
    မာတိကာ

  
  
    
      	
        ၁။ အမှုကိစ္စကြီးငယ်မရွေးတွင် အသက်ဝင်ရောက်မှု ရရှိနိုင်သည်
      

      	
        ၂။ တိတ်ဆိတ်ခြင်း နောက်ကွယ်မှာ ဘယ်အရာပုန်းကွယ်နေပါသလဲ
      

      	
        ၃။ တာဝန်များအကြား အနိမ့်အမြင့် ခွဲခြားမှုရှိပါသလား
      

      	
        ၄။ ကျွန်ုပ်၏ အိပ်မက်များ ကြေမွသွားပြီးနောက်
      

      	
        ၅။ ပြဿနာများကို တိုင်ကြားခြင်းနှင့်ဆိုင်သည့် အခက်အခဲ
      

      	
        ၇။ ကံတရားအပေါ် အခြေခံပြီး ကိစ္စများကို သုံးသပ်ခြင်းက မှန်ကန်သလား
      

      	
        ၈။ ကျွန်မသားအပေါ် မြင့်မားသည့် မျှော်လင့်ချက်များ ကျွန်မမထားရှိတော့ပါ
      

      	
        ၉။ နှင်ထုတ်ခြင်းခံရပြီးနောက် ဆင်ခြင်သုံးသပ်ခြင်း
      

      	
        ၁၀။ ကျွန်ုပ်၏ သတိထားဆက်ဆံခြင်းနှင့် နားလည်မှုလွဲမှားခြင်းတို့ ဖယ်ရှားရှင်းလင်းခံခဲ့ရသည်
      

      	
        ၁၂။ မိဘများ၏ ကြင်နာမှုကို မည်သို့ သဘောထားရမည်နည်း
      

      	
        ၁၃။ ကျွန်ုပ် မိမိကိုယ်ကိုယ် မချီးမြှောက်တော့သလို ကြွားလုံးမထုတ်တော့ပါ
      

      	
        ၁၄။ တခြားသူတွေ ကျွန်မထက် ပိုတော်နေတာကို ကျွန်မ ဘယ်လိုသဘောထားသင့်သလဲ
      

      	
        ၁၅။ ကျောင်းဆရာမတစ်ဦး၏ ရွေးချယ်မှု
      

      	
        ၁၆။ ကျွန်မ သူရဲဘောကြောင်သူ မဟုတ်တော့ဘူး
      

      	
        ၁၇။ “အခြားလူများကို အစဉ်သတိထားသင့်သည်” ဟု ဆိုခြင်းသည် မှန်ကန်ပါသလား
      

      	
        ၁၉။ သိမ်ငယ်စိတ်ကို ဖြေရှင်းနည်း
      

      	
        ၂၀။ ကျွန်မ၏ ယုံကြည်ခြင်းအပေါ် မိဘများ၏ ဆန့်ကျင်မှုကို ရင်ဆိုင်ခြင်း
      

      	
        ၂၂။ အသေးအဖွဲကိစ္စတစ်ခုက ကျွန်မရဲ့ သရုပ်မှန်ကို ထုတ်ဖော်ခဲ့ပါတယ်
      

      	
        ၂၃။ ပြိုင်ဆိုင်လိုစိတ် ပြင်းထန်ခြင်းသည် ပါဝင်ပတ်သက်သူအားလုံးကို ထိခိုက်စေသည်
      

      	
        ၂၄။ ပျော်ရွှင်မှုအစစ်အမှန်ကို ကျွန်မတွေ့ရှိခဲ့
      

      	
        ၂၅။ ကမ္ဘာ့ကပ်ရောဂါကာလအတွင်း ဧဝံဂေလိတရားကို ဖြန့်ဝေခြင်း
      

      	
        ၂၆။ ကျွန်မ ကင်ဆာရောဂါရှိမှန်း သိလိုက်ရပြီးတဲ့နောက်
      

      	
        ၂၇။ ကံကောင်းခြင်းကို ကျွန်မ မလိုက်စားတော့ပါ
      

      	
        ၂၈။ ကျော်ကြားမှုနှင့် အကျိုးအမြတ်ကို လိုက်စားခြင်းက ပျော်ရွှင်သော ဘဝတစ်ခုဆီ ပို့ဆောင်ပေးနိုင်သလား
      

      	
        ၂၉။ ဘုရားသခင်ရဲ့ နှုတ်ကပတ်တော်တွေက ကျွန်မရဲ့ စိုးရိမ်ပူပန်မှုတွေကို လက်လွှတ်စေခဲ့ပါတယ်
      

      	
        ၃၀။ ကျွန်ုပ်၏ ပြဿနာများကို ယခု ကျွန်ုပ် ရင်ဆိုင်ဝံ့ပြီ
      

      	
        ၃၁။ ဟန်ဆောင်ခြင်းအပေါ် ဆင်ခြင်သုံးသပ်မှုများ
      

      	
        ၃၂။ ခက်ခဲသော အချိန်ကာလများတွင် မိမိတာဝန်ကို စွဲစွဲမြဲမြဲ ထမ်းဆောင်ခြင်း
      

      	
        ၃၃။ အစွမ်းအစညံ့ဖျင်းမှုကြောင့် ဘောင်ခတ်ခံရတယ်လို့ ကျွန်မ မခံစားရတော့ပါ
      

      	
        ၃၄။ ကြင်နာခြင်းသည် လူ့သဘာဝကောင်းကို ကိုယ်စားပြုပါသလား
      

      	
        ၃၅။ ဖခင်တစ်ယောက်၏ ဂရုစိုက်မှုနှင့် ကာကွယ်မှုကို အဘယ်သို့ သဘောထားရမည်
      

      	
        ၃၇။ ကိုယ့်တာဝန်မှာ တာဝန်ယူရမှာ ကြောက်တဲ့ ပြဿနာက ဘာလဲ
      

      	
        ၃၈။ ကျွန်မ၏ ရွေးချယ်မှု
      

      	
        ၃၉။ ကျွန်တော့် အသက်အရွယ်ကြောင့် စိတ်ညစ်တာ၊ သောကရောက်တာမျိုး မရှိတော့ပါ
      

      	
        ၄၃။ ကျွန်မသား ဆုံးပါးသွားခြင်း၏ အရိပ်မည်းမှ လွတ်လာခြင်း
      

      	
        ၄၄။ တာဝန်ထမ်းဆောင်ရာတွင် ဝါရင့်မှုကို ပြောဆိုခြင်းက မှားသည်
      

      	
        ၄၅။ ဂုဏ်ပကာသနကို စွန့်လွှတ်ခြင်းက ကျွန်မကို အလွန် လွတ်မြောက်စေသည်
      

      	
        ၄၆။ အခြားသူများကို ပျိုးထောင်ရန် ကျွန်မ မလိုလားရသည့်အကြောင်းရင်း
      

      	
        ၄၇။ လိမ်ညာခြင်းနောက်ကွယ်မှာ ဘာတွေဖုန်းကွယ်ထားသလဲ
      

      	
        ၄၈။ လမ်းပြခြင်းနှင့် အကူအညီကို လက်ခံခြင်းက ကျွန်မကို အကျိုးပြုခဲ့ပုံ
      

      	
        ၄၉။ ကောင်းချီးရဖို့အတွက် စွန့်လွှတ်အနစ်နာခံပြီး အသုံးခံတာ မှန်သလား
      

      	
        ၅၀။ မိဘ၏ ပြုစုပျိုးထောင်ပေးသော ကျေးဇူးကို အဘယ်သို့ သဘောထားရမည်
      

      	
        ၅၂။ ဖြုတ်ချခံရပြီးနောက် သင်ယူခဲ့ရသည့်အရာများ
      

      	
        ၅၄။ သုံးပါးတစ်ဆူ ပဟေဋိကို ဖော်ထုတ်ခြင်း
      

      	
        ၅၆။ ကျွန်မရဲ့ ညံ့ဖျင်းတဲ့အစွမ်းအစကို နောက်ထပ်စောဒက မတက်တော့ပါ
      

      	
        ၅၈။ ကျွန်ုပ် ဘာကြောင့် အစဉ်သဖြင့် ရာထူးတိုးချင်နေရသနည်း
      

      	
        ၅၉။ အဆင်ပြေသင့်မြတ်ခြင်းက သဘောညီညွှတ်တဲ့ ပူးပေါင်းဆောင်ရွက်ခြင်းကို ဆိုလိုသလား
      

      	
        ၆၀။ နာမကျန်းဖြစ်နေသည့်ကြားထဲ၌ ကျိုးနွံနာခံမှုကို သင်ယူခြင်း
      

      	
        ၆၁။ အခြားသူများနှင့် မည်သို့ ကောင်းမွန်စွာ အလုပ်လုပ်ရမည်ကို ယခု ကျွန်တော် သိသွားပြီ
      

      	
        ၆၂။ သူတစ်ပါးကို ပျိုးထောင်ပေးခြင်းက ကျွန်ုပ်ကို ထုတ်ဖော်လိုက်သည်
      

      	
        ၆၃။ အိုမင်းချိန်၌ သမ္မာတရားကို ဆက်၍ လိုက်စားပါ
      

      	
        ၆၄။ နားလည်ဟန်ဆောင်ခြင်း၏ အကျိုးဆက်များ
      

      	
        ၆၆။ သိမ်ငယ်စိတ်မှ ရုန်းထွက်ခြင်း
      

      	
        ၆၇။ ကျော်ကြားမှုနှင့် အကျိုးအမြတ်ကို လိုက်စားခြင်းနှင့်အတူ မည်သည့်အရာ လာသနည်း
      

      	
        ၆၈။ တာဝန်ကို နာမည်ကြီးဖို့နှင့် အဆင့်အတန်းရှိဖို့အတွက် မထမ်းဆောင်သင့်ပါ
      

      	
        ၆၉။ ကျွန်တော့်ဇနီး ရှင်းလင်းပစ်ခံရတော့မည်ကို သိလိုက်ရသည့်အချိန်
      

      	
        ၇၀။ မှန်ကန်သောသူများကို ထောက်ခံပေးဖို့ ဝန်လေးနေခြင်းရဲ့ နောက်ကွယ်
      

      	
        ၇၁။ အလွယ်လမ်းလိုက်ခြင်းက တာဝန်များကို ပျက်စီးစေခြင်း
      

      	
        ၇၂။ ဘုရားသခင်ကို ယုံကြည်မှုသည် ငြိမ်သက်ခြင်းနှင့် ကောင်းချီးမင်္ဂလာများအတွက်သာ ဖြစ်သလော
      

      	
        ၇၃။ ပြုပြင်ခံရခြင်းမှ ရရှိသော အသိအမြင်များ
      

      	
        ၇၄။ ကျွန်မ လုံးဝ နောင်တရမှာမဟုတ်တဲ့ ရွေးချယ်မှုတစ်ခု
      

      	
        ၇၅။ ကျွန်မရဲ့ ခရီးပန်းတိုင်က ဘောင်ခတ်တာကို ကျွန်မ မခံရတော့ပါ
      

      	
        ၇၇။ “တစ်လုတ်စားဖူး သူ့ကျေးဇူး” ဆိုသည့် အမြင်သည် မှန်ကန်သလား
      

      	
        ၇၈။ ကျွန်မရဲ့ မိဘနှစ်ပါး ကွယ်လွန်ကြောင်း သိရပြီးနောက်
      

      	
        ၇၉။ ခေါင်းဆောင်ဖြစ်ချင်စိတ်မရှိတာဟာ ကျွန်မက ဘာကို အရမ်းစိုးရိမ်နေလို့လဲ
      

      	
        ၈၁။ တာဝန်ကို ရှောင်လွှဲခြင်း၏ နောက်ကွယ်
      

      	
        ၈၂။ မိခင်ကွယ်လွန်ခြင်းကြောင့် ဖြစ်ရတဲ့ ဝမ်းနည်းကြေကွဲမှုကို ကျွန်မ ဘယ်လိုကျော်လွှားခဲ့သလဲ
      

      	
        ၈၄။ ကျွန်မ ကိုယ့်ပုံရိပ်ကောင်းကို ဆက်၍ မထိန်းသိမ်းတော့ပါ
      

      	
        ၈၅။ ကျွန်တော့်ရဲ့ ချို့ယွင်းချက်တွေကို အခု မှန်မှန်ကန်ကန် ရင်ဆိုင်နိုင်ပါပြီ
      

      	
        ၈၆။ ဖျားနာမှုနှင့် ရင်ဆိုင်ရခြင်းသည် ဘုရားသခင်၏ ကျေးဇူးတော်ဖြစ်သည်
      

      	
        ၈၇။ ကိုယ့်တာဝန်ကို ကောင်းကောင်း ဖြည့်ဆည်းခြင်းက ကျွန်မ၏ အထူးတာဝန်ဖြစ်သည်
      

      	
        ၈၈။ လူ့အကြိုက်လိုက်သူဖြစ်ခြင်းမှ ရရှိခဲ့သည့် ခါးသီးသော သင်ခန်းစာများ
      

      	
        ၈၉။ ကျွန်မ အဖမ်းခံရပြီးနောက်
      

      	
        ၉၀။ ရိုးသားသူတစ်ယောက်ဖြစ်ခြင်းရဲ့ ပျော်ရွှင်မှုကို ကျွန်မ တွေ့ကြုံခံစားခဲ့ရပြီ
      

      	
        ၉၂။ ရာထူးတိုးပေးခြင်းကို မလိုလားခဲ့သည့် နောက်ကွယ်မှ ကျွန်တော့်ရဲ့ စိုးရိမ်ပူပန်မှုများ
      

      	
        ၉၃။ ငွေကျွန်ဘဝမှ နှိုးထလာခြင်း
      

      	
        ၉၄။ အသက်ကြီးလာမှာကို ကျွန်တော် မပူပန်တော့ပါ
      

      	
        ၉၅။ ဘုရားသခင်၏ ရည်ရွယ်ချက်နှင့်အညီ မိဘများအား ဘယ်လို ဆက်ဆံရမလဲ
      

      	
        ၉၇။ ဧည့်ခံဝတ်ပြုတဲ့ တာဝန် ထမ်းဆောင်ခြင်းက လူတစ်ယောက်ကို နိမ့်ကျစေသလား
      

      	
        ၉၈။ ကျွန်မလုပ်ခဲ့သမျှထဲမှာ ပညာအရှိဆုံး ရွေးချယ်မှု
      

      	
        ၉၉။ ကျွန်မ၏တွဲဖက် ဖမ်းဆီးခံရပြီး ညှဉ်းပန်းမှုအောက်တွင် ဘုရားသခင်ကို သစ္စာဖောက်ခဲ့မှန်း သိရှိပြီးနောက်
      

      	
        ၁၀၀။ အရှက်ခွဲခံရမှုနှင့် နှိပ်စက်ညှဉ်းဆဲမှုဒဏ်ကို ကြံ့ကြံ့ခံခြင်း
      

    

  


၁။ အမှုကိစ္စကြီးငယ်မရွေးတွင် အသက်ဝင်ရောက်မှု ရရှိနိုင်သည်

လုယီ၊ တရုတ်ပြည်

၂၀၂၄ ခုနှစ်၊ ဖေဖော်ဝါရီလမှာ ကျွန်မဟာ အသင်းတော်မှာ စာနဲ့ပတ်သက်တဲ့ တာဝန်တစ်ခုကို ထမ်းဆောင်နေခဲ့ပါတယ်။ ကျွန်မဟာ စည်းမျဉ်းတချို့ကို တဖြည်းဖြည်း သဘောပေါက်လာပြီး ကျွန်မအလုပ်မှာ အခက်အခဲများများစားစား မကြုံခဲ့ရပါဘူး။ နေ့ရက်တိုင်းက တော်တော်လေး ပျင်းစရာကောင်းပြီး နည်းနည်း ငြီးငွေ့စရာကောင်းတယ်လို့ ကျွန်မ ခံစားခဲ့ရတယ်။ စာနဲ့ပတ်သက်တဲ့အလုပ်ကို စလုပ်ခါစတုန်းက ကိုယ့်တာဝန်ထမ်းဆောင်မှုမှာ လွဲချော်မှုတွေ အဆက်မပြတ်ရှိခဲ့တာကို ကျွန်မ ပြန်အမှတ်ရမိတယ်။ အဲဒီအချိန်က စိတ်ထဲမှာ ခံရခက်ခဲ့ပေမဲ့ သမ္မာတရားကို ရှာဖွေရင်းနဲ့ အကျိုးကျေးဇူးတချို့တော့ ရခဲ့တာပေါ့လေ။ ကျွန်မ တွေးမိတယ်၊ “လတ်တလောမှာ အလုပ်က ရလဒ်တချို့ထွက်လာပြီး လွဲချော်မှုတွေနဲ့ ပြဿနာတွေ နည်းသွားပြီ။ ပြုပြင်တာမျိုးလဲ သိပ်မကြုံရသလို စိတ်ကို တို့ထိလှုပ်ရှားစေတာမျိုး၊ စိတ်ထိခိုက်နာကျင်စေတာမျိုးလဲ ဘာမှမရှိဘူး။ ကိုယ့်ကိုယ်ကိုယ် ဆင်ခြင်သုံးသပ်ပြီး သင်ခန်းစာယူဖို့ ငါ ဘယ်သွားရမှာလဲ။ အသက်ဝင်ရောက်မှု မရှိရင် တာဝန်ထမ်းဆောင်တယ်ဆိုတာ အားထုတ်ပြီး အလုပ်လုပ်ပေးနေတာသက်သက်ပဲ မဟုတ်ဘူးလား။ ဒီကနေ ငါ နောက်ဆုံး ဘာများရနိုင်မှာလဲ” လို့ပေါ့။ ကျွန်မရဲ့စိတ်ထဲမှာတော့ မစိုးရိမ်ဘဲ မနေနိုင်ခဲ့ပါဘူး။

တစ်နေ့မှာ အတွေ့အကြုံဆိုင်ရာ သက်သေခံချက်ဗီဒီယို တော်တော်များများကို ကျွန်မ ကြည့်ဖြစ်ခဲ့တယ်။ အများစုက ခေါင်းဆောင်တွေနဲ့ အမှုဆောင်တွေ ရေးထားတာဖြစ်ပြီး သူတို့တွေ့ကြုံခဲ့ရတဲ့ အရာတွေကလည်း အရမ်းကို စုံလင်ကွဲပြားတာပေါ့။ ကျွန်မရဲ့စိတ်ထဲမှာ မနာလိုဖြစ်ပြီး တွေးမိတယ်၊ “ခေါင်းဆောင်လုပ်ရတာက ပိုကောင်းတာပဲ။ လူတွေနဲ့လဲ ပိုပြီးထိတွေ့ဆက်ဆံရတယ်၊ အခြေအနေတွေလဲ ပိုကြုံရတယ်၊ နေ့တိုင်း သင်ခန်းစာယူစရာတွေရှိတော့ သမ္မာတရားကိုရဖို့နဲ့ ကယ်တင်ခြင်းကို ရရှိဖို့ မျှော်လင့်ချက်က ပိုကြီးတာပေါ့” လို့လေ။ အဲဒီနောက် အရင်က အသင်းတော်မှာ ကြီးကြပ်ရေးမှူးလုပ်ခဲ့တုန်းက လူတွေနဲ့ ပိုပြီးထိတွေ့ဆက်ဆံခဲ့ရတာ၊ လူတွေကို ပိုင်းခြားသိမြင်ပြီး စည်းမျဉ်းတွေနဲ့အညီ သူတို့ကို ဆက်ဆံတဲ့နေရာမှာ တိုးတက်မှုတချို့ ရှိခဲ့တာကို ကျွန်မ ပြန်သတိရမိတယ်။ အခု စာနဲ့ပတ်သက်တဲ့ တာဝန်မှာတော့ အရင်ကလိုမဟုတ်ဘဲ၊ နေ့တိုင်း ကိုယ့်ဘေးက လူနည်းနည်းလေးနဲ့ပဲ ထိတွေ့ဆက်ဆံရပြီး ရင်ဆိုင်ရမယ့် ကြီးကြီးမားမား ပြဿနာတွေလဲ မရှိဘူး။ သင်ခန်းစာယူဖို့နဲ့ သမ္မာတရားရဖို့ အခွင့်အရေးတွေ အရမ်းနည်းလွန်းတယ်လို့ ကျွန်မ ခံစားခဲ့ရတယ်။ ကျွန်မ ဘုရားသခင်ကို ယုံကြည်လာတာ ဆယ်နှစ်ကျော်ပြီ။ တကယ်လို့ နောက်ဆုံးမှာ သမ္မာတရားကို မရခဲ့ရင် ကျွန်မ ထုတ်ဖော်ပြီး ဖယ်ရှားရှင်းလင်းတာ ခံရမှာ မဟုတ်ဘူးလား။ ကျွန်မ အကြောင်းပြချက်မရှိ စိတ်မချမ်းမသာဖြစ်လာပြီး၊ ဧဝံဂေလိတရားဟောတာ ဒါမှမဟုတ် ယုံကြည်သူအသစ်တွေကို ရေလောင်းပေးရတာမျိုးဖြစ်ရင်တောင်မှ၊ အတွေ့အကြုံတချို့ရဖို့အတွက် ကိုယ့်တာဝန် ဒါမှမဟုတ် ပတ်ဝန်းကျင်ကို ပြောင်းဖို့တောင် စဉ်းစားခဲ့တယ်။ ဒါပေမဲ့ ဒီလိုအတွေးတွေက သိပ်လက်တွေ့မကျမှန်း ကျွန်မ သိပါတယ်။ အသင်းတော်က ကျွန်မကို စာနဲ့ပတ်သက်တဲ့အလုပ်မှာ ဒီလောက်အချိန်အကြာကြီး ပျိုးထောင်ပေးခဲ့တာ၊ ပြီးတော့ အထူးအခြေအနေတွေမရှိဘဲ တာဝန်တွေကို ပေါ့ပေါ့ဆဆ ပြောင်းမှာမဟုတ်ဘူးလေ။ အဲဒီအချိန်မှာ ကျွန်မ စိတ်မချမ်းမသာဖြစ်ပြီး ကိုယ့်တာဝန်မှာ စိတ်အားထက်သန်မှု ကင်းမဲ့နေခဲ့တယ်။

စုဝေးပွဲတစ်ခုမှာ ကျွန်မနဲ့အတူတကွ တာဝန်ထမ်းဆောင်နေတဲ့ ညီအစ်မတစ်ယောက်ကို ကိုယ့်အခြေအနေအကြောင်း ပွင့်ပွင့်လင်းလင်း ပြောပြခဲ့တယ်။ သူက ကျွန်မကို မိတ်သဟာယပြုရင်း ပြောတယ်၊ “အမှုကိစ္စ ကြီးငယ်မရွေး အသက် ဝင်ရောက်မှု ရရှိနိုင်ပါတယ်။ ကိုယ့်ကိုယ်ကိုယ် ဆင်ခြင်သုံးသပ်ပြီး သင်ခန်းစာယူဖို့အတွက် စိတ်ထိခိုက်နာကျင်စရာ အဖြစ်အပျက်တွေကို တွေ့ကြုံခံစားရဖို့ ဒါမှမဟုတ် ပြုပြင်ခံရဖို့ မလိုအပ်ပါဘူး။ အဓိကက နေ့စဉ် ကိုယ့်အတွေးတွေရဲ့ ထုတ်ဖော်ပြမှုကို နားလည်သဘောပေါက်ဖို့နဲ့ ပြီးတော့ ကြုံတွေ့ရတဲ့ ရှိသမျှအရာအမျိုးမျိုး ကနေ သင်ခန်းစာယူဖို့ အာရုံစိုက်ဖို့ပါပဲ” တဲ့။ ကျွန်မက “ဘဝမှာရှိတဲ့ အသေးအဖွဲကိစ္စတွေဟာလည်း သင်ယူစရာ အခွင့်အလမ်းတွေ ဖြစ်ပါတယ်” ဆိုတဲ့ အတွေ့အကြုံဆိုင်ရာ သက်သေခံချက်ဗီဒီယိုကို ကြည့်ဖြစ်ခဲ့တယ်။ ဇာတ်ဆောင်ရဲ့အခြေအနေက ကျွန်မနဲ့ အရမ်း ဆင်တူတယ်။ အဲဒါကို ကြည့်ပြီးတဲ့နောက်မှာ ကျွန်မရဲ့ အသက်ဝင်ရောက်မှု ရပ်တန့်နေခဲ့တာဟာ ကျွန်မရဲ့ တာဝန်က ငြီးငွေ့စရာကောင်းလို့ မဟုတ်ဘဲ ကိစ္စတွေအပေါ် ကျွန်မရဲ့အမြင်ရှုထောင့်မှာ ပြဿနာရှိနေလို့ ဖြစ်တယ်ဆိုတာကို ကျွန်မ သဘောပေါက်သွားတယ်။ ရှာဖွေရင်းနဲ့ ဘုရားသခင်ရဲ့ နှုတ်ကပတ်တော်တစ်ပိုဒ်ကို ကျွန်မ ဖတ်ခဲ့ရတယ်။ “သင် ထမ်းဆောင်သည့် တာဝန်မှန်သမျှတွင် အသက်တာ ဝင်ရောက်ခြင်း ပါဝင်သည်။ သင်၏ တာဝန်သည် အတော်အသင့် ပုံမှန်ဖြစ်စေ သို့မဟုတ် တစ်သမတ်တည်း မဟုတ်သည်ဖြစ်စေ၊ ပျင်းစရာကောင်းသည်ဖြစ်စေ သို့မဟုတ် အသက်ဝင်သည်ဖြစ်စေ သင်သည် အသက်တာ ဝင်ရောက်ခြင်းကို အမြဲတမ်း ကြိုးပမ်းရရှိရမည်။ လူအချို့ ထမ်းဆောင်သည့် တာဝန်များသည် အတော်အတန် ငြီးငွေ့ဖွယ်ကောင်းသည်။ ၎င်းတို့သည် နေ့စဉ် တစ်ခုတည်းသောအရာကိုသာ လုပ်ဆောင်ကြပေသည်။ သို့သော် ထိုအရာများကို ဆောင်ရွက်သည့်အခါ ဤလူများ ထုတ်ဖော်ပြသည့် အခြေအနေများသည် အားလုံး တစ်ထပ်တည်း မဟုတ်ပေ။ တစ်ခါတစ်ရံတွင် ကောင်းမွန်သည့် စိတ်ခံစားမှုရှိသည့်အခါ လူများသည် အနည်းငယ်ပို၍ စိတ်ပါပါလုပ်ဆောင်ပြီး အလုပ်ကို ပိုကောင်းမွန်စွာ ဆောင်ရွက်ကြသည်။ အခြားအချိန်များတွင် အမည်မသိသော သြဇာလွှမ်းမိုးမှုများကြောင့် ၎င်းတို့၏ ဖောက်ပြန်ပျက်စီးပြီး စာတန်ဆန်သော စိတ်သဘောထားများသည် ၎င်းတို့အထဲတွင် ဒုက္ခပေးခြင်းကို လှုံ့ဆော်လေရာ ၎င်းတို့တွင် မလျော်ကန်သော အမြင်ရှုထောင့်များရှိစေပြီး ဆိုးရွားသော အခြေအနေများနှင့် ဆိုးရွားသော စိတ်ခံစားမှုများထဲသို့ ၎င်းတို့ကို ရောက်သွားစေသည်။ ဤအရာက ၎င်းတို့၏ တာဝန်များကို ထမ်းဆောင်ရာတွင် ဝတ်ကျေတမ်းကျေ ပုံစံဖြင့် ထမ်းဆောင်ခြင်း အကျိုးဆက် ဖြစ်စေသည်။ လူများ၏ အတွင်းအခြေအနေများသည် အမြဲမပြတ် ပြောင်းလဲနေကြသည်။ ၎င်းတို့သည် အချိန်မရွေး နေရာမရွေး ပြောင်းလဲနိုင်သည်။ သင်၏ အခြေအနေ မည်သို့ ပြောင်းလဲပါစေ သင်၏ စိတ်ခံစားမှုအရ ပြုမူခြင်းသည် အမြဲတမ်း မှားယွင်းပေသည်။ သင်သည် ကောင်းသော စိတ်ခံစားမှုတစ်ခုရှိချိန်တွင် အနည်းငယ် ပိုကောင်းမွန်အောင် ဆောင်ရွက်ပြီး မကောင်းသော စိတ်ခံစားမှုတစ်ခု ရှိနေချိန်တွင် အနည်းငယ် ပို၍ ဆိုးရွားအောင် ဆောင်ရွက်ပေသည်။ ဤသည်မှာ အမှုအရာများကို စည်းမျဥ်းအရ ဆောင်ရွက်ခြင်းဖြစ်သလော။ ဤအရာသည် သင်၏တာဝန်ကို စံနှုန်းပြည့်မီအောင် ထမ်းဆောင်ခွင့် ပေးမည်လော။ ၎င်းတို့၏ စိတ်ခံစားမှု မည်သို့ရှိပါစေ လူတို့သည် ဘုရားသခင်၏ ရှေ့မှောက်တွင် ဆုတောင်းဖို့နှင့် သမ္မာတရားကို ရှာဖွေဖို့ သိရှိရမည်။ ဤနည်းအားဖြင့်သာ ၎င်းတို့၏ စိတ်ခံစားမှုအားဖြင့် ဘောင်ခတ်ခံရခြင်းနှင့် ဟိုဟိုသည်သည် တိမ်းညွတ်စေခြင်းတို့မှ ရှောင်ကြဉ်နိုင်သည်။ သင်၏ တာဝန်ကို ထမ်းဆောင်သည့်အခါ စည်းမျဉ်းအရ အမှုအရာများကို ဆောင်ရွက်နေခြင်း ရှိမရှိ၊ သင်၏ တာဝန်ကို ထမ်းဆောင်ခြင်းတွင် စံနှုန်းမီမမီ၊ တာဝန်ကို ဝတ်ကျေတမ်းကျေ ထမ်းဆောင်ခြင်း သက်သက် ဟုတ်မဟုတ်၊ သင်၏ တာဝန်ဝတ္တရားများကို ရှောင်ရှားရန် ကြိုးစားခြင်း ပြုမပြုနှင့် သင်၏ သဘောထားနှင့် သင်တွေးပုံခေါ်ပုံတို့တွင် ပြဿနာများ ရှိမရှိတို့ကို သင့်ကိုယ်သင် အမြဲတမ်း စစ်ဆေးသင့်သည်။ သင်သည် မိမိကိုယ်ကို ပြန်လည်သုံးသပ်ပြီး ဤအရာများသည် သင့်အတွက် ရှင်းလင်းလာသည်နှင့် တစ်ပြိုင်နက် သင်၏တာဝန်ကို ကောင်းမွန်စွာ ဖြည့်ဆည်းရာတွင် ပို၍လွယ်ကူသော အချိန်တစ်ခု ရှိလာလိမ့်မည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောဆွေးနွေးချက်များ၊ အသက်ဝင်ရောက်ခြင်းသည် တာဝန် ထမ်းဆောင်ခြင်းဖြင့် စတင်သည်) ဘုရားသခင်ရဲ့ နှုတ်ကပတ်တော်တွေကို ဖတ်ပြီးတဲ့နောက်မှာ ဘုရားသခင်ရဲ့ အိမ်တော်မှာ ဘာတာဝန်ပဲထမ်းဆောင်ပါစေ၊ သမ္မာတရားကို လိုက်စားနေသရွေ့ အသက်မှာ တိုးတက်မှုရှိနိုင်တယ်ဆိုတာ ကျွန်မ သဘောပေါက်သွားတယ်။ ကိုယ့်ကိုယ်ကိုယ် ဆင်ခြင်သုံးသပ်ကြည့်တော့ စာနဲ့ပတ်သက်တဲ့အလုပ်ကို လုပ်ရတာက ထိတွေ့ဆက်ဆံမှုတွေ နည်းပြီး အတွေ့အကြုံတွေ နည်းပါးလို့၊ အသက်ဝင်ရောက်မှုကို နှေးကွေးစေမယ်လို့ ကျွန်မ ထင်ခဲ့တယ်။ ဒါကြောင့် ဒီတာဝန်ကို မထမ်းဆောင်ချင်ဘဲ အတိုက်အခံလုပ်တဲ့ စိတ်ခံစားမှုနဲ့ အသက်ရှင်နေခဲ့တာပေါ့။ အခုမှပဲ ဒီအမြင်ရှုထောင့်က ဘယ်လောက်တောင် လွဲချော်နေမှန်း ကျွန်မ သိမြင်လာတယ်။ တကယ်လို့ သမ္မာတရားကို မလိုက်စားဘူးဆိုရင် ဘာတာဝန်ပဲထမ်းဆောင်ပါစေ အသက်ဝင်ရောက်မှု ရှိမှာမဟုတ်သလို နောက်ဆုံးမှာလဲ ဘာတစ်ခုမှ ရရှိမှာမဟုတ်ဘူး။ ကျွန်မသိတဲ့ အရင်က ခေါင်းဆောင်တစ်ယောက်အဖြစ် အမြဲတမ်း အမှုထမ်းဆောင်ခဲ့တဲ့ အန္တိခရစ် ရှောင်မြောင်ကို ကျွန်မ သတိရမိတယ်။ ဒါပေမဲ့ သူက လမ်းကြောင်းမှန်ကို မလျှောက်လှမ်းခဲ့သလို သမ္မာတရားကိုလဲ မလိုက်စားခဲ့ဘဲ၊ အမြဲတမ်း ကျော်ကြားမှုနဲ့ အဆင့်အတန်းကိုပဲ လိုက်ခဲ့တယ်။ နောက်ဆုံးမှာတော့ အသင်းတော်အလုပ်ကို နှောင့်ယှက်ပြီး အဖျက်အမှောင့်လုပ်ခဲ့တယ်၊ လုံးဝ နောင်တမရဘဲ ထုတ်ဖော်ပြီး ဖယ်ရှားရှင်းလင်းတာ ခံခဲ့ရတယ်။ ဆန့်ကျင်ဘက်အနေနဲ့ ညီအစ်ကိုမောင်နှမတချို့က အရေးမပါသလိုထင်ရတဲ့ တာဝန်တွေကို ထမ်းဆောင်ပြီး တခြားသူတွေနဲ့ ထိတွေ့ဆက်ဆံမှု နည်းပါးခဲ့ပေမဲ့၊ အမှုအရာတွေ ဖြစ်ပျက်လာတိုင်းမှာ သူတို့က သမ္မာတရားကို ရှာဖွေပြီး ကိုယ့်ကိုယ်ကိုယ် ဆင်ခြင်သုံးသပ်ဖို့ အာရုံစိုက်ခဲ့ကြတယ်၊ ပြီးတော့ အတွေ့အကြုံဆိုင်ရာ နားလည်မှုတချို့ကို ရရှိခဲ့ကြတယ်။ အသက် ဝင်ရောက်မှု ရှိမရှိနဲ့ သမ္မာတရားကို ရမရဆိုတာက ကိုယ်ထမ်းဆောင်တဲ့ တာဝန်အပေါ်မှာ မမူတည်ဘဲ၊ သမ္မာတရားကို လိုက်စားပြီး လက်တွေ့လုပ်ဆောင်သလား ဆိုတာပေါ်မှာပဲ မူတည်တယ်ဆိုတာ ကျွန်မ သဘောပေါက်သွားတယ်။ ကျွန်မရဲ့ စာနဲ့ပတ်သက်တဲ့အလုပ်က အပေါ်ယံမှာတော့ တစ်မျိုးတစ်ဘာသာ ငြီးငွေ့စရာကောင်းပြီး လူအများနဲ့ ထိတွေ့ဆက်ဆံရတာမျိုး မပါဝင်ပေမဲ့၊ ကျွန်မ ပုံမှန်ကြုံတွေ့ရတဲ့ အရာတွေကနေ သင်ခန်းစာယူစရာတွေ ရှိနေတုန်းပါပဲ။ ဥပမာ၊ အလုပ်ဝန်ပိလာပြီး ရွေးချယ်ဖို့ အကဲဖြတ်ရမယ့် တရားဒေသနာဆောင်းပါးတွေ များလာတဲ့အခါ ကျွန်မက ပေါ့ဆပြီး ဝတ်ကျေတမ်းကျေဖြစ်လာတယ်၊ အသေးစိတ်ကို စေ့စေ့စပ်စပ် မစစ်ဆေးနိုင်ခဲ့ဘူး။ ဒါက အမှားအယွင်းတွေကို ဖြစ်စေခဲ့ပြီး ပြန်လုပ်ရတာတွေ၊ တိုးတက်မှုကို နှောင့်နှေးစေတာတွေ ဖြစ်ခဲ့တယ်။ တရားဒေသနာဆောင်းပါးတွေကို ရွေးချယ်ဖို့ အကဲဖြတ်နေတုန်းမှာ ကျွန်မက မာနထောင်လွှားတဲ့ စိတ်သဘောထားကိုလဲ ထုတ်ဖော်ခဲ့တယ်၊ ကိုယ့်တာဝန်ကို အချိန်အကြာကြီး ထမ်းဆောင်ခဲ့ပြီး အလုပ်အတွေ့အကြုံတချို့ ရခဲ့ပြီလို့ ထင်မှတ်ခဲ့တာကြောင့်၊ စည်းမျဉ်းတွေကို မရှာဖွေဘဲ ကိုယ့်သဘောအတိုင်း အားကိုးခဲ့တယ်။ ရလဒ်အနေနဲ့ အရည်အချင်းပြည့်မီတဲ့ တရားဒေသနာဆောင်းပါးတချို့ကို ကျွန်မ ပယ်ချခဲ့မိတယ်။ ဒါ့အပြင် အလုပ်မှာ ရလဒ်တချို့ ထွက်လာတဲ့အခါမှာလဲ ကိုယ့်ကိုယ်ကိုယ် ကျေနပ်ရောင့်ရဲတဲ့ အခြေအနေမှာ အသက်ရှင်၊ ကိုယ်အောင်မြင်ခဲ့တာတွေမှာ သာယာပြီး ဖြစ်သလိုပဲ နေခဲ့တယ်။ ဘဝမှာ တစ်ခါတလေ ကျွန်မနဲ့ ပူးပေါင်းဆောင်ရွက်တဲ့ ညီအစ်မက မရည်ရွယ်ဘဲ ပြောလိုက်တဲ့ စကားတစ်ခွန်းက ကျွန်မရဲ့ မာနကို ထိခိုက်သွားတဲ့အခါ ကျွန်မ အရမ်းကို အထိမခံဖြစ်သွားတယ်။ သူက ကျွန်မကို အထင်သေးတယ်လို့တောင် သံသယဝင်ခဲ့ပြီး၊ နောက်ဆုံးမှာ ကိုယ့်မာနနဲ့ အဆင့်အတန်းမှာပဲ နစ်မွန်းနေခဲ့တယ်။ နေ့စဉ်ဘဝနဲ့ အလုပ်ထဲမှာ ကျွန်မက အမှုအရာ ကြီးငယ်အမျိုးမျိုးနဲ့ ကြုံတွေ့ရမယ်ဆိုတာကို ကျွန်မ သဘောပေါက်သွားတယ်။ ကျွန်မက ဒါတွေကို လုံ့လဝီရိယရှိရှိ အာရုံစိုက်ပြီး ရှာဖွေ၊ တွေးတောဆင်ခြင်နေသရွေ့ အရာအားလုံးကနေ သင်ခန်းစာယူနိုင်ပါတယ်။ ကျွန်မရဲ့ အသက် ဝင်ရောက်မှု ကင်းမဲ့နေတာဟာ ကျွန်မထမ်းဆောင်တဲ့ တာဝန်ကြောင့် မဟုတ်ဘဲ၊ သမ္မာတရားကို မလိုက်စားဘဲ အလုပ်ပြီးဖို့ကိုပဲ အာရုံစိုက်နေခဲ့လို့ ဖြစ်တယ်ဆိုတာ ကျွန်မ သဘောပေါက်လိုက်တယ်။ နေ့တိုင်း အလုပ်ရှုပ်နေပေမဲ့ ကျွန်မ ဘာသင်ခန်းစာမှ မရခဲ့ဘူး။

နောက်ပိုင်းမှာ ဒီဘုရားနှုတ်ကပတ်တော်တွေကို ကျွန်မဖတ်ခဲ့ရတယ်။ “သင်သည် သမ္မာတရားနှင့် ကယ်တင်ခြင်းကို လိုက်စားရန် အမှန်တကယ် လိုလားနေပါက၊ ပထမခြေလှမ်းမှာ သင်၏ ဖောက်ပြန်ပျက်စီးသော စိတ်သဘောထားများ၊ သင်၏ အမျိုးမျိုးသော မှားယွင်းပြီး အဓိပ္ပာယ်မဲ့သော အတွေးများ၊ အယူအဆများနှင့် လုပ်ရပ်များမှ ထွက်ပြေးလွတ်မြောက်ခြင်းဖြင့် အစပြုရန် ဖြစ်သည်။ သင်၏ နေ့စဉ်ဘဝတွင် ဘုရားသခင်က သင့်အတွက် စီစဉ်ဖွဲ့စည်းထားပြီးဖြစ်သည့် ပတ်ဝန်းကျင်များကို လက်ခံလော့၊ သူ၏ စိစစ်ခြင်း၊ စစ်ဆေးစမ်းသပ်ခြင်း၊ ပြစ်တင်ဆုံးမခြင်းနှင့် တရားစီရင်ခြင်းတို့ကို လက်ခံလော့၊ အမှုအရာများ သင့်ထံ ကျရောက်သည့်အခါ သမ္မာတရား စည်းမျဉ်းများအတိုင်း တဖြည်းဖြည်း လက်တွေ့လုပ်ဆောင်ရန် ကြိုးပမ်းပြီး၊ ဘုရားနှုတ်ကပတ်တော်များကို သင်၏ နေ့စဉ်ဘဝတွင် သင် ကျင့်ကြံပြုမူပြီး ပြုမူဆောင်ရွက်ပုံအတွက် စည်းမျဉ်းများနှင့် စံအဖြစ်၊ ပြီးလျှင် သင်၏ အသက်အဖြစ် အဆင့်ဆင့် ပြောင်းလဲစေလော့။ ဤသည်မှာ သမ္မာတရား လိုက်စားသူတစ်ဦးတွင် သိသာထင်ရှားသင့်သည့်အရာ ဖြစ်ပြီး၊ ကယ်တင်ခြင်းကို လိုက်စားနေသည့် လူတစ်ဦးတွင် သိသာထင်ရှားသင့်သည့်အရာ ဖြစ်သည်။ ထိုအရာသည် လွယ်ကူပုံရ၏၊ အဆင့်များက ရိုးရှင်းပြီး၊ ရှည်ကြာသည့် ရှင်းလင်းဖော်ပြခြင်းမရှိသော်လည်း၊ ထိုအရာကို လက်တွေ့လုပ်ဆောင်ခြင်းသည် မလွယ်ကူပေ။ ဤသည်မှာ အဘယ့်ကြောင့်ဆိုသော် လူတို့အတွင်းတွင် ဖောက်ပြန်ပျက်စီးသော အရာများစွာ ရှိသောကြောင့် ဖြစ်သည်။ ၎င်းတို့၏ သဘောထားသေးခြင်း၊ အကြံအစည်လေးများ၊ တစ်ကိုယ်ကောင်းဆန်ခြင်းနှင့် ယုတ်ညံ့မှု၊ ၎င်းတို့၏ ဖောက်ပြန်ပျက်စီးသော စိတ်သဘောထားများနှင့် လှည့်ကွက်မျိုးစုံတို့ ဖြစ်သည်။ ဤအရာအပြင်၊ လူအချို့သည် အသိပညာ ပိုင်ဆိုင်ကြသည်။ ၎င်းတို့သည် လောကီဆိုင်ရာ ဆက်ဆံမှုများအတွက် အတွေးအခေါ်အချို့နှင့် လူမှုအဖွဲ့အစည်းရှိ ခြယ်လှယ်တတ်သော နည်းလမ်းများကို သင်ယူကြပြီးဖြစ်ကာ ၎င်းတို့၏ လူ့သဘာဝအရ အားနည်းချက်များနှင့် အပြစ်အနာအဆာအချို့ ပိုင်ဆိုင်ကြလေသည်။ ဥပမာအားဖြင့်၊ လူအချို့သည် အစားကြူးပြီး ပျင်းရိကြသည်။ အခြားသူတို့မှာ ရွှန်းရွှန်းဝေအောင် ပြောတတ်ကြသည်။ အချို့မှာ အလွန်ဖျင်းသော သဘောသဘာဝတစ်ခု ရှိကြသည်၊ အခြားသူတို့မှာ အခြားသော ပြစ်ချက်များစွာနှင့်အတူ ၎င်းတို့၏ လုပ်ရပ်များတွင် အလှကြိုက်ကြသည် သို့မဟုတ် မိုက်ရူးရဲပြီး စိတ်လိုက်မာန်ပါလုပ်တတ်ကြသည်။ ၎င်းတို့၏ လူ့သဘာဝနှင့်ပတ်သက်လျှင် လူတို့ အောင်မြင်ကျော်လွှားရန် လိုအပ်သည့် ပျော့ကွက်များနှင့် ပြဿနာများစွာရှိ၏။ သို့ရာတွင်၊ ကယ်တင်ခြင်းကို ရရှိရန် သင် ဆန္ဒရှိပါက၊ ဘုရားနှုတ်ကပတ်တော်များကို လက်တွေ့လုပ်ဆောင်ပြီး တွေ့ကြုံကာ သမ္မာတရားနှင့် အသက်ကို ရရှိရန် သင် ဆန္ဒရှိပါက၊ ဘုရားနှုတ်ကပတ်တော်များကို သာ၍ ဖတ်ရှုရမည်၊ သမ္မာတရားအား နားလည်ခြင်းကို ကြိုးပမ်းရရှိရမည်။ သူ၏ နှုတ်ကပတ်တော်များကို လက်တွေ့လုပ်ဆောင်ကာ ကျိုးနွံနာခံနိုင်ရမည်ဖြစ်ပြီး၊ သမ္မာတရားကို လက်တွေ့လုပ်ဆောင်ခြင်းနှင့် သမ္မာတရား စည်းမျဉ်းများကို ထိန်းသိမ်းခြင်းဖြင့် အစပြုနိုင်ရမည်။ ဤသည်တို့မှာ စာကြောင်းအနည်းငယ်သာဖြစ်သော်လည်း၊ ယင်းတို့ကို မည်သို့ လက်တွေ့လုပ်ဆောင်ရမည်၊ တွေ့ကြုံရမည်ကို လူတို့ မသိကြပေ။ မည်သို့ဆိုစေ၊ သင်၏ အစွမ်းအစ သို့မဟုတ် ပညာရေးကို ပဓာနမထားဘဲ၊ ပြီးလျှင် သင်၏ အသက်အရွယ် သို့မဟုတ် ယုံကြည်ခြင်း နှစ်ကာလများကို ပဓာနမထားဘဲ၊ မည်သို့ပင်ဖြစ်စေ သင်သည် မှန်ကန်သည့် ရည်မှန်းချက်များနှင့် ဦးတည်ချက်တို့ဖြင့် သမ္မာတရားကို လက်တွေ့လုပ်ဆောင်ခြင်း လမ်းကြောင်းမှန်ပေါ်တွင် ရှိပါက၊ ပြီးလျှင် သင် လိုက်စားအားထုတ်ပြီး၊ အသုံးပြုသည့်အရာမှာ သမ္မာတရား လက်တွေ့လုပ်ဆောင်ခြင်းအတွက်သာ ဖြစ်ပါက၊ နောက်ဆုံးတွင် သင် ရရှိမည့်အရာမှာ ဧကန်မုချ သမ္မာတရား လက်တွေ့ကျမှုနှင့် ဘုရားနှုတ်ကပတ်တော်များ သင်၏ အသက်ဖြစ်လာခြင်း ဖြစ်လိမ့်မည်။ ပထမဦးစွာ သင်၏ ရည်မှန်းချက်ပန်းတိုင်ကို သတ်မှတ်လော့၊ ထို့နောက် ဤလမ်းကြောင်းအတိုင်း တဖြည်းဖြည်း လက်တွေ့လုပ်ဆောင်လော့။ အဆုံးတွင် တစ်စုံတစ်ရာကို သင် မုချ ရရှိလိမ့်မည်။ ဤအရာကို သင်တို့ ယုံကြည်ကြပါသလော။ (ယုံကြည်ပါသည်။)” (နှုတ်ကပတ်တော်၊ အတွဲ (၆)၊ သမ္မာတရားကို လိုက်စားခြင်းနှင့် စပ်လျဉ်း၍၊ သမ္မာတရားကို လိုက်စားရန်နည်းလမ်း (၂၀)) ဘုရားသခင်ရဲ့ နှုတ်ကပတ်တော်တွေကို တွေးတောဆင်ခြင်ရင်း ကယ်တင်ခြင်းကို ရရှိဖို့အတွက် အဓိကအချက်က လူတစ်ယောက်ဟာ သမ္မာတရားကို လိုက်စားသလား၊ ပြီးတော့ သူ့ရဲ့ အသက်စိတ်သဘောထားမှာ ပြောင်းလဲမှုရှိသလားဆိုတာအပေါ်မှာ မူတည်မှန်း ကျွန်မနားလည်သွားတယ်။ ဒါက အခရာပဲ။ ဥပမာ၊ ကျွန်မက အသက်ဝင်ရောက်မှု မရှိဘူးလို့ အမြဲညည်းညူပြီး ကယ်တင်ခြင်းမရနိုင်မှာကို စိုးရိမ်နေခဲ့တယ်။ ကိုယ့်တာဝန်မှာ ကျွန်မက အပျက်သဘောဆောင်ပြီး တက်ကြွမှုမရှိခဲ့ဘူး၊ ပြီးတော့ ကိုယ့်ကိုယ်ကိုယ် တခြားတာဝန်တစ်ခုကို ပြောင်းခန့်ခိုင်းဖို့တောင် စဉ်းစားခဲ့တယ်။ ကျွန်မ ရင်ဆိုင်ခဲ့ရတဲ့ ဒီကိစ္စက သမ္မာတရားကို ရှာဖွေပြီး ကိုယ့်ကိုယ်ကိုယ် ဆင်ခြင်သုံးသပ်ဖို့ အခွင့်အရေးကောင်းတစ်ခု ဖြစ်ခဲ့တယ်။ ဒါပေမဲ့ ရှာဖွေပြီး ဝင်ရောက်မယ့်အစား ကျွန်မက ကြီးမားတဲ့ကိစ္စတွေကို ကြုံတွေ့ချင်စိတ်နဲ့ အမြဲတမ်း မျှော်လင့်ချက်ကြီးကြီး ထားနေခဲ့တယ်။ ဒါက သမ္မာတရားကို လိုက်စားခြင်းရဲ့ သရုပ်သကန် မဟုတ်ဘူးလေ။ ဒီလိုသာ ဆက်သွားနေရင် သမ္မာတရားကို ဘယ်လိုရရှိပြီး ကယ်တင်ခြင်းကို ဘယ်လိုရနိုင်မှာလဲ။ ကျွန်မက ကြီးမားတဲ့အမှုအရာတွေကိုပဲ တွေ့ကြုံခံစားချင်ခဲ့ပြီး နေ့စဉ်အသေးအဖွဲအရာတွေကို လျစ်လျူရှုခဲ့တယ်။ တစ်ခါတလေ၊ ကျွန်မက မှားယွင်းတဲ့အခြေအနေတွေကို ထုတ်ဖော်တဲ့အခါ ဒါမှမဟုတ် မသင့်တော်တဲ့ အတွေးအခေါ်တွေ၊ အယူအဆတွေ ပေါ်ပေါက်လာတဲ့အခါ၊ အဲဒါတွေက ကိုယ့်တာဝန်ကို မထိခိုက်သရွေ့ ပြဿနာကြီးကြီးမားမားမဟုတ်ဘူး၊ ပြီးတော့ ပြေလည်သည်ဖြစ်စေ၊ မပြေလည်သည်ဖြစ်စေ အရေးမကြီးဘူးလို့ ကျွန်မထင်ခဲ့တယ်။ ဒါကြောင့် ကျွန်မ သင်ယူသင့်တဲ့ သင်ခန်းစာအများကြီးကို အလဟဿ ဆုံးရှုံးစေခဲ့တယ်၊ ဒါကလဲ ကျွန်မရဲ့ အသက်ဝင်ရောက်မှုမှာ လမ်းလွဲမှုတစ်ခုပဲ။ တကယ်တော့ သမ္မာတရားကို လိုက်စားရာမှာ ရည်ရွယ်ချက်ရှိရှိနဲ့ လုံ့လဝီရိယရှိနေသရေ့ ဘယ်လိုအခြေအနေမျိုးကနေမဆို သင်ခန်းစာတွေ ယူနိုင်ပါတယ်။ ဥပမာ၊ တစ်ခါတလေ ဘုရားသခင်ရဲ့ နှုတ်ကပတ်တော်တွေကို စားသောက်ပြီးတဲ့နောက်မှာ ကိုယ့်ရဲ့အခြေအနေနဲ့ ပြဿနာတွေကို နားလည်မှုတချို့ရပြီး လက်တွေ့လုပ်ဆောင်ဖို့ လမ်းကြောင်းတစ်ခုကို ရှာတွေ့တယ်၊ အဲဒါက အကျိုးကျေးဇူးတချို့ ရရှိစေတယ်။ တစ်ခါတလေ ကိုယ်တိုင်မကြုံဖူးတဲ့ ကိစ္စတစ်ခုကို ကိုယ့်ဘေးက ညီအစ်ကိုမောင်နှမတွေ ကြုံဖူးတယ်ဆိုရင် သူတို့ရဲ့မိတ်သဟာယကို ဂရုတစိုက်နားထောင်ရင်းနဲ့လည်း အကျိုးကျေးဇူးနဲ့ သင်ခန်းစာတွေကို အတူတူပဲ ရနိုင်ပါတယ်။ ဒါ့အပြင် တာဝန်ထမ်းဆောင်ရင်း ကိုယ့်ရဲ့အတွေးအခေါ်တွေနဲ့ အယူအဆတွေကို ဆန်းစစ်ဖို့ အာရုံစိုက်တာ၊ ကိုယ့်ကိုယ်ကိုယ် ဆင်ခြင်သုံးသပ်နိုင်တာ၊ ဘုရားသခင်ရဲ့ နှုတ်ကပတ်တော်တွေအတိုင်း လက်တွေ့လုပ်ဆောင်တာတွေကလည်း အသက်တာမှာ ကြီးထွားမှုကို ဖြစ်စေနိုင်ပါတယ်။ ဒါကို သဘောပေါက်လိုက်တော့ ကျွန်မက အရမ်းကို ထုံထိုင်းနေခဲ့ပြီး သမ္မာတရားကို ရရှိဖို့ အခွင့်အရေးတော်တော်များများကို ဆုံးရှုံးခဲ့တယ်၊ ကိုယ့်ရဲ့အသက်ဝင်ရောက်မှု ကင်းမဲ့တာကိုတောင် ကိုယ့်တာဝန်က ငြီးငွေ့စရာကောင်းလို့ဆိုပြီး မှားအပြစ်တင်ခဲ့မိတယ်လို့ ခံစားခဲ့ရတယ်။ ကျွန်မက ပွဲတော်ကြီးတစ်ခုမှာ ငတ်မွတ်ခေါင်းပါးခြင်းကို ခံစားနေရတဲ့သူတစ်ယောက်လိုပါပဲ၊ တကယ်ကို မိုက်မဲလိုက်တာ။

နောက်ပိုင်းမှာ ကျွန်မရဲ့အခြေအနေအတွက် အရမ်းအထောက်အကူဖြစ်တဲ့ ဘုရားသခင်ရဲ့ နှုတ်ကပတ်တော်တစ်ပိုဒ်ကို ဖတ်ခဲ့ရပြီး ကျွန်မလည်း ဘယ်လိုလက်တွေ့လုပ်ဆောင်ပြီး ဝင်ရောက်ရမလဲဆိုတာကိုလည်း သိလာခဲ့တယ်။ အနန္တတန်ခိုးရှင် ဘုရားသခင် ပြောသည်မှာ “ဘုရားသခင်၏ လမ်းခရီးကို လိုက်လျှောက်ခြင်း ပါဝင်သော ကိစ္စရပ်များကို အရေးပါသော သို့မဟုတ် အရေးမပါသော ကိစ္စရပ်များဟူ၍ ပိုင်းခြားမထားပေ၊ ၎င်းတို့အားလုံးသည် အရေးကြီးကိစ္စဖြစ်သည်။ ထိုအရာကို သင်တို့ နားလည်နိုင်သလော။ (၎င်းကို ကျွန်ုပ်တို့ နားလည်နိုင်ပါသည်။) နေ့စဉ်ကိစ္စရပ်များနှင့် စပ်လျဉ်း၍ အလွန်ကြီးမားပြီး အရေးပါသည်ဟု လူတို့ရှုမြင်ကြသော ကိစ္စရပ်အချို့ရှိပြီး အရေးမပါသော အသေးအမွှားများဟု ရှုမြင်ခံရသော အခြားအရာများ ရှိပေသည်။ လူတို့သည် ဤကြီးမားသော ကိစ္စရပ်များကို အလွန်အရေးကြီးသည်ဟု မြင်တတ်ကြပြီး ၎င်းတို့မှာ ဘုရားသခင် ပို့ဆောင်ပေးထားသည်ဟု သူတို့က ယူဆကြသည်။ သို့သော်လည်း ဤကိစ္စရပ်များ ဖြစ်ပျက်နေသည့်အခါတွင် လူတို့၏ ဝိညာဉ်ရင့်ကျက်မှုနုနယ်သောကြောင့်၊ သူတို့၏ ညံ့ဖျင်းသော အစွမ်းအစတို့ကြောင့် လူတို့သည် ယေဘုယျအားဖြင့် ဘုရားသခင်၏ ရည်ရွယ်ချက်များကို အဆင့်မမီဘဲရှိကာ၊ မည်သည့် ဗျာဒိတ်တော်ကိုမျှ မရနိုင်သည့်အပြင် တန်ဖိုးရှိသော တကယ့်အသိပညာကို မရရှိနိုင်ကြပေ။ သေးငယ်သော ကိစ္စရပ်များနှင့်စပ်လျဉ်း၍ ၎င်းတို့သည် လူတို့၏ လျစ်လျူရှုခြင်း၊ တစ်စတစ်စ လက်လွတ်ဆုံးရှုံးသွားရန် စွန့်ပစ်ခြင်းကို ခံကြရသည်။ သို့ဖြစ်၍ လူတို့သည် ဘုရားသခင်ရှေ့၌ စစ်ကြောခြင်းနှင့် စစ်ဆေးခြင်းကို ခံရရန် အခွင့်အရေးများစွာ ဆုံးရှုံးခဲ့ကြပြီ ဖြစ်သည်။ သင်သည် လူများ၊ အမှုအရာများ၊ ကိစ္စရပ်များနှင့် ဘုရားသခင် သင့်အတွက် စီစဉ်ပေးထားသော အခြေအနေများကို အမြဲလျစ်လျူရှုပါက၊ ဤသည်မှာ အဘယ်အရာကို ဆိုလိုသနည်း။ ၎င်းမှာ သင်သည် နေ့စဉ်နေ့တိုင်းနှင့် အချိန်တိုင်းမှာပင် သင့်အပေါ် ဘုရားသခင်၏ စုံလင်အောင်ပြုလုပ်ပေးခြင်းကိုရော သူ၏ ခေါင်းဆောင်မှုကိုပါ အမြဲပစ်ပယ် နေသည်ဟု အဓိပ္ပာယ် သက်ရောက်သည်။ ဘုရားသခင်သည် သင့်အတွက် အခြေအနေတစ်ရပ်ကို စီစဉ်ပေးသည့် အခါတိုင်းတွင်၊ သူသည် တိတ်တဆိတ် စောင့်ကြည့်နေလျက်၊ သင်၏ စိတ်နှလုံးကို စိုက်ကြည့်နေပြီး၊ သင်၏စိတ်ကူးများနှင့် သုံးသပ်ချက်များကို အကဲခတ်နေ၍၊ သင် မည်သို့တွေးပုံကို စောင့်ကြည့်နေကာ သင်မည်ကဲ့သို့ ပြုမူမည့်ပုံတို့ကို ကြည့်ရှုရန် စောင့်ဆိုင်းနေပါသည်။ အကယ်၍ သင်သည် ဂရုမစိုက်သော လူတစ်ဦး၊ ဘုရားသခင်၏ လမ်းခရီး၊ သူ၏ နှုတ်ကပတ်တော်များ သို့မဟုတ် သမ္မာတရားနှင့်ပတ်သက်၍ မည်သည့်အခါမျှ အလေးအနက် မရှိခဲ့သောသူ ဖြစ်နေပါက၊ ဘုရားသခင်သည် သင့်အတွက် အခြေအနေတစ်စုံတစ်ရာကို စီစဉ်ပေးသောအခါ၊ သင်သည် ဘုရားသခင် ပြည့်စုံစေလိုသည့်အရာ သို့မဟုတ် သင်ဖြည့်ဆည်းပေးရန် သူမျှော်လင့်ထားသည့် တောင်းဆိုချက်များကို သင် သတိမူလိမ့်မည်မဟုတ် သို့မဟုတ် အာရုံစိုက်လိမ့်မည် မဟုတ်ပေ။ ထို့ပြင် သင်ကြုံတွေ့သော လူများ၊ ဖြစ်ရပ်များနှင့် အရာဝတ္ထုများသည် သမ္မာတရား သို့မဟုတ် ဘုရားသခင်၏ ရည်ရွယ်ချက်များနှင့် မည်ကဲ့သို့ ဆက်စပ်မှု ရှိကြောင်းကိုလည်း သင်သိလိမ့်မည် မဟုတ်ပေ။ သင်သည် ဤကဲ့သို့ အကြိမ်ကြိမ်ဖြစ်ပွားသော အခြေအနေများနှင့် အကြိမ်ကြိမ်ဖြစ်ပွားသော စမ်းသပ်မှုများကို ရင်ဆိုင်ပြီးနောက် ဘုရားသခင်သည် သင့်အထဲတွင် မည်သည့်ရလဒ်ကိုမျှ မမြင်တွေ့ပါက၊ သူသည် မည်သို့ဆက်လုပ်မည်နည်း။ စမ်းသပ်မှုများကို အကြိမ်ကြိမ်အခါအခါ ရင်ဆိုင်ပြီးနောက် သင်သည် သင်၏စိတ်နှလုံးထဲ၌ ဘုရားသခင်ကို ကြီးမြတ်သူအဖြစ် ဂုဏ်မပြုသကဲ့သို့ သင့်အတွက် ဘုရားသခင် စီစဉ်ပေးသည့် အခြေအနေများကိုလည်း အလေးအနက် သင် မခံယူသည့်အပြင် ဘုရားသခင်ထံမှလာသော စမ်းသပ်မှုများ သို့မဟုတ် စစ်ဆေးမှုများ အဖြစ် ရှုမြင်ခြင်း မရှိခဲ့ပေ။ ထိုအစား သင့်အား ဘုရားသခင် ပေးအပ်ခဲ့သော အခွင့်အရေးများကို တစ်ခုပြီးတစ်ခု သင် ငြင်းပယ်ပြီဖြစ်ပြီး ၎င်းတို့အား အကြိမ်ကြိမ်အခါခါ လက်လွှတ် ဆုံးရှုံးခံလျက်ရှိသည်။ ဤသည်မှာ လူတို့ထုတ်ဖော်ပြသည့် လွန်ကဲသော ပုန်ကန်ခြင်းပင် မဟုတ်လော။ (ဟုတ်ပေသည်။)” (နှုတ်ကပတ်တော်၊ အတွဲ (၂)၊ ဘုရားသခင်ကို သိကျွမ်းခြင်းနှင့် စပ်လျဉ်း၍၊ ဘုရားသခင်၏ စိတ်နေသဘောထားနှင့် သူ့အမှုတော်မှရရှိမည့် ရလဒ်များကို သိနားလည်ပုံ) ဘုရားသခင်ရဲ့ နှုတ်ကပတ်တော်တွေက အသက်ဝင်ရောက်မှုအတွက် လက်တွေ့လုပ်ဆောင်ရမယ့် လမ်းကို ညွှန်ပြခဲ့တယ်။ ဘုရားသခင်ရဲ့ လမ်းခရီးကို လိုက်လျှောက်ရာမှာ အမှုကိစ္စကြီးငယ်ဆိုပြီး ခွဲခြားမထားဘူး။ ကြုံတွေ့ရတဲ့ ကိစ္စတွေက ကြီးသည်ဖြစ်စေ ငယ်သည်ဖြစ်စေ သမ္မာတရားစည်းမျဉ်းအမျိုးမျိုးနဲ့ သက်ဆိုင်ပြီး ဝင်ရောက်နိုင်ဖို့ သမ္မာတရားကို ရှာဖွေဖို့ လိုအပ်ပါတယ်။ ပေတရုကို ကျွန်မ သတိရမိတယ်၊ သူက အမှုကိစ္စအားလုံးမှာ ကိုယ့်ကိုယ်ကိုယ် ဆင်ခြင်သုံးသပ်ပြီး ဘုရားသခင်ရဲ့ ရည်ရွယ်ချက်များကို ရှာဖွေဖို့ အာရုံစိုက်တော့ သမ္မာတရားကို လိုက်စားတဲ့လမ်းကြောင်းကို လျှောက်လှမ်းခဲ့တယ်။ သူဟာ ဘုရားသခင်ရဲ့ နှုတ်ကပတ်တော်တွေအတိုင်း တိတိကျကျ လက်တွေ့လုပ်ဆောင်ပြီး ဝင်ရောက်ခဲ့တယ်၊ နောက်ဆုံးမှာတော့ သူဟာ သမ္မာတရားကို ရရှိပြီး ဘုရားသခင်ရဲ့ စုံလင်အောင်ပြုခြင်းကို ခံခဲ့ရတယ်။ သူ့နဲ့ဆန့်ကျင်ဘက်အနေနဲ့ ကျွန်မကတော့ တကယ့်အလုပ်ကို ပစ်ပယ်ပြီး မျှော်လင့်ချက်ကြီးကြီး ထားနေခဲ့တယ်၊ အရေးမပါဘူးလို့ ကျွန်မယူဆခဲ့တဲ့ ကိစ္စတွေကို လျစ်လျူရှုရင်း ကြီးမားတဲ့ကိစ္စတချို့ကနေ သင်ခန်းစာယူချင်ခဲ့တယ်။ ရလဒ်အနေနဲ့ သမ္မာတရားရရှိဖို့ အခွင့်အရေးများစွာကို ကျွန်မ လွဲချော်ခဲ့တယ်။ ကိုယ့်ကိုယ်ကိုယ် ပြန်တွေးကြည့်တော့၊ အချိန်အများစုမှာ အသေးအဖွဲအရာတွေကိုတောင် ကျွန်မ ဂရုမစိုက်ခဲ့ဘူး။ ဒါဆိုရင်၊ ကြီးမားတဲ့အရာတွေကနေ ကျွန်မ ဘာသင်ခန်းစာတွေ ယူနိုင်မှာလဲ။ ရှေ့ဆက်ပြီး၊ ကျွန်မ ပေတရုရဲ့လမ်းကြောင်းကို လိုက်လျှောက်တတ်ဖို့ လိုအပ်တယ်။ ကြုံတွေ့ရတဲ့ ကိစ္စတွေက ကြီးသည်ဖြစ်စေ ငယ်သည်ဖြစ်စေ ကိုယ့်လုပ်ရပ်တွေရဲ့ နောက်ကွယ်က အတွေးအခေါ်တွေနဲ့ အယူအဆတွေ၊ ဘယ်လိုမှားယွင်းတဲ့ ရည်ရွယ်ချက်တွေ ရှိခဲ့သလဲ၊ ဘယ်လိုဖောက်ပြန်ပျက်စီးတဲ့ စိတ်သဘောထားတွေ ထုတ်ဖော်ခဲ့သလဲဆိုတာကို ဆန်းစစ်ဖို့ အာရုံစိုက်သင့်တယ်။ ဒီကိစ္စတွေကို ဖြေရှင်းဖို့ သမ္မာတရားကို ရှာဖွေရာမှာ ပိုပြီး အာရုံစိုက်ဖို့ လိုအပ်တယ်။ နောက်ပြီး ကျွန်မအလုပ်က ရလဒ်တချို့ ထွက်ခဲ့ပေမဲ့ လက်ရှိအခြေအနေနဲ့ ကျေနပ်နေလို့မဖြစ်ဘူး။ အလုပ်ထဲက လွဲချော်မှုတွေနဲ့ ကွာဟချက်တွေ၊ ကျွန်မ သတိမထားမိခဲ့တဲ့ ပြဿနာတွေကို ပိုပြီးဆင်ခြင်သုံးသပ်ပြီး အကျဉ်းချုပ်ရမယ်၊ အလုပ်ကို ပိုကောင်းအောင်လုပ်ဖို့ ကြိုးစားရမယ်။ ဒါကို သဘောပေါက်လိုက်တော့ စာနဲ့ပတ်သက်တဲ့အလုပ်ကို ကျွန်မ အတိုက်အခံ မလုပ်တော့ဘူး။ ကိုယ့်တာဝန်ကို ထမ်းဆောင်ရာမှာ ကိုယ့်ရဲ့ဝင်ရောက်မှုအပေါ်လဲ အာရုံစိုက်လာခဲ့တယ်၊ ကိစ္စတွေကို လက်လွတ်မခံတော့ဘဲ “ပေါ့ပေါ့ဆဆနိုင်တဲ့သူ” မဖြစ်အောင် ရှောင်ရှားတယ်။ ဒီလိုနည်းနဲ့ လက်တွေ့လုပ်ဆောင်ပြီးတဲ့နောက်မှာ ကျွန်မ အကျိုးကျေးဇူးတချို့ ရရှိခဲ့တယ်။

သုံးလေးရက်နေတော့ ကြီးကြပ်ရေးမှူးက ကျွန်မတို့ကို ရွေးချယ်ဖို့ အကဲဖြတ်ရမယ့် တရားဒေသနာဆောင်းပါးတချို့ကို တာဝန်ပေးခဲ့တယ်။ ကျွန်မတို့ အကဲဖြတ်ရွေးချယ်မှုကို အမြန်ဆုံး ပြီးစီးခဲ့ပေမဲ့ ညီအစ်ကိုမောင်နှမတွေက ကျွန်မတို့ အကဲဖြတ်ချက်တွေရဲ့ ရလဒ်နဲ့ပတ်သက်ပြီး မတူညီတဲ့ အကြံပြုချက်တွေ ပေးခဲ့ကြတယ်။ နောက်တော့ ကျွန်မတို့ရဲ့ အကဲဖြတ်ချက်တွေက တကယ်ပဲ လွဲချော်နေခဲ့မှန်း ကျွန်မ သဘောပေါက်သွားတယ်။ ဒါကြောင့် ရှေ့လျှောက် ဒါကို ပြင်လိုက်ရင် ပြီးတာပဲလို့ ကျွန်မ ထင်ခဲ့ပေမဲ့ နောက်တော့ ဒီလိုချဉ်းကပ်ပုံက မလုံလောက်ဘူးဆိုတာ သဘောပေါက်သွားတယ်။ တာဝန်မှာ ဘယ်လိုလမ်းလွဲမှုမျိုးမဆို အလေးအနက်ထားဖို့ လိုအပ်တယ်။ ဒီလမ်းလွဲမှုက ဘာကြောင့်၊ ဘယ်နေရာမှာ ဖြစ်ခဲ့တာလဲ၊ ဒါက ဖောက်ပြန်ပျက်စီးတဲ့ စိတ်သဘောထားကြောင့်လား ဒါမှမဟုတ် ကျွမ်းကျင်မှုမရှိတာကြောင့်လားဆိုတာကို ကျွန်မ တွေးတောဆင်ခြင်ဖို့ လိုအပ်ခဲ့တယ်။ ကျွန်မက ကိုယ့်ပြဿနာတွေကို ဆင်ခြင်သုံးသပ်ဖို့ အာရုံမစိုက်ဘဲ ပြဿနာကို ခဏလောက်ပဲ စဉ်းစားခဲ့မယ်ဆိုရင်၊ ကျွန်မ ဘာသင်ခန်းစာများ ရနိုင်မှာလဲ။ အဲဒီနောက် ဘုရားသခင်ရဲ့ ဒီနှုတ်ကပတ်တော်တွေကို ကျွန်မ ဖတ်ခဲ့ရတယ်။ “သမ္မာတရားကို သင်ရရှိလိုလျှင် မည်သည့်နေရာမှ အစပြုသနည်း။ သင့်အနီးအနားရှိ လူများ၊ အဖြစ်အပျက်များနှင့် အမှုအရာများမှ အစပြု၍ မည်သို့သင်ခန်းစာယူရမည်၊ မည်သို့သမ္မာတရားရှာဖွေရမည်ကို သင်ယူလော့။ သင့်အနီးအနားရှိ လူများ၊ အဖြစ်အပျက်များနှင့် အမှုအရာများတွင် သမ္မာတရားနှင့် ဘုရား၏ရည်ရွယ်ချက်များတို့ကို ရှာဖွေခြင်းအားဖြင့်သာလျှင် သင်သည် သမ္မာတရားကို ရရှိနိုင်လိမ့်မည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောဆွေးနွေးချက်များ၊ သမ္မာတရားကို ရရှိရန်၊ အနီးအနားတွင်ရှိသော လူများ၊ ဖြစ်ရပ်များနှင့် အမှုအရာများမှ သင်ယူရမည်) အဲဒီနောက် ကျွန်မ တွေးတောဆင်ခြင်မိတယ်။ ညီအစ်ကိုမောင်နှမတွေ ထောက်ပြခဲ့တဲ့ ပြဿနာတွေကို အကဲဖြတ်နေတုန်းမှာ ကျွန်မတို့သာ ပိုပြီးဂရုတစိုက်ရှိခဲ့ရင် ရှောင်လွှဲနိုင်ခဲ့မှာပဲ၊ ဒါပေမဲ့ ဘာကြောင့် ဒီလိုလမ်းလွဲမှုတွေ ဖြစ်ခဲ့ရတာလဲ။ ပြန်သုံးသပ်ကြည့်တော့ တရားဒေသနာဆောင်းပါးတွေကို အကဲဖြတ်နေတုန်းက ကျွန်မရဲ့စိတ်နေသဘောထားက မှားယွင်းနေခဲ့မှန်း သဘောပေါက်ခဲ့တယ်။ ဒီညီအစ်ကိုမောင်နှမတွေ အရင်ကရေးခဲ့တဲ့ တရားဒေသနာဆောင်းပါးတွေရဲ့ အရည်အသွေးမကောင်းဘူးလို့ ခံစားခဲ့ရတော့၊ ကျွန်မရဲ့ မာနထောင်လွှားတဲ့ စိတ်သဘောထားကြောင့် သူတို့ကို အထင်သေးခဲ့မိတယ်။ သူတို့ရဲ့ တရားဒေသနာဆောင်းပါးတွေကို ကျွန်မ ဂရုတစိုက် ပြန်မစစ်ဆေးခဲ့ဘူး၊ ဒါကြောင့် လမ်းလွဲမှုတွေ ဖြစ်ခဲ့ရတာပေါ့။ ကိုယ့်ရဲ့ဖောက်ပြန်ပျက်စီးတဲ့ စိတ်သဘောထားတွေကို မဖြေရှင်းရင် တာဝန်ကို ကောင်းကောင်းမထမ်းဆောင်နိုင်ဘူးဆိုတာ ကျွန်မ မြင်ခဲ့ရတယ်။

ဒါကို တွေ့ကြုံခံစားပြီးတဲ့နောက်မှာ အသက် ဝင်ရောက်မှုကို လိုက်စားဖို့အတွက်၊ လူတစ်ယောက်ဟာ ပထမဆုံး ဖြောင့်မတ်ခြင်းကို ဆာငတ်တောင့်တတဲ့ စိတ်နှလုံးရှိရမယ်၊ ပြီးတော့ နေ့စဉ်ကြုံတွေ့ရတဲ့ အကြီးအသေး ကိစ္စရပ်တွေကနေ စတင်ရမယ်ဆိုတာကို ကျွန်မ တကယ်ပဲ သဘောပေါက်ခဲ့တယ်။ အခြေအနေတစ်ခုစီမှာ ကိုယ်ဘယ်လိုဖောက်ပြန်ပျက်စီးတဲ့ စိတ်သဘောထားတွေ ထုတ်ဖော်ခဲ့သလဲဆိုတာကို သတိပြုရမယ်၊ အတွင်းစိတ်ထဲက အတွေးအခေါ်တွေနဲ့ အယူအဆတွေကို တက်တက်ကြွကြွ ရှာဖွေပြီး ဆင်ခြင်သုံးသပ်သင့်တယ်၊ ပြီးတော့ ဘုရားသခင်ရဲ့ နှုတ်ကပတ်တော်တွေနဲ့ သမ္မာတရား စည်းမျဉ်းတွေကို လိုက်နာပြီး လက်တွေ့လုပ်ဆောင်ဝင်ရောက်ရမယ်။ တစ်စတစ်စနဲ့ စုဆောင်းပြီး အရာရာတိုင်းမှာ သင်ခန်းစာယူဖို့ အာရုံစိုက်ရင်း လူတစ်ယောက်ရဲ့ အသက်တာအတွေ့အကြုံက ပိုပြီးကြွယ်ဝလာမှာဖြစ်ပြီး၊ ကယ်တင်ခြင်းရဲ့ ပန်းတိုင်နဲ့လည်း ပိုပြီးနီးကပ်လာမှာပါပဲ။ ဘုရားသခင်ကို ကျေးဇူးတင်ပါတယ်။


၂။ တိတ်ဆိတ်ခြင်း နောက်ကွယ်မှာ ဘယ်အရာပုန်းကွယ်နေပါသလဲ

ကျင့်ရှင်း၊ တရုတ်ပြည်

ကျွန်မက ကိုယ့်ဂုဏ်သိက္ခာကို အရမ်းဂရုစိုက်ပြီး တခြားသူတွေ ကျွန်မကို ဘယ်လိုမြင်မလဲဆိုတာကို အမြဲစိုးရိမ်ခဲ့တယ်။ စုဝေးပွဲတွေ တက်တဲ့အခါတိုင်း ကျွန်မ အရမ်းစိတ်လှုပ်ရှားတယ်၊ ကိုယ် ဆုတောင်းတာ ဒါမှမဟုတ် မိတ်သဟာယပြုတာ မကောင်းရင် သူများတွေ အထင်သေးမှာကို အမြဲကြောက်နေခဲ့တာ။ ဆုမတောင်းခင် အခါတိုင်း၊ ကျွန်မက သုံးရမဲ့ စကားလုံးတွေကို အတိအကျစဉ်းစားပြီး ကြိုတင်ပြင်ဆင်ထားတတ်တယ်။ ဘုရားသခင်ရဲ့ နှုတ်ကပတ်တော်တွေနဲ့ ပတ်သက်ပြီး မိတ်သဟာယပြုတဲ့အခါ၊ ကိုယ့်မှာ အတွေ့အကြုံဆိုင်ရာ နားလည်မှုတချို့ရှိရင် သိပ်မစိုးရိမ်ဘူး။ ဒါပေမဲ့ နားလည်မှုမရှိဘဲ ဘာကို မိတ်သဟာယပြုရမှန်း မသိတဲ့အခါ၊ ရင်ထဲမှာ တလှပ်လှပ်ဖြစ်သလိုမျိုး နှလုံးက အရမ်းခုန်လာပြီး လက်ဖဝါးတွေမှာ ချွေးတွေစို့နေတတ်တယ်။ နေ့စဉ်ဘဝမှာ တခြားသူတွေက ကျွန်မရဲ့ အားနည်းချက်တွေကို သတိထားမိရင် ကျွန်မ အရမ်းကို ရှက်ရွံ့မိတယ်၊ သူတို့ကို မျက်နှာချင်းမဆိုင်ရဲတော့ဘူး၊ ကျွန်မလုပ်သမျှ လုပ်ရပ်တိုင်းက အရမ်းဘောင်ခတ်ခံရသလို ဖြစ်သွားတယ်။ ဒီလိုအခြေအနေမျိုးမှာ ရှင်သန်နေရလို့ ကျွန်မ မကြာမကြာ ဖိနှိပ်ခံရပြီး နာကျင်ခဲ့ရတယ်။

ကျွန်မ စာနဲ့ပတ်သက်တဲ့အလုပ်ကို လေ့ကျင့်ခါစက အချိန်ကို မှတ်မိသေးတယ်။ အဲဒီတုန်းက ကြီးကြပ်ရေးမှူးက ကျွန်မတို့နဲ့အတူ စုဝေးပွဲလုပ်ဖို့ ရောက်လာခဲ့တယ်။ ကျွန်မရဲ့တွဲဖက် ညီအစ်မ ယန်မင်က အရမ်းတိတိကျကျ မိတ်သဟာယပြုနေတာကို ကျွန်မတွေ့တော့ ကိုယ့်ဘာသာကိုယ် တွေးမိတယ်၊ “နင် နည်းနည်းလောက်ပဲ မိတ်သဟာယပြုလို့မရဘူးလား။ ငါသိတာတွေကို နင်က ပြောသွားပြီးပြီ၊ ဒီတော့ ခဏနေ ငါ မိတ်သဟာယပြုရင် ထပ်တူဖြစ်နေမှာပေါ့။ အဲဒီအခါ ကြီးကြပ်ရေးမှူးက ငါ့မှာ သိနားလည်မှုအသစ်မရှိဘူးလို့ သေချာပေါက် ထင်သွားမှာပဲ။ ငါက တခြားအပိုင်းတွေအကြောင်း မိတ်သဟာယပြုပြီး ထိထိမိမိ မရှိခဲ့ရင်၊ ကြီးကြပ်ရေးမှူးက ငါ့ရဲ့ သမ္မာတရားကို နားလည်နိုင်စွမ်းက ညံ့ဖျင်းပြီး ငါ့ရဲ့မိတ်သဟာယက လိုရင်းမရောက်ဘူးလို့ ထင်သွားမလား” ပေါ့။ ကျွန်မ ပိုတွေးလေလေ၊ ပိုစိုးရိမ်လာလေလေပဲ။ ဘုရားသခင်ရဲ့ နှုတ်ကပတ်တော် တစ်ပိုဒ်ကို ကြည့်လိုက်၊ နောက်တစ်ပိုဒ်ကို ကြည့်လိုက်နဲ့ ဘယ်နှုတ်ကပတ်တော်ကနေ ဝေမျှဖို့ သိနားလည်မှုတချို့ ထုတ်ယူနိုင်မလဲဆိုတာကို ချင့်ချိန်နေခဲ့တယ်။ အဲဒီအချိန်တုန်းက ကျွန်မစိတ်တွေက ရှုပ်ယှက်ခတ်နေတော့ အလေးအနက်ချင့်ချိန်ဖို့ စိတ်ကိုငြိမ်အောင် မထားနိုင်ခဲ့ဘူး။ အချိန်အကြာကြီး ဖတ်ပြီးတဲ့နောက်မှာတောင် ဘယ်ကစရမှန်း ကျွန်မ မသိသေးဘူး။ ယန်မင် ဝေမျှပြီးတဲ့အခါ ကြီးကြပ်ရေးမှူးက ဆက်ပြီး မိတ်သဟာယပြုဖို့ ကျွန်မ တကယ်ကို မျှော်လင့်ခဲ့တယ်၊ ဒါဆိုရင် ကျွန်မ မိတ်သဟာယပြုစရာ လိုတော့မှာ မဟုတ်ဘူးလေ။ ဒါပေမဲ့ မမျှော်လင့်ဘဲနဲ့ ယန်မင်ပြီးသွားတဲ့အခါမှာ ကြီးကြပ်ရေးမှူးက ကျွန်မကို မိတ်သဟာယပြုခိုင်းခဲ့တယ်။ ကိုယ့်မှာ သိနားလည်မှုမရှိဘူးလို့ ပြောလိုက်ရင် တခြားသူတွေက အထင်သေးမှာကို စိုးရိမ်လို့ ကျွန်မ နောက်ဆုံးမှာ တိတ်တိတ်နေလိုက်တယ်။ လူတိုင်းက ကျွန်မ မိတ်သဟာယပြုဖို့ စောင့်နေမှန်း ကျွန်မသိပေမဲ့ ကျွန်မမှာ အရမ်းကို ချုပ်တည်းခံနေရသလို ခံစားခဲ့ရတယ်။ အဲဒီအချိန်မှာ ညီအစ်မတစ်ယောက်က ကျွန်မကို တဲ့တိုး သတိပေးခဲ့တယ်၊ “အစ်မ နားလည်သလောက် မိတ်သဟာယပြုသင့်တယ်။ မိတ်သဟာယပြုတာ မကောင်းမှာနဲ့ တခြားသူတွေ အထင်သေးမှာကို ကြောက်နေပြီး ပိုကောင်းအောင် ဘယ်လိုမိတ်သဟာယပြုမလဲ ဒါမှမဟုတ် မိတ်သဟာယပြုတာကို လုံးဝရှောင်မလဲဆိုတာကို ဆက်ပြီးစဉ်းစားနေမယ်ဆိုရင် ဒါက ကိုယ့်ကိုယ်ပိုင်ပုံရိပ်ကို ကာကွယ်နေတာပဲ။ အစ်မရဲ့ရည်ရွယ်ချက်က လူတွေ အစ်မကို အထင်ကြီးစေချင်တာနဲ့ သူတို့ရဲ့စိတ်နှလုံးထဲမှာ နေရာတစ်နေရာရချင်တာပဲ” တဲ့။ အဲဒီစကားသုံးလေးခွန်းက ကျွန်မရဲ့ နှလုံးသားကို တည့်တည့်ထိမှန်သွားတယ်။ ညီအစ်ကိုမောင်နှမတွေကို မော့မကြည့်ရဲဘူး၊ ကျွန်မမျက်နှာတစ်ခုလုံး ပူထူသွားတယ်၊ စိတ်ထဲမှာတော့ အတိုက်အခံလုပ်ချင်စိတ် ဖြစ်မိပြီး “ငါ ဒီလိုမဖြစ်သင့်ဘူးဆိုတာကို ငါလည်း သိပါတယ်၊ ဒါပေမဲ့ ငါ ဒါကို ကျော်လွှားလို့ကိုမရဘူး” လို့ တွေးမိတယ်။ ကျွန်မ တစ်ချိန်လုံး တိတ်ဆိတ်နေတာကို မြင်တော့ တခြားလူတွေက ဘာမှဆက်မပြောကြတော့ဘူး။ အဲဒီအချိန်မှာ အခြေအနေက တော်တော်ကို အနေရခက်သွားတယ်။ စုဝေးပွဲအပြီးမှာ ကျွန်မ တောက်လျှောက် စိတ်ဆင်းရဲနေခဲ့ပြီး ကိုယ့်တာဝန်တွေကို အပြည့်အဝ မလုပ်နိုင်ခဲ့ဘူး။ နောက်တစ်ခါမှာ ညီအစ်မကျန်းရှင်က သူရေးထားတဲ့ ဇာတ်ညွှန်းတစ်ခုအပေါ် အကြံပြုချက်ပေးဖို့ ကျွန်မနဲ့ ယန်မင်ကို တောင်းဆိုခဲ့တယ်။ ခဏအကြာမှာ ယန်မင်က သူတွေ့တဲ့ ပြဿနာတွေကို ထောက်ပြခဲ့တယ်။ သူပြောပြီးတဲ့အခါမှာ ကျန်းရှင်က ကျွန်မ ဘာပြဿနာတွေ တွေ့သလဲလို့ မေးခဲ့တယ်။ ကျွန်မ စဉ်းစားမိတယ်၊ “အတွေးအခေါ်က သိပ်မရှင်းလင်းဘူးလို့ ထင်ရပေမဲ့၊ ပြဿနာတွေက ဘယ်နေရာမှာလဲဆိုတာ ငါ မသေချာဘူး။ ငါ ဘာပြောသင့်လဲ။ ငါသာ မှားပြောမိရင် အရမ်းရှက်စရာကောင်းမှာပဲ” ပေါ့။ အထင်သေးမခံရအောင် ကျွန်မ တိတ်တိတ်နေလိုက်တယ်။ ကျန်းရှင်က ကျွန်မကို ထပ်မေးတယ်၊ ကျွန်မက အပေါ်ယံမှာ တည်ငြိမ်နေသယောင်ရှိပေမဲ့ စိတ်ထဲမှာတော့ စိုးရိမ်နေခဲ့တယ်၊ “ငါ ခုထိ စဉ်းစားလို့မရသေးဘူး။ ငါ ဘာပြောရမလဲ။ ငါသတိထားမိတဲ့ ပြဿနာအသေးအမွှားလေးတွေကို ပြောလိုက်လို့၊ မှန်နေရင်တော့ ကောင်းပါတယ်၊ ဒါပေမဲ့ မှားနေရင်ရော၊ ဇာတ်ညွှန်းလုပ်တာ အချိန်နည်းနည်းကြာနေပြီးတော့ ပြဿနာတွေကိုတောင် ရွေးမထုတ်နိုင်ဘူး၊ ငါက တကယ်ကို ညံ့ဖျင်းလွန်းတယ်လို့ ကျန်းရှင်ထင်သွားမလား” ပေါ့။ ဒီအချိန်မှာ ကျန်းရှင်က စိတ်မရှည်တော့ဘဲ ပြောတယ်၊ “တိတ်တိတ်ကြီးပဲ မနေပါနဲ့။ တစ်ခုခု သတိထားမိရင် မြင်တာကိုပြော။ မမြင်ရင်လဲ မမြင်ဘူးလို့သာပြောလိုက်” တဲ့။ လူတိုင်းက ကျွန်မကို တိတ်တဆိတ် ကြည့်နေကြတယ်။ အဲဒီအချိန်မှာ ကျွန်မ အရမ်းကို အနေရခက်ပြီး ရှက်လွန်းလို့ မြေကြီးထဲသာ တိုးဝင်သွားချင်စိတ် ပေါက်သွားတယ်။ ကျွန်မလည်း စိတ်မပါတပါနဲ့ ပြောလိုက်တယ်။ “အခုလောလောဆယ် မဆွေးနွေးသေးဘဲ ထားလိုက်ရအောင်၊ အစ်မရေးထားတဲ့အတိုင်းပဲ လောလောဆယ် ထားလိုက်ပါ” လို့ပေါ့။ လူတိုင်းမှာလည်း ကိုယ့်အလုပ်ကိုယ်ပြန်လုပ်ဖို့ကလွဲပြီး တခြားရွေးစရာမရှိခဲ့ဘူး။ ကျွန်မ အဲဒီမှာထိုင်နေရင်း အရမ်းရှက်ပြီး အကြီးအကျယ် စိတ်ဆင်းရဲနေခဲ့တယ်။ အစောက မြင်ကွင်းကို တွေးကြည့်ရင်း ညီအစ်မနှစ်ယောက်က ကျွန်မကို ဘယ်လိုမြင်မလဲဆိုတာကို မခန့်မှန်းဘဲ မနေနိုင်ခဲ့ဘူး။ ကျွန်မ စဉ်းစားလေလေ ပိုပြီးစိတ်မကောင်းဖြစ်လာလေလေပဲ၊ ကိုယ့်တာဝန်ကို ထမ်းဆောင်ဖို့လည်း စိတ်မပါတော့ဘူး၊ ရင်ထဲမှာ ကျောက်တုံးကြီး တစ်တုံး ဖိထားသလို ခံစားရတယ်။ ကိုယ်က ဒီလိုအခြေအနေမျိုးမှာ မကြာမကြာ ရှင်သန်နေရတာကို တွေးမိတော့၊ ကျွန်မ အရမ်းနာကျင်ပြီး ဘယ်သင်ခန်းစာကို သင်ယူသင့်မှန်း မသိခဲ့ဘူး၊ ဒါနဲ့ ဘုရားသခင်ဆီကို ကျွန်မ ဆုတောင်းခဲ့တယ်၊ ကျွန်မရဲ့အခြေအနေမှန်ကို နားလည်ဖို့ ကိုယ်တော့်ရဲ့ ဉာဏ်အလင်းပေးခြင်းနဲ့ လမ်းပြခြင်းကို တောင်းလျှောက်ခဲ့တယ်။

နောက်ပိုင်းမှာ ဘုရားသခင်ရဲ့ နှုတ်ကပတ်တော် နှစ်ပိုဒ်ကို ဖတ်ခဲ့ပြီး ကိုယ့်အခြေအနေနဲ့ပတ်သက်ပြီး နားလည်မှုတချို့ ရခဲ့တယ်။ ဘုရားသခင်က ပြောသည် “သင်၏ အသက်တာ၌ အပြစ်တင်စွပ်စွဲခံရခြင်း မကြာခဏရှိပါက၊ သင် စိတ်မအေးရပါက၊ သင်သည် ငြိမ်သက်ခြင်း သို့မဟုတ် ဝမ်းမြောက်ခြင်း မရှိပါက၊ ပြီးလျှင် အမှုအရာအမျိုးစုံနှင့်ပတ်သက်၍ စိုးရိမ်ပူပန်ခြင်းနှင့် သောကရောက်ခြင်းတို့၏ မကြာခဏ ဖိစီးခြင်းခံရပါက ဤသည်မှာ အဘယ်အရာကို ဖော်ပြသနည်း။ သင်သည် သမ္မာတရားကို လက်တွေ့မလုပ်ဆောင်ကြောင်း၊ ဘုရားသခင်အတွက် သင်၏ သက်သေခံချက်တွင် ခိုင်မာစွာ မရပ်တည်ကြောင်းကို ဖော်ပြရုံမျှသာတည်း။ သင်သည် စာတန်၏ စိတ်သဘောထား အလယ်တွင် အသက်ရှင်သည့်အခါ သမ္မာတရားကို လက်တွေ့လုပ်ဆောင်ဖို့ မကြာခဏ ပျက်ကွက်နိုင်ချေရှိပြီး သမ္မာတရားကို သစ္စာဖောက်ဖို့၊ တစ်ကိုယ်ကောင်းဆန်ပြီး ယုတ်မာဖို့ ဖြစ်နိုင်ချေရှိလေသည်။ သင်သည် သင်၏ပုံရိပ်၊ သင်၏နာမည်နှင့် ဂုဏ်အဆင့်အတန်း၊ ပြီးလျှင် သင်၏အကျိုးစီးပွားများကိုသာ ထိန်းသိမ်းသည်။ သင့်အတွက်သာ သင် အစဉ်သဖြင့် အသက်ရှင်ခြင်းက သင့်အား အစဉ် ကြီးစွာသော နာကျင်မှု ဖြစ်စေသည်။ အလွန်များစွာသော တစ်ကိုယ်ကောင်းဆန်သည့် လိုအင်ဆန္ဒများ၊ အနှောင်အဖွဲ့များ၊ ချုပ်နှောင်မှုများ၊ ဒွိဟများနှင့် စိတ်အနှောင့်အယှက်များစွာတို့ သင့်ထံတွင် ရှိသည်မှာ သင်၌ ငြိမ်သက်ခြင်း၊ သို့မဟုတ် ဝမ်းမြောက်ခြင်းတို့ စိုးစဉ်းမျှ မရှိချေ။ ဖောက်ပြန်ပျက်စီးသော ဇာတိပကတိအတွက် အသက်ရှင်ခြင်းသည် အလွန်အမင်း ဒုက္ခခံစားရခြင်း ဖြစ်လေသည်။ သမ္မာတရားကို လိုက်စားသောသူတို့မှာ မတူပေ။ သမ္မာတရားကို ၎င်းတို့ သာ၍ နားလည်လေ၊ သာ၍ လွတ်လပ်ကာ လွတ်မြောက်လေ ဖြစ်လာကြသည်။ သမ္မာတရားကို ၎င်းတို့ သာ၍ လက်တွေ့လုပ်ဆောင်လေ ငြိမ်သက်ခြင်းနှင့် ဝမ်းမြောက်ခြင်း သာ၍ ရှိလေဖြစ်သည်။ သမ္မာတရားကို ၎င်းတို့ ရရှိကြသည့်အခါ အလင်းတွင် ၎င်းတို့ လုံးလုံးလျားလျား အသက်ရှင်ကြလိမ့်မည်၊ ဘုရားသခင်၏ ကောင်းချီးများကို ပျော်မွေ့ခံစားကာ မည်သည့် စိတ်ဆင်းရဲမှုကိုမျှ ရှိကြလိမ့်မည် မဟုတ်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောဆွေးနွေးချက်များ၊ အသက်ဝင်ရောက်ခြင်းသည် တာဝန် ထမ်းဆောင်ခြင်းဖြင့် စတင်သည်) “လူအချို့မှာ ညံ့ဖျင်းသောအစွမ်းအစကြောင့်၊ သို့မဟုတ် နုံသောကြောင့်၊ ရှုပ်ထွေးသောအတွေးများ မရှိသောကြောင့် စကားသိပ်မပြောခြင်း ဖြစ်သော်လည်း အန္တိခရစ်များက စကားသိပ်မပြောသောအခါတွင် အကြောင်းပြချက် တစ်မျိုးတည်းကြောင့် မဟုတ်ပေ။ ယင်းသည် စိတ်သဘောထားနှင့်သက်ဆိုင်သော ပြဿနာ ဖြစ်သည်။ ၎င်းတို့သည် အခြားလူများနှင့် တွေ့ဆုံသောအခါတွင် စကားပြောခဲပြီး အမှုကိစ္စများအပေါ် ၎င်းတို့၏ အမြင်များကို အလွယ်တကူ မဖော်ပြပေ။ ၎င်းတို့အမြင်များကို အဘယ်ကြောင့် မဖော်ပြသနည်း။ ရှေးဦးစွာ ၎င်းတို့သည် သမ္မာတရားကင်းမဲ့ပြီး အမှုအရာများကို ရှင်းရှင်းလင်းလင်း မသိမြင်နိုင်ပေ။ ၎င်းတို့စကားပြောလျှင် အမှားများပြုလုပ်နိုင်ပြီး ၎င်းတို့ကို ရိပ်စားမိခြင်း ခံရနိုင်သည်။ အထင်သေးခံရခြင်းကို ၎င်းတို့ကြောက်ရွံ့သည်။ ထို့ကြောင့် ၎င်းတို့သည် တိတ်ဆိတ်ဟန်ဆောင်ပြီး နက်နဲဟန်ဆောင်ကာ အခြားလူတို့အနေဖြင့် ၎င်းတို့ကို ခန့်မှန်းရန် ခက်ခဲအောင်လုပ်ဆောင်သည်။ အမြော်အမြင်ရှိပြီး သာမန်ထက်ထူးကဲသည့်ပုံစံပေါ်စေသည်။ ဤအယောင်ဆောင်မှုဖြင့် လူတို့သည် အန္တိခရစ်အား လျှော့မတွက်ရဲပေ။ ပြီးလျှင် ၎င်းတို့၏ တည်ငြိမ်သည့်ပုံစံနှင့် ဣ‌န္ဒြေရသော အပြင်ပန်းကို မြင်တွေ့ပြီး လူတို့သည် ၎င်းတို့အား ပို၍ပင် အထင်ကြီးပြီး မစော်ကားရဲပေ။ ဤသည်မှာ အန္တိခရစ်များ၏ စဉ်းလဲသော၊ ကောက်ကျစ်ဆိုးယုတ်သော သွင်ပြင်လက္ခဏာဖြစ်သည်။ ၎င်းတို့၏ အမြင်အများစုသည် သမ္မာတရားနှင့် မကိုက်ညီဘဲ လူသားအယူအဆများနှင့် စိတ်ကူးများသာဖြစ်ကာ လူအများရှေ့ထုတ်ပြရန် မထိုက်တန်သောကြောင့် ၎င်းတို့၏ အမြင်များကို အလွယ်တကူ မဖော်ပြပေ။ ထို့ကြောင့် ၎င်းတို့သည် တိတ်ဆိတ်စွာနေသည်။ စိတ်အတွင်းတွင် ၎င်းတို့သည် လေးစားမှုရရန်အတွက် ၎င်းတို့ ထုတ်လွှတ်နိုင်သည့် အလင်းတစ်ခုခုကို ရရှိဖို့ မျှော်လင့်သည်။ သို့သော် ၎င်းတို့၌ ဤအရာကင်းမဲ့သောကြောင့် သမ္မာတရားအား မိတ်သဟာယဖွဲ့စဉ်တွင် တိတ်ဆိတ်စွာနေကာ ပုန်းကွယ်နေပြီး အခွင့်အရေးကို စောင့်ဆိုင်းနေသော တစ္ဆေတစ်ကောင်ကဲ့သို့ အမှောင်ထဲတွင် ချောင်းနေသည်။ အခြားလူများက အလင်းကို ထုတ်ပြောသည်ကို ၎င်းတို့မြင်သောအခါ ၎င်းတို့၏ ကိုယ်ပိုင်အဖြစ် ပြုလုပ်ရန်အတွက် နည်းလမ်းများကို ရှာပြီး ကြွားဝါရန်အတွက် ယင်းကို အခြားပုံစံဖြင့် ဖော်ပြသည်။ ဤသည်မှာ အန္တိခရစ်များ ကောက်ကျစ်ပုံဖြစ်သည်။ မည်သည့်အရာကို ၎င်းတို့ လုပ်ဆောင်သည်ဖြစ်စေ ၎င်းတို့သည် ထင်ပေါ်ပြီး သာလွန်ရန် ကြိုးပမ်းသည်။ ထိုအခါမှသာ ၎င်းတို့က ကျေနပ်နှစ်သက်ကြသည်။ ၎င်းတို့သည် အခွင့်အရေးမရှိလျှင် ရှေးဦးစွာ သိုသိုသိပ်သိပ်နေပြီး မိမိတို့၏ အမြင်များကို မိမိတို့ဘာသာ သိမ်းထားသည်။ ဤသည်မှာ အန္တိခရစ်များ၏ ကောက်ကျစ်မှုဖြစ်သည်။ ဥပမာ ဘုရားအိမ်တော်မှ တရားဒေသနာတစ်ပုဒ်ကို ထုတ်ပြန်သောအခါ ဘုရားနှုတ်ကပတ်တော်နှင့်တူသည်ဟု အချို့လူများက ဆိုသည်။ ပြီးလျှင် အခြားသောသူတို့က အထက်မှ မိတ်သဟာယနှင့်ပိုတူသည်ဟု ထင်မြင်သည်။ အတော်အတန်ပင် ရိုးရှင်းသည့်စိတ် ရှိသောသူတို့က ၎င်းတို့စိတ်တွင် ရှိသည့်အရာကို ပြောသည်။ သို့သော် အန္တိခရစ်များက ဤအရာနှင့်ပတ်သက်ပြီး ထင်မြင်ချက်ရှိလျှင်ပင် ဖုံးကွယ်ထားသည်။ ၎င်းတို့သည် အများစု၏ အမြင်ကို ကြည့်ရှုလေ့လာပြီး လိုက်လျှောက်ရန် ပြင်ဆင်ထားသော်လည်း အမှန်တကယ်တွင် ယင်းကို ၎င်းတို့ဘာသာ နှံ့နှံ့စပ်စပ် သဘောမပေါက်နိုင်ပေ။ ဤသို့ပါးနပ်ပြီး ကလိမ်ကျသော လူတို့သည် သမ္မာတရားကို နားလည်နိုင်သလော၊ သို့မဟုတ် စစ်မှန်သော ပိုင်းခြားသိမြင်မှု ရှိသလော။ သမ္မာတရားကို နားမလည်သောသူတစ်ဦးသည် မည်သည့်အရာကို ရှင်းရှင်းလင်းလင်း သိမြင်နိုင်သနည်း။ မည်သည့်အရာကိုမျှ ထိုးထွင်းသိမြင်နိုင်ခြင်း မရှိပေ။ လူအချို့သည် အမှုအရာများကို ရှင်းရှင်းလင်းလင်း မသိမြင်နိုင်သည့်တိုင် လေးနက်ဟန်ဆောင်ကြသည်။ အမှန်တကယ်တွင် ၎င်းတို့သည် ပိုင်းခြားသိမြင်မှုကင်းမဲ့ပြီး အခြားလူများက ၎င်းတို့အား ရိပ်စားမိမည်ကို စိုးရိမ်ကြသည်။ ဤသို့သော အခြေအနေ၌ မှန်ကန်သော သဘောထားမှာ ‘ဤအမှုကိစ္စကို ငါတို့ မသိမြင်နိုင်။ ငါတို့မသိသည့်အတွက် ပေါ့ဆစွာ မပြောဆိုသင့်။ မမှန်ကန်စွာပြောဆိုခြင်းသည် အပျက်သဘောဆောင်သော သက်ရောက်မှု ရှိနိုင်သည်။ အထက်ကပြောသည့်အရာကို ငါစောင့်ကြည့်မည်’ ဟူ၍ ဖြစ်သည်။ ဤသည်မှာ ရိုးသားစွာပြောဆိုခြင်းမဟုတ်လော။ ဤသည်မှာ ရိုးရှင်းသော ဘာသာစကားဖြစ်သည်။ သို့တိုင်အောင် အန္တိခရစ်များက အဘယ်ကြောင့် မပြောသနည်း။ ၎င်းတို့သည် ၎င်းတို့၏ ကိုယ်ပိုင်ကန့်သတ်ချက်များကို သိမြင်လျက် ရိပ်စားမိခြင်းအား မခံလိုပေ။ သို့သော် ဤအရာ၏ နောက်ကွယ်တွင် စက်ဆုပ်ဖွယ် ရည်ရွယ်ချက်တစ်ခုလည်း ရှိသည်။ လေးစားခြင်းခံရရန် ဖြစ်သည်။ ဤသည်မှာ ရွံရှာဖွယ်အဖြစ်ဆုံးသောအရာ မဟုတ်လော။” (နှုတ်ကပတ်တော်၊ အတွဲ (၄)၊ အန္တိခရစ်တို့ကို ဖော်ထုတ်ခြင်း၊ အချက် ၆) ဘုရားသခင်ရဲ့ နှုတ်ကပတ်တော်တွေက ကျွန်မရဲ့အခြေအနေနဲ့ အပြုအမူကို ဖော်ထုတ်ခဲ့တယ်။ ကျွန်မက ဘုရားသခင် ဖော်ပြတဲ့အတိုင်း အတိအကျပဲ၊ ဘယ်တော့မှ ကျွန်မရဲ့အမြင်တွေကို အလွယ်တကူ မဖော်ပြဘူး၊ ကျွန်မရဲ့ အတွေးအမြင်အမှန်ကို မထုတ်ဖော်ခဲ့ဘူး။ စုဝေးပွဲတွေအတွင်းမှာ ဘုရားသခင်ရဲ့ နှုတ်ကပတ်တော်တွေနဲ့ ပတ်သက်ပြီး မိတ်သဟာယပြုတဲ့အခါ ဒါမှမဟုတ် ပြဿနာတွေကို ဆွေးနွေးတဲ့အခါ၊ ကျွန်မက နားလည်သလောက် မိတ်သဟာယမပြုခဲ့သလို၊ ဖြူစင်တဲ့နည်းလမ်းနဲ့ဖွင့်ဟပြီး တွေးမိသမျှကို မပြောခဲ့ဘူး။ အဲဒီအစား၊ ကျွန်မက မှားပြောမိမှာ၊ ကောင်းကောင်းမပြောနိုင်မှာ၊ ဒါမှမဟုတ် လိုရင်းမရောက်တာတွေဖြစ်ပြီး ဒီလိုနဲ့ တခြားသူတွေက ကျွန်မကို အထင်သေးမှာကို စိုးရိမ်ခဲ့တယ်။ ကျွန်မရဲ့ တကယ့် ဝိညာဉ်ရင့်ကျက်မှုကို ဖော်ထုတ်မိမှာ၊ တခြားသူတွေက ကျွန်မကို ထိုးထွင်းသိမြင်ပြီး ကျွန်မက ဘာမှမဟုတ်ဘူးလို့ ပြောမှာကို အမြဲကြောက်နေခဲ့တယ်။ ဒါကြောင့်၊ ကျွန်မက အမြဲတမ်း နောက်ဆုံးမှပြောရဖို့ သေချာလုပ်တယ်၊ တခြားသူတွေကို အရင်မိတ်သဟာယပြုခိုင်းတယ်၊ ဒါမှမဟုတ် စုဝေးပွဲတစ်ခုလုံးမှာတောင် တိတ်ဆိတ်နေခဲ့ပြီး၊ ညီအစ်ကိုမောင်နှမတွေရှေ့မှာ အမြဲတမ်း စကားနည်းပြီး နက်နဲတဲ့ပုံစံ ဟန်ဆောင်ခဲ့တယ်။ ကျွန်မရဲ့ အားနည်းချက်တွေ ဒါမှမဟုတ် ပြဿနာတွေ ဖော်ထုတ်ခံရတဲ့အခါ၊ ကျွန်မ အရမ်းရှက်ပြီး ကိုယ့်တာဝန်ကို ထမ်းဆောင်ဖို့ စိတ်မပါတော့ဘဲ စိတ်ထဲမှာ ပြင်းပြင်းထန်ထန် နာကျင်ပြီး အရမ်းစိတ်ဆင်းရဲနေခဲ့ရတယ်။ အခု ကျွန်မနားလည်သွားတာက၊ ကျွန်မ အရမ်း နာကျင်နေရတာဟာ ကိုယ့်သိက္ခာနဲ့ အဆင့်အတန်းကို လွန်လွန်ကဲကဲ ကာကွယ်နေလို့၊ လူတွေရဲ့စိတ်ထဲက ကျွန်မရဲ့ ပုံရိပ်ကို ကာကွယ်နေလို့၊ ပြီးတော့ အကျိုးဆက်အနေနဲ့ အမြဲတမ်း ကိုယ့်ကိုယ်ကိုယ် ဟန်ဆောင်ဖုံးကွယ်ဖို့ အစွမ်းကုန် ကြိုးစားနေခဲ့လို့၊ စိတ်ရင်းမှန်တဲ့ စကားတစ်ခွန်းတောင် မပြောရဲခဲ့လို့ဆိုတာပါပဲ။ ဘုရားသခင် ပြောခဲ့သလိုပဲ၊ ကျွန်မက တစ္ဆေတစ်ကောင်လိုပဲ၊ အမြဲတမ်း အမှောင်ထောင့်တွေမှာ ပုန်းနေပြီး အလင်းထဲကို ထွက်လာဖို့ ကြောက်နေခဲ့တယ်။ ကျွန်မ ယုံကြည်သူဖြစ်တာ အချိန်နည်းသေးပြီး သာမန်အဆင့် အစွမ်းအစပဲ ရှိတော့၊ သမ္မာတရားတော်တော်များများကို နားမလည်တာ၊ အမှုအရာတော်တော်များများကို ထွင်းဖောက်မမြင်နိုင်တာတွေက၊ တကယ်ကို ပုံမှန်ပါပဲ။ “နားမလည်ရင် နားမလည်ဘူးလို့ ပြောလိုက်ရုံပဲ။ ဒါက ရိုးရှင်းတဲ့ကိစ္စတစ်ခု ဖြစ်သင့်တယ်”၊ ဒါပေမဲ့ ကျွန်မအတွက်ကတော့ အရမ်းခက်ခဲခဲ့တယ်။ ကိုယ့်အကြောင်းကို မသိအောင် ဒါမှမဟုတ် အထင်သေးမခံရအောင်လို့၊ ပြီးတော့ ကိုယ့်သိက္ခာနဲ့ အဆင့်အတန်းကို ကာကွယ်ဖို့၊ ကျွန်မက ကိုယ့်ကိုယ်ကိုယ် ဖုံးကွယ်ပြီး ညီအစ်ကိုမောင်နှမတွေကို လှည့်စားဖို့ နည်းလမ်းပေါင်းစုံနဲ့ ကြိုးစားခဲ့တယ်။ ကျွန်မ တကယ်ကို အရမ်း လှည့်ဖြားတတ်ခဲ့တာပဲ။ ဘုရားနှုတ်ကပတ်တော်တွေရဲ့ ဖော်ထုတ်မှုကနေတဆင့်သာ ဒါဟာ တကယ်တော့ ဆိုးညစ်တဲ့ စိတ်သဘောထားတစ်ခုဖြစ်မှန်း ကျွန်မ သိခဲ့ရတယ်။ ဘုရားသခင်ရဲ့ နှုတ်ကပတ်တော်တွေနဲ့ ကိုယ့်ကိုယ်ကိုယ် နှိုင်းယှဉ်လေလေ၊ ကိုယ်က ရုပ်ဆိုးပြီး စက်ဆုပ်စရာကောင်းတယ်၊ လူ့ပုံသဏ္ဌာန်ကင်းမဲ့ပြီး ရှက်စရာကောင်းတယ်လို့ ပိုပြီးခံစားရလေလေပဲ။ ဒီလိုနဲ့ ကျွန်မက ဒီအခြေအနေကို ပြောင်းပြန်လှန်ချင်ပြီး ဒီလိုမျိုး ဆက်ပြီးမရှင်သန်ချင်တော့ဘူး။

နောက်ပိုင်းမှာ ဘုရားသခင်ရဲ့ နှုတ်ကပတ်တော် တစ်ပိုဒ်ကို ကျွန်မ ဖတ်ခဲ့တယ်၊ “သင့်အပေါ် မည်သည့်အရာ ကျရောက်သည်ဖြစ်စေ သင်သည် အမှန်တရားကို ပြောပြီး ရိုးသားသော လူတစ်ဦးဖြစ်လိုလျှင် သင်၏ မာန်မာနနှင့် ဝင့်ဝါမှုကို လက်လွှတ်နိုင်ရမည်။ တစ်စုံတစ်ခုကို သင် နားမလည်သောအခါ သင် နားမလည်ကြောင်း ပြောလော့။ တစ်စုံတစ်ခုကို သင် မရှင်းလင်းသောအခါ သင် မရှင်းလင်းကြောင်း ပြောလော့။ အခြားသူများက သင့်အား အထင်သေးမည် သို့မဟုတ် သင့်အား လျှော့တွက်မည်ကို မကြောက်နှင့်။ စိတ်ရင်းအတိုင်း တစ်သမတ်တည်း စကားပြောခြင်းနှင့် ဤနည်းအတိုင်း အမှန်တရားကို ပြောခြင်းဖြင့် သင့်စိတ်နှလုံးထဲတွင် ပျော်ရွှင်မှု၊ ငြိမ်သက်ခြင်းနှင့် လွတ်လပ်ခြင်း၊ လွတ်မြောက်ခြင်းအသိတို့ကို တွေ့ရှိမည်ဖြစ်ပြီး သင့်အား ဝင့်ဝါမှုနှင့် မာန်မာနတို့က နောက်ထပ် ဘောင်ခတ်တော့မည် မဟုတ်ပေ။ မည်သူနှင့် ပေါင်းသင်းဆက်ဆံသည်ဖြစ်စေ သင် အမှန်တကယ် စဉ်းစားသည့်အရာကို ဖော်ပြနိုင်သည်၊ အခြားသူများအား သင့်စိတ်နှလုံးကို ဖွင့်ဟနိုင်သည်၊ ပြီးလျှင် သင်မသိသည့် အရာများအား သိယောင်မဆောင်လျှင် ယင်းမှာ ရိုးသားသော သဘောထားဖြစ်သည်။ သင်သည် အမှန်တရားကို အမြဲတမ်း ပြောသောကြောင့် တစ်ခါတစ်ရံ လူတို့က သင့်အား အထင်သေးကောင်းသေးပြီး မိုက်မဲသည်ဟု ခေါ်ကောင်းခေါ်နိုင်သည်။ ထိုသို့သော အခြေအနေမျိုးတွင် သင် မည်သည့်အရာကို လုပ်သင့်သနည်း။ သင်သည် ‘လူတိုင်းက ကျွန်ုပ်အား မိုက်မဲသည်ဟု ခေါ်လျှင်ပင် ရိုးသားသော လူတစ်ဦးဖြစ်ပြီး လိမ်လည်လှည့်ဖြားသော လူတစ်ဦး မဖြစ်ဖို့ ကျွန်ုပ် စိတ်ပိုင်းဖြတ်သည်။ ကျွန်ုပ်သည် မှန်ကန်ရိုးသားစွာနှင့် အချက်အလက်များအတိုင်း စကားပြောမည်။ ကျွန်ုပ်သည် ဘုရားရှေ့၌ ညစ်ညမ်းရိုင်းစိုင်းပြီး ဖောက်ပြန်ပျက်စီးကာ အသုံးမကျသော်လည်း ဟန်ဆောင်မှု သို့မဟုတ် ဖုံးကွယ်မှုမရှိဘဲ အမှန်တရားကို ပြောနေဦးမည်’ ဟု ပြောသင့်သည်။ သင်သည် ဤပုံစံအတိုင်း စကားပြောလျှင် သင့်စိတ်နှလုံးက တည်ငြိမ်ပြီး အေးချမ်းမည်ဖြစ်၏။ ရိုးသားသော လူတစ်ဦးဖြစ်ဖို့အတွက် သင်၏ ဝင့်ဝါမှုနှင့် မာန်မာနကို လက်လွှတ်ရမည်ဖြစ်ပြီး အမှန်တရားကို ပြောရန်နှင့် သင်၏ စစ်မှန်သော ခံစားချက်များကို ဖော်ပြရန်အတွက် အခြားသူများ၏ လှောင်ပြောင်သရော်မှုနှင့် အထင်သေးခြင်းကို မကြောက်သင့်ပေ။ အခြားသူများက သင့်အား အရူးတစ်ယောက်ကဲ့သို့ သဘောထားလျှင်ပင် ငြင်းခုံခြင်း သို့မဟုတ် သင့်ကိုယ်သင် ခုခံကာကွယ်ခြင်း မပြုသင့်ပေ။ သင်သည် ဤပုံစံအတိုင်း သမ္မာတရားအား လက်တွေ့လုပ်ဆောင်နိုင်လျှင် ရိုးသားသော လူတစ်ဦး ဖြစ်လာနိုင်သည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောဆွေးနွေးချက်များ၊ ရိုးသားသောသူလူတစ်ဦးဖြစ်ခြင်းကသာ စစ်မှန်သော လူသားပုံသဏ္ဌာန်အတိုင်း အသက်ရှင်နေထိုင်နိုင်သည်) ဘုရားသခင်ရဲ့ နှုတ်ကပတ်တော်တွေကို ဖတ်ပြီးတဲ့နောက်မှာ ကျွန်မမှာ လက်တွေ့လုပ်ဆောင်ဖို့ လမ်းကြောင်းတစ်ခု ရှိလာခဲ့တယ်။ ဝင့်ဝါခြင်းနဲ့ မာနရဲ့ ဘောင်ခတ်မှုတွေ၊ ချည်နှောင်မှုတွေကနေ လွတ်မြောက်ဖို့အတွက် ကျွန်မဟာ ရိုးသားတဲ့သူတစ်ယောက်အဖြစ် လက်တွေ့လုပ်ဆောင်ဖို့ လိုအပ်ခဲ့တယ်။ ကျွန်မရဲ့ မာနကို စွန့်လွှတ်ပြီး ဖြူစင်တဲ့နည်းလမ်းနဲ့ ဖွင့်ဟတတ်ဖို့ သင်ယူရမယ်။ တစ်ခုခုမသိရင် မသိဘူးလို့ ပြောရုံပဲ၊ နားမလည်ရင် နားမလည်ဘူးလို့ ပြောလိုက်ရုံပဲ။ မှားပြောမိလို့ ဒါမှမဟုတ် ကိုယ့်ရဲ့နားလည်မှုမရှိတာကို ဝန်ခံလို့ အထင်သေးခံရရင်တောင်၊ အဲဒီအခါမှာ ကျွန်မဟာ သမ္မာတရားကို လက်တွေ့လုပ်ဆောင်ပြီး ဘုရားသခင်ရှေ့မှာ တစ်ကြိမ်လောက် ရိုးသားတဲ့သူတစ်ယောက် ဖြစ်ခဲ့မှာဖြစ်လို့၊ အဲဒါက ကျွန်မကို စိတ်သက်သာရာရပြီး လွတ်မြောက်တယ်လို့ ခံစားရစေမှာပဲ။ ဒါက တခြားသူတွေဆီက ချီးမွမ်းခြင်းနဲ့ အထင်ကြီးလေးစားမှုကို ရတာထက် ပိုပြီးအဓိပ္ပာယ်ရှိတယ်။ ဒီလိုတွေးမိတဲ့အခါ ကျွန်မမှာ စိုးရိမ်ပူပန်မှုတွေ သိပ်မရှိတော့ဘဲ၊ သမ္မာတရားကို လက်တွေ့လုပ်ဆောင်ပြီး ကိုယ့်ကိုယ်ကိုယ် ပြောင်းလဲချင်စိတ် ဖြစ်လာခဲ့တယ်။ နောက်ပိုင်းမှာ၊ စုဝေးပွဲတွေမှာ ဘုရားနှုတ်ကပတ်တော်တွေနဲ့ပတ်သက်ပြီး မိတ်သဟာယပြုတာပဲဖြစ်ဖြစ်၊ ပြဿနာတွေဆွေးနွေးတာပဲဖြစ်ဖြစ်၊ ကျွန်မ ဟန်ဆောင်ဖို့ ဒါမှမဟုတ် ကိုယ့်ကိုယ်ကိုယ် ဖုံးကွယ်ဖို့ ကြိုးစားချင်တဲ့အခါတိုင်း ဘုရားသခင်ဆီကို ဆုတောင်းပြီး ကိုယ့်ရဲ့မှားယွင်းတဲ့ ရည်ရွယ်ချက်တွေကို သတိရှိရှိနဲ့ ပုန်ကန်ခဲ့တယ်။ ကျွန်မ နားလည်သလောက် မျှဝေတယ်၊ နားမလည်ရင်လဲ နားမလည်ဘူးလို့ပြောပြီး ကျွန်မရဲ့ အတွေးအမြင်အမှန်ကို ထုတ်ဖော်ခဲ့တယ်။ ဒီလို လက်တွေ့လုပ်ဆောင်တော့ ကျွန်မရဲ့စိတ်နှလုံးထဲမှာ တဖြည်းဖြည်းနဲ့ ပိုလွတ်မြောက်လာတယ်လို့ ခံစားခဲ့ရတယ်။

နောက်ပိုင်းမှာ ကွန်မြူနစ်ပါတီရဲ့ ဖမ်းဆီးခြင်းကို ခံရလို့ ကျွန်မ ခြောက်လကြာအောင် တာဝန်တွေကို မထမ်းဆောင်နိုင်ခဲ့ဘူး။ ကျွန်မ လွတ်မြောက်လာပြီးတဲ့နောက်မှာ ခေါင်းဆောင်က ကျွန်မကို စာနဲ့ပတ်သက်တဲ့ တာဝန်ကို ဆက်ပြီးထမ်းဆောင်ဖို့ စီစဉ်ပေးခဲ့တယ်။ အဖွဲ့ထဲက ညီအစ်ကိုမောင်နှမတွေအားလုံးက စာနဲ့ပတ်သက်တဲ့အလုပ်မှာ လေ့ကျင့်ခါစအသစ်တွေ ဖြစ်နေလို့ ခေါင်းဆောင်က ကျွန်မကို ယာယီအနေနဲ့ အဖွဲ့ခေါင်းဆောင်တာဝန်ယူဖို့ အကြံပြုခဲ့တယ်။ ဒီတာဝန်ကို မထမ်းဆောင်တာ အချိန်အတော်ကြာပြီဖြစ်လို့ ဇာတ်ညွှန်းရေးတဲ့အခါ လက်မသွက်တော့သလို ခံစားရပြီး၊ နေ့လယ်ခင်းတစ်ခုလုံးမှာ အများကြီးမရေးနိုင်ခဲ့ဘူး။ ကျွန်မ စိတ်ပူလာတဲ့အချိန်မှာ၊ ညီအစ်မတစ်ယောက်က သူ့ဇာတ်ညွှန်းထဲက ပြဿနာတွေကို ရှင်းရှင်းလင်းလင်းမမြင်နိုင်လို့ ကျွန်မကို အကူအညီတောင်းခဲ့တယ်။ အဲဒီအချိန်မှာ ကျွန်မ စိတ်ကိုငြိမ်အောင်မထားနိုင်ခဲ့ဘူး၊ ဇာတ်ညွှန်းကို ဖတ်ပြီးတဲ့နောက်မှာလည်း ပြဿနာတစ်ခုမှ ရှာမတွေ့ခဲ့ဘူး။ ဘာပြဿနာတွေရှိလဲလို့ သူမေးတဲ့အခါ ကျွန်မ စကားထစ်ပြီး မဖြေနိုင်ခဲ့ဘူး၊ အဲဒါက ကျွန်မကို ချက်ချင်းပဲ တော်တော်မျက်နှာပူသွားစေခဲ့တယ်။ ကျွန်မ တွေးလိုက်တယ်၊ “ငါက အဖွဲ့ခေါင်းဆောင်ပဲ၊ အဖွဲ့ဝင်တွေ ရှင်းရှင်းလင်းလင်းမမြင်နိုင်တဲ့ ပြဿနာတွေကို ကူညီဖြေရှင်းပေးရမှာပေါ့။ အခု ငါက ရှင်းရှင်းလင်းလင်း မဖြေနိုင်တော့၊ သူက၊ ‘အစ်မက အဖွဲ့ခေါင်းဆောင်၊ အစ်မအရည်အချင်းက ဒီလောက်ပဲလား’ လို့ ပြောမလား” ပေါ့။ ကျွန်မ တကယ်ကို ရှက်မိတယ်။ အဲဒီညနေမှာ၊ ကျွန်မ ရေးတာကို တစ်ဝက်တစ်ပျက်နဲ့ ရပ်ထားတဲ့ ဇာတ်ညွှန်းကို ကြည့်ရင်း၊ တခြားညီအစ်မတွေကို တစ်ချက်ကြည့်ခိုင်းချင်ခဲ့တယ်၊ ဒါပေမဲ့ ဒီဇာတ်ညွှန်းကို ဒီလောက်ကမောက်ကမဖြစ်အောင် လုပ်ထားရင် ကျွန်မရဲ့ အဆင့်က သိပ်မကောင်းနိုင်ဘူးလို့ သူတို့ပြောမှာကို စိုးရိမ်ခဲ့တယ်။ ကျွန်မ အရမ်းတွေဝေနေပြီး အချိန်အတော်ကြာအောင် ညီအစ်မတွေကို မပြရဲခဲ့ဘူး။ အဲဒီအချိန်မှာ ကျွန်မရဲ့အခြေအနေက မမှန်ဘူးဆိုတာကို သတိထားမိခဲ့တယ်။ ကျွန်မက တခြားသူတွေ ကိုယ့်အားနည်းချက်ကို မြင်မှာကြောက်ပြီး ကိုယ့်သိက္ခာနဲ့ အဆင့်အတန်းကို ကာကွယ်နေခဲ့တာပဲ။ ဒါနဲ့ ကျွန်မ ဘုရားသခင်ဆီကို ဆုတောင်းပြီး ဒီအခြေအနေကို သတိရှိရှိနဲ့ ပြောင်းပြန်လှန်ခဲ့တယ်။ ပြီးတော့ ဇာတ်ညွှန်းကို ညီအစ်မတွေကို ပြခဲ့တယ်။ သူတို့ရဲ့ မိတ်သဟာယပြုခြင်းနဲ့ အကူအညီတွေကြောင့် အဲဒါကို ဘယ်လိုဆက်ရေးရမလဲဆိုတဲ့ လမ်းကြောင်းလေးနည်းနည်း ရခဲ့တယ်။

နောက်ပိုင်းမှာ ကျွန်မဟာ ကိုယ့်မာနကြောင့် အမြဲတမ်း ဘောင်ခတ်ခံနေရတယ်ဆိုတာကို သဘောပေါက်ခဲ့တယ်။ တစ်ခါတလေမှာ ဆုတောင်းခြင်းနဲ့ ဒီအခြေအနေကို နည်းနည်းလောက် ပြောင်းပြန်လှန်နိုင်ခဲ့ပေမဲ့ ကျွန်မရဲ့ ပြဿနာကတော့ လုံးဝ မပြေလည်ခဲ့ဘူးဆိုတာ သေချာတယ်။ ကျွန်မ တွေးမိတယ်၊ “ဟန်ဆောင်တာနဲ့ ကိုယ့်ကိုယ်ကိုယ် ဖုံးကွယ်တာက အရမ်းနာကျင်ပြီး ပင်ပန်းတယ်ဆိုတာ သိရဲ့သားနဲ့ ဘာကြောင့် ကျွန်မက ဒီလိုအခြေအနေမျိုးမှာပဲ ခဏခဏ ရှင်သန်နေမိရတာလဲ” လို့ပေါ့။ ကျွန်မ ရှာဖွေရင်းနဲ့ ဘုရားသခင်ရဲ့ နှုတ်ကပတ်တော် တစ်ပိုဒ်ကို ဖတ်ခဲ့ရတယ်၊ “လူများသည် အခြားသူများက ၎င်းတို့အား အထင်ကြီးစေရန်နှင့် ၎င်းတို့၏ အမှားများ သို့မဟုတ် ချို့ယွင်းချက်များကို မမြင်နိုင်စေဖို့အလို့ငှာ၊ အစဉ် အယောင်ဆောင်သည့်အခါ၊ မိမိတို့ကိုယ်ကို အစဉ် ဖုံးဖိဖာထေးသည့်အခါ၊ အမြဲ ဆိုက်ထုတ်ကြသည့်အခါ၊ မိမိတို့၏ အကောင်းဆုံးဘက်ကို လူများအား တင်ဆက်ဖို့ အစဉ် ကြိုးစားနေသည့်အခါ ယင်းက အဘယ်သို့သော စိတ်သဘောထားမျိုး ဖြစ်သနည်း။ ဤသည်မှာ မာနထောင်လွှားခြင်း၊ ဟန်ဆောင်ခြင်း၊ သူတော်ကောင်း ယောင်ဆောင်ခြင်းဖြစ်သည်၊ ယင်းသည် စာတန်ဆန်သော စိတ်သဘောထား ဖြစ်သည်၊ ကောက်ကျစ်ဆိုးယုတ်သည့်အရာတစ်ခု ဖြစ်သည်။ စာတန်ဆန်သော အစိုးရစနစ်၏ အဖွဲ့ဝင်များကို ကြည့်လော့။ ၎င်းတို့သည် အမှောင်ထဲတွင် မည်မျှတိုက်ခိုက်ပါစေ၊ မည်မျှရန်စပါစေ၊ မည်မျှသတ်ဖြတ်ပါစေ ထိုသူတို့ကို မည်သူကမျှ တိုင်ကြားခွင့်၊ သို့မဟုတ် ဖော်ထုတ်ခွင့်မရှိချေ။ ၎င်းတို့၏ မကောင်းဆိုးဝါး မျက်နှာကို လူများမြင်မည်ကို ကြောက်ကြသည်။ ယင်းကို ဖုံးကွယ်ဖို့ ၎င်းတို့တတ်နိုင်သမျှ အရာအားလုံး လုပ်ဆောင်ကြသည်။ လူပုံအလယ်တွင် ၎င်းတို့သည် လူများကို မည်မျှချစ်ကြောင်း၊ ၎င်းတို့သည် မည်မျှကြီးမြတ်ကာ၊ ဘုန်းကျက်သရေရှိပြီး မမှားနိုင်ကြောင်းပြောလျက် မိမိတို့ကိုယ်ကို ဖုံးဖိဖာထေးဖို့ အဆုံးစွန် လုပ်ဆောင်ကြသည်။ ဤသည်မှာ စာတန်၏သဘာဝ ဖြစ်သည်။ စာတန်သဘာဝ၏ အထင်ရှားဆုံးအင်္ဂါရပ်မှာ လှည့်ကွက်နှင့် လှည့်ဖြားမှုဖြစ်သည်။ ဤလှည့်ကွက်နှင့် လှည့်ဖြားမှုတို့၏ ရည်မှန်းချက်သည် အဘယ်နည်း။ လူများကို လှည့်စားဖို့၊ ၎င်း၏အနှစ်သာရနှင့် စရိုက်မှန်တို့ကို မမြင်အောင် ထိုသူတို့အား တားဆီးပြီး ထိုသို့ဖြင့် ၎င်း၏အုပ်စိုးမှု ကြာရှည်စေဖို့ ပန်းတိုင်ကို အောင်မြင်ရရှိဖို့ ဖြစ်သည်။ သာမန်လူများ၌ ထိုသို့သော အာဏာနှင့် ဂုဏ်အဆင့်အတန်း ရှိချင်မှရှိမည် ဖြစ်သော်လည်း ၎င်းတို့သည်လည်း အခြားသူများအား ၎င်းတို့ကို အလေးပေးသောအမြင် စွဲကိုင်စေဖို့အပြင် လူများက သူတို့၏စိတ်နှလုံးထဲ၌ ၎င်းတို့အား မြင့်မားသော ထင်မြင်ယူဆချက်ရှိဖို့နှင့် ၎င်းတို့အား မြင့်မားသော ဂုဏ်အဆင့်အတန်းဆီသို့ မြှင့်တင်ပေးဖို့ကို ဆန္ဒရှိကြသည်။ ဤသည်မှာ ဖောက်ပြန်ပျက်စီးသည့် စိတ်သဘောထား ဖြစ်ပေသည်။...လူတို့သည် အခြားလူများက ၎င်းတို့ကို ပြည့်စုံသည်ဟု ထင်စေရန်အတွက် အစဉ်သဖြင့် မိမိတို့ကိုယ်ကို အယောင်ဆောင်နေကြသည်၊ အခြားလူများရှေ့တွင် ကြွားဝါကြသည်၊ ဂိုက်ဖမ်းပြီး ဟန်လုပ်ကြသည်၊ မိမိတို့ကိုယ်ကို အမွှမ်းတင်ကြသည်။ ဤတွင် ၎င်းတို့၏ ရည်ရွယ်ချက်သည် ဂုဏ်အဆင့်အတန်းရရှိရန်ဖြစ်သည်။ ဤသို့ဖြင့် အဆင့်အတန်း၏ အကျိုးအမြတ်များကို ခံစားရနိုင်ရန်ဖြစ်သည်။ သင်သည် ဤအရာကို မယုံကြည်ပါက ယင်းကို သေချာစွာ တွေးတောဆင်ခြင်လော့။ သင်သည် အဘယ့်ကြောင့် လူများအား သင့်ကို အစဉ် အထင်ကြီးစေချင်ရသနည်း။ သင်သည် လူတို့ကို သင့်အား ကိုးကွယ်ပြီး အထင်ကြီးလေးစားစေရန် ပြုလုပ်လိုသည်။ ထို့ကြောင့် သင်သည် နောက်ဆုံးတွင် အာဏာရယူပြီး အဆင့်အတန်း၏ အကျိုးအမြတ်များကို ခံစားနိုင်သည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောဆွေးနွေးချက်များ၊ ကျင့်ကြံပြုမူခြင်းတွင် လမ်းပြသင့်သည့် စည်းမျဉ်းများ) ဘုရားသခင်ရဲ့ နှုတ်ကပတ်တော်တွေရဲ့ ဖော်ထုတ်မှုကနေတစ်ဆင့်၊ အမြဲတမ်း ဟန်ဆောင်ပြီး ကိုယ့်ကိုယ်ကိုယ် ဖုံးကွယ်နေတာဟာ မာနထောင်လွှားပြီး ဆိုးယုတ်ကာ လှည့်ဖြားတတ်တဲ့ စာတန်ရဲ့ စိတ်သဘောထားတွေရဲ့ သရုပ်သကန်တစ်ခုဖြစ်မှန်း ကျွန်မ တွေ့ခဲ့ရတယ်။ ဒီစာတန်ဆန်တဲ့ စိတ်သဘောထားတွေရဲ့ လွှမ်းမိုးမှုအောက်မှာ ကျွန်မက လူတွေ ကျွန်မကို အထင်ကြီးစေချင်ပြီး သူတို့ရဲ့စိတ်ထဲမှာ ကျွန်မရဲ့အဆင့်အတန်းနဲ့ ပုံရိပ်ကို ထိန်းသိမ်းထားချင်ခဲ့တယ်။ သမ္မာတရား စည်းမျဉ်းတော်တော်များများကို ကျွန်မနားမလည်မှန်း၊ အားနည်းချက်တွေအများကြီးရှိမှန်း သိသိကြီးနဲ့တောင်၊ တခြားသူတွေက ကျွန်မရဲ့ အားနည်းချက်တွေကို မြင်ပြီး ကျွန်မက မကောင်းဘူးလို့ ထင်မှာကို မလိုလားခဲ့ဘူး။ ဒါကြောင့် စုဝေးပွဲတွေမှာ ဘုရားသခင်ရဲ့ နှုတ်ကပတ်တော်တွေနဲ့ပတ်သက်ပြီး မိတ်သဟာယပြုတာပဲဖြစ်ဖြစ်၊ ပြဿနာတွေကို ဆွေးနွေးတာပဲဖြစ်ဖြစ်၊ အဲဒါက ကျွန်မကို ရှက်စေနိုင်ရင်၊ မျက်နှာပူစေနိုင်ရင်၊ ဒါမှမဟုတ် ကျွန်မရဲ့မာနကို ထိခိုက်စေနိုင်ရင် ကျွန်မက ကိုယ့်ကိုယ်ကိုယ် ဟန်ဆောင်ဖုံးကွယ်ဖို့၊ တင်းတင်းကြပ်ကြပ် ပတ်ရစ်ထားဖို့ အစွမ်းကုန် ကြိုးစားခဲ့တယ်၊ ကိုယ့်ရဲ့မကောင်းတဲ့ဘက်ကို ဖုံးကွယ်ပြီး ကောင်းတဲ့ဘက်ကိုတော့ တခြားသူတွေရဲ့စိတ်ထဲမှာ ကိုယ့်အတွက် ကောင်းမွန်တဲ့ပုံရိပ်တစ်ခု တည်ဆောက်ဖို့ ပြသခဲ့တယ်။ ကျွန်မက စာတန်ကြောင့် ဒီလောက်နက်နက်ရှိုင်းရှိုင်း ဖောက်ပြန်ပျက်စီးနေပြီး ဆင်ခြင်တုံတရားကင်းမဲ့လောက်အောင် မာနထောင်လွှားနေမှန်း ကျွန်မမြင်ခဲ့ရတယ်။ ကျွန်မက ဘာမှမရှိတဲ့၊ ဆင်းရဲနွမ်းပါးပြီး သနားစရာကောင်းတဲ့ သာမန်ဖောက်ပြန်ပျက်စီးသူတစ်ယောက်ဆိုတာ ရှင်းနေခဲ့သားနဲ့၊ အမြဲ ဟန်ဆောင်ပြီး တခြားသူတွေဆီက အထင်ကြီးမှုကို ရယူချင်ခဲ့တယ်။ ကျွန်မက တကယ်ကို အရှက်မရှိဖြစ်ပြီး ကိုယ့်ကိုယ်ကိုယ် သတိမပြုမိခဲ့ဘူး။ ဖောက်ပြန်ပျက်စီးတဲ့ လူသားအားလုံးဟာ၊ အဆင့်အတန်းရှိသည်ဖြစ်စေ၊ မရှိသည်ဖြစ်စေ၊ သူတို့အတွက် နာမည်ရချင်ကြတယ်၊ တခြားသူတွေရဲ့ ချီးကျူးမှုနဲ့ အထင်ကြီးမှုကို ခံချင်ကြတယ်၊ ပြီးတော့ လူတိုင်းကို သူတို့ကို ကိုးကွယ်စေချင်ကြတယ်လို့ ကျွန်မတွေးမိတယ်။ အထူးသဖြင့် တရုတ်ကွန်မြူနစ်ပါတီရဲ့ စာတန်ဆန်တဲ့ အစိုးရကတော့ အမြဲတမ်း ကောင်းတဲ့စကားတွေပြောရင်း ရက်စက်ကြမ်းကြုတ်တဲ့ အမှုတွေကို ကျူးလွန်ခဲ့တယ်။ အပြင်ပန်းမှာတော့ အရာအားလုံး အဆင်ပြေနေသယောင် ဟန်ဆောင်ပြီး သူ့ရဲ့ “ကြီးမြတ်၊ ခမ်းနားပြီး မှန်ကန်တဲ့” ပုံရိပ်ကို မြှင့်တင်တယ်၊ ကမ္ဘာ့ပြည်သူလူထုကို လှည့်စားဖို့နဲ့ အရူးလုပ်ဖို့ မှားယွင်းတဲ့ အသွင်အပြင်တွေကို သုံးတယ်၊ ဒါပေမဲ့ လျှို့ဝှက်ပြီး ဘာသာရေးယုံကြည်ချက်တွေကို နှိမ်နင်းဖိနှိပ်တယ်၊ လူ့အခွင့်အရေးတွေကို လုယူတယ်၊ မရေမတွက်နိုင်တဲ့ လူတွေကို သတ်ဖြတ်ပြီး ရက်ရက်စက်စက် ညှဉ်းပန်းနှိပ်စက်တယ်။ သူ ဘယ်လောက် မကောင်းတာတွေ လုပ်ခဲ့ပါစေ၊ ဘယ်လောက် ဆိုးယုတ်တဲ့အမှုတွေ ကျူးလွန်ခဲ့ပါစေ၊ ဒီအရာတွေကို လူထုရှေ့မှာ ဖော်ထုတ်ပြီး သူ့ရဲ့ဆိုးယုတ်ပြီး ကြမ်းကြုတ်တဲ့ မျက်နှာအစစ်အမှန်ကို ပြဖို့ ဘယ်တော့မှ မဝံ့ရဲဘူး။ လှည့်စားခြင်းနဲ့ လိမ်လည်ခြင်းဟာ စာတန်ရဲ့ အကျင့်ပါနေတဲ့ နည်းဗျူဟာတွေပဲဆိုတာကို ကျွန်မ သဘောပေါက်ခဲ့တယ်။ ကျွန်မရဲ့ ကိုယ်ပိုင်လုပ်ရပ်တွေကို ဆင်ခြင်သုံးသပ်ကြည့်တယ်၊ ကျွန်မမှာ အားနည်းချက်တွေနဲ့ ပြဿနာတွေရှိပေမဲ့ တခြားသူတွေကို မြင်ခွင့်ပေးပြီး အပျက်သဘောပြောတာကို မခံချင်ခဲ့ဘူး၊ စိတ်ဆင်းရဲခံနေရတယ်ဆိုရင်တောင်မှ ဟန်ဆောင်ပြီး ကိုယ့်ကိုယ်ကိုယ် ဖုံးကွယ်ဖို့ကိုပဲ ပိုနှစ်သက်ခဲ့တယ်၊ ပြီးတော့ စကားပြောတာ၊ မိတ်သဟာယပြုတာ၊ အမူအကျင့်၊ ဒါမှမဟုတ် ကျင့်ကြံပြုမူတာတွေမှာ တခြားသူတွေကို မှားယွင်းတဲ့ ပုံရိပ်တစ်ခုကို ပြသခဲ့တယ်၊ တခြားသူတွေကို ကျွန်မရဲ့အစစ်မှန်ဆုံးဘက်ကို မမြင်အောင် တားဆီးခဲ့တယ်။ ကျွန်မ စဉ်းစားလေလေ၊ ကိုယ်က တကယ်ကို အရမ်းအတုအယောင်နိုင်တယ်၊ စာတန်လိုပဲ လှည့်စားခြင်းနဲ့ လိမ်လည်ခြင်းတွေနဲ့ ပြည့်နေပြီး လုံးဝကို ရုပ်ဆိုးပြီး စက်ဆုပ်စရာကောင်းတယ်လို့ ပိုပြီးခံစားရလေလေပဲ။ အရင်ကတော့ တခြားသူတွေကို ကိုယ့်ရဲ့အားနည်းချက်တွေနဲ့ ချို့ယွင်းချက်တွေကို မြင်ခွင့်ပေးတာက ရှက်စရာကောင်းတယ်လို့ အမြဲခံစားခဲ့ရတယ်၊ ဒါပေမဲ့ အဲဒီအချိန်မှာမှ စာတန်ရဲ့ မာနထောင်လွှားကောက်ကျစ်ဆိုးယုတ်ပြီး လှည့်ဖြားတတ်တဲ့ စိတ်သဘောထားတွေနဲ့အတိုင်း အသက်ရှင်နေထိုင်တာ၊ ကိုယ့်ကိုယ်ကိုယ် အဆက်မပြတ် ဟန်ဆောင်ပြီး တခြားသူတွေကို လှည့်စားနေတာ၊ ဘာလူ့ပုံသဏ္ဌာန်မှမရှိဘဲ ရှင်သန်နေရတာက၊ တကယ်တမ်းမှာ ရှက်စရာကောင်းပြီး ဂုဏ်သိက္ခာမဲ့တဲ့ အရာဖြစ်မှန်း ကျွန်မ သဘောပေါက်ခဲ့တယ်။ ဘုရားသခင်က ဒါကို စက်ဆုပ်ရွံရှာပြီး မုန်းတီးရုံသာမက ညီအစ်ကိုမောင်နှမတွေကလည်း ဒါကို ထိုးဖောက်မြင်သွားတာနဲ့တစ်ပြိုင်နက် စက်ဆုပ်ရွံရှာပြီး မနှစ်မြို့ဖြစ်သွားမှာပဲ။ ကျွန်မ နောင်တမရရင်၊ တစ်ခုတည်းသော အဆုံးသတ်က ဘုရားသခင်ရဲ့ ဖယ်ရှားရှင်းလင်းခြင်းကို ခံရဖို့ပဲ ဖြစ်မှာပါ။ ဒီလိုတွေးမိတဲ့အခါ ကျွန်မရဲ့ ဖောက်ပြန်ပျက်စီးတဲ့ စိတ်သဘောထားတွေအပေါ် စက်ဆုပ်ရွံရှာစိတ် နည်းနည်းဖြစ်လာပြီး အဲဒီလိုမျိုး ဆက်ပြီးမရှင်သန်ချင်တော့ဘူး။

တစ်နေ့မှာ ခေါင်းဆောင်က နောက်နေ့မှာ ကျွန်မတို့အဖွဲ့ဆီကို စုဝေးပွဲလာလုပ်မယ်လို့ စာပို့ခဲ့တယ်။ ကျွန်မတွေးမိတယ်၊ “ခေါင်းဆောင်ရောက်လာရင်၊ သူက ငါတို့ရဲ့ လတ်တလောအခြေအနေတွေ ဘယ်လိုရှိလဲဆိုတာ သေချာပေါက်မေးမှာပဲ။ ငါ ဘယ်အပိုင်းတွေကို ပြောသင့်လဲ။ လတ်တလောမှာ ငါက အဆင့်အတန်းကို ချစ်ပြီး ကြီးကြပ်ရေးမှူးဖြစ်ချင်စိတ်ရှိတာကို သဘောပေါက်ခဲ့တယ်၊ ဒါပေမဲ့ အဲဒါကို ပြောရတာ အရမ်းရှက်စရာကောင်းမှာပဲ။ ငါ့ရဲ့ သမ္မာတရားနားလည်မှုက တိမ်တယ်၊ တကယ့်အတွေ့အကြုံတွေလည်း အများကြီးမရှိသေးဘူး၊ ဒါတောင်မှ ကြီးကြပ်ရေးမှူးရာထူးကို ယူချင်နေသေးတယ်။ ငါဒါကို ပြောလိုက်ရင် ညီအစ်ကိုမောင်နှမတွေက ငါ့ကို ကိုယ့်နေရာကိုယ်မသိဘူး၊ ကိုယ့်ကိုယ်ကိုယ် အထင်ကြီးလွန်းတယ်လို့ ပြောကြမလား” ပေါ့။ ကျွန်မ စဉ်းစားလေလေ ပိုပြီးရှက်စရာကောင်းတယ်လို့ ထင်လာလေလေပဲ၊ ပြောထွက်ဖို့ သတ္တိမရှိတော့ဘူး၊ “ငါ့ရဲ့ အပြုသဘောဆောင်တဲ့ ဝင်ရောက်မှု အတွေ့အကြုံတွေအကြောင်း နည်းနည်းလောက်ပဲ ပြောလိုက်ရင်ကောင်းမလား။ ဒါပေမဲ့ ခေါင်းဆောင်က ငါတို့ရဲ့မှားယွင်းတဲ့အခြေအနေတွေနဲ့ အခက်အခဲတွေကို ဖြေရှင်းပေးဖို့ စုဝေးပွဲကို လာတာလေ။ ငါသာ ရင်မဖွင့်ရင် ငါက ရိုးသားတဲ့သူတစ်ယောက် မဟုတ်ဘူး၊ ပြီးတော့ ငါ့ပြဿနာတွေကလည်း ပြေလည်သွားမှာမဟုတ်ဘူး” လို့ တွေးနေမိတယ်။ ကျွန်မစိတ်ထဲမှာ လှိုင်းထန်နေခဲ့တယ်။ ခေါင်းဆောင်က ကျွန်မကို အဆင့်အတန်းကို အလွန်အမင်း စိတ်ပူပြီး ကိုယ့်ကိုယ်ကိုယ် သတိပြုမိခြင်း ကင်းမဲ့တယ်လို့ အထင်မြင်သွားမှာကို စိုးရိမ်ခဲ့တယ်၊ ဒါကြောင့် ကျွန်မ ထုတ်ပြောဖို့ သတ္တိမရှိခဲ့ဘူး။ စုဝေးပွဲအတွင်းမှာ တခြားညီအစ်ကိုမောင်နှမတွေက သူတို့ရဲ့အခြေအနေတွေကို ဝေမျှပြီးတဲ့နောက်မှာ ခေါင်းဆောင်က ဘုရားသခင်ရဲ့ နှုတ်ကပတ်တော်တချို့ကို ရှာပြီး ကျွန်မကို ဖတ်ခိုင်းခဲ့တယ်၊ ကျွန်မက ကျမ်းပိုဒ်တစ်ခုကို ဖတ်မိသွားတယ် “လူများသည် အခြားသူများက ၎င်းတို့အား အထင်ကြီးစေရန်နှင့် ၎င်းတို့၏ အမှားများ သို့မဟုတ် ချို့ယွင်းချက်များကို မမြင်နိုင်စေဖို့အလို့ငှာ၊ အစဉ် အယောင်ဆောင်သည့်အခါ၊ မိမိတို့ကိုယ်ကို အစဉ် ဖုံးဖိဖာထေးသည့်အခါ၊ အမြဲ ဆိုက်ထုတ်ကြသည့်အခါ၊ မိမိတို့၏ အကောင်းဆုံးဘက်ကို လူများအား တင်ဆက်ဖို့ အစဉ် ကြိုးစားနေသည့်အခါ ယင်းက အဘယ်သို့သော စိတ်သဘောထားမျိုး ဖြစ်သနည်း။ ဤသည်မှာ မာနထောင်လွှားခြင်း၊ ဟန်ဆောင်ခြင်း၊ သူတော်ကောင်း ယောင်ဆောင်ခြင်းဖြစ်သည်၊ ယင်းသည် စာတန်ဆန်သော စိတ်သဘောထား ဖြစ်သည်၊ ကောက်ကျစ်ဆိုးယုတ်သည့်အရာတစ်ခု ဖြစ်သည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောဆွေးနွေးချက်များ၊ ကျင့်ကြံပြုမူခြင်းတွင် လမ်းပြသင့်သည့် စည်းမျဉ်းများ) ဘုရားသခင်ရဲ့ တရားစီရင်ခြင်း နှုတ်ကပတ်တော် ဒီကျမ်းပိုဒ်ကို ထပ်ပြီးဖတ်လိုက်ရတော့ ကိုယ့်ကိုယ်ကိုယ် အပြစ်တင်စိတ်နဲ့ မသက်မသာဖြစ်ခြင်းကို ခံစားခဲ့ရတယ်။ ကျွန်မက ကိုယ့်ကိုယ်ကိုယ် ဟန်ဆောင်ပြီး ဖုံးကွယ်ချင်နေတုန်းပဲ၊ ခေါင်းဆောင်အပေါ် ကောင်းတဲ့အထင်အမြင်တစ်ခု ထားခဲ့ဖို့ မျှော်လင့်နေတယ်၊ ဒါဟာ ကိုယ့်ကိုယ်ကိုယ်နဲ့ တခြားသူတွေကို လှည့်စားနေတာပဲ။ ဘုရားသခင်ရဲ့ နှုတ်ကပတ်တော်တွေကနေတစ်ဆင့် အတုအယောင်လုပ်တာနဲ့ ဟန်ဆောင်တာဟာ ဘုရားသခင် စက်ဆုပ်ရွံရှာတဲ့အရာဖြစ်တယ်ဆိုတာကိုလည်း ကျွန်မ နားလည်ခဲ့တယ်။ ဘုရားသခင်က ကျွန်မတို့ကို ရိုးသားတဲ့သူတွေဖြစ်ဖို့ အမြဲတမ်း တောင်းဆိုခဲ့တယ်။ ရိုးသားတဲ့သူတစ်ယောက်ဟာ ရိုးစင်းစွာနဲ့ ရင်ဖွင့်နိုင်တယ်၊ ဘုရားသခင်ကိုရော လူတွေကိုပါ မလှည့်စားဘူး၊ ဒါက ဘုရားသခင် နှစ်သက်တဲ့အရာပဲ။ ဒီလိုတွေးမိတော့ ကျွန်မ သတ္တိမွေးပြီး ဘုရားနှုတ်ကပတ်တော်တွေနဲ့အညီ ကိုယ့်အခြေအနေကို မိတ်သဟာယပြုခဲ့တယ်။ မိတ်သဟာယပြုပြီးတဲ့နောက်မှာ ကျွန်မ စိတ်ထဲမှာ အရမ်း ပေါ့ပါးသွားတယ်လို့ ခံစားခဲ့ရပြီး၊ ခေါင်းဆောင်ရဲ့ မိတ်သဟာယပြုခြင်းကနေတစ်ဆင့် ကိုယ့်အခြေအနေကို ပိုပြီးရှင်းရှင်းလင်းလင်း နားလည်လာခဲ့ပြီး လက်တွေ့လုပ်ဆောင်ပြီး ဝင်ရောက်ဖို့ လမ်းကြောင်းတစ်ခုကိုလည်း တွေ့ရှိခဲ့တယ်။ အဲဒီစုဝေးပွဲအတွင်းမှာ ကျွန်မက နားလည်သလောက် မိတ်သဟာယပြုပြီး စိတ်ထဲရှိသမျှကို ဖော်ပြခဲ့တယ်။ ဘုရားသခင်ရဲ့ လမ်းပြမှုကို ရှင်းရှင်းလင်းလင်း ခံစားခဲ့ရပြီး သမ္မာတရားတချို့ကိုလည်း ပိုပြီးနားလည်လာခဲ့တယ်။ သမ္မာတရားကို လက်တွေ့လုပ်ဆောင်ခြင်းရဲ့ ချိုမြိန်မှုကို ကျွန်မ မြည်းစမ်းခဲ့ရတယ်။

နောက်ပိုင်းမှာ ဒီဘုရားနှုတ်ကပတ်တော်တွေကို ကျွန်မဖတ်ခဲ့တယ်။ “သင်သည် မည်သည့်ပြဿနာများကို ကြုံတွေ့ရသည်ဖြစ်စေ ယင်းတို့ကို ဖြေရှင်းရန် သမ္မာတရားကို ရှာဖွေရမည်ဖြစ်သည်၊ သင်သည် မိမိကိုယ်ကို လုံးဝ ဟန်မဆောင်ရ သို့မဟုတ် အခြားသူများကို ပုံရိပ်အတုအယောင် မပြရပေ။ သင်၏ ချို့ယွင်းချက်များ၊ မလုံလောက်မှုများ၊ အပြစ်အနာအဆာများ သို့မဟုတ် သင်၏ ဖောက်ပြန်ပျက်စီးသော စိတ်သဘောထားများ ဖြစ်စေ သင်သည် ဤအရာအားလုံးအကြောင်းကို ဖွင့်ဟပြီး မိတ်သဟာယဖွဲ့ရမည်။ ယင်းတို့ကို ဖုံးကွယ်မထားနှင့်။ မိမိကိုယ်ကို ဖွင့်ဟတတ်ရန် သင်ယူခြင်းသည် အသက်ဝင်ရောက်မှုဆီသို့ ပထမဆုံးခြေလှမ်းဖြစ်ပြီး ယင်းမှာ ကျော်လွှားရန် အခက်ခဲဆုံးဖြစ်သော ပထမဆုံး အတားအဆီး ဖြစ်သည်။ သင်သည် ဤအတားအဆီးကို ကျော်လွှားပြီးသည်နှင့်တစ်ပြိုင်နက် သမ္မာတရားထဲသို့ ဝင်ရောက်ရန် လွယ်ကူသွားလိမ့်မည်။ သင်သည် ဤခြေလှမ်းကို လှမ်းသောအခါ ယင်းက အဘယ်အရာကို ဆိုလိုမည်နည်း။ ယင်းက သင်သည် သင်၏ စိတ်နှလုံးကို ဖွင့်ပြပြီး ကောင်းသည်ဖြစ်စေ ဆိုးသည်ဖြစ်စေ၊ အပြုသဘောဆောင်သည်ဖြစ်စေ အပျက်သဘောဆောင်သည်ဖြစ်စေ သင်၏ အစိတ်အပိုင်းတိုင်းကို ဖော်ထုတ်ကာ ဖွင့်ဟလျက် အခြားလူများ မြင်ရန်နှင့် ဘုရားသခင် မြင်ရန်အတွက် ယင်းကို ပွင့်လင်းမြင်သာစွာ ဖော်ထုတ်ပြခြင်းကို ဆိုလိုသည်။ ဘုရားသခင်ထံမှ မည်သည့်အရာကိုမျှ ဖုံးကွယ်ခြင်း သို့မဟုတ် ဖုံးဖိထားခြင်း မရှိခြင်း၊ ဘုရားသခင်အပေါ် မည်သည့် ရုပ်ဖျက်မှု၊ လှည့်ဖြားမှု သို့မဟုတ် လိမ်လည်မှုကိုမျှ အသုံးမပြုခြင်း၊ ထိုနည်းတူ အခြားလူများနှင့်လည်း ပွင့်လင်းရိုးသားခြင်းကို ဆိုလိုသည်။ ဤနည်းအားဖြင့် သင်သည် အလင်းထဲတွင် အသက်ရှင်လိမ့်မည်။ ဘုရားသခင်က သင့်ကို စေ့စေ့စပ်စပ် ကြည့်ရှုစစ်ဆေးမည်သာမက အခြားလူများကလည်း သင်၏ လုပ်ဆောင်ချက်များတွင် စည်းမျဉ်းများနှင့် ပွင့်လင်းမြင်သာမှု ရှိသည်ကို မြင်တွေ့ကြလိမ့်မည်။ သင်သည် သင်၏ ဂုဏ်သတင်း၊ ပုံရိပ်နှင့် အဆင့်အတန်းကို ကာကွယ်ရန် မည်သည့်နည်းလမ်းကိုမျှ အသုံးပြုရန် မလိုအပ်သကဲ့သို့ သင်၏ အမှားများကို ဖုံးကွယ်ခြင်း သို့မဟုတ် ဖုံးဖိခြင်း တစ်ခုတလေကိုမျှ လုပ်ဆောင်ရန် မလိုအပ်ပေ။ သင်သည် ဤအသုံးမဝင်သော ကြိုးပမ်းမှုများတွင် ပါဝင်ရန် မလိုအပ်ပေ။ သင်သည် ဤအရာများကို စွန့်လွှတ်နိုင်ပါက သင်၏အသက်တာသည် အလွန် သက်သောင့်သက်သာ ရှိလာမည်ဖြစ်ပြီး ဘောင်ခတ်ချုပ်ချယ်မှုများနှင့် နာကျင်မှုတို့မှ ကင်းလွတ်ကာ သင်သည် အလင်းထဲတွင် လုံးလုံးလျားလျား အသက်ရှင်လိမ့်မည်။ သင်မိတ်သဟာယပြုသည့်အချိန်တွင် မည်သို့ဖွင့်ဟပြောဆိုရမည်ကို သင်ယူခြင်းသည် အသက်ဝင်ရောက်မှုတွင် ပထမ အဆင့်ဖြစ်သည်။ ဆက်လက်၍ မည်သည့်အရာက မှားသည်၊ ဘုရားသခင်က မည်သည့်အရာကို မနှစ်သက်သည်ကို မြင်ရန် သင်၏ အတွေးများနှင့် လုပ်ရပ်များကို စိစစ်ဖို့ သင်ယူရန်လိုပြီး ၎င်းတို့ကို ချက်ချင်း ပြောင်းပြန်လှန်ကာ၊ ပြုပြင်ဖို့ လိုအပ်သည်။ ထိုအရာများကို ပြုပြင်ပြောင်းလဲရခြင်း၏ ရည်ရွယ်ချက်မှာ အဘယ်နည်း။ ယင်းမှာ သင့်အတွင်းရှိ စာတန်၏ အရာများကို ဖယ်ရှားပြီး ၎င်းတို့ကို သမ္မာတရားနှင့် အစားထိုးခြင်းဖြင့် သမ္မာတရားကို လက်ခံရရှိစေဖို့ ဖြစ်သည်။ ယခင်က သင်သည် အရာရာကို သင်၏ လှည့်ဖြားတတ်သော စိတ်သဘောထားအတိုင်း လုပ်ဆောင်ခဲ့သည်၊ ယင်းက လိမ်ညာခြင်းနှင့် လှည့်စားခြင်း ဖြစ်သည်။ မလိမ်ညာဘဲ မည်သည့်အရာမျှ သင်လုပ်ဆောင်၍ မရနိုင်ဟု သင်ခံစားရသည်။ ယခုအခါ သမ္မာတရားကို သင်နားလည်ပြီး အမှုကိစ္စများကို စာတန် လုပ်ဆောင်သည့် နည်းလမ်းများအား ရွံရှာသောကြောင့် ထိုနည်းအတိုင်း သင် မပြုမူတော့ချေ၊ သင်သည် ရိုးသားသည့်၊ သန့်စင်သည့်၊ ကျိုးနွံနာခံသည့် စိတ်အနေအထားနှင့် လုပ်ဆောင်သည်။ သင်သည် မည်သည့်အရာကိုမျှ ထိမ်ချန်ထားခြင်းမရှိလျှင်၊ ဟန်လုပ်ခြင်း၊ အယောင်ဆောင်ခြင်း၊ သို့မဟုတ် အမှုကိစ္စများကို ဖုံးဖိခြင်းမရှိလျှင်၊ ညီအစ်ကိုမောင်နှမများထံသို့ မိမိကိုယ်ကို ဖွင့်ချလျှင် သင်၏ အတွင်းအကျဆုံး အယူအဆများနှင့်အတွေးများကို မဖုံးကွယ်ဘဲ ယင်းအစား သင်၏ ရိုးသားသော သဘောထားကို အခြားလူတို့ မြင်ခွင့်ပေးလျှင်၊ ဤသို့ဆိုလျှင် သမ္မာတရားသည် သင့်အတွင်း၌ တဖြည်းဖြည်းချင်း အမြစ်တွယ်လိမ့်မည်။ နည်းနည်းချင်း အသီးအပွင့်ဖြစ်ထွန်းလိမ့်မည်။ အကျိုးရလဒ်များ ထွက်ရှိလိမ့်မည်။ သင်၏ စိတ်နှလုံးသည် တိုး၍ ရိုးသားလျှင်၊ ဘုရားဘက်သို့ တိုး၍ လှည့်လျှင်၊ သင်သည် သင့်တာဝန်ကို ထမ်းဆောင်သည့်အခါတွင် ဘုရားအိမ်တော်၏ အကျိုးစီးပွားများကို ကာကွယ်ဖို့ သိပြီး ဤအကျိုးစီးပွားများကို သင် မကာကွယ်နိုင်သောအခါ သင် လိပ်ပြာမလုံလျှင် ဤသည်မှာ သမ္မာတရားက သင့်အပေါ်၌ သက်ရောက်မှုရှိပြီး သင်၏ဘဝ ဖြစ်လာခဲ့ပြီဆိုသည့် သက်သေဖြစ်သည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောဆွေးနွေးချက်များ၊ အပိုင်း သုံး) ဘုရားနှုတ်ကပတ်တော်တွေက ကျွန်မကို လက်တွေ့လုပ်ဆောင်ရမယ့် လမ်းကြောင်းကို ပြသခဲ့တယ်။ ကျွန်မရဲ့ အားနည်းချက်တွေနဲ့ ချို့ယွင်းချက်တွေကို ဖွင့်ဟတတ်ဖို့ သင်ယူရမယ်၊ ကိုယ့်ကိုယ်ကိုယ် မဖုံးကွယ်ရဘူး၊ ဟန်မဆောင်ရဘူး၊ ကိုယ့်ရဲ့ ဝင့်ဝါမှုနဲ့ မာနကို မထိန်းသိမ်းရဘူး၊ ပြီးတော့ သမ္မာတရားကို လက်တွေ့လုပ်ဆောင်ပြီး ရိုးသားတဲ့လူတစ်ယောက် ဖြစ်ရမယ်။ ဒါဟာ သမ္မာတရားထဲကို ဝင်ရောက်ခြင်းရဲ့ ပထမဆုံးခြေလှမ်းပဲ။ အဲဒီနောက်မှာ ကျွန်မ ကိုယ့်ကိုယ်ကိုယ် ဖုံးကွယ်ဖို့ တိတ်ဆိတ်ခြင်းကို အသုံးမပြုတော့ဘူး။ ရှင်းရှင်းလင်းလင်းမမြင်နိုင်တဲ့ ပြဿနာတွေကို ကြုံရရင် ရှင်းရှင်းလင်းလင်းမမြင်ဘူး၊ ဘယ်လိုဖြေရှင်းရမှန်းမသိဘူးလို့ ပြောပြီး၊ တခြားညီအစ်ကိုမောင်နှမတွေကိုလည်း တက်တက်ကြွကြွနဲ့ မေးမြန်းခဲ့တယ်။ ပြဿနာတွေကို ဆွေးနွေးဖို့ အတူတကွ မိတ်သဟာယပြုတဲ့အခါ၊ ကျွန်မ နားလည်သလောက် ဝေမျှပြီး စိတ်ထဲရှိတဲ့အတိုင်း တည့်တည့်မတ်မတ်နဲ့ ဟန်ဆောင်မှုမရှိဘဲ ပြောခဲ့တယ်။ ဒီလိုနည်းနဲ့ အချိန်နည်းနည်းလောက် လက်တွေ့လုပ်ဆောင်ပြီးတဲ့နောက်၊ ဟန်ဆောင်မှုမရှိဘဲ၊ ကိုယ့်ကိုယ်ကိုယ် ဖုံးကွယ်ခြင်းမရှိဘဲ ဖြူစင်တဲ့နည်းလမ်းနဲ့ ဖွင့်ဟရတာက တဖြည်းဖြည်း ပိုလွယ်ကူလာပြီး၊ ဒါက ရှက်စရာကောင်းတယ်လို့ မခံစားရတော့ဘူး။ အခုဆိုရင် စုဝေးပွဲတွေမှာပဲဖြစ်ဖြစ်၊ ဆုတောင်းတာ၊ မိတ်သဟာယပြုတာ၊ ဒါမှမဟုတ် ညီအစ်ကိုမောင်နှမတွေနဲ့ ပေါင်းသင်းဆက်ဆံတာပဲဖြစ်ဖြစ်၊ ကျွန်မ ကိုယ့်ရဲ့မာန ဒါမှမဟုတ် ပုံရိပ်ကို စိတ်မပူတော့ဘူး၊ အရင်ကလို စိုးရိမ်တာ၊ စိတ်လှုပ်ရှားတာ၊ ဒါမှမဟုတ် စိတ်ဆင်းရဲတာတွေလည်း မဖြစ်တော့ဘူး။ ကိုယ့်ရဲ့ဖောက်ပြန်ပျက်စီးတဲ့ စိတ်သဘောထားတွေကနေ လွတ်မြောက်လာတာက ကျွန်မဘဝကို အများကြီး ပိုပေါ့ပါး၊ ပိုလွတ်မြောက်ပြီး ပိုရိုးရှင်းလာစေတယ်လို့ ခံစားရတယ်။ အခုအချိန်အထိ ကျွန်မက သေးငယ်တဲ့ ပြောင်းလဲမှုတစ်ခုပဲ လုပ်နိုင်သေးပေမဲ့၊ သမ္မာတရားကို ဆက်လိုက်စားပြီး တိုးတက်အောင်ကြိုးပမ်းဖို့ ကျွန်မ ဆန္ဒရှိပါတယ်။


၃။ တာဝန်များအကြား အနိမ့်အမြင့် ခွဲခြားမှုရှိပါသလား

-နိုအီထံသို့ စာတစ်စောင်

ယွီရွှန်၊ တရုတ်နိုင်ငံ

ချစ်ခင်ရတဲ့ နိုအီရေ၊

အခုတလော နေကောင်းရဲ့လား။ နင့်ရဲ့နောက်ဆုံးစာထဲမှာ ရေလောင်းခြင်းတာဝန်ကို မထမ်းဆောင်တော့ဘဲ၊ ခေါင်းဆောင်တွေက အထွေထွေကိစ္စရပ်တွေမှာ တာဝန်ပေးထားတယ်လို့ ရေးထားတယ်နော်။ ဒီတာဝန်က လူကြားထဲမှာ ထင်ပေါ်ကျော်ကြားတာမျိုး၊ သူများတွေရဲ့ အထင်ကြီးလေးစားမှုကို ရတာမျိုး မဟုတ်ဘူးလို့ နင်ခံစားရလို့၊ နင်က အတိုက်အခံဖြစ်ပြီး ပူးပေါင်းလုပ်ချင်စိတ်မရှိခဲ့ဘူး။ ခုတစ်လော နင့်အခြေအနေက တိုးတက်လာပြီလားလို့ ငါ တွေးမိတယ်။ အရင်တုန်းက ငါလည်း ဒီလိုအခြေအနေမျိုးကို တွေ့ကြုံခံစားခဲ့ဖူးတယ်။ နောက်ပိုင်းမှာ ဘုရားနှုတ်ကပတ်တော်တွေကို ဖတ်ရှုခြင်းကနေတစ်ဆင့် ဂုဏ်သတင်းနဲ့ အဆင့်အတန်းကို လိုက်စားတဲ့ ငါ့ရဲ့ ဖောက်ပြန်ပျက်စီးတဲ့ စိတ်သဘောထားကို နားလည်မှုတချို့ ရရှိခဲ့တယ်၊ တာဝန်တွေအပေါ်ထားတဲ့ ငါ့ရဲ့ မှားယွင်းပြီး အဓိပ္ပာယ်မဲ့တဲ့အမြင်တွေကိုလည်း ပြုပြင်ပြီး တာဝန်တွေကို လုံ့လဝီရိယရှိရှိနဲ့ စထမ်းဆောင်နိုင်ခဲ့တယ်။ ဒီတစ်ခါမှာတော့ ငါက ဒီစာထဲမှာ ငါ့ရဲ့ အတွေ့အကြုံကို နင်နဲ့ မျှဝေချင်တယ်၊ ဒါက နင့်အတွက် အကူအညီနည်းနည်းလောက် ဖြစ်မယ်လို့ မျှော်လင့်ပါတယ်။

၂၀၂၁ ခုနှစ်၊ အောက်တိုဘာလတုန်းက ငါ ခေါင်းဆောင်တစ်ယောက်အနေနဲ့ စလုပ်တဲ့အချိန်မှာ၊ နေ့တိုင်းအလုပ်ပြီးလို့ ဘယ်လောက်ပဲ နောက်ကျနေပါစေ ဘုရားနှုတ်ကပတ်တော်တွေကို ဖတ်ဖြစ်တယ်။ ငါ ကိုယ့်ဘာသာကိုယ် တွေးမိတယ်၊ “ငါက သမ္မာတရားကို ပိုနားလည်ပြီး ကြုံတွေ့ရတဲ့ ပြဿနာအားလုံးကို ဖြေရှင်းနိုင်သရွေ့ ညီအစ်ကိုမောင်နှမတွေက ငါ့မှာ သမ္မာတရား လက်တွေ့ကျမှုတွေ ရှိတယ်ဆိုတာကို တွေ့တဲ့အခါမှာ ငါ့ကို သေချာပေါက် အထင်ကြီးကြမှာပဲ” လို့ပေါ့။ ခြောက်လကြာပြီးတဲ့နောက်မှာ ငါ့ရဲ့ ညံ့ဖျင်းတဲ့ အစွမ်းအစ၊ မာနနဲ့ အဆင့်အတန်းအပေါ်မှာ အရမ်းကာရော အာရုံစိုက်မှု၊ ပြီးတော့ ငါ့ရဲ့ ဖောက်ပြန်ပျက်စီးတဲ့ စိတ်သဘောထားရဲ့ ချုပ်ချယ်မှုကို ခဏခဏ ခံရတာတွေကြောင့် ငါ့ရဲ့ တာဝန်တွေမှာ ရလဒ်ကောင်းတွေ မရရှိနိုင်ခဲ့ဘဲ ဖြုတ်ချခံခဲ့ရတယ်။ ခေါင်းဆောင်တွေက ငါ့ရဲ့ကျွမ်းကျင်မှုတွေပေါ် အခြေခံပြီး ညီအစ်ကိုမောင်နှမတွေကို ကွန်ပျူတာပြဿနာတွေ ကူညီဖြေရှင်းပေးဖို့ စီစဉ်ပေးခဲ့တယ်။ အဲဒီအချိန်မှာ ငါဖော်ပြခဲ့တဲ့ အခြေအနေက နင်နဲ့ ဆင်တယ်။ ငါ ကိုယ့်ဘာသာကိုယ် တွေးမိတယ်၊ “ဒါက ပေါ်လွင်ထင်ရှားမှု မရှိတဲ့ အလုပ်တစ်ခုပဲ၊ ကာယလုပ်အား လိုအပ်တယ်၊ ပြီးတော့ ငါ ဘယ်လောက်ပဲ လုပ်လုပ်၊ ဘယ်သူမှ သိမှာမဟုတ်ဘူး” လို့ပေါ့။ ဘုရားနှုတ်ကပတ်တော်တွေကို ဖတ်ရှုခြင်းကနေ တာဝန်တွေကို ပြန်လည်ခန့်အပ်ရာမှာ ဘုရားသခင်ရဲ့ ရည်ရွယ်ချက် ရှိတယ်ဆိုတာနဲ့ အဲဒါကို ကျိုးနွံနာခံပြီး လက်ခံသင့်တယ်ဆိုတာကို ငါ သိလိုက်ရတယ်။ ဒါပေမဲ့လည်း ငါ မတွေးဘဲ မနေနိုင်ခဲ့ဘူး၊ “အထွေထွေကိစ္စရပ်တွေမှာ လုပ်တာက အနာဂတ်မှာ တိုးတက်မှုရှိမှာမဟုတ်ဘူး။ ငါဘယ်လောက်ပဲ ကောင်းကောင်းလုပ်လုပ် သူများတွေရဲ့ အထင်ကြီးလေးစားမှုကို ရမှာမဟုတ်ဘူး။ ရာထူးပိုမြင့်ပြီး ပိုဂုဏ်ရှိတဲ့ ခေါင်းဆောင်တစ်ယောက်ဖြစ်ရတာက ပိုကောင်းတယ်” လို့ပေါ့။ ငါ့တာဝန်ကိုငါ ထမ်းဆောင်နေပေမဲ့ စိတ်အားထက်သန်မှု သိပ်မရှိခဲ့ဘူး။ အထူးသဖြင့် လူသစ်ညီအစ်မ ကျိုးထင်က အစွမ်းအစကောင်းပြီး တိုးတက်မှုမြန်လို့ ခေါင်းဆောင်အဖြစ် ရွေးချယ်ခံရတယ်လို့ ကြားလိုက်ရတဲ့အခါ၊ ငါ အရမ်းကို စိတ်မကောင်းဖြစ်သွားတယ်၊ “ပြဿနာဖြေရှင်းနိုင်တဲ့ ငါ့စွမ်းရည်က နည်းနည်းညံ့ပေမဲ့၊ လူသစ်တစ်ယောက်ထက်တော့ သာသင့်တာပေါ့။ လူသစ်တောင် ခေါင်းဆောင်ဖြစ်နေပြီ၊ ဘာလို့ ငါ့ကို အထွေထွေကိစ္စရပ်မှာပဲ တာဝန်ပေးထားသေးတာလဲ။ ညီအစ်ကိုမောင်နှမတွေက ငါ့ကို ဘယ်လိုများ ထင်ကြမလဲ” ပေါ့။

တစ်နေ့မှာ ခေါင်းဆောင်တွေက စုဝေးပွဲအတွက် ရောက်လာကြပြီး၊ ပြီးတော့ ငါက တခြားအခန်းတစ်ခန်းမှာ ကွန်ပျူတာပြဿနာတွေ ကူညီပေးနေခဲ့တယ်။ လူတွေကို ပျိုးထောင်ပေးတဲ့အကြောင်း ခေါင်းဆောင်တွေ မိတ်သဟာယဖွဲ့နေတာကို နားစွန်နားဖျား ကြားလိုက်ရတယ်၊ သူတို့ပြောတာက တချို့လူတွေဆို ဘုရားသခင်ကို ယုံကြည်တာ သုံးလေးနှစ်လောက်ပဲ ရှိသေးပေမဲ့၊ အစွမ်းအစကောင်းပြီး သမ္မာတရားကို ပိုလိုက်စားကြတယ်၊ ဒါကြောင့် သူတို့က ပျိုးထောင်ပေးရကျိုးနပ်တယ်တဲ့။ တစ်ဖက်မှာလည်း တချို့လူတွေက ဘုရားသခင်ကို နှစ်တွေအများကြီး ယုံကြည်ခဲ့ပေမဲ့ တိုးတက်မှုနည်းနည်းပဲရှိပြီး၊ အစွမ်းအစလည်း ညံ့ဖျင်းတယ်၊ ဒါကြောင့် သူတို့က ပျိုးထောင်ပေးရကျိုးမနပ်တော့ဘူးတဲ့။ ဒီလိုကြားလိုက်ရတော့ ငါ့နှလုံးသားထဲမှာ အရမ်းကို နာကျင်သွားပြီးတော့ တွေးမိတယ်၊ “ငါက ပျိုးထောင်ပေးဖို့ မထိုက်တန်တဲ့ လူစားမျိုးမဟုတ်ဘူးလား။ ငါက အထွေထွေကိစ္စရပ်အလုပ်တချို့ကိုပဲ လုပ်နိုင်ပြီး ထင်ပေါ်ကျော်ကြားဖို့ အခွင့်အရေး မရှိဘူးထင်တယ်” လို့ပေါ့။ ခဏကြာတော့ ခေါင်းဆောင်တစ်ယောက်က တံခါးကို ပိတ်လိုက်တယ်၊ ဒီအချိန်မှာ ငါ ပိုပြီးတော့တောင် စိတ်ဆင်းရဲသွားပြီး တွေးမိတယ်၊ “အရင်တုန်းက ငါခေါင်းဆောင်ဖြစ်ခဲ့တုန်းက အထက်ခေါင်းဆောင်တွေက ငါတို့နဲ့ မိတ်သဟာယဖွဲ့ဖို့ စုဝေးပွဲတွေ ကျင်းပပေးခဲ့ပြီး၊ ငါကလည်း ပျိုးထောင်ခံရတဲ့သူတွေထဲက တစ်ယောက်ဖြစ်ခဲ့တာ။ ဒါပေမဲ့ အခုတော့ ငါက ကွန်ပျူတာပြဿနာတွေကို ကိုင်တွယ်ဖြေရှင်းဖို့ ဒီကိုရောက်နေတာသက်သက်ပဲ၊ ကာယအားစိုက်ထုတ်ပြီး ဝေယျာဝစ္စလုပ်ပေးရတဲ့သူသက်သက်ပဲ” လို့ပေါ့။ စုဝေးပွဲတက်နေတဲ့ အသင်းတော်ခေါင်းဆောင်တွေအားလုံးက ငါ့ကို သိကြတယ်၊ အခု ဒီတာဝန်ကို ငါလုပ်နေတယ်ဆိုတာကို သူတို့သိရင် ငါ့ကို ဘယ်လိုများထင်ကြမလဲဆိုတာကိုလည်း တွေးမိတယ်။ ငါ တွေးလေလေ ပိုပြီး စိတ်ဆင်းရဲလာလေလေပဲ။ ကွန်ပျူတာပြဿနာတွေ ဖြေရှင်းပြီးလို့ ပစ္စည်းကိရိယာတွေ ဘယ်လိုသုံးရမယ်ဆိုတာ သူတို့ကို ရှင်းပြရမဲ့အချိန်ရောက်တော့ ငါ အဲဒီကို လုံးဝမသွားချင်ဘူး။ ငါ့ကိုယ်ငါ အစေခံတစ်ယောက်လိုပဲ ခံစားခဲ့ရတယ်၊ သူတို့နဲ့ အဆင့်အတန်းမတူဘူးပေါ့။ အခန်းထဲမှာ အချိန်အကြာကြီး ပတ်လျှောက်နေပြီးတော့မှ သူတို့ကို အင်တင်တင်နဲ့ စကားသွားပြောခဲ့တယ်။ ငါပြန်ရောက်လာတော့ အတော်ကို စိတ်မသက်မသာဖြစ်မိတယ်၊ ငါ ဘယ်လောက်ပဲ ကောင်းကောင်းလုပ်လုပ် ဘယ်သူမှ သိမှာမဟုတ်ဘူး၊ ငါ့ကို အထင်ကြီးမှာလည်း မဟုတ်ဘူးလို့ တွေးမိတယ်။ ဒီလောက် အချိန်ကုန်၊ လူပန်းခံပြီးတော့ ဘာလုပ်ဖို့လဲ။ ငါ တတ်နိုင်သလောက်ပဲ လုပ်လိုက်တာ ပိုကောင်းမယ်။ အဲဒီနောက်မှာတော့ ငါ့တာဝန်အပေါ် စိတ်မနှစ်တော့ဘူး။ ညီအစ်ကိုမောင်နှမတွေက ငါ့ကို မေးခွန်းတွေမေးတဲ့အခါတိုင်း သေချာမစဉ်းစားဘဲ ပြန်ဖြေတယ်၊ ငါ့အလုပ်မှာဖြစ်တဲ့ ပြဿနာတွေ၊ လမ်းလွဲမှုတွေကိုလည်း အနှစ်ချုပ်မထားတော့ဘူး။ ကျွမ်းကျင်မှုတွေ သင်ယူတဲ့နေရာမှာလည်း ဂရုမစိုက်တော့ဘူး၊ လေ့လာဖို့ အချိန်မပေးချင်တော့ဘူး၊ အားမစိုက်ချင်တော့ဘူး။ လက်ထဲက အလုပ်တွေပြီးတာနဲ့ပဲ ကျေနပ်ခဲ့တယ်။ အဲဒီအချိန်အတောအတွင်းမှာ ငါ့ရဲ့တာဝန်အပေါ် ဝန်တာထားတဲ့စိတ်မရှိလို့ ညနေစောင်းတာနဲ့ စပြီးအိပ်ငိုက်တတ်လာတယ်။ နောက်ပိုင်းမှာ ငါ့အခြေအနေ မမှန်ဘူးဆိုတာ သဘောပေါက်လာတော့ ငါ့ရဲ့ပြဿနာတွေကို သိမြင်နိုင်ဖို့ လမ်းပြပေးပါလို့ ဘုရားသခင်ဆီ တောင်းလျှောက်ခဲ့တယ်။

ငါ ရှာဖွေနေရင်းနဲ့ ဘုရားသခင်ရဲ့ ဒီနှုတ်ကပတ်တော်တွေကို ဖတ်ခဲ့ရတယ်။ “ဘုရားသခင်၏ အိမ်တော်တွင် ဘုရားသခင်၏ တာဝန်ပေးစေခိုင်းချက်အား လက်ခံခြင်းနှင့် မိမိတာ၀န်ကို ကောင်းစွာထမ်းဆောင်ခြင်းတို့နှင့် ပတ်သက်၍ အစဉ်ပြောဆိုကြသည်။ တာဝန် မည်သို့မည်ပုံ ပေါ်ပေါက်လာသနည်း။ ကျယ်ကျယ်ပြန့်ပြန့်ဆိုရလျှင် လူသားတို့ထံ ကယ်တင်ခြင်းကို ယူဆောင်လာခြင်းတည်းဟူသော ဘုရားသခင့် စီမံခန့်ခွဲမှုအလုပ်၏ ရလဒ်တစ်ခုအဖြစ် ပေါ်ပေါက်လာသည်။ အတိအကျ ဆိုရလျှင် ဘုရားသခင်၏ စီမံခန့်ခွဲမှုအလုပ်သည် လူသားတို့ကြားတွင် သိသာထင်ရှားလာသည်နှင့်အမျှ လူတို့ ပူးပေါင်းဆောင်ရွက်ရန်နှင့် ပြီးစီးအောင် လုပ်ဆောင်ရန် လိုအပ်သည့် အလုပ်မျိုးစုံ ပေါ်ပေါက်လာသည်။ ယင်းမှ လူတို့ဖြည့်ဆည်းရန် တာဝန်များနှင့် အထူးတာဝန်များ ပေါ်ပေါက်လာရာ ယင်းတာဝန်များနှင့် အထူးတာဝန်များသည် ဘုရားသခင်က လူသားမျိုးနွယ်အပေါ် ပေးသနားသည့် တာဝန်များပေတည်း။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောဆွေးနွေးချက်များ၊ မိမိ၏ တာဝန်ကို စံနှုန်းပြည့်မီအောင် ထမ်းဆောင်ခြင်းဟူသည်မှာ အဘယ်နည်း) “သင်၏တာဝန် မည်သို့ပင်ဖြစ်ပါစေ၊ အထက်အောက် မခွဲခြားနှင့်။ ‘ဤအလုပ်သည် ဘုရားသခင်ထံမှ အပ်နှံသည့်အလုပ်နှင့် ဘုရားသခင်အိမ်တော်၏ အလုပ်ဖြစ်သော်လည်း၊ အကယ်၍ ငါလုပ်ပါက လူအများက ငါ့ကိုအထင်သေးနိုင်သည်။ တစ်ပါးသူများက သူတို့အား ထင်ရှားစေသောအလုပ်ကို လုပ်ကြသည်။ ငါ့ကို မထင်ရှားစေဘဲ နောက်ကွယ်တွင် ကြိုးပမ်းအားထုတ်ရမည့် ဤအလုပ်ကို ငါ့အား ပေး၏၊ ဤသည်မှာ မျှတခြင်း မရှိ။ ဤတာဝန်ကို ငါလုပ်ဆောင်မည်မဟုတ်။ ငါ၏တာဝန်သည် သူတစ်ပါးတို့ရှေ့တွင် ငါ့အားထင်ရှားစေသောအလုပ် ဖြစ်ပြီး၊ ငါ့ကိုကျော်ကြားစေသောအလုပ် ဖြစ်ရမည်။ ထို့အပြင် အကယ်၍ ငါ မကျော်ကြားပါက သို့မဟုတ် မထင်ရှားပါက၊ ထိုအလုပ်မှ ငါအကျိုးအမြတ်ရဖို့နှင့် ရုပ်ပိုင်းဆိုင်ရာ အပူအပင်ကင်းဖို့ လိုသည်။’ ဟု သင်ကပြောသည် ဆိုပါစို့။ ယင်းသည် လက်ခံနိုင်ဖွယ် သဘောထားလော။ ဇီဇာကြောင်ခြင်းဟူသည် ဘုရားသခင်ထံမှ အမှုအရာများကို လက်မခံခြင်း ဖြစ်သည်။ သင့်အကြိုက်များအတိုင်း ရွေးချယ်ခြင်းဖြစ်သည်။ ဤသည်မှာ သင်၏တာဝန်ကို လက်ခံခြင်းမဟုတ်၊ သင်၏တာဝန်ကို ငြင်းပယ်ခြင်းဖြစ်သည်။ ဘုရားသခင်အပေါ် သင့်ပုန်ကန်မှု၏ သရုပ်သကန်ဖြစ်၏။ ထိုကဲ့သို့သော ဇီဇာကြောင်မှုဟူသည် သင်၏ပုဂ္ဂိုလ်ရေးအကြိုက်များ၊ အလိုဆန္ဒများဖြင့် ရောနေသည်။ သင်သည် သင့်ကိုယ်ကျိုး၊ သင့်ဂုဏ်သတင်း၊ စသည်တို့ကို ထည့်သွင်းစဉ်းစားသောအခါ၊ တာဝန်အပေါ်ထားရှိသော သင်၏သဘောထားသည် နာခံမှု မဟုတ်ပေ။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောဆွေးနွေးချက်များ၊ မိမိ၏ တာဝန်ကို စံနှုန်းပြည့်မီအောင် ထမ်းဆောင်ခြင်းဟူသည်မှာ အဘယ်နည်း) ဘယ်တာဝန်ကိုပဲ ထမ်းဆောင်ပါစေ၊ အဲဒါဟာ ဘုရားသခင်ပေးအပ်တဲ့ အထူးတာဝန်နဲ့ ဝတ္တရားတစ်ခုဖြစ်တယ်ဆိုတာကို ဘုရားနှုတ်ကပတ်တော်တွေကနေတစ်ဆင့် ငါ နားလည်ခဲ့တယ်။ တာဝန်တွေမှာ အမြင့်အနိမ့်ဆိုတာ မရှိဘူး။ တာဝန်တွေကို အမြင့်အနိမ့်ခွဲခြားပြီး ထင်ပေါ်ကျော်ကြားစေမယ့် တာဝန်တွေကိုပဲ ထမ်းဆောင်ချင်ပြီး တခြားတာဝန်တွေကို ရှောင်ဖယ်နေမယ်ဆိုရင်၊ ဒါဟာ ကိုယ့်တာဝန်ကို ငြင်းပယ်တာဖြစ်ပြီး ဘုရားသခင်အပေါ် စစ်မှန်တဲ့ ကျိုးနွံနာခံခြင်းမရှိတာကို ပြနေတာပဲ။ ဘုရားနှုတ်ကပတ်တော်တွေနဲ့ဆက်စပ်ပြီး ကိုယ့်ကိုယ်ကိုယ် ဆင်ခြင်သုံးသပ်ကြည့်တော့ ငါက ငါ့ရဲ့ တာဝန်တွေကို ကိုယ်ပိုင်နှစ်သက်မှုအပေါ်မှာ အခြေခံပြီး ချဉ်းကပ်ခဲ့တယ်၊ အမြဲတမ်း ပိုထင်ပေါ်ကျော်ကြားတဲ့ တာဝန်တွေကိုပဲ ထမ်းဆောင်ချင်ခဲ့တယ်ဆိုတာကို ငါ သိလိုက်ရတယ်။ ငါ ခေါင်းဆောင်တစ်ယောက် ဖြစ်ခဲ့တုန်းက အချိန်ကို ပြန်တွေးကြည့်တော့ အထက်အဆင့်ခေါင်းဆောင်တွေရဲ့ အထင်ကြီးမှုကို ခံရဖို့နဲ့ ညီအစ်ကိုမောင်နှမတွေရဲ့ လေးစားမှုကို ရရှိဖို့ အများကြီး အားစိုက်ထုတ်ခဲ့ပြီး ငါ့ရဲ့ တာဝန်တွေကို ကြီးမားတဲ့ စိတ်အားထက်သန်မှုနဲ့ ထမ်းဆောင်ခဲ့တယ်။ ဒါပေမဲ့ အထွေထွေကိစ္စရပ်အလုပ်ကို လုပ်ရတဲ့အခါမှာ ငါက ကာယအားစိုက်ထုတ်ရုံသက်သက်ပဲ၊ ငါ့အခန်းကဏ္ဍက အရေးမပါဘူးလို့ ခံစားခဲ့ရတယ်။ ဒီလိုတာဝန်မျိုးကို အဆင့်အတန်းနိမ့်တယ်လို့မြင်ပြီး ထင်ပေါ်ကျော်ကြားဖို့ အခွင့်အလမ်းမရှိဘူးလို့ ခံစားခဲ့ရတယ်၊ ဒါကြောင့် တာဝန်ထမ်းဆောင်ရာမှာ စိတ်အားထက်သန်မှုမရှိခဲ့ဘူး။ အထူးသဖြင့် ခေါင်းဆောင်က နှစ်ရှည်ယုံကြည်သူတချို့ အစွမ်းအစညံ့ဖျင်းပြီး တိုးတက်မှုနှေးကွေးတဲ့သူတွေဟာ ပျိုးထောင်ပေးဖို့ တန်ဖိုးမရှိဘူးလို့ ပြောတာကို ကြားလိုက်ရတဲ့အခါ၊ ငါက လူသစ်တွေလောက်တောင် မထိုက်တန်တော့ဘူး၊ ပြီးတော့ အထွေထွေကိစ္စရပ်အလုပ်တချို့ကိုပဲ ကိုင်တွယ်နိုင်တယ်လို့ ခံစားခဲ့ရတယ်။ ဒါကြောင့် ငါ အရမ်းစိတ်ဓာတ်ကျသွားပြီး၊ တာဝန်တွေထမ်းဆောင်ဖို့ စိတ်အားထက်သန်မှု ပျောက်ဆုံးသွားခဲ့တယ်။ ကျွန်မလုပ်သင့်တာကို စိတ်နှစ်ပြီးမလုပ်ခဲ့ဘူး၊ ဒါကြောင့် ကျွန်မရဲ့တာဝန်တွေမှာ ဆုံးရှုံးမှုတချို့ ဖြစ်ခဲ့တယ်။ အဲဒီနောက် တာဝန်ဆိုတာ ဘုရားသခင်ပေးတဲ့ ဝတ္တရားတစ်ခုပဲလို့ တွေးမိတယ်၊ ဒါက ထင်ထင်ရှားရှားပဲဖြစ်ဖြစ်၊ မထင်မရှားပဲဖြစ်ဖြစ်၊ ဘုရားသခင်ဆီက ငါ လက်ခံပြီး ကျိုးနွံနာခံသင့်တယ်၊ ကိုယ်ထမ်းဆောင်ရမဲ့ ဝတ္တရားတွေကို ဖြည့်ဆည်းသင့်တယ်လို့ တွေးမိတယ်။ ဒါပေမဲ့ ငါ မျက်နှာပျက်ရတယ်၊ အဆင့်အတန်းကို လိုချင်တဲ့ ဆန္ဒက မပြည့်ဝခဲ့ဘူးလို့ ခံစားရတာကြောင့် အတိုက်အခံလုပ်ပြီး အကြောင်းပြချက်တွေပေးတယ်၊ အပျက်သဘောဆောင်လာပြီး အလုပ်မှာ ပေါ့ပေါ့ဆဆလုပ်လာတယ်။ တာဝန်တွေမှာ ပေါ်ပေါက်လာတဲ့ ပြဿနာတွေကို ဖြေရှင်းဖို့ စဉ်းစားရာမှာ အားမထုတ်ခဲ့သလို၊ လိုအပ်တဲ့ကျွမ်းကျင်မှုတွေကိုလည်း လေ့လာသင်ယူတာမျိုး မလုပ်ခဲ့ဘူး။ ရလဒ်အနေနဲ့ ပြဿနာတချို့ကို ကိုယ့်ဘာသာမဖြေရှင်းနိုင်ခဲ့ဘူး၊ ဒါကြောင့် ငါနဲ့အတူ အလုပ်လုပ်တဲ့ ညီအစ်ကိုမောင်နှမတွေရဲ့ အလုပ်ဝန်ကို ပိုများစေခဲ့တယ်။ ငါ့ရဲ့ ဂုဏ်သတင်းနဲ့ အဆင့်အတန်းအပေါ် အာရုံစိုက်မှုက အရမ်းပြင်းထန်လွန်းတယ်။ အသင်းတော်အလုပ်ကို နှောင့်နှေးစေတဲ့အထိတောင် ကိုယ့်ရဲ့ မာန်မာန၊ ဂုဏ်သိက္ခာနဲ့ ကိုယ်ကျိုးစီးပွားကိုပဲ ငါ အလေးထားခဲ့တယ်။ ငါ့တာဝန်ကို ပြန်လည်ခန့်အပ်တဲ့အပေါ်မှာ နာခံခြင်းစိတ်မရှိတဲ့အပြင် အသိစိတ်နဲ့ ဆင်ခြင်တုံတရားလည်း လုံးဝမရှိဘူးဆိုတာကို တွေ့ခဲ့ရတယ်။

နောက်ပိုင်းမှာ ဘုရားနှုတ်ကပတ်တော် နောက်တစ်ပိုဒ်ကို ငါဖတ်ခဲ့ရတယ်။ “အန္တိခရစ်များအတွက် ဂုဏ်သတင်းနှင့် အဆင့်အတန်းတို့က ၎င်းတို့အတွက် မရှိလည်း နေနိုင်သည့် အပြင်ပန်းအရာများဖြစ်ရန် မဆိုထားနှင့်၊ အပိုဆောင်း လိုအပ်ချက်တစ်ခု မဟုတ်ဟု ဆိုနိုင်ပေသည်။ ယင်းတို့သည် အန္တိခရစ်တို့ သဘာဝ၏ တစ်စိတ်တစ်ဒေသ ဖြစ်သည်၊ ယင်းတို့က ၎င်းတို့၏အရိုးများ၊ ၎င်းတို့၏ သွေးများထဲတွင် ရှိနေသည်၊ ယင်းတို့က ၎င်းတို့အတွက် မွေးရာပါ ဖြစ်သည်။ အန္တိခရစ်များက ဂုဏ်သတင်းနှင့် အဆင့်အတန်းတို့ကို ၎င်းတို့ပိုင်ဆိုင်ခြင်းရှိမရှိနှင့်ပတ်သက်၍ ဂရုမစိုက်ခြင်း မဟုတ်ပေ။ ဤသည်မှာ ၎င်းတို့၏ သဘောထား မဟုတ်ပေ။ သို့ဆိုလျှင် ၎င်းတို့၏ သဘောထားမှာ အဘယ်နည်း။ ဂုဏ်သတင်းနှင့် အဆင့်အတန်းတို့သည် ၎င်းတို့၏ နေ့စဉ် အသက်တာများ၊ ၎င်းတို့၏ နေ့စဉ် အခြေအနေ၊ ၎င်းတို့စွမ်းဆောင်ရရှိဖို့ နေ့စဉ် လိုက်စားသည့် အရာတို့နှင့် အတွင်းကျကျ ဆက်နွှယ်နေသည်။ အန္တိခရစ်များအတွက် ဂုဏ်သတင်းနှင့် အဆင့်အတန်းတို့သည် ၎င်းတို့၏ အသက် ဖြစ်သည်။ ၎င်းတို့ မည်သို့အသက်ရှင်နေထိုင်ပါစေ၊ ၎င်းတို့သည် မည်သည့်ပတ်ဝန်းကျင်တွင် အသက်ရှင်နေထိုင်ပါစေ၊ မည်သည့်အလုပ်ကို ၎င်းတို့လုပ်ပါစေ၊ မည်သည့်အရာကို ၎င်းတို့ လိုက်စားပါစေ၊ ၎င်းတို့၏ ပန်းတိုင်များက မည်သည့်အရာ ဖြစ်ပါစေ၊ ၎င်းတို့ဘဝ၏ ဦးတည်ချက်က မည်သည့်အရာဖြစ်ပါစေ ထိုအရာအားလုံးသည် ကောင်းမွန်သော ဂုဏ်သတင်းနှင့် မြင့်မားသောအဆင့်အတန်းရှိခြင်းကို ဗဟိုပြုထားသည်။ ပြီးလျှင် ဤရည်ရွယ်ချက်သည် မပြောင်းလဲပေ။ ၎င်းတို့သည် ထိုသို့သောအရာများကို မည်သည့်အခါမျှ ဘေးဖယ်မထားနိုင်ပေ။ ဤသည်မှာ အန္တိခရစ်များ၏ စစ်မှန်သော ရုပ်သွင်နှင့် အနှစ်သာရတို့ ဖြစ်သည်။ ၎င်းတို့ကို တောင်များ၏အတွင်းပိုင်း အလွန်ရှေးကျသော တောထဲ၌ သွားထားလျှင်ပင် ၎င်းတို့သည် ဂုဏ်သတင်းနှင့် အဆင့်အတန်းတို့အား လိုက်စားခြင်းကို ဘေးဖယ်ထားမည် မဟုတ်သေးပေ။ ၎င်းတို့ကို မည်သည့်လူအုပ်စုတွင်မဆို ထည့်ထားလျှင် ၎င်းတို့တွေးနိုင်သမျှသည် ဂုဏ်သတင်းနှင့် အဆင့်အတန်းတို့သာ ဖြစ်သည်။ အန္တိခရစ်များသည်လည်း ဘုရားသခင်ကို ယုံကြည်ကြသော်လည်း ၎င်းတို့သည် ဂုဏ်သတင်းနှင့် အဆင့်အတန်းတို့အား လိုက်စားမှုကို ဘုရားသခင်အပေါ် ယုံကြည်မှုနှင့် ညီတူညီမျှဖြစ်သည်ဟု မြင်ပြီး ဤအရာနှစ်ခုကို တန်းတူရည်တူ ထားရှိလေသည်။ ဤသည်မှာ ဘုရားသခင်အား ယုံကြည်ခြင်း လမ်းကြောင်းကို ၎င်းတို့လျှောက်စဉ်တွင် ၎င်းတို့၏ဂုဏ်သတင်းနှင့် အဆင့်အတန်းတို့ကိုလည်း လိုက်စားသည်ဟု ဆိုလိုသည်။ အန္တိခရစ်တို့၏စိတ်နှလုံးထဲတွင် ဘုရားသခင်ကို ယုံကြည်ခြင်း၌ သမ္မာတရားကို လိုက်စားခြင်းသည် ဂုဏ်သတင်းနှင့် အဆင့်အတန်းတို့ကို လိုက်စားခြင်းဖြစ်ကာ၊ ဂုဏ်သတင်းနှင့် အဆင့်အတန်းတို့ကို လိုက်စားခြင်းက သမ္မာတရားကို လိုက်စားခြင်းလည်းဖြစ်ပြီး ဂုဏ်သတင်းနှင့် အဆင့်အတန်းတို့ကို ရရှိခြင်းက သမ္မာတရားနှင့် အသက်ကို ရရှိခြင်းဖြစ်သည်ဟု ဆိုနိုင်သည်။ ၎င်းတို့သည် ကျော်ကြားမှု၊ အကျိုးအမြတ် သို့မဟုတ် အဆင့်အတန်းမရှိ၊ မည်သူကမျှ ၎င်းတို့ကို မမျှော်ကိုး၊ သို့မဟုတ် အထင်မကြီး၊ သို့မဟုတ် မလိုက်နာဟု ၎င်းတို့က ခံစားရလျှင် ၎င်းတို့အလွန် စိတ်ပျက်ကြသည်။ ဘုရားသခင်၌ ယုံကြည်ခြင်းသည် အဓိပ္ပာယ်မရှိ၊ ယင်းတွင် တန်ဖိုးမရှိဟု ၎င်းတို့ ယုံကြည်ကြသည်၊ ‘ဘုရားသခင်၌ ထိုသို့သော ယုံကြည်ခြင်းသည် ကျရှုံးမှုတစ်ခု ဖြစ်သလော။ ငါသည် မျှော်လင့်ချက် မမဲ့သလော’ ဟု မိမိတို့ကိုယ်ကို ဆိုကြသည်။ ၎င်းတို့သည် ဤအရာများကို ၎င်းတို့စိတ်နှလုံးထဲတွင် မကြာခဏ တွက်ချက်ကြသည်။ ဘုရားအိမ်တော်တွင် ၎င်းတို့ကိုယ်တိုင်အတွက် နေရာတစ်နေရာကို မည်သို့ ရရှိအောင် ကြိုးစားနိုင်မည်၊ အသင်းတော်တွင် မြင့်မြတ်သည့် ဂုဏ်သတင်းကို မည်သို့ရရှိနိုင်သည်၊ ၎င်းတို့ စကားပြောသည့်အခါ လူတို့က နားထောင်အောင် မည်သို့လုပ်ဆောင်နိုင်သည်နှင့် ၎င်းတို့ပြုမူလုပ်ဆောင်သည့်အခါ မိမိတို့အား ပံ့ပိုးကြအောင် မည်သို့လုပ်ဆောင်နိုင်သည်၊ ၎င်းတို့ မည်သည့်နေရာသို့ရောက်ပါစေ လူများက ၎င်းတို့နောက်လိုက်အောင် မည်သို့လုပ်ဆောင်နိုင်သည်၊ အသင်းတော်တွင် ဩဇာညောင်းမှု မည်သို့ရရှိနိုင်သည်၊ ပြီးလျှင် ကျော်ကြားမှု၊ အကျိုးအမြတ်နှင့် အဆင့်အတန်း မည်သို့ရရှိနိုင်သည် ဟူသည့် ဤအရာများကို ၎င်းတို့၏ စိတ်နှလုံးထဲတွင် အလွန်ပင် အာရုံစိုက်ကြသည်။ ဤအရာများသည် ထိုသို့သောသူများ လိုက်စားသည့်အရာများဖြစ်သည်။ ၎င်းတို့က ထိုကဲ့သို့သော အရာများကို အဘယ်ကြောင့် အစဉ်သဖြင့် အလေးထားကြသနည်း။ ဘုရားသခင်၏နှုတ်ကပတ်တော်များကို ဖတ်ရှုပြီးသည့်နောက် တရားဒေသနာများကို ကြားပြီးသည့်နောက်တွင်၊ ဤအရာအားလုံးကို ၎င်းတို့ အမှန်တကယ် နားမလည်ကြသလော။ ဤအရာအားလုံးကို ၎င်းတို့ အမှန်တကယ် မသိမြင်နိုင်ကြသလော။ ဘုရားသခင်၏ နှုတ်ကပတ်တော်များနှင့် သမ္မာတရားတို့သည် ၎င်းတို့၏ အယူအဆများ၊ စိတ်ကူးများနှင့် ထင်မြင်ယူဆချက်တို့ကို အမှန်တကယ် မပြောင်းလဲနိုင်သလော။ ထိုသို့လုံးဝ မဟုတ်ပေ။ ပြဿနာသည် ၎င်းတို့၌ တည်ရှိလေသည်။ သမ္မာတရားကို ၎င်းတို့ မချစ်သောကြောင့် လုံးလုံးလျားလျား ဖြစ်ပေသည်။ ၎င်းတို့၏စိတ်နှလုံးတွင် သမ္မာတရားကို အလွန်အမင်း မနှစ်မြို့သောကြောင့်ဖြစ်သည်။ ရလဒ်အနေဖြင့် ၎င်းတို့သည် သမ္မာတရားကို လုံးလုံး လက်ခံလိုခြင်းမရှိပေ။ ဤအရာကို ၎င်းတို့၏ သဘာဝအနှစ်သာရတို့ဖြင့် ဆုံးဖြတ်ခြင်းဖြစ်သည်။” (နှုတ်ကပတ်တော်၊ အတွဲ (၄)၊ အန္တိခရစ်တို့ကို ဖော်ထုတ်ခြင်း၊ အချက် ၉ (အပိုင်း ၃)) ဘုရားသခင်ရဲ့ နှုတ်ကပတ်တော်တွေက အန္တိခရစ်ဖြစ်တဲ့သူတွေဟာ ဂုဏ်သတင်းနဲ့ အဆင့်အတန်းကို သူတို့ရဲ့အသက်အဖြစ် မှတ်ယူတယ်လို့ ဖော်ထုတ်ထားတယ်။ ဘယ်တာဝန်ကိုပဲထမ်းဆောင်ပါစေ၊ ဘယ်သူတွေကြားမှာပဲဖြစ်ဖြစ်၊ သူတို့ရဲ့အတွေးတွေဟာ အမြဲတမ်း ဂုဏ်သတင်းနဲ့ အဆင့်အတန်းအတွက်ပဲ ဖြစ်တယ်။ သူများတွေရဲ့ အထင်ကြီးလေးစားမှုကို မရရင် သူတို့ဘဝဟာ တန်ဖိုးမရှိဘူးလို့ ခံစားရတယ်။ ဒါကို ဆင်ခြင်သုံးသပ်ကြည့်တော့ ငါ့ရဲ့ လိုက်စားမှုအပေါ်ထားတဲ့ အမြင်တွေက အန္တိခရစ်တွေနဲ့ တူမနေဘူးလား။ ငယ်ငယ်ကတည်းက “သစ်မှာ အခေါက်၊ လူမှာ ဂုဏ်သိက္ခာ”၊ “ငန်းတစ်ကောင်သည် ၎င်းပျံသန်းသည့်နေရာတိုင်းတွင် အော်မြည်သကဲ့သို့ လူတစ်ဦးသည်လည်း ရောက်ရှိသည့်နေရာတိုင်းတွင် သူ့အမည်ကို ချန်ထားခဲ့၏”၊ “လူသားသည် အထက်သို့ ရုန်းကန်ဆန်တက်သည်၊ ရေသည်နိမ့်ရာသို့ စီးဆင်း၏” ဆိုတာမျိုး စာတန်ရဲ့အဆိပ်အတောက်တွေရဲ့ လွှမ်းမိုးမှုကို ငါ ခံခဲ့ရတယ်။ ဂုဏ်သတင်းနဲ့ အဆင့်အတန်းကို လိုက်စားတာကို ဘဝရဲ့ပန်းတိုင်အဖြစ် ငါသတ်မှတ်ခဲ့ပြီး၊ ဘာပဲလုပ်လုပ် သူများတွေရဲ့ အထင်ကြီးလေးစားမှုကို ရချင်ခဲ့တယ်။ ကျောင်းတက်တုန်းက ရာထူးရှိပြီး ဂုဏ်သိက္ခာရှိတဲ့သူတွေကို အားကျခဲ့တယ်၊ သူတို့က သွားလေရာတိုင်းမှာ လူတွေရဲ့ လေးစားမှုကို ခံရတယ်လို့ ယုံကြည်ခဲ့တယ်။ အဲဒီလိုလူမျိုးဖြစ်လာမှ ဘဝက တန်ဖိုးရှိမယ်လို့ တွေးခဲ့တယ်၊ ဒါကြောင့် ငါ စာကြိုးစားခဲ့တယ်၊ ငါ့ရဲ့ ကြိုးစားအားထုတ်မှုတွေက အနာဂတ်မှာ အလုပ်ကောင်းတစ်ခုကို ရရှိစေပြီး တခြားသူတွေရဲ့ လေးစားအားကျမှုကို ရရှိစေမယ်လို့ မျှော်လင့်ခဲ့တယ်။ ငါ ဘုရားသခင်ကို ယုံကြည်လာပြီးတဲ့နောက်မှာ ငါ့ရဲ့ လိုက်စားမှုအပေါ်ထားတဲ့ အမြင်တွေက အရင်အတိုင်းပဲ ရှိနေခဲ့တယ်။ ငါ ခေါင်းဆောင်တစ်ယောက် ဖြစ်ခဲ့တုန်းက ငါ့ရဲ့ တာဝန်က ဘယ်လောက်ပဲ အလုပ်များနေပါစေ၊ ဘုရားနှုတ်ကပတ်တော်ကို ဖတ်တယ်၊ ညီအစ်ကိုမောင်နှမတွေရဲ့ ပြဿနာတွေကို ဖြေရှင်းဖို့ ကိုယ့်မှာ သမ္မာတရားတွေပိုပြီး ရှိထားဖို့ ရည်ရွယ်ပြီး သူတို့ရဲ့ လေးစားအားကျမှုကို ရဖို့အတွက်ပေါ့။ စုဝေးပွဲတွေမှာဆိုရင် ညီအစ်ကိုမောင်နှမတွေ ငါ့ကို အထင်မသေးအောင် ဘယ်လိုမိတ်သဟာယဖွဲ့ရမလဲဆိုတာကို အမြဲတမ်း တွေးတောနေခဲ့တယ်။ ငါ့ရည်ရွယ်ချက်က မှားယွင်းပြီး အခြေအနေမကောင်းခဲ့လို့ စုဝေးပွဲတွေရဲ့ ထိရောက်မှုကို ထိခိုက်စေခဲ့တယ်။ အထွေထွေကိစ္စရပ်တွေ လုပ်ရတဲ့အခါမှာလည်း လမ်းဟောင်းအတိုင်းပဲ ငါလျှောက်နေခဲ့တုန်းပဲ။ လူတွေအထင်သေးမှာကြောက်လို့ ခေါင်းဆောင်တွေအတွက် ကွန်ပျူတာပြဿနာတွေ ဖြေရှင်းပြီးတဲ့နောက် သူတို့ကို စကားတစ်ခွန်းလောက်ပြောဖို့လို ရိုးရှင်းတဲ့ကိစ္စလေးကိုတောင် မရင်ဆိုင်ရဲဘဲ၊ စိတ်ထဲမှာ အရမ်းကို ဖိနှိပ်ခံနေရသလို ခံစားခဲ့ရတယ်။ အဲဒီနောက်ပိုင်း ငါ့တာဝန်တွေမှာ အရမ်းကို မတက်မကြွဖြစ်ခဲ့တယ်၊ ဒါက အလုပ်ကိုလည်း ထိခိုက်ခဲ့တယ်။ ဘယ်တာဝန်ကိုပဲ ငါ ထမ်းဆောင်နေပါစေ၊ ငါ့ရဲ့ အတွေးတွေ၊ ရည်ရွယ်ချက်တွေအားလုံးဟာ ကိုယ့်ရဲ့ ဂုဏ်သတင်းနဲ့ အဆင့်အတန်းအတွက်ပဲ ဖြစ်နေတာကို တွေ့ခဲ့ရတယ်။ ဒါဟာ အန္တိခရစ်ရဲ့လမ်းကြောင်းကို လိုက်နေတာ မဟုတ်ဘူးလား။ ငါဘာမှမဟုတ်တာ ရှင်းနေတာပဲ၊ ကျွန်မမှာ သမ္မာတရား လက်တွေ့ကျမှုတွေမရှိဘူး၊ ကျွန်မရဲ့အစွမ်းအစက ညံ့ဖျင်းတယ်၊ ပြီးတော့ ကျွန်မရဲ့ ဖောက်ပြန်ပျက်စီးတဲ့ စိတ်သဘောထားကလည်း တော်တော်လေးပြင်းထန်တယ်။ ကိုယ့်တာဝန်ကို ခေါင်းငုံ့ပြီးမထမ်းဆောင်ဘဲ၊ ကိုယ့်ရဲ့မာနနဲ့ အဆင့်အတန်းကိုပဲ အမြဲတမ်း စိုးရိမ်နေခဲ့တယ်။ အဲဒါတွေကို မရတဲ့အခါမှာတော့ အပျက်သဘောဆောင်ပြီး စိတ်ဓာတ်ကျလာတယ်၊ တာဝန်ထမ်းဆောင်ဖို့ စိတ်အားထက်သန်မှုလည်း ပျောက်ဆုံးသွားခဲ့တယ်။ ဂုဏ်သတင်းနဲ့ အဆင့်အတန်းက ငါ့ကို တကယ်ကိုလုံးဝ တင်းတင်းကျပ်ကျပ် ချည်နှောင်ထားခဲ့ပြီး၊ ငါ့ဘဝရဲ့ နေ့ရက်တိုင်းကို လွှမ်းမိုးထားခဲ့တယ်။ ငါလုပ်သမျှအရာတိုင်းမှာ လူတွေရဲ့အထင်ကြီးလေးစားမှုနဲ့ ထောက်ခံမှုကို လိုလားခဲ့တယ်။ ဒီလိုအသက်ရှင်ရတာက တကယ်ပဲ အရမ်းကို နာကျင်စရာကောင်းလိုက်တာ။ ဘုရားသခင်က ငါ့ကို တာဝန်ထမ်းဆောင်ရင်းနဲ့ သမ္မာတရားကို လိုက်စားပြီး စိတ်သဘောထားပြောင်းလဲမှုကို ရရှိနိုင်အောင် တာဝန်ထမ်းဆောင်ဖို့ အခွင့်အရေးပေးခဲ့တယ်။ ဒါပေမဲ့ ငါက ငါ့ရဲ့ တာဝန်ကို စေ့စေ့စပ်စပ် ထမ်းဆောင်ဖို့ ပျက်ကွက်ခဲ့ပြီး သမ္မာတရားကို လိုက်စားရာမှာ အားမထုတ်ခဲ့ဘူး၊ သူများတွေရဲ့ အထင်ကြီးလေးစားမှုကို ရဖို့ ဂုဏ်သတင်းနဲ့ အဆင့်အတန်းကိုပဲ အမြဲရှာဖွေခဲ့တယ်။ ငါ မျက်နှာပျက်ရတဲ့အခါ ဒါမှမဟုတ် အဆင့်အတန်း ဆုံးရှုံးတဲ့အခါမှာ ငါ့ရဲ့ တာဝန်အပေါ်မှာ ဒေါသပုံချခဲ့ပြီး၊ အဲဒီလိုလုပ်ရာမှာလည်း လက်လွတ်စပယ် ပြုမူခဲ့တယ်။ ဒါဟာ ဘုရားသခင်ကို ပုန်ကန်ပြီး အတိုက်အခံလုပ်နေတာပဲ။ ကျော်ကြားမှု၊ အကျိုးအမြတ်နဲ့ အဆင့်အတန်းကို မျက်စိစုံမှိတ်ပြီး လိုက်စားတာဟာ တကယ်ပဲ အရမ်း အန္တရာယ်များတယ်ဆိုတာကို အခု ငါ ရှင်းရှင်းလင်းလင်း မြင်သွားပြီ။ ငါ့ရဲ့ ကျော်ကြားမှု၊ အကျိုးအမြတ်၊ ဒါမှမဟုတ် အဆင့်အတန်းက အန္တရာယ်ကျရောက်တဲ့အခါတိုင်းမှာ အတိုက်အခံလုပ်ပြီး ညည်းညူလာတယ်၊ တာဝန်မှာ အပျက်သဘောဆောင်ပြီး မတက်မကြွဖြစ်လာတယ်၊ ဒါတွေက အလုပ်မှာ ဆုံးရှုံးမှုတွေဖြစ်စေခဲ့တယ်။ ငါသာ ဒီလိုခေါင်းမာမာနဲ့ ဆက်ပြီးလိုက်စားနေမယ်ဆိုရင် နောက်ဆုံးမှာ ဘုရားသခင်ရဲ့ ပစ်ပယ်ခြင်းနဲ့ ဖယ်ရှားရှင်းလင်းခြင်းကိုပဲ ခံရမှာပဲ။ နိုအီ၊ နင်သိလား။ ဒီအရာတွေကို ငါ သဘောပေါက်သွားတဲ့အခါ ကြောက်စိတ်ဝင်ခဲ့ပြီး တွေးမိတယ်၊ “ငါ ဒီ မှားယွင်းတဲ့ လမ်းကြောင်းပေါ်မှာ ဆက်ပြီး လိုက်စားလို့မဖြစ်တော့ဘူး။ ဘုရားသခင်က ငါ့ကိုပေးထားတဲ့ တာဝန်ထမ်းဆောင်ခွင့်ကို ငါ အပြည့်အဝ တန်ဖိုးထားရမယ်” လို့ပေါ့။

ငါ့ရဲ့ အခြေအနေကို ဘယ်လိုဆုံးဖြတ်ရမလဲဆိုတာနဲ့ပတ်သက်ပြီး နားလည်မှုတချို့ ရရအောင် ကူညီပေးခဲ့တဲ့ ဘုရားနှုတ်ကပတ်တော်ရဲ့ နောက်ထပ်အပိုဒ်တစ်ပိုဒ်ကို ငါ ဖတ်ခဲ့တယ်၊ အနန္တတန်ခိုးရှင် ဘုရားသခင် ပြောသည်မှာ “အကယ်၍ သင်က သင်၏အစွမ်းအစသည် အလွန်ညံ့ဖျင်းသည်ဟုလည်းကောင်း၊ အမှားနှင့်အမှန်ကို ပိုင်းခြားနိုင်စွမ်းမရှိဟုလည်းကောင်း၊ သမ္မာတရားကို သဘောပေါက်နားလည်နိုင်စွမ်းမရှိဟုလည်းကောင်း တွေးထင်ပါက၊ သင်မည်သည့်အရာကိုပင် လုပ်ဆောင်ပါစေ သင်၏ ရည်မှန်းချက်များနှင့် လိုအင်ဆန္ဒများကို စိတ်အလိုလိုက်ခြင်း မပြုလုပ်နှင့်၊ အသင်းတော်၌ အရာရှိတစ်ဦးဖြစ်လာရန်၊ အသင်းတော်ခေါင်းဆောင်တစ်ဦးဖြစ်လာရန် ကြိုးပမ်းဖို့ မစဉ်းစားနှင့်၊ ခေါင်းဆောင်တစ်ဦးဖြစ်ရခြင်းသည် ထိုမျှ မလွယ်ကူပေ။ အကယ်၍ သင်သည် ရိုးသားသောသူတစ်ဦးမဟုတ်ဘဲ သမ္မာတရားကို မချစ်မြတ်နိုးပါက သင်သည် ခေါင်းဆောင်တစ်ဦး ဖြစ်လာသည်နှင့်တစ်ပြိုင်နက် သင်သည် အန္တိခရစ် သို့မဟုတ် အယောင်ဆောင်ခေါင်းဆောင်တစ်ဦး ဖြစ်လာလိမ့်မည်။...သင်သည် အသင်းတော်အလုပ်အပေါ်တွင် တာဝန်ခံယူစိတ်ရှိပြီး ပါဝင်လုပ်ကိုင်လိုလျှင် ဤသည်မှာ ကောင်းသည်။ သို့သော် သင်သည် သမ္မာတရားကို နားလည်ခြင်းရှိမရှိလည်းကောင်း၊ ပြဿနာများကို ဖြေရှင်းရန် သမ္မာတရားကို မိတ်သဟာယဖွဲ့နိုင်ခြင်းရှိမရှိလည်းကောင်း၊ ဘုရားသခင်၏ အလုပ်ကို အမှန်တကယ် နာခံနိုင်ခြင်း ရှိမရှိလည်းကောင်း၊ အလုပ်အစီအစဉ်များနှင့်အညီ အသင်းတော်အလုပ်ကို ကောင်းမွန်စွာ ဆောင်ရွက်နိုင်ခြင်းရှိမရှိကိုလည်းကောင်း ဆင်ခြင်သုံးသပ်ရမည်။ သင်သည် ဤစံသတ်မှတ်ချက်များနှင့် ကိုက်ညီလျှင် ခေါင်းဆောင်၊ သို့မဟုတ် အမှုဆောင်ဖြစ်ရန် မိမိကိုယ်ကို တင်ပြနိုင်သည်။ ဤအရာကို ပြောရာတွင် ငါဆိုလိုသည်မှာ အနည်းဆုံးအနေဖြင့် လူတို့သည် မိမိကိုယ်ကို သတိထားမိခြင်းကို ပိုင်ဆိုင်ရမည်။ ရှေးဦးစွာ သင်သည် လူတို့ကို ပိုင်းခြားသိမြင်နိုင်သလော၊ သမ္မာတရားကို နားလည်ပြီး စည်းမျဉ်းနှင့်အညီ အမှုအရာများကို လုပ်ဆောင်နိုင်သလောဆိုသည်ကို ကြည့်လော့။ ဤလိုအပ်ချက်များနှင့် သင်ကိုက်ညီလျှင် သင်သည် ခေါင်းဆောင်၊ သို့မဟုတ် အမှုဆောင်တစ်ယောက်ဖြစ်ရန် သင့်တော်သည်။ သင်သည် မိမိကိုယ်ကို အကဲဖြတ်ခြင်းကို မစွမ်းဆောင်နိုင်လျှင် သင်နှင့် ရင်းနှီးသည့်၊ သို့မဟုတ် သင်နှင့် နီးစပ်သည့် သင့်အနီးမှလူများကို မေးမြန်းနိုင်သည်။ သင်သည် ခေါင်းဆောင်ဖြစ်ရန် အစွမ်းအစ မလုံလောက်၊ သင်၏ လက်ရှိအလုပ်ကိုသာ လုပ်ဆောင်ခြင်းက ကောင်းနေပြီဖြစ်သည် ဟု ၎င်းတို့အားလုံးက ဆိုလျှင် သင်သည် သင့်ကိုယ်သင် အလျင်အမြန် သိရှိလာသင့်သည်။ သင်သည် အစွမ်းအစနည်းသည့်အတွက် ခေါင်းဆောင်ဖြစ်လိုစိတ်ရှိလျက်ဖြင့် သင်၏ အချိန်အားလုံးကို မကုန်ဆုံးစေနှင့်။ အသိတရားရှိရှိနှင့် လက်တွေ့ကျသော စိတ်နေသဘောထားဖြင့် သင်တတ်နိုင်သမျှသာ လုပ်ဆောင်လျက် သင့်တာဝန်ကို ကောင်းမွန်စွာ ထမ်းဆောင်လော့။ ဤသို့ဖြင့် သင်သည် စိတ်ငြိမ်သက်ခြင်းရှိနိုင်သည်။ ဤသည်မှာလည်း ကောင်းသည်။ သင်သည် ခေါင်းဆောင်ဖြစ်နိုင်စွမ်းရှိလျှင်၊ ဤသို့သော အစွမ်းအစနှင့် ပင်ကိုစွမ်းရည်ကို အမှန်တကယ်ပိုင်ဆိုင်လျှင်၊ အလုပ်လုပ်နိုင်စွမ်းကို ပိုင်ဆိုင်လျှင်၊ တာဝန်ခံယူစိတ်ရှိလျှင် သင်သည် ဘုရားအိမ်တော်တွင် လိုအပ်နေသော ပင်ကိုစွမ်းရည်ရှိသည့်လူအမျိုးအစား အတိအကျပင် ဖြစ်ပြီး ရာထူးတိုးပြီး ပျိုးထောင်ခံရရန် သေချာသည်။ သို့သော် အရာရာတွင် ဘုရားသခင်၏ အချိန်ရှိသည်။ ဤရာထူးတိုးလိုသည့် ဆန္ဒသည် ရည်မှန်းချက်မဟုတ်ပေ။ သို့သော် သင့်တွင် ခေါင်းဆောင်တစ်ဦးဖြစ်ရန် အစွမ်းအစရှိရမည်ဖြစ်ပြီး စံသတ်မှတ်ချက်များနှင့် ကိုက်ညီရမည်။ သင်သည် အစွမ်းအစညံ့ဖျင်းသည့်တိုင်အောင် ခေါင်းဆောင်ဖြစ်လိုလျက်၊ သို့မဟုတ် အဘက်ဘက်မှ အလုပ်အားလုံးအတွက် တာဝန်ယူလိုလျက်၊ သို့မဟုတ် အသိအမှတ်ပြုခြင်းခံစေသည့်အရာတစ်ခုကို လုပ်ဆောင်လိုလျက် သင်၏ အချိန်အားလုံးကို ကုန်ဆုံးဆဲဖြစ်လျှင်၊ ဤသည်မှာ ရည်မှန်းချက်ဖြစ်သည်။ ရည်မှန်းချက်ကြီးခြင်းသည် ဘေးဥပဒ်ကို ဆောင်ကြဉ်းပေးနိုင်သည်၊ ထို့ကြောင့် သင်သည် ယင်းကို သတိထားသင့်သည်။ လူအားလုံးသည် တိုးတက်လိုစိတ်ရှိကြပြီး သမ္မာတရားဆီသို့ ကြိုးပမ်းလိုစိတ်ရှိကြရာ ယင်းမှာ ပြဿနာမဟုတ်ပေ။ အချို့လူများတွင် အစွမ်းအစရှိသည်၊ ခေါင်းဆောင်များဖြစ်ရန် စံသတ်မှတ်ချက်များနှင့် ကိုက်ညီသည်၊ သမ္မာတရားဆီသို့ ကြိုးပမ်းနိုင်စွမ်းရှိသည်၊ ဤသည်မှာ ကောင်းသောအရာတစ်ခု ဖြစ်သည်။ အခြားသူများမှာမူ အစွမ်းအစကို မပိုင်ဆိုင်ကြပေ၊ ထို့ကြောင့် ၎င်းတို့သည် မိမိတို့၏ ကိုယ်ပိုင်တာဝန်ကို စွဲကိုင်ထားသင့်ပြီး မိမိတို့ရှေ့မှောက်၌ရှိသော တာဝန်ကို ကောင်းမွန်စွာ ထမ်းဆောင်ကာ ယင်းကို စည်းမျဉ်းနှင့်အညီ၊ ဘုရားအိမ်တော်၏ လိုအပ်ချက်များနှင့်အညီ လုပ်ဆောင်သင့်သည်၊ ၎င်းတို့အတွက်မူ ယင်းမှာ ပိုကောင်းသည်၊ ပိုလုံခြုံသည်၊ ပို၍ လက်တွေ့ကျသည်။” (နှုတ်ကပတ်တော်၊ အတွဲ (၅)၊ ခေါင်းဆောင်များနှင့် အမှုဆောင်များ၏ တာဝန်များ၊ ခေါင်းဆောင်များနှင့် အမှုဆောင်များ၏ တာဝန်များ (၅)) နိုအီ၊ ဒီနှုတ်ကပတ်တော်ကိုဖတ်ပြီးတော့ နင်လည်း အကျိုးကျေးဇူးတချို့ ရခဲ့တယ်မဟုတ်လား။ ဒီကျမ်းပိုဒ်ကနေ ငါနားလည်ခဲ့တာက လူတစ်ယောက်မှာ အစွမ်းအစနဲ့ အလုပ်လုပ်နိုင်စွမ်းရှိပြီး ခေါင်းဆောင်တစ်ယောက်ဖြစ်ဖို့ စံနှုန်းတွေနဲ့ ကိုက်ညီရင် ဘုရားသခင်ရဲ့အိမ်တော်က သူတို့ကို သေချာပေါက် ရာထူးတိုးပေးပြီး ပျိုးထောင်ပေးမှာပဲ။ ဒါပေမဲ့ လူတစ်ယောက်က အစွမ်းအစညံ့ဖျင်းပြီး ခေါင်းဆောင်တစ်ယောက်ဖြစ်ဖို့ စံနှုန်းတွေနဲ့ မကိုက်ညီရင်၊ သူခေါင်းဆောင်ဖြစ်လာရင်တောင် တကယ့်အလုပ်ကို လုပ်နိုင်မှာမဟုတ်ဘဲ အသင်းတော်အလုပ်မှာ ဆုံးရှုံးမှုတွေကို မလွဲမသွေ ဖြစ်စေမှာပဲ။ ခေါင်းဆောင်ဖြစ်ရတာက သူများတွေရဲ့ အထင်ကြီးလေးစားမှုကို ရစေမှာပဲလို့ ငါ အမြဲတွေးခဲ့တယ်။ ဒါပေမဲ့ ခေါင်းဆောင်တစ်ယောက်ဖြစ်ဖို့ စံနှုန်းတွေနဲ့ ငါ တကယ်ကိုက်ညီရဲ့လားဆိုတာကို ဘယ်တုန်းကမှ ဆင်ခြင်သုံးသပ်မှု မလုပ်ခဲ့ဘူး။ ငါခေါင်းဆောင်ဖြစ်ခဲ့တဲ့အချိန်ကို ပြန်ကြည့်လိုက်တော့ ညီအစ်ကိုမောင်နှမတွေရဲ့ တာဝန်တွေမှာ ပေါ်ပေါက်လာတဲ့ ပြဿနာတွေကို ရှင်းရှင်းလင်းလင်း မမြင်နိုင်ခဲ့သလို ဖြေရှင်းမှုလည်း မပေးနိုင်ခဲ့ဘူး။ အလုပ်တွေများလာတဲ့အခါမှာလည်း တစ်ပြိုင်နက်တည်း အကုန်လုံးကို မစီမံနိုင်ခဲ့ဘူး၊ ငါ အဓိကတာဝန်ယူရတဲ့အလုပ်ကိုတောင် ကောင်းကောင်းမလုပ်နိုင်ခဲ့ဘူး။ နောက်ပြီး ငါ့အဆင့်အတန်းကိုလည်း အရမ်း စိုးရိမ်ခဲ့တယ်၊ တာဝန်ထမ်းဆောင်ရာမှာ သမ္မာတရား စည်းမျဉ်းတွေကို ရှာဖွေဖို့ အာရုံမစိုက်ခဲ့ဘဲ၊ ညီအစ်ကိုမောင်နှမတွေရဲ့ အထင်ကြီးလေးစားမှုကို ရနိုင်မဲ့နည်းလမ်းနဲ့ ဘယ်လိုမိတ်သဟာယဖွဲ့ရမလဲဆိုတာကို အမြဲတမ်းတွေးနေခဲ့တယ်။ ငါ့ရဲ့စိတ်နှလုံးက တာဝန်အပေါ်မှာ အမှန်တကယ် မအပ်နှံနိုင်ခဲ့ဘူး၊ တာဝန်ထမ်းဆောင်ရာကနေ ဘာရလဒ်မှလည်း ထွက်မလာခဲ့ဘူး။ အထက်ခေါင်းဆောင်တွေက စည်းမျဉ်းတွေနဲ့အညီ ငါ့တာဝန်ကို ပြန်လည်ခန့်အပ်ခဲ့တာဟာ အသင်းတော်အလုပ်အတွက် အကျိုးရှိပြီး ငါ့အတွက်လည်း ကာကွယ်မှုတစ်ခုဖြစ်ခဲ့တယ်။ အခု ငါ ထမ်းဆောင်နေတဲ့ တာဝန်က နည်းပညာပိုင်းဆိုင်ရာ ကျွမ်းကျင်မှုတချို့ကို သိဖို့ လိုအပ်တယ်၊ ပြီးတော့ ဒီကျွမ်းကျင်မှုတွေကို ငါက ကျွမ်းကျင်ပိုင်နိုင်ပြီး ဒီတာဝန်မှာ အကျိုးပြုနိုင်စွမ်းရှိတယ်။ ဒီတာဝန်က ငါနဲ့ သင့်တော်ပါတယ်။ ဘုရားသခင်ပြောသလိုပဲ။ “အချို့လူများတွင် အစွမ်းအစရှိသည်၊ ခေါင်းဆောင်များဖြစ်ရန် စံသတ်မှတ်ချက်များနှင့် ကိုက်ညီသည်၊ သမ္မာတရားဆီသို့ ကြိုးပမ်းနိုင်စွမ်းရှိသည်၊ ဤသည်မှာ ကောင်းသောအရာတစ်ခု ဖြစ်သည်။ အခြားသူများမှာမူ အစွမ်းအစကို မပိုင်ဆိုင်ကြပေ၊ ထို့ကြောင့် ၎င်းတို့သည် မိမိတို့၏ ကိုယ်ပိုင်တာဝန်ကို စွဲကိုင်ထားသင့်ပြီး မိမိတို့ရှေ့မှောက်၌ရှိသော တာဝန်ကို ကောင်းမွန်စွာ ထမ်းဆောင်ကာ ယင်းကို စည်းမျဉ်းနှင့်အညီ၊ ဘုရားအိမ်တော်၏ လိုအပ်ချက်များနှင့်အညီ လုပ်ဆောင်သင့်သည်၊ ၎င်းတို့အတွက်မူ ယင်းမှာ ပိုကောင်းသည်၊ ပိုလုံခြုံသည်၊ ပို၍ လက်တွေ့ကျသည်။” တကယ်ပါပဲ၊ ခေါင်းဆောင်တစ်ယောက်ဖြစ်ဖို့ စံနှုန်းတွေနဲ့ ကိုက်ညီတဲ့သူတွေအတွက် ဘုရားသခင်ရဲ့အိမ်တော်က ရာထူးတိုးပေးပြီး ပျိုးထောင်ပေးတာဟာ ကောင်းတဲ့အရာတစ်ခုပဲ၊ ဒါက သူတို့ကို လေ့ကျင့်မှုတွေ ပိုပြီးရရှိစေတယ်၊ သမ္မာတရား စည်းမျဉ်းတွေရဲ့ ရှုထောင့်အမျိုးမျိုးထဲကို ဝင်ရောက်စေပြီး၊ သူတို့ရဲ့လက်တွေ့အတွေ့အကြုံတွေကိုသုံးပြီး ညီအစ်ကိုမောင်နှမတွေကို ကူညီနိုင်စေတယ်၊ ဒါက အသင်းတော်အလုပ်အတွက် ကောင်းတဲ့အရာတစ်ခုပဲလေ။ ခေါင်းဆောင်တစ်ယောက်ဖြစ်ဖို့ စံနှုန်းတွေနဲ့ မကိုက်ညီတဲ့သူတွေအတွက်ကတော့ သူတို့တတ်နိုင်တဲ့ တာဝန်တွေကို ခိုင်ခိုင်မာမာထမ်းဆောင်သင့်တယ်၊ ပြီးတော့ သူတို့လည်း သမ္မာတရား လက်တွေ့ကျမှုတချို့ထဲကို ဝင်ရောက်နိုင်ပြီး နောက်ဆုံးမှာ ကယ်တင်ခြင်းအတွက် အခွင့်အရေးရှိကြမှာပဲ။ ဒါကို သိမြင်ပြီးတဲ့နောက် ဘုရားသခင်ရဲ့ ရည်ရွယ်ချက်ကို နည်းနည်းပိုပြီး ငါနားလည်လာခဲ့တယ်။ ဘုရားသခင်က ငါ့ကိုယ်ငါ တိကျတဲ့နားလည်မှုတစ်ခုရအောင်ကူညီဖို့အတွက် ဒီလိုပတ်ဝန်းကျင်တွေကို စီစဉ်ပေးခဲ့တာပဲ။ ငါ့အနေနဲ့ ကိုယ့်ရဲ့မှန်ကန်တဲ့နေရာကိုရှာပြီး ကိုယ့်တာဝန်ကို လက်တွေ့ကျကျ ထမ်းဆောင်ဖို့လိုတယ်။ ဒါက အရေးကြီးဆုံးအရာပဲ၊ ဒါက ငါ့မှာရှိသင့်တဲ့ ဆင်ခြင်တုံတရားပဲ။

ငါ ဘုရားနှုတ်ကပတ်တော် နောက်တစ်ပိုဒ်ကို ဖတ်ခဲ့တယ်။ “လူတိုင်းသည် သမ္မာတရား ရှေ့မှောက်တွင် တန်းတူဖြစ်သည်။ ရာထူးတိုးခံရပြီး ပျိုးထောင်ခြင်း ခံရသူများသည် သူတစ်ပါးတို့ထက် များစွာ ပိုတော်ခြင်းမရှိပေ။ လူတိုင်းက ဘုရားသခင်၏ လုပ်ဆောင်မှုကို တစ်ချိန်တည်းနီးပါး တွေ့ကြုံခဲ့ကြသည်။ ရာထူးမတိုးခံရသော၊ သို့မဟုတ် ပျိုးထောင်ခြင်းမခံရသော သူတို့သည်လည်း မိမိတို့၏ တာဝန်များကို ထမ်းဆောင်စဉ်တွင် သမ္မာတရားကို လိုက်စားသင့်သည်။ မည်သူကမျှ သမ္မာတရားကို လိုက်စားရန် သူတစ်ပါးတို့၏ အခွင့်အရေးကို မပိတ်ပင်နိုင်ပေ။ အချို့လူတို့သည် သမ္မာတရားကို လိုက်စားရာတွင် ပို၍ စိတ်ထက်သန်ပြီး အစွမ်းအစအချို့ရှိသည်။ ထို့ကြောင့် ၎င်းတို့သည် ရာထူးတိုးခံရပြီး ပျိုးထောင်ခြင်းခံရသည်။ ဤသည်မှာ ဘုရားအိမ်တော်၏ အလုပ်၏ လိုအပ်ချက်များကြောင့် ဖြစ်သည်။ ဤသို့ဆိုလျှင် ဘုရားသခင်၏အိမ်တော်သည် လူတို့ကို ရာထူးတိုးပြီး အသုံးပြုခြင်းအတွက် အဘယ်ကြောင့် ထိုသို့သော စည်းမျဉ်းများရှိသနည်း။ လူတို့၏ အစွမ်းအစနှင့် ကိုယ်ကျင့်စရိုက်က ကွာခြားမှုများရှိသောကြောင့်၊ လူအသီးသီးက မတူညီသည့် လမ်းကြောင်းကို ရွေးချယ်ကြသောကြောင့် ဤအရာက ဘုရားသခင်အပေါ် လူတို့၏ ယုံကြည်မှုတွင် မတူညီသော ရလဒ်များကို ရရှိစေသည်။ သမ္မာတရားကို လိုက်စားသောသူတို့သည် ကယ်တင်ခံရပြီး နိုင်ငံတော်၏ လူများဖြစ်လာကြကာ သမ္မာတရားကို လုံးဝ လက်မခံသူများ၊ မိမိတို့၏ တာဝန်ထမ်းဆောင်ခြင်းတွင် သစ္စာစောင့်သိခြင်းမရှိသော သူများကမူ ဖယ်ရှားရှင်းလင်းခြင်းခံရသည်။ ဘုရားသခင်၏ အိမ်တော်သည် လူတို့ကို သမ္မာတရား လိုက်စားခြင်းရှိမရှိနှင့် သူတို့၏တာဝန်ထမ်းဆောင်ခြင်းတွင်သစ္စာစောင့်သိခြင်းရှိမရှိအပေါ်တွင် အခြေခံပြီး ပျိုးထောင်ပေးကာ အသုံးပြုသည်။ ဘုရားသခင်၏ အိမ်တော်တွင် အမျိုးမျိုးသောလူတို့၏ ရာထူးအဆင့်ဆင့်တွင် ကွဲပြားခြင်းရှိသလော။ လက်ရှိအချိန်တွင် အမျိုးမျိုးသောလူတို့၏ ၊ နေရာ၊ တန်ဖိုး၊ ဂုဏ် သို့မဟုတ် အဆင့်အတန်းနှင့်ပတ်သက်ပြီး အထက်အောက်စနစ်မရှိပေ။ အနည်းဆုံး လူတို့ကို ဘုရားသခင်က ကယ်တင်ပြီး လမ်းပြရန် အလုပ်လုပ်သောအခါတွင် အမျိုးမျိုးသောလူတို့၏ အဆင့်များ၊ နေရာများ၊ တန်ဖိုး၊ သို့မဟုတ် ဂုဏ်အဆင့်အတန်းတွင် ကွဲပြားမှုမရှိပေ။ ကွဲပြားသောအရာများမှာ အလုပ်ခွဲဝေခြင်းနှင့် ထမ်းဆောင်ကြသော တာဝန်ကဏ္ဍများသာ ဖြစ်သည်။ ခြွင်းချက်အဖြစ် ဤအချိန်ကာလအတွင်းတွင် လူအချို့သည် အထူးအလုပ်အချို့ကို ထမ်းဆောင်ရန် ရာထူးတိုးခြင်းနှင့် ပျိုးထောင်ပေးခြင်းခံရပြီး လူအချို့မှာ ၎င်းတို့၏ အစွမ်းအစ၊ သို့မဟုတ် မိသားစုပတ်ဝန်းကျင်နှင့်ပတ်သက်သော ပြဿနာများကဲ့သို့သော အကြောင်းပြချက်အမျိုးမျိုးကြောင့် ဤသို့သော အခွင့်အလမ်းများကို မရရှိသည်မှာ မှန်ပေသည်။ သို့သော် ထိုသို့သော အခွင့်အလမ်းများကို မရရှိသောသူများကို ဘုရားသခင်က မကယ်တင်သလော။ ဤသို့ မဟုတ်ပေ။ ၎င်းတို့၏ တန်ဖိုးနှင့် နေရာသည် အခြားလူများထက် ပို၍ နိမ့်ကျသလော။ မနိမ့်ကျပေ။ လူတိုင်းက သမ္မာတရားရှေ့တွင် ညီမျှသည်။ လူတိုင်းက သမ္မာတရားကို လိုက်စားပြီး ရရှိရန် အခွင့်အလမ်းရှိပြီး၊ ဘုရားသခင်က လူတိုင်းကို မျှတစွာနှင့် ကျိုးကြောင်းသင့်စွာ ဆက်ဆံသည်။” (နှုတ်ကပတ်တော်၊ အတွဲ (၅)၊ ခေါင်းဆောင်များနှင့် အမှုဆောင်များ၏ တာဝန်များ၊ ခေါင်းဆောင်များနှင့် အမှုဆောင်များ၏ တာဝန်များ (၅)) ဘုရားသခင်ရဲ့ နှုတ်ကပတ်တော်တွေကို ဖတ်ရှုခြင်းကနေ သမ္မာတရားရှေ့မှာ လူတိုင်းဟာ တန်းတူညီမျှဖြစ်တယ်ဆိုတာကို ငါ သဘောပေါက်ခဲ့တယ်။ ဘုရားသခင်ရဲ့အိမ်တော်မှာ လူတွေကို ပျိုးထောင်ပေးနိုင်မလားဆိုတာကို ဆုံးဖြတ်ဖို့အတွက် သူတို့ရဲ့ အစွမ်းအစ၊ စရိုက်နဲ့ သမ္မာတရားလိုက်စားမှုအပေါ်အခြေခံပြီး အကဲဖြတ်ပါတယ်။ ရာထူးတိုးမြှင့်ခံရပြီး ပျိုးထောင်ခံရတဲ့သူတွေနဲ့ ပျိုးထောင်မခံရသူတွေကြားမှာ အဆင့်အတန်းအရ ကွဲပြားမှုမရှိဘူး၊ တစ်ခုတည်းသောကွာခြားချက်က လူတိုင်းရဲ့ အလုပ်ခွဲဝေမှုပဲ။ ဒါပေမဲ့ ငါက ခေါင်းဆောင်တစ်ယောက်ဖြစ်ရတာက အရာရှိတစ်ယောက်လို အဆင့်အတန်းပိုမြင့်တယ်၊ အထွေထွေအလုပ်ကို လုပ်ရတာက အစေခံတစ်ယောက်လို အဆင့်အတန်းနိမ့်တယ်လို့ တွေးခဲ့တယ်။ ဘုရားသခင်ရဲ့အိမ်တော်က တာဝန်တွေကို လောကီအမြင်နဲ့ ငါတိုင်းတာနေခဲ့တာ၊ ဒါက ဘုရားသခင်ရဲ့ နှုတ်ကပတ်တော်တွေနဲ့ လုံးဝမကိုက်ညီဘူး။ ဘုရားသခင်ရဲ့ နှုတ်ကပတ်တော်တွေက ငါ့ရဲ့ မှားယွင်းပြီး အဓိပ္ပာယ်မဲ့တဲ့အမြင်တွေကို ပြုပြင်ပေးခဲ့တယ်။ ဘုရားသခင်ရဲ့အိမ်တော်မှာ ဘယ်တာဝန်ကိုပဲထမ်းဆောင်ပါစေ၊ ဘုရားသခင်က လူတွေကို ထောက်ပံ့ပေးတဲ့ သမ္မာတရားက အတူတူပဲ၊ ပြီးတော့ ဘုရားသခင်က လူတွေကို သမ္မာတရားရရှိဖို့ပေးတဲ့ အခွင့်အရေးတွေကလည်း အတူတူပဲ။ ဘုရားသခင်က လူတစ်ယောက် ဘယ်တာဝန်ကို ထမ်းဆောင်သလဲဆိုတာကို မကြည့်ဘူး၊ သူတို့ သမ္မာတရားကို လိုက်စားသလားဆိုတာကိုပဲ ကြည့်တယ်။ လူတစ်ယောက်ရဲ့ အစွမ်းအစက ညံ့ဖျင်းရင်တောင်မှ သူတို့ရဲ့စိတ်နှလုံးက မှန်ကန်နေသရွေ့၊ ဘုရားသခင်ရဲ့စီစဉ်မှုတွေကို ကျိုးနွံနာခံနိုင်ပြီး၊ နားလည်သလောက် လက်တွေ့လုပ်ဆောင်နေသရွေ့ ဘုရားသခင်က ဉာဏ်ပွင့်စေပြီး ဦးဆောင်နေဦးမှာပဲ။ ငါ့ရဲ့ တာဝန်မှာ ငါ့တွဲဖက်ဖြစ်တဲ့ ညီအစ်မ ဟိုင်လွန်းကို တွေးမိတယ်။ သူမရဲ့ အစွမ်းအစက သိပ်မကောင်းပေမဲ့ တာဝန်အပေါ်မှာ ဝန်တာထားတဲ့စိတ်ရှိတယ်။ လိုအပ်တဲ့ကျွမ်းကျင်မှုမှန်သမျှကို ချက်ချင်းသင်ယူပြီး ပြဿနာတွေကိုဖြေရှင်းဖို့ ဘယ်နေရာမှာပဲဖြစ်ဖြစ် တာဝန်ပေးအပ်သမျှကို အဆင်သင့်လက်ခံပြီး ကျိုးနွံနာခံခဲ့တယ်။ ဟိုင်လွန်းက သူ့တာဝန်အပေါ် စိတ်နှစ်ထားတော့ သန့်ရှင်းသောဝိညာဉ်တော်ရဲ့ ဉာဏ်ပွင့်စေမှုနဲ့ လမ်းပြမှုကို ရရှိခဲ့ပြီး သူ့တာဝန်မှာလည်း အကျိုးသက်ရောက်မှုတွေရှိခဲ့တယ်။ ဘုရားသခင်ရဲ့ စိတ်သဘောထားက ဖြောင့်မတ်တယ်၊ ကိုယ်တော်ဟာ ဘယ်သူ့ကိုမှ မျက်နှာသာမပေးဘူး။ လူတစ်ယောက်ဟာ သမ္မာတရားကို စိတ်ရင်းအမှန်နဲ့ လိုက်စားနေသရွေ့ ဘယ်တာဝန်ကိုပဲထမ်းဆောင်ပါစေ သမ္မာတရားကို ရရှိနိုင်မှာပဲ။ ဒါကို သိမြင်ပြီးတဲ့နောက်မှာ တော်တော်ပိုပြီးရှင်းလင်းသွားတယ်။ ကိုယ့်တာဝန်ကို ထမ်းဆောင်ရာမှာ အဆင့်အတန်းကို စိုးရိမ်နေမဲ့အစား သမ္မာတရားကို လိုက်စားဖို့ အာရုံစိုက်သင့်တယ်ဆိုတာကို နားလည်ခဲ့တယ်။

နိုအီ၊ အခုဆိုရင် အထွေထွေကိစ္စရပ်တွေကို ထမ်းဆောင်ဖို့ ငါ ကျိုးနွံနာခံနိုင်ပြီ၊ သင်ခန်းစာတချို့လည်း ရခဲ့ပြီ။ အရင်တုန်းက ငါဟာ အပျက်သဘောဆောင်ပြီး အချောင်ခိုတယ်၊ တာဝန်ထမ်းဆောင်ရာမှာ ဝန်တာထားတဲ့စိတ်မရှိဘဲ အလုပ်ထဲက ပြဿနာတွေကို ဖြေရှင်းဖို့ တွေးတောရာမှာ အားမထုတ်ခဲ့ဘူး။ အခုတော့ အများကြီး ပိုကောင်းလာပါပြီ။ ငါ့တာဝန်တွေမှာ လမ်းလွဲမှုတွေကို ဖော်ထုတ်ဖို့ အာရုံစိုက်ပြီး ဒီပြဿနာတွေကို ဖြေရှင်းဖို့ တက်တက်ကြွကြွ လုပ်တယ်။ အရင်တုန်းက နည်းပညာပိုင်းဆိုင်ရာ ကျွမ်းကျင်မှုတွေကို သင်ယူရာမှာ တက်ကြွမှုမရှိခဲ့ဘူး၊ ပိုရှုပ်ထွေးတဲ့အရာတွေကို လေ့လာဖို့ အချိန်နဲ့အားစိုက်ထုတ်မှု မလုပ်ခဲ့ဘူး။ အခုတော့ ငါ့ရဲ့တာဝန်တွေအတွက် လိုအပ်တဲ့ နည်းပညာပိုင်းဆိုင်ရာ ကျွမ်းကျင်မှုတွေကို သင်ယူလိုစိတ်ရှိနေပြီ။ အခက်အခဲတချို့နဲ့ ကြုံတွေ့နေရသေးပေမဲ့ အရင်လို ဖောက်ပြန်ပျက်စီးတဲ့ စိတ်သဘောထားနဲ့ ချဉ်းကပ်တာမျိုး မလုပ်တော့ဘူး။ ဆုတောင်းခြင်းနဲ့ ဘုရားသခင်အပေါ် အားကိုးခြင်းကနေ နည်းပညာပိုင်းဆိုင်ရာ ကျွမ်းကျင်မှုတွေအများကြီးကို ငါ သင်ယူနိုင်ခဲ့ပြီ။ အရင်က ညီအစ်ကိုမောင်နှမတွေကို ကွန်ပျူတာပြဿနာတွေ ကူညီပေးတာကို အလုပ်တစ်ခုအနေနဲ့ပဲ သဘောထားခဲ့တယ်။ အခုတော့ ငါ့ရဲ့ အသက်ဝင်ရောက်မှုကို သတိရှိရှိနဲ့ အာရုံစိုက်တယ်။ တာဝန်တွေမှာ ဖောက်ပြန်ပျက်စီးတဲ့ စိတ်သဘောထားတွေ ဖော်ပြမိတဲ့အခါ ငါ့ရဲ့ပြဿနာတွေကို ဖြေရှင်းဖို့နဲ့ မှားယွင်းတဲ့အခြေအနေကို ပြုပြင်ဖို့ ဘုရားနှုတ်ကပတ်တော်တွေကို ရှာဖွေနိုင်ပြီ။ လူသစ်တွေ ခေါင်းဆောင်ဖြစ်လာတာကို တွေ့တဲ့အခါ စိတ်အနှောင့်အယှက်မဖြစ်တော့ဘူး။ ဒါကို တည်ငြိမ်စွာနဲ့ မှန်မှန်ကန်ကန် ရင်ဆိုင်နိုင်ပြီ။ ကိုယ့်တာဝန်ကို ထမ်းဆောင်ရာမှာ ရိုးသားတဲ့စိတ်နှလုံးရှိဖို့ ဘယ်လောက်အရေးကြီးတယ်ဆိုတာကို ငါ သိမြင်လာခဲ့ပြီ။ ဘယ်တာဝန်ကိုပဲထမ်းဆောင်ပါစေ၊ သန့်စင်ပြီး ကျိုးနွံနာခံတဲ့စိတ်နှလုံးရှိပြီး အကောင်းဆုံးလုပ်ဆောင်မယ်ဆိုရင် ဘုရားသခင်ရဲ့ ဉာဏ်ပွင့်စေခြင်းနဲ့ လမ်းပြမှုကို ရရှိနိုင်ပြီး ကိုယ့်တာဝန်တွေကနေ အများကြီး အကျိုးကျေးဇူးတွေ ရရှိလိမ့်မယ်။ နိုအီ၊ ဒါကိုတွေ့တော့ နင့်အတွက် လက်တွေ့လုပ်ဆောင်ဖို့ လမ်းကြောင်းတချို့ ရပြီလား။

ကဲ၊ လောလောဆယ် ပြောစရာရှိတာတော့ ဒီလောက်ပါပဲ။ ဒီတစ်ခါ ငါ့ရဲ့ အတွေ့အကြုံက နင့်အတွက် အထောက်အကူဖြစ်မယ်လို့ မျှော်လင့်ပါတယ်၊ ပြီးတော့ နင့်ရဲ့အပျက်သဘောဆောင်တဲ့ အခြေအနေကနေ မကြာခင် ကျော်လွှားနိုင်ပြီး ရိုးသားတဲ့စိတ်နှလုံးနဲ့ ကိုယ့်တာဝန်တွေကို ချဉ်းကပ်နိုင်စေဖို့၊ ဘုရားသခင် ငါတို့အပေါ် မြုပ်နှံထားတဲ့ အပင်ပန်းခံအားထုတ်မှုတွေကို အလဟဿမဖြစ်စေဖို့အတွက် လမ်းပြပေးဖို့ ငါမျှော်လင့်ပါတယ်။ နင့်မှာရှိတဲ့ အသိအမြင်၊ ဒါမှမဟုတ် ရလိုက်တဲ့အရာတစ်ခုခုကို လွတ်လွတ်လပ်လပ်ရေးပြီး မျှဝေနိုင်ပါတယ်။

ရိုးသားစွာဖြင့်၊

ယွီရွှန်

၂၀၂၃ ခုနှစ်၊ စက်တင်ဘာလ ၁၉ ရက်။


၄။ ကျွန်ုပ်၏ အိပ်မက်များ ကြေမွသွားပြီးနောက်

လင်ယို၊ တရုတ်ပြည်

ငယ်ငယ်ကတည်းက ကျွန်မဟာ ကခုန်ရတာကို တကယ်ပဲ အမြဲကြိုက်ခဲ့ပါတယ်။ ကျွန်မအမေပြောတာကတော့ ကျွန်မ တော်တော်ငယ်ငယ်တုန်းက ဘယ်အချိန်ပဲ ဂီတသံကြားကြား ကျွန်မက စည်းချက်အတိုင်း အလိုလို ယိမ်းနွဲ့နေတတ်တယ်တဲ့။ ကြီးလာတာနဲ့အမျှ၊ အကအပေါ်မှာ ကျွန်မရဲ့ စိတ်အားထက်သန်မှုက ဆက်ရှိနေခဲ့တယ်၊ အကနဲ့ ပတ်သက်တဲ့ ဘယ်အရာကိုမဆို ကျွန်မက အထူးတလည် စိတ်ဝင်စားခဲ့တယ်။ အထူးသဖြင့် တီဗီမှာ အကပညာရှင်တွေ စင်ပေါ်မှာ ကပြဖျော်ဖြေနေတာကို တွေ့တဲ့အခါမျိုးပေါ့။ သူတို့ရဲ့ ခက်ခဲတဲ့ အကကွက်တွေကို အလွယ်တကူ ကပြနေတဲ့အချိန်မှာ ညှို့ယူဖမ်းစားခံထားရတဲ့ ပရိသတ်တွေက လက်ခုပ်သြဘာပေးပြီး အားပေးနေကြတာကို ကြည့်ရင်း ကျွန်မ မျက်တောင်မခတ်တမ်း ကြည့်နေမိပြီး သူတို့ရဲ့ ဖျော်ဖြေမှုတွေက ကျွန်မအပေါ်မှာ ကြီးမားတဲ့ သက်ရောက်မှု ရှိခဲ့တယ်။ တကယ်ကို လှပလွန်းပါတယ်။ ကျွန်မတွေးမိတယ်၊ “ငါသာ အကသမားတစ်ယောက်ဖြစ်လာပြီး အကနဲ့ ကိုယ့်ကိုယ်ကိုယ်ဖော်ပြရင်း ပရိသတ်ရဲ့ လက်ခုပ်သံတွေ၊ ချီးကျူးသြဘာပေးတာတွေကို ခံယူရရင် ဘယ်လောက်ကောင်းလိုက်မလဲ” ပေါ့။ ကိုယ့်အိပ်မက်ကို အကောင်အထည်ဖော်ဖို့ ကျွန်မဟာ အကသင်တန်းတစ်ခုကို တက်ရောက်ပြီး ပညာရှင်အဆင့် လေ့ကျင့်မှုကာလကို စတင်ခဲ့တယ်။ သင်တန်းချိန်အတွင်းမှာ ဆရာမရဲ့ လှုပ်ရှားမှုတွေကို ကျွန်မ အရမ်း နီးနီးကပ်ကပ် လေ့လာပြီး လှုပ်ရှားမှုတိုင်းကို မှန်ကန်အောင် ကြိုးစားခဲ့တယ်။ ကျွန်မရဲ့ဆရာမက ကျွန်မမှာ အကသမားတစ်ယောက်အနေနဲ့ အလားအလာကောင်းတွေ ရှိတယ်လို့ ပြောခဲ့ပြီး ကျွန်မရဲ့ အတန်းဖော်တွေအားလုံးကလည်း ကျွန်မမှာ အကနဲ့ပတ်သက်ပြီး သေချာပေါက် အနာဂတ်ကောင်းရှိတယ် ပြောခဲ့ကြတယ်။ အဲဒါကို ကြားရတော့ ကျွန်မ အရမ်းပျော်သွားပြီး ကိုယ့်မှာ အကပင်ကိုစွမ်းရည် တကယ်ရှိတာပဲ၊ ဒီအလုပ်နဲ့ပဲ အသက်မွေးလို့ရလောက်တယ်လို့ တွေးမိတယ်။ ဒီဘဝမှာ အကကို လိုက်စားဖို့ဆိုတာ ကောင်းကင်ဘုံက ကျွန်မကို ပေးအပ်လိုက်တဲ့ တာဝန်တစ်ခု ဖြစ်နိုင်တယ်ပေါ့။

နောက်ပိုင်းမှာ အနန္တတန်ခိုးရှင် ဘုရားသခင်ရဲ့ နောက်ဆုံးသောကာလ အမှုတော်ကို လက်ခံရတဲ့ ကောင်းချီးကို ကျွန်မ ခံစားခဲ့ရတယ်။ အသင်းတော်ရဲ့ ဗီဒီယိုတွေကို ကြည့်ရင်းနဲ့ အသင်းတော်မှာလည်း အကနဲ့ဆိုင်တဲ့ တာဝန်ရှိမှန်း ကျွန်မ သိလာတယ်။ ညီအစ်ကိုမောင်နှမတွေ သီချင်းဆို၊ ကခုန်ပြီး ဘုရားသခင်ကို ချီးမွမ်းနေကြတာကို ကြည့်ရင်း ကျွန်မ ကိုယ့်ဘာသာကိုယ် တွေးမိတယ်၊ “လောကီကမ္ဘာမှာ ကခုန်တာက ဘာသာတရားမရှိသူတွေအတွက် ဖြစ်ပြီး တန်ဖိုးနည်းနည်းပဲ ရှိတယ်၊ ဒါပေမဲ့ အသင်းတော်မှာ ကခုန်တာက တာဝန်တစ်ခုဖြစ်ပြီး ဘုရားသခင်ကို ချီးမွမ်းဖို့ ခွင့်ပြုတယ်၊ ဒါကမှ တော်တော် အဓိပ္ပာယ်ရှိတာ။ ဒါ့အပြင် အသင်းတော်ရဲ့ ဗီဒီယိုတွေကို အွန်လိုင်းပေါ်တင်တော့ ကမ္ဘာတစ်ဝန်းက လူတွေ အများကြီး ကြည့်ကြတယ်။ ငါသာ အဲဒီဗီဒီယိုတွေထဲမှာ ကိုယ့်ရဲ့အကစွမ်းရည်ကို ပြသနိုင်ခဲ့ရင် ပိုများတဲ့ ချီးကျုးမှုတွေနဲ့ ထောမနာတွေ ရမှာမဟုတ်ဘူးလား။ နောက်ဆိုရင် အကတာဝန်ကို ရရှိနိုင်ဖို့အတွက် ငါ အကလေ့ကျင့်ဖို့ အချိန်ပိုပေးရမယ်” ပေါ့။ နောက်ပိုင်းမှာ ကျွန်မတို့အသင်းတော်ကို စီစီပီက ဖမ်းဆီးနှိပ်စက်ပြီး ညီအစ်ကိုမောင်နှမတွေ အများကြီး အဖမ်းခံခဲ့ရတယ်။ ဒါကြောင့် ကျွန်မတို့မှာ ပုံမှန်အတိုင်း စုဝေးပြီး တာဝန်တွေကို ထမ်းဆောင်ဖို့ အခွင့်အရေးတောင် သိပ်မရှိခဲ့ဘူး၊ အကအဖွဲ့တစ်ခု စတင်ဖို့ အခွင့်အရေးဆိုတာ ပိုလို့တောင် မရှိခဲ့ဘူး။ ကျွန်မ တရုတ်ပြည်ကနေ ထွက်ခွာပြီး လွတ်လပ်တဲ့ ဒီမိုကရေစီနိုင်ငံတစ်ခုမှာ ယုံကြည်ခြင်းကို လက်တွေ့လုပ်ဆောင်ပြီး တာဝန်ထမ်းဆောင်ချင်တဲ့စိတ် အရမ်းကို ပြင်းပြခဲ့တယ်။ ကိုယ့်ခန္ဓာကိုယ် အရမ်း မတောင့်တင်းသွားအောင် အားလပ်ချိန်ရတိုင်း ကျွန်မက အကြောလျှော့တာတွေ လေ့ကျင့်ခန်းတွေ လုပ်ခဲ့တယ်။ တစ်ခါတလေ သီချင်းနားထောင်ရင်းနဲ့ ကျွန်မ ကိုယ့်ကိုယ်ကိုယ် စင်ပေါ်မှာ အကတင်ဆက်ဖျော်ဖြေနေတယ်လို့ စိတ်ကူးယဉ်မိတယ်။ သိပ်မကြာခင်မှာပဲ စုဝေးပွဲတစ်ခုအတွင်းမှာ ရဲတွေ ရုတ်တရက် ပြေးဝင်လာပြီး ဖမ်းဆီးမှုတွေ စလုပ်ခဲ့တယ်။ ကျွန်မ ၃၇ ရက်ကြာ အချုပ်ကျခဲ့ပြီး နောက်ပိုင်းမှာ အမှုရင်ဆိုင်ဖို့ အာမခံနဲ့ ပြန်လွတ်လာခဲ့တယ်။ နောက်တစ်ခါ ထပ်အဖမ်းခံရမှာစိုးလို့ ကျွန်မ အိမ်ကနေထွက်ပြီး ပုန်းရှောင်နေခဲ့ရတယ်။ နေ့တိုင်း ပြတင်းပေါက်ကနေ အပြင်ဘက်က ကျယ်ပြန့်တဲ့ ကောင်းကင်ပြာကြီးကို ငေးကြည့်ရင်း ကျွန်မ ငေးငိုင်နေမိတယ်၊ တွေးမိတယ်၊ “အခုလို အဖမ်းခံလိုက်ရတာက စီစီပီရဲ့ သံကြိုးခတ်တာကို ခံလိုက်ရသလိုပဲ။ နောက်ဆိုရင် ဘယ်ကိုမှ လွတ်လပ်လပ် သွားလို့မရတော့ဘူး၊ နိုင်ငံကနေလည်း ထွက်လို့မရတော့ဘူး။ စင်ပေါ်တက် ဖျော်ဖြေခွင့် ဘယ်လိုများ ရနိုင်တော့မှာလဲ။ ဒါဟာ ငါ့ရဲ့အကအိပ်မက် အဆုံးသတ်သွားပြီဆိုတဲ့ သဘော မဟုတ်ဘူးလား” လို့ပေါ့။ ဒီအတွေးတွေက ကျွန်မကို အရမ်းစိတ်မကောင်း ဖြစ်စေခဲ့တယ်။ နောက်ပိုင်းမှာ အသင်းတော်က ကျွန်မကို ဓမ္မတေးတွေ ရေးဖွဲ့ခိုင်းခဲ့တယ်။ ကျွန်မက အပေါ်ယံမှာတော့ တာဝန်ထမ်းဆောင်နေပေမဲ့ စိတ်ပါလက်ပါမရှိခဲ့ဘူး။ ကျွန်မဟာ ကဖို့အတွက်ပဲ ဖြစ်လာတဲ့သူ၊ ဒီတာဝန်က ကျွန်မနဲ့ မသင့်တော်ဘူးလို့တောင် တွေးမိခဲ့တယ်။ ကျွန်မရဲ့ခေါင်းဆောင်က ကျွန်မ အဲဒီအပျက်သဘောဆောင်တဲ့ အခြေအနေမှာ နစ်မွန်းနေပြီး တိုးတက်မှုမရှိတာကို တွေ့ပြီးနောက်မှာ ကျွန်မကို တာဝန်ကဖြုတ်ချလိုက်တယ်။

တာဝန်ကနေ ဖြုတ်ချခံရပြီးနောက်မှာ ကျွန်မဟာ နေ့တိုင်းကို နားဝေတိမ်တောင်ဖြစ်ပြီး ငေးငိုင်နေခဲ့တယ်။ ကိုယ့်ရဲ့အကအိပ်မက်တွေ ကြေမွသွားတဲ့အကြောင်းကို စဉ်းစားမိတိုင်း နာကျင်ခံစားရပြီး ဦးတည်ရာမဲ့နေသလို ခံစားရတယ်။ အားကိုးရာမဲ့နေချိန်မှာ ဘုရားသခင်ဆီကို ကျွန်မ ဆုတောင်းခဲ့တယ်၊ “အို ဘုရားသခင်၊ ဒီနေ့ သမီး ဖြုတ်ချခံရတဲ့အတွက် သမီး ကိုယ်တော့်ကို တစ်နည်းနည်းနဲ့ စက်ဆုပ်ရွံရှာစေခဲ့မယ်ဆိုတာ သမီး သိပါတယ်။ ဒါပေမဲ့ ကျွန်မ အရမ်းကို မခံစားတတ်လွန်းလို့ ဘယ်နေရာမှာ မှားသွားလဲဆိုတာကို မသိဘူး။ ကိုယ့်ကိုယ်ကိုယ် သိနားလည်နိုင်ဖို့ သမီးကို လမ်းပြပြီး ဉာဏ်ပွင့်စေတော်မူပါ” လို့ပေါ့။ ဒီလိုနည်းနဲ့ ဘုရားသခင်ဆီကို ကျွန်မ နေ့တိုင်းဆုတောင်းခဲ့တယ်။ တစ်ခါမှာတော့ ဝတ်ပြုခြင်းလုပ်နေတုန်း ဘုရားနှုတ်ကပတ်တော်တစ်ပိုဒ်ကို ကျွန်မဖတ်လိုက်ရပြီး ကိုယ့်ရဲ့ပြဿနာအပေါ်မှာ နားလည်မှုတချို့ ရရှိခဲ့တယ်။ အနန္တတန်ခိုးရှင် ဘုရားသခင် ပြောသည်မှာ “အသိပညာ သင်ယူခြင်းတွင် မှားစရာ တစ်စက်မျှ မရှိဟုလည်းကောင်း၊ ယင်းမှာ လုံးဝ သဘာဝကျပြီး ကျိုးကြောင်းခိုင်လုံမျှတသည်ဟုလည်းကောင်း လူတို့ ထင်ကြသည်။ နားထောင်ကောင်းအောင် ပြောရမည်ဆိုလျှင် မြင့်မားသော ရည်သန်မျှော်မှန်းချက်များကို ချမှတ်ခြင်း သို့မဟုတ် ရည်မှန်းချက်များ ရှိခြင်းသည် တွန်းအားရှိခြင်းဖြစ်ပြီး ဤသည်မှာ ဘဝ၏ မှန်ကန်သော လမ်းကြောင်း ဖြစ်သင့်ပေသည်။ လူတစ်ဦးသည် မိမိ၏ ဘဝသက်တမ်းတစ်လျှောက်တွင် မိမိ၏ ကိုယ်ပိုင် ရည်သန်မျှော်မှန်းချက်များကို အကောင်အထည် ဖော်နိုင်လျှင် သို့မဟုတ် အောင်မြင်သော အသက်မွေးဝမ်းကျောင်းတစ်ခုကို တည်ထောင်နိုင်လျှင် ထိုသို့အသက်ရှင်ခြင်းက ပို၍ ဂုဏ်ကျက်သရေရှိသည် မဟုတ်လော။ ဤနည်းအားဖြင့် လူတစ်ဦးသည် မိမိ၏ ဘိုးဘေးများကို ဂုဏ်ဆောင်နိုင်ရုံသာမက နောင်လာနောက်သား မျိုးဆက်များအတွက် မိမိ၏ နာမည်ကို ချန်ရစ်ခဲ့ရန် အခွင့်အရေးလည်း ရှိနိုင်ပေသည်၊ ဤသည်မှာ ကောင်းသောအရာတစ်ခု ဖြစ်သည် မဟုတ်လော။ ဤသည်မှာ လောကီလူတို့၏အမြင်တွင် ကောင်းသောအရာတစ်ခု ဖြစ်နေပြီး၊ ၎င်းတို့အတွက်ကား သင့်လျော်ကာ အပြုသဘောဆောင်နေသင့်၏။ သို့ရာတွင် ဒုက္ခပေးမည့် ကြံရွယ်ချက်များရှိသည့် စာတန်သည် လူတို့ကို ဤလမ်းမျိုးသို့ ဦးဆောင်ပြီးနောက်တွင် ဤမျှသာဖြစ်သလော။ လုံးဝ မဟုတ်ပေ။ အမှန်တွင် လူသား၏ ရည်သန်မျှော်မှန်းချက်များသည် မည်မျှကြီးကျယ်ခမ်းနားပါစေ၊ လူသား၏ ဆန္ဒများသည် မည်မျှ လက်တွေ့ကျပါစေ သို့မဟုတ် ၎င်းတို့သည် မည်မျှသင့်လျော်ပါစေ၊ လူသားက ဖြစ်မြောက်စေလိုသည့် အရာအားလုံး၊ လူသားက လိုက်စားသည့်အရာ အားလုံးသည် စကားလုံးနှစ်လုံးနှင့် ခွဲခြား၍မရအောင် ချိတ်ဆက် နေ၏။ ဤစကားလုံးနှစ်လုံးသည် လူတိုင်းအတွက် ၎င်းတို့၏ အသက်တာတစ်လျှောက်လုံးတွင် မရှိမဖြစ် အရေးပါလှပြီး ၎င်းတို့သည် စာတန်က လူသား၏အထဲသို့ သွတ်သွင်းရန် ရည်ရွယ်သော အရာများ ဖြစ်သည်။ ဤစကားလုံး နှစ်လုံးသည် မည်သည့်အရာများ ဖြစ်သနည်း။ ၎င်းတို့သည် ‘ကျော်ကြားမှု’ နှင့် ‘အကျိုးအမြတ်’ တို့ ဖြစ်၏။ စာတန်သည် လူတို့အနေဖြင့် ၎င်း၏ ရှင်သန်မှု နည်းလမ်းများနှင့် ဥပဒေသများကို အမှုမဲ့အမှတ်မဲ့ လက်ခံစေဖို့၊ ဘဝရည်မှန်းချက်များနှင့် ဘဝဦးတည်ချက်များ ဖြစ်စေဖို့နှင့် ဘဝရည်သန်မျှော်မှန်းချက်များ ပိုင်ဆိုင်လာစေဖို့ ထိုမျှမကြမ်းတမ်းသော၊ လူတို့၏ အယူအဆများနှင့် အလွန်ပင် ကိုက်ညီသော နည်းစနစ်တစ်ခုဖြစ်သည့် အလွန် သိမ်မွေ့သော နည်းစနစ်ကို အသုံးပြုလေသည်။ မိမိတို့၏ ဘဝရည်သန်မျှော်မှန်းချက်များနှင့်ပတ်သက်၍ လူတို့၏ သရုပ်ဖော်ချက်များက မည်မျှကြီးကျယ်ခမ်းနားပါစေ ဤရည်သန်မျှော်မှန်းချက်များသည် ကျော်ကြားမှုနှင့် အကျိုးအမြတ်တို့ကိုသာ အစဉ်သဖြင့် ဗဟိုပြုထားသည်။” (နှုတ်ကပတ်တော်၊ အတွဲ (၂)၊ ဘုရားသခင်ကို သိကျွမ်းခြင်းနှင့် စပ်လျဉ်း၍၊ အတုမရှိ ဘုရားသခင်ကိုယ်တော်တိုင် (၆)) ဒီကျမ်းပိုဒ်ကို ဖတ်လိုက်တဲ့အခါ ကျွန်မ ရုတ်တရက် သဘောပေါက်သွားပြီး ကျွန်မဟာ ကျော်ကြားမှုနဲ့ အကျိုးအမြတ်ကို ရှာဖွေတဲ့ လမ်းကြောင်းပေါ်မှာ လျှောက်လှမ်းနေခဲ့မှန်း အမြန်ပဲ သိမြင်လာခဲ့တယ်။ အရင်တုန်းက ကျွန်မဟာ ကိုယ့်အိပ်မက်တွေကို အကောင်အထည်ဖော်ဖို့ ကြိုးစားတာက ဘဝရဲ့ မှန်ကန်တဲ့လမ်းကြောင်းပဲလို့ အမြဲထင်ခဲ့တယ်။ ကိုယ့်ဘဝမှာ တစ်စုံတစ်ခုကို ပြီးမြောက်အောင် လုပ်နိုင်တာက ရည်သန်မျှော်မှန်းချက်နဲ့ ဆန္ဒပြင်းပြမှုရှိတယ်လို့ ဆိုလိုပြီး၊ တန်းတူရွယ်တူတွေထက် ထူးချွန်ပြီး နာမည်ကြီးအောင်လုပ်တာက ကိုယ့်ရဲ့တန်ဖိုးကို ပြသတဲ့နည်းလမ်းတစ်ခုပဲလို့ ထင်ခဲ့တယ်။ ဒါက ကျွန်မကို အိပ်မက်တွေ ဒါမှမဟုတ် ရည်သန်မျှော်မှန်းချက် မရှိဘဲ သာမန်ဘဝနဲ့ ကျေနပ်နေတဲ့သူတွေထက် အများကြီး ပိုကောင်းစေမှာပဲ။ အဲဒီအချိန်ကျမှ ကျွန်မ သဘောပေါက်လာတာက လူတစ်ယောက်ရဲ့ အိပ်မက်တွေနဲ့ ရည်သန်မျှော်မှန်းချက်တွေကို လိုက်စားတာဟာ လူတွေကို ဖောက်ပြန်ပျက်စီးစေပြီး သူတို့ကို ကျော်ကြားမှုနဲ့ အကျိုးအမြတ်ကို ရှာဖွေတဲ့ လမ်းကြောင်းပေါ်မှာ လျှောက်လှမ်းစေဖို့ စာတန်ရဲ့ နည်းလမ်းတွေထဲက တစ်ခုပဲဆိုတာကိုပေါ့။ လူတစ်ယောက်ဟာ ကျော်ကြားမှုနဲ့ အကျိုးအမြတ်ကို ပိုလိုက်စားလေလေ၊ ဘုရားသခင်ရဲ့ တောင်းဆိုချက်တွေနဲ့ ပိုပြီး ဝေးကွာသွားလေလေပါပဲ။ ဘုရားသခင်က ကျွန်မတို့ကို ဖန်ဆင်းခံတွေအနေနဲ့ ရိုးရိုးသားသား၊ လက်တွေ့ကျကျ ပြုမူပြီး ကိုယ့်တာဝန်တွေကို ကောင်းကောင်းမွန်မွန် ဖြည့်ဆည်းဖို့ တောင်းဆိုတာပါ။ ဒါပေမဲ့ ကျော်ကြားမှုနဲ့ အကျိုးအမြတ်ကို လိုက်စားတဲ့သူတွေကတော့ သူတို့နဲ့ တန်းတူရွယ်တူတွေထက် ဘယ်လိုထူးချွန်အောင် လုပ်မလဲဆိုတာကိုပဲ စဉ်းစားပြီး လက်ရှိအခြေအနေနဲ့ ဘယ်တော့မှ မရောင့်ရဲကြဘူး။ ဘာကြောင့် အကသမားဖြစ်ဖို့ ဒီလောက်ကြိုးစားနေခဲ့ရသလဲဆိုတာကို ကျွန်မ ဆင်ခြင်သုံးသပ်မိတယ်။ တီဗီမှာ အကပညာရှင်တွေကို မြင်တဲ့အခါ သူတို့ရဲ့ ခက်ခဲတဲ့ကကွက်တွေနဲ့ ပရိသတ်ရဲ့ လက်ခုပ်သြဘာသံကို ရယူနေတာကို မြင်တဲ့အခါ ကျွန်မ အရမ်းကို မနာလိုအားကျဖြစ်ခဲ့ပြီး၊ တစ်နေ့နေ့မှာ ကိုယ်လည်း စင်ရဲ့အလယ်ဗဟိုမှာရပ်၊ လူတိုင်းရဲ့ အာရုံစိုက်မှုကို ခံယူပြီး သူတို့ရဲ့အားပေးသံတွေ၊ လက်ခုပ်သံတွေကို ရယူရင်း ကိုယ့်ကိုယ်ကိုယ် ထင်ပေါ်အောင်လုပ်မယ်ဆိုတဲ့ ကျွန်မရဲ့ ရည်မှန်းချက်ကို လက်တွေ့အကောင်အထည်ဖော်မယ့်နေ့ကို အိပ်မက်မက်ခဲ့တယ်။ အဲဒီအိပ်မက်ကို အကောင်အထည်ဖော်ဖို့ ကျွန်မဟာ မနက်မိုးလင်းကနေ ညမိုးချုပ်အထိ အကလေ့ကျင့်ခဲ့ပြီး၊ အရမ်းကို စိတ်အားထက်သန်ခဲ့တယ်။ ဒါပေမဲ့ စီစီပီက ဖမ်းဆီးခဲ့ပြီးနောက်မှာ ကျွန်မမှာ မှတ်တမ်းရှိသွားတဲ့အတွက် နိုင်ငံခြားကို သွားဖို့ အခွင့်အရေး ဆုံးရှုံးခဲ့ရတယ်။ ကိုယ့်အိပ်မက်တွေ ကြေမွသွားမှန်း သိလိုက်ရတဲ့အခါမှာတော့ ကျွန်မ စိတ်ဓာတ်ကျပြီး ဝမ်းနည်းကြေကွဲခဲ့ရတယ်၊ ကိုယ့်တာဝန်မှာ ပေါ့ဆပြီး အာရုံမစိုက်နိုင်တော့ဘူး။ တခြားလူတစ်ယောက် လုံးလုံးဖြစ်သွားတဲ့အတိုင်းပဲ။ အဲဒီအချိန်ကျမှပဲ ကျွန်မ သိမြင်ခဲ့တာက ကျော်ကြားမှုနဲ့ အကျိုးအမြတ်ဆိုတာ စာတန်က လူတွေကို သွေးဆောင်ဖြားယောင်းပြီး ဖောက်ပြန်ပျက်စီးစေတဲ့ နည်းလမ်းတွေပဲ ဆိုတာပါပဲ။ အပေါ်ယံမှာတော့ ဒါတွေက လူတွေကို ချီးကျူးဂုဏ်ပြုခြင်းတွေ ဆောင်ကြဉ်းပေးနိုင်ပေမဲ့၊ တကယ်တမ်းမှာတော့ ဒါတွေဟာ လူတွေကို အတွေးအခေါ်ပိုင်းအရ ဖောက်ပြန်ပျက်စီးစေတယ်၊ ကျော်ကြားမှုနဲ့ အကျိုးအမြတ်ကိုပဲ စဉ်းစားစေပြီး ဘုရားသခင်ကို ကိုးကွယ်ဖို့ မေ့သွားစေတယ်၊ သမ္မာတရားကို လိုက်စားပြီး ကိုယ့်တာဝန်ကို ကောင်းကောင်းမွန်မွန် ဖြည့်ဆည်းဖို့ဆိုတာကတော့ ပိုလို့တောင် ဝေးသွားစေတာပေါ့။ နောက်ဆုံးမှာတော့ ဒါက လူတွေကို ဘုရားသခင်နဲ့ ဝေးကွာသွားစေပြီး ကယ်တင်ခြင်းရဖို့ အခွင့်အရေးကို လုံးဝဆုံးရှုံးသွားစေပါတယ်။

နောက်ပိုင်းမှာ ဘုရားနှုတ်ကပတ်တော် နောက်တစ်ပိုဒ်ကို ကျွန်မ ဖတ်ခဲ့ရတယ်။ “မိမိတို့၏ဂုဏ်သတင်းနှင့် အဆင့်အတန်းတို့ကို အန္တိခရစ်များ၏ ချစ်မြတ်နိုးခြင်းက သာမန်လူများထက် လွန်ကဲပြီး ယင်းမှာ ၎င်းတို့၏ စိတ်သဘောထားအနှစ်သာရအတွင်း ရှိသည့်အရာတစ်ခု ဖြစ်သည်။ ယင်းက ခဏတာ စိတ်ဝင်စားမှုတစ်ခု မဟုတ်သည့်အပြင် ၎င်းတို့ပတ်ဝန်းကျင်၏ ယာယီ အကျိုးသက်ရောက်မှုလည်း မဟုတ်ပေ။ ယင်းက ၎င်းတို့၏အသက်၊ ၎င်းတို့၏အရိုးအတွင်းရှိ အရာတစ်ခုဖြစ်သောကြောင့် ၎င်းတို့၏ အနှစ်သာရဖြစ်သည်။ ဤအရာမှာ အန္တိခရစ်များလုပ်သမျှ အရာအားလုံး၌ ၎င်းတို့၏ ပထမဆုံး ထည့်တွက်စဉ်းစားသည့် အချက်သည် ၎င်းတို့၏ ကိုယ်ပိုင်ဂုဏ်သတင်းနှင့် အဆင့်အတန်းတို့သာ ဖြစ်သည်၊ အခြားမည်သည့်အရာမျှ မဟုတ်ဟု ဆိုလိုပေသည်။ အန္တိခရစ်များအတွက် ဂုဏ်သတင်းနှင့် အဆင့်အတန်းတို့က ၎င်းတို့၏ အသက်ဖြစ်သည့်အပြင် ၎င်းတို့အသက်တာတစ်လျှောက် ၎င်းတို့ လိုက်စားသည့် ပန်းတိုင်ဖြစ်သည်။ ၎င်းတို့လုပ်သမျှ အရာအားလုံး၌ ၎င်းတို့၏ ပထမဆုံး ထည့်တွက် စဉ်းစားသည့်အချက်က ‘ငါ၏အဆင့်အတန်းက ဘာဖြစ်သွားမည်နည်း။ ငါ၏ဂုဏ်သတင်းကရော ဘာဖြစ်သွားမည်နည်း။ ဤအရာကို လုပ်ဆောင်ခြင်းက ငါ့ကို ကောင်းသော ဂုဏ်သတင်းရစေမည်လော။ ယင်းက လူများ၏စိတ်များထဲရှိ ငါ၏အဆင့်အတန်းကို မြှင့်တင်ပေးမည်လော’ ဖြစ်၏။ ယင်းမှာ ၎င်းတို့ ပထမဆုံးတွေးသည့် အရာဖြစ်သည်၊ ယင်းက ၎င်းတို့၌ အန္တိခရစ်များ၏ စိတ်သဘောထားနှင့် အနှစ်သာရတို့ ရှိခြင်း၏ လုံလောက်သော သက်သေဖြစ်ပြီး ဤအကြောင်းကြောင့် ၎င်းတို့သည် အမှုအရာများကို ဤနည်းဖြင့် စဉ်းစားကြခြင်း ဖြစ်သည်။ အန္တိခရစ်များအတွက် ဂုဏ်သတင်းနှင့် အဆင့်အတန်းတို့က ၎င်းတို့အတွက် မရှိလည်း နေနိုင်သည့် အပြင်ပန်းအရာများဖြစ်ရန် မဆိုထားနှင့်၊ အပိုဆောင်း လိုအပ်ချက်တစ်ခု မဟုတ်ဟု ဆိုနိုင်ပေသည်။ ယင်းတို့သည် အန္တိခရစ်တို့ သဘာဝ၏ တစ်စိတ်တစ်ဒေသ ဖြစ်သည်၊ ယင်းတို့က ၎င်းတို့၏အရိုးများ၊ ၎င်းတို့၏ သွေးများထဲတွင် ရှိနေသည်၊ ယင်းတို့က ၎င်းတို့အတွက် မွေးရာပါ ဖြစ်သည်။ အန္တိခရစ်များက ဂုဏ်သတင်းနှင့် အဆင့်အတန်းတို့ကို ၎င်းတို့ပိုင်ဆိုင်ခြင်းရှိမရှိနှင့်ပတ်သက်၍ ဂရုမစိုက်ခြင်း မဟုတ်ပေ။ ဤသည်မှာ ၎င်းတို့၏ သဘောထား မဟုတ်ပေ။ သို့ဆိုလျှင် ၎င်းတို့၏ သဘောထားမှာ အဘယ်နည်း။ ဂုဏ်သတင်းနှင့် အဆင့်အတန်းတို့သည် ၎င်းတို့၏ နေ့စဉ် အသက်တာများ၊ ၎င်းတို့၏ နေ့စဉ် အခြေအနေ၊ ၎င်းတို့စွမ်းဆောင်ရရှိဖို့ နေ့စဉ် လိုက်စားသည့် အရာတို့နှင့် အတွင်းကျကျ ဆက်နွှယ်နေသည်။ အန္တိခရစ်များအတွက် ဂုဏ်သတင်းနှင့် အဆင့်အတန်းတို့သည် ၎င်းတို့၏ အသက် ဖြစ်သည်။ ၎င်းတို့ မည်သို့အသက်ရှင်နေထိုင်ပါစေ၊ ၎င်းတို့သည် မည်သည့်ပတ်ဝန်းကျင်တွင် အသက်ရှင်နေထိုင်ပါစေ၊ မည်သည့်အလုပ်ကို ၎င်းတို့လုပ်ပါစေ၊ မည်သည့်အရာကို ၎င်းတို့ လိုက်စားပါစေ၊ ၎င်းတို့၏ ပန်းတိုင်များက မည်သည့်အရာ ဖြစ်ပါစေ၊ ၎င်းတို့ဘဝ၏ ဦးတည်ချက်က မည်သည့်အရာဖြစ်ပါစေ ထိုအရာအားလုံးသည် ကောင်းမွန်သော ဂုဏ်သတင်းနှင့် မြင့်မားသောအဆင့်အတန်းရှိခြင်းကို ဗဟိုပြုထားသည်။ ပြီးလျှင် ဤရည်ရွယ်ချက်သည် မပြောင်းလဲပေ။ ၎င်းတို့သည် ထိုသို့သောအရာများကို မည်သည့်အခါမျှ ဘေးဖယ်မထားနိုင်ပေ။ ဤသည်မှာ အန္တိခရစ်များ၏ စစ်မှန်သော ရုပ်သွင်နှင့် အနှစ်သာရတို့ ဖြစ်သည်။ ၎င်းတို့ကို ဝေးလံခေါင်ဖျားသော တောနက်တောင်နက်ကြီးထဲတွင် သွားထားလျှင်ပင် ၎င်းတို့သည် ဂုဏ်သတင်းနှင့် အဆင့်အတန်းတို့အား လိုက်စားခြင်းကို လက်လွှတ်မည် မဟုတ်သေးပေ။ ၎င်းတို့ကို မည်သည့်လူအုပ်စုတွင်မဆို ထည့်ထားနိုင်ပြီး ၎င်းတို့တွေးနိုင်သမျှသည် ဂုဏ်သတင်းနှင့် အဆင့်အတန်းတို့သာ ဖြစ်သည်။ အန္တိခရစ်များသည် ဘုရားသခင်ကို ယုံကြည်ကြသော်လည်း ၎င်းတို့သည် ဂုဏ်သတင်းနှင့် အဆင့်အတန်းတို့အား လိုက်စားမှုကို ဘုရားသခင်အပေါ် ယုံကြည်မှုနှင့် တန်းတူညီမျှ ထားရှိပြီး ဤအရာနှစ်ခုကို တန်းတူရည်တူ ထားရှိလေသည်။ ဤသည်မှာ ဘုရားသခင်အား ယုံကြည်ခြင်း လမ်းကြောင်းကို ၎င်းတို့လျှောက်စဉ်တွင် ၎င်းတို့၏ဂုဏ်သတင်းနှင့် အဆင့်အတန်းတို့ကိုလည်း လိုက်စားသည်ဟု ဆိုလိုသည်။” (နှုတ်ကပတ်တော်၊ အတွဲ (၄)၊ အန္တိခရစ်တို့ကို ဖော်ထုတ်ခြင်း၊ အချက် ၉ (အပိုင်း ၃)) ဘုရားသခင်က အန္တိခရစ်တွေဟာ ဂုဏ်သတင်းနဲ့ အဆင့်အတန်းကို အထူးတလည် တန်ဖိုးထားမက်မောပုံနဲ့၊ ဂုဏ်သတင်းနဲ့ အဆင့်အတန်းကို သူတို့ရဲ့အသက်လို၊ ဘဝမှာ သူတို့ လိုက်စားတဲ့ ပန်းတိုင်အဖြစ် ရှုမြင်တဲ့အထိတောင် ဖြစ်သွားပုံကို ဖော်ထုတ်ခဲ့တယ်။ ဘယ်အချိန်၊ ဘယ်နေရာမှာပဲဖြစ်ဖြစ် ဘာကမှ သူတို့ရဲ့ လိုက်စားမှုရဲ့ ဦးတည်ချက်ကို မပြောင်းလဲစေဘူး။ တကယ်တော့ ကျွန်မကလည်း အဲဒီအတိုင်း တစ်ပုံစံတည်းပါပဲ။ ငယ်ငယ်ကတည်းက ကျွန်မဟာ ကြွားဝါချင်ပြီး တခြားသူတွေရဲ့ လေးစားမှုနဲ့ ချီးမွမ်းခြင်းကို ခံချင်ခဲ့တယ်။ တီဗီပေါ်က အကသမားတွေ ပရိသတ်ရဲ့ လေးစားအားကျမှုကို ရရှိတာကို မြင်တဲ့အခါ ကျွန်မလည်း သူတို့ကို အားကျပြီး သူတို့လိုဖြစ်ချင်ခဲ့တယ်။ ကျွန်မ ထူးချွန်တဲ့ ကပြဖျော်ဖြေသူတစ်ယောက် ဖြစ်လာဖို့ ရည်မှန်းချက်တောင် ထားခဲ့တယ်။ ယုံကြည်ခြင်းထဲကို ဝင်ရောက်ပြီး တာဝန်ထမ်းဆောင်ပြီးနောက်မှာတောင် ကျွန်မရဲ့ ဘဝရည်မှန်းချက်ကို မပြောင်းလဲခဲ့ဘဲ ကိုယ့်ဒေသအသင်းတော်မှာ အကတာဝန်မထမ်းဆောင်နိုင်တဲ့အခါ ကျွန်မ နိုင်ငံခြားကိုသွားပြီး ဖျော်ဖြေသူတစ်ယောက်အနေနဲ့ စင်မြင့်ထက်ကို ခြေချမယ့် ကျွန်မရဲ့ ကြီးမားတဲ့ အိပ်မက်ကို လက်တွေ့အကောင်အထည်ဖော်ဖို့ ရည်မှန်းခဲ့တယ်။ စီစီပီက ကျွန်မကို ဖမ်းဆီးပြီး အဖမ်းခံရတဲ့ မှတ်တမ်းတစ်ခုရှိသွားပြီးတဲ့နောက်မှာတောင်မှ နိုင်ငံကနေ ထွက်ခွာလို့ မရတော့တဲ့အခါ ကျွန်မရဲ့ အကအိပ်မက်အကြောင်းကို အဆက်မပြတ် တွေးနေတာကို မရပ်တန့်နိုင်ခဲ့ဘဲ ကျွန်မရဲ့ ရည်မှန်းချက်ကို မအောင်မြင်ခဲ့တဲ့အတွက် အပျက်သဘောဆောင်ပြီး နာကျင်ခံစားရတယ်၊ ကျွန်မရဲ့တာဝန်ကို ဝတ်ကျေတမ်းကျေနဲ့ အပျက်သဘောဆောင်တဲ့ အခြေအနေနဲ့ လုပ်ပြီး ခိုကပ်ခဲ့တယ်။ ကျွန်မရဲ့ အနာဂတ်နဲ့ ဂုဏ်သတင်းအကြောင်းကို ခဏခဏ တွေးပြီး စဉ်းစားဆင်ခြင်နေခဲ့တယ်။ ကျွန်မရဲ့တာဝန်ကို ကျွန်မရဲ့အိပ်မက်တွေကို အောင်မြင်အောင် ကူညီပေးမယ့် ခုတုံးတစ်ခုအဖြစ် မြင်ခဲ့တယ်။ ကျွန်မက တကယ့်တာဝန်တွေကို ထမ်းဆောင်ဖို့ ပျက်ကွက်နေခဲ့ပြီး ဘုရားသခင်ကို အတိုက်အခံလုပ်နေခဲ့တာပဲ။ ဒါကို သဘောပေါက်သွားတော့ ကျွန်မ ဘုရားသခင်ဆီ ဆုတောင်းပြီး ပြောခဲ့တယ်၊ “အို ဘုရားသခင်၊ ကိုယ်တော့်နှုတ်ကပတ်တော်ရဲ့ တရားစီရင်မှုနဲ့ ဖော်ထုတ်မှုတွေကနေတစ်ဆင့် သမီးဟာ ကျော်ကြားမှု၊ အကျိုးအမြတ်နဲ့ အဆင့်အတန်းကို ဘယ်လောက်တောင် စွဲလမ်းနေလဲဆိုတာကို မြင်တွေ့ခဲ့ရပါပြီ။ သမီးဟာ အမြဲတမ်း ကိုယ့်ရဲ့အိပ်မက်တွေကို အောင်မြင်အောင် ကြိုးစားနေပြီး သမီးရဲ့ တကယ့်တာဝန်ကို ထမ်းဆောင်ဖို့ ပျက်ကွက်နေပါတယ်။ သမီးနောင်တရချင်ပါတယ်၊ ဒီလို အတိုင်းထက်အလွန်ဖြစ်တဲ့ လိုအင်ဆန္ဒတွေကို စွန့်လွှတ်ပြီး ကိုယ့်တာဝန်ကိုပဲ ကောင်းကောင်း ဖြည့်ဆည်းဖို့ ကြိုးစားချင်ပါတယ်” လို့ပေါ့။ နောက်ပိုင်းမှာ ဘုရားနှုတ်ကပတ်တော်ထဲက ဒီကျမ်းပိုဒ်ကို ကျွန်မ တွေ့ရှိခဲ့တယ်။ “သင်သည် သင်၏ တာဝန်ယူမှုများကို ကောင်းမွန်စွာ ဖြည့်ဆည်းနိုင်ပြီး သင်၏ ဝတ္တရားများနှင့် တာဝန်များကို ကောင်းမွန်စွာ ဖြည့်ဆည်းနိုင်သည့်အပြင် သင်၏ တစ်ကိုယ်ကောင်းဆန်သော လိုအင်ဆန္ဒများ၊ ရည်ရွယ်ချက်များနှင့် ကြံရွယ်ချက်များကို ဘေးဖယ်ထားကာ ဘုရားသခင်၏ ရည်ရွယ်ချက်များကို အလေးထား၍ ဘုရားအိမ်တော်၏ အကျိုးစီးပွားများ၊ အသင်းတော်၏ အလုပ်နှင့် သင် ထမ်းဆောင်သင့်သည့် တာဝန်ကို ဦးစားပေးနိုင်လျှင် ဤသို့ ခဏတာ တွေ့ကြုံခံစားပြီးနောက် ဤနည်းလမ်းအတိုင်း ကျင့်ကြံပြုမူခြင်းသည် ကောင်းကြောင်း၊ လူတို့သည် ရိုးသားပြီး ပွင့်လင်းသောပုံစံဖြင့် အသက်ရှင်သင့်ကြောင်း၊ ၎င်းတို့သည် စိတ်ဓာတ်ပျော့ညံ့ပြီး အောက်တန်းကျကာ ယုတ်ညံ့သော တည်ရှိမှုဖြင့် အသက်မရှင်သင့်ဘဲ ထိုအစား ၎င်းတို့သည် တော်ဖြောင့်ပြီး တရားမျှတသင့်ကြောင်း သင် ခံစားရလိမ့်မည်။ ဤသည်မှာ လူတစ်ဦး အသက်ရှင်နေထိုင်သင့်သည့် ပုံသဏ္ဌာန်ဖြစ်သည်ဟု သင် ခံစားရလိမ့်မည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောဆွေးနွေးချက်များ၊ မိမိ၏ ဖောက်ပြန်ပျက်စီးသော စိတ်သဘောထားများအား ဖယ်ရှားခြင်းအားဖြင့်သာ လွတ်လပ်ခြင်းနှင့် လွတ်မြောက်ခြင်းကို ရရှိနိုင်သည်) အတိတ်တုန်းက ကျွန်မရဲ့ ကိုယ်ပိုင် ရည်မှန်းချက်နဲ့ လိုအင်ဆန္ဒကို ဖြည့်ဆည်းဖို့ပဲ ကျွန်မရဲ့တာဝန်ကို ထမ်းဆောင်ခဲ့မှန်း ကျွန်မ ဆင်ခြင်သုံးသပ်ခဲ့တယ်။ ဘုရားသခင်ရဲ့ ရည်ရွယ်ချက်တွေကို လုံးဝ မတွေးခဲ့ဘဲ ယုတ်ညံ့ပြီး စက်ဆုပ်စရာကောင်းတဲ့ ပုံစံနဲ့ အသက်ရှင်ခဲ့တယ်။ တာဝန်ထမ်းဆောင်ခွင့် နောက်တစ်ခါရခဲ့ရင် ကျွန်မရဲ့ ကိုယ်ပိုင် လိုအင်ဆန္ဒတွေကို ဘေးဖယ်ထားပြီး ဘုရားသခင်ကို ကျေနပ်စေဖို့ ကျွန်မရဲ့တာဝန်ကို ကောင်းကောင်း ထမ်းဆောင်ဖို့ လိုအပ်မှန်း ကျွန်မ သိခဲ့တယ်။ ကျွန်မ ကိုယ့်ကိုယ်ကိုယ် ပိုပြီး နောင်တတွေ အပြစ်ရှိစိတ်တွေနဲ့ မထားခဲ့နိုင်ဘူး။ ကာလတစ်ခုကြာအောင် ဆင်ခြင်သုံးသပ်ပြီးနောက်မှာ ကျွန်မ အသင်းတော်မှာ ကျွန်မရဲ့တာဝန်ကို ပြန်ပြီး စထမ်းဆောင်ခဲ့တယ်။ အဲဒီတာဝန်က အကနဲ့ ဘာမှမဆိုင်တဲ့ သာမန်အထွေထွေကိစ္စတွေနဲ့ဆိုင်တဲ့ တာဝန်ဖြစ်ပေမဲ့ ဒါဟာ ဘုရားသခင်က ကျွန်မကို နောင်တရဖို့ပေးတဲ့ အခွင့်အရေးတစ်ခုမှန်း ကျွန်မသိခဲ့တယ်။ ဒါကြောင့် ဖန်ဆင်းခံတစ်ယောက်အနေနဲ့ ကိုယ့်တာဝန်ကို ကောင်းကောင်းထမ်းဆောင်ဖို့ ကျိုးနွံနာခံဖို့ ဆန္ဒရှိခဲ့တယ်။

ဒီလိုနဲ့ပဲ ခြောက်လကျော်လောက် ကုန်လွန်သွားခဲ့တယ်။ ကိုယ့်အိပ်မက်တွေကို အကောင်အထည်မဖော်နိုင်လို့ အပျက်သဘောဆောင်ပြီး စိတ်ဓာတ်ကျတာမျိုး မဖြစ်တော့ပေမဲ့ စိတ်ထဲမှာ ရှုပ်ထွေးမှုတချို့တော့ ရှိနေတုန်းပဲ။ တစ်ခါတလေ ကျွန်မ တွေးမိတယ်၊ “လူတော်တော်များများမှာ အရည်အချင်းတွေ၊ စိတ်ဝင်စားမှုတွေ၊ ဝါသနာတွေ ရှိကြတယ်၊ ဒီအရာတွေအားလုံးက အပျက်သဘောဆောင်တဲ့အရာတွေလား။ လူတွေက ဒီအရာတွေကို တကယ်ပဲ မလိုက်စားသင့်ဘူးလား” လို့ပေါ့။ တစ်နေ့မှာတော့ ဒီကိစ္စနဲ့ပတ်သက်တဲ့ ဘုရားနှုတ်ကပတ်တော်တစ်ပိုဒ်ကို ကျွန်မဖတ်လိုက်ရပြီး အဲဒီမေးခွန်းတွေအတွက် အဖြေတချို့ ရခဲ့ပါတယ်။ အနန္တတန်ခိုးရှင် ဘုရားသခင် ပြောသည်မှာ “လူတို့၏ စိတ်ဝင်စားမှုများ၊ ဝါသနာများသည် ပင်ကိုအားဖြင့် မှားယွင်းခြင်းမရှိပေ။ ယင်းတို့သည် အပျက်သဘောဆောင်သောအရာများ ဖြစ်သည်ဟု ပို၍ပင် မဆိုနိုင်သည်မှာ မှန်သည်။ ယင်းတို့ကို မရှုတ်ချသင့် သို့မဟုတ် မဝေဖန်သင့်ပေ။ လူတို့တွင် အချို့သော နယ်ပယ်များ၌ စိတ်ဝင်စားမှုများ၊ ဝါသနာများနှင့် အားသာချက်များ ရှိခြင်းသည် ပုံမှန် လူ့သဘာဝ၏ အစိတ်အပိုင်းတစ်ခုဖြစ်ပြီး လူတိုင်းတွင် ယင်းတို့ ရှိကြသည်။ အချို့လူများသည် သီချင်းဆိုခြင်းနှင့် ကခုန်ခြင်းကို နှစ်သက်ကြသည်၊ အခြားသူများက ပန်းချီဆွဲခြင်းနှင့် ဖျော်ဖြေတင်ဆက်ခြင်းကို နှစ်သက်ကြသည်၊ အချို့က ဆေးပညာကို နှစ်သက်ကြသည်၊ အခြားသူများက စာပေကို နှစ်သက်ကြသည်၊ ပြီးလျှင် အချို့က အပင်စိုက်ပျိုးခြင်းကို နှစ်သက်ကြပြီး အခြားသူများက နည်းပညာပိုင်းဆိုင်ရာ ကျွမ်းကျင်မှုများ သို့မဟုတ် စက်ပြင်ပညာကို သင်ယူလေ့လာခြင်းကို နှစ်သက်ကြသည်၊ အချို့က အားကစားကို နှစ်သက်ကြပြီး အခြားသူများက ပထဝီဝင် သို့မဟုတ် လေကြောင်းပညာကို လေ့လာခြင်း စသည်တို့ကို နှစ်သက်ကြသည်။ လူတစ်ဦး၏ စိတ်ဝင်စားမှုများနှင့် ဝါသနာများသည် မည်သည့်အရာပင်ဖြစ်စေကာမူ ယင်းတို့အားလုံးသည် ပုံမှန် လူ့သဘာဝက ပိုင်ဆိုင်သင့်သည့်အရာ၌ ပါဝင်ပြီး ပုံမှန် လူ့ဘဝ၏ အစိတ်အပိုင်းတစ်ခု ဖြစ်သည်။ သင်သည် ဝါသနာတစ်ခုကို မိမိ မနှစ်သက်ရုံမျှဖြင့် ယင်းကို အပျက်သဘောဆောင်သော အရာတစ်ခုအဖြစ် အပြစ်ဆို၍မရနိုင်ပေ၊ သင်သည် ယင်းကို မဝေဖန်သင့်သည့်အပြင် ယင်းကို ပိတ်ပင်တားမြစ်ခြင်း ပို၍ပင် မပြုသင့်ပေ။ ဆိုလိုသည်မှာ လူတို့တွင် မည်သည့် စိတ်ဝင်စားမှုနှင့် ဝါသနာမျိုးမဆို ရှိခြင်းသည် တရားနည်းလမ်းကျပြီး စိတ်ဝင်စားမှုများနှင့် ဝါသနာများအားလုံးကို တည်ရှိခွင့် ပြုသင့်ပေသည်။ ဆက်စပ်နေသော ရည်သန်မျှော်မှန်းချက်များနှင့် လိုအင်ဆန္ဒများကို မည်သို့ သဘောထားပြုမူသင့်သနည်း။ ဥပမာအားဖြင့် အချို့လူများသည် ဂီတကို နှစ်သက်ကြပြီး ဂီတပညာရှင် သို့မဟုတ် သံစုံတီးဝိုင်း ညွှန်မှူးတစ်ဦး ဖြစ်ချင်ကြသည်၊ အခြားသူများက စာပေကို နှစ်သက်ကြပြီး စာရေးဆရာ သို့မဟုတ် စာပေပညာရှင်တစ်ဦး စသည်တို့ကို ဖြစ်ချင်ကြသည်။ ဤအရာအားလုံးသည် တရားနည်းလမ်းကျပေသည်။ သို့သော် လူတို့သည် မည်သည့် အသက်မွေးဝမ်းကျောင်းအလုပ်ကို လုပ်ကိုင်ကြသည်ဖြစ်စေ ၎င်းတို့၏ ဆုကျေးဇူးများကို ဘုရားသခင်က ပေးသနားထားခြင်းဖြစ်ကြောင်း ၎င်းတို့ နားလည်သင့်ပြီး ဤအရာတွင် ဘုရားသခင်၏ ကောင်းမွန်သော ရည်ရွယ်ချက်များ ရှိသည်ကို မြင်နိုင်စွမ်းရှိသင့်သည်။ ဤသည်မှာ အနည်းဆုံးအနေဖြင့် လူတို့ နားလည်သင့်သည့် သမ္မာတရား ဖြစ်သည်။ ၎င်းတို့သည် ကျော်ကြားမှုကို လိုက်စားရန်နှင့် ကျွမ်းကျင်သူတစ်ဦးဖြစ်လာရန် ရှာဖွေခြင်းအပေါ်တွင်သာ အာရုံမစိုက်သင့်ဘဲ ဘုရားသခင်၏ အချုပ်အခြာအာဏာနှင့် အစီအစဉ်များကို ကျိုးနွံနာခံရန် သင်ယူသင့်သည်။ ဤသည်မှာ ဖန်ဆင်းခံများ ပိုင်ဆိုင်သင့်သည့် ဆင်ခြင်တုံတရား ဖြစ်သည်။ သင်သည် ဘုရားသခင်ကို မယုံကြည်ဘဲ လောက၏ အစိတ်အပိုင်းတစ်ခု ဖြစ်ခဲ့မည်ဆိုလျှင်၊ ပြီးလျှင် သင်၏ ကိုယ်ပိုင် စိတ်ဝင်စားမှုများနှင့် ဝါသနာများမှတစ်ဆင့် ဖြစ်ပေါ်လာသော ရည်သန်မျှော်မှန်းချက်များနှင့် လိုအင်ဆန္ဒများကို အကောင်အထည်ဖော်ရင်း သင်၏ ဘဝကို ကုန်ဆုံးခဲ့မည်ဆိုလျှင် ထိုအရာနှင့်ပတ်သက်၍ ငါတို့ မည်သည့် မှတ်ချက်မျှ ပေးမည်မဟုတ်ပေ။ သို့ရာတွင် ဘုရားသခင်ကို ယုံကြည်သူတစ်ဦးအနေဖြင့် သင်သည် စိတ်ဝင်စားမှုနှင့် ဝါသနာ တစ်မျိုးမျိုး ရှိသောကြောင့် ကျော်ကြားမှုကို လိုက်စားလိုပြီး ကျွမ်းကျင်သူတစ်ဦး ဖြစ်လာရန် ရှာဖွေလိုပါက သင်၏ ရည်သန်မျှော်မှန်းချက်များနှင့် လိုအင်ဆန္ဒများကို အကောင်အထည်ဖော်ဖို့အတွက် သင်၏ တစ်သက်တာလုံး အဖိုးအခပေးပါက ဤလမ်းကြောင်းသည် ကောင်းသလော သို့မဟုတ် ဆိုးသလော။ ယင်းမှာ မြှင့်တင်ပေးရန် ထိုက်တန်သလော။ (မြှင့်တင်ပေးရန် မထိုက်တန်ပါ။) ယင်းမှာ မြှင့်တင်ပေးရန် ထိုက်တန်ခြင်း ရှိမရှိဟူသည်ကို ယခုလောလောဆယ် မပြောကြစို့နှင့်။ ဤကိစ္စသည် အမှန်တကယ် မှန်သလော သို့မဟုတ် မှားသလောဟူသည်ကို ဦးစွာ ကြည့်ကြစို့။ ဤကိစ္စသည် မှန်သလော သို့မဟုတ် မှားသလောဟူသည်ကို သင် မည်သို့ ပိုင်းခြားသိမြင်နိုင်သနည်း။ သင် ဖြစ်ပေါ်လာခဲ့သော လိုက်စားမှုများ၊ ရည်သန်မျှော်မှန်းချက်များနှင့် လိုအင်ဆန္ဒများသည် ဘုရားသခင်၏ သွန်သင်ချက်များနှင့် သင့်အတွက် သူ၏ မျှော်လင့်ချက်များ၊ လူသားမျိုးနွယ်ကို ကယ်တင်ရန် ဘုရားသခင်၏ ရည်ရွယ်ချက်၊ ပြီးလျှင် သင်၏ အထူးတာဝန်နှင့် သင်၏ တာဝန်တို့နှင့် ဆက်စပ်မှု တစ်ခုတလေ ရှိမရှိဟူသည်ကို သင် စဉ်းစားရန် လိုအပ်သည့်အပြင် ယင်းတို့က သင်၏ အထူးတာဝန်ကို ပြီးမြောက်ရန်နှင့် သင်၏ တာဝန်ကို ပို၍ ထိရောက်စွာ ကောင်းကောင်းမွန်မွန် ဖြည့်ဆည်းရန် သင့်အား ကူညီမည်လော၊ သို့မဟုတ် ယင်းတို့က ကယ်တင်ခြင်းရရှိရန်နှင့် ဘုရားသခင်၏ ရည်ရွယ်ချက်များကို ဖြည့်ဆည်းရန် သင့်အား ပို၍ သေချာစေမည်လော ဟူသည်ကိုလည်း သင် စဉ်းစားရန် လိုအပ်သည်။ သင်သည် သင်၏ ကိုယ်ပိုင် ရည်သန်မျှော်မှန်းချက်များနှင့် လိုအင်ဆန္ဒများကို လိုက်စားရန် ရွေးချယ်နိုင်သည်၊ သင့်တွင် ဤအခွင့်အရေး ရှိသည်၊ သို့သော် သင်သည် ဦးစွာ နားလည်ရမည်မှာ သင်၏ ကိုယ်ပိုင် ရည်သန်မျှော်မှန်းချက်များနှင့် လိုအင်ဆန္ဒများကို လိုက်စားသည့် ဤလမ်းကြောင်းသည် မှန်ကန်သလော ဟူသည်ပင် ဖြစ်သည်။ ယင်းက မည်သည့် အကျိုးဆက်များကို ဖြစ်ပေါ်စေနိုင်သနည်း။ ယင်းက သင့်အား ဘုရားသခင်ကို ကြောက်ရွံ့ပြီး မကောင်းမှုကို ရှောင်ကြဉ်ခြင်း လမ်းကြောင်းပေါ်သို့ လျှောက်လှမ်းရန် ဦးဆောင်နိုင်သလော။ ယင်းက အဆုံးတွင် သင့်အား ဘုရားသခင်ကို ကျိုးနွံနာခံပြီး ကိုးကွယ်သောသူတစ်ဦး ဖြစ်လာစေနိုင်သလော။ (မဖြစ်လာစေနိုင်ပါ။) ယင်းမှာ သေချာလှပေသည်။ ယင်းက မဖြစ်လာစေနိုင်သည့်အတွက် ဘုရားသခင်ကို ယုံကြည်သူတစ်ဦးအနေဖြင့် သင်၏ စိတ်ဝင်စားမှုများနှင့် ဝါသနာများကြောင့်၊ သို့မဟုတ် သင်၏ အားသာချက်များနှင့် ဆုကျေးဇူးများကြောင့်ပင် သင် ဖြစ်ပေါ်လာစေသော ရည်သန်မျှော်မှန်းချက်များနှင့် လိုအင်ဆန္ဒများသည် အပြုသဘောဆောင်သလော သို့မဟုတ် အပျက်သဘောဆောင်သလော။ ထိုအရာများကို သင် ရှိသင့်သလော၊ မရှိသင့်သလော။ (ထိုအရာများသည် အပျက်သဘောဆောင်ပြီး ကျွန်ုပ်တို့ မရှိသင့်ပါ။)” (နှုတ်ကပတ်တော်၊ အတွဲ (၆)၊ သမ္မာတရားကို လိုက်စားခြင်းနှင့် စပ်လျဉ်း၍၊ သမ္မာတရားကို လိုက်စားရန်နည်းလမ်း (၈)) ဘုရားနှုတ်ကပတ်တော်ကို ဖတ်ပြီးနောက်မှာ ကျွန်မ နားလည်ခဲ့တာက စိတ်ဝင်စားမှုတွေနဲ့ ဝါသနာတွေဟာ လူတွေရဲ့ ပုံမှန်လူ့သဘာဝရဲ့ အစိတ်အပိုင်းတစ်ခုဖြစ်ပြီး ဘုရားသခင်က လူကိုပေးထားတဲ့အရာဖြစ်လို့၊ ပင်ကိုယ်အားဖြင့် အပျက်သဘောဆောင်တဲ့အရာ မဟုတ်ပါဘူး။ ဒါပေမဲ့ လူတွေက သူတို့ရဲ့ဝါသနာနဲ့ စိတ်ဝင်စားမှုတွေကို လိုက်စားရမယ့် ရည်မှန်းချက်ပန်းတိုင်တွေနဲ့ လိုအင်ဆန္ဒတွေအဖြစ် ရှုမြင်လာတဲ့အခါမှာတော့ ပြဿနာရဲ့ သဘာဝက ပြောင်းလဲသွားတယ်။ တစ်စုံတစ်ယောက်က ကိုယ့်ဝါသနာကို လိုက်စားရမယ့် ရည်မှန်းချက်တစ်ခုလို သဘောထားလိုက်တာနဲ့ သူတို့ဟာ အဲဒီအပေါ်မှာ အချိန်နဲ့ခွန်အား အများကြီးကို သုံးစွဲမှာ သေချာတယ်။ သာမန်လူတွေအတွက်တော့ ဒါက သူတို့ရဲ့ လွတ်လပ်ခွင့်နဲ့ အခွင့်အရေးလို့ ထင်ရနိုင်ပေမဲ့ ဘုရားသခင်ကို ယုံကြည်သူတွေအတွက်တော့ ရည်မှန်းချက်ပန်းတိုင်တွေနဲ့ လိုအင်ဆန္ဒတွေကို လိုက်စားတာက လူတွေကို ကယ်တင်ခြင်းလမ်းကြောင်းပေါ်ကို မပို့ဆောင်နိုင်ဘူး၊ အဲဒီအစား ဒါက သူတို့ကို သူတို့ရဲ့ အချိန်နဲ့ အင်အားကို သမ္မာတရားနဲ့ မသက်ဆိုင်တဲ့ ကိစ္စတွေပေါ်မှာ သုံးစွဲစေတယ်။ ဒါက သူတို့ကို သူတို့ရဲ့တာဝန်ကို ကောင်းကောင်းဖြည့်ဆည်းရာမှာ အတိုင်းအတာတစ်ခုအထိ အဟန့်အတားဖြစ်စေတယ်။ ဒါ့အပြင် လူတွေက ကိုယ့်ရည်မှန်းချက်တွေကို အကောင်အထည်ဖော်ဖို့ ကြိုးစားရင် ဘုရားသခင်ရဲ့ စီစဉ်ညွှန်ကြားမှုတွေနဲ့ အစီအစဉ်တွေကို ကျိုးနွံနာခံနိုင်မှာ မဟုတ်ဘဲ ဘုရားသခင်နဲ့ ပိုပိုပြီး ဝေးကွာသွားမှာပဲ။ ဒါကို ကျွန်မ ကိုယ်တွေ့ကြုံခဲ့ရတယ်။ ကျွန်မဟာ ငယ်ငယ်ရွယ်ရွယ်နဲ့ ဘုရားသခင်ရဲ့ နောက်ဆုံးသောကာလ အမှုတော်ကို လက်ခံခဲ့ပြီး တာဝန်စတင်ထမ်းဆောင်ခဲ့တယ်၊ သမ္မာတရားကို လိုက်စားပြီး ကယ်တင်ခြင်းရဖို့ အခွင့်အရေးကို ရခဲ့တယ်။ ဒါပေမဲ့ ကျွန်မ မှန်ကန်တဲ့ လမ်းကြောင်းပေါ်မှာ မလျှောက်လှမ်းခဲ့ဘူး၊ ဘုရားသခင် ပေးခဲ့တဲ့ အခွင့်အရေးကို တန်ဖိုးမထားခဲ့ဘဲ ကိုယ့်အိပ်မက်တွေကို အကောင်အထည်ဖော်ဖို့ကိုပဲ မရမက ကြိုးစားခဲ့တယ်။ ကိုယ့်ရဲ့ရည်မှန်းချက်တွေနဲ့ လိုအင်ဆန္ဒတွေကို လိုက်စားဖို့ အကြံအစည်နဲ့ ခွန်အားအားလုံးကို အသုံးချခဲ့တဲ့အတွက် သမ္မာတရားကို လိုက်စားဖို့ အာရုံမစိုက်ခဲ့ဘဲ ကျွန်မရဲ့တာဝန်မှာ အချိန်အတော်ကြာအောင် ဘာတိုးတက်မှုမှ မရှိခဲ့ဘူး။ ကျွန်မရဲ့ ဘဝအပေါ်ရှုမြင်ပုံနဲ့ တန်ဖိုးထားမှုတွေက အားလုံး စာတန်ဆန်တဲ့ သဘာဝတွေချည်းပဲ။ ရဲဖမ်းခံရပြီးနောက်မှာ သမ္မာတရားကို ရှာဖွေပြီး အတွေ့အကြုံကနေ သင်ခန်းစာယူမဲ့အစား၊ ကျွန်မရဲ့အဖမ်းခံရတဲ့ မှတ်တမ်းကြောင့် ဘုရားသခင် စီစဉ်ညွှန်ကြားခဲ့တဲ့ ပတ်ဝန်းကျင်ဟာ ကျွန်မ နိုင်ငံရပ်ခြားခရီးထွက်ဖို့ကို ဟန့်တားခဲ့ပြီး အကသမားတစ်ယောက်ဖြစ်လာမယ့် ကျွန်မရဲ့အိပ်မက် ကြေမွသွားတဲ့အတွက် အတိုက်အခံလုပ်ပြီး ဘုရားသခင်ကို အပြစ်တင်ခဲ့တယ်။ ဖန်ဆင်းခံတစ်ယောက်အနေနဲ့ ကျွန်မ ဖန်ဆင်းရှင်ရဲ့ အစီအစဉ်တွေကို ကျိုးနွံနာခံပြီး ကျွန်မရဲ့အတွေ့အကြုံကနေတစ်ဆင့် ဘုရားသခင်ရဲ့ ရည်ရွယ်ချက်ကို နားလည်သဘောပေါက်ခဲ့သင့်တယ်။ ဒါပေမဲ့ ကျွန်မ ကျွန်မရဲ့အိပ်မက်ကို ခေါင်းမာမာနဲ့ ဖက်တွယ်ထားခဲ့တယ်၊ ဘုရားသခင်ရဲ့ အချုပ်အခြာအာဏာနဲ့ အစီအစဉ်တွေကို မကျေနပ်ခဲ့ဘဲ တာဝန်ကို ဖြစ်သလိုလုပ်ပြီး စိတ်အာရုံထွေပြားနေခဲ့တယ်။ ကျွန်မရဲ့သဘောထားနဲ့ အပြုအမူကို ဘုရားသခင်က ဘယ်လိုလုပ် မစက်ဆုပ်ဘဲ နေနိုင်မှာလဲ။ ကျွန်မသာ ကျွန်မရဲ့အိပ်မက်တွေနဲ့ လိုအင်ဆန္ဒတွေ လိုက်စားတာကို မစွန့်လွှတ်ခဲ့ရင် တစ်နေ့မှာ ကျွန်မ အကသမားတစ်ယောက်အနေနဲ့ တာဝန်တစ်ခုကို ထမ်းဆောင်နိုင်ခဲ့ရင် ကိုယ့်အိပ်မက်ကို အကောင်အထည်ဖော်ဖို့အတွက် ကိုယ့်ကိုယ်ကိုယ် သက်သေခံပြီး လူသိများအောင်လုပ်မှာ သေချာတယ်။ ကျွန်မရဲ့တာဝန်မှာ ဘုရားသခင်အစား ကျွန်မကိုယ်ကျွန်မ သက်သေခံတာဟာ ဘုရားသခင်ကို ဆန့်ကျင်တာတစ်မျိုးပဲဖြစ်ပြီး ဘုရားသခင်ရဲ့ ကျိန်ခြင်းကို ခံရသင့်တယ်လေ။

ကျွန်မ ဘုရားနှုတ်ကပတ်တော် နောက်တစ်ပိုဒ်ကို ဖတ်ခဲ့ရတယ်။ “ထိုကလေးများသည် အနုပညာကို စိတ်ဝင်စားပါက ၎င်းတို့သည် ဤအလုပ်ကို လုပ်ကိုင်ရမည်လော၊ ၎င်းတို့၏ တစ်သက်တာလုံး ဤလုပ်ငန်းနယ်ပယ်တွင် အလုပ်တစ်ခုကို လုပ်ဆောင်ရမည်လော။ မလွဲမသွေတော့ မဟုတ်ပေ။ ယင်းမှာ ဘုရားသခင်၏ အမိန့်ဖြင့် ပြဋ္ဌာန်းမှုအပေါ်၊ ဘုရားသခင်က သူ၏ အချုပ်အခြာအာဏာကို မည်သို့ ကျင့်သုံးပြီး အမှုအရာများကို မည်သို့ စီစဉ်သည်ဟူသည့်အပေါ် မူတည်သည်။ ဘုရားသခင်က ၎င်းတို့ကို အနုပညာနယ်ပယ်တွင် အလုပ်လုပ်ရန် စီစဉ်ပါက ၎င်းတို့သည် ၎င်းတို့၏ တစ်သက်တာလုံး ဤလုပ်ငန်းနယ်ပယ်နှင့် ချည်နှောင်ခံရလိမ့်မည်။ သို့သော် ဘုရားသခင်က ၎င်းတို့ကို ဤလုပ်ငန်းနယ်ပယ်တွင် အလုပ်လုပ်ရန် စီစဉ်ထားခြင်း သို့မဟုတ် အမိန့်ဖြင့် ပြဋ္ဌာန်းထားခြင်း မရှိပါက ၎င်းတို့တွင် ဤစိတ်ဝင်စားမှုနှင့် ဝါသနာသာ ရှိလိမ့်မည်ဖြစ်ပြီး ၎င်းတို့က ယင်းကို နှစ်သက်လျှင်ပင် ၎င်းတို့အတွက် ထိုအလုပ်ကို လုပ်ကိုင်ရန် ဖြစ်နိုင်မည် မဟုတ်ပေ။ အချို့လူများသည် ကလေးဘဝကတည်းက အနုပညာကို နှစ်သက်ခဲ့ကြသည်။ ၎င်းတို့၏ မိဘများက ကလေးတွင် ဤစိတ်ဝင်စားမှုနှင့် ဝါသနာရှိသည်ကို မြင်သောအခါ ‘ယင်းကို ပျိုးထောင်ပေးကြစို့။ ငါတို့ မိသားစုက အနုပညာ ပင်ကိုစွမ်းရည်ရှိသူတစ်ဦးကို မွေးထုတ်ပေးနိုင်ကောင်း ပေးနိုင်လိမ့်မည်။ ငါတို့ကလေးက နာမည်ကြီးလာပြီး ကြယ်ပွင့်တစ်ပွင့်ပင် ဖြစ်လာကောင်း ဖြစ်လာလိမ့်မည်’ ဟု တွေးကြသည်။ သို့ဖြင့် ၎င်းတို့သည် ကလေး၏ ကခုန်ခြင်းနှင့် သီချင်းဆိုခြင်း သင်ယူမှုများတွင် စတင်ပျိုးထောင်ပေးကြပြီး နောက်ဆုံးတွင် ကလေးသည် အနုပညာကျောင်းသို့ ဝင်ခွင့်ရသွားသည်။ သင်တန်းဆင်းပြီးနောက်တွင် အနုပညာအပေါ် ကလေး၏ စိတ်ဝင်စားမှုနှင့် ဝါသနာက အားကောင်းနေဆဲ ဖြစ်သော်လည်း ၎င်းတို့သည် ဤလုပ်ငန်းနယ်ပယ်တွင် အလုပ်လုပ်နိုင်ခြင်း ရှိမရှိဟူသည်မှာ မသေချာပေ။ ၎င်းတို့သည် ဤအလုပ်ကို လုပ်ကိုင်တော့မည့် အချိန်တွင် ၎င်းတို့၏ စိတ်အခြေအနေ ပြောင်းလဲသွားပြီး ဤအလုပ်အပေါ် ၎င်းတို့၏ သဘောထားနှင့် အမြင်များ ပြောင်းလဲသွားသည်မှာ ဖြစ်နိုင်ချေရှိသည်၊ ပြီးလျှင် ဓမ္မဓိဋ္ဌာန်ကျသော အခြေအနေများအတွင်းရှိ အမျိုးမျိုးသော အကြောင်းရင်းများကြောင့် ၎င်းတို့သည် ဤလုပ်ငန်းနယ်ပယ်တွင် ပါဝင်ဆောင်ရွက်ရန် လွဲချော်သွားသည်မှာလည်း ဖြစ်နိုင်ချေရှိသည်။ ဤအရာအားလုံးသည် ဖြစ်နိုင်ချေရှိသည်၊ ယင်းမှာ ဘုရားသခင်၏ ကြိုတင်ပြဋ္ဌာန်းမှုအပေါ် မူတည်သည်။” (နှုတ်ကပတ်တော်၊ အတွဲ (၇)၊ သမ္မာတရားကို လိုက်စားခြင်းနှင့် စပ်လျဉ်း၍၊ သမ္မာတရားကို လိုက်စားရန်နည်းလမ်း (၁၁)) ဒီကျမ်းပိုဒ်ကို ဖတ်ပြီးနောက်မှာ ကျွန်မ အရမ်းကို စိတ်သက်သာရာရသွားတယ်။ အရင်တုန်းက ကျွန်မဟာ ကိုယ့်စိတ်ဝင်စားမှု၊ ဝါသနာနဲ့ ဆက်စပ်တဲ့အလုပ်ကိုပဲ လိုက်စားရမယ်လို့ ထင်ခဲ့တယ်။ ကိုယ့်စိတ်ဝင်စားမှုက ဘုရားသခင်က ကျွန်မကို ပေးအပ်ထားတဲ့ တာဝန်တစ်ခုဖြစ်နိုင်တယ်လို့ တွေးခဲ့ပြီး၊ အကကို စိတ်အားထက်သန်တဲ့အတွက် အကနဲ့ဆိုင်တဲ့ တာဝန်ကိုပဲ ထမ်းဆောင်ဖို့ လိုတယ်လို့ ထင်ခဲ့တယ်။ ဒါကြောင့် အကနဲ့လုံးဝမဆိုင်တဲ့ တာဝန်ကို ပေးတဲ့အခါမှာ အဲဒီတာဝန်က ကျွန်မနဲ့မသင့်တော်ဘူးလို့ ခံစားရပြီး မလုပ်ချင်ခဲ့ဘူး။ ဒါပေမဲ့ လက်တွေ့ဘဝမှာတော့ ကျွန်မဟာ အခက်အခဲတွေနဲ့ပဲ အမြဲကြုံတွေ့ခဲ့ရပြီး အကနဲ့ဆိုင်တဲ့ တာဝန်ကို ဘယ်လိုမှ မရခဲ့ဘူး။ အခုတော့ ဒါတွေအားလုံးဟာ ဘုရားသခင်ရဲ့ အချုပ်အခြာအာဏာနဲ့ အစီအစဉ်တွေပဲဆိုတာကို ကျွန်မ နားလည်သွားပြီ။ နာမည်ကြီး အကသမားတစ်ယောက်ရဲ့ တူမလေးတစ်ယောက်ကို ကျွန်မ စဉ်းစားမိတယ်၊ သူက ငယ်ငယ်ကတည်းက အကမှာ အလားအလာကောင်းတွေ ပြသခဲ့ပြီး အကသမားဖြစ်တဲ့ သူမရဲ့အဒေါ်က သူမကို မိသားစုအမွေအနှစ်ကို ဆက်ခံစေချင်ခဲ့တယ်၊ ဒါပေမဲ့ သူ့ကို ကိုယ်တိုင်ကိုယ်ကျ လေ့ကျင့်ပေးပြီးနောက်မှာတောင် သူ့ရဲ့တူမက အကလောကထဲကို မဝင်ရောက်ခဲ့ဘဲ အဲဒီအစား သရုပ်ဆောင်တစ်ယောက် ဖြစ်သွားခဲ့တယ်။ အချို့သော ကျွမ်းကျင်မှုတွေ ဒါမှမဟုတ် အရည်အချင်းတွေ ရှိပေမဲ့ သူတို့ရဲ့ မိသားစုတွေကို ကျွေးမွေးဖို့အတွက် သာမန်အလုပ်တွေမှာပဲ သူတို့ရဲ့ဘဝကို ကုန်ဆုံးပြီး သူတို့ရဲ့ စိတ်ဝင်စားမှုတွေနဲ့ ဝါသနာတွေနဲ့ သက်ဆိုင်တဲ့ နယ်ပယ်တစ်ခုမှာ အလုပ်မလုပ်နိုင်တဲ့ လူတွေရဲ့ ဥပမာတွေလည်း မရေမတွက်နိုင်အောင် ရှိပါတယ်။ ဒီကနေတစ်ဆင့် ကျွန်မ သိမြင်လာတယ်၊ ဘုရားသခင်က လူတွေ သူတို့ရဲ့ဘဝမှာ ဘာအလုပ်တွေ လုပ်မလဲဆိုတာကို အချုပ်အခြာအာဏာ ကိုင်စွဲထားပြီး စီစဉ်ပေးတယ်၊ လူတွေမှာ ဘာပြောပိုင်ခွင့်မှမရှိဘဲ ဒီလိုအရာတွေကို ဖြစ်လာအောင် အတင်းအကျပ် လုပ်လို့မရဘူး။ ကိုယ့်စိတ်ဝင်စားမှုနဲ့ဆိုင်တဲ့ တာဝန်ကို မထမ်းဆောင်နိုင်ခဲ့ပေမဲ့ ဘုရားသခင်က ကျွန်မကို တခြားတာဝန်တွေကို ထမ်းဆောင်ဖို့ အစွမ်းအစကို ပေးခဲ့တယ်။ အခု ကျွန်မ စာနဲ့ပတ်သက်တဲ့အလုပ်ကို လုပ်နေတယ်၊ ဒါက အရင်က ကျွန်မ ဘယ်တုန်းကမှ လုပ်ဖြစ်လိမ့်မယ်လို့ မတွေးခဲ့ဖူးတဲ့ တာဝန်တစ်ခုပါ။ အမျိုးမျိုးသော ဆောင်းပါးတွေနဲ့ တရားဒေသနာတွေကို ဖတ်ရှုခြင်းအားဖြင့် ရူပါရုံဆိုင်ရာ သမ္မာတရားတချို့ကို ကျွန်မ သင်ယူခဲ့တယ်၊ ဘုရားသခင်ရဲ့အမှုတော်ကို နည်းနည်း သိနားလည်လာပြီး၊ ဘုရားသခင် ကျွန်မတို့အတွက် စီစဉ်ပေးတဲ့ အခြေအနေတွေဟာ အကောင်းဆုံးဖြစ်ပြီး ကျွန်မတို့ရဲ့အသက်တာအတွက် အကျိုးရှိတယ်ဆိုတာကို ကိုယ်တိုင်ကိုယ်ကျ အတွေ့အကြုံရခဲ့တယ်။ အနာဂတ်မှာ အကတာဝန်ကို ထမ်းဆောင်ခွင့်ရသည်ဖြစ်စေ၊ မရသည်ဖြစ်စေ ကျွန်မ ကျိုးနွံနာခံဖို့ ဆန္ဒရှိတယ်၊ ဘုရားသခင် စီစဉ်ညွှန်ကြားတဲ့ ဘယ်ပတ်ဝန်းကျင်မှာမဆို သမ္မာတရားကို လိုက်စားပြီး ဘုရားသခင်ရဲ့ အမှုတော်ကို အတွေ့အကြုံခံစားဖို့ ဆန္ဒရှိတယ်။ ဒါ့အပြင် အားလပ်ချိန်တွေမှာ အသင်းတော်ရဲ့ ကကွက်တွေကို လေ့လာရင်းနဲ့ ကိုယ့်စိတ်ဝင်စားမှုကို ဆက်ပြီး ပျိုးထောင်နေပါတယ်။ တစ်ခါတလေ ညစာစားပြီးရင် ခဏလောက်ကလိုက်တယ်။ အဲဒီလိုလုပ်ပြီးရင် ကျွန်မ အမြဲတမ်း နည်းနည်းပိုပြီး ပျော်ရွှင်တယ်လို့ ခံစားရတယ်။ ကိုယ့်ရဲ့ဝါသနာနဲ့ စိတ်ဝင်စားမှုတွေကို ဒီလိုသဘောထားတာက မှန်ကန်တယ်လို့ ကျွန်မထင်တယ်။ ဒီဝါသနာကို ပေးသနားတဲ့အတွက် ဘုရားသခင်ကို လှိုက်လှိုက်လှဲလှဲကျေးဇူးတင်ပါတယ်၊ ဒါက ကျွန်မဘဝကို နည်းနည်းပိုပြီး စိတ်ဝင်စားစရာကောင်းအောင် လုပ်ပေးပါတယ်။ ကျွန်မရဲ့ တာဝန်ကို ကောင်းကောင်းမွန်မွန် ထမ်းဆောင်ပြီး ဘုရားသခင်ရဲ့ မေတ္တာကို ပြန်ဆပ်ဖို့ ပိုပြီးတော့တောင် ကြိုးစားရပါဦးမယ်။


၅။ ပြဿနာများကို တိုင်ကြားခြင်းနှင့်ဆိုင်သည့် အခက်အခဲ

ဖိလစ်ပိုင်မှ ဂျီနာ

၂၀၂၂ ခုနှစ်မှာ ကျွန်မက စာနဲ့ပတ်သက်တဲ့ တာဝန်ကို ထမ်းဆောင်ခဲ့တယ်။ မမျှော်လင့်ဘဲနဲ့ ခရိုင်ခေါင်းဆောင်ဖြစ်တဲ့ ကေလီနဲ့ ကျွန်မ ဆုံခဲ့တယ်။ သူ့ရဲ့အတွေ့အကြုံတွေကို ကြားရတဲ့အခါ သူခေါင်းဆောင်လုပ်လာတာ ငါးနှစ်ရှိပြီဆိုတာ ကျွန်မသိလိုက်ရတယ်။ သူ့မှာ ဆုကျေးဇူးတချို့ရှိတယ်၊ ဉာဏ်လည်းတော်တော်ထက်တယ်၊ အလုပ်တာဝန် ခွဲခန့်တာတွေမှာလည်း စနစ်တကျရှိတယ်။ ကျွန်မ သူ့ကို အရမ်းလေးစားခဲ့တယ်။ ဒါပေမဲ့ သူကအလုပ်မှာ သူ့ရဲ့ လုပ်ရည်ကိုင်ရည်ကို သူ့ရဲ့အလုပ်ဖော်တွေဆီ ပြဖို့အတွက် သူတို့တာဝန်တွေမှာ အခက်အခဲတွေ ကြုံရတဲ့အခါ သူက မကူညီတဲ့အပြင် သူ့အလုပ်ရလဒ်တွေကိုလည်း ကြွားလုံးထုတ်ခဲ့တယ်၊ သူ့အပေါ် လေးစားစေပြီး မစွမ်းဆောင်နိုင်သူတွေအဖြစ် သူတို့ကိုယ်သူတို့ ဘောင်ခတ်မိအောင် ဖြစ်စေခဲ့တယ်ဆိုတာကိုလည်း ကျွန်မ သိခဲ့ရတယ်။ ကေလီက တော်တော်လေး ကြွားဝါနေခဲ့ပေမဲ့ ကိုယ့်ကိုယ်ကို သိတဲ့အသိ နည်းနည်းပဲရှိတာကို ကျွန်မ တွေ့ခဲ့ရပြီး ကျွန်မ ကိုယ့်ဘာသာ တွေးမိတယ်။ “ကေလီက ဉာဏ်ကောင်းပြီး ဆုကျေးဇူးတချို့ ရှိပေမဲ့ သူ့ရဲ့ အသက်ဝင်ရောက်မှုကတော့ တော်တော်အားနည်းပြီး၊ ပြဿနာတွေ ရင်ဆိုင်ရတဲ့အခါ သူ့ကိုယ်သူ သုံးသပ်တာ၊ သိတာမျိုးလည်း မရှိဘူး” လို့ပေါ့။ နောက်ပိုင်းမှာ ကေလီက တခြားလူတွေကို ပျိုးထောင်မပေးတဲ့အပြင် ဧဝံဂေလိအလုပ်ကို ဂရုမစိုက်၊ လက်ရှောင်တဲ့ နည်းလမ်း သုံးတယ်ဆိုတာကို အစ်မစတေဆီက တွေ့ရှိခဲ့တယ်ဆိုတာကိုလည်း ကျွန်မ ကြားရတယ်။ ကေလီက လက်တွေ့ကျတဲ့အလုပ်ကို လုပ်ရဲ့လားလို့ ကေသီရဲ့အလုပ်ဖော်တွေကို သူ မေးခဲ့တယ်။ ဒီအကြောင်းကို ကေလီသိသွားတဲ့အခါမှာတော့ သူက သူ့ကိုယ်သူ သုံးသပ်ဖို့ ပျက်ကွက်တဲ့အပြင် သူ့အလုပ်ဖော်တွေနဲ့ စတေစီအပေါ်မှာလည်း အမြင်စောင်းသွားခဲ့တယ်။ သူဟာ သူ့အလုပ်ဖော်တွေနဲ့ ပူးပေါင်းဆောင်ရွက်ပြီး အလုပ်အကြောင်း ဆွေးနွေးဖို့ စိတ်မပါတော့ဘူး၊ အကျိုးဆက်ကတော့ ဧဝံဂေလိအလုပ်မှာ ရလဒ်မကောင်းတော့ဘူးပေါ့။ ကျွန်မ ကေလီကို ထပ်ပြီး တွေ့ရတဲ့အခါ၊ သူ့အခြေအနေမကောင်းဘူးဆိုတာရယ်၊ ညီအစ်ကိုမောင်နှမတွေရဲ့ ပြဿနာတွေကို ဖြေရှင်းပေးရမှာကြောက်လို့ ဒီတာဝန်ကို သူ့အလုပ်ဖော်တွေအပေါ် တွန်းပို့လိုက်တယ်ဆိုတာရယ်ကို သိလိုက်ရတယ်။ ကျွန်မ တော်တော် အံ့ဩသွားပြီး တွေးမိတယ်၊ “ကေလီက ခရိုင်ခေါင်းဆောင်တစ်ယောက်ဖြစ်ပြီး သူ့ရဲ့ အဓိကအလုပ်က သမ္မာတရားကို မိတ်သဟာယဖွဲ့ပြီး ပြဿနာတွေ ဖြေရှင်းပေးဖို့ပဲ။ ဒါပေမဲ့ သူက ညီအစ်ကိုမောင်နှမတွေရဲ့ ပြဿနာတွေကိုတောင် မဖြေရှင်းပေးနိုင်ဘူး။ ခေါင်းဆောင်တစ်ယောက်ရဲ့ အဓိကအလုပ်ကို သူ ကောင်းကောင်းလုပ်နိုင်ရဲ့လား” လို့ပေါ့။ ဒါပေမဲ့ နောက်တော့ တွေးမိတယ်၊ “သူ ဒီအချိန်အတောအတွင်းမှာ လမ်းမှားလျှောက်နေမိတာများ ဖြစ်နိုင်မလား။ ထောက်ပြကူညီမှုတွေကနေတစ်ဆင့် သူ့အခြေအနေကို ပြောင်းလဲနိုင်ရင် သူ ခေါင်းဆောင်တာဝန်ကို ဆက်ထမ်းဆောင်နိုင်သေးတယ်။ တကယ်တော့ သူက ခေါင်းဆောင်လုပ်လာတာ နှစ်တွေအများကြီးရှိပြီဖြစ်သလို အလုပ်တချို့ကို စီစဉ်ပြီး အကောင်အထည်ဖော်နိုင်တာပဲလေ။ သူ့ရဲ့ အသက်ဝင်ရောက်မှုကို လစ်လျူရှုထားတဲ့ကိစ္စကိုတော့ အကူအညီနဲ့ ထောက်ပြမှုတွေ ပိုပေးသင့်တယ်” ပေါ့။ ဒါနဲ့ ကျွန်မလည်း အဲဒီပြဿနာကို သူ့ဆီ ထောက်ပြခဲ့တယ်။ ကေလီက ပြုပြင်တာတွေ လုပ်ဖို့ လိုလားတယ်လို့ ပြောခဲ့ပေမဲ့ နောက်ပိုင်း ကျွန်မသိလိုက်ရတာက သူဟာ အလုပ်များတာနဲ့ပဲ အချိန်တွေ ကုန်နေပြီး သူ့မှာ အသက်ဝင်ရောက်မှုလည်း မရှိသေးဘူးဆိုတာပါပဲ။ ကျွန်မ ကိုယ့်ဘာသာ တွေးမိတယ်၊ “ကေလီမှာ အသက်ဝင်ရောက်မှုမရှိဘူး။ သူက ညီအစ်ကိုမောင်နှမတွေရဲ့ ပြဿနာတွေကို မဖြေရှင်းနိုင်ဘူး၊ လက်တွေ့ကျတဲ့အလုပ်ကိုလည်း မလုပ်နိုင်ဘူး။ သူက အယောင်ဆောင် ခေါင်းဆောင်တစ်ယောက်များ ဖြစ်နေနိုင်မလား” လို့ပေါ့။ ဒါပေမဲ့ ကေလီရဲ့ လုပ်ဆောင်ချက်တွေအပေါ် ကျွန်မရဲ့နားလည်မှုက အရမ်းအကန့်အသတ်ရှိနေပြီးတော့ ကျွန်မ ရှင်းရှင်းလင်းလင်းလည်း မမြင်နိုင်သေးတာကြောင့် အထက်အဆင့်ဆီ ဒီကိစ္စကို ကျွန်မ မတိုင်ကြားခဲ့ဘူး။

၂၀၂၃ ဧပြီလရောက်တော့၊ နာမည်ဂုဏ်သတင်းနဲ့ အဆင့်အတန်းကို လိုက်စားပြီး လက်တွေ့ကျတဲ့အလုပ် မလုပ်နိုင်လို့ ကျွန်မ အဖြုတ်ခံခဲ့ရတယ်၊ ပြီးတော့ ကေလီရဲ့ပြဿနာကိုလည်း ကျွန်မ ဆက်မစဉ်းစားဖြစ်တော့ဘူး။ နောက်ပိုင်းမှာ၊ ညီအစ်ကိုမောင်နှမတွေအနေနဲ့ သူတို့ တွေ့ရတဲ့ အယောင်ဆောင် ခေါင်းဆောင်၊ အန္တိခရစ်တစ်ယောက်ယောက်ကို တိုင်ကြားကြဖို့ စာတစ်စောင်ကို အသင်းတော်က ထုတ်ပြန်ခဲ့တယ်။ ကျွန်မ ကေလီကို တွေးမိတယ်၊ “ကေလီက တခြားသူတွေ သူ့ကို အထင်ကြီးလေးစားအောင်လို့ ကြွားဝါရတာကို သဘောကျတယ်။ ညီအစ်မတွေရဲ့ အကြံပြုချက်ကိုလည်း လက်မခံဘူး၊ သူတို့အပေါ် အမြင်တောင် စောင်းသေးတယ်။ ဒါ့အပြင် ကိစ္စတွေကြုံလာရင် သူက သင်ခန်းစာမယူဘူး၊ အသက်ဝင်ရောက်မှုလည်း မရှိဘူး။ သူ့ရဲ့ပြဿနာကို အသင်းတော်က စုံစမ်းစစ်ဆေးနိုင်အောင် အထက်ကို ငါတိုင်ကြားသင့်သလား” လို့ပေါ့။ ဒါပေမဲ့ နောက်တော့ ကျွန်မတွေးမိတယ်၊ “ကေလီက အသင်းတော်တော်များများရဲ့အလုပ်အတွက် တာဝန်ယူထားတာ။ ငါသာ မမှန်မကန် တိုင်မိပြီး သူ့ကိုထိခိုက်နစ်နာစေရင် ဒါမှမဟုတ်၊ သူ့အခြေအနေကို ထိခိုက်ပြီး သူ့တာဝန်တွေမှာ ကြန့်ကြာတာတွေ ဖြစ်သွားရင်၊ ငါက အဖျက်အမှောင့်လုပ်တဲ့သူ၊ နှောင့်ယှက်တဲ့သူ ဖြစ်သွားမှာပဲ။ ငါ့ရဲ့ လက်ရှိတာဝန်ကို ဆုံးရှုံးသွားနိုင်တယ်၊ အခြေအနေဆိုးရင် ဆင်ခြင်သုံးသပ်ဖို့ သီးခြားခွဲခံရနိုင်တယ်။ ထားလိုက်ပါ။ ပြဿနာ နည်းလေ၊ ကောင်းလေပဲ။ ဒါ့အပြင် အခြေအနေကို ငါနားလည်ထားတာကလည်း အကန့်အသတ်ရှိပြီး၊ ကေလီက အယောင်ဆောင် ခေါင်းဆောင်တစ်ယောက်ဆိုတာကိုလည်း ငါလုံးဝ မသေချာနိုင်ဘူး။ ကိုယ့်ခေါင်းကိုယ်ငုံ့ပြီး လက်ထဲမှာရှိတဲ့ တာဝန်တွေကိုပဲ ကောင်းကောင်းထမ်းဆောင်သွားတာ အကောင်းဆုံးပဲ” လို့ပေါ့။ ဒါကို တွေးမိတော့ ကေလီရဲ့ပြဿနာကို ကျွန်မ မတိုင်ကြားခဲ့ဘူး။

အဲဒီအချိန်အတောအတွင်းမှာ၊ အသင်းတော်က အယောင်ဆောင် ခေါင်းဆောင်တွေနဲ့ အန္တိခရစ်တွေကို စစ်ဆေးဖို့ စာတွေကို မကြာခဏ ထုတ်ပြန်ခဲ့တယ်။ အဲဒီလိုစာတွေကို တွေ့တိုင်း ကျွန်မ ဒွိဟဖြစ်တယ်။ ကျွန်မ ချီတုံချတုံ ဖြစ်နေတဲ့အချိန်မှာပဲ၊ အစ်မတစ်ယောက်က အသင်းတော်ခေါင်းဆောင်တစ်ယောက်ကို တိုင်ကြားခဲ့တယ်လို့ ကျွန်မကြားလိုက်တယ်။ နောက်ထပ် နားလည်အောင်လုပ်ပြီး အတည်ပြုကြည့်လိုက်တော့၊ တိုင်ကြားခံရတဲ့ခေါင်းဆောင်ဟာ ဖောက်ပြန်ပျက်စီးမှုကို ထုတ်ဖော်တာ တချို့ပဲရှိပြီး လက်တွေ့ကျတဲ့အလုပ်မလုပ်တဲ့ အယောင်ဆောင် ခေါင်းဆောင်တစ်ယောက် မဟုတ်ဘူးဆိုတာ သိလိုက်ရတယ်။ တိုင်ကြားတဲ့လူက မာနထောင်လွှားတဲ့ စိတ်သဘောထားရှိတယ်။ သူက ခေါင်းဆောင်ရဲ့ ဖောက်ပြန်ပျက်စီးမှု ထုတ်ဖော်တာကို မလွတ်တမ်းအသုံးချပြီး အယောင်ဆောင် ခေါင်းဆောင်အနေနဲ့ ပြစ်တင်ရှုတ်ချခဲ့တာဖြစ်သလို၊ ပြီးတော့ သူက စကားပြောတဲ့အခါ တခြားသူတွေကို မကြာခဏ ဘောင်ခတ်တတ်သလို အဖွဲ့ထဲမှာလည်း အပြုသဘောဆောင်တဲ့ အခန်းကဏ္ဍမှာ မပါဘူး။ နောက်ဆုံးမှာ သူက ဆင်ခြင်သုံးသပ်ဖို့အတွက် သီးခြားခွဲထားတာ ခံခဲ့ရတယ်။ ဒီသတင်းကိုကြားတော့ ကျွန်မ လန့်သွားပြီး တွေးမိတယ်၊ “ကေလီရဲ့ ပြဿနာကို ငါ ဆက်တိုင်ကြားပြီး တလွဲတိုင်ကြားမိရင်၊ ငါ့အခြေအနေလည်း စုံစမ်းစစ်ဆေးတာခံရမှာလား။ ငါခေါင်းဆောင်ဖြစ်ခဲ့တဲ့ အရင်တုန်းက အန္တိခရစ်တစ်ယောက်ကို အရေးကြီးတဲ့နေရာမှာ ထားခဲ့ပြီး အသင်းတော်အလုပ်ကို နှောင့်ယှက်တာ၊ အဖျက်အမှောင့်လုပ်တာတွေ ဖြစ်စေခဲ့တယ်။ ဒီတစ်ခါ ငါသာ မှားတိုင်မိလို့ ကေလီရဲ့အခြေအနေကို ထိခိုက်ပြီး အသင်းတော်အလုပ်ကို ကြန့်ကြာစေရင်၊ ငါ့ရဲ့ပြစ်မှားမှုတွေက စုပုံလာမှာပဲ။ အဲဒီအခါကျရင် ဆင်ခြင်သုံးသပ်ဖို့အတွက် ငါ သီးခြားခွဲခံရမှာလား၊ ဒါမှမဟုတ် ရှင်းလင်းပစ်တာတောင် ခံရမှာလား။ ဒါ့အပြင်၊ ကေလီ့အပေါ် ငါ နားလည်တာ အကန့်အသတ်ရှိပြီး သူက အယောင်ဆောင်ခေါင်းဆောင်ဆိုတာကိုလည်း မသေချာနိုင်ဘူး။ ထားလိုက်ပါတော့။ ငါ အရဲစွန့်ပြီး ဒီပြဿနာကို မတိုင်ကြားတာပဲ ပိုကောင်းပါတယ်။ ကေလီက တခြားညီအစ်ကိုမောင်နှမတွေနဲ့လည်း အမြဲထိတွေ့ဆက်ဆံနေတာပဲ၊ ဒီတော့ သူသာ အယောင်ဆောင်ခေါင်းဆောင်ဖြစ်နေရင် တခြားသူတွေလည်း သူ့ပြဿနာကို သတိထားမိပြီး တိုင်ချက် ရေးကြမှာပဲ။ အဲဒီအချိန်ကျရင် သူ့ရဲ့ သရုပ်သကန်တွေနဲ့ပတ်သက်လို့ ငါက သတင်းအချက်အလက် ပေးလို့ရပါတယ်လေ။ ဒီလိုနဲ့ ငါ စစ်ဆေးစုံစမ်းတာ ခံရမှာ မဟုတ်ဘူး။ အဲဒါ အများကြီးပိုကောင်းမှာပဲ” လို့ပေါ့။ ဒီလိုတွေးမိလိုက်တဲ့အခါ၊ ပြဿနာ တိုင်ကြားမဲ့ စိတ်ကူးကို ကျွန်မ လုံးဝ လက်လျှော့လိုက်တယ်။

၂၀၂၃ ခုနှစ် ဇွန်လမှာ၊ အသင်းတော်က အန္တိခရစ်တစ်ယောက်အတွက် နှင်ထုတ်ခြင်းဆိုင်ရာ ကြေညာချက်တစ်ခုကို ထုတ်ပြန်ခဲ့တယ်။ ကြီးကြပ်ရေးမှူးတစ်ယောက်ဖြစ်တဲ့ ဒီအန္တိခရစ်ဟာ နာမည်ဂုဏ်သတင်းနဲ့ အဆင့်အတန်းကို လိုက်စားပြီး အသင်းတော်အလုပ်ကို ဆိုးဆိုးရွားရွား နှောင့်ယှက်တာ၊ အဖျက်အမှောင့်လုပ်တာတွေ ဖြစ်စေခဲ့တယ်။ ခေါင်းဆောင်က ကျွန်မတို့ကိုပြောတယ်၊ အသင်းတော်ထဲမှာ အယောင်ဆောင် ခေါင်းဆောင်၊ အန္တိခရစ် တစ်ယောက်ယောက်ကို တွေ့ရှိရင် အသင်းတော်အလုပ်ကို ကာကွယ်ဖို့အတွက် အထက်ကို ချက်ချင်းတိုင်ကြားသင့်တယ်တဲ့။ ကျွန်မ ကေလီကို ထပ်ပြီး တွေးမိပြန်တယ်။ သူက အန္တိခရစ်တစ်ယောက် မဟုတ်ပေမဲ့ သူ့မှာ အယောင်ဆောင် ခေါင်းဆောင်တစ်ယောက်ရဲ့ သရုပ်သကန်တွေ ရှိနေတယ်။ ပြဿနာကို ကျွန်မ စသတိထားမိကတည်းက ခြောက်လနီးပါးရှိပြီ၊ ကျွန်မက အထက်ကို မတိုင်ကြားရဲဘဲ ရှောင်နေခဲ့တာ။ သူသာ တကယ်ပဲ အယောင်ဆောင်ခေါင်းဆောင်ဖြစ်နေရင် ညီအစ်ကိုမောင်နှမအားလုံးကို ထိခိုက်နစ်နာစေမှာ မဟုတ်ဘူးလား။ အသင်းတော်အလုပ်ကိုလည်း ထိခိုက်တာတွေ အများကြီးဖြစ်စေမှာပဲ။ အန္တိခရစ် ယန်ကို ဘုရားသခင် ဖော်ထုတ်တုန်းက ပြောခဲ့တဲ့ နှုတ်ကပတ်တော်တွေကို ကျွန်မ ပြန်သတိရမိတယ်။ “အန္တိခရစ်များက အမှုအရာများကို လုပ်ဆောင်သည့်အခါ သရုပ်သကန်အချို့ ရှိသည်။ သူသည် မမြင်ကွယ်ရာတွင် အမှုအရာများကို လုပ်ဆောင်ရုံမျှသာ မဟုတ်ပေ။ ထိုသရုပ်သကန်များကို လူကိုယ်တိုင် သင် သတိပြုမိနိုင်သည်။ ထိုသရုပ်သကန်များကို သင်တို့ မမြင်နိုင်ခဲ့လျှင် သင်တို့ မျက်ကန်းဖြစ်ကြသည် မဟုတ်လော။ (ဟုတ်ပါသည်။) ထို့ကြောင့် ဤသို့သော လူတစ်ဦး ယခုအခါ ထပ်ပေါ်လာခဲ့လျှင် ၎င်းကို သင်တို့ သိမြင်နိုင်ကြမည်လော။ ယန်ကဲ့သို့သော လူတစ်ဦးသည် တကယ့်အလုပ်ကို လုပ်ဆောင်နိုင်သလော။ ၎င်းတို့သည် သမ္မာတရားနှင့်ပတ်သက်၍ မိတ်သဟာယပြုကာ ပြဿနာများကို ဖြေရှင်းနိုင်သလော။ (မဖြေရှင်းနိုင်ပါ။) မဖြေရှင်းနိုင်ဟု အဘယ်ကြောင့် သင်တို့ ပြောကြသနည်း။ (အလုပ်ရလဒ်များအရ အသင်းတော်တွင် အချိန်ကြာမြင့်စွာ မပြေလည်ဘဲ ရှိနေခဲ့သည့် ပြဿနာများစွာ ရှိခဲ့သည်။ အလုပ်အားလုံး၏ တိုးတက်မှုက အလွန့်အလွန် နှေးကွေးပြီး ကျွန်ုပ်တို့ ရိုက်ကူးခဲ့သည့် ရုပ်ရှင်ဇာတ်ကားများက ဘုရားအိမ်တော်၏ သတ်မှတ်ချက်များကို မပြည့်မီခဲ့ပါ။) ယန်ကို အရေးယူဆောင်ရွက်ခြင်း မရှိမီတွင် ဤအရာက ပြဿနာတစ်ခုဖြစ်သည်ကို သင်တို့ မြင်ခဲ့ကြသလော။ (မမြင်ခဲ့ကြပါ။) သို့ဆိုလျှင် တရားဒေသနာများကို နားထောင်ပြီးနောက်တွင် သင်တို့ မည်သည့်အရာကို နားလည်ကြသနည်း။ ထိုသို့သော ဆိုးရွားသည့် ပြဿနာများကို သင်တို့ မမြင်နိုင်ကြပေ။ ထို့နောက် သင်တို့သည် ‘သူနှင့် ကျွန်ုပ်တို့ အပေါင်းအသင်း မလုပ်ခဲ့ကြပါ။ မမြင်ကွယ်ရာတွင် သူ လုပ်ဆောင်နေခဲ့သည့် အရာများကို ကျွန်ုပ်တို့ အဘယ်သို့ သိနိုင်မည်နည်း။ ကျွန်ုပ်တို့သည် သာမန်ယုံကြည်သူများသာ ဖြစ်သည်။ သူသည် ခေါင်းဆောင်တစ်ဦး ဖြစ်သည်။ သူ့နောက်ကို ဟိုဟိုသည်သည် ကျွန်ုပ်တို့ အမြဲ မလိုက်နိုင်သောကြောင့် သူ့ကို ကျွန်ုပ်တို့ မရိပ်စားမိနိုင်သကဲ့သို့ သူ့ကို မတိုင်ကြားခဲ့သည်မှာ ကျိုးကြောင်းဆီလျော်ပါသည်’ဟု ပြောလျက် ဆင်ခြေများကိုသာ အမြဲရှာကြလေသည်။ ဤသည်မှာ သင်တို့ ဆိုလိုသည့်အရာ ဖြစ်သည် မဟုတ်လော။ (ဟုတ်ပါသည်။) ဤအရာ၏ သဘာဝမှာ အဘယ်နည်း။ (ကျွန်ုပ်တို့ယူရမည့် တာဝန်များကို ရှောင်လွှဲရန် ကျွန်ုပ်တို့ ကြိုးစားနေခြင်း ဖြစ်သည်။)” (နှုတ်ကပတ်တော်၊ အတွဲ (၄)၊ အန္တိခရစ်တို့ကို ဖော်ထုတ်ခြင်း၊ အချက် ၇- ၎င်းတို့သည် ကောက်ကျစ်ဆိုးယုတ်ကာ မသိမသာ ဒုက္ခပေးတတ်ပြီး လှည့်စားတတ်သည် (အပိုင်း ၁)) ဘုရားရဲ့ နှုတ်ကပတ်တော်တိုင်းက ကျွန်မရဲ့ နှလုံးသားကို လာရိုက်ခတ်တယ်။ ကျွန်မက ပြဿနာတွေကို လုံးဝ မတိုင်ကြားဖို့အတွက် အခြေအနေကို အပြည့်အဝ နားမလည်ဘူး၊ ထွင်းဖောက်မမြင်နိုင်ဘူးဆိုတဲ့ ဆင်ခြေကို အမြဲ သုံးခဲ့တယ်။ တကယ်တော့ ကေလီရဲ့အပြုအမူကို ကျွန်မ သတိထားမိပြီး သူဟာ အယောင်ဆောင် ခေါင်းဆောင်တစ်ယောက် ဖြစ်နိုင်တယ်လို့ ယုံကြည်ခဲ့ပေမဲ့၊ မမှန်တဲ့တိုင်ကြားချက်တစ်ခု လုပ်မိရင် တာဝန်ယူရမှာကို ကြောက်ခဲ့တယ်။ ဒါကြောင့် သူနဲ့ သိပ်မဆက်ဆံခဲ့ဘူး၊ ကိစ္စတွေကို ထွင်းဖောက်မမြင်နိုင်ခဲ့ဘူးဆိုတဲ့ အကြောင်းပြချက်ကို ကျွန်မ စိတ်ကူးရခဲ့တာပါ။ အယောင်ဆောင် ခေါင်းဆောင်တွေနဲ့ အန္တိခရစ်တွေကို တိုင်ကြားဖို့ တိုက်တွန်းတဲ့ မိတ်သဟာယဖွဲ့မှုတွေ ရှိတဲ့အခါတိုင်း၊ ကျွန်မရဲ့ အသိစိတ်က ကျွန်မကို စွပ်စွဲနေခဲ့ပေမဲ့၊ ကိစ္စကို ထွင်းဖောက်မမြင်နိုင်ခဲ့ဘူးဆိုတဲ့ ဆင်ခြေနဲ့ပဲ ကျွန်မ ဆက်ပြီး မျိုသိပ်ထားခဲ့တယ်။ အမှန်တရားကတော့ ဒီဆင်ခြေဟာ လုံးဝအခြေအမြစ်မရှိဘဲ ကျွန်မက တာဝန်ကို ရှောင်လွှဲနေတာပါပဲ။ ခေါင်းဆောင်တစ်ယောက်နဲ့ပတ်သက်တဲ့ ပြဿနာကို မြင်ပြီးမှတော့ ကျွန်မ ချက်ချင်း တိုင်ကြားခဲ့သင့်တယ်။ ကျွန်မ အဲဒါကို ထွင်းဖောက်မမြင်နိုင်ရင်တောင်၊ အချိန်အရမ်း ကြန့်ကြာမနေအောင်လို့ သမ္မာတရားကို နားလည်တဲ့ ညီအစ်ကိုမောင်နှမတွေဆီကနေ ဒီကိစ္စကိုတင်ပြပြီး မိတ်သဟာယရှာဖွေနိုင်သေးတယ်လေ။ ဒီတစ်ခါတော့ ကျွန်မ ဆက်ပြီး မရှောင်လွှဲနိုင်တော့ဘူး။ ဒါပေမဲ့ ကေလီ့အခြေအနေကို တိုင်ကြားဖို့ ကျွန်မ စဉ်းစားလိုက်တဲ့အခါ၊ ခေါင်းဆောင်က ကျွန်မကို ရာထူးတိုးပြီး ပျိုးထောင်ပေးချင်တယ်လို့ ပြောခဲ့တာကို ရုတ်တရက် သတိရလိုက်တယ်။ ကျွန်မ တွေးမိတယ်၊ “ငါသာ ဒီကိစ္စကို မှားတိုင်မိရင် ရာထူးတိုးဖို့ အခွင့်အရေးကို ဆုံးရှုံးသွားနိုင်တယ်၊ လက်ရှိတာဝန်ကို ထမ်းဆောင်ခွင့်တောင် ဆုံးရှုံးသွားနိုင်တာပဲ။ ဒါပေမဲ့ ငါသာ ဒီပြဿနာကို မတိုင်ကြားဘဲ ကေလီမှာ တကယ်ပြဿနာရှိနေခဲ့ရင်၊ အသင်းတော်အလုပ်ကို သိသိသာသာ ထိခိုက်စေနိုင်တယ်” လို့ပေါ့။ ဒီအတွေးတွေက ကျွန်မကို အရမ်းဒွိဟဖြစ်စေခဲ့တယ်။ အသင်းတော်အလုပ်ကို ကာကွယ်ဖို့အတွက် ရပ်တည်ပြီး ဒီပြဿနာကို တိုင်ကြားချင်စိတ် တကယ်ရှိခဲ့ပေမဲ့၊ ဒါက ကိုယ့်ရဲ့ကိုယ်ပိုင်အကျိုးစီးပွားကို ဘယ်လိုထိခိုက်နိုင်တယ်ဆိုတာကို တွေးမိတဲ့အခါတိုင်း ကျွန်မရဲ့ သတ္တိ ပျောက်သွားခဲ့တယ်။ ကျွန်မရဲ့ အသိစိတ်က ကျွန်မကို ဆက်ပြီး စွပ်စွဲနေခဲ့တယ်။ ကျွန်မ ပြဿနာကို တွေ့ပေမဲ့ မတိုင်ကြားဘူး၊ ဘုရားနှုတ်ကပတ်တော်တွေကို နားလည်ပေမဲ့ လက်တွေ့မလုပ်ဆောင်ဘူး။ ကျွန်မက အသင်းတော်ရဲ့အကျိုးစီးပွားကို လုံးဝကို မကာကွယ်နေခဲ့ဘူး။ ကျွန်မ ရာထူးတိုးခံရရင်တောင် ဘာအဓိပ္ပာယ်ရှိမှာလဲ။ ကျွန်မ ငိုပြီး ဘုရားသခင်ရှေ့ကို ဆုတောင်းဖို့ ရောက်လာခဲ့တယ်၊ “အို ဘုရားသခင်၊ ဒီနေ့ သမီးရင်ဆိုင်နေရတဲ့ ဒီအခြေအနေဟာ ကိုယ်တော် စီစဉ်ညွှန်ကြားပြီး စီမံထားတာပါ။ ကိုယ်တော့်ရဲ့ ရည်ရွယ်ချက်ကို သမီးအလေးထားနိုင်မလားဆိုတာကို သိဖို့ ဒါဟာ သမီးအတွက် စမ်းသပ်မှုတစ်ခုလည်း ဖြစ်ပါတယ်။ သမီး အခု အရမ်းဒွိဟဖြစ်နေပါတယ်။ အို ဘုရားသခင်၊ မှန်ကန်တဲ့ရွေးချယ်မှုတစ်ခု လုပ်နိုင်ဖို့ သမီးကို လမ်းပြပေးပါ” လို့ပေါ့။ အဲဒီအချိန်မှာ ဘုရားနှုတ်ကပတ်တော်တစ်ကြောင်းက ကျွန်မစိတ်ထဲ ပေါ်လာတယ်။ “ဘုရားသခင်၏ အနှစ်သာရမှာ ဖြောင့်မတ်ခြင်း ဖြစ်သည်။ ကိုယ်တော်ပြုသောအမှုကို နားလည်ရန် မလွယ်ကူသော်လည်း ကိုယ်တော်ပြုသော အမှုအားလုံးသည် ဖြောင့်မတ်ပေသည်။ လူတို့က နားမလည်ကြခြင်းသာ ဖြစ်သည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောဆွေးနွေးချက်များ၊ အပိုင်း သုံး) ဟုတ်တယ်၊ ဘုရားသခင်ရဲ့ စိတ်သဘောထားက ဖြောင့်မတ်တယ်၊ ဘုရားသခင် ဘာပဲလုပ်လုပ် အဲဒါက ဖြောင့်မတ်တယ်။ ပြဿနာကို ကျွန်မ မတိုင်ကြားရဲခဲ့တဲ့ အဓိကအကြောင်းရင်းက ဘုရားသခင်ရဲ့ ဖြောင့်မတ်တဲ့ စိတ်သဘောထားကို နားမလည်လို့ပဲ၊ အဲဒါက ကျွန်မကို နားလည်မှုလွဲပြီး သတိထားတဲ့ အခြေအနေတစ်ခုမှာ အသက်ရှင်စေခဲ့တယ်။ ပြဿနာတစ်ခုကို မမှန်မကန် တိုင်ကြားမိရုံနဲ့ ဒါမှမဟုတ် အမှားတစ်ခုလုပ်မိရုံနဲ့ ကျွန်မ ဆင်ခြင်သုံးသပ်ဖို့ သီးခြားခွဲခံရမယ် ဒါမှမဟုတ် အရှင်းလင်းခံရမယ်ဆိုသလိုမျိုး ဘုရားသခင်ကို မျှတမှုနဲ့ ဖြောင့်မတ်မှုမရှိတဲ့ ဖောက်ပြန်ပျက်စီးတဲ့ လူသားတွေလိုပဲ ကျွန်မ စိတ်ကူးပုံဖော်ခဲ့တယ်။ ဘုရားသခင်ကို ဒီလို သံသယဝင်မိတာက ကျွန်မဘက်က တကယ်ကို လှည့်ဖြားတတ်လွန်းရာကျတယ်လေ။ ဘုရားသခင်က ဖြောင့်မတ်တယ်၊ ဘုရားရဲ့အိမ်တော်မှာ အရာအားလုံးကို မျှမျှတတနဲ့ တရားနည်းလမ်းကျကျ ကိုင်တွယ်ဖြေရှင်းတယ်။ ကျွန်မက ခေါင်းဆောင်တစ်ယောက်နဲ့ ပတ်သက်တဲ့ ပြဿနာကို တိုင်ကြားခဲ့ရင်၊ အသင်းတော်က စည်းမျဉ်းတွေအတိုင်း စုံစမ်းစစ်ဆေးပြီး ကိုင်တွယ်မှာပဲ၊ ကေလီသာ တကယ်ပဲ အယောင်ဆောင်ခေါင်းဆောင်ဖြစ်နေရင် သူ ချက်ချင်း ဖြုတ်ချခံရမှာပဲ။ ဒါပေမဲ့ သူ အယောင်ဆောင်ခေါင်းဆောင်မဟုတ်ခဲ့ရင်၊ သူ့ကိုယ်သူ သုံးသပ်ပြီး ဝင်ရောက်နိုင်အောင် အသင်းတော်က သူ့ပြဿနာကို ထောက်ပြပြီး သူ့ကို ကူညီမှာဖြစ်သလို ဒါက ကောင်းတဲ့အရာတစ်ခုလည်း ဖြစ်မှာပဲ။ ဒီလိုတွေးလိုက်တော့ ကျွန်မ အတော်အတန် စိတ်သက်သာရာရသွားတယ်။

နောက်ပိုင်းမှာ ဘုရားနှုတ်ကပတ်တော် နောက်တစ်ပိုဒ်ကို ကျွန်မဖတ်လိုက်ရတယ်၊ အဲဒါက ကျွန်မကို လက်တွေ့လုပ်ဆောင်ဖို့ လမ်းကြောင်းတစ်ခု ပေးခဲ့တယ်။ အနန္တတန်ခိုးရှင် ဘုရားသခင် ပြောသည်မှာ “တစ်ခါတစ်ရံ အယောင်ဆောင် ခေါင်းဆောင်များနှင့် အန္တိခရစ်များသည် အပေါ်ယံ ဟန်ဆောင်လုပ်ပြကြပြီး ပြဿနာအချို့ကို ထုတ်ဖော်ပြကြသည်။ လူအချို့က ပြဿနာများရှိသည်ကို မြင်ရုံသာမြင်နိုင်သော်လည်း ဤပြဿနာများ၏ အနှစ်သာရနှင့် အမှန်တရားကို မရိပ်စားမိနိုင်ကြသကဲ့သို့ မည်သို့ ဖြေရှင်းရမည်ကိုလည်း မသိကြပေ။ ဤသည်မှာလည်း ချင့်ချိန်နိုင်စွမ်းမရှိခြင်းနှင့် ဆက်စပ်သည်။ ထိုသို့သော အခြေအနေများတွင် မည်သည့်အရာကို သင်တို့ လုပ်ဆောင်သင့်သနည်း။ ဤသို့သော အချိန်များတွင် ယင်းတို့ကို ပိုင်းခြားသိမြင်ရန် သမ္မာတရားကို နားလည်သည့် လူတစ်ဦးကို သင်တို့ ရှာသင့်သည်။ ထိုကိစ္စရပ်ကို လူတိုင်းက အတူတကွ ရှာဖွေ၊ မိတ်သဟာယပြုကာ ဆွေးနွေးခြင်းဖြင့် တာဝန်ယူနိုင်သည့် လူအချို့ရှိလျှင် သင်တို့အားလုံး သဘောတူညီချက်တစ်ခု ရရှိနိုင်ပြီး ပြဿနာ၏ အနှစ်သာရကို ရိပ်စားမိနိုင်ကာ ထို့နောက်တွင် ၎င်းတို့က အယောင်ဆောင် ခေါင်းဆောင်များနှင့် အန္တိခရစ်များ ဟုတ်မဟုတ်ဟူသည်ကို ပိုင်းခြားသိမြင်နိုင်ကြလိမ့်မည် ဖြစ်သည်။ အယောင်ဆောင် ခေါင်းဆောင်များနှင့် အန္တိခရစ်များ၏ ပြဿနာကို ဖြေရှင်းရန် သိပ်မခက်ပေ။ အယောင်ဆောင် ခေါင်းဆောင်များသည် တကယ့်အလုပ်ကို မဆောင်ရွက်ကြသကဲ့သို့ ၎င်းတို့ကို ရှာဖွေတွေ့ရှိပြီး ရှင်းလင်းစွာ သိမြင်ရန် လွယ်သည်။ အန္တိခရစ်များက အသင်းတော်အလုပ်ကို နှောင့်ယှက်ကာ အဖျက်အမှောင့်လုပ်ကြပြီး ၎င်းတို့ကိုလည်း ရှာဖွေတွေ့ရှိကာ ရှင်းလင်းစွာ သိမြင်ရန် လွယ်ကူသည်။ ဤအရာအားလုံးက ဘုရားသခင် ရွေးချယ်ထားသော လူများ မိမိတို့၏ တာဝန်များ ထမ်းဆောင်ခြင်းအား နှောင့်ယှက်ခြင်း ပြဿနာနှင့် ဆက်စပ်ပြီး ထိုသို့သော လူများကို သင် တိုင်ကြားကာ ဖော်ထုတ်သင့်သည်။ ယင်းကို လုပ်ဆောင်ခြင်းအားဖြင့်သာ အသင်းတော်အလုပ်ကို နှောင့်နှေးသွားခြင်းမှ သင် တားဆီးနိုင်သည်။ အယောင်ဆောင် ခေါင်းဆောင်များနှင့် အန္တိခရစ်များကို တိုင်ကြားခြင်းနှင့် ဖော်ထုတ်ခြင်းသည် ဘုရားသခင်၏ ရွေးချယ်ထားသော လူတို့က မိမိတို့၏ တာဝန်များကို ကောင်းစွာ ထမ်းဆောင်နိုင်စေရန် အာမခံသည့် အလွန်အရေးပါသော အလုပ်ဖြစ်ပြီး ဘုရားသခင်၏ ရွေးချယ်ထားသော လူအားလုံးက ဤတာဝန်ကို ခံယူကြသည်။ မည်သူပင်ဖြစ်ပါစေ အယောင်ဆောင် ခေါင်းဆောင် သို့မဟုတ် အန္တိခရစ်ဖြစ်သရွေ့ ဘုရားသခင် ရွေးချယ်ထားသော လူတို့က ထိုသူတို့ကို ဖော်ထုတ်ကာ တင်ပြသင့်ပြီး ဤနည်းဖြင့် သင်၏ တာဝန်ကို သင် ကောင်းမွန်စွာ ဖြည့်ဆည်းလိမ့်မည် ဖြစ်သည်။ တိုင်ကြားထားသည့် ပြဿနာက မှန်ကန်ပြီး အယောင်ဆောင် ခေါင်းဆောင် သို့မဟုတ် အန္တိခရစ် ဖြစ်ရပ်တစ်ခု အမှန်တကယ် ရှိသရွေ့ ဘုရားအိမ်တော်က ထိုအရာကို အချိန်မီပုံစံဖြင့် စည်းမျဉ်းများနှင့်အညီ အမြဲ ကိုင်တွယ်လိမ့်မည် ဖြစ်သည်။” (နှုတ်ကပတ်တော်၊ အတွဲ (၄)၊ အန္တိခရစ်တို့ကို ဖော်ထုတ်ခြင်း၊ အချက် ၇- ၎င်းတို့သည် ကောက်ကျစ်ဆိုးယုတ်ကာ မသိမသာ ဒုက္ခပေးတတ်ပြီး လှည့်စားတတ်သည် (အပိုင်း ၁)) ဟုတ်တယ်၊ အသင်းတော်မှာ အယောင်ဆောင် ခေါင်းဆောင်တွေ၊ အန္တိခရစ်တွေကို ကြုံတွေ့ရတဲ့အခါ၊ ပြဿနာရဲ့ အနှစ်သာရကို ကျွန်မ ထွင်းဖောက်မမြင်နိုင်ရင်၊ သမ္မာတရားကို နားလည်တဲ့သူတွေနဲ့အတူ မိတ်သဟာယဖွဲ့ပြီး ပိုင်းခြားသိမြင်လို့ရတယ်။ ဒီနည်းနဲ့ ပိုပြီး တိကျတဲ့ နားလည်မှုတစ်ခုကို ရနိုင်တာပေါ့။ ကေလီက အယောင်ဆောင်ခေါင်းဆောင် ဟုတ်မဟုတ်ဆိုတာကို ကျွန်မ ရှင်းရှင်းလင်းလင်း မမြင်နိုင်ခဲ့တဲ့အတွက်၊ ကျွန်မ တခြားသူတွေနဲ့ မိတ်သဟာယဖွဲ့ ရှာဖွေနိုင်တာပဲ။ ရှာဖွေပြီး မိတ်သဟာယဖွဲ့ရာကတစ်ဆင့်၊ ဒီကဏ္ဍနဲ့ပတ်သက်တဲ့ စည်းမျဉ်းတွေကို ကျွန်မ ပိုပြီး ရှင်းရှင်းလင်းလင်း နားလည်နိုင်မှာပဲလေ။ နောက်တော့ ဒီကိစ္စနဲ့ပတ်သက်လို့ ကျွန်မရဲ့ တွဲဖက်လုပ်တဲ့ အစ်မ ရှယ်လီကို ပြောပြလိုက်တယ်။ ရှယ်လီကလည်း ကေလီဟာ လမ်းမှားလျှောက်နေတယ်လို့ ခံစားရပြီး အထက်ကို တိုင်ကြားဖို့ ကျွန်မကို အကြံပြုခဲ့တယ်။ သူက ဒီပြဿနာကို မတိုင်ကြားနိုင်အောင် ကျွန်မ ပူပန်တဲ့အရာက ဘာလဲဆိုတာကိုလည်း သူက မေးခဲ့တယ်။ ရှယ်လီရဲ့မေးခွန်းကနေတစ်ဆင့်၊ တစ်လျှောက်လုံး ပြဿနာကို တိုင်ကြားဖို့ ကျွန်မ ချီတုံချတုံဖြစ်နေခဲ့တာဟာ အဓိကအနေနဲ့ ကိုယ့်ကိုယ်ကိုယ် ကာကွယ်ပြီး ကိုယ့်ရဲ့ကိုယ်ပိုင်အကျိုးစီးပွားကို ထိန်းသိမ်းတာကြောင့်ပဲဆိုတာကို ကျွန်မ သဘောပေါက်သွားတယ်။ ကျွန်မ အရမ်းကို တစ်ကိုယ်ကောင်းဆန်ပြီး စက်ဆုပ်စရာကောင်းလိုက်တာ။

ဘုရားနှုတ်ကပတ်တော်တစ်ပိုဒ်ကို ကျွန်မသတိရပြီး ဖတ်ဖို့ ရှာလိုက်တယ်။ ဘုရားသခင်က ပြောသည် “လူအများစုသည် သမ္မာတရားကို လိုက်စားပြီး လက်တွေ့လုပ်ဆောင်ရန် ဆန္ဒရှိကြသော်လည်း၊ များသောအားဖြင့် ၎င်းတို့သည် ထိုသို့ လုပ်ဆောင်ရန် ဆုံးဖြတ်ချက်နှင့် စိတ်ဆန္ဒ ရှိရုံမျှရှိကြလေသည်။ သမ္မာတရားသည် ၎င်းတို့၏အသက် မဖြစ်လာသေးပေ။ အကျိုးဆက်အနေဖြင့်၊ ဆိုးယုတ်သော အင်အားစုများကို ၎င်းတို့ အမှတ်မထင်တွေ့ရသည့်အခါ သို့မဟုတ် ဆိုးယုတ်သော လူတို့နှင့် မကောင်းသောလူတို့က ဒုစရိုက်မှုများ ကျူးလွန်နေသည် သို့မဟုတ် ခေါင်းဆောင် အတုအယောင်များနှင့် အန္တိခရစ်တို့က အခြေခံသဘောတရားများကို ချိုးဖောက်သည့် နည်းလမ်းဖြင့် အမှုအရာများ လုပ်ဆောင်နေကြ၍ ထိုသို့ဖြင့် အသင်းတော်၏ အမှုကို နှောင့်ယှက်ပြီး ဘုရားသခင် ရွေးချယ်ထားသောလူများကို အန္တရာယ်ဖြစ်စေသည်ကို ကြုံရသည့်အခါ၊ ၎င်းတို့သည် ထရပ်ပြီး ထုတ်ပြောဖို့သတ္တိ မရှိတော့ပေ။ သင်တို့ သတ္တိမရှိသည့်အချိန်ဆိုသည်မှာ မည်သည့်အရာကို ဆိုလိုသနည်း။ သင်တို့ ကြောက်တတ်သည် သို့မဟုတ် စိတ်ထဲရှိသမျှ မဖော်ပြတတ်ဟု ဆိုလိုသလော။ သို့မဟုတ် သင်က စေ့စေ့စပ်စပ် နားမလည်သကဲ့သို့ ထုတ်ပြောရဲခြင်း မရှိသောကြောင့် ဖြစ်သလော။ မဟုတ်ပေ။ ဤသည်မှာ အဓိကအားဖြင့် ဖောက်ပြန်ပျက်စီးသော စိတ်သဘောထားများ၏ ဘောင်ခတ်ခြင်းခံရသည့် အကျိုးဆက်ဖြစ်သည်။ သင်ထုတ်ဖော်ပြသည့် ဖောက်ပြန်ပျက်စီးသော စိတ်သဘောထားများထဲမှ တစ်ခုသည် လှည့်ဖြားတတ်သော စိတ်သဘောထားဖြစ်သည်။ သင့်၌ တစ်စုံတစ်ခုဖြစ်ပျက်သောအခါ သင်ပထမဆုံးတွေးသောအရာမှာ သင်၏ ကိုယ်ပိုင် အကျိုးစီးပွားများဖြစ်သည်။ သင်ပထမဆုံး ထည့်တွက်သောအရာမှာ အကျိုးဆက်များ၊ ဤအရာက သင့်အတွက် အကျိုးရှိမရှိဖြစ်သည်။ ဤသည်မှာ လှည့်ဖြားတတ်သောစိတ်သဘောထားမဟုတ်လော။ နောက်ထပ်တစ်ခုမှာ တစ်ကိုယ်ကောင်းဆန်ပြီး ယုတ်သော စိတ်သဘောထားတစ်ခု ဖြစ်သည်။ သင်က၊ ‘ဘုရားအိမ်တော်၏ အကျိုးစီးပွားများ ဆုံးရှုံးခြင်းတစ်ခုသည် ငါနှင့် အဘယ်ပတ်သက်စရာ ရှိသနည်း။ ငါသည် ခေါင်းဆောင်တစ်ဦး မဟုတ်၊ သို့ဖြစ်၍အဘယ်ကြောင့် ငါ ဂရုစိုက်သင့်သနည်း။ ထိုအရာသည် ငါနှင့် မည်သို့မျှ မပတ်သက်ပါ။ ယင်းသည် ငါ၏ တာဝန် မဟုတ်’ ဟု တွေးသည်။ ထိုအတွေးများနှင့် စကားများသည် သင် သတိရှိစွာ တွေးတောသည့် အရာတစ်ခု မဟုတ်သော်လည်း သင်၏မသိစိတ်က ဖြစ်ပေါ်စေခြင်း ဖြစ်ကာ၊ ယင်းသည် လူများ ပြဿနာတစ်ခုကြုံတွေ့သည့်အခါ ထုတ်ဖော်ပြသည့် ဖောက်ပြန်ပျက်စီးသော စိတ်သဘောထားဖြစ်သည်။ ဤကဲ့သို့ ဖောက်ပြန်ပျက်စီးသော စိတ်သဘောထားများသည် သင်တွေးခေါ်သည့်ပုံစံကို အုပ်စိုးပြီး သင်၏လက်များနှင့် ခြေတို့ကို ချည်နှောင်ကာ၊ သင်ပြောသည့်အရာကို ထိန်းချုပ်သည်။ သင်၏ စိတ်နှလုံးထဲတွင် ရင်ဆိုင်ကာ ပြောလိုသော်လည်း သင်သည် ဒွိဟဖြစ်နေပြီး သင်ထုတ်ပြောသည့်အခါတွင်ပင်၊ ဝေ့လည်ကြောင်ပတ်ဖြင့် သင့်ကိုယ်သင် လူးသာလွန့်သာ ရှိအောင်လုပ်သည်၊ သို့မဟုတ်လျှင် သင်သည် မလိမ့်တပတ်လုပ်ပြီး အမှန်အတိုင်းမပြောပေ။ မြင်တတ်သောသူတို့သည် ဤအရာကို မြင်နိုင်သည်။ အမှန်တွင်၊ သင်ပြောသင့်သည့် အရာအားလုံး သင် မပြောရသေးကြောင်း၊ သင် ပြောပြီးသည့်အရာသည် အကျိုးသက်ရောက်မှုမရှိကြောင်း၊ သင်သည် ဝတ်ကျေတမ်းကျေသာလုပ်ဆောင်နေကြောင်း၊ ပြဿနာ မပြေလည်သေးကြောင်း သင်၏ စိတ်နှလုံးထဲတွင် သင် သိပေသည်။ သင်၏ တာဝန်ကို သင် မဖြည့်ဆည်းသေးပေ၊ သို့သော် သင်က သင်၏ တာဝန်ကို သင် ဖြည့်ဆည်းပြီးဖြစ်သည်၊ သို့မဟုတ် ဖြစ်ပျက်နေခဲ့သည့်အရာသည် သင့်အဖို့ မရှင်းလင်းခဲ့ပါဟု ပေါ်ပေါ်ထင်ထင် ဆိုသည်။ ဤသည်မှာ မှန်ကန်သလော။ ဤသည်မှာ သင်အမှန်တကယ် ထင်သောအရာဟုတ်သလော။ ထိုသို့ဆိုလျှင် သင်သည် စာတန်ဆန်သော စိတ်သဘောထား၏ ထိန်းချုပ်မှုအောက်တွင် လုံးဝ ရှိနေသည်မဟုတ်လော။...သမ္မာတရားကို လက်တွေ့လုပ်ဆောင်ဖို့ရန် မဆိုထားနှင့်၊ သင်မည်သည့်အခါကမျှ ယင်းကို မရှာဖွေခဲ့ချေ။ အဆက်မပြတ် ဆုတောင်းခြင်း၊ သန္နိဋ္ဌာန်များ ချခြင်း၊ မျှော်မှန်းချက်များ တည်ဆောက်ခြင်းနှင့် သင့်စိတ်နှလုံးထဲတွင် ကတိခံဝန်ချက်ပြုခြင်းတို့ကို သင်ပြုနေရုံမျှသာဖြစ်သည်။ ရလဒ်က မည်သည့်အရာနည်း။ သင်သည် လူ့အကြိုက်လိုက်သူတစ်ဦး ဖြစ်မြဲဖြစ်နေသည်။ သင်ကြုံရသော ပြဿနာများနှင့်ပတ်သက်၍ သင်သည် ဟက်ဟက်ပက်ပက် မရှိလှ။ ဆိုးယုတ်သောသူများကို မြင်သောအခါ ၎င်းတို့အကြောင်း သင်ဂရုမစိုက်ချေ။ တစ်စုံတစ်ယောက်က မကောင်းမှုလုပ်သောအခါ သို့မဟုတ် အနှောင့်အယှက်တစ်ခုကို ဖန်တီးသောအခါ သင်မတုံ့ပြန်။ သင်ကိုယ်တိုင်အား မထိခိုက်သောအခါ တသီးတခြား သင်နေသည်။ ‘ငါနှင့်မသက်ဆိုင်သောအရာ မှန်သမျှအကြောင်း ငါ မပြောပါ။ ငါ၏အကျိုး၊ ငါ၏မာန်မာန သို့မဟုတ် ငါ၏ပုံရိပ်တို့ကို မထိခိုက်သရွေ့ အရာတိုင်းကို ခြွင်းချက်မရှိ အလေးမမူဘဲ နေသည်။ “ထီးထီးကြီး ထင်ပေါ်နေသည့်ငှက်သည်သေနတ်ဖြင့် အပစ်ခံရသည့်ငှက်ဖြစ်သည်” ဟူသကဲ့သို့ပင် ငါ အလွန်သတိထားရမည်။ ငါ ရူးရူးမိုက်မိုက် မည်သည့်အရာကိုမျှ လုပ်မည်မဟုတ်’ ဟု သင်တွေးတောသည်။ သင်၏ဖောက်ပြန်ပျက်စီးသော စိတ်သဘောထားများဖြစ်သည့် ဆိုးယုတ်မာမှု၊ လှည့်ဖြားတတ်မှု၊ မာကြောမှုနှင့် သမ္မာတရားကို အလွန်အမင်းမနှစ်မြို့မှုစသည်တို့က လုံးဝဥဿုံ စွဲစွဲမြဲမြဲ ထိန်းချုပ်ခြင်းကို သင်ခံနေရသည်။ ယင်းတို့သည် မျောက်မင်း ဝတ်ဆင်ထားသည့် ကျပ်အောင်လုပ်နိုင်သော ရွှေခေါင်းစည်းထက် သင့်အတွက် ပို၍ခံရခက်လာစေသည်။ ဖောက်ပြန်သောစိတ်သဘောထားများ၏ ထိန်းချုပ်မှုအောက်တွင် နေရခြင်းသည် အလွန် ခြေကုန်လက်ပန်းကျစေပြီး မခံမရပ်နိုင်အောင်ဖြစ်စေသည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောဆွေးနွေးချက်များ၊ အပိုင်း သုံး) ဘုရားသခင်ရဲ့ ဖော်ထုတ်ချက်က ကျွန်မရဲ့အခြေအနေကို အတိအကျ ထင်ဟပ်ခဲ့တယ်။ ကေလီမှာ အထက်ကို တိုင်ကြားဖို့လိုအပ်တဲ့ ပြဿနာတစ်ခုရှိနေတယ်ဆိုတာ ကျွန်မသိခဲ့တယ်။ အထူးသဖြင့် အယောင်ဆောင် ခေါင်းဆောင်တွေနဲ့ အန္တိခရစ်တွေကို တိုင်ကြားဖို့ တိုက်တွန်းတဲ့ ဘုရားအိမ်တော်ရဲ့ စာတွေကို ဖတ်ပြီးတဲ့နောက်မှာ၊ ပြဿနာကို တိုင်ကြားဖို့ အကြိမ်အတော်များများ ကျွန်မ စဉ်းစားခဲ့တယ်။ ဒါပေမဲ့ မှားတိုင်မိရင် ကျွန်မတာဝန်ကို ဆုံးရှုံးသွားမှာ ဒါမှမဟုတ် ဆင်ခြင်သုံးသပ်ဖို့အတွက် သီးခြားခွဲခံရမှာကို ကြောက်ခဲ့တယ်။ ကျွန်မက ကိုယ့်ရဲ့ကိုယ်ပိုင်အကျိုးစီးပွားကိုပဲ အမြဲစဉ်းစားခဲ့တယ်။ အရေးကြီးတဲ့အချိန်တွေမှာ ဘုရားအိမ်တော်ရဲ့အကျိုးစီးပွားကို ထိန်းသိမ်းဖို့ စကားတစ်ခွန်းတောင် မပြောနိုင်ခဲ့ဘူး၊ ပြဿနာတစ်ခုကိုတောင် မတိုင်ကြားရဲခဲ့ဘူး။ ကျွန်မ တကယ့်ကို အသုံးမကျတဲ့လူပါလား။ ကေလီက အသင်းတော်တော်များများကို တာဝန်ယူထားတာဖြစ်ပြီး သူသာ တကယ်ပဲ အယောင်ဆောင်ခေါင်းဆောင်ဖြစ်နေရင် အသင်းတော်အလုပ်ကို သိသိသာသာ ထိခိုက်စေမှာဖြစ်သလို၊ ညီအစ်ကိုမောင်နှမအများကြီးရဲ့ အသက်ဝင်ရောက်မှုလည်း ဆုံးရှုံးမှု ခံစားရမှာကို ကျွန်မ ကောင်းကောင်းသိတယ်။ ဒါပေမဲ့ ပြဿနာကို တိုင်ကြားတာက ကျွန်မကို အကျိုးပြုနိုင်မှာ မဟုတ်တဲ့အပြင် ကျွန်မရဲ့အကျိုးစီးပွားကိုတောင် ထိခိုက်စေနိုင်မယ်ဆိုတာကို တွေးမိတဲ့အခါ၊ တာဝန်ကိုရှောင်လွှဲဖို့ ဆင်ခြေတွေပေးရင်းနဲ့ ကိုယ့်ကိုယ်ကိုယ် ကာကွယ်ဖို့ ကြိုးစားတယ်၊ ပြီးတော့ တခြားသူတွေ ရှေ့ထွက်ပြီး တိုင်ကြားလာမှာကို စောင့်နေခဲ့တယ်။ ကျွန်မက ကိုယ့်ရဲ့ကိုယ်ပိုင်အကျိုးစီးပွားကိုပဲ ဂရုစိုက်ခဲ့ပြီး၊ အသင်းတော်အလုပ် ဒါမှမဟုတ် ညီအစ်ကိုမောင်နှမတွေရဲ့ အသက်ဝင်ရောက်မှုအပေါ် သက်ရောက်မှုကို လုံးဝထည့်မစဉ်းစားခဲ့ဘူး။ ကျွန်မက ဆုံးရှုံးမှုတစ်ခုတလေ မခံစားရသရွေ့ ဂရုမစိုက်ခဲ့ဘူး။ ခေါင်းဆောင်နဲ့ပတ်သက်တဲ့ ပြဿနာကို မြင်ရင်တောင် ကျွန်မ မသိကျိုးကျွန်ပြုခဲ့တယ်။ အပြစ်ရှိတဲ့စိတ်နဲ့ ပြည့်နေတဲ့အချိန်မှာတောင် ကျွန်မရဲ့အသိစိတ်ကို ချိုးနှိမ်ခဲ့တယ်။ အရာရာမှာ ကျွန်မရဲ့ ကိုယ်ကျိုးစီးပွားပဲ ကျွန်မ စဉ်းစားခဲ့တယ်။ ကျွန်မက တကယ်ကို လှည့်ဖြားတတ်လိုက်တာ၊ တစ်ကိုယ်ကောင်းဆန်ပြီး စက်ဆုပ်စရာကောင်းလိုက်တာ။ အရင်က ကျွန်မမှာ တရားမျှတစိတ်ရှိပြီး တခြားညီအစ်ကို မောင်နှမတွေရဲ့ ပြဿနာတွေကို ထောက်ပြ၊ ဖော်ထုတ်နိုင်တယ်လို့ ထင်ခဲ့တယ်။ အခု အဲဒီအကြောင်းကို စဉ်းစားကြည့်တော့၊ အရင်တုန်းက ပြဿနာတွေကို ကျွန်မ ထောက်ပြပြီး ဖော်ထုတ်ရဲခဲ့တာဟာ ကျွန်မရဲ့ အကျိုးစီးပွားနဲ့ မပတ်သက်လို့ပဲ။ အခု ကိုယ့်ရဲ့ကိုယ်ပိုင်အကျိုးစီးပွားနဲ့ တိုက်ရိုက်ပတ်သက်လာတော့၊ ကျွန်မက ဘာသမာဓိမှမရှိဘဲ ခေါင်းကိုကျုံ့ထားတဲ့ လိပ်တစ်ကောင်လို ဖြစ်သွားတယ်။ ဒီအချိန်အတောအတွင်းမှာ ဘုရားနှုတ်ကပတ်တော်တွေကိုလည်း သတိရပြီး လုပ်ဖို့ သင့်တော်တာ ဘာလဲဆိုတာကို သိခဲ့ပေမဲ့၊ ကိုယ့်ရဲ့ ကိုယ်ကျိုးစီးပွားကို အရာအားလုံးထက် ဦးစားပေးခဲ့တယ်။ ပြီးတော့ သမ္မာတရားကို နားလည်ခဲ့ပေမ့ လက်တွေ့မလုပ်ဆောင်နိုင်ခဲ့ဘူး။ ကျွန်မက တစ်ကိုယ်ကောင်းဆန်ပြီး စက်ဆုပ်စရာကောင်းရုံတင်မကဘူး၊ စိတ်နှလုံးခိုင်မာပြီး သမ္မာတရားကိုလည်း အရမ်းမနှစ်မြို့ခဲ့ဘူး။ ဘုရားနှုတ်ကပတ်တော်တွေ အများကြီးဖတ်ပြီးတဲ့နောက်၊ အရေးကြီးတဲ့အချိန်တွေမှာ အသင်းတော်ရဲ့အကျိုးစီးပွားကို ထိန်းသိမ်းဖို့အတွက် ရပ်တည်ဖို့ လိုတဲ့အချိန် ကျွန်မမှာ သတ္တိမရှိခဲ့ဘူး။ ဘုရားနှုတ်ကပတ်တော်တွေကို နှစ်ပေါင်းများစွာ နားထောင်ခဲ့တာ တကယ်ကို အလဟဿပါပဲ၊ သက်သေခံချက် တစ်ခုမှ မရှိခဲ့ဘူး။

နောက်ပိုင်းမှာ ရှယ်လီက ဘုရားနှုတ်ကပတ်တော်တစ်ပိုဒ်ကို ကျွန်မကို ဖတ်ပြခဲ့တယ်။ “ငါ ပွင့်လင်းစွာ စကားပြောမည်။ သင်သည် မှန်ကန်သည့် လမ်းကြောင်းကို မလိုက်လျှောက်လျှင် သို့မဟုတ် သမ္မာတရားကို လက်တွေ့မလုပ်ဆောင်လျှင်၊ ဘုရားသခင်ကို ယုံကြည်ခြင်း အောင်လံအား သင် ဝှေ့ယမ်းသော်လည်း ဘာသာတရားမရှိသူများကဲ့သို့သာ အသက်ရှင်လိုပြီး လက်လွတ်စပယ် ပြုမူလိုလျှင် ဘုရားသခင်ကို သင်၏ ယုံကြည်ခြင်းက အဓိပ္ပာယ်မဲ့ပေသည်။ အဓိပ္ပာယ်မဲ့သည်ဟု အဘယ်ကြောင့် ငါ ပြောသနည်း။ ဘုရားသခင်ကို ယုံကြည်ခြင်း၏ အဓိပ္ပာယ်သည် မည်သည့်နေရာတွင် တည်ရှိသနည်း။ လူတို့ လျှောက်လှမ်းသည့် လမ်းကြောင်း၊ ဘဝနှင့်ပတ်သက်၍ ၎င်းတို့၏ သဘောထားအမြင်နှင့် ဘုရားသခင်ကို ယုံကြည်လာပြီးနောက် ၎င်းတို့၏ ဘဝ ဦးတည်ချက်နှင့် ရည်မှန်းချက်တို့ လုံးဝ ပြောင်းလဲခြင်း၊ ဤအရာများတွင် ဘုရားသခင်ကို မယုံကြည်သောသူများနှင့် ကွဲပြားလာခြင်း၊ လောကီဆန်သော လူများနှင့်လည်းကောင်း၊ နတ်ဆိုးများနှင့်လည်းကောင်း လုံးဝ ကွဲပြားလာခြင်းနှင့် ယုံကြည်သူများ လျှောက်လှမ်းသည့် လမ်းကြောင်းက ထိုသူများ၏ လမ်းကြောင်းနှင့် လုံးဝ ဆန့်ကျင်ဘက်ဖြစ်ခြင်းတို့တွင် တည်ရှိပေသည်။ ဤဆန့်ကျင်ဘက်ဖြစ်သော ဦးတည်ချက်မှာ အဘယ်အရာနည်း။ သင့်အနေဖြင့် လူကောင်းတစ်ဦး ဖြစ်ရန်လည်းကောင်း၊ ဘုရားသခင်ကို ကျိုးနွံနာခံပြီး၊ လူသား ပုံသဏ္ဌာန်ရှိသူတစ်ဦး ဖြစ်ရန်လည်းကောင်း အလိုရှိခြင်းဖြစ်သည်။ သို့ဆိုလျှင် ဤအရာကို သင် မည်သို့ စွမ်းဆောင်ရရှိနိုင်သနည်း။ သမ္မာတရားအတွက် ကြိုးပမ်းခြင်းအပေါ် သင် အာရုံစိုက်သင့်ပြီး ထို့နောက်တွင်မှ သင် ပြောင်းလဲနိုင်လိမ့်မည်။ သင်သည် သမ္မာတရားကို မလိုက်စားလျှင်၊ သို့မဟုတ် လက်တွေ့လုပ်ဆောင်ခြင်း မရှိလျှင်၊ ဘုရားသခင်ကို သင်၏ ယုံကြည်ခြင်းသည် အဓိပ္ပာယ် သို့မဟုတ် တန်ဖိုးမရှိပေ။ သင်၏ ယုံကြည်ခြင်းသည် မည်သည့် အကျိုးတရားမျှမရှိဘဲ အနှစ်မဲ့သော အခွံတစ်ခု၊ လှည့်စားရန် ရည်ရွယ်သည့် နတ်ဆိုးဆန်သော စကားများ၊ အနှစ်မဲ့သော စကားများသာ ဖြစ်သည်။” (နှုတ်ကပတ်တော်၊ အတွဲ (၄)၊ အန္တိခရစ်တို့ကို ဖော်ထုတ်ခြင်း၊ အချက် ၇- ၎င်းတို့သည် ကောက်ကျစ်ဆိုးယုတ်ကာ မသိမသာ ဒုက္ခပေးတတ်ပြီး လှည့်စားတတ်သည် (အပိုင်း ၁)) ဘုရားရဲ့ နှုတ်ကပတ်တော်တွေက ကျွန်မနှလုံးသားကို စူးနစ်စေခဲ့တယ်။ ကျွန်မ ဘုရားသခင်ကို နှစ်ပေါင်းများစွာ ယုံကြည်ခဲ့ပြီး ဘုရားနှုတ်ကပတ်တော်တွေ အများကြီးလည်း ဖတ်ခဲ့ပေမဲ့ အရေးကြီးတဲ့အချိန်တွေမှာ သမ္မာတရားကို လက်တွေ့မလုပ်ဆောင်ခဲ့ဘူး။ ဘာသာတရားမရှိသူတစ်ယောက်လိုပဲ ကျွန်မ အသက်ရှင်ခဲ့တယ်။ “ပုဂ္ဂိုလ်ရေးအရ မထိခိုက်ပါက အကြောင်းကိစ္စများကို လက်လွှတ်လိုက်ပါ” ဆိုတာနဲ့ “အသိတရားရှိသော လူများသည် မိမိကိုယ်ကို ကာကွယ်ရာတွင် တော်၍ အပြစ်တင်ခံရမှုမှ လွတ်မြောက်ရန်သာ ကြိုးစားသည်” ဆိုတဲ့ စာတန်ရဲ့ အတွေးအခေါ်တွေ လမ်းညွှန်တာခံခဲ့ရတယ်။ ကျွန်မက ဘုရားရဲ့ ရည်ရွယ်ချက်တွေကို လုံးဝ ထည့်မစဉ်းစားဘဲနဲ့ အရာရာမှာ ကျွန်မရဲ့ ကိုယ်ကျိုးစီးပွားကိုပဲ ကာကွယ်ခဲ့တယ်။ ကျွန်မက ဘုရားသခင်ကို ယုံကြည်တယ်လို့ ဝန်ခံခဲ့ပေမဲ့ ကိုယ်တော်ရဲ့နှုတ်ကပတ်တော်တွေကို လက်တွေ့မလုပ်ဆောင်ခဲ့ဘူး။ ကျွန်မက မယုံကြည်သူတစ်ယောက် ဖြစ်လာခဲ့ပြီပဲ မဟုတ်လား။ ဘုရားသခင်က မယုံကြည်သူတွေကို မကယ်တင်ဘူးလေ။ ကျွန်မသာ နောင်တမရဘဲ သမ္မာတရားကို ဆက်ပြီး လက်တွေ့မလုပ်ဆောင်ရင် ဖယ်ရှားရှင်းလင်းတာကိုပဲ ခံရမှာ။ ကျွန်မ ကိုယ့်ရဲ့ကိုယ်ကျိုးစီးပွားကို မကာကွယ်သင့်တော့ဘူး၊ ကေလီနဲ့ပတ်သက်တဲ့ ပြဿနာကို အထက်ကို တိုင်ကြားရမယ်။ နောက်တစ်နေ့မှာ ကေသီရဲ့ပြဿနာအကြောင်း အစီရင်ခံစာကို ကျွန်မရေးပြီး အထက်အဆင့်ခေါင်းဆောင်တွေဆီ တင်ပြလိုက်တယ်။

မကြာခင်မှာပဲ၊ အထက်အဆင့်ကနေ ညီအစ်ကို ရူးပတ်က ကေလီနဲ့ပတ်သက်တဲ့ ပြဿနာကို နားလည်အောင် ကျွန်မနဲ့ တွေ့ဆုံဖို့ စီစဉ်ခဲ့တယ်။ အရင်တုန်းက ကျွန်မရဲ့တာဝန်တွေမှာ ပြစ်မှားမှုတွေ ကျူးလွန်ခဲ့ဖူးတယ်ဆိုတာနဲ့ ပြဿနာကို မှားတိုင်မိရင် ဆင်ခြင်သုံးသပ်ဖို့ သီးခြားခွဲခံရမှာနဲ့ တာဝန်ထမ်းဆောင်ခွင့် ဆုံးရှုံးသွားမှာကို ကြောက်ခဲ့တဲ့အကြောင်း ကျွန်မ ပြောပြတဲ့အခါ၊ ရူးပတ်က ဒါဟာ ဘုရားသခင်ရဲ့ ဖြောင့်မတ်တဲ့ စိတ်သဘောထားနဲ့ လူတွေကို ကိုင်တွယ်ဖို့ ဘုရားအိမ်တော်က သုံးတဲ့ စည်းမျဉ်းတွေ နားမလည်တာကို ပြနေတယ်လို့ ပြောပြီး၊ ဒီသမ္မာတရား ကဏ္ဍနဲ့ပတ်သက်ပြီး ကျွန်မကို မိတ်သဟာယဖွဲ့ပေးခဲ့တယ်။ ရူးပတ်ရဲ့ မိတ်သဟာယဖွဲ့မှုကနေတစ်ဆင့် နောက်ဆုံးတော့ ကျွန်မ နားလည်မှုတချို့ ရခဲ့တယ်။ ဘုရားအိမ်တော်က လူတွေကို သူတို့ရဲ့ သဘာဝ အနှစ်သာရနဲ့ တစ်သမတ်တည်းဖြစ်တဲ့ အပြုအမူအပေါ် အခြေခံပြီး ကိုင်တွယ်တယ်။ ကျွန်မရဲ့ ရည်ရွယ်ချက်တွေက မှန်ကန်ပြီး ဘုရားအိမ်တော်ရဲ့ အကျိုးစီးပွားကို ကာကွယ်ဖို့ ရည်ရွယ်တယ်ဆိုရင်၊ ပိုင်းခြားသိမြင်မှု ကင်းမဲ့လို့ ပြဿနာတစ်ခုကို မမှန်မကန် တိုင်ကြားမိခဲ့ရင်တောင် ညီအစ်ကိုမောင်နှမတွေက ကျွန်မကို ပြုပြင်ပေးဖို့ မိတ်သဟာယဖွဲ့ပေးမှာဖြစ်ပြီး၊ ပြဿနာတစ်ခုကို တိုင်ကြားရာမှာ တစ်ကြိမ် အမှားလုပ်မိရုံနဲ့ ကျွန်မ ဖြုတ်ချခံရတာ ဒါမှမဟုတ် သီးခြားခွဲခံရတာမျိုး ဖြစ်မှာမဟုတ်ဘူး။ ဒါပေမဲ့ ကျွန်မက စာတန်ရဲ့ အတွေးအခေါ်တွေနဲ့ ဆက်ပြီး အသက်ရှင်ခဲ့ရင်၊ သမ္မာတရားကို လက်တွေ့မလုပ်ဆောင်နိုင်တဲ့အပြင် ဘုရားအိမ်တော်ရဲ့ အကျိုးစီးပွားကို မကာကွယ်ခဲ့ရင်၊ ပြီးတော့ သမ္မာတရားအပေါ်ထားတဲ့ ကျွန်မရဲ့သဘောထားက အရမ်း မနှစ်မမြို့ဖြစ်ပြီး နှလုံးခိုင်မာတာဖြစ်မယ်ဆိုရင်တော့၊ ကျွန်မ ဘာအမှားမှ မလုပ်ခဲ့ရင်တောင်မှ နောက်ဆုံးမှာ ထုတ်ဖော်ခံရပြီး ဖယ်ရှားရှင်းလင်းခံရမှာပဲ။ ပြဿနာတစ်ခုကို တိုင်ကြားပြီးနောက်မှာ ဆင်ခြင်သုံးသပ်ဖို့အတွက် သီးခြားခွဲခံခဲ့ရတဲ့ အစ်မတစ်ယောက်ကို ကျွန်မတွေ့ခဲ့ဖူးတာကို သတိရလိုက်တယ်။ ဒါပေမဲ့ ဒါက ပြဿနာကို သူ မမှန်မကန် တိုင်ခဲ့မိလို့ မဟုတ်ဘူး။ အဲဒါက ဘာလို့လဲဆိုတော့ သူ့ရဲ့စိတ်သဘောထားက အရမ်းမာနထောင်လွှားပြီး တခြားသူတွေကို အမြဲဘောင်ခတ်တဲ့အပြင် သူ့အဖွဲ့ထဲမှာလည်း အပြုသဘောဆောင်တဲ့ လွှမ်းမိုးမှု မရှိခဲ့လို့ပဲ။ ဆင်ခြင်သုံးသပ်စေဖို့အတွက် သူ့ကို သီးခြားခွဲတာက နောင်တရဖို့ သူ့ကို အခွင့်အရေးပေးဖို့ပါ။ သူ့အနေနဲ့ သူ့ရဲ့ဖောက်ပြန်ပျက်စီးတဲ့ စိတ်သဘောထားကို သိပြီး နှောင့်ယှက်တာတွေ ရပ်သရွေ့ ကယ်တင်ခံရဖို့ အခွင့်အရေး ရှိနေဦးမှာပဲ။ ဘုရားသခင်ကို နှစ်တွေအများကြီး ယုံကြည်ပြီးတဲ့နောက်မှာ၊ အယောင်ဆောင်ခေါင်းဆောင်တွေနဲ့ပတ်သက်တဲ့ ပြဿနာတွေကို တိုင်ကြားလို့ ဖယ်ရှားရှင်းလင်းခံရတဲ့သူ တစ်ယောက်မှ ကျွန်မမတွေ့ဖူးဘူး။ ဘုရားအိမ်တော်က လူတွေကို သူတို့ရဲ့ သဘာဝ အနှစ်သာရနဲ့ တစ်သမတ်တည်းဖြစ်တဲ့ အပြုအမူအပေါ် အခြေခံပြီး အမှန်တကယ်ပဲ ကိုင်တွယ်ဖြေရှင်းတာပဲ။ နောက်ပိုင်းမှာ အထက်အဆင့်ခေါင်းဆောင်တွေက ကေလီရဲ့အပြုအမူကို နားလည်ပြီး အတည်ပြုပြီးတဲ့နောက်၊ သူဟာ အသက်ဝင်ရောက်မှု ကင်းမဲ့ပြီး လက်တွေ့ကျတဲ့အလုပ်ကို မလုပ်နိုင်ရုံသာမက၊ အဆင့်အတန်းအတွက် ပြင်းပြတဲ့ဆန္ဒလည်း ရှိတယ်ဆိုတာကို တွေ့ရှိခဲ့တယ်။ သူက ကိုယ့်ကိုယ်ကိုယ် အမြဲသက်သေခံခဲ့တယ်၊ အလုပ်ဖော်တွေကို သေးသိမ်အောင်လုပ်ခဲ့တယ်၊ ပြီးတော့ တခြားသူတွေကို ဖိနှိပ်ပြီး ညှဉ်းပန်းတယ်။ သူ့ကို အလေးအနက် မထားတဲ့သူ တစ်ယောက်ယောက်ကို တွေ့တာနဲ့ အငြိုးအတေးထားတယ်၊ တစ်ယောက်ယောက်က သူ့ပြဿနာတွေကို ထောက်ပြရဲရင် ဒါမှမဟုတ် သူနဲ့မတူတဲ့ ခံယူချက်တွေရှိခဲ့ရင် သဘောထားကွဲလွဲသူတွေ၊ ရန်သူတွေအဖြစ်တောင် သဘောထားခဲ့တယ်။ ကေလီရဲ့ အပြုအမူအရ၊ သူဟာ အန္တိခရစ်ရဲ့ လမ်းကြောင်းကို လျှောက်လှမ်းနေတဲ့ အယောင်ဆောင်ခေါင်းဆောင်တစ်ယောက်လို့ ဆုံးဖြတ်ခဲ့ကြတဲ့အပြင် သူ့ကို ဖြုတ်ချပြီး သီးခြားခွဲထားလိုက်တယ်။ ခေါင်းဆောင်တွေက ကျွန်မတိုင်ကြားခဲ့တဲ့ပြဿနာဟာ အရေးကြီးတယ်လို့လည်း ပြောခဲ့ပြီး နောင်မှာ တခြားပြဿနာ တစ်ခုခု တွေ့ရှိခဲ့ရင် ချက်ချင်းတိုင်ကြားဖို့ ကျွန်မကို အားပေးခဲ့တယ်။ ကေလီ ဖြုတ်ချခံရပြီး အသင်းတော်က အယောင်ဆောင်ခေါင်းဆောင်တစ်ယောက်ရဲ့ နှောင့်ယှက်တာ၊ အဖျက်အမှောင့်လုပ်တာ မခံရတော့တာကို ကျွန်မ မြင်တဲ့အခါ၊ ဘုရားသခင်ကို ကျွန်မ အရမ်း ကျေးဇူးတင်မိတယ်။

ကျွန်မတွေ့ခဲ့တဲ့ပြဿနာကို တိုင်ကြားဖို့ သတ္တိမရှိခဲ့တာ၊ ဘုရားအိမ်တော်ရဲ့ အကျိုးစီးပွားကို မကာကွယ်ဘဲ ကိုယ့်ရဲ့ကိုယ်ပိုင်အကျိုးစီးပွားကိုပဲ ကာကွယ်တာကို အာရုံစိုက်ခဲ့တာ၊ ပြီးတော့ အယောင်ဆောင်ခေါင်းဆောင်နဲ့ပတ်သက်တဲ့ ပြဿနာကို မဖြေရှင်းခင် ခြောက်လကျော်ကြာအောင် အချိန်ဆွဲထားခဲ့မိတာတွေကို ပြန်တွေးမိတိုင်း၊ ကျွန်မဟာ တစ်ကိုယ်ကောင်းဆန်ပြီး စက်ဆုပ်စရာကောင်းခဲ့ပုံနဲ့ ကိုယ့်ရဲ့ဖောက်ပြန်ပျက်စီးတဲ့ စိတ်သဘောထားရဲ့ ချည်နှောင်တာကို ပြင်းပြင်းထန်ထန် ခံခဲ့ရပုံတွေကို ကျွန်မ မုန်းမိတယ်။ အမှောင်ရဲ့ စွမ်းအားတွေကို ဖောက်ထွက်ဖို့ ကျွန်မကို ဥိးဆောင်လမ်းပြပြီး အသင်းတော်ရဲ့အကျိုးစီးပွားကို ကာကွယ်ဖို့ ပြဿနာကို တိုင်ကြားရဲတဲ့ သတ္တိကိုပေးခဲ့တာဟာ ဘုရားသခင်ရဲ့ နှုတ်ကပတ်တော်တွေပါပဲ။ ကျွန်မ တကယ်ကိုပဲ ဘုရားသခင်ကို လှိုက်လှိုက်လှဲလှဲ ကျေးဇူးတင်မိပါတယ်။


၇။ ကံတရားအပေါ် အခြေခံပြီး ကိစ္စများကို သုံးသပ်ခြင်းက မှန်ကန်သလား

ရော်နန်၊ တရုတ်နိုင်ငံ

၂၀၂၃ ခုနှစ်၊ ဩဂုတ်လမှာ ကျွန်မနဲ့ ညီအစ်မ ရွှီစင်ကို ဧဝံဂေလိအလုပ်အတွက် ကြီးကြပ်ရေးမှူးတွေအနေနဲ့ ရွေးချယ်ခဲ့ကြတယ်။ ရွှီစင်က ချန်ပေအသင်းတော်ကို တာဝန်ယူပြီး ကျွန်မကတော့ ချန်နန်အသင်းတော်ကို တာဝန်ယူခဲ့ရတယ်။ ချန်နန်အသင်းတော်ရဲ့ ဧဝံဂေလိအလုပ်က သိပ်ပြီး ထိရောက်မှုမရှိခဲ့ဘူး။ လွန်ခဲ့တဲ့ သုံးလေးနှစ်တုန်းက ကျွန်မ ဒီအသင်းတော်ရဲ့ ဧဝံဂေလိအလုပ်ကို တာဝန်ယူခဲ့ဖူးပြီး ရလဒ်တွေက ဘယ်တုန်းကမှ သိပ်မကောင်းခဲ့ဘူးလေ။ ဒါကြောင့် ဒီအသင်းတော်အတွက် နောက်တစ်ခါ တာဝန်ပြန်ကျတဲ့အခါ ကျွန်မ စိတ်ထဲမှာ နည်းနည်း တွန့်ဆုတ်နေမိတယ်။ ဒါပေမဲ့ ကျွန်မပြန်တွေးလိုက်တယ်၊ “သုံးလေးနှစ်လောက်လည်း ရှိပြီ၊ အခုလောက်ဆိုရင် အလုပ်ရဲ့ ထိရောက်မှုက နည်းနည်းတော့ တိုးတက်လာလောက်မှာပါ” လို့ပေါ့။ ဒီလိုနဲ့ ကျွန်မ အသည်းအသန် လုပ်နေရတဲ့ အလုပ်တွေထဲမှာ နစ်မြုပ်နေလိုက်တယ်။

မကြာခင်မှာပဲ အလုပ်ကို အကျဉ်းချုပ်သုံးသပ်ရမယ့်အချိန် ရောက်လာရော။ ရလဒ်တွေက မကောင်းသေးဘူး၊ ဧဝံဂေလိအမှုဆောင်တွေက သမ္မာတရား စည်းမျဉ်းတွေကို မကျွမ်းကျင်ကြဘူး၊ ဧဝံဂေလိတရားဟောပြောတာနဲ့ဆိုင်တဲ့ သမ္မာတရားတွေကို သူတို့ရဲ့နားလည်မှုကလည်း သိပ်မရှင်းလင်းဘူး၊ ပြီးတော့ ဧဝံဂေလိအမှုဆောင်တွေနဲ့ ရေလောင်းသူတွေကို ပျိုးထောင်တဲ့အလုပ်မှာလည်း ဘာတိုးတက်မှုမှ မရှိတာကို ကျွန်မ တွေ့လိုက်ရတယ်။ ခေါင်းဆောင်က အခြေအနေကို သိသွားပြီးတဲ့နောက်မှာ သူက ကျွန်မတို့ဆီကို စာရေးပြီးတော့ ကျွန်မတို့ရဲ့ ပြဿနာတွေကို ထောက်ပြရင်း မိတ်သဟာယပြုခဲ့တယ်၊ အလုပ်က ထိရောက်မှုမရှိရင် ကျွန်မတို့ အမှန်တကယ် အလုပ်လုပ်ရဲ့လားဆိုတာကို ဆင်ခြင်သုံးသပ်သင့်တယ်လို့ သူက သတိပေးခဲ့တယ်။ ချန်ပေအသင်းတော်ရဲ့ ရလဒ်တွေက ပိုကောင်းပြီး သူတို့ဆီကနေ ရှာဖွေပြီး သင်ယူဖို့လည်း ကျွန်မကို အကြံပေးခဲ့တယ်။ စာကိုဖတ်ပြီးတဲ့နောက်မှာ ကျွန်မ ကိုယ့်ဘာသာကိုယ် တွေးလိုက်တယ်၊ “ရွှီရှင်နဲ့ငါက တစ်ချိန်တည်းမှာ ဧဝံဂေလိအလုပ်ကို ကြီးကြပ်ဖို့ တာဝန်ပေးခံခဲ့ရတာ၊ ဒါပေမဲ့ ရွှီစင်က ပိုကောင်းတဲ့ရလဒ်တွေရှိတဲ့ အသင်းတော်ကို တာဝန်ကျတော့ ကံကောင်းသွားပြီး၊ ငါကတော့ ပိုညံ့တဲ့ရလဒ်တွေရှိတဲ့ အသင်းတော်ကို တာဝန်ကျတယ်။ အခုမှ အလုပ်စလုပ်တုန်းရှိသေးတယ်၊ ပြဿနာတွေ အများကြီး ထောက်ပြခံနေရပြီ။ ကံဆိုးလိုက်တာ။ ရလဒ်တွေသာ ဆက်ပြီးဆိုးနေရင်၊ ကြီးကြပ်ရေးမှူးက ငါ့ကို အလုပ်မလုပ်တတ်ဘူးလို့ ပြောတော့မှာပဲ။ အဲဒါဆိုရင် အရမ်းရှက်စရာကောင်းမှာပဲ။ ငါ တကယ်ကို ကံမကောင်းပါလား” လို့ပေါ့။ အဲဒီအချိန်တုန်းက ကျွန်မတို့အသင်းတော်ရဲ့ ဧဝံဂေလိအလုပ် ရလဒ်တွေက ဆက် ညံ့ဖျင်းနေခဲ့ပြီး မှန်သောလမ်းခရီးကို ရှာဖွေနေတဲ့လူတချို့ဆိုရင် အခြေအမြစ်မရှိတဲ့ ကောလာဟလတွေရဲ့ လွှမ်းမိုးမှုခံရပြီးတဲ့နောက်မှာ အယူဆတွေဝင်ပြီး မစုံစမ်းရဲကြတော့ဘူး။ ဧဝံဂေလိအမှုဆောင်တချို့ကလည်း ဧဝံဂေလိလက်ခံဖို့ အလားအလာရှိသူတွေမေးတဲ့ မေးခွန်းတွေကို ရှင်းရှင်းလင်းလင်း မိတ်သဟာယမပြုနိုင်ကြဘူး၊ ဒါကြောင့် သူတို့က ကျွန်မဆီကို အကူအညီတောင်းပြီး စာရေးကြတယ်၊ ကျွန်မလဲ တစ်ယောက်ချင်းစီကို စာပြန်ခဲ့ပေမဲ့ အလုပ်မှာ သိသိသာသာ တိုးတက်မှု မရှိခဲ့ဘူး။ ဒါက ကျွန်မကို ကိုယ့်ကိုယ်ကိုယ် ကံမကောင်းဘူးလို့ ပိုပြီးယုံကြည်သွားစေပြီး ကျွန်မတွေးမိတယ်၊ “ဘယ်လိုဖြစ်လို့ ဒီလိုအသင်းတော်မျိုးနဲ့ လာတွေ့ရတာလဲ။ ကြီးကြပ်ရေးမှူးက ငါ့ကို ဘယ်လိုများထင်တော့မှာလဲ။ ငါ တကယ် အလုပ်မလုပ်ဘူး၊ တာဝန်မှာ ပျင်းတယ်လို့ ပြောမှာလား” ပေါ့။ ကျွန်မ ဒါကို ပိုပြီးတွေးလေလေ၊ ပိုပြီး စိတ်ဓာတ်ကျလေလေပဲ။ အပျက်သဘောဆောင်တဲ့ စိတ်ခံစားချက်တွေနဲ့ ပြည့်နေပြီး လုပ်သမျှအရာအားလုံးအပေါ်မှာ စိတ်ဝင်စားမှု ပျောက်ဆုံးသွားတယ်။ တစ်နေ့မှာ၊ ဧဝံဂေလိအမှုဆောင်တစ်ယောက်ရဲ့ အခြေအနေက မကောင်းဘဲ သူ့ရဲ့တာဝန်ထမ်းဆောင်မှုကိုပါ ထိခိုက်နေတာကို ကျွန်မ သတိထားမိတယ်၊ ဒါပေမဲ့ ကျွန်မလဲ ဂရုမစိုက်ချင်တော့ဘူး၊ စိတ်ထဲမှာ “ငါ့ကံက ဆိုးနေမှတော့ ဘယ်လောက်ပဲ အလုပ်ကြိုးစားလုပ်လုပ် ရလဒ်တွေက အတူတူပဲ ဖြစ်နေမှာပဲ” လို့ တွေးလိုက်တယ်။ ဒါကြောင့် အချိန်မီ မိတ်သဟာယပြုပြီး ပြဿနာကို ကျွန်မ မဖြေရှင်းပေးခဲ့ဘူး။ တစ်ယောက်ယောက်က အလုပ်နဲ့ပတ်သက်တဲ့ မေးခွန်းတွေနဲ့ စာရေးလာတဲ့အခါ ရက်အတော်ကြာတဲ့အထိ ကျွန်မ စာမပြန်ခဲ့ဘူး၊ အလုပ်မှာ ပေါ်လာတဲ့ ပြဿနာတွေကို ရှာဖွေဖို့၊ ဒါမှမဟုတ် စဉ်းစားသုံးသပ်ဖို့လည်း စိတ်မပါခဲ့ဘူး။ နေ့တစ်နေ့ ကုန်သွားတိုင်း စိတ်ထဲမှာ ဟာတာတာကြီးဖြစ်ပြီး ဘုရားသခင်နဲ့ စိတ်နှလုံးက အဝေးကြီး ဝေးကွာသွားသလို ခံစားရတယ်။ ဆုတောင်းတဲ့အခါ ဘာပြောရမှန်းတောင် ကျွန်မ မသိတော့ဘူး။ ဒီအခြေအနေကို မဖြေရှင်းရင် အန္တရာယ်များမှန်း ကျွန်မသိတယ်၊ ဒါနဲ့ ကိုယ့်ပြဿနာတွေကို ဖြေရှင်းဖို့ သမ္မာတရားကို သတိရှိရှိနဲ့ ရှာဖွေခဲ့တယ်။

တစ်နေ့ ဝတ်ပြုခြင်းလုပ်နေတုန်းမှာ၊ ကျွန်မရဲ့အခြေအနေနဲ့ တစ်ထပ်တည်းကျတဲ့ ဘုရားနှုတ်ကပတ်တော်တစ်ပိုဒ်ကို တွေ့လိုက်တယ်။ ဘုရားသခင်က ပြောသည် “၎င်းတို့ ကံခေသည်ဟု အမြဲ တွေးသည့် လူတို့နှင့်ပတ်သက်၍ ပြဿနာမှာ အဘယ်နည်း။ ၎င်းတို့၏ လုပ်ရပ်များ မှန်ကန်ခြင်း၊ မှားယွင်းခြင်း ရှိမရှိဆိုသည်ကို တိုင်းတာရန်နှင့် မည်သည့် လမ်းကြောင်း ၎င်းတို့ လျှောက်သင့်သည်၊ ၎င်းတို့ တွေ့ကြုံသင့်သည့် အရာများနှင့် ရင်ဆိုင်ရသည့် ပြဿနာတစ်ခုတလေကို ချိန်ဆရန် ကံစံနှုန်းကို အမြဲ အသုံးပြုကြသည်။ ဤသည်မှာ မှန်သလော၊ မှားသလော။ (မှားပါသည်။) ၎င်းတို့သည် မကောင်းသည့် အရာများကို ကံခေခြင်းနှင့် ကောင်းသည့်အရာများကို ကံကောင်းခြင်း၊ သို့မဟုတ် အကျိုးပြုခြင်းအဖြစ် ဖော်ပြကြသည်။ ဤရှုထောင့်အမြင်သည် မှန်သလော၊ မှားသလော။ (မှားပါသည်။) အမှုအရာများကို ဤရှုထောင့်အမြင်မျိုးမှ အကဲဖြတ်ခြင်းသည် မှားယွင်း၏။ ထိုအရာမှာ အမှုအရာများကို အကဲဖြတ်ခြင်းအတွက် အစွန်းရောက်ပြီး မမှန်ကန်သည့် နည်းစနစ်နှင့် စံနှုန်းတစ်ခု ဖြစ်သည်။ ဤနည်းစနစ်မျိုးသည် လူတို့ကို စိတ်မချမ်းမြေ့ခြင်းထဲသို့ မကြာခဏ ကျဆင်းစေပြီး ၎င်းတို့ကို စိတ်မသက်မသာဖြစ်စေကာ မည်သည့်အရာမျှ မိမိတို့ သဘောအတိုင်း တစ်ကြိမ်တစ်ခါမျှ မဖြစ်ကြောင်းနှင့် မိမိတို့အလိုရှိသည့်အရာကို မည်သည့်အခါတွင်မျှ မရရှိကြောင်း ခံစားစေသည်။ ယင်းက နောက်ဆုံးတွင် ၎င်းတို့ကို စဉ်ဆက်မပြတ် စိတ်သောကရောက်၊ ကသိကအောက်ဖြစ်ပြီး စိတ်တထင့်ထင့် ခံစားစေလေသည်။ ဤအပျက်သဘောဆောင်သော စိတ်ခံစားမှုများ ပြေလည်သွားခြင်း မရှိသည့်အခါ ဤလူများသည် စိတ်မချမ်းမြေ့ခြင်းထဲသို့ စဉ်ဆက်မပြတ် ကျဆင်းပြီး ဘုရားသခင်က ၎င်းတို့ကို မျက်နှာသာပေးခြင်း မရှိဟု ခံစားစေသည်။ ဘုရားသခင်သည် ၎င်းတို့ကို မဟုတ်ဘဲ အခြားသူများကို ကျေးဇူးပြုခြင်းဖြင့်ဆက်ဆံကြောင်းနှင့် ၎င်းတို့ကို မဟုတ်ဘဲ အခြားသူများကို ဘုရားသခင် စောင့်ရှောက်ကြောင်း တွေးထင်ကြသည်။ ‘အဘယ်ကြောင့် ငါ အမြဲ စိတ်မသက်မသာ ဖြစ်ပြီး စိတ်သောက ခံစားရသနည်း။ အဘယ့်ကြောင့် ဆိုးသည့်အရာများသည် ငါ့အပေါ် အမြဲဖြစ်ပျက်နေရသနည်း။ အဘယ်ကြောင့် ကောင်းမွန်သည့်အရာများ ငါ့ထံ လုံးဝ ရောက်မလာသနည်း။ တစ်ကြိမ်တစ်ခါမျှသာ ငါတောင်းဆိုနေခြင်း ဖြစ်သည်’ဟူ၍ ဖြစ်၏။ ဤမှားယွင်းသည့် အတွေးနှင့် ရှုထောင့်အမြင် နည်းလမ်းမျိုးဖြင့် အမှုအရာများကို သင်ရှုမြင်သည့်အခါ ကောင်းသည့်ကံနှင့် မကောင်းသည့်ကံတို့၏ ထောင်ချောက်ထဲသို့ သင် သက်ဆင်းမိလိမ့်မည်။ ဤထောင်ချောက်ထဲသို့ သင် အဆက်မပြတ် ကျဆင်းသည့်အခါ စဉ်ဆက်မပြတ် စိတ်မချမ်းမြေ့ဖြစ်လိမ့်မည်။ ဤစိတ်မချမ်းမြေ့ခြင်းအလယ်တွင် သင့်အပေါ် ကျရောက်သည့် အရာများက ကံကောင်းခြင်း၊ ကံခေခြင်း ရှိမရှိဆိုသည်ကို သင်သည် အထူးသဖြင့် သတိထားနေမိလိမ့်မည်။ ဤအရာဖြစ်ပျက်သည့်အခါ ကံကောင်းခြင်း၊ ကံဆိုးခြင်းနှင့်ဆိုင်သည့် ဤရှုထောင့်အမြင်နှင့် စိတ်ကူးက သင့်ကို ထိန်းချုပ်ပြီးဖြစ်ကြောင်း သက်သေပြပေသည်။ သင်သည် ဤရှုထောင့်အမြင်မျိုး၏ ထိန်းချုပ်ခြင်းခံရသည့်အခါ လူများ၊ အဖြစ်အပျက်များနှင့် အမှုအရာများအပေါ် သင်၏ အမြင်များနှင့် သဘောထားတို့သည် ပုံမှန် လူ့သဘာဝ၏ အသိစိတ်နှင့် ဆင်ခြင်တုံတရား အပိုင်းအခြားအတွင်းတွင် မရှိတော့ဘဲ အစွန်းရောက်မှုမျိုးထဲသို့ ကျဆင်းသွားပြီ ဖြစ်သည်။ ဤအစွန်းရောက်မှုထဲသို့ သင် ကျဆင်းသွားသည့်အခါ သင်၏ စိတ်မချမ်းမြေ့ခြင်းမှ သင် လွတ်လာလိမ့်မည် မဟုတ်။ တစ်ချိန်ပြီးတစ်ချိန် သင် ဆက်လက် စိတ်မချမ်းမြေ့ဘဲ နေမိလိမ့်မည်ဖြစ်ပြီး သင်သည် ပုံမှန်အားဖြင့် စိတ်မချမ်းမြေ့ခြင်းမရှိလျှင်ပင် တစ်စုံတစ်ရာ မှားယွင်းသွားသည်နှင့်တစ်ပြိုင်နက်၊ ကံခေသည့် အရာတစ်ခု ဖြစ်ပျက်သည်ဟု သင် ခံစားရသည်နှင့်တစ်ပြိုင်နက် စိတ်မချမ်းမြေ့ခြင်းထဲသို့ သင် ချက်ချင်း ကျဆင်းသွားလိမ့်မည်။ ဤစိတ်မချမ်းမြေ့ခြင်းက သင်၏ ပုံမှန် ဝေဖန်ပိုင်းခြားနိုင်စွမ်း၊ ဆုံးဖြတ်ချက်ချခြင်းနှင့် သင်၏ ပျော်ရွှင်မှု၊ ဒေါသ၊ ဝမ်းနည်းမှုနှင့် ဝမ်းမြောက်မှုတို့ကိုပင် ထိခိုက်လိမ့်မည်။ သင်၏ ပျော်ရွှင်မှု၊ ဒေါသ၊ ဝမ်းနည်းမှုနှင့် ဝမ်းမြောက်ခြင်းတို့ကို ထိုအရာက ထိခိုက်သည့်အခါ သင်၏ တာဝန် ထမ်းဆောင်ခြင်းအပြင် ဘုရားသခင်နောက်လိုက်ရန် သင်၏ လိုအင်နှင့် စိတ်ဆန္ဒတို့ကို နှောင့်ယှက်ကာ ဖျက်ဆီးလိမ့်မည်။ ဤအပြုသဘောဆောင်သောအရာများ ဖျက်ဆီးခံရသည့်အခါ သင် နားလည်လာပြီးဖြစ်သည့် သမ္မာတရား အနည်းငယ်သည် ပျောက်ချင်းမလှ ပျောက်သွားလိမ့်မည်ဖြစ်ပြီး သင့်အဖို့ လုံးဝ အကူအညီ ဖြစ်လိမ့်မည် မဟုတ်။ ထို့ကြောင့် ဤရက်စက်သည့် သံသရာထဲသို့ သင် ကျဆင်းသည့်အခါ သင် နားလည်သည့် သမ္မာတရား စည်းမျဉ်းအနည်းငယ်ကို လက်တွေ့လုပ်ဆောင်ရန် သင့်အတွက် ခက်ခဲလိမ့်မည်ဖြစ်သည်။ သင်သည် အင်တင်တင်ဖြင့် အဖိုးအခတစ်ခု ပေးဆပ်နိုင်သည်မှာ၊ အခက်အခဲ အနည်းငယ် ခံနိုင်ပြီး မိမိလုပ်ဆောင်လိုသည့်အရာများကို လုပ်ဆောင်နေစဉ် ရိုးသားစစ်မှန်မှုတစ်စကို ပြနိုင်သည်မှာ သင်၏ ကံရှိလာသည်ဟု သင် ခံစားရသည့်အချိန် စိတ်မချမ်းမြေ့ခြင်းဖြင့် သင်ဖိစီးခြင်းမခံရသည့်အချိန်တွင်သာ ဖြစ်သည်။ ကံက သင့်ကို စွန့်ခွာပြီးဖြစ်ကြောင်းနှင့် သင့်ထံ ကံအကြောင်းမလှသည့် အရာများ တစ်ဖန် ဖြစ်ပျက်နေသည်ဟု သင်ခံစားရသည်နှင့်တစ်ပြိုင်နက် သင်၏ စိတ်မချမ်းမြေ့ခြင်းသည် မကြာမီ သင့်ကို တစ်ဖန် ထိန်းချုပ်ကာ သင်၏ ရိုးသားစစ်မှန်မှု၊ သစ္စာစောင့်သိခြင်းနှင့် အခက်အခဲ သည်းညည်းခံလိုစိတ်တို့သည် ချက်ချင်း သင့်ကို စွန့်ခွာလေသည်။ ထို့ကြောင့် မိမိတို့ ကံခေသည်ဟု တွေးထင်သူ၊ သို့မဟုတ် ကံကို အလေးအနက် သဘောထားသည့်သူများသည် မိမိတို့ ကံကြမ္မာများ ဆိုးသည်ဟု တွေးထင်သည့် လူများကဲ့သို့သာ ဖြစ်သည်။ ၎င်းတို့တွင် မကြာခဏ အလွန် အစွန်းရောက်သည့် စိတ်ခံစားမှုများ ရှိကြသည်။ အထူးသဖြင့် စိတ်မချမ်းမြေ့ခြင်းကဲ့သို့သော အပျက်သဘောဆောင်သည့် စိတ်ခံစားမှုများထဲသို့ ၎င်းတို့ မကြာခဏ ကျဆင်းကြသည်။ ၎င်းတို့သည် အထူးသဖြင့် အပျက်သဘောဆောင်ကာ အားနည်းကြပြီး စိတ်အခြေအနေပင် ပြောင်းလဲလွယ်ကြသည်။ ကံကောင်းသည်ဟု ၎င်းတို့ ခံစားရသည့်အခါ ဝမ်းမြောက်ခြင်းနှင့် ပြည့်ကြသည်၊ အားအင်နှင့် ပြည့်ကြပြီး အခက်အခဲများကို သည်းညည်းခံကာ အဖိုးအခ ပေးနိုင်ကြလေသည်။ ညတွင် လျှော့အိပ်နိုင်ကြပြီး နေ့ချိန်အတောအတွင်းတွင် အစားလျှော့စားနိုင်ကြသည်။ မည်သည့် အခက်အခဲကိုမဆို ၎င်းတို့ ဒုက္ခခံလိုစိတ် ရှိနေကြပြီး ခဏတာ စိတ်လှုပ်ရှားတက်ကြွပါက မိမိတို့ အသက်များကိုပင် ပူဇော်ရန် ဆန္ဒရှိကြလေသည်။ သို့ရာတွင် လတ်တလော ၎င်းတို့ ကံခေကြောင်း ခံစားရသည့် အခိုက် ၎င်းတို့အတွက် မည်သည့်အရာမျှ အဆင်ပြေပုံမရသည့်အခါ စိတ်မချမ်းမြေ့ခြင်းစိတ်ခံစားမှုက ၎င်းတို့၏ စိတ်နှလုံးကို ချက်ချင်း ထိန်းချုပ်သွားသည်။ ယခင်က ၎င်းတို့ ပြုခဲ့သည့် သန္နိဋ္ဌာန်နှင့် ဆုံးဖြတ်ချက်တို့သည် အားလုံး အချည်းနှီးဖြစ်သွားသည်။ ရုတ်တရက် ၎င်းတို့သည် လေလျော့သည့် ဘောလုံးတစ်လုံးကဲ့သို့ မည်သည့် အားအင်မျှ မစုစည်းနိုင်ဖြစ်ကြသည်၊ သို့မဟုတ် မည်သည့်အရာကိုမျှ လုပ်ဆောင်ရန်၊ သို့မဟုတ် ပြောဆိုရန် လုံးဝ လိုလားခြင်းမရှိဘဲ ဗွက်အိုင်တစ်အိုင်ကဲ့သို့ ဖြစ်သွားကြလေသည်။ ၎င်းတို့က ‘သမ္မာတရား စည်းမျဉ်းများ၊ သမ္မာတရား လိုက်စားခြင်း၊ ကယ်တင်ခြင်း ရယူခြင်း၊ ဘုရားသခင်ကို ကျိုးနွံနာခံခြင်း ဟူသည့် ဤအရာတစ်ခုမျှ ငါနှင့် မည်သည့် ပတ်သက်မှုမျှမရှိပါ။ ငါသည် ကံခေပြီး သမ္မာတရား မည်မျှ လက်တွေ့လုပ်ဆောင်သည်ဖြစ်စေ၊ သို့မဟုတ် အဖိုးအခ မည်မျှ ပေးဆပ်သည်ဖြစ်စေ အသုံးမဝင်ပါ။ ကယ်တင်ခြင်းကို ငါ လုံးဝ ရရှိလိမ့်မည် မဟုတ်ပါ။ ငါ ဇာတ်သိမ်းပေပြီ။ ငါသည် ကံမကောင်းသည့် အဆောင်တစ်ခု၊ ကံအကြောင်းမလှသည့် လူတစ်ဦးကဲ့သို့ ဖြစ်သည်။ ကောင်းပြီ၊ ရှိစေတော့၊ မည်သို့ဆိုစေ ငါကံမကောင်းပါ’ဟု တွေးကြလေသည်။ မြင်ကြသလော၊ တစ်မိနစ်တွင် ၎င်းတို့သည် ပေါက်ထွက်တော့မည့် လေအလွန်ပြည့်သော ဘောလုံးတစ်လုံးကဲ့သို့ ဖြစ်ကြပြီး နောက်တစ်မိနစ်တွင် ၎င်းတို့ သိမ်ငယ်သွားကြသည်။ ဤသည်မှာ ဒုက္ခပေးတတ်သည် မဟုတ်လော။ ဤဒုက္ခသည် အဘယ်သို့ ဖြစ်လာသနည်း။ ဖြစ်ကြောင်းရင်းမြစ်မှာ အဘယ်နည်း။ ၎င်းတို့သည် စတော့စျေးကွက်ကို တက်ခြင်း ကျခြင်းရှိမရှိ၊ အစုရှယ်ယာများကို အမြတ်နှင့်ရောင်းချရန် ဝယ်ယူရမည့် စျေးကွက်၊ သို့မဟုတ် ထုတ်ရောင်းသူများ၍ ထိုးကျနေသော စျေးကွက် ဟုတ်မဟုတ်ဆိုသည်ကို စောင့်ကြည့်နေသည့်အလား၊ မိမိတို့၏ ကိုယ်ပိုင် အခွင့်အလမ်းများကို အမြဲ စောင့်ကြည့်နေကြသည်။ ၎င်းတို့သည် မိမိတို့ ကံကိစ္စနှင့် ပတ်သက်၍ အမြဲ မူမှန်ခြင်းမရှိ၊ အလွန့်အလွန် သတိထားတတ်ကြပြီး အလွန့်အလွန် ခေါင်းမာကြသည်။ ဤအစွန်းရောက်သည့် လူစားမျိုးသည် မိမိတို့ကိုယ်ပိုင် အခွင့်အလမ်းနှင့်ပတ်သက်၍ အလွန် ဂရုစိုက်လွန်းပြီး မိမိတို့ စိတ်အခြေအနေများပေါ် အခြေခံပြီး အသက်ရှင်ကြသောကြောင့် စိတ်မချမ်းမြေ့ခြင်းစိတ်ခံစားမှုထဲသို့ မကြာခဏ နွံနစ်လာကြရသည်။” (နှုတ်ကပတ်တော်၊ အတွဲ (၆)၊ သမ္မာတရားကို လိုက်စားခြင်းနှင့် စပ်လျဉ်း၍၊ သမ္မာတရားကို လိုက်စားရန်နည်းလမ်း (၂)) ဘုရားနှုတ်ကပတ်တော်တွေကနေတစ်ဆင့် ကျွန်မရဲ့ စိတ်ဓာတ်ကျနေတဲ့အခြေအနေဟာ ဘုရားသခင်က ကျွန်မအတွက် စီစဉ်ပေးတဲ့ ပတ်ဝန်းကျင်တွေကို ကံကောင်းခြင်း၊ ကံဆိုးခြင်းလိုမျိုး မှားယွင်းတဲ့အမြင်တွေနဲ့ အမြဲတမ်း တိုင်းတာသုံးသပ်ခဲ့လို့ ဖြစ်ရတာမှန်း နားလည်သွားတယ်။ ဒုက္ခခံစရာ၊ အဖိုးအခပေးဆပ်စရာမလိုတဲ့အပြင် တခြားသူတွေရဲ့ အထင်ကြီးလေးစားမှုနဲ့ ချီးမွမ်းမှုကိုတောင် ရနိုင်တဲ့၊ ဖိအားမရှိ၊ အခက်အခဲမရှိတဲ့ တာဝန်ကို ထမ်းဆောင်ရတာက ကံကောင်းတာလို့ ကျွန်မ အမြဲထင်ခဲ့တယ်။ တာဝန်မှာ အမြဲတမ်း အခက်အခဲတွေပါပြီး၊ အလုပ်ကလည်း ရလဒ်မထွက်၊ ဒါမှမဟုတ် ပြုပြင်ခံရရင်၊ ဒါကို ကံဆိုးတယ်လို့ သတ်မှတ်ပြီး စိတ်ဓာတ်ကျတဲ့ စိတ်ခံစားချက်တွေနဲ့ အသက်ရှင်ပြီး တာဝန်ထမ်းဆောင်ဖို့ စိတ်အားထက်သန်မှု ပျောက်သွားတာပဲ။ ကျွန်မရဲ့အလုပ်က ထိရောက်မှုမရှိတော့ ခေါင်းဆောင်က လမ်းပြကူညီပြီး ရလဒ်ပိုကောင်းတဲ့ အသင်းတော်ဆီကနေ သင်ယူဖို့ အကြံပေးခဲ့တယ်။ ဒါက တကယ်တော့ ကောင်းတဲ့ကိစ္စတစ်ခုပဲ။ အဲဒါက ကျွန်မကို ကိုယ့်ကိုယ်ကိုယ် ဆင်ခြင်သုံးသပ်ပြီး နားလည်စေဖို့၊ အလုပ်ထဲက ပြဿနာတွေ၊ လမ်းလွဲမှုတွေကို အကျဉ်းချုပ်သုံးသပ်ပြီး အချိန်မီ ပြုပြင်တည့်မတ်စေဖို့ တိုက်တွန်းပေးနိုင်တယ်။ ဒါဟာ ကျွန်မရဲ့ အသက်ဝင်ရောက်မှုရော၊ အသင်းတော်ရဲ့အလုပ်အတွက်ပါ အကျိုးရှိမှာ။ ဒါပေမဲ့ ဒီလို ထိရောက်မှုမရှိတဲ့ ရလဒ်တွေက ကျွန်မရဲ့ ဂုဏ်သိက္ခာနဲ့ အဆင့်အတန်းကို ထိခိုက်ခဲ့လို့ ဒါတွေအားလုံးက ကိုယ်ကံဆိုးလို့ ဖြစ်ရတာလို့ ကျွန်မ တွေးခဲ့တယ်။ ရွှီစင်တာဝန်ယူတဲ့ အသင်းတော်က ရလဒ်တွေကောင်းပြီး ခေါင်းဆောင်ရဲ့ အလေးထားမှုနဲ့ အသိအမှတ်ပြုမှုကို သူရတာကို မြင်တော့၊ ကျွန်မ အရမ်းကို မနာလိုဖြစ်ခဲ့တယ်၊ သူက ကံကောင်းတယ်လို့ ထင်ခဲ့တယ်။ ပြီးတော့ ကိုယ်တာဝန်ယူတဲ့ အသင်းတော်ရဲ့ ဧဝံဂေလိအလုပ်က ရလဒ်တွေညံ့တာကို ကြည့်ပြီး ကိုယ့်ကိုယ်ကိုယ် ကံဆိုးမလို့ ပိုပြီးတောင် ယုံကြည်သွားမိတယ်။ ဘုရားသခင် စီစဉ်ပေးတဲ့ ပတ်ဝန်းကျင်တွေကို ဒီလို ကံကောင်းခြင်း၊ ကံဆိုးခြင်းဆိုတဲ့ မှားယွင်းတဲ့အမြင်နဲ့ ကျွန်မ အမြဲကြည့်ခဲ့ပြီး၊ မလိုလားအပ်တဲ့ အခြေအနေတွေနဲ့ ကြုံရတဲ့အခါ ဘုရားသခင်က ရွှီစင်ကို မျက်နှာသာပေးပြီး ကျွန်မကိုတော့ မျက်နှာသာမပေးဘူးလို့ထင်ပြီး ညည်းညူခဲ့တယ်။ ပြီးတော့ အပျက်သဘောဆောင်တဲ့ စိတ်ခံစားချက်တွေနဲ့ အသက်ရှင်ပြီး မတုန်မလှုပ်ဖြစ်လာတယ်၊ အတိုက်အခံလုပ်လာတယ်။ ဘုရားသခင်ကို မယုံကြည်၊ သမ္မာတရားကို နားမလည်တဲ့ ဘာသာတရား မရှိသူတွေက သူတို့အပေါ် ကျရောက်လာသမျှ အရာအားလုံးကို ကံကောင်းခြင်း၊ ကံဆိုးခြင်းနဲ့ အမြဲတိုင်းတာကြတယ်။ ကျော်ကြားမှု၊ အကျိုးအမြတ်၊ ချမ်းသာကြွယ်ဝမှု၊ ရာထူးတိုးတာတွေ ရတဲ့အခါ ကံကောင်းတယ်လို့ ခံစားကြပြီး၊ ကိစ္စတွေ အဆင်မပြေတဲ့အခါကျတော့ ကောင်းကင်ဘုံက မတရားဘူးလို့ ညည်းညူကြတယ်၊ ဒါမှမဟုတ် တခြားသူတွေကို အပြစ်တင်ကြတယ်။ ဒါပေမဲ့ ဘုရားသခင်ကို ယုံကြည်သူတစ်ယောက်အနေနဲ့၊ လူ့ရှုထောင့်ကနေကြည့်ရင် ကောင်းတယ်ထင်ရတာဖြစ်ဖြစ်၊ ဆိုးတယ်ထင်ရတာဖြစ်ဖြစ်၊ ကျွန်မအပေါ်မှာ ဖြစ်ပျက်သမျှအရာအားလုံးက ဘုရားသခင်ရဲ့ အုပ်စိုးမှုနဲ့ စီစဉ်မှုအောက်မှာရှိပြီး ကျွန်မသင်ယူရမယ့် သင်ခန်းစာတွေ ပါတယ်ဆိုတာကို ရှင်းရှင်းလင်းလင်း သိခဲ့ပေမဲ့၊ ကျွန်မက ဘုရားသခင်ဆီကနေ ဒါကို လက်မခံခဲ့ဘူး။ အဲဒီအစား ဘုရားသခင်က ကျွန်မအတွက် စီစဉ်ပေးတဲ့ ပတ်ဝန်းကျင်တွေကို ဘာသာတရား မရှိသူတွေရဲ့ ရှုထောင့်အမြင်နဲ့ သုံးသပ်ခဲ့တယ်။ ဒါက တကယ်ကို အဓိပ္ပာယ်မရှိတာပဲ။ ဒါတွေက မယုံကြည်သူရဲ့ အမြင်တွေပဲ။ ဒါကို သဘောပေါက်သွားတော့ ကျွန်မ အရမ်းကို ရှက်မိပြီး၊ ဒီမမှန်ကန်တဲ့ ရှုထောင့်အမြင်ကို ပြုပြင်ဖို့ သမ္မာတရားကို ရှာဖွေချင်ခဲ့တယ်။

မလိုလားအပ်တဲ့ အခြေအနေတွေကြုံရတာက ကံဆိုးတာပဲလို့ ဘာလို့ ကျွန်မအမြဲထင်ခဲ့တာလဲ၊ ပြီးတော့ ကောင်းတဲ့အရာတွေ ကျွန်မအပေါ်မှာ ဖြစ်ပျက်လာဖို့ ဘာလို့ အမြဲ မျှော်လင့်နေခဲ့တာလဲ၊ ပြီးတော့ ဒါက ဘယ်လို ဖောက်ပြန်ပျက်စီးတဲ့ စိတ်သဘောထားက တွန်းအားပေးခဲ့တာလဲဆိုတာကို ကျွန်မ တွေးမိတယ်။ ဝတ်ပြုခြင်းလုပ်နေတုန်းမှာ၊ ဘုရားနှုတ်ကပတ်တော်ကို ကျွန်မဖတ်ခဲ့တယ်။ “ထို့ကြောင့် အမှုအရာများ ကောင်းခြင်း၊ ဆိုးခြင်း ရှိမရှိဆိုသည်ကို အကဲဖြတ်ရန် ကံကို အသုံးပြုသည့် လူတို့၏ အတွေးများနှင့် ရှုထောင့်အမြင်များသည် အဘယ်နည်း။ ထိုလူတို့၏ အနှစ်သာရမှာ အဘယ်နည်း။ ကောင်းသည့်ကံနှင့် ဆိုးသည့်ကံကို အဘယ်ကြောင့် ၎င်းတို့ အလွန် အာရုံစိုက်ကြသနည်း။ ကံအပေါ် များစွာ အာရုံစိုက်သည့်လူများသည် မိမိတို့ကံ ကောင်းရန် မျှော်လင့်ကြသလော၊ သို့မဟုတ် ကံဆိုးရန် မျှော်လင့်ကြသလော။ (ကံကောင်းရန် မျှော်လင့်ကြပါသည်။) မှန်ပေ၏။ အမှန်တွင် ၎င်းတို့သည် ကောင်းသည့်ကံနှင့် ကောင်းသည့်အရာများ ၎င်းတို့ထံ ဖြစ်ပျက်ဖို့အတွက် လိုက်စားအားထုတ်ကြပြီး ထိုအရာများကို ၎င်းတို့ ကောင်းကောင်း အသုံးချကာ ထိုအရာများမှ အကျိုးအမြတ်များ ရယူကြသည်။ အခြားသူများ မည်မျှ ဆင်းရဲဒုက္ခခံစားရသည်၊ သို့မဟုတ် အခြားသူများက ဆင်းရဲဒုက္ခ၊ သို့မဟုတ် အခက်အခဲမည်မျှ သည်းညည်းခံရမည်ဆိုသည်ကို ၎င်းတို့ ဂရုမစိုက်ကြချေ။ ကံမကောင်းသည့်အရာအဖြစ် ၎င်းတို့ မြင်သည့် မည်သည့်အရာကိုမျှ မိမိတို့ထံ မဖြစ်စေချင်ကြပေ။ တစ်နည်းအားဖြင့်ဆိုသော် ၎င်းတို့ထံ မကောင်းသည့်အရာ မည်သည့်အရာမျှ ၎င်းတို့ မဖြစ်စေချင်ကြပေ။ အနှောင့်အယှက်များ၊ ကျရှုံးမှုများ၊ သို့မဟုတ် အရှက်ရစရာများ၊ ပြုပြင်ခံရခြင်း၊ အမှုအရာများ ဆုံးရှုံးခြင်း၊ အခွင့်အရေး ဆုံးရှုံးခြင်းနှင့် လှည့်စားခံရခြင်းများ မဖြစ်စေချင်ကြပေ။ ထိုအရာများထဲမှ တစ်ခုတလေဖြစ်ပျက်ပါက မကောင်းသည့် ကံအဖြစ် မှတ်ယူလိုက်ကြသည်။ မည်သူက ထိုအရာကို စီစဉ်သည်ဖြစ်စေ မကောင်းသည့်အရာများ ဖြစ်ပျက်လျှင် ထိုအရာမှာ ကံမကောင်းခြင်း ဖြစ်သည်။ ၎င်းတို့သည် ရာထူးတိုးခံရခြင်း၊ လူအုပ်မှ ထင်ပေါ်ခြင်းနှင့် အခြားသူများ၏ ထိခိုက်နစ်နာမှုမှ အကျိုးကျေးဇူး ခံစားရခြင်းမှသည် တစ်စုံတစ်ရာမှ အကျိုးအမြတ်ရခြင်း၊ ငွေများစွာ ရှာခြင်း၊ သို့မဟုတ် အဆင့်မြင့် အရာရှိတစ်ဦး ဖြစ်ခြင်းအထိ ကောင်းသည့်အရာများအားလုံး ၎င်းတို့ထံ ဖြစ်ပျက်ရန် မျှော်လင့်ကြပြီး ယင်းမှာ ကောင်းသည့်ကံဟု ၎င်းတို့ တွေးထင်ကြလေသည်။ ၎င်းတို့သည် မိမိတို့ ကြုံရသည့် လူများ၊ အဖြစ်အပျက်များနှင့် အမှုအရာများကို ကံပေါ်အခြေခံ၍ အမြဲ တိုင်းတာကြသည်။ မကောင်းသည့်ကံကို မဟုတ်ဘဲ ကောင်းသည့်ကံကို လိုက်စားနေကြသည်။ အမှုအရာ အနည်းငယ်မျှ မှားယွင်းသည်နှင့်တစ်ပြိုင်နက် ၎င်းတို့ ဒေါသထွက်၊ စိတ်အနှောင့်အယှက်ဖြစ်ပြီး မကျေမနပ်ဖြစ်ကြသည်။ ဘွင်းဘွင်း ပြောရလျှင် ဤလူစားမျိုးများသည် တစ်ကိုယ်ကောင်းဆန်၏။ ၎င်းတို့သည် အခြားလူများ၏ ထိခိုက်နစ်နာမှုမှ မိမိတို့အတွက် အကျိုးကျေးဇူးခံစားခြင်း၊ မိမိတို့ကိုယ်ကိုအတွက် အကျိုးအမြတ် ဖန်တီးခြင်း၊ ထိပ်ဆုံးသို့ ရောက်လာခြင်းနှင့် လူအုပ်ထဲမှ ထင်ပေါ်ခြင်းတို့ကို လိုက်စားအားထုတ်ကြသည်။ ၎င်းတို့ တစ်ဦးတည်းထံတွင် ကောင်းသည့်အရာမှန်သမျှ ဖြစ်ပျက်လျှင် ၎င်းတို့ စိတ်ကျေနပ်ကြမည်ဖြစ်သည်။ ဤသည်မှာ ၎င်းတို့၏ သဘာဝ အနှစ်သာရဖြစ်သည်။ ၎င်းတို့၏ စစ်မှန်သော သဘောသဘာဝ ဖြစ်သည်။” (နှုတ်ကပတ်တော်၊ အတွဲ (၆)၊ သမ္မာတရားကို လိုက်စားခြင်းနှင့် စပ်လျဉ်း၍၊ သမ္မာတရားကို လိုက်စားရန်နည်းလမ်း (၂)) ဘုရားနှုတ်ကပတ်တော်တွေကနေတစ်ဆင့် ကိုယ် ကံဆိုးတာကို အမြဲတမ်း ညည်းညူနေတဲ့လူတွေဟာ တစ်ကိုယ်ကောင်းဆန်ပြီး ကိုယ်ကျိုးရှာတဲ့သူတွေ ဖြစ်တယ်ဆိုတာကို ကျွန်မ နားလည်ခဲ့တယ်။ ဒီလိုလူတွေက သူတို့အပေါ်မှာ ကောင်းတဲ့အရာတွေ ဖြစ်ပျက်လာဖို့၊ အရာရာတိုင်း အဆင်ပြေချောမွေ့ဖို့၊ အလုပ်အကိုင် အောင်မြင်ဖို့၊ ထင်ပေါ်ကျော်ကြားပြီး ဂုဏ်ကျက်သရေ ရရှိဖို့၊ ပြီးတော့ ဘာအနှောင့်အယှက်၊ ဘာရှုံးနိမ့်မှုမှ မကြုံတွေ့ရဖို့ကို အမြဲတမ်း လိုလားကြတယ်။ ဘုရားသခင်ရဲ့ အိမ်တော်က သူတို့ရဲ့ တာဝန်မှာတောင်မှ အားမစိုက်ထုတ်ဘဲ ရလဒ်တွေကို ခံစားချင်ကြတယ်၊ သူတို့တာဝန်တွေ ထမ်းဆောင်ဖို့အတွက် လိုအပ်တဲ့ ဒုက္ခဆင်းရဲကို ခံဖို့၊ အဖိုးအခပေးဆပ်ဖို့ စိတ်မပါကြဘူး၊ ပြုပြင်ခံရမှာကိုလဲ တွန့်ဆုတ်ကြတယ်။ မျက်နှာပျက်ရတာ ဒါမှမဟုတ် နည်းနည်းလေး စိတ်တိုင်းမကျတာနဲ့ သူတို့က စပြီး ညည်းညူကြတယ်။ ကိုယ့်ကိုယ်ကိုယ် ဆင်ခြင်သုံးသပ်ကြည့်တော့ ကျွန်မလဲ ဒီလိုပဲဆိုတာကို သိလိုက်ရတယ်။ တာဝန်မှာ အခက်အခဲတွေကြုံရတိုင်း၊ ဒါမှမဟုတ် အနှောင့်အယှက်တွေ၊ ရှုံးနိမ့်မှုတွေ၊ ဒါမှမဟုတ် ပြုပြင်ခံရတာတွေနဲ့ ရင်ဆိုင်ရတိုင်း၊ ဘုရားသခင်က ကျွန်မအတွက် စီစဉ်ပေးတဲ့ပတ်ဝန်းကျင်ကို ညည်းညူခဲ့တယ်၊ စိတ်ပူစရာမလို၊ ဒုက္ခဆင်းရဲမခံရဘဲ နာမည်နဲ့အကျိုးအမြတ်ရဖို့၊ သက်သောင့်သက်သာနဲ့ နေရဖို့ကိုပဲ အမြဲလိုလားခဲ့တယ်။ ကျွန်မတာဝန်ယူရတဲ့ ချန်နန်အသင်းတော်မှာ ပြဿနာတွေများတယ်၊ အလုပ်မှာ ထိရောက်မှုမရှိဘူး၊ ကျွန်မတို့လည်း ခဏခဏ ပြုပြင်ခံရတယ်၊ ဒါကြောင့် ဒီလိုအသင်းတော်ကို တာဝန်ယူရတာ ဘာအကျိုးကျေးဇူးမှမရှိဘူး၊ နေ့တိုင်း ဘယ်လောက်ပဲလုပ်လုပ် တခြားသူတွေက မြင်မှာမဟုတ်ဘူးလို့ ကျွန်မထင်ခဲ့တယ်၊ ဒီလိုနဲ့ စိတ်ထဲမှာ မကျေမနပ်ဖြစ်တဲ့စိတ်ဝင်လာပြီး၊ အပျက်သဘောဆောင်လာတယ်၊ ခိုကပ်လာတယ်။ ညီအစ်ကိုမောင်နှမတွေရဲ့ အခြေအနေတွေက ပိုဆိုးလာပြီး သူတို့ရဲ့တာဝန်တွေကိုပါ ထိခိုက်နေတာကို မြင်ပေမဲ့ ကျွန်မ ဂရုမစိုက်ခဲ့ဘူး၊ အလုပ်ထဲက ပြဿနာတွေကိုလည်း ဖြေရှင်းပေးဖို့ စိတ်မပါခဲ့ဘူး။ ကျွန်မဟာ “ဆုလာဘ်မရှိဘဲ လုံးဝ မလုပ်နှင့်”၊ “အလကားတော့ ဘယ်သူမှ အလုပ်မလုပ်ဘူး” ဆိုတဲ့ စာတန်ဆန်တဲ့ အတွေးအခေါ်တွေကို မှီခိုအားထားပြီး တစ်ကိုယ်ကောင်းဆန်၊ ကိုယ်ကျိုးရှာ၊ စက်ဆုပ်စရာကောင်းပြီး ယုတ်ညံ့တဲ့လူတစ်ယောက် ဖြစ်လာခဲ့တယ်။ အသင်းတော်က ကျွန်မကို ကြီးကြပ်ရေးမှူးတစ်ယောက်ဖြစ်အောင် ပျိုးထောင်ပေးခဲ့ပြီး လေ့ကျင့်ဖို့ အခွင့်အရေးတွေ အများကြီး ပေးခဲ့တာကို တွေးကြည့်လိုက်တော့ အခု ဧဝံဂေလိအလုပ်ရလဒ်ညံ့တဲ့ အသင်းတော်ကို ကြီးကြပ်ဖို့ ကျွန်မကို တာဝန်ပေးတာကို ပြန်စဉ်းစားကြည့်တော့၊ ကျွန်မဟာ ဘုရားသခင်ရဲ့ ရည်ရွယ်ချက်ကို အလေးထားပြီး အလုပ်ထဲက ပြဿနာတွေ၊ အခက်အခဲတွေကို ဖြေရှင်းဖို့ ကိုယ့်တာဝန်မှာ တက်တက်ကြွကြွ ပါဝင်ခဲ့သင့်တယ်။ ဒါပေမဲ့ အဲဒီအစား ဇာတိပကတိ ဒုက္ခခံရမှာနဲ့ မျက်နှာပျက်မှာကို ကြောက်လို့ ကျွန်မ ညည်းညူခဲ့ပြီး ကိုယ့်ရဲ့ တာဝန်တွေကို မထမ်းဆောင်ဘဲ ပျက်ကွက်ခဲ့တယ်။ ကျွန်မ တာဝန်ထမ်းဆောင်နေခဲ့တာဟာ ဘုရားသခင်ကို ကျေနပ်စေဖို့မဟုတ်ဘဲ ဇာတိပကတိ သာယာမှု၊ ကျော်ကြားမှုနဲ့ အဆင့်အတန်းကို လိုက်စားဖို့အတွက်ပဲ။ ကျွန်မ တကယ်ကို တစ်ကိုယ်ကောင်းဆန်ပြီး စက်ဆုပ်စရာကောင်းလိုက်တာ။ ဒါကို သဘောပေါက်သွားတော့ စိတ်ထဲမှာ အရမ်းကို အပြစ်ရှိသလို ခံစားရပြီး၊ ကိုယ့်ရဲ့ကိုယ်ပိုင်အကျိုးစီးပွားကို မလိုက်စားချင်တော့ဘူး။ ဘုရားသခင်ရဲ့ ရည်ရွယ်ချက်ကို အလေးထားပြီး ကိုယ့်ရဲ့တာဝန်တွေကို ဖြည့်ဆည်းရာမှာ ကိုယ်တော့်ကို အားကိုးချင်ခဲ့တယ်။ နောက်ပိုင်းမှာ၊ ဧဝံဂေလိအမှုဆောင်တွေက အခက်အခဲ၊ ပြဿနာတွေနဲ့ ရင်ဆိုင်ရတာ၊ ဒါမှမဟုတ် ဧဝံဂေလိ စည်းမျဉ်းတွေကို နားမလည်တာတွေ မြင်တဲ့အခါ၊ ကျွန်မ မညည်းညူတော့ဘဲ သူတို့နဲ့ အကြိမ်ကြိမ် ဆက်သွယ်ပြောဆိုဖို့ စာတွေရေးခဲ့တယ်၊ သူတို့ရဲ့အခြေအနေတွေ မကောင်းတာကို မြင်တဲ့အခါ၊ သူတို့ကို ကူညီဖို့နဲ့ ထောက်ပံ့ဖို့ ဘုရားနှုတ်ကပတ်တော်တွေကို မိတ်သဟာယပြုပေးခဲ့တယ်။ ဒီလို လက်တွေ့လုပ်ဆောင်တဲ့အခါ၊ နေ့ရက်တိုင်းက ပြည့်စုံနေပြီး၊ ကိုယ်တိုင်လည်း ရရှိမှုတွေရှိတယ်လို့ ခံစားခဲ့ရတယ်။

တစ်နေ့မှာ ချန်နန်အသင်းတော်က ဧဝံဂေလိအမှုဆောင်တစ်ယောက်ဆီကနေ ကျွန်မ စာတစ်စောင်လက်ခံရရှိခဲ့တယ်၊ သူ့ရဲ့တွဲဖက် ညီအစ်မကျင်းအန်းက တာဝန်အတွက် သူ့ရဲ့အရည်အချင်းက မမီဘူးလို့ ခံစားရလို့ နုတ်ထွက်သွားတယ်လို့ ပြောထားတယ်။ ရက်ပိုင်းလောက်နေတော့ အဖွဲ့ခေါင်းဆောင်တစ်ယောက်ဆီကနေ နောက်ထပ်စာတစ်စောင် ကျွန်မလက်ခံရရှိခဲ့တယ်၊ ညီအစ်မ ဝေကျန်းရဲ့အခြေအနေကလည်း မကောင်းဘူး၊ သူက ဖောက်ပြန်ပျက်စီးတဲ့ စိတ်သဘောထားနဲ့ အသက်ရှင်နေပြီး ဧဝံဂေလိတရား မဟောချင်တော့ဘူးလို့ ဆိုပါတယ်။ အဖွဲ့ခေါင်းဆောင်က “ကျွန်မလည်း အခက်အခဲနဲ့ ရှင်သန်နေရပြီး ဘယ်လို ပူးပေါင်းဆောင်ရွက်ရမလဲဆိုတာ မသိဘူး...” လို့လည်း ပြောခဲ့တယ်။ ဒီပြဿနာတွေကို မြင်တော့ ကျွန်မ တကယ်ကို စိတ်ရှုပ်သွားပြီး တွေးမိတယ်၊ “နင်တို့တွေ ဘာလို့ ပြဿနာတွေ ဒီလောက်များရတာလဲ။ အလုပ်ရလဒ်တွေမှာ အားနည်းတာကို ပြဿနာတစ်ပုံတစ်ပင်နဲ့ အစားဖြည့်ကြတယ်ပေါ့။ ဒီနေ့တစ်ယောက်က နုတ်ထွက်တယ်၊ နောက်နေ့ နောက်တစ်ယောက်က အခြေအနေမကောင်းဘူးဖြစ်ပြန်ရော။ နင်တို့ရဲ့ အခြေအနေတွေကို ဖြေရှင်းပေးရတာနဲ့တင် အားအများကြီးကုန်နေပြီ။ ငါ ဧဝံဂေလိတရားဟောဖို့ အချိန်ဘယ်လိုရှာရတော့မှာလဲ။ ဒါတောင် ဇာတိပကတိ ဒုက္ခခံရတာ မပါသေးဘူး၊ အရေးကြီးဆုံးက အလုပ်က ထိရောက်မှုမရှိရင် ကြီးကြပ်ရေးမှူးက ငါ့ကို ဘယ်လိုမြင်မှာလဲ။ ဒီအသင်းတော်မှာ ပြဿနာတွေ အများကြီးပဲ၊ ငါ တကယ် ကံမကောင်းပါလား” လို့ပေါ့။ ကျွန်မရဲ့ အခြေအနေက မှားနေမှန်း သဘောပေါက်လိုက်တယ်၊ ဒါနဲ့ ဒီအကြောင်းအရာနဲ့ပတ်သက်တဲ့ ဘုရားနှုတ်ကပတ်တော်တွေကို ရှာဖတ်ခဲ့တယ်။ ဘုရားနှုတ်ကပတ်တော်ကို ကျွန်မဖတ်ခဲ့တယ်။ “ဤစိတ်မချမ်းမြေ့ခြင်းထဲမှ ထွက်လာရန် လွယ်ကူသလော။ အမှန်တွင် လွယ်ကူ၏။ သင်၏ မှားယွင်းသည့် ရှုထောင့်အမြင်များကိုသာ လက်လွှတ်လော့။ အရာရာ အဆင်ပြေဖို့၊ သို့မဟုတ် သင် အလိုရှိသည့်နည်းလမ်းအတိုင်း အတိအကျဖြစ်ဖို့၊ သို့မဟုတ် အဆင်ပြေချောမွေ့စွာ ဖြစ်ဖို့ မမျှော်လင့်နှင့်။ တလွဲဖြစ်သွားသည့် အရာများကို မကြောက်နှင့်၊ မခုခံနှင့်၊ သို့မဟုတ် မငြင်းပယ်နှင့်။ ထိုအစား သင်၏ အတိုက်အခံလုပ်ခြင်းကို လက်လွှတ်လော့၊ စိတ်ငြိမ်ငြိမ်ထားပြီး ကျိုးနွံနာခံမှု သဘောထားဖြင့် ဘုရားသခင်၏ ရှေ့မှောက်သို့လာပြီး ဘုရားသခင် စီစဉ်သမျှအားလုံးကို လက်ခံလော့။ ‘ကောင်းသည့်ကံ’ဟုခေါ်သည့် အရာကို မလိုက်စားနှင့်၊ ပြီးလျှင် ‘မကောင်းသည့်ကံ’ဟုခေါ်သည့် အရာကို မငြင်းနှင့်။ ဘုရားသခင်ကို သင်၏ စိတ်နှလုံးနှင့် ဖြစ်တည်မှုတစ်ခုလုံး ပေးလော့။ သူ့ကို ဆောင်ရွက်ခြင်းနှင့် စီစဉ်ညွှန်ကြားခြင်းတို့ကို လုပ်ဆောင်ခွင့်ပေးပြီး သူ၏ စီစဉ်ညွှန်ကြားခြင်းနှင့် အစီအစဉ်များကို ကျိုးနွံနာခံလော့။ သင်လိုအပ်သည့်အခါ သင်လိုအပ်သည့်အရာကို ဘုရားသခင်က ထိုက်တန်သော အတိုင်းအတာဖြင့် သင့်ကို ပေးလိမ့်မည်။ သင် အမှတ်မထင် ဆုံရသည့် လူများ၊ အဖြစ်အပျက်များနှင့် အမှုအရာများမှ သင် သင်ယူနေသင့်သည့် သင်ခန်းစာများကို သင်ယူနိုင်ရန်အလို့ငှာ သင်၏ လိုအပ်ချက်များနှင့် ချို့တဲ့ခြင်းများအတိုင်း သင်လိုအပ်သည့် ပတ်ဝန်းကျင်များ၊ လူများ၊ အဖြစ်အပျက်များနှင့် အမှုအရာများကို သူ စီစဉ်ညွှန်ကြားလိမ့်မည်။ ဤအရာအားလုံးအတွက် မရှိမဖြစ် လိုအပ်ချက်မှာ ဘုရားသခင်၏ စီစဉ်ညွှန်ကြားမှုများနှင့် အစီအစဉ်များအပေါ် ကျိုးနွံနာခံမှု စိတ်နေစိတ်ထားတစ်ခု သင် ရှိရမည်ဟူ၍ ဖြစ်သည်မှာ အမှန်ဖြစ်၏။ ထို့ကြောင့် ပြီးပြည့်စုံခြင်းကို မလိုက်စားနှင့်။ မလိုလားအပ်သည့်၊ ကသိကအောက်ဖြစ်စေသော၊ သို့မဟုတ် သဘောမကျစရာဖြစ်သော အရာများ ဖြစ်ပွားခြင်းကို မငြင်းပယ်နှင့်၊ သို့မဟုတ် မကြောက်နှင့်။ ပြီးလျှင် မကောင်းသည့်အရာများ ဖြစ်ပွားခြင်းကို အတွင်းကျိတ် အတိုက်အခံလုပ်ရန် သင်၏ စိတ်မချမ်းမြေ့ခြင်းကို အသုံးမပြုနှင့်။” (နှုတ်ကပတ်တော်၊ အတွဲ (၆)၊ သမ္မာတရားကို လိုက်စားခြင်းနှင့် စပ်လျဉ်း၍၊ သမ္မာတရားကို လိုက်စားရန်နည်းလမ်း (၂)) ဘုရားနှုတ်ကပတ်တော်တွေကနေတစ်ဆင့် ဒီအခြေအနေတွေထဲမှာ ဘုရားသခင်ရဲ့ ရည်ရွယ်ချက်ကောင်းတွေ ရှိတယ်ဆိုတာကို ကျွန်မနားလည်ခဲ့တယ်။ ကျွန်မ ကျိုးနွံနာခံပြီး ဘုရားသခင်ရဲ့ ရည်ရွယ်ချက်ကို ရှာဖွေတာနဲ့ အရင်စသင့်တယ်၊ ပြီးတော့ တစ်ခုခုက ကျွန်မရဲ့ ဂုဏ်သတင်း ဒါမှမဟုတ် ဇာတိပကတိ အကျိုးစီးပွားကို ထိခိုက်လာတာနဲ့ အတိုက်အခံလုပ်တာ၊ ညည်းညူတာ၊ ဒါမှမဟုတ် မြည်တွန်တောက်တီးတာတွေနဲ့ မတုံ့ပြန်သင့်ဘူး၊ အပျက်သဘောဆောင်တဲ့ စိတ်ခံစားချက်တွေထဲမှာ အသက်မရှင်သင့်ဘူး။ ဒါဟာ ကိုယ့်တာဝန်အပေါ်ထားသင့်တဲ့ သဘောထားမဟုတ်ဘူး။ အဲဒီအချိန်မှာ ညီအစ်မသုံးယောက်က အပျက်သဘောဆောင်ပြီး အားနည်းနေကြတယ်၊ ဖောက်ပြန်ပျက်စီးတဲ့ စိတ်သဘောထားတွေထဲမှာ အသက်ရှင်နေပြီး အဲဒီအထဲကနေ မထွက်နိုင်ဘဲ အရမ်းကို နာကျင်နေကြတယ်၊ ဒါကို အချိန်မီ မိတ်သဟာပြုပြီး မဖြေရှင်းရင် ဧဝံဂေလိအလုပ်ကို ထိခိုက်ရုံတင်မကဘဲ သူတို့ရဲ့ အသက်ဝင်ရောက်မှုကိုပါ နှောင့်နှေးစေမှာပဲ။ ကျွန်မ သူတို့ကို မထီမဲ့မြင်မပြုသင့်ဘဲ၊ မေတ္တာနဲ့ မိတ်သဟာယဖွဲ့ပြီး ကူညီရင်း ကျွန်မရဲ့ တာဝန်ကို ဖြည့်ဆည်းသင့်တယ်။ ဒါနဲ့ ကျွန်မ သူတို့ဆီကို မြန်မြန် စာရေးပြီးတော့ ကျွန်မရဲ့ အတွေ့အကြုံတွေကို မျှဝေရင်း သူတို့နဲ့ မိတ်သဟာယဖွဲ့ခဲ့တယ်၊ ဘုရားသခင်ရဲ့ ရည်ရွယ်ချက်တွေကို နားလည်စေပြီး အခက်အခဲတွေထဲမှာ ဆက်မနေတော့ဖို့ ကူညီပေးခဲ့တယ်။ ဧဝံဂေလိတရားဟောပြောခြင်းမှာရခဲ့တဲ့ ကိုယ့်ရဲ့အတွေ့အကြုံတွေနဲ့ အကျိုးကျေးဇူးတွေကိုလည်း ကျွန်မ ဝေမျှခဲ့တယ်။ သုံးလေးရက်နေတော့၊ ဘုရားနှုတ်ကပတ်တော်ကို စားသောက်ခြင်းကနေ သူတို့ရဲ့အခြေအနေတွေ တိုးတက်လာပြီး၊ သူတို့ရဲ့တာဝန်တွေကို ပုံမှန်အတိုင်း ပြန်ထမ်းဆောင်နိုင်ပြီလို့ ပြောထားတဲ့ စာတစ်စောင် လက်ခံရရှိခဲ့တယ်။ ဒီလိုရလဒ်တွေကို တွေ့ရတော့ ကျွန်မ အရမ်းကို စိတ်သက်သာရာရပြီး ကျွန်မရဲ့ ယုံကြည်ခြင်းက ခိုင်မာလာတယ်။ အရာအားလုံးဟာ ဘုရားသခင်ရဲ့ လက်ထဲမှာပဲရှိတယ်၊ ဘုရားသခင်က ကျွန်မအတွက် ဘယ်လိုအခက်အခဲတွေ၊ အနှောင့်အယှက်တွေကိုပဲ စီစဉ်ပေးပါစေ၊ ကျွန်မဟာ အဲဒါတွေကို တွေ့ကြုံခံစားဖို့ ကိုယ်တော့်ကို အားကိုးသင့်တယ်၊ အရာရာမှာ သမ္မာတရားကိုရှာဖွေပြီး ဝင်ရောက်သင့်တယ်။ ဒါဟာ ကိုယ့်တာဝန်တွေအပေါ်ထားသင့်တဲ့ သဘောထားပဲ။ သက်သောင့်သက်သာဖြစ်တဲ့ အခြေအနေတစ်ခုမှာ ဒီရရှိမှုတွေနဲ့ ဒီနားလည်မှုကို ကျွန်မ ရနိုင်မှာ မဟုတ်ဘူး။

ဒီအတွေ့အကြုံပြီးတဲ့နောက်၊ အမှုအရာတွေကို ကံကောင်းခြင်း၊ ကံဆိုးခြင်းတွေနဲ့ သုံးသပ်တိုင်းတာတာက တကယ်ကို အဓိပ္ပာယ်မရှိဘူးဆိုတာကို ကျွန်မ သိလိုက်ရတယ်။ တစ်ချိန်တည်းမှာပဲ၊ နေ့တိုင်း ဘုရားသခင်က ကျွန်မအတွက် စီစဉ်ပေးတဲ့ ပတ်ဝန်းကျင်ကို ကျွန်မက ကောင်းတယ်လို့ပဲ မြင်မြင်၊ ကျွန်မရဲ့ ဆန္ဒနဲ့ ဆန့်ကျင်တယ်လို့ပဲ မြင်မြင်၊ ကျွန်မ သင်ယူဖို့အတွက် သင်ခန်းစာတွေ အမြဲတမ်း ပါဝင်တယ်ဆိုတာကိုလည်း သဘောပေါက်ခဲ့တယ်။ ဒါတွေအားလုံးဟာ ကျွန်မရဲ့ အသက်ဝင်ရောက်မှုအတွက် လိုအပ်ပြီး၊ အဲဒီထဲမှာ ဘုရားသခင်ရဲ့ ရည်ရွယ်ချက်ကောင်းတွေ ပါတယ်။ သမ္မာတရားကို လိုက်စားဖို့နဲ့ လူတွေနဲ့ အမှုအရာတွေကို ဘုရားနှုတ်ကပတ်တော်တွေရဲ့ စံနှုန်းနဲ့ ရှုမြင်တဲ့အဆင့်ကို ရောက်အောင် ကြိုးစားသင့်တယ်၊ ပြီးတော့ ဘုရားနှုတ်ကပတ်တော်တွေရဲ့ လက်တွေ့ကျမှုထဲကို အမြန်ဆုံး ဝင်ရောက်သင့်တယ်။


၈။ ကျွန်မသားအပေါ် မြင့်မားသည့် မျှော်လင့်ချက်များ ကျွန်မမထားရှိတော့ပါ

တရုတ်နိုင်ငံမှ ကျီကျိုး

ကျွန်မက ကျေးလက်တောရွာမှာ ကြီးပြင်းခဲ့ပြီး အိမ်တွင်းဘဝကလည်း အရမ်းခက်ခဲခဲ့တယ်။ မြို့ကြီးသားတွေရဲ့ဘဝကို အားကျခဲ့ပြီး စာကြိုးစား၊ တက္ကသိုလ်ဝင်ခွင့်ရပြီး တည်ငြိမ်တဲ့အလုပ်တစ်ခုရမှပဲ လယ်ထဲမှာ မိုးလင်းမိုးချုပ် အလုပ်လုပ်ရတဲ့ ဘဝကနေ လွတ်မြောက်နိုင်မယ်လို့ ခံစားခဲ့ရတယ်။ ကျောင်းတက်တုန်းကဆိုရင် စာထဲမှာပဲ စိတ်နှစ်ပြီး ကြိုးစားခဲ့တယ်။ တခြားသူတွေ အနားယူနေတဲ့အချိန်မှာတောင် ကျွန်မက စာဆက်လုပ်နေခဲ့တယ်။ အိမ်ပြန်တာက ကျွန်မရဲ့ စာလေ့လာတာတွေ ထိခိုက်မှာကို ကြောက်လို့ စနေ၊ တနင်္ဂနွေတွေဆို အိမ်မပြန်ဘူး။ ဒါပေမဲ့ ကိစ္စတွေက ကျွန်မဖြစ်စေချင်သလို ဖြစ်မလာခဲ့ဘူး။ ဘယ်လောက်ပဲ စာကြိုးစားကြိုးစား ကျွန်မရဲ့စာမေးပွဲအဆင့်တွေက သိသိသာသာ တိုးတက်မလာခဲ့ဘူး။ အတန်း နှစ်နှစ် ပြန်တက်ခဲ့ပေမဲ့ တက္ကသိုလ်ဝင်ခွင့်က မရသေးဘူး။ အကျိုးဆက်အနေနဲ့ ပြင်းထန်တဲ့ အိပ်မပျော်တဲ့ရောဂါ ဖြစ်လာခဲ့တယ်။ ကောလိပ်ဝင်ခွင့်စာမေးပွဲ ကျပြီးတဲ့နောက်မှာ ကျွန်မ အရမ်းရှက်ပြီး ခြောက်လကျော်ကြာ အိမ်ပြင်မထွက်ခဲ့ဘူး။ အိမ်ထောင်ကျပြီးတဲ့နောက်မှာ ကျွန်မနဲ့ ကျွန်မယောက်ျားက အိမ်မှာ စီးပွားရေးလုပ်ငန်းတစ်ခု စလုပ်ခဲ့တယ်။ နေ့တိုင်း မိုးလင်းမိုးချုပ် အလုပ်လုပ်ပေမဲ့လည်း ပိုက်ဆံများများစားစားတော့ မရှာနိုင်ခဲ့ဘူး။ ကျွန်မတို့သားလေး မွေးလာတဲ့နောက်မှာ သူက ဘယ်လောက် ချက်ချာပါးနပ်ပြီး ချစ်စရာကောင်းတာကို မြင်တော့ ကျွန်မတွေးမိတယ်၊ “ငါ့ရဲ့ ကိုယ်ပိုင်ဆန္ဒတွေ မပြည့်ဝခဲ့တဲ့အတွက် ငါ့ကလေးက စာကြိုးစားပြီး အနာဂတ်မှာ တက္ကသိုလ်ဝင်ခွင့်ရနိုင်ဖို့၊ လေးစားစရာ အလုပ်တစ်ခုရပြီး လူအုပ်ထဲကနေ ထင်ပေါ်နိုင်ဖို့ သေချာအောင် ငါ လုပ်ရမယ်။ ဒီလိုနဲ့ ဆင်းရဲတဲ့ဘဝကနေ ငါတို့ လွတ်မြောက်နိုင်ပြီး ငါလည်း မျက်နှာပန်းလှမှာပဲ။ ငါငယ်ငယ်တုန်းက မောင်နှမတွေများတော့ ငါစာလေ့လာတာတွေကို မိဘတွေက ကြီးကြပ်ဖို့ အချိန်မရခဲ့ဘူး၊ အဲဒါကြောင့် ငါ့ရဲ့ ပညာရေးအခြေခံက မကောင်းခဲ့ဘူး။ ငါ့ကလေးရဲ့ပညာရေးကိုတော့ ငယ်ငယ်လေးကတည်းက ဂရုစိုက်ပြီး သူ့ရဲ့အခြေခံအုတ်မြစ်ကို ခိုင်မာအောင် သေချာလုပ်ပေးရမယ်” ပေါ့။ ဒါနဲ့ပဲ သူ့ရဲ့အဆင့်တွေ တိုးတက်စေနိုင်မဲ့ စာအုပ်တစ်အုပ် တွေ့တဲ့အခါတိုင်း သူ့အတွက် ကျွန်မ ဝယ်ပေးခဲ့တယ်။ တစ်ခါတလေ သားက ကျောင်းကပြန်လာပြီး ခဏလောက် ဆော့ချင်တဲ့အခါ ကျွန်မက သူ့ကိုပြောတယ်၊ “သား အခု စာမကြိုးစားရင် အနာဂတ်မှာ ပင်ပင်ပန်းပန်းအလုပ် လုပ်ရလိမ့်မယ်၊ ပြီးတော့ တခြားလူတွေကလည်း သားကို အထင်သေးကြလိမ့်မယ်၊ အမေတို့လိုပေါ့။ အဲဒါ ဘယ်လောက်တောင် ပင်ပန်းလိုက်မလဲ။ အမေ ဘယ်သူ့အတွက် နေ့တိုင်း အရမ်းအလုပ်ကြိုးစားနေတာလဲ။ သားအတွက်ချည်းပဲ မဟုတ်ဘူးလား။ ဒါတောင် သားက အားမထုတ်သေးဘူး” ပေါ့။ ရွေးချယ်စရာမရှိတော့ သားက စိတ်မပါ့တပါနဲ့ အိမ်စာသွားလုပ်ရတော့တာပေါ့။ သူ အိမ်စာလုပ်ပြီးသွားတဲ့နောက်မှာတောင် ကျွန်မက သူ့ကို အပြင်ထွက်ဆော့ခွင့်မပေးဘူး၊ အဲဒီအစား အိမ်စာတွေ ထပ်ပေးလိုက်သေးတယ်။ “စာအုပ်တစ်အုပ်ကို အခေါက်တစ်ရာဖတ်ရင် သူ့အဓိပ္ပာယ်ကို အလိုလိုနားလည်လာလိမ့်မယ်” ဆိုတာကို ကျွန်မယုံကြည်တယ်။ ဒါကြောင့် မနက်တိုင်း သူ့ရဲ့သင်ခန်းစာတွေကို ကျက်ခိုင်းဖို့ သူ့ကို နာရီဝက်စောထခိုင်းတယ်။ သူ စာမလုပ်ချင်လို့ ဝုန်းဒိုင်းကြဲတဲ့အခါ ကျွန်မက သူ့ကို အော်ဟစ်ဆူပူတော့တာပဲ။ နေ့တိုင်း ကျွန်မက တင်းနေတဲ့ စပရိန်တစ်ခုလိုပဲ၊ လုံးဝ အနားမယူရဲဘူး။ ကျွန်မကလေးက နည်းနည်းလေး စကားနားမထောင်တာနဲ့ ကျွန်မ သူ့ကို ပွစိပွစိပြောမိတယ်။ “ဘာလို့ နင် စကားနားမထောင်တာလဲ။ ငါ နေ့တိုင်း အရိုးကြေမတတ် အလုပ်လုပ်နေတာ၊ နင့်စာကို ကြည့်ပေးရ၊ နင်ကျောင်းသွားတဲ့အခါ အဝတ်လျှော်ပေးပြီး အစားအစာတွေ ချက်ပေးရတယ်။ ပြီးတော့ နင့်ကို အစားကောင်းအသောက်ကောင်းတွေ ဝယ်ကျွေးဖို့ ငွေရှာရသေးတယ်။ ငါ ဘယ်သူ့အတွက် ဒါတွေအကုန်လုပ်နေတာလဲ။ နင့်မှာ တောက်ပတဲ့ အနာဂတ်တစ်ခု ရှိဖို့အတွက်ပဲ မဟုတ်လား။ နင် ငါ့စကားကိုနားမထောင်ဘဲ စာမကြိုးစားရင် နောက်မှ နင်နောင်တရလိမ့်မယ်” ပေါ့။ သူ စဆော့ကစားမိရင် စိတ်ပြန်မစုစည်းနိုင်မှာကို ကျွန်မ စိုးရိမ်လို့ အပြင်ထွက်ဆော့ခွင့်မပေးခဲ့ဘူး။ တစ်ခါတလေ သူ့ကို အပြင်ခေါ်သွားရင်တောင် စာအုပ်ဆိုင်ကိုပဲ ခေါ်သွားတယ်။ ကျွန်မ သူ့ကို လုံးဝ မလွတ်တမ်း အနီးကပ် လိုက်ကြည့်ပြီး စာလုပ်ဖို့ တိုက်တွန်းခဲ့တယ်၊ သူ အလယ်တန်းကျောင်းကို ရောက်တဲ့နောက်မှာတောင် ဒီအတိုင်းပဲ ဆက်လုပ်ခဲ့တယ်။

သား အလယ်တန်းကျောင်းတက်နေတုန်းက သူ့ရဲ့ အင်္ဂလိပ်စာအဆင့်က ညံ့တော့ ကျွန်မက အရင်ဆုံး သင်ရမယ်လို့ တွေးမိတယ်။ တခြားဘယ်လိုများ သူ့ကို သင်ပေးနိုင်မှာလဲ။ ဘာသာရပ်အားလုံးမှာ သူ အဆင့်ကောင်းမှ တက္ကသိုလ်ဝင်ခွင့်ရဖို့ အခွင့်အရေးပိုများမယ်လို့ ကျွန်မယုံကြည်ခဲ့တယ်။ ပြီးတော့ တက္ကသိုလ်ရောက်မှပဲ သူ့ကံကြမ္မာကို ပြောင်းလဲနိုင်မယ့် အခွင့်အရေးရှိမှာလေ။ သူ ထင်ပေါ်နိုင်မယ်ဆိုရင် မိဘတွေအနေနဲ့ ကျွန်မတို့လည်း ဂုဏ်ရှိမှာ။ ကျွန်မ အာရုံစိုက်ရမဲ့ဟာတွေအများကြီးရှိတော့ စာသင်ရတာ ခက်ပေမဲ့ ကျွန်မက အားစိုက်လုပ်တုန်းပဲ။ အဲဒါကို ကျွမ်းကျင်သွားတဲ့နောက်မှာ သူနားလည်တဲ့အထိ သူ့ကို သင်ပြပေးခဲ့တယ်။ သူ နေ့တိုင်း စိတ်ဆင်းရဲနေတဲ့ပုံ၊ စကားမပြောချင်တာ၊ အပြုံးမရှိတာ၊ ဒီလောက်ငယ်ငယ်ရွယ်ရွယ်နဲ့ ကျောကုန်းနေတာ၊ အားအင်မရှိတာတွေကို မြင်ရတော့ ကျွန်မ အရမ်းစိတ်မကောင်းဖြစ်မိတယ်။ ဒါပေမဲ့ သူ့ရဲ့တောက်ပတဲ့အနာဂတ်အတွက် ကျွန်မမှာ သူ့ကို ဒီလိုပဲ ဆက်ပြီးတွန်းအားပေးနေရုံကလွဲလို့ တခြားရွေးချယ်စရာမရှိဘူးလို့ ခံစားခဲ့ရတယ်။ နောက်ဆုံးတော့ ကျွန်မသားက ဒုတိယတန်းစား တက္ကသိုလ်တစ်ခုကိုပဲ ဝင်ခွင့်ရခဲ့တယ်။ ဒုတိယတန်းစား တက္ကသိုလ်တက်ရတာက အနာဂတ်အတွက် သိပ်အခွင့်အလမ်းမရှိဘူးလို့ ကျွန်မခံစားရလို့ သူ့ကို မြို့က အဓိကအထက်တန်းကျောင်းတစ်ခုမှာ စာပြန်သင်ခိုင်းခဲ့တယ်။ နောက်ဆုံးမှာတော့ ကျွန်မ ကြိုးစားအားထုတ်ပြီးတဲ့နောက်မှာ သူက စံပြတက္ကသိုလ်တစ်ခုကို ဝင်ခွင့်ရခဲ့တယ်။ ကျွန်မ အရမ်းကျေနပ်ပြီး ဂုဏ်ယူမိတယ်၊ လမ်းလျှောက်တာတောင် အရင်ကနဲ့မတူသလိုပဲ ခံစားခဲ့ရတယ်။ ကျွန်မသားက တက္ကသိုလ်ကဘွဲ့ရပြီး တည်ငြိမ်တဲ့အလုပ်တစ်ခုရသရွေ့၊ ပျော်ရွှင်ပြီး သက်သောင့်သက်သာရှိတဲ့ ဘဝတစ်ခုကို နေထိုင်နိုင်မှာဖြစ်တဲ့အပြင် ကျွန်မလည်း အသက်ကြီးလာတဲ့အခါမှာ အကျိုးကျေးဇူးတွေ ခံစားရမှာပဲလို့ ထင်ခဲ့တယ်။ ဒါပေမဲ့ ကျွန်မ မမျှော်လင့်ထားခဲ့တာကတော့ သားက CET-4 (ကောလိပ် အင်္ဂလိပ်စာ အရည်အချင်းစစ် စာမေးပွဲ အဆင့် ၄) စာမေးပွဲကျလို့ ဘွဲ့လက်မှတ်မရနိုင်ခဲ့တာပါပဲ။ ကျွန်မတို့ အရာရာ ကြိုးစားခဲ့တယ်၊ ဆိုင်ရာပိုင်ရာကို ပြောကြည့်ပြီး အဆက်အသွယ်တွေ ရှာခဲ့ပေမဲ့ ဘာမှအရာမရောက်ခဲ့ဘူး။ ကျွန်မ ကိုယ့်ဘာသာတွေးမိတယ်။ “အခု အားလုံး ပြီးသွားပြီ။ အားလုံးရဲ့ အထက်မှာ ရပ်ရဖို့ ငါ့အတွက် နောက်ထပ်မျှော်လင့်ချက်မရှိတော့ဘူး။ နှစ်ကာလတွေတစ်လျှောက်လုံး ငါ့ရဲ့အားထုတ်မှုတွေ အလကားဖြစ်သွားပြီ။ ငါ့မျှော်လင့်ချက်တွေအားလုံး လုံးဝ အစိတ်စိတ် အမြွှာမြွှာဖြစ်သွားပြီ” ဆိုပြီးတော့။ ကျွန်မကမ္ဘာကြီး ပြိုလဲသွားသလိုပဲ ခံစားခဲ့ရတယ်။ အဲဒီနောက်ပိုင်း သားနဲ့ပတ်သက်ရင် ကျွန်မလုပ်တာဆိုလို့ ဝေဖန်တာနဲ့ မကျေမနပ်ပြောတာပဲရှိတော့တယ်။ သူ လုံလောက်အောင် စာမကြိုးစားတာ၊ ကျွန်မမျှော်လင့်ချက်တွေကို မပြည့်မီခဲ့တာတွေအတွက် သူ့ကို စိတ်ပျက်ကြောင်းပြခဲ့တယ်။ ကျွန်မရဲ့ ပွစိပွစိပြောတာတွေကို သူ အရမ်းစိတ်ကုန်လို့ အိမ်တောင်မပြန်ချင်ခဲ့ဘူး။ ကျွန်မသားမှာ တက္ကသိုလ် ဒီပလိုမာတစ်ခုမရှိတော့ အလုပ်ရှာမရခဲ့ဘူး။ ကျွန်မ အပြင်ထွက်တဲ့အခါတိုင်း “နင့်သား ဘယ်မှာအလုပ်လုပ်နေလဲ။ သူ ဘယ်လိုတိုးတက်မှုရှိနေလဲ” လို့ မေးမြန်းနိုင်တဲ့ အသိမိတ်ဆွေတွေနဲ့ပက်ပင်းတိုးမှာကို ကြောက်နေခဲ့တယ်။ တခြားသူတွေက ကျွန်မသား တက္ကသိုလ်တက်ပေမဲ့ ဒီပလိုမာတစ်ခုမရှိဘူးဆိုတာ သိသွားရင်၊ တက္ကသိုလ် လုံးဝ မတက်တာနဲ့ အတူတူပဲလို့ ထင်ကြမှာမဟုတ်ဘူးလား။ လူတွေက ကျွန်မကို ရယ်ကြမှာမဟုတ်ဘူးလား။ အကျိုးဆက်အနေနဲ့ နေ့တိုင်း ကျွန်မ စိတ်ဆင်းရဲခဲ့ရတယ်။

၂၀၂၁ ခုနှစ်၊ ဒီဇင်ဘာလမှာ၊ အနန္တတန်ခိုးရှင် ဘုရားသခင်ရဲ့ နောက်ဆုံးသောကာလ ကယ်တင်ခြင်းကို ကျွန်မ လက်ခံခဲ့တယ်။ ကျွန်မရဲ့ ဆင်းရဲဒုက္ခကို ညီအစ်မတစ်ယောက်ဆီ မျှဝေတော့ သူက ကျွန်မအတွက် ဘုရားနှုတ်ကပတ်တော်တစ်ပိုဒ်ကို ရှာပေးခဲ့တယ်။ “လူတစ်ယောက်က ၎င်း၏မွေးဖွားခြင်း၊ ရင့်ကျက်လာခြင်း၊ သို့မဟုတ် အိမ်ထောင်ပြုခြင်းတို့ဖြင့် မည်သို့ မကျေမနပ် ဖြစ်စေကာမူ၊ ဤအရာတွေကို ဖြတ်သန်းပြီးသည့်သူတိုင်းက တစ်ဦးတစ်ယောက်သည် မည်သည့်နေရာ၊ မည်သည့်အချိန်၌ မွေးသည်၊ မည်သို့ပုံစံရှိသည်၊ မိဘများက မည်သူဖြစ်သည် ဆိုသည်နှင့် အိမ်ထောင်ဖက်က မည်သူဆိုသည်တို့ကို ရွေးချယ်၍ မရဘဲ ကောင်းကင်ဘုံ၏ အလိုကိုသာ လက်ခံနိုင်သည်ကို သိကြလေသည်။ သို့တိုင်အောင် လူတို့အတွက် နောက်မျိုးဆက်ကို ပြုစုပျိုးထောင်ရန် အချိန်ရောက်လာသည့်အခါ ၎င်းတို့၏ သားသမီးများသည် ၎င်းတို့ဘဝ ပထမတစ်ဝက်၌ ကြုံတွေ့ခဲ့ရသည့် စိတ်ပျက်စရာများ အားလုံးအတွက် ပြန်လည်ဖြည့်ဆည်း ပေးလိမ့်မည်ဟု မျှော်လင့်ရင်း ၎င်းတို့၏ဘဝ ပထမတစ်ဝက်၌ ၎င်းတို့ အကောင်အထည်ဖော်ရန် ပျက်ကွက်ခဲ့ကြသည့် လိုအင်ဆန္ဒအားလုံးကို သူတို့၏ မျိုးဆက်များအပေါ် လွှဲချလိုက်သည်။ ထို့ကြောင့် လူတို့သည် ၎င်းတို့သားသမီးများနှင့် ပတ်သက်၍ စိတ်ကူးယဉ်မှု မျိုးစုံထဲ အရသာတွေ့နေကြလေသည်။ ၎င်းတို့သမီးများသည် အသက်ရှုမှားလောက်စရာ အလှပဂေးလေးများအဖြစ် ကြီးပြင်း လာမည်၊ ၎င်းတို့၏သားများက မြူးကြွားကြွရွ နှစ်လိုဖွယ် ကောင်းသော လူကြီးလူကောင်းများ ဖြစ်လာမည်၊ သူတို့၏ သမီးများသည် ယဉ်ကျေးဖွယ်ရာရှိပြီး ပါရမီရှိကာ၊ ၎င်းတို့၏ သားများသည် အလွန် တော်သည့်ကျောင်းသား၊ အားကစား ကြယ်ပွင့်များ ဖြစ်လာမည်၊ သူတို့၏သမီးများသည် နူးညံ့ သိမ်မွေ့မည်၊ မွန်မြတ်ပြီး စဉ်းစားဆင်ခြင်တတ်မည်၊ ၎င်းတို့၏ သားများက ဉာဏ်ထက်မြက်မည်၊ စွမ်းဆောင်ရည်ရှိပြီး အသိတရားရှိမည်ဆိုသည့် စိတ်ကူးယဉ်မှုများဖြစ်သည်။ သမီးများ ဖြစ်စေ သားများဖြစ်ပါစေ၊ ၎င်းတို့၏ မျိုးဆက်များက အသက်ကြီး သူများကို ရိုသေဖို့၊ ၎င်းတို့မိဘများကို ထောက်ထားဖို့၊ လူတိုင်းက ချစ်ခင်ပြီး ချီးမွမ်းခံရဖို့ မျှော်လင့်ကြသည်။ ဤအချိန်တွင် ဘဝမျှော်လင့်ချက် အသစ်ပေါက်ဖွားလာပြီး လူတို့၏ နှလုံးသား ထဲတွင် အသစ်သော စိတ်အားထက်သန်မှုများ နိုးဆွဖြစ်ပေါ် လေသည်။ ဤဘဝတွင် ၎င်းတို့က အစွမ်းအစ မရှိ၊ မည်သည့်အရာမျှ ဖြစ်ဖြစ်မြောက်မြောက် မရှိကြောင်း၊ လူအုပ်ထဲမှ ထင်ပေါ်ဖို့ နောက်ထပ်အခွင့်အရေး၊ နောက်ထပ် မျှော်လင့်ချက်ရှိမည်မဟုတ်ကြောင်းနှင့် ၎င်းတို့၌ သူတို့ကံကြမ္မာများကို လက်ခံရုံမှတစ်ပါး ရွေးချယ်စရာ မရှိတော့ကြောင်းတို့ကို သိကြသည်။ ထို့ကြောင့် ၎င်းတို့သည် ၎င်းတို့၏ သားသမီးများက ၎င်းတို့၏ အိပ်မက်များကို ဖြစ်မြောက်အောင်မြင်ရန်၊ သူတို့၏ လိုအင်ဆန္ဒများကို အကောင်အထည်ဖော်ရန်၊ ၎င်းတို့၏ သားများ၊ သမီးများသည် မိသားစုနာမည် ဂုဏ်ဆောင်လာရန်၊ ထင်ရှားသော အဆင့်တန်း ရရှိရန်၊ ချမ်းသာသူ သို့မဟုတ် ကျော်ကြားသူများဖြစ်လာရန် မျှော်လင့်ရင်းနှင့် ၎င်းတို့၏ မျှော်လင့်ချက်များ၊ ၎င်းတို့၏ အကောင်အထည်မဖော်ခဲ့ရသည့် လိုအင်ဆန္ဒများနှင့် ရည်သန်မျှော်မှန်းချက်များ အားလုံးကို နောက်မျိုးဆက်ဆီသို့ လွှဲချလိုက်ကြသည်။ အတိုချုပ်အနေနှင့် ၎င်းတို့သားသမီးများ၏ အလွန်အမင်း အောင်မြင်သည်ကို သူတို့ မြင်လိုကြသည်။ လူတို့၏ အစီအစဉ်များနှင့် စိတ်ကူးယဉ်မှုများက ပြည့်စုံသည်။ ၎င်းတို့ကလေးများ၏ ကံကြမ္မာက ၎င်းတို့လက်များ၌ လုံးဝ ရှိမနေသည်ကို မဆိုထားနှင့်၊ ၎င်းတို့တွင်ရှိသည့် သားသမီးအရေအတွက်၊ ၎င်းတို့ သားသမီးများ၏ အသွင်အပြင်၊ အရည်အချင်းနှင့် ထိုကဲ့သို့သော အရာများကို ၎င်းတို့ဆုံးဖြတ်သတ်မှတ်၍ မရနိုင်ကြောင်းကို ၎င်းတို့ မသိကြသလော။ လူသားများသည် ၎င်းတို့ကိုယ်ပိုင် ကံကြမ္မာ၏ အရှင်သခင်များ မဟုတ်ကြပေ။ သို့တိုင် ငယ်ရွယ်သည့် မျိုးဆက်များ၏ ကံကြမ္မာကို ပြောင်းလဲဖို့ မျှော်လင့်ကြသည်။ ၎င်းတို့၏ကံကြမ္မာများမှ လွတ်မြောက်နိုင်စွမ်းမရှိကြပါ။ သို့တိုင် ၎င်းတို့၏ သားများ၊ သမီးများ၏ ကံကြမ္မာကို ကြိုးကိုင်ညွှန်ကြားဖို့ ကြိုးစားကြ၏။ သူတို့သည် ၎င်းတို့ကိုယ်၎င်းတို့ အထင်ကြီးနေကြခြင်း မဟုတ်လော။ ဤကား လူသား၏ မိုက်မဲခြင်းနှင့် မသိနားမလည်ခြင်း မဟုတ်သလော။” (နှုတ်ကပတ်တော်၊ အတွဲ (၂)၊ ဘုရားသခင်ကို သိကျွမ်းခြင်းနှင့် စပ်လျဉ်း၍၊ အတုမရှိ ဘုရားသခင်ကိုယ်တော်တိုင် (၃)) ဘုရားနှုတ်ကပတ်တော်ကို ဖတ်ပြီးတဲ့နောက်မှာ ကျွန်မ အရမ်းကို တို့ထိခံခဲ့ရတယ်။ ဘုရားသခင်က လူတွေရဲ့ကံကြမ္မာကို ထိန်းချုပ်ထားတယ်။ လူတွေ ဘာနည်းလမ်းတွေပဲ သုံးပါစေ၊ ဘယ်လောက်ပဲ အဖိုးအခပေးဆပ်ပါစေ သူတို့ရဲ့ကံကြမ္မာအတွက် ဘုရားသခင်ရဲ့ စီစဉ်မှုတွေကနေ မလွတ်မြောက်နိုင်ဘူး။ ကျွန်မ ငယ်ရွယ်ခဲ့ချိန်ကို ပြန်စဉ်းစားကြည့်တဲ့အခါ၊ ကျွန်မရဲ့ မိသားစုဘဝကို ကျွန်မ မကျေနပ်ခဲ့ဘူး။ အသိပညာကနေတစ်ဆင့် ကံကြမ္မာကို ကျွန်မ ပြောင်းလဲချင်ခဲ့တယ်။ ကျွန်မရဲ့ ကိုယ်ပိုင်ရည်မှန်းချက်တွေ အစိတ်စိတ်အမြွှာမြွှာ ဖြစ်သွားတဲ့အခါ သားအပေါ် မျှော်လင့်ချက်တွေ လွှဲချခဲ့တယ်။ သားက အောင်မြင်မှုအတွက် ကျွန်မရဲ့ဆန္ဒတွေကို ဖြည့်ဆည်းပေးနိုင်လိမ့်မယ်လို့ ဆန္ဒပြုခဲ့တယ်။ ကိုယ့်ရည်မှန်းချက်တွေ ပြည့်ဖို့အတွက် သားကို တင်းတင်းကျပ်ကျပ် ထိန်းချုပ်ခဲ့တယ်၊ အချိန်ပိုင်းအလိုက် သူ ဘယ်လိုစာလုပ်ရမယ်ဆိုတာကို စီစဉ်ပေးခဲ့တယ်။ စနေ၊ တနင်္ဂနွေနေ့တွေမှာတောင် အပြင်ထွက်ဆော့ခွင့်မပေးခဲ့ဘူး။ အပြင်ထွက်ရင်လည်း စာအုပ်ဆိုင်ကိုပဲ သွားလို့ရတယ်။ ကျွန်မ သူ့ကို အနီးကပ်စောင့်ကြည့်ခဲ့ပြီး သူ စာမကြိုးစားတဲ့အခါ ရိုက်တာ၊ ဆူတာတွေလုပ်ခဲ့တယ်၊ သူ ကောင်းကောင်းမလုပ်ရင် ကောင်းမွန်တဲ့ တက္ကသိုလ်တစ်ခုကို တက်ခွင့်မရမှာ၊ ပြီးတော့ ကျွန်မကိုယ်တိုင်လည်း မျက်နှာပန်းမလှမှာကို ကြောက်ခဲ့တယ်။ ကျွန်မရဲ့ မျှော်လင့်ချက်အားလုံးကို သူ့အပေါ်မှာ ပုံချခဲ့တယ်၊ ဒါကြောင့် သူဟာ အရမ်းဖိနှိပ်ခံနေရတဲ့ ဘဝနဲ့ အသက်ရှင်ခဲ့ရပြီး ရုပ်ပိုင်းနဲ့ စိတ်ပိုင်းဆိုင်ရာ ကျန်းမာရေးကို သိသိသာသာ ထိခိုက်စေခဲ့တယ်။ ကျွန်မလည်း အရမ်းဆင်းရဲဒုက္ခခံစားရပြီး ပင်ပင်ပန်းပန်းနဲ့ အသက်ရှင်ခဲ့ရတယ်။ ဘုရားသခင်က လူသားရဲ့ ကံကြမ္မာကို အုပ်စိုးတယ်ဆိုတာနဲ့ လူတွေ ဘယ်လောက်ပဲကြိုးစားကြိုးစား အဲဒါကို မပြောင်းလဲနိုင်ဘူးဆိုတာကို ဘုရားနှုတ်ကပတ်တော်တွေကနေတစ်ဆင့် ကျွန်မနားလည်လာခဲ့တယ်။ ဒါပေမဲ့ ကျွန်မကတော့ ဘုရားသခင်ရဲ့ အချုပ်အခြာအာဏာကနေ လွတ်မြောက်ချင်ခဲ့တယ်၊ အသိပညာကနေတစ်ဆင့် ကိုယ့်ကံကြမ္မာနဲ့ ကိုယ့်သားရဲ့ကံကြမ္မာကို ပြောင်းလဲချင်ခဲ့ပြီး ကျန်တဲ့လူတွေအားလုံးထက် သာဖို့ဆိုတဲ့ ရည်မှန်းချက်ကို စွမ်းဆောင်ရရှိချင်ခဲ့တယ်။ ကျွန်မ အများကြီး အဖိုးအခပေးဆပ်ခဲ့ပေမဲ့၊ နောက်ဆုံးတော့ အရာအားလုံးက ကျွန်မဆန္ဒနဲ့ ဆန့်ကျင်ဘက်တွေချည်းပဲ ဖြစ်လာခဲ့တယ်။ ကိုယ့်ကံကြမ္မာကိုတောင် ကိုယ်မထိန်းချုပ်နိုင်ဘဲနဲ့ သားရဲ့ကံကြမ္မာကို ပြောင်းလဲချင်ခဲ့တယ်၊ ကျွန်မ ဘယ်လောက် မာနထောင်လွှားလိုက်သလဲ၊ ဘယ်လောက် စိတ်ကြီးဝင်လိုက်သလဲ၊ ဘယ်လောက် ကိုယ့်ကိုယ်ကိုယ် အထင်ကြီး၊ မိုက်မဲပြီး မသိနားမလည်ဖြစ်လိုက်သလဲ။ တစ်ခါက ပညာအရည်အချင်း နည်းနည်းပဲရှိပေမဲ့ သူဌေးဖြစ်လာပြီး ပိုက်ဆံအများကြီးရှာနိုင်ခဲ့တဲ့ အိမ်နီးချင်းတစ်ယောက် ကျွန်မမှာရှိခဲ့တာကို မှတ်မိသေးတယ်။ ကျွန်မတူလေးလည်း ပညာအရည်အချင်းနည်းပေမဲ့ ကိုယ်ပိုင်အီလက်ထရောနစ်လုပ်ငန်းလုပ်ပြီး ပိုက်ဆံအများကြီးရှာနိုင်ခဲ့တယ်၊ ဒီပလိုမာရပြီး အသိပညာရှိတဲ့သူ အတော်များများထက်တောင် ပိုချမ်းချမ်းသာသာ နေနိုင်ခဲ့တယ်။ တက္ကသိုလ်တက်ခွင့်ရခဲ့ပေမဲ့ ဘွဲရပြီးတဲ့နောက်မှာ စိတ်ကျရောဂါဖြစ်သွားတဲ့ ကျွန်မဇာတိမြို့က မောင်လေးတစ်ယောက်လည်း ရှိတယ်။ သူက တခြားလူတွေနဲ့ စကားပြောလိုစိတ်မရှိတော့သလို လုံးဝ အလုပ်လက်မဲ့ ဖြစ်သွားခဲ့တယ်။ အရင်က ကျွန်မ ဘုရားသခင်ရဲ့ အချုပ်အခြာအာဏာကို နားမလည်ခဲ့ဘဲ အမြဲတမ်း ရုန်းထွက်ဖို့ကြိုးစားခဲ့တယ်၊ အဲဒါက ကိုယ့်ကိုယ်ကိုယ်ရော သားကိုပါ ထိခိုက်စေခဲ့တယ်။ အခုတော့ ကျွန်မမှားမှန်း သိသွားပြီ၊ ဒါနဲ့ ဘုရားသခင်ဆီ ဆုတောင်းခဲ့တယ်၊ “ဘုရားသခင်၊ သမီးရဲ့သားကို ကိုယ်တော့်လက်ထဲ အပ်နှံချင်ပါတယ်။ အနာဂတ်မှာ ဘာပဲဖြစ်ဖြစ်၊ ကိုယ်တော့်ရဲ့ အချုပ်အခြာအာဏာနဲ့ စီစဉ်မှုတွေကို ကျိုးနွံနာခံဖို့ သမီးဆန္ဒရှိပါတယ်” ဆိုပြီးတော့။ အဲဒီအချိန်ကစပြီး၊ ကျွန်မ သားကို မဆူတော့ဘူး၊ မျက်နှာမကောင်းပြတာမျိုးလည်း မလုပ်တော့ဘူး။ သူကလည်း အရင်လို ကျွန်မကို ရှောင်မနေတော့ဘူး။ နောက်ပိုင်း လမ်းမှာ သူငယ်ချင်းတစ်ယောက်နဲ့တွေ့တော့ သူက ကျွန်မသားရဲ့အလုပ်အကြောင်းမေးတဲ့အခါ ကျွန်မ ဝမ်းနည်းနေတုန်းပဲ။ အမှန်အတိုင်းမပြောရဲဘူး၊ သူက ကျွန်မကို ဘယ်လိုမြင်မလဲဆိုတာကို စိုးရိမ်ပြီး အရမ်းရှက်စရာကောင်းတယ်လို့ ခံစားခဲ့ရတယ်။

နောက်တော့ ကျွန်မ စဉ်းစားမိတယ်၊ “ငါ့သားရဲ့အခြေအနေကို ငါလက်လွှတ်နိုင်ပြီလို့ ထင်ခဲ့ပေမဲ့ ဒါပေမဲ့ တခြားသူတွေက အဲဒီအကြောင်းပြောလာတဲ့အခါ ဘာလို့ စိတ်ထဲမှာ မကောင်းဖြစ်နေရသေးတာလဲ” ပေါ့။ ကျွန်မ ဒီဘုရားနှုတ်ကပတ်တော်တွေကို ဖတ်ခဲ့တယ်။ “လူတို့ အသိပညာ ရယူသည့် ဖြစ်စဉ်အတွင်းတွင် ပုံပြင်များ ပြောပြခြင်းဖြစ်စေ၊ ၎င်းတို့အား အသိပညာတစ်စုံတစ်ခုကို ပေးရုံမျှဖြစ်စေ၊ ၎င်းတို့၏ လိုအင်ဆန္ဒများ သို့မဟုတ် ရည်သန်မျှော်မှန်းချက်များကို ဖြည့်ဆည်းပေးခြင်းကို ခွင့်ပြုသည်ဖြစ်စေ နည်းလမ်းအမျိုးမျိုးကို အသုံးပြုခြင်းအားဖြင့် စာတန်သည် လူတို့ကို အတိအကျ မည်သည့်လမ်းသို့ ဦးဆောင်ခေါ်သွားလိုသနည်း။ အသိပညာကို သင်ယူလေ့လာခြင်း နှင့် ပတ်သက်၍ မည်သည့်အရာမျှ မှားယွင်းခြင်း မရှိ၊ လုံးဝ သဘာဝကျသည်ဟု လူတို့က ထင်ကြ၏။ နှစ်သက်ဖွယ်ကောင်းသည့် နည်းလမ်းဖြင့် ပြောရမည် ဆိုလျှင်၊ မြင့်မားသော ရည်သန်မျှော်မှန်းချက်များ ရှိခြင်း သို့မဟုတ် ရည်မှန်းချက်များ ရှိခြင်းသည် ပြင်းပြသောဆန္ဒများ ရှိခြင်းဖြစ်ပြီး၊ ဤသည်မှာ အသက်တာတွင် မှန်ကန်သောလမ်း ဖြစ်သင့်သည်ဟု လူတို့က ထင်ကြသည်။ လူတို့သည် ၎င်းတို့၏ကိုယ်ပိုင် ရည်သန်မျှော်မှန်းချက်များအား ဖြစ်မြောက်စေနိုင်သည် သို့မဟုတ် ၎င်းတို့၏အသက်တာတွင် အသက်မွေးဝမ်းကျောင်းတစ်ခု အောင်မြင်စွာ ပြုနိုင်သည် ဆိုလျှင်၊ ထိုနည်းလမ်းသည် လူတို့အသက်ရှင်နေထိုင်ရန် အတွက် ပို၍ ဂုဏ်ဝင့်ဖွယ်ကောင်းသောနည်းလမ်း မဟုတ်လော။ ဤအရာများကို လုပ်ဆောင်ခြင်းအားဖြင့် လူတစ်ဦးသည် မိမိ၏ဘိုးဘေးများကို ဂုဏ်ပြုရုံသာမက၊ သမိုင်းတွင် မိမိ၏အမှတ်အသားတစ်ခု ကျန်ရစ်စေဖို့ အခွင့်အရေးတစ်ခုလည်း ရှိနိုင်ပေသည်။ ဤသည်မှာ ကောင်းသော အရာတစ်ခု မဟုတ်သလော။ ဤသည်မှာ လောကီလူတို့၏အမြင်တွင် ကောင်းသောအရာတစ်ခု ဖြစ်နေပြီး၊ ၎င်းတို့အတွက်ကား သင့်လျော်ကာ အပြုသဘောဆောင်နေသင့်၏။ သို့ရာတွင် အန္တရာယ် ပြုမည့် လက္ခဏာရှိသော စေ့ဆော်မှုများရှိသည့် စာတန်သည် လူတို့ကို ဤလမ်းမျိုးဆီ ခေါ်ဆောင်ပြီးနောက်တွင်၊ ဤမျှသာလော။ လုံးဝ မဟုတ်ပေ။ အမှန်တွင် လူသား၏ ရည်သန်မျှော်မှန်းချက်များသည် မည်မျှကြီးကျယ်ခမ်းနားပါစေ၊ လူသား၏ ဆန္ဒများသည် မည်မျှ လက်တွေ့ကျပါစေ သို့မဟုတ် ၎င်းတို့သည် မည်မျှသင့်လျော်ပါစေ၊ လူသားက ဖြစ်မြောက်စေလိုသည့် အရာအားလုံး၊ လူသားက လိုက်စားသည့်အရာ အားလုံးသည် စကားလုံးနှစ်လုံးနှင့် ခွဲခြား၍မရအောင် ချိတ်ဆက် နေ၏။ ဤစကားလုံးနှစ်လုံးသည် လူတိုင်းအတွက် ၎င်းတို့၏ အသက်တာတစ်လျှောက်လုံးတွင် မရှိမဖြစ် အရေးပါလှပြီး ၎င်းတို့သည် စာတန်က လူသား၏အထဲသို့ သွတ်သွင်းရန် ရည်ရွယ်သော အရာများ ဖြစ်သည်။ ဤစကားလုံး နှစ်လုံးသည် မည်သည့်အရာများ ဖြစ်သနည်း။ ၎င်းတို့သည် ‘ကျော်ကြားမှု’ နှင့် ‘အကျိုးအမြတ်’ တို့ ဖြစ်၏။ စာတန်သည် လူတို့အနေဖြင့် ၎င်း၏ ရှင်သန်မှု နည်းလမ်းများနှင့် ဥပဒေသများကို အမှုမဲ့အမှတ်မဲ့ လက်ခံစေဖို့၊ ဘဝရည်မှန်းချက်များနှင့် ဘဝဦးတည်ချက်များ ဖြစ်စေဖို့နှင့် ဘဝရည်သန်မျှော်မှန်းချက်များ ပိုင်ဆိုင်လာစေဖို့ ထိုမျှမကြမ်းတမ်းသော၊ လူတို့၏ အယူအဆများနှင့် အလွန်ပင် ကိုက်ညီသော နည်းစနစ်တစ်ခုဖြစ်သည့် အလွန် သိမ်မွေ့သော နည်းစနစ်ကို အသုံးပြုလေသည်။ မိမိတို့၏ အသက်တာ ရည်သန်မျှော်မှန်းချက်များနှင့်ပတ်သက်၍ လူတို့၏ သရုပ်ဖော်ချက်များက မည်မျှကြီးကျယ်ခမ်းနားပါစေ ဤရည်သန်မျှော်မှန်းချက်များသည် ကျော်ကြားမှုနှင့် အကျိုးအမြတ်တို့ကိုသာ အစဉ်သဖြင့် ဗဟိုပြုထားသည်။ မည်သည့်ကြီးမြတ်သောသူဖြစ်စေ၊ ထင်ရှားသောလူတစ်ဦးဖြစ်စေ၊ မည်သည့်သူတစ်ဦးတလေဖြစ်စေ ၎င်းတို့၏ ဘဝတစ်လျှောက်တွင် လိုက်ရှာဖွေသည့်အရာမှန်သမျှမှာ ‘ကျော်ကြားမှု’ နှင့် ‘အကျိုးအမြတ်’ ဟူသည့် ဤစကားနှစ်လုံးနှင့်သာ ဆက်စပ်နေ၏။ လူတို့သည် ကျော်ကြားမှုနှင့် အကျိုးအမြတ်ကို ၎င်းတို့ ရကြသည်နှင့် တစ်ပြိုင်နက် မြင့်မားသော အဆင့်အတန်းနှင့် များစွာသော ဥစ္စာပစ္စည်းတို့ကို ပျော်မွေ့ခံစားရန်နှင့် ဘဝကို ပျော်မွေ့ခံစားရန် အရင်းအနှီး ၎င်းတို့၌ ရှိသည်ဟု ထင်မြင်ကြသည်။ ၎င်းတို့တွင် ကျော်ကြားမှုနှင့် အကျိုးအမြတ်ရှိသည်နှင့်တစ်ပြိုင်နက် ပျော်ရွှင်ကြည်နူးမှုကို လိုက်စားရန်နှင့် ဇာတိပကတိ၏ ပျော်ရွှင်မှုကို ထင်ရာမြင်ရာ ခံစားရန် အရင်းအနှီးရှိသည်ဟု တွေးထင်ကြသည်။ ၎င်းတို့ လိုအင်ဆန္ဒရှိသည့် ဤကျော်ကြားမှုနှင့် အကျိုးအမြတ်တို့အတွက် လူတို့သည် ပျော်ရွှင်စွာနှင့် အမှုမဲ့အမှတ်မဲ့ဖြင့် ၎င်းတို့၏ ခန္ဓာကိုယ်၊ စိတ်နှလုံးနှင့် ၎င်းတို့တွင် ရှိသမျှအရာအားလုံးအပြင် ၎င်းတို့၏ ရှေ့ရေးနှင့် ကံကြမ္မာတို့ကို စာတန်ထံသို့ လွှဲပြောင်းပေးအပ်ကြသည်။ ၎င်းတို့သည် လုံးဝအကြွင်းမဲ့ သံသယမရှိဘဲ၊ သင်္ကာမကင်းဖြစ်ခြင်း စိုးစဉ်းမျှပင် မရှိဘဲ၊ ပြီးလျှင် ၎င်းတို့၏ တစ်ချိန်က ပိုင်ဆိုင်ခဲ့ကြသည့် အရာအားလုံးကို ပြန်လည်ရယူရန် အစဉ်သဖြင့် သိမြင်ခြင်း မရှိဘဲ ထိုသို့ လုပ်ဆောင်ကြခြင်းဖြစ်သည်။ လူများသည် စာတန်ထံတွင် မိမိတို့ကိုယ်ကို ပေးအပ်ကြပြီးဖြစ်ကာ ၎င်းကို ဤနည်းဖြင့် သစ္စာစောင့်သိလာသည်နှင့်တစ်ပြိုင်နက် မိမိတို့ကိုယ်ကို ထိန်းချုပ်မှုတစ်ခုတလေ ပြန်လည်ရရှိနိုင်သလော။ သေချာပေါက် မဖြစ်နိုင်ပေ။ စာတန်က ၎င်းတို့ကို လုံးဝအကြွင်းမဲ့ ထိန်းချုပ်ထားသည်။ ၎င်းတို့သည် ဤနွံအိုင်ထဲသို့ လုံးဝအကြွင်းမဲ့ နစ်မြုပ်သွားကြပြီး ဖြစ်ကာ၊ မိမိကိုယ်ကို ပြန်ရုန်းထွက်ရန် မတတ်နိုင်ကြပေ။ လူတစ်ယောက်သည် ကျော်ကြားမှုနှင့် အကျိုးအမြတ်တွင် နစ်မြုပ်သွားသည်နှင့်၊ တောက်ပသောအရာ၊ တရားမျှတသောအရာ သို့မဟုတ် လှပ၍ ကောင်းမွန်သော အရာများကို ရှာဖွေခြင်း မရှိတော့ပေ။ ဤသည်မှာ အဘယ်ကြောင့်ဆိုသော် လူများအတွက်မူ ကျော်ကြားမှုနှင့် အကျိုးအမြတ်တို့၏ သွေးဆောင်မှုသည် အလွန်ပင် ကြီးမားလွန်းသောကြောင့် ဖြစ်သည်။ ဤအရာများသည် လူတို့အနေဖြင့် ၎င်းတို့၏ ဘဝတစ်လျှောက်လုံးတွင်လည်းကောင်း၊ ထာဝရကာလအတွက်ပင် အဆုံးမရှိ လိုက်စားနိုင်သောအရာများဖြစ်သည်။ ဤသည်မှာ အမှန်တကယ်ဖြစ်သော အခြေအနေ မဟုတ်လော။” (နှုတ်ကပတ်တော်၊ အတွဲ (၂)၊ ဘုရားသခင်ကို သိကျွမ်းခြင်းနှင့် စပ်လျဉ်း၍၊ အတုမရှိ ဘုရားသခင်ကိုယ်တော်တိုင် (၆)) “စာတန်သည် လူတို့၏ အတွေးများကို ထိန်းချုပ်ရန်အတွက် ကျော်ကြားမှုနှင့် အကျိုးအမြတ်ကို အသုံးပြုပြီး လူတို့အား ဤအရာနှစ်ခုမှလွဲ၍ အခြားမည်သည့်အရာကိုမျှ မတွေးစေရန် လုပ်ဆောင်သည်။ ပြီးလျှင် ကျော်ကြားမှုနှင့် အကျိုးအမြတ်အတွက် ရုန်းကန်စေသည်။ ကျော်ကြားမှုနှင့် အကျိုးအမြတ်အတွက် ဒုက္ခခံစေသည်။ ကျော်ကြားမှုနှင့် အကျိုးအမြတ်အတွက် အရှက်ရခြင်းကို သည်းခံပြီး လေးလံသော ဝန်ထုပ်ဝန်ပိုးများကို ခံယူစေသည်။ ကျော်ကြားမှုနှင့် အကျိုးအမြတ်အတွက် အရာရာတိုင်းကို စတေးစေသည်။ အကဲဖြတ်ချက်၊ သို့မဟုတ် ဆုံးဖြတ်ချက်တိုင်းကို ကျော်ကြားမှုနှင့် အကျိုးအမြတ်အတွက် ပြုလုပ်စေသည်။ ဤသို့ဖြင့် စာတန်သည် လူတို့အပေါ် မမြင်ရသော အချုပ်အနှောင်များထားရှိသည်။ လူတို့အပေါ်တွင် ဤအချုပ်အနှောင်များရှိသဖြင့် ၎င်းတို့သည် ချိုးဖျက်လွတ်မြောက်ရန် စွမ်းရည် သို့မဟုတ် သတ္တိလည်းမရှိပေ။ ၎င်းတို့သည် သတိမထားမိဘဲ ကြီးမားသော အခက်အခဲဖြင့် တစ်ဆင့်ချင်း လေးလံစွာ လျှောက်လှမ်းလျက် ဤအချုပ်အနှောင်များကို ထမ်းပိုးထားရသည်။ ဤကျော်ကြားမှုနှင့် အကျိုးအမြတ်အတွက် အလို့ငှာ လူသားမျိုးနွယ်သည် ဘုရားသခင်ထံမှ သွေဖည်၍ ကိုယ်တော်အား သစ္စာဖောက်ပြီး တိုး၍ ကောက်ကျစ်ဆိုးယုတ် လာကြသည်။ ဤနည်းဖြင့် မျိုးဆက်တစ်ခုပြီး တစ်ခုသည် စာတန်၏ ကျော်ကြားမှုနှင့် အကျိုးအမြတ် အကြားတွင် ဖျက်ဆီးခံကြရ၏။” (နှုတ်ကပတ်တော်၊ အတွဲ (၂)၊ ဘုရားသခင်ကို သိကျွမ်းခြင်းနှင့် စပ်လျဉ်း၍၊ အတုမရှိ ဘုရားသခင်ကိုယ်တော်တိုင် (၆)) စာတန်က လူတွေကို ကျော်ကြားမှုနဲ့ အကျိုးအမြတ်တွေကနေတစ်ဆင့် ဖောက်ပြန်ပျက်စီးစေတယ်၊ ဒီအရာတွေကိုပဲ သူတို့ကို လိုက်စားစေပြီး ကျော်ကြားမှုနဲ့ အကျိုးအမြတ်ရှိသရွေ့ သူတို့မှာ အရာအားလုံးရှိပြီး သူတို့ဘဝက ပျော်ရွှင်လိမ့်မယ်လို့ ယုံကြည်စေတယ်ဆိုတာကို ဘုရားနှုတ်ကပတ်တော်တွေကနေ ကျွန်မ နားလည်ခဲ့တယ်။ ကျွန်မက ဒီရှုထောင့်ကို ကိုင်စွဲခဲ့တာလေ၊ “အသိပညာသည် သင်၏ကံကြမ္မာကို ပြောင်းလဲနိုင်၏”၊ “လူသားသည် သာယာသော ဇာတိမြေကို မိမိ၏ကိုယ်ပိုင်လက်များဖြင့် ဖန်တီးနိုင်၏” ဆိုတာနဲ့ “ပညာရှင်တစ်ဦးဖြစ်ရန်ဆိုသည်မှာ လူ့အဖွဲ့အစည်း၏ ထိပ်ဆုံးတွင် ရှိနေရန်ပင်ဖြစ်သည်” ဆိုသလိုမျိုး စာတန်ရဲ့ ရှင်သန်ခြင်း ဥပဒေသတွေအတိုင်း အသက်ရှင်ခဲ့တယ်။ ကျွန်မရဲ့ ငယ်ဘဝကို ပြန်တွေးကြည့်တော့ ကျွန်မတို့မိသားစုက ဆင်းရဲပြီး လူတွေက အထင်သေးခဲ့ကြတယ်။ ကျွန်မရဲ့ အစ်မဝမ်းကွဲက မြို့ကနေ ကားမောင်းပြန်လာတာကို ကျွန်မ မြင်ရတဲ့အခါမှာ၊ ပြီးတော့ ရွာထဲကလူတိုင်းက သူ့ကို အထင်ကြီးကြတာကို ကျွန်မ မြင်ရတဲ့အခါမှာ ကျွန်မ သူ့ကို တော်တော်လေး အားကျခဲ့တယ်။ အနာဂတ်မှာ အစ်မဝမ်းကွဲလိုဘဝမျိုးနဲ့နေပြီး လူတွေရဲ့အထင်ကြီးလေးစားမှုကို ရကိုရရမယ်လို့ ကိုယ့်ဘာသာ တွေးခဲ့တယ်။ ကျော်ကြားမှုနဲ့ အကျိုးအမြတ်ကို လိုက်စားဖို့အတွက်၊ ကျွန်မအချိန်အားလုံးကို စာလုပ်တဲ့နေရာမှာပဲ မြှုပ်နှံခဲ့တယ်၊ အနားယူတာကိုတောင် စွန့်လွှတ်ခဲ့ပြီး ဒီဟာကြောင့် နောက်ဆုံးမှာ အိပ်မပျော်တဲ့ရောဂါ တော်တော်ဖြစ်သွားတယ်။ တစ်ညပြီးတစ်ည မအိပ်ဘဲနိုးနေပြီး အိပ်ဆေးကိုပဲ အားကိုးခဲ့ရတယ်။ ဘဝက သေတာထက်တောင်ဆိုးတယ်လို့ ခံစားရင်းနဲ့ နေ့တိုင်း အားတင်းပြီး ရပ်တည်နေခဲ့ရတယ်။ ဒါပေမဲ့ နောက်ဆုံးတော့ တက္ကသိုလ်ဝင်ခွင့်မရခဲ့သလို ကိုယ်လိုချင်တဲ့ဘဝကိုလည်း မရခဲ့ဘူး။ ဒါတောင်မှ ကျွန်မ အမြင်မှန်မရနိုင်ခဲ့ဘူး။ ကျော်ကြားမှုနဲ့ အကျိုးအမြတ်ကို ရဖို့အတွက် ကိုယ်မပြည့်ခဲ့တဲ့ ရည်မှန်းချက်တွေကို သားအပေါ် လွှဲချခဲ့တယ်။ ငယ်ရွယ်ချိန်မှာ ကစားချင်တာက ကျွန်မသားအတွက် အရမ်းပုံမှန်ဖြစ်ပေမဲ့ ကိုယ့်ဆန္ဒတွေပြည့်ဖို့အတွက် သူ့ဘဝကို ထိန်းချုပ်ခဲ့တယ်၊ နေ့တိုင်း စာလုပ်တာကလွဲပြီး ဘာမှမလုပ်ခိုင်းခဲ့ဘူး၊ သူ ကောင်းကောင်း စာမလုပ်ရင် ရိုက်တယ်၊ ဆူတယ်။ တစ်ချိန်က တက်ကြွပြီး ရွှင်ပျတဲ့ ကျွန်မသားက တစ်ချိန်လုံး သုန်မှုန်နေတတ်လာတယ်၊ ကလေးဘဝရဲ့ ပျော်ရွှင်မှုတွေကို ဆုံးရှုံးခဲ့ရပြီး၊ ငယ်ငယ်ရွယ်ရွယ်နဲ့ အရမ်းခါးကိုင်းပြီး ဆံပင်တွေ အရမ်းကျွတ်လာခဲ့တယ်။ ကျွန်မရဲ့ ထိန်းချုပ်မှုကြောင့် သားက ကျွန်မနဲ့ ခပ်တန်းတန်းဖြစ်သွားခဲ့တယ်။ သားက တက္ကသိုလ်ဒီပလိုမာတစ်ခုမရနိုင်တော့ဘဲ ကျော်ကြားမှုနဲ့ အကျိုးအမြတ်ရဖို့ဆိုတဲ့ ကျွန်မရဲ့ ရည်မှန်းချက်တွေ မရတဲ့အခါ ကျွန်မကမ္ဘာကြီး ပြိုလဲသွားသလိုပဲ ခံစားခဲ့ရတယ်။ ဘယ်သူနဲ့မှ မတွေ့ချင်တော့ဘူး၊ ခေါင်းမဖော်နိုင်လောက်အောင် ရှက်တယ်လို့ ခံစားခဲ့ရတယ်၊ ပြီးတော့ သားကိုလည်း ကျွန်မမျှော်လင့်သလိုမဖြစ်လို့ ဝေဖန်ရင်းနဲ့ သူ့ကို ညည်းပြခဲ့တယ်။ ကျွန်မ အရမ်းကို ဆင်းရဲဒုက္ခရောက်ခဲ့တယ်။ ဒါတွေက ကျော်ကြားမှုနဲ့ အကျိုးအမြတ်ကို ကျွန်မ လိုက်စားခဲ့လို့ ရလာတဲ့ ခါးသီးတဲ့ အကျိုးဆက်တွေပါပဲ။ ကျွန်မအစ်မရဲ့ရွာက ကောင်လေးတစ်ယောက်ကို သတိရမိတယ်၊ သူ့မိသားစုကလည်း အရမ်းဆင်းရဲတယ်။ သူ့ကံကြမ္မာကို အသိပညာကနေတစ်ဆင့် ပြောင်းလဲဖို့အတွက် သူဟာ သုံးလေးနှစ်လောက် ထပ်တလဲလဲ စာလေ့လာခဲ့ပေမဲ့ တက္ကသိုလ် မရောက်နိုင်ခဲ့ဘူး။ နောက်ဆုံးတော့ သူ စိတ်ကျရောဂါဖြစ်သွားတယ်။ ဒါဟာ စာတန်က လူတွေကို ဖောက်ပြန်ပျက်စီးစေဖို့ ကျော်ကြားမှုနဲ့ အကျိုးအမြတ်ကို အသုံးပြုခြင်းရဲ့ ရလဒ်ပဲ။ ကျွန်မက ကျော်ကြားမှုနဲ့ အကျိုးအမြတ်ကို ဘဝမှာ လိုက်စားရမဲ့ ပန်းတိုင်တွေအနေနဲ့ သဘောထားပြီး ကျွန်မဘဝကို စာတန်ရဲ့ အတွေးအခေါ်အတိုင်း အသက်ရှင်ခဲ့ပုံကို ဆင်ခြင်သုံးသပ်မိတယ်။ ဒီပန်းတိုင်တွေအတွက် ကိုယ့်ကိုယ်ကို အသည်းအသန် အသုံးခံခဲ့ပြီးတော့ နောက်ဆုံးမှာ ကိုယ့်သားနဲ့ ကိုယ့်ကိုယ်ကိုပဲ ထိခိုက်စေခဲ့မိတယ်။ စာတန်က ထိခိုက်နစ်နာအောင်လုပ်တာကို ကျွန်မ မခံစားချင်တော့သလို ဘုရားသခင်ရဲ့ အချုပ်အခြာအာဏာနဲ့ အစီအစဉ်တွေကို ကျိုးနွံနာခံချင်စိတ်ရှိနေခဲ့တယ်။

အဲဒီနောက်မှာ ဒီဘုရားနှုတ်ကပတ်တော်တွေကို ကျွန်မ ဖတ်ခဲ့တယ်။ “ရှေးဦးစွာ သားသမီးများနှင့် ပတ်သက်ပြီး မိဘများက ထားရှိသော ဤသတ်မှတ်ချက်များနှင့် နည်းလမ်းများသည် မှန်သလော၊ မှားသလော။ (မှားပါသည်။) ဤသို့ဆိုလျှင် နောက်ဆုံးတွင် မိဘများက သားသမီးများအပေါ် အသုံးပြုသည့် ဤနည်းလမ်းများနှင့်ပတ်သက်လျှင် အဓိကတရားခံက မည်သည့်နေရာမှ အရင်းခံသနည်း။ ဤသည်မှာ သားသမီးများအပေါ် မိဘများ၏ မျှော်မှန်းချက်များ မဟုတ်သလော။ (ဟုတ်ပါသည်။) မိဘများ၏ ခံစားချက်အရ အသိစိတ်အတွင်းတွင် ၎င်းတို့သည် ၎င်းတို့သားသမီးများ၏ အနာဂတ်နှင့်ပတ်သက်ပြီး အမျိုးမျိုးသော အမှုကိစ္စများကို မှန်းကြည့်ကာ စီစဉ်ပြီး အဆုံးအဖြတ်ပေးသည်။ ပြီးလျှင် ရလဒ်အနေဖြင့် ၎င်းတို့တွင် ဤမျှော်မှန်းချက်များကို ဖြစ်ပေါ်လာသည်။ ဤမျှော်မှန်းချက်များ၏ လှုံ့ဆော်မှုအောက်တွင် မိဘများသည် ၎င်းတို့သားသမီးများအား ကျွမ်းကျင်မှု အမျိုးမျိုးကို လေ့လာရန်၊ ပြဇာတ်ရေးသားထုတ်လုပ်မှုနှင့် အက၊ သို့မဟုတ် အနုပညာ စသည်တို့ကို လေ့လာရန် တောင်းဆိုသည်။ ၎င်းတို့သည် ၎င်းတို့၏ သားသမီးများကို ပါရမီရှိသောပုဂ္ဂိုလ်များဖြစ်ရန်၊ ထို့နောက်တွင် ၎င်းတို့ကို အထက်လူကြီးများဖြစ်ရန်၊ လက်အောက်ငယ်သားများမဖြစ်ရန် တောင်းဆိုသည်။ ၎င်းတို့သားသမီးများကို ရာထူးကြီးသော အရာရှိများဖြစ်ရန်၊ ခြေလျင်တပ်သားများမဖြစ်ရန် တောင်းဆိုကြသည်။ ၎င်းတို့၏ သားသမီးများကို တစ်ကမ္ဘာလုံးတွင် ထိပ်တန်းဖြစ်သော ကုမ္ပဏီ ၅၀၀ ၌ အလုပ်လုပ်နေသည့် မန်နေဂျာ၊ စီအီးအို၊ အလုပ်အမှုဆောင်များစသည်တို့ ဖြစ်လာရန် တောင်းဆိုသည်။ ဤသည်တို့အားလုံးမှာ မိဘများ၏ စိတ်ခံစားချက်အရ ဖြစ်သော စိတ်ကူးများဖြစ်သည်။ ဤသို့ဆိုလျှင် သားသမီးများသည် အရွယ်မရောက်မီ၌ ၎င်းတို့မိဘများ၏ မျှော်မှန်းချက်များနှင့်သက်ဆိုင်သော အကြောင်းအရာတို့အပေါ် အယူအဆတစ်ခုခုရှိသလော။ (မရှိပါ။) ၎င်းတို့တွင် ဤအရာများနှင့်ပတ်သက်ပြီး မည်သည့်အယူအဆမျှမရှိပေ။ ယင်းတို့ကို ၎င်းတို့ နားမလည်ပေ။ ကလေးငယ်များက မည်သည့်အရာကို နားလည်သနည်း။ စာဖတ်သင်ရန် ကျောင်းတက်ခြင်း၊ စာကြိုးစားခြင်း၊ လိမ္မာခြင်း၊ လိမ္မာသော သားသမီးများဖြစ်ခြင်းတို့ကိုသာ နားလည်ကြသည်။ ဤအရာကိုယ်၌က အလွန်ကောင်းသည်။ သတ်မှတ်ထားသော အချိန်ဇယားများအတိုင်း အတန်းတက်ရန် ကျောင်းသို့သွားခြင်းနှင့် အိမ်စာပြီးအောင်လုပ်ရန် အိမ်သို့ ပြန်ခြင်းတို့သည် သားသမီးများ နားလည်သောအရာများဖြစ်သည်။ ကျန်သည့်အရာများမှာ ဆော့ကစားခြင်း၊ အစားအစာ၊ စိတ်ကူးယဉ်မှုများ၊ အိပ်မက်များ စသည်တို့ဖြစ်သည်။ သားသမီးများသည် အရွယ်မရောက်မီတွင် ၎င်းတို့ဘဝလမ်းကြောင်းပေါ်ရှိ မသိမမြင်ရသော အရာများအားလုံးအပေါ် အမြင်သဘောထားမရှိပေ။ ယင်းတို့နှင့်ပတ်သက်ပြီး မည်သည့်အရာကိုမျှလည်း မြင်ယောင်မှန်းဆကြည့်ခြင်း မရှိပေ။ ဤသားသမီးများ အရွယ်ရောက် ပြီးသည့်အချိန်ခန့်တွင် မြင်ယောင်ကြည့်သော၊ ဆုံးဖြတ်သော အရာများအားလုံးသည် ၎င်းတို့မိဘများထံမှ လာသည်။ ထို့ကြောင့် သားသမီးများအပေါ် မိဘများက ထားရှိသော မှားယွင်းသည့် မျှော်မှန်းချက်များသည် သားသမီးများနှင့် လုံးဝ မသက်ဆိုင်ပေ။ သားသမီးများသည် ၎င်းတို့မိဘများ၏ မျှော်မှန်းချက်များနှင့်သက်ဆိုင်သော အနှစ်သာရကို ပိုင်းခြားသိမြင်ဖို့သာ လိုသည်။ ဤမိဘ၏ မျှော်မှန်းချက်များသည် မည်သည့်အရာကို အခြေခံသနည်း။ မည်သည့်နေရာမှ လာသနည်း။ လူ့အဖွဲ့အစည်းနှင့် လောကထံမှ လာသည်။ ဤမိဘတို့၏ မျှော်မှန်းချက်များအားလုံး၏ ရည်ရွယ်ချက်သည် သားသမီးများအား ဤကမ္ဘာလောကနှင့် လူ့အဖွဲ့အစည်းနှင့် လိုက်လျောညီထွေရှိနိုင်စေရန်၊ ကမ္ဘာလောက၊ သို့မဟုတ် လူ့အဖွဲ့အစည်း၏ ဖယ်ရှားရှင်းလင်းခြင်းကို ရှောင်နိုင်ရန်၊ လူ့အဖွဲ့အစည်းတွင် အခြေခိုင်ရန်၊ လုံခြုံစိတ်ချရသော အလုပ်၊ တည်ငြိမ်သော မိသားစု၊ တည်ငြိမ်သော အနာဂတ်ကို ရရှိရန် ထောက်ကူပေးဖို့ဖြစ်သည်။ ထို့ကြောင့် မိဘများ၌ ၎င်းတို့၏ သားသမီးများအတွက် စိတ်ခံစားချက်အရ ဖြစ်သော မျှော်မှန်းချက်အမျိုးမျိုး ရှိကြသည်။ ဥပမာ ယခုအချိန်တွင် ကွန်ပြူတာအင်ဂျင်နီယာဖြစ်ခြင်းသည် အလွန်ခေတ်မီသည်။ လူအချို့က ‘ကျွန်ုပ်၏ ကလေးသည် နောင်တွင် ကွန်ပြူတာအင်ဂျင်နီယာ လုပ်မည် ဖြစ်သည်။ ဤနယ်ပယ်တွင် ၎င်းတို့သည် တစ်နေကုန် ကွန်ပြူတာကို သယ်သွားပြီး ကွန်ပြူတာအင်ဂျင်နီယာ အလုပ်လုပ်ရင်း ငွေများစွာ ရနိုင်သည်။ သို့ဖြစ်၍ ကျွန်ုပ်လည်း ဂုဏ်တက်ရမည်ဖြစ်သည်’ ဟု ဆိုကြသည်။ ဤအခြေအနေမျိုးတွင် သားသမီးများက မည်သည့်အရာအပေါ်မျှ လုံးဝ အမြင်သဘောထားမရှိသည့် အခြေအနေတွင် ၎င်းတို့မိဘများက ၎င်းတို့၏ အနာဂတ်ကို ချပြသည်။ ဤသည်မှာ မမှားယွင်းသလော။ (မှားယွင်းပါသည်။) မိဘများသည် လူကြီးများ၏ အမှုအရာများအပေါ် ရှုမြင်သည့် နည်းလမ်းအပြင် ကမ္ဘာလောက၏ အမှုကိစ္စများနှင့်ပတ်သက်ပြီး လူကြီးတစ်ဦး၏ အမြင်၊ ရှုထောင့်၊ နှစ်သက်မှုတို့ကိုသာ လုံးလုံး အခြေခံပြီး သားသမီးများအပေါ် မျှော်လင့်ချက်များ ပုံအောထားသည်။ ဤသည်မှာ ခံစားချက်အရဖြစ်သည် မဟုတ်လော။ (ဟုတ်ပါသည်။) သင်က ယင်းကို ကောင်းစွာဖွင့်ဆိုရလျှင် ယင်းသည် ခံစားချက်အရဖြစ်သည်ဟု ဆိုနိုင်သည်။ သို့သော် အမှန်တကယ်တွင် အဘယ်သို့ ဖြစ်သနည်း။ ဤခံစားချက်အရဖြစ်ခြင်း၏ အခြားအနက်ဖွင့်ဆိုမှုမှာ အဘယ်နည်း။ ဤသည်မှာ တစ်ကိုယ်ကောင်းဆန်ခြင်း မဟုတ်သလော။ အကျပ်ကိုင်ခြင်း မဟုတ်သလော။ (ဟုတ်ပါသည်။) သင်သည် လူ့အဖွဲ့အစည်းတွင် ဤအလုပ်၊ ထိုအလုပ်ကို၊ ထိုထိုသော အသက်မွေးမှုအလုပ်ကို နှစ်သက်သည်။ လူ့အဖွဲ့အစည်းတွင် အခြေခိုင်ခြင်း၊ မက်မောဖွယ်ဘဝကို နေထိုင်ရခြင်း၊ အရာရှိအဖြစ် အမှုထမ်းရခြင်း၊ သို့မဟုတ် ချမ်းသာခြင်းတို့ကို သင်နှစ်သက်သည်။ ထို့ကြောင့် သင့်သားသမီးများကိုလည်း ထိုအရာများအား သင် လုပ်ဆောင်စေသည်။ ထိုသို့သောသူမျိုး ဖြစ်စေသည်။ ပြီးလျှင် ထိုလမ်းကြောင်းမျိုးကို လျှောက်စေသည်။ သို့သော် ၎င်းတို့သည် အနာဂတ်တွင် ထိုပတ်ဝန်းကျင်၌ နေထိုင်ရခြင်းနှင့် ထိုအလုပ်ကို ထိတွေ့လုပ်ဆောင်ရခြင်းကို နှစ်သက်မည်လော။ ၎င်းတို့သည် ယင်းနှင့် သင့်တော်သလော။ ၎င်းတို့၏ ခရီးပန်းတိုင်များက အဘယ်နည်း။ ၎င်းတို့နှင့်ပတ်သက်ပြီး ဘုရားသခင်၏ အစီအစဉ်များနှင့် ပြဋ္ဌာန်းချက်များက အဘယ်နည်း။ ဤအရာများကို သင်သိသလော။ လူအချို့က ‘ထိုအရာများကို ကျွန်ုပ် ဂရုမစိုက်ပါ။ အရေးကြီးသည်မှာ သူတို့၏မိဘဖြစ်သည့် ကျွန်ုပ်နှစ်သက်သည့်အရာများသာ ဖြစ်သည်။ ကျွန်ုပ်နှစ်သက်သည့် အရာများကို အခြေခံ၍သာ သူတို့အပေါ် မျှော်လင့်ချက်များထားမည်’ ဟု ဆိုသည်။ ဤသည်မှာ အလွန် တစ်ကိုယ်ကောင်းမဆန်သလော။ (ဆန်ပါသည်။) ယင်းသည် အလွန်တစ်ကိုယ်ကောင်းဆန်သည်။ ကောင်းမွန်စွာ ဆိုရလျှင် ယင်းသည် အလွန်တစ်ဖက်သတ်ဆန်သည်။ ၎င်းတို့ဘာသာ အားလုံးကို ဆုံးဖြတ်နေခြင်း ဖြစ်သည်။ သို့သော် ယင်းသည် အမှန်တကယ်တွင် အဘယ်နည်း။ အလွန်တစ်ကိုယ်ကောင်းဆန်ခြင်း ဖြစ်သည်။ ဤမိဘများသည် ၎င်းတို့သားသမီးများ၏ အစွမ်းအစ၊ သို့မဟုတ် ပါရမီကို ထည့်မတွက်ပေ။ လူတစ်ဦးချင်းစီ၏ ကံကြမ္မာနှင့် ဘဝအတွက် ဘုရားသခင်၌ ရှိသော အစီအစဉ်များကို ၎င်းတို့ ဂရုမစိုက်ပေ။ ဤအရာများကို ၎င်းတို့ ထည်မတွက်ပေ။ ၎င်းတို့သည် လိုရာဆွဲတွေးလျက် ၎င်းတို့သားသမီးများအပေါ် ၎င်းတို့၏ ကိုယ်ပိုင်နှစ်သက်မှု၊ ရည်ရွယ်ချက်နှင့် အစီအစဉ်များကို အဓမ္မပုံချသည်။” (နှုတ်ကပတ်တော်၊ အတွဲ (၆)၊ သမ္မာတရားကို လိုက်စားခြင်းနှင့် စပ်လျဉ်း၍၊ သမ္မာတရားကို လိုက်စားရန်နည်းလမ်း (၁၈)) ဘုရားနှုတ်ကပတ်တော်တွေကို ဖတ်ပြီးတဲ့နောက်မှာ၊ ကျွန်မသားက ဘာကိုမှ နားမလည်သေးတဲ့အချိန်မှာ၊ ကိုယ့်ရည်မှန်းချက်တွေကို စွမ်းဆောင်ရရှိဖို့ ကျွန်မက ဖြစ်ချင်ဇောနဲ့ သူ့အပေါ် တောင်းဆိုချက်အမျိုးမျိုးကို ချမှတ်မိခဲ့တယ်ဆိုတာကို သဘောပေါက်ခဲ့တယ်။ ကျွန်မ သူ့အပေါ်မှာ မျှော်လင့်ချက်ကြီးကြီးမားမားထားခဲ့တယ်၊ လူ့အဖွဲ့အစည်းမှာ သူ့ကိုယ်သူ ရပ်တည်နိုင်ဖို့၊ အနာဂတ်မှာ တည်ငြိမ်တဲ့အလုပ်တစ်ခုရပြီး ဒီလူ့အဖွဲ့အစည်းကနေ ဖယ်ရှားမခံရဖို့ မျှော်လင့်ခဲ့တယ်။ ဒါဆိုရင် ကျွန်မရဲ့ ကိုယ်ပိုင်ဆန္ဒတွေလည်း ပြည့်မှာပဲလေ။ ကျွန်မ လူတွေရဲ့ လေးစားမှုကို ရဖို့အတွက် တက္ကသိုလ်တက်ပြီး ဘွဲယူပြီးတဲ့နောက်မှာ အလုပ်ကောင်းတစ်ခု ရချင်ခဲ့တယ်။ ဒါပေမဲ့ ကိုယ့်ဆန္ဒတွေမပြည့်ခဲ့တော့ သားကို ကိုယ့်အတွက် အဲဒါတွေရစေဖို့ ကြိုးစားခဲ့တယ်။ သားက တက္ကသိုလ်အတွက် ဘာသာရပ်ရွေးတဲ့အခါ၊ ကျွန်မ သူ့သဘောထားကို မမေးခဲ့ဘူး။ အဲဒီအစား၊ ကိုယ့်စိတ်ကူးအရ၊ ဘွဲရပြီးရင် ငွေပိုရှာနိုင်စေမဲ့ ဘာသာရပ်တစ်ခုကို သူ့အတွက် ကျွန်မ ရွေးပေးခဲ့တယ်။ ဒါပေမဲ့ ဒီဘာသာရပ်က အင်္ဂလိပ်စာ အနည်းဆုံး အဆင့် ၄ ရှိဖို့လိုတာကို ကျွန်မ မမျှော်လင့်ခဲ့ဘူး။ ကျွန်မသားက ဘာသာစကားစွမ်းရည်ညံ့တယ်၊ အဆင့် ၄ အင်္ဂလိပ်စာစာမေးပွဲကို တစ်စိုက်မတ်မတ် ကျနေခဲ့တော့၊ နောက်ဆုံးမှာ ဒီပလိုမာ မရနိုင်ခဲ့ဘူး။ သားက ကျွန်မမျှော်လင့်ချက်တွေအတိုင်း မဖြစ်ခဲ့လို့ သူ့ကို မကျေမနပ်ပြောပြီး ဝေဖန်ခဲ့တယ်၊ ဒါတွေကြောင့် သူ အရမ်းနာကျင်ခဲ့ရတယ်။ ကျွန်မရဲ့ တောင်းဆိုချက်တွေက သူ လုပ်နိုင်တဲ့ဟာတွေ ဟုတ်မဟုတ်၊ သူ အဲဒါတွေကို ကိုင်တွယ်နိုင်လား၊ ဒါမှမဟုတ် သူ တကယ်ဘာကိုကြိုက်တယ်၊ ဘယ်နေရာမှာ တော်တယ်ဆိုတာတွေကို ကျွန်မ ဘယ်တုန်းကမှ မစဉ်းစားခဲ့ဘူး။ ကျွန်မက ကိုယ်နှစ်သက်တာတွေ၊ ကိုယ့်ရဲ့အစီအစဉ်တွေ၊ ဆန္ဒတွေကို သူ့အပေါ်မှာ လိုချင်ဇောနဲ့ အမြဲ ချမှတ်ခဲ့တယ်။ ကျွန်မလုပ်ခဲ့သမျှအားလုံးက အပေါ်ယံမှာတော့ သူ့အကျိုးအတွက်၊ ဘွဲ့ရပြီးတဲ့နောက်မှာ အလုပ်ကောင်းကောင်းရပြီး လူ့အဖွဲ့အစည်းမှာ ရပ်တည်နိုင်ဖို့အတွက်လို့ ထင်ရပေမဲ့၊ အနှစ်သာရမှာတော့၊ အဲဒါက တခြားသူတွေရဲ့ အထင်ကြီးလေးစားမှုကို ခံချင်တဲ့ ကျွန်မရဲ့ မမီနိုင်တဲ့အရာကို လှမ်းယူချင်တဲ့ဆန္ဒကို ဖြည့်ဆည်းဖို့ပါပဲ။ ကျွန်မ အရမ်းတစ်ကိုယ်ကောင်းဆန်တယ်ဆိုတာ ရှင်းနေခဲ့တယ်။

နောက်ပိုင်းမှာ၊ ဘုရားနှုတ်ကပတ်တော် နောက်တစ်ပိုဒ်ကို ဖတ်ပြီး လက်တွေ့လုပ်ဆောင်ဖို့ လမ်းတစ်ခုကို တွေ့ခဲ့တယ်။ အနန္တတန်ခိုးရှင် ဘုရားသခင် ပြောသည်မှာ “မိဘများ၏ မိမိတို့၏ သားသမီးများအပေါ်ထားရှိသော မျှော်လင့်ချက်များ၏ အနှစ်သာရကို စိတ်ဖြာလေ့လာဆွေးနွေးခြင်းမှတစ်ဆင့် ဤမျှော်လင့်ချက်များသည် တစ်ကိုယ်ကောင်းဆန်ကြောင်း၊ လူ့သဘာဝနှင့် ဆန့်ကျင်ကြောင်းနှင့် မိဘများ၏ တာဝန်ဝတ္တရားများနှင့် မည်သို့မျှ မသက်ဆိုင်ကြောင်းကို ကျွန်ုပ်တို့ တွေ့မြင်နိုင်သည်။ မိဘများသည် မိမိတို့၏ သားသမီးများအပေါ် မျှော်လင့်ချက်များနှင့် တောင်းဆိုချက်အမျိုးမျိုးကို အတင်းအကျပ် သက်ရောက်စေသည့်အခါ ၎င်းတို့အပေါ် အလွန်အမင်း ပိုလျှံသော ဖိအားတစ်ခုကို သက်ရောက်စေခြင်းဖြစ်သည်၊ ဤသည်မှာ ၎င်းတို့၏ တာဝန်ဝတ္တရားများကို ဖြည့်ဆည်းနေခြင်း မဟုတ်ပေ။ သို့ဆိုလျှင် မိဘများ ဖြည့်ဆည်းသင့်သော တာဝန်ဝတ္တရားများမှာ အဘယ်နည်း။ အနည်းဆုံးတော့ ၎င်းတို့သည် မိမိတို့၏ သားသမီးများကို ရိုးသားသောသူများဖြစ်ရန်၊ ရိုးသားသောစကားကို ပြောဆိုရန်နှင့် အမှုအရာများကို ရိုးသားစွာ လုပ်ဆောင်ရန် သင်ကြားပေးသင့်သည့်အပြင် ၎င်းတို့ကို ကြင်နာတတ်သောစိတ်နှလုံးရှိသူများ ဖြစ်လာစေရန်နှင့် မကောင်းမှုများကို မပြုလုပ်ရန် သင်ကြားပေးကာ အပြုသဘောဆောင်သော လမ်းကြောင်းတစ်ခု၌ လမ်းညွှန်ပေးသင့်သည်။ ဤသည်တို့မှာ ၎င်းတို့၏ အခြေခံအကျဆုံးသော တာဝန်ဝတ္တရားများ ဖြစ်ကြသည်။ ထို့အပြင် ၎င်းတို့သည် မိမိတို့၏ သားသမီးများကို ၎င်းတို့၏ အစွမ်းအစနှင့် အခြေအနေများပေါ်မူတည်၍ လက်တွေ့ကျသော အသိပညာနှင့် ကျွမ်းကျင်မှုများကို လေ့လာရန် စသည်ဖြင့် လမ်းညွှန်ပေးသင့်သည်။ အကယ်၍ မိဘများသည် ဘုရားသခင်ကို ယုံကြည်ပြီး သမ္မာတရားကို နားလည်ပါက ၎င်းတို့သည် မိမိတို့၏ သားသမီးများကို ဘုရားသခင်၏ နှုတ်ကပတ်တော်များ ဖတ်ရှုစေပြီး သမ္မာတရားကို လက်ခံစေသင့်သည်၊ သို့မှသာ ၎င်းတို့သည် ဖန်ဆင်းရှင်ကို သိရှိလာမည်ဖြစ်ပြီး လူသားများကို ဘုရားသခင်က ဖန်ဆင်းခဲ့ကြောင်းနှင့် ဤစကြဝဠာတွင် ဘုရားသခင် တည်ရှိတော်မူကြောင်းကို နားလည်လာမည်ဖြစ်သည်။ ၎င်းတို့သည် မိမိတို့၏ သားသမီးများကို ဘုရားသခင်ထံ ဆုတောင်းရန်နှင့် ဘုရားသခင်၏ နှုတ်ကပတ်တော်များကို စားသောက်ရန် ဦးဆောင်သင့်သည်၊ သို့မှသာ ၎င်းတို့သည် အချို့သော သမ္မာတရားများကို နားလည်နိုင်မည်ဖြစ်ပြီး ကြီးပြင်းလာပြီးနောက်တွင် ဘုရားသခင်ကို ယုံကြည်နိုင်မည်ဖြစ်ကာ ဘုရားသခင်နောက်လိုက်နိုင်မည်ဖြစ်ပြီး လောကီရေးရာ ခေတ်ရေစီးကြောင်းများနောက် လိုက်ခြင်း၊ အမျိုးမျိုးသော ရှုပ်ထွေးသည့် လူအချင်းချင်း ဆက်ဆံရေးများအတွင်း ပိတ်မိနေခြင်းနှင့် ဤလောက၏ အမျိုးမျိုးသော ဆိုးယုတ်သည့် ခေတ်ရေစီးကြောင်းများ၏ သွေးဆောင်ဖြားယောင်းခြင်း၊ ဖောက်ပြန်ပျက်စီးစေခြင်းနှင့် နင်းခြေဖျက်ဆီးခြင်းတို့ကို ခံရမည့်အစား ဖန်ဆင်းခံတစ်ဦး၏ တာဝန်ကို ထမ်းဆောင်နိုင်မည် ဖြစ်သည်။ ဤသည်တို့မှာ မိဘများ ဖြည့်ဆည်းသင့်သော တာဝန်ဝတ္တရားများ အမှန်တကယ်ပင် ဖြစ်ကြသည်။ ၎င်းတို့ ဖြည့်ဆည်းသင့်သော တာဝန်ဝတ္တရားများမှာ မိဘများ၏ အခန်းကဏ္ဍ၌ မိမိတို့၏ သားသမီးများ အရွယ်မရောက်မီ ၎င်းတို့အား အပြုသဘောဆောင်သော လမ်းညွှန်မှုနှင့် သင့်လျော်သော အကူအညီများ ပေးရန်အပြင် နေ့စဉ်သုံးလိုအပ်ချက်များနှင့်ပတ်သက်၍ ၎င်းတို့၏ ရုပ်ပိုင်းဆိုင်ရာ အသက်တာများတွင် ၎င်းတို့ကို အချိန်မီ ဂရုစိုက်စောင့်ရှောက်ရန် ဖြစ်သည်။ အကယ်၍ ၎င်းတို့၏ သားသမီးများ ဖျားနာပါက မိဘများသည် လိုအပ်သည့်အခါတိုင်း ၎င်းတို့ကို ဆေးကုသမှု ခံယူစေသင့်သည်၊ ၎င်းတို့သည် မိမိတို့၏ သားသမီးများ၏ ကျောင်းစာများ နောက်ကျမည်ကို စိုးရိမ်သည့်အတွက် ၎င်းတို့ကို ကျောင်းဆက်တက်စေပြီး ဆေးကုသမှုကို လျစ်လျူရှုခြင်း မပြုသင့်ပေ။ ၎င်းတို့၏ သားသမီးများ ပြန်လည်ကျန်းမာလာစေရန် အနားယူရန် လိုအပ်သည့်အခါ ၎င်းတို့ကို အနားယူခွင့်ပြုရမည်ဖြစ်ပြီး အနားယူရန် လိုအပ်သည့်အခါ အနားယူခွင့်ပြုရမည် ဖြစ်သည်။ ၎င်းတို့၏ သားသမီးများ၏ ကျန်းမာရေးကို သေချာစေခြင်းသည် မဖြစ်မနေလုပ်ဆောင်ရမည့်အရာ ဖြစ်သည်၊ အကယ်၍ သားသမီးများသည် ၎င်းတို့၏ ကျောင်းစာများတွင် နောက်ကျကျန်ရစ်ပါက မိဘများသည် နောက်ပိုင်းတွင် ယင်းကို ပြန်လည်ကာမိစေရန် နည်းလမ်းတစ်ခု ရှာဖွေနိုင်သည်။ ဤသည်တို့မှာ မိဘများ ဖြည့်ဆည်းသင့်သော တာဝန်ဝတ္တရားများ ဖြစ်ကြသည်။ တစ်ဖက်တွင် ၎င်းတို့သည် မိမိတို့၏ သားသမီးများကို ခိုင်မာသော အသိပညာများ ရရှိစေရန် ကူညီရမည်၊ အခြားတစ်ဖက်တွင် ၎င်းတို့သည် မိမိတို့၏ သားသမီးများကို လမ်းမှန်ပေါ် လျှောက်လှမ်းနိုင်စေရန် လမ်းညွှန်ပြီး ပညာပေးရမည်ဖြစ်ကာ ၎င်းတို့သည် လူ့အဖွဲ့အစည်း၏ မကောင်းသော လားရာများနှင့် ဆိုးယုတ်သော အလေ့အကျင့်များ၏ လွှမ်းမိုးခြင်းကို မခံရစေရန် ၎င်းတို့၏ စိတ်ပိုင်းဆိုင်ရာ ကျန်းမာရေးကို သေချာစေရမည်။ တစ်ချိန်တည်းမှာပင် ၎င်းတို့သည် မိမိတို့၏ သားသမီးများကို ၎င်းတို့၏ ရုပ်ပိုင်းဆိုင်ရာ ကျန်းမာရေးကို သေချာစေရန်အလို့ငှာ သင့်လျော်သော လေ့ကျင့်ခန်းများကို အလေးထားလုပ်ဆောင်စေရမည်။ ဤသည်တို့မှာ မိဘများက မိမိတို့၏ သားသမီးများအပေါ် မည်သည့် လက်တွေ့မကျသော မျှော်လင့်ချက်များ သို့မဟုတ် တောင်းဆိုချက်များကိုမဆို အတင်းအကျပ် သက်ရောက်စေမည့်အစား လုပ်ဆောင်သင့်သော အမှုအရာများ ဖြစ်ကြသည်။ မိဘများသည် မိမိတို့၏ သားသမီးများ ၎င်းတို့၏ ဝိညာဉ်အတွက် လိုအပ်သော အမှုအရာများနှင့် ၎င်းတို့၏ ရုပ်ပိုင်းဆိုင်ရာ အသက်တာများတွင် လိုအပ်သော အမှုအရာများ နှစ်မျိုးစလုံးနှင့်ပတ်သက်၍ မိမိတို့၏ တာဝန်ဝတ္တရားများကို ဖြည့်ဆည်းရမည်။ ၎င်းတို့သည် အနွေးဓာတ်ရှိသော အစားအစာများကို စားသင့်ပြီး အအေးစာများကို မစားသင့်ကြောင်း၊ ရာသီဥတု အေးသည့်အခါ အအေးမိခြင်း သို့မဟုတ် တုပ်ကွေးမိခြင်းကို ရှောင်ရှားရန် အနွေးထည်များ ဝတ်ဆင်သင့်ကြောင်းကဲ့သို့သော အချို့သော သာမန်အသိပညာများကို ၎င်းတို့အား ပြောပြသင့်ပြီး မိမိတို့၏ ကိုယ်ပိုင်ကျန်းမာရေးကို ဂရုစိုက်တတ်စေရန် ကူညီပေးသင့်သည်။ ထို့အပြင် ၎င်းတို့၏ သားသမီးများ၏ နုနယ်သောစိတ်ထဲတွင် ၎င်းတို့၏ အနာဂတ်များနှင့်ပတ်သက်၍ ကလေးဆန်ပြီး မရင့်ကျက်သော အတွေးအခေါ်အချို့ သို့မဟုတ် အစွန်းရောက်သော အတွေးအခေါ်အချို့ ပေါ်ပေါက်လာသည့်အခါ မိဘများသည် ဤအရာကို ရှာဖွေတွေ့ရှိသည်နှင့်တစ်ပြိုင်နက် ၎င်းတို့အား မှန်ကန်သော လမ်းညွှန်မှု ပေးရမည်ဖြစ်ပြီး ထိုကလေးဆန်သော စိတ်ကူးယဉ်မှုများနှင့် အစွန်းရောက်သော အမှုအရာများကို ပြုပြင်ပေးရမည်၊ သို့မှသာ ၎င်းတို့၏ သားသမီးများသည် ဘဝ၏ လမ်းမှန်ပေါ်သို့ စတင်လျှောက်လှမ်းနိုင်မည် ဖြစ်သည်။ ဤသည်မှာ မိဘများ၏ တာဝန်ကို ဖြည့်ဆည်းနေခြင်းဖြစ်သည်။ တစ်ဖက်တွင် မိဘ၏ တာဝန်ကို ဖြည့်ဆည်းခြင်းသည် မိမိတို့၏သားသမီးကို ဂရုစိုက်ခြင်းဖြစ်ပြီး အခြားတစ်ဖက်တွင် မိမိတို့၏သားသမီးကို လမ်းညွှန်အကြံပြုခြင်းနှင့် ပြုပြင်ပေးခြင်း၊ မှန်ကန်သော အတွေးများ၊ အမြင်များနှင့်ပတ်သက်ပြီး ၎င်းတို့အား လမ်းပြပေးခြင်း ဖြစ်သည်။ မိဘများ ဖြည့်ဆည်းသင့်သည့် တာဝန်များသည် အမှန်တကယ်တွင် သားသမီးများအပေါ် ၎င်းတို့၏ မျှော်မှန်းချက်များနှင့် လုံးဝ မသက်ဆိုင်ပေ။” (နှုတ်ကပတ်တော်၊ အတွဲ (၆)၊ သမ္မာတရားကို လိုက်စားခြင်းနှင့် စပ်လျဉ်း၍၊ သမ္မာတရားကို လိုက်စားရန်နည်းလမ်း (၁၈)) ဘုရားနှုတ်ကပတ်တော်တွေကို ဖတ်ပြီးတဲ့နောက်မှာ၊ ကိုယ့်သားသမီးတွေကို ဘယ်လိုဆက်ဆံရမလဲဆိုတာကို သင်ယူခဲ့ရတယ်။ မိဘတွေအနေနဲ့ ကိုယ့်ရဲ့မျှော်လင့်ချက်တွေ၊ တောင်းဆိုချက်တွေကို သားသမီးတွေအပေါ်မှာ မပုံချသင့်ဘူး။ မိဘတွေရဲ့တာဝန်က အသက်အရွယ်အလိုက် ကလေးတွေရဲ့ အစွမ်းအစ၊ လိုအပ်ချက်တွေနဲ့ အခြေအနေမှန်တွေပေါ် အခြေခံပြီး အပြုသဘောဆောင်တဲ့ လမ်းညွှန်မှုနဲ့ အကူအညီတွေပေးဖို့ပဲ။ ကလေးတွေ ငယ်ရွယ်ချိန်မှာ ဘယ်လို စကားပြောရမယ်ဆိုတာကို သင်ပေးရမယ်၊ သူတို့ရဲ့ကျန်းမာရေးကိုလည်း ကောင်းကောင်းဂရုစိုက်ပေးရမယ်။ သူတို့ အသက်ကြီးလာတဲ့အခါ၊ မကောင်းတဲ့ အပြုအမူတွေ မလုပ်ဖို့၊ လောကရဲ့ဆိုးယုတ်တဲ့ ရေပန်းစားမှုတွေနောက် မလိုက်ဖို့နဲ့ အစွန်းရောက် အတွေးအခေါ်တွေမရှိဖို့ ကျွန်မတို့ လမ်းညွှန်ပေးသင့်တယ်။ သူတို့ ပျော်ပျော်ရွှင်ရွှင် ကြီးပြင်းလာနိုင်အောင် ကျွန်မတို့က သူတို့ကို မှန်မှန်ကန်ကန် တိုင်ပင်ဆွေးနွေးပေးသင့်တယ်။ သူတို့ကို ဘုရားသခင်ရဲ့ ဖန်ဆင်းခြင်းနဲ့ အချုပ်အခြာအာဏာကို နားလည်ခွင့်ပေးသင့်တယ်၊ အရေးကိစ္စတွေဖြစ်လာတဲ့အခါ ဘုရားသခင်ကို ဆုတောင်းပြီး အားကိုးဖို့ လမ်းညွှန်ပြီး ဘုရားနှုတ်ကပတ်တော်တွေဖတ်ဖို့ ဦးဆောင်ပေးသင့်တယ်။ ဒီအရာတွေကို နားလည်ပြီးတဲ့နောက်မှာတော့၊ ကျွန်မ သားကို ဝေဖန်တာ၊ မကျေမနပ်ပြောတာတွေ မလုပ်တော့ဘူး၊ သူကလည်း ကျွန်မနဲ့ ရင်ထဲကစကားတချို့ကို ပြောဖို့ဆန္ဒရှိလာတယ်။ သူ အခု ချမ်းချမ်းသာသာနဲ့ နေထိုင်နေရတာမဟုတ်ပေမဲ့၊ သူ့မျက်နှာပေါ်မှာ အရင်ကမရှိခဲ့တဲ့ အပြုံးတစ်ခုရှိနေတယ်။ ကျွန်မလည်း ဘုရားနှုတ်ကပတ်တော်အတိုင်း လက်တွေ့လုပ်ဆောင်လိုက်တော့ စိတ်နှလုံးထဲမှာ လွတ်မြောက်သွားသလို ခံစားရတယ်။ ဒီလိုပျော်ရွှင်မှုမျိုးက ပိုက်ဆံနဲ့ ဝယ်လို့မရပါဘူး။


၉။ နှင်ထုတ်ခြင်းခံရပြီးနောက် ဆင်ခြင်သုံးသပ်ခြင်း

ကျွန်တော်က အနန္တတန်ခိုးရှင်ဘုရားသခင်ရဲ့ နောက်ဆုံးသောကာလ အမှုတော်ကို လက်ခံပြီးတဲ့နောက်မှာ အသင်းတော်မှာ အမြဲတမ်း ဧဝံဂေလိ ဖြန့်တယ်။ နောက်ပိုင်းမှာ ကျွန်တော်က အဖွဲ့ခေါင်းဆောင်တစ်ယောက်ဖြစ်လာပြီး အသင်းတော်လေး၊ ငါးခုရဲ့ ဧဝံဂေလိအလုပ်ကို ဦးဆောင်ရတယ်။ အချိန်ကာလတစ်ခုအထိ ကြိုးစားလုပ်ပြီးတော့ ဧဝံဂေလိအလုပ်က ရလဒ်တချို့ရခဲ့တယ်။ ကျွန်တော်က ကိုယ့်ကိုယ်ကိုယ် တော်တော်ကျေနပ်ခဲ့တာပေါ့။ အထူးသဖြင့် ဧဝံဂေလိအလုပ်မှာ အခက်အခဲတွေ ကြုံရတဲ့ အသင်းတော်ခေါင်းဆောင်တချို့က ကျွန်တော့်မိတ်သဟာယကို တောင်းခံကြတယ်။ ညီအစ်ကိုမောင်နှမတွေကလည်း ကျွန်တော့်ကို တော်တော်အထင်ကြီးတယ်။ အဲဒါနဲ့ ကျွန်တော်က တော်တော်ပျော်ပြီးတော့ “ငါက သမ္မာတရားတော်တော်များများကို နားလည်ပြီး သမ္မာတရားစစ်မှန်မှုနည်းနည်းရှိပုံပဲ” ဆိုပြီး တွေးမိတယ်။

၂၀၁၃ခုနှစ်မှာ ကျွန်တော် ဧဝံဂေလိ ဖြန့်ဖို့ နယ်ခံအသင်းတော်ဆီကို ပြန်လာခဲ့တယ်။ ကျွန်တော် ကိုယ့်ဘာသာ တွေးမိတယ်။ “ဧဝံဂေလိ ဖြန့်ဝေရင်းနဲ့ လွန်ခဲ့တဲ့တစ်နှစ်လောက် အချိန်ကုန်သွားတော့ ငါ အလေ့အကျင့်တော်တော်ရပြီး သမ္မာတရားတချို့ကို နားလည်လာပြီ။ အခု ငါအသင်းတော်ကို ပြန်ရောက်တော့ သူတို့က ငါ့ကို သေချာပေါက် လက်သပ်မွေးဖို့ အာရုံစိုက်ကြမှာပဲ။ ပြီးတော့ ငါ့မိတ်သဟာယကို သူတို့နားထောင်တဲ့အခါ အရင်ကနဲ့ သေချာပေါက် တူမှာမဟုတ်ဘူး။ ရွေးကောက်ပွဲတွေမှာ အသင်းတော်ခေါင်းဆောင်ဖြစ်ဖို့တောင် အရွေးခံရချင် ခံရမယ်” ပေါ့။ သုံးလေးရက်ကြာတော့ ကျားရှင်းဆိုတဲ့ အသင်းတော်ခေါင်းဆောင်တစ်ယောက်က ကျွန်တော့်အိမ်ကို လာတယ်။ သူ့တာဝန်ကြောင့် သူတော်တော်ပင်ပန်းနေတယ်လို့ ပြောတယ်။ သူက ပြဿနာတွေကို မဖြေရှင်းနိုင်ဘူး၊ စုဝေးပွဲတွေမှာ အမြဲတမ်းအိပ်ငိုက်တယ်၊ သူ့မှာ သန့်ရှင်းသောဝိညာဉ်တော်ရဲ့ လုပ်ဆောင်မှုမရှိဘူး၊ သူ့တာဝန်သူ ယူပြီး နုတ်ထွက်သင့်တယ်လို့ တွဲဖက်အမှုဆောင်တချို့က ပြောတယ်တဲ့။ တရားဟောဆရာတွေကလည်း အဲဒီလိုပဲလုပ်ဖို့ သူ့ကို တိုက်တွန်းတယ်တဲ့။ ဒီတရားဟောဆရာနှစ်ယောက်က တစ်ခါတုန်းက သူထုတ်တာကို ခံခဲ့ရပေမဲ့ သူတို့တွေက ကိုယ့်ကိုယ်ကိုယ် လုံးဝ ပြန်မသုံးသပ်ဘဲ သူက သူတို့ကို ဖိနှိပ်နေတယ်လို့တောင် ပြောခဲ့တယ်ဆိုတာကိုလည်း သူက သေချာအလေးပေးပြောတယ်။ ကျားရှင်းက ဒီလိုအခြေအနေတွေကို သူ ဘယ်လိုတွေ့ကြုံသင့်လဲဆိုတာကို ကျွန်တော်တို့ကို မေးတယ်။ ဒါတွေအားလုံးကို သူပြောတာကို ကြားရတော့ ကျွန်တော် တော်တော်စိတ်ဆိုးပြီး “ဒါက လက်စားချေတာ မဟုတ်ဘူးလား။ ငါ အရင်တုန်းက ကျားရှင်းနဲ့ တွဲလုပ်ဖူးတယ်။ သူက ဧဝံဂေလိ ဖြန့်တဲ့အခါမှာ တကယ်ကို ဒုက္ခခံနိုင်ပြီး ပေးဆပ်နိုင်တယ်။ တစ်ခါတလေမှာ လူသစ်တွေက နောက်ကျတဲ့အထိ အလုပ်လုပ်ပေမဲ့ သူက အမြဲတမ်း သူ့ဇာတိပကတိကို ပုန်ကန်ပြီး သူတို့ဆီမိတ်သဟာယ သွားဖွဲ့တုန်းပဲ။ သူက တော်တော်တာဝန်သိတတ်ပါတယ်။ သူ့မှာ သန့်ရှင်းသောဝိညာဉ်တော်ရဲ့ လုပ်ဆောင်မှုမရှိဘူးလို့ သူတို့က ဘယ်လိုပြောနိုင်ရတာလဲ။ သူတို့က သူ့ကို ဖိနှိပ်နေတာ မဟုတ်ဘူးလား။ ဒါ အယောင်ဆောင်ခေါင်းဆောင်တွေ၊ အမှုဆောင်တွေ လုပ်တဲ့ဟာပဲ။ မဖြစ်ဘူး။ ငါ ဒါကို အလွတ်ပေးလိုက်လို့ မဖြစ်ဘူး။ အခု ငါပြန်ရောက်ပြီဆိုတော့ သူ့ကို ကူညီမှဖြစ်မယ်” ဆိုပြီး တွေးမိတယ်။ အဲဒီနောက် မကြာခင်မှာပဲ ဒီကိစ္စကို နားလည်ပြီး စုံစမ်းစစ်ဆေးဖို့ ကျွန်တော့်အမျိုးသမီးနဲ့အတူ သွားလိုက်တယ်။ ကျွန်တော်တို့ စုံစမ်းစစ်ဆေးနေတုန်းမှာ ကိုယ့်ကိုယ်ကိုယ် တော်တော်ကျေနပ်ပြီး “ငါက တော်တော် ရှင်းရှင်းလင်းလင်းသိမြင်တတ်တာပဲ။ အသင်းတော်ကို ပြန်ရောက်တာနဲ့ ငါက အယောင်ဆောင်ခေါင်းဆောင်တွေကို ရှင်းရှင်းလင်းလင်း သိမြင်ပြီးသား ဖြစ်နေမှာ။ ဒီအယောင်ဆောင်ခေါင်းဆောင်တွေနဲ့ အမှုဆောင်တွေကို တိုင်ပြီး ထုတ်လို့ရနိုင်ရင် ငါလုပ်တာ တော်တော်ကောင်းသွားမှာပဲ။ သူတို့ကို ထုတ်ပြီးတဲ့အခါ ငါက ခေါင်းဆောင်အနေနဲ့ အရွေးခံရဖို့ အခွင့်အရေးရချင်ရမယ်။ ငါက တကယ်ကို တစ်ချက်ခုတ်၊ နှစ်ချက်ပြတ်ဖြစ်နေမှာပဲ” ဆိုပြီး တွေးမိတယ်။ ဒါကို တွေးမိတော့ ကျွန်တော့်ရဲ့ “တရားမျှတစိတ်”က ပိုတောင် ခိုင်မာလာတယ်။ သုံးလေးရက်ကြာတော့ တွဲဖက်အမှုဆောင်တချို့က ကျားရှင်းကို သူ့ရာထူးကနေ ဖယ်ရှားလိုက်တယ်ဆိုတာ ကျွန်တော် သိလိုက်ရတယ်။ တွဲဖက်အမှုဆောင်တွေက စုဝေးပွဲတွေမှာ ကျားရှင်းရဲ့ အပြုအမူကို စိစစ်ပြီး ညီအစ်ကိုမောင်နှမတွေကို သူ့အကြောင်း ရှင်းရှင်းလင်းလင်းသိအောင် ကူညီပေးခဲ့တယ်။ ဒီသတင်းကိုကြားတော့ ကျွန်တော် အရမ်းစိတ်တိုသွားပြီး “ကျားရှင်းက မင်းတို့အားလုံးထက် ပိုပြီး စွန့်ပစ်နိုင်တယ်။ ဒုက္ခခံနိုင်တယ်။ သူက ဘယ်လိုလုပ်ပြီး သန့်ရှင်းသောဝိညာဉ်တော်ရဲ့ လုပ်ဆောင်မှုမရှိတဲ့ အယောင်ဆောင်ခေါင်းဆောင်တစ်ယောက် ဖြစ်နိုင်မလဲ။ မင်းတို့အားလုံးကို ဖယ်ရှားလို့ရတယ်။ ဒါပေမဲ့ သူကိုတော့ မရဘူး” ဆိုပြီး တွေးမိတယ်။ ဒါဟာ လက်စားချေတဲ့လုပ်ရပ်ပဲလို့ ကျွန်တော် ယုံကြည်မိတယ်။ အဲဒါနဲ့ ဒီလူတွေက အယောင်ဆောင်ခေါင်းဆောင်တွေ၊ အမှုဆောင်တွေဖြစ်တယ်၊ ကျားရှင်းကို ဖယ်ရှားတာက အလုပ်အစီအစဉ်တွေနဲ့ မညီဘူးဆိုတဲ့ စွပ်စွဲချက်ကို စုဝေးပွဲနေရာတွေမှာ ဖြန့်တယ်။ ဒီဟာကြောင့် ညီအစ်ကိုမောင်နှမတွေက ပုံမှန်အသင်းတော်အသက်တာကို အသက်မရှင်နိုင်ဖြစ်လာပြီး အသင်းတော်က နည်းနည်း ဖရိုဖရဲဖြစ်လာတယ်။

အဲဒီနောက် အချိန်နည်းနည်းကြာတော့ ညီအစ်မတစ်ယောက်က အသင်းတော်က ဖရိုဖရဲဖြစ်နေတာကို ကိုင်တွယ်ဖြေရှင်းဖို့ ရောက်လာတယ်။ သူကပြောတယ်။ သူ့ရဲ့ စုံစမ်းစစ်ဆေးချက်အရ ကျားရှင်းက သမ္မာတရားကို ဘယ်လိုမိတ်သဟာယဖွဲ့ရမယ်ဆိုတာကို မသိဘဲ ညီအစ်ကိုမောင်နှမတွေရဲ့ တကယ့်ပြဿနာတွေကို မဖြေရှင်းနိုင်ဘူးဆိုပြီး ပြတယ်တဲ့။ ကျားရှင်းက တကယ့်အလုပ်ကို မလုပ်နိုင်တဲ့ အယောင်ဆောင်ခေါင်းဆောင်စစ်စစ်ပဲ၊ စည်းမျဉ်းတွေအရဆိုရင် သူ့ကို ထုတ်သင့်တယ်လို့ သူကပြောတယ်။ ဒါပေမဲ့ အဲဒီညီအစ်မက ဒီလိုပြောတာကို ကျွန်တော်ကြားတော့ နည်းနည်းသံသယဖြစ်ပြီး “ဒါနဲ့ပတ်သက်ပြီး ငါတို့က တကယ်ပဲမှားနေတာလား။ ဒါ မဖြစ်နိုင်ဘူး။ လူတွေကို ငါအကဲဖြတ်တဲ့ပုံစံမှာ ငါလည်း အခြေပြုချက်ရှိတာပဲ။ မင်းတို့အားလုံးက အထင်အမြင်မှားအောင်လုပ်တာကို ငါခံရမှာမဟုတ်ဘူး။ မင်းတို့က ခေါင်းဆောင်တွေ၊ အမှုဆောင်တွေကို ထောက်ခံပေးနေတာပဲ” ဆိုပြီး တွေးမိတယ်။ အဲဒီနောက်တော့ ဒီညီအစ်မပြောတာမှန်သမျှကို ကျွန်တော် နားမထောင်ခဲ့ဘူး။ သူက ကိစ္စတွေကို မမျှမတနဲ့ ကိုင်တွယ်တယ်လို့ပဲ တွေးတယ်။ နောက်တော့ တခြားလူသုံးယောက်နဲ့အတူ ကျွန်တော် တိုင်စာတစ်စောင်ရေးတယ်။ ကျားရှင်းကို ဖယ်ထုတ်တဲ့ ဒီခေါင်းဆောင်တွေ၊ အမှုဆောင်တွေက စည်းမျဉ်းတွေကို မလိုက်နာဘူး၊ သူတို့တွေက သူ့ကို လက်စားချေနေတာဆိုပြီး ပြောလိုက်တယ်။ ဒါပေမဲ့ ဒီတိုင်စာကိုရေးတဲ့ လုပ်ငန်းစဉ်က လုံးဝ မချောမွေ့ဘူး။ ရေးနေတုန်းမှာပဲ ကျွန်တော်တို့က အမြင်မတူတာတွေကို အမြဲတမ်း ကြုံရတယ်။ လူတိုင်းက သူတို့ကိုယ်ပိုင်အမြင်တွေကိုပဲ ဖက်တွယ်ထားတာလေ။ ကျွန်တော်တို့ တစ်ခေါက်ပြီးတစ်ခေါက်ရေးကြပြီး ရေးတိုင်းလည်း အမှားအသစ်တွေက ရှိနေရော။ ကျွန်တော် သံသယဖြစ်လာပြီး “သူတို့ကို ငါတို့တိုင်တာက ဘုရားရည်ရွယ်ချက်နဲ့ မညီဘူးလား။ မညီဘူးဆိုရင် ငါတို့ မတိုင်သင့်ဘူး” ဆိုပြီး တွေးမိတယ်။ ဒါပေမဲ့ “ငါ နောက်ဆုတ်လိုက်ပြီးတော့ သူများတွေက အယောင်ဆောင်ခေါင်းဆောင်တွေကို တကယ်တိုင်ပြီး ထုတ်လိုက်ရင် သူတို့ လုပ်တာပဲ ချီးမွမ်းခံရမှာပေါ့။ ဒါဆိုရင် ဒါတွေအားလုံးက အလကားဖြစ်သွားမှာမဟုတ်ဘူးလား။ ညီအစ်ကိုမောင်နှမတွေက သူတို့တွေကပဲ သမ္မာတရားကို နားလည်တဲ့သူတွေ၊ ပိုင်းခြားသိမြင်မှုရှိပြီး တရားမျှတစိတ်ရှိသူတွေလို့ သေချာပေါက် ထင်မှာပဲ။ ဘယ်သူကမှ ငါ့ကို အထင်ကြီးမှာမဟုတ်ဘူး” လို့လည်း တွေးမိတယ်။ အဲဒါနဲ့ တိုင်စာပြီးသွားတော့ ကျွန်တော့်နာမည်ကို လက်မှတ်ထိုးလိုက်တယ်။ ပြီးတော့ အသင်းတော်မှာ ဖရိုဖရဲဖြစ်တာတွေကို ကိုင်တွယ်ဖြေရှင်းခဲ့တဲ့ ညီအစ်မကိုလည်း ကျွန်တော်တို့ တိုင်လိုက်တယ်။ စာကို ပေးလိုက်ပြီးတော့ ကျွန်တော် ကိုယ့်ကိုယ်ကိုယ် တော်တော်ကျေနပ်တယ်။ “ဒီတစ်ခါတော့ အယောင်ဆောင်ခေါင်းဆောင်တွေ၊ အမှုဆောင်တွေ အထုတ်ခံရပြီး ငါက သမ္မာတရားကို နားလည်တယ်၊ လူတွေကို သတိပြုမိနိုင်တယ်ဆိုတာကို အထက်ခေါင်းဆောင်တွေက မြင်တဲ့အခါ သူတို့က လုပ်ထုံးလုပ်နည်းတွေကိုတောင် ကျော်ပြီး ငါ့ကို ရာထူးတိုးပေးချင် ပေးကြမှာ။ ညီအစ်ကိုမောင်နှမတွေအားလုံးက ငါ့အစွမ်းအစကို ချီးမွမ်းကြမယ်။ ဘယ်လောက်ကောင်းလိမ့်မလဲ” ဆိုပြီး တွေးမိတယ်။ သုံးလေးရက်ကြာတော့ အထက်ခေါင်းဆောင်တွေဆီကနေ စာတစ်စောင်ရတယ်။ အခုအချိန်မှာ ကွန်မြူနစ်ပါတီရဲ့ ဖမ်းဆီးမှုတွေက တော်တော်ဆိုးနေတယ်၊ ဒီတိုင်စာကို စစ်ကြည့်ပြီး ကိုင်တွယ်ဖို့အတွက်က အချိန်နည်းနည်းလိုမယ်ဆိုပြီး ပြောတယ်။ ညီအစ်မတစ်ယောက်ကပြောတယ်။ “နောင်ကျရင် ဖမ်းဆီးတာတွေက ပိုပြီးတော့ပဲ ဆိုးလာနိုင်တယ်။ ဒါကို ကိုင်တွယ်ဖြေရှင်းဖို့ အထက်ခေါင်းဆောင်တွေကို စောင့်ရင် အရမ်းနောက်ကျသွားလိမ့်မယ်။ ကျွန်မတို့က ခေါင်းဆောင်တွေ၊ အမှုဆောင်တွေ မဟုတ်ပေမဲ့ ညီအစ်ကိုမောင်နှမတွေကို ပိုပြီး ရှင်းရှင်းလင်းလင်းသိမြင်အောင် ကူညီပေးရဦးမယ်” တဲ့။ ကျွန်တော်က နားထောင်ပြီးတော့ “မှန်တယ်။ ညီအစ်ကိုမောင်နှမတွေကို ပိုပြီး ရှင်းရှင်းလင်းလင်းသိမြင်အောင် ကူညီပေးတာက ကိုယ့်တာဝန်ကို ထမ်းဆောင်တဲ့ ပုံစံတစ်ခုမဟုတ်ဘူးလား။ ဒီအယောင်ဆောင်ခေါင်းဆောင်တွေ အထုတ်ခံရတဲ့အခါ လူတိုင်းက ဒီအောင်မြင်မှုအတွက် သေချာပေါက် ငါ့ကို အသိအမှတ်ပြုကြမှာပဲ။ ငါက ခေါင်းဆောင်အနေနဲ့ အရွေးခံရနိုင်မှာမျိုး ဖြစ်လောက်တယ်” ဆိုပြီး တွေးမိတယ်။ အဲဒါနဲ့ စုဝေးပွဲနေရာတွေကို ကျွန်တော်သွားပြီး ခေါင်းဆောင်တွေနဲ့ အမှုဆောင်တွေ ကျားရှင်းကို ဖယ်ထုတ်တာက စည်းမျဉ်းတွေနဲ့ မညီဘူးလို့ ပြောခဲ့တယ်။ ကျားရှင်းက အယောင်ဆောင်ခေါင်းဆောင်တစ်ယောက်မဟုတ်ဘူး၊ သူက မနက်ကနေ ညအထိ သူ့တာဝန်ကို ထမ်းဆောင်ပြီး တကယ့်အလုပ်တချို့ကို လုပ်နိုင်တယ်လို့လည်း ပြောခဲ့တယ်။ အဲဒီအချိန်တစ်လျှောက်မှာ ညီအစ်ကိုမောင်နှမတွေ စုဝေးတော့ ဘုရားနှုတ်ကပတ်တော်ကို မိတ်သဟာမပြုကြဘဲ ဒီကိစ္စတွေအပေါ်ပဲ မှတ်ချက်ပေးကြတယ်။ တချို့ညီအစ်ကိုမောင်နှမတွေဟာ ကျွန်တော်တို့ရဲ့ အထင်အမြင်မှားအောင်လုပ်တာခံရပြီး ကျွန်တော်တို့ဘက် ပါကြတယ်။ ခေါင်းဆောင်တွေ၊ အမှုဆောင်တွေအပေါ် အမြင်စောင်းပြီး သူတို့တွေက အယောင်ဆောင်တွေလို့ ပြောကြတယ်။ တချို့လူတွေကဆိုရင် သူတို့ကို သူတို့အိမ်ကနေ မကြိုဆိုကြဘူး။ အဲဒီလိုနဲ့ ခေါင်းဆောင်တွေ၊ အမှုဆောင်တွေက သူတို့တာဝန်တွေကို ပုံမှန်မလုပ်နိုင်ကြတော့ဘူး။ ပိုင်းခြားသိမြင်နိုင်တဲ့သူတချို့က ခေါင်းဆောင်၊ အမှုဆောင်တွေဘက်မှာ နေကြပြီး ကျွန်တော်တို့တွေက အသင်းတော်အသက်တာကို အဖျက်အမှောင့်လုပ်နေတယ်လို့ ပြောကြတယ်။ ဒီလိုနဲ့ အသင်းတော်မှာ အုပ်စုနှစ်စု ဖြစ်လာတယ်။ ကျွန်တော်တို့တွေက တစ်ဖက်နဲ့တစ်ဖက် ဘက်ပြိုင်နေတဲ့ စစ်တပ်နှစ်ဖွဲ့လိုပဲ။ ကျွန်တော်တို့ စုဝေးတဲ့အခါတိုင်းမှာ ဒီကိစ္စတွေကို ဆွေးနွေးကြတယ်။ ညီအစ်ကိုမောင်နှမတွေက သူတို့ရဲ့ ပုံမှန်အသင်းတော်အသက်တာတွေကို ဆုံးရှုံးရတယ်။ အသင်းတော်မှာ ဖရိုဖရဲဖြစ်တာက သုံးလေးလအထိ ဒီလိုဆက်ဖြစ်နေတာပေါ့။

တစ်နေ့တော့ အထက်ခေါင်းဆောင်တွေက စုံစမ်းစစ်ဆေးပြီး ကျွန်တော်တို့ တိုင်စာပါအကြောင်းအရာတွေကို နားလည်အောင်လုပ်ဖို့ ရောက်လာကြတယ်။ ကျွန်တော် ကိုယ့်ဘာသာ တွေးမိတယ်။ “အဲဒီအယောင်ဆောင်ခေါင်းဆောင်တွေ၊ အမှုဆောင်တွေက သေချာပေါက် အထုတ်ခံရမှာပဲ” ပေါ့။ ကိစ္စတွေနဲ့ပတ်သက်ပြီး ကျွန်တော် ပျော်နေတုန်းမှာပဲ ခေါင်းဆောင်တွေထဲက တစ်ယောက်က ကျွန်တော်တို့ အပြုအမူရဲ့ သဘောသဘာဝကို စိစစ်ဖို့ ဘုရားနှုတ်ကပတ်တော်ကို အသုံးပြုခဲ့တယ်။ ကျွန်တော်တို့တွေက အုပ်စုတွေ ကွဲနေကြတယ်၊ အသင်းတော်ကို ခွဲနေပြီး အသင်းတော်အသက်တာကို အဖျက်အမှောင့်လုပ်နေကြတယ်၊ ဒါတွေကြောင့် ခေါင်းဆောင်တွေ၊ အမှုဆောင်တွေက ပုံမှန်အလုပ်မလုပ်နိုင်ဘဲ အသင်းတော်အလုပ်က ရပ်သွားတယ်ဆိုပြီး သူကပြောတယ်။ ကျွန်တော်တို့တွေက မကောင်းမှုလုပ်နေကြတာလို့ ပြောတယ်။ ကျားရှင်းက ခေါင်းဆောင်တစ်ယောက်အနေနဲ့ ညီအစ်ကိုမောင်နှမတွေကို ဘုရားအမှုတော်ကို ကြုံတွေ့ဖို့ ဘယ်လိုလမ်းပြရမယ်ဆိုတာ မသိဘူးလို့လည်း သူက ပြောတယ်။ ဒီအစား ကျားရှင်းက လူတွေကို စည်းရုံးပြီး သူ မကျေနပ်တာတွေကို တွဲဖက်အမှုဆောင်တွေဆီ ဖြန့်ဖို့ အမြဲတမ်းကြိုးစားတယ်။ သူ့မှာ သန့်ရှင်းသောဝိညာဉ်တော်ရဲ့ လုပ်ဆောင်မှု ဘယ်လိုလုပ် ရှိနိုင်မလဲ။ ကျားရှင်းက တကယ့်အလုပ်ကို မလုပ်နိုင်ဘူး၊ ညီအစ်ကိုမောင်နှမတွေရဲ့ ပြဿနာတွေကို မဖြေရှင်းနိုင်ဘူး၊ သူက သူ့ကိုယ်သူစွန့်ပစ်ပြီး အသုံးခံတဲ့ပုံစံဘယ်လိုရှိပါစေ၊ သူက အယောင်ဆောင်ခေါင်းဆောင်တစ်ယောက်ဖြစ်ပြီး ထုတ်သင့်တယ်၊ ဒါက စည်းမျဉ်းတွေနဲ့ညီတဲ့အရာပဲ ဆိုပြီး ပြောတယ်။ ဒီအစ်မက မိတ်သဟာယဖွဲ့ပြီး ကျားရှင်းက အယောင်ဆောင်ခေါင်းဆောင်ဖြစ်နေတာကို စိစစ်တာ ကြားရတော့ ကျွန်တော့်နှလုံးက တဒိန်းဒိန်းခုန်နေပြီး “သူတို့ပြောတာက အဓိပ္ပာယ်ရှိတယ်။ ကျားရှင်းက ဒီတွဲဖက်အမှုဆောင်တွေက ဖော်ထုတ်ပြီး ဖယ်ရှားတာကို ခံရတယ်။ သူ့ကိုယ်သူ ပြန်သုံးသပ်ပြီး နားလည်အောင် ကြိုးစားခဲ့သင့်တာ။ ဒီအစား သူက ငါတို့ဆီ ခဏခဏလာပြီး မတရားခံရတယ်လို့ ခံစားရတယ်။ သူ့ နာကျည်းချက်တွေကို ရင်ဖွင့်တယ်။ သူက တကယ်ကို သမ္မာတရားကို လက်မခံခဲ့ဘူး၊ ဘုရားအမှုတော်ကို မတွေ့ကြုံခဲ့ဘူး။ ကျွန်တော်က ကျားရှင်းအတွက် ရပ်တည်ခဲ့ပြီး တခြားခေါင်းဆောင်တွေ၊ အမှုဆောင်တွေကိုတောင် ဝေဖန်အပြစ်တင်ခဲ့တယ်။ အသင်းတော်အသက်တာကို အဖျက်အမှောင့်လုပ်ခဲ့တယ်။ ဒီဟာရဲ့ သဘာဝက ဆိုးပါတယ်” ဆိုပြီး တွေးမိတယ်။ ဒါပေမဲ့ ကျွန်တော့်ရဲ့ အပြုအမူကို ကျွန်တော် လုံးဝနားမလည်တော့ အဲဒီအချိန်တုန်းက ကျွန်တော်က အမှားတစ်ခုလုပ်ခဲ့တယ်လို့ပဲ အသိအမှတ်ပြုခဲ့တယ်။ နောက်ဆုံးတော့ အထက်ခေါင်းဆောင်တွေကပြောတယ်။ ကျွန်တော်တို့တွေက အသင်းတော်အသက်တာကို ပြင်းပြင်းထန်ထန် အဖျက်အမှောင့်လုပ်ခဲ့တယ်၊ ဒီဟာရဲ့ သဘာဝက ဆိုးတယ်တဲ့။ သူတို့က ကျွန်တော်တို့ကို အိမ်မှာ သီးခြားနေပြီး ပြန်သုံးသပ်ဖို့ စီစဉ်ပေးခဲ့တယ်။

တစ်နေ့တော့ ကျွန်တော့်အမေအိမ်ကို ကျွန်တော်သွားခဲ့တယ်။ ကျွန်တော့်အမေက ကျွန်တော့်ကို နှင်ထုတ်တဲ့ သတိပေးစာသုံးစောင်ပေးတယ်။ ဖတ်ကြည့်လိုက်တော့ ကျားရှင်အပြင် ကျွန်တော်နဲ့ ကျွန်တော့်အမျိုးသမီးအတွက်ပါ နှင်ထုတ်တဲ့စာတွေ ပါလာတာ မြင်ပြီး ကျွန်တော် အံ့ဩသွားတယ်။ သတိပေးစာတွေမှာက ကျားရှင်းဟာ မသိသာနဲ့ အန္တရာယ်ပေးတတ်ပြီး ဉာဏ်များတယ်။ အသင်းတော်မှာ သွေးထိုးပေးပြီး အုပ်စုတွေခွဲတယ်၊ နောက်ဆုံးမှာ သူက အန္တိခရစ်ဖြစ်တယ်လို့ ဆုံးဖြတ်လိုက်လို့ နှင်ထုတ်ခဲ့တယ်ဆိုပြီး ရေးထားတယ်။ ကျွန်တော်ကတော့ ဒီအန္တိခရစ်နောက်လိုက်ပြီး မကောင်းမှုတွေလုပ်တယ်။ အသင်းတော်အသက်တာကို နှောင့်ယှက်ပြီး အဖျက်အမှောင့်လုပ်တယ်။ ကျွန်တော်က ဒီအန္တိခရစ်ရဲ့ ကြံရာပါဖြစ်တော့ ကျွန်တော်လည်း နှင်အထုတ်ခံရတယ်။ ဒီနှင်ထုတ်တဲ့ သတိပေးစာတွေကို ကျွန်တော်ဖတ်ပြီးသွားတော့ ကျွန်တော့်မျက်လုံးတွေကို ယုံကို မယုံနိုင်ဘူး။ ဒါက အကျဉ်းသားတစ်ယောက် သေဒဏ်စီရင်ချက်စာကို မြင်လိုက်ရသလိုပဲ။ ကျွန်တော် အရမ်းကြောက်ပြီး ဒူးတွေချောင်လာတဲ့အပြင် တုန်နေတာကို မရပ်နိုင်တော့ဘူး။ ပြီးတော့ ကျွန်တော် တွေးမိတယ်။ “ငါက နှင်ထုတ်ခံရတာလား။ ငါတို့က အိမ်မှာ ပြန်သုံးသပ်ဖို့ သက်သက်ပဲ မဟုတ်ဘူးလား။ ဘယ်လိုလုပ် နှင်ထုတ်ခံရတာလဲ။ ငါ ဒီတစ်ခါတော့ မကောင်းမှုကြီးကို တကယ်လုပ်လိုက်မိတာပဲ” ပေါ့။ အဲဒီအချိန်မှာ ကျွန်တော့်စိတ်က ဘာမှကို မတွေးနိုင်တော့ဘဲ ကျွန်တော်တို့ နှင်ထုတ်ခံရတဲ့အကြောင်းကို ကျွန်တော့် အမျိုးသမီးကို ပြောဖို့ အိမ်ကို အမြန်ပြန်တယ်။ သူ့ကို ပြောပြီးသွားတော့ ကျွန်တော် ဆက်ထိန်းမထားနိုင်တော့ဘဲ ကြမ်းပြင်ပေါ်ထိုင်ပြီး ငိုမိတယ်။ ကျွန်တော် ကိုယ့်ဘာသာ စဉ်းစားတယ်။ “ငါတော့ သွားပြီ။ အခု တကယ်ကို သွားပြီပဲ။ ဘုရားကို ယုံကြည်တဲ့ ငါ့ခရီးက အဆုံးသတ်ရောက်ခဲ့ပြီ။ အသင်းတော်ကို ငါလုံးဝ ပြန်သွားလို့မရနိုင်တော့ဘူး။ ဒီတစ်ခါတော့ ဘုရားရဲ့ စိတ်သဘောထားကို ငါ တကယ်ကို ပုန်ကန်ပြစ်မှားခဲ့ပြီ။ တစ်နေ့နေ့မှာ ငါ အပြစ်ဒဏ်ခံရချင် ခံရမှာပဲ” ပေါ့။ ဒါကို စဉ်းစားမိတော့ ကျွန်တော့် နှလုံးသားကို ဓားတစ်ချောင်းနဲ့ အထိုးခံထားရသလိုပဲ။ အရမ်းကို စိတ်ပျက်အားငယ်ပြီး နာကျင်နေရတယ်။ ဒီလိုအရာမျိုးကို လုပ်နိုင်တဲ့အတွက် ကျွန်တော် ကိုယ့်ကိုယ်ကိုယ် မုန်းခဲ့တယ်။ ကျားရှင်းရဲ့စကားတွေကို ကျွန်တော် ဘယ်လိုဖြစ်ပြီး မစဉ်းမစားယုံခဲ့ရတာလဲ။ အသင်းတော်အသက်တာအပေါ် ကျွန်တော် ဖြစ်စေခဲ့တဲ့ အရမ်းကြီးမားတဲ့ အနှောင့်အယှက်အတွက် ပြန်ပေးဆပ်ဖို့ မဖြစ်နိုင်ပါဘူး။ ကျွန်တော် တွေးကြည့်လေလေ၊ ကျွန်တော့်စိတ်နှလုံးက နာကျင်လေလေပဲ။ နေ့တိုင်းပဲ ကျွန်တော် ဘာကိုမှလုပ်ဖို့ စိတ်မပါဘူး။ မစားနိုင်ဘူး။ ကောင်းကောင်းလည်း မအိပ်နိုင်ဘူး။ အချိန်တစ်ခုအထိကြာပြီးတော့ ၁၀ ပေါင်ကျော် ကျသွားတယ်။ နေ့တိုင်းက သေရဖို့ပဲ စောင့်နေရသလိုပဲ။ ကျွန်တော်က ကယ်တင်ခြင်းခံရဖို့ အခွင့်အရေးမရှိတော့ဘူး၊ အပြစ်ဒဏ်ခံပြီး ငရဲကျရဖို့ ကံပါလာပြီးပြီဆိုပြီး တွေးမိတယ်။ ကျွန်တော်က ကင်ဆာရောဂါကျွမ်းနေတဲ့ လူနာတစ်ယောက်လိုပဲ။ တော်တော် အပျက်သဘောဆောင်ပြီး စိတ်ပျက်အားငယ်မိတယ်။ ကျွန်တော်က အနှေးနဲ့အမြန် သေမှာပဲဆိုတော့ လာမဲ့ဘေးကို စောစောစီးစီး ပြေးတွေ့လိုက်တာပဲ ကောင်းမှာပါလို့ တွေးမိတယ်။ ကျွန်တော် အနာကျင်ဆုံး၊ အကူညီအမဲ့ဆုံးအချိန်မှာ ဘုရားနှုတ်ကပတ်တော် ဓမ္မသီချင်းတစ်ပုဒ်ဆီက “သင်၏ ဒုက္ခမည်မျှပင်ကြီးပါစေ၊ ဘုရားကို ကြိုးစားချစ်ပါ” ဆိုတဲ့ စာသားကို တွေးမိတယ်။ “ယနေ့တွင် လူအများစု၌ ထိုအသိပညာ မရှိကြပေ။ ဒုက္ခဝေဒနာခံစားရခြင်းမှာ တန်ဖိုးမရှိဟု ၎င်းတို့ယုံကြည်ကြသည်၊ ၎င်းတို့သည် လောကကြီး၏ စွန့်ပစ်ခြင်းကိုခံကြရသည်၊ ၎င်းတို့၏ နေအိမ်အသက်တာ၌ သောကရောက်ကြရသည်၊ ၎င်းတို့သည် ဘုရားသခင်၏ ချစ်မြတ်နိုးခြင်းကို မခံကြရဘဲ ၎င်းတို့၏ ရှေ့ရေးများမှာ စိတ်ဓာတ်ကျဖွယ်ရာဖြစ်၏။ အချို့သူများ၏ ဒုက္ခဝေဒနာခံစားရခြင်းမှာ လွန်ကဲပြင်းထန်လာပြီး ၎င်းတို့၏အတွေးများသည် သေခြင်းတရားဘက်သို့ လှည့်သွားကြသည်။ ဤသည်မှာ ဘုရားသခင်အတွက် စစ်မှန်သော ချစ်ခြင်းမဟုတ်ပေ။ ထိုသို့သော လူများသည် သူရဲဘောကြောင်သူများ ဖြစ်ကြပြီး ၎င်းတို့၌ ဇွဲလုံ့လဝီရိယ မရှိကြပေ၊ ၎င်းတို့သည် အားနည်းပြီး အစွမ်းမရှိသူများပင် ဖြစ်ကြတော့သည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ နာကျင်သည့်စမ်းသပ်မှုများကို တွေ့ကြုံခြင်းဖြင့်သာ ဘုရားသခင်၏နှစ်လိုဖွယ်ကောင်းခြင်းကို သိနိုင်မည်) ကျွန်တော် ဒီဓမ္မသီချင်းကို ထပ်ခါထပ်ခါ နားထောင်တယ်။ ဘုရားသခင်က ကျွန်တော့်ကို အရမ်းအားနည်းပြီး အစွမ်းမဲ့သလို မဖြစ်စေချင်ဘူး၊ သူ့အပေါ် ကျွန်တော့်ယုံကြည်မှုကို မဆုံးရှုံးစေချင်ဘူးဆိုပြီး ပြောဖို့အတွက် ဒီဓမ္မတေးသီချင်းကို အသုံးပြုနေသလိုထင်ရတယ်။ ကျွန်တော်က မကောင်းမှုတွေအများကြီးလုပ်ခဲ့ပြီး နှင်ထုတ်ခံရတဲ့သူတစ်ယောက် ဖြစ်နေပြီ။ နောင်ကျရင် အပြစ်ဒဏ်ခံရဖို့ ကံပါလာပြီးသားပဲ။ ဒါပေမဲ့ ဘုရားသခင်က ကျွန်တော့်ကို အပျက်သဘောဆောင်ခြင်းထဲမှာ ထပ်ပြီး နစ်မြုပ်ခွင့်မပေးဘဲ ဒီဓမ္မတေးကို တွေးမိအောင် ဉာဏ်အလင်းပေးပြီး လမ်းပြနေတုန်းပဲ။ ကျွန်တော် ဒီဟာကြောင့် တော်တော်ကို စိတ်ထဲမှာ ခံစားရတယ်။ ပြီးတော့ ကျွန်တော့်စိတ်နှလုံးထဲမှာ ခွန်အားနည်းနည်းနဲ့အတူ မျှော်လင့်ချက်လေးရေးရေး ပေါ်လာတယ်။ နောက်ပိုင်းမှာ အခုလိုပြောထားတဲ့ နောက်ထပ် ဘုရားနှုတ်ကပတ်တော်တွေကို ကျွန်တော် ဖတ်တယ်။ “လက်တွေ့ကျသည့် ဘုရားသခင်နောက်လိုက်ရန် ငါတို့တွင် ဤစိတ်ပိုင်းဖြတ်ချက် ရှိရမည်။ မည်မျှ ကြီးမားသည့် ပတ်ဝန်းကျင်များကို ငါတို့ ကြုံရသည်ဖြစ်စေ၊ မည်သည့် အခက်အခဲမျိုးများကို ရင်ဆိုင်ရသည်ဖြစ်စေ၊ ငါတို့ မည်မျှ အားနည်း၊ အပျက်သဘောဆောင်ကြသည်ဖြစ်စေ၊ ငါတို့၏ စိတ်သဘောထားဆိုင်ရာ ပြောင်းလဲမှု သို့မဟုတ် ဘုရားသခင် ပြောဆိုပြီးဖြစ်သည့် နှုတ်ကပတ်တော်များတွင် ငါတို့ ယုံကြည်ခြင်း ပျောက်ဆုံး၍မရပေ။ ဘုရားသခင်သည် လူသားမျိုးနွယ်ထံ ကတိတစ်ခုကို ပြုပြီးဖြစ်ကာ လူတို့အနေဖြင့် ထိုအရာကို သယ်ဆောင်ရန် စိတ်ပိုင်းဖြတ်ချက်၊ ယုံကြည်ခြင်းနှင့် ဇွဲလုံ့လတို့ လိုအပ်သည်။ ဘုရားသခင်သည် သူရဲဘောနည်းသူများကို မနှစ်သက်ပေ။ စိတ်ပိုင်းဖြတ်ချက်ရှိသည့်လူများကို သူ နှစ်သက်သည်။ သင်သည် ဖောက်ပြန်ပျက်စီးမှုများစွာ ထုတ်ဖော်ပြပြီးလျှင်ပင်၊ မှားယွင်းသည့် လမ်းကြောင်းကို ကြိမ်ဖန်များစွာ လျှောက်ပြီးဖြစ်လျှင်ပင်၊ သို့မဟုတ် ပြစ်မှားမှုများစွာ ကျူးလွန်ပြီးဖြစ်လျှင်ပင်၊ ဘုရားသခင်နှင့်ပတ်သက်၍ ညည်းညူပြီးဖြစ်လျှင်ပင်၊ သို့မဟုတ် ဘာသာတရားအတွင်းမှ ဘုရားသခင်ကို အတိုက်အခံလုပ်ပြီးဖြစ်လျှင်ပင် သို့မဟုတ် သင်၏ စိတ်နှလုံးတွင် သူ့အပေါ် ပြစ်မှားစော်ကားမှု စသည်ဖြင့် သိုထားပြီးဖြစ်လျှင်ပင်၊ ဘုရားသခင်က ထိုအရာအားလုံးတို့ကို လုံးဝ မကြည့်ပေ။ တစ်စုံတစ်ဦးက သမ္မာတရားကို လိုက်စားခြင်း ရှိမရှိဆိုသည်နှင့် တစ်နေ့တွင် ထိုသူသည် ပြောင်းလဲနိုင်ခြင်း ရှိမရှိဆိုသည်ကိုသာ ဘုရားသခင် ကြည့်သည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောချက်များ၊ မိမိ၏စိတ်သဘောထားပြောင်းလဲခြင်းအပေါ် လက်တွေ့လုပ်ဆောင်ခြင်း လမ်းကြောင်း) ဘုရားသခင်က ငကြောက်တွေကို မနှစ်သက်ဘူး၊ ပြတ်သားတဲ့သူတွေကို နှစ်သက်တယ်ဆိုတာ ကျွန်တော် မြင်ခဲ့ရတယ်။ တော်တော်ကြီးတဲ့ မကောင်းမှုကို လုပ်တဲ့အတွက် ကျွန်တော် နှင်ထုတ်ခံရပေမဲ့ ဘုရားသခင် အလေးထားတာက ကျွန်တော် ပြောင်းလဲနိုင်ခြင်းရှိမရှိဘဲ။ ကျွန်တော် ပြောင်းလဲခဲ့ရင် နောက်ဆုံးမှာ ကျွန်တော် သေပြီး အပြစ်ဒဏ်ခံရရင်တောင် ဒါ ထိုက်တန်မှာပဲ။ အဲဒီအချိန်တစ်လျှောက်မှာ ဓမ္မသီချင်းစာသားတွေနဲ့ ဘုရားနှုတ်ကပတ်တော်တွေက ကျွန်တော့်စိတ်ထဲမှာ တစ်ခါတလေ ပေါ်လာတယ်။ ကျွန်တော် တော်တော်ခံစားရတယ်။ ပြီးတော့ ဘုရားသခင်က ကျွန်တော့်ကို ထားမသွားခဲ့ဘူးလို့ တွေးမိတယ်။ ကျွန်တော့်ရဲ့ စိတ်ဓာတ်အကျဆုံး၊ အမှောင်မိုက်ဆုံးအချိန်မှာ ကျွန်တော့်ကို လမ်းပြဖို့၊ အားပေးဖို့၊ နှစ်သိမ့်ဖို့ သူ့နှုတ်ကပတ်တော်တွေကို အသုံးပြုခဲ့တယ်။ ဘုရားသခင်က လူကို အရမ်းချစ်တယ်၊ ကျွန်တော်ဆက်ပြီးတော့ အပျက်သဘောဆောင်လို့ မဖြစ်ဘူးဆိုပြီး တွေးမိတယ်။ အဲဒီအချိန်ကစပြီး ကျွန်တော် နေ့တိုင်းစောစောနိုးပြီး ဘုရားနှုတ်ကပတ်တော်တွေကို မလျှော့တမ်းစားသောက်တယ်။ ဘုရားကို ကျွန်တော် ပုန်ကန်ပြစ်မှားခဲ့တဲ့ နည်းလမ်းတွေကို ပြန်သုံးသပ်တယ်။

တစ်နေ့တော့ ဒီဘုရားနှုတ်ကပတ်တော်တွေကို ကျွန်တော် ဖတ်တယ်။ “အသင်းတော်၌ရှိသော လူများစွာတို့သည် ထိုးထွင်းသိမြင်မှု မရှိကြပေ။ အထင်အမြင်မှားစေခြင်း တစ်ခုခု ဖြစ်သောအခါ သူတို့သည် စာတန်ဘက်က မမျှော်လင့်ဘဲ ရပ်တည်ကြသည်။ သူတို့သည် စာတန်၏အစေအပါးများဟု အခေါ်ခံ ရသောအခါ သာ၍ပင် စိတ်ဆိုးကြသည်။ ၎င်းတို့ ပိုင်းခြားသိမြင်မှုမရှိဟု လူတို့ ပြောကောင်း ပြောနိုင်သော်လည်း၊ ၎င်းတို့သည် သမ္မာတရား မရှိသည့်ဘက်တွင် အမြဲရပ်တည်ကြသည်၊ အရေးကြီးသည့်အချိန်တွင် သမ္မာတရားဘက်၌ ၎င်းတို့ ဘယ်သောအခါမျှ မရပ်တည်ကြ၊ သမ္မာတရားအတွက် ဘယ်သောအခါမျှ ရပ်တည်ခြင်းမရှိသလို၊ ချေပပြောဆိုခြင်းလည်း မရှိကြချေ။ ၎င်းတို့သည် အမှန်တကယ်ပင် ပိုင်းခြားသိမြင်မှု ကင်းမဲ့ကြပါသလော။ ၎င်းတို့သည် အဘယ်ကြောင့် စာတန်၏ဘက်တွင် မမျှော်လင့်ဘဲ ရပ်တည်မိကြသနည်း။ သမ္မာတရားကို အားပေးသည့်အနေဖြင့် မျှတကာ အကျိုးသင့် အကြောင်းသင့်ရှိသော စကားတစ်လုံးပင် အဘယ်ကြောင့် မည်သည့်အခါမျှ မပြောကြသနည်း။ ၎င်းတို့၏တဒင်္ဂ စိတ်ရှုပ်ထွေးမှု၏ အကျိုးဆက်အနေဖြင့် ဤအခြေအနေ အမှန်တကယ် ဖြစ်ပေါ်ခဲ့ပြီလော။ လူတို့သည် ပိုင်းခြားသိမြင်မှု နည်းလေလေ သမ္မာတရားဘက်၌ ရပ်တည်ဖို့ရန် မတတ်နိုင်လေလေ ဖြစ်သည်။ ဤအရာက မည်သည်ကို ပြသနည်း။ ပိုင်းခြားသိမြင်မှု မရှိသောသူများသည် အပြစ်တရားကို ချစ်မြတ်နိုးကြောင်းကို ပြသည် မဟုတ်လော။ ၎င်းတို့သည် စာတန်၏ သစ္စာရှိသော သားသမီးများဖြစ်သည်ကို ပြသည်မဟုတ်လော။ ၎င်းတို့သည် အဘယ်ကြောင့် စာတန်ဘက်၌ အမြဲရပ်တည်နိုင်ပြီး စာတန်နှင့် စိတ်တူကိုယ်တူ ရှိကြသနည်း။ ၎င်းတို့၏ စကားလုံးတိုင်းနှင့် အပြုအမူတိုင်း၊ ပြီးလျှင် ၎င်းတို့၏ မျက်နှာအမူအရာများ အားလုံးသည် ၎င်းတို့သည် သမ္မာတရားကို ချစ်သောသူမျိုးထဲက မဟုတ်ဘဲ ယင်းထက် သမ္မာတရားကို ရွံရှာမုန်းတီးသော လူများဖြစ်သည်ကို သက်သေပြဖို့ လုံလောက်ပေသည်။ စာတန်ဘက်တွင် ၎င်းတို့ ရပ်တည်နိုင်ခြင်းက၊ စာတန်အတွက် တိုက်ခိုက်ပေးရင်း မိမိတို့၏ ဘဝများကုန်ဆုံးသည့် ထိုသေးနုပ်သော နတ်ဆိုးများကို စာတန်က အမှန်တကယ် ချစ်မြတ်နိုးသည်ကို သက်သေပြရန် လုံလောက်ပေသည်။ ဤအချက်များ အားလုံးက အလွန်ပင် ရှင်းလင်းလှသည် မဟုတ်လော။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ သမ္မာတရားကို လက်တွေ့မလုပ်ဆောင်သောသူများကို သတိပေးချက်) “၎င်းတို့သည် သမ္မာတရားကို မချစ်သောကြောင့်၊ သမ္မာတရားဘက်က ရပ်တည်နိုင်စွမ်း မရှိသောကြောင့်၊ မကောင်းသောလူများနောက် လိုက်လျှောက်ပြီး၊ မကောင်းသည့်လူများဘက်က ရပ်တည်သောကြောင့်၊ မကောင်းသောလူများနှင့် ပူးပေါင်းကြံစည်ပြီး ဘုရားသခင်ကို အာခံသောကြောင့် ထိုသို့သော ဆက်ဆံခြင်းသည် ၎င်းတို့ ထိုက်တန်သောအရာ ဖြစ်သည်။ ထိုမကောင်းသောလူများ ရောင်ပြန်ဟပ်သည့်အရာသည် မကောင်းမှုဖြစ်သည်ကို သူတို့သည် ကောင်းစွာ သိသော်လည်း၊ သူတို့နောက် လိုက်ဖို့ မိမိတို့၏နှလုံးသားများကို မာကျောစေကြပြီး သမ္မာတရားကို ကျောခိုင်း ကြလေသည်။ သမ္မာတရားကို လက်တွေ့ မလုပ်ဆောင်ဘဲ ဖျက်ဆီးတတ်ပြီး စက်ဆုပ်ဖွယ်အရာများကိုလုပ်သော ဤသူများအားလုံးသည် မကောင်းမှု ကျူးလွန်နေကြသည် မဟုတ်လော။ ထိုလူများအကြား၌ မိမိတို့ကိုယ်မိမိ ဘုရင်များအဖြစ် ပုံဖမ်းကြသော သူများနှင့် ၎င်းတို့နောက်သို့ တကောက်ကောက်လိုက်သော အခြားသူများ ရှိကြသော်လည်း၊ ထိုသူတို့၏ ဘုရားသခင်ကို အာခံသော သဘာဝဗီဇများသည် အားလုံးအတူတူပင် မဟုတ်လော။ ဘုရားသခင်သည် သူတို့ကို မကယ်တင်ဟု အခိုင်အမာပြောရန် သူတို့၌ မည်သည့် အကြောင်းပြချက်ရှိနိုင်သနည်း။ ဘုရားသခင်က မဖြောင့်မတ်ဟု အခိုင်အမာပြောရန် သူတို့၌ မည်သည့် အကြောင်းပြချက်ရှိနိုင်သနည်း။ သူတို့ကို ဖျက်ဆီးနေသည်မှာ သူတို့ကိုယ်တိုင်၏ မကောင်းမှုပင် မဟုတ်လော။ သူတို့ကို ငရဲဆီ ဆွဲခေါ်နေသည်မှာ သူတို့ကိုယ်တိုင်၏ ပုန်ကန်မှုပင် မဟုတ်လော။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ သမ္မာတရားကို လက်တွေ့မလုပ်ဆောင်သောသူများကို သတိပေးချက်) ဘုရားနှုတ်ကပတ်တော်တွေကို ဖတ်ပြီး ကျွန်တော် အရှက်ရမိပြီး စိတ်သောကရောက်တယ်။ တော်တော်ကြီးတဲ့ မကောင်းမှုကို ကျွန်တော်လုပ်နိုင်တာက ကျွန်တော်က မရိပ်စားမိရုံသက်သက်ကြောင့် မဟုတ်ဘူး။ အဓိကက ဂုဏ်နဲ့ အဆင့်အတန်းကို ကျွန်တော် အရမ်းတန်ဖိုးထားလို့ပဲ။ ကျားရှင်းက သူ့ရဲ့ ခေါင်းဆောင်အဆင့်အတန်းကို ကာကွယ်ဖို့ ကျွန်တော်တို့ကို သိမ်းသွင်းနိုင်ခဲ့တယ်။ သူ့လုပ်ရပ်တွေနောက်က ရည်ရွယ်ချက်တွေကို ကျွန်တော် မရိပ်စားမိခဲ့ဘဲ သူ့စကားတွေက အမှန်တရားတွေနဲ့ ကိုက်ညီသလားဆိုတာလည်း မကြည့်ခဲ့ဘူး။ ကျွန်တော်က မစဉ်းမစားနဲ့ သူ့ဘက်က ရပ်တည်ပေးခဲ့တယ်။ “တရားမျှတမှုအတွက် တိုက်ခိုက်သူ” ဖြစ်ချင်ပြီး ကိုယ့်ကိုယ်ကိုယ် ကြွားဝါချင်ခဲ့တယ်။ ခေါင်းဆောင်အဆင့်အတန်းကို ရဖို့အတွက် အခွင့်အရေးကိုလည်း လက်မလွှတ်တမ်း အသုံးချချင်ခဲ့တယ်။ တိုင်စာကို ကျွန်တော်တို့ရေးတဲ့အချိန်မှာ ကျွန်တော်တို့မှာ ဘုရားသခင်ရဲ့ လမ်းပြမှုမရှိဘူးဆိုတာကို ရှင်းရှင်းလင်းလင်း ခံစားမိတယ်။ ကျွန်တော်တို့ ထင်မြင်ချက်တွေနဲ့ပတ်သက်ပြီး အများသဘောတူညီမှု မယူနိုင်ခဲ့ဘူး။ ကျွန်တော့်စိတ်နှလုံးကလည်း ငြိမ်သက်ခြင်းမရှိဘူး။ ဒါတောင်မှ ကျွန်တော်က ခေါင်းမာမာနဲ့ စာကိုဆက်ရေးပြီးတော့ ဒီအန္တိခရစ်နောက်လိုက်ရင်းနဲ့ မကောင်းမှုလုပ်ခဲ့တယ်။ အသင်းတော်ကိုလာတဲ့ အထက်ပိုင်းအဆင့်ညီအစ်မက ကျွန်တော့်ကို ကူညီပြီး ဖော်ထုတ်ဖို့ မိတ်သဟာယပြုတယ်။ ဒါပေမဲ့ ကျွန်တော်က လမ်းကြောင်းမပြောင်းဘူး။ ကျွန်တော့်အမှားတွေကို ဝန်ခံခဲ့ရင် သူများတွေ အထင်သေးတာခံရမှာကို ကြောက်ခဲ့တယ်။ စုဝေးပွဲနေရာတွေကို သွားပြီး လူတွေကို အကြောင်းမဲ့ဝေဖန်အပြစ်တင်တယ်။ ခေါင်းဆောင်တွေ၊ အမှုဆောင်တွေက အယောင်ဆောင်တွေဆိုတဲ့ သတင်းကို ဖြန့်တယ်။ ကျွန်တော့်ပန်းတိုင်က ခေါင်းဆောင်တွေ၊ အမှုဆောင်တွေကို ညီအစ်ကိုမောင်နှမတွေက ငြင်းပယ်ပြီး ကျွန်တော့်ကို အထင်ကြီးအောင်၊ ဒီလိုနဲ့ နောင်ရွေးကောက်ပွဲတွေမှာ အရွေးခံရဖို့ ဖြစ်နိုင်ခြေရှိအောင်ပေါ့။ ကျွန်တော် အဖျက်အမှောင့်လုပ်တာတွေကြောင့် ညီအစ်ကိုမောင်နှမတွေက မစုဝေးနိုင်ဘူး။ ဘုရားနှုတ်ကပတ်တော်တွေကို ပုံမှန် မစားသောက်နိုင်ဘူး။ အသင်းတော်က ညီအစ်ကိုမောင်နှမတစ်ဝက်က ကျွန်တော်တို့က အထင်အမြင်မှားအောင်လုပ်တာခံရတယ်။ ပြီးတော့ ခေါင်းဆောင်တွေ၊ အမှုဆောင်တွေကို ကျွန်တော်တို့အတူ ဆန့်ကျင်ကြတယ်။ ဘုရားသခင်က ညီအစ်ကိုမောင်နှမတွေကို ပုံမှန် စုဝေးပြီး သူ့နှုတ်ကပတ်တော်တွေကို မိတ်သဟာယဖွဲ့နိုင်စေချင်တယ်။ သူတို့တာဝန်တွေကို တစ်စုတစ်စည်းနဲ့ ကောင်းကောင်း ထမ်းဆောင်စေချင်တယ်။ ဘုရားက အသင်းတော်ကို တည်ဆောက်တဲ့အချိန်မှာ စာတန်က ဘုရားရဲ့လုပ်ဆောင်မှုကို ဖြိုချချင်တယ်။ ဒီအချိန်မှာ ကျွန်တော်က စာတန်ရဲ့ အစေခံနဲ့ ကြံရာပါနေရာမှာနေပြီး အသင်းတော်အလုပ်ကို နှောင့်ယှက်တယ်။ အဖျက်အမှောင့်လုပ်တယ်။ ဒီသရုပ်သကန်တွေရှိတဲ့နေရာမှာ ကျွန်တော်က ခဏတာ ပိုင်းခြားသိမြင်မှုမရှိလို့ မှားတဲ့ဘက်မှာနေရုံသက်သက် မဟုတ်ဘူး။ ကျွန်တော့် သဘာဝက ကျားရှင်းနဲ့ အတူတူပဲ။ ကျွန်တော်တို့ နှစ်ယောက်လုံးက ဂုဏ်နဲ့ အဆင့်အတန်းကို အရမ်းနှစ်သက်ကြတယ်။ အဆင့်အတန်းကိုရဖို့ အသင်းတော်မှာ ဖရိုဖရဲဖြစ်အောင် ကျွန်တော်တို့ လုပ်ကြတယ်။ ပြီးတော့ ကျွန်တော်က သမ္မာတရားကို လိုက်စားရမဲ့အစား အဆင့်အတန်းကို လိုက်စားတာကြောင့် နှင်ထုတ်ခံခဲ့ရတယ်။ ဒါကို တွေးမိတော့ ကျွန်တော် အရမ်းကို နောင်တရပြီး ကိုယ့်ကိုယ်ကိုယ် အပြစ်တင်တယ်။ ကြမ်းပြင်ပေါ်ဒူးထောက်လိုက်ပြီး ကိုယ့်ပါးကိုကိုယ် အကြိမ် ၁၀၀ ကျော် ပြင်းပြင်းထန်ထန်ရိုက်တယ်။ ဒီသင်ခန်းစာကို ကျွန်တော့်မှတ်ဉာဏ်ထဲမှာ စွဲနေအောင် ကိုယ့်ကိုယ်ကိုယ် ရက်ရက်စက်စက် အပြစ်ဒဏ်ပေးချင်ခဲ့တယ်။ ဘုရားကိုလည်း ကျွန်တော် ဆုတောင်းတယ်။ “ဘုရားသခင်၊ ကျွန်တော် မကောင်းမှုလုပ်ခဲ့ပါတယ်။ အဆင့်အတန်းကို လိုက်စားပြီး အသင်းတော်အလုပ်ကို နှောင့်ယှက်ခဲ့ပါတယ်။ ကျွန်တော် နောင်တရလိုစိတ်၊ ကိုယ့်ကိုယ်ကိုယ် ကောင်းကောင်း ပြန်သုံးသပ်ပြီး ကျွန်တော့်ဒုစရိုက်အမှုတွေကို နားလည်ဖို့ ကြိုးစားလိုစိတ်ရှိပါတယ်” လို့ပေါ့။

အဲဒီနောက်တော့ ကျွန်တော် ဆက်ပြီး ကိုယ့်ကိုယ်ကိုယ် ပြန်သုံးသပ်တဲ့အပြင် “ငါက ဘာကြောင့် အဆင့်အတန်းကို အရမ်းချစ်တဲ့အပြင် အမြဲတမ်းလိုက်စားပြီး ရယူချင်နေတာလဲ။ ဘာလို့ မာနထောင်လွှားပြီး ဒီဆိုးယုတ်တာတွေကို လုပ်နိုင်စွမ်း ရှိရတာလဲ” ဆိုပြီး စဉ်းစားတယ်။ ဘုရားနှုတ်ကပတ်တော်တစ်ပိုဒ်ကို ကျွန်တော် ဖတ်တယ်။ “သင်၏စိတ်နှလုံးထဲတွင် သင်သည် သမ္မာတရားကို အမှန်တကယ် နားလည်ပါက၊ သမ္မာတရားကို လက်တွေ့လုပ်ဆောင်ကာ ဘုရားသခင်ကို ကျိုးနွံနာခံဖို့ နည်းလမ်းအား သင်သိလိမ့်မည် ဖြစ်ပြီး သမ္မာတရား လိုက်စားခြင်း လမ်းကြောင်းပေါ်ကို သင် အလိုအလျောက် စတင်လိမ့်မည် ဖြစ်သည်။ သင်လျှောက်သည့် လမ်းကြောင်းသည် မှန်ကန်သည့် လမ်းကြောင်းဖြစ်ပြီး ဘုရားသခင်၏ ရည်ရွယ်ချက်များနှင့် ကိုက်ညီပါက၊ သန့်ရှင်းသောဝိညာဉ်တော်၏ အလုပ်သည် သင့်ကို စွန့်ခွာလိမ့်မည် မဟုတ်ချေ။ ထိုအခြေအနေတွင် ဘုရားသခင်အား သင် သစ္စာဖောက်ဖို့အလားအလာ နည်းသည်ထက် နည်းလာပေလိမ့်မည်။ သမ္မာတရားမရှိပါက မကောင်းမှုပြုရန် လွယ်ကူပြီး မရည်ရွယ်ဘဲ ယင်းကို သင်လုပ်မိလိမ့်မည် ဖြစ်သည်။ ဥပမာ၊ သင့်တွင် မာနထောင်လွှားပြီး စိတ်ကြီးဝင်သော စိတ်သဘောထားတစ်ခုရှိလျှင် ဘုရားသခင်ကို မဆန့်ကျင်ရန် ပြောဆိုခံရခြင်းသည် ထူးခြားမှုမရှိပေ။ သင်သည် ကိုယ့်ကိုယ်ကိုယ် မထိန်းနိုင်ပေ။ သင်ထိန်းချုပ်နိုင်သည်ထက် ကျော်လွန်သည်။ သင်သည် ရည်ရွယ်ချက်ရှိရှိဖြင့် လုပ်ဆောင်မည်မဟုတ်ပေ။ သင်၏ မောက်မာပြီး ထောင်လွှားသော သဘာဝဗီဇ၏ အုပ်စိုးမှုအောက်၌ သင် ထိုသို့ပြုလိမ့်မည်။ သင်၏ မာနထောင်လွှားခြင်းနှင့် စိတ်ကြီးဝင်ခြင်းတို့သည် သင့်ကို ဘုရားသခင်အား အထင်အမြင်သေးစေမည်ဖြစ်ပြီး သူ့အား အရေးမပါသောသူအဖြစ် မြင်စေမည်ဖြစ်သည်။ ထိုအရာတို့သည် သင့်ကိုယ်သင် ချီးမြှောက်အောင် လုပ်လိမ့်မည်ဖြစ်ပြီး သင့်ကိုယ်သင် အစဉ်တစိုက် ပြစားဝင့်ဝါအောင် လုပ်လိမ့်မည် ဖြစ်သည်။ ယင်းတို့က သင့်အား အခြားသူများကို အထင်အမြင်သေးစေမည်၊ သင့်စိတ်နှလုံးထဲတွင် သင်ကိုယ်တိုင်မှလွဲ၍ အခြားမည်သူကိုမျှ ထားမည် မဟုတ်ချေ။ ယင်းတို့က သင်၏ စိတ်နှလုံးထဲမှ ဘုရားသခင်၏နေရာကို လုယူလိမ့်မည်။ ပြီးလျှင် နောက်ဆုံးတွင် သင့်အား ဘုရားသခင်၏နေရာတွင် ထိုင်ဖို့ဖြစ်စေပြီး သင့်ကိုယ်ပိုင်အတွေးများ၊ အကြံဉာဏ်များနှင့် အယူအဆများကို သမ္မာတရားအဖြစ် ကြည်ညိုလေးစားစေလျက်၊ သင့်ကို ကျိုးနွံနာခံဖို့ တောင်းဆိုစေမည် ဖြစ်သည်။ မိမိတို့၏ မောက်မာ၍ ထောင်လွှားသော သဘာဝ၏ အုပ်စိုးမှုအောက်၌ လူတို့သည် များပြားလှသော ဒုစရိုက်မှုကို ပြုကြသည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောချက်များ၊ သမ္မာတရားအား လိုက်စားခြင်းအားဖြင့်သာ စိတ်သဘောထား ပြောင်းလဲမှုတစ်ခုကို ရရှိနိုင်သည်) ဘုရားနှုတ်ကပတ်တော်ကတစ်ဆင့် ကျွန်တော် နားလည်သွားတယ်။ ဒီဆိုးယုတ်မှုတွေကို ကျွန်တော်လုပ်နိုင်တဲ့ အကြောင်းရင်းက ကျွန်တော်က အရမ်းမာနထောင်လွှားပြီး ကိုယ့်ကိုယ်ကိုယ် ယုံကြည်လွန်းတာကြောင့်၊ အထင်ကြီးလွန်းတာကြောင့်ပဲ။ ကျွန်တော်က ဧဝံဂေလိဖြန့်နိုင်ပြီး တချို့ပြဿနာတွေကို ဖြေရှင်းနိုင်တာက သမ္မာတရားကို ကျွန်တော်နားလည်ပြီး စစ်မှန်မှုရှိတဲ့သဘောပဲလို့ ယုံကြည်ခဲ့တယ်။ ဒါကြောင့်မို့ ကျွန်တော်က ကိုယ့်ကိုယ်ကိုယ် မစဉ်းမစားနဲ့ ယုံကြည်ပြီး မဆင်မခြင် ပြုမူနိုင်တာပဲ။ ရလဒ်အနေနဲ့ ဒီဒုစရိုက်အမှုတွေ အကုန်လုံးကို လုပ်ခဲ့တယ်။ ကျားရှင်းကို ဖယ်ရှားတာနဲ့ပတ်သက်တဲ့အခါမှာ ကျွန်တော်က သမ္မာတရားစည်းမျဉ်းတွေကို လုံးဝ ကောင်းကောင်းမရှာခဲ့ဘူး။ ကျားရှင်းက သူ့တာဝန်မှာ စွန့်ပစ်နိုင်တာ၊ သူ့ကိုယ်သူ အသုံးခံနိုင်တာ၊ ဒုက္ခခံနိုင်တာ၊ ပေးဆပ်နိုင်တာကို ကျွန်တော် မြင်ခဲ့တယ်။ အဲဒါနဲ့ သူက သမ္မာတရားကို လက်တွေ့လုပ်နေတာဖြစ်ပြီး သန့်ရှင်းသောဝိညာဉ်တော်ရဲ့ လုပ်ဆောင်မှုရှိတယ်လို့ ကျွန်တော် ထင်ခဲ့တယ်။ သမ္မာတရားကို မလိုက်စားဘဲနဲ့ ဘယ်သူက ဒီလောက်အတိုင်းအတာအထိ ဒါတွေအကုန်လုံးကို လုပ်နိုင်မှာလဲလို့ တွေးခဲ့တယ်။ လက်တွေ့မှာတော့ လူတစ်ယောက်မှာ သန့်ရှင်းသောဝိညာဉ်တော်ရဲ့ အလုပ်ရှိမရှိဆိုတာကို ချင့်ချိန်တွေးဆတဲ့အခါမှာ သူက ဒုက္ခခံတဲ့၊ ပေးဆပ်တဲ့၊ စွန့်ပစ်တဲ့၊ သူ့ကိုယ်သူ အသုံးခံတဲ့ ပုံစံရှိတာကို အခြေခံပြီး အကဲဖြတ်လို့မရပါဘူး။ ဒါတွေက စိတ်ထက်သန်တဲ့ ဘယ်သူမဆို လုပ်နိုင်တဲ့အရာတွေပဲ။ ဒီလူက သူ့အပေါ်ကို အမှုကိစ္စတွေ ကျရောက်တဲ့အခါမှာ ဘုရားကို ဆုတောင်းနိုင်သလား၊ သူ့ကိုယ်ပိုင်အယူအဆတွေနဲ့ မညီတဲ့အခါမှာတောင် လက်လွှတ်နိုင်သလား၊ သမ္မာတရားကို ရှာဖွေနိုင်သလား၊ ဘုရားကို ကြောက်ရွံ့ပြီး ကျိုးနွံနာခံတဲ့ စိတ်နှလုံးရှိသလားဆိုတာကို အဓိက ကြည့်ရမယ်။ နောက်ပြီးတော့ သူဟာ ဘုရားသခင် ရွေးချယ်ထားတဲ့လူတွေကို ဘုရားနှုတ်ကပတ်တော်ကို တွေ့ကြုံပြီး သူတို့ကိုယ်သူတို့ နားလည်ဖို့ လမ်းပြပေးနိုင်သင့်တယ်။ ပြီးတော့ ညီအစ်ကိုမောင်နှမတွေရဲ့ တာဝန်တွေမှာရှိတဲ့ ပြဿနာတွေကိုလည်း ဖြေရှင်းသင့်တယ်။ ဒါက ခေါင်းဆောင်တစ်ယောက်၊ အမှုဆောင်တစ်ယောက် လုပ်သင့်တဲ့အရာပဲ။ ကျားရှင်းက ခေါင်းဆောင်မှုအလုပ်ကို မလုပ်နိုင်ခဲ့ဘူး။ သန့်ရှင်းသောဝိညာဉ်တော်ရဲ့ လုပ်ဆောင်မှုရှိဖို့ဆိုတာ ထားလိုက်တော့။ သူ့ပြဿနာတွေကို လူတွေ ဖော်ထုတ်တဲ့အခါမှာ သူက လက်မခံခဲ့ဘူး။ သူက တရားမမျှတဘူးလို့ မှတ်ယူထားတာတွေကိုတောင် စောဒကတက်ပြီး ကျွန်တော်တို့ကို အထင်အမြင်မှားအောင်လုပ်တယ်။ သူ့ကိုတိုင်ချက်ဖွင့်ထားတာတွေက မမှန်ဘူးဆိုတဲ့ သတင်းအချက်အလက်ကို ကျွန်တော်တို့ကြားထဲမှာ တမင်တကာ ဖြန့်တယ်။ သူ့အတွက် ရပ်တည်အောင် ကျွန်တော်တို့ကို အယုံသွင်းတယ်။ ကျွန်တော်တို့က သူအထင်အမြင်မှားအောင်လုပ်တာခံရပြီး ခေါင်းဆောင်တွေ၊ အမှုဆောင်တွေက သူ့ကို ဖိနှိပ်နေတယ်လို့ အသင်းတော်ထဲက လူတွေကိုပြောခဲ့တယ်။ ဒီလိုနဲ့ အသင်းတော်က အုပ်စုတွေကွဲပြီး ဖရိုဖရဲဖြစ်သွားခဲ့တယ်။ ကျားရှင်းက သူ့ကိုယ်သူ နည်းနည်းစွန့်ပစ်ပြီး အသုံးခံခဲ့တယ်။ ဒါပေမဲ့ သူ့အပေါ် အမှုကိစ္စတွေ ကျရောက်တဲ့အခါ သူက သမ္မာတရားကို လုံးဝမရှာခဲ့ဘူး။ သူ့ကိုယ်သူ ပြန်သုံးသပ်တာ၊ နားလည်အောင်ကြိုးစားတာလည်း မလုပ်ဘူး။ သူ့အဆင့်အတန်းကို ကာကွယ်ဖို့အတွက် အနှောင့်အယှက်တွေ၊ အဖျက်အမှောင့်တွေလုပ်ပြီး အသင်းတော်အလုပ်ကို တော်တော်ဖျက်ဆီးပစ်ခဲ့တယ်။ သူ့ကိုယ်သူ အသုံးခံတာ၊ ဒုက္ခခံတာတွေက အဆင့်အတန်းအတွက် သူ့ရဲ့တစ်ကိုယ်ရေ လိုအင်ဆန္ဒကို ကာကွယ်ပြီး ဖြည့်ဆည်းဖို့ သက်သက်ပဲ။ လူတစ်ယောက်က သူ့အဆင့်အတန်းကို ထိလိုက်တာနဲ့ တစ်ပြိုင်နက် သူက အုပ်စုတွေခွဲတာ၊ သွေးထိုးတာတွေလိုမျိုး ဒုစရိုက်အမှုတွေကို လုပ်တယ်။ သမ္မာတရားကို မုန်းတီးတာဟာ သူ့သဘာဝတွေထဲက တစ်ခုပဲ။ သူ မရိုးသားဘူး၊ လှည့်ဖြားတယ်၊ ပြီးတော့ ကြမ်းတမ်းတဲ့ အန္တိခရစ်ဖြစ်တယ်။ ကျွန်တော်က လုံးဝကို မရိပ်စားမိခဲ့ဘူး။ ကျွန်တော်က ကျားရှင်းနောက်ကနေ မကောင်းမှုလိုက်လုပ်ပြီးတော့ စုဝေးပွဲတွေမှာ ခေါင်းဆောင်တွေ၊ အမှုဆောင်တွေကို ဝေဖန်အပြစ်တင်တယ်။ ရလဒ်အနေနဲ့ ညီအစ်ကိုမောင်နှမတွေက အထင်အမြင်မှားအောင်လုပ်ခံရပြီး ကျွန်တော့်ဘက်ကနေတယ်။ ခေါင်းဆောင်တွေ၊ အမှုဆောင်တွေကို ကြဉ်ထားတယ်။ ဒါကြောင့် အသင်းတော်အသက်တာအပေါ် ပြင်းထန်တဲ့ အနှောင့်အယှက်တွေ ဖြစ်သွားတယ်။ တော်တော်ကြီးတဲ့မကောင်းမှုကို ကျွန်တော်လုပ်ခဲ့တယ်။ ဒါတောင်မှ ကျွန်တော်က တရားမျှတစိတ်ရှိတယ်လို့ ထင်နေတုန်းပဲ။ ကျွန်တော်ဟာ တကယ်ကို မပြတ်မသားဖြစ်ပြီး အရမ်းမာနထောင်လွှားတာ အသိစိတ်တွေအကုန် ပျောက်သွားတဲ့အထိပဲ။ ကျွန်တော်သာ သမ္မာတရားနည်းနည်းကိုနားလည်ပြီး ဘုရားသခင်ကို ကြောက်ရွံ့တဲ့ စိတ်နှလုံးရှိရင် ဒီလောက်ကြီးတဲ့ မကောင်းမှုကို လုပ်ခဲ့မိမှာမဟုတ်ဘူး။ ကျွန်တော်ဟာ အများကြီးလိုအပ်မှုရှိပြီး ကျွန်တော့်စိတ်သဘောထားက အရမ်းမာနထောင်လွှားတာကို တွေ့ခဲ့ရတယ်။ ကျွန်တော့်ကို သန့်စင်ပေးပြီး ပြောင်းလဲပေးဖို့ ဘုရားသခင်ရဲ့ ရိုက်နှက်ခြင်းနဲ့ ပဲ့ပြင်ဆုံးမခြင်းကို အရမ်းကို လိုအပ်ခဲ့တယ်။

နောက်ပိုင်းမှာ နောက်ထပ် ဘုရားနှုတ်ကပတ်တော်တွေကို ကျွန်တော် ဖတ်တယ်။ “ဘုရားသခင်က သူ၏ဒေါသကို မထုတ်လွှတ်မီတွင် အကြောင်းအရာတိုင်း၏ အနှစ်သာရကို လုံးဝရှင်းလင်းစွာနှင့် ပြည့်စုံစွာသိမြင်ထားပြီးဖြစ်သည့်အပြင် တိကျပြီး ရှင်းလင်းသည့် အနက်ဖွင့်ချက်များနှင့် သုံးသပ်ချက်များကိုလည်း ဖော်ထုတ်ပြီးဖြစ်သည်။ ထို့ကြောင့် ဘုရားသခင်ပြုလေသမျှ အရာရာတိုင်း၌ သူ၏ရည်ရွယ်ချက်သည် သူ၏သဘောထားကဲ့သို့ပင် ရှင်းလင်းပြတ်သား၏။ သူသည် ယောင်ချာချာဖြစ်ခြင်း၊ မျက်ကန်းခြင်း၊ စိတ်လိုက်မာန်ပါပြုခြင်း၊ သို့မဟုတ် ဂရုမစိုက်ခြင်းတို့ မရှိသည့်အပြင် အခြေခံမူမရှိသည့်သူလည်း လုံးဝမဟုတ်ပေ။ ဤသည်မှာ ဘုရားသခင့်အမျက်ဒေါသ၏ လက်တွေ့ကျသည့် ရှုထောင့်ဖြစ်ပြီး လူသားမျိုးနွယ်က ၎င်း၏ပုံမှန်ဖြစ်တည်မှုကို ရရှိထားခြင်းမှာ ဘုရားသခင့်အမျက်ဒေါသ၏ လက်တွေ့ကျသည့် ဤရှုထောင့်ကြောင့်ဖြစ်သည်။ ဘုရားသခင်၏အမျက်ဒေါသ မရှိပါက လူသားမျိုးနွယ်သည် ပုံမှန်မဟုတ်သည့် လူနေမှုအခြေအနေများထဲသို့ ကျဆင်းသွားမည်ဖြစ်ပြီး တရားမျှတကာ လှပကောင်းမွန်သည့် အရာအားလုံးသည် ဖျက်ဆီးခံရကာ တည်ရှိတော့မည် မဟုတ်ပေ။ ဘုရားသခင်၏အမျက်ဒေါသ မရှိပါက ဖန်ဆင်းခံသတ္တဝါတို့အတွက် ဖြစ်တည်မှုနိယာမများနှင့် စည်းမျဉ်းများသည် ပျက်စီးသွားလိမ့်မည်၊ သို့မဟုတ် လုံးလုံးလျားလျား ဖြိုဖျက်ခံရလိမ့်မည်။ လူသားကို ဖန်ဆင်းပြီးကတည်းက ဘုရားသခင်သည် လူသားမျိုးနွယ်၏ ပုံမှန်ဖြစ်တည်မှုကို ကာကွယ်ရန်နှင့် တည်တံ့စေရန်အတွက် သူ၏ဖြောင့်မတ်သည့် စိတ်သဘောထားကို အဆက်မပြတ် အသုံးပြုခဲ့သည်။ သူ၏ဖြောင့်မတ်သည့် စိတ်သဘောထားထဲ၌ အမျက်ဒေါသနှင့် ဘုန်းအာနုဘော်တို့ ပါဝင်သောကြောင့် ကောက်ကျစ်ဆိုးယုတ်သည့်လူများအားလုံး၊ အရာဝတ္ထုနှင့် ပစ္စည်းအားလုံးတို့အပြင် လူသားမျိုးနွယ်၏ ပုံမှန်ဖြစ်တည်မှုကို ထိခိုက်ပြီး နှောင့်ယှက်သည့် အရာအားလုံးသည် သူ၏အမျက်ဒေါသကြောင့် အပြစ်ဒဏ်ခတ်ခံရပြီး ထိန်းချုပ်ခံရကာ ဖျက်ဆီးခံကြရသည်။” (နှုတ်ကပတ်တော်၊ အတွဲ (၂)၊ ဘုရားသခင်ကို သိကျွမ်းခြင်းနှင့် စပ်လျဉ်း၍၊ အတုမရှိ ဘုရားသခင်ကိုယ်တော်တိုင် (၂)) “ဘုရားသခင်သည် လူသားမျိုးနွယ်ကို ဖောက်ပြန်ပျက်စီးစေပြီး ဝါးမျိုသည့် ဆိုးသွမ်းမှု၊ အမှောင်ထု၊ ပုန်ကန်ခြင်းနှင့် စာတန်၏ ကောက်ကျစ်ဆိုးယုတ်သော လုပ်ရပ်များကို စက်ဆုပ်ရွံရှာသည့်အတွက်ကြောင့်၊ သူနှင့်ဆန့်ကျင်သည့် အပြစ်၏လုပ်ရပ်အားလုံးကို စက်ဆုပ်ရွံရှာသည့်အတွက်ကြောင့်၊ ထို့ပြင် သူ၏သန့်ရှင်းပြီး ညစ်ညမ်းခြင်းမရှိသည့် အနှစ်သာရကြောင့် ဘုရားသခင်သည် ထိုသို့သောဖြောင့်မတ်သည့် စိတ်သဘောထားကို ပိုင်ဆိုင်သည်။ ဤအကြောင်းကြောင့် ဖန်ဆင်းခံ၊ သို့တည်းမဟုတ် ဖန်ဆင်းခံမဟုတ်သည့် သတ္တဝါတို့က သူ့အား ပွင့်ပွင့်လင်းလင်း ဆန့်ကျင်ခြင်းကိုသော်လည်းကောင်း ယှဉ်ပြိုင်ခြင်းများကိုသော်လည်းကောင်း သူခံမည်မဟုတ်ခြင်းဖြစ်သည်။ တစ်ခါက သူသနားကရုဏာပြခဲ့ဖူးသည့်၊ သို့မဟုတ် သူရွေးချယ်ခဲ့ဖူးသည့် လူပုဂ္ဂိုလ်ပင်လျှင် သူ၏စိတ်သဘောထားကို ရန်စပြီး သူ၏စိတ်ရှည်ခြင်းနှင့် သည်းခံခြင်းဆိုင်ရာ အခြေခံမူများကို ဖောက်ဖျက်လိုက်သည်နှင့် သူသည် သနားကရုဏာ၊ သို့တည်းမဟုတ် တွန့်ဆုတ်ခြင်းတို့ အနည်းငယ်မျှမရှိဘဲ ထိပါးစော်ကားမှုကို သည်းမခံသော သူ၏ဖြောင့်မတ်သည့် စိတ်သဘောထားကို ထုတ်လွှတ်ပြီး ထုတ်ဖော်ပြလိမ့်မည်။” (နှုတ်ကပတ်တော်၊ အတွဲ (၂)၊ ဘုရားသခင်ကို သိကျွမ်းခြင်းနှင့် စပ်လျဉ်း၍၊ အတုမရှိ ဘုရားသခင်ကိုယ်တော်တိုင် (၂)) ဘုရားနှုတ်ကပတ်တော်ကတစ်ဆင့် ကျွန်တော် နားလည်သွားတယ်။ လူက ဘုရားသခင်ရဲ့ ဖြောင့်မတ်တဲ့ စိတ်သဘောထားကို ပုန်ကန်ပြစ်မှားလို့မရဘူး။ ဘုရားသခင်က လူတစ်ယောက်ကို စီရင်ပြီး ဖယ်ရှားရှင်းလင်းတဲ့နေရာမှာ စည်းမျဉ်းတွေရှိတယ်။ ဒါက ခဏတာ စိတ်လိုက်မာန်ပါဖြစ်တာ မဟုတ်ဘူး၊ ပေါ့ပေါ့ပါးပါးလုပ်တဲ့အရာတစ်ခု မဟုတ်ဘူး။ ဒီထက် လူတစ်ယောက်ရဲ့ အနှစ်သာရကို သူရိပ်စားမိတဲ့အခါမှာ လုပ်တာပဲ။ ကျွန်တော်မကောင်းမှုလုပ်ခဲ့တဲ့ အချိန်တစ်လျှောက်မှာ ညီအစ်ကိုမောင်နှမတွေက ကျွန်တော့်ကို ကိုယ့်ကိုယ်ကိုယ် ပြန်သုံးသပ်ပြီး အနှောင့်အယှက်တွေ၊ အဖျက်အမှောင့်တွေမလုပ်ဖို့ ထပ်ခါထပ်ခါ အကြံပေးပြီး တောင်းဆိုကြတယ်။ ဒါပေမဲ့ ကျွန်တော်က ဒါကို လက်မခံခဲ့ဘူး။ လူတစ်ယောက်ရဲ့ မိတ်သဟာယက ကျွန်တော့်အမြင်တွေနဲ့ မကိုက်တဲ့အခါတိုင်းမှာ ကျွန်တော်က သူ့ကို ဆန့်ကျင်တယ်။ ဒါကြောင့် ကျွန်တော် မကောင်းမှုလုပ်တာက ပိုပိုပြီး ဆိုးလာတယ်။ ကျွန်တော့်ရဲ့ အစပိုင်း မနာခံမှုကနေ နောက်ပိုင်းမှာ အဖျက်အမှောင့်လုပ်ပြီး နောက်ဆုံးတော့ အသင်းတော်ကွဲသွားတဲ့အထိ ဒီမကောင်းမှုလုပ်ရပ်တစ်ခုစီက ကျွန်တော့်ရဲ့ မာနထောင်လွှားမှုနဲ့ စိတ်ကြီးဝင်မှုရဲ့ အထောက်အထားပဲ။ သမ္မာတရားအပေါ် ကျွန်တော့်ရဲ့ အလွန်အမင်း မနှစ်မြို့မှုနဲ့ မုန်းတီးမှုပဲ။ ကျွန်တော်က တော်တော် မာနထောင်လွှားပြီး စိတ်နှလုံးခိုင်မာခဲ့တယ်။ နှင်ထုတ်ခံရပြီးတဲ့အထိ သမ္မာတရားကို လက်မခံခဲ့ဘူး။ ဘုရားသခင်က ကျွန်တော့်ကို နောင်တရဖို့ အခွင့်အရေးတွေ အများကြီးပေးခဲ့ပြီးပြီ။ ဒါပေမဲ့ ကျွန်တော်က အဲဒါတွေအားလုံးကို ငြင်းပယ်ခဲ့တယ်။ အသင်းတော်က ကျွန်တော့်ကို နှင်မထုတ်ခဲ့ရင် ဘုရားသခင်ရဲ့ အမျက်ဒေါသရော၊ အသင်းတော် ဖရိုဖရဲဖြစ်တာကပါ လျော့ကျသွားမှာ မဟုတ်ဘူး။ ဘုရားသခင်က သောဒုံမြို့ကို မဖျက်ဆီးခင်မှာ အဲဒီမြို့သားတွေကို နောင်တရရမယ်ဆိုပြီး ခဏခဏ သတိပေးခဲ့တယ်။ ဒါပေမဲ့ သူတို့က ဘုရားကို ခေါင်းမာမာနဲ့ ရန်မူပြီး နောင်တတစ်စက်မှ မပြခဲ့ဘူး။ နောက်ဆုံးမှာ ဘုရားသခင်က သောဒုံမြို့အပေါ် သူ့ရဲ့ အမျက်ဒေါသကို ထုတ်လွှတ်ပြီး အဲဒီမြို့ကို ဖျက်ဆီးခဲ့တယ်။ အခု ကျွန်တော်က ဘုရားသခင်ရဲ့ ဖြောင့်မတ်တဲ့ စိတ်သဘောထားကို ကိုယ်တိုင်ကြုံတွေ့ခဲ့ရတယ်။ ကျွန်တော့် စိတ်နှလုံးက အရမ်းကို ညှဉ်းပန်းခံရပြီး နာကျင်နေပေမဲ့ ကျွန်တော် မကောင်းမှုလုပ်တာကို တားဆီးပေးခဲ့တယ်။ ဘုရားသခင်ရဲ့ စိတ်သဘောထားက ပုန်ကန်ပြစ်မှားဖို့မဟုတ်ဘူးဆိုတာ၊ သမ္မာတရားနဲ့ ဖြောင့်မတ်ခြင်းက အသင်းတော်မှာ အာဏာကိုင်စွဲတဲ့အရာပဲဆိုတာ ကျွန်တော့်ကို မြင်စေခဲ့တယ်။ အခု ဘုရားသခင်က ကျွန်တော့်ကို ဆက်အသက်ရှူခွင့်ပေးထားပြီး ကျွန်တော့်အသက်ကို မနုတ်ယူတာနဲ့တင် သူ့ရဲ့ သနားကရုဏာကို ပြထားပြီးသားပါ။ ကျွန်တော်က ဆက်ပြီးတော့ ပြန်သုံးသပ်တာ၊ ကိုယ့်ကိုယ်ကိုယ် နားလည်အောင် ကြိုးစားတာ မရှိရင် နောက်ဆုံးမှာ ဘုရားသခင်က ဖျက်ဆီးတာကို ကျွန်တော် ခံရမှာပဲ။ ကျွန်တော် ဘုရားရှေ့ကို သွားပြီး ဆုတောင်းခဲ့တယ်။ “ဘုရားသခင်၊ ကျွန်တော် မကောင်းမှုလုပ်ခဲ့ပြီး ကိုယ်တော့်စိတ်သဘောထားကို ပုန်ကန်ပြစ်မှားခဲ့ပါတယ်။ ကျွန်တော် နှင်ထုတ်ခံရတာက ကိုယ်တော်ရဲ့ ဖြောင့်မတ်ခြင်းပါ။ ကျွန်တော့်ရဲ့ အရင်က ပြစ်မှားမှုတွေအတွက် ပြန်ပေးဆပ်လို့မရနိုင်ပါဘူး။ အခု ကျွန်တော်ကိုယ့်ကိုယ်ကိုယ်နားလည်ပြီး ကိုယ်တော့်ဆီမှာ နောင်တရဖို့ အသက်ရှင်နေပါတယ်” လို့ပေါ့။ ကျွန်တော် စိတ်ဆုံးဖြတ်လိုက်တယ်။ နောင်မှာ ကျွန်တော့်အဆုံးသတ်က ဘယ်လိုပဲဖြစ်ပါစေ သမ္မာတရားကို လိုက်စားပြီး ကျွန်တော့်ရဲ့ ဖောက်ပြန်ပျက်စီးတဲ့ စိတ်သဘောထားကို ဖယ်ရှားမယ်၊ ဂုဏ်နဲ့ အဆင့်အတန်းကို မလိုက်စားတော့ဘူး ဆိုပြီးတော့ပေါ့။ ဘုရားသခင်က တစ်နေ့မှာ ကျွန်တော့်ကို တကယ်ဖျက်ဆီးခဲ့ရင် ဒါဟာ ဘုရားသခင်ရဲ့ ဖြောင့်မတ်ခြင်း ဖြစ်နေဦးမှာပါပဲ။ နိုင်ငံတော်ကို ဝင်ရောက်ဖို့ ကျွန်တော် မျှော်လင့်ချက်တွေ အများကြီးမထားတော့ဘူး။ ကျွန်တော် အသစ်ကနေပဲ ပြန်စချင်တယ်။ စစ်မှန်တဲ့ ဖန်ဆင်းခံဖြစ်ချင်တယ်။ ကျွန်တော့်စိတ်နှလုံးထဲကနေ ဘုရားကို ဆုတောင်းခဲ့တယ်။ ဘုရားသခင်က ကျွန်တော့်ကို နောက်ထပ် အခွင့်အရေးပေးခဲ့ရင် ကျွန်တော်က အသင်းတော်မှာ အသေးငယ်ဆုံး နောက်လိုက်တွေထဲကတစ်ယောက် ဖြစ်လိုစိတ်ရှိပါတယ်ဆိုပြီးတော့ ပြောခဲ့တယ်။ ကျွန်တော့်ကို ချပေးတဲ့ ဘယ်တာဝန်ကိုမဆို ထမ်းဆောင်ချင်စိတ်ရှိခဲ့တယ်။ ဘုရားအိမ်တော်အတွက် တစ်ခုခုလုပ်နေရရင်ကို ကျွန်တော့်အတွက် လုံလောက်ပြီ။ နောက်ပိုင်းမှာ အသင်းတော်က ကျွန်တော့်ကို လာတွေ့ခဲ့တယ်။ သူတို့က ညီအစ်ကိုမောင်နှမတွေ ပစ္စည်းတွေဝယ်တာ ကျွန်တော့်ကို ကူခိုင်းတယ်။ ကျွန်တော် တော်တော်ဂုဏ်ယူမိတယ်။

၂၀၁၆ ခုနှစ်၊ ဧပြီလရဲ့ နေ့တစ်နေ့မှာ ခေါင်းဆောင်တစ်ယောက်က ကျွန်တော့်အိမ်ရောက်လာပြီး ပြောတယ်။ “ခင်ဗျားကို အသင်းတော်က နောက်တစ်ခါပြန်ပြီး လက်ခံလိုက်တယ်။ ညီအစ်ကိုမောင်နှမအများစုက ဒီဆုံးဖြတ်ချက်ကို သဘောတူကြတယ်” တဲ့။ အဲဒီအချိန်မှာ ကျွန်တော် အရမ်းစိတ်ခံစားရပြီး ဘာပြောရမှန်း မသိခဲ့ဘူး။ ခေါင်းဆောင် ပြန်သွားတော့ ကျွန်တော် မျက်ရည်တွေကျလာတာကို မထိန်းနိုင်ခဲ့ဘူး။ ကျွန်တော့်စိတ်နှလုံးမှာ ဘုရားကို ဆက်တိုက်ကျေးဇူးတင်ပြီး ချီးမွမ်းနေမိတယ်။ ဘုရားကို ကျွန်တော် ဆုတောင်းတယ်။ “ဘုရားသခင်၊ ကိုယ်တော်ဟာ ကျွန်တော့်ကို အသင်းတော်ဆီ ပြန်လာဖို့ အခွင့်အရေးပေးမယ်လို့ ကျွန်တော် မမျှော်လင့်ခဲ့ဘူး။ ကျွန်တော့်ကို ကူညီပံ့ပိုးပေးတဲ့အတွက်၊ ကိုယ့်ကိုယ်ကိုယ် နားလည်ဖို့ ကျွန်တော့်ကို ဉာဏ်အလင်းဖွင့်ပြပြီး လမ်းပြတဲ့အတွက် ကိုယ်တော့်ကို ကျေးဇူးတင်ပါတယ်။ ဘုရားသခင်၊ ကျွန်တော် ဒီအခွင့်အရေးကို မြတ်နိုးချင်စိတ်ရှိပါတယ်။ ကျွန်တော် မကောင်းမှု လုပ်တော့မှာမဟုတ်ဘူး၊ အဖျက်အမှောင့်တွေ လုပ်တော့မှာမဟုတ်ဘူးဆိုတာကို အာမခံပါတယ်။ ကျွန်တော့်ရဲ့ အရင်က စိတ်သဘောထားတွေကို ပြန်ထားပြီး အသင်းတော်ကို အဖျက်အမှောင့်လုပ်ရင် ကိုယ်တော်ရဲ့ အပြစ်ဒဏ်ပေးတာကို လက်ခံရရှိဖို့ ကျွန်တော် ဆန္ဒရှိပါတယ်” လို့ပေါ့။

အသင်းတော်ကို ပြန်လာပြီးတော့ ကျွန်တော် မကြာခင်မှာ တာဝန်ကိုစပြီးထမ်းဆောင်တယ်။ တစ်ခါတော့ အသင်းတော်ခေါင်းဆောင်က ကျွန်တော့်ဆီရောက်လာပြီး ဧည့်ခံဝတ်ပြုတာဝန်ကို ထမ်းဆောင်ဖို့ ကျွန်တော့်အတွက် စီစဉ်တယ်။ ကျွန်တော် ကိုယ့်ဘာသာ တွေးမိတယ်။ “ဘယ်လိုဖြစ်ပြီး သူတို့က ငါ့ကို ဒီတာဝန်ထမ်းဆောင်ခိုင်းရတာလဲ။ ဒါက အသက်ကြီးတဲ့သူတွေအတွက် တာဝန်မဟုတ်ဘူးလား။ ညီအစ်ကိုမောင်နှမတွေက ဒီအကြောင်းကို ကြားရင် ငါ့ကို ဘယ်လိုထင်မလဲ” ပေါ့။ ခေါင်းဆောင်နဲ့ပတ်သက်လို့ ကျွန်တော့်မှာ အတွေးတချို့ရှိခဲ့ပြီး သူတို့တွေက ကျွန်တော့် ပင်ကိုစွမ်းရည်တွေကို အရေးမပါတဲ့အလုပ်မှာ ဖြုန်းတီးပစ်နေတယ်လို့ ခံစားမိတယ်။ ဒါပေမဲ့ နောက်ပိုင်းမှာ အခုလိုပြောထားတဲ့ ဘုရားနှုတ်ကပတ်တော်ကို ဖတ်ခဲ့တယ်။ “လူတို့သည် ၎င်းတို့၏တာဝန်ကို ကောင်းမွန်စွာ ဖြည့်ဆည်းရန် ဘုရားသခင် တောင်းဆိုသောအခါ လုပ်ငန်းတစ်ချို့တလေကို ပြီးမြောက်ရန် သို့မဟုတ် ကြီးကျယ်သော ကြိုးပမ်းမှုများကို ဆောင်ရွက်အောင်မြင်ရန်၊ သို့တည်းမဟုတ် ကြီးကြီးမားမား ဆောင်ရွက်ချက်တစ်ခုခုကို ပြုလုပ်ရန် တောင်းဆိုခြင်းမရှိပေ။ ဘုရားသခင် အလိုရှိသောအရာမှာ လူတို့အနေဖြင့် လက်တွေ့ကျသော နည်းလမ်းဖြင့် သူတို့တတ်နိုင်သမျှကို လုပ်ဆောင်နိုင်ပြီး သူ၏ နှုတ်ကပတ်တော်များနှင့်အညီ အသက်ရှင်နိုင်ရန် ဖြစ်သည်။ ဘုရားသခင်သည် သင့်အား ကြီးမြတ်ရန် သို့မဟုတ် မွန်မြတ်ရန်၊ သို့မဟုတ် ထူးဆန်းသောတန်ခိုးများ ပြုစေရန် မလိုအပ်သကဲ့သို့ သင့်တွင် ကျေနပ်စရာကောင်းသော အံ့သြဖွယ်ရာများကို မြင်လိုခြင်းမရှိပေ။ သူသည် ထိုသို့သောအရာများကို မလိုအပ်ချေ။ ဘုရားသခင်လိုအပ်သမျှမှာ သင့်အနေဖြင့် သူ၏နှုတ်ကပတ်တော်များအတိုင်း စွဲစွဲမြဲမြဲ လက်တွေ့လုပ်ဆောင်ရန် ဖြစ်သည်။ ဘုရားသခင်၏ နှုတ်ကပတ်တော်များကို နားထောင်သောအခါ သင်နားလည်ထားသည့်အရာကို ပြုလုပ်လော့၊ သင်သဘောပေါက်နားလည်ထားသည့်အရာကို ဆောင်ရွက်လော့၊ သင်ကြားခဲ့သည့်အရာကို ကောင်းစွာ မှတ်သားလော့၊ ပြီးနောက် လက်တွေ့လုပ်ဆောင်ချိန် ရောက်သည့်အခါ ဘုရားသခင်၏ နှုတ်ကပတ်တော်များအတိုင်း လုပ်ဆောင်လော့။ ယင်းတို့ကို သင်၏ဘဝ၊ သင်၏ စစ်မှန်မှုများနှင့် သင်အသက်ရှင်နေထိုင်နေသော အရာများ ဖြစ်စေလော့။ သို့ဖြစ်၍ ဘုရားသခင် ကျေနပ်လိမ့်မည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောချက်များ၊ လျော်ကန်သော တာဝန်ဖြည့်ဆည်းခြင်းသည် လိုက်ဖက်ညီသော ပူးပေါင်းလုပ်ဆောင်ခြင်း လိုအပ်သည်) ဘုရားနှုတ်ကပတ်တော်ကတစ်ဆင့် ကျွန်တော် နားလည်သွားတယ်။ ဘုရားသခင်က ကျွန်တော့်ကို အရမ်းအရေးကြီးတဲ့အလုပ်ကို လုပ်ဖို့ မလိုအပ်ဘူးဆိုတာပဲ။ သူအလိုရှိတာက ကျွန်တော့်အနေနဲ့ ကျွန်တော့်တာဝန်ကို လက်တွေ့ကျကျလုပ်ဖို့ပဲ။ သာမန်တာဝန်တစ်ခုပဲ ဖြစ်နေရင်တောင် ဘုရားနှုတ်ကပတ်တော်ကို ကျွန်တော် နားထောင်ပြီး ဘုရားတောင်းဆိုချက်တွေအတိုင်း ထမ်းဆောင်သရွေ့ လုံလောက်မှာပဲ။ ကျွန်တော် ကြိုက်တဲ့အရာတွေနဲ့အညီ တာဝန်ထမ်းဆောင်လို့ မဖြစ်ဘူး။ အသင်းတော်အလုပ်ရဲ့ လိုအပ်ချက်တွေအပေါ် အခြေခံရမယ်။ ကျွန်တော့်တာဝန်ကို ကောင်းကောင်းထမ်းဆောင်ဖို့အတွက် အသင်းတော်အစီအစဉ်တွေကို ကျိုးနွံနာခံပြီး တိတ်တိတ်ဆိတ်ဆိတ် အလုပ်လုပ်သင့်တယ်။ ဒါက အသိစိတ်နဲ့ ဆင်ခြင်တုံတရားရှိတဲ့သူတစ်ယောက် လုပ်မဲ့အရာပဲ။ အခု ဒီတာဝန်ကို ရင်ဆိုင်ရတာက ကျွန်တော့်ကိုထုတ်ဖော်ပြီး စမ်းသပ်ခဲ့တယ်။ ဒီလိုအခြေအနေမျိုးမရှိရင် ကျွန်တော်က ဘုရားအပေါ် အတော်ကျိုးနွံနာခံတယ်၊ ကျွန်တော့်ရဲ့ မာနထောင်လွှားတဲ့ စိတ်သဘောထားနဲ့ ဂုဏ်၊ အဆင့်အတန်းကို လိုက်စားဖို့အတွက် လိုအင်ဆန္ဒက ပြောင်းလဲပြီးသွားပြီလို့ ထင်မိမှာပဲ။ လက်တွေ့မှာတော့ ကျွန်တော်က တော်တော်မာနထောင်လွှားပြီး စိတ်ကြီးဝင်နေတုန်းပဲ။ ကျွန်တော့်မှာ အထိန်းအကွပ်မဲ့ ရည်မှန်းချက်တွေ၊ လိုအင်ဆန္ဒတွေရှိပြီး လူစုထဲမှာ အသေးငယ်ဆုံး ဖြစ်ချင်စိတ်ရှိမနေခဲ့ဘူး။ ဒါက ကျွန်တော့်ရဲ့ တကယ့် ဝိညာဉ်ရင့်ကျက်မှုပဲ။ သန့်စင်ပြီး ပြောင်းလဲဖို့အတွက် ဘုရားနှုတ်ကပတ်တော်ရဲ့ တရားစီရင်ခြင်း၊ ပြစ်တင်ဆုံးမခြင်းနဲ့ စမ်းသပ်ခြင်း၊ စစ်ဆေးခြင်းတွေကိုလည်း တွေ့ကြုံဖို့ လိုအပ်ခဲ့ပါတယ်။ ဒါကို သိမြင်ပြီး ဒီတာဝန်ကို ကျွန်တော် လက်ခံခဲ့တယ်။ ကျွန်တော်က ဘယ်လိုချက်ပြုတ်ရမယ်ဆိုတာ မသိပေမဲ့ ကိုယ့်တာဝန်ထမ်းဆောင်ရင်းနဲ့ လုံ့လရှိရှိနဲ့ သင်ယူနိုင်ပြီး စည်းမျဉ်းတွေနဲ့အညီ ညီအစ်ကိုမောင်နှမတွေကို ဧည့်ခံနိုင်ပါတယ်။ ဒီလိုလုပ်ရတာက ကျွန်တော့်စိတ်နှလုံး ငြိမ်သက်ခြင်းရှိခဲ့တယ်။ ကျွန်တော့်ကို ကယ်တင်တဲ့အတွက် ဘုရားသခင်ကို ကျေးဇူးတင်ပါတယ်။


၁၀။ ကျွန်ုပ်၏ သတိထားဆက်ဆံခြင်းနှင့် နားလည်မှုလွဲမှားခြင်းတို့ ဖယ်ရှားရှင်းလင်းခံခဲ့ရသည်

ရေးသားသူ လင်ဖုန်း၊ တရုတ်ပြည်

၂၀၂၂ ခုနှစ်တုန်းက ကျွန်တော် အသင်းတော်ခေါင်းဆောင်တစ်ယောက် ဖြစ်ခဲ့တုန်းကပေါ့၊ ကျွန်တော့်ရဲ့ မာနထောင်လွှားမှု၊ ကိုယ့်ကိုယ်ကိုယ် မှန်တယ်လို့ ယူမှတ်မှုနဲ့ ထင်တိုင်းကြဲတတ်မှုတွေကြောင့် အရာရာမှာ ကျွန်တော်ပဲ အဆုံးအဖြတ်ပေးချင်ခဲ့တယ်။ ဒီအကျိုးဆက်ကြောင့် ကျွန်တော်နဲ့ တွဲဖက်လုပ်ဆောင်တဲ့ ညီအစ်ကိုကို ဘောင်ခတ်သလိုဖြစ်စေပြီး အသင်းတော်အလုပ်ကို အဖျက်အမှောင့်လုပ်မိခဲ့တယ်။ အထက်ခေါင်းဆောင်က ကျွန်တော့်ရဲ့ မာနထောင်လွှားမှုနဲ့ ကိုယ့်ကိုယ်ကိုယ် မှန်တယ်လို့ ယူမှတ်မှုတွေအတွက်၊ ပြီးတော့ အန္တိခရစ်တစ်ဦးရဲ့ လမ်းကြောင်းကို လုံးလုံးလိုက်လျှောက်နေတဲ့အတွက် ကျွန်တော့်ကို ဖော်ထုတ်ပြီး ပြုပြင်ခဲ့တဲ့အပြင် ကျွန်တော့်ကို ဖြုတ်ချခဲ့တယ်။ ဖြုတ်ချခံရပြီးတဲ့နောက်မှာ ကျွန်တော် တကယ်ကို စိတ်မချမ်းမသာဖြစ်သွားခဲ့တယ်။ ဘုရားသခင်ကို ယုံကြည်လာတာ နှစ်ပေါင်းနှစ်ဆယ်ကျော်ပြီ၊ မာနထောင်လွှားပြီး ကိုယ့်ကိုယ်ကိုယ် မှန်တယ်လို့ ယူမှတ်လို့ ဖြုတ်ချခံရတာ တစ်ခါမကတော့ဘူး၊ ခုချိန်မှာတောင် ကျွန်တော် သိပ်မပြောင်းလဲသေးဘူးဆိုတဲ့အချက်ကို ဆင်ခြင်သုံးသပ်မိတယ်။ အဲဒီအချိန်ကစပြီး ကိုယ့်တာဝန်တွေမှာ အမူအကျင့်ကောင်းကောင်းနဲ့နေရမယ်၊ အရင်လို မာနအရမ်းထောင်လွှားလို့ မဖြစ်တော့ဘူး၊ ကိုယ့်အမှားဟောင်းတွေကို ထပ်လုပ်လို့ မရတော့ဘူးလို့ ခံစားမိတယ် မဟုတ်ရင် ကျွန်တော်ဟာ ကယ်တင်ခြင်းရဖို့ နောက်တစ်ခါ အခွင့်အရေး ဘယ်တော့မှ ရတော့မှာမဟုတ်ဘူး။ နောက်ပိုင်းမှာ ဘုရားသခင်ရဲ့ နှုတ်ကပတ်တော်တွေကို ဖတ်ပြီး ဆင်ခြင်သုံးသပ်တော့ ကျွန်တော်ဟာ တကယ်ကို မာနထောင်လွှားပြီး ကိုယ့်ကိုယ်ကိုယ် မှန်တယ်လို့ ယူမှတ်မှန်း၊ ညီအစ်ကိုနဲ့ တွဲဖက်လုပ်ဆောင်နေတုန်းမှာ သူ့ကို အမြဲတမ်း ဘောင်ခတ်ခဲ့ပြီး ကိုယ့်ရဲ့ဆန္ဒတွေ၊ အတွေးအခေါ်တွေကို သူ့အပေါ် အတင်းအကျပ် သွတ်သွင်းခဲ့ပြီး ကျွန်တော့်ကို နာခံစေချင်မှန်း သဘောပေါက်ခဲ့တယ်။ အကျိုးဆက်အနေနဲ့ အလုပ်တွေ နှောင့်နှေးခဲ့ရတာပေါ့။ ကျွန်တော် အကြိမ်ကြိမ် ပြုပြင်ခံခဲ့ရတာတောင်မှ တစ်ခါမှ ဆင်ခြင်သုံးသပ်တာမျိုး မရှိခဲ့ဘူး။ ကျွန်တော်က အန္တိခရစ်တစ်ဦးရဲ့ လမ်းကြောင်းကို အမှန်တကယ် လိုက်နေခဲ့တာပဲ။ ကျွန်တော့်ကိုယ်ကျွန်တော် အရမ်းမုန်းတီးမိပြီး ရှေ့ဆက်ပြီး ကိုယ့်တာဝန်တွေကို ဇွဲနပဲနဲ့ ကောင်းကောင်းမွန်မွန် ထမ်းဆောင်ဖို့ သန္နိဋ္ဌာန်ချခဲ့တယ်။

အချိန်အတန်ကြာတော့ ခေါင်းဆောင်က လူတွေကို ရှင်းလင်းပစ်ဖို့အတွက် အချက်အလက်တွေ စုစည်းဖို့ ကျွန်တော့်ကို စီစဉ်ပေးတယ်၊ ပြီးတော့ ညီအစ်မလီရှင်းနဲ့ ပူးပေါင်းဆောင်ရွက်ခိုင်းခဲ့တယ်။ သူတို့က ဒီဆင်ခြင်သုံးသပ်နေတဲ့ ကာလကနေတစ်ဆင့် ကျွန်တော့်ရဲ့ မာနထောင်လွှားပြီး စိတ်ကြီးဝင်တတ်တဲ့ စိတ်သဘောထားကို ဘယ်လောက်နားလည်လာပြီလဲဆိုတာကို မေးတယ်၊ ပြီးတော့ အခြေအနေဘယ်လိုရှိလဲဆိုတာ ကြည့်ဖို့ ဒီတာဝန်ကို စမ်းသပ်ကာလအနေနဲ့ ခဏလုပ်ကြည့်စေချင်ခဲ့တယ်။ ခေါင်းဆောင် ဒီလိုပြောတာကိုကြားတော့ ကျွန်တော်က “စမ်းသပ်ကာလတစ်ခုဆိုတာ ယာယီပဲ မဟုတ်လား။ ငါက ငါ့တာဝန်ကို ကိုယ့်ရဲ့ မာနထောင်လွှားတဲ့ စိတ်သဘောထားအတိုင်း အကြိမ်ကြိမ် လုပ်ခဲ့တဲ့အပြင် ငါ လုပ်ခဲ့သမျှက အသင်းတော်အလုပ်ကို အမျက်အမှောင့်လုပ်ပြီး ဟန့်တားခဲ့တာပဲ။ ငါသာ အမှားဟောင်းတွေကို ထပ်လုပ်မိရင် တာဝန်ထမ်းဆောင်ခွင့်ကို အပြီးတိုင် ဆုံးရှုံးသွားနိုင်တယ်၊ ဘုရားသခင်ကို ယုံကြည်တဲ့ ငါ့ဘဝတစ်ခုလုံး လုံးဝ အဆုံးသတ်သွားမှာပဲ။ ဒီတစ်ခါတော့ ဒီအခွင့်အရေးကို ငါ သေချာပေါက် လက်မလွှတ်တမ်း အသုံးချရမယ်၊ နာခံရမယ်၊ ခိုင်းတာမှန်သမျှ အကုန်လုပ်ရမယ်။ အရင်လို မာနထောင်လွှားတာ၊ ကိုယ့်ကိုယ်ကိုယ် မှန်တယ်လို့ ယူမှတ်တာ၊ တဇွတ်ထိုးနိုင်တာမျိုး လုပ်လို့မဖြစ်ဘူး” လို့တွေးရင်းနဲ့ နာကျင်ရတယ်။ နောက်ပိုင်းမှာ ကိုယ့်တာဝန်တွေ ထမ်းဆောင်နေတုန်း လီရှင်းဟာ မိသားစုကိစ္စတွေကြောင့် ဘောင်ခတ်ခံနေရပြီး သူ့တာဝန်မှာ ဝန်တာထားတဲ့စိတ်မရှိတာ၊ ပြီးတော့ စုစည်းဖို့လိုအပ်တဲ့ အချက်အလက်တချို့ကို အချိန်မီ မပြီးစီးတာတွေကို ကျွန်တော် သတိထားမိခဲ့တယ်၊ ဒါကြောင့် ဒီအကြောင်းကို လီရှင်းကို ထောက်ပြဖို့ ကျွန်တော် စဉ်းစားမိတယ်။ ဒါပေမဲ့ သူနဲ့ မိတ်သဟာယဖွဲ့တော့မလို့ လုပ်နေတုန်းမှာပဲ ခေါင်းဆောင်ရဲ့စကားတွေက ကျွန်တော့်စိတ်ထဲမှာ ပြန်ပေါ်လာတယ်၊ ပြီးတော့ အရင်တုန်းက ကျွန်တော်ဟာ မာနထောင်လွှားတာ၊ ကိုယ့်ကိုယ်ကိုယ် မှန်တယ်လို့ ယူမှတ်တာ၊ ကိုယ်ထင်ရာစိုင်းလုပ်တတ်တာတွေကြောင့်၊ အရာရာမှာ ကိုယ်ပဲ အဆုံးအဖြတ်ပေးချင်ခဲ့လို့ တခြားသူတွေကို ဘောင်ခတ်မိပြီး အသင်းတော်အလုပ်ကို အဖျက်အမှောင့်လုပ်ခဲ့လို့ ဖြုတ်ချခံခဲ့ရတာကို ပြန်သတိရသွားတယ်။ အခု ဒီတာဝန်မှာ ကျွန်တော်က စမ်းသပ်ကာလနဲ့ပဲ ရှိသေးတယ်၊ ဒါ့အပြင် ခေါင်းဆောင်ကလည်း လီရှင်းရဲ့အလုပ်ကို စစ်ဆေးဖို့ ကျွန်တော့်ကို မခိုင်းခဲ့ဘူး။ ကျွန်တော်သာ သူ့ရဲ့ပြဿနာတွေကို ထောက်ပြလိုက်ရင် လီရှင်းက ကျွန်တော့်ကို မာနထောင်လွှားလွန်းပြီး ဘောင်ကျော်ပြီးလုပ်တယ်လို့ ထင်သွားမလား။ နာခံတတ်တာ ရက်ပိုင်းလေးပဲရှိသေးတယ်၊ အကျင့်ဟောင်းတွေ ပြန်ပေါ်လာပြန်ပြီလို့ သူထင်သွားမလား။ ဒီလိုတွေးမိတော့ ပြောမယ့်စကားကို ကျွန်တော် ပြန်မျိုသိပ်လိုက်တယ်။

နောက်ပိုင်းမှာ ခေါင်းဆောင်က လီရှင်းစုစည်းထားတဲ့ အချက်အလက်တွေက မပြည့်စုံကြောင်း၊ မယုံကြည်သူတစ်ယောက်ရဲ့ အချက်အလက်ကို အရင်က အကဲဖြတ်မှုတွေ မတိကျတဲ့အတွက် ပြန်စုစည်းပြီး ပြန်လုပ်ဖို့လိုကြောင်း ဆက်ပြီးထောက်ပြခဲ့တယ်၊ ဒီအချက်က တိုးတက်မှုကို နှောင့်နှေးစေခဲ့တာပေါ့။ ကျွန်တော် တကယ်ကိုပဲ အပြစ်ရှိသလို ခံစားရတယ်။ ကျွန်တော်သာ အချိန်မီ လီရှင်းနဲ့ မိတ်သဟာယဖွဲ့ပြီး ထောက်ပြခဲ့ရင် ဒီလိုဖြစ်လာမှာ မဟုတ်ဘူး။ ကျွန်တော့်ရဲ့ အပြစ်ရှိသလိုခံစားရတဲ့စိတ်နဲ့ ဘုရားသခင်ရဲ့ နှုတ်ကပတ်တော်နှစ်ပိုဒ်ကို ကျွန်တော်တွေ့ခဲ့တယ်။ “ဘုရားသခင်ကို နှစ်ပေါင်းများစွာ ယုံကြည်ပြီး ပုံမှန်အခြေအနေများအောက်တွင် မရေမတွက်နိုင်သော ကျရှုံးမှုများနှင့် ဆုတ်ယုတ်မှုများအပြင် ဘုရားသခင်၏ ထုတ်ဖော်ခြင်းနှင့် သူ၏ ပြုပြင်ခြင်းတို့ကို တွေ့ကြုံခံစားပြီးနောက်တွင် လူတို့သည် ပြဿနာများကို ဖြေရှင်းရန် သမ္မာတရားကို ရှာဖွေရင်း၊ ပြီးလျှင် မိမိတို့၏ ကျရှုံးမှုများနှင့် ပြိုလဲမှုများ၏ အကြောင်းရင်းများအပြင် မိမိတို့ လိုက်လျှောက်သင့်သော လက်တွေ့လုပ်ဆောင်ခြင်းလမ်းကြောင်းကို ဘုရားနှုတ်ကပတ်တော်များတွင် ရှာဖွေရင်း ဤကျရှုံးမှုများ၏ သင်ခန်းစာများမှတစ်ဆင့် မိမိတို့ကိုယ်ကို ဆင်ခြင်သုံးသပ်ကာ သိရှိသင့်ပေသည်။ သို့ရာတွင် အန္တိခရစ်များက ဤသို့ မပြုလုပ်ကြပေ။ အကြိမ်များစွာ လဲကျပြီး ကျရှုံးပြီးနောက် ၎င်းတို့သည် မိမိတို့၏ အပြုအမူကို ပိုမိုဆိုးရွားစေကြသည်။ ဘုရားသခင်နှင့်ပတ်သက်၍ ၎င်းတို့၏ သံသယများက အရေအတွက်အားဖြင့် တိုးပွားလာပြီး ပိုမိုပြင်းထန်လာသည်။ ဘုရားသခင်အပေါ် ၎င်းတို့၏ စေ့စေ့စပ်စပ် ကြည့်ရှုစစ်ဆေးခြင်းသည် ပိုမိုပြင်းထန်လာသည်။ ဘုရားသခင်အပေါ် ၎င်းတို့၏ သင်္ကာမကင်းဖြစ်ခြင်းသည် ပိုမိုနက်ရှိုင်းလာပြီး ထိုနည်းတူစွာ ၎င်းတို့၏ စိတ်နှလုံးများသည် ဘုရားသခင်အပေါ် သတိထားကာကွယ်ခြင်းဖြင့် ပြည့်နှက်လာသည်။ ၎င်းတို့၏ သတိထားကာကွယ်ခြင်းသည် စောဒကတက်မှုများ၊ အမျက်ဒေါသ၊ အာခံဖီဆန်မှုနှင့် မခံမရပ်နိုင်ဖြစ်ခြင်းတို့ဖြင့် ပြည့်နှက်နေပြီး ၎င်းတို့သည် ဘုရားသခင်အပေါ် ငြင်းပယ်ခြင်း၊ တရားစီရင်ခြင်းနှင့် ပြစ်တင်ရှုတ်ချခြင်းတို့ကိုပင် တဖြည်းဖြည်း ဖြစ်ပေါ်ကြသည်။ ၎င်းတို့က အန္တရာယ်တိုးလာနေသည် မဟုတ်လော။” (နှုတ်ကပတ်တော်၊ အတွဲ (၄)၊ အန္တိခရစ်တို့ကို ဖော်ထုတ်ခြင်း၊ နောက်ဆက်တွဲ ၅- အန္တိခရစ်များ၏ ကိုယ်ကျင့်စရိုက်နှင့် ၎င်းတို့၏ စိတ်သဘောထား အနှစ်သာရတို့ကို အနှစ်ချုပ်ခြင်း (အပိုင်း ၂)) “ဘုရားသခင်အပေါ်တွင်လည်းကောင်း၊ ဘုရားသခင် စီစဉ်ဖွဲ့စည်းထားသော ပတ်ဝန်းကျင်များ၊ လူများ၊ ဖြစ်ရပ်များနှင့် အမှုအရာများအပေါ်တွင်လည်းကောင်း၊ အန္တိခရစ်တို့အား ဘုရားသခင်၏ ထုတ်ဖော်ခြင်းနှင့် ဆုံးမပဲ့ပြင်ခြင်းတို့အပေါ်တွင်လည်းကောင်း စသည်တို့အပေါ် အန္တိခရစ်တို့၏ သဘောထားကို အကဲဖြတ်ရလျှင် ၎င်းတို့၌ သမ္မာတရားကို ရှာဖွေရန် ရည်ရွယ်ချက် စိုးစဉ်းမျှ ရှိသလော။ ၎င်းတို့တွင် ဘုရားသခင်ကို ကျိုးနွံနာခံရန် ရည်ရွယ်ချက် စိုးစဉ်းမျှ ရှိသလော။ ၎င်းတို့၌ ဤအရာအားလုံးသည် မတော်တဆ မဟုတ်ဘဲ ထိုထက် ဘုရားသခင်၏ အချုပ်အခြာအာဏာအောက်တွင် ရှိကြောင်း စိုးစဉ်းမျှ ယုံကြည်ခြင်း ရှိသလော။ ၎င်းတို့တွင် ဤနားလည်မှုနှင့် သိမြင်မှု ရှိကြသလော။ မရှိသည်မှာ သိသာထင်ရှားပေသည်။ ၎င်းတို့၏ သတိထားကာကွယ်မှု၏ အရင်းအမြစ်သည် ဘုရားသခင်အပေါ် ၎င်းတို့၏ သံသယများမှ လာသည်ဟု ပြော၍ရနိုင်ပေသည်။ ဘုရားသခင်အပေါ် ၎င်းတို့၏ သင်္ကာမကင်းဖြစ်ခြင်း အရင်းအမြစ်သည် ဘုရားသခင်နှင့်ပတ်သက်သော ၎င်းတို့၏ သံသယများမှ လာသည်ဟုလည်း ပြော၍ရနိုင်၏။ ဘုရားသခင်အပေါ် ၎င်းတို့၏ စိစစ်ခြင်းအားဖြင့် ဖြစ်ပေါ်လာသော ရလဒ်များက ၎င်းတို့အား ဘုရားသခင်အပေါ် ပို၍ သင်္ကာမကင်းဖြစ်စေသကဲ့သို့ တစ်ချိန်တည်းတွင်ပင် ဘုရားသခင်ကို ပို၍ သတိထားကာကွယ်စေလေသည်။ အန္တိခရစ်တို့၏ တွေးခေါ်မှုမှ ဖြစ်ပေါ်လာသော အတွေးအခေါ်အမျိုးမျိုးနှင့် အမြင်ရှုထောင့်အမျိုးမျိုးအပြင် ဤအတွေးအခေါ်များနှင့် အမြင်ရှုထောင့်တို့၏ စိုးမိုးခြင်းအောက်မှ ဖြစ်ပေါ်လာသော လုပ်နည်းကိုင်နည်းအမျိုးမျိုးနှင့် အပြုအမူအမျိုးမျိုးတို့ကို အကဲဖြတ်ရသော် ဤလူများသည် အလွန်ပင် ဆင်ခြင်တုံတရား မရှိကြချေ။ ၎င်းတို့သည် သမ္မာတရားကို နားလည်နိုင်ခြင်းမရှိ၊ ဘုရားသခင်၌ စစ်မှန်သော ယုံကြည်ခြင်းကို မထားရှိနိုင်၊ ဘုရားသခင် တည်ရှိခြင်းကို ၎င်းတို့ လုံးလုံးလျားလျား ယုံကြည်ပြီး အသိအမှတ်ပြုနိုင်ခြင်း မရှိသကဲ့သို့ ဘုရားသခင်သည် ဖန်ဆင်းခြင်းအားလုံးအပေါ် အချုပ်အခြာအာဏာ ကိုင်စွဲထားကြောင်း၊ သူသည် အရာခပ်သိမ်းအပေါ် အချုပ်အခြာအာဏာ ကိုင်စွဲထားကြောင်း မယုံကြည်နိုင်ဘဲ အသိအမှတ်လည်း မပြုနိုင်ပေ။ ဤအရာအားလုံးသည် ၎င်းတို့၏ ကောက်ကျစ်ဆိုးယုတ်သော စိတ်သဘောထား အနှစ်သာရကြောင့် ဖြစ်လေသည်။” (နှုတ်ကပတ်တော်၊ အတွဲ (၄)၊ အန္တိခရစ်တို့ကို ဖော်ထုတ်ခြင်း၊ နောက်ဆက်တွဲ ၅- အန္တိခရစ်များ၏ ကိုယ်ကျင့်စရိုက်နှင့် ၎င်းတို့၏ စိတ်သဘောထား အနှစ်သာရတို့ကို အနှစ်ချုပ်ခြင်း (အပိုင်း ၂)) ဘုရားနှုတ်ကပတ်တော်တွေရဲ့ ဖော်ထုတ်မှုနဲ့ ရင်ဆိုင်ရတဲ့အခါ ကျွန်တော် တကယ်ကို တရားစီရင်ခံရသလို ခံစားလိုက်ရတယ်။ ဘုရားသခင် ဖော်ထုတ်ခဲ့တာက ကျွန်တော့်ရဲ့ အခြေအနေ အတိအကျပဲ မဟုတ်လား။ ဖြုတ်ချခံခဲ့ရကတည်းက သတိထားတတ်ပြီး နားလည်မှုလွဲမှားတဲ့ အခြေအနေထဲမှာ ကျွန်တော် အသက်ရှင်နေခဲ့တယ်။ ကျွန်တော့်ရဲ့ မာနထောင်လွှားမှု၊ ကိုယ့်ကိုယ်ကိုယ် မှန်တယ်လို့ ယူမှတ်တတ်မှုနဲ့ ကိုယ်ထင်ရာစိုင်းလုပ်တတ်မှုတွေကြောင့် အကြိမ်ကြိမ် ဖြုတ်ချခံခဲ့ရတယ်လို့ ကျွန်တော် ယုံကြည်ခဲ့တယ်။ ဘုရားသခင်ကို နှစ်ပေါင်းနှစ်ဆယ်ကျော် ယုံကြည်ပြီးတဲ့နောက်မှာတောင် ကျွန်တော် သိပ်မပြောင်းလဲသေးဘူး၊ ကိုယ့်ရဲ့ မာနထောင်လွှားတဲ့ စိတ်သဘောထားအတိုင်းပဲ ဆက်အသက်ရှင်နေတုန်းပဲ၊ စစ်မှန်တဲ့ ပြောင်းလဲမှုကို ကျွန်တော် မတွေ့ကြုံသေးရင်၊ အပြီးတိုင် ထုတ်ဖော်ခံရပြီး ဖယ်ရှားရှင်းလင်းခံရလိမ့်မယ်၊ တာဝန်ထမ်းဆောင်ခွင့်လည်း ရတော့မှာမဟုတ်ဘူးလို့ ကျွန်တော်ထင်ခဲ့တယ်။ ခေါင်းဆောင်က ကျွန်တော့်ကို စမ်းသပ်ကာလနဲ့ တာဝန်ထမ်းဆောင်ခွင့်ပြုတယ်လို့ ပြောတာကို ကြားလိုက်ရတဲ့အခါမှာတော့ ကျွန်တော်ဟာ သံသယစိတ်တွေ၊ သတိထားမှုတွေနဲ့ ပိုပြီးပြည့်သွားခဲ့တယ်၊ ပြီးတော့ နောက်တစ်ခါ ထုတ်ဖော်ခံရပြီး ဖယ်ရှားရှင်းလင်းခံရမှာကို ရှောင်ဖို့ ကျွန်တော့်ကိုယ်ကျွန်တော် လုံးဝ ပိတ်လှောင်ထားပြီး နေ့တိုင်း ကြောက်ရွံ့ပြီး သတိနဲ့ နေခဲ့ရတယ်။ ကျွန်တော်နဲ့ ပူးပေါင်းဆောင်ရွက်တဲ့ညီအစ်မက သူ့တာဝန်တွေကို ဝတ်ကျေတမ်းကျေနဲ့ ဝန်တာထားတဲ့စိတ်မရှိဘဲ လုပ်ဆောင်နေတာကို သတိထားမိတဲ့အခါ သူ့ရဲ့ပြဿနာတွေကို ထောက်ပြခြင်းပြီး အသင်းတော်အလုပ်ကို ကာကွယ်သင့်မှန်း ကျွန်တော်သိခဲ့တယ်၊ ဒါပေမဲ့ ကျွန်တော့်ညီအစ်မက ကျွန်တော့်ကို မာနထောင်လွှားတယ်၊ တာဝန်စထမ်းဆောင်တဲ့ ရက်ပိုင်းလေးမှာပဲ အကျင့်ဆိုးတွေ ပြန်ပေါ်လာပြီဆိုပြီး ပြောမှာကို ကြောက်လို့ ကျွန်တော် မသိကျိုးကျွံပြုလိုက်တယ်။ အဆုံးမှာတော့ ဒီအပြုအမူက အလုပ်ကို ထိခိုက်စေခဲ့တယ်။ ဘုရားသခင်ရဲ့ နှုတ်ကပတ်တော်တွေကနေ ကျွန်တော်မြင်တွေ့ခဲ့ရတာက အန္တိခရစ်တွေဟာ အကြိမ်ကြိမ် ကျရှုံးမှုတွေ၊ လဲကျမှုတွေကို တွေ့ကြုံပြီးတဲ့နောက်ပိုင်း ထုတ်ဖော်ခံရတဲ့အခါ သူတို့ဟာ ကိုယ့်ကိုယ်ကိုယ် ဆင်ခြင်သုံးသပ်တာမျိုးကို ပျက်ကွက်တဲ့အပြင် ဘုရားသခင်ကို ပိုပြီးတော့တောင် သတိထားဆက်ဆံလာကြတယ်၊ သေးငယ်တဲ့ ခြေချော်လက်ချော်မှုလေးတစ်ခုကတောင် သူတို့ရဲ့အနာဂတ်နဲ့ ကံကြမ္မာကို ဆုံးရှုံးသွားစေမှာကို ကြောက်ကြတယ်။ ဒါကြောင့် သူတို့က ဘုရားသခင်ကို အမြဲတမ်း သတိထားဆက်ဆံကြတာဖြစ်တယ်။ ကျွန်တော် ဖော်ပြနေတဲ့ စိတ်သဘောထားနဲ့ အန္တိခရစ်တစ်ယောက်ရဲ့ စိတ်သဘောထားကြားမှာ ဘာများကွာခြားလို့လဲ။ ကျွန်တော့်ရဲ့ မာနထောင်လွှားမှု၊ ကိုယ့်ကိုယ်ကိုယ် မှန်တယ်လို့ ယူမှတ်မှုနဲ့ သမ္မာတရားကို ငြင်းပယ်မှုတွေက အသင်းတော်အလုပ်ကို ကြီးကြီးမားမား ထိခိုက်စေခဲ့ပုံကို ကျွန်တော် ပြန်ဆင်ခြင်သုံးသပ်မိတယ်။ ခေါင်းဆောင်ရဲ့ သတိပေးချက်တွေက အသင်းတော်အလုပ်အတွက်ပဲ၊ အရင်က ကိုယ့်ရဲ့ကျရှုံးမှုတွေကနေ သင်ခန်းစာယူနိုင်ပြီး မာနထောင်လွှားတဲ့ စိတ်သဘောထားအတိုင်း အသက်ရှင်တာမျိုးကို ရပ်နိုင်အောင်လို့ ကျွန်တော့်ရဲ့ သေနိုင်တဲ့ အပြစ်အနာအဆာတွေကို ပိုဆင်ခြင်သုံးသပ်ဖို့ တိုက်တွန်းနေခဲ့တယ်။ ဒါဟာ ဘုရားသခင်ရဲ့ ချစ်ခြင်းမေတ္တာပဲ။ ဒါပေမဲ့ ဘုရားသခင်ဆီကနေ ဒီအရာကို လက်ခံရမဲ့အစား ကျွန်တော်က သံသယဝင်ပြီး မယုံသင်္ကာဖြစ်ခဲ့တယ်။ ကျွန်တော် တကယ် လှည့်ဖြားတတ်ပြီး ကောက်ကျစ်ဆိုးယုတ်တာကို မြင်ခဲ့ရတယ်။

နောက်ပိုင်းမှာ ဘုရားသခင်ရဲ့ နောက်ထပ်နှုတ်ကပတ်တော်တစ်ပိုဒ်ကို ကျွန်တော်ဖတ်ခဲ့တယ်။ “အန္တိခရစ်များသည် ဘုရားအိမ်တော်၏ အစီအစဉ်များကို မည်သည့်အခါမျှ မနာခံကြပေ။ ၎င်းတို့သည် ၎င်းတို့၏ တာဝန်၊ ကျော်ကြားမှု၊ အကျိုးအမြတ်နှင့် ဂုဏ်အဆင့်အတန်းတို့ကို ၎င်းတို့၏ ကောင်းချီးရရှိရန် မျှော်လင့်ချက်နှင့် အနာဂတ် ပန်းတိုင်တို့ဖြင့် နီးကပ်စွာ ချိတ်ဆက်ထားကြသည်။ ၎င်းတို့၏ ဂုဏ်သတင်းနှင့် အဆင့်အတန်း ဆုံးရှုံးသွားသည်နှင့် ကောင်းချီးများ၊ ဆုလာဘ်များရရှိရန် မျှော်လင့်ချက်မရှိတော့သကဲ့သို့ပင်ဖြစ်သည်။ ဤအရာများက ၎င်းတို့၏ အသက်ကို ဆုံးရှုံးရသကဲ့သို့ ခံစားရသည်။ ၎င်းတို့က ‘ငါသည် ဂရုစိုက်ရမည်။ ပေါ့ဆ၍ မရပေ။ ဘုရားအိမ်တော်၊ ညီအစ်ကိုမောင်နှမများ၊ ခေါင်းဆောင်များ၊ အမှုဆောင်များနှင့် ဘုရားသခင်ကိုပင် အားကိုး၍မရပေ။ ၎င်းတို့ထဲမှ မည်သူ့ကိုမျှ ငါ ယုံကြည်၍မရပေ။ သင် အားအကိုးနိုင်ဆုံးသောသူနှင့် ယုံကြည်ရန် အထိုက်တန်ဆုံးသောသူမှာ သင်ကိုယ်တိုင်ဖြစ်သည်။ သင်သည် သင့်ကိုယ်သင်အတွက် အစီအစဉ်များ မပြုလုပ်နေလျှင် သင့်အား မည်သူက ဂရုစိုက်မည်နည်း။ သင်၏ အနာဂတ်ကို မည်သူက ထည့်စဉ်းစားမည်နည်း။ ကောင်းချီးများအား သင်လက်ခံရရှိခြင်းရှိမည်၊ မရှိမည်ကို မည်သူက ထည့်စဉ်းစားမည်နည်း။ ထို့ကြောင့် ငါသည် ငါ၏အကျိုးအတွက် အစီအစဉ်များနှင့် တွက်ချက်မှုများကို သေချာလုပ်ဆောင်ရမည်။ အမှားများပြုလုပ်၍မရ၊ သို့မဟုတ် အနည်းငယ်မျှပင် ပေါ့ဆ၍ မရပေ။ မဟုတ်လျှင် တစ်စုံတစ်ယောက်က ငါ့အပေါ် အခွင့်အရေးယူဖို့ ကြိုးစားလျှင် မည်သည့်အရာကို ငါလုပ်ဆောင်ရမည်နည်း’ ဟု တွေးကြသည်။ ထို့ကြောင့် ၎င်းတို့သည် တစ်စုံတစ်ယောက်က ၎င်းတို့အား ပိုင်းခြားသိမြင်မည်၊ သို့မဟုတ် ရိပ်စားမိမည်ကိုလည်းကောင်း၊ ဤသို့ဖြင့် ၎င်းတို့သည် ထုတ်ပယ်ခံရပြီး ၎င်းတို့၏ ကောင်းချီးရရှိဖို့အိပ်မက်က ပျက်စီးသွားမည်ကိုလည်းကောင်း ကြောက်ရွံ့လျက် ဘုရားအိမ်တော်၏ ခေါင်းဆောင်များနှင့် အမှုဆောင်များကို သတိထားကာကွယ်ကြသည်။ ၎င်းတို့သည် ကောင်းချီးများ ရရှိရန် မျှော်လင့်ချက်ကို ထားရှိဖို့အလို့ငှာ မိမိတို့၏ ဂုဏ်သတင်းနှင့် အဆင့်အတန်းကို ထိန်းသိမ်းရမည်ဟု ထင်ကြသည်။ ကောင်းချီးခံစားရခြင်းသည် ကောင်းကင်ဘုံထက်ကြီးမြတ်သည်၊ အသက်ထက် ပိုကြီးမြတ်သည်၊ သမ္မာတရားကို လိုက်စားခြင်း၊ စိတ်သဘောထားဆိုင်ရာ ပြောင်းလဲခြင်း၊ သို့မဟုတ် တစ်ကိုယ်ရေ ကယ်တင်ခြင်းထက်ပို၍ အရေးကြီးသည်၊ မိမိတာဝန်ကို ကောင်းစွာလုပ်ဆောင်ခြင်း၊ စံနှုန်းနှင့် ကိုက်ညီသော ဖန်ဆင်းခံတစ်ယောက်ဖြစ်ခြင်းထက် ပို၍အရေးကြီးသည်ဟု အန္တိခရစ်တစ်ယောက်က မြင်သည်။ ၎င်းတို့သည် စံနှုန်းနှင့် ကိုက်ညီသော ဖန်ဆင်းခံတစ်ယောက်ဖြစ်ခြင်း၊ မိမိတို့တာဝန်ကို ကောင်းစွာထမ်းဆောင်ပြီး ကယ်တင်ခံရခြင်းသည် ပြောဆိုဖို့ပင် သို့မဟုတ် မှတ်ချက်ပေးဖို့ပင် ထိုက်တန်မှုသိပ်မရှိသည့် သေးနုပ်သောအရာများဖြစ်သည်ဟု ထင်မြင်သော်လည်း၊ ကောင်းချီးရရှိခြင်းကမူ ၎င်းတို့၏ တစ်ဘဝလုံးတွင် မည်သည့်အခါမျှ မေ့၍မရနိုင်သော တစ်ခုတည်းသောအရာဖြစ်သည်။ မည်သည့်အရာကို ၎င်းတို့ ကြုံတွေ့ရသည်ဖြစ်စေ၊ ကြီးသည်ဖြစ်စေ၊ သေးငယ်သည်ဖြစ်စေ ၎င်းတို့သည် ယင်းကို ကောင်းချီးခံစားရခြင်းနှင့် ဆက်စပ်ပြီး အလွန်အမင်း သတိထားပြီး အာရုံစိုက်ကြသည်။ ပြီးလျှင် အစဉ်သဖြင့် မိမိတို့ကိုယ်တိုင်အတွက် ထွက်ပေါက်တစ်ခု ထားထားကြသည်။” (နှုတ်ကပတ်တော်၊ အတွဲ (၄)၊ အန္တိခရစ်တို့ကို ဖော်ထုတ်ခြင်း၊ အချက် ၁၂- အဆင့်အတန်းနှင့် သို့မဟုတ် ကောင်းချီးများရရှိရန် မျှော်လင့်ချက်မရှိသောအခါ ၎င်းတို့က နောက်ဆုတ်ချင်ကြသည်) ဘုရားနှုတ်ကပတ်တော်တွေအရ၊ ကျွန်တော် ထုတ်ဖော်ပြခဲ့တဲ့ စိတ်သဘောထားဟာ ဘုရားသခင်ဖော်ထုတ်ခဲ့တဲ့ အန္တိခရစ်ရဲ့ စိတ်သဘောထားနဲ့ တစ်ပုံစံတည်းပဲဆိုတာ ကျွန်တော်မြင်ခဲ့တယ်။ ဘယ်တာဝန်ကိုပဲ ထမ်းဆောင်ပါစေ ကျွန်တော်က ကောင်းချီးမင်္ဂလာတွေ ရရှိခြင်းနဲ့ အမြဲတမ်း ချိတ်ဆက်ခဲ့ပြီး ကောင်းချီးမင်္ဂလာတွေ ရရှိခြင်းကို အသက်လိုပဲ အရေးကြီးတယ်လို့ ယူဆခဲ့တယ်။ အခြေအနေတိုင်းမှာ ကျွန်တော်က ကိုယ့်ရဲ့အဆုံးသတ်နဲ့ ပန်းတိုင်ကိုပဲ အရင်ဆုံး စဉ်းစားခဲ့တယ်။ ကျွန်တော် ဖြုတ်ချခံရပြီး ထုတ်ဖော်ခံရတဲ့အခါမှာ ကိုယ့်ကိုယ်ကိုယ် ဆင်ခြင်သုံးသပ်ပြီး နားလည်ဖို့ ဘုရားသခင်ရှေ့မှောက်ကို မလာခဲ့ဘဲ ကိုယ့်ရဲ့အနာဂတ်နဲ့ ပန်းတိုင်ကိုပဲ အလေးထားရင်းနဲ့ ဘုရားသခင်ကို သတိထားဆက်ဆံပြီး အထင်လွဲလာခဲ့တယ်။ ကိုယ့်တာဝန်တွေကို ပြန်ထမ်းဆောင်တဲ့အခါမှာတော့ ကျွန်တော့်ရဲ့ အတွေးတွေက ပိုပြီးတော့တောင် ပူပန်လွန်ကဲလာခဲ့တယ်၊ အခြေအနေတိုင်းကို ကျွန်တော့်ခေါင်းထဲမှာ ရှုပ်ထွေးအောင် တွေးခဲ့တယ်။ ခြေတစ်လှမ်းမှားလိုက်တာနဲ့ ထုတ်ဖော်ခံရပြီး ကိုယ့်အတွက် မကောင်းတဲ့အဆုံးသတ်နဲ့ ပန်းတိုင်ကို ရောက်သွားမှာကိုကြောက်နေခဲ့တယ်။ ညီအစ်မလီရှင်းက အခြေအနေမကောင်းလို့ အပျက်သဘောဆောင်နေပြီး သူ့တာဝန်တွေကို နှောင့်နှေးစေတာကို မြင်တဲ့အခါ၊ လီရှင်းရဲ့ပြဿနာတွေကို ထောက်ပြပြီး သူ့အလုပ်ကို ကောင်းကောင်းလုပ်နိုင်အောင် ကူညီတော့ အသင်းတော်အလုပ်ကို ကာကွယ်ပေးခဲ့သင့်မှန်း ကျွန်တော်သိခဲ့တယ်၊ ဒါပေမဲ့ လီရှင်းက ကျွန်တော့်ကို မာနထောင်လွှားတယ်၊ ကိုယ့်ကိုယ်ကိုယ် မှန်တယ်လို့ ယူမှတ်တယ်၊ မပြောင်းလဲသေးဘူးလို့ ထင်မှာကို စိုးရိမ်ခဲ့တယ်၊ ဒါကြောင့် အသင်းတော်အလုပ်ကို လျစ်လျူရှုခဲ့တယ်။ ကျွန်တော်ဟာ “ကိုယ့်အတွက်ပဲ ကိုယ်ကြည့်။ ဘယ်သူသေသေ ငတေမာပြီးရော” ဆိုတဲ့ စာတန်ရဲ့အဆိပ်အတောက်အတိုင်း အသက်ရှင်နေခဲ့တာပဲ၊ ကိုယ့်တာဝန်တွေကို ကောင်းချီးမင်္ဂလာတွေနဲ့ အကျိုးကျေးဇူးတွေရဖို့အတွက်ပဲ ထမ်းဆောင်ခဲ့ပြီး ကိုယ့်ရဲ့အနာဂတ်နဲ့ ပန်းတိုင်က တခြားအရာအားလုံးထက် ပိုအရေးကြီးတယ်လို့ မြင်နေခဲ့တယ်။ ဘုရားသခင်ရဲ့ ရည်ရွယ်ချက်တွေ ဒါမှမဟုတ် အသင်းတော်အလုပ်ကို လုံးဝ ထည့်မစဉ်းစားခဲ့ဘူး။ ကိုယ့်အတွက် အကျိုးရှိမဲ့အရာကို လုပ်ချင်ခဲ့ပေမဲ့၊ ကိုယ့်အတွက် အကျိုးမရှိတဲ့အရာဆိုရင်တော့ အသင်းတော်အလုပ်ကို ထိခိုက်စေတာမြင်ရင်တောင် လျစ်လျူရှုခဲ့တယ်။ ကျွန်တော်က တကယ်ကို တစ်ကိုယ်ကောင်းဆန်ပြီး စက်ဆုပ်စရာကောင်းခဲ့တယ်။ ဒမာသက်မြို့ကို သွားတဲ့လမ်းပေါ်က ပေါလုအကြောင်းကို ကျွန်တော်တွေးမိတယ်။ သခင်ယေရှုရဲ့ ကြီးမားတဲ့အလင်းနဲ့ ဒဏ်ရိုက်တာခံရပြီးတဲ့နောက်မှာ သူက သခင်ယေရှုကို နှိပ်စက်ညှဉ်းပန်းသူတွေထဲမှာ သူကခေါင်းဆောင်ဖြစ်တဲ့အကြောင်း ဝန်ခံခဲ့ပေမဲ့ တကယ်နောင်တမရခဲ့ဘူး။ ဘုရားသခင်ကို အတိုက်အခံလုပ်တဲ့ သူ့ရဲ့သဘာဝ အနှစ်သာရကို နည်းနည်းလေးတောင် ဆင်ခြင်သုံးသပ်တာမျိုး၊ နားလည်တာမျိုး မရှိခဲ့ဘူး၊ အပေါ်ယံမှာတော့ သူက ကြိုးစားပမ်းစားအလုပ်လုပ်ပြီး ဧဝံဂေလိတရားဟောဖို့ နေရာအနှံ့ ခရီးသွားခဲ့ပေမဲ့ သူ့ရဲ့ရည်ရွယ်ချက်က သရဖူနဲ့ ဆုလာဘ်တွေအတွက် ဘုရားသခင်နဲ့ အပေးအယူလုပ်ဖို့ပဲဖြစ်တယ်။ လိုက်စားမှုအပေါ် ကျွန်တော့်ရဲ့ အမြင်နဲ့ ကျွန်တော် လျှောက်တဲ့လမ်းကြောင်းက ပေါလုအတိုင်းပဲ မဟုတ်လား။ ကျွန်တော်က ဘုရားသခင်ကို အသုံးချပြီး လှည့်ဖြားဖို့ ကြိုးစားနေခဲ့တာပဲ။ ကျွန်တော်ဟာ လူ့သဘာဝ ဘယ်လောက်တောင် ကင်းမဲ့နေသလဲဆိုတာကို မြင်ခဲ့ရတယ်။ ကျွန်တော်ဟာ ဘုရားသခင်ရဲ့ အိမ်တော်ထဲကို စိမ့်ဝင်လာတဲ့ အခွင့်အရေးသမားတစ်ယောက်၊ မယုံကြည်သူတစ်ယောက်လိုပဲ၊ လိုက်စားမှုနဲ့ပတ်သက်လို့ ကျွန်တော့်အမြင်တွေ မပြောင်းရင်၊ ဘုရားသခင်ရဲ့ အသိအမှတ်ပြုခြင်းကို ရမှာမဟုတ်တဲ့အပြင် အဆုံးမှာ ကိုယ်တော့်ရဲ့အပြစ်ဒဏ်ပေးခြင်းကို ရင်ဆိုင်ရမှာပဲ။

နောက်ပိုင်းမှာ ဘုရားနှုတ်ကပတ်တော်တစ်ပိုဒ်ကို အမှတ်တမဲ့ တွေ့ခဲ့တယ်။ “တစ်ခါတစ်ရံတွင် ဘုရားသခင်သည် သင့်ကို ထုတ်ဖော်ပြဖို့၊ သို့မဟုတ် ဆုံးမပဲ့ပြင်ဖို့ အရေးကိစ္စတစ်ခုကို အသုံးပြုသည်။ သို့ဆိုလျှင် ဤသည်မှာ သင်သည် ဖယ်ရှားရှင်းလင်းခြင်းကို ခံရပြီးဖြစ်သည်ဟု ဆိုလိုသလော။ သင်၏အဆုံးသတ်သည် ရောက်လာပြီး ဖြစ်သည်ဟု ဆိုလိုသလော။ မဟုတ်ပေ။...အမှန်တွင်၊ အခြေအနေများစွာ၌၊ လူတို့၏ ပူပန်မှုများသည် ၎င်းတို့ကိုယ်ပိုင် ကိုယ်ကျိုးစီးပွားမှ လာပေသည်။ ယေဘုယျအားဖြင့် ပြောရလျှင်၊ ၎င်းတို့တွင် ရလဒ်မရှိမည်ကို ကြောက်ရွံ့ခြင်း ဖြစ်သည်။ ၎င်းတို့က၊ ‘ဘုရားသခင်သည် ကျွန်ုပ်ကို ထုတ်ဖော်ပြလျှင်၊ ဖယ်ရှားရှင်းလင်းပြီး ငြင်းပယ်လျှင်၊ အဘယ်သို့ပြုလုပ်မည်နည်း’ဟု အမြဲ တွေးနေကြသည်။ ဤသည်မှာ ဘုရားသခင်အပေါ် သင်၏ အဓိပ္ပာယ်ကောက်လွဲခြင်းဖြစ်သည်။ ဤသည်တို့မှာ သင်၏ တစ်ဖက်သတ် မှန်းဆချက်များဖြစ်သည်။ ဘုရားသခင်၏ ရည်ရွယ်ချက်က မည်သည့်အရာဖြစ်သည်ကို သင် အဖြေရှာရမည်။ သူက လူတို့ကို ထုတ်ဖော်ပြသည့်အခါ၊ ၎င်းတို့ကို ဖယ်ရှားရှင်းလင်းခြင်းအတွက် မဟုတ်။ လူတို့သည် ၎င်းတို့၏ အားနည်းချက်များ၊ အမှားများနှင့် ၎င်းတို့၏ သဘာဝ အနှစ်သာရတို့ကို ဖော်ထုတ်ရန်၊ ၎င်းတို့အား မိမိတို့ကိုယ်ကို သိရှိစေပြီး၊ စစ်မှန်သည့် နောင်တရလာနိုင်စွမ်းရှိစေရန်အလို့ငှာ ထုတ်ဖော်ပြခံရခြင်းဖြစ်သည်။ ဤအကြောင်းရင်းကြောင့် လူတို့ကို ထုတ်ဖော်ပြခြင်းသည် ၎င်းတို့၏ အသက်တာများ ကြီးထွားစေရန်ဖြစ်သည်။ သိနားလည်မှုစစ်စစ် မရှိဘဲနှင့်၊ လူတို့သည် ဘုရားသခင်ကို အဓိပ္ပာယ်ကောက်လွဲကာ အပျက်သဘောဆောင်ပြီး အားနည်းလာတတ်သည်။ ၎င်းတို့သည် စိတ်ပျက်လက်ပျက်ပင် ဖြစ်သွားနိုင်သည်။ အမှန်တွင်၊ ဘုရားသခင်၏ ထုတ်ဖော်ပြခံရခြင်းသည် သင် ဖယ်ရှားရှင်းလင်းခံရလိမ့်မည်ဟု မလွဲမသွေဆိုလိုခြင်း မဟုတ်ပေ။ ထိုအရာမှာ သင်၏ ကိုယ်ပိုင် ဖောက်ပြန်ပျက်စီးခြင်းကို သင့်အား သိရှိအောင် ကူညီရန်နှင့် သင့်ကို နောင်တရစေရန် ဖြစ်သည်။ မကြာခဏ၊ လူတို့သည် ပုန်ကန်တတ်ကြသကဲ့သို့ ဖောက်ပြန်ပျက်စီးခြင်းကို ၎င်းတို့ ထုတ်ဖော်ပြသည့်အခါ သမ္မာတရားတွင်ရှိသည့် ဖြေရှင်းချက်ကို ရှာရန် မကြိုးစားကြသောကြောင့် ဘုရားသခင်က ဆုံးမပဲ့ပြင်ခြင်းကို ကျင့်သုံးရမည်ဖြစ်သည်။ ထို့ကြောင့်၊ တစ်ခါတစ်ရံ၊ သူသည် လူတို့၏ အကျည်းတန်ခြင်းနှင့် သနားဖွယ်ဖြစ်ခြင်းတို့ကို ဖော်ထုတ်လျက်၊ ၎င်းတို့အား မိမိတို့ကိုယ်ကို သိရှိစေလျက်၊ လူတို့ကို ထုတ်ဖော်ပြသည်။ ယင်းက ၎င်းတို့၏အသက်တာကို ကြီးထွားရန် ကူညီပေးသည်။ လူတို့ကို ထုတ်ဖော်ပြခြင်းတွင် မတူကွဲပြားသည့် သွယ်ဝိုက်ညွှန်းဆိုချက်နှစ်ခု ရှိ၏။ ဆိုးယုတ်သောလူတို့အတွက်၊ ထုတ်ဖော်ပြခံရခြင်းသည် ၎င်းတို့ ဖယ်ရှားရှင်းလင်းခံရသည်ဟု ဆိုလိုသည်။ သမ္မာတရားကို လက်ခံနိုင်သူတို့အတွက်၊ ထိုအရာမှာ အသိပေးချက်နှင့် သတိပေးချက်တစ်ခု ဖြစ်သည်။ ၎င်းတို့ကိုယ်၎င်းတို့ သုံးသပ်ရန်၊ မိမိတို့၏ စစ်မှန်သည့် အခြေအနေကို မြင်စေရန်၊ ထိန်းကျောင်းရခက်ပြီး မဆင်မခြင်ပြုမူခြင်းကို ရပ်တန့်စေရန် ယင်းကို ပြုလုပ်ခြင်းဖြစ်သည်။ အဘယ်ကြောင့်ဆိုသော် ဤကဲ့သို့ ဆက်လုပ်ဆောင်ခြင်းက အန္တရာယ်ရှိမည်ဖြစ်သောကြောင့် ဖြစ်သည်။ လူတို့ကို ဤသို့ထုတ်ဖော်ပြခြင်းသည် ၎င်းတို့တာဝန်ကို ထမ်းဆောင်ရာတွင် ၎င်းတို့အနေဖြင့် နားဝေတိမ်တောင်ဖြစ်ကာ အမှုမဲ့အမှတ်မဲ့ဖြစ်လာခြင်းမရှိစေရန်၊ အမှုအရာများကို အလေးအနက် သဘောထားရန် ပျက်ကွက်ခြင်းမဖြစ်စေရန်၊ ရလဒ်အနည်းငယ်ဖြင့်သာ ကျေနပ်လာကာ လက်ခံနိုင်သည့် စံနှုန်းတစ်ခုအထိ မိမိတို့တာဝန်ကို ထမ်းဆောင်ပြီးဖြစ်သည်ဟု တွေးထင်ပြီး အမှန်တွင်မူ ဘုရားသခင်၏ တောင်းဆိုချက်များနှင့် အကဲဖြတ်သည့်အခါ ၎င်းတို့ အလွန်စံမမီဖြစ်ကာ ထိုသို့ဖြစ်သည့်တိုင်၊ မိမိတို့ဘာသာ ကျေနပ်အားရကြဆဲဖြစ်၍ အဆင်ပြေနေသည်ဟု မိမိတို့ကိုယ်ကို ယုံကြည်ခြင်း မဖြစ်စေရန် ၎င်းတို့ကို အသိပေးခြင်းဖြစ်သည်။ ထိုသို့သော အခြေအနေများတွင်၊ ဘုရားသခင်သည် လူတို့ကို ဆုံးမပဲ့ပြင်လိမ့်မည်၊ သတိပေးကာ အသိပေးလိမ့်မည်။ တစ်ခါတစ်ရံ၊ ၎င်းတို့၏ အကျည်းတန်ခြင်းကို ဘုရားသခင်က ထုတ်ဖော်ပြသည်။ ယင်းမှာ အသိပေးချက်တစ်ခုအဖြစ် သိသိသာသာ အသုံးချရန်ဖြစ်သည်။ ထိုသို့သော အချိန်များတွင်၊ သင့်ကိုယ်သင် သုံးသပ်သင့်၏။ သင်၏တာဝန်ကို ဤသို့ထမ်းဆောင်ခြင်းသည် မလုံလောက်ပေ။ သင့်အတွင်းတွင် ပုန်ကန်မှုရှိ၏။ အပျက်သဘောဆောင်သော အရိပ်လက္ခဏာများစွာ ရှိ၏။ သင် လုပ်ဆောင်သည့် အရာရာတိုင်းသည် ဝတ်ကျေတမ်းကျေဖြစ်ပြီး၊ သင် နောင်တမရသေးလျှင်၊ သင် အပြစ်ပေးခံရသင့်ပေသည်။ မကြာခဏ၊ ဘုရားသခင်က သင့်ကို ပဲ့ပြင်ဆုံးမသည့်အခါ၊ သို့မဟုတ် သင့်ကို ထုတ်ဖော်ပြသည့်အခါ၊ ဤသည်မှာ သင် ဖယ်ရှားရှင်းလင်းခံရလိမ့်မည်ဟု မလွဲမသွေဆိုလိုခြင်း မဟုတ်ပေ။ ဤကိစ္စရပ်ကို မှန်ကန်စွာ ချဉ်းကပ်သင့်သည်။ သင် ဖယ်ရှားရှင်းလင်းခံရလျှင်ပင်၊ ထိုအရာကို သင် လက်ခံကာ ကျိုးနွံနာခံသင့်ပြီး၊ အမြန် သုံးသပ်ကာ နောင်တရသင့်သည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောဆွေးနွေးချက်များ၊ သမ္မာတရားကို လက်တွေ့လုပ်ဆောင်ခြင်းနှင့် ဘုရားသခင်ကို ကျိုးနွံနာခံခြင်းအားဖြင့်သာ စိတ်သဘောထားတွင် ပြောင်းလဲမှု ရရှိနိုင်သည်) ဘုရားနှုတ်ကပတ်တော်တွေကို ဖတ်ပြီးတဲ့နောက်မှာ ကျွန်တော် အရမ်းရှက်ပြီး အပြစ်ရှိသလို ခံစားရတယ်။ ဒီဘုရားနှုတ်ကပတ်တော်တွေကို အရင်က ကျွန်တော် အကြိမ်ပေါင်းများစွာ ဖတ်ခဲ့ဖူးတယ်၊ ဘုရားသခင်ရဲ့ ဖြောင့်မတ်တဲ့ စိတ်သဘောထားအကြောင်း ခဏခဏ ပြောခဲ့တယ်၊ ဘုရားသခင်က လူတွေကို သူတို့ကိုယ်သူတို့ ပိုဆင်ခြင်သုံးသပ်ပြီး နားလည်ခွင့်ပေးရင်းနဲ့ ကယ်တင်ဖို့ ထုတ်ဖော်တယ်လို့ ပြောခဲ့တယ်။ ဒါပေမဲ့ ကျွန်တော်ကိုယ်တိုင် ထုတ်ဖော်ခံရပြီး ဖြုတ်ချခံရတဲ့အခါမှာတော့ ဘုရားသခင်က ကျွန်တော့်ကို ဖယ်ရှားရှင်းလင်းချင်နေတယ်လို့ သံသယဝင်ခဲ့ပြီး ဘုရားသခင်ရဲ့ ချစ်ခြင်းမေတ္တာ ဒါမှမဟုတ် ကယ်တင်ခြင်းကို အရိပ်အယောင်လေးတောင် မမြင်ခဲ့ဘူး။ ကျွန်တော်က ကိုယ့်တာဝန်တွေကို ထမ်းဆောင်နေပုံပေါ်ပေမဲ့၊ ကျွန်တော့် စိတ်နှလုံးက ဘုရားအတွက် ပိတ်နေခဲ့တယ်။ ကျွန်တော် ယုံကြည်ခဲ့တဲ့ နှစ်ကာလတွေကို ဆင်ခြင်သုံးသပ်မိတယ်။ ကျွန်တော့်ရဲ့ မာနထောင်လွှားတဲ့သဘာဝကြောင့် အကြိမ်တော်တော်များများ ထုတ်ဖော်ခံရပြီး ဖြုတ်ချခံခဲ့ရတယ်၊ ဒါတောင်မှ ဘုရားသခင်က ကျွန်တော့်ရဲ့ ပြစ်မှားမှုတွေကြောင့် ကျွန်တော့်ကို ဖယ်ရှားရှင်းလင်းခဲ့တာမရှိဘူး၊ အဲဒီအစား ကိုယ်တော်က ညီအစ်ကိုမောင်နှမတွေရဲ့ ဖော်ထုတ်မှုနဲ့ အကူအညီတွေ၊ ပြီးတော့ ကိုယ်တော့်နှုတ်ကပတ်တော်တွေရဲ့ ဉာဏ်အလင်းပေးခြင်းနဲ့ လမ်းပြမှုကိုသုံးပြီး ကျွန်တော့်ကို ဆင်ခြင်သုံးသပ်ဖို့၊ နောင်တရဖို့၊ ပြောင်းလဲဖို့ ကူညီပေးခဲ့တယ်။ ကျွန်တော် နားလည်မှုနဲ့ ပြောင်းလဲမှုတချို့ ရရှိလာတဲ့အခါမှာ ဘုရားသခင်က ကျွန်တော့်ကို တာဝန်ထမ်းဆောင်ဖို့ နောက်ထပ်အခွင့်အရေးတစ်ခု ပေးခဲ့ပြန်တယ်။ ဘုရားသခင်ကသာ လူတွေထုတ်ဖော်ပြတဲ့ ဖောက်ပြန်ပျက်စီးမှုတွေအပေါ်မှာ အခြေခံပြီး လူတွေရဲ့အဆုံးသတ်ကို ဆုံးဖြတ်မယ်ဆိုရင် ကျွန်တော်က အပြစ်ဒဏ်ပေးခံရတာ ကြာလှပြီ၊ ဒီနေ့အထိ အသက်ရှင်ကျန်ရစ်နေမှာ မဟုတ်ဘူး။ အခုလတ်တလော ဖြုတ်ချခံရတာကလည်း သမ္မာတရားကို ကျွန်တော် လိုက်စားဖို့ ပျက်ကွက်ပြီး အန္တိခရစ်တစ်ယောက်ရဲ့ လမ်းကြောင်းကို လျှောက်ခဲ့တဲ့အပြင် အလုပ်ကို ဆိုးဆိုးရွားရွား အဖျက်အမှောင့်လုပ်ပြီး တားဆီးခဲ့လို့ပါ။ ဒီလိုကိုင်တွယ်ဖြေရှင်းတာက စည်းမျဉ်းတွေနဲ့ ကိုက်ညီပြီး ဘုရားသခင်ရဲ့ ဖြောင့်မတ်ခြင်းကို အပြည့်အဝ ထုတ်ဖော်ပြခဲ့တယ်။ ကျွန်တော်သာ အချိန်မီ ဖြုတ်ချမခံခဲ့ရရင် ကျွန်တော့်ရဲ့ မာနထောင်လွှားတဲ့ စိတ်သဘောထားကိုထောက်ရင် ကျွန်တော်ဟာ အဆုံးမှာ မကောင်းမှုအများကြီးကို ကျူးလွန်ပြီး ဘုရားသခင်ရဲ့ အပြစ်ဒဏ်ပေးတာကို ရင်ဆိုင်ခဲ့ရမှာပဲ။ ဒီလို ဖြုတ်ချခံရခြင်းမျိုးက အမှန်စင်စစ် ဘုရားသခင်ရဲ့ ကယ်တင်ခြင်းနဲ့ ကာကွယ်စောင့်ရှောက်ခြင်းပဲ ဖြစ်တယ်၊ ဘာဖြစ်လို့လဲဆိုတော့ ဒါသာမရှိခဲ့ရင် ကျွန်တော်ဟာ ကိုယ့်ကိုယ်ကိုယ် ဘယ်တော့မှ အမှန်တကယ် ဆင်ခြင်သုံးသပ်မိခဲ့မှာ၊ နားလည်ခဲ့မှာ မဟုတ်ဘူး၊ ကျွန်တော်လျှောက်လှမ်းခဲ့တဲ့ မှားယွင်းတဲ့လမ်းကြောင်းကိုလည်း ဆင်ခြင်သုံးသပ်မိခဲ့မှာ မဟုတ်လို့ပဲ။ ဒါနဲ့ ကျွန်တော် ဒူးထောက်ပြီး ဘုရားသခင်ဆီကို ဆုတောင်းခဲ့တယ်၊ “ဘုရားသခင်၊ ကျွန်တော် သတိထားဆက်ဆံပြီး အထင်လွဲတဲ့ အခြေအနေမှာ အသက်မရှင်ချင်တော့ပါဘူး၊ ကျွန်တော် နောင်တရချင်ပါတယ်၊ ကိုယ့်တာဝန်တွေကို ကောင်းကောင်းမွန်မွန် ထမ်းဆောင်ချင်ပါတယ်၊ ကိုယ်တော် လမ်းပြတော်မူပါ၊ ပို့ဆောင်တော်မူပါလို့ပဲ ကျွန်တော် တောင်းလျှောက်ပါတယ်” လို့ပေါ့။

ကျွန်တော် ဆုတောင်းပြီးတဲ့နောက်မှာ ဘုရားသခင်ရဲ့ နှုတ်ကပတ်တော်တချို့ကို ဖတ်ခဲ့တယ်။ “သင်ကိုယ်တိုင်၏ အတွေးများ၊ ထင်မြင်ချက်များက မည်သည့်အရာဖြစ်ပါစေ ၎င်းတို့သည် မှန်ကန်သည်၊ လုပ်ဆောင်သင့်သည့် နည်းလမ်းများဖြစ်သည်ဟု သင်က ကြောင်းကျိုးမမြင်ဘဲ ဆုံးဖြတ်လျှင် ဤသည်မှာ မာနထောင်လွှားခြင်း၊ မိမိကိုယ်ကို အမှန်ထင်ခြင်းဖြစ်သည်။ သင့်တွင် သင်မှန်ကန်သည်ဟု ခံစားရသော အယူအဆများ၊ ထင်မြင်ချက်များရှိသော်လည်း သင့်ကိုယ်သင် အပြည့်အဝ ယုံကြည်ခြင်းမရှိဘဲ ရှာဖွေခြင်းနှင့် မိတ်သဟာယတို့မှတစ်ဆင့် အတည်ပြုနိုင်လျှင် ဤသည်မှာ မိမိကိုယ်ကို မှန်သည်ဟု ယူမှတ်မှု မရှိခြင်း၏ အဓိပ္ပာယ်ဖြစ်သည်။ မလုပ်ဆောင်မီတွင် လူတိုင်း၏ ပံ့ပိုးခြင်းနှင့် အသိအမှတ်ပြုခြင်းကို စောင့်ခြင်းသည် အမှုအရာများကို လုပ်ဆောင်ရာတွင် ကျိုးကြောင်းသင့်သောနည်းလမ်းဖြစ်သည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောဆွေးနွေးချက်များ၊ ဘုရားသခင်၏ ရှေ့မှောက်၌ မကြာခဏ အသက်ရှင်ခြင်းသည်သာလျှင် အကြင်သူသည် သူနှင့် ပုံမှန်ဆက်ဆံရေးကို ရရှိနိုင်သည်) “ပြဿနာတစ်ခု သင် တွေ့မြင်ပြီးဖြစ်သည်ကို သေချာပြီး ဤပြဿနာကို ဖြေရှင်းသင့်သည်၊ မဟုတ်လျှင် အလုပ်ကို နှောင့်နှေးစေလိမ့်မည်ဖြစ်သည်ဟု သင့် စိတ်နှလုံးတွင် နားလည်သည့်တိုင် သင်သည် စည်းမျဉ်းများကို လိုက်နာစောင့်ထိန်းနိုင်ခြင်း မရှိသကဲ့သို့ အခြားလူတို့အား စိတ်အနှောင့်အယှက်ပေးမိမည်ကို စိုးရွံ့လျှင် မည်သည့် ပြဿနာက ထင်ရှားနေသနည်း။ အဘယ်ကြောင့် စည်းမျဉ်းများကို လိုက်နာစောင့်ထိန်းရန် သင် စိုးရွံ့သနည်း။ ဤသည်မှာ အရေးကြီးသော သဘာဝတစ်ခု၏ ပြဿနာတစ်ခုဖြစ်သည်။ ပြီးလျှင် ဤသည်မှာ သမ္မာတရားကို သင် ချစ်မချစ်၊ သင့်တွင် တရားမျှတစိတ် ရှိမရှိတို့နှင့် သက်ဆိုင်သည်။ သင်၏ ထင်မြင်ချက်သည် မှန်ကန်ခြင်းရှိမရှိကို သင်မသိလျှင်ပင် သင်၏ ထင်မြင်ချက်ကို ထုတ်ပြောသင့်သည်။ သင့်တွင် ထင်မြင်ချက်၊ သို့မဟုတ် စိတ်ကူးတစ်ခုရှိလျှင် ပြောဆိုသင့်သည်။ အခြားလူတို့အား အကဲဖြတ်ခွင့်ပေးသင့်သည်။ ဤသို့လုပ်ဆောင်ရာတွင် သင့်အတွက် အကျိုးများရှိလိမ့်မည်ဖြစ်ပြီး ပြဿနာကို ဖြေရှင်းရာတွင် အထောက်အကူဖြစ်လိမ့်မည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောဆွေးနွေးချက်များ၊ လူများ အမှန်တကယ် အသက်ရှင်နေထိုင်သည့်အရာ) ဘုရားသခင်ရဲ့ နှုတ်ကပတ်တော်တွေကို အသေအချာ တွေးဆပြီးတဲ့နောက်မှာ ကျွန်တော် နားလည်သွားတယ်။ မာနထောင်လွှားတဲ့ စိတ်သဘောထားအပေါ် အခြေခံပြီး တခြားသူတွေကို ဘောင်ခတ်တာ၊ ရာထူးအဆင့်အတန်းကို အခွင့်ကောင်းယူတာက ဘုရားအိမ်တော်ရဲ့ အကျိုးစီးပွားကို ကာကွယ်ဖို့ သမ္မာတရားကို လက်တွေ့လုပ်ဆောင်တာနဲ့ မတူဘူး။ မာနထောင်လွှားခြင်းနဲ့ ကိုယ့်ကိုယ်ကို မှန်တယ်လို့ ယူမှတ်ခြင်းတွေမှာ ကိစ္စတွေကို သမ္မာတရား စည်းမျဉ်းတွေ မရှာဘဲ လုပ်ဆောင်တာ၊ ကိုယ့်ရဲ့အမြင်ကိုပဲ အမြဲ ဖက်တွယ်ထားပြီး တခြားသူတွေရဲ့ အကြံပြုချက်တွေကို လက်မခံတာ၊ ကိုယ့်လုပ်ရပ်တွေက သမ္မာတရားနဲ့ မကိုက်ညီမှန်း အပြည့်အဝ သိနေပေမဲ့ ကိုယ်ပြောတာကိုပဲ တခြားလူတွေကို နားထောင်စေချင်တာ၊ အရာရာကို ကိုယ့်အတွေးနဲ့ အယူအဆတွေအတိုင်း လုပ်တာ၊ ဘုရားသခင် အိမ်တော်ရဲ့ အကျိုးစီးပွားကို နည်းနည်းလေးတောင် ထည့်မစဉ်းစားတာတွေ ပါဝင်တယ်။ ဒါဟာ မာနထောင်လွှားခြင်း၊ ကိုယ့်ကိုယ်ကိုယ် မှန်တယ်လို့ ယူမှတ်ခြင်းနဲ့ ဩဇာအာဏာပြချင်တဲ့ ရည်ရွယ်ချက်ပဲ။ ဥပမာအနေနဲ့ ကျွန်တော် ခေါင်းဆောင်လုပ်ခဲ့တုန်းက အရာရာမှာ ကျွန်တော်ပဲ ဦးဆောင်ခဲ့တယ်။ တခြားသူတွေနဲ့ ပူးပေါင်းဆောင်ရွက်တာ၊ ဆွေးနွေးတာလုံးဝ မရှိခဲ့ဘူး၊ သူတို့ကို ကြားဝင်စွက်ဖက်ခွင့်မပြုခဲ့ဘူး။ တခြားသူတွေက ကျွန်တော့်ရဲ့ အတွေးအခေါ်တွေ၊ ရည်ရွယ်ချက်တွေအပေါ် လိုက်နာတာကို အမြဲတမ်း လိုချင်ခဲ့တယ်၊ ညီအစ်ကိုမောင်နှမတွေဆီက ကျိုးကြောင်းဆီလျော်တဲ့ အကြံပြုချက်တွေကိုလည်း ဘယ်တော့မှ လက်မခံခဲ့ဘူး။ ဒါဟာ မာနထောင်လွှားတာနဲ့ ကိုယ့်ကိုယ်ကိုယ် မှန်တယ်လို့ ယူမှတ်တာပဲ။ တစ်စုံတစ်ယောက်က စည်းမျဉ်းတွေကို ချိုးဖောက်ပြီး အသင်းတော်အလုပ်ကို တားဆီးတဲ့အရာတစ်ခု လုပ်နေတာကို ကျွန်တော်မြင်ရင် ဒါဟာ ကျွန်တော့်တာဝန် ဟုတ်သည်ဖြစ်စေ၊ မဟုတ်သည်ဖြစ်စေ၊ အဲဒီလူဟာ ကျွန်တော် ကြီးကြပ်ရတဲ့သူ ဟုတ်သည်ဖြစ်စေ၊ မဟုတ်သည်ဖြစ်စေ၊ ကျွန်တော်က သူတို့ကို ဖော်ထုတ်ပြီး ကူညီပေးသင့်တယ်။ ဒါဟာ ဘုရားအိမ်တော်ရဲ့ အကျိုးစီးပွားကို ကာကွယ်နေတာဖြစ်ပြီး တရားမျှတစိတ်ရှိတာကို ပြနေတာပဲ။ ဒါဟာ မာနထောင်လွှားတာ ဒါမှမဟုတ် ကိုယ့်ကိုယ်ကိုယ် မှန်တယ်လို့ ယူမှတ်တာ မဟုတ်ဘူး။ ဘုရားသခင်က လူတစ်ယောက်ရဲ့ လုပ်ရပ်တွေနောက်ကွယ်က ရည်ရွယ်ချက်တွေကို ကြည့်တယ်၊ ခေါင်းဆောင်တွေက အစီအစဉ်တွေ ပြုလုပ်ပြီးသည်ဖြစ်စေ၊ မပြုလုပ်ပြီးသည်ဖြစ်စေ အသင်းတော်အလုပ်နဲ့ ဘုရားအိမ်တော်ရဲ့ အကျိုးစီးပွားနဲ့ သက်ဆိုင်တဲ့ကိစ္စတစ်ခုခုဖြစ်နေသရွေ့ ဒီအရာတွေကို ကာကွယ်ဖို့ လူတိုင်းမှာ တာဝန်ရှိတယ်။ အဲဒီလိုလူကပဲ ဘုရားအိမ်တော်နဲ့ တကယ် သက်ဆိုင်တယ်။ ဒီလို သဘောပေါက်သွားတော့ ကျွန်တော် ညီအစ်မလီရှင်းဆီ သွားပြီး သူ့ရဲ့ပြဿနာတွေကို ထောက်ပြဖို့၊ သူ့တာဝန်တွေမှာ ဘယ်လိုအခက်အခဲတွေ ရင်ဆိုင်နေရလဲဆိုတာကို နားလည်ပေးဖို့ မိတ်သဟာယဖွဲ့ခဲ့တယ်။ ကျွန်တော်တို့ရဲ့ မိတ်သဟာယဖွဲ့ခြင်းကြောင့် သူ့ရဲ့အခြေအနေက တော်တော်လေး တိုးတက်လာခဲ့တယ်။ တစ်ခါမှာ လီရှင်းက မယုံကြည်သူတစ်ယောက်ကို ရှင်းလင်းပစ်ဖို့ စုစည်းထားတဲ့ အချက်အလက်တချို့ကို မှားယွင်းစွာ အမျိုးအစားခွဲခြားထားတာကို ကျွန်တော်သတိထားမိတယ်၊ ဒါနဲ့ သက်ဆိုင်ရာ ဘုရားသခင်ရဲ့ နှုတ်ကပတ်တော်တွေနဲ့ စည်းမျဉ်းတွေကို ထုတ်ပြီး သူနဲ့ မိတ်သဟာယဖွဲ့ခဲ့တယ်။ မိတ်သဟာယဖွဲ့ပြီးတဲ့နောက်မှာ သူလည်း စည်းမျဉ်းတချို့ကို နားလည်သွားနိုင်ခဲ့တယ်။ ကျွန်တော့်ရဲ့ သိနားလည်မှုနဲ့ ကျွန်တော် ပြုလုပ်ခဲ့တဲ့ ပြောင်းလဲမှုအားလုံးက ဘုရားသခင်ရဲ့ နှုတ်ကပတ်တော်တွေရဲ့ လမ်းညွှန်မှုနဲ့ ဥိးဆောင်မှုကြောင့်ပါပဲ။ ဘုရားသခင်ကို ကျေးဇူးတင်ပါတယ်။


၁၂။ မိဘများ၏ ကြင်နာမှုကို မည်သို့ သဘောထားရမည်နည်း

စူးဝေ၊ တရုတ်နိုင်ငံ

ငယ်ငယ်ကတည်းက ကျွန်မတို့မိသားစုက တော်တော်လေး ဆင်းရဲခဲ့တယ်။ ဆွေမျိုးတွေနဲ့ မိတ်ဆွေတွေက ကျွန်မတို့ကို အထင်သေးကြတယ်၊ အဖိုးအဖွားတွေကတောင် ကျွန်မတို့ကို ပစ်ပယ်ခဲ့ကြတယ်။ အမေက ကျွန်မကို ခဏခဏ နားပူနားဆာလုပ်ပြီး ပြောတယ်၊ “သမီး စာကြိုးစားရမယ်၊ မိသားစုအတွက် ဂုဏ်ဆောင်ရမယ်” တဲ့။ ကျွန်မက အမေ့စကားကို နှလုံးသွင်းထားခဲ့တယ်၊ စာကိုကြိုးစားသင်ယူခဲ့ပြီး အတန်းထဲမှာ အမြဲတမ်း ထိပ်ဆုံးအဆင့်တွေမှာပဲ ရှိခဲ့တယ်။ ဒါပေမဲ့ နောက်ပိုင်းမှာ ကားမတော်တဆမှုနဲ့ တခြားမတော်တဆမှုတွေဖြစ်ပြီး ခွဲစိတ်မှု သုံးကြိမ်လုပ်ခဲ့ရတယ်။ ကျွန်မ ခွဲစိတ်မှုလုပ်ရတဲ့အခါတိုင်း မိသားစုက အရမ်းကို စိတ်ပူခဲ့ကြတယ်၊ တစ်ခါတလေဆို အမေက ညည်းတတ်တယ်၊ ကျွန်မခွဲစိတ်တာတွေအတွက် ပိုက်ဆံတွေသာ မကုန်ခဲ့ရင် ကျွန်မတို့မိသားစု ဒီလောက်ထိ ဆင်းရဲမှာ မဟုတ်ဘူးတဲ့လေ။ အထက်တန်းကျောင်းဝင်ခွင့်စာမေးပွဲဖြေပြီးနောက်မှာ နာမည်ကြီး အထက်တန်းကျောင်းတစ်ကျောင်းကို ကျွန်မ အောင်အောင်မြင်မြင်နဲ့ တက်ခွင့်ရခဲ့တယ်။ မိသားစုရဲ့ဝန်ကို လျှော့ချပေးဖို့ စာဆက်မသင်တော့ဘဲ အလုပ်စောစောထွက်လုပ်ပြီး ပိုက်ဆံရှာဖို့ ကျွန်မ အကြိမ်တော်တော်များများ စဉ်းစားခဲ့ပေမဲ့ မိဘတွေက သဘောမတူဘဲ စာကိုပဲ အာရုံစိုက်ဖို့ အားပေးခဲ့ကြတယ်။ ကျွန်မ အရမ်းကို စိတ်ထိမိသွားပြီး ကြီးလာရင် သူတို့ကို ကောင်းကောင်း ပြန်ပြီးကျေးဇူးဆပ်မယ်လို့ ဆုံးဖြတ်လိုက်တယ်။ နောက်ပိုင်းမှာ ကျွန်မရဲ့ ပညာရေးခရီးက ချောချောမွေ့မွေ့ ဖြစ်သွားခဲ့ပြီး တက္ကသိုလ်ဝင်ခွင့်စာမေးပွဲဖြေပြီးနောက်မှာ ပထမတန်းစား တက္ကသိုလ်တစ်ခုကို အလွယ်တကူပဲ ဝင်ခွင့်ရခဲ့တယ်။ အဲဒီနောက်မှာတော့ နာမည်ကြီး တက္ကသိုလ်တစ်ခုမှာ ဘွဲ့လွန်ကျောင်းဆက်တက်ခဲ့တယ်။ အဲဒီအချိန်တုန်းက ကျွန်မတို့မိသားစုရဲ့ ငွေရေးကြေးရေးအခြေအနေက အရမ်းကို ဆိုးရွားနေခဲ့တယ်၊ မိဘတွေက ခဏခဏ နေမကောင်းဖြစ်ပြီး အလုပ်ကြမ်းတွေ မလုပ်နိုင်ကြဘူး၊ ပြီးတော့ ကျွန်မတို့မိသားစုက အမြဲတမ်း အကြွေးတင်နေခဲ့တယ်။ နှစ်တိုင်း တရုတ်နှစ်သစ်ကူးအတွက် အိမ်ပြန်ရောက်တဲ့အခါတိုင်း ကျွန်မတို့ သူငယ်ချင်းတွေ၊ ဆွေမျိုးတွေဆီမှာ အကြွေးဘယ်လောက်တင်နေသေးလဲဆိုတာ အမေ့ကို ကျွန်မက မေးတာပေါ့။ မိသားစုကိုထောက်ပံ့ဖို့နဲ့ ကျွန်မရဲ့ တက္ကသိုလ်ပညာရေးအတွက် အဖေက အလုပ်နှစ်ခုလုပ်နေရပြီး နှစ်ခုလုံးက ပင်ပင်ပန်းပန်းလုပ်ရတဲ့ အလုပ်ကြမ်းတွေချည်းပဲလို့ အမေပြောတာကိုလည်း တစ်ခါတလေ ကြားရတယ်။ နေ့တိုင်း အလုပ်သွားရင် အဝတ်ခြောက်ခြောက်နဲ့သွားပြီး ပြန်လာရင် ရွှဲနစ်နေတာပဲတဲ့။ မိသားစုကို စိတ်မပျက်စေဖို့နဲ့ ဘယ်တော့မှ ကျေးဇူးမကန်းဖို့ ကျွန်မကို သူက ပြောရှာတယ်။ အမေက ဒီလိုပြောတာကို ကြားတော့ ညသန်းခေါင်ယံ စောင်အောက်မှာ တိတ်တိတ်လေး ငိုခဲ့တယ်၊ ကျွန်မ ကိုယ့်ဘာသာကိုယ် တွေးမိတယ်၊ “ငါ အလုပ်စလုပ်တာနဲ့ လတိုင်း ငါ့လစာထဲက တစ်စိတ်တစ်ပိုင်းကို မိဘတွေကို ပေးမယ်၊ ဒါမှ သူတို့ ကောင်းကောင်းမွန်မွန် နေထိုင်နိုင်မှာ” လို့ပေါ့။

ဘွဲ့ရပြီး အလုပ်စလုပ်တဲ့ ဒုတိယလမှာပဲ နောက်ဆုံးသောကာလ ဘုရားသခင်ရဲ့ အမှုတော်ကို ကျွန်မ လက်ခံခဲ့တယ်။ ဘုရားနှုတ်ကပတ်တော်တွေကနေတစ်ဆင့် ကျွန်မတို့ထဲက အသက်ဟာ ဘုရားသခင်ဆီက လာတာဖြစ်ပြီး သက်ရှိတွေအနေနဲ့ လူသားတွေဟာ ကိုယ်တော့်ကို ဝတ်ပြုကိုးကွယ်သင့်တယ်ဆိုတာကို ကျွန်မ နားလည်လာခဲ့တယ်။ ဘုရားနှုတ်ကပတ်တော်တွေရဲ့ ရေလောင်းမှုကို ခံရတဲ့အခါ ကိုယ်တော့်နှုတ်ကပတ်တော်တွေကို ဖတ်ဖို့နဲ့ သမ္မာတရားကို လိုက်စားဖို့ အချိန်ပိုပေးသင့်တယ်လို့ ကျွန်မ ပိုပြီးခံစားလာရတယ်။ ဒါနဲ့ ကျွန်မရဲ့အလုပ်ကို ကိုယ့်သဘောနဲ့ကိုယ် စွန့်လွှတ်ပြီး အသင်းတော်မှာ တာဝန်ထမ်းဆောင်ဖို့ ရွေးချယ်ခဲ့တယ်။ တစ်ခါတလေတော့ မိဘတွေကို သူတို့ရဲ့လုပ်ငန်းခွင်မှာ သွားတွေ့ဖြစ်တယ်။ သူတို့ရဲ့ဖြူဖွေးနေတဲ့ ဆံပင်တွေကို တွေ့တိုင်း ကျွန်မ ရင်ထဲမှာ နာကျင်မိတယ်၊ နောက်ပြီး ကျွန်မ သူတို့ကို ထောက်ပံ့ဖို့ အလုပ်မလုပ်၊ ပိုက်ဆံမရှာလို့ သူတို့ကို ကျွန်မ စိတ်ပျက်စေခဲ့ပြီလို့တွေးပြီး အရမ်းကို အပြစ်ရှိသလို ခံစားရတယ်။ သူတို့ကို သွားတွေ့တိုင်း စိတ်နှလုံးထဲမှာ ခံစားနေရတဲ့ အကြွေးတင်စိတ်ကို ပြေပျောက်အောင် ကြိုးစားတဲ့အနေနဲ့ သူတို့အတွက် ပစ္စည်းတချို့ ဒါမှမဟုတ် ဖြည့်စွက်စာတွေ ဝယ်သွားတတ်တယ်။ ၂၀၂၁ ခုနှစ်မှာ ကျွန်မပါဝင်တဲ့ အသင်းတော်မှာ နှိမ်နင်းမှုကြီးတစ်ခု ဖြစ်ခဲ့ပြီး၊ ကျွန်မလည်း ရဲလိုက်ဖမ်းတာ ခံခဲ့ရတာပေါ့။ ဘုရားသခင်ရဲ့ စောင့်ရှောက်မှုကြောင့် ကျွန်မ အဖမ်းမခံခဲ့ရပေမဲ့ မိသားစုနဲ့တော့ လုံးဝ အဆက်အသွယ်လုပ်လို့ မရတော့ဘူး။ ကျွန်မမိဘတွေက ကျွန်မနဲ့ ဆက်သွယ်လို့မရတဲ့အခါမှာ စိတ်ပူနေမှာ သေချာတယ်ဆိုတာကို တွေးမိတဲ့အခါ၊ ကျွန်မ အရမ်းကို အပြစ်ရှိသလို ခံစားရပြီး တွေးမိတယ်၊ “ငါ ငယ်ငယ်တုန်းက မတော်တဆမှုတွေ အများကြီးဖြစ်ခဲ့တယ်၊ ငါ့မိဘတွေဆိုရင် ငါ့အတွက် အရမ်းကို စိတ်ပူခဲ့ကြတယ်။ ဒီအရွယ်ရောက်အောင် သူတို့ ငါ့ကို ပင်ပင်ပန်းပန်းနဲ့ ပြုစုပျိုးထောင်ခဲ့ရတာ လုံးဝ လွယ်ခဲ့တာမဟုတ်ဘူး။ အခုကျတော့ သူတို့ကို ထောက်ပံ့ဖို့ ပိုက်ဆံကောင်းကောင်း မရှာပေးနိုင်တဲ့အပြင် သူတို့ကို ငါ့အတွက် စိုးရိမ်ပူပန်အောင်ပါ လုပ်နေမိတယ်။ ငါဟာ တကယ်ကို သားသမီးဝတ်မကျေတဲ့သူပဲ” လို့ပေါ့။ ကျွန်မရဲ့ နှလုံးသားက ဝမ်းနည်းမှုနဲ့ နာကျင်နေခဲ့တယ်၊ ကျွန်မမိဘတွေကို တွေးမိတိုင်း ငိုချင်ခဲ့တယ်။ ဘုရားနှုတ်ကပတ်တော်တွေကိုလည်း ဖတ်လို့မဝင်တော့ဘူး၊ ညီအစ်ကိုမောင်နှမတွေ မိတ်သဟာယပြုတာကိုလည်း နားမဝင်တော့ဘူး။ ကျွန်မမိဘတွေနဲ့ သက်တူရွယ်တူ ညီအစ်ကိုမောင်နှမတွေကို တွေ့လိုက်တိုင်း ကိုယ့်မိဘတွေကို တွေးမိတယ်၊ “သူတို့ အသက်ကြီးလာနေကြပြီ၊ ကျန်းမာရေးလည်း သိပ်မကောင်းဘူး။ သူတို့ အခု ဘယ်လိုများနေကြမလဲ မသိဘူး။ နေမကောင်းဖြစ်ရင်ရော ဆေးကုဖို့ ပိုက်ဆံရှိကြပါ့မလား” လို့ပေါ့။ ကျွန်မ တာဝန်ထမ်းဆောင်နေတုန်းပဲဖြစ်ပေမဲ့၊ ကျွန်မရဲ့ စိတ်နှလုံးက ကျွန်မမိဘတွေအတွက် အမြဲတမ်း စိုးရိမ်နေခဲ့ပြီး၊ ကျွန်မ တာဝန်မှာ ဝတ်ကျေတမ်းကျေပဲ လုပ်နေခဲ့တယ်၊ တစ်ခုခု စိတ်တိုင်းမကျဖြစ်တဲ့အခါတိုင်း အိမ်ပြန်ဖို့ပဲ စဉ်းစားမိတယ်။ ဒါပေမဲ့ အိမ်ပြန်ရင် အဖမ်းခံရမှာကို တွေးမိတဲ့အခါကျတော့ ပြန်မသွားရဲခဲ့ဘူး။ ဒါနဲ့ ချစ်ခင်တွယ်တာမှုရဲ့ ဘောင်ခတ်တာကို မခံရအောင် ကာကွယ်ပေးဖို့ ဘုရားသခင်ဆီ တောင်းလျှောက်ပြီး ဆုတောင်းခဲ့တယ်။

တစ်နေ့မှာ ဘုရားနှုတ်ကပတ်တော် နှစ်ပိုဒ်ကို ကျွန်မဖတ်လိုက်ရပြီး ကိုယ့်ပြဿနာအပေါ် နားလည်မှုတချို့ ရခဲ့တယ်။ အနန္တတန်ခိုးရှင် ဘုရားသခင် ပြောသည်မှာ “တရုတ်ရိုးရာယဉ်ကျေးမှု၏ ပုံစံသွင်းခြင်းကြောင့် တရုတ်လူမျိုးများ၏ ရိုးရာအယူအဆများတွင် ၎င်းတို့က မိမိ၏မိဘများအပေါ်တွင် သားသမီးဝတ်ကို လိုက်နာစောင့်ထိန်းရမည်၊ သားသမီးဝတ်ကို လိုက်နာစောင့်ထိန်းခြင်း မရှိသူမည်သူမဆိုသည် သားသမီးဝတ် မကျေပွန်သောသားသမီးဖြစ်သည်ဟု ယုံကြည်ကြသည်။ လူတို့သည် ကလေးဘဝကတည်းက ဤအယူအဆများဖြင့် သွတ်သွင်းခြင်းခံခဲ့ရသည်။ အိမ်ထောင်စုတိုင်းနီးပါးတွင် သွန်သင်ပေးကြပြီး ကျောင်းတိုင်းနှင့် လူ့အဖွဲ့အစည်းတစ်ခုလုံး၌ပါ သွန်သင်ပေးကြ၏။ လူတစ်ယောက်၏ ခေါင်းထဲတွင် ဤသို့သောအရာများ ပြည့်နေသောအခါ သူသည် ‘သားသမီးဝတ်က ဘယ်အရာမဆိုထက် ပိုအရေးကြီးတယ်။ ငါက မလိုက်နာဘူးဆိုရင် လူကောင်းဖြစ်မှာမဟုတ်ဘူး။ သားသမီးဝတ် မကျေပွန်တဲ့ကလေးဖြစ်ပြီး လူ့အဖွဲ့အစည်းက လူသိရှင်ကြား စွပ်စွဲရှုတ်ချတာကို ခံရမှာပဲ။ ငါက အသိတရားမရှိတဲ့သူဖြစ်မှာပဲ’ ဟု ထင်မြင်သည်။ ဤအမြင်မှာ မှန်ကန်သလော။ လူတို့သည် ဘုရားသခင်က ဖော်ပြသော အလွန်များသည့် သမ္မာတရားများကို မြင်ကြပြီးဖြစ်သည်။ မိဘများကို သားသမီးဝတ်ကျေပွန်ရမည်ဟု ဘုရားသခင်က တောင်းဆိုခဲ့သလော။ ဤသည်မှာ ဘုရားသခင်ကို ယုံကြည်သူများက နားလည်ရမည်ဖြစ်သော သမ္မာတရားများထဲမှ တစ်ခုဖြစ်သလော။ မဟုတ်ပေ။ ဘုရားသခင်သည် အချို့သော စည်းမျဉ်းများကိုသာ မိတ်သဟာယဖွဲ့ခဲ့သည်။ လူတို့သည် အခြားလူများကို မည်သည့်စည်းမျဉ်းနှင့် ဆက်ဆံရန် ဘုရားနှုတ်ကပတ်တော်များက တောင်းဆိုသနည်း။ ဘုရားသခင်ချစ်သောအရာကို ချစ်ပြီး ဘုရားသခင် မုန်းသောအရာကို မုန်းလော့။ ဤသည်မှာ လူတို့ စောင့်ထိန်းလိုက်နာသင့်သည့် စည်းမျဉ်းဖြစ်၏။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောဆွေးနွေးချက်များ၊ မိမိ၏ကိုယ်ပိုင် မှားယွင်းသောအမြင်များကို သိကျွမ်းခြင်းဖြင့်သာ အမှန်တကယ် ပြောင်းလဲနိုင်သည်) “သင့်မိဘများ၏ မျှော်မှန်းချက်များမှ မည်သည့် သွန်သင်လေ့ကျင့်ပေးမှုမျိုးကို သင် ရရှိသနည်း။ (စာမေးပွဲများတွင် အမှတ်ကောင်းကောင်း ရရှိရန်နှင့် အောင်မြင်သည့် အနာဂတ်တစ်ခု ရှိရန်ဖြစ်ပါသည်။) သင့်အနေဖြင့် အလားအလာရှိကြောင်း ပြရမည်၊ သင့်မိခင်၏ ချစ်ခြင်းမေတ္တာ၊ သူ၏ ကြိုးစားလုပ်ဆောင်မှုနှင့် စွန့်လွှတ်စတေးမှုများနှင့်လျော်ညီအောင် နေရမည်ဖြစ်ပြီး သင့်မိဘများ၏ မျှော်မှန်းချက်များကို ဖြည့်ဆည်းကာ ၎င်းတို့ကို စိတ်ပျက်အောင် မလုပ်ရပေ။ ၎င်းတို့က သင့်ကို အလွန်ချစ်ကြသည်၊ သင့်အတွက် အရာရာ ပေးဆပ်ထားပြီးဖြစ်ကာ ၎င်းတို့၏ ဘဝတစ်ခုလုံးပေး၍ သင့်အတွက် အရာရာ လုပ်ဆောင်နေကြသည်။ ထို့ကြောင့် ၎င်းတို့၏ အားလုံးသော စွန့်လွှတ်စတေးမှုများ၊ ၎င်းတို့၏ သွန်သင်လေ့ကျင့်ပေးမှုနှင့် ၎င်းတို့၏ ချစ်ခြင်းမေတ္တာသည်ပင်လျှင် မည်သည့်အရာ ဖြစ်လာပြီနည်း။ သင် ပြန်ဆပ်ရမည့် တစ်စုံတစ်ရာ ဖြစ်လာပြီး တစ်ချိန်တည်းတွင် သင်၏ ဝန်ထုပ်ဖြစ်လာပေသည်။ ဤသည်မှာ ဝန်ထုပ်ဖြစ်လာပုံ ဖြစ်သည်။ မိဘများက ဤအရာများကို ပင်ကို အသိစိတ်ဖြင့်၊ ချစ်ခြင်းမေတ္တာကြောင့် လုပ်ဆောင်သည်ဖြစ်စေ၊ လူ့အဖွဲ့အစည်းဆိုင်ရာ မလုပ်မဖြစ် ဝတ္တရားကြောင့် လုပ်ဆောင်သည်ဖြစ်စေ အဆုံးတွင် သင့်ကို သွန်သင်လေ့ကျင့်ပေးပြီး ဆက်ဆံရန် ဤနည်းလမ်းများကို အသုံးပြုခြင်းနှင့် သင့်အထဲသို့ ဤအယူအဆမျိုးစုံ သွတ်သွင်းခြင်းသည်ပင်လျှင် သင်၏ စိတ်ဝိညာဉ်ကို လွတ်လပ်မှု၊ လွတ်မြောက်မှု၊ ကိုယ်စိတ်ချမ်းသာခြင်း သို့မဟုတ် ဝမ်းမြောက်ခြင်း မဆောင်ကြဉ်းပေးချေ။ ယင်းတို့က သင့်ထံ မည်သည့်အရာ ဆောင်ကြဉ်းပေးသနည်း။ ဖိအား ဖြစ်သည်၊ အကြောက်တရား ဖြစ်သည်၊ သင့် အသိစိတ်နှင့်ဆိုင်သော ရှုတ်ချခြင်းနှင့် စိုးရိမ်ပူပန်မှုတို့ ဖြစ်ပေသည်။ အခြားမည်သည့်အရာ ရှိသေးသနည်း။ (အချုပ်အနှောင်များနှင့် ကန့်သတ်ချုပ်ချယ်မှုများ ဖြစ်ပါသည်။) အချုပ်အနှောင်များနှင့် ကန့်သတ်ချုပ်ချယ်မှုများဖြစ်၏။ ထို့အပြင် သင်၏ မိဘများထံမှ ထိုသို့သော မျှော်မှန်းချက်များအောက်တွင် ၎င်းတို့၏ မျှော်လင့်ချက်များအတွက် သင် အသက်မရှင်ဘဲ မနေနိုင်ပေ။ ၎င်းတို့၏ မျှော်မှန်းချက်များကို ပြည့်မီရန်အလို့ငှာ၊ ၎င်းတို့၏ မျှော်မှန်းချက်များကို မပျက်ကွက်ရန်အလို့ငှာနှင့် ၎င်းတို့အနေဖြင့် သင့်အပေါ် မျှော်လင့်ချက် မဆုံးရှုံးစေရန်အလို့ငှာ ဘာသာရပ်တိုင်းကို နေ့စဉ် ကြိုးကြိုးစားစားနှင့် ကျေကျေပွန်ပွန် လေ့လာကာ လုပ်ဆောင်ရန် ၎င်းတို့ စေခိုင်းသည့်အရာတိုင်းကို သင် လုပ်ဆောင်ပေသည်။” (နှုတ်ကပတ်တော်၊ အတွဲ (၆)၊ သမ္မာတရားကို လိုက်စားခြင်းနှင့် စပ်လျဉ်း၍၊ သမ္မာတရားကို လိုက်စားရန်နည်းလမ်း (၁၆)) ဘုရားသခင်က ကျွန်မရဲ့ အခြေအနေအတိအကျကို ဖော်ထုတ်ခဲ့တယ်။ ကျွန်မငယ်ငယ်ကတည်းက ကျွန်မအတွက် မိဘတွေက အများကြီး ပေးဆပ်ခဲ့ရတယ်၊ ကြီးလာရင် ကျေးဇူးမကန်းရဘူးလို့ အမေက သင်ပေးခဲ့တယ်။ ကျွန်မတို့မိသားစု ဆင်းရဲနေတာတောင်မှ မိဘတွေက ကျွန်မရဲ့ပညာရေးကို ဆက်ပြီး ထောက်ပံ့ခဲ့တယ်၊ ဒါကြောင့် နောင်တစ်ချိန်မှာ သူတို့ကို ကောင်းကောင်းမွန်မွန် ကျေးဇူးဆပ်ရမယ်၊ ကိုယ့်အခြေအမြစ်ကို မမေ့ရဘူးလို့ ဆွေမျိုးတွေနဲ့ အိမ်နီးချင်းတွေကလည်း ခဏခဏ ပြောကြတယ်။ ကျွန်မအတွက် မိဘတွေရဲ့ စွန့်လွှတ်မှုတွေကို ကျွန်မလည်း မြင်ခဲ့ရတယ်။ ကျွန်မငယ်ငယ်က မတော်တဆ သုံးလေးခါဖြစ်ခဲ့တော့ ကျွန်မမိဘတွေက ကျွန်မရဲ့ ခွဲစိတ်မှုတွေအတွက် ပိုက်ဆံရှာရင်းနဲ့ ဆံပင်တွေဖြူတဲ့အထိ စိတ်ပူခဲ့ကြတယ်။ ကျွန်မပညာရေးကို ထောက်ပံ့ဖို့ လိုအပ်တဲ့ ရန်ပုံငွေတွေရအောင် သူတို့ နေရာအနှံ့ကိုလည်း သွားခဲ့ကြတယ်။ ဒါကြောင့် မိသားစု၊ ဆွေမျိုးတွေ၊ သူငယ်ချင်းတွေဆီက ပညာရေးနဲ့ သွန်သင်ဆုံးမမှုတွေကို ကျွန်မ တုံ့ဆိုင်းမနေဘဲ စိတ်နှလုံးအကြွင်းမဲ့နဲ့ လက်ခံခဲ့တယ်။ စာကြိုးစားဖို့၊ ကျွန်မတို့မိသားစုရဲ့ ငွေရေးကြေးရေးအခြေအနေကို တိုးတက်အောင်လုပ်ဖို့၊ ပြီးတော့ မိဘတွေ ကောင်းကောင်းမွန်မွန် နေနိုင်ရေးကို သေချာစေဖို့ကို ကျွန်မရဲ့ ပန်းတိုင်အဖြစ် သတ်မှတ်ခဲ့တယ်။ ဒါကို ရရှိဖို့အတွက် အဆင့်မြင့်ပညာရေးရဖို့ ကျွန်မ ကြိုးစားခဲ့တယ်၊ အဆင်ပြေပြေ၊ မပြေပြေ လတိုင်း ကျွန်မလစာထဲက တစ်စိတ်တစ်ပိုင်းကို မိဘတွေကို ပေးဖို့ စီစဉ်ခဲ့တယ်။ ဒါပေမဲ့ ဘုရားသခင်ကို တွေ့ရှိပြီး တာဝန်ထမ်းဆောင်ဖို့ အလုပ်ကို စွန့်လွှတ်ဖို့ ရွေးချယ်လိုက်တဲ့အခါ မိဘတွေကို တာဝန်မကျေခဲ့တဲ့အတွက် အပြစ်ရှိသလို ခံစားခဲ့ရတယ်။ နောက်ပိုင်းမှာ စီစီပီရဲ့ ညှဉ်းပန်းနှိပ်စက်မှုနဲ့ ဖမ်းဆီးမှုတွေကြောင့် မိသားစုနဲ့ အဆက်အသွယ်မလုပ်နိုင်တော့တဲ့အခါ ကိုယ့်ကိုယ်ကိုယ် ပိုပြီး ရှုတ်ချမိပြီး သားသမီးဝတ်မကျေတဲ့ သမီးတစ်ယောက်လို ခံစားခဲ့ရတယ်။ မိဘတွေက ကျွန်မပညာရေးကို ထောက်ပံ့ခဲ့ပြီး အခု ကျွန်မဘွဲ့ရတော့ သူတို့ကို ပြန်ကျေးဇူးဆပ်ဖို့ ပိုက်ဆံမရှာဘဲ သူတို့ကို စိတ်ပူအောင်လုပ်နေတာကို တွေးမိတဲ့အခါ၊ အပြစ်ရှိစိတ်နဲ့ ကိုယ့်ကိုယ်ကိုယ် အပြစ်တင်စိတ်တွေနဲ့ ပြည့်နှက်နေခဲ့တယ်။ ကျွန်မမိဘတွေနဲ့ သက်တူရွယ်တူလူတွေကို မြင်တဲ့အခါ ကျွန်မမိဘတွေအတွက် စိတ်ပူပြီး ကျွန်မရဲ့အာရုံစိုက်မှုက တာဝန်ပေါ်ကနေ လွှဲသွားခဲ့တယ်။ ဘုရားသခင်ကို သစ္စာဖောက်ပြီး အိမ်ပြန်ဖို့ တာဝန်ကို စွန့်ပစ်ဖို့တောင် စဉ်းစားခဲ့မိတယ်။ မိသားစုနဲ့ လူ့အဖွဲ့အစည်းက ကျွန်မထဲကို သွတ်သွင်းခဲ့တဲ့ “သားသမီးဝတ်သည် အရာအားလုံးထက် ပိုပြီး ထိန်းသိမ်းရမည့် သူတော်ကောင်းတရား ဖြစ်၏” နဲ့ “သားသမီးဝတ် မကျေပွန်သောသူသည် သားရဲတိရစ္ဆာန်ထက် နိမ့်ကျသည်” ဆိုတဲ့ ရိုးရာအယူအဆတွေဟာ ကျွန်မနှလုံးသားထဲမှာ နက်နက်ရှိုင်းရှိုင်း အမြစ်တွယ်နေခဲ့တယ်။ အဲဒါတွေက ကျွန်မကို တင်းတင်းကျပ်ကျပ်နဲ့ မခံနိုင်အောင် ရစ်ပတ်ထားတဲ့ ကျော့ကွင်းတစ်ခုလိုပါပဲ။ လူ့အသက်ဟာ ဘုရားသခင်ဆီက လာတာဖြစ်ပြီး ဘုရားသခင်ကို ယုံကြည်ကိုးကွယ်တာ၊ တာဝန်ထမ်းဆောင်တာတွေဟာ ဘဝရဲ့မှန်ကန်တဲ့လမ်းကြောင်းတွေဖြစ်ပြီး လုံးဝကို သဘာဝကျပြီး ကျိုးကြောင်းခိုင်လုံတယ်ဆိုတာကို ကျွန်မ ရှင်းရှင်းလင်းလင်း သိပေမဲ့ ကျွန်မရဲ့ တာဝန်မှာ စိတ်အေးလက်အေး မရှိနိုင်ခဲ့ဘူး။ မိဘတွေရဲ့ မျှော်လင့်ချက်တွေကို ဆန့်ကျင်တာဟာ ကျွန်မမှာ အသိတရားမရှိတာ၊ ကျေးဇူးကန်းပြီး သားသမီးဝတ်မကျေတဲ့ ကလေးတစ်ယောက်ဖြစ်တယ်လို့ အမြဲတမ်း ခံစားနေခဲ့ရတယ်။

နောက်ပိုင်းမှာ ဘုရားနှုတ်ကပတ်တော် နောက်တစ်ပိုဒ်ကို ကျွန်မဖတ်ခဲ့ရတယ်၊ အဲဒါက ကျွန်မအတွက် မိဘတွေရဲ့ စွန့်လွှတ်မှုတွေကို မှန်မှန်ကန်ကန် သဘောထားနိုင်အောင် ကူညီပေးခဲ့တယ်။ အနန္တတန်ခိုးရှင် ဘုရားသခင် ပြောသည်မှာ “‘သင့်မိဘများက သင်၏ ကြွေးရှင်များမဟုတ်’ ဆိုသည်ကို မည်သို့ အနက်ဖွင့်သင့်သည်ဆိုသည့်အကြောင်းကို ပြောကြစို့။ သင့်မိဘများသည် သင်၏ ကြွေးရှင်များမဟုတ်ပေ။ ဤသည်မှာ အမှန်တရားမဟုတ်လော။ (ဟုတ်ပါသည်။) ဤသည်မှာ အမှန်တရားဖြစ်သောကြောင့် ယင်းအတွင်းတွင် ပါဝင်သော အကြောင်းအရာများကို ငါတို့ ရှင်းပြရန် သင့်လျော်သည်။ သင့်မိဘများက သင့်အားမွေးဖွားပေးသည့်အကြောင်းကို ကြည့်ကြစို့။ သင့်အား မွေးဖွားပေးရန် ၎င်းတို့အတွက် ရွေးချယ်ခဲ့သောသူမှာ မည်သူနည်း။ သင်ဖြစ်သလော၊ သို့မဟုတ် သင့်မိဘများဖြစ်သလော။ သင်သည် ဤအရာကို ဘုရားသခင်၏ ရှုထောင့်မှ ကြည့်လျှင် ဤသည်မှာ လူသားများ ရွေးချယ်ရန်အတွက် မဟုတ်ပေ။ သင်၏ မိဘများက သင့်ကို မွေးဖွားပေးရန် သင် ရွေးချယ်ခဲ့ခြင်း မဟုတ်သည့်အပြင် ၎င်းတို့လည်း ရွေးချယ်ခဲ့ခြင်း မဟုတ်ပေ။ ဤကိစ္စရပ်၏ အရင်းခံကို ကြည့်လျှင် ဤသည်မှာ ဘုရားသခင်က အမိန့်ဖြင့် ပြဋ္ဌာန်းတော်မူခဲ့ခြင်း ဖြစ်သည်။ ဤကိစ္စရပ်သည် လူတို့ နားလည်ရန် လွယ်ကူသောကြောင့် ငါတို့သည် ဤအကြောင်းအရာကို ယခုလောလောဆယ် ဘေးဖယ်ထားကြမည်။ သင်၏ ရှုထောင့်မှကြည့်လျှင် သင်သည် ဤကိစ္စတွင် မည်သည့် ရွေးချယ်ပိုင်ခွင့်မျှ မရှိဘဲ၊ မိမိ၏ သဘောဆန္ဒမပါဝင်ဘဲ သင်၏မိဘများမှ မွေးဖွားလာခဲ့ခြင်း ဖြစ်သည်။ သင်၏ မိဘများ ရှုထောင့်မှကြည့်လျှင် ယင်းမှာ ကလေးများ ယူပြီး မွေးမြူရန်မှာ ၎င်းတို့၏ ဆန္ဒအလျောက် လိုလားမှု ဖြစ်ခဲ့သည်။ တစ်နည်းအားဖြင့်ဆိုသော် ဘုရားသခင်၏ အမိန့်ဖြင့် ပြဋ္ဌာန်းခြင်းကို ဘေးဖယ်ထားလျှင်၊ ကလေးများ ယူပြီး မွေးမြူခြင်း ကိစ္စနှင့်ပတ်သက်လာလျှင် သင်၏ မိဘများသည်သာ အာဏာကုန် ရှိခဲ့လေသည်။ ၎င်းတို့သည် သင့်ကို မွေးဖွားရန် ရွေးချယ်ခဲ့ကြသည်။ သင်သည် မိမိ၏ သဘောဆန္ဒမပါဝင်ဘဲ ၎င်းတို့ထံမှ မွေးဖွားလာခဲ့ခြင်း ဖြစ်သည်။ သင်သည် ဤကိစ္စတွင် မည်သည့် ရွေးချယ်ပိုင်ခွင့်မျှ မရှိခဲ့ပေ။ သို့ဖြစ်၍ သင်၏ မိဘများတွင် အာဏာကုန် ရှိခဲ့သောကြောင့်လည်းကောင်း၊ ၎င်းတို့က သင့်ကို မွေးဖွားခဲ့သောကြောင့်လည်းကောင်း၊ သင့်ကို အရွယ်ရောက်သူတစ်ဦးအဖြစ် ကြီးပြင်းလာစေရန် ၎င်းတို့တွင် ဝတ္တရားနှင့် တာဝန်ရှိသည်။ သင့်အား ပညာရေးထောက်ပံ့ပေးခြင်းဖြစ်စေ၊ အစားအသောက်နှင့် အဝတ်အထည်များ ထောက်ပံ့ပေးခြင်းဖြစ်စေ ဤသည်မှာ ၎င်းတို့၏ တာဝန်နှင့် ဝတ္တရားဖြစ်ပြီး ၎င်းတို့ လုပ်ဆောင်သင့်သည့်အရာ ဖြစ်သည်။ ၎င်းတို့က သင့်ကို ပြုစုပျိုးထောင်နေသည့် ကာလအတွင်း သင်သည် မိမိ၏ သဘောဆန္ဒမပါဝင်ဘဲ အစဉ်သဖြင့် ရှိနေခဲ့ပြီး သင်သည် ရွေးချယ်ပိုင်ခွင့် မရှိခဲ့ပေ၊ သင်သည် ၎င်းတို့၏ ပြုစုပျိုးထောင်ခြင်းကို ခံရမည်သာ ဖြစ်သည်။ သင်သည် ငယ်ရွယ်သောကြောင့် မိမိကိုယ်ကို ပြုစုစောင့်ရှောက်နိုင်စွမ်း မရှိခဲ့ဘဲ၊ မိမိ၏ သဘောဆန္ဒမပါဝင်ဘဲ သင်၏ မိဘများက ပြုစုပျိုးထောင်ပေးခြင်းကို ခံရသည်မှတစ်ပါး အခြားရွေးချယ်စရာ မရှိခဲ့ပေ။ သင်၏ မိဘများက သင့်ကို မည်သို့ပင် ပြုစုပျိုးထောင်ခဲ့သည်ဖြစ်စေ ယင်းမှာ သင့်အပေါ်တွင် မူမတည်ခဲ့ပေ။ ၎င်းတို့က သင့်အား ကောင်းမွန်သော အစားအသောက်များ ပေးခဲ့လျှင် သင်သည် ကောင်းမွန်သော အစားအသောက်များ ရရှိခဲ့သည်။ သင့်မိဘများက ဖွဲကြမ်းများ၊ အရိုင်းပင်များကို အမှီပြုပြီး သင် အသက်ရှင်အောင် စားသောက်ရသည့် ရှင်သန်နေထိုင်ရာပတ်ဝန်းကျင်ကို သင့်အားပေးလျှင် သင်က ဖွဲကြမ်းနှင့် အရိုင်းပင်များကို အမှီပြုပြီး ရှင်သန်ရသည်။ မည်သို့ပင်ဖြစ်စေ သင်သည် ပျိုးထောင်ခြင်းခံရသောအချိန်တွင် ပြုသမျှနုနေရပြီး သင့်မိဘများက ၎င်းတို့၏ တာဝန်ကို ဖြည့်ဆည်းသည်။ သင့်မိဘများက ပန်းတစ်ပွင့်ကို ဂရုစိုက်ခြင်းနှင့် တူညီသည်။ ၎င်းတို့သည် ပန်းတစ်ပွင့်ကို ဂရုစိုက်လိုသောကြောင့် ၎င်းတို့က ထိုပန်းကို မြေဩဇာကျွေးသင့်သည်။ ရေလောင်းသင့်သည်။ နေရောင်ကို အသေအချာရရှိစေရန် လုပ်ဆောင်သင့်သည်။ ထို့ကြောင့် လူတို့နှင့်ပတ်သက်လျှင် သင့်မိဘများက သင့်အား စေ့စပ်စွာ ကြည့်ရှုစောင့်ရှောက်သည်ဖြစ်စေ၊ သင့်အား အလွန်ပင် ဂရုစိုက်သည်ဖြစ်စေ၊ မည်သို့ပင်ဖြစ်စေ ၎င်းတို့သည် ၎င်းတို့၏ တာဝန်နှင့် ဝတ္တရားကို ဖြည့်ဆည်းနေခြင်းသာ ဖြစ်သည်။...ယင်းသည် တာဝန်နှင့် ဝတ္တရားတစ်ခုဖြစ်သောကြောင့် အခမဲ့ဖြစ်သင့်သည်။ နစ်နာကြေးပေးရန် မတောင်းဆိုသင့်ပေ။ သင့်အား ပျိုးထောင်ပေးခြင်းအားဖြင့် သင့်မိဘများက ၎င်းတို့၏ တာဝန်နှင့် ဝတ္တရားကို ဖြည့်ဆည်းပေးနေခြင်းသာဖြစ်သည်။ ဤသည်မှာ အခမဲ့ဖြစ်သင့်သည်။ အပေးအယူ မဖြစ်သင့်ပေ။ ထို့ကြောင့် သင်သည် ၎င်းတို့အား နစ်နာကြေးပေးရန် စိတ်ကူးဖြင့် သင့်မိဘများကို ချဉ်းကပ်ရန်၊ သို့မဟုတ် ၎င်းတို့နှင့် သင်၏ ဆက်ဆံရေးကို ကိုင်တွယ်ရန် မလိုအပ်ပေ။ သင်က ဤအယူအဆအတိုင်း သင့်မိဘများအား တကယ်ကို ဆက်ဆံလျှင်၊ ပြန်လည်ပေးဆပ်လျှင်၊ ၎င်းတို့နှင့် သင်၏ဆက်ဆံရေးအား ကိုင်တွယ်လျှင် ဤသည်မှာ လူသားမဆန်ပေ။ တစ်ချိန်တည်းတွင် ယင်းကြောင့် သင်သည် သင်၏ဇာတိပကတိ ခံစားချက်များ၏ ကန့်သတ်ခြင်းနှင့် ချည်နှောင်ခြင်းကို ခံရဖို့များသည်။ ဤရစ်ပတ်မှုများမှ လွတ်မြောက်ရန် သင့်အတွက် ခက်ခဲလိမ့်မည်။ သင်လမ်းပင်ပျောက်နိုင်သည့် အတိုင်းအတာအထိ ဖြစ်သည်။ သင့်မိဘများက သင်၏ ကြွေးရှင်များမဟုတ်။ ထို့ကြောင့် ၎င်းတို့၏ မျှော်မှန်းချက်များအားလုံးကို အကောင်အထည်ဖော်ရန် သင့်၌ ဝတ္တရားမရှိပေ။ သင်သည် ၎င်းတို့၏ မျှော်မှန်းချက်များအတွက် ဒကာခံရန် ဝတ္တရားမရှိပေ။ ဆိုလိုသည်မှာ ၎င်းတို့တွင် ကိုယ့်ကိုယ်ပိုင်မျှော်မှန်းချက်များနှင့်ကိုယ် ရှိနိုင်သည်။ သင့်တွင် ကိုယ်ပိုင်ရွေးချယ်မှုများရှိသည်။ ပြီးလျှင် ဘုရားသခင်က သင့်အတွက် ပြင်ဆင်ပေးသည့် ဘဝလမ်းကြောင်းနှင့် ကံကြမ္မာရှိသည်။ ယင်းတို့သည် သင့်မိဘများနှင့် သက်ဆိုင်ခြင်းမရှိပေ။” (နှုတ်ကပတ်တော်၊ အတွဲ (၆)၊ သမ္မာတရားကို လိုက်စားခြင်းနှင့် စပ်လျဉ်း၍၊ သမ္မာတရားကို လိုက်စားရန်နည်းလမ်း (၁၇)) ဘုရားနှုတ်ကပတ်တော်တွေကို တွေးဆရင်းနဲ့ မိဘတွေဟာ သားသမီးတွေရဲ့ အကြွေးရှင်တွေမဟုတ်ဘူး၊ မိဘတွေက သားသမီးတွေကို ကိုယ့်သဘောနဲ့ကိုယ် ပြုစုပျိုးထောင်တာဖြစ်ပြီး အဲဒီလိုလုပ်ဖို့ သူတို့ရွေးချယ်ခဲ့တဲ့အတွက် သူတို့မှာ သားသမီးတွေကို ပြုစုပျိုးထောင်ဖို့ တာဝန်နဲ့ ဝတ္တရားရှိတယ်ဆိုတာကို ကျွန်မ နားလည်လာခဲ့တယ်။ ဒီဖြစ်စဉ်မှာ မိဘတွေ ဘယ်လောက်ပဲ စွန့်လွှတ်ခဲ့ပါစေ အဲဒါဟာ မိဘတွေအနေနဲ့ သူတို့ရဲ့ တာဝန်ဖြစ်ပြီး ဘုရားသခင်က ဖန်ဆင်းခံတွေအတွက် သတ်မှတ်ပေးထားတဲ့ ဥပဒေသတစ်မျိုး ဖြစ်တယ်။ သဘာဝထဲက သတ္တဝါအများအပြားဟာ သူတို့ရဲ့ မျိုးဆက်တွေကို မျိုးပွားပြီး ပြုစုပျိုးထောင်ကြသလိုပဲ၊ သူတို့ဟာ ဖန်ဆင်းရှင်က ချမှတ်ထားတဲ့ ဥပဒေသတွေနဲ့ စည်းမျဉ်းတွေကို လိုက်နာနေရုံသက်သက်ပါပဲ။ လူသားတွေအတွက်လည်း ဒီအတိုင်းပါပဲ။ ကလေးယူဖို့ ရွေးချယ်တဲ့ မိဘတွေဟာ ကလေးတွေကို ပြုစုပျိုးထောင်ပြီး သူတို့ရဲ့ဘဝလမ်းခရီးကို ကိုယ်တိုင်ရွေးချယ်ခွင့်ပေးရမယ်၊ လွတ်လပ်ခွင့်ပေးရမယ်။ မိဘတွေက သူတို့ရဲ့ ကလေးတွေကို ပြုစုပျိုးထောင်ခဲ့ရုံနဲ့ ကျေးဇူးဆပ်ဖို့၊ ပြန်ပေးဖို့ တောင်းဆိုမယ်၊ ပိုကောင်းတဲ့ဘဝအတွက် ကိုယ်ပိုင်လိုအင်ဆန္ဒတွေ ဖြည့်ဆည်းဖို့ ကလေးတွေရဲ့ ဘဝလမ်းခရီး ရွေးချယ်ပိုင်ခွင့်ကိုတောင် စတေးမယ်ဆိုရင် ဒါဟာ တကယ်တော့ လူမဆန်ပါဘူး။ ဒီလိုမိဘတွေဟာ အရမ်းကို တစ်ကိုယ်ကောင်းဆန်တယ်။ ကျွန်မမိဘတွေအတွက် သားသမီးဝတ်ကျေပွန်ဖို့ ပိုက်ဆံမရှာတဲ့အတွက် ဘာကြောင့် အပြစ်ရှိသလို ခံစားခဲ့ရလဲဆိုတာ ပြန်စဉ်းစားကြည့်တဲ့အခါ သူတို့ရဲ့ စွန့်လွှတ်မှုတွေနဲ့ ဂရုစိုက်မှုတွေကို ကြင်နာမှုတစ်ခုအနေနဲ့ မြင်ခဲ့ပြီး၊ သူတို့ကို ကျွန်မရဲ့ အကြွေးရှင်တွေအနေနဲ့ မြင်ခဲ့လို့ပဲဆိုတာကို ကျွန်မ သဘောပေါက်ခဲ့တယ်။ နောင်တစ်ချိန်မှာ ပိုက်ဆံရှာနိုင်တဲ့အခါ သူတို့ကို ကောင်းကောင်းမွန်မွန် ပြန်ဆပ်ရမယ်၊ မဟုတ်ရင် ကျေးဇူးကန်းသူ၊ သားသမီးဝတ်မကျေသူ၊ လူ့သဘာဝကင်းမဲ့သူ ဖြစ်သွားမယ်လို့ ကျွန်မ ယုံကြည်ခဲ့တယ်။ ဘုရားနှုတ်ကပတ်တော်တွေကနေ၊ အမှုအရာတွေအပေါ်ထားတဲ့ ကျွန်မရဲ့အမြင်က မှားယွင်းနေတယ်ဆိုတာကို နားလည်ခဲ့တယ်။ ကျွန်မရဲ့မိဘတွေက ကျွန်မကို ပြုစုပျိုးထောင်ပြီး ဂရုစိုက်ခဲ့တာဟာ မိဘတွေအနေနဲ့ သူတို့ရဲ့ တာဝန်နဲ့ ဝတ္တရားကို ဖြည့်ဆည်းနေတာသက်သက်ပါပဲ။ ကျွန်မ သူတို့ကို ဘာအကြွေးမှမတင်ဘူး၊ သူတို့ရဲ့ မျှော်လင့်ချက်တွေကို ဖြည့်ဆည်းပေးဖို့လည်း တာဝန်မရှိဘူး။ ဘဝမှာ ဘယ်လိုလမ်းကြောင်းမျိုးကို လျှောက်လှမ်းမလဲဆိုတာ ကျွန်မမှာ ရွေးချယ်ပိုင်ခွင့် ရှိတယ်၊ ဒီလို ကြင်နာမှုဆိုတဲ့အရာနဲ့ ဘောင်ခတ်တာကို မခံသင့်ဘူး၊ ဒါက ကျွန်မ ဒီဘဝမှာ ကျွန်မရဲ့ လွတ်လပ်ခွင့်ကို ဆုံးရှုံးစေပြီး သမ္မာတရားကို လိုက်စားပြီး ကယ်တင်ခြင်းခံရဖို့ အခွင့်အရေးကိုတောင် ဆုံးရှုံးစေမှာ ဖြစ်လို့ပေါ့။ ကျွန်မဘဝရဲ့ အဆင့်တစ်ဆင့်ချင်းစီကို ဆင်ခြင်သုံးသပ်ကြည့်တဲ့အခါ ငယ်ငယ်က အသက်အန္တရာယ်ရှိတဲ့ မတော်တဆမှုတွေ သုံးလေးကြိမ် ကြုံခဲ့ရပေမဲ့ ဘုရားသခင်ရဲ့ အံ့ဖွယ်ကောင်းတဲ့ စောင့်ရှောက်မှုကြောင့် ကျွန်မ အသက်ရှင်လွတ်မြောက်ခဲ့တယ်။ တစ်ခါက အရှိန်နဲ့မောင်းလာတဲ့ ကားတစ်စီးက ကျွန်မကို တိုက်လိုက်လို့ လမ်းတစ်ဖက်ကို လွင့်စင်သွားပြီး သတိလစ်သွားခဲ့တယ်၊ ဒါပေမဲ့ သတိပြန်ရလာတဲ့အခါမှာတော့ ကျွန်မမှာ အသေးစားအရိုးအက်တာတွေနဲ့ ပွန်းပဲ့ဒဏ်ရာနည်းနည်းပဲ ရခဲ့တယ်။ နောက်တစ်ခါကျတော့ စိတ်ကစဉ့်ကလျားရောဂါရှိတဲ့ လူတစ်ယောက်က ကျွန်မကို ပြင်းပြင်းထန်ထန် ရိုက်နှက်ခဲ့တယ်။ အဲဒါက အလွန်သွေးထွက်သံယိုဖြစ်ပြီး ကြမ်းတမ်းတဲ့ ဖြစ်ရပ်တစ်ခုပေါ့။ ဒါပေမဲ့ ကျွန်မရဲ့ ဦးနှောက် မထိခိုက်ခဲ့ဘူး၊ မျက်နှာလည်း မပျက်စီးခဲ့ဘူး၊ ပြီးတော့ ခေါင်းမှာ ချုပ်ရိုးနည်းနည်းပဲ ချုပ်ဖို့ လိုခဲ့ပြီး အရိုးတစ်ချောင်းပဲ ကျိုးခဲ့တယ်၊ တခြား ထိခိုက်ဒဏ်ရာကြီးကြီးမားမား မရှိခဲ့ဘူး။ ကျွန်မကြီးပြင်းလာတဲ့ ဒီအတွေ့အကြုံတွေကို သိတဲ့သူတိုင်းက ကျွန်မ တကယ်ကံကောင်းတယ်လို့ ပြောကြတယ်။ တကယ်တော့ ဒါက ကံကောင်းတာမဟုတ်ပါဘူး။ ဒါတွေအားလုံးဟာ ဘုရားသခင်ရဲ့ စောင့်ရှောက်မှုပါပဲ။ ပြန်စဉ်းစားကြည့်တဲ့အခါမှာ ဘုရားသခင်ရဲ့ ဂရုစိုက်မှုနဲ့ စောင့်ရှောက်မှုအောက်မှာ ဒီနေ့ဒီအချိန်အထိ ကျွန်မ လူလားမြောက်ခဲ့တာကို ကျွန်မ မြင်ခဲ့တယ်။ ကျွန်မအတွက် ဘုရားသခင် ချမှတ်ပေးထားတဲ့ ဘဝလမ်းကြောင်းနဲ့ ပြီးမြောက်အောင်လုပ်ဆောင်ရမယ့် အထူးတာဝန် ကျွန်မမှာရှိတယ်။ မိဘတွေအတွက်ပဲ ကျွန်မ အသက်ရှင်မနေသင့်ဘူး။

နောက်ပိုင်းမှာ ဘုရားနှုတ်ကပတ်တော် နောက်တစ်ပိုဒ်ကို ကျွန်မဖတ်ခဲ့ရတယ်။ “သင့်မိဘများ၏ မျှော်မှန်းချက်များနှင့် ပတ်သက်လာသည့်အခါ မည်သည့် ဝန်ထုပ်မျှ သင် မထမ်းရွက်သင့်ပေ။ သင်၏ မိဘများ စေခိုင်းသည့်အတိုင်း သင် လုပ်ဆောင်လျှင် သင်၏ ကံကြမ္မာက ပြောင်းလဲခြင်းမရှိပေ။ သင့်မိဘများ၏ မျှော်မှန်းချက်များကို သင် မလိုက်လျှောက်သကဲ့သို့ ၎င်းတို့ကို သင် စိတ်ပျက်အောင်လုပ်လျှင် သင်၏ ကံကြမ္မာက မပြောင်းမလဲ ရှိနေဆဲ ဖြစ်သည်။ သင့်ရှေ့တွင်ရှိသည့် လမ်းကြောင်းက မည်သို့သောအလားအလာ ရှိမည်ဖြစ်စေ ထိုကဲ့သို့ပင် ဖြစ်လိမ့်မည်။ ထိုအရာကို ဘုရားသခင်က စီမံနှင့်ပြီးသားဖြစ်၏။ အလားတူစွာပင် သင့်မိဘများ၏ မျှော်မှန်းချက်များကို သင် ပြည့်မီလျှင်၊ သင့်မိဘများကို စိတ်ကျေနပ်စေပြီး ၎င်းတို့ကို စိတ်ပျက်အောင် မလုပ်လျှင် ယင်းမှာ သာ၍ ကောင်းမွန်သည့် ဘဝကို ၎င်းတို့ အသက်ရှင်ရမည်ဟု ဆိုလိုသလော။ ထိုအရာက ၎င်းတို့၏ ဆင်းရဲဒုက္ခခံစားခြင်းနှင့် မတရားဖိနှိပ်ခံရခြင်း ကံကြမ္မာကို ပြောင်းလဲပေးနိုင်သလော။ (မပြောင်းလဲပေးနိုင်ပါ။) လူအချို့က ၎င်းတို့၏ မိဘများသည် ၎င်းတို့ကို ပြုစုပျိုးထောင်ပေးရာတွင် ကြင်နာမှုအလွန်များစွာ ပေးထားပြီးဖြစ့်သည်၊ ထိုအချိန်အတောအတွင်းတွင် ၎င်းတို့၏ မိဘများက အလွန်များစွာ ဆင်းရဲဒုက္ခခံစားခဲ့ရသည်ဟု တွေးကြသည်။ ထို့ကြောင့် ငွေများစွာ ရပြီး ငွေအမြောက်အမြား ရှာဖွေရန် အလုပ်ကောင်းတစ်ခုကို ၎င်းတို့ ရှာဖွေလိုကြပြီးနောက် ဒုက္ခကို ခါးစီးခံလိုကသည်။ ပင်ပန်းခက်ခဲသော အလုပ်ကို တွေ့ကြုံခံစားလိကြသည်။ လုံ့လဝီရိယရှိလိုပြီး အလုပ်ကြိုးစားလိုကသည်။ ၎င်းတို့၏ ရည်မှန်းချက်မှာ ၎င်းတို့၏ မိဘများအား အနာဂတ်၌ အိမ်ကြီးရခိုင်တစ်ခုတွင် နေထိုင်လျက်၊ ကား အကောင်းစားတစ်စီးကို စီးကာ ကောင်းစွာ စားသောက်လျက် အခွင့်ထူးရသည့် ဘဝတစ်ခုကို ပေးရန်ဖြစ်သည်။ သို့သော် နှစ်ချီ အားသွန်ခွန်စိုက် အလုပ်လုပ်ပြီးသည့်နောက်တွင် ၎င်းတို့၏ အသက်ရှင်နေထိုင်မှု အနေအထားများနှင့် အခြေအနေများ တိုးတက်ပြီးဖြစ်သော်လည်း ၎င်းတို့၏ မိဘများသည် ထိုချမ်းသာကြွယ်ဝမှုကို တစ်ရက်မျှ မွေ့လျော်ခံစားလိုက်ရခြင်းမရှိဘဲ ကွယ်လွန်သွားကြသည်။ ဤအတွက် အဘယ်သူကို အပြစ်တင်ရမည်နည်း။ သင်သည် အမှုအရာများကို သူ့အလိုလို ဖြစ်ခွင့်ပေးလျှင်၊ ဘုရားသခင်ကို စီစဉ်ညွှန်ကြားခွင့်ပေးပြီး ဤဝန်ထုပ်ကို မထမ်းရွက်လျှင် သင်၏ မိဘများ ကွယ်လွန်သည့်အခါ သင် အပြစ်ရှိသည့်စိတ် ခံစားရမည်မဟုတ်ပေ။ သို့ရာတွင် သင်၏ မိဘများကို ပြန်ပေးဆပ်ကာ သူတို့အနေဖြင့် သာ၍ကောင်းမွန်သည့် ဘဝတစ်ခု အသက်ရှင်စေရန် ကူညီပေးဖို့ အလွန် အပင်ပန်းခံကာ ကြိုးစားပြီး အလုပ်လုပ်သော်လည်း ထို့နောက် ၎င်းတို့ သေဆုံးသွားလျှင် သင် မည်သို့ ခံစားရမည်နည်း။ သင်၏ တာဝန်ထမ်းဆောင်ခြင်းကို သင် နှောင့်နှေးစေပြီး သမ္မာတရား ရရှိခြင်းကို နှောင့်နှေးစေလျှင် သင်၏ တစ်သက်တာ ကျန်သည့်အချိန်များတွင် သင်သည် စိတ်လက်ချမ်းသာစွာ နေထိုင်နိုင်ဦးမည်လော။ (နေထိုင်နိုင်မည်မဟုတ်ပါ။) သင်၏ ဘဝသည် ထိခိုက်လိမ့်မည်ဖြစ်ပြီး သင့်ဘဝ၏ ကျန်ရှိသည့်အချိန်တွင် သင်သည် ‘သင်၏ မိဘများကို တာဝန်မကျေခဲ့ခြင်း’ဝန်ထုပ်ကို အမြဲ ထမ်းရလိမ့်မည်။...မိဘများသည် မိမိတို့၏ ကိုယ်ပိုင် အခြေအနေများအတိုင်း၊ ပြီးလျှင် ဘုရားသခင် ပြင်ဆင်ထားသည့် အခြေအနေများနှင့် ပတ်ဝန်းကျင်များအတိုင်း မိမိတို့ သားသမီးများအတွက် ၎င်းတို့၏ တာဝန်များကို ဖြည့်ဆည်းသင့်ကြပေသည်။ သားသမီးများက ၎င်းတို့၏ မိဘများအတွက် လုပ်ဆောင်သင့်သည့် အရာမှာလည်း ၎င်းတို့ စွမ်းဆောင်ရရှိနိုင်သည့် အခြေအနေများအပေါ် အခြေခံပြီး ၎င်းတို့ရှိနေကြသည့် ပတ်ဝန်းကျင်အတိုင်းသာ ဖြစ်သည်။ ထိုမျှသာဖြစ်၏။ မိဘများကဖြစ်စေ၊ သားသမီးများကဖြစ်စေ လုပ်ဆောင်သည့်အရာရာတိုင်းသည် မိမိတို့ကိုယ်ပိုင် အားထုတ်မှုကြောင့် တစ်ဖက်လူအနေဖြင့် သာ၍ကောင်းမွန်၊ သာ၍ပျော်ရွှင်ပြီး သာ၍ အကောင်းဆုံးဖြစ်သော ဘဝတစ်ခုကို အသက်ရှင်နိုင်ရန်အလို့ငှာ မိမိ၏ ကိုယ်ပိုင် အစွမ်း သို့မဟုတ် တစ်ကိုယ်ကောင်းဆန်သည့် စိတ်ဆန္ဒများမှတစ်ဆင့် တစ်ဖက်လူ၏ ကံကြမ္မာကို ပြောင်းလဲမည့် ရည်ရွယ်ချက်အတွက် မဖြစ်သင့်ပေ။ ယင်းမှာ မိဘများဖြစ်စေ၊ သားသမီးများဖြစ်စေ လူတိုင်းသည် မိမိတို့ကိုယ်ပိုင် အားထုတ်မှုများ သို့မဟုတ် တစ်ကိုယ်ရေ စိတ်ပိုင်းဖြတ်ချက်တစ်ခုခုမှတစ်ဆင့် အမှုအရာများကို ပြောင်းလဲရန် ကြိုးစားခြင်းထက် ဘုရားသခင် စီစဉ်ထားသည့် ပတ်ဝန်းကျင်အတွင်းတွင် ထိုအမှုအရာများကို သူ့အလိုလို ဖြစ်ခွင့်ပေးသင့်ပေသည်။ သင့်ထံတွင် ၎င်းတို့နှင့်ပတ်သက်သည့် ဤအတွေးမျိုး ရှိသောကြောင့် သင့်မိဘများ၏ ကံကြမ္မာပြောင်းလဲသွားလိမ့်မည် မဟုတ်။ ၎င်းတို့၏ ကံကြမ္မာကို ဘုရားသခင်က အချိန်ကြာမြင့်စွာက စီမံထားပြီးဖြစ်သည်။ ၎င်းတို့ ဘဝ၏ နယ်ပယ်အတွင်းတွင် နေထိုင်ရန်၊ ၎င်းတို့ထံမှ မွေးဖွားရန်၊ ၎င်းတို့၏ ပြုစုပျိုးထောင်ပေးခြင်းကို ခံရရန်နှင့် ၎င်းတို့နှင့် ဤဆက်ဆံရေးရှိရန် ဘုရားသခင်က သင့်အတွက် စီမံခဲ့ခြင်းဖြစ်သည်။ ထို့ကြောင့် ၎င်းတို့အတွက် သင်၏ တာဝန်မှာ သင်၏ ကိုယ်ပိုင် အခြေအနေများအတိုင်း ၎င်းတို့ကို အဖော်ပြုပေးရန်နှင့် အချို့သော ဝတ္တရားများကို ထမ်းဆောင်ရန်သာ ဖြစ်သည်။ သင့်မိဘများ၏ လတ်တလော အခြေအနေကို ပြောင်းလဲရန် အလိုရှိခြင်းအတွက် သို့မဟုတ် ၎င်းတို့ကို သာ၍ကောင်းမွန်သည့် ဘဝတစ်ခု ရှိစေလိုခြင်းအတွက်မူ ယင်းတို့အားလုံးမှာ မလိုလားအပ်သောအရာသာ ဖြစ်၏။ သို့မဟုတ် သင့်အိမ်နီးချင်းများနှင့် ဆွေမျိုးများက သင့်ကို အထင်ကြီးစေရန်၊ သင်၏ မိဘများကို ဂုဏ်အသရေ ဆောင်ကြဉ်းပေးရန်၊ မိသားစုအတွင်းတွင် သင့်မိဘများအတွက် ဩဇာ ရရှိစေရန် သာ၍ပင် မလိုအပ်ပေ။ မိမိတို့၏ အိမ်ထောင်ဖက်က စွန့်ပစ်သည်ကို ခံရပြီး သင့်ကို လူလားမြောက်သည့်အရွယ်ထိ မိမိတို့ဘာသာ ပြုစုပျိုးထောင်ခဲ့သည့် တစ်ခုလပ် မိခင်များ သို့မဟုတ် ဖခင်များလည်း ရှိပေသည်။ ၎င်းတို့အတွက် အဘယ်မျှ ခက်ခဲခဲ့သည်ကို သင် သာ၍ပင် ခံစားရပြီး ၎င်းတို့ ပြောဆိုသည့် မည်သည့်အရာကိုမဆို လုပ်ဆောင်သည့်အဆင့်ထိပင် ၎င်းတို့ကို ပြန်လည်ပေးဆပ်ရန်နှင့် အလျော်ပေးရန် သင့်ဘဝတစ်ခုလုံးကို သင် အသုံးပြုချင်လေသည်။ သင့်အပေါ် ၎င်းတို့ တောင်းဆိုသည့်အရာ၊ သင့်ထံမှ ၎င်းတို့ မျှော်လင့်သည့်အရာအပြင် သင့်ကိုယ်သင် လုပ်ဆောင်ရန် လိုလားနေသည့်အရာ အားလုံးတို့သည် သင်၏ ဤဘဝ၌ ဝန်ထုပ်များ ဖြစ်လာကြလေသည်။ ဤသို့ မဖြစ်သင့်ပေ။ ဖန်ဆင်းရှင်၏ မျက်မှောက်တွင် သင်သည် ဖန်ဆင်းခံတစ်ဦး ဖြစ်သည်။ ဤဘဝတွင် သင် လုပ်ဆောင်သင့်သည့်အရာမှာ သင်၏ မိဘများထံ သင်၏ ဝတ္တရားများကို ဖြည့်ဆည်းခြင်းသာ မဟုတ်ဘဲဖန်ဆင်းခံတစ်ဦးအဖြစ် သင်၏ ဝတ္တရားများနှင့် တာဝန်များကို ဖြည့်ဆည်းရန် ဖြစ်သည်။ သင်သည် သင်၏ မိဘများအတွက် သင်၏ ဝတ္တရားများကို သင်၏ စိတ်ခံစားမှုဆိုင်ရာ လိုအပ်ချက်များ၊ သို့မဟုတ် သင့်အသိစိတ်၏ လိုအပ်ချက်များကို အခြေခံ၍ ၎င်းတို့အတွက် တစ်ခုခု လုပ်ဆောင်ခြင်းအားဖြင့်မဟုတ်ဘဲ ဘုရားနှုတ်ကပတ်တော်များနှင့် သမ္မာတရား စည်းမျဉ်းမျာကို အခြေခံ၍သာ ဖြည့်ဆည်းနိုင်သည်။” (နှုတ်ကပတ်တော်၊ အတွဲ (၆)၊ သမ္မာတရားကို လိုက်စားခြင်းနှင့် စပ်လျဉ်း၍၊ သမ္မာတရားကို လိုက်စားရန်နည်းလမ်း (၁၆)) ကျွန်မ ဘုရားနှုတ်ကပတ်တော်တွေကို အထပ်ထပ် တွေးဆပြီး လူတစ်ယောက်ရဲ့ ကံကြမ္မာဟာ ဖန်ဆင်းရှင်ရဲ့ လက်ထဲမှာ ရှိတယ်ဆိုတာကို နားလည်လာခဲ့တယ်။ ကျွန်မမိဘတွေ ဒီဘဝမှာ ဘယ်လောက် ဒုက္ခခံရမလဲ၊ ကောင်းမွန်တဲ့ဘဝကို နေထိုင်နိုင်မလားဆိုတာကို ဘုရားသခင်က အမိန့်နဲ့ပြဋ္ဌာန်းထားပြီးသားဖြစ်ပြီး ကျွန်မနဲ့ သိပ်မသက်ဆိုင်ပါဘူး။ ကျွန်မက အဆင့်မြင့်ပညာရေးရှိပြီး ပိုက်ဆံရှာနိုင်လို့ သူတို့ရဲ့ ကံကြမ္မာကို ပြောင်းလဲပေးနိုင်ပြီး သူတို့ကို ပိုကောင်းတဲ့ ဘဝပေးနိုင်တာ မဟုတ်ဘူး။ တက္ကသိုလ်တက်နိုင်မလား၊ ဒါမှမဟုတ် ဘယ်လိုဘွဲ့ဒီဂရီမျိုးကို ရမလဲဆိုတာ အပါအဝင် ကျွန်မကံကြမ္မာဟာလည်း ဘုရားသခင်က အမိန့်နဲ့ပြဋ္ဌာန်းထားပြီးသားဖြစ်ပြီး ကျွန်မမိဘတွေရဲ့ ကျေးဇူးကြောင့် မဟုတ်ပါဘူး။ ကျွန်မက အဆင့်မြင့်ပညာရေးရှိပေမဲ့ ကျွန်မမိဘတွေအတွက် သားသမီးဝတ္တရားကျေပွန်အောင် အလုပ်မလုပ်ဘဲ ပိုက်ဆံမရှာနိုင်တာကို တွေးမိတဲ့အခါ အပြစ်ရှိတယ်လို့ ခံစားခဲ့ရတဲ့ အကြောင်းရင်းက လူ့ကံကြမ္မာဟာ ဘုရားသခင်ရဲ့ လက်ထဲမှာ ရှိတယ်ဆိုတဲ့ အချက်ကို ကျွန်မ ထွင်းဖောက်မမြင်နိုင်ခဲ့လို့ပဲ။ ကျွန်မဟာ “အသိပညာသည် သင်၏ကံကြမ္မာကို ပြောင်းလဲနိုင်၏” ဆိုတဲ့ စာတန်ရဲ့အဆိပ်အတောက်နဲ့ အသက်ရှင်နေတုန်းပဲ၊ ပညာအရည်အချင်းမြင့်မားပြီး အလုပ်ကောင်းကောင်းရှိရင် မိဘတွေရဲ့ကံကြမ္မာကို ပြောင်းလဲပေးနိုင်ပြီး သူတို့ကို ပိုကောင်းတဲ့ဘဝကို ပေးနိုင်တယ်လို့ ယုံကြည်နေခဲ့တာပေါ့။ တကယ်တော့ ကျွန်မက မိဘတွေရဲ့ကံကြမ္မာကို တကယ်ပြောင်းလဲပေးနိုင်လို့လား။ ကျွန်မ ဦးလေးအကြောင်း တွေးမိတယ်၊ သူက သူ့သား တက္ကသိုလ်တက်နိုင်ဖို့ သူ့ဘဝတစ်လျှောက်လုံးနီးပါး ပင်ပင်ပန်းပန်း လုပ်ကိုင်ခဲ့ရတယ်။ နောက်ဆုံးတော့ သူ့သားက တက္ကသိုလ်တက်ခဲ့ပြီး မြို့မှာ အိမ်တစ်လုံးဝယ်ခဲ့တယ်၊ ပြီးတော့ မိသားစုက နောက်ဆုံးမှာ ကောင်းကောင်းမွန်မွန် နေထိုင်နိုင်တော့မယ်လို့ ထင်ရတဲ့အချိန်မှာပဲ၊ ကျွန်မဦးလေးက မမျှော်လင့်ဘဲ ဆုံးပါးသွားခဲ့တယ်။ နောက်ပြီးတော့ ကျွန်မအဒေါ်ပေါ့၊ သူက ကျွန်မရဲ့ အစ်ကိုဝမ်းကွဲ အလုပ်ကောင်းကောင်းရဖို့ မျှော်လင့်ချက်နဲ့ တက္ကသိုလ်ပြီးအောင် ပင်ပင်ပန်းပန်း ထောက်ပံ့ခဲ့ရတယ်။ ဒါပေမဲ့ ကျွန်မရဲ့အစ်ကိုဝမ်းကွဲက သူ့ရဲ့ တကယ့်အလုပ်ကို ကောင်းကောင်းမလုပ်တဲ့အပြင် အလုပ်ကို ကောင်းကောင်းမလုပ်နိုင်ရုံမက လိမ်လည်လှည့်ဖြားခံခဲ့ရသေးတယ်။ သူက ရင်းနှီးမြှုပ်နှံဖို့ မိသားစုဆီက ယွမ်တစ်သိန်းကျော်ယူသွားပြီး နောက်ဆုံးမှာတော့ အရင်းပါ အကုန်ဆုံးရှုံးခဲ့ရတယ်။ ကျွန်မပတ်ဝန်းကျင်မှာ ဒီလိုဥပမာတွေ အများကြီးရှိခဲ့တယ်၊ ဒါတွေက မိဘရော သားသမီးပါ တစ်ယောက်ရဲ့ကံကြမ္မာကို တစ်ယောက်က ပြောင်းလဲပေးလို့မရဘူးဆိုတာကို သက်သေပြနေတယ်။ လူတစ်ယောက်ဟာ ဘဝကောင်းကောင်းရမရဆိုတာကို ဘုရားသခင်က အမိန်နဲ့ပြဋ္ဌာန်းထားပြီးသားဖြစ်ပြီး ဘယ်လောက်ပဲ ကိုယ်တိုင် ကြိုးစားအားထုတ်ပါစေ ဒါကို မပြောင်းလဲနိုင်ပါဘူး။ ဘုရားသခင်ကိုသာ ကျွန်မ မယုံကြည်ခဲ့ရင် လောကရဲ့ရေစီးကြောင်းနောက်ကို အဲဒီလို လိုက်မိမှာပဲ၊ အိမ်ထောင်ပြု၊ အိမ်နဲ့ကားဝယ်၊ ကလေးတွေမွေးပြီး အိမ်အရစ်ကျငွေနဲ့ ကားအရစ်ကျငွေတွေနဲ့ လုံးပန်းနေရမှာပဲ။ ဒါဆိုရင် ကျွန်မမိဘတွေကို သားသမီးဝတ္တရားကျေပွန်အောင် လုပ်ဖို့ ကျွန်မမှာ အင်အားနဲ့ အပိုငွေ ဘယ်လောက် ရှိမှာလဲ။ ကျွန်မ နေ့စဉ်ဘဝမှာ ဖိအားတွေ အများကြီးရှိနေရင် ကျွန်မမိဘတွေဆီက ထောက်ပံ့မှုကိုတောင် မှီခိုအားထားရနိုင်တယ်။ ကျွန်မက တာဝန်ထမ်းဆောင်ပြီး မိဘတွေကို သားသမီးဝတ်ကျေပွန်ဖို့ အလုပ်လုပ်ပြီး ပိုက်ဆံမရှာတဲ့အတွက် သူတို့ဘဝက မကောင်းဘူးလို့ ကျွန်မထင်ခဲ့တယ်။ ဒါဟာ အဓိပ္ပာယ်မရှိဘူး။ ကျွန်မမိဘတွေရဲ့ ဘဝအခြေအနေ၊ သူတို့တစ်သက်တာ ကြုံတွေ့ရမယ့် ပတ်ဝန်းကျင်တွေနဲ့ ခံစားရမယ့် ဒုက္ခဝေဒနာတွေအားလုံးကို ဘုရားသခင်က ကြိုတင်ပြဋ္ဌာန်းထားပြီးသားပါ။ ဒါတွေဟာ ကျွန်မ ဘုရားသခင်ကို ယုံကြည်တာ၊ မယုံကြည်တာ၊ ဒါမှမဟုတ် တာဝန်ထမ်းဆောင်တာ၊ မထမ်းဆောင်တာနဲ့ ဘာမှမဆိုင်ပါဘူး။ လူ့အဖွဲ့အစည်းနဲ့ ကျွန်မမိသားစုက သွတ်သွင်းခဲ့တဲ့ မှားယွင်းတဲ့အမြင်တွေအတိုင်း ကျွန်မ ဆက်အသက်မရှင်သင့်တော့ဘူး။ မိဘတွေအတွက် အလွန်အကျွံ စိုးရိမ်ပူပန်နေတာဟာ မိုက်မဲပြီး အဓိပ္ပာယ်မရှိပါဘူး။ ဖန်ဆင်းခံတစ်ယောက်အနေနဲ့ ကျွန်မကို အသက်ပေးပြီး ဆုကျေးဇူးတွေနဲ့ ပင်ကိုစွမ်းရည်တွေ ချီးမြှင့်ပေးခဲ့တာက ဘုရားသခင်ပဲ၊ ပြီးတော့ ကျွန်မရဲ့ အတွေ့အကြုံနဲ့ အသိပညာကို ကျယ်ပြန့်စေဖို့အတွက် အခြေအနေအမျိုးမျိုးကို စီစဉ်ပေးခဲ့တယ်။ နောက်ဆုံးမှာ ကိုယ်တော်က ကျွန်မကို ဖန်ဆင်းရှင်ရဲ့ အသံတော်ကို ကြားခွင့်ပေးပြီး ကိုယ်တော့်နှုတ်ကပတ်တော်တွေရဲ့ ရေလောင်းမှုနဲ့ ထောက်ပံ့မှုကို ခံစားခွင့်ပေးခဲ့တယ်။ ဒါကြောင့် ကျွန်မရဲ့အချိန်နဲ့အင်အားကို အပြုသဘောဆောင်တဲ့အရာတွေကို လိုက်စားဖို့၊ လူတွေပိုများများ ဘုရားသခင်ရဲ့ အသံတော်ကိုကြားပြီး ကိုယ်တော့်ရဲ့ ကယ်တင်ခြင်းကို ရရှိအောင် ကူညီဖို့အတွက် ပေးအပ်မြုပ်နှံသင့်တယ်။ ဒါကသာ အဓိပ္ပာယ်ရှိပြီး ဖန်ဆင်းခံတစ်ယောက်အနေနဲ့ ကျွန်မ ကောင်းကောင်း ဖြည့်ဆည်းသင့်တဲ့ တာဝန်နဲ့ ဝတ္တရားဖြစ်တယ်။

ကျွန်မ ဘုရားနှုတ်ကပတ်တော် နောက်ထပ်နှစ်ပိုဒ်ကို ဖတ်ခဲ့ရတယ်။ “ပထမအချက်အနေဖြင့် လူအများစုသည် မိမိတို့၏ တာဝန်များကို ထမ်းဆောင်ရန် နေအိမ်မှ စွန့်ခွာဖို့ ရွေးချယ်ကြသည်။ ယင်းမှာ ဆက်စပ်လွှမ်းခြုံမှုရှိသော အပြင်ပန်း အခြေအနေများကြောင့် တစ်စိတ်တစ်ဒေသဖြစ်ပြီး ထိုအခြေအနေများကြောင့် ၎င်းတို့၏ မိဘများကို စွန့်ခွာရန် လိုအပ်လာခြင်း ဖြစ်၏။ ထိုသူတို့သည် မိမိတို့၏ မိဘများကို စောင့်ရှောက်ပြီး အဖော်ပြုပေးရန် ၎င်းတို့ဘေးတွင် မနေနိုင်ကြပေ။ ထိုသူတို့အနေဖြင့် မိမိတို့ မိဘများကို စွန့်ခွာရန် လိုလိုလားလား ရွေးချယ်ကြခြင်း မဟုတ်ပေ။ ဤသည်မှာ ဓမ္မဓိဋ္ဌာန်ကျသော အကြောင်းပြချက်ဖြစ်သည်။ နောက်တစ်ချက်အနေဖြင့် မိမိ၏ ဆန္ဒအလျောက် ပြောရလျှင် သင်သည် မိမိ၏ မိဘများအပေါ် မိမိ၏ ဝတ္တရားကို ရှောင်ရှားရန်အတွက် သင်၏ တာဝန်များကို သွားရောက် ထမ်းဆောင်ခြင်းမဟုတ်ဘဲ ဘုရားသခင်၏ ခေါ်ဆောင်ခြင်းကြောင့် သင်၏ တာဝန်များကို ထမ်းဆောင်ရန် ထွက်သွားခြင်း ဖြစ်သည်။ ဘုရားသခင်၏ အမှုတော်နှင့် ပူးပေါင်းဆောင်ရွက်ရန်အလို့ငှာ သူ၏ ခေါ်ဆောင်ခြင်းကို လက်ခံရန် အဖန်ဆင်းခံတစ်ဦး၏ တာဝန်များကို ထမ်းဆောင်ရန်အလို့ငှာ သင်၏ မိဘများကို စွန့်ခွာရန်မှလွဲ၍ သင်၌ ရွေးချယ်စရာ မရှိခဲ့ပေ။ ၎င်းတို့ကို အဖော်ပြုပေးပြီး စောင့်ရှောက်ရန် ၎င်းတို့ နံဘေးတွင် သင် မနေနိုင်ပေ။ ဝတ္တရားများကို ရှောင်ရှားရန် ၎င်းတို့ကို သင် စွန့်ခွာခဲ့ခြင်း မဟုတ်၊ မှန်သလော။ သင်၏ ဝတ္တရားများကို ရှောင်ရှားရန် ၎င်းတို့ကို စွန့်ခွာခြင်းနှင့် ဘုရားသခင်၏ ခေါ်ဆောင်ခြင်းကို ပြန်ကြားကာ သင်၏ တာဝန်များကို ထမ်းဆောင်ရန် ၎င်းတို့ကို စွန့်ခွာရခြင်းဟူသည့် ဤအရာများသည် မတူကွဲပြားသည့် သဘာဝနှစ်ခုနှင့် သက်ဆိုင်သည် မဟုတ်လော။ (သက်ဆိုင်ပါသည်။) သင်၏ စိတ်နှလုံးတွင် သင့်မိဘများအတွက် စိတ်ခံစားမှုဆိုင်ရာ သံယောဇဉ်နှင့် လွမ်းဆွတ်သတိရခြင်းများ ရှိသည်မှာ အမှန်ဖြစ်သည်။ သင်၏ ခံစားချက်များက ဗလာ မရှိပေ။ ပြင်ပ အခြေအနေများက အခွင့်ပေးပြီး သင်၏ တာဝန်များကို ထမ်းဆောင်ရင်း ၎င်းတို့ နံဘေးတွင် သင် နေနိုင်လျှင်၊ သင်သည် ၎င်းတို့ကို ပုံမှန် စောင့်ရှောက်ကာ သင်၏ ဝတ္တရားများကို ဖြည့်ဆည်းရင်း ၎င်းတို့ နံဘေးတွင်နေရန် လိုလားနေပေမည်။ သို့ရာတွင် ပြင်ပ အခြေအနေများကြောင့် ၎င်းတို့ကို သင် စွန့်ခွာရမည်ဖြစ်သည်။ ၎င်းတို့နံဘေးတွင် သင် ရှိမနေနိုင်ပေ။ ၎င်းတို့၏ သားသမီးအနေဖြင့် သင်၏ ဝတ္တရားများကို သင် မဖြည့်ဆည်းချင်သောကြောင့် မဟုတ်ဘဲ မဖြည့်ဆည်းနိုင်သောကြောင့် ဖြစ်သည်။ ဤအရာသည် သဘာဝအားဖြင့် ကွဲပြားသည် မဟုတ်လော။ (ကွဲပြားပါသည်။) သားသမီးဝတ် ကျေပွန်ခြင်းနှင့် သင်၏ ဝတ္တရားများကို ဖြည့်ဆည်းခြင်းအား ရှောင်ရှားရန် သင် အိမ်ကို စွန့်ခွာခဲ့လျှင် ယင်းမှာ သားသမီးဝတ် မကျေပွန်ခြင်းနှင့် လူ့သဘာဝ ကင်းမဲ့ခြင်း ဖြစ်သည်။ သင်၏ မိဘများက သင့်ကို ပြုစုပျိုးထောင်ခဲ့သော်လည်း သင်သည် ဘဝတွင် အခြေချရန်နှင့် သင့်ဘာသာ အလျင်အမြန် ထွက်သွားရန် မစောင့်နိုင်ပေ။ သင်၏ မိဘများကို သင် မမြင်လိုသကဲ့သို့ ၎င်းတို့ ကြုံရသည့် အခက်အခဲတစ်ခုခုနှင့်ပတ်သက်၍ ကြားသည့်အခါ သင်သည် အရေးစိုက်မှု တစ်စက်မျှ မရှိပေ။ ကူညီရန် နည်းလမ်း သင့်တွင် ရှိလျှင်ပင် သင် မကူညီ။ မကြားသလိုသာ ဟန်ဆောင်ပြီး အခြားသူများအား သင့်အကြောင်း ပြောလိုသည့် မည်သည့်အရာကိုမဆို ပြောခွင့်ပေးလိုက်သည်။ သင်၏ ဝတ္တရားများကို သင် တကယ်ကို မဖြည့်ဆည်းလိုပေ။ ဤသည်မှာ သားသမီးဝတ်မကျေပွန်ခြင်း ဖြစ်၏။ သို့ရာတွင် ယခု ဤသို့ ဖြစ်သလော။ (မဟုတ်ပါ။) များစွာသော လူတို့သည် ၎င်းတို့ တာဝန်များကို ထမ်းဆောင်ရန် ၎င်းတို့၏ ခရိုင်များ၊ မြို့များ၊ ပြည်နယ်များ၊ သို့မဟုတ် ၎င်းတို့၏ နိုင်ငံများကိုပင် စွန့်ခွာကြပြီးဖြစ်သည်။ ၎င်းတို့သည် မိမိတို့ ဇာတိမြို့များမှ အလှမ်းဝေးနှင့်ကြပေသည်။ ထို့အပြင် အကြောင်းအမျိုးမျိုးကြောင့် ၎င်းတို့၏ မိသားစုများနှင့် ဆက်သွယ်နေရန် ၎င်းတို့အတွက် အဆင်မပြေပေ။ ၎င်းတို့သည် ဇာတိမြို့တစ်မြို့တည်းမှလာသည့် လူများထံမှ မိမိတို့ မိဘများ၏ လက်ရှိ အခြေအနေအကြောင်းကို ရံဖန်ရံခါ မေးမြန်းကြပြီး ၎င်းတို့၏ မိဘများက ကျန်းမာကာ အဆင်ပြေနေဖြစ်ကြောင်းကို ကြားသည့်အခါ စိတ်သက်သာရာရကြသည်။ အမှန်တွင် သင်သည် သားသမီးဝတ် မကျေပွန်ခြင်း မဟုတ်။ သင်သည် သင်၏ မိဘများကို ပြုစုစောင့်ရှောက်ရန် သို့မဟုတ် ၎င်းတို့အပေါ် သင်၏ တာဝန်များကို ဖြည့်ဆည်းရန်ပင် အလိုမရှိသည့် လူ့သဘာဝကင်းမဲ့သောအဆင့်သို့ ရောက်ရှိသွားခြင်းမျိုး မဟုတ်ပေ။ သင်သည် သင်၏ ဝတ္တရားကို မဖြည့်ဆည်းနိုင်သည့် သင် အမျိုးမျိုးသော ပြင်ပအကြောင်းရင်းများကြောင့် ဖြစ်သည့်အတွက် သင်သည် သားသမီးဝတ် မကျေပွန်ခြင်း မဟုတ်ပေ။” (နှုတ်ကပတ်တော်၊ အတွဲ (၆)၊ သမ္မာတရားကို လိုက်စားခြင်းနှင့် စပ်လျဉ်း၍၊ သမ္မာတရားကို လိုက်စားရန်နည်းလမ်း (၁၆)) “သင်က မှန်ကန်ပြီး ဘုရားသခင်ထံမှလာသော သမ္မာတရားစည်းမျဉ်း၊ အယူအဆ၊ သို့မဟုတ် အမြင်ကို လိုက်နာလျှင် သင့်ဘဝက အလွန်ပင် စိုးရိမ်သောကကင်းလိမ့်မည်။ လူထုအမြင်၊ သို့မဟုတ် သင့်အသိစိတ်၏ သိမြင်မှု၊ သို့မဟုတ် သင့်ခံစားချက်များ၏ ဝန်ထုပ်ဝန်ပိုးတို့က သင့်မိဘများနှင့် သင်၏ဆက်ဆံရေးအား သင်ကိုယ်တွယ်သည့်ပုံစံကို ဟန့်တားတော့မည်မဟုတ်ပေ။ ယှဉ်ကြည့်လျှင် ဤအရာများသည် သင့်အား ဤဆက်ဆံရေးကို မှန်ကန်ပြီး ဆင်ခြင်တုံတရားရှိသောနည်းဖြင့် ရင်ဆိုင်နိုင်အောင် ထောက်ကူပေးလိမ့်မည်။ သင်သည် ဘုရားသခင်က လူအား ပေးအပ်ခဲ့သော သမ္မာတရားစည်းမျဉ်းများနှင့်အညီ လုပ်ဆောင်လျှင် လူတို့က သင့်နောက်ကွယ်၌ သင့်အား ဝေဖန်လျှင်ပင် သင်သည် ငြိမ်သက်ခြင်းကို ခံစားရပြီး သင်၏ စိတ်နှလုံးအတွင်းထဲတွင် တည်ငြိမ်မှုရှိလိမ့်မည်။ ပြီးလျှင် သင့်အပေါ် သက်ရောက်မှုရှိမည်မဟုတ်ပေ။ အနည်းဆုံးအနေဖြင့် သင်သည် စာနာစိတ်မရှိသော ကျေးဇူးကန်းသူတစ်ယောက်ဖြစ်ခြင်းအတွက် သင့်ကိုယ်သင် ဒေါသဖြင့် ဝေဖန်ပြောဆိုမည်မဟုတ်၊ သို့မဟုတ် သင့်စိတ်နှလုံးအတွင်းထဲ၌ လိပ်ပြာမလုံခြင်းကို ခံစားရမည်မဟုတ်ပေ။ ဤသည်မှာ အဘယ်ကြောင့်ဆိုသော် သင်၏ လုပ်ဆောင်မှုများအားလုံးသည် ဘုရားသခင်က သင့်အား သွန်သင်ပေးခဲ့သော နည်းလမ်းများအတိုင်း လုပ်ဆောင်ခြင်း ဖြစ်သည်ကိုလည်းကောင်း၊ သင်သည် ဘုရားနှုတ်ကပတ်တော်ကို နားထောင်ပြီး ကျိုးနွံနာခံနေကာ သူ၏ လမ်းခရီးနောက်သို့ လိုက်နေသည်ကိုလည်းကောင်း သင်သိမည်ဖြစ်သောကြောင့် ဖြစ်သည်။ ဘုရားနှုတ်ကပတ်တော်အား နားထောင်ခြင်းနှင့် သူ၏ လမ်းခရီးနောက်သို့ လိုက်ခြင်းသည် အားလုံးထဲတွင် လူတို့ အပိုင်ဆိုင်သင့်ဆုံးသော အသိစိတ်ဖြစ်သည်။ ဤအရာများကို သင်လုပ်ဆောင်နိုင်သောအခါမှသာ သင်သည် စစ်မှန်သော လူတစ်ယောက် ဖြစ်လိမ့်မည်။ သင်သည် ဤအရာများကို မဖြစ်မြောက်ခဲ့လျှင် သင်သည် စာနာစိတ်ကင်းမဲ့သော ကျေးဇူးကန်းသူတစ်ယောက် ဖြစ်သည်။” (နှုတ်ကပတ်တော်၊ အတွဲ (၆)၊ သမ္မာတရားကို လိုက်စားခြင်းနှင့် စပ်လျဉ်း၍၊ သမ္မာတရားကို လိုက်စားရန်နည်းလမ်း (၁၇)) ဒီဘုရားနှုတ်ကပတ်တော် နှစ်ပိုဒ်ကို ဖတ်ပြီးတဲ့အခါ ကျွန်မ အရမ်းကို တို့ထိခံခဲ့ရတယ်။ မျက်ရည်တွေက ထိန်းမနိုင်သိမ်းမရ စီးကျလာခဲ့တယ်။ ဘုရားသခင်က ကျွန်မတို့ကို ကောင်းကောင်း နားလည်တော်မူတယ်။ ကျွန်မတို့ဟာ မိသားစုနဲ့ လူ့အဖွဲ့အစည်းဆီကလာတဲ့ ဆိုးညစ်ပြီး မှားယွင်းတဲ့ အယူအဆအမျိုးမျိုးကြောင့် နက်နက်ရှိုင်းရှိုင်း အထင်အမြင်မှားပြီး ထိခိုက်နေတဲ့အတွက် ကျွန်မတို့ရဲ့ စိတ်ဝိညာဉ်တွေက မလွတ်မြောက်နိုင်ဖြစ်နေမှန်း ကိုယ်တော်သိတယ်။ ဒါကြောင့် ကိုယ်တော်က ဒီအရာတွေရဲ့ အနှစ်သာရကို တဖြည်းဖြည်း ထွင်းဖောက်မြင်ပြီး မှန်ကန်ပြီး ကျိုးကြောင်းဆီလျော်တဲ့ အမြင်တွေနဲ့ ရှုမြင်နိုင်အောင် ကူညီဖို့ သမ္မာတရားကို ဖော်ပြခဲ့တယ်။ ကျွန်မဟာ ဖန်ဆင်းရှင်ရဲ့ အသံတော်ကို ကြားခဲ့ရပြီး လူတွေပိုများများ ဘုရားသခင်ရဲ့ ကယ်တင်ခြင်းကို ရရှိနိုင်အောင် ဧဝံဂေလိတရားကို ဟောပြောဖို့နဲ့ တာဝန်ထမ်းဆောင်ဖို့ ရွေးချယ်ခဲ့တယ်။ ဒါက အဖြောင့်မတ်ဆုံးနဲ့ အဓိပ္ပာယ်အရှိဆုံး လုပ်ရပ်ဖြစ်ပြီး၊ ကျွန်မရဲ့ တာဝန်ဝတ္တရားဖြစ်သလို အထူးတာဝန်လည်း ဖြစ်တယ်။ မိဘတွေကို သားသမီးဝတ်မကျေပွန်နိုင်တဲ့အတွက် ကိုယ့်ကိုယ်ကိုယ် မရှုတ်ချသင့်ဘူး၊ အထူးသဖြင့် ကိုယ်က ဒီတာဝန်တွေကို ဖြည့်ဆည်းနိုင်တဲ့ အခြေအနေတွေမှာ သားသမီးတစ်ယောက်ရဲ့ တာဝန်တွေကို တမင်တကာ လျစ်လျူရှုတာ ဒါမှမဟုတ် သားသမီးဝတ်မကျေတာမျိုး မဟုတ်တဲ့အတွက်ကြောင့်ပါ။ ဒါကို နားလည်ပြီးတဲ့နောက်မှာ အပြစ်ရှိစိတ် ဒါမှမဟုတ် ကိုယ့်ကိုယ်ကိုယ် အပြစ်တင်စိတ် မခံစားရတော့ဘူး။ ဘုရားနှုတ်ကပတ်တော်တွေအတိုင်း လူတွေနဲ့ အမှုအရာတွေကို ရှုမြင်မှသာ ဘက်လိုက်မှုနဲ့ မှားယွင်းတဲ့ ယုံကြည်ချက်တွေကို ရှောင်ရှားနိုင်တယ်ဆိုတာကို ကျွန်မတွေ့ခဲ့ရတယ်။ ကျွန်မမိဘတွေအပေါ်ထားရှိရမယ့် ကျွန်မရဲ့ တာဝန်တွေနဲ့ ဝတ္တရားတွေ၊ ပြီးတော့ ဖန်ဆင်းခံတစ်ယောက်အနေနဲ့ ကျွန်မရဲ့ တာဝန်တွေနဲ့ အထူးတာဝန်၊ ဒါ့အပြင် လူ့ဘဝရဲ့ တကယ့်တန်ဖိုးနဲ့ အဓိပ္ပာယ်ကိုပါ ကျွန်မ နားလည်လာခဲ့တယ်။

ဒီအတွေ့အကြုံကို ဖြတ်သန်းပြီးနောက်မှာ ဘုရားနှုတ်ကပတ်တော်တွေက တကယ်ကို အံ့ဩစရာကောင်းတယ်လို့ ကျွန်မ ခံစားရတယ်။ ကျွန်မကို ရိုးရာယဉ်ကျေးမှုကနေ လမ်းပြခေါ်ထုတ်ခဲ့တာက ဘုရားနှုတ်ကပတ်တော်တွေပဲ၊ ကျွန်မရဲ့နှလုံးသားကို သက်သာရာရပြီး လွတ်လပ်မှုကို ခံစားခွင့်ပေးခဲ့တယ်။ အခုဆို ကျွန်မ စိတ်ထဲမှာ အရမ်းကို ပေါ့ပါးသွားပြီ။ အားလပ်ချိန်ရတဲ့အခါ ဘုရားနှုတ်ကပတ်တော်တွေကို ပိုပြီး တွေးဆနိုင်ပြီး ကိုယ့်ရဲ့ချို့တဲ့မှုတွေကို သိနိုင်လာတယ်၊ ပြီးတော့ ကျွန်မရဲ့အတွေးတွေကလည်း တာဝန်နဲ့ပတ်သက်တဲ့ ကိစ္စတွေအပေါ် ပိုပြီး အာရုံစိုက်လာပါပြီ။


၁၃။ ကျွန်ုပ် မိမိကိုယ်ကိုယ် မချီးမြှောက်တော့သလို ကြွားလုံးမထုတ်တော့ပါ

ချန်ဝေ၊ တရုတ်ပြည်

၂၀၂၁ ခုနှစ်မှာ၊ ကျွန်မ ဧဝံဂေလိအလုပ် ကြီးကြပ်ရေးမှူး ဖြစ်လာတယ်။ အရင်က ဧဝံဂေလိတရားဟောတဲ့ အတွေ့အကြုံနည်းနည်းရှိပြီး ရလဒ်တချို့ ရထားတော့၊ ဒီတာဝန်နဲ့ ကျွန်မ တော်တော်လေး သင့်တော်မှာပဲလို့ ထင်ခဲ့တာပေါ့။ ညီအစ်ကိုမောင်နှမတချို့ ဧဝံဂေလိတရားဟောဖို့ လေ့ကျင့်ခါစပဲ ရှိသေးတာမြင်တော့ ကျွန်မ သူတို့ကို လမ်းပြပြီး ကူညီပေးခဲ့တယ်။ အံ့ဩစရာကောင်းတာက၊ ဘာသာရေးအယူအဆတချို့နဲ့ပတ်သက်ပြီး ဆီလျော်တဲ့ သမ္မာတရားတချို့ကို ကျွန်မ မိတ်သဟာယပြုပေးပြီးတဲ့နောက်မှာ၊ ညီအစ်ကို မောင်နှမတွေက ကျွန်မ ပြည့်ပြည့်စုံစုံနဲ့ ရှင်းရှင်းလင်းလင်း ပြောခဲ့တယ်လို့ ပြောပြီး ကျွန်မကို စချီးကျူးကြပါလေရော။ ကျွန်မ ကိုယ့်ဘာသာ တွေးမိတယ်။ “ငါက နည်းနည်းလေးပဲ ပြောရသေးတာ၊ နင်တို့က အများကြီး ရလိုက်သလို ခံစားနေရပြီ။ ငါသာ နင်တို့နဲ့ ပိုပြီးဝေမျှလိုက်ရင်၊ ငါ့ကို ပိုတောင် အထင်ကြီးကြဦးမှာ” လို့ပေါ့။ နောက်ပိုင်းမှာ၊ ခေါင်းဆောင်က ဧဝံဂေလိ ဘယ်လိုဟောရမယ်ဆိုတာနဲ့ပတ်သက်လို့ ကျွန်မရဲ့ အတွေ့အကြုံတွေကို ပြောပြခိုင်းတဲ့အပြင်၊ ဧဝံဂေလိတရားဟောတာနဲ့ ပတ်သက်လို့ ကျွန်မရေးထားတဲ့ တရားဒေသနာတွေကိုတောင် ညီအစ်ကိုမောင်နှမတွေ ကိုးကားဖို့ ပေးလိုက်သေးတယ်။ ဒါက ကျွန်မကို ပိုပြီး ထူးခြားတယ်လို့ ခံစားရစေပြီး၊ မသိလိုက်ခင်မှာပဲ ကျွန်မ စိတ်ကြီးဝင်လာပြီးတော့ တခြား ညီအစ်ကိုမောင်နှမတွေထက် ကျွန်မ တကယ်တော်တာပဲလို့ စထင်လာခဲ့တယ်။ တစ်ခါတလေဆို ကျွန်မ ပိုသိတယ်ဆိုတာ ညီအစ်ကိုမောင်နှမတွေကို ပြဖို့ ခက်တဲ့မေးခွန်းတွေကို တမင်သက်သက် မေးတတ်တယ်။ သူတို့ မဖြေနိုင်တဲ့အခါကျမှ ကျွန်မက ထပ်ပြီး မိတ်သဟာယပြုပေးတယ်။ ဒီလိုနည်းနဲ့ သူတို့ ကျွန်မကို ပိုတောင် လေးစားအားကျလာကြတယ်။

တစ်ခါတုန်းက စုဝေးပွဲတစ်ခုမှာ ကျန်းဂျဲက ပြောတယ်။ “ဂိုဏ်းဂဏတချို့ကနေလာတဲ့ လူတွေမှာ အယူအဆတွေ အများကြီးရှိနေပြီး အဲဒါတွေနဲ့ပတ်သက်လို့ ဘယ်လို မိတ်သဟာယပြုရမလဲ ကျွန်မ မသိဘူး” တဲ့။ တခြားညီအစ်ကိုတစ်ယောက်ကလည်း “ဘာသာရေးသမားတချို့က အခြေအမြစ်မရှိတဲ့ ကောလာဟလတွေကို ကြောင်းကျိုးမမြင်ဘဲ ယုံနေကြပြီး၊ တချို့ကို ကျွန်တော်တို့ ချေပနိုင်ပေမယ့်၊ ကိစ္စတွေကို ရှင်းရှင်းလင်းလင်း မိတ်သဟာယမပြုနိုင်သေးဘူး” လို့ ပြောတယ်။ ညီအစ်ကိုမောင်နှမတွေ အခက်တွေ့နေတာမြင်တော့၊ ကျွန်မ ကိုယ့်ဘာသာ တွေးမိတယ်။ “နင်တို့ တကယ် ဘာမှ နားမလည်ပါလား။ အယူအဆတွေရှိရင် မိတ်သဟာယပြုလိုက်ပေါ့၊ အခြေအမြစ်မရှိတဲ့ ကောလာဟလတွေရှိရင် ချေပလိုက်ပေါ့။ အဲဒါ ဘာများ အရမ်းခက်နေလို့လဲ။ နင်တို့ ရှင်းသွားအောင် ငါ့ရဲ့ ဧဝံဂေလိဟောတဲ့ အတွေ့အကြုံတွေကို မိတ်သဟာယပြုပေးမှ ရတော့မယ်နဲ့ တူတယ်” လို့ပေါ့။ ဒါနဲ့ ကျွန်မ သူတို့ကို ပြောလိုက်တယ်။ “ဧဝံဂေလိဟောရင်း အခက်အခဲတွေ ကြုံရတာက ကျွန်မတို့ကို အတိအကျ လေ့ကျင့်ပေးတဲ့အရာပဲ။ အဲဒါက သမ္မာတရားနဲ့ ကိုယ့်ကိုယ်ကိုယ် ဖြည့်ဆည်းဖို့ တိုက်တွန်းရုံတင်မကဘူး၊ ဘာသာရေးအယူအဆအမျိုးမျိုးကို ဖြေရှင်းဖို့အတွက် သမ္မာတရားကို အသုံးပြုဖို့ သင်ယူအောင်လည်း ကူညီပေးတယ်။ ဒါ့အပြင် ဧဝံဂေလိဟောတာက ကျွန်မတို့မှာ ဒုက္ခခံလိုစိတ်ရှိဖို့ လိုအပ်တယ်၊ ဒုက္ခမခံရင် ဘုရားရဲ့ ကောင်းချီးကို ဘယ်လိုမြင်နိုင်မှာလဲ။ တစ်ခါတုန်းက ကျွန်မ ဧဝံဂေလိဟောတုန်းကလိုပေါ့၊ ဧဝံဂေလိ လက်ခံဖို့ အလားအလာရှိသူတွေမှာ ဘာအယူအဆတွေရှိလဲဆိုတာ ကြိုလေ့လာတယ်၊ ပြီးတော့ ဆီလျော်တဲ့ ဘုရားနှုတ်ကပတ်တော်တွေကို ရှာဖွေပြီး ဆင်ခြင်တယ်။ လက်တွေ့အဖိုးအခပေးပြီး ဒုက္ခခံလိုက်တော့၊ တစ်လကျော်ကျော်လေးမှာတင် ကျွန်မတို့ လူရာနဲ့ချီကို ပြောင်းလဲအောင်လုပ်ခဲ့ကြတယ်။ ဒါ ဘုရားရဲ့ ကောင်းချီးပဲဆိုတာ ကျွန်မ တကယ်မြင်ခဲ့ပြီး အရမ်းပျော်ခဲ့ရတယ်။ နှစ်သစ်ကူးနေ့မှာတောင် ကျွန်မတို့က ဧဝံဂေလိ လက်ခံဖို့ အလားအလာရှိသူတွေနဲ့ စုဝေးပြီး မိတ်သဟာယပြုနေခဲ့ကြတာ။ နောက်ပိုင်း၊ အဲဒီ ဂိုဏ်းဂဏခေါင်းဆောင်တွေက နေရာအနှံ့ လိုက်ပြီး နှောင့်ယှက်မှုတွေ ဖန်တီးတဲ့အခါ၊ ကျွန်မတို့က သမ္မာတရားကို မိတ်သဟာယပြုတယ်၊ ဧဝံဂေလိ လက်ခံဖို့ အလားအလာရှိသူတွေကို ရေလောင်းပြီး ထောက်ပံ့ပေးတယ်။ ဒီ ဂိုဏ်းဂဏခေါင်းဆောင်တွေနဲ့ တွေ့တဲ့အခါ ကျွန်မတို့ မကြောက်ဘဲ သူတို့နဲ့ ဆွေးနွေးငြင်းခုံလိုက်တာ၊ နောက်ဆုံး သူတို့ အမြီးကုပ်ပြီး ပြန်သွားရတဲ့အထိပဲ။ ဧဝံဂေလိ လက်ခံဖို့ အလားအလာရှိသူတွေကလည်း ဘုရားသခင်ရဲ့ နောက်ဆုံးသောကာလ အမှုတော်အပေါ် ပိုပြီးတောင် သေချာလာကြတယ်” လို့ပေါ့။ ညီအစ်ကိုမောင်နှမတွေအားလုံး မျက်လုံးအဝိုင်းသားနဲ့ အာရုံစိုက်နားထောင်နေတာ ကျွန်မ တွေ့လိုက်ရတယ်၊ တချို့ကဆို “တစ်လတည်းနဲ့ လူအများကြီးကို ပြောင်းလဲအောင်လုပ်လိုက်တာ၊ မယုံနိုင်စရာပဲ” ဆိုပြီး ကျွန်မကို ချီးမွမ်းကြပါလေရော။ ညီအစ်ကိုမောင်နှမတွေ ကျွန်မကို ပိုအထင်ကြီးပြီး တကယ်ထူးခြားတဲ့လူလို့ ထင်စေဖို့အတွက် ကျွန်မ ထပ်ပြီး ကြွားဝါပြန်ရော။ ဒီလိုပြောလိုက်တယ်။ “တစ်ခါတုန်းကဆိုရင်၊ မြို့တော်ဝန်ရဲ့ အတွင်းရေးမှူးကိုတောင် ကျွန်မ ပြောင်းလဲအောင်လုပ်ခဲ့တယ်။ အစတုန်းကတော့၊ သူ့အဆင့်အတန်းက အတော်လေး မြင့်တယ်၊ ငါပြောတာကို သူနားထောင်ပါ့မလားလို့ တွေးမိသား။ ဒါပေမဲ့ သူ့ကို တရားဟောလိုက်တဲ့အခါကျမှ၊ သူ အဆင့်အတန်းမြင့်ပေမဲ့ သမ္မာတရား ချို့တဲ့တယ်ဆိုတာကို သိလိုက်ရပြီး ကျွန်မ ပြောသမျှ အကုန်လုံးကို သူက လေးစားသွားတာလေ။ နောက်ပိုင်းမှာ၊ သူရော သူ့အသင်းတော်က အသင်းသား ဒါဇင်ချီပြီးတော့ပါ ဧဝံဂေလိကို လက်ခံခဲ့ကြတယ်” လို့ပေါ့။ ညီအစ်ကိုမောင်နှမတွေအားလုံး အသိအမှတ်ပြုတဲ့ မျက်လုံးတွေနဲ့ ကျွန်မကို ကြည့်လာကြတယ်၊ တချို့ကဆို “အစ်မက တကယ် တစ်ခုခုတော့တစ်ခုခုပဲ။ မြို့တော်ဝန်ရဲ့ အတွင်းရေးမှူးကိုတောင် ပြောင်းလဲအောင် လုပ်နိုင်တယ်နော်။ ကျွန်မတို့ဆို လုံးဝ လုပ်နိုင်မှာမဟုတ်ဘူး၊ အစ်မကိုမှီဖို့ ကျွန်မတို့ အများကြီးလိုသေးတယ်” လို့ ပြောကြတယ်။ တချို့ကလည်း “ဧဝံဂေလိကို အစ်မလောက်ကောင်းအောင် ကျွန်မတို့ ဘယ်အချိန်မှာများ ဟောနိုင်မလဲနော်” တဲ့။ ခဏကြာတော့၊ ညီအစ်ကိုမောင်နှမတချို့က ဧဝံဂေလိဟောဖို့ မကြောက်ကြတော့တာ၊ ဂိုဏ်းဂဏအမျိုးမျိုးက ဧဝံဂေလိ လက်ခံဖို့ အလားအလာရှိသူတွေကို ဟောဖို့ သတ္တိတောင် ရှိလာကြတာ ကျွန်မ သတိထားမိတယ်။ ကျွန်မ တကယ်ပျော်ပြီး အောင်မြင်မှုရသလို ခံစားလိုက်ရတယ်။

အဲဒီနောက်ပိုင်း၊ ညီအစ်ကိုမောင်နှမတွေ ဧဝံဂေလိဟောရင်း ပြဿနာတွေ၊ အခက်အခဲတွေ ကြုံရတိုင်း၊ ကျွန်မဆီ ရောက်လာကြရော၊ ကျွန်မကလည်း တစ်ခုချင်း ဖြေရှင်းပေးခဲ့တယ်။ ကြာလာတော့၊ ညီအစ်ကိုမောင်နှမတွေက ကျွန်မကို တော်တော် အားကိုးလာကြတယ်။ မှတ်မှတ်ရရ တစ်ခါတုန်းကဆိုရင်၊ ညီအစ်ကိုမောင်နှမတွေက ဂိုဏ်းဂဏတစ်ခုက တရားဟောဆရာတစ်ယောက်နဲ့ တွေ့တယ်။ ဒါပေမဲ့ အဲဒီတရားဟောဆရာရဲ့ အယူအဆအများကြီးကို လုံလောက်အောင် မဖြေရှင်းပေးနိုင်မှာ ကြောက်ပြီး သူတို့ မရဲတော့ဘူး။ သူတို့ထဲက နှစ်ယောက်၊ သုံးယောက်ကတောင် သူတို့နဲ့ လိုက်ခဲ့ပေးဖို့ ကျွန်မကို ကားမောင်းပြီးတောင် လာရှာကြတယ်။ ကျွန်မ ကိုယ့်ဘာသာ တွေးမိတယ်။ “ငါ့ကို လာရှာဖို့သက်သက် သူတို့က ဒီတစ်လျှောက်လုံး ကားမောင်းလာကြတာဆိုတော့၊ သူတို့စိတ်ထဲမှာ ငါ့ရဲ့ အဆင့်အတန်းက တော်တော်ကို ထူးခြားပုံရတယ်။ ဒါက ကောင်းတဲ့အရာလား၊ ဆိုးတဲ့အရာလား” လို့ပေါ့။ ကျွန်မ နည်းနည်း စိတ်မသက်မသာဖြစ်ပြီး တွေးမိတယ်၊ “သူတို့ ငါ့ကို ကိုးကွယ်ပြီး ကြည်ညိုနေကြတာလား။ ဒီလိုသာ ဆက်ဖြစ်နေရင်၊ ငါက ညီအစ်ကိုမောင်နှမတွေအားလုံးကို ကိုယ့်ရှေ့ ခေါ်နေသလိုဖြစ်မှာ မဟုတ်လား။ တကယ်သာ အဲဒီလိုဆိုရင်၊ ဒါက ဘုရားသခင်ရဲ့ စိတ်သဘောထားကို ပုန်ကန်ပြစ်မှားတာ ဖြစ်သွားမှာပေါ့” လို့လေ။ ဒါပေမဲ့ နောက်တော့ တွေးမိတယ်၊ “ငါသာ ညီအစ်ကိုမောင်နှမတွေကို ဦးဆောင်ပြီး ဧဝံဂေလိ မဟောပေးရင်၊ သူတို့ဘာသာ လုပ်နိုင်ကြမှာ မဟုတ်ဘူး၊ အဲဒီတော့ ဒီလိုလုပ်တာက ဧဝံဂေလိအလုပ်အတွက် အကျိုးရှိတယ် မဟုတ်လား” လို့ပေါ့။ ဒီလိုတွေးလိုက်တော့၊ စိတ်ထဲက မသက်မသာဖြစ်တာ အမြန် ပျောက်သွားတယ်။ ဒါကြောင့် အဲဒီတရားဟောဆရာကို ဧဝံဂေလိဟောဖို့ သူတို့နဲ့အတူ ကျွန်မ လိုက်သွားခဲ့တယ်။ ဒါပေမဲ့ အံ့ဩစရာကောင်းတာက၊ တစ်နေ့လုံး ကားပတ်မောင်းပြီး အလုပ်ရှုပ်ခဲ့ပေမဲ့၊ အဲဒီတရားဟောဆရာကို ကျွန်မတို့ လုံးဝ မတွေ့ခဲ့ရဘူး။ လူအင်အား၊ ပစ္စည်းအင်အားတွေ အများကြီး စိုက်ထုတ်ခဲ့ပေမဲ့ ဘာမှ ဖြစ်မလာခဲ့ဘူး။ အဲဒီအချိန်အတောအတွင်းမှာ၊ ဧဝံဂေလိအလုပ်က သိသာတဲ့ ရလဒ်တွေ မပြဘဲ ဒီလိုသာ ဆက်ဖြစ်နေရင် ညီအစ်ကိုမောင်နှမတွေ ငါ့ကို ဘယ်လိုထင်ကြမလဲဆိုပြီး စိုးရိမ်ရင်းနဲ့ ကျွန်မ တော်တော် အပျက်သဘောဆောင်လာခဲ့တယ်။ ကျွန်မက ကြီးကြပ်ရေးမှူးဆိုတဲ့ ဂုဏ်ပုဒ်သာရှိပေမဲ့ အဖြစ်မရှိဘူးလို့ သူတို့ ပြောကြမလားပေါ့။ ဒါပေမဲ့ ပြဿနာရဲ့ ဇာစ်မြစ်က ဘာလဲဆိုတာ ကျွန်မ မသိတော့၊ စကားပြောဖို့ တစ်ယောက်ယောက်ကို ရှာချင်မိတယ်။ ဒါပေမဲ့ နောက်တော့ တွေးမိတယ်။ “ငါက ကြီးကြပ်ရေးမှူးလေ၊ ငါ့ရဲ့ အခြေအနေကို ညီအစ်ကိုမောင်နှမတွေနဲ့ မိတ်သဟာယပြုလိုက်ရင် သူတို့ ငါ့ကို ဘယ်လိုထင်ကြမလဲ။ ငါ့မှာ ဝိညာဉ်ရင့်ကျက်မှု မရှိဘူးလို့ ပြောကြမှာ မဟုတ်ဘူးလား။ ငါတောင် အပျက်သဘောဆောင်နေရင်၊ သူတို့ရဲ့အလုပ်နဲ့ပတ်သက်ပြီး ဘယ်လိုလုပ် နောက်ဆက်တွဲ လုပ်ပေးနိုင်မှာလဲ။ ထားလိုက်ပါတော့၊ ဘာမှ မပြောတာပဲ ပိုကောင်းမှာပါ၊ ငါ့ဘာသာ ဘုရားဆီ ဆုတောင်းပြီး ဖြေရှင်းလိုက်မယ်” လို့ပေါ့။ ဒီလိုနဲ့၊ စိတ်ထဲက ဖိစီးမှုတွေကို မြိုသိပ်ထားပြီး၊ ညီအစ်ကိုမောင်နှမတွေရှေ့မှာ ဟန်မပျက် သတ္တိရှိတဲ့ပုံ ဖမ်းရင်း၊ သူတို့နားမှာ စကားကြီးစကားကျယ်တွေ ပြောနေခဲ့တယ်။

တစ်နေ့မှာ၊ ညီအစ်မတစ်ယောက်က သူ ဧဝံဂေလိ လက်ခံဖို့ အလားအလာရှိသူတစ်ယောက်နဲ့ တွေ့ခဲ့တယ်လို့ပြောပြီး၊ ကျွန်မကို သွားပြီး ဧဝံဂေလိဟောပေးပါလို့ ပြောလာတယ်။ နောက်ထပ် ညီအစ်မတစ်ယောက်ကလည်း သူသိတဲ့ ဧဝံဂေလိ လက်ခံဖို့ အလားအလာရှိသူက ဘုရားသခင်ရဲ့ နောက်ဆုံးသောကာလ အမှုတော်ကို စုံစမ်းစစ်ဆေးချင်နေတယ်၊ ဘယ်အချိန် သွားဟောပေးနိုင်မလဲလို့ မေးလာတယ်။ ဒါကို ကြားတော့ ကျွန်မ အရမ်းပျော်သွားတယ်၊ ဒီဧဝံဂေလိ လက်ခံရန် အလားအလာရှိသူတွေအားလုံးကိုသာ ပြောင်းလဲအောင် လုပ်နိုင်ခဲ့ရင်၊ ဧဝံဂေလိအလုပ်က တိုးတက်မှု နည်းနည်းပြလာမှာပဲလို့ တွေးမိတာပေါ့။ ဒါပေမဲ့ ကျွန်မ အင်တိုက်အားတိုက် လုပ်တော့မယ်လို့ ပြင်ဆင်နေတုန်းမှာပဲ၊ ကျွန်မကို ဧည့်ခံတဲ့ ညီအစ်မကို ရဲတွေက ရုတ်တရက် ဖမ်းသွားပါလေရော၊ ကျွန်မလည်း အဖမ်းခံရလုနီးပါး ဖြစ်ခဲ့တယ်။ အဲဒီအချိန်မှာ၊ ကျွန်မ အိမ်မှာပဲ ပုန်းပြီး ဧဝံဂေလိထွက်မဟောဖို့ပဲ ရွေးချယ်စရာရှိခဲ့တယ်။ ညဘက်ကျတော့၊ အိပ်မပျော်နိုင်ဘဲ ကုတင်ပေါ်မှာ လူးလိမ့်နေရင်း ကိုယ့်ဘာသာ တွေးမိတယ်။ “ဒီအခြေအနေက ဘုရားသခင် ခွင့်ပြုလို့ ဖြစ်လာတာ၊ ဘုရားသခင်ရဲ့ စိတ်သဘောထားကို တစ်နည်းနည်းနဲ့ ငါ ပုန်ကန်ပြစ်မှားမိပြီလား။ အခု ညီအစ်ကိုမောင်နှမတွေအားလုံးက ငါ့ကို ကြည်ညိုပြီး လေးစားနေကြတာ၊ ငါ တကယ်ပဲ သူတို့ကို ကိုယ့်ရှေ့မှောက်ကို ခေါ်ဆောင်လာမိပြီလား” လို့ပေါ့။ ဒါပေမဲ့ ကျွန်မ ဆင်ခြင်သုံးသပ်ဖို့ အချိန်မရခင်မှာပဲ၊ စာနဲ့ပတ်သက်တဲ့တာဝန်ကို ပြောင်းရွှေ့ခံလိုက်ရတယ်။ တစ်နေ့ကျတော့ အန္တိခရစ်တွေ နှင်ထုတ်ခံရတဲ့အကြောင်း စာရွက်စာတမ်းနှစ်စောင်ကို ဖတ်လိုက်ရပြီး၊ သူတို့ရဲ့ အပြုအမူအများစုက ကျွန်မနဲ့ အရမ်းတူနေတာကို တွေ့လိုက်ရတဲ့အခါကျမှပဲ၊ ပြဿနာရဲ့ လေးနက်မှုကို ကျွန်မ သတိထားမိလိုက်တယ်။ ကျွန်မ အမြန်ပဲ ဘုရားသခင်ရှေ့မှောက်ကို ရောက်လာပြီး ဆုတောင်းလိုက်တယ်။ “ဘုရားသခင်၊ ဒီအန္တိခရစ်တွေ နှင်ထုတ်ခံရတာက ကျွန်မအတွက် သတိပေးချက်ပါပဲ၊ ကျွန်မ ကိုယ့်ကိုယ်ကိုယ် ကောင်းကောင်း ပြန်လည်သုံးသပ်ရပါမယ်။ ကျွန်မ ကိုယ့်ကိုယ်ကိုယ် တကယ်သိပြီး အချိန်မီ ပြုပြင်တာတွေ လုပ်နိုင်အောင် ကျေးဇူးပြုပြီး ကျွန်မကို ဉာဏ်အလင်းပေး၊ လမ်းပြတော်မူပါ” လို့ပေါ့။ ဆုတောင်းပြီးတဲ့နောက်မှာ၊ လူတွေက ကိုယ့်ကိုယ်ကိုယ် ချီးမြှောက်ပြီး သက်သေခံတာကို ဖော်ထုတ်ထားတဲ့ ဘုရားနှုတ်ကပတ်တော်တွေကို ကျွန်မ ရှာဖတ်တယ်။

အနန္တတန်ခိုးရှင် ဘုရားသခင် ပြောသည်မှာ “လူများသည် ပုံမှန်အားဖြင့် မည်သို့ ကိုယ့်ကိုယ်ကိုယ် ဂုဏ်တင်ချီးကျူးပြီး သက်သေခံကြသနည်း။ ၎င်းတို့သည် လူအများအား ၎င်းတို့ကို အထင်ကြီးပြီး ကိုးကွယ်စေရန် လုပ်ဆောင်ဖို့ဖြစ်သည့် ထိုရည်မှန်းချက်ကို မည်သို့စွမ်းဆောင်ရရှိသနည်း။ ၎င်းတို့သည် အလုပ်မည်မျှ လုပ်ဆောင်ပြီးဖြစ်ကြောင်း၊ ၎င်းတို့ မည်မျှဒုက္ခခံစားပြီး ဖြစ်ကြောင်း၊ ၎င်းတို့သည် မိမိတို့ကိုယ်ကို မည်မျှ အသုံးခံပြီး ဖြစ်ကြောင်းနှင့်၊ အဖိုးအခမည်မျှကို ပေးဆပ်ပြီး ဖြစ်ကြောင်းတို့ကို သက်သေခံကြသည်။ သူတို့သည် လူတို့၏ စိတ်နှလုံးများတွင် ပို၍ မြင့်မားပြီး ခိုင်မာကာ လုံခြုံသော နေရာတစ်ခုကို ရရှိရန်အလို့ငှာ မိမိတို့၏ အရင်းအနှီးကို ထုတ်ဖော်ပြောဆိုခြင်းဖြင့် မိမိကိုယ်ကို ချီးမြှောက်ကြပြီး ထိုသို့ဖြင့် လူအများက သူတို့ကို တန်ဖိုးထား၊ အထင်ကြီး၊ မနာလိုဖြစ်စေရန်၊ ထို့ပြင် ကိုးကွယ်သည်အထိ ကိုးစားကာ သူတို့နောက်သို့ လိုက်လာစေရန် ဖြစ်ပေသည်။ လူတို့သည် ဤဦးတည်ချက်ကို ရရှိရန် လူတို့သည် အပေါ်ယံတွင် ဘုရားသခင်ကို သက်သေခံသည့်အရာများစွာကို လုပ်ဆောင်ကြသော်လည်း အခြေခံအားဖြင့် ကိုယ့်ကိုယ်ကိုယ် ဂုဏ်တင်ချီးကျူးပြီး သက်သေခံကြသည်။ ထိုနည်းအားဖြင့် ပြုမူဆောင်ရွက်ခြင်းဖြင့် ၎င်းတို့သည် ဆင်ခြင်တုံတရားကို ပိုင်ဆိုင်သလော။ ၎င်းတို့သည် ဆင်ခြင်တုံတရားနယ်ပယ်ကို ကျော်လွန်သွားကြပြီး အရှက်မရှိကြ။ ၎င်းတို့သည် ဘုရားသခင်အတွက် ၎င်းတို့ လုပ်ဆောင်သည့်အရာနှင့် သူ့အတွက် ၎င်းတို့မည်မျှ ဒုက္ခခံစားပြီး ဖြစ်သည်တို့ကို မရှက်မကြောက် သက်သေခံကြသည်။ ၎င်းတို့သည် ၎င်းတို့၏ဆုကျေးဇူးများ၊ ပင်ကိုစွမ်းရည်၊ အတွေ့အကြုံ အထူးကျွမ်းကျင်မှုများ၊ လောကီဆိုင်ရာ ဆက်ဆံမှုများအတွက် ၎င်းတို့၏ပါးနပ်သော နည်းစနစ်များ၊ လူများကို လှည့်စားဖို့ ၎င်းတို့အသုံးပြုသည့် နည်းလမ်းများ စသည်တို့ကိုပင် ကြွားလုံးထုတ်သည်။ ၎င်းတို့၏ ကိုယ့်ကိုယ်ကိုယ် ဂုဏ်တင်ချီးကျူးပြီး သက်သေခံရန် သူတို့၏ နည်းလမ်းများအနက် တစ်ခုမှာ မိမိကိုယ်ကို ထုတ်ဖော်ကြွားဝါကာ အခြားသူများကို နှိမ့်ချခြင်း ဖြစ်သည်။ ထို့ပြင် သူတို့သည် မိမိတို့၏ အားနည်းချက်များ၊ ချို့ယွင်းချက်များနှင့် လိုအပ်နေမှုများကို လူတို့ထံမှ ဖုံးကွယ်ထားပြီး မိမိတို့၏ ထူးချွန်ပြောင်မြောက်မှုများကိုသာ အစဉ်ပြသခြင်းဖြင့် မိမိကိုယ်ကို အယောင်ဆောင်၍ အလှဆင်ကြသည်။ သူတို့သည် အပျက်သဘောဆောင်သော ခံစားချက်များ ဖြစ်ပေါ်လာသည့်အခါတွင်ပင် အခြားသူများကို ပြောပြရန် မဝံ့ကြသည့်အပြင် သူတို့နှင့် ပွင့်ပွင့်လင်းလင်း ဖွင့်ဟ၍ မိတ်သဟာယဖွဲ့ရန်လည်း သတ္တိမရှိကြချေ။ ၎င်းတို့ တစ်စုံတစ်ခု အမှားပြုလုပ်သည့်အခါ၊ ယင်းကို ဖုံးထားဖို့နှင့် ထိမ်ချန်ကွယ်ဝှက်ထားဖို့ အစွမ်းကုန် ကြိုးစားကြသည်။ ၎င်းတို့၏တာဝန်ကို ထမ်းဆောင်သည့် ကာလတွင် ၎င်းတို့ကြောင့် အသင်းတော်၏ အလုပ်အပေါ် ဖြစ်ပေါ်စေခဲ့သည့် ထိခိုက်နစ်နာမှုကို ၎င်းတို့ မည်သည့်အခါမျှ မပြောပြပေ။ ၎င်းတို့က အသေးစား ဖြည့်ဆည်းမှုအချို့ကို ပြုလုပ်ပြီးသည့်အခါ သို့မဟုတ် အောင်မြင်မှုလေးအချို့ စွမ်းဆောင်ရရှိပြီးသည့်အခါ ယင်းကို အလျင်အမြန် ကြွားဝါကြသည်။ ၎င်းတို့သည် မည်မျှစွမ်းဆောင်နိုင်သည်၊ ၎င်းတို့၏အစွမ်းအစ မည်မျှမြင့်မားသည်၊ ၎င်းတို့သည် မည်မျှထူးခြားသည်၊ ပြီးလျှင် ၎င်းတို့သည် သာမန်လူများထက် မည်မျှတော်သည်တို့ကို တစ်ကမ္ဘာလုံးကို အသိပေးဖို့ အသည်းအသန်ဖြစ်ကြသည်။ ဤသည်တို့မှာ ကိုယ့်ကိုယ်ကိုယ် ဂုဏ်တင်ချီးကျူးပြီး သက်သေခံခြင်း နည်းလမ်းများ မဟုတ်သလော။” (နှုတ်ကပတ်တော်၊ အတွဲ (၄)၊ အန္တိခရစ်တို့ကို ဖော်ထုတ်ခြင်း၊ အချက် ၄- ၎င်းတို့သည် ကိုယ့်ကိုယ်ကိုယ် ဂုဏ်တင်ချီးကျူးပြီး သက်သေခံကြသည်) “လူတို့အား အထင်အမြင်မှားစေရန်နှင့် ထိန်းချုပ်ရန် အန္တိခရစ်တစ်ဦး အသုံးပြုသည့် အခြားနည်းလမ်းမှာ မိမိတို့ကိုယ်ကို အဆက်မပြတ် ကြွားလုံးထုတ်ရန်နှင့် မိမိတို့အကြောင်း လူတိုင်းကို လေ့လာစေပြီး ဘုရားသခင်၏ အိမ်တော်အတွက် ၎င်းတို့၏ အကျိုးပြုဆောင်ရွက်ချက်များနှင့် ပတ်သက်၍ လူတို့ကို ပိုသိစေရန် ဖြစ်သည်။ ဥပမာ ၎င်းတို့က ‘ကျွန်ုပ်သည် ဧဝံဂေလိတရားဟောရန်အတွက် နည်းလမ်းအချို့ကို ယခင်က ရထားပြီး ယင်းက ဧဝံဂေလိတရားဟောခြင်း၏ ထိရောက်မှုကို တိုးတက်စေပြီ။ ယခုအခါတွင် အခြားအသင်းတော်အချို့ကလည်း ဤနည်းလမ်းများကို ခံယူကျင့်သုံးနေကြသည်’ ဟု ပြောကောင်းပြောမည်။ အဖြစ်မှန်မှာ အသင်းတော်အမျိုးမျိုးက ဧဝံဂေလိဟောပြောသည့် အတွေ့အကြုံ အတော်များများကို ထုတ်နုတ်ယူထားခြင်း ဖြစ်သော်လည်း ထိုအန္တိခရစ်က သူ၏ မှန်ကန်သော ဆုံးဖြတ်ချက်များနှင့် ပြီးမြောက်အောင်မြင်မှုများနှင့် ပတ်သက်၍ အဆက်မပြတ် ကြွားလျက် ယင်းတို့ကို လူအများ သိရှိစေရန် အသိပေးကာ အလေးပေးပြောဆိုပြီး လူတိုင်းသိသည်အထိ သူတို့ရောက်လေရာရာ၌ ထပ်ခါတလဲလဲ ပြောဆို၏။ သူ၏ ရည်မှန်းချက်ပန်းတိုင်မှာ အဘယ်နည်း။ မိမိ၏ကိုယ်ပိုင် ပုံရိပ်နှင့် ဂုဏ်ဒြပ်ကို တည်ဆောက်ရန်၊ ပို၍များသော လူတို့ထံမှ ချီးကျူးမှု၊ ထောက်ခံအားပေးမှုနှင့် လေးစားမှုကို ရှာမှီးရန်နှင့် လူတို့အား အရာရာတိုင်းအတွက် သူ့အား မှီခိုအားထားစေရန် ဖြစ်သည်။ ဤအရာက လူတို့အား အထင်အမြင်မှားစေခြင်းနှင့် ထိန်းချုပ်ခြင်းဟူသည့် ထိုအန္တိခရစ်၏ ရည်မှန်းချက်ပန်းတိုင်ကို ဖြစ်မြောက်အောင်မြင်စေသည် မဟုတ်လော။ အန္တိခရစ်အများစုသည် ဤနည်းဖြင့် ပြုမူလုပ်ဆောင်လျက် လူတို့အား အထင်အမြင်မှားစေခြင်း၊ ထောင်ချောက်ဆင်ခြင်းနှင့် ထိန်းချုပ်ခြင်းဟူသည့် တာဝန်ကို ယူလေသည်။ မည်သည့်အသင်းတော်၊ မည်သည့်လူစု သို့မဟုတ် မည်သည့်အလုပ်ဝန်းကျင် ဖြစ်စေ၊ အန္တိခရစ်တစ်ဦး ပေါ်ပေါက်လာသည့်အခါတိုင်း လူအများစုက သူ့ကို အမှုမဲ့အမှတ်မဲ့ဖြင့် စတင်၍ ကိုးကွယ်ကြည်ညိုတော့သည်။ သူတို့ စိတ်ရှုပ်ထွေးပြီး လမ်းညွှန်မှုပေးဖို့ တစ်စုံတစ်ယောက်ကို လိုအပ်သည့် အခက်အခဲများကို သူတို့ ကြုံတွေ့သည့်အခါတိုင်း၊ အထူးသဖြင့် ဆုံးဖြတ်ချက်တစ်ခု ချမှတ်ရမည့် အကျပ်အတည်းဆိုက်နေသော အခြေအနေများထဲတွင် သူတို့သည် ဆုကျေးဇူးရှိသော ထိုအန္တိခရစ်ကိုသာ အမှတ်ရကြမည် ဖြစ်သည်။ သူတို့၏ စိတ်နှလုံးများထဲတွင် ‘ဤနေရာ၌ သူသာ ရှိခဲ့လျှင် အဆင်ပြေမည်။ သူသာလျှင် ငါတို့အား ဤအခက်အခဲကို ကျော်လွှားရန် အကူအညီပေးဖို့အတွက် အကြံဉာဏ်နှင့် အကြံပြုချက်များ ပေးနိုင်သည်။ သူ၌ စိတ်ကူးနှင့် ဖြေရှင်းချက် အများဆုံးရှိ၏။ သူ၏ အတွေ့အကြုံများက အကြွယ်ဝဆုံးဖြစ်ပြီး သူ၏ ဉာဏ်သည် အသွက်လက်ဆုံး ဖြစ်၏’ ဟု ထင်မှတ်ကြသည်။ ဤလူတို့က ထိုအန္တိခရစ်ကို ထိုမျှအတိုင်းအတာအထိ ကိုးကွယ်နိုင်သည်ဟူသည့် အချက်သည် ၎င်းတို့၏ ပုံမှန် ကြွားလုံးထုတ်ခြင်း၊ ဟန်လုပ်ခြင်းနှင့် မိမိတို့ကိုယ်ကို ပြစားဝင့်ဝါခြင်း နည်းလမ်းတို့နှင့် တိုက်ရိုက်ဆက်စပ်နေသည် မဟုတ်လော။...မည်သို့ဆိုစေ အန္တိခရစ်များ၌ လူတို့ကို ထိန်းချုပ်ရန်အတွက် နည်းလမ်းတစ်စုံရှိပြီး သူတို့အပေါ် ထိန်းချုပ်မှုကို ရယူဖို့ဟူသည့် အဆုံးစွန်သော ရည်မှန်းချက်ပန်းတိုင် တစ်ခုတည်းဖြင့် လူတို့၏ စိတ်နှလုံးများထဲ၌ မိမိတို့၏ အဆင့်အတန်းနှင့် ပုံရိပ်ကို ထိန်းသိမ်းပြုပြင်ရာ၌ အချိန်နှင့် အင်အားကို ရင်းနှီးမြှုပ်နှံဖို့ ဝန်မလေးပေ။ အန္တိခရစ်တစ်ဦးသည် ဤရည်မှန်းချက်ပန်းတိုင်ကို ဖြစ်မြောက်အောင်မြင်ခြင်း မရှိမီ မည်သည့်အရာ ပြုလုပ်သနည်း။ အဆင့်အတန်းအပေါ် ၎င်းတို့၏ သဘောထားမှာ အဘယ်နည်း။ ယင်းမှာ သာမန် ခုံမင်ခြင်း သို့မဟုတ် အားကျခြင်းမဟုတ်ပေ။ ယင်းကို အရယူဖို့ရန် ရေရှည်စီမံကိန်း၊ တမင်ရည်ရွယ်သော အကြံဖြစ်၏။ ၎င်းတို့သည် တန်ခိုးအာဏာနှင့် အဆင့်အတန်းအပေါ် အထူးအရေးထားပြီး အဆင့်အတန်းကို လူတို့အား အထင်အမြင်မှားစေခြင်းနှင့် ထိန်းချုပ်ခြင်းဟူသည့် ရည်မှန်းချက်ပန်းတိုင်ကို ဖြစ်မြောက်အောင်မြင်ဖို့ မရှိမဖြစ် လိုအပ်ချက်အဖြစ် ရှုမြင်သည်။ အဆင့်အတန်းကို ၎င်းတို့ ရရှိလိုက်သည်နှင့် ယင်း၏ အကျိုးအမြတ်အားလုံးကို ခံစားခြင်းမှာ ထုံးစံပင်ဖြစ်၏။ ထို့ကြောင့် အန္တိခရစ်၏ လူတို့အား အထင်အမြင်မှားစေပြီး ထိန်းချုပ်နိုင်စွမ်းသည် လုံ့လဝီရိယရှိသော စီမံခန့်ခွဲမှု၏ ရလဒ်ဖြစ်၏။ ၎င်းတို့သည် ထိုလမ်းခရီးကို မတော်တဆ လျှောက်လှမ်းမိခြင်း လုံးဝမဟုတ်ပေ၊ ၎င်းတို့ပြုမူသမျှ အရာတိုင်းသည် ရည်ရွယ်ချက်ရှိပြီး ကြိုတင်ကြံစည်ထားကာ ဂရုတစိုက် တွက်ချက်ထားခြင်း ဖြစ်၏။ အန္တိခရစ်များအတွက် တန်ခိုးအာဏာကို ရရှိခြင်းနှင့် လူတို့အား ထိန်းချုပ်ရန်ဟူသည့် ၎င်းတို့၏ ရည်မှန်းချက်ပန်းတိုင်ကို ဖြစ်မြောက်အောင်မြင်ခြင်းသည် ဆုလာဘ်ဖြစ်၏။ ယင်းသည် ၎င်းတို့ အလိုချင်ဆုံးရလဒ် ဖြစ်၏။ တန်ခိုးအာဏာနှင့် အဆင့်အတန်းအား ၎င်းတို့လိုက်စားခြင်းသည် တွန်းအားပါ၏၊ ရည်ရွယ်ချက်ကြီးမား၏၊ တမင်ရည်ရွယ်ခြင်း ဖြစ်၏၊ ပြီးလျှင် ခက်ခက်ခဲခဲ စီမံထား၏။ ဆိုလိုသည်မှာ ၎င်းတို့ စကားပြောသောအခါ သို့မဟုတ် ပြုမူလုပ်ဆောင်သောအခါ ၎င်းတို့၌ ရည်ရွယ်ချက်နှင့် ရည်မှန်းချက်ဟူသည့် ပြင်းထန်သောသဘော ရှိကာ ၎င်းတို့၏ ရည်မှန်းချက်ပန်းတိုင်မှာ အထူးသဖြင့် တိကျရှင်းလင်း၏။” (နှုတ်ကပတ်တော်၊ အတွဲ (၄)၊ အန္တိခရစ်တို့ကို ဖော်ထုတ်ခြင်း၊ အချက် ၅- ၎င်းတို့သည် လူတို့ကို အထင်အမြင်မှားစေကာ ဆွဲဆောင်သိမ်းသွင်း၍ ခြိမ်းခြောက်ပြီး ထိန်းချုပ်လေ၏) အန္တိခရစ်တွေဟာ လူတွေ သူတို့ကို ကိုးကွယ်ပြီး ကြည်ညိုအောင် လုပ်နဲ့ လူတွေကို လှည့်စားပြီး ထိန်းချုပ်ဖို့ သူတို့ရဲ့ ရည်မှန်းချက်တွေ အောင်မြင်အောင် နည်းလမ်းမျိုးစုံသုံးပြီး ကိုယ့်ကိုယ်ကိုယ် ချီးမြှောက်၊ သက်သေခံတတ်တယ်ဆိုတာကို ဘုရားသခင်က ဖော်ထုတ်တယ်။ ဒါကို ကျွန်မရဲ့ အပြုအမူနဲ့ နှိုင်းယှဉ်ကြည့်လိုက်တဲ့အခါ၊ အန္တိခရစ်တစ်ယောက်ရဲ့ လုပ်ရပ်နဲ့ အတူတူပဲဆိုတာ ကျွန်မ တွေ့လိုက်ရတယ်။ ညီအစ်ကိုမောင်နှမတွေကြားမှာ ကျွန်မရဲ့ ဂုဏ်သရေနဲ့ ပုံရိပ်ကောင်းကို တည်ဆောက်ဖို့၊ ပြီးတော့ သူတို့ ကျွန်မကို လေးစားပြီး ကြည်ညိုလာအောင် လုပ်ဖို့အတွက်၊ ဧဝံဂေလိဟောရင်း ကျွန်မရဲ့ အရည်အချင်းတွေနဲ့ အရင်းအနှီးတွေကို ကြွားလုံးထုတ်ဖို့ အခွင့်အရေးတိုင်းကို ကျွန်မလည်း ရှာခဲ့တာပဲ။ ဧဝံဂေလိဟောတဲ့နေရာမှာ ကျွန်မ ဘယ်လောက် ဆင်းရဲဒုက္ခခံခဲ့ရတယ်၊ ကျွန်မ ဘယ်လို အတွေ့အကြုံရှိပြီး တတ်စွမ်းနိုင်တယ်ဆိုတာနဲ့ အသင်းတော်အလုပ်အတွက် ကျွန်မ ဘယ်လောက် ပံ့ပိုးပေးခဲ့တယ်ဆိုတာတွေကို ညီအစ်ကိုမောင်နှမတွေ မြင်စေချင်ခဲ့တယ်။ ညီအစ်ကိုမောင်နှမတွေနဲ့ စုဝေးတဲ့အခါ၊ ကျွန်မ ဘယ်လောက် နားလည်သဘောပေါက်လဲဆိုတာ သူတို့သိအောင်လို့၊ သူတို့ကို စမ်းသပ်ဖို့ ခက်တဲ့မေးခွန်းတွေ မေးတတ်တယ်၊ သူတို့ မဖြေနိုင်တဲ့အခါကျမှ သမ္မာတရားအပေါ် ကျွန်မရဲ့ နားလည်သဘောပေါက်မှုကို ပေါ်လွင်စေဖို့နဲ့ သူတို့ ကျွန်မကို ကြည်ညိုလာအောင် လုပ်ဖို့အတွက် သူတို့ကို ကျွန်မ မိတ်သဟာယပြုပေးတယ်။ ညီအစ်ကိုမောင်နှမတွေ အခက်အခဲ ကြုံရတဲ့အခါ၊ ကျွန်မ ဘယ်လို ဒုက္ခခံပြီး အဖိုးအခပေးခဲ့တယ်၊ ဧဝံဂေလိဟောတဲ့နေရာမှာ လူဘယ်နှစ်ယောက် ပြောင်းလဲအောင်လုပ်ခဲ့တယ်၊ ဂိုဏ်းဂဏအမျိုးမျိုးက ခေါင်းဆောင်တွေနဲ့ ဘယ်လို ဆွေးနွေးငြင်းခုံခဲ့တယ် ဆိုတာတွေကို ကျွန်မ ကြွားဝါပြတတ်သလို၊ ကျွန်မ ပြောင်းလဲအောင်လုပ်ခဲ့တဲ့ အရေးပါတဲ့ ပုဂ္ဂိုလ်တွေနဲ့ပတ်သက်ပြီးတောင် ကြွားဝါခဲ့တယ်။ ဒါကနေတစ်ဆင့် ကျွန်မက ဧဝံဂေလိအလုပ်မှာ အရေးပါတဲ့ ပံ့ပိုးမှုတွေ လုပ်ခဲ့တယ်လို့ ညီအစ်ကိုမောင်နှမတွေ ခံစားရပြီး ဒီလိုနဲ့ ကျွန်မကို ပိုလို့တောင် ကိုးကွယ်ကြမှာကို လိုချင်ခဲ့တာပါ။ ညီအစ်ကိုမောင်နှမတွေ ဘာလုပ်ရမယ်ဆိုတာကို ညွှန်ကြားဖို့ ကျွန်မရဲ့ အတွေ့အကြုံကို အသုံးပြုခဲ့တယ်၊ အဲဒါကြောင့် သူတို့ ပြဿနာ ဒါမှမဟုတ် အခက်အခဲ တစ်ခုခုရှိတိုင်း ကျွန်မဆီ ရောက်လာကြတာပေါ့။ ဧဝံဂေလိဟောဖို့ ကျွန်မကို လာရှာရာမှာ ခရီးအဝေးကြီးတောင် သူတို့ လာကြတယ်၊ ပြီးတော့ ကျွန်မမပါရင် ဘယ်သူမှ ဧဝံဂေလိ မဟောနိုင်သလိုမျိုး ကျွန်မကို သူတို့နဲ့အတူ လိုက်ခဲ့ဖို့ မရမကခေါ်ကြတယ်။ ဒီလိုသာ ဆက်ဖြစ်နေရင်၊ ကျွန်မက လူတွေကို ကိုယ့်ရှေ့ ခေါ်သလိုဖြစ်မှာ မဟုတ်လား။ ဒါက အန္တိခရစ်တွေ အတိအကျ လုပ်တဲ့အရာ မဟုတ်လား။ ဧဝံဂေလိအလုပ်က ဘာရလဒ်မှ မထွက်တာ အံ့ဩစရာ မရှိတော့ပါဘူး၊ ကျွန်မက အချိန်အကြာကြီးကတည်းက လမ်းကြောင်းမှားပေါ်ရောက်ပြီး ဘုရားကို ဆန့်ကျင်နေခဲ့တာကိုး။ ဘုရားက ကျွန်မကို ဘာလို့ ကောင်းချီးပေးပြီး လမ်းပြမှာလဲ။ ဘုရားက ကျွန်မကို စက်ဆုပ်လာနှင့်ခဲ့ပြီပဲ။ ဒီလိုအခြေအနေမျိုးမှာတောင်၊ ကျွန်မကိုယ်ကျွန်မ ဆင်ခြင်သုံးသပ်ဖို့ မတွေးသေးသလို၊ ကျွန်မ အပျက်သဘောဆောင်ပြီး ဖိစီးမှုခံစားနေရချိန်မှာတောင်၊ ညီအစ်ကိုမောင်နှမတွေရဲ့ စိတ်ထဲက ကျွန်မရဲ့ ပုံရိပ်ကောင်း ပျက်စီးသွားမှာကြောက်ပြီး သူတို့ကို ဖွင့်ဟဖို့ သတ္တိမရှိခဲ့ဘူး။ ကျွန်မရဲ့ ကောင်းတဲ့ဘက်ကိုပဲ ပြပြီး မကောင်းတဲ့ဘက်ကို ဖုံးကွယ်ရင်း၊ ကိုယ့်ကိုယ်ကိုယ် အတင်းဆက်ပြီး ဟန်ဆောင်နေခဲ့တယ်။ ကျွန်မက သိပ်ကို သူတော်ကောင်းယောက်ဆောင်တဲ့သူတစ်ယောက်ပဲ။ တွေးမိလေ ကျွန်မ ပိုကြောက်လေ ဖြစ်လာတယ်။ ကျွန်မ မသိလိုက်ဘဲနဲ့တောင် အန္တိခရစ် လမ်းကြောင်းကို ဘယ်လိုလုပ် လျှောက်လာခဲ့မိတာလဲ။ ဘယ်လို စိတ်သဘောထားမျိုးက ဒါကို ဖြစ်စေခဲ့တာလဲ။ ဒါနဲ့ ကျွန်မရဲ့ သဘာဝ အနှစ်သာရကို နားလည်ဖို့ ဉာဏ်အလင်းပေးပြီး လမ်းပြပေးပါလို့ တောင်းလျှောက်ရင်း ဘုရားသခင်ရှေ့ကို ဆုတောင်းခြင်းနဲ့ ကျွန်မ ရောက်လာခဲ့တယ်။

နောက်ပိုင်းမှာ၊ အတွေ့အကြုံဆိုင်ရာ သက်သေခံချက် ဗီဒီယိုတစ်ခုကို ကျွန်မ ကြည့်လိုက်ရပြီး၊ အဲဒီအထဲမှာ ကိုးကားထားတဲ့ ဘုရားနှုတ်ကပတ်တော် တစ်ပိုဒ်က ကျွန်မရဲ့ ဖောက်ပြန်ပျက်စီးတဲ့ သဘာဝနဲ့ပတ်သက်ပြီး ထိုးထွင်းသိမြင်မှုတချို့ ပေးခဲ့တယ်။ အနန္တတန်ခိုးရှင် ဘုရားသခင် ပြောသည်မှာ “လူသားမျိုးနွယ်သည် စာတန်၏ ဖောက်ပြန်ပျက်စီးစေခြင်း ခံရသည့်အတွက်၊ လူများ၏သဘာဝသည် တဖြည်းဖြည်း ပိုဆိုးရွားလာပြီး ပုံမှန်လူတို့ ပိုင်ဆိုင်သည့် အသိစိတ်ကို ၎င်းတို့ တဖြည်းဖြည်း ဆုံးရှုံးခဲ့ကြသည်။ ယခုတွင် ၎င်းတို့သည် လူသား၏နေရာတွင် လူသားများကဲ့သို့ ကျင့်ကြံပြုမူခြင်း မရှိကြတော့ဘဲ၊ ပြင်းပြသောဆန္ဒများဖြင့် ပြည့်လျက်ရှိသည်။ ၎င်းတို့သည် လူ၏ အဆင့်အတန်းကို ကျော်လွန်ပြီးကြသော်လည်း သာ၍မြင့်မားဖို့ တမ်းတနေကြဆဲ ဖြစ်သည်။ ဤ ‘ပို၍မြင့်မားသော’ အရာက အဘယ်အရာကို ရည်ညွှန်းသနည်း။ သူတို့သည် ဘုရားသခင်ကို ကျော်လွန်ရန်၊ ကောင်းကင်ကို ကျော်လွန်ရန်နှင့် အခြားအရာခပ်သိမ်းကို ကျော်လွန်ရန် ဆန္ဒရှိကြသည်။ လူတို့သည် ဤသို့သော စိတ်သဘောထားများကို အဘယ်ကြောင့် ထုတ်ဖော်ရသည်ဆိုသည့် အရင်းခံအကြောင်းရင်းတွင် မည်သည့်အရာရှိသနည်း။ အရာရာကို ခြုံငုံသုံးသပ်ရလျှင်၊ လူသား၏ သဘာဝမှာ လွန်ကဲစွာ မာနထောင်လွှားသည်။...လူတို့သည် သဘာဝနှင့် အနှစ်သာရတွင် တိုး၍ မာနထောင်လွှားလာသည်နှင့်တစ်ပြိုင်နက်၊ သူတို့သည် ဘုရားသခင်အား မကြာခဏ ပုန်ကန်ပြီး အာခံနိုင်ကြသည်၊ သူ၏ နှုတ်ကပတ်တော်များကို အရေးမစိုက်ဘဲ၊ သူ့အကြောင်း အယူအဆများကို ထားရှိကြသည်၊ သူ့ကို သစ္စာဖောက်သည့်အရာများ လုပ်ဆောင်ကြပြီး မိမိတို့ကိုယ်ကို ချီးမြှောက်ပြီး သက်သေခံသည့် အရာများကို ပြုလုပ်နိုင်ကြသည်။ သင်သည် မာနထောင်လွှားခြင်းမရှိဟု ပြောသော်လည်း အသင်းတော်တစ်ပါးကို သင့်အား ပေးပြီး ဦးဆောင်ခွင့်ပြုသည် ဆိုကြပါစို့၊ ငါသည် သင့်ကို ပြုပြင်ခြင်း မရှိခဲ့သကဲ့သို့၊ ဘုရားသခင်၏ မိသားစုထဲမှ မည်သူမျှ သင့်ကို ဝေဖန်ခြင်း၊ ကူညီခြင်းမရှိခဲ့ဟု ဆိုကြပါစို့။ ထိုအသင်းတော်ကို ခဏကြာ ဦးဆောင်ပြီးသည့်နောက်တွင် သင်သည် သင့်အား လူတို့လေးစားပြီး ကြောက်ရွံ့သည့် အဆင့်အထိပင် ၎င်းတို့ကို သင့်ခြေသို့ ဆောင်ကြဉ်းမည်ဖြစ်ပြီး၊ သင်၏ ရှေ့တွင် နာခံစေမည် ဖြစ်သည်။ အဘယ်ကြောင့် သင်ထိုသို့ပြုမိမည်နည်း။ ဤသည်ကို သင်၏သဘာဝက သတ်မှတ်ပေမည်။ ယင်းမှာ သဘာဝအလျောက် ထုတ်ဖော်ခြင်းမှတစ်ပါး အခြားအရာဖြစ်မည် မဟုတ်ပေ။ သင်သည် ဤအရာကို အခြားသူများထံမှ မလိုအပ်ပေ၊ သို့မဟုတ် ၎င်းတို့က သင့်အား သင်ပေးဖို့ လိုအပ်မှုတစ်စုံတစ်ရာ မရှိပေ။ သင်သည် ဤအရာတစ်ခုကို လုပ်ဆောင်ဖို့ အခြားသူများက သင့်အား ညွှန်ကြားဖို့၊ သို့မဟုတ် အတင်းအကျပ်ခိုင်းဖို့ မလိုအပ်ပေ။ ဤသို့သော အခြေအနေမျိုးသည် အလိုအလျောက် ဖြစ်လာပေသည်။ သင်လုပ်သမျှသည် လူတို့ကို သင့်အား ချီးမြှောက်စေခြင်း၊ သင့်အား ချီးမွမ်းစေခြင်း၊ သင့်အား ကိုးကွယ်စေခြင်း၊ သင့်အား နာခံစေခြင်းနှင့် အရာခပ်သိမ်းတွင် သင်ပြောသည့်အရာကို နားထောင်စေခြင်းတို့ဖြစ်သည်။ သင့်အား ခေါင်းဆောင်ဖြစ်ခွင့်ပေးခြင်းသည် ဤအခြေအနေကို အလိုအလျောက် ဖြစ်စေသည်။ ယင်းကို ပြောင်းလဲ၍ မရနိုင်ချေ။ ဤအခြေအနေများမှာ အဘယ်သို့ဖြစ်လာသနည်း။ ယင်းတို့ကို လူသား၏ မာနထောင်လွှားသော သဘာဝက ချမှတ်ထားခြင်း ဖြစ်သည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောဆွေးနွေးချက်များ၊ လူ၏ မာနထောင်လွှားသော သဘာဝတစ်ခုသည် ဘုရားသခင်အပေါ် သူ၏ခုခံခြင်း၏ အရင်းအမြစ်ဖြစ်၏) လူတွေက ဘုရားသခင်ကို အတိုက်အခံလုပ်တဲ့ ကိစ္စတွေ လုပ်ဆောင်ရင်း ကိုယ့်ကိုယ်ကိုယ် ချီးမြှောက်ပြီး သက်သေခံတတ်ကြပြီး မာနထောင်လွှားတဲ့ သဘာဝရဲ့ လှုံ့ဆော်မှုကြောင့် ဖြစ်တယ်ဆိုတာကို ဘုရားနှုတ်ကပတ်တော်တွေကနေ ကျွန်မ တွေ့လိုက်ရတယ်။ ကျွန်မရဲ့ လုပ်ရပ်တွေနဲ့ အပြုအမူတွေကို ဆင်ခြင်သုံးသပ်ကြည့်တဲ့အခါ၊ အရင်က ဧဝံဂေလိဟောဖူးတဲ့ အတွေ့အကြုံ နည်းနည်းပါးပါးကို အားကိုးတာ၊ တခြား ညီအစ်ကိုမောင်နှမတွေထက် သမ္မာကျမ်းစာကို နည်းနည်း ပိုသိတာလေးကို အားကိုးတာတွေကြောင့်၊ ကျွန်မ ကိုယ့်ရဲ့ အစွမ်းအစတွေကို အလွန်အကျွံ အထင်ကြီးလာပြီး ကိုယ့်ကိုယ်ကိုယ် အဟုတ်ထင်လာခဲ့တဲ့အပြင်၊ အဲဒါက ကျွန်မကို ကိုယ့်ကိုယ်ကိုယ် ကြွားလုံးထုတ်ပြီး၊ ကြွားဝါချင်အောင် လုပ်ခဲ့မှန်း ကျွန်မ မြင်သွားတယ်။ ဧဝံဂေလိဟောတဲ့နေရာမှာ ရလဒ်တချို့ရပြီး လူနည်းနည်း ရလာပြီးတဲ့နောက်မှာ၊ ကျွန်မ ကိုယ့်ကိုယ်ကို သိတဲ့အသိစိတ်ရှိသမျှ ပျောက်သွားအောင်ကို အရမ်း မာနထောင်လွှားလာခဲ့တယ်။ အနီးအနားက လူတိုင်းကို ကြွားဝါနေခဲ့မိတယ်၊ ကျွန်မရဲ့ အောင်မြင်မှုတွေကို တစ်လောကလုံးက လူတွေ သိစေချင်နေခဲ့မိတယ်။ ကျွန်မ ဘယ်လိုလုပ် ဒီလောက် မာနထောင်လွှားပြီး ယုတ္တိမတန်အောင် ဖြစ်လာနိုင်ခဲ့ရတာလဲ။ သမ္မာတရားကို ဘုရားသခင်က ဖော်ပြတာဖြစ်ပြီး ညီအစ်ကိုမောင်နှမတွေနဲ့ စုဝေးပြီး ဘုရားနှုတ်ကပတ်တော်ကို မိတ်သဟာယပြုတဲ့အခါ သိနားလည်မှုတချို့ ကျွန်မ ရှိခဲ့ကောင်း ရှိခဲ့နိုင်ပေမဲ့၊ အဲဒီသိနားလည်မှုကို ဘုရားသခင်ရဲ့ ဉာဏ်အလင်းပေးခြင်းကြောင့် ရခဲ့တာပါ။ ဧဝံဂေလိဟောတဲ့နေရာမှာ ကျွန်မ အတွေ့အကြုံတချို့ ရှိခဲ့ရင်တောင်၊ အဲဒီအတွေ့အကြုံကို ရဖို့ ကျွန်မ ကြိုတင်လေ့ကျင့်ပြီး စုဆောင်းနိုင်အောင် အခြေအနေတွေကို စီစဉ်ပေးခဲ့တာ ဘုရားသခင်ပါပဲ။ ကျွန်မမှာ ထူးခြားတဲ့ စွမ်းရည်တွေ၊ ကျွမ်းကျင်မှုတွေ ရှိလို့ မဟုတ်ပါဘူး။ ဒါ့အပြင်၊ ကျွန်မရဲ့ ဉာဏ်ရည်နဲ့ စကားပြောကောင်းတာကိုလည်း ဘုရားသခင် ပေးသနားခဲ့တာ မဟုတ်ဘူးလား။ ဒါပေမဲ့ ကျွန်မက ဘုရားသခင်ရဲ့ အလုပ်ကနေ ရရှိတဲ့ ရလဒ်တွေကို ကျွန်မရဲ့ ကိုယ်ပိုင် အောင်မြင်မှုတွေအဖြစ် သတ်မှတ်ပြီး နေရာတကာ လျှောက်ကြွားဝါနေခဲ့တယ်၊ လူတွေ ကျွန်မကို ကိုးကွယ်ပြီး ကြည်ညိုလာအောင် လုပ်ခဲ့တယ်။ ကျွန်မ တကယ် အရှက်မရှိသလို၊ ကိုယ့်ကိုယ်ကိုယ် သတိပြုမိခြင်း လုံးဝ ကင်းမဲ့ခဲ့တာပဲ။ ဘုရားသခင်ရဲ့ ကျေးဇူးတော်က ကျွန်မကို ကြီးကြပ်ရေးမှူး ဖြစ်ခွင့် ပေးခဲ့ပုံနဲ့ ဒါက ကျွန်မအနေနဲ့ ဘာသာရေး အယူအဆတွေကို ဖြေရှင်းဖို့ သမ္မာတရားကို မိတ်သဟာယပြုတတ်အောင်၊ ဘုရားသခင်ရဲ့ နောက်ဆုံးသောကာလ အမှုတော်ကို သက်သေခံတတ်အောင်၊ ပြီးတော့ သမ္မာတရားကို ချစ်မြတ်နိုးတဲ့ လူတွေကို ဘုရားသခင် ရှေ့မှောက် ပိုခေါ်ဆောင်လာနိုင်အောင် ညီအစ်ကိုမောင်နှမတွေကို ကျွန်မ ကူညီပေးနိုင်ဖို့ဖြစ်တယ်ဆိုတာတွေကို ကျွန်မ တွေးမိတယ်။ ဒါပေမဲ့ ကျွန်မက လူတွေ ကျွန်မကို ကိုးကွယ်ပြီး ကြည်ညိုလာအောင် လုပ်ရင်းနဲ့ ကိုယ့်ကိုယ်ကိုယ် ချီးမြှောက်ပြီး ကြွားဝါဖို့အတွက် ကိုယ့်တာဝန်ကို အသုံးပြုခဲ့တယ်။ အဲဒါက ဧဝံဂေလိအလုပ်ကို ဆိုးဆိုးရွားရွား အဖျက်အမှောင့်လုပ်ပြီး နှောင့်ယှက်ခဲ့တယ်။ ကျွန်မရဲ့ လုပ်ရပ်တွေနဲ့ အပြုအမူက ဘုရားသခင်ရဲ့ ကျိန်ခြင်းနဲ့ အပြစ်ဒဏ်ပေးခြင်းကို ခံရဖို့ တကယ်ထိုက်တန်ပါတယ်။ အဲဒီ အန္တိခရစ်တွေဟာ တစ်စိုက်မတ်မတ် ကိုယ့်ကိုယ်ကိုယ် ချီးမြှောက်ပြီး သက်သေခံခဲ့လို့၊ သူတို့ရဲ့ ကိုယ်ပိုင် နိုင်ငံတွေကို တည်ဆောက်ဖို့ ကြိုးစားခဲ့လို့၊ ပြီးတော့ ဘုရားသခင်ရဲ့ စိတ်သဘောထားကို ပုန်ကန်ပြစ်မှားခဲ့လို့ အသင်းတော်ကနေ နှင်ထုတ်ခံခဲ့ရတာလေ။ ကျွန်မသာ နောင်တမရရင်၊ ကျွန်မလည်း အဲဒီ အန္တိခရစ်တွေလိုပဲ အဆုံးသတ်ကို ကြုံရမှာပဲ။ ဘာလို့လဲဆိုတော့ ဒါက ပြန်လမ်းမရှိတဲ့ လမ်းဖြစ်ပြီး၊ ဘုရားသခင်ရဲ့ ပြစ်ဒဏ်စီရင်တာနဲ့ ကျိန်တာ ခံရတဲ့ လမ်းမို့လို့ပါပဲ။ ဒါကို သဘောပေါက်သွားတဲ့အခါ၊ ကျွန်မ ကိုယ့်ကိုယ်ကိုယ် ပိုစက်ဆုပ်လာပြီး မုန်းတီးလာမိတယ်။

နောက်ပိုင်းမှာ၊ ဘုရားနှုတ်ကပတ်တော် နောက်တစ်ပိုဒ်ကို ကျွန်မ ဖတ်ခဲ့တယ်။ “ဘုရားသခင်၏ မည်သူမည်ဝါဖြစ်ခြင်း၊ အဖြစ်အနေနှင့် စိတ်နေသဘောထားတို့မှာ အလွန်မြင့်မြတ်ပြီး ဂုဏ်သရေရှိသည်၊ သို့သော် သူသည် မည်သည့်အခါမျှ မကြွားဝါပေ။ ဘုရားသခင်သည် နှိမ့်ချမှုရှိပြီး ဖုံးကွယ်ထားသည်၊ ထို့ကြောင့် သူပြုလုပ်ထားသော အရာကို လူတို့က မမြင်ပေ။ သို့သော် သူသည် ထိုသို့မထင်မပေါ် အလုပ်လုပ်စဉ်တွင် လူသားမျိုးနွယ်မှာ ကြည့်ရှုစောင့်ရှောက်ခြင်း၊ အာဟာရပေးခြင်းနှင့် လမ်းပြခြင်းကို စဉ်ဆက်မပြတ် ခံရ၏။ ဤအရာအားလုံးကို ဘုရားသခင်က စီမံထားခြင်း ဖြစ်လေသည်။ ဘုရားသခင်က ဤအရာများကို ဘယ်တော့မျှ မကြေညာ၊ ဘယ်တော့မျှ မဖော်ပြသည်မှာ ဖုံးကွယ်ထားခြင်းနှင့် နှိမ့်ချခြင်းမဟုတ်သလော။ ဘုရားသခင်၌ နှိမ့်ချမှုရှိရခြင်း အကြောင်းရင်း အတိအကျမှာ သူသည် ဤအရာများကို ပြုလုပ်နိုင်သော်လည်း ယင်းတို့ကို မည်သည့်အခါမျှ ထုတ်မပြော၊ သို့မဟုတ် မကြေညာ၊ ယင်းတို့ကို လူတို့နှင့် မငြင်းခုံသောကြောင့် ဖြစ်သည်။ သင်သည် ထိုကဲ့သို့သော အရာများကို ပြုလုပ်နိုင်စွမ်း မရှိဘဲလျက် နှိမ့်ချခြင်းအကြောင်းပြောဖို့ သင့်မှာ အဘယ်အခွင့်ရှိသနည်း။ သင်သည် ထိုအရာများ တစ်ခုကိုမျှ မလုပ်ခဲ့သော်လည်း ယင်းတို့အတွက် ချီးကျူးမှုရရန် မရမက တောင်းဆိုနေပေသည်။ ဤသည်ကို အရှက်မဲ့ခြင်းဟု ခေါ်၏။ လူသားမျိုးနွယ်ကို လမ်းပြလျက် ဘုရားသခင်သည် အလွန်ကြီးမြတ်သောအလုပ်ကို လုပ်ဆောင်သည်။ စကြဝဠာတစ်ခုလုံးကို ဦးဆောင်သည်။ သူ၏အာဏာနှင့် ဘုန်းတန်ခိုးသည် အလွန်ကျယ်ပြန့်သည်။ သို့တိုင်အောင် သူသည် ‘ငါ၏တန်ခိုးသည် သာလွန်ထူးခြားသည်’ ဟု မည်သည့်အခါမျှ မဆိုပေ။ သူသည် အရာရာအပေါ် အုပ်စိုးလျက်၊ လူသားမျိုးနွယ်ကို ပြုစုပျိုးထောင်ပြီး ပံ့ပိုးလျက်၊ လူသားမျိုးနွယ်ကို မျိုးဆက်တစ်ဆက်ပြီးတစ်ဆက် ဆက်လက်တည်ရှိစေလျက် အရာအားလုံးအထဲတွင် သူသည် ပုန်းကွယ်မြဲ ပုန်းကွယ်လျက်ရှိသည်။ ဥပမာ လေနှင့် နေရောင်၊ သို့မဟုတ် ကမ္ဘာပေါ်တွင် လူသားဖြစ်တည်မှုအတွက် လိုအပ်သော အရာဝတ္ထုပစ္စည်းများအားလုံးကို ကြည့်လော့။ ယင်းတို့အားလုံးသည် ရပ်တန့်ခြင်းမရှိဘဲ ရှေ့ဆက်ရွေ့လျားသည်။ လူသားအတွက် ဘုရားသခင်က ထောက်ပံ့သည်မှာ မေးခွန်းထုတ်စရာမလိုပေ။ စာတန်က ကောင်းသောအရာတစ်ခုခုပြုလုပ်လျှင် တိတ်ဆိတ်စွာနေပြီး တိမ်မြုပ်နေသော သူရဲကောင်းတစ်ယောက်အဖြစ် နေမည်လော။ လုံးဝ မဟုတ်ပေ။ ဤသည်မှာ အသင်းတော်၌ အန္တရာယ်ရှိသောအလုပ်ကို ယခင်က တာဝန်ယူဆောင်ရွက်ခဲ့သော၊ အရာဝတ္ထုများကို စွန့်လွှတ်ပြီး ဒုက္ခကို ကြံ့ကြံ့ခံခဲ့သော၊ ထောင်ကျခဲ့ရခြင်းပင်ဖြစ်နိုင်သော အန္တိခရစ်အချို့ ရှိခဲ့သည့်ပုံစံကဲ့သို့ပင်ဖြစ်သည်။ ဘုရားအိမ်တော်၏အလုပ်၏ ကဏ္ဍတစ်ခုတွင် တစ်ချိန်က ပါဝင်ပံ့ပိုးခဲ့သောသူအချို့လည်းရှိသည်။ ၎င်းတို့က ဤအရာများကို မည်သည့်အခါမျှ မမေ့ပေ။ ၎င်းတို့သည် ဤအရာတို့အတွက် တစ်သက်လုံး နာမည်ရသင့်သည်ဟု ထင်မြင်ကြသည်။ ဤအရာတို့သည် ၎င်းတို့တစ်သက်လုံးအတွက် အရင်းအနှီးဖြစ်သည်ဟု ထင်မြင်ကြသည်။ ဤသည်မှာ လူတို့သည် မည်မျှသေးနုပ်သည်ကို ပြသည်။ လူတို့သည် အမှန်တကယ်ကို သေးနုပ်ပြီး စာတန်က အရှက်မဲ့သည်။” (နှုတ်ကပတ်တော်၊ အတွဲ (၄)၊ အန္တိခရစ်တို့ကို ဖော်ထုတ်ခြင်း၊ အချက် ၇- ၎င်းတို့သည် ကောက်ကျစ်ဆိုးယုတ်ကာ မသိမသာ ဒုက္ခပေးတတ်ပြီး လှည့်စားတတ်သည် (အပိုင်း ၂)) ဘုရားနှုတ်ကပတ်တော်ကို ဖတ်ပြီးတဲ့နောက်မှာ၊ ကျွန်မ အရမ်း ရှက်မိတယ်။ လူဇာတိခံ ဘုရားသခင်က လူသားမျိုးနွယ်ကို ကယ်တင်တဲ့ အမှုတော်ကို တိတ်တဆိတ် ဆောင်ရွက်နေရင်း၊ ကျွန်မတို့လိုတဲ့ သမ္မာတရားနဲ့ ကျွန်မတို့ကို ရေလောင်း၊ ထောက်ပံ့ပေးရင်းနဲ့ ဖောက်ပြန်ပျက်စီးတဲ့ လူသားတွေကြားမှာ နှိမ့်နှိမ့်ချချ ကွယ်ဝှက်နေခဲ့ပေမဲ့ ဘုရားသခင်က အဲဒါကို လူသားမျိုးနွယ်ဆီ လုံးဝ မကြေညာခဲ့ဘူး၊ သူ လုပ်ဆောင်တဲ့အရာအတွက် လုံးဝ အမှတ်မယူခဲ့ဘူး။ ဒါပေမဲ့ ကျွန်မကတော့၊ ကိုယ်က ဘာမှမဟုတ်ပေမဲ့၊ ဧဝံဂေလိဟောပြီး လူနည်းနည်း ပြောင်းလဲလာတဲ့နောက်မှာ၊ ဧဝံဂေလိအလုပ်မှာ အတွေ့အကြုံနည်းနည်း ရပြီး စကားလုံးနဲ့ အယူဝါဒနည်းနည်းကို ရေရွတ်လာနိုင်တဲ့နောက်မှာ ကျွန်မ ကိုယ့်ကိုယ်ကိုယ် အဟုတ်ထင်ပြီးတော့၊ သွားလေရာရာမှာ အဲဒါတွေကို ကြွားဝါပြီး၊ တစ်လောကလုံးက လူတိုင်းကို သိစေချင်လျက်နဲ့ပဲ ဒါတွေကို တစ်သက်တာ အရင်းအနှီးနဲ့ အောင်မြင်မှုတွေအဖြစ် သဘောထားချင်ခဲ့တယ်။ ကျွန်မ တကယ်ကို ယုတ္တိမတန်သလို အရှက်မဲ့ခဲ့တာပါ။

နောက်ပိုင်းမှာ၊ “ငါ ဘယ်လိုလုပ်ရင် ကိုယ့်ကိုယ်ကိုယ် ချီးမြှောက်ပြီး သက်သေခံတာမျိုး ရှောင်ရှားနိုင်မလဲ” လို့ တွေးမိတယ်။ ကျွန်မ ဝတ်ပြုဆုတောင်းတဲ့အတောအတွင်းမှာ၊ ဘုရားနှုတ်ကပတ်တော် နှစ်ပိုဒ်ကို ဖတ်လိုက်ရတယ်။ “သို့ဆိုလျှင် မည်သည့် ပြုမူလုပ်ဆောင်နည်းသည် ကိုယ့်ကိုယ်ကိုယ် ဂုဏ်တင်ချီးကျူးပြီး သက်သေခံခြင်း မဟုတ်သနည်း။ အကယ်၍ သင်သည် အကြောင်းအရာတစ်ခုခုနှင့် ပတ်သက်၍ ကြွားလုံးထုတ်ပြီး မိမိကိုယ်ကို သက်သေခံပါက လူအချို့အား သင့်ကို အထင်ကြီးပြီး ကိုးကွယ်အောင် လုပ်ခြင်းဟူသည့် ရလဒ်ကို စွမ်းဆောင်ရရှိမည် ဖြစ်သည်။ သို့သော် သင်သည် ထိုတူညီသော အကြောင်းအရာနှင့် ပတ်သက်၍ မိမိကိုယ်ကို ဖော်ထုတ်ပြပြီး သင်၏ ကိုယ့်ကိုယ်ကိုယ် သိကျွမ်းခြင်းကို ဝေမျှလျှင် ဤအရာ၏ သဘာဝမှာ ကွဲပြား၏။ ဤသည်မှာ မမှန်ကန်သလော။ မိမိ၏ ကိုယ့်ကိုယ်ကိုယ် သိကျွမ်းခြင်းအကြောင်း ပြောပြဖို့အတွက် မိမိကိုယ်ကို ဖော်ထုတ်ပြခြင်းသည် သာမန်လူ့သဘာဝက ပိုင်ဆိုင်ထားရမည့် အရာတစ်ခုဖြစ်၏။ ယင်းသည် အပြုသဘောဆောင်သော အရာတစ်ခု ဖြစ်၏။ အကယ်၍ သင်သည် မိမိကိုယ်ကို အမှန်တကယ် သိနားလည်ပြီး မိမိ၏အခြေအနေအကြောင်း မှန်ကန်စွာ၊ စစ်မှန်စွာနှင့် တိကျစွာ ပြောပြလျှင်၊ သင်သည် ဘုရားသခင်၏ နှုတ်ကပတ်တော်များကို လုံးလုံးလျားလျား အခြေခံသည့် အသိပညာအကြောင်း ပြောပြလျှင်၊ သင့်အား နားထောင်သောသူတို့သည် တည်ဆောက်ပေးခြင်း ခံရပြီး ယင်းမှနေ၍ အကျိုးဖြစ်လျှင်၊ ထို့ပြင် ဘုရားသခင်၏ အလုပ်ကို သက်သေခံပြီး သူ့ကို ဘုန်းတော်ထင်ရှားစေလျှင် ယင်းသည် ဘုရားသခင်အား သက်သေခံနေခြင်း ဖြစ်၏။ အကယ်၍ မိမိကိုယ်ကို ဖော်ထုတ်ပြခြင်းအားဖြင့် သင်သည် သင်၏ စွမ်းပကားများ၊ သင်သည် မည်ကဲ့သို့ ဆင်းရဲဒုက္ခခံရပြီး အဖိုးအခပေးခဲ့ကာ သင်၏ သက်သေခံချက်တွင် အခိုင်အမာ ရပ်တည်ခဲ့ပြီဖြစ်ကြောင်း များစွာ ပြောပြ၍ ရလဒ်အနေဖြင့် လူတို့က သင့်ကို အထင်ကြီးပြီး ကိုးကွယ်ပါက ဤသည်မှာ မိမိကိုယ်ကို သက်သေခံခြင်း ဖြစ်၏။ ဤအပြုအမူနှစ်ခုကြားမှ ခြားနားချက်ကို ပြောပြနိုင်ဖို့ လိုသည်။ ဥပမာ စမ်းသပ်မှုများကို ရင်ဆိုင်ရသောအခါ သင်သည် မည်ကဲ့သို့ အားနည်းပြီး အပျက်သဘောဆောင်ကြောင်းနှင့် ဆုတောင်း၍ သမ္မာတရားကို ရှာဖွေပြီးနောက် သင်သည် နောက်ဆုံးတွင် ဘုရားသခင်၏ ရည်ရွယ်ချက်ကို မည်ကဲ့သို့ နားလည်ကာ ယုံကြည်ခြင်းကို ရရှိပြီး သင်၏ သက်သေခံချက်တွင် အခိုင်အမာ ရပ်တည်ခဲ့ကြောင်း ရှင်းပြခြင်းသည် ဘုရားသခင်ကို ဂုဏ်တင်ချီးကျူးပြီး သက်သေခံခြင်း ဖြစ်၏။ ယင်းမှာ မိမိကိုယ်ကို ကြွားလုံးထုတ်ပြီး သက်သေခံနေခြင်း လုံးဝ မဟုတ်ပေ။ ထို့ကြောင့် မိမိကိုယ်ကို ကြွားလုံးထုတ်ပြီး သက်သေခံနေခြင်း ဟုတ်မဟုတ်က သင်၏ တကယ့်အတွေ့အကြုံများကို ပြောပြနေခြင်း ဟုတ်မဟုတ်နှင့် ဘုရားသခင်အကြောင်း သက်သေခံခြင်းဟူသည့် သဘောသက်ရောက်ခြင်း ရှိမရှိအပေါ် လုံးလုံးလျားလျား မူတည်သည်။ သင်၏ အတွေ့အကြုံဆိုင်ရာ သက်သေခံချက်အကြောင်း ပြောသောအခါ သင်၏ ရည်ရွယ်ချက်များနှင့် ရည်မှန်းချက်များက မည်သည့်အရာ ဖြစ်သည်ကို ကြည့်ဖို့လည်း လိုအပ်သည်။ ထိုသို့ပြုခြင်းက သင်သည် မည်သည့်အပြုအမူမျိုး၌ ပါဝင်နေကြောင်း ပိုင်းခြားသိမြင်ဖို့ လွယ်ကူစေမည် ဖြစ်သည်။” (နှုတ်ကပတ်တော်၊ အတွဲ (၄)၊ အန္တိခရစ်တို့ကို ဖော်ထုတ်ခြင်း၊ အချက် ၄- ၎င်းတို့သည် ကိုယ့်ကိုယ်ကိုယ် ဂုဏ်တင်ချီးကျူးပြီး သက်သေခံကြသည်) “ဘုရားသခင်အတွက် သက်သေခံသောအခါတွင် ဘုရားသခင် လူတို့ကို တရားစီရင်ပြီး ပြစ်တင်ဆုံးမပုံ၊ လူတို့ကို စစ်ဆေးရန်နှင့် သူတို့၏ စိတ်သဘောထားများကို ပြောင်းလဲရန် မည်သည့်စမ်းသပ်မှုများအား သူအသုံးပြုသည့် အကြောင်းတို့ကို အဓိက ပြောသင့်သည်။ သင်တို့၏ အတွေ့အကြုံထဲတွင် ဖောက်ပြန်ပျက်စီးခြင်း မည်မျှ ထုတ်ဖော်ထားကြောင်း၊ သင်တို့ အဘယ်မျှ ဒုက္ခခံခဲ့ပြီးဖြစ်ကြောင်း၊ ဘုရားသခင်ကို ခုခံဖို့ သင်တို့ အမှုကိစ္စမည်မျှ ပြုလုပ်ပြီးကြောင်းကိုလည်းကောင်း ပြောသင့်သည်၊ သင်တို့၌ ဘုရားသခင်၏အမှုအပေါ် စစ်မှန်သောသိခြင်း အဘယ်မျှ ရှိကြောင်းနှင့် ဘုရားသခင်အတွက် အဘယ်သို့ သက်သေခံပြီး သူ၏ချစ်ခြင်းမေတ္တာကို အဘယ်သို့ ပြန်ပေးဆပ်သင့်ကြောင်းတို့ကိုလည်း ပြောသင့်သည်။ သင်တို့သည် ရိုးရှင်းသောပုံစံဖြင့် ပြောလျက် ပို၍ အနှစ်သာရရှိရှိ ပြောသင့်သည်။ အနှစ်သာရမဲ့သော သီအိုရီများအကြောင်းကို မပြောလေနှင့်။ ပိုမို၍ လက်တွေ့ကျအောင် ပြောလော့။ နှလုံးသားထဲမှ စကားပြောလော့။ ဤသည်မှာ အမှုကိစ္စများကို သင်တွေ့ကြုံသင့်ပုံ ဖြစ်သည်။ ဝါကြွားရန် အားထုတ်သည့်အနေဖြင့် လေးနက်ဟန်ရှိသော၊ အနှစ်သာရမဲ့သော သီအိုရီများနှင့် မိမိကိုယ်ကို မပြင်ဆင်လေနှင့်။ ဤသို့ပြုခြင်းက သင်တို့ကို အတော်ပင် စိတ်ကြီးဝင်ပြီး အသိတရားမဲ့ဟန် ပေါ်စေမည်။ သင်သည် သင်၏ တကယ့် အတွေ့အကြုံမှ စစ်မှန်သောအရာများအကြောင်းကို ပို၍ပြောသင့်ပြီး စိတ်နှလုံးထဲမှ ပို၍ စကားပြောသင့်သည်။ ဤသည်မှာ အခြားသူများအတွက် အကျိုးပြုဆုံးဖြစ်ပြီး သူတို့တွေ့မြင်ရန် အသင့်လျော်ဆုံးဖြစ်သည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောဆွေးနွေးချက်များ၊ သမ္မာတရားအား လိုက်စားခြင်းအားဖြင့်သာ စိတ်သဘောထား ပြောင်းလဲမှုတစ်ခုကို ရရှိနိုင်သည်) ကိုယ့်ကိုယ်ကိုယ် ချီးမြှောက်ပြီး သက်သေခံတာမျိုး ရှောင်ဖို့ လူတစ်ယောက်ဟာ ပိုပြီး ဖွင့်ဟရမယ်၊ သူတို့ရဲ့ သရုပ်မှန်ကို လူတိုင်းဆီ ထုတ်ဖော်ရမယ်၊ ပြီးတော့ သူတို့ ထုတ်ဖော်ပြတဲ့ ဖောက်ပြန်ပျက်စီးမှုတွေနဲ့ အားနည်းချက်တွေ၊ ကိုယ့်ကိုယ်ကိုယ် နားလည်မှုတွေ၊ ပြဿနာတွေကို ဖြေရှင်းဖို့ နောက်ဆုံးမှာ သမ္မာတရားကို သူတို့ ဘယ်လို လက်တွေ့လုပ်ဆောင်ခဲ့တယ်ဆိုတာတွေကို ရိုးရိုးသားသား မိတ်သဟာယပြုရမယ်ဆိုတာကို ကျွန်မ တွေ့ခဲ့ရတယ်။ ဒီအရာအားလုံးကို သူတို့ ပွင့်ပွင့်လင်းလင်း မိတ်သဟာယပြုရမယ်၊ ဘယ်အရာကိုမှ လုံးဝ မဖုံးဖိရဘူး။ ဒါကို နားလည်သွားတဲ့အခါ၊ ကျွန်မက “ကျွန်မတို့ တတာဝန်အတူတူ လုပ်တုန်းကဆိုရင်၊ ရှင်တို့အားလုံး ကျွန်မကို ကိုးကွယ်ပြီး ကြည်ညိုကြမယ်ဆိုတဲ့ မျှော်လင့်ချက်နဲ့ ကျွန်မက ဧဝံဂေလိဟောပြီးတော့ လူဘယ်နှစ်ယောက် ရခဲ့တယ်၊ ဧဝံဂေလိအလုပ်မှာ ဘာတွေ ပံ့ပိုးပေးခဲ့တယ် ဆိုတာတွေကိုပဲ ပြောရင်းနဲ့ ကိုယ့်ကိုယ်ကိုယ် အမြဲ ချီးမြှောက်ပြီး ကြွားဝါခဲ့တယ်။ တကယ်တော ကျွန်မ တာဝန်ထမ်းဆောင်နေတာ လုံးဝ မဟုတ်ခဲ့ဘူး၊ ကျွန်မ မကောင်းမှုပြုနေခဲ့တာဖြစ်တယ်ဆိုတာကို အခု မြင်သွားပြီ။ သမ္မာတရားဆိုတာ ဘုရားသခင်က ဖော်ပြတာပါ။ ကျွန်မက ကျွန်မရဲ့ နားလည်မှုနဲ့ သဘောပေါက်မှု နည်းနည်းပါးပါးကိုပဲ မိတ်သဟာယပြုခဲ့တာလေ၊ အဲဒါကြောင့် ကျွန်မမှာ ကြွားဝါစရာ ဘာရှိလို့လဲ။ ဒါပေမဲ့ ကျွန်မက လူတွေ ကျွန်မကို ကြည်ညိုပြီး လေးစားအားကျအောင် လုပ်နေခဲ့တုန်းပဲ။ ကျွန်မ အဆင့်အတန်းကို စွဲလမ်းပြီး တကယ် မာနထောင်လွှားခဲ့တာပါ” လို့ပြောရင်းနဲ့ ညီအစ်ကို မောင်နှမတွေဆီ ဖွင့်ဟခဲ့တယ်။ ဒါကို ကြားတော့၊ ညီအစ်မတစ်ယောက်က ပြောတယ်၊ “ဟုတ်တယ်၊ အဲဒီတုန်းက ကျွန်မတို့ အစ်မကို တကယ် ကြည်ညိုခဲ့ကြတာ” တဲ့။ အရင်က ကျွန်မနဲ့ အလုပ်လုပ်ခဲ့တဲ့ ညီအစ်ကိုတစ်ယောက်ကလည်း “အဲဒီတုန်းက လူအများကြီး အစ်မကို လေးစားအားကျခဲ့ကြတယ်၊ ကျွန်တော်ဆို ကိုယ့်ကိုယ်ကိုယ် ဘာမှမဟုတ်သလို ခံစားရတယ်” လို့ ပြောတယ်။ ကျွန်မ နည်းနည်း စိတ်မကောင်းဖြစ်ပြီး ပြောလိုက်တယ်၊ “ကျွန်မ ကိုယ်ကောင်းတဲ့ဘက်ကိုပဲ ပြပြီးတော့ သိပ်ကို သူတော်ကောင်းယောင်ဆောင်တဲ့သူဖြစ်ခဲ့ပြီး၊ အမှန်မှာတော့၊ အလုပ်က ရလဒ်မထွက်တဲ့အခါ ကျွန်မ တော်တော် အပျက်သဘောဆောင်ခဲ့ပေမဲ့၊ ရှင်တို့အားလုံး ကျွန်မကို အထင်သေးသွားမှာ ကြောက်လို့ ကျွန်မ ဘာမှ မပြောရဲခဲ့ဘူး” လို့ပေါ့။ ကျွန်မတို့ အကြာကြီး စကားပြောဖြစ်ခဲ့ကြတယ်၊ ပြောပြီးတဲ့နောက်မှာတော့၊ ကျွန်မ စိတ်ထဲမှာ တော်တော် လွတ်လပ်သွားသလို ခံစားလိုက်ရတယ်။ အဲဒီအချိန်ကစပြီး ညီအစ်ကိုမောင်နှမတွေနဲ့ ဆက်ဆံတဲ့အခါတိုင်း၊ ကျွန်မရဲ့ ရည်ရွယ်ချက်တွေနဲ့ ထုတ်ဖော်ပြသမှုတွေကို ဆန်းစစ်ဖို့ ကျွန်မ စပြီး အာရုံစိုက်လာတယ်၊ ပြီးတော့ ကြွားဝါချင်စိတ် ပေါ်လာတိုင်း၊ အဲဒါကို အမြန် ဆန့်ကျင်တွန်းလှန်ပြီး ကိုယ့်ကိုယ်ကိုယ် ပြုပြင်တယ်၊ သတိရှိရှိနဲ့ ဘုရားသခင်ကို ချီးမြှောက်ပြီး သက်သေခံခဲ့တယ်။ စုဝေးပွဲတွေမှာ မိတ်သဟာယပြုတဲ့အခါ၊ ကျွန်မ ကိစ္စတွေကို ဖုံးဖိမထားတော့သလို၊ လူတိုင်းမြင်အောင် ကျွန်မရဲ့ သရုပ်မှန်ကို ထုတ်ဖော်ပြခဲ့တယ်။ ညီအစ်ကိုမောင်နှမတွေ ပြဿနာကြုံရတဲ့အခါ၊ မိတ်သဟာယပြုဖို့ ဘုရားနှုတ်ကပတ်တော်တွေ ရှာဖွေတာကို ကျွန်မ အာရုံစိုက်တယ်၊ ဘုရားသခင်ဆီ ပိုဆုတောင်းပြီး ဘုရားကို အားကိုးဖို့ သူတို့ကို တိုက်တွန်းအားပေးတယ်။ ဒီလိုနည်းနဲ့ ကျွန်မ လက်တွေ့လုပ်ဆောင်တဲ့အခါ၊ ညီအစ်ကိုမောင်နှမတွေ အကျိုးကျေးဇူးရပြီး တည်ဆောက်ခံရတယ်။ ကျွန်မ စိတ်နှလုံးထဲမှာ အေးချမ်းမှုနဲ့ စိတ်ချမှုကို ခံစားခဲ့ရတယ်။

အခု ပြန်တွေးကြည့်ရင်၊ အန္တိခရစ်တွေ နှင်ထုတ်ခံရတဲ့အကြောင်း စာရွက်စာတမ်းကိုသာ ကျွန်မ မဖတ်ခဲ့ရင်၊ ကိုယ့်ကိုယ်ကိုယ် ပြန်လည်သုံးသပ်ပြီး သိမြင်ဖို့ ကျွန်မ သိမှာ မဟုတ်ဘူး။ မကောင်းမှုပြုတဲ့ ကျွန်မရဲ့ ခြေလှမ်းတွေကို အချိန်မီ တားဆီးပေးခဲ့တာ ဘုရားသခင် စီစဉ်ပေးတဲ့ ဒီအခြေအနေတွေပါပဲ။ နောင်အနာဂတ်မှာ၊ ကျွန်မ အရာခပ်သိမ်းမှာ ဘုရားသခင်ကို ချီးမြှောက်ပြီး သက်သေခံဖို့ လက်တွေ့လုပ်ဆောင်မယ်၊ သမ္မာတရားကို လိုက်စားပြီး ကိုယ့်ကိုယ်ကိုယ် ဆင်ခြင်သုံးသပ်တာကို အာရုံစိုက်မယ်၊ ပြီးတော့ ကိုယ့်တာဝန်ကို ထမ်းဆောင်ရင်းနဲ့ ဖန်ဆင်းခံတစ်ယောက်ရဲ့ နေရာမှာ တာဝန်သိသိနဲ့ ရပ်တည်ပါမယ်။


၁၄။ တခြားသူတွေ ကျွန်မထက် ပိုတော်နေတာကို ကျွန်မ ဘယ်လိုသဘောထားသင့်သလဲ

ချုံရှင်း၊ တရုတ်နိုင်ငံ

၂၀၁၆ ခုနှစ်အကုန်ပိုင်းမှာ ကျွန်မဟာ အသင်းတော်အလုပ်မှာ အစ်မယိရှင်းနဲ့အတူ ပူးပေါင်းဆောင်ရွက်ခဲ့တယ်။ အတူတူအလုပ်လုပ်ပြီး အချိန်နည်းနည်းကြာတော့ ယိရှင်းဟာ အစွမ်းအစကောင်းပြီး ဘုရားနှုတ်ကပတ်တော်တွေကို မြန်မြန်နားလည်နိုင်တာကို ကျွန်မ တွေ့ခဲ့တယ်။ သူက သမ္မာတရားကို မိတ်သဟာယပြုရာမှာ အဓိကအချက်တွေကို နားလည်သဘောပေါက်နိုင်ခဲ့ပြီး ညီအစ်ကိုမောင်နှမတွေရဲ့ အခက်အခဲတချို့ကို ဖြေရှင်းပေးနိုင်ခဲ့တယ်။ ကျွန်မ စဉ်းစားမိတယ်၊ “ငါက ဘုရားကိုယုံကြည်တာ သိပ်မကြာသေးတော့ သမ္မာတရားကို အများကြီး နားမလည်သေးဘူး။ ယိရှင်းသာ ငါနဲ့အတူ ပူးပေါင်းဆောင်ရွက်မယ်ဆိုရင် အသင်းတော်အလုပ်က သေချာပေါက် ကောင်းကောင်းပြီးမြောက်မှာပဲ” လို့ပေါ့။ ကျွန်မ အရမ်းပျော်ပြီးတော့ စိတ်ပိုင်းဖြတ်မှုနဲ့ စိတ်အားထက်သန်မှုတွေ ပြည့်နေခဲ့တယ်။ နားမလည်တာတစ်ခုခုရှိတိုင်း ယိရှင်းကို ကျွန်မ မေးတာပေါ့။ သူက အလုပ်မှာ ဦးဆောင်တဲ့အခါ သူက ကျွန်မထက်ပိုတော်တယ်လို့ ခံစားရလို့ ကျွန်မ ဘယ်တော့မှ မကန့်ကွက်ခဲ့ဘူး။

အချိန်နည်းနည်းကြာတော့ ညီအစ်ကိုမောင်နှမတွေက ယိရှင်းဟာ အစွမ်းအစကောင်းတယ်၊ ကိစ္စတွေကို ထိုးထွင်းသိမြင်နိုင်တယ်၊ သူတို့ရဲ့ပြဿနာတွေကို ဖြေရှင်းပေးနိုင်တယ်၊ ပြီးတော့ သူ့ရဲ့မိတ်သဟာယက တကယ်ကို ဉာဏ်ပွင့်စေတယ်လို့ ပြောကြတာကို ကျွန်မကြားမိတယ်။ အစပိုင်းမှာတော့ ကျွန်မ ဒါကို မှန်မှန်ကန်ကန် သဘောထားနိုင်ခဲ့ပေမဲ့ ဒီလိုစကားတွေကို ခဏခဏကြားလာရတဲ့အခါ ကျွန်မ နည်းနည်းရှက်ပြီး စိတ်မသက်မသာဖြစ်လာတယ်၊ “ငါတို့နှစ်ယောက်လုံးက ခေါင်းဆောင်တွေပဲ၊ အလုပ်ကိုလည်း အတူတူလုပ်ကြတာ။ ညီအစ်ကိုမောင်နှမတွေအားလုံးက သူ့ကိုပဲ ချီးမွမ်းနေကြတော့ ငါက အရည်အချင်းမရှိပုံ ပေါက်မနေဘူးလား” လို့ တွေးမိတယ်။ ကျွန်မကတော့ ညီအစ်ကိုမောင်နှမတွေကို “ဟုတ်တယ်၊ ယိရှင်းရဲ့ အစွမ်းအစက ကောင်းပါတယ်” လို့ နှုတ်နဲ့တော့ သဘောတူလိုက်ပေမဲ့ စိတ်ထဲမှာတော့ လက်မခံနိုင်ဘဲ ဒီလိုတွေးနေမိတယ်၊ “ငါလည်း ညီအစ်ကိုမောင်နှမတွေအတွက် စုဝေးပွဲတွေ အများကြီးလုပ်ပေးတာပဲ၊ ပြီးတော့ သူတို့ရဲ့ ပြဿနာနဲ့ အခက်အခဲတချို့ကိုလည်း ဖြေရှင်းပေးနိုင်တာပဲ။ ဘာလို့ ဘယ်သူမှ ငါ့ကိုမချီးမွမ်းကြတာလဲ။ ငါက ယိရှင်းထက် တကယ်ပဲ အဲဒီလောက်တောင် ညံ့နေလို့လား။ ဒီလိုတော့ မဖြစ်ဘူး။ စုဝေးပွဲတွေမှာ ပိုရှင်းရှင်းလင်းလင်း မိတ်သဟာယပြုနိုင်ဖို့ ဘုရားနှုတ်ကပတ်တော်တွေကို ငါ ပိုဖတ်ရမယ်။ ပြီးတော့ ယိရှင်းကို အမီလိုက်နိုင်အောင် ငါ ကြိုးစားရမယ်။ ဒါမှ ညီအစ်ကိုမောင်နှမတွေက ငါ သူ့ထက်မညံ့ဘူးဆိုတာ မြင်သွားကြမှာ” လို့ပေါ့။ အဲဒီနောက်မှာ ကျွန်မ စပြီး အလုပ်ကြိုးစားလာတယ်။ နေ့ဘက်တွေမှာ စုဝေးပွဲတွေသွားပြီး ညဘက်တွေမှာ ဘုရားနှုတ်ကပတ်တော်တွေဖတ်ပြီး ကိုယ့်ကိုယ်ကိုယ် ပြင်ဆင်ခဲ့တယ်။ အခြေအနေတချို့ကို ဖြေရှင်းပေးနိုင်တဲ့ ဘုရားနှုတ်ကပတ်တော် အပိုဒ်တွေကို တွေ့ရင် ပြဿနာဖြေရှင်းတဲ့အခါ မြန်မြန်ဆန်ဆန်ရှာလို့ရအောင် မှတ်သားထားလိုက်တယ်။ အထက်ခေါင်းဆောင်တွေက ကျွန်မတို့နဲ့အတူ စုဝေးတဲ့အခါ ကျွန်မက ပိုနားလည်ချင်တယ်၊ ပိုကောင်းကောင်း ပြင်ဆင်ထားချင်တယ်၊ ပြီးတော့ ယိရှင်းကို ကျော်တက်ချင်တဲ့အတွက် ကျွန်မနားမလည်တာမှန်သမျှ သူတို့ကို မေးမြန်းခဲ့တယ်။

တစ်ခါတော့ အဖွဲ့ခေါင်းဆောင်တွေရဲ့ စုဝေးပွဲတစ်ခုမှာ ယိရှင်းက ပွဲတက်စရာတစ်ခုရှိလို့ ကျွန်မကို အရင်သွားနှင့်ခိုင်းတယ်။ ကျွန်မ တော်တော်ပျော်သွားတယ်၊ ဘာလို့လဲဆိုတော့ အရင်ကဆို ယိရှင်းက ကျွန်မနဲ့အမြဲတူတူလာပြီး စုဝေးပွဲတိုင်းမှာ သူပဲဦးဆောင်ခဲ့တာလေ။ ဒါပေမဲ့ ဒီနေ့တော့ ညီအစ်ကိုမောင်နှမတွေနဲ့ တစ်ယောက်တည်း မိတ်သဟာယပြုဖို့ နောက်ဆုံးတော့ ကျွန်မအလှည့်ရောက်ပြီပေါ့။ ကျွန်မရဲ့ အစွမ်းအစက ယိရှင်းထက် အများကြီးမညံ့ဘူးဆိုတာကို သက်သေပြဖို့နဲ့ ကောင်းကောင်းလုပ်ဆောင်ပြဖို့ ဒီအခွင့်အရေးကို ကျွန်မ အသုံးချရမယ်။ စုဝေးပွဲအတွင်းမှာ အဖွဲ့ခေါင်းဆောင်တစ်ယောက်ချင်းစီရဲ့ မကြာသေးခင်က အခြေအနေနဲ့ သူတို့ရဲ့တာဝန်တွေမှာရှိနေတဲ့ အခက်အခဲတွေကို သိမှတ်ရင်း ကျွန်မ စတင်ခဲ့တယ်။ ညီအစ်မတစ်ယောက်က စကားပြောတဲ့အခါ ကျွန်မ သေချာနားထောင်ပြီး၊ ကျွန်မရဲ့ဦးနှောက်က အမြန်အလုပ်လုပ်ပြီး၊ သူ့အခြေအနေကို ဖြေရှင်းဖို့ ဘုရားနှုတ်ကပတ်တော်ရဲ့ ဘယ်အပိုဒ်တွေကို ရှာသင့်သလဲဆိုတာကို အသည်းအသန်စဉ်းစားနေခဲ့တယ်။ ကျွန်မ စိတ်ထဲမှာ “ငါ ဒါကို လုံးဝ တလွဲလုပ်လို့မဖြစ်ဘူး။ ဒီပြဿနာကို ငါမဖြေရှင်းနိုင်ရင် ထာဝရ ယိရှင်းရဲ့အရိပ်အောက်မှာပဲ နေသွားရတော့မှာ။ ဒါဆိုရင် အရမ်းကို အရှက်ရပြီး မျက်နှာငယ်စရာကောင်းမှာပဲ” လို့ တွေးနေမိတယ်။ အဲဒီညီအစ်မက သူ့အခြေအနေကို ပြောပြပြီးတဲ့နောက်မှာ ကျွန်မက ဆီလျော်တဲ့ ဘုရားနှုတ်ကပတ်တော် အပိုဒ်တွေကို ရှာပြီးတော့ သူ့ရဲ့တုံ့ပြန်မှုကို ကြည့်ရင်း မိတ်သဟာယပြုပေးခဲ့တယ်။ အဲဒီညီအစ်မက သဘောတူတဲ့အနေနဲ့ ခေါင်းညိတ်နေတာကို မြင်လိုက်ရတော့ ကျွန်မစိတ်ထဲမှာ ရုတ်တရက် ကျေနပ်သွားပြီး ကိုယ့်ကိုယ်ကိုယ် အတော်မဆိုးဘူးလို့ ထင်လိုက်မိတယ်။ ဒါပေမဲ့ ကျွန်မ မိတ်သဟာယပြုလို့ ကောင်းနေတုန်းမှာပဲ ယိရှင်းက သူ့ကိစ္စပြီးလို့ ရောက်လာပါလေရော။ ကျွန်မကို ကြည့်နေကြတဲ့ ညီအစ်ကိုမောင်နှမတွေအားလုံးက သူတို့ရဲ့ အာရုံစိုက်မှုကို ယီစင်ဆီကို လှည့်လိုက်ကြတယ်။ သူတို့မျက်လုံးထဲက အကြည့်တွေကနေတစ်ဆင့် သူတို့အားလုံးက ယီစင်ကို မျှော်လင့်တကြီး စောင့်နေကြတယ်ဆိုတာကို ကျွန်မ ခံစားမိလိုက်တယ်။ ကျွန်မ နည်းနည်းတော့ စိတ်ပျက်သွားတယ်။ ပြီးတဲ့နောက်၊ ယိရှင်းက အဖွဲ့ခေါင်းဆောင်ရဲ့ပြဿနာတွေနဲ့ပတ်သက်ပြီး ဘုရားနှုတ်ကပတ်တော်တွေကို ရှာဖွေပြီး မိတ်သဟာယပြုပေးတော့တာပဲ။ ယိရှင်းရဲ့ မိတ်သဟာယက တကယ်ကို ရှင်းလင်းပြတ်သားတော့ ကျွန်မ အရမ်းကို မနာလိုဖြစ်သွားတယ်။ စိတ်ထဲမှာတော့ “နင်က ဝင်လာပြီး ခေါင်းဆောင်လုပ်တယ်၊ ငါ့လက်ခုပ်သံတွေကိုပါ ခိုးသွားတယ်။ မဖြစ်ဘူး။ ငါ ဒီတိုင်းထိုင်ကြည့်နေပြီး နင့်ကိုပဲ ပေါ်လွင်ထင်ရှားခွင့်ပေးလို့ မဖြစ်ဘူး။ မိတ်သဟာယပြုဖို့ အခွင့်အရေးတစ်ခု ငါရှာမှရမယ်” လို့ တွေးမိတယ်။ ကျွန်မ ဦးနှောက်ခြောက်အောင် စဉ်းစားခဲ့တယ်၊ ယိရှင်းထက် ပိုရှင်းရှင်းလင်းလင်း မိတ်သဟာယပြုနိုင်ဖို့ ဘုရားနှုတ်ကပတ်တော်ရဲ့ ဘယ်အပိုဒ်တွေကို သုံးရမလဲလို့ အကြံထုတ်ခဲ့တယ်။ ကျွန်မက ကိုယ့်ကိုယ်ကိုယ် အရမ်းပွဲထုတ်ချင်နေတော့ ယိရှင်း ခဏရပ်လိုက်တဲ့အချိန်မှာ ကျွန်မက အဲဒီအဖွဲ့ခေါင်းဆောင်နဲ့ စကားဝိုင်းကို ဝင်လုပြီး ပြောလိုက်တယ်၊ “အစ်မ၊ အစ်မရဲ့အခြေအနေနဲ့ပတ်သက်ပြီး ကျွန်မလည်း ဘုရားနှုတ်ကပတ်တော်တစ်ပိုဒ် ရှာထားတယ်၊ ဒါကို ကျွန်မတို့ မိတ်သဟာယပြုကြရအောင်” လို့ပေါ့။ ပြီးတော့ ကျွန်မ စဖတ်လိုက်တယ်၊ ဒါပေမဲ့ ဖတ်နေရင်းနဲ့ ကျွန်မရွေးထားတဲ့ အပိုဒ်က အဲဒီအစ်မရဲ့အခြေအနေနဲ့ သိပ်မကိုက်ညီဘူးဆိုတာကို တွေ့လိုက်ရတယ်။ ကျွန်မခေါင်းထဲ မိုက်ကနဲဖြစ်သွားပြီး တွေးမိတယ်၊ “သွားပြီ၊ ငါ တလွဲလုပ်မိပြီလား။ ညီအစ်ကိုမောင်နှမတွေ ငါ့ကို အထင်ကြီးဖို့ မျှော်လင့်ခဲ့တာ၊ ဒါပေမဲ့ ဒီလို သာမန်အမှားမျိုးလုပ်မိတာက ငါ အရည်အချင်းမရှိဘူးဆိုတာကို သက်သေပြနေတာ မဟုတ်ဘူးလား။ တကယ် ရှက်စရာကောင်းလိုက်တာ” လို့ပေါ့။ ကျွန်မ အရမ်းကို အနေရခက်ပြီး ရှက်သွားတယ်၊ မျက်နှာတစ်ခုလုံး ပူထူနေပြီး မြေကြီးထဲကိုပဲ တိုးဝင်သွားချင်တော့တယ်။ ယိရှင်းက သူ့ရဲ့မိတ်သဟာယကို ဆက်လုပ်နေပြီး ညီအစ်ကိုမောင်နှမတွေကလည်း အာရုံစိုက်ပြီး နားထောင်နေကြတယ်။ ကျွန်မ ဘေးဖယ်ခံထားရသလို ခံစားခဲ့ရတယ်၊ ဆူးပေါ်မှာ ထိုင်နေရသလိုမျိုး အရမ်း နာကျင်ပြီး မသက်မသာဖြစ်နေခဲ့တယ်။ ကျွန်မရင်ထဲမှာ ခံပြင်းစိတ်တွေက တဖွားဖွားပေါ်လာပြီး တွေးမိလာတယ်၊ “ငါက ဘာအခန်းကဏ္ဍကနေ ပါဝင်နေရတာလဲ။ ယိရှင်းကို မြှောက်ပင့်ပေးဖို့ပဲ ဒီမှာရှိနေတာလား။ ယိရှင်းရှိနေလို့သာ ငါက ဒီလောက်ညံ့နေသလို ဖြစ်နေရတာ။ ဒီနေ့ ငါဒီလောက်အရှက်ရတာ အားလုံး သူ့ကြောင့်ပဲ။ သူသာမရှိရင် ငါက သင့်တော်တဲ့ ဘုရားနှုတ်ကပတ်တော်အပိုဒ်တွေကို ရှာမတွေ့နိုင်လောက်အောင် စိုးရိမ်ပူပန်နေမှာလား။ ဒီလိုမျိုး အရှက်ကွဲရမှာလား” လို့ပေါ့။ ကျွန်မက အဲဒီမှာ လူပြက်တစ်ယောက်လို ထိုင်နေရသလို ခံစားရပြီး ချက်ချင်းထွက်သွားချင်စိတ်တွေ ပေါက်နေခဲ့တယ်။ နောက်ဆုံး စုဝေးပွဲကို ကြိတ်မှိတ်ကျော်ဖြတ်ပြီးတဲ့နောက်မှာ ကျွန်မ အိမ်ပြန်ပြီး ကုတင်ပေါ်မှာ လှဲနေလိုက်တယ်၊ ဒါပေမဲ့ စုဝေးပွဲက အဖြစ်အပျက်ကို ပြန်စဉ်းစားမိတဲ့အခါ ကျွန်မရဲ့ နှလုံးသားက ပူဆွေးသောကမုန်တိုင်းတစ်ခုထဲမှာ လူးလွန့်နေခဲ့ပြီး ကျွန်မ အရမ်းစိတ်မကောင်းဖြစ်ပြီး မချင့်မရဲဖြစ်ခဲ့တယ်။ မကြာသေးခင်က ကျွန်မရဲ့ ပြဿနာဖြေရှင်းနိုင်စွမ်းကို တိုးတက်အောင်လုပ်ဖို့ အပြည့်အဝအားစိုက်ထုတ်ခဲ့ရတာတွေ၊ နေ့ဘက်တွေမှာ စုဝေးပွဲတက်၊ ညဘက်တွေမှာ ဘုရားနှုတ်ကပတ်တော်တွေနဲ့ ကိုယ့်ကိုယ်ကိုယ် ပြင်ဆင်ပြီး သန်းခေါင်အထိ မအိပ်ဘဲ နေခဲ့တာတွေကို စဉ်းစားမိတယ်။ ဒါပေမဲ့ ဘယ်လောက်ပဲ ကြိုးစားကြိုးစား ကျွန်မ ယိရှင်းကို မမီနိုင်သေးဘူး။ ဒီအကြောင်းတွေကို စဉ်းစားမိတော့ ကျွန်မ ယိရှင်းကို နာကျည်းလာပြီး စုဝေးပွဲတွေမှာ သူနဲ့အတူ ပူးပေါင်းဆောင်ရွက်ချင်စိတ်မရှိတော့ဘူး။ သူ့ကို မြင်တောင်မမြင်ချင်တော့ဘူး။ နောက်တစ်နေ့၊ ယိရှင်းနဲ့ကျွန်မ စုဝေးပွဲသွားတဲ့အခါ ကျွန်မက မျက်နှာကို စူပုပ်ထားပြီး နှုတ်ဆိတ်နေခဲ့တယ်၊ စိတ်ထဲမှာတော့ “ငါ သူနဲ့မပြိုင်နိုင်မှတော့ ပါးစပ်ပိတ်ပြီး နားပဲထောင်တော့မယ်” လို့ တွေးနေမိတယ်။ ဒါပေမဲ့ မပြိုင်ဘဲနေပြန်တော့လည်း စိတ်ပျက်လက်ပျက်ဖြစ်၊ မချင့်မရဲဖြစ်ပြီး ဒေါသထွက်နေတုန်းပဲ။ မိတ်သဟာယပြုဖို့ကြိုးစားတဲ့အခါ ကျွန်မစိတ်ထဲမှာ ဘာမှမရှိတော့ဘဲ ဘာပြောရမှန်းမသိတော့ဘူး။ ဒါနဲ့ ကျွန်မ စပြီး ညည်းညူတော့တယ်၊ “ဘုရားသခင်က ဘာလို့ သူ့ကို ဒီလောက်ကောင်းတဲ့ အစွမ်းအစပေးထားရတာလဲ။ ဘာလို့ ငါ့ကိုကျတော့ ဒီလောက်ညံ့တဲ့ အစွမ်းအစပေးပြီး ငါတို့ကို အတူတူတာဝန်ထမ်းဆောင်ဖို့ စီစဉ်ထားရတာလဲ။ သူရှိနေတော့ ငါက ဒီမှာမရှိသလိုပါပဲလား” လို့ တွေးမိတယ်။ တစ်နေ့နေ့မှာ ကျွန်မတို့ကို အမြန်ဆုံးခွဲပေးပါစေလို့ မျှော်လင့်နေခဲ့တယ်။ နောက်ပိုင်းစုဝေးပွဲတချို့မှာ ကျွန်မ စကားနည်းသွားပြီး အလုပ်ကိစ္စဆွေးနွေးမှုတွေမှာလည်း သိပ်မပါဝင်တော့ဘူး။ ကျွန်မရဲ့အခြေအနေက တဖြည်းဖြည်းပိုဆိုးလာပြီး ပိုပိုပြီး နာကျင်ခံစားရပြီး မွန်းကျပ်လာတယ်။ ကျွန်မ ဘုရားသခင်ထံ ဆုတောင်းခဲ့တယ်၊ “အို ဘုရားသခင်။ သမီးက ယိရှင်းကို အမြဲမနာလိုဖြစ်နေပြီး သူနဲ့ ကိုယ့်ကိုယ်ကိုယ် အမြဲနှိုင်းယှဉ်နေမိပါတယ်။ ဒီအခြေအနေနဲ့ အသက်ရှင်နေရတာ အရမ်းကို နာကျင်ပါတယ်။ အို ဘုရားသခင်။ သမီးရဲ့ ဖောက်ပြန်ပျက်စီးတဲ့ စိတ်သဘောထားကို နားလည်နိုင်ဖို့ ကိုယ်တော် သမီးကို ဉာဏ်ပွင့်စေပြီး လမ်းပြတော်မူပါ” လို့ပေါ့။

အဲဒီနောက်မှာ ဘုရားနှုတ်ကပတ်တော်တစ်ပိုဒ်ကို ကျွန်မ ဖတ်ခဲ့တယ်။ “ဂုဏ်သတင်း၊ အဆင့်အတန်း သို့မဟုတ် ထင်ပေါ်ကျော်ကြားမည့် အခွင့်အရေးတို့နှင့် သက်ဆိုင်သည့် မည်သည့်အရာမဆို ကြုံလာသောအခါ ဥပမာအားဖြင့် ဘုရားအိမ်တော်က ပင်ကိုစွမ်းရည်ရှိသူအမျိုးမျိုးကို ပျိုးထောင်ရန် စီစဉ်နေသည်ဟု သင်ကြားရသောအခါ သင်တို့တစ်ဦးချင်းစီတိုင်းသည် လိုအင်ဆန္ဒဖြင့် မရိုးမရွဖြစ်လာကြပြီး မိမိတို့ကိုယ်ကို နာမည်ရအောင်လုပ်ရန်နှင့် လူပုံအလယ်တွင် ပေါ်လွင်ရန် လိုလားကြသည်။ သင်တို့အားလုံးသည် ဂုဏ်သတင်းနှင့် အဆင့်အတန်းအတွက် ယှဉ်ပြိုင်လိုကြသည်။ သင်သည် ဤအပြုအမူကို ပြုလုပ်ရန် ရှက်ရွံ့သော်လည်း ထိုသို့မလုပ်ဘဲ နေရန်လည်း မကျေနပ်နိုင်ပေ။ ရွေးချယ်ခံရပြီး လူပုံအလယ်တွင် ထင်ပေါ်သောသူများကို သင်မြင်ရသည့်အခါတိုင်း သင်သည် မနာလိုခြင်း၊ အမုန်းတရားတို့ကို ခံစားရပြီး ညည်းညူပြောဆိုကာ ယင်းမှာ တရားမမျှတဟု ထင်သည်၊ ‘အဘယ်ကြောင့် ငါ မထင်ပေါ်နိုင်ရသနည်း။ အဘယ်ကြောင့် အခြားသူများက အစဉ်သဖြင့် ထင်ပေါ်ရသနည်း။ အဘယ်ကြောင့် ငါ့အလှည့် မည်သည့်အခါမျှ မရောက်ရသနည်း’ ဟူ၍ ဖြစ်သည်။ သင်၏စိတ်နှလုံးထဲတွင် နာကြည်းမှုကို ခံစားရပြီး သင်က ယင်းကို ချုပ်တည်းရန် ကြိုးစားသော်လည်း မချုပ်တည်းနိုင်ပေ။ သင်သည် ဘုရားသခင်ထံ ဆုတောင်းပြီး သင်၏အခြေအနေသည် ခဏတာ တိုးတက်ကောင်းမွန်လာနိုင်သော်လည်း ဤသို့သောအခြေအနေမျိုးကို သင် ထပ်မံကြုံတွေ့ရသောအခါ သင်သည် ယင်းကို ကျော်လွှားနိုင်ခြင်းမရှိသေးပေ။ ဤသည်မှာ ဝိညာဉ်ရင့်ကျက်မှု သေးငယ်ခြင်း၏ သရုပ်သကန်တစ်ခု မဟုတ်လော။ သင်သည် ထိုသို့သော အခြေအနေများတွင် ပိတ်မိနေသောအခါ သင်သည် စာတန်၏ ကျော့ကွင်းထဲသို့ ကျရောက်ပြီးဖြစ်သည် မဟုတ်လော။ ဤသည်မှာ စာတန်ဆန်သော ဖောက်ပြန်ပျက်စီးသည့် သဘာဝက လူတို့ကို ချည်နှောင်ပုံ ဖြစ်သည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောဆွေးနွေးချက်များ၊ မိမိ၏ ဖောက်ပြန်ပျက်စီးသော စိတ်သဘောထားများအား ဖယ်ရှားခြင်းအားဖြင့်သာ လွတ်လပ်ခြင်းနှင့် လွတ်မြောက်ခြင်းကို ရရှိနိုင်သည်) ဘုရားနှုတ်ကပတ်တော်တွေက ကျွန်မရဲ့အခြေအနေကို အတိအကျ ဖော်ထုတ်ခဲ့တယ်။ ညီအစ်ကိုမောင်နှမတွေအားလုံးက ယိရှင်းကို အထင်ကြီးလေးစားကြတဲ့အခါ ကျွန်မက ကိုယ့်ကိုယ်ကိုယ် မလုံလောက်ဘူးလို့ ခံစားခဲ့ရပြီး ကျွန်မရဲ့ မနာလိုစိတ်က ပေါ်လာပြီး သူနဲ့ ယှဉ်ပြိုင်လာတယ်။ လူတိုင်းက ကျွန်မကို အထင်ကြီးလေးစားလာအောင် ကျွန်မက အစောကြီးထ၊ ညဉ့်နက်မှအိပ်ပြီး ဘုရားနှုတ်ကပတ်တော်တွေကို ဖတ်တယ်၊ သမ္မာတရားတွေနဲ့ ကိုယ့်ကိုယ်ကိုယ် ပြင်ဆင်ခဲ့တယ်၊ ယိရှင်းထက်မညံ့ဘူးဆိုတာ သက်သေပြချင်ခဲ့တာပေါ့။ အဖွဲ့ခေါင်းဆောင်တွေရဲ့ စုဝေးပွဲမှာ ယိရှင်းရောက်လာတော့ ညီအစ်ကိုမောင်နှမတွေရဲ့ အာရုံက သူ့ဆီရောက်သွားတယ်၊ သူ့ရဲ့မိတ်သဟာယကလည်း တော်တော်ကောင်းခဲ့တယ်။ ကျွန်မ မနာလိုဖြစ်ပြီး လက်မခံနိုင်ခဲ့ဘူး၊ ဒါနဲ့ ပိုသင့်တော်တဲ့ ဘုရားနှုတ်ကပတ်တော်အပိုဒ်တွေကို မိတ်သဟာယပြုဖို့ ဦးနှောက်ခြောက်အောင် စဉ်းစားခဲ့တယ်။ ဒါပေမဲ့ ကျွန်မရှာတွေ့တဲ့ အပိုဒ်တွေက အဖွဲ့ခေါင်းဆောင်ရဲ့အခြေအနေနဲ့ လုံးဝမကိုက်ညီခဲ့ဘူး။ ကျွန်မ အရှက်ရတယ်လို့ ခံစားခဲ့ရပြီး ကျွန်မရဲ့ နာကြည်းမှုကို ယီရှင်းအပေါ်မှာ ပုံချခဲ့တယ်၊ သူရှိနေသရွေ့ ကျွန်မ ထင်ပေါ်မှာမဟုတ်ဘူးလို့ တွေးခဲ့တယ်၊ ဒါကြောင့် သူနဲ့ ပူးပေါင်းလုပ်ဆောင်ချင်စိတ် မရှိခဲ့ဘူး။ ကျွန်မက ကိုယ့်ရဲ့ဂုဏ်သတင်းနဲ့ အဆင့်အတန်းကို အရမ်းအလေးထားခဲ့တယ်။ မာန ဒါမှမဟုတ် အဆင့်အတန်းနဲ့ ပတ်သက်လာပြီဆိုရင် ကျွန်မက မပြိုင်ဘဲမနေနိုင်ဘူး၊ ရှုံးနိမ့်သွားရင် သူ့အပေါ် မကျေမနပ်ဖြစ်တာ၊ မုန်းတီးတာ၊ ဘက်လိုက်တဲ့စိတ်တွေ ခံစားရပြီး ဒါတွေအားလုံးက သူ့အမှားပဲလို့ တွေးမိတယ်။ ကျွန်မဟာ တကယ်ကို စိတ်ထားသေးသိမ်ပြီး စက်ဆုပ်စရာကောင်းတဲ့ ယုတ်မာတဲ့လူတစ်ယောက်ပါပဲ။ သုံးပြည်ထောင်ရာဇဝင်ထဲက ကျိုးယွီကို တွေးမိတယ်၊ သူက ကျူးကော့လျန့်ရဲ့ အရည်အချင်းတွေကို အရမ်းမနာလိုဖြစ်ခဲ့လို့ ဒေါသကြောင့် ငယ်ငယ်ရွယ်ရွယ်နဲ့ သေခဲ့ရတယ်။ ကျွန်မလည်း ယိရှင်းကို မနာလိုဖြစ်ပြီး နေ့ရက်တွေကို ဒေါသတွေ၊ နာကြည်းမှုတွေနဲ့ ကုန်ဆုံးခဲ့တယ်၊ အမှောင်နဲ့ နာကျင်မှုထဲမှာ နေထိုင်ရင်း ကိုယ့်တာဝန်တွေကိုတောင် ကောင်းကောင်း မဖြည့်ဆည်းနိုင်ခဲ့ဘူး။ ဒါက ကျွန်မကို ပိုပြီးမြန်မြန် ဖော်ထုတ်ခံရပြီး ဖယ်ရှားရှင်းလင်းခံရစေမှာ မဟုတ်ဘူးလား။ တကယ်တော့ ယိရှင်းက ကိစ္စတွေကို မြန်မြန်နားလည်နိုင်တယ်၊ သမ္မာတရားကို ဉဏ်အလင်းနဲ့ မိတ်သဟာယပြုနိုင်တယ်၊ ညီအစ်ကိုမောင်နှမတွေရဲ့ အခက်အခဲတွေကို ဖြေရှင်းပေးနိုင်တယ်။ ဒါက အသင်းတော်အလုပ်အတွက်ရော ညီအစ်ကိုမောင်နှမတွေအတွက်ပါ အကျိုးရှိသလို၊ ကျွန်မရဲ့ အားနည်းချက်တွေကိုလည်း ဖြည့်ဆည်းပေးတယ်။ ဒါက ကောင်းတဲ့အရာတစ်ခုပဲ။ ဒါပေမဲ့ ကျွန်မက ညီအစ်မရဲ့ အရည်အချင်းတွေကို မနာလိုဖြစ်ခဲ့ပြီး သူ ကျွန်မကို ကျော်တက်သွားတာကို မကြည့်နိုင်ခဲ့ဘူး။ ကျွန်မက အစ်မနဲ့ နာမည်၊ အကျိုးအမြတ်နဲ့ ရာထူးအတွက် ပြိုင်ဆိုင်ဖို့ပဲ စဉ်းစားခဲ့ပြီး မနိုင်တဲ့အခါမှာတော့ အပျက်သဘောဆောင်ပြီး ပေါ့လျော့လာခဲ့တယ်၊ ကိုယ့်ရဲ့မကျေနပ်ချက်တွေကို ကိုယ့်တာဝန်အပေါ် ပုံချခဲ့တယ်။ ကျွန်မက တကယ်ကို တစ်ကိုယ်ကောင်းဆန်ခဲ့တာပဲ။ ကျွန်မ ဘုရားသခင်ထံ တိတ်တဆိတ်ဆုတောင်းခဲ့တယ်၊ “အို ဘုရားသခင်၊ သမီး မနာလိုစိတ်ရှိတဲ့ ဒီအခြေအနေထဲမှာ ဆက်မနေချင်တော့ပါဘူး၊ ဒီလိုအသက်ရှင်ရတာက အရမ်းကို နာကျင်ပြီး မွန်းကျပ်လွန်းလို့ပါ။ သမီး နောင်တရပြီး ဒီဖောက်ပြန်ပျက်စီးတဲ့ စိတ်သဘောထားကို ဖြေရှင်းဖို့ သမ္မာတရားကို ရှာဖွေဖို့ ဆန္ဒရှိပါတယ်၊ ကိုယ်တော် သမီးကို လမ်းပြတော်မူပါ” လို့ပေါ့။

ကျွန်မ ရှာဖွေနေရင်းနဲ့ ဘုရားနှုတ်ကပတ်တော်တချို့ကို ပြန်သတိရလာခဲ့တယ်။ “နှစ်ပေါင်းများစွာ ရှင်သန်ရေးအတွက် လူတို့ အမှီပြုခဲ့ကြသော အတွေးအခေါ်များသည် ၎င်းတို့၏ စိတ်နှလုံးများကို တိုက်စားခဲ့သည်မှာ ၎င်းတို့သည် ကောက်ကျစ်စဉ်းလဲသူ၊ သူရဲဘောကြောင်သူနှင့် ယုတ်ညံ့သိမ်ဖျင်းသူများ ဖြစ်လာကြသည့် အခြေအနေအထိပင် ဖြစ်၏။ ၎င်းတို့၌ စိတ်ဓာတ်ခွန်အားနှင့် စိတ်ဆုံးဖြတ်ချက် ကင်းမဲ့ကြသည်သာမက ၎င်းတို့သည် လောဘကြီးလာကြပြီး မောက်မာလာကြကာ တစ်ဇွတ်ထိုး လုပ်လာကြလေသည်။ ၎င်းတို့၌ မိမိကိုယ်ကို ကျော်လွှားရန် စိတ်ပိုင်းဖြတ်ချက် လုံးဝကင်းမဲ့သည့်အပြင် ဤအမှောင် စွမ်းအားများ၏ ဘောင်ခတ်ခြင်းများကို ဖယ်ရှားရန် သတ္တိအနည်းငယ်မျှပင် သာ၍ မရှိကြပေ။ လူတို့၏ အတွေးအခေါ်များ နှင့် အသက်တာများသည် ပုပ်သိုးလွန်းသည်မှာ ဘုရားသခင် အပေါ် ယုံကြည်ခြင်းနှင့် သက်ဆိုင်သော ၎င်းတို့၏ ရှုထောင့်အမြင်များမှာ သည်းမခံနိုင်အောင် အကျည်းတန် နေသေးသည်သာမက ဘုရားသခင်အပေါ် ယုံကြည်ခြင်း အကြောင်း ၎င်းတို့၏ ရှုထောင့်အမြင်များကို လူတို့ ပြောကြသည့်အခါ ၎င်းမှာ တကယ်ပင် နားမခံနိုင်စရာ ဖြစ်သည်။ လူအားလုံးသည် သူရဲဘောကြောင်ကြသည်၊ အစွမ်းအစမရှိ၊ စက်ဆုပ်ရွံရှာဖွယ် ဖြစ်ကြသည်သာမက ခိုင်ခံ့ခြင်းလည်း မရှိကြပေ။ ၎င်းတို့သည် အမှောင်စွမ်းအားများကို ရွံရှာခြင်း မရှိကြသကဲ့သို့ အလင်းနှင့် သမ္မာတရားကို ချစ်ခြင်း မရှိကြ၊ ထိုသို့ဖြစ်ရမည့်အစား ၎င်းတို့ကို ထုတ်ပစ်ရန်အတွက် အစွမ်းကုန် လုပ်ဆောင်ကြသည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ အဖြည့်ခံဖြစ်ရန် သင်အဘယ်ကြောင့် လိုလားခြင်းမရှိသနည်း) “စာတန်သည် လူတို့၏ အတွေးများကို ထိန်းချုပ်ရန်အတွက် ကျော်ကြားမှုနှင့် အကျိုးအမြတ်ကို အသုံးပြုပြီး လူတို့အား ဤအရာနှစ်ခုမှလွဲ၍ အခြားမည်သည့်အရာကိုမျှ မတွေးစေရန် လုပ်ဆောင်သည်။ ကျော်ကြားမှုနှင့် အကျိုးအမြတ်အတွက် ရုန်းကန်စေသည်။ ကျော်ကြားမှုနှင့် အကျိုးအမြတ်အတွက် ဒုက္ခခံစေသည်။ ကျော်ကြားမှုနှင့် အကျိုးအမြတ်အတွက် အရှက်ရခြင်းကို သည်းခံပြီး လေးလံသောဝန်ထုပ်ဝန်ပိုးများကို ခံယူစေသည်။ ကျော်ကြားမှုနှင့် အကျိုးအမြတ်အတွက် အရာရာတိုင်းကို စတေးစေသည်။ အကဲဖြတ်ချက်၊ သို့မဟုတ် ဆုံးဖြတ်ချက်တိုင်းကို ကျော်ကြားမှုနှင့် အကျိုးအမြတ်အတွက် ပြုလုပ်စေသည်။ ဤသို့ဖြင့် စာတန်သည် လူတို့အပေါ် မမြင်ရသော အချုပ်အနှောင်များထားရှိသည်။ လူတို့အပေါ်တွင် ဤအချုပ်အနှောင်များရှိသဖြင့် ၎င်းတို့သည် ချိုးဖျက်လွတ်မြောက်ရန် အရည်အချင်း၊ သို့မဟုတ် အစွမ်းသတ္တိလည်းမရှိပေ။ ၎င်းတို့သည် သတိမထားမိဘဲ ကြီးမားသော အခက်အခဲဖြင့် တစ်ဆင့်ချင်း လေးလံစွာ လျှောက်လှမ်းလျက် ဤအချုပ်အနှောင်များကို ထမ်းပိုးထားရသည်။ ဤကျော်ကြားမှုနှင့် အကျိုးအမြတ်အတွက် အလို့ငှာ၊ လူသားမျိုးနွယ်သည် ဘုရားသခင်ထံမှ သွေဖည်၍၊ ကိုယ်တော်အား သစ္စာဖောက်ပြီး၊ တိုး၍ ဆိုးယုတ် လာကြသည်။ ဤနည်းဖြင့် မျိုးဆက်တစ်ခုပြီး တစ်ခုသည် စာတန်၏ ကျော်ကြားမှုနှင့် အကျိုးအမြတ် အကြားတွင် ဖျက်ဆီးခံကြရ၏။” (နှုတ်ကပတ်တော်၊ အတွဲ (၂)၊ ဘုရားသခင်ကို သိကျွမ်းခြင်းနှင့် စပ်လျဉ်း၍၊ အတုမရှိ ဘုရားသခင်ကိုယ်တော်တိုင် (၆)) ဘုရားနှုတ်ကပတ်တော်တွေကို ချင့်ချိန်စဉ်းစားရင်းနဲ့ ကျွန်မအသက်ရှင်နေခဲ့ရတဲ့ နာကျင်မှုတွေဟာ စာတန်ရဲ့ ဖောက်ပြန်ပျက်စီးစေမှုနဲ့ ဒုက္ခပေးမှုတွေကြောင့် ဖြစ်ခဲ့တယ်ဆိုတာကို ကျွန်မနားလည်ခဲ့တယ်။ ငယ်ငယ်ကတည်းက လူ့အဖွဲ့အစည်းရဲ့လွှမ်းမိုးမှုနဲ့ မိသားစုရဲ့သင်ကြားမှုကိုခံခဲ့ရပြီး “ကောင်းကင်နှင့်မြေကြီးတစ်လျှောက်လုံးတွင် ငါသည်သာ ငါ၏အရှင်သခင်ဖြစ်၏” “ဂူတစ်ဂူထဲ၌ ခြင်္သေ့နှစ်ကောင်မအောင်း” နဲ့ “ငန်းတစ်ကောင်သည် ၎င်းပျံသန်းသည့်နေရာတိုင်းတွင် အော်မြည်သကဲ့သို့ လူတစ်ဦးသည်လည်း ရောက်ရှိသည့်နေရာတိုင်းတွင် သူ့အမည်ကို ချန်ထားခဲ့၏” ဆိုတာလို စာတန်ရဲ့အဆိပ်အတောက်တွေနဲ့ အသက်ရှင်ခဲ့ပုံကို ကျွန်မ ဆင်ခြင်သုံးသပ်မိတယ်။ ကျွန်မက အရမ်းကို တစ်ကိုယ်ကောင်းဆန်တယ်၊ စက်ဆုပ်စရာကောင်းတယ်၊ မာနထောင်လွှားပြီး စိတ်ကြီးဝင်ခဲ့တယ်။ တစ်ယောက်ယောက်က ကျွန်မကို ကျော်တက်သွားရင် ဒါမှမဟုတ် ကျွန်မရဲ့ဂုဏ်သတင်းနဲ့ အဆင့်အတန်းကို ခြိမ်းခြောက်လာရင် ကျွန်မ စိတ်မသက်မသာဖြစ်ပြီး မနာလိုဖြစ်တယ်၊ မုန်းတီးလာတယ်၊ အရမ်း မွန်းကျပ်ပြီး မခံမရပ်နိုင်အောင် နာကျင်ခံစားခဲ့ရတယ်။ ကျွန်မနဲ့ ရင်းနှီးပြီး စာပိုတော်တဲ့ အတန်းဖော်တစ်ယောက်ကို ကျွန်မ မှတ်မိတယ်။ တခြားအတန်းဖော်တွေက သူ့ပတ်လည်မှာဝိုင်းပြီး မေးခွန်းတွေမေးနေကြတာကို မြင်တဲ့အခါ ကျွန်မက လျစ်လျူရှုခံထားရသလိုခံစားခဲ့ရတယ်၊ သူ့ကိုမနာလိုဖြစ်ပြီး သူ့ကိုကျော်တက်ချင်ခဲ့တယ်။ နောက်ပိုင်းမှာ ကျွန်မ စာကြိုးစားလည်း သူ့ကိုမမီနိုင်မှန်းသိတော့ သူနဲ့သူငယ်ချင်းမလုပ်တော့ဘဲ ကျွန်မတို့ရဲ့ဆက်ဆံရေးက ပျက်စီးသွားခဲ့တယ်။ အိမ်ထောင်ကျပြီးနောက်မှာ အိမ်နီးနားချင်းတွေက ကျွန်မတို့ထက် ပိုက်ဆံပိုရှာနိုင်ပြီး ပိုကောင်းကောင်းနေနိုင်တာကို မြင်တော့ ကျွန်မမနာလိုဖြစ်ပြီး ပိုက်ဆံပိုရအောင် အသည်းအသန်အလုပ်လုပ်ခဲ့တယ်၊ ဒါပေမဲ့ နောက်ဆုံးမှာတော့ ကျွန်မက ပြိုင်လို့မနိုင်ခဲ့ဘဲ သူတို့နဲ့ မဆက်ဆံချင်တော့ဘူး။ ဘုရားသခင်ကို ယုံကြည်ပြီးနောက်မှာတောင် ကျွန်မက ဒီအဆိပ်အတောက်တွေနဲ့ပဲ ဆက်အသက်ရှင်ခဲ့တယ်။ ယိရှင်းရဲ့ အစွမ်းအစနဲ့ နားလည်နိုင်စွမ်းက ကျွန်မထက်ပိုကောင်းတာကို မြင်တဲ့အခါ ကျွန်မ မနာလိုဖြစ်ပြီး သူ့ကိုကျော်တက်ဖို့ ကြိုးစားခဲ့တယ်။ မကျော်တက်နိုင်တဲ့အခါမှာတော့ မခံမရပ်နိုင်အောင် မသက်မသာဖြစ်ပြီး သူ့ကိုမမြင်ချင်တော့ဘူး၊ ကျွန်မကို ဒီလောက်ညံ့တဲ့ အစွမ်းအစပေးတဲ့အတွက် ဘုရားသခင်ကိုတောင် ညည်းညူခဲ့တယ်၊ ကိုယ့်ရဲ့မကျေနပ်ချက်တွေကို တာဝန်တွေအပေါ်ပုံချပြီး အသင်းတော်အလုပ်မှာ မပါဝင်တော့ဘူး။ ကျွန်မဟာ အကျိုးသင့်အကြောင်းသင့်မရှိဘဲ လူ့သဘာဝ လုံးဝမရှိဘူးဆိုတာကို ကျွန်မမြင်ခဲ့တယ်။ ဂုဏ်သတင်းနဲ့ အဆင့်အတန်းက ကျွန်မကို မခံမရပ်နိုင်တဲ့ ဒုက္ခတွေထဲမှာ ချည်နှောင်ထားခဲ့တယ်၊ ကျွန်မကိုယ်တိုင်ကို နာကျင်စေရုံသာမက တခြားသူတွေကိုလည်း ထိခိုက်စေခဲ့တယ်။ ကျွန်မရဲ့ အသက်ဝင်ရောက်မှုလည်း ထိခိုက်ခဲ့တယ်၊ သမ္မာတရားရရှိဖို့ အခွင့်အရေးအများကြီး ကျွန်မ ဆုံးရှုံးခဲ့ရတယ်။ ကျော်ကြားမှု၊ အကျိုးအမြတ်နဲ့ အဆင့်အတန်းကို လိုက်စားခြင်းဟာ မှန်ကန်တဲ့လမ်းမဟုတ်ဘူးဆိုတာနဲ့ ဒီအရာတွေကို ဆက်လိုက်စားနေရင် ဘုရားသခင်နဲ့ ပိုပိုပြီးဝေးကွာသွားပြီး နောက်ဆုံးမှာ ကိုယ်တော်ရဲ့ ဖယ်ရှားရှင်းလင်းခြင်းကို ခံရမယ်ဆိုတာ ကျွန်မ သဘောပေါက်ခဲ့တယ်။ ဒါကို အသိအမှတ်ပြုမိတော့ ကျွန်မ ပြောင်းလဲလိုစိတ်ဖြစ်လာပြီး ဂုဏ်သတင်းနဲ့ အဆင့်အတန်းကို မလိုက်စားတော့ဘူး။

နောက်ပိုင်းမှာ ဘုရားနှုတ်ကပတ်တော်တွေကို ကျွန်မ ထပ်ဖတ်ခဲ့တယ်။ “လုပ်ငန်းဆောင်တာများသည် မတူပေ။ ကိုယ်တစ်ခုတည်းရှိ၏။ အသီးသီးက မိမိ၏ တာဝန်ကို လုပ်ဆောင်သည်၊ အသီးသီးက မိမိ၏ နေရာတွင်ရှိပြီး အကောင်းဆုံးလုပ်ဆောင်နေပြီး။ မီးပွင့်တစ်ခုစီအတွက် ပြိုးပြိုးပြက်ပြက် အလင်းရောင်တစ်ခု ရှိသည်။ အသက်တာ၌ ရင့်ကျက်မှုကို ရှာဖွေနေကြ၏။ ထိုသို့ဖြင့် ငါသည် စိတ်ကျေနပ်ခြင်း ရှိလိမ့်မည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ အစအဦး၌ ခရစ်တော်၏ မိန့်မြွက်ချက်များ၊ အခန်း (၂၁)) “သင်တို့သည် ဘုရားသခင်၏အမှုအလို့ငှာ၊ အသင်းတော်၏ အကျိုးအတွက်နှင့် သင်တို့၏ ညီအစ်ကို မောင်နှမများကို ရှေ့သို့ လှုံ့ဆော်ပေးရန်အလို့ငှာ သဟဇာတကျသော ပူးပေါင်းဆောင်ရွက်မှုကို ရယူဖန်တီးရမည်။ သင်တို့သည် ဘုရားသခင်၏ ရည်ရွယ်ချက်များကို အလေးထားမှု ပြသရန်အလို့ငှာ တစ်ဦးက နောက်တစ်ဦးကို ဖြည့်ဆည်းပေး၍ ပိုမိုကောင်းမွန်သော အလုပ်၏အကျိုးရလဒ်သို့ ရောက်ရှိကာ အချင်းချင်း ညှိနှိုင်းလုပ်ဆောင်သင့်သည်။ ဤသည်မှာ မှန်ကန်သော ပူးပေါင်းဆောင်ရွက်ခြင်း ဖြစ်ပြီး ယင်း၌ ပါဝင်သောသူများသာ စစ်မှန်သောဝင်ရောက်မှုကို ရရှိလိမ့်မည်။ ပူးပေါင်း ဆောင်ရွက်ရာတွင်၊ သင်ပြောသော စကားအချို့မှာ မသင့်လျော်နိုင်သော်လည်း ၎င်းမှာ အရေးမကြီးပေ။ ယင်းကို နောက်မှ မိတ်သဟာယပြုပြီး ယင်းအပေါ် ရှင်းလင်းသော နားလည်မှု ရယူလော့။ ယင်းကို လျစ်လျူမရှုနှင့်။ ဤသို့သော မိတ်သဟာယမျိုးနောက်တွင် ညီအစ်ကို သို့မဟုတ် မောင်နှမများ၏ ပျော့ကွက်များကို သင်ထေမိစေနိုင်မည်။ အလုပ်ထဲတွင် ဤကဲ့သို့ ပို၍နက်နဲစွာ ရွေ့လျားသွားခြင်း အားဖြင့်သာ ပိုမိုကောင်းမွန်သော ရလဒ်များကို ရရှိနိုင်မည်။ ဘုရားသခင်ကို အစေခံသောသူများအဖြစ် သင်တို့တစ်ဦးစီသည် မိမိအကျိုးကိုသာလျှင် ထည့်တွက်မည့်အစား၊ သင်ပြုသော အရာတိုင်းတွင် အသင်းတော်၏အကျိုးကို ကာကွယ်နိုင်ရမည်။ အချင်းချင်း အားလျော့စေလျက် တစ်ဦးတည်း လုပ်ဆောင်နေသည်မှာ လက်ခံနိုင်စရာမရှိပေ။ ထိုသို့ပြုမူသော လူများမှာ ဘုရားသခင်ကို အစေခံရန် မသင့်တော်ချေ။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ဣသရေလအမျိုးသားများ အစေခံခဲ့သကဲ့သို့ အစေခံလော့) ဘုရားနှုတ်ကပတ်တော်တွေကို ဖတ်ပြီးနောက်မှာ ဘုရားသခင်က လူတစ်ယောက်ချင်းစီကို မတူညီတဲ့ အစွမ်းအစတွေပေးထားပြီး သူတို့အပေါ် မတူညီတဲ့ တောင်းဆိုချက်တွေရှိတယ်ဆိုတာကို ကျွန်မနားလည်ခဲ့တယ်။ လူတစ်ယောက်ရဲ့ အစွမ်းအစက ကောင်းသည်ဖြစ်စေ၊ ဆိုးသည်ဖြစ်စေ၊ သူတို့က ကိုယ့်တာဝန်တွေကို မှန်ကန်တဲ့စိတ်ရည်ရွယ်ချက်နဲ့ ထမ်းဆောင်တယ်၊ သမ္မာတရားကို ရှာဖွေတယ်၊ စည်းမျဉ်းတွေအတိုင်း လုပ်ဆောင်တယ်၊ ပြီးတော့ အကောင်းဆုံးကြိုးစားနေသရွေ့ ဘုရားသခင်က အသိအမှတ်ပြုမှာပဲ။ ဘုရားသခင်က ကျွန်မကို ဒီလိုအစွမ်းအစပေးထားတာဟာ ကိုယ်တော့်ရဲ့ ကြိုတင်သတ်မှတ်ခြင်းနဲ့ အချုပ်အခြာအာဏာပဲ၊ ဒါကြောင့် ကျွန်မက ကျိုးနွံနာခံရမယ်၊ ကျွန်မတတ်နိုင်သလောက် အကောင်းဆုံးလုပ်ဆောင်ပြီး ကိုယ့်တာဝန်တွေကို ကောင်းကောင်းထမ်းဆောင်ရမယ်။ ကျွန်မက ဘုရားကိုယုံကြည်တာ မကြာသေးလို့ အသက်ဝင်ရောက်မှုက နည်းပါးတဲ့အတွက် ကိုယ့်ဘာသာကိုယ်ဆို အလုပ်ကို ကောင်းကောင်းမလုပ်နိုင်ဘူးဆိုတာကို ကျွန်မ စဉ်းစားမိတယ်။ ယိရှင်းရဲ့ သမ္မာတရားမိတ်သဟာယက ပိုရှင်းလင်းတယ်၊ သူ့ရဲ့အားသာချက်တွေက ကျွန်မရဲ့အားနည်းချက်တွေကို ဖြည့်ဆည်းပေးတယ်။ ပူးပေါင်းလုပ်ဆောင်ခြင်းက ကျွန်မတို့ကို အလုပ်ကို ကောင်းကောင်း လုပ်နိုင်စေခဲ့တယ်၊ ဒါက ကောင်းတဲ့အရာတစ်ခု မဟုတ်ဘူးလား။ ကျွန်မက ကိုယ့်ရဲ့မနာလိုစိတ်ကို ဘေးဖယ်ထားပြီး ညီအစ်မနဲ့ ကောင်းကောင်းပူးပေါင်းဆောင်ရွက်ရမယ်၊ နားမလည်တဲ့အရာတွေကို သူ့ကိုပိုမေးရမယ်၊ ဒါမှ ကျွန်မလည်း မြန်မြန်တိုးတက်နိုင်မှာ။ ဒါကို သဘောပေါက်သွားတော့ ကျွန်မက ကိုယ့်ရဲ့ညံ့ဖျင်းတဲ့ အစွမ်းအစအတွက် မညည်းညူတော့ဘဲ ကျိုးနွံနာခံလိုစိတ်ဖြစ်လာပြီး ကိုယ့်အပိုင်းကို လုပ်ဆောင်ဖို့ ဆန္ဒရှိလာတယ်။ မကြာခင်မှာပဲ နောက်ထပ်စုဝေးပွဲကျင်းပဖို့ အချိန်ရောက်လာတယ်၊ ကျွန်မက ယိရှင်းကို ကျွန်မထုတ်ဖော်ခဲ့တဲ့ ဖောက်ပြန်ပျက်စီးမှုတွေကို ဖွင့်ဟပြောပြပြီး သူ့ကိုတောင်းပန်ခဲ့တယ်။ ယိရှင်းကလည်း ဖွင့်ဟပြီး ကျွန်မနဲ့အတူ မိတ်သဟာယပြုပေးခဲ့တယ်၊ ပြီးတော့ ဒီစုဝေးပွဲကနေ ကျွန်မရဲ့ နှလုံးသားထဲမှာ ကြီးမားတဲ့ လွတ်မြောက်မှုကို ခံစားခဲ့ရတယ်။ ဘုရားနှုတ်ကပတ်တော်တွေရဲ့ ဉာဏ်အလင်းရခြင်းနဲ့ လမ်းပြမှုကြောင့်သာ ကျွန်မရဲ့ဖောက်ပြန်ပျက်စီးတဲ့ စိတ်သဘောထားအပေါ် နားလည်မှုတချို့နဲ့ ပြောင်းလဲမှုတချို့ ရရှိခဲ့တာပါ။ ဘုရားသခင်ရဲ့ ကယ်တင်ခြင်းအတွက် ကျေးဇူးတင်ပါတယ်။


၁၅။ ကျောင်းဆရာမတစ်ဦး၏ ရွေးချယ်မှု

အနောက်ဘက်မှာ နေဝင်သွားတာနဲ့ ညနေစောင်းချိန်မှာ၊ တံခါးလက်ကိုင်ဖုမှာ အဝတ်ဖြူတစ်ခု ချည်ထားတဲ့ စိုက်ပျိုးမွေးမြူရေးအိမ်ငယ်လေး တစ်အိမ်ရဲ့ တံခါးက ပွင့်နေတယ်။ ကျန်နေတဲ့ နေရောင်ခြည်က ဆေးမဆိုးထားတဲ့ အုပ်အနီရောင် ဝင်းထရံပေါ်ကို ယိုဖိတ်သွားတယ်။

ခန်းမအလယ်မှာ အခေါင်းတစ်ခု ရှိတယ်။ အခေါင်းရှေ့မှာ ခုနစ်နှစ်အရွယ် မိန်းကလေးတစ်ယောက်၊ ကိုးနှစ်အရွယ် ကောင်လေးတစ်ယောက်နဲ့ အသက်သုံးဆယ်အရွယ် အမျိုးသမီး ကျေးလက်တောသူတစ်ယောက်က ဒူးထောက်နေကြတယ်။

“အမေ၊ သမီးတို့မိသားစုမှာ အကြောင်းထူးတစ်ခု ရှိခဲ့တာလေ။ ဘာလို့ ဆွေမျိုးတစ်ယောက်မှ လာမကူညီကြတာလဲ” မိန်းမငယ်ရဲ့ နူးညံ့သိမ်မွေ့တဲ့အသံက အိမ်ထဲက တိတ်ဆိတ်မှုကို အဆုံးသတ်လိုက်တယ်။

“သမီးအဖေ မရှိတော့တဲ့နောက်မှာ၊ အမေတို့ပဲ ရှိမယ်၊ အမေနဲ့ သားတို့ သမီးတို့ပဲ အချင်းချင်း အားကိုးရမှာ။ သမီးအဖေရဲ့ ရောဂါကြောင့် အမေတို့ရဲ့ စုငွေအားလုံး ကုန်သွားပြီ။ အမေတို့အမျိုးတွေက အမေတို့ကို ဆင်းရဲလို့ အဖက်မလုပ်ကြဘူး။ အထင်သေးကြတယ်။ အခုကစပြီး၊ သမီးတို့နှစ်ယောက် အလုပ်ကြိုးစားရမယ်နော်။ တခြားလူတွေ သမီးတို့ကို အထင်မသေးစေနဲ့။ သမီးတို့နှစ်ယောက်လုံး အလားအလာရှိတဲ့ အနာဂတ်တစ်ခု ရှိနိုင်မယ်၊ ကိုယ့်ကိုယ်ကိုယ် တစ်ခုခု ဖြစ်အောင်လုပ်ပြီး၊ အမေတို့ကံကြမ္မာကို ပြောင်းလဲနိုင်မယ်လို့ အမေမျှော်လင့်တယ်။” မိခင်က သူ့မျက်ရည်တွေကို သုတ်လိုက်တယ်။ သူ့မျက်လုံးတွေက စိတ်ပိုင်းဖြတ်ချက်တွေနဲ့ ပြည့်နေတယ်။ ငယ်ရွယ်တဲ့ ကလေးနှစ်ယောက်ကို ကြည့်ပြီး သူက လေးလေးနက်နက် ပြောတယ်။

ဒီအသက် ခုနှစ်နှစ်အရွယ် မိန်းကလေးက အန်းရန်ဖြစ်ပါတယ်။

ဒီကလေးဘဝ ဖြစ်ရပ်က အန်းရန်ရဲ့ စိတ်နှလုံးထဲမှာ နက်နက်ရှိုင်းရှိုင်း စွဲထင်နေခဲ့တယ်။ ငယ်တဲ့အရွယ်ကစပြီး၊ အန်းရန်က သူ လုံ့လဝီရိယရှိရမယ်၊ ထူးချွန်ဖို့အတွက် ကြိုးစားပြီး တခြားလူတွေရဲ့ လေးစားအားကျတာကို ရဖို့က သူ့ဘဝရဲ့ ရည်မှန်းချက်ဖြစ်ခဲ့တယ်။ အန်းရန်က အထူးသဖြင့် ကျောင်းမှာ စာကြိုးစားတယ်။ ကြိုးကြိုးစားစား စာလုပ်မှ သူ့မှာ အလားအလာကောင်းတဲ့ အနာဂတ်ရှိနိုင်မယ်လို့ ယုံကြည်ပြီးတော့ပေါ့။ အခြေခံပညာကျောင်းတက်တဲ့ အချိန်မှာ၊ အန်းရန်က သူ့အတန်းထဲမှာ အမြဲလိုလို ထိပ်ဆုံးသုံးယောက်ထဲ ပါတယ်။

ဆယ့်သုံးနှစ်ရောက်တော့၊ အန်းရန်က အလယ်တန်းကို ရောက်တယ်။ အဲဒီအချိန်မှာ အိမ်နီးချင်းတစ်ယောက်က သူ့အမေကို အနန္တတန်ခိုးရှင် ဘုရားသခင်ရဲ့ နောက်ဆုံးသောကာလ ဧဝံဂေလိကို ဝေမျှတယ်။ အဲဒီနေ့မှာ အန်းရန်က ဘုရားရဲ့ ကနဦး ဖန်ဆင်းခြင်းအကြောင်း ဗီဒီယိုကို သူ့အမေနဲ့ လိုက်ကြည့်ပေးခဲ့တယ်။ အဲဒီနေ့ကစပြီး၊ လူသားတွေကို ဘုရားဖန်ဆင်းခဲ့မှန်း၊ လူသားမျိုးနွယ်အားလုံးကို လမ်းပြဂရုစိုက်နေပြီး ကောင်းကင်နဲ့ မြေကြီး အရာခပ်သိမ်းအလယ်မှာ အစိုးရတဲ့အရှင်တစ်ပါးရှိမှန်း သိခဲ့ရတယ်။ စိတ်ထဲမှာ နွေးထွေးမှုကို အန်းရန် ခံစားခဲ့ရတယ်။ ဘုရားက အရမ်းကောင်းမြတ်ပါတယ်။

အသက်ဆယ့်ငါးနှစ်မှာ၊ ကျောင်းတက်ဖို့ ငွေမရှိလို့၊ အန်းရန် ကျောင်းမထွက်ချင်ဘဲ ထွက်ခဲ့ရပြီး အလုပ်လုပ်ခဲ့ရတယ်။ ဘုရားကို ယုံကြည်တာ ကောင်းမှန်း အန်းရန်သိပေမဲ့၊ သူ ငယ်သေးတယ်၊ ပြီးတော့ သူ့အနာဂတ်က ရှေ့မှာ အများကြီးကျန်သေးတယ်လို့ ခံစားခဲ့ရတယ်။ အောင်မြင်မှုတွေမရှိဘဲ သာမန်ဘဝနဲ့ သူ အသက်မရှင်ချင်ခဲ့ဘူး။ အဲဒါဆို ဘယ်သူက သူ့ကို လေးစားတော့မလဲပေါ့။ ဒါကြောင့် အလုပ်ကြိုးစားပြီး ငွေရှာဖို့၊ သင့်တော်ပြီး သိက္ခာရှိတဲ့ အလုပ်တစ်ခု ရှာဖို့ ဆုံးဖြတ်ခဲ့တယ်။ သူ့ကိုယ်သူ အခြေခိုင်အောင်လုပ်နိုင်သရွေ့၊ တခြားလူတွေရှေ့မှာ သူ တင့်တင့်တယ်တယ် နေနိုင်မယ်၊ ပြီးတော့ အထင်သေးခံရတော့မှာ မဟုတ်ဘူးလေ။ အန်းရန်ရဲ့ စိတ်ထဲမှာ သူ့ကိုယ်သူ တစ်ခုခု ဖြစ်အောင် ဘယ်လို အမြန်လုပ်ရမယ်ဆိုတဲ့ အတွေးတွေနဲ့ ပြည့်နေခဲ့တယ်။ ဒါကြောင့် သူအားတဲ့အချိန်မှာ စုဝေးပွဲတွေကို ရံဖန်ရံခါပဲ တက်နိုင်ခဲ့တယ်။

အန်းရန် ဆယ့်ခုနစ်နှစ်ရှိတဲ့အချိန် တစ်ညနေမှာ၊ လေထဲက စွဲကျန်နေတဲ့ အပူဒဏ်က ပျောက်ပြယ်မသွားသေးဘူး။ ကလစ်။ တဒ်။ တံခါးဖွင့်သံ၊ ပိတ်သံတွေက မြန်ဆန်သွက်လက်ပြီး အလျင်စလိုဖြစ်တဲ့ ခြေလှမ်းတွေက နောက်ကလိုက်လာကြတယ်။ သူ့ ဝမ်းကွဲအစ်ကို ပြန်လာပြီ။

“ဘာဖြစ်တာလဲ။ အရေးပေါ် တစ်ခုခု ရှိလို့လား။” အန်းရန်က မေးလိုက်တယ်။

“နင့်အတွက် ငါ့မှာ သတင်းကောင်းရှိတယ်။ ငါတို့ကျောင်းက ဆရာ၊ ဆရာမသစ်တွေကို အလောတကြီး စုဆောင်းနေတာ။ ငါ နင့်ကို ကျောင်းအုပ်ကြီးဆီ မိတ်ဆက်ပေးခဲ့တယ်။ နင့်ကို အလုပ်ခန့်ရင် ဒီအလုပ်က သိက္ခာရှိပြီး လစာလည်း ကောင်းတယ်။” ဒီသတင်းကို ကြားတော့၊ အန်းရန်က ချက်ချင်း စိတ်လှုပ်ရှားသွားတယ်။ ကလေးဘဝကတည်းက တစ်နေ့နေ့မှာ သူ့ကိုယ်သူ ထူးချွန်ပြီး အခြေခိုင်အောင်လုပ်ဖို့ မျှော်လင့်ခဲ့တာလေ။ အခု ကျောင်းဆရာမဖြစ်လာဖို့ သူ့အတွက် သိပ်ကောင်းတဲ့ အခွင့်အရေးရှိနေတယ်။ အဲဒါက သိက္ခာရှိတဲ့ အလုပ်အကိုင်တစ်ခုလို့ ယူဆထားတာ။ ကျောင်းတွေမှာ အလုပ်လုပ်နိုင်သူတွေက ကောလိပ်ဘွဲ့ရတွေ အနည်းဆုံးတော့ တွဲဖက်ဘွဲ့တစ်ခု ရှိကြသူတွေဆိုတာ သူသိတယ်။ သူ့ဝမ်းကွဲရဲ့ အကူအညီမပါရင်၊ သူ ဘယ်လိုလုပ်ပြီး ကျောင်းမှာ အလုပ်လုပ်ခွင့်ရှိနိုင်မှာလဲ။ နောက်ပိုင်းမှာ၊ သင်ကြားရေး အရည်အချင်းရဖို့ စာမေးပွဲဖြေပြီး တရားဝင် ကျောင်းဆရာမတစ်ယောက် ဖြစ်လာနိုင်မယ်။ အဲဒါဆိုရင် ကျော်ကြားမှုကိုရော အကျိုးအမြတ်ကိုပါ သူ ရနိုင်မှာ မဟုတ်လား။ အဲဒီနေ့ရောက်လာတဲ့အခါ၊ ဘယ်သူကမှ သူ့ကို ထပ်ပြီး အထင်သေးမှာ မဟုတ်ဘူး။ ဒါကို တွေးရင်းနဲ့ သူ မတုံ့ဆိုင်းဘဲ လက်ခံသဘောတူခဲ့တယ်။

သူ့ဝမ်းကွဲအစ်ကိုရဲ့ အိမ်ကနေ လမ်းလျှောက်ထွက်လာရင်းနဲ့၊ အန်းရန်ရဲ့ စိတ်က အပြင်းအထန် စလှုပ်ရှားလာတယ်။ အနာဂတ်မှာ၊ ကိုယ်ပိုင်ကျောင်းမှာ အလုပ်လုပ်တာက နှစ်ပတ်တစ်ခါဘဲ အားပြီးတော့ စုဝေးပွဲတွေကို သူ သေချာပေါက် တက်နိုင်မှာ မဟုတ်တဲ့သဘောပဲ။ ဘုရားရဲ့ အမှုတော်က မကြာခင် အဆုံးသတ်တော့မယ်။ သူ့အလုပ်က စုဝေးပွဲတွေ သူတက်တာကို ထိခိုက်ရင်၊ အဲဒါက သူ့ဘဝကို ထိခိုက်နစ်နာစေမှာပဲ။ ဒါပေမဲ့ ဒါက ထူးချွန်ဖို့ သူ အမြဲ အိမ်မက်မက်ခဲ့တဲ့ အခွင့်အရေးလေ။ အန်းရန်က လက်မလွတ်ချင်ခဲ့ဘူး။ အများကြီး တွေးပြီးတဲ့နောက်မှာ၊ အဲဒီလုပ်ကိုပဲ အန်းရန် ရွေးခဲ့တယ်။ ဘုရားနှုတ်ကပတ်တော်တွေကို ပိုဖတ်ပြီး၊ သူ အလုပ်အားတဲ့ရက်တွေမှာ စုဝေးပွဲတွေ တက်သရွေ့၊ အဆင်ပြေမှာပါလို့ ပြောပြီးတော့ ကိုယ့်ကိုယ်ကိုယ် နှစ်သိမ့်လိုက်တယ်။ အဲဒါက သိပ်အများကြီး သက်ရောက်မှု ရှိမှာမဟုတ်ပါဘူးပေါ့။

နွေရာသီ အားလပ်ရက် နီးလာတဲ့အချိန်မှာ၊ အန်းရန်က အလုပ်ကို အောင်အောင်မြင်မြင် ရသွားခဲ့ပြီး၊ သူ ဆန္ဒရှိခဲ့တဲ့အတိုင်းပဲ မူလတန်းကျောင်း ဆရာမတစ်ယောက် ဖြစ်လာခဲ့တယ်။ သူ့အိမ်မက်တွေကို အကောင်အထည်ဖော်ဖို့ လမ်းကြောင်းကို နောက်ဆုံးမှာ အန်းရန် တွေ့သွားပြီး အရမ်း စိတ်လှုပ်ရှားခဲ့တယ်။ ဒီအလုပ်ကို ၁၁၀ ရာခိုင်နှုန်း အားထုတ်ခဲ့တယ်။

ဆောင်းဦးရာသီအစောပိုင်းမှာ ကျောင်းက ကျောင်းသား အသစ်တစ်သုတ်ကို ကြိုဆိုလက်ခံခဲ့တယ်။ ကျောင်းဝင်းက ပျော်စရာ စကားသံတွေ၊ ရယ်မောမှုသံတွေနဲ့ ပြည့်သွားတယ်။ အန်းရန်က မျက်ခုံးတွေ တွန့်ပြီးတော့ လက်ထဲက သင်ခန်းစာစာအုပ် တစ်ပုံတစ်ခေါင်းနဲ့ စာသင်ကြားရေး အဆောက်အအုံဆီကို ခပ်သွက်သွက် လျှောက်သွားတယ်။ သူ့ဘာသာ တွေးမိတယ်။ “ဒီကျောင်းမှာ အတန်းတွေကြား ပြိုင်ဆိုင်မှုက တော်တော်ကို ပြင်းထန်တယ်။ ဆရာ၊ ဆရာမတိုင်းရဲ့ အတန်း စာမေးပွဲအမှတ်တွေက ခေါင်းဆောင်တွေနဲ့ ဒါရိုက်တာတွေကြားမှာ အဓိက ဆွေးနွေးတဲ့အရာဖြစ်လာတယ်။ ငါ့မှာ ဘာသင်ကြားရေး အတွေ့အကြုံမှ မရှိဘူး။ ကျောင်းကို စဝင်တုန်းက၊ ငါ သင်ခဲ့တဲ့ အတန်းက အဆင့်မှာ အနိမ့်ဆုံး အမှတ်တွေ ရကြတယ်။ ငါ့အတန်းတွေကို တခြားအတန်းတွေနဲ့ မီချင်ရင် အချိန်နဲ့ အားထုတ်မှုကို ပိုရင်းနှီးမှ ဖြစ်မယ်” ပေါ့။ အန်းရန်က စိတ်ပိုင်းဖြတ်လိုက်တယ်။ “သူတို့ရဲ့ စာမေးပွဲအမှတ်တွေကို တိုးတက်အောင် ငါ လုပ်ပြီး၊ ကျောင်းသားမိဘတွေ ချီးမွမ်းရတဲ့ ထူးချွန်တဲ့ ဆရာမတစ်ယောက် ဖြစ်လာရမယ်”လို့ပေါ့။ ဒါကို တွေးမိတော့၊ အန်းရန်က ပင့်သက်မရှိုက်ဘဲ မနေနိုင်ခဲ့ဘူး။ ဒါက ကြီးမားတဲ့ ဖိအားတစ်ခုပဲလေ။

အဲဒီနောက်မှာ၊ အန်းရန်က သံပတ်ပေးထားတဲ့ နာရီလိုပဲ။ ခဏလေးတောင် လုံးဝ မနားရဲဘူး။ အချိန်ပို အလုပ်လုပ်ပြီး ညနက်တဲ့ထိနေတာက ပုံမှန်ဖြစ်လာတယ်။ စာတွေကို ပြင်ပေးတာ၊ ရုန်းကန်နေရတဲ့ ကျောင်းသားတွေကို သူတို့အမှတ်တွေ တိုးတက်အောင်လို့ သင်ပေးတာတွေ လုပ်တယ်။ လအတော်များများ ကြာပြီးတဲ့နောက်မှာ၊ အန်းရန်သင်ပေးတဲ့ အတန်းက နောက်ဆုံးကနေ ပထမနဲ့ ဒုတိယနေရာကို ရောက်လာတယ်။ ဒါနဲ့ မိဘတွေက ချီးမွမ်းကြပြီး ခေါင်းဆောင်တွေက လေးစားကြတယ်။ အဲဒါက အန်းရန်ရဲ့ မာနကို အရမ်းကျေနပ်အားရစေခဲ့တယ်။ သူက ဘဝင်ခိုက်နေခဲ့တယ်၊ ခေါင်းမော့ လမ်းလျှောက်ပြီး၊ သူ့ရွာက လူတွေနဲ့တွေ့တဲ့အခါ ဂုဏ်ယူမိတယ်။ သူ့ရဲ့ ဆင်းရဲဒုက္ခအားလုံးက ဘယ်လောက်ပဲ ခက်ခဲပြီး ပင်ပန်းစရာဖြစ်ပါစေ တန်တယ်လို့ ယုံကြည်ခဲ့တယ်။

ဒါပေမဲ့ အဆင်ချောတဲ့ အပြင်ပန်းအောက်မှာ၊ သူခါးစီးခံနေခဲ့ရတဲ့ ခါးသီးမှုနဲ့ ဆင်းရဲဒုက္ခကို သူပဲ သိတယ်။

“ငါနင့်ကို အကြိမ်အများကြီး ပြောပြီးပြီ၊ သိပ်အလုပ်မများတဲ့ အလုပ်တစ်ခုကို နင် ပြောင်းလို့မရဘူးလား။ နင့်ကိုယ်နင် ကြည့်အုံး၊ တစ်နှစ်ခွဲအတွင်းမှာပဲ ဆယ့်နှစ်ပေါင်ကျော် ကျသွားတယ်။ အမြဲ ဆေးစားပြီး ဆေးထိုးနေရတယ်။ နင့်ကိုယ်နင် ပင်ပန်းအောင် လုပ်နေတာပဲ။ နင့်ကိုယ်နင် အသေသတ်ဖို့ ကြိုးစားနေတာလား။ စုဝေးပွဲတွေကိုတောင် နင်မတက်နိုင်ရင် ဘုရားကို နင် ဘယ်လို ယုံကြည်လို့ရမှာလဲ။ ဒီလိုနဲ့ သမ္မာတရားကို နားလည်ပြီး နင် ကယ်တင်ခံရဦးမှာလား။” အန်းရန်ရဲ့ အမေက သနားတဲ့ အကြည့်တွေနဲ့ အန်းရန်ကို အိပ်ရာဘေးမှာထိုင်ပြီး ဆူနေတယ်။

“အမေ၊ ဒီအလုပ်က အရမ်းအလုပ်များပြီး စုဝေးပွဲတွေအတွက် အချိန်မရှိတာကို သမီးသိပါတယ်၊ ဒါပေမဲ့...” ပြောလို့မပြီးနိုင်ခင်မှာပဲ၊ အန်းရန်ရဲ့ လည်ချောင်း နာလာတယ်။

သူ့အမေက လှည့်ပြီး အန်းရန်ကို ရေတစ်ခွက် ပေးတယ်။ သူ့အမေထွက်သွားပြီးတဲ့နောက်မှာ၊ ပြီးခဲ့တဲ့နှစ်ကို အန်းရန် ပြန်စဉ်းစားတယ်။ လုပ်ဖော်ကိုင်ဖက်တွေကြားက ထင်သာမြင်သာရှိတဲ့ ပြိုင်ဆိုင်မှုနဲ့ ဖုံးကွယ်ထားတဲ့ အခက်အခဲတွေ၊ မကြာခဏ ညနှက်ခဲ့ရတာတွေနဲ့ အလုပ်ဖိအားတွေက အန်းရန်ကို အိပ်မပျော်တဲ့ရောဂါ ခံစားစေခဲ့တယ်။ အိပ်လို့ရတဲ့အချိန်မှာတောင် အိပ်မက်ဆိုးတွေက ခဏခဏ ဒုက္ခပေးတယ်။ သူ့ရဲ့ ခုခံအားစနစ်က တကယ်ကို အားနည်းပြီး၊ နေ့တိုင်းနီးပါး ဆေးသောက်နေခဲ့ရတယ်။ နေ့တိုင်း အရမ်းများတဲ့ အလုပ်ဝန်တွေကြောင့် အန်းရန်မှာ ဘုရားရှေ့လာဖို့ အချိန်၊ အားအင်မရှိတော့ဘူး။ လုံးဝ မရပ်မနား အလုပ်လုပ်နေတဲ့ စက်တစ်ခုလို သူ ခံစားခဲ့ရတယ်။ အလုပ်ကလွဲလို့ ဘာမှ မသိတော့တဲ့ထိနီးပါးပဲ။ တစ်ခါတလေ သူတွေးမိတယ်၊ “ငါ အလုပ် ပြောင်းသင့်လား။ ဒီလို ဆက်လုပ်နေတာက ငါ့ရဲ့ အသက်ဝင်ရောက်မှုကို တကယ် ထိခိုက်နေတာ။ ဒါပေမဲ့ ငါ အလုပ်ထွက်လိုက်ရင်၊ ထင်ပေါ်ဖို့ တစ်သက်လုံး ငါ မက်လာခဲ့တဲ့ အိမ်မက်က လုံးဝ ပြိုကွဲသွားမှာ မဟုတ်လား။ ဒီလောက်ကောင်းတဲ့ အခွင့်အရေးကို ငါ ထပ်ကြုံရပါ့မလား။” ဆွေမျိုးတွေနဲ့ မိတ်ဆွတွေဆီက လေးစားအားကျတဲ့ အကြည့်တွေ ပြီးတော့ ကျောင်းသား မိဘတွေနဲ့ ကျောင်းခေါင်းဆောင်တွေဆီက ချီးမွမ်းသံတွေ၊ ဒါတွေအားလုံးက အန်းရန် တောင့်တခဲ့တဲ့အရာလေ။ “‘လူတွေက သူတို့ဂုဏ်သိက္ခာအတွက် တိုက်ခိုက်ရဲတဲ့ သတ္တိ ရှိရမယ်’ဆိုတဲ့ ဆိုရိုးစကားလိုပေါ့။ လူတွေက ကိုယ့်ကိုယ်ကိုယ် သက်သေပြပြီး လေးစားမှုရဖို့ အသက်ရှင်ကြတာ မဟုတ်လား။ ကိုယ့်ဘဝတစ်လျှောက်လုံး သာမန်ပဲ ဖြစ်နေရင် အသက်ရှင်တာ ဘာအဓိပ္ပာယ်ရှိလို့လဲ”လို့ သူတွေးမိတယ်။ အန်းရန် ထလိုက်ပြီး သူ့စားပွဲဆီ ပြန်သွားတယ်။ သူ့ရဲ့ သင်ခန်းစာ အစီအစဉ်ကို ဆက်လုပ်ဖို့ ဘောပင်ကို ကောက်ကိုင်လိုက်တယ်။ သူ့စိတ်ကို သူ ပိုင်းဖြတ်လိုက်ပြီ။ ဒီအလုပ်ကို သူ မစွန့်လွှတ်နိုင်ဘူး။ ဘုရားနှုတ်ကပတ်တော်တွေကို စားသောက်ဖို့နဲ့ စုဝေးပွဲတွေ ပိုတက်ဖို့ အလုပ်အားရက်တွေကို သူ ကောင်းကောင်း အသုံးချသရွေ့၊ ပြောင်းလဲမှာ မဟုတ်ပါဘူးပေါ့။

၂၀၁၁ ခုနှစ် နွေဦးပွဲတော်အတွင်းမှာ၊ သူ့အမေနဲ့ အိမ်သန့်ရှင်းရေး လုပ်နေတုန်း၊ အန်းရန်က သူ့ညာလက်ကို မမြှောက်နိုင်တော့တာကို သိလိုက်ရပြီး ခေါင်းကိုလည်း မငုံ့ရဲတော့ဘူး။ ခေါင်းငုံ့ဖို့ ကြိုးစားတဲ့အခါ ဂျွတ်ခနဲ မြည်သံတစ်ခုကို ကြားလိုက်ရတယ်။ အန်းရန် ကြောက်လန့်သွားပြီး ဘာလုပ်ရမှန်းမသိ ဖြစ်သွားတယ်။

“ခင်ဗျားမှာ လက်မောင်းကပ်ရောဂါနဲ့ လည်ပင်းအရိုးကျီးပေါင်း ရှိနေတယ်။ နှစ်မျိုးလုံးက အလုပ်ကြောင့်ဖြစ်တဲ့ ရောဂါတွေပဲ။ ကုသတာကို စောစော မလုပ်ရင် ကုလို့မရအောင် ဖြစ်လာနိုင်တယ်။ ခင်ဗျားရဲ့ ခန္ဓာကိုယ်က တကယ်ကို မကောင်းတဲ့ အခြေအနေမှာ ရှိနေတယ်။ ကုသတာကို ချက်ချင်း စလုပ်ဖို့ လိုတယ်။” ဆေးခန်းမှာ ဆရာဝန်က အန်းရန်ကို လေးလေးနက်နက် အကြံပေးတယ်။

ဆရာဝန်ရဲ့ စကားတွေကို ကြားပြီးတော့ အန်းရန်က တကယ် ကြောက်သွားတယ်။ “ငါ ဆယ့်ကိုးနှစ်ပဲ ရှိသေးတာ။ ငါ့ဘဝက စရုံပဲရှိသေးပြီး၊ ဖြည့်ဆည်းရမဲ့ အိမ်မက်တွေ အများကြီး ရှိသေးတယ်။ ငါ့ရဲ့ လက်မောင်းကပ်ရောဂါနဲ့ လည်ပင်းအရိုးကျီးပေါင်းက ပိုဆိုးလာရင်၊ လာမဲ့ ရက်တွေကို ငါ ဘယ်လို ဖြတ်သန်းရမှာလဲ။ စာသင်ခန်းကို ပုံမှန်အတိုင်း သွားပြီး ငါ အလုပ်လုပ်နိုင်ပါဦးမလား။” အောင်မြင်ဖို့ သူ့အိမ်မက်တွေ ပြိုကွဲသွားမှာကို တွေးကြည့်ရုံနဲ့ အန်းရန်က တကယ်ကို မလိုချင်ခဲ့သလို မညည်းညူဘဲ မနေနိုင်ခဲ့ဘူး။ “ဘာလို့ ငါ့ဘဝက အရမ်း ခါးသီးရတာလဲ။ ငါ့ဆန္ဒတွေကို ဘာလို့ အကောင်အထည်ဖော်လို့ မရတာလဲ။ ငါ့ဘဝတစ်လျှောက်လုံး အထင်သေးခံရဖို့ပဲ ကံပါလာတာလား။” သူ မငိုဘဲမနေနိုင်ဘူး။

ကောင်းကင်က နှင်းကျတော့မလိုမျိုး မိုးမှောင်ကျနေတယ်။ အေးမြတဲ့လေက လေချွန်သံပေးနေတယ်။ ရေခဲတိုက်ထဲ ကျသွားရသလိုမျိုး လူတွေကို အေးစိမ့်သွားစေတယ်။

အန်းရန်က သူ့အိပ်ရာပေါ် ကွေးနေပြီး သူ့မျက်နှာမှာ စိတ်ဓာတ်ကျတာတွေနဲ့ ပြည့်နေတယ်။ သူ့မှာ အနာဂတ်မရှိသလိုမျိုး ခံစားရပြီး၊ လုပ်သမျှမှာ စိတ်ထက်သန်မှု မရှိဖြစ်နေတယ်။ သူနာကျင်နေရတဲ့အချိန်မှာ ဆုတောင်းရင်းနဲ့ပဲ ဘုရားရှေ့ကို သူလာနိုင်ခဲ့တယ်။ “အို ဘုရားသခင်၊ အရမ်းဆိုးတဲ့ ရောဂါတစ်ခုကို ကျွန်မ ရုတ်တရက်ရပြီး ကြောက်မိပါတယ်။ ဒီကနေ ဘယ်လို ရှေ့ဆက်ရမလဲ ကျွန်မ မသိပါဘူး။ ပြီးခဲ့တဲ့နှစ်က တစ်ချိန်လုံး ကျွန်မ အလုပ်လုပ်နေခဲ့ပြီး စုဝေးပွဲတွေ သိပ်မတက်ခဲ့ပါဘူး။ ဒါက ကိုယ်တော်ရဲ့ ရည်ရွယ်ချက်နဲ့ မကိုက်တာကို သိပါတယ်။ ဒါပေမဲ့ ကျွန်မအလုပ်ကို ကျွန်မ လက်မလွှတ်ရက်ဘူး။ ကျွန်မဘဝ ခါးသီးသလို ခံစားရပြီး ဒီအရာအားလုံး ဘာလို့ ကျွန်မဆီ ဖြစ်ရလဲ မသိပါဘူး။ ကိုယ်တော် ကျွန်မကို ဉာဏ်အလင်းပေးပြီး ဒီနာကျင်မှုကနေ လွတ်လာဖို့ တတ်နိုင်စေတော်မူပါ။”

အဲဒီအချိန်မှာ၊ ဆောင်းရာသီ အားလပ်ရက်ရောက်ပြီး၊ အန်းရန်က စုဝေးပွဲတက်ရင်တက်၊ မတက်ရင် ဘုရားနှုတ်ကပတ်တော်တွေကို အိမ်မှာ ဖတ်ပြီးတော့ အချိန်ကုန်ခဲ့တယ်။ အထူးသဖြင့် ဧဝံဂေလိ ရုပ်ရှင်နဲ့ ဗီဒီယိုတွေကို ကြည့်ရတာ သူ နှစ်သက်ခဲ့တယ်။ ကျေးဇူးတော်ခေတ်အတောအတွင်းမှာ၊ သာသနာပြု အတော်များများက တရုတ်နိုင်ငံဆီ နေရာအနှံ့ ခရီးသွားခဲ့ကြတာ၊ သူတို့ မိသားစုတွေနဲ့ အိမ်ထောင်ရေးတွေကို စွန့်လွှတ်ပြီး၊ နှိပ်ကွပ်မှုမျိုးစုံကို ခါးစီးခံကြရပေမဲ့ သူတို့ရဲ့ ရွေးချယ်မှုကို နောင်တမရဘဲ ဧဝံဂေလိတရားကို မမောနိုင်မပန်းနိုင် ဖြန့်ပြီး၊ သခင်ဘုရားအတွက် သူတို့ကိုယ်သူတို့ လိုလိုလားလား အသုံးခံတာကို မြင်တော့၊ အန်းရန် အရမ်းကို ခွန်အားရခဲ့တယ်။ သူ့ဘာသာ တွေးမိတယ်။ “သူတို့က အဲဒီလိုစိတ်ထက်သန်မှုမျိုးနဲ့ သခင်ယေရှုကို ယုံကြည်ခဲ့ကြပြီး၊ ဒီနေ့ ငါက ဘုရားရဲ့ တတိယအဆင့် အမှုတော်ကို လက်ခံခဲ့တယ်။ သခင်ယေရှုရဲ့ ပြန်ကြွလာခြင်းကို ကြိုဆိုခဲ့တယ်။ ငါက သူတို့ထက် ဘုရားနှုတ်ကပတ်တော်တွေကို ပိုကြားခဲ့ရပြီး သမ္မာတရားနဲ့ နက်နဲမှုတွေကို ပိုနားလည်ခဲ့တယ်။ ဘုရားနှုတ်ကပတ်တော်တွေကနေ ရေလောင်း၊ ထောက်ပံ့တာတွေကို အများကြီး မွေ့လျော်ခဲ့ရတယ်။ ဒီတော့ ငါက ပိုလို့တောင် ဧဝံဂေလိ ဖြန့်ပြီး ဘုရားအတွက် သက်သေခံသင့်တာပဲ။” အိမ်ထောင်ရေးနဲ့ အလုပ်ကို လက်လွှတ်ပြီး အသင်းတော်မှာ သူတို့တာဝန်တွေကို တက်တက်ကြွကြွ လုပ်ကြသလို၊ ဘုရားမေတ္တာကို ပြန်ပေးဆပ်နေကြတဲ့ သူ့အနီးဝန်းကျင်က ညီအစ်ကို မောင်နှမတွေ အတော်များများကို အန်းရန် သတိရမိတယ်။ အခုဆိုရင် သူက ဘုရားရဲ့ ကျေးဇူးတော်ကို မွေ့လျော်ရင်းနဲ့ ဘုရားသခင်ကို ယုံကြည်ခဲ့တာ နှစ်အတော်ကြာခဲ့ပြီ။ ဒါပေမဲ့ သူ့တာဝန်တွေကို လုပ်မဲ့အစား၊ စုဝေးပွဲတွေကိုတောင် ပုံမှန် မတက်နိုင်ခဲ့ဘူး။ သူက ဘုရားကို ယုံကြည်သူ တကယ်ဟုတ်ရဲ့လားလို့ တွေးမိတယ်။ သူနဲ့ စုဝေးလေ့ရှိတဲ့ ညီအစ်မတွေကို ပြန်စဉ်းစားတော့၊ သူတို့က အခု အသင်းတော်မှာ သူတို့တာဝန်တွေကို လုပ်နေတုန်းမှာ သူကိုယ်တိုင်ကတော့ ကြွယ်ဝမှု၊ ကျော်ကြားမှုနဲ့ အကျိုးအမြတ်တွေနောက်လိုက်နေခဲ့တယ်။ အန်းရန်က သူ့ကိုယ်သူ မေးမိတယ်။ “ကြွယ်ဝတာ၊ ကျော်ကြားတာနဲ့ အကျိုးအမြတ်တွေနောက် လိုက်တာကို ငါ ဘာလို့ မရပ်နိုင်တာလဲ”လို့ပေါ့။

တစ်နေ့မှာ အန်းရန်က ဘုရားနှုတ်ကပတ်တော်တစ်ပိုဒ် ဖတ်ရတယ်။ “လူ၏ကံကြမ္မာကို ဘုရားသခင်၏လက်များက ထိန်းချုပ်ထား၏။ သင်သည် မိမိကိုယ်ကိုယ် ထိန်းချုပ်နိုင်စွမ်း မရှိပေ- လူသည် သူ၏အကျိုးအတွက် အမြဲပြေးလွှားကာ အလုပ်ရှုပ်နေသော်လည်း၊ မိမိကိုယ်ကိုယ် ထိန်းချုပ်နိုင်စွမ်း မရှိမြဲဖြစ်လေသည်။ သင်သည် သင်ကိုယ်တိုင်၏အလားအလာများကို သိနိုင်မည်ဆိုပါက၊ သင်၏ကံကြမ္မာကို ထိန်းချုပ်နိုင်မည်ဆိုပါက၊ သင်သည် အဖန်ဆင်းခံ သတ္တဝါတစ်ဦး ဖြစ်ဦးမည်လော။ တိုတိုပြောရလျှင်၊ ဘုရားသခင်သည် မည်သို့ အမှုပြုသည်ကို ပဓာနမထားဘဲ၊ သူ၏အမှုအားလုံးသည် လူသားအတွက်ဖြစ်၏။ ဥပမာအားဖြင့်၊ လူသားကို အလုပ်အကျွေးပြုရန် ဘုရားသခင် ဖန်ဆင်းခဲ့သည့် ကောင်းကင်၊ မြေကြီးနှင့် အရာခပ်သိမ်းကို ကြည့်လော့။ လူသားအတွက် သူဖန်ဆင်းခဲ့သည့် လ၊ နေနှင့် ကြယ်များ၊ တိရစ္ဆာန်များနှင့် အပင်များ၊ နွေဦးရာသီ၊ နွေရာသီ၊ ဆောင်းဦးရာသီနှင့် ဆောင်းရာသီ စသဖြင့်- အားလုံးသည် လူသား၏ဖြစ်တည်မှုအတွက် ဖန်တီးထားခြင်း ဖြစ်၏။ ထို့ကြောင့်၊ ဘုရားသခင်သည် လူကို မည်သို့ ပြစ်တင်ဆုံးမကာ တရားစီရင်သည်ဖြစ်စေ၊ အားလုံးသည် လူ၏ ကယ်တင်ခြင်းအတွက်သာ ဖြစ်၏။ သူသည် လူသားထံမှ ၎င်း၏ ဇာတိဆန်သည့် မျှော်လင့်ချက်များကို ဖယ်ရှားပစ်သော်လည်း၊ ယင်းသည် လူသားကို သန့်စင်စေခြင်းအတွက်ဖြစ်ပြီး လူ ရှင်သန်နိုင်ဖို့အလို့ငှာ လူကိုသန့်စင်ခြင်းကို လုပ်ဆောင်ခြင်း ဖြစ်သည်။ လူ၏ ခရီးပန်းတိုင်သည် ဖန်ဆင်းရှင်၏ လက်ထဲတွင်ရှိ၏၊ ထို့ကြောင့် လူသည် မိမိကိုယ်ကိုယ် မည်သို့ ထိန်းချုပ်နိုင်မည်နည်း။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ လူ၏သာမန်ဘဝကို နဂိုအတိုင်း ပြန်ဖြစ်လာစေခြင်းနှင့် သူ့ကို အံ့သြဖွယ်ကောင်းသော ခရီးပန်းတိုင်သို့ ခေါ်ဆောင်သွားခြင်း) လူ့ကံကြမ္မာက ဘုရားလက်ထဲမှာရှိပြီး သူ့ကိုယ်ပိုင် ဆန္ဒတွေအတိုင်း မဖြစ်ဘူးဆိုတာကို အန်းရန် နားလည်သွားတယ်။ သူက အရေးမပါတဲ့ ဖန်ဆင်းခံတစ်ယောက်ပဲဆိုတာနဲ့ ဘဝမှာ ဘယ်အတွေ့အကြုံတွေကို သူ ဖြတ်သန်းရမယ်ဆိုတာကို မထိန်းချုပ်နိုင်မှန်းလည်း သဘောပေါက်သွားတယ်။ ဒါပေမဲ့ သူက ကိစ္စတွေကို သူ့သဘောအတိုင်း လုပ်ချင်ခဲ့ပြီး၊ ဘုရားရဲ့ အချုပ်အခြာအာဏာနဲ့ အစီအစဉ်တွေကို မကျိုးနွံမနာခံခဲ့ဘူး။ သူ နေမကောင်းဖြစ်ပြီး အလုပ်ဆက်မလုပ်နိုင်လို့၊ ဒါမှမဟုတ် မထင်ပေါ်နိုင်လို့ သူ့ဘဝက ခါးသီးတယ်လို့ ထင်ခဲ့တယ်။ ဒါက ဘုရားအပေါ် မကျေမနပ်ပြောနေတာ မဟုတ်လား။ ပြီးခဲ့တဲ့နှစ်ကို သုံးသပ်ကြည့်တဲ့အခါ၊ အလုပ်အပေါ် သူ အာရုံစိုက်ခဲ့လို့ ဘုရားနဲ့ သူ့ရဲ့ ဆက်ဆံရေးက အပိုအလှမ်းဝေးသွားခဲ့တာကို အန်းရန် သဘောပေါက်သွားတယ်။ သူ့ရဲ့ ရောဂါကြောင့်မဟုတ်ရင်၊ ဘုရားရှေ့လာဖို့ အချိန် ဒါမှမဟုတ် အားအင်မရှိဘဲနဲ့ အလုပ်နဲ့ ငွေရှာတာကိုပဲ စွဲစွဲမြဲမြဲ သူ အာရုံစိုက်နေခဲ့မိမှာ။ အခုတော့၊ သူ့ရဲ့ ရုပ်ပိုင်းဆိုင်ရာ ဆင်းရဲဒုက္ခရှိပေမဲ့၊ သူ စိတ်ငြိမ်အောင်ထားပြီး ဘုရားနှုတ်ကပတ်တော်ကို ဖတ်ရင်းနဲ့ အချိန်ကုန်နိင်တယ်။ အဲဒါက ကောင်းတဲ့အရာတစ်ခုပဲ။ အန်းရန်က ဘုရားရဲ့ ရည်ရွယ်ချက်ကို ကျိုးနွံနာခံပြီး ရှာဖွေဖို့ လိုလားနေခဲ့တယ်။

ဆောင်းနေ ထွက်လာတာနဲ့အမျှ၊ သူ့အနွေးဓာတ်က အထူး နှစ်လိုဖွယ်ကောင်းနေခဲ့တယ်။ နေရောင်က သူ့ခန္ဓာကိုယ်ကို အနွေးဓာတ်နဲ့ လွှမ်းခြုံပြီး ခြံဝင်းရဲ့ နေရာတိုင်းမှာ ဖြာကျနေတယ်။

အန်းရန်က ခြံဝင်းထဲမှာ ထိုင်ပြီးတော့ သူ့ထိုင်ခုံကို နောက်မှီရင်းနဲ့ ဒီဘုရားနှုတ်ကပတ်တော်တွေကို တိတ်တဆိတ်ဖတ်ပါတယ်။ “ဤအချိန်သည် ကြီးမားသော အမှုများကို ငါ၏ဝိညာဉ်က လုပ်ဆောင်နေချိန် ဖြစ်ပြီး တစ်ပါးအမျိုးသား တိုင်းနိုင်ငံများအကြား၌ ငါ၏အလုပ်ကို စတင်လုပ်ဆောင်ချိန် ဖြစ်သည်။ ထိုထက်ပို၍ပင် ဤအချိန်သည် ဖန်ဆင်းခံအားလုံးကို တစ်ဦးချင်း ယင်းတို့သက်ဆိုင်ရာ အုပ်စုအလိုက် ငါခွဲခြားချိန် ဖြစ်သည်။ ငါ၏ အလုပ် သာ၍ လျင်မြန်ထိရောက်စွာ ရှေ့ဆက်နိုင်ရန်အတွက် ထိုသို့လုပ်ဆောင်ခြင်း ဖြစ်သည်။ ထို့ကြောင့် ငါသင်တို့ဆီမှ တောင်းဆိုနေသည်မှာ ငါ၏အလုပ်အားလုံးအတွက် သင်၏ဖြစ်တည်ခြင်း တစ်ရပ်လုံးကို ဆက်ကပ်ရန်အပြင် သင်၌ ငါလုပ်ဆောင်ခဲ့သမျှကို သင်သည် ရှင်းရှင်းလင်းလင်း ထိုးထွင်းနားလည်ကာ သေသေချာချာ သိရန်နှင့် ငါ့အလုပ် ပိုမိုထိရောက်စေရန်အတွက် သင့်ခွန်အား အားလုံးကို အသုံးပြုရန် ဖြစ်ဆဲဖြစ်သည်။ သင်နားလည်ရမည်ကား ဤအချက် ဖြစ်သည်။ အချင်းချင်း ခိုက်ရန်ဖြစ်ခြင်း၊ နောက်ကြောင်းပြန်လှည့်ဖို့ လမ်းကို ရှာဖွေခြင်း၊ သို့မဟုတ် ဇာတိဆိုင်ရာ သက်သာမှုများ ရှာဖွေခြင်းကို ရပ်တန့်လော့။ ယင်းတို့သည် ငါ၏အလုပ်ကို နှောင့်နှေးစေမည့်အပြင် သင်၏ အံ့သြဖွယ် အနာဂတ်ကို နှောင့်နှေး စေမည့် အရာများဖြစ်သည်။ ထိုအရာများကို လုပ်ဆောင်ခြင်းသည် သင့်ကို အကာအကွယ် လုံးဝမပေးနိုင်သည့်အပြင် သင့်ကို ပျက်စီးစေမည် ဖြစ်သည်။ ယင်းသည် သင်မိုက်မဲခြင်းပင် ဖြစ်သည် မဟုတ်လော။ ယနေ့ သင်လောဘတကြီး မွေ့လျော်နေသော အရာသည် သင်၏အနာဂတ်ကို ဖျက်ဆီးမည့်အရာ ဖြစ်ပြီး၊ ယနေ့သင် ခံစားနေသည့် နာကျင်မှုသည် သင့်ကို အကာအကွယ်ပေးနေသည့် အရာပင် ဖြစ်သည်။ သင်သည် ဤအရာများကို ရှင်းရှင်းလင်းလင်း သိရမည်၊ ယင်းသည် သင့်ကိုယ်သင် လွတ်မြောက်စေရာ၌ အခက်တွေ့မည့် ဖြားယောင်းသွေးဆောင်မှုများ၏ သားကောင် ဖြစ်ခြင်းမှ ရှောင်ရှားရန်နှင့် ထူထပ်သည့်မြူထဲ၌ စမ်းတဝါးဝါးဖြစ်ပြီး နေကို မမြင်နိုင်ခြင်းအား ရှောင်ရှားရန်အလို့ငှာ ဖြစ်သည်။ ထူထပ်သည့်မြူ ရှင်းသွားသောအခါမှ ကြီးမြတ်သည့်နေ့၏ တရားစီရင်ခြင်း အလယ်၌ သင်ရောက်နေသည်ကို သင်တွေ့မည် ဖြစ်သည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ဧဝံဂေလိတရားကို ဖြန့်ဝေသည့် အလုပ်သည် လူသားကို ကယ်တင်သည့် အလုပ်လည်းဖြစ်သည်) ဘုရားနှုတ်ကပတ်တော်တွေကို စဉ်းစားရင်းနဲ့ အန်းရန်က တဖြည်းဖြည်း နားလည်လာတယ်။ သူ ကလေးဘဝကတည်းက၊ ထူးချွန်ဖို့ အမြဲ အားထုတ်ခဲ့တယ်၊ သူကိုယ်တိုင်ရဲ့ လက်နဲ့ သူ့ကံကြမ္မာကို ပြောင်းလဲချင်ခဲ့တယ်။ လောကမှာ ကိုယ်ကိုယ်တိုင်အတွက် နာမည်ကြီးအောင်လုပ်ပြီး လူတွေရဲ့ လေးစားတာကို ရအောင် လုပ်ရမယ်၊ မဟုတ်ရင် ဘဝက အဓိပ္ပာယ်မရှိမှာ မဟုတ်ဘူးလို့ သူ အမြဲ ခံစားမိခဲ့တယ်။ ကိုယ်က အဆင့်အတန်းနိမ့်နေရင် အသက်ရှင်ရတဲ့ အကြောင်းရင်းက ဘာလဲ။ ထူးချွန်မှုနဲ့ ဂုဏ်အသရေကို ရှာတဲ့နေရာမှာ၊ အန်းရန်က ငွေရဖို့ အလုပ်ကြိုးစားခဲ့တယ်။ ဘုရားသခင်ရဲ့ နောက်ဆုံးသော ကာလ အမှုတော်ကို လက်ခံပြီးတဲ့နောက်မှာ၊ ဒီအမှုတော်အဆင့်က လူတွေကို သန့်စင်ပြီး ပြောင်းလဲစေတာကို ရည်ရွယ်တယ်ဆိုတာ၊ ဘုရားအမှုတော်ရဲ့ နောက်ဆုံးအဆင့်ဆိုတာ၊ ပြီးတော့ ဒီအမှုတော်အဆင့်က တစ်သက်မှာ တစ်ခါပဲလာသလို၊ ဒါကို လွဲချော်သွားရင် ကယ်တင်ခံရမဲ့ အခွင့်အရေးကို ဆုံးရှုံးသွားမယ်ဆိုတာ သူ သိခဲ့ပေမဲ့၊ ကြွယ်ဝမှု၊ ကျော်ကြားမှုနဲ့ အကျိုးအမြတ်တွေနောက်လိုက်ဖို့ ဘုရားဆီကနေ သူ လမ်းလွဲပြီး၊ သူ့အိမ်မက်တွေ၊ ဆန္ဒတွေကို ဖြည့်ဆည်းတာ၊ ထူးချွန်ဖို့ အားထုတ်တာတွေကို ဘဝရဲ့ တန်ဖိုးအနေနဲ့ သဘောထားခဲ့တယ်။ ဒီအတွက် သူက မရပ်မနား အလုပ်လုပ်တယ်၊ ကျော်ကြားမှု၊ အကျိုးအမြတ်နဲ့ ကြွယ်ဝမှု ဝဲဂယက်ထဲမှာ အသည်းအသန် ရုန်းကန်နေခဲ့တယ်။ အဲဒါက နောက်ဆုံးမှာ သူ့ကို လုံးဝ ရုပ်ပိုင်းဆိုင်ရာ ဆင်းရဲဒုက္ခနဲ့ နက်ရှိုင်းတဲ့ နာကျင်မှုကို ရစေခဲ့တယ်။ အရေးအကြီးဆုံးကတော့ ထင်ပေါ်ဖို့နဲ့ ရှေ့ရေးလို့ခေါ်တဲ့ ဒီအရာတွေအတွက် ဘုရားနဲ့ကင်းကွာသွားပြီး ဘုရားကို သစ္စာဖောက်မိခဲ့တာပဲ။ တခြားလူတွေနဲ့ အတူစုဝေးပြီး သမ္မာတရား ရမဲ့အခွင့်အရေးတွေကို နှောင့်နှေးသွားစေခဲ့တယ်။ ဒါက ဘုရားနှုတ်ကပတ်တော်တွေ ပြောတဲ့အရာပဲ မဟုတ်လား။ “ယနေ့ သင်လောဘတကြီး မွေ့လျော်နေသော အရာသည် သင်၏အနာဂတ်ကို ဖျက်ဆီးမည့်အရာ ဖြစ်ပြီး” ဆိုတာလေ။ ကြွယ်ဝမှု၊ ကျော်ကြားမှုနဲ့ အကျိုးအမြတ်တွေကို လိုက်စားအားထုတ်တာက ကောင်းတဲ့ရှေ့ရေးဆီ မရောက်စေဘူး။ အဲဒါက ကိုယ့်ကိုယ်ကို တကယ် ထိခိုက်ပျက်စီးစေတယ်။ အန်းရန် သဘောပေါက်လိုက်တယ်။ ဒီရောဂါက သူ့ကို ဝေဒနာတချို့ ဖြစ်စေပေမဲ့၊ ကျော်ကြားမှုနဲ့ အကျိုးအမြတ်တွေအပေါ် သူ့ရဲ့လိုက်စားမှုကိုလည်း တားဆီးပိတ်ပင်တာပဲ။ အပြင်ပန်းမှာ ဒီရောဂါက သူ့အိမ်မက်တွေကို ပြိုကွဲစေတယ်လို့ထင်ရပေမဲ့ မမြင်ကွယ်ရာကနေ သူ့ကို ကာကွယ်ခဲ့တာပါ။ ဒီနာမကျန်းဖြစ်တာကနေ ဘုရားရှေ့ကို အန်းရန် လာနိုင်ခဲ့တယ်၊ သူ့ကိုယ်ပိုင် လမ်းကြောင်းကို သုံးသပ်နိုင်ခဲ့ပြီး သူ့ဘဝကို တကယ် ချင့်ချိန်စဉ်းစားနိုင်ခဲ့တယ်။ ဘယ်ဟာက ပိုအရေးကြီးလဲ၊ သမ္မာတရားနဲ့ အသက်ကို လိုက်စားတာလား ဒါမှမဟုတ် ကျော်ကြားမှုနဲ့ အကျိုးအမြတ်လား။ အဲဒီအချိန်မှာပဲ အန်းရန်က အသိတရားတစ်ခု ရသွားတယ်။ ကျမ်းစာထဲက စကားတွေကို တွေးမိပြီးတော့ပေါ့။ “နေအောက်မှာ ပြုလေသမျှသော အမှုအရာ တို့ကို ငါမြင်ပြီ။ အလုံးစုံတို့သည် အနတ္တအမှု၊ လေကို ကျက်စားသော အမှုဖြစ်ကြ၏။” (ဒေသနာကျမ်း ၁:၁၄) “လူသည် ဤစကြဝဠာကို အကြွင်းမဲ့အစိုးရ၍ မိမိအသက်ဝိညာဉ်ရှုံးလျှင် အဘယ်ကျေးဇူးရှိသနည်း။ မိမိအသက်ဝိညာဉ်ကို အဘယ်ဥစ္စာနှင့်ရွေးနိုင်သနည်း။” (ရှင်မဿဲခရစ်ဝင် ၁၆:၂၆) ကြွယ်ဝမှု၊ ကျော်ကြားမှုနဲ့ အကျိုးအမြတ်က ခဏတာ ပျော်ရွှင်မှုကို ယူဆောင်ပေးနိုင်ပြီး၊ ထင်ပေါ်ကျော်စောမှုနဲ့ သူများတွေ လေးစားတာကို ရရှိစေတယ်။ ဒါပေမဲ့ အဲဒါက သမ္မာတရားနဲ့ ကယ်တင်ခြင်းရဖို့ အခွင့်အရေး ဆုံးရှုံးတဲ့သဘောဖြစ်တယ်ဆိုရင် ဒါဟာ ကိုယ့်အသက်ကို စတေးလိုက်သလိုမျိုးပဲ။ အဲဒီမှာ ဘာအဓိပ္ပာယ်ရှိလဲ။

ဘုရားနှုတ်ကပတ်တော် နောက်တစ်ပိုဒ်ကို အန်းရန် ဆက်ဖတ်တယ်။ “အနန္တတန်ခိုးရှင်သည် အလွန်အမင်း ဒုက္ခဆင်းရဲကိုခံဖူးသော ဤလူများအပေါ် သနားကရုဏာရှိ၏၊ တစ်ချိန်တည်းတွင် သူသည် လူသားတို့ထံမှ အဖြေတစ်ခုကို စောင့်ဆိုင်းနေခဲ့ရသည်မှာ အလွန်ကြာလှပြီဖြစ်သောကြောင့် အသိဉာဏ်ကင်းမဲ့သော ဤလူများ ကိုလည်း အလွန်အမင်း မနှစ်မြို့ခြင်းဖြစ်၏။ သင်သည် ရေငတ်ခြင်းနှင့် ဆာလောင်ခြင်းကို မခံရတော့မည့်အကြောင်း သူသည် ရှာဖွေရန်၊ သင်၏စိတ်နှလုံးနှင့် ဝိညာဉ်ကို ရှာဖွေရန်၊ သင့်ထံ ရေနှင့် အစာကို ယူဆောင်လာရန်နှင့် သင့်ကို နှိုးရန် ဆန္ဒရှိတော်မူ၏။ သင် ပင်ပန်းနွမ်းနယ်သောအခါနှင့် ဤလောကကြီး၏ စိတ်ဓာတ်ကျဖွယ် ပျက်စီးခြောက်ကပ်ခြင်း တစ်စုံတစ်ရာကို စတင်ခံစားရသောအခါ၊ လမ်းပျောက်ခြင်းမရှိစေနှင့်၊ မငိုကြွေးလေနှင့်။ စောင့်ကြည့်တော်မူသောသူ အနန္တတန်ခိုးရှင် ဘုရားသခင်သည် သင်၏ရောက်လာခြင်းကို အချိန်မရွေး လက်ခံ ပွေ့ဖက်လေမည်။ သူသည် သင့်ထံပါး၌ အိပ်ဖန်စောင့်လျက် သင်နောက်ပြန်လှည့်လာရန် စောင့်ဆိုင်းနေ၏။ သင်၏မှတ်ဉာဏ် ရုတ်တရက် ပြန်ရသောနေ့ရက်ကို သူစောင့်ဆိုင်းလျက်နေ၏၊ ထိုနေ့ရက်မှာ သင်သည် ဘုရားသခင်ထံမှ လာခဲ့ကြောင်း၊ မသိခဲ့သောအချိန်တစ်ချိန်တွင် သင်ဦးတည်ချက်ပျောက်ခဲ့ကြောင်း၊ မသိခဲ့သောအချိန်တစ်ချိန်တွင် လမ်းပေါ်၌ အသိဉာဏ် ပျောက်ဆုံး ခဲ့ရကြောင်းနှင့် မသိခဲ့သောအချိန်တစ်ချိန်တွင် ‘အဖ’ တစ်ဦးရ ခဲ့ကြောင်း သဘောပေါက်သောနေ့ရက်၊ ထိုမျှမက အနန္တတန်ခိုးရှင်သည် အစဉ်သဖြင့် စောင့်ကြပ်နေကာ သင်ပြန်လာမည်ကို ထိုနေရာ၌ အလွန့်အလွန် အချိန်ကြာမြင့်စွာ စောင့်ဆိုင်းလျက်နေကြောင်း သင်သဘောပေါက်သောနေ့ရက် ဖြစ်ပေသည်။ သူသည် ပြင်းပြသောတောင့်တမှုဖြင့် စောင့်ကြည့် နေကာ အဖြေမပါသော တုံ့ပြန်မှုတစ်ခုကို စောင့်ဆိုင်းလျက်နေ၏။ သူ၏အမြဲတစေ စောင့်ကြည့်ခြင်းနှင့် စောင့်ဆိုင်းခြင်းတို့မှာ တန်ဖိုး မဖြတ်နိုင်ဘဲ၊ ယင်းတို့သည် လူသား၏စိတ်နှလုံးနှင့် လူသား၏ ဝိညာဉ်အဖို့အလို့ငှာ ဖြစ်၏။ ဤစောင့်ကြည့်ခြင်းနှင့် စောင့်ဆိုင်းခြင်းတို့သည် အချိန်အကန့်အသတ်မဲ့ ဖြစ်ကောင်း ဖြစ်နိုင်၍ ၎င်းမှာ ဆုံးခန်း၌လည်း ရှိကောင်းရှိနေနိုင်သည်။ သို့သော်လည်း ယခုအခါ သင်၏စိတ်နှလုံးနှင့် ဝိညာဉ်တို့မှာ မည်သည့်နေရာ၌ ရှိနေကြောင်းကို သင်အတိအကျ သိသင့်ပေသည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ အနန္တတန်ခိုးရှင် သက်ပြင်းချတော်မူခြင်း) ဘုရားနှုတ်ကပတ်တော်က လူသားမျိုးနွယ်ကို ထပ်တလဲလဲ ဆင့်ခေါ်နေတာ မြင်ရတော့၊ အန်းရန်ရဲ့ စိတ်နှလုံးက အရမ်းတို့ထိခံရတယ်၊ မျက်ရည်တွေကြောင့် သူ့အမြင်က မှုန်ဝါးနေတယ်။ သူအတွင်းကျိတ် သက်ပြင်းချလိုက်တယ်။ “ဒီတော့ ဘုရားက ငါ ပြန်လာမှာကို အမြဲ စောင့်နေခဲ့တာပဲ၊ ငါ့ကို ကယ်တင်ဖို့ လုံးဝ လက်မလျှော့ခဲ့ဘူး။” ဘုရားအသံကို ဟိုးအရင်ချိန်ကတည်းက သူ ကြားခဲ့ပြီးဖြစ်သလို ဘုရားနှုတ်ကပတ်တော်တွေ အများကြီး သူဖတ်ခဲ့ပြီးပြီမှန်း သဘောပေါက်ခဲ့တယ်။ နောက်ဆုံးသောကာလမှာ ဘုရားက လူသားမျိုးနွယ်ကို ကိုယ်တိုင် ကယ်တင်ဖို့ လူ့ဇာတိခံလာခဲ့တာ သူ သိခဲ့တယ်။ ဒါက အရမ်းကို ရှားပါးတဲ့ အခွင့်အရေးတစ်ခုပဲ။ ဒါပေမဲ့ သူက အရမ်းနှလုံးခိုင်မာပြီး စိတ်နှလုံးက ထုံထိုင်းတယ်။ သူ့အတွေး၊ အားအင်နဲ့ အချိန်တွေကို ငွေအတွက် အလုပ်လုပ်ဖို့ပဲ အာရုံစိုက်ခဲ့တယ်။ သူများတွေလေးစားတာကိုခံရဖို့ ကြိုးစားပြီး သူ့ကိုယ်သူ မြှင့်တင်ဖို့ ကြိုးပမ်းတယ်။ ဒီလမ်းကြောင်းကို သူ ဆက်လျှောက်ရင်၊ သူ့ကိုယ်သူပဲ ခြေကုန်လက်ပန်းကျစေမှာဖြစ်ပြီး ကျော်ကြားမှုနဲ့ အကျိုးအမြတ်ရဲ့ စတေးခံ သားကောင် လုံးဝ ဖြစ်လာမှာပဲ။ ကောင်းမွန်တဲ့ ရှေ့ရေးကို ရနိုင်မှာမဟုတ်သလို နောက်ဆုံးမှာ သူ့ကိုယ်သူ ပျက်စီးစေမှာ။ အဲဒီအချိန်မှာပဲ အန်းရန်က အရမ်း တို့ထိခံရတယ်။ သူ့မျက်လုံးတွေမှာ မျက်ရည်တွေနဲ့ ပြည့်နေတယ်။ သူက ငြင်းပယ်၊ ရှောင်လွဲ၊ အတိုက်အခံလုပ်ပြီး တုံ့ပြန်ခဲ့ချိန်မှာ ဘုရားသခင် သူ့ကို ပေးသမျှတိုင်းက ချစ်ခြင်းနဲ့ ကယ်တင်ခြင်းဖြစ်မှန်း သူ သဘောပေါက်လိုက်တယ်။ ဘုရားကို သူ အကြွေးတင်တယ်လို့ ခံစားမိခဲ့တယ်။ သူ တိတ်တဆိတ် ဆုံးဖြတ်လိုက်တယ်။ ဘုရားနှုတ်ကပတ်တော်တွေကို လေးလေးနက်နက် စားသောက်ပြီး စုဝေးပွဲတွေမှာ ပါဝင်ဖို့နဲ့ မျှော်လင့်ချက်မဲ့ပြီး သိက္ခာကျတဲ့အထဲ လုံးဝ ထပ်ပြီး အနစ်မွန်းမခံဖို့ပေါ့။

နောက်တော့ ဘုရားနှုတ်ကပတ်တော်တွေ ဖတ်တာကို သူ နားထောင်ခဲ့တယ်။ “သင်သည် ဖန်ဆင်းခံ သတ္တဝါတစ်ဦး ဖြစ်သည်။ သင်သည် ဘုရားသခင်ကို ကိုးကွယ်သင့်ပြီး အဓိပ္ပါယ်ရှိသော အသက်တာကို လိုက်စားရှာဖွေသင့်သည်မှာ အမှန်ပင် ဖြစ်ပေသည်။ အကယ်၍ သင်သည် ဘုရားသခင်ကို မကိုးကွယ်ဘဲ ညစ်ညမ်းသော သင်၏ ဇာတိပကတိအထဲ၌ အသက်ရှင်ပါက၊ သင်သည် လူ့အသွင်အပြင်ဖြင့် သားရဲတိရစ္ဆာန် တစ်ကောင်သာ ဖြစ်သည်မဟုတ်လော။ သင်သည် လူသားတစ်ဦး ဖြစ်သည့်အတွက်၊ သင့်ကိုယ်သင် ဘုရားသခင်အတွက် အသုံးခံသင့်ပြီး ဆင်းရဲဒုက္ခအားလုံးကို ခံရပ်သင့်ပေသည်။ သင်သည် ယနေ့ခံစားရသော ဆင်းရဲဒုက္ခအနည်းငယ်ကို ဝမ်းမြောက်စွာနှင့် အသေအချာ လက်ခံသင့်ပြီး ယောဘနှင့် ပေတရုကဲ့သို့ အဓိပ္ပါယ်ရှိသော အသက်တာတစ်ခုကို အသက်ရှင်သင့်သည်။ ဤကမ္ဘာလောကတွင်၊ လူသားသည် နတ်ဆိုး၏ အဝတ်အထည်ကို ဆင်မြန်းသည်၊ နတ်ဆိုးထံမှ အစားအစာကို စားပြီး၊ ယင်း၏ ညစ်ညမ်းခြင်း၌ လုံးလုံးလျားလျား နင်းချေခြင်းခံလာရလျက်၊ နတ်ဆိုး၏ ကြိုးဆွဲရာကလျက် အလုပ်လုပ်ကာ အစေခံလေသည်။ သင်သည် အသက်၏အဓိပ္ပါယ်ကို သဘောမပေါက်ပါက သို့မဟုတ် စစ်မှန်သော လမ်းခရီးကို မရရှိပါက၊ ဤသို့အသက်ရှင်ခြင်း၌ မည်သည့် အဓိပ္ပာယ် ရှိသနည်း။ သင်တို့သည် လမ်းကြောင်းမှန်ကို လိုက်စားရှာဖွေသောသူများ၊ တိုးတက်မှုကို ရှာဖွေသောသူများ ဖြစ်ကြသည်။ သင်တို့သည် အဆင်းနီသောနဂါးကြီး၏ တိုင်းနိုင်ငံထဲတွင် ထမြောက်ကြသူများ၊ ဘုရားသခင်က ဖြောင့်မတ်သည်ဟု ခေါ်ဆိုသောသူများ ဖြစ်ကြသည်။ ယင်းမှာ အဓိပ္ပါယ်အရှိဆုံး အသက်တာ ဖြစ်သည် မဟုတ်လော။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ လက်တွေ့လုပ်ဆောင်ခြင်း (၂)) ဘုရားနှုတ်ကပတ်တော်တွေကို နားထောင်ရင်းနဲ့ ဘဝမှာ မှန်ကန်တဲ့ ရည်မှန်းချက်ကို အန်းရန် တွေ့ခဲ့တယ်။ တော်တော်လေးလွတ်မြောက်ပြီး စိတ်အေးသွားတယ်။ ကျော်ကြားမှုနဲ့ အကျိုးအမြတ်အတွက် သူ အသက်ရှင်ခဲ့တဲ့ နှစ်တွေအားလုံးကို သုံးသပ်မိတယ်။ ထင်ပေါ်ချင်စိတ်နဲ့ သူ့ကိုယ်သူ အရမ်း ဆင်းရဲဒုက္ခခံစေခဲ့တာ၊ စိတ်ဖိစီးမှု၊ နာကျင်မှု၊ ခါးသီးမှုတွေနဲ့ ဝန်လေးခဲ့ရတာ၊ နောက်ဆုံးမှာ စာတန်နဲ့အတူ ပျက်စီးခြင်းကို ရင်ဆိုင်ခဲ့ရတာတွေကိုပေါ့။ ဒီအရာအားလုံးက ဘဝအပေါ် မှားယွင်းတဲ့ အမြင်အတိုင်း အသက်ရှင်ခဲ့လို့ပဲ။ အခုတော့ ကြွယ်ဝမှု၊ အဆင့်အတန်း၊ ကျော်ကြားမှုနဲ့ အကျိုးအမြတ်တွေအားလုံးက အနှစ်မဲ့ အရာတွေဖြစ်မှန်း အန်းရန် နားလည်သွားခဲ့တယ်။ ဖန်ဆင်းခံတစ်ဦးအနေနဲ့၊ ကိုယ့်ဘဝကို ဘုရားအတွက် ရည်စူးဖို့၊ သမ္မာတရား လိုက်စားပြီး ဘုရားကို သိဖို့ အသက်ရှင်တာက အဓိပ္ပာယ်အရှိဆုံး ဖြစ်တည်မှုပဲ။ ဘုရားအမှုတော်အတွင်းမှာ သူ့ရဲ့ ဖောက်ပြန်ပျက်စီးတဲ့ စိတ်သဘောထားကို စွန့်ပယ်ပြီး သမ္မာတရားကို လေးလေးနက်နက် လိုက်စားနိုင်ရင်၊ နောက်ဆုံးမှာ ဘုရား လက်ခံတဲ့ သူတစ်ယောက် ဖြစ်လာနိုင်မှာပဲ။ သူ့တစ်သက်တာမှာ လူတွေဆီက အသိအမှတ်ပြုတာ မရခဲ့ရင်တောင်၊ ဘုရားကလက်ခံခြင်းကို ခံရတာက အမြင့်ဆုံး ဂုဏ်အသရေ ဖြစ်မှာပဲ။ ညီအစ်ကို မောင်နှမတွေ တော်တော်များများကို တွေးကြည့်တဲ့အခါ၊ တချို့က တက္ကသိုလ် ဘွဲ့ရတွေ၊ တချို့က မိသားစု လုပ်ငန်းကို စီမံဆောင်ရွက်နေကြတယ်၊ သူတို့က သူတို့တာဝန်တွေကို ထမ်းဆောင်ဖို့ ကိုယ်ပိုင် ကျော်ကြားမှုနဲ့ အကျိုးအမြတ်ကို စွန့်ပစ်နိုင်ခဲ့ကြတယ်။ အညတရ ကျောင်းဆရာမတစ်ယောက်ဖြစ်တဲ့ သူက ဘာမစွန့်လွှတ်နိုင်စရာ ရှိလို့လဲ။ အန်းရန်က သူ့ရဲ့ ဘုရားနှုတ်ကပတ်တော်စာအုပ်ကို ပိတ်လိုက်ပြီး ဒူးထောက်၊ ဆုတောင်းလိုက်တယ်။ “ဘုရားသခင် ကျွန်မ ပုန်ကန်တတ်ခဲ့ပါတယ်။ ကြွယ်ဝမှု၊ ကျော်ကြားမှုနဲ့ အကျိုးအမြတ်တွေကို လိုက်စားရာမှာ အသက်ရှင်ခဲ့တယ်၊ ကိုယ်တော်ရှေ့ကို မလာချင်ခဲ့ဘူး။ ဒီနေ့မှာ ကျွန်မ နိုးထပြီး၊ ကိုယ့်ဘဝကို ကျော်ကြားမှု၊ အကျိုးအမြတ်နဲ့ ကြွယ်ဝမှုအတွက် စတေးတာက မတန်မှန်းကို သဘောပေါက်ပါပြီ။ ဘုရားသခင်၊ ကျွန်မ ပြန်လာဖို့အတွက် အမြဲ စောင့်ဆိုင်းရင်းနဲ့ ကျွန်မကို ကယ်တင်ဖို့ လုံးဝ လက်မလျှော့ခဲ့တဲ့အတွက် ကျေးဇူးတင်ပါတယ်။ အခုကစပြီး ကိုယ်တော်ရဲ့ နှုတ်ကပတ်တော်တွေကို စားသောက်တာ အာရုံစိုက်ဖို့၊ စုဝေးပွဲတွေမှာ ပိုပါဝင်ပြီး ကိုယ့်တာဝန်တွေကို ပိုလုပ်ဖို့ ကျွန်မ ဆန္ဒရှိပါတယ်။ စာတန်ရဲ့ လှည့်စားပြီး ထိခိုက်နစ်နာစေတာ ခံရဖို့ ကျွန်မ မလိုချင်တော့ပါဘူး”လို့ပေါ့။ အန်းရန်ဟာ ဆုတောင်းပြီးတော့ သူ့စိတ်နှလုံးမှာ တည်ငြိမ်တဲ့ခံစားချက်တစ်ခုကို ခံစားရတယ်။ နောက်ရက်တွေမှာ၊ နေ့တိုင်း ဘုရားနှုတ်ကပတ်တော်တွေကို သူ ကြိုးကြိုးစားစား စားသောက်ပြီး စုဝေးပွဲတွေကို ပိုတက်ခဲ့တယ်။

နွေဦးရာသီ ပွဲတော် ပြီးသွားလို့ မကြာခင်မှာပဲ၊ သူနဲ့ အဆက်အသွယ်မရှိခဲ့တဲ့ အတန်းဖော်တစ်ယောက်က ရုတ်တရက် သူ့ကို ဖုန်းဆက်တယ်။ မြို့ရဲ့ အတန်းချိန်နောက်ပိုင်း အစီအစဉ်အတွက် အလုပ်လုပ်ဖို့ ရာထူးတစ်ခု သူ့ကို ကမ်းလှမ်းတယ်။ သူက ထမင်းစားချိန်အတွင်းမှာပဲ ကျောင်းသား၊ ကျောင်းသူတွေကို သင်ပေးရမှာ။ ဒီအလုပ်က လုပ်အားခနည်းသလို အသိအမှတ်ပြုတာ၊ လေးစားတာတွေ မရပေမဲ့၊ အန်းရန်က ဘုရားနှုတ်ကပတ်တော်တွေကို စားသောက်ဖို့နဲ့ သူ့တာဝန်တွေကို လုပ်ဖို့ အချိန်ပိုရလို့ နှစ်သက်သဘောကျခဲ့တယ်။

နောက်ထပ် တနင်္ဂနွေမနက်မှာ၊ အန်းရန်က အိမ်ကို လမ်းလျှောက်လာနေရင်းနဲ့ တခြားလူတွေက ဟိုဟိုသည်သည် မြန်မြန်ဆန်ဆန် လျှောက်နေကြတုန်းမှာ၊ သူ အရှိန်လျှော့လိုက်တယ်။ သူ့ခေါင်းက မူးနောက်သွားတယ်။ မနေ့က သူ့ဝမ်းကွဲအစ်ကိုဆီက ဖုန်းဝင်လာပြီး ကျောင်းမှာ အလုပ်ပြန်လုပ်ဖို့ သူ့ကို တိုင်းတွန်းခဲ့တယ်။ သူ့ အမျိုးတွေကလည်း အဲဒီအတိုင်း တိုက်တွန်းကြတယ်။ သူ စဉ်းစားမိတယ်။ သူ့ရောဂါက သက်သာလာခဲ့သလို၊ သူက ငယ်သေးတယ်လေ။ ဘာလို့ ထပ်မကြိုးစားကြည့်ရမှာလဲပေါ့။ သူ ကျောင်းကို သူ ပြန်သွားခဲ့ရင်၊ တခြားလူတွေရဲ့ လေးစား၊ အားကျမှုက လိုက်လာမှာပဲ။

လေညင်း ဖြတ်သွားချိန်မှာ၊ ကျောင်းတုန်းက ခါးသီးတဲ့ နေ့တွေကို အန်းရန် သတိရမိတယ်။ အခု နောက်ဆုံးမှာ သူက ထွက်လာနိုင်ခဲ့ပြီဖြစ်သလို၊ စုဝေးပွဲတွေကိုလည်း ပုံမှန် တက်နိုင်တယ်၊ ဘုရားနှုတ်ကပတ်တော်တွေကို စားသောက်ပြီး သူ့တာဝန်ကို လုပ်နိုင်တယ်။ ကျောင်းမှာ လုပ်ဖို့ သူ ပြန်သွားခဲ့ရင်၊ မလိုအပ်တဲ့ ဆင်းရဲဒုက္ခကို ခေါ်ဖိတ်ခေါ်မိမှာပဲ မဟုတ်လား။

ဒါကို တွေးမိတော့၊ အန်းရန်က သူ့ဖုန်းကို ထုတ်ပြီး သူ့ဝမ်းကွဲအစ်ကိုဆီကို ယဉ်ယဉ်ကျေးကျး ငြင်းလိုက်တဲ့ စာကို ပို့လိုက်တယ်။

ဘဖ်။ ဟွန်းသံပေးပြီး ကားတစ်စီးက အန်းရန်ရှေ့ ရပ်လာတယ်။ သူ့ရဲ့ ခရီးဆောင် လက်ဆွဲသေတ္တာကို ကိုင်ပြီး သူ့တာဝန်တွေကို လုပ်တဲ့ လမ်းကြောင်းပေါ် အစပြုလိုက်တယ်။

ကားတံခါးနားမှာ ထိုင်ရင်းနဲ့ သူ့ခရီးစဉ်နဲ့ပတ်သက်လို့ သူ ပြန်တွေးခဲ့တယ်။ ငွေ၊ ကျော်ကြားမှု၊ အကျိုးအမြတ်နဲ့ အရမ်း နှောင်ဖွဲ့ခံခဲ့ရတဲ့ သူတစ်ယောက်ကနေ ဘုရားအိမ်တော်မှာ တာဝန်တွေကို ထမ်းဆောင်တဲ့ အဖွဲ့ဝင်တစ်ယောက် ဖြစ်လာတာကိုပေါ့။ တကယ်ကို ခြေလှမ်းတိုင်းကို ဘုရားက ဦးဆောင်လမ်းပြခဲ့ပြီး၊ ဘုရားရဲ့ မေတ္တာ၊ ကယ်တင်ခြင်းနဲ့ အရမ်းကို ပြည့်နေခဲ့တယ်။ ဘုရားနှုတ်ကပတ်တော်တွေက ဉာဏ်အလင်းပေးပြီး ဦးဆောင်လမ်းပြခဲ့တာကြောင့် မဟုတ်ရင်၊ ကျော်ကြားမှု၊ အကျိုးအမြတ်နဲ့ အဆင့်အတန်း လိုက်စားတဲ့ ဝဲဂယက်ထဲမှာ သူ ပိတ်မိနေခဲ့ဦးမှာပဲ။ သူ့စိတ်နှလုံးမှာ ဘုရားကို သူ တိတ်တိတ်လေး ကျေးဇူးတင်မိတယ်။ သမ္မာတရားကို လေးလေးနက်နက် လိုက်စားပြီး ဘုရားရဲ့ စိတ်နှလုံး ကျေနပ်စေဖို့ သူ့တာဝန်တွေကို ဖြည့်ဆည်းဖို့ အခု သူ့မှာရှိတဲ့ တန်ဖိုးရှိတဲ့အချိန်ကိုပဲ မြတ်နိုးတန်ဖိုးထားချင်ပါတော့တယ်။


၁၆။ ကျွန်မ သူရဲဘောကြောင်သူ မဟုတ်တော့ဘူး

ဆာဘရီနာ၊ ပြင်သစ်နိုင်ငံ

၂၀၂၂ ခုနှစ်၊ ဇူလိုင်လတုန်းက အသင်းတော်မှာ ယုံကြည်သူအသစ်တွေကို ကျွန်မ ရေလောင်းပေးနေခဲ့ပါတယ်။ လူစီယာက ရေလောင်းရေး သင်းထောက်ဖြစ်ပြီး ကျွန်မရဲ့အလုပ်ကို တာဝန်ယူရသူပါ။ အသင်းတော်ခေါင်းဆောင် ရုသက လူစီယာ့ကို သဘောကျပြီး သူက အစွမ်းအစကောင်းတယ်၊ လုပ်ကိုင်ကိုင်ရည်ကလည်း အားကောင်းတယ်ဆိုပြီး ကျွန်မရှေ့မှာ သူ့ကို ခဏခဏ ချီးကျူးတတ်တဲ့အပြင် သူ့ကို အသင်းတော် ရေလောင်းရေးလုပ်ငန်းရဲ့ ကျောရိုးမဏ္ဍိုင်အနေနဲ့လည်း ရည်ညွှန်းတတ်တယ်။ ဒါကြောင့် ကျွန်မလည်း လူစီယာ့ကို အထင်ကြီးလေးစားခဲ့တာပေါ့။ ဒါပေမဲ့ လူစီယာနဲ့ အချိန်အတိုင်းအတာတစ်ခုထိ ထိတွေ့ဆက်ဆံပြီးတဲ့နောက်မှာ သူက ကိစ္စတွေကို ကိုင်တွယ်ရာမှာ သမ္မာတရားစည်းမျဉ်းတွေကို မရှာဖွေဘဲ အလုပ်လုပ်တဲ့သူတွေကို နေရာပြောင်းတာတွေကို သူ့သဘောနဲ့သူ လုပ်တာ တွေ့လာရတယ်။ သူစီစဉ်ပေးတဲ့ ရေလောင်းသူတွေက စည်းမျဉ်းတွေနဲ့ မကိုက်ညီတာမျိုး အကြိမ်ကြိမ်ရှိခဲ့ပြီး တစ်လတောင်မပြည့်ခင် သူတို့ကို လူစားလဲပစ်လိုက်ရော။ ရေလောင်းသူတွေကို ခဏခဏ လဲလှယ်တာက ယုံကြည်သူအသစ်တွေကို ရေလောင်းတဲ့အလုပ်ကို ဆိုးဆိုးရွားရွား ထိခိုက်စေခဲ့ပါတယ်။ ဒါ့အပြင် သူ့အလုပ်မှာ သူက ကြွေးကြော်သံတွေပဲ အော်နေပြီး ဟန်ပြအလုပ်တွေကိုပဲ လုပ်နေတတ်တယ်၊ ကျွန်မတို့ရဲ့ လက်တွေ့အခက်အခဲတွေကို မဖြေရှင်းပေးဘူး။ ကျွန်မတို့ရဲ့ ရေလောင်းခြင်းရလဒ်တွေက တခြားအသင်းတော်တွေလောက် မကောင်းတဲ့အခါတိုင်း သူက အရမ်းဒေါသထွက်ပြီး လူကြီးက ကလေးကို ဆူပူကြိမ်းမောင်းသလိုမျိုး ကျွန်မတို့ ဆက်တိုက် ဆူတော့တာပဲ။ ညီအစ်ကိုမောင်နှမတွေက သူ့ကြောင့် ပိုပိုပြီး ဘောင်ခတ်ခံလာရတယ်၊ သူ့ကိုမြင်ရင် စကားမပြောရဲကြဘဲ အကြီးအကျယ် ဖိနှိပ်ချုပ်ချယ်ခံရသလို ခံစားကြရတယ်။ ခေါင်းဆောင်ရုသက လူစီယာရဲ့ အပြုအမူတွေကို သိပေမဲ့ သူ့ပြဿနာတွေကို မိတ်သဟာယပြုပြီး ဘယ်တုန်းကမှ မဖြေရှင်းပေးခဲ့ဘူး။

၂၀၂၃ ခုနှစ်၊ မေလတုန်းက စုဝေးပွဲတစ်ခုမှာ အထက်အဆင့်ခေါင်းဆောင်တွေက အန္တိခရစ်တွေ၊ အယောင်ဆောင်ခေါင်းဆောင်တွေနဲ့ ဆိုးယုတ်တဲ့လူတွေကို ပိုင်းခြားသိမြင်ခြင်းနဲ့ပတ်သက်တဲ့ သမ္မာတရားကို ကျွန်မတို့နဲ့ မိတ်သဟာယပြုခဲ့ကြတယ်။ ပြီးတော့ သမ္မာတရားကို လက်တွေ့လုပ်ဆောင်ဖို့၊ ကျွန်မတို့တွေ့ရတဲ့ အန္တိခရစ်တွေ၊ အယောင်ဆောင်ခေါင်းဆောင်တွေနဲ့ ဆိုးယုတ်တဲ့လူတွေရဲ့ အပြုအမူတွေနဲ့ သရုပ်သကန်မှန်သမျှကို ဖော်ထုတ်ဖို့ ကျွန်မတို့ကို တိုက်တွန်းအားပေးခဲ့တယ်။ စုဝေးပွဲပြီးတော့ ညီအစ်ကိုဂျက်စပါက ကျွန်မဆီလာပြီး ပြောတယ်၊ “ရေလောင်းရေး သင်းထောက် လူစီယာက စည်းမျဉ်းတွေကို မလိုက်နာဘဲ လူရွေးတာ၊ လူသုံးတာတွေမှာ မဆင်မခြင်လုပ်တယ်၊ ညီအစ်ကိုမောင်နှမတွေကိုလည်း ခဏခဏ ဆူပူကြိမ်းမောင်းတယ်။ သူ့အကြောင်း အစ်မပြောပြတဲ့ ပြဿနာတွေကို ကျွန်တော် ကြားပြီးပါပြီ။ အစ်မက လူစီယာနဲ့ ပိုပြီး ထိတွေ့ဆက်ဆံရတော့ သူ့အပြုအမူတွေကို ပိုရင်းနှီးတာပဲ၊ ဒီကိစ္စတွေကို အစ်မ တိုင်ကြားဖို့ ကျွန်တော် အကြံပြုချင်တယ်။ ဒါက တရားမျှတတဲ့ လုပ်ရပ်တစ်ခုပါ” တဲ့။ ဂျက်စပါ့စကားကို ကြားလိုက်ရတော့ လူစီယာရဲ့ ပြဿနာတွေကို တိုင်သင့်တယ်လို့ ကျွန်မလည်း ခံစားမိပြီး အဲဒီနေ့မှာပဲ တိုင်စာတင်ဖို့ သဘောတူလိုက်တယ်။ စာရေးတော့မယ်လုပ်တုန်း ရုသနဲ့ လူစီယာက ကျွန်မရဲ့အလုပ်ကို တိုက်ရိုက်ကြီးကြပ်နေတာကို ရုတ်တရက် သတိရသွားတယ်။ တိုင်စာတင်လိုက်ရင် အဲဒီစာက သူတို့လက်ထဲပဲ ရောက်သွားမှာလေ။ လူစီယာက ပုံမှန်ဆိုရင် တော်တော်လေး ကြီးစိုးခြယ်လှယ်တတ်သူဖြစ်ပြီး ကျွန်မက ကိုယ့်တာဝန်မှာ တာဝန်မဲ့တယ်၊ ကိုယ့်အလုပ်မှာ ရလဒ်ထွက်ဖို့ အာရုံမစိုက်ဘူးဆိုပြီး ခဏခဏ စွပ်စွဲတတ်တာ။ သူ့ကို ကျွန်မ တိုင်မှန်းသာ သူသိသွားရင် ကျွန်မကို အပြစ်ပေးမလား၊ ကျွန်မကို ခက်ခဲအောင် လုပ်မလား၊ ဒါမှမဟုတ် ကျွန်မကို ဖြုတ်ချတာတို့၊ အလုပ်ပြောင်းတာတို့တောင် လုပ်မလားပေါ့။ ဒီအရာတွေကြောင့် ကျွန်မ အရမ်းကြောက်ပြီး တွေဝေသွားတယ်။ ပြီးတော့ ကိုယ့်ဘာသာ တွေးလိုက်မိတယ်၊ “မသိချင်ယောင်ဆောင်နေလိုက်တာက ပိုကောင်းပါလိမ့်မယ်။ သူတို့ကို ပြဿနာရှာတာက ကိုယ့်ဒုက္ခကိုယ်ရှာတာ ဖြစ်နေပါ့မယ်။ တာဝန်ထမ်းဆောင်ရမဲ့ အခွင့်အရေးကို ကျွန်မ အဆုံးရှုံးမခံချင်ဘူး။ ကိုယ့်ကိုယ်ကိုယ် ကာကွယ်ဖို့က ပိုအရေးကြီးတယ်လေ” လို့ပေါ့။ ဒါ့အပြင် အဲဒီနေ့က လုပ်စရာတွေ အများကြီး ရှိနေတာကြောင့် အလုပ်ရှုပ်တာကို ဆင်ခြေအဖြစ်သုံးပြီး တိုင်စာမရေးဖို့ ကျွန်မ ဆုံးဖြတ်လိုက်တယ်။ နောက်တစ်နေ့ကျတော့ တိုင်စာတင်ပြီးပြီလားလို့ မေးတဲ့ စာတစ်စောင်ကို ဂျက်စပါ ပို့လာတယ်။ စာကို မြင်လိုက်ရတဲ့အခါ မျက်နှာပူထူသွားပြီး စိတ်ထဲမှာ အရမ်းရှက်သွားတယ်။ “မတင်ရသေးဘူး” ဆိုတဲ့ စကားတစ်ခွန်းပဲ ကျွန်မ ပြန်ပို့လိုက်တယ်။ ဂျက်စပါက ဘာမှထပ်မပြောပါဘူး။

နောက်ရက်တွေမှာ ကျွန်မ စိတ်အရမ်းမသန့်ဖြစ်ပြီး အပြစ်ရှိသလို ခံစားနေရတယ်။ ဝတ်ပြုချိန်မှာ ဒီဘုရားနှုတ်ကပတ်တော်တွေကို ကျွန်မ ဖတ်လိုက်ရတယ်။ “သင်၏ အသက်တာ၌ အပြစ်တင်စွပ်စွဲခံရခြင်း မကြာခဏရှိပါက၊ သင် စိတ်မအေးရပါက၊ သင်သည် ငြိမ်သက်ခြင်း သို့မဟုတ် ဝမ်းမြောက်ခြင်း မရှိပါက၊ ပြီးလျှင် အမှုအရာအမျိုးစုံနှင့်ပတ်သက်၍ စိုးရိမ်ပူပန်ခြင်းနှင့် သောကရောက်ခြင်းတို့၏ မကြာခဏ ဖိစီးခြင်းခံရပါက ဤသည်မှာ အဘယ်အရာကို ဖော်ပြသနည်း။ သင်သည် သမ္မာတရားကို လက်တွေ့မလုပ်ဆောင်ကြောင်း၊ ဘုရားသခင်အတွက် သင်၏ သက်သေခံချက်တွင် ခိုင်မာစွာ မရပ်တည်ကြောင်းကို ဖော်ပြရုံမျှသာတည်း။ သင်သည် စာတန်၏ စိတ်သဘောထား အလယ်တွင် အသက်ရှင်သည့်အခါ သမ္မာတရားကို လက်တွေ့လုပ်ဆောင်ဖို့ မကြာခဏ ပျက်ကွက်နိုင်ချေရှိပြီး သမ္မာတရားကို သစ္စာဖောက်ဖို့၊ တစ်ကိုယ်ကောင်းဆန်ပြီး ယုတ်မာဖို့ ဖြစ်နိုင်ချေရှိလေသည်။ သင်သည် သင်၏ပုံရိပ်၊ သင်၏နာမည်နှင့် ဂုဏ်အဆင့်အတန်း၊ ပြီးလျှင် သင်၏အကျိုးစီးပွားများကိုသာ ထိန်းသိမ်းသည်။ သင့်အတွက်သာ သင် အစဉ်သဖြင့် အသက်ရှင်ခြင်းက သင့်အား အစဉ် ကြီးစွာသော နာကျင်မှု ဖြစ်စေသည်။ အလွန်များစွာသော တစ်ကိုယ်ကောင်းဆန်သည့် လိုအင်ဆန္ဒများ၊ အနှောင်အဖွဲ့များ၊ ချုပ်နှောင်မှုများ၊ ဒွိဟများနှင့် စိတ်အနှောင့်အယှက်များစွာတို့ သင့်ထံတွင် ရှိသည်မှာ သင်၌ ငြိမ်သက်ခြင်း၊ သို့မဟုတ် ဝမ်းမြောက်ခြင်းတို့ စိုးစဉ်းမျှ မရှိချေ။ ဖောက်ပြန်ပျက်စီးသော ဇာတိပကတိအတွက် အသက်ရှင်ခြင်းသည် အလွန်အမင်း ဒုက္ခခံစားရခြင်း ဖြစ်လေသည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောဆွေးနွေးချက်များ၊ အသက်ဝင်ရောက်ခြင်းသည် တာဝန် ထမ်းဆောင်ခြင်းဖြင့် စတင်သည်) ဘုရားနှုတ်ကပတ်တော်ရဲ့ ဖော်ထုတ်ချက်ကြောင့် ကျွန်မရဲ့ ဘဝင်မကျတာနဲ့ အပြစ်ရှိသလို ခံစားရတာတွေဟာ သမ္မာတရားကို လက်တွေ့မလုပ်ဆောင်ဘဲ ကိုယ့်အကျိုးစီးပွားကို ကာကွယ်လို့၊ ကိုယ့်ကိုယ်ကိုယ် ကာကွယ်လို့ ဖြစ်ရမှန်း ကျွန်မ ရှင်းရှင်းလင်းလင်း သဘောပေါက်သွားတယ်။ အယောင်ဆောင်ခေါင်းဆောင်တွေ၊ အန္တိခရစ်တွေနဲ့ ဆိုးယုတ်တဲ့လူတွေကို ဖော်ထုတ်တိုင်ကြားတာဟာ ဘုရားရွေးချယ်ထားသူတိုင်းရဲ့ တာဝန်ဖြစ်ပြီး လက်တွေ့လုပ်ဆောင်သင့်တဲ့ သမ္မာတရားရဲ့ ကဏ္ဍတစ်ခုဖြစ်မှန်း ကျွန်မ ကောင်းကောင်းသိပါတယ်။ ဘာဖြစ်လို့လဲဆိုတော့ အန္တိခရစ်တွေနဲ့ ဆိုးယုတ်တဲ့လူတွေကြောင့် အသင်းတော်အလုပ်အပေါ် ထိခိုက်ပျက်စီးမှုက အရမ်းကြီးမားလွန်းလို့ အသိစိတ်နဲ့ ဆင်ခြင်တုံတရားရှိတဲ့သူ ဘယ်သူမဆို အသင်းတော်အလုပ်ကို ကာကွယ်ဖို့အတွက် သူတို့ကို တိုင်ကြားပြီး ဖော်ထုတ်သင့်တာပါ။ ဒါပေမဲ့ ပြဿနာတွေကို တွေ့ရှိချိန်မှာတောင် သူတို့ကို တိုင်ကြားဖို့ ကျွန်မ သတ္တိမရှိခဲ့ဘူး။ ကျွန်မရဲ့ တိုင်စာကို မြင်ပြီးနောက်မှာ ရုသနဲ့ လူစီယာက ကျွန်မကို ဖိနှိပ်ပြီး လက်တုံ့ပြန်မှာ စိုးရိမ်လို့ အသင်းတော်အလုပ်ကို ကာကွယ်ဖို့ထက် လူ့အကြိုက်လိုက်သူ ဖြစ်ဖို့ကို ကျွန်မ ပိုလိုလားခဲ့တယ်၊ ပြီးတော့ ကိုယ့်တာဝန်တွေကို ဘယ်လိုကောင်းကောင်းဖြည့်ဆည်းပြီး သက်သေခံချက်မှာ ဘယ်လို ခိုင်မာစွာ ရပ်တည်ရမလဲဆိုတာကို မစဉ်းစားခဲ့ဘူး။ ကျွန်မက အရမ်းကို တစ်ကိုယ်ကောင်းဆန်ပြီး စက်ဆုပ်စရာကောင်းလိုက်တာရှင်။ ဒါကို သဘောပေါက်လိုက်တဲ့အခါ ကျွန်မ ဘုရားသခင်ဆီ တိတ်တဆိတ် ဆုတောင်းလိုက်တယ်၊ “အို ဘုရားသခင်၊ တိုင်စာရေးဖို့ သတ္တိမရှိခဲ့တဲ့အတွက် သမီး အရမ်းကို တစ်ကိုယ်ကောင်းဆန်ပြီး စက်ဆုပ်စရာကောင်းပါတယ်။ သမီး အကြီးအကျယ် အပြစ်ရှိသလို ခံစားရပါတယ်။ အို ဘုရားသခင်၊ သမ္မာတရားကို လက်တွေ့လုပ်ဆောင်ဖို့ သမီးကို ယုံကြည်ခြင်းနဲ့ သတ္တိ ပေးသနားတော်မူပါ” လို့ပေါ့။

နောက်ရက်တွေမှာ လူစီယာနဲ့ပတ်သက်တဲ့ ပြဿနာတွေကို ကျွန်မ ပိုလို့တောင် သတိထားမိလာတယ်။ အလုပ်အစီရင်ခံစာတစ်ခုမှာ သူက လူသစ်ငါးယောက်ဟာ သမ္မာတရားကို မငတ်မွတ်ဘူး၊ စုဝေးပွဲတွေကို ပုံမှန်မတက်ဘူး၊ ဒါကြောင့် သူတို့ကို ရေလောင်းတာနဲ့ ထောက်ပံ့တာကို ရပ်ဖို့ သူ စီစဉ်ထားတယ်လို့ ပြောတယ်။ တကယ်တမ်းကျတော့ ဒီလူသစ်တချို့က နေမကောင်းဖြစ်နေတာ၊ တချို့က အလုပ်ရှုပ်နေတာ၊ တချို့ကျတော့လည်း ဖြေရှင်းဖို့လိုတဲ့ တကယ့် မိသားစုပြဿနာတွေ ရှိနေတာပါ၊ အဲဒါတွေက စုဝေးပွဲတွေကို ပုံမှန်တက်ဖို့ ယာယီ ဟန့်တားနေတာဖြစ်ပြီး လူသစ်တွေကိုယ်တိုင်ကလည်း ဒါနဲ့ပတ်သက်ပြီး စိတ်မကောင်းဖြစ်နေကြတာပါ။ လူသစ်တွေ စုဝေးပွဲ ပုံမှန်မတက်တာက လူစီယာရဲ့ အလုပ်ရလဒ်တွေကို ထိခိုက်စေတာကြောင့် ရေလောင်းဖို့နဲ့ ထောက်ပံ့ဖို့လိုအပ်တဲ့ ဒီလူသစ်တွေကို သူက ဒီတိုင်း လက်လျှော့လိုက်တာပါ။ ဒါက စည်းမျဉ်းတွေကို ရှင်းရှင်းလင်းလင်း ချိုးဖောက်ရာကျပြီး တာဝန်မဲ့ရာကျတယ်လို့ ကျွန်မတို့ ခံစားရတာကြောင့် အဖြစ်မှန်တွေနဲ့ မကိုက်ညီတဲ့ လူစီယာရဲ့ အစီရင်ခံစာအပိုင်းကို ကျွန်မတို့ ပြင်လိုက်ကြတယ်။ အဲဒီအပြောင်းအလဲတွေကို လူစီယာမြင်တော့ ဒေါသပေါက်ကွဲပြီး ဘာလို့ အဲဒီလိုပြင်တာလဲဆိုပြီး ကျွန်မတို့ကို ဖိစစ်တော့တာပဲ။ ဘာကြောင့်လဲဆိုတာ ကျွန်မ ရှင်းပြလိုက်တော့ လူစီယာက ပိုတောင် ဒေါသထွက်သွားပြီး ကျွန်မကို ဆူပါလေရော၊ “နင်က ဘာလို့ သူရဲကောင်းလုပ်ဖို့ ကြိုးစားနေရတာလဲ။ လူတိုင်း စည်းမျဉ်းတွေကို သိတယ်၊ နင်တစ်ယောက်တည်း နားမလည်တာ။ နင်က ဘာရေလောင်းခြင်းအလုပ်ကို လုပ်နေတာမို့လို့လဲ” တဲ့။ ကျွန်မ လုံးဝ ကြောင်သွားတယ်။ စည်းမျဉ်းတွေအရဆိုရင် အဲဒီလူသစ်ငါးယောက်က သမ္မာတရားကို မငတ်မွတ်တဲ့သူတွေ မဟုတ်ပါဘူး၊ သူတို့က ရေလောင်းဖို့နဲ့ ထောက်ပံ့ဖို့ လိုအပ်တဲ့သူတွေပါ၊ ပြီးတော့ အဖြစ်မှန်တွေနဲ့ မကိုက်ညီတဲ့ အကြောင်းအရာကို ကျွန်မတို့ ပြင်ဆင်တာက သင့်တော်ပါတယ်။ ဒါကို ဘာလို့ လူစီယာက အဲဒီလောက် ဒေါသထွက်ပြီး ကျွန်မကို သူရဲကောင်းလုပ်ဖို့ ကြိုးစားနေတယ်လို့ စွပ်စွဲရတာလဲ။ သူ့နဲ့ပတ်သက်လို့ တစ်ခုခု မှားနေပြီလို့ ကျွန်မ ခံစားလိုက်ရတယ်။ သူက ရေလောင်းရေး သင်းထောက်လေ၊ ဒီတော့ သူသာ စည်းမျဉ်းမရှိဘဲ ပြုမူရင် ရေလောင်းခြင်းအလုပ်ကို ထိခိုက်မှာဖြစ်ပြီး အကျိုးဆက်တွေက ဆိုးရွားနိုင်တယ်။ ပြီးခဲ့တဲ့တစ်ခေါက်တုန်းက တိုင်စာရေးဖို့ ကျွန်မ သတ္တိမရှိခဲ့ပုံနဲ့ သမ္မာတရားကို လက်တွေ့လုပ်ဆောင်မဲ့ အခွင့်အရေးကို လက်လွှတ်ခဲ့ပုံအကြောင်း တွေးမိလိုက်တော့ ကျွန်မမှာ အကြွေးတင်နေသလို ခံစားချက်မျိုး ဖြစ်ကျန်ရစ်ခဲ့တယ်။ ဒီတစ်ခါတော့ အထက်လူကြီးတွေကို သူ့ပြဿနာတွေအကြောင်း ကျွန်မ တိုင်မှဖြစ်မယ်။ ဒါပေမဲ့ အတွေးတစ်ချက် ဝင်လာပြန်တယ်၊ “လူစီယာရဲ့ ပြဿနာတွေကို တိုင်ဖို့ ခေါင်းဆောင်ရုသဆီ ကျွန်မ တိုက်ရိုက်သွားရင် လူစီယာကို ခက်ခဲအောင်လုပ်ဖို့ ကျွန်မ တမင်သက်သက် လုပ်နေတယ်လို့ သူ ထင်သွားမလား” ပေါ့။ လွန်ခဲ့တဲ့ တစ်နှစ်တုန်းက လူစီယာ ကျွန်မတို့ အသင်းတော်ကို စရောက်လာတော့ ရုသက အရမ်းသဘောကျပြီး လူစီယာက အစွမ်းအစ ကောင်းတယ်၊ လုပ်ရည်ကိုင်ရည် အားကောင်းတယ်၊ အသင်းတော်ရဲ့ ကျောရိုးမဏ္ဍိုင်ပဲလို့ ပြောခဲ့တာကို ကျွန်မ သတိရသွားတယ်။ ဒါ့အပြင် လူစီယာက စည်းမျဉ်းမရှိဘဲ ပြုမူတာ၊ သူများကို ဖိနှိပ်ပြီး ဩဝါဒခြွေတတ်တာတွေကို ရုသက ကောင်းကောင်းသိပေမဲ့ လူစီယာရဲ့ ပြဿနာတွေကို အမြဲတမ်း မသိချင်ယောင် ဆောင်ခဲ့တာလေ။ ရုသက လူစီယာကို ဒီလောက် အထင်ကြီးတာဆိုတော့ ကျွန်မရဲ့ တိုင်စာကို အလေးထားပါ့မလား။ လူစီယာကို ဖုံးကွယ်ပေးပြီး ကျွန်မကို ခက်ခဲအောင်လုပ်မလား၊ ကျွန်မ တာဝန်မထမ်းဆောင်နိုင်အောင် တားဆီးမလားပေါ့။ ဒီအရာတွေကို တွေးမိတော့ ကျွန်မမှာ စိုးရိမ်ပူပန်မှုတွေ ပြည့်လာပြီး လူစီယာရဲ့ ပြဿနာတွေကို ရုသဆီ တင်ပြသင့်မသင့် မသေချာတော့ဘူး။ ကျွန်မ ကိုယ့်ကိုယ်ကိုယ် ကာကွယ်ဖို့ ထပ်ကြိုးစားနေပြန်ပြီဆိုတာကို သတိထားမိလိုက်တယ်။ ဒါနဲ့ အဲဒီညနေမှာပဲ ကျွန်မရဲ့ အခြေအနေနဲ့ ဆက်စပ်တဲ့ သက်ဆိုင်ရာ အတွေ့အကြုံ သက်သေခံချက် ဆောင်းပါးတွေကို ရှာဖတ်ခဲ့တယ်။ အဲဒီထဲက တစ်ခုမှာ ကိုးကားထားတဲ့ ဘုရားနှုတ်ကပတ်တော် တစ်ပိုဒ်က ကျွန်မရဲ့ စိတ်နှလုံးကို တကယ် တို့ထိစေခဲ့တယ်။ ဒီဘုရားနှုတ်ကပတ်တော်တွေကို ကျွန်မ ဖတ်လိုက်ရတယ်။ “သင်တို့အားလုံးက ဘုရားသခင်၏ ဝန်ထုပ်ဝန်ပိုးကို အရေးထားကာ၊ အသင်းတော်၏ သက်သေခံချက်ကို ကာကွယ်ပြောဆိုမည်ဟု ပြောကြသော်လည်း၊ သင်တို့ထဲမှ မည်သူသည် ဘုရားသခင်၏ ဝန်ထုပ်ဝန်ပိုးကို အမှန်တကယ် အရေးထားခဲ့ကြပြီနည်း။ သင့်ကိုယ်သင် မေးလော့။ သင်သည် ဘုရားသခင်၏ ဝန်ထုပ် ဝန်ပိုးကို ထည့်သွင်းစဉ်းစားမှု ပြသပြီးသော သူတစ်စုံတစ်ဦးလော။ ဘုရားသခင်အတွက် ဖြောင့်မတ်ခြင်းတရားကို သင်လက်တွေ့ လုပ်ဆောင်နိုင်သလော။ ငါ့အတွက် သင်ထရပ်ကာ ပြောဆိုနိုင်သလော။ သင်သည် သမ္မာတရားကို တည်ကြည်ခိုင်မာစွာ လက်တွေ့လုပ်ဆောင် နိုင်သလော။ စာတန်၏ လုပ်ရပ်အားလုံးကို ဆန့်ကျင်တိုက်ခိုက်ရလောက်အောင် သင်သည် ရဲရင့်သလော။ သင်သည် သင်၏ ခံစားချက်များကို ဘေးဖယ်ကာ ငါ၏ သမ္မာတရားအတွက် စာတန်ကို ဖော်ထုတ်ပေးနိုင်မည်လော။ သင့်အထဲတွင် ငါ၏ အလိုတော် အထမြောက်အောင် လုပ်ဆောင်ခွင့် သင် ပေးနိုင်သလော။ အရေးအပါဆုံးသော အခိုက်အတန့်များတွင် သင်၏နှလုံးသားကို သင် ဆက်ကပ်ပြီးပြီလော။ သင်သည် ငါ၏ရည်ရွယ်ချက်များကို လိုက်လျှောက်သောသူတစ်ဦးလော။ ဤမေးခွန်းများကို သင့်ကိုယ်သင် မေးပြီး ၎င်းတို့နှင့်ပတ်သက်၍ မကြာခဏ စဉ်းစားလော့။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ အစအဦး၌ ခရစ်တော်၏ မိန့်မြွက်ချက်များ၊ အခန်း (၁၃)) ဘုရားသခင်ရဲ့ မေးခွန်းထုတ်တဲ့ နှုတ်ကပတ်တော်တွေက ကျွန်မကို အရမ်းအရှက်ရစေပြီး အကြီးအကျယ် အပြစ်ရှိသလို ခံစားရစေပါတယ်။ လူစီယာက သူ့တာဝန်မှာ စည်းမျဉ်းတွေကို မလိုက်နာဘဲ၊ သူ့ရဲ့ ဖောက်ပြန်ပျက်စီးတဲ့ စိတ်သဘောထားနဲ့ တဇောက်ကန်းဖြစ်တဲ့အပေါ် အခြေခံပြီး ညီအစ်ကိုမောင်နှမတွေကို ခဏခဏ ဆူပူကြိမ်းမောင်းနေတာကို ကျွန်မ ရှင်းရှင်းလင်းလင်း မြင်ခဲ့တယ်။ လူစီယာရဲ့ ပြဿနာတွေကို ကျွန်မ နည်းနည်း ပိုင်းခြားသိမြင်ခဲ့ပြီး ရုသကို တိုင်ချင်ပေမဲ့ လူစီယာက လက်တုံ့ပြန်ပြီး ကျွန်မကို ခက်ခဲအောင်လုပ်မှာ စိုးရိမ်ခဲ့တယ်၊ ပြီးတော့ ရုသက လူစီယာကို ကာကွယ်ပေးပြီး ကျွန်မကို ဖိနှိပ်မှာ၊ ဘေးဖယ်ထားမှာကို ကြောက်ခဲ့တယ်။ ရလဒ်အနေနဲ့ ကျွန်မ ကိုယ့်ကိုယ်ကိုယ်ပဲ ကာကွယ်ပြီး ပြဿနာတွေကို မတိုင်ခဲ့ဘူး။ အဲဒီအချိန်ကာလအတွင်းမှာ ကျွန်မရဲ့ စိတ်နှလုံးက ကိုယ့်အကျိုးစီးပွားကို ကာကွယ်ဖို့ပဲ အမြဲအာရုံစိုက်နေပြီး ဘုရားသခင်ရဲ့ ဝန်ထုပ်ဝန်ပိုးကို ထည့်မစဉ်းစားခဲ့ဘူး၊ ပြီးတော့ အသင်းတော်အလုပ်ကို ကာကွယ်ဖို့ ပျက်ကွက်ခဲ့တယ်။ အရေးကြီးတဲ့ အခိုက်အတန့်တွေမှာ ကျွန်မ ထပ်ခါတလဲလဲ နောက်တွန့်ခဲ့ပြီး သမ္မာတရားကို လက်တွေ့မလုပ်ဆောင်ခဲ့ဘူး၊ စည်းမျဉ်းတွေကို မစောင့်ထိန်းခဲ့ဘူး။ ဘုရားနှုတ်ကပတ်တော်တွေကို ဆင်ခြင်သုံးသပ်ကြည့်လိုက်တော့ သူ့ရဲ့ ရည်ရွယ်ချက်ကို ကျွန်မ နားမလည်သွားပြီး လက်တွေ့လုပ်ဆောင်ရမဲ့ လမ်းကြောင်း ရသွားတယ်။ ဒါနဲ့ ကျွန်မ သတ္တိမွေးပြီး လူစီယာရဲ့ ပြဿနာတွေကို ရုသဆီ တိုင်ခဲ့တယ်။

နောက်တစ်နေ့မှာ ရုသက ကျွန်မနဲ့ တခြားအဖွဲ့ခေါင်းဆောင်တချို့ကို လူစီယာနဲ့ပတ်သက်တဲ့ အကဲဖြတ်ချက်တွေ ရေးခိုင်းတယ်။ ကျွန်မ သတိထားမိတဲ့ ပြဿနာအားလုံးကို တတ်နိုင်သမျှ အသေးစိတ် ချရေးခဲ့ပေမဲ့ ကျွန်မမှာ စိုးရိမ်စိတ်တချို့ ရှိနေတုန်းပဲ၊ ရုသက လူစီယာကို ကာကွယ်ပေးပြီး ကျွန်မကို ဘေးဖယ်ထားမှာ၊ ဖိနှိပ်မှာကို စိုးရိမ်နေတုန်းပဲလေ။ ဒါနဲ့ အကဲဖြတ်ချက်ထဲမှာ “ဒီပြဿနာတွေကို ကျွန်မ လုံးဝ ရှင်းရှင်းလင်းလင်း မမြင်သေးပါဘူး၊ ဒါကြောင့် လူတိုင်း အတူတူ အကဲဖြတ်လို့ရအောင် တင်ပြလိုက်တာပါ” ဆိုတဲ့ စာတစ်ကြောင်းထည့်ပြီး ကိုယ့်အတွက် လွတ်ပေါက်ချန်ထားလိုက်တယ်။ လူစီယာနဲ့ပတ်သက်တဲ့ အကဲဖြတ်ချက်တွေကို ရုသ စုစည်းပြီးတာနဲ့ လူစီယာကို ဖြုတ်ချလိမ့်မယ်လို့ ကျွန်မ ထင်ခဲ့တာ၊ ဒါပေမဲ့ ရက်တွေသာ ကုန်သွားတယ် ဘာမှဖြစ်မလာဘူး။ ကျွန်မ ပြန်ပြီး စိုးရိမ်လာတယ်၊ “လူတိုင်းက လူစီယာ့အကြောင်း အကဲဖြတ်ချက်တွေ ရေးပြီးကြပြီ၊ သူ့ကို ဖြုတ်ချဖို့ မထိုက်တန်ဘူးဆိုရင်တောင် သူ့ပြဿနာတွေကို သူသဘောပေါက်အောင် ဖော်ထုတ်ပြီး ထောက်ပြသင့်တာပဲလေ။ ဒါပေမဲ့ ဘာအရိပ်အယောင်မှ မတွေ့ရသေးဘူး။ ခေါင်းဆောင်က ငါ့အကဲဖြတ်ချက် မှားနေတယ်လို့ ထင်နေတာများလား။ သူ ငါ့ကို ထုတ်ပစ်တော့မှာလား” လို့ တွေးမိတယ်။ နောက်ရက်နည်းနည်းကြာတော့ တခြားရေလောင်းသူတွေနဲ့ ကျွန်မက စုဝေးပွဲ ပုံမှန်မတက်တဲ့ လူသစ်တွေကို ဆက်ပြီး ထောက်ပံ့ပေးနေတာကို လူစီယာ တွေ့သွားတယ်၊ သူ အရမ်းစိတ်ဆိုးပြီး စုဝေးပွဲ ပုံမှန်မတက်တဲ့သူတွေ ဘာလို့ အသင်းတော်မှာ ရှိနေသေးတာလဲဆိုပြီး ကျွန်မတို့ကို တရစပ် စစ်မေးတော့တာပဲ၊ ကျွန်မတို့က ကိုယ့်သဘောနဲ့ကိုယ် လုပ်နေတယ်ဆိုပြီး စွပ်စွဲသေးတယ်။ အမှုဆောင်အစည်းအဝေးတစ်ခုမှာ ဒီကိစ္စနဲ့ပတ်သက်ပြီး ကျွန်မတို့ကို ထပ်ဆူပြန်တယ်၊ စုဝေးပွဲ ပုံမှန်မတက်တဲ့ ဒီလူသစ်တွေကို လက်လျှော့လိုက်ဖို့ ကျွန်မတို့ကို ဖိအားပေးတယ်။ လူစီယာရဲ့ ပြဿနာတွေက တော်တော်လေး ကြီးလေးတယ်လို့ ကျွန်မ ခံစားရတယ်၊ ဒါပေမဲ့ နောက်ပိုင်းမှာ သူက အထုတ်မခံရတဲ့အပြင် အရေးကြီးတဲ့ အလုပ်တစ်ခုကို ကြီးကြပ်ဖို့ ရာထူးတိုးပေးခံရတာကို မြင်လိုက်တဲ့အခါ ပိုင်းခြားသိမြင်မှု မရှိလို့များ ငါ မှားတိုင်မိတာလားဆိုပြီး သံသယဝင်မိတယ်။ အဲဒီကာလအတွင်းမှာ ကျွန်မ အရမ်းမွန်းကြပ်ပြီး စိတ်ဓာတ်ကျခဲ့ရတယ်၊ ဒီလိုအခြေအနေမျိုး ကြုံရတာနဲ့ပတ်သက်ပြီး ဘုရားသခင်ရဲ့ ရည်ရွယ်ချက်က တကယ်တမ်း ဘာလဲ၊ ဒါကို ဘယ်လိုတွေ့ကြုံရမလဲဆိုတာ ကျွန်မ နားမလည်ခဲ့ဘူး။ အထူးသဖြင့် လူစီယာက အခု အဆင့်အတန်း ပိုမြင့်နေပြီဆိုတော့ သူ့ပြဿနာတွေကို ကျွန်မ တိုင်ခဲ့မှန်း သူ တကယ်သိသွားရင် အချိန်မရွေး ကျွန်မကို တာဝန်ပြောင်းတာမျိုး၊ ဖြုတ်ချတာမျိုး လုပ်နိုင်တယ်၊ အသင်းတော်ကနေ ရှင်းလင်းပစ်တာတောင် လုပ်နိုင်တယ်လေ။ ဒီအရာတွေကို တွေးမိတော့ ကျွန်မ အရမ်းစိုးရိမ်ပြီး ကြောက်လန့်သွားတယ်၊ လူစီယာ့ကို ဆက်ပြီး ပိုင်းခြားသိမြင်ဖို့ မလုပ်ချင်တော့ဘူး။

ဇူလိုင်လရဲ့ တစ်ရက်မှာ အထက်အဆင့်ခေါင်းဆောင်တွေက လူစီယာ့အခြေအနေကို စုံစမ်းဖို့ ညီအစ်ကိုနှစ်ယောက်ကို ကျွန်မဆီ လွှတ်လိုက်တယ်။ တိုင်စာကို ကျွန်မ မရေးမှန်း သိလိုက်ရတဲ့အခါ ညီအစ်ကိုဂျက်စပါက သူစုစည်းထားတဲ့ အချက်အလက်တွေကို အထက်ခေါင်းဆောင်တွေဆီ တိုင်လိုက်မှန်း အဲဒီတော့မှ ကျွန်မ သိလိုက်ရတယ်။ လူစီယာရဲ့ အပြုအမူတွေအားလုံးကို အဲဒီညီအစ်ကိုနှစ်ယောက်ဆီ ကျွန်မ ပြောပြလိုက်တယ်။ ဒါကိုကြားပြီးနောက် သူတို့ အရမ်းအံ့သြသွားပြီး ပြောတယ်၊ “ရုသက ခင်ဗျားတို့အားလုံးကို လူစီယာ့အကြောင်း အကဲဖြတ်ချက်တွေ ရေးခိုင်းတယ်ဆို၊ ဒါဆို ဘာလို့ တစ်လနီးပါးလောက်ကြာတဲ့အထိ ဘာမှ အရေးမယူရသေးတာလဲ” တဲ့။ နောက်ဆုံးမှာ ညီအစ်ကိုနှစ်ယောက်က ကျွန်မကို မေးတယ်၊ “ကြောက်လို့ တိုင်စာမရေးခဲ့တာလား” တဲ့။ ညီအစ်ကိုတွေရဲ့ မေးခွန်းကို ကြားလိုက်ရတော့ ကျွန်မ အကြီးအကျယ် ရှက်ရွံ့ပြီး အပြစ်ရှိသလို ခံစားလိုက်ရတယ်။ ကိုယ့်ကိုယ်ကိုယ် ကာကွယ်ဖို့ပဲ အမြဲကြိုးစားနေခဲ့တဲ့ ကျွန်မဟာ ဘယ်လောက်တောင် တစ်ကိုယ်ကောင်းဆန်ပြီး စက်ဆုပ်စရာကောင်းခဲ့လဲဆိုတာ သဘောပေါက်လိုက်တယ်။ ကျွန်မ သတ္တိမရှိသလို ခံစားလိုက်ရတယ်။ အခြေအနေကို တိုင်ပြီးတဲ့နောက် လူစီယာက အထုတ်မခံရတဲ့အပြင် ရာထူးတိုးသွားတာကို မြင်လိုက်ရတော့ ကျွန်မ ထပ်မတိုင်ရဲတော့ဘူး။ တကယ်တမ်းကျတော့ လူစီယာ့မှာ ပြဿနာတွေ ရှိတယ်ဆိုတာ၊ သူ့ရဲ့ အမြင်သဘောထားတွေနဲ့ လုပ်ရပ်တော်တော်များများက သမ္မာတရားစည်းမျဉ်းတွေနဲ့ မကိုက်ညီဘူးဆိုတာ ကျွန်မ ကောင်းကောင်း သိခဲ့ပါတယ်။ သူ့ရဲ့ ကိုယ်ပိုင် အလုပ်စွမ်းဆောင်ရည်၊ နာမည်ဂုဏ်သတင်းနဲ့ ရာထူးအတွက် သူများကို ဖိနှိပ်ပြီး ဆူပူကြိမ်းမောင်းတတ်တယ်၊ ပြီးတော့ လက်တွေ့ပြဿနာတွေကို မဖြေရှင်းပေးဘူး။ ရေလောင်းဖို့နဲ့ ထောက်ပံ့ဖို့လိုအပ်တဲ့ လူသစ်အတော်များများကိုတောင် သူ ပစ်ထားခဲ့တယ်။ သူ့ပြဿနာတွေကို ကျွန်မ ထောက်ပြတဲ့အခါ ကျွန်မကိုတောင် ပြန်ဆူပြီး သူရဲကောင်းလုပ်ဖို့ ကြိုးစားနေတယ်လို့ စွပ်စွဲခဲ့သေးတာ။ ဒါပေမဲ့ သူ့ရဲ့ အဆင့်အတန်းနဲ့ အာဏာကို ကြောက်တာ၊ ဖိနှိပ်ခံရမှာ၊ ညှဉန်းပန်းခံရမှာကို ကြောက်တာတွေကြောင့် ကျွန်မ သမ္မာတရားစည်းမျဉ်းတွေကို မလိုက်နာနိုင်ခဲ့ဘူး၊ သူ့ကို ဖော်ထုတ်ဖို့နဲ့ တိုင်ကြားဖို့ သတ္တိမရှိခဲ့ဘူးဆိုတာ မြင်ခဲ့ရတယ်။ အဲဒီညက ကျွန်မ တော်တော်နဲ့ အိပ်မပျော်ဘူး။ လွန်ခဲ့တဲ့ တစ်လခွဲလောက်လုံးလုံး ကျွန်မဟာ ဖိနှိပ်ချုပ်ချယ်တာ၊ စိတ်မချမ်းမသာဖြစ်တာနဲ့ အတွင်းစိတ် ပဋိပက္ခဖြစ်တာတွေထဲမှာ နေခဲ့ရပုံကို တွေးမိတယ်။ ပြဿနာတွေကို မြင်ပေမဲ့ ကျွန်မ ထုတ်မပြောရဲခဲ့ဘူး၊ နောက်ဆုံး ပြဿနာတွေကို တိုင်လိုက်ပြန်တော့လည်း ဖိနှိပ်ခံရမှာကို ကြောက်နေခဲ့ပြန်တယ်။ ဒီအခြေအနေက ထပ်ခါတလဲလဲ ဖြစ်နေခဲ့တယ်။ ပြဿနာက တကယ်တမ်း ဘာလဲ။ ကျွန်မ အခြေအနေနဲ့ ဆက်စပ်တဲ့ ဘုရားနှုတ်ကပတ်တော်တွေကို ရှာဖတ်ခဲ့တယ်။ အဲဒီအချိန်မှာ ဘုရားနှုတ်ကပတ်တော်တစ်ပိုဒ်ကို ကျွန်မ ဖတ်လိုက်ရတယ်။ “ခေါင်းဆောင်တစ်ဦး သို့မဟုတ် အမှုဆောင်တစ်ဦးကို ဆက်ဆံပုံနှင့်ပတ်သက်၍ လူတို့၌ ရှိသင့်သည့် သဘောထားမှာ အဘယ်နည်း။ ခေါင်းဆောင်တစ်ဦး၊ သို့မဟုတ် အမှုတော်ဆောင်တစ်ဦး လုပ်ဆောင်သည့်အရာ မှန်ကန်ပြီး သမ္မာတရားနှင့်ညီပါက၊ ၎င်းတို့ကို သင် နာခံနိုင်သည်။ ၎င်းတို့ လုပ်ဆောင်သည့်အရာ မှားယွင်းပြီး သမ္မာတရားနှင့်မညီပါက၊ ၎င်းတို့ကို သင်မနာခံသင့်ဘဲ ၎င်းတို့ကို သင်ဖော်ထုတ်နိုင်ပြီး၊ ဆန့်ကျင်ကာ ကွဲပြားသော အယူအဆကို တင်ပြနိုင်သည်။ ၎င်းတို့သည် လက်တွေ့ကျသော အလုပ်ကို မလုပ်ဆောင်နိုင်လျှင်၊ သို့မဟုတ် အသင်းတော်အလုပ်ကို အနှောင့်အယှက်ဖြစ်သော မကောင်းမှုများကို လုပ်ဆောင်သည့်အပြင် အယောင်ဆောင် ခေါင်းဆောင်တစ်ဦး၊ အယောင်ဆောင် အမှုတော်ဆောင်တစ်ဦး၊ သို့မဟုတ် အန္တိခရစ်တစ်ဦးအဖြစ် ထုတ်ဖော်ပြခံရပါက သင်သည် သူ့ကို ပိုင်းခြားသိမြင်ကာ ဖော်ထုတ်ပြီး တိုင်ကြားနိုင်သည်။ သို့သော် ဘုရားသခင် ရွေးချယ်ထားသော လူအချို့သည် သမ္မာတရားကို နားမလည်ကြသကဲ့သို့ အထူးသဖြင့် သူရဲဘောကြောင်ကြ၏၊ ၎င်းတို့သည် အယောင်ဆောင်ခေါင်းဆောင်များနှင့် အန္တိခရစ်များ၏ ဖိနှိပ်ခြင်းနှင့်ညှဉ်းပန်းခြင်းတို့ကို ခံရမည်စိုးသောကြောင့် စည်းမျဉ်းများကို မထိန်းသိမ်းရဲကြပေ။ ၎င်းတို့က ‘ခေါင်းဆောင်က ကျွန်ုပ်ကို ထုတ်လိုက်ပါက ကျွန်ုပ် အဆုံးသတ်ပြီ။ သူက အယောက်တိုင်းအား ကျွန်ုပ်ကို ဖော်ထုတ်စေပါက သို့မဟုတ် ကျွန်ုပ်ကို ပစ်ပယ်စေပါက ဘုရားသခင်ကို ကျွန်ုပ် ယုံကြည်နိုင်တော့မည် မဟုတ်။ အသင်းတော်မှ ကျွန်ုပ် ထုတ်ပယ်ပါက ဘုရားသခင်က ကျွန်ုပ်ကို လိုချင်မည်မဟုတ်သလို ကျွန်ုပ်ကို ကယ်တင်မည်မဟုတ်ပါ။ ပြီးလျှင် ကျွန်ုပ်၏ ယုံကြည်ခြင်းသည် အလဟဿ ဖြစ်ပြီးဖြစ်လိမ့်မည် မဟုတ်လော’ ဟု ပြောကြသည်။ ထိုသို့သောအတွေးအခေါ်သည် ရယ်ဖွယ်မကောင်းပေသလော။ ထိုသို့သော လူများသည် ဘုရားသခင်ကို စစ်မှန်သော ယုံကြည်ခြင်း ရှိသလော။ အယောင်ဆောင်ခေါင်းဆောင်၊ သို့မဟုတ် အန္တိခရစ်သည် သင့်ကို နှင်ထုတ်သောအခါ ဘုရားသခင်ကို ကိုယ်စားပြုမည်လော။ အယောင်ဆောင်ခေါင်းဆောင်၊ သို့မဟုတ် အန္တိခရစ်က သင့်အား ညှဉ်းပန်းပြီး နှင်ထုတ်သောအခါ ဤသည်မှာ စာတန်က လုပ်ဆောင်ခြင်းဖြစ်သည်။ ဘုရားသခင်နှင့် လုံးဝ မသက်ဆိုင်ပေ။ လူတို့သည် အသင်းတော်မှ ရှင်းလင်းပစ်ခြင်း၊ သို့မဟုတ် နှင်ထုတ်ခြင်းခံရသောအခါ ဤသည်မှာ အသင်းတော်နှင့် ဘုရားသခင် ရွေးချယ်ထားသော သူများအားလုံးကြား ပူးတွဲဆုံးဖြတ်ချက်တစ်ခု ရှိသောအခါ ရှင်းလင်းပစ်မှုနှင့် နှင်ထုတ်မှုသည် ဘုရားအိမ်တော်၏ အလုပ်အစီအစဉ်များ၊ ဘုရားနှုတ်ကပတ်တော်၏ သမ္မာတရားစည်းမျဉ်းများနှင့် အလုံးစုံကိုက်ညီသည့်အခါမှသာ ဘုရားသခင်၏ ရည်ရွယ်ချက်များနှင့် ညီသည်။ အယောင်ဆောင် ခေါင်းဆောင်၊ သို့မဟုတ် အန္တိခရစ်တစ်ဦးက နှင်ထုတ်ခြင်းကို ခံရခြင်းသည် သင်က ကယ်တင်မခံရနိုင်ခြင်း ဖြစ်သည်ဟု အဘယ်သို့ အဓိပ္ပာယ် ရနိုင်မည်နည်း။ ဤသည်မှာ စာတန်နှင့် အန္တိခရစ်၏ ညှဉ်းပန်းနှိပ်စက်ခြင်းဖြစ်သည်။ ဘုရားသခင်၏ ကယ်တင်ခြင်းကို သင်ခံရမည်မဟုတ်ဟု မဆိုလိုပေ။ သင်ကယ်တင်ခံရနိုင်ခြင်း ရှိမရှိသည် ဘုရားသခင်အပေါ်တွင် မူတည်သည်။ သင်သည် ဘုရားသခင်၏ ကယ်တင်ခြင်း ခံရနိုင်ခြင်းရှိမရှိကို မည်သည့်လူသားကမျှ ဆုံးဖြတ်ရန် အရည်အချင်းမပြည့်မီပေ။ ဤအရာကို သင် ရှင်းလင်းစွာသိထားရမည်။ အယောင်ဆောင်ခေါင်းဆောင်နှင့် အန္တိခရစ်က သင့်အား နှင်ထုတ်ခြင်းကို ဘုရားသခင်က နှင်ထုတ်ခြင်းအဖြစ် မှတ်ယူခြင်းသည် ဘုရားသခင်ကို အနက်အဓိပ္ပာယ် ကောက်လွဲခြင်း မဟုတ်လော။ ဟုတ်ပေသည်။ ဤသည်မှာ ဘုရားသခင်ကို အနက်အဓိပ္ပာယ်ကောက်လွဲရုံသာ မဟုတ်ဘဲ ဘုရားသခင်အား ပုန်ကန်ခြင်းလည်း ဖြစ်သည်။ ဘုရားသခင်အား ပြစ်မှားစော်ကားခြင်းမျိုးလည်း ဖြစ်သည်။ ဘုရားသခင်အား ဤသို့ အနက်အဓိပ္ပာယ်ကောက်လွဲခြင်းသည် မသိနားမလည်ခြင်း၊ မိုက်မဲခြင်း မဟုတ်သလော။ အယောင်ဆောင် ခေါင်းဆောင်တစ်ဦးက သို့မဟုတ် အန္တိခရစ်တစ်ဦးက သင့်အား ထုတ်ပယ်သည့်အခါ သင်သည် အဘယ်ကြောင့် သမ္မာတရားကို မရှာဖွေသနည်း။ သင်သည် ပိုင်းခြားသိမြင်မှုတစ်ခုခု ရရှိရန်အတွက် သမ္မာတရားအား နားလည်သူတစ်ယောက်ယောက်ကို အဘယ်ကြောင့် မရှာဖွေသနည်း။ သင်သည် ဤအရာကို အထက်သို့ အဘယ်ကြောင့် မတိုင်ကြားသနည်း။ ဤအရာက သင်သည် ဘုရားသခင်၏အိမ်တော်၌ သမ္မာတရားက အထွတ်အထိပ်အုပ်စိုးသည်ကို မယုံကြည်ကြောင်း သက်သေပြနေသည်၊ ယင်းက သင်သည် ဘုရားသခင်ကို စစ်မှန်သော ယုံကြည်ခြင်း မရှိကြောင်း၊ ဘုရားသခင်ကို အမှန်တကယ် ယုံကြည်သူတစ်ဦး မဟုတ်ကြောင်း သက်သေပြနေသည်။ သင်သည် ဘုရားသခင်၏ အနန္တတန်ခိုးရှိခြင်းကို ယုံကြည်ပါက အယောင်ဆောင် ခေါင်းဆောင်တစ်ဦး၏၊ သို့မဟုတ် အန္တိခရစ်တစ်ဦး၏လက်တုံ့ပြန်ခြင်းကို အဘယ်ကြောင့် ကြောက်ရွံ့သနည်း။ ၎င်းတို့သည် သင်၏ကံကြမ္မာကို သတ်မှတ်နိုင်သလော။ သင်သည် ချင့်ချိန်နိုင်စွမ်းရှိပြီး ၎င်းတို့၏လုပ်ရပ်များကသမ္မာတရားနှင့် မကိုက်ညီသည်ကို သတိပြုမိနိုင်စွမ်းရှိပါက သမ္မာတရားကို နားလည်သည့် ဘုရားသခင် ရွေးချယ်ထားသောသူများနှင့် အဘယ်ကြောင့် မိတ်သဟာယမပြုသနည်း။ သင့်၌ နှုတ်ရှိသည်၊ သို့ဆိုလျှင် အဘယ့်ကြောင့် ထုတ်မပြောရဲရသနည်း။ အယောင်ဆောင်ခေါင်းဆောင်ကို၊ သို့မဟုတ် အန္တိခရစ်ကို အဘယ်ကြောင့် သင်အလွန် ကြောက်ရွံ့ရသနည်း။ ဤအရာက သင်သည် သူရဲဘောနည်းကာ အသုံးမကျသူတစ်ဦး၊ စာတန်၏ လက်ပါးစေတစ်ဦးဖြစ်ကြောင်း သက်သေပြပေသည်။” (နှုတ်ကပတ်တော်၊ အတွဲ (၄)၊ အန္တိခရစ်တို့ကို ဖော်ထုတ်ခြင်း၊ အချက် ၃- သမ္မာတရားကို လိုက်စားသောသူတို့အား ၎င်းတို့ဖယ်ကြဉ်ပြီး တိုက်ခိုက်ကြသည်) လူစီယာ့ကို တိုင်ဖို့ ကျွန်မ ထပ်ခါတလဲလဲ တွန့်ဆုတ်နေတာ၊ စိုးရိမ်ပူပန်မှုတွေ များနေတာတွေဟာ ခေါင်းဆောင်တွေ၊ အမှုဆောင်တွေအပေါ်ထားတဲ့ ကျွန်မရဲ့ သဘောထားနဲ့ အမြင် မှားယွင်းနေတာကြောင့် ဖြစ်မှန်း ဒီကာလတစ်လျှောက်လုံး ဘုရားနှုတ်ကပတ်တော်တွေက ကျွန်မကို သဘောပေါက်စေခဲ့တယ်။ ခေါင်းဆောင်တွေနဲ့ အမှုဆောင်တွေကို ကျွန်မ အထင်ကြီးလေးစားလွန်းတယ်၊ သူတို့မှာ ရာထူးနဲ့ အာဏာရှိတယ်၊ သူတို့ကို စော်ကားမိရင် ပြဿနာတက်ပြီး ကျွန်မ တာဝန်တွေ ဆုံးရှုံးရတာမျိုး၊ အသင်းတော်ကနေ ရှင်းလင်းပစ်တာမျိုး ခံရတာတွေတောင် ဖြစ်နိုင်တယ်လို့ ယုံကြည်ထားခဲ့တာ။ အဲဒီလိုဆိုရင် ကျွန်မ ကယ်တင်ခံရမဲ့ အခွင့်အရေး ဆုံးရှုံးသွားမှာပေါ့။ ဒါကြောင့် လူစီယာ့ပြဿနာတွေကို ရှင်းရှင်းလင်းလင်း မြင်ပြီး တိုင်ချင်တာတောင်မှ အခက်တွေ့မှာ၊ ဖိနှိပ်ခံရမှာ ဒါမှမဟုတ် လက်တုံ့ပြန်ခံရမှာကို ကြောက်လို့ ကျွန်မ အမြဲ နောက်တွန့်ခဲ့ပြီး မတိုင်ရဲခဲ့ဘူး။ ရုသဆီ လူစီယာ့ပြဿနာတွေကို တိုင်တုန်းကတောင် ကျွန်မ သံသယတချို့ ရှိနေတုန်းပဲ၊ ပြီးတော့ မရိုးသားဘဲ ဝေ့လည်ကြောင်ပတ် ပြောခဲ့သေးတယ်၊ လူစီယာ့ပြဿနာတွေကို ကျွန်မ ရှင်းရှင်းလင်းလင်း မမြင်သေးပါဘူး၊ အားလုံးအတူတူ အကဲဖြတ်ကြတာပေါ့ဆိုပြီးတော့လေ။ အထူးသဖြင့် လူစီယာ့ပြဿနာတွေကို ကျွန်မ တိုင်ပြီးတဲ့နောက်မှာ သူက အထုတ်မခံရတဲ့အပြင် ရာထူးတိုးသွားတာ၊ ကျွန်မကိုတောင် နည်းနည်း ပစ်မှတ်ထားတာကို မြင်လိုက်ရတော့ ကျွန်မ ပိုလို့တောင် ကြောက်သွားတယ်။ သူ့ကို ပိုင်းခြားသိမြင်တာ၊ တိုင်ကြားတာတွေ ရပ်လိုက်ဖို့ ကျွန်မ ဆုံးဖြတ်လိုက်တယ်။ ဒီနည်းနဲ့မှ ကျွန်မ ကိုယ့်ကိုယ်ကိုယ် ဖိနှိပ်မခံရအောင် ကာကွယ်နိုင်ပြီး တာဝန်တွေကို ထိန်းသိမ်းနိုင်မှာလေ။ ဘုရားနှုတ်ကပတ်တော်ရဲ့ ဖော်ထုတ်ချက်ကနေတစ်ဆင့် ကျွန်မ ဘယ်လောက်တောင် မသိနားမလည်ဘဲ မိုက်မဲခဲ့လဲဆိုတာ သဘောပေါက်လိုက်တယ်။ ခေါင်းဆောင်တွေနဲ့ အမှုဆောင်တွေရဲ့ ဖြုတ်ချတာ၊ ဖိနှိပ်တာကို ခံရရင် ကယ်တင်ခံရမဲ့ အခွင့်အရေး ဆုံးရှုံးမယ်လို့ ကျွန်မ ယုံကြည်ထားခဲ့တာကိုး။ ဒီအမြင်က လုံးဝ အဓိပ္ပာယ်မရှိပါဘူး။ ဘုရားသခင်ကို ကျွန်မ စစ်မှန်တဲ့ ယုံကြည်ခြင်း မရှိခဲ့ဘူး၊ ဘုရားအိမ်တော်မှာ သမ္မာတရားက အုပ်စိုးတယ်ဆိုတာကို မယုံကြည်ခဲ့ဘူး။ ဘုရားသခင်ကို ယုံကြည်ပေမဲ့ ကျွန်မကံကြမ္မာက သူ့လက်ထဲမှာ ရှိတယ်ဆိုတာကို မယုံကြည်ခဲ့ဘူး၊ အယောင်ဆောင်ခေါင်းဆောင်တွေနဲ့ အန္တိခရစ်တွေက ကျွန်မရဲ့ ပန်းတိုင်ကို ဆုံးဖြတ်နိုင်တယ်လို့တောင် ထင်ခဲ့တာ။ အယောင်ဆောင်ခေါင်းဆောင်တွေနဲ့ အန္တိခရစ်တွေကို ဘုရားသခင်ထက်တောင် ပိုကြီးမြတ်တယ်လို့ ကျွန်မ သဘောထားခဲ့တယ်။ ဒါက တကယ်ကို ဘုရားသခင်ကို ပြစ်မှားစော်ကားခြင်းပါပဲ။

နောက်ပိုင်းမှာ လူစီယာ့အကြောင်းကို ဂျက်စပါနဲ့ ကျွန်မ ပြောဖြစ်တယ်၊ ဒီအခြေအနေက ကျွန်မတို့ရဲ့ အားနည်းချက်တွေကို ဖြည့်ဆည်းပေးဖို့ ဘုရားသခင်ရဲ့ စီစဉ်ညွှန်ကြားမှုဖြစ်တယ်၊ ဒါ့အပြင် ဘုရားသခင်ရဲ့ ရည်ရွယ်ချက် ပါဝင်တယ်လို့ ကျွန်မတို့နှစ်ယောက်လုံး ခံစားရတယ်။ ဂျက်စပါက ဘုရားနှုတ်ကပတ်တော်တစ်ပိုဒ်ကို ကျွန်မနဲ့ ဝေမျှခဲ့တယ်။ “ဆိုးယုတ်သောလူများနှင့် မယုံကြည်သူမျိုးစုံတို့သည် ထွက်ပေါ်လာပြီး နတ်ဆိုးများနှင့် စာတန်များအဖြစ် အခန်းကဏ္ဍအမျိုးမျိုးကို ပါဝင်လုပ်ဆောင်ကြသည့်အပြင် အလုပ်အစီအစဉ်များအား ဆန့်ကျင်ကာ အလုံးစုံကွဲပြားသောအရာတစ်ခုကို လုပ်ဆောင်ကြသောအခါ၊ ဘုရားအိမ်တော်ကို လိမ်ညာပြီး လှည့်စားသောအခါ၊ ၎င်းတို့သည် ဘုရားအမှုတော်ကို နှောင့်ယှက်ပြီး အဖျက်အမှောင့်လုပ်ကာ ဘုရားသခင်၏ အမည်နာမကို အရှက်ရစေသည့်အရာများကို လုပ်ဆောင်၍ ဘုရားအိမ်တော်၊ အသင်းတော်တို့ကို နာမည်ဖျက်သောအခါ သင်သည် ဤအရာကို မြင်သည့်အချိန်၌ စိတ်ဆိုးရုံမှလွဲ၍ မည်သည့်အရာကိုမျှ မလုပ်ဆောင်ပေ။ သို့တိုင် တရားမျှတမှုကို ထိန်းသိမ်းရန်၊ ဆိုးယုတ်သော လူများကို ဖော်ထုတ်ရန်၊ အသင်းတော်၏ အလုပ်ကို ထိန်းသိမ်းရန်၊ ဆိုးယုတ်သော လူများကို ကိုင်တွယ်ပြီး ဖြေရှင်းရန်နှင့် အသင်းတော်၏ အလုပ်ကို နှောင့်ယှက်ပြီး ဘုရားအိမ်တော်၊ အသင်းတော်တို့ကို နာမည်ဖျက်ခြင်းမှ ၎င်းတို့အား တားဆီးရန် သင် မရပ်တည်ခဲ့ပေ။ ဤအရာများကို မလုပ်ဆောင်ခြင်းအားဖြင့် သင်သည် သက်သေခံရန် ပျက်ကွက်ခဲ့သည်။ လူအချို့က ‘ကျွန်ုပ်သည် ဤအရာများကို မလုပ်ဆောင်ရဲပါ။ လူများစွာကို ကျွန်ုပ် ကိုင်တွယ်လျှင် ၎င်းတို့အား ကျွန်ုပ်စိတ်ဆိုးအောင်လုပ်မိမည်ကို စိုးရွံ့သည်။ ၎င်းတို့က ကျွန်ုပ်ကို ဒဏ်ခတ်ပြီး ရာထူးမှ ထုတ်ပယ်ရန်အတွက် ဝိုင်းဖွဲ့လုပ်ဆောင်လျှင် မည်သည့်အရာကို ကျွန်ုပ် လုပ်ဆောင်ရမည်နည်း’ ဟု ဆိုသည်။ ငါ့ကို ပြောလော့။ ၎င်းတို့သည် ကြောက်ရွံ့ပြီး တွန့်ဆုတ်သလော။ ၎င်းတို့သည် သမ္မာတရားမရှိသလော။ လူတို့ကို ခွဲခြားမသိမြင်နိုင်သလော၊ သို့မဟုတ် စာတန်၏ အဖျက်အမှောင့်လုပ်ခြင်းကို မသိမြင်နိုင်သလော၊ သို့မဟုတ် ၎င်းတို့သည် ၎င်းတို့၏ တာဝန်ထမ်းဆောင်မှုတွင် သစ္စာမရှိဘဲ မိမိတို့ကိုယ်ကို ကာကွယ်နေခြင်းသာ ဖြစ်သလော။ ဤနေရာတွင် အမှန်တကယ် ပြဿနာမှာ အဘယ်နည်း။ ဤအရာကို သင်စဉ်းစားကြည့်ဖူးသလော။ သင်သည် ပင်ကိုအားဖြင့် တွန့်ဆုတ်ခြင်း၊ အကြမ်းမခံခြင်း၊ သူရဲဘောကြောင်ခြင်းနှင့် ကြောက်ရွံ့ခြင်းတို့ရှိသည့်တိုင် ဘုရားသခင်အား နှစ်များစွာ ယုံကြည်ပြီးနောက် သမ္မာတရားအချို့အပေါ် နားလည်မှုကို အခြေခံပြီး သင့်၌ ဘုရားသခင်အပေါ် စစ်မှန်သော ယုံကြည်ခြင်းဖြစ်လျှင် သင်၏လူ့အားနည်းမှု၊ တွန့်ဆုတ်မှု၊ အကြမ်းမခံမှုအချို့ကို ကျော်လွှားနိုင်မည် ဖြစ်သကဲ့သို့ ဆိုးယုတ်သောလူများအား မကြောက်ရွံ့တော့မည်မဟုတ်လော။ (ဟုတ်ပါသည်။) ဤသို့ဆိုလျှင် သင်တို့သည် ဆိုးယုတ်သောလူများအား ကိုင်တွယ်ပြီး ရင်ဆိုင်နိုင်စွမ်းမရှိခြင်း၏ အရင်းအမြစ်မှာ အဘယ်နည်း။ သင်၏ လူ့သဘာဝက ပင်ကိုအားဖြင့် သူရဲဘောကြောင်ခြင်း၊ တွန့်ဆုတ်ခြင်း၊ ကြောက်တတ်ခြင်း ဖြစ်သလော။ ဤသည်မှာ အကြောင်းရင်း မဟုတ်သကဲ့သို့ ပြဿနာ၏ အနှစ်သာရလည်း မဟုတ်။ ပြဿနာ၏ အနှစ်သာရမှာ လူတို့သည် ဘုရားသခင်အပေါ် သစ္စာမရှိခြင်း ဖြစ်သည်။ ၎င်းတို့သည် မိမိတို့ကိုယ်ကို ကာကွယ်သည်။ ၎င်းတို့ကိုယ်တိုင်ဘေးကင်းလုံခြုံမှု၊ ၎င်းတို့၏ ဂုဏ်၊ အဆင့်အတန်းနှင့် ၎င်းတို့၏ လွတ်မြောက်ရာလမ်းတို့ကို ကာကွယ်သည်။ ၎င်းတို့၏ သစ္စာမရှိခြင်းသည် ၎င်းတို့က အစဉ်သဖြင့် မိမိတို့ကိုယ်ကို ကာကွယ်ပြီး တစ်စုံတစ်ခုကို ရင်ဆိုင်ရသောအခါတိုင်းတွင် လိပ်က သူ၏အခွံထဲသို့ ပြန်ဝင်သကဲ့သို့ နောက်ဆုတ်ခြင်း၊ ခေါင်းကို အပြင်သို့ ပြန်မထုတ်မီတွင် ကိစ္စများပြီးသွားသည်အထိ စောင့်ခြင်း၌ ပေါ်လွင်သည်။ ၎င်းတို့သည် မည်သည့်အရာနှင့် ကြုံရသည်ဖြစ်စေ အစဉ်သဖြင့် သတိထားနေကြသည်။ စိတ်သောက၊ စိုးရိမ်မှုနှင့် ပူပန်မှုများစွာရှိသည်။ အသင်းတော်၏အလုပ်ကို ရပ်တည်ပြီး မခုခံနိုင်ပေ။ ဤတွင် ပြဿနာသည် အဘယ်နည်း။ ယုံကြည်ခြင်း ကင်းမဲ့မှုမဟုတ်သလော။ သင်သည် ဘုရားသခင်အပေါ် စစ်မှန်သော ယုံကြည်ခြင်းမရှိ။ ဘုရားသခင်သည် အရာခပ်သိမ်းအပေါ် အချုပ်အခြာအာဏာ ရှိသည်ဟု သင် မယုံကြည်။ ပြီးလျှင် သင်၏အသက်၊ သင်၏အရာရာတိုင်းသည် ဘုရားသခင်၏ လက်ထဲတွင် ရှိသည်ကို သင်မယုံကြည်ပေ။ ‘ဘုရားသခင်၏ ခွင့်ပြုချက်မရှိဘဲ စာတန်သည် သင့်ကိုယ်ခန္ဓာပေါ်မှ အမွေးတစ်မျှင်ကိုပင် မထိရဲပေ’ ဟု ဘုရားသခင် ပြောသည့်အရာကို သင်မယုံကြည်ပေ။ သင်သည် ကိုယ့်မျက်စိကိုယ် အားကိုးပြီး အချက်အလက်များကို အကဲဖြတ်သည်။ သင်သည် သင်၏ ကိုယ်ပိုင်တွက်ချက်မှုများအပေါ် အခြေခံပြီး အကဲဖြတ်ကာ အစဉ်သဖြင့် သင့်ကိုယ်သင် ကာကွယ်နေသည်။ လူတစ်ယောက်၏ ကံကြမ္မာသည် ဘုရားသခင်၏ လက်ထဲတွင်ရှိသည်ဟု သင် မယုံကြည်ပေ။ သင်သည် စာတန်ကို ကြောက်သည်။ ဆိုးယုတ်သော အင်အားစုများနှင့် ဆိုးယုတ်သောလူများကို ကြောက်သည်။ ဤသည်မှာ ဘုရားသခင်အပေါ် စစ်မှန်သော ယုံကြည်မှုကင်းမဲ့ခြင်း မဟုတ်လော။ (ဟုတ်ပါသည်။) အဘယ်ကြောင့် ဘုရားသခင်အပေါ် စစ်မှန်သော ယုံကြည်ခြင်းမရှိသနည်း။ လူတို့၏ အတွေ့အကြုံများသည် အလွန်ပေါ့တန်ပြီး ဤအရာများကို ၎င်းတို့ မသိမြင်နိုင်သောကြောင့်ဖြစ်သလော၊ သို့မဟုတ် သမ္မာတရားကို အလွန်နည်းပါးစွာ နားလည်သောကြောင့် ဖြစ်သလော။ အကြောင်းရင်းမှာ အဘယ်နည်း။ လူတို့၏ ဖောက်ပြန်ပျက်စီးသော စိတ်သဘောထားများနှင့် တစ်ခုခု သက်ဆိုင်သလော။ လူတို့သည် အလွန်ဉာဏ်များသောကြောင့်လော။ (ဟုတ်ပါသည်။) ၎င်းတို့သည် အမှုအရာမည်မျှကို ကြုံတွေ့ရသည်ဖြစ်စေ၊ ၎င်းတို့ရှေ့တွင် အချက်အလက်မည်မျှကို ထားရှိသည်ဖြစ်စေ၊ ဤသည်မှာ ဘုရားသခင်၏ လုပ်ဆောင်မှုဖြစ်သည်ကိုလည်းကောင်း၊ လူတစ်ယောက်၏ ကံကြမ္မာသည် ဘုရားသခင်၏ လက်ထဲတွင် ရှိသည်ကိုလည်းကောင်း မယုံကြည်ပေ။ ဤသည်မှာ တစ်ချက်ဖြစ်သည်။ အခြားသော ကြီးမားသည့် ပြဿနာမှာ လူတို့သည် မိမိတို့ကိုယ်ကို အလွန်ဂရုစိုက်ခြင်း ဖြစ်သည်။ ၎င်းတို့သည် ဘုရားသခင်အတွက်လည်းကောင်း၊ ဘုရားအမှုတော်အတွက်လည်းကောင်း၊ ဘုရားအိမ်တော်၏ အကျိုးစီးပွားများအတွက်လည်းကောင်း၊ ဘုရားသခင်၏ အမည်နာမအတွက်လည်းကောင်း၊ ဘုရားသခင်၏ ဘုန်းတော်အတွက်လည်းကောင်း မည်သည့်အဖိုးအခမျှ ပေးဆပ်လိုစိတ် မရှိ၊ သို့မဟုတ် အနစ်နာခံလိုစိတ် မရှိပေ။ ၎င်းတို့သည် အန္တရာယ်အနည်းဆုံးသော အရာတစ်ခုမျှကိုပင် လုပ်ဆောင်လိုစိတ်မရှိ။ လူတို့သည် မိမိတို့ကိုယ်ကို ဂရုစိုက်လွန်းသည်။ လူတို့သည် သေခြင်းတရား၊ အရှက်ရခြင်း၊ ဆိုးယုတ်သောလူများ၏ ပိတ်ဆို့ခံရခြင်း၊ မည်သည့်အကျပ်အတည်းမျိုးမဆိုသို့ ကျရောက်ခြင်းတို့ကို ကြောက်သောကြောင့် ၎င်းတို့သည် မည်သည့်အန္တရာယ်ရှိသော အခြေအနေသို့မဆို မဝင်ရောက်စေရန် ကြိုးပမ်းလျက် ၎င်းတို့၏ ကိုယ်ပိုင်အသွေးအသားကို ထိန်းသိမ်းဖို့ အစွမ်းကုန် လုပ်ဆောင်ကြသည်။...မည်သည့်အခြေအနေ၊ သို့မဟုတ် အမှုကိစ္စများကို သင်ရင်ဆိုင်ရသည်ဖြစ်စေ ယင်းတို့ကို ဤနည်းလမ်း၊ နည်းဗျူဟာနှင့် မဟာဗျူဟာများအား အသုံးပြုပြီး သင်ချဉ်းကပ်သည်။ ပြီးလျှင် သင်သည် ဘုရားသခင်အပေါ် သင်၏ သက်သေခံချက်တွင် ခိုင်မာစွာ မရပ်တည်နိုင်ပေ။ အခြေအနေက မည်သို့ဖြစ်စေ သင်သည် အရည်အချင်းပြည့်မီသော ခေါင်းဆောင်၊ အမှုဆောင် မဖြစ်နိုင်၊ ဘဏ္ဍာစိုးတစ်ယောက်၏ အရည်အသွေး၊ သို့မဟုတ် လုပ်ဆောင်မှုများကို မပြသနိုင်သကဲ့သို့ အလုံးစုံ သစ္စာရှိမှုကို မပြသနိုင်ပေ။ ဤသို့အားဖြင့် သင်၏ သက်သေခံချက်ကို ဆုံးရှုံးရသည်။ အမှုကိစ္စမည်မျှကို သင်ရင်ဆိုင်ရသည်ဖြစ်စေ သစ္စာရှိခြင်းနှင့် သင်၏တာဝန်ကို လိုက်နာဆောင်ရွက်ရန်အတွက် ဘုရားသခင်အပေါ် သင်၏ ယုံကြည်ခြင်းကို အားကိုးရန် မတတ်နိုင်ပေ။ အကျိုးဆက်အနေဖြင့် နောက်ဆုံးရလဒ်မှာ မည်သည့်အရာကိုမျှ သင်မရခြင်း ဖြစ်သည်။ သင့်အတွက် ဘုရားသခင်က စီစဉ်ညွှန်ကြားခဲ့သော အခြေအနေတိုင်းတွင်၊ စာတန်ကို သင်ဆန့်ကျင်တိုက်ခိုက်သောအခါတွင် သင်၏ ရွေးချယ်မှုမှာ အစဉ်သဖြင့် နောက်ဆုတ်ရန်နှင့် ရုန်းထွက်လွတ်မြောက်ရန် ဖြစ်သည်။ ဘုရားသခင်က သင့်အတွက် တွေ့ကြုံရန် ညွှန်ပြသည့်၊ သို့မဟုတ် ပြင်ဆင်သည့် လမ်းကြောင်းနောက်သို့ သင်မလိုက်ပေ။ ထို့ကြောင့် ဤတိုက်ပွဲအလယ်တွင် သင်သည် သင်ရရှိသင့်သည့် သမ္မာတရား၊ နားလည်မှုနှင့် အတွေ့အကြုံများကို လက်လွတ်ဆုံးရှုံးရသည်။” (နှုတ်ကပတ်တော်၊ အတွဲ (၆)၊ သမ္မာတရားကို လိုက်စားခြင်းနှင့် စပ်လျဉ်း၍၊ သမ္မာတရားကို လိုက်စားရန်နည်းလမ်း (၁၉)) ဘုရားသခင်ရဲ့ နှုတ်ကပတ်တော်တွေက ကျွန်မရဲ့ စိတ်နှလုံးကို တကယ် တို့ထိစေခဲ့တယ်။ ဘုရားသခင် ဖော်ထုတ်လိုက်တာက ကျွန်မရဲ့ အခြေအနေအတိုင်းပါပဲ။ အထူးသဖြင့် ဆိုးယုတ်တဲ့လူတွေ မကောင်းမှုလုပ်တာကို မြင်ရတဲ့အခါ ကျွန်မတို့က သူတို့ကို မဖော်ထုတ်ရဲဘဲ အသင်းတော်အလုပ်ကို ကာကွယ်ဖို့ ပျက်ကွက်တာကို ဘုရားသခင်က ဖော်ထုတ်ခဲ့တယ်။ ဒါက အားနည်းတာ၊ ကြောက်ရွံ့တာ သက်သက်မဟုတ်ပါဘူး။ ပြဿနာရဲ့ အနှစ်သာရက ဘုရားသခင်အပေါ် သစ္စာမစောင့်သိတာပါ။ ဒါကြောင့် ကျွန်မတို့က ကိုယ့်အနာဂတ်နဲ့ လုံခြုံရေးကို ထည့်တွက်ပြီး ကိုယ့်ကိုယ်ကိုယ်ပဲ အမြဲကာကွယ်နေကြတာပေါ့။ ဒါ့အပြင် အဲဒီလိုလူတွေမှာ ဘုရားသခင်အပေါ် စစ်မှန်တဲ့ ယုံကြည်ခြင်း မရှိဘူး၊ ဘုရားသခင်ရဲ့ အနန္တတန်ခိုးနဲ့ အချုပ်အခြာအာဏာကို မယုံကြည်ဘူးဆိုတာကိုလည်း ဘုရားသခင်က ဖော်ထုတ်ခဲ့တယ်။ သူတို့က သူတို့မြင်ရတဲ့အရာနဲ့ ကိုယ်ပိုင်တွက်ချက်မှုတွေအပေါ်မှာပဲ အခြေခံပြီး ကိစ္စတွေကို ဆုံးဖြတ်ကြတယ်။ မကောင်းတဲ့ အင်အားစုတွေနဲ့ ရင်ဆိုင်ရတဲ့အခါ ဘုရားသခင်က သူတို့ကို မကာကွယ်ပေးနိုင်လောက်ဘူး၊ ဘုရားသခင်က ကိုယ့်လောက် စိတ်မချရဘူးလို့ ထင်ပြီး ထွက်ပြေးပုန်းရှောင်ကြတယ်၊ ဒါကြောင့် ဘုရားသခင်ဆီမှာ ကိုယ့်ကိုယ်ကိုယ် အပ်နှံဖို့ သတ္တိမရှိကြဘူး။ လူတွေရဲ့ စိတ်နှလုံးက တွက်ချက်မှုတွေ၊ လှည့်ဖြားမှုတွေနဲ့ ပြည့်နှက်နေလိုက်တာ။ နောက်တစ်ချက်က လူတွေဟာ ကိုယ့်ကိုယ်ကိုယ် အရမ်းဂရုစိုက်ကြတယ်၊ အသင်းတော်အလုပ်ကို ကာကွယ်ဖို့ ဘာအဖိုးအခမှ မပေးချင်ကြဘူး၊ ဘာပေးဆပ်မှုမှ မလုပ်ချင်ကြဘူး။ အဲဒီလိုလူတွေက လုံးဝကို တစ်ကိုယ်ကောင်းဆန်ပြီး စက်ဆုပ်စရာကောင်းပါတယ်။ ဒါက ကျွန်မဆီမှာရှိတဲ့ သေနိုင်လောက်တဲ့ အားနည်းချက်ပါပဲ။ ကျွန်မတို့ကို ကယ်တင်ရအောင် ဘုရားသခင်က မြေကြီးပေါ်မှာ အလုပ်လုပ်ဖို့ လူ့ဇာတိနှစ်ကြိမ် ခံယူခဲ့တယ်၊ ကြီးမားတဲ့ အရှက်ခွဲခံရမှုတွေကို လိုလိုလားလား သည်းခံပြီး အလွန်တရာ ကြိုးပမ်းအားထုတ်ခဲ့တယ်၊ အရာအားလုံး ပေးဆပ်ခဲ့တယ်ဆိုတာကို ကျွန်မ ဆင်ခြင်တွေးတောမိတယ်။ အရှက်ခွဲခံရတာ၊ အသရေဖျက်ခံရတာ၊ ညှဉ်းပန်းနှိပ်စက်ခံရတာနဲ့ ဆင်းရဲဒုက္ခတွေကြောင့် လူသားမျိုးနွယ်ကို ကယ်တင်တဲ့ သူ့အလုပ်ကို ဘုရားသခင် ဘယ်တော့မှ နောက်မဆုတ်ခဲ့ဘူး၊ မရပ်တန့်ခဲ့ဘူး။ ဘုရားသခင်က တစ်စက်မှ မညည်းညူဘဲ အမြဲတမ်း တိတ်တဆိတ် ပေးဆပ်ခဲ့ပါတယ်။ ဘုရားသခင်က ဒီအရာအားလုံးကို သူ့အတွက် လုပ်ခဲ့တာ မဟုတ်ဘူး၊ လူဆီကနေ တစ်စုံတစ်ရာ ရဖို့လည်း မဟုတ်ဘူး၊ စာတန်ရဲ့ အကြီးအကျယ် ဖောက်ပြန်ပျက်စီးစေခြင်းခံထားရတဲ့ ကျွန်မတို့လူသားတွေကို ကယ်တင်ဖို့အတွက်ပဲ လုပ်ခဲ့တာပါ။ ဘုရားသခင်ရဲ့ အနှစ်သာရက အရမ်းလှပပြီး အတ္တကင်းမဲ့လိုက်တာ။ ကျွန်မ ယုံကြည်လာတဲ့ နှစ်တွေတစ်လျှောက် ဘုရားသခင်က သူ့နှုတ်ကပတ်တော်တွေနဲ့ ကျွန်မကို ဘယ်လို ဆက်တိုက် ရေလောင်းပြီး ထောက်ပံ့ပေးခဲ့ပုံ၊ လူ၊ ဖြစ်ရပ်နဲ့ အမှုအရာတွေ၊ အခြေအနေ အများကြီးကို ကျွန်မ တွေ့ကြုံရအောင် ဘယ်လို စီစဉ်ပေးခဲ့ပုံတွေကို ကျွန်မ သတိရလိုက်တယ်။ သမ္မာတရားကို နားလည်ဖို့၊ လက်တွေ့ကျမှုထဲ ဝင်ရောက်ဖို့နဲ့ သမ္မာတရား စည်းမျဉ်းတွေအတိုင်း ကျင့်ကြံပြုမူပြီး လုပ်ဆောင်တတ်လာအောင် လမ်းပြပြီး ဦးဆောင်ဖို့ အခု အယောင်ဆောင်ခေါင်းဆောင်တွေနဲ့ ဆိုးယုတ်တဲ့လူတွေက အသင်းတော်အလုပ်ကို အဖျက်အမှောင့်လုပ်ပြီး နှောင့်ယှက်နေချိန်မှာ ဘုရားအိမ်တော်ရဲ့ အကျိုးစီးပွားကို ကာကွယ်ဖို့ ကျွန်မ ရှေ့ထွက်လာရမဲ့ အချိန်အတိအကျပါပဲ။ ဒါတောင်မှ ကိုယ့်ကိုယ်ကိုယ် ကာကွယ်ဖို့အတွက် ကျွန်မက အတွေးတွေကို ဘုရားသခင်ဆီကနေ ဖုံးကွယ်ခဲ့တယ်၊ သူ့ကို လှည့်ဖြားခဲ့တယ်၊ သမ္မာတရားကို လက်တွေ့လုပ်ဆောင်ဖို့ ကိုယ့်အကျိုးစီးပွားတွေကို မစွန့်လွှတ်ချင်ခဲ့ဘူး။ ကျွန်မက တကယ်ကို အရမ်းလှည့်ဖြားတတ်တယ်၊ အရမ်းတစ်ကိုယ်ကောင်းဆန်ပြီး ယုတ်ညံ့လိုက်တာ။ ကျွန်မ ဘုရားသခင်ဆီ တိတ်တဆိတ် ဆုတောင်းပြီး အခုကစလို့ သမ္မာတရားကို လက်တွေ့လုပ်ဆောင်နိုင်တဲ့၊ အသင်းတော်အလုပ်ကို ကာကွယ်ပေးနိုင်တဲ့ တရားမျှတစိတ်ရှိသူ ဖြစ်လာဖို့ လိုက်စားမယ်လို့ ဆုံးဖြတ်ချက်ချလိုက်တယ်။

နောက်ရက်နည်းနည်းကြာတော့ အသင်းတော်က လူစီယာကို ကြီးကြပ်ရေးမှူးနေရာကနေ ဖြုတ်ချလိုက်တယ်၊ ဒါပေမဲ့ ရေလောင်းရေး သင်းထောက် ရာထူးကိုတော့ ဆက်ထားပေးတယ်။ စုဝေးပွဲအတွင်းမှာ လူစီယာက ကိုယ့်ကိုယ်ကိုယ် သိနားလည်မှု သိပ်မရှိတာကို ကျွန်မ တွေ့လိုက်ရတယ်။ သူ ဖြုတ်ချခံရတာက လုပ်ငန်းအတွေ့အကြုံ မရှိလို့ပါဆိုတာကိုပဲ သူက ဇွတ်ပြောနေတယ်။ သူ့ရဲ့ အရင်အပြုအမူတွေကို ကျွန်မ တွေးကြည့်ပြီး သူက ရေလောင်းရေး သင်းထောက်ဖြစ်ဖို့ မသင့်တော်တော့ဘူး၊ လက်ရှိ စီစဉ်ထားတာက မသင့်လျော်ဘူးလို့ ခံစားလိုက်ရတယ်။ ဒီတစ်ခါတော့ အရင်တစ်ခေါက်ကလို ကိုယ့်ကိုယ်ကိုယ် ကျွန်မ မကာကွယ်ချင်တော့ဘူး။ လူစီယာ့ပြဿနာတွေကို တိုင်ကြားဖို့ ရှေ့ထွက်လာမယ်လို့ ကျွန်မ ဆုံးဖြတ်ချက်ချလိုက်တယ်။ ဒါနဲ့ လူစီယာ့အကြောင်း အရင်က ကျွန်မကို မေးခဲ့တဲ့ ညီအစ်ကိုနှစ်ယောက်ဆီသွားပြီး သူ့အခြေအနေကို တိုင်ကြားလိုက်တယ်။ ဒီတစ်ခါ တိုင်စာထဲမှာ ကျွန်မအမြင်ကို ရှင်းရှင်းလင်းလင်း ဖော်ပြခဲ့တယ်။ လူစီယာဟာ အန္တိခရစ်လမ်းကြောင်းကို လိုက်နေတယ်၊ ခေါင်းဆောင် သို့မဟုတ် အမှုဆောင်ဖြစ်ဖို့ မသင့်တော်ဘူး၊ ဒါကြောင့် သူ့ကို ဖြုတ်ချသင့်တယ်လို့ ကျွန်မ ယုံကြည်တယ်။ တစ်ချိန်တည်းမှာပဲ ခေါင်းဆောင်ရုသက လူစီယာကို တမင်သက်သက် ဘယ်လိုဖုံးကွယ်ပေးပြီး ကာကွယ်ပေးခဲ့တယ်ဆိုတာကိုလည်း ကျွန်မ တိုင်ကြားလိုက်တယ်။ ဒီလို လက်တွေ့လုပ်ဆောင်ပြီးနောက်မှာ ကျွန်မ စိတ်ထဲမှာ ငြိမ်းချမ်းပြီး စိတ်ချလက်ချရှိသလို ခံစားရတယ်။ နောက်ပိုင်းမှာ လူစီယာက သူ့တာဝန်တွေမှာ မဆင်မခြင်လုပ်တတ်တဲ့၊ လူတွေကို အပေါ်စီးကနေ မကြာခဏ ဆူပူကြိမ်းမောင်းတဲ့၊ သမ္မာတရားကို လက်ခံတာကို လုံးဝ မပြတဲ့၊ ပြီးတော့ သူ့ကိုတိုင်တဲ့သူတွေကိုတောင် ဗြောင်ကျကျ ဖိနှိပ်တဲ့ သူ့ရဲ့ တစ်သမတ်တည်း အပြုအမူအရ သူဟာ အနှစ်သာရမှာ ဆိုးယုတ်တဲ့လူတစ်ယောက် ဖြစ်တဲ့အတွက် နောက်ဆုံးမှာ သီးခြားဖယ်ထားတာကို ခံလိုက်ရတယ်။ ရုသလည်း လက်တွေ့ကျတဲ့ အလုပ်ကို မလုပ်တာ၊ ဆိုးယုတ်တဲ့လူတစ်ယောက်ကို ကာကွယ်ပေးတာတို့ကြောင့် ဖြုတ်ချခံလိုက်ရတယ်။

ပြန်ကြည့်လိုက်ရင် ဒီအဖြစ်အပျက်တွေကြားမှာ ကျွန်မ အများကြီး ဖြတ်သန်းခဲ့ရတယ်၊ အများကြီး ထုတ်ဖော်ခံခဲ့ရတယ်ဆိုတာ တွေ့ရတယ်။ ကိုယ့်ကိုယ်ကိုယ် ကာကွယ်ခြင်းရဲ့ ခါးသီးတဲ့ အကျိုးဆက်ကို ကျွန်မ မြည်းစမ်းခဲ့ရတယ်၊ ဒါက ကျွန်မအတွက် သင်ခန်းစာကြီးတစ်ခုပါပဲ။ တစ်ချိန်တည်းမှာပဲ ဘုရားသခင်ရဲ့ သန့်ရှင်းပြီး ဖြောင့်မတ်တဲ့ စိတ်သဘောထားကို ကျွန်မ တကယ် တွေ့ကြုံခံစားခဲ့ရတယ်၊ ဘုရားသခင်က ရိုးသားတဲ့လူတွေကို နှစ်သက်ပြီး လှည့်ဖြားတတ်တဲ့လူတွေကို ရွံမုန်းတယ်ဆိုတာ၊ လူတစ်ယောက်စီရဲ့ လုပ်ရပ်တွေနဲ့ သူတို့ရွေးချယ်တဲ့ လမ်းကြောင်းအပေါ် မူတည်ပြီး သူတို့ရဲ့ အဆုံးသတ်ကို ဘုရားသခင်က ဆုံးဖြတ်မယ်ဆိုတာကို ကျွန်မ တကယ် မြင်တွေ့ခဲ့ရတယ်။ ဒီအကျိုးကျေးဇူးတွေကို ရရှိခွင့်ပေးတဲ့အတွက် ဘုရားသခင်ကို ကျွန်မ ကျေးဇူးတင်ပါတယ်။


၁၇။ “အခြားလူများကို အစဉ်သတိထားသင့်သည်” ဟု ဆိုခြင်းသည် မှန်ကန်ပါသလား

ကျွန်မငယ်ငယ်တုန်းက အမေက ကျွန်မကို ခဏခဏပြောတယ်။ “သူများတွေနဲ့ ဆက်ဆံတဲ့အခါ သတိရှိရမယ်။ မအနဲ့။ စိတ်ထဲပေါ်လာတာမှန်သမျှကို မပြောနဲ့။ အဲဒီလိုလုပ်ရင် လူတွေရဲ့ ထိခိုက်တာ၊ လှည့်စားတာကို ခံရဖို့ လွယ်တယ်” တဲ့။ အဲဒီတုန်းက ဒီစကားတွေကို ကြားတော့ ကျွန်မ ကိုယ်တွေ့ကြုံတာ ဘာမှမရှိသေးလို့ ခေါင်းပဲပြန်ညိတ်ပြလိုက်တယ်။ နောက်ပိုင်းမှာ လူ့အဖွဲ့အစည်းက လူတွေနဲ့ ကျွန်မ ထိတွေ့ဆက်ဆံတော့ ကျွန်မနားကလူတွေက သူတို့အကျိုးစီးပွားအတွက် အချင်းချင်း ကြံစည်ပြီး ထိခိုက်ကြတာကို တွေ့ရတယ်။ တစ်ယောက်ယောက်က စကားမှားပြောရင် သူများတွေက အကွက်ချပြီး ကြံစည်တာကို သူခံရတယ်။ ကျွန်မ ကိုယ့်ဘာသာ စဉ်းစားတယ်။ “လူ့စိတ်နှလုံးက နားလည်ရခက်တယ်။ နောင်မှာ လူတွေနဲ့ ဆက်ဆံတဲ့အခါ ငါ သတိရှိဖို့လိုတယ်။ သူများတွေကို ထိခိုက်ဖို့ ငါမရည်ရွယ်သရွေ့ ပြဿနာရှိမှာမဟုတ်ဘူး။ ဒါပေမဲ့ သူတို့တွေကို သတိထားဖို့လိုတယ်။ မဟုတ်ရင် ငါက အသုံးချခံရနိုင်တယ်” ပေါ့။ အဲဒါနဲ့ ကျွန်မက သူငယ်ချင်းတွေနဲ့ ဖြစ်စေ၊ အိမ်နီးချင်းတွေနဲ့ ဖြစ်စေ ဆက်ဆံရတဲ့အခါမှာ အမြဲတမ်း သတိထားတယ်။ စိတ်ထဲရှိတဲ့အတိုင်း မပြောရဲဘူး။ မှားပြောမိရင် တစ်ယောက်ယောက်က စိတ်မကျေမနပ်ဖြစ်ပြီး ကျွန်မ ဒုက္ခရောက်မှာကို ကြောက်မိတယ်။ ကျွန်မက အိမ်နဲ့အဝေးမှာ အလုပ်လုပ်နေတာ နှစ်တွေတော်တော်ကြာပြီ။ ရင်းနှီးတဲ့သူငယ်ချင်းလုံးဝ မရှိသလောက်ပဲ။ ဘုရားသခင်ကို စယုံကြည်ပြီးတဲ့နောက်မှာ ညီအစ်ကိုမောင်နှမတွေနဲ့ ကျွန်မ အဆက်အသွယ်ရှိလာတယ်။ သူတို့က စုဝေးပြီး သူတို့အတွေ့အကြုံတွေ၊ နားလည်တာတွေကို မိတ်သဟာယဖွဲ့တဲ့အခါ တကယ်ကို ဖွင့်ဟပြီး အတွင်းကျကျ အတွေးတွေကို ပြောနိုင်ကြတာကို ကျွန်မ တွေ့ရတယ်။ ဘာကိုမှ ကွယ်ဝှက်မထားဘူး။ ဖုံးမထားဘူး။ အရမ်းကို လွတ်မြောက်ပြီး လွတ်လပ်ကြတယ်။ တဖြည်းဖြည်းနဲ့ ကျွန်မက ဘာသံသယမှမရှိဘဲ ကျွန်မစိတ်နှလုံးကို ဖွင့်ဟပြီး သူတို့နဲ့ မိတ်သဟာယပြုတတ်သွားတယ်။ ဘုရားကို ယုံကြည်တာက တော်တော်ကောင်းတယ်လို့ ခံစားမိတယ်။ ဒါပေမဲ့ ကျွန်မ ကိုယ်ပိုင်အကျိုးစီးပွားနဲ့ ပတ်သက်တဲ့ ကိစ္စတွေဆိုရင် “လူတစ်ယောက်သည် အခြားသူများကို ထိခိုက်စေရန် မည်သောအခါမျှ မကြံရွယ်သင့်သော်လည်း အခြားသူများက လာရောက် ထိခိုက်နိုင်သည်ကို အမြဲကာကွယ်သင့်သည်” ဆိုတဲ့ လောကီဆိုင်ရာ ဆက်ဆံရေးတွေအတွက် စည်းမျဉ်းအတိုင်း အသက်မရှင်ဘဲ မနေနိုင်ခဲ့ဘူး။

အချိန်က ၂၀၂၃ မတ်လပေါ့။ ကျွန်မတို့ အသင်းတော်ရဲ့ စာရေးအလုပ် ရလဒ်တွေက မကောင်းတော့ ခေါင်းဆောင်က ဒီကိစ္စအတွက် အကြောင်းပြချက်ကိုဖြစ်စေ၊ နောင်ကျရင် ဘယ်လိုပြောင်းလဲမယ်ဆိုတာကိုဖြစ်စေ မေးတဲ့ စာတွေအများကြီးပို့လိုက်တယ်။ ကျွန်မနဲ့ တွဲလုပ်ရတဲ့ ညီအစ်မ ရှင်းကျီက ဒါကို ဆန့်ကျင်တယ်။ သူက အဖွဲ့ခေါင်းဆောင်၊ လင်ရှောင်နဲ့ ကျွန်မကို ပြောတယ်။ “နေ့တိုင်း ကျွန်မတို့က အရမ်းအလုပ်ရှုပ်ပြီး ဘာအားလပ်ချိန်မှမရှိဘူး။ ခေါင်းဆောင်က ကျွန်မတို့အလုပ်ကို အရမ်းအနီးကပ် ကြီးကြပ်ပြီး စစ်ဆေးတယ်။ ဒီတာဝန်ကို လုပ်ရတာ စိတ်ဖိစီးလွန်းတယ်” တဲ့။ အဲဒီအချိန်တုန်းက သူ့အခြေအနေက မကောင်းလို့ သူက ဒီလိုပြောတာပါလေ၊ ကျွန်မတို့အားလုံးက အပျက်သဘောဆောင်ပြီး ဖောက်ပြန်ပျက်စီးမှုတွေကို ဖွင့်ပြတဲ့အချိန်တွေ ရှိကြတာပဲဆိုပြီးတော့ပဲ ကျွန်မ တွေးမိတယ်။ ပြီးတော့လည်း ကျွန်မမှာ သူ့လိုမျိုး အခြေအနေတချို့ရှိခဲ့တယ်။ အဲဒါတွေအကြောင်းကို ကျွန်မ မပြောတာပဲရှိတာ။ ဒါကြောင့် ရှင်းကျီပြောတဲ့ အဲဒီအကြောင်းတွေကို ကျွန်မ သိပ်အရေးမစိုက်ခဲ့ဘူး။ အဖွဲ့ခေါင်းဆောင်က ရှင်းကျီနဲ့ မိတ်သဟာယဖွဲ့ပြီး ခေါင်းဆောင်ရဲ့ ကြီးကြပ်မှုကို ရှင်းကျီက ဆန့်ကျင်ရတဲ့ နောက်ကွယ်က အကြောင်ရင်းကို စိစစ်တယ်။ ဒီဟာရဲ့ အကြောင်းရင်းက သူ့တာဝန်မှာ ဇာတိပကတိ သာယာမှုတွေကို မွေ့လျော်ပြီး ဒုက္ခမခံချင်တာ၊ အဖိုးအခမပေးဆပ်ချင်တာပဲဆိုပြီးတော့ ပြောတယ်။ အလုပ်ကို ကြီးကြပ်တဲ့ခေါင်းဆောင်တွေရဲ့ အရေးပါမှုကိုလည်း မိတ်သဟာယဖွဲ့တယ်။ အဖွဲ့ခေါင်းဆောင်ရဲ့ မိတ်သဟာယကို ကြားပြီးတော့ ရှင်းကျီက သူဟာ တော်တော်ပျင်းတယ်၊ ခေါင်းဆောင်ကသာ မစစ်ဆေးရင်၊ မကြီးကြပ်ရင် သူက သူ့တာဝန်ကို စိတ်ဝင်စားမှာမဟုတ်ဘဲ အလုပ်ကို သေချာပေါက် နှောင့်နှေးအောင်လုပ်လိမ့်မယ်ဆိုတာကို မြင်သွားတယ်။ ဒါပေမဲ့ နောက်ကျတော့ စုဝေးပြီး လေ့လာကြတဲ့အခါမှာ ခေါင်းဆောင်က အလုပ်ကို ကြီးကြပ်တာကို ရှင်းကျီက ဆန့်ကျင်ပြီး ပြောတုန်းပဲ။ အဲဒီအချိန်မှာ ကျွန်မ ကိုယ့်ဘာသာ တွေးမိတယ်။ “သူ့အလုပ်က အခုရက်ပိုင်းမှာ ရလဒ်တွေမရှိသလို အဲဒါက သူ့အခြေအနေကို ထိခိုက်နေလို့သာ သူက ဒါတွေကို ပြောနေတာ ဖြစ်နိုင်တယ်။ စုဝေးပြီး မိတ်သဟာယဖွဲ့ပြီးတော့ ကူညီပေးရင် နောက်ပိုင်းမှာ သူလမ်းကြောင်းပြောင်းနိုင်တယ်” ပေါ့။ အဲဒါနဲ့ ကျွန်မက အလေးအနက်မထားခဲ့ဘူး။

မေလရဲ့ နေ့တစ်နေ့မှာ ခေါင်းဆောင်က ကျွန်မတို့နဲ့အတူ စုဝေးဖို့ လာတယ်။ ရှင်းကျီက အပျက်သဘောတွေကို ရင်ဖွင့်ပြီး ခေါင်းဆောင်တွေ အလုပ်ကြီးကြပ်တာကို တော်တော်ဆန့်ကျင်တယ်လို့ တစ်ယောက်က တိုင်တယ်ဆိုပြီးတော့ သူက ပြောတယ်။ ခေါင်းဆောင်က ရှင်းကျီရဲ့ စကားတွေ၊ လုပ်ရပ်တွေရဲ့ သဘောသဘာဝနဲ့ အကျိုးဆက်တွေကို မိတ်သဟာယဖွဲ့ပြီး ပိုင်းခြားသိမြင်ဖို့ ဘုရားနှုတ်ကပတ်တော်တွေကိုလည်း အသုံးပြုခဲ့တယ်။ ဒီအကြောင်းကို ရုတ်တရက်ကြီးကြားလိုက်ရတော့ ကျွန်မ အံ့အားသင့်သွားတယ်။ ကျွန်မ ခန့်မှန်းမိတာတော့ ဒီတိုင်ချက်က အဖွဲ့ခေါင်းဆောင် လင်ရှောင်ဆီကပဲဖြစ်မယ်ပေါ့။ ရှင်းကျီပြောတဲ့ဟာကို ကျွန်မတို့နှစ်ယောက်ပဲ သိတာဆိုတော့လေ။ ကျွန်မ တိုင်တာမဟုတ်ဘူးဆိုတော့ သူ့ကိုတိုင်တာ လင်ရှောင်ပဲ ဖြစ်ရမယ်ပေါ့။ ဒါကို တွေးမိတော့ အတွေးတစ်ခုက ကျွန်မစိတ်ထဲမှာ ဖြတ်ကနဲ ဝင်လာတယ်။ “နောက်ကျရင် ငါစကားပြောတဲ့အခါ ပိုပြီး ဂရုစိုက်ရမယ်။ စကားတစ်ခွန်းမှားပြောလိုက်ရင် လွယ်လွယ်လေးနဲ့ ဒုက္ခရောက်သွားနိုင်တယ်” ပေါ့။ ဒါပေမဲ့ ကျွန်မက ဒီလိုတွေးမိတဲ့အချိန်မှာ ဒါကို သိပ်အရေးမစိုက်ဘဲ ဒီအတိုင်းထားလိုက်တယ်။ ၁၀ ရက်ကျော်ကြာပြီးတဲ့နောက်မှာ ရှင်းကျီက သူ့တာဝန်အပေါ် သဘောထားမပြောင်းလဲတာကို ခေါင်းဆောင်ကမြင်ပြီး သူ့ကို ထုတ်လိုက်တယ်။ ဒီသတင်းကို ကြားတော့ ကျွန်မ အံ့ဩသွားပြီး “သူက စုဝေးပွဲမှာ သူ့အခြေအနေကို ဖွင့်ပြောတာသက်သက်ပဲလေ။ နောက်တော့ သူက အပျက်သဘောတွေကို ရင်ဖွင့်တယ်လို့ သတ်မှတ်ခံရပြီး အထုတ်ခံရတယ်။ နောက် စုဝေးပွဲတွေမှာ ငါစကားပြောတဲ့အခါ ပိုပြီး ဂရုစိုက်ရမယ်။ တစ်ခုခုမှားပြောပြီး အထုတ်မခံချင်ဘူး” ဆိုပြီး တွေးမိတယ်။ နောက်ပိုင်းမှာ လင်ရှောင်က ရှင်းကျီရဲ့ ပြဿနာကို တိုင်တာသူပဲဆိုတာကို ကျွန်မကို ပြောတယ်။ ကျွန်မက ကျိတ်ဒေါသထွက်သွားပြီး “ဒါဟာ တကယ်ကို ‘လူတစ်ယောက်ကို သိရာတွင် သူ၏မျက်နှာကိုသိကောင်း သိနိုင်သော်လည်း သူ၏စိတ်နှလုံးကိုကား မသိနိုင်’ ဆိုတဲ့အတိုင်းပဲ။ သူက အပေါ်ယံမှာ တော်တော် သဘောကောင်းပုံရပေမဲ့ လူတစ်ယောက်ရဲ့ ပြဿနာတွေကို သူ့နောက်ကွယ်မှာ တိုင်တယ်။ နောင်ကျရင် ငါသူ့ကို သတိထားမှ ဖြစ်မယ်။ အလို့မဖြစ်ဘူး။ စိတ်ထဲပေါ်တဲ့ဟာမှန်သမျှ ပြောလို့မဖြစ်ဘူး” ဆိုပြီး တွေးမိတယ်။ နောက်ပိုင်းမှာ လင်ရှောင်က ကျွန်မအလုပ်ရလဒ်တွေက အခုရက်ပိုင်းမှာ မကောင်းတဲ့အကြောင်းရင်းနဲ့ လူတွေကို ပျိုးထောင်ဖို့အတွက် ကျွန်မအစီအစဉ်က ဘာလဲဆိုတာကို မေးမြန်းတယ်။ ကျွန်မက ဒီအလုပ်ကို ကောင်းကောင်းမထမ်းဆောင်တာကို ကျွန်မ သိခဲ့တယ်။ ဒါပေမဲ့ ကျွန်မက ဒီလိုပြောရင် သူက ကျွန်မနောက်ကွယ်မှာ ကျွန်မနဲ့ပတ်သက်လို့ တိုင်စာပို့ပြီး ခေါင်းဆောင်က ကျွန်မကို ထုတ်လိုက်မှာကို ကြောက်မိတယ်။ ကျွန်မက ဂုဏ်သရေပျက်သွားမှာပဲ။ “လူတစ်ယောက်သည် အခြားသူများက လာရောက် ထိခိုက်နိုင်သည်ကို အမြဲကာကွယ်သင့်သည်” ဆိုတာနဲ့ “စကားများပါက အမှားများတတ်သည်” ဆိုတဲ့ ဆိုရိုးစကားတွေလိုပေါ့။ အလုပ်အခြေအနေနဲ့ ပတ်သက်တဲ့ ရိုးရိုးရှင်းရှင်းစကားနည်းနည်းပဲပြောပြီး ကျန်တာကို မပြောသင့်ဘူးပေါ့။ ဒီလိုစဉ်းစားပြီး ကျွန်မက လင်ရှောင်က မေးမြန်းတာကို အေးတိအေးစက် ဆက်ဆံခဲ့တယ်။ သူက ကျွန်မကြောင့် စိတ်ကျဉ်းကျပ်ပြီး ကျွန်မအလုပ်အကြောင်းကို မမေးရဲဘူး။ ကျွန်မလည်း ဒီဟာကြောင့် စိတ်ဆင်းရဲရပြီး သူ့ကို ဖွင့်ပြောချင်တယ်။ ကျွန်မအခြေအနေအကြောင်းကို စကားစမြည်ပြောချင်တယ်။ ဒါပေမဲ့ အခုရက်ပိုင်းမှာ ရှင်းကျီက သူ့အခြေအနေအကြောင်းကို ပြောပြီး အကုန်ပြောပြတော့ လင်ရှောင်က ဘာစကားတစ်ခွန်းမှမပြောဘဲ ခေါင်းဆောင်ဆီတိုင်လိုက်ပြီး ရလဒ်အနေနဲ့ ရှင်းကျီ အထုတ်ခံလိုက်ရတာကို ကျွန်မ တွေးမိတယ်။ ကျွန်မရဲ့အခြေအနေက ဆိုးတယ်လို့ လီရှောင်ကို ပြောပြီး ကျွန်မတို့ကြားမှာရှိနေတဲ့ အတားအဆီးအကြောင်းကိုလည်း ပြောပြလိုက်ရင်၊ အဲဒီအခါ သူက ခေါင်းဆောင်ကို တိုင်လိုက်ပြီး ကျွန်မ အထုတ်ခံရရင် ဘာလုပ်ရမလဲ။ မဖြစ်ဘူး။ ဒီလိုလုပ်လို့မရဘူး။ သူ့ကို ကျွန်မရဲ့ တကယ့်အခြေအနေအကြောင်း အသိပေးလို့ မဖြစ်ဘူး။ ကျွန်မ ပိုဂရုစိုက်ပြီး စကားပြောရမယ်။ အကုန်လုံးကို ဖွင့်ထုတ်လိုက်လို့ မဖြစ်ဘူးပေါ့။ အဲဒီအချိန်အတွင်းမှာ ကျွန်မတို့ကြားမှာ တော်တော်အနေရခက်ပြီး ကျွန်မတို့က သူစိမ်းတွေလိုပဲ။ ကျွန်မကြောင့် သူက စိတ်ကျဉ်းကျပ်ပြီး ကျွန်မအလုပ်ကို မစစ်ဆေးရဲဘူး။

တစ်နေ့တော့ ခေါင်းဆောင်က အလုပ်အခြေအနေအကြောင်းကို သိသွားပြီး အဲဒီအတောအတွင်းမှာ ကျွန်မအခြေအနေနဲ့ပတ်သက်လို့ မေးတယ်။ ကျွန်မ ကိုယ့်ဘာသာ စဉ်းစားတယ်။ “ရှင်းကျီ အထုတ်ခံရပြီးတော့ စာရေးအလုပ်အားလုံးက ငါ့အပေါ် ရုတ်တရက်ပုံကျလာတယ်။ အခု ငါတော်တော် စိတ်ဖိစီးတယ်။ လင်ရှောင်နဲ့ ငါ့ကြားက အတားအဆီးကိုလည်း ငါ မဖြေရှင်းရသေးဘူး။ ဒါတွေအားလုံးက ငါ့ကို အရမ်းတင်းကျပ်အောင်လုပ်နေပြီး အသက်ရှူလို့မရသလို ခံစားရတယ်” ပေါ့။ ကျွန်မက တကယ်ကို ခေါင်းဆောင်ကို ဖွင့်ပြောပြီး ဒီအကြောင်းကို ဆွေးနွေးချင်တယ်။ ဒါပေမဲ့ ဆက်အချိန်ယူ စဉ်းစားပြီး တွေးကြည့်တယ်၊ “သူက ခေါင်းဆောင်တစ်ယောက်ပဲ။ ဒါတွေအကုန်လုံးကို ငါ သူ့ကို ပြောပြလိုက်ပြီး ငါ့ရဲ့ တကယ့်အခြေအနေကို သူသိရင် ငါ့မှာ အမှုကိစ္စတွေ ဖြစ်တဲ့အခါ သမ္မာတရားကို မလိုက်စားဘူး၊ သင်ခန်းစာမယူဘူးဆိုပြီး သူက ပြောမှာမဟုတ်ဘူးလား၊ ပြီးရင် ငါ့ကို ထုတ်မှာမဟုတ်ဘူးလား” ဆိုပြီး စဉ်းစားမိတယ်။ အဲဒါနဲ့ ကျွန်မအခြေအနေအကြောင်းကို ခေါင်းဆောင်ကို မပြောလိုက်ဘူး။ ကျွန်မက သူများတွေကို သတိထားနေတော့၊ ရိုးရိုးသားသား မပြောရဲတော့၊ ကိုယ့်တာဝန်မှာ စိတ်ဖိစီးနေတော့ ဒီပတ်ဝန်းကျင်ကနေ လွတ်မြောက်ချင်ပြီး ဒီတာဝန်ကို မလုပ်ချင်ခဲ့ဘူး။ အလုပ်အခက်အခဲတွေရယ်၊ ကျွန်မနဲ့ သူများတွေကြားက အတားအဆီးတွေရယ်ကို ရင်ဆိုင်ရပြီး ကျွန်မ စိတ်ဆင်းရဲပြီး နာကျင်နေခဲ့တယ်။ စိတ်ဓာတ်ကျတဲ့ စိတ်အခြေအနေနဲ့ အသက်ရှင်နေခဲ့တယ်။

တစ်နေ့တော့ ဘုရားနှုတ်ကပတ်တော်တစ်ပိုဒ်ကို ကျွန်မဖတ်ပြီး နောက်ဆုံးမှာ ကျွန်မအခြေအနေအကြောင်းနည်းနည်းနားလည်သွားတယ်။ အနန္တတန်ခိုးရှင် ဘုရားသခင် ပြောသည်မှာ “‘လူတစ်ယောက်သည် အခြားသူများကို ထိခိုက်စေရန် မည်သောအခါမျှ မကြံရွယ်သင့်သော်လည်း အခြားသူများက လာရောက် ထိခိုက်နိုင်သည်ကို အမြဲကာကွယ်ထားသင့်သည်။’ နှင့် ‘ကျားတစ်ကောင်ပုံဆွဲရာတွင် သူ၏အရေပြားကိုပြသော်လည်း အရိုးကိုမပြ။ ထို့အတူ လူတစ်ယောက်ကို သိရာတွင် သူ၏မျက်နှာကိုသိကောင်း သိနိုင်သော်လည်း သူ၏စိတ်နှလုံးကိုကား မသိနိုင်။’ တို့သည် လောကကြီးကို ကိုင်တွယ်ဖြေရှင်းရာတွင် မိဘများ သင့်ထံတွင် သွတ်သွင်းပေးလိုက်သည့် အခြေခံအကျဆုံး စည်းမျဉ်းများဖြစ်သည်သာမက လူတို့ကို ရှုမြင်ခြင်းနှင့် သူတို့ကို အမြဲသတိမူနေခြင်းတို့အတွက် အခြေခံ အကျဆုံး စံနှုန်းများလည်း ဖြစ်သည်။ မိဘများ၏ အခြေခံရည်ရွယ်ချက်မှာ သင့်ကို ကာကွယ်ရန်နှင့် သင့်ကိုယ်သင်ကာကွယ်ရာတွင် အထောက်အကူပြုရန် ဖြစ်သည်။ သို့သော် အခြားရှုထောင့် တစ်ခုမှကြည့်လျှင် ဤစကားများ၊ အတွေးများနှင့် အမြင်ရှုထောင့်များတို့က သင့်အား လောကကြီးသည် အန္တရာယ်များကာ လူတို့သည် မယုံကြည်ရဟု ပို၍ပင်ခံစားရစေနိုင်ကာ အခြားသူတို့အပေါ် အပြုသဘောဆောင်သည့် ခံစားချက် အတိကင်းမဲ့သည်အထိပင် ဖြစ်ကောင်း ဖြစ်စေနိုင်သည်။ သို့သော် သင်သည် လူတို့ကို မည်ကဲ့သို့ အမှန်တကယ် ပိုင်းခြားသိမြင်ကာ အခြားသူများကို မည်ကဲ့သို့ မြင်ရမည်နည်း။ မည်သည့်လူများနှင့် သင်သည် သင့်မြတ်နိုင်ပြီး လူတို့အကြား သင့်လျော်သည့် ဆက်ဆံရေးသည် မည်သည့်အရာ ဖြစ်သင့်သနည်း။ လူတစ်ယောက်သည် စည်းမျဉ်းများပေါ်အခြေခံ၍ အခြားသူများနှင့် မည်သို့ ထိတွေ့ဆက်ဆံကာ အခြားသူများနှင့် မည်သို့ မျှတစွာနှင့် သဟဇာတဖြစ်စွာ ထိတွေ့ဆက်ဆံနိုင်သနည်း။ မိဘများသည် ဤကိစ္စများနှင့် ပတ်သက်၍ မည်သည်မျှ မသိ။ ၎င်းတို့သည် အခြားသူတို့ကို မည်မျှထိခိုက်ပါစေ အခြားသူများ၏ ဒုက္ခပေးခြင်းမှ မိမိတို့ကိုယ်ကို ကာကွယ်ဖို့အလို့ငှာ လူများကို သတိထားကာကွယ်ရန်၊ ပြီးလျှင် အခြားသူများကို အခွင့်ကောင်းယူဖို့နှင့် ထိန်းချုပ်ဖို့ လောကကြီးကို ကိုင်တွယ်ဖြေရှင်းရန်အတွက် လှည့်ကွက်များ၊ အကြံအစည်များအပြင် မျိုးစုံသော ဥပါယ်တံမျဉ် စည်းကမ်းများနှင့် နည်းဗျူဟာများကို မည်သို့အသုံးပြုရမည်ကိုသာ သိကြသည်။ ဤအတွေးနှင့် အမြင်ရှုထောင့်များကို မိမိတို့၏ သားသမီးများကို သွန်သင်ရာတွင် မိဘများက သူတို့ထံ သွတ်သွင်းပေးသည့်အရာများသည် လောကကြီးကို ကိုင်တွယ်ရန် နည်းဗျူဟာအချို့မျှသာ ဖြစ်သည်။ ယင်းတို့သည် နည်းဗျူဟာများထက် စိုးစဉ်းမျှမပို။ ယင်းဗျူဟာများတွင် မည်သည်တို့ ပါဝင်သနည်း။ လှည့်ကွက်မျိုးစုံ၊ ဥပါယ်တံမျဉ် စည်းကမ်းမျိုးစုံ၊ အခြားသူများကို ကျေနပ်စေနည်းမျိုးစုံ၊ မိမိ၏ ကိုယ်ပိုင် အကျိုးစီးပွားကို ကာကွယ်နည်းမျိုးစုံနှင့် တစ်ကိုယ်ရေ အကျိုးအမြတ်ကို အများဆုံးဖြစ်စေနည်းမျိုးစုံ တို့ပါဝင်သည်။ ယင်းစည်းမျဉ်းတို့သည် သမ္မာတရား ဖြစ်သလော။ (မဟုတ်ကြပါ။) ယင်းတို့သည် လူတို့ လိုက်လျှောက်ရန် မှန်ကန်သော လမ်းကြောင်းများ ဖြစ်သလော။ (မဟုတ်ပါ။) ယင်းတို့မှ မည်သည်ကမျှ မှန်ကန်သော လမ်းကြောင်းမဟုတ်။ သို့ဆိုလျှင် မိဘများက သင့်ထံ သွတ်သွင်းသည့် ဤအတွေးများ၏ အနှစ်သာရကား အဘယ်နည်း။ ယင်းတို့သည် သမ္မာတရားနှင့် ကိုက်ညီခြင်း မရှိ။ ယင်းတို့သည် မှန်ကန်သော လမ်းကြောင်း မဟုတ်သကဲ့သို့ အပြုသဘောဆောင်သော အရာများ မဟုတ်ပေ။ သို့ဆိုလျှင် ယင်းတို့သည် မည်သည်နည်း။ (ယင်းတို့သည် ကျွန်ုပ်တို့ကို ဖောက်ပြန်ပျက်စီးစေသော စာတန်၏ အတွေးအမြင်များ လုံးလုံးလျားလျား ဖြစ်ကြသည်။) ရလဒ်ကိုကြည့်လျှင် ယင်းတို့သည် လူတို့ကို ဖောက်ပြန်ပျက်စီးစေသည်။ သို့ဆိုလျှင် ဤအတွေးများ၏ အနှစ်သာရသည်ကား အဘယ်နည်း။ ‘လူတစ်ယောက်သည် အခြားသူများကို ထိခိုက်စေရန် မည်သောအခါမျှ မကြံရွယ်သင့်သော်လည်း အခြားသူများက လာရောက် ထိခိုက်နိုင်သည်ကို အမြဲကာကွယ်ထားသင့်သည်။’ကဲ့သို့ပင် ဖြစ်သည်။ ဤသည်မှာ အခြားလူများနှင့် ထိတွေ့ဆက်ဆံခြင်းအတွက် မှန်ကန်သော စည်းမျဉ်းဖြစ်ပါသလော။ (မဟုတ်ပါ။ ယင်းတို့သည် စာတန်ထံမှလာသည့် အလုံးစုံ အပျက်သဘောဆောင်သည့် အရာများဖြစ်ကြသည်။) ယင်းတို့သည် စာတန့်ထံမှလာသည့် အပျက်သဘောဆောင်သည့် အရာများဖြစ်သည်။ သို့ဆိုလျှင် ယင်းတို့၏ အနှစ်သာရနှင့် သဘာဝမှာကား အဘယ်နည်း။ ယင်းတို့သည် လှည့်ကွက်များ မဟုတ်လော။ ယင်းတို့သည် နည်းဗျူဟာများ မဟုတ်လော။ ယင်းတို့သည် အခြားသူများကို သိမ်းသွင်းစည်းရုံးရန် နည်းဗျူဟာများ မဟုတ်လော။ (ဟုတ်ပါသည်။) ယင်းတို့သည် သမ္မာတရားသို့ ဝင်ရောက်ရန် လက်တွေ့လုပ်ဆောင်ရသော စည်းမျဉ်းများ သို့မဟုတ် ဘုရားသခင်က လူတို့ကို မည်သို့ကျင့်ကြံပြုမူရမည်ကို သွန်သင်ပေးသည့် အပြုသဘောဆောင်သော စည်းမျဉ်းများနှင့် လမ်းညွှန်ချက်များမဟုတ်ပေ။ ယင်းတို့သည် လောကကြီးကို ကိုင်တွယ်ဖြေရှင်းရန် နည်းဗျူဟာများဖြစ်သည်။ ယင်းတို့သည် လှည့်ကွက်များဖြစ်သည်။” (နှုတ်ကပတ်တော်၊ အတွဲ (၆)၊ သမ္မာတရားကို လိုက်စားခြင်းနှင့် စပ်လျဉ်း၍ ၁၊ သမ္မာတရားကို လိုက်စားရန်နည်းလမ်း (၁၄)) ဘုရားသခင် ဖော်ထုတ်တဲ့ အခြေအနေကို ဆင်ခြင်ပြီးတော့ ကျွန်မက “လူတစ်ယောက်သည် အခြားသူများကို ထိခိုက်စေရန် မည်သောအခါမျှ မကြံရွယ်သင့်သော်လည်း အခြားသူများက လာရောက် ထိခိုက်နိုင်သည်ကို အမြဲကာကွယ်သင့်သည်” ဆိုတာနဲ့ “ကျားတစ်ကောင်ပုံဆွဲရာတွင် သူ၏အရေပြားကို ပြသော်လည်း အရိုးကိုမပြ။ ထို့အတူ လူတစ်ယောက်ကို သိရာတွင် သူ၏မျက်နှာကိုသိကောင်း သိနိုင်သော်လည်း သူ၏စိတ်နှလုံးကိုကား မသိနိုင်” ဆိုတဲ့ စာတန်ဆန်တဲ့ စည်းမျဉ်းတွေအတိုင်း အမြဲအသက်ရှင်ခဲ့တယ်ဆိုတာကို နောက်ဆုံးမှာ နားလည်သွားခဲ့တယ်။ ကျွန်မက ကိုယ့်ကိုယ်ကိုယ် မထိခိုက်အောင်၊ လှည့်စားမခံရအောင် ကာကွယ်ဖို့အတွက် လူတိုင်းကို သတိထားရမယ်၊ သတိဝီရိယရှိရမယ်လို့ ထင်ခဲ့တယ်။ ဒါကြောင့်မို့ ဘယ်သူနဲ့ပဲ ထိတွေ့ဆက်ဆံသည်ဖြစ်စေ ကျွန်မ စကားပြောတာ၊ ပြုမူတာနဲ့ ပတ်သက်ပြီး အရမ်းသတိထားတယ်။ လူတွေကို ကျွန်မရဲ့ တကယ့်အတွေးတွေကို ပြောလေ့မရှိဘူး။ အချိန်အများစုမှာ တိတ်တိတ်လေးပဲ နေတယ်။ ဒီလိုဆိုရင် ကျွန်မက ဆုံးရှုံးတာတွေ မခံရတော့ဘူး။ လူတွေကိုလည်း စိတ်မကျေမနပ်ဖြစ်အောင် လုပ်မိမှာမဟုတ်ဘူး ပေါ့။ အထူးသဖြင့် လင်ရှောင်က ရှင်းကျီရဲ့ ပြဿနာကို တိုင်ခဲ့ပြီး ရှင်းကျီက နောင်တမရဘဲ နောက်ပိုင်းမှာ အထုတ်ခံရတော့ သတိထားပြီးနေတဲ့ အခြေအနေမှာ ကျွန်မ အသက်ရှင်ခဲ့တယ်။ ကျွန်မလည်း တစ်နေ့ကျရင် အထုတ်ခံရမှာကိုကြောက်ပြီး ကျွန်မရဲ့ တကယ့်အခြေအနေကို သူများတွေကို ဖွင့်မပြောရဲဘူး။ အသင်းတော်နဲ့ အဖွဲ့ခေါင်းဆောင်တွေကို ကျွန်မ စကားပြောတော့ အရမ်းသတိထားပြီး ကျွန်မစိတ်နှလုံးကို မဖွင့်ဟရဲဘူး။ အချိန်အများစုမှာ ပြီးသွားအောင်ပဲ ရိုးရှင်းတဲ့စကားသုံးလေးခွန်းပဲ ပြောတယ်။ ကျွန်မက စာတန်ရဲ့ အဆိပ်တွေနဲ့ မြဲမြံနေအောင် ချည်နှောင်ခံထားရတာပါ။ ကျွန်မက မိတ်သဟာယဖွဲ့ဖို့ လူတွေဆီ သွားတဲ့အခါတောင် သံသယတွေ အပြည့်ရှိနေခဲ့တယ်။ ဖွင့်ပြောပြီး ကိုယ့်ကိုယ်ကိုယ် ချပြဖို့ သတ္တိမရှိဘူး။ ကျွန်မက နာကျင်ပြီး စိတ်ဆင်းရဲနေရင်းနဲ့ အသက်ရှင်နေခဲ့တာ။ ဒီစာတန်ဆန်တဲ့ စည်းမျဉ်းတွေက လူတွေရဲ့ အကျိုးစီးပွားကို ကာကွယ်နိုင်သလိုမျိူး ထင်ရတယ်။ ဒါပေမဲ့ ဒီစည်းကမ်းတွေက လူတစ်ယောက်နဲ့ ဆက်ဆံတဲ့အခါမှာ သတိထားဖို့၊ စိတ်ထဲရှိတဲ့အတိုင်း မပြောဖို့ လူတွေကို သင်ပေးပြီး တခြားလူတွေနားမှာ ကိုယ့်ကိုယ်ကိုယ် ချုပ်တည်းသင့်တယ်ဆိုပြီး သင်ပေးတယ်။ ဒီလိုနဲ့ လူနှစ်ယောက် ဆက်ဆံတဲ့အခါ တခြားတစ်ယောက်က ထင်မြင်ချက်တွေ ရှိနေတုန်းမှာ တစ်ယောက်က အမြဲ သတိထားတယ်။ သူတို့နှစ်ယောက်လုံးက တစ်ယောက်ကိုတစ်ယောက် မယုံဘူး။ သူတို့တွေက တစ်ယောက်အပေါ်တစ်ယောက် ချင့်တွက်ပြီး ရန်လိုတယ်။ ကျင့်ကြံပြုမူတဲ့နေရာမှာ သူတော်ကောင်းယောင်ဆောင်ကြတယ်။ ဒါကြောင့် လူတွေက ပိုပိုပြီး လှည့်စားလာပြီး လူ့သဘာဝက အရမ်းကို ပိုနည်းလာတယ်။ ဒီအခါကျမှ “လူတစ်ယောက်သည် အခြားသူများကို ထိခိုက်စေရန် မည်သောအခါမျှ မကြံရွယ်သင့်သော်လည်း အခြားသူများက လာရောက် ထိခိုက်နိုင်သည်ကို အမြဲကာကွယ်သင့်သည်” ဆိုတာက ကျင့်ကြံပြုမူဖို့ လမ်းပြပေးသင့်တဲ့ စည်းမျဉ်းလုံးဝ မဟုတ်ဘူးဆိုတာကို ကျွန်မ ရှင်းရှင်းလင်းလင်း မြင်ခဲ့တယ်။ ဉာဏ်များတဲ့ ကြံစည်မှုတွေနဲ့ လူတွေကို ထိခိုက်အောင်လုပ်ပြီး လှည့်ကွက်တွေလုပ်နေတာက လုံးဝ စာတန်ပဲ ဖြစ်ပါတယ်။ စာတန်က လူတွေကို ဖျက်ဆီးဖို့ အသုံးပြုတဲ့ နည်းတွေဆိုရင် ပိုပြီးတော့တောင် မှန်တယ်။ ဒီလိုဆိုရိုးစကားနဲ့အသက်ရှင်ရင် လူတွေကို သူတို့ရဲ့ သာမန်လူ့သဘာဝကိုပဲ ဆုံးရှုံးစေနိုင်တယ်။

နောက်ပိုင်းမှာ ဘုရားနှုတ်ကပတ်တော်ကို ကျွန်မ ဆက်ဖတ်တယ်။ အနန္တတန်ခိုးရှင် ဘုရားသခင် ပြောသည်မှာ “မိသားစု၏ ပုံစံသွင်းခြင်းတွင် ပြုမူနေထိုင်ခြင်းနှင့် လောကကြီးကို ကိုင်တွယ်ဖြေရှင်းခြင်းအတွက် နောက်ထပ်သော ဥပါယ်တံမျဉ်စည်းကမ်းများ များစွာပါဝင်ရန် ဖြစ်နိုင်ချေအများဆုံး ဖြစ်သည်။ ဥပမာ မိဘများက ‘လူတစ်ယောက်သည် အခြားသူများကို ထိခိုက်စေရန် မည်သောအခါမျှ မကြံရွယ်သင့်သော်လည်း အခြားသူများက လာရောက် ထိခိုက်နိုင်သည်ကို အမြဲကာကွယ်သင့်သည်။ မင်းက လွန်စွာ ရူးမိုက်ကာ ယုံလွယ်သည်’ ဟု မကြာခဏဆိုကြသည်။...သူတို့ သင့်ထံတွင် သွတ်သွင်းပေးသော အတွေးများသည် သင်လောကကြီးကို ကိုင်တွယ်ဖြေရှင်းပုံအတွက် စည်းမျဉ်းများနှင့် အခြေခံများဖြစ်လာသည်။ အတန်းဖော်များ၊ လုပ်ဖော်ကိုင်ဖက်များ၊ အလုပ်လက်တွဲဖော်များ၊ အထက်အရာရှိများ၊ လူအဖွဲ့စည်းအတွင်းမှ လူအမျိုးအစားတိုင်း၊ လူ့အလွှာတိုင်းမှ လူများနှင့် သင် ဆက်ဆံသည့်အခါတွင် သင့်မိဘများက သွတ်သွင်းပေးသော ဤကာကွယ်ရေးအတွေးများသည် လူအချင်းချင်းဆက်ဆံရေးများ ပါဝင်သည့် ကိစ္စများကို သင် ကိုင်တွယ်သည့်အခါတိုင်း သင်၏ အခြေခံအကျဆုံး အဆောင်နှင့် စည်းမျဉ်းများ အမှုမဲ့အမှတ်မဲ့ ဖြစ်လာသည်။ ဤကား မည်သည့်စည်းမျဉ်းနည်း။ ဤကား ကျွန်ုပ်သည် သင့်ကို ဒုက္ခမပေးပါ။ သို့သော် သင် ကျွန်ုပ်အား လှည့်ဖြားခြင်းမှ သို့မဟုတ် လိမ်လည်ခြင်းမှ တားဆီးရန်၊ ပြဿနာတက်ခြင်းနှင့် အမှုအခင်းများကို ရှောင်ကြဉ်ရန်၊ မိသားစု ကြွယ်ဝမှု ဆုံးရှုံးခြင်းနှင့် မိသားစု အတွင်းမှလူများ အသက်ဆုံးရှုံးရခြင်းတို့မှ ဟန့်တားရန်နှင့် ကျွန်ုပ် ထောင်ကျခြင်းဖြင့် အဆုံးသတ်ခြင်းမှ တားဆီးရန် သင့်အပေါ်တွင် ကျွန်ုပ်သည် အချိန်တိုင်း သတိထားနေရမည်။ ထိုအတွေးနှင့် အမြင်ရှုထောင့်များ၏ ထိန်းချုပ်မှုအောက်တွင် နေထိုင်ရင်း၊ လောကကြီးကို ကိုင်တွယ်ဖြေရှင်းရန်အတွက် ထိုကဲ့သို့ သဘောထားရှိသည့် လူမှုအစုအဖွဲ့တွင် နေထိုင်ရင်း သင်သည် ပို၍ စိတ်ဓာတ်ကျလာကာ ပို၍ပင်ပန်းနွမ်းနယ်ကာ သင်၏ စိတ်ရော ခန္ဓာတွင်ပါ ပို၍နွမ်းနယ်လာရုံသာ ဖြစ်နိုင်သည်။ နောက်ပိုင်းတွင် သင်သည် ဤလောကနှင့် လူသားမျိုးနွယ်ကို ပိုမို အတိုက်အခံပြုပြီး ငြင်းပယ်လာကာ သူတို့ကို ပိုမို စက်ဆုပ်လာသည်။ အခြားသူများကို စက်ဆုပ်ရာတွင် သင့်ကိုယ်သင် အထင်သေးလာပြီး သင်သည် လူတစ်ယောက်နှင့် တူညီသည့် နည်းလမ်းဖြင့်နေထိုင်နေခြင်းမဟုတ်ဘဲ၊ ထိုအစား ပင်ပန်းကာ စိတ်ဓာတ်ကျသည့် ဘဝတွင်နေထိုင်နေသကဲ့သို့ သင်ခံစားရသည်။ အခြားသူများမှ ဒုက္ခပေးလာခြင်းကို ရှောင်ရှားရန် သင်သည် အစဉ်အမြဲသတိရှိနေရပြီး သင့်အလိုမဟုတ်သည့်အရာများကို လုပ်ကိုင် ပြောဆို နေရသည်။ သင်၏ ကိုယ်ပိုင် အကျိုးစီးပွားနှင့် ပုဂ္ဂလိက လုံခြုံမှုတို့ကို ကာကွယ်ရန် လိုက်စားရာတွင် သင်သည် သင့်ဘဝ၏ကဏ္ဍတိုင်းတွင် မှန်သော စကားတစ်ခွန်းမှ မပြောရဲဘဲ မျက်နှာဖုံးအတု တစ်ခုကိုတပ်ကာ သင့်ကိုယ်သင် ရုပ်ဖျက်ထားသည်။ ဤအခြေအနေတွင် ဤအသက်ရှင်ရေး အနေအထားတွင် သင်၏ အတွင်းစိတ်သည် လွတ်ငြိမ်းခြင်း သို့မဟုတ် လွတ်လပ်ခြင်းကို မရှာဖွေနိုင်။ သင့်ကို ဒုက္ခမပေးဘဲ သင်၏အကျိုးစီးပွားများကို မည်သည့်အခါမျှ မခြိမ်းခြောက်မည့်လူတစ်ဦး၊ သင့်စကားများအတွက် တာဝန်ယူစရာမလိုဘဲ၊ ဟာသ အလုပ်မခံရဘဲ၊ အငေါ့ခံရဘဲ၊ အလှောင်ပြောင်မခံရဘဲ သို့မဟုတ် အကျိုးဆက်တစ်ခုမျှ မခံစားရဘဲ သင်၏ အတွင်းအကျဆုံး အတွေးများကို မျှဝေကာ သင်၏ အလိုမကျခြင်းတို့ကို ရင်ဖွင့်၍ရမည့်လူတစ်ဦးကို မကြာခဏ သင်လိုအပ်သည်။ ‘လူတစ်ယောက်သည် အခြားသူများကို ထိခိုက်စေရန် မည်သောအခါမျှ မကြံရွယ်သင့်သော်လည်း အခြားသူများက လာရောက် ထိခိုက်နိုင်သည်ကို အမြဲကာကွယ်ထားသင့်သည်။’ဟူသည့် အတွေးနှင့် အမြင်ရှုထောင့်တို့သည့် လောကကြီးကို ကိုင်တွယ်ဖြေရှင်းဖို့အတွက် သင်၏ စည်းမျဉ်း ဖြစ်နေသည့်အခြေအနေတွင် သင်၏ အတွင်းကျကျစိတ်သည် ကြောက်ရွံ့မှုနှင့် စိတ်အားငယ်မှုများနှင့် ပြည့်နေသည်။ သဘာဝအလျောက်ပင် သင်သည် စိတ်ဓာတ်ကျကာ လွတ်ငြိမ်းမှုကို ရှာမတွေ့နိုင်ဘဲ သင့်ကို နှစ်သိမ့်စေရန်နှင့် အတွင်းစကားပြောရန် လူတစ်ယောက်လိုအပ်သည်။ သို့ဆိုလျှင် ဤရှုထောင့်များမှ အကဲဖြတ်လျှင် ‘လူတစ်ယောက်သည် အခြားသူများကို ထိခိုက်စေရန် မည်သောအခါမျှ မကြံရွယ်သင့်သော်လည်း အခြားသူများက လာရောက် ထိခိုက်နိုင်သည်ကို အမြဲကာကွယ်ထားသင့်သည်။’ဟူသည့် သင့်မိဘများက သွန်သင်ပေးသည့် လောကကြီးကို ကိုင်တွယ်ဖြေရှင်းရန် စည်းမျဉ်းသည် သင့်ကို ကာကွယ်ရာတွင် အောင်မြင်နိုင်သော်လည်း ယင်းသည် ကောင်းဆိုးဒွန်တွဲနေသည်။ သင်၏ ရုပ်ပိုင်း အကျိုးစီးပွားနှင့် ပုဂ္ဂလိက လုံခြုံရေးတို့ကို အတိုင်းအတာတစ်ခုအထိ ကာကွယ်ပေးနိုင်‌သော်လည်း သင့်ကို စိတ်ဓာတ်ကျကာ စိတ်မချမ်းမြေ့ရအောင်လည်း လုပ်သည်။ လွတ်ငြိမ်းမှုကို ရှာမတွေ့နိုင်စေဘဲ သင့်ကို ဤလောကနှင့် လူသားမျိုးနွယ်အား ပို၍မနှစ်မြို့စေအောင်ပင် လုပ်သေးသည်။ တစ်ချိန်တည်းတွင်ပင် သင်သည် ဤကဲ့သို့ ဆိုးယုတ်သော ခေတ်ကြီးတွင် ဤကဲ့သို့ ဆိုးယုတ်သော လူစုအကြား၌ မွေးဖွားလာရခြင်းကိုလည်း စိတ်ထဲတွင် တရေးရေး စတင်ကာ စိတ်ကုန်လာသည်။ သင်သည် လူတို့အနေဖြင့် အဘယ်ကြောင့် အသက်ရှင်နေထိုင်ကြရကြောင်း၊ ဘဝသည် အဘယ်ကြောင့် ခြေကုန်လက်ပန်းကျဖွယ် ရှိနေကြောင်း၊ သူတို့သည် အဘယ်ကြောင့် မည်သည့်နေရာသို့သွားသွား မျက်နှာဖုံးစွပ်ကာ ရုပ်ဖျက်နေရကြောင်း၊ သို့မဟုတ် သင့်ကိုယ်ပိုင် အကျိုးစီးပွားအတွက် အဘယ်ကြောင့် အခြားသူများကို အစဉ်အမြဲ သတိမူနေရမည်ဖြစ်ကြောင်းတို့ကို သင်နားမလည်နိုင်။ သင်သည် အမှန်ကို ပြောနိုင်ဖို့ ဆန္ဒရှိသော်လည်း အကျိုးဆက်များကြောင့် သင် မပြောနိုင်။ သင်သည် စစ်မှန်သောသူတစ်ယောက် ဖြစ်လိုကာ ပွင့်ပွင့်လင်းလင်း ပြောဆိုပြီး ကျင့်ကြံပြုမူလိုသည်။ ထို့ပြင် ယုတ်ညံ့သောသူတစ်ဦးဖြစ်ခြင်း သို့မဟုတ် ယုတ်မာပြီး ရှက်ဖွယ်ကောင်းသော လုပ်ဆောင်ချက်များကို တိတ်တဆိတ် လုပ်ဆောင်ခြင်း၊ အမှောင်ထဲတွင်သာ သီးသန့်နေထိုင်ခြင်းတို့မှ ရှောင်ရှားလိုသည်။ သို့သော် ယင်းကို တစ်ခုမျှ သင် မလုပ်ဆောင်နိုင်ချေ။” (နှုတ်ကပတ်တော်၊ အတွဲ (၆)၊ သမ္မာတရားကို လိုက်စားခြင်းနှင့် စပ်လျဉ်း၍ ၁၊ သမ္မာတရားကို လိုက်စားရန်နည်းလမ်း (၁၄)) ဘုရားနှုတ်ကပတ်တော်က ကျွန်မ စိတ်နှလုံး အတွင်းထဲထိကို တို့ထိပါတယ်။ ပြီးခဲ့တဲ့ နှစ်နှစ်ဆယ်ကျော်လောက်ကို ပြန်စဉ်းစားကြည့်တော့ ကျွန်မက “လူတစ်ယောက်သည် အခြားသူများကို ထိခိုက်စေရန် မည်သောအခါမျှ မကြံရွယ်သင့်သော်လည်း အခြားသူများက လာရောက် ထိခိုက်နိုင်သည်ကို အမြဲကာကွယ်သင့်သည်” ဆိုတာနဲ့ “စကားများပါက အမှားများတတ်သည်” ဆိုတာမျိုး စာတန်ဆန်တဲ့ အဆိပ်တွေနဲ့ အမြဲတမ်း အသက်ရှင်နေခဲ့တာပါ။ ကျွန်မက မရိုးသားဘဲ လှည့်စားတတ်လာတယ်။ လူတိုင်းရဲ့ အနီးအနားမှာ သတိထားပြီး သတိဝီရိယနဲ့နေတယ်။ ဘယ်တော့မှ လူတွေကို အစစ်အမှန်အတိုင်း မပြောဘူး။ ရလဒ်အနေနဲ့ ကျွန်မက အိမ်နဲ့အဝေးမှာ နှစ်တွေအကြာကြီး အလုပ်လုပ်နေတုန်းမှာ ရင်းနှီးတဲ့ သူငယ်ချင်း လုံးဝ မရှိခဲ့ဘဲ အရမ်းကို အထီးကျန်ခဲ့တယ်။ ဘုရားကို ယုံကြည်ပြီးတော့ ကျွန်မက ဒီစာတန်ဆန်တဲ့ အဆိပ်တွေနဲ့ အသက်ရှင်နေတုန်းပဲ။ လင်ရှောင်က ရှင်းကျီရဲ့ ပြဿနာကို တိုင်တုန်းက အမှန်တရားကိုပဲ သူ တင်ပြနေခဲ့တာပါ။ ဒါက အသင်းတော်အလုပ်ကို ကာကွယ်ပေးဖို့ပဲ။ ဘုရားရဲ့ ရည်ရွယ်ချက်နဲ့ ညီတယ်။ ဒါပေမဲ့ ဒါကို ကျွန်မက လူတစ်ယောက်နောက်ကွယ်မှာ တိုင်ကြားချက်တင်တယ်လို့ မြင်ပြီး နောက်ကျရင် ကျွန်မအကြောင်းကို ခေါင်းဆောင်ဆီ သူတိုင်ကြားပြီး ကျွန်မ အထုတ်ခံမှာကို ကြောက်ခဲ့တယ်။ ဒါကြောင့်မို့ ကျွန်မက သူ့ကို သတိထားနေခဲ့တယ်။ နောက်တော့ ကျွန်မ အသိစိတ်က ဘဝင်မကျပေမဲ့ ဖွင့်မပြောရဲခဲ့ဘူး။ စကားတစ်ခွန်းမှားပြောရင်၊ ကျွန်မရဲ့ တကယ့်အခြေအနေကို ပြောရင် ဒုက္ခရောက်မှာပဲဆိုပြီး တော်တော်လေးကြောက်နေခဲ့တယ်။ အဲဒါနဲ့ နာကျင်ပြီး စိတ်ဆင်းရဲရင်းနဲ့ အသက်ရှင်ခဲ့ရတယ်။ ငယ်ငယ်ကတည်းက ကျွန်မအပေါ် မိဘတွေရဲ့ သွန်သင်မှုနဲ့ လူ့အဖွဲ့အစည်းရဲ့ လွှမ်းမိုးမှုကြောင့် ကျွန်မက ဒီလိုဒုက္ခရောက်ပြီး ပင်ပန်းရတဲ့ ဘဝကို အသက်ရှင်ရတယ်ဆိုတာ ကျွန်မ ဆင်ခြင်သုံးသပ်ခဲ့တယ်။ ဒီစာတန်ဆန်တဲ့ အဆိပ်တွေက ကျွန်မကို မရိုးသားဘဲ လှည့်စားတတ်အောင်လုပ်ပြီး လူတွေကို ပုံမှန်အတိုင်း ကျွန်မ မဆက်ဆံနိုင်ခဲ့ဘူး။ ဒီပြဿနာကို အစောကတည်းက ဖြေရှင်းခဲ့ရင် ကျွန်မကြောင့် အသင်းတော်က ထိခိုက်မှာမဟုတ်ဘူး၊ လင်ရှောင်ကို စိတ်ကျဉ်းကျပ်စေမှာ မဟုတ်ဘူး။ ဒါကို မြင်ပြီး ကျွန်မ အရမ်းနောင်တရခဲ့တယ်။ နောင်ကျရင် ကျွန်မတာဝန်မှာ ညီအစ်ကိုမောင်နှမတွေနဲ့ သဟဇာတဖြစ်စွာနဲ့ ပူးပေါင်းလုပ်ဖို့၊ ဖြူစင်ပြီး ပွင့်လင်းသူဖြစ်ဖို့ ကျွန်မ စိတ်ပိုင်းဖြတ်ခဲ့တယ်။

နောက်ပိုင်းမှာ နောက်ထပ် ဘုရားနှုတ်ကပတ်တော်တွေကို ကျွန်မ ဖတ်တယ်။ “လူအချို့သည် ဘုရားအိမ်တော်က လူများကို မျှတစွာ ဆက်ဆံနိုင်ကြောင်းကို မယုံကြည်ကြပေ။ သူ၏အိမ်တော်တွင် ဘုရားသခင် အုပ်ချုပ်ကြောင်းနှင့် ထိုနေရာတွင် သမ္မာတရားအုပ်စိုးကြောင်းကို ၎င်းတို့ မယုံကြည်ကြပေ။ လူတစ်ယောက်သည် မည်သည့်တာဝန်ကို ထမ်းဆောင်ပါစေ၊ ပြဿနာတစ်ခုတက်လာလျှင် ဘုရားအိမ်တော်သည် ထိုလူကို ချက်ချင်း ကိုင်တွယ်လိမ့်မည်ဖြစ်ကြောင်း၊ ထိုတာဝန်ကို ထမ်းဆောင်ဖို့ သူ၏အခွင့်အရေးကို ဖြုတ်ချကာ သူ့ကို အခြားသို့ပို့လိမ့်မည် သို့မဟုတ် အသင်းတော်မှပင် သူ့ကို ရှင်းထုတ်ပစ်နိုင်ကြောင်းတို့ကို ၎င်းတို့က ယုံကြည်ကြသည်။ ထိုသည်က အမှန်တကယ် ကိစ္စများ အလုပ်လုပ်သည့်ပုံလော။ ကျိန်းသေမဟုတ်ပေ။ ဘုရားအိမ်တော်သည် သမ္မာတရားစည်းမျဉ်းများနှင့်အညီ လူတိုင်းကို ဆက်ဆံသည်။ ဘုရားသခင်သည် လူတိုင်းအပေါ် ဆက်ဆံရာတွင် ဖြောင့်မတ်သည်။ ဘုရားသည် ဖြစ်ရပ်တစ်ခုတွင် လူတစ်ယောက်၏ ပြုမူပုံပြုမူနည်း တစ်ခုတည်းကိုသာ မကြည့်ပေ။ လူတစ်ဦး၏သဘာဝအနှစ်သာရ၊ ထိုသူ၏ရည်ရွယ်ချက်များ၊ ထိုသူ၏သဘောထားတို့ကို သူကြည့်သည်။ ပြီးလျှင် သူသည် လူတစ်ဦး အမှားလုပ်မိသောအခါ သူ့ကိုယ်သူ ပြန်လည်ဆင်ခြင်သုံးသပ်နိုင်ခြင်းရှိမရှိ၊ နောင်တရရှိခြင်းရှိမရှိနှင့် ထိုလူသည် ဘုရားနှုတ်ကပတ်တော်များအပေါ် အခြေခံ၍ ပြဿနာ၏ အနှစ်သာရကို ထိုးဖောက်သိမြင်နိုင်ခြင်းရှိမရှိ၊ သမ္မာတရားကို နားလည်လာနိုင်ခြင်းရှိမရှိ၊ မိမိကိုယ်ကို မုန်းတီးခြင်း ရှိမရှိနှင့် အစစ်အမှန် နောင်တရခြင်းရှိမရှိတို့ကို အထူးသဖြင့် သူကြည့်သည်။...ငါ့ကို ပြောလော့။ လူတစ်ဦးသည် အမှားတစ်ခု လုပ်ထားကာ အမှန်တကယ် နားလည်နိုင်စွမ်းရှိပြီး နောင်တရလိုစိတ်ရှိလျှင် ဘုရားအိမ်တော်က ထိုသူကို အခွင့်အရေးတစ်ခု မပေးဘဲ နေမည်လော။ ဘုရားသခင်၏ နှစ်ခြောက်ထောင် စီမံခန့်ခွဲမှု အစီအစဉ်သည် အဆုံးသို့ ရောက်လာနေပြီ ဖြစ်သည်နှင့်အညီ ထမ်းဆောင်ရန်လိုသည့် တာဝန်များစွာရှိသည်။ သို့သော် သင်သည် အသိစိတ်၊ သို့မဟုတ် ဆင်ခြင်တုံတရား မရှိသကဲ့သို့ မိမိတို့၏ သင့်တင့်လျောက်ပတ်သော အလုပ်ကို အာရုံမစိုက်လျှင်၊ တာဝန်ထမ်းဆောင်ရန် အခွင့်အလမ်း ရသော်လည်း တန်ဖိုးထားရမှန်း မသိလျှင်၊ အကောင်းဆုံးအချိန်ကို လွန်သွားစေလျက် သမ္မာတရားကို အနည်းငယ်မျှပင် မလိုက်စားလျှင် သင်သည် ထုတ်ဖော်ခြင်းခံရလိမ့်မည်။ သင်သည် တာဝန်ထမ်းဆောင်ရာတွင် အဆက်မပြတ် ဝတ်ကျေတမ်းကျေပြုလျှင်၊ ပြုပြင်ခံရခြင်းကို ရင်ဆိုင်ရသောအခါ၌ လုံးဝ နာခံခြင်းမရှိလျှင် ဘုရားအိမ်တော်က တာဝန်ထမ်းဆောင်ရန် သင့်ကို အသုံးပြုဦးမည်လော။ ဘုရားအိမ်တော်တွင် အုပ်စိုးသည်မှာ သမ္မာတရားဖြစ်သည်။ စာတန်မဟုတ်ပေ။ ဘုရားသခင်သည် အရာရာအပေါ် အပြီးသတ် ဆုံးဖြတ်ပိုင်ခွင့် ရှိသည်။ လူသားကို ကယ်တင်ခြင်းအမှုကို ပြုနေသည်မှာ သူဖြစ်သည်။ အရာရာအပေါ် အချုပ်အခြာအာဏာ ကိုင်စိုးသူမှာ သူ ဖြစ်သည်။ မည်သည့်အရာက မှန်သည်၊ မှားသည်ဟူ၍ သင့်အနေဖြင့် စိစစ်ရန် မလိုအပ်ပေ။ သင်သည် ကြားနာပြီး ကျိုးနွံနာခံရန်သာ လိုအပ်သည်။ ပြုပြင်ခြင်းနှင့် ရင်ဆိုင်ရသောအခါတွင် သမ္မာတရားကို သင်လက်ခံရမည်၊ သင်၏ အမှားများကို ပြုပြင်နိုင်ရမည်။ ဤသို့ သင်လုပ်ဆောင်လျှင် ဘုရားအိမ်တော်သည် သင်၏ တာဝန်ထမ်းဆောင်ခွင့်ကို ဖယ်ရှားမည်မဟုတ်ပေ။ သင်သည် ဖယ်ရှားရှင်းလင်းခြင်း ခံရမည်ကို အစဉ် ကြောက်ရွံ့နေလျှင်၊ ဆင်ခြေများ အစဉ်ပေးလျှင်၊ သင့်ကိုယ်သင် အစဉ် ရှင်းချက်ထုတ်ပြလျှင် ဤသည်မှာ ပြဿနာဖြစ်သည်။ သမ္မာတရားကို အနည်းငယ်မျှပင် သင်လက်မခံကြောင်းနှင့် သင်သည် ကျိုးကြောင်းဆင်ခြင်မှု မရှိကြောင်းကို အခြားသူတို့အား တွေ့မြင်ခွင့်ပေးလျှင်၊ သင်ဒုက္ခရောက်ပြီဖြစ်သည်။ အသင်းတော်သည် သင့်ကို မဖြစ်မနေ ကိုင်တွယ်ရလိမ့်မည်။ သင်၏တာဝန်ကို ထမ်းဆောင်ရာတွင် သမ္မာတရားကို လုံးဝ လက်မခံဘဲ ထုတ်ဖော်ခံရခြင်းနှင့် ဖယ်ရှားရှင်းလင်းခံရခြင်းကို အစဉ်ကြောက်ရွံ့နေလျှင် သင်၏ ဤအကြောက်တရားသည် လူ့ရည်ရွယ်ချက်နှင့် ဖောက်ပြန်ပျက်စီးသော ဆိုးယုတ်သည့် စိတ်သဘောထားဖြင့် စွန်းထင်းနေသည်။ သံသယ၊ သတိထားကာကွယ်မှုနှင့် မှားယွင်းသော အယူအဆတို့ဖြင့် စွန်းထင်းနေသည်။ ဤအရာများထဲမှ မည်သည့်အရာကမျှ လူတစ်ယောက်၌ ရှိသင့်သည့် သဘောထားများမဟုတ်ပေ။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောချက်များ၊ အပိုင်း သုံး) ကျွန်မက ဘုရားသခင်ရဲ့ ဖြောင့်မတ်တဲ့ စိတ်သဘောထားကို မသိတာကြောင့်၊ လူတွေကို ထုတ်တဲ့နေရာမှာ ဘုရားအိမ်တော်ရဲ့ စည်းမျဉ်းတွေကို နားမလည်တာကြောင့် အထုတ်ခံရမှာကို ကြောက်နေတယ်ဆိုတာ ဘုရားနှုတ်ကပတ်တော်ကနေ ကျွန်မ နားလည်ခဲ့ပါတယ်။ လက်တွေ့မှာတော့ ဘုရားအိမ်တော်က လူတစ်ယောက်ကို ထုတ်ပြီး ဖယ်ရှားရှင်းလင်းတဲ့အခါမှာ အဲဒီလူရဲ့ ခဏတာ အပြုအမူ၊ ဒါမှမဟုတ် သူလုပ်တဲ့ အမှားတစ်ခုကိုပဲ အခြေခံပြီးတော့ သာမန်ကာလျှံကာနဲ့ လုပ်တာမဟုတ်ပါဘူး။ ဒီထက် အဲဒီလူကို နောင်တရဖို့အတွက် အများဆုံးအတိုင်းအတာအထိ အခွင့်အရေးပေးပါတယ်။ အဲဒီလူက လုံးဝ လမ်းကြောင်းမပြောင်းဘဲ အလုပ်ကို ထိခိုက်စေမှသာ ထုတ်ခံရမှာပါ။ တခြားတစ်ဖက်မှာကျတော့ ဖောက်ပြန်ပျက်စီးမှုတချို့ကို ထုတ်ဖော်ပြတဲ့ တခြားလူတွေရှိတယ်။ ဒါပေမဲ့ ညီအစ်ကိုမောင်နှမတွေက မိတ်သဟာယဖွဲ့တာ၊ ကူညီတာတွေကြောင့် သူတို့က ဘုရားထံမှ နောင်တရနိုင်ပြီး သူတို့ရဲ့ လမ်းလွဲတာတွေကို ပြောင်းလဲနိုင်တယ်။ ဒီလိုလူတွေက အထုတ်ခံရပြီး ဖယ်ရှားရှင်းလင်းခံရမှာမဟုတ်ဘူး။ ရှင်းကျီက ဇာတိပကတိ သာယာမှုတွေကို မွေ့လျော်ပြီး သူ့တာဝန်မှာ တာဝန်သိစိတ်မရှိဘူး။ သူက ခေါင်းဆောင်က အလုပ်ကို ကြီးကြပ်စစ်ဆေးတာကို ဆန့်ကျင်ပြီး စုဝေးပွဲတွေမှာ အပျက်သဘောတွေကိုတောင် ဖြန့်တယ်။ လင်ရှောင်က သူ့ပြဿာနာကို ထောက်ပြပြီး သူ့ကို ခဏခဏ ကူညီပေးတယ်။ ဒါပေမဲ့ ရှင်းကျီက နောင်တရတဲ့ အပြုအမူတစ်ခုမှ မပြဘူး။ အဲဒီအခါကျမှ လင်ရှောင်က ရှင်းကျီရဲ့ ပြဿနာကို တိုင်ကြားခဲ့တာပါ။ ရှင်းကျီအထုတ်ခံရတာက စည်းမျဉ်းတွေနဲ့ ညီပြီး ဘုရားရဲ့ ဖြောင့်မတ်ခြင်းဖြစ်ပါတယ်။ ဒါပေမဲ့ ကျွန်မက သူ့ကို ပိုင်းခြားမသိမြင်ခဲ့ဘဲ ဘုရားရဲ့ ဖြောင့်မတ်တဲ့ စိတ်သဘောထားကိုလည်း မသိခဲ့ဘူး။ သတိထားတဲ့၊ နားလည်မှုလွဲတဲ့ အခြေအနေမှာ ကျွန်မ အသက်ရှင်ခဲ့တယ်။ ကျွန်မမှာလည်း ခေါင်းဆောင်ရဲ့ ကြီးကြပ်မှုကို ဆန့်ကျင်တဲ့ အခြေအနေရှိတယ်လို့ တွေးမိတယ်။ အဲဒါနဲ့ ကျွန်မရဲ့ တကယ့်အခြေအနေကို ပြောရင် အထုတ်ခံရမှာကို စိတ်ပူခဲ့တယ်။ ဒီဟာကြောင့် လင်ရှောင်နဲ့ ခေါင်းဆောင်က ကျွန်မအခြေအနေအကြောင်းသိသွားမှာကို ကျွန်မ ကြောက်ခဲ့တယ်။ တကယ်တော့ ဘုရားသခင်က ဖောက်ပြန်ပျက်စီးတဲ့ လူသားမျိုးနွယ်ကို ကယ်တင်တယ်လို့ ဘုရားနှုတ်ကပတ်တော်က ခဏခဏ ဖော်ပြပါတယ်။ လူတွေက သူတို့အလုပ်မှာ ဖောက်ပြန်ပျက်စီးမှုတွေ ထုတ်ဖော်ပြတာ၊ လမ်းလွဲမှုတွေရှိတာက ပုံမှန်ပါ။ အရေးကြီးတာက ဆင်ခြင်သုံးသပ်နိုင်ပြီး ဘုရားကို နောင်တရနိုင်ခြင်း ရှိမရှိပဲ။ ဘုရားသခင် ပြောသလိုပဲ။ “ဘုရားသခင်၏ သနားကရုဏာနှင့် သည်းခံမှုတို့သည် မနည်းပါးပေ— လူသား၏ စစ်မှန်သည့် နောင်တသာ နည်းပါးခြင်းဖြစ်သည်။” (နှုတ်ကပတ်တော်၊ အတွဲ (၂)၊ ဘုရားသခင်ကို သိကျွမ်းခြင်းနှင့် စပ်လျဉ်း၍၊ အတုမရှိ ဘုရားသခင်ကိုယ်တော်တိုင် (၂)) ပြီးတော့လည်း လင်ရှောင်က ရှင်းကျီရဲ့ ပြဿနာကို တွေ့ပြီးတဲ့နောက်မှာ ရှင်းကျီကို မိတ်သဟာယဖွဲ့ပြီး ခဏခဏ ကူညီပေးခဲ့တယ်။ ရှင်းကျီက လမ်းကြောင်း မပြောင်းသေးဘူး။ ဒါကြောင့် စည်းမျဉ်းတွေအတိုင်း သူ့ကို ချက်ချင်း တိုင်ကြားခဲ့ရတယ်။ ဒါဟာ ဘုရားသခင် ရွေးချယ်ထားသူတိုင်း ဖြည့်ဆည်းသင့်တဲ့ တာဝန်ဖြစ်ပြီး အသင်းတော်အလုပ်ကို ကာကွယ်ပေးဖို့အတွက် လုပ်တာပါ။ ဒါပေမဲ့ လင်ရှောင်က စကားတစ်ခွန်းမှ မပြောဘဲ ရှင်းကျီရဲ့ ပြဿနာကို ခေါင်းဆောင်ဆီ တိုင်ခဲ့တယ်လို့တောင် ကျွန်မက စောဒကတက်ပြီး သူ့ကို သတိထားသလို အထင်လွဲခဲ့တယ်။ ဒီအချိန်ကျမှ ကျွန်မ စိတ်သဘောထားက လှည့်စားတတ်ရုံတင်မကဘဲ ကျွန်မနားလည်မှုကလည်း တော်တော်လိုရာဆွဲနေတယ်ဆိုတာကို မြင်ခဲ့တယ်။

ရှင်းကျီ အထုတ်ခံရတော့ ကျွန်မမှာ နောက်ထပ် မှားပြီး အဓိပ္ပာယ်မရှိတဲ့ အမြင်တစ်ခုရှိခဲ့တယ်။ စုဝေးပွဲတစ်ခုမှာ ကျွန်မရဲ့ တကယ့်အခြေအနေကို ဖွင့်ပြောလိုက်ရင် ဒါကို အပျက်သဘောကို ရင်ဖွင့်တာလို့ သတ်မှတ်မှာပဲလို့ ကျွန်မ ယုံကြည်ခဲ့တယ်။ အဲဒါနဲ့ စိတ်ထဲရှိတာကို မပြောရဲခဲ့ဘူး။ နောက်တော့ အတွေ့အကြုံသက်သေခံချက်ဆောင်းပါးတစ်ခုမှာ ကိုးကားထားတဲ့ ဘုရားနှုတ်ကပတ်တော်တစ်ပိုဒ်ကို ကျွန်မဖတ်ပြီး ဒီအမြင်က သမ္မာတရားနဲ့ မညီဘူးဆိုတာကို နောက်ဆုံးမှာ နားလည်သွားတယ်။ အနန္တတန်ခိုးရှင် ဘုရားသခင် ပြောသည်မှာ “အခြေခံအားဖြင့် ဤအရာများသည် အပျက်သဘောဆောင်မှုကို လွှတ်ထုတ်ပေးသော လူတို့၏ အမျိုးမျိုးသော အခြေအနေများနှင့် သရုပ်သကန်များဖြစ်သည်။ အဆင့်အတန်း၊ ကျော်ကြားမှုနှင့် အကျိုးအမြတ်တို့ကို လိုက်စားခြင်းအတွက် ၎င်းတို့၏ လိုအင်ဆန္ဒများသည် မပြည့်စုံသောအခါ၊ ၎င်းတို့၏ အယူအဆများနှင့် စိတ်ကူးထင်မြင်ချက်များ၊ ၎င်းတို့၏ အကျိုးစီးပွားများ ပါဝင်သောအရာများနှင့် ဆန့်ကျင်သော အရာများကို ဘုရားသခင်က လုပ်ဆောင်သောအခါ ၎င်းတို့သည် အာခံခြင်းနှင့် မကျေမနပ်ဖြစ်ခြင်းကဲ့သို့သော စိတ်ခံစားချက်များတွင် ထောင်ဖမ်းခံလာရသည်။ ပြီးလျှင် ၎င်းတို့တွင် ဤစိတ်ခံစားချက်များ ရှိသောအခါ ၎င်းတို့၏စိတ်သည် ဆင်ခြေများ၊ မူမမှန်သောအကြောင်းပြချက်များ၊ ကျိုးကြောင်းပြချက်များ၊ ခုခံကာကွယ်မှုများနှင့် အခြား စောဒကတက်သော အတွေးများ စတင်ဖြစ်ပေါ်လာသည်။ ထိုအချိန်တွင် ၎င်းတို့သည် ဘုရားသခင်ကို မချီးမွမ်းကြသည့်အပြင် သို့မဟုတ် သူ့ကို ကျိုးနွံနာခံခြင်း မရှိကြသည့်အပြင် မိမိတို့ကိုယ်ကို သိမြင်ရန် သမ္မာတရားကို ရှာဖွေခြင်း သာ၍ပင် နည်းပါးလေသည်။ ထိုအစား ၎င်းတို့၏ အယူအဆများ၊ စိတ်ကူးထင်မြင်မှုများ၊ ယူဆချက်များနှင့် ထင်မြင်ချက်များ၊ သို့မဟုတ် စိတ်မြန်လက်မြန်လုပ်ဆောင်ခြင်းများကို အသုံးပြုလျက် ဘုရားသခင်ကို ဆန့်ကျင်တိုက်ခိုက်ကြသည်။ ၎င်းတို့က မည်သို့ ပြန်လည်တိုက်ခိုက်ကြသနည်း။ ၎င်းတို့၏ အာခံခြင်းနှင့် မကျေနပ်ဖြစ်ခြင်း စိတ်ခံစားချက်များကို ဖြန့်ကြပြီး ၎င်းတို့၏ အတွေးများနှင့် ထင်မြင်ချက်များကို ဘုရားသခင်အတွက် ရှင်းလင်းစေရန် ဤအရာကို အသုံးပြုကြသည်။ ၎င်းတို့၏ အလိုဆန္ဒများကို ဖြည့်ဆည်းရန်အတွက် ၎င်းတို့၏ ဆန္ဒများနှင့် တောင်းဆိုမှုများနှင့်အညီ ဘုရားသခင်က လုပ်ဆောင်စေဖို့ ကြိုးစားကြသည်။ ထိုအခါမှသာ ၎င်းတို့၏ စိတ်ခံစားချက်များက ပြေပျောက်လေသည်။ အထူးသဖြင့် ဘုရားသခင်သည် လူတို့ကို တရားစီရင်ပြီး ပြစ်တင်ဆုံးမရန်၊ လူတို့၏ ဖောက်ပြန်ပျက်စီးသော စိတ်သဘောထားများကို သန့်စင်ရန်၊ လူတို့ကို စာတန်၏ လွှမ်းမိုးမှုမှ ကယ်တင်ရန် သမ္မာတရားများစွာကို ဖော်ပြလေသည်။ ပြီးလျှင် လူများ နေ့နေ့၊ ညညမျှော်လင့်သော ကောင်းကင်ဘုံသို့ ချီဆောင်ခံရခြင်း စိတ်ကူးယဉ်မှု ကွဲကြေသွားလျက်၊ လူမည်မျှ၏ ကောင်းချီးခံစားရရန် အိပ်မက်များသည် ဤသမ္မာတရားများအားဖြင့် အဆုံးသတ်သွားခဲ့ရသည်ကို မည်သူသိနိုင်မည်နည်း။ အမှုကိစ္စများကို ပြောင်းလဲပစ်ရန် ၎င်းတို့တတ်နိုင်သမျှအရာရာတိုင်းကို လုပ်ဆောင်ချင်ကြသည်။ သို့သော် ၎င်းတို့သည် အစွမ်းမရှိပေ။ ၎င်းတို့သည် အပျက်သဘောဆောင်ခြင်း၊ မကျေမနပ်ဖြစ်ခြင်းတို့နှင့်အတူ ကပ်ဘေးအတွင်းသို့သာ သက်ဆင်းသွားနိုင်သည်။ ၎င်းတို့သည် ဘုရားသခင်စီစဉ်ခဲ့သော ဤအရာအားလုံးအပေါ် အာခံခြင်းကို ခံစားကြရသည်။ အဘယ်ကြောင့်ဆိုသော် ဘုရားသခင် လုပ်ဆောင်သောအရာသည် ၎င်းတို့၏ အယူအဆများ၊ အကျိုးစီးပွားများ၊ စဉ်းစားပုံများနှင့် ကွဲလွဲနေသောကြောင့်ဖြစ်သည်။ အထူးသဖြင့် အသင်းတော်က လူများစွာကို သန့်စင်ပြီး ဖယ်ရှားရှင်းလင်းသည့်အမှုကို လုပ်ဆောင်သောအခါ ဘုရားသခင်က သူတို့ကို မကယ်တင်၊ သူသည် ၎င်းတို့ကို ပစ်ပစ်ခါခါ ငြင်းသည်၊ ၎င်းတို့သည် တရားမမျှတစွာ ဆက်ဆံခံရသည်ဟု ဤလူတို့က ထင်ကြသောကြောင့် ၎င်းတို့သည် စည်းလုံးပေါင်းစည်းကာ ဆန့်ကျင်လိုကြသည်။ ဘုရားသခင်က သမ္မာတရားဖြစ်သည်ကို ၎င်းတို့ ငြင်းဆန်ဖို့ ကြိုးစားကြသည်။ ဘုရားသခင်၏ ကိုယ်ပိုင်လက္ခဏာနှင့် အနှစ်သာရကို ငြင်းဆန်ကြသည်။ ဘုရားသခင်၏ ဖြောင့်မတ်သော စိတ်သဘောထားကို ငြင်းဆန်ကြသည်။ အရာအားလုံးအပေါ် ဘုရားသခင်၏ အချုပ်အခြာအာဏာ၏ အမှန်တရားကိုလည်း ၎င်းတို့ ငြင်းဆန်ရန် ကြိုးစားကြသည်မှာ မှန်ပေသည်။ ဤအရာအားလုံးကို မည်သည့်နည်းလမ်းများဖြင့် ၎င်းတို့ငြင်းဆန်ကြသနည်း။ အာခံခြင်းနှင့် ဆန့်ကျင်ခြင်းမှတစ်ဆင့်ဖြစ်သည်။ ဆိုလိုသည်မှာ “ဘုရားသခင် လုပ်ဆောင်သောအရာသည် ငါ၏ အယူအဆများနှင့် ကွဲလွဲနေသည်။ ထို့ကြောင့် ငါ ကျိုးနွံနာခံခြင်း မရှိပေ။ ကိုယ်တော်က သမ္မာတရားဖြစ်သည်ဟု ငါမယုံကြည်။ ငါသည် ကိုယ်တော့်ကို ပွက်လောညံအောင် ကန့်ကွက်မည်။ ပြီးလျှင် အသင်းတော်ရှိအရာများသို့လည်းကောင်း၊ လူများအလယ်တွင်လည်းကောင်း ဤအယူအဆများကို ဖြန့်မည်။ ငါပြောချင်သည့်အရာကို ပြောမည်။ အကျိုးဆက်က မည်သည့်အရာဖြစ်သည်ကို ငါ ဂရုမစိုက်။ ငါသည် လွတ်လပ်စွာပြောဆိုခွင့်ရှိသည်။ ငါ့ကို ပါးစပ်ပိတ်ခိုင်း၍ မရ။ ငါပြောချင်သည့်အရာကို ပြောမည်။ ကိုယ်တော် ဘာလုပ်နိုင်သနည်း။” ဟူ၍ ဖြစ်သည်။ ၎င်းတို့၏ မှားယွင်းသော အယူအဆများနှင့် အမြင်ရှုထောင့်များကို လူအများသိအောင်ပြုလုပ်ရန် ဤလူတို့က မလျှော့တမ်းလုပ်ဆောင်သည့်အခါ ၎င်းတို့သည် ၎င်းတို့၏ ကိုယ်ပိုင်နားလည်မှုကို ပြောနေခြင်းဖြစ်သလော။ ၎င်းတို့က သမ္မာတရားကို မိတ်သဟာယဖွဲ့နေခြင်းလော။ လုံးဝ မဟုတ်ပေ။ ၎င်းတို့သည် အပျက်သဘောဆောင်မှုကို ဖြန့်ဝေနေခြင်းဖြစ်သည်။ မိစ္ဆာဒိဋ္ဌိအယူများနှင့် မှားယွင်းပြီး အဓိပ္ပာယ်မဲ့သော အရာများကို ဝါဒဖြန့်နေခြင်းဖြစ်သည်။ ၎င်းတို့သည် ၎င်းတို့၏ ကိုယ်ပိုင်ဖောက်ပြန်ပျက်စီးခြင်းကို သိရန်၊ သို့မဟုတ် ဖော်ထုတ်ရန်၊ သို့မဟုတ် ၎င်းတို့လုပ်ဆောင်ခဲ့သည့် သမ္မာတရားနှင့်ကွဲလွဲသောအရာများကို ဖော်ထုတ်ရန် ကြိုးစားနေခြင်းမဟုတ်သကဲ့သို့ ၎င်းတို့လုပ်ဆောင်နေသည့် အမှားများကို ဖော်ထုတ်နေခြင်းမဟုတ်ပေ။ ထိုအစား ၎င်းတို့မှန်ကန်သည်ကို သက်သေပြရန် ၎င်းတို့၏ အမှားများကို ကျိုးကြောင်းသင့်ရှင်းပြပြီး ကာကွယ်ရန် အစွမ်းကုန် လုပ်ဆောင်နေခြင်းဖြစ်သည်။ တစ်ချိန်တည်းတွင်လည်း အဓိပ္ပာယ်မဲ့သော ဝေဖန်အပြစ်တင်မှုများကို ပြုလုပ်ပြီး ကောင်းကျိုးမပြုဘဲ လွဲချော်နေသော အမြင်ရှုထောင့်များအပြင် မူမမှန်ဘဲ မှားယွင်းသော အယူဝါဒများနှင့် မိစ္ဆာဒိဋ္ဌိအယူများကိုပါ လူအများသိအောင်ပြုလုပ်သည်။ သက်ရောက်မှုအနေဖြင့် အသင်းတော်ရှိ ဘုရားသခင် ရွေးချယ်ထားသောလူများကို အထင်အမြင်မှားစေပြီး နှောင့်ယှက်လေသည်။ အချို့လူများကို အပျက်သဘောဆောင်ပြီး စိတ်ရှုပ်ထွေးသည့်အခြေအနေသို့ပင် သက်ဆင်းစေသည်။ ဤအရာအားလုံးသည် အပျက်သဘောဆောင်မှုကို လွှတ်ထုတ်ပေးသည့် လူတို့အားဖြင့် ဖြစ်ပေါ်သော ဘေးဖြစ်စေသည့် သက်ရောက်မှုများနှင့် အဖျက်အမှောင့်လုပ်ခြင်းများ ဖြစ်သည်။” (နှုတ်ကပတ်တော်၊ အတွဲ (၅)၊ ခေါင်းဆောင်များနှင့် အမှုဆောင်များ၏ တာဝန်များ၊ ခေါင်းဆောင်များနှင့် အမှုဆောင်များ၏ တာဝန်များ (၁၇)) အပျက်သဘောကို ရင်ဖွင့်တဲ့သူတွေက သူတို့မကြိုက်တဲ့အရာတစ်ခုခု ဖြစ်တဲ့အခါမှာ၊ ဒါမှမဟုတ် သူတို့ရဲ့ ဂုဏ်သတင်း၊ အဆင့်အတန်း၊ ဇာတိပကတိ အကျိုးစီးပွားတွေ ပါဝင်ပတ်သက်တဲ့အခါမှာ သမ္မာတရားကို မရှာကြဘူး၊ ဘုရားရဲ့ ရည်ရွယ်ချက်ကို ဆင်ခြင်ကြည့်ဖို့ မကြိုးစားဘူး၊ ဒါတွေအစား မနာခံတဲ့၊ ကျေနပ်ခြင်းမရှိတဲ့၊ ဆန့်ကျင်တဲ့စိတ် ထားကြပြီး သူတို့ရဲ့ အယူအဆတွေ၊ ထင်မြင်ချက်တွေ၊ မှားပြီး အဓိပ္ပာယ်မရှိတဲ့ အမြင်တွေကို ဖြန့်ကြတယ်ဆိုတာ ဘုရားနှုတ်ကပတ်တော်ကနေ ကျွန်မ နားလည်သွားတယ်။ ဒါက အပျက်သဘောကို ရင်ဖွင့်တာရဲ့ အဓိပ္ပာယ်ပဲ။ ဘုရားသခင်ကို တကယ်ယုံကြည်တဲ့သူက သူမကြိုက်တာတစ်ခုခုနဲ့ ရင်ဆိုင်ရတဲ့အခါမှာ ဖောက်ပြန်ပျက်စီးမှုတွေကို ထုတ်ဖော်ပြပြီး အယူအဆတွေ၊ နားလည်မှုလွဲတာတွေ ရှိပေမဲ့ ဘုရားကို ကြောက်ရွံ့တဲ့ စိတ်နှလုံးရှိတယ်။ သမ္မာတရားကို ရှာဖွေနိုင်ပြီး သူနားမလည်တဲ့ ကိစ္စတွေမှာ ပေါ့ပေါ့တန်တန် မပြောဘူး။ သူ့အခြေအနေကို ညီအစ်ကိုမောင်နှမတွေကို ဖွင့်ပြောရင် သူ့ ရည်ရွယ်ချက်က သမ္မာတရားရှာဖို့၊ သူ့ရဲ့ ဖောက်ပြန်ပျက်စီးမှုတွေကို ဖြေရှင်းဖို့ စစ်မှန်တဲ့နောင်တရပြီး ပြောင်းလဲဖို့ပဲ။ တခြားတစ်ဖက်မှာကျတော့ အပျက်သဘောကို ပွင့်ပွင့်လင်းလင်း ထုတ်ပြပြီး အယူအဆတွေ ဖြန့်တဲ့သူတွေက အပေါ်ယံမှာ သူတို့အခြေအနေတွေကို ဖွင့်ပြောတဲ့ပုံပေါ်ပေမဲ့၊ ဒါပေမဲ့ သူတို့က သမ္မာတရားကိုရှာဖို့၊ သူတို့ပြဿနာတွေကို ဖြေရှင်းဖို့ ဒီလိုလုပ်တာ မဟုတ်ဘူး။ သူတို့မနာခံတာ၊ ကျေနပ်မှုမရှိတာတွေကို ရင်ဖွင့်ဖို့အတွက် နည်းလမ်းအနေနဲ့ သူတို့အခြေအနေကို ဖွင့်ပြောတာကို အသုံးချနေတာပဲ။ အကြောင်းအရာတွေကို အရှိအတိုင်း နားမလည်တဲ့သူတွေ၊ သမ္မာတရားကို နားမလည်တဲ့သူတွေက သူတို့လှည့်စားတာကို ခံရဖို့၊ သူတို့ဘက်မှာနေပြီး ဘုရားအပေါ်၊ ဘုရားအိမ်တော်ရဲ့အလုပ်အပေါ် အယူအဆတွေ၊ နားလည်မှုလွဲတာတွေ ဖြစ်ဖို့ လွယ်တယ်။ ခေါင်းဆောင်က အလုပ်ကို အနီးကပ် စစ်ဆေးတယ်၊ ဒါဟာ သူ့အသွေးအသားက ဒုက္ခခံပြီး အဖိုးအခပေးဆပ်ရမယ့်သဘောပဲဆိုတာကို ရှင်းကျီက မြင်ပြီးတော့ စိတ်မပါတော့ဘူး။ စုဝေးပွဲတွေလုပ်နေတုန်းမှာ ထပ်ခါထပ်ခါ အယူအဆတွေဖြန့်ပြီး သူ့ရဲ့ မကျေနပ်တဲ့ စိတ်ကို ဖွင့်ထုတ်တယ်။ လင်ရှောင်က သူ့ကို ခဏခဏ မိတ်သဟာယပြုပြီး ကူညီတယ်။ ဒါပေမဲ့ သူက လုံးဝ လမ်းကြောင်းမပြောင်းဘူး။ သူ့အခြေအနေကို သူဖွင့်ပြတဲ့အခါမှာ ဒါက သမ္မာတရားကို ရှာဖို့၊ သူ့ပြဿနာတွေကို ဖြေရှင်းဖို့ မဟုတ်ဘူး။ ခေါင်းဆောင်တွေ၊ အမှုဆောင်တွေအပေါ် သူမကျေနပ်တာကို ရင်ဖွင့်နေတာသက်သက်ပဲ။ ဒီအပြုအမူတွေကို အကဲဖြတ်ကြည့်ရင် ရှင်းကျီက အပျက်သဘောကို ရင်ဖွင့်နေတာပဲ။ ဒီအချိန်မှာ ကျွန်မက စုဝေးပွဲတွေမှာ ကျွန်မရဲ့ ဖောက်ပြန်ပျက်စီးတဲ့ အခြေအနေအကြောင်းပြောတာက အပျက်သဘောကို ရင်ဖွင့်တဲ့သဘောပဲလို့ တလွဲ ယုံကြည်ခဲ့တယ်။ ဒါကြောင့် စိတ်ထဲရှိတာကို မပြောရဲခဲ့ဘူး။ ကျွန်မနားလည်မှုက တကယ်ကို ပုံပျက်နေတာပဲ။ ဒါကို မြင်တော့ ကျွန်မ နောင်တရရင်းနဲ့ ဘုရားကို ဆုတောင်းလိုက်တယ်။ “ဘုရားသခင်၊ ကိုယ်တော့်ကို နှစ်များစွာကြာ ယုံကြည်ခဲ့ပါတယ်။ ဒါပေမဲ့ သမီးမှာ အမှုအရာတွေ ဖြစ်တဲ့အခါ သမ္မာတရားကို မရှာခဲ့ဘူး။ အဲဒီအစား လှည့်စားတဲ့၊ သံသယဖြစ်တဲ့၊ သူများတွေကို သတိထားတဲ့ အခြေအနေမှာ အသက်ရှင်ခဲ့တယ်။ ဘုရားသခင်၊ လက်တွေ့လုပ်ဖို့ မှန်ကန်တဲ့လမ်းကြောင်းကို ရှာတွေ့ဖို့၊ ဒီမမှန်ကန်တဲ့ အမြင်တွေကနေ လွတ်မြောက်ဖို့ သမီးကို လမ်းပြတော်မူပါ” ဆိုပြီးတော့။

နောက်ပိုင်းမှာ ကျွန်မပြဿနာကို ဘယ်လိုဖြေရှင်းနိုင်မလဲဆိုတာနဲ့ပတ်သက်ပြီး ရှာနေတုန်းမှာ ဒီ ဘုရားနှုတ်ကပတ်တော်အပိုဒ်ကို ဖတ်ရတယ်။ “သင့်မိသားစုက သင့်အား ‘လူတစ်ယောက်သည် အခြားသူများကို ထိခိုက်စေရန် မည်သောအခါမျှ မကြံရွယ်သင့်သော်လည်း အခြားသူများက လာရောက် ထိခိုက်နိုင်သည်ကို အမြဲကာကွယ်ထားသင့်သည်’ ဟု မကြာခဏပြောသည်။ လက်တွေ့တွင် ဤအတွေးကို လက်လွှတ်ခြင်းနှင့်သက်ဆိုင်သည့် လက်တွေ့လုပ်ဆောင်မှုသည် ရိုးရှင်းသည်။ ဘုရားသခင်က လူတို့အားပြောသည့် စည်းမျဉ်းများအတိုင်းသာ လုပ်ဆောင်လော့။ ‘ဘုရားသခင်က လူတို့အားပြောသည့် စည်းမျဉ်းများ’ ဆိုသည့် ဤစကားသည် အလွန်ကျယ်ပြန့်သည်။ အတိအကျ မည်သို့ လက်တွေ့လုပ်ဆောင်ရသနည်း။ သင်သည် အခြားသူများကို ထိခိုက်စေရန် ရည်ရွယ်ချက်ရှိမရှိ ပိုင်းခြားစိစစ်ရန် မလိုသကဲ့သို့ အခြားသူများက သင့်ကို မထိခိုက်အောင် ကာကွယ်ဖို့လည်း မလိုပေ။ ဤသို့ဆိုလျှင် မည်သည့်အရာကို လုပ်ဆောင်သင့်သနည်း။ တစ်ဖက်တွင် သင်သည် သူတစ်ပါးတို့နှင့် သဟဇာတဖြစ်သော ဆက်ဆံရေးကို သင့်လျော်စွာ ထိန်းသိမ်းနိုင်သင့်သည်။ အခြားတစ်ဖက်တွင် သင်သည် လူအမျိုးမျိုးနှင့် ဆက်ဆံသောအခါတွင် ၎င်းတို့သည် မည်သို့သောသူမျိုးဖြစ်သည်ကို ပိုင်းခြားသိမြင်ရန်အတွက် ဘုရားနှုတ်ကပတ်တော်ကို အခြေပြုချက်အဖြစ်လည်းကောင်း၊ သမ္မာတရားကို စံသတ်မှတ်ချက်အဖြစ်လည်းကောင်း အသုံးပြုသင့်သည်။ ထို့နောက် လိုက်လျောညီထွေသော စည်းမျဉ်းများကို အခြေခံပြီး ၎င်းတို့ကို ဆက်ဆံသင့်သည်။ ဤမျှ ရိုးရှင်းသည်။ ၎င်းတို့သည် ညီအစ်ကိုမောင်နှမများ ဖြစ်လျှင် ထိုသို့ ဆက်ဆံလော့။ ၎င်းတို့သည် ၎င်းတို့၏ လိုက်စားမှုတွင် လေးနက်လျှင်၊ အနစ်နာခံမှုများ ပြုလုပ်ပြီး မိမိတို့ကိုယ်ကို အသုံးခံလျှင် ၎င်းတို့အား မိမိတာဝန်ကို ရိုးသားစစ်မှန်စွာ ထမ်းဆောင်သည့် ညီအစ်ကိုမောင်နှမများအဖြစ် ဆက်ဆံလော့။ ၎င်းတို့သည် မယုံကြည်သူများဖြစ်လျှင်၊ ၎င်းတို့၏ တာဝန်ကို ထမ်းဆောင်လိုစိတ် မရှိလျှင်၊ ၎င်းတို့၏ဘဝကိုသာ ရှင်သန်လိုစိတ် ရှိလျှင် သင်သည် ၎င်းတို့ကို ညီအစ်ကိုမောင်နှမများအဖြစ် မဆက်ဆံသင့်ဘဲ ဘာသာတရားမရှိသူများအဖြစ် ဆက်ဆံသင့်သည်။ သင်သည် လူတို့ကို ကြည့်ရှုသောအခါတွင် မည်သို့သောသူမျိုး ဖြစ်သည်ကို ကြည့်ရှုသင့်သည်။ ၎င်းတို့၏ စိတ်သဘောထား၊ လူ့သဘာဝနှင့် ဘုရားသခင်နှင့် သမ္မာတရားအပေါ် ၎င်းတို့၏ သဘောထားတို့ကို ကြည့်ရှုသင့်သည်။ ၎င်းတို့သည် သမ္မာတရားကို လက်ခံနိုင်ပြီး လက်တွေ့လုပ်ဆောင်လိုစိတ် ရှိလျှင် ၎င်းတို့ကို စစ်မှန်သော ညီအစ်ကိုမောင်နှမများအဖြစ်၊ မိသားစုအဖြစ် ဆက်ဆံလော့။ ၎င်းတို့၏ လူ့သဘာဝက မကောင်းလျှင်၊ ၎င်းတို့သည် သမ္မာတရားကို လိုလားစွာ လက်တွေ့လုပ်ဆောင်ရန်အတွက် နှုတ်ဖြင့်သာ ပြောဆိုလျှင်၊ အယူဝါဒကို ဆွေးနွေးနိုင်စွမ်းရှိသော်လည်း သမ္မာတရားကို မည်သည့်အခါမျှ လက်တွေ့မလုပ်ဆောင်လျှင် ၎င်းတို့ကို အလုပ်လုပ်ပေးသူများအဖြစ်သာ ဆက်ဆံပြီး မိသားစုအဖြစ် မဆက်ဆံနှင့်။ ဤစည်းမျဉ်းများက သင့်အား မည်သည့်အရာကို ပြောသနည်း။ ယင်းတို့က သင့်အား မတူညီသော လူအမျိုးအစားများကို ဆက်ဆံရမည့် စည်းမျဉ်းကို ပြသည်။ ဤသည်မှာ ငါတို့ မကြာခဏ ဆွေးနွေးသည့် စည်းမျဉ်းဖြစ်သည်။ ယင်းမှာ လူတို့အား ဉာဏ်ပညာဖြင့် ဆက်ဆံခြင်းဖြစ်သည်။ ဉာဏ်ပညာသည် အကြမ်းဖျဉ်းဝေါဟာရ ဖြစ်သည်။ အတိအကျဆိုရလျှင်မူ မတူညီသော လူအမျိုးအစားများအား ဆက်ဆံရာတွင် ထင်ရှားသောနည်းလမ်းများနှင့် စည်းမျဉ်းများရှိခြင်းဖြစ်သည်။ အားလုံးက သမ္မာတရားအပေါ်တွင် အခြေခံသည်။ တစ်ကိုယ်ရေခံစားချက်၊ တစ်ကိုယ်ရေနှစ်သက်မှု၊ တစ်ကိုယ်ရေအမြင်များအပေါ်တွင်လည်းကောင်း၊ သင့်အတွက် ၎င်းတို့က ပေးအပ်သည့် အားသာချက်များနှင့် အားနည်းချက်များအပေါ်တွင်လည်းကောင်း၊ ၎င်းတို့၏ အသက်အရွယ်အပေါ်တွင်လည်းကောင်း အခြေမခံဘဲ ဘုရားနှုတ်ကပတ်တော်တစ်ခုတည်းအပေါ်တွင်သာ အခြေခံသည်။ ထို့ကြောင့် သင်သည် လူတို့နှင့် ဆက်ဆံရာတွင် သင့်၌ သူတစ်ပါးတို့ကို ထိခိုက်နစ်နာစေရန် ရည်ရွယ်ချက်ရှိမရှိ ဆန်းစစ်ရန်၊ သို့မဟုတ် သူတစ်ပါးတို့အား သတိထား ကာကွယ်ရန် မလိုအပ်ပေ။ သင်သည် ဘုရားသခင်က သင့်အားပေးသည့် စည်းမျဉ်းများ၊ နည်းလမ်းများဖြင့် လူတို့ကို ဆက်ဆံလျှင် စုံစမ်းသွေးဆောင်မှုအားလုံးကို ရှောင်ကြဉ်လိမ့်မည်။ သင်သည် မည်သည့်စုံစမ်းသွေးဆောင်မှု၊ သို့မဟုတ် ပဋိပက္ခများအတွင်းသို့မျှ ကျရောက်မည်မဟုတ်။ ဤမျှ ရိုးရှင်းသည်။” (နှုတ်ကပတ်တော်၊ အတွဲ (၆)၊ သမ္မာတရားကို လိုက်စားခြင်းနှင့် စပ်လျဉ်း၍ ၁၊ သမ္မာတရားကို လိုက်စားရန်နည်းလမ်း (၁၄)) ဘုရားနှုတ်ကပတ်တော်ကနေ လက်တွေ့လုပ်ဖို့ လမ်းကြောင်းတစ်ခုကို ကျွန်မ ရှာတွေ့ခဲ့တယ်။ ပထမဆုံး သမ္မာတရားစည်းမျဉ်းတွေကို အခြေခံပြီး မတူညီတဲ့ လူအမျိုးအစားတွေကို ပိုင်းခြားသိမြင်သင့်တယ်။ လူတစ်ယောက်က အမှန်တကယ် ဘုရားကို ယုံကြည်ပြီး သမ္မာတရားကို ချစ်ရင် ညီအစ်ကိုမောင်နှမတစ်ယောက်အဖြစ် ဆက်ဆံသင့်ပြီး သူ့ကို လုံးဝ ဖွင့်ပြောနိုင်ပါတယ်။ ခေါင်းဆောင်နဲ့ လင်ရှောင်တို့ နှစ်ယောက်လုံးက အမှန်တကယ် ဘုရားကို ယုံကြည်ပြီး သမ္မာတရားလိုက်စားတဲ့ ညီအစ်မတွေပဲ။ သူတို့တွေက ကျွန်မတို့အလုပ်ကို ဦးဆောင်ရတာ။ ပြဿနာတစ်ခုရှိရင်၊ အလုပ်မှာ အခက်အခဲတွေ ကြုံရရင်၊ ဒါမှမဟုတ် ကျွန်မတို့ကြားမှာ အတားအဆီးတစ်ခုဖြစ်ရင် သူတို့ကို လုံးဝ ဖွင့်ပြောသင့်ပြီး မိတ်သဟာယဖွဲ့သင့်တယ်။ ဒီလိုဆိုရင် သူတို့က ကျွန်မအခြေအနေကို သဘောပေါက်ပြီး ကျွန်မကို ချက်ချင်းကူဖြေရှင်းပေးမှာပဲ။ ဒါက ကျွန်မအသက်ဝင်ရောက်မှုအတွက် အကျိုးရှိပြီး အသင်းတော်အလုပ်အတွက်လည်း အကျိုးရှိတယ်။ ဆန့်ကျင်ဘက်အနေနဲ့ ကျွန်မက လုံးဝ ဖွင့်မပြောဘဲ မမှန်ကန်တဲ့ အခြေအနေမှာ အမြဲတမ်းအသက်ရှင်နေရင် ကျွန်မဘဝက ဆုံးရှုံးမှုတွေ ခံရရုံမကဘဲ ကျွန်မအကြောင့် အလုပ်နှောင့်နှေးသွားမယ်။ ဘုရားရဲ့ ရည်ရွယ်ချက်နဲ့ တောင်းဆိုချက်တွေကို အခု ကျွန်မ နားလည်သွားပြီဆိုတော့ နောင်မှာ ညီအစ်ကိုမောင်နှမတွေနဲ့ ဆက်ဆံတဲ့အခါ ကျွန်မ ရိုးသားရမယ်။ စစ်မှန်ရမယ်။ ပွင့်လင်းရမယ်။

နောက်ပိုင်းမှာ စုရီဆိုတဲ့ ညီအစ်မတစ်ယောက်က ကျွန်မတို့အလုပ်ကို ဦးဆောင်ရတယ်။ အဲဒီအချိန်မှာ ကျွန်မအလုပ်ရလဒ်တွေက ညံ့ပြီး ကျွန်မအခြေအနေက နည်းနည်းအပျက်သဘောဆောင်တယ်။ စုရီက ကျွန်မတို့နဲ့အတူတူ စုဝေးတော့ ကျွန်မရဲ့အခြေအနေ ဘယ်လိုရှိတယ်ဆိုတာနဲ့ အခုနောက်ပိုင်းမှာ ကျွန်မအလုပ်က ဘယ်လိုရှိတယ်ဆိုတာကို မေးတယ်။ ကျွန်မ ကိုယ့်ဘာသာ တွေးမိတယ်။ “ငါ့အခြေအနေက အကုန် မပြောင်းလဲရသေးဘူး။ ငါ့အလုပ်မှာလည်း လမ်းလွဲတာတချို့ ရှိသေးတယ်။ ငါ့ရဲ့ တကယ့်အခြေအနေအကြောင်းပြောရင် စုရီက ငါ့ပြဿနာကို ခေါင်းဆောင်ဆီ တိုင်ပြီး ငါ့ကို အထုတ်ခံရအောင် လုပ်မှာလား” ပေါ့။ ကျွန်မရဲ့ တကယ့်အခြေအနေကို မပြောချင်ခဲ့ဘူး။ ဒါပေမဲ့ ကျွန်မက ဒီပြဿနာအကြောင်းကို မပြောရင် လုံးဝ ပြေလည်မှာမဟုတ်ဘူးဆိုတာ တွေးမိတယ်။ ကျွန်မ တော်တော်ဒွိဟဖြစ်နေတယ်။ နောက်တော့ စုရီက ကျွန်မနဲ့ တွဲလုပ်တဲ့ ညီအစ်မကို သူ့ရဲ့ လတ်တလောအခြေအနေအကြောင်းမေးတယ်။ သူက အဲဒီအကြောင်းအကုန်လုံးကို အမှန်အတိုင်း ပြောနိုင်တာကို ကျွန်မ တွေ့ခဲ့ရတယ်။ ကျွန်မက သူ့ကို တော်တော်အားကျပြီး “ငါက ဘာလို့ ဖွင့်မပြောရဲတာလဲ” ဆိုပြီး တွေးမိတယ်။ နောက်တော့ အခုလိုပြောထားတဲ့ ဘုရားနှုတ်ကပတ်တော်ကို ကျွန်မ ဖတ်ရတယ်။ “ထိုအတွေးမှာ မည်သို့ဖြစ်စေ မှားယွင်းပြီး သမ္မာတရားအား ဆန့်ကျင်လျှင် သင်ရွေးချယ်သင့်သည့် တစ်ခုတည်းသော မှန်ကန်သည့်လမ်းကြောင်းမှာ ယင်းကို လက်လွှတ်ရန် ဖြစ်သည်။ လက်လွှတ်ခြင်း၏ တိကျသော လက်တွေ့လုပ်ဆောင်မှုမှာ ဤသို့ ဖြစ်သည်။ ဤအမှုကိစ္စကို သင်ရှုမြင်သည့်၊ လုပ်ဆောင်သည့်၊ သို့မဟုတ် ကိုင်တွယ်သည့် စံသတ်မှတ်ချက်သည်၊ သို့မဟုတ် အခြေပြုချက်သည် သင့်မိသားစုက သွတ်သွင်းထားသည့် မှားယွင်းသော အတွေးများ မဖြစ်သင့်တော့ဘဲ ဤအစား ဘုရားနှုတ်ကပတ်တော်အပေါ် အခြေခံသင့်သည်။ ဤဖြစ်စဉ်သည် သင့်အနေဖြင့် အဖိုးအခတစ်ခုခု ပေးဆပ်ဖို့ လိုအပ်ကောင်း လိုအပ်နိုင်ပြီး သင်သည် မိမိ၏စိတ်ဆန္ဒကို ဆန့်ကျင်ပြီး လုပ်ဆောင်နေသည်ဟုလည်းကောင်း၊ သင်သည် သိက္ခာကျနေသည်ဟုလည်းကောင်း ခံစားရစေနိုင်သော်လည်း ရလဒ်အဖြစ် သင်၏ ဇာတိပကတိ အကျိုးများ၌ ဆုံးရှုံးမှုတစ်ခုကို ခံရခြင်းပင် ဖြစ်နိုင်သော်လည်း မည်သည့်အရာကို သင်ရင်ဆိုင်ရပါစေ သင်သည် သင်၏ လက်တွေ့လုပ်ဆောင်မှုကို ဘုရားနှုတ်ကပတ်တော်နှင့် ဘုရားသခင်က သင့်အားပြောသော စည်းမျဉ်းများနှင့် စဉ်ဆက်မပြတ် ကိုက်ညီစေသင့်ပြီး လက်မလျှော့သင့်ပေ။ ဤပြောင်းလဲမှု ဖြစ်စဉ်သည် အသေအချာပင် ခက်ခဲလိမ့်မည်။ အဆင်ပြေချောမွေ့မည် မဟုတ်။ အဘယ်ကြောင့် အဆင်ပြေချောမွေ့မည် မဟုတ်သနည်း။ ဤသည်မှာ အပျက်သဘောဆောင်သောအရာများနှင့် အပြုသဘောဆောင်သောအရာများကြား ယှဉ်ပြိုင်မှုတစ်ခု၊ စာတန်ထံမှ စာတန်ဆန်သော အတွေးများနှင့် သမ္မာတရားကြား ယှဉ်ပြိုင်မှုတစ်ခုဖြစ်ပြီး သမ္မာတရားနှင့် အပြုသဘောဆောင်သောအရာများကို လက်ခံရန် သင်၏ စိတ်ဆန္ဒ၊ သင်၏ လိုအင်နှင့် သင့်စိတ်နှလုံးရှိ မှားယွင်းသောအတွေးများ၊ အမြင်များကြား ယှဉ်ပြိုင်မှုတစ်ခု ဖြစ်သည်။ ယှဉ်ပြိုင်မှုတစ်ခုရှိသည့်အတွက် ဒုက္ခခံရနိုင်ပြီး အဖိုးအခ ပေးဆပ်ရလောက်သည်။ ဤသည်မှာ သင်လုပ်ဆောင်ရမည့်အရာဖြစ်သည်။” (နှုတ်ကပတ်တော်၊ အတွဲ (၆)၊ သမ္မာတရားကို လိုက်စားခြင်းနှင့် စပ်လျဉ်း၍ ၁၊ သမ္မာတရားကို လိုက်စားရန်နည်းလမ်း (၁၄)) ဘုရားနှုတ်ကပတ်တော်က ကျွန်မကို သမ္မာတရားကို လက်တွေ့လုပ်ဆောင်ဖို့ သတ္တိပေးခဲ့တယ်။ ဒီမှားယွင်းပြီး အဓိပ္ပာယ်မဲ့တဲ့ အတွေးအမြင်တွေကို ကျွန်မ လက်လွှတ်ချင်ခဲ့ရင် ကျွန်မက ကိုယ့်ဇာတိပကတိကို ပုန်ကန်ရမယ်။ ကိုယ့်အကျိုးစီးပွားတွေကို စွန့်ပစ်ရမယ်။ သမ္မာတရားစည်းမျဉ်းတွေအတိုင်း လက်တွေ့လုပ်ရမယ်။ စုရီက ကျွန်မအလုပ်ကို ကြီးကြပ်ရတယ်။ ကျွန်မရဲ့ တကယ့်အခြေအနေနဲ့ အလုပ်က လမ်းလွဲတာတွေကို သူ့ကို ဖွင့်ပြောသင့်တယ်။ ကျွန်မက လှည့်စားနေသေးရင်၊ လှည့်ကွက်တွေ လုပ်ရင်၊ သူ့ကို သတိထားနေရင် ကျွန်မပြဿနာတွေက ဖြစ်နိုင်သမျှ အမြန်ဆုံး ပြေလည်သွားမှာမဟုတ်ဘူး ကျွန်မအလုပ်က လမ်းလွဲတာတွေကိုလည်း ချက်ချင်း ပြင်နိုင်မှာမဟုတ်ဘူး။ ဒါကြောင့် ကျွန်မအခြေအနေနဲ့ ဒီလမ်းလွဲတာတွေအကြောင်းကို သူ့ကို ပြောခဲ့တယ်။ သူက ကျွန်မနဲ့ မိတ်သဟာယဖွဲ့ဖို့ ဘုရားနှုတ်ကပတ်တော်တွေကို အသုံးပြုပြီး ကျွန်မအခြေအနေကို နည်းနည်းပြောင်းလဲအောင် ကူညီပေးခဲ့တယ်။ ဒါကို တွေ့ကြုံရပြီး လူတစ်ယောက်က စာတန်ရဲ့ မှားယွင်းပြီး အဓိပ္ပာယ်မရှိတဲ့ အတွေးအမြင်တွေအတိုင်း အသက်ရှင်တဲ့အခါ သူ့အတွက် အကျိုးအမြတ်မရှိရုံမကဘဲ သာမန်လူ့သဘာဝမရှိဘဲနဲ့လည်း အသက်ရှင်စေတယ်ဆိုတာကို ကျွန်မ ကိုယ်တွေ့ နားလည်သွားတယ်။ ဘုရားနှုတ်ကပတ်တော်တွေကို အခြေခံပြီး လူတွေ၊ အမှုအရာတွေကို ရှုမြင်မှသာ၊ ကျင့်ကြံပြုမူပြီး လုပ်ဆောင်မှသာ စိတ်နှလုံးထဲမှာ စိတ်ငြိမ်သက်ခြင်းနဲ့ လွတ်မြောက်ခြင်းကို ရှာတွေ့နိုင်ပါတယ်။


၁၉။ သိမ်ငယ်စိတ်ကို ဖြေရှင်းနည်း

ရှခေါ၊ တရုတ်နိုင်ငံ

ကျွန်မက ငယ်ငယ်ကတည်းက စကားအပြောဆို မတတ်ခဲ့ဘူး။ ကျွန်မရဲ့အစ်မကတော့ စကားပြောကောင်းပြီး ရှင်းရှင်းလင်းလင်း ပြောတတ်တယ်၊ အိမ်နီးနားချင်းတွေအားလုံးက သူ့ကို သဘောကျကြတယ်။ ဒါကြောင့် ကျွန်မ သူနဲ့အတူ အပြင်ထွက်ရမှာကို ကြောက်ခဲ့တယ်၊ လူတွေနဲ့တွေ့ရင်လည်း ရှောင်ဖယ်သွားနိုင်မဲ့ နည်းလမ်းတွေကိုပဲ ကြိုးစားရှာခဲ့တယ်။ ကျောင်းမှာ အတန်းဖော်တွေက စင်ပေါ်တက်ပြီး စကားပြောဖို့ ကျွန်မကို ဖိတ်ခေါ်တဲ့အခါမှာ ကိုယ့်မှာ ဘာသာစကား စီစဉ်ဖွဲ့စည်းနိုင်စွမ်း ညံ့ဖျင်းတယ်လို့ ခံစားရပြီး ကိုယ့်ကိုယ်ကိုယ် အရှက်ကွဲမှာကို ကြောက်တာနဲ့ ပြတ်ပြတ်သားသားပဲ ငြင်းလိုက်တယ်။ ကျွန်မထက် ဘာသာစကား ဖော်ပြနိုင်စွမ်း ပိုကောင်းတဲ့သူတွေ၊ ပြီးတော့ တာဝန်တွေကို ပြတ်ပြတ်သားသားနဲ့ ရဲရဲဝံ့ဝံ့ကိုင်တွယ်တဲ့သူတွေကို မြင်တိုင်း၊ ကျွန်မ အားကျမိတယ်။ ကိုယ့်မှာ စကားပြောမကောင်းဘူး၊ အစွမ်းအစ ညံ့ဖျင်းတယ်လို့ ကျွန်မထင်ပြီး ကျွန်မ အရမ်းကို သိမ်ငယ်စိတ်ဝင်ခဲ့တယ်။

၂၀၂၀ ခုနှစ်၊ ဩဂုတ်လမှာ ကျွန်မက အနန္တတန်ခိုးရှင် ဘုရားသခင်ကို ယုံကြည်ခဲ့တယ်။ အဲဒီနောက်မှာ အသင်းတော်ခေါင်းဆောင်တစ်ယောက် ဖြစ်လာခဲ့တယ်။ အစပိုင်းမှာတော့ ညီအစ်ကိုမောင်နှမတွေနဲ့ စုဝေးပွဲတွေတက်ရင်း တကယ့်ပြဿနာတချို့ကို ဖြေရှင်းပေးနိုင်ခဲ့တယ်။ နောက်ပိုင်းမှာ ညီအစ်ကိုချန်ယီနဲ့ ကျွန်မက အသင်းတော်အလုပ်မှာ အတူတူ စပြီးလုပ်ဆောင်ခဲ့ကြတယ်။ စုဝေးပွဲတစ်ခုမှာ ဧဝံဂေလိအလုပ်မှာ ပိုကောင်းတဲ့ရလဒ်တွေရဖို့ ဘယ်လိုပူးပေါင်းဆောင်ရွက်ကြမလဲဆိုတာကို ကျွန်မတို့ ဆွေးနွေးခဲ့ကြတယ်။ ညီအစ်ကို ချန်ယီက အသေးစိတ်အချက်အလက်တွေကို အရမ်းရှင်းလင်းပြီး စနစ်တကျနဲ့ မိတ်သဟာယပြုနေတာကို နားထောင်ရင်း၊ အားကျခဲ့တယ်၊ ညီအစ်ကို ချန်ယီလောက် ကျွန်မ မိတ်သဟာယ မပြုနိုင်ဘူးလို့ တွေးမိတာပေါ့။ ညီအစ်ကိုချန်ယီ မိတ်သဟာယပြုပြီးတဲ့နောက်မှာ အထက်ခေါင်းဆောင်က ကျွန်မကို ပြောတယ်၊ “ညီမလည်း မိတ်သဟာယ မျှဝေရင် မျှဝေလေ” တဲ့။ ကျွန်မ တော်တော်စိတ်လှုပ်ရှားသွားပြီး စဉ်းစားမိတယ်၊ “ငါက စကားအဖွဲ့အနွဲ့ မကျွမ်းကျင်ဘူး။ ငါ့မိတ်သဟာယက မကောင်းရင် သူတို့က ငါ့ကို ဘယ်လိုမြင်ကြမှာလဲ။ ငါ မိတ်သဟာယ မပြုဘဲနေလိုက်တာ ကောင်းမယ်။ ဒါပေမဲ့ မမျှဝေဘူးဆိုရင်လည်း ပေးစရာ ဆင်ခြေမရှိဘူး” လို့ပေါ့။ ဒါကြောင့် ကျွန်မ အကျဉ်းချုံး မိတ်သဟာယပြုခဲ့တယ်။ ကျွန်မပြောပြီးတဲ့နောက်မှာ တခြားသူတွေဆီက ဘာတုံ့ပြန်မှုမှမရှိဘဲ အခြေအနေက အနေရခက်စရာကောင်းသွားတယ်။ အဲဒီအချိန်မှာ မြေကြီးထဲကိုပဲ တိုးဝင်သွားချင်စိတ် ပေါက်သွားပြီး အဲဒီနေရာကနေ အမြန်ဆုံး ထွက်သွားချင်ခဲ့တယ်။ အဲဒီနောက်ပိုင်း ချန်ယီနဲ့အတူတူ အလုပ်လုပ်တဲ့အခါမှာ သူ့အလုပ်မှာ သူ ဘယ်လောက် စကားပြောကောင်းပြီး ပြတ်သားသလဲဆိုတာကို ကျွန်မ မြင်ခဲ့ရတော့ ကျွန်မတို့ ပူးပေါင်းဆောင်ရွက်တဲ့အခါ ကျွန်မက စကားနည်းသွားတယ်။ တစ်ခါတလေ တစ်ခုခုပြောရင်တောင်မှ အရမ်းကို ဘောင်ခတ်ခံနေရသလို ခံစားခဲ့ရတယ်။ ကျွန်မတို့အလုပ်မှာမြင်ရတဲ့ လမ်းလွဲမှုတွေ၊ ပြဿနာတွေကိုတောင် မထောက်ပြရဲခဲ့ဘူး၊ အကြံပြုချက်ကောင်းတွေ ပေးဖို့အတွက် ကျွန်မရဲ့ အစွမ်းအစက အရမ်းညံ့ဖျင်းတယ်လို့ တွေးမိလို့လေ။ ချန်ယီနဲ့ယှဉ်ရင် ကိုယ်က အများကြီး နောက်ကျကျန်နေခဲ့ပြီး ခေါင်းဆောင်တစ်ယောက်အနေနဲ့ ကောင်းကောင်းလုပ်နိုင်စွမ်း လုံးဝမရှိဘူးလို့ ခံစားခဲ့ရတယ်။ နောက်ပိုင်းမှာ ဧဝံဂေလိအလုပ်ကို အကောင်အထည်ဖော်ဖို့ အဖွဲ့တစ်ဖွဲ့ဆီ ကျွန်မသွားတဲ့အခါ ညီအစ်ကိုမောင်နှမတချို့ အခက်အခဲတွေထဲမှာ ပိတ်မိနေကြတာကို သိခဲ့ရတယ်။ အစကတော့ သူတို့ပြဿနာတွေကို ဖြေရှင်းဖို့ မိတ်သဟာယပြုပေးဖို့ ရည်ရွယ်ခဲ့ပေမဲ့ နောက်တော့ ကျွန်မစဉ်းစားမိတယ်၊ “အရင်က ဒီအဖွဲ့ကို ချန်ယီက တာဝန်ယူခဲ့တာ။ ငါ့မှာ ချန်ယီလို အစွမ်းအစလည်းမရှိဘူး၊ မိတ်သဟာယဖွဲ့နိုင်စွမ်းလည်း မရှိဘူး၊ အလုပ်လုပ်တဲ့နေရာမှာလည်း ချန်ယီလို နည်းလမ်းမရှိဘူး။ ငါမိတ်သဟာယဖွဲ့တာ မကောင်းရင် အားလုံးက ငါ့ကို ဘယ်လိုများမြင်ကြမလဲ။ ငါ မမျှဝေတာပဲ ကောင်းပါတယ်” လို့ပေါ့။ ဒီလိုတွေးမိတော့ ကျွန်မ မိတ်သဟာယ မပြုခဲ့တော့ဘူး။ အဲဒီအချိန်အတောအတွင်းမှာ ပြဿနာကြုံရတိုင်း ကျွန်မက နောက်တွန့်သွားပြီး မိတ်သဟာယပြုသင့်တဲ့အခါမှာတောင် မပြုခဲ့ဘူး၊ ဒါကြောင့် ပြဿနာတချို့က အချိန်အကြာကြီး မဖြေရှင်းဘဲ ကျန်နေခဲ့တယ်။ ဧဝံဂေလိအလုပ်က ထိခိုက်ခဲ့ပြီး ညီအစ်ကိုမောင်နှမတွေရဲ့ အခြေအနေတွေလည်း မကောင်းခဲ့ဘူး။ အဲဒီအချိန်တုန်းက ကိုယ်ဟာ အစွမ်းအစညံ့ဖျင်းပြီး ခေါင်းဆောင်တာဝန်ကို မထမ်းဆောင်နိုင်ဘူးလို့ ဆုံးဖြတ်ခဲ့တယ်၊ ပြီးတော့ ဘုရားသခင်က ဘာလို့ ကိုယ့်ကို အစွမ်းအစကောင်းတွေ မပေးခဲ့တာလဲဆိုပြီး စိတ်နှလုံးထဲမှာ ညည်းညူခဲ့တယ်။ နောက်ပိုင်းမှာ ခေါင်းဆောင်တွေက ကျွန်မကို ကူညီဖို့ မိတ်သဟာယပြုပေးခဲ့ပေမဲ့ ကျွန်မ လက်မခံနိုင်ခဲ့ဘူး၊ ကျွန်မရဲ့အခြေအနေက ပြန်ကောင်းမလာခဲ့ဘူး။ နောက်ဆုံးတော့ ကျွန်မ ဖြုတ်ချခံလိုက်ရတယ်။

တစ်နေ့မှာ ဘုရားနှုတ်ကပတ်တော်တစ်ပိုဒ်ကို ကျွန်မဖတ်ခဲ့တယ်၊ အဲဒီအခါကျမှပဲ ကိုယ့်အခြေအနေကို နည်းနည်း နားလည်လာခဲ့တယ်။ အနန္တတန်ခိုးရှင် ဘုရားသခင် ပြောသည်မှာ “၎င်းတို့ထံ မည်သည့်အရာ ဖြစ်ပျက်သည်ဖြစ်စေ သူရဲဘောကြောင်သည့် လူများသည် အခက်အခဲအချို့နှင့် ကြုံရသည့်အခါ နောက်ပြန်တွန့်သွားကြသည်။ ဤသို့ အဘယ်ကြောင့် လုပ်ဆောင်ကြသနည်း။ အကြောင်းရင်းတစ်ခုမှာ ဤအရာကို ၎င်းတို့၏ သိမ်ငယ်သော စိတ်ခံစားချက်က ဖြစ်စေခြင်း ဖြစ်သည်။ ၎င်းတို့သည် သိမ်ငယ်ကြသောကြောင့် လူတို့ရှေ့ မသွားဝံ့ကြချေ။ မိမိတို့ ယူသင့်သည့် တာဝန်နှင့် ဝတ္တရားများကိုပင် မယူနိုင်ကြသကဲ့သို့ မိမိတို့၏ စွမ်းရည်နှင့် အစွမ်းအစ နယ်ပယ်အတွင်းနှင့် မိမိတို့ကိုယ်ပိုင် လူ့သဘာဝ အတွေ့အကြုံ နယ်ပယ်အတွင်းရှိ ၎င်းတို့ အမှန်တကယ် စွမ်းဆောင်ရရှိနိုင်စွမ်းရှိသည့်အရာကို တာဝန်မယူနိုင်ကြချေ။ ဤသိမ်ငယ်သော စိတ်ခံစားချက်သည် ၎င်းတို့ လူ့သဘာဝ၏ သွင်ပြင်လက္ခဏာတိုင်းကို ထိခိုက်၏။ ၎င်းတို့၏ တည်ကြည်မှုကို ထိခိုက်ပြီး ၎င်းတို့၏ ပင်ကိုစရိုက်ကိုလည်း ထိခိုက်သည်မှာ အမှန်ဖြစ်၏။ အခြားသူများအနီးတွင် ရှိချိန် ၎င်းတို့သည် မိမိတို့ ကိုယ်ပိုင် အမြင်များကို ဖော်ပြခဲကြပြီး ၎င်းတို့ကိုယ်ပိုင် ရှုထောင့်၊ သို့မဟုတ် အယူအဆအား ၎င်းတို့ ရှင်းသည်ကို တစ်ခါမျှ သင် မကြားရချေ။ ပြဿနာတစ်ခုကို ၎င်းတို့ ကြုံရသည့်အခါ စကားမပြောဝံ့ကြဘဲ ထိုအစား စဉ်ဆက်မပြတ် နောက်တွန့်ကာ နောက်ဆုတ်ကြလေသည်။ လူအနည်းငယ် ရှိသည့်အခါ ထိုသူတို့ကြားတွင် ထိုင်ရလောက်အောင် သတ္တိရှိကြသော်လည်း လူများစွာရှိသည့်အခါ အခြားသူများကြား မလာဝံ့ဘဲလျက် ထောင့်တစ်နေရာကို ရှာပြီး အလင်းရောင် မှိန်သည့်နေရာကို ဦးတည်ကြလေသည်။ တစ်စုံတစ်ရာကို ခိုင်မာစွာနှင့် တက်ကြွစွာ ပြောဆိုပြီး မိမိတို့ တွေးသည့်အရာ မှန်ကန်သည်ဟု ပြသရန် မိမိတို့ကိုယ်ပိုင် အမြင်များနှင့် အယူအဆများကို ဖော်ပြချင်သည်ဟု ၎င်းတို့ ခံစားရသည့်အခါတိုင်းတွင် ထိုသို့လုပ်ဆောင်ရန် သတ္တိပင် မရှိကြချေ။ ထိုသို့သော စိတ်ကူးများ ရှိသည့်အခါတိုင်းတွင် ၎င်းတို့၏ သိမ်ငယ်သော စိတ်ခံစားချက်သည် တစ်ပြိုင်နက် ပွင့်အံထွက်လာပြီး ‘မည်သည့်အရာကိုမျှ မပြောနှင့်။ သင်သည် မတော်ပါ။ သင်၏ အမြင်များကို မဖော်ပြနှင့်။ သင်၏ စိတ်ကူးများကို မိမိဘာသာ သိမ်းထားပါ။ သင်အမှန်တကယ် ပြောချင်သည့်အရာတစ်ခုခု သင့်စိတ်နှလုံးတွင်ရှိလျှင် ကွန်ပျူတာပေါ်တွင် မှတ်ချက်တစ်ခုသာ ပြုလုပ်ပြီး ထိုအရာကို မိမိဘာသာ ပြန်ပြောင်းစဉ်းစားပါ။ အခြား မည်သူတစ်ဦးတစ်ယောက်ကိုမျှ ထိုအကြောင်းကို သင်သိခွင့်ပေးရမည်မဟုတ်။ တစ်စုံတစ်ရာ သင်အမှားပြောမိလျှင် မည်သို့ ဖြစ်မည်နည်း။ ယင်းမှာ အလွန်ပင် အရှက်ရစရာ ဖြစ်လိမ့်မည်’ဟု ၎င်းတို့ကို ပြောလျက် ၎င်းတို့ကို ထိန်းချုပ်ကာ ချုပ်တည်းစေလေသည်။ ဤအသံက သင်ပြောလိုသည့် စကားများကို ပြန်မျိုသိပ်စေလျက် ဤအရာကို မလုပ်ဆောင်ရန်၊ ထိုအရာကို မလုပ်ဆောင်ရန်၊ ဤအရာကို မပြောရန်၊ ထိုအရာကို မပြောရန် သင့်ကို ပြောမြဲပြောနေသည်။ သင့်စိတ်နှလုံးတွင် အချိန်ကြာမြင့်စွာ သင် ပြန်ပြောင်းတွေးနေခဲ့သည့် သင် ပြောလိုသောအရာ တစ်စုံတစ်ခုရှိသည့်အခါ သင် နောက်ဆုတ်ကာ ထိုအရာကို မပြောဝံ့ချေ၊ သို့မဟုတ်ပါက ထိုအရာကို သင် မပြောသင့်ဟု ယုံကြည်လျက် ပြောဆိုရန် ရှက်မိပြီး သင် ပြောမိပါက အချို့သော စည်းမျဉ်းများကို ဖောက်ဖျက်မိပြီး ဖြစ်သည့်အလား၊ ဥပဒေကို ချိူးဖောက်မိပြီးဖြစ်သည့်အလား သင် ခံစားလေသည်။ တစ်နေ့တွင် သင်၏ ကိုယ်ပိုင် အမြင်များကို သင် တက်ကြွစွာ ဖော်ပြသည့်အခါ သင့်စိတ်အတွင်းနက်နက်တွင် နှိုင်းယှဉ်၍မရအောင် စိတ်အနှောင့်အယှက်ဖြစ်ပြီး မသက်မသာ ခံစားရလေသည်။ အလွန် စိတ်မသက်မသာဖြစ်သည့် ဤခံစားချက်သည် တဖြည်းဖြည်း လျော့ပါးသွားသော်လည်း သင်၏ သိမ်ငယ်သော စိတ်ခံစားချက်သည် စကားပြောလိုခြင်း၊ မိမိကိုယ်ပိုင် အမြင်များကို ဖော်ပြလိုခြင်း၊ ပုံမှန်လူတစ်ဦး ဖြစ်လိုခြင်းနှင့် အခြားလူတိုင်းနှင့်သာ တူလိုခြင်းအတွက် သင် ရှိထားသည့် စိတ်ကူးများ၊ ရည်ရွယ်ချက်များနှင့် အစီအစဉ်များကို ဖြည်းညင်းစွာ ချုပ်တည်းလိုက်လေသည်။ သင့်ကို နားမလည်သူများက သင်သည် စကားနည်းသူ၊ နှုတ်ဆိတ်သူ၊ ရှက်တတ်သည့် ပင်ကိုစရိုက်ရှိသူ၊ လူအုပ်ထဲမှ မထင်ပေါ်ချင်သူတစ်ဦးအဖြစ် ယုံကြည်လိုက်သည်။ အခြားလူများစွာရှေ့တွင် သင် စကားပြောသည့်အခါ သင်သည် ရှက်တက်တက်ဖြစ်ပြီး မျက်နှာနီမြန်းသွားသည်။ သင်သည် အတော်အတန် တသီးတသန့်နေတတ်ပြီး အမှန်တွင် သင် သိမ်ငယ်နေသည်ကို သင်တစ်ဦးသာ သိ၏။” (နှုတ်ကပတ်တော်၊ အတွဲ (၆)၊ သမ္မာတရားကို လိုက်စားခြင်းနှင့် စပ်လျဉ်း၍၊ သမ္မာတရားကို လိုက်စားရန်နည်းလမ်း (၁)) ဘုရားနှုတ်ကပတ်တော်တွေကနေ ကျွန်မနားလည်ခဲ့တာက လူတွေဟာ သိမ်ငယ်စိတ်ထဲမှာ ပိတ်မိနေတဲ့အခါ ပိုကောင်းအောင် ကြိုးစားဖို့ စိတ်ပိုင်းဖြတ်ချက်မရှိဘဲ အပျက်သဘောဆောင်ပြီး စိတ်ဓာတ်ကျလာကြတယ်။ သူတို့ဟာ အားနည်းလာပြီး လုပ်သမျှအရာတိုင်းကနေ ရှောင်ဖယ်ကြတယ်၊ သူတို့ဖြည့်ဆည်းသင့်တဲ့ တာဝန်တွေနဲ့ ဝတ္တရားတွေကိုတောင် ဖြည့်ဆည်းဖို့ ပျက်ကွက်ကြတယ်။ သူတို့က ပြဿနာတွေ၊ လမ်းလွဲမှုတွေကိုမြင်ပြီး ကိုယ့်ထင်မြင်ချက်ကို ဖော်ပြချင်တယ်၊ အကြံပြုချက်တွေ ပေးချင်တယ်၊ ဒါပေမဲ့ သတ္တိမရှိကြဘူး၊ ကိုယ့်ကိုယ်ကိုယ် အရည်အချင်းမရှိဘူးလို့ ဆုံးဖြတ်ပြီး စိတ်မချမ်းမသာဖြစ်မှုထဲမှာ နစ်မွန်းနေကြတယ်။ ဒါက ကျွန်မရဲ့ အခြေအနေနဲ့ အတိအကျပါပဲ။ ငယ်ငယ်ကတည်းက အစ်မက စကားပြောကောင်းပြီး အရာရာမှာ ထိထိရောက်ရောက် လုပ်ဆောင်နိုင်တာကို မြင်ခဲ့ရတယ်၊ ကျွန်မကတော့ ကိုးယိုးကားယားနဲ့ စကားမပြောတတ်ခဲ့ဘူး။ ကျွန်မ တော်တော် သိမ်ငယ်စိတ်ဝင်ခဲ့တယ်၊ ပြီးတော့ ကိုယ့်အားနည်းချက်တွေ ထုတ်ဖော်ခံရမှာ၊ မျက်နှာပျက်မှာကို ကြောက်လို့ အခြေအနေတွေကို ရှောင်ဖို့ပဲ ခဏခဏ ရွေးချယ်ခဲ့တယ်။ ဘုရားသခင်ကို ယုံကြည်လာပြီးတဲ့နောက်မှာ၊ စကားပြောကောင်းပြီး အလုပ်မှာ ပြတ်သားတဲ့သူတွေနဲ့အတူ ကိုယ့်တာဝန်ကို ထမ်းဆောင်တဲ့အခါမှာ၊ ကျွန်မ တော်တော်လေး မတက်ကြွဖြစ်လာခဲ့တယ်။ ကျွန်မက အစွမ်းအစ ညံ့ဖျင်းပြီး အလုပ်ကို တာဝန်မယူနိုင်ဘူးလို့ ဆုံးဖြတ်ခဲ့တယ်၊ ပြီးတော့ သိမ်ငယ်စိတ်တွေနဲ့ အသက်ရှင်ခဲ့တယ်။ မိတ်သဟာယပြုသင့်တဲ့အခါမှာတောင် မပြုရဲခဲ့ဘူး၊ ကျွန်မ မျှဝေသင့်တဲ့ ထင်မြင်ချက်တွေကို ပြောတော့မယ့်အချိန်မှာပဲ ပြန်မျိုသိပ်ခဲ့ရတာတွေလည်း ခဏခဏပဲ။ ချန်ယီနဲ့ အလုပ်လုပ်ခဲ့တဲ့အချိန်ကို ဆင်ခြင်သုံးသပ်ကြည့်တော့ ဧဝံဂေလိအလုပ်မှာ ဘယ်လိုပူးပေါင်းဆောင်ရွက်မလဲ ဆွေးနွေးတဲ့အခါ အစက ကျွန်မမှာ အကြံဉာဏ်တချို့ရှိခဲ့တယ်၊ ဒါပေမဲ့ သူဘယ်လောက် စကားပြောကောင်းလဲဆိုတာကို မြင်တော့ ကိုယ့်ကိုယ်ကိုယ် မလုံလောက်ဘူးလို့ ခံစားပြီး မမျှဝေချင်ခဲ့ဘူး။ ကျွန်မက အလုပ်ထဲက ပြဿနာတချို့ကို ဖော်ထုတ်နိုင်ခဲ့ပြီး အဲဒါတွေကို ထုတ်ဖော်ပြောချင်ခဲ့ပေမဲ့၊ ဒါပေမဲ့ ကိုယ့်စကားပြောစွမ်းရည်က သူ့လောက်မကောင်းဘူးလို့ တွေးပြီးတော့ အတော်ကြာ စဉ်းစားပြီးတဲ့နောက်မှာ ကိုယ့်အမြင်တွေကို မဖော်ပြဘဲ နေလိုက်တော့တယ်။ ကျွန်မ အသင်းတော်ကို အလုပ်အကောင်အထည်ဖော်ဖို့ သွားခဲ့ပြီး ပြဿနာတွေ သတိပြုမိတဲ့အခါမှာလည်း အဲဒါတွေကို ဖြေရှင်းဖို့ မိတ်သဟာယ မပြုခဲ့ဘူး၊ ရလဒ်အနေနဲ့ အလုပ်မှာ တိုးတက်မှုမရှိခဲ့ဘူး။ ကျွန်မက သိမ်ငယ်စိတ်နဲ့ အမြဲတမ်း အသက်ရှင်နေခဲ့ပြီး ကျွန်မရဲ့အခြေအနေက ပိုပိုပြီး ဆိုးလာခဲ့တယ်။ ကျွန်မ ထမ်းဆောင်သင့်တဲ့ တာဝန်တွေကို ကောင်းကောင်း မဖြည့်ဆည်းနိုင်ခဲ့ဘဲ လုံးဝ အသုံးမကျဘူးလို့ ခံစားခဲ့ရတယ်။ ကိုယ့်အသက်တာပဲ ထိခိုက်ခဲ့တာမဟုတ်ဘူး၊ ကိုယ့်တာဝန်ကိုလည်း နှောင့်နှေးစေခဲ့တယ်။ ပြဿနာရဲ့ကြီးမားမှုကို သဘောပေါက်တော့ ဒီအခြေအနေကို အမြန်ဆုံး ပြန်ပြောင်းချင်ခဲ့တယ်။

ဝတ်ပြုခြင်းတစ်ခုမှာ ကိုယ့်မှာ အစွမ်းအစညံ့ဖျင်းတယ်လို့ ခံစားရတဲ့အကြောင်းရင်းဟာ ကိုယ့်စကားပြောစွမ်းရည်မရှိတဲ့အပေါ် တခြားသူတွေရဲ့ ထင်မြင်ချက်တွေ လွှမ်းမိုးခံရလို့ဖြစ်ပြီး ဘုရားနှုတ်ကပတ်တော်အပေါ်အခြေခံပြီး အမှုအရာတွေကို မရှုမြင်နိုင်ခဲ့လို့ ဖြစ်တယ်ဆိုတာ သဘောပေါက်ခဲ့တယ်။ ဒါဆိုရင် လူတစ်ယောက်ရဲ့ အစွမ်းအစက ကောင်းလား၊ မကောင်းလားဆိုတာကို ဘယ်လိုတိုင်းတာသင့်သလဲ။ ဒီလက္ခဏာသွင်ပြင်နဲ့ပတ်သက်တဲ့ ဘုရားနှုတ်ကပတ်တော်တွေကို ကျွန်မရှာဖွေခဲ့တယ်။ အနန္တတန်ခိုးရှင် ဘုရားသခင် ပြောသည်မှာ “ထို့ကြောင့် သင့်ကိုယ်သင် မည်သို့ မှန်ကန်တိကျစွာ အကဲဖြတ်ပြီး သိမြင်ကာ သိမ်ငယ်သော စိတ်ခံစားချက်မှ ရုန်းထွက်လွတ်မြောက်နိုင်မည်နည်း။ မိမိကိုယ်ကို သိကျွမ်းခြင်း၊ သင်၏ လူ့သဘာဝ၊ အစွမ်းအစနှင့် ပါရမီတို့က မည်ကဲ့သို့ရှိပြီး မည်သည့် အားသာချက်များ သင်၌ ရှိသည်ဆိုသည်တို့ကို သိရှိအောင်လုပ်ခြင်းအတွက် အခြေခံအုတ်မြစ်အဖြစ် ဘုရားနှုတ်ကပတ်တော်များကို သင် ခံယူသင့်သည်။ ဥပမာအားဖြင့် သင်သည် သီချင်းဆိုခြင်းကို နှစ်သက်လေ့ရှိပြီး ကောင်းစွာ သီဆိုသော်လည်း သင်သည် ဂီတသံစဉ် အတက်အကျ ခွဲခြားနိုင်စွမ်း မရှိကြောင်းနှင့် သင်၏ သီဆိုခြင်းသည် ကီးမကိုက်ကြောင်း ပြောလျက် သင့်ကို လူအချို့က ဝေဖန်မြဲဝေဖန်ကာ သေးသိမ်စေသောကြောင့် ယခု သင်သည် ကောင်းစွာ သီချင်းဆိုနိုင်ခြင်းမရှိဟု ခံစားရပြီး အခြားသူများရှေ့တွင် ထိုသို့မလုပ်ဆောင်ဝံ့တော့ဟု ဆိုပါစို့။ ထိုလောကီဆန်သည့်လူစု၊ ထိုနားဝေတိမ်တောင်ဖြစ်သော လူများနှင့် သာမညောင်ည လူများက သင်နှင့်ပတ်သက်၍ မှန်ကန်တိကျမှုမရှိသော အကဲဖြတ်ချက်များနှင့် ဝေဖန်သုံးသပ်မှုများကို ပြုလုပ်သောကြောင့် သင်၏ လူ့သဘာဝက ရထိုက်သည့် လုပ်ပိုင်ခွင့်များသည် လျော့ကျကာ သင်၏ ပါရမီသည် ချုပ်ထိန်းခြင်း ခံခဲ့ရသည်။ အကျိုးဆက်အနေဖြင့် သင်သည် သီချင်းတစ်ပုဒ်ကိုပင် မဆိုဝံ့သကဲ့သို့ မိမိတစ်ဦးတည်း ရှိသည့်အခါတွင်သာ သင်သည် သီချင်းအော်ဆိုပြီး လက်လွှတ်ဖို့ သတ္တိရှိလေသည်။ ယေဘုယျအားဖြင့် သင်သည် ဆိုးဆိုးရွားရွား သိုသိပ်ချုပ်တည်းထားသောကြောင့် သင်တစ်ဦးတည်း မဟုတ်သည့်အခါ သီချင်း မဆိုဝံ့ချေ။ တစ်ဦးတည်း ရှိသည့်အခါတွင်သာ သင်သည် ကျယ်ကျယ်နှင့် ကြည်လင်စွာ သီချင်းဆိုနိုင်သည့်အချိန်ကို မွေ့လျော်ရင်း သီချင်း ဆိုဝံ့ပြီး ယင်းမှာ ကောင်းလိုက်သည့်၊ လွတ်မြောက်လိုက်သည့် အချိန်ပါတကား။ ထိုသို့ ဖြစ်သည် မဟုတ်လော။ သင့်ကို လူတို့လုပ်ဆောင်သည့် ထိခိုက်နစ်နာမှုကြောင့်၊ သင် အမှန်တကယ် လုပ်ဆောင်နိုင်သည့်အရာက မည်သည့်အရာ ဖြစ်သည်၊ မည်သည့်အရာတွင် သင် တော်ပြီး မည်သည့်အရာတွင် မတော်သည်ဆိုသည်တို့ကို သင် ရှင်းလင်းစွာ မသိ၊ မမြင်နိုင်ချေ။ ဤအခြေအနေမျိုးတွင် သင်သည် မှန်ကန်သည့် အကဲဖြတ်မှု ပြုလုပ်ပြီး ဘုရားနှုတ်ကပတ်တော်များအတိုင်း သင့်ကိုယ်သင် မှန်မှန်ကန်ကန် နှိုင်းဆချင့်ချိန်ရမည်ဖြစ်သည်။ သင် သိရှိပြီးသည့်အရာနှင့် သင်၏ အားသာချက်များ တည်ရှိသည့်နေရာကို သင် သတ်မှတ်သင့်ပြီး သင် လုပ်နိုင်သည့် မည်သည့်အရာကိုမဆို သွား၍ လုပ်ဆောင်သင့်သည်။ သင် မလုပ်နိုင်သည့် အရာများ၊ သင်၏ အားနည်းချက်များနှင့် ချို့တဲ့ခြင်းများအတွက်မူ ထိုအရာများကို သင် ဆင်ခြင်သုံးသပ်ကာ သိသင့်ပြီး သင်၏ အစွမ်းအစက မည်သည့်အရာနှင့်တူသည်ဆိုသည်ကိုလည်းကောင်း ထိုအရာက ကောင်းခြင်း၊ ဆိုးခြင်း ရှိမရှိဆိုသည်ကိုလည်းကောင်း မှန်ကန်တိကျစွာ အကဲဖြတ်ပြီး သိရှိသင့်သည်။ သင်၏ ကိုယ်ပိုင် ပြဿနာများအပေါ် နားမလည်နိုင်လျှင်ဖြစ်စေ၊ ရှင်းလင်းသည့် သိမြင်မှု မရရှိနိုင်လျှင်ဖြစ်စေ သင့်အနီးအနားရှိ သိနားလည်မှုရှိသည့်လူများကို သင့်အပေါ် အကဲဖြတ်ချက်ပြုလုပ်ရန် တောင်းဆိုသင့်သည်။ ၎င်းတို့ ပြောဆိုသည့်အရာ မှန်ကန်တိကျခြင်း ရှိသည်ဖြစ်စေ၊ မရှိသည်ဖြစ်စေ သင့်အဖို့ ကိုးကားရန် အနည်းဆုံးအနေဖြင့် တစ်စုံတစ်ခုကို သင့်အား ပေးမည်ဖြစ်ပြီး မိမိကိုယ်ကို အခြေခံကျသော အကဲဖြတ်ချက် သို့မဟုတ် သရုပ်ဖော်ခြင်းတစ်ခု ရရှိဖို့ သင့်ကို ထောက်ကူပေးမည်ဖြစ်သည်။ ထိုအခါ သင်သည် သိမ်ငယ်သော အပျက်သဘောဆောင်သည့် စိတ်ခံစားချက်နှင့်ဆိုင်သော ပဓာနကျသည့် ပြဿနာကို ဖြေရှင်းနိုင်ပြီး ထိုအရာများမှ တဖြည်းဖြည်း လွတ်လာလိမ့်မည်။ သိမ်ငယ်သော စိတ်ခံစားချက်ကို ပိုင်းခြားသိမြင်နိုင်ကာ ယင်းကို သတိပြုမိကာ သမ္မာတရားကို ရှာဖွေပါက ယင်းကို ဖြေရှင်းရန် လွယ်ကူ၏။” (နှုတ်ကပတ်တော်၊ အတွဲ (၆)၊ သမ္မာတရားကို လိုက်စားခြင်းနှင့် စပ်လျဉ်း၍၊ သမ္မာတရားကို လိုက်စားရန်နည်းလမ်း (၁)) “လူတို့၏ အစွမ်းအစများကို ငါတို့ မည်သို့ တိုင်းတာကြသနည်း။ ဤအရာကို လုပ်ဆောင်ရန် သင့်လျော်သည့် နည်းလမ်းမှာ သမ္မာတရားအပေါ် ၎င်းတို့၏ သဘောထားနှင့် သမ္မာတရားကို ၎င်းတို့ သဘောပေါက်နားလည်နိုင်ခြင်း ရှိမရှိ ဟူသည်တို့ကို ကြည့်ခြင်းအားဖြင့် ဖြစ်သည်။ လူအချို့သည် အထူးပြုပညာအချို့ကို အလွန်မြန်ဆန်စွာ သင်ယူနိုင်ကြသော်လည်း သမ္မာတရားကို ကြားသည့်အခါ ၎င်းတို့ မရှင်းမလင်း ဖြစ်လာကာ ငိုက်မြည်းသွားကြသည်။ ၎င်းတို့၏ စိတ်နှလုံးများတွင် ၎င်းတို့သည် နားဝေတိမ်တောင် ဖြစ်လာကြသည်၊ ၎င်းတို့ ကြားသည့်မည်သည့်အရာကိုမျှ နားမဝင်သကဲ့သို့ ကြားနေသည့်အရာကို နားလည်းမလည်ကြပေ။ ယင်းမှာ ညံ့ဖျင်းသည့် အစွမ်းအစ ဟူသည့်အရာဖြစ်သည်။ လူအချို့နှင့်ပတ်သက်၍ ၎င်းတို့တွင် ညံ့ဖျင်းသည့် အစွမ်းအစ ရှိကြောင်းကို ၎င်းတို့အား သင် ပြောပြသည့်အခါ လက်မခံကြပေ။ အလွန် ပညာတတ်ပြီး နှံ့စပ်ခြင်းက ၎င်းတို့အနေဖြင့် အစွမ်းအစကောင်း ရှိသည့်သဘော ဖြစ်သည်ဟု ၎င်းတို့ တွေးထင်ကြသည်။ ကောင်းမွန်သည့် ပညာရေးက မြင့်မားသည့် အစွမ်းအစကို ပြသသလော။ မပြသပေ။ လူတို့၏ အစွမ်းအစကို မည်သို့ တိုင်းတာသင့်သနည်း။ ဘုရားနှုတ်ကပတ်တော်များနှင့် သမ္မာတရားကို ၎င်းတို့ သဘောပေါက်နားလည်သည့် ပမာဏပေါ် အခြေခံ၍ တိုင်းတာသင့်ပေသည်။ ဤသည်မှာ ထိုအရာကို လုပ်ဆောင်ခြင်းနှင့်ဆိုင်၍ အတိကျအမှန်ကန်ဆုံးသော နည်းလမ်းဖြစ်သည်။ လူအချို့သည် ကျလောက်အောင် အပြောကောင်းကြသည်၊ ဉာဏ်ထက်ကြပြီး အခြားလူတို့ကို ကိုင်တွယ်ရာတွင် အထူးသဖြင့် ကျွမ်းကျင်ကြသည်။ သို့သော် တရားဒေသနာများကို နားထောင်ကြသည့်အခါ မည်သည့်အရာကိုမျှ ၎င်းတို့ လုံးဝ နားမလည်နိုင်ကြသကဲ့သို့ ဘုရားနှုတ်ကပတ်တော်များကို ဖတ်ရှုသည့်အခါ ယင်းတို့ကို သဘောပေါက်နားလည်ခြင်း မရှိကြချေ။ ၎င်းတို့၏ အတွေ့အကြုံဆိုင်ရာ သက်သေခံချက်အကြောင်းကို ၎င်းတို့ ပြောဆိုသည့်အခါ လူသစ်လေးများသာ ဖြစ်သည်ကို မိမိတို့ကိုယ်ကို ထုတ်ဖော်ကာ ၎င်းတို့တွင် ဝိညာဉ်ရေးရာ နားလည်သဘောပေါက်မှုမရှိကြောင်း အခြားသူတို့အား ထင်မြင်စေလျက် စကားများနှင့် အယူဝါဒများကို အမြဲ ပြောဆိုကြလေသည်။ ဤလူများသည် ညံ့ဖျင်းသည့် အစွမ်းအစရှိသည့် လူများ ဖြစ်သည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောဆွေးနွေးချက်များ၊ သမ္မာတရားကို နားလည်သဘောပေါက်ခြင်းသည် မိမိ၏ တာဝန်ကို ကောင်းစွာ ဖြည့်ဆည်းရန် အရေးကြီးဆုံးဖြစ်သည်) ဘုရားနှုတ်ကပတ်တော်တွေကနေ ကျွန်မတွေ့ခဲ့တာက လူတစ်ယောက်ရဲ့ အစွမ်းအစကို တိုင်းတာတာက အဓိကအားဖြင့် သူတို့က သမ္မာတရားကို သဘောပေါက်နားလည်နိုင်စွမ်း ရှိမရှိ၊ ဘုရားနှုတ်ကပတ်တော်တွေကနေတစ်ဆင့် ကိုယ့်ကိုယ်ကိုယ်သိပြီး ဘုရားရဲ့ရည်ရွယ်ချက်တွေကို နားလည်နိုင်စွမ်း ရှိမရှိ၊ ပြီးတော့ လက်တွေ့ဘဝအခြေအနေတွေနဲ့ ရင်ဆိုင်ရတဲ့အခါ ဘုရားနှုတ်ကပတ်တော်တွေအပေါ်အခြေခံပြီး လက်တွေ့လုပ်ဆောင်ရမယ့် လမ်းကြောင်းတွေကို ရှာတွေ့နိုင်စွမ်း ရှိမရှိအပေါ်မှာ မူတည်တယ်ဆိုတာပဲ။ အစွမ်းအစကောင်းတဲ့သူတွေဟာ ဘုရားနှုတ်ကပတ်တော်ကို ကြားပြီးတဲ့နောက်မှာ စည်းမျဉ်းတွေနဲ့ အဓိကအချက်တွေကို နားလည်သဘောပေါက်နိုင်ကြတယ်၊ စကားလုံးတချို့ ဒါမှမဟုတ် စည်းမျဉ်းစည်းကမ်းတချို့ကို နားလည်ရုံသက်သက် မဟုတ်ဘူး။ သူတို့ကြုံတွေ့ရတဲ့ အခြေအနေတွေအတွက် သူတို့မှာ ကိုယ်ပိုင်အမြင်တွေ၊ ထင်မြင်ချက်တွေနဲ့ ဖြေရှင်းနည်းတွေရှိပြီး ဘုရားနှုတ်ကပတ်တော်အတိုင်း လမ်းလွဲခြင်းမရှိဘဲ တိတိကျကျ လက်တွေ့လုပ်ဆောင်နိုင်ကြတယ်။ ဒါပေမဲ့ ကျွန်မကတော့ အစွမ်းအစကောင်းတဲ့သူတွေဆိုတာ စကားပြောကောင်းပြီး အလုပ်မှာ ပြတ်သားတဲ့သူတွေပဲလို့ ယုံကြည်ခဲ့တယ်။ ကိုယ့်ရဲ့ဖော်ပြနိုင်စွမ်းက ညံ့ဖျင်းပြီး အလုပ်မှာ ပြတ်သားမှုမရှိဘူးလို့ ခံစားရတဲ့အတွက် ကိုယ့်ကိုယ်ကိုယ် အစွမ်းအစနိမ့်ကျတယ်လို့ သတ်မှတ်ခဲ့ပြီး သိမ်ငယ်စိတ်နဲ့ အပျက်သဘောဆောင်တဲ့ အခြေအနေထဲမှာ ပိတ်မိနေရင်း ကိုယ့်ကိုယ်ကိုယ် အရည်အချင်းမရှိဘူးလို့ ဆုံးဖြတ်ခဲ့တယ်။ အခုမှပဲ ဒီကိစ္စတွေအပေါ် ကျွန်မရဲ့အမြင်တွေက မှားယွင်းခဲ့တယ်ဆိုတာကို သဘောပေါက်ခဲ့တယ်။ ရှင်ပေါလုအကြောင်း ကျွန်မစဉ်းစားမိတယ်၊ သူက ဆုကျေးဇူးတွေရှိတယ်၊ စကားပြောကောင်းတယ်၊ ဥရောပတိုက်တစ်လျှောက် ဧဝံဂေလိတရားကို ဟောပြောခဲ့ပြီး ဩဝါဒစာတွေအများကြီး ရေးခဲ့ပေမဲ့ သမ္မာတရားကို သဘောပေါက်နားလည်နိုင်စွမ်း မရှိခဲ့ဘူး။ သူ့မှာ သခင်ယေရှုအပေါ် နားလည်မှုမရှိခဲ့သလို ကိုယ့်ရဲ့ဖောက်ပြန်ပျက်စီးတဲ့ စိတ်သဘောထားအပေါ်မှာလည်း တကယ့်အသိပညာ မရှိခဲ့ဘူး။ သူက ဝိညာဉ်ရေးရာ အယူဝါဒတွေ အများကြီး ပြောတတ်ရုံပဲ သိခဲ့ပြီး၊ သူ့အတွက် အသက်ရှင်ခြင်းဟာ ခရစ်တော်ပဲလို့ မျက်နှာပြောင်တိုက်ပြီး သက်သေခံခဲ့တယ်၊ နောက်ဆုံးမှာတော့ သူ့ကို ဘုရားသခင်က ဖယ်ရှားရှင်းလင်းခဲ့တယ်။ ဒါက သူဟာ အစွမ်းအစကောင်းတဲ့သူတစ်ယောက် မဟုတ်ဘူးဆိုတာကို ပြနေတယ်။ ကျွန်မရဲ့ ကိုယ်ပိုင်အစွမ်းအစအပေါ် အကဲဖြတ်မှုက သမ္မာတရား စည်းမျဉ်းတွေပေါ်မှာ အခြေမခံခဲ့ဘဲ၊ ကိုယ့်ရဲ့အယူအဆတွေနဲ့ စိတ်ကူးစိတ်သန်းတွေအပေါ်မှာပဲ အခြေခံခဲ့တာ၊ ဒါကြောင့် မှန်ကန်တိကျမှုမရှိခဲ့ဘူး။ အခု ပြန်ကြည့်လိုက်တော့ ကျွန်မက ဘုရားနှုတ်ကပတ်တော်တွေကို သဘောပေါက်နိုင်ခဲ့ပြီး အဲဒါတွေနဲ့အညီ ကိုယ့်ကိုယ်ကိုယ် ဆင်ခြင်သုံးသပ်ပြီး နားလည်နိုင်ခဲ့တယ်။ အလုပ်ထဲက ပြဿနာတချို့နဲ့ ညီအစ်ကိုမောင်နှမတွေရဲ့ အခြေအနေတွေကိုလည်း သိမြင်နိုင်ခဲ့တယ်၊ ဒီပြဿနာတွေကို ဖြေရှင်းဖို့ ဘယ်လိုမိတ်သဟာယပြုရမလဲဆိုတာကို သိခဲ့တယ်၊ ပြီးတော့ ဘုရားနှုတ်ကပတ်တော်တွေထဲမှာ လက်တွေ့လုပ်ဆောင်ရမယ့် လမ်းကြောင်းတချို့ကိုလည်း ရှာတွေ့နိုင်ခဲ့တယ်။ ကျွန်မရဲ့ အလုပ်လုပ်နိုင်စွမ်းက နည်းနည်းညံ့ဖျင်းပြီး စကားပြောစွမ်းရည်က သိပ်မကောင်းပေမဲ့ ကျွန်မက စိတ်နှစ်ပြီး ပူးပေါင်းဆောင်ရွက်တဲ့အခါ၊ ကိုယ့်အခန်းကဏ္ဍကို အပြည့်အဝ ပါဝင်တဲ့အခါ ကိုယ့်တာဝန်ကို ထမ်းဆောင်ရာမှာ ရလဒ်တချို့ ရရှိနိုင်ခဲ့တယ်။ ညီအစ်ကိုမောင်နှမတွေကလည်း ကျွန်မရဲ့အစွမ်းအစက သာမန်ပဲ၊ ဒါပေမဲ့ ဘုရားနှုတ်ကပတ်တော်ကို သဘောပေါက်နိုင်တယ်လို့ အကဲဖြတ်ခဲ့ကြတယ်။ သူတို့လေ့လာတွေ့ရှိတာက အခြေအနေတွေနဲ့ ရင်ဆိုင်ရတဲ့အခါ ကျွန်မက ကိုယ့်ကိုယ်ကိုယ် ဆင်ခြင်သုံးသပ်ပြီး သင်ခန်းစာယူဖို့ အာရုံစိုက်တယ်၊ ပိုင်းခြားသိမြင်နိုင်စွမ်းလည်း နည်းနည်းရှိတယ်တဲ့။ ပြီးတော့ အလုပ်တစ်ခုကို တာဝန်ပေးလိုက်တဲ့အခါ ကျွန်မက လုံ့လရှိရှိ ပူးပေါင်းဆောင်ရွက်ပြီး ရလဒ်တချို့ ရရှိအောင် လုပ်နိုင်ခဲ့တယ်တဲ့။ ဒါကို ဆင်ခြင်သုံးသပ်ကြည့်တော့ ကိုယ့်ကိုယ်ကိုယ် မှန်မှန်ကန်ကန် ရှုမြင်နိုင်ခဲ့တယ်။ ကျွန်မက သိမ်ငယ်စိတ်ရဲ့ ချည်နှောင်ခံရပြီး ဘောင်ခတ်ခံခဲ့ရလို့ ကိုယ့်အားနည်းချက်တွေကို မှန်မှန်ကန်ကန် မမြင်နိုင်ခဲ့ဘူး။ ကိုယ့်ကိုယ်ကိုယ် အစွမ်းအစညံ့ဖျင်းပြီး အလုပ်ကို တာဝန်မယူနိုင်ဘူးလို့ မျက်စိစုံမှိတ်ပြီး ဆုံးဖြတ်ခဲ့တယ်၊ အဲဒီအခြေအနေနဲ့ အသက်ရှင်နေရင်း ကိုယ်ပါဝင်သင့်တဲ့ အခန်းကဏ္ဍမှာ မပါဝင်နိုင်ခဲ့ဘူး၊ ပြီးတော့ ကိုယ့်တာဝန်ကို ထမ်းဆောင်ရာမှာ အသုံးမကျတဲ့သူလိုမျိုး ဘာမှထူးခြားအောင် မလုပ်နိုင်ခဲ့ဘူး။ ကိုယ့်တာဝန်ကို ဆုံးရှုံးမှုတွေ ဖြစ်စေခဲ့တဲ့အတွက် နောင်တမရတဲ့အပြင် ဘုရားသခင်က ကိုယ့်ကို အစွမ်းအစကောင်းတွေ မပေးခဲ့ဘူးလို့တောင် ညည်းညူခဲ့တယ်။ ကိုယ့်တာဝန်ကို အပျက်သဘောနဲ့ ပေါ့ပေါ့ဆဆ ကိုင်တွယ်ခဲ့တယ်။ ကျွန်မ တကယ်ကို ပုန်ကန်ခဲ့တာပဲ။ တကယ်တော့ ဘုရားသခင်ပေးခဲ့တဲ့ အစွမ်းအစက လုံလောက်ပါတယ်။ ကျွန်မ သိမ်ငယ်စိတ်နဲ့ ဆက်အသက်ရှင်လို့ မဖြစ်တော့ဘူး။ ဘုရားသခင်ဆီမှာ ကျွန်မ နောင်တရဖို့ လိုခဲ့တယ်၊ ကိုယ့်တာဝန်မှာ စည်းမျဉ်းတွေကို ရှာဖွေဖို့ အာရုံစိုက်ပြီး ညီအစ်ကိုမောင်နှမတွေနဲ့ သဟဇာတရှိရှိ လက်တွဲလုပ်ဆောင်ရမယ်။ ကိုယ့်ရဲ့ အမြင်တွေကို မျှဝေဖို့ လိုအပ်တဲ့အခါမှာ ကျွန်မ နားလည်သလောက် မျှဝေသင့်တယ်။ ကိုယ့်ကို ဘုရားသခင် ပေးထားတဲ့အရာကို ထုတ်ဖော်ပြသဖို့ လိုအပ်တယ်။ ကိုယ့်ရဲ့ဝေမျှမှုမှာ အားနည်းချက်တွေ ရှိခဲ့ရင်တောင် နောက်ပိုင်းမှာ ပြဿနာတွေကို ပြန်သုံးသပ်လို့ရတယ်။ ဘုရားသခင် စိတ်ပျက်စေအောင် အပျက်သဘောဆောင်လို့ မဖြစ်ဘူး၊ ပေါ့ဆလို့မဖြစ်ဘူး။ နောက်ပိုင်းမှာ အသင်းတော်က ကျွန်မကို အသင်းတော်ရဲ့ သန့်စင်ရေးအလုပ်မှာ ခေါင်းဆောင်တွေကို ကူညီဖို့ စီစဉ်ခဲ့တယ်။ ကျွန်မမှာ အားနည်းချက်တွေ အများကြီးရှိပေမဲ့ ကိုယ့်အစွမ်းအစညံ့ဖျင်းမှုကြောင့် ဘောင်ခတ်မခံရတော့ဘူး။

နောက်ပိုင်းမှာ တခြားသူတွေက ကိုယ့်ထက် စကားပြောကောင်းပြီး အလုပ်လုပ်နိုင်စွမ်း ပိုကောင်းတာကို မြင်တဲ့အခါ ဘာလို့ သိမ်ငယ်စိတ်ဝင်ရသလဲဆိုတာကို ကျွန်မ ဆင်ခြင်သုံးသပ်ခဲ့တယ်။ ဒီထဲမှာ ဘယ်လို ဖောက်ပြန်ပျက်စီးတဲ့ စိတ်သဘောထားတွေ ပါဝင်နေသလဲ။ တစ်နေ့မှာ ဒီဘုရားနှုတ်ကပတ်တော်တွေကို ကျွန်မဖတ်ခဲ့တယ်။ “အန္တိခရစ်များအတွက် ဂုဏ်သတင်းနှင့် အဆင့်အတန်းတို့က ၎င်းတို့၏ အသက်ဖြစ်သည့်အပြင် ၎င်းတို့အသက်တာတစ်လျှောက် ၎င်းတို့ လိုက်စားသည့် ပန်းတိုင်ဖြစ်သည်။ ၎င်းတို့လုပ်သမျှ အရာအားလုံး၌ ၎င်းတို့၏ ပထမဆုံး ထည့်တွက် စဉ်းစားသည့်အချက်က ‘ငါ၏အဆင့်အတန်းက ဘာဖြစ်သွားမည်နည်း။ ငါ၏ဂုဏ်သတင်းကရော ဘာဖြစ်သွားမည်နည်း။ ဤအရာကို လုပ်ဆောင်ခြင်းက ငါ့ကို ကောင်းသော ဂုဏ်သတင်းရစေမည်လော။ ယင်းက လူများ၏စိတ်များထဲရှိ ငါ၏အဆင့်အတန်းကို မြှင့်တင်ပေးမည်လော’ ဖြစ်၏။ ယင်းမှာ ၎င်းတို့ ပထမဆုံးတွေးသည့် အရာဖြစ်သည်၊ ယင်းက ၎င်းတို့၌ အန္တိခရစ်များ၏ စိတ်သဘောထားနှင့် အနှစ်သာရတို့ ရှိခြင်း၏ လုံလောက်သော သက်သေဖြစ်ပြီး ဤအကြောင်းကြောင့်ပင် ၎င်းတို့သည် အမှုအရာများကို ဤနည်းဖြင့် စဉ်းစားကြခြင်း ဖြစ်သည်။ အန္တိခရစ်များအတွက် ဂုဏ်သတင်းနှင့် အဆင့်အတန်းတို့က ၎င်းတို့အတွက် မရှိလည်း နေနိုင်သည့် အပြင်ပန်းအရာများဖြစ်ရန် မဆိုထားနှင့်၊ အပိုဆောင်း လိုအပ်ချက်တစ်ခု မဟုတ်ဟု ဆိုနိုင်ပေသည်။ ယင်းတို့သည် အန္တိခရစ်တို့ သဘာဝ၏ တစ်စိတ်တစ်ဒေသ ဖြစ်သည်၊ ယင်းတို့က ၎င်းတို့၏အရိုးများ၊ ၎င်းတို့၏ သွေးများထဲတွင် ရှိနေသည်၊ ယင်းတို့က ၎င်းတို့အတွက် မွေးရာပါ ဖြစ်သည်။ အန္တိခရစ်များက ဂုဏ်သတင်းနှင့် အဆင့်အတန်းတို့ကို ၎င်းတို့ပိုင်ဆိုင်ခြင်းရှိမရှိနှင့်ပတ်သက်၍ ဂရုမစိုက်ခြင်း မဟုတ်ပေ။ ဤသည်မှာ ၎င်းတို့၏ သဘောထား မဟုတ်ပေ။ သို့ဆိုလျှင် ၎င်းတို့၏ သဘောထားမှာ အဘယ်နည်း။ ဂုဏ်သတင်းနှင့် အဆင့်အတန်းတို့သည် ၎င်းတို့၏ နေ့စဉ် အသက်တာများ၊ ၎င်းတို့၏ နေ့စဉ် အခြေအနေ၊ ၎င်းတို့စွမ်းဆောင်ရရှိဖို့ နေ့စဉ် လိုက်စားသည့် အရာတို့နှင့် အတွင်းကျကျ ဆက်နွှယ်နေသည်။ အန္တိခရစ်များအတွက် ဂုဏ်သတင်းနှင့် အဆင့်အတန်းတို့သည် ၎င်းတို့၏ အသက် ဖြစ်သည်။ ၎င်းတို့ မည်သို့အသက်ရှင်နေထိုင်ပါစေ၊ ၎င်းတို့သည် မည်သည့်ပတ်ဝန်းကျင်တွင် အသက်ရှင်နေထိုင်ပါစေ၊ မည်သည့်အလုပ်ကို ၎င်းတို့လုပ်ပါစေ၊ မည်သည့်အရာကို ၎င်းတို့ လိုက်စားပါစေ၊ ၎င်းတို့၏ ပန်းတိုင်များက မည်သည့်အရာ ဖြစ်ပါစေ၊ ၎င်းတို့ဘဝ၏ ဦးတည်ချက်က မည်သည့်အရာဖြစ်ပါစေ ထိုအရာအားလုံးသည် ကောင်းမွန်သော ဂုဏ်သတင်းနှင့် မြင့်မားသောအဆင့်အတန်းရှိခြင်းကို ဗဟိုပြုထားသည်။ ပြီးလျှင် ဤရည်ရွယ်ချက်သည် မပြောင်းလဲပေ။ ၎င်းတို့သည် ထိုသို့သောအရာများကို မည်သည့်အခါမျှ ဘေးဖယ်မထားနိုင်ပေ။ ဤသည်မှာ အန္တိခရစ်များ၏ စစ်မှန်သော ရုပ်သွင်နှင့် အနှစ်သာရတို့ ဖြစ်သည်။” (နှုတ်ကပတ်တော်၊ အတွဲ (၄)၊ အန္တိခရစ်တို့ကို ဖော်ထုတ်ခြင်း၊ အချက် ၉ (အပိုင်း ၃)) အန္တိခရစ်တွေဟာ သူတို့ရဲ့ ဂုဏ်သတင်းနဲ့ အဆင့်အတန်းကို အထူးတလည် တန်ဖိုးထားကြမှန်း ဘုရားနှုတ်ကပတ်တော်တွေကနေ ကျွန်မနားလည်ခဲ့တယ်။ သူတို့ရဲ့ နေ့စဉ်အသက်ရှင်မှု အခြေအနေတွေနဲ့ လိုက်စားမှုတွေအားလုံးဟာ ဂုဏ်သတင်းနဲ့ အဆင့်အတန်းနဲ့ သက်ဆိုင်တယ်။ ဘယ်အချိန်၊ ဘယ်နေရာမှာပဲဖြစ်ဖြစ် သူတို့က ဂုဏ်သတင်းနဲ့ အဆင့်အတန်းကို လိုက်စားတာကို ဘယ်တော့မှ လက်မလွှတ်ဘူး။ ကျွန်မကလည်း အတူတူပဲဖြစ်ခဲ့တယ်ဆိုတာကို ဆင်ခြင်သုံးသပ်ခဲ့တယ်။ ကိုယ့်တာဝန်ကို စထမ်းဆောင်ကတည်းက တခြားသူတွေက အလုပ်ကို ပြတ်ပြတ်သားသား လုပ်ဆောင်ပြီး ကျွမ်းကျွမ်းကျင်ကျင် မိတ်သဟာယပြုတာကို မြင်ရတဲ့အခါတိုင်း သူတို့ထက် ကိုယ်က ညံ့တယ်လို့ ခံစားခဲ့ရတယ်။ ဒါကြောင့် သိမ်ငယ်စိတ်နဲ့ နေထိုင်ခဲ့ပြီး ကိုယ့်ကိုယ်ကိုယ် အပျက်သဘောနဲ့ ကန့်သတ်ခဲ့တယ်။ ကိုယ့်ရဲ့မပြည့်စုံမှုတွေ ဖော်ထုတ်ခံရမှာနဲ့ မျက်နှာပျက်ရမှာကို ကြောက်ခဲ့တယ်၊ ပြီးတော့ တာဝန်တွေကို ပူးပေါင်းဆောင်ရွက်ရာမှာ ဘယ်လို တက်ကြွတဲ့သဘောထားမှ မရှိခဲ့ဘူး။ ကျွန်မက “ငန်းတစ်ကောင်သည် ၎င်းပျံသန်းသည့်နေရာတိုင်းတွင် အော်မြည်သကဲ့သို့ လူတစ်ဦးသည်လည်း ရောက်ရှိသည့်နေရာတိုင်းတွင် သူ့အမည်ကို ချန်ထားခဲ့၏” နဲ့၊ “သစ်ပင်သည် သစ်ခေါက်ကို လိုအပ်သကဲ့သို့ လူတို့သည် ဂုဏ်သိက္ခာကို လိုအပ်သည်ာ” ဆိုတဲ့ စာတန်ဆန်တဲ့ အဆိပ်အတောက်တွေအတိုင်း အသက်ရှင်နေခဲ့တယ်။ တခြားသူတွေရဲ့ ထင်မြင်ချက်ကို အရမ်း ဂရုစိုက်ခဲ့တယ်။ ချန်ယီနဲ့ အလုပ်လုပ်တဲ့အခါ သူက ကိုယ့်ထက် အရာရာမှာ ပိုသာတာကိုမြင်တော့ အထင်သေးခံရမှာကို ကြောက်ခဲ့တယ်။ စုဝေးပွဲတွေမှာ ဖြစ်နိုင်သလောက် နည်းနည်းပဲ မိတ်သဟာယပြုဖို့ ဒါမှမဟုတ် လုံးဝ မိတ်သဟာယမပြုဖို့ ကြိုးစားခဲ့တယ်။ အလုပ်မှာ အချိန်မီဖြေရှင်းဖို့ လိုအပ်တဲ့ လမ်းလွဲမှုတွေ၊ ပြဿနာတွေကို သတိထားမိတဲ့အခါမှာတောင် ကိုယ့်မိတ်သဟာယက ချန်ယီလောက် မကောင်းမှာနဲ့ ကိုယ့်ကို လူတွေ မကောင်းမြင်သွားမှာကို ကြောက်လို့ အဲဒီအကြောင်း မိတ်သဟာယမပြုဘဲ နေခဲ့တယ်။ အသင်းတော်ခေါင်းဆောင်တစ်ယောက်အနေနဲ့ အသင်းတော်အလုပ်ကို အာရုံစိုက်ရမဲ့အစား ကိုယ့်ရဲ့မာန ထိခိုက်မလားဆိုတာကိုပဲ စိုးရိမ်ခဲ့တယ်။ ပြဿနာတွေတွေ့တဲ့အခါ ဘေးဖယ်ထားပြီး ချက်ချင်းမကိုင်တွယ်ခဲ့ဘူး၊ ဒါကြောင့် အလုပ်တွေ နှောင့်နှေးခဲ့ရတယ်။ ကျွန်မ တကယ်ကို တစ်ကိုယ်ကောင်းဆန်ခဲ့တာပဲ။ ဘုရားသခင်က ကျွန်မကို သမ္မာတရားကို လိုက်စားနိုင်ဖို့၊ ကိုယ့်ရဲ့ အခန်းကဏ္ဍကို အပြည့်အဝ ပါဝင်ထမ်းဆောင်ပြီး အသင်းတော်ရဲ့ အလုပ်ကို ထိန်းသိမ်းနိုင်ဖို့အတွက် ခေါင်းဆောင်တစ်ယောက်ရဲ့ တာဝန်ထမ်းဆောင်ဖို့ ချီးမြှောက်ပေးခဲ့တယ်။ ဒါပေမဲ့ ခေါင်းဆောင်တစ်ယောက်အနေနဲ့ ကိုယ့်တာဝန်တွေကို ဘယ်လိုဖြည့်ဆည်းရမလဲဆိုတာကို တွေးဆမဲ့အစား အခြေအနေတိုင်းမှာ အရှက်မကွဲရအောင် ဘယ်လိုရှောင်ရမလဲဆိုတာနဲ့ပဲ စိတ်ဖိစီးနေခဲ့တယ်။ ကိုယ့်မာနထိခိုက်နိုင်တဲ့ အခါတိုင်းမှာ ကျွန်မက အပျက်သဘောဆောင်လာပြီး ကိုယ့်ကိုယ်ကိုယ် ပြစ်တင်ဆုံးဖြတ်ခဲ့တယ်၊ ဘုရားသခင်က ကျွန်မကို အစွမ်းအစကောင်းကောင်း မပေးခဲ့ဘူးလို့ ညည်းညူခဲ့တယ်။ ကိုယ့်တာဝန်တွေကို ထမ်းဆောင်ဖို့ စိတ်အားထက်သန်မှုတောင် ပျောက်ဆုံးခဲ့တယ်။ ကိုယ့်မှာ အသိတရားနဲ့ ဆင်ခြင်တုံတရား ဘယ်လောက်တောင် ကင်းမဲ့ခဲ့သလဲဆိုတာကို ကျွန်မမြင်ခဲ့ရတယ်။ တကယ်တော့ ကျွန်မ အရင်က ကိုယ့်တာဝန်တွေကို ထမ်းဆောင်ရာမှာ ရလဒ်မကောင်းခဲ့တာက အစွမ်းအစ ပြဿနာကြောင့်ချည်းပဲ မဟုတ်ခဲ့ဘူး။ အဓိကပြဿနာက ကျွန်မက ဖောက်ပြန်ပျက်စီးတဲ့ စိတ်သဘောထားအောက်မှာ အသက်ရှင်နေပြီး ကိုယ့်ရဲ့ဂုဏ်သတင်းနဲ့ အဆင့်အတန်းကို အမြဲတမ်း ကာကွယ်နေခဲ့ခြင်းပါပဲ။ အသင်းတော်အလုပ်ကို နှောင့်နှေးစေရင်တောင် ကိုယ့်မာနကို ကာကွယ်မှာပဲ။ ကျွန်မမှာ ဘုရားသခင်ကို ကြောက်ရွံ့တဲ့ စိတ်နှလုံး လုံးဝမရှိခဲ့ဘဲ ကိုယ့်ဂုဏ်သတင်းနဲ့ အဆင့်အတန်းကို ကိုယ့်အသက်လို သဘောထားခဲ့တယ်။ ကျွန်မက အန္တိခရစ်ရဲ့ လမ်းကြောင်းကို လျှောက်နေခဲ့တာပဲ။ ကျွန်မသာ နောင်တရပြီး မပြောင်းလဲရင် ဘုရားသခင်က ကျွန်မကို စက်ဆုပ်ရွံရှာပြီး ဖယ်ရှားရှင်းလင်းမှာ သေချာတယ်။

ဘုရားနှုတ်ကပတ်တော် နောက်တစ်ပိုဒ်ကို ကျွန်မဖတ်ခဲ့ပြီး လက်တွေ့လုပ်ဆောင်ရမယ့် လမ်းကြောင်းတစ်ခုကို တွေ့ရှိခဲ့တယ်။ အနန္တတန်ခိုးရှင် ဘုရားသခင် ပြောသည်မှာ “သင်၏အကျိုးအတွက်သာ အစဉ်မလုပ်ဆောင်နှင့်၊ ပြီးလျှင် သင်၏ ကိုယ်ပိုင် အကျိုးစီးပွားကို စဉ်ဆက်မပြတ် ထည့်သွင်းမစဉ်းစားနှင့်။ သင်၏ ဂုဏ်သိက္ခာ၊ ဂုဏ်သတင်း၊ အဆင့်အတန်းတို့အတွက် ဆင်ခြင်စဉ်းစားခြင်း မပြုနှင့်၊ ထို့ပြင် ကိုယ့်ကိုယ်ကျိုးစီးပွားအတွက် ဆင်ခြင်စဉ်းစားခြင်း မပြုနှင့်။ သင်သည် ဘုရားအိမ်တော်၏ အကျိုးစီးပွားကို ရှေ့တန်းတင်၍ ဆင်ခြင်စဉ်းစားရမည်ဖြစ်ပြီး ယင်းကို သင်၏ ဦးစားပေးအဖြစ် ထားရမည်။ ဘုရားသခင်၏ ရည်ရွယ်ချက်များကို သင် အလေးထားသင့်ပြီး သင်၏ တာဝန်ကို ထမ်းဆောင်ရာတွင် သင်သည် မစင်ကြယ်မှု ရှိခဲ့သည် မရှိခဲ့သည်၊ သစ္စာစောင့်သိခြင်းရှိမရှိ၊ သင်၏ တာဝန်များကို ကောင်းမွန်စွာ ဖြည့်ဆည်းခြင်းရှိမရှိ၊ အစွမ်းကုန် လုပ်ဆောင်ခြင်းရှိမရှိ၊ သင်၏ တာဝန်နှင့် အသင်းတော်၏ အလုပ်ကို စိတ်နှလုံးအကြွင်းမဲ့ဖြင့် စဉ်းစားခဲ့ခြင်း ရှိမရှိ ဆိုသည်တို့ကို ရှေ့တန်းတင်၍ ချင့်ချိန်စဉ်းစားရမည်။ ဤအရာများကို သင် စဉ်းစားရမည်။ ယင်းတို့ကို မကြာခဏ တွေးပြီး နားလည်အောင် ကြံဆလျှင် သင်၏တာဝန်ကို ကောင်းစွာ ထမ်းဆောင်ရန် သင့်အတွက် သာ၍ လွယ်ကူလိမ့်မည်။ ခြွင်းချက်တစ်ခုမှာ သင်၏ အစွမ်းအစ ညံ့ဖျင်းလျှင် သို့မဟုတ် သင်၏ အတွေ့အကြုံ ပေါ့တန်လျှင်၊ သို့မဟုတ် သင်သည် မိမိ၏ အသက်မွေးဝမ်းကျောင်းဆိုင်ရာ အလုပ်တွင် ထိုမျှ ကျွမ်းကျင်မှုမရှိလျှင်၊ ဤအရာက သင်၏အလုပ်တွင် အမှားအယွင်းအချို့ သို့မဟုတ် ချို့ယွင်းချက်များ ပေါ်ပေါက်လာစေပြီး ကောင်းမွန်သောရလဒ်များ မရရှိနိုင်အောင် တားဆီးနေသော်လည်း သင်သည် မိမိတတ်နိုင်သမျှ အကောင်းဆုံး လုပ်ဆောင်နေပြီးဖြစ်၏။ သင်သည် မိမိ၏ တစ်ကိုယ်ကောင်းဆန်သော လိုအင်ဆန္ဒများ သို့မဟုတ် နှစ်သက်မှုများကို ဖြည့်ဆည်းရန်အတွက် ပြုမူဆောင်ရွက်နေခြင်း မဟုတ်ပေ။ ထိုအစား သင်သည် အသင်းတော်၏အလုပ်နှင့် ဘုရားသခင်၏ အိမ်တော်အကျိုးကို အဘက်ဘက်မှ အလေးထားနေ၏။ သင်သည် မိမိ၏တာဝန်တွင် ကောင်းမွန်သောရလဒ်များ မရရှိနိုင်သော်ငြားလည်း သင်၏စိတ်နှလုံးသည် မှန်ကန်ဖြောင့်မတ်နေပြီ ဖြစ်၏။ ထို့အပြင် သင်သည် မိမိ၏တာဝန်ရှိ ပြဿနာများကို ဖြေရှင်းရန် သမ္မာတရားကို ရှာဖွေနိုင်လျှင်၊ သင်သည် မိမိ၏တာဝန်ကို ထမ်းဆောင်ရာတွင် စံနှုန်းပြည့်မီလိမ့်မည်ဖြစ်ပြီး တစ်ချိန်တည်းတွင် သင်သည် သမ္မာတရား လက်တွေ့ကျမှုသို့ ဝင်ရောက်လိမ့်မည်။ ထိုအခါ သင်သည် သက်သေခံချက်ကို ပိုင်ဆိုင်လိမ့်မည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောဆွေးနွေးချက်များ၊ မိမိ၏ ဖောက်ပြန်ပျက်စီးသော စိတ်သဘောထားများအား ဖယ်ရှားခြင်းအားဖြင့်သာ လွတ်လပ်ခြင်းနှင့် လွတ်မြောက်ခြင်းကို ရရှိနိုင်သည်) ဘုရားနှုတ်ကပတ်တော်တွေကနေကျွန်မတို့ရဲ့ တာဝန်ကို ထမ်းဆောင်ရာမှာ အရာရာကို ဘုရားသခင်ရှေ့မှာ လုပ်ဆောင်ရမယ်၊ ပြီးတော့ သူ့ရဲ့ စေ့စေ့စပ်စပ် ကြည့်ရှုစစ်ဆေးခြင်းကို လက်ခံရမယ်ဆိုတာကို ကျွန်မ နားလည်ခဲ့တယ်။ အမှုအရာတွေ ပေါ်ပေါက်လာတဲ့အခါမှာ ကျွန်မတို့က အသင်းတော်အလုပ်ကို ဦးစားပေးပြီး ကာကွယ်စောင့်ရှောက်သင့်တယ်၊ ကိုယ့်မာနကို ဘေးဖယ်ထားပြီး၊ ကိုယ်လုပ်သင့်တာကို ဖြည့်ဆည်းဖို့ အစွမ်းကုန် ကြိုးစားရမယ်။ ဒီလိုလုပ်မှသာ ဘုရားသခင်ရဲ့ ရည်ရွယ်ချက်တွေနဲ့ ကိုက်ညီမှာဖြစ်တယ်။ စကားပြောကောင်းပြီး အလုပ်မှာ ပြတ်သားတဲ့ ညီအစ်ကိုမောင်နှမတွေနဲ့ အလုပ်လုပ်တဲ့အခါ သူတို့နဲ့ သဟဇာတရှိရှိ ပူးပေါင်းဆောင်ရွက်သင့်တယ်၊ ကိုယ့်အားနည်းချက်တွေကို ဖြည့်ဆည်းဖို့ သူတို့ရဲ့အားသာချက်တွေကနေ သင်ယူပြီး ကိုယ့်တာဝန်တွေကို ကောင်းကောင်းထမ်းဆောင်ဖို့ အတူတူ လုပ်ဆောင်ရမယ်။ ဒါကို သဘောပေါက်လိုက်တော့ စိတ်နှလုံးထဲမှာ လင်းထိန်သွားတယ်။ အဲဒီနောက်ပိုင်းမှာ ကိုယ့်တာဝန်ကို ထမ်းဆောင်ရင်း ကိုယ့်ရည်ရွယ်ချက်တွေကို မှန်မှန်ကန်ကန်ထားဖို့ အာရုံစိုက်ခဲ့တယ်။ ကိုယ်နားလည်သလောက် မိတ်သဟာယပြုခဲ့တယ်၊ ကိုယ့်မာန ဒါမှမဟုတ် အစွမ်းအစ အကန့်အသတ်တွေနဲ့ ပတ်သက်တဲ့ စိုးရိမ်မှုတွေကြောင့် ဘောင်ခတ်မခံတော့ဘဲ အသင်းတော် သန့်စင်ရေးအလုပ်ကလည်း တဖြည်းဖြည်း တိုးတက်လာခဲ့တယ်။ သိပ်မကြာခင်မှာပဲ ကျွန်မကို အသင်းတော်ခေါင်းဆောင်အနေနဲ့ နောက်တစ်ကြိမ် ရွေးချယ်ခဲ့ကြပြန်တယ်။

အချိန်အတန်ကြာပြီးနောက်မှာ အထက်ခေါင်းဆောင်နဲ့ ကျွန်မက အဖွဲ့ခေါင်းဆောင်တွေနဲ့ အစည်းအဝေးလုပ်ဖို့ သွားခဲ့ကြတယ်၊ သူက ကျွန်မကို အစည်းအဝေးကို ဦးဆောင်ပေးဖို့ ပြောခဲ့တယ်။ ခေါင်းဆောင်က စကားပြောကောင်းတယ်၊ ပြတ်သားတယ်၊ ညီအစ်ကိုမောင်နှမတွေရဲ့ အခြေအနေတွေကို ဖြေရှင်းဖို့ သင့်တော်တဲ့ ဘုရားနှုတ်ကပတ်တော်တွေကို မြန်မြန်ဆန်ဆန် ရှာတွေ့နိုင်တယ်၊ ကျွန်မကတော့ ဒီလိုမဟုတ်ဘူး။ ကိုယ့်ရဲ့ ဘာသာစကားစွမ်းရည်က အားနည်းတယ်၊ စကားပြောလည်း မကောင်းဘူး၊ ဒီတော့ အစည်းအဝေးကို ကောင်းကောင်းမကိုင်တွယ်နိုင်ရင် တခြားသူတွေက ကိုယ့်ကို ဘယ်လိုမြင်ကြမှာလဲဆိုပြီး ကျွန်မစိုးရိမ်သွားတယ်။ ကျွန်မက ကိုယ့်ရဲ့ မာနအတွက် စိုးရိမ်ပြီး သိမ်ငယ်စိတ်ထဲမှာ ထပ်ပြီး ပိတ်မိနေပြန်ပြီဆိုတာကို မြန်မြန်ပဲ သဘောပေါက်ခဲ့တယ်။ ဒါနဲ့ ဘုရားသခင်ဆီကို ကျွန်မဆုတောင်းခဲ့တယ်၊ “ဘုရားသခင်၊ တခြားသူတွေက သမီးထက် စကားပိုကောင်းလို့ သမီး သိမ်ငယ်စိတ်ထဲကို ကျရောက်သွားပြန်ပြီဆိုတာကို သမီးမြင်ပါတယ်။ ကိုယ်တော် သမီးကို လမ်းပြတော်မူပါ။ သမီး အတ္တနဲ့မာနကြောင့် ဘောင်ခတ်မခံချင်ပါဘူး။ သမီးရဲ့စိတ်နှလုံးကို သမီးတာဝန်အပေါ်မှာ အာရုံစိုက်ပြီး အကောင်းဆုံး ပူးပေါင်းဆောင်ရွက်ဖို့ ဆန္ဒရှိပါတယ်” လို့ပေါ့။ ဆုတောင်းပြီးတဲ့နောက်မှာ ဘုရားနှုတ်ကပတ်တော်တွေကို ကျွန်မစဉ်းစားမိတယ်။ “လုပ်ငန်းဆောင်တာများသည် မတူပေ။ ကိုယ်တစ်ခုတည်းရှိ၏။ မီးပွင့်တစ်ခုစီအတွက် ပြိုးပြိုးပြက်ပြက် အလင်းရောင်တစ်ခု ရှိသင့်သည့်အတွက် သင်တို့အသီးသီးက သင်တို့၏ တာဝန်ကို ထမ်းဆောင်သင့်သည်၊ သင်တို့အသီးသီးက သင်တို့၏ တာဝန်ကို အကောင်းဆုံးထမ်းဆောင်လျက် မိမိ၏ နေရာတွင်ရှိသင့်သည်။ ပြီးလျှင် အသက်တာ၌ ရင့်ကျက်မှုကို လိုက်စားသင့်၏။ ထိုသို့ဖြင့် ငါသည် စိတ်ကျေနပ်ခြင်း ရှိလိမ့်မည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ အစအဦး၌ ခရစ်တော်၏ မိန့်မြွက်ချက်များ၊ အခန်း (၂၁)) ဘုရားသခင်က လူတစ်ယောက်ချင်းစီကို မတူညီတဲ့ ဆုကျေးဇူးတွေနဲ့ အားသာချက်တွေ ပေးထားတယ်။ ကျွန်မမှာ အစွမ်းအစကောင်းတွေ မရှိပေမဲ့ ဘုရားသခင်နဲ့ စိတ်ရင်းမှန်နဲ့ ပူးပေါင်းဆောင်ရွက်တဲ့အခါ ကိုယ်တော့်လမ်းပြမှုကို ကျွန်မ ရရှိနိုင်တယ်။ ဒီနေ့ ခေါင်းဆောင်နဲ့အတူတူ အလုပ်လုပ်ရင်း သူရဲ့အားသာချက်တွေကနေ ကျွန်မ သင်ယူသင့်တယ်၊ ကိုယ့်မာန ဒါမှမဟုတ် အဆင့်အတန်းကြောင့် ဘောင်ခတ်မခံသင့်ဘူး။ ကိုယ်နားလည်သလောက် ကိုယ့်အခန်းကဏ္ဍကို အစွမ်းကုန်ဖော်ထုတ်သင့်တယ်၊ ဒီလိုနည်းနဲ့ ကိုယ့်တာဝန်ကို ကောင်းကောင်းထမ်းဆောင်နိုင်မှာပဲ။ ဒါကို သဘောပေါက်လိုက်တော့ ကိုယ့်မာနကြောင့် ဘောင်ခတ်မခံရတော့ဘဲ အများကြီး ပိုပြီး လွတ်မြောက်သွားသလို ခံစားရတယ်။ အဖွဲ့ခေါင်းဆောင်တွေရဲ့ အခြေအနေနဲ့ အရမ်း ကိုက်ညီတဲ့ ဘုရားနှုတ်ကပတ်တော်တစ်ပိုဒ်ကို ကျွန်မ ရှာတွေ့ခဲ့ပြီး ကိုယ့်ရဲ့အတွေ့အကြုံဆိုင်ရာ နားလည်မှုကို ဝေမျှခဲ့တယ်။ အဖွဲ့ခေါင်းဆောင်တွေရဲ့ အပျက်သဘောဆောင်တဲ့ အခြေအနေက ပြောင်းလဲသွားခဲ့တယ်။ အဲဒီနောက်ပိုင်းမှာ စုဝေးပွဲတွေအတွင်းမှာ ကိုယ်နားလည်သလောက် ဝေမျှခဲ့တယ်၊ တခြားသူတွေက ကိုယ့်ကို ဘယ်လိုမြင်သလဲဆိုတာကို စိုးရိမ်မနေဘဲ တက်တက်ကြွကြွ ပါဝင်ခဲ့တယ်။ ကိုယ့်ရဲ့ချို့တဲ့မှုတွေကိုလည်း မှန်မှန်ကန်ကန် ဆက်ဆံနိုင်ခဲ့ပြီး ကိုယ့်ကိုယ်ကိုယ် ကန့်သတ်မထားတော့ဘူး။ အခု သိမ်ငယ်စိတ်ရဲ့ ချည်နှောင်မှုကနေ ကျွန်မ လွတ်မြောက်တာက ဘုရားနှုတ်ကပတ်တော်တွေရဲ့ လမ်းပြမှုကရတဲ့ ရလဒ်ပါပဲ။


၂၀။ ကျွန်မ၏ ယုံကြည်ခြင်းအပေါ် မိဘများ၏ ဆန့်ကျင်မှုကို ရင်ဆိုင်ခြင်း

ယန်မေ၊ တရုတ်ပြည်

၂၀၁၂ ခုနှစ်မှာ ဧဝံဂေလိဟောပြောနေတုန်း ရဲတွေရဲ့ ဖမ်းဆီးတာကို ကျွန်မ ခံခဲ့ရပါတယ်။ ရဲတွေက အသင်းတော်ခေါင်းဆောင်တွေ ဘယ်သူလဲ၊ စုဝေးပွဲနေရာတွေက ဘယ်မှာလဲဆိုပြီး ကျွန်မကို ရက်ရက်စက်စက် စစ်ဆေးမေးမြန်းပါတယ်။ ကျွန်မက မဖြေတဲ့အခါ သူတို့က ရိုက်နှက်ပြီး အကြာကြီး ချုပ်ထားပြီး စစ်ဆေးပါတယ်။ နောက်ဆုံးမှာ သူတို့လိုချင်တဲ့ သတင်းအချက်အလက် မရမှန်းသိတော့ ကျွန်မမိဘတွေကို လာခေါ်ခိုင်းပြီး သူတို့ကို ခြိမ်းခြောက်ပါတယ်။ “ဒီတစ်ခါတော့ သူ့ကို လွှတ်ပေးလိုက်မယ်။ ခင်ဗျားတို့ သူ့ကို မျက်ခြေမပြတ် စောင့်ကြည့်ရမယ်။ ဘုရား ထပ်မယုံခိုင်းနဲ့တော့။ သူသာ ဆက်ယုံလို့ ငါတို့ထပ်ဖမ်းမိရင် ထောင်ဒဏ်ချမှတ်ခံရမယ်၊ ခင်ဗျားတို့ပါ အရာရာ ဆုံးရှုံးပြီး မိသားစုပါ ပျက်စီးအောင် လုပ်ပစ်မယ်” လို့ ပြောလိုက်ပါတယ်။ အဲဒီနောက်ပိုင်းမှာ မိဘတွေက ဘုရားသခင်ကို ကျွန်မ ယုံကြည်တာကို တားဆီးပိတ်ပင်လာပါတယ်။ ကျွန်မ ဘုရားနှုတ်ကပတ်တော် ဖတ်မှာစိုးလို့ နေရာတကာ လိုက်ကြည့်တယ်။ ညဘက်ဆိုရင် ကျွန်မအခန်းမှာပါ လာအိပ်ပြီး ကျွန်မမှာ လွတ်လပ်ခွင့် လုံးဝမရှိတော့ပါဘူး။ တခြားဆွေမျိုးတွေကလည်း ကျွန်မကို နားမလည်ကြပါဘူး။ အသက်ကြီးပြီဖြစ်တဲ့ အဘွားက ကျွန်မ အဖမ်းခံရပြီး ထောင်ကျမှာကြောက်လို့ ဘုရားမယုံဖို့ ငိုပြီး လာတောင်းပန်ပါတယ်။ အဘိုးကလည်း မျက်နှာထားတင်းတင်းနဲ့ ကျွန်မကို လက်ညှိုးထိုးပြီး ပြောတယ်။ “နင့်လို ငယ်ငယ်ရွယ်ရွယ်နဲ့ ဘာလို့ ဘုရားယုံရတာလဲ။ ဘုရားယုံလို့ အဖမ်းခံရပြီး ဒုစရိုက်မှတ်တမ်းပါ ရှိသွားပြီ။ ငါတို့အရှက်ကွဲရုံမကဘူး၊ တစ်မိသားစုလုံးပါ အမှုပတ်ကုန်ပြီ။ နင် ယုံကြည်တာကို စွန့်လွှတ်လိုက်တော့” တဲ့။ အဘိုးရဲ့ ဒေါသထွက်နေတဲ့ မျက်နှာကိုကြည့်ပြီး ကျွန်မ တော်တော် မတရားသဖြင့် လုပ်တယ်လို့ ခံစားရပါတယ်။ စိတ်ထဲကနေ ပြန်ချေပမိတယ်၊ “ဘုရားသခင်ကို ယုံကြည်ပြီး ကိုးကွယ်တာက လုံးဝ သဘာဝကျပြီး ကျိုးကြောင်းခိုင်လုံမျှတတဲ့အရာပဲ၊ ပြီးတော့ မှန်ကန်တဲ့ လမ်းကြောင်းကို လျှောက်လှမ်းတာပါ။ တိုင်းနိုင်ငံတိုင်းက လူကောင်းတွေက ဘုရားသခင်ကို ယုံကြည်ကြပါတယ်။ ဘာလို့ ကျွန်မကို နားမလည်ပေးကြတာလဲ။ ဘယ်လိုပဲ တားဆီးပိတ်ပင်ပါစေ၊ ဘုရားသခင်ကို ယုံကြည်တာကို ကျွန်မ စွန့်လွှတ်မှာ မဟုတ်ဘူး” လို့ပေါ့။

တစ်ညမှာ အမေက ကျွန်မအခန်းထဲကို ရုတ်တရက် ဝုန်းကနဲ ဝင်လာပြီး ကျွန်မရှေ့မှာ ဒူးထောက်ရင်း မျက်ရည်တွေနဲ့ ပြောရှာတယ်။ “ကျေးဇူးပြုပြီး ဘုရားကို မယုံကြည်ပါနဲ့တော့။ အမေတို့မှာ သမီးတစ်ယောက်တည်း ရှိတာပါ။ သမီးသာ ထပ်အဖမ်းခံရပြီး ထောင်ကျရင် ရဲတွေက အမေတို့ပိုက်ဆံတွေကို သိမ်းရုံမကဘူး၊ သမီးကိုလည်း နှိပ်စက်ကြမှာ။ သမီးသာ ဆိုးဆိုးရွားရွား တစ်ခုခုဖြစ်သွားရင် ဒီမိသားစု ပျက်စီးသွားမှာ” တဲ့။ ကျွန်မ တော်တော် လန့်သွားပြီး အမေ့ကို အမြန်ဆွဲထူလိုက်ပါတယ်။ အမေ ရင်ကွဲပက်လက်ဖြစ်နေတာ မြင်တော့ ကျွန်မလည်း ငိုမိတယ်။ သူ့ကို ဘယ်လို ပြန်ပြောရမှန်း မသိဘူး။ အဖေက တစ်သက်လုံး အိမ်နဲ့ဝေးတဲ့နေရာမှာ အလုပ်လုပ်တော့ ကျွန်မကို ပင်ပင်ပန်းပန်းနဲ့ ပြုစုပျိုးထောင်ခဲ့တာ အမေပါ။ အခု ကျွန်မ အရွယ်ရောက်လာတာတောင် ကျေးဇူးမဆပ်ရသေးဘဲ အမေက ဒူးထောက်ပြီး တောင်းပန်နေရပြီ။ ကျွန်မက တော်တော်ကို သားသမီးဝတ်မကျေပွန်ဘူးလို့ ခံစားလိုက်ရတယ်။ ဒီအတွေးက ကျွန်မကို နည်းနည်း စိတ်အားလျော့စေတယ်။ “အမေက ဒူးထောက်ပြီး တောင်းပန်နေတာတောင် သူ့ခံစားချက်ကို ငါ ထည့်မတွက်ရင် သူ့ကို တကယ် စိတ်ထိခိုက်စေရာ မကျဘူးလား” လို့ပေါ့။ ကျွန်မ အရမ်း စိတ်ဆင်းရဲရတာနဲ့ ကျွန်မ ခိုင်ခိုင်မာမာ ရပ်တည်နိုင်ဖို့ ထိန်းမတ်ပေးပါလို့ ဘုရားသခင်ဆီ တိတ်တဆိတ် ဆုတောင်းလိုက်ပါတယ်။ ဆုတောင်းပြီးတဲ့နောက် ဘုရားနှုတ်ကပတ်တော်တွေကို သတိရလိုက်တယ်။ “သင်၏အတွင်း၌ ငါ၏သတ္တိကို သင် ပိုင်ဆိုင်ရမည် ဖြစ်ပြီး၊ ဘာသာတရားမရှိသော ဆွေမျိုးများနှင့်ကြုံလျှင် စည်းမျဉ်းရှိရမည်။ သို့သော် ငါ့အတွက် သင်သည် မည်သည့် အမှောင်အင်အားစုကိုမျှလည်း အလျှော့မပေးရ။ စုံလင်သော လမ်းကို လျှောက်လှမ်းရန် ငါ၏ဉာဏ်ပညာကို သင် အမှီပြုရမည်ဖြစ်ပြီး စာတန်၏ မည်သည့် လျှို့ဝှက်ကြံစည်ခြင်းကိုမျှ အောင်မြင်ခွင့် မပေးနှင့်။ သင်၏ စိတ်နှလုံးကို ငါ့ရှေ့မှောက်၌ ထားရှိရန် သင်၏ စွမ်းအားရှိသမျှကို အသုံးပြုလော့၊ ပြီးလျှင် ငါသည် သင့်ကို နှစ်သိမ့်၍ သင်၏ စိတ်နှလုံးအား ငြိမ်သက်ခြင်းနှင့် ဝမ်းမြောက်ခြင်းကို ပေးမည်။ သင်သည် အခြားသူတို့ထံ မည်သို့ရှိသည်ကို ဂရုမစိုက်လင့်။ ငါ့ကို ကျေနပ်စေခြင်းသည် ပို၍ တန်ဖိုးရှိပြီး အရေးပါသည် မဟုတ်လော။ ယင်းသည် သင့်အား ထာဝရနှင့် တစ်သက်တာ ငြိမ်သက်ခြင်းနှင့် ပျော်ရွှင်မှုတို့ကို ထို့ထက်မက ဆောင်ကြဉ်းပေးမည် မဟုတ်လော။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ အစအဦး၌ ခရစ်တော်၏ မိန့်မြွက်ချက်များ၊ အခန်း (၁၀)) ဘုရားနှုတ်ကပတ်တော်တွေက ကျွန်မကို ဉာဏ်အလင်းပွင့်သွားစေပါတယ်။ အပေါ်ယံကြည့်ရင် အမေက ဒူးထောက်ပြီး တောင်းပန်နေတာလို ထင်ရပေမဲ့ ဒီနောက်ကွယ်မှာ စာတန်ရဲ့ ပရိယာယ်ရှိနေတာပါ။ စာတန်က ကျွန်မကို ဘုရားနောက်မလိုက်စေချင်ဘူး၊ ကယ်တင်ခြင်း မရစေချင်လို့ ကျွန်မကို စုံစမ်းသွေးဆောင်ပြီး တိုက်ခိုက်ဖို့ အမေ့ကို အသုံးပြုနေတာပါ။ ကျွန်မ ဘုရားကို သစ္စာဖောက်ပြီး ငရဲကျသွားအောင် ကြိုးစားနေတာ။ စာတန်ရဲ့ ပရိယာယ်ထဲ ကျွန်မ ကျသွားလို့မရဘူး။ စာတန် အရှက်ရသွားအောင် ကျွန်မရဲ့ သက်သေခံချက်မှာ ခိုင်ခိုင်မာမာ ရပ်တည်ရမယ်။ ဒီအတွေးက ကျွန်မကို ပိုပြတ်သားစေပါတယ်။ နေ့စဉ်ကိစ္စတွေမှာ အမေ့စကားကို နားထောင်နိုင်ပေမဲ့ ယုံကြည်ခြင်းကိစ္စမှာတော့ နားထောင်လို့ မဖြစ်ဘူး။ ဘုရားသခင်ကို ယုံကြည်ဖို့ ကျွန်မ သန္နိဋ္ဌာန်ချလိုက်တယ်။

နောက်ပိုင်းမှာ ဘုရားသခင်ကို ယုံကြည်တဲ့အပေါ် ကျွန်မရဲ့ ပြတ်သားတဲ့ သဘောထားကိုမြင်တော့ မိဘတွေက ကျွန်မကို စောင့်ကြည့်တာ ပိုတင်းကျပ်လာပါတယ်။ ကျွန်မအတွက် လမ်းဖွင့်ပေးဖို့ ဘုရားသခင်ဆီ ကျွန်မ ခဏခဏ ဆုတောင်းတယ်။ နောက်တော့ ညီအစ်မတစ်ယောက်က သူ့ဆိုင်မှာ အလုပ်လုပ်ဖို့ ကမ်းလှမ်းပါတယ်။ ဒါဆိုရင် ဘုရားနှုတ်ကပတ်တော်ဖတ်ဖို့နဲ့ ညီအစ်ကိုမောင်နှမတွေနဲ့ စုဝေးဖို့ အခွင့်အရေးရမှာဖြစ်လို့ ကျွန်မ ဝမ်းသာအားရ လက်ခံလိုက်ပါတယ်။ ဒါပေမဲ့ အံ့သြစရာကောင်းတာက အဖေက ကျွန်မနောက်ကို တိတ်တဆိတ် လိုက်ခဲ့တာပါ။ တစ်နေ့မှာ စုဝေးပွဲတက်နေတုန်း အဖေက ဘယ်မှာလဲလို့ ဖုန်းဆက်မေးလာတယ်။ ကျွန်မ ဉာဏ်သုံးပြီး အလုပ်မှာပါလို့ ပြောလိုက်ပေမဲ့ သူ မယုံဘဲ ဆိုင်ကို အပြေးလိုက်လာတယ်။ ကံကောင်းလို့ ကျွန်မက သူ့ထက်အရင် ဆိုင်ကို ပြန်ရောက်နေတော့ ကျွန်မကို မြင်မှပဲ သူ ပြန်သွားတယ်။ နောက်တစ်ခါမှာလည်း စုဝေးပွဲသွားဖို့ ဧည့်ခံတဲ့အိမ်နား ရောက်ခါနီးမှာ နောက်လှည့်ကြည့်လိုက်တော့ အဖေက ကျွန်မနောက်က လိုက်လာတာ တွေ့ရတယ်။ ဒါနဲ့ ကျွန်မ စုဝေးပွဲ မတက်ရဲတော့ဘဲ အိမ်ပြန်ခဲ့ရတယ်။ အဖေက ကျွန်မ အပြင်ထွက်ရင် နောက်ယောင်ခံလိုက်ပြီး စောင့်ကြည့်ရုံတင်မကဘူး၊ အိမ်မှာဆိုရင်လည်း ဘုရားနှုတ်ကပတ်တော် ဖတ်နေလားဆိုပြီး ကျွန်မအခန်းထဲ တစ်ခါတလေ ဝင်စစ်ပါတယ်။ တစ်ညမှာ ကျွန်မ အိပ်ခန်းတံခါးပိတ်ပြီး အထဲမှာ ဘုရားနှုတ်ကပတ်တော် ခိုးဖတ်နေတုန်း ရုတ်တရက် တံခါးကို “ဒုန်း ဒုန်း ဒုန်း” နဲ့ ထုသံ ကြားလိုက်ရလို့ ကျွန်မ အရမ်းကြောက်သွားတယ်။ ဘုရားနှုတ်ကပတ်တော် စာအုပ်တွေကို ဝှက်ပြီး တံခါးဖွင့်တာမျိုးတောင် မလုပ်နိုင်သေးခင်မှာပဲ အဖေက လသာဆောင်က မှန်ကို ရိုက်ခွဲပြီး အတင်း ဝင်လာပါတယ်။ မှန်တင်ခုံပေါ်က ပုလင်းကို ဆွဲယူပြီး ကျွန်မကို ဆက်တိုက် ရိုက်နှက်ပါတယ်။ ရိုက်ရင်းနဲ့လည်း ဆဲဆိုနေတယ်။ “နင့်ကို ဘုရားမယုံနဲ့လို့ ပြောထားတယ်လေ။ ဒီယုံကြည်မှုကို ဆက်လုပ်ဖို့ ငါ လုံးဝ ခွင့်မပြုနိုင်ဘူး” လို့ပေါ့။ ပြီးတော့ ဘုရားကို ပြစ်မှားစော်ကားတဲ့ စကားတွေလည်း အော်ပြောတယ်။ ပြီးတော့ အမေကလည်း ကျွန်မကို ဆူတယ်။ “နင် ဘုရားကို ဆက်ယုံနေရင် နင့်အဖေနဲ့ ငါ နင့်ကို အမွေဖြတ်လိုက်မယ်။ အဲဒီကျ နင် ဘယ်လိုနေမလဲ ကြည့်ကြသေးတာပေါ့” တဲ့။ ကျွန်မ တကယ် ထိတ်လန့်သွားပြီး အဖေက ကျွန်မကို နာကျင်အောင်လုပ်မှာ၊ ပြီးတော့ သူတို့ ကျွန်မကို တကယ်ပဲ အိမ်ကနေ နှင်ထုတ်မှာကို ကြောက်လို့ ဘုရားသခင်ဆီ အော်ဟစ်ဆုတောင်းလိုက်မိတယ်။ “ဘုရားသခင်၊ ဒီအခြေအနေကို ကျော်လွှားဖို့ သမီးရဲ့ ဝိညာဉ်ရင့်ကျက်မှုက သေးလွန်းနေပါတယ်။ ကျေးဇူးပြုပြီး သမီးကို လမ်းပြစောင့်ရှောက်ပေးပါ၊ ယုံကြည်ခြင်းနဲ့ ခွန်အား ပေးသနားတော်မူပါ” လို့ပေါ့။ အဲဒီနောက် ဘုရားနှုတ်ကပတ်တော်တွေကို ကျွန်မ သတိရလိုက်တယ်။ “သင်သည် ဤအရာ၊ ထိုအရာတို့ကို ကြောက်ရွံ့ခြင်း မရှိအပ်။ မည်မျှများပြားသော အခက်အခဲများနှင့် အန္တရာယ်များ သင်ရင်ဆိုင်ရစေကာမူ ငါ၏ အလိုတော်ကို အတားအဆီးမရှိ ဆောင်ရွက်နိုင်ဖို့အလို့ငှာ သင်သည် မည်သည့် အဟန့်အတားမျှဖြင့် ပိတ်ဆို့ခံရခြင်းမရှိဘဲ ငါ၏ရှေ့မှောက်၌ ဆက်လက်၍ တည်ငြိမ်နေသင့်သည်။ ဤသည်မှာ သင်၏ တာဝန်ဖြစ်သည်။...ကြောက်ရွံ့ခြင်းမရှိနှင့်။ ငါ၏ ကျောထောက်နောက်ခံဖြင့် အဘယ်သူသည် ဤလမ်းကို တစ်ကြိမ်တစ်ခါမျှ ပိတ်ဆို့နိုင်မည်နည်း။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ အစအဦး၌ ခရစ်တော်၏ မိန့်မြွက်ချက်များ၊ အခန်း (၁၀)) မှန်ပါတယ်။ ဘုရားသခင်က ကျွန်မရဲ့ မှီခိုအားထားရာပါ၊ လူ၊ အမှုအရာနဲ့ အဖြစ်အပျက်အားလုံးက ဘုရားလက်ထဲမှာ ရှိတာဖြစ်ပြီး မိဘတွေကလည်း ဘုရားသခင်ရဲ့ အုပ်စိုးမှုအောက်မှာ ရှိတာပါ။ ဘုရားသခင် ခွင့်မပြုရင် သူတို့ ကျွန်မကို ဘာမှမလုပ်နိုင်ပါဘူး။ မိဘတွေက သူတို့ ဘာပဲပြောပြော ဘုရားသခင်ကို ဆက်ယုံကြည်ဖို့ ကျွန်မ စိတ်ပိုင်းဖြတ်ထားတာကို တွေ့တော့ သူတို့ အရမ်းဒေါသထွက်ပြီး ဒေါသတကြီး လှည့်ထွက်သွားကြတယ်။

မိဘတွေ ထွက်သွားပြီးနောက် အဖေက ကျွန်မကို ရိုက်ခဲ့တာကို ပြန်တွေးမိပြီး ကျွန်မ အရမ်း ဝမ်းနည်းမိတယ်။ တစ်သက်လုံး အဖေ ကျွန်မကို တစ်ခါမှ မရိုက်ဖူးပေမဲ့ ဘုရားယုံကြည်ရုံလေးနဲ့ ကျွန်မကို အမြဲချစ်ခဲ့တဲ့ မိဘတွေက ရန်သူလို ဆက်ဆံနေကြတယ်။ အဖေက ပုလင်းနဲ့ ရိုက်ခဲ့သလို အမေကလည်း ကျွန်မကို မလိုချင်တော့ဘူးလို့ ပြောခဲ့တယ်။ သူတို့သာ ကျွန်မကို အိမ်ကနေ တကယ် နှင်ထုတ်လိုက်ရင် ကျွန်မမှာ နေစရာအိမ်မရှိဘဲ တစ်ကောင်ကြွက် ဖြစ်တော့မယ်။ အဲဒီကျရင် ဘယ်သွားရမလဲ။ ကျွန်မ နည်းနည်း စိတ်အားလျော့မိပြီး တရုတ်ပြည်မှာ ဘုရားယုံကြည်ရတာ တကယ်ပဲ ခက်ခဲလိုက်တာလို့ တွေးမိတယ်။ မိသားစုအားလုံး ပြန်သင့်မြတ်ပြီး သူတို့ ကျွန်မကို အရင်လို ပြန်ချစ်ကြအောင် ကျွန်မ စိတ်ထဲကပဲ ယုံကြည်ပြီး စုဝေးပွဲ မသွားတော့ရင် ကောင်းမလားလို့ တွေးမိတယ်။ ဒါပေမဲ့ မစုဝေးရတော့ဘူးလို့ တွေးလိုက်တာနဲ့ ကျွန်မ အရမ်းဝမ်းနည်းသွားတယ်။ ဘာလို့လဲဆိုတော့ ညီအစ်ကိုမောင်နှမတွေနဲ့ စုဝေးပြီး ဘုရားနှုတ်ကပတ်တော် ဖတ်တာက သမ္မာတရားတချို့ကို နားလည်စေသလို၊ ဘုရားယုံကြည်တာက ဘဝမှာ မှန်ကန်တဲ့ လမ်းကြောင်းကို လျှောက်လှမ်းတာဖြစ်တဲ့အကြောင်းနဲ့ ဘဝမှာ အရာရာတိုင်းက ဘုရားဆီက လာတယ်ဆိုတာကို သိစေလို့ပေါ့။ ဘုရားယုံကြည်တာက ကျွန်မကို ငြိမ်သက်ခြင်း၊ ပျော်ရွှင်ခြင်းနဲ့ မှီခိုအားထားစရာ ရှိတယ်ဆိုတဲ့ ခံစားချက်ကို ပေးပြီး ကျွန်မကို အရမ်း ပျော်ရွှင်စေခဲ့တာပါ။ ဒါပေမဲ့ မိဘတွေရဲ့ ညှဉ်းပန်းနှိပ်စက်တာကို ခံရတာက အရမ်းနာကျင်ပြီး မွန်းကြပ်စရာကောင်းလွန်းလို့ ဘုရားသခင်ရဲ့ အလိုတော်ကို နားလည်ဖို့ လမ်းပြပေးပါ၊ ဒီအခြေအနေကို ကျော်ဖြတ်ဖို့ ယုံကြည်ခြင်း ပေးသနားပါလို့ ကျွန်မ ဘုရားသခင်ဆီ တောင်းလျှောက်ရင်း ဆုတောင်းခဲ့ပါတယ်။ နောက်ပိုင်းမှာ ဘုရားနှုတ်ကပတ်တော်က ပြောထားတာကို ကျွန်မ ဖတ်လိုက်ရတယ်။ “သမ္မာတရားအတွက် ဒုက္ခကို သင် မဖြစ်မနေခံစားရမည်၊ သင်သည် သမ္မာတရားအတွက် သင့်ကိုယ်သင် မဖြစ်မနေ စွန့်လွှတ်ရမည်။ သမ္မာတရားအတွက် အရှက်တကွဲ ဖြစ်ခြင်းကို သင် မဖြစ်မနေခံရမည်၊ ပြီးလျှင် သမ္မာတရားကို သင်ပိုမိုရရှိရန်အတွက် ပို၍ပင် မဖြစ်မနေ ဒုက္ခဆင်းရဲခံရပေမည်။ ဤသည်မှာ သင်လုပ်သင့်သည့်အရာဖြစ်သည်။ မိသားစု သဟဇာတဖြစ်ခြင်းကို ပျော်မွေ့ခြင်းအတွက် သမ္မာတရားကို သင်လွှင့်မပစ်ရ၊ ခဏတာ ပျော်ရွှင်မှု အတွက် တစ်သက်တာ ဂုဏ်သိက္ခာနှင့် တည်ကြည်မှုကို သင် အဆုံးရှုံးမခံရ။ လှပပြီး ကောင်းမွန်သောအရာအားလုံးကို သင် လိုက်စားသင့်ပြီး၊ အသက်တာတွင် ပိုမိုအဓိပ္ပာယ် ရှိသော လမ်းကြောင်းကို သင် လိုက်စားသင့်သည်။ ထိုသို့သော အောက်တန်းကျပြီး လောကီဆန်သော အသက်တာကို သင်နေထိုင်ကာ လိုက်စားရန် မည်သည့်ပန်းတိုင်မျှ မရှိပါက သင်၏ အသက်တာကို ဖြုန်းတီးနေခြင်း မဟုတ်လော။ ထိုသို့သောဘဝမှ မည်သည့်အရာကို သင် ရရှိနိုင်သနည်း။ သမ္မာတရားတစ်ခုအတွက် ဇာတိပကတိ၏ ပျော်မွေ့မှုများ အားလုံးကို သင်စွန့်လွှတ်သင့်ပြီး၊ ပျော်ရွှင်မှု အနည်းငယ်အတွက် သမ္မာတရားအားလုံးကို မလွှင့်ပစ်သင့်ပေ။ ဤကဲ့သို့သော လူများသည် တည်ကြည်မှု သို့မဟုတ် ဂုဏ်သိက္ခာ မရှိပေ။ ၎င်းတို့၏ တည်ရှိခြင်းတွင် အဓိပ္ပာယ် မရှိပေ။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ပေတရု၏ အတွေ့အကြုံများ- ပြစ်တင်ဆုံးမခြင်းနှင့် တရားစီရင်ခြင်းတို့နှင့်သက်ဆိုင်သည့် သူ၏အသိ) ဘုရားနှုတ်ကပတ်တော်တွေ ဖတ်လိုက်ရတာက ကျွန်မ စိတ်နှလုံးကို ရှင်းလင်းသွားစေပါတယ်။ ဘုရားသခင်ကို အဆန့်ကျင်ဆုံးဖြစ်တဲ့ တရုတ်ပြည်မှာ ဘုရားယုံကြည်တဲ့အတွက် ညှဉ်းပန်းနှိပ်စက်ခံရတာက ရှောင်လွှဲလို့မရတဲ့ အရာပါပဲ။ ဘုရားနောက်လိုက်ဖို့ဆိုရင် ယုံကြည်ခြင်းနဲ့ ဒုက္ခဆင်းရဲကို သည်းခံနိုင်တဲ့ စိတ်ဆန္ဒ ရှိရပါမယ်။ ဒါပေမဲ့ မိဘတွေက ကျွန်မကို ခဏခဏ ရိုက်နှက်၊ ဆဲဆိုပြီး ညှဉ်းပန်းနှိပ်စက်လို့ ဒုက္ခနည်းနည်း ကြုံလိုက်ရတာနဲ့ ကျွန်မ စိတ်ပူပန်ပြီး ဘုရားယုံရတာ တကယ်ပဲ နာကျင်ရပါတယ်လို့ ညည်းတွားမိတယ်။ မစုဝေးတော့ဖို့တောင် စဉ်းစားခဲ့မိတယ်။ ကျွန်မ တော်တော် ပျော့ညံ့ပြီး သတ္တိနည်းခဲ့ပါတယ်။ ဘုရားသခင်ကို ယုံကြည်ပြီး ကိုးကွယ်တာက လုံးဝ သဘာဝကျပြီး ကျိုးကြောင်းခိုင်လုံမျှတတဲ့အရာ ဖြစ်ပါတယ်။ မိဘတွေ ကျွန်မကို နားမလည်တာ၊ ညှဉ်းပန်းနှိပ်စက်တာတွေ အားလုံးက ဘုရားသခင်ကို အတိုက်အခံလုပ်ပြီး ခရစ်ယာန်တွေကို နေရာတကာ လိုက်ဖမ်း၊ အခြေအမြစ်မရှိတဲ့ ကောလာဟလတွေ ဖြန့်ပြီး ဘုရားသခင်ကို ပြစ်တင်ရှုတ်ချနေတဲ့ စီစီပီကြောင့် ဖြစ်ရတာပါ။ ဒါကြောင့် ဘာသာတရားမရှိတဲ့ ကျွန်မမိသားစုက သူတို့ရဲ့ အထင်အမြင်မှားစေတာကို ခံရပြီး ကျွန်မ ယုံကြည်တာကို သူတို့နဲ့အတူ လိုက်ပြီး ညှဉ်းပန်းနှိပ်စက်၊ တားဆီးပိတ်ပင်ကြတာပါ။ ဒါပေမဲ့ ဒီဒုက္ခတွေက ဘုရားကို ယုံကြည်လို့ ဖြစ်ရတာလို့ ကျွန်မ တလွဲ ယုံကြည်ခဲ့တယ်။ ကျွန်မက အမှားအမှန်ကို လုံးဝ ခွဲခြားမသိမြင်နိုင်ခဲ့ဘူး။ ကျွန်မ တော်တော် ကန်းပြီး မိုက်မဲခဲ့တာပဲ။ ဘုရားသခင်က သူ့ကို အတိုက်အခံအလုပ်ဆုံးဖြစ်တဲ့ တရုတ်ပြည်မှာ လူ့ဇာတိခံပြီး ကြွလာတယ်၊ ဘုရားမဲ့ အစိုးရရဲ့ ဖမ်းဆီးတာ၊ ညှဉ်းပန်းနှိပ်စက်တာနဲ့ ဘာသာရေးလောကရဲ့ အတိုက်အခံလုပ်ပြီး ပြစ်တင်ရှုတ်ချတာတွေကို ခံရတယ်၊ ဒါပေမဲ့ ဘုရားသခင်က လူသားတွေကို ကယ်တင်ဖို့အတွက် သမ္မာတရားကို တိတ်တဆိတ် ဖော်ပြပြီး ဆင်းရဲဒုက္ခအမျိုးမျိုးကို အမြဲ သည်းခံခဲ့တယ်ဆိုတာကို ကျွန်မ တွေးမိတယ်။ ဒါတောင်မှ ကျွန်မကျတော့ ဒုက္ခနည်းနည်းလေး ကြုံရရုံနဲ့ ဘုရားသခင်ကို ညည်းတွားနေခဲ့တယ်။ သက်သောင့်သက်သာနဲ့ အေးဆေးတဲ့ ဘဝကိုပဲ လိုချင်ပြီး ဘုရားယုံကြည်မှုမှာ သမ္မာတရားရဖို့အတွက် ဒုက္ခမခံချင်၊ ညှဉ်းပန်းနှိပ်စက်မခံချင် ဖြစ်နေခဲ့တာ။ ကျွန်မ တကယ်ကို အသိစိတ် ကင်းမဲ့ခဲ့တာပါ။ ပြီးတော့ နောက်ဆုံးသောကာလမှာ သမ္မာတရားကို ဖော်ပြဖို့နဲ့ လူသားတွေကို ကယ်တင်ဖို့ဘုရားသခင်က လူ့ဇာတိခံယူထားပုံကိုလည်း ကျွန်မ တွေးမိတယ်။ ဒါဟာ တစ်သက်မှာ တစ်ခါသာရတဲ့ အခွင့်အရေးဖြစ်ပြီး သမ္မာတရားရရှိဖို့နဲ့ ဘုရားသခင်ရဲ့ ကယ်တင်ခြင်းခံရဖို့ ကျွန်မအတွက် တစ်ခုတည်းသော အခွင့်အရေး ဖြစ်လာမှာပါ။ ယာယီဖြစ်တဲ့ မိသားစု သာယာငြိမ်းချမ်းမှုကို ပျော်မွေ့ခံစားပြီး ဘုရားသခင်ကို ယုံကြည်တာ စွန့်လွှတ်လိုက်မယ်၊ ဘုရားသခင်ရဲ့ ကယ်တင်ခြင်းကို လက်လွတ်ခံလိုက်မယ်ဆိုရင် တစ်သက်လုံး နောင်တရစရာ ဖြစ်သွားလိမ့်မယ်။ မိဘတွေက ကျွန်မကို ဘယ်လောက်ပဲချစ်ချစ် ဘေးအန္တရာယ်ကနေ ကျွန်မကို မကယ်တင်နိုင်ပါဘူး။ ဘုရားသခင်တစ်ပါးတည်းသာ ကျွန်မရဲ့ တစ်ခုတည်းသော မှီခိုအားထားရာပါ။ ဘုရားသခင်ကို မယုံကြည်ဘဲ၊ သမ္မာတရားကို မလိုက်စားဘဲ သက်သောင့်သက်သာရှိတာနဲ့ မိသားစု သဟဇာတဖြစ်တာကိုပဲ မက်မောပြီး အနှစ်သာရမရှိတဲ့ ဘဝမှာ အသက်ရှင်နေမယ်ဆိုရင် ဘာအဓိပ္ပာယ် ရှိမှာလဲ။ အဆုံးမှာ လောကီလူသားတွေ လျှောက်တဲ့ ဖောက်ပြန်ပျက်စီးခြင်းလမ်းကြောင်းနဲ့ ဆိုးယုတ်ခြင်းလမ်းကြောင်းကို လိုက်မိပြီး စာတန်ရဲ့ ဖောက်ပြန်ပျက်စီးစေတာကို ပိုပိုပြီးခံရတဲ့အပြင် နောက်ဆုံးမှာ စာတန်နဲ့အတူ ဖျက်ဆီးခံရမှာပဲ။ ဒါကို တွေးမိတော့ ကျွန်မ စိတ်တော်တော် တည်ငြိမ်သွားပြီး မိဘတွေက ကျွန်မကို ဘယ်လိုပဲ ညှဉ်းပန်းနှိပ်စက်ပါစေ၊ တားဆီးပိတ်ပင်ပါစေ၊ ဘုရားသခင်နောက်ကို အဆုံးထိ လိုက်မယ်လို့ ဆုံးဖြတ်ချက်ချလိုက်ပါတယ်။

နောက်တစ်နေ့မှာ အဖေက ကျွန်မအခန်းကို ထပ်လာတယ်။ မနေ့ကလောက်တော့ မကြမ်းတမ်းတော့ဘဲ မျက်မှောင်ကြုတ်ပြီး ပြောတယ်။ “အရင်က သမီးကို မပြောခဲ့တဲ့ ကိစ္စတချို့ ရှိတယ်။ သမီး စိတ်မကောင်းဖြစ်မှာစိုးလို့ပါ။ သမီး အဖမ်းခံရပြီး ပြန်လွတ်လာကတည်းက အဖေတို့ရွာကနေ လူငယ်ရာဇဝတ်သားတစ်ယောက် ပေါ်ထွက်လာတယ်ဆိုပြီး ရွာသားတချို့က ပြောနေကြတာ။ အဖေနဲ့ နင့်အမေဆို အပြင်ထွက်ရင် ခေါင်းတောင် မဖော်ရဲတော့ဘူး။ သမီးကို ပျိုးထောင်ရတာ အဖေတို့အတွက် မလွယ်ကူခဲ့ပါဘူး။ ဒါပေမဲ့ သမီးက အဖေတို့အကြောင်း မတွေးရင်တောင် ကိုယ့်အကြောင်းတော့ ကိုယ်တွေးသင့်တယ်။ ယုံကြည်ခြင်းကြောင့် သမီး ထပ်အဖမ်းခံရရင် သမီးဘဝတော့ သွားပြီပဲ” တဲ့။ အဲဒီလိုပြောပြီးတော့ သူ ထွက်သွားတယ်။ နာကျင်နေတဲ့ မျက်နှာထားနဲ့ ထွက်သွားတဲ့ အဖေ့ကို ကြည့်ပြီး ကျွန်မလည်း စိတ်မကောင်း ဖြစ်ရပါတယ်။ အရင်ကဆို အားလုံးက ကျွန်မကို ချစ်စရာကောင်းပြီး အသိဉာဏ်ရှိတဲ့ ကလေးလို့ မြင်ကြပေမဲ့ အခု ရဲတွေရဲ့ ဖမ်းတာခံရပြီးတဲ့နောက်မှာ အမှန်တရားကို နားမလည်တဲ့လူတွေက ကျွန်မ အပြင်မှာ မကောင်းတာ တစ်ခုခု လုပ်ခဲ့မှာပဲလို့ ထင်ကြတယ်။ ဒီကာလအတွင်းမှာ မိဘတွေခမျာ အေးစက်စက် အကြည့်တွေနဲ့ ကြမ်းတမ်းတဲ့ စကားတွေကို အများကြီး ခံခဲ့ရမှာပါ။ မိဘတွေက ကျွန်မကို ပြုစုပျိုးထောင်ခဲ့ပေမဲ့ သူတို့ကို ဂုဏ်တက်အောင် မလုပ်ပေးနိုင်ဘဲ အဲဒီအစား သူများတွေရဲ့ လက်ညှိုးထိုးတာ၊ အထင်သေးတာကို ခံရအောင်ပဲ လုပ်မိတယ်ဆိုတာ ကျွန်မ တွေးမိတယ်။ သူတို့အပေါ် တကယ်ပဲ အကြွေးတင် မိပြီလို့ ကျွန်မ ခံစားလိုက်ရတယ်။ နောက်ပိုင်းမှာ ဘုရားနှုတ်ကပတ်တော် တစ်ပိုဒ်ကို ကျွန်မ ဖတ်လိုက်ရတယ်။ “သင်တို့သည် ‘အကြောင်းမူကား ယခုခဏခံရ၍ ပေါ့ပါးသော ဆင်းရဲခြင်းဒုက္ခသည် အတိုင်းအထက် အလွန်ကြီးမြတ် လေးလံသော နိစ္စထာဝရ ဘုန်းအသရေကို ငါတို့အဖို့ ဖြစ်စေတတ်၏။’ ဟူသော စကားများကို မှတ်မိကောင်း မှတ်မိကြပေလိမ့်မည်။ ဤစကားများကို သင်တို့အားလုံး ယခင်က ကြားခဲ့ကြပြီးဖြစ်သော်လည်း သင်တို့ထဲမှ မည်သူမျှ ယင်းတို့၏ စစ်မှန်သော အဓိပ္ပါယ်ကို နားမလည်ခဲ့ကြပေ။ ယနေ့တွင် သင်တို့သည် ထိုစကားများ၏ စစ်မှန်သောအရေးပါမှုကို လေးလေးနက်နက် သတိပြုမိကြသည်။ ဤစကားများသည် နောက်ဆုံးသောကာလအတွင်း၌ ဘုရားသခင်အားဖြင့် ပြည့်စုံလိမ့်မည်ဖြစ်ပြီး၊ အဆင်းနီသောနဂါးကြီး ခွေလျောင်းရာပြည်တွင် ယင်းနဂါးကြီး၏ လူမဆန်စွာ ညှဉ်းပန်းနှိပ်စက်ခံခဲ့သူများ၌ ပြည့်စုံလိမ့်မည်ဖြစ်သည်။ အဆင်းနီသောနဂါးကြီးသည် ဘုရားသခင်ကို ညှဉ်းပန်းနှိပ်စက်ပြီး၊ သူသည် ဘုရားသခင်၏ရန်သူ ဖြစ်၏။ သို့ဖြစ်၍ ဤပြည်ရှိ လူများသည် ဘုရားသခင်ကို ၎င်းတို့၏ ယုံကြည်မှုကြောင့် အရှက်ကွဲခြင်းနှင့် ညှဉ်းပန်းနှိပ်စက်ခြင်းတို့ကို ခံကြရပြီး အကျိုးဆက်အနေဖြင့် ဤစကားများသည် ဤလူစုတည်းဟူသော သင်တို့၌ ပြည့်စုံလေသည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ဘုရားသခင်၏အမှုသည် လူသားထင်သကဲ့သို့ ရိုးရှင်းပါသလော) ဘုရားနှုတ်ကပတ်တော်တွေကနေ ကျွန်မ နားလည်လိုက်ရတာက ဘုရားသခင်ကို ယုံကြည်ပြီး ဘဝမှာ မှန်ကန်တဲ့ လမ်းခရီးကို လျှောက်လှမ်းတာက မှားယွင်းတာ မဟုတ်ပါဘူး။ ဒါပေမဲ့ ကွန်မြူနစ်ပါတီက ဘုရားသခင်ကို အရူးအမူး ဆန့်ကျင်ပြီး ယုံကြည်သူတွေကို ဖမ်းဆီးတဲ့အပြင် ညှဉ်းပန်းနှိပ်စက်နေတာကြောင့်သာ ဘုရားမဲ့တိုင်းပြည်ဖြစ်တဲ့ တရုတ်ပြည်က ယုံကြည်သူတွေဟာ အရှက်ခွဲခံရခြင်းနဲ့ ညှဉ်းပန်းနှိပ်စက်ခြင်းတွေကို အများကြီး ခံစားနေရတာပါ။ ဒါဟာ ဘုရားယုံကြည်တာ မှားလို့ မဟုတ်ပါဘူး။ ကွန်မြူနစ်ပါတီက အရမ်းကို ဆိုးယုတ်ပြီး ယုံကြည်သူတွေနဲ့ သူတို့မိသားစုတွေကို အဆုံးမရှိတဲ့ အန္တရာယ်နဲ့ ဒုက္ခဆင်းရဲတွေ ပေးနေလို့ ဖြစ်ရတာပါ။ ဒီဒုက္ခတွေအားလုံးရဲ့ တရားခံအစစ်က ကွန်မြူနစ်ပါတီ ဖြစ်ပြီး မိဘတွေအပေါ် ကျွန်မ ဘာအကြွေးမှ မတင်ပါဘူး။ ဒါကို တွေးမိတော့ ကျွန်မ စိတ်သက်သာရာရသွားတယ်။ ဘုရားနှုတ်ကပတ်တော်တွေကို တွေးတောဆင်ခြင်တော့ ကျွန်မ နားလည်လာတာက ဒီနေ့ခေတ်မှာ ဘုရားယုံကြည်လို့ အရှက်ခွဲခံရပြီး ညှဉ်းပန်းနှိပ်စက်ခံရပေမဲ့ ဒီဒုက္ခက ယာယီပါပဲ။ ဘုရားသခင်က ကျွန်မရဲ့ ယုံကြည်ခြင်းကို စုံလင်စေဖို့ ဒီဒုက္ခကို အသုံးပြုတာဖြစ်လို့ ဒီဒုက္ခက အဓိပ္ပာယ်ရှိပါတယ်။ ဘုရားသခင်ကို မှီခိုပြီး ကျွန်မ ခိုင်ခိုင်မာမာ ဆက်လျှောက်လှမ်းရပါမယ်။ ဒါကို စိတ်ထဲစွဲမှတ်ထားလိုက်တော့ ကျွန်မ ယုံကြည်ခြင်း ရရှိလာပြီး နာကျင်မှုနဲ့ စိတ်ဆင်းရဲမှုတွေကို မခံစားရတော့ပါဘူး။

၂၀၁၃ နွေရာသီမှာ တာဝန်ကနေ အိမ်ပြန်ရောက်ခါစမှာပဲ အမေက စိုးရိမ်တကြီး ပြောလာပါတယ်။ “ရဲစခန်းက ဖုန်းဆက်တယ်၊ သူတို့က နင့်ကို တွေ့ချင်တယ်တဲ့”ဆိုပဲ။ ဒါကို ကြားတော့ ကျွန်မ တကယ် ကြောက်သွားတယ်။ ရဲတွေက ကျွန်မဆီက ဘာလိုချင်မှန်း မသိဘူးလေ။ ဒါကြောင့် ဉာဏ်ပညာပေးသနားပါလို့ ဘုရားသခင်ဆီ တောင်းလျှောက်ရင်း ကျွန်မ တိတ်တဆိတ် ဆုတောင်းလိုက်ပါတယ်။ စာတန်ရဲ့ ပရိယာယ်တွေကို ထိုးဖောက်သိမြင်ပြီး သက်သေခံချက်မှာ ခိုင်မာစွာ ရပ်တည်နိုင်အောင်လို့ပေါ့။ ရဲစခန်းရောက်တော့ ရဲတွေက အသင်းတော်အကြောင်း မေးခွန်းတချို့ မေးပြီး ဘုရားသခင်ကို ပြစ်မှားစော်ကားတဲ့ စကားတွေ ရေးခိုင်းပါတယ်။ ဘုရားသခင်ကို ပြစ်မှားစော်ကားတာဟာ ဒီဘဝရော နောင်ဘဝမှာပါ ခွင့်မလွှတ်နိုင်တဲ့ အပြစ်ဖြစ်ပြီး ဒါကိုရေးလိုက်ရင် ဘုရားသခင်ကို သစ္စာဖောက်ရာ ရောက်မယ်ဆိုတာ ကျွန်မ သိတဲ့အတွက် ပြတ်ပြတ်သားသား ငြင်းဆန်လိုက်ပါတယ်။ သူတို့ခိုင်းတာကို ကျွန်မ မရေးတာ မြင်တော့ အဖေက ဒေါသထွက်ပြီး မျက်နှာနီရဲလာတဲ့အပြင် ရဲတွေကို ပြောပါတယ်။ “သူက သူ့ယုံကြည်ခြင်းကိုပဲ ဖက်တွယ်ထားမယ်ဆိုရင် သူ့ကို ခေါ်သွားလိုက်ပါတော့”တဲ့။ ကျွန်မ ကိုယ့်နားကိုယ်တောင် မယုံနိုင်ဘူး။ အဖေက ကျွန်မ ယုံကြည်ခြင်းကို စွန့်လွှတ်ဖို့ ဖိအားပေးရာမှာ ရဲတွေနဲ့ ပူးပေါင်းပြီး ကျွန်မကို ဖမ်းဖို့တောင် ရဲတွေကို တိုက်တွန်းလိမ့်မယ်လို့ ကျွန်မ မထင်ထားခဲ့ဘူး။ ဒါ ကျွန်မ သိခဲ့တဲ့ အဖေ မဟုတ်တော့ပါဘူး။ နောက်ပိုင်းမှာ ကျွန်မ မရေးဘူးဆိုတာ မြင်တော့ ရဲတွေက အိမ်ပြန်လွှတ်လိုက်ပြီး သုံးရက်အတွင်း ယုံကြည်ခြင်းစွန့်လွှတ်ကြောင်း ခံဝန်ချက် လာတင်ရမယ်လို့ ပြောလိုက်ပါတယ်။ အိမ်ပြန်ရောက်ပြီးနောက် အဖေက ကျွန်မကို ရဲလက်အပ်ချင်ခဲ့ပုံကို တွေးမိပြီး စိတ်နှလုံးထဲမှာ တော်တော် အေးစက်သွားခဲ့ရပါတယ်။ ဘုရားနှုတ်ကပတ်တော် နှစ်ပိုဒ်ကို ကျွန်မ တွေးမိလိုက်တယ်။ “ဘုရားသခင်အကြောင်း ထုတ်ဖော်ပြောဆိုသောအခါ လူတစ်ဦးသည် ဒေါသထွက်ပြီး ဒေါသူပုန်ထပါက၊ သူသည် ဘုရားသခင်ကို မြင်ဖူးပြီလော။ ဘုရားသခင် အဘယ်သူဖြစ်သည်ကို ၎င်းက သိပါသလော။ ဘုရားသခင် မည်သူမည်ဝါဖြစ်သည်ကို သူမသိပေ၊ ဘုရားသခင်ကို မယုံကြည်သကဲ့သို့၊ ဘုရားသခင်သည် သူ့ကို စကားပြောဆိုဖူးခြင်း မရှိပေ။ ဘုရားသခင်က သူ့ကို မည်သည့်အခါမျှ မနှောင့်ယှက်ဖူးချေ။ ထို့ကြောင့် သူသည် အဘယ်ကြောင့် ဒေါသဖြစ်ရမည်နည်း။ ဤလူသည် ကောက်ကျစ်ဆိုးယုတ်သည်ဟု ငါတို့ ဆိုနိုင်သလော။ လောကီ ရေပန်းစားမှုများ၊ အစားအသောက်နှင့် ကာမဂုဏ်လိုက်စားခြင်း၊ ကျော်ကြားသောသူများနောက်လိုက်ခြင်း- ဤအရာများထဲမှ မည်သည့်အရာကမျှ ထိုသို့သော လူတစ်ယောက်ကို အနှောင့်အယှက် မပေးပေ။ သို့သော် ‘ဘုရားသခင်’ သို့မဟုတ် ‘ဘုရားနှုတ်ကပတ်တော် သမ္မာတရား’ ဆိုသည့် စကား တစ်ခွန်းကို ပြောဆိုသည်နှင့် သူသည် ဒေါသူပုန်ထ လေတော့သည်။ ဤသည်မှာ ကောက်ကျစ်ဆိုးယုတ်သော သဘာဝတစ်ခု ရှိခြင်း ဖြစ်သည်မဟုတ်လော။ ဤသည်မှာ လူသား၏ ကောက်ကျစ်ဆိုးယုတ်သည့် သဘာဝဖြစ်သည်ကို သက်သေပြဖို့ လုံလောက်ပေသည်။” (နှုတ်ကပတ်တော်၊ အတွဲ (၂)၊ ဘုရားသခင်ကို သိကျွမ်းခြင်းနှင့် စပ်လျဉ်း၍၊ အတုမရှိ ဘုရားသခင်ကိုယ်တော်တိုင် (၅)) “ယုံကြည်သူ ခင်ပွန်းသည်တစ်ဦးနှင့် ဘာသာတရားမရှိသော ဇနီးတစ်ဦးအကြားတွင် ပင်ကိုအားဖြင့် မည်သည့် ဆက်နွှယ်မှုမျှ မရှိသည့်အပြင် ယုံကြည်သော သားသမီးများနှင့် ဘာသာတရားမရှိသော မိဘများကြားတွင် မည်သည့်ဆက်နွှယ်မှုမျှ မရှိပေ။ ဤလူနှစ်မျိုးနှစ်စားသည် သဟဇာတ မဖြစ်ပေ။ ငြိမ်သက်ခြင်း ချမ်းသာထဲသို့ မဝင်ရောက်မီတွင် လူများ၌ ဇာတိပကတိဆိုင်ရာ မိသားစု ချစ်ခင်တွယ်တာမှု ရှိသော်လည်း ၎င်းတို့ ငြိမ်သက်ခြင်းချမ်းသာထဲသို့ ဝင်ရောက်ပြီးသည်နှင့်တစ်ပြိုင်နက် ဇာတိပကတိဆိုင်ရာ မိသားစု ချစ်ခင်တွယ်တာမှုဟူ၍ ပြောဆိုစရာ ရှိတော့မည် မဟုတ်ပေ။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ဘုရားသခင်နှင့် လူသားသည် ငြိမ်သက်ခြင်းချမ်းသာထဲသို့ အတူတကွ ဝင်ရောက်ကြလိမ့်မည်) ဘုရားနှုတ်ကပတ်တော်တွေကနေ ဖွင့်ပြထားပါတယ်။ လူတစ်ယောက်က ဘုရားသခင်ကို မသိပေမဲ့၊ တစ်ခါမှ မယုံကြည်ဖူးပေမဲ့ “ဘုရားသခင်” ဆိုတဲ့ စကားလုံးကို ကြားတာနဲ့ ဒေါသထွက်ပြီး မုန်းတီးတဲ့အခါ ဒီလူရဲ့ သဘာဝက ဆိုးယုတ်ပြီး ဘုရားသခင်ကို ဆန့်ကျင်တယ်ဆိုတာကို ညွှန်ပြနေတယ်တဲ့။ ကျွန်မ ယုံကြည်ခြင်းအပေါ် အဖေက အမြဲ မုန်းတီးတဲ့သဘောထား ရှိခဲ့တာကို ကျွန်မ ပြန်ဆင်ခြင်မိတယ်။ ကျွန်မ စုဝေးတာ၊ ဘုရားနှုတ်ကပတ်တော် ဖတ်တာကို သူမြင်တိုင်း မုန်းတီးစိတ်နဲ့ အံကြိတ်ပြီး မျက်လုံးတွေ ရဲရဲတောက်နေတတ်သလို ဘုရားသခင်ကိုတောင် ပြစ်မှားစော်ကားပါတယ်။ ကျွန်မ ယုံကြည်မှုကို တားဆီးဖို့အတွက် ကျွန်မကို ရာဇဝတ်သားတစ်ယောက်လို ခဏခဏ လိုက်စောင့်ကြည့်ပြီး လွတ်လပ်ခွင့် လုံးဝမပေးပါဘူး။ အခန်းထဲမှာ ဘုရားနှုတ်ကပတ်တော် ဖတ်နေမှန်းသိရင် စိတ်တွေဆိုးပြီး ပြတင်းပေါက်မှန်ကို ခွဲ၊ အတင်းဝင်လာပြီး ကျွန်မကို ရိုက်နှက်ပါတယ်။ ကျွန်မ ဘုရားသခင်ကို သစ္စာဖောက်အောင် ဖိအားပေးဖို့အတွက် ရဲတွေကို ကျွန်မကို ဖမ်းဖို့တောင် တက်တက်ကြွကြွ တိုက်တွန်းခဲ့တယ်။ ကျွန်မ သေမလား ရှင်မလား ဂရုမစိုက်ဘူး၊ သားအဖ သံယောဇဉ် တစ်မျိုးမျိုးလည်း မရှိပါဘူး။ ဒါကြောင့် သူ့ရဲ့ သဘာဝအနှစ်သာရက ဘုရားသခင်ကို အတိုက်အခံလုပ်ပြီး မုန်းတီးတာဖြစ်ကြောင်း ကျွန်မ နားလည်လိုက်ပါတယ်။ ယုံကြည်သူနဲ့ ဘာသာတရားမရှိသူဟာ လူနှစ်မျိုးနှစ်စား ဖြစ်တယ်လို့ ဘုရားသခင် ပြောထားတာ တကယ် မှန်ပါတယ်။ ကျွန်မက ဘုရားသခင်နောက်လိုက်ပြီး သမ္မာတရားကို လိုက်စားတဲ့အပြင် ဘဝမှာ မှန်ကန်တဲ့ လမ်းခရီးကို လျှောက်လှမ်းနေတာပါ။ မိဘတွေကတော့ ဘုရားမယုံဘဲ ကွန်မြူနစ်ပါတီနောက်လိုက်ပြီး ကျွန်မကို ညှဉ်းပန်းနှိပ်စက်နေတာပါ။ သွေးသားတော်စပ်မှု ရှိပေမဲ့ ကျွန်မတို့က တူညီတဲ့လမ်းကြောင်းပေါ်မှာ မရှိဘဲ အခြေခံအားဖြင့် သဟဇာတ မဖြစ်ကြပါဘူး။ ဒါတွေကို တွေ့ကြုံရခြင်းအားဖြင့် မိဘတွေရဲ့ အနှစ်သာရကို နည်းနည်း ပိုင်းခြားသိမြင်လာပြီး သူတို့အပေါ်ထားတဲ့ စိတ်ခံစားချက် သံယောဇဉ်တချို့ကို လက်လွှတ်နိုင်ခဲ့ပါတယ်။ နောက်ပိုင်းမှာ ရဲစခန်းက ယုံကြည်မှုကိုစွန်တဲ့အကြောင်း ခံဝန်ချက်ကို မရမကထိုးခိုင်းနေလို့ ကျွန်မ အိမ်ကထွက်ပြီး တိမ်းရှောင်ပုန်းအောင်းနေလိုက်ပါတယ်။

အဲဒီနောက် တခြားကိစ္စတစ်ခု ဖြစ်လာပြီး မိဘတွေရဲ့ အနှစ်သာရကို ပိုရှင်းရှင်းလင်းလင်း မြင်လာရပါတယ်။ တစ်ညမှာ ကိုယ့်တာဝန်တွေထမ်းဆောင်ရင်း ရွာကိုဖြတ်သွားတုန်း ပစ္စည်းပြန်ယူဖို့ အိမ်ပြန်ဝင်တော့ မိဘတွေက ကျွန်မပြန်လာတာကိုမြင်ပြီး ဘုရားမယုံဖို့ ထပ်တိုက်တွန်းကြတယ်။ “အသက်ကြီးရင် ငါတို့ကို လုပ်ကျွေးပြုစုလိမ့်မယ်ဆိုတဲ့ မျှော်လင့်ချက်နဲ့ နင့်ကို ပျိုးထောင်ခဲ့တာ။ အခုတော့ နေ့တိုင်း စုဝေးပွဲ ထွက်နေတော့ နင့်ကို အားကိုးလို့ မရတော့ဘူး” လို့ အဖေက ပြောပါတယ်။ အစကတော့ ကျွန်မ ပြန်မပြောပါဘူး။ ဒါပေမဲ့ ကျွန်မ အံ့သြသွားတာက အဖေက သူ့ပါးသူ ရုတ်တရက် တဖြောင်းဖြောင်း ရိုက်ပါလေရော။ ကျွန်မ ဘုရားမယုံဖို့ ပြောရင်း ကိုယ့်ကိုယ်ကိုယ် ရိုက်တာ နှာခေါင်းသွေးတောင် ယိုလာတယ်။ ကျွန်မ မှင်တက်သွားတယ်။ ကျွန်မ ဘုရားမယုံတော့အောင် ဖိအားပေးဖို့ အဖေ ဒီလိုနည်းလမ်း သုံးလိမ့်မယ်လို့ ဘယ်တုန်းကမှ မထင်ထားဘူး။ အမေကလည်း ငိုပြီး တိုက်တွန်းတယ်။ ကျွန်မ အရမ်း စိတ်ဆင်းရဲရပြီး မျက်ရည်မထိန်းနိုင်တော့ဘူး။ တွေးမိတယ်။ “ကိုယ့်ကိုယ်ကိုယ် ဆက်ရိုက်နေရင် အဖေ တော်တော် တော်တော် ဒဏ်ရာရသွားမလား။ ဘာပဲဖြစ်ဖြစ် သူက ငါ့အဖေလေ။ သူနာကျင်အောင် လုပ်နေတာကို ဒီတိုင်း ကြည့်မနေနိုင်ဘူး။ ဒါပေမဲ့ ဘုရားမယုံဖို့လည်း သဘောမတူနိုင်ဘူး။ ငါ ဘာလုပ်ရမလဲ” လို့ပေါ့။ အဲဒီအချိန်မှာ ဘုရားနှုတ်ကပတ်တော် တစ်ပိုဒ်ကို ကျွန်မ သတိရလိုက်တယ်။ “အချိန်တိုင်းတွင်၊ ငါ၏လူတို့သည် ငါ့အိမ်၏တံခါးကို ငါ့အတွက် စောင့်ကြပ်ရင်း၊ စာတန်၏ စဉ်းလဲသည့် အကြံအစည်များကို သတိထားသင့်ပေသည်။ ၎င်းတို့အနေဖြင့် စာတန်၏ ထောင်ချောက်ထဲသို့ ကျဆင်းခြင်းကို ရှောင်လွှဲဖို့ရန်အလို့ငှာ၊ အချင်းချင်း အားပေးကာ အချင်းချင်းအတွက် ထောက်ပံ့ ပေးနိုင်သင့်ကြ၏၊ စာတန်၏ ထောင်ချောက်ထဲသို့ ကျဆင်းချိန်တွင် နောင်တရဖို့ရန် အလွန် နောက်ကျသွားလိမ့်မည် ဖြစ်သည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ စကြဝဠာတစ်ခုလုံးထံ ဘုရားသခင်၏ နှုတ်ကပတ်တော်များ၊ အခန်း (၃)) အဖေ ကိုယ့်ကိုယ်ကိုယ် နာကျင်အောင်လုပ်တာဟာ ကျွန်မ ဘုရားမယုံတော့အောင် တားဆီးဖို့ဖြစ်ပြီး ဒါဟာ စာတန်ရဲ့ ပရိယာယ်ဖြစ်ကြောင်း နားလည်အောင် ဘုရားနှုတ်ကပတ်တော်တွေက ကျွန်မကို ကူညီပေးပါတယ်။ ဒါကြောင့် သူတို့ကို ကျွန်မ အလျှော့မပေးခဲ့ပါဘူး။ ကျွန်မ စွဲမြဲနေတာကို တွေ့တော့ မိဘတွေက နောက်ဆုံးမှာ စကားမပြောကြတော့ပါဘူး။

နောက်ပိုင်းမှာ ဘုရားနှုတ်ကပတ်တော် နောက်ထပ်တစ်ပိုဒ်ကို ကျွန်မ ဖတ်ခဲ့ရတယ်။ “သားသမီးများက သူတို့၏မိဘများအပေါ် အဘယ်ကြောင့် သားသမီးဝတ် ကျေပွန်ကြသနည်း။ မိဘများက ၎င်းတို့၏ သားသမီးများအပေါ် အဘယ်ကြောင့် အလွန် ချစ်ကြသနည်း။ လူများသည် အမှန်တကယ်တွင် မည်သည့် ရည်ရွယ်ချက်မျိုးများကို သိုထားကြသနည်း။ ၎င်းတို့၏ အကြံမှာ မိမိတို့၏ ကိုယ်ပိုင် အစီအစဉ်များနှင့် တစ်ကိုယ်ကောင်းဆန်သော ဆန္ဒများကို ဖြည့်ဆည်းရန် ဖြစ်သည် မဟုတ်လော။ ၎င်းတို့သည် ဘုရားသခင်၏ စီမံခန့်ခွဲမှု အစီအစဉ်အတွက် အမှန်တကယ် ပြုမူဖို့ ရည်ရွယ်ပါသလော။ ဘုရားသခင်၏ အမှုအတွက် ၎င်းတို့ အမှန်တကယ် ဆောင်ရွက်နေခြင်း ဖြစ်သလော။ ၎င်းတို့၏ အကြံမှာ ဖန်ဆင်းခံသတ္တဝါတစ်ဦး၏ တာဝန်ကို ဖြည့်ဆည်းရန် ဖြစ်သလော။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ဘုရားသခင်နှင့် လူသားသည် ငြိမ်သက်ခြင်းချမ်းသာထဲသို့ အတူတကွ ဝင်ရောက်ကြလိမ့်မည်) ဘုရားနှုတ်ကပတ်တော်တွေကနေ မိဘတွေက သားသမီးတွေကို ချစ်တဲ့မေတ္တာဟာ သူတို့ရဲ့ တစ်ကိုယ်ကောင်းဆန်တဲ့ လိုအင်ဆန္ဒတွေကြောင့်ဖြစ်တယ်ဆိုတာ ကျွန်မ နားလည်လိုက်ပါတယ်။ ဘုရားယုံကြည်လို့ ကျွန်မ အဖမ်းခံရပြီးနောက်မှာ ကျွန်မက သူတို့ကို အရှက်ကွဲစေတယ်လို့ မိဘတွေက ခံစားရပြီး ရဲတွေက သူတို့ကို ဒုက္ခပေးမှာ ကြောက်ကြတယ်။ ဒါကြောင့် ဘုရားသခင်ကို ကျွန်မ ယုံကြည်တာကို တားဆီးဖို့ နည်းလမ်းမျိုးစုံသုံးခဲ့ကြတယ်၊ ကျွန်မကို အကျပ်ကိုင်ဖို့ သူတို့ကိုယ်သူတို့ နာကျင်အောင်လုပ်တဲ့အထိတောင် လုပ်ဆောင်ခဲ့ကြတယ်။ ကျွန်မအပေါ်ထားတဲ့ သူတို့မေတ္တာက မစစ်မှန်ကြောင်း ကျွန်မ သဘောပေါက်လိုက်တယ်။ မိဘမေတ္တာက အရောအနှောပါပြီး သူတို့ရဲ့ ကိုယ်ကျိုးစီးပွားအတွက်ပါ။ သူတို့စကားနားထောင်ပြီး ယုံကြည်ခြင်းကို စွန့်လွှတ်လိုက်ရင် ကျွန်မ ဘယ်လိုလုပ် ကယ်တင်ခံရမလဲ။ သူတို့က ကျွန်မကို ချစ်နေတာ မဟုတ်ပါဘူး၊ ကျွန်မကို ဒုက္ခပေးနေကြတာပါ။ သံယောဇဉ်ရဲ့ ချည်နှောင်တာကို ကျွန်မ ဆက်မခံနိုင်တော့ဘူး။ မိဘတွေက ဘယ်လိုပဲ တားဆီးပိတ်ပင်ပါစေ၊ ညှဉ်းပန်းနှိပ်စက်ပါစေ၊ ဘုရားသခင်နောက်ကို အဆုံးထိလိုက်ဖို့ ကျွန်မ ဆုံးဖြတ်လိုက်တယ်။

နောက်ပိုင်းမှာ အဖေ ကိုယ့်ကိုယ်ကိုယ် ရိုက်တာကို ပြန်တွေးမိတိုင်း ကျွန်မ အနေရခက်ပြီး အားလျော့သလို ခံစားရတုန်းပါပဲ။ ဘုရားနှုတ်ကပတ်တော် ပြောထားတာကို ကျွန်မ ဖတ်လိုက်ရတယ်။ “လူငယ်များသည် ငါ့အတွက် ၎င်းတို့ဘဝတစ်ခုလုံးကို အသုံးခံရန် ၎င်းတို့၏ စိတ်ဆန္ဒကို အကောင်အထည်ဖော်ဖို့ဖြစ်သော ယခု ၎င်းတို့ ရွေးချယ်သည့် သမ္မာတရားလမ်းခရီးတစ်လျှောက် ရှေ့ဆက်ရန် ဇွဲလုံ့လရှိသင့်သည်။ လူငယ်များသည် သမ္မာတရား မကင်းမဲ့သင့်သကဲ့သို့ သူတော်ကောင်းယောင်ဆောင်ခြင်းနှင့် မတရားခြင်းတို့ကိုလည်း မသိုထားသင့်ပေ။ မိမိတို့၏ မှန်ကန်သော ရပ်တည်ချက်တွင် ၎င်းတို့ ခိုင်ခိုင်မာမာ ရပ်တည်သင့်၏။ လူငယ်များသည် မျောပါမသွားသင့်ဘဲ၊ တရားမျှတမှုနှင့် သမ္မာတရားအတွက် စွန့်လွှတ်မှုများ ပြုရဲသည့် စိတ်ဓာတ်နှင့် ရုန်းကန်ရဲသည့် စိတ်ဓာတ်တို့ ရှိသင့်သည်။ လူငယ်များအနေဖြင့် အမှောင် အင်အားစု၏ ဖိနှိပ်မှုကို အရှုံးမပေးရန်နှင့် ၎င်းတို့ဖြစ်တည်ခြင်း၏ အဓိပ္ပာယ်ကို ပြောင်းလဲပစ်ရန် သတ္တိရှိသင့်သည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ လူငယ်နှင့် သက်ကြီးရွယ်အိုတို့အတွက် နှုတ်ကပတ်တော်များ) ဘုရားနှုတ်ကပတ်တော်တွေကနေ ဖန်ဆင်းခံတစ်ဦးအနေနဲ့ ဘုရားသခင်ကို ယုံကြည်ပြီး နောက်လိုက်ရမယ်၊ ကိုယ့်တာဝန်ကို ထမ်းဆောင်ရမယ်ဆိုတာ ကျွန်မ သဘောပေါက်လိုက်တယ်။ ဒီလိုနည်းနဲ့မှ ဘဝက တန်ဖိုးရှိပြီး အဓိပ္ပာယ်ရှိမှာပါ။ မိသားစု သင့်မြတ်ဖို့အတွက် ယာယီသက်သာမှုကို ရှာဖွေပြီး သမ္မာတရားလိုက်စားဖို့နဲ့ ကယ်တင်ခံရဖို့ အခွင့်အရေး ဆုံးရှုံးသွားရင် ကျွန်မဘဝမှာ အသက်ရှင်နေတာက အလဟဿဖြစ်သွားမှာ မဟုတ်ဘူးလား။ ဘုရားသခင်ကို ယုံကြည်ဖို့ ရွေးချယ်ပြီးပြီဖြစ်လို့ ဘယ်သူ၊ ဘယ်အရာရဲ့ ချည်နှောင်တာကိုမှ မခံသင့်တော့ဘဲ ခိုင်ခိုင်မာမာ ဆက်လျှောက်လှမ်းသင့်ပါတယ်။ ဒါဟာ လူငယ်တစ်ယောက် ရှိသင့်တဲ့ ဆုံးဖြတ်ချက်နဲ့ ဇွဲလုံ့လပါပဲ။ ဘုရားကို သူ့ယုံကြည်မှုမှာ မိဘတွေရဲ့ တားဆီးတာ ခံခဲ့ရတဲ့ ပေတရုကို ကျွန်မ တွေးမိတယ်၊ ဒါပေမဲ့ ပေတရုမှာ တရားမျှတစိတ်ရှိပြီး ချစ်ခြင်းနဲ့မုန်းခြင်းကြားမှာ ရှင်းလင်းတဲ့ ကွဲပြားမှု ရှိပါတယ်။ ဘုရားမယုံတဲ့ မိဘတွေရဲ့ ချည်နှောင်တာကို မခံခဲ့ဘဲ သခင်ယေရှုနောက်ကို ပြတ်ပြတ်သားသား လိုက်ခဲ့ပါတယ်။ သခင့်နောက်လိုက်ရာမှာ ဘုရားသခင်ရဲ့ တရားစီရင်မှု၊ ပြစ်တင်ဆုံးမမှု၊ စမ်းသပ်မှုနဲ့ စစ်ဆေးခြင်းတွေကို ကြုံတွေ့ခဲ့ရပြီး သူ့ရဲ့ အသက်စိတ်သဘောထား ပြောင်းလဲခဲ့တဲ့အပြင် အဆုံးမှာ ဘုရားသခင်အတွက် သက်သေအဖြစ် ပြောင်းပြန် ကားစင်တင် အသတ်ခံခဲ့ရပါတယ်။ ပေတရုရဲ့ ဘဝက တကယ်ပဲ အဓိပ္ပာယ်အရှိဆုံးပါပဲ။ ပေတရုရဲ့ စံနမူနာနဲ့ယှဉ်ရင် ကျွန်မက အများကြီး လိုနေသေးပေမဲ့ ဘယ်သူ၊ ဘယ်အရာရဲ့ ချည်နှောင်တာကိုမှ မခံဘဲ သမ္မာတရားကို လိုက်စားပြီး အဓိပ္ပာယ်ရှိတဲ့ အသက်တာမှာ နေထိုင်ဖို့ သူ့ကို အတုယူချင်ခဲ့ပါတယ်။ ဘုရားသခင်ရဲ့ ရည်ရွယ်ချက်ကို နားလည်ပြီးတဲ့နောက် ကျွန်မ စိတ်နှလုံးက လုံးဝ လွတ်မြောက်သွားသလို ခံစားလိုက်ရတယ်။ ကျွန်မအပေါ်ထားတဲ့ မိဘတွေရဲ့ သဘောထားကြောင့် စိတ်မသန့်မဖြစ်တော့ဘဲ ဘုရားသခင် ကျေနပ်ဖို့ ကိုယ့်တာဝန်ကို ကောင်းကောင်းထမ်းဆောင်ချင်စိတ်ပဲ ရှိပါတော့တယ်။ နောက်ပိုင်းမှာ ကျွန်မက ဘုရားယုံဖို့ ဆုံးဖြတ်ပြီးပြီဖြစ်ကြောင်းနဲ့ သူတို့ တကယ် တားဆီးလို့မရတော့ကြောင်း မိဘတွေ မြင်သွားတဲ့အခါ ကျွန်မကို မနှောင့်ယှက်ကြတော့ပါဘူး။ အခုဆိုရင် ကျွန်မ အသင်းတော်မှာ ပုံမှန်စုဝေးပြီး ကိုယ့်တာဝန်ကို ထမ်းဆောင်နေပါပြီ။ ကျွန်မစိတ်နှလုံးက တကယ်ပဲ သက်သာရာရပြီး ငြိမ်းချမ်းနေပါတယ်။


၂၂။ အသေးအဖွဲကိစ္စတစ်ခုက ကျွန်မရဲ့ သရုပ်မှန်ကို ထုတ်ဖော်ခဲ့ပါတယ်

တရုတ်ပြည်မှ တျန်တျန်

၂၀၂၁ ခုနှစ်၊ ဧပြီလတုန်းက အသင်းတော်မှာ စာနှင့်ပတ်သက်တဲ့အလုပ် ကြီးကြပ်ရေးမှူးအဖြစ် ကျွန်မ အမှုတော်ထမ်းနေခဲ့တယ်။ တစ်နေ့မှာ အထက်ခေါင်းဆောင်ပိုင်းဆီက စာတစ်စောင် ရောက်လာတယ်။ အသင်းတော်ခေါင်းဆောင်တစ်ဦးဖြစ်တဲ့ လျှိုလီအပေါ် အကဲဖြတ်ချက်တစ်ခုကို ရေးပေးဖို့ သူတို့ တောင်းဆိုထားတာပါ။ သုံးရက်အတွင်း အပြီးရေးပြီး တင်ပြဖို့ သူတို့က လိုချင်တာလေ။ ကျွန်မ မစဉ်းစားဘဲ မနေနိုင်ခဲ့ဘူး။ “အထက်ခေါင်းဆောင်ပိုင်းက လျှိုလီကို အကဲဖြတ်ပေးဖို့ ဘာလို့ ရုတ်တရက်ကြီး ကျွန်မကို ခိုင်းရတာလဲ။ သူ့ရဲ့ အလုပ်လုပ်နိုင်စွမ်းက ညံ့လို့ သူ့ကို ဖြုတ်ချဖို့အတွက် စဉ်းစားဖို့အကဲဖြတ်ချက်တွေ လိုက်စုနေတာများလား။ ဒါမှမဟုတ် သူက ဝန်တာထားတဲ့စိတ်ရှိပြီး လက်တွေ့ကျကျ အလုပ်လုပ်တာကို သူတို့မြင်လို့ သူ့ကို ရာထူးတိုးပေးချင်တာများလား။ လျှိုလီသာ ရာထူးတိုးခံရပြီး ကျွန်မက သူ့ရဲ့ အားနည်းချက်တွေကို အသားပေးရေးလိုက်ရင် လူတွေအပေါ် ကျွန်မ ဆက်ဆံပုံက မမျှတဘူးလို့ ခေါင်းဆောင်ပိုင်းက ပြောမလား။ လူတိုင်းမှာ အားနည်းချက်တွေ ရှိကြစမြဲပါ၊ ပျိုးထောင်ပေးဖို့ အလားအလာရှိတဲ့သူတစ်ယောက်ကို ဒီလောက် အဆိုးမြင်ပြီး ဖော်ပြတာက ခွဲခြားသိမြင်မှု ကင်းမဲ့တာကို ပြနေတယ်လို့ သူတို့ ပြောကြမလား။ ဒါပေမဲ့ လျှိုလီက ဖြုတ်ချခံရမှာဖြစ်ပြီး ကျွန်မက သူ့ရဲ့ အားသာချက်တွေကို အသားပေးရေးလိုက်ရင် ကျွန်မမှာ အစွမ်းအစ တကယ်မရှိဘူးလို့ ခေါင်းဆောင်ပိုင်းက ပြောမလား။ စာနှင့်ပတ်သက်တဲ့အလုပ် ကြီးကြပ်ရေးမှူးတစ်ယောက်ဖြစ်ပြီး လူတွေကို ပိုင်းခြားသိမြင်ခြင်းနဲ့ပတ်သက်တဲ့ စည်းမျဉ်းတွေကို ညီအစ်ကိုမောင်နှမတွေနဲ့ ခဏခဏ မိတ်သဟာယပြုတဲ့ ကျွန်မက လူတစ်ယောက်ကို အကဲဖြတ်တဲ့အခါ ဖြုတ်ချခံရမယ့်သူတစ်ယောက်အကြောင်းကို ဒီလောက် အကောင်းဘက်က ရေးသားတာဟာ ပိုင်းခြားသိမြင်မှု ကင်းမဲ့တာကို ပြနေတာပဲ၊ ဒီလိုအစွမ်းအစမျိုးနဲ့ ဒီလောက်အရေးကြီးတဲ့ တာဝန်ကို ဘယ်လိုများ ကောင်းကောင်း လုပ်ဆောင်နိုင်မှာလဲလို့ သူတို့ မေးခွန်းထုတ်ကြမလား။ အဲဒီလိုသာ ဖြစ်လာခဲ့ရင် ခေါင်းဆောင်ပိုင်းက ကျွန်မကို သေချာပေါက် အထင်သေးသွားမှာပဲ” ပေါ့။ ဒါကို တွေးမိတော့ ဒီကိစ္စကို သတိထားပြီး ကိုင်တွယ်ဖို့၊ ပြီးတော့ လျှိုလီရဲ့ အကဲဖြတ်ချက်ကို မတင်ပြခင် တိတိကျကျ ရေးရမယ်ဆိုတာ ကိုယ့်ကိုယ်ကိုယ် သတိပေးလိုက်တယ်။ လျှိုလီရဲ့ တွဲဖက်ဖြစ်တဲ့ ဝမ်ရင်းက နောက်တစ်နေ့မှာ ကျွန်မဆီ လာတွေ့မယ်ဆိုတာ သိလိုက်တာနဲ့ ကျွန်မ အကြံတစ်ခု ရသွားတယ်။ ကျွန်မ တွေးမိတယ်။ “လျှိုလီက ရာထူးတိုးခံရမှာလား၊ ဖြုတ်ချခံရမှာလားဆိုတာ သိဖို့ ဝမ်ရင်းဆီကနေ အရိပ်အမြွက်နည်းနည်းယူပြီး အခြေအနေကို နည်းနည်းစမ်းကြည့်ဖို့ ကြိုးစားကြည့်ရင် မကောင်းဘူးလား။ လျှိုလီက ဘယ်ကိုဦးတည်နေတယ်ဆိုတာ ကျွန်မ သိလိုက်ရင် အကဲဖြတ်ချက်ရေးရတာ ပိုလွယ်သွားမှာ။ သူသာ ရာထူးတိုးခံရမယ်ဆိုရင် ကျွန်မက သူ့ရဲ့ အားသာချက်တွေကို အလေးပေးမယ်၊ သူသာ ဖြုတ်ချခံရမယ်ဆိုရင် သူ့ရဲ့ အားနည်းချက်တွေကို အသားပေးလိုက်မယ်။ အထက်ခေါင်းဆောင်ပိုင်းရဲ့ ရည်ရွယ်ချက်တွေအတိုင်း ကျွန်မ အကဲဖြတ်ချက် ရေးလိုက်မယ်လေ။ ဒီလိုဆိုရင် ကြီးကြပ်ရေးမှူးတစ်ယောက်အနေနဲ့ ကျွန်မမှာ ပိုင်းခြားသိမြင်မှုတချို့ ရှိတယ်လို့ ခေါင်းဆောင်ပိုင်းက သေချာပေါက် ပြောမှာဖြစ်ပြီး ကျွန်မလဲ အရှက်ကွဲတာမျိုး ဖြစ်သွားမှာ မဟုတ်ဘူး” ပေါ့။

နောက်တစ်နေ့မှာ အသင်းတော်ခေါင်းဆောင် နောက်တစ်ယောက်ဖြစ်တဲ့ ဝမ်ရင်းက အလုပ်ကိစ္စတွေ ကျွန်မကို လာဆွေးနွေးတော့ ကျွန်မက သူ့ကို အလုပ်အကြောင်း တင်ပြဖို့ အာရုံမရောက်ဘဲ တောက်လျှောက် စဉ်းစားနေမိတယ်။ “လျှိုလီ ဘာဖြစ်မယ်ဆိုတာ ဝမ်ရင်း ကျွန်မကို ပြောပြလာအောင်၊ ပြီးတော့ သူ သတိမထားမိအောင် ကျွန်မ ဘာပြောရမလဲ” ပေါ့။ ဝမ်ရင်း စကားပြောပြီးတာနဲ့ ကျွန်မက တမင်တကာ စုံစမ်းတဲ့မေးခွန်းတွေ မေးတော့တာပေါ့။ “ဒီရက်ပိုင်း အလုပ်ကိစ္စ လာဆွေးနွေးတာ ရှင်တစ်ယောက်တည်းပဲ ရှိတယ်။ လျှိုလီက ဘာလို့ မလာတာလဲ။ သူ မအားလို့လား” ပေါ့။ ဝမ်ရင်းက တိုးတိုးလေး ပြန်ဖြေတယ်။ “သူ တခြားအလုပ်တွေနဲ့ ရှုပ်နေလို့ပါ” တဲ့။ လျှိုလီ ဖြုတ်ချခံရနိုင်တယ်လို့ ကျွန်မ မှန်းဆမိပေမဲ့ မသေချာနိုင်ခဲ့ဘူး။ ကျွန်မ အလုပ်ကို အာရုံမစိုက်ဘူးလို့ ဝမ်ရင်း ပြောမှာစိုးလို့ ကျွန်မ တဲ့တိုးကြီး မမေးရဲခဲ့ဘူး၊ ဒါကြောင့် သွယ်ဝိုက်ပြီး ဆက်စုံစမ်းလိုက်တယ်။ “ရှင်တို့နှစ်ယောက်ပဲ ခေါင်းဆောင်တွေ ရှိတာဆိုတော့ အလုပ်တွေအများကြီးကို ဘယ်လို စီမံခန့်ခွဲလဲ” ပေါ့။ မေးပြီးတဲ့နောက်မှာ သူ စကားပြောတဲ့အခါ ဝမ်ရင်းရဲ့ အကြည့်နဲ့ မျက်နှာထားတိုင်းကို ကျွန်မ သေချာ စောင့်ကြည့်နေခဲ့တယ်။ လျှိုလီ ဘာဖြစ်နေလဲဆိုတာ ဆုံးဖြတ်ဖို့ ကျွန်မ သုံးလို့ရမယ့် သဲလွန်စအသေးလေးဖြစ်ဖြစ် ရှာတွေ့ဖို့ ကြိုးစားတာပေါ့။ ဒါပေမဲ့ အံ့သြစရာကောင်းတာက ဝမ်ရင်းက ရိုးရိုးရှင်းရှင်း ပြန်ဖြေတယ်။ “ဒီရက်ပိုင်း အလုပ်က တော်တော်များတယ်” တဲ့။ သူ့အဖြေက ကျွန်မအတွက် ရှင်းလင်းတဲ့ သတင်းအချက်အလက် ဘာမှ မရလိုက်တော့ ကျွန်မ တော်တော်လေး စိုးရိမ်ပူပန်မိတယ်။ ကျွန်မ ဘာလုပ်ရမလဲ။ လျှိုလီက ရာထူးတိုးခံရမှာလား၊ ဖြုတ်ချခံရမှာလားဆိုတာ ကျွန်မ မသိသေးဘူး။ အကဲဖြတ်ချက် တင်ရမယ့် ရက်ချိန်းက နီးလာပြီ၊ ဒါပေမဲ့ ဘယ်လို သေသေချာချာ လုပ်ရမလဲဆိုတာ မသေချာလို့ ကျွန်မ မရေးနိုင်ဖြစ်နေခဲ့တယ်။ ကျွန်မ တွေးမိတယ်။ “ငါ သိတာလေးပဲ ရေးလိုက်ပြီးတော့ လျှိုလီနဲ့က ခဏခဏ မဆုံဖူးလို့ သူ့ကို ကောင်းကောင်းမသိဘူး၊ ဒါကြောင့် ငါ့အကဲဖြတ်ချက်က တိကျချင်မှ တိကျမယ်လို့ ခေါင်းဆောင်ပိုင်းကို ရှင်းပြလိုက်ရင်ရော။” ပေါ့။ ပြီးတော့ ကျွန်မ ပြန်စဉ်းစားတယ်။ “ကြီးကြပ်ရေးမှူးတစ်ယောက်ဖြစ်ပြီးတော့ လူတစ်ယောက်နဲ့ အကြိမ်အနည်းငယ် ဆုံပြီးတာတောင် ခွဲခြားမသိမြင်နိုင်သေးရင် ငါ့မှာ အစွမ်းအစ မရှိဘူး၊ ကိစ္စတွေကို သေချာ မမြင်နိုင်ဘူးလို့ အထက်ခေါင်းဆောင်ပိုင်းက ပြောမလား။ အဲဒါဆို အရမ်း ရှက်စရာကောင်းမှာ။ ထားလိုက်ပါတော့။ အကဲဖြတ်ချက်ကို မရေးဘဲနေလိုက်တာ ပိုကောင်းမယ်။ ဒါဆိုရင် အထက်ခေါင်းဆောင်ပိုင်းက ငါ့မှာ ခွဲခြားသိမြင်မှု ကင်းမဲ့တာကို မြင်မှာမဟုတ်ဘူး” ပေါ့။ ဒါနဲ့ ကျွန်မ အကဲဖြတ်ချက်ကို မရေးဖြစ်ခဲ့ဘူး။ ဒါပေမဲ့ နောက်ပိုင်း ဒီကိစ္စကို တွေးမိတော့ ကျွန်မ တော်တော်လေး အပြစ်ရှိသလို ခံစားရတယ်။ ဘုရားအိမ်တော်က ကျွန်မတို့ကို လူတွေကို မျှမျှတတနဲ့ ဓမ္မဓိဋ္ဌာန်ကျကျ အကဲဖြတ်ဖို့ လိုအပ်တယ်၊ အဓိကအားဖြင့် လူတစ်ယောက်က ပျိုးထောင်ဖို့နဲ့ ရွေးချယ်ဖို့အတွက် စည်းမျဉ်းတွေနဲ့ ကိုက်ညီမှုရှိမရှိ နားလည်ဖို့၊ ဒါမှမဟုတ် လူတစ်ယောက်က လက်တွေ့ကျတဲ့ အလုပ်ကို လုပ်ဆောင်နေခြင်း ရှိမရှိနဲ့ သူ့အလုပ်အတွက် အရည်အချင်း ပြည့်မီခြင်း ရှိမရှိ ကြီးကြပ်ပြီး စစ်ဆေးဖို့ဖြစ်တယ်ဆိုတာ ကျွန်မ သဘောပေါက်လာတယ်။ အလုပ်တစ်ခုအတွက် လူမှန်ကို ရွေးချယ်တာက အင်မတန် အရေးကြီးတယ်၊ အဲဒါက အလုပ်ရဲ့ ထိရောက်မှုကို တိုက်ရိုက် ထိခိုက်စေပြီး ဘုရားအိမ်တော်ရဲ့ အလုပ်ကို ကာကွယ်စောင့်ရှောက်တာနဲ့ သက်ဆိုင်တာကြောင့်ပဲ။ ပြီးတော့ အကဲဖြတ်ချက် ရေးသားတာက ရိုးသားတဲ့သူတစ်ယောက်ဖြစ်ခြင်းဆိုတဲ့ သမ္မာတရားထဲကို ဝင်ရောက်ဖို့ ကျွန်မကို ခွင့်ပြုပေးနိုင်တယ်။ ဒီတော့ ကျွန်မက စာရေးဖို့ ဘာလို့ ဒီလောက် ဝန်လေးနေခဲ့တာလဲ။ ဘာလို့ ကျွန်မ ဒီလောက် ဒုက္ခရောက်နေခဲ့တာလဲ။ ဘုရားသခင်ဆီ ကျွန်မ ဆုတောင်းခဲ့တယ်။ “အို ဘုရားသခင်၊ လျှိုလီအပေါ် အကဲဖြတ်ချက်ကို ရေးရမယ့်တာဝန်က သမီးကို စိတ်ဒွိဟဖြစ်စေပါတယ်။ ဒီကိစ္စနဲ့ပတ်သက်ပြီး သမီး တွန့်ဆုတ်နေပြီး အလွန်အမင်း သတိထားနေခဲ့ပါတယ်၊ သမီးရဲ့ ခွဲခြားသိမြင်မှုက လိုအပ်ချက်ရှိနေပြီး အကဲဖြတ်ချက် မတိကျရင် ခေါင်းဆောင်ပိုင်းက သမီးကို အထင်သေးမှာ ကြောက်လို့ သမီး မရေးချင်ခဲ့ပါဘူး။ အို ဘုရားသခင်၊ သမီးရဲ့ ဖောက်ပြန်ပျက်စီးတဲ့ စိတ်သဘောထားကို သတိပြုမိဖို့ သမီးကို လမ်းပြတော်မူပါ” ဆိုပြီးတော့။

ကျွန်မရဲ့ ဝတ်ပြုတဲ့အချိန်မှာ ဘုရားသခင်ရဲ့ ဒီနှုတ်ကပတ်တော်တွေကို ဖတ်ရတယ်။ “အန္တိခရစ်များ၏ မျက်စိထဲတွင် ဘုရားသခင် မရှိပေ။ ၎င်းတို့၏ စိတ်နှလုံးတွင် ဘုရားသခင်အတွက် နေရာမရှိပေ။ ခရစ်တော်ကို ၎င်းတို့ ကြုံတွေ့သောအခါ သာမန်လူတစ်ယောက်နှင့်မခြား ဆက်ဆံကြသည်။ အစဉ်သဖြင့် သူ၏ အမူအရာနှင့်လေသံမှ အရိပ်နိမိတ် ယူကြသည်။ အခြေအနေနှင့် သင့်တော်သလို ၎င်းတို့၏ လေသံကို ပြောင်းကြသည်။ အမှန်တကယ် ဖြစ်ပျက်နေသည့်အရာကို မည်သည့်အခါမျှ မပြောပေ။ ရိုးသားစစ်မှန်သည့် အရာတစ်ခုမှ မပြောပေ။ အနှစ်မရှိသည့် စကားများနှင့် အယူဝါဒကို ပြောသည်။ ၎င်းတို့ မျက်စိရှေ့တွင် ရပ်နေသော လက်တွေ့ကျသည့်ဘုရားကို လှည့်စားပြီး တစ်ပတ်ရိုက်ဖို့ ကြိုးစားကြသည်။ ၎င်းတို့တွင် ဘုရားသခင်ကို ကြောက်ရွံ့သော စိတ်နှလုံး လုံးဝ မရှိပေ။ ၎င်းတို့သည် ဘုရားသခင်ကို စိတ်အရင်းခံအတိုင်း စကားပြောနိုင်စွမ်း၊ စစ်မှန်သောအရာတစ်ခုတလေကို ပြောနိုင်စွမ်းပင် မရှိကြပေ။ ၎င်းတို့သည် မြွေတစ်ကောင် တွန့်လိမ်သွားသကဲ့သို့ အကွေ့အဝိုက်များပြီး သွယ်ဝိုက်သော နည်းလမ်းဖြင့် စကားပြောကြသည်။ ၎င်းတို့ စကားများ၏ ဟန်ပန်နှင့် ဦးတည်ရာတို့သည် ဖရဲသီးအနွယ်တစ်ခုက တိုင်ပေါ် တက်နေသကဲ့သို့ ဖြစ်သည်။ ဥပမာအားဖြင့် တစ်စုံတစ်ဦးသည် ကောင်းသော အစွမ်းအစရှိပြီး ရာထူးတိုးခြင်း ခံရနိုင်သည်ဟု သင်ပြောသည့်အခါ၊ ၎င်းတို့က ၎င်းတို့မည်မျှ တော်ကြောင်းနှင့် ၎င်းတို့ထဲ၌ ထင်ရှားသည့်အရာနှင့် ပေါ်လွင်သည့်အရာကို ချက်ချင်းပြောကြသည်။ ပြီးလျှင် သင်က တစ်စုံတစ်ဦးသည် ဆိုးသည်ဟု ပြောသည့်အခါ၊ ၎င်းတို့သည် မည်မျှ ဆိုးပြီး မကောင်းကြောင်း၊ ၎င်းတို့သည် အသင်းတော်၌ မည်မျှ အဖျက်အမှောင့်များနှင့် အနှောင့်အယှက်များ ဖြစ်စေကြောင်းတို့ကို အလျင်အမြန် ပြောပေသည်။ သင်သည် တစ်စုံတစ်ခုနှင့်ပတ်သက်ပြီး အမှန်တကယ်ဖြစ်သော အခြေအနေကို သိလိုသည့်အခါ ၎င်းတို့၌ ပြောစရာ တစ်စုံတစ်ခုမျှ မရှိပေ။ ၎င်းတို့သည် သင် ကောက်ချက်ချဖို့ကို စောင့်ဆိုင်းရင်း၊ သင်၏ စကားများရှိ အဓိပ္ပာယ်ကို အာရုံစိုက် နားစွင့်ရင်း မလိမ့်တပတ်လုပ်သည်။ ဤသို့ဖြင့် ၎င်းတို့၏ စကားလုံးများကို သင်၏အတွေးများနှင့် ကိုက်ညီစေရန် ဖြစ်သည်။ ၎င်းတို့ပြောဆိုသမျှသည် နားထောင်ကောင်းသည့် စကားများ၊ မြှောက်ပင့်ခြင်းနှင့် မျက်နှာလိုမျက်နှာရ လုပ်ခြင်းဖြစ်ကာ ရိုးသားစစ်မှန်သော စကားတစ်လုံးမျှ ၎င်းတို့၏ ပါးစပ်မှ မထွက်လာကြချေ။ ဤသည်မှာ ၎င်းတို့၏ လူတို့နှင့် ဆက်ဆံပုံဖြစ်ပြီး ဘုရားသခင်နှင့် ဆက်ဆံပုံဖြစ်သည်။ ၎င်းတို့သည် ထိုမျှ လှည့်စားတတ်ခြင်းပင် ဖြစ်သည်။ ဤသည်မှာ အန္တိခရစ် စိတ်သဘောထားဖြစ်သည်။” (နှုတ်ကပတ်တော်၊ အတွဲ (၄)၊ အန္တိခရစ်တို့ကို ဖော်ထုတ်ခြင်း၊ အချက် ၁၀ (အပိုင်း ၂)) “စာတန်၏ စကားများတွင် ထူးခြားသော လက္ခဏာတစ်မျိုးရှိသည်။ စာတန်ပြောသည့်အရာသည် သင့်ကို ခေါင်းရှုတ်စေပြီး သူ့စကား၏ အရင်းအမြစ်ကို မသိမြင်နိုင်ပေ။ တစ်ခါတစ်ရံတွင် စာတန်သည် ရည်ရွယ်ချက်များရှိပြီး တမင်သက်သက် စကားပြောဆိုသည်။ တစ်ခါတစ်ရံတွင် ၎င်း၏ သဘာဝ၏ ထိန်းချုပ်ခြင်းကို ခံရပြီး ထိုကဲ့သို့သောစကားများက အလိုအလျောက်ထွက်ပေါ်လာပြီး စာတန်၏ ပါးစပ်မှ တိုက်ရိုက်ထွက်လာသည်။ စာတန်သည် ထိုကဲ့သို့သောစကားများကို ကြာရှည်စွာ ချိန်ဆမနေပေ။ ထိုအစား ယင်းတို့သည် မစဉ်းစားဘဲ ဖော်ပြခြင်းဖြစ်သည်။ ဘယ်ကနေလာသည်ကို ဘုရားသခင်က မေးသည့်အခါတွင် စာတန်က အဓိပ္ပာယ်မပြတ်သားသော စကားအချို့ဖြင့် ဖြေသည်။ သင့်အနေဖြင့် စာတန် မည်သည့်နေရာက အမှန်တကယ် လာသည်ကို သိရှိခြင်းမရှိဘဲ၊ အလွန် အကြံအိုက်သွားလေသည်။ သင်တို့ထဲတွင် ဤသို့ ပြောဆိုသည့်သူများ ရှိသလော။ ဤသို့ ပြောဆိုသည်မှာ မည်သို့သော နည်းလမ်းမျိုးဖြစ်သနည်း။ (ဟိုလိုလို သည်လိုလိုနှင့် တိကျသည့် အဖြေကို မပေးသည့် နည်းလမ်းဖြစ်ပါသည်။) ဤသို့ပြောဆိုပုံကို ဖော်ပြရန် မည်သို့သောစကားလုံးမျိုးများကို ငါတို့ သုံးသင့်သနည်း။ အာရုံကို လွှဲပြောင်းစေခြင်းနှင့် ဆုံးဖြတ်ချက်လွဲမှားခြင်း ဖြစ်သည်။ တစ်ယောက်ယောက်သည် မနေ့က မည်သည့်အရာလုပ်ခဲ့သည်ကို အခြားသူများအား မသိစေချင်ဟု ဆိုပါစို့။ ‘မနေ့ညတွင် သင့်ကို တွေ့မိသေး၏။ အဘယ်အရပ်သို့ သွားခဲ့သနည်း။’ ဟု သင်က သူ့ကို မေးသည်။ ၎င်းတို့က ၎င်းတို့ မည်သည့်နေရာ သွားခဲ့သည်ကို သင့်ကို တိုက်ရိုက် မပြောပေ။ ယင်းထက်၊ ၎င်းတို့က၊ ‘မနေ့က တော်တော်ကို အလုပ်ရှုပ်သည့် နေ့ဖြစ်သည်။ အလွန်ပင်ပန်းသည်။’ ဟု ပြောလေသည်။ ၎င်းတို့က သင်၏မေးခွန်းကို ဖြေခဲ့ပါသလော။ ဖြေခဲ့၏၊ သို့သော် သင်လိုချင်သည့် အဖြေကို ၎င်းတို့ မပေးခဲ့ကြပေ။ ဤသည်မှာ လူ့ အပြောအဆို၏ မာယာအတွင်းရှိ ‘ဉာဏ်ထက်မြက်မှု’ ဖြစ်သည်။ ၎င်းတို့ အဘယ်အရာဆိုလိုသည်ကို သင် လုံးဝ မသိရှိနိုင်သကဲ့သို့၊ ၎င်းတို့ စကားများ၏ အရင်းအမြစ် သို့မဟုတ် ရည်ရွယ်ချက်ကို မသိမြင်နိုင်ပေ။ ၎င်းတို့၏ စိတ်နှလုံးထဲတွင် ၎င်းတို့၏ကိုယ်ပိုင် ဇာတ်လမ်းရှိကြသောကြောင့် အဘယ်အရာကို ၎င်းတို့ ရှောင်ရှားရန် ကြိုးစားနေကြသည်ကို သင် မသိချေ။ ဤသည်မှာ ယုတ်မာသောအရာ ဖြစ်သည်။ သင်တို့အထဲတွင်လည်း ဤသို့ စကားပြောသူ ရှိသလော။ (ရှိပါသည်။) သို့ဆိုလျှင် သင်တို့၏ ရည်ရွယ်ချက်မှာ အဘယ်နည်း။ တစ်ခါတစ်ရံ သင်တို့၏ ကိုယ်ပိုင်အကျိုးစီးပွားကို ကာကွယ်ရန်၊ တစ်ခါတစ်ရံ သင်တို့၏ ကိုယ်ပိုင်မာန၊ ရာထူးနှင့်ပုံရိပ်ကို ထိန်းသိမ်းရန်၊ သင်တို့ ကိုယ်ရေးကိုယ်တာ ဘဝ၏ လျှို့ဝှက်ချက်များကို ကာကွယ်ရန်ဖြစ်သလော။ မည်သည့် ရည်ရွယ်ချက် ရှိပါစေ၊ ယင်းသည် သင်၏ကိုယ်ကျိုးများမှ ခွဲခြားမရပေ၊ သင်၏ ကိုယ်ကျိုးများနှင့် ဆက်စပ်လေသည်။ ဤသည်မှာ လူသား၏ သဘာဝ ဖြစ်သည်မဟုတ်လော။ ဤသို့သော သဘာဝရှိသူအားလုံးသည် စာတန်နှင့်၊ သို့မဟုတ် စာတန်၏ မိသားစုနှင့် နီးကပ်စွာ ဆက်နွှယ်နေသည်။ ငါတို့ ဤကဲ့သို့ ပြော၍ရနိုင်၏၊ ဟုတ်သည် မဟုတ်လော။ အများအားဖြင့် ဤသရုပ်သကန်သည် စက်ဆုပ်စရာဖြစ်ပြီး ရွံရှာစရာ ကောင်းပေသည်။” (နှုတ်ကပတ်တော်၊ အတွဲ (၂)၊ ဘုရားသခင်ကို သိကျွမ်းခြင်းနှင့် စပ်လျဉ်း၍၊ အတုမရှိ ဘုရားသခင်ကိုယ်တော်တိုင် (၄)) ဘုရားသခင်က အန္တိခရစ်တွေဟာ ဘုရားသခင်နဲ့ ဆက်ဆံရာမှာ အမြဲတမ်း လှည့်ဖြားပြီး ပြုမူတတ်တယ်၊ ဘယ်လိုပြုမူရမယ်ဆိုတာ မဆုံးဖြတ်ခင် သူ့ရဲ့အမူအရာကနေ အရိပ်အမြွက်ရယူတတ်တယ်လို့ ဖော်ထုတ်ထားတယ်။ သူတို့ဟာ ခရစ်တော်ရှေ့မှာ ရိုးရိုးသားသား မပြောဆိုကြဘူး၊ ဘုရားသခင်ကို လှည့်ဖြားဖို့ လူသားရဲ့ ကျဉ်းမြောင်းတဲ့စိတ်ကို အသုံးပြုကြတယ်။ သူတို့ရဲ့ စိတ်သဘောထားက တကယ်ကို ကောက်ကျစ်စဉ်းလဲပြီး ဆိုးညစ်တယ်၊ အဲဒါက ဘုရားသခင်ကို ရွံမုန်းစေတယ်။ ပြန်သုံးသပ်ကြည့်တော့ ကျွန်မလည်း အဲဒီလိုပဲ ပြုမူခဲ့မှန်း သဘောပေါက်လိုက်တယ်။ အထက်ခေါင်းဆောင်ပိုင်းက ကျွန်မကို လျှိုလီအပေါ် အကဲဖြတ်ချက် ရေးခိုင်းခဲ့တယ်၊ လျှိုလီက ရာထူးတိုးခံရတာပဲဖြစ်ဖြစ်၊ ဖြုတ်ချခံရတာပဲဖြစ်ဖြစ် ကျွန်မက သူ့အပေါ် နားလည်မှုအပေါ် အခြေခံပြီး ဓမ္မဓိဋ္ဌာန်ကျကျနဲ့ အဖြစ်မှန်အတိုင်း အကဲဖြတ်ချက် ရေးခဲ့သင့်တာ၊ ဘာလို့လဲဆိုတော့ ဒါက အသင်းတော်အလုပ်ကို ထိန်းသိမ်းကာကွယ်ဖို့ ရည်ရွယ်ချက်အတွက် ဖြစ်တာကိုး။ ဒါပေမဲ့ ရိုးရိုးသားသား ဘယ်လိုပြောရမလဲ စဉ်းစားမယ့်အစား၊ ကျွန်မ သိတာကို မျှမျှတတနဲ့ ဓမ္မဓိဋ္ဌာန်ကျကျ ဘယ်လိုရေးပြီး ကိုယ့်တာဝန်ကို ဖြည့်ဆည်းရမလဲဆိုတာ စဉ်းစားမယ့်အစား၊ အကဲဖြတ်ချက်တောင်းဆိုတာက ဘာကို ဆိုလိုတာလဲ၊ ပြီးတော့ ကျွန်မ အကျိုးရှိအောင် ဘယ်လိုရေးရမလဲ ဆိုတာကို အရင်ဆုံး တွေးတောမှန်းဆခဲ့တယ်။ ကျွန်မ အကဲဖြတ်ချက်သာ မတိကျရင် အထက်ခေါင်းဆောင်ပိုင်းက ကျွန်မရဲ့ အားနည်းချက်တွေကို မြင်သွားပြီး ကျွန်မမှာ ခွဲခြားသိမြင်မှု ကင်းမဲ့တယ်လို့ ထင်သွားမှာ၊ သူတို့ ကျွန်မကို အထင်သေးသွားမှာကို ကျွန်မ ကြောက်ခဲ့တယ်။ ခေါင်းဆောင်ပိုင်းရဲ့ အမြင်မှာ ကျွန်မရဲ့ ပုံရိပ်နဲ့ အဆင့်အတန်းကို ကာကွယ်ဖို့ ကျွန်မက ခေါင်းဆောင်ပိုင်းရဲ့ ရည်ရွယ်ချက်ကို သိချင်ပြီး အဲဒါကနေ အရိပ်အမြွက် ယူချင်ခဲ့တယ်။ ဝမ်ရင်းက ကျွန်မအလုပ်ကို လာစစ်ဆေးတဲ့အခါ ကျွန်မက သေသေချာချာ တင်ပြဖို့ အာရုံမစိုက်ဘဲ ခေါင်းခြောက်အောင် စဉ်းစားနေခဲ့တာ၊ လျှိုလီ ဘာဖြစ်နေလဲဆိုတာ ကျွန်မကို ဝမ်ရင်းက ပြောပြလာအောင် ဘယ်လိုလုပ်ရမလဲပေါ့။ လျှိုလီသာ ရာထူးတိုးခံရမယ်ဆိုရင် ကျွန်မက အဲဒီအခြေအနေကိုကြည့်ပြီး သူ့ကို မြှောက်ပင့်မယ်၊ သူ့အားသာချက်တွေကို အလေးပေးပြီး အားနည်းချက်တွေကို လျှော့ရေးမယ်၊ ဒါပေမဲ့ လျှိုလီသာ ဖြုတ်ချခံရမယ်ဆိုရင် သူ့ရဲ့ အားနည်းချက်တွေကို အသားပေးလိုက်မယ်လေ။ အဲဒီလို အကဲဖြတ်ချက်မျိုး တင်ပြလိုက်ရင် ကျွန်မက အစွမ်းအစကောင်းပြီး လူတွေကို တိတိကျကျ မြင်တတ်တဲ့၊ သိပ်ညံ့ဖျင်းမှု မရှိတဲ့ ကြီးကြပ်ရေးမှူးတစ်ယောက်ဖြစ်တယ်လို့ အထက်ခေါင်းဆောင်ပိုင်းက ထင်သွားမယ်လို့ ကျွန်မ တွေးခဲ့တယ်။ ကျွန်မက လူတစ်ယောက် ကောင်းတယ်၊ ဆိုးတယ်လို့ အကဲဖြတ်တဲ့အခါ အဖြစ်မှန်တွေနဲ့ သမ္မာတရား စည်းမျဉ်းတွေအပေါ် အခြေမခံဘဲ အဲဒီလူက ရာထူးတိုးခံရမှာလား၊ ဖြုတ်ချခံရမှာလား ဆိုတာအပေါ်မှာပဲ အခြေခံခဲ့တယ်။ ကျွန်မက လေသင့်ရာ ရွက်လွှင့်နေခဲ့တာပဲ၊ အကဲဖြတ်ချက်ကို ဓမ္မဓိဋ္ဌာန်မကျအောင်၊ မမှန်ကန်အောင် လုပ်နေခဲ့တယ်။ လူတိုင်းမှာ အားသာချက်တွေရော၊ အားနည်းချက်တွေရော ရှိကြတာပဲ၊ ဒါကြောင့် ကျွန်မက အကဲဖြတ်ချက်တွေကို မျှမျှတတ၊ ဓမ္မဓိဋ္ဌာန်ကျကျနဲ့ မှန်မှန်ကန်ကန် ရေးရမှာ။ လူက မကောင်းဘဲနဲ့ ကျွန်မက အကဲဖြတ်ချက်ကောင်း ရေးလိုက်ရင် ကျွန်မက လှည့်ဖြားမှု လုပ်ဆောင်နေတာပဲ၊ ပြီးတော့ ဒါက သူများတွေကို လမ်းမှားရောက်စေပြီး ဆိုးရွားတဲ့ အကျိုးဆက်တွေ ဖြစ်လာစေရင်၊ အသင်းတော်ရဲ့အလုပ်ကို အဖျက်အမှောင့်လုပ်ပြီး နှောင့်ယှက်ရင် ကျွန်မက မကောင်းမှု ကျူးလွန်ပြီး ဘုရားသခင်ကို အတိုက်အခံလုပ်နေတာပဲ။ ဒါပေမဲ့ အဲဒီလူက သမ္မာတရားကို လိုက်စားပြီး ကျွန်မက အပျက်သဘောဆောင်တဲ့ အကဲဖြတ်ချက်ရေးလိုက်ရင် ကျွန်မက သူတို့အပေါ် မမျှတရာရောက်ပြီး သူတို့ကို ထိခိုက်စေတယ်၊ လေ့ကျင့်ဖို့ အခွင့်အရေးကို ငြင်းပယ်ရာရောက်တယ်။ ကျွန်မကို လူတစ်ယောက်အကြောင်း အကဲဖြတ်ခိုင်းတဲ့ ခေါင်းဆောင်ပိုင်းရဲ့ တောင်းဆိုချက်က ဒီလူအကြောင်း သူတို့ လေ့လာချင်လို့၊ ပြီးတော့ အများစုရဲ့ အကဲဖြတ်ချက်အရ ဘက်စုံကနေ သုံးသပ်ချင်လို့ ဖြစ်တယ်။ ဒါမှ တိကျမှုရှိပြီး အရှိအတိုင်းဖြစ်အောင် သေချာလုပ်နိုင်မှာပေါ့။ ဒါကြောင့် အကဲဖြတ်ချက်တိုင်းက အရေးကြီးတယ်။ ဒါပေမဲ့ ကိုယ့်ရဲ့ ဖောက်ပြန်ပျက်စီးတဲ့ စိတ်သဘောထားရဲ့ တွန်းအားပေးမှုကို ခံခဲ့ရပြီး ကိုယ့်အကျိုးစီးပွားအတွက် လူတစ်ယောက်ရဲ့ အားသာချက်၊ အားနည်းချက်တွေကို ချဲ့ကားဖို့၊ ဒါမှမဟုတ် လျှော့ပေါ့ဖို့ ကြိုးစားတယ်။ အဲဒါက လူတွေကို လမ်းမှားရောက်စေတတ်တဲ့အရာဖြစ်ပြီး လူတစ်ယောက်အပေါ် တိကျပြီး ဓမ္မဓိဋ္ဌာန်ကျတဲ့ နားလည်မှုရဖို့ ခေါင်းဆောင်ပိုင်းအတွက် ခက်ခဲစေတယ်။ လူတွေကို ရွေးချယ်ပြီး ပျိုးထောင်တဲ့ ဘုရားအိမ်တော်ရဲ့အလုပ်ကို ကျွန်မ မရည်ရွယ်ဘဲနဲ့ ဟန့်တားပြီး နှောင့်ယှက်နေခဲ့မိတာပဲ။ ကျွန်မရဲ့ စိတ်သဘောထားက အန္တိခရစ်တစ်ယောက်ရဲ့ စိတ်သဘောထားနဲ့ အတူတူပဲဆိုတာ၊ ပြီးတော့ ကိုယ့်အကျိုးစီးပွားအတွက် ပြောဆိုဖို့နဲ့ နားထောင်ဖို့ ကြိုးစားနေခဲ့တယ်၊ အခြေအနေကို အကဲခတ်ဖို့ ကြိုးစားရင်း သတင်းအချက်အလက်ရဖို့ အကြီးအကျယ် အားထုတ်နေခဲ့တယ်ဆိုတာ ကျွန်မ မြင်လိုက်ရတယ်။ ကျွန်မက အရမ်းကို လှည့်ဖြားတတ်ပြီး ဂုဏ်သိက္ခာ၊ ဒါမှမဟုတ် တည်ကြည်မှု တစ်စက်မှ မရှိဘဲ အသက်ရှင်နေခဲ့တာ။ ဘုရားသခင်ရဲ့ နှုတ်ကပတ်တော်တွေကို ကျွန်မ တွေးမိတယ်။ “ရိုးသားခြင်းဟူသည်မှာ သင်၏စိတ်နှလုံးကို ဘုရားသခင်ထံ ပေးအပ်ခြင်းကို ဆိုလို၏၊ မည်သည့်အရာ၌မဆို ဘုရားသခင်အပေါ် လှည့်ဖြားခြင်းမရှိဘဲ အရာခပ်သိမ်း၌ ကိုယ်တော့်ထံ ပွင့်လင်းခြင်း၊ အဖြစ်မှန်များကို မည်သည့်အခါမျှ မဖုံးကွယ်ခြင်း၊ သင့်အထက်ရှိသူများကို လှည့်ဖြားရန် မကြိုးစားခြင်းနှင့် သင့်အောက်ရှိသူများထံမှ အမှုအရာများကို မဖုံးကွယ်ခြင်း၊ ဘုရားသခင်၏ မျက်နှာလိုမျက်နှာရလုပ်ရန်သာ ကြိုးပမ်းသည့်အရာများကို မလုပ်ဆောင်ခြင်းပင် ဖြစ်သည်။ အတိုချုံး၍ဆိုရလျှင် ရိုးသားခြင်း ဆိုသည်မှာ သင်၏ လုပ်ရပ်များနှင့် စကားများတွင် စင်ကြယ်ဖို့နှင့် ဘုရားသခင်ကို ဖြစ်စေ၊ လူသားကိုဖြစ်စေ မလှည့်စားခြင်းဖြစ်သည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ သတိပေးချက် သုံးချက်) ကျွန်မတို့အပေါ်ထားတဲ့ ဘုရားသခင်ရဲ့ သတ်မှတ်ချက်တွေက သိပ်မမြင့်ပါဘူး။ ကိုယ်တော် မျှော်လင့်တာက ကျွန်မတို့ ပြောဆိုပြုမူတဲ့အခါ ပွင့်ပွင့်လင်းလင်းရှိပြီး အရှိကိုအရှိအတိုင်းပြောဖို့၊ လက်တွေ့ကျပြီး ပွင့်လင်းတဲ့ ရိုးသားသူတစ်ယောက် ဖြစ်ဖို့၊ လိမ်ညာလှည့်ဖြားတာနဲ့ ဖုံးကွယ်တာတွေကို ရှောင်ကြဉ်ဖို့ပါပဲ။ လျှိုလီကို ကျွန်မ ကောင်းကောင်းမသိသလို သူ့ကို တိတိကျကျ မသိမြင်နိုင်ခဲ့ပါဘူး၊ ဒါကြောင့် ကျွန်မသိသလောက် အကဲဖြတ်ချက်ကို ရေးပြီး အမှန်အတိုင်း ပြောခဲ့သင့်ပါတယ်။ ကျွန်မမှာ ဖုန်းကွယ်ထားတဲ့ ရည်ရွယ်ချက် မရှိသင့်ဘဲ လှည့်ဖြားမှုမှာ မပါဝင်သင့်ပါဘူး၊ ပြီးတော့ သူတပါးအပေါ် ဆက်ဆံရာမှာ လက်တွေ့ကျပြီး မျှတမှုရှိရုံပါပဲ။ ဒါပေမဲ့ ကျွန်မရဲ့ ရည်ရွယ်ချက်တွေက မမှန်ကန်ခဲ့ပါဘူး၊ ပြီးတော့ အထက်ခေါင်းဆောင်ပိုင်းဆီက မျက်နှာရဖို့ ဒီအကဲဖြတ်ချက်ကို သုံးဖို့ ကျွန်မ ကြိုးစားခဲ့တယ်၊ ဒါကြောင့် သူတို့ရဲ့ အကြိုက်တွေနဲ့ ရည်ရွယ်ချက်တွေကို အကဲခတ်ဖို့ ကြိုးစားခဲ့ပြီး သူတို့ရဲ့ ဆန္ဒအပေါ် အခြေခံပြီး အကဲဖြတ်ချက်ကို ဘယ်လိုရေးရမလဲဆိုတာ ဆုံးဖြတ်ခဲ့ပါတယ်။ ခေါင်းဆောင်ပိုင်းက ကျွန်မရဲ့ အကဲဖြတ်ချက်ကို တောင်းဆိုပြီးတော့ လူတစ်ယောက်အကြောင်း လေ့လာချင်ခဲ့တာပါ၊ ဒါပေမဲ့ ကျွန်မဆီကနေ ရိုးသားတဲ့ စကားတစ်ခွန်းမှ သူတို့ မရလိုက်ပါဘူး။ အဲဒီလို သဘောထားမျိုးက ရိုးသားသူတစ်ယောက်ဖြစ်ခြင်းဆိုတဲ့ လက်တွေ့လုပ်ဆောင်မှုနဲ့ အတော်လေး ကွာခြားနေပါတယ်။ ဒါကို သဘောပေါက်လိုက်တဲ့အခါ ကျွန်မရဲ့ လှည့်ဖြားတတ်တဲ့ စိတ်သဘောထားကို ကျွန်မ ရွံရှာမိပါတယ်။

နောက်ပိုင်းမှာ ဘုရားသခင်ရဲ့ ဒီနှုတ်ကပတ်တော်တွေကို ကျွန်မ ဖတ်ရပါတယ်။ “ဘုရားသခင်ကို ကြောက်ရွံ့ရိုသေပြီး မကောင်းမှုကို ရှောင်ခြင်းဆိုသည်မှာ အဘယ်နည်း။ ဥပမာအားဖြင့် သင်သည် တစ်စုံတစ်ယောက်ကို အကဲဖြတ်သောအခါ ယင်းသည် ဘုရားသခင်ကို ကြောက်ရွံ့ရိုသေပြီး မကောင်းမှုကို ရှောင်ခြင်းနှင့် ဆက်နွှယ်သည်။ သင်သည် ၎င်းတို့ကို မည်သို့အကဲဖြတ်သနည်း။ (ကျွန်ုပ်တို့သည် ရိုးသားရမည်။ တရားမျှတရမည်။ ကျွန်ုပ်တို့၏ စကားများသည် ကျွန်ုပ်တို့၏ ခံစားချက်များအပေါ် အခြေမခံရပေ။) သင်ထင်မြင်သည့်အရာနှင့် သင်မြင်တွေ့ထားသည့်အရာအတိုင်း အတိအကျ သင်ပြောဆိုသည့်အခါ သင်ရိုးသားနေခြင်း ဖြစ်သည်။ ပထမဦးဆုံးအနေဖြင့် ရိုးသားမှုကို လက်တွေ့လုပ်ဆောင်ခြင်းသည် ဘုရားသခင်၏ လမ်းခရီးနောက်သို့ လိုက်ခြင်းနှင့် ကိုက်ညီသည်။ ဤသည်မှာ ဘုရားသခင်က လူတို့ကို သွန်သင်သောအရာဖြစ်သည်။ ဤသည်မှာ ဘုရားသခင်၏ လမ်းခရီးဖြစ်သည်။ ဘုရားသခင်၏ လမ်းခရီးဆိုသည်မှာ အဘယ်နည်း။ ဘုရားသခင်ကို ကြောက်ရွံ့ရိုသေပြီး မကောင်းမှုကို ရှောင်ခြင်းဖြစ်သည်။ ရိုးသားခြင်းသည် ဘုရားသခင်ကို ကြောက်ရွံ့ရိုသေပြီး မကောင်းမှုကို ရှောင်ခြင်း၏ တစ်စိတ်တစ်ပိုင်း မဟုတ်သလော။ ထို့အပြင် ယင်းသည် ဘုရားသခင်၏ လမ်းခရီးနောက်သို့ လိုက်ခြင်း မဟုတ်သလော။ (ဟုတ်ပါသည်။) သင်သည် မရိုးသားလျှင် သင်မြင်တွေ့ထားသည့်အရာနှင့် သင်ထင်မြင်သည့်အရာသည် သင့်နှုတ်မှ ထွက်လာသည့်အရာနှင့် မတူညီပေ။ တစ်စုံတစ်ယောက်က သင့်ကို ‘ထိုလူအပေါ် သင်၏ ထင်မြင်မှုမှာ မည်သို့ရှိသနည်း။ ထိုလူသည် အသင်းတော်၏ အလုပ်အတွက် တာဝန်ရှိသလော’ ဟု မေးလာသည်။ သင်က ‘ထိုသူသည် အလွန်တော်၏။ ကျွန်ုပ်ထက်ပို၍ တာဝန်ယူမှုရှိသည်။ သူ၏အစွမ်းအစသည် ကျွန်ုပ်ထက်ပို၍ ကောင်းပြီး သူ၏လူ့သဘာဝသည်လည်း ကောင်းမွန်၏၊ သူသည် ရင့်ကျက်ပြီး တည်ငြိမ်၏’ ဟု သင်ပြန်ပြောသည်။ သို့သော် ဤသည်မှာ သင့်စိတ်နှလုံးတွင် စဉ်းစားနေသည့်အရာ ဖြစ်သလော။ သင်အမှန်တကယ် မြင်သည့်အရာမှာ ဤလူသည် အမှန်ပင် အစွမ်းအစရှိသော်ငြားလည်း စိတ်မချရ၊ အတော်အတန် လှည့်ဖြားတတ်ပြီး အလွန်ပင် တွက်ချက်တတ်ကြောင်း ဖြစ်သည်။ ဤသည်မှာ သင်၏စိတ်တွင် သင်အမှန်တကယ် စဉ်းစားနေသည့်အရာ ဖြစ်သည်။ သို့သော် စကားပြောဆိုရမည့်အချိန် ရောက်လာသောအခါ ‘ငါသမ္မာတရားကို ပြော၍မရ။ မည်သူ့ကိုမျှ စိတ်ဆိုးအောင် လုပ်၍မဖြစ်’ ဟု သင့်စိတ်၌ ပေါ်လာသည်။ ထို့ကြောင့် သင်က အခြားအရာတစ်ခုခုကို အလျင်အမြန် ပြောလိုက်သည်။ သူနှင့်ပတ်သက်၍ ပြောဆိုရန် ကောင်းမွန်သည့်အရာများကို သင်ရွေးချယ်လိုက်ပြီး သင်ပြောဆိုသည့် မည်သည့်အရာကမျှ သင်အမှန်တကယ် ထင်မြင်သည့်အရာ မဟုတ်ပေ။ အားလုံးက အလိမ်အညာများနှင့် အယောင်ဆောင်ခြင်းသာ ဖြစ်သည်။ ဤသည်မှာ ဘုရားသခင်၏ လမ်းခရီးနောက်သို့ သင်လိုက်သည်ဟု ညွှန်ပြသလော။ မညွှန်ပြပါ။ သင်သည် နတ်ဆိုးတို့၏ လမ်းခရီးဖြစ်သော စာတန်၏ လမ်းခရီးကို လျှောက်နေခြင်းဖြစ်သည်။ ဘုရားသခင်၏ လမ်းခရီးမှာ အဘယ်နည်း။ ယင်းမှာ သမ္မာတရားဖြစ်သည်။ ယင်းသည် လူတို့ မိမိကိုယ်ကို ကျင့်ကြံနေထိုင်သင့်သည့် အခြေပြုချက် ဖြစ်ပြီး ယင်းသည် ဘုရားသခင်ကို ကြောက်ရွံ့ခြင်းနှင့် မကောင်းမှုကို ရှောင်ခြင်း လမ်းခရီးဖြစ်သည်။ သင်က အခြားလူတစ်ယောက်အား စကားပြောနေသော်လည်း ဘုရားသခင်ကလည်း နားထောင်နေသည်၊ သူသည် သင်၏ စိတ်နှလုံးကို ကြည့်ရှုနေပြီး စေ့စေ့စပ်စပ် ကြည့်ရှုစစ်ဆေးနေသည်။ လူတို့က သင်ပြောသည့်အရာကို နားထောင်သော်လည်း ဘုရားသခင်က သင်၏ စိတ်နှလုံးကို စိစစ်သည်။ လူတို့သည် လူ၏စိတ်နှလုံးကို စိစစ်နိုင်စွမ်း ရှိသလော။ အလွန်ဆုံးအနေဖြင့် သင်သည် အမှန်အတိုင်း မပြောသည်ကို လူတို့မြင်နိုင်သည်၊ အပြင်ပန်းတွင် ရှိသောအရာကို သူတို့ မြင်နိုင်သည်၊ သို့သော် ဘုရားသခင်သာလျှင် သင့်စိတ်နှလုံးအတွင်းထဲသို့ မြင်နိုင်၏။ ဘုရားသခင်သာလျှင် သင်စဉ်းစားနေသည့်အရာ၊ သင်စီစဉ်နေသည့်အရာ၊ သင့်စိတ်နှလုံးတွင် မည်သည့်အကြံအစည်များ၊ မည်သည့်ဖောက်ပြန်သော နည်းလမ်းများ၊ မည်သည့်တက်ကြွသော အတွေးများရှိသည်တို့ကို မြင်နိုင်သည်။ သင် အမှန်အတိုင်းမပြောသည်ကို ဘုရားသခင် မြင်တွေ့သည့်အခါ သင့်အပေါ် ဘုရားသခင်၏ ထင်မြင်ချက်များနှင့် သင့်အပေါ် သူ၏တန်ဖိုးဖြတ်မှုမှာ အဘယ်နည်း။ ဤကိစ္စနှင့်ပတ်သက်ပြီး သင်သည် သမ္မာတရားကို မပြောခဲ့သောကြောင့် ဘုရားသခင်၏ လမ်းခရီးနောက်သို့ သင်မလိုက်ခဲ့ကြောင်းဟူ၍ပင် ဖြစ်သည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောဆွေးနွေးချက်များ၊ အပိုင်း သုံး) ဘုရားသခင်ရဲ့ နှုတ်ကပတ်တော်တွေကနေ ဘုရားသခင်က ရိုးသားတဲ့လူတွေကို ကြိုက်နှစ်သက်တယ်ဆိုတာ ရှင်းပါတယ်။ ရိုးသားတဲ့လူတွေမှာ ဘုရားသခင်ကို ကြောက်ရွံ့တဲ့ စိတ်နှလုံးရှိကြပြီး သူတို့ ဘာနဲ့ပဲ ရင်ဆိုင်ရပါစေ ကိုယ်တော်ကို ကြီးမြတ်သူအဖြစ် ဂုဏ်ပြုကြပါတယ်။ အကဲဖြတ်ချက်တွေ ရေးသားတာမှာ ဘုရားသခင်ကို ကြောက်ရွံ့ခြင်းဆိုတဲ့ သမ္မာတရား ပါဝင်ပတ်သက်နေမယ်လို့ ကျွန်မ တစ်ခါမှ မတွေးမိခဲ့ပါဘူး၊ ဒါကြောင့် အကဲဖြတ်ချက်ကို ကျွန်မ အလေးအနက် မထားခဲ့မိပါဘူး။ အခု လျှိုလီကို အကဲဖြတ်တဲ့ ကိစ္စအပေါ် ပြန်သုံးသပ်ကြည့်တော့ လျှိုလီရဲ့ တာဝန်မှာ အားနည်းချက်တချို့နဲ့ လိုအပ်ချက်တွေ ရှိပေမဲ့ အားသာချက်တွေလည်း ရှိတာကို ကျွန်မ မြင်ခဲ့ပါတယ်၊ ပြီးတော့ သူ့ကို တိတိကျကျ ခွဲခြားမသိမြင်နိုင်ခဲ့ရင်တောင် ကျွန်မ လေ့လာတွေ့ရှိခဲ့တာကို တိုက်ရိုက်တင်ပြသင့်တာ၊ ဘုရားသခင်ရဲ့ စေ့စေ့စပ်စပ် ကြည့်ရှုစစ်ဆေးမှုကို လက်ခံပြီး မလှည့်ဖြားဘဲ ရိုးသားသင့်တာပါ။ ဒါက အမှန်အတိုင်းပြောပြီး ရိုးသားသူတစ်ယောက် ဖြစ်ခြင်းရဲ့ အဓိပ္ပာယ်ပါပဲ။ ဒါပေမဲ့ ကျွန်မရဲ့ မာနနဲ့ အဆင့်အတန်းကို ကာကွယ်ဖို့အတွက် ကျွန်မရဲ့ အကဲဖြတ်ချက် မတိကျရင် အထက်ခေါင်းဆောင်ပိုင်းက ကျွန်မကို ရိပ်မိသွားမှာကို ကြောက်ခဲ့တယ်၊ မျက်နှာပျက်ပြီး အထင်သေးခံရမှာကိုလည်း ကြောက်ခဲ့တယ်၊ ဒါကြောင့် ကျွန်မက လှည့်ကွက်သုံးပြီး အမှန်အတိုင်း မပြောခဲ့ပါဘူး။ ကျွန်မ မျက်နှာပျက်ခံမယ့်အစား အကဲဖြတ်ချက် မရေးဖို့ပဲ ရွေးချယ်ခဲ့ပါတယ်။ ကျွန်မက အရမ်းကို လှည့်ဖြားတတ်ပြီး သံသယစိတ် ကြီးခဲ့တာပဲ။ ရိုးသားဖို့နဲ့ အမှန်အတိုင်းပြောဖို့ ကျွန်မ ဝန်လေးနေခဲ့တာက ကျွန်မမှာ ဘုရားသခင်ကို ကြောက်ရွံ့တဲ့ စိတ်နှလုံး လုံးဝမရှိတာကို ပြနေပါတယ်။ ဘုရားသခင်ကို ကြောက်ရွံ့တဲ့ စိတ်နှလုံးရှိသူတွေဟာ သူများတွေကို အကဲဖြတ်တဲ့အခါ သတိထားပြီး စေ့စပ်သေချာကြပါတယ်၊ ပြီးတော့ လူတစ်ယောက်အပေါ် သူတို့ရဲ့ နားလည်မှုနဲ့ အမြင်တွေကို လက်တွေ့ကျကျ ဖော်ပြနိုင်ကြပါတယ်။ သူတို့က ကိုယ်ပိုင်ရည်ရွယ်ချက်တွေမရှိဘဲ လုပ်နိုင်ကြပြီး သူတို့သိသလောက် ပြောနိုင်ကြတယ်။ ချဲ့ကားတာမျိုး၊ ဖုံးကွယ်တာမျိုး မလုပ်ကြပါဘူး။ ဒါဟာ ရိုးသားသူတစ်ယောက်ရဲ့ အပြုအမူပါပဲ။ ဒါပေမဲ့ ဘုရားသခင်ကို ကြောက်ရွံ့တဲ့ စိတ်နှလုံးမရှိသူတွေက သူများတွေကို အကဲဖြတ်တဲ့အခါ သူတို့စကားတွေက အဖြစ်မှန်တွေအပေါ် အခြေခံသလား၊ ဒါမှမဟုတ် ဘုရားသခင်ကို ပြစ်မှားသလားဆိုတာကို မစဉ်းစားကြဘဲ သူတို့အတွက် အကျိုးရှိတာမှန်သမျှ လျှောက်ပြောကြပြီး သူတို့ပါးစပ်ကနေ အမှန်စကားတစ်ခွန်းမှ ထွက်မလာပါဘူး။ ဒီလိုလူတွေမှာ အဲဒီလို လှည့်ဖြားတတ်တဲ့ စိတ်သဘောထားတွေ ရှိကြပါတယ်။ ဒီတစ်ခါ အကဲဖြတ်ချက်ရေးသားတာကနေတစ်ဆင့် ကျွန်မ ဖော်ထုတ်ခံလိုက်ရပါတယ်၊ ပြီးတော့ ကျွန်မတာဝန်မှာ ဘုရားသခင်ရဲ့ စေ့စေ့စပ်စပ် ကြည့်ရှုစစ်ဆေးမှုကို ကျွန်မ လက်မခံနိုင်ခဲ့တာ၊ ဘုရားသခင်ကို ကြောက်ရွံ့တဲ့ စိတ်နှလုံး ကင်းမဲ့နေခဲ့တာနဲ့ ကိုယ့်အတွက် အကျိုးရှိတာအပေါ် အခြေခံပြီး ပြုမူခဲ့ပြီး ကိုယ့်အကျိုးစီးပွားတွေကို သမ္မာတရား လက်တွေ့လုပ်ဆောင်ခြင်းရဲ့ အထက်မှာ ထားခဲ့တယ်ဆိုတာကို ကျွန်မ မြင်ခဲ့ရပါတယ်။ ဒါက ကျွန်မဟာ ဘုရားသခင်ကို ဆန့်ကျင်တဲ့ လမ်းကြောင်းပေါ် လျှောက်နေတယ်ဆိုတဲ့ အဓိပ္ပာယ်ပါပဲ။ ဘုရားသခင်ကို ယုံကြည်လာတာ နှစ်ပေါင်းများစွာ ကြာပြီးတဲ့နောက်မှာ ကျွန်မရဲ့ စာတန်ဆန်တဲ့ စိတ်သဘောထားက မပြောင်းလဲဘဲ ကျန်ရစ်နေမယ်ဆိုတာ၊ ပြီးတော့ ကိုယ့်အကျိုးစီးပွားနဲ့ ပတ်သက်လာရင် ကျွန်မက လှည့်ဖြားတတ်နေတုန်းပဲဆိုတာကို ကျွန်မ မထင်ထားခဲ့ပါဘူး။ ဒီအတိုင်းသာ ဆက်သွားရင် အရမ်း အန္တရာယ်များပါလိမ့်မယ်။ ကျွန်မရဲ့ စိတ်နှလုံးထဲမှာ နောင်တရဖို့ ဘုရားသခင်ဆီ ဆုတောင်းခဲ့ပါတယ်၊ ကျွန်မရဲ့ စာတန်ဆန်တဲ့ စိတ်သဘောထားကို ပိုပြီးနက်နက်ရှိုင်းရှိုင်း နားလည်အောင် လမ်းပြဖို့ ဘုရားသခင်ကို တောင်းလျှောက်ခဲ့တယ်။

တစ်နေ့မှာ ကျွန်မ ဝတ်ပြုနေတုန်း ဘုရားသခင်ရဲ့ ဒီနှုတ်ကပတ်တော်တွေကို ဖတ်လိုက်ရပါတယ်။ “သတိပြုမိရန် အခက်ခဲဆုံးမှာ ကောက်ကျစ်ဆိုးယုတ်မှု ဖြစ်၏။ အဘယ်ကြောင့်ဆိုသော် ယင်းမှာ လူသား၏သဘာဝ ဖြစ်လာခဲ့သည့်အပြင်၊ လူများက ယင်းကို စတင် အမွှမ်းတင်လာကြသောကြောင့် ဖြစ်သည်။ ထို့အပြင် ကောက်ကျစ်ဆိုးယုတ်မှုကို ၎င်းတို့က ကောက်ကျစ်ဆိုးယုတ်သည်ဟု မြင်ကြလိမ့်မည် မဟုတ်ပေ။ ထို့ကြောင့် ကောက်ကျစ်ဆိုးယုတ်သော စိတ်သဘောထား တစ်ခုသည် စိတ်နှလုံးခိုင်မာသော စိတ်သဘောထား တစ်ခုထက် သတိပြုမိရန် ပို၍ပင် ခက်ခဲလေသည်။ ‘အဘယ်ကြောင့် သတိပြုမိရန် မလွယ်ကူနိုင်ရသနည်း။ လူများတွင် ဆိုးယုတ်သော အလိုဆန္ဒများ ရှိကြသည်သာ ဖြစ်သည်။ ယင်းသည် ကောက်ကျစ်ဆိုးယုတ်မှု မဟုတ်လော’ ဟု လူအချို့က ဆိုကြသည်။ ယင်းမှာ အပေါ်ယံသာ ဖြစ်၏။ အမှန်တကယ် ဆိုးယုတ်ခြင်းသည် အဘယ်နည်း။ မည်သည့်အခြေအနေများသည် ထင်ရှားသည့်အခါ ဆိုးယုတ်ခြင်းဖြစ်သနည်း။ လူတို့သည် ၎င်းတို့၏ စိတ်နှလုံး နက်ရှိုင်းရာတွင်ရှိသော ဆိုးယုတ်မှုနှင့် ရှက်ဖွယ် ရည်ရွယ်ချက်များကို ဖုံးကွယ်ရန် ကြီးကျယ်သော စကားများကို အသုံးပြုပြီး ထို့နောက်တွင် ဤစကားများသည် အလွန်ကောင်းသည်၊ ရိုးသားသည်၊ သဘာဝကျသည်ဟု အခြားလူများအား ယုံကြည်အောင်ပြုလုပ်ပြီး အဆုံးတွင် ၎င်းတို့၏ ဖုံးကွယ်ထားသော ရည်ရွယ်ချက်များကို ရရှိခြင်းသည် ဆိုးယုတ်သော စိတ်သဘောထားတစ်ခုဖြစ်သလော။ ဤအရာကို အဘယ်ကြောင့် ဆိုးယုတ်ခြင်းဟု ခေါ်ဆိုပြီး လှည့်စားခြင်းဟု မခေါ်ဆိုသနည်း။ စိတ်သဘောထား၊ အနှစ်သာရနှင့် ပတ်သက်လျှင် လှည့်စားမှုသည် သိပ်မဆိုးပေ။ ဆိုးယုတ်ခြင်းသည် လှည့်စားခြင်းထက်ပို၍ ဆိုးရွားသည်။ ယင်းသည် လှည့်စားမှုထက် ပို၍ မသိမသာ ထိခိုက်စေတတ်ပြီး ဆိုးရွားသည်။ သာမန်လူအတွက် ယင်းကို ရိပ်စားမိရန် ခက်ခဲသည်။ ဥပမာ ဧဝကို သွေးဆောင်ရန်အတွက် မြွေက မည်သို့သောစကားမျိုးကို အသုံးပြုသနည်း။ မှန်ကန်ပြီး သင့်ကောင်းကျိုးအတွက် ပြောသည့်ပုံစံရှိသော၊ ဟုတ်မှန်သယောင်ရှိသော်လည်း မှားယွင်းနေသော စကားများဖြစ်သည်။ ဤစကားများတွင် တစ်ခုခုမှားနေသည်ကို၊ သို့မဟုတ် ဤစကားများနောက်ကွယ်ရှိ ထိခိုက်စေလိုသော ရည်ရွယ်ချက်တစ်ခုခုကို သင် သတိမထားမိပေ။ တစ်ချိန်တည်းတွင် သင်သည် စာတန်က ပေးသည့် ဤအကြံများကို လက်မလွှတ်နိုင်ပေ။ ဤသည်မှာ စုံစမ်းသွေးဆောင်ခြင်းဖြစ်သည်။ သင်သည် စုံစမ်းသွေးဆောင်ခံရပြီး ဤစကားမျိုးတို့ကို နားထောင်သောအခါ သင်သည် မထိန်းနိုင်ဘဲ ဖြားယောင်းခံရပြီး ထောင်ချောက်ထဲသို့ ကျကာ ဤသို့အားဖြင့် စာတန်၏ ပန်းတိုင် အောင်မြင်ဖို့ ဖြစ်နိုင်ခြေများသည်။ ဤသည်မှာ ဆိုးယုတ်ခြင်းဟု ခေါ်သည်။ မြွေသည် ဧဝကို ဖြားယောင်းရန်အတွက် ဤနည်းကို အသုံးပြုသည်။ ဤသည်မှာ စိတ်သဘောထား အမျိုးအစားတစ်ခုဖြစ်သလော။ (ဖြစ်သည်။) ဤ စိတ်သဘောထားအမျိုးအစားက မည်သည့်နေရာမှ လာသနည်း။ မြွေထံမှ၊ စာတန်ထံမှ လာသည်။ ဤဆိုးယုတ်သော စိတ်သဘောထားအမျိုးအစားသည် လူသား၏ သဘာဝအတွင်းတွင် တည်ရှိသည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောဆွေးနွေးချက်များ၊ မိမိကိုယ်ကို သိခြင်းသည် သမ္မာတရားကို လိုက်စားခြင်း၌ မရှိမဖြစ်လိုအပ်၏) လူတွေ အချင်းချင်း ဆက်ဆံတဲ့အခါ အပေါ်ယံ ခမ်းနားတဲ့ စကားတွေကို ခဏခဏသုံးပြီး သဘာဝကျကျ ပြောဆိုဆက်ဆံနေပုံရပေမဲ့ လက်တွေ့မှာတော့ လှည့်ကွက်တွေနဲ့ ပြည့်နှက်နေတယ်ဆိုတာကို ဘုရားသခင်က ဖော်ထုတ်ထားပါတယ်။ သူတို့ရဲ့ ပန်းတိုင်ကို ရောက်ဖို့နဲ့ မသမာတဲ့ ရည်ရွယ်ချက်တွေကို ဖုံးကွယ်ဖို့အတွက် ကောင်းပုံ၊ မှန်ပုံရတဲ့ စကားတွေကို သူတို့ အသုံးပြုကြပါတယ်။ ဒါဟာ ဆိုးညစ်တဲ့ စိတ်သဘောထားဖြစ်ပြီး ဘုရားသခင်က ဒီလိုလူတွေကို အရွံရှာဆုံး၊ အမုန်းတီးဆုံးပါပဲ။ ဒီအချိန်မှာ ကျွန်မရဲ့ ဆိုးညစ်တဲ့ စိတ်သဘောထား ဘယ်လောက် ပြင်းထန်တယ်ဆိုတာကို ကျွန်မ သဘောပေါက်လိုက်တယ်။ ဝမ်ရင်းက ကျွန်မအလုပ်ကို လာစစ်ဆေးတဲ့အခါ လျှိုလီကို မတွေ့တာ ကြာပြီလို့ ပြောရင်းနဲ့၊ လျှိုလီ အလုပ်များနေလားဆိုတာကို မေးဖို့ လျှိုလီကို စိတ်ပူသယောင်ဆောင်ပြီး ကျွန်မ တကူးတက မေးမြန်းခဲ့တယ်။ ဒီမေးခွန်းက လျှိုလီအတွက် တကယ် စိတ်ပူပန်တဲ့ ပုံစံရှိပေမဲ့၊ တကယ်တော့ ကျွန်မ လိုချင်တဲ့ သတင်းအချက်အလက်ကို ဝမ်ရင်းဆီကနေ နှိုက်ယူဖို့နဲ့ လျှိုလီ ဘာဖြစ်မယ်ဆိုတာကို သူ ပြောပြလာအောင် အဲဒါကို သုံးဖို့ ကြိုးစားနေခဲ့တာပါ။ ဒါပေမဲ့ ဝမ်ရင်းက ကျွန်မမေးခွန်းတွေအတိုင်း လိုက်မပါလာတဲ့အခါ ကျွန်မရဲ့ ဗျူဟာကို ပြောင်းလိုက်ပြီး အသင်းတော်အလုပ်ကို ဂရုစိုက်ယောင်ဆောင်ပြီး လျှိုလီနဲ့ပတ်သက်တဲ့ သတင်းအချက်အလက်ကို စစုံစမ်းတော့တာပေါ့။ ကျွန်မက ကိုယ့်ရည်မှန်းချက်တွေပြီးမြောက်ဖို့ ကျွန်မရဲ့ စကားတွေ၊ လုပ်ရပ်တွေမှာ ဆက်တိုက် ကြံစည်နေခဲ့ပြီး ဝမ်ရင်းမသိအောင် သူ့အပေါ် ထောက်ချောက်ဆင်ခဲ့တယ်။ သူ့ကို ကျွန်မပြောစေချင်တာကို ပြောဖို့ တိုက်တွန်းဖို့အတွက် ပုံမှန်စကားစမြည်ပြောသလိုပုံစံမျိုးကို တော်တော်ကြိုးစားပြီးအသုံးပြုခဲ့တယ်။ ဒီလိုနဲ့ ကျွန်မရှာနေတဲ့ သတင်းအချက်အလက်ကို ရနိုင်ဖို့ပေါ့။ ကျွန်မက အပြင်ပန်းမှာ တည်ငြိမ်နေပြီး ဘာမှ မဖြစ်သလို ပုံစံဖမ်းထားပေမဲ့ အတွင်းထဲမှာတော့ ဉာဏ်ဆင်ပြီး ကြံစည်နေခဲ့တာပါ။ သူတစ်ပါးနဲ့ ပြောဆိုဆက်ဆံတဲ့အခါ ကျွန်မမှာ ရိုးသားမှု မရှိခဲ့ဘဲ အဲဒီအစား ကျွန်မရဲ့ စာတန်ဆန်တဲ့ စိတ်သဘောထားကို အားကိုးပြီး သူတစ်ပါးကို ဉာဏ်ဆင်ပြီး ကြိုးကိုင်ခြယ်လှယ်ခဲ့တာပါ။ ကျွန်မရဲ့ သဘာဝက တကယ်ကို ဆိုးညစ်မှန်း ကျွန်မ မြင်လိုက်ရတယ်။ ကောင်းမကောင်း သိကျွမ်းရာအပင်ရဲ့ အသီးကို စားဖို့ ဧဝကို မြွေက သွေးဆောင်ခဲ့သလိုပါပဲ၊ သူ့စကားတွေက မှန်ကန်ပုံရပေမဲ့ လူတွေကို မသိမသာနဲ့ သွယ်ဝိုက်ပြီး လမ်းမှားရောက်စေပြီး သူ့ရဲ့ ရည်ရွယ်ချက်အမှန်ကို ဖုံးကွယ်ထားခဲ့တယ်။ ဒါက စာတန်ရဲ့ ဆိုးညစ်တဲ့ စိတ်သဘောထားပါပဲ။ ကျွန်မရဲ့ စကားတွေနဲ့ လုပ်ရပ်တွေရဲ့ သဘာဝက မြွေရဲ့ သဘာဝနဲ့ အတူတူပဲ မဟုတ်ဘူးလား။ ဒါဟာ တကယ်ကို သစ္စာဖောက်ပြီး ကောက်ကျစ်စဉ်းလဲတဲ့ အသက်ရှင်နည်းပါပဲ။ ဒါက အကဲဖြတ်ချက် ရေးတဲ့ကိစ္စတစ်ခုပဲဖြစ်ပြီး ကြီးမားတဲ့ အကျိုးစီးပွားတွေ မပါဝင်ပေမဲ့၊ လှည့်ဖြားပြီး ကောက်ကျစ်စဉ်းလဲဖို့ ကျွန်မက ဒီလောက် စက်ဆုပ်ရွံရှာဖွယ်ကောင်းပြီး ယုတ်မာတဲ့ နည်းလမ်းတွေကို သုံးနေခဲ့တာ။ ကျွန်မရဲ့ ဒီစိတ်သဘောထားသာ မပြောင်းလဲဘူးဆိုရင် ကြီးမားတဲ့ အကျိုးစီးပွားတွေ ပါဝင်တဲ့ ကိစ္စတွေရောက်လာတဲ့အခါ ကျွန်မရဲ့ ဆိုးညစ်ပြီး လှည့်ဖြားတတ်တဲ့ စိတ်သဘောထားနဲ့ လူတွေကို လှည့်ဖြားပြီး ဘုရားသခင်ကို လိမ်ညာမှာ သေချာသလို၊ ဘုရားသခင်ရဲ့ စိတ်သဘောထားကို ပုန်ကန်ပြစ်မှားမယ့် သာ၍ကြီးမားတဲ့ မကောင်းမှုတွေကို ကျွန်မ ကျူးလွန်မိမှာပါ။ ကျွန်မရဲ့ ဆိုးညစ်ပြီး လှည့်ဖြားတတ်တဲ့ စိတ်သဘောထားသာ မပြောင်းလဲရင် ကျွန်မအတွက် ဘယ်လောက် အန္တရာယ်များတယ်ဆိုတာ ကျွန်မ မြင်ခဲ့ရတယ်။

နောက်ပိုင်းမှာ ဘုရားသခင်ရဲ့ ဒီနှုတ်ကပတ်တော်တွေကို ကျွန်မ ဖတ်ရပါတယ်။ “ငါ၏နိုင်ငံတော်သည် ရိုးသားသူများ၊ သူတော်ကောင်း ကြောင်သူတော် မဟုတ်သူများ သို့မဟုတ် မလှည့်ဖြားသောသူများကို လိုအပ်ပေသည်။ ဟန်ဆောင်မှုကင်းမဲ့ပြီး ရိုးသားသောသူတို့သည် ကမ္ဘာလောကတွင် လူကြိုက်နည်းသည် မဟုတ်လော။ ငါသည် တကယ့်ကို ဆန့်ကျင်ဘက် ဖြစ်၏။ ရိုးသားသူများ ငါ့ထံသို့လာရန်မှာ လက်ခံနိုင်ဖွယ် ဖြစ်သည်။ ငါသည် ဤလူစားမျိုးကို အထူးနှစ်သက်သကဲ့သို့ ဤလူစားမျိုးကို ငါသည် လိုလည်းလိုအပ်၏။ ဤသည်မှာ ငါ၏ဖြောင့်မတ်ခြင်း အတိအကျ ဖြစ်သည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ အစအဦး၌ ခရစ်တော်၏ မိန့်မြွက်ချက်များ၊ အခန်း (၃၃)) “ရိုးသားသော လူတစ်ဦးဖြစ်ခြင်းကို လက်တွေ့လုပ်‌ဆောင်သည့်ကာလအတွင်းတွင် ရှုံးနိမ့်မှုများစွာနှင့် မိမိ၏ ဖောက်ပြန်ပျက်စီးခြင်းကို ဖော်ထုတ်ခံရသော အခိုက်အတန့်များကို ကြုံတွေ့ခြင်းက ရှောင်လွှဲ၍မရပေ။ လူတစ်ဦး၏ စကားများနှင့် စိတ်ကူးများက မကိုက်ညီသည့် အချိန်များ သို့မဟုတ် ဟန်ဆောင်မှုနှင့် လှည့်ဖြားမှုရှိသော အခိုက်အတန့်များ ရှိကောင်းရှိနိုင်သည်။ သို့ရာတွင် သင့်အပေါ် မည်သည့်အရာ ကျရောက်သည်ဖြစ်စေ သင်သည် အမှန်တရားကို ပြောပြီး ရိုးသားသော လူတစ်ဦးဖြစ်လိုလျှင် သင်၏ မာန်မာနနှင့် ဝင့်ဝါမှုကို လက်လွှတ်နိုင်ရမည်။ တစ်စုံတစ်ခုကို သင် နားမလည်သောအခါ သင် နားမလည်ကြောင်း ပြောလော့။ တစ်စုံတစ်ခုကို သင် မရှင်းလင်းသောအခါ သင် မရှင်းလင်းကြောင်း ပြောလော့။ အခြားသူများက သင့်အား အထင်သေးမည် သို့မဟုတ် သင့်အား လျှော့တွက်မည်ကို မကြောက်နှင့်။ စိတ်ရင်းအတိုင်း တစ်သမတ်တည်း စကားပြောခြင်းနှင့် ဤနည်းအတိုင်း အမှန်တရားကို ပြောခြင်းဖြင့် သင့်စိတ်နှလုံးထဲတွင် ပျော်ရွှင်မှု၊ ငြိမ်သက်ခြင်းနှင့် လွတ်လပ်ခြင်း၊ လွတ်မြောက်ခြင်းအသိတို့ကို တွေ့ရှိမည်ဖြစ်ပြီး သင့်အား ဝင့်ဝါမှုနှင့် မာန်မာနတို့က နောက်ထပ် ဘောင်ခတ်တော့မည် မဟုတ်ပေ။ မည်သူနှင့် ပေါင်းသင်းဆက်ဆံသည်ဖြစ်စေ သင် အမှန်တကယ် စဉ်းစားသည့်အရာကို ဖော်ပြနိုင်သည်၊ အခြားသူများအား သင့်စိတ်နှလုံးကို ဖွင့်ဟနိုင်သည်၊ ပြီးလျှင် သင်မသိသည့် အရာများအား သိယောင်မဆောင်လျှင် ယင်းမှာ ရိုးသားသော သဘောထားဖြစ်သည်။ သင်သည် အမှန်တရားကို အမြဲတမ်း ပြောသောကြောင့် တစ်ခါတစ်ရံ လူတို့က သင့်အား အထင်သေးကောင်းသေးပြီး မိုက်မဲသည်ဟု ခေါ်ကောင်းခေါ်နိုင်သည်။ ထိုသို့သော အခြေအနေမျိုးတွင် သင် မည်သည့်အရာကို လုပ်သင့်သနည်း။ သင်သည် ‘လူတိုင်းက ကျွန်ုပ်အား မိုက်မဲသည်ဟု ခေါ်လျှင်ပင် ရိုးသားသော လူတစ်ဦးဖြစ်ပြီး လိမ်လည်လှည့်ဖြားသော လူတစ်ဦး မဖြစ်ဖို့ ကျွန်ုပ် စိတ်ပိုင်းဖြတ်သည်။ ကျွန်ုပ်သည် မှန်ကန်ရိုးသားစွာနှင့် အချက်အလက်များအတိုင်း စကားပြောမည်။ ကျွန်ုပ်သည် ဘုရားရှေ့၌ ညစ်ညမ်းရိုင်းစိုင်းပြီး ဖောက်ပြန်ပျက်စီးကာ အသုံးမကျသော်လည်း ဟန်ဆောင်မှု သို့မဟုတ် ဖုံးကွယ်မှုမရှိဘဲ အမှန်တရားကို ပြောနေဦးမည်’ ဟု ပြောသင့်သည်။ သင်သည် ဤပုံစံအတိုင်း စကားပြောလျှင် သင့်စိတ်နှလုံးက တည်ငြိမ်ပြီး အေးချမ်းမည်ဖြစ်၏။ ရိုးသားသော လူတစ်ဦးဖြစ်ဖို့အတွက် သင်၏ ဝင့်ဝါမှုနှင့် မာန်မာနကို လက်လွှတ်ရမည်ဖြစ်ပြီး အမှန်တရားကို ပြောရန်နှင့် သင်၏ စစ်မှန်သော ခံစားချက်များကို ဖော်ပြရန်အတွက် အခြားသူများ၏ လှောင်ပြောင်သရော်မှုနှင့် အထင်သေးခြင်းကို မကြောက်သင့်ပေ။ အခြားသူများက သင့်အား အရူးတစ်ယောက်ကဲ့သို့ သဘောထားလျှင်ပင် ငြင်းခုံခြင်း သို့မဟုတ် သင့်ကိုယ်သင် ခုခံကာကွယ်ခြင်း မပြုသင့်ပေ။ သင်သည် ဤပုံစံအတိုင်း သမ္မာတရားအား လက်တွေ့လုပ်ဆောင်နိုင်လျှင် ရိုးသားသော လူတစ်ဦး ဖြစ်လာနိုင်သည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောဆွေးနွေးချက်များ၊ ရိုးသားသောသူလူတစ်ဦးဖြစ်ခြင်းကသာ စစ်မှန်သော လူသားပုံသဏ္ဌာန်အတိုင်း အသက်ရှင်နေထိုင်နိုင်သည်) ဘုရားသခင်က သူ ဘယ်သူ့ကို ကြိုက်တယ်၊ ဘယ်သူ့ကို မုန်းတယ်ဆိုတာ ရှင်းလင်းစေပါတယ်။ ရိုးသားတဲ့လူတွေသာ ဘုရားသခင်ရဲ့ လက်ခံခြင်းနဲ့ ကောင်းချီးပေးခြင်း ခံရပါတယ်။ ဘုရားသခင်က သန့်ရှင်းပါတယ်၊ ကိုယ်တော့်အထဲမှာ မရိုးသားမှု၊ သို့မဟုတ် လှည့်ဖြားမှု မရှိပါဘူး။ ဘုရားသခင်ရဲ့ နှုတ်ကပတ်တော်တွေက အမြဲတမ်း ရှင်းလင်းပြတ်သားပါတယ်။ ဧဒင်ဥယျာဉ်ထဲမှာ အာဒံနဲ့ ဧဝတို့ကို ဘုရားသခင်က ရှင်းရှင်းလင်းလင်း ညွှန်ကြားခဲ့သလိုပါပဲ၊ ဘယ်အပင်က အသီးကို သူတို့ စားခွင့်ရှိတယ်၊ ဘယ်အရာက သေခြင်းဆီ ဦးတည်စေမယ်ဆိုတာ သူတို့ကို ပြောပြခဲ့ပါတယ်။ ဘုရားသခင်ရဲ့ ညွှန်ကြားချက်တွေက ရှင်းလင်းပြီး ဘာဖုံးကွယ်မှုမှ မရှိပါဘူး။ ဘုရားသခင်က ကျွန်မတို့ကို သန့်ရှင်းစင်ကြယ်ပြီး ရိုးသားတဲ့လူတွေဖြစ်ဖို့လည်း တောင်းဆိုပါတယ်။ ဒါက စစ်မှန်တဲ့ လူသားပုံသဏ္ဌာန် ဖြစ်တာကြောင့်ပေါ့။ စာတန်ရဲ့ လောကမှာ နေထိုင်ရင်း လူတွေက မုသားတွေ၊ လှည့်ဖြားမှုနဲ့ လှည့်ကွက်တွေကို သုံးပြီး ဆက်ဆံကြတယ်၊ အမြဲတမ်း မျက်နှာဖုံးတွေ စွပ်ပြီး ပင်ပန်းဆင်းရဲတဲ့နည်းနဲ့ အသက်ရှင်နေကြရတာပါ။ နောက်ဆုံးမှာ သူတို့ဟာ စာတန်က ဖျက်ဆီးခြင်းကို ပိုပိုပြီး ခံရခြင်းနဲ့ အဆုံးသတ်ပြီး ဘုရားသခင်ရဲ့ ဖြောင့်မတ်တဲ့ အပြစ်ဒဏ်ပေးခြင်းနဲ့ ကြုံရတယ်။ ကျွန်မ ပတ်ဝန်းကျင်က ညီအစ်ကိုမောင်နှမတချို့က ရိုးသားသူဖြစ်ခြင်းကို လက်တွေ့လုပ်ဆောင်နိုင်ကြတာ၊ သူများတွေမှာ ပြဿနာရှိတာကို မြင်တဲ့အခါ သူတို့ကို ကူညီဖို့ တည့်တိုး ထောက်ပြနိုင်ကြတာ၊ ပြီးတော့ တစ်ယောက်ယောက်က သမ္မာတရားနဲ့ မညီတာတွေ လုပ်နေတာကို မြင်တဲ့အခါ သူတို့ကို ပွင့်ပွင့်လင်းလင်း ပြုပြင်ပေးနိုင်ပြီး ရိုးသားနိုင်ကြတာ၊ အပြန်အလှန် ကူညီထောက်ပံ့နိုင်ကြတာကို ကျွန်မ မြင်ခဲ့ရတယ်။ ဒီလူတွေက သန့်ရှင်းစင်ကြယ်ကြတယ်။ ပြီးတော့ လွတ်မြောက်တယ်၊ လွတ်လပ်တယ်လို့ ခံစားကြရတယ်။ ပြီးတော့ သူတို့က ရိုးသားသူဖြစ်ဖို့ လိုက်စားနေကြပြီး ကယ်တင်ခြင်း လမ်းကြောင်းပေါ် လျှောက်လှမ်းနေကြတာပါ။ ရိုးသားသူတစ်ယောက်ဖြစ်ခြင်းရဲ့ အဓိပ္ပာယ်ကို ကျွန်မ နားလည်လာပါတယ်၊ ပြီးတော့ ဘုရားသခင်ရဲ့ နှုတ်ကပတ်တော်တွေက ကျွန်မကို လက်တွေ့လုပ်ဆောင်မှု လမ်းကြောင်းတစ်ခု ပေးခဲ့ပါတယ်။ မာန၊ ဒါမှမဟုတ် အဆင့်အတန်းအတွက် ကျွန်မ ထပ်ပြီး ဉာဏ်ဆင်တာ၊ ဒါမှမဟုတ် လှည့်ဖြားတာ မလုပ်နိုင်တော့ပါဘူး။ အဲဒီလို အပြုအမူက တကယ်ကို စက်ဆုပ်ရွံရှာဖွယ် ကောင်းပါတယ်။ ဘုရားသခင် တောင်းဆိုတဲ့အတိုင်း ရိုးသားသူတစ်ယောက်ရဲ့ စံနှုန်းကို ကျွန်မ ပြည့်မီရမယ်၊ ပြီးတော့ လျှိုလီအကြောင်း ကျွန်မ သိတာကို အမှန်အတိုင်း ချရေးရမယ်။ မတိကျလို့ မျက်နှာပျက်ရရင်တောင်မှ၊ ကျွန်မ ရိုးသားပြီး ဘုရားသခင် နှစ်သက်ရင် လုံလောက်ပါပြီ။

ပြီးတော့ အကဲဖြတ်ချက် ရေးတာနဲ့ပတ်သက်ပြီး ကျွန်မမှာ မှားယွင်းပြီး အဓိပ္ပာယ်မဲ့တဲ့ အမြင်တစ်ခု ရှိခဲ့တယ်၊ စာနှင့်ပတ်သက်တဲ့အလုပ် ကြီးကြပ်ရေးမှူးတစ်ယောက်အနေနဲ့ အရည်အချင်းရှိတယ်လို့ ယူဆခံရဖို့ လူတွေကို ခွဲခြားသိမြင်နိုင်သင့်တယ်၊ အကဲဖြတ်ချက် အတိအကျ ရေးနိုင်သင့်တယ်လို့ တွေးခဲ့တယ်၊ ဒါကြောင့် သင့်လျော်တဲ့ သုံးသပ်ချက် မရေးနိုင်ဘဲ မျက်နှာပျက်မှာ ကြောက်လို့ ရိုးသားဖို့ ကျွန်မ ဝန်လေးနေခဲ့တာ။ နောက်ပိုင်းမှာ ဘုရားသခင်ရဲ့ ဒီနှုတ်ကပတ်တော်တွေကို ကျွန်မ ဖတ်ရပါတယ်။ “တစ်စုံတစ်ယောက်ကို ညီအစ်ကိုမောင်နှမများက ခေါင်းဆောင်အဖြစ် ရွေးကောက်သောအခါ၊ သို့မဟုတ် အလုပ်တစ်ခုခု လုပ်ဆောင်ရန်ဖြစ်စေ၊ တာဝန်တစ်ခုခု ထမ်းဆောင်ရန်ဖြစ်စေ ဘုရားသခင်၏အိမ်တော်က ရာထူးတိုးမြှင့်ပေးသောအခါတွင် ဤသူသည် ဘုရားသခင်အပေါ် ကျိုးနွံနာခံနိုင်ပြီး ဘုရားသခင်ကို သစ္စာဖောက်မည်မဟုတ်ဟု အဓိပ္ပာယ်သက်ရောက်ရန် မဆိုထားနှင့်၊ ထိုသူ၌ ထူးခြားသော ဂုဏ်အဆင့်အတန်းသော်လည်းကောင်း၊ ရာထူးနေရာသော်လည်းကောင်း ရှိသည်၊ သို့မဟုတ် ထိုသူနားလည်သည့် သမ္မာတရားများက အခြားလူများနားလည်သည့် သမ္မာတရားများထက် ပို၍နက်နဲပြီး ပို၍များပြားသည်ဟုပင် အဓိပ္ပာယ်သက်ရောက်ခြင်း မရှိပေ။ အသေအချာပင် ထိုသူသည် ဘုရားသခင်ကို သိပြီး ဘုရားသခင်ကို ကြောက်ရွံ့သောသူဖြစ်သည်ဟူ၍လည်း မဆိုလိုပေ။ အမှန်တကယ်တွင် ဤမည်သည့်အရာကိုမျှ ၎င်းတို့မရရှိထားပေ။ ရာထူးတိုးမြှင့်ခြင်းနှင့် ပျိုးထောင်ခြင်းသည် ရိုးရှင်းသော အဓိပ္ပာယ်ဖြင့် ရာထူးတိုးမြှင့်ခြင်းနှင့် ပျိုးထောင်ခြင်းမျှသာဖြစ်ပြီး ၎င်းတို့ ဘုရားသခင်၏ အမိန့်ဖြင့် ပြဋ္ဌာန်းခြင်း၊ ဘုရားသခင်က ထိုက်တန်သည်ဟု အမြင်ခံရခြင်းနှင့် မညီမျှချေ။ ထိုသူ၏ ရာထူးတိုးမြှင့်ခြင်းနှင့် ပျိုးထောင်ခြင်းမှာ ထိုသူသည် ရာထူးတိုးမြှင့်ခံရပြီး ပျိုးထောင်မှုကို စောင့်ဆိုင်းနေသည်ဟူ၍ ဆိုလိုခြင်း သက်သက်သာဖြစ်သည်။ ပြီးလျှင် ဤပျိုးထောင်ခြင်း၏ အဆုံးသတ်ရလဒ်က ဤလူသည် သမ္မာတရားကို လိုက်စားခြင်း ရှိမရှိနှင့် ၎င်းသည် သမ္မာတရား လိုက်စားခြင်း လမ်းကြောင်းကို ရွေးချယ်နိုင်စွမ်း ရှိမရှိတို့အပေါ်တွင် မူတည်လေသည်။ ထို့ကြောင့် အသင်းတော်ရှိ တစ်စုံတစ်ယောက်သည် ခေါင်းဆောင်ဖြစ်ရန်အတွက် ရာထူးတိုးမြှင့်ခံရပြီး ပျိုးထောင်ခံရသည့်အခါတွင် ထိုသူသည် အရိုးရှင်းဆုံးသော အဓိပ္ပာယ်ဖြင့် ရာထူးတိုးမြှင့်ပြီး ပျိုးထောင်ခံရခြင်းသာဖြစ်သည်။ ယင်းမှာ ထိုသူသည် စံနှုန်းပြည့်ပြီး ကျွမ်းကျင်မှုရှိသော ခေါင်းဆောင်တစ်ယောက် ဖြစ်နှင့်ပြီးဖြစ်ကြောင်း၊ ထိုသူသည် ဦးဆောင်မှု အလုပ်ကို တာဝန်ယူဆောင်ရွက်နိုင်စွမ်း ရှိနေပြီဖြစ်ပြီး တကယ့်အလုပ်ကို လုပ်ဆောင်နိုင်ကြောင်း အဓိပ္ပာယ်မသက်ရောက်ပေ။ ဤသည်မှာ မမှန်ကန်ပေ။ လူအများစုသည် ဤအရာများကို ရိပ်စားမိနိုင်ခြင်း မရှိကြဘဲ ၎င်းတို့၏ ကိုယ်ပိုင်စိတ်ကူးများအရ ရာထူးတိုးခံရပြီးသည့်သူများကို အထင်ကြီးလေးစားကြသည်။ ဤသည်မှာ အမှားတစ်ခုဖြစ်သည်။ ၎င်းတို့သည် ဘုရားသခင်ကို နှစ်ပေါင်းမည်မျှ ယုံကြည်ပြီးဖြစ်ပါစေ ရာထူးတိုးခြင်း ခံရသည့်သူများသည် သမ္မာတရားစစ်မှန်မှုကို အမှန်တကယ် ပိုင်ဆိုင်သလော။ ပိုင်ဆိုင်ချင်မှ ပိုင်ဆိုင်ပေမည်။ ၎င်းတို့သည် ဘုရားအိမ်တော်၏ အလုပ်အစီအစဉ်များကို လက်တွေ့အကောင်အထည်ဖော်နိုင်သလော။ အကောင်အထည် ဖော်နိုင်ချင်မှ ဖော်နိုင်ပေမည်။ ၎င်းတို့၌ တာဝန်ယူစိတ်တစ်ခု ပိုင်ဆိုင်သလော။ ၎င်းတို့သည် သစ္စာစောင့်သိသလော။ ၎င်းတို့သည် ကျိုးနွံနာခံနိုင်သလော။ အရေးကိစ္စတစ်ခုကို ကြုံတွေ့ရသည့်အခါတွင် ၎င်းတို့သည် သမ္မာတရားကို ရှာဖွေနိုင်သလော။ ဤအရာအားလုံးတို့ကို မသိရှိရပေ။” (နှုတ်ကပတ်တော်၊ အတွဲ (၅)၊ ခေါင်းဆောင်များနှင့် အမှုဆောင်များ၏ တာဝန်များ၊ ခေါင်းဆောင်များနှင့် အမှုဆောင်များ၏ တာဝန်များ (၅)) ဘုရားသခင်ရဲ့ နှုတ်ကပတ်တော်တွေကနေ ကျွန်မ မြင်တာက ဘုရားအိမ်တော်မှာ ခေါင်းဆောင်ဖြစ်ဖြစ် ကြီးကြပ်ရေးမှူးဖြစ်ဖြစ် သမ္မာတရား ရှုထောင့်အားလုံးကို နားလည်တယ်၊ ဒါမှမဟုတ် သမ္မာတရား လက်တွေ့ကျမှုရဲ့ သွင်ပြင်လက္ခဏာ အားလုံး ရှိတယ်လို့ မဆိုလိုပါဘူး။ အသင်းတော်က ကျွန်မကို ကြီးကြပ်ရေးမှူးအဖြစ် စီစဉ်တာက ကျွန်မ လေ့ကျင့်ဖို့ အခွင့်အရေးတစ်ခုပါ၊ ပြီးတော့ သူများထက် သမ္မာတရား ပိုနားလည်တယ်၊ ဒါမှမဟုတ် လူအမျိုးမျိုးကို ခွဲခြားသိမြင်နိုင်တယ်လို့ မဆိုလိုပါဘူး။ ကျွန်မ နားမလည်တဲ့ သမ္မာတရားတွေ အများကြီးရှိတယ်၊ အဲဒါတွေရဖို့ ပတ်ဝန်းကျင်အမျိုးမျိုးကို ကြုံရမယ်ဆိုတာ ကျွန်မအတွက် ရှင်းလင်းသွားပါတယ်။ ဒီအခွင့်အရေးကို တန်ဖိုးထားပြီး ဆုတောင်းခြင်းကနေတစ်ဆင့် ပိုရှာဖွေရင်၊ ကိစ္စတွေကြုံရတဲ့အခါ သမ္မာတရားအတိုင်း လုပ်ဆောင်ရင် ကျွန်မအသက်တာ မြန်မြန် ကြီးထွားမယ်ဆိုတာ သဘောပေါက်ခဲ့တယ်။ ဒါပေမဲ့ ကျွန်မက ကြီးကြပ်ရေးမှူးရာထူးမှာ ကိုယ့်ကိုယ်ကိုယ် အထင်ကြီးနေခဲ့တယ်၊ ကြီးကြပ်ရေးမှူးတစ်ယောက်အနေနဲ့ ခွဲခြားသိမြင်မှုရှိရမယ်၊ အကဲဖြတ်ချက် အတိအကျရေးရမယ်လို့ ထင်နေခဲ့တယ်။ အထက်ခေါင်းဆောင်ပိုင်းရဲ့ ချီးမွမ်းတာနဲ့ လေးစားတာကို ခံရဖို့အတွက် ကျွန်မရဲ့ ခွဲခြားသိမြင်မှု ကင်းမဲ့တာကို မြင်ပြီး ဒီအပိုင်းမှာ သမ္မာတရား ပိုရှာဖွေမယ့်အစား ကိုယ့်ကိုယ်ကိုယ် ဖုံးကွယ်ဖို့ လှည့်ဖြားမှုနဲ့ ကလိမ်ကကျစ်ကျမှုတွေ လုပ်မိခဲ့တယ်။ ဒီတိုင်းသာ ဆက်လုပ်ရင် သမ္မာတရားနားလည်ဖို့ ကျွန်မကို တားဆီးရုံမကဘူး၊ ကျွန်မရဲ့ စိတ်သဘောထားက ပိုပြီး လှည့်ဖြားတတ်လာမယ်၊ နောက်ဆုံး ဘာမှရမှာ မဟုတ်ဘူး။ ဒါကို သဘောပေါက်တော့ ကျွန်မ အားနည်းချက်တွေကို မှန်မှန်ကန်ကန် သဘောထားနိုင်လာတယ်။

မကြာခင်မှာ အထက်ခေါင်းဆောင်ပိုင်းဆီက စာတစ်စောင်ရတယ်၊ ညီအစ်မ စွန်လန်အပေါ် အကဲဖြတ်ချက် ရေးခိုင်းတာပါ။ ကျွန်မ တွေးမိတယ်၊ “စွန်လန်နဲ့ တွေ့တာ နှစ်ရက်ပဲ ရှိသေးတယ်၊ သူ့အပေါ် ကျွန်မနားလည်တာက နည်းသေးတယ်။ အကဲဖြတ်ချက် မတိကျရင် ခေါင်းဆောင်တွေက ကျွန်မ ခွဲခြားသိမြင်မှု မရှိဘူးထင်ပြီး အထင်သေးမလား” ပေါ့။ ဒါပေမဲ့ ကျွန်မ တွေးမိပြန်တယ်၊ “စွန်လန်က ပျိုးထောင်ထိုက်သူလို့ ကြားဖူးတယ်၊ ဒါကြောင့် သူ့အားသာချက်တွေကို အသားပေးသင့်တယ် ထင်တာပဲ။ အဲဒီလို အကဲဖြတ်ချက်မျိုးနဲ့ဆိုရင် နှစ်ရက်တည်းနဲ့ လူတစ်ယောက်ကို တိတိကျကျ သုံးသပ်နိုင်လို့ ကျွန်မမှာ ခွဲခြားသိမြင်မှုရှိတယ်လို့ ခေါင်းဆောင်တွေ ပြောမှာပဲ။ ဒါဆို ကျွန်မ တကယ် မျက်နှာပွင့်မှာ” ပေါ့။ အဲဒီအချိန်မှာ ကျွန်မ လှည့်ဖြားဖို့ ထပ်ကြိုးစားနေမှန်း သဘောပေါက်လိုက်တယ်။ ကျွန်မ ရိုးသားသူ ဖြစ်နိုင်မဖြစ်နိုင် စမ်းသပ်ဖို့ ဘုရားသခင်က ဒီပတ်ဝန်းကျင်ကို စီစဉ်ညွှန်ကြားခဲ့တာ။ အကဲဖြတ်ချက် ရေးတာက လူတစ်ယောက်ကို ရာထူးတိုးတာ၊ ဒါမှမဟုတ် ဖြုတ်ချတာနဲ့ သက်ဆိုင်တယ်၊ ကိစ္စအသေးအမွှား မဟုတ်ဘူး။ ကိုယ့်အကျိုးစီးပွားအပေါ် မူတည်ပြီး အကဲဖြတ်ချက် ဘယ်လိုရေးရမယ်ဆိုတာ မရွေးချယ်နိုင်ဘူး။ ပြီးတော့ ဘုရားသခင်ရဲ့ ဒီနှုတ်ကပတ်တော်တွေကို ကျွန်မ ဖတ်ရပါတယ်။ “သင်စကားပြောသောအခါ များစွာ လှည့်ပတ်ပြောဆိုသည်။ များစွာတွေးတောသည်။ အလွန်ပင်ပန်းသောပုံစံဖြင့် အသက်ရှင်သည်။ ဤအရာအားလုံးက သင်၏ ကိုယ်ပိုင်ဂုဏ်နှင့် မာနကို ကာကွယ်ရန်ဖြစ်သည်။ ဤသို့ လုပ်ဆောင်သောလူများကို ဘုရားသခင်က ကျေနပ်သလော။ ဘုရားသခင်က လှည့်စားသောသူများကို အရာအားလုံးထက်ပို၍ မုန်းတီးသည်။ သင်သည် စာတန်၏ စွမ်းအားမှ လွတ်မြောက်ပြီး ကယ်တင်ခြင်းရှိလိုလျှင် သမ္မာတရားကို လက်ခံရမည်။ ရှေးဦးစွာ ရိုးသားသူတစ်ယောက်ဖြစ်ခြင်းအားဖြင့် စတင်ရမည်။ ပွင့်လင်းလော့။ အမှန်အတိုင်းပြောလော့။ သင်၏ ခံစားချက်များ၏ ဘောင်ခတ်ခြင်းကို မခံနှင့်။ သင်၏ ဟန်လုပ်ခြင်းနှင့် လှည့်စားခြင်းကို ဖယ်ရှားလော့။ စည်းမျဉ်းနှင့်အညီ ပြောဆိုပြီး အမှုအရာများကို ကိုင်တွယ်လော့။ ဤသည်မှာ အသက်ရှင်ရန် လွယ်ကူပြီး ပျော်ရွှင်သောနည်းလမ်းဖြစ်သည်။ ပြီးလျှင် သင်သည် ဘုရားသခင်ရှေ့တွင် နေထိုင်နိုင်လိမ့်မည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောဆွေးနွေးချက်များ၊ သမ္မာတရားကို လက်တွေ့လုပ်ဆောင်ခြင်းအားဖြင့်သာ သင်သည် ဖောက်ပြန်ပျက်စီးသော စိတ်သဘောထားများ၏ အချုပ်အနှောင်များကို ဖယ်ရှားပစ်နိုင်သည်) ကျွန်မရဲ့ မာန်မာနနဲ့ အဆင့်အတန်းအတွက် ကိုယ့်ကိုယ်ကိုယ် မဖုံးကွယ်နိုင်၊ ဟန်မဆောင်နိုင်တော့ဘူး။ ရိုးသားသူတစ်ယောက်ဖြစ်ပြီး လက်တွေ့ကျရမယ်။ သူများတွေ ကျွန်မကို ဘယ်လိုမြင်မလဲဆိုတာ ဂရုမစိုက်ဘဲ ကျွန်မသိတာကို ရေးရမယ်။ ဒီလိုကျင့်ကြံပြုမူတာက စိတ်သက်သာရာ ရစေမယ်။ ဒါကြောင့် စွန်လန်အပေါ် ဓမ္မဓိဋ္ဌာန်ကျပြီး မျှတတဲ့ အကဲဖြတ်ချက်ကို ရေးပြီး တင်လိုက်တယ်။ စိတ်နှလုံးထဲမှာ သက်သာရာရပြီး လွတ်မြောက်မှု အကြီးအကျယ် ခံစားရတယ်။ အရင်ကလို လှည့်ဖြားဖို့အတွက် ခေါင်းခြောက်အောင် စဉ်းစားရတာမျိုး မခံစားရတော့ဘူး။ အမှန်အတိုင်း ပြောပြီး သမ္မာတရားကို လက်တွေ့လုပ်ဆောင်ခြင်းရဲ့ ချိုမြိန်မှုကို ခံစားရပြီးတဲ့နောက် နောင်မှာ ကျွန်မရဲ့ မာနနဲ့ဆိုင်တဲ့ ကိစ္စတွေနဲ့ ရင်ဆိုင်ရတဲ့အခါ ဘယ်လောက်ပဲ ရှက်စရာကောင်းပါစေ ပွင့်လင်းမြင်သာမှု ရှိရမယ်လို့ ကိုယ့်ကိုယ်ကိုယ် ပြောလိုက်တယ်။ ဘုရားသခင် ကျေးဇူးတော်ပဲ။


၂၃။ ပြိုင်ဆိုင်လိုစိတ် ပြင်းထန်ခြင်းသည် ပါဝင်ပတ်သက်သူအားလုံးကို ထိခိုက်စေသည်

တရုတ်ပြည်၊ လျိုရှင်း

၂၀၁၆ ခုနှစ်မှာ ကျွန်မက အသင်းတော်ခေါင်းဆောင်တစ်ယောက်အဖြစ် ရွေးချယ်ခံရပါတယ်။ ကျွန်မ စိတ်အားအရမ်းတက်ကြွခဲ့ပြီး၊ ဒီတာဝန်ကို ကောင်းကောင်းမွန်မွန်ထမ်းဆောင်မယ်၊ အသင်းတော်အလုပ်အားလုံးကို ကောင်းကောင်း ကိုင်တွယ်ဖို့ အစွမ်းကုန်လုပ်မယ်လို့ စိတ်ပိုင်းဖြတ်ခဲ့ပါတယ်။ ညီအစ်ကိုမောင်နှမတွေက သင့်တော်တဲ့သူကို သူတို့ရွေးခဲ့တယ်ဆိုတာ မြင်အောင်ပေါ့။ ဒါပေမဲ့ မကြာခင်မှာပဲ ကျွန်မနဲ့အတူတူ လက်တွဲလုပ်နေတဲ့ အစ်မလီရှင်းဟာ၊ ကျွန်မထက် တာဝန်ထမ်းဆောင်တာ ပိုကြာတယ်၊ သူ့ရဲ့အစွမ်းအစကလည်း ပိုကောင်းတယ်၊ သမ္မာတရားကို မိတ်သဟာယပြုတာလည်း ပိုပြီးရှင်းလင်းတယ်ဆိုတာကို ကျွန်မသိလာတယ်။ ကျွန်မတို့ အတူတူ အစည်းအဝေးတက်တဲ့အခါ ညီအစ်ကိုမောင်နှမတွေ မေးတဲ့မေးခွန်းအများစုကို သူက ဖြေရှင်းပေးနိုင်ခဲ့ပြီးတော့၊ ညီအစ်ကိုမောင်နှမတွေကလည်း သူ့ရဲ့မိတ်သဟာယကို နားထောင်ရတာ သဘောကျကြတယ်။ ဒါတွေအားလုံးကိုမြင်တော့ ကျွန်မ စိတ်ထဲမှာ နည်းနည်း ဘဝင်မကျဖြစ်သွားပြီး တွေးမိတယ်၊ “လီရှင်းရဲ့ သမ္မာတရားမိတ်သဟာယက တကယ်ပဲ တော်တော်ရှင်းလင်းတာပဲ။ ဒါပေမဲ့ ဒီအတိုင်းသာဆက်သွားရင် တခြားလူတွေက သူ့ကို အထင်ကြီးလေးစားကြမှာပေါ့။ အဲဒီအခါကျရင် ဘယ်သူက ငါ့ကို ဂရုစိုက်တော့မှာလဲ။ မဖြစ်ဘူး၊ ငါ့အရည်အချင်းကို သက်သေပြနိုင်ဖို့ နည်းလမ်းတစ်ခုခုတော့ ရှာရမယ်” လို့ပေါ့။ အဲဒီနောက်မှာတော့ ကျွန်မဟာ ဘုရားသခင်ရဲ့ နှုတ်ကပတ်တော်တွေကို ပိုပြီးစားသောက်ဖို့နဲ့ ကိုယ့်မှာသမ္မာတရားရှိထားဖို့ ညဘက်တွေမှာ မိုးချုပ်တဲ့အထိ ခဏခဏ နေခဲ့တယ်။ စုဝေးပွဲတွေမှာ တစ်ယောက်ယောက်ရဲ့ ဘုရားနှုတ်ကပတ်တော် မိတ်သဟာယက အလင်းပေးတဲ့အခါတိုင်းမှာ ကျွန်မ အမြန်မှတ်ထားလိုက်တယ်။ တခြားအဖွဲ့တွေနဲ့ အစည်းအဝေးလုပ်တဲ့အခါ အဲဒါကို ပြန်ပြီး မိတ်သဟာယပြုနိုင်အောင်လို့ပေါ့။ ညီအစ်ကိုမောင်နှမတွေကို ကျွန်မလည်း တော်တော်များများ နားလည်တယ်ဆိုတာကို တွေ့သွားအောင်လို့လေ။ နောက်ပိုင်းမှာ လီရှင်းနေတဲ့နေရာက တော်တော်လေး ဝေးတဲ့နေရာမှာဖြစ်တော့၊ ညီအစ်ကိုမောင်နှမတွေက သူတို့မေးခွန်းတွေအတွက် သူ့ကို သွားပြီးဆွေးနွေးတိုင်ပင်ဖို့ အဆင်မပြေကြဘူးလေ။ ဒါနဲ့ ကျွန်မက ဒီအခွင့်အရေးကိုသုံးပြီး အသင်းတော်ရဲ့အလုပ်အားလုံးကို ကိုယ့်လက်ထဲမှာပဲ ယူထားလိုက်တယ်။ တစ်ခါတလေဆို လီရှင်းနဲ့ မတိုင်ပင်ဘဲနဲ့တောင် အလုပ်တွေကို ကျွန်မ စီစဉ်လိုက်တယ်။ အချိန်ကြာလာတော့ လီရှင်းက သူဟာ အရေးပါတဲ့ကဏ္ဍကနေ မပါဝင်တော့ဘူးလို့ ခံစားလာပြီး၊ သူ့တာဝန်တွေအတွက် စိတ်အားထက်သန်မှုကလည်း တဖြည်းဖြည်း လျော့နည်းလာတယ်။ နောက်ပြီးတော့ သူ့ရဲ့မိသားစုဝန်ထုပ်ဝန်ပိုးတွေကလည်း များတော့ သူ့အခြေအနေက ပိုပိုပြီး အပျက်သဘောဆောင်လာတယ်။ ပြီးတော့ တချို့အချိန်တွေမှာ သူကကျွန်မကိုတွေ့တဲ့အခါ သက်ပြင်းတောင်ချပြီးတော့၊ ဒီတာဝန်ကို သူထမ်းဆောင်နိုင်စွမ်းမရှိဘူးလို့ ပြောခဲ့တယ်။ အဲဒီအချိန်တုန်းက အပေါ်ယံမှာတော့ ကျွန်မက သူ့ကို မိတ်သဟာယပြုပေးခဲ့ပေမဲ့၊ စိတ်ထဲမှာတော့ သူဒီလိုပဲ အပျက်သဘောဆောင်နေဖို့ မျှော်လင့်ခဲ့တယ်။ အဲဒီလိုဆိုရင် ငါက ပိုပြီးတော့တောင်ပေါ်လွင်လာမှာပေါ့လို့ တွေးနေခဲ့တယ်။ နောက်ပိုင်းမှာ လီရှင်းရဲ့မကောင်းတဲ့အခြေအနေက ဆက်တိုက်ဖြစ်နေခဲ့လို့ ဖြုတ်ချခံခဲ့ရပြီး၊ အသင်းတော်က အစ်မဝမ်လင်ကို ခေါင်းဆောင်အသစ်အဖြစ် ရွေးချယ်လိုက်တယ်။ ဝမ်လင်ရဲ့ အစွမ်းအစက ကောင်းတာကိုမြင်တော့ ကျွန်မ စိုးရိမ်စိတ်ဝင်လာတယ်။ လေ့ကျင့်မှုနည်းနည်းလောက်ရပြီးရင် သူက ကျွန်မကို ကျော်တက်သွားနိုင်တယ်လို့ ခံစားရလို့၊ သူ့ကို ပေါ်လွင်မလာစေချင်ခဲ့ဘူး။ ဖြစ်ချင်တော့ အသစ်ရွေးချယ်ခံရတဲ့ ဝမ်လင်က အလုပ်နဲ့ပတ်သက်ပြီး မရင်းနှီးသေးဘူး။ ဒါနဲ့ ကျွန်မကအသင်းတော်အလုပ်တွေကို အပြည့်အဝယူဖို့ ဒါကိုအကြောင်းပြချက်အဖြစ် အသုံးပြုလိုက်တယ်။ သူ့ရဲ့ အရည်အချင်းတွေကို သုံးဖို့ အခွင့်အရေးမပေးခဲ့ဘူး။ တစ်ခါတုန်းက အသင်းတော်မှာ အရေးပေါ် မိတ်သဟာယပြုပြီး အကောင်အထည်ဖော်ရမယ့် အလုပ်တစ်ခုရှိခဲ့တယ်။ ဒါပေမဲ့ ဝမ်လင်က ဒေသခံမဟုတ်တော့၊ အစည်းအဝေးကျင်းပတဲ့ နေရာတချို့နဲ့ မရင်းနှီးဘူးလေ။ ကျွန်မက သူ့ကို ပတ်ဝန်းကျင်နဲ့ ရင်းနှီးအောင်လုပ်ပေးဖို့ဖြစ်ဖြစ်၊ အလုပ်ကို အတူတူ အကောင်အထည်ဖော်ဖို့ဖြစ်ဖြစ် ခေါ်မသွားခဲ့ဘူး။ အဲဒီအစား သူ့ကို ပယ်ထားလိုက်ပြီးတော့၊ သူ့ရဲ့ တာဝန်နယ်ပယ်ထဲမှာရှိရမဲ့ နေရာတွေထဲက အလုပ်ကို အကောင်အထည်ဖော်လိုက်တယ်။ နောက်ပိုင်းမှာ ဝမ်လင်မှာ အလုပ်အတွက် ဝန်တာထားတဲ့စိတ်မရှိဘူးလို့ ညီအစ်ကိုမောင်နှမတွေကိုတောင် ကျွန်မပြောပြခဲ့တယ်၊ ပြီးတော့ အလုပ်တွေကို ကျွန်မတစ်ယောက်တည်း ဘယ်လိုနေရာတကာပြေးလွှားပြီး အကောင်အထည်ဖော်ခဲ့ရတယ်ဆိုတာကိုပါ ပြောပြခဲ့တယ်။ ဒါကြောင့် ညီအစ်ကိုမောင်နှမတချို့က သူ့အပေါ်မှာ အမြင်စောင်းသွားကြပြီး သူ့ရဲ့ မိတ်သဟာယကို နားမထောင်ချင်ကြတော့ဘူး။ အကျိုးဆက်အနေနဲ့ ဝမ်လင်ဟာ အပျက်သဘောဆောင်လာခဲ့တယ်။ ကျွန်မ နည်းနည်းတော့ အပြစ်ရှိသလို ခံစားရပေမဲ့ ကိုယ့်ကိုယ်ကိုယ် ပြန်မသုံးသပ်ခဲ့ဘူး။ အဲဒီအစား ကိုယ့်တာဝန်မှာ ဘယ်လောက်တောင် အနစ်နာခံပြီး တောင့်ခံခဲ့ရတယ်ဆိုတာကို ညီအစ်ကိုမောင်နှမတွေရှေ့မှာ ဆက်ပြီး ထုတ်ကြွားခဲ့တယ်။ ညီအစ်ကိုမောင်နှမတွေက အလုပ်အပေါ်ထားတဲ့ ကျွန်မရဲ့ ဝန်တာထားတဲ့စိတ်နဲ့ တာဝန်ယူစိတ်အတွက် ကျွန်မကို ခဏခဏ ချီးကျူးကြပြီး၊ အသင်းတော်မှာ ကျွန်မမရှိလို့မဖြစ်ဘူးလို့ ပြောကြတယ်။ ဒါကိုကြားတော့ ကိုယ့်ကိုယ်ကိုယ် တော်တော်သဘောကျပြီး ကျေနပ်နေခဲ့တယ်။ အဲဒီနောက်မှာတော့ ဘုရားသခင်ရဲ့ နှုတ်ကပတ်တော်တွေကနေ ဉာဏ်အလင်းပွင့်ခြင်း၊ အလင်းပေးခြင်း ဘာတစ်ခုမှ မရတော့ဘူး၊ ဆုတောင်းတဲ့အခါမှာလည်း ဘာပြောစရာစကားမှ မရှိတော့ဘူးဆိုတာကို ကျွန်မတွေ့လာတယ်။ ကျွန်မရဲ့ နေ့ရက်အချိန်တွေကို နားဝေတိမ်တောင်နဲ့ ဦးတည်ရာမရှိတဲ့ အခြေအနေနဲ့ ဖြတ်သန်းခဲ့တယ်။ အသင်းတော်အလုပ်ရဲ့ ရလဒ်တွေကလည်း ကျဆင်းလာတယ်။ အဲဒီအချိန်ကျမှ ကိုယ့်အခြေအနေ မမှန်ဘူးဆိုတာကို နောက်ဆုံးမှာ ကျွန်မ သဘောပေါက်သွားတယ်။ ဒါနဲ့ ဘုရားသခင်ရှေ့မှောက်ကို လာပြီး ဆုတောင်းရှာဖွေခဲ့တယ်၊ ကိုယ့်ကိုယ်ကိုယ် သိမြင်လာအောင် ဉာဏ်အလင်းပေးပြီး လမ်းပြပေးဖို့ ကိုယ်တော့်ကို တောင်းလျှောက်ခဲ့တယ်။

ကျွန်မ ဘုရားနှုတ်ကပတ်တော်ကို ဖတ်ခဲ့တယ်။ “အန္တိခရစ်က မည်သည့်တာဝန်ကို ထမ်းဆောင်သည်ဖြစ်စေ ၎င်းတို့သည် မိမိတို့ကိုယ်ကို အဓိကကျသော နေရာတစ်ခုတွင်၊ မြင့်မားသောရာထူးနေရာတွင် ထားရန် ကြိုးစားကြလိမ့်မည်။ ၎င်းတို့သည် သာမန်နောက်လိုက်တစ်ယောက် ဖြစ်ရခြင်းနှင့်ပတ်သက်၍ မည်သည့်အခါမျှ ရောင့်ရဲနိုင်မည်မဟုတ်။...၎င်းတို့၌ ၎င်းတို့၏ တာဝန်ကို ထမ်းဆောင်ခြင်းတွင် ကိုယ်ပိုင် ရည်ရွယ်ချက်များ အစဉ်ရှိကြပြီး အခြားသူများကို သာလွန်ဖို့ ၎င်းတို့၏လိုအပ်ချက်ကို ဖြည့်ဆည်းပြီး ၎င်းတို့၏လိုအင်ဆန္ဒများနှင့် ရည်မှန်းချက်များကို ဖြည့်ဆည်းရန် နည်းလမ်းတစ်ခုအနေဖြင့် ၎င်းတို့သည် အသိအမှတ်ပြုခြင်း ခံလိုကြသည်။ ၎င်းတို့၏ တာဝန်ကို ထမ်းဆောင်စဉ်တွင် ထင်ပေါ်ဖို့၊ ထိပ်တွင်ရောက်ဖို့၊ အခြားလူများအထက်သို့ရောက်ဖို့ ကိစ္စရပ်တိုင်းတွင် ယှဉ်ပြိုင်လျက်ဖြင့် အလွန်အမင်း ယှဉ်ပြိုင်တတ်သည့်အပြင် ၎င်းတို့၏ လက်ရှိ အဆင့်အတန်း၊ ဂုဏ်သတင်းနှင့် ဂုဏ်သိက္ခာတို့ကို ထိန်းသိမ်းရန်နည်းလမ်းကိုလည်း စဉ်းစားနေကြသည်။ ၎င်းတို့၏ အဆင့်အတန်း၊ သို့မဟုတ် ဂုဏ်ကို ခြိမ်းခြောက်သည့်သူ တစ်စုံတစ်ယောက်ရှိလျှင် ထိုသူကို ဖြိုလှဲပြီး ဖယ်ရှားဖို့အတွက် မည်သည့်အရာကိုမဆို လုပ်ကြမည် ဖြစ်ကာ ညှာတာမှုမရှိပေ။ ၎င်းတို့သည် သမ္မာတရားကို လိုက်စားနိုင်သောသူ၊ မိမိတာဝန်ကို သစ္စာစောင့်သိမှုနှင့် တာဝန်သိစိတ်ဖြင့် ထမ်းဆောင်သောသူတို့ကို ဖိနှိပ်ရန် စက်ဆုပ်ဖွယ် နည်းလမ်းများကိုပင် အသုံးပြုကြသည်။ ၎င်းတို့သည် မိမိတို့တာဝန်ကို အကောင်းဆုံးထမ်းဆောင်သော ညီအစ်ကိုမောင်နှမများအပေါ်သို့လည်း မနာလိုမှုနှင့် မုန်းတီးမှုအပြည့်ရှိကြသည်။ ညီအစ်ကိုမောင်နှမများက ထောက်ခံပြီး အတည်ပြုလက်ခံသောသူတို့အပေါ်ကို ၎င်းတို့က အထူးသဖြင့် မုန်းတီးကြသည်။ ထိုသို့သောလူတို့သည် ၎င်းတို့ ကြိုးပမ်းသည့်အရာအတွက်၊ ၎င်းတို့၏ ဂုဏ်သတင်းနှင့် အဆင့်အတန်းအတွက် ကြီးမားသော ခြိမ်းခြောက်မှုဖြစ်သည်ဟု ၎င်းတို့က ယုံကြည်ကြသည်။ ၎င်းတို့၏ စိတ်နှလုံးတွင် ၎င်းတို့က ‘သင်၊ သို့မဟုတ် ငါ၊ ငါ သို့မဟုတ် သင်ဖြစ်ရမည်။ ငါတို့နှစ်ယောက်လုံးအတွက် နေရာမရှိပေ။ ငါက သင့်ကို ဖြိုလှဲပြီး ရှင်းမပစ်ရလျှင် ငါ့ကိုယ်ငါ ခွင့်လွှတ်နိုင်မည်မဟုတ်။’ ဟု ကျိန်ဆိုကြသည်။ မတူညီသော ထင်မြင်ချက်ကို ဖော်ပြသော၊ ၎င်းတို့ကို ဖော်ထုတ်သော၊ သို့မဟုတ် ၎င်းတို့၏ အဆင့်အတန်းကို ခြိမ်းခြောက်သော ညီအစ်ကိုမောင်နှမများအပေါ်တွင် ၎င်းတို့က မသက်ညှာပေ။ ထိုသူတို့ကို ဝေဖန်အပြစ်တင်ရန်၊ ပြစ်တင်ရှုတ်ချရန်၊ သိက္ခာချရန်နှင့် ဖြိုလှဲရန်အတွက် ထိုသူတို့အပေါ် ထိခိုက်စေမည့် သတင်းအချက်အလက်ကို ရယူနိုင်ရန် မည်သည့်အရာကိုမဆို စဉ်းစားကြပြီး မရမချင်း ၎င်းတို့သည် စိတ်ချလက်ချ ရှိမည် မဟုတ်ချေ။” (နှုတ်ကပတ်တော်၊ အတွဲ (၄)၊ အန္တိခရစ်တို့ကို ဖော်ထုတ်ခြင်း၊ အချက် ၉ (အပိုင်း ၇)) “တစ်စုံတစ်ဦးက ၎င်းသည် သမ္မာတရားကို ချစ်ကြောင်းနှင့် ၎င်းသည် သမ္မာတရားကို လိုက်စားကြောင်း ပြောသော်လည်း၊ အနှစ်သာရအားဖြင့် ၎င်းတို့လိုက်စားသည့် ပန်းတိုင်သည် မိမိကိုယ်ကို ထင်ပေါ်ဂုဏ်တက်စေဖို့၊ ကြွားဝါဖို့၊ လူများက ၎င်းကို အထင်ကြီးစေဖို့၊ မိမိ၏တစ်ကိုယ်ရေ အကျိုးစီးပွားကို ရရှိဖို့ဖြစ်ပြီး ၎င်း၏တာဝန်ကို ထမ်းဆောင်ခြင်းသည် ဘုရားသခင်ကို ကျိုးနွံနာခံဖို့ဖြစ်စေ၊ စိတ်ကျေနပ်စေဖို့ဖြစ်စေ မဟုတ်ဘဲ၊ ထိုအစား ကျော်ကြားမှု၊ အကျိုးအမြတ်နှင့် ဂုဏ်အဆင့်အတန်းကို ရရှိဖို့ ဖြစ်ပါက ၎င်း၏လိုက်စားမှုသည် လျော်ကန်ခြင်းမရှိပေ။ ထိုသို့ဖြစ်၍ အသင်းတော်၏အလုပ်နှင့်ပတ်သက်ပါက ၎င်းတို့၏ လုပ်ရပ်များသည် အဟန့်အတားတစ်ခုဖြစ်သလော၊ သို့မဟုတ် ၎င်းတို့သည် ရှေ့ဆက်တိုးတက်ဖို့ ကူညီပေးသလော။ ၎င်းတို့သည် အဟန့်အတားဖြစ်သည်မှာ သိသာထင်ရှားပေသည်။ ၎င်းတို့သည် ရှေ့ဆက်တိုးတက်အောင် မလုပ်ပေ။ အသင်းတော်၏ အလုပ်ကို လုပ်ဆောင်သည့် အောင်လံတံခွန် လွှင့်သော်လည်း မိမိတို့၏ကိုယ်ပိုင် ကျော်ကြားမှု၊ အကျိုးအမြတ်နှင့် ဂုဏ်အဆင့်အတန်းကို လိုက်စားကာ၊ မိမိတို့၏ကိုယ်ပိုင် လုပ်ငန်းကို လုပ်ဆောင်ပြီး၊ မိမိတို့၏ကိုယ်ပိုင် အုပ်စုလေး၊ မိမိတို့၏ကိုယ်ပိုင် နိုင်ငံလေးကို ဖန်တီးသူအချို့ဖြစ်သည့် ဤလူအမျိုးအစားသည် မိမိ၏တာဝန်ကို ထမ်းဆောင်နေခြင်းလော။ ၎င်းတို့ လုပ်သမျှ အလုပ်အားလုံး၏ အနှစ်သာရမှာ အသင်းတော်၏အလုပ်ကို အဖျက်အမှောင့်လုပ်ကာ နှောင့်ယှက်ပြီးထိခိုက်စေသည်။” (နှုတ်ကပတ်တော်၊ အတွဲ (၄)၊ အန္တိခရစ်တို့ကို ဖော်ထုတ်ခြင်း၊ အချက် ၉ (အပိုင်း ၁)) ဘုရားသခင်ရဲ့ နှုတ်ကပတ်တော်က ကျွန်မရဲ့အခြေအနေကို အတိအကျပဲ ဖော်ထုတ်လိုက်တာပဲ။ ကျွန်မ ခေါင်းဆောင်ဖြစ်လာတဲ့အချိန်ကစပြီး တခြားလူတွေက ကျွန်မကို ဘယ်လိုမြင်လဲဆိုတာကိုပဲ အမြဲအာရုံစိုက်ခဲ့တယ်။ ကျွန်မနဲ့အတူတူ လက်တွဲလုပ်နေတဲ့အစ်မက ကျွန်မထက်ပိုတော်တာကို တွေ့လိုက်ရတဲ့အခါ၊ ကျွန်မလက်မခံနိုင်ခဲ့ဘူး၊ သူနဲ့ပြိုင်ဆိုင်ပြီး ကိုယ့်ကိုယ်ကိုယ် နှိုင်းယှဉ်ချင်ခဲ့တယ်။ ကျွန်မက သူများတွေထက် သာအောင်လုပ်ရမယ်၊ လူတိုင်းက ကျွန်မကို အထင်ကြီးလေးစားအောင်လုပ်ရမယ်ပေါ့။ လီရှင်းနဲ့ လက်တွဲလုပ်တုန်းက၊ သူ့ရဲ့အစွမ်းအစက ကောင်းတယ်၊ အလုပ်လုပ်နိုင်စွမ်းရှိတယ်၊ သမ္မာတရားကို မိတ်သဟာယပြုတာကလည်း ရှင်းလင်းတယ်၊ ညီအစ်ကိုမောင်နှမတွေရဲ့ ပြဿနာတွေကို ဖြေရှင်းပေးနိုင်တယ်ဆိုတာကို ကျွန်မတွေ့ခဲ့တယ်။ ကျွန်မ မနာလိုဖြစ်ခဲ့ပြီး ဒါကို လက်မခံနိုင်ခဲ့ဘူး။ ညီအစ်ကိုမောင်နှမတွေအားလုံးက သူ့ကိုပဲ အထင်ကြီးလေးစားပြီး ကျွန်မကို အထင်သေးမှာကို စိုးရိမ်ခဲ့တယ်။ ဒါနဲ့ ကျွန်မက ကိုယ့်ကိုယ်ကိုယ် တန်ဆာဆင်ဖို့အတွက် တခြားလူတွေရဲ့ မိတ်သဟာယထဲမှာ ပါတဲ့ အလင်းကို လိုက်လေ့လာပြီး ဒီလိုလုပ်ခြင်းအားဖြင့် တခြားသူတွေက ကျွန်မကို အထင်ကြီးလာအောင်လုပ်ဖို့ မျှော်လင့်ခဲ့တာပေါ့။ လီရှင်းထက် ကျွန်မ ပိုသာတယ်ဆိုတာကို ပြချင်လို့၊ အသင်းတော်အလုပ်အားလုံးကို ကျွန်မတစ်ယောက်တည်း တာဝန်ယူပြီး လီရှင်းကို ဝင်မပါစေဘဲ၊ မသိမသာနဲ့ သူ့ကို ဘေးဖယ်ထုတ်ထားတဲ့အထိတောင် ဖြစ်ခဲ့တယ်။ လီရှင်းရဲ့အခြေအနေ မကောင်းတာကိုတွေ့တဲ့အခါမှာလည်း ကျွန်မ ဂရုမစိုက်ခဲ့ဘူး၊ ဘာလို့လဲဆိုတော့ သူ့အခြေအနေသာ ကောင်းသွားရင် သူ့အလုပ်ရဲ့ရလဒ်တွေက ကျွန်မထက်သာသွားမှာကို စိုးရိမ်ခဲ့လို့လေ။ ဝမ်လင်နဲ့ လက်တွဲလုပ်တဲ့အခါမှာလည်း ကျွန်မက ပြိုင်ဆိုင်လိုစိတ် အရမ်းပြင်းထန်ခဲ့တယ်။ ဝမ်လင်က ခေါင်းဆောင်တစ်ယောက်အနေနဲ့ လေ့ကျင့်နေတာ မကြာသေးတော့ ကျွန်မက သူ့ကိုကူညီပြီး ပံ့ပိုးပေးသင့်တယ်ဆိုတာကို ကောင်းကောင်းသိပေမဲ့၊ သူ့ရဲ့အစွမ်းအစက ကောင်းတာကိုတွေ့တော့၊ သူသာ အလုပ်နဲ့ပတ်သက်ပြီး ကျွမ်းကျင်သွားရင် ကျွန်မကို ကျော်တက်သွားပြီး ကျွန်မရဲ့အဆင့်အတန်းကို ထိခိုက်လာမှာစိုးရိမ်ခဲ့တယ်။ ဒါနဲ့ ကျွန်မရဲ့အလုပ်လုပ်နိုင်စွမ်းကို ထုတ်ပြဖို့ တစ်ယောက်တည်း အလုပ်လုပ်ခဲ့ပြီး၊ သူ့ရဲ့အရည်အချင်းတွေကို အပြည့်အဝအသုံးချဖို့ အခွင့်အရေး တစ်ခုမှ မပေးခဲ့ဘူး။ ကိုယ့်ကိုယ်ကိုယ် မြှင့်တင်ရင်းနဲ့ သူ့ကို ကွယ်ရာမှာ ချိုးနှိမ်ခဲ့တဲ့အထိတောင် ဖြစ်ခဲ့တယ်၊ အကျိုးဆက်ကတော့ ညီအစ်ကိုမောင်နှမတွေက သူ့အပေါ် အမြင်စောင်းပြီး ပယ်ထားကြတော့တာပေါ့။ နောက်ဆုံးမှာတော့ သူလည်း အပျက်သဘောဆောင်တဲ့အထဲကို ကျရောက်သွားခဲ့တယ်။ ဒီလိုအရာတွေ လုပ်ခဲ့မိတာကို ကျွန်မပြန်တွေးကြည့်တဲ့အခါ ကျွန်မဟာ လူ့သဘာဝမရှိဘဲ တော်တော်လေး စက်ဆုပ်စရာကောင်းတယ်လို့ တကယ်ကိုခံစားခဲ့ရတယ်။ ညီအစ်ကိုမောင်နှမတွေက ကျွန်မကို ခေါင်းဆောင်တစ်ယောက်အဖြစ် ရွေးချယ်ခဲ့ကြတာ၊ ကျွန်မ ဒီအခွင့်အရေးကို တန်ဖိုးထားသင့်ခဲ့တယ်။ အသင်းတော်အလုပ်ကို ကောင်းကောင်းမွန်မွန်လုပ်ဆောင်ဖို့ ညီအစ်ကိုမောင်နှမတွေနဲ့ ပူးပေါင်းဆောင်ရွက်သင့်ခဲ့တယ်။ ဒါပေမဲ့ ကျွန်မက ကိုယ့်တာဝန်မှာ တခြားသူတွေနဲ့ သဟဇာတဖြစ်အောင် ဘယ်လိုပူးပေါင်းဆောင်ရွက်မလဲ၊ သစ္စာစောင့်သိရမလဲဆိုတာကို မစဉ်းစားခဲ့ဘူး။ အဲဒီအစား လူတွေက ကျွန်မကို အထင်ကြီးလေးစားလာအောင် နာမည်နဲ့ အကျိုးအမြတ်အတွက် အမြဲတမ်း ပြိုင်ဆိုင်ခဲ့တယ်။ ကျွန်မရဲ့အပြုအမူက အစ်မနှစ်ယောက်ကို ဘောင်ခတ်ခဲ့ရုံတင်မကဘဲ၊ အသင်းတော်အလုပ်ကိုလည်း ထိခိုက်ခဲ့တယ်။ အခု ကျွန်မ အမှောင်ထဲကို ကျရောက်သွားခဲ့တယ်၊ ဒါဟာ ဘုရားသခင်က ကျွန်မကို ပြစ်တင်ဆုံးမပြီး ပဲ့ပြင်နေတာပဲ။ ကျွန်မသာ ပြန်မသုံးသပ်ဘဲ နောင်တမရရင် ဘုရားသခင်ရဲ့ ပစ်ပစ်ခါခါငြင်းတာကို ခံရမယ်ဆိုတာကို ကျွန်မသဘောပေါက်ခဲ့တယ်။ ဒီအတွေးက ကျွန်မကို တကယ်ပဲ ကြောက်လန့်သွားစေခဲ့တယ်။ ဒါနဲ့ ကျွန်မ ချက်ချင်းပဲ ဘုရားသခင်ဆီ ဆုတောင်းခဲ့တယ်၊ “ဘုရားသခင်၊ သမီး ကိုယ်တော့်ထံမှာ နောင်တရချင်ပါတယ်။ သမီးရဲ့ ညီအစ်ကိုမောင်နှမတွေနဲ့ ဘယ်တော့မှ ထပ်ပြီးမပြိုင်ဆိုင်တော့ပါဘူး” လို့ပေါ့။ အဲဒီနောက်မှာ ကျွန်မ တာဝန်တွေထမ်းဆောင်တဲ့အခါ၊ စပြီးတော့ ကိုယ့်ကိုယ်ကိုယ် သတိရှိရှိ ဘေးဖယ်ထားပြီး ဝမ်လင်နဲ့ ပြိုင်ဆိုင်တာကို ရပ်လိုက်တယ်။ အဲဒီအစား အသင်းတော်အလုပ်ကိုလုပ်ဆောင်ရာမှာ သူနဲ့ ဘယ်လိုပူးပေါင်းဆောင်ရွက်ရမလဲဆိုတာကို သင်ယူခဲ့ပြီး သူ့တာဝန်တွေကို အမြန်ဆုံးကျွမ်းကျင်သွားအောင် စပြီး ကူညီပေးခဲ့တယ်။ ဝမ်လင်ရဲ့အခြေအနေက တိုးတက်လာတယ်၊ သူ့တာဝန်တွေကို တက်တက်ကြွကြွ ထမ်းဆောင်လာပြီး၊ တကယ့်ပြဿနာတချို့ကိုလည်း ဖြေရှင်းပေးနိုင်ခဲ့တယ်။ ဒါကိုမြင်တော့ ကျွန်မ ရှက်မိတယ်။ ကျွန်မက ဝမ်လင်နဲ့ အမြဲတမ်းပြိုင်ဆိုင်နေပြီး သူ့ကို လေ့ကျင့်ဖို့အခွင့်အရေး ဘယ်တုန်းကမှ မပေးခဲ့လို့သာ သူ စိတ်ဓာတ်ကျခဲ့ရတာဆိုတာ ကျွန်မ သိတယ်လေ။ အခု ကျွန်မတို့ အတူတူ ပူးပေါင်းဆောင်ရွက်ကြတော့၊ ဝမ်လင်က သူ့ရဲ့အရည်အချင်းတွေကို အပြည့်အဝ အသုံးချနိုင်ခဲ့ပြီး၊ အသင်းတော်အသက်တာမှာ ရရှိတဲ့ရလဒ်တွေကလည်း ပိုကောင်းလာတယ်။ ဒီအတွက် ကျွန်မ အရမ်းပျော်ခဲ့ပြီး ဒီအပိုင်းမှာ ကျွန်မနည်းနည်း ဝင်ရောက်မှုရှိလာပြီလို့ ခံစားခဲ့ရတယ်။ ဒါပေမဲ့ ကျွန်မရဲ့ ဖောက်ပြန်ပျက်စီးတဲ့ စိတ်သဘောထားက ကျွန်မအထဲမှာ အရမ်းကိုအမြစ်တွယ်နေတော့၊ မကြာခင်မှာပဲ နာမည်နဲ့အကျိုးအမြတ်အတွက် ပြိုင်ဆိုင်နေတဲ့ အခြေအနေထဲကို ပြန်ရောက်သွားခဲ့ပြန်ရော။

၂၀၁၈ ခုနှစ် စက်တင်ဘာလမှာ၊ ကျွန်မတို့အသင်းတော်ကို အနီးအနားက တခြားအသင်းတော်တစ်ခုနဲ့ ပေါင်းလိုက်ပြီး ကျွန်မကို ခေါင်းဆောင်အဖြစ် ထပ်ရွေးချယ်ခဲ့တယ်။ ကျွန်မ အရမ်းပျော်ခဲ့တယ်။ ဘာလို့လဲဆိုတော့ အသင်းတော်ပေါင်းပြီးတဲ့နောက်မှာ ခေါင်းဆောင်အဖြစ် ဆက်လုပ်နေရတာက ကျွန်မအရည်အချင်းရှိတယ်ဆိုတာကို သက်သေပြနေတာပဲလို့ ခံစားရလို့ပါ။ ဒါပေမဲ့ ကျွန်မနဲ့အတူတူ လက်တွဲလုပ်ရမယ့် အစ်မနှစ်ယောက်အကြောင်းကို ကျွန်မစဉ်းစားမိတယ်။ တစ်ယောက်က အစ်မ ပန်ကျင်း၊ သူက ခေါင်းဆောင်အဖြစ် နှစ်အတော်ကြာ တာဝန်ထမ်းဆောင်ခဲ့တဲ့သူလေ။ သူက စည်းမျဉ်းတွေအများကြီးကို နားလည်တယ်၊ အတွေ့အကြုံလည်းကြွယ်ဝပြီး သမ္မာတရားကို မိတ်သဟာယပြုနိုင်ပြီး ညီအစ်ကိုမောင်နှမတွေရဲ့ ပြဿနာတွေကို ဖြေရှင်းပေးနိုင်လေ့ရှိတယ်။ နောက်တစ်ယောက်က အစ်မ ချန်မင်၊ သူ့ရဲ့အစွမ်းအစနဲ့ အလုပ်လုပ်နိုင်စွမ်း နှစ်ခုလုံးက တော်တော်လေးကောင်းတယ်။ ဒါကြောင့် ကျွန်မ ဖိအားတွေအများကြီးရှိနေသလို ခံစားရတယ်။ သူတို့နှစ်ယောက်လုံးက ကျွန်မထက်သာနေတော့ ငါက အားအနည်းဆုံးသူ ဖြစ်သွားမှာပဲ၊ အဲဒီအခါကျရင် ညီအစ်ကိုမောင်နှမတွေက ငါ့ကို အထင်သေးကြမလားလို့ စိုးရိမ်ခဲ့တယ်။ ဒါကြောင့် ကျွန်မ တိတ်တဆိတ်နဲ့ ကြိုးစားမှုကို နှစ်ဆတိုးလိုက်တယ်။ နေ့တိုင်း အုပ်စုအစည်းအဝေးတွေသွားဖို့ အချိန်ပိုရအောင် ညှစ်ထုတ်တယ်။ အလုပ်ပိုလုပ်ပြီး၊ ပိုဒုက္ခခံပြီး၊ သူတို့ထက် ပိုကြီးတဲ့အဖိုးအခကို ပေးခြင်းအားဖြင့် သူတို့ကို ကျော်တက်နိုင်မယ်လို့ ထင်တာကြောင့်လေ။ အထူးသဖြင့် ပန်ကျင်း တာဝန်ယူထားတဲ့ ဧရိယာက ညီအစ်ကိုမောင်နှမတွေနဲ့ အတူရှိဖို့ အချိန်ပိုရအောင် ကျွန်မ အထူးကြိုးစားခဲ့တယ်။ အုပ်စုအစည်းအဝေးတိုင်းကို တစ်ကြိမ်မှမပျက်ဘဲ ကျွန်မတက်ခဲ့တယ်၊ သူတို့တာဝန်ယူထားတဲ့ ညီအစ်ကိုမောင်နှမတွေရဲ့ ထောက်ခံမှုကို ရချင်တဲ့မျှော်လင့်ချက်နဲ့ပေါ့။ တစ်ခါတုန်းက ပန်ကျင်းက သူ့နယ်မြေထဲက အဖွဲ့တစ်ဖွဲ့မှာ ညီအစ်ကိုမောင်နှမတွေက ဘယ်တော့မှ သဟဇာတရှိရှိ အလုပ်မလုပ်နိုင်ကြဘူး၊ သူက သူတို့နဲ့ သုံးလေးကြိမ် မိတ်သဟာယပြုခဲ့ပေမဲ့လည်း ပြဿနာကို မဖြေရှင်းနိုင်ခဲ့ဘူးလို့ ပြောတာကို ကျွန်မကြားခဲ့တယ်။ ကျွန်မတွေးလိုက်တယ်၊ “ငါ ဒီအခွင့်အရေးကို အရယူပြီး ဒီပြဿနာကို မိတ်သဟာယပြု ဖြေရှင်းပေးရမယ်။ ဒါဆိုရင် ငါက သူ့ထက်သာတယ်ဆိုတာကို ပြနိုင်မှာပဲ” ပေါ့။ ဒါနဲ့ ကျွန်မ အချိန်ရအောင်လုပ်ပြီး ဒီအဖွဲ့ကို သွားတွေ့ခဲ့တယ်။ ကျွန်မရဲ့ စိတ်ရှည်ရှည် မိတ်သဟာယပြုမှုကနေတစ်ဆင့် နောက်ဆုံးမှာတော့ ညီအစ်ကိုမောင်နှမတွေရဲ့ အခြေအနေတွေကို ဖြေရှင်းပေးနိုင်ခဲ့တယ်။ ဧည့်ခံတဲ့အိမ်ကအစ်မက ပန်ကျင်းရှေ့မှာတောင် ကျွန်မရဲ့ ပြဿနာဖြေရှင်းနိုင်စွမ်းကို ချီးကျူးခဲ့တယ်။ ဒါကိုကြားတော့ ကိုယ့်ကိုယ်ကိုယ် သိပ်ကျေနပ်သွားပြီး ကိုယ့်ကိုယ်ကိုယ် တော်တော်လေး အရည်အချင်းရှိတယ်လို့ ထင်ခဲ့တယ်။ နောက်ပိုင်းမှာ ကိုယ့်အတွက် ပုံရိပ်ကောင်းတစ်ခု တည်ဆောက်ဖို့၊ ကျွန်မ နေ့ဘက်တွေမှာ အဖွဲ့အမျိုးမျိုးရဲ့ အစည်းအဝေးတွေကို တက်ရင်း အချိန်ကုန်လေ့ရှိတယ်၊ ပြီးတော့ ပြဿနာတွေကို ချက်ချင်းဖြေရှင်းနိုင်အောင်လို့ ညဘက်တွေမှာ မနက် ၁ နာရီအထိ ဘုရားနှုတ်ကပတ်တော်တွေကို ဖတ်ပြီး အချက်အလက်တွေ ရှာဖွေလေ့လာခဲ့တယ်။ အစည်းအဝေးတစ်ခုမတိုင်ခင်တိုင်းမှာ ညီအစ်ကိုမောင်နှမတွေက ကျွန်မ သမ္မာတရားကို မိတ်သဟာယပြုတာ ကောင်းတယ်လို့ မြင်စေချင်တဲ့မျှော်လင့်ချက်နဲ့ ဆရာမတစ်ယောက်က သင်ခန်းစာတွေ ပြင်ဆင်နေသလိုမျိုးပဲ ကျွန်မပြင်ဆင်ခဲ့တယ်။ တစ်ခါတော့ ကျွန်မက တခြားဒေသက အစည်းအဝေးတစ်ခုကို တက်ရလို့ အဖွဲ့အစည်းအဝေးတစ်ခု လွတ်သွားခဲ့တယ်။ ညီအစ်ကိုမောင်နှမတွေက ကျွန်မကို တာဝန်ယူစိတ်ရှိတယ်လို့ ထင်စေချင်လို့၊ နောက်နေ့ ကျွန်မပြန်ရောက်တဲ့အခါ လွတ်သွားတဲ့အစည်းအဝေးအတွက် ဖာထေးလို့ရအောင် အချိန်ရအောင် အမြန်ကြိုးစားခဲ့တယ်။ ဒါပေမဲ့ မထင်မှတ်ဘဲ အစည်းအဝေးသွားတဲ့လမ်းမှာ ကျွန်မရဲ့လျှပ်စစ်စက်ဘီး နောက်ဘီးက ရုတ်တရက် လေမရှိတော့ဘူး။ မိုးတွေ၊ နှင်းတွေထဲမှာ ဘာမှမရှိတဲ့ နေရာတစ်နေရာမှာ ကျွန်မ သောင်တင်သွားတယ်။ ခဏလောက်တော့ ဘာလုပ်ရမှန်းမသိခဲ့ဘူး။ ကျွန်မ ဘာလုပ်ရမှန်းမသိ ဖြစ်နေတုန်းမှာပဲ၊ နေ့တိုင်း ကျွန်မတို့အပေါ် ကျရောက်တဲ့ လူတွေ၊ ဖြစ်ရပ်တွေနဲ့ အရာအားလုံးဟာ ဘုရားသခင်ရဲ့ ခွင့်ပြုချက်နဲ့ ဖြစ်တယ်၊ ဒီအခြေအနေမှာ ကျွန်မအတွက် သင်ယူစရာ သင်ခန်းစာတစ်ခု ရှိနိုင်တယ်ဆိုတာကို ရုတ်တရက် သတိရလိုက်တယ်။ ပြန်သုံးသပ်ကြည့်တော့၊ အစည်းအဝေးတက်တဲ့ ကျွန်မရဲ့ ရည်ရွယ်ချက်က မမှန်ကန်ဘူးဆိုတာကို သဘောပေါက်သွားတယ်။ ကျွန်မက ညီအစ်ကိုမောင်နှမတွေနဲ့အတူ ဘုရားနှုတ်ကပတ်တော်ကို မိတ်သဟာယပြုပြီး သမ္မာတရားကို နားလည်ဖို့ တက်ရောက်နေတာမဟုတ်ဘူး၊ အဲဒီအစား ဒီအစည်းအဝေးကို အခွင့်ကောင်းယူပြီး သူတို့ကို ကျွန်မမှာ ဝန်တာထားတဲ့စိတ်နဲ့ တာဝန်ယူစိတ်ရှိတယ်ဆိုတာ မြင်စေချင်တာ၊ ကျွန်မကို အထင်ကြီးလေးစားစေချင်တာ။ ကျွန်မက ကျော်ကြားမှု၊ အကျိုးအမြတ်နဲ့ အဆင့်အတန်းအတွက်ပဲ လုပ်ဆောင်နေခဲ့တုန်းပဲ။

နောက်ပိုင်းမှာ ဒီဘုရားနှုတ်ကပတ်တော်အပိုဒ်ကို ကျွန်မဖတ်ခဲ့တယ်။ “ဩဇာအာဏာနှင့် အဆင့်အတန်းကို ရရှိရန်အလို့ငှာ အသင်းတော်တွင် အန္တိခရစ်များ လုပ်ဆောင်သည့် ပထမဆုံးသောအရာမှာ အခြားလူတို့၏ ယုံကြည်ကိုးစားမှုနှင့် လေးစားမှုတို့ကို ကြိုးစားရယူဖို့ ဖြစ်သည်။ ထိုသို့ဖြင့် ၎င်းတို့သည် ပိုများသည့် လူတို့ကို သိမ်းသွင်းစည်းရုံးနိုင်မည်ဖြစ်ပြီး ပိုများသည့်လူတို့အား ၎င်းတို့ကို ကြည်ညိုလေးစားအောင်၊ ကိုးကွယ်အောင် လုပ်နိုင်မည်ဖြစ်သည့်အပြင် ထိုသို့ဖြင့် အသင်းတော်တွင် အဆုံးအဖြတ် ပေးပိုင်ခွင့်ရရှိခြင်းနှင့် ဩဇာအာဏာ ကိုင်စွဲခြင်းတည်းဟူသော ၎င်းတို့၏ ရည်မှန်းချက်ကို စွမ်းဆောင်ရရှိနိုင်မည် ဖြစ်သည်။ ဩဇာအာဏာကို ရရှိခြင်းနှင့် ပတ်သက်လာသည့်အခါ ၎င်းတို့သည် အခြားလူများနှင့် ပြိုင်ဆိုင်ခြင်းနှင့် ယှဉ်ပြိုင်တိုက်ခိုက်ခြင်းတွင် အကျွမ်းကျင်ဆုံး ဖြစ်ကြသည်။ သမ္မာတရားကို လိုက်စားသောလူများ၊ အသင်းတော်တွင် ဂုဏ်သိက္ခာ ရှိသောသူများနှင့် ညီအစ်ကို မောင်နှမများ၏ ချစ်ခြင်းကို ခံရသောသူများသည် ၎င်းတို့၏ အဓိက ရန်ဘက်ဖြစ်သည်။ ၎င်းတို့၏ အဆင့်အတန်းကို ခြိမ်းခြောက်မှုတစ်ခု ဖြစ်စေသည့် မည်သူမဆိုသည် ၎င်းတို့၏ ရန်ဘက်ဖြစ်သည်။ ၎င်းတို့သည် ၎င်းတို့ထက် အားကောင်းသော သူတို့နဲ့ မတွန့်မဆုတ်ဘဲ ယှဉ်ပြိုင်ကြပြီး ၎င်းတို့ထက် အားနည်းသောသူတို့ကို မည်သည့် သနားစိတ်မျှ လုံးဝ မခံစားရဘဲ ယှဉ်ပြိုင်ကြသည်။ ၎င်းတို့၏ စိတ်နှလုံးများက ယှဉ်ပြိုင်ခြင်း၊ တိုက်ခိုက်ခြင်း အတွေးအခေါ်များနှင့် ပြည့်နေသည်။ လူတို့က ယှဉ်ပြိုင်ကာ တိုက်ခိုက်ခြင်း မရှိလျှင် မည်သည့် အကျိုးကျေးဇူးမျှ ရရှိနိုင်ကြမည် မဟုတ်သကဲ့သို့ ယှဉ်ပြိုင်ခြင်းနှင့် တိုက်ခိုက်ခြင်းတို့အားဖြင့်သာ ၎င်းတို့ အလိုရှိသည့်အရာများကို ၎င်းတို့ ရရှိနိုင်ကြသည်ဟု ၎င်းတို့က ယုံကြည်ကြသည်။ အဆင့်အတန်းကို ရရှိရန်နှင့် လူတစ်စုအတွင်းတွင် ပြိုင်ဘက်ကင်းသော နေရာတစ်ခုကို ရယူရန်အလို့ငှာ မည်သူနှင့်မဆို ယှဉ်ပြိုင်ရန် လိုအပ်သည့် မည်သည့်အရာကိုမဆို ၎င်းတို့ လုပ်ဆောင်ကြပြီး ၎င်းတို့၏ အဆင့်အတန်းကို ခြိမ်းခြောက်မှုတစ်ခုဖြစ်စေသည့် လူတစ်ဦးကိုမျှ ၎င်းတို့ ချမ်းသာမပေးကြပေ။ မည်သူနှင့် ၎င်းတို့ ဆက်ဆံရသည်ဖြစ်စေ ဤဆက်ဆံရေးများသည် ယှဉ်ပြိုင်မှုများ၊ တိုက်ခိုက်မှုများနှင့် ပြည့်နေပြီး ၎င်းတို့ အသက်ကြီးသည်အထိ ဆက်လက်၍ ယှဉ်ပြိုင်ပြီး တိုက်ခိုက်နေကြသည်။ ၎င်းတို့က ‘ထိုလူကို ငါ တိုက်ခိုက်လျှင် အနိုင်ရနိုင်မည်လော’ဟု မကြာခဏ ဆိုကြသည်။ စကားပြောကောင်းပြီး ကျိုးကြောင်းဆီလျော်သော၊ အဆီအငေါ် တည့်သော၊ စနစ်ကျသော ပုံစံတစ်ခုဖြင့် စကားပြောနိုင်သူ မည်သူမဆိုသည် ၎င်းတို့ မနာလိုဖြစ်ကာ အတုခိုးသည့် ပစ်မှတ်ဖြစ်လာသည်။ ထို့ထက်ပင်ပို၍ ထိုသူတို့သည် ၎င်းတို့၏ ရန်ဘက်ဖြစ်လာသည်။ သမ္မာတရားကို လိုက်စားပြီး ယုံကြည်ခြင်း ရှိကာ ညီအစ်ကို မောင်နှမများကို မကြာခဏ ကူညီပြီး ပံ့ပိုးပေးနိုင်သည့်အပြင် ထိုသူတို့ အပျက်သဘောဆောင်ခြင်းနှင့် အားနည်းခြင်းတို့မှ လွတ်မြောက်လာရန် ထောက်ကူပေးနိုင်သည့်သူ မည်သူမဆိုအပြင် အလုပ်အကိုင်တစ်ခုခုတွင် ကျွမ်းကျင်ပြီး ညီအစ်ကို မောင်နှမများ၏ လေးစားမှု အတော်အတန် ရသောသူ မည်သူမဆိုသည်လည်း ၎င်းတို့၏ ရန်ဘက်ဖြစ်လာကြလေသည်။ ၎င်းတို့၏ အလုပ်တွင် ရလဒ်များရကာ အထက်၏ အသိအမှတ်ပြုခြင်း ရရှိသူမည်သူမဆိုသည် ၎င်းတို့အတွက် သာ၍ပင် ကြီးမားသော ရန်ဘက်တစ်ခု အလိုအလျောက် ဖြစ်လာသည်။ မည်သည့်အဖွဲ့တွင် ရှိသည်ဖြစ်စေ အန္တိခရစ်များ၏ ဆောင်ပုဒ်မှာ အဘယ်နည်း။ သင်တို့၏ အတွေးများကို ဝေမျှကြလော့။ (အခြားသူများနှင့်လည်းကောင်း၊ ကောင်းကင်ဘုံနှင့်လည်းကောင်း ယှဉ်ပြိုင်တိုက်ခိုက်ခြင်းသည် အဆုံးမဲ့ ပျော်စရာရင်းမြစ်တစ်ခု ဖြစ်သည်။) ဤသည်မှာ ရူးကြောင်ကြောင်ဖြစ်သည် မဟုတ်လော။ ဤသည်မှာ ရူးကြောင်ကြောင်ဖြစ်ပေသည်။ အခြားတစ်ခုတလေ ရှိသလော။ (ဘုရားသခင်၊ ၎င်းတို့က ‘ကောင်းကင်နှင့်မြေကြီး တစ်လျှောက်လုံးတွင် ငါသည်သာ ငါ၏အရှင်သခင်ဖြစ်၏’ဟု တွေးထင်ကြသည် မဟုတ်လော။ ဆိုလိုသည်မှာ ၎င်းတို့သည် အမြင့်ဆုံးဖြစ်ချင်ကြပြီး မည်သူနှင့် ၎င်းတို့ ရှိသည်ဖြစ်စေ ထိုသူတို့ထက် သာအောင်လုပ်ချင်ကြသည်။) ဤသည်မှာ ၎င်းတို့၏ စိတ်ကူးများထဲမှတစ်ခုဖြစ်သည်။ အခြားတစ်ခုခု ရှိသေးသလော။ (ဘုရားသခင်၊ စကားလုံးအချို့ကို ကျွန်ုပ် စဉ်းစားမိပါသည်။ ‘အနိုင်ရသူ ဘုရင် ဖြစ်သည်’ဟူ၍ ဖြစ်သည်။ ၎င်းတို့သည် မည်သည့်နေရာတွင် ရှိသည်ဖြစ်စေ အခြားသူများထက် အမြဲ သာလွန်ချင်ကြပြီး ထင်ပေါ်ချင်ကြကာ အမြင့်ဆုံးဖြစ်ဖို့ ကြိုးပမ်းကြသည်ဟု ကျွန်ုပ် ထင်ပါသည်။) သင်တို့ ပြောပြီးသည့်အရာ အများစုမှာ စိတ်ကူးအမျိုးအစားများ ဖြစ်သည်။ ယင်းတို့ကို ဖော်ပြရန် အပြုအမူတစ်မျိုးကို ကြိုးစားအသုံးပြုကြည့်လော့။ အန္တိခရစ်များသည် မည်သည့်နေရာတွင် ၎င်းတို့ ရှိသည်ဖြစ်စေ အမြင့်ဆုံးသော နေရာကို မလွဲမသွေ ယူလိုခြင်းမျိုး မဟုတ်ပေ။ နေရာတစ်ခုကို ၎င်းတို့ သွားသည့်အခါတိုင်းတွင် ၎င်းတို့ကို ပြုမူဆောင်ရွက်ရန် တွန်းအားပေးနေသော စိတ်သဘောထားတစ်ခုနှင့် စိတ်နေစိတ်ထားတစ်ခု ရှိကြသည်။ ဤစိတ်နေစိတ်ထားက အဘယ်နည်း။ ယင်းက ‘ငါ ပြိုင်ရမည်။ ပြိုင်ရမည်။ ပြိုင်ရမည်’ ဟူ၍ဖြစ်သည်။ အဘယ်ကြောင့် ‘ပြိုင်ရမည်’ သုံးခု ဖြစ်သနည်း။ အဘယ်ကြောင့် ‘ပြိုင်ရမည်’ တစ်ခုတည်း မဖြစ်သနည်း။ (ယှဉ်ပြိုင်ခြင်းက သူတို့၏ ဘဝဖြစ်လာပေပြီ။ သူတို့ ရှင်သန်သည့်အရာ ဖြစ်သည်။) ဤသည်မှာ ၎င်းတို့၏ စိတ်သဘောထား ဖြစ်သည်။ ၎င်းတို့သည် လွန်ကဲစွာ မာနထောင်လွှားပြီး ထိန်းရန်ခက်သော စိတ်သဘောထားတစ်ခုဖြင့် မွေးလာခဲ့ကြသည်။ ဆိုလိုသည်မှာ မိမိတို့ကိုယ်ကို ပြိုင်ဖက်ကင်းအဖြစ် မြင်ခြင်းနှင့် ငါဟူသော အတ္တဆန်ခြင်း အလွန်အမင်း ရှိခြင်းဖြစ်သည်။ ၎င်းတို့၏ ဤအလွန့်အလွန် မာနထောင်လွှားသော စိတ်သဘောထားကို မည်သူကမျှ မကန့်သတ်နိုင်ပေ။ ၎င်းတို့ကိုယ်တိုင်လည်း မထိန်းချုပ်နိုင်ပေ။ ထို့ကြောင့် ၎င်းတို့၏ ဘဝသည် တိုက်ခိုက်ခြင်း၊ ယှဉ်ပြိုင်ခြင်းအကြောင်းသာ ဖြစ်သည်။ မည်သည့်အရာကို တိုက်ခိုက်၊ ယှဉ်ပြိုင်ကြသနည်း။ သဘောသဘာဝအားဖြင့် ၎င်းတို့သည် ကျော်ကြားမှု၊ အကျိုးအမြတ်၊ အဆင့်အတန်း၊ ဂုဏ်သိက္ခာနှင့် ကိုယ့်အကျိုးစီးပွားတို့အတွက် ယှဉ်ပြိုင်ကြသည်။ မည်သည့်နည်းလမ်းများကို ၎င်းတို့ အသုံးပြုရမည်ဖြစ်စေ၊ လူတိုင်းက ၎င်းတို့ကို နာခံသရွေ့၊ ၎င်းတို့ကိုယ်တိုင်အတွက် အကျိုးအမြတ်နှင့် အဆင့်အတန်းကို ရရှိသရွေ့ ၎င်းတို့၏ ပန်းတိုင်ကို ရရှိပြီးဖြစ်သည်။ ယှဉ်ပြိုင်ရန် ၎င်းတို့၏ စိတ်ဆန္ဒသည် ယာယီ ဖျော်ဖြေမှုတစ်ခုမဟုတ်ပေ။ ယင်းသည် ဆိုးယုတ်သော သဘာဝမှလာသည့် စိတ်သဘောထားမျိုးဖြစ်သည်။ ယင်းသည် ကောင်းကင်ဘုံနှင့် တိုက်ခိုက်သော၊ ကမ္ဘာမြေကြီးနှင့် တိုက်ခိုက်သော၊ လူတို့နှင့် တိုက်ခိုက်သော အဆင်းနီသော နဂါးကြီး၏ စိတ်သဘောထားကဲ့သို့ ဖြစ်သည်။ ယခုတွင် အန္တိခရစ်များက အသင်းတော်၌ အခြားလူများနှင့် တိုက်ခိုက်၊ ယှဉ်ပြိုင်သောအခါ မည်သည့်အရာကို ၎င်းတို့ အလိုရှိသနည်း။ ၎င်းတို့သည် ဂုဏ်သတင်းနှင့် အဆင့်အတန်းအတွက် ယှဉ်ပြိုင်ကြသည်မှာ သံသယရှိစရာမလိုပေ။ သို့သော် အဆင့်အတန်းကို ရလျှင် ယင်းသည် ၎င်းတို့အတွက် မည်သည့်အကျိုး ရှိသနည်း။ အခြားလူများက ၎င်းတို့ကို နားထောင်လျှင်၊ လေးစားလျှင်၊ ကိုးကွယ်လျှင် ၎င်းတို့အတွက် မည်သည့်ကောင်းကျိုးရှိသနည်း။ အန္တိခရစ်များကိုယ်တိုင်ပင် ဤအရာကို ရှင်းမပြနိုင်ပေ။ လက်တွေ့တွင် ၎င်းတို့သည် ဂုဏ်သတင်းနှင့် အဆင့်အတန်းကို မွေ့လျော်ခံစားလိုသည်။ လူတိုင်းအား ၎င်းတို့ကို ပြုံးပြစေလိုပြီး မြှောက်ပင့်ကာ ဖားလျက်ဖြင့် ကြိုဆိုနှုတ်ဆက်ခြင်းခံလိုသည်။” (နှုတ်ကပတ်တော်၊ အတွဲ (၄)၊ အန္တိခရစ်တို့ကို ဖော်ထုတ်ခြင်း၊ အချက် ၉ (အပိုင်း ၃)) ဘုရားသခင်ရဲ့ နှုတ်ကပတ်တော်တွေက အန္တိခရစ်တွေဟာ ကျော်ကြားမှု၊ အကျိုးအမြတ်နဲ့ အဆင့်အတန်းကို တကယ်ပဲ နှစ်သက်တယ်၊ သူတို့ ဘယ်သူနဲ့ပဲရှိရှိ တခြားသူတွေနဲ့ ပြိုင်ဆိုင်ပြီး နှိုင်းယှဉ်ရတာကို ကြိုက်တယ်ဆိုတာကို ဖော်ထုတ်ထားတယ်။ လူတွေက သူတို့ကို အထင်ကြီးလေးစားပြီး ကိုးကွယ်လာအောင်လို့ တခြားသူတွေကို သူတို့အမြဲတမ်း သာလွန်ချင်ကြတယ်။ ကျော်ကြားမှု၊ အကျိုးအမြတ်နဲ့ အဆင့်အတန်းအတွက်ဆိုရင် တခြားသူတွေနဲ့ ယှဉ်ပြိုင်တိုက်ခိုက်ဖို့ မသမာတဲ့နည်းလမ်းတွေကိုတောင် သုံးဖို့ ဆန္ဒရှိကြတယ်။ သူတို့မလုပ်တဲ့ ယုတ်ညံ့တဲ့အရာ ဘာတစ်ခုမှမရှိဘူး။ ဘုရားနှုတ်ကပတ်တော်တွေနဲ့ ချိန်ထိုးပြီး ကိုယ့်ကိုယ်ကိုယ် ပြန်သုံးသပ်ကြည့်တဲ့အခါ ကျွန်မထုတ်ဖော်ပြခဲ့တဲ့ စိတ်သဘောထားက အန္တိခရစ်တစ်ယောက်ရဲ့ စိတ်သဘောထားနဲ့ တစ်ပုံစံတည်းပဲဆိုတာကို ကျွန်မတွေ့ခဲ့တယ်။ ကလေးဘဝကနေ အရွယ်ရောက်တဲ့အထိ၊ ကျွန်မက “လူသားသည် အထက်သို့ ရုန်းကန်ဆန်တက်သည်၊ ရေသည်နိမ့်ရာသို့ စီးဆင်း၏”၊ “ဂူတစ်ဂူထဲ၌ ခြင်္သေ့နှစ်ကောင်မအောင်း” ဆိုတဲ့ စာတန်ရဲ့အဆိပ်အတောက်တွေနဲ့ အသက်ရှင်ခဲ့တယ်။ ဘာပဲလုပ်လုပ် တခြားသူတွေထက် ပိုကောင်းအောင် အမြဲတမ်းလုပ်ချင်ခဲ့တယ်၊ ဘယ်ကိုပဲသွားသွား တခြားသူတွေရဲ့ အထင်ကြီးလေးစားမှုနဲ့ ချီးကျူးမှုကို ရချင်ခဲ့တယ်။ ဘုရားသခင်ကို ယုံကြည်ပြီးတဲ့နောက်မှာတောင် ကျွန်မက ဘာပဲလုပ်လုပ် ကိုယ့်ကိုယ်ကိုယ် ပေါ်လွင်အောင်လုပ်ပြီး တခြားသူတွေထက် သာချင်ခဲ့တုန်းပဲ၊ ကိုယ့်ရဲ့ဂုဏ်သတင်းနဲ့ အဆင့်အတန်းအတွက် ဆက်ပြီး ကြိုးပမ်းယှဉ်ပြိုင်ခဲ့တယ်။ ကျွန်မက တခြားသူတွေနဲ့ သဟဇာတရှိရှိ ပူးပေါင်းဆောင်ရွက်နိုင်ခဲ့ခြင်းမရှိဘဲ၊ ကိုယ့်ကိုယ်ကိုယ် မြှင့်တင်ဖို့အတွက် ကျွန်မနဲ့လက်တွဲလုပ်တဲ့ အစ်မတွေကို ပယ်ထုတ်ပြီး သေးသိမ်အောင်လုပ်ခဲ့တဲ့အထိတောင် ဖြစ်ခဲ့တယ်။ ပြဿနာတွေကို ဖြေရှင်းဖို့ မိတ်သဟာယပြုတဲ့ အစည်းအဝေးတွေမှာတောင် ကျွန်မရဲ့ရည်ရွယ်ချက်က အမြဲတမ်းပဲ ကျွန်မနဲ့လက်တွဲလုပ်တဲ့ အစ်မတွေကို ကျော်လွှားဖို့ပဲဖြစ်ခဲ့တယ်။ ဒီစာတန်ဆန်တဲ့အဆိပ်အတောက်တွေနဲ့ အသက်ရှင်ခြင်းက ကျွန်မကို ပိုပိုပြီး မာနထောင်လွှားကာ မလိုမုန်းထားစိတ်ရှိသူ ဖြစ်စေခဲ့တယ်ဆိုတာကို ကျွန်မသဘောပေါက်ခဲ့တယ်။ ကျွန်မက ကိုယ့်ရဲ့ဂုဏ်သတင်းနဲ့ အဆင့်အတန်းကိုပဲ ဂရုစိုက်ခဲ့ပြီး၊ ဘုရားသခင်ရဲ့ ရည်ရွယ်ချက်တွေ ဒါမှမဟုတ် အသင်းတော်ရဲ့အကျိုးစီးပွားကို မစဉ်းစားခဲ့ဘူး။ အကျိုးဆက်အနေနဲ့ ကျွန်မရဲ့ ညီအစ်ကိုမောင်နှမတွေကို နာကျင်စေခဲ့ပြီး အသင်းတော်အလုပ်ကို အဖျက်အမှောင့်လုပ်ပြီး နှောင့်ယှက်ခဲ့တယ်။ နှင်ထုတ်ခံခဲ့ရတဲ့ အန္တိခရစ်တွေအကြောင်းကို ကျွန်မစဉ်းစားမိတယ်။ သူတို့က ကိုယ့်နေရာကို ခိုင်မာအောင်လုပ်ဖို့အတွက် သဘောထားကွဲလွဲသူတွေကို ပယ်ထုတ်ပြီး ဖိနှိပ်တဲ့အထိတောင် လုပ်ခဲ့ကြတယ်။ သူတို့က အသင်းတော်အလုပ်ကို အဖျက်အမှောင့်လုပ်ပြီး နှောင့်ယှက်ခဲ့ကြတယ်၊ နောက်ဆုံးမှာတော့ သူတို့ရဲ့ မကောင်းတဲ့အပြုအမူများစွာနဲ့ ဘုရားသခင်ရဲ့ စိတ်သဘောထားကို ပုန်ကန်ပြစ်မှားခဲ့လို့ ဖယ်ရှားရှင်းလင်းခံခဲ့ရတယ်။ ကျွန်မက အဲဒီအန္တိခရစ်တွေနဲ့ လမ်းကြောင်းတစ်ခုတည်းကို လျှောက်နေမှန်း ကျွန်မသဘောပေါက်ခဲ့တယ်။ ကျွန်မက ဂုဏ်သတင်းနဲ့ အဆင့်အတန်းကို ဆက်ပြီးလိုက်စားနေခဲ့တယ်၊ ကျွန်မသာ နောင်တမရရင်၊ ဘုရားသခင်ရဲ့ စိတ်သဘောထားကို ပုန်ကန်ပြစ်မှားမိပြီး ကိုယ်တော်ရဲ့ အပြစ်ပေးတာကို ခံရမှာ သေချာတယ်။ ကျွန်မ တကယ်ပဲ ကြောက်လန့်သွားပြီး နောင်တနဲ့ အပြစ်ရှိတဲ့စိတ်တွေနဲ့ ပြည့်နှက်သွားတယ်။ ကိုယ့်ကိုယ်ကိုယ် သန္နိဋ္ဌာန်ချလိုက်တယ်၊ “ငါ ဇာတိပကတိကို ပုန်ကန်ရမယ်၊ သမ္မာတရားကို လက်တွေ့လုပ်ဆောင်ရမယ်၊ ပြီးတော့ ကိုယ့်တာဝန်ကို ကောင်းကောင်းထမ်းဆောင်နိုင်ဖို့ ငါ့အစ်မတွေနဲ့ သဟဇာတရှိရှိ ပူးပေါင်းဆောင်ရွက်မယ်” လို့ပေါ့။

နောက်ပိုင်းမှာ ဒီဘုရားနှုတ်ကပတ်တော်အပိုဒ်ကို ကျွန်မဖတ်ခဲ့တယ်။ “သင်သည် ဤအရာများကို စွန့်လွှတ်ရန်နှင့် လက်လွှတ်ရန် သင်ယူရမည်၊ အခြားသူများကို ထောက်ခံရန်နှင့် ကောင်းမွန်သော အခွင့်အရေးများရှိသည့်အခါ အခြားသူများကို ထင်ပေါ်ကျော်ကြားခွင့်ပြုရန် သင်ယူရမည်။ သင်သည် ထင်ပေါ်ကျော်ကြားရန်နှင့် ထွန်းလင်းတောက်ပရန် အခွင့်အရေးများကို ကြုံတွေ့သည့်အခါတိုင်း ယှဉ်ပြိုင်ခြင်း သို့မဟုတ် ပြိုင်ဆိုင်ခြင်း မပြုရပေ။ သင်သည် သင်၏ကိုယ်ပိုင်အကျိုးစီးပွားများကို စွန့်လွှတ်နိုင်ရမည်ဖြစ်သော်လည်း သင်၏တာဝန်ထမ်းဆောင်မှုကိုမူ မထိခိုက်စေရ။ မထင်မရှား အလုပ်လုပ်သော၊ မိမိကိုယ်ကို မကြွားဝါသော၊ မိမိ၏တာဝန်ကိုလည်း သစ္စာစောင့်သိစွာ ထမ်းဆောင်သောသူတစ်ဦး ဖြစ်ပါစေ။ သင်သည် သင်၏မာနနှင့် အဆင့်အတန်းကို စွန့်လွှတ်လေလေ၊ သင်၏အကျိုးစီးပွားများကို ပို၍ စွန့်လွှတ်လေလေ၊ သင်သည် ပို၍ ငြိမ်းချမ်းမှုကို ခံစားရလေလေ ဖြစ်မည်၊ သင်၏စိတ်နှလုံးထဲတွင် အလင်း ပို၍ရှိလာမည်ဖြစ်ပြီး သင်၏အခြေအနေသည် ပို၍ ကောင်းမွန်လာလိမ့်မည်။ သင်သည် ပို၍ ယှဉ်ပြိုင်ပြီး ပြိုင်ဆိုင်လေလေ၊ သင်၏အခြေအနေသည် ပို၍ မှောင်မိုက်လာလေလေ ဖြစ်မည်။ သင်သည် ငါ့ကိုမယုံကြည်ပါက စမ်းကြည့်လိုက်။ သင်သည် ဤသို့သော ဖောက်ပြန်ပျက်စီးသည့် အခြေအနေကို ပြုပြင်ပြောင်းလဲလိုပါက၊ ကျော်ကြားမှု၊ အကျိုးအမြတ်နှင့် အဆင့်အတန်း၏ ထိန်းချုပ်မှုကို မခံလိုပါက သင်သည် သမ္မာတရားကို ရှာဖွေရမည်၊ ကျော်ကြားမှု၊ အကျိုးအမြတ်နှင့် အဆင့်အတန်း၏ အနှစ်သာရကို ထိုးထွင်းသိမြင်ရမည်၊ ထို့နောက် ယင်းတို့ကို လက်လွှတ်ပြီး စွန့်လွှတ်ရမည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောဆွေးနွေးချက်များ၊ မိမိ၏ ဖောက်ပြန်ပျက်စီးသော စိတ်သဘောထားများအား ဖယ်ရှားခြင်းအားဖြင့်သာ လွတ်လပ်ခြင်းနှင့် လွတ်မြောက်ခြင်းကို ရရှိနိုင်သည်) “သင်၏အကျိုးအတွက်သာ အစဉ်မလုပ်ဆောင်နှင့်၊ ပြီးလျှင် သင်၏ ကိုယ်ပိုင် အကျိုးစီးပွားကို စဉ်ဆက်မပြတ် ထည့်သွင်းမစဉ်းစားနှင့်။ လူ၏ အကျိုးစီးပွားများကို ထည့်သွင်းမစဉ်းစားနှင့်။ သင်၏ ကိုယ်ပိုင်သိက္ခာ၊ ဂုဏ်သတင်းနှင့် အဆင့်အတန်းကို မစဉ်းစားနှင့်။ သင်သည် ပထမဦးစွာ ဘုရားအိမ်တော်၏ အကျိုးများကို ထည့်တွက်စဉ်းစားရမည်ဖြစ်ပြီး ယင်းတို့ကို သင်၏ဦးစားပေးချက် ဖြစ်စေရမည်၊ သင်သည် ဘုရားသခင်၏ရည်ရွယ်ချက်များကို အလေးထားသင့်ပြီး သင်၏ တာဝန်ကို ထမ်းဆောင်ရာတွင် သင်သည် မစင်ကြယ်မှု ရှိခဲ့သည် မရှိခဲ့သည်၊ သစ္စာစောင့်သိခြင်းရှိမရှိ၊ သင်၏ တာဝန်များကို ကောင်းမွန်စွာ ဖြည့်ဆည်းခြင်းရှိမရှိ၊ အစွမ်းကုန် လုပ်ဆောင်ခြင်းရှိမရှိ၊ သင်၏ တာဝန်နှင့် အသင်းတော်၏ အလုပ်ကို စိတ်နှလုံးအကြွင်းမဲ့ဖြင့် စဉ်းစားခဲ့ခြင်း ရှိမရှိ ဆိုသည်တို့ကို ချင့်ချိန်စဉ်းစားခြင်းဖြင့် အစပြုသင့်သည်။ ဤအရာများကို သင် စဉ်းစားရမည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောဆွေးနွေးချက်များ၊ မိမိ၏ ဖောက်ပြန်ပျက်စီးသော စိတ်သဘောထားများအား ဖယ်ရှားခြင်းအားဖြင့်သာ လွတ်လပ်ခြင်းနှင့် လွတ်မြောက်ခြင်းကို ရရှိနိုင်သည်) ဘုရားသခင်ရဲ့ နှုတ်ကပတ်တော်တွေက ကျွန်မကို လက်တွေ့လုပ်ဆောင်ဖို့ လမ်းကြောင်းတစ်ခု ပေးခဲ့တယ်။ ကိစ္စတွေကို ကိုင်တွယ်ဖြေရှင်းရာမှာ ကိုယ့်ရဲ့ကိုယ်ပိုင်အကျိုးစီးပွား၊ ဂုဏ်သတင်းနဲ့ အဆင့်အတန်းကို ဘေးဖယ်ထားဖို့ သင်ယူရမယ်၊ ပြီးတော့ အသင်းတော်ရဲ့အကျိုးစီးပွားကို ဦးစားပေးရမယ်။ ဒီလိုလုပ်မှသာ ကိုယ့်တာဝန်ကို ကောင်းကောင်းထမ်းဆောင်နိုင်မယ်။ ကျွန်မနဲ့လက်တွဲလုပ်တဲ့ အစ်မတွေရဲ့ အစွမ်းအစက ကျွန်မထက်ပိုကောင်းပြီး သူတို့က လက်တွေ့ကျတဲ့ပြဿနာတွေကို ဖြေရှင်းနိုင်တယ်ဆိုတာကို ပြန်သုံးသပ်ကြည့်တဲ့အခါ၊ ဒါက အသင်းတော်အလုပ်နဲ့ ညီအစ်ကိုမောင်နှမတွေရဲ့ အသက်ဝင်ရောက်မှုအတွက် အကျိုးရှိတယ်ဆိုတာကို ကျွန်မတွေ့ခဲ့တယ်။ ပြီးတော့ ကျွန်မက သူတို့နဲ့ ပိုပြီး ပူးပေါင်းဆောင်ရွက်သင့်တယ်၊ အချင်းချင်း အပြန်အလှန် အားဖြည့်ပေးသင့်ရင်းနဲ့ သူတို့ရဲ့ အားသာချက်တွေကို လေ့လာသင့်တယ်။ ဒီလိုလုပ်မှသာ အသင်းတော်ရဲ့အလုပ်က ပိုကောင်းတဲ့ရလဒ်တွေ ရရှိနိုင်မှာဖြစ်ပြီး ကိုယ့်ရဲ့ချို့တဲ့ချက်တွေကိုလည်း ဖြည့်ဆည်းနိုင်မှာလေ။ ဒါက ဘုရားသခင်ရဲ့ ရည်ရွယ်ချက်အတိုင်း ကျွန်မတာဝန်ကို လုပ်နိုင်တဲ့ပုံစံပဲ။ ဒီနောက်မှာတော့ ကျွန်မ ဘုရားနှုတ်ကပတ်တော်တွေအတိုင်း လက်တွေ့လုပ်ဆောင်ခဲ့တယ်၊ ကျွန်မနဲ့လက်တွဲလုပ်တဲ့ ညီအစ်ကိုမောင်နှမတွေက ကျွန်မထက်ပိုတော်လား မတော်လားဆိုတာကို မစဉ်းစားတော့ဘဲ၊ ကိုယ့်တာဝန်မှာ ကိုယ့်အခန်းကဏ္ဍကနေ ပါဝင်ဖို့ကိုပဲ အာရုံစိုက်ခဲ့တယ်။ ဒီအချိန်အတောအတွင်းမှာ ကျွန်မထုတ်ဖော်ပြခဲ့တဲ့ ဖောက်ပြန်ပျက်စီးမှုတွေနဲ့ ကျွန်မရဲ့သုံးသပ်မှုတွေ၊ နားလည်သဘောပေါက်လာမှုတွေအကြောင်းကို ကျွန်မနဲ့လက်တွဲလုပ်တဲ့ အစ်မတွေကို ပွင့်ပွင့်လင်းလင်း မိတ်သဟာယဖွဲ့ခဲ့တယ်။ ကျွန်မပြောတာကို နားထောင်ပြီးတဲ့နောက်မှာ အစ်မတွေက ကျွန်မကို အထင်မသေးခဲ့ဘဲ အဲဒီအစား ကျွန်မကို မိတ်သဟာယပြုပြီး ကူညီပေးခဲ့ကြတယ်။ ရှေ့ဆက်ပြီးတော့ ကျွန်မတို့ အလုပ်တွေကို အတူတူဆွေးနွေးပြီး သဟဇာတရှိရှိ ပူးပေါင်းဆောင်ရွက်ခဲ့ကြတယ်။ အချိန်နည်းနည်းကြာတော့ အသင်းတော်အလုပ်က တိုးတက်လာခဲ့တယ်။

တစ်နေ့မှာ၊ အထက်ခေါင်းဆောင်တွေဆီကနေ အသင်းတော်ခေါင်းဆောင်တွေထဲကနေ တရားဟောသူတစ်ယောက်ကို ရွေးချယ်မယ်လို့ပြောတဲ့ စာတစ်စောင်ရောက်လာတယ်။ ကျွန်မစိတ်ထဲမှာ လှုပ်ရှားသွားတယ်၊ ကျွန်မလည်း ရွေးချယ်ခံချင်တာပေါ့။ ဒါပေမဲ့ နောက်တော့ ကျွန်မ တွေးမိတယ်။ “ချန်မင်က ငါ့ထက် သမ္မာတရားကို ပိုနားလည်တယ်၊ ပြီးတော့ သူက အစွမ်းအစလည်းကောင်းတယ်၊ အလုပ်လုပ်နိုင်စွမ်းလည်းရှိတယ်၊ ဒါကြောင့် စည်းမျဉ်းတွေအရဆိုရင်တော့ သူက ပိုသင့်တော်တယ်” လို့ပေါ့။ ဒါပေမဲ့ ကျွန်မစိတ်ထဲမှာ နည်းနည်းတော့ မသက်မသာဖြစ်နေတုန်းပဲ၊ “ချန်မင်သာ တရားဟောသူ တကယ်ဖြစ်သွားရင် ညီအစ်ကိုမောင်နှမတွေက ငါ့ကို ဘယ်လိုထင်ကြမလဲ။ ငါက သူ့လောက်မကောင်းဘူးလို့ ပြောကြမှာလား” လို့ တွေးမိတယ်။ ကျွန်မစိတ်ထဲမှာ ပြင်းထန်တဲ့တိုက်ပွဲတစ်ခု ဖြစ်နေခဲ့တယ်။ အဲဒီအချိန်မှာ ဘုရားနှုတ်ကပတ်တော်တစ်ပိုဒ်က ကျွန်မစိတ်ထဲမှာ ရှင်းရှင်းလင်းလင်း ပေါ်လာခဲ့တယ်။ “သင်သည် ဤအရာများကို စွန့်လွှတ်ရန်နှင့် လက်လွှတ်ရန် သင်ယူရမည်၊ အခြားသူများကို ထောက်ခံရန်နှင့် ကောင်းမွန်သော အခွင့်အရေးများရှိသည့်အခါ အခြားသူများကို ထင်ပေါ်ကျော်ကြားခွင့်ပြုရန် သင်ယူရမည်။ သင်သည် ထင်ပေါ်ကျော်ကြားရန်နှင့် ထွန်းလင်းတောက်ပရန် အခွင့်အရေးများကို ကြုံတွေ့သည့်အခါတိုင်း ယှဉ်ပြိုင်ခြင်း သို့မဟုတ် ပြိုင်ဆိုင်ခြင်း မပြုရပေ။ သင်သည် သင်၏ကိုယ်ပိုင်အကျိုးစီးပွားများကို စွန့်လွှတ်နိုင်ရမည်ဖြစ်သော်လည်း သင်၏တာဝန်ထမ်းဆောင်မှုကိုမူ မထိခိုက်စေရ။ မထင်မရှား အလုပ်လုပ်သော၊ မိမိကိုယ်ကို မကြွားဝါသော၊ မိမိ၏တာဝန်ကိုလည်း သစ္စာစောင့်သိစွာ ထမ်းဆောင်သောသူတစ်ဦး ဖြစ်ပါစေ။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောဆွေးနွေးချက်များ၊ မိမိ၏ ဖောက်ပြန်ပျက်စီးသော စိတ်သဘောထားများအား ဖယ်ရှားခြင်းအားဖြင့်သာ လွတ်လပ်ခြင်းနှင့် လွတ်မြောက်ခြင်းကို ရရှိနိုင်သည်) ဘုရားနှုတ်ကပတ်တော်တွေရဲ့ ဉာဏ်အလင်းပေးခြင်းနဲ့ လမ်းပြမှုက ကျွန်မစိတ်နှလုံးကို လင်းထိန်သွားစေခဲ့တယ်။ ကျွန်မအရင်တုန်းက ဖောက်ပြန်ပျက်စီးတဲ့ စိတ်သဘောထားထဲမှာ သာယာနေပြီး ပြိုင်ဆိုင်လိုစိတ်ပြင်းထန်ပြီး တခြားသူတွေကို ကျော်လွှားဖို့ ကြိုးစားခဲ့တာတွေကို ကျွန်မစဉ်းစားမိတယ်။ ကိုယ့်ကိုယ်ကိုယ် နာမည်ရစေမယ့် ကိစ္စတစ်ခုခုပေါ်လာတိုင်းမှာ ကျွန်မက ပြိုင်ဆိုင်ပြီး တခြားသူတွေကို ကျော်လွှားဖို့ ကြိုးစားမိတာပဲ။ ဒါက လူတွေကို ဘောင်ခတ်ရုံတင်မကဘဲ အသင်းတော်အလုပ်ကိုလည်း ထိခိုက်စေခဲ့တယ်။ ဒီအရာတွေကို စဉ်းစားမိတဲ့အခါ ကျွန်မ နောင်တတွေနဲ့ ပြည့်နှက်သွားတယ်။ အခု ကျွန်မရဲ့ စာတန်ဆန်တဲ့ စိတ်သဘောထားကို ပုန်ကန်ရမယ်၊ ဂုဏ်သတင်းနဲ့ အဆင့်အတန်းကို ဘေးဖယ်ထားပြီး၊ အသင်းတော်အလုပ်ကို ပထမနေရာမှာ ထားရမယ်။ ချန်မင်က ကျွန်မထက် တာဝန်ထမ်းဆောင်တာ ပိုကြာတယ်၊ သူက သမ္မာတရားကို မိတ်သဟာယပြုတာလည်း ပိုပြီးလက်တွေ့ကျတယ်၊ ဒါကြောင့် သူ တရားဟောသူဖြစ်လာတာက အသင်းတော်အလုပ်အတွက် ပိုပြီးအကျိုးရှိလိမ့်မယ်။ ဒီလိုစဉ်းစားပြီးတော့ ကျွန်မ ချန်မင်ကို မဲပေးလိုက်တယ်။ ဒီလိုလက်တွေ့လုပ်ဆောင်ပြီးတဲ့နောက်မှာ ကျွန်မစိတ်ထဲမှာ ငြိမ်သက်ပြီး သက်သောင့်သက်သာရှိတယ်လို့ ခံစားခဲ့ရတယ်။ ကျွန်မအထဲမှာ ဒီလိုပြောင်းလဲမှုကို ဖြစ်စေခဲ့တာက ဘုရားသခင်ရဲ့ နှုတ်ကပတ်တော်တွေပါပဲ။ ဘုရားသခင်ကို ကျေးဇူးတင်ပါတယ်။


၂၄။ ပျော်ရွှင်မှုအစစ်အမှန်ကို ကျွန်မတွေ့ရှိခဲ့

ချုံရှန်း၊ တရုတ်ပြည်

ငယ်ငယ်လေးကတည်းက ကျွန်မဟာ အချစ်ဒရာမာဇာတ်ကားတွေ ကြည့်ရတာကို အမြဲတမ်း ကြိုက်နှစ်သက်ခဲ့ပြီး ဇာတ်လိုက်စုံတွဲတွေကြားက အချစ်ရေးတွေကို အမြဲတမ်း အားကျခဲ့တယ်။ ဒီတော့ ကျွန်မကို ချစ်ပြီး ဂရုစိုက်တဲ့ ခင်ပွန်းတစ်ယောက်ရှိတာထက် ဘယ်အရာကမှ ကျွန်မကို ပိုပြီး ပျော်ရွှင်စေနိုင်မှာ မဟုတ်ဘူးလို့ ယုံကြည်လာခဲ့တယ်။ ကျွန်မ အသက် ဆယ့်ခုနစ်နှစ်မှာ ကျွန်မရဲ့ ခင်ပွန်းလောင်းနဲ့ တွေ့ခဲ့တယ်။ သူ့ရုပ်ရည်က ကျွန်မရဲ့ အကြိုက်နဲ့ တစ်ထပ်တည်း ကျတယ်၊ လူက အတော်လေး ရိုးသားပြီး ကျွန်မတို့ ဆက်ဆံရေးမှာ သူက ကျွန်မအပေါ် တော်တော်လေး ဂရုစိုက်ပြီး အလေးထားတာကို တွေ့ခဲ့ရလို့ ဒီလိုနဲ့ပဲ ကျွန်မတို့ လက်ထပ်ဖြစ်သွားကြတာပေါ့။ လက်ထပ်ပြီးတဲ့နောက်မှာလည်း ကျွန်မခင်ပွန်းက ကျွန်မအပေါ် အရမ်းကောင်းပြီး အရမ်း အလျှော့ပေးခဲ့တယ်။ သူက အိမ်အလုပ်တွေကို လုပ်ပေးပြီး ကျွန်မ လိုချင်တာမှန်သမျှ ဝယ်ပေးတယ်။ တစ်ခါတလေ ကျွန်မ မပျော်မရွှင်ဖြစ်နေရင် သူက ကျွန်မကို စိတ်ပျော်အောင်လုပ်ပေးပြီး ကျွန်မ စိတ်ဆိုးဒေါသထွက်တာကို သည်းခံပေးခဲ့တယ်။ ကျွန်မကို ဒီလိုမျိုး ဂရုစိုက်ပြီး ချစ်ခင်တဲ့ ခင်ပွန်းတစ်ယောက် ရထားတာကို ကျွန်မ အရမ်းကံကောင်းတယ်လို့ ထင်ခဲ့ပြီး ဒါနဲ့ ကျွန်မတို့ရဲ့ အိမ်ထောင်ရေးကို တန်ဖိုးထားဖို့ ဆုံးဖြတ်ခဲ့တာပေါ့။

၂၀၁၉ ခုနှစ် ကပ်ရောဂါကာလအတွင်းမှာ အမေက ကျွန်မကို ဘုရားသခင်ရဲ့ နောက်ဆုံးသောကာလ ဧဝံဂေလိတရား ဟောပြောခဲ့တယ်။ အဲဒီနောက်မှာတော့ ကျွန်မလည်း ကိုယ့်စွမ်းအားရှိသလောက်နဲ့ တာဝန်တစ်ခုကို စပြီး ထမ်းဆောင်ခဲ့တယ်လေ။ ကျွန်မခင်ပွန်းက ဘုရားမဲ့ဝါဒီတစ်ယောက်ဖြစ်ပြီး ဘုရားကိုယုံကြည်တဲ့အကြောင်း ပြောလိုက်တာနဲ့ ဒေါသထွက်တတ်တယ်။ နောက်ပြီးတော့ အနန္တတန်ခိုးရှင် ဘုရားသခင် အသင်းတော်အပေါ် တရုတ်ကွန်မြူနစ်ပါတီရဲ့ ပြစ်တင်ရှုတ်ချမှုတွေ၊ ဖမ်းဆီးမှုတွေနဲ့ အသရေဖျက်မှုတွေကြောင့် သူက ကျွန်မ ဘုရားယုံကြည်တာကို အရမ်းကို ဆန့်ကျင်ခဲ့တယ်။ တစ်နေ့မှာ ညီအစ်ကိုမောင်နှမတွေ ကျွန်မတို့အိမ်မှာ စုဝေးနေတုန်း ကျွန်မခင်ပွန်းက ရုတ်တရက်ကြီး ပြန်ရောက်လာတယ်။ အဲဒီမှာ ညီအစ်ကိုမောင်နှမတွေကို တွေ့လိုက်တော့ သူက အကြီးအကျယ် ဒေါသထွက်သွားပြီး ရက်ရက်စက်စက် ခြိမ်းခြောက်တယ်၊ “နောက်တစ်ခါ ဒီလိုဖြစ်လို့ကတော့ ရဲခေါ်လိုက်မယ်” တဲ့။ အဲဒီလိုပြောပြီး သူ ဒေါနဲ့မောနဲ့ ထွက်သွားပြီး တံခါးကို ဆောင့်ပိတ်လိုက်တယ်။ ကျွန်မခင်ပွန်း ဒီလောက်ဒေါသထွက်တာ တစ်ခါမှမမြင်ဖူးဘူး။ သူက လုံးဝကို တခြားလူတစ်ယောက် ဖြစ်သွားသလိုပဲ။ ကျွန်မယုံကြည်ခြင်းကို ခင်ပွန်းက ဒီလောက်အတိုက်အခံလုပ်တာတွေ့တော့ ကျွန်မ တကယ်ကို လန့်သွားပြီး တွေးမိတယ်၊ “ငါဘာလုပ်သင့်လဲ။ သူ ငါတို့ကို နောက်တစ်ခါ မိသွားရင် ရဲ တကယ်ခေါ်လိုက်မှာလား။ ဒီည သူ အိမ်ပြန်ရောက်တဲ့အခါ ငါ့အပေါ် ပေါက်ကွဲတော့မှာလား။ ငါတို့ရဲ့ ဆက်ဆံရေးကို မထိခိုက်စေဘဲ သူ့ကို ဒါကို ဘယ်လို ရှင်းပြရမလဲ” လို့ပေါ့။ အဲဒီအချိန်မှာ အသင်းတော်ခေါင်းဆောင်တစ်ယောက်က သူ့ရဲ့ကိုယ်ပိုင်အတွေ့အကြုံနဲ့ဆက်စပ်ပြီး ကျွန်မနဲ့ မိတ်သဟာယဖွဲ့ရင်း အောက်ကဘုရားနှုတ်ကပတ်တော်တစ်ပိုဒ်ကို ဖတ်ပြခဲ့တယ်။ “လူတို့အပေါ် ဘုရားသခင်လုပ်ဆောင်သည့် အလုပ်အဆင့်တိုင်းသည် အပြင်ပန်းအားဖြင့် လူ့စီစဉ်မှုများမှ သို့မဟုတ် လူတို့၏ နှောင့်ယှက်ခြင်းမှ ဖြစ်ပေါ်လာသည့်အလား လူအချင်းချင်းကြားရှိ အပြန်အလှန် ဆက်ဆံမှုများ ဖြစ်သည့်ပုံ ပေါ်၏။ သို့သော်လည်း လုပ်ဆောင်မှု အဆင့်တိုင်း၊ ဖြစ်ပျက်မှုတိုင်း၏ နောက်ကွယ်တွင် ဘုရားသခင်ရှေ့တွင် စာတန်ပြုလုပ်သည့် အလောင်းအစားတစ်ခုဖြစ်ပြီး ယင်းတို့သည် လူတို့အနေဖြင့် ဘုရားသခင်အတွက် မိမိ၏ သက်သေခံချက်တွင် ခိုင်မာစွာ ရပ်တည်ဖို့ လိုအပ်သည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ဘုရားသခင်ကို ချစ်ခြင်းသည်သာလျှင် ဘုရားသခင်ကို အမှန်တကယ် ယုံကြည်ခြင်းဖြစ်သည်) ဘုရားနှုတ်ကပတ်တော်ကို ဖတ်ပြီးတဲ့နောက်မှာ ကျွန်မ သဘောပေါက်သွားတယ်။ အပေါ်ယံမှာတော့ ကျွန်မခင်ပွန်းက ကျွန်မကို တားဆီးနေတယ်လို့ ထင်ရပေမဲ့ တကယ်တမ်းမှာတော့ ဒါရဲ့နောက်ကွယ်မှာ စာတန်ရဲ့ ပရိယာယ်ရှိနေခဲ့တယ်။ စာတန်က ကျွန်မခင်ပွန်းရဲ့ ခြိမ်းခြောက်မှုကို အသုံးချပြီး ကျွန်မကို စိုးရိမ်ကြောက်လန့်စေတယ်၊ ကျွန်မတို့ရဲ့ဆက်ဆံရေးကို ထိန်းသိမ်းဖို့အတွက် ဘုရားသခင်နဲ့ ဝေးကွာသွားအောင်၊ ဘုရားသခင်ကို သစ္စာဖောက်အောင်၊ ပြီးတော့ ကျွန်မရဲ့ ယုံကြည်ခြင်းနဲ့ တာဝန်ကို စွန့်လွှတ်ပစ်အောင်တောင် လုပ်နေခဲ့တာပဲ။ ဘုရားသခင်ရဲ့ ခွင့်ပြုချက်နဲ့ ကျွန်မယောက်ျားက ကျွန်မတို့ စုဝေးနေတာကို မိသွားခဲ့တာပါ။ ဘုရားသခင်က အဲဒီအခြေအနေမှာ ကျွန်မရဲ့ သက်သေခံချက်မှာ ခိုင်ခိုင်မာမာ ရပ်တည်ဖို့ မျှော်လင့်ခဲ့ပြီး ကျွန်မဟာ ဘုရားသခင်ဘက်မှာ ရပ်တည်ပြီး စာတန်ဆီမှာ အရှုံးမပေးရဘူး။ ဘုရားသခင်ရဲ့ ရည်ရွယ်ချက်ကို နားလည်သွားတာနဲ့ ကျွန်မမှာ ယုံကြည်ခြင်းအသစ်တစ်ခု ရလာသလို ခံစားလိုက်ရတယ်။ ကျွန်မခင်ပွန်း အိမ်ပြန်ရောက်လာတဲ့အခါ တကယ်ကိုပဲ သူ အရမ်းစိတ်ဆိုးနေခဲ့တယ်။ သူက စောင့်ကြည့်ကင်မရာတွေ တပ်မယ်၊ သူ ကျွန်မကို နောက်တစ်ခါ မိရင် ရဲခေါ်ပြီး ကွာရှင်းပစ်မယ်လို့ ပြောတယ်။ သူအဲဒီလိုပြောတာတွေ ကြားလိုက်ရတော့ ကျွန်မ အရမ်းကို ဝမ်းနည်းသွားပြီး မျက်ရည်တွေက ထိန်းမနိုင်သိမ်းမရ ကျလာတယ်။ အဲဒီအချိန်မှာပဲ ဒီဘုရားနှုတ်ကပတ်တော်တွေကို ကျွန်မ ပြန်အမှတ်ရလိုက်တယ်။ “ဖြစ်ပျက်မှုတိုင်း၏ နောက်ကွယ်တွင် ဘုရားသခင်ရှေ့တွင် စာတန်ပြုလုပ်သည့် အလောင်းအစားတစ်ခုဖြစ်ပြီး ယင်းတို့သည် လူတို့အနေဖြင့် ဘုရားသခင်အတွက် မိမိ၏ သက်သေခံချက်တွင် ခိုင်မာစွာ ရပ်တည်ဖို့ လိုအပ်သည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ဘုရားသခင်ကို ချစ်ခြင်းသည်သာလျှင် ဘုရားသခင်ကို အမှန်တကယ် ယုံကြည်ခြင်းဖြစ်သည်) စာတန်က ကျွန်မခင်ပွန်းကနေတစ်ဆင့် ကျွန်မကို ဘုရားသခင်ကို ဆက်မယုံကြည်တော့အောင် လုပ်နေတာပဲ။ သူ့ရဲ့ ဆိုးယုတ်တဲ့ အကြံအစည်ကို ကျွန်မ ထိုးထွင်းသိမြင်မှရမယ်။ ဒါနဲ့ ကျွန်မက ပြတ်ပြတ်သားသား ပြောလိုက်တယ်၊ “ကျွန်မယုံကြည်ခြင်းကြောင့် ရှင့်ကို ဒုက္ခရောက်စေမှာ စိုးရိမ်တယ်ဆိုရင် ကျွန်မက ရှင့်ကို ကျွန်မနဲ့ဆက်နေဖို့ အတင်းအကျပ်မလုပ်နိုင်ပါဘူး။ ရှင်က ကွာရှင်းချင်တယ်ဆိုရင်လဲ ကွာရှင်းလိုက်ပါ၊ ဘာလို့လဲဆိုတော့ ကျွန်မကတော့ ကျွန်မရဲ့ ယုံကြည်ခြင်းကို စွန့်လွှတ်လို့မရလို့ပဲ” လို့ပေါ့။ သူက ဒေါသထွက်လွန်းလို့ မျက်လုံးတွေ နီရဲလာပြီး ကုတင်ကို သူ့လက်သီးတွေနဲ့ ထုတော့တာပဲ။ အဲဒီအချိန်တုန်းက ခင်ပွန်းကို အလျှော့မပေးခဲ့ပေမဲ့ ကျွန်မစိတ်ထဲမှာတော့ ကွာရှင်းရမှာကို ကြောက်နေခဲ့သေးတယ်၊ ပြီးတော့ ကျွန်မရဲ့ယုံကြည်ခြင်းက ကျွန်မတို့ဆက်ဆံရေးကို အနှောင့်အယှက်ဖြစ်စေတာမျိုးလည်း မလိုလားခဲ့ဘူး။

ဘုရားသခင်ကို ကျွန်မ ယုံကြည်ကြောင်း သူသိသွားပြီးတဲ့နောက်မှာ ကျွန်မယောက်ျားက ကျွန်မကို ကောင်းကောင်းမွန်မွန် မဆက်ဆံတော့ဘဲ အချိန်ပြည့် ကျွန်မအပေါ် ပေါက်ကွဲတတ်ပြီး ကျွန်မရဲ့အမှားတွေကိုပဲ အပြစ်ရှာတတ်တယ်။ “တစ်နေ့လုံး အိမ်မှာ ဘာတွေလုပ်နေတာလဲ။ နင့်အသက်အရွယ်နဲ့ ဘုရားသခင်ကို ဘယ်လိုလုပ် ယုံကြည်နိုင်ရတာလဲ။ တခြားလူတွေရဲ့ မိန်းမတွေကို ကြည့်စမ်းပါဦး၊ တစ်နေ့လုံး အိမ်မှာ ဘာအရသာရှိတာတွေ ချက်ရမလဲဆိုတာ လေ့လာနေကြတယ်၊ အကုန်လုံးလည်း ချက်တတ်ကြတယ်။ အဲဒီတော့ နင်က ငါ့အတွက် ဘာအသုံးဝင်လို့လဲ။ ခွေးတစ်ကောင် မွေးထားတာတောင်မှ ပိုကောင်းဦးမယ်။ နင်က ပိုက်ဆံလည်း ကြိုးစားပြီးမရှာဘူး။ ငါတို့ကလေးက တစ်နေ့ကျရင် ကျောင်းတက်ရဦးမှာ၊ နေမကောင်းဖြစ်ရင်လည်း ဆေးကုဖို့ လိုဦးမှာ။ နင်က ပိုက်ဆံနည်းနည်းပါးပါး မစုထားရင် အသက်ကြီးလာတဲ့အခါ နင့်ဘုရားကိုပဲ နင့်ကို ထောက်ပံ့ခိုင်းလိုက်။ နင့်ရဲ့ ဘုရားယုံကြည်မှုကြောင့် နင် အဖမ်းခံရရင် ငါတို့ကလေး စစ်မှုထမ်းခွင့်နဲ့တက္ကသိုလ်ဝင်ခွင့်အခွင့်အလမ်းတွေကို ထိခိုက်လိမ့်မယ်။ တရုတ်ပြည်မှာက ကွန်မြူနစ်ပါတီကို နားထောင်ရတယ်၊ အားနည်းတဲ့သူက အားကြီးတဲ့သူကို မနိုင်ဘူး” တဲ့။ ခင်ပွန်းရဲ့ ဒီလို တရားမမျှတတဲ့ ဆက်ဆံမှုကို ခံရတော့ ကျွန်မ အရမ်းကို စိတ်ထိခိုက်ခဲ့ရတယ်။ ဘုရားသခင်ကို စယုံကြည်ပြီးတဲ့နောက်မှာ ကျွန်မဟာ အဘက်ဘက်မှာ နည်းနည်း ပြောင်းလဲခဲ့ပါတယ်။ အရင်တုန်းကတော့ ကျွန်မက အရမ်းတစ်ကိုယ်ကောင်းဆန်တယ်၊ ချက်ပြုတ်တာ၊ သပ်ရပ်အောင်လုပ်တာ၊ သန့်ရှင်းရေးလုပ်တာ ရှားတယ်၊ ပြီးတော့ သူ့အပေါ် ခဏခဏ ဒေါသထွက်တတ်တယ်။ အခုတော့ ဘုရားသခင်ကို ယုံကြည်ပြီး သမ္မာတရားကို နားလည်လာတယ်၊ နောက်ပြီး ဘုရားနှုတ်ကပတ်တော်အတိုင်း လက်တွေ့လုပ်ဆောင်တဲ့အတွက် ပုံမှန်လူ့သဘာဝအတိုင်း တဖြည်းဖြည်းချင်း နေထိုင်နိုင်ခဲ့တယ်။ ဘုရားကိုမယုံကြည်ခင်က ကျွန်မရှာသမျှပိုက်ဆံကို အလှကုန်ပစ္စည်းတွေဝယ်တာနဲ့ အလှအပပြင်ဆင်တာတွေမှာပဲ သုံးခဲ့တယ်။ ဘုရားကိုယုံကြည်ပြီးတဲ့နောက်မှာလည်း အလုပ်လုပ်တုန်းပါပဲ၊ ပိုက်ဆံနည်းနည်းပဲ ရှာနိုင်ပေမဲ့ တတ်နိုင်သလောက် ချွေတာဖို့ ကြိုးစားခဲ့ပြီး ကျွန်မရဲ့ လစာအားလုံးကို မိသားစုရဲ့ နေထိုင်စားသောက်စရိတ်တွေအတွက် သုံးခဲ့တယ်။ ဒီလိုဆိုရင် သူက ကျွန်မ ပိုက်ဆံမရှာတော့ဘူးလို့ ဘယ်လိုလုပ် ပြောနိုင်ရတာလဲ။ ဒါပေမဲ့ ကျွန်မခင်ပွန်းရဲ့ နှလုံးသားက သံမဏိလိုပဲ မာကျောနေပုံရပြီး ကျွန်မဆီက ဘယ်လိုပြောင်းလဲမှုကိုမှ လုံးဝ သတိမထားမိခဲ့ဘူး။ သူက “ငါ နင့်ခြေထောက်တွေကို ရိုက်ချိုးပြီး အိမ်မှာ သော့ခတ်ထားလိုက်မယ်၊ အဲဒီအခါကျမှ နင် ဘုရားသခင်ကို ယုံကြည်သေးလား ကြည့်ကြသေးတာပေါ့” လို့တောင် ခြိမ်းခြောက်ခဲ့တယ်။ တစ်ခါတုန်းကဆိုရင် သူက ကျွန်မလည်ပင်းကို ဆွဲညှစ်ပြီး ပြောတယ်၊ “နင့်ကို ငါလည်ပင်းညှစ်သတ်လိုက်မယ်၊ ပြီးရင် နင့်ဘုရားသခင်က နင့်ကို လာကယ်လား မကယ်လား ကြည့်ကြသေးတာပေါ့” တဲ့။ အဲဒီညမှာ ခင်ပွန်းက အရင်တုန်းက ကျွန်မအပေါ် ဘယ်လောက်ဂရုစိုက်ခဲ့သလဲ၊ အခုကျတော့ ကျွန်မ ဘုရားကိုယုံကြည်တဲ့အတွက်နဲ့ နေ့တိုင်း ကျွန်မရဲ့အပြစ်ကိုပဲ ရှာနေတယ်ဆိုတာကို တွေးမိရင်း ကျွန်မ မတရားခံရတယ်လို့ ခံစားရပြီး ရှိုက်ကြီးတငင် ငိုကြွေးမိတော့တယ်။ နောက်တစ်နေ့မနက်မှာ ငိုထားလို့ ကျွန်မမျက်လုံးတွေက ဖူးရောင်နေတုန်းပဲ၊ ဒါပေမဲ့ ခင်ပွန်းက ကျွန်မကို မြင်တော့ ဘာတုံ့ပြန်မှုမှ မရှိခဲ့ဘူး။ ကျွန်မသာ ဘုရားကိုမယုံကြည်ခဲ့ရင် ခင်ပွန်းက ကျွန်မကို ဒီလိုဆက်ဆံမှာမဟုတ်ဘူးလို့ တွေးမိတဲ့အခါ ကျွန်မ နည်းနည်းတွေဝေသွားတယ်။ ဒါပေမဲ့ ဘုရားသခင်က လူသားတွေကို ကယ်တင်ဖို့ သူ့အမှုကို လာလုပ်ဆောင်ဖို့ ကြွလာခဲ့တာကို ပြန်စဉ်းစားမိတယ်။ ကျွန်မဟာ ယုံကြည်ခြင်းကို ကောင်းကောင်းလက်တွေ့လုပ်ဆောင်ပြီး လမ်းကြောင်းမှန်ကို လျှောက်လှမ်းဖို့လိုတယ်။ ဒါကြောင့် ခင်ပွန်းအတွက်နဲ့ ယုံကြည်ခြင်းကို စွန့်လွှတ်လို့မဖြစ်ဘူးဆိုတာ သိလိုက်တယ်။ ဒါပေမဲ့လည်း ဒီအိမ်ထောင်ရေးကိုလည်း မဆုံးရှုံးချင်ဘူး။ အဲဒီနောက်မှာတော့ ကျွန်မတို့ရဲ့ ဆက်ဆံရေးကို သတိတကြီးနဲ့ ထိန်းသိမ်းခဲ့ပြီး ကျွန်မခင်ပွန်း အကြိုက်လိုက်ဖို့ နည်းလမ်းတွေကို စဉ်းစားခဲ့တယ်။ ခင်ပွန်းက ကျွန်မရဲ့ယုံကြည်ခြင်းကို မနှစ်မြို့ဘူးဆိုတာ သိလို့ ဘုရားနှုတ်ကပတ်တော်စာအုပ်တွေကို သူ မမြင်အောင် ကြိုးစားပြီး ဝှက်ထားခဲ့တယ်၊ စုဝေးပွဲတွေပြီးရင်လည်း အခန်းကို သန့်ရှင်းရေး လုပ်ပြီး စုဝေးပွဲရဲ့ခြေရာလက်ရာ နည်းနည်းလေးမှ မကျန်အောင် ရှင်းလင်းခဲ့တယ်။ ကျွန်မကလေးကို စောင့်ရှောက်ရလို့ ဘယ်လောက်ပဲ ပင်ပန်းနေပါစေ အိမ်သန့်ရှင်းရေးလုပ်ဖို့နဲ့ အစားအစာတွေ ချက်ပြုတ်ဖို့ အချိန်ကို အမြဲပေးခဲ့တယ်။ ကျွန်မရဲ့ဝတ်ပြုခြင်းတွေကို ခင်ပွန်းအိမ်မှာမရှိတဲ့အချိန်မှပဲ လုပ်တယ်၊ သူက ကျွန်မကို အပြစ်ရှာမှာစိုးလို့ပါ။ တစ်ခါတလေ ခင်ပွန်းက ညဘက် အချိန်ပိုဆင်းတဲ့အခါ အခွင့်အရေးယူပြီး ဘုရားနှုတ်ကပတ်တော်ကို ဖတ်တယ်၊ ဒါပေမဲ့ သူ စောစောပြန်လာမှာကို စိုးရိမ်နေလို့ အာရုံစိုက်လို့ မရခဲ့ဘူး။ တံခါးဝကို နားတစ်ဖက်က အမြဲစွင့်ထားခဲ့ရပြီး တံခါးပွင့်လာတာနဲ့ ကွန်ပျူတာကို အသည်းအသန် ပိတ်ပြီး ကျွန်မစာအုပ်တွေကို သိမ်းလိုက်တယ်။ အဲဒီနောက်မှာ ကျွန်မခင်ပွန်းက ကျွန်မ ယုံကြည်ခြင်းကို လက်တွေ့လုပ်ဆောင်တာ ဒါမှမဟုတ် ဘုရားနှုတ်ကပတ်တော်တွေ ဖတ်တာကို နောက်တစ်ခါ မမိတော့ဘဲ ကျွန်မအပေါ်ထားတဲ့ သူ့ရဲ့သဘောထားလည်း တဖြည်းဖြည်း ကောင်းလာတယ်။ ၂၀၂၁ ခုနှစ်မှာ ကျွန်မကလေး နည်းနည်းကြီးလာတော့ ယောက္ခမက သူ့ကို စပြီးစောင့်ရှောက်ပေးခဲ့လို့ ကျွန်မက လူသစ်တွေ ရေလောင်းပေးတာကို စလုပ်နိုင်ခဲ့တယ်။ ခဏအကြာမှာ ကျွန်မကို ရေလောင်းပေးတဲ့ သင်းထောက်အဖြစ် ရွေးချယ်ခဲ့တယ်။ ကျွန်မရဲ့ တာဝန်မှာ ဝန်တာတချို့ ထားရှိခဲ့လို့ ၂၀၂၃ ခုနှစ် မတ်လမှာ အသင်းတော်ခေါင်းဆောင်အဖြစ် ရွေးချယ်ခံခဲ့ရတယ်။ ခေါင်းဆောင်တစ်ယောက်အနေနဲ့ ကျွန်မက စုဝေးပွဲတွေ ကျင်းပရပြီး ကျွန်မရဲ့ အလုပ်တာဝန်က တိုးလာခဲ့တယ်။ တစ်ခါတလေ ညဘက်မှာ စာတွေကနေတစ်ဆင့် မေးခွန်းတွေကို ပြန်ဖြေပေးရတာမျိုးတွေ ရှိတယ်၊ ဒါပေမဲ့ ညဘက်မှာ အဲဒါတွေကို တကယ် မကိုင်တွယ်ရဲခဲ့ဘူး။ ကျွန်မ ကိုယ့်ဘာသာကိုယ် တွေးမိတယ်၊ “ငါ ယုံကြည်ခြင်းကို လက်တွေ့လုပ်ဆောင်နေတုန်း၊ ငါ့တာဝန်ကို ထမ်းဆောင်နေတုန်းဆိုတာကို သူ မသိဘူး။ ငါတို့ရဲ့ ဆက်ဆံရေးက အခုမှ စပြီး ကောင်းလာရုံရှိသေးတာ၊ ငါက ဆက်ယုံကြည်နေတုန်း၊ တာဝန်ထမ်းဆောင်နေတုန်းဆိုတာ သူသိသွားရင် အရင်ကလို တစ်နေ့လုံး ငါ့အမှားတွေကိုပဲ ထိုင်အပြစ်ရှာတဲ့ အခြေအနေကို ပြန်ရောက်သွားမှာ မဟုတ်ဘူးလား။ ညဘက် အလုပ်မလုပ်နိုင်လည်း ကိစ္စမရှိပါဘူး၊ နေ့ဘက်မှာ အလုပ်ပိုလုပ်လိုက်မယ်ပေါ့” လို့ပေါ့။ ညဘက်မှာ စာတွေကို မပြန်ရဲတာနဲ့ နေ့တိုင်း စုဝေးပွဲတွေ ရှိနေတာကြောင့် မဖတ်ရသေးတဲ့ စာတွေက စပြီးပုံလာခဲ့တယ်။ အသင်းတော်ရဲ့ သန့်စင်ခြင်းနဲ့ နှင်ထုတ်ခြင်းအလုပ်က ဆက်ပြီး နှောင့်နှေးနေခဲ့သလို ကျွန်မတို့ရဲ့ ဧဝံဂေလိအလုပ် တိုးတက်မှုကလဲ နှေးကွေးသွားခဲ့တယ်။ ဒီအရာတွေအားလုံးအတွက် ကျွန်မကိုယ်တိုင်လည်း အရမ်းစိုးရိမ်ပူပန်ခဲ့တယ်၊ ကျွန်မ တွေးမိတယ်၊ “ငါ့ယောက္ခထီးနဲ့ ယောက္ခမက ငါတို့နဲ့အတူ နေနေကြတော့ ငါ့ယုံကြည်ခြင်းအကြောင်း သူတို့သိသွားပြီး ငါ့ကိုနှောင့်ယှက်ဖို့ ခင်ပွန်းနဲ့ ပူးပေါင်းလိုက်ရင်၊ ဒါမှမဟုတ် ငါ့အမျိုးသားကို ငါနဲ့ကွာရှင်းဖို့ တိုက်တွန်းရင် ဘယ်လိုလုပ်မလဲ” ပေါ့။ အဲဒီအိမ်ထောင်ရေးကို ကျွန်မ မဆုံးရှုံးချင်ခဲ့ဘူး၊ ဒါကြောင့် ကျွန်မရဲ့ တာဝန်ကို ထမ်းဆောင်နေတုန်းမှာ ဘောင်ခတ်ခံထားရတယ်လို့ ခံစားခဲ့ရတယ်။

တစ်ခါမှာ စုဝေးပွဲတစ်ခုအတွင်းမှာ ဒီဘုရားနှုတ်ကပတ်တော်တစ်ပိုဒ်ကို ကျွန်မကြားခဲ့တယ်။ “အချို့သောသူတို့သည် အိမ်ထောင်ပြုသည်နှင့်တစ်ပြိုင်နက် အိမ်ထောင်ရေး သုခချမ်းသာအတွက် မိမိတို့၏ အားအင်အလုံးစုံကို အသုံးပြုကာ ကြိုးပမ်းရန်၊ ရုန်းကန်ရန်နှင့် ပင်ပန်းကြီးစွာ အလုပ်လုပ်ရန် ပြင်ဆင်ကြလေသည်။ အချို့ကမူ မိမိတို့၏ မိသားစုကို ထောက်ပံ့ရန် ငွေရှာနိုင်ရေးအတွက် ဒုက္ခဆင်းရဲကို မမောမပန်း ခါးစည်းခံကာ အရိုးကြေကြေ အရေခမ်းခမ်း အလုပ်လုပ်ကြ၏။ ထို့ပြင် မိမိတို့၏ ဘဝတစ်သက်တာ သုခချမ်းသာကို အိမ်ထောင်ဖက်အပေါ်၌ အပ်နှံကြသော လူအများအပြားပင် ရှိကြသေးသည်မှာ အမှန်ပင်ဖြစ်၏။ ဘဝတွင် ၎င်းတို့ ပျော်ရွှင်ဝမ်းမြောက်ခြင်းရှိမရှိဟူသည်မှာ ၎င်းတို့၏ လက်တွဲဖော်က မည်သည့်ပုံစံရှိမည်၊ သူက လူကောင်းတစ်ယောက် ဟုတ်မဟုတ်၊ သူ၏ ပင်ကိုစရိုက်နှင့် စိတ်ဝင်စားမှုတို့က ၎င်းတို့နှင့် ကိုက်ညီခြင်းရှိမရှိ၊ သူသည် ပိုက်ဆံရှာနိုင်ပြီး မိသားစုတစ်စုကို စီမံနိုင်သည့်သူ ဟုတ်မဟုတ်၊ အနာဂတ်တွင် ၎င်းတို့အတွက် အခြေခံ မရှိမဖြစ် လိုအပ်ချက်များကို သေချာစေနိုင်ပြီး ၎င်းတို့အား ပျော်ရွှင်သော၊ တည်ငြိမ်သော၊ နှစ်သက်ဖွယ်ကောင်းသော မိသားစုတစ်စုကို ပေးနိုင်သူဟုတ်မဟုတ်၊ ဝေဒနာ၊ ဆင်းရဲဒုက္ခ၊ ကျရှုံးမှု၊ သို့မဟုတ် အဆင်မပြေမှုတစ်ခုခုကို ကြုံရသည့်အခါတွင် ၎င်းတို့ကို နှစ်သိမ့်ပေးနိုင်သူဟုတ်မဟုတ်တို့အပေါ်တွင် မူတည်သည်ဟု ၎င်းတို့ ယုံကြည်ကြသည်။ ဤအရာများကို အတည်ပြုရန်အတွက် ၎င်းတို့သည် အတူတကွနေစဉ်တွင် ၎င်းတို့၏ လက်တွဲဖော်ကို အထူးအာရုံစိုက်ကြသည်။ ၎င်းတို့သည် အလွန်ဂရုစိုက်ပြီး အာရုံစိုက်ခြင်းဖြင့် ၎င်းတို့ လက်တွဲဖော်၏ အတွေး၊ အမြင်၊ စကား၊ အပြုအမူ၊ သူ၏ လှုပ်ရှားမှုတိုင်းနှင့် သူ၏ အားသာချက်၊ အားနည်းချက်တိုင်းကိုပါ ကြည့်ရှုလေ့လာပြီး မှတ်သားကြသည်။ ၎င်းတို့သည် ဘဝတွင် ၎င်းတို့၏ လက်တွဲဖော်က ဖွင့်ပြသည့် အတွေးများ၊ အမြင်များ၊ စကားများ၊ အပြုအမူများအားလုံးကို အသေးစိတ် မှတ်မိကြသည်။ ဤသို့ဖြင့် ၎င်းတို့၏ လက်တွဲဖော်ကို ပို၍ နားလည်နိုင်ကြသည်။ တစ်ချိန်တည်းတွင် ၎င်းတို့၏ လက်တွဲဖော်က ၎င်းတို့ကို ပို၍ နားလည်ပေးရန်လည်း မျှော်လင့်ကြသည်။ ၎င်းတို့သည် အချင်းချင်း ချုပ်ထိန်းနိုင်ရန်၊ သို့မဟုတ် တစ်စုံတစ်ခုဖြစ်ပျက်သောအခါတိုင်းတွင် ၎င်းတို့၏ လက်တွဲဖော်ရှေ့တွင် ပေါ်လာသော ပထမဆုံးသောသူဖြစ်နိုင်ရန်၊ သူ့ကို ကူညီသည့် ပထမဆုံးသူဖြစ်ရန်၊ သူ့အတွက် ရပ်တည်ပြီး ပံ့ပိုးသည့်၊ အားပေးသည့်၊ သူ၏ ခိုင်မာသော အထောက်အပံ့ဖြစ်သည့် ပထမဆုံးသောသူဖြစ်ရန်အတွက် ၎င်းတို့၏ လက်တွဲဖော်ကို ၎င်းတို့၏ စိတ်နှလုံးထဲတွင် နေရာယူခွင့်ပေးပြီး ၎င်းတို့ လက်တွဲဖော်၏ စိတ်နှလုံးထဲသို့လည်း မိမိတို့ဘာသာ နေရာယူကြသည်။ ဤသို့သော အသက်ရှင်နေထိုင်မှု အခြေအနေတစ်ခုတွင် ခင်ပွန်းနှင့် ဇနီးသည် ၎င်းတို့၏ လက်တွဲဖော်က မည်သို့သောသူမျိုးဖြစ်သည်ကို ပိုင်းခြားသိမြင်ဖို့ ကြိုးစားလေ့မရှိဘဲ ၎င်းတို့၏ လက်တွဲဖော်အပေါ်ရှိသည့် ၎င်းတို့၏ ခံစားချက်သက်သက်ဖြင့်သာ အသက်ရှင်နေထိုင်ကြသည်။ ၎င်းတို့၏ လက်တွဲဖော်ကို ဂရုစိုက်ရန်၊ သည်းခံရန်၊ သူ၏ အမှားများ၊ အားနည်းချက်များ၊ လိုက်စားမှုများအားလုံးကို ကိုင်တွယ်ရန် ၎င်းတို့၏ ခံစားချက်များကို အသုံးပြုကြသည်။ ၎င်းတို့ အလိုရှိသည့်အချိန်တိုင်းတွင် လုပ်ဆောင်ပေးသည်အထိပင်ဖြစ်သည်။ ဥပမာအနေဖြင့် ညီအစ်မတစ်ဦးက စုဝေးပွဲမှ ပြန်လာပြီး သူမ၏ ခင်ပွန်းက ‘သင်၏စုဝေးပွဲက ကြာလွန်းသည်။ နာရီဝက်သာသွားပြီး အိမ်ပြန်လာခဲ့တော့’ ဟု ဆိုသည်။ သူမက ‘ကျွန်မ တတ်နိုင်သလောက် ကြိုးစားပါမည်’ ဟု တုံ့ပြန်သည်။ အသေအချာပင် နောက်တစ်ကြိမ်တွင် သူမသည် စုဝေးပွဲသို့ နာရီဝက်သွားပြီး အိမ်ပြန်လာသည်။ ယခုတွင် သူမ၏ ခင်ပွန်းက ‘ထိုသို့သာ ဖြစ်ရမည်။ နောက်တစ်ကြိမ်တွင် သင့်မျက်နှာကိုသာ သွားပြပြီး ပြန်လာခဲ့လိုက်ပါ’ ဟု ပြောသည်။ သူမက ‘အို ရှင် ကျွန်မကို ထိုမျှ လွမ်းသည်လော။ ကောင်းပြီ၊ အတတ်နိုင်ဆုံးလုပ်လိုက်ပါမည်’ ဟု ပြောသည်။ အသေအချာပင် စုဝေးပွဲသို့ သူမသွားသည့် နောက်တစ်ကြိမ်တွင် သူ့ကို စိတ်မပျက်စေပေ။ ဆယ်မိနစ်ခန့်တွင် အိမ်သို့ ပြန်လာသည်။ သူမ၏ ခင်ပွန်းက အလွန်ကျေနပ်အားရပြီး ပျော်ရွှင်လေသည်။ သူသည် သူမကို အရှေ့သို့ သွားစေလိုလျှင် သူမက အနောက်သို့ မသွားရဲပေ။ သူသည် သူမကို ရယ်စေလိုလျှင် သူမက မငိုရဲပေ။ သူမက ဘုရားနှုတ်ကပတ်တော်ဖတ်ပြီး ဓမ္မသီချင်းများအား နားထောင်သည်ကို သူ မြင်ပြီး မနှစ်သက်ဘဲ ရွံရှာကာ ‘တစ်ချိန်လုံး ဤစာများကို ဖတ်ပြီး ဤသီချင်းများကို ဆိုနေခြင်းသည် အဘယ် အသုံးဝင်သနည်း။ ကျွန်ုပ် အိမ်တွင် ရှိနေစဉ် ဤစာများကို မဖတ်ဘဲ၊ ထိုသီချင်းများကို မဆိုဘဲ နေ၍မရသလော’ ဟု ပြောသည်။ သူမသည် ချက်ချင်းပင် သဘောတူလိုက်ပြီး ထို့နောက်တွင် ဘုရားသခင်၏ နှုတ်ကပတ်တော်များကို ဖတ်ရှုရန် သို့မဟုတ် ဓမ္မတေးများကို နားထောင်ရန် နောက်တစ်ဖန် မဝံ့တော့ချေ။ သူမခင်ပွန်း၏ တောင်းဆိုချက်များက သူသည် သူမ ဘုရားသခင်ကို ယုံကြည်သည်ကို မနှစ်သက်ကြောင်း၊ ဘုရားသခင်၏နှုတ်ကပတ်တော်များ ဖတ်ရှုသည်ကိုမူ သာ၍ပင် မနှစ်သက်ကြောင်းကို နောက်ဆုံး၌ သူမအား နားလည်သဘောပေါက်စေခဲ့သည်၊ ထို့ကြောင့် သူ အိမ်၌ရှိနေသည့်အခါ သူမသည် သူနှင့်အတူ တီဗီကြည့်ကာ စားသောက်စကားပြော၍၊ သူ၏ မကျေနပ်ချက်များ ရင်ဖွင့်သည်ကိုပင် နားထောင်ပေးလျက် သူ့အား အဖော်ပြုလေသည်။ သူမသည် သူပျော်သရွေ့ မည်သည့်အရာကိုမဆို လုပ်ဆောင်မည်ဖြစ်သည်။ ဤအရာများသည် အိမ်ထောင်ဘက်တစ်ယောက်က ဖြည့်ဆည်းသင့်သည့် တာဝန်များဖြစ်သည်ဟု သူမ ယုံကြည်သည်။ ဤသို့ဆိုလျှင် သူမသည် ဘုရားနှုတ်ကပတ်တော်ကို မည်သည့်အချိန်၌ ဖတ်သနည်း။ သူမ၏ခင်ပွန်း အပြင်ထွက်သွားသည့်အချိန်မှသာလျှင် သူမသည် ဘုရားသခင်၏ နှုတ်ကပတ်တော်များကို ခဏတာ ဖတ်ရှုဝံ့သည်၊ သို့သော် တံခါးမှ အသံတစ်ခု ကြားလိုက်သည်နှင့်တစ်ပြိုင်နက် သူမသည် ဆက်လက်ဖတ်ရှုရန် အလွန်ကြောက်ရွံ့နေလေသည်။ သူမသည် ခင်ပွန်းဖြစ်သူ ရုတ်တရက် ပြန်လာမည်ကို ကြောက်ရွံ့လျက် အမြဲ ရင်တထိတ်ထိတ်နှင့် ရှိနေပြီး သူမ၏ စိတ်နှလုံးသည် အလွန် ဂနာမငြိမ်ဖြစ်နေသဖြင့် မည်သို့ပင် ကြိုးစားစေကာမူ ငြိမ်သက်အောင် မလုပ်နိုင်ပေ။ သူမသည် ဘုရားသခင်ထံ ဆုတောင်းသောအခါတွင်လည်း အဘယ်အရာ ပြောရမည်ကို မသိပေ။ ဘုရားသခင်ကို ယုံကြည်ခြင်း ကင်းမဲ့ကြောင်း၊ ခင်ပွန်းကို ကြောက်ရွံ့ကြောင်းနှင့် ဘုရားသခင်၏ နှုတ်ကပတ်တော်များကို ဖတ်ရှုရန် စိတ်နှလုံးကို ငြိမ်သက်အောင် မလုပ်နိုင်ကြောင်းတို့ကို ပြောမထွက်နိုင်ဟု သူမ ခံစားရသည်။ သူမထံတွင် ကိုယ်တော့်အား ပြောစရာ တစ်ခုမျှ မရှိပေ။ ဘုရားသခင်၏ နှုတ်ကပတ်တော်များကို ဖတ်ရှုသောအခါ သူမသည် နှလုံးမသွင်းနိုင်ပေ၊ ထိုနှုတ်ကပတ်တော်များကို ဆင်ခြင်သုံးသပ်ရန် သူမ၏ စိတ်နှလုံးကို ငြိမ်သက်အောင် မလုပ်နိုင်ပေ။ သူမ၏စိတ်သည် ထိတ်ထိတ်ပျာပျာနှင့် ဂနာမငြိမ် ဖြစ်နေသည်။ ထို့ကြောင့် နောက်ဆုံးတွင် သူမသည် မိမိ၏ ဝိညာဉ်ရေးရာ ဆက်ကပ်ခြင်းများကို တစ်ကြိမ် လွတ်သွားပါက အရေးကြီးသည့်ကိစ္စမဟုတ်ဟု တွေးထင်လျက် ဘုရားသခင်၏ နှုတ်ကပတ်တော်များကို ဖတ်ရှုခြင်းအား ရပ်လိုက်လေသည်။ သင် မည်သို့ထင်သနည်း။ ဘဝက သူမအတွက် ကောင်းမွန်နေသလော။ (မဟုတ်ပါ။) ဤသည်မှာ အိမ်ထောင်ရေးဆိုင်ရာ စိတ်သောက၊ သို့မဟုတ် အိမ်ထောင်ရေး သာယာပျော်ရွှင်မှုလော။ (စိတ်သောက ဖြစ်သည်။)” (နှုတ်ကပတ်တော်၊ အတွဲ (၆)၊ သမ္မာတရားကို လိုက်စားခြင်းနှင့် စပ်လျဉ်း၍၊ သမ္မာတရားကို လိုက်စားရန်နည်းလမ်း (၁၁)) ဘုရားနှုတ်ကပတ်တော်က ကျွန်မရဲ့အခြေအနေကို အတိအကျ ဖော်ထုတ်ခဲ့တယ်။ လူတွေက ယုံကြည်ခြင်းကို လက်တွေ့လုပ်ဆောင်ပြီး သူတို့ရဲ့ တာဝန်တွေကို ထမ်းဆောင်တာဟာ လုံးဝ သဘာဝကျပြီး ကျိုးကြောင်းခိုင်လုံမျှတတယ်။ ဒါပေမဲ့ ကျွန်မခင်ပွန်းက ကျွန်မကို တားဆီးတဲ့အခါမှာတော့ ကျွန်မတို့ရဲ့ ဆက်ဆံရေးကို ထိန်းသိမ်းဖို့၊ သူ့ရဲ့ ဂရုစိုက်မှုနဲ့ အလေးထားမှုကို ဆက်ပြီး ခံစားနိုင်ဖို့နဲ့ ပြီးတော့ ကျွန်မရဲ့အိမ်ထောင်ရေးကို မဆုံးရှုံးဖို့အတွက် ကျွန်မရဲ့ တာဝန်ကို ဘေးဖယ်ထားဖို့ ဂရုမထားဘဲ သူ့အကြိုက်လိုက်ဖို့ ကျွန်မ တတ်နိုင်သမျှ အရာအားလုံးကို လုပ်ခဲ့တယ်။ ကျွန်မအမျိုးသားက ကျွန်မ ယုံကြည်ခြင်းကို ကျင့်သုံးတာ မကြိုက်လို့ သူအိမ်မှာရှိနေတုန်း ဘုရားနှုတ်ကပတ်တော်တွေကို ကျွန်မ မစားသောက်ဝံ့ခဲ့ဘူး၊ သူအိမ်ပြန်ရောက်လာသံကြားတာနဲ့ လန့်ပြီး စာအုပ်တွေကို အသည်းအသန် ဝှက်ထားလိုက်တယ်။ ကျွန်မအမျိုးသားသာမရှိရင် ညနေပိုင်း အိမ်ပြန်ရောက်တဲ့အခါ ပုံမှန် ဝတ်ပြုတာတွေ လုပ်နိုင်မယ်၊ ကိုယ့်အလုပ်ထဲက အမှားတွေကို သုံးသပ်နိုင်မယ်၊ ကိုယ့်ရဲ့ဖောက်ပြန်ပျက်စီးတဲ့ စိတ်သဘောထားကို ဖြေရှင်းဖို့ ဘုရားနှုတ်ကပတ်တော်ကို စားသောက်နိုင်ပြီး ပြီးတော့ ကျွန်မရဲ့ အသက်တာက ပိုမြန်မြန် ကြီးထွားလာမှာပဲ။ ဒါက ကျွန်မရဲ့ တာဝန်အတွက်လဲ အကျိုးရှိမှာပဲ။ ဒါပေမဲ့ ကျွန်မရဲ့ ပျော်ရွှင်တဲ့အိမ်ထောင်ရေးကို ထိန်းသိမ်းဖို့အတွက် ကျွန်မရဲ့တာဝန်နဲ့ သမ္မာတရား လိုက်စားခြင်းကို ဘေးဖယ်ထားခဲ့ပြီး အိမ်မှာ ဝတ်ပြုတာကို မလုပ်သလောက်နီးပါး ဖြစ်ခဲ့တယ်။ ဆိုးယုတ်တဲ့လောကီရေစီးကြောင်းတချို့ကို ကျွန်မ မတွန်းလှန်နိုင်တဲ့အတွက် ဘာသာတရားမရှိသူတွေရဲ့ ဗီဒီယိုတွေ၊ ရုပ်ရှင်တွေကြည့်ရင်း မကြာမကြာ နစ်မျောနေတတ်တယ်၊ ဘုရားသခင်နဲ့ ကျွန်မရဲ့ဆက်ဆံရေးက ဝေးကွာသွားပြီး ကျွန်မရဲ့ အသက်ဝင်ရောက်မှုလည်း ထိခိုက်ပျက်စီးခဲ့တယ်။ ပြီးတော့လည်း ညဘက်မှာ စာတွေကို အချိန်မီ မပြန်နိုင်ခဲ့ဘူး။ ဒါကြောင့် အလုပ်တွေအများကြီး နှောင့်နှေးခဲ့ပြီး ခေါင်းဆောင်က လာစစ်ဆေးပြီး ဖိအားပေးတဲ့အထိ မပြီးစီးခဲ့ဘူး။ ကျွန်မဟာ ကိုယ့်ကိုယ်ကိုယ်ပဲ ဂရုစိုက်ခဲ့တယ်ဆိုတာ မြင်ခဲ့ရတယ်။ ကျွန်မရဲ့အိမ်ထောင်ရေးကို ထိန်းသိမ်းထားနိုင်သရွေ့ အသင်းတော်ရဲ့အကျိုးစီးပွား ထိခိုက်မှာကိုတောင် ဂရုမစိုက်ခဲ့ဘူး၊ အကျိုးဆက်အနေနဲ့ အစီအစဉ်တွေအများကြီး နှောင့်နှေးခဲ့တယ်။ ကျွန်မဟာ တကယ်ကို အသိစိတ်နဲ့ ဆင်ခြင်တုံတရား ကင်းမဲ့ပြီး အရမ်းကို တစ်ကိုယ်ကောင်းဆန်ခဲ့တယ်၊ စက်ဆုပ်စရာကောင်းခဲ့တယ်။

အဲဒီနောက်မှာတော့ ကျွန်မ အောက်ကနှုတ်ကပတ်တော်တစ်ပိုဒ်ကို တွေ့ခဲ့တယ်။ “သင့်အနေဖြင့် သင်၏ တာဝန်များကို ဖြည့်ဆည်းတတ်ဖို့ သင်ယူနိုင်ရန်၊ အခြားလူတစ်ယောက်နှင့် အတူတကွ ငြိမ်းချမ်းစွာနေထိုင်ပြီး ဘဝကို အတူတကွမျှဝေတတ်ဖို့ သင်ယူနိုင်ရန်၊ သင်၏ လက်တွဲဖော်နှင့် အတူမျှဝေခံစားသည့် ဘဝက အဘယ်ကဲ့သို့ဖြစ်သည်ဆိုသည်နှင့် သင်တို့အတူတကွ ကြုံတွေ့သည့် အရာများအားလုံးအား မည်သို့ကိုင်တွယ်ရမည်ဆိုသည်တို့ကို တွေ့ကြုံခံစားပြီး သင်၏ ဘဝကို ပို၍ကြွယ်ဝကာ ပို၍ ထူးခြားစေနိုင်ရန်အလို့ငှာ သင့်အတွက် အိမ်ထောင်ကို ဘုရားသခင်က အမိန့်ဖြင့်ပြဋ္ဌာန်းပေးခဲ့သည်။ သို့ရာတွင် သူသည် သင့်အား အိမ်ထောင်ထံသို့ လွှဲအပ်လိုက်ခြင်းမရှိပေ။ ပြီးလျှင် သင့်အား သင်၏ လက်တွဲဖော်ထံသို့ သူ၏ကျွန်ဖြစ်ရန် ရောင်းမစားသည်မှာ အမှန်ပင်ဖြစ်သည်။ သင်သည် သူ၏ ကျွန်မဟုတ်ပေ။ သူသည်လည်း သင်၏ သခင်မဟုတ်ပေ။ သင်တို့သည် တန်းတူညီမျှ ဖြစ်ကြသည်။ သင်သည် သင်၏ ဘဝလက်တွဲဖော်အတွက် ဇနီးသည်တစ်ဦး (သို့မဟုတ် ခင်ပွန်း)၏ တာဝန်သာရှိပြီး ဤတာဝန်များကို သင် ကောင်းမွန်စွာ ဖြည့်ဆည်းသည့်အခါတွင် ဘုရားသခင်က သင့်အား စံနှုန်းပြည့်မီသော ဇနီးတစ်ဦး (ခင်ပွန်း)အဖြစ် သတ်မှတ်လေသည်။ သင်သည် ဘုရားသခင်ကို ယုံကြည်ပြီး သမ္မာတရားကို လိုက်စားလျှင်၊ သင့်တာဝန်ကို ထမ်းဆောင်နိုင်လျှင်၊ စုဝေးပွဲများကို မကြာခဏ တက်နိုင်လျှင်၊ ဘုရားနှုတ်ကပတ်တော်ကို ဆုတောင်းရင်းဖြင့် ဖတ်ရှုပြီး ဘုရားရှေ့သို့ လာနိုင်လျှင် ဤအရာများသည် ဘုရားသခင် လက်ခံသောအရာများဖြစ်ပြီး ဖန်ဆင်းခံတစ်ယောက် လုပ်ဆောင်သင့်သည့်အရာများဖြစ်ကာ ဖန်ဆင်းခံတစ်ယောက် နေထိုင်သင့်သည့် သာမန်ဘဝဖြစ်သည်။ ဤအရာနှင့်ပတ်သက်ပြီး ရှက်ဖွယ်ကောင်းသည့်အရာမရှိသကဲ့သို့ ဤသို့သောဘဝမျိုးကို နေထိုင်ရသောကြောင့် သင်၏ လက်တွဲဖော်အပေါ် တစ်ခုတလေ အကြွေးတင်သည်ဟုလည်း မခံစားရပေ။ သင်သည် သူ့အပေါ် မည်သည့်အရာမျှ အကြွေးမတင်ပေ။...ဇာတိပကတိဆိုင်ရာ လောက၏ ဆက်ဆံရေးများအရ သင်၏ မိဘများမှလွဲပြီး ဤကမ္ဘာလောက၌ သင်နှင့် အနီးစပ်ဆုံးသူသည် သင်၏ အိမ်ထောင်ဘက်ဖြစ်သည်။ သို့တိုင်အောင် ဘုရားသခင်ကို သင် ယုံကြည်ရုံဖြင့် သူသည် သင့်အား ရန်သူတစ်ယောက်ကဲ့သို့ ဆက်ဆံပြီး သင့်အား တိုက်ခိုက်၊ ဖိနှိပ်သည်။ သူသည် သင်တို့ စုဝေးပွဲများ တက်ရောက်ခြင်းကို ကန့်ကွက်၏။ သူသည် အတင်းအဖျင်း တစ်စုံတစ်ရာ ကြားလျှင် အိမ်သို့ပြန်လာကာ သင့်ကို ချက်ချင်းပင် ဆူပူကြိမ်းမောင်း၍ ရိုက်နှက်၏။ သင် အိမ်၌ ဆုတောင်းနေ၍ သို့မဟုတ် ဘုရားသခင်၏ နှုတ်ကပတ်တော်များကို ဖတ်ရှုနေ၍ သူ၏ သာမန်အသက်တာကို လုံးဝ မထိခိုက်စေသည့်အခါ၌ပင် သူသည် သင့်ကို ဆူပူကြိမ်းမောင်း၍ ဆန့်ကျင်မည်ဖြစ်ပြီး ရိုက်နှက်သည်အထိပင် ပြုလိမ့်မည်။ ငါ့အား ပြောလော့၊ သူသည် မည်သို့သော သတ္တဝါမျိုး ဖြစ်သနည်း။ သူသည် မကောင်းဆိုးဝါးတစ်ကောင် မဟုတ်လော။ ဤသည်မှာ သင်နှင့် အနီးဆုံးသူဖြစ်သလော။ ဤသို့သောသူသည် သင့်အား သူ့အပေါ် မည်သည့်တာဝန်ကိုမဆို ဖြည့်ဆည်းစေရန် ထိုက်တန်သလော။ (မထိုက်တန်ပါ။) ဤသို့သော အိမ်ထောင်မျိုးတွင်ရှိသည့် လူအချို့သည် ၎င်းတို့လက်တွဲဖော်၏ အလိုကျ ရှိနေဆဲဖြစ်သည်။ အရာရာကို အနစ်နာခံလိုစိတ်ရှိဆဲဖြစ်ပြီး မိမိတို့တာဝန်ကို ထမ်းဆောင်လျက် ကုန်ဆုံးသင့်သည့်အချိန်၊ မိမိတို့တာဝန်ကို ထမ်းဆောင်ရန် အခွင့်အရေးနှင့် ကယ်တင်ခြင်းရရန် အခွင့်အရေးကိုပင် စွန့်လွှတ်လိုစိတ်ရှိနေဆဲဖြစ်သည်။ ဤအရာများကို ၎င်းတို့ မလုပ်ဆောင်သင့်ပေ။ အနည်းဆုံးအနေဖြင့် ၎င်းတို့သည် ဤသို့သော အယူအဆများကို စွန့်လွှတ်သင့်သည်။” (နှုတ်ကပတ်တော်၊ အတွဲ (၆)၊ သမ္မာတရားကို လိုက်စားခြင်းနှင့် စပ်လျဉ်း၍၊ သမ္မာတရားကို လိုက်စားရန်နည်းလမ်း (၁၁)) ဘုရားနှုတ်ကပတ်တော်ကို ဖတ်ပြီး ကျွန်မ သဘောပေါက်သွားတယ်။ ဘုရားသခင်က အိမ်ထောင်ရေးကို အမိန့်နဲ့ပြဋ္ဌာန်းပေးတာက လူတွေကို ငြိမ်းငြိမ်းချမ်းချမ်း အတူနေထိုင်တတ်ဖို့၊ တစ်ယောက်နဲ့တစ်ယောက် အဖော်ပြုပြီး ဂရုစိုက်တတ်ဖို့နဲ့ တာဝန်တွေကို ဖြည့်ဆည်းတတ်ဖို့ သင်ယူဖို့အတွက်ပဲ။ အခက်အခဲတွေကြုံလာတဲ့အခါ တိုင်ပင်ဆွေးနွေးဖို့ လူတစ်ယောက်ရှိနေဖို့၊ အိမ်ထောင်ရေးရဲ့ဘောင်အောက်မှာ ကိစ္စရပ်တွေကို အတူတကွ ကိုင်တွယ်ဖြေရှင်းဖို့ လူတစ်ယောက်ရှိနေဖို့ဆိုတဲ့ စိတ်ကူးနဲ့ပဲ။ ဘုရားသခင်က ကျွန်မကို အိမ်ထောင်ရေးဆီ ရောင်းစားလိုက်တာမဟုတ်ဘူး၊ ကျွန်မကလည်း ခင်ပွန်းရဲ့ ကျွန်မဟုတ်ဘူး။ ကျွန်မတို့အားလုံးဟာ ဖန်ဆင်းခံတွေဖြစ်ပြီး တန်းတူညီမျှပဲ။ ဘုရားသခင်ကို ယုံကြည်ပြီးတဲ့နောက်မှာ ကျွန်မယောက်ျားကို ဂရုစိုက်ဖို့ ကျွန်မ အစွမ်းကုန် ကြိုးစားခဲ့တုန်းပဲ။ သူ အခက်အခဲတွေကြုံရတဲ့အခါ သူ့ဘေးမှာ ကျွန်မ ရပ်တည်ပေးခဲ့တယ်၊ သူနေမကောင်းဖြစ်တဲ့အခါလည်း သူ့ကို ပြုစုစောင့်ရှောက်ခဲ့တယ်။ ကျွန်မတို့အိမ်ထောင်ရေးမှာ ကျွန်မရဲ့တာဝန်ကို အပြည့်အဝ ဖြည့်ဆည်းခဲ့တယ်၊ သူ့အပေါ်မှာ ဘာအကြွေးမှ မတင်ဘူး။ တကယ်တမ်းမှာတော့ သူကသာ ကျွန်မရဲ့အပြစ်ကို အမြဲရှာပြီး ကွာရှင်းမယ်လို့ ခြိမ်းခြောက်ခဲ့တာ၊ သူက ကျွန်မတို့အိမ်ထောင်ရေးကို တန်ဖိုးမထားခဲ့ဘူး၊ ဒါပေမဲ့ ကျွန်မကတော့ မိုက်မိုက်မဲမဲ ထိန်းသိမ်းဖို့ ကြိုးစားခဲ့ပြီး သူ့ရဲ့ ဘောင်ခတ်တာကိုတောင် ခံခဲ့ရပြီး ယုံကြည်ခြင်းကို လက်တွေ့လုပ်ဆောင်ဖို့ သမ္မာတရားကို လိုက်စားဖို့ မဝံ့ရဲခဲ့ဘူး။ ကျွန်မ တကယ်ကို မိုက်မဲခဲ့တာပဲ။ ဘုရားနှုတ်ကပတ်တော်တွေကို ဖတ်ပြီးတဲ့နောက်မှာ ကျွန်မ ပိုပြီး ရှင်းလင်းသွားတယ်။ ကျွန်မ အပြင်မှာ စုဝေးပွဲတွေ တက်တာ ဒါမှမဟုတ် အိမ်မှာ ဘုရားနှုတ်ကပတ်တော်တွေ စားသုံးတာက သူ့ကို လုံးဝကို အနှောင့်အယှက်မပေးခဲ့ဘူး၊ ဒါပေမဲ့ ကျွန်မခင်ပွန်းက ကျွန်မကို အားမပေးတဲ့အပြင် အမြဲတမ်း ဖိအားပေးပြီး တားဆီးခဲ့တယ်၊ ကွာရှင်းမယ်၊ ရဲခေါ်မယ်ဆိုပြီး ခြိမ်းခြောက်ခဲ့တယ်။ ဒါက ကျွန်မခင်ပွန်းဟာ လူ့သဘာဝညံ့ဖျင်းပြီး အနှစ်သာရက နတ်ဆိုးပဲဆိုတာကို ပြနေတယ်။ ကျွန်မ သူ့အပေါ် ကောင်းခဲ့တာတွေနဲ့ သူ မထိုက်တန်ဘူး၊ သူ့အတွက်နဲ့တော့ ဘုရားနှုတ်ကပတ်တော်ကို စားသောက်တာ၊ သမ္မာတရားကို လိုက်စားတာ၊ ကျွန်မရဲ့တာဝန်ကို ထမ်းဆောင်တာနဲ့ ကယ်တင်ခြင်းခံရဖို့ အခွင့်အရေးကိုတောင် စွန့်လွှတ်တာမျိုး လုံးဝ မလုပ်သင့်ဘူး။ အိမ်ပြန်ရောက်တော့ ကျွန်မတွေးတယ်၊ “ငါ့ယောက်ျားရဲ့ ဘောင်ခတ်တာကို ငါ နောက်ထပ် မခံနိုင်တော့ဘူး” လို့ပေါ့။ နောက်နေ့မှာပဲ ကျွန်မ အိမ်မှာ တာဝန်ကို စပြီး ထမ်းဆောင်ခဲ့တယ်။ ကျွန်မ လက်တွေ့ကျကျ ပူးပေါင်းဆောင်ရွက်တဲ့အခါ ခင်ပွန်းကလည်း ပြဿနာရှာတာတွေ ရပ်သွားတယ်။ ဟုတ်ပါတယ်၊ သူက ဟိုတစ်စ ဒီတစ်စနဲ့ ဟိုပြောဒီပြောလုပ်ပါတယ်၊ ကျွန်မက ဘောင်ခတ်မခံရတော့ဘဲ ကျွန်မရဲ့ တာဝန်ကို ပုံမှန်အတိုင်း ထမ်းဆောင်နိုင်ခဲ့တယ်။

နောက်ပိုင်းမှာတော့ ကျွန်မ ဆင်ခြင်သုံးသပ်မိတယ်၊ ဘာဖြစ်လို့ ပျော်ရွှင်တဲ့အိမ်ထောင်ရေးကို ကျွန် ဒီလောက်အလေးထားခဲ့ရတာလဲ၊ ဒါကို ကျွန်မရဲ့ ဘဝမှာ အဓိက လိုက်စားမှုအဖြစ်တောင် ဘာလို့ ရှုမြင်ခဲ့တာလဲဆိုတာကိုပေါ့။ ကျွန်မ ဘုရားနှုတ်ကပတ်တော်နှစ်ပိုဒ်ကို တွေ့ခဲ့တယ်။ “ရှေးဦးစွာ အိမ်ထောင်နှင့်ပတ်သက်သော ထင်မြင်ချက်အချို့သည် လူ့အဖွဲ့အစည်းတွင် လူသိများလာသည်။ ထို့နောက် စာပေလက်ရာအမျိုးမျိုးက အိမ်ထောင်နှင့်ပတ်သက်၍ စာရေးသူ၏ အယူအဆများ၊ ထင်မြင်ချက်များကို သယ်ဆောင်သည်။ ဤစာပေလက်ရာများသည် ဖန်သားပြင်တွင်ကြည့်ရန်အတွက် တီဗီအစီအစဉ်များ၊ ရုပ်ရှင်များအဖြစ်သို့ ပြောင်းသွားသောအခါ၌ ယင်းတို့သည် အိမ်ထောင်နှင့်ပတ်သက်သော လူတို့၏ အမျိုးမျိုးသော ထင်မြင်ချက်များ၊ ၎င်းတို့၏ အမျိုးမျိုးသော လိုက်စားမှုများ၊ ရည်သန်မျှော်မှန်းချက်များနှင့် လိုအင်ဆန္ဒများကို ပို၍ပင် ကွက်ကွက်ကွင်းကွင်း အသေးစိတ်ရှင်းလင်းပြသည်။ များသည်ဖြစ်စေ၊ နည်းသည်ဖြစ်စေ၊ မြင်နိုင်သည်ဖြစ်စေ၊ မမြင်နိုင်သည်ဖြစ်စေ ဤအရာများကို သင်တို့အတွင်းသို့ အဆက်မပြတ် သွတ်သွင်းသည်။ သင်တို့၌ အိမ်ထောင်နှင့်ပတ်သက်ပြီး တိကျသော အယူအဆတစ်ခုခု မရှိမီတွင် အိမ်ထောင်နှင့်ပတ်သက်ပြီး ဤလူ့အဖွဲ့အစည်းထင်မြင်ချက်နှင့် သတင်းစကားတို့သည် သင်တို့အတွင်း၌ ကြိုတင်ယူဆချက်များကို ဖန်တီးပြီး သင်တို့၏ လက်ခံမှုကို ရရှိသည်။ ထို့နောက် သင်တို့သည် သင်တို့၏ ကိုယ်ပိုင်အိမ်ထောင်က အဘယ်သို့ဖြစ်မည်၊ သင်တို့၏ ကြင်ရာက မည်သည့်ပုံစံရှိမည်ဆိုသည်တို့ကို စတင်၍ စိတ်ကူးယဉ်သည်။ တီဗီအစီအစဉ်များ၊ ရုပ်ရှင်များ၊ ဝတ္ထုများမှတစ်ဆင့်၊ သို့မဟုတ် သင်၏လူမှုအသိုင်းအဝိုင်းနှင့် သင့်ဘဝတွင်ရှိသောလူများမှတစ်ဆင့် ဤသတင်းစကားများကို လက်ခံသည်ဖြစ်စေ၊ အရင်းအမြစ်က မည်သို့ဖြစ်စေ ဤသတင်းစကားအားလုံးသည် လူသားများ၊ လူ့အဖွဲ့အစည်းနှင့် ကမ္ဘာလောကထံမှလာသည်၊ သို့မဟုတ် တိကျစွာ ဆိုရလျှင် ယင်းတို့သည် ဆိုးယုတ်သော ခေတ်ရေစီးကြောင်းများမှ ဆင့်ကဲဖြစ်ပေါ်ပြီး ဖွံ့ဖြိုးလာသည်။ ပို၍ပင် တိကျစွာဆိုရလျှင် ယင်းတို့သည် စာတန်ဆီမှလာသည်မှာ အမှန်ပင်ဖြစ်သည်။ ဤသို့မဟုတ်သလော။ (ဟုတ်ပါသည်။)...အိမ်ထောင်နှင့်သက်ဆိုင်သော လူ့အဖွဲ့အစည်း၏ ဤထင်မြင်ချက်များသည်၊ လူတို့၏ အတွေးများနှင့် ဝိညာဉ်အတွင်းထဲတွင် စိမ့်ဝင်ပျံ့နှံ့သော ဤအရာများသည် အဓိကအားဖြင့် စိတ်ကူးယဉ်ဆန်သော ချစ်ခြင်းနှင့်သက်ဆိုင်သည်။ ဤထင်မြင်ချက်များကို လူတို့အတွင်းသို့ သွတ်သွင်းပြီး လူတို့၌ အိမ်ထောင်နှင့်ပတ်သက်သည့် စိတ်ကူးယဉ်မှုမျိုးစုံကို ဖြစ်ပေါ်စေသည်။ ဥပမာ ၎င်းတို့ချစ်သည့်သူက မည်သူဖြစ်မည်၊ မည်သို့သောလူမျိုးဖြစ်မည်၊ ပြီးလျှင် ၎င်းတို့၏ အိမ်ထောင်ဖက်အပေါ် သတ်မှတ်ချက်များက မည်သည့်အရာများဖြစ်သည်ဆိုသည်တို့ကို စိတ်ကူးယဉ်ကြသည်။ အထူးသဖြင့် လူ့အဖွဲ့အစည်းမှလာသော ရှုထောင့်အမျိုးမျိုး ပါဝင်သော သတင်းစကားများရှိသည်။ ထိုသတင်းစကားများက ၎င်းသည် ထိုသူကို ချစ်ဖို့လိုပြီး ထိုသူကလည်း ၎င်းကို ပြန်၍ ချစ်ဖို့လိုသည်ဟုလည်းကောင်း၊ ဤသည်ကသာ စိတ်ကူးယဉ်ဆန်သော ချစ်ခြင်းစစ်စစ် ဖြစ်သည်ဟုလည်းကောင်း၊ စိတ်ကူးယဉ်ဆန်သော ချစ်ခြင်းစစ်စစ်ကသာ အိမ်ထောင်ဆီသို့ ဦးတည်ပေးနိုင်သည်ဟုလည်းကောင်း၊ စိတ်ကူးယဉ်ဆန်သော ချစ်ခြင်းအပေါ် အခြေခံသော အိမ်ထောင်သည်သာ ကောင်းပြီး ပျော်ရွှင်သည်ဟုလည်းကောင်း၊ စိတ်ကူးယဉ်ဆန်သော ချစ်ခြင်းမရှိသည့် အိမ်ထောင်သည် ကိုယ့်ကျင့်တရားနှင့်မညီဟုလည်းကောင်း ဆိုသည်။” (နှုတ်ကပတ်တော်၊ အတွဲ (၆)၊ သမ္မာတရားကို လိုက်စားခြင်းနှင့် စပ်လျဉ်း၍၊ သမ္မာတရားကို လိုက်စားရန်နည်းလမ်း (၁၀)) “လူများစွာတို့သည် ၎င်းတို့ဘဝ၏ ပျော်ရွှင်မှုကို ၎င်းတို့၏ အိမ်ထောင်အပေါ်တွင် အမှီပြုထားကြသည်။ ပြီးလျှင် ပျော်ရွှင်မှုအား လိုက်စားရာတွင် ၎င်းတို့၏ ပန်းတိုင်သည် အိမ်ထောင်၏ ပျော်ရွှင်မှုနှင့် ပြည့်စုံမှုကို လိုက်စားခြင်းဖြစ်သည်။ ၎င်းတို့၏ အိမ်ထောင်သည် ပျော်ရွှင်သော အိမ်ထောင်ဖြစ်ပြီး ၎င်းတို့၏ လက်တွဲဖော်နှင့် အတူနေရသည်ကို ပျော်ရွှင်လျှင် ၎င်းတို့၌ ပျော်ရွှင်သောဘဝရှိမည်ဟူ၍ ၎င်းတို့ ယုံကြည်ကြသည်။ ထို့ကြောင့် ၎င်းတို့သည် ၎င်းတို့၏ အိမ်ထောင်ပျော်ရွှင်မှုကို မနားမနေ အားစိုက်ထုတ်ခြင်းမှတစ်ဆင့် စွမ်းဆောင်ရရှိရမည့် ဘဝတစ်သက်တာတာဝန်အဖြစ် မှတ်ယူကြသည်။...ထို့ကြောင့် ဘုရားအိမ်တော်၏ အလုပ်က အိမ်ထောင်ပျော်ရွှင်မှုကို အခြားအရာအားလုံးထက် လိုက်စားသူတို့အား ဧဝံဂေလိတရားဟောပြီး မိမိတို့ တာဝန်ကို ထမ်းဆောင်ရန် မိမိတို့အိမ်မှထွက်ခွာပြီး ဝေးသောတစ်နေရာသို့ သွားဖို့အတွက် လိုအပ်သောအချိန်တွင် ၎င်းတို့သည် မကြာခဏ စိတ်ပျက်ကြသည်။ အကူအညီမဲ့သလို ခံစားရသည်။ ၎င်းတို့သည် မကြာခင်တွင် ၎င်းတို့၏ အိမ်ထောင်ရေးသာယာပျော်ရွှင်မှုကို ဆုံးရှုံးရနိုင်သည်ဆိုသည့် အချက်ကိုပင် စိတ်မအေးနိုင်ဖြစ်ကြသည်။ လူအချို့မှာ ၎င်းတို့၏ အိမ်ထောင်ရေးသာယာပျော်ရွှင်မှုကို ထိန်းသိမ်းရန်အတွက် ၎င်းတို့၏တာဝန်များကို စွန့်ပစ်ကြသည်၊ သို့မဟုတ် ထမ်းဆောင်ဖို့ ငြင်းဆန်ကြသည်။ အချို့မှာ ဘုရားအိမ်တော်၏ အရေးကြီးသော အစီအစဉ်များကိုပင် ငြင်းဆန်ကြသည်။ မိမိတို့၏ အိမ်ထောင်ပျော်ရွှင်မှုကို ထိန်းသိမ်းရန်အတွက် မိမိတို့ အိမ်ထောင်ဘက်၏ ခံစားချက်များကို သိဖို့ မကြာခဏ ကြိုးစားသူအချို့လည်းရှိသည်။ ၎င်းတို့၏ ယုံကြည်မှု၊ ၎င်းတို့ ခံယူခဲ့သော ဘုရားသခင်အား ယုံကြည်မှုလမ်းကြောင်း၊ ၎င်းတို့၏ တာဝန်အား ထမ်းဆောင်ခြင်းတို့နှင့်ပတ်သက်ပြီး ၎င်းတို့၏ အိမ်ထောင်ဘက်က အနည်းငယ် မကျေနပ်လျှင်၊ သို့မဟုတ် နှစ်သက်မှုမရှိလျှင်၊ သို့မဟုတ် စိတ်ကျေနပ်ခြင်းမရှိလျှင် ၎င်းတို့သည် ရုတ်ချည်းပင် လမ်းကြောင်းပြောင်းပြီး အလျှော့ပေးသည်။ ၎င်းတို့သည် ၎င်းတို့၏ အိမ်ထောင်ရေးသာယာပျော်ရွှင်မှုအား ထိန်းသိမ်းရန်အတွက် ၎င်းတို့၏ အိမ်ထောင်ဘက်အပေါ် မကြာခဏ အလျှော့ပေးမှုများ ပြုလုပ်သည်။ ၎င်းတို့ရှိနေသည်ဆိုသည်ကို ၎င်းတို့၏ အိမ်ထောင်ဘက်အား ပြရန်အတွက်၊ ၎င်းတို့၏ အိမ်ထောင်ဘက်အား တစ်ယောက်တည်းဖြစ်ကာ အထီးကျန်နေသည်ဟု မခံစားရစေရန်အတွက်၊ ၎င်းတို့၏ အိမ်ထောင်ဘက်အား ၎င်းတို့၏ ချစ်ခြင်းကို ခံစားရစေရန်အတွက် ၎င်းတို့တာဝန်ကို ထမ်းဆောင်ရန် အခွင့်အရေးအား စွန့်လွှတ်ရမည်၊ စုဝေးခြင်း၊ ဘုရားနှုတ်ကပတ်တော်အား ဖတ်ခြင်းနှင့် ဝိညာဉ်ရေးဝတ်ပြုခြင်းများ ပြုလုပ်ခြင်းအတွက် အချိန်ကို စွန့်လွှတ်ရမည်ဆိုလျှင်ပင် ၎င်းတို့သည် ၎င်းတို့အိမ်ထောင်ဘက်၏ ချစ်ခြင်းကို ဆုံးရှုံးခြင်း၊ သို့မဟုတ် မရှိခြင်းထက် ဤသို့သာ လုပ်ဆောင်ကြလိမ့်မည်။ ဤသည်မှာ အဘယ်ကြောင့်ဆိုသော် ၎င်းတို့၏ ယုံကြည်ခြင်းအတွက်၊ သို့မဟုတ် ၎င်းတို့ လျှောက်လှမ်းခဲ့သည့်ဘုရားသခင်အပေါ် ယုံကြည်ခြင်းလမ်းကြောင်းအတွက် ၎င်းတို့အိမ်ထောင်ဘက်၏ ချစ်ခြင်းကို စွန့်လွှတ်လျှင် ဤသည်မှာ ၎င်းတို့သည် ၎င်းတို့အိမ်ထောင်ရေး သာယာပျော်ရွှင်မှုကို စွန့်လွှတ်ခြင်းဖြစ်သည်၊ ထိုအိမ်ထောင်ရေးသာယာပျော်ရွှင်မှုကို ခံစားနိုင်တော့မည်မဟုတ်၊ ဤသို့ဆိုလျှင် ၎င်းတို့သည် အထီးကျန်သော၊ သနားစဖွယ်ဖြစ်သော၊ ကြေကွဲဝမ်းနည်းဖွယ်ဖြစ်သောသူတစ်ယောက်ဖြစ်လိမ့်မည်ဟူ၍ ခံစားရသောကြောင့်ဖြစ်သည်။ ကြေကွဲဝမ်းနည်းဖွယ်ဖြစ်သော၊ သနားစဖွယ်ဖြစ်သော သူတစ်ယောက်ဖြစ်ခြင်းဆိုသည်မှာ မည်သည့်အရာကို ဆိုလိုသနည်း။ ဤသည်မှာ အခြားလူတစ်ယောက်၏ ချစ်ခြင်း၊ သို့မဟုတ် မြတ်နိုးခြင်းကို မခံရသောသူတစ်ယောက်ကို ဆိုလိုသည်။ ဤလူတို့သည် အယူဝါဒအချို့နှင့် သူ၏ ကယ်တင်ခြင်းအမှုကို ဘုရားသခင် လုပ်ဆောင်ခြင်း၏ အရေးပါမှုကို နားလည်သော်လည်း၊ ဖန်ဆင်းခံအနေဖြင့် ဖန်ဆင်းခံတစ်ယောက်၏ တာဝန်ကို ထမ်းဆောင်သင့်သည်ဆိုသည်ကို ၎င်းတို့နားလည်သည်မှာ အမှန်ပင်ဖြစ်သော်လည်း၊ ၎င်းတို့၏ အိမ်ထောင်ဘက်အား ၎င်းတို့၏ ကိုယ်ပိုင်ပျော်ရွှင်မှုကို အပ်နှံကာ ၎င်းတို့၏ ကိုယ်ပိုင်ပျော်ရွှင်မှုကို ၎င်းတို့၏ အိမ်ထောင်ရေးသာယာပျော်ရွှင်မှုအပေါ်တွင် အမှီပြုစေသည်မှာ အမှန်ပင်ဖြစ်သောကြောင့် ၎င်းတို့ မည်သည့်အရာကို လုပ်ဆောင်သင့်သည်ဆိုသည်ကို နားလည်ပြီး သိကြသော်လည်း ၎င်းတို့၏ အိမ်ထောင်ရေး သာယာပျော်ရွှင်မှုအား လိုက်စားမှုကို လက်မလွှတ်နိုင်ကြသေးပေ။ ၎င်းတို့သည် အိမ်ထောင်ရေး သာယာပျော်ရွှင်မှုအား လိုက်စားခြင်းကို ဤဘဝသက်တမ်းတွင် ၎င်းတို့ လိုက်စားသင့်သည့် တာဝန်အဖြစ် မှားယွင်းစွာ မြင်ကြသည်။ ပြီးလျှင် အိမ်ထောင်ရေးသာယာပျော်ရွှင်မှုအား လိုက်စားခြင်းကို ဖန်ဆင်းခံတစ်ယောက်က လိုက်စားပြီး ပြီးမြောက်သင့်သည့် တာဝန်အဖြစ် မှားယွင်းစွာ ရှုမြင်ကြသည်။ ဤသည်မှာ အမှားတစ်ခုမဟုတ်လော။ (ဟုတ်သည်။)” (နှုတ်ကပတ်တော်၊ အတွဲ (၆)၊ သမ္မာတရားကို လိုက်စားခြင်းနှင့် စပ်လျဉ်း၍၊ သမ္မာတရားကို လိုက်စားရန်နည်းလမ်း (၁၁)) ဘုရားနှုတ်ကပတ်တော်တွေက အိမ်ထောင်ရေးနဲ့ပတ်သက်တဲ့ လူတွေရဲ့ မှားယွင်းပြီး အဓိပ္ပာယ်မဲ့တဲ့ အမြင်တွေကို စာတန်က ဘယ်လို ဖြစ်ပေါ်စေခဲ့တယ်ဆိုတာကို ဖော်ထုတ်ခဲ့တယ်။ ကျွန်မငယ်ငယ်တုန်းက တစ်ရပ်ကွက်လုံးမှာ အချစ်သီချင်းတွေ ဖွင့်တာကို ကြားနိုင်တယ်ဆိုတာကို ကျွန်မ မှတ်မိတယ်။ အဲဒီသီချင်းတွေကို ကြားရတိုင်း ကျွန်မက ပျော်ရွှင်တဲ့ အိမ်ထောင်ရေးတစ်ခု ရှိဖို့ အမြဲတမ်း မျှော်လင့်ပြီး အိပ်မက်မက်ခဲ့တယ်။ “သစ္စာရှိတဲ့ နှလုံးသားတစ်ခုကို ပိုင်ဆိုင်ရပါစေ၊ နောက်ဆုံးသောနေ့များအထိ လုံးဝ မခွဲခွာရပါစေနဲ့”တို့၊ “အတူတကွ လက်တွဲပြီး ကြီးပြင်းခြင်း” တို့လို အတွေးအခေါ်တွေနဲ့ အမြင်တွေက ကျွန်မရဲ့ ယုံကြည်မှုစနစ်ထဲမှာတဖြည်းဖြည်းနဲ့ စွဲမှတ်လာခဲ့တယ်။ ကျွန်မခင်ပွန်းက ကျွန်မရဲ့ တစ်သက်တာလုံး အဖော်ပြုပေးမှာဖြစ်ပြီး ကိုယ့်ကိုဂရုစိုက်ပြီးချစ်တဲ့ ခင်ပွန်းတစ်ယောက်ရှိတာထက် ပိုအရေးကြီးတာ ဘာမှမရှိဘူးလို့ ကျွန်မ ယုံကြည်လာခဲ့တယ်။ ဘုရားသခင်ကို ယုံကြည်လာပြီးတဲ့နောက်မှာ တာဝန်ထမ်းဆောင်ခြင်းနဲ့ပတ်သက်တဲ့ ဘုရားနှုတ်ကပတ်တော်တွေကို အများကြီးဖတ်ခဲ့ရပြီး သဘောတရားအရတော့ နောက်ဆုံးသောကာလမှာ မွေးဖွားလာခွင့်ရတာ ကံကောင်းတယ်၊ ဖန်ဆင်းခံတစ်ဦးအနေနဲ့ ကျွန်မရဲ့ တာဝန်ကို ကောင်းကောင်းဖြည့်ဆည်းခြင်းက ကျွန်မဘဝရဲ့ အဓိက လိုက်စားမှု ဖြစ်သင့်ပြီး အရာအားလုံးထဲမှာ အဓိပ္ပာယ်အရှိဆုံး ဖြစ်တယ်ဆိုတာကို သိခဲ့တယ်။ ဒါပေမဲ့ ကျွန်မက ဒီလောကီဆိုင်ရာ အတွေးအခေါ်တွေနဲ့ အမြင်တွေရဲ့ ချည်နှောင်ခြင်းနဲ့ တုပ်နှောင်ခြင်းကို ခံခဲ့ရတယ်။ ကျွန်မခင်ပွန်းက ကျွန်မရဲ့ တစ်သက်တာလုံး အဖော်ပြုပေးသင့်ပြီး အချစ်မရှိတဲ့ အိမ်ထောင်ရေးက သနားစရာကောင်းပြီး ဝမ်းနည်းစရာကောင်းတယ်လို့ ကျွန်မ တွေးခဲ့တယ်။ ဒါကြောင့် ကျွန်မခင်ပွန်းက ကျွန်မရဲ့ ယုံကြည်ခြင်းကြောင့် ကျွန်မကို ဂရုမစိုက်တော့ဘဲ မချစ်တော့တဲ့အခါ ကျွန်မ ဘယ်လိုမှ လက်မခံနိုင်ခဲ့ဘူး။ ကျွန်မရဲ့ အိမ်ထောင်ရေးသာ ပြိုကွဲသွားရင် ကျွန်မကို ချစ်ပြီး ဂရုစိုက်တဲ့သူ တစ်ယောက်မှ မရှိတဲ့ သနားစရာကောင်းတဲ့ အခြေအနေမျိုးနဲ့ အဆုံးသတ်သွားမှာကို ကျွန်မ အရမ်းကို ကြောက်လန့်ခဲ့တယ်။ ဒါကြောင့် ခင်ပွန်းရဲ့အချစ်ကို ပြန်ရဖို့ တတ်နိုင်သမျှ အရာအားလုံးကို ကျွန်မ လုပ်ခဲ့တယ်။ သူက ကျွန်မရဲ့ယုံကြည်ခြင်းကို ဆန့်ကျင်တာကို မြင်တော့ သူ့ကို အလျှော့ပေးခဲ့ပြီး ကျွန်မရဲ့အိမ်ထောင်ရေးကို ထိန်းသိမ်းဖို့အတွက် ဘုရားနှုတ်ကပတ်တော်ကို စားသောက်ချိန်တွေကို လျှော့ချပြီး အသင်းတော်အလုပ်ကို နှောင့်နှေးစေဖို့တောင် ဆန္ဒရှိခဲ့တယ်။ ကျွန်မဟာ တကယ်ကို တစ်ကိုယ်ကောင်းဆန်ပြီး စက်ဆုပ်စရာကောင်းခဲ့တာပဲ။ ပြန်စဉ်းစားကြည့်တော့၊ ကျွန်မ ဘုရားကို စယုံကြည်တဲ့အချိန်ကစပြီး ခင်ပွန်းက လုံးဝပြောင်းလဲသွားပြီး အချိန်တိုင်း ကျွန်မရဲ့အပြစ်ကိုပဲ ရှာနေတတ်တယ်၊ ကွာရှင်းမယ်၊ ရဲခေါ်မယ်ဆိုပြီး မကြာခဏ ခြိမ်းခြောက်ခဲ့တယ်။ ခင်ပွန်းက ကျွန်မကို ကောင်းကောင်းဆက်ဆံခဲ့တာဟာ အချစ်စစ်အချစ်မှန်မဟုတ်ဘဲ၊ ကျွန်မက သူ့အတွက် ကလေးမွေးပေးနိုင်တာနဲ့ အိမ်ထောင်စုကို ထိန်းသိမ်းနိုင်တာအပေါ်မှာပဲ လုံးဝ အခြေခံထားတဲ့ ဟန်ဆောင်မှုတစ်ခုသက်သက် ဖြစ်တယ်ဆိုတာကို ကျွန်မ မြင်ခဲ့တယ်။ ကျွန်မရဲ့ ယုံကြည်ခြင်းက သူ့ရဲ့ အကျိုးစီးပွားတွေကို ခြိမ်းခြောက်လာတဲ့အခါ သူက သူ့ရဲ့ မျက်နှာဖုံးကို ဆွဲချွတ်လိုက်ပြီး နတ်ဆိုးတစ်ကောင်အဖြစ် သူ့ရဲ့ အနှစ်သာရကို ထုတ်ဖော်ခဲ့တယ်။ အချစ်နဲ့ ပျော်ရွှင်တဲ့အိမ်ထောင်ရေးဆိုတာဟာ လူတွေကို လှည့်စားပြီး ထောင်ချောက်ဆင်ဖို့ စာတန်ဖန်တီးထားတဲ့ လိမ်လည်မှုတွေသက်သက်ပဲ။ အိမ်ထောင်ရေး သာယာမှုကို ထိန်းသိမ်းဖို့ ကြိုးစားနေလို့ ကျွန်မရဲ့ တာဝန်ကို အမြဲတမ်း ပေါ့ပေါ့တန်တန် သဘောထားခဲ့ရင် ကျွန်မဟာ သမ္မာတရားကို ဘယ်တော့မှ ရရှိမှာမဟုတ်ဘဲ နောက်ဆုံးမှာတော့ ဘုရားသခင်ရဲ့ ဖယ်ရှားရှင်းလင်းခြင်းကို ခံရမှာပဲ။

၂၀၂၃ ခုနှစ် ဇွန်လမှာ ဒေသခေါင်းဆောင်အဖြစ် ရွေးချယ်ခဲ့တယ်။ ဒါဟာ ဘုရားသခင်ရဲ့ ချီးမြှောက်မှုပဲဆိုတာ ကျွန်မသိခဲ့တယ်၊ တာဝန်ထမ်းဆောင်ပြီး တစ်လအကြာမှာ သံသယဖြစ်စရာ လူတစ်ယောက်က ကျွန်မနောက်ကို မကြာမကြာ လိုက်နေတာကို သတိပြုမိခဲ့တယ်။ အဲဒီလို အခြေအနေမျိုးမှာ ကျွန်မရဲ့ တာဝန်ကို ဘေးကင်းကင်းနဲ့ ထမ်းဆောင်နိုင်မဲ့ တစ်ခုတည်းသောနည်းလမ်းက အိမ်ကနေ ထွက်သွားဖို့ပဲ။ ဒါပေမဲ့ ကျွန်မ အိမ်ကထွက်သွားရင် ခင်ပွန်းက ကျွန်မကို ကွာရှင်းနိုင်တယ်ဆိုတာကို သိတဲ့အတွက် ကျွန်မဟာ စိုးရိမ်သောကနဲ့ မပြတ်မသားဖြစ်မှုတွေနဲ့ ငေါင်သွားတယ်။ ရှာဖွေခြင်းအားဖြင့် ဒီဘုရားနှုတ်ကပတ်တော်နှစ်ပိုဒ်ကို ကျွန်မ တွေ့ခဲ့တယ်။ “မိသားစု၊ သို့မဟုတ် လူ့အဖွဲ့အစည်း၌ သင်၏ အခန်းကဏ္ဍက မည်သို့ရှိသည်ဖြစ်စေ၊ ဇနီး၊ ခင်ပွန်း၊ ကလေး၊ မိဘ၊ ဝန်ထမ်း၊ သို့မဟုတ် အခြားသောအရာတစ်ခုခုဖြစ်စေ၊ အိမ်ထောင်ဘဝရှိ သင်၏ အခန်းကဏ္ဍက အရေးကြီးသည်ဖြစ်စေ၊ အရေးမကြီးသည်ဖြစ်စေ သင်သည် ဘုရားသခင်ရှေ့၌ ပင်ကိုလက္ခဏာတစ်ခုသာရှိပြီး ယင်းမှာ ဖန်ဆင်းခံတစ်ယောက်အနေဖြင့် ဖြစ်သည်။ သင်သည် ဘုရားသခင်ရှေ့တွင် ဒုတိယပင်ကိုလက္ခဏာမရှိပေ။ ထို့ကြောင့် ဘုရားအိမ်တော်က သင့်ကို ဆင့်ခေါ်သောအခါတွင် ဤသည်မှာ သင်၏ အထူးတာဝန်ကို ဖြည့်ဆည်းသင့်သည့် အချိန်ဖြစ်သည်။ ဆိုလိုသည်မှာ ဖန်ဆင်းခံတစ်ယောက်အနေဖြင့် သင်၏ အိမ်ထောင်ပျော်ရွှင်မှုနှင့် အိမ်ထောင်တည်တံ့ခိုင်မြဲမှု ထိန်းသိမ်းရန် အခြေအနေ ပြည့်စုံသောအခါတွင်မှသာ သင်၏ အထူးတာဝန်ကို ထမ်းဆောင်သင့်ခြင်းမဟုတ်ဘဲ သင်က ဖန်ဆင်းခံဖြစ်သရွေ့ ဘုရားသခင်က သင့်ကို ပေးအပ်ပြီး အပ်နှံသောအထူးတာဝန်ကို ခြွင်းချက်မရှိ ဖြည့်ဆည်းသင့်ခြင်းဖြစ်သည်။ သင်၏ အခြေအနေများက မည်သို့ဖြစ်ပါစေ သင်၏ အထူးတာဝန်ကို ပြီးမြောက်သင့်ပြီး ယင်းကို သင်၏ ရှောင်လွှဲမရသော တာဝန်အဖြစ် သဘောထားပြုမူကာ ဘုရားသခင်က သင့်အား အပ်နှံထားသော အထူးတာဝန်ကို ရှေ့တန်းတင်သင့်သည်၊ တစ်ချိန်တည်းမှာပင် အိမ်ထောင်ရေးမှ သင့်အပေါ် အပ်နှင်းသော အထူးတာဝန်နှင့် ဝတ္တရားများကို ဒုတိယနေရာတွင် ထားရှိသင့်သည်။ ဖန်ဆင်းခံတစ်ယောက်အနေဖြင့် သင်ကောင်းမွန်စွာ ဖြည့်ဆည်းသင့်သော ဘုရားသခင်က သင့်အား အပ်နှင်းထားသည့် အထူးတာဝန်သည် မည်သည့်သတ်မှတ်ချက်၊ မည်သည့်အခြေအနေမျိုးတွင်မဆို အစဉ်သဖြင့် သင်၏ ပထမဦးစားပေးဖြစ်သင့်သည်။ ထို့ကြောင့် သင်၏ အိမ်ထောင်ပျော်ရွှင်မှုကို သင်မည်မျှ ထိန်းသိမ်းလိုပါစေ၊ သင်၏ အိမ်ထောင်အခြေအနေက မည်သို့ရှိသည်ဖြစ်စေ၊ သင်၏အိမ်ထောင်အတွက် သင်၏ အဖော်က မည်မျှကြီးမားသော အဖိုးအခကို ပေးဆပ်ပါစေ ဤအရာများအားလုံးသည် ဘုရားသခင်က သင့်အား အပ်နှံသောအထူးတာဝန်ကို ငြင်းဆန်ရန် အကြောင်းပြချက်များ မဟုတ်ပေ။” (နှုတ်ကပတ်တော်၊ အတွဲ (၆)၊ သမ္မာတရားကို လိုက်စားခြင်းနှင့် စပ်လျဉ်း၍၊ သမ္မာတရားကို လိုက်စားရန်နည်းလမ်း (၁၀)) “သင်၏ အိမ်ထောင်ပျော်ရွှင်မှုကို လိုက်စားခြင်းသည် ဖန်ဆင်းခံတစ်ဦး၏ တာဝန်ကို ထမ်းဆောင်ခြင်းကို ထိခိုက်စေလျှင် သို့မဟုတ် အတားအဆီးဖြစ်စေလျှင်၊ သို့တည်းမဟုတ် သင် ထမ်းဆောင်သင့်သော ဤတာဝန်ကို စွန့်လွှတ်သည်အထိပင် ဖြစ်စေလျှင် သင်သည် အလွန်အမင်း ပုန်ကန်သောသူတစ်ဦး ဖြစ်သည်။ ဤကိစ္စရပ်နှင့်ပတ်သက်၍ သမ္မာတရားကို သင် ရှာဖွေလျှင် လူတို့အနေဖြင့် အဘယ်အရာကို ခိုင်မြဲစွာ စွဲကိုင်ထားသင့်ပြီး အဘယ်အရာကို စွန့်ပစ်သင့်သည်ကို ရှင်းလင်းစွာ မြင်နိုင်သင့်သည်။ သင် စွန့်ပစ်သင့်သည့်အရာမှာ သင်၏ အိမ်ထောင်ပျော်ရွှင်မှုကို လိုက်စားခြင်းမျှသာ မဟုတ်ပေ။ သင်သည် သင်၏ အိမ်ထောင်ရေးတစ်ခုလုံးကို စွန့်လွှတ်သင့်သည်။ ဤနည်းအားဖြင့် သင်သည် သမ္မာတရား စည်းမျဉ်းများနှင့် လုံးဝကိုက်ညီမှုကို ရရှိလိမ့်မည်။ ဤပြဿနာအပေါ်တွင် မိတ်သဟာယဖွဲ့ခြင်း၏ နောက်ဆုံး ရည်ရွယ်ချက်နှင့် အဓိပ္ပာယ်မှာ အဘယ်နည်း။ ဤသည်မှာ အိမ်ထောင်ပျော်ရွှင်ခြင်းက သင်၏ ခြေလှမ်းများကို မဟန့်တားစေရန်၊ သင်၏ လက်ကို မချည်နှောင်စေရန်၊ သင့်မျက်လုံးများကို ကန်းအောင် မလုပ်ရန်၊ သင်၏ အမြင်ကို ပုံမပျက်စေရန်၊ သင်၏ စိတ်ကို နှောင့်ယှက်ပြီး နေရာမယူစေရန်ဖြစ်သည်။ အိမ်ထောင်ပျော်ရွှင်မှုအား လိုက်စားခြင်းက သင်၏ ဘဝလမ်းကြောင်းနှင့် သင်၏ ဘဝတွင် ပြည့်မနေစေရန်ဖြစ်သည်။ အိမ်ထောင်တွင် သင်ဖြည့်ဆည်းသင့်သော တာဝန်၊ ဝတ္တရားများကို မှန်ကန်စွာ ချဉ်းကပ်ပြီး သင် ဖြည့်ဆည်းသင့်သည့် တာဝန်၊ ဝတ္တရားများနှင့် သက်ဆိုင်သော မှန်ကန်သည့် ရွေးချယ်မှုများ ပြုလုပ်ရန် ဖြစ်သည်။ လက်တွေ့လုပ်ဆောင်ရန် ပို၍ ကောင်းသောနည်းလမ်းမှာ သင်၏တာဝန်၌ အချိန်နှင့် အားအင်ကို ပို၍ ဆက်ကပ်ရန်၊ သင်ထမ်းဆောင်သင့်သည့် တာဝန်ကို ထမ်းဆောင်ရန်၊ ဘုရားသခင်က သင့်အား အပ်နှံခဲ့သော တာဝန်ကို ပြီးမြောက်ရန်ဖြစ်သည်။ သင်သည် ဖန်ဆင်းခံတစ်ဦး ဖြစ်သည်ကိုလည်းကောင်း၊ ဤအချိန်အခိုက်အတန့်အထိ ဘဝတစ်လျှောက် သင့်အား ခေါ်ဆောင်ခဲ့သည်မှာ ဘုရားသခင် ဖြစ်သည်ကိုလည်းကောင်း၊ သင့်အား အိမ်ထောင်ကိုပေးခဲ့သည်မှာ၊ မိသားစုကို ပေးခဲ့သည်မှာ ဘုရားသခင် ဖြစ်သည်ကိုလည်းကောင်း၊ အိမ်ထောင်၏ စည်းဘောင်အတွင်းတွင် သင် ဖြည့်ဆည်းသင့်သည့်တာဝန်များအား သင့်ကို ပေးအပ်သည်မှာ ဘုရားသခင် ဖြစ်သည်ကိုလည်းကောင်း၊ အိမ်ထောင်ကို ရွေးချယ်ခဲ့သည်မှာ သင်မဟုတ်သည်ကိုလည်းကောင်း မည်သည့်အခါမျှ သင် မမေ့ရပေ။ သင်သည် ရုတ်တရက်ကြီးအိမ်ထောင်ကျခြင်းမဟုတ်ကြောင်း၊ သို့မဟုတ် သင်၏ ကိုယ်ပိုင်အရည်အချင်းများနှင့် အင်အားများကို အားကိုးခြင်းအားဖြင့် သင်၏ အိမ်ထောင်ပျော်ရွှင်မှုကို ထိန်းသိမ်းနိုင်ခြင်းမဟုတ်ကြောင်းကိုလည်း မည်သည့်အခါမျှ မမေ့ရပေ။” (နှုတ်ကပတ်တော်၊ အတွဲ (၆)၊ သမ္မာတရားကို လိုက်စားခြင်းနှင့် စပ်လျဉ်း၍၊ သမ္မာတရားကို လိုက်စားရန်နည်းလမ်း (၁၀)) ဘုရားနှုတ်ကပတ်တော်ကို ဖတ်ပြီး ကျွန်မ သဘောပေါက်သွားတယ်၊ ကျွန်မရဲ့ ကိုယ်ပိုင်အိမ်ထောင်စုမှာ ကျွန်မက ဇနီးတစ်ယောက်၊ မိခင်တစ်ယောက် ဖြစ်ပေမဲ့ ဘုရားသခင်ဖန်ဆင်းထားတဲ့ ဖန်ဆင်းခံတစ်ယောက်လည်း ဖြစ်တယ်၊ တာဝန်တစ်ခုကို ခန့်အပ်ခံရတဲ့အခါ ဒါကို ခြွင်းချက်မရှိ လက်ခံပြီး ကျွန်မရဲ့ နံပါတ်တစ်ဦးစားပေးအဖြစ် ထားရမယ်။ ဖန်ဆင်းခံတစ်ယောက်အနေနဲ့ ကျွန်မရဲ့တာဝန်ကို ကောင်းကောင်းဖြည့်ဆည်းခြင်းက ကျွန်မဘဝရဲ့ တစ်ခုတည်းသော အထူးတာဝန်ပဲ။ ဘုရားသခင်က ကျွန်မကို အသက် လက်ဆောင်ပေးခဲ့တယ်၊ ကိုယ်တော်က ကောင်းကင်နဲ့ မြေကြီးနဲ့ အရာခပ်သိမ်းကို ဖန်ဆင်းပြီး လူသားတွေကို သူတို့လိုအပ်သမျှ အရာအားလုံးကို ထောက်ပံ့ပေးရုံသာမက လူသားတွေကို ကယ်တင်ဖို့ သမ္မာတရားအားလုံးကိုလည်း ဖော်ပြတယ်၊ ကျွန်မတို့ကို ဘယ်လို ကျင့်ကြံပြုမူရမလဲ၊ စာတန်ရဲ့ ဖောက်ပြန်ပျက်စီးမှုရဲ့ ဖျက်ဆီးခြင်းကနေ ဘယ်လို လွတ်မြောက်ရမလဲ၊ ပြီးတော့ စစ်မှန်တဲ့လူ့ပုံသဏ္ဌာန်အတိုင်း ဘယ်လိုအသက်ရှင်နေထိုင်ရမလဲဆိုတာတွေကို သင်ပေးတယ်။ ကျွန်မရဲ့ အိမ်ထောင်ရေးကို ထိန်းသိမ်းဖို့အတွက် ကျွန်မရဲ့ တာဝန်ကို ငြင်းပယ်ခဲ့ရင် ဒါဟာ မယုံနိုင်လောက်အောင် အသိစိတ်ကင်းမဲ့ပြီး ကျိုးကြောင်းမဆီလျော်ရာ ကျမှာပဲ။ ဖန်ဆင်းခံတစ်ဦးအနေနဲ့ ကျွန်မရဲ့ တာဝန်ကို မနှောင့်နှေးစေခဲ့ရင် အိမ်ထောင်ရေးရဲ့ဘောင်အောက်မှာ ကျွန်မရဲ့တာဝန်တွေကို ဖြည့်ဆည်းနိုင်တယ်၊ ဒါပေမဲ့ ပျော်ရွှင်တဲ့ အိမ်ထောင်ရေးကို လိုက်စားခြင်းက ကျွန်မရဲ့ တာဝန်ကို လွှမ်းမိုးနေခဲ့လို့ ကျွန်မရဲ့အိမ်ထောင်ရေးကို ဘေးဖယ်ထားပြီး ဖန်ဆင်းခံတစ်ဦးအနေနဲ့ ကျွန်မရဲ့ တာဝန်ကို ထမ်းဆောင်ရာမှာ အားအင်နဲ့ အချိန်ကို ပိုထည့်ပြီး၊ အိမ်ထောင်ရေးကြောင့် နောက်ဆံတင်းတာကို ရပ်တန့်ပစ်ရမယ်။ အဲဒီအချိန်မှာ ကျွန်မရဲ့ အိမ်ထောင်ရေးကို ထိန်းသိမ်းဖို့အတွက် ကျွန်မရဲ့ တာဝန်မှာ တိုးတက်မှုကို စတေးတာကို ရပ်ရတော့မယ်ဆိုတာကို ကျွန်မ ရှင်းရှင်းလင်းလင်း နားလည်သွားခဲ့တယ်။ ဒါကြောင့် တာဝန်ထမ်းဆောင်ဖို့ အိမ်ကနေထွက်ခွာဖို့ ကျွန်မ စိတ်ပိုင်းဖြတ်လိုက်တယ်။ ကျွန်မ ခဏလောက် အိမ်ကနေထွက်ပြီး ပုန်းရှောင်ဖို့လိုတယ်ဆိုတဲ့အကြောင်း ခင်ပွန်းကို ပြောလိုက်တဲ့အခါ သူက ချက်ချင်းပဲ ကွာရှင်းဖို့ တောင်းဆိုလာတယ်။ သူက ပြောတယ်၊ “နင် အဖမ်းခံရပြီး ထောင်ထဲမှာ သုံးလေးနှစ်ကျနေရင်တောင် ငါ နင့်ကိုစောင့်နိုင်တယ်၊ ဒါပေမဲ့ နင် အိမ်ကထွက်သွားရင်တော့ ငါတို့ ကိစ္စပြတ်ပြီ” တဲ့။ အဲဒီလိုကြားလိုက်ရတော့ ကျွန်မ အရမ်းကို စိတ်ပျက်သွားတယ်။ ခင်ပွန်းက ကျွန်မကို ပုန်းရှောင်ခွင့်ပေးတာထက် အဖမ်းခံပြီး ထောင်ကျတာကို ပိုပြီးလိုလားတယ်ဆိုတာ ကျွန်မ မယုံနိုင်ခဲ့ဘူး။ ကျွန်မခင်ပွန်းမှာ ဘုရားသခင်ကို မုန်းတီးတဲ့ အနှစ်သာရရှိတယ်ဆိုတာကို ကျွန်မ မြင်ခဲ့ရတယ်။ ကျွန်မ မျက်ရည်တွေကိုသုတ်ပြီး ပြတ်ပြတ်သားသား ပြန်ပြောလိုက်တယ်၊ “လူကို ဘုရားသခင်က ဖန်ဆင်းထားတာ၊ ဒါကြောင့် ကျွန်မတို့က ကိုယ်တော့်ကို ကိုးကွယ်သင့်တယ်။ ကျွန်မ အဖမ်းခံရရင်တောင် အပြင်ပြန်ရောက်ရင် ဆက်ပြီးယုံကြည်နေဦးမှာပဲ။ ရှင် ဒါကို လက်ခံနိုင်ရင် ကျွန်မတို့ အတူဆက်နေလို့ရတယ်၊ လက်မခံနိုင်ရင်တော့ ကျွန်မတို့ ကိုယ့်လမ်းကိုယ်လျှောက်ကြတာပေါ့” ဆိုပြီးတော့ပါ။ နောက်တစ်နေ့မှာပဲ ကျွန်မတို့ ကွာရှင်းစာချုပ်မှာ လက်မှတ်ထိုးခဲ့ကြတယ်။

အခု ကျွန်မ အိမ်နဲ့ ဝေးရာမှာ ရောက်နေပြီး ခင်ပွန်းရဲ့တားဆီးမှုတွေ မရှိတော့တဲ့အတွက် ဘုရားနှုတ်ကပတ်တော်ကိုဖတ်ဖို့နဲ့ တာဝန်ထမ်းဆောင်ဖို့ အချိန်တွေ ပိုပြီးရလာတယ်။ ကျွန်မမှာ ပြဿနာတွေ ရှိလာတိုင်း ညီအစ်ကိုမောင်နှမတွေကို ချက်ချင်း မိတ်သဟာယဖွဲ့ပြီး ရှာဖွေနိုင်ခဲ့တယ်။ ကျွန်မရဲ့တာဝန်မှာ ဖောက်ပြန်ပျက်စီးတဲ့ စိတ်သဘောထားကို ထုတ်ဖော်မိပြီး ညီအစ်ကိုမောင်နှမတွေက အဲဒါကို ထောက်ပြတဲ့အခါ အခု ကျွန်မမှာ စိတ်ငြိမ်သက်ပြီး ဆင်ခြင်သုံးသပ်ဖို့ အချိန်ပိုရလာခဲ့တယ်။ အလုပ်ကို စစ်ဆေးဖို့နဲ့ တွေ့ရှိတဲ့ ဘယ်ပြဿနာကိုမဆို ချက်ချင်း ပြင်ဆင်ဖို့ အချိန်လည်း ပိုရလာခဲ့တယ်။ ရလဒ်အနေနဲ့ ကျွန်မတို့ရဲ့ အလုပ်မှာ ပိုကောင်းတဲ့ ရလဒ်တွေ စပြီး ရလာခဲ့တယ်။ ကျွန်မဟာ အရင်က စာတန်သွတ်သွင်းပေးတဲ့ အမြင်တွေ၊ အတွေးအခေါ်တွေအတိုင်း အသက်ရှင်ခဲ့တယ်၊ သမ္မာတရားကိုရရှိဖို့ အခွင့်အရေးတွေအများကြီး ဆုံးရှုံးခဲ့ပြီး ကျွန်မရဲ့တာဝန်ကိုလည်း ကောင်းကောင်းမထမ်းဆောင်ခဲ့ဘူးဆိုတာကို အခု ကျွန်မ မြင်ရပြီ။ အိမ်ထောင်ရေးရဲ့ ချည်နှောင်မှုနဲ့ ဘောင်ခတ်ခြင်းတွေကနေ လွတ်မြောက်နိုင်ခဲ့တာဟာ ဘုရားနှုတ်ကပတ်တော်ရဲ့ လမ်းပြမှုကြောင့်သာ ဖြစ်ပါတယ်။ ဘုရားသခင်ကို ကျေးဇူးတင်ပါတယ်။


၂၅။ ကမ္ဘာ့ကပ်ရောဂါကာလအတွင်း ဧဝံဂေလိတရားကို ဖြန့်ဝေခြင်း

လူမင်၊ တရုတ်နိုင်ငံ

၂၀၂၃ ခုနှစ်၊ မေလ တစ်နေ့မှာ ညီအစ်မကျောက်ဖေးက သခင့်ကို ယုံကြည်တဲ့ ညီအစ်မတစ်ယောက်ဆီ ဘုရားသခင်ရဲ့ နောက်ဆုံးသောကာလ ဧဝံဂေလိတရားကို သူ့နဲ့အတူ သွားဖြန့်ဝေဖို့ ကျွန်မကို ဖိတ်ခေါ်ခဲ့တယ်။ အဲဒီယုံကြည်သူရဲ့နာမည်က လီဟောင်ပါ။ သူဟာ အရင်က အသင်းတော်တစ်ခုမှာ လူငယ်စုဝေးပွဲတွေကို ဦးဆောင်ခဲ့ပေမဲ့ ဒီနှစ်ပိုင်းတွေမှာ ဘုရားကျောင်းတက်တဲ့သူ သိပ်မရှိတော့ဘဲ လူငယ်တွေက ရုပ်ဝတ္ထုပစ္စည်းတွေနဲ့ ငွေကြေးတွေရဲ့ ဆွဲဆောင်မှုကို ခံခဲ့ရပြီး လောကီရေစီးကြောင်းတွေနောက်ကို လိုက်သွားကြတယ်။ အသင်းတော်မှာ သက်ကြီးပိုင်းယုံကြည်သူတွေပဲ ကျန်ခဲ့တော့တယ်။ လီဟောင်ရဲ့ ယုံကြည်ခြင်းကလည်း အေးစက်လာပါတယ်။ သူ စုဝေးပွဲတွေမတက်တော့ဘဲ အိမ်မှာပဲ ကျမ်းစာဖတ်နေခဲ့တယ်။ ဘေးအန္တရာယ်တွေ ဖြစ်ပွားနှုန်း တိုးလာတာက သခင် မကြာခင် ကြွလာတော့မယ်ဆိုတဲ့ ရှင်းလင်းတဲ့ လက္ခဏာဖြစ်တယ်ဆိုတာကို သူသိခဲ့ပြီး ကိုယ်တော်ရဲ့ ပြန်ကြွလာခြင်းကို ဆက်ပြီးစောင့်မျှော်နေခဲ့တယ်။ လီဟောင်ဟာ စစ်မှန်တဲ့ယုံကြည်သူတစ်ယောက်ဖြစ်ပြီး သခင့်ရဲ့ပြန်ကြွလာခြင်းကို တောင့်တနေမှန်း သိလိုက်ရတော့ သူ့ကို ဧဝံဂေလိတရား ဖြန့်ဝေဖို့ ကျွန်မ ပိုပြီးစိတ်အားထက်သန်လာခဲ့တယ်။

တွေ့တဲ့အခါမှာတော့ ကျွန်မတို့ဟာ ယုံကြည်ခြင်းမှာရှိတဲ့ ကိုယ့်ရဲ့အတွေ့အကြုံတွေနဲ့ ယုံကြည်ခြင်းမှာရှိတဲ့ ကိုယ့်မျှော်လင့်ချက်တွေကို ဆွေးနွေးခဲ့ကြတယ်။ လက်ရှိကမ္ဘာလောကကြီးမှာရှိတဲ့ အမျိုးစုံတဲ့ ဆိုးယုတ်ပြီး အမှောင်ဖုံးနေတဲ့ ဖြစ်စဉ်တွေ၊ လူသားမျိုးနွယ်ရဲ့ ဖောက်ပြန်ပျက်စီးခြင်းနဲ့ ယိုယွင်းပျက်စီးခြင်း၊ ဘုရားသခင်ရဲ့ ကယ်တင်ခြင်းမရှိဘဲ လူသားတွေ ဘာဖြစ်သွားမလဲ စတာတွေကိုလည်း ပြောဖြစ်ကြတယ်။ လီဟောင်က သဘောတူပြီး ပြောတယ်၊ “အခုခေတ်လူတွေက တကယ်ကို ဖောက်ပြန်ပျက်စီးလွန်းတယ်၊ ကိုယ်ကျိုးနဲ့ အကျိုးအမြတ်အတွက်ဆို ဘာမဆို လုပ်ကြမှာပဲ။ ဘုရားသခင်က လူသားမျိုးနွယ်ကို ကယ်တင်ဖို့ ကြွမလာဘူးဆိုရင်တော့ သူတို့တွေ ဖျက်ဆီးခံရတော့မှာပဲ” လို့ပေါ့။ အဲဒီနောက်မှာ၊ ဘုရားသခင်ရဲ့ အမှုတော် အဆင့်သုံးဆင့်နဲ့ပတ်သက်ပြီး သူ့ကို ကျွန်မ သက်သေခံခဲ့တယ်။ ပညတ်တော်ခေတ်နှောင်းပိုင်းမှာ လူတွေဟာ အပြစ်ကို ခဏခဏပိုလုပ်လာကြပြီး ပူဇော်ဖို့ အပြစ်ဖြေရာယဇ်တွေ လုံလုံလောက်လောက် မရှိတော့ဘဲ အားလုံးဟာ ပညတ်တရားရဲ့ ပြစ်တင်ရှုတ်ချခြင်းနဲ့ ကျိန်ခြင်းကို ခံရမယ့်အန္တရာယ်အောက်မှာ ရှိခဲ့ကြတယ်ဆိုတာကို ကျွန်မ ပြောပြခဲ့တယ်။ အဲဒီနောက်မှာ ဘုရားသခင်ဟာ ကျေးဇူးတော်ခေတ်မှာ ရွေးနုတ်ခြင်းအမှုကို ဆောင်ရွက်ဖို့ လူ့ဇာတိခံခဲ့တယ်။ သခင်ယေရှုဟာ လူသားမျိုးနွယ်အတွက် အပြစ်ဖြေရာယဇ်အနေနဲ့ လက်ဝါးကပ်တိုင်မှာ အသေခံခဲ့ပြီး လူကို စာတန်ရဲ့ချုပ်ကိုင်မှုကနေ ရွေးနုတ်ခဲ့တယ်၊ သူတို့ကို ဆက်ပြီး ရှင်သန်နိုင်အောင် သေချာစေခဲ့တယ်။ ကျွန်မတို့ ပြောခဲ့ကြသေးတယ်၊ လူတွေက ယုံကြည်သူတွေအနေနဲ့ သူတို့ရဲ့ အပြစ်တွေအတွက် ခွင့်လွှတ်ခြင်းခံရပြီး ကောင်းချီးမင်္ဂလာတွေနဲ့ ကျေးဇူးတော်တွေ အများကြီး ခံစားခဲ့ကြရပေမဲ့ ဘယ်သူမှ မငြင်းနိုင်တဲ့အချက်တစ်ခုကတော့ သူတို့ဟာ အပြစ်ရဲ့ချည်နှောင်မှုတွေကနေ မလွတ်မြောက်သေးဘူးဆိုတာပါပဲ၊ အားလုံးက အပြစ်လုပ်လိုက်၊ ဝန်ခံလိုက်ဆိုတဲ့ အဆက်မပြတ်တဲ့ သံသရာထဲမှာ နေထိုင်နေကြပြီး သခင့်ရဲ့ နှုတ်ကပတ်တော်တွေကို လက်တွေ့မလုပ်ဆောင်နိုင်ကြဘူး။ တခြားသူတွေအပေါ် သည်းခံတာမျိုး၊ စိတ်ရှည်တာမျိုး မရှိတာ၊ လိမ်ညာတာ၊ လှည့်ဖြားတာ၊ တစ်ကိုယ်ကောင်းဆန်တာ၊ ကောက်ကျစ်ဆိုးယုတ်တာနဲ့ လောဘကြီးတာတွေပေါ့၊ ဒီဖောက်ပြန်ပျက်စီးမှုတွေကို မဖယ်ရှားနိုင်ကြဘူး။ ညီအစ်ကိုမောင်နှမတွေက အချင်းချင်း မနာလိုဖြစ်ပြီး ယှဉ်ပြိုင်ကြတယ်၊ ဂိုဏ်းဂဏတွေ ဖွဲ့ကြတယ်၊ ပြီးတော့ ကိုယ်ကျိုးစီးပွားနဲ့ ပတ်သက်လာရင် သူတို့က အချင်းချင်း ကွယ်ရာမှာ ဝေဖန်ကဲ့ရဲ့ပြီး အချင်းချင်း တိုက်ခိုက်ကြတယ်။ ဘုရားသခင်က ပြောသည် “ငါသည် သန့်ရှင်းသောကြောင့်၊ သင်တို့သည် သန့်ရှင်းခြင်း ရှိရကြမည်။” (ဝတ်ပြုရာကျမ်း ၁၁:၄၅-၄၆) “ဖောက်ပြန်ပျက်စီးမှုတွေနဲ့ ပြည့်နေတဲ့လူတွေက ကောင်းကင်နိုင်ငံတော်ထဲ ဝင်လို့ရပါ့မလား” လို့ ကျွန်မ မေးလိုက်တယ်။ လီဟောင်က ပြောတယ်၊ “မစင်ကြယ်တဲ့လူတွေက ကောင်းကင်နိုင်ငံတော်ထဲကို မဝင်နိုင်ဘူး၊ ဒါပေမဲ့ ငါတို့က ဘယ်လို စင်ကြယ်လာနိုင်မလဲ” တဲ့။ ကျွန်မက ပြန်ပြောလိုက်တယ်၊ “ကျွန်မတို့ဟာ ကိုယ့်ကိုယ်ကိုယ် မသန့်စင်နိုင်ဘူး၊ ဘုရားသခင်ရဲ့ ကယ်တင်ခြင်းကို ခံရမယ်။ ဘုရားသခင်က ကျွန်မတို့ကို ကယ်တင်ဖို့ ကြွမလာဘူးဆိုရင် ကိုယ့်ဘာသာကိုယ် အပြစ်ကနေ လွတ်မြောက်နိုင်မှာ မဟုတ်ဘူး။ သခင့်ကို ယုံကြည်လို့ ကျွန်မတို့ရဲ့အပြစ်တွေက ခွင့်လွှတ်ခြင်းခံခဲ့ရပေမဲ့ ကျွန်မတို့ရဲ့ အပြစ်ရှိတဲ့သဘာဝကတော့ အတွင်းထဲမှာ နက်နက်ရှိုင်းရှိုင်း အမြစ်စွဲနေတုန်းပဲ။ ပေါင်းပင်တစ်ပင်ကို ရိတ်လိုက်တဲ့နောက်မှာ ပြန်ပေါက်လာသလိုပဲ၊ အရင်းခံပြဿနာကို မဖြေရှင်းဘူးဆိုရင် ကျွန်မတို့ဟာ အပြစ် ဆက်လုပ်နေဦးမှာပဲ။ ဒါက ကျွန်မတို့ဟာ စာတန်ရဲ့အာဏာအောက်မှာ အသက်ရှင်နေကြတုန်းဖြစ်ပြီး ဘုရားသခင်ရဲ့ ရယူခြင်းကို အမှန်တကယ် မခံရသေးဘူးဆိုတာကို ပြနေတယ်။ လူသားမျိုးနွယ်ကို အပြစ်ကနေ လုံးလုံးလျားလျား ကယ်တင်ဖို့၊ သူတို့ကို စာတန်ရဲ့ အမှောင်စွမ်းအား လက်ထဲကနေ ဆွဲထုတ်ဖို့၊ ကယ်တင်ခြင်းခံရပြီး ကောင်းကင်နိုင်ငံတော်ထဲ ဝင်ခွင့်ပြုဖို့အတွက် နောက်ဆုံးသောကာလမှာ သခင်ယေရှုဟာ ပြန်ကြွလာခဲ့ပြီး ရွေးနုတ်ခြင်းအမှုရဲ့အခြေခံပေါ်မှာ နှုတ်ကပတ်တော်တွေကတစ်ဆင့် တရားစီရင်ခြင်းနဲ့ သန့်စင်ခြင်းအမှုကို ဆောင်ရွက်နေပါတယ်။ ကိုယ်တော်ဟာ လူရဲ့အပြစ်တွေရဲ့ အရင်းခံအကြောင်းတရားဖြစ်တဲ့ လူရဲ့ဖောက်ပြန်ပျက်စီးတဲ့ စိတ်သဘောထားနဲ့ အနှစ်သာရကို ဖော်ထုတ်ပြီး တရားစီရင်ဖို့ သမ္မာတရားကို ဖော်ပြနေပါတယ်။ ကိုယ်တော့်နှုတ်ကပတ်တော်တွေရဲ့ တရားစီရင်ခြင်းကနေ ကျွန်မတို့ဟာ စာတန်ရဲ့ နက်နက်ရှိုင်းရှိုင်း ဖျက်ဆီးခြင်းခံထားရပြီး လူသားပုံသဏ္ဌာန် ကင်းမဲ့နေတယ်ဆိုတာကို သဘောပေါက်လာကြတယ်။ အဲဒီအခါကျမှသာ ကိုယ့်ကိုယ်ကိုယ် မုန်းတီးလာပြီး ပုန်ကန်လာကြမှာပဲ။ ပြီးတော့ သမ္မာတရားကို လိုက်စားဖို့၊ စစ်မှန်တဲ့ လူသားပုံသဏ္ဌာန်အတိုင်း အသက်ရှင်နေထိုင်ပြီး ကယ်တင်ခြင်းခံရအောင် ရှာဖွေဖို့ ဆန္ဒရှိလာကြမှာဖြစ်တယ်။ ဒါက သခင့်ရဲ့ နှုတ်ကပတ်တော်တွေကို ပြည့်စုံစေတယ်။ ‘သင်တို့အား ငါပြောစရာစကားအများရှိသော်လည်း၊ သင်တို့သည် ယခုမခံနိုင်ကြ။ သမ္မာတရားနှင့်ပြည့်စုံသော ထိုဝိညာဉ်တော်သည် ရောက်လာသောအခါ၊ သမ္မာတရားကို သင်တို့အား အကြွင်းမဲ့ သွန်သင်ပြလိမ့်မည်။’ (ရှင်ယောဟန်ခရစ်ဝင် ၁၆:၁၂-၁၃)” အဲဒီအခါ လီဟောင်က ပြောတယ်၊ “ကျွန်မ နားလည်သွားပြီ၊ သခင့်ကို ယုံကြည်ရုံနဲ့ ကျွန်မတို့ အပြစ်ကနေ မလွတ်မြောက်သေးဘူး၊ ကောင်းကင်နိုင်ငံတော်ထဲ ဝင်ဖို့ မထိုက်တန်သေးဘူးပေါ့။ သန့်စင်ခြင်းခံရဖို့ ဘုရားသခင်ရဲ့ တရားစီရင်ခြင်းနဲ့ ကယ်တင်ခြင်းကို ကျွန်မတို့ လက်ခံဖို့လိုတုန်းပဲ” တဲ့။ ကျွန်မက သူ့ကို ပြောလိုက်တယ်၊ “ဟုတ်တယ်၊ လူသားမျိုးနွယ်ကို ကယ်တင်ဖို့ ဘုရားသခင်က အမှုတော် အဆင့်သုံးဆင့်ကို ပညတ်တော်ခေတ်၊ ကျေးဇူးတော်ခေတ်နဲ့ နိုင်ငံတော်ခေတ်တွေမှာ ဆောင်ရွက်ခဲ့တယ်။ လယ်ယာစိုက်ပျိုးရေးမှာ ထွန်ယက်၊ စိုက်ပျိုးပြီး ရိတ်သိမ်းရသလိုပဲ၊ အမှုတော်က အဆင့်သုံးဆင့်ပြီးမှသာ ပြည့်စုံတာဖြစ်ပြီး တစ်ဆင့်မှ ချန်ထားလို့မရဘူး။ သခင်ယေရှုရဲ့ ရွေးနုတ်ခြင်းကို ခံရရုံနဲ့ မလုံလောက်သေးဘူး။ နောက်ဆုံးသောကာလမှာ တရားစီရင်ခြင်းအမှုကို လက်ခံမှသာ ကျွန်မတို့ရဲ့ ဖောက်ပြန်ပျက်စီးတဲ့ စိတ်သဘောထားတွေက သန့်စင်ခြင်းခံရပြီး ရှင်သန်ကျန်ရစ်မယ်၊ ဘုရားသခင်ရဲ့ နိုင်ငံတော်ထဲကို ဝင်ရောက်နိုင်မယ်” လို့ပေါ့။ ကျွန်မတို့ သူ့ကို သက်သေခံခဲ့ကြတယ်၊ အမှုတော်အဆင့်သုံးဆင့်လုံးကို ဘုရားတစ်ပါးတည်းကသာ ဆောင်ရွက်ခဲ့ပုံ၊ အဆင့်တစ်ခုစီဟာ အရင်အဆင့်ရဲ့အမှုတော်ပေါ်မှာ တည်ဆောက်ပြီး ပိုမိုနက်ရှိုင်းစေပုံနဲ့ အဆင့်အားလုံးရဲ့ပန်းတိုင်က လူသားကို ကယ်တင်ပြီး ဘုရားသခင်ရဲ့ နိုင်ငံတော်ထဲကို လမ်းပြဖို့ဖြစ်တဲ့အကြောင်းကိုပေါ့။ လီဟောင်က ဒါတွေအားလုံးကို နားလည်သွားပြီး တက်တက်ကြွကြွနဲ့ ပြောခဲ့တယ်၊ “သခင်ယေရှုက ကျွန်မတို့ကို ကယ်တင်ဖို့ ပြန်ကြွလာပြီလား။ ကောင်းလိုက်တဲ့သတင်းပဲ” တဲ့။

သုံးလေးရက် ကြာပြီးနောက် တစ်ညမှာတော့ ကျွန်မတို့ လီဟောင်ရဲ့အိမ်ကို နောက်တစ်ကြိမ် သွားလည်ခဲ့ကြတယ်။ ဒါပေမဲ့ ကျွန်မတို့ ဝင်သွားတာနဲ့ သူမက ထိတ်လန့်တကြားနဲ့ ကျွန်မတို့ကို ပြောခဲ့တယ်၊ “ရှင်တို့ ချက်ချင်းပြန်ကြတော့။ ကျွန်မ ရှင်တို့ကို ဒီမှာ ဧည့်မခံနိုင်ဘူး” တဲ့။ ကျွန်မ နားမလည်တာနဲ့ ဘာဖြစ်တာလဲလို့ သူ့ကို မေးလိုက်တယ်။ သူက စိုးရိမ်တကြီးနဲ့ ပြန်ဖြေတယ်၊ “ကျွန်မ ကိုဗစ်ဖြစ်နေတယ်၊ ဘာအစားအသောက်မှ စားမဝင်ဘူး၊ ဝမ်းလျှောပြီး အားနည်းနေတယ်။ ကျွန်မ သိပ်နေရတော့မှာ မဟုတ်ဘူးထင်တယ်။ ရှင်တို့ ချက်ချင်းပြန်ကြပါ၊ ကျွန်မ ရှင်တို့ကို မကူးစေချင်ဘူး” တဲ့။ သူ ပိန်ချုံးပြီး အားနည်းနေတာကို မြင်တော့ ဒီအခြေအနေမှာ ဘယ်လိုတွေ့ကြုံရမလဲဆိုတာကို သူနဲ့အတူနေပြီး မိတ်သဟာယဖွဲ့ပေးချင်ခဲ့တယ်၊ ဒါပေမဲ့ စိုးရိမ်မိတယ်၊ ကျွန်မနေခဲ့ရင် ကူးစက်ခံရမှာကိုပေါ့။ မကြာသေးခင်က လူတော်တော်များများ ကိုဗစ်နဲ့ သေဆုံးခဲ့ကြပြီး သူနဲ့ နီးနီးကပ်ကပ်ထိတွေ့ရင် ကူးစက်ခံရမှာကို ကျွန်မ ကြောက်ခဲ့တယ်။ ငါ ဒီမှာ ဆက်နေသင့်လား၊ ဒါမှမဟုတ် ပြန်သွားသင့်လား။ ကျွန်မ ချီတုံချတုံ ဖြစ်နေခဲ့တယ်။ ကျွန်မ စိတ်ထဲမှာ ဘုရားသခင်ကို တိတ်တဆိတ်ဆုတောင်းပြီး ကိုယ်တော့်နှုတ်ကပတ်တော်တစ်ပိုဒ်ကို ပြန်အမှတ်ရလိုက်တယ်။ “ဘုရားသခင်က အရာအားလုံးကို ဖန်ဆင်းခဲ့ပြီး ယင်းကို ဖန်ဆင်းလျက် အရာခပ်သိမ်းအပေါ် အုပ်စိုးမှု ရှိလေသည်။ အရာခပ်သိမ်းအပေါ် အုပ်စိုးခြင်းအပြင် သူသည် အရာအားလုံးကို ထိန်းချုပ်ထား၏။ ‘ဘုရားသခင်က အရာအားလုံးကို ထိန်းချုပ်ထားသည်’ ဆိုသည့် အယူအဆက မည်သည်ကို ဆိုလိုသနည်း။ မည်သို့ရှင်းပြ၍ ရနိုင်သနည်း။ ယင်းသည် လက်တွေ့ဘဝနှင့် အဘယ်သို့ သက်ဆိုင်သနည်း။ ဘုရားသခင်က အရာအားလုံးကို ထိန်းချုပ်ထားသည်ဆိုသည့် အချက်ကို သိနားလည်ခြင်းက ဘုရားသခင်၏ သြဇာအာဏာကို သိနားလည်မှုဆီသို့ အဘယ်သို့ ဆိုက်ရောက်စေသနည်း။ ‘ဘုရားသခင်က အရာအားလုံးကို ထိန်းချုပ်ထားသည်’ ဆိုသည့် တကယ့်စကားရပ်မှ၊ ဘုရားသခင် ထိန်းချုပ်သည့်အရာမှာ လူသားမျိုးနွယ် တစ်စိတ်တစ်ပိုင်း မပြောနှင့်၊ ဂြိုဟ်များ၏ တစ်စိတ်တစ်ပိုင်း မဟုတ်သကဲ့သို့ ဖန်ဆင်းခြင်း၏ တစ်စိတ်တစ်ဒေသမဟုတ်ဘဲ အရာအားလုံးဖြစ်သည်ကို ငါတို့ သိသင့်၏။ ထူးကဲကြီးမားသည်မှ သေးငယ်မှုန်မွှားသည့်အရာအထိ၊ မြင်နိုင်သည့်အရာများမှ မမြင်နိုင်သည့်အရာအထိ၊ စကြဝဠာအတွင်းက ကြယ်များမှ ကမ္ဘာမြေကြီးပေါ်က သက်ရှိများအထိအပြင် ပကတိမျက်စိနှင့် မမြင်နိုင်သည့် အဏုဇီဝရုပ်များနှင့် တစ်ခြားပုံသဏ္ဌာန်များဖြင့် တည်ရှိနေသည့် သတ္တဝါများအထိဖြစ်ပေသည်။ ဤကား ဘုရားသခင်က ‘ထိန်းချုပ်ထားသည်’ ဆိုသည့် ‘အရာအားလုံး’ ၏ တိကျသည့် ဖွင့်ဆိုချက်ဖြစ်၏၊ ယင်းသည် သူ၏ သြဇာအာဏာနှင့်ဆိုင်သော နယ်ပယ်၊ သူ၏ အချုပ်အခြာအာဏာနှင့် အုပ်စိုးမှုတို့၏ အတိုင်းအတာ ဖြစ်သည်။” (နှုတ်ကပတ်တော်၊ အတွဲ (၂)၊ ဘုရားသခင်ကို သိကျွမ်းခြင်းနှင့် စပ်လျဉ်း၍၊ အတုမရှိ ဘုရားသခင်ကိုယ်တော်တိုင် (၃)) ဘုရားသခင်က ကပ်ရောဂါတွေနဲ့ ဗိုင်းရပ်စ်တွေလည်း အပါအဝင် အရာခပ်သိမ်းကို အုပ်စိုးတယ်။ လီဟောင်ဟာ စစ်မှန်တဲ့ယုံကြည်သူတစ်ယောက်ဖြစ်ပြီး စင်ကြယ်ပြီး မရောနှောတဲ့ နားလည်မှုရှိလို့ သူ ကိုဗစ်ဖြစ်နေချိန်မှာ သူ့အတွက် ဘုရားသခင်ရဲ့ နှုတ်ကပတ်တော်တွေကို ကျွန်မ သက်သေခံပေးရမယ်။ ဘုရားနှုတ်ကပတ်တော်တွေဟာ သမ္မာတရား၊ လမ်းခရီးနဲ့ အသက်ပဲ။ ဘုရားနှုတ်ကပတ်တော်တွေနဲ့သာ ကျွန်မတို့ဟာ မှန်ကန်တဲ့ အထောက်အပံ့ကို ရှာတွေ့နိုင်တယ်။ နှုတ်ကပတ်တော်တွေမရှိရင် သူ ဘယ်လိုတွေ့ကြုံရမလဲဆိုတာကို သိမှာမဟုတ်ဘဲ ဘေးအန္တရာယ်တွေထဲမှာ လမ်းပျောက်နေမှာပဲ။ ကျွန်မ ကူးစက်ခံရမလား၊ မခံရဘူးလားဆိုတာကတော့ ဘုရားသခင်အပေါ်မှာပဲ မူတည်တယ်။ ကူးစက်ခံရရင်တောင် ဘုရားသခင်ရဲ့ ခွင့်ပြုချက်မရှိဘဲ ကျွန်မ သေမှာမဟုတ်ဘူး။ ကျွန်မအသက်က ဘုရားသခင်ရဲ့ လက်ထဲမှာပဲ ရှိတယ်၊ ပြီးတော့ ညီအစ်မကို မှန်တဲ့လမ်းခရီး လက်ခံစေဖို့ ကိုဗစ်ကူးစက်ခံခဲ့ရရင်တောင် ကျွန်မ ကျိုးနွံနာခံမှာပဲ။ ကျွန်မက လီဟောင်ကို ပြောလိုက်တယ်၊ “မစိုးရိမ်ပါနဲ့၊ ဘုရားသခင်က အရာခပ်သိမ်းအပေါ် အချုပ်အခြာအာဏာ ကိုင်စွဲတယ်။ အခု ကျွန်မတို့အတွက် အရေးကြီးဆုံးက ဘုရားသခင်ကို အားကိုးပြီး ကိုယ်တော့်နှုတ်ကပတ်တော်တွေကို ဖတ်ဖို့ပဲ။ ဘုရားသခင်ကလွဲရင် ဘယ်သူမှ ကျွန်မတို့ကို မကယ်တင်နိုင်ဘူး” လို့ပေါ့။ ကျွန်မက သူနဲ့ ဘုရားသခင်ရဲ့ သြဇာအာဏာအကြောင်းကို မိတ်သဟာယဖွဲ့ခဲ့တယ်၊ ကမ္ဘာ့ကပ်ရောဂါနဲ့ အဏုဇီဝပိုးမွှားတွေတောင် ဘုရားသခင်ရဲ့ အုပ်စိုးမှုအောက်မှာရှိပြီး ဘုရားသခင် ခွင့်မပြုဘဲ စာတန်က ကျွန်မတို့ရဲ့အသက်ကို မထိခိုက်နိုင်ဘူးဆိုတာကိုပေါ့။ ဘုရားသခင်က ပြောသည် “ဘုရားသခင်၏ ခွင့်ပြုချက်မပါဘဲ စာတန်သည် ကုန်းမြေပေါ်မှ ရေတစ်စက်၊ သို့မဟုတ် သဲတစ်ပွင့်ကိုပင် အလွယ်တကူ မထိနိုင်ပေ။ ဘုရားသခင်၏ ခွင့်ပြုချက်မပါဘဲ ဘုရားသခင်ဖန်ဆင်းခဲ့သည့် လူသားမျိုးနွယ်ကိုမဆိုထားနှင့်၊ စာတန်သည် ကုန်းမြေပေါ်က ပုရွက်ဆိတ်များကိုပင်လျှင် ထိပါးပိုင်ခွင့်မရှိပေ။” (နှုတ်ကပတ်တော်၊ အတွဲ (၂)၊ ဘုရားသခင်ကို သိကျွမ်းခြင်းနှင့် စပ်လျဉ်း၍၊ အတုမရှိ ဘုရားသခင်ကိုယ်တော်တိုင် (၁)) ကျွန်မရဲ့မိတ်သဟာယကို ကြားပြီးနောက်မှာ သူက ကျွန်မတို့ကို အိမ်ထဲဝင်ဖို့ ဖိတ်ခေါ်ခဲ့တယ်။

ကျွန်မတို့က သူနဲ့ ဆက်ပြီး မိတ်သဟာယဖွဲ့ခဲ့တယ်၊ “သခင်ယေရှုက ကိုယ်တော်ကြွလာတဲ့အခါ ကြီးမားတဲ့ကပ်ဘေးတွေ ရှိလိမ့်မယ်လို့ ကျမ်းစာထဲမှာ ပရောဖက်ပြုခဲ့တယ်။ ဗျာဒိတ်ကျမ်းမှာလည်း ကမ္ဘာကုန်ဆုံးချိန်မှာ ကြီးမားတဲ့ကပ်ဘေးတွေ ရှိလိမ့်မယ်လို့ ပရောဖက်ပြုထားတယ်။ အခု ကပ်ဘေးတွေက ကြီးသည်ထက်ကြီးလာတော့ ဘုရားသခင်ရဲ့ ရည်ရွယ်ချက်က ဘာလဲ” လို့ ပြောခဲ့တယ်။ လီဟောင်က ပြန်ဖြေတယ်၊ “ကမ္ဘာပျက်တော့မှာပဲ၊ ဘုရားသခင်က လူသားမျိုးနွယ်ကို ဖျက်ဆီးတော့မယ်” တဲ့။ ကျွန်မက ပြောတယ်၊ “ဘေးအန္တရာယ်တွေရဲ့ တစ်ခုတည်းသောရည်ရွယ်ချက်က လူသားမျိုးနွယ်ကို ဖျက်ဆီးဖို့ပဲလား။ ဒီအပေါ်မှာ ဘုရားနှုတ်ကပတ်တော်တွေက ဘာပြောထားလဲ ကြည့်ကြရအောင်။ ဘုရားသခင်က ပြောသည် ‘ဘုရားသခင်သည် လူသားတို့အနေဖြင့် ဘုရားသခင်၏ ရှေ့မှောက်၌ရှိဖို့ ပြန်လည်တစ်လိမ့်လိမ့် ဝင်လာနိုင်ဖို့အလို့ငှာ ဘုရားသခင်ကို ဖွေရှာဖို့ ၎င်းတို့အား လှုံ့ဆော်ရင်း၊ လူသားများကို အထိတ်တလန့်ဖြစ်စေရန်၊ ကမ္ဘာလောကတစ်လျှောက် လတ်တလော အဖြစ်အပျက်များကို အခွင့်အလမ်းများအဖြစ် အသုံးပြုလေသည်။ ထို့ကြောင့်၊ ဘုရားသခင်က၊ “ဤသည်မှာ ငါအလုပ်လုပ်သော နည်းလမ်းများထဲမှ တစ်ခုဖြစ်ပြီး လူသားကို ကယ်တင်ရန်အတွက် လုပ်ဆောင်မှုတစ်ခု ဖြစ်ကြောင်း သံသယဖြစ်စရာ မရှိသည့်အပြင် ငါမှ သူ့အား ကမ်းလှမ်းသည့် အရာမှာ ချစ်ခြင်းမေတ္တာ တစ်မျိုးပင် ဖြစ်နေသေးသည်။” ဟု ပြောပေသည်။’ (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ “စကြဝဠာတစ်ခုလုံးထံ ဘုရားသခင်၏ နှုတ်ကပတ်တော်များ” နှင့်သက်ဆိုင်သော နက်နဲမှုများကို ထုတ်ဖော်ချက်များ၊ အခန်း (၁၀)) ဒီကနေ ကျွန်မတို့ မြင်ရတာက ဘုရားသခင်ဟာ လူတွေကို မှန်တဲ့လမ်းခရီးကို ရှာဖွေစေဖို့ ဘေးအန္တရာယ်တွေကို အသုံးပြုပြီး သူတို့ နိုးထလာပြီး သခင့်ကို အမြန်ကြိုဆိုနိုင်ဖို့အတွက် ကိုယ်တော် ကြွရောက်လာပြီဆိုတာကို သူတို့ဆီ ပြသတယ်။ မကောင်းမှုပြုသူတွေအတွက်တော့ ဘေးအန္တရာယ်တွေဟာ အပြစ်ဒဏ်ပေးခြင်းနဲ့ ဖျက်ဆီးခြင်းဖြစ်ပေမဲ့ ရှာဖွေလိုစိတ်ရှိတဲ့ စစ်မှန်တဲ့ယုံကြည်သူတွေအတွက်တော့ သတိပေးချက်နဲ့ ကယ်တင်ခြင်းဖြစ်တယ်” လို့ပေါ့။ လီဟောင်က ပြန်ပြောတယ်၊ “ကျွန်မ နားလည်သွားပြီ။ လူတွေက အခက်အခဲတွေနဲ့ ကြုံရမှပဲ ဘုရားသခင်ကို ရှာဖွေကြတာကိုး။ ဒါတွေအားလုံးမှာ ဘုရားသခင်ရဲ့ အပင်ပန်းခံရတဲ့ ရည်ရွယ်ချက်တွေ ထင်ဟပ်နေတာပဲ” လို့ပေါ့။ ကျွန်မက “ဟုတ်တယ်၊ ဒါပေမဲ့ ဘာသာရေးလောကမှာရှိတဲ့ လူတော်တော်များများက သခင် ပြန်ကြွလာပြီဆိုတဲ့ သတင်းကိုကြားတဲ့အခါ ရှာဖွေဖို့ အာရုံမစိုက်ကြဘူး၊ သူတို့က ကြီးမားတဲ့ကပ်ဘေးတွေကျရောက်လာရင်တောင် သခင်က သူတို့ကို ကာကွယ်မှာဖြစ်ပြီး သူတို့ ချမ်းသာရာရမယ်လို့ ထင်ကြတယ်။ သခင် ကြွလာတာနဲ့ သူတို့က ကောင်းကင်နိုင်ငံတော်ထဲကို တိုက်ရိုက်ခေါ်ဆောင်ခံရမယ်လို့ ထင်ကြတယ်။ ဒါတွေအားလုံးဟာ သူတို့ရဲ့ အယူအဆတွေနဲ့ စိတ်ကူးတွေပဲ။ ဘုရားသခင်က ဘုရားရဲ့အိမ်တော်ကနေအစပြုတဲ့ တရားစီရင်ခြင်းအမှုကို လုပ်ဆောင်ခဲ့ပြီ။ အသင်းတော်ထဲမှာပဲ စောင့်နေရုံနဲ့ သခင့်ကို တကယ်ကြိုဆိုနိုင်ပါ့မလား။ ဒါက သခင်ယေရှု ကြွလာခဲ့တဲ့အချိန်တုန်းကလိုပဲ၊ လူတော်တော်များများက ဗိမာန်တော်ထဲမှာပဲနေပြီး ယေဟောဝါကို ကိုးကွယ်ခဲ့ကြတယ်၊ ပြီးတော့ သခင်ယေရှု ဟောကြားတဲ့ တရားဒေသနာတွေကို သွားနားမထောင်ခဲ့ကြဘူး။ ဒီလိုဆိုရင် သူတို့က နောင်တရခြင်းရဲ့လမ်းခရီးနဲ့ သခင့်ရဲ့ကျေးဇူးတော်ကို ဘယ်လိုရနိုင်မှာလဲ။ အဲဒီအချိန်က သခင်ယေရှုဟာ ဗိမာန်တော်ထဲမှာ အမှုမပြုခဲ့ဘူး။ ကိုယ်တော်က တောင်ထိပ်တွေပေါ်မှာနဲ့ တောကန္တာရထဲမှာ ကိုယ်တော့်နောက်လိုက်တွေကို တရားဟောခဲ့တယ်။ အဲဒီအချိန်က သခင့်နောက်ကိုလိုက်ခဲ့တဲ့ ပေတရု၊ ယောဟန်နဲ့ တခြားလူ သုံးလေးယောက်ကလွဲရင် ဗိမာန်တော်ထဲက လူအများစုဟာ ယဇ်ပုရောဟိတ်အကြီးတွေနဲ့ ဖာရိရှဲတွေနောက်ကိုလိုက်ပြီး သခင်ယေရှုကို အတိုက်အခံလုပ်ပြီး ပြစ်တင်ရှုတ်ချခဲ့ကြတယ်။ သူတို့အားလုံးဟာ ဘုရားသခင်ရဲ့ စွန့်ပစ်ခြင်းနဲ့ ဖယ်ရှားရှင်းလင်းခြင်းကို ခံခဲ့ရပြီး နောက်ဆုံးမှာ ကိုယ်တော့်ရဲ့အပြစ်ဒဏ်ပေးခြင်းနဲ့ ကျိန်ခြင်းတွေကို ရင်ဆိုင်ခဲ့ရတယ်။ အခုလည်း ဒီလိုပဲဖြစ်နေတယ်။ အနန္တတန်ခိုးရှင် ဘုရားသခင်က နောက်ဆုံးသောကာလမှာ တရားစီရင်ခြင်းအမှုကို လုပ်ဆောင်နေချိန်မှာ ဘာသာရေးလောကက လူတော်တော်များများဟာ အနန္တတန်ခိုးရှင် ဘုရားသခင်ရဲ့ နှုတ်ကပတ်တော်တွေကို ကြားပေမဲ့ သခင့်ကို မရှာဖွေကြဘူး၊ မကြိုဆိုကြဘူး။ တချို့ကဆို အနန္တတန်ခိုးရှင် ဘုရားသခင်ကို အပြင်းအထန် အတိုက်အခံလုပ်ပြီး ပြစ်တင်ရှုတ်ချကြသေးတယ်။ သူတို့က ဘုရားသခင်ကို ယုံကြည်ပေမဲ့ ဘုရားသခင်ရဲ့ အသံတော်ကို နားမထောင်ဘူး၊ သမ္မာတရားကို လက်မခံတာတောင်မှ ကောင်းကင်ဘုံကို သွားချင်ကြသေးတယ်။ သူတို့က အိပ်မက်မက်နေတာပဲ ဖြစ်ရမယ်။ ဘေးအန္တရာယ်တွေက ဆိုးသည်ထက် ဆိုးလာနေပြီ၊ အချိန်မီ နောင်တမရဘူးဆိုရင် ကျွန်မတို့လည်း မယုံကြည်သူတွေလိုပဲ ကြီးမားတဲ့ကပ်ဘေးတွေထဲမှာ ဖျက်ဆီးခံရမှာပဲ။ ကျေးဇူးတော်ရဲ့တံခါးက မကြာခင် ပိတ်တော့မှာဖြစ်ပေမဲ့ ဘုရားသခင်က ကျွန်မတို့ကို နောင်တရဖို့ အခွင့်အရေးပေးထားတုန်းပဲ။ သခင့်ကို ကြိုဆိုပြီး နောက်ဆုံးသောကာလမှာ ဘုရားသခင်ရဲ့အမှုကို လက်ခံတဲ့အပြင် ဖောက်ပြန်ပျက်စီးတဲ့ စိတ်သဘောထားတွေကနေ သန့်စင်ခြင်းခံရသူအားလုံးဟာ ဘေးအန္တရာယ်တွေအတွင်းမှာ ဘုရားသခင်ရဲ့ ကာကွယ်စောင့်ရှောက်ခြင်းကို ခံရမှာ” လို့ ပြောခဲ့တယ်။ ပြီးတော့ ညီအစ်ကိုမောင်နှမတွေက ဘုရားသခင်ရဲ့အသံတော်ကို ဘယ်လို ရှာဖွေနားထောင်ပြီး သခင့်ကို ကြိုဆိုကြသလဲဆိုတာကို သရုပ်ပြသတဲ့ ဧဝံဂေလိသက်သေခံချက် ဗီဒီယိုတချို့ကို ကျွန်မတို့ ကြည့်ခဲ့ကြတယ်။ လီဟောင်က တော်တော်လေး အားနည်းပြီး နေမကောင်းဖြစ်နေပေမဲ့ ဖန်သားပြင်ကို မျက်တောင်မခတ်တမ်း စိုက်ကြည့်နေခဲ့ပြီး ဆက်ပြီး စုံစမ်းစစ်ဆေးဖို့ ဆန္ဒရှိခဲ့တယ်။ အဲဒီနေ့မှာ သူနဲ့ မိတ်သဟာယပြုပြီးတဲ့နောက်မှာ သူ့ကို ဧဝံဂေလိတရား ဟောပြောဖို့ ကျွန်မ ပေးဆပ်ခဲ့ရတဲ့ အဖိုးအခမှန်သမျှက တန်တယ်လို့ ကျွန်မ ခံစားခဲ့ရတယ်။

သုံးလေးရက်ကြာတော့ လီဟောင်နဲ့ သွားတွေ့ပြီး မိတ်သဟာယဖွဲ့ရမယ့်အချိန်ကို နောက်တစ်ခေါက် ရောက်လာတယ်။ ကျောက်ဖေးက ကျွန်မကို ပြောတာက လီဟောင်ရော၊ သူ့ယောက်ျားပါ အရမ်းနေမကောင်းဖြစ်ပြီး ဆေးသွင်းထားရတယ်တဲ့၊ ပြီးတော့ လီဟောင်ရဲ့ယောက်ျားက ကျွန်မတို့ဖြန့်ဝေနေတာဟာ အနန္တတန်ခိုးရှင် ဘုရားသခင်ရဲ့ နောက်ဆုံးသောကာလအမှုတော်ဖြစ်မှန်းသိပြီး သူ့မိန်းမကို လက်မခံဖို့ တားမြစ်ခဲ့တယ်တဲ့။ သူက လမ်းပေါ်ထွက်ပြီး အိမ်နီးချင်းတချို့ကို ကျွန်မတို့က သူတို့ကို ကိုဗစ်ကူးအောင်လုပ်တာလို့ ပြောခဲ့တယ်။ ဒါကိုကြားလိုက်တာနဲ့ ကျွန်မက တွေးမိတယ်၊ “သူက ဘယ်လိုဖြစ်လို့ ဒီလိုပြောနိုင်ရတာလဲ။ ငါ့မှာ ကိုဗစ်မှမရှိတာ၊ ငါ့ဆီက သူတို့ ဘယ်လိုကူးမှာလဲ။ လီဟောင်က အဲဒီလောက် နေမကောင်းဖြစ်နေတာတောင် ငါ့ကို မကူးစက်ခဲ့ဘူး၊ အခု သူ့ယောက်ျားက ဒီလိုပြောနေတယ်။ တကယ်ကို မျက်နှာပြောင်တိုက်ပြီး လိမ်ညာတာပဲ၊ အခြေအမြစ်မရှိတဲ့ စွပ်စွဲချက်ပဲ” လို့ပေါ့။ ပြီးတော့ ကျွန်မက ဒီလိုလည်း တွေးမိတယ်၊ “အခု လီဟောင်ရဲ့ယောက်ျားက ငါ့ကြောင့် သူတို့ ကိုဗစ်ကူးတယ်လို့ ပြောတယ်ဆိုတော့ တခြားရွာသားတွေက ငါ့ကိုတွေ့ရင် ရဲကိုဖုန်းဆက်ပြီး ဖမ်းခိုင်းမှာလား။ ငါက ဧဝံဂေလိတရား ဖြန့်ဝေလို့ အရင်က တစ်ခါအဖမ်းခံရဖူးတယ်၊ ဒီတစ်ခါ ထပ်အဖမ်းခံရရင် ကွန်မြူနစ်ပါတီက ငါ့ကို တကယ်ပဲ လွယ်လွယ်နဲ့ လွှတ်ပေးပါ့မလား” လို့ပေါ့။ ဒါတွေအားလုံးကို စဉ်းစားပြီးတော့ လီဟောင်ကို ဧဝံဂေလိတရား ဖြန့်ဝေဖို့ ကျွန်မမှာ ယုံကြည်စိတ်ချမှု မရှိတော့ဘူး၊ ပြီးတော့ အခြေအနေကို စောင့်ကြည့်ပြီးမှ သွားလို့ရရင်သွားမယ်လို့ ကျောက်ဖေးကို ပြောလိုက်တယ်။ ဒါပေမဲ့ အဲဒီနောက်မှာ ကျွန်မ အပြစ်ရှိသလို ခံစားခဲ့ရတယ်၊ “လီဟောင်က ဘုရားနှုတ်ကပတ်တော်တွေ ဒီလောက် မဖတ်ရသေးဘူး။ ကောလာဟလတွေကို ယုံပြီး လှည့်ဖြားခံရရင် ဘယ်လိုလုပ်မလဲ။ သူက နေပြန်မကောင်းသေးတော့ အခုအချိန်မှာ မိတ်သဟာယ၊ အားပေးကူညီမှုနဲ့ ဘုရားနှုတ်ကပတ်တော်တွေကို စားသောက်ဖို့ အရင်ကထက်ပိုပြီး လိုအပ်နေတယ်။ ငါ မသွားတာက မသင့်တော်ဘူးလေ၊ ဒါပေမဲ့လည်း ဒီကိစ္စကို ဘယ်လိုလုပ်ရမလဲ” လို့ တွေးမိတယ်။ နောက်ပိုင်းမှာ ဘုရားသခင်ရဲ့ နှုတ်ကပတ်တော်တစ်ပိုဒ်ကို ကျွန်မ တွေ့ခဲ့တယ်။ “လူတစ်ဦးသည် ဧဝံဂေလိတရားဟောနေစဉ် ထိုသို့သော လှောင်ပြောင်သရော်မှု၊ ပြက်ရယ်ပြုခြင်း၊ အထင်သေးသည့် အကြည့်များနှင့် အသရေဖျက်ခြင်းတို့ကို မကြာခဏ ကြုံတွေ့ရမည် သို့မဟုတ် သူ့ကိုယ်သူ အန္တရာယ်ရှိသော အခြေအနေများထဲ၌ပင် မိမိကိုယ်ကို တွေ့ရလိမ့်မည်။ သာဓကအားဖြင့် ညီအစ်ကို မောင်နှမအချို့သည် ဆိုးယုတ်သောလူတို့၏ လူသိရှင်ကြား စွပ်စွဲရှုတ်ချခြင်း သို့မဟုတ် အဓမ္မခေါ်ဆောင်သွားခြင်း ခံရပြီး အခြားသူများမှာမူ ရဲများထံ အတိုင်ခံရကာ ထိုသူတို့မှာ အစိုးရထံ လွှဲပြောင်းအပ်နှံခြင်းခံရလေသည်။ အချို့မှာ အဖမ်းခံရပြီး အကျဉ်းချခံရစဉ် အခြားသူများမှာ သေသည်အထိပင် အရိုက်ခံရကောင်း ခံရမည်ဖြစ်သည်။ ဤအရာအားလုံးမှာ ဖြစ်ပျက်နေသော အရာများပင်ဖြစ်၏။ သို့သော် ယခုအခါတွင် ဤအရာများအကြောင်းကို ငါတို့ သိလာသဖြင့် ဧဝံဂေလိတရားဟောခြင်းအလုပ်အပေါ် ငါတို့၏ သဘောထားကို ပြောင်းသင့်သလော။ (မပြောင်းသင့်ပါ။) ဧဝံဂေလိတရားဟောခြင်းသည် လူတိုင်း၏ တာဝန်နှင့် ဝတ္တရားဖြစ်သည်။ မည်သည့်အချိန်၌မဆို၊ ငါတို့ကြားသည့်အရာ၊ သို့မဟုတ် မြင်သည့်အရာက မည်သည့်အရာဖြစ်စေ၊ သို့မဟုတ် မည်သည့်ဆက်ဆံမှုမျိုးကို ငါတို့ကြုံတွေ့သည်ဖြစ်စေ ဧဝံဂေလိတရားဟောခြင်း ဟူသည့် ဤတာဝန်ကို ငါတို့ အမြဲတမ်း ထိန်းသိမ်းရမည်။ မည်သည့်အခြေအနေ၌ဖြစ်စေ ငါတို့သည် အပျက်သဘောဆောင်ခြင်း သို့မဟုတ် အားနည်းချက်ကြောင့် ဤတာဝန်ကို စွန့်လွှတ်၍မရပေ။ ဧဝံဂေလိတရားဟောရမည့် တာဝန်သည် ချောမွေ့သောခရီး မဟုတ်ဘဲ အန္တရာယ်နှင့် အတိပြီး၏။ သင်တို့သည် ဧဝံဂေလိတရားဟောသောအခါ ကောင်းကင်တမန်များ၊ သို့မဟုတ် ဂြိုဟ်သားများ၊ သို့မဟုတ် စက်ရုပ်များကို ရင်ဆိုင်ရမည် မဟုတ်ပေ။ သင်တို့သည် ဆိုးယုတ်ပြီး ဖောက်ပြန်ပျက်စီးသော လူသားများ၊ အသက်ရှိသော နတ်ဆိုးများ၊ လူ့တိရစ္ဆာန်များကိုသာ ရင်ဆိုင်ရမည်ဖြစ်ပြီး ၎င်းတို့အားလုံးသည် ဆိုးယုတ်သော ဤနေရာ၊ ဆိုးယုတ်သော ဤကမ္ဘာ၌ ရှင်သန်နေသည့်၊ စာတန်၏ နက်ရှိုင်းစွာ ဖောက်ပြန်ပျက်စီးခြင်းကို ခံထားရသော လူသားများဖြစ်ကြပြီး ဘုရားသခင်ကို ခုခံကြသည်။ ထို့ကြောင့် ဧဝံဂေလိတရားဟောခြင်း လုပ်ငန်းစဉ်၌ တွေ့နေကျ ဖြစ်စဉ်များဖြစ်သည့် အသေးအဖွဲမျှသော အသရေဖျက်မှု၊ လှောင်ပြောင်ခြင်းများနှင့် နားလည်မှုလွဲမှားခြင်းများကို မဆိုနှင့်၊ အန္တရာယ်မျိုးပေါင်းစုံ ရှိနေသည်မှာ အသေအချာပင် ဖြစ်သည်။ အကယ်၍ သင်သည် ဧဝံဂေလိတရားဟောခြင်းကို တာဝန်တစ်ခုအဖြစ်၊ ဝတ္တရားတစ်ခုအဖြစ်သာမက သင်၏တာဝန်အဖြစ် အမှန်တကယ် သဘောထားပါက သင်သည် ဤအရာများကို မှန်ကန်စွာ သဘောထားနိုင်ပြီး ယင်းတို့ကို မှန်ကန်စွာပင် ကိုင်တွယ်နိုင်မည် ဖြစ်သည်။ သင်သည် တာဝန်နှင့် ဝတ္တရားကို စွန့်လွှတ်မည် မဟုတ်သကဲ့သို့ သင်သည် ဤအရာများကြောင့် ဧဝံဂေလိတရားဟောပြီး ဘုရားသခင်အား သက်သေခံမည့် သင်၏ နဂိုမူလ ရည်ရွယ်ချက်မှ လမ်းလွဲသွားမည် မဟုတ်သည့်အပြင် ဤသည်မှာ သင့်တာဝန်ဖြစ်သည့်အတွက် ဤတာဝန်ကို မည်သည့်အခါမျှ သင် လက်လျှော့မည် မဟုတ်ပေ။ ဤတာဝန်ကို မည်ကဲ့သို့ နားလည်သင့်သနည်း။ ယင်းသည် လူ့ဘဝ၏ တန်ဖိုးနှင့် အခြေခံဝတ္တရား ဖြစ်၏။ နောက်ဆုံးသောကာလ ဘုရားသခင်၏ အမှုတော်နှင့်ဆိုင်သည့် သတင်းကောင်းနှင့် ဘုရားသခင်၏ အမှုတော်နှင့်ဆိုင်သည့် ဧဝံဂေလိတရားအား တရားဟောခြင်းသည် လူ့ဘဝ၏တန်ဖိုးပင် ဖြစ်သည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောဆွေးနွေးချက်များ၊ ဧဝံဂေလိတရားဟောခြင်းသည် ယုံကြည်သူများအားလုံး ကောင်းမွန်စွာ ဖြည့်ဆည်းရမည့် တာဝန်ဖြစ်သည်) မှန်တဲ့လမ်းခရီးဟာ အမြဲတမ်း ညှဉ်းပန်းနှိပ်စက်ခံရတယ်ဆိုတာကို ဘုရားသခင်ရဲ့ နှုတ်ကပတ်တော်တွေက ကျွန်မကို သဘောပေါက်စေခဲ့တယ်။ ဧဝံဂေလိတရားကို ဖြန့်ဝေတဲ့အခါ အန္တရာယ်တွေနဲ့ အခက်အခဲတွေ အမြဲရှိနေမှာပဲ။ သခင်ယေရှုရဲ့ တပည့်တော်တွေက ကိုယ်တော်ရဲ့ ဧဝံဂေလိတရားကို ဖြန့်ဝေတဲ့အခါ တချို့က ကျောက်တုံးတွေနဲ့ ပစ်ပေါက်ခံရပြီး သေဆုံးခဲ့ကြတယ်၊ တချို့က လွှနဲ့ အတိုက်ခံခဲ့ကြရတယ်၊ တချို့က မြင်းတွေနဲ့ ဆွဲဖြဲခံခဲ့ကြရပြီး တခြားသူတွေကတော့ လက်ဝါးကပ်တိုင်မှာ အသေခံခဲ့ကြရတယ်။ သူတို့ဟာ ကြောက်မက်ဖွယ်ကောင်းတဲ့ သေခြင်းတရားမျိုးစုံကို တွေ့ကြုံခဲ့ရပေမဲ့ သူတို့က ဘုရားသခင်အတွက် သက်သေခံခဲ့ပြီး စာတန်ကို အရှက်ခွဲခဲ့တယ်။ နောက်ဆုံးသောကာလမှာ ဘုရားသခင်က နောက်တစ်ကြိမ် လူဇာတိခံယူပြီး လူသားမျိုးနွယ်ကို ကယ်တင်ဖို့ လူသားတွေကြားထဲကို ကြွလာခဲ့တယ်၊ လူတွေကို တရားစီရင်ပြီး သန့်စင်ဖို့ သမ္မာတရားကို ဖော်ပြခဲ့တယ်။ လူတိုင်း ဘုရားသခင်နောက်လိုက်ပြီး ကယ်တင်ခြင်းခံရတာကို မြင်တော့ စာတန်က မကျေနပ်တဲ့အတွက် ဘုရားသခင်ရဲ့အမှုကိ ပိတ်ပင်နှောင့်ယှက်ဖို့ အပြင်းအထန် ကြိုးစားခဲ့တယ်။ အစိုးရတင်မကဘဲ ဘာသာရေးလောကတစ်ခုလုံးက ဘုရားသခင်ရဲ့ အမှုကို အတိုက်အခံလုပ်ဖို့ ကြိုးစားကြတယ်၊ ဘုရားသခင်ကို အသရေဖျက်ပြီး ရှုတ်ချဖို့ ကောလာဟလအမျိုးမျိုးကို ဖန်တီးခဲ့ကြတယ်။ ဒါ့အပြင် ကျွန်မတို့ရဲ့မိသားစုတွေနဲ့ အိမ်နီးချင်းတွေက စာတန်အစိုးရရဲ့ နတ်ဆိုးဆန်တဲ့ စကားတွေရဲ့ လွှမ်းမိုးမှုကို ခံရပြီး ဘုရားသခင်ကို ငြင်းပယ်ကြတယ်၊ အတိုက်အခံလုပ်ကြတယ်၊ ကျွန်မတို့ကို လှောင်ပြောင်ပြီး အသရေဖျက်ကြတယ်၊ တချို့ကဆို ကျွန်မတို့ကို တိုင်ပြီး ဖမ်းခိုင်းကြသေးတယ်။ ဒါတွေအားလုံးဟာ ဧဝံဂေလိတရား ဖြန့်ဝေခြင်းအတွက် အဓိကအတားအဆီးတစ်ခုပဲ။ လီဟောင်ရဲ့ယောက်ျားကိုပဲကြည့်လေ၊ သူက စီစီပီက ဖြန့်ဝေတဲ့ ကောလာဟလတွေကို ကြားပြီး သူ့မိန်းမကို ဧဝံဂေလိတရား ဖြန့်ဝေခွင့် ကျွန်မတို့ကို မပေးခဲ့ဘူး။ ကျွန်မက သတင်းပို့ခံရမှာနဲ့ အဖမ်းခံရမှာကို စိုးရိမ်ပြီး သူ့ကို ဧဝံဂေလိတရား မဖြန့်ဝေရဲတော့ဘူး။ အခက်အခဲနဲ့ ကြုံရတဲ့အခါ ကျွန်မ ကြောက်ရွံ့ နောက်ဆုတ်သွားပြီး ဘုရားသခင်ရဲ့ ရည်ရွယ်ချက်တွေကို အလေးမထားခဲ့ဘူးဆိုတာကို ကျွန်မ မြင်ခဲ့ရတယ်။ ကျွန်မက ကိုယ့်ကိုယ်ကိုယ် ကာကွယ်ဖို့ပဲ စိုးရိမ်ခဲ့တယ်၊ လီဟောင်ရဲ့ အသက်အတွက် ဘာတာဝန်ယူမှုမှ မပြခဲ့ဘဲ ကျွန်မရဲ့ တာဝန်ကို အလေးအနက် မထားခဲ့ဘူး။ ဖန်ဆင်းခံတစ်ယောက်အနေနဲ့ ကျွန်မရဲ့ လုပ်ဆောင်ချက်ကို ကျွန်မ ဆုံးရှုံးသွားခဲ့တာ မဟုတ်ဘူးလား။ ဧဝံဂေလိတရား ဖြန့်ဝေခြင်းဟာ ကျွန်မရဲ့တာဝန်နဲ့ ကျွန်မရဲ့အထူးတာဝန်ပဲ။ ဖန်ဆင်းရှင်အတွက် သက်သေခံဖို့ အသက်ရှင်နေထိုင်ခြင်းဟာ အဓိပ္ပာယ်အရှိဆုံး လိုက်စားမှုဖြစ်တယ်။ ဘယ်လောက်ပဲ ခက်ခဲနေပါစေ၊ ကိုယ့်တာဝန်ကို စွန့်ပစ်လို့ မဖြစ်ဘူး။ လီဟောင် ဘုရားနှုတ်ကပတ်တော်တွေကို ဖတ်နိုင်ဖို့ နည်းလမ်းရှာတွေ့အောင် ဘုရားသခင်ကို အားကိုးခဲ့ရတယ်။ ကျွန်မ ဘုရားသခင်ဆီကို ဆုတောင်းခဲ့တယ်၊ ကျွန်မကို လမ်းပြပေးပြီး ဉာဏ်ပညာနဲ့ ဉာဏ်ရည်ဉာဏ်သွေး ပေးသနားတော်မူပါလို့ တောင်းလျှောက်ခဲ့တယ်၊ ဒါမှ ကျွန်မရဲ့တာဝန်ကို ကောင်းကောင်း ထမ်းဆောင်နိုင်မှာပေါ့။ ဆုတောင်းပြီးတဲ့နောက်မှာ လီဟောင်ရဲ့အိမ်ကို သွားလို့မရပေမဲ့ ဘုရားနှုတ်ကပတ်တော်ကို ချရေးပြီး တခြားတစ်ယောက်ယောက်ကနေ သူ့ဆီကို ပေးခိုင်းလို့ရတယ်ဆိုတာကို ကျွန်မ သဘောပေါက်ခဲ့တယ်။

ခဏကြာတော့ ကျွန်မ လီဟောင်ကို သွားတွေ့ချင်တယ်လို့ ပြောလိုက်တယ်၊ ဒါပေမဲ့ ကျောက်ဖေးက ကျွန်မကို ထိတ်လန့်တကြားနဲ့ ပြောတယ်၊ “အခု ကိုဗစ်က တကယ်ဆိုးနေတယ်၊ လီဟောင်ရဲ့မိသားစုဝင်လေးယောက်က တစ်ယောက်ပြီးတစ်ယောက် ဆုံးသွားတယ်၊ သူ့အမေအရင်းလည်း ဆုံးသွားပြီ။ သူ အခု ဘယ်သူနဲ့မှ မတွေ့ချင်ဘူး” တဲ့။ အဲဒီအချိန်မှာ ဘာလုပ်ရမှန်း ကျွန်မ မသိတော့ဘူး။ ကျွန်မကို သူတို့အိမ်ကို မသွားစေချင်တာ လီဟောင်ရဲ့ယောက်ျားပဲမဟုတ်ဘူး၊ လီဟောင်ကိုယ်တိုင်ကလည်း ကျွန်မကို မတွေ့ချင်ဘူး။ ကျွန်မ ဘာလုပ်ရမှာလဲ။ ဒါ့အပြင် ကိုဗစ်က ဒီလောက်ဆိုးနေတော့ ရွာသားတွေက ကျွန်မကို သတင်းပို့မှာ ကြောက်လို့ သွားဖို့စိတ်ကူးကို ကျွန်မ လက်လျှော့လိုက်တယ်။ သုံးလေးရက်နေတော့ ကျွန်မအပေါ်မှာ နက်နက်ရှိုင်းရှိုင်း သက်ရောက်မှုရှိခဲ့တဲ့ “ရှေ့တန်းတွင် တရားဟောခဲ့သည့် ကျွန်ုပ်၏ နေ့ရက်များ” လို့ခေါ်တဲ့ အတွေ့အကြုံသက်သေခံချက် ဆောင်းပါးတစ်ပုဒ်ကို ကျွန်မ တွေ့ခဲ့တယ်။ ဆောင်းပါးရေးသားသူ ညီအစ်ကိုဟာ နောက်ဆုံးသောကာလမှာ ဘုရားသခင်ရဲ့အမှုကို လက်ခံပြီး မကြာခင်မှာပဲ စစ်ဖြစ်နေတဲ့ရှေ့တန်းက ရွာတစ်ရွာမှာ ဧဝံဂေလိတရား ဖြန့်ဝေဖို့ သူ့အသက်ကို စွန့်စားသွားခဲ့တယ်။ အန္တရာယ်နဲ့ ကြုံရတဲ့အခါ အားနည်းမှုတချို့ကို ဖော်ပြခဲ့ပေမဲ့ ညီအစ်ကိုဟာ ဧဝံဂေလိတရားကို ဆက်ပြီးဖြန့်ဝေဖို့ ဘုရားသခင်ကို အားကိုးခဲ့တယ်။ အဲဒီအတွေ့အကြုံကနေတစ်ဆင့် သူက ဘုရားသခင်ရဲ့ ကာကွယ်စောင့်ရှောက်မှုနဲ့ ကိုယ်တော်ရဲ့ လုပ်ဆောင်ချက်တွေကို လူတွေအများကြီးကို ဘုရားသခင်ရှေ့ကို ပြန်ခေါ်ဆောင်ရာမှာ မျက်မြင်တွေ့ခဲ့ရတယ်။ အဲဒီညီအစ်ကိုရဲ့အတွေ့အကြုံနဲ့ ကိုယ့်အတွေ့အကြုံကို နှိုင်းယှဉ်လိုက်တဲ့အခါ ကျွန်မ အရမ်းကို ရှက်မိတယ်။ ဘုရားသခင်ကို နှစ်တွေအများကြီး ယုံကြည်ပြီး ဘုရားနှုတ်ကပတ်တော်တွေ အများကြီးကို စားသောက်ခဲ့ပေမဲ့ ကျွန်မရဲ့ ဧဝံဂေလိတရား ဖြန့်ဝေခြင်း တာဝန်ကို ကျွန်မက ကောင်းကောင်း မဖြည့်ဆည်းနိုင်ခဲ့ဘူး။ လီဟောင်ရဲ့ယောက်ျားက ကြမ်းတမ်းတဲ့စကားတွေပြောပြီး သူတို့အိမ်ကို မသွားဖို့ တားမြစ်တာကို ကြားပြီးနောက်မှာ၊ ပြီးတော့ လီဟောင်ကိုယ်တိုင်ကလည်း ကျွန်မကို မတွေ့ချင်ဘူးဆိုတာကို သိပြီးနောက်မှာ ကျွန်မက သူ့ကို ဧဝံဂေလိတရား ဖြန့်ဝေဖို့ ဆန္ဒမရှိခဲ့ဘူး။ ကျွန်မရဲ့ ယုံကြည်ခြင်းက အရမ်းအားနည်းတယ်ဆိုတာကို ကျွန်မ တွေ့ခဲ့တယ်။

ကျွန်မ ဘုရားနှုတ်ကပတ်တော် နောက်တစ်ပိုဒ်ကို တွေ့ခဲ့တယ်။ “သို့ဆိုလျှင် မှန်သောလမ်းခရီးအား စုံစမ်းမေးမြန်းသော လူတစ်ဦးကို မည်ကဲ့သို့ ဆက်ဆံသင့်သနည်း။ သူသည် ဧဝံဂေလိတရားဟောပြော၍ ရနိုင်သည့်သူများအတွက် ဘုရားအိမ်တော်သတ်မှတ်ထားသော စည်းမျဉ်းများနှင့် ကိုက်ညီသရွေ့ ထိုသူတို့အား ဟောပြောရန် ငါတို့တွင် ဝတ္တရားရှိသည်။ ထို့ပြင် သူ၏ လက်ရှိ သဘောထားက ညံ့ဖျင်းပြီး ဧဝံဂေလိကို လက်မခံလျှင်ပင် ငါတို့သည် စိတ်ရှည်သည်းခံခြင်းကို ကျင့်သုံးရမည်။ ငါတို့သည် မည်မျှကြာကြာနှင့် မည်သည့်အတိုင်းအတာအထိ စိတ်ရှည်ရမည်နည်း။ သူက သင့်ကို ငြင်းပယ်ပြီး သူ့အိမ်ထဲသို့ ဝင်ခွင့်မပြု၊ ပြီးလျှင် သင်သည် ၎င်းတို့နှင့် မည်မျှပင်ဆွေးနွေးရန် ကြိုးစားပါစေ အလုပ်မဖြစ်သကဲ့သို့ ၎င်းတို့ကို ဖုန်းခေါ်ဆိုမှုလည်း အလုပ်မဖြစ်၊ သို့မဟုတ် အခြားတစ်ယောက်ယောက်အား သူ့ကို သွား၍ ဖိတ်ခေါ်စေခြင်းလည်း အလုပ်မဖြစ်သည့်အပြင် သူက သင့်ကို လျစ်လျူရှုသည့်အချိန်အထိ စိတ်ရှည်ရမည် ဖြစ်သည်။ ဤကိစ္စရပ်တွင် သူ့အား ဧဝံဂေလိတရားဟောဖို့ မဖြစ်နိုင်တော့ပေ။ ယင်းသည် တာဝန်ဝတ္တရားကို သင် ဖြည့်ဆည်းပြီးသား ဖြစ်မည့်အချိန်ပင်ဖြစ်သည်။ ယင်းသည် သင်၏တာဝန်ကို ထမ်းဆောင်ခြင်း၏ ဆိုလိုရင်းဖြစ်သည်။ သို့ဖြစ်၍ မျှော်လင့်ချက်အနည်းငယ် ရှိနေသရွေ့ သင်သည် တတ်နိုင်သည့် နည်းလမ်းတိုင်းကို စဉ်းစားပြီး ဘုရားသခင်၏ နှုတ်ကပတ်တော်များကို ဖတ်ရှုရန်နှင့် ဘုရားသခင်၏ အလုပ်ကို ထိုသူအား သက်သေခံရန်အတွက် အစွမ်းကုန် လုပ်ဆောင်သင့်ပေသည်။ သာဓကအနေဖြင့် သင်သည် လူတစ်ဦးနှင့် နှစ်နှစ်မှ သုံးနှစှအထိ အဆက်အသွယ် ရှိလာသည် ဆိုပါစို့။ သင်သည် ထိုသူအား ဧဝံဂေလိတရားဟောရန်နှင့် ဘုရားသခင်အား သက်သေခံရန် ကြိမ်ဖန်များစွာ ကြိုးစားခဲ့ပြီးဖြစ်သော်လည်း သူ၌ ယင်းကို လက်ခံရန် ရည်ရွယ်ချက်မရှိပေ။ သို့ဖြစ်စေကာမူ သူ၏ သဘောပေါက်နားလည်မှုက အတော်ပင် ကောင်းမွန်ပြီး သူသည် အမှန်တကယ်ပင် ဧဝံဂေလိ တရားဟော၍ရနိုင်သည့် သူတစ်ဦး ဖြစ်သည်။ သင် မည်သည့်အရာ ပြုလုပ်သင့်သနည်း။ ပထမဦးစွာ သင်သည် ထိုသူကို လုံးဝ လက်မလျှော့ရ၊ ထိုအစား သူနှင့် ပုံမှန် အပြန်အလှန် ဆက်ဆံရေးကို ထိန်းသိမ်းထားသင့်ကာ ဘုရားသခင်၏ နှုတ်ကပတ်တော်အား ဖတ်ပြမြဲဖတ်ပြပြီး ကိုယ်တော်၏ အမှုတော်အတွက် သက်သေခံသင့်ပေသည်။ ထိုသူကို လက်မလျှော့လေနှင့်။ အဆုံးတိုင်အောင် စိတ်ရှည်သည်းခံလော့။ တစ်ချိန်ချိန်တွင် သူသည် အသိတရားရလာပြီး မှန်သော လမ်းခရီးကို စတင်၍ စုံစမ်းလေ့လာလိမ့်မည်။ ထို့အတွက်ကြောင့် စိတ်ရှည်သည်းခံခြင်းကို လက်တွေ့လုပ်ဆောင်ပြီး အဆုံးတိုင်အောင် လုံ့လစိုက်ထုတ်ခြင်းသည် ဧဝံဂေလိတရားဟောခြင်း၏ အလွန် အရေးကြီးသော သွင်ပြင်လက္ခဏာ ဖြစ်ရခြင်းဖြစ်သည်။ သို့ဆိုလျှင် ဤအရာကို အဘယ့်ကြောင့် ပြုလုပ်ရသနည်း။ အဘယ့်ကြောင့်ဆိုသော် ယင်းသည် ဖန်ဆင်းခံလူသားတစ်ဦး၏ တာဝန်ပင်ဖြစ်၏။ သင်သည် ထိုသူနှင့် အဆက်အသွယ် ရှိသည်ဖြစ်၍ သင်သည် သူ့ကို ဘုရားသခင်၏ ဧဝံဂေလိတရား ဟောပြောရန် တာဝန်ဝတ္တရားတစ်ခု ရှိသည်။ ဘုရားသခင်၏ နှုတ်ကပတ်တော်များနှင့် ဧဝံဂေလိတရားကို ကို ပထမဆုံး ကြားနာဖူးသည့်အချိန်မှသည် မိမိကိုယ်ကို ပြောင်းလဲသွားသည်အထိ အဆင့်များစွာ ရှိပြီး ဤအရာက အချိန်ယူရလေသည်။ သူ့ဘာသာသူ ပြောင်းလဲလာပြီးနောက် သူ့အား ဘုရားသခင်ရှေ့မှောက်၊ ဘုရားသခင်၏အိမ်တော်သို့ သင် ပြန်၍ ခေါ်ဆောင်လာသင့်သည့် ထိုနေ့ရက်ရောက်ရှိသည်အထိ ဤကာလအပိုင်းအခြားက သင့်ကို စိတ်ရှည်ရန်နှင့် စောင့်ဆိုင်းရန် တောင်းဆိုလေသည်။ ဤသည်မှာ သင်၏ ဝတ္တရားဖြစ်သည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောဆွေးနွေးချက်များ၊ ဧဝံဂေလိတရားဟောခြင်းသည် ယုံကြည်သူများအားလုံး ကောင်းမွန်စွာ ဖြည့်ဆည်းရမည့် တာဝန်ဖြစ်သည်) ဘုရားနှုတ်ကပတ်တော်တွေကတစ်ဆင့် ကျွန်မ သိလာရတာက တစ်စုံတစ်ယောက်ဟာ ဧဝံဂေလိတရား လက်ခံခြင်းစည်းမျဉ်းတွေနဲ့ ကိုက်ညီပြီး သမ္မာတရားကို သဘောပေါက်နားလည်နိုင်သရွေ့ သူတို့ ဘယ်လိုအခက်အခဲတွေပဲ ကြုံရပါစေ၊ ကျွန်မတို့အပေါ် ဘယ်လိုသဘောထားမျိုးပဲ ရှိပါစေ၊ သူတို့ကို ပေါ့ပေါ့ဆဆ စွန့်ပစ်မထားသင့်ဘူးဆိုတာပါပဲ။ ကျွန်မတို့က သူတို့ကို မေတ္တာနဲ့ ဧဝံဂေလိတရား ဖြန့်ဝေဖို့ တတ်နိုင်သမျှ အရာအားလုံးကို လုပ်ရမယ်။ ဒါဟာ ဘုရားသခင်ရဲ့ ရည်ရွယ်ချက်ဖြစ်ပြီး ကျွန်မတို့ရဲ့ တာဝန်လည်း ဖြစ်တယ်။ လီဟောင်က ဘုရားသခင်ကို အမှန်တကယ်ယုံကြည်တယ်၊ သမ္မာတရားကို သဘောပေါက်နားလည်နိုင်ပြီး လူ့သဘာဝလည်း ကောင်းတယ်၊ ဒါတွေအားလုံးက သူ့ကို ဧဝံဂေလိ လက်ခံဖို့ အလားအလာရှိသူအနေနဲ့ အရည်အချင်းပြည့်မီစေခဲ့တယ်။ သူ့ယောက်ျားရဲ့ တားဆီးမှု၊ သူ့မိသားစုဝင်တွေရဲ့ သေဆုံးမှုနဲ့ စီစီပီက ဖြန့်တဲ့ကောလာဟလတွေကြောင့်သာ သူ့စိတ်ထဲမှာ အားနည်းသွားခဲ့တာ။ သူ့ကို မိတ်သဟာယဖွဲ့ပြီး အားပေးကူညီဖို့ ကျွန်မ တတ်နိုင်တာအားလုံးကို လုပ်ခဲ့ရမှာ။ ဒါပေမဲ့ သူ့ယောက်ျားက သတင်းပို့မှာကို ကြောက်ပြီး သူ့ကို ဧဝံဂေလိတရား မဖြန့်ဝေချင်ခဲ့ဘူး။ ကျွန်မရဲ့ တာဝန်သိစိတ်က ဘယ်မှာလဲ။ ကျွန်မ ဘုရားနှုတ်ကပတ်တော်တွေကို တွေးမိတယ်။ “ယခု အလွန်ရိုးစင်းသည်။ သင်၏ နှလုံးသားဖြင့် ငါ့အား မျှော်ကြည့်လော့၊ သို့ဖြစ်လျှင် သင်၏ စိတ်ဝိညာဉ်သည် ချက်ချင်း တိုး၍ သန်မာလိမ့်မည်။ သင်သည် လက်တွေ့လုပ်ဆောင်ရန် လမ်းကြောင်း တစ်ခု ရှိလိမ့်မည် ဖြစ်ပြီး၊ သင်၏ ခြေလှမ်းတိုင်းကို ငါ ဦးဆောင်လမ်းပြမည်။ ငါ၏ နှုတ်ကပတ်တော်ကို သင့်အား အချိန်တိုင်း နှင့် နေရာတိုင်းတွင် ထုတ်ဖော်ပြ လိမ့်မည်ဖြစ်သည်။ မည်သည့်နေရာ မည်သည့်အချိန်တွင် ဖြစ်စေ၊ သို့မဟုတ် ပတ်ဝန်းကျင် မည်မျှ ဆိုးရွားသည်ဖြစ်စေ၊ အကယ်၍ သင်၏ နှလုံးသားဖြင့် ငါ့အား အားထားပါက၊ ငါသည် သင့်အား ရှင်းလင်းစွာ မြင်စေမည်ဖြစ်ပြီး ငါ့နှလုံးသားကို သင့်အား ထုတ်ဖော်ပြမည်။ ဤပုံစံဖြင့်၊ သင်သည် ရှေ့တွင်ရှိသော လမ်းတွင် ပြေးသွားလိမ့်မည်ဖြစ်ပြီး ဘယ်သောအခါမျှ လမ်းပျောက်လိမ့်မည် မဟုတ်ပေ။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ အစအဦး၌ ခရစ်တော်၏ မိန့်မြွက်ချက်များ၊ အခန်း (၁၃)) ဘုရားသခင်ရဲ့ နှုတ်ကပတ်တော်တွေက ကျွန်မကို လက်တွေ့လုပ်ဆောင်ရမယ့် လမ်းကြောင်းတစ်ခု ပေးခဲ့တယ်။ ကျွန်မရဲ့တာဝန်မှာ ဘုရားသခင်ကို ဆုတောင်းပြီး အားကိုးခဲ့ရမယ်။ လီဟောင်က အရမ်းနေမကောင်းဖြစ်ခဲ့ပေမဲ့ ကျွန်မ သူ့ဆီကနေ ကိုဗစ် မကူးစက်ခဲ့ဘူး။ သူ့ယောက်ျားရဲ့အတွေးအခေါ်တွေကလည်း ဘုရားသခင်ရဲ့ လက်ထဲမှာပဲ မဟုတ်ဘူးလား။ ဘုရားသခင်ရဲ့ ခွင့်ပြုချက်မရှိဘဲ သူ ကျွန်မကို ဘာမှလုပ်လို့မရဘူး။ လီဟောင်ကို ဧဝံဂေလိတရား ဖြန့်ဝေဖို့နဲ့ ကျွန်မရဲ့တာဝန်ကို ကောင်းကောင်း ဖြည့်ဆည်းဖို့အတွက် ဘုရားသခင်ကို အားကိုးဖို့ လိုအပ်ခဲ့တယ်။ ဒါကို သဘောပေါက်သွားတော့ ကျွန်မရဲ့တာဝန်ကို ထမ်းဆောင်ဖို့ ယုံကြည်ခြင်းနဲ့ ခွန်အားတွေ ပြန်ရခဲ့တယ်။

ကျွန်မ အံ့ဩသွားတာကတော့ လီဟောင်ရဲ့ယောက်ျားက ကျွန်မတို့ကို မြင်တဲ့အခါ ဘာမှမပြောဘဲ လီဟောင်က ကျွန်မတို့ကို ဝမ်းပန်းတသာ ကြိုဆိုခဲ့တာပါပဲ။ ဒါကြောင့် ကျွန်မ ဘုရားနှုတ်ကပတ်တော်တွေကို သတိရသွားတယ်။ “လူသား၏ စိတ်နှလုံးနှင့် ဝိညာဉ်ကို ဘုရားသခင်သည် လက်၌ ကိုင်ဆောင်ထားပြီး သူ၏ ဘဝတစ်ခုလုံးကို ဘုရားသခင်သည် သူ၏မျက်လုံးများဖြင့် ကြည့်ရှုလျက်ရှိသည်။ သင်သည် ဤအရာအားလုံးကို ယုံသည်ဖြစ်စေ၊ မယုံသည်ဖြစ်စေ၊ သက်ရှိဖြစ်ဖြစ်၊ သက်မဲ့ဖြစ်ဖြစ် အရာအားလုံးသည် ဘုရားသခင်၏ အကြံအစည်များနှင့်အညီ ရွေ့လျား၊ ပြောင်းလဲကာ အသစ်ပြန်ဖြစ်ပြီး ကွယ်ပျောက်သွားမည်ဖြစ်သည်။ ဤသည်မှာ အရာအားလုံးအပေါ် ဘုရားသခင် အချုပ်အခြာအာဏာ ကိုင်စွဲသည့်ပုံစံဖြစ်သည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ဘုရားသခင်သည် လူ့အသက်၏ အရင်းအမြစ်ဖြစ်သည်) ကျမ်းစာထဲမှာလည်း ဒီလိုပြောထားတယ်။ “ရှင်ဘုရင်၏ နှလုံးသားသည် မြစ်ရေကဲ့သို့ ယေဟောဝါ၏ လက်တော်တွင် ရှိ၏။ ယင်းကို သူ အလိုရှိသည့်နေရာတိုင်းသို့ လှည့်တော်မူသည်။” (သုတ္တံကျမ်း ၂၁:၁) ဒီထက်ပိုပြီး မှန်နိုင်ဦးမလား။ ဘုရားသခင်က အရာခပ်သိမ်းအပေါ် အချုပ်အခြာအာဏာ ကိုင်စွဲထားတယ်၊ သက်ရှိဖြစ်စေ၊ သက်မဲ့ဖြစ်စေ အရာအားလုံးက ကိုယ်တော်ရဲ့လက်ထဲမှာပဲ ရှိတယ်။ ကျွန်မက ပူးပေါင်းဆောင်ရွက်ဖို့ ဆန္ဒရှိလာတာနဲ့ အခြေအနေတစ်ခုလုံးက ပြောင်းလဲသွားခဲ့တယ်။ ကျွန်မ အရမ်းပျော်သွားပြီး သူ့ကို မေးလိုက်တယ်၊ “ကျွန်မ ကူးပေးတဲ့ ဘုရားနှုတ်ကပတ်တော်တွေကို ဖတ်ပြီးပြီလား” လို့ပေါ့။ သူက ပြန်ဖြေတယ်၊ “ဟုတ်ကဲ့၊ ဖတ်ပြီးပါပြီ။ ကျွန်မ တကယ်ပဲ သေတော့မယ်လို့ ထင်ခဲ့တာ။ ဒါပေမဲ့ အဲဒီနောက်မှာ ကျွန်မ ဘုရားနှုတ်ကပတ်တော်တွေကို ဖတ်လိုက်တယ်၊ ‘ဘုရားသခင်၏ နှုတ်ကပတ်တော်သည် ထိရောက်သောဆေးဝါး ဖြစ်ပေသည်တကား။’ ‘အနန္တတန်ခိုးရှင် ဘုရားသခင်သည် အရာခပ်သိမ်း တတ်စွမ်းနိုင်သော သမားတော်တစ်ဦး‌ ပေတကား။’ (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ အစအဦး၌ ခရစ်တော်၏ မိန့်မြွက်ချက်များ၊ အခန်း (၆)) ဒါက ကျွန်မကို ယုံကြည်ခြင်းနဲ့ ခွန်အား ပေးခဲ့တယ်။ ဘုရားနှုတ်ကပတ်တော်တွေက ကျွန်မကို ကယ်တင်ခဲ့တယ်” တဲ့။ အဲဒီတွေ့ဆုံမှုအတွင်းမှာ အဆင်းနီသော နဂါးကြီးနဲ့ ဘာသာရေးလောကက ဖြန့်တဲ့ကောလာဟလတွေနဲ့ စပ်ဆက်ပြီး ဝိညာဉ်ရေးရာတိုက်ပွဲအကြောင်းကို ကျွန်မ ပြောခဲ့တယ်။ စာတန်ရဲ့ အနှောင့်အယှက်ပေးမှုနဲ့ နှိပ်စက်ညှဉ်းပန်းမှုက ဘုရားသခင်ရဲ့ အမှုတော် သွားလေရာတိုင်းကို လိုက်ပါသွားတယ်။ သခင်ယေရှု အမှုပြုတဲ့အချိန်ကလည်း လူတွေက ကိုယ်တော်အကြောင်းကို ကောလာဟလတွေ ဖြန့်ခဲ့ကြတယ်၊ ပြစ်တင်ရှုတ်ချခဲ့ကြတယ်၊ နောက်ဆုံးမှာ ကားစင်တင်ပြီးတောင် သတ်ခဲ့ကြတယ်။ နောက်ဆုံးသောကာလမှာ ဘုရားသခင် အမှုပြုတဲ့အခါ ခံရတဲ့ညှဉ်းပန်းနှိပ်စက်မှုက ပိုလို့တောင် ဆိုးဝါးခဲ့တယ်။ ဒါက သခင်ယေရှုရဲ့ ပရောဖက်ပြုချက်ကို ပြည့်စုံစေတာပဲ- “ထိုသို့မဖြစ်မီ သူသည် များစွာသောဆင်းရဲဒုက္ခကိုလည်းကောင်း၊ ယခုလူမျိုး (ဒီမျိုးဆက်) ၏ ငြင်းပယ်ခြင်းကိုလည်းကောင်း ခံရမည်။” (ရှင်လုကာခရစ်ဝင် ၁၇:၂၅) နောက်ဆုံးသောကာလမှာ ကိုယ်တော့်နှုတ်ကပတ်တော်တွေကို ဖော်ပြဖို့နဲ့ တရားစီရင်ခြင်းအမှုကို လုပ်ဆောင်ဖို့ ပြန်ကြွလာတဲ့အခါမှာ သခင်က ဘာသာရေးလောကနဲ့ စာတန်ဆန်တဲ့ စီစီပီအစိုးရရဲ့ နှိပ်စက်ညှဉ်းပန်းမှုကို အဆက်မပြတ် ခံခဲ့ရတယ်၊ ဒါပေမဲ့ စာတန်ရဲ့ပရိယာယ်တွေအရ ဘုရားသခင်ရဲ့ ဉာဏ်ပညာကို အသုံးပြုတာဖြစ်ပြီး ကိုယ်တော်က စာတန်ရဲ့ညှဉ်းပန်းနှိပ်စက်မှုကို ကိုယ်တော်ရဲ့အမှုတော်အတွက် အစေခံဖို့ အသုံးပြုခဲ့တယ်။ ကိုယ်တော်က စစ်မှန်တဲ့ ယုံကြည်သူတွေထဲကနေ အယောင်ဆောင် ယုံကြည်သူတွေကို ထုတ်ဖော်ခဲ့တယ်၊ ပြီးတော့ သူရဲဘောကြောင်သူတွေနဲ့ မုန့်ကို အဝစားချင်ရုံပဲ စားချင်တဲ့သူတွေကိုလည်း ထုတ်ဖော်ခဲ့တယ်။ သမ္မာတရားကို အမှန်တကယ်ချစ်မြတ်နိုးတဲ့ စစ်မှန်တဲ့ယုံကြည်ခြင်းရှိသူတွေအားလုံးဟာ အနန္တတန်ခိုးရှင် ဘုရားသခင်နောက်ကို အနီးကပ်လိုက်လျှောက်ကြတယ်၊ ကိုယ်တော်ရဲ့နှုတ်ကပတ်တော်တွေကို စားသောက်ပြီး သမ္မာတရားကို လိုက်စားကြတယ်၊ ဘယ်လိုအခက်အခဲနဲ့ ညှဉ်းပန်းနှိပ်စက်မှုကိုပဲ ကြုံရပါစေ မှန်တဲ့လမ်းခရီးကို ဘယ်တော့မှ မစွန့်လွှတ်ကြဘူး၊ ပြီးတော့ ဘုရားနှုတ်ကပတ်တော်တွေရဲ့ တရားစီရင်ခြင်း၊ ပြစ်တင်ဆုံးမခြင်း၊ စမ်းသပ်မှုတွေနဲ့ စစ်ဆေးခြင်းတွေကို တွေ့ကြုံခြင်းကတစ်ဆင့် သူတို့ဟာ နောက်ဆုံးမှာ သူတို့ရဲ့ ဖောက်ပြန်ပျက်စီးတဲ့ စိတ်သဘောထားတွေကို ဖယ်ရှားပြီး ဘုရားသခင်ရဲ့ စုံလင်အောင်ပြုခြင်းနဲ့ ရယူခြင်းကို ခံကြရတယ်။ ဗျာဒိတ်ကျမ်းက သူတို့ကို ဒီလို စရိုက်လက္ခဏာ သရုပ်ဖော်ထားတယ်။ “ဤသူတို့သည် ကြီးစွာသော ဆင်းရဲဒုက္ခအထဲက ထွက်မြောက်၍၊ မိမိတို့ဝတ်လုံကို သိုးသငယ်၏ အသွေး၌လျှော်၍ ဖြူစေသောသူ ဖြစ်ကြသတည်း။” (ဗျာဒိတ်ကျမ်း ၇:၁၄) သူရဲဘောင်ကြောင်ပြီး ကြောက်တတ်တဲ့ အယောင်ဆောင် ယုံကြည်သူတွေ ထုတ်ဖော်ခံရပြီး ဖယ်ရှားရှင်းလင်းခံခဲ့ရတယ်။ ညှဉ်းပန်းနှိပ်စက်မှုနဲ့ အခက်အခဲမရှိဘဲ ယုံကြည်သူအစစ်အမှန်တွေနဲ့ အယောင်ဆောင်တွေကို ခွဲခြားဖို့ မဖြစ်နိုင်ဘူး။ လီဟောင်က ပြောခဲ့တယ်၊ “ဘုရားသခင်က တကယ်ကို ဉာဏ်ပညာရှိတာပဲ။ သခင်က ကိုယ်တော်ရဲ့အမှုကို လုပ်ဆောင်ဖို့ ပြန်ကြွလာတဲ့အခါ လူတစ်ဦးစီကို ဒီနည်းနဲ့ အမျိုးအစားအလိုက် ခွဲခြားလိမ့်မယ်လို့ ကျွန်မ မသိခဲ့ဘူး” တဲ့။

အဲဒီနောက် နောက်ဆုံးသောကာလမှာ ဘုရားသခင်ရဲ့ တရားစီရင်ခြင်းအမှုနဲ့ပတ်သက်တဲ့ ကျမ်းပိုဒ်တချို့ကို ကျွန်မတို့ အတူတူဖတ်ခဲ့ကြတယ်။ ဒါက အဲဒီကျမ်းပိုဒ်တွေထဲက တစ်ခုဖြစ်ပါတယ်။ “သူ၏တရားစီရင်ခြင်းအမှုကို ဆောင်ရွက်ရာတွင်၊ ဘုရားသခင်သည် လူသား၏သဘာဝကို စကားလုံးအနည်းငယ်မျှဖြင့် အပြည့်အဝ မရှင်းလင်းပေ။ သူသည် ရေရှည်နှင့်ပတ်သက်၍ ဖော်ထုတ်ပြီး ပြုပြင်လေသည်။ ဤကွဲပြားခြားနားသော ဖော်ထုတ်ခြင်းနှင့် ပြုပြင်ပေးခြင်း နည်းစနစ်အားလုံးကို သာမန်စကားလုံးများဖြင့် အစားထိုး၍မရနိုင်ဘဲ၊ ထိုထက် လူက လုံးဝ ပိုင်ဆိုင်ခြင်းမရှိသည့် သမ္မာတရားကို ဤဖော်ထုတ်ခြင်းနှင့် ပြုပြင်ခြင်းအမှုအား ဆောင်ရွက်ရန်အတွက် အသုံးပြုသည်။ ဤသို့သော နည်းလမ်းများကိုသာ တရားစီရင်မှုဟု ခေါ်ဆိုနိုင်သည်။ ဤတရားစီရင်မှုမျိုးမှတစ်ဆင့်သာ လူသားသည် ချိုးနှိမ်ခံရနိုင်ပြီး၊ ဘုရားသခင်နှင့်ပတ်သက်၍ စိတ်နှလုံးအကြွင်းမဲ့ လက်ခံလာစေနိုင်သည့်အပြင်၊ ဘုရားသခင်နှင့် ပတ်သက်သည့် စစ်မှန်သော အသိပညာကို ရရှိနိုင်ပေသည်။ တရားစီရင်ခြင်းအမှု က ဖြစ်ပေါ်စေသည့်အရာမှာ ဘုရားသခင်၏သဘောသဘာဝအမှန်နှင့် သူကိုယ်တိုင်၏ ပုန်ကန်မှုနှင့်ပတ်သက်သည့် အမှန်တရားကို လူသားက သိနားလည်ခြင်း ဖြစ်သည်။ တရားစီရင်ခြင်းအမှုသည် ဘုရားသခင်၏ ရည်ရွယ်ချက်များ၊ ဘုရားသခင်အမှု၏ ရည်ရွယ်ချက်နှင့် လူသား နားမလည်နိုင်သော နက်နဲမှုများတို့နှင့် ပတ်သက်သည့် များပြားလှသော သိနားလည်မှုကို လူသားအား ရရှိနိုင်စေသည်။ ယင်းသည် လူသားကို သူ၏ ဖောက်ပြန်ပျက်စီးသော အနှစ်သာရနှင့် သူ၏ ဖောက်ပြန်ပျက်စီးမှု အရင်းအမြစ်ကို နားလည်ကာ သိရှိနိုင်စေသည့်အပြင် သူ၏ အကျည်းတန်သော မျက်နှာကို သိရခွင့် ပေးလေသည်။ ဤအကျိုးသက်ရောက်မှုအားလုံးတို့ကို တရားစီရင်ခြင်း အမှုက ဖြစ်ပေါ်စေခြင်းဖြစ်သည်၊ အကြောင်းမှာ ဤအမှု၏ အနှစ်သာရသည် ဘုရားသခင်၌ ယုံကြည်ခြင်းရှိသူများ အားလုံးထံသို့ ဘုရားသခင်၏သမ္မာတရား၊ လမ်းခရီးနှင့် အသက်တို့ကို အမှန်တကယ် ဖွင့်ပြပေးသည့် အမှု ဖြစ်သောကြောင့် ဖြစ်သည်။ ဤအမှုသည် ဘုရားသခင် လုပ်ဆောင်သော တရားစီရင်ခြင်းအမှု ဖြစ်၏။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ခရစ်တော်သည် တရားစီရင်ခြင်း အမှုကို သမ္မာတရားဖြင့် ဆောင်ရွက်၏) ဘုရားနှုတ်ကပတ်တော်တွေကို ဖတ်ပြီးနောက်မှာ ကျွန်မက ထပ်ပြီး မိတ်သဟာယဖွဲ့ခဲ့တယ်၊ “နောက်ဆုံးသောကာလမှာ အနန္တတန်ခိုးရှင် ဘုရားသခင်က တရားစီရင်ခြင်းအမှုကို လုပ်ဆောင်ဖို့ သမ္မာတရားအများကြီးကို ဖော်ပြခဲ့တယ်။ ကိုယ်တော်က ဘုရားသခင်ရဲ့ စီမံခန့်ခွဲမှုအစီအစဉ်ရဲ့ နက်နဲမှု၊ အမှုတော်အဆင့်သုံးဆင့်ရဲ့ အတွင်းဇာတ်လမ်း၊ လူ့ဇာတိခံယူခြင်းရဲ့ နက်နဲမှု၊ ဘုရားသခင်ရဲ့နာမတော်ရဲ့ အဓိပ္ပာယ် စတာတွေကို ရှင်းရှင်းလင်းလင်း ရှင်းပြခဲ့တယ်။ ကိုယ်တော်က စာတန်က လူတွေကို ဘယ်လိုဖောက်ပြန်ပျက်စီးစေတယ်၊ ဘုရားသခင်က လူသားမျိုးနွယ်ကို ဘယ်လိုကယ်တင်တယ်၊ ပြီးတော့ လူက အပြစ်ရဲ့ချည်နှောင်မှုတွေကနေ လွတ်မြောက်ဖို့၊ ကယ်တင်ခြင်းခံရပြီး ကောင်းကင်နိုင်ငံတော်ထဲ ဝင်ရောက်ဖို့ ဘယ်လိုလိုက်စားသင့်သလဲဆိုတာကိုလည်း ရှင်းရှင်းလင်းလင်း ရှင်းပြခဲ့တယ်။ အနန္တတန်ခိုးရှင် ဘုရားသခင်က လူသား အပြစ်ရှိခြင်းရဲ့ အရင်းခံ၊ လူ့သဘာဝရဲ့ ဘုရားသခင်ကို အတိုက်အခံလုပ်တဲ့ အသွင်အပြင်တွေ၊ လူရဲ့ဖောက်ပြန်ပျက်စီးတဲ့ စိတ်သဘောထားနဲ့ စာတန်ဆန်တဲ့အဆိပ်အတောက်အားလုံးကိုလည်း ဖော်ထုတ်ခဲ့တယ်။ ဘုရားသခင်က သမ္မာတရားကို ဖော်ပြဖို့ မကြွလာခဲ့ဘူးဆိုရင် ကျွန်မတို့ရဲ့ ဖောက်ပြန်ပျက်စီးမှုရဲ့ အရင်းခံအကြောင်းကို ဘယ်တော့မှ သိလာမှာမဟုတ်ဘူး။ ဘာသာရေးလောကမှာ တစ်သက်လုံး ယုံကြည်ခြင်းကို လက်တွေ့လုပ်ဆောင်ရင်တောင်မှ ကျွန်မတို့ ဘယ်တော့မှ သန့်စင်ခြင်းခံရမှာ မဟုတ်ဘူး။ တရားစီရင်ခြင်းအမှုဟာ ဘုရားသခင်ရဲ့ စီမံခန့်ခွဲမှုအစီအစဉ်မှာ နောက်ဆုံးအဆင့်အမှုဖြစ်တယ်၊ လူသားမျိုးနွယ်ကို ဘုရားသခင်ကယ်တင်ခြင်းမှာ နောက်ဆုံးအမှုဖြစ်တယ်၊ ဒါကြောင့် ဘုရားသခင်ရဲ့ နောက်ဆုံးသောကာလ တရားစီရင်ခြင်းကို လက်ခံတာဟာ လူသားမျိုးနွယ်က သန့်စင်ခြင်းနဲ့ ကယ်တင်ခြင်းကို ရရှိနိုင်ပြီး ဘုရားသခင်ရဲ့နိုင်ငံတော်ထဲကို ဝင်ရောက်နိုင်ဖို့ တစ်ခုတည်းသော နည်းလမ်းဖြစ်တယ်။ နောက်ဆုံးသောကာလမှာ ဘုရားသခင်ဖော်ပြတဲ့ သမ္မာတရားကို လက်မခံဘဲ ဘုရားသခင်ရဲ့အမှုကို အတိုက်အခံလုပ်ပြီး ပြစ်တင်ရှုတ်ချတဲ့သူတွေ၊ သခင့်ကို နှစ်တွေအများကြီး ယုံကြည်ခဲ့ပေမဲ့ အပြစ်ထဲမှာ နေထိုင်နေတုန်းပဲဖြစ်တဲ့သူတွေ၊ ဖောက်ပြန်ပျက်စီးတဲ့ စိတ်သဘောထားတွေက သန့်စင်ခြင်းနဲ့ ပြောင်းလဲခြင်း မခံရတဲ့သူတွေအပါအဝင်ပေါ့၊ အဲဒီသူတွေဟာ ကယ်တင်ခြင်းခံရမှာမဟုတ်ဘဲ နောက်ဆုံးသောကာလရဲ့ ကြီးမားတဲ့ကပ်ဘေးတွေထဲမှာ ဖျက်ဆီးခံကြရမှာပဲ။ ဘုရားသခင်ရဲ့ အနှစ်ခြောက်ထောင် စီမံခန့်ခွဲမှုအလုပ်က ပြီးဆုံးတော့မှာဖြစ်ပြီး ကပ်ဘေးအမျိုးမျိုးကလည်း ကျရောက်နေပြီ။ နောက်ဆုံးသောကာလမှာ သခင့်ကို မကြိုဆိုဘဲ ကိုယ်တော်ရဲ့တရားစီရင်ခြင်းနဲ့ သန့်စင်ခြင်းကို လက်မခံတဲ့သူတွေဟာ ဘုရားသခင်ရဲ့နိုင်ငံတော်ထဲကို ဝင်ရောက်ဖို့ အခွင့်အရေးရှိမှာ မဟုတ်ဘူး။ ကျေးဇူးတော်ရဲ့ တံခါးက ပိတ်တော့မှာပဲ။ ဘုရားသခင်ရဲ့ နောက်ဆုံးသောကာလအလုပ်ကို အမီလိုက်နိုင်ခဲ့တာ ကျွန်မတို့ အရမ်းကံကောင်းတာပဲ။ ဒါက ဘုရားသခင်ရဲ့ ကျေးဇူးတော်ပဲ” လို့ပေါ့။ လီဟောင်က တက်တက်ကြွကြွနဲ့ ပြန်ဖြေခဲ့တယ်၊ “ကျွန်မကို မစွန့်ပစ်ဘဲ ကျွန်မ သခင့်ကို ကြိုဆိုနိုင်အောင်လို့ နောက်ဆုံးသောကာလ ဧဝံဂေလိတရားကို ကျွန်မဆီကို ဖြန့်ဝေဖို့ ညီအစ်မတို့ကနေတစ်ဆင့် ဆောင်ရွက်ပေးခဲ့တဲ့ ဘုရားသခင်ကို ကျေးဇူးတင်ပါတယ်။ ဘုရားသခင်ရဲ့ အမှုတော်ကို အမီလိုက်နိုင်ခဲ့တာ အရမ်းမင်္ဂလာရှိတာပဲ။ ကျွန်မ ဘုရားနှုတ်ကပတ်တော်ကို ကြိုးစားပမ်းစားနဲ့ တကယ် ဖတ်ရမယ်” တဲ့။

လီဟောင်နဲ့ ဧဝံဂေလိတရား မျှဝေနေချိန်မှာ ဘုရားသခင်ရဲ့ အနန္တတန်ခိုးနဲ့ အချုပ်အခြာအာဏာအပြင် ကိုယ်တော်ရဲ့ အံ့ဩဖွယ်ရာ ကာကွယ်စောင့်ရှောက်မှုကို ကျွန်မ တွေ့ခဲ့ရတယ်။ လီဟောင်နဲ့ နှစ်နာရီကြာအောင် မျက်နှာချင်းဆိုင် စကားပြောပြီးတာတောင် ကျွန်မ ကိုဗစ် မကူးစက်ခဲ့ဘူး။ ဒါက အရာအားလုံးဟာ ဘုရားသခင်ရဲ့ လက်ထဲမှာ ရှိတယ်ဆိုတာကို ကျွန်မကို ပိုပြီးတော့တောင် ပြသခဲ့ပြီး ကျွန်မရဲ့ ဧဝံဂေလိတရားကို ဖြန့်ဝေခြင်းမှာ ပိုပြီးတော့တောင် ယုံကြည်ခြင်းကို ပေးခဲ့ပါတယ်။


၂၆။ ကျွန်မ ကင်ဆာရောဂါရှိမှန်း သိလိုက်ရပြီးတဲ့နောက်

တရုတ်နိုင်ငံ၊ လီယွမ်

၂၀၂၃ ခုနှစ်၊ ဧပြီလမှာ အသင်းတော်က ကျွန်မကို တခြားနေရာတစ်ခုမှာ တာဝန်ထမ်းဆောင်ဖို့ စီစဉ်ပေးခဲ့တယ်။ ကျွန်မ အရမ်းစိတ်လှုပ်ရှားပြီး ပစ္စည်းတွေကို အမြန်ထုပ်ပိုးရင်း ထွက်ခွာဖို့ စောင့်နေခဲ့တာပေါ့။ ဒါပေမဲ့ ကျွန်မမှာ မီးယပ်ရောဂါအခံရှိတာကို သတိရသွားတယ်။ ကိုယ်မသိကျွမ်းတဲ့နေရာမှာ ဆေးကုရတာ ခက်နိုင်တာကြောင့် မထွက်ခွာခင်မှာ ဆေးရုံကိုသွားပြီး စစ်ဆေးမှုခံယူလိုက်တယ်။ ကျွန်မရဲ့ရောဂါလက္ခဏာတွေကို သိသွားပြီးနောက်မှာ ဆရာဝန်က အသားစယူစစ်ဆေးဖို့အတွက် သားအိမ်ခြစ်ဖို့ အကြံပေးခဲ့တယ်။ ကြာသွားရင် ကင်ဆာအဖြစ်ပြောင်းသွားမှာကို စိုးရိမ်တယ်လို့ သူကပြောခဲ့တယ်။ အဖြေကိုစောင့်နေတုန်းမှာ ရောဂါအဖြေက ဘယ်လိုထွက်လာမလဲဆိုတာ မသိတာနဲ့ ကျွန်မ နေမထိထိုင်မသာဖြစ်နေခဲ့တယ်။ သုံးလေးရက်ကြာတော့ အဖြေထွက်လာတယ်။ ဆေးစစ်ချက်မှာ “သားအိမ်အတွင်းနံရံကင်ဆာလို့ သံသယရှိတယ်” လို့ ရေးထားတယ်။ ကျွန်မ ကြက်သေသေသွားတယ်။ စိတ်ကိုထိန်းပြီးတော့ ကျွန်မမေးလိုက်တယ်၊ “‘ကင်ဆာလို့ သံသယရှိတယ်’ လို့ ရေးထားတာဆိုတော့ ကင်ဆာမဟုတ်နိုင်သေးဘူး လား” ပေါ့။ ဆရာဝန်က ပြန်ဖြေတယ်၊ “ဆရာဝန်တွေက ကင်ဆာလို့ တိုက်ရိုက်ပြောလေ့မရှိဘူး။ အတိအကျမပြောဘဲ ချန်ထားတတ်တယ်။ ဘယ်အမျိုးအစားလဲဆိုတာ ဆုံးဖြတ်ဖို့ နောက်ထပ်စစ်ဆေးမှုတွေလုပ်ဖို့လိုတယ်။ ပြီးမှ ရောဂါအခြေအနေပေါ်မူတည်ပြီး ကုသမှုကို ဆက်လုပ်ရမှာ” တဲ့။ ဒါကိုကြားပြီးတဲ့နောက်မှာ ကျွန်မခေါင်းထဲမှာ ဘာမှမရှိတော့ဘူး၊ ဆရာဝန် ဆက်ပြောတာတွေကိုလည်း ဘာတစ်ခုမှ မကြားနိုင်တော့ဘူး။ ရုတ်တရက်မျှော်လင့်မထားဘဲ ကင်ဆာနဲ့ရင်ဆိုင်လိုက်ရတော့ ကျွန်မ လုံးဝပြင်ဆင်ချိန်မရလိုက်ဘူး။ ကျွန်မ တွေးမိတယ်၊ “ဘယ်လိုလုပ်ပြီး ကင်ဆာဖြစ်နိုင်မှာလဲ။ ငါဘယ်လိုလုပ်ကင်ဆာဖြစ်ရတာလဲ” ပေါ့။ ကျွန်မ ဘုရားသခင်ကို နှုတ်နဲ့ ဘာမှ မကျေမနပ်မပြောခဲ့ပေမဲ့ စိတ်ထဲမှာတော့ ဒီအဖြစ်မှန်ကို လက်မခံချင်ခဲ့ဘူး။ ကျွန်မ တွေးနေမိတယ်၊ “ဒီကင်ဆာရောဂါက ဘုရားသခင်က ငါ့ကို ဖော်ထုတ်ပြီး ဖယ်ရှားရှင်းလင်းတာလား၊ ဒါမှမဟုတ် စစ်ဆေးခြင်းလား။ ဘုရားသခင်ရဲ့ ရည်ရွယ်ချက်က ဘာဖြစ်မလဲ” ပေါ့။

အိမ်ပြန်ရောက်တော့ စိတ်ထဲမှာ ဟာတာတာကြီးဖြစ်နေပြီး ရက်ပိုင်းပဲ အသက်ရှင်ရတော့မယ်ဆိုတဲ့ အတွေးတွေက ခေါင်းထဲမှာ ပြည့်နေတယ်။ အဲဒီနေ့လယ် ညီမတစ်ယောက်နဲ့ တာဝန်ထွက်ထမ်းဆောင်တဲ့အခါမှာလည်း ကျွန်မ စိတ်ပါမနေခဲ့ဘူး။ စိတ်တွေက လွင့်နေပြီး မတက်ကြွနေဘူး။ အပြန်လမ်းမှာ ကောင်းကင်ပြာကြီးကို မော့ကြည့်ရင်း တွေးမိတယ်၊ “ဘယ်လောက်လှလိုက်လဲ။ ငါ အသက်ရှင်ဖို့ ရက်ဘယ်လောက်များ ကျန်သေးလဲ။ ဒီလောက်လှတဲ့ ကောင်းကင်ကြီးကို ငါ ဘယ်လောက်ကြာကြာ ကြည့်ခွင့်ရနိုင်မှာလဲ။ ငါသာသေသွားရင် ဧဝံဂေလိတရားပြန့်ပွားခြင်းရဲ့ မကြုံစဖူး ကြီးကျယ်ခမ်းနားမှုကို မြင်တွေ့ရတော့မှာ မဟုတ်ဘူး” လို့ပေါ့။ အဲဒီနောက်မှာ ဖုန်းနဲ့ သားအိမ်ကင်ဆာအကြောင်း အချက်အလက်တွေ ရှာကြည့်တယ်။ အသက်ငါးဆယ်အရွယ်မှာ သားအိမ်အတွင်းနံရံကင်ဆာဖြစ်တဲ့သူတွေထဲမှာ တချို့က ကုသလို့ပျောက်ပြီး တချို့က မပျောက်ဘူးလို့ အွန်လိုင်းမှာတွေ့ရတယ်။ ရောဂါအခြေအနေဆိုးတဲ့ လူနာတွေက သုံးနှစ်ကနေ ငါးနှစ်ပဲ အသက်ရှင်နိုင်ပြီး ပိုဆိုးတဲ့အခြေအနေတွေမှာတော့ တစ်နှစ်ပဲခံတယ်လို့ ရေးထားတယ်။ ကျွန်မ ဖတ်လေလေ ကြောက်လေလေပဲ၊ ကိုယ့်ကင်ဆာက ဘယ်အဆင့်ရောက်နေပြီလဲ၊ အသက်ဘယ်လောက်ကြာကြာ ရှင်ရဦးမလဲဆိုတာကို တွေးပြီး ကြောက်နေခဲ့တယ်။ အဲဒီည အိပ်ရာပေါ်မှာလှဲနေရင်း ခေါင်းထဲမှာ အတွေးတွေက တရစပ်ဝင်နေတယ်။ “ဘုရားသခင်ကို ယုံကြည်ရင် ကယ်တင်ခြင်းခံရပြီး သေခြင်းနဲ့ ဘယ်တော့မှမကြုံရဘူးလို့ မျှော်လင့်ခဲ့တာ၊ ဒါပေမဲ့ အခု ကင်ဆာဖြစ်ပြီဆိုတော့ သေရတော့မှာမဟုတ်ဘူးလား။ ဒီလောက်နှစ်ပေါင်းများစွာ ယုံကြည်လာခဲ့တာတွေက အလကားပဲလား။ အစကတည်းက ဘုရားသခင်ကို မယုံကြည်ခဲ့ရင်တောင် ပိုကောင်းဦးမယ်” ဆိုပြီး တွေးမိတယ်။ ဒီလိုအတွေးတွေဝင်လာတဲ့အခါမှာ အဲဒါတွေက မမှန်ကန်ဘူး၊ ဒါတွေက ဘုရားသခင်ကို သစ္စာဖောက်တာပဲဆိုတာ ကျွန်မ သဘောပေါက်လိုက်တယ်။ ဘုရားသခင်ကိုမယုံကြည်တဲ့သူတွေတောင် ဖျားနာကြတာပဲ၊ ဘုရားသခင်ကိုယုံကြည်သူတစ်ယောက်အနေနဲ့ ကျွန်မလည်း ဖျားနာမှုကို ရင်ဆိုင်ရမှာပဲလို့ ကျွန်မ တွေးမိတယ်။ ဒီလောကမှာ ဘယ်သူက ဖျားနာခြင်းကင်းလို့လဲ။ နောက်ပြီးတော့ ဖောက်ပြန်ပျက်စီးတဲ့သူတစ်ယောက်အနေနဲ့ ကျွန်မဖျားနာတာက လုံးဝပုံမှန်ပဲ မဟုတ်ဘူးလား။ ဖျားနာနေမှတော့ ဘုရားသခင်ရဲ့ စီစဉ်ညွှန်ကြားမှုတွေနဲ့ အစီအစဉ်တွေကို နာခံဖို့ လိုအပ်တာပေါ့။ ဒါပေမဲ့ သေခြင်းတရားကို စဉ်းစားမိလိုက်တာနဲ့ ကျွန်မ စိတ်ဆင်းရဲသွားတယ်။ “အို ဘုရားသခင်၊ သမီးမသေချင်ဘူး။ ဒီနှစ်တွေတစ်လျှောက်လုံး မိသားစုနဲ့ အလုပ်အကိုင်ကိုစွန့်ပြီး တာဝန်ထမ်းဆောင်ခဲ့ပေမဲ့ အခု ကင်ဆာဖြစ်နေပြီ။ ကိုယ်တော်က သမီးကို စွန့်ပစ်ပြီး ဖယ်ရှားရှင်းလင်းနေတာလား” ပေါ့။ ကျွန်မ စိတ်ဆင်းရဲပြီး စိုးရိမ်ပူပန်မှုတွေနဲ့ နေနေရင်း မျက်ရည်တွေက ပါးပြင်ပေါ်ကို စီးကျလာတယ်။ စိတ်ထဲကနေ ဘုရားသခင်ကို ပြောလိုက်တယ်၊ “ဘုရားသခင်၊ သမီး ဘာလုပ်ရမလဲ” ပေါ့။ အဲဒီအချိန်မှာ ဘုရားနှုတ်ကပတ်တော်ကို ကျွန်မ သတိရသွားတယ်။ “ဖျားနာခြင်း ရောက်ရှိလာသောအခါ ယင်းကို သင်မည်သို့ တွေ့ကြုံသင့်သနည်း။ ဘုရားသခင်ရှေ့သို့လာပြီး ဆုတောင်းသင့်သည်၊ ဘုရားသခင်၏ ရည်ရွယ်ချက်ကို ရှာဖွေပြီး နားလည်သဘောပေါက်သင့်သည်။...သာမန်အားဖြင့် သင့်အား အလွန်အမင်း မရှုမလှ ဒုက္ခဝေဒနာခံစားရစေသည့် ဆိုးရွားသော ဖျားနာမှု၊ သို့မဟုတ် ထူးဆန်းသော ရောဂါတစ်ခုကို သင်ရင်ဆိုင်ရသည့်အခါ ဤသည်မှာ ကြုံသလို ဖြစ်ပျက်ခြင်းမဟုတ်ပေ။ သင်က ဖျားနာသည်ဖြစ်စေ၊ ကျန်းမာရေးကောင်းသည်ဖြစ်စေ ယင်းတွင် ဘုရားသခင်၏ ရည်ရွယ်ချက် ရှိနေသည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောဆွေးနွေးချက်များ၊ ဘုရားသခင်အား ယုံကြည်ခြင်းတွင် သမ္မာတရားကို ရရှိခြင်းသည် အရေးပါဆုံးအရာဖြစ်၏) လူတွေက ပြင်းထန်တဲ့ရောဂါတွေကို မတော်တဆခံစားရတာမဟုတ်ဘူး၊ အဲဒီထဲမှာ ဘုရားသခင်ရဲ့ ရည်ရွယ်ချက်တွေ အမြဲရှိတယ်ဆိုတာကို နှုတ်ကပတ်တော်က ကျွန်မကို သတိပေးခဲ့တယ်။ ဒါနဲ့ စိတ်ထဲကနေ ဘုရားသခင်ကို ဆုတောင်းလိုက်တယ်၊ “ဘုရားသခင်၊ သမီးကင်ဆာဖြစ်တဲ့အထဲမှာ ကိုယ်တော့်ရဲ့ရည်ရွယ်ချက်ရှိပြီး သမီးသင်ယူရမယ့် သင်ခန်းစာတွေရှိမှန်း သမီးသိပါတယ်။ ဒါပေမဲ့ ကိုယ်တော့်ရဲ့ရည်ရွယ်ချက်က ဘာလဲဆိုတာ သမီးနားမလည်ပါဘူး။ ကျေးဇူးပြုပြီး သမီးကို ဉာဏ်အလင်းပေးပြီး လမ်းပြတော်မူပါ” ဆိုပြီးတော့။

အဲဒီနောက် ညီအစ်ကိုမောင်နှမတွေက ကျွန်မဆီကို ဘုရားနှုတ်ကပတ်တော်တစ်ပိုဒ် ပို့ပေးခဲ့တယ်။ “နာမကျန်းမှု ဖြစ်ပေါ်လာသည့်အခါ မည်သည့် လမ်းကြောင်းကို လူတို့ လိုက်လျှောက်သင့်သနည်း။ ၎င်းတို့ မည်သို့ ရွေးချယ်သင့်သနည်း။ လူတို့သည် စိတ်ဖိစီးခြင်း၊ သောကနှင့် စိုးရိမ်မှုထဲသို့ မကျဆင်းသင့်သကဲ့သို့၊ မိမိတို့ကိုယ်ပိုင် အနာဂတ် ရှေ့ရေးများနှင့် လမ်းကြောင်းများကို မစဉ်းစားသင့်ပေ။ ထို့ထက် ဤကဲ့သို့သော အချိန်များ၊ ထိုသို့သော အထူးအခြေအနေနှင့် ဆက်စပ်အကြောင်းအရာများတွင် မိမိတို့ကိုယ်ကို လူတို့ သာ၍ တွေ့ရှိပြီး ထိုသို့သော လောလောလတ်လတ် အခက်အခဲများတွင် မိမိတို့ကိုယ်ကို တွေ့ရှိရလေ သမ္မာတရားကို သာ၍ ရှာဖွေပြီး လိုက်စားသင့်ပေသည်။ ဤအရာကို လုပ်ဆောင်ခြင်းအားဖြင့်သာ အတိတ်တွင် သင် ကြားပြီးသည့် တရားဒေသနာများနှင့် သင် နားလည်ပြီးသည့် သမ္မာတရားတို့ အချည်းနှီးဖြစ်လိမ့်မည် မဟုတ်သကဲ့သို့ အကျိုးသက်ရောက်မှု ရှိလိမ့်မည်ဖြစ်သည်။ ဤသို့သော အခက်အခဲများတွင် မိမိကိုယ်ကို တွေ့ရှိရလေ သင်၏ ကိုယ်ပိုင်ဆန္ဒများကို သင် သာ၍ စွန့်လွှတ်သင့်ပြီး ဘုရားသခင်၏ စီစဉ်ညွှန်ကြားမှုများကို ကျိုးနွံနာခံသင့်သည်။ သင့်အတွက် ဤအခြေအနေမျိုးကို ပြင်ဆင်ခြင်းနှင့် ဤအနေအထားကို စီစဉ်ရာတွင် ဘုရားသခင်၏ ရည်ရွယ်ချက်မှာ စိတ်ဖိစီးခြင်း၊ သောကနှင့် စိုးရိမ်မှု စိတ်ခံစားချက်များထဲသို့ သင့်အား ကျဆင်းသွားစေဖို့ မဟုတ်သကဲ့သို့၊ နာမကျန်းမှု ကျရောက်သည့်အခါ သူ သင့်ကို ကုသပျောက်ကင်းစေလိမ့်မည်လောဆိုသည်ကို ကြည့်ဖို့ ဘုရားသခင်ကို သင် စစ်ဆေးကာ ထိုသို့ဖြင့် ကိစ္စရပ်၏ အမှန်တရားကို သိရှိရန် ကြိုးစားဖို့အလို့ငှာလည်း မဟုတ်ပေ။ ထိုသို့သော အခြေအနေများနှင့် အနေအထားများတွင် လက်တွေ့ကျသည့် သင်ခန်းစာများကို သင်ယူနိုင်ရန်၊ သမ္မာတရားနှင့် ဘုရားသခင်ကို ကျိုးနွံနာခံခြင်းထဲသို့ သာ၍ နက်ရှိုင်းသည့် ဝင်ရောက်မှု ရရှိရန်အလို့ငှာနှင့် လူများ၊ အဖြစ်အပျက်များနှင့် အမှုအရာများအားလုံးကို ဘုရားသခင် စီစဉ်ညွှန်ကြားပုံအား သာ၍ ရှင်းလင်းစွာနှင့် တိကျမှန်ကန်စွာ သင် သိရှိရန်အလို့ငှာ ဤအထူးအခြေအနေများနှင့် အနေအထားများကို သင့်အတွက် ဘုရားသခင် ပြင်ဆင်ပေးသည်။ လူ၏ ကံကြမ္မာများသည် ဘုရားသခင်၏ လက်တွင်ရှိပြီး ထိုအရာကို လူတို့ ခံစားနိုင်သည်ဖြစ်စေ၊ မခံစားနိုင်သည်ဖြစ်စေ၊ ထိုအရာကို ၎င်းတို့ အမှန်တကယ် သိသည်ဖြစ်စေ၊ မသိသည်ဖြစ်စေ ဘုရားသခင်ကို ကျိုးနွံနာခံသင့်ပြီး အတိုက်အခံမလုပ်သင့်၊ မငြင်းပယ်သင့်သကဲ့သို့ ဧကန်မုချ မစစ်ဆေးသင့်ပေ။ မည်သို့ပင်ဆိုစေ သင် သေဆုံးသွားနိုင်ပြီး သင် ဘုရားသခင်ကို အတိုက်အခံလုပ်၊ ငြင်းပယ်ကာ စစ်ဆေးပါက သင်၏ အဆုံးသတ်သည် မည်သည့်အရာ ဖြစ်လိမ့်မည်မှာ အလွန်သိသာပေသည်။ ဆန့်ကျင်ဘက်အနေဖြင့် အလားတူ အခြေအနေများနှင့် အနေအထားများတွင် သင်သည် အဖန်ဆင်းခံတစ်ဦးက ဖန်ဆင်းရှင်၏ စီစဉ်ညွှန်ကြားမှုများအား မည်သို့ ကျိုးနွံနာခံသင့်သည်ကို ရှာဖွေနိုင်ပါက၊ သင့်အတွက် ဘုရားသခင် ဖြစ်စေသည့် အခြေအနေများတွင် မည်သည့် သင်ခန်းစာများ သင်ယူရမည်ဆိုသည်နှင့် မည်သည့် ဖောက်ပြန်ပျက်စီးသော စိတ်သဘောထားများ သိရမည်ဆိုသည်တို့ကို ရှာဖွေနိုင်ပြီး ထိုသို့သော အခြေအနေများတွင် ဘုရားသခင်၏ ရည်ရွယ်ချက်များကို သင်နားလည်နိုင်ကာ ဘုရားသခင်၏ တောင်းဆိုချက်များကို ပြည့်မီရန် သင်၏ သက်သေခံချက်ကို ကောင်းမွန်စွာ သက်သေခံနိုင်ပါက ဤသည်မှာ သင်လုပ်ဆောင်သင့်သည့်အရာ ဖြစ်သည်။ တစ်စုံတစ်ဦးအတွက် အကြီးစားဖြစ်စေ၊ အသေးစားဖြစ်စေ နာမကျန်းမှုတစ်ခု ဖြစ်စေရန် ဘုရားသခင် စီစဉ်သည့်အခါ ထိုသို့လုပ်ဆောင်ရာတွင် ဘုရားသခင်၏ ရည်ရွယ်ချက်မှာ နေမကောင်းခြင်း၊ နာမကျန်းမှုက သင့်ကို ဖြစ်စေသည့် အန္တရာယ်၊ နာမကျန်းမှုက သင့်ကိုဖြစ်စေသည့် အဆင်မပြေမှုများနှင့် အခက်အခဲများအပြင် နာမကျန်းမှုက သင့်ကို ခံစားစေသည့် ခံစားချက် အမြောက်အမြားအားလုံးကို ခရေစေ့တွင်းကျ သင့်အား နားလည်စေဖို့ မဟုတ်ပေ။ သူ၏ ရည်ရွယ်ချက်မှာ သင့်အတွက် နေမကောင်းခြင်းမှတစ်ဆင့် နာမကျန်းဖြစ်ခြင်းကို နားလည်ခံစားစေရန် မဟုတ်။ ထို့ထက် သူ၏ ရည်ရွယ်ချက်မှာ သင့်အတွက် နာမကျန်းဖြစ်ခြင်းမှတစ်ဆင့် သင်ခန်းစာများ သင်ယူဖို့၊ ဘုရားသခင်၏ ရည်ရွယ်ချက်များကို မည်သို့သဘောပေါက်ရမည်ကို မည်သို့ ခံစားရမည်ကို သင်ယူဖို့၊ သင် နာမကျန်းဖြစ်သည့်အခါ သင် ထုတ်ဖော်ပြသည့် ဖောက်ပြန်ပျက်စီးသော စိတ်သဘောထားများနှင့် ဘုရားသခင်အပေါ် သင် ခံယူသည့် သဘောထားများကို သိရှိရန်၊ ဘုရားသခင်ကို စစ်မှန်သည့် ကျိုးနွံနာခံမှုအား သင်စွမ်းဆောင်ရရှိနိုင်ရန်နှင့် သင်၏ သက်သေခံချက်တွင် ခိုင်ခိုင်မာမာ ရပ်တည်နိုင်ရန်အလို့ငှာ ဘုရားသခင်၏ အချုပ်အခြာအာဏာနှင့် အစီအစဉ်များကို မည်သို့ ကျိုးနွံနာခံရမည်ဆိုသည်ကို သင်ယူရန် ဖြစ်သည်။ ဤသည်မှာ လုံးဝ အဓိက သော့ချက်ဖြစ်သည်။ ဘုရားသခင်သည် နာမကျန်းဖြစ်ခြင်းမှတစ်ဆင့် သင့်ကို ကယ်တင်ကာ သန့်စင်ရန် ဆန္ဒရှိသည်။ သင်နှင့်ပတ်သက်၍ မည်သည့်အရာကို သန့်စင်စေရန် သူ ဆန္ဒရှိသနည်း။ ဘုရားသခင်အပေါ် သင်၏ လွန်ကဲသော ဆန္ဒများနှင့် တောင်းဆိုချက်များအားလုံးကို သန့်စင်စေရန်နှင့် ရှင်ကျန်ပြီး အသက်ရှင်ရန် ဖြစ်သည့်နည်းဖြင့် သင် ပြုလုပ်သည့် အမျိုးမျိုးသော တွက်ချက်မှုများ၊ အကဲဖြတ်ချက်များနှင့် အစီအစဉ်များကိုပင် သန့်စင်စေရန် သူ ဆန္ဒရှိသည်။ ဘုရားသခင်က သင့်ကို အစီအစဉ်များ ပြုလုပ်ရန် မစေခိုင်းပေ။ သင့်ကို အကဲဖြတ်ရန် သူ မစေခိုင်းသကဲ့သို့ သူ့အပေါ် လွန်ကဲသည့် ဆန္ဒများတစ်ခုတလေ ထားရှိခွင့် သူ မပေးပေ။ သင့်အနေဖြင့် သူ့ကို ကျိုးနွံနာခံရန်နှင့် သင်၏ ကျိုးနွံနာခံခြင်းကို လက်တွေ့လုပ်ဆောင်မှုနှင့် အတွေ့အကြုံတွင် နာမကျန်းမှုအပေါ် သင်၏ ကိုယ်ပိုင် သဘောထားကို သိရှိရန်၊ ပြီးလျှင် သင့်ကို သူ ပေးသည့် ဤရုပ်ခန္ဓာ အခြေအနေများအပြင် သင်၏ ကိုယ်ပိုင် ကိုယ်ရေးကိုယ်တာ ဆန္ဒများအပေါ် သင်၏ သဘောထားကို သိရှိရန်သာ သူတောင်းဆိုသည်။ ဤအရာများကို သင် သိရှိလာသည့်အခါ ဘုရားသခင်က သင့်အတွက် နာမကျန်းဖြစ်ခြင်း အခြေအနေများ စီစဉ်ဖွဲ့စည်းခဲ့သည်မှာ၊ သို့မဟုတ် သင့်ကို ဤရုပ်ခန္ဓာအခြေအနေများ သူ ပေးခဲ့သည်မှာ သင့်အတွက် မည်မျှ အကျိုးရှိသည်ဆိုသည်ကို သင် အသိအမှတ်ပြုနိုင်ပြီး သင်၏ စိတ်သဘောထားကို ပြောင်းလဲခြင်းအတွက်၊ ကယ်တင်ခြင်းကို သင် ရယူခြင်းအတွက်၊ ပြီးလျှင် သင်၏ အသက်ဝင်ရောက်ခြင်းအတွက် ထိုအရာများ မည်မျှပင် အထောက်အကူပြုသည်ဆိုသည်ကို သင်နားလည်ခံစားနိုင်ပေသည်။ ထို့ကြောင့် နာမကျန်းမှု ဖြစ်ပေါ်လာသည့်အခါ ထိုနာမကျန်းမှုအား မည်သို့ လွတ်မြောက်နိုင်မည်၊ သို့မဟုတ် ထိုအရာမှ မည်သို့ ထွက်ပြေးနိုင်သည်၊ သို့မဟုတ် ထိုအရာကို မည်သို့ ငြင်းပယ်နိုင်သည်ဆိုသည်ကို သင် အမြဲ တွေးမနေရပေ။” (နှုတ်ကပတ်တော်၊ အတွဲ (၆)၊ သမ္မာတရားကို လိုက်စားခြင်းနှင့် စပ်လျဉ်း၍၊ သမ္မာတရားကို လိုက်စားရန်နည်းလမ်း (၃)) ဘုရားနှုတ်ကပတ်တော်ကနေတစ်ဆင့် ကျွန်မ နားလည်ခဲ့တယ် ကျွန်မအပေါ် ဖျားနာမှုကျရောက်စေတဲ့ ဘုရားသခင်ရဲ့ ရည်ရွယ်ချက်က ကျွန်မကို စိတ်ဆင်းရဲပြီး စိုးရိမ်သောကတွေနဲ့ အသက်ရှင်စေဖို့မဟုတ်ဘူး၊ ဒီအတွေ့အကြုံကနေတစ်ဆင့် ကျွန်မရဲ့ရောဂါအခြေအနေအသေးစိတ်ကို နားလည်စေဖို့လည်း မဟုတ်ဘူး။ အမှန်တော့ ဒီဖျားနာမှုကနေတစ်ဆင့် သင်ခန်းစာတွေသင်ယူဖို့၊ ကျွန်မရဲ့ယုံကြည်ခြင်းမှာရှိတဲ့ မစင်ကြယ်မှုတွေနဲ့ ဘုရားသခင်အပေါ်ထားတဲ့ ကျွန်မရဲ့ အတိုင်းအဆမရှိတဲ့ လိုအင်ဆန္ဒတွေကို သိမြင်လာစေဖို့ ဖြစ်တယ်။ ဘုရားသခင်က ကျွန်မကို သန့်စင်ဖို့၊ ပြောင်းလဲစေဖို့နဲ့ ကယ်တင်ဖို့အတွက် ဒီဖျားနာမှုကိုအသုံးပြုလိုခဲ့တယ်။ ဒါပေမဲ့ ကျွန်မက ဘုရားသခင်ရဲ့ ရည်ရွယ်ချက်ကို နားမလည်ခဲ့ဘူး။ ကင်ဆာရှိမှန်းသိလိုက်ရတော့ စိတ်ဆင်းရဲပြီး စိုးရိမ်သောကတွေနဲ့ အသက်ရှင်ခဲ့တယ်၊ ကိုယ့်ရောဂါက ကုလို့မပျောက်မှာကို အမြဲစိုးရိမ်တယ်၊ သေသွားရင် ဘုရားနှုတ်ကပတ်တော်တွေကို ဘယ်တော့မှပြန်ဖတ်ရမှာမဟုတ်တော့ဘူး၊ တာဝန်ထမ်းဆောင်နိုင်မှာ မဟုတ်တော့ဘူး၊ အဲဒါကြောင့် ကယ်တင်ခြင်းကို မရနိုင်တော့မှာကို ကြောက်ခဲ့တယ်။ ကျွန်မ ဘုရားသခင်နဲ့တောင် အကျိုးအကြောင်းပြောပြီးငြင်းခုံခဲ့တယ်၊ ဒီလောက်နှစ်တွေကြာအောင် ဘုရားသခင်ကို ယုံကြည်ပြီး မိသားစုနဲ့ အလုပ်အကိုင်ကိုစွန့်ပြီး တာဝန်ထမ်းဆောင်ခဲ့တာ၊ မိသားစုရဲ့ ဖိနှိပ်မှုကိုခံရတုန်းကလည်း ဘုရားသခင်ကို သစ္စာမဖောက်ခဲ့တာကြောင့် ဘုရားသခင်က ကျွန်မကို ကင်ဆာမဖြစ်စေသင့်ဘူးလို့ တွေးခဲ့တယ်။ ကျွန်မ သေခြင်းတရားကို ကြောက်ရွံ့ရင်းနဲ့ အသက်ရှင်ခဲ့တယ်၊ ဘုရားသခင်အပေါ် ယုံကြည်ခြင်းမရှိခဲ့ဘူး တာဝန်ထမ်းဆောင်ဖို့လည်း တွန်းအားမရှိခဲ့ဘူး။ အဖြစ်မှန်တွေရဲ့ ဖော်ထုတ်မှုကနေတစ်ဆင့် ကျွန်မမှာ အသိစိတ်၊ ဆင်ခြင်တုံတရားနဲ့ လူ့သဘာဝ ကင်းမဲ့နေပြီး စိတ်နှလုံးထဲမှာ ဘုရားသခင် လုံးဝမရှိဘူးဆိုတာကို မြင်တွေ့ခဲ့ရတယ်။ ဒီအရာတွေကို နားလည်သွားတော့ ကျွန်မရဲ့ရောဂါကို မှန်မှန်ကန်ကန် ရင်ဆိုင်နိုင်ခဲ့တယ်။

နှစ်ရက်ကြာတော့ ဆရာဝန်က ဖုန်းဆက်ပြီး ဆေးစစ်ချက်အဖြေထွက်ပြီလို့ ပြောတယ်၊ ကင်ဆာအစောပိုင်းအဆင့်ပဲတဲ့။ စောစောသိလိုက်ရတာ ကံကောင်းတယ်လို့ပြောပြီး ခွဲစိတ်မှုလုပ်ဖို့ ဆေးရုံကို အမြန်ဆုံးလာခိုင်းတယ်။ ခွဲစိတ်မှုမလုပ်ခင်တစ်ညမှာ ကျွန်မ အိပ်ရာထဲမှာ လူးလွန့်နေပြီး အိပ်မပျော်နိုင်ဘူး၊ နည်းနည်း စိတ်မအေးနိုင်ဘဲ ကြောက်နေခဲ့တယ်။ ခွဲစိတ်မှုက အောင်မြင်ပါ့မလား၊ ချောမွေ့ပါ့မလား၊ ခွဲစိတ်ခန်းထဲမှာပဲ သေသွားမလားဆိုတာ ကျွန်မမသိခဲ့ဘူး။ ကျွန်မ ဘုရားသခင်ကို တိတ်တဆိတ်ဆုတောင်းလိုက်တယ်၊ “ဘုရားသခင်၊ မနက်ဖြန် သမီးခွဲစိတ်တော့မယ်။ ခွဲစိတ်မှုက အောင်မြင်သည်ဖြစ်စေ၊ မအောင်မြင်သည်ဖြစ်စေ၊ ခွဲစိတ်ခန်းထဲမှာ သေသွားသည်ဖြစ်စေ၊ အားလုံးကို ကိုယ်တော့်လက်ထဲကို အပ်နှံပြီး ကိုယ်တော့်ရဲ့ စီစဉ်ညွှန်ကြားမှုတွေနဲ့ အစီအစဉ်တွေကို နာခံပါ့မယ်” ဆိုပြီးတော့။ အဲဒီနောက် ဘုရားနှုတ်ကပတ်တော်တွေကို ကျွန်မ ထပ်ဖတ်ခဲ့တယ်။ “သင့်အနေဖြင့် အကြီးစား နာမကျန်းမှု ကြုံရသည်ဖြစ်စေ၊ အသေးစား နာမကျန်းမှုတစ်ခု ကြုံရသည်ဖြစ်စေ သင်၏ နာမကျန်းမှု ဆိုးရွားသွားသည့် အခိုက်၊ သို့မဟုတ် သေခြင်းကို သင် ရင်ဆိုင်နေရသည့်အခိုက်တွင် အကြောင်းအရာ တစ်ခုကိုသာ သတိရလော့။ သေခြင်းကို မကြောက်နှင့်။ ကင်ဆာနောက်ဆုံးအဆင့်တွင် သင် ရှိနေလျှင်ပင် သင်၏ နာမကျန်းမှုတစ်ခု၏ သေနှုန်းက အလွန်မြင့်လျှင်ပင် သေခြင်းကို မကြောက်နှင့်။ သင်၏ ဆင်းရဲဒုက္ခမည်မျှ ကြီးမားလင့်ကစား သေခြင်းကို ကြောက်ရွံ့ပါက သင်သည် ကျိုးနွံနာခံလိမ့်မည် မဟုတ်။ လူအချို့က ‘သင် ဤသို့ ပြောသည်ကို ကြားရသည့်အခါ ကျွန်ုပ် လှုံ့ဆော်ခံရပြီး သာ၍ပင် ကောင်းသည့် စိတ်ကူးတစ်ခု ရှိပါသည်။ သေခြင်းကို ကျွန်ုပ် ကြောက်ရွံ့မည် မဟုတ်သည်သာမက ထိုအတွက် ကျွန်ုပ် တောင်းလျှောက်မည်။ ယင်းက ဖြတ်ကျော်ရန် သာ၍ လွယ်ကူသွားစေမည် မဟုတ်ပါလား’ဟု ဆိုကြသည်။ သေခြင်းအတွက် အဘယ်ကြောင့် တောင်းလျှောက်မည်နည်း။ သေခြင်းအတွက် တောင်းလျှောက်ခြင်းသည် အစွန်းရောက် စိတ်ကူးတစ်ခု ဖြစ်သည်။ သေခြင်းကို မကြောက်ရွံ့ခြင်းမှာမူ ခံယူရမည့် ယုတ္တိတန်သော သဘောထားတစ်ခု ဖြစ်သည်။ ယင်းမှာ မှန်သည်မဟုတ်လော။ (မှန်ပါသည်။) သေခြင်းကို မကြောက်ရန် သင် ခံယူသင့်သည့် မှန်ကန်သော သဘောထားမှာ အဘယ်နည်း။ သင်သေဆုံးသွားနိုင်လောက်အောင် သင်၏ နာမကျန်းမှု အလွန်ဆိုးရွားပြီး ထိုအတွက် နာမကျန်းမှု ကူးစက်ခံရသည့်လူသည် အသက်အရွယ် မည်မျှရှိသည်ဖြစ်စေ သေနှုန်းက မြင့်မားကာ နာမကျန်းမှု ကူးစက်ခံရသည့်အချိန်မှသည် သေဆုံးသည့်အချိန်က အလွန်တိုတောင်းပါက သင်၏ စိတ်နှလုံးတွင် မည်သည့်အရာကို သင် စဉ်းစားသင့်သနည်း။ ‘သေခြင်းကို ငါမကြောက်ရ။ အဆုံးတွင် လူတိုင်း သေရသည်။ သို့သော် ဘုရားသခင်ကို ကျိုးနွံနာခံခြင်းသည် လူအများစု မလုပ်ဆောင်နိုင်သည့် အရာတစ်ခုဖြစ်ပြီး ဘုရားသခင်ကို ကျိုးနွံနာခံခြင်းအား လက်တွေ့လုပ်ဆောင်ရန် ဤနာမကျန်းမှုကို ငါ အသုံးပြု၍ရသည်။ ဘုရားသခင်၏ စီစဉ်ညွှန်ကြားမှုများနှင့် အစီအစဉ်များကို ကျိုးနွံနာခံသည့် အတွေးနှင့် သဘောထားတို့ကို ငါ ရှိသင့်ပြီး သေခြင်းကို ငါမကြောက်ရ’ဟူ၍ ဖြစ်သည်။ သေခြင်းသည် လွယ်၏၊ အသက်ရှင်ခြင်းထက် များစွာ သာ၍ လွယ်ကူ၏။ သင့်အနေဖြင့် ပြင်းထန်သော ဝေဒနာဖြင့် ရှိနိုင်ပြီး ထိုအရာကို သင် သတိမပြုမိဘဲရှိမည်ဖြစ်ကာ သင်၏ မျက်လုံးများကို ပိတ်သည်နှင့် သင်၏ ထွက်သက်ရပ်သွားသည်၊ သင့်ဝိညာဉ်က ကိုယ်ခန္ဓာကို စွန့်ပြီး သင့်ဘဝ အဆုံးသတ်လေသည်။ ဤသည်မှာ သေခြင်း၏ ဖြစ်စဉ်ပင် ဖြစ်သည်။ ဤမျှ ရိုးရှင်းပေသည်။ သေခြင်းကို မကြောက်ရွံ့ခြင်းသည် ခံယူရမည့် သဘောထားတစ်ခု ဖြစ်သည်။ ဤအရာအပြင် သင်၏ နာမကျန်းမှု ဆိုးရွားသွားမည်၊ မဆိုးရွားသွားမည်၊ သို့မဟုတ် သင် ကုသပျောက်ကင်းမရနိုင်ပါက သေဆုံးမည်လော၊ သို့မဟုတ် သင် မသေမချင်း အချိန်မည်မျှကြာလိမ့်မည်၊ သို့မဟုတ် သေမည့်အချိန်ရောက်လာသည့်အခါ မည်သည့်ဝေဒနာ ခံစားရမည်ဆိုသည်တို့ကို သင် မစိုးရိမ်ရ။ ဤအရာများကို သင် မစိုးရိမ်ရပေ။ ဤသည်တို့မှာ သင်စိုးရိမ်သင့်သည့်အရာများ မဟုတ်။ ဤသည်မှာ အဘယ့်ကြောင့်ဆိုသော် နေ့ရက်ရောက်လာရမည်ဖြစ်ပြီး ထိုနေ့ရက်သည် တစ်နှစ်နှစ်၊ တစ်လလနှင့် ရက်တစ်ရက်ရက်တွင် ရောက်လာရမည် ဖြစ်သည်။ ထိုအရာမှ သင် ပုန်းကွယ်၍ မရနိုင်သကဲ့သို့ မရှောင်ရှားနိုင်ပေ။ ထိုအရာမှာ သင်၏ ကံကြမ္မာ ဖြစ်သည်။ သင်၏ ကံကြမ္မာဟု ခေါ်သောအရာကို ဘုရားသခင်က ကြိုတင်စီမံထားပြီးဖြစ်ကာ သူက စီစဉ်နှင့်ပြီး ဖြစ်သည်။ သင်၏ နှစ်ကာလသက်တမ်းနှင့် သင် သေဆုံးသည့် အသက်အရွယ်နှင့် အချိန်ကာလတို့ကို ဘုရားသခင်က သတ်မှတ်ပြီးသားဖြစ်ပေသည်။ ထို့ကြောင့် သင် မည်သည့်အရာကို စိုးရိမ်နေသနည်း။ ထိုအရာနှင့်ပတ်သက်၍ သင် စိုးရိမ်နိုင်သော်လည်း ယင်းက မည်သည့်အရာကိုမျှ ပြောင်းလဲစေမည် မဟုတ်။ ထိုအရာနှင့်ပတ်သက်၍ သင်စိုးရိမ်နိုင်သော်လည်း ထိုအရာ မဖြစ်အောင် သင်တား၍မရနိုင်ပေ။ ထိုအရာနှင့်ပတ်သက်၍ သင် စိုးရိမ်နိုင်သော်လည်း ထိုနေ့ကို ရောက်မလာအောင် သင်မတားနိုင်ပေ။ ထို့ကြောင့် သင်၏ စိုးရိမ်မှုသည် မလိုလားအပ်သကဲ့သို့ ထိုအရာလုပ်ဆောင်သမျှမှာ သင့်နာမကျန်းမှု၏ ဝန်ထုပ်ကို ယခင်ထက် သာ၍ လေးလံစေခြင်း ဖြစ်သည်။” (နှုတ်ကပတ်တော်၊ အတွဲ (၆)၊ သမ္မာတရားကို လိုက်စားခြင်းနှင့် စပ်လျဉ်း၍၊ သမ္မာတရားကို လိုက်စားရန်နည်းလမ်း (၃)) “သေခြင်းနှင့်ဆိုင်သည့် ကိစ္စရပ်သည် အခြားသော ကိစ္စရပ်များကဲ့သို့ တူညီသည့် သဘောသဘာဝ ရှိပေသည်။ ထိုအရာသည် လူ၏ အလိုဆန္ဒဖြင့် ပြောင်းလဲ၍ရနိုင်ရန် မဆိုထားနှင့် မိမိတို့ကိုယ်ကိုအတွက် ရွေးချယ်ရန်မှာ လူတို့ သဘောအတိုင်း မဟုတ်ပေ။ သေခြင်းသည် ဘဝတွင်ရှိသည့် အခြားသော အရေးပါသည့် မည်သည့်အဖြစ်အပျက်နှင့်မဆို တူညီပေသည်။ ဖန်ဆင်းရှင်၏ ကြိုတင်စီမံထားခြင်းနှင့် အချုပ်အခြာအာဏာ အောက်တွင် လုံးဝ ရှိ၏။ တစ်စုံတစ်ဦးသည် သေဖို့အတွက် အနူးအညွတ် တောင်းပန်မည်ဆိုပါက ၎င်းတို့ သေချာပေါက် သေကောင်း မသေနိုင်ပေ။ အသက်ရှင်ဖို့ အနူးအညွတ် တောင်းပန်မည်ဆိုလျှင် သေချာပေါက် ရှင်ကောင်းမရှင်နိုင်ပေ။ ဤအရာအားလုံးသည် ဘုရားသခင်၏ အချုပ်အခြာအာဏာနှင့် ကြိုတင်စီမံထားခြင်းအောက်တွင် ရှိပြီး ဘုရားသခင်၏ ဩဇာအာဏာအားဖြင့်၊ ဘုရားသခင်၏ ဖြောင့်မတ်သော စိတ်သဘောထားအားဖြင့်၊ ပြီးလျှင် ဘုရားသခင်၏ အချုပ်အခြာအာဏာနှင့် အစီအစဉ်များအားဖြင့် ပြောင်းလဲကာ ဆုံးဖြတ်ထားခြင်း ဖြစ်သည်။ ထို့ကြောင့် သင်သည် ဆိုးရွားသည့် နာမကျန်းမှုတစ်ခု၊ သေစေနိုင်ခြေရှိသည့် ဆိုးရွားသော နာမကျန်းမှုတစ်ခု ကူးစက်ခံရသည်ဆိုပါစို့၊ သင် သေချာပေါက် သေလိမ့်မည်မဟုတ်။ သင် သေမည်၊ မသေမည်ကို မည်သူ ဆုံးဖြတ်သနည်း။ (ဘုရားသခင် ဆုံးဖြတ်ပါသည်။) ဘုရားသခင် ဆုံးဖြတ်၏။ ထိုသို့သော အရာတစ်ခုကို ဘုရားသခင် ဆုံးဖြတ်ပြီး လူတို့က မဆုံးဖြတ်နိုင်သည့်အတွက် လူတို့သည် မည်သည့်အရာနှင့်ပတ်သက်၍ ပူပန်သောကရောက်ကာ စိတ်ဖိစီးကြသနည်း။ သင်၏ မိဘများ မည်သူဖြစ်သည်ဆိုသည်နှင့် မည်သည့်အချိန်နှင့် နေရာတွင် သင် မွေးဖွားသည်ဆိုသည်တို့ကဲ့သို့ ဖြစ်သည်။ ဤအရာများကိုလည်း သင် ရွေးချယ်၍မရနိုင်ပေ။ ဤကိစ္စရပ်များတွင် အမြော်အမြင်အရှိဆုံးသော ရွေးချယ်မှုမှာ ဤအရာများကို ၎င်းတို့ဘာသာ ဖြစ်ခွင့်ပေးရန်၊ ကျိုးနွံနာခံရန်၊ မရွေးချယ်ရန်၊ ဤကိစ္စရပ်အပေါ် မည်သည့် အတွေး၊ သို့မဟုတ် အားအင်မျှ မသုံးစွဲရန်နှင့် ထိုအရာနှင့်ပတ်သက်၍ စိတ်ဖိစီးခြင်း၊ ပူပန်သောကရောက်ခြင်း၊ သို့မဟုတ် စိုးရိမ်ခြင်း မရှိရန် ဖြစ်သည်။ လူတို့သည် မိမိတို့ကိုယ်ကိုအတွက် မရွေးချယ်နိုင်ကြသည့်အတွက် ဤကိစ္စရပ်အပေါ် အလွန်များသော အားအင်နှင့် အတွေး သုံးစွဲခြင်းသည် မိုက်မဲပြီး ဉာဏ်အမြော်အမြင်မရှိပေ။ အလွန်တရာ အရေးကြီးသည့် သေခြင်းနှင့်ဆိုင်သော ကိစ္စရပ်ကို ရင်ဆိုင်ရသည့်အခါ လူတို့ လုပ်ဆောင်သင့်သည့်အရာမှာ ထိုအရာနှင့်ပတ်သက်၍ စိတ်ဖိစီးခြင်းရှိရန်၊ သို့မဟုတ် စိုးရိမ်သောကရောက်ရန်၊ သို့မဟုတ် ကြောက်ရွံ့ရန် မဟုတ်ဘဲ မည်သည့်အရာ ဖြစ်သနည်း။ လူတို့ စောင့်ဆိုင်းသင့်သည်၊ ဟုတ်ပါသလော။ (ဟုတ်ပါသည်။) မှန်ပါသလော။ စောင့်ဆိုင်းခြင်းဆိုသည်မှာ သေခြင်းကို စောင့်ဆိုင်းခြင်းဟု ဆိုလိုသလော။ သေခြင်းကို ရင်ဆိုင်ရသည့်အခါ သေရန် စောင့်ဆိုင်းခြင်းလော။ ဤသည်မှာ မှန်ကန်သလော။ (မဟုတ်ပါ။ လူတို့သည် ထိုသေခြင်းကို အပြုသဘောဆောင်စွာ ရင်ဆိုင်သင့်ပြီး ကျိုးနွံနာခံသင့်ကြပါသည်။) မှန်ပေ၏၊ သေခြင်းကို စောင့်ဆိုင်းခြင်း မဟုတ်ပေ။ သေခြင်းအပေါ် ကြောက်လန့်ခြင်း မရှိနှင့်၊ ပြီးလျှင် သေခြင်းအကြောင်း တွေးလျက် သင်၏ အားအင်ရှိသမျှကို အသုံးမပြုနှင့်။ ‘ငါ သေလိမ့်မည်လား။ မည်သည့်အချိန်တွင် ငါ သေလိမ့်မည်နည်း။ သေပြီးနောက် မည်သည့်အရာကို ငါ လုပ်ဆောင်လိမ့်မည်နည်း’ဟု တစ်နေ့လုံး မစဉ်းစားနှင့်။ ထိုအကြောင်းကို တွေးကိုမတွေးနှင့်။ လူအချို့က ‘ထိုအကြောင်းကို အဘယ်ကြောင့် မတွေးရမည်နည်း။ ကျွန်ုပ် သေတော့မည့်အချိန်တွင် အဘယ်ကြောင့် ထိုအကြောင်းကို မတွေးရမည်နည်း’ဟု ဆိုကြသည်။ အဘယ်ကြောင့်ဆိုသော် သင်သေမည်၊ မသေမည်ကို မသိရသကဲ့သို့ ဘုရားသခင်က သင့်ကို သေခွင့်ပြုမည်လောဟူသည်ကို မသိရသောကြောင့် ဖြစ်သည်။ ဤအရာများကို မသိရပေ။ အထူးသဖြင့် မည်သည့်အချိန်တွင် သင်သေမည်၊ မည်သည့်နေရာတွင် သင်သေမည်၊ မည်သည့်အချိန်ကာလတွင် သင် သေမည်၊ သို့မဟုတ် သင်သေသည့်အခါ သင်၏ ခန္ဓာက မည်သို့ ခံစားရလိမ့်မည်ဆိုသည်တို့ကို မသိရပေ။ သင်မသိသည့်အရာများအကြောင်း တွေးတောရင်းနှင့် တွေးဆရင်း ဦးနှောက်ခြောက်ခံစဉ်းစားခြင်းနှင့် ထိုအရာများအကြောင်း ပူပန်သောကရောက်ပြီး စိုးရိမ်ခြင်းအားဖြင့် သင့်ကို မိုက်မဲစေသည် မဟုတ်လော။ သင့်ကို မိုက်မဲစေသည့်အတွက်၊ ဤအရာများနှင့်ပတ်သက်၍ သင် ဦးနှောက်ခြောက်ခံ မစဉ်းစားသင့်ပေ။” (နှုတ်ကပတ်တော်၊ အတွဲ (၆)၊ သမ္မာတရားကို လိုက်စားခြင်းနှင့် စပ်လျဉ်း၍၊ သမ္မာတရားကို လိုက်စားရန်နည်းလမ်း (၄)) လူတစ်ယောက်ရဲ့ အသက်ရှင်ခြင်းနဲ့ သေခြင်းအားလုံးကို ဘုရားသခင်က ကြိုတင်သတ်မှတ်ထားတယ်ဆိုတာ ဘုရားနှုတ်ကပတ်တော်ကနေတစ်ဆင့် ကျွန်မ နားလည်လာခဲ့တယ်။ တစ်ယောက်ယောက်ကင်ဆာဖြစ်ရင်တောင် မသေသင့်သေးရင် သေမှာမဟုတ်ဘူး။ လူတစ်ယောက်ရဲ့အချိန်စေ့သွားရင်တော့ ဖျားနာခြင်းမရှိရင်တောင် သေရမှာပဲ။ ဘယ်သူမှ ကိုယ်သေချင်တိုင်း သေလို့မရသလို၊ ကိုယ်အသက်ရှည်ချင်တိုင်းလည်း အသက်ရှည်ရှည်နေလို့မရဘူး။ အရာအားလုံးကို ဘုရားသခင်က ဆုံးဖြတ်တယ်။ ပြီးတော့ ဘုရားသခင်က အရာအားလုံးကို အချုပ်အခြာအာဏကိုင်စွဲပြီး စီစဉ်ပါတယ်။ ကျွန်မ ကင်ဆာရှိမှန်း သိခဲ့တဲ့အချိန်ကစပြီး ပြန်တွေးကြည့်တော့ ကိုယ့်ရောဂါက ပျောက်ပါ့မလား၊ ကိုယ်သေသွားမလား၊ ခွဲစိတ်ခန်းထဲမှာပဲ အသက်ထွက်သွားမလားဆိုတာတွေကို စိုးရိမ်နေခဲ့တယ်။ နေ့တိုင်းကို အမြဲတမ်း စိတ်ဆင်းရဲစိုးရိမ်သောကတွေနဲ့ အသက်ရှင်ခဲ့တယ်။ ပုံမှန်ဆိုရင် ကျွန်မက ဘုရားသခင်က အရာအားလုံးကို အချုပ်အခြာအာဏာ ကိုင်စွဲတယ်၊ လူ့အသက်ရှင်ခြင်းနဲ့ သေခြင်းက သူ့လက်ထဲမှာရှိတယ်လို့ အမြဲပါးစပ်ကပြောနေပေမဲ့ တကယ်တမ်းကိုယ်တိုင်ဖျားနာလာတဲ့အခါမှာတော့ ဘုရားသခင်ရဲ့ အနန္တတန်ခိုးနဲ့ အချုပ်အခြာအာဏာကို ကျွန်မနည်းနည်းမှ နားမလည်ကြောင်း၊ ဘုရားသခင်အပေါ် စစ်မှန်တဲ့ယုံကြည်ခြင်းမရှိသလို နာခံခြင်းဆိုတာ ပိုတောင်မရှိသေးကြောင်း ထုတ်ဖော်ခံခဲ့ရတယ်။ ဒါကိုနားလည်သွားတော့ ကျွန်မ အရမ်းကို ရှက်မိတယ်။ ခွဲစိတ်မှုကို အပြုသဘောနဲ့ ရင်ဆိုင်ဖို့လိုတယ်ဆိုတာ ကျွန်မ သဘောပေါက်ခဲ့တယ်။ အောင်မြင်သည်ဖြစ်စေ၊ ရှုံးနိမ့်သည်ဖြစ်စေ ဘုရားသခင်ရဲ့လက်ထဲမှာပဲရှိတယ်။ ဒီနေ့သေရမယ်ဆိုရင်တောင် သူ့ရဲ့ စီစဉ်ညွှန်ကြားမှုတွေနဲ့ အစီအစဉ်တွေကို နာခံပါ့မယ်။ ဘုရားနှုတ်ကပတ်တော်က ကျွန်မကို ကြီးမားတဲ့ ယုံကြည်ခြင်းနဲ့ သတ္တိကို ပေးခဲ့တယ်။ ကျွန်မကို ခွဲစိတ်ခန်းထဲကို တွန်းပို့သွားတဲ့အချိန်မှာ အရင်လောက်မကြောက်တော့ဘူး။ ခွဲစိတ်မှုက ခြောက်နာရီကြာခဲ့တယ်။ ကျွန်မသတိပြန်ရလာပြီး ကိုယ်အသက်ရှင်နေသေးမှန်း သိလိုက်ရတဲ့အချိန်မှာ အရမ်းပျော်သွားတယ်။ နောက်တစ်နေ့ ဆရာဝန်က လာစစ်ဆေးတဲ့အခါမှာ သူကပြောတယ်၊ “ခွဲစိတ်မှုက အရမ်းအောင်မြင်တယ်။ နောက်ပိုင်းမှာ ထူးခြားတဲ့အခြေအနေမရှိရင် နောက်ထပ်ကုသမှုလုပ်ဖို့မလိုတော့ဘူး။ သုံးလေးရက်အတွင်း နောက်တစ်ခါ စစ်ဆေးပြီး အဖြေကိုကြည့်ပါမယ်။ ဓာတ်ကင်ဖို့လိုရင် ကင်မယ်။ ဒါပေမဲ့ ခင်ဗျားအခြေအနေက မစိုးရိမ်ရပါဘူး” တဲ့။ ဒါကိုကြားတော့ ဒါဟာ ဆရာဝန်ရဲ့ အရည်အချင်းကြောင့်မဟုတ်ဘဲ ဘုရားသခင်ရဲ့ အချုပ်အခြာအာဏာနဲ့ အစီအစဉ်တွေကြောင့်သာဖြစ်မှန်း စိတ်ထဲကနေ သိလိုက်တယ်။

နောက်ပိုင်းမှာ ဆေးရုံခန်းထဲမှာ ဘုရားနှုတ်ကပတ်တော်ကို ခိုးဖတ်ရင်း အပိုဒ်နှစ်ပိုဒ်ကို တွေ့ခဲ့တယ်။ “ဘုရားသခင်၌ သူတို့၏ ယုံကြည်ခြင်းတွင် လူတို့ ရှာဖွေကြသည့်အရာမှာ အနာဂတ်အတွက် ကောင်းချီးမင်္ဂလာများကို ရရှိရန်ဖြစ်သည်၊ ဤသည်မှာ သူတို့၏ ယုံကြည်ခြင်းထဲက သူတို့၏ ရည်ရွယ်ချက်ဖြစ်သည်။ လူအပေါင်း၌ ဤရည်ရွယ်ချက်နှင့် မျှော်လင့်ချက် ရှိကြသည်။ သို့သော်လည်း သူတို့၏သဘာဝဗီဇအတွင်းမှ ဖောက်ပြန်ပျက်စီးခြင်းကို စမ်းသပ်မှုများနှင့် စစ်ဆေးခြင်းတို့အားဖြင့် ဖြေရှင်းရမည်ဖြစ်သည်။ သင်တို့အနေဖြင့် သန့်စင်စေခြင်း မခံရသေးသော၊ ဖောက်ပြန်ပျက်စီးခြင်းကို ဖွင့်ပြသော မည်သည့်ကဏ္ဍများတွင်မဆို ယင်းကဏ္ဍများ၌ စစ်ဆေးခြင်းကို သင်ခံရမည်၊ ဤသည်မှာ ဘုရားသခင်၏ အစီအစဉ်ဖြစ်သည်။ ဘုရားသခင်သည် သင့်အတွက် ပတ်ဝန်းကျင်တစ်ခုကို ဖန်တီးပေးသည်၊ သင်၏ဖောက်ပြန်ပျက်စီးခြင်းကို သင်သိနိုင်ရန် ထိုနေရာတွင် သင့်ကို မဖြစ်မနေ အစစ်ဆေးခံစေသည်။ အဆုံးတွင် သင်သည် သင်၏ ရည်ရွယ်ချက်များနှင့် အလိုဆန္ဒများကို စွန့်လွှတ်ရန်၊ ဘုရားသခင်၏ အချုပ်အခြာအာဏာနှင့် အစီအစဉ်ကို ကျိုးနွံနာခံရန် သေသာသေလိုသည့် အနေအထားသို့ ရောက်သည်။ ထို့ကြောင့် အကယ်၍ လူတို့သည် နှစ်အနည်းငယ် စစ်ဆေးခံရခြင်း မရှိပါက၊ အကယ်၍ ၎င်းတို့သည် အတိုင်းအတာတစ်ခုအထိ ဒုက္ခဆင်းရဲခြင်းကို မခံရပါက ၎င်းတို့သည် ၎င်းတို့၏အတွေးများနှင့် စိတ်နှလုံးများထဲမှ ဇာတိပကတိဖောက်ပြန်ပျက်စီးခြင်း၏ ဘောင်ခတ်မှုများကို ဖယ်ရှားနိုင်မည် မဟုတ်ပေ။ လူတို့သည် မိမိတို့၏ ဆိုးယုတ်သော သဘာဝ၏ ဘောင်ခတ်မှုများကို ခံနေရသေးသော မည်သည့်ကဏ္ဍများတွင်မဆို၊ ၎င်းတို့၏ ကိုယ်ပိုင် အလိုဆန္ဒများ၊ ၎င်းတို့၏လိုအင်များ ရှိနေသေးသော မည်သည့်ကဏ္ဍများတွင်မဆို ၎င်းတို့သည် ယင်းကဏ္ဍများတွင် ဒုက္ခဆင်းရဲခံသင့်သည်။ ဒုက္ခဆင်းရဲထဲ၌သာ သင်ခန်းစာများကို သင်ယူနိုင်ပြီး၊ ယင်းမှာ သမ္မာတရားကို ရနိုင်စွမ်းနှင့် ဘုရားသခင်၏ ရည်ရွယ်ချက်များကို နားလည်နိုင်စွမ်းရှိခြင်းကို ဆိုလိုသည်။ အမှန်အားဖြင့် သမ္မာတရားများစွာကို ဆင်းရဲဒုက္ခနှင့် စမ်းသပ်မှုများအား တွေ့ကြုံခြင်းဖြင့် နားလည်ကြခြင်း ဖြစ်သည်။ သက်သောင့်သက်သာရှိပြီး လွယ်ကူသော ပတ်ဝန်းကျင်တစ်ခု၌ ရှိသောအခါ၊ သို့မဟုတ် အခြေအနေများ ကောင်းမွန်နေသောအခါ၌ မည်သူမျှ ဘုရားသခင်၏ ရည်ရွယ်ချက်များကို နားလည်နိုင်ခြင်း၊ ဘုရားသခင်၏ အနန္တတန်ခိုးနှင့် ဉာဏ်ပညာကို အသိအမှတ်ပြုနိုင်ခြင်း၊ သို့မဟုတ် ဘုရားသခင်၏ ဖြောင့်မတ်သော စိတ်သဘောထားကို နားလည်သဘောပေါက်ခြင်း ရှိနိုင်မည် မဟုတ်ပေ။ ထိုအရာမှာ ဖြစ်နိုင်လိမ့်မည် မဟုတ်ပေ။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောဆွေးနွေးချက်များ၊ အပိုင်း သုံး) “၎င်းတို့ကို ငါ အနာငြိမ်းစေနိုင်၍သာ ငါ့ကို များစွာသောသူတို့က ယုံကြည်ကြသည်။ ၎င်းတို့၏ခန္ဓာကိုယ်များမှ မသန့်ရှင်းသော ဝိညာဉ်များကို နှင်ထုတ်ရန် ငါ၏တန်ခိုးကို အသုံးပြုနိုင်၍သာ ငါ့ကို များစွာသောသူတို့က ယုံကြည်ကြပြီး၊ ငါ့ထံမှ ငြိမ်သက်ခြင်းနှင့် ဝမ်းမြောက်ခြင်းတို့ကို ၎င်းတို့ ရကောင်းရလိမ့်မည် ဖြစ်သောကြောင့်သာ ငါ့ကို များစွာသော သူတို့က ယုံကြည်ကြပေသည်။ သာ၍ကြီးမားသော ရုပ်ဝတ္ထုဆိုင်ရာ ကြွယ်ဝမှုကို ငါ့ထံမှ တောင်းခံရန်သာ များစွာသောသူတို့က ငါ့ကို ယုံကြည်ကြသည်။ ဤဘဝကို အေးအေးချမ်းချမ်း ကုန်ဆုံးပြီး၊ နောင်ဘဝတွင် ဘေးကင်းလုံခြုံမှုရှိဖို့ရန်သာ များစွာသောသူတို့က ငါ့ကို ယုံကြည်ကြသည်။ ငရဲ၏ဒုက္ခဆင်းရဲကို ရှောင်ရှားပြီး၊ ကောင်းကင်၏ကောင်းချီးမင်္ဂလာများ ရရှိရန် များစွာသောသူတို့က ငါ့ကို ယုံကြည်ကြသည်။ များစွာသောသူတို့က ယာယီ ကိုယ်စိတ်ချမ်းသာခြင်းအတွက်သာ ငါ့ကို ယုံကြည်သော်လည်း၊ နောင်ဘဝ၌ မည်သည့်အရာမျှ ရရှိရန် မကြိုးစားကြပေ။ လူများအပေါ် ငါ၏ အမျက်ဒေါသကို ပေးအပ်ပြီး တစ်ချိန်က ၎င်းတို့ ပိုင်ဆိုင်ခဲ့သည့် ဝမ်းမြောက်ခြင်းနှင့် ငြိမ်သက်ခြင်းတို့ကို ငါ သိမ်းပိုက်ချိန်တွင် ၎င်းတို့သည် သံသယရှိလာ၏။ ငါသည် လူတို့အား ငရဲ၏ ဆင်းရဲဒုက္ခကို ပေးအပ်ပြီး ကောင်းကင်၏ ကောင်းချီးမင်္ဂလာတို့ကို ပြန်လည် သိမ်းယူသည့်အခါ ၎င်းတို့သည် ဒေါသထွက်လေ၏။ လူများက ၎င်းတို့ကို ရောဂါငြိမ်းစေရန် ငါ့အား တောင်းဆိုပြီး ငါသည် ၎င်းတို့ကို အလေးဂရုမပြုသကဲ့သို့ ၎င်းတို့အပေါ် စက်ဆုပ်ရွံရှာမှု ခံစားရသည့်အခါ ၎င်းတို့သည် အောက်လမ်းဆေးဝါးနှင့် မှော်အတတ်တို့၏ နည်းလမ်းကိုသာ ရှာရန် ငါ့ထံမှ ထွက်သွားလေသည်။ ငါ့ထံမှ ၎င်းတို့ တောင်းဆိုခဲ့ပြီးသမျှအားလုံးကို ငါသိမ်းယူလိုက်ချိန်တွင်၊ ၎င်းတို့အားလုံးက အစအနရှာ၍မရအောင် ပျောက်သွားကြ၏။ သို့ဖြစ်၍ ငါ၏ ကျေးဇူးတော်သည် အလွန်ပေါလျှံပြီး ရရန် အကျိုးကျေးဇူးများမှာ အလွန် များလွန်းသောကြောင့် လူများသည် ငါ၌ ယုံကြည်ခြင်း ရှိသည်ဟု ငါဆို၏။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ယုံကြည်ခြင်းအကြောင်း သင် မည်သည့်အရာ သိရှိသနည်း) ဘုရားနှုတ်ကပတ်တော်တွေက ဒီနှစ်တွေတစ်လျှောက်လုံး ကျွန်မရဲ့ယုံကြည်ခြင်းရဲ့ ရည်ရွယ်ချက်နဲ့ ပန်းတိုင်ကို တည့်တည့်ညွှန်ပြတယ်။ ကျွန်မ ဒုက္ခခံတယ်၊ အဖိုးအခပေးတယ်၊ စွန့်လွှတ်တယ်၊ တာဝန်ထဲမှာ ကိုယ့်ကိုယ်ကိုယ်အသုံးခံတယ်၊ ဒါတွေအားလုံးက ကောင်းချီးတွေရဖို့နဲ့ သေခြင်းကင်းလွတ်တဲ့အဆုံးသတ်ကို ရဖို့အတွက်ပဲ။ ကျွန်မ ဘုရားသခင်ကို စယုံကြည်ခဲ့တဲ့အချိန်ကို ပြန်တွေးကြည့်တယ်။ ယုံကြည်သူတွေက ကယ်တင်ခြင်းနဲ့ ထာဝရအသက်ကို ရနိုင်မှန်းသိခဲ့လို့ ဘုရားနှုတ်ကပတ်တော်တွေကို တက်တက်ကြွကြွဖတ်ပြီး တာဝန်တွေကို ထမ်းဆောင်ခဲ့တယ်။ မိသားစုက ဖိနှိပ်ဟန့်တားပြီး ခင်ပွန်းက ကွာရှင်းသွားတဲ့အချိန်မှာတောင် ဘုရားသခင်ကို သစ္စာမဖောက်ခဲ့ဘူး။ အသင်းတော်က ဘာတာဝန်ပဲစီစဉ်ပေးပါစေ တက်တက်ကြွကြွ ပူးပေါင်းဆောင်ရွက်ခဲ့ပြီး ဘယ်တော့မှ ရှောင်လွှဲဖို့ မကြိုးစားခဲ့ဘူး။ ဒါပေမဲ့ ကင်ဆာရှိမှန်းသိလိုက်ရပြီး ဘုရားသခင်ကို ကျွန်မ ယုံကြည်တဲ့ ဒီနှစ်တွေတစ်လျှောက်မှာ အမှုအရာတွေကို စွန့်လွှတ်ပြီး ကိုယ့်ကိုယ်ကိုယ် အသုံးခံပြီးနောက်မှာ နောက်ဆုံးကျတော့ သေရဦးမှာကို တွေးမိတဲ့အခါ ကျွန်မ ဘုရားသခင်နဲ့ စပြီး အကျိုးအကြောင်းပြောငြင်းခုံခဲ့တယ်။ ကင်ဆာဆိုတာ ကိုယ့်အပေါ်မကျရောက်သင့်တဲ့အရာလို့ တွေးခဲ့ပြီး ကိုယ့်ယုံကြည်ခြင်းအတွက်တောင် နောင်တရခဲ့တယ်၊ ကျွန်မဆီက ထွက်ပေါ်လာသမျှက ပုန်ကန်ခြင်းနဲ့ သစ္စာဖောက်ခြင်းတွေချည်းပဲ။ မိသားစုနဲ့ အလုပ်အကိုင်ကိုစွန့်ပြီး တာဝန်ထမ်းဆောင်တာဟာ ဘုရားသခင်အတွက် စိတ်ရင်းမှန်နဲ့ အသုံးခံနေတာမဟုတ်ဘဲ ကောင်းချီးရဖို့ဆိုတဲ့ ကိုယ့်ရဲ့ ယုတ်ညံ့တဲ့ပန်းတိုင်ရဲ့ တွန်းအားပေးခြင်းကိုခံရမှန်း ကျွန်မမြင်တွေ့ခဲ့ရတယ်။ နိုင်ငံတော်ထဲဝင်ခွင့်ရခြင်းဆိုတဲ့ ကောင်းချီးအတွက် ကိုယ့်ရဲ့ကြိုးစားအားထုတ်မှုတွေ၊ အသုံးခံမှုတွေနဲ့ လဲလှယ်ချင်ခဲ့တာ၊ ဘုရားသခင်နဲ့ အပေးအယူလုပ်ဖို့ ကြိုးစားနေခဲ့တာပဲ။ ဖန်ဆင်းခံတစ်ဦးအနေနဲ့ တာဝန်ထမ်းဆောင်တာက လုံးဝကို သဘာဝကျပြီး ကျိုးကြောင်းခိုင်လုံတယ်၊ ဒါဟာ လူ့တာဝန်ပဲ၊ လူက ဘုရားသခင်ဆီက ဘာမှမတောင်းဆိုသင့်ဘူး။ ဒါပေမဲ့ ကျွန်မဖျားနာမှုနဲ့ကြုံရတဲ့အခါမှာ ဘုရားသခင်နဲ့ အကျိုးအကြောင်းပြောငြင်းခုံပြီး အပြစ်တင်ရုံတင်မကဘူး၊ ကိုယ့်ရောဂါကို ဖယ်ရှားပေးဖို့ ဘုရားသခင်ဆီမှာ တောင်းဆိုမှုတွေပါလုပ်ခဲ့တယ်။ ကျွန်မမှာ ဘုရားသခင်ကို ကြောက်ရွံ့တဲ့ စိတ်နှလုံးနည်းနည်းမှမရှိဘူးဆိုတာ မြင်တွေ့ခဲ့ရတယ်။ ယောဘက သူ့ရဲ့တိရစ္ဆာန်တွေနဲ့ သားသမီးတွေအားလုံးကို ဆုံးရှုံးခဲ့ပြီး သူ့ခန္ဓာကိုယ်တစ်ခုလုံး အနာတွေနဲ့ ဖုံးလွှမ်းသွားခဲ့တာကို ကျွန်မစဉ်းစားမိတယ်။ သူ အများကြီးနာကျင်ခံစားခဲ့ရပေမဲ့ ဘုရားသခင်ကို မကျေမနပ်ပြောဆိုခြင်းမရှိခဲ့ရုံသာမက၊ ဘုရားသခင်က သူ့ရဲ့နာကျင်မှုကို မြင်တွေ့မှာကိုလည်း မလိုလားခဲ့ဘူး၊ ဘုရားသခင်ကို ဝမ်းနည်းစေချင်စိတ်လည်း မရှိခဲ့ဘူး။ ယောဘက ဘုရားသခင်ကို စွန့်ပစ်မယ့်အစား ကိုယ့်ကိုယ်ကိုယ်ကျိန်ဆဲဖို့ကိုတောင် ပိုဦးစားပေးခဲ့တယ်၊ သူက ဘုရားသခင်ရဲ့နာမကို ချီးမွမ်းနိုင်ခဲ့တုန်းပဲ၊ နောက်ဆုံးမှာ ဘုရားသခင်အတွက် လှပတဲ့ သက်သေခံချက်ကို ခံခဲ့တယ်။ ယောဘမှာ ရိုးသားပြီး ကြင်နာတဲ့ လူ့သဘာဝရှိပြီး ဘုရားသခင်ကို ကျိုးနွံနာခံပြီး ကြောက်ရွံ့ခဲ့တယ်ဆိုတာ ကျွန်မမြင်တွေ့ခဲ့ရတယ်။ ပေတရုလည်းရှိသေးတယ်။ သူက ဘုရားသခင်အပေါ် အမှန်တကယ် သိမြင်မှုရှိတယ်၊ စစ်ဆေးခြင်းနဲ့ ဆင်းရဲဒုက္ခနှစ်မျိုးလုံးကို လက်ခံခဲ့တယ်၊ ဘုရားသခင်ကို နားလည်မှုမလွဲခဲ့ဘူး၊ အပြစ်မတင်ခဲ့ဘူး၊ ဘုရားသခင်အပေါ် ဘာမှမတောင်းဆိုခဲ့ဘဲ ဘုရားသခင်ရဲ့ အစီအစဉ်တွေကို ကျိုးနွံနာခံခဲ့တယ်၊ နောက်ဆုံးမှာ ဘုရားသခင်အတွက် ပြောင်းပြန်ကားစင်တင်ခံခဲ့ရတယ်။ သူ့တို့နဲ့ယှဉ်လိုက်ရင် ကျွန်မရဲ့အပြုအမူက တကယ်ကို ရှက်စရာကောင်းလိုက်တာ။ ကျွန်မက ဘုရားသခင်ကိုသိဖို့အတွက် ဘုရားသခင်ကိုယုံကြည်ပြီး တာဝန်ထမ်းဆောင်ခဲ့တာမဟုတ်ဘဲ ဒါမှမဟုတ် အသက်စိတ်သဘောထားကို ပြောင်းလဲစေဖို့ သမ္မာတရားကို လိုက်စားဖို့အတွက်မဟုတ်ဘဲ ကောင်းချီးတွေရဖို့နဲ့ သေခြင်းကင်းလွတ်တဲ့အဆုံးသတ်ကို ရဖို့အတွက်ပဲ။ ကျွန်မက ပေါလုနဲ့ တစ်ပုံစံတည်းပဲ။ သူက ပြေးစရာလမ်းကို ပြေးပြီးပြီ၊ တိုက်စရာပွဲကို တိုက်ပြီးပြီ၊ သူ့အတွက် ဖြောင့်မတ်ခြင်းသရဖူကို သိုထားပြီးပြီလို့ ယုံကြည်ခဲ့တယ်။ သူက ဘုရားသခင်နဲ့ အပေးအယူလုပ်ဖို့၊ ဆုလာဘ်တွေ၊ သရဖူတွေနဲ့ လဲလှယ်ဖို့ ကြိုးစားအားထုတ်ပြီး အသုံးခံခဲ့တယ်၊ သူက ဘုရားသခင်ရဲ့ စိတ်သဘောထားကို ပုန်ကန်ပြစ်မှားခဲ့ပြီး ဘုရားသခင်ရဲ့ အပြစ်ဒဏ်ပေးခြင်းကို ခံခဲ့ရတယ်။ ဘုရားသခင်ကို ယုံကြည်ခြင်းအပေါ်ထားတဲ့ ကျွန်မရဲ့အမြင်က ပေါလုနဲ့ အတူတူပဲ။ ဘုရားသခင်က ဒီဖျားနာမှုကနေတစ်ဆင့် ကျွန်မကို မထုတ်ဖော်ခဲ့ရင် ကျွန်မ ဘယ်တော့မှ ဒါကို သဘောပေါက်နိုင်မှာမဟုတ်ဘူး။ အဲဒီအစား ဒီမှားယွင်းတဲ့လမ်းအတိုင်း ဆက်သွားနေပြီး နောက်ဆုံးမှာ ဘုရားသခင်ရဲ့ ဖယ်ရှားရှင်းလင်းခြင်းကို ခံရမှာပဲ။ အဲဒီအချိန်မှာမှ ဒီဖျားနာခြင်းက အမှန်တကယ်တော့ ဘုရားသခင်က ကျွန်မကို ကယ်တင်နေတာပဲဆိုတာကို သဘောပေါက်သွားတယ်။

နောက်ပိုင်းမှာ ဘုရားနှုတ်ကပတ်တော်တွေကို ကျွန်မ ထပ်ဖတ်ခဲ့တယ်။ “ငါ့ကို ပြောလော့၊ ကမ္ဘာအနှံ့ရှိ ဘီလီယံနှင့်ချီသော လူများထဲတွင် မည်သူသည် အလွန်များသည့် ဘုရားသခင်၏ နှုတ်ကပတ်တော်များကို ကြားရန်၊ အသက်၏ အလွန်များသည့် သမ္မာတရားများစွာကို သိနားလည်ပြီး အလွန်များသည့် နက်နဲမှုများစွာကို နားလည်ရန် အလွန် ကောင်းချီးခံစားရသနည်း။ ထိုသူတို့ထဲမှ မည်သူသည် ဘုရားသခင်၏ လမ်းပြမှု၊ ထောက်ပံ့မှု၊ သူ၏ စောင့်ရှောက်ခြင်းနှင့် ကွယ်ကာမှုတို့ကို ကိုယ်တိုင်ကိုယ်ကျ ရရှိပါသနည်း။ မည်သူသည် အလွန် ကောင်းချီးခံစားရသနည်း။ အလွန် နည်းပါး၏။ ထို့ကြောင့် ယနေ့တွင် ဘုရားအိမ်တော်၌ အသက်ရှင်နေနိုင်ကြသည့်၊ သူ၏ ကယ်တင်ခြင်းကို ရရှိပြီး သူ၏ ထောက်ပံ့မှုကို ရရှိနေနိုင်ကြသည့် သင်တို့ အနည်းငယ်သည် ထိုအရာအားလုံးကို ရရှိသောကြောင့် ယခု သေမည်ဆိုလျှင်ပင် တန်ပေသည်။ သင်တို့သည် အလွန် ကောင်းချီးခံစားကြရ၏၊ မှန်သည် မဟုတ်လော။ (မှန်ပါသည်။) ထိုအရာကို ဤရှုထောင့်အမြင်မှ ကြည့်သည့်အခါ သေခြင်းနှင့်ဆိုင်သည့် ကိစ္စအားဖြင့် သင်တို့ အလွန့်အလွန် မကြောက်လန့်သင့်သကဲ့သို့ ထိုအရာအားဖြင့် ဘောင်ခတ်မခံသင့်ကြပေ။ လောက၏ ဂုဏ်အသရေနှင့် ကြွယ်ဝချမ်းသာမှု တစ်ခုတလေကို သင်မမွေ့လျော်ရသေးသော်လည်း ဖန်ဆင်းရှင်၏ သနားခြင်း ကရုဏာကို ရရှိပြီးဖြစ်ကာ အလွန်များသည့် ဘုရားနှုတ်ကပတ်တော်များကို ကြားရပြီးဖြစ်သည်။ ဤသည်မှာ အလွန့်အလွန် ပျော်ရွှင်ဖွယ်ဖြစ်သည် မဟုတ်လော။ (ဟုတ်ပါသည်။) ဤဘဝတွင် နှစ်ပေါင်းမည်မျှကြာ သင် အသက်ရှင်သည်ဖြစ်စေ၊ ဘုရားအမှုတော်ရှိ သင်၏ တာဝန်ကို သင် စဉ်ဆက်မပြတ် ထမ်းဆောင်နေပြီးဖြစ်သောကြောင့်၊ သမ္မာတရားကို သင်နားလည်ပြီးဖြစ်သောကြောင့်၊ အသက်၏ နက်နဲမှုများကို နားလည်ပြီးဖြစ်ကာ ဘဝတွင် သင် လိုက်စားသင့်သည့် လမ်းကြောင်းနှင့် ပန်းတိုင်များကို နားလည်ပြီးဖြစ်သောကြောင့် အားလုံး တန်နေကာ သင်သည် အလွန်များစွာ ရရှိပြီးဖြစ်သဖြင့် သင့်ထံတွင် နောင်တမရှိပေ။ သင်သည် အကျိုးရှိသော ဘဝတစ်ခုကို အသက်ရှင်ပြီးဖြစ်သည်။ ထိုအရာကို သင် အလွန် ရှင်းလင်းစွာ မရှင်းပြနိုင်လျှင်ပင် အချို့သော သမ္မာတရားများကို လက်တွေ့လုပ်ဆောင်နိုင်ပြီး အချို့သော စစ်မှန်မှုကို ပိုင်ဆိုင်နိုင်ကာ ယင်းက သင်သည် အချို့သော အသက် အထောက်အပံ့ကို ရရှိပြီးဖြစ်သကဲ့သို့ ဘုရားသခင်၏ အမှုတော်မှ အချို့သော သမ္မာတရားများကို နားလည်ပြီးဖြစ်ကြောင်း သက်သေပြပေသည်။ သင်သည် အလွန်များစွာ၊ စစ်မှန်သော ကြွယ်ဝချမ်းသာမှုတစ်ခုကို ရရှိပြီးဖြစ်ကာ ယင်းမှာ အင်မတန် ကြီးမားသည့် ကောင်းချီးမင်္ဂလာ တစ်ခုပါတကား။ လူသား သမိုင်းအစကတည်းက ခေတ်ကာလတစ်လျှောက်လုံးတွင် မည်သူကမျှ ဤကောင်းချီးမင်္ဂလာကို မွေ့လျော်ရခြင်း မရှိသေးသည့်တိုင် သင်သည် မွေ့လျော်နေရ၏။ ယခုတွင် သင် သေဆုံးရန် လိုလားနေသလော။ ထိုသို့သော လိုလားမှုဖြင့် သေခြင်းအပေါ် သင်၏ သဘောထားသည် အမှန်တကယ် ကျိုးနွံနာခံတတ်ပေမည်၊ ဟုတ်ပါသလော။ (ဟုတ်ပါသည်။)” (နှုတ်ကပတ်တော်၊ အတွဲ (၆)၊ သမ္မာတရားကို လိုက်စားခြင်းနှင့် စပ်လျဉ်း၍၊ သမ္မာတရားကို လိုက်စားရန်နည်းလမ်း (၄)) နှုတ်ကပတ်တော်တွေကို ဖတ်ပြီးတဲ့နောက်မှာ ကျွန်မ စိတ်လှုပ်ရှားပြီး မျက်ရည်ကျခဲ့တယ်။ ဒီဆိုးညစ်တဲ့ခေတ်ကြီးမှာ လူသန်းထောင်ချီထဲကနေ ဘုရားသခင်ရဲ့အိမ်တော်ထဲကို ဝင်ရောက်ခွင့်ရပြီး ကိုယ်တော့်ရဲ့ ရေလောင်းပေးခြင်းနဲ့ ထောက်ပံ့ပေးခြင်းကို လက်ခံရတဲ့အတွက် ကျွန်မကံကောင်းခဲ့တယ်၊ ဒါက ကျွန်မကို သမ္မာတရားတွေ၊ နက်နဲမှုတွေအများကြီးကို နားလည်စေခဲ့တယ်။ လူက ဘုရားသခင်ဆီက လာတယ်၊ လူတိုင်းရဲ့အသက်ကို ဘုရားသခင်က ပေးသနားတယ်ဆိုတာ ကျွန်မသိခဲ့ရတယ်။ ဘုရားသခင်ကို ဘယ်လိုဝတ်ပြုသင့်သလဲ၊ ဘယ်လိုအသက်ရှင်သင့်သလဲ၊ ရိုးသားသူတစ်ယောက်ဘယ်လိုလုပ်ရမလဲ၊ ဘာကအကောင်း၊ ဘာကအဆိုးလဲ စတာတွေကို ကျွန်မသိခဲ့ရတယ်။ ဒါက ကျွန်မရဲ့လိုက်စားမှုအတွက် ပန်းတိုင်တစ်ခုပေးခဲ့ပြီး ကျွန်မကို မှန်ကန်တဲ့ဘဝလမ်းကြောင်းပေါ် တင်ပေးခဲ့တယ်။ ဒီနှစ်တွေတစ်လျှောက်လုံး ဘုရားသခင်နောက်လိုက်ရင်း ကျွန်မ အများကြီးရရှိခဲ့တယ်၊ ကျွန်မ တကယ်ကို ကောင်းချီးခံစားရတယ်၊ ဒါကြောင့် အဲဒီအချိန်မှာ သေသွားရင်တောင် အရာအားလုံးက ထိုက်တန်ပါတယ်။ ဘုရားနှုတ်ကပတ်တော်တွေကို ဆင်ခြင်ရင်း ကျွန်မ ပျော်လွန်းလို့ မျက်ရည်တွေကျလာတယ်။ နောက်ပိုင်းမှာ ကျွန်မ နောက်တစ်ခါဆေးစစ်ခဲ့တယ်၊ ဆရာဝန်က ကင်ဆာဆဲလ်တွေ ပြန့်ပွားတဲ့လက္ခဏာမတွေ့ရဘူး၊ ဒါကြောင့် ဓာတ်ကင်စရာမလိုဘူး၊ သုံးလတစ်ခါ ပြန်လာစစ်ဆေးဖို့ပဲလိုပြီး ဆေးရုံကဆင်းလို့ရပြီလို့ ပြောတယ်။ ဒီသတင်းကိုကြားတော့ ကျွန်မ အရမ်းပျော်ပြီး ဘုရားသခင်ကိုပဲ အဆက်မပြတ်ကျေးဇူးတင်နေမိတယ်။ နောက်တစ်ခါ ပြန်စစ်ဆေးတဲ့အခါမှာတော့ အဖြေတွေက အားလုံးပုံမှန်ပဲလို့ ပြတယ်။

ဒီဖျားနာမှုအတွေ့အကြုံကနေတစ်ဆင့် ကျွန်မရဲ့ယုံကြည်ခြင်းမှာ ဘာကိုလိုက်စားရမယ်ဆိုတဲ့အပေါ်ထားတဲ့ မှားယွင်းတဲ့အမြင်ကို နည်းနည်းသိလာခဲ့တယ်၊ ပြီးတော့ ဘုရားသခင်ရဲ့ အနန္တတန်ခိုးနဲ့ အချုပ်အခြာအာဏာကိုလည်း နည်းနည်းနားလည်လာခဲ့တယ်။ လူတစ်ယောက်က သူ့ဘဝမှာ ကြုံတွေ့ရမဲ့အရာတွေ၊ သူ့ရဲ့မွေးဖွားခြင်း၊ အိုခြင်း၊ နာခြင်း၊ သေခြင်းတွေကို သူကိုယ်တိုင်ရွေးချယ်လို့မရဘူး။ အားလုံးက ဘုရားသခင်က ကြိုတင်သတ်မှတ်ထားတာပဲ။ နောင်မှာ အသက်ရှင်သည်ဖြစ်စေ၊ သေသည်ဖြစ်စေ၊ ကျွန်မက ဘုရားသခင်ရဲ့ စီစဉ်ညွှန်ကြားမှုတွေနဲ့ အစီအစဉ်တွေကို ကျိုးနွံနာခံပြီး သမ္မာတရားကိုလိုက်စားရင်း ကိုယ့်တာဝန်တွေကို ကောင်းကောင်းဖြည့်ဆည်းသွားချင်တယ်။


၂၇။ ကံကောင်းခြင်းကို ကျွန်မ မလိုက်စားတော့ပါ

ချန်ရှောင်း၊ တရုတ်ပြည်

၂၀၂၃ ခုနှစ်၊ ဧပြီလကုန်မှာ၊ အသင်းတော်တစ်ခုက ခေါင်းဆောင်ဟာ လက်တွေ့ကျတဲ့ အလုပ်မလုပ်လို့ ဖြုတ်ချခံလိုက်ရတယ်ဆိုပြီး အထက်အဆင့် ခေါင်းဆောင်ဆီက စာတစ်စောင် ကျွန်မ ရခဲ့တယ်။ သူတို့က အစားထိုးဖို့ သင့်တော်တဲ့လူ မတွေ့သေးတာနဲ့၊ အသင်းတော်အလုပ်ကို လွှဲယူဖို့ ကျွန်မကို ယာယီ စီစဉ်လိုက်တာပေါ့။ စာဖတ်ပြီးတာနဲ့ ကျွန်မ စဉ်းစားချိန် သိပ်မရှိဘဲ အသင်းတော်ဆီ အမြန်သွားလိုက်တယ်။ ရေလောင်းတဲ့သူတချို့က ပျင်းပြီး သူတို့တာဝန်တွေမှာ အချောင်ခိုနေလို့ အစားထိုးဖို့ လိုတယ်ဆိုတာနဲ့၊ လူသစ် အတော်များများက အပျက်သဘောဆောင်ပြီး အားနည်းနေတဲ့အပြင်၊ ပုံမှန် မစုဝေးကြလို့ ချက်ချင်း ရေလောင်းပေးဖို့နဲ့ ထောက်ကူပေးဖို့ လိုနေတယ်ဆိုတာတွေကို ကျွန်မသိလိုက်ရတယ်။ အသင်းတော်ရဲ့ ဧဝံဂေလိအလုပ်ကလည်း ထိရောက်မှု မရှိဘူး။ ကျွန်မ တွေးမိတယ်၊ “အလုပ်ရလဒ်တွေ သိပ်မကောင်းတဲ့ ဒီအသင်းတော်ဆီ ငါ့ကို ခေါင်းဆောင်က ဘာလို့ စေလွှတ်လိုက်တာလဲ။ ဒီမှာ အကြာကြီးနေရပြီး အလုပ်ကို တိုးတက်အောင် ငါ မလုပ်နိုင်ရင်၊ ကျွန်မရဲ့ ခေါင်းဆောင်က ကျွန်မအပေါ် ဘာများထင်မလဲ။ ဒီတာဝန်နဲ့ ငါ မသင့်တော်ဘူးလို့ သူတို့ ပြောကြမလား။ ငါ ဒီကို ရောက်နေမှတော့၊ ဘုရားသခင်ကို မှီခိုပြီး ပူးပေါင်းဆောင်ရွက်ဖို့ အကောင်းဆုံး လုပ်မယ်” လို့ပေါ့။ အလုပ်ကောင်းကောင်း လုပ်နိုင်ဖို့အတွက် ဝန်ထမ်းတွေကို အရင်ဆုံး ပြန်တာဝန်ချရမယ်လို့ တွေးပြီး၊ ကျွန်မ မိုးလင်းမိုးချုပ် ဒီအလုပ်တွေနဲ့ နေ့တိုင်း အလုပ်ရှုပ်နေခဲ့တယ်။

ခဏကြာတော့၊ ဝန်ထမ်းတွေကို ပြင်ဆင်နေရာချထားတာ ပြီးသွားပြီး၊ ရေလောင်းခြင်းအလုပ်ကလည်း ရလဒ်တချို့ တဖြည်းဖြည်း ပြလာတယ်။ နောက်ပိုင်းမှာ ဧဝံဂေလိအမှုဆောင်ဖြစ်တဲ့ ညီအစ်မ လီမင်က အသင်းတော် ခေါင်းဆောင်အနေနဲ့ အရွေးခံရတယ်။ ကျွန်မ အရမ်းဝမ်းသာသွားတယ်၊ ဘာလို့လဲဆိုတော့ ဒီညီအစ်မက သူ့တာဝန်တွေမှာ ဝန်တာထားတဲ့စိတ် ရှိပြီး အသက်ဝင်ရောက်မှုကို အာရုံစိုက်လို့လေ။ အသင်းတော် အလုပ်လုပ်ရာမှာ သူ ကျွန်မနဲ့ ပူးပေါင်းဆောင်ရွက်တာက သိပ်ကောင်းတာပေါ့။ ဒါပေမဲ့ မမျှော်လင့်ဘဲ၊ ညီအစ်မ လီမင် ရွေးချယ်ခံရပြီး သိပ်မကြာခင်မှာပဲ၊ အထက်အဆင့် ခေါင်းဆောင်ဆီကနေ စာတစ်စောင် ကျွန်မ ရုတ်တရက် ရခဲ့တယ်။ လီမင်ကို စီစီပီက လိုက်ဖမ်းနေလို့ ဒေသတွင်း နယ်မြေမှာ တာဝန်ထမ်းဆောင်ဖို့ သူ့အတွက် မလုံခြုံတော့ဘူး၊ သူ့ကို နေရာရွှေ့ဖို့ လိုတယ်ဆိုတဲ့အကြောင်းပြောထားတယ်။ ဒီစာကို ဖတ်ပြီးတော့ ကျွန်မ တွေးမိတယ်။ “ငါတို့က အသင်းတော် ခေါင်းဆောင်တစ်ယောက်ကို ရွေးနိုင်ရုံလေးရှိသေးတယ်၊ အခု သူက ထွက်သွားရတော့မယ်။ လီမင်က ဧဝံဂေလိအလုပ်ကို ကြီးကြပ်ပေးရင် ငါ့ဝန်ထုပ် နည်းနည်း ပေါ့သွားလိမ့်မယ်လို့ ငါ မျှော်လင့်ထားခဲ့တာ၊ အခုတော့ ငါ့ဝန်ထုပ် မပေါ့သွားတဲ့အပြင်၊ အတွေ့အကြုံရှိတဲ့ ဧဝံဂေလိအမှုဆောင်တစ်ယောက်လည်း နေရာပြောင်းခံရတော့မယ်။ အလုပ်က ထိရောက်မှု မရှိဘဲ ဆက်ဖြစ်နေရင်၊ အထက်အဆင့် ခေါင်းဆောင်က ငါ့ကို ဘယ်လို ထင်မလဲ” ပေါ့။ ကျွန်မ ဝန်လေးနေပေမဲ့ ကျိုးနွံနာခံဖို့ကလွဲပြီး ရွေးစရာမရှိခဲ့ဘူး။ နောက်ပိုင်းမှာ၊ ဧဝံဂေလိအလုပ်မှာ ပူးပေါင်းဆောင်ရွက်ဖို့ ဧဝံဂေလိအမှုဆောင် နှစ်ယောက်ကို ကျွန်မ ရှာတွေ့ခဲ့တယ်၊ ဒါပေမဲ့ အဲဒီအချိန်မှာ အကြီးစား နှိမ်နင်းမှုတစ်ခုက ကျွန်မရဲ့ အစီအစဉ်တွေကို ဖျက်ဆီးသွားတယ်။ နောက်သုံးလေးရက်မှာ၊ ညီအစ်ကို မောင်နှမတွေ တစ်ယောက်ပြီးတစ်ယောက် အဖမ်းခံရတဲ့ သတင်းတွေကို ကျွန်မ ဆက်ကြားနေရတယ်၊ ကျွန်မ ရှာတွေ့ခါစ ဧဝံဂေလိအမှုဆောင်တွေ အပါအဝင်ပေါ့။ ဒီအရာအားလုံးက ကျွန်မကို ကြက်သေသေသွားစေပြီး ကျွန်မ တွေးမိတယ်။ “ငါ ဘာလို့ ဒီလောက် ကံဆိုးရတာလဲ။ ဒီအသင်းတော်ကို ရောက်လာကတည်းက နှစ်လအတွင်းမှာ အတားအဆီးတွေ အများကြီး ငါ ရင်ဆိုင်ခဲ့ရပြီး နောက်ဆုံးမှာ ဝန်ထမ်းတွေကို ပြင်ဆင်နေရာချနိုင်ခဲ့တယ်။ ဒါပေမဲ့ အခု ဘာဖြစ်နေလဲကြည့်။ အလုပ်ရလဒ်တွေက မတိုးတက်နိုင်ရုံမက ပူးပေါင်းဆောင်ရွက်နိုင်မဲ့ ဝန်ထမ်းတောင် အဖမ်းခံလိုက်ရပြီ။ ငါ့မှာ ကံဆိုးတာပဲ ရှိပုံရတယ်။ အရင်ခေါင်းဆောင်တုန်းက သူ့တာဝန်မှာ ချောချောမွေ့မွေ့နဲ့ တည်တည်ငြိမ်ငြိမ် ရှိခဲ့တာ။ ဘာလို့ ငါကျမှ ဒီလောက် ကံဆိုးပြီး ဒီမကောင်းတဲ့အရာတွေ အားလုံး ငါ့ဆီ လာဖြစ်နေရတာလဲ။ ငါ့ရဲ့ လတ်တလော ကြိုးပမ်းအားထုတ်မှုတွေ အားလုံး အလဟဿ ဖြစ်ကုန်ပြီ။ အထက် ခေါင်းဆောင်က ငါ့မှာ အလုပ်လုပ်နိုင်စွမ်း မရှိဘူးလို့ တွေးမှာ သေချာတယ်” လို့ပေါ့။ ဒီအကြောင်း တွေးမိတာနဲ့၊ ကျွန်မ မငိုဘဲ မနေနိုင်တော့ဘူး၊ လုံးဝကို မျှော်လင့်ချက်ကုန်သွားတယ်။ အလုပ်ရလဒ်တွေ မရှိတော့၊ ပြဿနာတွေနဲ့ပတ်သက်လို့ နောက်ဆက်တွဲလုပ်ပေးဖို့ စိတ်မပါတော့တဲ့အပြင် ဒီနေရာကနေ ထွက်တောင် သွားချင်မိတယ်။ ဒီအခြေအနေထဲမှာ ကျွန်မ နေရင်းနဲ့၊ ကျွန်မဝိညာဉ်က အမှောင်နဲ့ မျှော်လင့်ချက်မဲ့မှုထဲကို ပိုပြီး ကျဆင်းသွားတာ တွေ့ရတယ်။

နောက်ပိုင်းမှာ၊ ကျွန်မအခြေအနေနဲ့ ဆီလျော်တဲ့ ဘုရားနှုတ်ကပတ်တော် တစ်ပိုဒ်ကို ကျွန်မ စားသောက်ခဲ့တယ်။ ဘုရားနှုတ်ကပတ်တော်ကို ကျွန်မ ဖတ်လိုက်တယ်။ “၎င်းတို့ ကံခေသည်ဟု အမြဲ တွေးသည့် လူတို့နှင့်ပတ်သက်၍ ပြဿနာမှာ အဘယ်နည်း။ ၎င်းတို့၏ လုပ်ရပ်များ မှန်ကန်ခြင်း၊ မှားယွင်းခြင်း ရှိမရှိဆိုသည်ကို တိုင်းတာရန်နှင့် မည်သည့် လမ်းကြောင်း ၎င်းတို့ လျှောက်သင့်သည်၊ ၎င်းတို့ တွေ့ကြုံသင့်သည့် အရာများနှင့် ရင်ဆိုင်ရသည့် ပြဿနာတစ်ခုတလေကို ချိန်ဆရန် ကံစံနှုန်းကို အမြဲ အသုံးပြုကြသည်။ ဤသည်မှာ မှန်သလော၊ မှားသလော။ (မှားပါသည်။) ၎င်းတို့သည် မကောင်းသည့် အရာများကို ကံခေခြင်းနှင့် ကောင်းသည့်အရာများကို ကံကောင်းခြင်း၊ သို့မဟုတ် အကျိုးပြုခြင်းအဖြစ် ဖော်ပြကြသည်။ ဤရှုထောင့်အမြင်သည် မှန်သလော၊ မှားသလော။ (မှားပါသည်။) အမှုအရာများကို ဤရှုထောင့်အမြင်မျိုးမှ အကဲဖြတ်ခြင်းသည် မှားယွင်း၏။ ထိုအရာမှာ အမှုအရာများကို အကဲဖြတ်ခြင်းအတွက် အစွန်းရောက်ပြီး မမှန်ကန်သည့် နည်းစနစ်နှင့် စံနှုန်းတစ်ခု ဖြစ်သည်။ ဤနည်းစနစ်မျိုးသည် လူတို့ကို စိတ်မချမ်းမြေ့ခြင်းထဲသို့ မကြာခဏ ကျဆင်းစေပြီး ၎င်းတို့ကို စိတ်မသက်မသာဖြစ်စေကာ မည်သည့်အရာမျှ မိမိတို့ သဘောအတိုင်း တစ်ကြိမ်တစ်ခါမျှ မဖြစ်ကြောင်းနှင့် မိမိတို့အလိုရှိသည့်အရာကို မည်သည့်အခါတွင်မျှ မရရှိကြောင်း ခံစားစေသည်။ ယင်းက နောက်ဆုံးတွင် ၎င်းတို့ကို စဉ်ဆက်မပြတ် စိတ်သောကရောက်၊ ကသိကအောက်ဖြစ်ပြီး စိတ်တထင့်ထင့် ခံစားစေလေသည်။ ဤအပျက်သဘောဆောင်သော စိတ်ခံစားမှုများ ပြေလည်သွားခြင်း မရှိသည့်အခါ ဤလူများသည် စိတ်မချမ်းမြေ့ခြင်းထဲသို့ စဉ်ဆက်မပြတ် ကျဆင်းပြီး ဘုရားသခင်က ၎င်းတို့ကို မျက်နှာသာပေးခြင်း မရှိဟု ခံစားစေသည်။ ဘုရားသခင်သည် ၎င်းတို့ကို မဟုတ်ဘဲ အခြားသူများကို ကျေးဇူးပြုခြင်းဖြင့်ဆက်ဆံကြောင်းနှင့် ၎င်းတို့ကို မဟုတ်ဘဲ အခြားသူများကို ဘုရားသခင် စောင့်ရှောက်ကြောင်း တွေးထင်ကြသည်။ ‘အဘယ်ကြောင့် ငါ အမြဲ စိတ်မသက်မသာ ဖြစ်ပြီး စိတ်သောက ခံစားရသနည်း။ အဘယ့်ကြောင့် ဆိုးသည့်အရာများသည် ငါ့အပေါ် အမြဲဖြစ်ပျက်နေရသနည်း။ အဘယ်ကြောင့် ကောင်းမွန်သည့်အရာများ ငါ့ထံ လုံးဝ ရောက်မလာသနည်း။ တစ်ကြိမ်တစ်ခါမျှသာ ငါတောင်းဆိုနေခြင်း ဖြစ်သည်’ဟူ၍ ဖြစ်၏။ ဤမှားယွင်းသည့် အတွေးနှင့် ရှုထောင့်အမြင် နည်းလမ်းမျိုးဖြင့် အမှုအရာများကို သင်ရှုမြင်သည့်အခါ ကောင်းသည့်ကံနှင့် မကောင်းသည့်ကံတို့၏ ထောင်ချောက်ထဲသို့ သင် သက်ဆင်းမိလိမ့်မည်။ ဤထောင်ချောက်ထဲသို့ သင် အဆက်မပြတ် ကျဆင်းသည့်အခါ စဉ်ဆက်မပြတ် စိတ်မချမ်းမြေ့ဖြစ်လိမ့်မည်။ ဤစိတ်မချမ်းမြေ့ခြင်းအလယ်တွင် သင့်အပေါ် ကျရောက်သည့် အရာများက ကံကောင်းခြင်း၊ ကံခေခြင်း ရှိမရှိဆိုသည်ကို သင်သည် အထူးသဖြင့် သတိထားနေမိလိမ့်မည်။ ဤအရာဖြစ်ပျက်သည့်အခါ ကံကောင်းခြင်း၊ ကံဆိုးခြင်းနှင့်ဆိုင်သည့် ဤရှုထောင့်အမြင်နှင့် စိတ်ကူးက သင့်ကို ထိန်းချုပ်ပြီးဖြစ်ကြောင်း သက်သေပြပေသည်။ သင်သည် ဤရှုထောင့်အမြင်မျိုး၏ ထိန်းချုပ်ခြင်းခံရသည့်အခါ လူများ၊ အဖြစ်အပျက်များနှင့် အမှုအရာများအပေါ် သင်၏ အမြင်များနှင့် သဘောထားတို့သည် ပုံမှန် လူ့သဘာဝ၏ အသိစိတ်နှင့် ဆင်ခြင်တုံတရား အပိုင်းအခြားအတွင်းတွင် မရှိတော့ဘဲ အစွန်းရောက်မှုမျိုးထဲသို့ ကျဆင်းသွားပြီ ဖြစ်သည်။ ဤအစွန်းရောက်မှုထဲသို့ သင် ကျဆင်းသွားသည့်အခါ သင်၏ စိတ်မချမ်းမြေ့ခြင်းမှ သင် လွတ်လာလိမ့်မည် မဟုတ်။ တစ်ချိန်ပြီးတစ်ချိန် သင် ဆက်လက် စိတ်မချမ်းမြေ့ဘဲ နေမိလိမ့်မည်ဖြစ်ပြီး သင်သည် ပုံမှန်အားဖြင့် စိတ်မချမ်းမြေ့ခြင်းမရှိလျှင်ပင် တစ်စုံတစ်ရာ မှားယွင်းသွားသည်နှင့်တစ်ပြိုင်နက်၊ ကံခေသည့် အရာတစ်ခု ဖြစ်ပျက်သည်ဟု သင် ခံစားရသည်နှင့်တစ်ပြိုင်နက် စိတ်မချမ်းမြေ့ခြင်းထဲသို့ သင် ချက်ချင်း ကျဆင်းသွားလိမ့်မည်။ ဤစိတ်မချမ်းမြေ့ခြင်းက သင်၏ ပုံမှန် ဝေဖန်ပိုင်းခြားနိုင်စွမ်း၊ ဆုံးဖြတ်ချက်ချခြင်းနှင့် သင်၏ ပျော်ရွှင်မှု၊ ဒေါသ၊ ဝမ်းနည်းမှုနှင့် ဝမ်းမြောက်မှုတို့ကိုပင် ထိခိုက်လိမ့်မည်။ သင်၏ ပျော်ရွှင်မှု၊ ဒေါသ၊ ဝမ်းနည်းမှုနှင့် ဝမ်းမြောက်ခြင်းတို့ကို ထိုအရာက ထိခိုက်သည့်အခါ သင်၏ တာဝန် ထမ်းဆောင်ခြင်းအပြင် ဘုရားသခင်နောက်လိုက်ရန် သင်၏ လိုအင်နှင့် စိတ်ဆန္ဒတို့ကို နှောင့်ယှက်ကာ ဖျက်ဆီးလိမ့်မည်။ ဤအပြုသဘောဆောင်သောအရာများ ဖျက်ဆီးခံရသည့်အခါ သင် နားလည်လာပြီးဖြစ်သည့် သမ္မာတရား အနည်းငယ်သည် ပျောက်ချင်းမလှ ပျောက်သွားလိမ့်မည်ဖြစ်ပြီး သင့်အဖို့ လုံးဝ အကူအညီ ဖြစ်လိမ့်မည် မဟုတ်။” (နှုတ်ကပတ်တော်၊ အတွဲ (၆)၊ သမ္မာတရားကို လိုက်စားခြင်းနှင့် စပ်လျဉ်း၍၊ သမ္မာတရားကို လိုက်စားရန်နည်းလမ်း (၂)) မကောင်းတဲ့အရာမှန်သမျှကို ကံဆိုးပြီး ကောင်းတဲ့အရာမှန်သမျှကို ကံကောင်းတယ်၊ ဒါမှမဟုတ် အကျိုးပေးတယ်လို့ ဖော်ပြတာဟာ အစွန်းရောက်တဲ့သူ၊ မှားယွင်းတဲ့ ရှုထောင့်အမြင်တွေရှိတဲ့သူရဲ့ အမြင်ဖြစ်တယ်လို့ ဘုရားက ပြောတယ်။ ဒါက ကျွန်မဖြစ်ပျက်ခဲ့တဲ့ပုံစံ အတိအကျပါပဲ။ ကျွန်မတာဝန်တွေ ထမ်းဆောင်ဖို့ ဒီအသင်းတော်ကို ရောက်လာပြီး အသင်းတော်အလုပ်ရဲ့ ကိစ္စအမျိုးမျိုးမှာ ရလဒ်တွေ ဆိုးနေတာ၊ ရေလောင်းတဲ့သူတွေက သူတို့တာဝန်တွေအတွက် ဝန်တာထားတဲ့စိတ် မရှိတာ၊ လူသစ် အများကြီးက အပျက်သဘောဆောင်ပြီး အားနည်းနေတာ၊ ပြီးတော့ ဧဝံဂေလိအလုပ်က ရလဒ်ကောင်းတွေ မရတာကို တွေ့လိုက်ရတဲ့အခါ၊ ကျွန်မ ကံဆိုးတယ်လို့ ခံစားခဲ့ရတယ်။ အလုပ်ကို ကောင်းကောင်းလုပ်ဖို့၊ ကျွန်မ မိုးလင်းမိုးချုပ် အလုပ်ရှုပ်ခံခဲ့တယ်၊ စုဝေးပြီး မိတ်သဟာယပြုခဲ့တယ်၊ ပြီးတော့ ဝန်ထမ်းတွေကို ပြန်တာဝန်ချထားခဲ့တယ်။ ခဏကြာလို့ ရေလောင်းတဲ့အလုပ်က အပြုသဘောဆောင်တဲ့ဘက်ကို တဖြည်းဖြည်း ဦးတည်လာတာ မြင်ရတော့၊ ကျွန်မ ပျော်ပြီး ကိုယ့်တာဝန်ကို လုပ်ဖို့ တက်ကြွခဲ့တယ်။ ဒါပေမဲ့ နောက်ပိုင်း အတွေ့အကြုံရှိတဲ့ ဧဝံဂေလိအမှုဆောင်တစ်ယောက် ပြောင်းရွေ့ခံရပြီး၊ အဲဒီနောက် သိပ်မကြာခင်မှာပဲ နေရာအနှံ့အပြား နှိမ်နင်းမှုတစ်ခု ဖြစ်လာပြီး ဧဝံဂေလိအမှုဆောင်တွေ အဖမ်းခံရတာ၊ ဧဝံဂေလိအလုပ်မှာ ဘယ်သူမှ မပူးပေါင်းနိုင်တာတွေ ဖြစ်လာတဲ့အခါ၊ ကျွန်မဟာ မျှော်လင့်ချက်ကုန်တဲ့ ခံစားချက်တွေထဲ ကျရောက်ပြီး ဘယ်အရာကိုမှ လုပ်ဖို့ အားမမွေးနိုင်ခဲ့ဘူး။ ကျွန်မရဲ့ ဒီအပြုအမူတွေက ကျွန်မရဲ့ မမှန်ကန်တဲ့ ရှုထောင့်အမြင်ကနေ အရင်းခံခဲ့တာပါ။ အလုပ်က ရလဒ်ကောင်းတွေ ထွက်ပြီး အရာရာ ချောချောမွေ့မွေ့ ဖြစ်နေတုန်းက၊ အထက်အဆင့် ခေါင်းဆောင်ရဲ့ အထင်ကြီးလေးစားမှုကို ရထားသလို ခံစားရပြီး ဒါက ကျွန်မကို ပျော်ရွှင်စေခဲ့တယ်။ ဒါပေမဲ့ အလုပ်က ရလဒ်ကောင်းတွေ မထွက်ဘဲ ကိစ္စတွေက ကျွန်မ လိုချင်သလို ဖြစ်မလာတဲ့အခါ၊ ကျွန်မ အပျက်သဘောဆောင်ပြီး အားနည်းခဲ့တယ်၊ ကျွန်မရဲ့ ကံဆိုးမှုကို အပြစ်တင်ပြီး ကိုယ့်တာဝန်ကို စွန့်လွှတ်ချင်စိတ်တောင် ပေါက်ခဲ့တယ်။ မယုံကြည်သူတွေက သူတို့ဆီ ဖြစ်ပျက်သမျှ ဘာကိုမှ ဘုရားဆီကနေ လုံးဝ လက်မခံကြတာကို ကျွန်မ တွေးမိတယ်။ အဆင်မပြေတဲ့ အခြေအနေတွေ ပေါ်လာတဲ့အခါ၊ သူတို့က ညည်းညူပြီး ဘုရားသခင်ကို အထင်လွဲကြတယ်၊ ဘုရားသခင်ကို သစ္စာဖောက်တာတောင် လုပ်ကြတယ်လေ။ ကျွန်မရဲ့ အခြေအနေသာ မပြောင်းလဲရင်၊ ကျွန်မလည်း တကယ် အန္တရာယ်ရှိတယ်ဆိုတာ နားလည်လိုက်တယ်။ ဒါကြောင့် ကျွန်မအခြေအနေကို ပြန်လှည့်နိုင်အောင် လမ်းပြပေးဖို့ မျှော်လင့်ရင်း ဘုရားသခင်ဆီ ဆုတောင်းခဲ့တယ်။

နောက်ပိုင်းမှာ၊ ဘုရားနှုတ်ကပတ်တော်တွေကို ကျွန်မ ထပ်ဖတ်ခဲ့တယ်။ “၎င်းတို့တွင် ကောင်းသည့်ကံ၊ သို့မဟုတ် ဆိုးသည့် ကံ ရှိမရှိဆိုသည်နှင့် ပတ်သက်၍ အမြဲ ပူပန်သော ဤလူများအနေဖြင့် အမှုအရာများအပေါ် ၎င်းတို့ ရှုမြင်ပုံသည် မှန်ကန်သလော။ ကောင်းသည့်ကံ၊ သို့မဟုတ် ဆိုးသည့်ကံ တည်ရှိသလော။ (မရှိပါ။) မတည်ရှိဟု ဆိုရခြင်းအတွက် အခြေခံအကြောင်းရင်းမှာ အဘယ်နည်း။ (နေ့စဉ် ကျွန်ုပ် ကြုံဆုံသည့် လူများနှင့် ကျွန်ုပ်တို့ထံ ဖြစ်ပျက်သည့် အရာများကို ဘုရားသခင်၏ အချုပ်အခြာအာဏာနှင့် အစီအစဉ်များက သတ်မှတ်ထားခြင်း ဖြစ်သည်။ ကောင်းသည့်ကံ၊ သို့မဟုတ် ဆိုးသည့်ကံကဲ့သို့သော အရာများမရှိပါ။ အရာရာသည် လိုအပ်မှုကြောင့် ဖြစ်ပျက်ခြင်း ဖြစ်ပြီး ထိုအရာနောက်ကွယ်တွင် အဓိပ္ပာယ်ရှိပါသည်။) ယင်းမှာ မှန်ကန်သလော။ (မှန်ကန်ပါသည်။) ဤအမြင်သည် မှန်ကန်ပြီး ဤသည်မှာ ကံမတည်ရှိခြင်းအကြောင်း ပြောဆိုခြင်းအတွက် အယူအဆဆိုင်ရာ အခြေခံအကြောင်းရင်း ဖြစ်သည်။ သင့်ထံ မည်သည့်အရာ ဖြစ်ပျက်သည်ဖြစ်စေ၊ ကောင်းသည့်အရာဖြစ်စေ၊ မကောင်းသည့်အရာဖြစ်စေ အားလုံးက လေးရာသီတစ်လျှောက် ဖြစ်သည့် ရာသီဥတုကဲ့သို့ပင် ပုံမှန်ဖြစ်၏။ နေ့တိုင်း နေမသာနိုင်ပေ။ နေသာသည့်နေ့များကို ဘုရားသခင် စီစဉ်ထားခြင်းဖြစ်ပြီး တိမ်ထူသော နေ့ရက်များ၊ မိုး၊ လေနှင့် မုန်တိုင်းတို့ကိုမူ ဘုရားသခင် စီစဉ်ထားခြင်းမဟုတ်ဟု သင် ဆို၍ မရပေ။ အရာရာကို ဘုရားသခင်၏ အချုပ်အခြာအာဏာနှင့် အစီအစဉ်များက သတ်မှတ်ထားခြင်းဖြစ်ပြီး သဘာဝ ပတ်ဝန်းကျင်က ဖြစ်ပေါ်စေခြင်း ဖြစ်သည်။ ဤသဘာဝ ပတ်ဝန်းကျင်သည် ဘုရားသခင် စီစဉ်ပြီး ထူထောင်သည့် နည်းဥပဒေသများနှင့် စည်းမျဉ်းများအတိုင်း ဖြစ်ပေါ်၏။ ဤအရာအားလုံးသည် လိုအပ်ပြီး အရေးပါသောကြောင့် ရာသီဥတုက မည်သည့်အရာဖြစ်စေ၊ သဘာဝ နည်းဥပဒေသများက ဖြစ်ပေါ်စေပြီး ဆောင်ကြဉ်းလာခြင်း ဖြစ်သည်။ ထိုအရာ၌ ကောင်းသည့်အရာ၊ သို့မဟုတ် ဆိုးသည့်အရာ တစ်ခုမျှမရှိ။ ထိုအရာနှင့်ပတ်သက်၍ လူတို့၏ ခံစားချက်များသာ ကောင်းခြင်း၊ ဆိုးခြင်း ဖြစ်သည်။ မိုးရွာနေချိန်၊ လေထန်နေချိန်၊ သို့မဟုတ် တိမ်ထူနေချိန်၊ သို့မဟုတ် မိုးသီးမုန်တိုင်းများအတွင်းတွင် လူတို့သည် စိတ်မချမ်းသာကြချေ။ လူတို့သည် အထူးသဖြင့် မိုးရွာပြီး စိုထိုင်းသည့်အခါ မနှစ်သက်ကြချေ။ ၎င်းတို့၏ အဆစ်များ နာကျင်ပြီး အားနည်းသည်ဟု ခံစားရသည်။ သင်သည် မိုးရွာသောနေ့များနှင့် ပတ်သက်၍ စိတ်မချမ်းမသာဖြစ်ကောင်းဖြစ်နိုင်သော်လည်း မိုးရွာသောနေ့များသည် ကံမကောင်းပါဟု သင် ပြောနိုင်သလော။ ဤသည်မှာ လူတို့၌ ရာသီဥတုလှုံ့ဆော်ပေးသည့် ခံစားချက်တစ်ခုမျှသာဖြစ်သည်။ ကံသည် မိုးရွာနေသည်ဟူသောအချက်နှင့် လုံးဝမပတ်သက်ချေ။ နေသာသည့်နေ့များသည် ကောင်းမွန်သည်ဟု သင်ဆိုကောင်းဆိုမည်။ မိုးတစ်စက်မျှ မရွာဘဲ သုံးလကြာ နေသာလျှင် လူတို့ စိတ်ချမ်းသာကြသည်။ နေ့စဉ် နေရောင်ကို ၎င်းတို့ မြင်နိုင်ပြီး ရံဖန်ရံခါ ပါးလျသော လေပြည်လေညင်းဖြင့် ခြောက်သွေ့ပြီး နွေးထွေးကာ အိမ်အပြင်ဘက်သို့ ၎င်းတို့ ထွက်ချင်သည့်အခါတိုင်း ထွက်နိုင်လေသည်။ သို့ရာတွင် အပင်များက ထိုအရာကို သည်းမခံနိုင်သကဲ့သို့ မိုးခေါင်မှုကြောင့် ကောက်ပဲသီးနှံများ သေဆုံးလေသည်။ ထို့ကြောင့် ထိုနှစ်တွင် ရိတ်သိမ်းရခြင်း မရှိပေ။ သို့ဆိုလျှင် သင် စိတ်ချမ်းသာခြင်းသည် အမှန်တကယ် ကောင်းသည်ဟု ဆိုလိုသလော။ စားဖို့ အစားအစာမရှိသည့် ဆောင်ဦးရာသီရောက်လာသည့်အခါ သင်က ‘အလိုလေး၊ နေသာသည့် နေ့များစွာ ရှိခြင်းသည်လည်း မကောင်းပါ။ မိုးမရွာလျှင် ကောက်ပဲသီးနှံများ ထိခိုက်သည်၊ ရိတ်သိမ်းဖို့ အစားအစာမရှိသကဲ့သို့ လူတို့ ဆာလောင်ငတ်မွတ်ကြရသည်’ဟု ဆိုနေရလိမ့်မည်။ ဤအချိန်တွင် မဆုံးနိုင်သော နေသာသည့် နေ့များလည်း မကောင်းသည်ကို သင် သဘောပေါက်သွားသည်။ အမှန်တရားမှာ တစ်စုံတစ်ရာနှင့် ပတ်သက်၍ လူတစ်ဦး စိတ်ချမ်းသာခြင်း၊ စိတ်မချမ်းသာခြင်းသည် အမှုအရာကိုယ်တိုင်၏ အနှစ်သာရထက် မိမိတို့ကိုယ်ပိုင် တစ်ကိုယ်ကောင်းဆန်သော ရည်ရွယ်ချက်များ၊ ဆန္ဒများနှင့် ကိုယ်ကျိုးစီးပွားတို့အပေါ် အခြေခံခြင်း ဖြစ်သည်။ ထို့ကြောင့် တစ်စုံတစ်ရာ ကောင်းခြင်း၊ ဆိုးခြင်း ရှိမရှိဆိုသည်ကို လူတို့ တိုင်းတာသည့် အခြေခံအကြောင်းရင်းမှာ မှန်ကန်တိကျခြင်း မရှိပေ။ အခြေခံအကြောင်းရင်းက မှန်ကန်တိကျခြင်း မရှိသောကြောင့် ၎င်းတို့ နောက်ဆုံးချသည့် ကောက်ချက်များမှာလည်း မှန်ကန်တိကျခြင်း မရှိပေ။ ကောင်းသည့် ကံနှင့် ဆိုးသည့်ကံ အကြောင်းအရာကို ပြန်သွားရလျှင် ယခု ကံနှင့်ဆိုင်သော ဤဆိုရိုးသည် ခိုင်လုံခြင်း မရှိကြောင်းနှင့် ကောင်းခြင်း မရှိသကဲ့သို့ ဆိုးခြင်းလည်း မရှိကြောင်းကို လူတိုင်း သိရှိကြပြီဖြစ်သည်။ ကောင်းသည်ဖြစ်စေ၊ ဆိုးသည်ဖြစ်စေ သင် ကြုံရသည့် လူများ၊ အဖြစ်အပျက်များနှင့် အမှုအရာများအားလုံးကို ဘုရားသခင်၏ အချုပ်အခြာအာဏာနှင့် အစီအစဉ်များက သတ်မှတ်ထားခြင်းဖြစ်သောကြောင့် ထိုအရာများကို သင့်တင့်လျောက်ပတ်စွာ သင် ရင်ဆိုင်သင့်သည်။ ဘုရားသခင်ထံမှ ကောင်းသည့်အရာကို ခံယူပြီး ဘုရားသခင်ထံမှ မကောင်းသည့်အရာကိုလည်း ခံယူလော့။ ကောင်းသည့်အရာများ ဖြစ်ပျက်သည့်အခါ သင်ကံကောင်းကြောင်းနှင့် မကောင်းသည့်အရာများ ဖြစ်ပျက်သည့်အခါ သင် ကံခေသည်ဟု မဆိုနှင့်။ ဤအရာများအားလုံးအတွင်းတွင် လူတို့အတွက် သင်ယူရမည့် သင်ခန်းစာများရှိသည်ဟုသာ ဆိုနိုင်သည်။ ယင်းတို့ကို မငြင်းပယ်သင့်ပေ၊ သို့မဟုတ် မရှောင်ကြဉ်သင့်ပေ။ ကောင်းသောအရာများအတွက် ဘုရားသခင်ကို ကျေးဇူးတင်လော့။ သို့သော် မကောင်းသည့်အရာအားလုံးကို ဘုရားသခင် စီစဉ်ထားခြင်း ဖြစ်သောကြောင့် ထိုအရာများအတွက်လည်း ဘုရားသခင်ကို ကျေးဇူးတင်လော့။ ကောင်းသည့် လူများ၊ အဖြစ်အပျက်များ၊ အမှုအရာများက ၎င်းတို့ သင်ယူသင့်သည့် သင်ခန်းစာများကို ပေးသော်လည်း မကောင်းသည့် လူများ၊ အဖြစ်အပျက်များ၊ အမှုအရာများနှင့် ပတ်ဝန်းကျင်များမှ သင်ယူရမည့်အရာ သာ၍ပင်ရှိ၏။ ဤအရာများသည် အကြင်သူ၏ ဘဝတစ်စိတ်တစ်ပိုင်း ဖြစ်သင့်သည့် အတွေ့အကြုံများနှင့် ဖြစ်ရပ်များသာ ဖြစ်သည်။ ထိုအရာများကို တိုင်းတာရန် ကံနှင့်ဆိုင်သည့် စိတ်ကူးကို လူတို့ အသုံးမပြုသင့်ပေ။ ထို့ကြောင့် အမှုအရာများ ကောင်းခြင်း၊ ဆိုးခြင်း ရှိမရှိဆိုသည်ကို အကဲဖြတ်ရန် ကံကို အသုံးပြုသည့် လူတို့၏ အတွေးများနှင့် ရှုထောင့်အမြင်များသည် အဘယ်နည်း။ ထိုလူတို့၏ အနှစ်သာရမှာ အဘယ်နည်း။ ကောင်းသည့်ကံနှင့် ဆိုးသည့်ကံကို အဘယ်ကြောင့် ၎င်းတို့ အလွန် အာရုံစိုက်ကြသနည်း။ ကံအပေါ် များစွာ အာရုံစိုက်သည့်လူများသည် မိမိတို့ကံ ကောင်းရန် မျှော်လင့်ကြသလော၊ သို့မဟုတ် ကံဆိုးရန် မျှော်လင့်ကြသလော။ (ကံကောင်းရန် မျှော်လင့်ကြပါသည်။) မှန်ပေ၏။ အမှန်တွင် ၎င်းတို့သည် ကောင်းသည့်ကံနှင့် ကောင်းသည့်အရာများ ၎င်းတို့ထံ ဖြစ်ပျက်ဖို့အတွက် လိုက်စားအားထုတ်ကြပြီး ထိုအရာများကို ၎င်းတို့ ကောင်းကောင်း အသုံးချကာ ထိုအရာများမှ အကျိုးအမြတ်များ ရယူကြသည်။ အခြားသူများ မည်မျှ ဆင်းရဲဒုက္ခခံစားရသည်၊ သို့မဟုတ် အခြားသူများက ဆင်းရဲဒုက္ခ၊ သို့မဟုတ် အခက်အခဲမည်မျှ သည်းညည်းခံရမည်ဆိုသည်ကို ၎င်းတို့ ဂရုမစိုက်ကြချေ။ ကံမကောင်းသည့်အရာအဖြစ် ၎င်းတို့ မြင်သည့် မည်သည့်အရာကိုမျှ မိမိတို့ထံ မဖြစ်စေချင်ကြပေ။ တစ်နည်းအားဖြင့်ဆိုသော် ၎င်းတို့ထံ မကောင်းသည့်အရာ မည်သည့်အရာမျှ ၎င်းတို့ မဖြစ်စေချင်ကြပေ။ အနှောင့်အယှက်များ၊ ကျရှုံးမှုများ၊ သို့မဟုတ် အရှက်ရစရာများ၊ ပြုပြင်ခံရခြင်း၊ အမှုအရာများ ဆုံးရှုံးခြင်း၊ အခွင့်အရေး ဆုံးရှုံးခြင်းနှင့် လှည့်စားခံရခြင်းများ မဖြစ်စေချင်ကြပေ။ ထိုအရာများထဲမှ တစ်ခုတလေဖြစ်ပျက်ပါက မကောင်းသည့် ကံအဖြစ် မှတ်ယူလိုက်ကြသည်။ မည်သူက ထိုအရာကို စီစဉ်သည်ဖြစ်စေ မကောင်းသည့်အရာများ ဖြစ်ပျက်လျှင် ထိုအရာမှာ ကံမကောင်းခြင်း ဖြစ်သည်။ ၎င်းတို့သည် ရာထူးတိုးခံရခြင်း၊ လူအုပ်မှ ထင်ပေါ်ခြင်းနှင့် အခြားသူများ၏ ထိခိုက်နစ်နာမှုမှ အကျိုးကျေးဇူး ခံစားရခြင်းမှသည် တစ်စုံတစ်ရာမှ အကျိုးအမြတ်ရခြင်း၊ ငွေများစွာ ရှာခြင်း၊ သို့မဟုတ် အဆင့်မြင့် အရာရှိတစ်ဦး ဖြစ်ခြင်းအထိ ကောင်းသည့်အရာများအားလုံး ၎င်းတို့ထံ ဖြစ်ပျက်ရန် မျှော်လင့်ကြပြီး ယင်းမှာ ကောင်းသည့်ကံဟု ၎င်းတို့ တွေးထင်ကြလေသည်။ ၎င်းတို့သည် မိမိတို့ ကြုံရသည့် လူများ၊ အဖြစ်အပျက်များနှင့် အမှုအရာများကို ကံပေါ်အခြေခံ၍ အမြဲ တိုင်းတာကြသည်။ မကောင်းသည့်ကံကို မဟုတ်ဘဲ ကောင်းသည့်ကံကို လိုက်စားနေကြသည်။ အမှုအရာ အနည်းငယ်မျှ မှားယွင်းသည်နှင့်တစ်ပြိုင်နက် ၎င်းတို့ ဒေါသထွက်၊ စိတ်အနှောင့်အယှက်ဖြစ်ပြီး မကျေမနပ်ဖြစ်ကြသည်။ ဘွင်းဘွင်း ပြောရလျှင် ဤလူစားမျိုးများသည် တစ်ကိုယ်ကောင်းဆန်၏။ ၎င်းတို့သည် အခြားလူများ၏ ထိခိုက်နစ်နာမှုမှ မိမိတို့အတွက် အကျိုးကျေးဇူးခံစားခြင်း၊ မိမိတို့ကိုယ်ကိုအတွက် အကျိုးအမြတ် ဖန်တီးခြင်း၊ ထိပ်ဆုံးသို့ ရောက်လာခြင်းနှင့် လူအုပ်ထဲမှ ထင်ပေါ်ခြင်းတို့ကို လိုက်စားအားထုတ်ကြသည်။ ၎င်းတို့ တစ်ဦးတည်းထံတွင် ကောင်းသည့်အရာမှန်သမျှ ဖြစ်ပျက်လျှင် ၎င်းတို့ စိတ်ကျေနပ်ကြမည်ဖြစ်သည်။ ဤသည်မှာ ၎င်းတို့၏ သဘာဝ အနှစ်သာရဖြစ်သည်။ ၎င်းတို့၏ စစ်မှန်သော သဘောသဘာဝ ဖြစ်သည်။” (နှုတ်ကပတ်တော်၊ အတွဲ (၆)၊ သမ္မာတရားကို လိုက်စားခြင်းနှင့် စပ်လျဉ်း၍၊ သမ္မာတရားကို လိုက်စားရန်နည်းလမ်း (၂)) လူတွေက ကိုယ်တိုင်ကိုယ်ကျ အကျိုးခံစားရခြင်း ရှိမရှိဆိုတဲ့အပေါ် အခြေခံပြီး သူတို့ရဲ့ ကံကို မကြာခဏ ဆုံးဖြတ်ကြတာကို ဘုရားနှုတ်ကပတ်တော်တွေကနေ တွေ့ခဲ့ရတယ်။ အခြေအနေက သူတို့အတွက် အကျိုးရှိရင် “ကောင်းတဲ့ကံ” လို့ ခေါ်ကြပြီး၊ အကျိုးမရှိရင် “မကောင်းတဲ့ကံ” လို့ ခေါ်ကြတယ်။ ဒီလိုစိတ်ဓာတ်ရှိတဲ့လူတွေက သူတို့ကိုယ်တိုင်အတွက်ပဲ အကျိုးအမြတ်ကို လိုချင်ကြပြီး အရမ်း တစ်ကိုယ်ကောင်းဆန်ကြတယ်။ တကယ်တော့၊ ဘုရားစီစဉ်ပေးတဲ့ အခြေအနေတိုင်းက ကောင်းပါတယ်၊ ပြီးတော့ “ကောင်းတဲ့ကံ”၊ “ဆိုးတဲ့ကံ” ဆိုတာမျိုး မရှိပါဘူး။ လူတွေအတွက် အဆင်ပြေပုံရတဲ့ အခြေအနေ ဒါမှမဟုတ် အဆင်မပြေပုံရတဲ့ အခြေအနေတွေ အားလုံးက သူတို့ကို သင်ခန်းစာတွေ သင်ယူစေဖို့ ရည်ရွယ်တာဖြစ်ပြီး သူတို့ရဲ့ အသက် ဝင်ရောက်မှုအတွက် အကျိုးရှိပါတယ်။ ရာသီဥတုလိုပါပဲ၊ နေသာတဲ့ရက်ရော၊ မိုးရွာတဲ့ရက်ရော လူသားမျိုးနွယ်အတွက် လိုအပ်တယ်လေ။ အမြဲတမ်း နေသာတာက ကောက်ပဲသီးနှံတွေ မကြာခင် အခြောက်သွေ့စေမှာဖြစ်ပြီး မိုးကြာရှည်ရွာရင်လည်း အဲဒါတွေကို ရေနစ်သွားစေမှာ။ ဒါကြောင့် နေသာသည်ဖြစ်စေ၊ မိုးရွာသည်ဖြစ်စေ၊ အားလုံးက ဘုရားသခင်ရဲ့ အချုပ်အခြာအာဏာနဲ့ စီစဉ်ညွှန်ကြားမှုတွေရဲ့ အစိတ်အပိုင်းဖြစ်ပြီး လူသားမျိုးနွယ်အတွက် အကြိုးရှိပါတယ်။ ကျွန်မရဲ့ ဆန္ဒတွေနဲ့ မကိုက်ညီတဲ့ ကိစ္စတွေ ကြုံရတုန်းက၊ ကျွန်မက ကံဆိုးတာသက်သက်ပဲလို့ အမြဲ တွေးခဲ့ဖူးတယ်။ ဒါပေမဲ့ ဒါက ကျွန်မအတွင်းမှာ ရည်မှန်းချက်တွေနဲ့ လိုအင်ဆန္ဒတွေ ရှိနေပြီး သူတပါးရဲ့ အထင်ကြီးလေးစားမှုကို အမြဲ လိုက်စားနေလို့ပါ၊ ပြီးတော့ ကျွန်မ လိုချင်တာ မရတဲ့အခါ၊ ကူကယ်ရာမဲ့ပြီး ကံဆိုးတယ်လို့ ခံစားရတယ်၊ ဘုရားသခင်ကို ညည်းညူ၊ အပြစ်တင်ကာ မျှော်လင့်ချက်ကုန်တဲ့ အခြေအနေမှာ အသက်ရှင်ခဲ့တယ်။ ကိုယ့်ကိုယ်ကိုယ် ဆင်ခြင်သုံးသပ်တဲ့အခါ ကျွန်မက ဒီအသင်းတော်ကို ရောက်လာပြီးတဲ့နောက်မှာ၊ လူတွေရဲ့ အထင်ကြီးလေးစားမှုကို ရဖို့အတွက် အစမှာတော့ ကိုယ့်တာဝန်ကို ကောင်းကောင်း ထမ်းဆောင်ချင်ခဲ့တယ်။ ဒါကြောင့် ကျွန်မ ညည်းညူတာမရှိဘဲ မိုးလင်းမိုးချုပ် အလုပ်လုပ်ခဲ့တယ်။ ဒါပေမဲ့ ကိစ္စတွေက ကျွန်မဆန္ဒရှိသလို ဖြစ်မလာဘဲ ဧဝံဂေလိအမှုဆောင်တွေ အဖမ်းခံရတဲ့အခါ၊ အလုပ်မှာ ပူးပေါင်းဆောင်ရွက်မယ့်လူတွေ မရှိရင် ရလဒ်ကောင်းတွေ ရနိုင်မှာ မဟုတ်ဘူးလို့ ကျွန်မ စိုးရိမ်ခဲ့တယ်၊ ပြီးတော့ ဂုဏ်သတင်းနဲ့ အဆင့်အတန်းအတွက် ကျွန်မရဲ့ ဆန္ဒတွေ မပြည့်ဝတော့တဲ့အခါ၊ ကျွန်မ ကံဆိုးတယ်လို့ ခံစားရပြီး၊ အရင်က ကျွန်မရဲ့ ထက်သန်မှုတွေ အမြန် ပျောက်ကွယ်သွားခဲ့တယ်။ အစောပိုင်းမှာ အယောင်ဆောင် ခေါင်းဆောင်က လက်တွေ့အလုပ်လုပ်တာမရှိလို့ ဒီအသင်းတော်အလုပ်ရဲ့ ကိစ္စအမျိုးမျိုးက နှောင့်နှေးပြီးသားဖြစ်ပြီး ပြီးတော့ ညီအစ်ကို မောင်နှမတွေ အဖမ်းခံရတာက အလုပ်အများစုရဲ့ ပုံမှန်တိုးတက်မှုကို ထပ်ပြီး ဟန့်တားခဲ့တယ်။ ကျွန်မအနေနဲ့ ဘုရားသခင်ရဲ့ ရည်ရွယ်ချက်တွေကို ထောက်ထားနိုင်မယ်၊ အလုပ်ကိစ္စအမျိုးမျိုးကို တွန်းအားပေးလုပ်ဆောင်နိုင်ပြီး အသင်းတော်ရဲ့ အကျိုးစီးပွားတွေကို ကာကွယ်နိုင်မယ်ဆိုပြီး မျှော်လင့်ရင်းနဲ့ အထက်ခေါင်းဆောင်တွေက ကျွန်မကို ဒီနေရာမှာ စီစဉ်ပေးခဲ့ပြီးပြီလေ။ ဒါပေမဲ့ ကျွန်မ ရင်ဆိုင်ရတဲ့ အခက်အခဲကြီးတွေကို မြင်တော့၊ ကျွန်မ မျှော်လင့်ချက်ကုန်လာခဲ့တယ်၊ ကိုယ့်တာဝန်အတွက် စိတ်လှုံ့ဆော်မှု ပျောက်ဆုံးပြီး ကျွန်မရဲ့ “မကောင်းတဲ့ကံ”နဲ့ပတ်သက်လို့ ညည်းခဲ့တယ်။ ကျွန်မရဲ့ ဒီအပြုအမူက ဘုရားသခင်ကို တကယ် စက်ဆုပ်ရွံရှာစေခဲ့ပါတယ်။ ဘုရားသခင်အပေါ် တကယ် သစ္စာစောင့်သိတဲ့လူတစ်ယောက်ဟာ ဒီအစ်ကို မောင်နှမတွေအားလုံး အဖမ်းခံနေရတာနဲ့ အသင်းတော်က ပြင်းထန်တဲ့ နှိမ်နင်းမှု ရင်ဆိုင်နေရတာကို မြင်တဲ့အခါ၊ သူ တတ်နိုင်သမျှ အစွမ်းကုန်လုပ်ပြီး၊ ဝန်ထမ်းတွေကို ပြန်နေရာချထားပြီး ဆုံးရှုံးမှုတွေကို အနည်းဆုံးဖြစ်အောင် လျှော့ချမှာပဲ။ ဒါပေမဲ့ ဒီလို အရေးကြီးတဲ့ အချိန်မှာ၊ ကျွန်မက ကိုယ့်ရဲ့ ဂုဏ်သတင်းနဲ့ အဆင့်အတန်းအတွက်ပဲ စိုးရိမ်နေခဲ့တာ။ ကျွန်မ တကယ်ကို တစ်ကိုယ်ကောင်းဆန်ခဲ့ပြီး အသိစိတ်နဲ့ လူ့သဘာဝ ကင်းမဲ့ခဲ့တယ်။ ကျွန်မရဲ့ ဖောက်ပြန်ပျက်စီးတဲ့ စိတ်သဘောထားကို ပြောင်းလဲဖို့အတွက် ဒီအခြေအနေကို ကျွန်မဆီ ကျရောက်ဖို့ ဘုရားသခင် ခွင့်ပြုခဲ့တာဆိုတာကို အခု ကျွန်မ နားလည်သွားပါပြီ။ ဘာလို့လဲဆိုတော့ ဂုဏ်သတင်းနဲ့ အဆင့်အတန်းအပေါ် ကျွန်မထားတဲ့ အလေးထားမှုက ကြီးမားလွန်းနေလို့၊ ကျွန်မကို ဖော်ထုတ်ဖို့နဲ့ ပြောင်းလဲဖို့ ကူညီရာမှာ ဒီအခြေအနေကို လိုအပ်လို့ပါ။

တစ်မနက်ခင်းမှာ ကျွန်မ ဝတ်ပြုဆုတောင်းနေတုန်း၊ နောက်ထပ် ဘုရားနှုတ်ကပတ်တော်တွေကို ဖတ်ခဲ့တယ်။ “သင်၏ ရည်မှန်းချက်များနှင့် စိတ်ဆန္ဒများကို သင် လက်လွှတ်သည့်အခါ သင့်အပေါ် ကျရောက်သည့် ကံအကြောင်းမလှသော မည်သည့်ဖြစ်ရပ်ကိုမဆို ငြင်းပယ်ခြင်း၊ သို့မဟုတ် ရှောင်ရှားခြင်းအား သင် ရပ်တန့်ပြီး သင်မည်မျှ ကံကောင်းသည်၊ သို့မဟုတ် ကံမကောင်းသည်ဆိုသည်အားဖြင့် ထိုသို့သောအရာများကို အကဲဖြတ်ခြင်းအား သင် ရပ်တန့်သည့်အခါ ကံအကြောင်းမလှသည့် ဖြစ်ရပ်နှင့် မကောင်းသောအရာအဖြစ် သင်မြင်လေ့ရှိခဲ့သည့် အရာများစွာတို့ကို ယခုတွင် ကောင်းသည့်အရာအဖြစ် သင် ယခု မြင်လိမ့်မည်။ မကောင်းသည့်အရာများက ကောင်းသည့်အရာများအဖြစ်သို့ ပြောင်းလဲသွားလိမ့်မည်။ သင်၏ စိတ်နေစိတ်ထားနှင့် အမှုအရာများကို သင် ရှုမြင်သည့် နည်းလမ်းတို့သည် ပြောင်းလဲသွားလိမ့်မည်။ ထိုအရာက သင့်ကို သင်၏ ဘဝအတွေ့အကြုံနှင့်ပတ်သက်၍ မတူကွဲပြားစွာ ခံစားနိုင်စေလိမ့်မည်ဖြစ်ပြီး တစ်ချိန်တည်းတွင် မတူကွဲပြားသည့် ဆုလာဘ်များကို ရိတ်သိမ်းနိုင်စေလိမ့်မည်။ ဤသည်မှာ စိတ်ကူးမရသည့် ဆုလာဘ်များကို သင့်ထံ ဆောင်ကြဉ်းမည့် သာမန်ထက်လွန်ကဲသော အတွေ့အကြုံဖြစ်သည်။ ထိုအရာမှာ ဆိုးသည့်အရာတစ်ခုမဟုတ်၊ ကောင်းသည့်အရာတစ်ခု ဖြစ်သည်။...‘ကောင်းသည့်ကံ’ဟုခေါ်သည့် အရာကို မလိုက်စားနှင့်၊ ပြီးလျှင် ‘မကောင်းသည့်ကံ’ဟုခေါ်သည့် အရာကို မငြင်းနှင့်။ ဘုရားသခင်ကို သင်၏ စိတ်နှလုံးနှင့် ဖြစ်တည်မှုတစ်ခုလုံး ပေးလော့။ သူ့ကို ဆောင်ရွက်ခြင်းနှင့် စီစဉ်ညွှန်ကြားခြင်းတို့ကို လုပ်ဆောင်ခွင့်ပေးပြီး သူ၏ စီစဉ်ညွှန်ကြားခြင်းနှင့် အစီအစဉ်များကို ကျိုးနွံနာခံလော့။ သင်လိုအပ်သည့်အခါ သင်လိုအပ်သည့်အရာကို ဘုရားသခင်က ထိုက်တန်သော အတိုင်းအတာဖြင့် သင့်ကို ပေးလိမ့်မည်။ သင် အမှတ်မထင် ဆုံရသည့် လူများ၊ အဖြစ်အပျက်များနှင့် အမှုအရာများမှ သင် သင်ယူနေသင့်သည့် သင်ခန်းစာများကို သင်ယူနိုင်ရန်အလို့ငှာ သင်၏ လိုအပ်ချက်များနှင့် ချို့တဲ့ခြင်းများအတိုင်း သင်လိုအပ်သည့် ပတ်ဝန်းကျင်များ၊ လူများ၊ အဖြစ်အပျက်များနှင့် အမှုအရာများကို သူ စီစဉ်ညွှန်ကြားလိမ့်မည်။ ဤအရာအားလုံးအတွက် မရှိမဖြစ် လိုအပ်ချက်မှာ ဘုရားသခင်၏ စီစဉ်ညွှန်ကြားမှုများနှင့် အစီအစဉ်များအပေါ် ကျိုးနွံနာခံမှု စိတ်နေစိတ်ထားတစ်ခု သင် ရှိရမည်ဟူ၍ ဖြစ်သည်မှာ အမှန်ဖြစ်၏။” (နှုတ်ကပတ်တော်၊ အတွဲ (၆)၊ သမ္မာတရားကို လိုက်စားခြင်းနှင့် စပ်လျဉ်း၍၊ သမ္မာတရားကို လိုက်စားရန်နည်းလမ်း (၂)) အဖြစ်အပျက်တွေကို ကောင်းတဲ့ကံ ဒါမှမဟုတ် မကောင်းတဲ့ကံအနေနဲ့ ကျွန်မတို့ ရှုမြင်တာကို ရပ်လိုက်တဲ့အခါ၊ ကျွန်မတို့အတွက် ဘုရားသခင် စီစဉ်ပေးတဲ့ အခြေအနေတွေထဲမှာ မမျှော်လင့်ထားတဲ့ ထိုးထွင်းသိမြင်မှုတွေကို ရနိုင်ပြီး၊ ကျွန်မတို့ရဲ့ အတွေ့အကြုံတွေကတစ်ဆင့် ဘုရားသခင်ရဲ့ လုပ်ဆောင်ချက်တွေနဲ့ အချုပ်အခြာအာဏာကို မြင်နိုင်တယ်လို့ ဘုရားက ပြောတယ်။ ဒါကြောင့်၊ မကောင်းတဲ့ အခြေအနေတွေကို ရင်ဆိုင်ရတဲ့အခါ၊ ထွက်ပြေးဖို့ ဒါမှမဟုတ် ရှောင်လွှဲဖို့ ကြိုးစားမယ့်အစား ဘုရားသခင်ဆီကနေ ကျွန်မတို့ လက်ခံသင့်တယ်။ လူတွေက “မကောင်းဘူး” လို့ ယူဆတဲ့ အဖြစ်အပျက်တွေရဲ့ နောက်ကွယ်မှာ၊ ဘုရားသခင်ရဲ့ ရည်ရွယ်ချက်နဲ့ ကျွန်မတို့ ဖြတ်သန်းဖို့ လိုအပ်တဲ့ အတွေ့အကြုံတွေ အမြဲ ရှိပါတယ်။ ကျွန်မတို့ရဲ့ အသက်တာကို ကြီးထွားခွင့်ပေးရင်းနဲ့ ကျွန်မတို့ကို လေ့ကျင့်ပေးဖို့ ဒီလိုအခြေအနေတွေကို ဘုရားသခင် အသုံးပြုတာပါ။ ဒါက သူ့ရဲ့ အပင်ပန်းခံရသော ရည်ရွယ်ချက် ဖြစ်ပါတယ်။ ကျွန်မရဲ့ မှားယွင်းတဲ့ ရှုထောင့်အမြင်ကို ပြုပြင်ဖို့နဲ့ ဘုရားသခင်ကို မှီခိုပြီးတော့ အကောင်းဆုံး လုပ်ဖို့ လိုအပ်မှန်း ကျွန်မ သဘောပေါက်လိုက်တယ်။ အသင်းတော် အလုပ်မှာ ပူးပေါင်းဆောင်ရွက်ဖို့ သင့်တော်တဲ့ လူတွေကို ဘုရားသခင် ပြင်ဆင်ပေးမယ်လို့ ကျွန်မ ယုံကြည်တယ်။ ဒီလိုတွေးလိုက်တော့၊ ကျွန်မအခြေအနေ အများကြီး တိုးတက်လာတယ်။ ဒါနဲ့၊ ဧဝံဂေလိအလုပ်မှာ ကူညီဖို့ လူတွေကို ကျွန်မ စရှာခဲ့တယ်။ အဲဒီအချိန်တုန်းက၊ မိသားစု ဝန်ထုပ်ဝန်ပိုးတွေကြောင့် အားနည်းပြီး စိတ်ဓာတ်ကျနေတဲ့ ညီအစ်မတစ်ယောက် ရှိတယ်။ ကျွန်မတို့ မိတ်သဟာယပြုဖို့နဲ့ အားပေးဖို့ သူ့ကို ဆက်သွယ်ခဲ့တယ်။ အချိန်အတိုင်းအတာတစ်ခုထိ မိတ်သဟာယပြုပြီးနောက်မှာ၊ သူ့အခြေအနေ တိုးတက်လာပြီး သူ့တာဝန်ကို ယူဖို့ ဆန္ဒရှိလာတယ်။ နောက်ထပ် ညီအစ်မတစ်ယောက်လည်း ကျွန်မတို့ မိတ်သဟာယပြုပြီးနောက်မှာ သူ့တာဝန်တွေကို ယူဖို့ ဆန္ဒရှိလာတယ်။ ညီအစ်ကို မောင်နှမတွေရဲ့ ပြဿနာတွေကို ဖြေရှင်းဖို့ မိတ်သဟာယပြုတာလိုမျိုး၊ လက်တွေ့ကျတဲ့ အလုပ်လုပ်တတ်အောင် ကျွန်မကို သင်ပေးဖို့ ဒီပတ်ဝန်းကျင်ကို ဘုရားသခင် စီစဉ်ပေးခဲ့တာဆိုတာကို ကျွန်မ သဘောပေါက်လိုက်တယ်။ ဘုရားသခင်ရဲ့ ရည်ရွယ်ချက်ကို သူတို့ နားလည်သွားတာနဲ့၊ သူတို့ တက်တက်ကြွကြွ ပူးပေါင်းဆောင်ရွက်ကြမှာပါ။ ဒါ့အပြင်၊ ဒီပတ်ဝန်းကျင်က နောက်ထပ်လူတွေကို သူတို့တာဝန်တွေကို စလုပ်အောင် ပျိုးထောင်ပေးဖို့ ကျွန်မတို့ကို ကူညီပေးခဲ့တယ်။ ဘုရားသခင်ကို ကျွန်မ ကျေးဇူးတင်ပါတယ်။

စက်တင်ဘာလမှာ၊ ဧဝံဂေလိ သင်းထောက် အဖမ်းခံလိုက်ရတယ်ဆိုတဲ့ စာတစ်စောင် ကျွန်မ ရုတ်တရက် ရခဲ့တယ်။ နောက်ထပ် ရက်အနည်းငယ်မှာ၊ ညီအစ်ကို မောင်နှမတွေ အဖမ်းခံရတဲ့ သတင်းတွေ ပိုကြားလာရတယ်။ ကျွန်မ ကိုယ့်ဘာသာတွေးမိတယ်။ “နောက်ဆုံးမှာ အဖွဲ့ကို ငါတို့ ပြင်ဆင်ပြီး ရလဒ်တချို့မြင်ရသလိုပဲ၊ အခု ဧဝံဂေလိအမှုဆောင်တွေ ထပ်အဖမ်းခံရပြန်ပြီ။ ငါ ဘာလို့ ဒီလောက် ကံဆိုးရတာလဲ။ ဒီကံဆိုးမိုးမှောင်ကျတာတွေက ငါ့ဆီပဲ ဆက်ဖြစ်နေတော့တာပဲ”လို့ပေါ့။ ဒါပေမဲ့ နောက်တော့ ကျွန်မအခြေအနေ မမှန်တာကို သဘောပေါက်လိုက်လို့၊ ဒီအခြေအနေကို ဖြတ်ကျော်နိုင်အောင် လမ်းပြပေးဖို့ တောင်းလျှောက်ရင်းနဲ့ ဘုရားသခင်ဆီ တိတ်တဆိတ် အမြန် ဆုတောင်းလိုက်တယ်။ ဘုရားနှုတ်ကပတ်တော်တွေကို ကျွန်မ သတိရမိတယ်။ “အမှန်တရားမှာ တစ်စုံတစ်ရာနှင့် ပတ်သက်၍ လူတစ်ဦး စိတ်ချမ်းသာခြင်း၊ စိတ်မချမ်းသာခြင်းသည် အမှုအရာကိုယ်တိုင်၏ အနှစ်သာရထက် မိမိတို့ကိုယ်ပိုင် တစ်ကိုယ်ကောင်းဆန်သော ရည်ရွယ်ချက်များ၊ ဆန္ဒများနှင့် ကိုယ်ကျိုးစီးပွားတို့အပေါ် အခြေခံခြင်း ဖြစ်သည်။ ထို့ကြောင့် တစ်စုံတစ်ရာ ကောင်းခြင်း၊ ဆိုးခြင်း ရှိမရှိဆိုသည်ကို လူတို့ တိုင်းတာသည့် အခြေခံအကြောင်းရင်းမှာ မှန်ကန်တိကျခြင်း မရှိပေ။ အခြေခံအကြောင်းရင်းက မှန်ကန်တိကျခြင်း မရှိသောကြောင့် ၎င်းတို့ နောက်ဆုံးချသည့် ကောက်ချက်များမှာလည်း မှန်ကန်တိကျခြင်း မရှိပေ။ ကောင်းသည့် ကံနှင့် ဆိုးသည့်ကံ အကြောင်းအရာကို ပြန်သွားရလျှင် ယခု ကံနှင့်ဆိုင်သော ဤဆိုရိုးသည် ခိုင်လုံခြင်း မရှိကြောင်းနှင့် ကောင်းခြင်း မရှိသကဲ့သို့ ဆိုးခြင်းလည်း မရှိကြောင်းကို လူတိုင်း သိရှိကြပြီဖြစ်သည်။ ကောင်းသည်ဖြစ်စေ၊ ဆိုးသည်ဖြစ်စေ သင် ကြုံရသည့် လူများ၊ အဖြစ်အပျက်များနှင့် အမှုအရာများအားလုံးကို ဘုရားသခင်၏ အချုပ်အခြာအာဏာနှင့် အစီအစဉ်များက သတ်မှတ်ထားခြင်းဖြစ်သောကြောင့် ထိုအရာများကို သင့်တင့်လျောက်ပတ်စွာ သင် ရင်ဆိုင်သင့်သည်။ ဘုရားသခင်ထံမှ ကောင်းသည့်အရာကို ခံယူပြီး ဘုရားသခင်ထံမှ မကောင်းသည့်အရာကိုလည်း ခံယူလော့။ ကောင်းသည့်အရာများ ဖြစ်ပျက်သည့်အခါ သင်ကံကောင်းကြောင်းနှင့် မကောင်းသည့်အရာများ ဖြစ်ပျက်သည့်အခါ သင် ကံခေသည်ဟု မဆိုနှင့်။ ဤအရာများအားလုံးအတွင်းတွင် လူတို့အတွက် သင်ယူရမည့် သင်ခန်းစာများရှိသည်ဟုသာ ဆိုနိုင်သည်။ ယင်းတို့ကို မငြင်းပယ်သင့်ပေ၊ သို့မဟုတ် မရှောင်ကြဉ်သင့်ပေ။ ကောင်းသောအရာများအတွက် ဘုရားသခင်ကို ကျေးဇူးတင်လော့။ သို့သော် မကောင်းသည့်အရာအားလုံးကို ဘုရားသခင် စီစဉ်ထားခြင်း ဖြစ်သောကြောင့် ထိုအရာများအတွက်လည်း ဘုရားသခင်ကို ကျေးဇူးတင်လော့။ ကောင်းသည့် လူများ၊ အဖြစ်အပျက်များ၊ အမှုအရာများက ၎င်းတို့ သင်ယူသင့်သည့် သင်ခန်းစာများကို ပေးသော်လည်း မကောင်းသည့် လူများ၊ အဖြစ်အပျက်များ၊ အမှုအရာများနှင့် ပတ်ဝန်းကျင်များမှ သင်ယူရမည့်အရာ သာ၍ပင်ရှိ၏။ ဤအရာများသည် အကြင်သူ၏ ဘဝတစ်စိတ်တစ်ပိုင်း ဖြစ်သင့်သည့် အတွေ့အကြုံများနှင့် ဖြစ်ရပ်များသာ ဖြစ်သည်။ ထိုအရာများကို တိုင်းတာရန် ကံနှင့်ဆိုင်သည့် စိတ်ကူးကို လူတို့ အသုံးမပြုသင့်ပေ။” (နှုတ်ကပတ်တော်၊ အတွဲ (၆)၊ သမ္မာတရားကို လိုက်စားခြင်းနှင့် စပ်လျဉ်း၍၊ သမ္မာတရားကို လိုက်စားရန်နည်းလမ်း (၂)) ဘုရားနှုတ်ကပတ်တော်တွေကနေ ကျွန်မ နားလည်လိုက်တာက၊ လူတွေဟာ အခြေအနေတွေ ကောင်းမကောင်းဆိုတာကို သမ္မာတရားအပေါ် မူတည်ပြီး တိုင်းတာဆုံးဖြတ်တာ မဟုတ်ဘဲ၊ သူတို့ရဲ့ ကိုယ်ပိုင် လိုအင်ဆန္ဒတွေနဲ့ အကျိုးစီးပွားတွေအပေါ် မူတည်ပြီး တိုင်းတာဆုံးဖြတ်လေ့ရှိတယ် ဆိုတာပါပဲ။ ဧဝံဂေလိ သင်းထောက် အဖမ်းခံရတာက ဘုရားသခင်ရဲ့ ခွင့်ပြုချက်နဲ့ ဖြစ်ခဲ့တာပါ၊ ဘယ်သူ အဖမ်းခံရတယ်ဆိုတာကို ဘုရားသခင်က သူ့ရဲ့ အချုပ်အခြာအာဏာနဲ့ စီစဉ်ညွှန်ကြားမှုတွေနဲ့အညီ စီစဉ်တာဖြစ်ပြီး၊ ဒါတွေက လူတွေ ဖြတ်သန်းဖို့ လိုအပ်တဲ့ အတွေ့အကြုံတွေပါ။ ကျွန်မ ကျိုးနွံနာခံသင့်တယ်၊ နောက်ဆက်တွဲ ကိစ္စတွေကို ကိုင်တွယ်သင့်ပြီး ပူးပေါင်းဆောင်ရွက်ဖို့ ကျွန်မ လုပ်နိုင်တာကို လုပ်သင့်တယ်။ ဒီအရာပြီးတဲ့နောက်မှာ၊ နောက်ဆက်တွဲ ကိစ္စတွေကို ကျွန်မ စကိုင်တွယ်ခဲ့တယ်။ နောက်ပိုင်းမှာ၊ ဧဝံဂေလိ အဖွဲ့ခေါင်းဆောင်က လူသစ် သုံးယောက်နဲ့အတူ ဆက်စုဝေးပြီး ဧဝံဂေလိ ဟောပြောနေတယ်ဆိုတာကို ကျွန်မ သိလိုက်ရတယ်။ သူတို့က အဆင်းနီသော နဂါးကြီးကို မကြောက်ကြသလို၊ သူတို့ရဲ့ ဧဝံဂေလိအလုပ်က အရင်ကထက်တောင် ပိုထိရောက်နေတယ်။ ဒါ့အပြင်၊ အသင်းတော်အလုပ် ထိခိုက်မှာကို စိုးရိမ်တဲ့ ညီအစ်မတချို့ကလည်း သူတို့တာဝန်တွေကို သူတို့ဘာသာ စလုပ်ကြတယ်။ ဒါတွေအားလုံးကို မြင်တော့၊ ကျွန်မစိတ်နှလုံးက အရမ်းကို တို့ထိခံခဲ့ရတယ်။ ဘုရားသခင် စီစဉ်တဲ့ အခြေအနေတိုင်းမှာ ရည်ရွယ်ချက်တစ်ခု ရှိတယ်ဆိုတာ ကျွန်မ သဘောပေါက်လိုက်တယ်။ အဖမ်းခံရတဲ့ သူတွေမှာ သူတို့ ဖြတ်သန်းဖို့ လိုအပ်တဲ့ အတွေ့အကြုံတွေ ရှိသလို၊ အဖမ်းမခံရတဲ့ သူတွေမှာလည်း သက်သေခံစရာတွေ ရှိတယ်။ လူတွေကို စုံလင်စေဖို့အတွက် အစေခံမှုပေးရာမှာ အဆင်းနီသော နဂါးကြီးရဲ့ နှိပ်စက်ညှဉ်းပန်းမှုကို ဘုရားသခင် အသုံးပြုပါတယ်။

ဒီအခြေအနေတွေ ဖြစ်ပျက်တာဟာ “မကောင်းတဲ့ကံ”ကြောင့် ဒါမှမဟုတ် ဘုရားသခင်က ကျွန်မအပေါ် မြင့်မားတဲ့ တောင်းဆိုချက်တွေရှိတာကြောင့် မဟုတ်ဘူးဆိုတာကို ဒီအတွေ့အကြုံကတစ်ဆင့် ကျွန်မ နားလည်သွားတယ်။ အဲဒီအစား၊ ကျွန်မကို သန့်စင်ဖို့နဲ့ ပြောင်းလဲဖို့ အဲဒါတွေကို ဘုရားသခင် အသုံးပြုနေတာပါ။ ကျွန်မ စိတ်ကို ပြင်ဆင်ပြီး တကယ် ပူးပေါင်းဆောင်ရွက်တဲ့အခါ၊ ဘုရားသခင်ရဲ့ အလုပ် ထင်ရှားလာတာကို ကျွန်မ မြင်ခဲ့ရတယ်။ ကျွန်မ စိတ်ရင်းမှန်နဲ့ ဆုတောင်းပြီး ကိုယ့်တာဝန်တွေကို စိတ်နှလုံးအကြွင်းမဲ့ လုပ်သရွေ့၊ ဘုရားသခင်က ကျွန်မအတွက် လမ်းကြောင်းတစ်ခု ဖွင့်ပေးခဲ့တယ်။ ရှေ့လျှောက်၊ ကိုယ့်တာဝန်တွေကို ကောင်းကောင်း ဖြည့်ဆည်းဖို့အတွက် ဘုရားသခင်ကို ဆက်မှီခိုသွားဖို့ ကျွန်မ လိုလားနေပါတယ်။


၂၈။ ကျော်ကြားမှုနှင့် အကျိုးအမြတ်ကို လိုက်စားခြင်းက ပျော်ရွှင်သော ဘဝတစ်ခုဆီ ပို့ဆောင်ပေးနိုင်သလား

လျန်းကျိ၊ တရုတ်ပြည်

၁၉၉၈ ခုနှစ်တုန်းက ကျွန်တော်နဲ့ ကျွန်တော့်မိန်းမ အလုပ်လုပ်တဲ့ကုမ္ပဏီ ဒေဝါလီခံရပြီး နှစ်ယောက်လုံး အလုပ်ပြုတ်သွားတယ်။ အဲဒီတုန်းက အိမ်စီးပွားရေး အခြေအနေက တော်တော်ဆိုးတာ။ အမေက နေမကောင်းတော့ ဆေးဖိုးဝါးခ ကုန်ကျစရိတ်တွေရှိတယ်၊ ကလေးကျောင်းလခလည်း ပေးရဦးမယ်။ ဆွေမျိုးမိတ်ဆွေတွေဆီ ပိုက်ဆံလိုက်ချေးကြည့်ပေမဲ့ ဘယ်သူမှ အကြောင်းပြန်ချင်စိတ်မရှိဘူး။ လူတွေအချင်းချင်း ဘယ်လောက်တောင် အေးစက်စက်နိုင်လဲဆိုတာ ကျွန်တော် မြင်ခဲ့ရတယ်။ ကျွန်တော့်ဘာသာ တွေးမိတယ်၊ “ငါ ပိုက်ဆံပိုရှာပြီး လူရာဝင်အောင် လုပ်မှဖြစ်မယ်၊ ဒါမှ ငါ့ကို ဘယ်သူမှ အထင်မသေးရဲမှာ” အဲဒါနဲ့ ဝက်မွေးမြူရေးခြံ စလုပ်ပြီး ကုမ္ပဏီဖွင့်ဖို့ သူများတွေနဲ့ပေါင်းခဲ့တယ်။ ဒါပေမဲ့ အကုန် အရှုံးပေါ်သွားပြီး အကြွေးတွေ အများကြီး တင်ကျန်ခဲ့ရော။ နောက်တော့၊ ထောက်ပံ့ပို့ဆောင်ရေး ကုမ္ပဏီတစ်ခုမှာ စာရင်းကိုင်လုပ်ဖို့ တစ်ယောက်က အကြံပေးတယ်။ ဒီအလုပ်ဟာ ဒီနိုင်ငံမှာ ဩဇာအရှိဆုံး ကုမ္ပဏီတွေထဲက တစ်ခုဖြစ်လို့ ဒီအလုပ်ကို ကျွန်တော် တကယ် တန်ဖိုးထားတယ်။ ပြီးတော့ ကြိုးကြိုးစားစား လုပ်သရွေ့ တိုးတက်ဖို့ လမ်းကြောင်းရှိမယ်လို့ ထင်ခဲ့တယ်။ မိသားစု စီးပွားရေး အဆင်ပြေအောင် အချိန်ပိုတွေ ခဏခဏဆင်းတယ်။ သူဌေးက ကျွန်တော့်ကို အထင်ကြီးပြီး ကုမ္ပဏီရဲ့ အရေးအကြီးဆုံး ဘဏ္ဍာရေး အလုပ်တချို့ကို လွှဲပေးလာတယ်။ အလုပ်တိုင်းကို သေသေချာချာ ကိုင်တွယ်ခဲ့သလို ပေးအပ်တဲ့အလုပ်တိုင်းကို ဝီရိယရှိရှိ တာဝန်ယူခဲ့တော့ သူဌေးက စိတ်ချသွားတာပေါ့။ သူဌေးက ကျွန်တော့်ကို တော်တော် သဘောကျတော့ တဖြည်းဖြည်းနဲ့ ရာထူးတိုးပေးတယ်၊ စာရင်းကိုင်နေရာကနေ ဌာနမန်နေဂျာ ဖြစ်လာပြီး ဒါနဲ့ပဲတာဝန်ယူရတဲ့ အတိုင်းအတာကလည်း ကြီးသထက် ကြီးလာတာပေါ့။ တစ်ချိန်က ကိုယ့်ကို အထင်သေးခဲ့တဲ့ ဆွေမျိုးတွေ၊ မိတ်ဆွေတွေနဲ့ လုပ်ဖော်ကိုင်ဖက်တွေက ကျွန်တော့်ကို ဖားလာကြတယ်။ ကျွန်တော် တကယ် ပျော်မိပြီး ဘဝမှာ နောက်ဆုံးတော့ ကြိုးစားစရာတစ်ခု ရှိပြီလို့ ထင်ခဲ့တယ်။ ပြန်စဉ်းစားကြည့်ရင် အဲဒီအချိန်က ဌာနမန်နေဂျာပဲ ရှိသေးပေမဲ့၊ ရာထူးထပ်တက်နိုင်ရင် ဝင်ငွေတိုးမယ့်အပြင် ကိုယ့်ဂုဏ်သတင်းလည်း ကြီးသည်ထက် ကြီးလာမယ်၊ အဲဒီအဆင့်ရောက်ရင် ငါ တကယ် အောင်မြင်ပြီး ကျော်ကြားမှုနှင့် အကျိုးအမြတ် နှစ်ခုလုံး ရမှာလို့ ခံစားမိတယ်။

နောက်ပိုင်းမှာ ဆွေမျိုးတစ်ယောက်က လာပြီး ဘုရားသခင်ရဲ့ နောက်ဆုံးသောကာလ ဧဝံဂေလိတရားဟောတယ်။ စုဝေးပွဲတွေ ခဏလောက် တက်ပြီးတဲ့နောက်မှာ ကျွန်တော် နားလည်လာတာက နောက်ဆုံးသော ကာလမှာ ဘုရားသခင် ဖော်ပြတဲ့ သမ္မာတရားတွေက လူသားမျိုးနွယ်ကို ကယ်တင်ဖို့ဖြစ်ပြီး လူတစ်ယောက်က သမ္မာတရားကို လိုက်စားပြီး ကိုယ့်စိတ်သဘောထား ပြောင်းလဲသရွေ့ ကြီးမားတဲ့ ကပ်ဘေးများအတွင်းမှာ ဘုရားသခင်ရဲ့ ကာကွယ်မှု ခံရနိုင်ပြီး ကောင်းမွန်တဲ့ ပန်းတိုင်ကို ဝင်ရောက်နိုင်မယ်ဆိုတာပါပဲ။ အဲဒီကစလို့ ပုံမှန်အလုပ်အပြင် ညီအစ်ကို မောင်နှမတွေနဲ့ စုဝေးပွဲတွေတက်၊ ဘုရားသခင်ရဲ့ နှုတ်ကပတ်တော်တွေကို စားသောက်ပြီး ဘုရားသခင်ကို ချီးမွမ်းတဲ့ ဓမ္မတေးတွေ ဆိုခဲ့တယ်။ မကြာခင်မှာပဲ ကျွန်တော် တာဝန် စထမ်းဆောင်ခဲ့တယ်။ အစပိုင်းမှာတော့ တာဝန်က အလုပ်နဲ့ သိပ်မတိုက်ဘူး။ ဒါပေမဲ့ ကြာလာတော့ တာဝန်က ပိုများလာပြီး တစ်ခါတလေ ရက်ဆက်ခွင့်ယူရတာတွေ ရှိလာတယ်။ ကျွန်တော် စပူလာတယ်၊ ကိုယ့်တာဝန်က အလုပ်ကို ထိခိုက်မှာ စိုးရိမ်လာတယ်။ ကျွန်တော်တာဝန်ယူရတဲ့ ဘဏ္ဍာရေးအလုပ်က ပိုက်ဆံနဲ့ဆိုင်တော့ နည်းနည်းလေးလွဲတာနဲ့ အလုပ်ပြုတ်နိုင်တယ်၊ သူဌေးသာ နောက်ဆုံးမှာ အလုပ်ထုတ်လိုက်ရင် မျှော်လင့်ချက်တွေအကုန် သဲထဲရေသွန်ဖြစ်ပြီလေ။ “အဲလိုသာဖြစ်သွားရင် ဆွေမျိုးတွေ၊ မိတ်ဆွေတွေနဲ့ လုပ်ဖော်ကိုင်ဖက်တွေက ငါ့ကို အခုလို အထင်ကြီးပါ့မလား” လို့ တွေးမိတယ်။ ဒါ့အပြင် အိမ်ရဲ့ နေထိုင်မှုအဆင့်အတန်းက အခုမှ နည်းနည်းတိုးတက်လာခါစရှိသေးတာ၊ ငါသာ အမှားလုပ်မိပြီး ဒီအလုပ် ပြုတ်သွားရင် နောက်ဆုံးမှာ ဆင်းရဲတဲ့ဘဝ ပြန်ရောက်သွားမှာ။ သေသေချာချာ စဉ်းစားပြီးတဲ့နောက်မှာ၊ ခွင့်ရက်လျှော့ယူပြီး အလုပ်ပိုလုပ်ဖို့ ဆုံးဖြတ်လိုက်တယ်။ အဲဒီနောက်ပိုင်းမှာ ကျွန်တော် ကိုယ့်တာဝန်ထမ်းဆောင်ဖို့ ခွင့်ယူထားတဲ့အချိန်မှာတောင် လက်ထောက်ဆီ ဖုန်းဆက်ပြီး သူ့အလုပ်အခြေအနေကို လှမ်းမေးတယ်၊ ဘာမှ အမှားအယွင်း မရှိရအောင် သူ့ကို သေသေချာချာ သတိပေးပြီး တိုက်တွန်းခဲ့တယ်။ ပုံမှန် ရုံးချိန်အတွင်းမှာဆို ပိုတောင် အလုပ်ကြိုးစားသေးတယ်၊ ဝိညာဉ်ရေးရာ ဆက်ကပ်နေတဲ့ အချိန်မှာတောင် အလုပ်ကိစ္စကို စိတ်ပူနေမိတယ်။ ရုံးဆင်းခါနီးအချိန်မှာ အလုပ်တစ်ခု ဝင်လာရင်တောင် ချက်ချင်း ကောက်လုပ်လိုက်တာပဲ။ တခြားလူတွေ ကဒ်ထိုးပြီး အိမ်ပြန်နားကြပေမဲ့ ကျွန်တော်ကတော့ ရုံးမှာကျန်ခဲ့ပြီး အချိန်ပို ဆက်ဆင်းနေတတ်တယ်။ တစ်ခါတလေ ညဉ့်နက်တဲ့အထိ အချိန်ပိုဆင်းတော့ ခါးတွေနာ၊ တစ်ကိုယ်လုံးလည်း အားမရှိတော့တဲ့အထိ ပင်ပန်းလာတယ်။ အိမ်ရောက်တဲ့အခါ ဘုရားသခင်ရဲ့ နှုတ်ကပတ်တော်တွေကို ဖတ်မယ်လို့ စီစဉ်ထားပေမဲ့ စာကြောင်းရေ နည်းနည်းလောက် ဖတ်ပြီးတာနဲ့ အာရုံမစိုက်နိုင်တော့ဘဲ ဆက်ဖတ်ဖို့ အရမ်း အိပ်ငိုက်လာရော။ ကျွန်တော်က ကိုယ့်ကိုယ်ကိုယ်တောင် ဖြေသိမ့်ပြီး “နောက်မှ အချိန်ရရင် ဖတ်တော့မယ်” လို့ ပြောပြီးတော့ အိပ်လိုက်တာပါပဲ။ တစ်ခါတလေ စိတ်ငြိမ်ငြိမ်ထားပြီး ဘုရားသခင်ရဲ့ နှုတ်ကပတ်တော်တွေကို သေသေချာချာ စဉ်းစားသုံးသပ်ချင်ပေမဲ့ အင်အားက မရှိတော့ဘူး။ ကုမ္ပဏီကိစ္စနဲ့ ဖုန်းမြည်လာတာနဲ့ ဘုရားသခင်ရဲ့ နှုတ်ကပတ်တော် စာအုပ်ကို ပိတ်ပြီး အလုပ်သွားလုပ်တော့တာပဲ။ တာဝန်ကို မပျက်မကွက် ထမ်းဆောင်နေတယ် ဆိုပေမဲ့၊ ယုံကြည်သူတစ်ယောက် အနေနဲ့ ပုံမှန် ဝိညာဉ်ရေးရာ ဆက်ကပ်တာမျိုးတောင် မထိန်းသိမ်းနိုင်ဘူး၊ ဘုရားသခင်နဲ့ ပုံမှန်ဆက်ဆံရေးလည်း ရအောင်မလုပ်နိုင်ဘူး။ စိတ်မသန့်သလို ခံစားရပြီး ဒါမျိုးက ကျွန်တော် လိုချင်တဲ့ ဘဝမဟုတ်ဘူးလို့ တွေးမိတယ်။ ဒါပေမဲ့ ဒီအလုပ်က ပေးတဲ့ ဂုဏ်သိက္ခာကို တွေးမိပြန်တော့လည်း လက်မလွှတ်ရက်ပြန်ဘူး။ တကယ့်ကို ဘေးကျပ်နံကျပ်ပါပဲ။

ကျွန်တော် ဘယ်လောက် အလုပ်ကြိုးစားပြီး တာဝန်ကျေလဲဆိုတာ မြင်တော့၊ သူဌေးက ရုံးချုပ်ရဲ့ ဘဏ္ဍာရေး ရှင်းလင်းမှု မန်နေဂျာ ရာထူးကို တိုးပေးတယ်၊ ကွန်ရက်တစ်ခုလုံးရဲ့ ကုန်စည်ပို့ဆောင်ရေး စာရင်းရှင်းလင်းမှုတွေကို တာဝန်ယူရတာပေါ့။ ဒါက ကုမ္ပဏီရဲ့ အဓိက အကျဆုံး ဌာနပဲ၊ ဒီရာထူး ရလာတာက ကျွန်တော်ရဲ့ ရည်မှန်းချက်ဖြစ်တဲ့ ကားပိုင် အိမ်ပိုင် ဖြစ်ဖို့ ပိုပိုနီးစပ်လာသလိုပဲ၊ ဒီရာထူး တိုးလို့ ရလာမယ့် တခြား အကျိုးခံစားခွင့်တွေကတော့ ပြောမနေပါနဲ့တော့။ ကုမ္ပဏီတွေကော တစ်သီးပုဂ္ဂလတွေပါ၊ ငွေကြိုထုတ်ချင်တဲ့၊ သယ်ယူပို့ဆောင်ခ စောစောလိုချင်တဲ့သူတိုင်း ကျွန်တော့်ကို တမင်ကို မျက်နှာလိုမျက်နှာရ လုပ်ကြတယ်။ ဒါ့အပြင် ဌာနဝန်ထမ်းတွေအတွက် လစာတိုးတာ၊ အလုပ်တာဝန်ချထားတာနဲ့ ရာထူးနေရာချတာတွေမှာ ကျွန်တော်က အကြံပြုပိုင်ခွင့်ရှိတော့ ကျွန်တော့်ကို ဖားတဲ့လူ ပိုများလာတယ်။ တစ်ခါတလေ အလုပ် ဂရုထဲမှာ စာတစ်စောင် ပို့လိုက်ရင်၊ လူအများကြီးက ပြန်စာပို့ကြတယ်၊ ဒီလို တစ်ခွန်းဆို တစ်ခွန်း ဗြောင်းဆန်နေအောင် တုံ့ပြန်ကြတာမျိုး ကျွန်တော် တစ်ခါမှ မကြုံဖူးဘူး။ ဒီရာထူးနဲ့ဆိုတော့ ရာထူးတိုးတာနဲ့အမျှ လစာလည်း တိုးလာတဲ့အပြင် ပြင်ပဝင်ငွေတွေလည်း အများကြီး ရလာတယ်။ ကျွန်တော့်အကူအညီ လိုချင်တဲ့ သူဌေးတွေဆိုရင် ဒေသထွက်အစားအစာတွေ၊ တန်ဖိုးကြီး စီးကရက်နဲ့ အရက်တွေ၊ ဈေးဝယ်ကဒ်တွေနဲ့ တခြားပစ္စည်းတွေကို ရံဖန်ရံခါ လာပေးတတ်ကြတယ်၊ အားလပ်ရက်တိုင်းကတော့ ကျွန်တော့်အတွက် ရိတ်သိမ်းချိန်ပါပဲ။ တစ်ခါတလေ ယုံကြည်သူတစ်ယောက် အနေနဲ့၊ ကျွန်တော် ရိုးသားသင့်တယ်၊ ဘာသာတရား မရှိသူတွေလို ကိုယ်ကျိုးရှာဖို့ အာဏာမသုံးသင့်ဘူးလို့ တွေးမိပေမဲ့၊ အကျိုးအမြတ်ရဲ့ စုံစမ်းသွေးဆောင်မှုကို မလွန်ဆန်နိုင်ခဲ့ဘူး။ ဘုရားသခင်ရဲ့ သတ်မှတ်ချက်တွေကို ကျွန်တော် ကောင်းကောင်း သိပေမဲ့ လက်တွေ့မလုပ်ဆောင်နိုင်ခဲ့ပါဘူး။ ဒါ့အပြင် မျက်လုံး အကြာကြီး သုံးရလို့ အမြင်အာရုံ တဖြည်းဖြည်း ကျလာတယ်၊ ညဉ့်နက်တဲ့အထိ နေတာများလို့ သွေးပေါင်ချိန် တက်လာပြီး ခြေသလုံးတွေလည်း ရောင်လာတယ်၊ တစ်နေ့တာ အလုပ်ပြီးရင် လူရောစိတ်ပါ ပင်ပန်းနွမ်းနယ်နေရော။ ဒီအတိုင်း ဆက်သွားရင် ကျန်းမာရေး ထိခိုက်မယ်ဆိုတာ သိပေမဲ့၊ မရပ်တန့်နိုင်ခဲ့ဘူး။ ဒီအလုပ်သာ မရှိရင်၊ ဒီလို ရုပ်ဝတ္ထုဆိုင်ရာ အကျိုးခံစားခွင့်တွေနဲ့ လူတိုင်းရဲ့ လေးစားအားကျမှုတွေ အကုန် ဆုံးရှုံးသွားမှာလေ။ တစ်ခါတလေ စုဝေးပွဲတွေမှာ၊ ညီအစ်ကို မောင်နှမတွေက ကိစ္စတွေကို သူတို့ ဘယ်လိုတွေ့ကြုံခဲ့ရလဲ၊ သူတို့ရဲ့ ဖောက်ပြန်ပျက်စီးမှု ရှုထောင့်တွေကို ဘယ်လို သတိပြုမိလဲ၊ ဘုရားသခင်ရဲ့ နှုတ်ကပတ်တော်တွေကို ဖတ်ပြီး ဘယ်လို ပြောင်းလဲသွားလဲ ဆိုတာတွေကို ပြောပြကြတယ်။ ကျွန်တော် တော်တော်လေး အားကျမိပြီး “ဒီညီအစ်ကို မောင်နှမတွေ အကုန်လုံးက စိတ်သဘောထား ပြောင်းလဲဖို့ လိုက်စားနေကြတာ၊ ငါကတော့ ငွေ၊ ကျော်ကြားမှုနဲ့ အကျိုးအမြတ်ဆိုတဲ့ ရွှံ့နွံထဲမှာ ရုန်းကန်နေရတုန်းပဲ၊ ဖောက်ပြန်ပျက်စီးတဲ့ စိတ်သဘောထားကို ဖယ်ရှားဖို့ နေနေသာသာ ခရစ်ယာန်တစ်ယောက်ရဲ့ ပုံသဏ္ဌာန်နဲ့ အသက်ရှင်နေထိုင်တာမျိုးတောင် မရှိသေးဘူး။ ငါက ငွေရဲ့ကျေးကျွန်စစ်စစ် ဖြစ်နေပြီပဲ” လို့ တွေးမိတယ်။ ဒီအလုပ်က သမ္မာတရား လိုက်စားမှုနဲ့ ဘုရားသခင်ကို ယုံကြည်မှုမှာ ကျွန်တော့်ကို တကယ် နှောင့်နှေးစေမှန်း သိပေမဲ့၊ အဲဒီကဆောင်ကြဉ်းပေးတဲ့ ကျော်ကြားမှုနဲ့ အကျိုးအမြတ်ကို လက်မလွှတ်ရက်နိုင် ဖြစ်နေတုန်းပဲ။ လက်လွှတ်လိုက်တာနဲ့၊ နှစ်ပေါင်းများစွာ ကြိုးစားပမ်းစား လုပ်ပြီး ရထားတဲ့ ဂုဏ်သရေနဲ့ ရုပ်ဝတ္ထုဆိုင်ရာ ပျော်မွေ့စရာတွေ အကုန် ဆုံးရှုံးသွားမယ်ဆိုတာ သိနေတာကိုး။ ကျွန်တော် တော်တော်လေး ဗျာများပြီး ဘာလုပ်ရမှန်း မသိခဲ့ဘူး။

တစ်နေ့ စုဝေးပွဲမှာ၊ ဘုရားသခင်ရဲ့ နှုတ်ကပတ်တော် တစ်ပိုဒ်ကို ဖတ်လိုက်ရတယ်။ “လူသည် အဓိပ္ပာယ်ရှိသော အသက်တာကို နေထိုင်ရန် ရှာဖွေလိုက်လျှောက်ရမည်ဖြစ်ပြီး သူ၏ လက်ရှိအခြေအနေများဖြင့် ရောင့်ရဲမနေသင့်ပါ။ ပေတရု၏ ပုံရိပ်အတိုင်း ရှင်သန်ရန် လူသည် ပေတရုအကြောင်း အသိပညာနှင့် သူ၏ အတွေ့အကြုံများကို ပိုင်ဆိုင်ရမည်။ လူသည် ပိုမိုမြင့်မားပြီး ပိုမိုနက်နဲသိမ်မွေ့သော အရာများကို လေ့လာလိုက်စားရမည်။ သူသည် ဘုရားသခင်အား ပိုမိုလေးနက်၍ ပိုမိုဖြူစင်သော ချစ်ခြင်းအပြင် တန်ဖိုးနှင့် အဓိပ္ပာယ်ပြည့်ဝသော အသက်တာကို ရှာဖွေလိုက်လျှောက်ရမည် ဖြစ်သည်။ ဤသည်သာ အသက်ရှင်ခြင်းအကြောင်း ဖြစ်၏၊ သို့မှသာ လူသည် ပေတရုနှင့် တူမည်ဖြစ်သည်။ အကောင်းဘက်တွင် တက်ကြွထက်သန်စွာ ဝင်ရောက်ခြင်းကို သင်အာရုံစိုက်ရမည်၊ ပိုမိုလေးနက်ပြီး ပိုမိုတိကျကာ ပိုမိုလက်တွေ့ကျသည့် သမ္မာတရားများကို လျစ်လျူရှုရင်း တဒင်္ဂသာယာမှုအလို့ငှာ မတက်မကြွဖြစ်ပြီး ဒုံရင်းသို့ပြန်ဆိုက်ရန် သင့်ကိုယ်သင် ခွင့်မပြုရ။ သင့်ချစ်ခြင်းသည် လက်တွေ့ကျရမည်ဖြစ်ပြီး တိရစ္ဆာန်၏ဘဝနှင့် မခြားသည့် အကျင့်စာရိတ္တပျက်ပြားကာ ပေါ့ပေါ့တန်တန်ဘဝမှ မိမိကိုယ်ကို လွတ်မြောက်စေရန် ဖြစ်နိုင်သမျှ နည်းလမ်းတိုင်းကို သင်ရှာရမည်။ သင်သည် အဓိပ္ပာယ်ရှိသောဘဝ၊ တန်ဖိုးရှိသောဘဝကို ရှင်သန်နေထိုင်ရမည်ဖြစ်ပြီး သင့်ကိုယ်သင် အရူးလုပ်ခြင်း သို့မဟုတ် သင့်ဘဝကို ဆော့ကစားစရာ အရုပ်ကဲ့သို့ သဘောထားခြင်းတို့ကို မပြုလုပ်ရ။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ပေတရု၏ အတွေ့အကြုံများ- ပြစ်တင်ဆုံးမခြင်းနှင့် တရားစီရင်ခြင်းတို့နှင့်သက်ဆိုင်သည့် သူ၏အသိ) ဘုရားသခင်ရဲ့ နှုတ်ကပတ်တော်တွေက ကျွန်တော့်ကို တကယ် ဉာဏ်အလင်း ပေးခဲ့တယ်။ ဘုရားသခင်က ကျွန်တော်တို့ကို ပေတရုကို အတုယူဖို့ တောင်းဆိုထားတာပါ၊ လောကီကိစ္စတွေရဲ့ ချည်နှောင်တာ မခံရတဲ့၊ အဓိပ္ပာယ်ရှိတဲ့ ဘဝကို လိုက်စားဖို့အတွက် ကျော်ကြားမှု၊ အကျိုးအမြတ်၊ အဆင့်အတန်းနဲ့ ဇာတိပကတိရဲ့ သာယာမှုတွေကို စွန့်လွှတ်နိုင်ခဲ့တဲ့သူပေါ့။ ပေတရုက ပညာရေးမှာ ထူးကဲတဲ့ အောင်မြင်ဖြစ်ထွန်းမှု ရှိခဲ့တယ်၊ သူ့ရဲ့ ဉာဏ်ပညာနဲ့ဆိုရင် အဲဒီခေတ်တုန်းက အရာရှိတစ်ယောက် လုံးဝ ဖြစ်နိုင်ပေမဲ့၊ အရာရှိလုပ်ပြီး လောကီ ကျော်ကြားမှုနဲ့ အကျိုးအမြတ်ကို လိုက်စားတာက အဓိပ္ပာယ်မရှိဘူးလို့ ခံစားခဲ့ရတယ်၊ အဲဒီအစား အဓိပ္ပာယ်ရှိတဲ့ ဘဝကိုပဲ ရှာဖွေချင်ခဲ့တာ။ နောက်ပိုင်းမှာ၊ သခင်က သူ့နောက်လိုက်ဖို့ ပေတရုကို ခေါ်ဆောင်ခဲ့တယ်၊ ပေတရုဟာ သမ္မာတရား အများကြီး ရရှိခဲ့တယ်၊ ဘုရားသခင်နဲ့ပတ်သက်ပြီး စစ်မှန်တဲ့ နားလည်သဘောပေါက်မှု ရှိလာပြီး နောက်ဆုံးမှာ ဘုရားသခင်ကို အကြီးမားဆုံး ချစ်တဲ့အချစ်နဲ့ သေတဲ့အထိ ကျိုးနွံနာခံမှုကို ရရှိခဲ့တယ်၊ ပြီးတော့ ဘုရားသခင်ရဲ့ အသိအမှတ်ပြုခြင်းကို ခံခဲ့ရတယ်။ ပြီးတော့ ဒါနဲ့ နှိုင်းယှဉ်ပြီး ကိုယ့်ကိုယ်ကိုယ် ပြန်ကြည့်မိတယ်။ အထင်ကြီးခံရပြီး အောင်မြင်ဖို့အတွက် ကျွန်တော့် အင်အားတွေအကုန်လုံးကို အလုပ်ထဲ ပုံအောထားခဲ့တယ်၊ ဒါပေမဲ့ ဒီလို ငွေ၊ အဆင့်အတန်းနဲ့ ဇာတိပကတိ သာယာမှုတွေကို လိုက်စားလို့ တကယ်တမ်း ဘာရမှာလဲ။ ပြန်စဉ်းစားကြည့်ရင်၊ ကျွန်တော့်ရဲ့ ဇာတိပကတိ လိုအင်ဆန္ဒတွေ ပြည့်ဝသွားပြီး ကားပိုင်၊ အိမ်ပိုင်၊ ရာထူးပိုင် ဖြစ်ချင်တဲ့ ပန်းတိုင်တွေ ရောက်သွားရင်တောင်မှ၊ ဘုရားသခင်ကို ယုံကြည်ရက်နဲ့ သမ္မာတရားကို မရခဲ့ဘူးဆိုရင် ဒီလိုအသက်ရှင်တာက ဘာအဓိပ္ပာယ် ရှိမှာလဲ။ ဒါက ဘဝကို အလဟဿ ဖြုန်းတီးတာ မဟုတ်ဘူးလား။ ဇာတိပကတိ သာယာမှုတွေကို ဖြည့်ဆည်းဖို့ သက်သက်ပဲ ရှင်သန်တာက တိရစ္ဆာန်လို ရှင်သန်တာနဲ့ ဘာမှ မခြားပါဘူး၊ ဇာတိပကတိ သာယာမှုတွေက ဘယ်လောက်ပဲ ကောင်းနေပါစေ၊ နောက်ဆုံးကျတော့ ဘာမှ မဟုတ်သလို ဖြစ်သွားမှာပဲ။ ပေတရုရဲ့ စိတ်ပိုင်းဖြတ်မှုကို ကျွန်တော် မမီသေးပေမဲ့၊ အဲဒီလိုဖြစ်ဖို့ ကြိုးစားရမယ်၊ ဘုရားသခင်ရဲ့ နှုတ်ကပတ်တော်တွေကို စားသောက်ဖို့နဲ့ သမ္မာတရားကို လိုက်စားဖို့ ပိုအာရုံစိုက်ရမယ်။ ဒါနဲ့ ကျွန်တော် ဘုရားသခင်ဆီ ဆုတောင်းပြီး ကျွန်တော့်အတွက် လမ်းကြောင်းဖွင့်ပေးဖို့ တောင်းလျှောက်ခဲ့တယ်။ “ဘုရားသခင်၊ ကျွန်တော် ဒီလို ဆက်မနေချင်တော့ပါဘူး။ သမ္မာတရားကို ဝီရိယရှိရှိ လိုက်စားချင်ပါတယ်။ အခုအချိန်မှာ ကျွန်တော့်ရဲ့ နားလည်နိုင်စွမ်းက အကန့်အသတ် ရှိနေသေးပေမဲ့၊ ငွေ၊ ကျော်ကြားမှုနဲ့ အကျိုးအမြတ်တွေကို တဖြည်းဖြည်းချင်း လက်လွှတ်ချင်ပါတယ်။ ငွေ၊ ကျော်ကြားမှုနဲ့ အကျိုးအမြတ်ဆိုတဲ့ နွံထဲကနေ ရုန်းထွက်နိုင်အောင် ကျွန်တော့်ကို လမ်းပြပေးပါလို့ တောင်းလျှောက်ပါတယ်” ပေါ့။ ဆုတောင်းပြီးနောက်မှာ စိတ်တော်တော် ငြိမ်သွားတယ်။

တစ်ရက်ကျတော့၊ သူဌေးက ကျွန်တော့်ကို ရုတ်တရက် ခေါ်ပြောတယ်။ ကုန်စည်ပို့ဆောင်ရေး စာရင်းရှင်းလင်းမှုက အတော်လေး တည်ငြိမ်နေပြီ၊ လေကြောင်းလိုင်း စာရင်းရှင်းလင်းမှုကတော့ စမ်းသပ်တဲ့ အဆင့်ပဲ ရှိသေးတယ်၊ အဲဒီအလုပ်ကို ကျွန်တော့်ကို တာဝန်ယူစေချင်တယ်တဲ့။ လေကြောင်းလိုင်း စာရင်းရှင်းလင်းမှုက ကုန်စည်ပို့ဆောင်ရေးလောက် ဂုဏ်မရှိပေမဲ့၊ အလုပ်ကတော့ အများကြီး နည်းတယ်။ ဘုရားသခင်က ကျွန်တော့်ဆုတောင်းသံကို နားညောင်းပြီး ကျွန်တော့်ရဲ့ ဝိညာဉ်ရင့်ကျက်မှုနဲ့အညီ ငွေ၊ ကျော်ကြားမှုနဲ့ အကျိုးအမြတ် အနှောင်အဖွဲ့တွေကနေ ရုန်းထွက်ဖို့ တစ်ဆင့်ချင်း လမ်းပြနေတယ်ဆိုတာ ကျွန်တော့်အတွက် ရှင်းပါတယ်။ ကုန်စည်ပို့ဆောင်ရေးက သူဌေးတွေက တကယ့်ကို အထက်ဖားအောက်ဖိတွေ၊ ကျွန်တော် ဌာနပြောင်းသွားတာ ကြားတော့ သူတို့အားလုံး ကျွန်တော်နဲ့ ခပ်ကင်းကင်းနေပြီး ဘာမှ မပတ်သက်ချင်ကြတော့ဘူး။ တစ်ခါတလေ ကျွန်တော့်ကို တွေ့ရင် ဖုန်းထုတ်ပြီး ဖုန်းပြောချင်ယောင်ဆောင်ပြတယ်။ အရင်က လူတွေ ကျွန်တော့်နား ဝိုင်းဝိုင်းလည်နေတာနဲ့ ယှဉ်လိုက်ရင်၊ တကယ့်ကို ဘဝနိမ့်သွားသလို ခံစားရပြီး လူတွေရဲ့ အားကျမှုနဲ့ ဖားတာ ခံရတဲ့ နေ့ရက်တွေကို လွမ်းနေတာကို ကိုယ့်ကိုယ်ကိုယ် မြင်လိုက်ရတယ်။ တစ်ရက် စုဝေးပွဲမှာ၊ ဘုရားသခင်ရဲ့ နှုတ်ကပတ်တော် တစ်ပိုဒ်ကို ဖတ်မိတယ်။ “အပြုသဘောဆောင်ခြင်းနှင့် အပျက်သဘောဆောင်ခြင်း၊ အဖြူနှင့်အမည်း၊ မိသားစုနှင့် ဘုရားသခင်၊ သားသမီးနှင့် ဘုရားသခင်၊ သဟဇာတကျခြင်းနှင့် ပြိုကွဲခြင်း၊ ကြွယ်ဝခြင်းနှင့် ဆင်းရဲခြင်း၊ အဆင့်အတန်းနှင့် သာမန်ဖြစ်ခြင်း၊ ပံ့ပိုးအားပေးမှုခံရခြင်းနှင့် ငြင်းပယ်ခံရခြင်း စသည်တို့ကြားမှ ရုန်းကန်မှုများအားလုံးတွင် သင်တို့ပြုလုပ်ခဲ့သည့် ရွေးချယ်မှုများနှင့်ပတ်သက်၍ သင်တို့သည် သေချာပေါက် မသိနားမလည်ခြင်း မဟုတ်။ သဟဇာတကျသောမိသားစုနှင့် အိမ်ထောင်ကွဲ မိသားစုအကြားဆိုလျှင် သင်တို့သည် တုံ့ဆိုင်းမနေဘဲ ပထမတစ်ခုကို ရွေးကြသည်၊ စည်းစိမ်ဥစ္စာနှင့် တာဝန်ဝတ္တရား ဆိုလျှင်လည်း ကမ်းခြေသို့ ပြန်ဆိုက် လိုစိတ်ပင် မရှိဘဲ ပထမတစ်ခုကိုသာ ထပ်ရွေးကြသည်၊ ဇိမ်ခံခြင်းနှင့် ဆင်းရဲမှုအကြားဆိုလျှင်လည်း ပထမတစ်ခုကိုသာ ရွေးကြသည်၊ သားသမီးများ၊ ဇနီး၊ ခင်ပွန်းနှင့် ငါနှင့်အကြားဆိုလျှင်လည်း ပထမတစ်ခုကိုသာ ရွေးကြသည်၊ အယူအဆများနှင့် သမ္မာတရား ဆိုလျှင်လည်း ပထမတစ်ခုကိုသာ ရွေးကြဆဲဖြစ်သည်။ သင်တို့၏ အမျိုးမျိုးသော ဒုစရိုက်အမှုများကို ရင်ဆိုင်ရသည့်အတွက်၊ ငါသည် သင်တို့အပေါ်၌ ယုံကြည်ခြင်း ကင်းမဲ့သွားခဲ့ကာ အလွန်အမင်းပင် အံ့အားသင့်မိလေသည်။ သင်တို့၏ စိတ်နှလုံးများသည် မထင်မှတ်လောက်အောင်ပင် ပျော့ပျောင်းလာနိုင်စွမ်း မရှိချေ။ နှစ်ပေါင်းများစွာ ငါ အသုံးခံခဲ့သည့် ကြီးမားသော အဖိုးအခသည် အံ့အားသင့်စရာ ကောင်းလောက်အောင် သင်တို့၏ စွန့်ပစ်ခြင်းနှင့် လက်မှိုင်ချခြင်းမှလွဲ၍ ငါ့အား မည်သည့်အရာမျှ မဆောင်ကြဉ်းပေးခဲ့သော်လည်း သို့သော်တစ်ယောက်ချင်းစီ၏ရှေ့၌ ငါ၏နေ့ရက်ကို အလုံးစုံချခင်းထားပြီး ဖြစ်သည့်အတွက် သင်တို့အပေါ်ထားသော ငါ၏မျှော်လင့်ချက်များမှာ တစ်နေ့ပြီးတစ်နေ့ ပိုကြီးထွားလာ၏။ သို့တိုင်အောင် သင်တို့သည် အမှောင်ထုနှင့် ဆိုးယုတ်သော အရာများကို လိုက်စားနေကြဆဲဖြစ်ကာ ယင်းတို့ကို စွန့်လွှတ်ဖို့ ငြင်းဆန်ကြသည်။ ထိုသို့ဆိုလျှင် သင်တို့၏ အဆုံးသတ်ကား အဘယ်အရာဖြစ်မည်နည်း။ ဤအကြောင်းကို သင်တို့ သေသေချာချာ တွေးကြည့်ဖူးသလော။ အကယ်၍ သင်တို့ကို ထပ်ရွေးခိုင်းပါက သင်တို့၏ရပ်တည်ချက်သည် မည်သို့ဖြစ်လိမ့်မည်နည်း။ ယခင်အတိုင်းပင် ဖြစ်ကြဦးမည်လော။ သင်တို့က ငါ့ကို စိတ်ပျက်မှုနှင့် နာကျင်ဖွယ် ဝမ်းနည်းမှုတို့ကို ထပ်ပေးဦးမည်လော။ သင်တို့၏ နှလုံးသားများသည် ငွေ့ငွေ့လေးသာ နွေးနေဦးမည်လော။ ငါ၏ နှလုံးသားကို နှစ်သိမ့်စေဖို့ရန်အတွက် အဘယ်အရာလုပ်ရမည်ကို သင်တို့ မသိဘဲနေဦးမည်လော။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ သင်မည်သူ့ကို အတိအကျ သစ္စာစောင့်သိနေသနည်း) ဘုရားသခင် မေးခွန်းထုတ်လိုက်တဲ့ အချက်တိုင်းက ကျွန်တော့်ရင်ထဲကို လာထိမှန်တယ်။ ဘုရားသခင်ကို ယုံကြည်ခဲ့ပေမဲ့ ငွေ၊ ကျော်ကြားမှုနဲ့ အကျိုးအမြတ်ကို ထိုးထွင်းမမြင်နိုင်သေးဘူး၊ ကျွန်တော့်ရဲ့ အင်အား အများစုကို အလုပ်နဲ့ ငွေရှာဖို့ပဲ အာရုံစိုက်ထားခဲ့လို့ ပုံမှန် ဝိညာဉ်ရေးရာ ဆက်ကပ်တာ၊ ဘုရားသခင်ရဲ့ နှုတ်ကပတ်တော်တွေ ဖတ်တာကို အလျဉ်မီအောင်တောင် မလုပ်နိုင်ခဲ့ဘူး။ အခုလို တာဝန်ပြောင်းလဲမှုနဲ့ ပတ်သက်ပြီး အဲဒါကို ဘုရားသခင်ဆီက ခံယူနိုင်ပေမဲ့ လေကြောင်းလိုင်း စာရင်းရှင်းလင်းမှု အလုပ်ကို လက်ခံပြီးတဲ့နောက်မှာ၊ အရင်က ကျွန်တော့်ကို ဖားခဲ့တဲ့ သူဌေးတွေက ရုတ်တရက်ကြီး လေသံပြောင်းသွားတာကို မြင်တော့ ကျွန်တော် တုန်လှုပ်သွားခဲ့တယ်။ အာဏာရှိတာက ပိုကောင်းတယ်၊ အာဏာမရှိရင် ဘယ်သူမှ မလေးစားကြဘူးလို့ ခံစားရလို့ ကုန်စည်ပို့ဆောင်ရေး ကိုင်တွယ်ခဲ့တဲ့ နေ့ရက်တွေကို လွမ်းနေတုန်းပဲ။ ကျွန်တော်ဟာ ဘုရားသခင် ဖော်ထုတ်လိုက်တဲ့ ငွေ၊ ကျော်ကြားမှုနဲ့ အကျိုးအမြတ်ကိုပဲ သစ္စာရှိတဲ့ လူစားမျိုးပါပဲလား။ ဒီရာထူးအပြောင်းအလဲက ဘုရားသခင် ကျွန်တော့်အတွက် လမ်းကြောင်း ဖွင့်ပေးလိုက်တာပါ၊ လေကြောင်းလိုင်း စာရင်းရှင်းလင်းမှုရဲ့ အလုပ်ပမာဏက ကုန်စည်ပို့ဆောင်ရေးထက် အများကြီး နည်းတော့၊ ဘုရားသခင်ရဲ့ နှုတ်ကပတ်တော်တွေနဲ့ ကိုယ့်ကိုယ်ကိုယ် ပိုပြင်ဆင်ဖို့ အချိန်ပိုဖယ်လာနိုင်တယ်၊ အားတဲ့အချိန်မှာ လုပ်ဖော်ကိုင်ဖက်တွေကို ဧဝံဂေလိတရား ဟောနိုင်တယ်၊ ဒါက သမ္မာတရား လိုက်စားဖို့နဲ့ ကိုယ့်တာဝန်တွေကို ထမ်းဆောင်ဖို့အတွက် အကျိုးရှိတယ်။ ဒါကို တွေးမိတော့ အရင်အလုပ်ကို မလွမ်းတော့ဘူး။

၂၀၁၃ မေလမှာ၊ သူဌေးက ကုန်စည်ပို့ဆောင်ရေးနဲ့ လေကြောင်းလိုင်း စာရင်းရှင်းလင်းမှု ဌာနနှစ်ခုကို ပေါင်းပြီး ဌာနအသစ် တစ်ခု ဖွဲ့လိုက်တယ်၊ ပြီးတော့ ကျွန်တော့်ကို အပြည့်အဝ တာဝန်ယူခိုင်းတယ်။ အခု အလုပ်ပမာဏက တစ်မျိုးတည်း ကိုင်တွယ်ရတာနဲ့ ယှဉ်ရင် နှစ်ဆဖြစ်သွားပြီ၊ လက်ထောက်တွေ အများကြီး ထပ်ထည့်ပေးပေမဲ့၊ ဂရုစိုက်ရမယ့် ကိစ္စတွေက အများကြီး ကျန်နေတုန်းပဲ၊ တဖြည်းဖြည်းနဲ့ ကျွန်တော့်အချိန်တွေ အလုပ်ထဲမှာပဲ ကုန်လာပြန်တယ်။ လေကြောင်းလိုင်း စာရင်းရှင်းလင်းမှု ကြီးကြပ်တုန်းက အလုပ်သိပ်မများခဲ့တဲ့ အချိန်တွေကို မတွေးဘဲ မနေနိုင်ဘူး၊ အဲဒီတုန်းက ပုံမှန် ဝိညာဉ်ရေးရာ ဆက်ကပ်တာတွေကို အလျဉ်မီအောင် လုပ်နိုင်ရုံတင်မကဘဲ လုပ်ဖော်ကိုင်ဖက်တွေကို ဧဝံဂေလိတရား ဟောဖို့ အချိန်ရခဲ့တယ်၊ အဲဒီလိုဟောရင်းနဲ့ သမ္မာတရား အများကြီးကို နားလည်လာရတယ်၊ ကိုယ့်ရဲ့ လိုအပ်ချက်တွေကို တွေ့လာရတယ်၊ လူတွေကို ကယ်တင်ချင်တဲ့ ဘုရားသခင်ရဲ့ အရေးတကြီး အလိုတော်ကို တွေ့ကြုံခံစားခဲ့ရတယ်။ ဒါပေမဲ့ အခု ကျွန်တော့်အင်အားတွေ အကုန်လုံး အလုပ်ထဲ ရောက်နေပြန်ပြီ၊ ပေါင်းလိုက်တဲ့ ဌာနသစ်ကို တာဝန်ယူဖို့ သူဌေးရဲ့ ဆုံးဖြတ်ချက်က စာတန်ဆီက စုံစမ်းသွေးဆောင်ခြင်းဆိုတာ ကျွန်တော် သဘောပေါက်လိုက်တယ်။ ဒါကြောင့် အလုပ်ထွက်ချင်ခဲ့တယ်။ ဒါပေမဲ့ ဒီအလုပ်က ကျွန်တော် ကြိုးစားခဲ့သမျှ နှစ်တွေအားလုံးက ရလာတဲ့ ရလဒ်ဆိုတာ တွေးမိတော့၊ အရမ်းလွယ်လွယ်ကူကူနဲ့ လက်လွှတ်ဖို့ကို အင်တင်တင် ဖြစ်နေခဲ့တယ်၊ ဒါနဲ့ ဘုရားသခင်ဆီ ဆုတောင်းလိုက်တယ်။ “ဘုရားသခင်၊ ကျွန်တော် ဗျာများနေပါတယ်။ ဒီအလုပ်က ထွက်လိုက်ရင်၊ ရိုးရိုးကုပ်ကုပ် နေရတော့မယ်၊ အရင်က ကိုယ့်အိပ်မက်တွေအကုန် လေထဲတိုက်အိမ်ဆောက်သလို ဖြစ်သွားလိမ့်မယ်၊ ဒါပေမဲ့ သမ္မာတရား လိုက်စားဖို့က ပိုအရေးကြီးတယ်ဆိုတာ ကျွန်တော် သိပါတယ်၊ ဒါကြောင့် ကျွန်တော့်ကို လမ်းပြပေးပါ” လို့ပေါ့။ အဲဒီအချိန်အတောအတွင်းမှာ ဘုရားသခင်ရဲ့ လမ်းပြမှုနဲ့ ဦးဆောင်မှုကို ရှာဖွေရင်း ဘုရားသခင်ဆီ ခဏခဏ ဆုတောင်းခဲ့တယ်၊ ဘုရားသခင်ရဲ့ နှုတ်ကပတ်တော်တွေကိုလည်း သတိရှိရှိ ရှာဖတ်ခဲ့တယ်။ တစ်နေ့မှာ “ကမ္ဘာကြီးသည် သင်နားခိုရာနေရာလောကျူး” ဆိုတဲ့ ဘုရားသခင်ရဲ့ နှုတ်ကပတ်တော် ဓမ္မတေးကို ကြားလိုက်ရတယ်။

၁  ...ကမ္ဘာလောကသည် အမှန်တကယ် သင်၏နားခိုရာနေရာ ဟုတ်သလော။ ငါ၏ ပြစ်တင်ဆုံးမခြင်းကို ရှောင်ရှားခြင်းဖြင့် ကမ္ဘာလောကကြီးထံမှ အားရကျေနပ်ခြင်းနှင့်ဆိုင်သည့် အမှေးမှိန်ဆုံး အပြုံးတစ်ခု သင် အမှန်တကယ် ရရှိနိုင်သလော။ ဖုံးကွယ်၍ မရသည့် အနှစ်မဲ့ခြင်း၊ သင့်နှလုံးသားထဲက အနှစ်မဲ့ခြင်းကို ဖုံးကွယ်ထားဖို့ သင်၏တဒင်္ဂပျော်ရွှင်မှုကို အမှန်တကယ် အသုံးပြု၍ ရနိုင်သလော။

၂  သင်သည် သင်၏ မိသားစုထဲမှ အယောက်တိုင်းကို လှည့်စား၍ရနိုင်သော်လည်း၊ ငါ့ကိုကား မည်သည့်အခါမျှ လှည့်စား၍ မရနိုင်။ သင်၏ယုံကြည်ခြင်းသည် အလွန် အားနည်းလှသောကြောင့်၊ သင်သည် ယနေ့အထိ အသက်ရှင်ခြင်းက ပေးရန်ရှိသော ဝမ်းမြောက်မှုများကို ရှာဖွေဖို့ရန် အစွမ်းမဲ့ဖြစ်နေဆဲ ဖြစ်သည်။ သင့်ကို ငါ တိုက်တွန်းသည်။ လူတစ်ယောက် မခံနိုင်သော ဆင်းရဲဒုက္ခကို သင် ကြံ့ကြံ့ခံရင်း ဇာတိပကတိအတွက် အလုပ်ရှုပ်ကာ သာမညောင်ည အဆင့်တွင် သင့်တစ်ဘဝလုံးကို ကုန်ဆုံးစေမည့်အစား သင့်ဘဝ ထက်ဝက်ကို ငါ့အတွက် စစ်မှန်ရိုးသားစွာ ကုန်လွန်စေသင့်သည်။ သင့်ကိုယ်သင် အလွန်တန်ဖိုးထားပြီး ငါ၏ ပြစ်တင်ဆုံးမခြင်းမှ ထွက်ပြေးခြင်းသည် အဘယ်အကျိုးရှိသနည်း။...

—နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ စစ်မှန်သောလူတစ်ယောက် ဖြစ်ခြင်းဆိုသည်မှာ

ဘုရားသခင်ရဲ့ နှုတ်ကပတ်တော်တွေက ကျွန်တော့်ကို တော်တော် တို့ထိခဲ့တယ်။ ငွေ၊ အဆင့်အတန်းနဲ့ ရုပ်ဝတ္ထု ကြွယ်ဝတဲ့ ဘဝကို လိုက်စားရာမှာ နေ့တိုင်း စက်ယန္တရားတစ်ခုလို မနားတမ်း အလုပ်လုပ်နေခဲ့ပုံနဲ့ နောက်ဆုံးကျတော့ ကိုယ်ရောစိတ်ပါ ပင်ပန်းပြီး ရောဂါဝေဒနာတွေ အများကြီး ခံစားခဲ့ရပုံကို ကျွန်တော် တွေးမိတယ်။ လေကြောင်းလိုင်း စာရင်းရှင်းလင်းမှု ကြီးကြပ်တုန်းက၊ ပြင်ပဝင်ငွေ နည်းပေမဲ့၊ ဘုရားသခင်ရဲ့ နှုတ်ကပတ်တော်တွေကို စားသောက်ဖို့ အချိန်ပိုရခဲ့တယ်၊ စိတ်နှလုံးက ဘုရားသခင်နဲ့ ပိုနီးစပ်ခဲ့တယ်၊ ဒါက ကျွန်တော့်ရဲ့ ဝိညာဉ်ရေးရာ အမြင်သဘောထားကို ပြောင်းလဲပေးခဲ့တယ်။ ကပ်ဘေးတွေက တဖြည်းဖြည်း ကြီးမားလာနေချိန်မှာ၊ ငွေနဲ့ အဆင့်အတန်းကို ဆက်ဖက်တွယ်ထားမယ်ဆိုရင်၊ ဘုရားသခင်ရဲ့ အမှုတော် ပြီးဆုံးတဲ့အချိန်မှာ သမ္မာတရားကို မရရှိဘဲ ဘေးအန္တရာယ်တွေထဲမှာ ပျက်စီးသွားခဲ့ရင်၊ နောင်တရဖို့ အရမ်းကို နောက်ကျသွားမှာပဲ။ ဘုရားသခင်က ကျွန်တော့်အတွက် ဒီလောက်ကောင်းတဲ့ အခွင့်အရေး ပြင်ဆင်ပေးထားတယ်၊ သူ့ရဲ့ နှုတ်ကပတ်တော် အာဟာရပေးမှုနဲ့ ရေလောင်းပေးမှုကို ခံယူခွင့်ပေးတယ်၊ ညီအစ်ကို မောင်နှမတွေနဲ့ စုဝေးပြီး သူ့ရဲ့ နှုတ်ကပတ်တော်တွေကို မိတ်သဟာယဖွဲ့ခွင့်ပေးတယ်၊ ဝိညာဉ်အစာတွေ ထောက်ပံ့ပေးတယ်။ ဒါတောင်မှ ကျွန်တော်က ကျေးဇူးတင်စိတ် လုံးဝမရှိဘူး။ လူတွေကို ကယ်တင်ချင်တဲ့ ဘုရားသခင်ရဲ့ အရေးတကြီး ရည်ရွယ်ချက်ကို နားမလည်ခဲ့ဘူး၊ ဖန်ဆင်းခံတစ်ယောက်ရဲ့ တာဝန်ကို မထမ်းဆောင်နိုင်ခဲ့ဘူး၊ ကိုယ့်အနာဂတ်နဲ့ စားဝတ်နေရေးအတွက်ပဲ ကြံစည်နေတုန်းပဲ။ ဇာတိပကတိအတွက် ဒီလောက် အပင်ပန်းခံ ကြိုးစားနေတာတွေက အလဟဿ ဖြစ်မသွားဘူးလား။ မျက်စိရှေ့က အကျိုးအမြတ် အသေးအမွှားလေးတွေကိုပဲ ဂရုစိုက်ပြီး၊ သမ္မာတရားနဲ့ အသက် ရနိုင်မယ့် အခွင့်အရေးကို လက်လွှတ်ဆုံးရှုံးခဲ့တယ်။ ကျွန်တော် တကယ်ကို မျက်တောင်တစ်ဆုံးပဲ ကြည့်ခဲ့တယ်။ ကျွန်တော် လိုက်စားနေတဲ့ ရုပ်ဝတ္ထုပစ္စည်းတွေက ဘေးအန္တရာယ်တွေကြုံရင် ဘာမှ သုံးစားလို့ ရမှာမဟုတ်ဘူး၊ ကျွန်တော့်ကို လုံးဝ ကယ်တင်နိုင်မှာ မမဟုတ်ဘူး။ ဒါကို သဘောပေါက်လိုက်တော့၊ ဘုရားသခင် ရှေ့မှောက်မှာ ဒူးထောက်ပြီး ဆုတောင်းလိုက်တယ်။ “ဘုရားသခင်၊ ကိုယ်တော့်အပေါ် ကျွန်တော် တကယ် အကြွေးတင်နေပါတယ်။ ကိုယ်တော်က ကျွန်တော့်ကို ကယ်တင်ခဲ့ပေမဲ့၊ ကျွန်တော်က ကျေးဇူးဆပ်ဖို့ မတွေးခဲ့ဘဲ၊ ငွေနဲ့ အဆင့်အတန်းကို ဖက်တွယ်ထားတုန်းပါပဲ။ ဒီအရာတွေက ကျွန်တော့်ကို တော်တော် စုံစမ်းသွေးဆောင်ပါတယ်။ ဘုရားသခင်၊ ကျွန်တော့်ရဲ့ ဝိညာဉ်ရင့်ကျက်မှုက သေးငယ်လွန်းပါတယ်၊ ဒီညစ်ညမ်းတဲ့လောကမှာ စာတန်ရဲ့ ဖောက်ပြန်ပျက်စီးစေတာ၊ အရူးလုပ်တာကို ဆက်မခံချင်တော့ပါဘူး။ ကိုယ်တော့်မေတ္တာကို ပြန်ပေးဆပ်ဖို့အတွက် အချိန်ပြည့် တာဝန်ထမ်းဆောင်နိုင်အောင် ဇာတိပကတိကို ပုန်ကန်မယ့် စိတ်ပိုင်းဖြတ်မှုကို ကျွန်တော့်အား ပေးသနားတော်မူပါ” လို့ပေါ့။

နောက်ပိုင်းမှာ ဘုရားသခင်ရဲ့ နှုတ်ကပတ်တော် တစ်ပိုဒ်ကို ဖတ်ပြီး ကျော်ကြားမှုနဲ့ အကျိုးအမြတ် လိုက်စားခြင်းရဲ့ အကျိုးဆက်တွေကို ပိုရှင်းရှင်းလင်းလင်း မြင်လာရတယ်။ အနန္တတန်ခိုးရှင် ဘုရားသခင် ပြောသည်မှာ “စာတန်သည် လူတို့၏ အတွေးများကို ထိန်းချုပ်ရန်အတွက် ကျော်ကြားမှုနှင့် အကျိုးအမြတ်ကို အသုံးပြုပြီး လူတို့အား ဤအရာနှစ်ခုမှလွဲ၍ အခြားမည်သည့်အရာကိုမျှ မတွေးစေရန် လုပ်ဆောင်သည်။ ပြီးလျှင် ကျော်ကြားမှုနှင့် အကျိုးအမြတ်အတွက် ရုန်းကန်စေသည်။ ကျော်ကြားမှုနှင့် အကျိုးအမြတ်အတွက် ဒုက္ခခံစေသည်။ ကျော်ကြားမှုနှင့် အကျိုးအမြတ်အတွက် အရှက်ရခြင်းကို သည်းခံပြီး လေးလံသော ဝန်ထုပ်ဝန်ပိုးများကို ခံယူစေသည်။ ကျော်ကြားမှုနှင့် အကျိုးအမြတ်အတွက် အရာရာတိုင်းကို စတေးစေသည်။ အကဲဖြတ်ချက်၊ သို့မဟုတ် ဆုံးဖြတ်ချက်တိုင်းကို ကျော်ကြားမှုနှင့် အကျိုးအမြတ်အတွက် ပြုလုပ်စေသည်။ ဤသို့ဖြင့် စာတန်သည် လူတို့အပေါ် မမြင်ရသော အချုပ်အနှောင်များထားရှိသည်။ လူတို့အပေါ်တွင် ဤအချုပ်အနှောင်များရှိသဖြင့် ၎င်းတို့သည် ချိုးဖျက်လွတ်မြောက်ရန် စွမ်းရည် သို့မဟုတ် သတ္တိလည်းမရှိပေ။ ၎င်းတို့သည် သတိမထားမိဘဲ ကြီးမားသော အခက်အခဲဖြင့် တစ်ဆင့်ချင်း လေးလံစွာ လျှောက်လှမ်းလျက် ဤအချုပ်အနှောင်များကို ထမ်းပိုးထားရသည်။ ဤကျော်ကြားမှုနှင့် အကျိုးအမြတ်အတွက် အလို့ငှာ လူသားမျိုးနွယ်သည် ဘုရားသခင်ထံမှ သွေဖည်၍ ကိုယ်တော်အား သစ္စာဖောက်ပြီး တိုး၍ ကောက်ကျစ်ဆိုးယုတ် လာကြသည်။ ဤနည်းဖြင့် မျိုးဆက်တစ်ခုပြီး တစ်ခုသည် စာတန်၏ ကျော်ကြားမှုနှင့် အကျိုးအမြတ် အကြားတွင် ဖျက်ဆီးခံကြရ၏။ စာတန်၏ လုပ်ဆောင်မှုတို့ကို ယခု ကြည့်သည့်အခါ ၎င်း၏ မသိမသာဖြင့် ဒုက္ခပေးသော ရည်ရွယ်ချက်တို့သည် လုံးဝ မုန်းတီးဖွယ်ကောင်းသည် မဟုတ်လော။ သင်တို့သည် ကျော်ကြားမှုနှင့် အမြတ်အစွန်း မပါလျှင် ဘဝသည် အဓိပ္ပာယ်ရှိမည် မဟုတ်ဟုလည်းကောင်း၊ လူတို့သည် ရှေ့ဆက်လမ်းခရီးကို မြင်နိုင်တော့မည် မဟုတ်ဟုလည်းကောင်း၊ မိမိတို့၏ ပန်းတိုင်ကို မြင်နိုင်တော့မည် မဟုတ်ဟုလည်းကောင်း၊ ၎င်းတို့၏ အနာဂတ်သည် မှောင်မိုက်ကာ မှေးမှိန်ပြီး သုန်မှုန်နေမည်ဟုလည်းကောင်း ထင်သည့်အတွက်ကြောင့် စာတန်၏ မသိမသာဖြင့် ဒုက္ခပေးသော ရည်ရွယ်ချက်များကို ယနေ့တွင် ထိုးထွင်းသိမြင်နိုင်ခြင်း မရှိသေးသည်မှာ ဖြစ်ကောင်းဖြစ်နိုင်သည်။ သို့သော် ကျော်ကြားမှုနှင့် အကျိုးအမြတ်တို့သည် စာတန်က လူတို့အပေါ် ထားရှိသည့် ကြီးမားသော အချုပ်အနှောင်များဖြစ်သည်ကို တစ်နေ့တွင် သင်တို့သည် ဖြည်းဖြည်းချင်း သတိပြုမိလာကြလိမ့်မည်။ ထိုနေ့ရက်ရောက်သောအခါတွင် စာတန်၏ ထိန်းချုပ်မှုကို သင် လုံးလုံးလျားလျား အတိုက်အခံလုပ်မည် ဖြစ်ပြီး သင့်ထံသို့ စာတန် ဆောင်ကြဉ်းလာသည့် အချုပ်အနှောင်များကို လုံးလုံးလျားလျား အတိုက်အခံလုပ်လိမ့်မည်။ စာတန်က သင်၌ သွတ်သွင်းထားသော ဤအရာအားလုံးမှ သင့်ကိုယ်သင် ရုန်းထွက်လွတ်မြောက်ရန် ဆန္ဒရှိသည့်အခါတွင် သင်သည် စာတန်နှင့် ပြတ်ပြတ်သားသား လမ်းခွဲလိမ့်မည်ဖြစ်ကာ စာတန်က သင့်ထံသို့ ယူဆောင်လာသော အရာအားလုံးကိုလည်း အမှန်ပင် မုန်းတီးလိမ့်မည် ဖြစ်သည်။ ထိုအချိန်တွင်မှ သင်သည် ဘုရားသခင်အပေါ် စစ်မှန်သည့် ချစ်ခြင်းနှင့် တမ်းတခြင်း ရှိလိမ့်မည်။” (နှုတ်ကပတ်တော်၊ အတွဲ (၂)၊ ဘုရားသခင်ကို သိကျွမ်းခြင်းနှင့် စပ်လျဉ်း၍၊ အတုမရှိ ဘုရားသခင်ကိုယ်တော်တိုင် (၆)) ဘုရားသခင်ရဲ့ နှုတ်ကပတ်တော်တွေက အရမ်းထိမိတယ်၊ စာတန်ဟာ လူတွေကို ချည်နှောင်ပြီး ထိန်းချုပ်ဖို့ ကျော်ကြားမှုနဲ့ အကျိုးအမြတ်ကို ဘယ်လိုသုံးလဲဆိုတာ ဖော်ပြထားတယ်။ “ငွေသည် အဓိကမဟုတ်သော်လည်း၊ ငွေမရှိလျှင် ဘာမျှလုပ်နိုင်မည်မဟုတ်။” “ငွေကြေးသည် ကမ္ဘာကို လည်ပတ်စေသည်။” ပြီးတော့ “လူသားသည် အထက်သို့ ရုန်းကန်ဆန်တက်သည်၊ ရေသည်နိမ့်ရာသို့ စီးဆင်း၏” တို့လိုမျိုး စာတန်ရဲ့ အတွေးအခေါ်တွေ လွှမ်းမိုးတာကို ကျွန်တော် ခံခဲ့ရတာ တော်တော်ကြာခဲ့ပါပြီ၊ ပြီးတော့ ဒီအတွေးအခေါ်တွေက ကျွန်တော့်ကို လာထိန်းချုပ်တယ်။ နှစ်ပေါင်းများစွာ၊ ငွေ၊ ကျော်ကြားမှုနဲ့ အကျိုးအမြတ်ကို လိုက်စားဖို့အတွက် အချိန်ပိုတွေဆင်းပြီး ကျွန်တော့် ကျန်းမာရေးကို အကြီးအကျယ် ထိခိုက်စေခဲ့တယ်၊ ဘုရားသခင်ဆီ ဆုတောင်းတာ နည်းလာတယ်၊ နှုတ်ကပတ်တော် ဖတ်တာ နည်းလာပြီး ဘုရားသခင်နဲ့ တဖြည်းဖြည်း ဝေးကွာလာတယ်။ ညီအစ်ကို မောင်နှမတချို့က သူတို့အချိန်တွေကို သမ္မာတရား လိုက်စားဖို့ အသုံးပြုပြီး အသက်တာမှာ အရှိန်အဟုန်နဲ့ တိုးတက်နေတာကို ကျွန်တော် မြင်တယ်၊ ကျွန်တော်ကတော့ ငွေ၊ ကျော်ကြားမှုနဲ့ အကျိုးအမြတ် လိုက်စားနေလို့ အသက်တာမှာ ဘာမှ တိုးတက်မလာခဲ့ဘူး။ ဒါဟာ တော်တော်ကြီးမားတဲ့ ဆုံးရှုံးမှုပါပဲ။ ဒီနှစ်တွေတစ်လျှောက်လုံး၊ အလုပ်ထဲမှာပဲ ခေါင်းမဖော်တမ်း လုပ်ပြီး အရှက်တကွဲ ဖြစ်တာတွေကို သည်းခံခဲ့ရတယ်၊ နောက်ဆုံးမှာ အိပ်မက်တွေ တကယ်ဖြစ်လာပေမဲ့၊ ကျွန်တော်က ပိုပြီး ကလိမ်ကကျစ်ကျလာတယ်၊ လှည့်ဖြားတတ်လာတယ်၊ နေ့တိုင်း လူတွေနဲ့ ဆက်ဆံတဲ့အခါ ရိုးသားမှုမရှိဘဲ အပြန်အလှန် အမြတ်ထုတ်တဲ့ သဘောထားနဲ့ပဲ ဆက်ဆံတတ်လာတယ်၊ ကျော်ကြားမှုနဲ့ အကျိုးအမြတ်အတွက် လူ့ဂုဏ်သိက္ခာနဲ့ တည်ကြည်မှု ပျောက်ဆုံးပြီး အရမ်းကို ဆင်းရဲဒုက္ခရောက်တဲ့အပြင် ပင်ပန်းဆင်းရဲတဲ့ ဘဝနဲ့ ရှင်သန်ခဲ့ရတယ်။ တစ်ချိန်က နာမည်ကြီးခဲ့တဲ့ စီးပွားရေးလုပ်ငန်းရှင် တစ်ယောက်ကို သွားသတိရတယ်၊ ငယ်ငယ်ရွယ်ရွယ်နဲ့ ဘီလျံနာ ဖြစ်လာပြီး ကျော်ကြားမှုနဲ့ စည်းစိမ်ဥစ္စာ အထွတ်အထိပ် ရောက်နေချိန်မှာ နေ့တိုင်း ညစာစားပွဲတွေ တစ်ခုပြီးတစ်ခု ကူးချည်သန်းချည် လုပ်ခဲ့ရတာလေ။ အကြီးအကျယ် ပင်ပန်းနွမ်းနယ်နေတာတောင် အနားမယူခဲ့ဘူး၊ ရလဒ်အနေနဲ့ အသက်လေးဆယ် မပြည့်ခင်မှာပဲ မမာမကျန်းဖြစ်ပြီး သေဆုံးသွားခဲ့တယ်။ ဒါက လူတွေကို ဒုက္ခပေးဖို့ စာတန်က ကျော်ကြားမှုနဲ့ အကျိုးအမြတ်ကို အသုံးပြုခြင်းရဲ့ နောက်ဆုံးရလဒ်ပါပဲ။ တစ်ခါက သခင်ယေရှု ပြောခဲ့ဖူးသလိုပေါ့။ “လူသည် ဤစကြဝဠာကို အကြွင်းမဲ့အစိုးရ၍ မိမိအသက်ဝိညာဉ်ရှုံးလျှင် အဘယ်ကျေးဇူးရှိသနည်း။ မိမိအသက်ဝိညာဉ်ကို အဘယ်ဥစ္စာနှင့်ရွေးနိုင်သနည်း။” (ရှင်မဿဲခရစ်ဝင် ၁၆:၂၆) နောက်ဆုံးသော ကာလမှာ၊ အနန္တတန်ခိုးရှင် ဘုရားသခင်က လူသားမျိုးနွယ်ကို ကယ်တင်ဖို့ သမ္မာတရား အားလုံးကို ကျွန်တော်တို့ကို အခမဲ့ ပေးသနားထားပါတယ်။ ကျွန်တော်သာ ကျော်ကြားမှုနဲ့ အကျိုးအမြတ်ကို ဆက်ဖက်တွယ်ထားမယ်ဆိုရင်၊ ရာထူးတော့ ဆက်တက်ချင် တက်လာနိုင်မယ်၊ ဒါပေမဲ့ သမ္မာတရား ရရှိဖို့နဲ့ ကယ်တင်ခံရဖို့ အခွင့်အရေးကို ဆုံးရှုံးသွားမှာ။ ကိုယ့်ရဲ့ စံနှုန်းဆိုတာတွေအတွက် မကြိုးစားချင်တော့ဘူး၊ အဲဒါနဲ့ အလုပ်ထွက်ဖို့ အခွင့်အရေး ရှာပြီး ဘုရားသခင်အတွက် အချိန်ပြည့် အသုံးခံဖို့ ဆုံးဖြတ်လိုက်တယ်။ လွှဲပြောင်းပေးဖို့ ပြင်ဆင်စရာရှိတာတွေ စလုပ်တယ်၊ အလုပ်ထွက်ဖို့ကိစ္စ ဆွေးနွေးဖို့ အထွေထွေမန်နေဂျာ မစ္စတာရှူ ဆီ သွားခဲ့တယ်။ မစ္စတာရှူ က “ခင်ဗျား နုတ်ထွက်စာကို အရေးတယူ ဆောင်ရွက်ဖို့ဆိုရင် လူစားထိုးမယ့်လူ လိုတယ်၊ အဲဒါက အချိန်တော်တော် ကြာလိမ့်မယ်၊ ခွင့်ရှည်ယူမယ် ဆိုရင်တော့ ခင်ဗျားအလုပ်ကို လွှဲယူဖို့ မန်နေဂျာ တစ်ယောက် စီစဉ်ပေးလို့ရတယ်၊ ခင်ဗျား တာဝန်လွှဲပေးပြီးရင် သွားလို့ရပြီ” လို့ ပြောတယ်။ စဉ်းစားပြီးတဲ့နောက်မှာ သူ့အကြံဉာဏ်ကို လက်ခံလိုက်တယ်၊ သတင်းစောင့်နေတုန်းမှာပဲ လွှဲပြောင်းပေးဖို့ ပြင်ဆင်စရာရှိတာတွေ စလုပ်တော့တာပေါ့။

၁၀ လပိုင်း အစောပိုင်းရက် တစ်ရက်မှာ၊ သူဌေးက ကျွန်တော့်ကို ပြောလာတယ်။ “ခင်ဗျား မိသားစုကိစ္စကြောင့် ခြောက်လ ခွင့်ယူဖို့ လိုတယ်လို့ ကြားတယ်။ ဒါက ကျွန်တော်တို့ ကုမ္ပဏီ ဘဏ္ဍာရေး ဝန်ထမ်းတွေကြားမှာ မကြုံစဖူး ထူးခြားမှုပဲ၊ အထူးသဖြင့် ခင်ဗျားလို အရေးကြီးတဲ့ ရာထူးအတွက်ပေါ့၊ ဒီတစ်ကြိမ်တော့၊ ခင်ဗျားအတွက် ကျွန်တော် ချွင်းချက်အနေနဲ့ ခွင့်ပြုပေးလိုက်မယ်၊ ခြောက်လ ခွင့်ယူထားတဲ့ကာလမှာ ခင်ဗျားလစာ ဒီအတိုင်းပဲ ရှိနေမယ်။ ခင်ဗျား ပြန်လာတဲ့အခါ၊ တစ်လုံးတည်း ပေါင်းပေးမယ်၊ ပြီးတော့ မန်နေဂျာရာထူးကိုလည်း ခင်ဗျားအတွက် ဖယ်ထားပေးမယ်” တဲ့။ သူဌေးကို ကျေးဇူးတင်စကား ပြောပြီး ရုံးခန်းထဲက ထွက်လာခဲ့တယ်။ သူဌေးပြောတဲ့ စကားတွေက ကျွန်တော့်ကို တော်တော် စိတ်လှုပ်ရှားစေခဲ့တယ်။ အလုပ်မလုပ်ဘဲ ခြောက်လ လစာရမယ်၊ ပြီးတော့ မန်နေဂျာရာထူးလည်း ဆက်ရှိနေဦးမယ် ဟုတ်လား။ ကုမ္ပဏီက ငါ့ကို တော်တော် တန်ဖိုးထားပုံရတယ်။ ရုံးချုပ်ရဲ့ ဘဏ္ဍာရေးကို လွှဲပြောင်းယူဖို့ ကျွန်တော့်အတွက် သူဌေး ဘယ်လိုစီစဉ်ပေးထားတယ်ဆိုတာကို တွေးမိတယ်။ အဲလိုသာဖြစ်လာရင်၊ ကုမ္ပဏီရဲ့ အရာရှိ အကြီးပိုင်း ဖြစ်လာပြီး လူတွေ ပိုလေးစားတာ ခံရတော့မှာ။ အဲဒီအချိန်မှာ၊ ကျွန်တော့်ရဲ့ တွေးခေါ်ပုံနဲ့ ရည်ရွယ်ချက်တွေ မှားနေပြီဆိုတာ ခံစားမိပြီး အရင် စုဝေးပွဲတွေတုန်းက ဖတ်ခဲ့တဲ့ ဘုရားသခင်ရဲ့ နှုတ်ကပတ်တော် နှစ်ပိုဒ်ကို ပြန်သတိရလိုက်တယ်။ “လူတို့အပေါ် ဘုရားသခင်လုပ်ဆောင်သည့် အလုပ်အဆင့်တိုင်းသည် အပြင်ပန်းအားဖြင့် လူ့စီစဉ်မှုများမှ သို့မဟုတ် လူတို့၏ နှောင့်ယှက်ခြင်းမှ ဖြစ်ပေါ်လာသည့်အလား လူအချင်းချင်းကြားရှိ အပြန်အလှန် ဆက်ဆံမှုများ ဖြစ်သည့်ပုံ ပေါ်၏။ သို့သော်လည်း လုပ်ဆောင်မှု အဆင့်တိုင်း၊ ဖြစ်ပျက်မှုတိုင်း၏ နောက်ကွယ်တွင် ဘုရားသခင်ရှေ့တွင် စာတန်ပြုလုပ်သည့် အလောင်းအစားတစ်ခုဖြစ်ပြီး ယင်းတို့သည် လူတို့အနေဖြင့် ဘုရားသခင်အတွက် မိမိ၏ သက်သေခံချက်တွင် ခိုင်မာစွာ ရပ်တည်ဖို့ လိုအပ်သည်။ ယောဘ စစ်ကြောခံရသည့်အချိန်ကို ဥပမာ ကြည့်လော့။ နောက်ကွယ်တွင် စာတန်က ဘုရားသခင်နှင့် လောင်းကြေးတင်နေခဲ့ခြင်း ဖြစ်၏။ ပြီးလျှင် ယောဘအပေါ်တွင် ဖြစ်ပျက်ခဲ့သည့်အရာက လူသားတို့၏ လုပ်ဆောင်မှုများဖြစ်ပြီး လူသားတို့၏ နှောင့်ယှက်မှု ဖြစ်သည်။ သင်တို့အပေါ် ဘုရားသခင် ပြုလုပ်သည့် အလုပ်အဆင့်တိုင်း၏ နောက်ကွယ်တွင် ဘုရားသခင်နှင့် ပြုလုပ်သည့် စာတန်၏ အလောင်းအစားရှိသည်။ ဤအရာ၏နောက်ကွယ်တွင် တိုက်ပွဲပင်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ဘုရားသခင်ကို ချစ်ခြင်းသည်သာလျှင် ဘုရားသခင်ကို အမှန်တကယ် ယုံကြည်ခြင်းဖြစ်သည်) “လူတို့သည် မိမိတို့၏ ဘဝအပေါ် ရှုမြင်ပုံနှင့် မိမိတို့၏ တည်ရှိခြင်း၏ အဓိပ္ပာယ်နှင့် အခြေခံတို့ လုံးဝ ပြောင်းလဲသွားသည့်နေ့တိုင်အောင် တွေ့ကြုံခံစားသောအခါ ဆိုလိုသည်မှာ ၎င်းတို့သည် မိမိတို့၏ အရိုးတွင်းခြင်ဆီအထိ ပြောင်းလဲသွားပြီး အခြားသူတစ်ဦး ဖြစ်လာသောအခါ ဤသည်မှာ မယုံနိုင်စရာ မဟုတ်လော။ ဤသည်မှာ ကြီးမားသော ပြောင်းလဲမှုတစ်ခု၊ ကမ္ဘာတုန်လှုပ်စေသော ပြောင်းလဲမှုတစ်ခု ဖြစ်သည်။ သင်သည် ကျော်ကြားမှု၊ အဆင့်အတန်း၊ ဥစ္စာဓန၊ သာယာမှုများ သို့မဟုတ် လောက၏ တန်ခိုးနှင့် ဘုန်းအသရေတို့ သင့်ထံ၌ ရှိသည်ဖြစ်စေ၊ မရှိသည်ဖြစ်စေ သင့်အတွက် အရေးမကြီးတော့သည့် အမှတ်တစ်ခုသို့ သင် ရောက်ရှိသည်။ သင်သည် ယင်းတို့အားလုံးကို လွယ်ကူစွာ စွန့်လွှတ်နိုင်သည်။ ထိုအခါမှသာ သင်သည် လူသားတစ်ဦး၏ ပုံသဏ္ဌာန် ရှိသည်ဟု မှတ်ယူခြင်းခံရနိုင်သည်။ အဆုံးတွင် ဘုရားသခင်၏ စုံလင်စေခြင်းခံရမည့် သူများမှာ ဤကဲ့သို့သော လူစုတစ်စု ဖြစ်သည်၊ ၎င်းတို့သည် သမ္မာတရားအတွက် အသက်ရှင်ကြသည်၊ ဘုရားသခင်အတွက် အသက်ရှင်ကြပြီး၊ တရားမျှတသောအရာအတွက် အသက်ရှင်ကြ၏။ ဤသည်မှာ စစ်မှန်သော လူသားတစ်ဦး၏ ပုံသဏ္ဌာန် ဖြစ်သည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောဆွေးနွေးချက်များ၊ အပိုင်း သုံး) ဘုရားသခင်ရဲ့ နှုတ်ကပတ်တော်တွေကနေ ကျွန်တော် နားလည်လိုက်တာက ကျွန်တော့်သူဌေးရဲ့ စကားတွေက ဇာတိပကတိ လိုအပ်ချက်တွေကို ဖြည့်ဆည်းပေးသလို ထင်ရပေမဲ့ နောက်ကွယ်မှာ စာတန်ဆန်တဲ့ လှည့်ကွက် ရှိနေတယ် ဆိုတာပါပဲ။ စာတန်က ငွေ၊ ကျော်ကြားမှုနဲ့ အကျိုးအမြတ်ကို သုံးပြီး ကျွန်တော့်ကို စုံစမ်းသွေးဆောင်ဖို့၊ သူ့အတွက် ဆက်ပြီး အစေခံအောင် ရည်ရွယ်နေတာ၊ အဲဒီလိုနဲ့ နောက်ဆုံးကျရင် ကယ်တင်ခံရမယ့် ကျွန်တော့်အခွင့်အရေး ဆုံးရှုံးသွားအောင်လို့လေ။ ဘုရားသခင်က ကျွန်တော့်ကို သမ္မာတရား ရရှိဖို့၊ ဖန်ဆင်းခံတစ်ယောက်ရဲ့ တာဝန်ကို ကောင်းကောင်း ထမ်းဆောင်ဖို့အတွက် အသက်ရှင်စေချင်တာပါ၊ ဒါက ကျွန်တော် လိုက်စားသင့်တဲ့ ပန်းတိုင်ပဲ။ ဘုရားသခင်ရဲ့ နှုတ်ကပတ်တော်တွေက ကျွန်တော့် ယုံကြည်ခြင်းကို အားကောင်းစေခဲ့တယ်၊ ဒါနဲ့ လွှဲပြောင်းပေးဖို့ လုပ်ငန်းစဉ်တွေကို မြန်မြန်ဆန်ဆန်ပဲ လုပ်ဆောင်ခဲ့တယ်။ လွှဲပြောင်းပေးတဲ့ လုပ်ငန်းစဉ်က အရမ်း ချောမွေ့ခဲ့တယ်၊ အရာအားလုံးက ဘုရားသခင်ရဲ့ လက်တော်ထဲမှာ ရှိပြီး ဘုရားသခင် စီစဉ်ညွှန်ကြားထားမှန်း ကျွန်တော် သိလိုက်ရတယ်။ အလုပ်ထွက်ပြီး တစ်လမပြည့်ခင်မှာပဲ၊ အသင်းတော်မှာ ကိုယ်တာဝန်တွေ စပြီးထမ်းဆောင်ခဲ့တယ်၊ ဝိညာဉ်ရေးရာ ဆက်ကပ်ဖို့နဲ့ အသင်းတော် အသက်တာကို ပုံမှန် အသက်ရှင်နေထိုင်ဖို့ အချိန်ရလာတယ်၊ ဘုရားနှုတ်ကပတ်တော်တွေရဲ့ နေ့တိုင်း ရေလောင်းပေးမှုနဲ့ အာဟာရပေးမှုကို ပျော်မွေ့ခံစားရတယ်၊ ကျွန်တော့်စိတ်နှလုံးကလည်း ငြိမ်းချမ်းမှု၊ ပျော်ရွှင်မှုတွေနဲ့ ပြည့်နေခဲ့တယ်။ ကိုယ့်တာဝန်တွေမှာ အခက်အခဲတွေ ကြုံရတဲ့အခါ ဘုရားသခင်ဆီ ဆုတောင်းတယ်၊ အတူ တွဲဖက်လုပ်တဲ့ ညီအစ်ကိုတွေနဲ့ တိုင်ပင်ဆွေးနွေးတယ်၊ ကိုယ်မဖြေရှင်းနိုင်တဲ့ ပြဿနာတွေဆိုရင် ခေါင်းဆောင်ဆီကနေ အဖြေရှာတယ်။ တစ်ခါတလေ ညီအစ်ကို မောင်နှမတွေက ကျွန်တော့်တာဝန်တွေမှာ ကျွန်တော့် ချို့ယွင်းချက်တွေကို ထောက်ပြကြတယ်၊ နည်းနည်းတော့ အနေရခက်ပေမဲ့ ဆုတောင်းပြီး ဘုရားသခင်ရဲ့ နှုတ်ကပတ်တော်တွေကို စားသောက်တော့ ကျွန်တော် ကျိုးနွံနာခံနိုင်ခဲ့တယ်၊ နှုတ်ကပတ်တော်တွေထဲကနေ လက်တွေ့လုပ်ဆောင်ဖို့ လမ်းကြောင်းကို ရှာတွေ့ခဲ့တယ်၊ ဒါက ကျွန်တော့်ရဲ့ တာဝန်ထမ်းဆောင်မှု ရလဒ်တွေကို တိုးတက်စေခဲ့တယ်။ ဒါတွေအားလုံးက ဘုရားသခင်ရဲ့ လမ်းပြမှု ကျေးဇူးကြောင့်ပါပဲ။

ဒီအတွေ့အကြုံကနေ ကျွန်တော် ရှင်းရှင်းလင်းလင်း မြင်လိုက်ရတာက၊ ငွေနဲ့ အဆင့်အတန်းက ခဏတာ ပျော်ရွှင်မှုကိုပဲ ပေးနိုင်တယ်၊ စိတ်ကူးမယဉ်ရဲလောက်အောင် ချမ်းသာပြီး ကျော်ကြားမှုနဲ့ အကျိုးအမြတ်တွေ ရရင်တောင်မှ၊ ဒါက ခဏတာ ဂုဏ်ပဲ ရှိမှာ၊ ပြီးရင် ဗလာသက်သက် ဖြစ်သွားပြီး နောက်ဆုံးမှာ စာတန်ရဲ့ ယဇ်ကောင်အဖြစ်နဲ့ပဲ ဇာတ်သိမ်းရမှာ။ ဒီနေ့မှာတော့၊ ငွေနဲ့ အဆင့်အတန်းရဲ့ စုံစမ်းသွေးဆောင်မှုတွေကို ဖယ်ရှားနိုင်ခဲ့ပြီ၊ စာတန်ရဲ့ နှိပ်စက်မှုကနေ လွတ်မြောက်ပြီး ဘဝရဲ့ မှန်ကန်တဲ့ လမ်းကြောင်းပေါ် လျှောက်လှမ်းနိုင်ခဲ့ပြီ။ ဒါတွေအားလုံးက ဘုရားသခင်ရဲ့ နှုတ်ကပတ်တော် လမ်းပြမှုကြောင့်ပါပဲ။ လူသားမျိုးနွယ်ကို ကယ်တင်တဲ့ ဘုရားသခင်ရဲ့ အမှုတော်က တကယ့်ကို လက်တွေ့ကျပါတယ်၊ ဘုရားသခင်ကို စိတ်နှလုံးအကြွင်းမဲ့ ကျေးဇူးတင်ပါတယ်။


၂၉။ ဘုရားသခင်ရဲ့ နှုတ်ကပတ်တော်တွေက ကျွန်မရဲ့ စိုးရိမ်ပူပန်မှုတွေကို လက်လွှတ်စေခဲ့ပါတယ်

ပိုင်လု၊ တရုတ်ပြည်

၂၀၂၃ ခုနှစ်၊ နိုဝင်ဘာလလယ်လောက်မှာ အထက်ခေါင်းဆောင်ပိုင်းဆီက စာတစ်စောင် ရခဲ့တယ်၊ ညီအစ်ကိုမောင်နှမတွေက ကျွန်မကို ခရိုင်ခေါင်းဆောင်ဖြစ်ဖို့ မဲပေးရွေးချယ်လိုက်ကြပြီး ဒီတာဝန်ကို ကျွန်မ လက်ခံချင်စိတ် ရှိမရှိ မေးထားတာပေါ့။ မမျှော်လင့်ထားတဲ့ ဒီတာဝန်နဲ့ ရင်ဆိုင်လိုက်ရတော့ ကျွန်မစိတ်ထဲမှာ ရုတ်တရက် ဂယောက်ဂယက် ဖြစ်သွားတာပေါ့။ ကျွန်မ တွေးမိတယ်၊ “ငါ့ရဲ့ အစွမ်းအစက သာမန်ပါ၊ ပြီးတော့ စကားပြောလည်း မတတ်ဘူး။ အရင်က ခေါင်းဆောင်နဲ့ အမှုဆောင် ဖြစ်ခဲ့ဖူးပေမဲ့ ပြဿနာတွေကို ဖြေရှင်းဖို့ သမ္မာတရား မိတ်သဟာယပြုတဲ့နေရာမှာ ငါ နည်းနည်း လိုအပ်ချက်ရှိတယ်။ ပြီးတော့ ငါ တရားဟောသူ ဖြစ်တုန်းက ခေါင်းဆောင်အတုတွေကို အချိန်မီ မဖြုတ်ချနိုင်ခဲ့လို့ အသင်းတော်မှာ ဖရိုဖရဲ ဖြစ်ခဲ့ပြီး ငါ့နောက်မှာ ပြစ်မှားခြင်းတွေ ကျန်ရစ်ခဲ့တာလေ။ အခု ငါ ခရိုင်ခေါင်းဆောင်အဖြစ် ရွေးချယ်ခံရပြီ။ ဒီတာဝန်မှာ ငါက ပြဿနာတွေကို ‌ဖြေရှင်းဖို့ သမ္မာတရားကို ပိုပြီးတော့တောင် မိတ်သဟာယပြုဖို့လိုမယ်ဆိုတာ ငါသိတယ်။ ပြီးတော့ အလုပ်အမျိုးမျိုးကိုညွှန်ကြားပြီး လူတွေအပေါ် ပိုင်းခြားသိမြင်မှုရှိဖို့ လိုမယ်။ ဒါကို ကိုင်တွယ်နိုင်ပါ့မလား။ ငါသာ သမ္မာတရား စည်းမျဉ်းတွေကို နားမလည်ဘဲ အလုပ်ကို အဖျက်အမှောင့်လုပ်ပြီး နှောင့်ယှက်မိလို့ ဖြုတ်ချခံလိုက်ရရင် ဒါဆိုရင် ငါ့ရဲ့ တကယ့်အရည်အချင်းတွေ ထုတ်ဖော်ခံရမယ့်အပြင် သိသာတဲ့ ပြစ်မှားခြင်းတွေလည်း ကျန်ရစ်ခဲ့မှာ၊ ပြီးတော့ ငါ့မှာ ကောင်းမွန်တဲ့ အဆုံးသတ်နဲ့ ပန်းတိုင် မရှိကောင်းမရှိနိုင်ဘူး” ပေါ့။ ကျွန်မ ဆက်တိုက် တွေဝေနေခဲ့တယ်၊ “ငါ လက်ခံသင့်သလား၊ လက်မခံသင့်ဘူးလား” ဆိုပြီး တွေးနေမိတယ်။ အဲဒီညက အိပ်ရာထဲမှာ ဟိုဘက်လှိမ့်လိုက် ဒီဘက်လှိမ့်လိုက်နဲ့ အိပ်မပျော်နိုင်ဘူး။ ဒီတာဝန်ကို လက်ခံဖို့ တွေးကြည့်လိုက်ရင် တောင်ကြီးတစ်လုံးက ကျွန်မကို ဖိထားသလို ခံစားရတယ်။ ပြီးတော့ ဒီတာဝန်ကို ကောင်းကောင်း မလုပ်နိုင်ရင် ထုတ်ဖော်ခံရပြီး ဖြုတ်ချခံရမှာကို ကျွန်မ ဆက်ပြီး ကြောက်နေမိတယ်။ ဒါနဲ့ ဘုရားသခင်ရှေ့မှောက်ကိုလာပြီး ကျွန်မ ဆုတောင်းလိုက်တယ်။ “ဘုရားသခင်၊ ဒီတာဝန်က ကိုယ်တော် ကျွန်မကို မြှောက်စားမှုဖြစ်မှန်း၊ ပြီးတော့ ကျွန်မ ခြွင်းချက်မရှိ ကျိုးနွံနာခံသင့်မှန်း သိပါတယ်။ ဒါပေမဲ့ ကျွန်မရဲ့ အနာဂတ်နဲ့ အနာဂတ်ရှေ့ရေးနဲ့ လမ်းကြောင်းတွေကိုပဲ စဉ်းစားနေပြီး ကျိုးနွံနာခံနိုင်ခြင်းမရှိပါဘူး။ ကိုယ်တော်ရဲ့ ရည်ရွယ်ချက်ကို နားလည်ဖို့ ကျွန်မကို ဉာဏ်အလင်းပေးတော်မူပါ” ဆိုပြီးတော့။

နောက်တစ်နေ့ ကျွန်မ ဝတ်ပြုချိန်မှာ ဘုရားနှုတ်ကပတ်တော်တစ်ပိုဒ်ကို ဖတ်လိုက်ရတယ်။ “ယနေ့တွင် သင် စွမ်းဆောင်ရရှိရန် လိုအပ်သည်မှာ နောက်ထပ်တောင်းဆိုမှုများ မဟုတ်ဘဲ၊ လူ၏ တာဝန်နှင့် လူအားလုံးက လုပ်ဆောင်သင့်သည့်အရာ ဖြစ်သည်။ အကယ်၍ မိမိ၏တာဝန်ကိုပင် သင်တို့ လုပ်ဆောင်နိုင်စွမ်း မရှိပါက၊ သို့မဟုတ် ယင်းကို ကောင်းစွာ လုပ်ဆောင်နိုင်စွမ်းမရှိပါက၊ သင်တို့သည် မိမိကိုယ်ကိုယ် ဒုက္ခရောက်စေခြင်း မဟုတ်လော။ သင်သည် သေခြင်းတရားကို ဖိတ်ခေါ်နေသည် မဟုတ်လော။ အနာဂတ်နှင့် အလားအလာများရှိဖို့ သင်သည် အဘယ်သို့ မျှော်လင့်နိုင်ဦးမည်နည်း။ ဘုရားသခင်၏ အမှုသည် လူသားမျိုးနွယ်အတွက် လုပ်ဆောင်ခြင်းဖြစ်ပြီး၊ လူ၏ ပူးပေါင်းဆောင်ရွက်မှုသည် ဘုရားသခင်၏ စီမံခန့်ခွဲမှုအတွက် ပေးထားခြင်း ဖြစ်သည်။ ဘုရားသခင်သည် သူလုပ်ဆောင်သင့်သည့်အရာ အားလုံးကို လုပ်ဆောင်ပြီးနောက်တွင်၊ လူသည် သူ၏ လက်တွေ့လုပ်ဆောင်မှုတွင် တွန့်တိုခြင်း မရှိရန်နှင့် ဘုရားသခင်နှင့် ပူးပေါင်းဆောင်ရွက်ရန် လိုအပ်ပေသည်။ ဘုရားသခင်၏အမှုတွင် လူသည် မည်သည့်လုံ့လကိုမျှ မချန်သင့်၊ သူ၏သစ္စာစောင့်သိမှုကို ဆက်ကပ်သင့်ပြီး၊ အတော်များသော အယူအဆများတွင် မမွေ့လျော်သင့်ပေ သို့မဟုတ် မလှုပ်မယှက်ထိုင်ကာ သေခြင်းကို မစောင့်ဆိုင်းသင့်ပေ။ ဘုရားသခင်သည် မိမိကိုယ်ကိုယ် လူသားအတွက် စတေးနိုင်သည်၊ သို့ဆိုလျှင် လူသည် သူ၏သစ္စာစောင့်သိခြင်းကို ဘုရားသခင်အား အဘယ်ကြောင့် မဆက်ကပ်နိုင်သနည်း။ ဘုရားသခင်သည် လူသားအပေါ် တစ်စိတ်တစ်ဝမ်းတည်းရှိသည်၊ သို့ဆိုလျှင် လူသည် အဘယ်ကြောင့် ပူးပေါင်းဆောင်ရွက်မှု အနည်းငယ်ကို မဆက်ကပ်နိုင်ရသနည်း။ ဘုရားသခင်က လူသားမျိုးနွယ်အတွက် အမှုပြုသည်၊ သို့ဆိုလျှင် လူသည် ဘုရားသခင်၏ စီမံခန့်ခွဲမှုအတွက် မိမိ၏ တာဝန်အချို့ကို အဘယ်ကြောင့် မဆောင်ရွက်နိုင်သနည်း။ ဘုရားသခင်၏ အမှုသည် ဤအထိ ရောက်ရှိလာလေပြီ၊ သို့သော် သင်သည် မြင်သော်ငြား မလုပ်ဆောင်၊ ကြားသော်ငြား မလှုပ်ရှားချေ။ ထိုသို့သော လူများသည် ထာဝရ ပြစ်ဒဏ်ခံရသူများ ဖြစ်သည် မဟုတ်လော။ ဘုရားသခင်သည် သူ၏အရာအားလုံးကို လူသားအဖို့ ဆက်ကပ်အပ်နှံထားပြီး ဖြစ်သည်၊ သို့ဆိုလျှင် ယနေ့တွင် လူသည် သူ၏တာဝန်ကို အဘယ်ကြောင့် စိတ်အားထက်သန်စွာ ဆောင်ရွက်နိုင်စွမ်း မရှိသနည်း။ ဘုရားသခင် အတွက်၊ သူ၏အမှုသည် ပထမ ဦးစားပေးဖြစ်ပြီး၊ သူ့စီမံခန့်ခွဲခြင်း အမှုသည် အရေးအကြီးဆုံး ဖြစ်သည်။ လူသားအတွက် ဘုရားသခင်၏ နှုတ်ကပတ်တော်များကို လက်တွေ့လုပ်ဆောင်ခြင်းနှင့် ဘုရားသခင်၏ သတ်မှတ်ချက်များကို ဖြည့်ဆည်းခြင်းတို့သည် သူ၏ ပထမ ဦးစားပေးဖြစ်သည်။ ဤအရာကို သင်တို့အားလုံး နားလည်သင့်သည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ဘုရားသခင်၏ အမှုနှင့် လူ၏လက်တွေ့လုပ်ဆောင်မှု) ဘုရားနှုတ်ကပတ်တော်ကို ဖတ်ပြီးတဲ့နောက်မှာ ဒီတာဝန်ဟာ ဘုရားသခင်ရဲ့ မြှောက်စားမှုဖြစ်ပြီး ကျွန်မ ခေါင်းမရှောင်နိုင်တဲ့ တာဝန်ဖြစ်မှန်း နားလည်သွားတယ်။ ကျွန်မရဲ့ အနာဂတ်နဲ့ ပန်းတိုင်ကို ကာကွယ်ဖို့အတွက် ဒီတာဝန်ကို ရှောင်လွှဲမယ်၊ ဒါမှမဟုတ် ငြင်းဆန်မယ်ဆိုရင် ဖန်ဆင်းခံတစ်ယောက်အဖြစ် ကျွန်မ အသက်ရှင်ရတဲ့ အဓိပ္ပာယ်ကို ဆုံးရှုံးသွားလိမ့်မယ်။ အဲဒီလိုသာဖြစ်ခဲ့ရင် အဆုံးထိ ဘုရားသခင်ကို ယုံကြည်ရင်တောင်မှ နောက်ဆုံးမှာ ကိုယ်တော်ရဲ့ အသိအမှတ်ပြုခြင်းကို ရမှာမဟုတ်ဘူး။ တရားဟောသူအဖြစ် ကျွန်မ လုပ်ဆောင်ခဲ့တုန်းက အလုပ်ကို အဖျက်အမှောင့်လုပ်ပြီး နှောင့်ယှက်ခဲ့မိတာ၊ ပြစ်မှားခြင်းတွေ ရှိခဲ့တာကို ပြန်စဉ်းစားမိတယ်။ ဒါပေမဲ့ ဘုရားသခင်က ကျွန်မရဲ့ ပြစ်မှားခြင်းတွေအတိုင်း ကျွန်မကို မဆက်ဆံခဲ့ဘူး။ အခု အသင်းတော်က ကျွန်မကို ခေါင်းဆောင်တစ်ယောက်အနေနဲ့ တာဝန်ထမ်းဆောင်ဖို့ အခွင့်အရေး ပေးနေတုန်းပဲဆိုတော့ ကျွန်မ ဒါကို ဆက်ပြီး ခေါင်းမရှောင်နိုင်တော့ဘူးလေ။ ကျွန်မ တွေးမိတယ်၊ “ပြဿနာတွေကို ဖြေရှင်းဖို့ သမ္မာတရား မိတ်သဟာယပြုတဲ့နေရာမှာ ငါ နည်းနည်း လိုအပ်ချက်ရှိတယ်။ ခေါင်းဆောင်မှုကဏ္ဍမှာ အခက်အခဲတွေ၊ ပြဿနာတွေမျိုးစုံကို ငါ ရင်ဆိုင်ရမှာဆိုတော့ သမ္မာတရားနဲ့ ပြဿနာဖြေရှင်းတာကို လေ့ကျင့်ဖို့ အခွင့်အရေးအများကြီး ရမှာပဲ။ ဒါက ငါ့အတွက် လေ့ကျင့်ဖို့နဲ့ ကိုယ့်လိုအပ်ချက်တွေကို ဖြည့်ဆည်းဖို့ ပိုကောင်းတဲ့နည်းလမ်း မဟုတ်ဘူးလား။ အလုပ်အမျိုးမျိုးမှာ ငါ့ရဲ့ အတတ်ပညာနဲ့ဆိုင်တဲ့ ကျွမ်းကျင်မှုတွေ တိုးတက်လာမယ့်အပြင် လူကို ပိုင်းခြားသိမြင်တဲ့နေရာမှာလည်း တိုးတက်မှု ရှိလာမှာပါ။ တစ်ချိန်တည်းမှာပဲ ဖောက်ပြန်ပျက်စီးတဲ့ စိတ်သဘောထားကို ဖယ်ရှားဖို့ ကိုယ့်တာဝန်မှာ သမ္မာတရား လိုက်စားတာကို အာရုံစိုက်လာအောင်လည်း ဒါက ငါ့ကို တွန်းအားပေးမှာလေ။ ဒါ ဘုရားသခင် ငါ့ကို မျက်နှာသာပေးနေတာ မဟုတ်ဘူးလား” ပေါ့။ ဘုရားသခင်ရဲ့ မေတ္တာက ဘယ်လောက်ကြီးမားလဲဆိုတာကို ကျွန်မ သဘောပေါက်သွားတယ်။ ကျွန်မသာ တစ်ကိုယ်ကောင်းဆန်ပြီး စက်ဆုပ်ဖွယ်ကောင်းနေမယ်၊ ပြီးတော့ တာဝန်ကို ငြင်းပယ်ပြီး ကိုယ့်ကိုယ်ကိုယ် ကာကွယ်ဖို့ ကြိုးစားနေမယ်ဆိုရင် ဘုရားသခင်ရဲ့ အပင်ပန်းခံရတဲ့ ရည်ရွယ်ချက်တွေကို သစ္စာဖောက်ရာ ရောက်နေမယ်ဆိုတာကို ကျွန်မ သိခဲ့တယ်။ ဒီလိုလုပ်ရင် ကျွန်မက တကယ့်ကို လူ့သဘာဝ ကင်းမဲ့နေမှာပဲ။

ဘုရားသခင်ရဲ့ နှုတ်ကပတ်တော်တစ်ပိုဒ်ကို ကျွန်မ တွေးမိတယ်။ “လူ၏တာဝန်နှင့် လူသည် ကောင်းချီးမင်္ဂလာများ လက်ခံရရှိခြင်း သို့မဟုတ် ကံမကောင်းအကြောင်းမလှခြင်းကို ခံစားရခြင်း ဟူသည်တို့ကြားတွင် အချင်းချင်း ဆက်နွှယ်နေမှု မရှိပေ။ တာဝန်သည် လူက ဖြည့်ဆည်းသင့်သည့်အရာ ဖြစ်သည်။ ယင်းသည် ကောင်းကင်ဘုံက လာသည့် သူ၏ဘဝပေးတာဝန်ဖြစ်ပြီး ဆုလာဘ်၊ အခြေအနေများ သို့မဟုတ် အကြောင်းရင်းများပေါ်တွင် မမူတည်သင့်ပေ။ ထိုအခါမှသာ သူ၏တာဝန်ကို သူ လုပ်ဆောင်နေခြင်း ဖြစ်သည်။ ကောင်းချီးမင်္ဂလာ လက်ခံရရှိခြင်းဟူသည်မှာ တစ်စုံတစ်ဦးသည် တရားစီရင်ခြင်းကို ကြုံရပြီးနောက် စုံလင်စေခြင်းခံရကာ ဘုရားသခင်၏ ကောင်းချီးမင်္ဂလာများကို မွေ့လျော်ရခြင်း ဖြစ်သည်။ ကံမကောင်းအကြောင်းမလှခြင်းကို ခံစားရခြင်းဟူသည်မှာ ပြစ်တင်ဆုံးမခြင်းနှင့် တရားစီရင်ခြင်းတို့ကို ကြုံရပြီးနောက် လူတစ်ဦး၏ စိတ်သဘောထား မပြောင်းလဲခြင်း ဖြစ်သည်၊ ၎င်းတို့သည် စုံလင်စေခြင်းကို မတွေ့ကြုံရဘဲ အပြစ်ပေးခံရသည်။ ၎င်းတို့ ကောင်းချီးမင်္ဂလာများ လက်ခံရရှိသည်ဖြစ်စေ၊ ကံမကောင်းအကြောင်းမလှခြင်းကို ခံစားရသည်ဖြစ်စေ ဖန်ဆင်းခံသတ္တဝါများသည် ၎င်းတို့ လုပ်ဆောင်သင့်သည့်အရာကို လုပ်ဆောင်ရင်းနှင့် လုပ်ဆောင်နိုင်သည့်အရာကို လုပ်ဆောင်ရင်း၊ ၎င်းတို့၏တာဝန်ကို ဖြည့်ဆည်းသင့်ကြပေသည်။ ဤသည်မှာ လူတစ်ဦးအနေဖြင့်၊ ဘုရားသခင် နောက်ကိုလိုက်သည့် လူတစ်ဦးက အနည်းဆုံး လုပ်ဆောင်သင့်သည့်အရာ ဖြစ်သည်။ သင်သည် ကောင်းချီးမင်္ဂလာ လက်ခံရရှိရန်သာ သင်၏တာဝန်ကို မလုပ်ဆောင်သင့်သကဲ့သို့၊ ကံမကောင်းအကြောင်းမလှခြင်းကို ခံစားရမည်ကို ကြောက်ရွံ့ခြင်းအတွက် ဆောင်ရွက်ရန် မငြင်းဆန်သင့်ပေ။ ဤအရာတစ်ခုကို သင်တို့အား ငါပြောပါရစေ။ သူ၏တာဝန်နှင့်သက်ဆိုင်သည့် လူ၏ စွမ်းဆောင်မှုသည် သူလုပ်ဆောင်သင့်သည့်အရာ ဖြစ်ပြီး သူသည် သူ၏တာဝန်ကို ဆောင်ရွက်နိုင်စွမ်း မရှိပါက ဤသည်မှာ သူ၏ ပုန်ကန်မှုဖြစ်သည်။ လူသည် တဖြည်းဖြည်း ပြောင်းလဲသည်မှာ သူ၏တာဝန်ကို လုပ်ဆောင်ခြင်း ဖြစ်စဉ်မှတစ်ဆင့်ဖြစ်ပြီး သူ၏ သစ္စာစောင့်သိမှုကို ပြသသည်မှာ ဤဖြစ်စဉ်မှတစ်ဆင့် ဖြစ်ပေသည်။ ထိုသို့ဖြင့် သင်သည် သင်၏တာဝန်ကို ပို၍ လုပ်ဆောင်နိုင်လေ၊ သာ၍ များသည့် သမ္မာတရားကို သင် ရရှိလေဖြစ်လိမ့်မည် ဖြစ်ပြီး သင်၏ဖော်ပြချက်သည် သာ၍ စစ်မှန်လာလေ ဖြစ်လိမ့်မည် ဖြစ်သည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ လူ့ဇာတိခံ ဘုရားသခင်၏အမှုတော်နှင့် လူ၏တာဝန်ကြား ကွဲပြားခြားနားမှု) ဘုရားနှုတ်ကပတ်တော်တွေက ရှင်းရှင်းလင်းလင်း ပြောထားပါတယ်၊ လူတစ်ယောက်ရဲ့ တာဝန်က ဘာပဲဖြစ်နေပါစေ၊ ကောင်းချီးခံစားရတာ၊ ဒါမှမဟုတ် ကံမကောင်း အကြောင်းမလှဖြစ်တာနဲ့ ဘာမှမဆိုင်ဘူး။ ဖန်ဆင်းခံတစ်ယောက်အနေနဲ့ ကိုယ့်တာဝန်ကို ထမ်းဆောင်တာက လုံးဝ သဘာဝကျပြီး ကျိုးကြောင်းခိုင်လုံမျှတပါတယ်၊ ဒါက လူတွေအနေနဲ့ ကျွန်မတို့ရဲ့ တာဝန်ဖြစ်ပြီး လူတွေက ခြွင်းချက်မရှိ လက်ခံပြီး ကျိုးနွံနာခံသင့်ပါတယ်။ ခေါင်းဆောင်လုပ်ရင် မြန်မြန် ထုတ်ဖော်ခံရပြီး ဖယ်ရှားရှင်းလင်းခံရမယ်လို့ ကျွန်မ အထင်မှားခဲ့တာ။ တကယ်တမ်းကျတော့ ကျွန်မ ခေါင်းဆောင် မဖြစ်ရင်တောင်မှ သမ္မာတရားကို မလိုက်စားဘဲ လမ်းမှားလျှောက်နေမယ်ဆိုရင် ထုတ်ဖော်ခံရပြီး ဖယ်ရှားရှင်းလင်းခံရမှာပဲ မဟုတ်ဘူးလား။ ကိုယ့်တာဝန်ကို ထမ်းဆောင်တာက ကောင်းချီးရတာ၊ ဒါမှမဟုတ် ကံမကောင်း အကြောင်းမလှဖြစ်တာနဲ့ ဘာမှမဆိုင်ဘူး၊ အဓိကက လူတစ်ယောက်ဟာ သမ္မာတရားကို လိုက်စားပြီး ချစ်မြတ်နိုးသလား ဆိုတာပဲလို့ ဘုရားသခင် ပြောထားတာ ကြာပါပြီ။ ညီအစ်ကိုမောင်နှမတွေက ကျွန်မကို ခရိုင်ခေါင်းဆောင်အဖြစ် အဆိုပြုထားပြီးပြီဆိုတော့ ကျွန်မ အရင် လက်ခံလိုက်သင့်ပြီး လက်တွေ့လုပ်ဆောင်သင့်တယ်။ ပြီးတော့ တာဝန်မှာရှိတဲ့ ပြဿနာတွေ၊ လိုအပ်ချက်တွေနဲ့ပတ်သက်ရင် ကျွန်မရဲ့ တွဲဖက်ညီအစ်မတွေနဲ့အတူ ဖြေရှင်းနည်းတွေကို ရှာဖွေလို့ရတာပဲ။ ရှင်းရှင်းလင်းလင်း မရှိတဲ့အပိုင်းတွေ ရှိနေသေးရင်လည်း အထက်ခေါင်းဆောင်ပိုင်းဆီက လမ်းပြမှုကို ရှာဖွေလို့ ရတာပဲလေ။ ဒါနဲ့ ကျွန်မ ဒီတာဝန်ကို ထမ်းဆောင်လိုစိတ်ရှိပါတယ်လို့ ပြန်စာရေးလိုက်တယ်။ ဒီလို လက်တွေ့လုပ်ဆောင်လိုက်တဲ့အခါ ကျွန်မစိတ်ထဲမှာ တည်ငြိမ်ပြီး ငြိမ်းအေးသွားတယ်။

မနက်ခင်းတစ်ခုမှာ ခေါင်းဆောင်တစ်ဦးဖြစ်ရန် ငြင်းဆန်ခြင်းနောက်ကွယ်၌ တည်ရှိသောအရာ ဆိုတဲ့ အတွေ့အကြုံဆိုင်ရာ သက်သေခံချက် ဗီဒီယိုတစ်ခုကို ကျွန်မ ကြည့်မိတယ်။ အဲဒီဗီဒီယိုထဲမှာ ကျွန်မရဲ့ အခြေအနေနဲ့ တော်တော်ကိုက်ညီတဲ့ ဘုရားနှုတ်ကပတ်တော်တစ်ပိုဒ်ရှိတယ်။ အနန္တတန်ခိုးရှင် ဘုရားသခင် ပြောသည်မှာ “၎င်းတို့၏တာဝန်ခန့်အပ်မှုအတွက် ရိုးရှင်းသော ပြုပြင်ခြင်းတစ်ခုကို ပြုပြီးသည့်အခါ၊ လူတို့သည် နာခံသည့် သဘောထားဖြင့် ဖြေကြားသင့်သည်။ ဘုရားသခင်၏ အိမ်တော်က ၎င်းတို့ကို ပြောသည့်အတိုင်း လုပ်ဆောင်သင့်သည်။ ၎င်းတို့တတ်နိုင်သည့်အရာကို လုပ်ဆောင်ကာ၊ မည်သည့်အရာကို လုပ်ပါစေ၊ ၎င်းတို့ တတ်စွမ်းသမျှ၊ စိတ်နှလုံးနှင့် ခွန်အားရှိသမျှဖြင့် လုပ်ဆောင်လော့။ ဘုရားသခင် ပြုပြီးသည့်အရာသည် အမှားမရှိပါ။ ဤသို့သော ရိုးရှင်းသည့် သမ္မာတရားကို လူများက အသိတရားနှင့် ဆင်ခြင်တုံတရား အနည်းငယ်ဖြင့် လက်တွေ့လုပ်ဆောင်နိုင်သည်။ သို့သော် ယင်းသည် အန္တိခရစ်များ၏ အရည်အချင်းများထက် ကျော်လွန်သည်။ တာဝန်ခန့်အပ်မှုများကို ပြုပြင်ခြင်းနှင့်ပတ်သက်လျှင် အန္တိခရစ်များသည် ချက်ချင်း အကြောင်းပြချက်များ၊ စကားပရိယာယ်၊ အာခံခြင်းများ ပြုမည်ဖြစ်ပြီး စိတ်အတွင်းတွင် ယင်းကို လက်ခံရန် ငြင်းဆန်ကြသည်။ ၎င်းတို့၏ စိတ်နှလုံးတွင် မည်သည့်အရာရှိသနည်း။ မသင်္ကာမှုနှင့် သံသယရှိသည်။ ထို့နောက် ၎င်းတို့သည် နည်းလမ်းပေါင်းစုံသုံးလျက် သူတစ်ပါးတို့ကို စုံစမ်းစစ်ဆေးကြသည်။...၎င်းတို့သည် ရိုးရှင်းသောအရာကို အဘယ်ကြောင့် အလွန်ရှုပ်ထွေးစေကြသနည်း။ အကြောင်းပြချက်တစ်ခုသာရှိသည်။ အန္တိခရစ်များသည် ဘုရားအိမ်တော်၏ အစီအစဉ်များကို မည်သည့်အခါမျှ မနာခံကြပေ။ ၎င်းတို့သည် ၎င်းတို့၏ တာဝန်၊ ကျော်ကြားမှု၊ အကျိုးအမြတ်နှင့် ဂုဏ်အဆင့်အတန်းတို့ကို ၎င်းတို့၏ ကောင်းချီးရရှိရန် မျှော်လင့်ချက်နှင့် အနာဂတ် ပန်းတိုင်တို့ဖြင့် နီးကပ်စွာ ချိတ်ဆက်ထားကြသည်။ ၎င်းတို့၏ ဂုဏ်သတင်းနှင့် အဆင့်အတန်း ဆုံးရှုံးသွားသည်နှင့် ကောင်းချီးများ၊ ဆုလာဘ်များရရှိရန် မျှော်လင့်ချက်မရှိတော့သကဲ့သို့ပင်ဖြစ်သည်။ ဤအရာများက ၎င်းတို့၏ အသက်ကို ဆုံးရှုံးရသကဲ့သို့ ခံစားရသည်။ ၎င်းတို့က ‘ငါသည် ဂရုစိုက်ရမည်။ ပေါ့ဆ၍ မရပေ။ ဘုရားအိမ်တော်၊ ညီအစ်ကိုမောင်နှမများ၊ ခေါင်းဆောင်များ၊ အမှုဆောင်များနှင့် ဘုရားသခင်ကိုပင် အားကိုး၍မရပေ။ ၎င်းတို့ထဲမှ မည်သူ့ကိုမျှ ငါ ယုံကြည်၍မရပေ။ သင် အားအကိုးနိုင်ဆုံးသောသူနှင့် ယုံကြည်ရန် အထိုက်တန်ဆုံးသောသူမှာ သင်ကိုယ်တိုင်ဖြစ်သည်။ သင်သည် သင့်ကိုယ်သင်အတွက် အစီအစဉ်များ မပြုလုပ်နေလျှင် သင့်အား မည်သူက ဂရုစိုက်မည်နည်း။ သင်၏ အနာဂတ်ကို မည်သူက ထည့်စဉ်းစားမည်နည်း။ ကောင်းချီးများအား သင်လက်ခံရရှိခြင်းရှိမည်၊ မရှိမည်ကို မည်သူက ထည့်စဉ်းစားမည်နည်း။ ထို့ကြောင့် ငါသည် ငါ၏အကျိုးအတွက် အစီအစဉ်များနှင့် တွက်ချက်မှုများကို သေချာလုပ်ဆောင်ရမည်။ အမှားများပြုလုပ်၍မရ၊ သို့မဟုတ် အနည်းငယ်မျှပင် ပေါ့ဆ၍ မရပေ။ မဟုတ်လျှင် တစ်စုံတစ်ယောက်က ငါ့အပေါ် အခွင့်အရေးယူဖို့ ကြိုးစားလျှင် မည်သည့်အရာကို ငါလုပ်ဆောင်ရမည်နည်း’ ဟု တွေးကြသည်။ ထို့ကြောင့် ၎င်းတို့သည် တစ်စုံတစ်ယောက်က ၎င်းတို့အား ပိုင်းခြားသိမြင်မည်၊ သို့မဟုတ် ရိပ်စားမိမည်ကိုလည်းကောင်း၊ ဤသို့ဖြင့် ၎င်းတို့သည် ထုတ်ပယ်ခံရပြီး ၎င်းတို့၏ ကောင်းချီးရရှိဖို့အိပ်မက်က ပျက်စီးသွားမည်ကိုလည်းကောင်း ကြောက်ရွံ့လျက် ဘုရားအိမ်တော်၏ ခေါင်းဆောင်များနှင့် အမှုဆောင်များကို သတိထားကာကွယ်ကြသည်။ ၎င်းတို့သည် ကောင်းချီးများ ရရှိရန် မျှော်လင့်ချက်ကို ထားရှိဖို့အလို့ငှာ မိမိတို့၏ ဂုဏ်သတင်းနှင့် အဆင့်အတန်းကို ထိန်းသိမ်းရမည်ဟု ထင်ကြသည်။ ကောင်းချီးခံစားရခြင်းသည် ကောင်းကင်ဘုံထက်ကြီးမြတ်သည်၊ အသက်ထက် ပိုကြီးမြတ်သည်၊ သမ္မာတရားကို လိုက်စားခြင်း၊ စိတ်သဘောထားဆိုင်ရာ ပြောင်းလဲခြင်း၊ သို့မဟုတ် တစ်ကိုယ်ရေ ကယ်တင်ခြင်းထက်ပို၍ အရေးကြီးသည်၊ မိမိတာဝန်ကို ကောင်းစွာလုပ်ဆောင်ခြင်း၊ စံနှုန်းနှင့် ကိုက်ညီသော ဖန်ဆင်းခံတစ်ယောက်ဖြစ်ခြင်းထက် ပို၍အရေးကြီးသည်ဟု အန္တိခရစ်တစ်ယောက်က မြင်သည်။ ၎င်းတို့သည် စံနှုန်းနှင့် ကိုက်ညီသော ဖန်ဆင်းခံတစ်ယောက်ဖြစ်ခြင်း၊ မိမိတို့တာဝန်ကို ကောင်းစွာထမ်းဆောင်ပြီး ကယ်တင်ခံရခြင်းသည် ပြောဆိုဖို့ပင် သို့မဟုတ် မှတ်ချက်ပေးဖို့ပင် ထိုက်တန်မှုသိပ်မရှိသည့် သေးနုပ်သောအရာများဖြစ်သည်ဟု ထင်မြင်သော်လည်း၊ ကောင်းချီးရရှိခြင်းကမူ ၎င်းတို့၏ တစ်ဘဝလုံးတွင် မည်သည့်အခါမျှ မေ့၍မရနိုင်သော တစ်ခုတည်းသောအရာဖြစ်သည်။ မည်သည့်အရာကို ၎င်းတို့ ကြုံတွေ့ရသည်ဖြစ်စေ၊ ကြီးသည်ဖြစ်စေ၊ သေးငယ်သည်ဖြစ်စေ ၎င်းတို့သည် ယင်းကို ကောင်းချီးခံစားရခြင်းနှင့် ဆက်စပ်ပြီး အလွန်အမင်း သတိထားပြီး အာရုံစိုက်ကြသည်။ ပြီးလျှင် အစဉ်သဖြင့် မိမိတို့ကိုယ်တိုင်အတွက် ထွက်ပေါက်တစ်ခု ထားထားကြသည်။” (နှုတ်ကပတ်တော်၊ အတွဲ (၄)၊ အန္တိခရစ်တို့ကို ဖော်ထုတ်ခြင်း၊ အချက် ၁၂- အဆင့်အတန်းနှင့် သို့မဟုတ် ကောင်းချီးများရရှိရန် မျှော်လင့်ချက်မရှိသောအခါ ၎င်းတို့က နောက်ဆုတ်ချင်ကြသည်) ဘုရားနှုတ်ကပတ်တော်ကနေ ကျွန်မ တွေ့လိုက်ရတယ်၊ အန္တိခရစ်တစ်ယောက်ဟာ တာဝန် အပြောင်းအလဲ ကြုံရတဲ့အခါ သူက ဘုရားသခင်ကို ဘယ်လိုနာခံမလဲ၊ ဘုရားသခင်ရဲ့ ရည်ရွယ်ချက်ကို ဘယ်လို ဖြည့်ဆည်းမလဲဆိုတာ မစဉ်းစားဘဲ၊ ဒီတာဝန်က သူ့ရဲ့ နာမည်ဂုဏ်သတင်းနဲ့ အဆင့်အတန်းကို အကျိုးပြုမပြု၊ ဒါမှမဟုတ် သူ့ရဲ့ အဆုံးသတ်နဲ့ ပန်းတိုင်ကို ထိခိုက်တာရှိမရှိ ဆိုတာကိုပဲ အရင်ဦးဆုံး စဉ်းစားတယ်။ အန္တိခရစ်တွေက ကောင်းချီးနဲ့ အကျိုးအမြတ်အတွက်ပဲ ဘုရားသခင်ကို ယုံကြည်ကြပြီး၊ သူတို့က တာဝန်ကို ကောင်းကောင်းထမ်းဆောင်တာထက် ကောင်းချီးရဖို့ကို ပိုအရေးကြီးတယ်လို့ သဘောထားကြတာကို ကျွန်မ တွေ့လိုက်ရတယ်။ ကျွန်မ ကိုယ့်ဘာသာ တွေးမိတယ်၊ “တာဝန် အပြောင်းအလဲ ကြုံရတာနဲ့ပတ်သက်ရင် ငါ့ရဲ့ ထုတ်ဖော်ပြသမှုက အန္တိခရစ်နဲ့ အတူတူပဲ မဟုတ်ဘူးလား” ပေါ့။ ခရိုင်ခေါင်းဆောင်အဖြစ် လေ့ကျင့်ဖို့ ကျွန်မကို ခွင့်ပြုတဲ့ ဘုရားသခင်ရဲ့ မြှောက်စားမှုအတွက် ကျွန်မ ကျေးဇူးတင်သင့်တာ၊ ပြီးတော့ ဘုရားသခင် ကျေနပ်အောင်လို့ ကိုယ့်တာဝန်ကို ကောင်းကောင်း ထမ်းဆောင်သင့်တာပါ။ ဒါပေမဲ့ ကျွန်မ ကိုယ့်ကိုယ်ကိုယ် ဆက်တိုက် မေးခွန်းထုတ်နေမိတယ်။ “ငါ တရားဟောသူ ဖြစ်တုန်းက ခေါင်းဆောင်အတုတွေကို အချိန်မီ မဖြုတ်ချခဲ့လို့ ပြစ်မှားခြင်းတွေ ရှိခဲ့တာ။ အခု ငါ ခရိုင်ခေါင်းဆောင် ဖြစ်လာပြီး တာဝန်တွေ ပိုများလာရင် ပိုပြစ်မှားနိုင်ခြေရှိပြီး ပိုမြန်မြန် ထုတ်ဖော်ခံရမှာ မဟုတ်ဘူးလား။ တစ်ခုခု လွဲသွားရင် ယုံကြည်ခြင်းမှာ ကောင်းချီးရဖို့ ငါ့ရဲ့ မျှော်လင့်ချက်က ပျက်စီးသွားမှာပဲ” ပေါ့။ ကိုယ့်အနာဂတ်နဲ့ ပန်းတိုင်ကို ကာကွယ်ဖို့အတွက် ဒီတာဝန်ကို ကျွန်မ ခေါင်းရှောင်ချင်ခဲ့တယ်။ ဒါက ပုံမှန် တာဝန် အပြောင်းအလဲလုပ်တာပါပဲ၊ ဒါပေမဲ့ ဘုရားသခင်က ဒီတာဝန်ကနေတစ်ဆင့် ကျွန်မကို ဖော်ထုတ်ပြီး ဖယ်ရှားရှင်းလင်းချင်တယ်လို့ ကျွန်မ အထင်မှားခဲ့တာ။ ကျွန်မ ဘုရားသခင်ကို နားလည်မှုလွဲနေတာ မဟုတ်ဘူးလား။ အရင်တုန်းကတော့ ယုံကြည်ခြင်းမှာ ကျွန်မစိတ်နှလုံးက ရိုးစင်းတယ်၊ အသင်းတော်က ဘာတာဝန်ပဲ စီစဉ်ပါစေ၊ ကျွန်မ ကျိုးနွံနာခံနိုင်တယ်လို့ ထင်ခဲ့တာ။ ဒါပေမဲ့ အဲဒါက ကျွန်မရဲ့ အကျိုးစီးပွားတွေကို မထိပါးလို့လေ။ အခု ဒီတာဝန်က ကျွန်မရဲ့ အနာဂတ်နဲ့ ပန်းတိုင်ကို ထိပါးတယ်လို့ ခံစားရတော့ ကျွန်မ ငြင်းချင်သွားတယ်။ ကျွန်မဟာ လူ့သဘာဝ လုံးဝ ကင်းမဲ့နေပြီး အကျိုးအမြတ်ကိုပဲ ကြည့်တဲ့ စက်ဆုပ်ဖွယ်ကောင်းပြီး စိတ်ထားသေးသိမ်သူမှန်း ကျွန်မ တွေ့လိုက်ရတယ်။ တကယ်တမ်းကျတော့ တရားဟောသူအဖြစ်ကနေ ကျွန်မ ဖြုတ်ချခံခဲ့ရတာက ရာထူးကြောင့် မဟုတ်ဘဲ၊ နာမည်ဂုဏ်သတင်းနဲ့ အဆင့်အတန်းကို လိုက်စားပြီး တကယ့်အလုပ်ကို မလုပ်ခဲ့လို့ပါ။ ဒါပေမဲ့ ဘုရားသခင်ရဲ့ အိမ်တော်က အဲဒီအတွက် ကျွန်မကို ဖယ်ရှားရှင်းလင်းတာ မလုပ်ဘဲ အဲဒီအစား ပြန်သုံးသပ်ပြီး နောင်တရဖို့ အခွင့်အရေး ပေးခဲ့တယ်၊ တာဝန်တွေကို ဆက်ပြီး စီစဉ်ပေးခဲ့တယ်။ အသင်းတော်ကနေ နှင်ထုတ်ခံရတဲ့ အန္တိခရစ်တွေကိုလည်း ကျွန်မ စဉ်းစားမိတယ်။ သူတို့က ရာထူးကြီးလို့ ထုတ်ဖော်ခံရပြီး ဖယ်ရှားရှင်းလင်းခံရတာ မဟုတ်ဘဲ၊ ဂုဏ်သတင်းနဲ့ အဆင့်အတန်းကိုပဲ အမြဲတမ်းလိုက်စားပြီး၊ အုပ်စုဖွဲ့တာတွေကြောင့်၊ မနာလိုဖြစ်အောင်၊ ပဋိပက္ခဖြစ်အောင် လှုံ့ဆော်တာတွေကြောင့်ဖြစ်ပြီး အဲဒီလိုနဲ့ အလုပ်ကို အဖျက်အမှောင့်လုပ်ပြီး နှောင့်ယှက်ခဲ့လို့ပါ။ မိတ်သဟာယပြုပေးပြီးတာတောင် သူတို့က နောင်တရဖို့ လုံးဝ ငြင်းဆန်ခဲ့တယ်၊ အဲဒီကျမှပဲ သူတို့ နောက်ဆုံး ဖယ်ရှားရှင်းလင်းခံလိုက်ရတာ။ ဒါကိုကြည့်ရင် လူတစ်ယောက်က သမ္မာတရားကို မလိုက်စားရင် ဘာတာဝန်ပဲ ထမ်းဆောင်ပါစေ၊ ထုတ်ဖော်ခံရပြီး ဖယ်ရှားရှင်းလင်းခံရမယ်ဆိုတာ ကျွန်မ တွေ့လိုက်ရတယ်။

အဲဒီနောက် ကျွန်မ ကိုယ့်ကိုယ်ကိုယ် ပြန်မေးမိတယ်၊ “ခရိုင်ခေါင်းဆောင်ဖြစ်ဖို့ ငါ တွန့်ဆုတ်နေတဲ့အကြောင်းရင်းက တခြားမမှန်ကန်တဲ့ ဘယ်လိုအမြင်တွေကြောင့် ဖြစ်နိုင်သလဲ” ပေါ့။ နောက်ပိုင်းမှာ ကျွန်မ သတိထားမိလိုက်တယ်၊ ခရိုင်ခေါင်းဆောင် ဖြစ်တာက အလုပ်အားလုံးကို တာဝန်ယူရမယ်၊ ပြီးတော့ အလုပ်အမျိုးမျိုးရဲ့ အတတ်ပညာပိုင်းဆိုင်ရာ ကျွမ်းကျင်မှုတွေကို ညွှန်ကြားနိုင်ရမယ်၊ လူတွေကို ပိုင်းခြားသိမြင်တတ်ရမယ်၊ အဲဒီလိုမဟုတ်ရင် ဒီတာဝန်ကို နိုင်နင်းမှာ မဟုတ်ဘူးလို့ ကျွန်မ ခံစားနေရတယ်။ ဒါပေမဲ့ နည်းပညာပိုင်းဆိုင်ရာ ကျွမ်းကျင်မှုတွေမှာ ကျွန်မက အများကြီး လိုအပ်ချက်ရှိနေတယ်။ ဒါကြောင့် ဒီတာဝန်ကို ကျွန်မ အမြဲတမ်း ရှောင်လွှဲချင်နေတာ။ ဒီအမြင်က သမ္မာတရားနဲ့ ကိုက်ညီရဲ့လား။ ဘုရားနှုတ်ကပတ်တော်တွေကို ကျွန်မ ပြန်သတိရလိုက်တယ်။ “ခေါင်းဆောင်တစ်ယောက်အနေဖြင့် အလုပ်များကို စီစဉ်ပေး၍ ပြီးသွားပြီးနောက်တွင် အလုပ်၏ တိုးတက်မှုကို နောက်ဆက်တွဲ လိုက်လုပ်ရမည် ဖြစ်သည်။ သင်သည် ဤအလုပ်နယ်ပယ်ကို မရင်းနှီးလျှင်ပင်၊ ဤကိစ္စနှင့်ပတ်သက်ပြီး မည်သည့်သိမြင်မှုမျှ မရှိလျှင်ပင် ထိုအလုပ်ကို လုပ်ဆောင်ရန် နည်းလမ်းရှာနိုင်သည်။ စိစစ်မှုကို ဆောင်ရွက်ပြီး အကြံပြုချက်များပေးရန် ယင်းကို အမှန်တကယ် နားလည်သဘောပေါက်သော၊ အဆိုပါ အတတ်ပညာကို နားလည်သောသူတစ်ဦးကို သင်ရှာဖွေနိုင်သည်။ သူတို့၏ အကြံပြုချက်များမှ သင့်တင့်လျောက်ပတ်သော စည်းမျဉ်းများကို သင် ရှာဖွေဖော်ထုတ်နိုင်သည်။ ဤသို့ဖြင့် သင်သည် အလုပ်ကို နောက်ဆက်တွဲ လိုက်လုပ်နိုင်လိမ့်မည်။” (နှုတ်ကပတ်တော်၊ အတွဲ (၅)၊ ခေါင်းဆောင်များနှင့် အမှုဆောင်များ၏ တာဝန်များ၊ ခေါင်းဆောင်များနှင့် အမှုဆောင်များ၏ တာဝန်များ (၄)) ဘုရားနှုတ်ကပတ်တော်တွေက ကျွန်မအတွက် လက်တွေ့လုပ်ဆောင်ဖို့ လမ်းကြောင်းတစ်ခု ပေးခဲ့တယ်။ ခရိုင်ခေါင်းဆောင်တစ်ယောက်အနေနဲ့ ကျွန်မရဲ့ အခန်းကဏ္ဍနဲ့ပတ်သက်တဲ့ နည်းပညာနယ်ပယ် တော်တော်များများမှာ ကျွမ်းကျင်ပိုင်နိုင်မှုမရှိသေးပေမဲ့ ဒီတာဝန်ကို ထမ်းဆောင်ဖို့ ကျွမ်းကျင်မှုတိုင်းကို နားလည်ရမယ်လို့ ဘုရားသခင် ဘယ်တုန်းကမှ မပြောခဲ့ပါဘူး။ ဘုရားသခင်ရဲ့ ရည်ရွယ်ချက်က ကျွန်မအနေနဲ့ လက်တွေ့လေ့ကျင့်ခန်းဆင်းနေတုန်းမှာ သမ္မာတရား စည်းမျဉ်းတွေကို ရှာဖွေဖို့၊ ကိုယ့်လိုအပ်ချက်တွေကို ဖြည့်ဆည်းဖို့နဲ့ သမ္မာတရား လက်တွေ့ကျမှုထဲကို တဖြည်းဖြည်း ဝင်ရောက်ဖို့ အာရုံစိုက်စေချင်တာပါ။ ကျွန်မက နည်းပညာပိုင်းဆိုင်ရာ ကျွမ်းကျင်မှုတွေမှာ လိုအပ်ချက်ရှိတယ်၊ ဒါကြောင့် ဒီအရာတွေကို နားလည်တဲ့ ညီအစ်ကိုမောင်နှမတွေဆီကနေ ပူးပေါင်းဆောင်ရွက်မှုကို ရှာဖွေသင့်တယ်၊ ပြီးတော့ အလုပ်မှာရှိတဲ့ လွဲချော်မှုတွေနဲ့ ပြဿနာတွေကို ဖြေရှင်းဖို့ သမ္မာတရား စည်းမျဉ်းတွေကို အတူတူ ရှာဖွေလို့ရနိုင်မှာပဲ။ တကယ်လို့ ကျွန်မ တကယ်ကိုနားမလည်နိုင်တဲ့အရာတွေ ရှိခဲ့ရင်လည်း အထက်ခေါင်းဆောင်ပိုင်းဆီက အကူအညီကို ရှာဖွေလို့ရတာပဲလေ။ ကျွန်မက ပူးပေါင်းလုပ်ဖို့ တကယ်ကို အစွမ်းကုန်လုပ်ခဲ့ပြီး နောက်ဆုံးကျမှ ကျွန်မရဲ့ ဝိညာဉ်ရင့်ကျက်မှုနဲ့ အစွမ်းအစက ဒီတာဝန်အတွက် တကယ်ကို မလုံလောက်ဘူးလို့ တွေ့ရှိရရင်၊ အဲဒီကျမှပဲ ကျွန်မ နုတ်ထွက်ပြီးတော့ ပိုသင့်တော်တဲ့ တာဝန်တစ်ခု ချပေးဖို့ ခေါင်းဆောင်တွေကို တောင်းဆိုလို့ ရတာပဲ။ ဘုရားသခင်ရဲ့ ရည်ရွယ်ချက်ကို နားလည်လိုက်တော့ ကျွန်မစိတ်နှလုံးထဲမှာ တကယ်ကို လင်းလက်သွားပြီး ကျွန်မရဲ့ စိုးရိမ်ပူပန်မှုတွေကို လက်လွှတ်ခဲ့တယ်။

၂၀၂၄ ခုနှစ်၊ ဇန်နဝါရီလမှာ ကျွန်မ ကြီးကြပ်နေတဲ့ ရေလောင်းခြင်းအလုပ်ရဲ့ ရလဒ်တွေ မကောင်းဘူး၊ ရေလောင်းသူတွေက တိုးတက်မှု မရှိသလို လူသစ်တွေကို ပျိုးထောင်ဖို့လည်း အာရုံမစိုက်ကြဘူးဆိုတာကို အထက်ခေါင်းဆောင်ပိုင်းက သိသွားတယ်။ ဒါနဲ့ ဒီပြဿနာတွေကို ကျွန်မတို့ ကြုံနေရသလား၊ ရေလောင်းခြင်းအလုပ်ကို ကျွန်မတို့ ဘယ်လိုနောက်ဆက်တွဲ ဆက်လုပ်နေသလဲဆိုတာ မေးဖို့ သူတို့က စာရေးလာတယ်။ ကျွန်မ လန့်သွားပြီး တွေးမိတယ်၊ “ငါက ရေလောင်းခြင်းအလုပ်ကို အဓိက တာဝန်ယူထားတာ၊ နေ့တိုင်းလည်း အလုပ်မအားပါဘူး။ အလုပ်မှာ ဒီပြဿနာတွေအများကြီး ဖြစ်နေတာကို ငါ ဘယ်လိုလုပ် သတိမထားမိဘဲ နေတာလဲ။ ငါ့ရဲ့ အလုပ်လုပ်နိုင်စွမ်းက တကယ်ကို လိုအပ်ချက်ရှိနေပုံပဲ” ပေါ့။ ကျွန်မ ထပ်ပြီး စိုးရိမ်လာပြန်တယ်၊ “ရေလောင်းသူတွေက လူသစ်တွေကို ကောင်းကောင်း ရေမလောင်းလို့ လူသစ်တွေ ထွက်သွားရင် ငါ ပြစ်မှားရာ မရောက်ဘူးလား။ ဒါဆို ငါ့မှာ ကောင်းမွန်တဲ့ အဆုံးသတ် ရှိမှာ မဟုတ်တော့ဘူး ဆိုတဲ့ သဘော မဟုတ်ဘူးလား” ဆိုပြီး တွေးမိတယ်။ ကျွန်မက ကိုယ့်ရဲ့ အဆုံးသတ်နဲ့ ပန်းတိုင်အတွက် ထပ်ပြီး စဉ်းစားနေမိမှန်း သတိပြုမိလိုက်ပြီး ဘုရားနှုတ်ကပတ်တော်တချို့ကို ပြန်သတိရလိုက်တယ်။ “သင်တို့သည် ပွင့်လင်းပြီး ရိုးသားသော စိတ်နှလုံးများဖြင့် သင်တို့၏တာဝန်ကို အစွမ်းကုန် အသီးသီး ကောင်းမွန်စွာ ထမ်းဆောင်သင့်ပြီး၊ လိုအပ်သည့် မည်သည့်အဖိုးအခကိုမဆို ပေးရန် လိုလားလျက် ရှိနေသင့်ပေသည်။ သင်တို့ ပြောကြပြီးသည့်အတိုင်း၊ နေ့ရက်အချိန် ကျရောက်လာသည့်အခါ၊ ဘုရားသခင်သည် သူ့အတွက် ဆင်းရဲဒုက္ခခံခဲ့သူ သို့မဟုတ် အဖိုးအခတစ်ခု ပေးဆပ်ခဲ့သူ မည်သူမဆိုအပေါ် မမျှမတဆက်ဆံမည် မဟုတ်ပေ။ ဤသို့သော ခံယူချက်မျိုးသည် ထိန်းသိမ်းထားထိုက်သကဲ့သို့၊ ယင်းကို သင်တို့ မည်သည့်အခါမျှ မမေ့သင့်သည်မှာ မှန်ပေသည်။ ဤနည်းဖြင့်သာ ငါသည် သင်တို့နှင့်ပတ်သက်၍ ငါ၏ စိတ်ကို သက်သာစေနိုင်ပေသည်။ သို့မဟုတ်ပါက သင်တို့သည် ငါစိတ်မချနိုင်သောသူများ ထာဝရ ဖြစ်ကြလိမ့်မည်ဖြစ်ပြီး၊ သင်တို့သည် ငါ၏ စက်ဆုပ်ခြင်းကို ခံကြရသူများ ထာဝရ ဖြစ်ကြလိမ့်မည်။ သင်တို့အားလုံးသည် သင်တို့၏ အသိစိတ်ကို လိုက်နာနိုင်၍ ငါ့အတွက် အစွမ်းကုန်ပေးဆပ်နိုင်ကာ ငါ၏အမှုအတွက် မည်သည့်အားထုတ်မှုမျှ မချန်ဘဲလျက်၊ ပြီးလျှင် ငါ၏ ဧဝံဂေလိအမှုအဖို့ တစ်သက်တာ အားအင်ကို ဆက်ကပ်ပါက၊ သင်တို့အတွက် ငါ၏စိတ်နှလုံးသည် မကြာခဏ ဝမ်းမြောက်၍ ခုန်မပေါက်ဘဲ နေမည်လော။ ဤနည်းဖြင့်၊ ငါသည် သင်တို့နှင့်စပ်လျဉ်း၍ ငါ၏ စိတ်ကို လုံးလုံးလျားလျား သက်သာစေနိုင်မည်၊ မဟုတ်လော။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ခရီးပန်းတိုင်နှင့်ပတ်သက်၍) ကိုယ့်တာဝန်တွေကို ထမ်းဆောင်ရင်းနဲ့ သမ္မာတရားရဲ့ ရှုထောင့်အားလုံးထဲကို ကျွန်မတို့ ဝင်ရောက်နိုင်အောင် ကျွန်မတို့ကို စုံလင်စေဖို့က ဘုရားသခင်ရဲ့ ရည်ရွယ်ချက်ပါ။ တကယ့်အလုပ်ကို မလုပ်နိုင်ခဲ့တာကို ကျွန်မ ပြန်ဆင်ခြင်မိတယ်။ ရေလောင်းခြင်းအလုပ်မှာ ရှိနေတဲ့ လွဲချော်မှုတွေနဲ့ ပြဿနာတွေကို အချိန်မီ မဖြေရှင်းခဲ့ဘူး၊ ဒါက လူသစ်တွေကို ရေလောင်းတဲ့ ထိရောက်မှုကို ထိခိုက်စေခဲ့တယ်။ ဒီ လွဲချော်မှုတွေကို ကျွန်မ မြန်မြန် ပြုပြင်ပြီး ဒီပြဿနာတွေကို ဖြေရှင်းရမယ်။ ဒါကမှ ကျွန်မရဲ့ တာဝန်ဝတ္တရားတွေကို တကယ် ဖြည့်ဆည်းတဲ့ပုံစံပါပဲ။ ဒါနဲ့ အလုပ်မှာရှိတဲ့ လွဲချော်မှုတွေ၊ ပြဿနာတွေကို အထက်ခေါင်းဆောင်ပိုင်းဆီ ရိုးရိုးသားသား တင်ပြခဲ့တယ်၊ ပြီးတော့ ရေလောင်းသူတွေရဲ့ အခြေအနေတွေနဲ့ လူသစ်တွေရဲ့ ပြဿနာတွေကို အမှန်တကယ် ကိုင်တွယ်ဖြေရှင်းခဲ့တယ်။ ရေလောင်းသူတွေကလည်း သမ္မာတရားရှိထားခြင်းရဲ့ အရေးကြီးပုံကို သတိပြုမိလာပြီး သူတို့တာဝန်တွေမှာ လက်တွေ့လုပ်ဆောင်ဖို့ လမ်းကြောင်းကို တွေ့ရှိခဲ့ကြတယ်။ ဘုရားသခင်အပေါ် သတိထားနေတဲ့ ခံစားချက်တွေကို လက်လွှတ်လိုက်ပြီး ကိုယ့်အနာဂတ်နဲ့ ပန်းတိုင်တွေကို မစဉ်းစားဘဲ ကိုယ့်တာဝန်တွေမှာ စိတ်နှလုံး နှစ်မြှုပ်ထားမယ်ဆိုရင် တာဝန်ထမ်းဆောင်ရာမှာ ဘုရားသခင်ရဲ့ လမ်းပြမှုကို ကျွန်မတို့ မြင်လာနိုင်မယ်လို့ ကျွန်မ ခံစားမိလာတယ်။


၃၀။ ကျွန်ုပ်၏ ပြဿနာများကို ယခု ကျွန်ုပ် ရင်ဆိုင်ဝံ့ပြီ

ယုဆွန်၊ တရုတ်ပြည်

၂၀၂၃ ခုနှစ်၊ စက်တင်ဘာလရဲ့ ရက်တစ်ရက်မှာ အထက်အဆင့်ခေါင်းဆောင်တွေဆီကနေ ကျွန်မ စာတစ်စောင် လက်ခံရရှိခဲ့တယ်။ စာထဲမှာ ကျွန်မတို့ အသင်းတော် အလုပ်အမျိုးမျိုးရဲ့ ရလဒ်တွေက မကောင်းဘူးလို့ ဖော်ပြထားပြီး အလုပ်နဲ့ပတ်သက်လို့ ကျွန်မတို့ ဘယ်လို နောက်ဆက်တွဲလုပ်ပေးနေခဲ့တယ်ဆိုတာနဲ့ ဧဝံဂေလိအလုပ်၊ ဖယ်ရှားရေးအလုပ်နဲ့ စာနဲ့ပတ်သက်တဲ့အလုပ်တွေလို နယ်ပယ်တွေမှာ ဘာပြဿနာတွေ တွေ့ခဲ့တယ်ဆိုတာတွေကို မေးထားတယ်။ ဒီပြဿနာတွေကို ကျွန်မတို့ ဘယ်လိုဖြေရှင်းခဲ့တယ်ဆိုတာနဲ့ ကျွန်မတို့ရဲ့ ဘယ်အစီအစဉ်တွေကို ရှေ့ဆက်လုပ်ဆောင်နေတယ်ဆိုတာတွေကို သူတို့ မေးထားတယ်။ စာထဲက မေးခွန်းတွေကို ဖတ်ရင်းနဲ့ ကျွန်မ တွေးမိတယ်။ “ခေါင်းဆောင်တွေမေးနေတဲ့ အလုပ်တချို့ကို နောက်ဆက်တွဲလုပ်ပေးဖို့အတွက် ငါ အဓိက တာဝန်ရှိနေပေမဲ့ သက်သောင့်သက်သာဖြစ်တာကို မွေ့လျော်ခံစားနေတဲ့ အခြေအနေမှာ ငါ အသက်ရှင်နေခဲ့မိတယ်။ အသေးစိတ်အလုပ်လုပ်တာ၊ လက်တွေ့ပြဿနာတွေကို ဖြေရှင်းတာတွေအကြောင်းနဲ့ ဒါက သမ္မာတရားရှာဖွေ၊ အားထုတ်ပြီး ဆင်ခြင်သုံးသပ်ဖို့ လိုအပ်မဲ့ပုံရပြီး စဉ်းစာဉာဏ်ရှိသမျှ လိုအပ်မဲ့အကြောင်းတွေကို စဉ်းစားမိတဲ့အခါတိုင်းမှာ ဒီကိစ္စတွေကို ဖြေရှင်းဖို့ အားထုတ်ပြီး အားအင်ကုန်ဆုံးဖို့ကို တွန့်ဆုတ်နေမိတယ်။ အလုပ်အမျိုးမျိုးရဲ့ တိုးတက်မှုကို ငါ နောက်ဆက်တွဲလုပ်ပေးပြီး တိုက်တွန်းနေရုံနဲ့ ကျေနပ်နေခဲ့တဲ့အပြင် အသေးစိတ်အလုပ်ကို လိုက်မလုပ်ပေးသလောက်ဖြစ်ခဲ့တယ်။ ဒါပေမဲ့ ခေါင်းဆောင်တွေကို ငါ တုံ့ပြန်အသိပေးတဲ့အထဲမှာ ဒါကို ပြောပြီး သူတို့က ငါ ကြီးကြပ်နေတဲ့ အလုပ်တွေအပေါ် ငါ ဘာမှနားမလည်တာ၊ ဒါမှမဟုတ် တာဝန်တွေကို ငါ အကောင်အထည်မဖော်ရသေးတာကို မြင်သွားရင် ငါ့ကို ဘယ်လိုများထင်သွားကြမလဲ။ သူတို့က ငါ့တာဝန်တွေအပေါ် ငါ ဝန်တာမရှိဘူး၊ လက်တွေ့အလုပ်မလုပ်ဘူးလို့ သေချာပေါက် ထင်သွားမှာပဲ။ ပြီးတော့ ငါ့ကို ဖြုတ်ချရင် ဖြုတ်ချနိုင်တယ်။ ညီအစ်ကိုမောင်နှမတွေသာ သိသွားရင် ငါ အရှက်ကွဲရမှာ။ မဖြစ်ဘူး၊ ငါသိတဲ့အလုပ်အကြောင်းကိုပဲ ပိုပြောလိုက်တော့မယ်။ ဒါမှ ခေါင်းဆောင်တွေက ငါတို့အလုပ်ရလဒ်တွေ မကောင်းပေမဲ့ အလုပ်တချို့တော့ လုပ်ထားပြီးပြီဆိုတာ မြင်မယ်။ အဲဒီအခါ ငါလည်း ဖြုတ်ချခံရမှာကို စိုးရိမ်စရာလိုမှာ မဟုတ်ဘူး” လို့ပေါ့။ ဒါပေမဲ့ နောက်တော့ ကျွန်မ စဉ်းစားမိတယ်၊ “အလုပ်တချို့က မပြီးဘဲကျန်ခဲ့ပြီး အဲဒါက ဖြစ်တတ်တဲ့အရာပဲလေ။ ကောင်းတာကိုပဲပြောပြီး မကောင်းတာကို မပြောဘူးဆိုရင် ကျွန်မက လှည့်စားတတ်တာ မဟုတ်ဘူးလား။ မဖြစ်ဘူး၊ အဲဒီလို လုပ်လို့ မရဘူး” လို့ပေါ့။ ကျွန်မအပေါ် လေးလံတဲ့ ကျောက်တုံးတစ်ခု ဖိထားသလိုမျိုး အရမ်းဒွိဟဖြစ်ခဲ့တယ်။ ကိုယ့်ကိုယ်ကို မေးမိတယ်။ “ဒီစာကို ငါ ဘယ်လို ပြန်ရမလဲ” လို့ပေါ့။ ဒါနဲ့ ဘုရားသခင်ဆီ ကျွန်မ ဆုတောင်းလိုက်တယ်၊ “ဘုရားသခင်၊ ခေါင်းဆောင်တွေက သမီးရဲ့အလုပ်အခြေအနေကို မေးမြန်းဖို့ စာရေးလိုက်ပါတယ်။ သမီး လက်တွေ့အလုပ်မလုပ်ခဲ့ဘူး၊ ခေါင်းဆောင်တွေက သိသွားရင် သမီးကို ဖြုတ်ချမှာ စိုးရိမ်မိပါတယ်။ သမီးရဲ့ဂုဏ်နဲ့ အဆင့်အတန်းကို စိုးရိမ်ပြီး ဒါကြောင့် အမှန်အတိုင်းပြောဖို့ ချီတုံချတုံဖြစ်နေပါတယ်။ ဘယ်လိုလက်တွေ့လုပ်ဆောင်သင့်တယ်ဆိုတာ သမီးမသိပါဘူး။ ကျေးဇူးပြုပြီး သမီးကို ဉာဏ်ပွင့်စေပြီး လမ်းပြတော်မူပါ” လို့ပေါ့။

နောက်နေ့မနက်မှာ ခေါင်းဆောင်တွေ အလုပ်ကို ကြီးကြပ်ပြီး နောက်ဆက်တွဲလုပ်ဆောင်တာနဲ့ပတ်သက်တဲ့ ဘုရားသခင်ရဲ့ မိတ်သဟာယတစ်ပိုဒ်ကို ကျွန်မ သတိရသွားလို့ အဲဒါကို ရှာပြီးဖတ်လိုက်တယ်။ အနန္တတန်ခိုးရှင် ဘုရားသခင် ပြောသည်မှာ “သင်သည် ဘုရားအိမ်တော်က သင့်ကို ကြီးကြပ်ခြင်း၊ စောင့်ကြည့်လေ့လာခြင်း၊ နားလည်ရန် ကြိုးစားခြင်းတို့ကို လက်ခံနိုင်လျှင် ယင်းမှာ အလွန်ကောင်းမွန်သည့် အရာတစ်ခု ဖြစ်သည်။ ယင်းမှာ သင်၏ တာဝန်ကို ကောင်းမွန်စွာ ဖြည့်ဆည်းရာတွင်လည်းကောင်း၊ သင်၏ တာဝန်ကို စံနှုန်းပြည့်မီသော နည်းလမ်းဖြင့် လုပ်ဆောင်နိုင်ပြီး ဘုရားသခင်၏ ရည်ရွယ်ချက်များကို အထမြောက်အောင် လုပ်ဆောင်ရာတွင်လည်းကောင်း သင့်အတွက် အကူအညီဖြစ်၏။ ယင်းသည် သင့်ကို အကျိုးပြုပြီး ကူညီသည်၊ မည်သည့်ဆိုးကျိုးမျှ လုံးဝမရှိပေ။ သင်သည် ဤစည်းမျဉ်းကို နားလည်ပြီးသည်နှင့်တစ်ပြိုင်နက် ခေါင်းဆောင်များ၊ အမှုဆောင်များနှင့် ဘုရားသခင် ရွေးချယ်ထားသောလူများ၏ ကြီးကြပ်မှုကို အတိုက်အခံလုပ်သည့် သို့မဟုတ် သတိထားရှောင်သည့် ခံစားချက်တစ်ခုမျှ သင့်ထံတွင် နောက်ထပ် မရှိသင့်တော့သည် မဟုတ်လော။ တစ်ခါတစ်ရံ တစ်စုံတစ်ဦးက သင့်ကို နားလည်ရန်၊ သင့်ကို စောင့်ကြည့်ရန်၊ သင်၏အလုပ်ကို ကြီးကြပ်ရန် ကြိုးစားလျှင်ပင် ဤသည်မှာ ပုဂ္ဂိုလ်ရေးအရ တိုက်ခိုက်သည့်အရာတစ်ခု မဟုတ်ချေ။ ငါသည် အဘယ်ကြောင့် ဤသို့ ပြောရသနည်း။ အကြောင်းမှာ ယခု သင်၏ လက်ထဲတွင်ရှိသော တာဝန်များ၊ သင်ထမ်းဆောင်သည့် တာဝန်နှင့် သင်လုပ်ဆောင်သည့် မည်သည့်အလုပ်မဆိုသည် မည်သည့်လူတစ်ဦးတစ်ယောက်၏ ကိုယ်ရေးကိုယ်တာကိစ္စများ သို့မဟုတ် ပုဂ္ဂိုလ်ရေးအလုပ် မဟုတ်သောကြောင့် ဖြစ်သည်။ ယင်းတို့သည် ဘုရားအိမ်တော်၏ အလုပ်နှင့် ဆက်စပ်သကဲ့သို့ ဘုရားသခင်၏ အလုပ်၏ အစိတ်အပိုင်းတစ်ခုနှင့် သက်ဆိုင်သည်။ သို့ဖြစ်၍ တစ်စုံတစ်ဦးက သင့်အား အနည်းငယ် ကြီးကြပ်သည့်အခါတွင်ဖြစ်စေ၊ စောင့်ကြည့်လေ့လာသည့်အခါတွင်ဖြစ်စေ၊ သင့်ကို နက်ရှိုင်းသောအဆင့်၌ နားလည်ရန် ကြိုးစားသည့်အခါတွင်ဖြစ်စေ၊ သင်နှင့် ရင်းရင်းနှီးနှီး ပြောဆိုရန်နှင့် ဤအချိန်အတွင်း သင်၏ အခြေအနေ မည်သို့ရှိသည်ကို သိရှိရန် ကြိုးစားသည့်အခါတွင်ဖြစ်စေ၊ တစ်ခါတစ်ရံ ၎င်းတို့၏ သဘောထား အနည်းငယ် ပို၍ ပြင်းထန်ပြီး ၎င်းတို့က သင့်ကို အနည်းငယ် ပြုပြင်ခြင်း၊ ဆုံးမပဲ့ပြင်ခြင်း၊ ပြစ်တင်ဆုံးမခြင်းတို့ ပြုသည့်အခါတွင်ပင်ဖြစ်စေ ဤအရာအားလုံးမှာ ၎င်းတို့သည် ဘုရားအိမ်တော်၏ အလုပ်အပေါ်တွင် အသိစိတ်ရှိပြီး တာဝန်သိသော သဘောထားတစ်ခု ရှိသောကြောင့် ဖြစ်သည်။ သင်သည် ဤအရာအပေါ် အပျက်သဘောဆောင်သော အတွေးအခေါ်တစ်ခုမျှ မရှိသင့်သည့်အပြင် အပျက်သဘောဆောင်သော စိတ်ခံစားချက်များဖြင့် သင် မတုံ့ပြန်သင့်ချေ။” (နှုတ်ကပတ်တော်၊ အတွဲ (၅)၊ ခေါင်းဆောင်များနှင့် အမှုဆောင်များ၏ တာဝန်များ၊ ခေါင်းဆောင်များနှင့် အမှုဆောင်များ၏ တာဝန်များ (၇)) ကျွန်မတို့က ကိုယ့်တာဝန်တွေကို ထမ်းဆောင်နေပေမဲ့ ကျွန်မတို့ရဲ့ ဖောက်ပြန်ပျက်စီးတဲ့ စိတ်သဘောထားတွေက မပြောင်းလဲသေးဘူးဆိုတာကို ဘုရားနှုတ်ကပတ်တော်တွေကနေ ကျွန်မ နားလည်သွားတယ်။ ကျွန်မတို့ရဲ့ တာဝန်တွေကို ခဏခဏ ဝတ်ကျေတမ်းကျေ လုပ်ပြီး ကိုယ့်သဘောဆန္ဒအတိုင်း ကိစ္စတွေကို လုပ်ကြတယ်။ အလုပ်ကို ကြီးကြပ်ပြီး နောက်ဆက်တွဲလုပ်ဆောင်ဖို့၊ ပြဿနာတွေကို အချိန်မီ ရှာဖွေဖြေရှင်းဖို့က ခေါင်းဆောင်တွေရဲ့ တာဝန်ပဲ။ ပြီးတော့ ဒါက အသင်းတော်ရဲ့အလုပ်ကို ကာကွယ်ဖို့ဆိုတဲ့ ရည်ရွယ်ချက်အတွက်ချည်းပါပဲ။ ကျွန်မက ကိုယ့်တာဝန်တွေမှာ ဝတ်ကျေတမ်းကျေလုပ်ပြီး အာရုံမစိုက်ခဲ့ဘူး။ ခေါင်းဆောင်တွေက ကျွန်မတို့ရဲ့အလုပ်ကို ကြီးကြပ်ပြီး နောက်ဆက်တွဲလုပ်ဆောင်ပေးတယ်၊ ကျွန်မတို့ရဲ့သွေဖည်မှုတွေကို အကျဉ်းချုပ်ခိုင်းပြီး သမ္မာတရား စည်းမျဉ်းတွေအတိုင်း ကိုယ့်တာဝန်တွေကို ထမ်းဆောင်ခိုင်းတယ်။ ဒါက ကျွန်မတို့ရဲ့ တာဝန်တွေအတွက် အကျိုးရှိတယ်။ ဒါပေမဲ့ ကျွန်မက ဒါကို မှန်မှန်ကန်ကန် သဘောထားပြုမူနိုင်တာမျိုး မရှိဘဲ သတိထားရှောင်မြဲ ရှောင်နေခဲ့တယ်။ ခေါင်းဆောင်တွေက ကျွန်မရဲ့ အလုပ်ကို စစ်ဆေးတော့ ကျွန်မရဲ့ပြဿနာတွေကို ရှာပြီး ကျွန်မကို ဖြုတ်ချဖို့ ရည်ရွယ်တယ်လို့ ကျွန်မ ထင်ခဲ့တယ်။ ကိုယ့်ရဲ့ဂုဏ်နဲ့ အဆင့်အတန်းကို ကာကွယ်ဖို့အတွက် ဉာဏ်များဖို့ပဲ စဉ်းစားခဲ့တယ်။ လက်တွေ့အလုပ် ကျွန်မ မလုပ်ခဲ့တာကို ဖုံးဖိဖို့အတွက် ကြိုးပမ်းတဲ့အနေနဲ့ ကိုယ်လုပ်ခဲ့တဲ့အလုပ်ကိုပဲ ဖော်ပြချင်ပြီး ကိုယ်မလုပ်ခဲ့တဲ့အရာကိုတော့ နည်းနည်းပဲရေးချင်ခဲ့တယ်။ ကျွန်မက တကယ်ကို လှည့်စားတတ်တာပဲ။ ဒီလိုလုပ်လို့မဖြစ်ဘူး။ ကျွန်မတာဝန်တွေထဲက ဘယ်အပိုင်းတွေကို လက်ရှိမှာ ကျွန်မ ကိုင်တွယ်နိုင်ပြီလဲ၊ ဘယ်အပိုင်းတွေကို ကျွန်မ နားမလည်သေးဘူးလဲ ဒါမှမဟုတ် နောက်ဆက်တွဲ မလုပ်ဆောင်ရသေးဘူးလဲဆိုတာကို ရှင်းရှင်းလင်းလင်းလုပ်ရမယ်။ တကယ့် အခြေအနေကို အခြေခံပြီး ခေါင်းဆောင်တွေဆီ ကျွန်မ တုံ့ပြန်ချက်ပေးဖို့ လိုတယ်။ ဒါမှ ခေါင်းဆောင်တွေက ကျွန်မတို့ရဲ့ သွေဖည်တာတွေအတွက် မိတ်သဟာယနဲ့ လမ်းညွှန်မှု ပေးနိုင်ကြမှာလေ။ ဒါက ကျွန်မရဲ့တာဝန်တွေမှာ ကျွန်မကို ထောက်ကူမှာပဲ။ ဒါနဲ့ ကျွန်မတို့ရဲ့ နောက်ဆက်တွဲလုပ်ဆောင်တဲ့အလုပ် အခြေအနေကို ရိုးရိုးသားသား သတင်းပို့ခဲ့ပြီး နောက်ဆက်တွဲမလုပ်ဆောင်ရသေးတဲ့ အလုပ်တွေအတွက် ကျွန်မတို့ရဲ့ အစီအစဉ်တွေကိုလည်း ရှင်းပြခဲ့တယ်။ အဲဒီနောက် အရင်က ကျွန်မ နောက်ဆက်တွဲ မလုပ်ဆောင်ခဲ့တဲ့ အလုပ်ရဲ့ အသေးစိတ်တွေကို စစ်ဆေးပြီး နောက်ဆက်တွဲလုပ်ဆောင်ဖို့ အာရုံစိုက်ခဲ့တယ်။ မိတ်သဟာယဖွဲ့တော့ ညီအစ်ကိုမောင်နှမတချို့ကလည်း သူတို့တာဝန်တွေမှာရှိတဲ့ သူတို့ရဲ့ သွေဖည်မှုတွေနဲ့ ချို့ယွင်းချက်တွေကို ဆင်ခြင်သုံးသပ်ပြီး ပြောင်းလဲဖို့နဲ့ ဝင်ရောက်ဖို့ လိုလားလာကြတယ်။ ခေါင်းဆောင်တွေက အလုပ်ကို နောက်ဆက်တွဲလုပ်ဆောင်ပြီး စစ်ဆေးခြင်းကတစ်ဆင့် ကျွန်မရဲ့ကိုယ်ပိုင်ပြဿနာတချို့ကို ကျွန်မ ရှာဖွေတွေ့ရှိခဲ့တယ်။ ကိုယ့်တာဝန်တွေအတွက် လမ်းညွှန်ချက်နဲ့ ပန်းတိုင်တချို့ ရရှိခဲ့ပြီး တာဝန်ထမ်းဆောင်ရာမှာ ကျွန်မရဲ့ စွမ်းဆောင်ရည်လည်း တိုးတက်လာခဲ့တယ်။

နောက်ပိုင်းမှာ ဘုရားသခင်ရဲ့ နှုတ်ကပတ်တော်တွေကို ကျွန်မဖတ်ခဲ့ပြီး ခေါင်းဆောင်တွေ ကိုယ့်အလုပ်ကို ကြီးကြပ်မှာကို ကြောက်တဲ့စိတ်နဲ့ပတ်သက်ပြီး နားလည်မှုတချို့ ရခဲ့တယ်။ အနန္တတန်ခိုးရှင် ဘုရားသခင် ပြောသည်မှာ “သင်တို့သည် ခေါင်းဆောင်တစ်ဦး၊ သို့မဟုတ် အမှုဆောင်တစ်ဦးဖြစ်လျှင်၊ ဘုရားအိမ်တော်က သင်တို့၏အလုပ်နှင့်ပတ်သက်၍ မေးမြန်းစုံစမ်းပြီး ကြီးကြပ်သည်ကို သင်တို့ ကြောက်သလော။ ဘုရားအိမ်တော်သည် သင်တို့၏အလုပ်၌ အားနည်းချက်များနှင့် လမ်းလွဲခြင်းများကို ရှာဖွေတွေ့ရှိပြီး သင်တို့အား ပြုပြင်မည်ကို သင်တို့ ကြောက်သလော။ အထက်က သင်တို့၏ စစ်မှန်သော အစွမ်းအစနှင့် ဝိညာဉ်ရင့်ကျက်မှုတို့ကို သိကျွမ်းသွားပြီးသည့်နောက် ၎င်းတို့သည် သင်တို့ကို ကွဲပြားသည့် အမြင်ဖြင့် မြင်ကာ သင်တို့ကို ရာထူးတိုးခြင်းအတွက် မစဉ်းစားမည်ကို ကြောက်သလော။ သင့်တွင် ဤကြောက်ရွံ့မှုများရှိလျှင် သင်၏ စိတ်အရင်းခံ အကြောင်းများသည် အသင်းတော်အလုပ်အတွက် မဟုတ်သည်ကို သက်သေပြသည်။ သင်သည် ဂုဏ်သတင်းနှင့် အဆင့်အတန်းအတွက် အလုပ်လုပ်နေခြင်းဖြစ်သည်။ ဤသည်မှာ သင့်တွင် အန္တိခရစ်၏ စိတ်သဘောထားရှိသည်ကို သက်သေပြသည်။ သင်သည် အန္တိခရစ်၏ စိတ်သဘောထားရှိလျှင် အန္တိခရစ်၏ လမ်းကြောင်းကို လျှောက်နိုင်ခြေ ရှိသည်။ အန္တိခရစ်များက ဖြစ်ပေါ်စေသည့် မကောင်းမှုအားလုံးကို ကျူးလွန်တတ်သည်။ သင်၏ စိတ်နှလုံးတွင် သင်၏အလုပ်ကို ကြီးကြပ်နေသော ဘုရားအိမ်တော်ကို ကြောက်ရွံ့ခြင်းမရှိလျှင်၊ အထက်မှ မေးခွန်းများ၊ စုံစမ်းမှုများအပေါ် စစ်မှန်သော အဖြေများကို ပံ့ပိုးပေးနိုင်လျှင်၊ မည်သည့်အရာကိုမျှ မဖုံးကွယ်ထားဘဲ သင်သိသမျှပြောနိုင်လျှင်၊ သင်ပြောသည့်အရာက မှန်သည်ဖြစ်စေ၊ မှားသည်ဖြစ်စေ၊ သင်ထုတ်ဖော်ပြသည့် ဖောက်ပြန်ပျက်စီးခြင်းက မည်သို့ဖြစ်စေ၊ သင်က အန္တိခရစ်တစ်ဦး၏ စိတ်သဘောထားကို ထုတ်ဖော်ပြသည်ဆိုလျှင်ပင် သင်က အန္တိခရစ်တစ်ယောက်အဖြစ် လုံးဝ စရိုက်လက္ခဏာ သရုပ်ဖော်ခြင်း ခံရမည် မဟုတ်ပေ။ အဓိကအချက်သည် သင်က သင်ကိုယ်တိုင်၏ အန္တိခရစ်စိတ်သဘောထားကို သိနိုင်ခြင်းရှိမရှိ၊ ဤပြဿနာကို ဖြေရှင်းရန် သမ္မာတရားကို ရှာဖွေနိုင်ခြင်း ရှိမရှိပင်ဖြစ်သည်။ သင်သည် သမ္မာတရားကို လက်ခံနိုင်သူဖြစ်လျှင် သင်၏ အန္တိခရစ်စိတ်သဘောထားကို ပြင်နိုင်သည်။ သင်က အန္တိခရစ်၏ စိတ်သဘောထားရှိသည်ကို ကောင်းစွာသိသည့်တိုင် ယင်းကို ဖြေရှင်းရန်အတွက် သမ္မာတရားကို မရှာဖွေလျှင်၊ ဖြစ်ပေါ်လာသော ပြဿနာများကို ဖုံးကွယ်ဖို့ပင်ဖြစ်စေ၊ လိမ်ညာဖို့ပင်ဖြစ်စေ၊ တာဝန်ကို ခေါင်းရှောင်ဖို့ပင်ဖြစ်စေ ကြိုးစားလျှင်၊ ပြီးလျှင် ပြုပြင်ခြင်းကို ခံရသောအခါ သမ္မာတရားကို လက်မခံလျှင် ဤသည်မှာ ကြီးလေးသော ပြဿနာတစ်ခုဖြစ်သည်။ သင်က အန္တိခရစ်နှင့် မခြားနားပေ။ သင်က အန္တိခရစ် စိတ်သဘောထားရှိသည်ကို သိလျက် အဘယ်ကြောင့် ယင်းကို ရင်မဆိုင်ရဲသနည်း။ သင်သည် ယင်းကို အဘယ်ကြောင့် ပွင့်လင်းစွာ ချဉ်းကပ်၍ ‘အထက်က ကျွန်ုပ်၏ အလုပ်အကြောင်း မေးမြန်းပါက၊ ကျွန်ုပ်သိသမျှကို ပြောမည်။ ပြီးလျှင် ကျွန်ုပ်ပြုခဲ့သည့် ဆိုးသောအရာများထင်ရှားလာကာ၊ ၎င်းတို့သိသွားသည်နှင့် တစ်ပြိုင်နက် အထက်က ကျွန်ုပ်ကို မသုံးတော့ဘဲ ကျွန်ုပ်၏ ဂုဏ်အဆင့်အတန်း ဆုံးရှုံးရပါက ကျွန်ုပ်ပြောစရာရှိသည့်အရာကို ကျွန်ုပ် ရှင်းရှင်းလင်းလင်း ပြောဦးမည်’ဟု မပြောနိုင်ရသနည်း။ သင်၏အလုပ်ကို ဘုရားအိမ်တော်က ကြီးကြပ်ပြီး မေးခွန်းထုတ်မည်ကို ကြောက်ခြင်းက သင်သည် သမ္မာတရားထက် သင်၏ ဂုဏ်အဆင့်အတန်းကို သင်ပို၍ တန်ဖိုးထားကြောင်း သက်သေပြလေသည်။ ဤသည်မှာ အန္တိခရစ်တစ်ဦး၏ စိတ်သဘောထား မဟုတ်သလော။ အရာအားလုံးထက် ဂုဏ်အဆင့်အတန်းကို ချစ်မြတ်နိုးခြင်းသည် အန္တိခရစ်တစ်ဦး၏ စိတ်သဘောထားဖြစ်သည်။” (နှုတ်ကပတ်တော်၊ အတွဲ (၄)၊ အန္တိခရစ်တို့ကို ဖော်ထုတ်ခြင်း၊ အချက် ၈- ၎င်းတို့သည် အခြားသူများအား သမ္မာတရားကိုဖြစ်စေ၊ ဘုရားသခင်ကိုဖြစ်စေ ကျိုးနွံနာခံစေခြင်း မရှိဘဲ ၎င်းတို့ကိုသာ ကျိုးနွံနာခံစေသည် (အပိုင်း ၂)) လူတွေက သူတို့ရဲ့ အားနည်းချက်တွေနဲ့ ပြဿနာတွေ ဖော်ထုတ်ခံရမှာကို ကြောက်လို့ အထက်က ကြီးကြပ်တာကို လက်ခံဖို့ ငြင်းကြပြီး ပြီးတော့ သူတို့ရဲ့ ဂုဏ်သတင်းနဲ့ အဆင့်အတန်းအတွက် ပြဿနာတွေကိုတောင် ဖုံးကွယ်တယ်၊ အားနည်းချက်တွေကို ဖုံးဖိပြီး ဘုရားရဲ့အိမ်တော်ကို လှည့်စားဖို့ ကြိုးစားကြတယ်လို့ ဘုရားက ပြောတယ်။ ဒါက အန္တိခရစ် စိတ်သဘောထားကို ဖော်ပြတာပဲ။ ခေါင်းဆောင်တွေရဲ့ ကြီးကြပ်မှုနဲ့ နောက်ဆက်တွဲလုပ်ဆောင်မှုအပေါ် ကျွန်မ သတိထားဆက်ဆံတာဟာ ကိုယ့်ရဲ့ နာမည်ဂုဏ်သတင်းနဲ့ အဆင့်အတန်းကို အလွန်အကျွံ အလေးထားတာကြောင့် ဖြစ်ရတာပဲဆိုတာကို ဘုရားနှုတ်ကပတ်တော်တွေကနေ ကျွန်မ နားလည်ခဲ့ရတယ်။ ကျွန်မ တကယ် အလုပ်မလုပ်ခဲ့သလို ကိုယ့်ရဲ့တာဝန်တွေမှာ ဝန်တာစိတ်မရှိတာကို ခေါင်းဆောင်တွေ သိသွားခဲ့ရင် ကျွန်မကို ဖြုတ်ချမှာ ကျွန်မ စိုးရိမ်ခဲ့ပြီး ကျွန်မအပေါ် ညီအစ်ကို မောင်နှမတွေ ဘာများထင်ကြမလဲဆိုတာကို စိုးရိမ်ခဲ့တယ်။ ကိုယ့်ဂုဏ်သတင်းနဲ့ အဆင့်အတန်းကို ကာကွယ်ဖို့အတွက် ကျွန်မ လက်တွေ့အလုပ် မလုပ်ခဲ့တဲ့ အချက်ကို ဖုံးဖိဖို့ အစွမ်းကုန် ကြိုးစားခဲ့ပြီး ဒီကိစ္စကို ဖုံးဖိဖို့အတွက် အလိမ်အညာတွေနဲ့ လှည့်စားတာကို သုံးဖို့တောင် စဉ်းစားခဲ့တယ်။ အားလုံးက ခေါင်းဆောင်တွေရဲ့အမြင်မှာ ကိုယ့်ပုံရိပ်ကို ကာကွယ်ဖို့အတွက်ပဲ။ ရိုးသားတဲ့လူတွေက ဘယ်လောက် ရိုးရှင်းပြီး ပွင့်လင်းနိုင်လဲ၊ သူတို့တာဝန်မှာ ဘယ်လို သွေဖည်မှုတွေ၊ အားနည်းချက်တွေပဲရှိရှိ အမှန်အတိုင်း ထုတ်ဖော်ပြောဆိုနိုင်ပြီး ခေါင်းဆောင်တွေရဲ့ ကြီးကြပ်မှုကို လက်ခံတယ်၊ ခေါင်းဆောင်တွေက သူတို့ပြဿနာတွေကို သိသွားပြီး သူတို့ကို ပြုပြင်ခဲ့ရင်တောင်မှ အသင်းတော်အလုပ်က ချောချောမွေ့မွေ့ တိုးတက်နေနိုင်သရွေ့ သူတို့အတွက် ဘာပြဿနာမှမရှိဘူးဆိုတာကို ကျွန်မ စဉ်းစားမိတယ်။ ဒါပေမဲ့ ကျွန်မကတော့ အသင်းတော်အလုပ်ကို စဉ်းစားနေတာမဟုတ်ဘူး။ ကိုယ့်ရဲ့ ဂုဏ်သတင်းနဲ့ အဆင့်အတန်းကိုပဲ အလေးထားနေခဲ့တာ။ ကျွန်မက တကယ်ကို တစ်ကိုယ်ကောင်းဆန်ပြီး စက်ဆုပ်စရာကောင်းလိုက်တာ။ ကျွန်မ အလုပ်ကို ရိုးရိုးသားသားမတင်ပြခဲ့ဘူး၊ ခေါင်းဆောင်တွေကို အမှန်အတိုင်းမပြောခဲ့ဘူး၊ လောလောဆယ်မှာ ဖြုတ်ချမခံရဘဲ သူတို့ကို လှည့်စားလို့ရနိုင်ခဲ့ရင်တောင် ဘုရားသခင်က လူတွေရဲ့ အတွင်းစိတ်နှလုံးကို စေ့စေ့စပ်စပ် ကြည့်ရှုစစ်ဆေးတယ်၊ ဘယ်သူမှ ဘုရားသခင်ကို လှည့်စားလို့မရဘူး၊ ပြီးတော့ လူတွေ လျှို့ဝှက်လုပ်ဆောင်တဲ့အရာတွေဟာ တစ်ချိန်ချိန်မှာ မလွဲမသွေ ထုတ်ဖော်ခံရမှာပဲ။ သူတို့ရဲ့ ဂုဏ်သတင်းနဲ့ အဆင့်အတန်းကို ကာကွယ်ဖို့အတွက် သတင်းကောင်းကိုပဲတင်ပြပြီး သတင်းဆိုးကို ဘယ်တော့မှမပြောတဲ့၊ သူတို့တာဝန်မှာရှိတဲ့ သွေဖည်မှုတွေနဲ့ ပြဿနာတွေကို ဘယ်တော့မှထုတ်မပြောဘဲ လိမ်လည်လှည့်စားပြီး အလုပ်ကို ဆိုးဆိုးရွားရွား ထိခိုက်စေတဲ့ အန္တိခရစ်တွေလိုပေါ့။ နောက်ဆုံးမှာ သူတို့ ထုတ်ဖော်ခံရပြီး ဖယ်ရှားရှင်းလင်းခံရတယ်။ ကျွန်မက သက်သောင့်သက်သာဖြစ်တာကို မွေ့လျော်ခံစားတဲ့ အခြေအနေမှာ အသက်ရှင်နေခဲ့ပြီး ကိုယ့်တာဝန်တွေမှာ ဒုက္ခခံဖို့၊ အဖိုးအခပေးဖို့ စိတ်မပါဘဲ အပေါ်ယံ ဟန်ပြအလုပ်တွေပဲ လုပ်နေခဲ့တာက အလုပ်ကို နှောင့်နှေးစေခဲ့တယ်။ ကိုယ့်တာဝန်တွေရဲ့ တကယ့် အခြေအနေကို ခေါင်းဆောင်တွေဆီ သတင်းပို့ခဲ့သင့်တယ်။ ဒါပေမဲ့ ကိုယ့်အဆင့်အတန်းကို ကာကွယ်ဖို့အတွက် ကျွန်မ လိမ်ညာလှည့်စားချင်ခဲ့တယ်။ ကျွန်မက တကယ်ကို လှည့်စားတတ်တာပဲ။ ကျွန်မ နောင်တရပြီး မပြောင်းလဲဘူးဆိုရင် နောက်ဆုံးမှာ ထုတ်ဖော်ခံရပြီး ဖယ်ရှားရှင်းလင်းခံရမှာပဲ။

အဲဒီနောက်မှာ ဘုရားသခင်ရဲ့ နှုတ်ကပတ်တော် နောက်တစ်ပိုဒ်ကို ကျွန်မ ဖတ်ခဲ့တယ်။ “လူအချို့သည် ဘုရားအိမ်တော်က လူများကို မျှတစွာ ဆက်ဆံနိုင်ကြောင်းကို မယုံကြည်ကြပေ။ သူ၏အိမ်တော်တွင် ဘုရားသခင် အုပ်ချုပ်ကြောင်းနှင့် ထိုနေရာတွင် သမ္မာတရားအုပ်စိုးကြောင်းကို ၎င်းတို့ မယုံကြည်ကြပေ။ လူတစ်ယောက်သည် မည်သည့်တာဝန်ကို ထမ်းဆောင်ပါစေ၊ ပြဿနာတစ်ခုတက်လာလျှင် ဘုရားအိမ်တော်သည် ထိုလူကို ချက်ချင်း ကိုင်တွယ်လိမ့်မည်ဖြစ်ကြောင်း၊ ထိုတာဝန်ကို ထမ်းဆောင်ဖို့ သူ၏အခွင့်အရေးကို ဖြုတ်ချကာ သူ့ကို အခြားသို့ပို့လိမ့်မည် သို့မဟုတ် အသင်းတော်မှပင် သူ့ကို ရှင်းထုတ်ပစ်နိုင်ကြောင်းတို့ကို ၎င်းတို့က ယုံကြည်ကြသည်။ ထိုသည်က အမှန်တကယ် ကိစ္စများ အလုပ်လုပ်သည့်ပုံလော။ ကျိန်းသေမဟုတ်ပေ။ ဘုရားအိမ်တော်သည် သမ္မာတရားစည်းမျဉ်းများနှင့်အညီ လူတိုင်းကို ဆက်ဆံသည်။ ဘုရားသခင်သည် လူတိုင်းအပေါ် ဆက်ဆံရာတွင် ဖြောင့်မတ်သည်။ ဘုရားသည် ဖြစ်ရပ်တစ်ခုတွင် လူတစ်ယောက်၏ ပြုမူပုံပြုမူနည်း တစ်ခုတည်းကိုသာ မကြည့်ပေ။ လူတစ်ဦး၏သဘာဝအနှစ်သာရ၊ ထိုသူ၏ရည်ရွယ်ချက်များ၊ ထိုသူ၏သဘောထားတို့ကို သူကြည့်သည်။ ပြီးလျှင် သူသည် လူတစ်ဦး အမှားလုပ်မိသောအခါ သူ့ကိုယ်သူ ပြန်လည်ဆင်ခြင်သုံးသပ်နိုင်ခြင်းရှိမရှိ၊ နောင်တရရှိခြင်းရှိမရှိနှင့် ထိုလူသည် ဘုရားနှုတ်ကပတ်တော်များအပေါ် အခြေခံ၍ ပြဿနာ၏ အနှစ်သာရကို ထိုးဖောက်သိမြင်နိုင်ခြင်းရှိမရှိ၊ သမ္မာတရားကို နားလည်လာနိုင်ခြင်းရှိမရှိ၊ မိမိကိုယ်ကို မုန်းတီးခြင်း ရှိမရှိနှင့် အစစ်အမှန် နောင်တရခြင်းရှိမရှိတို့ကို အထူးသဖြင့် သူကြည့်သည်။ အကယ်၍ လူတစ်ဦးသည် ဤမှန်ကန်သော သဘောထားမရှိဘဲ ပုဂ္ဂိုလ်ရေးရည်ရွယ်ချက်များနှင့် လုံးဝ ရောထွေးနေပါက၊ စဉ်းလဲသောအကြံအစည်များ၊ ဖောက်ပြန်ပျက်စီးသော စိတ်သဘောထားများကို ထုတ်ဖော်ခြင်းများဖြင့် ပြည့်နေပြီး ပြဿနာများ တက်လာသောအခါ ဟန်ဆောင်ခြင်း၊ တစ်ပတ်ရိုက်ခြင်း၊ ပြီးလျှင် ကိုယ့်ကိုယ်ကိုယ် ကျိုးကြောင်းပြပြောဆိုခြင်းနှင့် မိမိ၏လုပ်ရပ်များကို ဝန်ခံပြုဖို့ ခေါင်းမာစွာ ငြင်းဆန်ခြင်းတို့ကို ကျင့်သုံးပါက ထိုကဲ့သို့သောလူတစ်ယောက်ကို ကယ်တင်ဖို့ မဖြစ်နိုင်ပေ။ ၎င်းတို့သည် သမ္မာတရားကို လုံးဝ လက်မခံကြဘဲ လုံးလုံး ထုတ်ဖော်ခံလိုက်ရသည်။ မမှန်ကန်သောလူများနှင့် သမ္မာတရားကို စိုးစဉ်းမျှ လက်မခံသော သူတို့သည် အနှစ်သာရအားဖြင့် မယုံကြည်သူများဖြစ်ကြပြီး ဖယ်ရှားရှင်းလင်းခြင်း ခံရဖို့သာဖြစ်နိုင်တော့သည်။...ငါ့ကို ပြောလော့။ လူတစ်ဦးသည် အမှားတစ်ခု လုပ်ထားကာ အမှန်တကယ် နားလည်နိုင်စွမ်းရှိပြီး နောင်တရလိုစိတ်ရှိလျှင် ဘုရားအိမ်တော်က ထိုသူကို အခွင့်အရေးတစ်ခု မပေးဘဲ နေမည်လော။ ဘုရားသခင်၏ နှစ်ခြောက်ထောင် စီမံခန့်ခွဲမှု အစီအစဉ်သည် အဆုံးသို့ ရောက်လာနေပြီ ဖြစ်သည်နှင့်အညီ ထမ်းဆောင်ရန်လိုသည့် တာဝန်များစွာရှိသည်။ သို့သော် သင်သည် အသိစိတ်၊ သို့မဟုတ် ဆင်ခြင်တုံတရား မရှိသကဲ့သို့ မိမိတို့၏ သင့်တင့်လျောက်ပတ်သော အလုပ်ကို အာရုံမစိုက်လျှင်၊ တာဝန်ထမ်းဆောင်ရန် အခွင့်အလမ်း ရသော်လည်း တန်ဖိုးထားရမှန်း မသိလျှင်၊ အကောင်းဆုံးအချိန်ကို လွန်သွားစေလျက် သမ္မာတရားကို အနည်းငယ်မျှပင် မလိုက်စားလျှင် သင်သည် ထုတ်ဖော်ခြင်းခံရလိမ့်မည်။ သင်သည် တာဝန်ထမ်းဆောင်ရာတွင် အဆက်မပြတ် ဝတ်ကျေတမ်းကျေပြုလျှင်၊ ပြုပြင်ခံရခြင်းကို ရင်ဆိုင်ရသောအခါ၌ လုံးဝ နာခံခြင်းမရှိလျှင် ဘုရားအိမ်တော်က တာဝန်ထမ်းဆောင်ရန် သင့်ကို အသုံးပြုဦးမည်လော။ ဘုရားအိမ်တော်တွင် အုပ်စိုးသည်မှာ သမ္မာတရားဖြစ်သည်။ စာတန်မဟုတ်ပေ။ ဘုရားသခင်သည် အရာရာအပေါ် အပြီးသတ် ဆုံးဖြတ်ပိုင်ခွင့် ရှိသည်။ လူသားကို ကယ်တင်ခြင်းအမှုကို ပြုနေသည်မှာ သူဖြစ်သည်။ အရာရာအပေါ် အချုပ်အခြာအာဏာ ကိုင်စိုးသူမှာ သူ ဖြစ်သည်။ မည်သည့်အရာက မှန်သည်၊ မှားသည်ဟူ၍ သင့်အနေဖြင့် စိစစ်ရန် မလိုအပ်ပေ။ သင်သည် ကြားနာပြီး ကျိုးနွံနာခံရန်သာ လိုအပ်သည်။ ပြုပြင်ခြင်းနှင့် ရင်ဆိုင်ရသောအခါတွင် သမ္မာတရားကို သင်လက်ခံရမည်၊ သင်၏ အမှားများကို ပြုပြင်နိုင်ရမည်။ ဤသို့ သင်လုပ်ဆောင်လျှင် ဘုရားအိမ်တော်သည် သင်၏ တာဝန်ထမ်းဆောင်ခွင့်ကို ဖယ်ရှားမည်မဟုတ်ပေ။ သင်သည် ဖယ်ရှားရှင်းလင်းခြင်း ခံရမည်ကို အစဉ် ကြောက်ရွံ့နေလျှင်၊ ဆင်ခြေများ အစဉ်ပေးလျှင်၊ သင့်ကိုယ်သင် အစဉ် ရှင်းချက်ထုတ်ပြလျှင် ဤသည်မှာ ပြဿနာဖြစ်သည်။ သမ္မာတရားကို အနည်းငယ်မျှပင် သင်လက်မခံကြောင်းနှင့် သင်သည် ကျိုးကြောင်းဆင်ခြင်မှု မရှိကြောင်းကို အခြားသူတို့အား တွေ့မြင်ခွင့်ပေးလျှင်၊ သင်ဒုက္ခရောက်ပြီဖြစ်သည်။ အသင်းတော်သည် သင့်ကို မဖြစ်မနေ ကိုင်တွယ်ရလိမ့်မည်။ သင်၏တာဝန်ကို ထမ်းဆောင်ရာတွင် သမ္မာတရားကို လုံးဝ လက်မခံဘဲ ထုတ်ဖော်ခံရခြင်းနှင့် ဖယ်ရှားရှင်းလင်းခံရခြင်းကို အစဉ်ကြောက်ရွံ့နေလျှင် သင်၏ ဤအကြောက်တရားသည် လူ့ရည်ရွယ်ချက်နှင့် ဖောက်ပြန်ပျက်စီးသော ဆိုးယုတ်သည့် စိတ်သဘောထားဖြင့် စွန်းထင်းနေသည်။ သံသယ၊ သတိထားကာကွယ်မှုနှင့် မှားယွင်းသော အယူအဆတို့ဖြင့် စွန်းထင်းနေသည်။ ဤအရာများထဲမှ မည်သည့်အရာကမျှ လူတစ်ယောက်၌ ရှိသင့်သည့် သဘောထားများမဟုတ်ပေ။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောဆွေးနွေးချက်များ၊ အပိုင်း သုံး) ဖြုတ်ချခံရမှာကို ကျွန်မ ဘာလို့ ကြောက်ခဲ့ရတယ်ဆိုတာကို ဘုရားနှုတ်ကပတ်တော်တွေကနေ ကျွန်မ နားလည်ခဲ့တယ်။ အဲဒါဘာလို့လဲဆိုတော့ ကျွန်မက ဘုရားရဲ့ ဖြောင့်မတ်တဲ့ စိတ်သဘောထားကို နားမလည်ခဲ့လို့ပဲ။ ဘုရားသခင်ရဲ့ အိမ်တော်ကို သမ္မာတရားက အုပ်စိုးတယ်။ ဘုရားသခင်က လူတွေကို ကိစ္စတစ်ခုတည်းမှာရှိတဲ့ သူတို့ရဲ့ လုပ်ဆောင်မှုအပေါ်မှာပဲ အခြေခံပြီး တရားစီရင်တာမဟုတ်ဘဲ အဲဒါထက် သမ္မာတရားအပေါ် သူတို့ရဲ့ တစ်သမတ်တည်းရှိတဲ့ သဘောထား၊ သူတို့လျှောက်လှမ်းတဲ့ လမ်းကြောင်းနဲ့ အမှားတွေ လုပ်မိတဲ့အခါ သူတို့မှာ စစ်မှန်တဲ့ နောင်တရှိမရှိဆိုတာတွေကို စဉ်းစားတယ်။ လူတစ်ယောက်က ကိုယ့်ကိုယ်ကိုယ်မုန်းတီးနိုင်ပြီး နောင်တရဖို့ လိုလားရင် ဘုရားသခင်ရဲ့ အိမ်တော်က နောင်တရဖို့ အခွင့်အရေးတွေ ပေးနေတုန်းပဲ။ ကျွန်မက တကယ့် အလုပ်ကို မလုပ်ခဲ့သလို ကိုယ့်ရဲ့ အားနည်းချက်တွေကို ဖုံးဖိဖို့ လှည့်စားချင်ခဲ့တယ်။ ဒါပေမဲ့ ကိုယ့်ကိုယ်ကို သုံးသပ်ပြီး သိတဲ့အပြင် ပြောင်းလဲဖို့ လိုလားတဲ့အခါမှာ ဘုရားသခင်ရဲ့ အိမ်တော်က ကျွန်မကို နောင်တရဖို့ အခွင့်အရေးပေးနေတုန်းပဲ၊ ခေါင်းဆောင်တွေကလည်း ကျွန်မကို ဖြုတ်ချမယ်လို့ မပြောခဲ့ဘူး။ ပြောင်းပြန်အနေနဲ့ လူတစ်ယောက်က သမ္မာတရားကို လုံးဝမလိုက်စားတဲ့အပြင် နောင်တမရဘဲ အဖျက်အမှောင့်လုပ်ပြီး နှောင့်ယှက်ရင် သူတို့ဟာ နောက်ဆုံးမှာ သူတို့ရဲ့တာဝန်တွေ ထမ်းဆောင်ခွင့်ကို ဆုံးရှုံးသွားမှာပဲ။ ကျွန်မသိတဲ့ ညီအစ်ကိုတစ်ယောက်လိုပေါ့။ သူက သူ့တာဝန်တွေကို ဝတ်ကျေတမ်းကျေလုပ်တယ်၊ ပေါ့ဆတယ်၊ ပြီးတော့ ကိုယ့်သဘောဆန္ဒအတိုင်း တာဝန်ထမ်းဆောင်တတ်တယ်။ ခေါင်းဆောင်တွေနဲ့ အမှုဆောင်တွေက သူ့ကို အကြိမ်အတော်များများ မိတ်သဟာယပြုပြီး ကူညီခဲ့တယ်။ သူကလည်း ကောင်းကောင်းကတိပေးပြီး နောင်တရလိုပါတယ်လို့ ပြောပေမဲ့ သူ့တာဝန်တွေကို အဲဒီအတိုင်း ဆက်လုပ်နေခဲ့တယ်။ နောက်ဆုံးမှာတော့ သူ ဖြုတ်ချခံလိုက်ရတယ်။ ညီအစ်ကိုမောင်နှမတချို့ကလည်း သူတို့ရဲ့တာဝန်ထမ်းဆောင်နေတုန်း သွေဖည်မှုတွေ ရှိနိုင်တယ်၊ ဒါပေမဲ့ ခေါင်းဆောင်တွေက ပြဿနာတွေကို ထောက်ပြတဲ့အခါ သူတို့က လက်ခံနိုင်တယ်၊ သမ္မာတရားကို ရှာဖွေတယ်၊ ပြီးတော့ ဒီပြဿနာတွေကို ပြုပြင်ဖို့နဲ့ ဖြေရှင်းဖို့ သတိရှိရှိနဲ့ လုပ်ကြတယ်။ ဒီလူတွေကတော့ ဖြုတ်ချမခံရဘူး။ အမှားလုပ်မိတာက ကြောက်စရာမကောင်းပေမဲ့ ဖောက်ပြန်ပျက်စီးတဲ့ စိတ်သဘောထားထဲမှာ အသက်ရှင်ပြီး ဘယ်တော့မှ နောင်တမရတာကသာ တကယ်ကြောက်စရာကောင်းတယ်ဆိုတာ ကျွန်မ မြင်ခဲ့တယ်။ ရိုးသားတဲ့လူတွေဟာ ဘယ်လို ရိုးရှင်းပြီး ပွင့်လင်းတယ်၊ သမ္မာတရားကို ဘယ်လို လက်ခံတယ်ဆိုတာနဲ့ ဘုရားသခင် စီစဉ်တဲ့ အခြေအနေတွေမှာ ဘယ်လို ကျိုးနွံနာခံပြီး သင်ခန်းစာယူနိုင်တဲ့အပြင် အဲဒီလိုနဲ့ ဘယ်လို အကျိုးတွေရပြီး ကြီးထွားရင့်ကျက်ကြတယ်ဆိုတာကို ကျွန်မ စဉ်းစားမိတယ်။ အဲဒီနောက် ကျွန်မ ကိုယ့်ကိုယ်ကိုယ် ကြည့်ပြီး ပြဿနာတွေနဲ့ ရင်ဆိုင်ရတဲ့အခါ ကျွန်မမှာ ရိုးရှင်းပြီး ကျိုးနွံနာခံတဲ့ စိတ်နှလုံးရှိရမယ့်အစား မယုံသင်္ကာဖြစ်တာတွေ၊ သံသယတွေနဲ့ ပြည့်ပြီး ကိုယ်ပိုင်ကောက်ကျစ်တဲ့ နည်းလမ်းတွေ ရှိနေတဲ့အပြင် ဒါက သမ္မာတရားရဖို့ ကျွန်မအတွက် အရမ်းခက်သွားစေတယ်ဆိုတာကို ကျွန်မ မြင်ရတယ်။

နောက်ပိုင်းမှာ ဒီအချိန်အတောအတွင်း ကျွန်မရဲ့ တာဝန်တွေမှာရှိခဲ့တဲ့ ပြဿနာတွေကို ပြန်လည်သုံးသပ်ဖို့ ကျွန်မ ကြိုးစားခဲ့ပြီး ဘုရားသခင်ရဲ့ နှုတ်ကပတ်တော်တစ်ပိုဒ်ကို ဖတ်ခဲ့တယ်။ “မိမိ၏ တာဝန်ထမ်းဆောင်ခြင်းအပေါ် စိတ်နှစ်မြှုပ်ရန် သင်ယူရမည်။ အသိတရားရှိသော သူတစ်ယောက်သည် ဤအရာကို ဖြစ်မြောက်နိုင်သည်။ လူတစ်ယောက်သည် သူ၏ တာဝန်ထမ်းဆောင်ခြင်း၌ လုံးဝ စိတ်နှစ်လုပ်ဆောင်ခြင်းမရှိလျှင် ထိုသူသည် အသိတရားမရှိဟု အဓိပ္ပာယ်ရသည်။ အသိတရား မရှိသူတို့သည် သမ္မာတရားကို မရရှိနိုင်ပေ။ သမ္မာတရားကို ၎င်းတို့မရရှိနိုင်ဟု အဘယ်ကြောင့်ဆိုရသနည်း။ ဘုရားသခင်ကို မည်သို့ဆုတောင်းပြီး သန့်ရှင်းသောဝိညာဉ်တော်၏ ဉာဏ်အလင်းဖွင့်ပြမှုကို ရှာဖွေရမည်ကိုလည်းကောင်း၊ ဘုရားသခင်၏ ရည်ရွယ်ချက်များအပေါ် အလေးထားမှုကို မည်သို့ ပြသရမည်ကိုလည်းကောင်း၊ ဘုရားနှုတ်ကပတ်တော်များကို ဆင်ခြင်ခြင်းတွင် မည်သို့ စိတ်နှစ်ရမည်ကိုလည်းကောင်း မသိကြသကဲ့သို့ သမ္မာတရားကို မည်သို့ ရှာဖွေရမည်ကိုလည်းကောင်း၊ ဘုရားသခင် တောင်းဆိုချက်များနှင့် လိုအင်ဆန္ဒများကို နားလည်ဖို့ မည်သို့ရှာဖွေရမည်ကိုလည်းကောင်း မသိကြပေ။ ဤသည်မှာ သမ္မာတရားကို မရှာဖွေနိုင်ခြင်း ဟူသည့်အရာ ဖြစ်သည်။ သင်တို့အပေါ် မည်သည့်အရာ ဖြစ်ပျက်ပါစေ၊ သို့မဟုတ် မည်သည့်တာဝန်မျိုးကို ထမ်းဆောင်ရပါစေ ဘုရားသခင်ရှေ့တွင် သင်တို့ကိုယ်သင်တို့ မကြာခဏ ငြိမ်သက်ခြင်းရှိနိုင်သော၊ ဘုရားနှုတ်ကပတ်တော်များကို အသေးစိတ် စဉ်းစားတွေးတောခြင်း၊ သမ္မာတရားကို ရှာဖွေခြင်း၊ ဘုရားသခင်၏ ရည်ရွယ်ချက်များနှင့်အညီ ထိုတာဝန်ကို မည်သို့ ထမ်းဆောင်ရမည်ကိုလည်းကောင်း၊ ထိုတာဝန်ကို စံနှုန်းပြည့်မီအောင် ထမ်းဆောင်ရန်အတွက် မည်သည့်သမ္မာတရားများကို ပိုင်ဆိုင်သင့်သည် ဆိုသည်ကိုလည်းကောင်း ဆင်ခြင်စဉ်းစားခြင်းတွင် စိတ်နှစ်မြှုပ်ထားနိုင်သော အခြေအနေများကို သင်တို့ တွေ့ကြုံကြသလော။ ဤနည်းဖြင့် သမ္မာတရားကို သင်ရှာဖွေသည့် အကြိမ်များစွာ ရှိသလော။ (မရှိပါ။) သင်၏ တာဝန်ထဲသို့ သင်၏ စိတ်နှလုံးကို ထားရှိခြင်းနှင့် တာဝန် ယူနိုင်ခြင်းသည် သင့်အနေဖြင့် ဆင်းရဲဒုက္ခခံစားပြီး အဖိုးအခတစ်ခု ပေးဆပ်ဖို့ လိုအပ်ပေသည်။ ဤအရာများနှင့်ပတ်သက်၍ ပြောဆိုဆွေးနွေးခြင်း သက်သက်သည် မလုံလောက်ပေ။ သင်၏တာဝန်ထဲသို့ သင်၏ စိတ်နှလုံးကို မထားရှိဘဲ ယင်းအစား အစဉ်သဖြင့် အားစိုက်ထုတ်မှုကို အသုံးပြုလိုပါက သင်၏ တာဝန်သည် သေချာပေါက် ကောင်းကောင်းမွန်မွန် ပြီးမြောက်လိမ့်မည်မဟုတ်ပေ။ သင်သည် ဟန်ဆောင်လုပ်ပြရုံမျှသာ လုပ်ပြလိမ့်မည်ဖြစ်ပြီး ထိုထက် ပိုလိမ့်မည်မဟုတ်ဘဲ သင်၏ တာဝန်ကို သင် ကောင်းကောင်း လုပ်ဆောင်ပြီးခြင်း ရှိမရှိကို သင် သိရှိလိမ့်မည် မဟုတ်ပေ။ သင်၏ တာဝန်ထဲသို့ သင်၏ စိတ်နှလုံးကို ထားရှိပါက သင်သည် သမ္မာတရားကို တဖြည်းဖြည်း သိနားလည်လာလိမ့်မည်။ သင် မထားရှိပါက သိနားလည်လိမ့်မည်မဟုတ်။ သင်၏ တာဝန်ကို ထမ်းဆောင်ခြင်းနှင့် သမ္မာတရားကို လိုက်စားခြင်းထဲသို့ သင်၏ စိတ်နှလုံးကို ထားရှိသည့်အခါတွင် သင်သည် ဘုရားသခင်၏ ရည်ရွယ်ချက်များကို တဖြည်းဖြည်း နားလည်လာလိမ့်မည်၊ သင်ကိုယ်တိုင်၏ ဖောက်ပြန်ပျက်စီးခြင်းနှင့် ချို့ယွင်းချက်တို့ကို တွေ့ရှိနိုင်လိမ့်မည် ဖြစ်ပြီး သင်၏ အခြေအနေမျိုးစုံကို ကိုင်တွယ်နိုင်လိမ့်မည် ဖြစ်သည်။ သင် အာရုံစိုက်သည့် တစ်ခုတည်းသောအရာမှာ အားထုတ်မှုကို အသုံးပြုရန်ဖြစ်သောအခါ သင့်ကိုယ်သင် ဆင်ခြင်သုံးသပ်ရန် စိတ်မနှစ်သောအခါတွင် သင်၏ စိတ်နှလုံးမှ တကယ့်အခြေအနေများ၊ မတူညီသော ပတ်ဝန်းကျင်များတွင် သင့်၌ရှိသော ဖောက်ပြန်ပျက်စီးမှု၏ အမျိုးစုံသော တုံ့ပြန်မှုများနှင့် ထုတ်ဖော်ခြင်းများကို ရှာဖွေတွေ့ရှိနိုင်မည် မဟုတ်ပေ။ ပြဿနာများ ပြေလည်မသွားသောအခါ အကျိုးဆက်များက မည်သည့်အရာများ ဖြစ်မည်ကို သင် မသိလျှင် သင်သည် များစွာ ဒုက္ခရောက်ပြီဖြစ်သည်။ သို့ဖြစ်၍ နားဝေတိမ်တောင် နည်းလမ်းဖြင့် ဘုရားသခင်ကို ယုံကြည်ခြင်းသည် လက်သင့်ခံနိုင်ဖွယ် မရှိပေ။ အချိန်တိုင်း၊ နေရာတိုင်းတွင် ဘုရားသခင်ရှေ့၌ သင် အသက်ရှင်ရမည်။ သင့်အပေါ်သို့ မည်သည့်အရာကျရောက်ပါစေ သမ္မာတရားကို အစဉ်ရှာဖွေရမည်။ ပြီးလျှင် သမ္မာတရားကို ရှာဖွေစဉ်တွင် သင့်ကိုယ်သင်လည်း ဆင်ခြင်သုံးသပ်ပြီး သင်၏ အခြေအနေတွင် မည်သည့်ပြဿနာများရှိသည်ကို သိရမည်။ ပြီးလျှင် ထိုအရာများကို ဖြေရှင်းရန် သမ္မာတရားကို ချက်ချင်းရှာဖွေရမည်။ ဤနည်းအားဖြင့်သာ သင်၏တာဝန်ကို ကောင်းစွာထမ်းဆောင်နိုင်ပြီး အသင်းတော်အလုပ်ကို နှောင့်နှေးစေခြင်းအား ရှောင်ကြဉ်နိုင်မည်။ အရေးကြီးဆုံးအရာမှာ သင်၏တာဝန်ကို ကောင်းစွာ ထမ်းဆောင်နိုင်မည်သာမက သင့်တွင် အသက်ဝင်ရောက်မှုလည်းရှိပြီး သင်၏ ဖောက်ပြန်ပျက်စီးသည့် စိတ်သဘောထားများကို ဖြေရှင်းနိုင်မည်လည်း ဖြစ်သည်။ ဤနည်းအားဖြင့်သာ သမ္မာတရား လက်တွေ့ကျမှုထဲသို့ သင် ဝင်ရောက်နိုင်သည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောဆွေးနွေးချက်များ၊ ရိုးသားသောသူလူတစ်ဦးဖြစ်ခြင်းကသာ စစ်မှန်သော လူသားပုံသဏ္ဌာန်အတိုင်း အသက်ရှင်နေထိုင်နိုင်သည်) တာဝန်သိတဲ့လူတွေဟာ သူတို့တာဝန်တွေမှာ စိတ်နှလုံးကို နှစ်မြှုပ်နိုင်ပြီး အလုပ်တိုင်းကို လုံ့လဝီရိယရှိရှိ၊ တာဝန်သိတဲ့ သဘောထားနဲ့ လုပ်ဆောင်ကြတယ်၊ တာဝန်သိစိတ်မရှိတဲ့လူကတော့ ကိုယ့်တာဝန်တွေကို စိတ်မပါ့တပါ၊ ဟန်ဆောင်လုပ်ပြရုံလုပ်ပြရင်းနဲ့ ထမ်းဆောင်ကြတယ်ဆိုတာကို ဘုရားနှုတ်ကပတ်တော်တွေကနေ နားလည်ခဲ့ရတယ်။ သူတို့ဟာ တာဝန်တွေမှာ ဒုက္ခခံဖို့၊ အဖိုးအခပေးဖို့ စိတ်မပါဘူး၊ နောက်ဆုံးမှာ သူတို့ဟာ အသက်ဝင်ရောက်မှု မရနိုင်ရုံတင်မကဘဲ အသင်းတော်ရဲ့အလုပ်ကိုပါ နှောင့်နှေးစေတယ်။ ကိုယ့်တာဝန်အပေါ်ထားတဲ့ ကျွန်မရဲ့ သဘောထားက ဘုရားသခင် ဖော်ထုတ်ထားတဲ့အတိုင်း အတိအကျဖြစ်နေခဲ့တယ်။ ညီအစ်ကိုမောင်နှမတွေရဲ့ ပြဿနာတွေကို ဖြေရှင်းဖို့ဆိုရင် နက်နက်နဲနဲ စဉ်းစားသုံးသပ်ဖို့နဲ့ ဖြေရှင်းနည်းရှာဖို့ သမ္မာတရားကို ရှာဖွေဖို့ လိုအပ်တယ်၊ ဒါက အရမ်းဒုက္ခများပြီး အားထုတ်ရတယ်လို့ ထင်တဲ့အတွက် ကျွန်မ အဖိုးအခ မပေးချင်ခဲ့ဘူး၊ ပြီးတော့ တိုးတက်မှုနဲ့ပတ်သက်လို့ အပေါ်ယံ နောက်ဆက်တွဲလုပ်ပြီး ရိုးရှင်းတဲ့ အလုပ်တချို့ကို လုပ်တာနဲ့ပဲ ကျေနပ်နေခဲ့တဲ့အပြင် ပြဿနာတွေ ကြုံတဲ့အခါ သေချာမစဉ်းစားချင်ဘူး၊ ဖြေရှင်းချက်တွေ မရှာချင်ခဲ့တဲ့အပြင် ကိုယ့်ရဲ့ သွေဖည်မှုတွေ၊ အားနည်းချက်တွေကိုလည်း အကျဉ်းချုပ်မသုံးသပ်ခဲ့ဘူး။ အဲဒါက အလုပ်မှာ နှောင့်နှေးတာတွေ ဖြစ်စေခဲ့တယ်။ ကျွန်မက “ဘဝသည် တိုတောင်း၏၊ ဘဝတွင် ပျော်နိုင်တုန်း ပျော်ပါ” ဆိုတာနဲ့ “ကိုယ့်ကိုယ်ကိုယ် ကြင်နာတတ်အောင်သင်ပါ” ဆိုတဲ့ စာတန်ဆန်တဲ့ အဆိပ်အတောက်တွေအတိုင်း အသက်ရှင်နေခဲ့တယ်။ ရုပ်ပိုင်းဆိုင်ရာ ပျော်ရွှင်မှုမှာ မွေ့လျော်ခံစားတာကို သိပ်အရေးကြီးတဲ့အရာအနေနဲ့ ကျွန်မ မှတ်ယူခဲ့ပြီး ကျွန်မလုပ်သမျှအရာရာမှာ ဒါက ကျွန်မကို ရုပ်ပိုင်းဆိုင်ရာ ဒုက္ခခံရစေမလား၊ ပင်ပန်းစေမလားဆိုတာကို အရင်ဆုံး စဉ်းစားခဲ့တယ်။ ကိုယ့်တာဝန်တွေနဲ့ ဝတ္တရားတွေ၊ ဒါမှမဟုတ် အသင်းတော်ရဲ့အလုပ်ကို ထည့်မစဉ်းစားဘဲ ကိုယ့်တာဝန်ကို ဝတ်ကျေတမ်းကျေ အမြဲ ထမ်းဆောင်ခဲ့တယ်။ နေ့တိုင်း ကိုယ့်တာဝန်တွေကို တွေဝေပြီး နားဝေတိမ်တောင်ဖြစ်တဲ့ပုံစံနဲ့ ထမ်းဆောင်ခဲ့တယ်၊ ရိုးသားစစ်မှန်တဲ့ ဆက်ကပ်မှုရှိဖို့ နေနေသာသာ လိုအပ်တဲ့ အားထုတ်မှုတောင် မစိုက်ထုတ်နိုင်ခဲ့ဘူး။ ဘုရားသခင်က ကျွန်မရဲ့ အားနည်းချက်တွေကို သိပြီး ကျွန်မရဲ့ ဖောက်ပြန်ပျက်စီးခြင်းကို ထုတ်ဖော်ဖို့ ခေါင်းဆောင်တွေရဲ့ ကြီးကြပ်မှုကို သုံးခဲ့တယ်။ ကျွန်မရဲ့ တာဝန်တွေမှာ ဝတ်ကျေတမ်းကျေလုပ်ပြီး သက်သောင့်သက်သာဖြစ်တာကို မွေ့လျော်ခံစားနေတဲ့ အခြေအနေကို ဖြေရှင်းဖို့ သမ္မာတရားကို ရှာဖွေစေခဲ့တယ်၊ ဒါမှ ကျွန်မက တာဝန်တွေမှာ တာဝန်သိစိတ်ရှိနိုင်ပြီး အသေးစိတ်ကို အာရုံစိုက်နိုင်မှာပေါ့။ ဒီအထဲမှာ ဘုရားသခင်ရဲ့ အပင်ပန်းခံရတဲ့ ရည်ရွယ်ချက်တွေ ရှိနေခဲ့တယ်၊ ပြီးတော့ ဒါဟာ ကျွန်မအတွက် ကိုယ်တော်ရဲ့ ကယ်တင်ခြင်းပဲ။

နောက်ပိုင်းမှာ ဘုရားသခင်ရဲ့ နှုတ်ကပတ်တော်တွေကို ဖတ်ပြီးတော့ ခေါင်းဆောင်တွေ ကြီးကြပ်တဲ့အလုပ်ရဲ့ အရေးပါမှုကို ကျွန်မ နည်းနည်းပိုနားလည်လာခဲ့တယ်။ အနန္တတန်ခိုးရှင် ဘုရားသခင် ပြောသည်မှာ “အခြားသူများ၏ ကြီးကြပ်ခြင်း၊ စစ်ဆေးခြင်း၊ စောင့်ကြည့်စစ်ဆေးခြင်းတို့ကို လက်ခံနိုင်သည့် သူများသည် ဆင်ခြင်တုံတရား အရှိဆုံး ဖြစ်ကြသည်။ ၎င်းတို့၌ သည်းခံခြင်းနှင့် ပုံမှန်လူ့သဘာဝ ရှိလေသည်။ သင်သည် မှားသည့်အရာတစ်ခုခု ပြုလုပ်နေသည်၊ သို့မဟုတ် ဖောက်ပြန်ပျက်စီးသော စိတ်သဘောထားတစ်ခု ထုတ်ဖော်ချက် ရှိသည်ကို သင်သိရသည့်အခါ၊ လူများနှင့် သင် ဖွင့်ပြောနိုင်ပြီး ဆွေးနွေးပြောဆိုနိုင်ပါက၊ ဤအရာက သင့်အနီးအနားရှိလူများကို သင့်အား စောင့်ကြည့်ဖို့ ကူညီပေးလိမ့်မည် ဖြစ်သည်။ ကြီးကြပ်မှုကို လက်ခံဖို့ သေချာပေါက် လိုအပ်‌သော်လည်း အဓိကအချက်မှာ မိမိကိုယ်ကိုယ် အစဉ်မပြတ် ဆန်းစစ်လျက် ဘုရားသခင်ထံ ဆုတောင်းဖို့နှင့် သူ့အပေါ် မှီခိုကိုးစားဖို့ဖြစ်သည်။ အထူးသဖြင့် မှားယွင်းသောလမ်းကို သင်လျှောက်ပြီးဖြစ်သည့်အခါ၊ သို့မဟုတ် တစ်စုံတစ်ခုကို မမှန်မကန်ပြုပြီးသည့်အခါ၊ သို့မဟုတ် သင်သည် မိမိသဘောအတိုင်း လုပ်ဆောင်တော့မည် သို့မဟုတ် တစ်စုံတစ်ခုကို ဆုံးဖြတ်တော့မည်ဖြစ်ပြီး အနီးရှိ တစ်စုံတစ်ဦးက ယင်းကို ဖော်ပြပြောဆိုပြီး သင့်ကို သတိပေးသည့်အခါ၊ ယင်းကို သင် လက်ခံဖို့ လိုအပ်ပြီး သင့်ကိုယ်သင် အမြန်ဆင်ခြင်သုံးသပ်ကာ သင်၏အမှားကို ဝန်ခံဖို့နှင့် ယင်းကို ပြုပြင်ဖို့ လိုအပ်သည်။ ဤအရာက သင့်အား အန္တိခရစ်တို့၏ လမ်းကြောင်းပေါ် ခြေချခြင်းမှ တားဆီးနိုင်သည်။ သင့်ကို ဤနည်းအားဖြင့် ကူညီပြီး သတိပေးသူ တစ်စုံတစ်ဦးရှိပါက သင့်ကို ယင်းက မသိလိုက်ဘဲ ကာကွယ်နေခြင်း မဟုတ်လော။ ဟုတ်သည်။ ယင်းမှာ သင် ကာကွယ်ခံရခြင်းဖြစ်သည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောဆွေးနွေးချက်များ၊ လျော်ကန်သော တာဝန်ဖြည့်ဆည်းခြင်းသည် လိုက်ဖက်ညီသော ပူးပေါင်းလုပ်ဆောင်ခြင်း လိုအပ်သည်) ပုံမှန် လူ့သဘာဝရှိတဲ့လူတစ်ယောက်က တခြားသူတွေရဲ့ ကြီးကြပ်မှုနဲ့ ဆန်းစစ်မှုကို လက်ခံနိုင်ပြီး သူတို့တာဝန်တွေမှာ အမှားတွေ သူတို့ လုပ်ခဲ့မိတာ ဒါမှမဟုတ် ဖောက်ပြန်ပျက်စီးမှု ထုတ်ဖော်မိတာကို သူတို့ သိတဲ့အခါ သူတို့ရဲ့ စိတ်နှလုံးကို ဖွင့်ဟနိုင်ပြီး မိတ်သဟာယဖွဲ့နိုင်ကြတယ်ဆိုတာကို ဘုရားနှုတ်ကပတ်တော်တွေကနေ ကျွန်မ နားလည်သွားတယ်။ အမှန်တော့ လူတိုင်းရဲ့ ကြီးကြပ်မှုကို လက်ခံနိုင်တာက ကျွန်မတို့ကို မှားတဲ့လမ်းကြောင်း လျှောက်တာကို ရှောင်ရှားဖို့ ကူညီပေးပြီး ကျွန်မတို့ကို ကာကွယ်ပေးတဲ့အတွက် ကိုယ့်တာဝန်တွေမှာ ကျွန်မတို့အတွက် အကျိုးရှိပါတယ်။ အရင်တုန်းကတော့ ခေါင်းဆောင်တွေ ကြီးကြပ်တဲ့အလုပ်ရဲ့ အရေးပါမှုကို ကျွန်မ နားမလည်ခဲ့ဘူး၊ သတိထားရှောင်ပြီး နားလည်မှုလွဲတဲ့ အခြေအနေမှာ အမြဲအသက်ရှင်ခဲ့ပေမဲ့ အခုတော့ ဒါကို မှန်မှန်ကန်ကန် သဘောထားနိုင်ပြီ။ ခေါင်းဆောင်တွေရဲ့ ကြီးကြပ်ပြီး နောက်ဆက်တွဲလုပ်ဆောင်တာကနေတစ်ဆင့်၊ ကျွန်မရဲ့ တာဝန်တွေမှာ ဘယ်လိုတိုးတက်အောင်လုပ်ရမလဲဆိုတဲ့ လမ်းညွှန်ချက်တချို့ ရခဲ့တယ်၊ ပြီးတော့ နောက်ဆက်တွဲအလုပ်ကို ပိုပြီး ပြည့်ပြည့်စုံစုံ စဉ်းစားနိုင်လာတဲ့အပြင် လက်တွေ့ပြဿနာတွေကို ဖြေရှင်းဖို့ မိတ်သဟာယဖွဲ့နိုင်အောင် ညီအစ်ကိုမောင်နှမတွေရဲ့ အခက်အခဲတွေနဲ့ အခြေအနေတွေကိုလည်း နားလည်ပေးနိုင်ခဲ့တယ်။ ဒီလိုမျိုး အလုပ်ကို တကယ် နောက်ဆက်တွဲလုပ်ဆောင်ပေးလိုက်တော့ ကျွန်မရဲ့ တာဝန်တွေမှာ စွမ်းဆောင်ရည် တိုးတက်လာခဲ့ပြီး အများကြီး ပိုပြီး စိတ်အေးလက်အေးဖြစ်သွားတယ်။ အခုဆိုရင် ခေါင်းဆောင်တွေ အလုပ်ကို ကြီးကြပ်ပြီး နောက်ဆက်တွဲလုပ်ဆောင်မှာကို အရင်လို သိပ်ပြီး စိုးရိမ်မနေတော့ဘူး၊ ကျွန်မ မလုပ်ပြီးသေးတဲ့ အလုပ်တစ်ခုတလေအတွက် ဒါမှမဟုတ် အလုပ်တစ်ခုခုမှာရှိတဲ့ သွေဖည်မှု တစ်ခုတလေအတွက် ရိုးရိုးသားသား တင်ပြနိုင်ပြီး မှန်မှန်ကန်ကန် သဘောထားပြုမူနိုင်ပြီ။ ခေါင်းဆောင်တွေက ကျွန်မရဲ့ တာဝန်တွေမှာရှိတဲ့ သွေဖည်မှုတွေနဲ့ အားနည်းချက်တွေကို ထောက်ပြတဲ့အခါ ကျွန်မ အရင်ဆုံး ကျိုးနွံနာခံတယ်၊ ဒီအရာတွေကို အသိအမှတ်ပြုတယ်၊ လက်ခံတယ်၊ ပြီးတော့ အပြောင်းအလဲလုပ်ဖို့နဲ့ ကိုယ့်တာဝန်တွေကို ကောင်းကောင်း ဖြည့်ဆည်းဖို့ သတိရှိရှိနဲ့ ကြိုးစားတယ်။ ဒီလို လက်တွေ့လုပ်ဆောင်လာတဲ့အချိန်ကစပြီး ကျွန်မ အများကြီး စိတ်အေးလက်အေးဖြစ်သွားတယ်။ ဘုရားသခင်ကို ကျေးဇူးတင်ပါတယ်။


၃၁။ ဟန်ဆောင်ခြင်းအပေါ် ဆင်ခြင်သုံးသပ်မှုများ

စုခိုင်၊ တရုတ်ပြည်

၂၀၂၃ ခုနှစ်၊ မတ်လ ၆ ရက်နေ့မှာ ခေါင်းဆောင်က ကျွန်မတို့ လုပ်ဖော်ဆောင်ဖက်တချို့နဲ့ စုဝေးပွဲတစ်ခုလုပ်ဖို့ အချိန်သတ်မှတ်လိုက်တယ်။ ပုံမှန်ဆိုရင်တော့ ကျွန်မက စုဝေးပွဲတွေကို စိတ်ထက်ထက်သန်သန်နဲ့ မျှော်လင့်စောင့်စားတတ်တယ်၊ အားလုံးက ဘုရားနှုတ်ကပတ်တော်အပေါ် ကိုယ့်ရဲ့သဘောပေါက်နားလည်မှုတွေကို အတူတူ မိတ်သဟာယပြုနိုင်တယ်၊ ကိုယ့်ရဲ့အတွေ့အကြုံတွေကို အပြန်အလှန်ဖလှယ်နိုင်တယ်၊ ပြီးတော့ အလုပ်မှာကြုံရတဲ့ ပြဿနာအခက်အခဲအမျိုးမျိုးကိုလည်း ဆွေးနွေးတိုင်ပင်ပြီး၊ ကိုယ့်ရဲ့အားနည်းချက်တွေကို ထေမိအောင် အချင်းချင်းရဲ့အားသာချက်တွေကနေ သင်ယူကြတော့ တော်တော်ကောင်းတယ်လို့ တွေးမိလို့ပေါ့။ ဒါပေမဲ့ ဒီတစ်ခါတော့ ကျွန်မ နည်းနည်းစိုးရိမ်မိတယ်။ လွန်ခဲ့တဲ့နှစ်လတုန်းက ခေါင်းဆောင်က ကျွန်မအလုပ်မှာရှိတဲ့ ပြဿနာတော်တော်များများကို ထောက်ပြခဲ့တာကို စဉ်းစားမိတယ်၊ တိတိကျကျ ပြောရရင် ဧဝံဂေလိအလုပ်က တိုးတက်မှုနှေးတာ၊ ပင်ကိုစွမ်းရည်ရှိတယ်ဆိုတဲ့သူတွေကို ချက်ချင်း ပျိုးထောင်ပေးဖို့ ပျက်ကွက်တာ၊ နောက်ပြီး စုဝေးပွဲတွေမှာ ကျွန်မမိတ်သဟာယပြုတာက ကိုယ့်ကိုယ်ကိုယ် ချီးမြှောက်ပြီး ကြွားလုံးထုတ်တဲ့အပြင် အန္တိခရစ်ရဲ့ လမ်းကြောင်းကို လျှောက်လှမ်းနေတယ်လို့တောင် ပြောခဲ့တာတွေပေါ့။ ကျွန်မတွေးမိတယ်၊ “ဒီစုဝေးပွဲမှာ ခေါင်းဆောင်က ငါ့ကို လတ်တလောမှာ အမှုကိစ္စတွေကို ဘယ်လိုတွေ့ကြုံခံစားနေရသလဲ၊ ဒီလမ်းလွဲမှုတွေကို ဘယ်လိုပြုပြင်ပြီး သမ္မာတရားကို ဘယ်လိုလက်တွေ့လုပ်ဆောင်ဝင်ရောက်နေသလဲလို့ မေးလာပြီး တကယ်လို့ ငါ ဘာမှ မပြောနိုင်ရင် ငါ အလုပ်ကောင်းကောင်းမလုပ်ဘူး၊ အသက်ဝင်ရောက်မှုမှာလည်း ညံ့ဖျင်းတယ်လို့ သူ ထင်သွားမလား။ အဲဒီအခါကျရင် သူနဲ့ ငါ့ရဲ့လုပ်ဖော်ဆောင်ဖက်တွေက ငါ့ကို ဘယ်လိုမြင်ကြမှာလဲ” လို့ပေါ့။ ဒီလိုတွေးမိလိုက်တော့ ကျွန်မ အရမ်းစိတ်လှုပ်ရှားသွားလို့ ကိုယ်ဘယ်အလုပ်တွေကို နောက်ဆက်တွဲမလုပ်ဖြစ်သေးဘူးလဲ၊ ဘယ်ဟာတွေကို မကိုင်တွယ်ခဲ့လဲဆိုတာတွေကို စစဉ်းစားခဲ့တယ်။ စုဝေးပွမတိုင်ခင်မှာ ရှင်းလင်းတဲ့ သိနားလည်မှုတစ်ခု မြန်မြန် ရဖို့လိုတယ်လို့ ကျွန်မ တွေးမိတယ်။ ပြီးတော့ ပြီးခဲ့တဲ့တစ်ခေါက်တုန်းက ကျွန်မ ကိုယ့်ကိုယ်ကိုယ် ချီးမြှောက်ပြီး ကြွားလုံးထုတ်တဲ့ပြဿနာကို ခေါင်းဆောင်က ထောက်ပြခဲ့တယ်။ အဲဒီနောက်ပိုင်း ဘုရားနှုတ်ကပတ်တော်တချို့ကို ကျွန်မဖတ်ခဲ့ပေမဲ့၊ ကိုယ့်ကိုယ်ကိုယ် ဆင်ခြင်သုံးသပ်ပြီး ဝင်ရောက်ဖို့ကိုတော့ အာရုံမစိုက်ခဲ့ဘူး။ ကျွန်မ စဉ်းစားမိတယ်၊ “တကယ်စစ်မှန်တဲ့ သိနားလည်မှုကို ငါ မဝေမျှနိုင်ခဲ့ရင်၊ ခေါင်းဆောင်က ပြုပြင်ခြင်းနဲ့ ကြုံရတာတောင် ကိုယ့်ကိုယ်ကိုယ် ဆင်ခြင်သုံးသပ်ဖို့ အာရုံမစိုက်ဘူး၊ သမ္မာတရားကို လိုက်စားတဲ့သူ မဟုတ်ဘူးလို့ ပြောလာမလား။ ငါ အရင်ဖတ်ဖူးတဲ့ ဘုရားနှုတ်ကပတ်တော်အပိုဒ်တွေကို နောက်တစ်ခေါက်ပြန်ကြည့်ပြီး စဉ်းစားသုံးသပ်ပြီးတော့ နက်နဲတဲ့ထိုးထွင်းအမြင်တချို့ကို ရှင်းရှင်းလင်းလင်း ပြောနိုင်အောင် ကြိုးစားမှဖြစ်မယ်။ အဲဒီလိုနဲ့ ငါ့ရဲ့တာဝန်ထမ်းဆောင်မှုမှာ ပြဿနာတွေအများကြီးရှိပြီး ဖောက်ပြန်ပျက်စီးတဲ့ စိတ်သဘောထားတွေ ထုတ်ဖော်ပေမဲ့၊ အဲဒီနောက်မှာ သမ္မာတရားကို ရှာဖွေတဲ့အပြင် အတိုင်းအတာတစ်ခုအထိ လက်တွေ့လုပ်ဆောင်ပြီး ဝင်ရောက်နိုင်သေးတယ်ဆိုတာကို ခေါင်းဆောင်က မြင်မှာ။ အဲဒီလိုနဲ့ ခေါင်းဆောင်ရဲ့ အမြင်မှာ ငါ့ပုံရိပ်ကို ငါ ပြန်အဖတ်ဆယ်နိုင်မှာပဲ” လို့ပေါ့။

စုဝေးပွဲလုပ်တဲ့နေ့မှာ ခေါင်းဆောင်က ထုံးစံအတိုင်းပဲ ကျွန်မတို့ရဲ့အခြေအနေတွေအကြောင်း စကားစမြည်ပြောလာတယ်။ ကျွန်မ ကိုယ့်ဘာသာတွေးမိတယ်၊ “ဘာအတွေ့အကြုံဆိုင်ရာ သိနားလည်မှုတွေကို လုပ်ဖော်ဆောင်ဖက်တွေ ရခဲ့တယ်ဆိုတာ ငါ ကြားရအောင် သူတို့ အရင်ပေးပြောလိုက်မယ်။ သူတို့ရဲ့ မိတ်သဟာယကနေ ငါ သိနားလည်မှုတချို့ ရနိုင်တယ်။ ပြီးတော့ ကိုယ့်ရဲ့အတွေ့အကြုံဆိုင်ရာ သိနားလည်မှုကိုလည်း ပြန်စဉ်းစားဖို့ ဒီအခွင့်အရေးကို ငါ သုံးလို့ရတယ်” လို့ပေါ့။ ကိုယ့်လုပ်ဖော်ဆောင်ဖက်တွေရဲ့ မိတ်သဟာယ လက်တွေ့ကျပုံကို ကြားလိုက်ရတဲ့အခါ ကျွန်မ စိတ်နည်းနည်းလှုပ်ရှားလာပြီး တွေးမိတယ်။ “ငါသာ ကောင်းကောင်းမိတ်သဟာယမဖွဲ့ရင် ခေါင်းဆောင်ရဲ့စိတ်ထဲမှာ ငါ့အပေါ်ထားတဲ့အမြင်က ပိုဆိုးသွားလိမ့်မယ်” လို့။ ဒီအတွေးကြောင့် ကျွန်မ စိတ်ငြိမ်ငြိမ်ထားဖို့ ခက်သွားတယ်။ ကိုယ့်ရဲ့ မိတ်သဟာယအတောအတွင်းမှာ ကိုယ့်စိတ်ထဲရှိတာတွေကို ဘယ်လိုများ ပို ရှင်းရှင်းလင်းလင်း နက်နက်နဲနဲ ပြောပြရမလဲဆိုတာကို စတွေးမိတယ်။ ဒါပေမဲ့ ဘယ်လောက်ပဲ စဉ်းစားစဉ်းစား အရင်ကသိထားတဲ့ အပေါ်ယံအသိလောက်ပဲ ရှိနေတော့၊ စိတ်ထဲမှာ နည်းနည်းအားလျော့သွားတယ်။ “ထားလိုက်ပါ။ ငါနားလည်တဲ့ ဘယ်ဟာကိုမဆိုကိုပဲ ဝေမျှလိုက်တော့မယ်” လို့ပေါ့။ ဒါပေမဲ့ နောက်တော့ တွေးမိတယ်။ “ခေါင်းဆောင် မကောင်းမြင်အောင် ငါ လုပ်မိပြီးသားဖြစ်နေပြီ။ ငါ့ရဲ့ သိနားလည်မှု ပေါ့တန်ပုံကို သူ ကြားရင်၊ ငါ့ကို အလုပ်လဲကောင်းကောင်းမလုပ်ဘူး၊ အသက်ဝင်ရောက်မှုလဲမရှိဘူးလို့ ထင်ပြီး၊ စောင့်ကြည့်လေ့လာရမဲ့သူ၊ ဒါမှမဟုတ် ဖြုတ်ချရမဲ့သူအနေနဲ့ သူ ယူဆမလား။ ငါသာ အဖြုတ်ချခံရရင် ညီအစ်ကိုမောင်နှမတွေက ငါ့ကို ဘယ်လိုသဘောထားကြမလဲ။ မဖြစ်ဘူး၊ ငါ နည်းနည်း ပိုကောင်းအောင် လုပ်ပြရမယ်” ဆိုပြီးတော့ပေါ့။ ကျွန်မရဲ့အခြေအနေနဲ့ သိနားလည်မှုအကြောင်း ပြောရမဲ့အလှည့်ရောက်တော့ နက်နဲတဲ့သိနားလည်မှုကိုပဲ ပြောချင်ခဲ့တယ်၊ ဒါပေမဲ့ ကျွန်မက ပြောလေလေ၊ ပိုပြီး ရှုပ်ရှုပ်ထွေးထွေး ဖြစ်လေပဲ။ ကျွန်မပြောပြီးသွားတော့ ခေါင်းဆောင်က၊ “မင်းပြောတာတွေ အကုန်ကြားပြီးသွားတာတောင် မင်းရဲ့အဓိကအခြေအနေက ဘာလဲဆိုတာ ငါ မခွဲခြားနိုင်သေးဘူး” လို့ ပြောတယ်။ လုပ်ဖော်ဆောင်ဖက်တစ်ယောက်ကလည်း၊ “နင်က နည်းနည်း အပျက်သဘောဆောင်နေသလိုပဲ။ တကယ်သိနားလည်မှုနဲ့ ဝင်ရောက်မှုရှိရင် အပျက်သဘောဆောင်မနေသင့်ဘူးလေ” လို့ပြောတယ်။ အဲဒီအချိန်မှာ ကျွန်မမျက်နှာကြီး ပူထူသွားပြီး တွင်းထဲသာ တိုးဝင်သွားချင်တော့တယ်။ ကျွန်မ ကိုယ့်ဘာသာတွေးမိတယ်။ “ကောင်းလိုက်လေ၊ ငါက အကောင်းမြင်အောင် မလုပ်နိုင်ဘဲ ပိုပြီးတော့တောင် ကိုယ့်အရှက်ကိုယ် ခွဲလိုက်မိပြီ” လို့ တွေးလိုက်တယ်။ အဲဒီအကြောင်းကို စဉ်းစားလေ၊ ပိုပြီးအနေရခက်လေပဲ။ စုဝေးပွဲ မကြာခင် ပြီးသွားဖို့ပဲ မျှော်လင့်နေမိတယ်။ အဲဒီနောက်မှာ ခေါင်းဆောင်က ကျွန်မရဲ့အခြေအနေအကြောင်းကို ဆက်မမေးတော့ဘဲ တိုင်ကြားစာတစ်စောင်ကို ကျွန်မ ဘယ်လိုကိုင်တွယ်ခဲ့သလဲဆိုတာကို စပြီးမေးတယ်။ ကျွန်မ ကိုယ့်ဘာသာ တွေးမိတယ်။ “ဒီတိုင်ကြားစာနဲ့ပတ်သက်တဲ့ အခြေအနေကို ငါတော်တော်လေး သိထားတယ်၊ ဒီတော့ နည်းနည်း ကိုယ်ရည်သွေးဖို့ ဒီကိစ္စကို ငါ ပြောလို့ရတယ်။ ဒါပေမဲ့ ငါနဲ့တွဲဖက်လုပ်တဲ့ ညီမလည်း ပတ်သက်နေခဲ့တာဆိုတော့ သူသာ အရင်ပြောလိုက်ရင် ခေါင်းဆောင်က ဒီအခြေအနေကို သူပဲ မိတ်သဟာယဖွဲ့ပြီး ကိုင်တွယ်ခဲ့တယ်လို့ ထင်သွားမလား။ မဖြစ်ဘူး၊ ငါအရင်ပြောမှဖြစ်မယ်။ ငါ့ကိုငါ အရှက်ခွဲမိပြီးသားဆိုတော့ ဒီတစ်ခါတော့ သိက္ခာနည်းနည်း ပြန်ဆည်ရမယ်” လို့ တွေးလိုက်တယ်။ ဒါကို တွေးပြီးတော့၊ ကျွန်မ ကြားဖြတ် ဝင်ဖြေလိုက်တယ်။ ဒါပေမဲ့ ကိုယ်ရည်သွေးချင်တဲ့ စိတ်ဇောကြောင့် ကျွန်မက ကိုယ့်စိတ်ထဲရှိတာကို ရှင်းရှင်းလင်းလင်း မပြောပြနိုင်အောင် ဖြစ်သွားခဲ့တယ်။ တကယ်တမ်းမှာ မိတ်သဟာယတချို့ ထပ်ပြောပြီး ကိစ္စတွေကို ရှင်းအောင်လုပ်ခဲ့တာက ကျွန်မနဲ့ တွဲဖက်အလုပ်လုပ်တဲ့ ညီအစ်မပါ။ အဲဒီအချိန်မှာ ကျွန်မစိတ်ထဲ တကယ်ကို စိတ်မကောင်းဖြစ်သွားတယ်။ ကျွန်မ အရင်ပြောပြီး ကိုယ်ရည်သွေးချင်ခဲ့ပေမဲ့ ပိုလို့တောင် ကိုယ့်အရှက်ကိုယ် ခွဲမိသလို ဖြစ်သွားတယ်လေ။ အဲဒီညမှာ၊ နေ့ခင်းကဖြစ်ခဲ့တဲ့ အဖြစ်အပျက်တွေကို ပြန်စဉ်းစားရင်း၊ ကျွန်မ စိတ်ကို ဘယ်လိုပဲကြိုးစားပါစေ တည်ငြိမ်အောင်ကို မလုပ်နိုင်ခဲ့ဘူး။ ကိုယ့်ရဲ့ဆုံးရှုံးသွားတဲ့ သိက္ခာကို ဘယ်လိုပြန်ဆည်ရမလဲဆိုတာကို စမတွေးဘဲမနေနိုင်ခဲ့ဘူး။ ဒါပေမဲ့ ဒါကို ပိုအာရုံစိုက်လေ၊ ဝမ်းနည်းလေဖြစ်ပြီး ခေါင်းပါ မူးနောက်နာက်ဖြစ်လာတယ်။

နောက်နေ့မနက် ဝတ်ပြုချိန်မှာ ဘုရားနှုတ်ကပတ်တော်တစ်ပိုဒ်ဖတ်ရတယ်။ “ကိစ္စများကို သင်တို့လုပ်ဆောင်နေစဉ်နှင့် သင်တို့၏တာဝန်များကို ထမ်းဆောင်နေစဉ်တို့တွင် သင်တို့သည် သင်တို့၏အပြုအမူနှင့် ရည်ရွယ်ချက်များကို မကြာခဏ ဆန်းစစ်သလော။ (ဆန်းစစ်သည်မှာ ရှားပါသည်။) သင့်ကိုယ်သင် ဆန်းစစ်သည်မှာ ရှားပါက သင်၏ဖောက်ပြန်ပျက်စီးသော စိတ်သဘောထားများကို သင် သတိပြုမိနိုင်သလော။ သင်၏ စစ်မှန်သော အခြေအနေကို သင်နားလည်နိုင်သလော။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောဆွေးနွေးချက်များ၊ အပိုင်း သုံး) ဘုရားနှုတ်ကပတ်တော်ကို ဖတ်ပြီးမှ ကျွန်မ ကိုယ့်ကိုယ်ကိုယ် စပြီးဆန်းစစ်မိတယ်၊ ဒီစုဝေးပွဲအတွက် ကျွန်မရဲ့ရည်ရွယ်ချက်တွေက မမှန်ကန်ခဲ့ဘူးဆိုတာကို သဘောပေါက်သွားတယ်။ ကိုယ့်ကိုယ်ကိုယ် ပေါ်လွင်အောင်လုပ်ဖို့နဲ့ တခြားလူတွေ အထင်ကြီးအောင်လုပ်ဖို့ ကိုယ့်ရဲ့အတွေ့အကြုံဆိုင်ရာ သိနားလည်မှုအကြောင်း မိတ်သဟာယကို အသုံးပြုချင်ခဲ့တယ်။ ကိုယ့်ရဲ့ ရည်ရွယ်ချက်တွေနဲ့ အပြုအမူကို ဆင်ခြင်သုံးသပ်လေ၊ စုဝေးပွဲတုန်းက ကိုယ့်ရဲ့အပြုအမူမှာ လှည့်ဖြားတတ်တဲ့လက္ခဏာတွေ ပါဝင်နေပြီး လှည့်စားနေခဲ့တာပဲလို့ ပိုပြီးခံစားရလေပဲ။ ဒါကို ဆန်းစစ်မိတော့ ကျွန်မ စပြီး ဒွိဟဖြစ်လာတယ်။ “ဒီနေ့စုဝေးပွဲမှာ မနေ့က ငါ့အခြေအနေအကြောင်း ခေါင်းဆောင်ကို ပြောပြသင့်လား” လို့ တွေးမိတယ်။ “ပြောလိုက်ရင်၊ စုဝေးပွဲမှာ ဒီလောက် စက်ဆုပ်စရာကောင်းတဲ့ ရည်ရွယ်ချက်တွေရှိခဲ့တာကို သိပြီးတော့ ခေါင်းဆောင်နဲ့ လုပ်ဖော်ဆောင်ဖက်တွေက ငါ့ကို ဘယ်လိုမြင်ကြမလဲ။ ဒါပေမဲ့ မပြောရင်ရော၊ ဘုရားသခင်က ငါ့ကို ဘယ်လိုမြင်မှာလဲ” ပေါ့။ အများကြီး စဉ်းစားပြီးတဲ့နောက်မှာတော့ မနေ့က ကိုယ့်ရဲ့အခြေအနေမှန်ကို ခေါင်းဆောင်ဆီ ပြောပြဖို့ ဆုံးဖြတ်လိုက်တယ်။ ဒါပေမဲ့ အဲဒီအချိန်မှာ လုပ်ဖော်ဆောင်ဖက်တွေရှေ့မှာ ဆွေးနွေးဖို့ရှက်လို့ ခေါင်းဆောင်နဲ့ပဲ သီးသန်းစကားပြောခဲ့တယ်။

နောက်ပိုင်းမှာ စုဝေးပွဲတုန်းက ကျွန်မ ထုတ်ဖော်ခဲ့တာတွေကို ထပ်ပြီးဆင်ခြင်သုံးသပ်ရင်း၊ ဘုရားသခင်က ဖာရိရှဲတွေရဲ့ သူတော်ကောင်းအယောင်ဆောင်မှုကို ဘယ်လိုဖော်ထုတ်တယ်ဆိုတာ စဉ်းစားမိခဲ့ပြီး ပြီးတော့ ဒီဘုရားနှုတ်ကပတ်တော်တွေကို တွေ့ခဲ့တယ်။ “ဖာရိရှဲများကို မည်သို့ သရုပ်ဖော်သနည်း။ ၎င်းတို့သည် ကြောင်သူတော်ကြွက်သူခိုးဖြစ်ကာ လုံးလုံး အတုအယောင် ဖြစ်ပြီး ၎င်းတို့ ပြုလေသမျှ၌ ဟိတ်ဟန်လုပ်သည်။ ၎င်းတို့သည် အဘယ်သို့ ဟိတ်ဟန်လုပ်သနည်း။ ကောင်းဟန်၊ ကြင်နာဟန်၊ အပြုသဘောဆောင်ဟန် ပြုသောသူများ ဖြစ်သည်။ ၎င်းတို့သည် အမှန်တကယ် ယင်းကဲ့သို့ ဖြစ်ကြသလော။ လုံးဝ မဖြစ်ပေ။ ၎င်းတို့သည် ကြောင်သူတော်ကြွက်သူခိုးများ ဖြစ်သဖြင့် ၎င်းတို့ထဲ၌ ပေါ်လွင်သမျှနှင့် ထုတ်ဖော်သမျှမှာ ဟန်ဆောင်ထားခြင်း ဖြစ်သည်၊ ၎င်းတို့အားလုံးမှာ အယောင်ဆောင် ဖြစ်ကြ၏၊ ၎င်းမှာ ၎င်းတို့၏ သရုပ်မှန်မဟုတ်ပေ။ ၎င်းတို့၏ သရုပ်မှန်ကို အဘယ်နေရာတွင် ကွယ်ဝှက်ထားသနည်း။ ယင်းကို သူတစ်ပါးတို့ လုံးဝ မမြင်စေရန် ၎င်းတို့၏ စိတ်နှလုံးအတွင်းထဲတွင် ဖုံးကွယ်ထားသည်။ အပြင်ပန်းတွင် ရှိသမျှသည် ဟန်ဆောင်မှုတစ်ခု ဖြစ်သည်၊ အားလုံးမှာ အတုအယောင်များဖြစ်သည်။ သို့သော် ၎င်းတို့သည် လူတို့ကိုသာ အရူးလုပ်နိုင်သည်။ ဘုရားသခင်ကို အရူးမလုပ်နိုင်ပေ။ လူတို့သည် သမ္မာတရားကို မလိုက်စားလျှင်၊ ဘုရားနှုတ်ကပတ်တော်များကို လက်တွေ့လုပ်ဆောင်ပြီး တွေ့ကြုံခြင်းမရှိလျှင် သမ္မာတရားကို အမှန်တကယ် နားမလည်နိုင်ပေ။ ထို့ကြောင့် ၎င်းတို့၏ စကားလုံးများသည် မည်မျှနားဝင်ချိုပါစေ ဤစကားလုံးများသည် သမ္မာတရား စစ်မှန်မှုမဟုတ်ဘဲ စကားများနှင့် အယူဝါဒများသာ ဖြစ်သည်။ လူအချို့သည် စကားများနှင့် အယူဝါဒများကို သံယောင်လိုက်ခြင်းအပေါ်သာ အာရုံစိုက်ကြသည်။ ၎င်းတို့သည် အဆင့်မြင့်ဆုံးသော ဒေသနာများကို ဟောကြားသူ မည်သူကိုမဆို တုပကြသည်၊ အကျိုးဆက်အနေဖြင့် နှစ်အနည်းငယ်အတွင်းတွင်ပင် ၎င်းတို့၏ စကားများနှင့် အယူဝါဒများကို ရွတ်ဆိုခြင်းသည် အစဉ်ပို၍ တိုးတက်လာပြီး ၎င်းတို့အား လူများစွာတို့က ကြည်ညိုလေးစားကြသည်၊ ထို့နောက်တွင် ၎င်းတို့သည် မိမိတို့ကိုယ်ကို စတင်ဖုံးကွယ်ပြီး မိမိတို့ကိုယ်ကို အထူးသဖြင့် ဘာသာတရားကိုင်းရှိုင်းပြီး ဝိညာဉ်ရေးရာဆန်သော လူများအဖြစ် ပြသလျက် ၎င်းတို့ ပြောသည့်အရာနှင့် လုပ်သည့်အရာတို့ကို ကြီးမားသော အာရုံစိုက်မှုပြုကြလေသည်။ လူတို့သည် မိမိတို့ကိုယ်ကို ဖုံးကွယ်ဖို့ ဤဝိညာဉ်ရေးရာ အယူအဆများဟု ခေါ်သည့်အရာများကို အသုံးပြုကြ၏။ ဤသည်မှာ ၎င်းတို့ မည်သည့်နေရာသို့ သွားသည်ဖြစ်စေ ပြောဆိုသောအရာများသာဖြစ်သည်။ လူတို့၏ အယူအဆများနှင့် ကိုက်ညီသော မှန်သယောင်ထင်ရသော်လည်း မှားယွင်းနေသော အရာများဖြစ်ပြီး သမ္မာတရားစစ်မှန်မှုတစ်ခုမျှ မရှိပေ။ ပြီးလျှင် လူတို့၏ အယူအဆများ၊ နှစ်သက်မှုများနှင့်ညီသော ဤအရာများကို ဟောပြောခြင်းမှတစ်ဆင့် ၎င်းတို့သည် လူများစွာကို အထင်အမြင်မှားစေကြသည်။ အခြားလူများအဖို့ ဤသို့သောလူတို့သည် အလွန်ပင် ဘုရားတရားကိုင်းရှိုင်းပြီး နှိမ့်ချပုံရသော်လည်း ယင်းမှာ စင်စစ်အားဖြင့် အတုအယောင်သာ ဖြစ်သည်။ ၎င်းတို့သည် သည်းခံ၊ စိတ်ရှည်ပြီး ချစ်ခင်ဖွယ်ကောင်းပုံရသော်လည်း ယင်းမှာ စင်စစ်အားဖြင့် ဟန်ဆောင်ထားခြင်းသာ ဖြစ်သည်။ ဘုရားသခင်ကို ချစ်သည်ဟု ၎င်းတို့က ပြောကြသည်။ အမှန်တကယ်တွင် ဟန်ဆောင်မှုတစ်ခုသာ ဖြစ်သည်။ ဤသို့သောလူတို့သည် သန့်ရှင်းသည်ဟု အခြားလူတို့က ထင်ကြသည်။ သို့သော် အမှန်တကယ်တွင် အတုအယောင်ဖြစ်သည်။ အမှန်တကယ် သန့်ရှင်းသူကို မည်သည့်နေရာတွင် ရှာတွေ့နိုင်သနည်း။ လူသားသန့်ရှင်းမှုသည် အားလုံး အတုအယောင်ဖြစ်သည်။ အားလုံးက အယောင်ဆောင်မှု၊ ဟန်ဆောင်မှုသာဖြစ်သည်။ အပြင်ပန်းတွင် ၎င်းတို့သည် ဘုရားသခင်ကို သစ္စာရှိပုံပေါက်သော်လည်း အမှန်တွင် အခြားသူများ မြင်ဖို့ ၎င်းတို့ ဆောင်ရွက်နေကြခြင်း ဖြစ်သည်။ မည်သူမျှ ကြည့်မနေသည့်အခါတွင် ၎င်းတို့သည် စိုးစဉ်းမျှ သစ္စာမရှိကြသကဲ့သို့ ၎င်းတို့ပြုသမျှမှာ ဝတ်ကျေတမ်းကျေ ဖြစ်ကြသည်။ အပေါ်ယံအားဖြင့် ၎င်းတို့သည် ဘုရားသခင်အတွက် မိမိတို့ကိုယ်ကို အသုံးခံကြပြီး ၎င်းတို့၏မိသားစုနှင့် အလုပ်အကိုင်ကို စွန့်လွှတ်ခဲ့ကြပြီးဖြစ်သည်။ သို့ရာတွင် ၎င်းတို့သည် အဘယ်အရာကို တိတ်တဆိတ် လုပ်ဆောင်နေကြသနည်း။ ၎င်းတို့သည် အသင်းတော်တွင် မိမိတို့၏ ကိုယ်ပိုင်လုပ်ငန်းကို ဦးစီးဦးရွက်ပြုပြီး ကိုယ်ပိုင်စီးပွားရေးလုပ်ငန်းကို စီမံနေကြခြင်းဖြစ်ကာ အသင်းတော်ထံမှ အကျိုးအမြတ်ရယူနေပြီး ဘုရားသခင်အတွက် အလုပ်လုပ်သည့် ဟန်ကိုဆောင်လျက် လှူဖွယ်ပစ္စည်းများကို တိတ်တဆိတ် ခိုးယူနေခြင်း ဖြစ်သည်။...ဤလူတို့သည် ခေတ်ပေါ် ကြောင်သူတော် ဖာရိရှဲများ ဖြစ်ကြသည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောဆွေးနွေးချက်များ၊ အသက်တာ ကြီးထွားတိုးတက်ခြင်း၏ အညွှန်းခြောက်ခု) ဖာရိရှဲတွေက သူတော်ကောင်းယောင်ဆောင်ကြတယ်။ ကိုယ့်ကိုယ်ကိုယ် ဟန်ဆောင်တဲ့နေရာမှာ ကျွမ်းကျင်တယ်လို့ ဘုရားနှုတ်ကပတ်တော်တွေက ဖော်ထုတ်တယ်။ သူတို့ရဲ့ စကားနဲ့ လုပ်ရပ်တွေကို မသမာတဲ့ အကြောင်းရင်းနဲ့ ရည်ရွယ်ချက်တွေက စေ့ဆော်ထားတာပဲ။ သူတို့က ဘုရားသခင်ရဲ့ လမ်းခရီးကို လိုက်လျှောက်ရမယ့်အစား ကိုယ့်ကိုယ်ကိုယ် ပေါ်လွင်အောင်လုပ်ဖို့ စကားလုံးတွေနဲ့ အယူဝါဒတွေကို တရားဟောကြတယ်။ ကိုယ့်ကိုယ်ကိုယ် အမွှမ်းတင်၊ ဂုဏ်တင်ပြီး အဲဒီလိုနဲ့ နှိမ့်ချတဲ့ပုံ၊ ချစ်ခင်တတ်ပြီး စိတ်ရှည်တတ်တဲ့ပုံပေါ်အောင်လို့ အပြင်ပန်းအနေနဲ့ အပြုအမူကောင်းကို သုံးကြတယ်။ တခြားလူတွေက သူတို့ရဲ့ ဘာသာတရားကိုင်းရှိုင်းမှုကို မြင်ပြီး ဘုရားကို ချစ်တဲ့သူတွေအနေနဲ့ သူတို့ကို မြင်အောင် လမ်းထောင့်တွေမှာတောင် ရပ်ပြီးဆုတောင်းကြတယ်။ ဖာရိရှဲတွေက တခြားလူတွေကို အထင်အမြင်မှားစေပြီး လူတွေရဲ့ အထင်ကြီးလေးစားမှုနဲ့ အားပေးမှုကိုရဖို့ဆိုတဲ့ ရည်ရွယ်ချက်နဲ့ ရည်မှန်းချက်အတွက် ကိုယ့်ကိုယ်ကိုယ် ဟန်ဆောင်ပြီး အမွှမ်းတင်ကြတယ်။ ဒါတွေအားလုံးက သူတို့ရဲ့အဆင့်အတန်းကို ထိန်းသိမ်းဖို့အတွက်ပဲ။ ကိုယ်ထုတ်ဖော်ခဲ့တာကို ဆင်ခြင်သုံးသပ်ကြည့်တဲ့အခါ၊ ကျွန်မက ဖာရိရှဲတွေနဲ့ တူတယ်ဆိုတာ သဘောပေါက်ခဲ့တယ်။ ပြီးခဲ့တဲ့စုဝေးပွဲမှာ ခေါင်းဆောင်က ကျွန်မအလုပ်ထဲက ပြဿနာတွေကို ထောက်ပြခဲ့တယ်။ ကျွန်မအပေါ် ခေါင်းဆောင်ရဲ့ အပျက်သဘောဆောင်တဲ့ အမြင်နဲ့ပတ်သက်လို့ စိုးရိမ်စိတ်နဲ့ သူ့အမြင်မှာ ကျွန်မရဲ့ပုံရိပ်ကို ပြန်ဆည်ဖို့အတွက် ဒီစုဝေးပွဲမှာ ပိုကောင်းအောင် ကျွန်မလုပ်ချင်ခဲ့တယ်။ ကျွန်မက အလုပ်တချို့ကို ကောင်းကောင်းမကိုင်တွယ်ခဲ့သလို အသေးစိတ်ကိုလည်း သဘောမပေါက်ခဲ့ဘူး။ ခေါင်းဆောင်က ဒါကို ရိပ်မိသွားမှာစိုးလို့ အသေးစိတ်တွေကို အမြန်သွားစစ်ဆေးခဲ့ပြီး၊ ကျွန်မရဲ့အလုပ်နဲ့ စုဝေးပွဲတွေမှာ ပိုပြီး ကြိုးစားခဲ့တယ်။ ကျွန်မရဲ့ရည်ရွယ်ချက်က ခေါင်းဆောင်ကို ကျွန်မ လက်တွေ့ကျတဲ့အလုပ်တချို့ လုပ်နိုင်သေးတယ်လို့ ထင်စေချင်လို့ပဲ။ အလုပ်ကို နောက်ဆက်တွဲလုပ်ဖို့နဲ့ ပြဿနာတွေကို ကိုင်တွယ်ရအောင် မိတ်သဟာယပြုဖို့ ကျွန်မရဲ့ လုံ့လရှိတဲ့ အားထုတ်မှုတွေဟာ ကျွန်မတာဝန်ကို ကောင်းကောင်း လုပ်ဖို့နဲ့ ဘုရားရဲ့ ရည်ရွယ်ချက်တွေကို အလေးထားဖို့အတွက် မဟုတ်ဘဲ ခေါင်းဆောင်ရဲ့အမြင်မှာရှိတဲ့ ကိုယ့်ပုံရိပ်ကို ပြန်အဖယ်ဆယ်ဖို့နဲ့ လုပ်ဖော်ဆောင်ဖက်တွေရဲ့ အထင်ကြီးလေးစားမှုကို ရဖို့အတွက်ပဲဆိုတာကို ကျွန်မမြင်ခဲ့တယ်။ ကျွန်မ တကယ်ကို တစ်ကိုယ်ကောင်းဆန်ပြီး လှည့်ဖြားတတ်လိုက်တာ။ ကိုယ့်တာဝန်ကို ထမ်းဆောင်ရာမှာရှိတဲ့ ကျွန်မရဲ့ သရုပ်သကန်တွေကို ဆင်ခြင်သုံးသပ်တဲ့အခါ ကျွန်မဟာ ကိုယ့်သိက္ခာကို ကာကွယ်ဖို့နဲ့ တခြားသူတွေရှေ့မှာ ကိုယ့်ကိုယ်ကိုယ် ဂုဏ်တင်ဖို့ပဲ အကြိမ်အတော်များများ ပြုမူခဲ့တာကို သဘောပေါက်သွားတယ်။ ခေါင်းဆောင်က အလုပ်အကြောင်းကို သိအောင် နောက်ဆက်တွဲလုပ်တဲ့ အခါမျိုးတွေတောင် ရှိခဲ့ပြီး ကျွန်မက အလုပ်တချို့ကို လုပ်တာမပြီးသေးပေမဲ့ သူက ကျွန်မကို အလုပ်လုပ်တာ မကျွမ်းကျင်ဘူးလို့ ပြောမှာစိုးလို့ လိမ်ပြီးတော့ အခုပဲ နောက်ဆက်တွဲလုပ်နေပါတယ်လို့ ပြောခဲ့ပြီး၊ အဲဒီနောက်မှ အမြန်အဆန် သွားလုပ်ခဲ့တာမျိုးတွေ ရှိခဲ့တယ်။ အချိန်အများစုမှာ ကျွန်မ ထုတ်ဖော်ခဲ့တာတွေနဲ့ စုဝေးပွဲတုန်းက ကျွန်မရဲ့အပြုအမူကို ဆင်ခြင်သုံးသပ်တဲ့အခါ ကျွန်မ တော်တော်မကောင်းဖြစ်သွားတယ်။ ကိုယ့်သိက္ခာကို ကာကွယ်ဖို့အတွက် ကျွန်မ ကိုယ့်ကိုယ်ကိုယ် ဖုံးဖိ၊ ဟန်ဆောင်ပြီး သူတော်ကောင်းယောင်ဆောင်ခဲ့တယ်။ ကျွန်မနဲ့ ဖာရိရှဲတွေကြားမှာ ဘာကွာခြားမှု ရှိလို့လဲ။

နောက်ပိုင်းမှာ၊ ကိုယ့်အခြေအနေနဲ့ ဆက်စပ်မှုရှိတဲ့ ဘုရားနှုတ်ကပတ်တော်ပိုဒ်တချို့ကို ကြည့်ပြီး နှုတ်ကပတ်တော်တစ်ပိုဒ်က ကျွန်မကို အရမ်းကို တို့ထိခံစားသွားရစေခဲ့တယ်။ အနန္တတန်ခိုးရှင် ဘုရားသခင် ပြောသည်မှာ “အန္တိခရစ်များသည် အခြားလူတို့ကြားတွင် မိမိတို့၏ ရာထူးနှင့် ပတ်သက်လာသည့်အခါ အတော်ပင် ဆတ်ဆတ်ထိမခံဖြစ်ကြသည်။ အဖွဲ့တစ်ခုတွင် ရှိသည့်အခါ ၎င်းတို့၏ အသက်အရွယ်နှင့် ရုပ်ပိုင်းဆိုင်ရာ ကျန်းမာရေးက အရေးကြီးမှု တစ်ခုတလေရှိသည်ဟု ၎င်းတို့ မယုံကြည်ကြပေ။ အရေးကြီးမည်ဟု ၎င်းတို့ ယုံကြည်သည့်အရာမှာ အများစုက ၎င်းတို့ကို မည်သို့ မြင်သည်၊ အများစုက ၎င်းတို့ကို အချိန်ပေးပြီး မိမိတို့၏ စကားနှင့် လုပ်ရပ်များတွင် နေရာပေးခြင်း ရှိမရှိ၊ အများစု၏ စိတ်နှလုံးများတွင် ၎င်းတို့၏ အဆင့်အတန်းနှင့် ရာထူးတို့က မြင့်မားခြင်းရှိမရှိ သာမန်ဖြစ်ခြင်း ရှိမရှိ၊ အများစုက ၎င်းတို့ကို အထင်ကြီးခြင်း ရှိမရှိ၊ သာမန်အဖြစ် မြင်ခြင်း ရှိမရှိ၊ ဘာမျှ မထူးခြားသောသူအဖြစ် မြင်ခြင်း ရှိမရှိ စသည်တို့ ဖြစ်သည်။ ဘုရားသခင်ကို ၎င်းတို့၏ ယုံကြည်ခြင်းနှင့်ဆိုင်သည့် ဝါရင့်မှုများကို အများစုက မည်သည့်အရာကဲ့သို့ ယူဆကြသည်၊ လူတို့ကြားတွင် ၎င်းတို့၏ စကားများက မည်မျှ အရေးပါသည်၊ ဆိုလိုသည်မှာ ၎င်းတို့က တစ်စုံတစ်ရာကို ပြောဆိုပြီးနောက် လူမည်မျှက ၎င်းတို့ကို အသိအမှတ်ပြုသည်၊ လူမည်မျှက ၎င်းတို့ကို ချီးမွမ်းသည်၊ ၎င်းတို့ကို သဘောတူထောက်ခံသည်၊ အာရုံစူးစိုက်စွာ နားထောင်ပြီး နှလုံးသွင်းသည်ဟူသည်တို့ဖြစ်သည်။ ထို့အပြင် လူအများစုက ၎င်းတို့ကို ကြီးမားသော ယုံကြည်ခြင်းရှိသူအဖြစ် မြင်သည်ဖြစ်စေ၊ သေးငယ်သော ယုံကြည်ခြင်းရှိသူအဖြစ် မြင်သည်ဖြစ်စေ၊ ဆင်းရဲဒုက္ခကို ခါးစည်းခံမည့် ၎င်းတို့ စိတ်ပိုင်းဖြတ်ချက်က မည်သည့်အရာကဲ့သို့ဖြစ်သည်၊ ၎င်းတို့ မည်မျှ စွန့်လွှတ်ပြီး အသုံးခံကြသည်၊ ဘုရားအိမ်တော်အတွက် ၎င်းတို့၏ ပံ့ပိုးမှုများက မည်သည့်အရာကဲ့သို့ဖြစ်သည်၊ ဘုရားအိမ်တော်တွင် ၎င်းတို့ ထမ်းဆောင်သည့် ရာထူးက မြင့်သည်ဖြစ်စေ၊ နိမ့်သည်ဖြစ်စေ အတိတ်ကာလတွင် မည်သည့်အရာကို ၎င်းတို့ ဆင်းရဲဒုက္ခခံစားပြီး ဖြစ်သည်ဆိုသည်နှင့် အရေးကြီးသည့် မည်သည့်အရာများကို ၎င်းတို့ လုပ်ဆောင်ပြီးဖြစ်သည်ဟူသည့် ဤအရာတို့မှာ ၎င်းတို့ အလေးအထားဆုံးအရာများ ဖြစ်သည်။...အန္တိခရစ်များသည် မိမိတို့ကိုယ်ကို ကြွားဝါပြီး အခြားသူတို့အား မိမိတို့အပေါ် အထင်ကြီးစေသည့် နည်းလမ်းတစ်ခုဖြင့် တရားဒေသနာ ဟောကြားခြင်းနှင့် ဘုရားနှုတ်ကပတ်တော်များကို မည်သို့ ရှင်းပြရမည်ဟူသည်တို့ကို အားထုတ်ခြင်းအား အဓိက အာရုံစိုက်ကြသည်။ ဤသို့အားထုတ်မှုပြုနေစဉ်တွင် သမ္မာတရားအား မည်သို့ နားလည်ရမည် သို့မဟုတ် သမ္မာတရား လက်တွေ့ကျမှုထဲသို့ မည်သို့ ဝင်ရောက်ရမည်ဟူသည်ကို ၎င်းတို့ မရှာဖွေကြဘဲ ထို့ထက် ပိုများသည့် လူတို့ကပင်လျှင် ၎င်းတို့က အမှန်တကယ်ပင် ထူးခြားကြောင်း၊ သာမန်လူများမျှသာ မဟုတ်ကြောင်း၊ ၎င်းတို့ တတ်စွမ်းနိုင်ကြောင်းနှင့် သာမန်လူများထက် ပိုအဆင့်မြင့်ကြောင်း သိလာကြရန်အလို့ငှာ ဤစကားများအား မည်သို့သတိရရမည်၊ ပိုများသည့် လူတို့ထံပင် မိမိတို့၏ အားသာချက်များအား မည်သို့ကြွားနိုင်မည်ဟူသည်တို့ကို တွေးဆနေကြသည်။ ဤစိတ်ကူး၊ ကြံရွယ်ချက်များနှင့် အမြင်အမျိုးအစားများကို ထားရှိရင်း အန္တိခရစ်များသည် မတူကွဲပြားသော အမှုအရာမျိုးစုံကို လုပ်ဆောင်လျက် လူတို့ကြားတွင် အသက်ရှင်နေကြသည်။ ၎င်းတို့တွင် ဤအမြင်များ ရှိကြသောကြောင့်၊ ဤလိုက်စားမှုများနှင့် ရည်မှန်းချက်များ ရှိကြသောကြောင့် ၎င်းတို့သည် အပြုအမူကောင်းများ၊ မှန်ကန်သည့် ပြောဆိုချက်များနှင့် ကောင်းမွန်သည့် လုပ်ရပ် အကြီး၊ အသေးမျိုးစုံကို ဖန်တီးဖြစ်ပေါ်စေကြသည်။” (နှုတ်ကပတ်တော်၊ အတွဲ (၄)၊ အန္တိခရစ်တို့ကို ဖော်ထုတ်ခြင်း၊ အချက် ၉ (အပိုင်း ၁၀)) အန္တိခရစ်တွေဟာ သူတို့ရဲ့တာဝန်တွေကို လူတွေကြားထဲမှာ အဆင့်အတန်းမြင့်မြင့်ရဖို့အတွက်ပဲ လိုက်စားပြီး ထမ်းဆောင်ကြတယ်၊ သူတို့ရဲ့ စကားတွေ၊ အပြုအမူတွေကနေတစ်ဆင့် လူတွေရဲ့အသိအမှတ်ပြုမှုနဲ့ အထင်ကြီးလေးစားမှုကို ရဖို့ပဲ ရည်ရွယ်ကြတယ်ဆိုတာကို ဘုရားနှုတ်ကပတ်တော်တွေက ဖော်ထုတ်ထားတယ်။ သူတို့ရဲ့အဆင့်အတန်းကို ခိုင်မာအောင်လုပ်ဖို့အတွက် အမှုအရာတွေကို စွန့်လွှတ်ပြီး ကိုယ့်ကိုယ်ကိုယ် အသုံးခံကြတယ်၊ ဆင်းရဲဒုက္ခကို ခါးစည်းခံပြီး အဖိုးအခပေးတယ်၊ ကောင်းမှုတွေ အများကြီး လုပ်ကြတယ်။ သူတို့က တခြားသူတွေရှေ့မှာ တရားဟောနိုင်အောင် စကားလုံးတွေ၊ အယူဝါဒတွေနဲ့ ကိုယ့်ကိုယ်ကိုယ် ပြင်ဆင်ပြီး ဘုရားနှုတ်ကပတ်တော်တွေကိုလည်း အားထုတ်ကြတယ်။ သူတို့နဲ့ ကိုယ့်ကိုယ်ကိုယ် နှိုင်းယှဉ်ကြည့်တော့ ကျွန်မလည်း အတူတူပဲဆိုတာကို သဘောပေါက်သွားတယ်။ ကျွန်မက ကိုယ့်သိက္ခာနဲ့ အဆင့်အတန်းကို တခြားအရာအားလုံးထက် ဦးစားပေးခဲ့တယ်။ ကျွန်မရဲ့ တာဝန်တွေကို ထမ်းဆောင်ရာမှာ ကျွန်မရဲ့ အပြစ်အနာအဆာတွေနဲ့ ပြဿနာတွေ ပေါ်သွားတာနဲ့ ကိုယ့်ရဲ့နေရာကို ပြန်ရအောင် နည်းလမ်းမျိုးစုံနဲ့ ကြိုးစားခဲ့တယ်။ ကိုယ့်ကိုယ်ကိုယ် ချီးမြှောက်ပြီး ကြွားလုံးထုတ်တဲ့ ပြဿနာအပေါ် ဆင်ခြင်သုံးသပ်တာကို ကျွန်မ သိသိသာသာ အာရုံမစိုက်ခဲ့တဲ့အပြင် စစ်မှန်တဲ့သိနားလည်မှုလည်း မရှိခဲ့ဘဲနဲ့၊ ညီအစ်ကိုမောင်နှမတွေကို လှည့်စားရင်းနဲ့ ကိုယ့်ကိုယ်ကိုယ် ဂုဏ်တင်၊ အမွှမ်းတင်ဖို့ ကြိုးစားခဲ့တုန်းပဲ။ ကျွန်မ ဘယ်လောက်တောင် လှည့်ဖြားတတ်လဲဆိုတာကို တွေ့လိုက်ရတယ်။ ဒီလိုလုပ်တာဟာ အနှစ်သာရအရ ဘုရားသခင်ကို လှည့်ဖြားနေတာ၊ သူ စက်ဆုပ်ပြီး ပြစ်တင်ရှုတ်ချတဲ့အရာတစ်ခုပဲ။ ဒါကို စဉ်းစားမိတော့ ကျွန်မစိတ်ထဲမှာ နည်းနည်းကြောက်သွားတယ်၊ ကိုယ့်အခြေအနေကိုသာ မပြောင်းလဲရင် ဘုရားသခင်ရဲ့ ပစ်ပစ်ခါခါငြင်းတာကို ခံရတော့မယ်ဆိုတာကို သဘောပေါက်သွားတယ်။

နောက်ပိုင်းမှာ၊ ကျွန်မက လူတွေရဲ့အမြင်မှာ ကောင်းမွန်တဲ့ပုံရိပ်တစ်ခုကို အမြဲထိန်းသိမ်းချင်နေခဲ့ပုံကို ဆင်ခြင်သုံးသပ်ပြီး ကျွန်မက “သစ်တစ်ပင်သည် သစ်ခေါက်ကို လိုအပ်သကဲ့သို့ လူတို့သည် ဂုဏ်သိက္ခာကို လိုအပ်သည်” ဆိုတာနဲ့ “ငန်းတစ်ကောင်သည် ၎င်းပျံသန်းသည့်နေရာတိုင်းတွင် အော်မြည်သကဲ့သို့ လူတစ်ဦးသည်လည်း ရောက်ရှိသည့်နေရာတိုင်းတွင် သူ့အမည်ကို ချန်ထားခဲ့၏” ဆိုတဲ့ စာတန်ဆန်တဲ့ အဆိပ်အတောက်တွေရဲ့ အုပ်စိုးတာခံခဲ့ရတယ်ဆိုတာကို သဘောပေါက်သွားတယ်။ လတ်တလောမှာ ဘုရားသခင်က သမ္မာတရားနဲ့ဆိုင်တဲ့ ဒီသွင်ပြင်လက္ခဏာအကြောင်း မိတ်သဟာယဖွဲ့ခဲ့တာကို ကျွန်မ ပြန်သတိရသွားလို့ သက်ဆိုင်တဲ့ ဘုရားနှုတ်ကပတ်တော်တွေကို ရှာဖတ်ခဲ့တယ်။ အနန္တတန်ခိုးရှင် ဘုရားသခင် ပြောသည်မှာ “‘သစ်ပင်သည် သစ်ခေါက်ကို လိုအပ်သကဲ့သို့ လူတို့သည် ဂုဏ်သိက္ခာကို လိုအပ်သည်’ ဟူသော ဆိုရိုးသည် လူတို့အား ၎င်းတို့၏ တောက်ပပြီး အရောင်အသွေးစုံလင်သောဘက်ကို အသက်ရှင်နေထိုင်ရန်နှင့် မကောင်းသော သို့မဟုတ် ဂုဏ်သိက္ခာမဲ့သော အမှုအရာများကို လုပ်ဆောင်ခြင်း သို့မဟုတ် ၎င်းတို့၏ အကျည်းတန်သောဘက်ကို ဖော်ထုတ်ခြင်းအစား ၎င်းတို့ကို အကောင်းမြင်စေသည့် အမှုအရာများကို ပိုမိုလုပ်ဆောင်ရန် အရေးထားစေဖို့နှင့် ၎င်းတို့ကို လေးစားဖွယ်မကောင်းသော သို့မဟုတ် ဂုဏ်သိက္ခာမရှိသော ဘဝဖြင့် နေထိုင်ခြင်းမှ တားဆီးဖို့ ရည်ရွယ်သည်။ လူတစ်ဦး၏ ဂုဏ်သိက္ခာအတွက်၊ လူတစ်ဦး၏ ပုံရိပ်ကို ပြောင်မြောက်စေရန်အတွက်၊ လူတစ်ဦးသည် မိမိ၏ အမှောင်ဘက်နှင့် ရှက်ဖွယ်ကောင်းသော ကဏ္ဍများအကြောင်းကို အခြားသူများအား ပြောပြရန် မဆိုထားနှင့်၊ မိမိကိုယ်ကို လုံးဝတန်ဖိုးမရှိသူအဖြစ်ပင် မပြောဆိုနိုင်ပေ၊ အကြောင်းမှာ လူတစ်ဦးသည် လေးစားဖွယ်ကောင်းပြီး သိက္ခာရှိသော ဘဝဖြင့် နေထိုင်ရမည်ဖြစ်ပြီး ဂုဏ်ရှိရန်အတွက် ဂုဏ်သိက္ခာကို လိုအပ်ကာ ဂုဏ်သိက္ခာရှိရန်အတွက် ဟန်ဆောင်ပြီး မိမိကိုယ်ကို ပြင်ဆင်ရန် လိုအပ်သောကြောင့် ဖြစ်သည်။ ဤသည်မှာ ရိုးသားသောသူတစ်ဦးဖြစ်ခြင်းနှင့် မကွဲလွဲပေလော။ (ကွဲလွဲပါသည်။) သင်သည် ရိုးသားသောသူတစ်ဦး ဖြစ်နေသည့်အခါ ‘သစ်ပင်သည် သစ်ခေါက်ကို လိုအပ်သကဲ့သို့ လူတို့သည် ဂုဏ်သိက္ခာကို လိုအပ်သည်’ ဟူသော စကားကို သင် စွန့်လွှတ်ပြီးဖြစ်သည်။ သင်သည် ရိုးသားသောသူတစ်ဦး ဖြစ်လိုပါက သင်၏ ပုံရိပ်ကို အရေးမထားနှင့်၊ လူတစ်ဦး၏ ပုံရိပ်သည် တစ်ပြားတစ်ချပ်မျှ မတန်ပေ။ သမ္မာတရားနှင့် ရင်ဆိုင်ရသည့်အခါ လူတစ်ဦးသည် ဟန်ဆောင်ခြင်း သို့မဟုတ် အယောင်ဆောင် မျက်နှာဖုံးတစ်ခု ဖန်တီးခြင်းမပြုဘဲ မိမိကိုယ်ကို ဖော်ထုတ်သင့်သည်။ လူတစ်ဦးသည် မိမိ၏ စစ်မှန်သော အတွေးအခေါ်များ၊ မိမိလုပ်ဆောင်ခဲ့သော အမှားများ၊ သမ္မာတရား စည်းမျဉ်းများကို ချိုးဖောက်သည့် ကဏ္ဍများနှင့် အခြားအရာများကို ဘုရားသခင်ထံ ထုတ်ဖော်ပြသရမည်ဖြစ်ပြီး ဤအရာများကို မိမိ၏ ညီအစ်ကိုမောင်နှမများထံတွင်လည်း အရှိအတိုင်း ပြောပြရမည်။ ယင်းမှာ လူတစ်ဦး၏ ဂုဏ်သိက္ခာအတွက် အသက်ရှင်နေထိုင်ခြင်း ကိစ္စမဟုတ်ဘဲ ထိုအစား ရိုးသားသောသူတစ်ဦးဖြစ်ရန်အတွက် အသက်ရှင်နေထိုင်ခြင်း၊ သမ္မာတရားကို လိုက်စားရန်အတွက် အသက်ရှင်နေထိုင်ခြင်း၊ စစ်မှန်သော ဖန်ဆင်းခံတစ်ဦးဖြစ်ရန်အတွက် အသက်ရှင်နေထိုင်ခြင်းနှင့် ဘုရားသခင်ကို စိတ်ကျေနပ်စေပြီး ကယ်တင်ခြင်းခံရရန်အတွက် အသက်ရှင်နေထိုင်ခြင်း ကိစ္စဖြစ်သည်။ သို့သော် သင်သည် ဤသမ္မာတရားကို နားမလည်သည့်အခါတွင်လည်းကောင်း၊ ဘုရားသခင်၏ ရည်ရွယ်ချက်များကို နားမလည်သည့်အခါတွင်လည်းကောင်း သင်၏ မိသားစုမှ သင့်အပေါ် ပုံစံသွင်းပေးခဲ့သော အရာများသည် သင်၏ စိတ်နှလုံးထဲတွင် အဓိကနေရာယူလေ့ရှိသည်။ သို့ဖြစ်၍ သင်သည် မှားယွင်းသောအရာတစ်ခုကို လုပ်ဆောင်သည့်အခါ ‘ကျွန်ုပ်သည် ဤအကြောင်းကို မည်သူ့ကိုမျှ မပြောနိုင်၊ ပြီးလျှင် ဤအကြောင်းကို သိသော အခြားမည်သူ့ကိုမျှလည်း လူများကို ပြောခွင့်မပြုပါ။ သင်တို့ထဲမှ တစ်စုံတစ်ဦးက တစ်စုံတစ်ယောက်ကို ပြောလျှင် သင့်ကို ကျွန်ုပ် အလွယ်တကူ ခွင့်လွှတ်မည်မဟုတ်။ ကျွန်ုပ်၏ ဂုဏ်သိက္ခာသည် ဦးစားပေးဖြစ်သည်။ အသက်ရှင်ခြင်းသည် အခြားမည်သည့်အရာအတွက်မျှ မဟုတ်ဘဲ လူတစ်ဦး၏ ဂုဏ်သိက္ခာအတွက်သာဖြစ်ပြီး ယင်းမှာ အခြားမည်သည့်အရာထက်မဆို ပို၍ အရေးကြီးသည်။ လူတစ်ဦးတွင် ဂုဏ်သိက္ခာမရှိလျှင် ၎င်းတို့၏ ဂုဏ်အားလုံးကို ဆုံးရှုံးသည်။ ထို့ကြောင့် သင်သည် အမှန်အတိုင်း မပြောဆိုနိုင်၊ သင်သည် ဟန်ဆောင်ရမည်၊ အမှုအရာများကို ဖုံးကွယ်ထားရမည်၊ သို့မဟုတ်ပါက သင်သည် ဂုဏ်သိက္ခာ သို့မဟုတ် ဂုဏ် မရှိတော့ဘဲ သင်၏ အသက်တာသည် တန်ဖိုးမဲ့သွားလိမ့်မည်။ မည်သူမျှ သင့်ကို မလေးစားလျှင် သင်သည် တန်ဖိုးမရှိသူသာဖြစ်သည်၊ သင်သည် အပေါစား အမှိုက်သရိုက်သာ ဖြစ်သည်’ ဟု တွေးတောလျက် ယင်းကို သင် ဖုံးကွယ်ပြီး ဟန်ဆောင်လေသည်။ ဤနည်းလမ်းဖြင့် လက်တွေ့လုပ်ဆောင်ခြင်းအားဖြင့် ရိုးသားသောသူတစ်ဦး ဖြစ်လာရန် ဖြစ်နိုင်ချေရှိသလော။ အပြည့်အဝ ဖွင့်ဟပြီး သင့်ကိုယ်သင် ပိုင်းခြားစိစစ်ဖို့ ဖြစ်နိုင်သလော။ (မဖြစ်နိုင်ပါ။) သိသာစွာပင် ဤသို့လုပ်ဆောင်ခြင်းအားဖြင့် သင်သည် သင့်မိသားစုက သင့်အား ပုံစံသွင်းပေးခဲ့သည့် ‘သစ်ပင်သည် သစ်ခေါက်ကို လိုအပ်သကဲ့သို့ လူတို့သည် ဂုဏ်သိက္ခာကို လိုအပ်သည်’ ဟူသည့် ဆိုရိုးစကားကို လိုက်နာနေခြင်းဖြစ်သည်။” (နှုတ်ကပတ်တော်၊ အတွဲ (၆)၊ သမ္မာတရားကို လိုက်စားခြင်းနှင့် စပ်လျဉ်း၍၊ သမ္မာတရားကို လိုက်စားရန်နည်းလမ်း (၁၂)) “မိသားစုသည် လူတို့အား ဆိုရိုးစကားတစ်ခု၊ သို့မဟုတ် နှစ်ခုဖြင့်သာ ပုံစံသွင်းခြင်းမဟုတ်ဘဲ လူသိများသော ကိုးကားချက်များနှင့် ဆောင်ပုဒ်များ အများအပြားတို့ဖြင့် ပုံစံသွင်းခြင်းဖြစ်သည်။ ဥပမာ သင်၏ မိသားစုရှိ လူကြီးသူမများနှင့် မိဘများသည် ‘ငန်းတစ်ကောင်သည် ၎င်းပျံသန်းသည့်နေရာတိုင်းတွင် အော်မြည်သကဲ့သို့ လူတစ်ဦးသည်လည်း ရောက်ရှိသည့်နေရာတိုင်းတွင် သူ့အမည်ကို ချန်ထားခဲ့၏’ ဟူသည့် ဆိုရိုးစကားကို မကြာခဏ ပြောဆိုသလော။ (ပြောဆိုပါသည်။) ၎င်းတို့က သင့်အား ‘လူတို့သည် ၎င်းတို့၏ ဂုဏ်သတင်းအတွက် အသက်ရှင်ရမည်၊ လူတို့သည် အခြားလူများကြားတွင် ကောင်းသော ဂုဏ်သတင်းကို ရအောင်ဖန်တီးပြီး အထင်အမြင်ကောင်းစေရန်အတွက်မှလွဲ၍ ၎င်းတို့၏ ဘဝသက်တမ်းတွင် အခြားမည်သည့်အရာကိုမျှ မရှာဖွေပေ။ သင်မည်သည့်နေရာသို့ သွားသည်ဖြစ်စေ နှုတ်ဆက်ခြင်း၊ စကားစမြည်ပြောဆိုခြင်း၊ ချီးမွမ်းခြင်းတို့၌ ပို၍ ရွှန်းရွှန်းဝေအောင် ပြောပြီး ပို၍ ကြင်နာသော စကားများကို ပြောလော့။ လူတို့အား စိတ်အနှောင့်အယှက်ဖြစ်အောင် မလုပ်ဘဲ ထိုအစား ကောင်းမှုများနှင့် ကြင်နာသော လုပ်ဆောင်မှုများကို ပို၍ လုပ်ဆောင်လော့’ ဟု ပြောနေခြင်းဖြစ်သည်။ မိသားစုက အသုံးပြုသော ဤသီးသန့် ပုံစံသွင်းသည့် သက်ရောက်မှုသည် လူတို့အား ကျော်ကြားမှုနှင့် အကျိုးအမြတ်ကို အလွန်အလေးထားစေသည့် မလွဲဧကန်ဖြစ်သော အကျိုးဆက်ရှိပြီး လူတို့၏ အပြုအမူ၊ သို့မဟုတ် ပြုမူနေထိုင်မှုစည်းမျဉ်းများအပေါ် သက်ရောက်မှုတစ်ခုခုရှိသည်။ ဆိုလိုသည်မှာ ၎င်းတို့သည် ၎င်းတို့၏ ကိုယ်ပိုင်ဂုဏ်သတင်း၊ သိက္ခာ၊ လူတို့၏ စိတ်တွင် ၎င်းတို့ ဖန်တီးသော အမြင်၊ ၎င်းတို့ လုပ်ဆောင်သမျှတိုင်းနှင့် ၎င်းတို့ ဖော်ပြသည့် ထင်မြင်ချက်တိုင်းအပေါ် အခြားလူများ၏ ထင်မြင်ယူဆချက်တို့ကို အလွန်အလေးထားသည်။ ကျော်ကြားမှုနှင့် အကျိုးအမြတ်ကို အလွန်အလေးထားခြင်းအားဖြင့် သင်သည် သင်ထမ်းဆောင်သည့် တာဝန်က သမ္မာတရားနှင့်လည်းကောင်း၊ စည်းမျဉ်းများနှင့်လည်းကောင်း ကိုက်ညီခြင်းရှိမရှိ၊ သင်သည် ဘုရားသခင်ကို ကျေနပ်အောင် လုပ်နေခြင်း ရှိမရှိ၊ သင့်တာဝန်ကို လုံလောက်စွာ ထမ်းဆောင်နေခြင်း ရှိမရှိတို့အပေါ် အလေးထားမှုသည် အမှတ်တမဲ့ နည်းသွားသည်။ သင်သည် ဤအရာများကို သိပ်အရေးမကြီးသော၊ ဦးစားမပေးသောအရာများအဖြစ် မြင်ပြီး သင့်မိသားစုက သင့်အား ပုံစံသွင်းပေးခဲ့သည့် ‘ငန်းတစ်ကောင်သည် ၎င်းပျံသန်းသည့်နေရာတိုင်းတွင် အော်မြည်သကဲ့သို့ လူတစ်ဦးသည်လည်း ရောက်ရှိသည့်နေရာတိုင်းတွင် သူ့အမည်ကို ချန်ထားခဲ့၏’ ဟူသည့် ဆိုရိုးစကားကမူ သင့်အတွက် အလွန့်အလွန်အရေးကြီးလာသည်။...သင်လုပ်ဆောင်သမျှတိုင်းသည် သမ္မာတရားအား လက်တွေ့လုပ်ဆောင်ရန် မဟုတ်သကဲ့သို့ ဘုရားသခင်ကို ကျေနပ်စေရန်လည်းမဟုတ်ဘဲ ထိုအစား သင်၏ ကိုယ်ပိုင်ဂုဏ်သတင်းအတွက် ဖြစ်သည်။ ဤသို့ဖြင့် သင်လုပ်ဆောင်သည့် အရာရာတိုင်းသည် စင်စစ်အားဖြင့် မည်သည့်အရာ ဖြစ်လာသနည်း။ စင်စစ်အားဖြင့် ဘာသာရေးလုပ်ဆောင်မှုတစ်ခု ဖြစ်လာသည်။ သင်၏ အနှစ်သာရသည် မည်သည့်အရာ ဖြစ်လာသနည်း။ သင်သည် ဖာရိရှဲစင်စစ် ဖြစ်လာသည်။ သင်၏ လမ်းကြောင်းက မည်သည့်အရာ ဖြစ်လာသနည်း။ အန္တိခရစ်များ၏ လမ်းကြောင်း ဖြစ်လာသည်။ ဤသည်မှာ ဘုရားသခင်က သတ်မှတ်သည့် ပုံစံဖြစ်သည်။ ထို့ကြောင့် သင်လုပ်ဆောင်သမျှတိုင်း၏ အနှစ်သာရသည် အရောင်စွန်းထင်းလာသည်။ ယခင်ကကဲ့သို့ မဟုတ်တော့ပေ။ သင်သည် သမ္မာတရားကို လက်တွေ့မလုပ်ဆောင်နေပေ၊ သို့မဟုတ် မလိုက်စားပေ။ ထိုအစား ကျော်ကြားမှုနှင့် အကျိုးအမြတ်ကို လိုက်စားနေသည်။ အခြေခံအားဖြင့် ဘုရားသခင်၏ ထင်မြင်ချက်တွင် သင်၏ တာဝန်ထမ်းဆောင်မှုသည် တစ်နည်းဆိုရလျှင် မလုံလောက်ပေ။ အဘယ်ကြောင့်နည်း။ အဘယ်ကြောင့်ဆိုသော် သင်သည် ဘုရားသခင်က သင့်အား အပ်နှံခဲ့သောအရာအပေါ်၊ သို့မဟုတ် ဖန်ဆင်းခံအနေဖြင့် သင်၏ တာဝန်အပေါ်ကို ဆက်ကပ်အပ်နှံခြင်းထက် သင်၏ ကိုယ်ပိုင်ဂုဏ်သတင်းအပေါ်သာ ပေးအပ်မြုပ်နှံထားခြင်းကြောင့်ဖြစ်သည်။” (နှုတ်ကပတ်တော်၊ အတွဲ (၆)၊ သမ္မာတရားကို လိုက်စားခြင်းနှင့် စပ်လျဉ်း၍၊ သမ္မာတရားကို လိုက်စားရန်နည်းလမ်း (၁၂)) ဘုရားနှုတ်ကပတ်တော်တွေက ကျွန်မရဲ့အခြေအနေ အတိအကျကို ဖော်ထုတ်ခဲ့တယ်။ တစ်လျှောက်လုံးမှာ ကျွန်မက “သစ်တစ်ပင်သည် သစ်ခေါက်ကို လိုအပ်သကဲ့သို့ လူတို့သည် ဂုဏ်သိက္ခာကို လိုအပ်သည်ာ” ဆိုတာနဲ့ “ငန်းတစ်ကောင်သည် ၎င်းပျံသန်းသည့်နေရာတိုင်းတွင် အော်မြည်သကဲ့သို့ လူတစ်ဦးသည်လည်း ရောက်ရှိသည့်နေရာတိုင်းတွင် သူ့အမည်ကို ချန်ထားခဲ့၏” ဆိုတဲ့ စာတန်ဆန်တဲ့ အတွေးအခေါ်တွေနဲ့ နိယာမတွေအတိုင်း အသက်ရှင်နေခဲ့တာပဲ။ ငယ်ငယ်တုန်းက ကျွန်မမိဘတွေက “လူတွေက သူတို့ရဲ့ သိက္ခာအတွက် အသက်ရှင်နေကြတာ” လို့ ခဏခဏပြောကြပြီး “ဟိုလူ့ကလေးကို ကြည့်ပါဦး၊ သူတို့မိဘတွေကို အရှက်ရစေတယ်” ဆိုတာမျိုးတွေကို ခဏခဏ ပြောခဲ့တယ်။ အဲဒီအချိန်ကစပြီး ကျွန်မက ကိုယ့်သိက္ခာကို ကာကွယ်တာ၊ ဂုဏ်သတင်းကောင်းရှိတာက အရေးကြီးတယ်ဆိုတာကို နားလည်စပြုလာခဲ့တယ်။ တခြားသူတွေနဲ့ ဆက်ဆံတဲ့အခါ သူတို့ရဲ့ အမူအရာနဲ့ စိတ်နေစိတ်ထားကို ကြည့်တတ်ရမယ်၊ ပြီးတော့ သူတို့အကြိုက်နဲ့ကိုက်အောင် ကိုယ့်စကားနဲ့ အပြုအမူကို ညှိရမယ်ဆိုတာကို သင်ယူခဲ့ရတယ်။ ဒီလိုလုပ်လိုက်တော့ ပတ်ဝန်းကျင်ကလူတွေဆီက ချီးကျူးမှုကိုရစေပြီး ဂုဏ်သတင်းကောင်းတစ်ခု တည်ဆောက်စေခဲ့တဲ့အခါ ဒီလိုအသက်ရှင်တာက သိက္ခာရှိစေတယ်လို့ ယုံကြည်ပြီး ဒီစာတန်ဆန်တဲ့ အတွေးအခေါ်တွေနဲ့ နိယာမတွေကို ပိုပြီးတော့တောင် ကျွန်မ လက်ခံယုံကြည်ခဲ့တယ်။ ဘုရားသခင်ကို ယုံကြည်ပြီးတဲ့နောက်မှာလည်း ကိုယ့်ဂုဏ်ကို ကာကွယ်ဖို့အတွက်ပဲ ခဏခဏ ပြောဆိုပြုမူခဲ့တယ်၊ ညီအစ်ကိုမောင်နှမတွေရဲ့စိတ်ထဲမှာ ကောင်းမွန်တဲ့ပုံရိပ်တစ်ခုကို အမြဲတည်ဆောက်ချင်ပြီး သူတို့ရဲ့အထင်ကြီးလေးစားမှုကို ရချင်ခဲ့တယ်။ ပြီးခဲ့တဲ့စုဝေးပွဲမှာ ခေါင်းဆောင်က ကျွန်မရဲ့ပြဿနာတွေအများကြီးကို ထောက်ပြခဲ့တယ်။ ကိုယ့်သိက္ခာကို ပြန်အဖတ်ဆယ်ဖို့နဲ့ ကျွန်မပြောင်းလဲသွားခဲ့ပြီဆိုတာကို ခေါင်းဆောင်ကိုပြဖို့အတွက် စုဝေးပွဲတစ်လျှောက်လုံး ကိုယ့်ကိုယ်ကိုယ် ဟန်ဆောင်ပြီး ဖုံးဖိနေခဲ့တယ်၊ ကိုယ့်ရဲ့အခြေအနေမှန်နဲ့ အလုပ်ထဲက အားနည်းချက်တွေကို မဖွင့်ချချင်ခဲ့ဘူး။ ကိုယ့်ပြဿနာတွေ ပေါ်သွားပြီး ထွင်းဖောက်မြင်တာခံလိုက်ရပေမဲ့ ကိုယ့်ရဲ့ဆုံးရှုံးသွားတဲ့ သိက္ခာကို ပြန်ရအောင် နည်းလမ်းတွေ ကြိုးစားရှာခဲ့တုန်းပဲ။ သိက္ခာနဲ့ အဆင့်အတန်းကို လိုက်စားတာက ကျွန်မကို ပိုပိုပြီး သူတော်ကောင်းယောင်ဆောင်တတ်စေပြီး လှည့်ဖြားတတ်စေခဲ့တယ်။ ဘုရားအိမ်တော်ရဲ့ အကျိုးစီးပွားတွေကို အလေးမထားဘဲနဲ့ အရာရာကို လုပ်ဆောင်ရာမှာ ကိုယ့်သိက္ခာနဲ့ အဆင့်အတန်း ဘယ်လိုထိန်းသိမ်းဖို့ပဲ အာရုံစိုက်ခဲ့တယ်။ ကိုယ့်တာဝန်အပေါ်မှာ ဝန်တာထားတဲ့စိတ်နဲ့ တာဝန်ယူစိတ် ကင်းမဲ့ရင်းနဲ့ သမ္မာတရား စည်းမျဉ်းတွေမှာလည်း အားမထုတ်ခဲ့ဘူး။ ဒီစုဝေးပွဲမှာလိုပဲ၊ အလုပ်မှာ ကိုယ့်ရဲ့အခြေအနေမှန်နဲ့ အားနည်းချက်တွေကို ကျွန်မ ဖုံးဖိခဲ့တယ်။ ခေါင်းဆောင်က ကျွန်မရဲ့ပြဿနာတွေကို မသိမြင်နိုင်ခဲ့လို့ ကျွန်မကို မကူညီနိုင်ခဲ့ဘူး။ ပြီးတော့ ကျွန်မအလုပ်ထဲက သွေဖည်မှုတွေနဲ့ လစ်ဟာမှုတွေကိုလည်း အချိန်မီ မဖြေရှင်းနိုင်ခဲ့ဘူး။ အဲဒီအချိန်မှာမှ ဒီစာတန်ဆန်တဲ့ အဆိပ်အတောက်တွေအတိုင်း အသက်ရှင်ပြီး သိက္ခာနဲ့ အဆင့်အတန်းကို လိုက်စားတာဟာ လမ်းကြောင်းမှန်မဟုတ်ဘူး၊ ဒါက လူတွေကို ဘုရားသခင်အပေါ် ပုန်ကန်စေတယ်၊ ကိုယ်တော့်ကို အတိုက်အခံလုပ်စေတယ်၊ နောက်ဆုံးမှာ ကိုယ်တော့်ရဲ့ ဖယ်ရှားရှင်းလင်းတာကိုပဲ ခံရစေတယ်ဆိုတာကို ကျွန်မ သဘောပေါက်သွားတယ်။ ဒါကို သဘောပေါက်သွားတော့၊ သမ္မာတရားကို ရရှိပြီး ကယ်တင်ခြင်းခံရမယ့်ကျွန်မရဲ့ အခွင့်အရေးကို ဖျက်ဆီးပစ်မယ့် စာတန်ရဲ့ ဖောက်ပြန်ပျက်စီးစေတာ၊ အသုံးချတာကို ခံရဖို့ မလိုမလားဖြစ်လာခဲ့တယ်။ ကျွန်မ ကိုယ့်သိက္ခာနဲ့ အဆင့်အတန်းကို ဘေးဖယ်ထားပြီး ဘုရားသခင်ရဲ့တောင်းဆိုချက်တွေအတိုင်း ရိုးသားသောသူဖြစ်ဖို့ လိုက်စားချင်ခဲ့တယ်။

အဲဒီနောက်မှာ နောက်ထပ် ဘုရားနှုတ်ကပတ်တော်တစ်ပိုဒ်ကို ကျွန်မဖတ်ခဲ့တယ်။ “သင်သည် မည်သည့်ပြဿနာများကို ကြုံတွေ့ရသည်ဖြစ်စေ ယင်းတို့ကို ဖြေရှင်းရန် သမ္မာတရားကို ရှာဖွေရမည်ဖြစ်သည်၊ သင်သည် မိမိကိုယ်ကို လုံးဝ ဟန်မဆောင်ရ သို့မဟုတ် အခြားသူများကို ပုံရိပ်အတုအယောင် မပြရပေ။ သင်၏ ချို့ယွင်းချက်များ၊ မလုံလောက်မှုများ၊ အပြစ်အနာအဆာများ သို့မဟုတ် သင်၏ ဖောက်ပြန်ပျက်စီးသော စိတ်သဘောထားများ ဖြစ်စေ သင်သည် ဤအရာအားလုံးအကြောင်းကို ဖွင့်ဟပြီး မိတ်သဟာယဖွဲ့ရမည်။ ယင်းတို့ကို ဖုံးကွယ်မထားနှင့်။ မိမိကိုယ်ကို ဖွင့်ဟတတ်ရန် သင်ယူခြင်းသည် အသက်ဝင်ရောက်မှုဆီသို့ ပထမဆုံးခြေလှမ်းဖြစ်ပြီး ယင်းမှာ ကျော်လွှားရန် အခက်ခဲဆုံးဖြစ်သော ပထမဆုံး အတားအဆီး ဖြစ်သည်။ သင်သည် ဤအတားအဆီးကို ကျော်လွှားပြီးသည်နှင့်တစ်ပြိုင်နက် သမ္မာတရားထဲသို့ ဝင်ရောက်ရန် လွယ်ကူသွားလိမ့်မည်။ သင်သည် ဤခြေလှမ်းကို လှမ်းသောအခါ ယင်းက အဘယ်အရာကို ဆိုလိုမည်နည်း။ ယင်းက သင်သည် သင်၏ စိတ်နှလုံးကို ဖွင့်ပြပြီး ကောင်းသည်ဖြစ်စေ ဆိုးသည်ဖြစ်စေ၊ အပြုသဘောဆောင်သည်ဖြစ်စေ အပျက်သဘောဆောင်သည်ဖြစ်စေ သင်၏ အစိတ်အပိုင်းတိုင်းကို ဖော်ထုတ်ကာ ဖွင့်ဟလျက် အခြားလူများ မြင်ရန်နှင့် ဘုရားသခင် မြင်ရန်အတွက် ယင်းကို ပွင့်လင်းမြင်သာစွာ ဖော်ထုတ်ပြခြင်းကို ဆိုလိုသည်။ ဘုရားသခင်ထံမှ မည်သည့်အရာကိုမျှ ဖုံးကွယ်ခြင်း သို့မဟုတ် ဖုံးဖိထားခြင်း မရှိခြင်း၊ ဘုရားသခင်အပေါ် မည်သည့် ရုပ်ဖျက်မှု၊ လှည့်ဖြားမှု သို့မဟုတ် လိမ်လည်မှုကိုမျှ အသုံးမပြုခြင်း၊ ထိုနည်းတူ အခြားလူများနှင့်လည်း ပွင့်လင်းရိုးသားခြင်းကို ဆိုလိုသည်။ ဤနည်းအားဖြင့် သင်သည် အလင်းထဲတွင် အသက်ရှင်လိမ့်မည်။ ဘုရားသခင်က သင့်ကို စေ့စေ့စပ်စပ် ကြည့်ရှုစစ်ဆေးမည်သာမက အခြားလူများကလည်း သင်၏ လုပ်ဆောင်ချက်များတွင် စည်းမျဉ်းများနှင့် ပွင့်လင်းမြင်သာမှု ရှိသည်ကို မြင်တွေ့ကြလိမ့်မည်။ သင်သည် သင်၏ ဂုဏ်သတင်း၊ ပုံရိပ်နှင့် အဆင့်အတန်းကို ကာကွယ်ရန် မည်သည့်နည်းလမ်းကိုမျှ အသုံးပြုရန် မလိုအပ်သကဲ့သို့ သင်၏ အမှားများကို ဖုံးကွယ်ခြင်း သို့မဟုတ် ဖုံးဖိခြင်း တစ်ခုတလေကိုမျှ လုပ်ဆောင်ရန် မလိုအပ်ပေ။ သင်သည် ဤအသုံးမဝင်သော ကြိုးပမ်းမှုများတွင် ပါဝင်ရန် မလိုအပ်ပေ။ သင်သည် ဤအရာများကို စွန့်လွှတ်နိုင်ပါက သင်၏အသက်တာသည် အလွန် သက်သောင့်သက်သာ ရှိလာမည်ဖြစ်ပြီး ဘောင်ခတ်ချုပ်ချယ်မှုများနှင့် နာကျင်မှုတို့မှ ကင်းလွတ်ကာ သင်သည် အလင်းထဲတွင် လုံးလုံးလျားလျား အသက်ရှင်လိမ့်မည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောဆွေးနွေးချက်များ၊ အပိုင်း သုံး) ဘုရားနှုတ်ကပတ်တော်ကို ဖတ်ပြီးတဲ့နောက်မှာတော့ သိက္ခာနဲ့ အဆင့်အတန်းကို လက်လွှတ်ရမယ့်လမ်းကြောင်းက ရိုးသားသောသူဖြစ်ခြင်းကနေ အစပြုတယ်ဆိုတာကို ကျွန်မ နားလည်သွားတယ်။ ဒါက ကိုယ့်ရဲ့အားနည်းချက်တွေနဲ့ ဖောက်ပြန်ပျက်စီးမှုတွေကို ဖုံးဖိတာ၊ ဟန်ဆောင်တာကို မဆိုလိုဘဲ ဖွင့်ဟပြောပြီး အဲဒါတွေကိုဖြေရှင်းဖို့ သမ္မာတရား ရှာဖွေတာတွေကို ဆိုလိုတာပါ။ ဒီလိုနည်းနဲ့မှပဲ ကိုယ့်ရဲ့ဖောက်ပြန်ပျက်စီးတဲ့ စိတ်သဘောထားတွေကို ဖယ်ရှားနိုင်မယ်၊ လိုက်စားမှုအပေါ်ထားတဲ့ ကိုယ့်ရဲ့ မှားယွင်းတဲ့အမြင်တွေကို ပြုပြင်နိုင်မှာဖြစ်ပြီး ဘုရားအိမ်တော်ရဲ့ အကျိုးစီးပွားကို ထိန်းသိမ်းဖို့ ကိုယ့်တာဝန်တွေကို ထမ်းဆောင်နိုင်မှာပါ။

၂၀၂၃ ခုနှစ်၊ ဩဂုတ်လမှာ ကိုယ့်တာဝန်တွေ အပြောင်းအလဲရှိလို့ ကျွန်မက ညီမကျန်းချင်းနဲ့အတူ အသင်းတော်တစ်ခုကို တာဝန်ယူဖို့ ပူးပေါင်းဆောင်ရွက်ခဲ့တယ်။ အလုပ်ကို စပြီးတာဝန်ယူခါစဆိုတော့ အလုပ်တချို့နဲ့ ကျွန်မ အကျွမ်းတဝင်မရှိသေးတဲ့အတွက် ကျန်းချင်းကို တကယ်ပဲ အကူအညီတောင်းချင်ခဲ့တယ်။ ဒါပေမဲ့ သူ့ကို အကူအညီတောင်းလိုက်တာက ကျွန်မရဲ့အားနည်းချက်တွေ ပေါ်ကုန်မှာကို စိုးရိမ်ပြီး သူက “နင် အရင်က အသင်းတော် ခေါင်းဆောင် လုပ်ပြီးပြီလေ။ ဘယ်လိုလုပ်ပြီး ဘာမှမသိတဲ့ပုံပေါ်ရတာလဲ၊ အဲဒါ တကယ် ညံ့တာပဲ” လို့ ပြောနိုင်တယ်ဆိုပြီး ကျွန်မ တွေးမိတယ်။ ဒီလိုအတွေးတွေ ပေါ်လာတဲ့အခါ အဲဒီပြဿနာကို ကျွန်မ ထိမ်ချန်ထားလိုက်ပြီး တွေးလိုက်တယ်၊ “ထားလိုက်ပါ။ ကိုယ့်ဘာသာကိုယ်ပဲ သဘောပေါက်အောင် လုပ်လိုက်မယ်” လို့ပေါ့။ နှစ်ရက်သုံးရက်လောက်လွန်သွားပြီး ကျွန်မ နားမလည်တဲ့ အလုပ်ကဏ္ဍတချို့ကို ရှိနေတုန်းပဲ။ ကျွန်မ စိတ်ပူစပြုလာတယ်၊ အဲဒီအချိန်ကျမှပဲ ကျွန်မ ကျန်းချင်းကို မေးဖို့ ဝန်လေးခဲ့တာက ကိုယ့်သိက္ခာကို ကာကွယ်ပြီး ဟန်ဆောင်တဲ့ နောက်ထပ်နည်းလမ်းတစ်ခုပဲဆိုတာကို သဘောပေါက်သွားတော့တယ်။ ဘုရားနှုတ်ကပတ်တော်တစ်ပိုဒ်ကို ကျွန်မ တွေးမိတယ်။ “သင်သည် ဦးစွာ ဘုရားအိမ်တော်၏ အကျိုးစီးပွားများကို စဉ်းစားသင့်သည်၊ ဘုရားသခင်၏ ရည်ရွယ်ချက်များကို အလေးထားသင့်ပြီး အသင်းတော်၏ အလုပ်ကို ထည့်သွင်းစဉ်းစားသင့်သည်။ ဤအရာများကို ဦးစားပေး ထားရှိပါ၊ ထို့နောက်မှသာ သင်သည် သင်၏ အဆင့်အတန်း တည်ငြိမ်မှု သို့မဟုတ် အခြားသူများ သင့်ကို မည်သို့ သဘောထားသည်ကို စဉ်းစားနိုင်သည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောဆွေးနွေးချက်များ၊ မိမိ၏ ဖောက်ပြန်ပျက်စီးသော စိတ်သဘောထားများအား ဖယ်ရှားခြင်းအားဖြင့်သာ လွတ်လပ်ခြင်းနှင့် လွတ်မြောက်ခြင်းကို ရရှိနိုင်သည်) ကိုယ့်သိက္ခာအတွက် အသက်မရှင်ချင်တော့ဘဲ ကျွန်မ တိတ်တဆိတ် ဆုတောင်းခဲ့တယ်။ ကျွန်မနားမလည်တဲ့ အပိုင်းတွေ၊ သဘောပေါက်ဖို့ခက်တဲ့ ပြဿနာတွေအတွက် ကျွန်မ ကျန်းချင်းဆီသွားပြီး မေးခဲ့တယ်။ သူ့ရဲ့မိတ်သဟာယဖွဲ့ပေးမှုကနေတစ်ဆင့် ကျွန်မ ရှေ့ဆက်ရမယ့်လမ်းကို တွေ့ခဲ့တယ်။ နောက်ပိုင်း ပူးပေါင်းဆောင်ရွက်တဲ့အခါမှာလည်း ကဏ္ဍတချို့ကို နားမလည်တဲ့၊ ကိုယ့်အလုပ်မှာ သွေဖည်တာတွေရှိတဲ့ အချိန်တွေ ရှိခဲ့ပြီး ကျွန်မက ကိုယ့်သိက္ခာအတွက် စကားတွေ ပြောချင်တာ၊ ကိုယ့်အားနည်းချက်တွေကို ဖုံးဖိချင်တာမျိုးတွေ တစ်ခါတလေ ရှိနေတုန်းပဲ။ ဒါပေမဲ့ ဘုရားသခင်က ရိုးသားတဲ့သူတွေကို သဘောကျပြီး လှည့်ဖြားတတ်တဲ့သူတွေကို စက်ဆုပ်ရွံရှာတယ်ဆိုတာကို သတိရလိုက်တဲ့အခါ၊ ကျွန်မ သမ္မာတရားကို လက်တွေ့လုပ်ဆောင်ပြီး ဘုရားသခင်ရဲ့ တောင်းဆိုချက်တွေအတိုင်း ရိုးသားသောသူဖြစ်ဖို့ လိုအပ်တယ်ဆိုတာကို သဘောပေါက်ခဲ့တယ်။ ဒီလိုလုပ်မှပဲ ဟန်ဆောင်တာ၊ သူတော်ကောင်းယောင်ဆောင်တာနဲ့ဆိုင်တဲ့ ဖောက်ပြန်ပျက်စီးတဲ့ စိတ်သဘောထားတွေကို ကျွန်မ ဖယ်ရှားနိုင်မှာပါ။ ဒါကို တွေးမိတော့ ကျွန်မ ကိုယ့်ကိုယ်ကိုယ် ပုန်ကန်ချင်ခဲ့တယ်၊ ကိုယ့်ရဲ့အားနည်းချက်တွေနဲ့ ဖောက်ပြန်ပျက်စီးမှုတွေကို ဖွင့်ဟချင်ခဲ့ပြီး ပြီးတော့ ကိုယ့်သိက္ခာကို ကာကွယ်တာနဲ့ပတ်သက်လို့ စိုးရိမ်ပူပန်မှုတွေရဲ့ ဘောင်ခတ်တာ ဒါမှမဟုတ် ချည်နှောင်တာကို သိပ်မခံစားရတော့ဘူး။ ဘုရားသခင်ကို ကျေးဇူးတင်ပါတယ်။


၃၂။ ခက်ခဲသော အချိန်ကာလများတွင် မိမိတာဝန်ကို စွဲစွဲမြဲမြဲ ထမ်းဆောင်ခြင်း

တရုတ်နိုင်ငံ၊ လျိုရှင်း

၂၀၂၃ ခုနှစ်၊ ဇူလိုင်လ ၂၃ ရက်နေ့မှာ ကျွန်မက လူသစ်တချို့ကို ရေလောင်းပေးပြီး အိမ်ပြန်ရောက်ခါစပဲ ရှိသေးတယ်၊ အထက်ခေါင်းဆောင် လီချင်က ကျွန်မဆီကို အလောတကြီး ရောက်လာပြီး ပြောတယ်၊ “ရှုကွမ်းအသင်းတော်က လူသစ်တွေ အများကြီး ရဲအဖမ်းခံလိုက်ရတယ်၊ အသင်းတော်ခေါင်းဆောင်တွေနဲ့ သင်းထောက်တွေကိုတောင် သူတို့ ဖမ်းသွားကြတယ်။ အနီးအနားက အသင်းတော်နှစ်ခုက ညီအစ်ကိုမောင်နှမ အတော်များများလည်း အဖမ်းခံလိုက်ရတယ်။ အခု လူသစ်တွေကို အရေးတကြီး ရေလောင်းပေးပြီး ထောက်ပံ့ဖို့ လိုအပ်နေတယ်၊ မဟုတ်ရင် သူတို့ ဒီလိုဆိုးရွားတဲ့ ပတ်ဝန်းကျင်မှာ ခိုင်ခိုင်မာမာ ရပ်တည်နိုင်ဖို့ ခက်လိမ့်မယ်။ အစ်မက သူတို့ကို အရင်က ရေလောင်းပေးခဲ့ဖူးတော့ ဒီလူသစ်တွေကို အစ်မပဲ သွားထောက်ပံ့ပေးစေချင်တယ်” တဲ့။ ခေါင်းဆောင် ဒီလိုပြောတာကိုကြားတော့ ဒီအလုပ်က အရမ်းအရေးကြီးမှန်း ကျွန်မ သဘောပေါက်လိုက်တယ်။ ဒါပေမဲ့ နောက်တော့ ကျွန်မ တွေးမိတယ်၊ “ငါ ရှုကွမ်းအသင်းတော်ကနေ ပြန်ရောက်တာ နှစ်ရက်ပဲ ရှိသေးတယ်၊ နောက်နေ့မှာပဲ ညီအစ်ကိုမောင်နှမတွေ အများကြီး အဖမ်းခံလိုက်ရတာ။ ပြီးတော့ သူတို့အားလုံးက ငါ့ကို သိကြတယ်ဆိုတော့ ဒီအချိန်မှာ လူသစ်တွေကို ရေလောင်းပေးဖို့ သွားတာက အရမ်းကို အန္တရာယ်များလွန်းတယ်လေ။ နေရာတိုင်းမှာ စောင့်ကြည့်ကင်မရာတွေ ရှိနေတာ။ တစ်ယောက်ယောက်ကများ ငါ့ကို သစ္စာဖောက်လိုက်ရင်၊ ရဲတွေက စောင့်ကြည့်ကင်မရာ မှတ်တမ်းကိုသုံးပြီး ငါ့ကို လာဖမ်းရင် ဘယ်လိုလုပ်မလဲ။ ငါ အရင်ကတည်းက နှစ်ခါ အဖမ်းခံခဲ့ရပြီးပြီ၊ နောက်တစ်ခါ ထပ်အဖမ်းခံရရင် ရဲတွေက ငါ့ကို သေတဲ့အထိ ညှဉ်းဆဲမှာ သေချာသလောက်ပဲ။ ငါသာ ရိုက်သတ်ခံရရင်၊ ကယ်တင်ခြင်းရဖို့ ငါ့အခွင့်အရေး လုံးဝကို ဆုံးရှုံးသွားမှာပဲ” လို့ပေါ့။ ကျွန်မစိတ်ထဲမှာ နည်းနည်းတော့ ကြောက်သွားတာပေါ့။ ဒါနဲ့ အရင်က ထုတ်ပယ်ခံခဲ့ရတဲ့ ရေလောင်းတဲ့သူတစ်ယောက်ကိုပဲ ဒီလူသစ်တွေကို အရင်သွားပြီး ပံ့ပိုးခိုင်းဖို့တွေးမိတယ်။ ဒါပေမဲ့ ဒီညီအစ်မက သူ့တာဝန်မှာ ဝန်တာထားတဲ့စိတ် မရှိဘူး၊ တကယ့် ပြဿနာတွေကိုလည်း မဖြေရှင်းဘူးလေ၊ သူ့ကို သွားခိုင်းဖို့ကျတော့လည်း ကျွန်မစိတ်ထဲမှာ မအေးဘူး။ စိုးရိမ်သောကရောက်ပြီး တွေဝေနေရင်းနဲ့ ကျွန်မ တွေးမိတယ်၊ “ရဲတွေကလည်း ဘုရားသခင်ရဲ့ လက်ထဲမှာပဲ မဟုတ်ဘူးလား။ ငါ အဖမ်းခံရမလား၊ မခံရဘူးလားဆိုတာ ရဲတွေအပေါ် မူတည်တာမဟုတ်ဘူး။ ငါ အသင်းတော်ကို မသွားဘဲနဲ့တောင် ကြောက်လန့်နေရင် ဘယ်လိုလုပ်ပြီး သက်သေခံချက်တစ်ခုတလေ ရှိတော့မှာလဲ” လို့ပေါ့။ ကျွန်မကို စောင့်ရှောက်ဖို့နဲ့ ယုံကြည်ခြင်းနဲ့ ခွန်အားတွေ ပေးသနားဖို့ ဘုရားသခင်ဆီ ကျွန်မ ဆုတောင်းခဲ့တယ်၊ ပြီးတော့ လူသစ်တွေကို ရေလောင်းပေးဖို့ ကျွန်မ သွားခဲ့တယ်။

ဒါပေမဲ့ ခဏကြာတော့၊ နောက်ထပ် လူသစ် တချို့အဖမ်းခံလိုက်ရပြီးတော့ ရဲတွေက ကျွန်မနဲ့ တခြားညီအစ်မနှစ်ယောက်ရဲ့ စောင့်ကြည့်ကင်မရာက ရတဲ့ဓာတ်ပုံတွေကိုသုံးပြီး လူသစ်တွေကို ကျွန်မတို့ကို ဖော်ထုတ်ခိုင်းနေကြတယ်ဆိုတာ ကျွန်မ သိလိုက်ရတယ်။ ကျွန်မ ပိုလို့တောင် ကြောက်လာပြီး တွေးမိတယ်၊ “လွန်ခဲ့တဲ့ သုံးလေးနှစ်တုန်းက ငါ အဖမ်းခံခဲ့ရဖူးတယ်၊ အမျိုးသားလုံခြုံရေးတပ်ဖွဲ့က ရဲတွေအားလုံးက ငါ့ကို သိကြတယ်။ ငါသာ နောက်တစ်ခါ အဖမ်းခံရရင်၊ သူတို့ ငါ့ကို လုံးဝ ပေးလွှတ်မှာ မဟုတ်ဘူး” လို့ပေါ့။ ညီအစ်ကိုမောင်နှမတချို့ ရဲတွေရဲ့ လက်ထဲမှာ ရက်ရက်စက်စက် ရိုက်သတ်ခံခဲ့ရတာတွေ၊ ကျွန်မကိုယ်တိုင်လည်း တစ်ခါက ရဲတွေရဲ့ ညှဉ်းဆဲမှုကြောင့် သေလုနီးပါး ဖြစ်ခဲ့ရတာတွေကို ပြန်တွေးမိတော့၊ ကျွန်မ တွေးမိတယ်၊ “ငါသာ အဖမ်းခံရပြီး တကယ် ရိုက်သတ်ခံရရင်၊ ငါ့ရဲ့ ယုံကြည်ခဲ့တဲ့ နှစ်တွေက အဆုံးသတ်သွားမှာ မဟုတ်ဘူးလား” လို့ပေါ့။ ဒီအကြောင်းကို တွေးလေလေ၊ ကျွန်မ ပိုပြီး စိုးရိမ်လာလေပဲ၊ ပြီးတော့ ညဘက်တွေမှာ အိပ်မပျော်နိုင်တော့ဘူး။ လူသစ်တွေကို ရေလောင်းပေးဖို့ ခေါင်းဆောင်ကို တခြားတစ်ယောက်ယောက်ပဲ ရှာစေချင်ခဲ့တယ်။ ဒါပေမဲ့ အသင်းတော်ခေါင်းဆောင်တွေ၊ အမှုဆောင်တွေနဲ့ ရေလောင်းတဲ့သူ အများစုက ရဲဖမ်းခံထားရလို့ လောလောဆယ်မှာ သင့်တော်တဲ့ တခြားလူ ရှာမရခဲ့ဘူး။ အဲဒီနောက်ပိုင်းမှာ လူသစ်တွေကို ကျွန်မ ရေဆက်လောင်းပေးခဲ့ပေမဲ့ ကျွန်မက ကြောက်စိတ်၊ တုန်လှုပ်စိတ်တွေနဲ့ အသက်ရှင်နေခဲ့ပြီး စုဝေးပွဲတွေမှာလည်း ဝတ်ကျေတမ်းကျေပဲ လုပ်နေခဲ့တာ။ စုဝေးပွဲ ကြာလေ၊ အန္တရာယ်များလာလေပဲလို့ ကြောက်ပြီးတော့ ဘုရားနှုတ်ကပတ်တော် နည်းနည်းဖတ်လိုက်တိုင်း အမြန်ဆုံး ပြန်ချင်နေခဲ့တယ်။ အဲဒီအချိန်တုန်းက လူသစ်တချို့က အဖမ်းခံရမှာကို ကြောက်နေကြပြီး သူတို့ရဲ့ အခြေအနေတွေက မကောင်းဘူး၊ ကျွန်မကလည်း စကားခဏပဲ ပြောပြီး စုဝေးပွဲကို ကတိုက်ကရိုက် အဆုံးသတ်လိုက်တယ်။ နောက်ပိုင်းကျတော့၊ ယုံကြည်သူအသစ်တွေရဲ့ ပြဿနာတွေ မပြေလည်သေးတာကို ပြန်တွေးမိပြီး ကျွန်မမှာ အပြစ်ရှိသလို ခံစားရတယ်၊ လူသစ်တွေက အပျက်သဘောဆောင်ပြီး အားနည်းသွားမှာ၊ ဒါမှမဟုတ် စီစီပီရဲ့ အခြေအမြစ်မရှိတဲ့ ကောလာဟလတွေကြောင့် အထင်အမြင်မှားပြီး ထွက်သွားကြမှာကို ကျွန်မ စိုးရိမ်ခဲ့တယ်။ ဒါပေမဲ့ ကျွန်မ တွေးမိသေးတယ်၊ ကျွန်မမှာ စောင့်ကြည့်ကင်မရာ မှတ်တမ်းတွေ၊ ဓာတ်ပုံတွေ ရဲတွေဆီမှာ ရှိနေပေမဲ့၊ ကျွန်မနောက်ကို လိုက်နေတာမျိုး မတွေ့မိသေးဘူး၊ လုံခြုံရေးကို ဂရုစိုက်ပြီး ပုံပန်းသဏ္ဌာန်ပြောင်းလိုက်ရင် စုဝေးပွဲတွေကို သွားတက်လို့ ရနိုင်သေးတာပဲလို့ပေါ့။ ဒီလို အရေးကြီးတဲ့ အချိန်မှာ ကျွန်မက ကိုယ့်လုံခြုံရေးကိုပဲ ထည့်စဉ်းစားပြီး ယုံကြည်သူအသစ်တွေ ရပ်တည်နိုင်မလား၊ မလားဆိုတာကို လျစ်လျူရှုထားလိုက်ရင် ကျွန်မမှာ လူ့သဘာဝကော ရှိဦးမှာတဲ့လား။ ဘုရားနှုတ်ကပတ်တော်တစ်ပိုဒ်ကို ကျွန်မ ဖတ်ခဲ့တယ်။ အဲဒီမှာ ပြောထားတာက၊ “စကြဝဠာတွင် ဖြစ်ပေါ်သော အရာရာတိုင်းတွင်၊ ငါ အဆုံးအဖြတ်မပေးသောအရာ တစ်ခုမျှ မရှိချေ။ ငါ့လက်ထဲတွင်မရှိသည့်အရာ တစ်စုံတစ်ရာ ရှိသလော။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ စကြဝဠာတစ်ခုလုံးထံ ဘုရားသခင်၏ နှုတ်ကပတ်တော်များ၊ အခန်း (၁)) ဟုတ်တယ်၊ ဘုရားသခင်က အနန္တတန်ခိုးရှင်ပဲ၊ အဆင်းနီသော နဂါးကြီးက ဘယ်လောက်ပဲ ဆိုးယုတ်ပြီး သောင်းကျန်းနေပါစေ၊ ဘုရားသခင်ရဲ့ အချုပ်အခြာအာဏာကို ကျော်လွန်လို့ မရနိုင်ဘူး။ ဘုရားသခင်ရဲ့ ခွင့်ပြုချက်မရှိဘဲ ရဲတွေက ကျွန်မကို ဖမ်းလို့မရဘူး။ ဘုရားနှုတ်ကပတ်တော်တွေက ကျွန်မကို ယုံကြည်ခြင်းနဲ့ ခွန်အားတွေ ပေးခဲ့တယ်၊ ဒါကြောင့် ကျွန်မက လူသစ်တွေကို ဆက်ပြီး ရေလောင်းပေးခဲ့တယ်။

နောက်ပိုင်းမှာ အလုပ်လိုအပ်ချက်ကြောင့် ရေလောင်းခြင်းအလုပ်ကို တာဝန်ယူဖို့ ကျွန်မ ရှင်းရှန်းအသင်းတော်ကို သွားခဲ့တယ်။ ဒါပေမဲ့ ကျွန်မ မမျှော်လင့်ထားခဲ့တာက ရှင်းရှန်းအသင်းတော်ကို ကျွန်မရောက်ပြီး မကြာခင်မှာပဲ အသင်းတော်ခေါင်းဆောင်တွေ ရဲအဖမ်းခံလိုက်ရတာပါပဲ။ ဒီအသင်းတော်မှာလည်း ရဲတွေက လူတွေကို စဖမ်းနေပြီဆိုတာကို မြင်တော့၊ ကျွန်မက ထိတ်လန့်ကြောက်ရွံ့စိတ်တွေနဲ့ ပြည့်နေခဲ့ပြီး လူသစ်တွေကို သွားပြီး ရေလောင်းမပေးချင်ခဲ့ဘူး။ ဒါပေမဲ့ ဒီအသင်းတော်က လူသစ်တွေက ပုံမှန်စုဝေးပွဲကို အခုမှ စလုပ်ကြတာ၊ အသင်းတော်ခေါင်းဆောင်တွေကလည်း အဖမ်းခံလိုက်ရပြီ။ လူသစ်တွေ ရေလောင်းပေးသူမရှိဘဲ သူတို့ရဲ့အသက်တာတွေ ဒုက္ခရောက်နေတာကို ကျွန်မ ဒီအတိုင်း ကြည့်မနေနိုင်ဘူးလေ။ ကျွန်မစိတ်နှလုံးထဲမှာ ဗလောင်ဆူနေခဲ့တယ်၊ ဒါနဲ့ ဘုရားသခင်ရှေ့မှာ ဒူးထောက်ပြီး ဆုတောင်းခဲ့တယ်၊ “အနန္တတန်ခိုးရှင် ဘုရားသခင်၊ လူသစ်တွေ အများကြီး ရေလောင်းပေးမှုနဲ့ ပံ့ပိုးမှုကို လိုအပ်နေပါတယ်၊ ဒါပေမဲ့ သမီးက အဖမ်းခံရမှာကြောက်ပြီး သွားဖို့ သတ္တိမရှိဖြစ်နေပါတယ်။ သမီးကို ယုံကြည်ခြင်းနဲ့ ရဲစွမ်းသတ္တိ ပေးသနားတော်မူပါ” လို့ပေါ့။ ဆုတောင်းပြီးတဲ့နောက်မှာ ကျွန်မကို တော်တော်လေးတို့ထိခဲ့တဲ့ အတွေ့အကြုံဆိုင်ရာ သက်သေခံချက် ဗီဒီယိုတစ်ခုကို ကျွန်မ ကြည့်ခဲ့တယ်။ အဲဒီညီအစ်မက ရဲတွေရဲ့ နှိပ်စက်ညှဉ်းပန်းမှုနဲ့ ကပ်ရောဂါ ကူးစက်ပျံ့နှံ့မှုနှစ်မျိုးလုံးနဲ့ ရင်ဆိုင်ရချိန်မှာ အားနည်းပြီး အပျက်သဘောဆောင်ခဲ့ပေမဲ့၊ အသင်းတော်ရဲ့ နောက်ဆက်တွဲအလုပ်တွေကို ကောင်းကောင်းမွန်မွန် စီစဉ်ဆောင်ရွက်ဖို့ ဘုရားသခင်ကို အားကိုးနိုင်ခဲ့တယ်၊ ပြီးတော့ ဘုရားနှုတ်ကပတ်တော် စာအုပ်တွေကို ဘေးကင်းလုံခြုံစွာနဲ့ နေရာပြောင်းရွှေ့နိုင်ခဲ့တယ်။ နှိပ်စက်ညှဉ်းပန်းမှုနဲ့ အခက်အခဲတွေကြားထဲမှာ ဒီညီအစ်မက သူ့တာဝန်ကို ထိန်းသိမ်းနိုင်တာကို မြင်တော့ ကျွန်မ အရမ်းကို ရှက်မိတယ်၊ အထူးသဖြင့် ဗီဒီယိုထဲမှာ ပြတဲ့ ဘုရားနှုတ်ကပတ်တော်တွေက ကျွန်မကို အရမ်းခွန်အားရစေခဲ့တယ်။ အနန္တတန်ခိုးရှင် ဘုရားသခင် ပြောသည်မှာ “ငါ လိုအင်ဆန္ဒရှိသည်မှာ ယခု သင်၏သစ္စာစောင့်သိမှုနှင့် ကျိုးနွံနာခံမှု၊ ယခု သင်၏ ချစ်ခြင်းမေတ္တာနှင့် သက်သေခံချက်တို့ ဖြစ်သည်။ လက်ရှိတွင် သက်သေခံချက်က အဘယ်အရာဖြစ်သည်၊ ချစ်ခြင်းမေတ္တာက အဘယ်အရာဖြစ်သည်ကို သင်မသိလျှင်ပင် ငါ့ထံ သင်၏ အရာအားလုံးကို ယူဆောင်လာသင့်ပြီး သင်၌ တစ်ခုတည်းသော ရတနာများဖြစ်သည့် သင်၏ သစ္စာစောင့်သိမှုနှင့် ကျိုးနွံနာခံခြင်းကို ငါ့ထံ လွှဲအပ်သင့်ပေသည်။ လူသားကို ငါ၏ လုံးဝ သိမ်းပိုက်ခြင်း သက်သေခံချက်ကဲ့သို့၊ စာတန်ကို ငါ၏ အောင်နိုင်ခြင်းနှင့်ဆိုင်သော သက်သေခံချက်သည် လူသား၏ သစ္စာစောင့်သိမှုနှင့် ကျိုးနွံနာခံမှုအတွင်းတွင် တည်ရှိသည်ကို သင် သိသင့်သည်။ ငါ၌ သင့်ယုံကြည်ခြင်းနှင့်ဆိုင်သော တာဝန်မှာ ငါ့အဖို့ သက်သေခံရန်၊ ငါ့ကို သစ္စာစောင့်သိရန်နှင့် အခြားမည်သူ့ကိုမျှ သစ္စာမစောင့်သိရန်၊ ပြီးလျှင် အဆုံးတိုင်အောင် ကျိုးနွံနာခံရန် ဖြစ်သည်။ ငါ့အမှု၏ နောက်တစ်ဆင့်ကို ငါ မစတင်မီ၊ သင်သည် ငါ့အဖို့ မည်သို့ သက်သေခံလိမ့်မည်နည်း။ ငါ့ကို သင် မည်သို့သစ္စာရှိကာ ကျိုးနွံနာခံမည်နည်း။ သင်၏သစ္စာစောင့်သိမှုအားလုံးကို သင်၏ အလုပ်တာဝန်အဖို့ သင် ဆက်ကပ်ပါသလော သို့မဟုတ် တကယ်ကို လက်လျှော့လိမ့်မည်လော။ ယင်းထက် သင်သည် (သေသည်ဖြစ်စေ၊ ပျက်စီးခြင်း ဖြစ်စေ) ငါ၏စီမံခန့်ခွဲမှုတိုင်းကို ကျိုးနွံနာခံလိုမည်လော သို့မဟုတ် ငါ၏ ပြစ်တင်ဆုံးမမှုကို ရှောင်ရှားရန် လမ်းတစ်ဝက်တွင် ထွက်ပြေးလိုလိမ့်မည်လော။ သင်သည် ငါ့အဖို့ သက်သေခံရန်နှင့် ငါ့ကို သစ္စာစောင့်သိကာ ကျိုးနွံနာခံရန်အလို့ငှာ သင့်ကိုငါ ပြစ်တင်ဆုံးမပေသည်။ ထို့အပြင် လက်ရှိ ပြစ်တင်ဆုံးမခြင်းသည် ငါ၏အမှု၏ နောက်အဆင့်ကို ဖွင့်ပြရန်နှင့် အမှုကို ပိတ်ဆီးထားခြင်း မရှိဘဲ တိုးတက်စေရန် ဖြစ်သည်။ ထို့ကြောင့် သင်သည် အမြော်အမြင် ရှိရန်နှင့် သင်၏ ဘဝဖြစ်စေ၊ သင်၏ တည်ရှိခြင်းနှင့်ဆိုင်သည့် အရေးပါမှုကို ဖြစ်စေ တန်ဖိုးမဲ့သည့် သဲကဲ့သို့ သဘောမထားရန် ငါတိုက်တွန်း၏။ ငါ၏လာမည့်အမှုသည် မည်သည့်အရာ ဖြစ်လိမ့်မည်ကို သင် အတိအကျသိနိုင်ပါသလော။ လာမည့် နေ့ရက်များတွင် ငါ အလုပ်ကို မည်သို့လုပ်ဆောင်မည်ဆိုသည်နှင့် ငါ၏အမှု မည်သို့ ဖွင့်ဟမည်ကို သင်သိပါသလော။ သင်သည် ငါ၏အမှုနှင့်ဆိုင်သည့် သင့်အတွေ့အကြုံ၏ အရေးပါမှုနှင့် ထိုထက်မက ငါ၌ သင်၏ ယုံကြည်ခြင်း အရေးပါမှုကို သိသင့်သည်။...ထို့ကြောင့် သင့်ကို ငါပြောရဦးမည်။ ငါ၏အမှုအဖို့ သင်၏အသက်ကို ပေးသင့်သည်၊ ထို့အပြင် ငါ၏ ဘုန်းအသရေအဖို့ သင့်ကိုယ်သင် ဆက်ကပ်သင့်သည်။ ငါ့အဖို့ သက်သေခံရန် သင့်ကို ငါ တမ်းတခဲ့သည်မှာ ကြာပြီဖြစ်ပြီး ငါ၏ဧဝံဂေလိတရားကို ဖြန့်ရန် သင့်ကို ငါ တမ်းတခဲ့သည်မှာ သာ၍ ကြာမြင့်ပြီ ဖြစ်သည်။ ငါ၏ စိတ်နှလုံး၌ ရှိသည့်အရာကို သင် နားလည်သင့်ပေသည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ယုံကြည်ခြင်းအကြောင်း သင် မည်သည့်အရာ သိရှိသနည်း) ဘုရားနှုတ်ကပတ်တော်တွေကို ဖတ်ပြီးတဲ့အခါ ကျွန်မစိတ်ထဲမှာ အရမ်းကို တို့ထိခံစားရတယ်၊ အထူးသဖြင့် ဘုရားသခင်က “ယင်းထက် သင်သည် (သေသည်ဖြစ်စေ၊ ပျက်စီးခြင်း ဖြစ်စေ) ငါ၏စီမံခန့်ခွဲမှုတိုင်းကို ကျိုးနွံနာခံလိုမည်လော သို့မဟုတ် ငါ၏ ပြစ်တင်ဆုံးမမှုကို ရှောင်ရှားရန် လမ်းတစ်ဝက်တွင် ထွက်ပြေးလိုလိမ့်မည်လော။” ဆိုပြီးပြောတဲ့အခါ ကျွန်မမှာ အသိစိတ် အထူးကင်းမဲ့နေပြီး တကယ်ကို တစ်ကိုယ်ကောင်းဆန်ပြီး စက်ဆုပ်စရာကောင်းတယ်လို့ ခံစားလိုက်ရတယ်။ စီစီပီရဲ့ ထိန်းမနိုင်သိမ်းမရ ဖမ်းဆီးမှုတွေ၊ နှိပ်စက်မှုတွေကို အသင်းတော်က ခံနေရချိန်မှာ၊ ဒီလူသစ်တွေက ရူပါရုံနဲ့ပတ်သက်တဲ့ သမ္မာတရားတွေ ကင်းမဲ့နေတယ်၊ ဒီလိုဆိုးရွားတဲ့ ပတ်ဝန်းကျင်နဲ့ စီစီပီရဲ့ အခြေအမြစ်မရှိတဲ့ ကောလာဟလတွေနဲ့ ရင်ဆိုင်ရတဲ့အခါ သူတို့တွေ အပျက်သဘောဆောင်ဖို့၊ အားနည်းဖို့၊ ဒါမှမဟုတ် အထင်အမြင်မှားဖို့၊ ယုံကြည်ခြင်းကနေ နောက်ဆုတ်သွားဖို့အထိတောင် လွယ်ကူမှာပဲဆိုတာ ကျွန်မ ရှင်းရှင်းလင်းလင်း သိခဲ့တယ်။ လူသစ်တွေ သမ္မာတရားကို နားလည်ပြီး ခိုင်ခိုင်မာမာ ရပ်တည်နိုင်အောင် လူသစ်တွေကို ရေလောင်းပေးတဲ့အလုပ်ကို ကျွန်မ တာဝန်ယူခဲ့ရမှာ။ ဒါပေမဲ့ ကိုယ်တိုင်အဖမ်းခံရမှာ ကြောက်တဲ့စိတ်ကြောင့် ဒီအရေးကြီးတဲ့အချိန်မှာ လူသစ်တွေကို ရေလောင်းပေးတဲ့အလုပ်ကို ကျွန်မ တွန်းထုတ်ပြီး ထွက်ပြေးချင်ခဲ့တယ်၊ အထူးသဖြင့် ရဲတွေဆီမှာ ကျွန်မရဲ့ဓာတ်ပုံရှိမှန်း သိလိုက်ရတဲ့နောက်မှာ ကျွန်မ ပိုလို့တောင် ကြောက်သွားခဲ့တယ်။ ရဲတွေဖမ်းပြီး ရိုက်သတ်ခံရမှာကို၊ အနာဂတ်မှာ ကောင်းတဲ့အဆုံးသတ်နဲ့ ပန်းတိုင် မရှိမှာကို ကျွန်မ ကြောက်ခဲ့တယ်။ ဒါကြောင့် လူသစ်တွေကို ပံ့ပိုးပေးမယ့်သူ တစ်ယောက်မှ မရှိမှန်း ရှင်းရှင်းလင်းလင်း သိနေပေမဲ့လည်း သူတို့ကို ရေလောင်းပေးဖို့ ကျွန်မ မသွားချင်ခဲ့ဘူး။ နောက်ပိုင်းမှာ ကျွန်မ သွားခဲ့ပေမဲ့လည်း ဝတ်ကျေတမ်းကျေနဲ့ ဖြစ်သလိုပဲ လုပ်ခဲ့တာ၊ စုဝေးပွဲကို အမြန်ဆုံးပြီးအောင်လုပ်ပြီး ထွက်သွားချင်ခဲ့တာ။ ကိုယ့်အပြုအမူတွေကို ဆင်ခြင်သုံးသပ်ကြည့်တော့၊ ဘုရားသခင်အပေါ်မှာ စစ်မှန်တဲ့ယုံကြည်ခြင်း ဒါမှမဟုတ် ကျိုးနွံနာခံခြင်း တစ်စက်မှ မရှိခဲ့ဘူး၊ ကိုယ့်လုံခြုံရေးကိုပဲ အလေးထားခဲ့တာကို ကျွန်မ သဘောပေါက်သွားတယ်။ အန္တရာယ်အငွေ့အသက်လေး နည်းနည်းရလိုက်တာနဲ့ ကိုယ့်တာဝန်ကို စွန့်ပစ်ပြီး လမ်းခုလတ်မှာတင် ထွက်ပြေးချင်ခဲ့တာ။ ဘုရားသခင်အပေါ်မှာ ကျွန်မ ဘယ်လိုပုံစံနဲ့ ယုံကြည်ခြင်းတစ်ခုတလေ ရှိခဲ့သလဲ။ ကျွန်မရဲ့ သစ္စာစောင့်သိခြင်းနဲ့ ကျိုးနွံနာခံခြင်းက ဘယ်မှာလဲ။ ကျွန်မရဲ့ သက်သေခံချက်က ဘယ်မှာလဲ။ ဒါက ဘုရားသခင်ကို သစ္စာဖောက်ခြင်းရဲ့ သရုပ်သကန်ပဲ။ ကျွန်မ စိတ်ဆင်းရဲပြီး အပြစ်ရှိသလို ခံစားရတယ်၊ ဒီလောက် တစ်ကိုယ်ကောင်းဆန်ပြီး စက်ဆုပ်စရာကောင်းတဲ့၊ သစ္စာစောင့်သိခြင်း တစ်စက်မှ မရှိတဲ့ ကိုယ့်ကိုယ်ကိုယ် မုန်းတီးမိတယ်။ တစ်ချိန်တည်းမှာပဲ၊ အဖမ်းအဆီးတွေ၊ နှိပ်စက်ညှဉ်းပန်းမှုတွေနဲ့ ရင်ဆိုင်ရတဲ့အခါ ကိုယ့်သက်သေခံချက်မှာ ခိုင်ခိုင်မာမာ ရပ်တည်နိုင်ဖို့ ဘုရားသခင်ကို အားကိုးရမယ်၊ ကိုယ့်စိတ်နှလုံးကို အပ်နှံရမယ်၊ ဘုရားသခင်ရဲ့ အချုပ်အခြာအာဏာနဲ့ အစီအစဉ်တွေကို ကျိုးနွံနာခံရမယ်၊ ကိုယ့်အသက်ကို စတေးရမယ်ဆိုရင်တောင် ကိုယ့်တာဝန်ကို ကောင်းကောင်း ထမ်းဆောင်ရမယ်ဆိုတာကို ကျွန်မ နားလည်ခဲ့တယ်။ ဒီလိုသဘောပေါက်လိုက်တော့၊ ကျွန်မစိတ်ထဲမှာ ခွန်အားတွေ တစ်ရှိန်ထိုးတက်လာသလို ခံစားလိုက်ရပြီး အဖမ်းခံရမှာကို မကြောက်တော့ဘူး။ ပြီးတော့ လူသစ်တွေဆီ အမြန်သွားပြီး သူတို့နဲ့ ဘုရားနှုတ်ကပတ်တော်တွေကို မိတ်သဟာယပြုခဲ့တယ်၊ သူတို့ ဒီလိုပတ်ဝန်းကျင်မျိုးကို တွေ့ကြုံခံစားဖို့ ယုံကြည်ခြင်းရှိလာအောင် ဘုရားသခင်ရဲ့ အနန္တတန်ခိုးနဲ့ ဉာဏ်ပညာကို သူတို့ နားလည်အောင် ကူညီပေးခဲ့တယ်။

အဲဒီနောက်မှာ ကျွန်မ တွေးမိတယ်၊ “ညီအစ်ကိုမောင်နှမတွေ အဖမ်းခံရတယ်လို့ ကြားလိုက်တိုင်း ဘာလို့ ကျွန်မစိတ်ထဲမှာ ကြောက်ပြီး ကိုယ့်ကိုယ်ကိုယ်ပဲ ကာကွယ်ချင်နေရတာလဲ။ အဲဒီရဲ့ အရင်းခံအကြောင်းရင်းက ဘာလဲ” လို့ပေါ့။ ဒီကိစ္စနဲ့ပတ်သက်တဲ့ ဘုရားနှုတ်ကပတ်တော်တွေကို ကျွန်မ ရှာပြီး ဖတ်ခဲ့တယ်။ အနန္တတန်ခိုးရှင် ဘုရားသခင် ပြောသည်မှာ “တရုတ်ပြည်မတွင် ဘုရားသခင်ကို ယုံကြည်ခြင်းဟူသည်မှာ အန္တရာယ်များသော ပတ်ဝန်းကျင်တွင် အသက်ရှင်ခြင်းဟု ဆိုလိုသည်။ ဘုရားသခင်နောက်လိုက်သည့် လူတိုင်း အဆင်းနီသော နဂါးကြီး၏ အဖမ်းခံရမည့်၊ စီရင်ချက်ချခံရပြီး ရက်စက်သော ညှဉ်းပန်းနှိပ်စက်မှုကို ခံရမည့် အန္တရာယ်ကို နေ့စဉ် ရင်ဆိုင်ရသည်။ အန္တိခရစ်များသည် ခြွင်းချက်မဟုတ်ပေ။ ဘုရားအိမ်တော်တွင် ၎င်းတို့သည် အန္တိခရစ်များအဖြစ် သရုပ်ဖော်ခြင်းခံရနိုင်သော်လည်း ဘာသာရေးလောကနှင့် မဟာမိတ်ပြုသည့် အဆင်းနီသော နဂါးကြီးကမူ ဘုရားသခင်၏ အသင်းတော်နှင့် သူ ရွေးချယ်ထားသော လူတို့ကို ဖိနှိပ်ရန်နှင့် ညှဉ်းပန်းနှိပ်စက်ရန် စဉ်ဆက်မပြတ် အစွမ်းကုန် လုပ်ဆောင်နေပြီး အန္တိခရစ်များသည်လည်း မိမိတို့ကိုယ်ကို ထိုသို့သော အခြေအနေတစ်ခုတွင် ရှိသည်ကို တွေ့ရှိရကာ အဖမ်းခံရမည့် ခြိမ်းခြောက်မှုမှ လွတ်ကင်းခြင်းမရှိပေ။ ထို့ကြောင့် ၎င်းတို့၏ တစ်ကိုယ်ရေ ဘေးကင်းရေးနှင့်ဆိုင်သည့် ပြဿနာကို ၎င်းတို့ မကြာခဏ ကြုံရမည်ဖြစ်သည်။ ဤအရာက အန္တိခရစ်များအနေဖြင့် ၎င်းတို့၏ တစ်ကိုယ်ရေ ဘေးကင်းရေးအား မည်သို့ကိုင်တွယ်သည်ဟူသည့် မေးခွန်းကို ထည့်သွင်းစဉ်းစားသည်။ ဤကဏ္ဍခွဲအတွက် ငါတို့သည် အန္တိခရစ်များက ၎င်းတို့၏ တစ်ကိုယ်ရေ ဘေးကင်းရေးအပေါ် ထားရှိသည့် သဘောထားအကြောင်းကို အဓိက မိတ်သဟာယပြုနေကြခြင်း ဖြစ်သည်။ ကောင်းပြီ၊ ၎င်းတို့၏ သဘောထားမှာ အဘယ်နည်း။ (၎င်းတို့သည် ၎င်းတို့၏ တစ်ကိုယ်ရေ ဘေးကင်းရေးကို ကာကွယ်ရန် အစွမ်းကုန် လုပ်ဆောင်ကြပါသည်။) အန္တိခရစ်များသည် ၎င်းတို့၏ ဘေးကင်းမှုကို ကာကွယ်ရန်အတွက် အစွမ်းကုန် လုပ်ဆောင်ကြသည်။ ၎င်းတို့က မိမိတို့ကိုယ်ကို ထင်မြင်သည်မှာ ‘ငါ၏ လုံခြုံမှုကို အပြည့်အဝ သေချာအောင်လုပ်ဆောင်ရမည်။ မည်သူက အဖမ်းခံရသည်ဖြစ်စေ ငါမဖြစ်ရ’ ဟူ၍ ဖြစ်သည်။...နေရာတစ်ခုက လုံခြုံလျှင် အန္တိခရစ်များသည် အလုပ်လုပ်ရန် ထိုနေရာကို ရွေးချယ်လိမ့်မည်။ ပြီးလျှင် ၎င်းတို့၏ ကြီးမားသော ‘တာဝန်သိစိတ်’နှင့် ‘သစ္စာစောင့်သိခြင်း’ တို့ကို ပြစားလျက် အမှန်ပင် အလွန်တက်ကြွပြီး အပြုသဘောဆောင်သည့် ပုံစံရှိလိမ့်မည်။ အချို့သောအလုပ်သည် စွန့်စားရခြင်း ပါဝင်ပြီးထိခိုက်မှုဖြစ်ဖွယ်ရှိပါက၊ လုပ်ဆောင်သူသည် အဆင်းနီသော နဂါးကြီး၏ တွေ့ရှိခံရဖွယ်ရှိပါက ၎င်းတို့သည် ဆင်ခြေများပေးပြီး ငြင်းဆန်ကာ ယင်းမှ ထွက်ပြေးဖို့ အခွင့်အရေးရှာကြသည်။ အန္တရာယ်ရှိသည်နှင့်တစ်ပြိုင်နက်၊ သို့မဟုတ် အန္တရာယ်၏ အရိပ်အယောင်ရှိသည်နှင့်တစ်ပြိုင်နက် ညီအစ်ကို မောင်နှမများကို ဂရုစိုက်ခြင်းမရှိဘဲ ကိုယ်လွတ်ရုန်းပြီး မိမိတို့တာဝန်ကို စွန့်ပစ်မည့်နည်းလမ်းများ တွေးကြသည်။ ၎င်းတို့သည် မိမိတို့ကိုယ်ကို အန္တရာယ်မှ လွတ်စေဖို့သာ ဂရုစိုက်ကြသည်။ စိတ်နှလုံးတွင် ၎င်းတို့ ပြင်ဆင်ထားနှင့်ပြီး ဖြစ်နိုင်သည်။ အန္တရာယ်ပေါ်လာသည်နှင့်တစ်ပြိုင်နက် အသင်းတော်အလုပ် မည်သို့ဖြစ်နေသည်၊ သို့မဟုတ် ယင်းက ဘုရားအိမ်တော်၏ အကျိုးစီးပွားများအား မည်သည့် ဆုံးရှုံးမှုရောက်စေမည်၊ သို့မဟုတ် ညီအစ်ကို မောင်နှမများ၏ ဘေးကင်းလုံခြုံမှုကို ဂရုမစိုက်ဘဲ ၎င်းတို့ လုပ်နေသည့် အလုပ်ကို ချက်ချင်း ရပ်ဆိုင်းလိုက်ကြသည်။ ၎င်းတို့အဖို့ အရေးကြီးသည်မှာ ထွက်ပြေးဖို့ ဖြစ်သည်။ မိမိတို့ကိုယ်ကို ကာကွယ်မည့် အစီအစဉ်၊ ‘ဝှက်ဖဲ’ပင် ရှိကြသည်။ ၎င်းတို့အပေါ် အန္တရာယ် ကျရောက်သည်နှင့်တစ်ပြိုင်နက်၊ သို့မဟုတ် ၎င်းတို့ အဖမ်းခံရသည်နှင့် တစ်ပြိုင်နက် ၎င်းတို့၏ ကိုယ်ပိုင် ဘေးကင်းလုံခြုံရေးကို ထိန်းသိမ်းဖို့ ရှိသမျှသော တာဝန်ဝတ္တရားမှ မိမိတို့ကိုယ်ကို ရှင်းလင်းစေပြီး လွတ်ငြိမ်းခွင့်ပေးလျက် ၎င်းတို့ သိသမျှကို ပြောကြလေတော့သည်။ ဤသည်မှာ ၎င်းတို့၌ အသင့်ရှိသော အစီအစဉ်ဖြစ်လေသည်။ ဤလူများသည် ဘုရားသခင်ကို ယုံကြည်ခြင်းအတွက် နှိပ်စက်ခံရရန်လိုလားခြင်း မရှိကြချေ။ အဖမ်းခံရမည်ကိုလည်းကောင်း၊ ညှဉ်းဆဲခံရပြီး စီရင်ချက်ချခံရမည်ကိုလည်းကောင်း ၎င်းတို့ စိုးရွံ့ကြသည်။ အမှန်မှာ ၎င်းတို့သည် မိမိတို့၏ စိတ်နှလုံး၌ စာတန်ကို မလွန်ဆန်နိုင်ဖြစ်ကြသည်မှာ ကြာပြီဖြစ်သည်။ စာတန်အစိုးရ၏ တန်ခိုးအာဏာကို ၎င်းတို့ ကြောက်လန့်ကြပြီး ၎င်းတို့အပေါ် ကျရောက်မည့် ညှဉ်းဆဲမှုနှင့် ပြင်းထန်သော စစ်ကြောမေးမြန်းမှုကဲ့သို့သော အရာများကို သာ၍ပင် ကြောက်ကြသေးသည်။ ထို့ကြောင့် အန္တိခရစ်တို့နှင့် ပတ်သက်၍ အားလုံး အဆင်ပြေချောမွေ့နေပြီး ၎င်းတို့၏ ဘေးကင်းလုံခြုံမှုကို ခြိမ်းခြောက်ခြင်းမရှိ၊ သို့မဟုတ် ယင်းနှင့် ပတ်သက်၍ ပြဿနာမရှိသကဲ့သို့ မည်သည့်ဘေးမျှ ဖြစ်နိုင်ခြေ မရှိပါက ၎င်းတို့သည် မိမိတို့၏ စိတ်ထက်သန်မှု၊ ‘သစ္စာစောင့်သိခြင်း’နှင့် မိမိတို့၏ ပိုင်ဆိုင်မှုများကိုပင် ပေးကောင်းပေးနိုင်ကြပေမည်။ သို့သော် အခြေအနေများက ဆိုးရွားပြီး ဘုရားသခင်ကို ယုံကြည်ခြင်းနှင့် မိမိတို့၏ တာဝန်လုပ်ဆောင်ခြင်းအတွက် ၎င်းတို့အချိန်မရွေး အဖမ်းခံရနိုင်ပါက ဘုရားသခင်အပေါ် ၎င်းတို့၏ ယုံကြည်မှုက မိမိတို့၏ အရာရှိရာထူးမှ ဖြုတ်ခြင်းခံရနိုင်ပါက၊ သို့မဟုတ် ၎င်းတို့နှင့် ရင်းနှီးသူများ၏ စွန့်ပစ်ခြင်းခံရကောင်း ခံရနိုင်စေမည်ဆိုပါက ၎င်းတို့သည် ဧဝံဂေလိ ဟောကာ ဘုရားသခင်ကို သက်သေခံခြင်းမရှိသကဲ့သို့ မိမိတို့တာဝန်ကို လုပ်ဆောင်ခြင်းမရှိဘဲ အထူးသတိထားကြလိမ့်မည် ဖြစ်သည်။ ဆင်းရဲဒုက္ခ အရိပ်လက္ခဏာ အနည်းငယ်မျှရှိသည့်အခါ ဝေးဝေးကို ရှောင်ကြလေတော့သည်။ ဆင်းရဲဒုက္ခ အရိပ်လက္ခဏာ အနည်းငယ်မျှရှိသည့်အခါ မိမိတို့ ဆက်လုံခြုံပြီး ဘေးကင်းစေရန်အလို့ငှာ ၎င်းတို့၏ ဘုရားနှုတ်ကပတ်တော် စာအုပ်များနှင့် ဘုရားသခင်၌ ယုံကြည်မှုနှင့် ဆက်နွှယ်သည့် မည်သည့်အရာကိုမဆို အသင်းတော်ထံ ချက်ချင်း ပြန်ပို့လိုကြသည်။ ၎င်းတို့သည် အန္တရာယ်များသည် မဟုတ်လော။ အဖမ်းခံရပါက ၎င်းတို့သည် ယုဒဖြစ်လာကြမည် မဟုတ်လော။ အန္တိခရစ်တို့သည် အလွန်အန္တရာယ်များပြီး အချိန်မရွေး ယုဒဖြစ်လာနိုင်ပေသည်။ ဘုရားသခင်ကို သစ္စာဖောက်ဖို့ ဖြစ်နိုင်ခြေ အမြဲရှိသည်။ ထို့အပြင် ၎င်းတို့သည် အဆုံးစွန် တစ်ကိုယ်ကောင်းဆန်ပြီး စက်ဆုပ်ဖွယ်ကောင်းကြသည်။ ဤအရာကို အန္တိခရစ်၏ သဘာဝအနှစ်သာရအားဖြင့် ဆုံးဖြတ်ပေသည်။” (နှုတ်ကပတ်တော်၊ အတွဲ (၄)၊ အန္တိခရစ်တို့ကို ဖော်ထုတ်ခြင်း၊ အချက် ၉ (အပိုင်း ၂)) ဘုရားသခင်က အန္တိခရစ်တွေရဲ့ သဘာဝဟာ အထူးတစ်ကိုယ်ကောင်းဆန်ပြီး စက်ဆုပ်စရာကောင်းတယ်လို့ ဖော်ထုတ်ထားတယ်။ သူတို့ တာဝန်ထမ်းဆောင်တဲ့နေရာတွေမှာ ဘေးကင်းပြီး အန္တရာယ်မရှိရင် အန္တိခရစ်တွေက အရမ်းတက်ကြွပြီး အရမ်းတာဝန်သိတဲ့ပုံ ပေါ်ပေမဲ့၊ ပတ်ဝန်းကျင်က ကြမ်းတမ်းလာတာနဲ့ သူတို့က ကိုယ့်ကိုယ်ကိုယ် ကာကွယ်ဖို့ပဲ ဂရုစိုက်ကြပြီး အသင်းတော်အလုပ် ဒါမှမဟုတ် ညီအစ်ကိုမောင်နှမတွေရဲ့ ဘေးကင်းလုံခြုံမှုကို လုံးဝ ဂရုမစိုက်ကြတော့ဘူး။ ကျွန်မကလည်း အဲဒီလိုပဲ ပြုမူခဲ့တာပဲ။ အသင်းတော်က အဖမ်းအဆီးတွေနဲ့ မကြုံရသေးခင်တုန်းက ကျွန်မက အရမ်းတက်ကြွပြီး အားကြိုးမာန်တက် ရှိခဲ့တယ်၊ အလုပ်များတဲ့အချိန်တွေမှာဆိုရင် အစားမစားဘဲနဲ့တောင် လူသစ်တွေကို ရေသွားလောင်းပေးခဲ့တယ်။ ဒါပေမဲ့ အသင်းတော်က အကြီးအကျယ် ဖမ်းဆီးမှုတွေနဲ့ ရင်ဆိုင်ရပြီး ခေါင်းဆောင်တွေနဲ့ ရေလောင်းတဲ့သူတွေအားလုံး အဖမ်းခံလိုက်ရလို့ ကျွန်မက လူသစ်တွေကို ရေလောင်းပေးဖို့ လိုအပ်လာတဲ့အခါ၊ ကျွန်မ နောက်ဆုတ်ပြီး တွန့်ဆုတ်သွားခဲ့တယ်၊ ရဲတွေဖမ်းပြီး သေတဲ့အထိ ညှဉ်းဆဲခံရမှာကို ကြောက်ပြီးတော့ ကောင်းတဲ့အဆုံးသတ် ဒါမှမဟုတ် ပန်းတိုင်မရှိဘဲ ကျန်ခဲ့မှာကို ကြောက်ခဲ့တယ်။ ဒါကြောင့် လူသစ်တွေကို ကျွန်မ ရေ သွားလောင်းမပေးချင်ခဲ့ဘူး၊ ဖြုတ်ချခံခဲ့ရတဲ့ ရေလောင်းတဲ့သူက တာဝန်မသိတတ်မှန်း ကျွန်မရှင်းရှင်းလင်းလင်း သိနေပေမဲ့ ဒီအရေးကြီးတဲ့အချိန်မှာ လူသစ်တွေကို သူ့ဆီ တွန်းပို့ပြီး ကိုယ်လွတ်ရုန်းဖို့ ကျွန်မ ကြိုးစားခဲ့တုန်းပဲ။ ကျွန်မက ကိုယ့်လုံခြုံရေးကို အရာအားလုံးထက် ပိုတန်ဖိုးထားခဲ့ပြီး အသင်းတော်အလုပ် ထိခိုက်မလား၊ လူသစ်တွေ ခိုင်ခိုင်မာမာရပ်တည်နိုင်မလားဆိုတာကို လုံးဝ ဂရုမစိုက်ခဲ့ဘူး။ ကျွန်မဟာ တကယ်ကို လူ့သဘာဝနဲ့ အသိစိတ် ကင်းမဲ့နေပြီး၊ ကျွန်မ ဖော်ထုတ်ခဲ့တဲ့ စိတ်သဘောထားက အန္တိခရစ်တစ်ယောက်လိုပဲ တော်တော်ကိုတစ်ကိုယ်ကောင်းဆန်ပြီး စက်ဆုပ်စရာကောင်းတယ်ဆိုတာ ကျွန်မ မြင်ခဲ့ရတယ်။ အရေးကြီးတဲ့အချိန်တွေမှာ ကျွန်မအနေနဲ့ နောင်တမရဘဲ ကိုယ့်တာဝန်ကို စွန့်ပစ်နေပြီးတော့ စစ်ပြေးတစ်ယောက်လို ပြုမူနေဦးမယ်ဆိုရင် နောက်ဆုံးမှာ ကျွန်မ ဖယ်ရှားရှင်းလင်းခြင်း ခံရမှာပဲ။

နောက်ပိုင်းမှာ ဘုရားနှုတ်ကပတ်တော်တစ်ပိုဒ်ကို ကျွန်မ ဖတ်ခဲ့ပြီး သေခြင်းတရားကို ကြောက်တဲ့ကိစ္စနဲ့ပတ်သက်ပြီး နားလည်မှုတချို့ ရခဲ့ပြီး ဒါကို ဘယ်လိုသဘောထားရမယ်ဆိုတာကိုလည်း သိခဲ့တယ်။ အနန္တတန်ခိုးရှင် ဘုရားသခင် ပြောသည်မှာ “သခင်ယေရှု၏ ထိုတပည့်တော်များသည် မည်သို့ သေဆုံးကြသနည်း။ တပည့်တော်များကြားတွင် မသေမချင်း ကျောက်တုံးဖြင့် ထုသတ်ခံခဲ့ရသူများ၊ မြင်းနောက်မှ ကြိုးဖြင့် ဆွဲခံရသူများ၊ ဇောက်ထိုးမိုးမျှော် ကားစင်တင်ခံရသူများ၊ မြင်းငါးကောင်ဖြင့် ကိုယ်လက်အင်္ဂါများကို တစ်စစီ ဆွဲဖျက်ခံရသူများ ရှိကြသည်။ သေခြင်းတရားမျိုးစုံသည် ၎င်းတို့ပေါ် ကျရောက်ခဲ့သည်။ ၎င်းတို့၏ သေခြင်းတရားများအတွက် အကြောင်းရင်းမှာ အဘယ်နည်း။ ၎င်းတို့သည် ၎င်းတို့၏ ပြစ်မှုများအတွက် ဥပဒေနှင့်လျော်ညီစွာ ကွပ်မျက်ခံရခြင်းလော။ မဟုတ်ပေ၊ ၎င်းတို့သည် သခင်၏ ဧဝံဂေလိကို ဖြန့်ဝေပြီး ကမ္ဘာသူကမ္ဘာသားများ၏ ငြင်းပယ်ခြင်းကို ခံရသောကြောင့် ပြစ်တင်ရှုတ်ချခြင်း၊ ရိုက်နှက်ခြင်း၊ ဆူပူကြိမ်းမောင်းခြင်းနှင့် အသေသတ်ခြင်းတို့ကို ခံခဲ့ရသည်။ ယင်းမှာ ၎င်းတို့ မာတုရဖြစ်ခဲ့သည့် ပုံစံဖြစ်သည်။ ထိုမာတုရများ၏ နောက်ဆုံး အဆုံးသတ်ကို မပြောကြစို့နှင့် သို့မဟုတ် ၎င်းတို့၏ အပြုအမူနှင့်သက်ဆိုင်သည့် ဘုရားသခင်၏ ဆုံးဖြတ်သတ်မှတ်ခြင်းကို မပြောကြစို့နှင့်၊ သို့ရာတွင် ဤသည်ကို မေးလော့၊ ၎င်းတို့သည် အဆုံးသတ်ကို ရောက်သည့်အခါ၊ ၎င်းတို့၏ အသက်တာများတွင် အဆုံးသတ်ကို ၎င်းတို့ကြုံရသည့် ပုံစံများသည် လူသားတို့၏ အယူအဆများနှင့် ကိုက်ညီသလော။ (မကိုက်ညီပေ။) လူသားအယူအဆများ၏ အမြင်ရှုထောင့်မှ၊ ၎င်းတို့သည် ဘုရားသခင်၏အမှုတော်ကို ဖြန့်ချိဖို့ ထိုမျှကြီးမားသော အဖိုးအခကို ပေးခဲ့ကြသော်လည်း နောက်ဆုံးတွင် စာတန်၏ အသေသတ်ခြင်းကို ခံခဲ့ကြရသည်။ ဤသည်မှာ လူသားများ၏ အယူအဆများနှင့် မကိုက်ညီသော်လည်း၊ ဤသည်မှာ ၎င်းတို့၌ ဖြစ်ပျက်ခဲ့သည့်အရာ အတိအကျပင် ဖြစ်သည်။ ယင်းမှာ ဘုရားသခင် ခွင့်ပြုခဲ့သည့် အရာပင်ဖြစ်သည်။...အမှန်တကယ်တွင် ဤသည်မှာ ၎င်းတို့၏ ခန္ဓာကိုယ်များ သေဆုံးပြီး ကွယ်လွန်သွားသည့်ပုံစံ ဖြစ်သည်။ ဤသည်မှာ လူ့လောကမှ ၎င်းတို့ ထွက်ခွာသွားသည့် ပုံစံဖြစ်သည်၊ သို့ရာတွင် ယင်းက ၎င်းတို့၏ အဆုံးသတ်နှင့် တူညီသည်ဟု မဆိုလိုပေ။ ၎င်းတို့၏ သေခြင်းတရားနှင့် ထွက်ခွာခြင်းတို့၏ နည်းလမ်းများမှာ မည်သို့ဖြစ်ပါစေ၊ ယင်းတို့က မည်သို့ဖြစ်ပျက်ခဲ့ပါစေ၊ ဘုရားသခင်က ထိုအသက်များ၏၊ ထိုဖန်ဆင်းခံသတ္တဝါများ၏ နောက်ဆုံး အဆုံးသတ်များကို သတ်မှတ်ခဲ့သည့်ပုံစံ မဟုတ်ပေ။ ဤသည်မှာ သင် မဖြစ်မနေ ရှင်းလင်းစွာ တွေ့ရမည့်အရာ တစ်စုံတစ်ခုဖြစ်သည်။ ဆန့်ကျင်ဘက်အားဖြင့် ၎င်းတို့က ဤလောကကို ပြစ်တင်ရှုတ်ချဖို့နှင့် ဘုရားသခင်၏ လုပ်ဆောင်ချက်များကို သက်သေခံဖို့ ဤနည်းလမ်းများကို အတိအကျအားဖြင့် အသုံးပြုခဲ့ခြင်း ဖြစ်သည်။ ဤဖန်ဆင်းခံ သတ္တဝါများက ၎င်းတို့၏ အဖိုးအတန်ဆုံးသော အသက်များကို အသုံးပြုခဲ့သည်။ ၎င်းတို့က ဘုရားသခင်၏ လုပ်ဆောင်ချက်များကို သက်သေခံဖို့၊ ဘုရားသခင်၏ကြီးမြတ်သော တန်ခိုးကို သက်သေခံဖို့နှင့် ဘုရားသခင်၏ လုပ်ဆောင်ချက်များသည် မှန်ကန်ကြောင်း၊ သခင်ယေရှုသည် ဘုရားသခင်ဖြစ်ကြောင်း၊ သူသည် သခင်နှင့် ဘုရားသခင်၏ လူ့ဇာတိခံ ဇာတိပကတိဖြစ်ကြောင်းတို့ကို စာတန်နှင့် လောကတို့အား ကြေညာဖို့ ၎င်းတို့အသက်၏နောက်ဆုံးအခိုက်အတန့်ကို အသုံးပြုခဲ့ကြသည်။ ၎င်းတို့ အသက်များ၏ နောက်ဆုံး အခိုက်အတန့်အထိတွင်ပင် ၎င်းတို့သည် သခင်ယေရှု၏ နာမတော်ကို မည်သည့်အခါမျှ မငြင်းပယ်ခဲ့ပေ၊ ဤသည်မှာ ဤလောကအပေါ် တရားစီရင်ခြင်းပုံစံတစ်မျိုး မဟုတ်သလော။ ၎င်းတို့က လောကကြီးကို ကြေညာဖို့၊ သခင်ယေရှုသည် သခင်ဖြစ်သည်၊ သခင်ယေရှုသည် ခရစ်တော် ဖြစ်သည်၊ သူသည် ဘုရားသခင်၏ လူ့ဇာတိခံ ဇာတိပကတိဖြစ်သည်၊ လူသားမျိုးနွယ် တစ်ရပ်လုံးအတွက် သူပြုလုပ်ခဲ့သည့် ရွေးနုတ်ခြင်းအမှုတော်သည် ဤလူသားမျိုးနွယ် တစ်ရပ်လုံးကို ဆက်လက် ရှင်သန်ခွင့်ပြုကြောင်းကို လူသားတို့အား အတည်ပြုဖို့ ၎င်းတို့၏အသက်များကို အသုံးပြုခဲ့သည်။ ဤအဖြစ်မှန်သည် ထာဝရမပြောင်းလဲပေ။ သခင်ယေရှု၏ ဧဝံဂေလိတရားကို ဖြန့်ချိခြင်းအတွက် မာတုရဖြစ်ခဲ့သောသူတို့သည် ၎င်းတို့၏တာဝန်ကို မည်သည့်အတိုင်းအတာအထိ ထမ်းဆောင်ခဲ့သနည်း။ ယင်းက အဆုံးစွန်အတိုင်းအတာအထိ ဖြစ်ခဲ့သလော။ အဆုံးစွန်အတိုင်းအတာကို မည်သို့ထင်ရှားစေခဲ့သနည်း။ (၎င်းတို့က ၎င်းတို့၏ အသက်များကို ပူဇော်ဆက်ကပ်ကြသည်။) မှန်ပေသည်၊ ၎င်းတို့သည် ၎င်းတို့၏အသက်များဖြင့် အဖိုးအခကို ပေးဆပ်ခဲ့သည်။ မိသားစု၊ ကြွယ်ဝခြင်းနှင့် ဤအသက်တာ၏ ရုပ်ပိုင်းဆိုင်ရာ အရာဝတ္ထုများသည် အပြင်ပန်းအရာများသာ ဖြစ်သည်။ ကိုယ်နှင့်ဆက်စပ်သည့် တစ်ခုတည်းသော အရာမှာ အသက်ဖြစ်သည်။ အသက်ရှင်သည့် လူတိုင်းအတွက် အသက်သည် တန်ဖိုးအထားထိုက်ဆုံးသော အရာ၊ အဖိုးတန်ဆုံးသော အရာဖြစ်ပြီး ဖြစ်ချင်တော့ ဤလူများသည် လူသားမျိုးနွယ်အတွက် ဘုရားသခင်၏ ချစ်ခြင်းနှင့်ပတ်သက်၍ အတည်ပြုချက် အနေဖြင့်လည်းကောင်း၊ သက်သေခံချက် အနေဖြင့်လည်းကောင်း ၎င်းတို့၏ အဖိုးအတန်ဆုံး ပိုင်ဆိုင်မှုဖြစ်သည့် အသက်ကို ပူဇော်ဆက်ကပ်နိုင်ခဲ့ကြသည်။ ၎င်းတို့ သေဆုံးသည့် နေ့ရက်အထိ ၎င်းတို့သည် ဘုရားသခင်၏နာမတော်ကို မငြင်းပယ်ခဲ့ကြသကဲ့သို့ ဘုရားသခင်၏ အမှုတော်ကိုလည်း မငြင်းပယ်ခဲ့ကြဘဲ ဤအဖြစ်မှန် တည်ရှိမှုအတွက် သက်သေခံဖို့ ၎င်းတို့အသက်၏ နောက်ဆုံးအခိုက်အတန့်များကို အသုံးပြုခဲ့ကြသည်။ ဤသည်မှာ အမြင့်မားဆုံး သက်သေခံသည့် ပုံစံမဟုတ်လော။ ဤသည်မှာ တစ်စုံတစ်ဦး၏တာဝန်ကို ထမ်းဆောင်ဖို့ အကောင်းဆုံး နည်းလမ်းဖြစ်သည်။ ဤသည်မှာ တစ်စုံတစ်ဦး၏တာဝန်ကို ကောင်းမွန်စွာ ဖြည့်ဆည်းခြင်း ဆိုသည့်အရာဖြစ်သည်။ စာတန်က ၎င်းတို့ကို ခြိမ်းခြောက်ပြီး ခြောက်လှန့်ကာ အဆုံး၌ စာတန်သည် သူတို့၏ အသက်ကို အဖိုးအခ ပေးစေသည့်အခါတွင်ပင် ၎င်းတို့သည် ၎င်းတို့၏ တာဝန်ကို မစွန့်ပစ်ခဲ့ပေ။ ဤသည်မှာ တစ်စုံတစ်ဦး၏ တာဝန်ကို အဆုံးစွန်သော အတိုင်းအတာအထိ ကောင်းမွန်စွာ ဖြည့်ဆည်းခြင်းဖြစ်ပေသည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောဆွေးနွေးချက်များ၊ ဧဝံဂေလိတရားဟောခြင်းသည် ယုံကြည်သူများအားလုံး ကောင်းမွန်စွာ ဖြည့်ဆည်းရမည့် တာဝန်ဖြစ်သည်) ဘုရားနှုတ်ကပတ်တော်တွေကို ဆင်ခြင်သုံးသပ်ရင်း ကျွန်မစိတ်ထဲမှာ အရမ်းကို တို့ထိခံစားရတယ်။ ခေတ်အဆက်ဆက်မှာ ဘုရားသခင်ရဲ့ ဧဝံဂေလိတရားကို ဖြန့်ခဲ့တဲ့ သူတော်စင်တွေဟာ အာဏာပိုင်တွေရဲ့ နှိပ်စက်မှုကို ခံခဲ့ရတာ ကျွန်မ မြင်ခဲ့ရတယ်။ တချို့က မြင်းတွေနဲ့ဆွဲပြီး အသတ်ခံခဲ့ရတယ်၊ တချို့က ခဲနဲ့ပေါက်သတ်ခံခဲ့ရတယ်၊ တခြားသူတွေကျတော့ ဇောက်ထိုးကားတိုင်တင်ခံခဲ့ရတယ်။ ဒါပေမဲ့ သေခြင်းတရားရဲ့ ခြိမ်းခြောက်မှုနဲ့ ရင်ဆိုင်ရချိန်မှာ သူတို့က အမှောင်ရဲ့ လွှမ်းမိုးမှုနဲ့ ဘောင်ခတ်မခံခဲ့ကြရဘူး၊ သေတဲ့အထိ သူတို့ရဲ့တာဝန်ကို စွဲကိုင်ထားခဲ့ကြတယ်၊ ဘုရားသခင်ရဲ့နာမကို မငြင်းပယ်ခဲ့သလို ကိုယ်တော့်ကိုလည်း သစ္စာမဖောက်ခဲ့ဘူး၊ သူတို့ရဲ့အသက်ကိုသုံးပြီး ဘုရားသခင်အတွက် လှပပြီး အံ့ချီးစရာကောင်းတဲ့ သက်သေခံချက်ကို ခံခဲ့ကြတယ်။ သူတို့ရဲ့သေခြင်းတွေက တန်ဖိုးရှိပြီး အဓိပ္ပာယ်ရှိခဲ့တယ်။ လူ့မျက်စိနဲ့ကြည့်ရင် သူတို့ရဲ့ ရုပ်ခန္ဓာက သေဆုံးသွားခဲ့ပေမဲ့ သူတို့က ဖြောင့်မတ်ခြင်းအတွက် နှိပ်စက်ခံခဲ့ရတာဖြစ်ပြီး ဘုရားသခင်က သူတို့ကို ချီးကျူးပြီး အမှတ်ရတယ်။ ကျွန်မက နောက်ဆုံးသောကာလမှာ ဘုရားသခင်ရဲ့အမှုကို လက်ခံနိုင်ခဲ့ပြီး ဖန်ဆင်းခံတစ်ဦးရဲ့ တာဝန်ကို ထမ်းဆောင်နိုင်ခဲ့တာဟာ ဘုရားသခင်ရဲ့ ကျေးဇူးတော်ပဲလို့ ကျွန်မ တွေးမိတယ်။ ဖန်ဆင်းခံတစ်ဦးအနေနဲ့ ကျွန်မက ဘုရားသခင်ရဲ့ ချစ်ခြင်းမေတ္တာကို ပြန်ဆပ်ပြီး ကိုယ့်တာဝန်ကို ကောင်းကောင်း ထမ်းဆောင်ရမယ်။ ဘုရားသခင်က ကျွန်မကို ရဲဖမ်းခံရဖို့ ခွင့်ပြုခဲ့ရင်၊ အဲဒါကလည်း ကျွန်မကို ဘုရားသခင်အတွက် သက်သေခံဖို့ အခွင့်အရေးပေးတာပဲ။ ကျွန်မသာ ရဲတွေရဲ့ နှိပ်စက်မှုကြောင့် တကယ်သေဆုံးသွားခဲ့ရင်တောင် အဲဒါက ဘုရားသခင်ရဲ့ ခွင့်ပြုချက်နဲ့ပဲ ဖြစ်မှာ။ ကျွန်မရဲ့အသက်ကို ဘုရားသခင်က ပေးထားတာဖြစ်လို့ ဘုရားသခင်အတွက် ကျွန်မရဲ့သက်သေခံချက်မှာ ခိုင်ခိုင်မာမာ ရပ်တည်ရမယ်၊ ကျွန်မ ရှင်သည်ဖြစ်စေ၊ သေသည်ဖြစ်စေ၊ ဘုရားသခင်ကို ကျွန်မအပေါ် စီစဉ်ညွှန်ကြားခွင့်ပေးပြီး ဘုရားသခင်ရဲ့ အချုပ်အခြာအာဏာနဲ့အစီအစဉ်တွေကို ကျွန်မ ကျိုးနွံနာခံသင့်တယ်။ ပြောင်းပြန်အနေနဲ့၊ ကျွန်မသာ ကိုယ့်အသက်ကို ချစ်မြတ်နိုးပြီး ကိုယ့်ကိုယ်ကိုယ် ကာကွယ်ခဲ့မယ်၊ အရေးကြီးတဲ့အချိန်တွေမှာ ကိုယ့်တာဝန်ကို မထမ်းဆောင်ဘဲ ယုံကြည်သူအသစ်တွေကို မထောက်ပံ့ဘူး၊ ရေမလောင်းဘူးဆိုရင် ဘုရားသခင်ရှေ့မှာ ပြစ်မှားခြင်းတစ်ခုကို ကျွန်မ ချန်ရစ်ပြီး နောင်တရဖို့ သိပ်နောက်ကျသွားမှာပဲ။ ကျွန်မရဲ့ ဇာတိပကတိက မသေဆုံးနိုင်ပေမဲ့၊ ဘုရားသခင်က ကျွန်မကို သက်သေခံချက် ဆုံးရှုံးပြီး သူ့ကို သစ္စာဖောက်တဲ့သူအဖြစ် မြင်မှာဖြစ်သလို၊ ကျွန်မက လမ်းလျှောက်နေတဲ့ အလောင်းကောင်လိုပဲ အသက်ရှင်နေရမှာ။ ဒီလိုနားလည်လိုက်တော့၊ ကျွန်မရဲ့စိတ်နှလုံးဟာ သေခြင်းတရားရဲ့ ဘောင်ခတ်မှုကနေ လွတ်မြောက်သွားခဲ့တယ်။

တစ်ညနေမှာတော့၊ ဘုရားနှုတ်ကပတ်တော် နောက်တစ်ပိုဒ်ကို ကျွန်မ ဖတ်ခဲ့တယ်။ အဲဒီမှာ ပြောထားတာက၊ “စာတန်က ဘုရားသခင်၏ သြဇာအာဏာကို မည်သည့်အခါမျှ မကျော်လွန်ရဲသည့်အပြင် ဘုရားသခင်၏ အမိန့်များနှင့် အထူးမိန့်ကြားချက်များကို သေချာနားထောင်ပြီး နာခံခဲ့သည်။ ၎င်းတို့ကို မည်သည့်အခါမျှ သူမဖီဆန်ဝံ့ပေ။ ထို့ပြင် ဘုရားသခင်၏ အမိန့်များကိုလည်း ထင်သလို မပြောင်းလဲဝံ့ပေ။ ဤအရာတို့သည် ဘုရားသခင်က စာတန်အတွက် ချမှတ်ထားသည့် အကန့်အသတ်များဖြစ်သည်။ ထို့ကြောင့် စာတန်က ဤအကန့်အသတ်များကို မည်သည့်အခါမျှ မကျော်ဖြတ်ရဲပေ။ ဤသည်မှာ ဘုရားသခင့်သြဇာအာဏာ၏ တန်ခိုးအစွမ်း မဟုတ်ပေလော။ ဤသည်မှာ ဘုရားသခင့်သြဇာအာဏာ၏ သက်သေခံခြင်းတစ်ခု မဟုတ်ပေလော။ ဘုရားသခင်အပေါ် မည်သို့ပြုမူရမည်၊ ဘုရားသခင်ကို မည်သို့မြင်ရမည်ဆိုသည်နှင့်ပတ်သက်၍ စာတန်၌ လူသားမျိုးနွယ်ထက် ပိုရှင်းလင်းသည့် နားလည်မှုရှိသည်။ ထို့ကြောင့် ဝိညာဉ်ရေးရာနယ်ပယ်တွင် စာတန်က ဘုရားသခင်၏ သြဇာအာဏာနှင့် ဂုဏ်ဒြပ်ကို အလွန်ရှင်းရှင်းလင်းလင်းမြင်ပြီး ဘုရားသခင့်သြဇာအာဏာ၏ တန်ခိုးအစွမ်းနှင့် သူ၏သြဇာအာဏာနောက်က အခြေခံမူများကို လေးလေးနက်နက် စာတန်သဘောပေါက်သည်။ ဤအရာများကို စာတန်သည် လုံဂဝလျစ်လျူမရှုရဲသကဲ့သို့ မည်သည့်နည်းနှင့်မျှ မချိုးဖောက်ရဲပေ၊ သို့မဟုတ် ဘုရားသခင်၏ သြဇာအာဏာကို ကျော်လွန်သည့်အရာ တစ်ခုမျှ မလုပ်ရဲပေ။ ဘုရားသခင်၏ အမျက်ဒေါသကို မည်သည့်နည်းလမ်းနှင့်မျှ သူစိန်မခေါ်ရဲပေ။ စာတန်၏သဘာဝမှာ ဆိုးယုတ်ပြီး မာနထောင်လွှားသော်လည်း သူသည် ဘုရားသခင်က သူ့အတွက် ချမှတ်ထားသည့် နယ်နိမိတ်များနှင့် အကန့်အသတ်များကို တစ်ခါမျှ မဖြတ်ကျော်ရဲပေ။ နှစ်သန်းပေါင်းများစွာအကြာထိ ဤနယ်နိမိတ်များကို တိတိကျကျ သူလိုက်နာခဲ့သည်။ ဘုရားသခင်ပေးအပ်သည့် ခိုင်းစေမှုနှင့် အမိန့်တိုင်းကို သူလိုက်နာပြီး မည်သည့်အခါမျှ ဘောင်မကျော်ဝံ့ခဲ့ပေ။ စာတန်သည် အန္တရာယ်ရှိသော်လည်း ဖောက်ပြန်ပျက်စီးသည့် လူသားမျိုးနွယ်ထက် သူက ပိုပါးနပ်သည်။ ဖန်ဆင်းရှင်၏ ဝိသေသလက္ခဏာကို သူသိပြီး သူ၏ ကိုယ်ပိုင်နယ်နိမိတ်များကို သူသိသည်။ စာတန်၏ ‘ကျိုးနွံနာခံသည့်’ အပြုအမူများမှတစ်ဆင့် ဘုရားသခင်၏သြဇာအာဏာနှင့် တန်ခိုးတို့သည် စာတန်ကျော်လွန်၍မရနိုင်သည့် ကောင်းကင်ဘုံနှင့်ဆိုင်သော အမိန့်ထုတ်ပြန်ချက်များဖြစ်ကြောင်းကို မြင်နိုင်ပြီး၊ ဘုရားသခင်၏ အတုမရှိခြင်းနှင့် သြဇာအာဏာ အတိအကျကြောင့်သာ အရာအားလုံးသည် အစီအစဉ်တကျ ပြောင်းလဲပြီး ပွားများခြင်းဖြစ်ကြောင်း၊ ဤအမိန့်ကို နှောင့်ယှက်နိုင်သည့် လူပုဂ္ဂိုလ်၊ သို့မဟုတ် အရာဝတ္ထုတို့မရှိဘဲ၊ ထို့ပြင် ဤနိယာမကို ပြောင်းလဲနိုင်သည့် လူပုဂ္ဂိုလ်၊ သို့မဟုတ် အရာဝတ္ထုတို့မရှိဘဲ ဘုရားသခင်တည်ထောင်ထားသည့် လမ်းကြောင်းအတွင်း၌ လူသားတို့ အသက်ရှင်ပြီး မျိုးပွားနိုင်ခြင်းဖြစ်ကြောင်း မြင်နိုင်သည်။ အကြောင်းမှာ သူတို့အားလုံးသည် ဖန်ဆင်းရှင်၏လက်မှလာပြီး ဖန်ဆင်းရှင်၏ စီမံခြင်းနှင့် သြဇာအာဏာမှ လာသည့်အတွက်ဖြစ်သည်။” (နှုတ်ကပတ်တော်၊ အတွဲ (၂)၊ ဘုရားသခင်ကို သိကျွမ်းခြင်းနှင့် စပ်လျဉ်း၍၊ အတုမရှိ ဘုရားသခင်ကိုယ်တော်တိုင် (၁)) ဘုရားနှုတ်ကပတ်တော်တွေကနေတစ်ဆင့် ဘုရားသခင်ရဲ့ သြဇာအာဏာနဲ့ ကြီးမားတဲ့တန်ခိုးကို ကျွန်မ မြင်ခဲ့ရတယ်။ အရာအားလုံးနဲ့ ဖြစ်ရပ်အားလုံးဟာ ဘုရားသခင်ရဲ့ ထိန်းချုပ်မှုအောက်မှာ ရှိတယ်၊ အဆင်းနီသော နဂါးကြီးက ဘယ်လောက်ပဲ သောင်းကျန်းနေပါစေ၊ ဘုရားသခင် သတ်မှတ်ထားတဲ့ နယ်နိမိတ်နဲ့ ကန့်သတ်ချက်တွေကို ကျော်လွန်လို့ မရတဲ့အတွက် ဘုရားသခင်ရဲ့ ခွင့်ပြုချက်မရှိဘဲ ကျွန်မတို့ကို သူ့သဘောအတိုင်း ဖမ်းဝံ့မှာ မဟုတ်ဘူး။ ဒါဟာ ဘုရားသခင်ရဲ့ အတုမရှိတဲ့ သြဇာအာဏာပဲ။ မောရှေက ဣသရေလလူမျိုးတွေကို အဲဂုတ္တုပြည်ကနေ ဦးဆောင်ခေါ်ထုတ်လာခဲ့ပုံကို ကျွန်မ တွေးမိတယ်၊ ရှေ့မှာ ပင်လယ်နီ၊ နောက်မှာ ဖာရောဘုရင်ရဲ့ စစ်တပ်နဲ့ပေါ့။ လူ့စိတ်ကူးထဲမှာတော့ ဣသရေလလူမျိုးတွေ လွတ်မြောက်ဖို့ဆိုတာ မဖြစ်နိုင်ဘူးလို့ ထင်ရပေမဲ့၊ သူတို့ အကျပ်အတည်းရောက်နေချိန်မှာ ဘုရားသခင်က ပင်လယ်နီကို နှစ်ပိုင်းခွဲပြီး ခြောက်သွေ့တဲ့မြေ ဖြစ်စေခဲ့တယ်၊ ဣသရေလလူမျိုးတွေ ဘေးကင်းစွာ ဖြတ်ကူးသွားခဲ့ပြီး အဲဂုတ္တုစစ်တပ်တစ်တပ်လုံးကတော့ ရေထဲမှာ နစ်မြုပ်သွားခဲ့တယ်။ ဘုရားသခင်ရဲ့ သြဇာအာဏာနဲ့ ကြီးမားတဲ့ တန်ခိုးကို ကျွန်မ မြင်ခဲ့ရတယ်၊ ပြီးတော့ ဣသရေလလူမျိုးတွေကို လွတ်မြောက်ရာလမ်းကို ပေးခဲ့တာဟာ ဘုရားသခင်ဖြစ်ပြီး ကိုယ်တော်အတွက် ခက်ခဲတဲ့အရာ ဘာမှမရှိဘူးဆိုတာကိုလည်း ကျွန်မ မြင်ခဲ့ရတယ်။ နှိပ်စက်ညှဉ်းပန်းမှုနဲ့ အခက်အခဲတွေနဲ့ ရင်ဆိုင်ရချိန်မှာလည်း ဘုရားသခင်က ကျွန်မရဲ့ယုံကြည်ခြင်းကို စုံလင်စေဖို့ အဆင်းနီသော နဂါးကြီးကို ဝန်ဆောင်မှုပေးတဲ့အရာအဖြစ် အသုံးပြုနေခဲ့တာပဲ၊ အခြေအနေ ဘယ်လောက်ပဲ အန္တရာယ်များပါစေ၊ ကျွန်မက ဘုရားသခင်ကို အားကိုးပြီး ကိုယ့်တာဝန်ကို ကောင်းကောင်း ထမ်းဆောင်ရမယ်။

နှစ်လကြာပြီးတဲ့နောက်မှာ ယုဒတစ်ယောက်ရဲ့ သစ္စာဖောက်မှုကြောင့် ပတ်ဝန်းကျင်က ပိုပိုပြီး ဆိုးရွားလာခဲ့တယ်၊ လူတစ်ရာနီးပါး အဖမ်းခံခဲ့ရတယ်။ အဖမ်းခံရပြီး ပြန်လွတ်လာတဲ့သူတွေဆီကနေ ရဲတွေက ကျွန်မ ဘယ်နေရာမှာရှိသလဲဆိုတာကို အကြိမ်ကြိမ် မေးခဲ့တယ်လို့ ကျွန်မ သိခဲ့ရတယ်။ ကျွန်မက အသင်းတော်ခေါင်းဆောင်အဖြစ် ရွေးချယ်ခံထားရတော့ တကယ်အဖမ်းခံရရင် ရဲတွေက ကျွန်မကို ညှဉ်းဆဲမှာ သေချာတယ်လို့ ကျွန်မ တွေးမိတယ်။ ကျွန်မသာ မခံနိုင်ဘဲ ရိုက်သတ်ခံခဲ့ရရင်၊ ဘုရားသခင်ကို ယုံကြည်ခဲ့တဲ့ ကျွန်မရဲ့နှစ်တွေက အဆုံးသတ်သွားမှာ မဟုတ်ဘူးလားလို့ ကျွန်မ တွေးမိတယ်။ ဒီလိုတွေးလိုက်တဲ့အခါ၊ ကျွန်မက ကိုယ့်အသက်ကို တွယ်တာနေတုန်းပဲဆိုတာ ကျွန်မ သဘောပေါက်လိုက်တယ်။ ဒါနဲ့ ကျွန်မရဲ့စိတ်နှလုံးကို စောင့်ရှောက်ပေးဖို့ ဘုရားသခင်ဆီ ကျွန်မ တောင်းလျှောက်ခဲ့တယ်။ “ကျွန်တော့်ရဲ့ ဇာတ်လမ်း၊ ကျွန်တော်တို့ရဲ့ ဇာတ်လမ်း” ဆိုတဲ့ ရုပ်ရှင်ကို ကျွန်မ သတိရပြီး အမြန်ဖွင့်ကြည့်လိုက်တယ်။ ညီအစ်ကိုတွေက ဘုရားနှုတ်ကပတ်တော်တွေကို လက်ဆင့်ကမ်းပေးခဲ့လို့ ရဲတွေရဲ့ ညှဉ်းဆဲမှုကို ခံခဲ့ရပေမဲ့၊ သူတို့က စာတန်ရှေ့မှာ ဒူးထောက်အရှုံးပေးမယ့်အစား သေဖို့ကိုပဲ ရွေးချယ်ခဲ့ကြတာ ကျွန်မ မြင်ခဲ့ရတယ်။ အထူးသဖြင့် နောက်ဆုံးမှာ သူတို့က “ကတိခံဝန်ချက်သုံးမျိုး” ကို လက်မှတ်ထိုးပြီး ဘုရားသခင်ကို သစ္စာဖောက်မယ့်အစား သေဖို့ကိုပဲ ရွေးချယ်ခဲ့ကြပြီး ခိုင်မာပြီး အံ့ချီးဖို့ကောင်းတဲ့ သက်သေခံချက်ကို ခံခဲ့ကြတယ်။ ကျွန်မ အရမ်းကို ခွန်အားရသွားခဲ့တယ်၊ တစ်နေ့မှာ ကျွန်မသာ တကယ် ရဲအဖမ်းခံရရင်၊ ရုပ်ရှင်ထဲက ညီအစ်ကိုမောင်နှမတွေလိုပဲ သေရမယ်ဆိုရင်တောင် စာတန်ကို အလျှော့ပေးဖို့ ငြင်းဆန်ပြီး ဘုရားသခင်ရဲ့ စိတ်နှလုံးကို နှစ်သိမ့်စေဖို့ လှပတဲ့ သက်သေခံချက်ကို ပေးမယ်လို့ ကျွန်မ ဆုံးဖြတ်လိုက်တယ်။ ဒီနောက်မှာတော့ ကျွန်မက လူသစ်တွေကို သမ္မာတရားကို အမှန်တကယ်မိတ်သဟာယပြုပေးခဲ့တယ်၊ စာတန်ရဲ့ အကြံအစည်တွေကို သူတို့ သိမြင်အောင် ကူညီပေးခဲ့တယ်၊ တဖြည်းဖြည်းနဲ့ လူသစ်တချို့ စုဝေးပွဲတွေကို ပုံမှန် တက်နိုင်လာခဲ့ကြတယ်။

အဆင်းနီသော နဂါးကြီးရဲ့ ဖမ်းဆီးမှုတွေ၊ နှိပ်စက်မှုတွေကို တွေ့ကြုံခံစားရတာက ကျွန်မရဲ့ စစ်မှန်တဲ့ ဝိညာဉ်ရင့်ကျက်မှုအပြင် ကျွန်မရဲ့ တစ်ကိုယ်ကောင်းဆန်ပြီး စက်ဆုပ်စရာကောင်းတဲ့ စာတန်ဆန်တဲ့ စိတ်သဘောထားကိုပါ ထုတ်ဖော်ခဲ့တယ်။ ဒါက ကျွန်မကို ကိုယ့်ကိုယ်ကိုယ် ပိုနားလည်စေခဲ့တယ်၊ ပြီးတော့ အဖမ်းအဆီးတွေ၊ နှိပ်စက်မှုတွေဟာ ဘုရားသခင်ရဲ့ ခွင့်ပြုချက်နဲ့ဖြစ်ပြီး၊ ဘုရားသခင်က ဒီအရာတွေကိုသုံးပြီး ကျွန်မတို့ရဲ့ ယုံကြည်ခြင်းနဲ့ ချစ်ခြင်းမေတ္တာကို စုံလင်စေတယ်ဆိုတာကိုလည်း ကျွန်မ နားလည်ခဲ့တယ်။ အနာဂတ်မှာ ဒီထက်ပိုကြီးတဲ့ နှိပ်စက်ညှဉ်းပန်းမှုတွေ၊ အခက်အခဲတွေကို ကျွန်မ ကြုံတွေ့ရဦးမယ်ဆိုတာ ကျွန်မ သိတယ်၊ ဒါပေမဲ့ အရာအားလုံးက ဘုရားသခင်ရဲ့ လက်ထဲမှာပဲ ရှိတယ်လို့ ကျွန်မ ယုံကြည်တယ်၊ ဘာပဲဖြစ်ဖြစ်၊ ဖန်ဆင်းခံတစ်ဦးအနေနဲ့ ကိုယ့်တာဝန်ကို ကောင်းကောင်း ထမ်းဆောင်ပြီး ဘုရားသခင်အတွက် သက်သေခံသွားမှာပါ။


၃၃။ အစွမ်းအစညံ့ဖျင်းမှုကြောင့် ဘောင်ခတ်ခံရတယ်လို့ ကျွန်မ မခံစားရတော့ပါ

ရှန်ယု၊ တရုတ်ပြည်

၂၀၂၃ ခုနှစ်၊ ဧပြီလတုန်းကပေါ့၊ ဗီဒီယိုလုပ်တဲ့နေရာမှာ ကျွန်မမှာ အားသာချက်နည်းနည်းရှိတာကြောင့် ခေါင်းဆောင်က လူတိုင်းကလုပ်ထားတဲ့ ဗီဒီယိုတွေကို ပြန်စစ်ဆေးဖို့ ကျွန်မကို စီစဉ်ပေးခဲ့တယ်။ ဒီတာဝန်ကို ထမ်းဆောင်နိုင်ရတာကို ကျွန်မ တော်တော်ပျော်တယ်။ ဒီအခွင့်အရေးကို ချစ်မြတ်နိုးပြီး ကိုယ့်တာဝန်ကို ကောင်းကောင်းထမ်းဆောင်ချင်ခဲ့တာပေါ့။ အစပိုင်းမှာတော့ ကျွန်မ စည်းမျဉ်းတွေကို တက်တက်ကြွကြွ လေ့လာခဲ့ပြီး ဗီဒီယိုတွေကို စစ်ဆေးတဲ့အခါမှာလည်း ပြဿနာတချို့ကို ဖော်ထုတ်နိုင်ခဲ့တယ်။ ဒါပေမဲ့ အချိန်နည်းနည်းကြာပြီးတဲ့နောက်မှ ကျွန်မနဲ့ တွဲဖက်လုပ်တဲ့ ညီအစ်မက အစွမ်းအစနဲ့ အသိအမြင်ကောင်းကောင်းရှိပြီး ဗီဒီယိုတစ်ခုထဲက ပြဿနာတွေကို မြန်မြန်ထောက်ပြနိုင်တာကို ကျွန်မ တွေ့ရတယ်။ ကျွန်မကတော ပြဿနာနည်းနည်းကိုရှာတွေ့ဖို့ အချိန်တော်တော်ကြာပြီး သူ့ထက် တော်တော်ပိုဆိုးတယ်။ ကျွန်မ အနေရခက်သလို ဖြစ်သွားတယ်။ နောက်ပိုင်းမှာ သက်ဆိုင်ရာ စည်းမျဉ်းတွေကို ကျွန်မ ပြန်စစ်ကြည့်ခဲ့ပေမဲ့ အချိန်နည်းနည်းကြာတဲ့အထိ တိုးတက်မှုက သိပ်မရှိခဲ့ဘူး။ ကျွန်မ အရမ်းကို စိတ်ဓာတ်ကျသွားပြီး ဒီလိုတွေးမိတယ်၊ “ငါ့မှာ ဒီတာဝန်ကိုထမ်းဆောင်ဖို့ အစွမ်းအစ တကယ်မရှိဘူးထင်တယ်။ ဘုရားသခင်က ဘာလို့ ငါ့ကို အစွမ်းအစကောင်းကောင်း မပေးရတာလဲ။ အစွမ်းအစကောင်းကောင်းမရှိဘဲနဲ့ ဒီတာဝန်ကို ဘယ်လိုများ ကောင်းကောင်းထမ်းဆောင်နိုင်မှာလဲ။ ငါသာ ဖြုတ်ချခံရတာ၊ ဒါမှမဟုတ် တာဝန်ပြောင်းခိုင်းတာ ခံရရင် တကယ်ကို မျက်နှာပူစရာကြီး ဖြစ်မှာပဲ မဟုတ်လား” လို့ပေါ့။ ဘုရားသခင်ကို တောင်းဆိုတာ၊ ဒါမှမဟုတ် မကျေမနပ်ပြောတာမျိုး မလုပ်သင့်မှန်း ကျွန်မသိပေမဲ့ စိတ်ဓာတ်တွေက အရမ်းကျနေတုန်းပဲ၊ ကိုယ့်တာဝန်ကို ထမ်းဆောင်ဖို့လည်း စိတ်အားထက်သန်မှုမရှိတော့ဘူး၊ တိုးတက်အောင်လုပ်ဖို့လည်း ဆန္ဒမပြင်းပျတော့ဘူး။ အထူးသဖြင့် ရှုပ်ထွေးတဲ့ ဗီဒီယိုတချို့ကို ကိုင်တွယ်ရတဲ့အခါ ပြဿနာတွေကို တိတိကျကျ ရှာမတွေ့နိုင်မှာစိုးလို့ တခြားသူတွေကို စစ်ဆေးဖို့ ပေးလိုက်တယ်။ တစ်ခါတလေ ကျွန်မစစ်ပြီးသား ဗီဒီယိုတွေကို ကျွန်မနဲ့တွဲဖက်လုပ်တဲ့ညီအစ်မက ပြန်စစ်တဲ့အခါ ပြဿနာတချို့ကို ထပ်တွေ့သေးတယ်၊ ပြီးတော့ ကျွန်မနဲ့ မိတ်သဟာယဖွဲ့ရသေးတာပေါ့။ ဒါကြောင့် ကျွန်မမှာ အစွမ်းအစမရှိဘူး၊ အလုပ်တိုးတက်မှုကို နောက်ပြန်ဆွဲနေတယ်၊ အနှေးနဲ့အမြန်ဆိုသလို ဖြုတ်ချခံရတာ၊ ဒါမှမဟုတ် တာဝန်ပြောင်းတာ ခံရတော့မှာပဲလို့ ပိုပြီးတော့တောင် ခံစားလာရတယ်။ ဆင်ခြင်တုံတရားရှိတယ်လို့ ထင်ရအောင် ကိုယ့်သဘောနဲ့ကိုယ် နုတ်ထွက်လိုက်တာက ပိုကောင်းမယ်လို့ ခံစားခဲ့ရတယ်။ ဒီလိုအတွေးတွေဝင်လာတဲ့အခါ စိတ်ထဲမှာ အရမ်းကို ရှုပ်ထွေးနေခဲ့တယ်၊ ဒီလိုတွေးတာဟာ ကိုယ့်တာဝန်ကို ရှောင်လွှဲနေမှန်းလည်း ကျွန်မသိတယ်၊ ဒါပေမဲ့ သင့်တော်အောင် ဘယ်လို လက်တွေ့လုပ်ဆောင်ရမလဲဆိုတာကို ကျွန်မ မသိခဲ့ဘူး။ ဒါနဲ့ ဘုရားသခင်ရှေ့မှောက်ကို ဆုတောင်းဖို့ ရောက်လာခဲ့တယ်၊ “ဘုရားသခင်၊ သမီးရဲ့ အစွမ်းအစက ညံ့ဖျင်းပြီး ဒီတာဝန်ကို ကောင်းကောင်းမထမ်းဆောင်နိုင်ဘူး၊ ရှောင်လွှဲချင်တယ်လို့ သမီးခံစားရပါတယ်။ ဒါဟာ ကိုယ်တော်ရဲ့အလိုတော်တွေနဲ့ မကိုက်ညီမှန်းလည်း သမီးသိပါတယ်။ သမီးရဲ့ ပြဿနာတွေကို သိမြင်ပြီး လက်တွေ့လုပ်ဆောင်ဖို့ လမ်းကြောင်းတစ်ခုတွေ့အောင်လို့ ကိုယ်တော် ဉာဏ်အလင်းပေး လမ်းပြတော်မူပါလို့ သမီးတောင်းလျှောက်ပါတယ်” လို့ပေါ့။

အဲဒီနောက်မှာ ဘုရားနှုတ်ကပတ်တော်တစ်ပိုဒ်ကို ကျွန်မ ဖတ်ခဲ့ရတယ်။ “လူအချို့က မိမိတို့၏ အစွမ်းအစများ အလွန်နိမ့်ကျကာ သဘောပေါက်နားလည်နိုင်စွမ်း ကင်းမဲ့သည်ဟု ခံစားရသောကြောင့် မိမိတို့ကိုယ်ကိုယ် ဘောင်ခတ်ပြီး သမ္မာတရားကို ၎င်းတို့ မည်မျှ လိုက်စားသည်ဖြစ်စေ ဘုရားသခင်၏ သတ်မှတ်ချက်များကို ဖြည့်ဆည်းနိုင်လိမ့်မည်မဟုတ်ဟု ခံစားကြသည်။ ၎င်းတို့ မည်မျှ ကြိုးစားသည်ဖြစ်စေ အသုံးမဝင်သကဲ့သို့ ထိုမျှသာရှိသောကြောင့် ၎င်းတို့သည် အမြဲ အပျက်သဘောဆောင်ကာ အကျိုးဆက်အနေဖြင့် ဘုရားသခင်ကို နှစ်ချီ၍ ယုံကြည်ပြီးသည့်နောက်တွင်ပင် မည်သည့် သမ္မာတရားမျှ မရရှိသေးချေ။ သမ္မာတရားကိုလိုက်စားဖို့ အလုပ်ကြိုးစားခြင်းမရှိဘဲ သင်၏ အစွမ်းအစ အလွန်ညံ့ဖျင်းသည်ဟု သင်ပြောပါက မိမိကိုယ်ကိုယ် အရှုံးပေးပြီး အပျက်သဘောဆောင်သည့် အခြေအနေတွင် အမြဲ အသက်ရှင်သည်။ အကျိုးဆက်အနေဖြင့် သင် နားလည်သင့်သည့် သမ္မာတရားကို နားမလည်ပါက သို့မဟုတ် သင် တတ်စွမ်းနိုင်သမျှ သမ္မာတရားကို လက်တွေ့လုပ်ဆောင်ခြင်း မရှိပါက သင်သည် မိမိကိုယ်ကိုယ် ဟန့်တားနေသည့်သူ မဟုတ်ပါလော။ သင်၏ အစွမ်းအစက လုံလောက်အောင် မကောင်းဟု သင် အမြဲပြောပါက ဤသည်မှာ တာဝန်ကို ရှောင်လွှဲကာ အချောင်ခိုခြင်း ဖြစ်သည် မဟုတ်လော။ သင်သည် ဆင်းရဲဒုက္ခခံနိုင်ပါက အဖိုးအခပေးနိုင်ပြီး သန့်ရှင်းသော ဝိညာဉ်တော်၏ အလုပ်ကို ရရှိနိုင်ပါက သမ္မာတရားအချို့ကို မလွဲမသွေ သင် နားလည်နိုင်လိမ့်မည်ဖြစ်ပြီး စစ်မှန်မှုအချို့ထဲသို့ ဝင်ရောက်နိုင်လိမ့်မည် ဖြစ်သည်။ သင်သည် ဘုရားသခင်ကို မကြည့်၊ မမှီခိုသကဲ့သို့ မည်သည့် အားထုတ်မှုမျှမပြုဘဲ သို့မဟုတ် အဖိုးအခမပေးဘဲ ကိုယ့်ဘဝကို လက်လျှော့ပြီး တကယ်ကို အရှုံးပေးပါက သင်သည် အသုံးမကျသူတစ်ဦး ဖြစ်သကဲ့သို့ အသိတရားနှင့် အသိစိတ် တစ်စက်မျှ မရှိပေ။ သင်၏ အစွမ်းအစ ညံ့ဖျင်းသည်ဖြစ်စေ၊ ပြောင်မြောက်သည်ဖြစ်စေ အသိစိတ်နှင့် ဆင်ခြင်တုံတရား အနည်းငယ်ရှိပါက သင်သည် သင် လုပ်သင့်သည့်အရာနှင့် သင်၏လုပ်ငန်းတာဝန်တို့ကို သင့်တင့်လျောက်ပတ်စွာ အဆုံးသတ်သင့်သည်။ စွန့်ခွာပြေးသူတစ်ဦးဖြစ်ခြင်းသည် ဆိုးရွားသောအရာဖြစ်ပြီး ဘုရားသခင်ကို သစ္စာဖောက်ခြင်း ဖြစ်သည်။ ဤအရာသည် ကယ်တင်၍ မရနိုင်ပေ။ သမ္မာတရားကို လိုက်စားခြင်းသည် ခိုင်မာသော ဆန္ဒတစ်ခု လိုအပ်ပြီး အလွန် အပျက်သဘောဆောင်သည့် လူများ သို့မဟုတ် အားနည်းသော လူများသည် မည်သည့်အရာမျှ ဖြစ်မြောက်ခြင်း ရှိလိမ့်မည် မဟုတ်ပေ။ ၎င်းတို့သည် ဘုရားသခင်ကို အဆုံးတိုင်အောင် ယုံကြည်နိုင်ခြင်း ရှိမည် မဟုတ်ချေ။ ထို့ပြင် သမ္မာတရားကို ရရှိဖို့ ၎င်းတို့ဆန္ဒရှိပြီး စိတ်သဘောထား ပြောင်းလဲမှုတစ်ခုကို ၎င်းတို့ စွမ်းဆောင်ရရှိလိုပါက ၎င်းတို့၌ မျှော်လင့်ချက် သာ၍ နည်းပေသေးသည်။ သန္နိဋ္ဌာန် ချမှတ်ထားပြီး သမ္မာတရားကို လိုက်စားသည့် သူများသာလျှင် ယင်းကို ရရှိနိုင်ပြီး ဘုရားသခင်အားဖြင့် စုံလင်စေခြင်းခံရနိုင်ပေသည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောဆွေးနွေးချက်များ၊ အပိုင်း သုံး) ဘုရားနှုတ်ကပတ်တော်တွေက ကျွန်မကို အပြစ်ရှိသလို၊ စိတ်ဆင်းရဲသလို ခံစားစေခဲ့တယ်။ ကျွန်မရဲ့ အစွမ်းအစညံ့ဖျင်းမှုကြောင့် ဘယ်လောက်ပဲ ကြိုးစားကြိုးစား ကိုယ့်တာဝန်ကို ကောင်းကောင်းထမ်းဆောင်နိုင်မှာမဟုတ်ဘူး၊ ပြီးတော့ အစွမ်းအစကောင်းတဲ့ ညီအစ်မတွေနဲ့ ယှဉ်လိုက်ရင် ကိုယ်က အမြဲတမ်း အညံ့ဆုံးဖြစ်နေမှာပဲလို့ ကျွန်မ ဆုံးဖြတ်ထားခဲ့တယ်။ ဒါကြောင့် ကျွန်မက အပျက်သဘောဆောင်တဲ့ အခြေအနေတစ်ခုမှာ အသက်ရှင်နေခဲ့ပြီး ကိုယ့်တာဝန်ကို ထမ်းဆောင်ဖို့ စိတ်အားထက်သန်မှုလည်းမရှိ၊ တိုးတက်ချင်စိတ်လည်းမရှိဘဲ နုတ်ထွက်ဖို့အထိတောင် စဉ်းစားခဲ့တယ်။ ဒီလိုလုပ်ခြင်းအားဖြင့် ဖြုတ်ချမခံရတော့ဘူး၊ မျက်နှာလည်း မပျက်တော့ဘူးလို့ ကျွန်မထင်ခဲ့တာပေါ့။ ကျွန်မ သိပ်ပြီး အားမထုတ်ရသေးဘဲ တိုးတက်မှုသိပ်မမြင်တာနဲ့ ရှေ့ဆက်မလုပ်ချင်တော့တဲ့အကြောင်း ကျွန်မ စဉ်းစားမိတယ်။ ကျွန်မက တကယ့်ကို အသုံးမကျတဲ့သူပဲ။ တကယ်ကို အသိစိတ်နဲ့ ဆင်ခြင်တုံတရားရှိတဲ့လူဆိုရင် ကိုယ့်အစွမ်းအစက ဘုရားသခင်ရဲ့ သတ်မှတ်ချက်တွေနဲ့ မကိုက်ညီဘူးလို့ ခံစားရရင်တောင်မှ တာဝန်လက်ခံပြီးတဲ့နောက်မှာ အပျက်သဘောဆောင်မှာမဟုတ်ဘူး။ အဲဒီအစား သူက ဆုတောင်းမယ်၊ ဘုရားသခင်ကို အားကိုးမယ်၊ ပြီးတော့ အစွမ်းကုန် ကြိုးစားမှာဖြစ်ပြီး ကိုယ့်တာဝန်ကို ဒီလောက်လွယ်လွယ်နဲ့ လက်လျှော့မှာမဟုတ်ဘူး။ ဒါပေမဲ့ ကိုယ့်ကိုယ်ကိုယ် ပြန်ကြည့်လိုက်တော့ ကျွန်မရဲ့ အစွမ်းအစက ကျွန်မနဲ့အတူလုပ်တဲ့ညီအစ်မထက် ညံ့နေတဲ့အခါ၊ ကိုယ့်တာဝန်ထဲက ပြဿနာတချို့ကို ထောက်ပြခံရတဲ့အခါ ကျွန်မက အပျက်သဘောဆောင်ပြီး ခိုကပ်ခဲ့တယ်၊ ရှုပ်ထွေးတဲ့ ဗီဒီယိုတွေကို တခြားသူတွေကို စစ်ဆေးဖို့ ပုံချခဲ့တယ်၊ ပြီးတော့ တခြားသူတွေ ထောက်ပြတဲ့ ပြဿနာတွေကိုလည်း မှန်မှန်ကန်ကန် မကိုင်တွယ်နိုင်ခဲ့ဘူး၊ ကိုယ့်မှာ အစွမ်းအစညံ့ဖျင်းတယ်ဆိုပြီး ကိုယ့်ကိုယ်ကိုယ် ပိုပြီး ဘောင်ခတ်ခဲ့တယ်၊ ကိုယ့်တာဝန်မှာ အပျက်သဘောဆောင်ပြီး မတက်မကြွဖြစ်လာခဲ့တယ်၊ ကိုယ့်ရဲ့မူလလုပ်နိုင်တဲ့အပိုင်းကိုတောင် မလုပ်နိုင်တော့ဘူး။ ဒီအခက်အခဲတွေ၊ ပြဿနာတွေနဲ့ ရင်ဆိုင်ရတဲ့အခါ အဲဒါတွေကို ဖြေရှင်းဖို့ သမ္မာတရားကို ဘယ်လိုရှာဖွေမလဲဆိုတာကို ကျွန်မ မစဉ်းစားဘဲ ကိုယ့်အစွမ်းအစညံ့ဖျင်းတာကို အကြောင်းပြချက်အနေနဲ့သုံးပြီး ကိုယ့်တာဝန်ကို ခေါင်းရှောင်ခဲ့တယ်၊ ဒီလိုလုပ်ပြီး ကိုယ့်သိက္ခာကို ကယ်တင်ခဲ့တာပေါ့။ ကျွန်မ အရမ်းကို တစ်ကိုယ်ကောင်းဆန်ခဲ့တာပဲ။ ဘုရားသခင် ထောက်ပံ့ပေးသမျှကို ကျွန်မ ခံစားခဲ့ရပေမဲ့ ကိုယ့်တာဝန်ကိုတော့ မထမ်းဆောင်နိုင်ခဲ့ဘူး။ ကျွန်မမှာ တကယ်ကို အသိစိတ်နဲ့ ဆင်ခြင်တုံတရား ကင်းမဲ့နေခဲ့တာ။ ဘုရားနှုတ်ကပတ်တော်ထဲက အပိုဒ်တစ်ပိုဒ်ကို ကျွန်မ သတိရလိုက်တယ်။ “သင်သည် ဘုရားသခင်၏ တာဝန်ပေးစေခိုင်းချက်များကို ပေါ့ပေါ့တန်တန် သဘောထားပါက ဤသည်မှာ ဘုရားသခင်ကို အဆိုးရွားဆုံး သစ္စာဖောက်ခြင်းပင် ဖြစ်သည်။ ဤသို့ဖြင့် သင်သည် ယုဒထက် ပို၍ ကြေကွဲဝမ်းနည်းဖွယ်ကောင်းပြီး ကျိန်ခြင်းခံရထိုက်ပေသည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောဆွေးနွေးချက်များ၊ လူ့သဘာဝကို သိရှိရန် နည်းလမ်း) တာဝန်ဆိုတာ ဘုရားသခင်ဆီက တာဝန်ပေးစေခိုင်းချက်တစ်ခုပဲလေ။ ဘုရားသခင်က ကျွန်မကို တာဝန်ထမ်းဆောင်ဖို့ အခွင့်အရေးပေးတာဟာ ကျွန်မကို ပိုပြီးလေ့ကျင့်ခွင့်ရအောင်နဲ့ သမ္မာတရားရဲ့ ကဏ္ဍအမျိုးမျိုးမှာ တိုးတက်လာအောင်လို့ပဲ။ ဒါဟာ ဘုရားသခင်ရဲ့ ကျေးဇူးတော်ပဲ၊ ဒါပေမဲ့ ကျွန်မက ဒီကောင်းတဲ့အရာကို တန်ဖိုးမထားတတ်ခဲ့ဘဲ ကိုယ့်အစွမ်းအစညံ့ဖျင်းမှုကြောင့် ကိုယ့်တာဝန်ကို စွန့်လွှတ်ချင်ခဲ့တယ်။ ဒီလိုအပြုအမူမျိုးက ဘုရားသခင်ကို သစ္စာဖောက်တာပဲ။ ဒါကို သဘောပေါက်သွားတော့ ကျွန်မ စိတ်ဆင်းရဲပြီး အပြစ်ရှိသလို ခံစားခဲ့ရတယ်၊ ကိုယ့်တာဝန်ကို ဒီလိုမျိုး ဆက်ပြီး မဆက်ဆံချင်တော့ဘူး။ ကျွန်မ အစွမ်းကုန် ကြိုးစားချင်ပြီး တာဝန်ကနေ ထွက်ပြေးတဲ့သူ မဖြစ်ချင်တော့ဘူး။

နောက်ပိုင်းမှာ ဘုရားနှုတ်ကပတ်တော် နောက်တစ်ပိုဒ်ကို ကျွန်မ ဖတ်ခဲ့ရတယ်။ “ဘုရားသခင်သည် သင်၏ ကောင်းမွန်သော အစွမ်းအစကြောင့် သင့်ကို အထင်ကြီးလေးစားလိမ့်မည် မဟုတ်သကဲ့သို့ သင်၏ ညံ့ဖျင်းသော အစွမ်းအစအတွက် သင့်ကို စက်ဆုပ်လိမ့်မည် မဟုတ်ပေ။ ဘုရားသခင် စက်ဆုပ်သောအရာမှာ အဘယ်နည်း။ ဘုရားသခင် စက်ဆုပ်သောအရာမှာ လူတို့က သမ္မာတရားကို မချစ်ခြင်း သို့မဟုတ် လက်မခံခြင်း၊ သမ္မာတရားကို လူတို့ နားလည်သော်လည်း လက်တွေ့မလုပ်ဆောင်ခြင်း၊ လူတို့က ၎င်းတို့ လုပ်နိုင်စွမ်းရှိသည့်အရာကို မလုပ်ဆောင်ခြင်း၊ လူတို့သည် ၎င်းတို့၏ တာဝန်များတွင် အစွမ်းကုန် မပေးဆပ်နိုင်သည့်တိုင် လွန်ကဲသော လိုအင်ဆန္ဒများ အစဉ်သဖြင့် ရှိကြခြင်း၊ အဆင့်အတန်းကို အစဉ်သဖြင့် လိုချင်ကြခြင်း၊ ရာထူးအတွက် ယှဉ်ပြိုင်ခြင်းနှင့် အစဉ်သဖြင့် သူ့ထံမှ တောင်းဆိုချက်များ ပြုလုပ်ခြင်းတို့ ဖြစ်သည်။ ဤသည်မှာ ဘုရားသခင်က စက်ဆုပ်ဖွယ်ရာနှင့် မုန်းစရာကောင်းသောအရာအဖြစ် မြင်သည့်အရာ ဖြစ်သည်။ သင်သည် အစကတည်းက အစွမ်းအစ ညံ့ဖျင်းသည် သို့မဟုတ် အစွမ်းအစ လုံးဝ မရှိဘဲ မည်သည့်အလုပ်ကိုမျှ မလုပ်နိုင်သည့်တိုင် ခေါင်းဆောင်တစ်ဦး ဖြစ်လိုနေဆဲဖြစ်သည်၊ သင်သည် ရာထူးနှင့် အာဏာအတွက် အစဉ်သဖြင့် လုယူပြီး နောင်အနာဂတ်တွင် သင်သည် နိုင်ငံတော်သို့ ဝင်ရောက်နိုင်ကြောင်း၊ ကောင်းချီးများ ရရှိပြီး ကောင်းမွန်သော ပန်းတိုင်တစ်ခု ရှိကြောင်း သင့်ကို ပြောပြသည့် တိကျပြတ်သားသော အဖြေတစ်ခုကို ဘုရားသခင်က သင့်အား ပေးရန် အစဉ်သဖြင့် အလိုရှိသည်။ ဘုရားသခင်က သင့်ကို ရွေးချယ်ခြင်းသည်ပင် ကြီးမားသော မြှောက်စားခြင်းတစ်ခု ဖြစ်သော်လည်း သင်သည် ရလေလိုလေ အိုတစ္ဆေ ဖြစ်သည်။ ဘုရားသခင်သည် သင့်အား သင် ရသင့်ရထိုက်သည့်အရာကို ပေးထားပြီးဖြစ်ကာ သင်သည် ဘုရားသခင်ထံမှ များစွာ ရရှိပြီးဖြစ်သည့်တိုင် သင်သည် မလျော်ကန်သော တောင်းဆိုမှုများကို ပြုလုပ်နေဆဲ ဖြစ်သည်။ ဤသည်မှာ ဘုရားသခင် ရွံရှာသော အရာဖြစ်သည်။ သင်၏ အစွမ်းအစမှာ အလွန် ညံ့ဖျင်းသည်၊ သို့မဟုတ် သင်သည် လူ့ဉာဏ်ရည်ကိုပင် မမီသော်လည်း ဘုရားသခင်သည် သင့်ကို တိရစ္ဆာန်တစ်ကောင်ကဲ့သို့ မဆက်ဆံဘဲ လူသားတစ်ဦးအဖြစ် ဆက်ဆံနေဆဲ ဖြစ်သည်။ ထို့ကြောင့် သင်သည် လူတစ်ဦး လုပ်သင့်လုပ်ထိုက်သည့်အရာကို လုပ်သင့်သည်၊ လူတစ်ဦး ပြောသင့်သည့်အရာကို ပြောသင့်ပြီး ဘုရားသခင် သင့်ကို ပေးသမျှ အရာအားလုံးကို သူ့ထံမှ လာသည်ဟု လက်ခံသင့်သည်။ သင် လုပ်နိုင်သည့် မည်သည့်တာဝန်ကိုမဆို လုပ်ဆောင်လော့။ ဘုရားသခင်ကို စိတ်ပျက်စေခြင်း မရှိနှင့်။ ဘုရားသခင်က သင့်ကို လူသားတစ်ဦးအဖြစ် ဆက်ဆံသောကြောင့် ‘ဘုရားသခင်သည် ကျွန်ုပ်ကို လူတစ်ဦးကဲ့သို့ ဆက်ဆသည့်အတွက် သူသည် ကျွန်ုပ်ကို ပိုကောင်းသော အစွမ်းအစ ပေးသင့်သည်၊ ကျွန်ုပ်ကို အဖွဲ့ခေါင်းဆောင်၊ ကြီးကြပ်ရေးမှူး သို့မဟုတ် ခေါင်းဆောင်တစ်ဦး ဖြစ်ခွင့်ပေးသင့်သည်။ ကျွန်ုပ်သည် မည်သည့် ပင်ပန်းသော အလုပ်ကိုမျှ လုပ်စရာ မလိုအောင်၊ ဘုရားအိမ်တော်က ကျွန်ုပ်ကို အလကား ထောက်ပံ့ပေးအောင်၊ ကျွန်ုပ်သည် အားထုတ်ရန် သို့မဟုတ် ပင်ပန်းနွမ်းနယ်မှုကို ခံစားရန် မလိုဘဲ ကျွန်ုပ် လုပ်ချင်သည့်အရာကို လုပ်ခွင့်ပေးအောင် သူ ဖန်တီးပေးလျှင် အကောင်းဆုံး ဖြစ်လိမ့်မည်’ ဟု ပြောဆိုလျက် ရလေလိုလေ အိုတစ္ဆေ မဖြစ်နှင့်။ ဤအရာအားလုံးသည် မလျော်ကန်သော တောင်းဆိုမှုများ ဖြစ်သည်။ ဤအရာများသည် ဖန်ဆင်းခံတစ်ဦး၌ ရှိသင့်သော သရုပ်သကန်များ သို့မဟုတ် တင်ပြသင့်သော တောင်းဆိုမှုများ မဟုတ်ပေ။ ဘုရားသခင်သည် သင့်ကို သင်၏ ညံ့ဖျင်းသော အစွမ်းအစနှင့်အညီ မဆက်ဆံဘဲ သင့်ကို ရွေးချယ်ခဲ့ပြီး သင့်တာဝန်ကို ထမ်းဆောင်ရန် အခွင့်အရေး ပေးခဲ့သည်။ ဤသည်မှာ ဘုရားသခင်၏ ချီးမြှောက်ခြင်း ဖြစ်သည်။ သင်သည် ရလေလိုလေ အိုတစ္ဆေ မဖြစ်သင့်သကဲ့သို့ ဘုရားသခင်ထံ မလျော်ကန်သော တောင်းဆိုမှုများ မပြုလုပ်သင့်ပေ။ ထိုအစား သင်သည် ဘုရားသခင်ကို ကျေးဇူးတင်သင့်ပြီး ဘုရားသခင်၏ ချစ်ခြင်းမေတ္တာကို ပြန်လည်ပေးဆပ်ရန် သင်၏ တာဝန်ကို ကောင်းမွန်စွာ ဖြည့်ဆည်းသင့်သည်။ ဤသည်မှာ သင့်အပေါ် ဘုရားသခင်၏ တောင်းဆိုချက် ဖြစ်သည်။ သင်၏ အစွမ်းအစမှာ ညံ့ဖျင်းသော်လည်း ဘုရားသခင်သည် အစွမ်းအစကောင်း ရှိသူများအတွက် စံနှုန်းများနှင့်အညီ သင့်အပေါ် တောင်းဆိုချက်များ မပြုလုပ်ထားပေ။ သင်၌ အစွမ်းအစနှင့် ဉာဏ်ရည် ကင်းမဲ့သော်လည်း အစွမ်းအစကောင်းရှိသူများ မီနိုင်သော စံနှုန်းများကို သင် ဖြစ်မြောက်အောင်မြင်ရန် ဘုရားသခင် မသတ်မှတ်ထားပေ။ သင် လုပ်ဆောင်နိုင်သည့်အရာ မည်သည့်အရာကိုမဆို ထိုအရာကိုသာ လုပ်ဆောင်လော့။ ဘုရားသခင်သည် ငါးကို ကုန်းပေါ်တွင် နေထိုင်ရန် အတင်းအကျပ် မစေခိုင်းပေ။ သင်ကိုယ်တိုင်ကသာ လွန်ကဲသော အလိုဆန္ဒများ အစဉ်သဖြင့် ရှိနေပြီး သာမန်လူတစ်ဦး၊ အစွမ်းအစ ညံ့ဖျင်းသော ပျမ်းမျှလူတစ်ဦး ဖြစ်ရန် အစဉ်သဖြင့် မလိုလားခြင်းသာ ဖြစ်သည်၊ သင့်ကို မထင်ပေါ်စေသော ဤပင်ပန်းသည့် အလုပ်များကို သင် မလုပ်ချင်ဘဲ သင်၏ တာဝန်ကို ထမ်းဆောင်ရာတွင် သင်သည် ပင်ပန်းဆင်းရဲမှုကို အစဉ်သဖြင့် မနှစ်သက်ဘဲ ခြေကုန်လက်ပန်းကျခြင်းကို ရှောင်ဖယ်ကာ မည်သည့်အရာကို လုပ်ရမည်ကို ဇီဇာကြောင်ပြီး ရွေးချယ်နေခြင်းသာ ဖြစ်သည်၊ သင်သည် အမြဲတစေ တစ်ဇွတ်ထိုးဆန်ပြီး သင့်ကိုယ်ပိုင် အစီအစဉ်များနှင့် ဦးစားပေးမှုများ အစဉ်သဖြင့် ရှိနေခြင်းသာ ဖြစ်သည်၊ ဘုရားသခင်က သင့်ကို မတရားသဖြင့် ပြုမူခဲ့ခြင်း မဟုတ်ပေ။ သို့ဖြစ်၍ လူတို့သည် မိမိတို့၏ ကိုယ်ပိုင် အစွမ်းအစကို မည်သို့ မှန်ကန်စွာ ချဉ်းကပ်သင့်သနည်း။ တစ်ချက်အနေဖြင့် ဘုရားသခင်က သင့်ကို မည်သည့် အစွမ်းအစမျိုး ပေးသည်ဖြစ်စေ သင်သည် ယင်းကို ဘုရားသခင်ထံမှ ခံယူသင့်ပြီး ဘုရားသခင်၏ အချုပ်အခြာအာဏာနှင့် စီစဉ်ညွှန်ကြားမှုကို နာခံသင့်သည်။ ဤသည်မှာ လူတို့ ပိုင်ဆိုင်သင့်သည့် အခြေခံအကျဆုံး အတွေးအခေါ်နှင့် အမြင်ရှုထောင့် ဖြစ်သည်။ ဤအမြင်ရှုထောင့်သည် မှန်ကန်ပြီး မည်သည့် အခြေအနေတွင်မဆို ခိုင်မာလေသည်။ ယင်းသည် အမှုအရာများ မည်သို့ပင် ပြောင်းလဲပါစေ မပြောင်းလဲဘဲ တည်ရှိနေသော သမ္မာတရား စည်းမျဉ်းဖြစ်သည်။” (နှုတ်ကပတ်တော်၊ အတွဲ (၇)၊ သမ္မာတရားကို လိုက်စားခြင်းနှင့် စပ်လျဉ်း၍၊ သမ္မာတရားကို လိုက်စားရန်နည်းလမ်း (၇)) ဘုရားနှုတ်ကပတ်တော်တွေကို ဖတ်ပြီးတဲ့နောက်မှာ ကျွန်မ ရှက်ပြီး အပြစ်ရှိသလို ခံစားခဲ့ရတယ်။ ဘုရားသခင်က လူတွေအပေါ်မှာ မနိုင်ဝန်ကို မတင်ဘူး၊ ဘုရားသခင်ရဲ့ သတ်မှတ်ချက်တွေက လူတွေ လက်လှမ်းမီနိုင်တဲ့ အတိုင်းအတာအတွင်းမှာပဲ အမြဲရှိတယ်။ ဘုရားသခင်က သူ့ရဲ့ အချုပ်အခြာအာဏာနဲ့ အစီအစဉ်တွေကို ကျွန်မတို့ ကျိုးနွံနာခံပြီး ကိုယ့်တာဝန်တွေကို တည်တည်ငြိမ်ငြိမ်နဲ့ တာဝန်ကျေပွန်စွာ ထမ်းဆောင်နိုင်ဖို့ မျှော်လင့်တယ်။ ဒါပေမဲ့ ကျွန်မက ဘုရားသခင်ရဲ့ ရည်ရွယ်ချက်တွေကို နားမလည်ခဲ့ဘဲ ကိုယ်တော်ရဲ့ အချုပ်အခြာအာဏာနဲ့ အစီအစဉ်တွေကို ကျိုးနွံနာခံဖို့ ဆန္ဒမရှိခဲ့ဘူး။ ကိုယ့်အစွမ်းအစက တခြားသူတွေလောက် မကောင်းတာကို မြင်တော့ ကျွန်မ အပျက်သဘောဆောင်ပြီး ခိုကပ်ခဲ့တယ်၊ ဘုရားသခင်က ကိုယ့်ကို အစွမ်းအစကောင်းကောင်း မပေးဘူးဆိုပြီး မကျေမနပ်ပြောခဲ့တယ်။ နောက်ပိုင်းမှာ ကိုယ့်ရဲ့ နည်းပညာပိုင်းဆိုင်ရာ စွမ်းဆောင်ရည်တွေကို တိုးတက်အောင် ကြိုးစားချင်ခဲ့ပေမဲ့ မလုပ်နိုင်တဲ့အခါမှာတော့ အပျက်သဘောဆောင်တယ်၊ စိတ်ထဲမှာ အထင်လွဲနေပြီး ကိုယ့်တာဝန်ကို ရှောင်လွှဲခဲ့တယ်။ ဒါဟာ တကယ်ကို ပုန်ကန်ခြင်းပဲ။ ကျွန်မရဲ့ အစွမ်းအစက နည်းနည်းညံ့နေပြီး တခြားညီအစ်ကိုမောင်နှမတွေလောက် ထိရောက်မှုမရှိပေမဲ့ အသင်းတော်က ကျွန်မကို လေ့ကျင့်ဖို့ အခွင့်အရေးတွေ ပေးနေတုန်းပဲ၊ ညီအစ်ကိုမောင်နှမတွေကလည်း ကျွန်မကို အထင်မသေးဘဲ အားပေးကူညီခဲ့ကြတယ်။ ဒါပေမဲ့ ကျွန်မက ဒါကို ကောင်းတဲ့အရာတစ်ခုအဖြစ် လုံးဝကို မသိမြင်နိုင်ခဲ့ဘဲ ကိုယ့်ရဲ့မာနကြောင့် ကိုယ့်တာဝန်ကိုတောင် စွန့်လွှတ်ချင်ခဲ့တယ်။ ဒါဟာ တကယ်ကို တစ်ကိုယ်ကောင်းဆန်ပြီး ယုတ်ညံ့လိုက်တာ။ တကယ်တော့ ဘုရားသခင်က လူတစ်ယောက်ရဲ့ စိတ်နှလုံးကို တန်ဖိုးထားတာပါ၊ သူ့ရဲ့ အစွမ်းအစက နည်းနည်းညံ့နေရင်တောင်မှ သူ့ရဲ့စိတ်နှလုံးက ဘုရားသခင်ရဲ့ သတ်မှတ်ချက်တွေကို ပြည့်မီအောင် ကြိုးစားနေသရွေ့ ဘုရားသခင်က သူ့ကို ဉာဏ်အလင်းပေး လမ်းပြမှာဖြစ်ပြီး သူ့ရဲ့တာဝန်တွေမှာလည်း ရလဒ်တချို့ကို ရရှိနိုင်ပါသေးတယ်။ ကျွန်မ ဗီဒီယိုတွေကို စပြီးစစ်ဆေးတဲ့အချိန်တုန်းကလိုပေါ့၊ ဆုတောင်းပြီး ဘုရားသခင်ကို အားကိုးရင်း အစွမ်းကုန် ပူးပေါင်းဆောင်ရွက်ခဲ့လို့ အလုပ်တချို့ကို ပြီးမြောက်အောင် လုပ်နိုင်ခဲ့တယ်။ နောက်ပိုင်းမှာ ကျွန်မက ကိုယ့်မာနကို အရမ်းအလေးထားခဲ့လို့ ကျွန်မစိတ်နှလုံးက တာဝန်အပေါ်မှာ အာရုံမစိုက်တော့ဘူး၊ သန့်ရှင်းသော ဝိညာဉ်တော်ရဲ့ လုပ်ဆောင်မှုကိုလည်း မရနိုင်ခဲ့ဘူး၊ ဒါကြောင့် ကျွန်မလုပ်သမျှက ခက်ခဲပြီး အားကုန်စေခဲ့တယ်။ ဒါနဲ့ ကျွန်မ ဘုရားသခင်ဆီမှာ နောင်တရခဲ့တယ်၊ ကိုယ်တော်ရဲ့ စီစဉ်ညွှန်ကြားမှုတွေနဲ့ အစီအစဉ်တွေကို ကျိုးနွံနာခံပြီး ကိုယ်တတ်နိုင်သလောက်ကို အကောင်းဆုံးလုပ်ဆောင်ဖို့၊ ကိုယ့်တာဝန်ကို ခေါင်းရှောင်ဖို့ မစဉ်းစားတော့ဖို့ ဆန္ဒရှိခဲ့တယ်။

နောက်ပိုင်းမှာ ကျွန်မ ဒီလိုလည်း တွေးမိတယ်၊ “ငါ့ရဲ့အစွမ်းအစက တွဲဖက်လုပ်တဲ့ညီအစ်မထက် ညံ့တာကို မြင်လိုက်ရတော့ ဘာလို့များ အပျက်သဘောဆောင်ပြီး နောက်ဆုတ်သွားရတာလဲ။ ဒီပြဿနာရဲ့ အရင်းအမြစ်က ဘာလဲ” လို့ပေါ့။ ကျွန်မ ရှာဖွေရင်းနဲ့ ဒီဘုရားနှုတ်ကပတ်တော်တွေကို ဖတ်ခဲ့ရတယ်။ “သမ္မာတရားကို ရှာဖွေရမည့်အစား လူအများစုတွင် ၎င်းတို့၏ ကိုယ်ပိုင်သေးနုပ်သော လုပ်ငန်းစဉ်များရှိသည်။ ၎င်းတို့ကိုယ်တိုင်၏ အကျိုးစီးပွားများ၊ ဂုဏ်သိက္ခာ၊ အခြားသူများ၏ စိတ်ထဲတွင် ၎င်းတို့ရှိနေသည့် နေရာ သို့မဟုတ် အဆင့်အတန်းတို့သည် ၎င်းတို့အတွက် အလွန်အရေးကြီးသည်။ ၎င်းတို့ မြတ်နိုးသည်မှာ ဤအရာများသာ ဖြစ်သည်။ ၎င်းတို့သည် ဤအရာများကို လုံးဝ လက်မလွတ်စတမ်း ဖက်တွယ်ထားကြပြီး ၎င်းတို့၏ အသက်စင်စစ်တမျှ မှတ်ယူကြသည်။ ၎င်းတို့ကို ဘုရားသခင်က မည်သို့မြင်သည်၊ သို့မဟုတ် သဘောထားသည်မှာ သာမည အရေးကြီးသောအရာ ဖြစ်သည်။ အချိန်တစ်ခဏတွင် ၎င်းတို့သည် ယင်းကို လျစ်လျူရှုကြသည်။ အချိန်တစ်ခဏတွင် ၎င်းတို့သည် အဖွဲ့၏ အကြီးအကဲဖြစ်ခြင်းရှိမရှိ၊ အခြားလူတို့သည် ၎င်းတို့ကို အထင်ကြီးလေးစားပြီး ၎င်းတို့၏ စကားများသည် ဩဇာလွှမ်းမိုးနိုင်ခြင်း ရှိမရှိတို့ကိုသာ ထည့်တွက်စဉ်းစားသည်။ ၎င်းတို့ ဦးစွာအလေးထားသည့်ကိစ္စမှာ ထိုရာထူးကို နေရာယူရန်ဖြစ်သည်။ ၎င်းတို့သည် အဖွဲ့တစ်ခုတွင် ရှိသောအခါ လူအားလုံးနီးပါးက ဤအဆင့်အတန်းမျိုး၊ ဤအခွင့်အလမ်းမျိုးကို ရှာဖွေကြသည်။ ၎င်းတို့က အလွန်ပါရမီရှိပါက၊ အကြီးဆုံးသောသူဖြစ်ချင်ကြသည်မှာ အမှန်ဖြစ်၏။ ၎င်းတို့သည် အလယ်အလတ် အရည်အချင်းရှိလျှင် အဖွဲ့ထဲက ပိုမြင့်သော နေရာတွင် ရှိချင်ကြဆဲဖြစ်သည်။ ၎င်းတို့သည် အဖွဲ့တွင် နိမ့်သည့်နေရာ၌ရှိပြီး ပုံမှန်အစွမ်းအစနှင့် အရည်အချင်းရှိလျှင် ၎င်းတို့သည်သူတစ်ပါးက ၎င်းတို့အား အထင်ကြီး လေးစားသည်ကိုလည်း လိုချင်ကြလိမ့်မည်၊ မိမိတို့ကို အခြားသူများ အထင်သေးစေချင်ကြမည် မဟုတ်ပေ။ ဤလူတို့၏ ဂုဏ်သိက္ခာသည် ၎င်းတို့ သတ်မှတ်ထားသည့် စံနှုန်းဖြစ်သည်။ ဤအရာတို့ကို ၎င်းတို့က ကိုင်စွဲထားရသည်။ ၎င်းတို့တွင် သမာဓိမရှိနိုင်ကြသည့်အပြင် ဘုရားသခင်၏ နှစ်သက်သဘောကျမှု သို့မဟုတ် လက်ခံမှုကိုလည်း ၎င်းတို့မပိုင်ဆိုင်နိုင်ကြပေ။ သို့သော် ၎င်းတို့သည် အခြားသူများကြားတွင် ၎င်းတို့ရရှိဖို့ ကြိုးပမ်းထားသည့် အလေးထားခံရမှုကိုဖြစ်စေ၊ အဆင့်အတန်းကိုဖြစ်စေ၊ အထင်ကြီးမှုကိုဖြစ်စေ လုံးဝဥဿုံ အဆုံးရှုံးမခံနိုင်ကြ။ ဤသည်မှာ စာတန်၏ စိတ်သဘောထားပင် ဖြစ်သည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောဆွေးနွေးချက်များ၊ အပိုင်း သုံး) ဘုရားနှုတ်ကပတ်တော်တွေကို ဖတ်ပြီးတဲ့နောက်မှာ ကျွန်မ နားလည်သွားတယ်။ ကိုယ့်အစွမ်းအစက တွဲဖက်လုပ်တဲ့ညီအစ်မထက် ညံ့တာကို မြင်တော့ ကျွန်မ အပျက်သဘောဆောင်သွားခဲ့တယ်၊ ပြဿနာရဲ့ အရင်းအမြစ်က ကိုယ့်ရဲ့မာနနဲ့ အဆင့်အတန်းကို တန်ဖိုးထားလွန်းတာပဲ။ တခြားညီအစ်ကိုမောင်နှမတွေက အစွမ်းအစကောင်းပြီး တာဝန်တွေကို ထိထိရောက်ရောက် ထမ်းဆောင်တာမြင်တော့ ကျွန်မ အားကျပြီး ကိုယ့်ရဲ့အလုပ်ထိရောက်မှုကို တိုးတက်ချင်ခဲ့တယ်။ ဒါပေမဲ့ ကြိုးစားနေပေမဲ့လည်း တခြားသူတွေထက် ညံ့နေတုန်းပဲ၊ ကိုယ့်မာနနဲ့ အဆင့်အတန်းက မကျေနပ်နိုင်တဲ့အခါ ကျွန်မက အပျက်သဘောဆောင်ပြီး မတက်မကြွဖြစ်လာတယ်၊ အလုပ်ကနေ နုတ်ထွက်ပြီး ဘုရားသခင်ကို သစ္စာဖောက်ဖို့အထိတောင် စဉ်းစားခဲ့တယ်။ ကျွန်မက မာနနဲ့ အဆင့်အတန်းကို ကိုယ့်တာဝန်ထက်တောင် ပိုအရေးကြီးတယ်လို့ သတ်မှတ်ခဲ့တာ။ “သစ်တစ်ပင်သည် သစ်ခေါက်ကို လိုအပ်သကဲ့သို့ လူတို့သည် ဂုဏ်သိက္ခာကို လိုအပ်သည်” ဆိုတဲ့ စာတန်ရဲ့အဆိပ်အတောက်က ကျွန်မစိတ်ထဲမှာ အမြစ်တွယ်နေပြီး ဘုရားသခင်ရဲ့ ရည်ရွယ်ချက်တွေ၊ ဒါမှမဟုတ် သတ်မှတ်ချက်တွေကို လုံးဝမစဉ်းစားဘဲ၊ အသင်းတော်ရဲ့အလုပ်ကိုလည်း လုံးဝမကာကွယ်ဘဲ တခြားသူတွေ ကိုယ့်ကို ဘယ်လိုမြင်မလဲဆိုတာကိုပဲ အမြဲတမ်း စွဲစွဲလန်းလန်း ဖြစ်စေခဲ့မှန်း ကျွန်မ သိလိုက်ရတယ်။ ဒီတာဝန်ကို ကျွန်မ ထမ်းဆောင်ခွင့်ရတဲ့အထဲမှာ ဘုရားသခင်ရဲ့ အပင်ပန်းခံထားတဲ့ ရည်ရွယ်ချက်ပါဝင်နေမှန်း ကျွန်မ သဘောပေါက်ခဲ့တယ်။ ဘုရားသခင်က ကျွန်မရဲ့ ချို့တဲ့မှုတွေ၊ ကျွန်မရဲ့ မာနနဲ့ အဆင့်အတန်းအပေါ် အာရုံစိုက်မှုတွေကို သိတယ်၊ ပြီးတော့ ကျွန်မ သန့်စင်ခြင်းနဲ့ ပြောင်းလဲခြင်းခံရဖို့ ဒီလိုပတ်ဝန်းကျင်တွေ လိုအပ်မှန်းလည်း ကိုယ်တော်သိတယ်။ ဘုရားသခင်က ကျွန်မကို အစွမ်းအစကောင်းတဲ့ ညီမတွေနဲ့ တွဲဖက်လုပ်ဆောင်ဖို့ စီစဉ်ပေးတဲ့အခါ ကျွန်မက အစွမ်းမပြနိုင်ခဲ့ဘူး၊ ဒါကြောင့် ကိုယ့်မာနနဲ့ အဆင့်အတန်းက မကျေနပ်နိုင်ခဲ့ဘူး၊ ဒါကြောင့် ကျွန်မ စိတ်ထဲမှာ နာကျင်ပြီး စိတ်ဆင်းရဲခဲ့ရတယ်။ ကျွန်မကို ဘုရားသခင်ရှေ့မှောက်ကို ရောက်လာစေဖို့၊ ကိုယ့်ကိုယ်ကိုယ် ပြန်သုံးသပ်စေဖို့၊ ဂုဏ်သတင်းနဲ့ အဆင့်အတန်းကို လိုက်စားခြင်းရဲ့ အန္တရာယ်နဲ့ အကျိုးဆက်တွေကို နားလည်စေဖို့၊ ဒီလိုနဲ့ ကျွန်မရဲ့မှားယွင်းတဲ့ လိုက်စားမှုတွေကို စွန့်လွှတ်ပြီး ကိုယ့်တာဝန်အပေါ်ထားတဲ့ သဘောထားကို ပြုပြင်ဖို့ တွန်းအားပေးခဲ့တယ်။ တစ်ချိန်တည်းမှာပဲ အစွမ်းအစကောင်းတဲ့ ညီမတွေနဲ့ တွဲဖက်လုပ်ဆောင်ပြီး ကိုယ့်တာဝန်မှာ လူတိုင်းရဲ့ အကူအညီကို ရရှိခြင်းအားဖြင့် ကျွန်မက စည်းမျဉ်းတွေကိုလည်း ပိုနားလည်လာခဲ့တယ်၊ ဖြစ်ချင်တော့ ဒါတွေက ကျွန်မရဲ့ အားနည်းချက်တွေကို ဖာထေးပေးခဲ့တယ်။ ဒါဟာ ဘုရားသခင်ရဲ့ မေတ္တာပဲလေ။ ဒီအကြောင်းကို ပြန်စဉ်းစားကြည့်တော့ ကျွန်မ အရမ်းကို နောင်တရမိတယ်၊ တန်ဖိုးမရှိတဲ့ မာနကို လိုက်စားခြင်းအတွက် ဆက်ပြီး အသက်မရှင်ချင်တော့ဘူး။

အဲဒီနောက်မှာ ဘုရားနှုတ်ကပတ်တော် နောက်တစ်ပိုဒ်ကို ကျွန်မ တွေ့ခဲ့ရပြီး အဲဒီနှုတ်ကပတ်တော်ကြောင့် ဘုရားသခင်ရဲ့ ရည်ရွယ်ချက်တွေကို ကျွန်မ ပိုနားလည်သွားခဲ့တယ်။ အနန္တတန်ခိုးရှင် ဘုရားသခင် ပြောသည်မှာ “ဘုရားသခင်သည် လူတို့အား လွန်ကဲစွာ ကောင်းမွန်သော အစွမ်းအစကို မပေးပေ။ တစ်ချက်အနေဖြင့် ဤသည်မှာ လူတို့သည် ဤအခြေခံ အခြေအနေဖြင့် အနည်းငယ် တည်ငြိမ်နိုင်ရန် ဖြစ်ပြီး ၎င်းတို့သည် သာမန်ဖြစ်သော၊ ပျမ်းမျှဖြစ်သော လူများ၊ ဖောက်ပြန်ပျက်စီးသော စိတ်သဘောထားများရှိသည့် လူများ ဖြစ်သည်ဟု ခံစားရခြင်း အခြေခံပေါ်တွင် ၎င်းတို့သည် ဘုရားသခင်၏ အလုပ်နှင့် ဘုရားသခင်၏ ကယ်တင်ခြင်းကို လိုလိုလားလား လက်ခံနိုင်ရန် ဖြစ်သည်။ ဤနည်းအားဖြင့်သာ လူတို့၌ ဘုရားသခင်၏ နှုတ်ကပတ်တော်များကို လက်ခံရန် အခြေခံ အခြေအနေ ရှိကြသည်။ အခြားတစ်ချက်အနေဖြင့် လူတို့၌ အလွန် ကောင်းမွန်သော အစွမ်းအစ သို့မဟုတ် ထူးခြားစွာ လျင်မြန်သော ဉာဏ်များ ရှိပြီး ကဏ္ဍပေါင်းစုံတွင် အလွန် အားကောင်းသော စွမ်းရည်များ ရှိကာ အားလုံးက ထူးချွန်နေပြီး လောကတွင် ၎င်းတို့အတွက် အရာရာ အဆင်ပြေချောမွေ့နေပါက စီးပွားရေးလုပ်ရာတွင် ငွေအများအပြား ရှာဖွေနိုင်ခြင်း၊ အထူး ချောမွေ့သော နိုင်ငံရေး အလုပ်အကိုင်များ ရှိခြင်း၊ အခြေအနေ အားလုံးတွင် လွယ်ကူစွာ လုပ်ဆောင်နိုင်ပြီး သက်သောင့်သက်သာ ဖြစ်နေပါက ထိုသို့သော လူများသည် ဘုရားသခင် ရှေ့မှောက်သို့ လာရန်နှင့် ဘုရားသခင်၏ ကယ်တင်ခြင်းကို လက်ခံရန် မလွယ်ကူပေ၊ ဟုတ်သည် မဟုတ်လော။ (ဟုတ်ပါသည်။) ဘုရားသခင် ကယ်တင်သောသူတို့အနက် အများစုသည် လောက၌ သို့မဟုတ် လူ့အဖွဲ့အစည်းရှိ လူများကြားတွင် ရာထူးကြီးမြင့်သူများ မဟုတ်ကြပေ။ သူတို့၏ အစွမ်းအစနှင့် စွမ်းရည်များသည် သာမန်မျှသာဖြစ်၏ သို့မဟုတ် ညံ့ပင်ညံ့ဖျင်း၏၊ ပြီးလျှင် လောက၌ လူကြိုက်များမှု သို့မဟုတ် အောင်မြင်မှုကို ရှာဖွေရန် ရုန်းကန်ရကာ လောကကြီးသည် အုံ့မှိုင်းပြီး တရားမမျှတဟု အစဉ်သဖြင့် ခံစားရသောကြောင့် သူတို့သည် ယုံကြည်ခြင်းကို လိုအပ်လာကြပြီး နောက်ဆုံးတွင် ဘုရားသခင်၏ ရှေ့တော်မှောက်သို့ ရောက်လာကာ ဘုရားသခင်၏ အိမ်တော်သို့ ဝင်ရောက်ကြ၏။ ဤသည်မှာ ဘုရားသခင်က လူတို့ကို ၎င်းတို့အား ရွေးချယ်ရာတွင်ပေးသည့် အခြေခံ အနေအထားတစ်ခု ဖြစ်သည်။ ဤလိုအပ်ချက်ဖြင့်သာ သင်သည် ဘုရားသခင်၏ ကယ်တင်ခြင်းကို လက်ခံရန် လိုအင်ဆန္ဒရှိနိုင်သည်။ ကဏ္ဍအားလုံးတွင် သင်၏ အနေအထားများသည် အလွန် ကောင်းမွန်ပြီး လောကတွင် ကြိုးပမ်းခြင်းအတွက် သင့်တော်ကာ သင်သည် အစဉ်သဖြင့် အောင်မြင်ကျော်ကြားလိုလျက်ရှိလျှင် ဘုရားသခင်၏ ကယ်တင်ခြင်းကို လက်ခံရန် လိုအင်ဆန္ဒရှိမည်မဟုတ်သကဲ့သို့ ဘုရားသခင်၏ ကယ်တင်ခြင်းကို လက်ခံရရှိမည့် အခွင့်အရေးပင် ရှိမည် မဟုတ်ပေ။” (နှုတ်ကပတ်တော်၊ အတွဲ (၇)၊ သမ္မာတရားကို လိုက်စားခြင်းနှင့် စပ်လျဉ်း၍၊ သမ္မာတရားကို လိုက်စားရန်နည်းလမ်း (၇)) ဘုရားနှုတ်ကပတ်တော်တွေကို ဖတ်ပြီးတဲ့နောက်မှာ ကျွန်မစိတ်နှလုံးက အလင်းပေးခြင်းခံခဲ့ရတယ်။ ဘုရားသခင်က ကျွန်မကို အစွမ်းအစကောင်းကောင်း မပေးခဲ့တာဟာ ကိုယ်တော်ရဲ့ ရည်ရွယ်ချက်ကောင်းထဲက တစ်စိတ်တစ်ပိုင်းဖြစ်ပြီး အဲဒီထဲမှာ ကိုယ်တော်ရဲ့ ဂရုတစိုက်နဲ့ အပင်ပန်းခံထားတဲ့ ရည်ရွယ်ချက်တွေ ပါဝင်နေတယ်။ အသင်းတော်ကနေ နှင်ထုတ်ခံခဲ့ရတဲ့ အန္တိခရစ်တွေအကြောင်း ပြန်စဉ်းစားကြည့်တော့ သူတို့ထဲက တချို့မှာ အစွမ်းအစကောင်းတွေ၊ ဉာဏ်ရည်ဉာဏ်သွေးတွေ ရှိခဲ့ပေမဲ့ သူတို့ရဲ့စိတ်နှလုံးတွေက တာဝန်ထမ်းဆောင်ဖို့ အာရုံမစိုက်ဘဲ ဂုဏ်သတင်းနဲ့ အဆင့်အတန်းကို လိုက်စားဖို့ပဲ အာရုံစိုက်ခဲ့ကြတာကို ကျွန်မ တွေ့ခဲ့ရတယ်။ သူတို့က လမ်းမှန်ကို မလိုက်ခဲ့ကြတဲ့အတွက် သူတို့ရဲ့လုပ်ရပ်တွေက ဘုရားအိမ်တော်ရဲ့ အလုပ်ကို အဖျက်အမှောင့်လုပ်ပြီး နှောင့်ယှက်ခဲ့တယ်၊ အကြိမ်ကြိမ် မိတ်သဟာယဖွဲ့တာ ခံခဲ့ရပေမဲ့လည်း သူတို့က နောင်တရဖို့ ငြင်းဆန်ခဲ့ကြပြီး နောက်ဆုံးမှာ နှင်ထုတ်ခံခဲ့ရတယ်။ ကျွန်မရဲ့ ဂုဏ်သတင်းနဲ့ အဆင့်အတန်းအပေါ် အာရုံစိုက်တာတွေ၊ အစွမ်းအစကောင်းကောင်း မရှိဘဲနဲ့တောင် ကျွန်မ ဘယ်လောက်တောင် အပေါ်ယံဆန်ခဲ့သလဲဆိုတာတွေကို ကျွန်မ စဉ်းစားမိတယ်၊ ကျွန်မမှာသာ အစွမ်းအစကောင်းကောင်း ရှိခဲ့ရင် အရမ်းကို မာနထောင်လွှားတဲ့သူ ဖြစ်သွားနိုင်တယ်၊ ပြီးတော့ အန္တိခရစ်တစ်ယောက်ရဲ့ လမ်းကြောင်းကို သေချာပေါက် လျှောက်နှင့်နေလောက်ပြီ။ အခု ပြန်စဉ်းစားကြည့်မှ ဘုရားသခင်က ကျွန်မကို အစွမ်းအစကောင်းကောင်း မပေးခဲ့တာဟာ တကယ်တော့ ကျွန်မအတွက် အကာအကွယ်တစ်ခု ဖြစ်နေတာပဲ။

ရှာဖွေရင်းနဲ့ ကျွန်မမှာ မှားယွင်းပြီး အဓိပ္ပာယ်မဲ့တဲ့ အမြင်တစ်ခု ရှိနေမှန်း ကျွန်မ ရှာဖွေတွေ့ရှိခဲ့တယ်။ ကိုယ့်တာဝန်မှာ ရလဒ်တွေရဖို့အတွက် အစွမ်းအစကောင်းကောင်း ရှိရမယ်၊ ဒါမရှိရင် ကိုယ့်တာဝန်ကို ကောင်းကောင်းမထမ်းဆောင်နိုင်ဘူးလို့ ယုံကြည်နေခဲ့တယ်။ ဒီကိစ္စနဲ့ပတ်သက်ပြီး ဘုရားနှုတ်ကပတ်တော်တစ်ပိုဒ်ကို ကျွန်မ ဖတ်ခဲ့ရတယ်။ “ဘုရားသခင်သည် အဘယ်ကြောင့် ၎င်းတို့အား ဤမျှ လုံးဝ သာမန်ဖြစ်သော အစွမ်းအစကို ပေးထားသည်ကို လူတို့ နားမလည်ကြပေ။ အစွမ်းအစကောင်းသော ခေါင်းဆောင်များကို ရှာဖွေရန် ခက်ခဲပြီး အသင်းတော်အလုပ်ကို ကောင်းစွာ လုပ်ဆောင်ရန် အလွန်ပင် ခက်ခဲလှသည်။ လူတို့က ‘ဘုရားသခင်သည် လူများကို အစွမ်းအစကောင်း ပေးခဲ့ပါက ခေါင်းဆောင်များကို ရှာဖွေရန် ပို၍ လွယ်ကူမည် မဟုတ်လော။ အသင်းတော်အလုပ်ကို လုပ်ဆောင်ရန် ပို၍ လွယ်ကူမည် မဟုတ်လော။ ဘုရားသခင်သည် အဘယ်ကြောင့် လူများကို အစွမ်းအစကောင်း မပေးသနည်း’ ဟု တွေးတောကြသည်။ ဘုရားအိမ်တော်၏ အလုပ်တစ်ခုလုံး ရှုထောင့်မှ ကြည့်လျှင် အစွမ်းအစကောင်းသော လူများ ပို၍ ရှိပါက အသင်းတော်အလုပ်သည် အမှန်ပင် ပို၍ လွယ်ကူပေမည်ဖြစ်သည်မှာ အမှန်ပင်။ သို့ရာတွင် အခြေခံအကြောင်းရင်းတစ်ခု ရှိသည်၊ ဘုရားအိမ်တော်တွင် ဘုရားသခင်သည် သူ၏ ကိုယ်ပိုင်အလုပ်ကို လုပ်ဆောင်နေခြင်းဖြစ်ပြီး လူတို့သည် အဆုံးအဖြတ်ပေးသော အခန်းကဏ္ဍမှ ပါဝင်ခြင်း မရှိပေ။ ထို့ကြောင့် လူတို့၏ အစွမ်းအစ ကောင်းသည်ဖြစ်စေ၊ သာမန်ဖြစ်သည်ဖြစ်စေ၊ သို့မဟုတ် ညံ့ဖျင်းသည်ဖြစ်စေ ဘုရားသခင်၏ အလုပ်ရလဒ်များကို အဆုံးအဖြတ်မပေးပေ။ နောက်ဆုံး ရရှိမည့် ရလဒ်များကို ဘုရားသခင်က ပြီးမြောက်အောင်မြင်စေခြင်း ဖြစ်သည်။ အရာခပ်သိမ်းကို ဘုရားသခင်က ဦးဆောင်သည်၊ အရာခပ်သိမ်းသည် သန့်ရှင်းသောဝိညာဉ်တော်၏ အလုပ်ဖြစ်၏။” (နှုတ်ကပတ်တော်၊ အတွဲ (၇)၊ သမ္မာတရားကို လိုက်စားခြင်းနှင့် စပ်လျဉ်း၍၊ သမ္မာတရားကို လိုက်စားရန်နည်းလမ်း (၇)) ဘုရားနှုတ်ကပတ်တော်တွေကို ဖတ်ပြီးတဲ့နောက်မှာ ကျွန်မ နားလည်သွားတယ်။ ကျွန်မတို့ရဲ့ တာဝန်တွေမှာ ရလဒ်ကောင်းတွေရဖို့ အဓိကသော့ချက်က သန့်ရှင်းသော ဝိညာဉ်တော်ရဲ့ လမ်းညွှန်မှုနဲ့ လုပ်ဆောင်မှုကို ရရှိဖို့ပဲ။ အစွမ်းအစကောင်းတဲ့သူတွေအတွက်တောင်မှ သူတို့ရဲ့ ရည်ရွယ်ချက်တွေက မှားယွင်းနေပြီး ကျော်ကြားမှု၊ အကျိုးအမြတ်၊ ဒါမှမဟုတ် အဆင့်အတန်းအတွက်ပဲ အလုပ်လုပ်တယ်ဆိုရင်၊ ပြီးတော့ ဘုရားသခင်ရဲ့ လမ်းညွှန်မှုနဲ့ ဉာဏ်အလင်းပေးမှုမရှိဘဲ ကိုယ့်ရဲ့အစွမ်းအစနဲ့ ဆုကျေးဇူးတွေကိုပဲ အားကိုးနေတယ်ဆိုရင် သူတို့ ရလဒ်ကောင်းတွေ မရနိုင်ဘူး။ သာမန်အစွမ်းအစရှိပေမဲ့ ကိုယ့်တာဝန်အပေါ် စိတ်နှလုံးနှစ်ထားတဲ့သူတွေ၊ အခက်အခဲတွေနဲ့ကြုံရတဲ့အခါ ဆုတောင်းပြီး ဘုရားသခင်ကို အားကိုးတဲ့သူတွေ၊ သမ္မာတရားစည်းမျဉ်းတွေကို ရှာဖွေတဲ့သူတွေက သန့်ရှင်းသော ဝိညာဉ်တော်ရဲ့ အလုပ်ကို ရရှိဖို့ ပိုဖြစ်နိုင်ပြီး သူတို့ရဲ့တာဝန်မှာလည်း ရလဒ်ကောင်းတွေ ရနိုင်တယ်။ ကျွန်မရဲ့အမြင်က တကယ်ကို အဓိပ္ပာယ်မရှိခဲ့ဘူး။ တာဝန်တစ်ခုကို ကောင်းကောင်းထမ်းဆောင်ပြီး ရလဒ်တွေရဖို့က လူ့အစွမ်းအစအပေါ်မှာပဲ မူတည်တယ်လို့ ကျွန်မ ထင်ခဲ့တာ၊ ပြီးတော့ သန့်ရှင်းသော ဝိညာဉ်တော်ရဲ့ လုပ်ဆောင်မှုက အရာအားလုံးကို ဆုံးဖြတ်တယ်ဆိုတာကို ငြင်းပယ်ခဲ့တယ်။ ဒါဟာ မယုံကြည်သူတွေရဲ့ အမြင်ပဲ။ ဘာသာတရားမရှိသူတွေရဲ့ လောကမှာ အလုပ်တစ်ခုမှာ ရလဒ်ကောင်းတွေရဖို့ဆိုရင် လူတစ်ယောက်ရဲ့ ဉာဏ်ရည်၊ အစွမ်းအစနဲ့ ဆုကျေးဇူးတွေကို အားကိုးရတယ်။ ဒါပေမဲ့ ဘုရားအိမ်တော်က လောကီနဲ့ လုံးဝကို ကွဲပြားခြားနားတယ်။ ဘုရားအိမ်တော်က အလုပ်ဟာ သန့်ရှင်းသော ဝိညာဉ်တော်ရဲ့ အလုပ်အားဖြင့် ပြီးမြောက်တာဖြစ်ပြီး အလုပ်လုပ်ဆောင်နေစဉ်မှာ လူ့ရဲ့ ပူးပေါင်းဆောင်ရွက်မှု လိုအပ်ပေမဲ့ အဲဒါက အဆုံးအဖြတ်ပေးတဲ့ အခန်းကဏ္ဍကနေ မပါဝင်ဘူး။ ဘုရားသခင်ရဲ့ ဧဝံဂေလိတရားက ကမ္ဘာ့နိုင်ငံအသီးသီးကို ပျံ့နှံ့သွားတာဟာ လုံးဝကို ဘုရားသခင်က တစ်ဆင့်ပြီးတစ်ဆင့် ဦးဆောင်ခဲ့တာဖြစ်တယ်၊ ဘုရားသခင်က သူ့ရဲ့အလုပ်ကို လုပ်ဆောင်နေပြီး လူတွေက ပူးပေါင်းဆောင်ရွက်နေရုံပဲ။ ကျွန်မ ဘာလုပ်နိုင်တယ်၊ ကျွန်မရဲ့အစွမ်းအစအရ ဘယ်တာဝန်ကို ထမ်းဆောင်နိုင်တယ်၊ ကိုယ့်တာဝန်မှာ ဘယ်လိုရလဒ်တွေ ရနိုင်တယ်ဆိုတာကို ဘုရားသခင်က အတိအကျသိတယ်၊ ကျွန်မက အလေးအနက်ထားပြီး အလုပ်ကြိုးစားသရွေ့ ဘုရားသခင်က ဉာဏ်အလင်းပေးပြီး လမ်းပြမှာပဲ။ နောက်ပြီးတော့ ကျွန်မပတ်ဝန်းကျင်မှာ အစွမ်းအစကောင်းတဲ့ ညီမတွေရှိနေတော့ သူတို့နဲ့ ပူးပေါင်းလုပ်ဆောင်ပြီး တစ်ယောက်ရဲ့အားသာချက်နဲ့ တစ်ယောက်ရဲ့အားနည်းချက်ကို အပြန်အလှန် ဖြည့်ဆည်းပေးလို့ရတယ်၊ ဒီနည်းနဲ့ ကျွန်မရဲ့တာဝန်မှာလည်း ရလဒ်တချို့ကို ရနိုင်တယ်။

ကျွန်မကို လက်တွေ့လုပ်ဖို့ လမ်းကြောင်းပေးတဲ့ ဘုရားနှုတ်ကပတ်တော်တစ်ပိုဒ်ကိုလည်း ကျွန်မ ဖတ်ခဲ့ရသေးတယ်။ အနန္တတန်ခိုးရှင် ဘုရားသခင် ပြောသည်မှာ “လူများစွာက သူတို့သည် အစွမ်းအစညံ့ပြီး သူတို့၏ တာဝန်ကို မည်သည့်အခါမျှ ကောင်းစွာ မထမ်းဆောင်ဟုဖြစ်စေ၊ စံနှုန်းပြည့်မီအောင် မလုပ်ဆောင်ဟုဖြစ်စေ ထင်ကြသည်။ သူတို့ လုပ်ဆောင်သည့်အရာတွင် အစွမ်းကုန် လုပ်ဆောင်ကြသော်လည်း စည်းမျဉ်းများကို သူတို့ မည်သည့်အခါမျှ နားလည်သဘောမပေါက်နိုင်ကြချေ။ ပြီးလျှင် အလွန်ကောင်းမွန်သော ရလဒ်များရအောင် မလုပ်နိုင်ကြသေးပေ။ နောက်ဆုံးတွင် သူတို့လုပ်နိုင်သမျှအားလုံးမှာ သူတို့သည် အစွမ်းအစ ညံ့လွန်းသည်ဟု မကျေမနပ်ပြောကြပြီး အပျက်သဘောဆောင်လာကြခြင်းသာ ဖြစ်သည်။ သို့ဖြစ်၍ လူတစ်ယောက်သည် အစွမ်းအစညံ့နေသည့်အခါတွင် ရှေ့ဆက်ရန်လမ်း မရှိတော့သလော။ အစွမ်းအစ ညံ့ခြင်းသည် သေစေနိုင်သောရောဂါတစ်ခု မဟုတ်ပေ၊ သည့်ပြင် ဘုရားသခင်က အစွမ်းအစညံ့သောလူများကို သူမကယ်တင်ပါဟု မည်သည့်အခါကမှ မပြောခဲ့ပေ။ ဘုရားသခင်သည် ရိုးသားသော်လည်း မသိနားမလည်သော သူများကြောင့် သူဝမ်းနည်းကြေကွဲရသည်ဟု ယခင်က ပြောခဲ့သည်။ မသိနားမလည်ခြင်း ဆိုသည်မှာ အဘယ်နည်း။ ကိစ္စအတော်များများတွင် မသိနားမလည်ခြင်းသည် အစွမ်းအစညံ့ခြင်းမှ လာသည်။ လူများ အစွမ်းအစညံ့သောအခါ သူတို့ သမ္မာတရားအကြောင်း နားလည်ခြင်းသည် ပေါ့တန်လေသည်။ တိကျမှု သို့မဟုတ် လက်တွေ့ကျမှု လုံလုံလောက်လောက် မရှိချေ။ ပြီးလျှင် မကြာခဏ အပေါ်ယံအဆင့် သို့မဟုတ် တိုက်ရိုက်အဓိပ္ပာယ်သာ နားလည်ခြင်းဖြင့် အကန့်အသတ်ရှိနေသည်၊ အယူဝါဒနှင့် စည်းမျဉ်းစည်းကမ်းများမျှသာ နားလည်ခြင်းဖြင့် အကန့်အသတ် ရှိနေသည်။ ထို့ကြောင့်သာ သူတို့သည် ပြဿနာများစွာကို ရှင်းရှင်းလင်းလင်း မမြင်နိုင်ကြဘဲ သူတို့၏တာဝန်ကို ထမ်းဆောင်နေစဉ်အတွင်း စည်းမျဉ်းများကို မည်သည့်အခါမျှ နားလည်သဘောမပေါက်နိုင်ခြင်း သို့မဟုတ် သူတို့၏တာဝန်ကို ကောင်းစွာ မလုပ်ဆောင်နိုင်ခြင်း ဖြစ်သည်။ ထိုသို့ဆိုလျှင် ဘုရားသခင်သည် အစွမ်းအစ ညံ့သောလူများကို အလိုမရှိသလော။ (သူအလိုရှိပါသည်။) ဘုရားသခင်က မည်သည့်လမ်းကြောင်းနှင့် ဦးတည်ရာတို့ဆီသို့ လူများကို ညွှန်ပြသနည်း။ (ရိုးသားသောလူတစ်ယောက်ဖြစ်ခြင်းဆီသို့ ညွှန်ပြပါသည်။)...ဤသို့ဆိုလျှင် ရိုးသားသူတစ်ယောက်က မည်သို့ ပြုမူသင့်သနည်း။ ဘုရားသခင်၏ အစီအစဉ်များကို နာခံသင့်သည်။ မိမိထမ်းဆောင်ရမည့် တာဝန်တွင် သစ္စာစောင့်သိခြင်းရှိရမည်။ ဘုရားသခင်၏ ရည်ရွယ်ချက်များကို ဖြည့်ဆည်းဖို့ ကြိုးပမ်းရမည်။ ဤအရာသည် နည်းလမ်းအချို့ဖြင့် သူ့ဘာသာသူ ပေါ်လွင်ထင်ရှားလေသည်။ တစ်ခုမှာ ရိုးသားသော နှလုံးသားတစ်ခုဖြင့် မိမိတာဝန်ကို လက်ခံခြင်း၊ သင်၏ ဇာတိပကတိ အကျိုးစီးပွားများကို မစဉ်းစားခြင်း၊ ဤအရာနှင့်ပတ်သက်ပြီး စိတ်မပါ့တပါ မဖြစ်ခြင်း၊ သို့မဟုတ် သင်၏ ကိုယ်ပိုင်အကျိုးအမြတ်အတွက် ကြံစည်မှုမရှိခြင်းဖြစ်သည်။ ယင်းတို့သည် ရိုးသားမှု၏ သရုပ်သကန်များဖြစ်သည်။ အခြားတစ်ခုမှာ သင်၏ တာဝန်ကို ကောင်းစွာ ထမ်းဆောင်ခြင်း၌ စိတ်နှလုံး အကြွင်းမဲ့၊ အစွမ်းသတ္တိရှိသမျှ ထည့်ထားခြင်း၊ အမှုအရာများကို မှန်မှန်ကန်ကန် လုပ်ဆောင်ခြင်း၊ ဘုရားသခင်ကို ကျေနပ်စေရန်အတွက် သင်၏တာဝန်အပေါ် သင်၏ စိတ်နှလုံးနှင့် ချစ်ခြင်းကို မြုပ်နှံခြင်းတို့ဖြစ်သည်။ ဤအရာတို့သည် ရိုးသားသူတစ်ယောက်က မိမိတာဝန်ကို ထမ်းဆောင်စဉ်တွင် ရှိသင့်သည့် သရုပ်သကန်များဖြစ်သည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောဆွေးနွေးချက်များ၊ အပိုင်း သုံး) ဘုရားနှုတ်ကပတ်တော်တွေကို ဖတ်ပြီးတဲ့နောက်မှာ ကျွန်မ စိတ်ထဲမှာလင်းလက်သွားတယ်။ ကျွန်မရဲ့အစွမ်းအစက ဘုရားသခင်က သတ်မှတ်ပေးထားတာဖြစ်ပြီး ကျွန်မမှာ အစွမ်းအစညံ့ဖျင်းတာကလည်း အမှန်တရားတစ်ခုပဲ။ ဒါပေမဲ့ ဘုရားသခင်က ကျွန်မရဲ့အစွမ်းအစညံ့ဖျင်းမှုကြောင့် ကျွန်မကို အထင်အမြင်မသေးဘူး။ ဘုရားသခင်က ကျွန်မကို ကိုယ့်တာဝန်ကို ရိုးသားတဲ့ စိတ်နှလုံးနဲ့ ချဉ်းကပ်နိုင်ဖို့ မျှော်လင့်တယ်။ ကိုယ့်မာနကို ဘေးဖယ်ထားပြီး ကိုယ်လုပ်နိုင်သမျှကို စိတ်နှလုံးအကြွင်းမဲ့၊ အစွမ်းရှိသမျှနဲ့ ကောင်းကောင်းလုပ်နိုင်ပြီး ကိစ္စအားလုံးမှာ သမ္မာတရားကို ရှာဖွေပြီး လက်တွေ့လုပ်နိုင်ဖို့ မျှော်လင့်တယ်။ ဒါက ကျွန်မ လုပ်သင့်တဲ့အရာပဲ။ ညီမတွေက ကျွန်မထက် အစွမ်းအစပိုကောင်းတယ်၊ သူတို့က ကိစ္စတွေကို ပိုပြီး ဘက်စုံရှုမြင်ကြတယ်၊ ဒါကြောင့် ကိုယ့်တာဝန်ထဲက သွေဖည်မှုတွေနဲ့ ကိစ္စတွေကို သူတို့ ထောက်ပြပေးတာဟာ ကောင်းတဲ့အရာပဲ၊ ဘာဖြစ်လို့လဲဆိုတော့ အဲဒါက ကျွန်မကို ကိုယ့်ကိုယ်ကိုယ် ပြန်သုံးသပ်ဖို့၊ ကိုယ့်ရဲ့ သွေဖည်မှုတွေကို အကျဉ်းချုပ်သုံးသပ်ဖို့ တွန်းအားပေးနိုင်တယ်၊ အဲဒါက ကျွန်မရဲ့ ချို့တဲ့မှုတွေကိုလည်း ဖြည့်ဆည်းပေးတယ်။ အဲဒီနောက်မှာ ကျွန်မရဲ့ ချို့တဲ့မှုတွေအပေါ် အခြေခံပြီး သက်ဆိုင်ရာ စည်းမျဉ်းတွေကို ပြန်ဆန်းစစ်ကြည့်ခဲ့တယ်၊ ဒီစည်းမျဉ်းတွေကိုလည်း ပိုနားလည်လာခဲ့တယ်။ ဘုရားသခင်က ကျွန်မကို အထူးကျေးဇူးပြုနေတာပဲ။ ကျွန်မမှာ အစွမ်းအစညံ့ဖျင်းပေမဲ့ ဘုရားသခင်က ဒီလိုကျေးဇူးတော်ကို ပြနေတုန်းပဲဆိုတာကို ကျွန်မ သဘောပေါက်ခဲ့တယ်။ အစွမ်းအစကောင်းတဲ့ ညီမတွေနဲ့ တွဲဖက်လုပ်ခွင့်ပေးပြီး ပိုပြီးဖြည့်ဆည်းပေးခံရတဲ့အခွင့်ကိုပေးတယ်။ ကျွန်မ ကိုယ့်တာဝန်ကို ကျေးဇူးတင်တဲ့ စိတ်နှလုံးနဲ့ ချဉ်းကပ်ရမယ်၊ သမ္မာတရားစည်းမျဉ်းတွေကို နားလည်ဖို့ ပိုပြီးအားထုတ်ရမယ်၊ တခြားသူတွေရဲ့ အကြံပြုချက်တွေကို ပိုနားထောင်ပြီး ကိုယ့်တာဝန်ကို ကောင်းကောင်းထမ်းဆောင်ရမယ်။ ကျွန်မ ဘုရားသခင်ရှေ့မှောက်ကို ဆုတောင်းဖို့ ရောက်လာခဲ့တယ်၊ “အို ဘုရားသခင်၊ ကိုယ်တော်ရဲ့ ရည်ရွယ်ချက်တွေကို နားလည်အောင် ကူညီပေးခဲ့တဲ့ ကိုယ်တော်ရဲ့ ဉာဏ်အလင်းပေးခြင်းနဲ့ လမ်းပြမှုအတွက် ကျေးဇူးတင်ပါတယ်။ ကျွန်မရဲ့ အစွမ်းအစညံ့ဖျင်းမှုကြောင့် ပိုပြီးတော့တောင် ကြိုးစားလုပ်ဆောင်ရပါမယ်၊ ပြီးတော့ ရိုးသားတဲ့လူတစ်ယောက်ဖြစ်ဖို့ ကြိုးစားပြီး ကိုယ့်တာဝန်ကို စိတ်နှလုံးအကြွင်းမဲ့၊ အစွမ်းရှိသမျှနဲ့ ကောင်းကောင်းထမ်းဆောင်ရပါမယ်” ပေါ့။

အဲဒီနောက်မှာ ကျွန်မ ဒီကိစ္စနဲ့ပတ်သက်ပြီး သတိရှိရှိနဲ့ ဆုတောင်းခဲ့တယ်၊ ကိုယ့်တာဝန်မှာ ကိုယ့်ကိုယ်ကိုယ် တခြားသူတွေနဲ့ မနှိုင်းယှဉ်တော့ဘဲ အဲဒီအစား ဘုရားသခင်ရှေ့မှောက်မှာ အမှုအရာတွေကို လုပ်ဆောင်ဖို့နဲ့ ကိုယ်တော်ရဲ့ စိစစ်မှုကို လက်ခံဖို့ အာရုံစိုက်ခဲ့တယ်။ ဗီဒီယိုတွေ စစ်ဆေးရင်း ကိုယ်တိုင် ထိုးထွင်းမမြင်နိုင်တဲ့အရာတွေနဲ့ ကြုံရတဲ့အခါ ညီအစ်မတွေဆီကနေ တက်တက်ကြွကြွ အကူအညီတောင်းခဲ့ပြီး ကိုယ့်တာဝန်အပေါ် အလေးအနက်ထားပြီး စိတ်နှစ်ခဲ့တယ်။ ဒီလို လက်တွေ့လုပ်ဆောင်တဲ့အခါ စိတ်ထဲမှာ သက်သာပြီး လွတ်လပ်သွားသလို ခံစားခဲ့ရတယ်။ တစ်ခါတုန်းက အဖွဲ့ခေါင်းဆောင်က ကျွန်မကို သူနဲ့အတူ ဗီဒီယိုတစ်ခု စစ်ဆေးခိုင်းတော့ ကျွန်မ ဒီလိုတွေးမိတယ်၊ “ဒီညီအစ်မက အစွမ်းအစကောင်းတယ်၊ ငါကမကောင်းဘူး။ ပြဿနာတစ်ခုမှ ရှာမတွေ့ရင် သူ ငါ့ကို ဘယ်လိုများထင်သွားမလဲ” ပေါ့။ ကိုယ့်မာနကြောင့် ဘောင်ခတ်ခံနေရပြန်ပြီဆိုတာကို ကျွန်မ သဘောပေါက်လိုက်လို့ ဘုရားသခင်ဆီကို တိတ်တဆိတ် ဆုတောင်းလိုက်တယ်၊ “အို ဘုရားသခင်၊ သမီးရဲ့ အစွမ်းအစညံ့ဖျင်းမှုကြောင့် ဘောင်ခတ်မခံရဘဲ သမီးလုပ်နိုင်သလောက် အကောင်းဆုံးကို ထုတ်ပြနိုင်အောင် စိတ်ကို ငြိမ်သက်စေတော်မူပါ။ ဒီညီအစ်မက အစွမ်းအစပိုကောင်းပြီး ပြဿနာတွေကို ပိုရှာတွေ့နိုင်တယ်၊ အဲဒါက သမီးရဲ့ ချို့တဲ့မှုတွေကို ဖြည့်ဆည်းပေးပါလိမ့်မယ်” ဆိုပြီးတော့။ ဆုတောင်းပြီးတဲ့နောက်မှာ ကျွန်မ စိတ်ကို ငြိမ်သက်အောင်ထားပြီး ဗီဒီယိုကို ဂရုတစိုက် ကြည့်ခဲ့တယ်။ ဗီဒီယိုကြည့်ပြီးတော့ ကျွန်မ သတိထားမိတဲ့ ပြဿနာတွေနဲ့ ကျွန်မ ရှုပ်ထွေးနေတဲ့ နေရာတွေကို ပြောပြခဲ့တယ်၊ အဲဒီညီအစ်မကလည်း သူ့ရဲ့အမြင်တွေ၊ ထင်မြင်ချက်တွေကို ဝေမျှပြီး ကျွန်မ ရှုပ်ထွေးနေတဲ့ နေရာတွေအပေါ် သူ့ရဲ့ ရှုမြင်ပုံတွေကို မိတ်သဟာယဖွဲ့ပေးခဲ့တယ်။ ညီအစ်မရဲ့ မိတ်သဟာယကနေတစ်ဆင့် ကျွန်မက ကိစ္စတွေကို ပိုပြီး ကျယ်ပြန့်တဲ့ ရှုထောင့်ကနေ ကြည့်နေပြီး ညီမကတော့ အသေးစိတ်ကျတဲ့ ပြဿနာတွေကို သတိထားမိတာကို တွေ့လိုက်ရတယ်၊ အဲဒါက ကျွန်မရဲ့ အားနည်းချက်တွေကို ဖြည့်ဆည်းလိုက်သလို ဖြစ်သွားတာပေါ့။ ကျွန်မတို့ရဲ့ ဖလှယ်မှုကနေတစ်ဆင့် ကျွန်မရဲ့ ရှုပ်ထွေးမှုတွေ ပြေလည်သွားပြီး ဗီဒီယိုရဲ့ ပြဿနာတွေအပေါ်မှာလည်း ပိုပြီး ရှင်းရှင်းလင်းလင်း နားလည်မှုရှိလာခဲ့တယ်။ ကျွန်မရဲ့ မာနနဲ့ နိုင်မလားရှုံးမလား မစိုးရိမ်တော့တဲ့အခါ၊ ကိုယ့်တာဝန်အပေါ် စိတ်နှလုံးအကြွင်းမဲ့နဲ့ မြှုပ်နှံလိုက်တဲ့အခါ စိတ်ထဲမှာ အရမ်းကို သက်သောင့်သက်သာရှိပြီး ဒီလို တာဝန်ထမ်းဆောင်ရတာ တကယ်ကို ကောင်းလိုက်တာလို့ ခံစားရတယ်။

ဒီအတွေ့အကြုံကနေတစ်ဆင့် ကျွန်မ နက်နက်ရှိုင်းရှိုင်း ခံစားခဲ့ရတာကတော့ တာဝန်တွေကို ကောင်းကောင်းထမ်းဆောင်ဖို့ သော့ချက်က ရိုးသားတဲ့ စိတ်နှလုံးရှိဖို့၊ ကိုယ်ရေးကိုယ်တာ အကျိုးစီးပွားတွေနဲ့ မာနကို ဘေးဖယ်ထားဖို့၊ အစွမ်းအစညံ့ဖျင်းမှုကြောင့် ဘောင်ခတ်မခံရဖို့၊ ပြီးတော့ တာဝန်တွေအပေါ် စိတ်နှလုံးနှစ်ပြီး အဲဒါတွေကို ဘယ်လိုကောင်းကောင်းလုပ်ဆောင်မလဲဆိုတာကို ဆင်ခြင်သုံးသပ်ဖို့ပဲ။ ဒီနည်းနဲ့ ဘုရားသခင်ရဲ့ လမ်းညွှန်မှုနဲ့ ဉာဏ်အလင်းပေးမှုကို ရရှိဖို့လွယ်ကူပြီး ကိုယ့်တာဝန်မှာလည်း ရလဒ်တချို့ကို ရရှိနိုင်ပါတယ်။


၃၄။ ကြင်နာခြင်းသည် လူ့သဘာဝကောင်းကို ကိုယ်စားပြုပါသလား

ရှောင်ကျင့်၊ တရုတ်ပြည်

၂၀၂၃ ခုနှစ်၊ ဩဂုတ်လတုန်းက ကျွန်တော်က အသင်းတော်မှာ စာနဲ့ပတ်သက်တဲ့အလုပ်ကို တာဝန်ယူခဲ့တယ်။ ပုံမှန်ဆို ညီအစ်ကိုမောင်နှမတွေက သူတို့ရဲ့ အတတ်ပညာမှာဖြစ်ဖြစ်၊ အလုပ်မှာဖြစ်ဖြစ် အခက်အခဲတွေကြုံလာတဲ့အခါတိုင်း ကျွန်တော်က စိတ်ရှည်ရှည်နဲ့ လမ်းညွှန်ကူညီပေးလေ့ရှိတယ်။ မိတ်သဟာယဖွဲ့ပြီးတိုင်းမှာ အားလုံးရဲ့ မျက်နှာပေါ်က အပြုံးတွေကို မြင်ရတော့ ကျွန်တော် အရမ်းပျော်ပြီး ကျေနပ်မိတယ်။ လူတိုင်းက ကျွန်တော့်ကို အသိအမှတ်ပြုကြတယ်လို့ ခံစားရတယ်။ အချိန်ကာလတစ်ခုကြာပြီးတဲ့နောက်မှာ အဖွဲ့ခေါင်းဆောင်ဖြစ်တဲ့ ညီအစ်မ ဝမ်ယင်းက သူ့တာဝန်မှာ ဝန်တာထားတဲ့စိတ်မရှိဘဲ အလုပ်ကို ပေါ့ပေါ့ဆဆ သဘောထားတာကို ကျွန်တော် သတိထားမိလာတယ်။ အလုပ်ရလဒ်တွေ မကောင်းတဲ့အခါ သူက ပြဿနာတွေကို အကျဉ်းရုံးရအောင် အားလုံးကို အလျင်ဦးအောင် ဦးဆောင်တာမျိုး မရှိဘူး။ နေ့စဉ်တာဝန်မှာဆိုရင်လည်း သူက အမိန့်ပေးပြီး တခြားသူတွေကိုပဲ အလုပ်လုပ်ဖို့ ညွှန်ကြားတယ်။ နောက်ပြီး သူက တရားဒေသနာတွေ ရွေးချယ်တဲ့နေရာမှာလည်း လုံ့လမရှိဘဲ ရိုးရှင်းတဲ့ကိစ္စတွေမှာ ခဏခဏ အမှားလုပ်တယ်။ သူနဲ့တွဲဖက်အလုပ်လုပ်တဲ့ ညီအစ်မက သူ့ပြဿနာတွေကို ထောက်ပြတဲ့အခါ သူက နှုတ်နဲ့တော့ လက်ခံတယ်၊ ဒါပေမဲ့ နောက်ပိုင်းကျတော့ ဝတ်ကျေတမ်းကျေ ဆက်လုပ်နေတုန်းပဲ။ အစပိုင်းမှာတော့ သူက ငယ်သေးတယ်၊ ဘုရားကိုယုံကြည်တာလည်း အချိန်မကြာသေးဘူးဆိုတော့ ကျွန်တော် ကူညီလမ်းညွှန်ပေးခဲ့တယ်။ ဒါပေမဲ့ အချိန်နည်းနည်းကြာတော့ သူ့မှာ သိပ်ပြောင်းလဲမှုမရှိတာကို ကျွန်တော် သတိထားမိလာတယ်။ သူ့ပြဿနာရဲ့ အရေးကြီးတဲ့အခြေအနေကို သူ သဘောပေါက်သွားအောင် ကျွန်တော် မိတ်သဟာယဖွဲ့ပြီး ဖော်ထုတ်ရမယ်ဆိုတာ သိလိုက်တယ်။ ဒါပေမဲ့ တကယ်တမ်း သူ့ကို ဖော်ထုတ်ရတော့မယ့်အချိန်မှာတော့ ကျွန်တော့်မှာ စိုးရိမ်စိတ်တွေ ဝင်လာတယ်။ ကျွန်တော်တွေးမိတယ်၊ “ငါက စကားပြင်းပြင်းထန်ထန် ပြောလိုက်ရင် သူက ငါ့ကို သူ့ရဲ့အားနည်းချက်ကို နားမလည်ပေးဘဲ အေးစက်ပြီး အကြင်နာတရားမရှိတဲ့လူလို့ ထင်သွားမလား။ ပြီးတော့ သူက တခြားညီအစ်ကိုမောင်နှမတွေကို ငါ့အကြောင်း ဒီလို သွားပြောလိုက်ရင် ငါ့က မေတ္တာမရှိဘူး၊ လူ့သဘာဝမကောင်းဘူးလို့ အားလုံးကထင်ကုန်ကြမှာ မဟုတ်ဘူးလား။ ဒါဆိုရင် နောင်ကျရင် ဘယ်သူက ငါ့ကို ဆက်ပြီး ထောက်ခံတော့မှာလဲ။ သူ့ကို မဖော်ထုတ်၊ မပြုပြင်တာပဲ ကောင်းပါတယ်လေ။ စိတ်ရှည်ရှည်နဲ့ပဲ ကူညီပေးလိုက်တော့မယ်” ပေါ့။ ဒါနဲ့ ကျွန်တော်လည်း ဝမ်ယင်းကို သူ့အလုပ်မှာ ဘယ်နေရာတွေ လိုအပ်နေတယ်ဆိုတာကို အကျဉ်းချုပ်ပဲပြောပြီး သူ့တာဝန်တွေကို ထမ်းဆောင်တဲ့နေရာမှာ ဝတ်ကျေတမ်းကျေလုပ်တဲ့ အပြုအမူတချို့ကို ထောက်ပြလိုက်တယ်။ ဒါကိုကြားပြီးတဲ့နောက်မှာ ဝမ်ယင်းက သူ ဝန်တာထားတဲ့စိတ်မရှိတာကိုပဲ ဝန်ခံလိုက်ပြီး၊ သူ့ရဲ့ ဝတ်ကျေတမ်းကျေ တာဝန်ထမ်းဆောင်မှုကြောင့် အလုပ်မှာဖြစ်ပေါ်ခဲ့တဲ့ ထိခိုက်ဆုံးရှုံးမှုအပေါ်မှာတော့ ဘာမှ ဆင်ခြင်သုံးသပ်တာမျိုး၊ နားလည်တာမျိုး မပြခဲ့ဘူး။ အဲဒီနောက် ချက်ချင်းပဲ သူ စိတ်ဝင်စားတဲ့အကြောင်းအရာတစ်ခုကို စကားစပြောပြီး ဘာမှမဖြစ်ခဲ့သလိုမျိုး ပြန်ပြီး ရွှင်ပျသွားရော။ သူ့ရဲ့တုံ့ပြန်ပုံကို မြင်တော့ ကျွန်တော့်မိတ်သဟာယက အရာမထင်ခဲ့ဘူးဆိုတာ သိလိုက်တယ်။ ဒါပေမဲ့ ကျွန်တော် တွေးမိပြန်တယ်၊ “ငါ သူ့ကို သတိပေးပြီးပြီပဲ၊ သူလည်း ပြောင်းလဲပါ့မယ်လို့ ပြောတယ်၊ ဒီတော့ ဆက်ပြီး စောင့်ကြည့်လေ့လာလိုက်ဦးမယ်လေ” ပေါ့။ နောက်ပိုင်းကျတော့ ဝမ်ယင်းက သူ့တာဝန်မှာ ဝန်တာထားတဲ့စိတ်မရှိသေးဘူးဆိုတာ ကျွန်တော် သိလာရတယ်။ သူ့ပြဿနာကို ကျွန်တော် ပြင်းပြင်းထန်ထန် ဖော်ထုတ်ဖို့လိုတယ်၊ မဟုတ်ရင်တော့ အလုပ်ကို တော်တော်လေး ထိခိုက်မှာပဲဆိုတာကို တွေးပြီး ကျွန်တော် အရမ်းစိုးရိမ်သွားတယ်။ တစ်ခါ သူ့အလုပ်ကို ကျွန်တော် လမ်းညွှန်ပေးနေတုန်း သူ့ကို ကျွန်တော် ခပ်ကြမ်းကြမ်း ပြုပြင်လိုက်တယ်။ သူက ခေါင်းငုံ့၊ မျက်မှောင်ကြုတ်ပြီး စိတ်မကောင်းဖြစ်နေတဲ့ပုံစံကို မြင်တော့ ငါ့မှတ်ချက်တွေက ပြင်းထန်လွန်းသွားလားလို့ ပြန်တွေးမိတယ်။ သူ ငါ့ကို “လုံးဝ ခံစားချက်မရှိဘူး။ ငါ့စကားတွေက အရမ်းနာကျင်စရာကောင်းတယ်လို့ ထင်မှာလား။ နောင်မှာ သူ့က ငါ့အပေါ် အကောင်းမြင်ပါဦးမလား” ဆိုပြီး ကျွန်တော် တွေးမိတယ်။ ဒါနဲ့ ကျွန်တော်လည်း နှစ်သိမ့်အားပေးတဲ့စကားတချို့ကို အမြန်ပြောလိုက်တယ်၊ ပြုပြင်ခြင်းခံရတာက ကောင်းတဲ့အရာဖြစ်ကြောင်း အပျက်သဘောမဆောင်သင့်ကြောင်း၊ နောင်မှာ အပြောင်းအလဲတွေသာ လုပ်သင့်ကြောင်း ပြောလိုက်တယ်။ ဒါပေမဲ့ အဲဒီနောက်မှာလည်း သူက သူ့တာဝန်မှာ ဝန်တာထားတဲ့စိတ်မရှိသေးဘဲ အလုပ်ကို ဆိုးဆိုးရွားရွား နှောင့်နှေးစေခဲ့တယ်။ နောက်ဆုံးမှာ သူ့ကို ဖြုတ်ချလိုက်ရတော့တယ်။

သူ့ကို ဖြုတ်ချပြီးနောက်မှာ အထက်ခေါင်းဆောင်က ကျွန်တော့်ကို မေးတယ်၊ “မင်းက ဝမ်ယင်းရဲ့ပြဿနာတွေကို အရင်ကတည်းက သတိထားမိခဲ့တာပဲ။ ဘာလို့ သူ့ကို မပြုပြင်၊ မဖော်ထုတ်ခဲ့တာလဲ။ ဒီလိုသာဆို သူက အစောကြီးကတည်းက ပြောင်းလဲနိုင်ခဲ့မှာပေါ့၊ ပြီးတော့ သူ နောင်တမရဘူးဆိုတာကိုသာ မင်းတွေ့ခဲ့ရင် သူ့ကို စောစောစီးစီး ဖြုတ်ချနိုင်ခဲ့မှာပဲ။ သူ ဝတ်ကျေတမ်းကျေ လုပ်တဲ့ သဘောထားက ဆက်ရှိနေတော့ အလုပ်တွေအများကြီး နှောင့်နှေးသွားတာပေါ့” တဲ့ ခေါင်းဆောင်ရဲ့စကားကို ကြားပြီးတဲ့နောက်မှာ ကျွန်တော် စပြီး ဆင်ခြင်သုံးသပ်မိတယ်၊ “ဝမ်ယင်းရဲ့ပြဿနာတွေကို ငါ အစောကြီးကတည်းက သတိထားမိခဲ့ပြီး အကြိမ်ကြိမ်လည်း သတိပေးခဲ့တယ်။ ဒါပေမဲ့ သူ့ပြဿနာတွေရဲ့ သဘောသဘာဝကို လုံးဝ မစိစစ်ခဲ့ဘူး။ သေချာမကိုင်တွယ်ဘဲ အပေါ်ယံပဲ လုပ်ခဲ့တယ်။ ငါ့မှာ အရင်က ဒီလိုအပြုအမူမျိုး ရှိခဲ့ဖူးတယ်။ ဘာလို့ ငါက သူများရဲ့ပြဿနာတွေကို တွေ့တဲ့အခါ မထောက်ပြ၊ မဖော်ထုတ်နိုင်ရတာလဲ။ ခပ်ကြမ်းကြမ်း ပြောလိုက်ရင် သူများတွေ ငါ့အပေါ် အမြင်မကောင်းတော့မှာကို ဘာလို့ အမြဲ ကြောက်နေရတာလဲ။ ဒီနေရာမှာ ရှိနေတဲ့ တကယ့်ပြဿနာက ဘာလဲ” ပေါ့။ ကျွန်တော် ဘုရားသခင်ဆီ ဆုတောင်းပြီး ကိုယ့်ပြဿနာတွေကို ကိုယ်တိုင် သိမြင်နိုင်ဖို့ ဉာဏ်အလင်းပေးဖို့ တောင်းလျှောက်ခဲ့တယ်။

နောက်ပိုင်းမှာ ဘုရားနှုတ်ကပတ်တော်တစ်ပိုဒ်ကို ကျွန်တော် ဖတ်လိုက်ရတယ်။ “အသင်းတော်ခေါင်းဆောင်အချို့သည် ညီအစ်ကိုများ သို့မဟုတ် ညီအစ်မများက မိမိတို့၏ တာဝန်များအား ဝတ်ကျေတမ်းကျေ ဆောင်ရွက်နေသည်ကို ၎င်းတို့မြင်တွေ့ရသောအခါ ၎င်းတို့အား ပြစ်တင်မောင်းမဲခြင်း ပြုသင့်သော်ငြားလည်း မပြုကြချေ။ ဘုရားအိမ်တော်၏ အကျိုးစီးပွား ထိခိုက်နစ်နာစေသည်ကို ၎င်းတို့ ရှင်းရှင်းလင်းလင်း မြင်သည့်အခါ ၎င်းတို့သည် စိတ်ဝင်စားခြင်းမရှိ သို့မဟုတ် မည်သည့် မေးမြန်းစုံစမ်းခြင်းကိုမျှ မပြုသည့်အပြင် အခြားသူများအား စိတ်အနှောင့်အယှက် တစ်စက်မျှပင် မဖြစ်စေကြပေ။ အမှန်မှာမူ ၎င်းတို့သည် လူများ၏ အားနည်းချက်များကို အမှန်တကယ် ထည့်တွက်စဉ်းစားနေခြင်း မဟုတ်ပေ။ ထိုအစား ၎င်းတို့၏ ရည်ရွယ်ချက်နှင့် ရည်မှန်းချက်ပန်းတိုင်က လူတို့၏ စိတ်နှလုံးများကို စည်းရုံးသိမ်းသွင်းဖို့ ဖြစ်သည်။ ၎င်းတို့သည် ‘ဤအရာကို ငါ ပြုလုပ်ပြီး မည်သူ့ကိုမျှ စိတ်အနှောင့်အယှက် မဖြစ်စေသရွေ့ ငါသည် ခေါင်းဆောင်ကောင်းတစ်ဦးဖြစ်သည်ဟု ၎င်းတို့ ထင်ကြလိမ့်မည်။ ၎င်းတို့သည် ငါနှင့်သက်ဆိုင်၍ ကောင်းမွန်၊ မြင့်မားသည့် ထင်မြင်ချက်တစ်ခု ရှိကြလိမ့်မည်။ ငါ့ကို ၎င်းတို့ သဘောကျကာ နှစ်သက်ကြလိမ့်မည်’ ဟူ၍ ကောင်းစွာ သိရှိကြလေသည်။ ဘုရားအိမ်တော်၏ အကျိုးစီးပွားအား မည်မျှ ထိခိုက်နစ်နာစေသည်ဖြစ်စေ သို့မဟုတ် ဘုရားသခင် ရွေးချယ်ထားသော လူများ၏ အသက်ဝင်ရောက်မှုကို မည်မျှကြီးမားသော ဆုံးရှုံးမှုများ ဖြစ်ပျက်သည်ဖြစ်စေ သို့မဟုတ် ၎င်းတို့၏ အသင်းတော်အသက်တာသည် မည်မျှကြီးမားစွာ နှောင့်ယှက်ခံရသည်ဖြစ်စေ ၎င်းတို့ ဂရုမစိုက်ချေ။ ၎င်းတို့သည် ၎င်းတို့၏ စာတန်ဆန်သော အတွေးအခေါ်ကိုပင် မလျှော့တမ်း ထားရှိပြီး မည်သူ့ကိုမျှ မစော်ကားကြချေ။ ၎င်းတို့၏ စိတ်နှလုံးများထဲတွင် မည်သည့်အခါတွင်မျှ မိမိကိုယ်ကို အပြစ်တင်မှု တစ်ခုမျှ မရှိကြပေ။ တစ်စုံတစ်ဦးက နှောင့်ယှက်မှုများနှင့် အဖျက်အမှောင့်လုပ်ခြင်းများ ဖြစ်စေသည်ကို ၎င်းတို့မြင်သည့်အခါ အလွန်ဆုံးအနေဖြင့် ၎င်းတို့သည် ယင်းနှင့်ပတ်သက်၍ ထိုသူ့ကို စကားအနည်းငယ်မျှ ပြောကောင်းပြောမည်ဖြစ်ပြီး ထိုပြဿနာကို ဖော့ပြောလိုက်ပြီး အဆုံးသတ်လိုက်သည်။ ၎င်းတို့သည် ထိုလူကို သမ္မာတရားအပေါ် မိတ်သဟာယပြုခြင်း သို့မဟုတ် ထိုပြဿနာ၏ အနှစ်သာရကို ထောက်ပြခြင်း ရှိမည်မဟုတ်ပေ။ ထိုသူ၏ အခြေအနေအား စိတ်ဖြာလေ့လာဆွေးနွေးခြင်းကို သာ၍ပင် လုပ်မည် မဟုတ်သည့်အပြင် ၎င်းတို့သည် ဘုရားသခင်၏ ရည်ရွယ်ချက်များက မည်သည့်အရာဖြစ်သည်ကို မိတ်သဟာယပြုခြင်း လုံးဝ ရှိမည် မဟုတ်ပေ။ အယောင်ဆောင် ခေါင်းဆောင်များသည် လူတို့ မကြာခဏ ပြုလုပ်သည့် အမှားများ သို့မဟုတ် လူများ မကြာခဏ ထုတ်ဖော်သည့် ဖောက်ပြန်ပျက်စီးသော စိတ်သဘောထားများကို မည်သည့်အခါမျှ ဖော်ထုတ်ခြင်း သို့မဟုတ် စိတ်ဖြာလေ့လာဆွေးနွေးခြင်း မရှိပေ။ ၎င်းတို့သည် မည်သည့် တကယ့်ပြဿနာကိုမျှ မဖြေရှင်းဘဲ၊ ထိုအစား လူများ၏ မှားယွင်းသော လက်တွေ့လုပ်ဆောင်မှုများနှင့် ဖောက်ပြန်ပျက်စီးမှု ထုတ်ဖော်ခြင်းများကို အစဉ်သဖြင့် အလိုလိုက်ကြသည်။ ပြီးလျှင် လူတို့သည် မည်မျှ အပျက်သဘောဆောင်ပါစေ၊ အားနည်းပါစေ ၎င်းတို့သည် ဤအရာကို အလေးအနက် မထားကြချေ။ ၎င်းတို့သည် အချို့သော စကားလုံးများနှင့် အယူဝါဒများကို ဟောပြောရုံမျှ ဟောပြောပြီး ထိုအခြေအနေကို ကိုင်တွယ်ဖြေရှင်းဖို့အတွက် ဝတ်ကျေတမ်းကျေ ပုံစံဖြင့် တိုက်တွန်းအားပေးခြင်း စကားအနည်းငယ် ပြောရုံမျှပြောလျက် သဟဇာတဖြစ်ခြင်းကို ထိန်းသိမ်းဖို့ ကြိုးစားလေသည်။ အကျိုးဆက်အနေဖြင့် ဘုရားသခင် ရွေးချယ်ထားသော လူများသည် မိမိတို့ကိုယ်ကို မည်သို့ ဆင်ခြင်သုံးသပ်ရမည်ကိုလည်းကောင်း၊ မိမိတို့ကိုယ်ကို မည်သို့ သိနားလည်ရမည်ကိုလည်းကောင်း မသိကြချေ။ ၎င်းတို့သည် မိမိတို့ထုတ်‌ဖော်သည့် မည်သည့် ဖောက်ပြန်ပျက်စီးသော စိတ်သဘောထားများအတွက်ကိုမျှ ဖြေရှင်းချက် မရှိသည့်အပြင် ၎င်းတို့သည် အသက်ဝင်ရောက်မှု တစ်စုံတစ်ရာမရှိဘဲ စကားလုံးများနှင့် အယူဝါဒများ၊ အယူအဆများနှင့် စိတ်ကူးများအလယ်တွင် အသက်ရှင်ကြသည်။ ၎င်းတို့၏ စိတ်နှလုံးများထဲ၌ ‘ငါတို့၏ခေါင်းဆောင်သည် ငါတို့၏ အားနည်းချက်များအတွက် ဘုရားသခင်ထက်ပင် ပို၍များသော နားလည်မှုရှိသည်။ ငါတို့၏ဝိညာဉ်ရင့်ကျက်မှုသည် ဘုရားသခင်၏ သတ်မှတ်ချက်များအတိုင်း အသက်ရှင်ဖို့အတွက် အလွန်သေးငယ်သည်။ ငါတို့သည် ငါတို့ခေါင်းဆောင်၏ သတ်မှတ်ချက်များကို ဖြည့်ဆည်းရန်သာ လိုအပ်သည်။ ငါတို့၏ခေါင်းဆောင်ကို ကျိုးနွံနာခံခြင်းအားဖြင့် ငါတို့သည် ဘုရားသခင်ကို ကျိုးနွံနာခံနေခြင်း ဖြစ်သည်။ အထက်က ငါတို့၏ခေါင်းဆောင်ကို ရာထူးမှဖြုတ်ချသည့် နေ့ရက်ရောက်လာပါက ငါတို့၏ သဘောထားကို သိအောင်ထုတ်ပြောမည်။ ငါတို့ ခေါင်းဆောင်ကို ဆက်ထားရှိဖို့နှင့် သူ့ကို ဖြုတ်ချခြင်းမှ တားဆီးဖို့ ငါတို့သည် အထက်နှင့်ညှိနှိုင်းရမည်ဖြစ်ပြီး ၎င်းတို့အား ငါတို့၏ တောင်းဆိုမှုကို လက်ခံသဘောတူအောင် ဖိအားပေးရမည်။ ဤသည်မှာ ငါတို့၏ခေါင်းဆောင်ကို ကျေးဇူးသိတတ်သည့် ပုံစံဖြစ်ပေသည်’ ဟုပင် ထင်မြင်ယူဆကြသည်။ လူများသည် ၎င်းတို့၏စိတ်နှလုံးထဲတွင် ထိုသို့သော အတွေးများရှိသည့်အခါ၊ ၎င်းတို့၌ ခေါင်း‌ဆောင်နှင့် ထိုသို့သော ဆက်ဆံရေးတစ်ခုကို တည်ဆောက်ထားပြီး ၎င်းတို့၏ခေါင်းဆောင်အပေါ် ဤသို့သော မှီခိုမှု၊ အားကျမှု၊ ကိုးကွယ်ခြင်းတို့ ၎င်းတို့၏ စိတ်နှလုံးများထဲတွင် ပေါ်ထွက်လာပြီးသည့်အခါ ၎င်းတို့သည် ဤခေါင်းဆောင်အပေါ် သာ၍ပင် ကြီးမားသော ယုံကြည်ခြင်း ရှိလာကြလေသည်။ ထို့ပြင် ၎င်းတို့သည် ဘုရားသခင်၏ နှုတ်ကပတ်တော်များ၌ သမ္မာတရားကို ရှာဖွေခြင်းထက် ထိုခေါင်းဆောင်၏ စကားများကို အမြဲတမ်း နားထောင်လိုကြသည်။ ထိုသို့သော ခေါင်းဆောင်သည် လူများ၏ စိတ်နှလုံးများထဲ၌ ဘုရားသခင်၏ နေရာကို ယူပြီးလုနီးပါး ဖြစ်လေသည်။ ခေါင်းဆောင်တစ်ဦးသည် ဘုရားသခင် ရွေးချယ်ထားသော လူများနှင့် ထိုသို့သော ဆက်ဆံရေးကို ထိန်းသိမ်းထားလိုပါက၊ ၎င်းတို့၏ စိတ်နှလုံးထဲတွင် ဤအရာမှ ပျော်ရွှင်မှု ခံစားချက်တစ်ခု ရရှိပါက၊ ဘုရားသခင် ရွေးချယ်ထားသောလူများသည် ၎င်းတို့ကို ဤကဲ့သို့ ဆက်ဆံသင့်သည်ဟု ယုံကြည်ပါက၊ ဤခေါင်းဆောင်နှင့် ပေါလုကြားတွင် ကွာခြားချက်မရှိသည့်အပြင် ၎င်းတို့သည် အန္တိခရစ်တစ်ဦး၏ လမ်းကြောင်းပေါ် ခြေချမိနှင့်ပြီးဖြစ်သည်။ ထို့ပြင် ဘုရားသခင် ရွေးကောက်ထားသော လူတို့သည် ဤအန္တိခရစ်၏ အထင်အမြင်မှားစေခြင်းကို ခံခဲ့ရပြီးသားဖြစ်ကာ ပိုင်းခြားသိမြင်နိုင်စွမ်း လုံးဝ ကင်းမဲ့ကြသည်။ အမှန်တွင်မူ ထိုခေါင်းဆောင်၌ သမ္မာတရား လက်တွေ့ကျမှု မရှိသည့်အပြင် ဘုရားသခင် ရွေးကောက်ထားသော လူတို့၏ အသက်ဝင်ရောက်မှုနှင့် ပတ်သက်၍ လုံးဝ ဝန်တာမထားကြပေ။ သူသည် စကားများနှင့် အယူဝါဒများကိုသာ ဟောပြောနိုင်ပြီး အခြားသူတို့နှင့် သူ၏ ပေါင်းသင်းဆက်ဆံရေးများကိုသာ ထိန်းထားနိုင်ကြသည်။ သူသည် သူတော်ကောင်းယောင်ဆောင်သော နည်းလမ်းများကို အသုံးပြုလျက် ကြွားဝါရာ၌ ကျွမ်းကျင်သည်။ သူ၏ စကားပြောခြင်းနှင့် လုပ်ဆောင်ချက်များသည် လူတို့၏ အယူအဆများနှင့် လျော်ညီပြီး၊ ထိုသို့ဖြင့် လူတို့ကို အထင်အမြင်မှားစေကြသည်။ သူသည် သမ္မာတရားနှင့်ပတ်သက်၍ မည်ကဲ့သို့ မိတ်သဟာယပြုရမည်ကို မသိသကဲ့သို့ မိမိကိုယ်ကိုမိမိ မသိသည့်အပြင် ဤအရာက သူ့အနေဖြင့် အခြားသူများအား သမ္မာတရားလက်တွေ့ကျမှုထဲသို့ ခေါ်ဆောင်သွားဖို့ မဖြစ်နိုင်အောင် ဖြစ်သွားစေသည်။ သူသည် ဂုဏ်သတင်းနှင့် အဆင့်အတန်းအတွက်သာ အလုပ်လုပ်ပြီး လူတို့ကို ကျော့ကွင်းမိစေရန် သာယာနာပျော်ဖွယ်ကောင်းသော စကားများကိုသာ ပြောဆိုရာ ယင်းက လူတို့အား သူ့ကို ကိုးကွယ်၍ ကြည်ညိုမော်ဖူးလာစေပြီး အသင်းတော်၏ အလုပ်နှင့် ဘုရားသခင် ရွေးချယ်ထားသောလူများ၏ အသက် ဝင်ရောက်မှုကို ပြင်းထန်စွာ ထိခိုက်စေကာ နှောင့်နှေးစေ၏။ ဤကဲ့သို့သော လူတစ်ဦးသည် အန္တိခရစ်တစ်ဦး မဟုတ်လော။” (နှုတ်ကပတ်တော်၊ အတွဲ (၄)၊ အန္တိခရစ်တို့ကို ဖော်ထုတ်ခြင်း၊ အချက် ၁- လူတို့၏စိတ်နှလုံးများ စည်းရုံးသိမ်းသွင်းရန် ၎င်းတို့ကြိုးစားကြသည်) ညီအစ်ကိုမောင်နှမတွေရဲ့ တာဝန်တွေမှာ ပြဿနာတွေတွေ့ပေမဲ့ မဖော်ထုတ်၊ မပြုပြင်တဲ့ အယောင်ဆောင်ခေါင်းဆောင်တွေက အလုပ် ဘယ်လောက် နှောင့်နှေးသွားလဲ၊ ဒီပြဿနာတွေရဲ့သဘောသဘာဝက ဘယ်လောက် ပြင်းထန်လဲဆိုတာကို ဂရုမစိုက်ဘူးဆိုတာကို ဘုရားသခင်က ဖော်ထုတ်ပါတယ်။ သူတို့က အပေါ်ယံပဲ ပြောပြီး ပြဿနာကိုဖြေရှင်းဖို့ သမ္မာတရားကို မိတ်သဟာယမဖွဲ့ဘူး။ နောက်ပြီးတော့ သူတို့က အမြဲတမ်း လိုက်လျောပြီး သည်းခံနေတတ်တယ်။ အဲဒီလိုနဲ့ သူတို့က တကယ်ကို ချစ်ခင်တတ်တယ်လို့ သူများတွေက ထင်သွားတာပေါ့။ ဒါက သူတို့ကို သူများတွေ အသိအမှတ်ပြုပြီး ပံ့ပိုးအောင် ကြိုးစားတာပေါ့။ ဒါဟာ လူတွေရဲ့စိတ်နှလုံးကို သိမ်းသွင်းဖို့နဲ့ အထင်အမြင်မှားစေဖို့ လုပ်တာဖြစ်ပြီး အန္တိခရစ်တွေရဲ့ အလေ့အထပဲ။ တကယ်တော့ ကျွန်တော်က အဲဒီလိုလူစားမျိုးပဲ။ ဝမ်ယင်းက သူ့တာဝန်မှာ ဝတ်ကျေတမ်းကျေလုပ်ပြီး တကယ့်အလုပ်ကို မလုပ်တာကို မြင်တော့၊ သူ ဒီလိုတာဝန်ထမ်းဆောင်ပုံမျိုးက အလုပ်ကို ဆိုးဆိုးရွားရွား နှောင့်နှေးစေပြီး နောင်တမရရင် သူ့ကို ဖြုတ်ချရုံကလွဲပြီး တခြားနည်းလမ်းမရှိဘူးဆိုတာ ကျွန်တော် သိခဲ့တယ်။ ဒါပေမဲ့ သူ့ပြဿနာတွေကို ကျွန်တော် ထောက်ပြချင်တဲ့အခါ၊ ကျွန်တော်က သူ့အားနည်းချက်ကို စာနာမှုမရှိဘူး၊ အေးစက်ပြီး အကြင်နာတရားကင်းမဲ့တယ်၊ မေတ္တာနဲ့ လူ့သဘာဝမရှိဘူးလို့ သူပြောမှာကို ကျွန်တော်ကြောက်တယ်။ သူ့အမြင်မှာ ကိုယ့်အပေါ် အကောင်းမြင်တာကို ထိန်းသိမ်းထားဖို့အတွက် ကျွန်တော် သူ့ကို ပြုပြင်ပြီး ဖော်ထုတ်ဖို့ ပြောမထွက်ခဲ့ဘူး။ အဲဒီအစား သူ့တာဝန်တွေအပေါ်မှာ ပိုပြီးစိတ်နှစ်ဖို့ အပေါ်ယံပဲ သတိပေးခဲ့တယ်၊ သူ့လုပ်ရပ်တွေရဲ့ သဘောသဘာဝနဲ့ အကျိုးဆက်တွေကို မဖော်ထုတ်ခဲ့ဘူး။ နောက်ပိုင်း ဝမ်ယင်းက သူ့တာဝန်မှာ ဝတ်ကျေတမ်းကျေလုပ်နေတုန်းပဲဆိုတာ ကျွန်တော်မြင်တော့ ကျွန်တော် ခပ်ကြမ်းကြမ်း စကားနည်းနည်းပဲ ပြောခဲ့တယ်။ ဒါပေမဲ့ သူ ခေါင်းငုံ့ပြီး စိတ်ညစ်နေတဲ့ပုံစံကို မြင်လိုက်ရတော့ သူ ငါ့ကို ဘယ်လိုထင်သွားမလဲဆိုပြီး စပြီး စိုးရိမ်လာရော၊ ဒါနဲ့ နှစ်သိမ့်အားပေးတဲ့စကားတချို့ကို အမြန်ပြောလိုက်တယ်။ အကျိုးဆက်အနေနဲ့ ဝမ်ယင်းက သူ့ပြဿနာတွေ မပြင်းထန်ဘူးလို့ ခံစားရပြီး နောင်တရတာ၊ ပြောင်းလဲတာ လုံးဝမရှိဘဲ နောက်ဆုံးမှာ ဖြုတ်ချခံလိုက်ရတယ်။ ညီအစ်ကိုမောင်နှမတွေရဲ့ ပြဿနာတွေကို ရင်ဆိုင်ရတဲ့အခါ ကျွန်တော်က ပြဿနာဖြေရှင်းဖို့ သမ္မာတရားကို ဘယ်လိုမိတ်သဟာယဖွဲ့ရမလဲဆိုတာကို လုံးဝ မစဉ်းစားခဲ့ဘူး။ သူတို့အမြင်မှာ ကြင်နာပြီး မေတ္တာရှိတဲ့ ကိုယ့်ပုံရိပ်ကို ထိန်းသိမ်းဖို့ကိုပဲ ကျွန်တော်အာရုံစိုက်ခဲ့ပြီး ကိုယ့်ကိုယ်ကိုယ် အမြဲတမ်း ဟန်ဆောင်နေခဲ့တယ်။ အခုတော့မှ ဒီလိုမေတ္တာဆိုတာက အတုအယောင်ဖြစ်မှန်း ကျွန်တော် နောက်ဆုံးတော့ မြင်လာတယ်။ ကျွန်တော်က ကိုယ့်ဂုဏ်သတင်းနဲ့ အဆင့်အတန်းကို ထိန်းသိမ်းနေခဲ့တာ၊ သူများတွေရဲ့ အထင်ကြီးလေးစားမှုကို ရဖို့ ကြိုးစားနေခဲ့တာပဲ။ ကြီးကြပ်ရေးမှူးတစ်ယောက်အနေနဲ့ ကျွန်တော့်တာဝန်တွေက ညီအစ်ကိုမောင်နှမတွေရဲ့ ပြဿနာတွေကို ဖြေရှင်းရအောင် သမ္မာတရားကို မိတ်သဟာယဖွဲ့ပေးဖို့၊ သူတို့တာဝန်တွေကို ကောင်းကောင်းထမ်းဆောင်နိုင်အောင် ကူညီပေးဖို့၊ ပြီးတော့ အသင်းတော်အလုပ်ကို ကာကွယ်ပေးဖို့ပါ။ ဒါပေမဲ့ ကျွန်တော်က သူတို့စိတ်ထဲက ကိုယ့်နေရာကိုပဲ ကာကွယ်ဖို့ ကြိုးစားခဲ့ပြီး မေတ္တာရှိတဲ့လူတစ်ယောက်လို အမြဲ ဟန်ဆောင်နေရင်းနဲ့ ကိုယ့်တာဝန်တွေကို နည်းနည်းလေးမှ ကောင်းကောင်းမွန်မွန် မဖြည့်ဆည်းခဲ့ဘူး။ ဒီလိုလုပ်တော့ ကျွန်တော်က လူတွေကို အထင်အမြင်မှားစေပြီး ထောင်ချောက်ဆင်နေခဲ့တာ၊ အန္တိခရစ်ရဲ့လမ်းစဉ်ကို လျှောက်နေခဲ့တာပဲ။ ကျွန်တော် ဒီလိုအလုပ်လုပ်တဲ့ပုံစံက ညီအစ်ကိုမောင်နှမတွေကို တကယ်ကို နစ်နာစေခဲ့တယ်။ ဒီလိုလုပ်တော့ ကျွန်တော်က အသင်းတော်အလုပ်ကို နှောင့်ယှက်နေခဲ့တာ၊ မကောင်းမှုပြုနေခဲ့တာပဲ။ ဒီအကြောင်းကို ဆင်ခြင်သုံးသပ်မိတော့ ကျွန်တော် အရမ်းကို စိတ်သောကရောက်ပြီး အပြစ်ရှိသလို ခံစားရတယ်၊ နောင်တရချင်စိတ်လည်း ရှိခဲ့တယ်။

နောက်ပိုင်းမှာ ကျွန်တော် စဉ်းစားမိတယ်၊ “လူ့သဘာဝကောင်းတယ်ဆိုတာက နားလည်ပေးတတ်တာ၊ စာနာပေးတတ်တာ၊ သည်းခံတတ်တာလို့ ငါထင်ခဲ့တယ်။ သူများရဲ့ပြဿနာတွေကို ပြုပြင်တာ၊ ဖော်ထုတ်တာကတော့ အေးစက်တယ်၊ အကြင်နာတရားမရှိဘူး၊ မေတ္တာနဲ့ လူ့သဘာဝမရှိဘူးလို့ ထင်ခဲ့တယ်။ ငါ့ရဲ့ ဒီအမြင်က မှန်ရဲ့လား။ တကယ်ကောင်းမွန်တဲ့ လူ့သဘာဝ အတိအကျဆိုတာ ဘာလဲ” ပေါ့။ ဘုရားနှုတ်ကပတ်တော်တစ်ပိုဒ်ကို ဖတ်လိုက်ရတော့ ကျွန်တော့်စိတ်နှလုံးက ပိုလင်းလက်သွားတယ်။ အနန္တတန်ခိုးရှင် ဘုရားသခင် ပြောသည်မှာ “ကောင်းမွန်သော လူ့သဘာဝ ရှိခြင်းအတွက် စံနှုန်းရှိရမည်။ ယင်းသည် အလယ်အလတ်လမ်းကြောင်းကို လျှောက်လှမ်းခြင်း၊ အခြေခံသဘောတရားများကို မလိုက်နာခြင်း၊ မည်သူကိုမျှ စိတ်အနှောင့်အယှက်မဖြစ်စေဖို့ ကြိုးပမ်းအားထုတ်မှု၊ သင် သွားသည့် နေရာတိုင်းတွင် မျက်နှာလို မျက်နှာရ လုပ်ခြင်း၊ သင် တွေ့ဆုံသည့် လူတိုင်းကို ပြေပြစ်စွာ ဆက်ဆံခြင်းနှင့် လူတိုင်းကို သင့်အား အကောင်းပြောစေခြင်းတို့ မပါဝင်ပေ။ ဤသည်မှာ စံနှုန်းမဟုတ်။ ထိုသို့ဆိုလျှင် မည်သည်မှာ စံနှုန်းဖြစ်သနည်း။ ဘုရားသခင်နှင့် သမ္မာတရားကို ကျိုးနွံနာခံနိုင်ခြင်း ဖြစ်သည်။ ယင်းမှာ မိမိတို့၏ တာဝန်နှင့် အမျိုးမျိုးသော လူများ၊ ဖြစ်ရပ်များနှင့် အမှုအရာများအပေါ် မည်သို့ချဉ်းကပ်သည်နှင့် စပ်လျဉ်းရာတွင် စည်းမျဉ်းရှိခြင်းနှင့် တာဝန်ယူခြင်းတို့ဖြစ်သည်။ ဤသည်မှာ အားလုံးမြင်နိုင်လောက်အောင် ရိုးရှင်းပေသည်။ လူတိုင်းက မိမိတို့၏စိတ်နှလုံးထဲတွင် ဤအရာနှင့်ပတ်သက်၍ ရှင်းလင်းကြသည်။ ထို့အပြင် ဘုရားသခင်က လူတစ်ဦးစီတိုင်း၏ စိတ်နှလုံးများကို စိစစ်ပြီး ၎င်းတို့၏ အမှန်တကယ်ဖြစ်သော အခြေအနေကို သိသည်။ ၎င်းတို့ မည်သူဖြစ်ပါစေ၊ မည်သူမျှ ဘုရားသခင်ကို မလှည့်စားနိုင်ပေ။ အချို့သောသူတို့သည် မိမိတို့၌ လူ့သဘာဝကောင်းရှိသည်ဟု အစဉ် ကြွားဝါတတ်ကြ၏။ သူတို့သည် သူတစ်ပါးအပေါ် မကောင်းပြောခြင်း၊ သူတစ်ပါး၏ အကျိုးစီးပွားကို ထိခိုက်စေခြင်းနှင့် သူတစ်ပါး၏ ပစ္စည်းကို တပ်မက်ခြင်းတို့ကို မည်သည့်အခါမျှ မပြုလုပ်ဘဲ အကျိုးစီးပွားနှင့်ပတ်သက်၍ အငြင်းပွားမှုရှိသောအခါ၌ပင် သူတစ်ပါးထံမှ အမြတ်ထုတ်မည့်အစား အရှုံးခံလိုက်သည်ကို ပို၍နှစ်သက်ကြ၏။ အခြားသူအားလုံးကလည်း သူတို့ကို လူကောင်းများဟု ထင်မှတ်ကြ၏။ သို့သော်လည်း ဘုရားသခင်၏ အိမ်တော်၌ မိမိတို့၏ တာဝန်များကို ထမ်းဆောင်သောအခါ၌မူ သူတို့သည် မိမိတို့အတွက်သာ အစဉ် ကြံစည်လျက် ကလိမ်ကကျစ်ကျ၍ လည်ကြ၏၊ ဘုရားသခင်၏ အိမ်တော်၏ အကျိုးစီးပွားကို အလေးထားခြင်း တစ်စက်မျှမရှိသကဲ့သို့ ဘုရားသခင်၏ အရေးတကြီးဖြစ်မှုကို ဝေမျှခံစားခြင်းနှင့် ဘုရားသခင် တွေးတောသည့်အရာကို တွေးတောခြင်းလည်း မရှိသည့်အပြင် မိမိတို့၏ တာဝန်များအတွက် မိမိတို့၏ ကိုယ်ပိုင်အကျိုးစီးပွားကို ဘေးဖယ်ထားနိုင်ခြင်းလည်း မရှိပေ။ ၎င်းတို့၏ အကျိုးစီးပွားများကို ၎င်းတို့ လုံးဝ မစွန့်လွှတ်ကြချေ။ ဆိုးယုတ်သောလူများက မကောင်းမှု ကျူးလွန်နေကြသည်ကို ၎င်းတို့ မြင်သည့်အချိန်တွင်ပင်၊ ထိုသူတို့ကို မဖော်ထုတ်ကြချေ။ ၎င်းတို့သည် မည်သည့်စည်းမျဉ်းများ တစ်ခုတလေမျှ မရှိကြပေ။ ဤသည်မှာ မည်သည့် လူ့သဘာဝမျိုးဖြစ်သနည်း။ ကောင်းသောလူ့သဘာဝမဟုတ်ပေ။ ထိုသို့သောလူများ ပြောသည့်အရာကို အာရုံမစိုက်လေနှင့်။ သူအသက်ရှင် နေထိုင်သည့်အရာ၊ သူ ထုတ်ဖော်ပြသည့်အရာနှင့် သူ၏ တာဝန်များကို ဆောင်ရွက်ချိန်တွင် သူ၏သဘောထား မည်သည့်အရာ ဖြစ်သည် ဆိုသည့်အပြင် သူ၏ အတွင်းပိုင်းအခြေအနေ မည်သည့်အရာ ဖြစ်ပြီး သူ မည်သည့်အရာ ချစ်သည်ကို သင် မြင်ရမည်။ ၎င်းတို့၏ ကိုယ်ပိုင်ကျော်ကြားမှုနှင့် အကျိုးအမြတ်ကို ၎င်းတို့ချစ်ခြင်းသည် ဘုရားသခင်အပေါ် ၎င်းတို့သစ္စာရှိခြင်းထက် ပိုလွန်ပါက၊ ၎င်းတို့၏ ကိုယ်ပိုင် ကျော်ကြားမှုနှင့် အကျိုးအမြတ်ကို ချစ်ခြင်းသည် ဘုရားအိမ်တော်၏ အကျိုးစီးပွားများထက် သာလွန်ပါက၊ သို့မဟုတ် ၎င်းတို့၏ ကိုယ်ပိုင် ကျော်ကြားမှုနှင့် အကျိုးအမြတ်များကို ချစ်ခြင်းသည် ဘုရားသခင်ကို ၎င်းတို့ပြသည့် အရေးထားမှုထက် သာလွန်ပါက၊ ထိုသို့သောလူများသည် လူ့သဘာဝကို ပိုင်ဆိုင်ကြသလော။ ၎င်းတို့သည် လူ့သဘာဝရှိသည့်သူများ မဟုတ်ပေ။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောဆွေးနွေးချက်များ၊ မိမိ၏ စိတ်နှလုံးကို ဘုရားသခင်အား ပေးအပ်ခြင်းအားဖြင့် သမ္မာတရားကို ရရှိနိုင်သည်) လူ့သဘာဝကောင်းတယ်ဆိုတာက လူတစ်ယောက်က ကြင်ကြင်နာနာ၊ နူးနူးညံ့ညံ့ ပြောသလား ဒါမှမဟုတ် ပြင်းပြင်းထန်ထန်နဲ့ တဲ့တိုးပြောသလားဆိုတဲ့အပေါ်မှာ မသတ်မှတ်ဘူးဆိုတာ ဘုရားနှုတ်ကပတ်တော်တွေကနေ ကျွန်တော် မြင်ခဲ့ရတယ်။ အဲဒီအစား လူတစ်ယောက်က ဘုရားသခင်နဲ့ သမ္မာတရားကို ကျိုးနွံနာခံသလား၊ သူ့တာဝန်တွေကို တာဝန်သိသိနဲ့ ထမ်းဆောင်သလားဆိုတဲ့အပေါ်မှာပဲ အခြေခံတယ်။ တချို့ ခေါင်းဆောင်တွေနဲ့ အမှုဆောင်တွေလိုပဲ ညီအစ်ကိုမောင်နှမတွေကို သူတို့တာဝန်တွေမှာ တာဝန်မသိတတ်တဲ့အတွက် ပြုပြင်ပေးနိုင်ကြတယ်၊ ပြီးတော့ ဘုရားနှုတ်ကပတ်တော်တွေနဲ့အညီ ဒီညီအစ်ကိုမောင်နှမတွေရဲ့လုပ်ရပ်တွေရဲ့ သဘောသဘာဝနဲ့ အကျိုးဆက်တွေကို ဖော်ထုတ်နိုင်ကြတယ်။ ဒီစကားတွေကို ကြားရတဲ့အခါ သူတို့ စိတ်မကောင်းဖြစ်နိုင်ပေမဲ့၊ သမ္မာတရားကို လိုက်စားတဲ့သူတွေကတော့ ကိုယ့်ကိုယ်ကိုယ် ဆင်ခြင်သုံးသပ်ပြီး သိကျွမ်းဖို့ ဒီအခွင့်အရေးကို အသုံးချနိုင်တယ်၊ ဒါက သူတို့ရဲ့ အသက်ဝင်ရောက်မှုရော၊ တာဝန်တွေကို ကောင်းကောင်း ဖြည့်ဆည်းတဲ့နေရာမှာပါ အကျိုးရှိစေတယ်။ လူတချို့က ကြင်နာတတ်တဲ့ပုံစံ ရှိနိုင်တယ်။ ဒါပေမဲ့ ညီအစ်ကိုမောင်နှမတွေက စည်းမျဉ်းတွေကို ဆန့်ကျင်ပြီး အလုပ်ကို ထိခိုက်အောင်လုပ်နေတာ၊ မိတ်သဟာယဖွဲ့ပြီး ဖော်ထုတ်ဖို့ လိုအပ်နေတာကို မြင်တဲ့အခါမှာတော့ သူတို့က ကိုယ့်ကိုယ်ကိုယ်ပဲ ကာကွယ်ပြီး၊ တခြားသူတွေကို ဝတ်ကျေတမ်းကျေ ဆက်ဆံဖို့ သာယာနာပျော်ဖွယ်စကားတွေပဲ ပြောကြတယ်။ တခြားသူတွေကို ဘယ်လို စိတ်ရင်းခံနဲ့ ကူညီရမလဲ ဒါမှမဟုတ် အသင်းတော်ရဲ့အကျိုးစီးပွားတွေကို ဘယ်လိုကာကွယ်ရမလဲဆိုတာကို လုံးဝ မစဉ်းစားကြဘူး။ သူတို့က တကယ်ကို တစ်ကိုယ်ကောင်းဆန်ပြီး ကောက်ကျစ်တယ်၊ ဒီလိုလူတွေက လူ့သဘာဝကောင်းတဲ့သူတွေ မဟုတ်ဘူး။ ကျွန်တော်လည်း ဒီလိုပဲ ကျင့်ကြံခဲ့တယ်၊ ကိုယ့်ဂုဏ်သတင်းနဲ့ အဆင့်အတန်းကိုပဲ ကာကွယ်ဖို့ တွေးခဲ့ပြီး၊ သူများတွေ လမ်းမှားလျှောက်နေတာကို မြင်တဲ့အခါ ကူညီဖေးမဖို့တောင် လက်မကမ်းခဲ့ဘူး။ ကျွန်တော်က ကိုယ့်မှာ လူ့သဘာဝကောင်းတယ်လို့ ထင်ခဲ့ပေမဲ့၊ ဘုရားနှုတ်ကပတ်တော်ရဲ့ ဖော်ထုတ်မှုနဲ့ အဖြစ်မှန်တွေရဲ့ ထုတ်ဖော်မှုကတစ်ဆင့် ကျွန်တော်ဟာ လူ့သဘာဝကောင်းတဲ့သူတစ်ယောက်ဖြစ်ဖို့ အလှမ်းဝေးနေသေးမှန်း မြင်ခဲ့ရတယ်။ ဒါကို သဘောပေါက်လိုက်တော့ ကျွန်တော် အရမ်းကို စိတ်သောကရောက်ပြီး ရှက်မိတယ်၊ မျက်ရည်တွေက ကျွန်တော့်မျက်နှာပေါ်မှာ စီးကျလာတယ်။ ကိုယ့်ကိုယ်ကိုယ် စိတ်ထဲ၊ အသည်းထဲကနေ ရွံမုန်းသွားပြီး ဒီလိုမျိုး ဆက်မကျင့်ကြံချင်တော့ဘူး။

နောက်ပိုင်းမှာ ဘုရားနှုတ်ကပတ်တော်တစ်ပိုဒ်ကို ဖတ်ပြီး လက်တွေ့လုပ်ဖို့ လမ်းကြောင်းတစ်ခုကို တွေ့ခဲ့တယ်။ အနန္တတန်ခိုးရှင် ဘုရားသခင် ပြောသည်မှာ “အခြားသူများနှင့် ပေါင်းသင်းဆက်ဆံသောအခါ ပထမဦးစွာ သူတို့အား သင်၏ စစ်မှန်သော စိတ်နှလုံးနှင့် ရိုးသားမှန်ကန်မှုကို သတိပြုမိစေရမည်။ စကားပြောဆိုခြင်း၊ အတူတကွ အလုပ်လုပ်ဆောင်ခြင်းနှင့် အခြားသူတို့နှင့် ထိတွေ့ဆက်ဆံခြင်းတို့၌ တစ်စုံတစ်ယောက်၏ စကားများသည် ဝတ်ကျေတမ်းကျေနိုင်ခြင်း၊ ပုံသေနည်းဆန်ခြင်း၊ နားထောင်ကောင်းရုံဖြစ်ခြင်း၊ မြှောက်ပင့်ပြောဆိုခြင်း၊ တာဝန်မဲ့ခြင်းနှင့် စိတ်ကူးများကို အခြေခံခြင်းတို့ ဖြစ်နေပါက သို့တည်းမဟုတ် သူသည် အခြားသူတို့၏ မျက်နှာသာကို ရရှိရန်သက်သက် ပြောဆိုပါက ထိုသူ၏ စကားများ၌ အစစ်အမှန် တစ်စုံတစ်ရာမျှ မပါဝင်သည့်အပြင် သူသည် အနည်းငယ်မျှပင် ရိုးသားဖြောင့်မတ်ခြင်း မရှိချေ။ ဤသည်မှာ အခြားသူများက မည်သူပင်ဖြစ်စေ၊ ထိုအခြားသူများနှင့် သူတို့၏ ပေါင်းသင်းဆက်ဆံသည့် နည်းလမ်းဖြစ်သည်။ ဤသို့သောသူတွင် ရိုးသားသောစိတ်နှလုံးမရှိပေ။ ဤသည်မှာ ရိုးသားသောလူ မဟုတ်ပေ။ လူတစ်ဦးသည် အပျက်သဘောဆောင်သော အခြေအနေတစ်ခု၌ ရှိနေပြီး သူက သင့်အား ‘ကျွန်ုပ် လွန်စွာ အပျက်သဘောဆောင်နေသည်မှာ အတိအကျ အဘယ်အတွက်ကြောင့် ဖြစ်ရသည်ကို ကျွန်ုပ်အား ပြောပါ။ ယင်းကို ကျွန်ုပ် လုံးဝ သဘောမပေါက်နိုင်ပါ’ ဟု ရိုးသားမှန်ကန်စွာ ပြောသည်ဆိုပါစို့။ ထို့အပြင် အမှန်မှာ သင်၏ စိတ်နှလုံးထဲတွင် သူ့ပြဿနာကို တကယ်နားလည်သော်လည်း သူ့ကို ပြောပြမည့်အစား ‘ဘာမျှမဟုတ်ပါ။ သင်သည် အပျက်သဘောဆောင်နေခြင်းမရှိပါ။ ကျွန်ုပ်လည်း ထိုသို့ ဖြစ်တတ်သည်’ ဟု ပြောသည်ဆိုပါစို့။ ဤစကားများမှာ ထိုသူအတွက် ကြီးမားသော နှစ်သိမ့်မှုတစ်ခု ဖြစ်သော်လည်း သင့်စိတ်ထားက ရိုးသားမှန်ကန်ခြင်း မရှိပေ။ သင်သည် ထိုသူ့အပေါ် ဝတ်ကျေတမ်းကျေ ဖြစ်နေသည်။ သူ့ကို ပို၍ စိတ်ချမ်းသာစေပြီး ဖြေသိမ့်ဖို့ရန်အတွက် သင်သည် သူ့အား ရိုးသားစွာ စကားပြောခြင်းကို ရှောင်ကြဉ်ခဲ့ပြီဖြစ်သည်။ သူ့အနေဖြင့် သူ၏ အပျက်သဘောဆောင်ခြင်းကို စွန့်ပစ်နိုင်ရန်အလို့ငှာ သင်သည် သူ့ကို အလေးအနက် ကူညီနေခြင်းမရှိသည့်အပြင် သူ၏ပြဿနာကို ထင်ထင်ရှားရှား ပြသခြင်းမရှိပေ။ သင်သည် ရိုးသားသော လူတစ်ဦး ပြုလုပ်သင့်သည့်အရာကို မပြုလုပ်ခဲ့သေးပေ။ သူ့အား နှစ်သိမ့်ရန်နှင့် သင်တို့အကြား ခပ်တန်းတန်းဖြစ်ခြင်း သို့မဟုတ် သ‌ဘောထားကွဲလွဲခြင်း မရှိအောင် သေချာစေဖို့ ကြိုးစားရန်အလို့ငှာ သင်သည် သူ့အပေါ် ဝတ်ကျေတမ်းကျေ ဖြစ်နေလျက်ရှိကာ ဤသည်မှာ ရိုးသားသော လူတစ်ဦးဖြစ်နေခြင်း မဟုတ်ချေ။ သို့ဆိုလျှင် ရိုးသားသော လူတစ်ဦးဖြစ်ရန်အတွက် ဤအခြေအနေမျိုးကို ကြုံတွေ့သောအခါ မည်သည့်အရာကို လုပ်သင့်သနည်း။ သင်သည် သူ့အား သင် မြင်တွေ့ခဲ့ပြီး ခွဲခြားသိမြင်ခဲ့ပြီးသောအရာကို ပြောပြရန်လိုသည်။ ‘ကျွန်ုပ်တွေ့ရှိခဲ့သည့်အရာနှင့် တွေ့ကြုံခဲ့သည့်အရာကို သင့်အား ပြောပြမည်။ ကျွန်ုပ်ပြောသည့်အရာ မှန်သည်၊ မှားသည်ကို သင်ဆုံးဖြတ်ပါ။ မှားလျှင် သင် လက်ခံစရာ မလိုပါ။ မှန်လျှင် သင် လက်ခံမည်ဟု မျှော်လင့်သည်။ သင့်အနေဖြင့် နားထောင်ရခက်ပြီး သင့်အား စိတ်ဆင်းရဲစေသည့်အရာတစ်ခုကို ကျွန်ုပ်ပြောပြပါက ယင်းကို ဘုရားသခင်ထံမှ သင် ခံယူနိုင်မည်ဟု ကျွန်ုပ်မျှော်လင့်သည်။ ကျွန်ုပ်၏ ရည်ရွယ်ချက်နှင့် ရည်မှန်းချက်မှာ သင့်ကို ကူညီရန်ဖြစ်သည်။ ဤအရေးကိစ္စကို ကျွန်ုပ် ရှင်းလင်းစွာ သိမြင်သည်။ သင်သည် အရှက်ခွဲခံရပြီဖြစ်ကာ သင့်ကို မည်သူမျှ ချီးပင့်မြှောက်စားမနေကြဟု သင်ခံစားရပြီး သင့်ကို အခြားလူတိုင်းက အထင်သေးသည်၊ သင်သည် တိုက်ခိုက်ခံနေရသည်ဟု ယူဆခြင်းနှင့် ဤမျှလောက် မတရားပြုခံရခြင်းမျိုး တစ်ခါမျှ မရှိခဲ့ဖူးဟု ခံစားရခြင်းတို့ကြောင့် ယင်းကို သင် လက်မခံနိုင်သည့်အပြင် အပျက်သဘောဆောင်လာခြင်းဖြစ်သည်။ ဤသည်မှာ အမှန်တကယ် ဖြစ်ပျက်နေသည့်အရာ ဟုတ်သလော၊ သင် မည်သို့ထင်သနည်း’ ဟူ၍ဖြစ်သည်။ ထိုအခါ ဤအရာကို ကြားရပြီးနောက် သူက ယင်းမှာ အမှန်တကယ်ဖြစ်သည့် အခြေအနေဖြစ်မှန်း ခံစားရလေသည်။ ဤသည်မှာ သင်၏ စိတ်နှလုံးထဲ၌ အမှန်တကယ်ရှိသည့် အရာပင်ဖြစ်သော်လည်း သင်သည် ရိုးသားသော လူတစ်ဦး မဟုတ်ပါက ယင်းကို သင် ပြောမည်မဟုတ်ပေ။ သင်က ‘ကျွန်ုပ်လည်း မကြာခဏ အပျက်သဘောဆောင်တတ်သည်’ ဟု ပြောကာ တစ်ဖက်လူက လူတိုင်း အပျက်သဘောဆောင်တတ်သည်ဟု ကြားရသောအခါ သူ့အနေဖြင့် အပျက်သဘောဆောင်သည်မှာ ပုံမှန်ဖြစ်သည်ဟု ထင်မှတ်ပြီး အဆုံးတွင် သူ၏ အပျက်သဘောဆောင်ခြင်းကို မစွန့်ပစ်တော့ချေ။ သင်သည် ရိုးသားသော လူတစ်ဦးဖြစ်ပြီး သူ့ကို ရိုးသားသော စိတ်ထားနှင့် ရိုးသားသော စိတ်နှလုံးဖြင့် ကူညီလျှင် သူ့အား သမ္မာတရားကို နားလည်ရန်နှင့် သူ၏ အပျက်သဘောဆောင်ခြင်းကို စွန့်ပစ်ရန်အတွက် ကူညီနိုင်မည်ဖြစ်သည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောဆွေးနွေးချက်များ၊ ရိုးသားသောသူလူတစ်ဦးဖြစ်ခြင်းကသာ စစ်မှန်သော လူသားပုံသဏ္ဌာန်အတိုင်း အသက်ရှင်နေထိုင်နိုင်သည်) ကျွန်တော်တို့ဟာ ညီအစ်ကိုမောင်နှမတွေကို ရိုးသားတဲ့စိတ်နှလုံးနဲ့ ဆက်ဆံသင့်ပြီး သူတို့မှာ ပြဿနာတွေရှိတာကို တွေ့ရှိတဲ့အခါ စိတ်ရင်းမှန်နဲ့ ကူညီဖေးမသင့်တယ်လို့ ဘုရားနှုတ်ကပတ်တော်တွေက ပြောထားတယ်။ ဒီအကူအညီက ပုံစံ ဒါမှမဟုတ် စည်းမျဉ်းတွေနဲ့ ချည်နှောင်ထားတာမျိုး မဟုတ်ဘူး။ မိတ်သဟာယဖွဲ့တာ၊ သတိပေးတာလိုမျိုးအရာတွေက ထိရောက်နိုင်တယ်ဆိုရင် အဲဒါတွေကို သုံးသင့်တယ်၊ ဒါပေမဲ့ သူတို့ပြဿနာတွေရဲ့ သဘောသဘာဝက ဆိုးရွားတယ်ဆိုရင်တော့ ပြုပြင်တာ၊ ဖော်ထုတ်တာနဲ့ စိတ်ဖြာလေ့လာဆွေးနွေးတာတွေက လိုအပ်တယ်။ ပြဿနာတွေကို ဖြေရှင်းနိုင်တာ၊ ရလဒ်တွေ ရနိုင်တာက ဘယ်လိုမိတ်သဟာယဖွဲ့တဲ့နည်းလမ်းပဲဖြစ်စေ အဲဒီနည်းလမ်းကို အသုံးပြုသင့်တယ်။ ကိုယ့်မာနနဲ့ ပုံရိပ်ကိုပဲ စဉ်းစားပြီး ပြဿနာတွေရဲ့ အနှစ်သာရကို ဖော်ထုတ်တာကို မလုပ်ဘဲ လူတွေကို ဝတ်ကျေတမ်းကျေ ဆက်ဆံဖို့အတွက် အပေါ်ယံစကားလုံးအပျော့စားတွေပဲ ပြောနေမယ်ဆိုရင် ဒါဟာ လူတွေကို ကူညီနေတာမဟုတ်ဘဲ ဒုက္ခပေးနေတာပဲ။ ဝမ်ယင်းက သူ့တာဝန်တွေမှာ ဝတ်ကျေတမ်းကျေလုပ်နေတာကို ကျွန်တော် တွေ့ခဲ့တုန်းကလိုပေါ့။ ကျွန်တော် သူ့ကို သတိပေးပြီး ကူညီဖို့ ကြိုးစားခဲ့ပေမဲ့ သူက ကျွန်တော်ပြောတာကို အလေးမထားခဲ့ဘူး။ ဒီ အခြေအနေမှာ သူ့ပြဿနာတွေရဲ့ ဆိုးရွားမှုကို သူသဘောပေါက်နိုင်ဖို့အတွက် သူ့ကို ပြုပြင်ပြီး သူ့ရဲ့ ဝတ်ကျေတမ်းကျေ အပြုအမူရဲ့ သဘောသဘာဝနဲ့ အကျိုးဆက်တွေကို ဘုရားနှုတ်ကပတ်တော်နဲ့ ယှဉ်ပြီး စိစစ်ဖို့လိုပါတယ်။ ဒါက သူ့ရဲ့ဝင်ရောက်မှုအတွက် အကျိုးရှိစေမှာပါ။ ဒီအချက်တွေကို နားလည်ပြီးနောက်မှာ သူတစ်ပါးကို ကူညီဖို့အတွက် လက်တွေ့လုပ်ဆောင်ရမယ့် လမ်းကြောင်းတစ်ခု ကျွန်တော့်မှာ ရှိလာပြီး အဲဒီအတိုင်း စပြီး လက်တွေ့လုပ်ဆောင်ခဲ့တယ်။

၂၀၂၃ ခုနှစ်၊ အောက်တိုဘာလမှာ ညီအစ်မ ကျိုးရှင်းက သူ့တာဝန်တွေမှာ တာဝန်မသိတတ်တာကို ကျွန်တော် သတိထားမိတယ်။ သူက စာနဲ့ပတ်သက်တဲ့အလုပ်ကို လုပ်လာတာ သုံးလေးနှစ်ရှိပြီ၊ တခြားညီအစ်ကိုမောင်နှမတွေကတော့ အခုမှ စလုပ်နေကြတုန်းပဲ။ ဒါပေမဲ့ သူက သူ့ရဲ့ကိုယ်ပိုင်အလုပ်တွေကိုပဲ အာရုံစိုက်ပြီး ဘက်ပေါင်းစုံကအလုပ်အတွက်တော့ ဝန်တာထားတဲ့စိတ် တစ်စက်မှ မပြဘူး။ ဒီပြဿနာနဲ့ပတ်သက်ပြီး ကျွန်တော် သူနဲ့ အရင်က မိတ်သဟာယဖွဲ့ဖူးပေမဲ့ သူ့မှာ ဘာဝင်ရောက်မှုမှ မရှိခဲ့ဘူး။ သူ ပြောင်းလဲလာနိုင်အောင် သူ့လုပ်ရပ်တွေရဲ့ သဘောသဘာဝကို စိတ်ဖြာလေ့လာဆွေးနွေးဖို့ ကျွန်တော် စဉ်းစားလိုက်တယ်။ ဒါပေမဲ့ သူ့ပြဿနာတွေကို ထောက်ပြဖို့ စဉ်းစားလိုက်တဲ့အခါ ကျွန်တော့်မှာ စိုးရိမ်စိတ်တချို့ ဝင်လာတယ်၊ “ကျိုးရှင်းက တစ်လောတုန်းက အခြေအနေမကောင်းခဲ့ဘူး၊ ဒီတော့ ငါသာ သူ့ပြဿနာတွေကို ထောက်ပြပြီး ဖော်ထုတ်လိုက်ရင် သူက ငါ့ကို စာနာစိတ်မရှိတဲ့၊ လူ့သဘာဝကင်းမဲ့တဲ့လူလို့ ထင်သွားမလား။ ဒီလိုသာဖြစ်သွားရင် သူ ငါ့အပေါ်မှာ အကောင်းမမြင်တော့မှာ သေချာတယ်” ဆိုပြီးတော့။ ဒီအတွေးတွေ ဝင်လာတဲ့အခါ သူ့ကို ဖော်ထုတ်ပြုပြင်တာကို ရှောင်သင့်သလားလို့ တွေးရင်း ကျွန်တော် တွေဝေသွားတယ်။ ဒီလိုတွေးနေတုန်းမှာပဲ ဝမ်ယင်းနဲ့တုန်းက ကျွန်တော် ဘယ်လိုရှုံးနိမ့်ခဲ့တယ်ဆိုတာကို ရုတ်တရက် သတိရလိုက်တယ်၊ ပြီးတော့ အရင်က ကျွန်တော်ဖတ်ခဲ့တဲ့ ဘုရားနှုတ်ကပတ်တော်တစ်ပိုဒ်ကို ပြန်အမှတ်ရလိုက်တယ်။ “သင်သည် ရိုးသားသော လူတစ်ဦးဖြစ်ပြီး သူ့ကို ရိုးသားသော စိတ်ထားနှင့် ရိုးသားသော စိတ်နှလုံးဖြင့် ကူညီလျှင် သူ့အား သမ္မာတရားကို နားလည်ရန်နှင့် သူ၏ အပျက်သဘောဆောင်ခြင်းကို စွန့်ပစ်ရန်အတွက် ကူညီနိုင်မည်ဖြစ်သည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောဆွေးနွေးချက်များ၊ ရိုးသားသောသူလူတစ်ဦးဖြစ်ခြင်းကသာ စစ်မှန်သော လူသားပုံသဏ္ဌာန်အတိုင်း အသက်ရှင်နေထိုင်နိုင်သည်) ကျွန်တော် ကိုယ့်ကိုယ်ကိုယ် မမေးဘဲမနေနိုင်ခဲ့ဘူး၊ “ငါက ကျိုးရှင်းရဲ့ပြဿနာတွေကို မဖော်ထုတ်ဘဲနေတာက သူ့အတွက် ကောင်းဖို့လား” ပေါ့။ တကယ်တော့ သူ့အတွက်မဟုတ်ခဲ့ဘူး။ ကျိုးရှင်းက ကျွန်တော့်ကို သိပ်ကြမ်းတယ်၊ သူ့အားနည်းချက်တွေအပေါ် စာနာစိတ်မရှိဘူးလို့ ထင်မှာကို ကျွန်တော် ကြောက်နေခဲ့တာ။ ဒါကြောင့် ကျွန်တော့်ရဲ့တုံ့ဆိုင်းမှုက သူ့မျက်စိထဲမှာ အမြင်ကောင်းတစ်ခုကို ထိန်းသိမ်းထားချင်တဲ့ လိုအင်ဆန္ဒကနေ အရင်းခံတာပဲ။ အဲဒီညီအစ်မက တစ်ကိုယ်ကောင်းဆန်ပြီး စက်ဆုပ်စရာကောင်းတဲ့ ဖောက်ပြန်ပျက်စီးတဲ့ စိတ်သဘောထားထဲမှာ အသက်ရှင်နေတာ၊ သူ့တာဝန်တွေမှာ တာဝန်မဲ့နေတာ၊ အလုပ်ကိုလည်း နှောင့်နှေးစေပြီးသားဖြစ်နေတာတွေကိုလည်း ကျွန်တော်တွေးမိတယ်။ ဒီပြဿနာကို သူ့ဆီ ဖော်ထုတ်ပြပြီး သူ့ပြဿနာတွေရဲ့ ဆိုးရွားမှုကို သူ သဘောပေါက်အောင်လုပ်မှသာ သူ ပြောင်းလဲဖို့ အခွင့်အရေးရှိမှာ။ သူ့နှလုံးသားကို ဓားနဲ့ထိုးခံရသလို ခံစားရနိုင်ပြီး ခဏတော့ လက်ခံဖို့ ခက်ခဲနိုင်ရင်တောင်မှ ဒါဟာ ကျွန်တော် သူ့ကို စိတ်ရင်းခံနဲ့ ကူညီဖို့ ကြိုးစားနေတာဖြစ်ပြီး ကိုယ့်ကိုယ်ကိုယ် လိပ်ပြာလုံမှာပဲ။ နောက်ပိုင်း စုဝေးပွဲတစ်ခုမှာ သူက ကိုယ့်အလုပ်ကိုပဲ အာရုံစိုက်ပြီး ဘက်ပေါင်းစုံကအလုပ်တွေကို လျစ်လျူရှုခြင်းရဲ့ သဘောသဘာဝနဲ့ အကျိုးဆက်တွေကို ဖော်ထုတ်ဖို့ ဘုရားနှုတ်ကပတ်တော်တွေကို ကျွန်တော်အသုံးပြုခဲ့တယ်။ သူ တော်တော်လေး စိတ်ဆင်းရဲနေတာကို ကျွန်တော်တွေ့တယ်၊ ဒါပေမဲ့ မိတ်သဟာယဖွဲ့ပြီးတဲ့နောက်မှာတော့ သူက သူ့ပြဿနာတွေကို နည်းနည်း သတိထားမိပေမဲ့ အလေးမထားခဲ့ကြောင်း၊ ဒီလို စိတ်ဖြာလေ့လာဆွေးနွေးမှုကနေတစ်ဆင့် သူ့ပြဿနာတွေက ဘယ်လောက်တောင် ဆိုးရွားသလဲဆိုတာကို နောက်ဆုံးမှာ မြင်လာခဲ့ကြောင်း ပြောတယ်။ အလုပ်တွေ ရပ်တန့်နေတာကို သူ စိုးရိမ်ပူပန်မှုမရှိခဲ့ကြောင်း၊ ဒီပြဿနာတွေရှိမှန်း သိပေမဲ့လည်း ဖြေရှင်းဖို့ အာရုံမစိုက်ခဲ့ကြောင်း သူ သဘောပေါက်သွားတယ်။ သူက အရေးမကြီးသလို၊ စိတ်မဝင်စားသလို နေခဲ့တာက အလုပ်ကို နှောင့်နှေးစေခဲ့ပြီး၊ သူက တကယ်ကို တစ်ကိုယ်ကောင်းဆန်ပြီး စက်ဆုပ်စရာကောင်းတဲ့အတွက် အလေးအနက် ဆင်ခြင်သုံးသပ်ပြီး ပြောင်းလဲဖို့ လိုအပ်ကြောင်းလည်း သဘောပေါက်သွားတယ်။ ဒီညီအစ်မက ဒီလိုနားလည်မှုမျိုး ရလာတာကို မြင်တော့ ကျွန်တော် တော်တော်လေး ကျေနပ်သွားတယ်။ ပြီးတော့ နောက်ဆုံးတော့ သူတစ်ပါးကို တစ်ကြိမ်လောက် ကူညီနိုင်ခဲ့ပြီလို့ ခံစားလိုက်ရတယ်။

ဒီအတွေ့အကြုံကနေတစ်ဆင့် လူ့သဘာဝကောင်းခြင်းကို တိုင်းတာတဲ့ စည်းမျဉ်းတချို့ကို ကျွန်တော် နားလည်လာခဲ့တယ်၊ ပြီးတော့ ကျွန်တော်က သူတစ်ပါးကို စိတ်ရင်းမှန်နဲ့ မကူညီနိုင်တာ၊ ပြဿနာတွေကို ထောက်ပြဖို့ တွေဝေနေတာ၊ ကိုယ့်ကိုယ်ကိုယ်ပဲ ကာကွယ်ပြီး အသင်းတော်အလုပ်ကို မထိန်းသိမ်းတာတွေဟာ လူ့သဘာဝမကောင်းခြင်းရဲ့ သရုပ်သကန်တစ်ခုပဲဆိုတာကိုလည်း ရှင်းရှင်းလင်းလင်း မြင်လာတယ်။ တစ်ချိန်တည်းမှာပဲ မေတ္တာနဲ့ သူတစ်ပါးကို ကူညီတယ်ဆိုတာ တကယ်တော့ ဘာကိုဆိုလိုသလဲဆိုတာကိုလည်း ကျွန်တော် သိလာခဲ့တယ်။ ဘုရားသခင်ကို ကျေးဇူးတင်ပါတယ်။


၃၅။ ဖခင်တစ်ယောက်၏ ဂရုစိုက်မှုနှင့် ကာကွယ်မှုကို အဘယ်သို့ သဘောထားရမည်

ကူးနန်၊ တရုတ်ပြည်

၂၀၁၉ ခုနှစ်မှာ ၁၈ နှစ်ရှိပြီဖြစ်တဲ့ မူရှီးက ဧဝံဂေလိဟောလို့ စီစီပီရဲ့ ဖမ်းဆီးတာကို ခံခဲ့ရပါတယ်။ ထောင်ဒဏ် ၂ နှစ်ခွဲ ချမှတ်ခံရပြီး ၂၀၂၂ ခုနှစ်၊ ဧပြီလမှာ ပြန်လွတ်လာပါတယ်။ ဘူတာရုံကနေ သူ ထွက်လာတော့ ထွက်ပေါက်ကို စိုးရိမ်တကြီး ငေးကြည့်ပြီး လမ်းဘေးမှာ ရပ်နေတဲ့ သူ့အဖေဟာ အထီးကျန်ဆန်နေတာကို တွေ့လိုက်ရတယ်။ မူရှီးက အရမ်း စိတ်လှုပ်ရှားနေတာပေါ့။ သူ့အဖေကို မတွေ့ရတာ သုံးနှစ်ရှိပြီဆိုတော့လေ။ ထောင်ထဲမှာတုန်းက သူ့အဖေရဲ့ လေးဖက်နာရောဂါ ပိုဆိုးလာတယ်လို့ မူရှီး ကြားခဲ့ရတော့ အခုအချိန်မှာ သူ့ကျန်းမာရေး သက်သာလာပြီလားလို့ တွေးနေမိတယ်။ အဲဒီလို တွေးရင်းနဲ့ မူရှီးက သူ့အဖေဆီကို ခြေလှမ်းသွက်သွက် လျှောက်သွားလိုက်တယ်။ အနားရောက်တော့ အဖေ့ရဲ့ ကျောက နည်းနည်း ကုန်းနေပြီး မျက်နှာမှာ ဝမ်းနည်းပူဆွေးမှုနဲ့ အိုစာတဲ့ အရိပ်အယောင်တွေ ရှိနေတာကို သူ သတိထားမိတယ်။ မူရှီးရဲ့ စိတ်နှလုံးထဲမှာ ဝမ်းနည်းမှုတွေ လိမ့်တက်လာတယ်။ ပြီးတော့ နှာခေါင်းတွေ ပူထူလာပြီး မျက်ရည်တွေကို သုတ်ဖို့ မျက်နှာလွှဲလိုက်ရတယ်။ အိမ်ပြန်ရောက်ပြီးတဲ့နောက် အဖေနဲ့ စကားပြောဖြစ်ကြတော့ ဒီနှစ်တွေအတွင်းမှာ သူက မူရှီးအတွက် အမြဲ စိတ်ပူနေခဲ့မှန်း သိလိုက်ရတယ်။ အဲဒီနှစ်က ရဲစခန်းကနေ ဖမ်းဆီးထိန်းသိမ်းတဲ့ အကြောင်းကြားစာ ရတုန်းက သူ မယုံနိုင်ခဲ့သလို လက်လဲမခံနိုင်ခဲ့ဘူးတဲ့။ သူ့ရဲ့ ၁၈ နှစ်အရွယ် သမီးလေး အဖမ်းခံရပြီး ထောင်ကျသွားတော့ ရဲတွေက ဘယ်လိုများ နှိပ်စက်မလဲဆိုတာ သူ မသိခဲ့ဘူးလေ။ နေ့တိုင်းအရမ်းစိတ်ပူပြီးတော့ သူ ကောင်းကောင်းမစားနိုင်၊ မအိပ်နိုင်ခဲ့ဘူး။ နောက်ပြီးတော့ ကုန်ကားမောင်းပြီး နှစ်နဲ့ချီ အလုပ်ကြမ်း လုပ်ခဲ့ရတာကြောင့် နာတာရှည်ရောဂါအခံတွေ ကျန်ခဲ့ပြီး သူ့ခြေထောက်က လေးဖက်နာက ပိုဆိုးလာခဲ့တယ်။ သူက အလုပ်ကြမ်း သိပ်မလုပ်နိုင်တော့ဘဲ အရမ်းနာလာတဲ့အချိန်မှာ ခြေထောက်ကို ထော့နဲ့ထော့နဲ့ လျှောက်ရတယ်၊ ပြီးတော့ အိမ်မှာ တစ်ယောက်တည်း သေသွားရင်တောင် ဘယ်သူမှ သိမှာမဟုတ်ဘူးလို့ သူ ကြောက်နေခဲ့တာ။ ပုံမှန်ဆို သန်မာတဲ့ အဖေ့ရဲ့ မျက်လုံးတွေ နီနေတာကို မူရှီး တွေ့လိုက်ရတယ်။ ပြီးတော့ လွန်ခဲ့တဲ့ နှစ်တွေမှာ ဖြစ်ပျက်ခဲ့တာတွေအကြောင်း အဖေက အသံတုန်တုန်နဲ့ ပြောပြတယ်။ မူရှီးခမျာ ရင်ထဲ ဆို့နင့်မတတ် ခံစားရပြီး မျက်ရည်တွေက သူ့မျက်နှာပေါ် စီးကျလာတာပေါ့။ မူရှီး ၁၁ နှစ်အရွယ်တုန်းက သူ့အမေဟာ ဘုရားသခင်ကို ယုံကြည်လို့ ရဲတွေ လိုက်ဖမ်းတာခံရပြီး ပုန်းရှောင်နေခဲ့ရတာကို သူသတိရမိတယ်။ အဖေကပဲ သူ့ကို ဂရုစိုက်ပြီး ပြုစုပျိုးထောင်ပေးရင်း အဖေနေရာရော၊ အမေနေရာပါ တစ်ယောက်တည်း တာဝန်ယူခဲ့တာလေ။ အဖေက ကုန်ကားမောင်းရုံတင်မကဘူး လယ်အလုပ်ပါ လုပ်ရတယ်၊ တစ်နေကုန် ပင်ပင်ပန်းပန်း အလုပ်လုပ်ပြီးတာတောင်မှ အနားယူဖို့ အချိန်မရှိဘဲ ငယ်ရွယ်တဲ့ သူ့ကို ဂရုစိုက်ရသေးတယ်။ နောက်ပိုင်း သူ အိမ်ကထွက်ပြီး တာဝန်ထမ်းဆောင်တဲ့အခါကျတော့ သူတို့သားအမိ ဘယ်မှာလဲဆိုတာကို ရဲတွေက အိမ်ကို ခဏခဏ လာပြီး အဖေ့ကို စစ်ဆေးမေးမြန်းကြတယ်။ ဒီကိစ္စတွေ အားလုံးကို သူ့အဖေ တစ်ယောက်တည်း ရင်ဆိုင်ဖြေရှင်းခဲ့ရတာလေ၊ ဆွေမျိုးတွေ၊ အိမ်နီးချင်းတွေရဲ့ အေးစက်တဲ့ အကြည့်တွေ၊ လှောင်ပြောင်တာတွေကို သည်းခံရင်း၊ သူရော သူ့အမေရဲ့ လုံခြုံရေးအတွက်ပါ အမြဲ စိတ်ပူရင်းနဲ့ပေါ့။ ပြီးတော့ အဖေဟာ နေ့တိုင်း အေးစက်ပြီး ခြောက်ကပ်နေတဲ့ အိမ်ကြီးမှာ ကျန်ရစ်ခဲ့ပြီး ဘေးနားမှာ စကားပြောဖော်၊ ပြုစုမဲ့သူမရှိဘဲ ရောဂါဝေဒနာ ခံစားနေရပုံကို သူ တွေးမိတယ်။ မူရှီးဟာ အဖေ့ကို ပိုပြီး အကြွေးတင်သလို ခံစားရပြီး အပြစ်ရှိစိတ်တွေ ပြည့်နှက်နေခဲ့တယ်။ သူ အရွယ်ရောက်လာပေမဲ့ ဘဝရဲ့ ဖိစီးမှုတွေနဲ့ပတ်သက်ပြီး အဖေ့ကို ဘာတစ်ခုမှ ကူညီမပေးခဲ့သလို အဖေ့ကို သူ့အတွက် စိတ်ပူအောင် လုပ်မိခဲ့တယ်လို့ တွေးမိတာပေါ့။ သူက သားသမီးဝတ် မကျေတာ မဟုတ်ဘူးလား။ မူရှီးက ကိုယ့်ကိုယ်ကိုယ် တိတ်တိတ်လေး ပြောလိုက်တယ်။ “အခု ငါ ပြန်ရောက်လာပြီဆိုတော့ အဖေ့ဘေးနားမှာ နေပြီး အဖေ ဒုက္ခနည်းနည်း သက်သာအောင် ကူညီရမယ်” ပေါ့။ နောက်ပိုင်းရက်တွေမှာ မူရှီးက ပိုက်ဆံရဖို့ အလုပ်စလုပ်ပြီး အဖေ့ရဲ့ လိုအပ်ချက်တွေကို သေသေချာချာ ဂရုစိုက်ပေးခဲ့တယ်။

မကြာခင်မှာပဲ နှစ်ဝက် ကုန်ဆုံးသွားတယ်။ ဒါပေမဲ့ ရဲတွေက မူရှီးရဲ့ သွားလာလှုပ်ရှားမှုတွေကို စောင့်ကြည့်နေတုန်းဖြစ်လို့ အသင်းတော် အသက်တာကို အသက်ရှင်ဖို့နဲ့ တာဝန်ထမ်းဆောင်ဖို့ ဟန့်တားခံနေရတော့ သူဟာ ဟာတာတာဖြစ်ပြီး စိတ်ဆင်းရဲခဲ့ရတယ်။ တစ်နေ့မှာ အသင်းတော်ခေါင်းဆောင်က မူရှီးကို တခြားနေရာမှာ တာဝန်သွားထမ်းဆောင်ချင်လားလို့ မေးလာတယ်။ မူရှီးက အရမ်း စိတ်လှုပ်ရှားသွားတာပေါ့။ နောက်ဆုံးတော့ သူက ညီအစ်ကိုမောင်နှမတွေနဲ့ အတူတူ စုဝေးနိုင်တော့မယ်၊ ဘုရားနှုတ်ကပတ်တော်တွေကို စားသောက်ပြီး ကိုယ့်တာဝန်ကို ထမ်းဆောင်နိုင်တော့မယ်လေ။ မူရှီးက ဒီသတင်းကို သူ့အဖေကို ပြောပြလိုက်တယ်။ ဒါပေမဲ့ မထင်မှတ်ဘဲ အဖေ့စိတ်က ရုတ်တရက် လှုပ်ရှားလာပြီးတော့ သူက ပြောပါလေရော၊ “နင်တို့သားအမိတွေ အိမ်ကထွက်သွားတာကို တစ်ခါပြီးတစ်ခါ ငါက ဒီအတိုင်း ထိုင်ကြည့်နေရမှာလား” တဲ့။ အဖေ အရမ်းစိတ်ခံစားနေရတာကို မြင်တော့ မူရှီး စိတ်မကောင်းဖြစ်ရပြီး အဖေ့ကို အရမ်း အကြွေးတင်သလို ခံစားလိုက်ရတယ်။ သူ တွေးမိတာက “ငါသာ တကယ် အိမ်ကထွက်သွားရင် ဘယ်တော့ပြန်လာရမလဲ ဘယ်သူသိမှာလဲ။ ငါ့အဖေက ငါ့ကို ပျိုးထောင်ဖို့အတွက် သူအလုပ်တွေအရမ်းကြိုးစားလိုက်ရပြီးတော့ ငါကကျတော့ သားသမီးဝတ်လုံးဝ မကျေဘူးလို့ ထင်သွားမလား” ပေါ့။ ပြီးတော့ မူရှီးက အဖေ့ကျန်းမာရေးအခြေအနေကို တွေးမိပြီး အဖေ့ကို ထပ်မနာကျင်စေရက်တော့ဘူး။ ဒါပေမဲ့ ဘုရားသခင်ရဲ့ ကာကွယ်စောင့်ရှောက်မှုသာ မရှိရင် ထောင်ထဲမှာ နှစ်နှစ်ကျော်ကြာအောင် သူ အသက်ရှင်နိုင်ခဲ့မှာ မဟုတ်ဘူးဆိုတာ သူ သိတယ်လေ။ ဖန်ဆင်းခံတစ်ယောက်ရဲ့ တာဝန်ကို မထမ်းဆောင်တာက လိပ်ပြာလုံမှာ မဟုတ်ဘူးလေ။ မူရှီးဟာ အရမ်း ဒွိဟဖြစ်နေခဲ့ပြီး နောက်ဆုံးမှာတော့ တာဝန်ထမ်းဆောင်ဖို့ အခွင့်အရေးကို သူ လက်လွှတ်လိုက်တယ်။ ဒီရွေးချယ်မှုကို လုပ်လိုက်တဲ့အချိန်မှာ မူရှီး တကယ် အပြစ်ရှိသလို ခံစားရတယ်။ ဒါကြောင့် ဘုရားသခင်ရဲ့ ရည်ရွယ်ချက်ကို ရှာဖွေဖို့ ဘုရားနှုတ်ကပတ်တော်တွေကို အမြန်ပဲ စားသောက်လိုက်တယ်။

ရှာဖွေနေရင်းနဲ့ ဘုရားနှုတ်ကပတ်တော် နှစ်ပိုဒ်ကို မူရှီး ဖတ်မိတယ်။ “သင့်မိဘများက အလွန်အမင်း နာမကျန်းဖြစ်ခြင်း၊ သို့မဟုတ် အလွန်ကံဆိုးမှုတစ်ခုနှင့် ကြုံရခြင်းနှင့်သက်ဆိုင်သော ကိစ္စကို သင်က အလွန်အကျွံ ပိုင်းခြားစိစစ်ရန်၊ သို့မဟုတ် စုံစမ်းစစ်ဆေးရန် မလိုပေ။ ပြီးလျှင် သင်သည် အသေအချာပင် ယင်းကို အားမစိုက်သင့်ပေ။ ဤသို့လုပ်ဆောင်ခြင်းသည် အကျိုးရှိမည်မဟုတ်ပေ။ ဘဝတွင် လူတို့မွေးဖွားခြင်း၊ အသက်ကြီးခြင်း၊ နာမကျန်းဖြစ်ခြင်း၊ သေဆုံးခြင်း၊ အမှုကြီး အမှုငယ် အမျိုးမျိုးကို ကြုံရခြင်းသည် အလွန်ပုံမှန်ဖြစ်သော ဖြစ်ရပ်များဖြစ်သည်။ သင်သည် အရွယ်ရောက်ပြီးသူတစ်ဦးဖြစ်လျှင် ရင့်ကျက်သော အတွေးအခေါ်ပုံစံ ရှိသင့်သည်။ ဤအမှုကိစ္စကို တည်ငြိမ်စွာနှင့် မှန်ကန်စွာ ချဉ်းကပ်သင့်သည်။ ‘ငါ့မိဘများသည် မကျန်းမာကြပါ။ ဤသည်မှာ သူတို့ ငါ့ကို အရမ်းသတိရသောကြောင့် ဖြစ်ရသည်ဟု အချို့လူများက ပြောကြသည်။ ဤသည်မှာ ဖြစ်နိုင်သလား။ သူတို့က သေချာပေါက် ငါ့ကို သတိရပါသည်။ လူတစ်ယောက်က သူ့သားသမီးကို မည်သို့များ သတိမရဘဲ နေမည်နည်း။ ငါလည်း သူတို့ကို သတိရသည်။ သို့ဆိုလျှင် ငါက အဘယ်ကြောင့် နေမကောင်း မဖြစ်ရသနည်း’ ဟူ၍ ဖြစ်သည်။ လူတစ်ယောက်ယောက်က သူ၏ သားသမီးများကို သတိရသောကြောင့် နေမကောင်းဖြစ်သလော။ ဤသည်မှာ မမှန်ပေ။ ဤသို့ဆိုလျှင် သင့်မိဘများက ဤအရေးပါသောအရာများကို ကြုံရသောအခါ၌ မည်သို့ ဖြစ်သနည်း။ ၎င်းတို့ဘဝတွင် ဤအမှုအရာမျိုးကို ဘုရားသခင်က စီစဉ်ညွှန်ကြားခဲ့သည်ဟုသာ ဆိုနိုင်သည်။ ဘုရားသခင်၏ လက်ဖြင့် စီစဉ်ညွှန်ကြားခဲ့ခြင်းဖြစ်သည်။ သင်သည် အရှိအတိုင်းဖြစ်သော အကြောင်းပြချက်များ၊ အကြောင်းတရားများကို အာရုံစိုက်၍ မရပေ။ သင့်မိဘများက ဤအသက်အရွယ်သို့ ရောက်သောအခါတွင် ဤအမှုကိစ္စကို ကြုံရမည်ဖြစ်သည်။ ၎င်းတို့သည် ဤရောဂါ၏ ဖိစီးနှိပ်စက်ခြင်းကို ခံရမည်ဖြစ်သည်။ သင်ရှိနေခဲ့လျှင် ၎င်းတို့သည် ထိုရောဂါကို ရှောင်နိုင်မည်လော။ ဘုရားသခင်က ၎င်းတို့ကံကြမ္မာ၏ တစ်စိတ်တစ်ပိုင်းအနေဖြင့် နာမကျန်းဖြစ်ရန်အတွက် ၎င်းတို့ကို မစီစဉ်ခဲ့လျှင် သင်က ၎င်းတို့နှင့်အတူ မရှိနေခဲ့လျှင်ပင် ၎င်းတို့အပေါ်၌ မည်သည့်အရာမျှ ဖြစ်ပျက်မည်မဟုတ်ပေ။ ၎င်းတို့သည် ၎င်းတို့ဘဝတွင် ဤကြီးမားသော ကံဆိုးမှုမျိုးကို ကြုံရရန် ကံစီမံပြီးဖြစ်လျှင် သင်က ၎င်းတို့အနီး၌ ရှိနေခဲ့လျှင် မည်သည့်သက်ရောက်မှုကို သင်ပြုလုပ်နိုင်မည်နည်း။ ၎င်းတို့သည် ရှောင်နိုင်ဦးမည် မဟုတ်ပေ။ မှန်သလော။ (မှန်ပါသည်။)...သင့်မိဘများသည် အရွယ်ရောက်ပြီးသူများ ဖြစ်သည်။ ၎င်းတို့သည် လူ့အဖွဲ့အစည်းတွင် ဤအရာကို အကြိမ်ရေအနည်းငယ်ထက် ပိုပြီး ကြုံခဲ့ရပြီးဖြစ်သည်။ ဘုရားသခင်က ဤအမှုကိစ္စကို ၎င်းတို့ထံမှ ဖယ်ရှားရန် ပတ်ဝန်းကျင်တစ်ခုကို စီစဉ်လျှင် ယင်းသည် အနှေးနှင့် အမြန်ဆိုသလို လုံးဝ ပျောက်ကွယ်သွားလိမ့်မည်။ ဤအမှုကိစ္စသည် ၎င်းတို့အတွက် ဘဝအခက်အခဲတစ်ခုဖြစ်လျှင်၊ ၎င်းတို့သည် ယင်းကို တွေ့ကြုံရမည်ဆိုလျှင် ၎င်းတို့သည် ယင်းအား မည်မျှကြာရှည်စွာ တွေ့ကြုံရမည်ဆိုသည်မှာ ဘုရားသခင်အပေါ် မူတည်သည်။ ယင်းသည် ၎င်းတို့တွေ့ကြုံရမည့်အရာတစ်ခု ဖြစ်ပြီး မရှောင်ရှားနိုင်ပေ။” (နှုတ်ကပတ်တော်၊ အတွဲ (၆)၊ သမ္မာတရားကို လိုက်စားခြင်းနှင့် စပ်လျဉ်း၍၊ သမ္မာတရားကို လိုက်စားရန်နည်းလမ်း (၁၇)) “သင် မည်သည့်အရာကို လုပ်ဆောင်သည်ဖြစ်စေ၊ မည်သည့်အရာကို စဉ်းစားသည်ဖြစ်စေ၊ မည်သည့်အရာကို စီစဉ်သည်ဖြစ်စေ၊ ထိုအရာများသည် အရေးမကြီးပေ။ အရေးကြီးသည့်အရာမှာ ဖန်ဆင်းခံအားလုံးက ဘုရားသခင်၏ လက်ထဲတွင်ရှိသည်ကို သင် နားလည်နိုင်ကာ အမှန်တကယ် ယုံကြည်နိုင်ခြင်း ရှိမရှိဖြစ်သည်။ မိဘအချို့သည် ကြီးမားပြီး ကြီးပွားချမ်းသာသော မိသားစုတစ်စုနှင့်ဆိုင်သည့် အိမ်တွင်း အတိသုခနှင့် ပျော်ရွှင်မှုကို မွေ့လျော်ခံစားနိုင်ရန် ထိုကောင်းချီးနှင့် ကံကြမ္မာရှိကြသည်။ ဤသည်မှာ ဘုရားသခင်၏ အချုပ်အခြာအာဏာဖြစ်ပြီး ၎င်းတို့ကို ဘုရားသခင်ပေးသည့် ကောင်းချီးတစ်ခု ဖြစ်သည်။ မိဘအချို့သည် ဤကံကြမ္မာမရှိကြချေ။ ၎င်းတို့အတွက် ဘုရားသခင်က ဤအရာကို မစီစဉ်ပေးခဲ့ပေ။ ပျော်ရွှင်သည့် မိသားစုတစ်စု ရှိခြင်းကို မွေ့လျော်ခံစားရန်၊ သို့မဟုတ် မိမိတို့ သားသမီးများက မိမိတို့နံဘေးတွင်ရှိနေခြင်းကို မွေ့လျော်ခံစားရန် ကောင်းချီးခံစားရခြင်း မရှိကြပေ။ ဤသည်မှာ ဘုရားသခင်၏ စီစဉ်ညွှန်ကြားမှုဖြစ်ပြီး လူတို့က ဤအရာကို အတင်းအကျပ်ပြု၍မရပေ။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောဆွေးနွေးချက်များ၊ သမ္မာတရားလက်တွေ့ကျမှု ဆိုသည်မှာ အဘယ်နည်း။) မူရှီးက ဘုရားနှုတ်ကပတ်တော်တွေကို ဆင်ခြင်သုံးသပ်ကြည့်ပြီး လေးလေးနက်နက်မတွေးဘဲမနေနိုင်အောင် ဖြစ်သွားတယ်။ သူ့အဖေ တစ်ယောက်တည်း အိမ်မှာနေခဲ့ရတဲ့ နှစ်တွေကို သူတွေးမိတိုင်း၊ ပြီးတော့ အဖေ နေမကောင်းဖြစ်ချိန်မှာ ပြုစုစောင့်ရှောက်မဲ့သူ ဘေးနားမှာ မရှိခဲ့တာတွေကို တွေးမိတိုင်း သူ့ရင်ထဲမှာ အပြစ်ရှိတဲ့စိတ်တွေ၊ အကြွေးတင်သလို ခံစားချက်တွေနဲ့ ပြည့်နှက်နေခဲ့တာ။ သူက အဖေ့ကို ပြုစုစောင့်ရှောက်ပြီး စိတ်ချမ်းသာအောင် ထားချင်ရုံသက်သက်ပါပဲ။ ဒါပေမဲ့ ဘုရားနှုတ်ကပတ်တော်တွေကို ဖတ်ပြီးတဲ့နောက်မှာ လူတစ်ဦးချင်းစီက ဘဝမှာ ခံရမဲ့ ဒုက္ခနဲ့ ဘယ်လို ရောဂါဘယတွေ၊ ဘေးအန္တရာယ်တွေ ကြုံရမယ်ဆိုတာ အားလုံးကို ဘုရားသခင်က စီမံထားတာဖြစ်ပြီး ဘယ်သူကမှ ပြောင်းလဲလို့မရဘူးဆိုတာကို သူ နောက်ဆုံးမှာ နားလည်သွားတယ်။ ထောင်ထဲမှာတုန်းက အဖေ့ရဲ့ လေးဖက်နာရောဂါ ပိုဆိုးလာတယ်လို့ သိရတုန်းက အဖေ့အတွက် သူ အရမ်း စိတ်ပူခဲ့တာကို မူရှီး သတိရမိတယ်။ အဖေ့ရောဂါအခြေအနေ ပိုဆိုးလာပြီး သူ့ကို ဘယ်သူမှ မပြုစုရင် အဖေ ဘယ်လို နေထိုင်စားသောက်မလဲလို့ တွေးပြီး သူ ကြောက်ခဲ့တာလေ။ ဒါပေမဲ့ သူက ထောင်ထဲမှာ ပိတ်မိနေတော့ အဖေ့ကို မပြုစုနိုင်ခဲ့ဘူး။ အဲဒီအချိန်တုန်းက သူ လုပ်နိုင်တာဆိုလို့ ဘုရားသခင်ဆီ ပိုဆုတောင်းပြီး အဖေ့ကို ဘုရားသခင်ရဲ့ လက်ထဲ အပ်နှံတာပဲ ရှိတယ်။ ထောင်က လွတ်လာပြီးနောက်မှာတော့ အဖေ့ရဲ့ ရောဂါအခြေအနေက အဲဒီတုန်းက အရမ်းဆိုးခဲ့ပြီး ဘေးနားမှာ ပြုစုမဲ့သူ မရှိခဲ့ပေမဲ့ အဖေ့ရဲ့ လေးဖက်နာက တဖြည်းဖြည်း သက်သာလာတာကို သူ သိလိုက်ရတယ်။ လူတစ်ယောက်ရဲ့ ခန္ဓာကိုယ် အခြေအနေနဲ့ ဘေးကင်းလုံခြုံမှု ရှိမရှိဆိုတာတွေက ဘုရားသခင်ရဲ့ ကြိုတင်စီမံမှုနဲ့ အချုပ်အခြာအာဏာအပေါ်မှာ မူတည်တယ်ဆိုတာ၊ ပြီးတော့ ဘုရားသခင်ရဲ့ စီစဉ်ညွှန်ကြားမှုနဲ့ အစီအစဉ်တွေကို ကျိုးနွံနာခံပြီး အဖေ့ကို ဘုရားလက်ထဲ အပ်နှံတာက ဆင်ခြင်တုံတရားရှိတဲ့ လုပ်ရပ်ဖြစ်တယ်ဆိုတာကို သူ သဘောပေါက်သွားတယ်။ ဒါကို အသိအမှတ်ပြုလိုက်တော့ မူရှီးရဲ့ စိတ်နှလုံးက အများကြီး ပေါ့ပါးသွားပြီး သိပ် စိုးရိမ်ပူပန်တာမျိုး မရှိတော့ဘူး။

မူရှီးက တာဝန်ထမ်းဆောင်ဖို့ တခြားနေရာကို သွားချင်တယ်။ ဒါပေမဲ့ တစ်နေကုန် အလုပ်လုပ်ပြီးလို့ ပင်ပန်းနွမ်းနယ်နေတဲ့ အဖေ့ပုံစံကို မြင်ရတဲ့အခါတိုင်း၊ ပြီးတော့ အဖေ့မှာ သွေးတိုးရှိပြီး တစ်နေကုန် ခေါင်းမူးနေတာကို သတိရတဲ့အခါတိုင်း မူရှီးက ပြန်ပြီး ဒွိဟဖြစ်လာပြန်ရော။ “အဖေက ငါ့ကို ပြုစုစောင့်ရှောက်ဖို့ ဒုက္ခတွေ အများကြီး ခံခဲ့ရတာ။ အိမ်မှာနေပြီး အဖေ့ကို ခဏလောက် ဆက်ပြုစုပေးသင့်လား” ဆိုပြီး တွေးမိတယ်။ ဒါပေမဲ့ အဲဒီလိုလုပ်ရင် သူ တာဝန်မထမ်းဆောင်နိုင်တော့ဘူးလေ။ အဲဒီအတွက် သူ အပြစ်ရှိသလို ခံစားရတယ်။ မူရှီးက ဆုတောင်းတဲ့အခါတွေမှာ ဒီကိစ္စကို ဘုရားသခင်ဆီ ခဏခဏ ပြောပြပြီး သမ္မာတရားကို လက်တွေ့လုပ်ဆောင်ဖို့အတွက် စိတ်ဓာတ်ခွန်အားပေးဖို့ တောင်းလျှောက်ခဲ့တယ်။ နောက်ပိုင်းမှာ မူရှီးက ဘုရားနှုတ်ကပတ်တော်တစ်ပိုဒ်ကို ဖတ်မိပြီး ဒီနှုတ်ကပတ်တော်က သူ့ရဲ့ ကြုံလာရတော့မဲ့ ရွေးချယ်မှုတွေမှာ လိုက်လျှောက်ရမဲ့ မှန်ကန်တဲ့ လက်တွေ့လုပ်ဆောင်မှု လမ်းကြောင်းကို ပေးခဲ့တယ်။ အနန္တတန်ခိုးရှင် ဘုရားသခင် ပြောသည်မှာ “မိမိ၏ မိဘများအပေါ် သားသမီးဝတ်ကျေပွန်ခြင်းသည် သမ္မာတရားဖြစ်သလော။ (မဟုတ်ပါ။) မိမိ၏ မိဘများအပေါ် သားသမီးဝတ် ကျေပွန်ခြင်းသည် မှန်ကန်ပြီး အပြုသဘောဆောင်သော အရာတစ်ခု ဖြစ်သော်လည်း သမ္မာတရား မဟုတ်ဟု ငါတို့ အဘယ်ကြောင့် ဆိုရသနည်း။ (အဘယ်ကြောင့်ဆိုသော် လူတို့သည် မိမိတို့၏ မိဘများကို စည်းမျဉ်းများဖြင့် သားသမီးဝတ်ကျေပွန်ခြင်း မဟုတ်သကဲ့သို့ ၎င်းတို့၏ မိဘများက အမှန်တကယ် မည်သည့်လူစားမျိုးများဖြစ်သည်ကို ၎င်းတို့ ပိုင်းခြားသိမြင်နိုင်ခြင်း မရှိကြသောကြောင့် ဖြစ်ပါသည်။) လူတစ်ဦးက မိမိ၏ မိဘများအား မည်သို့ ဆက်ဆံသင့်သည်ဆိုသည်မှာ သမ္မာတရားနှင့် ဆက်စပ်ပေသည်။ သင်၏မိဘများက ဘုရားသခင်ကို ယုံကြည်ပြီး သင့်ကို ကောင်းစွာ ဆက်ဆံပါက သင်သည် ၎င်းတို့အပေါ် သားသမီးဝတ် ကျေပွန်သင့်သလော။ (ကျေပွန်သင့်ပါသည်။) သင်သည် မည်သို့ သားသမီးဝတ်ကျေပွန်သနည်း။ သင်သည် ၎င်းတို့ကို ညီအစ်ကို မောင်နှမများနှင့် ကွဲပြားစွာ ဆက်ဆံ၏။ သင်သည် ၎င်းတို့ပြောသမျှကို လုပ်ဆောင်ပြီး ၎င်းတို့အိုမင်းလျှင် သင်သည် ၎င်းတို့ကို ပြုစုစောင့်ရှောက်ဖို့ ၎င်းတို့ဘေးတွင် နေပေးရမည် ဖြစ်သည်။ ယင်းက သင်၏တာဝန်ကို သွားရောက်ထမ်းဆောင်ခြင်းမှ တားဆီးသည်။ ယင်းကို လုပ်ဆောင်သည်မှာ မှန်ကန်သလော။ (မမှန်ကန်ပါ။) ထိုသို့သော အချိန်များတွင် သင်သည် မည်သည့်အရာကို လုပ်သင့်သနည်း။ ဤသည်က အခြေအနေများပေါ်တွင် မူတည်သည်။ သင်သည် သင်၏နေအိမ် အနီးအနားတွင် သင်၏တာဝန်ကို ထမ်းဆောင်နေစဉ် ၎င်းတို့ကို ပြုစုစောင့်ရှောက်နိုင်သေးပါက၊ ပြီးလျှင် ဘုရားသခင်၌ သင်၏ ယုံကြည်မှုကို သင်၏မိဘများက မကန့်ကွက်ပါက သင်သည် သားတစ်ဦး၊ သို့မဟုတ် သမီးတစ်ဦးအဖြစ် မိမိ၏တာဝန်ကို ဖြည့်ဆည်းသင့်ပြီး သင်၏မိဘများကို အလုပ်ကိစ္စအချို့တွင် ကူညီပေးသင့်သည်။ ၎င်းတို့က နာမကျန်းဖြစ်လျှင် ၎င်းတို့ကို စောင့်ရှောက်လော့။ တစ်စုံတစ်ခုကြောင့် ၎င်းတို့စိတ်ညစ်နေလျှင် ၎င်းတို့ကို နှစ်သိမ့်ပေးလော့။ သင်၏ငွေရေးကြေးရေးက အခြေအနေ ပေးလျှင် သင်၏ ရသုံးငွေစာရင်းနှင့် ကိုက်ညီစွာ ၎င်းတို့အတွက် အာဟာရ ဖြည့်စွက်စာများ ဝယ်ပေးလော့။ သို့ရာတွင် သင်သည် သင်၏ တာဝန်နှင့်အလုပ်ရှုပ်နေကာ သင်၏မိဘများကို ပြုစုစောင့်ရှောက်မည့်သူ တစ်ဦးမျှ မရှိဘဲ ၎င်းတို့ကလည်း ဘုရားသခင်ကို ယုံကြည်ပါက သင်သည် မည်သည့်အရာကို လုပ်ဆောင်ရန် ရွေးချယ်သင့်သနည်း။ သင်သည် မည်သည့်သမ္မာတရားကို လက်တွေ့လုပ်ဆောင်သင့်သနည်း။ မိဘအပေါ် သားသမီးဝတ်ကျေခြင်းသည် သမ္မာတရားမဟုတ်ဘဲ လူသား၏ တာဝန်နှင့် ဝတ္တရားသာဖြစ်သောကြောင့် သင်၏ ဝတ္တရားသည် သင်၏အလုပ်တာဝန်ဖြင့် ကွဲလွဲဆန့်ကျင်နေလျှင် မည်သည့်အရာကို လုပ်ဆောင်သင့်သနည်း။ (ကျွန်ုပ်၏ တာဝန်ကို ဦးစားပေးပြီး တာဝန်ကို ရှေ့တန်းတင်ရမည်။) ဝတ္တရားတစ်ခုသည် လူတစ်ဦး၏ အလုပ်တာဝန်တစ်ခု သေချာပေါက် မဟုတ်ပေ။ မိမိ၏အလုပ်တာဝန်ကို ထမ်းဆောင်ရန် ရွေးချယ်ခြင်းသည် သမ္မာတရားကို လက်တွေ့လုပ်ဆောင်ခြင်းဖြစ်သည်။ ဝတ္တရားတစ်ခုကို ဖြည့်ဆည်းခြင်းမှာမူ ဤသို့မဟုတ်ပေ။ သင့်၌ ဤအခြေအနေရှိလျှင် ဤတာဝန်၊ သို့မဟုတ် ဝတ္တရားကို သင် ဖြည့်ဆည်းနိုင်သည်။ သို့သော် လက်ရှိအနေအထားက ခွင့်မပြုလျှင် မည်သည့်အရာကို သင် လုပ်ဆောင်သင့်သနည်း။ သင်က ‘ကျွန်ုပ်၏တာဝန်ကို လုပ်ဆောင်ရမည်။ ယင်းက သမ္မာတရားကို လက်တွေ့လုပ်ဆောင်ခြင်းဖြစ်သည်။ ကျွန်ုပ်၏ မိဘများအပေါ် သားသမီးဝတ်ကျေခြင်းသည် ကျွန်ုပ်၏ အသိစိတ်အားဖြင့် အသက်ရှင်သန်ခြင်းဖြစ်ပြီး သမ္မာတရားကို လက်တွေ့လုပ်ဆောင်ခြင်းနှင့်ပတ်သက်၍ စံမမီပါ’ ဟု ပြောသင့်သည်။ ထို့ကြောင့် သင်၏ တာဝန်ကို ဦးစားပေးပြီး ထိန်းသိမ်းသင့်၏။...မည်သည့်အရာက သမ္မာတရား ဖြစ်သနည်း။ မိဘများအပေါ် သားသမီးဝတ်ကျေခြင်းလော၊ သို့မဟုတ် မိမိ၏ တာဝန်ထမ်းဆောင်ခြင်းလော။ မိမိ၏ တာဝန်ထမ်းဆောင်ခြင်းက သမ္မာတရား ဖြစ်သည်မှာ မှန်သည်။ ဘုရားသခင်၏ အိမ်တော်တွင် တာဝန်ထမ်းဆောင်ခြင်းသည် မိမိဝတ္တရားကို ဖြည့်ဆည်းခြင်း၊ လုပ်ရမည့်အရာကို လုပ်ခြင်းသက်သက် မဟုတ်ပေ။ ဖန်ဆင်းခံတစ်ဦး၏ တာဝန်ကို ထမ်းဆောင်ခြင်းဖြစ်သည်။ ဤတွင် ဘုရားသခင်၏ စေခိုင်းချက် ပါဝင်သည်။ ဤသည်မှာ သင်၏ ဝတ္တရား၊ သင်၏ တာဝန်ဖြစ်သည်။ ဤသည်မှာ စစ်မှန်သော တာဝန်ဖြစ်သည်။ ဖန်ဆင်းရှင်ရှေ့တွင် သင်၏တာဝန်၊ ဝတ္တရားကို ဖြည့်ဆည်းခြင်းဖြစ်သည်။ ဤသည်မှာ လူတို့အပေါ် ဖန်ဆင်းရှင်၏ တောင်းဆိုချက်ဖြစ်သည်။ ပြီးလျှင် ဘဝ၏ ကြီးမြတ်သော ကိစ္စဖြစ်သည်။ သို့သော် မိဘများကို သားသမီးဝတ်နှင့်အညီ လေးစားမှုပေးခြင်းသည် သားတစ်ယောက်၏ သို့မဟုတ် သမီးတစ်ယောက်၏ တာဝန်နှင့် ဝတ္တရားမျှသာဖြစ်သည်။ ဤသည်မှာ ဘုရားသခင်က တာဝန်ပေးစေခိုင်းခြင်း သေချာပေါက် မဟုတ်ပေ။ ပြီးလျှင် ဘုရားသခင်၏ တောင်းဆိုချက်နှင့် ပို၍ပင် မကိုက်ညီချေ။ ထို့ကြောင့် မိမိ၏မိဘကို သားသမီးဝတ်နှင့်အညီ လေးစားမှုပေးခြင်းနှင့် မိမိ၏တာဝန်ကို ထမ်းဆောင်ခြင်းကြားတွင် မိမိ၏တာဝန်ထမ်းဆောင်ခြင်း တစ်ခုတည်းသာ သမ္မာတရားကို လက်တွေ့လုပ်ဆောင်ခြင်း ဖြစ်သည်မှာ သံသယဖြစ်စရာမရှိပေ။ ဖန်ဆင်းခံတစ်ယောက်အနေဖြင့် မိမိ၏ တာဝန်ထမ်းဆောင်ခြင်းသည် သမ္မာတရားဖြစ်သည်။ ရှောင်လွှဲမရသော တာဝန်တစ်ခုဖြစ်သည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောဆွေးနွေးချက်များ၊ သမ္မာတရားလက်တွေ့ကျမှု ဆိုသည်မှာ အဘယ်နည်း။) မိဘတွေကို သားသမီးဝတ်ကျေပွန်တာက အပြုသဘောဆောင်တဲ့အရာ ဖြစ်သလို သားသမီးတစ်ယောက်ရဲ့ တာဝန်လဲ ဖြစ်ပေမဲ့ ဒါက ပုံမှန် လူ့သဘာဝရှိတဲ့ လူတစ်ယောက် လုပ်သင့်လုပ်ထိုက်တဲ့ အရာသက်သက်သာ ဖြစ်ပြီး သမ္မာတရားကို လက်တွေ့လုပ်ဆောင်တာ မဟုတ်ဘူးဆိုတာကို ဘုရားနှုတ်ကပတ်တော်ကနေ မူရှီး နားလည်လိုက်တယ်။ ဖန်ဆင်းခံတစ်ယောက်ရဲ့ တာဝန်ကို ထမ်းဆောင်မှသာ သမ္မာတရားကို လက်တွေ့လုပ်ဆောင်ရာ ရောက်တာလေ။ ကိုယ့်တာဝန်က မိဘတွေကို သားသမီးဝတ်ကျေပွန်တာနဲ့ မဆန့်ကျင်ဘူးဆိုရင် အဖေ့ကို အတတ်နိုင်ဆုံး ဂရုစိုက်ပေးသင့်တယ်၊ အဖေနဲ့ စကားပိုပြောပြီး အဖေ့ရဲ့ စိုးရိမ်ပူပန်မှုတွေ သက်သာအောင် ကူညီပေးသင့်တယ်၊ ဒါက သားသမီးတစ်ယောက်အနေနဲ့ ဖြည့်ဆည်းရမဲ့ တာဝန်ဖြစ်လို့ပဲ။ ဒါပေမဲ့ ကိုယ်က တာဝန်ထမ်းဆောင်ဖို့ လိုအပ်နေပြီး အဖေ့ဘေးနားမှာ နေပြီး မပြုစုနိုင်တဲ့အခါကျရင် အဖေ့ကို ဘုရားသခင်ဆီ အပ်နှံလိုက်ရမယ်။ ဖန်ဆင်းခံတစ်ယောက်အနေနဲ့ သူ့ရဲ့ တာဝန်နဲ့ ဝတ္တရားက ကိုယ့်တာဝန်ကို ထမ်းဆောင်ပြီး ကိုယ့်ရဲ့ အထူးတာဝန်ကို ပြီးမြောက်အောင် လုပ်ဖို့ပဲ။ ဒါက သမ္မာတရားကို လက်တွေ့လုပ်ဆောင်ခြင်းရဲ့ အဓိပ္ပာယ်ဖြစ်ပြီး သူ လုပ်ကိုလုပ်ရမဲ့ အရာဖြစ်တယ်။ ပြီးတော့ မူရှီးက ထောင်ထဲမှာ ကုန်ဆုံးခဲ့တဲ့ နှစ်နှစ်ခွဲ ကာလကို ပြန်သတိရမိတယ်။ ထောင်ထဲမှာ သူ ဒုက္ခရောက်ပြီး အကူအညီမဲ့နေချိန်မှာ ညီအစ်မတစ်ယောက်နဲ့ တွေ့ခဲ့ရပြီး သူတို့နှစ်ယောက် အတူတူ အပြန်အလှန် ကူညီဖေးမခွင့်၊ ဘုရားနှုတ်ကပတ်တော်တွေကို မိတ်သဟာယပြုခွင့် ရခဲ့ကြတယ်လေ။ ဘုရားနှုတ်ကပတ်တော်ရဲ့ ဉာဏ်အလင်းပေး လမ်းပြမှုကြောင့်သာ အဲဒီအချိန်တွေကို သူ တဖြည်းဖြည်း ဖြတ်ကျော်နိုင်ခဲ့တာပါ။ ဘုရားသခင်က သူ့ကို ဂရုစိုက်ကာကွယ်ပေးခဲ့ပြီး ကျေးဇူးတော်တွေ အများကြီးနဲ့ ဆက်ဆံခဲ့တယ်လို့ မူရှီး ခံစားရတယ်။ ပြီးတော့ ကိုယ့်တာဝန်ထက် ဇာတိပကတိ ခံစားချက်တွေကို ဦးစားပေးမယ်ဆိုရင် ဒါက တကယ့်ကို ပုန်ကန်တာပဲလို့ သူ ခံစားရတယ်။ ဒါကို သဘောပေါက်လိုက်တော့ မူရှီးက ဆုတောင်းပြီး သူ့ရဲ့ စိုးရိမ်ပူပန်မှုတွေ အားလုံးကို ဘုရားသခင်ဆီ အပ်နှံလိုက်တယ်။ အိမ်မှာ လုပ်စရာရှိတဲ့ အိမ်မှုကိစ္စတွေကို သူ လက်စသတ်လိုက်တယ်၊ ပြီးတော့ အဖေ့အတွက် အားဆေးတွေ၊ ဆေးဝါးတွေနဲ့ တခြားလိုအပ်တာတွေကို ဝယ်ပေးခဲ့တယ်။ အဲဒီနောက်မှာ မူရှီးက အဖေနဲ့ စကားပြောပြီးတော့ တာဝန်ထမ်းဆောင်ဖို့ တခြားနေရာကို ထွက်သွားတော့တာပေါ့။

နောက်ပိုင်းမှာ မိဘတွေကို ဘယ်လိုသဘောထားရမလဲ ဆိုတာနဲ့ပတ်သက်တဲ့ ညီအစ်ကိုမောင်နှမတွေရဲ့ အတွေ့အကြုံဆိုင်ရာ သက်သေခံချက်တွေကို မူရှီး ကြားရတဲ့အခါ ဒါက သူ့ကို ပြန်လည်ဆင်ခြင်သုံးသပ်မိစေတယ်။ သူ ငယ်ငယ်ကတည်းက အဖေက မိခင်၊ ဖခင်နှစ်ဦးလုံးရဲ့နေရာကိုယူပြီး သူ့ကို ဘယ်လို ပြုစုပျိုးထောင်ခဲ့တယ်ဆိုတာ၊ ပြီးတော့ သူ့အတွက် အများကြီး ဘယ်လို အနစ်နာခံခဲ့တယ်ဆိုတာတွေကို သူ တွေးမိတယ်။ အဖေ့ကျေးဇူးကြွေးတွေ သူ့မှာ အများကြီးတင်နေတယ်လို့ ခံစားရပြီး အဖေ့ဘေးနားမှာနေပြီး မပြုစုနိုင်တဲ့အခါတိုင်း သားသမီးတစ်ယောက်ရဲ့ တာဝန်ကို သူ မကျေပွန်ဘူးလို့ ခံစားရတယ်။ အဖေ့ကို အကြွေးတင်သလို ခံစားရပြီး သူ့လိပ်ပြာသူ မလုံဘူးပေါ့။ အခု အဖေနဲ့ဝေးတဲ့နေရာမှာ တာဝန်ထမ်းဆောင်နေရတာက သူ့အခြေအနေကို မကြာခဏ ထိခိုက်စေသလို သူ့ကို ဘောင်ခတ်ထားသလိုလဲ ဖြစ်နေတော့ ဒီပြဿနာကို ဘယ်လိုဖြေရှင်းရမလဲဆိုတာ သူ သိချင်နေတယ်။ သူ ရှာဖွေပြီး ဆင်ခြင်သုံးသပ်နေတုန်းမှာပဲ ဒီဘုရားနှုတ်ကပတ်တော်ကို သူ တွေ့လိုက်ရတယ်။ “ဘာသာတရားမရှိသော လောကတွင် ‘ကျီးကန်းများက ၎င်းတို့၏မိခင်ကို အစာကျွေးခြင်းအားဖြင့် ကျေးဇူးဆပ်သည်။ သိုးငယ်များက ၎င်းတို့၏မိခင်ထံမှ နို့ကို ရရှိဖို့ ဒူးထောက်သည်’ ဟူသည့် ဆိုရိုးစကားတစ်ခုရှိသည်။ ‘သားသမီးဝတ် မကျေပွန်သောသူသည် သားရဲတိရစ္ဆာန်ထက် နိမ့်ကျသည်’ ဟူသည့် ဤဆိုရိုးစကားလည်း ရှိသည်။ ဤဆိုရိုးစကားများသည် အလွန်ပင် ဟိတ်ဟန်များလှပါတကား။ အမှန်တကယ်တွင် ကျီးကန်းများက ၎င်းတို့၏မိခင်ကို အစာကျွေးခြင်းအားဖြင့် ကျေးဇူးဆပ်သည်။ သိုးငယ်များက ၎င်းတို့၏မိခင်ထံမှ နို့ကို ရရှိဖို့ ဒူးထောက်သည်ဟူသည့် ပထမဆိုရိုးစကားက ပြောသော ဖြစ်ရပ်သည် အမှန်ပင် တည်ရှိသည်။ ဤသည်တို့မှာ အမှန်တရားများဖြစ်သည်။ သို့သော်ငြားလည်း ယင်းတို့သည် သက်ရှိလောကအတွင်းရှိ ဖြစ်စဉ်များမျှသာ ဖြစ်ကြသည်။ သက်ရှိသတ္တဝါအမျိုးမျိုးအတွက် ဘုရားသခင်က ချမှတ်ခဲ့သော နိယာမတစ်မျိုးသာဖြစ်သည်။ လူသားများအပါအဝင် သက်ရှိသတ္တဝါအမျိုးမျိုးတို့သည် ဤနိယာမကို လိုက်နာကြပြီး ဤသည်က သက်ရှိသတ္တဝါအားလုံးကို ဘုရားသခင်က ဖန်ဆင်းတော်မူကြောင်းကို ထပ်မံ၍ သက်သေပြနေခြင်းလည်း ဖြစ်၏။ မည်သည့်သက်ရှိသတ္တဝါကမျှ ဤနိယာမကို မချိုးဖျက်နိုင်သလို မည်သည့်သက်ရှိသတ္တဝါကမျှ မကျော်လွန်နိုင်ပေ။ ခြင်္သေ့နှင့် ကျားတို့ကဲ့သို့သော အတော်အတန် ရက်စက်သော အသားစားသတ္တဝါများသည်ပင် ၎င်းတို့၏ ကလေးများကို ပြုစုပျိုးထောင်ပြီး အရွယ်မရောက်မီတွင် ကလေးများကို မကိုက်ပေ။ ဤသည်မှာ တိရစ္ဆာန် ဗီဇစိတ်ဖြစ်သည်။ ၎င်းတို့သည် မည်သည့်မျိုးစိတ်ဖြစ်ပါစေ၊ ရက်စက်သည်ဖြစ်စေ၊ ကြင်နာသည်ဖြစ်စေ၊ သိမ်မွေ့နူးညံ့သည်ဖြစ်စေ တိရစ္ဆာန်အားလုံးက ဤဗီဇစိတ်ကို ပိုင်ဆိုင်သည်။ လူသားများအပါအဝင် သတ္တဝါမျိုးစုံတို့သည် ဤဗီဇစိတ်နှင့် နိယာမကို လိုက်နာခြင်းအားဖြင့်သာ ဆက်လက်၍ မျိုးပွားပြီး ရှင်သန်နိုင်သည်။ ၎င်းတို့က ဤနိယာမကို မလိုက်နာလျှင်၊ သို့မဟုတ် ဤနိယာမနှင့် ဗီဇစိတ်မရှိလျှင် မျိုးပွားပြီး ရှင်သန်နိုင်မည်မဟုတ်ပေ။ ဇီဝကွင်းဆက်က တည်ရှိမည်မဟုတ် ဤကမ္ဘာလည်း တည်ရှိမည်မဟုတ်ပေ။ ဤသည်မှာ မမှန်သလော။ (မှန်ပါသည်။) ကျီးကန်းများက ၎င်းတို့၏မိခင်ကို အစာကျွေးခြင်းအားဖြင့် ကျေးဇူးဆပ်ခြင်း၊ သိုးငယ်များက ၎င်းတို့၏မိခင်ထံမှ နို့ကို ရရှိဖို့ ဒူးထောက်ခြင်းက သက်ရှိလောကသည် ဤနိယာမမျိုးကို လိုက်နာကြောင်းကို အတိအကျ ထင်ရှားစေသည်။ သက်ရှိသတ္တဝါ အမျိုးအစားအားလုံးတို့တွင် ဤဗီဇစိတ်ရှိသည်။ ကလေးများမွေးပြီးသည်နှင့် ၎င်းတို့သည် အရွယ်မရောက်မီအထိ ထိုမျိုးစိတ်များ၏ အမများ၊ သို့မဟုတ် အထီးများ၏ ဂရုစိုက်ခြင်း၊ ပြုစုပျိုးထောင်ခြင်းကို ခံရသည်။ သက်ရှိသတ္တဝါမျိုးစုံသည် ၎င်းတို့၏ ကလေးများအပေါ် ၎င်းတို့၏တာဝန်များနှင့် ဝတ္တရားများကို ဖြည့်ဆည်းနိုင်ကြပြီး တာဝန်ကျေပွန်စွာနှင့် တာဝန်သိတတ်စွာဖြင့် နောက်မျိုးဆက်ကို ပျိုးထောင်နိုင်ကြသည်။ ဤသည်မှာ လူသားများအတွက် ပို၍ပင် မှန်ကန်သင့်သည်။ လူသားများကို လူသားမျိုးနွယ်က ပိုမိုအဆင့်မြင့်သော တိရစ္ဆာန်အဖြစ် ခေါ်ဆိုကြသည်။ ၎င်းတို့သည် ဤနိယာမကို မလိုက်နာနိုင်ဘဲ ဤဗီဇ ကင်းမဲ့နေလျှင် လူသားများသည် တိရစ္ဆာန်များထက် ပို၍ ယုတ်ညံ့သည် မဟုတ်ပေလော။ သို့ဖြစ်၍ သင်၏မိဘများက သင့်ကို ပြုစုပျိုးထောင်စဉ်တွင် သင့်ကို မည်မျှစောင့်ရှောက်ခဲ့သည်ဖြစ်စေ၊ သင့်အပေါ်၌ ၎င်းတို့၏ တာဝန်ကို မည်မျှပင် ဖြည့်ဆည်းခဲ့သည်ဖြစ်စေ ၎င်းတို့သည် ဖန်ဆင်းခံတစ်ဦး လုပ်ဆောင်အပ်သည့်အရာကိုသာ လုပ်ဆောင်နေခြင်း ဖြစ်၏။ ဤသည်မှာ ၎င်းတို့၏ ဗီဇဖြစ်၏။...ကျား၊ ခြင်္သေ့များကဲ့သို့သော ထူးခြားသော တိရစ္ဆာန်အချို့လည်းရှိသည်။ ဤတိရစ္ဆာန်များက အရွယ်ရောက်သောအခါတွင် ၎င်းတို့မိဘများကို စွန့်ခွာပြီး အချို့သောအထီးများက ယှဉ်ပြိုင်ဘက်များဖြစ်လာကာ လိုအပ်သလို ကိုက်ကြသည်။ ယှဉ်ပြိုင်ကြသည်။ တိုက်ခိုက်ကြသည်။ ဤသည်မှာ ပုံမှန်ဖြစ်သည်။ နိယာမတစ်ခုဖြစ်သည်။ ၎င်းတို့သည် အလွန်ကြင်နာယုယမှုမရှိပေ။ ထို့အပြင် လူတို့ကဲ့သို့ ‘ကျွန်ုပ်သည် သူတို့၏ ကြင်နာမှုကို ပြန်ပေးဆပ်ရမည်။ သူတို့ကို ကျွန်ုပ် နစ်နာကြေးပြန်ပေးရမည်။ ကျွန်ုပ်၏ မိဘများကို ကျွန်ုပ်နာခံရမည်။ သူတို့အပေါ် သားသမီးဝတ်မကျေပွန်လျှင် အခြားသူများက ကျွန်ုပ်ကို ရှုတ်ချကြလိမ့်မည်၊ ဒေါသဖြင့်ပြောဆိုကာ ကျွန်ုပ်၏ နောက်ကွယ်တွင် ဝေဖန်ကြလိမ့်မည်။ ယင်းကို ကျွန်ုပ် မခံနိုင်ပါ’ ဟု ပြောလျက် ၎င်းတို့၏ ခံစားချက်များဖြင့် အသက်မရှင်ကြပေ။ တိရစ္ဆာန်လောကတွင် ဤသို့သောအရာများကို မပြောပေ။ လူတို့သည် အဘယ်ကြောင့် ဤသို့သောအရာများကို ပြောသနည်း။ အဘယ်ကြောင့်ဆိုသော် လူ့အဖွဲ့အစည်းနှင့် လူအုပ်စုများအတွင်းတွင် မမှန်ကန်သော အယူအဆနှင့် သဘောတူညီမှုအမျိုးမျိုး ရှိသောကြောင့်ဖြစ်သည်။ လူတို့သည် ဤအရာများ၏ လွှမ်းမိုးခြင်း၊ ဖျက်ဆီးခြင်း၊ ဖောက်ပြန်ပျက်ယွင်းစေခြင်းကို ခံရပြီးနောက်တွင် ၎င်းတို့အတွင်း၌ မိဘနှင့် သားသမီးဆက်ဆံရေးအပေါ် မတူညီသော အနက်ဖွင့်ဆိုခြင်းနှင့် ကိုင်တွယ်ဖြေရှင်းခြင်းနည်းလမ်းများ ဖြစ်ပေါ်လာသည်။ ပြီးလျှင် အဆုံးတွင် ၎င်းတို့သည် ၎င်းတို့မိဘများကို ၎င်းတို့၏ ကြွေးရှင်များအဖြစ်၊ ၎င်းတို့၏ တစ်ဘဝလုံး မည်သည့်အခါမျှ ပြန်လည်ပေးဆပ်နိုင်မည်မဟုတ်သည့် ကြွေးရှင်များအဖြစ် ဆက်ဆံကြသည်။ မိမိတို့၏ မိဘများကို မပျော်ရွှင်စေသည့် အရာတစ်ခုကို လုပ်ဆောင်ခဲ့သောကြောင့်၊ သို့မဟုတ် မိမိတို့၏ မိဘများက အလိုရှိသည့်လမ်းကို မသွားခဲ့သောကြောင့် မိမိတို့၏ မိဘများသေဆုံးပြီးနောက်တွင် တစ်ဘဝလုံး အပြစ်ရှိသလိုခံစားနေရပြီး မိဘများ၏ ကြင်နာမှုဖြင့် မထိုက်တန်ဟု မိမိတို့ကိုယ်ကို ထင်သောသူအချို့ပင်ရှိသည်။ ငါ့ကို ပြောလော့။ ဤသည်မှာ အလွန်အကျွံဖြစ်ခြင်း မဟုတ်သလော။ လူတို့သည် ၎င်းတို့၏ ခံစားချက်ထဲတွင် နေထိုင်ကြသည်။ ထို့ကြောင့် ၎င်းတို့သည် ဤခံစားချက်များမှ အရင်းခံသည့် အယူအဆအမျိုးမျိုး၏ ထိပါးခြင်းနှင့် နှောင့်ယှက်ခြင်းကိုသာ ခံရနိုင်သည်။ လူတို့သည် ဖောက်ပြန်ပျက်စီးသော လူသားမျိုးနွယ်၏ အတွေးအမြင်စနစ်က အရောင်ဆိုးသည့် ပတ်ဝန်းကျင်တစ်ခုတွင် နေထိုင်သောကြောင့် မှားယွင်းပြီး အဓိပ္ပာယ်မဲ့သော အယူအဆအမျိုးမျိုး၏ ထိပါးခြင်းနှင့် နှောင့်ယှက်ခြင်းကို ခံရသည်။ ယင်းကြောင့် ၎င်းတို့ဘဝသည် မောပန်းပြီး အခြားသော သက်ရှိသတ္တဝါများထက်ပို၍ ရှုပ်ထွေးသည်။ သို့ရာတွင် ယခုအချိန်၌ ဘုရားသခင်က အလုပ်လုပ်နေသောကြောင့်၊ ဤအမှန်တရားများ အားလုံး၏ အဖြစ်မှန် လူတို့အား ပြောပြရန်၊ ၎င်းတို့အား သမ္မာတရားကို နားလည်စေဖို့ ထောက်ကူပေးရန် သမ္မာတရားကို ဖော်ပြနေသောကြောင့် သမ္မာတရားကို သင်နားလည်ပြီးနောက်တွင် ဤမှားယွင်းပြီး အဓိပ္ပာယ်မဲ့သော အယူအဆများနှင့် အမြင်များသည် သင့်အပေါ် ဝန်လေးစေမည်မဟုတ်တော့ပေ။ ပြီးလျှင် ယင်းတို့သည် သင့်မိဘများနှင့် သင်၏ဆက်ဆံရေးအား ကိုင်တွယ်ရန်နည်းလမ်းအတွက် လမ်းညွှန်အဖြစ် အသုံးတည့်တော့မည် မဟုတ်တော့ပေ။ ဤအခြေအနေတွင် သင်၏ဘဝသည် ပို၍ စိုးရိမ်သောက ကင်းလိမ့်မည်။” (နှုတ်ကပတ်တော်၊ အတွဲ (၆)၊ သမ္မာတရားကို လိုက်စားခြင်းနှင့် စပ်လျဉ်း၍၊ သမ္မာတရားကို လိုက်စားရန်နည်းလမ်း (၁၇)) မူရှီးက ဘုရားနှုတ်ကပတ်တော်တွေကို ဆင်ခြင်သုံးသပ်ကြည့်ပြီး ဉာဏ်အလင်းရသလို ခံစားလိုက်ရတယ်။ သက်ရှိသတ္တဝါ အမျိုးမျိုးဟာ သူတို့ရဲ့ ကလေးတွေကို သေသေချာချာ ဂရုစိုက်ပြီး တာဝန်သိသိနဲ့ ပြုစုပျိုးထောင်နိုင်ကြတယ်ဆိုတာ သူ သိလိုက်ရတယ်။ ဒါက သက်ရှိသတ္တဝါ အားလုံးအတွက် ဘုရားသခင် စီမံထားတဲ့ အခြေခံသဘောတရားနဲ့ နိယာမဖြစ်သလို ဘုရားသခင်က သူတို့ကို ပေးထားတဲ့ ဗီဇစိတ်လဲ ဖြစ်တာပေါ့။ ကြမ်းကြုတ်တဲ့ ကျားတွေ၊ ခြင်္သေ့တွေလိုပဲ သူတို့ရဲ့ သားပေါက်လေးတွေ မကြီးပြင်းသေးဘဲ ကိုယ့်ဘာသာ အသက်မရှင်နိုင်သေးတဲ့အချိန်မှာ သူတို့က သားပေါက်လေးတွေကို သေသေချာချာ ပြုစုပျိုးထောင်ပြီး ကာကွယ်ပေးကြတယ်၊ အစာရှာပေးကြတယ်၊ ပြီးတော့ သားပေါက်လေးတွေ ကြီးပြင်းဖို့အတွက် ဘေးကင်းပြီး သက်တောင့်သက်သာရှိတဲ့ ပတ်ဝန်းကျင်တစ်ခု ဖန်တီးပေးဖို့ အတတ်နိုင်ဆုံး လုပ်ပေးကြတယ်။ သူတို့သာ ဒီရှင်သန်ရပ်တည်ရေး နိယာမကို မလိုက်နာဘဲ သားပေါက်လေးတွေကို မွေးပြီးနောက်မှာ ဂရုမစိုက်၊ မပြုစုမပျိုးထောင်ဘူးဆိုရင် သူတို့ရဲ့ နောက်မျိုးဆက်က အသက်ရှင်နိုင်မှာ မဟုတ်တော့ဘူး။ ပြီးတော့ တိရစ္ဆာန်လောက တစ်ခုလုံးမှာ သက်ရှိအသစ်တွေ ဆက်ဖြစ်နေခြင်းကလည်း ပျက်စီးသွားမှာပဲလေ။ လူတွေလဲ ဒီအတိုင်းပါပဲ။ သားသမီးတွေ ကိုယ့်ခြေထောက်ပေါ်ကိုယ် မရပ်တည်နိုင်ခင်မှာ မိဘတွေက သူတို့ကို စိတ်နှလုံးအကြွင်းမဲ့ ပြုစုပျိုးထောင်ပြီး ဂရုစိုက်ကြတယ်၊ ဒီလိုလုပ်ဖို့ အခက်အခဲများစွာကိုတောင် သည်းခံကြတယ်၊ ဒါပေမဲ့ သူတို့က မိဘတွေအနေနဲ့ သူတို့ရဲ့ တာဝန်နဲ့ ဝတ္တရားကို ဖြည့်ဆည်းနေရုံသက်သက်သာ ဖြစ်ပြီး သက်ရှိအားလုံးအတွက် ဘုရားသခင် စီမံထားတဲ့ ရှင်သန်ရပ်တည်ရေး နိယာမတွေကို လိုက်နာနေတာပဲ ဖြစ်လို့ ဒါကို အကြင်နာတရားလို့ သတ်မှတ်လို့ မရဘူး။ “သားသမီးဝတ် မကျေပွန်သောသူသည် သားရဲတိရစ္ဆာန်ထက် နိမ့်ကျသည်” ဆိုတဲ့ အမြင်ကို ကျောင်းတွေ၊ မိသားစုတွေက ကလေးတွေ ကြီးပြင်းလာတဲ့တစ်လျှောက်လုံး ရိုက်သွင်းပေးခဲ့တာကို မူရှီး တွေးမိတယ်။ ဆိုလိုတာက တိရစ္ဆာန်တွေတောင် ကြီးလာရင် မိဘကျေးဇူးကို ပြန်ဆပ်ကြသေးတာပဲ၊ လူတစ်ယောက်က ပိုပြီးတော့တောင် ရိုသေကိုင်းရှိုင်းသင့်ပြီး မိဘရဲ့ ပြုစုပျိုးထောင်ပေးတဲ့ ကျေးဇူးကို ပြန်ဆပ်သင့်တယ်လို့ဆိုတာပါ။ ဒီလိုမလုပ်နိုင်ရင် သူတို့က လူ့သဘာဝ ကင်းမဲ့နေပြီး လူစိတ်မရှိဘူးဆိုတဲ့ သဘောလေ။ ငယ်ငယ်ကတည်းက ဒီလိုပုံစံနဲ့ အသင်ကြားခံခဲ့ရတော့ မူရှီးဟာ သူ့ကို ပြုစုပျိုးထောင်ရာမှာ အဖေ ဖြည့်ဆည်းခဲ့တဲ့ တာဝန်နဲ့ ဝတ္တရားတွေကို သူ့အပေါ်ထားတဲ့ အကြင်နာတရားလို့ပဲ အမြဲ မှတ်ယူခဲ့ပြီး အဖေ့ကို သူ့အကြွေးရှင်လို သဘောထားခဲ့မိတယ်။ အဖေ့ရဲ့ ပြုစုပျိုးထောင်ပေးတဲ့ ကျေးဇူးကို ပြန်မဆပ်နိုင်ဘူးလို့ တွေးမိတိုင်း သူ အပြစ်ရှိသလို ခံစားရပြီး သူ့ရင်ထဲမှာ စွပ်စွဲခံရသလို ဖြစ်နေခဲ့တာ၊ ပြီးတော့ သူ့မှာ အသိစိတ်မရှိဘူးလို့ ခံစားခဲ့ရတယ်။ သူ့ရဲ့ တာဝန်ဟာ ဖန်ဆင်းခံတစ်ယောက်အနေနဲ့ သူ ပြီးမြောက်အောင် လုပ်ရမဲ့ တာဝန်ဖြစ်မှန်း သိပေမဲ့ မှားယွင်းပြီးအဓိပ္ပာယ်မဲ့တဲ့ အမြင်တွေရဲ့ ချည်နှောင်တာ၊ ဘောင်ခတ်တာကို သူ ခံနေရဆဲဖြစ်ပြီးတော့ တာဝန်ထမ်းဆောင်ဖို့နဲ့ သမ္မာတရား လိုက်စားဖို့ အခွင့်အရေးကိုတောင် စွန့်ပစ်ချင်စိတ် ပေါက်ခဲ့တယ်။ ဒီကိစ္စမှာ သူက ဘုရားသခင်ကို ပုန်ကန်ပြီး သစ္စာဖောက်နေခဲ့တာပဲ။ အမှုကိစ္စတွေအပေါ်မှာ မှန်ကန်တဲ့ အမြင်ရှုထောင့် မရှိတာ၊ ဘယ်ဟာက အပြုသဘောဆောင်ပြီး ဘယ်ဟာက အပျက်သဘောဆောင်တယ် ဆိုတာကို လုံးဝ မခွဲခြားနိုင်တာတွေက ဘယ်လောက် သနားစရာကောင်းလဲဆိုတာ မူရှီး မြင်သွားတယ်။ သူ့အသက်ကို ဘုရားသခင် ပေးထားတာဖြစ်ပြီး ဘုရားသခင်ရဲ့ ကြိုတင်စီမံမှုနဲ့ အချုပ်အခြာအာဏာသာ မရှိရင် သူ အန္တရာယ်ကင်းကင်းနဲ့ ကြီးပြင်းလာဖို့မပြောနဲ့ ဒီလောကထဲကိုတောင် ရောက်လာနိုင်မှာ မဟုတ်ဘူးဆိုတာ မူရှီး သဘောပေါက်သွားတယ်။ ပြီးတော့ အဖေ့ရဲ့ လှိုက်လှိုက်လှဲလှဲ ဂရုစိုက်မှုကို ရတဲ့ ဒီမိသားစုထဲမှာ သူ မွေးဖွားလာတဲ့အချက်ကလဲ ဘုရားသခင်ရဲ့ အချုပ်အခြာအာဏာနဲ့ စီစဉ်ညွှန်ကြားမှုရဲ့ အစိတ်အပိုင်းတစ်ခုပဲလေ။ ဘယ်သူ့ကိုမဆို အကြွေးတင်သလို ခံစားနေရမဲ့အစား ဘုရားသခင်ရဲ့ ကျေးဇူးတော်အတွက် သူ ကျေးဇူးတင်သင့်တာပါ။ ဒါကို သဘောပေါက်လိုက်တော့ မူရှီးက ဘုရားသခင်ဆီ ဆုတောင်းလိုက်တယ်။ “ဘုရားသခင်၊ ဒီနှစ်တွေတစ်လျှောက်လုံး မှားယွင်းပြီးအဓိပ္ပာယ်မဲ့တဲ့ ရိုးရာအယူအဆတွေရဲ့ ချည်နှောင်တာကို ကျွန်မ ခံခဲ့ရပါတယ်၊ ပြီးတော့ အဖေ ဖြည့်ဆည်းသင့်တဲ့ တာဝန်တွေကို အကြင်နာတရားလို့ ကျွန်မ အမြဲ မှတ်ယူခဲ့မိတယ်။ ဒါကြောင့် အဖေ့ကို ကျွန်မ ဂရုမစိုက်နိုင်တဲ့အခါ ဘောင်ခတ်ခံရပြီး စွပ်စွဲခံရသလို ခံစားခဲ့ရတယ်။ ပြီးတော့ ကိုယ့်တာဝန်ကို လျစ်လျူရှုမိခဲ့ပါတယ်။ ဘုရားသခင်၊ ကိုယ်တော့်ကို ကျွန်မ ထပ်ပြီး မပုန်ကန်ချင်တော့ပါဘူး။ ကိုယ်တော့်ရှေ့မှောက်မှာ ကျွန်မ နောင်တရချင်ပါတယ်” ဆိုပြီးတော့။

ပြီးတော့ ဘုရားနှုတ်ကပတ်တော် နောက်တစ်ပိုဒ်ကို မူရှီး ဖတ်လိုက်တယ်။ “ပထမအချက်အနေဖြင့် လူအများစုသည် မိမိတို့၏ တာဝန်များကို ထမ်းဆောင်ရန် နေအိမ်မှ စွန့်ခွာဖို့ ရွေးချယ်ကြသည်။ ယင်းမှာ ဆက်စပ်လွှမ်းခြုံမှုရှိသော အပြင်ပန်း အခြေအနေများကြောင့် တစ်စိတ်တစ်ဒေသဖြစ်ပြီး ထိုအခြေအနေများကြောင့် ၎င်းတို့၏ မိဘများကို စွန့်ခွာရန် လိုအပ်လာခြင်း ဖြစ်၏။ ထိုသူတို့သည် မိမိတို့၏ မိဘများကို စောင့်ရှောက်ပြီး အဖော်ပြုပေးရန် ၎င်းတို့ဘေးတွင် မနေနိုင်ကြပေ။ ထိုသူတို့အနေဖြင့် မိမိတို့ မိဘများကို စွန့်ခွာရန် လိုလိုလားလား ရွေးချယ်ကြခြင်း မဟုတ်ပေ။ ဤသည်မှာ ဓမ္မဓိဋ္ဌာန်ကျသော အကြောင်းပြချက်ဖြစ်သည်။ နောက်တစ်ချက်အနေဖြင့် မိမိ၏ ဆန္ဒအလျောက် ပြောရလျှင် သင်သည် မိမိ၏ မိဘများအပေါ် မိမိ၏ ဝတ္တရားကို ရှောင်ရှားရန်အတွက် သင်၏ တာဝန်များကို သွားရောက် ထမ်းဆောင်ခြင်းမဟုတ်ဘဲ ဘုရားသခင်၏ ခေါ်ဆောင်ခြင်းကြောင့် သင်၏ တာဝန်များကို ထမ်းဆောင်ရန် ထွက်သွားခြင်း ဖြစ်သည်။ ဘုရားသခင်၏ အမှုတော်နှင့် ပူးပေါင်းဆောင်ရွက်ရန်အလို့ငှာ သူ၏ ခေါ်ဆောင်ခြင်းကို လက်ခံရန် အဖန်ဆင်းခံတစ်ဦး၏ တာဝန်များကို ထမ်းဆောင်ရန်အလို့ငှာ သင်၏ မိဘများကို စွန့်ခွာရန်မှလွဲ၍ သင်၌ ရွေးချယ်စရာ မရှိခဲ့ပေ။ ၎င်းတို့ကို အဖော်ပြုပေးပြီး စောင့်ရှောက်ရန် ၎င်းတို့ နံဘေးတွင် သင် မနေနိုင်ပေ။ ဝတ္တရားများကို ရှောင်ရှားရန် ၎င်းတို့ကို သင် စွန့်ခွာခဲ့ခြင်း မဟုတ်၊ မှန်သလော။ သင်၏ ဝတ္တရားများကို ရှောင်ရှားရန် ၎င်းတို့ကို စွန့်ခွာခြင်းနှင့် ဘုရားသခင်၏ ခေါ်ဆောင်ခြင်းကို ပြန်ကြားကာ သင်၏ တာဝန်များကို ထမ်းဆောင်ရန် ၎င်းတို့ကို စွန့်ခွာရခြင်းဟူသည့် ဤအရာများသည် မတူကွဲပြားသည့် သဘာဝနှစ်ခုနှင့် သက်ဆိုင်သည် မဟုတ်လော။ (သက်ဆိုင်ပါသည်။) သင်၏ စိတ်နှလုံးတွင် သင့်မိဘများအတွက် စိတ်ခံစားမှုဆိုင်ရာ သံယောဇဉ်နှင့် လွမ်းဆွတ်သတိရခြင်းများ ရှိသည်မှာ အမှန်ဖြစ်သည်။ သင်၏ ခံစားချက်များက ဗလာ မရှိပေ။ ပြင်ပ အခြေအနေများက အခွင့်ပေးပြီး သင်၏ တာဝန်များကို ထမ်းဆောင်ရင်း ၎င်းတို့ နံဘေးတွင် သင် နေနိုင်လျှင်၊ သင်သည် ၎င်းတို့ကို ပုံမှန် စောင့်ရှောက်ကာ သင်၏ ဝတ္တရားများကို ဖြည့်ဆည်းရင်း ၎င်းတို့ နံဘေးတွင်နေရန် လိုလားနေပေမည်။ သို့ရာတွင် ပြင်ပ အခြေအနေများကြောင့် ၎င်းတို့ကို သင် စွန့်ခွာရမည်ဖြစ်သည်။ ၎င်းတို့နံဘေးတွင် သင် ရှိမနေနိုင်ပေ။ ၎င်းတို့၏ သားသမီးအနေဖြင့် သင်၏ ဝတ္တရားများကို သင် မဖြည့်ဆည်းချင်သောကြောင့် မဟုတ်ဘဲ မဖြည့်ဆည်းနိုင်သောကြောင့် ဖြစ်သည်။ ဤအရာသည် သဘာဝအားဖြင့် ကွဲပြားသည် မဟုတ်လော။ (ကွဲပြားပါသည်။) သားသမီးဝတ် ကျေပွန်ခြင်းနှင့် သင်၏ ဝတ္တရားများကို ဖြည့်ဆည်းခြင်းအား ရှောင်ရှားရန် သင် အိမ်ကို စွန့်ခွာခဲ့လျှင် ယင်းမှာ သားသမီးဝတ် မကျေပွန်ခြင်းနှင့် လူ့သဘာဝ ကင်းမဲ့ခြင်း ဖြစ်သည်။ သင်၏ မိဘများက သင့်ကို ပြုစုပျိုးထောင်ခဲ့သော်လည်း သင်သည် ဘဝတွင် အခြေချရန်နှင့် သင့်ဘာသာ အလျင်အမြန် ထွက်သွားရန် မစောင့်နိုင်ပေ။ သင်၏ မိဘများကို သင် မမြင်လိုသကဲ့သို့ ၎င်းတို့ ကြုံရသည့် အခက်အခဲတစ်ခုခုနှင့်ပတ်သက်၍ ကြားသည့်အခါ သင်သည် အရေးစိုက်မှု တစ်စက်မျှ မရှိပေ။ ကူညီရန် နည်းလမ်း သင့်တွင် ရှိလျှင်ပင် သင် မကူညီ။ မကြားသလိုသာ ဟန်ဆောင်ပြီး အခြားသူများအား သင့်အကြောင်း ပြောလိုသည့် မည်သည့်အရာကိုမဆို ပြောခွင့်ပေးလိုက်သည်။ သင်၏ ဝတ္တရားများကို သင် တကယ်ကို မဖြည့်ဆည်းလိုပေ။ ဤသည်မှာ သားသမီးဝတ်မကျေပွန်ခြင်း ဖြစ်၏။ သို့ရာတွင် ယခု ဤသို့ ဖြစ်သလော။ (မဟုတ်ပါ။) များစွာသော လူတို့သည် ၎င်းတို့ တာဝန်များကို ထမ်းဆောင်ရန် ၎င်းတို့၏ ခရိုင်များ၊ မြို့များ၊ ပြည်နယ်များ၊ သို့မဟုတ် ၎င်းတို့၏ နိုင်ငံများကိုပင် စွန့်ခွာကြပြီးဖြစ်သည်။ ၎င်းတို့သည် မိမိတို့ ဇာတိမြို့များမှ အလှမ်းဝေးနှင့်ကြပေသည်။ ထို့အပြင် အကြောင်းအမျိုးမျိုးကြောင့် ၎င်းတို့၏ မိသားစုများနှင့် ဆက်သွယ်နေရန် ၎င်းတို့အတွက် အဆင်မပြေပေ။ ၎င်းတို့သည် ဇာတိမြို့တစ်မြို့တည်းမှလာသည့် လူများထံမှ မိမိတို့ မိဘများ၏ လက်ရှိ အခြေအနေအကြောင်းကို ရံဖန်ရံခါ မေးမြန်းကြပြီး ၎င်းတို့၏ မိဘများက ကျန်းမာကာ အဆင်ပြေနေဖြစ်ကြောင်းကို ကြားသည့်အခါ စိတ်သက်သာရာရကြသည်။ အမှန်တွင် သင်သည် သားသမီးဝတ် မကျေပွန်ခြင်း မဟုတ်။ သင်သည် သင်၏ မိဘများကို ပြုစုစောင့်ရှောက်ရန် သို့မဟုတ် ၎င်းတို့အပေါ် သင်၏ တာဝန်များကို ဖြည့်ဆည်းရန်ပင် အလိုမရှိသည့် လူ့သဘာဝကင်းမဲ့သောအဆင့်သို့ ရောက်ရှိသွားခြင်းမျိုး မဟုတ်ပေ။ သင်သည် သင်၏ ဝတ္တရားကို မဖြည့်ဆည်းနိုင်သည့် သင် အမျိုးမျိုးသော ပြင်ပအကြောင်းရင်းများကြောင့် ဖြစ်သည့်အတွက် သင်သည် သားသမီးဝတ် မကျေပွန်ခြင်း မဟုတ်ပေ။...ထို့ကြောင့် ခြုံငုံကြည့်လျှင် လူတို့သည် မိမိတို့ မိဘများအပေါ် ၎င်းတို့ ဖြည့်ဆည်းသည့် တာဝန်များနှင့်ဆိုင်သည့် အသိစိတ်တွင် အသိတစ်ခု ရှိကြ၏။ ဤအသိက မိမိ၏ မိဘများအပေါ် မည်သည့် သဘောထား ဖြစ်စေသည်ဖြစ်စေ၊ ထိုအရာက ပူပန်မှုဖြစ်စေ၊ ၎င်းတို့နံဘေးတွင် ရှိနေပေးရန် ရွေးချယ်ခြင်း ဖြစ်စေ၊ မည်သို့ဆိုစေ အပြင်ပန်း အခြေအနေများ၏ ထိခိုက်မှုခံရခြင်းကြောင့် ၎င်းတို့၏ မိဘများအပေါ် ၎င်းတို့၏ တာဝန်များကို မဖြည့်ဆည်းနိုင်ခဲ့သည့်အတွက် လူတို့သည် အပြစ်ရှိသည့်စိတ် မခံစားသင့် သို့မဟုတ် ဝန်ပိသည့် အသိစိတ် မရှိသင့်ကြပေ။ ဤကိစ္စများနှင့် ဤကဲ့သို့သော အခြားအရာများသည် ဘုရားသခင်၌ လူတို့၏ ယုံကြည်ခြင်း အသက်တာတွင် ဒုက္ခပြဿနာများ ဖြစ်မလာသင့်ပေ။ ယင်းတို့ကို လက်လွှတ်သင့်ပေသည်။ မိမိ၏ မိဘများအပေါ် တာဝန်များ ဖြည့်ဆည်းခြင်းနှင့် ဆက်စပ်သည့် ဤအကြောင်းအရာများနှင့် ပတ်သက်လာသည့်အခါ လူတို့တွင် ဤတိကျမှန်ကန်သည့် သိနားလည်မှုများ ရှိသင့်ပြီး ဘောင်ခတ်ခြင်းခံရသည်ဟု မခံစားသင့်တော့ပေ။” (နှုတ်ကပတ်တော်၊ အတွဲ (၆)၊ သမ္မာတရားကို လိုက်စားခြင်းနှင့် စပ်လျဉ်း၍၊ သမ္မာတရားကို လိုက်စားရန်နည်းလမ်း (၁၆)) အဖေ့ကို ပြုစုစောင့်ရှောက်ဖို့ အိမ်မှာ မနေနိုင်တာက သားသမီးဝတ် မကျေတာ မဟုတ်ဘူးဆိုတာ ဘုရားနှုတ်ကပတ်တော်ကနေ မူရှီး နားလည်သွားတယ်။ ဘာဖြစ်လို့လဲဆိုတော့ သူက အဖေ့ကို ပြုစုစောင့်ရှောက်ပြီး အဖေ့နားမှာ နေချင်တဲ့ တာဝန်ကို မဖြည့်ဆည်းချင်လို့ မဟုတ်ဘဲ စီစီပီရဲ့ နှိပ်စက်ညှဉ်းပန်းမှုနဲ့ ဖမ်းဆီးမှုကြောင့်သာ မိသားစုနဲ့ ဝေးရာကို မတတ်သာဘဲ ထွက်ပြေးရလို့လေ။ နောက်ပြီးတော့ ဖန်ဆင်းခံတစ်ယောက်အနေနဲ့ ဖန်ဆင်းခံတစ်ယောက်ရဲ့ တာဝန်ကို သူ ထမ်းဆောင်ရမယ်၊ သူ့ရဲ့ တာဝန်နဲ့ ဝတ္တရားတွေကို ပြီးမြောက်အောင် လုပ်ရမယ်။ သခင်ယေရှုရဲ့ ဧဝံဂေလိတရားကို သက်သေခံဖို့နဲ့ ဟောပြောဖို့အတွက် မိဘတွေ၊ မိသားစုတွေကို စွန့်ခွာပြီး ခရီးထွက်ခဲ့ကြတဲ့၊ အယူဝါဒဖြန့်ဝေခဲ့ကြတဲ့၊ အလုပ်လုပ်ခဲ့ကြတဲ့ ခေတ်အဆက်ဆက်က သန့်ရှင်းသူတွေကို မူရှီး တွေးမိတယ်။ နောက်ဆုံးမှာ သူတို့က သခင်ယေရှုရဲ့ ဧဝံဂေလိတရားကို ကမ္ဘာအနှံ့ ဖြန့်ဝေနိုင်ခဲ့ကြပြီး လူများစွာကို သခင့်ရဲ့ ကယ်တင်ခြင်း ရရှိစေခဲ့တယ်။ သူတို့ရဲ့ စွန့်လွှတ်အနစ်နာခံမှုတွေနဲ့ အသုံးခံမှုတွေဟာ ကောင်းမှုတွေဖြစ်ပြီး တရားအမျှတဆုံးသော အမှုလဲ ဖြစ်တယ်။ အခုအချိန်က နိုင်ငံတော် ဧဝံဂေလိတရား ဖြန့်ဝေဖို့ အရေးကြီးတဲ့ အချိန်ဖြစ်ပြီး အမှောင်ထဲမှာ အသက်ရှင်နေရပြီး ဘုရားသခင်ရဲ့ အသံတော်ကို မကြားရသေးတဲ့၊ ဘုရားသခင်ရဲ့ ပေါ်ထွန်းခြင်းကို တောင့်တနေတဲ့ လူတွေ အများကြီး ရှိနေသေးတယ်။ ပြီးတော့ ဧဝံဂေလိ ဖြန့်ဝေတဲ့အလုပ်မှာ တစ်တပ်တစ်အား ပါဝင်သင့်တယ်ဆိုတာ မူရှီး သိတယ်လေ။ ဒါကို သဘောပေါက်လိုက်တော့ မူရှီးဟာ အများကြီး ပိုပြီး လွတ်လပ်ပေါ့ပါးသွားတယ်လို့ ခံစားရပြီး အဖေ့ကို အကြွေးတင်သလို ခံစားချက်နဲ့ အသက်မရှင်တော့ဘဲ သူ့တာဝန်မှာ သူ့စိတ်နှလုံးကို ပိုပြီး မြှုပ်နှံထားလိုက်တော့တယ်။


၃၇။ ကိုယ့်တာဝန်မှာ တာဝန်ယူရမှာ ကြောက်တဲ့ ပြဿနာက ဘာလဲ

ချန်နာ၊ တရုတ်နိုင်ငံ

၂၀၁၄ ခုနှစ်၊ ဇူလိုင်လမှာ ကျွန်မကို တရားဟောဆရာမအနေနဲ့ ရွေးကောက်ခဲ့ကြတယ်။ အဲဒီအချိန်က ကျွန်မမှာ ပိုင်းခြားသိမြင်နိုင်စွမ်းမရှိဘဲ ခရိုင်ခေါင်းဆောင်တစ်ယောက်ကို သတင်းပို့တဲ့နေရာမှာ ကျွန်မနဲ့တွဲဖက်တဲ့အစ်မနောက်ကို လိုက်ခဲ့တဲ့အတွက် အလုပ်မှာ ပရမ်းပတာ ဖြစ်စေခဲ့တယ်။ နောက်ပိုင်း စုံစမ်းစစ်ဆေးပြီးတဲ့အခါမှာတော့ ခရိုင်ခေါင်းဆောင်က တကယ့်အလုပ်တချို့လုပ်နိုင်စွမ်းရှိပြီး ခရိုင်ခေါင်းဆောင်ကို တိုက်ခိုက်ဖို့နဲ့ အသင်းတော်အလုပ်ကို နှောင့်ယှက်ဖို့အတွက် တမင်တကာ အပြစ်ရှာဖို့ ကြိုးစားခဲ့တာက ကျွန်မနဲ့တွဲဖက်တဲ့အစ်မဖြစ်တယ်ဆိုတာ ရှင်းရှင်းလင်းလင်း သိလာခဲ့ရတယ်။ အဲဒီနောက်မှာ ကျွန်မ အထင်အမြင်မှားခဲ့မှန်း သဘောပေါက်ခဲ့ပြီး ကြီးမားတဲ့ မကောင်းမှုနဲ့ ကြီးလေးတဲ့ ပြစ်မှားခြင်းကို ကျူးလွန်ခဲ့မိတယ်လို့ ခံစားခဲ့ရတယ်။ အသင်းတော်က ကျွန်မကို နောင်တရဖို့ အခွင့်အရေး ပေးခဲ့ပေမဲ့၊ ကျွန်မကတော့ နောက်ထပ်ပြစ်မှားခြင်းတွေ ကျူးလွန်မိပြီး ဖယ်ရှားရှင်းလင်းခံရမှာကို ကြောက်ခဲ့တယ်။ ဒီကြောက်စိတ်ကြောင့် ကျွန်မဟာ လမ်းကြောင်းမပြောင်းနိုင်ဘဲ အမြဲတမ်း သတိထားကာကွယ်နေတဲ့ အခြေအနေတစ်ခုမှာ အသက်ရှင်နေခဲ့တယ်။ ရလဒ်အနေနဲ့ ကိုယ့်တာဝန်တွေမှာ ထိရောက်မှုမရှိလို့ ကျွန်မ ဖြုတ်ချခံခဲ့ရတယ်။ အဲဒီအချိန်က ကျွန်မဟာ သမ္မာတရားကို နားလည်မှု နည်းတယ်လို့ ခံစားခဲ့ရပြီး၊ အနာဂတ်မှာ ခေါင်းဆောင် ဒါမှမဟုတ် အမှုဆောင်အနေနဲ့ မထမ်းဆောင်တာက ပိုကောင်းမယ်လို့ ခံစားခဲ့ရတယ်၊ ဘာဖြစ်လို့လဲဆိုတော့ ကျွန်မသာ ကြီးလေးတဲ့ ပြစ်မှားခြင်းတွေ ကျူးလွန်မိပြီး နှင်ထုတ်ခံရရင် ကယ်တင်ခြင်းရဖို့ ကျွန်မရဲ့ အခွင့်အရေး ဆုံးရှုံးသွားမှာဖြစ်လို့ပဲ။ သာမန်တာဝန်တစ်ခုကို ထမ်းဆောင်တာက နည်းနည်း ပိုစိတ်ချရတယ်၊ ဘာပြဿနာပဲဖြစ်ဖြစ် အသင်းတော်ခေါင်းဆောင်တွေနဲ့ အမှုဆောင်တွေက တာဝန်ယူမှာဖြစ်ပြီး ကိုယ့်ကယ်တင်ခြင်းကို မထိခိုက်စေဘူးလို့ ကျွန်မထင်ခဲ့တယ်။ အဲဒီတုန်းက ဒီပြဿနာကို ဖြေရှင်းဖို့ သမ္မာတရားကို ကျွန်မ မရှာဖွေခဲ့ဘူး။

၂၀၂၃ ခုနှစ်၊ အောက်တိုဘာလမှာ ကျွန်မကို ခရိုင်ခေါင်းဆောင်အနေနဲ့ရွေးကောက်ခဲ့တယ်။ ကျွန်မ နည်းနည်း စိုးရိမ်သွားပြီး တွေးမိတယ်၊ “ငါက အသင်းတော်တော်တော်တချို့ရဲ့ အလုပ်ကို ကြီးကြပ်ရမှာ။ တကယ်လို့သာ အမှားအယွင်းကြီးကြီးမားမားတစ်ခုခု ဖြစ်သွားရင်ရော။ ငါ ဘယ်လိုတာဝန်ယူနိုင်မှာလဲ။ ငါက ပိုပြီး ပြစ်မှားမှုတွေ ပုံနေရင်၊ အဲဒါက ငါ့ရဲ့ ကယ်တင်ခြင်း မျှော်လင့်ချက်ကို ဖျက်ဆီးမှာ မဟုတ်ဘူးလား” လို့ပေါ့။ ဒါပေမဲ့ ခေါင်းဆောင်တွေနဲ့ အမှုဆောင်တွေ အများကြီး အဖမ်းခံနေရတဲ့ ဆင်းရဲဒုက္ခကာလမှာ အသင်းတော်ရဲ့ အဖွဲ့ဝင်တစ်ယောက်အနေနဲ့ ကိုယ့်အကျိုးစီးပွားကို ကာကွယ်ဖို့အတွက်နဲ့ ဒီလောက် တစ်ကိုယ်ကောင်းမဆန်သင့်ဘူး၊ ကိုယ့်တာဝန်ကို မရှောင်သင့်ဘူးလို့ ကျွန်မရဲ့ အသိစိတ်က ပြောခဲ့တယ်။ ဒါကြောင့် လောလောဆယ် ပူးပေါင်းဆောင်ရွက်ဖို့ ကျွန်မ ဆုံးဖြတ်ခဲ့ပြီးတော့ ပိုသင့်တော်တဲ့သူတစ်ယောက် နောက်ပိုင်းမှာ ရွေးကောက်ခံရပြီး ကျွန်မ ဒီရာထူးကနေ နုတ်ထွက်လို့ရဖို့ မျှော်လင့်ခဲ့တယ်။ အချိန်နည်းနည်းကြာတော့ ကျွန်မနဲ့ အလုပ်အတူလုပ်ခဲ့တဲ့ ညီအစ်မလီယွန်းဟာ ယုဒတစ်ယောက်ရဲ့ သစ္စာဖောက်ခြင်းကို ခံခဲ့ရပြီး သူ့တာဝန်တွေကို ထမ်းဆောင်ဖို့ မပေါ်လာနိုင်တော့ဘူး။ ဒီတော့ အလုပ်တော်တော်များများကို ကျွန်မတစ်ယောက်တည်း ကိုင်တွယ်ဖို့ လိုအပ်လာတယ်။ အလုပ်ကို ကောင်းကောင်းမလုပ်နိုင်ရင် အသင်းတော်အလုပ်ကို ထိခိုက်စေပြီး ပြစ်မှားခြင်းတွေ ကျူးလွန်မိမှာကို ကျွန်မ စိုးရိမ်ခဲ့တယ်။ အဲဒီအချိန်က သတင်းပို့စာတစ်စောင်ကို ကိုင်တွယ်ဖို့ လိုအပ်ခဲ့ပေမဲ့၊ အမှားလုပ်မိပြီး ဖြစ်လာနိုင်တဲ့ တာဝန်ကို ယူရမှာ ကြောက်ခဲ့တယ်၊ အဲဒါက ကိုယ့်အလားအလာနဲ့ ပန်းတိုင်ကို သက်ရောက်မှုရှိမှာကို စိုးရိမ်ခဲ့တယ်။ ဒါနဲ့ ကျွန်မ လီယွန်းကို ဘယ်လိုကိုင်တွယ်ရမှန်း မသိဘူးလို့ ပြောပြီး အဲဒါကို ဖြေရှင်းဖို့ စာရေးခိုင်းလိုက်တယ်။ ဒီလိုတာဝန်မျိုးကို ကိုယ်တိုင်ကိုင်တွယ်ဖို့အတွက် လေ့ကျင့်ဖို့ သူက ကျွန်မကို အားပေးခဲ့ပေမဲ့ ကျွန်မက မလုပ်ရဲသေးဘဲ သူ့ဆီကို လွှဲပေးခဲ့တယ်။ လီယွန်းနဲ့ နောက်ပိုင်း ပူးပေါင်းဆောင်ရွက်တဲ့အခါမှာ ကျွန်မက ယုံကြည်မှုရှိတယ်လို့ ခံစားရတဲ့ အလုပ်တွေကိုပဲ ယူလုပ်ခဲ့တယ်၊ ပိုအရေးကြီးပြီး စိန်ခေါ်မှုများတဲ့ အလုပ်အတွက်တော့ သူ့ဆီကို လွှဲခဲ့တယ်။ ဒါက သူ့ကို ဖိအားဖြစ်စေခဲ့ပြီး သူ့အလုပ်ကလည်း ကောင်းတဲ့ရလဒ်တွေ မထွက်ခဲ့ဘူး။ ၂၀၂၃ ခုနှစ်၊ နိုဝင်ဘာလမှာ အသင်းတော်က ခေါင်းဆောင်အသစ်နှစ်ယောက် ရွေးကောက်ဖို့ လိုအပ်ပြီး ကျွန်မကို ရွေးကောက်ပွဲ စီစဉ်ခိုင်းခဲ့တယ်။ လူတွေကို ရွေးချယ်ပြီး အသုံးပြုတာမှာ သူတို့ကို ပိုင်းခြားသိမြင်ဖို့ ပါဝင်တာပဲလို့ ကျွန်မတွေးမိတယ်။ ကျွန်မက သူတို့ကို ထွင်းဖောက်မမြင်နိုင်ဘဲ လူမှားရွေးမိရင် ဘယ်လိုလုပ်မလဲ။ အရင်က တရားဟောဆရာမလုပ်တုန်းက ခေါင်းဆောင်တစ်ယောက်ကို ကျွန်မ မှားရွေးခဲ့တယ်၊ အဲဒါက ညီအစ်ကိုမောင်နှမတွေရဲ့ အသက်ဝင်ရောက်မှုကို နှောင့်နှေးစေခဲ့တယ်။ ကျွန်မ ပြစ်မှားခြင်းတစ်ခု ကျူးလွန်ပြီးသားဖြစ်နေတော့ နောက်တစ်ခါ လူမှားရွေးမိမှာကို တကယ်ပဲ စိုးရိမ်ခဲ့တယ်။ ကျွန်မတွေးမိတယ်၊ “ငါက ကောင်းမှုတွေကို ပြင်ဆင်ဖို့ ငါ့တာဝန်ကို ထမ်းဆောင်နေတာ။ မှတ်တမ်းမှာ ပြစ်မှားခြင်းတွေနဲ့ ပြည့်နေလို့ မဖြစ်ဘူးလေ” လို့ပေါ့။ ဒီအကြောင်းတွေအားလုံးကို စဉ်းစားလိုက်ရုံနဲ့တင် ကျွန်မ ဖိအားတွေ အရမ်းများလာပြီး ညဘက် အိပ်မပျော်နိုင်ဘူး။ ကျွန်မ စဉ်းစားမိတယ်၊ “လီယွန်းကို ရုပ်ဖျက်ပြီး ရွေးကောက်ပွဲကို သွားစီစဉ်ခိုင်းလိုက်ရင်လည်း ရတာပဲ။ အဲဒါဆို ပြဿနာတစ်ခုခုဖြစ်ရင်လည်း လီယွန်းရဲ့ တာဝန်ပဲဖြစ်မှာ၊ ငါ့တာဝန် မဟုတ်ဘူးလေ” လို့ပေါ့။ ဒါပေမဲ့ လီယွမ်ရဲ့ လုံခြုံရေးက အန္တရာယ်ရှိမှန်း ကျွန်မ သိခဲ့တယ်။ သူသာ ပေါ်လာရင် အဖမ်းခံရနိုင်ပြီး၊ အကျိုးဆက်တွေက ပိုပြီးတော့တောင် ဆိုးသွားမှာ။ ကျွန်မ အဲဒီလို မလုပ်နိုင်မှန်း သဘောပေါက်သွားတယ်၊ ဒါကြောင့် ရွေးကောက်ပွဲကို ကိုယ်တိုင် ကျင်းပရုံပဲ ရှိတော့မယ်။

နောက်ပိုင်းမှာ ကျွန်မရဲ့ အခြေအနေ မမှန်မှန်း သဘောပေါက်သွားပြီး ကိုယ့်ကိုယ်ကိုယ် စပြီး ဆင်ခြင်သုံးသပ်လာမိတယ်။ ငါ ဘာလို့ တာဝန်ယူရမှာကို ဒီလောက်ကြောက်နေရတာလဲ။ ကိုယ့်ပြဿနာတွေကို နားလည်နိုင်ဖို့ ဉဏ်ပွင့်စေပါလို့ တောင်းလျှောက်ရင်း ကျွန်မ ဘုရားသခင်ဆီ ဆုတောင်းခဲ့တယ်။ အဲဒီနောက်မှာ ဘုရားသခင်ရဲ့ ဒီနှုတ်ကပတ်တော်တွေကို ကျွန်မ တွေ့ခဲ့တယ်။ “လူအချို့သည် မိမိတို့၏ တာဝန်ကို ထမ်းဆောင်စဉ်တွင် တာဝန်ခံယူရမည်ကို ကြောက်ရွံ့ကြသည်။ အသင်းတော်က ၎င်းတို့ကို အလုပ်တစ်ခုလုပ်ရန် ပေးသောအခါ ၎င်းတို့သည် ထိုအလုပ်အတွက် ၎င်းတို့ တာဝန်ခံဖို့ လိုအပ်ခြင်းရှိမရှိကို ရှေးဦးစွာ ထည့်စဉ်းစားကြသည်။ တာဝန်ခံဖို့ လိုအပ်လျှင် ၎င်းတို့က အလုပ်ကို လက်ခံမည်မဟုတ်ပေ။ တာဝန်တစ်ခုကို ထမ်းဆောင်ရန်အတွက် ၎င်းတို့၏ သတ်မှတ်ချက်များမှာ ပထမအနေဖြင့် အေးဆေးသက်သာသော အလုပ်ဖြစ်ရမည်။ ဒုတိယအနေဖြင့် အလုပ်ရှုပ်ခြင်း၊ သို့မဟုတ် ပင်ပန်းခြင်းမရှိရပေ။ တတိယအနေဖြင့် မည်သည့်အရာကို လုပ်ဆောင်သည်ဖြစ်စေ ၎င်းတို့အနေဖြင့် မည်သည့်တာဝန်ကိုမျှ ခံယူခြင်းမရှိရပေ။ ဤသည်မှာ ၎င်းတို့တာဝန်ယူဆောင်ရွက်မည့် တစ်ခုတည်းသော တာဝန်အမျိုးအစားဖြစ်သည်။ ဤသည်မှာ မည်သို့သော လူစားမျိုးဖြစ်သနည်း။ စဉ်းလဲသော၊ လှည့်ဖြားတတ်သောသူ မဟုတ်သလော။ ထိုသူသည် အနည်းဆုံးသော တာဝန် ပမာဏကိုပင် တာဝန်မခံလိုပေ။ သစ်ရွက်များက သစ်ပင်ပေါ်မှ ကြွေကျလာသောအခါ သူ့ခေါင်းကွဲသွားမည်ကိုပင် သူကြောက်နေသည်။ ဤသို့သောသူတစ်ယောက်သည် မည်သည့်တာဝန်ကို ထမ်းဆောင်နိုင်သနည်း။ ဘုရားအိမ်တော်တွင် သူ့အား အဘယ်သို့ အသုံးချ၍ ရနိုင်မည်နည်း။ ဘုရားအိမ်တော်၏ အလုပ်သည် စာတန်အား ရင်ဆိုင်တိုက်ခိုက်ခြင်းအမှုအပြင် နိုင်ငံတော် ဧဝံဂေလိတရားဖြန့်ဝေခြင်းနှင့်လည်း သက်ဆိုင်သည်။ မည်သည့်တာဝန်က တာဝန်ခံယူခြင်း မလိုအပ်သနည်း။ ခေါင်းဆောင်ဖြစ်ခြင်းသည် တာဝန်ခံရသည်ဟု သင်တို့ ဆိုမည်လော။ ၎င်းတို့၏ တာဝန်များသည် ပို၍ပင် မကြီးသလော။ ၎င်းတို့သည် ပို၍ပင် တာဝန်မခံယူရသလော။ သင်သည် ဧဝံဂေလိတရားဟောခြင်း၊ သက်သေခံခြင်း၊ ဗီဒီယိုများ ပြုလုပ်ခြင်းတို့ကဲ့သို့သော အရာများကို လုပ်ဆောင်သည်ဖြစ်စေ၊ မည်သည့်အလုပ်ကို သင်လုပ်ဆောင်သည်ဖြစ်စေ ထိုအလုပ်က သမ္မာတရား စည်းမျဉ်းများနှင့် သက်ဆိုင်နေသရွေ့ ထိုအလုပ်တွင် တာဝန်ဝတ္တရားများ တွဲပါနေသည်။ သင်၏ တာဝန်ထမ်းဆောင်ခြင်းက စည်းမျဉ်းနှင့်မညီလျှင် ဘုရားအိမ်တော်၏ အလုပ်ကို ထိခိုက်မည်။ သင်သည် တာဝန်ခံယူရန် ကြောက်ရွံ့လျှင် မည်သည့်တာဝန်ကိုမျှ ထမ်းဆောင်၍မရပေ။ မိမိ၏ တာဝန်ထမ်းဆောင်ခြင်း၌ တာဝန်ယူရန် ကြောက်ရွံ့သော လူစားမျိုးသည် သတ္တိနည်းသောသူဖြစ်သလော၊ သို့မဟုတ် ၎င်းတို့၏ စိတ်သဘောထားနှင့်ပတ်သက်၍ ပြဿနာတစ်ခုရှိသလော။ ကွာခြားချက်ကို သင် ပြောနိုင်ရမည်။ အမှန်စင်စစ် ဤသည်မှာ သတ္တိကြောင်ခြင်း ကိစ္စမဟုတ်ပေ။ ၎င်းတို့သည် ချမ်းသာကြွယ်ဝရန် ကြိုးပမ်းခြင်းနှင့် ပတ်သက်လာသောအခါ သို့မဟုတ် မိမိတို့၏ ကိုယ်ပိုင်အကျိုးအမြတ်အတွက် တစ်စုံတစ်ခုကို လုပ်ဆောင်သောအခါ အဘယ်ကြောင့် ဤမျှ ရဲတင်းနေကြသနည်း။ ဤအရာများအတွက်မူ မည်သည့် စွန့်စားမှုမျိုးကိုမဆို ၎င်းတို့ ရင်ဆိုင်ဝံ့ကြသည်။ သို့သော် အသင်းတော်အတွက်၊ ဘုရားအိမ်တော်အတွက် အမှုအရာများကို ၎င်းတို့ လုပ်ဆောင်သည့်အခါ လုံးဝ စွန့်စားမှုများမပြုလုပ်ပေ။ ဤသို့သော လူတို့သည် တစ်ကိုယ်ကောင်းဆန်ပြီး စက်ဆုပ်ရွံရှာဖွယ်ကောင်းသည်။ အားလုံးထဲတွင် ကောက်ကျစ်အစဉ်းလဲဆုံး ဖြစ်သည်။ တာဝန်ထမ်းဆောင်ခြင်းတွင် တာဝန်မခံယူသူ မည်သူမဆိုသည် ၎င်းတို့၏ သစ္စာစောင့်သိမှုနှင့်ပတ်သက်၍ မပြောနှင့်၊ ဘုရားသခင်ကို အနည်းငယ်မျှပင် ရိုးသားစစ်မှန်ခြင်းမရှိ။ မည်သို့သော သူမျိုးသည် တာဝန်ခံယူရဲသနည်း။ မည်သို့သော ပုဂ္ဂိုလ်မျိုးသည် ဝန်ထုပ်ဝန်ပိုးကြီးကို ထမ်းဆောင်ရန် သတ္တိရှိသနည်း။ အရေးအကြီးဆုံးနှင့် အတိမ်းအစောင်းမခံဆုံးဖြစ်သော အလုပ်ကို ၎င်းတို့ မြင်သောအခါ ဘုရားသခင်၏ အိမ်တော်အလုပ်တွင် အရေးကြီးဆုံး အခိုက်အတန့်၌ ဦးဆောင်ဦးရွက်ပြု၍ ရဲဝံ့စွာ ရှေ့သို့ထွက်ကာ ဝန်ထုပ်ဝန်ပိုးကြီးကို ရဲဝံ့စွာ ထမ်းဆောင်ပြီး အခက်အခဲများနှင့် အန္တရာယ်များကို ကြံ့ကြံ့ခံရန် မကြောက်ရွံ့သောသူမျိုး ဖြစ်သည်။ ဤသည်မှာ ဘုရားသခင်အပေါ် သစ္စာစောင့်သိသူတစ်ယောက်၊ ခရစ်တော်၏ စစ်သားကောင်းတစ်ယောက် ဖြစ်သည်။ ၎င်းတို့၏ တာဝန်ကို ယူရန် ကြောက်သောသူတိုင်းက ထိုသို့ဖြစ်ခြင်းသည် သမ္မာတရားကို နားမလည်သောကြောင့်ဖြစ်သည်မှာ မှန်ပါသလား။ မမှန်ပါ။ ၎င်းတို့၏ လူ့သဘာဝတွင် ပြဿနာရှိ၏။ ၎င်းတို့တွင် တရားမျှတစိတ်၊ သို့မဟုတ် တာဝန်ခံယူမှုအသိစိတ် မရှိပေ။ ၎င်းတို့သည် တစ်ကိုယ်ကောင်းဆန်၍ စက်ဆုပ်ဖွယ်ကောင်းသော လူများ ဖြစ်ကြသည်။ ၎င်းတို့သည် ဘုရားသခင်ကို ရိုးသားစွာ ယုံကြည်သူများ မဟုတ်ကြသည့်အပြင် သမ္မာတရားကို စိုးစဉ်းမျှပင် လက်မခံကြပေ။ ဤအကြောင်းပြချက်ကြောင့် ၎င်းတို့သည် ကယ်တင်ခြင်း မခံရနိုင်ပေ။ ဘုရားသခင်ကို ယုံကြည်သူများသည် သမ္မာတရားကို ရရှိရန် ကြီးစွာသော အဖိုးအခကို ပေးဆပ်ရမည်။ သမ္မာတရားကို လက်တွေ့လုပ်ဆောင်ရာတွင် အတားအဆီးများစွာကို ကြုံတွေ့ရမည်။ အမှုအရာများကို စွန့်လွှတ်ရမည်။ ၎င်းတို့၏ ဇာတိပကတိ အကျိုးစီးပွားများကို စွန့်လွှတ်ရမည်။ ဆင်းရဲဒုက္ခအချို့ကို သည်းခံရမည်။ ထိုအခါမှသာ ၎င်းတို့သည် သမ္မာတရားကို လက်တွေ့လုပ်ဆောင်နိုင်မည်။ ဤသို့ဆိုလျှင် တာဝန်ယူရန် ကြောက်သော ဤလူစားမျိုးသည် သမ္မာတရားကို လက်တွေ့လုပ်ဆောင်နိုင်သလော။ သမ္မာတရားကို ရရှိဖို့မဆိုထားနှင့်၊ သမ္မာတရားကို ၎င်းတို့ သေချာပေါက် လက်တွေ့လုပ်ဆောင်နိုင်ခြင်း မရှိပေ။ ၎င်းတို့သည် သမ္မာတရားကို လက်တွေ့လုပ်ဆောင်ရန်၊ ၎င်းတို့၏ အကျိုးစီးပွား ဆုံးရှုံးခြင်းကို ခံရရန် ကြောက်ရွံ့ကြသောကြောင့် ဖြစ်သည်။ ၎င်းတို့သည် အရှက်ခွဲခံရခြင်း၊ အသရေဖျက်ခံရခြင်းနှင့် ဝေဖန်ကဲ့ရဲ့ခံရခြင်းကို ကြောက်ရွံ့ကြသည်။ ပြီးလျှင် ၎င်းတို့သည် သမ္မာတရားကို လက်တွေ့မလုပ်ဆောင်ရဲပေ။ အကျိုးဆက်အနေဖြင့် သမ္မာတရားကို ၎င်းတို့ မရရှိနိုင်ဘဲ ဘုရားသခင်ကို နှစ်မည်မျှ ယုံကြည်သည်ဖြစ်စေ သူ၏ ကယ်တင်ခြင်းကို ၎င်းတို့ မရရှိနိုင်ပေ။” (နှုတ်ကပတ်တော်၊ အတွဲ (၄)၊ အန္တိခရစ်တို့ကို ဖော်ထုတ်ခြင်း၊ အချက် ၈- ၎င်းတို့သည် အခြားသူများအား သမ္မာတရားကိုဖြစ်စေ၊ ဘုရားသခင်ကိုဖြစ်စေ ကျိုးနွံနာခံစေခြင်း မရှိဘဲ ၎င်းတို့ကိုသာ ကျိုးနွံနာခံစေသည် (အပိုင်း ၁)) ဘုရားနှုတ်ကပတ်တော်ထဲက “တစ်ကိုယ်ကောင်းဆန်သော၊” “သစ္စာအမဲ့ဆုံး၊” နဲ့ “ဤသည်မှာ ၎င်းတို့၏ လူ့သဘာဝတွင်ရှိသော ပြဿနာဖြစ်သည်” ဆိုတဲ့ စကားလုံးတွေကို ကျွန်မဖတ်လိုက်ရတဲ့အခါ ကျွန်မ အရမ်း စိတ်ထိခိုက်ပြီး စိတ်မကောင်းဖြစ်မိတယ်။ ကျွန်မမှာ ဒီလိုစရိုက်လက္ခဏာတွေ တကယ်ပဲရှိမှန်း သဘောပေါက်သွားတယ်။ ကျွန်မဟာ ခေါင်းဆောင်တစ်ယောက်ရဲ့ အခန်းကဏ္ဍကို ယူထားပေမဲ့ စစ်မှန်တဲ့ ဝန်တာထားစိတ် မရှိခဲ့ဘူး။ အမှုအရာတွေကို ကောင်းကောင်း မလုပ်နိုင်မှာနဲ့ တာဝန်ယူရမှာကို အမြဲတမ်း စိုးရိမ်နေခဲ့တယ်၊ ပြစ်မှားခြင်းတွေ ကျူးလွန်မိရင် ကယ်တင်ခြင်းရဖို့ အခွင့်အရေး ဆုံးရှုံးသွားမှာကို ကြောက်ခဲ့တယ်။ ဒါကြောင့် တာဝန်ယူစရာမလိုတဲ့ အလုပ်တွေကိုပဲ လုပ်ဖို့ ပိုနှစ်သက်ပြီး ခက်ခဲတဲ့အလုပ်တွေကို လီယွန်းဆီကို ပုံချခဲ့တယ်။ သတင်းပို့စာတွေကို ကိုင်တွယ်ဖို့ အဓိက တာဝန်ရှိတာက ကျွန်မပဲ။ စည်းမျဉ်းတွေနဲ့ ကျွန်မ အကျွမ်းတဝင် မရှိပေမဲ့ လီယွမ်ရဲ့ လမ်းညွှန်မှု၊ အကူအညီနဲ့ အလုပ်တချို့ကို ပူးပေါင်းဆောင်ရွက်နိုင်စွမ်း ရှိခဲ့တယ်။ ဒါပေမဲ့ လုပ်ငန်းစဉ်မှာ ဖြစ်လာနိုင်တဲ့ အမှားတွေအတွက် တာဝန်ယူရမှာကို ကျွန်မ ကြောက်ခဲ့တယ်။ ဒါကြောင့် ကျွန်မက နားမလည်တာကို အကြောင်းပြချက်အနေနဲ့ သုံးပြီး အလုပ်ကို လီယွမ်အပေါ် ပုံချခဲ့တယ်။ အထူးသဖြင့် အသင်းတော်ရွေးကောက်ပွဲအတွင်းမှာ လီယွန်းက လုံခြုံရေးအန္တရာယ်တွေကြောင့် လူကိုယ်တိုင် မစီစဉ်နိုင်တဲ့အခါ ကျွန်မက လူမှားရွေးမိမှာ၊ ပြစ်မှားခြင်းကျူးလွန်မိမှာနဲ့ ကိုယ့်အလားအလာကို ထိခိုက်မှာ ကြောက်ခဲ့တယ်။ ဒါကြောင့် သူ့ကို ရွေးကောက်ပွဲ စီစဉ်စေချင်ခဲ့တယ်၊ သူ့လုံခြုံရေးနဲ့ အသင်းတော်အလုပ်တစ်ခုလုံးကို ထည့်မတွေးဘဲနဲ့ပေါ့။ တာဝန်ယူရတာနဲ့ ပတ်သက်တဲ့ ကိစ္စတွေ ကြုံလာတိုင်း ကျွန်မက တခြားသူတွေအပေါ် ပုံချခဲ့တယ်၊ ကျွန်မ ဆိုးဆိုးရွားရွား ကိုင်တွယ်မိရင် အဲဒါက ကျွန်မရဲ့ အလားအလာတွေနဲ့ ပန်းတိုင်ကို သက်ရောက်နိုင်တဲ့ ပြစ်မှားမှုတွေ ဖြစ်လာမှာကို ကြောက်နေခဲ့တယ်။ ကျွန်မမှာ ဘုရားသခင်အပေါ် သစ္စာစောင့်သိမှုနဲ့ ကိုယ့်တာဝန်တွေအတွက် တာဝန်ယူမှု ကင်းမဲ့ခဲ့တယ်။ ကျွန်မဟာ တကယ်ကို တစ်ကိုယ်ကောင်းဆန်ပြီး စက်ဆုပ်စရာကောင်းလိုက်တာ။ ဘုရားသခင် ဖော်ထုတ်တဲ့အတိုင်းပါပဲ။ “ထိုသူသည် အနည်းဆုံးသော တာဝန် ပမာဏကိုပင် တာဝန်မခံလိုပေ။ သစ်ရွက်များက သစ်ပင်ပေါ်မှ ကြွေကျလာသောအခါ သူ့ခေါင်းကွဲသွားမည်ကိုပင် သူကြောက်နေသည်။ ဤသို့သောသူတစ်ယောက်သည် မည်သည့်တာဝန်ကို ထမ်းဆောင်နိုင်သနည်း။” ဟုတ်တယ်၊ ကျွန်မဟာ အဲဒီလိုလူစားမျိုး အတိအကျပဲ။ ဘုရားသခင်အပေါ် သစ္စာရှိပြီး လူ့သဘာဝရှိတဲ့ ဘယ်သူမဆို အသင်းတော်အလုပ်မှာ လူတွေရဲ့ ပူးပေါင်းဆောင်ရွက်မှု လိုအပ်တာကို မြင်တဲ့အခါ တာဝန်ထမ်းရွက်ဖို့ တာဝန်ယူမှာပဲ၊ ပြီးတော့ ကိုယ့်တာဝန်တွေကို ကောင်းကောင်း ဖြည့်ဆည်းဖို့ သမ္မာတရားစည်းမျဉ်းတွေကို ရှာဖွေမှာပဲ။ ကျွန်မကတော့ ဘုရားအိမ်တော်ရဲ့ အဖွဲ့ဝင်တစ်ယောက်ဖြစ်ပေမဲ့ ကိုယ့်တာဝန်မှာ ဘုရားသခင်ရဲ့ ရည်ရွယ်ချက်ကို ထည့်ပြီးမစဉ်းစားခဲ့ဘူး။ အဲဒီအစား ကိုယ်ယူရမယ့်တာဝန် ဘယ်လောက်ကြီးမားမလဲဆိုတာကို အရင်ဆုံး စဉ်းစားခဲ့တယ်၊ ပြီးတော့ အလွန်အကျွံ သတိရှိပြီး သတိထားခဲ့တယ်။ ကိုယ့်ကိုယ်ကိုယ် ကာကွယ်ဖို့ အလုပ်တော်တော်များများကို လီယွမ်အပေါ် ပုံချခဲ့တယ်။ ကျွန်မက တကယ်ကို တစ်ကိုယ်ကောင်းဆန်ပြီး စက်ဆုပ်စရာကောင်းခဲ့တယ်။ ကျွန်မသာ မပြောင်းလဲရင် ဘယ်တာဝန်ကိုမှ ကောင်းကောင်း မလုပ်နိုင်တော့ဘဲ နောက်ဆုံးမှာ အသုံးမကျတဲ့သူ ဖြစ်လာမှာပဲ။ ကိုယ့်ကိုယ်ကိုယ် ပြောလိုက်တယ်၊ ငါ့တာဝန်တွေကို ဒီထက်ပိုပြီး မရှောင်လွှဲတော့ဘူး။ နားလည်သည်ဖြစ်စေ၊ မလည်သည်ဖြစ်စေ၊ အရင်ဆုံး လက်ခံသင့်တယ်၊ စည်းမျဉ်းတွေကို ရှာဖွေပြီး အကောင်းဆုံး ကြိုးစားလုပ်ဆောင်သင့်တယ်လို့ပေါ့။

၂၀၂၃ ခုနှစ်၊ ဒီဇင်ဘာလကုန်ပိုင်းမှာ အသင်းတော်က ဧဝံဂေလိအလုပ်နဲ့ ရေလောင်းခြင်းအလုပ်အတွက် တာဝန်ခံတဲ့ ကြီးကြပ်ရေးမှူးတွေကို ရွေးကောက်ဖို့ လိုအပ်ခဲ့တယ်။ ကျွန်မ နောက်တစ်ခါ စိုးရိမ်ပြန်ရော၊ တွေးမိတာက “ဧဝံဂေလိတရားဟောတာနဲ့ လူသစ်တွေကို ရေလောင်းတာ နှစ်ခုစလုံးက အသင်းတော်ရဲ့ အရေးကြီးတဲ့ အလုပ်တွေပဲ။ ဒီမှာရှိတဲ့ အသင်းတော်သားတွေကိုလည်း ငါ သိပ်မရင်းနှီးဘူး။ မသင့်တော်တဲ့လူတွေကို ရွေးမိပြီး အလုပ်ကို နှောင့်နှေးစေရင် ဘယ်လိုလုပ်မလဲ။ ဒီတာဝန်ကို ငါ ဘယ်လိုလုပ်ပြီး ထမ်းနိုင်မှာလဲ” လို့ပေါ့။ ကျွန်မဟာ သတိထားကာကွယ်ပြီး အထင်အမြင်လွဲမှားနေတဲ့ အခြေအနေထဲမှာ နောက်တစ်ခါ အသက်ရှင်နေပြန်ပြီဆိုတာကို သဘောပေါက်လိုက်တယ်။ ဒါကြောင့် ကျွန်မ ဘုရားသခင်ကို ဆုတောင်းပြီး ကျွန်မရဲ့ ပြဿနာတွေကို နားလည်အောင် လမ်းပြပေးဖို့ တောင်းလျှောက်ခဲ့တယ်။ တစ်မနက်မှာ ဘုရားသခင်ရဲ့ ဒီနှုတ်ကပတ်တော်တွေကို ကျွန်မ ဖတ်ခဲ့တယ်။ “အန္တိခရစ်တို့သည် ဤအရာများကို ၎င်းတို့၏ စိတ်နှလုံးများထဲတွင် သိုထားကြသည်၊ ယင်းတို့အားလုံးသည် ဘုရားသခင်အပေါ် နားလည်မှုလွဲခြင်းများ၊ ဆန့်ကျင်ခြင်း၊ ဝေဖန်ခြင်းနှင့် အတိုက်အခံပြုခြင်းတို့ ဖြစ်ကြသည်။ ၎င်းတို့တွင် ဘုရားသခင်၏ အမှုတော်နှင့်ပတ်သက်၍ သိမြင်မှုတစ်ခုမျှ လုံးဝပင်မရှိကြပေ။ ဘုရားသခင်၏ နှုတ်ကပတ်တော်များ၊ ဘုရားသခင်၏ စိတ်သဘောထား၊ ပင်ကိုလက္ခဏာနှင့် အနှစ်သာရတို့ကို ချောင်းမြောင်းလေ့လာဖို့ ကြိုးစားကြရင်းဖြင့် ၎င်းတို့သည် ထိုသို့သော ကောက်ချက်များ ရရှိလာကြသည်။ အန္တိခရစ်တို့သည် ဤအရာများကို ၎င်းတို့၏ စိတ်နှလုံးထဲတွင် နက်ရှိုင်းစွာ သိုဝှက်ထားကြကာ မိမိတို့ကိုယ်ကို ဤသို့ သတိပေးကြသည်။ ‘သတိထားခြင်းက ဘေးကင်းလုံခြုံဖို့ အရေးကြီးဆုံးဖြစ်သည်၊ မထင်မရှားနေခြင်းသည် အကောင်းဆုံး ဖြစ်သည်၊ ထီးထီးကြီး ထင်ပေါ်နေသည့် ငှက်သည် သေနတ်ဖြင့် အပစ်ခံရသည့် ငှက်ဖြစ်သည်၊ ပြီးလျှင် ထိပ်ဆုံးတွင် အထီးကျန်၏ ဟူ၍ဖြစ်သည်။ မည်သည့်အချိန်အခါမျိုး၌ဖြစ်စေ၊ ထိုသို့ ထီးထီးကြီး ထင်ပေါ်သည့် ငှက်မျိုး ဘယ်တော့မှ မဖြစ်စေနှင့်၊ အလွန်မြင့်သောနေရာသို့ ဘယ်တော့မှ မတက်နှင့်။ သင် တက်၍ အမြင့်ရောက်လေ ပြုတ်ကျမှုက ပြင်းထန်လေ ဖြစ်လိမ့်မည်။’ ဘုရားနှုတ်ကပတ်တော်များက သမ္မာတရားဖြစ်သည်ဟု ၎င်းတို့ မယုံကြည်ကြပေ။ ပြီးလျှင် ဘုရားသခင်၏ စိတ်သဘောထားက ဖြောင့်မတ်ပြီး သန့်ရှင်းသည်ဟု မယုံကြည်ကြပေ။ ၎င်းတို့သည် ဤအရာအားလုံးကို လူသားအယူအဆများနှင့် စိတ်ကူးများမှတစ်ဆင့် မှတ်ယူကြသည်။ ၎င်းတို့သည် ဘုရားသခင်၏ အမှုတော်ကို လူသား၏ အမြင်ရှုထောင့်များ၊ လူသားအတွေးများ၊ လူသား၏ ပရိယာယ်များဖြင့် ချဉ်းကပ်ပြီး ဘုရားသခင်၏ စိတ်သဘောထား၊ ပင်ကိုလက္ခဏာနှင့် အနှစ်သာရတို့ကို သတ်မှတ်ရန် စာတန်၏ တွေးခေါ်ပုံနှင့် အယူအဆကို အသုံးချကြသည်။ သိသာထင်ရှားစွာပင် အန္တိခရစ်များသည် ဘုရားသခင်၏ စိတ်သဘောထား၊ ပင်ကိုလက္ခဏာနှင့် အနှစ်သာရတို့ကို လက်မခံရုံမျှမက အသိအမှတ်လည်း မပြုကြဘဲ ဆန့်ကျင်ဘက်အားဖြင့် ဘုရားသခင်အပေါ်တွင် အယူအဆများ၊ အတိုက်အခံများနှင့် ပုန်ကန်မှုများအပြည့် ရှိကြပြီး ဘုရားသခင်အပေါ် စစ်မှန်သည့် သိမြင်မှု တစ်စွန်းတစ်စမျှပင် မရှိပေ။ ဘုရားသခင်၏ အမှုတော်၊ ဘုရားသခင်၏ စိတ်သဘောထားနှင့် ဘုရားသခင်၏ ချစ်ခြင်းအပေါ် အန္တိခရစ်များ၏ သုံးသပ်ချက်သည် သံသယအပြည့်ရှိ၏။ သင်္ကာမကင်းဖြစ်ခြင်းတည်း။ ၎င်းတို့သည် ထိုအရာအတွက် သံသယရှိမှုများ၊ ငြင်းဆန်မှု၊ အသရေဖျက်မှုများ အပြည့်ရှိသည်။ သို့ဆိုလျှင် ဘုရားသခင်၏ ပင်ကိုလက္ခဏာနှင့် ပတ်သက်၍ မည်သို့ရှိမည်နည်း။ ဘုရားသခင်၏ စိတ်သဘောထားသည် သူ၏ ပင်ကိုလက္ခဏာကို ကိုယ်စားပြုသည်။ ၎င်းတို့ကဲ့သို့ ဘုရားသခင်၏ စိတ်သဘောထားကို သဘောထားမှုဖြင့် ဘုရားသခင်၏ ပင်ကိုလက္ခဏာကို ၎င်းတို့၏ သဘောထားမှုကတိုက်ရိုက်ငြင်းပယ်မှု ဖြစ်သည်မှာ ပကတိအတိုင်း ရှင်းနေပြီးသား ဖြစ်သည်။ ဤသည်မှာ အန္တိခရစ်များ၏ အနှစ်သာရ ဖြစ်သည်။” (နှုတ်ကပတ်တော်၊ အတွဲ (၄)၊ အန္တိခရစ်တို့ကို ဖော်ထုတ်ခြင်း၊ အချက် ၁၀ (အပိုင်း ၆)) “လူအချို့သည် ဘုရားအိမ်တော်က လူများကို မျှတစွာ ဆက်ဆံနိုင်ကြောင်းကို မယုံကြည်ကြပေ။ သူ၏အိမ်တော်တွင် ဘုရားသခင် အုပ်ချုပ်ကြောင်းနှင့် ထိုနေရာတွင် သမ္မာတရားအုပ်စိုးကြောင်းကို ၎င်းတို့ မယုံကြည်ကြပေ။ လူတစ်ယောက်သည် မည်သည့်တာဝန်ကို ထမ်းဆောင်ပါစေ၊ ပြဿနာတစ်ခုတက်လာလျှင် ဘုရားအိမ်တော်သည် ထိုလူကို ချက်ချင်း ကိုင်တွယ်လိမ့်မည်ဖြစ်ကြောင်း၊ ထိုတာဝန်ကို ထမ်းဆောင်ဖို့ သူ၏အခွင့်အရေးကို ဖြုတ်ချကာ သူ့ကို အခြားသို့ပို့လိမ့်မည် သို့မဟုတ် အသင်းတော်မှပင် သူ့ကို ရှင်းထုတ်ပစ်နိုင်ကြောင်းတို့ကို ၎င်းတို့က ယုံကြည်ကြသည်။ ထိုသည်က အမှန်တကယ် ကိစ္စများ အလုပ်လုပ်သည့်ပုံလော။ ကျိန်းသေမဟုတ်ပေ။ ဘုရားအိမ်တော်သည် သမ္မာတရားစည်းမျဉ်းများနှင့်အညီ လူတိုင်းကို ဆက်ဆံသည်။ ဘုရားသခင်သည် လူတိုင်းအပေါ် ဆက်ဆံရာတွင် ဖြောင့်မတ်သည်။ ဘုရားသည် ဖြစ်ရပ်တစ်ခုတွင် လူတစ်ယောက်၏ ပြုမူပုံပြုမူနည်း တစ်ခုတည်းကိုသာ မကြည့်ပေ။ လူတစ်ဦး၏သဘာဝအနှစ်သာရ၊ ထိုသူ၏ရည်ရွယ်ချက်များ၊ ထိုသူ၏သဘောထားတို့ကို သူကြည့်သည်။ ပြီးလျှင် သူသည် လူတစ်ဦး အမှားလုပ်မိသောအခါ သူ့ကိုယ်သူ ပြန်လည်ဆင်ခြင်သုံးသပ်နိုင်ခြင်းရှိမရှိ၊ နောင်တရရှိခြင်းရှိမရှိနှင့် ထိုလူသည် ဘုရားနှုတ်ကပတ်တော်များအပေါ် အခြေခံ၍ ပြဿနာ၏ အနှစ်သာရကို ထိုးဖောက်သိမြင်နိုင်ခြင်းရှိမရှိ၊ သမ္မာတရားကို နားလည်လာနိုင်ခြင်းရှိမရှိ၊ မိမိကိုယ်ကို မုန်းတီးခြင်း ရှိမရှိနှင့် အစစ်အမှန် နောင်တရခြင်းရှိမရှိတို့ကို အထူးသဖြင့် သူကြည့်သည်။ အကယ်၍ လူတစ်ဦးသည် ဤမှန်ကန်သော သဘောထားမရှိဘဲ ပုဂ္ဂိုလ်ရေးရည်ရွယ်ချက်များနှင့် လုံးဝ ရောထွေးနေပါက၊ စဉ်းလဲသောအကြံအစည်များ၊ ဖောက်ပြန်ပျက်စီးသော စိတ်သဘောထားများကို ထုတ်ဖော်ခြင်းများဖြင့် ပြည့်နေပြီး ပြဿနာများ တက်လာသောအခါ ဟန်ဆောင်ခြင်း၊ တစ်ပတ်ရိုက်ခြင်း၊ ပြီးလျှင် ကိုယ့်ကိုယ်ကိုယ် ကျိုးကြောင်းပြပြောဆိုခြင်းနှင့် မိမိ၏လုပ်ရပ်များကို ဝန်ခံပြုဖို့ ခေါင်းမာစွာ ငြင်းဆန်ခြင်းတို့ကို ကျင့်သုံးပါက ထိုကဲ့သို့သောလူတစ်ယောက်ကို ကယ်တင်ဖို့ မဖြစ်နိုင်ပေ။ ၎င်းတို့သည် သမ္မာတရားကို လုံးဝ လက်မခံကြဘဲ လုံးလုံး ထုတ်ဖော်ခံလိုက်ရသည်။ မမှန်ကန်သောလူများနှင့် သမ္မာတရားကို စိုးစဉ်းမျှ လက်မခံသော သူတို့သည် အနှစ်သာရအားဖြင့် မယုံကြည်သူများဖြစ်ကြပြီး ဖယ်ရှားရှင်းလင်းခြင်း ခံရဖို့သာဖြစ်နိုင်တော့သည်။...သင်သည် အထုတ်ခံရမည်ကို အစဉ် ကြောက်ရွံ့နေလျှင်၊ ဆင်ခြေများ အစဉ်ပေးလျှင်၊ သင့်ကိုယ်သင် အစဉ် ရှင်းချက်ထုတ်ပြလျှင် ဤသည်မှာ ပြဿနာဖြစ်သည်။ သမ္မာတရားကို အနည်းငယ်မျှပင် သင်လက်မခံကြောင်းနှင့် သင်သည် ကျိုးကြောင်းဆင်ခြင်မှု မရှိကြောင်းကို အခြားသူတို့အား တွေ့မြင်ခွင့်ပေးလျှင်၊ သင်ဒုက္ခရောက်ပြီဖြစ်သည်။ အသင်းတော်သည် သင့်ကို မဖြစ်မနေ ကိုင်တွယ်ရလိမ့်မည်။ သင်၏တာဝန်ကို ထမ်းဆောင်ရာတွင် သမ္မာတရားကို လုံးဝ လက်မခံဘဲ ဖော်ထုတ်ခံရပြီး ထုတ်ပယ်ခံရမည်ကို အစဉ်ကြောက်ရွံ့နေလျှင် သင်၏ ဤအကြောက်တရားသည် လူ့ရည်ရွယ်ချက်နှင့် ဖောက်ပြန်ပျက်စီးသော ဆိုးယုတ်သည့် စိတ်သဘောထားဖြင့် စွန်းထင်းနေသည်။ သံသယ၊ သတိထားကာကွယ်မှုနှင့် မှားယွင်းသော အယူအဆတို့ဖြင့် စွန်းထင်းနေသည်။ ဤအရာများထဲမှ မည်သည့်အရာကမျှ လူတစ်ယောက်၌ ရှိသင့်သည့် သဘောထားမဟုတ်ပေ။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောဆွေးနွေးချက်များ၊ အပိုင်း သုံး) ဘုရားနှုတ်ကပတ်တော်တွေကနေ အန္တိခရစ်တွေက ဘုရားသခင်ရဲ့ ဖြောင့်မတ်မှုကို မယုံကြည်ဘူး၊ ဘုရားသခင်ရဲ့ အိမ်တော်က သမ္မာတရားနဲ့ အုပ်ချုပ်တယ်ဆိုတဲ့ အချက်ကိုလည်း မယုံကြည်ဘူးဆိုတာကို ကျွန်မ မြင်ခဲ့တယ်။ သူတို့က ယူရတဲ့တာဝန် ပိုကြီးလေလေ၊ ကျူးလွန်မယ့် ပြစ်မှားခြင်းတွေ ပိုများလေလေဖြစ်ပြီး ကယ်တင်ခြင်းအတွက် မျှော်လင့်ချက် ပိုနည်းလေလေပဲလို့ ယုံကြည်ကြတယ်။ ဒါကြောင့် သူတို့ဟာ ဘုရားသခင်ကို အမြဲ အထင်အမြင်လွဲမှားပြီး သတိထားကာကွယ်နေကြတယ်၊ ကိုယ့်တာဝန်တွေမှာ ဘယ်တော့မှ အကောင်းဆုံးမလုပ်ဘူး။ သူတို့က လောကီဆိုင်ရာ ဆက်ဆံမှုတွေအတွက် အတွေးအခေါ်တွေကို သုံးပြီး ကိုယ့်ကိုယ်ကိုယ် ကာကွယ်တယ်၊ ပြီးတော့ အရမ်း တစ်ကိုယ်ကောင်းဆန်ပြီး လှည့်ဖြားတတ်ကြတယ်။ ကျွန်မမှာလည်း အန္တိခရစ်တွေရဲ့ စိတ်သဘောထားရှိမှန်း သဘောပေါက်လိုက်တယ်။ ကျွန်မက “အမြင့်ကို တက်လေ၊ အကျနာလေ” နဲ့ “သတိထားခြင်းက ဘေးကင်းလုံခြုံဖို့ အရေးကြီးဆုံးဖြစ်သည်” ဆိုတာတွေကို ယုံကြည်ခဲ့တယ်။ ခေါင်းဆောင်အနေနဲ့ ရွေးချယ်ခံရတိုင်း ကျွန်မ ငြင်းချင်ခဲ့တယ်။ ကျွန်မသာ ခေါင်းဆောင်မဟုတ်ရင် ကြီးမားတဲ့ မကောင်းမှုတွေ မကျူးလွန်မိဘဲ အလွယ်တကူ ထုတ်ဖော်ခံရပြီး ဖယ်ရှားရှင်းလင်းခံရမှာ မဟုတ်ဘူးလို့ ယုံကြည်ခဲ့တယ်။ အခု ခေါင်းဆောင်ဖြစ်လာပြီးတာတောင်၊ ကိုယ့်တာဝန်ကို သတိထားကာကွယ်ခဲ့တယ်၊ အစွမ်းကုန် သတိထားပြီး ထမ်းဆောင်နေခဲ့တယ်၊ ကျွန်မ ကျူးလွန်မိတဲ့ ပြစ်မှားမှုတစ်ခုခုက ကျွန်မရဲ့ အဆုံးသတ်နဲ့ ပန်းတိုင်ကို သက်ရောက်မှာ ကြောက်နေခဲ့တယ်။ ကိုယ့်တာဝန်ကို ဘယ်လို ကောင်းကောင်း ဖြည့်ဆည်းရမလဲဆိုတာကို မစဉ်းစားဘဲ၊ အဲဒီအစား ကျွန်မစိတ်ထဲမှာ ကောက်ကျစ်တဲ့ အတွေးတွေနဲ့ပဲ ပြည့်နေခဲ့တယ်။ အလုပ်တွေမှာ တာဝန်ယူမှု ပါတဲ့အခါတိုင်း အဲဒီအလုပ်တွေကို လီယွမ်ဆီကို ပုံချခဲ့တယ်။ ကိုယ့်တာဝန်တွေမှာ ဘုရားသခင်ကို စိတ်နှလုံးအကြွင်းမဲ့ ဘယ်တုန်းကမှ မပေးအပ်ခဲ့ဘဲ၊ ဘုရားသခင်ကို ကျွန်မစိတ်နှလုံးထဲက နက်ရှိုင်းတဲ့ ချောက်ကြီးရဲ့ တစ်ဖက်မှာ ထားပြီးတော့ သူ့ကို အမြဲတမ်း သတိထားကာကွယ်ခဲ့တယ်။ ဘုရားသခင်ရဲ့ ဖြောင့်မတ်တဲ့ စိတ်သဘောထားကို ကျွန်မ လုံးဝ နားမလည်ခဲ့ဘူး။ တကယ်တမ်းတော့ ဘုရားသခင်က လူတိုင်းကို မျှမျှတတ ဆက်ဆံတယ်။ ဘုရားအိမ်တော်က လူတိုင်းကို စည်းမျဉ်းတွေအပေါ် အခြေခံပြီး ကိုင်တွယ်တယ်။ ဘယ်သူ့ကိုမှ ခဏတာ ပြစ်မှားခြင်းတစ်ခုအတွက်နဲ့ ဖြုတ်ချတာ၊ ဖယ်ရှားရှင်းလင်းတာ မလုပ်ဘူး။ ဘုရားသခင်က လူတစ်ယောက်ရဲ့ အနှစ်သာရ၊ သူတို့ရဲ့ လုပ်ရပ်တွေနောက်ကွယ်က ရည်ရွယ်ချက်တွေနဲ့ သမ္မာတရားအပေါ်ထားတဲ့ သူတို့ရဲ့ သဘောထားကို ကြည့်တယ်။ တစ်ယောက်ယောက်က စည်းမျဉ်းတွေကို ဆန့်ကျင်လုပ်ဆောင်ပြီး အလုပ်ကို အဖျက်အမှောင့်လုပ်၊ နှောင့်ယှက်တယ်၊ တခြားသူတွေက သူတို့နဲ့ မိတ်သဟာယဖွဲ့တဲ့အခါမှာလည်း သမ္မာတရားကို လက်မခံသေးဘဲ ငြင်းဆန်တယ်၊ ဘုရားအိမ်တော်ရဲ့ အလုပ်ကို အကြိမ်ကြိမ်အခါခါ ထိခိုက်စေတယ်ဆိုရင်တော့ သူတို့ကို ဖြုတ်ချရမှာပဲ။ အသင်းတော်ကနေ နှင်ထုတ်ခံခဲ့ရတဲ့ အန္တိခရစ်တချို့နဲ့ ဆိုးယုတ်တဲ့လူတချို့ကို ကျွန်မ စဉ်းစားမိတယ်။ သူတို့ရဲ့ တာဝန်တွေကို ထမ်းဆောင်တဲ့အခါ သူတို့က ကျော်ကြားမှု၊ အကျိုးအမြတ်နဲ့ အဆင့်အတန်းကို အမြဲတမ်း လိုက်စားခဲ့တယ်၊ အလုပ်အစီအစဉ်တွေကို ချိုးဖောက်ပြီး ကိုယ့်နည်းကိုယ့်ဟန်နဲ့ လုပ်ခဲ့ကြတယ်။ သူတို့က လူတွေအတွက် ဘုရားသခင်နဲ့ ယှဉ်ပြိုင်ဖို့တောင် ကြိုးစားခဲ့ပြီး ဘုရားသခင် ရွေးချယ်ထားသူတွေကို ထိန်းချုပ်ဖို့ ကြိုးစားခဲ့ကြတယ်။ တခြားသူတွေက မိတ်သဟာယဖွဲ့ပြီး ဖော်ထုတ်ပြီးတဲ့နောက်မှာလည်း သူတို့ နောင်တမရခဲ့ဘူး။ နောက်ဆုံးမှာ အသင်းတော်က သူတို့ကို စည်းမျဉ်းတွေနဲ့အညီ နှင်ထုတ်ခဲ့တယ်၊ ဒါဟာ ဘုရားသခင်ရဲ့ ဖြောင့်မတ်ခြင်းပဲ။ တစ်ယောက်ယောက်က သူတို့ရဲ့ တာဝန်တွေကို ထမ်းဆောင်ရာမှာ သမ္မာတရားကို နားမလည်လို့၊ ဒါမှမဟုတ် သူတို့ရဲ့ ဖောက်ပြန်ပျက်စီးတဲ့ စိတ်သဘောထားကြောင့် ပြစ်မှားမှုတချို့ ကျူးလွန်မိတယ်၊ ဒါပေမဲ့ သူတို့က သမ္မာတရားကို လက်ခံနိုင်ပြီး တခြားသူတွေက သူတို့နဲ့ မိတ်သဟာယဖွဲ့ပြီးတဲ့နောက်မှာ ကိုယ့်ကိုယ်ကိုယ် ဆင်ခြင်သုံးသပ်ပြီး သိနိုင်တယ်ဆိုရင်တော့ ဘုရားအိမ်တော်က သူတို့ကို နောင်တရဖို့ အခွင့်အရေးပေးမှာပဲ။ ဥပမာ၊ အရင်က ကျွန်မ တရားဟောဆရာမ လုပ်ခဲ့တုန်းက သမ္မာတရားကို နားမလည်တာကြောင့် တခြားတစ်ယောက်နောက်လိုက်ပြီး မကောင်းမှုတစ်ခု ကျူးလွန်ခဲ့မိတယ်။ တခြားညီအစ်မတွေရဲ့ မိတ်သဟာယနဲ့ အကူအညီကနေတစ်ဆင့် ကျွန်မရဲ့ အမှားတွေကို အသိအမှတ်ပြုခဲ့တယ်။ အဲဒီနောက်မှာ ကိုယ့်လုပ်ရပ်အတွက် အရမ်းနောင်တရပြီး နောင်တရလိုစိတ်ရှိခဲ့တယ်။ အသင်းတော်က ကျွန်မကို မနှင်ထုတ်ခဲ့ဘူး၊ ကိုယ့်တာဝန်ကို ဆက်လုပ်ခွင့်တောင် ပေးခဲ့တယ်၊ ဒါက ဘုရားသခင်ရဲ့ အိမ်တော်မှာ သမ္မာတရားနဲ့ ဖြောင့်မတ်မှုနဲ့ အုပ်ချုပ်တယ်ဆိုတာ ကျွန်မကို ပြသခဲ့တယ်။ ဒါပေမဲ့ ကျွန်မက ဘုရားသခင်ကို တရားမမျှတ၊ မဖြောင့်မတ်ဘဲ၊ လူတွေ အမှားလုပ်တာကို မိတာနဲ့ ပြစ်တင်ရှုတ်ချပြီး အပြစ်ပေးတတ်တဲ့ လောကီဘုရင်တစ်ပါးလို မှားယွင်းပြီး မြင်ခဲ့တယ်။ ကျွန်မဟာ ဘုရားသခင်အကြောင်းကို အမြဲတမ်း ထင်ကြေးပေးပြီး ကိုယ်တော့်ကို သတိထားကာကွယ်နေခဲ့တယ်၊ ဒါဟာ ဘုရားသခင်ကို ပြစ်မှားစော်ကားခြင်းပဲ။ ကျွန်မရဲ့ စိတ်သဘောထားက တကယ်ကို ဆိုးညစ်ခဲ့တယ်။

ဘုရားသခင်က ကျွန်မတို့နဲ့ ရိုးသားတဲ့လူတွေဖြစ်ခြင်းအကြောင်း သမ္မာတရားကို မိတ်သဟာယဖွဲ့ခဲ့တာကို ကျွန်မ ပြန်သတိရမိတယ်။ ဒါနဲ့ ဖတ်ဖို့ သက်ဆိုင်ရာ ဘုရားနှုတ်ကပတ်တော်တွေကို ကျွန်မ ရှာခဲ့တယ်။ အနန္တတန်ခိုးရှင် ဘုရားသခင် ပြောသည်မှာ “အခြားသူများအပေါ် သံသယမထားသည့်သူများကို ငါသဘောကျသည်၊ ထို့အပြင် သမ္မာတရားကို မဆိုင်းမတွ လက်ခံသောသူများကိုလည်း ငါနှစ်သက်၏၊ ထိုသို့သောလူနှစ်မျိုးကို ငါအလွန်ဂရုစိုက်သည်၊ အဘယ်ကြောင့်ဆိုသော် ငါ၏အမြင်၌ သူတို့သည် ရိုးသားသောသူများ ဖြစ်ကြသောကြောင့်ဖြစ်သည်။ အကယ်၍ သင်တို့သည် လိမ်လည်လှည့်ဖျားတတ်လျှင် လူတိုင်းနှင့် ကိစ္စတိုင်းကို သတိထားပြီး သံသယဝင်နေမည်ဖြစ်၍ ငါ့အပေါ်၌ထားသော သင်တို့၏ ယုံကြည်ခြင်းသည် သံသယအုတ်မြစ်အပေါ်၌ တည်ထားသည့် ယုံကြည်ခြင်း ဖြစ်နေလိမ့်မည်။ ထိုသို့သော ယုံကြည်ခြင်းကို မည်သည့်အခါမျှ ငါအသိအမှတ်ပြုနိုင်မည် မဟုတ်ပေ။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ မြေကြီးပေါ်ရှိ ဘုရားသခင်ကို အမှန်တကယ် သိရှိနိုင်ပုံ) “၎င်းတို့၏တာဝန်နှင့်သက်ဆိုင်သည့် လူ၏ ဆောင်ရွက်မှုသည် အမှန်အားဖြင့် လူသားအတွင်းရှိ ရှိရင်းစွဲ အရာအားလုံးနှင့်ဆိုင်သည့် ပြီးမြောက်အောင်မြင်ခြင်း ဖြစ်သည်၊ ဆိုလိုသည်မှာ လူသားအတွက် ဖြစ်နိုင်သည့် အရာဖြစ်သည်။ ထိုအခါ ယင်းမှာ ၎င်း၏တာဝန်ကို ဖြည့်ဆည်းခြင်း ဖြစ်ပေသည်။ သူ၏အစေခံမှုအတွင်း လူသား၏ အပြစ်အနာအဆာများသည် တိုးတက်သည့် အတွေ့အကြုံနှင့် တရားစီရင်ခြင်းအား သူ၏ကြုံရခြင်း ဖြစ်စဉ်မှတစ်ဆင့် တဖြည်းဖြည်း လျော့နည်းလာသည်။ ယင်းတို့သည် လူသား၏တာဝန်ကို မတားဆီးပေ၊ သို့မဟုတ် မထိခိုက်ပေ။ အစေခံမှုကို ရပ်စဲသောသူ သို့မဟုတ် ၎င်းတို့၏ အစေခံမှုတွင် ချို့ယွင်းချက်များ ရှိကောင်းရှိနိုင်သည်ဟု ကြောက်ရွံ့ခြင်းအတွက် အလျှော့ပေးကာ နောက်ပြန်ဆုတ်သူများသည် အားလုံးထဲတွင် သတ္တိ အနည်းဆုံးသောသူများ ဖြစ်သည်။...လူ၏တာဝန်နှင့် လူသည် ကောင်းချီးမင်္ဂလာများ လက်ခံရရှိခြင်း သို့မဟုတ် ကံမကောင်းအကြောင်းမလှခြင်းကို ခံစားရခြင်း ဟူသည်တို့ကြားတွင် အချင်းချင်း ဆက်နွှယ်နေမှု မရှိပေ။ တာဝန်သည် လူက ဖြည့်ဆည်းသင့်သည့်အရာ ဖြစ်သည်။ ယင်းသည် ကောင်းကင်ဘုံက လာသည့် သူ၏ဘဝပေးတာဝန်ဖြစ်ပြီး ဆုလာဘ်၊ အခြေအနေများ သို့မဟုတ် အကြောင်းရင်းများပေါ်တွင် မမူတည်သင့်ပေ။ ထိုအခါမှသာ သူ၏တာဝန်ကို သူ လုပ်ဆောင်နေခြင်း ဖြစ်သည်။ ကောင်းချီးမင်္ဂလာ လက်ခံရရှိခြင်းဟူသည်မှာ တစ်စုံတစ်ဦးသည် တရားစီရင်ခြင်းကို ကြုံရပြီးနောက် စုံလင်စေခြင်းခံရကာ ဘုရားသခင်၏ ကောင်းချီးမင်္ဂလာများကို မွေ့လျော်ရခြင်း ဖြစ်သည်။ ကံမကောင်းအကြောင်းမလှခြင်းကို ခံစားရခြင်းဟူသည်မှာ ပြစ်တင်ဆုံးမခြင်းနှင့် တရားစီရင်ခြင်းတို့ကို ကြုံရပြီးနောက် လူတစ်ဦး၏ စိတ်သဘောထား မပြောင်းလဲခြင်း ဖြစ်သည်၊ ၎င်းတို့သည် စုံလင်စေခြင်းကို မတွေ့ကြုံရဘဲ အပြစ်ပေးခံရသည်။ ၎င်းတို့ ကောင်းချီးမင်္ဂလာများ လက်ခံရရှိသည်ဖြစ်စေ၊ ကံမကောင်းအကြောင်းမလှခြင်းကို ခံစားရသည်ဖြစ်စေ ဖန်ဆင်းခံသတ္တဝါများသည် ၎င်းတို့ လုပ်ဆောင်သင့်သည့်အရာကို လုပ်ဆောင်ရင်းနှင့် လုပ်ဆောင်နိုင်သည့်အရာကို လုပ်ဆောင်ရင်း၊ ၎င်းတို့၏တာဝန်ကို ဖြည့်ဆည်းသင့်ကြပေသည်။ ဤသည်မှာ လူတစ်ဦးအနေဖြင့်၊ ဘုရားသခင် နောက်ကိုလိုက်သည့် လူတစ်ဦးက အနည်းဆုံး လုပ်ဆောင်သင့်သည့်အရာ ဖြစ်သည်။ သင်သည် ကောင်းချီးမင်္ဂလာ လက်ခံရရှိရန်သာ သင်၏တာဝန်ကို မလုပ်ဆောင်သင့်သကဲ့သို့၊ ကံမကောင်းအကြောင်းမလှခြင်းကို ခံစားရမည်ကို ကြောက်ရွံ့ခြင်းအတွက် ဆောင်ရွက်ရန် မငြင်းဆန်သင့်ပေ။ ဤအရာတစ်ခုကို သင်တို့အား ငါပြောပါရစေ။ သူ၏တာဝန်နှင့်သက်ဆိုင်သည့် လူ၏ စွမ်းဆောင်မှုသည် သူလုပ်ဆောင်သင့်သည့်အရာ ဖြစ်ပြီး သူသည် သူ၏တာဝန်ကို ဆောင်ရွက်နိုင်စွမ်း မရှိပါက ဤသည်မှာ သူ၏ ပုန်ကန်မှုဖြစ်သည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ လူ့ဇာတိခံ ဘုရားသခင်၏အမှုတော်နှင့် လူ၏တာဝန်ကြား ကွဲပြားခြားနားမှု) ဒီဘုရားနှုတ်ကပတ်တော်တွေက ကျွန်မကို နက်ရှိုင်းတဲ့ အတွေးတွေနဲ့ ပြည့်စေခဲ့တယ်။ ဟုတ်တယ်၊ ဘုရားသခင်က သမ္မာတရားကို လက်ခံနိုင်တဲ့ ရိုးသားတဲ့လူတွေကို နှစ်သက်ပြီး လှည့်ဖြားတတ်တဲ့လူတွေကို ရွံရှာတယ်လို့ အကြိမ်ကြိမ် ပြောခဲ့တယ်။ ဘုရားသခင်က ကျွန်မတို့ အတုယူဖို့ နောဧကို စံနမူနာအနေနဲ့ ထားပေးခဲ့တယ်။ ဘုရားသခင်က နောဧကို သင်္ဘောတစ်စင်းဆောက်ဖို့ မိန့်မှာတဲ့အခါ၊ သူ အရင်က သင်္ဘောမဆောက်ဖူးဘူးဆိုတော့ အဲဒီအချိန်မှာ အခက်အခဲတွေတော့ ကြုံခဲ့မှာ သေချာတယ်။ ဒါပေမဲ့ သူဟာ ဒီစိန်ခေါ်မှုတွေကြောင့် ဘောင်ခတ်မခံခဲ့ရဘူး၊ အလုပ်ကောင်းကောင်းမလုပ်နိုင်ရင် ရနိုင်တဲ့ အပြစ်ဒဏ်ကိုလည်း စိုးရိမ်မနေခဲ့ဘူး။ သူက ဘုရားသခင်ရဲ့ တာဝန်ပေးစေခိုင်းချက်ကို ရိုးရိုးရှင်းရှင်းပဲ လက်ခံခဲ့တယ်၊ တကယ်တမ်း သွားပြီး ကုန်ကြမ်းပစ္စည်းတွေ ရှာတယ်၊ အခက်အခဲကြုံတိုင်း ဘုရားသခင်ဆီ ဆုတောင်းတယ်။ အပိုင်းတစ်ခုခုမှာ အမှားလုပ်မိရင် သူက အဲဒါကို ဖြိုချပြီး ပြန်ဆောက်ခဲ့တယ်။ သူဟာ ဘုရားသခင်တောင်းဆိုတဲ့အတိုင်း သင်္ဘောကို တိတိကျကျ ဆောက်ခဲ့တယ်။ ဘုရားသခင်အပေါ် သူ့ရဲ့ စစ်မှန်တဲ့ ယုံကြည်ခြင်းနဲ့ ကျိုးနွံနာခံခြင်းကြောင့် နောက်ဆုံးမှာ သူဟာ ဘုရားသခင်ရဲ့ ကောင်းချီးတွေကို ရရှိခဲ့တယ်။ ကိုယ့်ကိုယ်ကိုယ် ဆင်ခြင်သုံးသပ်ကြည့်တော့ ကျွန်မဟာ လှည့်ဖြားတတ်လွန်းခဲ့မှန်း သဘောပေါက်ခဲ့တယ်။ ကိုယ့်တာဝန်တွေကို ထမ်းဆောင်နေတုန်းမှာ တာဝန်ယူရမှာကို အမြဲကြောက်နေခဲ့တယ်၊ ပြစ်မှားခြင်းတွေ ကျူးလွန်မိမှာနဲ့ ကယ်တင်ခြင်းမျှော်လင့်ချက် ဆုံးရှုံးသွားမှာကို စိုးရိမ်နေခဲ့တယ်။ ကျွန်မမှာ ရိုးသားတဲ့ သဘောထားမရှိခဲ့ဘူး။ တကယ်တော့ စဉ်းစားကြည့်ရင်၊ ကျွန်မရဲ့ ဖောက်ပြန်ပျက်စီးတဲ့ စိတ်သဘောထားတွေနဲ့ သမ္မာတရားကို နားလည်မှုမရှိတာကြောင့် ကိုယ့်တာဝန်တွေမှာ လမ်းလွဲမှုတွေက ရှောင်လွှဲလို့မရဘူး။ ဒါကို မှန်မှန်ကန်ကန် သဘောထားတတ်ဖို့၊ ကျွန်မ ဘယ်မှာ မှားခဲ့သလဲဆိုတာကို ခွဲခြမ်းစိတ်ဖြာ၊ ကိုယ့်ကိုယ်ကိုယ် ဆင်ခြင်သုံးသပ်ပြီးတော့ ကိုယ့်ရဲ့ ဖောက်ပြန်ပျက်စီးတဲ့ စိတ်သဘောထားတွေကို နားလည်လာဖို့ သင်ယူသင့်တယ်။ ကျွန်မသာ ဒီလိုလုပ်ရင် ဆက်တိုက် တိုးတက်လာမှာဖြစ်ပြီး ကိုယ့်တာဝန်တွေကလည်း တိုးတက်ကောင်းမွန်လာမှာပဲ။ ကိုယ့်တာဝန်တွေမှာ ရှင်းရှင်းလင်းလင်း မမြင်နိုင်တဲ့ အမှုအရာတွေ ကြုံတဲ့အခါ ကျွန်မ ပိုဆုတောင်းပြီး ရှာဖွေသင့်တယ်၊ ကိုယ့်ရဲ့ တွဲဖက်ညီအစ်မနဲ့ ဆွေးနွေးသင့်တယ်၊ ဒါမှမဟုတ် အထက်ခေါင်းဆောင်တွေဆီကနေ ရှာဖွေသင့်တယ်။ တာဝန်ယူရမှာကို ကြောက်လို့ ကိုယ့်တာဝန်တွေကို ဝတ်ကျေတမ်းကျေလုပ်တာ၊ ရှောင်လွှဲပြီး ရှောင်ဖယ်တာမျိုး မလုပ်သင့်ဘူး။ ဥပမာ၊ လူတွေကို ရွေးချယ်ပြီး အသုံးပြုတဲ့နေရာမှာ၊ အစပိုင်းမှာ ကျွန်မက စည်းမျဉ်းတွေနဲ့အညီ တစ်ယောက်ယောက်ကို ရွေးချယ်ခဲ့ပြီး နောက်ဆုံးမှာ သူတို့က လူမှားဖြစ်သွားတယ်ဆိုရင်တော့၊ ဒါက သူတို့ လျှောက်တဲ့ လမ်းကြောင်းနဲ့ ဆိုင်သွားပြီ၊ ဘုရားအိမ်တော်က ကျွန်မကို တာဝန်ခံခိုင်းမှာ မဟုတ်ဘူး။

နောက်ပိုင်းမှာ ကျွန်မမှာ နောက်ထပ်မှားယွင်းတဲ့ အမြင်တစ်ခုရှိမှန်း သဘောပေါက်ခဲ့တယ်။ ကျွန်မက ခေါင်းဆောင်တစ်ယောက်အနေနဲ့ တာဝန်ကြီးလေလေ၊ ကျူးလွန်မယ့် ပြစ်မှားခြင်းတွေ ပိုများလေလေ ဖြစ်ပြီး နောက်ဆုံးမှာ ကယ်တင်ခြင်းရဖို့ အခွင့်အရေး ပျက်စီးသွားမှာပဲလို့ ယုံကြည်ခဲ့ဖူးတယ်။ သာမန်ယုံကြည်သူတစ်ယောက်ဖြစ်ရတာက ပိုစိတ်ချရတယ်လို့ ထင်ခဲ့တယ်။ ဒါပေမဲ့ တကယ်တမ်းမှာတော့ လူတစ်ယောက်ဟာ ခေါင်းဆောင်ဖြစ်ဖြစ်၊ မဖြစ်ဖြစ်၊ သူတို့သာ သမ္မာတရားကို မလိုက်စားဘူး၊ သူတို့ရဲ့ ဖောက်ပြန်ပျက်စီးတဲ့ စိတ်သဘောထားတွေကလည်း မပြောင်းလဲဘဲရှိနေရင်၊ နောက်ဆုံးမှာတော့ ဖျက်ဆီးခံရဖို့ အကြောင်းဖန်လာမှာပဲ။ အနန္တတန်ခိုးရှင် ဘုရားသခင် ပြောတဲ့အတိုင်းပါပဲ။ “စိတ်သဘောထားတွင် မပြောင်းလဲဘဲ ရှိနေခြင်းသည် ဘုရားသခင်ကို ရန်ဘက်ပြုခြင်းဖြစ်သည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်) အသင်းတော်ကနေ ဖယ်ရှားရှင်းလင်းခံရတဲ့သူတွေထဲမှာ သာမန်ယုံကြည်သူတွေ အများကြီးပဲ။ သူတို့ထဲက တချို့က ဆိုးယုတ်တဲ့သူတွေ၊ အန္တိခရစ်တွေအဖြစ် ထုတ်ဖော်ခံခဲ့ရပြီး၊ တချို့ကတော့ မယုံကြည်သူတွေအဖြစ် ထုတ်ဖော်ခံခဲ့ရတယ်။ သူတို့မှာ ရာထူးကြီးကြီးမားမား မရှိခဲ့ပေမဲ့လည်း အသင်းတော်အလုပ်ကို နှောင့်ယှက်ပြီး အဖျက်အမှောင့်လုပ်လို့ အတူတူပဲ ဖယ်ရှားရှင်းလင်းခံရတာ မဟုတ်ဘူးလား။ ဒီအချက်အလက်တွေက ပြနေတာကတော့ ထုတ်ဖော်ခံရတာနဲ့ ဖယ်ရှားရှင်းလင်းခံရတာဟာ လူတစ်ယောက်ထမ်းဆောင်တဲ့ တာဝန်နဲ့ ဘာမှမဆိုင်ဘဲ၊ သူတို့ သမ္မာတရားကို လိုက်စားရဲ့လား၊ သူတို့ရဲ့ စိတ်သဘောထားတွေမှာ အပြောင်းအလဲတွေ ကြုံတွေ့ရရဲ့လား ဆိုတာနဲ့ပဲ သက်ဆိုင်တယ်ဆိုတာ ပြသနေတယ်။ ဒါတွေအားလုံးကို သဘောပေါက်သွားတော့၊ ကျွန်မရဲ့ မှားယွင်းတဲ့အမြင်ကို ပြင်ဖို့နဲ့၊ ခေါင်းဆောင်တစ်ယောက်အနေနဲ့ ကိုယ့်တာဝန်ကို ကောင်းကောင်းထမ်းဆောင်ဖို့ မှန်ကန်တဲ့စိတ်သဘောထားကို မွေးမြူဖို့ ကျွန်မ ဆန္ဒရှိလာတယ်။ နောက်ပိုင်းမှာ ဧဝံဂေလိအလုပ်နဲ့ ရေလောင်းခြင်းအလုပ်အတွက် တာဝန်ခံမယ့်လူတွေကို ရွေးချယ်ဖို့ ကျွန်မ ဆက်လုပ်ခဲ့တယ်။ ကျွန်မ ထိုးထွင်းမမြင်နိုင်တဲ့ လူတချို့အတွက်တော့ လီယွန်းနဲ့ ဆွေးနွေးပြီး အထက်ခေါင်းဆောင်တွေဆီကနေ ရှာဖွေခဲ့တယ်။ နောက်ဆုံးမှာတော့ သင့်တော်တဲ့လူတွေကို ကျွန်မတို့ ရွေးကောက်နိုင်ခဲ့တယ်။ ကျွန်မရဲ့သတိထားကာကွယ်နေတဲ့စိတ်ကို လျှော့ချ၊ ဘုရားသခင်ကို အားကိုးပြီး ကိုယ့်တာဝန်ကို စည်းမျဉ်းတွေနဲ့အညီ ထမ်းဆောင်တဲ့အခါ စိတ်ထဲမှာ အများကြီး ပေါ့ပါးသွားတယ်လို့ ခံစားခဲ့ရတယ်။

ဒီအတွေ့အကြုံကနေတစ်ဆင့်၊ “အမြင့်ကို တက်လေ၊ အကျနာလေ” နဲ့ “သတိထားခြင်းက ဘေးကင်းလုံခြုံဖို့ အရေးကြီးဆုံးဖြစ်သည်” ဆိုတဲ့ စာတန်ဆန်တဲ့ အတွေးအခေါ်တွေဟာ လူတွေကို ဖောက်ပြန်ပျက်စီးစေတဲ့ မှားယွင်းပြီး အဓိပ္ပာယ်မဲ့တဲ့ အယူအဆမှားတွေနဲ့ မိစ္ဆာဒိဋ္ဌိအယူဝါဒတွေပဲဆိုတာကို ကျွန်မ သဘောပေါက်ခဲ့တယ်။ ဒီလိုယုံကြည်ချက်တွေနဲ့ အသက်ရှင်နေတာက ကျွန်မကို ပိုပိုပြီး တစ်ကိုယ်ကောင်းဆန်စေခဲ့ပြီး လှည့်ဖြားတတ်စေခဲ့တယ်၊ ဘုရားသခင်ကို အမြဲတမ်း သတိထားကာကွယ်နေပြီး ကိုယ့်တာဝန်ကို စိတ်ငြိမ်းငြိမ်းချမ်းချမ်းနဲ့ မထမ်းဆောင်နိုင်ခဲ့ဘူး။ ဒါက ဝိညာဉ်ပိုင်းဆိုင်ရာ ဖိနှိပ်မှုနဲ့ နာကျင်မှုကို ဖြစ်စေခဲ့ရုံသာမက၊ သမ္မာတရားရရှိဖို့ အခွင့်အရေးတွေကိုလည်း ဆုံးရှုံးစေခဲ့တယ်။ ဘုရားသခင်ရဲ့ နှုတ်ကပတ်တော်တွေကပဲ ကျွန်မရဲ့ ဖောက်ပြန်ပျက်စီးတဲ့ စိတ်သဘောထားကို နားလည်အောင် ဉာဏ်ပွင့်စေပြီး လမ်းပြခဲ့တာပါ၊ ပြီးတော့ ဘုရားသခင်ရဲ့ ဖြောင့်မတ်တဲ့ စိတ်သဘောထားကိုလည်း တကယ့်နားလည်မှုတချို့ ပေးခဲ့တယ်။ ဘုရားသခင် ဘာပဲလုပ်လုပ်၊ ကိုယ်တော်က ကျွန်မတို့ရဲ့ ကယ်တင်ခြင်းအတွက် လုပ်ဆောင်တယ်ဆိုတာကို ကျွန်မ နားလည်လာခဲ့ပါပြီ။


၃၈။ ကျွန်မ၏ ရွေးချယ်မှု

ရှာရာ၊ ဖိလစ်ပိုင်နိုင်ငံ

ကျွန်မရဲ့မိဘတွေက ကျွန်မငယ်ငယ်လေးကတည်းက ဆုံးပါးသွားခဲ့ပြီး ကျွန်မနဲ့ ကျွန်မရဲ့အစ်မနှစ်ယောက်က အဖွားနဲ့ ငယ်ငယ်ကတည်းက အတူနေထိုင်ခဲ့ကြတယ်၊ အဘွားကပဲ ကျွန်မတို့ကို သခင်ယေရှုရဲ့ ဧဝံဂေလိတရားကို ဟောပြောခဲ့တာပါ။ ကျွန်မတို့ သခင်ဘုရားဆီ ခဏခဏ ဆုတောင်းပြီး တနင်္ဂနွေနေ့တွေမှာ အဘွားနဲ့အတူ ဘုရားကျောင်းကို သွားတက်ကြတယ်။ အဘွားဆုံးပြီးနောက်မှာတော့ ကျွန်မတို့ကို အဒေါ်နဲ့ဦးလေးက ခေါ်ယူစောင့်ရှောက်ခဲ့ကြပြီး၊ သူတို့ရဲ့ သားသမီးအရင်းတွေလိုပဲ သဘောထားခဲ့ကြတယ်။ စာသင်ယူတာက ဘဝမှာ အရေးအကြီးဆုံးအရာဖြစ်ပြီး တောက်ပတဲ့အနာဂတ်ရှိဖို့အတွက် အဓိကသော့ချက်ဖြစ်တယ်လို့ အဒေါ်က ကျွန်မတို့ကို မကြာခဏ ပြောခဲ့တယ်။ ကျွန်မ ဒီစကားတွေကို နှလုံးသားထဲမှာ စွဲမှတ်ထားခဲ့ပြီး၊ ဘာပဲဖြစ်ဖြစ်၊ ကိုယ်စာလေ့လာတာတွေကို လက်လျှော့လို့မဖြစ်ဘူးလို့ တွေးခဲ့တယ်။ ကျွန်မ တကယ်ကို စာကြိုးစားခဲ့ပြီး၊ နေမကောင်းတဲ့အချိန်မှာတောင် ကျောင်းကို မရမက သွားတက်ခဲ့တယ်။ ကျွန်မရဲ့အဆင့်တွေက အတန်းထဲမှာ အမြဲတမ်း ထိပ်ဆုံးကပဲ၊ ဆုတွေနဲ့ အောင်လက်မှတ်တွေလည်း အများကြီး ရခဲ့တယ်။

၂၀၂၀ ခုနှစ်၊ ကိုဗစ်-၁၉ ကပ်ရောဂါ ဖြစ်ပွားပြီးတဲ့နောက်မှာတော့ ကျွန်မ ဘုရားကျောင်းမသွားတော့ဘဲ၊ အိမ်မှာပဲ သမ္မာကျမ်းစာကို စဖတ်ခဲ့တယ်။ ဘုရားသခင်အတွက် ဘဝကို ရည်စူးပုံအပ်ခဲ့ကြတဲ့ သမ္မာကျမ်းစာထဲက သန့်ရှင်းတွေကြောင့် ကျွန်မ လှုံ့ဆော်တာခံခဲ့ရပြီး တဖြည်းဖြည်းနဲ့ ဘုရားသခင်ကို အစေခံချင်တဲ့ဆန္ဒ ကျွန်မမှာ ဖြစ်ပေါ်လာခဲ့တယ်။ စုဝေးဖို့ အဖွဲ့တွေကို အွန်လိုင်းမှာ ကျွန်မ စရှာခဲ့ပြီး ၂၀၂၀ ခုနှစ်၊ ဩဂုတ်လမှာ ဖေ့စ်ဘွတ်က သူငယ်ချင်းတစ်ယောက်က ကျွန်မကို အွန်လိုင်းစုဝေးပွဲတစ်ခု တက်ဖို့ ဖိတ်ခေါ်ခဲ့တယ်။ စုဝေးပွဲမှာ၊ သူတို့က ကျွန်မကို အနန္တတန်ခိုးရှင် ဘုရားသခင်ရဲ့ နောက်ဆုံးသော ကာလ အမှုတော်အကြောင်း သက်သေခံခဲ့ကြတယ်။ အနန္တတန်ခိုးရှင် ဘုရားသခင်ရဲ့ နှုတ်ကပတ်တော်တွေကို ပထမဆုံးအကြိမ် ဖတ်လိုက်ရတဲ့အခါ၊ ကျွန်မ အရမ်းကို တို့ထိခံရပြီး စိတ်လှုပ်ရှားခဲ့တယ်၊ ဘာလို့လဲဆိုတော့ အနန္တတန်ခိုးရှင် ဘုရားသခင်ရဲ့ နှုတ်ကပတ်တော်တွေက သြဇာအာဏာ ရှိခဲ့ပြီး အရင်က ကျွန်မနားမလည်ခဲ့တဲ့ နက်နဲမှုတွေ အများကြီးကို ထုတ်ဖော်ထားလို့ပါပဲ။ အကျိုးဆက်အနေနဲ့ အွန်လိုင်းစုဝေးပွဲတွေ တက်ဖို့ ကျွန်မ တကယ်ကို စိတ်အားထက်သန်လာခဲ့ပြီး အားလပ်ချိန်တွေမှာဆိုရင်၊ အနန္တတန်ခိုးရှင် ဘုရားသခင် အသင်းတော်ရဲ့ ရုပ်ရှင်တွေ အများကြီးနဲ့ ညီအစ်ကိုမောင်နှမတွေရဲ့ အတွေ့အကြုံဆိုင်ရာ သက်သေခံချက်တွေကို ကြည့်ခဲ့တယ်။ ကျွန်မရဲ့စိတ်နှလုံးဟာ ဝမ်းမြောက်မှုတွေ၊ ထောက်ပံ့မှုတွေနဲ့ ပြည့်နေခဲ့တယ်။

မကြာခင်မှာပဲ၊ ကျွန်မက အွန်လိုင်းပေါ်ကနေ လူသစ်တွေကို ရေလောင်းပေးတာ လက်တွေ့လုပ်ဆောင်နေခဲ့ပြီ။ ကပ်ရောဂါကြောင့်၊ ကျွန်မရဲ့လေ့လာမှုတွေကို အွန်လိုင်းကနေပဲ ပြီးဆုံးအောင်လုပ်နိုင်ခဲ့ပြီး အားလပ်ချိန်တွေ အများကြီးရှိတော့၊ ကိုယ့်တာဝန်နဲ့ ပညာရေးကို မျှတအောင်လုပ်ရတာ သိပ်မခက်ခဲ့ဘူးပေါ့။ အချိန်ကြာလာတော့၊ ကျွန်မရဲ့တာဝန်တွေက စာလေ့လာတာတွေကို ထိခိုက်မှာကို ကျွန်မရဲ ဦးလေးနဲ့ အဒေါ်က စိုးရိမ်လာပြီး အွန်လိုင်းစုဝေးပွဲတွေ တက်တာကို ရပ်ခိုင်းခဲ့ကြတယ်။ ကျွန်မ နည်းနည်းတော့ စိုးရိမ်သွားပြီး၊ တွေးမိတာက၊ “ငါသာ အွန်လိုင်းစုဝေးပွဲတွေ တက်ခွင့်မရတော့ရင်၊ ကိုယ့်တာဝန်တွေကို ဘယ်လို ထမ်းဆောင်ရမှာလဲ။ လတ်တလောမှာ အနန္တတန်ခိုးရှင် ဘုရားသခင်ရဲ့အမှုတော်ကို လက်ခံလာတဲ့ လူသစ်တွေ ပိုများသထက် များလာနေပြီး၊ ငါသာ သူတို့ကို ကောင်းကောင်းမွန်မွန် ရေမလောင်းပေးရင်၊ သူတို့ရဲ့ အသက်တာတွေ ဆင်းရဲဒုက္ခခံစားရမှာပဲ။ အဲဒါဆို ငါ့အပြစ်ဖြစ်သွားမှာဖြစ်ပြီး ငါ့မှာ အပြစ်ရှိတဲ့ စိတ်ရှိသွားမှာ သေချာတယ်” လို့ပေါ့။ ဒီအကြောင်းကြောင့်ပဲ ကျွန်မ ကိုယ့်တာဝန်တွေကို ဆက်ပြီးထမ်းဆောင်ဖို့ ရွေးချယ်ခဲ့တယ်။ တစ်နေ့မှာတော့၊ ခေါင်းဆောင်က ကျွန်မကို အချိန်ပြည့် တာဝန်ထမ်းဆောင်ချင်သလားလို့ မေးတဲ့ စာတစ်စောင်ပို့လာတယ်။ နောက်ဆုံးမှာ ကျွန်မရဲ့အချိန်အားလုံးကို ဘုရားသခင်အတွက် အသုံးခံနိုင်တော့မှာဖြစ်ပြီး ကျွန်မရဲ့တစ်ဘဝလုံး ဘုရားသခင်ကို အစေခံချင်တဲ့ဆန္ဒလည်း ဖြစ်မြောက်တော့မှာဖြစ်လို့ ဒီစာကို ရတော့ ကျွန်မ အရမ်းကို ဝမ်းသာလုံးစို့သွားပြီး ချက်ချင်း သဘောတူလိုက်တယ်။ ဒါပေမဲ့ ကျွန်မမှာ စိုးရိမ်မှုတချို့လည်း ရှိနေခဲ့တယ်၊ ကျွန်မ တွေးမိတာက၊ “ငါသာ အချိန်ပြည့်တာဝန်ထမ်းဆောင်နေမယ်ဆိုရင်၊ ငါ့ရဲ့စာလေ့လာတာတွေက ဘာဖြစ်သွားမလဲ။ ငါ ကျောင်းထွက်လိုက်ရင်၊ ငါ့အနာဂတ်ကရော ဘယ်လိုဖြစ်သွားမှာလဲ။ ငါ့ဦးလေးနဲ့အဒေါ်ကရော ဘယ်လိုခံစားရမှာလဲ။ သူတို့က တစ်နေ့နေ့မှာ ငါ သူတို့ကို ပြန်စောင့်ရှောက်ဖို့၊ ပြီးတော့ သူတို့ရဲ့မေတ္တာနဲ့ ငါ့ကို ပြုစုပျိုးထောင်ခဲ့တဲ့ သူတို့ရဲ့ ကြိုးစားအားထုတ်မှုတွေကို ငါ ပြန်ဆပ်ဖို့ကိုလည်း မျှော်လင့်နေကြတုန်းပဲ” လို့ပေါ့။ အဲဒီအချိန်မှာပဲ ကျွန်မ ဘုရားနှုတ်ကပတ်တော် နှစ်ပိုဒ်ကို ဖတ်လိုက်ရတယ်။ “မည်သည့်တာဝန်ကို ထမ်းဆောင်သည်ဖြစ်စေ ယင်းသည် အသင့်လျော်ဆုံးသောအရာဖြစ်သည်။ လူသားမျိုးနွယ်ကြားတွင် အလှပဆုံး၊ တရားအမျှတဆုံးသောအရာ ဖြစ်သည်။ ဖန်ဆင်းခံများအနေဖြင့် လူတို့သည် မိမိတို့တာဝန်ကို ထမ်းဆောင်သင့်သည်။ ထိုအခါမှသာ ဖန်ဆင်းရှင်၏ အသိအမှတ်ပြုခြင်းကို ၎င်းတို့ ရရှိနိုင်သည်။ ဖန်ဆင်းခံတို့သည် ဖန်ဆင်းရှင်၏ စိုးမိုးမှုအောက်တွင် အသက်ရှင်ပြီး ဘုရားသခင် ပံ့ပိုးသည့်အရာအားလုံးနှင့် ဘုရားသခင်ဆီကလာသည့် အရာရာတိုင်းကို ၎င်းတို့ လက်ခံသည်။ ထို့ကြောင့် ၎င်းတို့၏ တာဝန်ဝတ္တရားများကို ထမ်းဆောင်သင့်သည်။ ဤသည်မှာ လုံးဝ သဘာဝကျပြီး ကျိုးကြောင်းခိုင်လုံမျှတသည်။ ဘုရားသခင်က အမိန့်ဖြင့်ပြဋ္ဌာန်းခဲ့ခြင်း ဖြစ်သည်။ လူတို့အတွက် ဖန်ဆင်းခံတစ်ယောက်၏ တာဝန်ကို ထမ်းဆောင်ခြင်းသည် ဤလူ့ကမ္ဘာတွင် နေထိုင်စဉ် လုပ်ဆောင်သည့် မည်သည့်အရာမဆိုထက် ပို၍တရားမျှတသည်၊ လှပသည်၊ မြင့်မြတ်သည်ကို ဤအရာမှ မြင်နိုင်သည်။ လူသားမျိုးနွယ်အကြားတွင် ဖန်ဆင်းခံတစ်ဦး၏ တာဝန်ကို ထမ်းဆောင်ခြင်းထက် ပို၍ အဓိပ္ပာယ်ရှိသော သို့မဟုတ် တန်ဖိုးရှိသောအရာ တစ်စုံတစ်ရာ မရှိပေ၊ ထို့ပြင် ဖန်ဆင်းခံလူသားတစ်ဦး၏ အသက်တာအတွက် ပိုကြီးမြတ်သော အဓိပ္ပာယ်နှင့် တန်ဖိုးကို ဆောင်ကြဉ်းပေးသည့်အရာလည်း တစ်ခုမျှ မရှိချေ။ ကမ္ဘာမြေပေါ်တွင် ဖန်ဆင်းခံတစ်ယောက်၏ တာဝန်ကို အမှန်တကယ်၊ ရိုးသားစွာ ထမ်းဆောင်သော လူအုပ်စုသာလျှင် ဖန်ဆင်းရှင်ကို ကျိုးနွံနာခံသောသူများဖြစ်သည်။ ဤအုပ်စုသည် လောကီ၌ ရေပန်းစားသောအရာများနောက်သို့ မလိုက်ပေ။ ၎င်းတို့သည် ဘုရားသခင်၏ ခေါင်းဆောင်မှုနှင့် လမ်းပြမှုကို ကျိုးနွံနာခံသည်။ ဖန်ဆင်းရှင်၏ နှုတ်ကပတ်တော်များကိုသာ နားထောင်သည်။ ဖန်ဆင်းရှင် ဖော်ပြသော သမ္မာတရားများကို လက်ခံသည်။ ဖန်ဆင်းရှင်၏ နှုတ်ကပတ်တော်များအတိုင်း အသက်ရှင်သည်။ ဤသည်မှာ အမှန်ကန်ဆုံး၊ အထူးကဲဆုံးသော သက်သေခံချက်ဖြစ်သည်။ ဤသည်မှာ ဘုရားသခင်အပေါ် ယုံကြည်ခြင်း၏ အကောင်းဆုံး သက်သေခံချက် ဖြစ်သည်။ ဖန်ဆင်းခံတစ်ဦးအနေဖြင့် ဖန်ဆင်းခံတစ်ဦးနှင့်ဆိုင်သည့် တာဝန်ကို ထမ်းဆောင်နိုင်ခြင်း၊ ဖန်ဆင်းရှင်ကို ကျေနပ်မှုပေးနိုင်ခြင်းသည် လူသားမျိုးနွယ်ကြားတွင် အလှပဆုံးသောအရာဖြစ်ပြီး ယင်းသည် ၎င်းတို့အလယ်တွင် ချီးမွမ်းဖို့ရာ ပြောစမှတ်တွင်မည့် အဖြစ်အပျက်အဖြစ် ဖြန့်သင့်သည့်အရာ ဖြစ်သည်။ ဖန်ဆင်းရှင်က ဖန်ဆင်းခံများထံ အပ်နှံထားသော မည်သည့်အရာကိုမဆို ၎င်းတို့က အကြွင်းမဲ့လက်ခံသင့်သည်၊ ယင်းသည် လူသားမျိုးနွယ်အတွက် ပျော်ရွှင်ခြင်းနှင့် အခွင့်ထူး နှစ်မျိုးလုံးနှင့်ဆိုင်သော ကိစ္စဖြစ်ပြီး ဖန်ဆင်းခံတစ်ဦး၏တာဝန်ကို ထမ်းဆောင်သော သူများအားလုံးအတွက် မည်သည့်အရာကမျှ ပို၍ လှပဖွယ်၊ သို့မဟုတ် အမှတ်ရထိုက်ဖွယ် မကောင်းပေ၊ ဤသည်မှာ အပြုသဘောဆောင်သောအရာပင် ဖြစ်သည်။...ဖန်ဆင်းခံတစ်ဦးအနေဖြင့် ဖန်ဆင်းရှင် ရှေ့မှောက်သို့ လာသည့်အခါ၊ မိမိတာဝန်ကို ထမ်းဆောင်သင့်သည်။ ဤသည်မှာ လုပ်ဆောင်ရန် အလွန်သင့်တော်သည့် အရာတစ်ခုဖြစ်ပြီး ဤတာဝန်ကို ကောင်းမွန်စွာ ဖြည့်ဆည်းသင့်သည်။ ဖန်ဆင်းခံများသည် မိမိတို့၏ တာဝန်များကို ထမ်းဆောင်သည်ဟူသော အခြေခံအရ ဖန်ဆင်းရှင်သည် လူသားမျိုးနွယ်အကြားတွင် ပို၍ပင် ကြီးမြတ်သော အမှုကို ပြုတော်မူခဲ့ပြီး လူတို့အပေါ်တွင် နောက်ထပ် အမှုတော်တစ်ဆင့်ကို ဆောင်ရွက်တော်မူခဲ့လေသည်။ ထိုအမှုမှာ အဘယ်နည်း။ ကိုယ်တော်သည် လူသားမျိုးနွယ်အား သမ္မာတရားကို ပေးပြီး သူတို့၏ တာဝန်များကို ထမ်းဆောင်သည့်အခါ ဘုရားသခင်ထံမှ သမ္မာတရားကို ရရှိစေကာ ထိုမှတစ်ဆင့် သူတို့၏ ဖောက်ပြန်ပျက်စီးသော စိတ်သဘောထားများကို ဖယ်ရှားပြီး သန့်စင်ခြင်းခံရစေသည်၊ ဘုရားသခင်၏ ရည်ရွယ်ချက်များကို အထမြောက်အောင် ဆောင်ရွက်လာပြီး ဘဝ၏ မှန်ကန်သော လမ်းကြောင်းပေါ်သို့ စတင်လျှောက်လှမ်းစေသည်၊ အဆုံး၌ ဘုရားသခင်ကို ကြောက်ရွံ့နိုင်ပြီး မကောင်းမှုကို ရှောင်ကြဉ်နိုင်၍ ပြည့်စုံသော ကယ်တင်ခြင်းကို ရရှိသည့်အပြင် စာတန်၏ ဒုက္ခပေးခြင်းများကို မခံရတော့စေရန် အခွင့်ပေးလေသည်။ ဤသည်မှာ လူသားမျိုးနွယ်ကို တာဝန်များ ထမ်းဆောင်စေခြင်းအားဖြင့် ဘုရားသခင် ဖြစ်မြောက်အောင်မြင်ရန် ရည်ရွယ်သည့် နောက်ဆုံးအကျိုးဖြစ်သည်။” (နှုတ်ကပတ်တော်၊ အတွဲ (၄)၊ အန္တိခရစ်တို့ကို ဖော်ထုတ်ခြင်း၊ အချက် ၉ (အပိုင်း ၇)) “ငါတို့၏ဖြစ်တည်မှုအလုံးစုံသည် ဘုရားသခင်ထံမှလာပြီး ဘုရားသခင်၏ အချုပ်အခြာအာဏာကြောင့် တည်ရှိသည့်အတွက်၊ လူသားမျိုးနွယ်ဝင်များနှင့် ဘုရားတရားကိုင်းရှိုင်းသော ခရစ်ယာန်များ အနေဖြင့် ဘုရားသခင်၏တာဝန်ပေးစေခိုင်းချက်ကို ဖြည့်ဆည်းခြင်းအတွက် ငါတို့၏ စိတ်နှင့် ခန္ဓာများကို ဆက်ကပ်ပူဇော်ရန်မှာ ငါတို့အားလုံး၏ တာဝန်နှင့် ဝတ္တရားဖြစ်သည်။ အကယ်၍ ငါတို့၏စိတ်နှင့် ခန္ဓာတို့သည် ဘုရားသခင်၏ တာဝန်ပေးစေခိုင်းချက်အတွက် ဆက်ကပ်ထားခြင်း မဟုတ်သကဲ့သို့၊ လူသားမျိုးနွယ်၏ တရားမျှတသော အကြောင်းတရားအတွက် မဟုတ်ပါက၊ ငါတို့၏ ဝိညာဉ်များသည် ဘုရားသခင်၏ တာဝန်ပေးစေခိုင်းချက်အတွက် မာတုရဖြစ်ခဲ့ကြသူများ၏ ရှေ့မှောက်တွင် အရှက်ရလိမ့်မည် ဖြစ်ပြီး၊ ငါတို့ကို အရာရာ ထောက်ပံ့ပေးပြီးဖြစ်သည့် ဘုရားသခင်အတွက် များစွာသာ၍ မထိုက်တန်ဟု ခံစားရလိမ့်မည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ နောက်ဆက်တွဲ (၂)- လူသားမျိုးနွယ်တစ်ရပ်လုံး၏ ကံကြမ္မာအပေါ် ဘုရားသခင် အချုပ်အခြာအာဏာ ကိုင်စွဲသည်) ဘုရားသခင်ရဲ့ တာဝန်ပေးစေခိုင်းချက်ကို ဖြည့်ဆည်းဖို့နဲ့ သူ့ရဲ့ဧဝံဂေလိတရားကို ဖြန့်ဝေဖို့ ကျွန်မတို့ရဲ့ ကိုယ်ခန္ဓာနဲ့စိတ်ကို ရည်စူးအပ်နှံခြင်းက ကျွန်မတို့ရဲ့ တာဝန်နဲ့ ဝတ္တရားဖြစ်တယ်လို့၊ ဘုရားသခင်ရဲ့ နှုတ်ကပတ်တော်တွေက ကျွန်မတို့ကို ရှင်းရှင်းလင်းလင်း ပြောတယ်။ ကျွန်မတို့ရဲ့ ကိုယ်ခန္ဓာနဲ့စိတ်ကို ဘုရားသခင်ရဲ့ တာဝန်ပေးစေခိုင်းချက်အတွက် ရည်စူးအပ်နှံခြင်းမရှိဘဲ ဇာတိပကတိအတွက်ပဲ ကျွန်မတို့ဘဝတွေကို ကုန်ဆုံးမယ်ဆိုရင်၊ ကျွန်မတို့ ဘဝတွေက အဓိပ္ပာယ်မရှိဘူး။ ဘုရားသခင်က ကျွန်မတို့ ကိုယ့်တာဝန်တွေကိုယ် ထမ်းဆောင်နိုင်ပြီး ကိုယ့်အချိန်ကိုယ် မဖြုန်းတီးဖို့ မျှော်လင့်တယ်။ ကျွန်မဟာ ဖန်ဆင်းခံတစ်ယောက်ဖြစ်ပြီး၊ ကျွန်မရဲ့အသက်ဟာ ဘုရားသခင်ဆီက လာတာ၊ ဒါကြောင့် ကိုယ့်တာဝန်တွေကို ကျွန်မ ထမ်းဆောင်သင့်တယ်။ ဘုရားနှုတ်ကပတ်တော်တွေကနေ ကျွန်မ သဘောပေါက်ခဲ့တာက၊ တာဝန်ထမ်းဆောင်ခြင်းဟာ ကယ်တင်ခြင်းနဲ့ စုံလင်ခြင်းကို ရရှိဖို့ လမ်းကြောင်းဖြစ်တယ်၊ ကိုယ့်တာဝန်တွေ ထမ်းဆောင်တာကို ရပ်လိုက်ရင် ကျွန်မရဲ့ဘဝက အနှစ်မဲ့သွားမှာဖြစ်ပြီး အနန္တတန်ခိုးရှင် ဘုရားသခင်ရဲ့ အသိအမှတ်ပြုတာမခံရဘဲ အလဟဿ အသက်ရှင်နေတာဖြစ်မယ် ဆိုတာပါပဲ။ ဘုရားနှုတ်ကပတ်တော်တွေက ကျွန်မကို သတ္တိတွေပေးခဲ့တယ်၊ ဘုရားသခင်ကို စိတ်ကျေနပ်စေပြီး ကျွန်မအသက်တာကို သူ့အတွက် ရည်စူးအပ်နှံချင်တဲ့ဆန္ဒ ကျွန်မမှာ ဖြစ်ပေါ်လာခဲ့တယ်။ ဖန်ဆင်းခံတစ်ယောက်ရဲ့ တာဝန်တွေကို ထမ်းဆောင်ဖို့ ကျွန်မရဲ့ စာလေ့လာတာတွေနဲ့အတူ အရာရာကို စွန့်လွှတ်ဖို့ ကျွန်မ လိုလားနေခဲ့ပေမဲ့ စာလေ့လာတာတွေကို စွန့်လွှတ်လိုက်ရင် ကိုယ့်အနာဂတ် ဘယ်လိုဖြစ်သွားမလဲဆိုတာကိုလည်း စိုးရိမ်မိခဲ့တယ်။ ဒီပလိုမာမရှိဘဲ အလုပ်ကောင်းတစ်ခု ရှာတွေ့နိုင်ပါ့မလား၊ နောင်တစ်ချိန်မှာ ကိုယ့်ကိုယ်ကိုယ် ထောက်ပံ့နိုင်ပါ့မလားလို့ ကျွန်မ တွေးမိတယ်။ အဒေါ် ခဏခဏပြောတတ်တဲ့စကားကိုလည်း ကျွန်မ ပြန်သတိရမိတယ်၊ “ပညာရေးက ဘဝမှာ အရေးအကြီးဆုံးအရာပဲ။ အသိပညာဆိုတာ အဖိုးတန်ဆုံး ပိုင်ဆိုင်မှု၊ ဘယ်သူမှ ခိုးယူလို့မရတဲ့အရာတစ်ခုဖြစ်ပြီး တောက်ပတဲ့အနာဂတ်အတွက် သော့ချက်ပဲ” တဲ့။ ကျွန်မသာ စာလေ့လာတာတွေ ကောင်းကောင်း မလုပ်ခဲ့ရင် အလုပ်ကောင်းတစ်ခု ရှာနိုင်မှာမဟုတ်ဘူး၊ တည်ငြိမ်တဲ့ဘဝလည်း ရှိမှာမဟုတ်ဘူးလို့ တွေးမိတယ်။ ဒီလိုတွေးလိုက်တော့ ကျွန်မ ပိုပြီးတော့တောင် စိုးရိမ်ပူပန်လာခဲ့တယ်။ ဒီအချိန်မှာ ကျွန်မက အထက်တန်းကျောင်းပြီးဖို့ နှစ်လ၊ သုံးလလောက်ပဲ လိုတော့တာ၊ ဒါကြောင့် အထက်တန်းပညာရေးကို အရင်ဆုံး ပြီးအောင်လုပ်ချင်ခဲ့တယ်။ ဒီနည်းနဲ့ ကျွန်မက အသင်းတော်မှာ တာဝန်တွေထမ်းဆောင်ရင်း စာသင်ခဲ့တယ်။ နှစ်ခုလုံးကို တစ်ချိန်တည်းမှာ ကောင်းကောင်းလုပ်ချင်ခဲ့ပေမဲ့၊ တကယ်တမ်းတော့ အရမ်းခက်ခဲခဲ့တယ်။ တစ်ခါတလေ အိမ်စာလုပ်ရသလို၊ လူသစ်တွေကိုလည်း ရေလောင်းပေးရတော့၊ ကျွန်မရဲ့စိတ်နှလုံးက မငြိမ်သက်နိုင်ခဲ့ဘူး။ တစ်နေ့ကို ကျွန်မ မှတ်မိသေးတယ်၊ ကျောင်းက အိမ်စာနည်းနည်းပေးလိုက်တာ၊ ဘယ်လောက်များလဲ မြင်လိုက်ရတော့၊ ဒီအိမ်စာတွေအကုန်လုံးကို ပြီးအောင် ကြိုးစားလုပ်နေရရင် ငါ့ရဲ့တာဝန်တွေက ဘယ်လိုဖြစ်သွားမလဲလို့ တွေးမိတယ်။ ဒါ့အပြင်၊ ကျွန်မ သင်ယူနေတဲ့စာတွေကို ဖတ်တဲ့အခါ၊ ကျွန်မ အရမ်းကို မသက်မသာဖြစ်ခဲ့ရတယ်၊ ဘာဖြစ်လို့လဲဆိုတော့ သင်ရိုးရဲ့ အကြောင်းအရာအများစုက သမ္မာတရားနဲ့မကိုက်ညီဘူး၊ တချို့ဆိုရင် သမ္မာတရားကို ဆန့်ကျင်ပြီး ဘုရားသခင်တည်ရှိမှုကိုတောင် ငြင်းဆိုထားတာတွေလေ။ ဒါက ကျွန်မကို အရမ်းနာကျင်စေပြီး စိတ်ထဲမှာ မငြိမ်မသက်ဖြစ်စေခဲ့တယ်။ ကျွန်မက ကမ္ဘာနှစ်ခုမှာ နေထိုင်နေရသလိုပဲ၊ အလင်းကမ္ဘာနဲ့ အမှောင်ကမ္ဘာပေါ့။ ခြေတစ်ဖက်က အလင်းထဲမှာ၊ နောက်တစ်ဖက်က အမှောင်ထဲမှာ ရပ်နေသလိုမျိုးခံစားရတယ်။ ဒီအချိန်မှာ၊ ကျွန်မရဲ့ပညာရေးနဲ့တာဝန်တွေကြားမှာ ရွေးချယ်မှုတစ်ခု လုပ်ရမယ်ဆိုတာကို နောက်ဆုံးမှာ ကျွန်မ သဘောပေါက်ခဲ့တယ်။

ကျွန်မ ဘုရားနှုတ်ကပတ်တော်တစ်ပိုဒ်ကို ဖတ်ခဲ့တယ်။ “လူအချို့က ကောလိပ်တွင် မေဂျာ ကောင်းကောင်းကို ရွေးချယ်ပြီး သူတို့ဘဝခရီးတွင် အောင်မြင်သည့် ပထမခြေလှမ်းကို လှမ်းရင်း ဘွဲ့ရပြီးနောက် ကျေနပ်စရာကောင်းသည့်အလုပ်ကို ရှာဖွေ တွေ့ရှိခြင်းဖြင့် အဆုံးသတ်ကြသည်။ လူအချို့က ပညာအမျိုးမျိုးကို သင်ယူပြီး ကျွမ်းကျင်သော်လည်း အသက်မွေးမှုလုပ်ငန်းတစ်ခု ရှိဖို့မပြောနှင့်၊ သူတို့နှင့် သင့်တော်သည့် အလုပ် သို့မဟုတ် သူတို့၏ ရာထူးနေရာကို လုံးဝရှာမတွေ့ကြချေ။ သူတို့၏ ဘဝခရီးအစတွင် အလှည့်အပြောင်းတိုင်း၌ ပိတ်ပင်တားဆီးခံရကာ၊ ဒုက္ခ ပြဿနာများဖြင့် ဝန်းရံခံရသည်ကို တွေ့ရပြီး၊ သူတို့ရှေ့ရေးသည် စိတ်ပျက်စရာဖြစ်လာကာ၊ သူတို့၏ဘဝများသည် သေချာမှုမရှိပေ။ လူအချို့တို့သည် လုံ့လရှိရှိနှင့် ၎င်းတို့၏ လေ့လာသင်ယူမှုများ၌ အားထုတ်ကြသည်၊ သို့သော်လည်း ပိုမြင့်သည့် ပညာရေးရရန် သူတို့၏ အခွင့်အရေးအားလုံး သီသီကလေး လွဲချော်ကြလေသည်။ ၎င်းတို့သည် ဘယ်သောအခါမျှ အောင်မြင်မှုမရရန် ကံစီမံရာ ဖြစ်ပုံရလေသည်၊ သူတို့ဘဝခရီးတွင် သူတို့၏ပထမဆုံး စိတ်အားထက်သန်မှုသည် လေထဲ ပျောက်ကွယ်သွားသည်။ ရှေ့မှာရှိသည့်လမ်းက ချောမွေ့ခြင်း သို့မဟုတ် ကြမ်းတမ်းခြင်း ရှိမရှိဆိုသည်ကို မသိဘဲ လူသား၏ ကံတရားက မည်မျှ ပြောင်းလဲနိုင်မှုများဖြင့် ပြည့်သည်ကို ပထမဆုံးအကြိမ် သူတို့ခံစားကြရပြီး ဘဝကို မျှော်လင့်ခြင်း၊ စိုးရိမ်ပူပန်ခြင်းတို့ဖြင့် မှတ်ယူကြသည်။ လူအချို့တို့က ပညာသိပ်ကောင်းကောင်း မတတ်ကြသော်လည်း စာအုပ်များရေးပြီး အောင်မြင်မှု အတိုင်းအတာတစ်ခု ရရှိကြသည်။ တချို့ကတော့ လုံးဝနီးနီး စာမတတ်သော်လည်း စီးပွားရေးဖြင့် ငွေရှာပြီး ဤနည်းနှင့် သူတို့ကိုယ်သူတို့ ထောက်ပံ့နိုင်သည်။ လူတစ်ယောက်က မည်သည့်အလုပ်အကိုင် ရွေးချယ်သည်၊ မည်သို့ အသက်မွေးဝမ်းကျောင်း ပြုသည်၊ ဤအရာများ၌ ကောင်းမွန်သည့် ရွေးချယ်မှု သို့မဟုတ် မကောင်းသည့် ရွေးချယ်မှုကို လုပ်ဆောင်ခြင်း ရှိမရှိဆိုသည့်အပေါ် လူတို့အနေဖြင့် ထိန်းချုပ်မှုတစ်ခုတလေ ရှိကြသလော။ ဤအရာများသည်လူတို့၏ စိတ်ဆန္ဒများ၊ ဆုံးဖြတ်ချက်များနှင့် ကိုက်ညီကြသလော။ လူအများစုက အလုပ်နည်းနည်းလုပ်ပြီး ပိုက်ဆံများများရချင်ကြသည်။ နေထဲ မိုးထဲတွင် မလုပ်ဖို့၊ အဝတ်ကောင်းကောင်းဝတ်ဖို့၊ နေရာတိုင်း၌ လင်းလက်တောက်ပနေဖို့၊ တခြားလူများအား လွှမ်းမိုးဖို့၊ သူတို့၏ ဘိုးဘေးများကို ဂုဏ်တက်စေရန် ဆန္ဒရှိကြသည်။ ပြီးပြည့်စုံခြင်းကို လူတို့ မျှော်လင့်ကြသည်၊ သို့သော်လည်း သူတို့ဘဝခရီးတွင် ပထမခြေလှမ်းကို စလှမ်းသည့်အခါ လူသား၏ကံတရားက အဘယ်မျှ ပြည့်စုံခြင်းမရှိသည်ကို တဖြည်းဖြည်း နားလည်လာ ကြပြီး လူတစ်ယောက်သည် သူ၏အနာဂတ်အတွက် ရဲရင့်သော အစီအစဉ်များကို ပြုလုပ်နိုင်သော်လည်း၊ လူတစ်ယောက်သည် ရဲတင်းသည့် စိတ်ကူးယဉ်အိပ်မက်များ သိုထားနိုင်သော်လည်း၊ ၎င်းတို့၏ ကိုယ်ပိုင်အိပ်မက်များကို အကောင်အထည်ဖော်ဖို့ မည်သူမျှ အရည်အချင်း သို့မဟုတ် တန်ခိုးအာဏာမရှိကြသကဲ့သို့ မည်သူမျှ ၎င်းတို့၏ ကိုယ်ပိုင်အနာဂတ်ကို ထိန်းချုပ်နိုင်သည့် နေရာတွင် မရှိသည့်အချက်ကို ပထမဆုံးအကြိမ် အမှန်တကယ် သဘောပေါက်လာကြသည်။ လူတစ်ယောက်၏ အိပ်မက်နှင့် သူရင်ဆိုင်ရမည့် လက်တွေ့အရှိတရားတို့ကြား အကွာအဝေးတချို့ အမြဲရှိနေပါလိမ့်မည်။ အမှုအရာများသည် လူတစ်ယောက် ဖြစ်စေချင်သည့်အတိုင်း ဘယ်သောအခါမှ မဖြစ်သကဲ့သို့ ထိုသို့သော လက်တွေ့အရှိတရားများနှင့် ရင်ဆိုင်ရလျက်၊ လူတို့သည် စိတ်ကျေနပ်မှု သို့မဟုတ် ရောင့်ရဲမှုကို ဘယ်သောအခါမျှ မရရှိကြချေ။ တချို့လူတို့သည် စိတ်ကူးလို့ရသည့် မည်သည့် အတိုင်းအတာအထိမဆို သွားကြလိမ့်မည်၊ သူတို့၏ကိုယ်ပိုင် ကံကြမ္မာကို ပြောင်းလဲဖို့ ကြိုးပမ်းမှုတစ်ခုအနေဖြင့် သူတို့၏ အသက်မွေးဝမ်းကျောင်းနှင့် အနာဂတ်အတွက် ကြီးမားသည့် အားစိုက်မှုများ ပြုလုပ်ပြီး ကြီးမားသည့် စွန့်လွှတ်မှုများ ပြုလုပ်ကြပေလိမ့်မည်။ သို့သော်လည်း အဆုံးတွင်၊ သူတို့၏ ကိုယ်ပိုင်ကြိုးစားမှုများအားဖြင့် ၎င်းတို့၏ အိပ်မက်များနှင့် စိတ်ဆန္ဒများကို အကောင်အထည် ဖော်နိုင်လျှင်ပင်၊ ၎င်းတို့၏ ကံကြမ္မာတွေကို ဘယ်သောအခါမျှ ၎င်းတို့ မပြောင်းလဲနိုင်ပေ။ မည်မျှပင်ဇွဲကြီးကြီးနှင့် ကြိုးစားပါစေ ကံတရားက သူတို့ကို ပိုင်းခြားသတ်မှတ်ပေးသည်ထက် ဘယ်သောအခါမျှ ကျော်လွန် နိုင်မည်မဟုတ်ပေ။ ၎င်းတို့၏ အရည်အချင်းများနှင့် ဉာဏ်ရည်တို့တွင် ကွဲပြားမှုများရှိပါစေ၊ ၎င်းတို့၌ စိတ်ပိုင်းဖြတ်မှု ရှိသည်ဖြစ်စေ၊ မရှိသည်ဖြစ်စေ၊ လူတို့သည် ကံကြမ္မာ၏ရှေ့မှောက်တွင် အားလုံး တန်းတူညီတူဖြစ်ကြပြီး ထိုနေရာတွင် ၎င်းတို့ကို ကြီးမြတ်သူနှင့် သေးနုပ်သူ၊ မြင့်မြတ်သူနှင့် နိမ့်ကျသူ၊ ဂုဏ်သရေရှိသူနှင့် ယုတ်ညံ့သူဟူ၍ မခွဲခြားပေ။ လူတစ်ဦး လုပ်ကိုင်သည့် အလုပ်အကိုင်၊ အသက်မွေးဝမ်းကျောင်းပြုသည့်အရာနှင့် ဘဝတွင် ပိုင်ဆိုင်သည့် ဥစ္စာဓနမည်မျှသည် ၎င်းတို့၏ မိဘများ၊ ၎င်းတို့၏ အရည်အချင်းများ သို့မဟုတ် ၎င်းတို့၏ ကြိုးပမ်းအားထုတ်မှုများနှင့် ရည်မှန်းချက်များအပေါ် မူမတည်ပေ၊ ယင်းမှာ ဖန်ဆင်းရှင်၏ ကြိုတင်ပြဋ္ဌာန်းခြင်းအပေါ် မူတည်သည်။” (နှုတ်ကပတ်တော်၊ အတွဲ (၂)၊ ဘုရားသခင်ကို သိကျွမ်းခြင်းနှင့် စပ်လျဉ်း၍၊ အတုမရှိ ဘုရားသခင်ကိုယ်တော်တိုင် (၃)) ဘုရားနှုတ်ကပတ်တော်တွေကို ဖတ်ပြီးတဲ့နောက်မှာ၊ ကျွန်မရဲ့ကံကြမ္မာနဲ့ အနာဂတ်ဟာ ကိုယ့်လက်ထဲမှာမရှိဘူး၊ ကိုယ့်ရဲ့ကြိုးစားအားထုတ်မှုအပေါ်မှာလည်း မမူတည်ဘူးဆိုတာကို ကျွန်မ နားလည်သွားတယ်။ ဒီအရာတွေကို ဖန်ဆင်းရှင်က အလုံးစုံ အဆုံးအဖြတ်ပေးတာပါ။ အသိပညာက တောက်ပတဲ့အနာဂတ်နဲ့ နှိုင်းမရတဲ့ ချမ်းသာကြွယ်ဝမှုအတွက် သော့ချက်ပဲလို့ ကျွန်မရဲ့အဒေါ်က အမြဲပြောခဲ့တယ်၊ ဒီစကားတွေက ကျွန်မရဲ့နှလုံးသားထဲမှာ နက်နက်ရှိုင်းရှိုင်း အမြစ်တွယ်ခဲ့ပြီး ဒါက အမှန်တရားပဲလို့ ယုံကြည်ခဲ့မိတယ်။ ဘာပဲဖြစ်ဖြစ် ကျွန်မရဲ့ပညာရေးကိုတော့ မရပ်ရဘူးလို့ ကျွန်မ ကိုယ့်ကိုယ်ကိုယ် ခဏခဏ ပြောခဲ့တယ်၊ ဒါက အောင်မြင်တဲ့အနာဂတ်အတွက် သော့ချက်ဖြစ်တယ်၊ နောက်ပြီး စာလေ့လာတာကို ရပ်လိုက်ရင် ကျွန်မရဲ့ကံကြမ္မာက ပြောင်းလဲသွားမှာမဟုတ်ဘူးလေ။ ကျွန်မ ဆင်းဆင်းရဲရဲနဲ့ မကြီးပြင်းချင်ဘူး၊ ဆင်းဆင်းရဲရဲနဲ့လည်း မသေချင်ဘူး၊ ဒါကြောင့် စာကြိုးစားခဲ့တယ်။ ဒါပေမဲ့ အခုမှ ကျွန်မ သဘောပေါက်လာတာက၊ ကျွန်မနှလုံးသားထဲမှာ သွင်းထားခံခဲ့ရတဲ့စကားတွေဟာ လူတွေကို အထင်အမြင်မှားစေဖို့ စာတန်အသုံးပြုတဲ့စကားတွေပဲ၊ လူတွေကို ဘုရားသခင်အပေါ် ဆန့်ကျင်စေပြီး သူရဲ့ အချုပ်အခြာအာဏာနဲ့ အစီအစဉ်တွေကို ငြင်းပယ်စေတယ်၊ ကောင်းတဲ့ကံကြမ္မာဆိုတာ ကိုယ့်ရဲ့ကြိုးစားအားထုတ်မှုအပေါ်မှာပဲ မူတည်တယ်၊ လူတစ်ယောက်ရဲ့ကံကြမ္မာဟာ ကိုယ့်လက်ထဲမှာပဲရှိတယ်လို့ ကျွန်မတို့ကို ယုံကြည်အောင်လုပ်ပြီး၊ လူသားရဲ့ကံကြမ္မာဟာ ဖန်ဆင်းရှင်ရဲ့လက်ထဲမှာရှိတယ်ဆိုတဲ့ သမ္မာတရားကို ငြင်းပယ်စေခဲ့တာပဲ။ ပညာအရည်အချင်းမြင့်မားတဲ့ ဒါမှမဟုတ် ဘာသာရပ်ကောင်းတွေ သင်ယူခဲ့တဲ့လူတွေအများကြီးဟာ ဘာဖြစ်လို့၊ သူတို့ရဲ့မျှော်လင့်ချက်တွေနဲ့ သိသိသာသာ ကွဲလွဲနေတဲ့ အသက်မွေးဝမ်းကျောင်း၊ ချမ်းသာကြွယ်ဝမှုတွေနဲ့ ဇာတ်သိမ်သွားလဲဆိုတာကို ကျွန်မ တွေးမိတယ်။ တချို့က ဘွဲ့ရပြီးနောက်မှာ အိမ်ဖော်တွေဖြစ်သွားကြတယ်၊ တချို့က လယ်သမားတွေ၊ တချို့က စျေးရောင်းတဲ့သူတွေ ဖြစ်လာပြီး တချို့က အလုပ်တောင် ရှာမတွေ့နိုင်ဘူး။ တစ်ဖက်မှာလည်း၊ စာလုံးဝမသင်ခဲ့တဲ့ ဒါမှမဟုတ် အနည်းဆုံးတော့ စာမကြိုးစားခဲ့တဲ့လူတွေအများကြီးက၊ အခုတော့ သူဌေးတွေ၊ နာမည်ကြီးတွေ ဖြစ်နေကြတယ်။ ဒီအရာတွေကို ဆင်ခြင်သုံးသပ်ကြည့်တော့၊ ကျွန်မတို့ရဲ့ကံကြမ္မာတွေဟာ ကိုယ့်လက်ထဲမှာမဟုတ်ဘဲ၊ ဘုရားသခင်ရဲ့လက်ထဲမှာပဲ ရှိတယ်ဆိုတာကို ကျွန်မ နားလည်သွားတယ်။ သခင်ယေရှုပြောခဲ့သလိုပဲ။ “ထိုကြောင့် ငါဆိုသည်ကား၊ အဘယ်သို့ စားသောက်ရမည်ဟု အသက်အဘို့မစိုးရိမ်ကြနှင့်။ အဘယ်သို့ ဝတ်ရမည်ဟု ကိုယ်အဘို့မစိုးရိမ်ကြနှင့်။ အစာထက် အသက်မြတ်သည်မဟုတ်လော။ အဝတ်ထက် ကိုယ်မြတ် သည်မဟုတ်လော။ မိုဃ်းကောင်းကင်၌ ကျင်လည်သော ငှက်များကို ကြည့်ရှုဆင်ခြင်ကြလော့။ ထိုငှက်တို့သည် မျိုးစေ့ကို မစိုက်မကြဲ၊ စပါးကိုမရိတ်၊ ကျီ၌မစုမသွင်း။ သို့သော်လည်း ကောင်းကင်ဘုံ၌ရှိတော်မူသော သင်တို့အဘသည် သူတို့ကို ကျွေးမွေးတော်မူ၏။ ထိုငှက်တို့ထက် သင်တို့သည် အလွန်မြတ်သည်မဟုတ်လော။” (ရှင်မဿဲခရစ်ဝင် ၆:၂၅-၂၆) ဘုရားသခင်ဟာ ကျွန်မတို့လိုအပ်သမျှရဲ့ အရင်းအမြစ်ဖြစ်တယ်၊ ကိုယ်တော်က ကျွန်မတို့ရဲ့လိုအပ်ချက်အားလုံးကို ထောက်ပံ့ပေးတယ်၊ ကျွန်မ ဘာကိုမှ စိုးရိမ်စရာမလိုဘူးဆိုတာကို ဘုရားနှုတ်ကပတ်တော်တွေကနေ ကျွန်မ နားလည်သွားတယ်။ ကျွန်မရဲ့အနာဂတ်အတွက်တော့ ကျွန်မမှာ စားစရာရှိမလား၊ နေစရာအိမ်ရှိမလား၊ ဒါမှမဟုတ် အလုပ်ကောင်းတစ်ခု ရှာတွေ့မလားဆိုတာတွေ၊ ကျွန်မ စိုးရိမ်စရာမလိုဘူး၊ ကျွန်မလုပ်ရမှာက ဘုရားသခင်ကို ရှာဖွေပြီး အရာအားလုံးကို ကိုယ်တော့်ဆီ အပ်နှံလိုက်ဖို့ပဲ လိုတယ်၊ ဘုရားသခင်က အရာရာကို စီစဉ်ညွှန်ကြားပြီး စီစဉ်ပေးလိမ့်မယ်။ အဲဒီအချိန်မှာ ကျွန်မ စိတ်အေးလက်အေးဖြစ်သွားတယ်၊ ပြီးတော့ ကိုယ့်ရဲ့ပညာရေးကို ရပ်တန့်ပြီး ကိုယ့်တာဝန်တွေအပေါ်မှာ အာရုံစိုက်ဖို့ ဆုံးဖြတ်လိုက်တယ်။ ဒါပေမဲ့ ကျွန်မမိသားစုက သဘောတူမှာမဟုတ်မှာကို စိုးရိမ်ခဲ့ပြီး သူတို့အပေါ် တစ်ခုခု အကြွေးတင်နေသလိုလည်း ခံစားခဲ့ရတယ်။ သူတို့ ကျွန်မကို ပြုစုပျိုးထောင်ဖို့အတွက် အများကြီး ဒုက္ခခံခဲ့ကြရတယ်။ ကျွန်မဦးလေးဆိုရင် ကျွန်မတို့ကို ထောက်ပံ့ဖို့ ပိုက်ဆံပိုရအောင် အချိန်ပိုအလုပ်ဆင်းတာတွေ၊ အချိန်ပိုင်းအလုပ်လုပ်တာတွေ ခဏခဏ လုပ်ခဲ့ရတယ်။ တစ်ခါတလေဆိုရင် ကျွန်မတို့မှာ စားစရာအလုံအလောက်ရှိအောင် သူကိုယ်တိုင်မစားဘဲတောင် နေခဲ့တယ်။ ဒီအတွေးတွေက ကျွန်မကို အရမ်းစိတ်ဆင်းရဲစေတယ်၊ ဒါပေမဲ့ သူတို့ကို ကျေးဇူးဆပ်ဖို့အတွက် ကိုယ့်တာဝန်တွေကို စွန့်လွှတ်လိုက်မယ်ဆိုရင်လည်း၊ ကျွန်မရဲ့ အသိစိတ်က နေမထိထိုင်မထိ ဖြစ်နေမှာပဲ။

နောက်ပိုင်းမှာ၊ ကျွန်မရဲ့ပြဿနာကို ဖြေရှင်းပေးခဲ့တဲ့ အနန္တတန်ခိုးရှင် ဘုရားသခင်ရဲ့ နှုတ်ကပတ်တော်တစ်ပိုဒ်ကို ကျွန်မ ဖတ်ခဲ့ရတယ်။ အနန္တတန်ခိုးရှင် ဘုရားသခင် ပြောသည်မှာ “ဘုရားသခင်သည် ဤလူ့လောကကို ဖန်ဆင်းခဲ့ပြီး၊ အသက်ကို သူအပ်နှင်းပေးခဲ့သည့် သက်ရှိသတ္တဝါဖြစ်သော လူသားကို ထိုအထဲသို့ ခေါ်ဆောင်ခဲ့သည်။ ရလဒ်အနေဖြင့် လူသားသည် မိဘဆွေမျိုးများရှိလာပြီး တစ်ဦးတည်း မဟုတ်တော့ပေ။ လူသားသည် ဤရုပ်ဝတ္ထုကမ္ဘာကြီးကို စတင်တွေ့မြင်သည့်အချိန်မှစကာ သူသည် ဘုရားသခင်၏ ကြိုတင်ပြဋ္ဌာန်းမှု အတွင်းတွင်သာ တည်နေရန် သတ်မှတ်ခြင်းခံခဲ့ရသည်။ သက်ရှိတစ်ဦးချင်းစီတိုင်းကို အရွယ်ရောက်သူအဖြစ် ကြီးထွားလာရန် တောက်လျှောက်ပံ့ပိုးပေးသည်မှာ ဘုရားသခင်၏ ဇီဝအသက်ဖြစ်၏။ ဤဖြစ်စဉ်အတွင်းတွင် လူသားသည် ဘုရားသခင်၏ စောင့်ရှောက်မှုအောက်၌ တည်ရှိပြီး ကြီးပြင်းသည်ဟု မည်သူမျှ မခံစားရကြပေ၊ ယင်းအစား လူသားသည် မိဘများ၏ ကျွေးမွေးစောင့်ရှောက်ခြင်း ကျေးဇူးတရားအောက်တွင် ကြီးပြင်းလာပြီး သူ၏ကြီးပြင်းမှုကို သူ့အသက်၏ပင်ကိုအသိစိတ်က လှုံ့ဆော်ပေးသည်ဟု ၎င်းတို့ယုံကြည်ကြသည်။ အကြောင်းရင်းမှာ လူသားသည် သူ့အား အသက်ကို အပ်နှင်းပေးခဲ့သောသူကို မသိသောကြောင့်၊ သို့မဟုတ် ထိုအသက်သည် မည်သည့်အရပ်မှ လာသည်ကို မသိသောကြောင့် ဖြစ်သည်၊ အသက်၏ပင်ကိုအသိစိတ်က အံ့ဖွယ်တို့အား မည်ကဲ့သို့ ဖန်တီးပေးသည်ကို သာ၍ပင် မသိကြသောကြောင့်လည်းဖြစ်သည်။ လူသားသည် အစားအစာမှာ အသက်ဆက်ရန် အခြေခံဖြစ်ကြောင်း၊ ဇွဲရှိခြင်းသည် သူ့အသက်၏ တည်ရှိနေခြင်း၏ အရင်းအမြစ်ဖြစ်ကြောင်းနှင့် သူ့စိတ်ထဲရှိ ယုံကြည်မှုများသည် သူဆက်လက်ရှင်သန်နိုင်ရန် မှီခိုနေရသည့် အရင်းအနှီးဖြစ်ကြောင်းသာ သိရှိကြသည်။ ဘုရားသခင်၏ ကျေးဇူးတော်နှင့် ပံ့ပိုးမှုတို့ကို လူသားသည် လုံးဝ သတိမမူမိပေ၊ ပြီးလျှင် သူ့အပေါ် ဘုရားသခင်အပ်နှင်းပေးထားသော အသက်ကို သူဖြုန်းတီးပစ်သည်မှာ ဤနည်းဖြင့်ဖြစ်လေသည်။...ဘုရားသခင်၏ နေ့ညမပြတ် စောင့်ကြည့်ခြင်းကို ခံရသော လူသားတစ်ဦးတစ်ယောက်မျှ ကိုယ်တော့်အား ကိုးကွယ်ရန် မိမိအသိစိတ်ဖြင့် အစပြု၍ မလုပ်ဆောင်ချေ။ ဘုရားသခင်သည် မည်သည့်မျှော်လင့်ချက်မျှ မထားသော လူသားအပေါ်၌ မိမိအစီအစဉ်ရှိသည့်အတိုင်း အမှုတော်ကို ဆောင်ရွက်ရုံသာ ဖြစ်၏။ ကိုယ်တော်သည် ထိုသို့ပြုလုပ်ရခြင်းမှာ တစ်နေ့တွင် လူသားသည် သူ၏အိပ်မက်မှ နိုးထလာပြီး အသက်၏ တန်ဖိုးနှင့် အနက်အဓိပ္ပာယ်ကိုလည်းကောင်း၊ သူ့အား ကိုယ်တော် ပေးသနားတော်မူခဲ့သော အရာအားလုံးအတွက် ဘုရားသခင် ပေးဆပ်ခဲ့ရသည့် အဖိုးအခကိုလည်းကောင်း၊ လူသားသည် ကိုယ်တော့်ထံ ပြန်လည်လှည့်လာရန် ဘုရားသခင်သည် ပြင်းပြစွာ တောင့်တတော်မူသည်ကိုလည်းကောင်း ရုတ်တရက် သဘောပေါက်နားလည်လာလိမ့်မည်ဟူသော မျှော်လင့်ချက်ဖြင့် ဖြစ်ပေသည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ဘုရားသခင်သည် လူ့အသက်၏ အရင်းအမြစ်ဖြစ်သည်) ဘုရားသခင်က လူတိုင်းကို ထောက်ပံ့ပေးနေတာဖြစ်ပြီး ကျွန်မတို့ကို ကျွန်မတို့ မိသားစုတွေက စောင့်ရှောက်နေတယ်လို့ ထင်ရပေမဲ့ နောက်ကွယ်မှာ၊ ကိစ္စတွေကို စီစဉ်ပြီး ကျွန်မတို့ ဘဝတစ်လျှောက်လုံးမှာ ကျွန်မတို့ကို စောင့်ရှောက်နေတာက ဘုရားသခင်ဖြစ်တယ်ဆိုတာကို ဘုရားနှုတ်ကပတ်တော်တွေကနေ ကျွန်မ နားလည်ခဲ့ရတယ်။ ကျွန်မ ရုတ်တရက် ပြန်သတိရသွားတယ်၊ ကျွန်မနဲ့ ကျွန်မအစ်မတွေ ကလေးဘဝတုန်းက၊ မိဘတွေရဲ့စောင့်ရှောက်မှုမရှိဘဲနဲ့တောင် ကျွန်မတို့ ကောင်းကောင်းမွန်မွန် နေထိုင်ခဲ့ကြရတယ်။ ဘယ်နေရာမှာပဲနေနေ၊ ကျွန်မတို့တွေ့တဲ့လူတွေက အမြဲတမ်း ကြင်နာတတ်ပြီး ကျွန်မတို့ကို သူတို့ရဲ့သားသမီးအရင်းတွေလိုပဲ ဆက်ဆံခဲ့ကြတယ်။ ကျွန်မ ခုနှစ်နှစ်အရွယ်တုန်းက ကျွန်မနဲ့ ကျွန်မရဲ့အမ တစ်ခါ လမ်းဖြတ်ကူးနေတုန်း၊ ကားတစ်စီးက ရုတ်တရက် မောင်းလာပြီး ကျွန်မတို့ကို တိုက်မိတော့မလို ဖြစ်သွားခဲ့တာကိုလည်း အမှတ်ရမိတယ်။ ကျွန်မနဲ့ကျွန်မရဲ့အစ်မက အရမ်းကြောင်ပြီး မလှုပ်နိုင်ဖြစ်သွားတယ်၊ ဒါပေမဲ့ ကားက ရုတ်တရက် ရပ်သွားပြီး ကျွန်မတို့ ဘာမှမဖြစ်ခဲ့ဘူး။ နောက်တစ်ခါလည်း၊ လမ်းဖြတ်ကူးနေတုန်း သုံးဘီးစက်ဘီးတစ်စီးနဲ့ တိုက်မိတော့မလိုဖြစ်ခဲ့သေးတယ်၊ အဲဒီစက်ဘီးကလည်း ရုတ်တရက် ရပ်သွားပြီး ကျွန်မ ဘာမှမထိခိုက်ခဲ့ပြန်ဘူး။ ဒီအဖြစ်အပျက်တွေကို တွေးမိတော့ ကျွန်မ ထိန်းမနိုင်သိမ်းမရ ငိုမိတယ်။ ဘုရားသခင်က ကျွန်မဘေးမှာ ကျွန်မကို အမြဲစောင့်ရှောက်ပြီး ကာကွယ်ပေးနေခဲ့ပေမဲ့ ကျွန်မက အဲဒါကို သဘောမပေါက်ခဲ့ဘူး။ ကျွန်မပိုင်ဆိုင်သမျှအရာအားလုံးဟာ ဦးလေးနဲ့အဒေါ်ရဲ့ စွန့်လွှတ်အနစ်နာခံမှုတွေ၊ ကြိုးစားပမ်းစားလုပ်ဆောင်မှုတွေရဲ့ ရလဒ်လို့ပဲ ကျွန်မ ထင်ခဲ့တယ်။ သူတို့အပေါ်ထားတဲ့ ဒီကျေးဇူးတင်စိတ်က ကျွန်မစိတ်ထဲကနေ ဘယ်တော့မှမထွက်သွားခဲ့ဘဲ သူတို့ကို ကျေးဇူးဆပ်ဖို့ မျှော်လင့်ခဲ့တယ်။ ကျွန်မပိုင်ဆိုင်သမျှဟာ ဘုရားသခင်ရဲ့မေတ္တာနဲ့ ကြည့်ရှုစောင့်ရှောက်မှုကြောင့်ဖြစ်ပြီး၊ ကျွန်မရဲ့ ချစ်ခြင်းနဲ့ ကျေးဇူးတင်စိတ်ကို အခံထိုက်ဆုံးသူက ဘုရားသခင်ပဲဆိုတာကို ဘုရားနှုတ်ကပတ်တော်တွေကနေ ကျွန်မ နားလည်ခဲ့တယ်။ ဖန်ဆင်းခံတစ်ယောက်အနေနဲ့၊ ဖန်ဆင်းခံတစ်ယောက်ရဲ့ တာဝန်တွေကို ထမ်းဆောင်ဖို့ ကျွန်မမှာ ဝတ္တရားနဲ့ တာဝန်ရှိတယ်။ အဲဒီနောက်မှာ ကျွန်မရဲ့ဆုံးဖြတ်ချက်ကို ကျွန်မရဲ့ မိသားစုဆီ ပြောပြဖို့ သတ္တိပေးပါလို့ ဘုရားသခင်ဆီ တောင်းလျှောက်ရင်းနဲ့ ဆုတောင်းခဲ့တယ်။

တစ်ညနေမှာ၊ ကျွန်မ အဒေါ့်ဆီကို စာတိုတစ်ခု ပို့ခဲ့တယ်၊ ဒီလိုရေးထားတာပါ။ “အဒေါ်ရေ၊ သမီးငယ်ငယ်တုန်းက၊ အဘွားက သခင်ယေရှုရဲ့ ဧဝံဂေလိတရားကို ကျွန်မနဲ့အစ်မတွေကို ဝေမျှခဲ့တယ်၊ ဘုရားသခင်ဆီ ဘယ်လိုဆုတောင်းရမလဲဆိုတာ သင်ပေးခဲ့တယ်၊ ဘုရားသခင်ဟာ ဖန်ဆင်းရှင်ဖြစ်တယ်ဆိုတာကို နားလည်စေခဲ့တယ်။ ဘုရားသခင်ဟာ ဘယ်လောက် အံ့ဩဖို့ကောင်းပြီး ကောင်းမြတ်တယ်၊ သူက လူသားမျိုးနွယ်အတွက် အရာရာကို စတေးခဲ့တယ်ဆိုတာနဲ့ သမီးတို့မှာ အပြစ်တွေ ဘယ်လောက်ပဲရှိရှိ သူက ခွင့်လွှတ်တယ်ဆိုတာတွေကို သမီး မြင်ခဲ့တယ်။ ဘုရားသခင်က သမီးတို့အတွက် အရာအားလုံးကို လုပ်ပေးနေမှတော့၊ ဘုရားသခင်ရဲ့ စီမံခန့်ခွဲမှုအတွင်းမှာ သမီးတို့ လူတွေက ဘာဖြစ်လို့ ကိုယ့်တာဝန်တွေကို မထမ်းဆောင်နိုင်ရမှာလဲ။ ဒါကြောင့် သမီး ဘုရားသခင်ကို အစေခံဖို့ ဆုံးဖြတ်လိုက်ပါပြီ။ သခင်ဘုရားက ထပ်ပြီး လူ့ဇာတိခံယူခဲ့ပြီ၊ သူက အနန္တတန်ခိုးရှင် ဘုရားသခင်ပဲ၊ လူတွေကို အပြစ်ကနေ လွတ်မြောက်စေဖို့ တရားစီရင်ခြင်းနဲ့ သန့်စင်ခြင်းအမှုကို လုပ်ဆောင်နေပါတယ်။ သမီးရဲ့အချိန်အားလုံးကို ကိုယ့်တာဝန်တွေအတွက်နဲ့ ဘုရားသခင်ကိုပေးထားတဲ့ ကတိအတိုင်း ဖြည့်ဆည်းဖို့အတွက် ရည်စူးအပ်နှံချင်ပါတယ်။ အဒေါ်က သမီးရဲ့ဆုံးဖြတ်ချက်ကို လက်ခံနိုင်မယ်လို့ မျှော်လင့်ပါတယ်” လို့ပေါ့။ ဒီစာကို ပို့ပြီးတဲ့နောက်မှာ၊ လည်ချောင်းထဲက ဆူးတစ်ချောင်း ဖယ်ရှားခံလိုက်ရသလို ခံစားလိုက်ရပြီး၊ ကျွန်မ နေလို့ထိုင်လို့ အများကြီး ပိုကောင်းသွားတယ်။

နောက်တစ်နေ့မနက်မှာ၊ အဒေါ်က ကျွန်မကို ပြောတယ်၊ “ရှာရာ၊ ဒါက နင့်ရဲ့ဆုံးဖြတ်ချက်ဆိုတာ သေချာရဲ့လား။ နင့်အနာဂတ်ကရော ဘယ်လိုလုပ်မလဲ။ နင့်ဦးလေးက နင့်အတွက် ဒီလောက်ထိ လုပ်ပေးခဲ့ရတာ၊ နင်က ပညာရေးကို ဒီလောက်လွယ်လွယ်နဲ့ စွန့်လွှတ်လိုက်တာလား” တဲ့။ အဒေါ်က နာကျင်စရာ စကားတွေ အများကြီးလည်း ပြောခဲ့သေးတယ်၊ သူပြောတဲ့စကားတွေကြောင့် ကျွန်မ အရမ်းကို ထိခိုက်နာကျင်သွားတယ်။ ပြီးတော့ အဒေါ်က ကျွန်မကိုမေးတယ်၊ “နင် စာသင်ဦးမှာလား” တဲ့။ ကျွန်မက ပြန်ဖြေလိုက်တယ်၊ “ဟင့်အင်း၊ မသင်တော့ဘူး” လို့ပေါ့။ ဒါကိုကြားတော့ အဒေါ်က အရမ်းစိတ်ဆိုးပြီး အသံကျယ်ကြီးနဲ့ ပြောလာတယ်၊ “ဘာ...နင် စာမသင်တော့ဘူးလား။ နင် ဘာတွေစဉ်းစားနေတာလဲ။ နင့်ဦးလေးနဲ့ငါ နင့်ကိုကျောင်းထားဖို့ အရမ်းကို ကြိုးစား အလုပ်လုပ်ခဲ့ရတာ၊ နင်က ငါတို့ကို ဒီလိုပြန်ဆက်ဆံတာလား။ နင်က ညီအစ်မသုံးယောက်ထဲမှာ အကြင်နာတတ်ဆုံးနဲ့ အတော်ဆုံးလို့ ငါအမြဲထင်ခဲ့တာ၊ ဒါပေမဲ့ ငါမှားသွားပုံပဲ။ နင်က ငါတို့ကို တကယ်ကို စိတ်ပျက်စေတာပဲ” တဲ့။ သူတို့ ကျွန်မအတွက် အဖိုးအခ အများကြီး ပေးဆပ်ခဲ့တယ်ဆိုတာကို ကျွန်မသိခဲ့တာမို့၊ ကျွန်မရဲ့မျက်ရည်တွေကို ထိန်းမနိုင်ဘဲ ကျလာခဲ့တယ်၊ ဒါပေမဲ့ ကိုယ့်တာဝန်တွေကို ရွေးချယ်ခဲ့တာကလည်း မှန်တယ်လို့ ကျွန်မ ခံစားမိတယ်။ ဒါပေမဲ့ ကျွန်မ ဘယ်လောက်ပဲ ရှင်းပြဖို့ ကြိုးစားပါစေ၊ အဒေါ်က ကျွန်မကို ဘယ်လိုမှ နားမလည်ခဲ့ဘူး။ နောက်ပိုင်း မီးဖိုချောင်ထဲမှာ၊ ကျွန်မ ညီအစ်မတစ်ယောက်ဆီ စာပို့လိုက်တယ်၊ ကျွန်မ ဖြတ်သန်းနေရတာတွေကို သူ့ကို ပြောပြလိုက်တယ်။ အဲဒီညီအစ်မက ကျွန်မကို အားပေးပြီး ဘုရားနှုတ်ကပတ်တော်တစ်ပိုဒ်ကို ပို့ပေးခဲ့တယ်။ “သင်၏အတွင်း၌ ငါ၏သတ္တိကို သင် ပိုင်ဆိုင်ရမည် ဖြစ်ပြီး၊ ဘာသာတရားမရှိသော ဆွေမျိုးများနှင့်ကြုံလျှင် စည်းမျဉ်းရှိရမည်။ သို့သော် ငါ့အတွက် သင်သည် မည်သည့် အမှောင်အင်အားစုကိုမျှလည်း အလျှော့မပေးရ။ စုံလင်သော လမ်းကို လျှောက်လှမ်းရန် ငါ၏ဉာဏ်ပညာကို သင် အမှီပြုရမည်ဖြစ်ပြီး စာတန်၏ မည်သည့် လျှို့ဝှက်ကြံစည်ခြင်းကိုမျှ အောင်မြင်ခွင့် မပေးနှင့်။ သင်၏ စိတ်နှလုံးကို ငါ့ရှေ့မှောက်၌ ထားရှိရန် သင်၏ စွမ်းအားရှိသမျှကို အသုံးပြုလော့၊ ပြီးလျှင် ငါသည် သင့်ကို နှစ်သိမ့်၍ သင်၏ စိတ်နှလုံးအား ငြိမ်သက်ခြင်းနှင့် ဝမ်းမြောက်ခြင်းကို ပေးမည်။ သင်သည် အခြားသူတို့ထံ မည်သို့ရှိသည်ကို ဂရုမစိုက်လင့်။ ငါ့ကို ကျေနပ်စေခြင်းသည် ပို၍ တန်ဖိုးရှိပြီး အရေးပါသည် မဟုတ်လော။ ယင်းသည် သင့်အား ထာဝရနှင့် တစ်သက်တာ ငြိမ်သက်ခြင်းနှင့် ပျော်ရွှင်မှုတို့ကို ထို့ထက်မက ဆောင်ကြဉ်းပေးမည် မဟုတ်လော။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ အစအဦး၌ ခရစ်တော်၏ မိန့်မြွက်ချက်များ၊ အခန်း (၁၀)) ဘုရားသခင်ရဲ့ နှုတ်ကပတ်တော်တွေက ကျွန်မရဲ့နှလုံးသားကို တို့ထိပြီး ခွန်အားပေးခဲ့တယ်၊ ဘုရားသခင်က ကျွန်မကို အားပေးနေတယ်၊ သတိပေးနေတယ်၊ တိုက်တွန်းနှိုးဆော်နေတယ်လို့ ကျွန်မ ခံစားခဲ့ရတယ်။ စာတန်က ကျွန်မကို သွေးဆောင်ပြီး တိုက်ခိုက်ဖို့ ကျွန်မမိသားစုကို အသုံးချနေတာပဲဆိုတာ ကျွန်မသိခဲ့တယ်၊ ကျွန်မကို အားနည်းအောင်လုပ်ပြီး နောက်ဆုတ်စေချင်ခဲ့တာလေ၊ ဒါပေမဲ့ ကျွန်မ စာတန်ကို အရှုံးမပေးနိုင်ဘူး။ ကျွန်မမိသားစုက ကျွန်မကို ဘယ်လိုပဲဆက်ဆံပါစေ၊ စာတန်ကို အရှက်ခွဲဖို့ ကိုယ့်သက်သေခံချက်မှာ ခိုင်ခိုင်မာမာ ရပ်တည်ရမယ်။ ကျွန်မ ဘုရားသခင်ဆီ ဆုတောင်းခဲ့တယ်၊ “ဘုရားသခင်၊ စာတန်က သမီးကို တိုက်ခိုက်နေပါတယ်၊ သမီးက အားနည်းပြီး အစွမ်းမဲ့ပါတယ်။ ကျေးဇူးပြုပြီး သမီးကို ခွန်အားပေးပါ၊ သမီးရဲ့စိတ်နှလုံးကို စောင့်ရှောက်ပြီး စာတန်ရဲ့ အကြံအစည်တွေကနေ ကာကွယ်ပေးပါ” လို့ပေါ့။ ဆုတောင်းပြီးတဲ့နောက်မှာ၊ ကျွန်မ သတ္တိတွေရလာပြီး ဖြစ်လာမယ့်အခြေအနေကို ရင်ဆိုင်ဖို့ ဘုရားသခင်ကို အားကိုးလိုစိတ်ရှိလာခဲ့တယ်။ ခဏကြာတော့ ကျွန်မဦးလေး ပြန်ရောက်လာတယ်။ ဦးလေးကိုမြင်တော့၊ ကျွန်မ မနေနိုင်ဘဲ စိတ်လှုပ်ရှားမိပြန်တယ်။ ဦးလေးက ပြောတယ်၊ “နင်က အသင်းတော်မှာ ဘုရားသခင်ကို သွားပြီး အစေခံချင်တယ်။ တကယ် အဲဒီလိုဆန္ဒရှိတာလား” တဲ့။ ကျွန်မ ခေါင်းညိတ်လိုက်တယ်။ သူကထပ်မေးတယ်၊ “နင့်ရဲ့ဆုံးဖြတ်ချက်နဲ့ပတ်သက်လို့ နင်သေချာလား” တဲ့။ ကျွန်မက “ဟုတ်ကဲ့” လို့ ဖြေလိုက်တယ်။ ဦးလေးက အရမ်းစိတ်ဆိုးမှာပဲလို့ ကျွန်မထင်ခဲ့တာ၊ ဒါပေမဲ့ အံ့သြစရာကောင်းတာက သူကပြောတယ်၊ “ကောင်းပြီလေ၊ အဲဒါ နင့်ရဲ့ဆုံးဖြတ်ချက်ဆိုရင် ငါမတားတော့ပါဘူး။ ရှာရာ၊ ငါ နင့်အမေကို ကတိပေးခဲ့တယ်၊ နင်နဲ့နင့်အစ်မတွေကို ငါစောင့်ရှောက်မယ်၊ နင်တို့ကို သေချာ ပညာသင်ပေးမယ်လို့ပေါ့၊ အခု ငါအဲဒါတွေ နင့်ကိုပေးပြီးသွားပြီ၊ နင့်ရဲ့ဆုံးဖြတ်ချက်ကို ငါထပ်ပြီး ဝင်မစွက်ဖက်တော့ဘူး။ နင့်ရဲ့ဆုံးဖြတ်ချက်အတွက် နောင်တမရသရွေ့တော့၊ နင်လုပ်ချင်တာကိုသာ ဆက်လုပ်ပါတော့” တဲ့။ အဲဒီအချိန်မှာ ကျွန်မ မငိုဘဲမနေနိုင်ခဲ့ဘူး၊ ဦးလေးက ဒီလောက်တည်ငြိမ်လိမ့်မယ်လို့ ကျွန်မတကယ်ကို မမျှော်လင့်ထားခဲ့ဘူး။ ကျွန်မပတ်ဝန်းကျင်က လူတိုင်းဟာ ဘုရားသခင်ရဲ့ အချုပ်အခြာအာဏာအောက်မှာ ရှိနေတယ်၊ ဒါဟာ ဘုရားသခင်ရဲ့ လုပ်ဆောင်မှုဖြစ်တယ်ဆိုတာကို ကျွန်မမြင်ခဲ့ရပြီး၊ ဘုရားသခင်ကို လှိုက်လှိုက်လှဲလှဲ ကျေးဇူးတင်ခဲ့တယ်။

ဒါပေမဲ့ အံ့သြစရာကောင်းတာက၊ တစ်နေ့မှာ ဦးလေးက ရုတ်တရက် စိတ်ပြောင်းသွားပြီး ညီအစ်ကိုမောင်နှမတွေနဲ့ တွေ့ဆုံဖို့ တောင်းဆိုလာတယ်၊ သူတို့နဲ့မတွေ့ခင် ကျွန်မ အိမ်ကထွက်သွားလို့မရဘူး၊ ည ၈ နာရီမှာ သူ့ကို ဖုန်းပေးရမယ်၊ စုဝေးပွဲတက်လို့မရဘူး၊ ဖုန်းမပေးဘူးဆိုရင် သူ ကျွန်မကို အိမ်ကနေ နှင်ထုတ်မယ်လို့ ပြောလာတယ်။ သူဒီလိုပြောတာကိုကြားတော့ ကျွန်မတကယ်ကို ကြောက်သွားတယ်။ ဘာဖြစ်လို့လဲဆိုတော့ ကျွန်မဦးလေးက တော်တော်တင်းကျပ်တော့၊ သူ့တောင်းဆိုချက်တွေကို ကျွန်မ မနာခံတာမျိုး မလုပ်ရဲခဲ့ဘူး၊ ဒါပေမဲ့ ည ၈ နာရီမှာ ရေလောင်းပေးဖို့လိုအပ်တဲ့ လူသစ်တွေလည်း ရှိနေတယ်လေ၊ ဦးလေးသာ ကျွန်မဖုန်းကို ယူသွားရင်၊ သူတို့ကို ဘယ်လိုရေလောင်းပေးရမှာလဲ။ ဒီလိုတွေးနေရင်းနဲ့၊ ကျွန်မ စိတ်ငြိမ်ငြိမ်ထားလို့ကို မရခဲ့ဘူး၊ ဒါနဲ့ ဘုရားသခင်ဆီ ဆုတောင်းခဲ့တယ်၊ “ဘုရားသခင်၊ သမီး အခု လုပ်လို့ရတာ ဘာမှမရှိပါဘူး၊ သမီးရဲ့လက်ရှိအခြေအနေကို ကိုယ်တော့်ဆီ အပ်နှံပါတယ်။ ကျေးဇူးပြုပြီး သမီးကို ကူညီတော်မူပါ” လို့ပေါ့။ ဆုတောင်းပြီးတဲ့နောက်မှာ၊ အရာအားလုံးဟာ ဘုရားသခင်ရဲ့လက်ထဲမှာပဲ ရှိတယ်၊ ငါ ဘုရားသခင်ကို အားကိုးရမယ်၊ ကိုယ်တော်နဲ့အတူ ရပ်တည်ရမယ်၊ စာတန်ရဲ့အကြံအစည်တွေကို အောင်မြင်ခွင့်မပေးရဘူးလို့ ကျွန်မ တွေးမိတယ်။ ဒီလိုတွေးမိတော့ ကျွန်မ အသိဉာဏ်ပွင့်သွားတယ်လို့ ခံစားခဲ့ရပြီး လူသစ်တွေကို ရေလောင်းပေးဖို့ ဆုံးဖြတ်ခဲ့တယ်။ ည ၈ နာရီရောက်တော့ ဦးလေးက ကျွန်မဖုန်းကို မယူခဲ့ဘူး၊ ကျွန်မလည်း ပုံမှန်အတိုင်း အွန်လိုင်းစုဝေးပွဲကို တက်ခဲ့တယ်။ အံ့သြဖို့ကောင်းတာက၊ ဦးလေးက ဘာစကားတစ်ခွန်းမှမပြောသလို ကျွန်မရဲ့အွန်လိုင်းစုဝေးပွဲကိုလည်း ဝင်မနှောင့်ယှက်ခဲ့ဘဲ၊ ကျွန်မ လူသစ်တွေနဲ့ စုဝေးပွဲပြီးတဲ့အထိ တိတ်ဆိတ်နေခဲ့တယ်။ အဲဒီအချိန်မှာ ကျွန်မ မငိုဘဲမနေနိုင်ခဲ့ဘူး။ ဦးလေးက ဘယ်လောက်ပဲတင်းကျပ်ပါစေ၊ သူလည်း ဘုရားသခင်ရဲ့လက်ထဲမှာပဲရှိပြီး၊ ဘုရားသခင်ရဲ့ အချုပ်အခြာအာဏာနဲ့ စီစဉ်ညွှန်ကြားမှုတွေအောက်မှာပဲ ရှိနေတယ်ဆိုတာကို ကျွန်မ မြင်ခဲ့ရတယ်။ ဦးလေးဆီက နှိပ်စက်ညှဉ်းပန်းမှုတွေ ပြီးသွားပြီလို့ ကျွန်မထင်ခဲ့ပေမဲ့၊ သူက ကျွန်မကို ဆက်ပြီးတော့ တားဆီးနေခဲ့တယ်။ တစ်ခါတလေ ကျွန်မ မတွေးဘဲမနေနိုင်ခဲ့ဘူး၊ “ဘာဖြစ်လို့ ဦးလေးက ရုတ်တရက် စိတ်ပြောင်းပြီး ငါ့ကို စပြီးဆန့်ကျင်လာရတာလဲ” လို့ပေါ့။ အဲဒါက ဘုရားနှုတ်ကပတ်တော်နှစ်ပိုဒ်ကို ကျွန်မ မဖတ်ခင်အထိပေါ့။ “ဘုရားသခင် အလုပ်လုပ်တော်မူသောအခါ၊ ဘုရားသခင်သည် လူတစ်ဦးကို ဂရုစိုက်၍ စေ့စေ့စပ်စပ် ကြည့်ရှုစစ်ဆေးတော်မူသောအခါ၊ ကိုယ်တော်သည် ထိုသူကို ထိုက်တန်သည်ဟုတွေ့ရှိ၍ အသိအမှတ်ပြုတော်မူသောအခါ စာတန်သည် အနီးကပ် နောက်ယောင်ခံလိုက်လျက် ထိုသူကို အထင်အမြင်မှားစေရန်နှင့် ဆိုးရွားစွာ ဒုက္ခပေးရန် ကြိုးစား၏။ ဘုရားသခင်သည် ဤပုဂ္ဂိုလ်ကို ရယူရန် အလိုရှိတော်မူသောကြောင့် စာတန်သည် ဟန့်တားရန် သူ၏တန်ခိုးစွမ်းအားရှိသမျှဖြင့် အရာရာကို ပြုလုပ်၏။ ဘုရားသခင်၏အလုပ်ကို အနှောင့်အယှက်ပေးရန်နှင့် ပျက်စီးစေရန် စက်ဆုပ်ဖွယ်ကောင်းသော နည်းလမ်းအမျိုးမျိုးကို အသုံးပြုလျက် ၎င်း၏ မပြောပြနိုင်သော ရည်ရွယ်ချက်ကို အောင်မြင်စေရန်အလို့ငှာ ဖြစ်၏။ ဤရည်ရွယ်ချက်ကား အဘယ်နည်း။ ၎င်းသည် ဘုရားသခင်က မည်သူတစ်ဦးတစ်ယောက်ကိုမျှ ရယူသည်ကို မလိုလားပေ။ ဘုရားသခင် ရယူရန် ရည်ရွယ်တော်မူသောသူတို့ကို လုယူလို၏။ သို့မှသာ ၎င်းသည် ထိုသူတို့ကို သိမ်းပိုက်နိုင်မည်၊ ထိန်းချုပ်နိုင်မည်၊ စိုးမိုးနိုင်မည် ဖြစ်ပြီး ထိုသူတို့သည် ၎င်းကို ကိုးကွယ်၍ ဘုရားသခင်ကို ဆန့်ကျင်ရန် မကောင်းမှုကိုပြုလုပ်ရာ၌ ၎င်းနှင့်အတူ ပူးပေါင်းကြမည် ဖြစ်၏။ ဤသည်မှာ စာတန်၏ ဘေးပြုတတ်သော ကြံရွယ်ချက် မဟုတ်လော။” (နှုတ်ကပတ်တော်၊ အတွဲ (၂)၊ ဘုရားသခင်ကို သိကျွမ်းခြင်းနှင့် စပ်လျဉ်း၍၊ အတုမရှိ ဘုရားသခင်ကိုယ်တော်တိုင် (၄)) “လူတို့အပေါ် ဘုရားသခင်လုပ်ဆောင်သည့် အလုပ်အဆင့်တိုင်းသည် အပြင်ပန်းအားဖြင့် လူ့စီစဉ်မှုများမှ သို့မဟုတ် လူတို့၏ နှောင့်ယှက်ခြင်းမှ ဖြစ်ပေါ်လာသည့်အလား လူအချင်းချင်းကြားရှိ အပြန်အလှန် ဆက်ဆံမှုများ ဖြစ်သည့်ပုံ ပေါ်၏။ သို့သော်လည်း လုပ်ဆောင်မှု အဆင့်တိုင်း၊ ဖြစ်ပျက်မှုတိုင်း၏ နောက်ကွယ်တွင် ဘုရားသခင်ရှေ့တွင် စာတန်ပြုလုပ်သည့် အလောင်းအစားတစ်ခုဖြစ်ပြီး ယင်းတို့သည် လူတို့အနေဖြင့် ဘုရားသခင်အတွက် မိမိ၏ သက်သေခံချက်တွင် ခိုင်မာစွာ ရပ်တည်ဖို့ လိုအပ်သည်။ ယောဘ စစ်ကြောခံရသည့်အချိန်ကို ဥပမာ ကြည့်လော့။ နောက်ကွယ်တွင် စာတန်က ဘုရားသခင်နှင့် လောင်းကြေးတင်နေခဲ့ခြင်း ဖြစ်၏။ ပြီးလျှင် ယောဘအပေါ်တွင် ဖြစ်ပျက်ခဲ့သည့်အရာက လူသားတို့၏ လုပ်ဆောင်မှုများဖြစ်ပြီး လူသားတို့၏ နှောင့်ယှက်မှု ဖြစ်သည်။ သင်တို့အပေါ် ဘုရားသခင် ပြုလုပ်သည့် အလုပ်အဆင့်တိုင်း၏ နောက်ကွယ်တွင် ဘုရားသခင်နှင့် ပြုလုပ်သည့် စာတန်၏ အလောင်းအစားရှိသည်။ ဤအရာ၏နောက်ကွယ်တွင် တိုက်ပွဲပင်။...ဘုရားသခင်နှင့် စာတန်တို့သည် ဝိညာဉ်ရေးရာ နယ်ပယ်ထဲ တိုက်ပွဲ ဆင်နွှဲနေစဉ်တွင် သင်က ဘုရားသခင်ကို မည်ကဲ့သို့ စိတ်ကျေနပ်မှု ပေးသင့်သနည်း။ ပြီးလျှင် သူ့ကို သင်၏ သက်သေခံချက်တွင် မည်ကဲ့သို့ ခိုင်မာစွာ ရပ်တည်သင့်သနည်း။ သင့်ထံ ဖြစ်ပျက်သည့် အရာတိုင်းက ကြီးမားသော စမ်းသပ်မှုဖြစ်ပြီး သက်သေခံဖို့အတွက် ဘုရားသခင်က သင့်ကို လိုအပ်သည့်အချိန် ဖြစ်ကြောင်းကို သင်သိသင့်သည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ဘုရားသခင်ကို ချစ်ခြင်းသည်သာလျှင် ဘုရားသခင်ကို အမှန်တကယ် ယုံကြည်ခြင်းဖြစ်သည်) ဘုရားနှုတ်ကပတ်တော်တွေကို ဖတ်ပြီးတဲ့နောက်မှာ၊ ဘုရားသခင်က လူတွေကို ကယ်တင်ချင်တယ်၊ လူတွေ လွတ်လွတ်လပ်လပ် ဘုရားသခင်နောက်လိုက်တာကို စာတန်က မလိုလားသလို သူက ဘုရားသခင်ကို ဘယ်သူ့ကိုမှ မရစေချင်ဘူးဆိုတာကို ကျွန်မ နားလည်သွားတယ်။ ဒါကြောင့် လူတွေက ဘုရားသခင်ဆီ ချဉ်းကပ်ပြီး သူ့ကို ဝတ်ပြုချင်တဲ့အခါ စာတန်က လူတွေကို နှောင့်ယှက်ပြီး ဘုရားသခင်ရှေ့မှောက် သူတို့လာရောက်ခြင်းကို ဟန့်တားဖို့ အစွမ်းကုန် ကြိုးစားတယ်။ စာတန်က ဘယ်လောက်တောင် ဆိုးညစ်ပြီး အရှက်မရှိသလဲဆိုတာကို ကျွန်မ မြင်ခဲ့ရတယ်။ အပေါ်ယံမှာတော့၊ ကျွန်မရင်ဆိုင်နေရတာက ကျွန်မမိသားစုရဲ့ တားဆီးပိတ်ပင်မှုတွေနဲ့ ကန့်သတ်မှုတွေ ဖြစ်ပေမဲ့ ဒီအရာရဲ့နောက်ကွယ်မှာတော့ စာတန်ရဲ့နှောင့်ယှက်မှုတွေ ကွယ်ဝှက်နေခဲ့တယ်။ စာတန်က ကျွန်မကို ဘုရားသခင်နောက်မလိုက်အောင် တားဆီးဖို့ ကျွန်မပတ်ဝန်းကျင်က လူတွေ၊ ဖြစ်ရပ်တွေနဲ့ အမှုအရာတွေကို အသုံးချနေခဲ့တာပါ။ ဒါဟာ စာတန်ရဲ့ ဆိုးယုတ်တဲ့ရည်ရွယ်ချက်ပဲ၊ ကျွန်မ စာတန်ကို ပိုလို့တောင် မုန်းတီးလာခဲ့တယ်။ ဘုရားသခင်က ပြောသည် “သင့်ထံ ဖြစ်ပျက်သည့် အရာတိုင်းက ကြီးမားသော စမ်းသပ်မှုဖြစ်ပြီး သက်သေခံဖို့အတွက် ဘုရားသခင်က သင့်ကို လိုအပ်သည့်အချိန် ဖြစ်ကြောင်းကို သင်သိသင့်သည်။” စာတန်က ကျွန်မကို ဘယ်လိုပဲနှောင့်ယှက်ပြီး တားဆီးပါစေ၊ ကျွန်မကတော့ စာတန်ကို အရှက်ရစေဖို့ ကိုယ့်သက်သေခံချက်မှာ ခိုင်ခိုင်မာမာ ရပ်တည်သွားမယ်။ ယောဘကြုံတွေ့ခဲ့ရတာတွေကိုလည်း ကျွန်မ တွေးမိတယ်။ နောက်ကွယ်မှာ စာတန်က ဘုရားသခင်နဲ့ အလောင်းအစားလုပ်ခဲ့ပြီး၊ ယောဘအပေါ်မှာ ကိုယ်ခန္ဓာပိုင်းဆိုင်ရာ၊ စိတ်ပိုင်းဆိုင်ရာနဲ့ ဝိညာဉ်ပိုင်းဆိုင်ရာ ဆင်းရဲဒုက္ခအမျိုးမျိုး ကျရောက်စေခဲ့တယ်။ ယောဘဟာ ဘုရားသခင်ကို ပုန်ကန်တာ၊ ဘုရားသခင်နဲ့ ခပ်ကင်းကင်းနေတာ မရှိဘဲ အခက်အခဲ အများကြီးကို ကြံ့ကြံ့ခံခဲ့တယ်၊ ဘုရားသခင်အပေါ်ထားတဲ့ သူ့ရဲ့ယုံကြည်ခြင်းကို စွန့်လွှတ်ဖို့ သူ့ဇနီးကတောင် သူ့ကို နှောင့်ယှက်တိုက်ခိုက်ခဲ့တဲ့ အချိန်မှာ သူက တည်ကြည်ခိုင်မာနေခဲ့တယ်။ အဆုံးမှာတော့ ယောဘက ကြီးမားတဲ့ညှဉ်းပန်းနှိပ်စက်မှုကို ခံရပ်နေခဲ့ရပေမဲ့ ဘုရားသခင်ကို ငြင်းပယ်တာ၊ သစ္စာဖောက်တာ မလုပ်သေးဘူးဆိုတာကို စာတန် မြင်တော့ အရှက်ရပြီး နောက်ဆုတ်သွားခဲ့တယ်။ ဒီလိုတွေးမိတော့၊ ဘုရားသခင်နောက်လိုက်ဖို့ ကျွန်မရဲ့စိတ်ပိုင်းဖြတ်ချက်ဟာ ပိုလို့တောင် ခိုင်မာလာခဲ့တယ်။ နောက်ပိုင်းမှာ၊ ဦးလေးက ကျွန်မစိတ်ပြောင်းသွားအောင် ကြိုစား၊ ဖျောင်းဖျဖို့ ဆွေမျိုးတွေကို နေ့တိုင်းနီးပါး အိမ်ကို ခေါ်လာခဲ့တယ်။ ဦးလေးက ပြောတယ်၊ “အခု နင့်အတွက် ဘာက ပိုအရေးကြီးလဲ၊ နင့်ရဲ့တာဝန်လား၊ ဒါမှမဟုတ် မိသားစုလား။ ရွေး” တဲ့။ သူတို့က ဘုရားသခင်ကို ဆန့်ကျင်ပြီး ငြင်းပယ်တဲ့စကားတွေ အများကြီးလည်း ပြောခဲ့ကြတယ်၊ ဘုရားသခင်ကို အတိုက်အခံလုပ်ပြီး မုန်းတီးတဲ့ သူတို့ရဲ့ သရုပ်အမှန်ကို ကျွန်မ ရှင်းရှင်းလင်းလင်း မြင်ခဲ့ရတယ်။ သူတို့က ကျွန်မကို ဘယ်လောက်ပဲ ဖျောင်းဖျဖို့၊ တားဆီးဖို့ ကြိုးစားခဲ့ပါစေ၊ ဘာကမှ ကျွန်မရဲ့ဆုံးဖြတ်ချက်ကို မပြောင်းလဲစေခဲ့ဘူး။ ကျွန်မ ကိုယ့်တာဝန်ကို ဆက်ပြီးထမ်းဆောင်ခဲ့ပြီး၊ အထုပ်အပိုးတွေပြင်ဆင်ပြီး အိမ်ကနေ ထွက်ခွာခဲ့တယ်။ အခု ကျွန်မ ညီအစ်ကိုမောင်နှမတွေနဲ့အတူ တာဝန်ထမ်းဆောင်နေရတော့၊ ကျွန်မ စိတ်ထဲမှာ တည်ငြိမ်အေးချမ်းနေတယ်။ နောက်ဆုံးတော့၊ ကျွန်မ လွတ်လွတ်လပ်လပ် ဘုရားသခင်နောက်လိုက်ပြီး ကိုယ့်တာဝန်ကို ထမ်းဆောင်နိုင်ပါပြီ။


၃၉။ ကျွန်တော့် အသက်အရွယ်ကြောင့် စိတ်ညစ်တာ၊ သောကရောက်တာမျိုး မရှိတော့ပါ

ကမ္ဘောဒီးယားနိုင်ငံမှ နာရှ်

၁၉၉၅ ခုနှစ်မှာ ကျွန်တော်နဲ့ ကျွန်တော့်ဇနီးဟာ သခင်ယေရှုကို ယုံကြည်ခဲ့ကြပြီး နှစ်နှစ်ကြာတော့ အနန္တတန်ခိုးရှင် ဘုရားသခင်ရဲ့ နောက်ဆုံးသောကာလ အမှုတော်ကို လက်ခံခဲ့ကြတယ်။ ကျွန်တော့်ဘဝတစ်သက်တာမှာ သခင် ကြွလာတာကို ကြိုဆိုနိုင်လိမ့်မယ်လို့ ဘယ်တုန်းကမှ မထင်ခဲ့မိဘူး။ ကျွန်တော် အရမ်းကို ပျော်ခဲ့ရပါတယ်။ အဲဒီနောက်မှာတော့ ဧဝံဂေလိတရားကို စဟောပြောပြီး တာဝန်ထမ်းဆောင်ခဲ့တယ်။ ဘယ်လောက်ပဲ အလုပ်ရှုပ်နေပါစေ၊ ကျွန်တော် ဘယ်တော့မှ အချိန်မဆွဲခဲ့ပါဘူး။ အဲဒီတုန်းက ကျွန်တော် တကယ်ကို စိတ်အားထက်သန်ခဲ့တာပါ။ ကျွန်တော့်ရဲ့ ဘာသာတရားမရှိတဲ့ မိသားစုဝင်တွေက ဆန့်ကျင်ပြီး ဟန့်တားခဲ့ပေမဲ့လည်း ဒုက္ခခံနေရတယ်လို့ ကျွန်တော် မခံစားခဲ့ရပါဘူး။

အချိန်တွေက တရိပ်ရိပ်ကုန်ဆုံးသွားပြီးတော့ မျက်စိတစ်မှိတ်အတွင်းမှာပဲ နှစ်ဆယ့်ခုနစ်နှစ် ကြာသွားပြီး ကျွန်တော်လည်း အသက်ခြောက်ဆယ် ဖြစ်လာခဲ့တယ်။ ကျွန်တော့်ခန္ဓာကိုယ်က အရင်ကလောက် မကောင်းတော့ဘူးဆိုတာ ထင်ထင်ရှားရှား သိသာလာတယ်၊ မှတ်ဉာဏ်ကလည်း တော်တော်ကို ဆိုးလာတယ်။ အကြောင်းအရာတွေကို ပြောပြီးတာနဲ့ ချက်ချင်း မေ့သွားတယ်။ တစ်ခါတလေဆို သတိမေ့တတ်တယ်။ မျက်စိကလည်း ခွဲစိတ်ထားတာ နှစ်ခါရှိပြီဆိုတော့ ကွန်ပျူတာကို အကြာကြီးကြည့်လိုက်ရင် မျက်လုံးကနာပြီး မျက်ရည်တွေကျလာတတ်တယ်၊ ညဘက်ဆို အမြင်တွေက ဝါးတားတားဖြစ်လာရော။ တစ်ခါတလေ လမ်းလျှောက်နေရင်းနဲ့ ကိုယ့်ကိုယ်ကိုယ်တောင် မသိလိုက်ဘဲ ခန္ဓာကိုယ်က ညာဘက်ကို ယိုင်ယိုင်သွားတယ်။ တည့်တည့်လျှောက်ဖို့ ကြိုးစားပေမဲ့လည်း မထိန်းနိုင်ဘဲ ညာဘက်ကို ယိုင်ယိုင်သွားတယ်။ ကျွန်တော်လည်း ကိုယ်တစ်ခြမ်းများ သေသွားမလားလို့ စိုးရိမ်မိတယ်။ နောက်ပိုင်းကျတော့ အနားယူချိန်ကို သေသေချာချာ စီစဉ်တယ်၊ နေ့တိုင်း လေ့ကျင့်ခန်းလုပ်တယ်၊ ညီအစ်ကိုတစ်ယောက်ကလည်း ကိုယ်ကာယလေ့ကျင့်ခန်းနဲ့ ကုသပေးတယ်။ ခဏကြာတော့ ကျန်းမာရေးက တိုးတက်လာပေမဲ့ ကိုယ့်တာဝန်ကို ထမ်းဆောင်ချင်တဲ့ဆန္ဒကို ခွန်အားက မလိုက်နိုင်ဘူးလို့ ခံစားနေရတုန်းပဲ။ လူငယ်တွေက သူတို့ရဲ့ အဓိကအလုပ်ကို ကောင်းကောင်းလုပ်ရင်းနဲ့ တခြားတာဝန်တွေကိုပါ တွဲလုပ်နေကြတာကို ကျွန်တော်မြင်ရတယ်။ သူတို့နဲ့ယှဉ်ရင် ကျွန်တော့်အလုပ်က သိပ်မများပေမဲ့ ကျွန်တော့်အတွက်တော့ တော်တော်ခက်ခဲပင်ပန်းနေသလို ခံစားရတယ်။ အဲဒီအခါကျမှ ကိုယ်တကယ် အသက်ကြီးနေပြီဆိုတာကို သဘောပေါက်သွားတော့တယ်။ ကိုယ်က အသုံးမကျတဲ့လူတစ်ယောက်လို ဖြစ်လာပြီး ကောင်းကောင်း အားမထုတ်နိုင်တော့ဘူး၊ ကိုယ့်တာဝန်ကို ထမ်းဆောင်ခွင့်တောင် ဆုံးရှုံးရနိုင်တယ်လို့ ခံစားခဲ့ရတယ်။ မျက်စိက ပိုဆိုးသွားရင် ဘုရားနှုတ်ကပတ်တော်တွေကိုတောင် မဖတ်နိုင်မှာကိုလည်း စိတ်ပူခဲ့တယ်။ အဲဒီအခါကျရင် ကယ်တင်ခြင်းရဖို့ အခွင့်အရေးရော ရှိပါဦးမလား။ ဒီအကြောင်းတွေ တွေးမိတော့ ကျွန်တော့်စိတ်နှလုံးထဲမှာ ဝမ်းနည်းသလိုလို ဖြစ်လာတယ်။ တာဝန်ကို ထမ်းဆောင်နေသေးပေမဲ့ တကယ်တမ်းမှာတော့ အပျက်သဘောဆောင်ပြီး လေးကန်ထိုင်းမှိုင်းတဲ့ အခြေအနေထဲကို ကျသွားခဲ့တယ်။ စက်ရုပ်တစ်ရုပ်လိုပဲ ဝတ်ကျေတမ်းကျေ တာဝန်ထမ်းဆောင်နေခဲ့တယ်၊ တစ်ခါတလေဆို ကွန်ပျူတာရှေ့မှာ တာဝန်ထမ်းဆောင်နေရင်းနဲ့ အိပ်ပျော်သွားတယ်။ ဒီလိုနဲ့ပဲ တစ်ရက်ပြီးတစ်ရက်ကို ဖြစ်သလို ကုန်ဆုံးခဲ့တယ်။ တစ်ခါတလေကျရင် ဘုရားသခင်ကိုတောင် နားလည်မှုလွဲပြီး “ဧဝံဂေလိတရားက ဒီလောက်တောင် ကျယ်ကျယ်ပြန့်ပြန့် ဖြစ်နေတဲ့အချိန်ကျမှ ငါက ဘာလို့ အသုံးမကျတဲ့လူ ဖြစ်လာရတာလဲ။ ငါသာ နောက်ဆယ်စုနှစ် နည်းနည်းလောက် နေပြီးမှ မွေးလာခဲ့ရင် သိပ်ကောင်းမှာပဲ။ ငါက ဘုရားသခင် ကယ်တင်မဲ့သူမဟုတ်ဘဲ အစေခံတစ်ယောက်သက်သက်ပဲ ဖြစ်ပုံရတယ်။” ဆိုပြီး တွေးမိတယ်။ ဒီလိုတွေးလေလေ၊ ကျွန်တော် ပိုပြီး စိတ်ဓာတ်ကျလာလေပဲ၊ တာဝန်ထမ်းဆောင်ဖို့လည်း စိတ်မပါတော့ဘူး။ ညီအစ်ကိုမောင်နှမတချို့က ကျွန်တော့်ကိုတွေ့တော့ မေးကြတယ်၊ “ဘာများဖြစ်လို့လဲ။ ခင်ဗျား အရင်ကနဲ့မတူဘူးနော်။ တာဝန်ထမ်းဆောင်ချင်တဲ့ စိတ်အားထက်သန်မှုတွေ ဘယ်ရောက်သွားတာလဲ” တဲ့။ ကျွန်တော်လည်း အားငယ်စွာနဲ့ ပြန်ဖြေလိုက်တယ်၊ “အခု အသက်ကြီးပြီလေ၊ အရင်ကနဲ့ ဘယ်တူတော့မလဲ” ပေါ့။ အဲဒီအချိန်တုန်းက ကျွန်တော်က အပျက်သဘောဆောင်တဲ့ အခြေအနေမှာပဲ အမြဲနေခဲ့ပြီး ဘာကြောင့်မှန်းလဲ အဖြေရှာမတွေ့ခဲ့ဘူး။

ကျွန်တော် အရမ်းနာကျင်ခံစားနေရတဲ့အချိန်မှာ ဘုရားသခင်ရဲ့ နှုတ်ကပတ်တော်တစ်ပိုဒ်ကို ကြားခဲ့ရတယ်။ အနန္တတန်ခိုးရှင် ဘုရားသခင် ပြောသည်မှာ “ညီအစ်ကို မောင်နှမများထဲတွင် အသက် ၆၀ မှ ၈၀ သို့မဟုတ် ၉၀ ခန့်ထိရှိပြီး၊ မိမိတို့၏ အိုမင်းသည့် အသက်အရွယ်ကြောင့် အချို့သော အခက်အခဲများလည်း တွေ့ကြုံကြရသည့် သက်ကြီးရွယ်အိုများလည်း ရှိသည်။ ၎င်းတို့၏ အသက်အရွယ် ထိုသို့ဖြစ်စေကာမူ၊ ၎င်းတို့၏ အတွေးအခေါ်သည် သေချာပေါက် မှန်ကန်ခြင်း သို့မဟုတ် ယုတ္တိတန်ခြင်း သိပ်မရှိသကဲ့သို့၊ ၎င်းတို့၏ စိတ်ကူးများနှင့် အမြင်များသည် သမ္မာတရားနှင့် သေချာပေါက် ကိုက်ညီခြင်း မရှိပေ။ ဤသက်ကြီးရွယ်အိုများသည် အလားတူ ပြဿနာများသာ ရှိကြပြီး၊ ၎င်းတို့က၊ ‘ငါ့ ကျန်းမာရေး သိပ်မကောင်းတော့သကဲ့သို့ မည်သည့်တာဝန်ကို ငါ ထမ်းဆောင်နိုင်သည်နှင့်ပတ်သက်၍ အကန့်အသတ်ရှိသည်။ ဤသေးငယ်သည့် တာဝန်ကိုသာ ငါ ထမ်းဆောင်လျှင်၊ ဘုရားသခင်က ငါ့ကို သတိရပါမည်လား။ တစ်ခါတစ်ရံတွင် ငါ နာဖျားတတ်ပြီး ငါ့ကို စောင့်ရှောက်ဖို့ တစ်စုံတစ်ဦး လိုအပ်သည်။ ငါ့ကို စောင့်ရှောက်ရန် မည်သူမျှ မရှိသည့်အခါ၊ ငါ့တာဝန်ကို ငါ ထမ်းဆောင်နိုင်ခြင်း မရှိပါ။ ထို့ကြောင့် မည်သည့်အရာကို ငါ လုပ်ဆောင်နိုင်သနည်း။ ငါသည် အိုမင်းပြီး၊ ဘုရားနှုတ်ကပတ်တော်များကို ဖတ်သည့်အခါ ထိုနှုတ်ကပတ်တော်များကို မမှတ်မိနိုင်သကဲ့သို့ သမ္မာတရားကို နားလည်ရန် ငါ့အတွက် ခက်ခဲသည်။ သမ္မာတရားနှင့် ပတ်သက်၍ မိတ်သဟာယပြုနေချိန်တွင်၊ ကမောက်ကမဖြစ်ပြီး ယုတ္တိမရှိသော ပုံစံဖြင့် ငါ စကားပြောပြီး ဝေမျှထိုက်သည့် မည်သည့် အတွေ့အကြုံမျှ မရှိပါ။ ငါသည် အိုမင်းပြီဖြစ်ပြီး၊ လုံလောက်သည့် အားအင်မရှိပါ။ ငါ့အမြင်အာရုံသည် သိပ်မကောင်းသကဲ့သို့ ငါ မသန်မာတော့ပါ။ အရာရာသည် ငါ့အတွက် ခက်ခဲ၏။ ငါ့တာဝန်ကို ငါ မထမ်းဆောင်နိုင်ရုံမက၊ အမှုအရာများကို ငါ အလွယ်တကူ မေ့ပြီး၊ တလွဲဖြစ်စေသည်။ တစ်ခါတစ်ရံ ငါ စိတ်ရှုပ်ထွေးပြီး အသင်းတော်နှင့် ငါ၏ ညီအစ်ကို မောင်နှမများအတွက် ပြဿနာများဖြစ်စေသည်။ ငါသည် ကယ်တင်ခြင်း ရရှိလိုပြီး သမ္မာတရားကို လိုက်စားလိုသော်လည်း၊ အလွန်ခက်ခဲသည်။ မည်သည့်အရာကို ငါ လုပ်နိုင်သနည်း’ဟု အမြဲ စိုးရိမ်ပူပန်ကြလေသည်။ ဤအရာများကို ၎င်းတို့ တွေးသည့်အခါ၊ ‘ဘုရားသခင်ကို ငါ ဤအသက်အရွယ်တွင်သာ စတင် ယုံကြည်လာခဲ့သည်မှာ အဘယ်သို့ ဖြစ်ရသနည်း။ မိမိတို့ အသက် ၂၀ နှင့် ၃၀ ခန့်အရွယ်တွင် ရှိကြသူများ သို့မဟုတ် မိမိတို့ အသက် ၄၀၊ ၅၀ ခန့်အရွယ်တွင်ရှိသူများနှင့်ပင် ငါ အဘယ်သို့ မတူရသနည်း။ အလွန်အိုမင်းသည့် ယခုအချိန်တွင်သာ ဘုရားသခင်၏ အမှုတော်ကို ငါ အဘယ်သို့ အမှတ်မထင် ကြုံလာရသနည်း။ ငါ့ ကံကြမ္မာ ဆိုးခြင်းတော့ မဟုတ်ပါ။ အနည်းဆုံးအနေဖြင့် ဘုရားသခင်၏ အမှုတော်ကို ယခု ငါ ကြုံရပြီဖြစ်သည်။ ငါ့ ကံကြမ္မာ ကောင်းမွန်ပြီး၊ ဘုရားသခင်က ငါ့ကို သနားကြင်နာလေပြီ။ ငါ ပျော်ရွှင်ချမ်းမြေ့ခြင်းမရှိသည့်အရာ တစ်ခုသာရှိပြီး ထိုအရာမှာ ငါ အိုမင်းလွန်းခြင်း ဖြစ်သည်။ ငါ့ မှတ်ဉာဏ် သိပ်မကောင်းသကဲ့သို့၊ ငါ့ ကျန်းမာရေးလည်း ထိုမျှမကောင်းပါ။ သို့သော် ငါ့မှာ ခိုင်ခံ့ပြီး မယိမ်းယိုင်သည့် အတွင်းခွန်အား ရှိပါသည်။ ငါ့ ခန္ဓာကိုယ်က ငါ့ကို မနာခံတော့ခြင်းသာဖြစ်ပြီး၊ စုဝေးပွဲများတွင် အတန်ငယ် နားထောင်ပြီးနောက် ငါ အိပ်ငိုက်သွားသည်။ တစ်ခါတစ်ရံ ငါ ဆုတောင်းဖို့ မျက်လုံးများမှိတ်ပြီးနောက် အိမ်မောကျသွားကာ ဘုရားနှုတ်ကပတ်တော်များကို ဖတ်ချိန်တွင် ငါ့စိတ်က ပျံ့လွင့်နေသည်။ အနည်းငယ်မျှ ဖတ်ပြီးနောက်တွင်၊ ငါ အိပ်ငိုက်သွားပြီး၊ တစ်မှေးအိပ်မိကာ နှုတ်ကပတ်တော်များကို သဘောမပေါက်ပါ။ ငါ မည်သည့်အရာကို လုပ်ဆောင်နိုင်သနည်း။ ထိုသို့သော လက်တွေ့ကျသည့် အခက်အခဲများဖြင့်၊ သမ္မာတရားကို ငါ လိုက်စားပြီး နားလည်နိုင်သေးပါသလား။ နားမလည်နိုင်လျှင်၊ သမ္မာတရား စည်းမျဉ်းများအတိုင်း ငါ လက်တွေ့လုပ်ဆောင်နိုင်ခြင်းမရှိလျှင်၊ ငါ၏ ယုံကြည်မှုအားလုံးသည် အချည်းနှီးဖြစ်မည် မဟုတ်ပါလား။ ကယ်တင်ခြင်း ရရှိရန် ငါ ပျက်ကွက်မည်မဟုတ်ပါလား။ မည်သည့်အရာကို ငါ လုပ်ဆောင်နိုင်သနည်း။ ငါ အလွန် စိုးရိမ်မိသည်။...’...ဤသက်ကြီးရွယ်အိုများသည် ၎င်းတို့၏ အသက်အရွယ်ကြောင့်၊ နက်ရှိုင်းသည့် စိတ်ဖိစီးမှု၊ ပူပန်သောကနှင့် စိုးရိမ်မှုထဲသို့ ကျဆင်းကြသည်။ အခက်အခဲ၊ အနှောင့်အယှက်၊ ဆင်းရဲဒုက္ခ သို့မဟုတ် အတားအဆီးအချို့ကို ၎င်းတို့ ကြုံရသည့်အချိန်တိုင်းတွင်၊ မိမိတို့၏ အသက်အရွယ်ကို ၎င်းတို့ အပြစ်တင်ကြပြီး၊ မိမိတို့ကိုယ်ကိုပင် မုန်းတီးကာ မိမိတို့ကိုယ်ကို သဘောမကျကြပေ။ သို့ရာတွင် မည်သို့ပင်ဖြစ်စေ အကြောင်းမထူး၊ ဖြေရှင်းချက် မရှိသကဲ့သို့ ရှေ့ဆက်ရမည့်လမ်း မရှိကြချေ။ ၎င်းတို့တွင် အမှန်တကယ် ရှေ့ဆက်ရမည့်လမ်း မရှိခြင်းများ ဖြစ်နိုင်မည်လော။ ဖြေရှင်းချက် တစ်ခုတလေ ရှိပါသလော။ (သက်ကြီးရွယ်အိုများသည်လည်း မိမိတို့တာဝန်များကို မိမိတို့ တတ်နိုင်သလောက် ထမ်းဆောင်သင့်ပါသည်။) သက်ကြီးရွယ်အိုများက ၎င်းတို့ တတ်နိုင်သလောက် ၎င်းတို့၏ တာဝန်များကို ထမ်းဆောင်ခြင်းမှာ လက်ခံနိုင်စရာဖြစ်သည်မဟုတ်လော။ သက်ကြီးရွယ်အိုများသည် မိမိတို့၏ အသက်အရွယ်ကြောင့် သမ္မာတရားကို မလိုက်စားနိုင်တော့သည်လော။ သမ္မာတရားကို ၎င်းတို့ နားလည်နိုင်စွမ်း မရှိသလော။ (နားလည်နိုင်စွမ်း ရှိကြပါသည်။) သက်ကြီးရွယ်အိုများသည် သမ္မာတရားကို နားလည်နိုင်ကြသလော။ ၎င်းတို့သည် အချို့ကို နားလည်နိုင်ကြပြီး၊ ငယ်ရွယ်သည့် လူများပင်လည်း အားလုံးကို နားမလည်နိုင်ကြချေ။ သက်ကြီးရွယ်အိုများသည် ၎င်းတို့ မရှင်းမလင်းဖြစ်ကြကြောင်း၊ ၎င်းတို့ မှတ်ဉာဏ်မကောင်းကြောင်းနှင့် ထို့ကြောင့် သမ္မာတရားကို ၎င်းတို့ နားမလည်နိုင်ကြောင်း ယုံကြည်လျက်၊ အမြဲ နားလည်မှုလွဲခြင်းတစ်ခုရှိကြသည်။ ၎င်းတို့ မှန်ကန်ပါသလော။ (မမှန်ပါ။) ငယ်ရွယ်သောလူများသည် သက်ကြီးရွယ်အိုများထက် သာ၍ များစွာ အားအင်ရှိကြပြီး၊ ရုပ်ပိုင်းအရ သာ၍ သန်မာကြသော်လည်း၊ အမှန်တွင် ၎င်းတို့၏ နားလည်၊ သဘောပေါက်ပြီး သိနိုင်စွမ်းသည် သက်ကြီးရွယ်အိုများနှင့် အတူတူပင် ဖြစ်သည်။ သက်ကြီးရွယ်အိုများသည်လည်း တစ်ချိန်က ငယ်ရွယ်ခဲ့ကြသည် မဟုတ်လော။ ၎င်းတို့သည် မွေးရာပါ အိုမင်းကြခြင်း မဟုတ်သကဲ့သို့၊ ငယ်ရွယ်သည့်လူများသည်လည်း တစ်နေ့တွင် အားလုံး အိုမင်းသွားကြမည်ဖြစ်သည်။ သက်ကြီးရွယ်အိုများက ၎င်းတို့ အိုမင်းကြသောကြောင့်၊ ရုပ်ပိုင်းအရ အားနည်းပြီး နေထိုင်မကောင်းသကဲ့သို့ မကောင်းသည့် မှတ်ဉာဏ်များ ရှိကြသောကြောင့် ငယ်ရွယ်သော လူများနှင့် ကွာခြားကြသည်ဟု အမြဲ တွေးမနေရပေ။ အမှန်တွင်၊ ကွာခြားမှုမရှိ။” (နှုတ်ကပတ်တော်၊ အတွဲ (၆)၊ သမ္မာတရားကို လိုက်စားခြင်းနှင့် စပ်လျဉ်း၍၊ သမ္မာတရားကို လိုက်စားရန်နည်းလမ်း (၃)) ဘုရားနှုတ်ကပတ်တော်ကို နားထောင်ပြီးတဲ့နောက်မှာ လူတစ်ယောက်က ငယ်ရွယ်ရာကနေ အိုမင်းလာတာဟာ ပုံမှန်ပုံစံတစ်ခုပဲဆိုတာကို ကျွန်တော်နားလည်သွားတယ်။ လူတိုင်းဟာ ငယ်ရွယ်ချိန်နဲ့ အသက်ကြီးချိန်ကို ဖြတ်သန်းရတာချည်းပဲ၊ ဒါပေမဲ့ ဘုရားသခင်ရဲ့ အမြင်မှာတော့ လူငယ်နဲ့လူကြီးက အတူတူပါပဲ။ လူငယ်တွေက လူကြီးတွေထက် စိတ်ခွန်အားနဲ့ ကာယခွန်အား ပိုရှိကြတာသက်သက်ပါပဲ။ ဒါပေမဲ့ လူတွေရဲ့ နားလည်နိုင်စွမ်းနဲ့ သဘောပေါက်နိုင်စွမ်းကတော့ အတူတူပါပဲ။ ဘုရားသခင်ဟာ လူငယ်တွေကို မျက်နှာသာမပေးသလို သက်ကြီးရွယ်အိုတွေကိုလည်း မထီမဲ့မြင် မပြုပါဘူး။ ဒါပေမဲ့ ကျွန်တော်ကတော့ ဘုရားရဲ့ ရည်ရွယ်ချက်ကို မရှင်းလင်းဘဲ ဘုရားကိုတောင် အထင်လွဲခဲ့တယ်။ ကျွန်တော်က အသက်ကြီးပြီ၊ ကျန်းမာရေးမကောင်းဘူး၊ မျက်စိလည်းမကောင်းတော့ဘူးဆိုတော့ ငယ်ငယ်ကလို အားနဲ့မာန်နဲ့ တာဝန်မထမ်းဆောင်နိုင်တော့ဘူး၊ အဲဒီတော့ ကယ်တင်ခြင်းလည်း ရနိုင်မှာမဟုတ်တော့ဘူးလို့ ထင်ခဲ့တယ်လေ။ ဧဝံဂေလိတရားပြန့်ပွားနေတဲ့ ဒီအဆင့်ရောက်မှ ကျွန်တော့်ကို အသက်ကြီးစေတဲ့အတွက် ဘုရားသခင်ကိုတောင် ကျွန်တော် မကျေမနပ်ပြောခဲ့သေးတယ်။ ကျွန်တော် တကယ်ကို အဆင်အခြင်မဲ့ခဲ့တာပဲ။ ဒီလိုလွဲချော်တဲ့ အတွေးအခေါ်တွေက ကျွန်တော့်ကို နှောင့်ယှက်ခဲ့တယ်၊ ကျွန်တော့်ကို အပျက်သဘောဆောင်စေတယ်၊ သမ္မာတရားကို မလိုက်စားတော့ဘဲ နေ့ရက်တွေကို ဖြစ်သလို ကုန်ဆုံးစေခဲ့တယ်။ ကျွန်တော် လုပ်နေသင့်တဲ့ အခြေခံကျတဲ့အရာတွေ၊ ဒါမှမဟုတ် ကျွန်တော် လုပ်နိုင်တဲ့အရာတွေကိုတောင် လုပ်မနေခဲ့ဘူး။ ဘုရားသခင်က ပြောခဲ့တယ်၊ သက်ကြီးရွယ်အိုတွေဟာ သူတို့တတ်နိုင်သလောက် အကောင်းဆုံး တာဝန်ထမ်းဆောင်နိုင်တယ် တဲ့။ တကယ်တော့ သက်ကြီးရွယ်အိုတွေအတွက် သင့်တော်တဲ့ တာဝန်တွေအများကြီးရှိပါတယ်၊ ညီအစ်ကိုမောင်နှမတွေကို ဧည့်ခံတာ၊ ဧဝံဂေလိတရားဟောပြောတာ၊ လူသစ်တွေကို ရေလောင်းပေးတာ၊ တရားဒေသနာတွေ ရေးတာတို့လိုပေါ့။ လူတစ်ယောက်ကသာ တာဝန်ထမ်းဆောင်ချင်စိတ်၊ ဘုရားသခင်ကို ကျေနပ်စေချင်စိတ်ရှိမယ်ဆိုရင် လုပ်ဆောင်သင့်တဲ့ တာဝန်တွေက အများကြီးပါပဲ။ ကျွန်တော် အသက်ကြီးပေမဲ့လည်း အသင်းတော်က ကျွန်တော့်ကို တာဝန်ထမ်းဆောင်ဖို့ အခွင့်အရေးတွေ ပေးထားတုန်းပဲလေ။ အွန်လိုင်းပေါ်ကနေ ဧဝံဂေလိတရား ဟောပြောလို့ရတယ်၊ လူသစ်တွေကိုလည်း ဧဝံဂေလိတရားဟောပြောတတ်အောင် ပျိုးထောင်ပေးလို့ရတယ်။ ကျွန်တော်လုပ်နိုင်တဲ့ တာဝန်တွေ အများကြီးရှိပါတယ်။ ဒါပေမဲ့ ကျွန်တော်က လူငယ်တွေနဲ့ ကိုယ့်ကိုယ်ကိုယ် အမြဲနှိုင်းယှဉ်နေခဲ့လို့ လက်ရှိတာဝန်ကို စိတ်တည်ငြိမ်အောင်ထားပြီး ကောင်းကောင်းမလုပ်နိုင်ခဲ့တာပါ။ အခုစဉ်းစားကြည့်တော့ ကျွန်တော့်ရဲ့ ပြဿနာတွေ၊ အခက်အခဲတွေက ဖြေရှင်းလို့ရနိုင်တယ်ဆိုတာကို တွေ့ခဲ့ရတယ်။ မှတ်ဉာဏ်မကောင်းတော့ ရေးမှတ်ထားလို့ရတယ်။ ကွန်ပျူတာအကြာကြီးကြည့်လို့ မျက်စိမသက်သာရင်လည်း သင့်တော်သလို အနားယူပြီး မျက်စိလေ့ကျင့်ခန်းလုပ်လို့ရတယ်။ မျက်စိညောင်းတာ သက်သာအောင် ရေနွေးအိတ်ကပ်တာလည်း လုပ်လို့ရတယ်။ ဒါတွေကို သဘောပေါက်တော့ ကျွန်တော့်အသက်အရွယ်က ကျွန်တော့်အပေါ် သက်ရောက်မှုမရှိတော့ဘူး။ ကိုယ်တတ်နိုင်သလောက် ကိုယ့်တာဝန်ကို ကောင်းကောင်းထမ်းဆောင်ချင်တဲ့စိတ် ဖြစ်လာတယ်။

အဲဒီနောက်မှာ ကျွန်တော် စဉ်းစားမိတယ်၊ “ဘာဖြစ်လို့ ငယ်ငယ်တုန်းက တာဝန်တွေ ဘယ်လောက်ပဲခက်ခက်၊ ဘယ်လောက်ပဲပင်ပန်းပင်ပန်း အမြဲတမ်း ခွန်အားအပြည့်ရှိခဲ့ပြီးတော့၊ အခု အသက်ကြီးပြီး ကျန်းမာရေးမကောင်းတဲ့အခါ၊ ကိုယ်အများကြီး မလုပ်နိုင်တော့ဘူးလို့ ခံစားရတဲ့အခါကျမှ မလှုပ်မယှက်ဖြစ်ပြီး အပျက်သဘောဆောင်သွားရတာလဲ” ပေါ့။ အဲဒီအချိန်မှာ အရင်ကဖတ်ဖူးတဲ့ ဘုရားနှုတ်ကပတ်တော် နှစ်ပိုဒ်ကို ကျွန်တော် ပြန်သတိရသွားတယ်။ ဘုရားသခင်က ပြောသည် “ဤတွင် ယခင်က အမည်မဖော်နိုင်ခဲ့သည့် ပြဿနာတစ်ရပ်ကို ငါတို့ ရှာဖွေ တွေ့ရှိပေသည်။ လူသား၏ ဘုရားသခင်နှင့် ဆက်ဆံရေးမှာ ပကတိ မိမိ၏ကိုယ်ကျိုးစီးပွားတစ်ခုမျှသာ ဖြစ်ပေသည်။ ယင်းသည် ကောင်းချီးမင်္ဂလာများ လက်ခံရရှိသူနှင့် ပေးသူတို့အကြား ဆက်ဆံရေးတစ်ခု ဖြစ်သည်။ ရှင်းရှင်းပြောပါက၊ အလုပ်သမားတစ်ဦးနှင့် အလုပ်ရှင်တစ်ဦးတို့အကြား ဆက်ဆံရေးဖြစ်၏။ အလုပ်သမားသည် အလုပ်ရှင် ချပေးသော ဆုလာဘ်များကို လက်ခံရရှိရန်သာ အလုပ်ကြိုးစားလုပ်သည်။ ထိုသို့သော ဆက်ဆံရေးတစ်ရပ်တွင် ချစ်ခင်ခြင်းမရှိပေ၊ အကျိုးစီးပွားကို အရင်းခံသော ဆက်ဆံရေးတစ်ခု၊ အပေးအယူသာ ရှိသည်။ ချစ်ခြင်း သို့မဟုတ် အချစ်ခံရခြင်းမရှိ၊ ပေးကမ်းစွန့်ကြဲခြင်းနှင့် သနားကရုဏာသာ ရှိသည်။ နားလည်မှုမရှိ၊ ခိုကိုးရာမဲ့သော၊ မျိုသိပ်ထားသော နာကြည်းမှုနှင့် လှည့်ဖြားခြင်းသာ ရှိသည်။ ရင်းနှီးမှုမရှိ၊ ဖြတ်သန်းမရနိုင်သည့် ကွာဟချက်သာ ရှိသည်။ အမှုအရာများက ဤအဆင့်သို့ ရောက်ပြီးဖြစ်သဖြင့်၊ မည်သူသည် ထိုသို့သော လမ်းကြောင်းတစ်ခုကို ပြောင်းပြန် လှည့်နိုင်မည်နည်း။ ဤဆက်ဆံရေးက မည်မျှ ကြောက်မက်ဖွယ်ဖြစ်လာပြီး ဖြစ်သည်ကို လူမည်မျှက အမှန်တကယ် နားလည်နိုင်စွမ်းရှိသနည်း။ လူများသည် ကောင်းချီးမင်္ဂလာခံစားရခြင်း၏ ဝမ်းမြောက်မှုတွင် မိမိတို့ကိုယ်ကိုယ် နှစ်မြုပ်ထားသည့်အခါ၊ ဘုရားသခင်နှင့် ထိုသို့သော ဆက်ဆံရေးက မည်မျှရှက်ဖွယ်ကောင်းပြီး မြင်မကောင်း ရှုမကောင်း ဖြစ်သည်ကို မည်သူမျှ စိတ်မကူးနိုင်ဟု ငါယုံကြည်သည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ နောက်ဆက်တွဲ (၃)- ဘုရားသခင်၏ စီမံခန့်ခွဲမှုအလယ်၌သာ လူသားသည် ကယ်တင်ခြင်း ခံရနိုင်သည်) “လူတို့သည် ကောင်းချီးခံစားရရန်၊ ဆုလာဘ်ချီးမြှင့်ခြင်းခံရရန်၊ ဆုသရဖူရရှိရန်အတွက် ဘုရားသခင်ကို ယုံကြည်ကြသည်။ လူတိုင်း၏ စိတ်နှလုံးတွင် ဤအရာ တည်ရှိသည်မဟုတ်လော။ ဤအရာတည်ရှိသည်မှာ အမှန်တရားဖြစ်သည်။ ထိုအကြောင်းကို လူတို့က မကြာခဏ မပြောကြသော်လည်း၊ ကောင်းချီးများရရန် ၎င်းတို့၏ ရည်ရွယ်ချက်နှင့် ဆန္ဒကိုပင် ဖုံးကွယ်သော်လည်း လူတို့၏ စိတ်နှလုံးအတွင်းတွင်ရှိသော ဤဆန္ဒနှင့် ရည်ရွယ်ချက်သည် အစဉ် ပြောင်းလဲ၍ မရနိုင်ပေ။ လူတို့သည် ဝိညာဉ်ရေးရာ သဘောတရားများကို မည်မျှ နားလည်သည်ဖြစ်စေ၊ အတွေ့အကြုံဆိုင်ရာ အသိပညာ မည်မျှရှိသည်ဖြစ်စေ၊ မည်သည့်တာဝန်ကို ထမ်းဆောင်နိုင်သည်ဖြစ်စေ၊ မည်မျှ ဒုက္ခခံနိုင်သည်ဖြစ်စေ၊ သို့မဟုတ် မည်မျှ အဖိုးအခ ပေးဆပ်နိုင်သည်ဖြစ်စေ၊ ၎င်းတို့စိတ်နှလုံး အတွင်းနက်နက်ထဲတွင် ကွယ်ဝှက်နေသော ကောင်းချီးရလိုသည့် စိတ်ဓာတ်လှုံ့ဆော်မှုကို မည်သည့်အခါမျှ လက်မလွှတ်နိုင်ဘဲ အစေခံရာတွင် အစဉ်သဖြင့် တိတ်ဆိတ်စွာ အားသွန်ခွန်စိုက်လုပ်ဆောင်သည်။ ဤသည်မှာ လူတို့၏ စိတ်နှလုံးအတွင်းထဲရှိ အနက်ဆုံးနေရာတွင် မြုပ်နှံထားသောအရာ မဟုတ်လော။ ကောင်းချီးမင်္ဂလာများ ရရှိဖို့ဖြစ်သည့် ဤလှုံ့ဆော်မှုမရှိလျှင် သင်တို့သည် မည်သို့ခံစားရမည်နည်း။ မည်သည့်သဘောထားနှင့် တာဝန်ကို ထမ်းဆောင်ပြီး ဘုရားသခင်နောက် လိုက်မည်နည်း။ ၎င်းတို့၏ စိတ်နှလုံးထဲတွင် ဖုံးကွယ်နေသော ကောင်းချီးရရှိဖို့ဖြစ်သည့် ဤစိတ်ဓာတ်လှုံ့ဆော်မှုကို ဖယ်ရှားပစ်လိုက်လျှင် လူတို့သည် မည်သည့်အရာ ဖြစ်လာမည်နည်း။ လူများစွာက အပျက်သဘောဆောင်လာခြင်း ဖြစ်နိုင်သည်။ အချို့မှာ မိမိတို့၏တာဝန်များတွင် စိတ်အားလျော့လာမည်။ ၎င်းတို့၏ ဝိညာဉ်က ပျောက်ကွယ်သွားခဲ့ပြီးဖြစ်သည့်အလား ဘုရားသခင်အပေါ် ၎င်းတို့၏ ယုံကြည်မှုတွင် စိတ်ဝင်စားမှု ပျောက်သွားပေမည်။ ၎င်းတို့၏ စိတ်နှလုံးက ဆွဲယူခံခဲ့ရပြီးသည့် ပုံပေါ်နေမည်။ ဤအတွက်ကြောင့် ကောင်းချီးရရန် စိတ်ဓာတ်လှုံ့ဆော်မှုသည် လူတို့၏ စိတ်နှလုံးတွင် နက်နက်ရှိုင်းရှိုင်း ကွယ်ဝှက်နေသည့်အရာ ဖြစ်သည်ဟု ငါပြောရခြင်းဖြစ်သည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောဆွေးနွေးချက်များ၊ အသက်တာ ကြီးထွားတိုးတက်ခြင်း၏ အညွှန်းခြောက်ခု) ဘုရားသခင်ရဲ့ ဖော်ထုတ်တဲ့ နှုတ်ကပတ်တော်တွေကို ဖတ်ပြီးတဲ့နောက်မှာ ကျွန်တော် အရမ်းကို ရှက်မိသွားတယ်။ ကျွန်တော် ဘုရားသခင်ကို ယုံကြည်ပြီး စွန့်လွှတ်အနစ်နာခံခဲ့တာတွေဟာ ကိုယ်တော့်ကောင်းချီးတွေကို ရဖို့သက်သက်ပါပဲလား။ ငယ်ငယ်တုန်းကဆို ကျွန်တော် ဧဝံဂေလိတရားကို တက်တက်ကြွကြွ ဟောပြောနိုင်ခဲ့တယ်၊ ဘုရားသခင်အတွက် ကိုယ့်ကိုယ်ကိုယ် အသုံးခံဖို့လည်း ဆန္ဒရှိခဲ့တယ်၊ ဘယ်လောက်ပဲနာကျင်ပင်ပန်းပါစေ ဘယ်တော့မှ မညည်းညူခဲ့ဘူး။ ဘာလို့လဲဆိုတော့ ကျွန်တော်ထင်ခဲ့တာက ကောင်းမှုတွေပြင်ဆင်ထားဖို့အတွက် အလုပ်များများလုပ်၊ ဧဝံဂေလိတရားများများဟောသရွေ့ ဘုရားသခင်ရဲ့ ကယ်တင်ခြင်းကိုခံရပြီး ကောင်းချီးတွေရလိမ့်မယ်ပေါ့။ မျက်စိတစ်မှိတ်အတွင်းမှာပဲ အနှစ်နှစ်ဆယ်ကျော် ကြာသွားခဲ့ပြီး အခု အသက်ကြီးပြီး ကျန်းမာရေးမကောင်းတဲ့အခါ၊ ကျွန်တော်လုပ်နိုင်တဲ့ တာဝန်နယ်ပယ်ကလည်း အကန့်အသတ်နဲ့ ဖြစ်လာတယ်။ အဲဒီတော့ ကောင်းချီးတွေမရနိုင်တော့ဘူး၊ ကယ်တင်ခြင်းလည်း မရနိုင်တော့ဘူးလို့ ကျွန်တော်ထင်ခဲ့တာပေါ့။ ကောင်းချီးရဖို့ မျှော်လင့်ချက် ပျက်စီးသွားတာကို မြင်လိုက်ရတဲ့အခါ ကျွန်တော် စိတ်ဓာတ်ကျပြီး ကိုယ့်ကိုယ်ကိုယ် လက်လျှော့လိုက်တယ်။ လုပ်သင့်လုပ်ထိုက်တာတွေ၊ လုပ်နိုင်တာတွေကိုတောင် မလုပ်ချင်ခဲ့ဘူး။ အရင်ကရှိခဲ့တဲ့ ယုံကြည်ခြင်းနဲ့ ချစ်ခြင်းမေတ္တာဆိုတာတွေ အကုန်လုံး ပျောက်ကွယ်သွားတယ်။ ဘုရားသခင်ကို ယုံကြည်တာက အဓိပ္ပာယ်မရှိတော့ဘူးလို့တောင် ခံစားခဲ့ရတယ်။ ကျွန်တော့်စိတ်နှလုံးထဲမှာ ဘုရားသခင်အပေါ် အထင်လွဲမှုတွေ၊ မကျေနပ်မှုတွေနဲ့ ပြည့်နေခဲ့တယ်။ ကျွန်တော့်ရဲ့ ဘုရားကိုယုံကြည်ခြင်းဟာ ကောင်းချီးတွေအတွက်ပဲဖြစ်ပြီး၊ ကျွန်တော်ပေးဆပ်ခဲ့တဲ့ အဖိုးအခက ဘုရားသခင်နဲ့ အပေးအယူလုပ်ဖို့ ကြိုးစားနေခဲ့တာပဲဆိုတာကို ကျွန်တော် သဘောပေါက်သွားတယ်။ ကျွန်တော့်ပတ်ဝန်းကျင်က သက်ကြီးရွယ်အို ညီအစ်ကိုမောင်နှမတွေ အများကြီးကို တွေးမိတယ်။ တချို့ဆို ကျွန်တော့်ထက်တောင် ကြီးတယ်။ သူတို့အားလုံးက တိတ်တဆိတ်နဲ့ သူတို့တတ်နိုင်သလောက် တာဝန်ကို ထမ်းဆောင်နေကြတာပဲ။ ကျွန်တော်ကရော ဘာလို့ သူတို့လိုမလုပ်နိုင်ရမှာလဲ။ ကျွန်တော်က စိုးရိမ်သောကတွေနဲ့ပဲ အမြဲတမ်းအသက်ရှင်နေပြီး၊ ရရှိနိုင်တဲ့ သမ္မာတရားတွေကိုလည်း လုံးဝမရှာဖွေခဲ့ဘူး။ ကျွန်တော်က ပျက်စီးခြင်းကို မလှုပ်မယှက်နဲ့ ထိုင်စောင့်နေတာသက်သက်ပဲ မဟုတ်ဘူးလား။ စာတန်ဟာ ကျွန်တော့်ကို နှောင့်ယှက်ဖို့အတွက် ကျွန်တော့်ရဲ့ အသက်ကြီးတာ၊ ကျန်းမာရေးမကောင်းတာ၊ မှတ်ဉာဏ်မကောင်းတာ၊ မျက်စိမှုန်တာလိုမျိုး အခက်အခဲအမျိုးမျိုးကို အသုံးချနေခဲ့တာပဲ။ ကျွန်တော် ဘုရားသခင်အပေါ် ယုံကြည်ခြင်းပျောက်ပြီး သမ္မာတရားကို လိုက်စားဖို့ ကျွန်တော့် အခွင့်အရေးကို စွန့်လွှတ်သွားအောင် မျှော်လင့်ပြီးတော့ပေါ့။ စာတန်ရဲ့ လှည့်ကွက်တွေထဲကို ကျွန်တော် သက်ဆင်းလို့ မဖြစ်တော့ဘူး။ ဘုရားရဲ့ ချစ်ခြင်းကို ပြန်ပေးဆပ်ဖို့ ကျွန်တော့်တာဝန်ကို ကောင်းကောင်းထမ်းဆောင်ရမယ်။

နောက်ပိုင်းမှာ ဘုရားသခင်ရဲ့ နှုတ်ကပတ်တော်တချို့ကို ကျွန်တော်ဖတ်ခဲ့ရတယ်။ “သင်တို့ ခေတ်နောက်ကျန်နေသည် သို့မဟုတ် အရည်အချင်း ညံ့ဖျင်းသည်ဟု ငါပြောသည် မပြောသည်မှာ အရေးမကြီးပေ။ ဤအရာအားလုံးမှာ အမှန်တရားဖြစ်၏။ ငါ ဤသို့ပြောဆိုခြင်းမှာ ငါသည် သင်တို့ကို ကယ်တင်ရန် လိုလားခြင်းမရှိဖို့ မဆိုထားနှင့်၊ သင့်ကို စွန့်ပစ်ရန် ငါရည်ရွယ်သည်၊ ငါသည် သင်တို့၌ မျှော်လင့်ချက် ကုန်ဆုံးသည်ကို သက်သေမပြပေ။ ယနေ့တွင် ငါသည် သင်တို့၏ ကယ်တင်ခြင်းအမှုကို လုပ်ဆောင်ရန် ကြွလာပြီဖြစ်သည်၊ ဆိုလိုသည်မှာ ငါ လုပ်ဆောင်သည့်အမှုသည် ကယ်တင်ခြင်းအမှု၏ အဆက် ဖြစ်ပေသည်။ လူတိုင်း စုံလင်စေခြင်း ခံရမည့် အခွင့်အရေးရှိ၏။ သင်သည် လိုလားခြင်းရှိမှသာ၊ သင်သည် လိုက်စားရှာဖွေခြင်းရှိမှသာ၊ အဆုံးတွင် သင်သည် ဤရလဒ်ကို ရရှိနိုင်လိမ့်မည် ဖြစ်ပြီး၊ သင်တို့ထဲမှ တစ်ဦးမျှ စွန့်ပစ်ခံရမည် မဟုတ်ပေ။ သင်သည် အရည်အချင်းညံ့ဖျင်းပါက၊ သင်နှင့်သက်ဆိုင်သည့် ငါ၏ သတ်မှတ်ချက်များသည် သင်၏ညံ့ဖျင်းသည့် အရည်အချင်းနှင့်အညီ ဖြစ်လိမ့်မည်။ သင်သည် အရည်အချင်းမြင့်မားပါက၊ သင်နှင့်သက်ဆိုင်သည့် ငါ၏သတ်မှတ်ချက်များသည် သင်၏မြင့်မားသည့် အရည်အချင်းနှင့်အညီ ဖြစ်လိမ့်မည်။ သင်သည် မသိနားမလည်ဖြစ်ကာ စာမတတ်ပါက၊ သင်နှင့်သက်ဆိုင်သည့် ငါ၏သတ်မှတ်ချက်များသည် သင်၏ စာမတတ်ခြင်းနှင့်အညီ ဖြစ်လိမ့်မည်။ သင်သည် စာတတ်ပါက၊ သင်နှင့်သက်ဆိုင်သည့် ငါ၏သတ်မှတ်ချက်များသည် သင် စာတတ်မြောက်သည့် အချက်နှင့်အညီ ဖြစ်လိမ့်မည်။ သင်သည် သက်ကြီးရွယ်အို တစ်ဦးဖြစ်ပါက၊ သင်နှင့်သက်ဆိုင်သည့် ငါ၏သတ်မှတ်ချက်များသည် သင်၏ အသက်နှင့်အညီ ဖြစ်လိမ့်မည်။ သင်သည် ဧည့်ဝတ်ပျူငှာနိုင်စွမ်း ရှိပါက၊ သင်နှင့်သက်ဆိုင်သည့် ငါ၏သတ်မှတ်ချက်များသည် ဤတတ်စွမ်းနိုင်မှုနှင့်အညီ ဖြစ်လိမ့်မည်။ သင်သည် ဧည့်ဝတ်ပျူငှာမှုမပေးနိုင်ဘဲ၊ ဧဝံဂေလိတရား ဖြန့်ဝေခြင်းဖြစ်စေ၊ အသင်းတော်ကို စောင့်ရှောက်ခြင်းဖြစ်စေ၊ အခြားသော အထွေထွေအရေးကိစ္စများကို အာရုံစိုက်လုပ်ဆောင်ခြင်း ဖြစ်စေ၊ တာဝန်တချို့ကိုသာ လုပ်ဆောင်နိုင်သည်ဟု သင်ဆိုပါက သင့်ကို ငါ၏စုံလင်စေခြင်းသည် သင်ဆောင်ရွက်သည့် တာဝန်နှင့်အညီ ဖြစ်လိမ့်မည်။ သစ္စာစောင့်သိခြင်း၊ တကယ့်အဆုံးထိ ကျိုးနွံနာခံခြင်းနှင့် ဘုရားသခင်ကို အဆုံးစွန် ချစ်ခြင်းရှိဖို့ ကြိုးစားခြင်းသည် သင် ဖြစ်မြောက်ရမည့်အရာ ဖြစ်ပြီး၊ ဤအရာသုံးခုထက် သာ၍ ကောင်းမွန်သော လက်တွေ့လုပ်ဆောင်မှုများ မရှိပေ။ နောက်ဆုံးတွင် လူသားသည် ဤအရာသုံးခုကို ရရှိရန်လိုအပ်ပြီး၊ ၎င်းတို့ကို ရရှိနိုင်ပါက စုံလင်စေခြင်းခံရလိမ့်မည်ဖြစ်သည်။ သို့ရာတွင်၊ အရေးကြီးဆုံးမှာ သင်သည် အမှန်တကယ် လိုက်စားရှာဖွေရမည်၊ သင်သည် ရှေ့သို့နှင့် အထက်သို့ တက်ကြွစွာ တက်လှမ်းရမည်ဖြစ်ပြီး၊ ယင်းနှင့်ပတ်သက်၍ မတုန်မလှုပ် မနေရ။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ လူ၏ပုံမှန်ဘဝကို နဂိုအတိုင်း ပြန်ဖြစ်လာစေခြင်းနှင့် သူ့ကို အံ့သြဖွယ်ကောင်းသော ခရီးပန်းတိုင်သို့ ခေါ်ဆောင်သွားခြင်း) “သင်၏ အစွမ်းအစ၊ အသက်အရွယ်၊ သို့မဟုတ် ဘုရားသခင်ကို သင်ယုံကြည်ခဲ့သည့် နှစ်ကာလအရေအတွက် မည်မျှဖြစ်စေ လူတစ်ဦးချင်းစီနှင့်ပတ်သက်ပါက သင်သည် သမ္မာတရားကို လိုက်စားခြင်း လမ်းကြောင်းအတွက် အားထုတ်မှုများပြုသင့်ပေသည်။ သင်သည် ဓမ္မဓိဋ္ဌာန်ကျသော မည်သည့် ဆင်ခြေများကိုမျှ အလေးမထားသင့်ပေ။ သင်သည် သမ္မာတရားကို အကြွင်းမဲ့ လိုက်စားသင့်၏။ ဖြစ်သလို မနေနှင့်။ သင်သည် သမ္မာတရား လိုက်စားခြင်းကို သင်၏ အသက်တာတွင် ကြီးမားသည့် ကိစ္စတစ်ခုအဖြစ် ခံယူပြီး ယင်းအတွက် ကြိုးစားမှုနှင့် သင်၏ အားထုတ်မှုများ ပြုသည်ဆိုပါစို့၊ ပြီးလျှင် အဆုံး၌ သင် အလိုရှိသလောက် သမ္မာတရားကို မရရှိနိုင်၊ မဆိုက်ရောက်နိုင်ခဲ့ပေ။ သို့သော် ဘုရားသခင်က သမ္မာတရား လိုက်စားမှုအပေါ် သင်၏ သဘောထားနှင့် သင်၏ရိုးသားစစ်မှန်မှုတို့ကို ထောက်ရှု၍ သင့်တင့်လျောက်ပတ်သော ခရီးပန်းတိုင်တစ်ခုကို သူပေးမည်ဟု ပြောပါက ယင်းမှာ ကောင်းလိုက်မည့် ဖြစ်ခြင်းပါတကား။ ယခုအခါတွင်မူ သင်၏ ခရီးပန်းတိုင်၊ သို့မဟုတ် အဆုံးသတ်က မည်သည့်အရာဖြစ်လိမ့်မည်ဆိုသည်ကိုဖြစ်စေ၊ မည်သည့်အရာ ဖြစ်ပျက်လိမ့်မည်ဆိုသည်နှင့် အနာဂတ်တွင် မည်သည့်အရာ ဖြစ်မည်ကိုဖြစ်စေ၊ ကပ်ဘေးကို သင် ရှောင်ရှားနိုင်ကာ သေမည် ဟုတ်မဟုတ်ဟူသည်ကိုဖြစ်စေ အာရုံမစိုက်နှင့်။ ဤအရာများကို မတွေးနှင့်၊ သို့မဟုတ် ဤအရာများနှင့် စပ်လျဉ်း၍ တောင်းဆိုမှုများ မပြုနှင့်။ ဘုရားနှုတ်ကပတ်တော်များနှင့် တောင်းဆိုချက်များကို အာရုံစိုက်ပြီး သမ္မာတရားကို လိုက်စားလာကာ သင်၏ တာဝန်ကို ကောင်းစွာ ထမ်းဆောင်၍ ဘုရားသခင်၏ ရည်ရွယ်ချက်များ အထမြောက်အောင် ဆောင်ရွက်လော့၊ ပြီးလျှင် ဘုရားသခင်၏ အနှစ်ခြောက်ထောင် စောင့်ဆိုင်းခဲ့ရခြင်းကိုလည်းကောင်း၊ သူ၏ အနှစ်ခြောက်ထောင် မျှော်လင့်စောင့်စားခဲ့ရခြင်းကိုလည်းကောင်း စိတ်ပျက်အောင် လုပ်ခြင်းမှ ရှောင်ကြဉ်လော့။ ဘုရားသခင်ကို နှစ်သိမ့်မှုအချို့ ပေးလော့။ သူ့အား သင့်ထဲတွင် မျှော်လင့်ချက်အချို့ကို မြင်ခွင့်ပေးပြီး သူ၏ ဆန္ဒများ သင့်အထဲ၌ အကောင်အထည် ဖော်ခွင့်ပေးလော့။ ငါ့ကို ပြောလော့၊ ထိုသို့ သင်လုပ်ဆောင်ခဲ့ပါက ဘုရားသခင်သည် သင့်ကို မတရားသဖြင့် ဆက်ဆံမည်လော။ ဧကန်မဟုတ်ပေ။ အဆုံးသတ် ရလဒ်များသည် သင်က ဆန္ဒရှိခဲ့မည့်အရာကဲ့သို့ မဟုတ်လျှင်ပင် သင်သည် ဖန်ဆင်းခံတစ်ဦးအနေဖြင့် ထိုအမှန်တရားကို မည်သို့ သဘောထားပြုမူသင့်သနည်း။ သင်သည် မည်သည့် ကိုယ်ရေးကိုယ်တာ ရည်မှန်းချက်တစ်ခုမျှမရှိဘဲ အရာခပ်သိမ်းတွင် ဘုရားသခင်၏ စီစဉ်ညွှန်ကြားမှုများနှင့် အစီအစဉ်များကို ကျိုးနွံနာခံသင့်ပေသည်။ ဤသည်မှာ ဖန်ဆင်းခံများ ခံယူသင့်သည့် ရှုထောင့်အမြင် မဟုတ်လော။ (ဟုတ်ပါသည်။) ဤစိတ်ဓာတ်ရှိခြင်းက မှန်ကန်ပေသည်။” (နှုတ်ကပတ်တော်၊ အတွဲ (၆)၊ သမ္မာတရားကို လိုက်စားခြင်းနှင့် စပ်လျဉ်း၍၊ လူတို့သည် အဘယ်ကြောင့် သမ္မာတရားကို လိုက်စားရမည်နည်း) ဘုရားသခင်ရဲ့ နှလုံးသားကလာတဲ့ စကားတွေက ကျွန်တော့်နှလုံးသားကို တော်တော်လေး နွေးထွေးစေပြီး လှုပ်ရှားစေခဲ့တယ်။ မိခင်တစ်ယောက်က သူ့ရင်သွေးကို ရင်ဖွင့်ပြောနေသလိုမျိုး ခံစားခဲ့ရတယ်။ ဒီနေ့ ဘုရားသခင်ရဲ့ အမှုတော်နဲ့ နှုတ်ကပတ်တော်တွေဟာ လူတွေကို ကယ်တင်ဖို့နဲ့ စုံလင်စေဖို့ပဲဆိုတာကို ဒါက ကျွန်တော့်ကို နားလည်စေခဲ့တယ်။ အသက်အရွယ်၊ အစွမ်းအစ၊ ဒါမှမဟုတ် ပညာအရည်အချင်းတွေ ဘယ်လိုပဲဖြစ်စေ၊ ဘယ်အသက်အရွယ်အပိုင်းအခြားမှာပဲရှိရှိ၊ ဘယ်လိုမိသားစုနောက်ခံကပဲ လာလာ၊ ဘုရားသခင်က လူတိုင်းကို စုံလင်စေဖို့ အခွင့်အရေးပေးတယ်။ ဘုရားသခင်က ဘယ်သူ့ကိုမှ မျက်နှာသာမပေးဘူး။ ဘုရားသခင်ဟာ လူတစ်ယောက်ချင်းစီရဲ့ အစွမ်းအစအလိုက် တောင်းဆိုပြီး သူတို့နဲ့သင့်တော်တဲ့ တာဝန်တွေကို စီစဉ်ပေးတယ်။ လူတွေကသာ သူတို့ရဲ့ သက်ဆိုင်ရာနေရာတွေမှာ တာဝန်ကိုကောင်းကောင်းထမ်းဆောင်ပြီး သစ္စာစောင့်သိခြင်းနဲ့ ကျိုးနွံနာခံခြင်းကို ရရှိနိုင်မယ်ဆိုရင် ဒါဟာ ဘုရားသခင်မြင်ချင်တဲ့အရာပဲ။ ဘုရားနှုတ်ကပတ်တော်တွေက ကိုယ်တော့်အပေါ်ထားတဲ့ ကျွန်တော့်ရဲ့ အထင်လွဲမှားမှုတွေကို ဖယ်ရှားပေးခဲ့ပြီး လက်တွေ့လုပ်ဆောင်ရမဲ့ လမ်းကြောင်းကို ပြပေးခဲ့တယ်၊ ကျွန်တော့်ရင်ထဲမှာ အရမ်းကို ပေါ့ပါးသွားသလို ခံစားလိုက်ရတယ်။ အခုဆိုရင် ကျွန်တော် အသက်ကြီးတာ၊ ကျန်းမာရေးမကောင်းတာ၊ မှတ်ဉာဏ်ကျဆင်းတာတွေအတွက် မစိုးရိမ်တော့ဘူး။ ကောင်းတဲ့အဆုံးသတ်၊ ဒါမှမဟုတ် ပန်းတိုင်ရှိမလားဆိုတာကိုလည်း ကျွန်တော် တွေးတောမနေတော့ဘူး။ အဲဒီအစား၊ ကျွန်တော်တတ်နိုင်သလောက် လက်ရှိတာဝန်ကို ကောင်းကောင်းထမ်းဆောင်ဖို့နဲ့ ကျွန်တော့်တာဝန်တွေမှာ ကျွန်တော် နားလည်တဲ့ သမ္မာတရားတွေကို လက်တွေ့လုပ်ဆောင်ဖို့ပဲ အာရုံစိုက်တော့တယ်။ ဒီလိုရရှိမှုတွေအတွက် ဘုရားသခင်ကို တကယ်ပဲ ကျေးဇူးတင်ပါတယ်။


၄၃။ ကျွန်မသား ဆုံးပါးသွားခြင်း၏ အရိပ်မည်းမှ လွတ်လာခြင်း

လီလန်၊ တရုတ်နိုင်ငံ

ယုံကြည်သူတစ်ယောက်အနေနဲ့ ဒီနှစ်တွေအတွင်းမှာ၊ ကျွန်မတို့ရဲ့ ကံကြမ္မာနဲ့ ကျွန်မတို့ရဲ့ မွေးဖွားခြင်း၊ သေဆုံးခြင်းတွေအားလုံးဟာ ဘုရားသခင်ရဲ့ လက်တော်ထဲမှာရှိတယ်ဆိုတာကို သဘောတရားအရ ကျွန်မ သိခဲ့ပါတယ်။ ဒါပေမဲ့ လက်တွေ့မှာတော့ ဘုရားသခင်ကို ကျွန်မ စစ်မှန်တဲ့ နားလည်သဘောပေါက်မှု မရှိခဲ့ပါဘူး။ ဘုရားသခင်က ကျွန်မရဲ့ အယူအဆတွေနဲ့ မကိုက်ညီတဲ့ အခြေအနေတစ်ခုကို စီစဉ်ညွှန်ကြားတဲ့အခါ၊ ကျွန်မရဲ့သား မော်တော်ဆိုင်ကယ် မတော်တဆမှုတစ်ခုမှာ ရုတ်တရက် သေဆုံးသွားတဲ့အခါ၊ ညည်းညူမှုတွေ၊ နားလည်မှုလွဲမှားတာတွေနဲ့ အငြင်းအခုံလုပ်တာတွေကို ပြခဲ့ပြီး ကျွန်မ လုံးလုံး ထုတ်ဖော်ခံခဲ့ရပါတယ်။ အဲဒီအခါမှပဲ ကျွန်မရဲ့ တကယ့် ဝိညာဉ်ရင့်ကျက်မှု အခြေအနေကို ကျွန်မ သတိပြုမိလာခဲ့တယ်။ ဒါ့အပြင်၊ ယုံကြည်ခြင်းကတစ်ဆင့် ကောင်းချီးမင်္ဂလာတွေ ရရှိတာနဲ့ပတ်သက်တဲ့ ကျွန်မရဲ့ မှားယွင်းတဲ့ အမြင်တွေအပေါ်မှာလည်း နားလည်မှုတချို့ကို ကျွန်မ ရခဲ့တယ်။

၂၀၁၇ ခုနှစ်၊ ဇူလိုင်လတုန်းကပေါ့၊ ကျွန်မနဲ့ ကျွန်မခင်ပွန်းဟာ ဒေသတွင်းမှာ လူသိများလွန်းတာဆိုတာ ရဲတွေ ကျွန်မတို့အိမ်ကို အကြိမ်ကြိမ်အခါခါ လာစုံစမ်းခဲ့တဲ့အထိပါပဲ။ ကျွန်မတို့ဟာ ကိုယ့်သားလေးကို မဖြစ်မနေ ထားခဲ့ရပြီး အိမ်နဲ့ဝေးရာမှာ ကျွန်မတို့တာဝန်တွေ ထမ်းဆောင်ခဲ့ရပါတယ်။ နောက်ပိုင်းမှာ ရဲတွေက ကျွန်မတို့အကြောင်းကို ဆက်ပြီး စုံစမ်းနေခဲ့လို့ ကျွန်မနဲ့ ကျွန်မခင်ပွန်းဟာ လွန်ခဲ့တဲ့ ခုနစ်နှစ်မှာ အိမ်ကို တစ်ခါမှ မပြန်နိုင်ခဲ့ပါဘူး။ တစ်ခါတလေ တခြားကလေးတွေ “မေမေ” လို့ ခေါ်တာကြားရင် ကျွန်မ ရင်ထဲမှာ ရုတ်တရက် ဝမ်းနည်းပြီး စူးစူးရှရှထိခိုက်ခံစားရတယ်။ တစ်နေ့နေ့မှာ အိမ်ပြန်ပြီး သားကို တွေ့နိုင်ဖို့ပဲ ကျွန်မ မျှော်လင့်ခဲ့မိတယ်၊ ဒါပေမဲ့ ကျွန်မတို့ရဲ့ အခြေအနေကြောင့် အိမ်မပြန်ရဲခဲ့ဘဲ ကျွန်မတို့ရွာက ညီအစ်ကိုမောင်နှမတွေဆီကနေပဲ သားရဲ့ နောက်ဆုံးအခြေအနေတွေကို ရနိုင်ခဲ့ပါတယ်။ ကျွန်မရဲ့သား ကျန်းမာလုံခြုံတယ်လို့ ကြားရတိုင်း ဘုရားသခင်ရဲ့ ဂရုစိုက်မှုနဲ့ ကာကွယ်မှုအတွက် ကိုယ်တော့်ကို ကျေးဇူးတင်ခဲ့ပြီး ကျွန်မရဲ့တာဝန်ကို စိတ်အေးအေးနဲ့ ဆက်ပြီးထမ်းဆောင်နိုင်ခဲ့ပါတယ်။

၂၀၂၃ ခုနှစ်၊ ဩဂုတ်လမှာ တစ်ရက်လောက် နေ့ခင်းပိုင်းကြီး ဝမ်ကိုင်ရဲ့သား မော်တော်ဆိုင်ကယ်တိုက်မှုမှာ သေဆုံးသွားတာကို အကြောင်းကြားတဲ့ သတင်းစကားတစ်ခုကို ကျွန်မရဲ့ ကြီးကြပ်ရေးမှူးဆီကနေ လက်ခံရရှိခဲ့ပါတယ်။ ဝမ်ကိုင်ဆိုတာ ကျွန်မရဲ့ ခင်ပွန်းပါ။ သူတို့က ကျွန်မရဲ့သား သေဆုံးသွားပြီလို့ ပြောနေတာပါ။ ဒါဟာ ဖြစ်နိုင်ပုံမရဘူး၊ ကြီးကြပ်ရေးမှူး မှားသွားတာ ဖြစ်နိုင်တယ်လို့ ကျွန်မ တွေးမိတယ်။ ကျွန်မရဲ့သား သေဆုံးသွားပြီဆိုတာကို ကျွန်မ ယုံကိုမယုံနိုင်ခဲ့ဘူး။ ကျွန်မ မျက်လုံးတွေကို ပွတ်သပ်ပြီး သတင်းစကားကို သေချာ ပြန်ဖတ်ကြည့်တယ်၊ ဒါပေမဲ့ ရေးထားတာက လုံးဝအရှင်းကြီးပါ။ ကျွန်မ ကြမ်းပြင်ပေါ်ကို ခွေခေါက်ကျသွားပြီး ဆွဲဆွဲငင်ငင်ငိုမိတယ်။ ဒီလိုမျိုးအရာက ဘယ်လိုကြောင့် ကျွန်မတို့မိသားစုမှာ ဖြစ်ရတာလဲ။ အိမ်ကိုပျံသန်းသွားပြီး သားကို နောက်ဆုံးတစ်ခေါက် တွေ့ရအောင် ကျွန်မမှာ တောင်ပံတစ်စုံပေါက်နိုင်ရင် အကောင်းသားလို့ ကျွန်မ ဆန္ဒရှိခဲ့တယ်၊ ဒါပေမဲ့ ကျွန်မနဲ့ ကျွန်မခင်ပွန်း နှစ်ယောက်လုံးက ရဲတွေရဲ့ ပစ်မှတ်ထားတာကို ခံနေရပြီး အိမ်ပြန်ဖို့ မလုံခြုံခဲ့ဘူး။ သေဆုံးသွားတဲ့ ကျွန်မတို့သားကို တွေ့ဖို့ အိမ်ပြန်လို့မရပုံကို စဉ်းစားမိတဲ့အခါ ရင်ဘတ်ကို ဓားနဲ့ထိုးသလို နာကျင်ခဲ့ရတယ်။ ကျွန်မ ဘုရားသခင်ကို နားလည်မှုလွဲပြီး အပြစ်တင်မိလာတယ်၊ “အို ဘုရားသခင်။ ကိုယ်တော် ဘာကြောင့် သမီးရဲ့သားကို မကာကွယ်ပေးခဲ့တာလဲ။ ယုံကြည်တဲ့အချိန်ကစပြီး သမီးနဲ့ သမီးခင်ပွန်းဟာ တာဝန်တွေ အမြဲတမ်း ထမ်းဆောင်ခဲ့ကြပါတယ်။ အဆင်းနီတဲ့ နဂါးကြီးရဲ့ နှိပ်စက်တာတွေ၊ ပစ်မှတ်ထားတာတွေကို ရင်ဆိုင်ခဲ့ရပြီး သမီးတို့ဟာ အိမ်ကိုစွန့်ခွာ၊ ကိုယ့်သားအရင်းကို စွန့်လွှတ်ပြီး ဒီနေ့အထိ တာဝန်ထမ်းဆောင်ခဲ့ကြတယ်။ အသင်းတော်က သမီးတို့ကို ဘယ်လိုတာဝန်ပဲ ပေးအပ်ပါစေ သမီးတို့ ဘယ်တော့မှ မငြင်းခဲ့ပါဘူး။ သမီးရဲ့သားက အသက် ၃၀ ပဲ ရှိသေးတာပါ၊ သူက လူငယ်တစ်ယောက်ပါပဲ။ ကိုယ်ကိုယ်တိုင်ရဲ့သားကို မြေမြုပ်ရတော့မယ်။ သမီးရဲ့သားက မိခင်တစ်ယောက်အနေနဲ့ သမီးရဲ့ တစ်ခုတည်းသော မျှော်လင့်ချက်ပါ၊ အခုတော့ သမီးမှာ ဘာမှမရှိတော့ဘူး၊ သူ မဆုံးပါးခင်မှာတောင် သူ့ကို တွေ့ခွင့်မရခဲ့ဘူး။ သမီးတို့ အတူတူ သေဆုံးသွားပြီး နောင်ဘဝမှာ သူနဲ့အတူတူ ရှိနေနိုင်ရင် ပိုကောင်းမယ်” လို့ပေါ့။ ကျွန်မရဲ့ အတွေးတွေ လမ်းလွဲနေပြီ၊ ကျွန်မဟာ ဘုရားသခင်ကို အပြစ်တင်ပြီး နားလည်မှုလွဲနေပြီဆိုတာကို ကျွန်မ သဘောပေါက်သွားတယ်။ ဒါနဲ့ ကျွန်မ ချက်ချင်းပဲ ဘုရားသခင်ဆီ တိတ်တဆိတ် ဆုတောင်းလိုက်တယ်၊ “အို ဘုရားသခင်။ သမီးရဲ့သား မော်တော်ဆိုင်ကယ် တိုက်မှုမှာ သေဆုံးသွားတယ်လို့ ကြားရတဲ့အခါ သမီး ချက်ချင်း လက်မခံနိုင်ခဲ့ပါဘူး၊ ဒါပေမဲ့ ကိုယ်တော့်ကို အပြစ်တင်ပြီး နားလည်မှုလွဲတာမျိုး သမီး မလုပ်ခဲ့သင့်ပါဘူး။ အို ဘုရားသခင်။ ကျေးဇူးပြုပြီး သမီးရဲ့စိတ်နှလုံးကို ကာကွယ်ပေးတော်မူပါ၊ ကိုယ်တော့်ရှေ့မှာ သမီး စိတ်ငြိမ်သက်နိုင်ဖို့ ခွင့်ပြုတော်မူပါ” လို့ပေါ့။ ကျွန်မ အကူအညီအတွက် ဘုရားသခင်ဆီ အကြိမ်ကြိမ် ဆုတောင်းခဲ့ပြီး တဖြည်းဖြည်းနဲ့ စိတ်တည်ငြိမ်လာခဲ့တယ်။ ဒါပေမဲ့၊ ကျွန်မရဲ့သား သေဆုံးသွားတာ၊ သူ့ကို ဘယ်တော့မှ ပြန်တွေ့ရတော့မှာ မဟုတ်ဘူးဆိုတာကို စဉ်းစားမိတဲ့အခါ ကျွန်မ အရမ်းကို မချိမဆံ့ခံစားရပြီး အားနည်းနေခဲ့တုန်းပါပဲ။ ကျွန်မ မစားနိုင်မသောက်နိုင်နဲ့ ကုတင်ပေါ်မှာ လှဲရင်း တစ်ညလုံး အိပ်မပျော်ခဲ့ဘူး။ မျက်ရည်တွေကြောင့် ကျွန်မ အမြင်အာရုံ ဝေဝါးနေတဲ့ကြားက ကျွန်မ စိတ်ထဲမှာ သားရဲ့မျက်နှာကို ပုံဖော်ကြည့်မိတယ်၊ စိတ်နှလုံးထဲကနေ သူ့နာမည်ကို ခေါ်နေမိတယ်။

နောက်သုံးလေးရက်အတွင်းမှာ၊ ကျွန်မဟာ သားကို နာနာကျင်ကျင် အမှတ်ရနေရင်း ဘာမှလုပ်ချင်စိတ် မရှိခဲ့ဘူး။ ဧဝံဂေလိအလုပ်ကို ဆက်လုပ်ဖို့ ကျွန်မမှာ စိတ်အားထက်သန်မှု မရှိခဲ့ဘဲ အလုပ် နှောင့်နှေးခဲ့ရတယ်။ ကျွန်မ ဧဝံဂေလိအလုပ်ကို တာဝန်ယူထားတာကြောင့် အဲဒီအခြေအနေမှာ နစ်မွန်းနေလို့မဖြစ်ဘူးဆိုတာကို ကျွန်မ သိခဲ့တယ်။ ကျွန်မရဲ့သား သေဆုံးသွားပြီ၊ ဒါပေမဲ့ ကျွန်မကတော့ ဆက်ပြီး အသက်ရှင်ရမယ်၊ ကျွန်မရဲ့တာဝန်ကို ကောင်းကောင်း ထမ်းဆောင်ရမယ်။ ကျွန်မ မျက်ရည်တွေကို သုတ်ပြီး ဘုရားသခင်ရှေ့မှာ ဒူးထောက် ဆုတောင်းလိုက်တယ်၊ “အို ဘုရားသခင်။ သမီး ဒီလို စိတ်မချမ်းမသာဖြစ်နေတဲ့ အခြေအနေမှာ ဆက်ပြီး မနေချင်တော့ပါဘူး။ ကျေးဇူးပြုပြီး ဒီအခြေအနေကနေ သင်ခန်းစာယူနိုင်ဖို့နဲ့ ဒီဝမ်းနည်းမှုကနေ လွတ်မြောက်နိုင်ဖို့ သမီးကို လမ်းပြတော်မူပါ” လို့ပေါ့။ ဆုတောင်းပြီးနောက်မှာ ကျွန်မရဲ့ ခေါင်းဆောင်က ကျွန်မဆီ ပို့ပေးထားတဲ့ ဘုရားနှုတ်ကပတ်တော်တစ်ပိုဒ်ကို ကျွန်မ ဖတ်ရှုခဲ့တယ်။ “အချို့သော မသိနားမလည်သော မိဘများသည် ဘဝ၊ သို့မဟုတ် ကံကြမ္မာကို နားမလည်နိုင်ပေ။ ဘုရားသခင်၏ အချုပ်အခြာအာဏာကို မသိမြင်နိုင်ပေ။ ပြီးလျှင် သားသမီးများနှင့်ပတ်သက်လျှင် မသိနားမလည်သောအရာများကို လုပ်ဆောင်တတ်သည်။ ဥပမာ သားသမီးများက အမှီအခို ကင်းပြီးနောက်တွင် ၎င်းတို့သည် အထူးအခြေအနေများ၊ အခက်အခဲများ၊ သို့မဟုတ် အကြီးစားဖြစ်ရပ်များကို ကြုံရနိုင်သည်။ အချို့မှာ ဖျားနာမှုများကို ရင်ဆိုင်ရသည်။ အချို့မှာ အမှုအခင်းများတွင် ပါဝင်ပတ်သက်ရသည်။ အချို့မှာ ကွာရှင်းကြသည်။ အချို့မှာ လှည့်စားခံရပြီး အလိမ်ခံရသည်။ အချို့မှာ ပြန်ပေးဆွဲခံရသည်။ ဒုက္ခပေးခံရသည်။ ပြင်းထန်စွာ အရိုက်နှက်ခံရသည်၊ သို့မဟုတ် သေခြင်းတရားကို ရင်ဆိုင်ရသည်။ မူးယစ်ဆေးဝါးအလွန်အကျွံ သုံးစွဲသည့်အဖြစ်သို့ ရောက်သွားသူအချို့ပင် ရှိသည် စသည်တို့ဖြစ်သည်။ မိဘများသည် ဤသို့သော ထူးခြားသည့်၊ အရေးပါသည့်အခြေအနေများတွင် မည်သည့်အရာကို လုပ်ဆောင်သင့်သနည်း။ မိဘအများစု၏ ပြုလုပ်နေကျ တုံ့ပြန်မှုမှာ အဘယ်နည်း။ ၎င်းတို့သည် မိဘ၏ ပင်ကိုလက္ခဏာဖြင့် ဖန်ဆင်းခံများအဖြစ် ၎င်းတို့ လုပ်ဆောင်သင့်သည့်အရာကို လုပ်ဆောင်သလော။ လူစိမ်းတစ်ယောက်၌ ဤသို့ ဖြစ်ပျက်လျှင် မိဘများက ဤသို့သောသတင်းကို ကြားပြီး ဤသို့ တုံ့ပြန်သည်မှာ အလွန်ရှားသည်။ မိဘအများစုသည် ဆံပင်ဖြူသည်အထိ တစ်ညလုံးမအိပ်ဘဲနေသည်။ တစ်ညပြီးတစ်ည အိပ်ရေးပျက်သည်။ နေ့အချိန်တွင် အစာစားလိုစိတ်မရှိပေ။ ဦးနှောက်ခြောက်ခံ စဉ်းစားသည်။ ပြီးလျှင် အချို့မှာ မျက်လုံးများ နီရဲပြီး မျက်ရည်များခမ်းခြောက်သည်အထိ ခါးသီးစွာပင် ငိုကြွေးသည်။ ၎င်းတို့သည် ဘုရားသခင်အား ၎င်းတို့၏ ကိုယ်ပိုင်ယုံကြည်မှုကို ထည့်တွက်ပြီး ၎င်းတို့သားသမီးများကို ကာကွယ်ရန်၊ သားသမီးများအား ကူညီပေးပြီး ကောင်းချီးပေးရန်၊ သနားညှာတာရန်နှင့် သားသမီးများ၏ဘဝကို လွတ်ငြိမ်းချမ်းသာပေးရန် ဘုရားသခင်ထံ ပြင်းပြစွာ ဆုတောင်းသည်။ မိဘများက ဤသို့သောအခြေအနေသို့ ရောက်သောအခါ ၎င်းတို့၏ လူသားအားနည်းချက်များ၊ ပျော့ကွက်ရှိမှုများ၊ သားသမီးများအပေါ် ခံစားချက်များအားလုံးသည် ပေါ်လွင်သွားသည်။ အခြားမည်သည့်အရာ ပွင့်ထွက်လာသနည်း။ ဘုရားသခင်အပေါ် ၎င်းတို့၏ ပုန်ကန်မှုဖြစ်သည်။ ၎င်းတို့သည် ဘုရားသခင်ကို အနူးအညွတ်တောင်းပန်ပြီး ဆုတောင်းသည်။ သားသမီးများအား ဘေးဒုက္ခမရောက်စေရန်အတွက် တိုးလျှိုးတောင်းပန်သည်။ ကပ်ဘေးဖြစ်ပေါ်လျှင်ပင် သားသမီးများ မသေစေရန်လည်းကောင်း၊ အန္တရာယ်မှ လွတ်မြောက်နိုင်ရန်လည်းကောင်း၊ ဆိုးယုတ်သော လူများ၏ ဒုက္ခပေးခြင်းကို မခံရရန်လည်းကောင်း၊ ၎င်းတို့၏ ရောဂါသည် ပို၍ ဆိုးရွားမလာဘဲ သက်သာလာရန်လည်းကောင်း စသည်တို့ကို ဆုတောင်းသည်။ ၎င်းတို့သည် အမှန်တကယ်တွင် မည်သည့်အတွက် ဆုတောင်းနေသနည်း။ (ဘုရားသခင် ၎င်းတို့သည် စောဒကတက်သည့် အငွေ့အသက်ရှိသော ဤဆုတောင်းချက်များဖြင့် ဘုရားသခင်အား တောင်းဆိုနေခြင်းဖြစ်သည်။) တစ်ဖက်တွင် ၎င်းတို့သည် သားသမီးများ၏ အတိဒုက္ခနှင့်ပတ်သက်ပြီး အလွန်အမင်း မကျေမနပ်ဖြစ်ကာ ဘုရားသခင်သည် ၎င်းတို့သားသမီးများအပေါ် ဤသို့သောအရာများကို ဖြစ်ခွင့်မပြုသင့်ဟု စောဒကတက်နေခြင်းဖြစ်သည်။ ၎င်းတို့၏ မကျေနပ်မှုသည် စောဒကတက်ခြင်းနှင့် ရောထွေးနေသည်။ ပြီးလျှင် ၎င်းတို့သည် ဘုရားသခင်အား သူ၏ စိတ်ကိုပြောင်းရန်၊ ဤသို့ မပြုမူမဆောင်ရွက်ရန်၊ ၎င်းတို့သားသမီးများအား အန္တရာယ်မှ ကယ်ထုတ်ရန်၊ ဘေးကင်းအောင် ကာကွယ်ပေးရန်၊ သားသမီးများ၏ ရောဂါကိုကုသရန်၊ တရားစွဲဆိုမှုမှ လွတ်မြောက်ရန်၊ ဘေးဒုက္ခ ဖြစ်ပေါ်သောအခါ ရှောင်ရန် စသည်တို့ကို တောင်းဆိုသည်။ အတိုချုပ်အားဖြင့်ဆိုလျှင် အရာရာတိုင်းကို အဆင်ပြေချောမွေ့စေရန် တောင်းဆိုခြင်းဖြစ်သည်။ ဤသို့ ဆုတောင်းခြင်းအားဖြင့် တစ်ဖက်တွင် ၎င်းတို့သည် ဘုရားသခင်ကို စောဒကတက်နေခြင်း ဖြစ်သည်။ အခြားတစ်ဖက်တွင် ၎င်းတို့သည် ဘုရားသခင်အား တောင်းဆိုနေခြင်း ဖြစ်သည်။ ဤသည်မှာ ပုန်ကန်ခြင်း၏ သရုပ်သကန်မဟုတ်လော။ (ဟုတ်ပါသည်။) ဘုရားသခင် လုပ်ဆောင်သည့်အရာသည် မမှန်ပေ၊ သို့မဟုတ် မကောင်းပေဟုလည်းကောင်း၊ သူသည် ဤသို့မလုပ်ဆောင်သင့်ဟုလည်းကောင်း လုံးဝဥဿုံပြောဆိုနေခြင်း ဖြစ်သည်။ ဤသူတို့မှာ ၎င်းတို့၏ သားသမီးများဖြစ်သောကြောင့်၊ ၎င်းတို့သည် ယုံကြည်သူများဖြစ်သောကြောင့် ဘုရားသခင်က ၎င်းတို့သားသမီးများအပေါ် ဤသို့သောအရာများကို ဖြစ်ပျက်ခွင့် မပြုသင့်ဟု ၎င်းတို့က ထင်သည်။ ၎င်းတို့သားသမီးများသည် အခြားလူများနှင့်မတူ။ ၎င်းတို့သည် ဘုရားသခင်ထံမှ ဦးစားပေးကောင်းချီးကို ရရှိသင့်သည်။ ဘုရားသခင်အပေါ် ၎င်းတို့ ယုံကြည်ခြင်းကြောင့် ဘုရားသခင်သည် ၎င်းတို့သားသမီးများကို ကောင်းချီးပေးသင့်သည်။ ပြီးလျှင် ဘုရားသခင်က ကောင်းချီး မပေးလျှင် ၎င်းတို့သည် စိတ်သောကရောက်သည်။ ငိုသည်။ သောင်းကျန်းသည်။ ပြီးလျှင် ဘုရားသခင်နောက်သို့ လိုက်မလျှောက်လိုတော့ပေ။ ၎င်းတို့၏ကလေးက သေလျှင် ၎င်းတို့သည်လည်း ဆက်လက်၍ အသက်မရှင်နိုင်ဟု ခံစားရသည်။ ဤသည်မှာ ၎င်းတို့စိတ်တွင်ရှိသော ခံယူချက်ဟုတ်သလော။ (ဟုတ်ပါသည်။) ဤသည်မှာ ဘုရားသခင်အား ဆန့်ကျင်ဆန္ဒပြသည့် ပုံစံမဟုတ်လော။ (ဟုတ်ပါသည်။) ဤသည်မှာ ဘုရားသခင်အား ဆန့်ကျင်ဆန္ဒပြနေခြင်း ဖြစ်သည်။” (နှုတ်ကပတ်တော်၊ အတွဲ (၆)၊ သမ္မာတရားကို လိုက်စားခြင်းနှင့် စပ်လျဉ်း၍၊ သမ္မာတရားကို လိုက်စားရန်နည်းလမ်း (၁၉)) ဘုရားသခင်ရဲ့ နှုတ်ကပတ်တော်တွေက ကျွန်မရဲ့ လက်ရှိအခြေအနေကို လုံးလုံး ဖော်ထုတ်ခဲ့တယ်။ ကျွန်မရဲ့သား မော်တော်ဆိုင်ကယ် တိုက်မှုမှာ သေဆုံးသွားတယ်ဆိုတာကို ကြားရတဲ့အခါ ကျွန်မ အစားမစား၊ ရေမသောက်ခဲ့ဘဲ ဘုရားသခင်နဲ့တောင် မတော်တရော် ငြင်းခုံ၊ အတိုက်အခံလုပ်၊ အပြစ်တင်ပြီး နားလည်မှုလွဲခဲ့တယ်။ ကျွန်မ ဒီလိုလုပ်ခဲ့တာက ကျွန်မရဲ့ ယုံကြည်ခြင်းမှာ မှားယွင်းတဲ့ အမြင်တစ်ခု ရှိနေခဲ့လို့ပါ။ ကျွန်မနဲ့ ကျွန်မခင်ပွန်းဟာ အခက်အခဲတွေအပေါ် နည်းနည်းလေးမှ ညည်းညူတာမရှိဘဲ မိသားစုနဲ့ အလုပ်ကို စွန့်လွှတ်ပြီး ကျွန်မတို့တာဝန်တွေ ထမ်းဆောင်ခဲ့ကြတယ်၊ ဆွေမျိုးတွေနဲ့ အိမ်နီးနားချင်းတွေရဲ့ လှောင်ပြောင်တာ၊ ရဲတွေရဲ့ လိုက်လံဖမ်းဆီးတာနဲ့ နှိပ်စက်တာတွေကို ခံရရင်းနဲ့တောင် ကျွန်မတို့ရဲ့ တာဝန်တွေကို ဆက်ပြီးထမ်းဆောင်ခဲ့ကြတယ်။ ကျွန်မက အမှုအရာတွေကို စွန့်လွှတ်၊ ကိုယ့်ကိုယ်ကိုယ်အသုံးခံ၊ ကိုယ့်တာဝန်မှာ ပိုဒုက္ခခံပြီး ပိုပြီးတော့အဖိုးအခပေးဆပ်နေသမျှ ဘုရားသခင်က ကျွန်မရဲ့သားကို နာမကျန်းဖြစ်တာတွေ၊ ယာဉ်တိုက်မှုတွေကနေ ကာကွယ်ပေးပြီး ကျန်းမာရေး ကောင်းကောင်းနဲ့ အသက်ရှင်နေထိုင်ခွင့်ပေးမှာ သေချာတယ်လို့ ကျွန်မ ထင်ခဲ့တယ်။ ကျွန်မရဲ့သား မော်တော်ဆိုင်ကယ် မတော်တဆမှုမှာ သေဆုံးသွားတယ်လို့ ကြားရတဲ့အခါ ကျွန်မ ဘုရားသခင်နဲ့ ငြင်းခုံပြီး အတိုက်အခံလုပ်ခဲ့တယ်၊ ကျွန်မ စွန့်လွှတ်ခဲ့တာတွေနဲ့ အသုံးခံခဲ့တာတွေကို အရင်းအနှီးအဖြစ်သုံးပြီး ကိုယ်တော်နဲ့ ငြင်းခုံခဲ့တယ်၊ ကျွန်မရဲ့သားကို မကာကွယ်ပေးခဲ့တဲ့အတွက် ဘုရားသခင်ကို အပြစ်တင်ခဲ့တယ်။ ကျွန်မရဲ့သား သေဆုံးသွားပြီဆိုတော့ ကျွန်မ ဆက်ပြီး အသက်ရှင်နေရတာ အဓိပ္ပာယ်မရှိတော့ဘူး၊ ကျွန်မရဲ့သားနဲ့အတူ နောင်ဘဝမှာ ရှိနေတာကမှ ပိုကောင်းဦးမယ်လို့တောင် ကျွန်မ တွေးခဲ့တယ်။ ကျွန်မရဲ့ အပြုအမူကို ဆင်ခြင်သုံးသပ်ကြည့်တော့ ဘုရားသခင် စီစဉ်ညွှန်ကြားခဲ့တဲ့ အခြေအနေအပေါ်မှာ ကျွန်မဟာ အတိုက်အခံလုပ်ပြီး မကျေမနပ်ဖြစ်နေခဲ့တာကို တွေ့ရတယ်။ ဒီအပြုအမူရဲ့ သဘောသဘာဝက ဘုရားသခင်အပေါ် ပုန်ကန်ပြီး ကန့်ကွက်တာပဲ၊ ဒါဟာ ကိုယ်တော့်ကို ဆန့်ကျင်တာပဲ။ ကျွန်မရဲ့သား သေဆုံးခြင်းက ကျွန်မရဲ့ တကယ့် ဝိညာဉ်ရင့်ကျက်မှု အခြေအနေကို ဖော်ထုတ်ခဲ့တယ်။ ယုံကြည်ခြင်းကို ကျွန်မ အချိန်အကြာကြီး လက်တွေ့လုပ်ဆောင်တာ၊ မိသားစုနဲ့ အသက်မွေးဝမ်းကျောင်းကို စွန့်လွှတ်တာ၊ ဒုက္ခခံတာနဲ့ အဖိုးအခပေးဆပ်တာတွေအားလုံးဟာ ကျေးဇူးတော်နဲ့ ကောင်းချီးမင်္ဂလာတွေအတွက် ကျွန်မ ဘုရားသခင်နဲ့အလဲအလှယ်လုပ်ချင်ခဲ့တဲ့ အရောင်းအဝယ်တစ်ခုပဲဆိုတာကို ကျွန်မ ရှင်းရှင်းလင်းလင်း မြင်ခဲ့ရတယ်။ ယောဘ ကြုံတွေ့ခဲ့ရတဲ့ မယုံနိုင်လောက်စရာ စမ်းသပ်မှုကို ကျွန်မ စဉ်းစားမိတယ်၊ သူ့ရဲ့ ပိုင်ဆိုင်မှုအားလုံးနဲ့ သားသမီးတွေကို ဆုံးရှုံးခဲ့ရပြီး အနာစိမ်းတွေ ပေါက်ခဲ့ပေမဲ့ ဘုရားသခင်ကို အကြွင်းမဲ့ ကျိုးနွံနာခံခဲ့ပြီး ကိုယ်တော့်နာမတော်ကိုတောင် သူချီးမွမ်းခဲ့တယ်၊ ပြီးတော့ ဘုရားသခင်အတွက် သက်သေခံချက်မှာ ခိုင်ခိုင်မာမာ ရပ်တည်ခဲ့တယ်။ ကျွန်မရဲ့ ကိုယ်ပိုင်အပြုအမူကို ယောဘရဲ့ အပြုအမူနဲ့ နှိုင်းယှဉ်ကြည့်ပြီးနောက်မှာ ကျွန်မ ရှက်ရွံ့မိတယ်။ ကျွန်မ ဘုရားသခင်ကို အပြစ်တင်တာကို ရပ်တန့်ရမယ်။ သက်သေခံချက်မှာ ခိုင်ခိုင်မာမာ ရပ်တည်ပြီး စာတန်ကို အရှက်ရစေဖို့ ကျွန်မ ကိုယ်တော့်ကို အားကိုးရမယ်။

အဲဒီနောက်မှာ ကျွန်မ ဘုရားနှုတ်ကပတ်တော်တွေကို ဆက်ဖတ်ခဲ့ပြီး ယုံကြည်ခြင်းနဲ့ပတ်သက်တဲ့ ကျွန်မရဲ့ မှားယွင်းတဲ့ အမြင်အပေါ် နားလည်မှု စပြီးရရှိလာခဲ့တယ်။ အနန္တတန်ခိုးရှင် ဘုရားသခင် ပြောသည်မှာ “‘သခင့်အပေါ် လူတစ်ယောက်၏ ယုံကြည်မှုသည် တစ်မိသားစုလုံးကို ကောင်းချီးရစေသည်’ ဆိုသည့် ခေတ်သည် ရှေးယခင်ကတည်းက ပြီးဆုံးသွားပြီမဟုတ်လော။ (ဟုတ်ပါသည်။) ဤသို့ဆိုလျှင် လူတို့သည် အဘယ်ကြောင့် ဤသို့အစာရှောင်ပြီး ဆုတောင်းကာ ၎င်းတို့သားသမီးများအား ကာကွယ်ပြီး ကောင်းချီးပေးရန် ဘုရားသခင်အား အရှက်မဲ့စွာ အသနားခံနေသနည်း။ ၎င်းတို့သည် အဘယ်ကြောင့် ဘုရားသခင်ကို ဆန္ဒပြကာ ဖက်ပြိုင်ပြီး ‘ကိုယ်တော်သည် ဤသို့ မလုပ်ဆောင်လျှင် ကျွန်ုပ်သည် ဆက်လက်၍ ဆုတောင်းမည်။ အစာရှောင်မည်’ ဟု ပြောရဲသနည်း။ အစာရှောင်ခြင်းမှာ မည်သည့်အရာကို ဆိုလိုသနည်း။ ဤသည်မှာ အဆာငတ်ခံ ဆန္ဒပြခြင်းကို ဆိုလိုသည်။ တစ်နည်းအားဖြင့် အရှက်မဲ့စွာ ပြုမူလုပ်ဆောင်ပြီး အလွန်စိတ်ဆိုးခြင်း ဖြစ်သည်။ လူတို့သည် အခြားလူများအပေါ် အရှက်မဲ့စွာ ပြုမူသောအခါ၌ ၎င်းတို့သည် ခြေထောက်ကို ဆောင့်ပြီး ‘အို ငါ၏ကလေးသည် မရှိတော့ပါ။ ငါ အသက်မရှင်ချင်တော့ပါ။ ငါဆက်လက်၍ မနေနိုင်တော့’ ဟု ဆိုကောင်းဆိုနိုင်သည်။ ၎င်းတို့သည် ဘုရားသခင်ရှေ့တွင် ဤသို့ မလုပ်ဆောင်ပေ။ ၎င်းတို့သည် အလွန်ပင်ကျနစွာ စကားပြောပြီး ‘ဘုရားသခင် ကျွန်ုပ်၏ ကလေးကိုကာကွယ်ပြီး သူ၏ရောဂါကို ကုသပေးဖို့ ကျွန်ုပ် အနူးအညွတ်တောင်းပန်ပါသည်။ ဘုရားသခင် ကိုယ်တော်သည် လူတို့ကိုကယ်တင်သည့် ကြီးမြတ်သော သမားတော်ဖြစ်သည်။ ကိုယ်တော်သည် အရာအားလုံးကို လုပ်ဆောင်နိုင်သည်။ ၎င်းတို့အား စောင့်ရှောက်ပြီး ကွယ်ကာပေးပါရန် ကျွန်ုပ် ကိုယ်တော်အား တိုးလျှိုးတောင်းပန်ပါသည်။ ကိုယ်တော်၏ဝိညာဉ်တော်သည် နေရာတိုင်းတွင် ရှိပါသည်။ ကိုယ်တော်သည် ဖြောင့်မတ်ပါသည်။ ကိုယ်တော်သည် လူတို့အပေါ် သနားကရုဏာပြသော ဘုရားသခင်ဖြစ်သည်။ ကိုယ်တော်သည် လူတို့အား ဂရုစိုက်ပြီး ချစ်မြတ်နိုးသည်’ ဟု ပြောသည်။ ဤသည်မှာ မည်သည့်အရာကို ဆိုလိုသနည်း။ ၎င်းတို့ပြောသည့် မည်သည့်အရာမျှ မမှားပေ။ ဤသို့သောအရာများကို ပြောရန် သင့်တော်သောအချိန် မဟုတ်ခြင်းသာ ဖြစ်သည်။ သွယ်ဝိုက်ရည်ညွှန်းသည်မှာ ဘုရားသခင်သည် သင်၏ကလေးကို ကယ်တင်ပြီး ကာကွယ်ခြင်း မပြုလျှင်၊ သူသည် သင်၏ဆန္ဒများကို မဖြည့်ဆည်းလျှင် သူသည် ချစ်တတ်သော ဘုရားမဟုတ်၊ သူသည် ချစ်ခြင်းကင်းမဲ့သည်၊ သူသည် သနားကရုဏာရှိသော ဘုရားမဟုတ်၊ ပြီးလျှင် သူသည် ဘုရားမဟုတ်ဟူ၍ဖြစ်သည်။ ဤသို့မဟုတ်လော။ ဤသည်မှာ အရှက်မဲ့စွာ လုပ်ဆောင်နေခြင်း မဟုတ်လော။ (ဟုတ်ပါသည်။) အရှက်မဲ့စွာ လုပ်ဆောင်သောလူတို့သည် ဘုရားသခင်အား ကြီးမြတ်သူအဖြစ် ဂုဏ်ပြုသလော။ ၎င်းတို့တွင် ဘုရားသခင်အား ကြောက်ရွံ့သော စိတ်နှလုံးရှိသလော။ (မရှိပါ။) အရှက်မဲ့စွာ လုပ်ဆောင်သောသူတို့သည် လူယုတ်မာများကဲ့သို့ ဖြစ်သည်။ ၎င်းတို့တွင် ဘုရားသခင်အား ကြောက်ရွံ့သော စိတ်နှလုံးကင်းမဲ့သည်။” (နှုတ်ကပတ်တော်၊ အတွဲ (၆)၊ သမ္မာတရားကို လိုက်စားခြင်းနှင့် စပ်လျဉ်း၍၊ သမ္မာတရားကို လိုက်စားရန်နည်းလမ်း (၁၉)) “လူသား၏ ဘုရားသခင်နှင့် ဆက်ဆံရေးမှာ ပကတိ မိမိ၏ကိုယ်ကျိုးစီးပွားတစ်ခုမျှသာ ဖြစ်ပေသည်။ ယင်းသည် ကောင်းချီးမင်္ဂလာများ လက်ခံရရှိသူနှင့် ပေးသူတို့အကြား ဆက်ဆံရေးတစ်ခု ဖြစ်သည်။ ရှင်းရှင်းပြောပါက၊ အလုပ်သမားတစ်ဦးနှင့် အလုပ်ရှင်တစ်ဦးတို့အကြား ဆက်ဆံရေးဖြစ်၏။ အလုပ်သမားသည် အလုပ်ရှင် ချပေးသော ဆုလာဘ်များကို လက်ခံရရှိရန်သာ အလုပ်ကြိုးစားလုပ်သည်။ ထိုသို့သော ဆက်ဆံရေးတစ်ရပ်တွင် ချစ်ခင်ခြင်းမရှိပေ၊ အကျိုးစီးပွားကို အရင်းခံသော ဆက်ဆံရေးတစ်ခု၊ အပေးအယူသာ ရှိသည်။ ချစ်ခြင်း သို့မဟုတ် အချစ်ခံရခြင်းမရှိ၊ ပေးကမ်းစွန့်ကြဲခြင်းနှင့် သနားကရုဏာသာ ရှိသည်။ နားလည်မှုမရှိ၊ ခိုကိုးရာမဲ့သော၊ မျိုသိပ်ထားသော နာကြည်းမှုနှင့် လှည့်ဖြားခြင်းသာ ရှိသည်။ ရင်းနှီးမှုမရှိ၊ ဖြတ်သန်းမရနိုင်သည့် ကွာဟချက်သာ ရှိသည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ နောက်ဆက်တွဲ (၃)- ဘုရားသခင်၏ စီမံခန့်ခွဲမှုအလယ်၌သာ လူသားသည် ကယ်တင်ခြင်း ခံရနိုင်သည်) ဘုရားနှုတ်ကပတ်တော်တွေကို စဉ်းစားဆင်ခြင်ရင်း “သခင့်အပေါ် လူတစ်ယောက်၏ ယုံကြည်မှုသည် တစ်မိသားစုလုံးကို ကောင်းချီးရစေသည်” ဆိုတဲ့ ခေတ်ကာလ ကုန်လွန်သွားတာ ကြာခဲ့ပြီလို့ ဘုရားသခင် ပြောကြားခဲ့တာကို ကျွန်မ နားလည်ခဲ့တယ်။ ဒါပေမဲ့ ကျွန်မကတော့ ကျွန်မရဲ့ ယုံကြည်ခြင်းမှာ ဒီအမြင်ကို ဆက်ပြီး ထိန်းသိမ်းထားခဲ့တယ်။ ကျွန်မရဲ့ နှစ်တွေအများကြီး ယုံကြည်ခြင်းကို ဆင်ခြင်သုံးသပ်ကြည့်တော့ အပြင်ပန်းမှာတော့ ကျွန်မက တာဝန်ထမ်းဆောင်ဖို့အတွက် မိသားစုနဲ့ အလုပ်ကို စွန့်လွှတ်နေပုံပေါက်နိုင်ခဲ့ပေမဲ့ တကယ်တော့ ကျွန်မဟာ ဘုရားသခင်ဆီက ကျေးဇူးတော်ကို လက်ခံရရှိချင်ခဲ့တာပါ။ ကျွန်မရဲ့သား အဆင်ပြေပြီး ကျန်းမာလုံခြုံတယ်လို့ ကြားရတဲ့အခါ ကျွန်မကို ဘယ်လိုတာဝန်ပဲ ပေးအပ်ပါစေ ကျွန်မ ကျေကျေပွန်ပွန် ထမ်းဆောင်ခဲ့တယ်။ ကျွန်မရဲ့သား သေဆုံးသွားတဲ့ ဆိုးဆိုးရွားရွားသတင်းကို ကြားရတဲ့အခါ ကျွန်မ ဘုရားသခင်နဲ့ စငြင်းခုံပြီး အတိုက်အခံလုပ်ခဲ့တယ်၊ ကျွန်မရဲ့တာဝန်ကို ထမ်းဆောင်ဖို့ စိတ်အားထက်သန်မှု မရှိတော့ဘူး။ ကျွန်မရဲ့သားနဲ့အတူရှိဖို့ ကိုယ့်ကိုယ်ကိုယ် သတ်သေဖို့တောင် ချင့်ချိန်စဉ်းစားခဲ့ပြီး ဘုရားသခင်အပေါ် နားလည်မှုလွဲမှားခြင်းတွေ၊ ညည်းညူမှုတွေနဲ့ ပြည့်နှက်နေခဲ့တယ်။ ဘုရားနှုတ်ကပတ်တော်တွေနဲ့ ကိုယ့်ကိုယ်ကိုယ် နှိုင်းယှဉ်ကြည့်တော့ ကျွန်မဟာ ရန်တွေ့ဒေါသထွက်နေတဲ့ အရှက်မရှိတဲ့လူတစ်ယောက်ဖြစ်မှန်း တွေ့ရတယ်။ ကျွန်မ ဘုရားသခင်ကို နှစ်တွေအများကြီး ယုံကြည်ခဲ့ပြီး ကိုယ်တော်ရဲ့ နှုတ်ကပတ်တော်အများကြီးကို စားသောက်ခဲ့ပေမဲ့ ကျွန်မရဲ့ စိတ်နှလုံးထဲမှာ ကိုယ်တော့်အပေါ် ကျိုးနွံနာခံမှု ဒါမှမဟုတ် ကြောက်ရွံ့မှု နည်းနည်းလေးမှမရှိခဲ့ဘူး။ ကျွန်မဟာ အဲဒီနှစ်တွေကို ကောင်းချီးမင်္ဂလာတွေ ရရှိဖို့အတွက် ဒုက္ခခံပြီး ကိုယ့်ကိုယ်ကိုယ် အသုံးခံရင်းနဲ့ပဲ ကုန်ဆုံးခဲ့တယ်၊ ကျွန်မဟာ ဘုရားသခင်နဲ့ အရောင်းအဝယ်လုပ်နေခဲ့တာပဲ၊ ဘုရားသခင်ကို ကျေနပ်စေဖို့ ကျွန်မရဲ့တာဝန်ကို ကောင်းကောင်းဖြည့်ဆည်းနေခဲ့တာ လုံးဝ မဟုတ်ဘူး။ ဘုရားသခင်ရဲ့ ကျေးဇူးတော်နဲ့ ကောင်းချီးမင်္ဂလာတွေကို လက်မခံရတော့တာနဲ့ ကျွန်မဟာ ကိုယ်တော့်အပေါ် ကန့်ကွက်ပြီး ငြင်းခုံခဲ့တယ်။ ကျွန်မမှာ လူ့သဘာဝ ဒါမှမဟုတ် ဆင်ခြင်တုံတရား နည်းနည်းလေးမှ မရှိခဲ့ဘူး။

ကျွန်မ နောက်ပိုင်းမှာ၊ “သခင့်အပေါ် လူတစ်ယောက်၏ ယုံကြည်မှုသည် တစ်မိသားစုလုံးကို ကောင်းချီးရစေသည်” ဆိုတာ ဘာကြောင့် မှားယွင်းတဲ့ အမြင်ဖြစ်တယ်ဆိုတာကို ပိုနားလည်အောင် ကူညီပေးခဲ့တဲ့ နောက်ထပ်ကျမ်းပိုဒ်တစ်ခုကို ကျွန်မ ဖတ်ခဲ့တယ်။ ဘုရားသခင်က ပြောသည် “အယောက်တိုင်းသည် သင့်လျော်သော ခရီးပန်းတိုင်တစ်ခု ရှိကာ ယင်းကို တစ်ဦးချင်းစီ၏ အနှစ်သာရနှင့်အညီ ဆုံးဖြတ်ထားခြင်း ဖြစ်ပြီး အခြားလူများနှင့် လုံးဝ မသက်ဆိုင်ပေ။ ကလေးတစ်ယောက်၏ ဒုစရိုက်အမှုကို သူ၏မိဘများထံ လွှဲပြောင်းပေး၍ မရသကဲ့သို့၊ ကလေး တစ်ယောက်၏ ဖြောင့်မတ်ခြင်းကိုလည်း သူ၏မိဘများနှင့် ဝေမျှ၍မရနိုင်ပေ။ မိဘတစ်ဦး၏ ဒုစရိုက်အမှုကို ၎င်းတို့၏သားသမီးများထံ လွှဲပြောင်း၍ မရသကဲ့သို့၊ မိဘ၏ ဖြောင့်မတ်ခြင်းကိုလည်း ၎င်းတို့၏ သားသမီးများနှင့် ဝေမျှ၍မရနိုင်ပေ။ အယောက်တိုင်းသည် မိမိတို့၏ သက်ဆိုင်ရာအပြစ်များကို သယ်ပိုးကြပြီး အယောက်တိုင်းသည် မိမိတို့၏ သက်ဆိုင်ရာ ကောင်းကြီးမင်္ဂလာများကို မွေ့လျော်ခံစားကြရသည်။ မည်သူမျှ အခြား လူအတွက် အစားထိုးတစ်ခု မဖြစ်နိုင်ပေ။ ဤသည်မှာ ဖြောင့်မတ်ခြင်း ဖြစ်သည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ဘုရားသခင်နှင့် လူသားသည် ငြိမ်သက်ခြင်းချမ်းသာထဲသို့ အတူတကွ ဝင်ရောက်ကြလိမ့်မည်) ဘုရားနှုတ်ကပတ်တော်တွေကနေတစ်ဆင့် ကျွန်မ နားလည်လာတာက ဘုရားသခင်ဟာ လူတွေရဲ့ အဆုံးသတ်တွေကို သူတို့ရဲ့ အနှစ်သာရနဲ့ အလုံးစုံသောအပြုအမူတွေအရ ဆုံးဖြတ်တယ် ဆိုတာပါပဲ။ ယုံကြည်သူတစ်ယောက်အနေနဲ့ ကျွန်မရဲ့တာဝန်ကို ထမ်းဆောင်တာဟာ ကျွန်မရဲ့ တာဝန်ဝတ္တရားဖြစ်ပြီး ဒါဟာ ကျွန်မသားရဲ့ ကံကြမ္မာတို့၊ ပန်းတိုင်တို့နဲ့ ဘာမှမဆိုင်ပါဘူး။ ကျွန်မ ဘုရားသခင်ကို ယုံကြည်ရုံနဲ့တော့ ကျွန်မရဲ့သားရဲ့ ကံကြမ္မာက ပြောင်းလဲသွားမှာ မဟုတ်ပါဘူး။ ဘုရားသခင်ဟာ ယုံကြည်သူတွေရော၊ မယုံကြည်သူတွေရော အားလုံးရဲ့ ကံကြမ္မာတွေကို အုပ်စိုးတော်မူတယ်။ ဘုရားသခင်ရဲ့ အစီအစဉ်တွေက အမြဲတမ်း ဖြောင့်မတ်ပါတယ်၊ ဒါကြောင့် ကျွန်မဟာ အဲဒါတွေကို ကျိုးနွံနာခံသင့်တယ်၊ ဒါက လုပ်ဖို့ အကျိုးအကြောင်းသင့်တဲ့အရာပဲလေ။ ဒါပေမဲ့ ကျွန်မက “သခင့်အပေါ် လူတစ်ယောက်၏ ယုံကြည်မှုသည် တစ်မိသားစုလုံးကို ကောင်းချီးရစေသည်” ဆိုတဲ့ မှားယွင်းတဲ့ အမြင်အတိုင်း လိုက်နာခဲ့တယ်၊ ကျွန်မက အမှုအရာတွေကို စွန့်လွှတ်တယ်၊ ကိုယ့်ကိုယ်ကိုယ် အသုံးခံပြီး ကိုယ့်တာဝန်ကို ထမ်းဆောင်တဲ့အတွက် ဘုရားသခင်က ကျွန်မရဲ့သားကို ကာကွယ်ပေးသင့်တယ်လို့ တွေးခဲ့တယ်။ ဒီအမြင်ဟာ ကျွန်မရဲ့ ကိုယ်ပိုင်အယူအဆတွေနဲ့ စိတ်ကူးစိတ်သန်းတွေကနေ ဆင်းသက်လာတာဖြစ်ပြီး သမ္မာတရားနဲ့ လုံးဝ မကိုက်ညီပါဘူး။

ဘုရားနှုတ်ကပတ်တော်တွေကို စားသောက်ခြင်းကနေတစ်ဆင့် ယုံကြည်ခြင်းကနေ ကောင်းချီးမင်္ဂလာတွေ ရရှိတာနဲ့ပတ်သက်ပြီး ကျွန်မရဲ့ မှားယွင်းတဲ့အမြင်ကို ကျွန်မ နားလည်လာခဲ့တယ်။ ကျွန်မရဲ့သား သေဆုံးတာကို နောက်ဆုံးမှာ ကျော်ဖြတ်နိုင်ခဲ့ပြီလို့ ကျွန်မ ထင်ခဲ့တယ်၊ ဒါပေမဲ့ ဘုရားသခင်က ကျွန်မအတွက် နောက်ထပ်အခြေအနေတစ်ခုကို စီစဉ်ညွှန်ကြားတဲ့အခါ ကျွန်မရဲ့သား သေဆုံးရတဲ့ အကြောင်းရင်းကို သိလိုက်ရတော့ ကျွန်မ နောက်တစ်ခါ စပြီးညည်းညူမိပြန်တယ်။ ဩဂုတ်လ ၁၄ ရက်နေ့မှာ ကျွန်မဟာ ယုံကြည်သူတစ်ယောက်လည်းဖြစ်တဲ့ ကျွန်မရဲ့ယောက်မနဲ့ တွေ့ဆုံခဲ့ပြီး သူက ကျွန်မကို မတော်တဆမှုဖြစ်တဲ့အချိန်မှာ ကျွန်မရဲ့သားက သိပ်ဆိုးဆိုးရွားရွား ဒဏ်ရာရခဲ့ပုံမပေါ်ဘူးလို့ ပြောပြတယ်။ သူ့ကို ဓာတ်မှန်ရိုက်ဖို့ ဆေးရုံကို ခေါ်သွားပြီး နောက်ပိုင်းကျတော့ အိမ်မှာအနားယူဖို့ ဆေးရုံက ဆင်းခွင့်ပေးခဲ့တယ်။ သူ အိမ်ပြန်ရောက်ပြီးနောက်မှာ အသက်ရှူကျပ်လာလို့ သူ့ဘာသာသူ ဆေးရုံကို ပြန်တက်ခဲ့တယ်၊ ဒါပေမဲ့ သူကတော့ မသက်သာရုံမက ပိုတောင်ဆိုးလာခဲ့တယ်၊ ဒါကြောင့် သူက တခြားဆေးရုံကို ပြောင်းခွင့်တောင်းခဲ့ပေမဲ့ ကုသပေးနေတဲ့ ဆရာဝန်က ငြင်းခဲ့တယ်။ နောက်ပိုင်းမှာ၊ ကျွန်မရဲ့သားက တော်တော်လေးအသက်ရှူရခက်ပြီး သိသိသာသာကို သေလုမျောပါးဖြစ်သွားတဲ့အချိန်မှပဲ ဆရာဝန်က သူ့ကို ပြောင်းရွှေ့ဖို့ နောက်ဆုံးမှာ သဘောတူခဲ့တယ်၊ ဒါပေမဲ့ ဆေးရုံကို သွားတဲ့လမ်းမှာ သူ လုံးဝ အသက်ရှူရပ်သွားခဲ့တယ်။ ခွဲစိတ်စစ်ဆေးမှုအရ နံရိုးကျိုးတစ်ခုက သူ့ရဲ့အဆုတ်ကို ထိခိုက်စေပြီး ရောဂါပိုးဝင်စေခဲ့တယ်လို့ ဖော်ပြခဲ့တယ်။ သူ့ကို အချိန်မီ ခွဲစိတ်ကုသခဲ့ရင် သူ သေဆုံးမှာ မဟုတ်လောက်ဘူး။ သူ့ကို သေဆုံးစေခဲ့တာက ဆေးရုံရဲ့ မှားယွင်းတဲ့ ရောဂါရှာဖွေမှုကြောင့်ပါတဲ့။ ဒီအသေးစိတ်အချက်အလက်တွေကို ကြားရတဲ့အခါ ကျွန်မ လုံးဝ တုန်လှုပ်ခြောက်ခြားသွားပြီး မေ့လဲမတတ် ဖြစ်သွားတယ်။ စိတ်ပိုင်းဆိုင်ရာ နာကျင်မှုက ရင်ဘတ်ကို ဓားနဲ့ထိုးသလို ခံစားခဲ့ရတယ်။ ကျွန်မ ယောက်မကို ဖက်ပြီး ရှိုက်ကြီးတငင် ငိုကြွေးမိတော့တယ်။ ကျွန်မ ကိုယ့်ဘာသာကိုယ် တွေးမိတယ်၊ “ကျွန်မနဲ့ ကျွန်မခင်ပွန်းသာ အဲဒီမှာရှိပြီး သူ့ကို အချိန်မီ ပြောင်းရွှေ့ဖို့ ပြောဆိုပေးခဲ့ရင် သူ လုံးဝ သေခဲ့ရမှာ မဟုတ်ဘူး” လို့ပေါ့။ ကျွန်မရဲ့ ယောက်မက ကျွန်မကို နှစ်သိမ့်ဖို့ ကြိုးစားပြီး ပြောရှာတယ်၊ “ဒီအတွေ့အကြုံမှာ ဘုရားသခင်ရဲ့ ရည်ရွယ်ချက် ရှိပါတယ်၊ ဘုရားသခင်ဆီကနေ ဒါကို ခံယူဖို့ ကြိုးစားပါ” တဲ့။ ကျွန်မယောက်မရဲ့ မှတ်ချက်တွေက ကျွန်မ ထပ်ပြီး ညည်းညူနေပြန်ပြီဆိုတာကို ရုတ်တရက် သဘောပေါက်စေခဲ့တယ်။ ကျွန်မ စိတ်နှလုံးထဲမှာ ဘုရားသခင်ဆီ ဆုတောင်းပြီး ကျွန်မရဲ့ စိတ်နှလုံးကို ကာကွယ်ပေးဖို့နဲ့ ကိုယ်တော့်ရဲ့ အချုပ်အခြာအာဏာနဲ့ အစီအစဉ်တွေကို ကျိုးနွံနာခံနိုင်အောင် ကူညီပေးဖို့ တောင်းလျှောက်ခဲ့တယ်။ အဲဒီနောက် လွန်ခဲ့တဲ့ နှစ်ရက်သုံးရက်က ကျွန်မ ဖတ်ခဲ့တဲ့ ဘုရားနှုတ်ကပတ်တော်တစ်ပိုဒ်ကို ကျွန်မ အမှတ်ရလိုက်တယ်။ “ဘုရားသခင်၏ အချုပ်အခြာအာဏာကို ဘုရားသခင်က စီမံပြီး စီစဉ်ဆောင်ရွက်သည်။ သင်က ယင်းကို ပြောင်းလဲလို၍ ရသလော။ (မရပါ။) မရပေ။ ထို့ကြောင့် လူတို့သည် မိုက်မဲသော၊ သို့မဟုတ် ကျိုးကြောင်းမသင့်သော အရာများကို မလုပ်ဆောင်ရပေ။” (နှုတ်ကပတ်တော်၊ အတွဲ (၆)၊ သမ္မာတရားကို လိုက်စားခြင်းနှင့် စပ်လျဉ်း၍၊ သမ္မာတရားကို လိုက်စားရန်နည်းလမ်း (၁၉)) ဘုရားနှုတ်ကပတ်တော်တွေကို စဉ်းစားကြည့်ရင်း လူတစ်ယောက်ရဲ့ အသက်ရှင်ခြင်းနဲ့ သေဆုံးခြင်းကို ဘုရားသခင်က အမိန့်နဲ့ပြဋ္ဌာန်းထားတယ်ဆိုတာကို ကျွန်မ သဘောပေါက်သွားတယ်။ ကျွန်မတို့ အိမ်မှာရှိခဲ့ပြီး ဆရာဝန်ကို ပိုမြန်မြန် ခွဲစိတ်ဖို့ တိုက်တွန်းခဲ့ရင်တောင်မှ သူ့အချိန်ရောက်လာရင် သူ သေသွားခဲ့ဦးမှာပဲ၊ ကျွန်မတို့ လုပ်ပေးနိုင်တာ ဘာမှရှိမှာမဟုတ်ဘူး။ ကျွန်မ ဘုရားသခင်ကို စောဒကတက်တာက တော်တော်ကို ကျိုးကြောင်းမဆီလျော်ခဲ့တာပဲ။ ဒါကို သဘောပေါက်သွားတော့ ကျွန်မ ပိုပြီး စိတ်သက်သာရာရသွားတယ်။ ကျွန်မ ဘုရားသခင်ရဲ့ အချုပ်အခြာအာဏာကို ကျိုးနွံနာခံပြီး ကျွန်မရဲ့တာဝန်ကို ငြိမ်ငြိမ်သက်သက်နဲ့ ကောင်းကောင်း ဖြည့်ဆည်းဖို့ ဆန္ဒရှိခဲ့တယ်။

နောက်ပိုင်းမှာ၊ ဗီဒီယိုတစ်ခုထဲက ဘုရားနှုတ်ကပတ်တော်တစ်ပိုဒ်ကို ကျွန်မ တွေ့ခဲ့ရပြီး ဒါက ကျွန်မကို ကိုယ့်ရဲ့ယုံကြည်ခြင်းမှာ ကောင်းချီးမင်္ဂလာတွေ လိုက်စားခြင်းဆိုတဲ့ မှားယွင်းတဲ့ အမြင်အပေါ် ထိုးထွင်းသိမြင်မှုတချို့ ပေးခဲ့တယ်။ အနန္တတန်ခိုးရှင် ဘုရားသခင် ပြောသည်မှာ “လူ၏တာဝန်နှင့် လူသည် ကောင်းချီးမင်္ဂလာများ လက်ခံရရှိခြင်း သို့မဟုတ် ကံမကောင်းအကြောင်းမလှခြင်းကို ခံစားရခြင်း ဟူသည်တို့ကြားတွင် အချင်းချင်း ဆက်နွှယ်နေမှု မရှိပေ။ တာဝန်သည် လူက ဖြည့်ဆည်းသင့်သည့်အရာ ဖြစ်သည်။ ယင်းသည် ကောင်းကင်ဘုံက လာသည့် သူ၏ဘဝပေးတာဝန်ဖြစ်ပြီး ဆုလာဘ်၊ အခြေအနေများ သို့မဟုတ် အကြောင်းရင်းများပေါ်တွင် မမူတည်သင့်ပေ။ ထိုအခါမှသာ သူ၏တာဝန်ကို သူ လုပ်ဆောင်နေခြင်း ဖြစ်သည်။ ကောင်းချီးမင်္ဂလာ လက်ခံရရှိခြင်းဟူသည်မှာ တစ်စုံတစ်ဦးသည် တရားစီရင်ခြင်းကို ကြုံရပြီးနောက် စုံလင်စေခြင်းခံရကာ ဘုရားသခင်၏ ကောင်းချီးမင်္ဂလာများကို မွေ့လျော်ရခြင်း ဖြစ်သည်။ ကံမကောင်းအကြောင်းမလှခြင်းကို ခံစားရခြင်းဟူသည်မှာ ပြစ်တင်ဆုံးမခြင်းနှင့် တရားစီရင်ခြင်းတို့ကို ကြုံရပြီးနောက် လူတစ်ဦး၏ စိတ်သဘောထား မပြောင်းလဲခြင်း ဖြစ်သည်၊ ၎င်းတို့သည် စုံလင်စေခြင်းကို မတွေ့ကြုံရဘဲ အပြစ်ပေးခံရသည်။ ၎င်းတို့ ကောင်းချီးမင်္ဂလာများ လက်ခံရရှိသည်ဖြစ်စေ၊ ကံမကောင်းအကြောင်းမလှခြင်းကို ခံစားရသည်ဖြစ်စေ ဖန်ဆင်းခံသတ္တဝါများသည် ၎င်းတို့ လုပ်ဆောင်သင့်သည့်အရာကို လုပ်ဆောင်ရင်းနှင့် လုပ်ဆောင်နိုင်သည့်အရာကို လုပ်ဆောင်ရင်း၊ ၎င်းတို့၏တာဝန်ကို ဖြည့်ဆည်းသင့်ကြပေသည်။ ဤသည်မှာ လူတစ်ဦးအနေဖြင့်၊ ဘုရားသခင် နောက်ကိုလိုက်သည့် လူတစ်ဦးက အနည်းဆုံး လုပ်ဆောင်သင့်သည့်အရာ ဖြစ်သည်။ သင်သည် ကောင်းချီးမင်္ဂလာ လက်ခံရရှိရန်သာ သင်၏တာဝန်ကို မလုပ်ဆောင်သင့်သကဲ့သို့၊ ကံမကောင်းအကြောင်းမလှခြင်းကို ခံစားရမည်ကို ကြောက်ရွံ့ခြင်းအတွက် ဆောင်ရွက်ရန် မငြင်းဆန်သင့်ပေ။ ဤအရာတစ်ခုကို သင်တို့အား ငါပြောပါရစေ။ သူ၏တာဝန်နှင့်သက်ဆိုင်သည့် လူ၏ စွမ်းဆောင်မှုသည် သူလုပ်ဆောင်သင့်သည့်အရာ ဖြစ်ပြီး သူသည် သူ၏တာဝန်ကို ဆောင်ရွက်နိုင်စွမ်း မရှိပါက ဤသည်မှာ သူ၏ ပုန်ကန်မှုဖြစ်သည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ လူ့ဇာတိခံ ဘုရားသခင်၏အမှုတော်နှင့် လူ၏တာဝန်ကြား ကွဲပြားခြားနားမှု) ဘုရားသခင်၏ နှုတ်ကပတ်တော်တွေကို စဉ်းစားဆင်ခြင်ရင်း၊ ကိုယ့်တာဝန်ကို ထမ်းဆောင်တာနဲ့ ကောင်းချီးခံစားရတာ ဒါမှမဟုတ် ကံဆိုးမိုးမှောင်ကျတာတို့ဟာ လုံးဝမသက်ဆိုင်ဘူးဆိုတာ ကျွန်မ သဘောပေါက်ခဲ့တယ်။ တာဝန်တွေဟာ လူသားတွေကို ဘုရားသခင်ရဲ့ တာဝန်ပေးစေခိုင်းချက်ဖြစ်ပြီး ကျွန်မတို့အားလုံး သဘာဝကျကျ၊ အကျိုးအကြောင်းခိုင်ခိုင်လုံလုံနဲ့ ကောင်းကောင်းမွန်မွန် ဖြည့်ဆည်းသင့်တဲ့ ရှောင်လွှဲလို့မရတဲ့ တာဝန်ဝတ္တရားတွေပါပဲ။ ကျွန်မက ဖန်ဆင်းခံတစ်ဦးဖြစ်ပြီး ဘုရားသခင်က ကျွန်မကို အသက်ပေးခဲ့တာပါ။ ဒါကြောင့် ကျွန်မဟာ ကိုယ့်တာဝန်ကို ကောင်းကောင်းဖြည့်ဆည်းသင့်ပြီး အမှုအရာတွေကို ကျွန်မ စွန့်လွှတ်တာတွေနဲ့ ကိုယ့်ရဲ့အသုံးခံတာတွေကို ဘုရားသခင်ဆီက ကျေးဇူးတော်နဲ့ ကောင်းချီးမင်္ဂလာတွေအတွက် လဲလှယ်ဖို့ အရင်းအနှီးအနေနဲ့ မသုံးသင့်ပါဘူး။ ယုံကြည်သူတွေပဲဖြစ်ဖြစ်၊ ဘာသာတရား မရှိသူတွေပဲဖြစ်ဖြစ် လူတိုင်းရဲ့ ကံကြမ္မာကို ဘုရားသခင်က စီစဉ်အုပ်စိုးပါတယ်။ မွေးဖွားတာ၊ အိုမင်းတာ၊ နာမကျန်းဖြစ်တာနဲ့ သေဆုံးတာ အားလုံးက သဘာဝဖြစ်စဉ်တွေဖြစ်ပြီး ဘုရားသခင်ရဲ့အချုပ်အခြာအာဏာနဲ့ အစီအစဉ်တွေကို ကျွန်မ ကျိုးနွံနာခံသင့်ပါတယ်။

အဲဒီနောက် ဘုရားသခင်ရဲ့ နှုတ်ကပတ်တော် နောက်တစ်ပိုဒ်ကို ကျွန်မ ဖတ်ခဲ့ပါတယ်။ “သင်သည် သင့်သားသမီးများအား ချစ်ပြီး ကာကွယ်သည်။ သင့်တွင် သင့်သားသမီးများအပေါ် ချစ်ခင်တွယ်တာမှုရှိသည်။ ၎င်းတို့ကို သင်လက်မလွှတ်နိုင်ပေ။ ထို့ကြောင့် သင်သည် ဘုရားသခင်အား မည်သည့်အရာကိုမျှ လုပ်ဆောင်ခွင့်မပြု။ ဤသည်မှာ အဓိပ္ပာယ်ရှိသလော။ သမ္မာတရားနှင့်ဖြစ်စေ၊ ကိုယ်ကျင့်တရားနှင့်ဖြစ်စေ၊ လူ့သဘာဝနှင့်ဖြစ်စေ ကိုက်ညီသလော။ ယင်းသည် မည်သည့်အရာနှင့်မျှ မကိုက်ညီပေ။ ကိုယ့်ကျင့်တရားနှင့်ပင် မကိုက်ညီပေ။ ဤသို့ မဟုတ်သလော။ သင်သည် သင့်သားသမီးများကို ချစ်မြတ်နိုးနေခြင်း မဟုတ်။ ၎င်းတို့ကို ကာကွယ်ပေးနေခြင်းဖြစ်သည်။ သင်သည် သင်၏ချစ်ခင်တွယ်တာမှု၏ လွှမ်းမိုးမှုအောက်တွင်ရှိနေသည်။ သင်၏ကလေးသေလျှင် သင်သည် ဆက်လက်၍ အသက်ရှင်မည်မဟုတ်ဟုပင် သင်ပြောသည်။ သင်သည် သင်၏အသက်အပေါ် အလွန်ပင် တာဝန်မသိတတ်ဘဲ ဘုရားသခင်က သင့်အားပေးသည့် ဘဝကို မမြတ်နိုးသည့်အတွက်၊ သင်သည် သင့်သားသမီးများအတွက် အသက်ရှင်လိုလျှင် သွား၍ ၎င်းတို့နှင့်အတူ သေလော့။ ၎င်းတို့သည် မည်သည့်ရောဂါကို ရရှိသည်ဖြစ်စေ သင်သည် ထိုရောဂါမျိုး အလျင်အမြန် ကူးစက်ခံလိုက်ပြီး အတူတကွ သေသင့်သည်၊ သို့မဟုတ် သင့်ကိုယ်သင် ကြိုးဆွဲချရန်သာ ကြိုးတစ်ချောင်းရှာလော့။ ဤသည်မှာ လွယ်ကူမည်မဟုတ်လော။ သင်သေပြီးနောက်တွင် သင်နှင့် သင့်သားသမီးများသည် တစ်မျိုးတစ်စားတည်း ဖြစ်မည်လော။ သင်တို့တွင် တူညီသောရုပ်ပိုင်းဆိုင်ရာ ဆက်ဆံရေး ရှိဦးမည်လော။ တစ်ယောက်အပေါ် တစ်ယောက် ချစ်ခင်တွယ်တာမှုရှိဦးမည်လော။ အခြားကမ္ဘာသို့ သင်ပြန်လာသောအခါ သင်သည် ပြောင်းလဲလိမ့်မည်။ ဤသို့ ဖြစ်မည်မဟုတ်လော။ (ဟုတ်ပါသည်။)...၎င်းတို့သေဆုံးပြီးနောက်တွင် မည်သည့်နေရာသို့ သွားမည်နည်း။ ၎င်းတို့ သေသည်နှင့် ၎င်းတို့၏ ကိုယ်ခန္ဓာသည် နောက်ဆုံးတစ်ခေါက် အသက်ရှူပြီး ၎င်းတို့၏ ဝိညာဉ်က ထွက်ခွာသည်။ ပြီးလျှင် ၎င်းတို့သည် သင့်အား လုံးဝ နှုတ်ဆက်ခဲ့သည်။ ၎င်းတို့သည် သင့်အား မှတ်မိမည်မဟုတ်တော့။ ၎င်းတို့သည် တစ်စက္ကန့်မျှပင် နေမည်မဟုတ်။ အခြားကမ္ဘာသို့သာ ပြန်သွားလိမ့်မည်။ အခြားကမ္ဘာသို့ ၎င်းတို့ ပြန်သွားသောအခါ သင်သည် ငိုသည်။ ၎င်းတို့ကို သင်သတိရသည်။ ပြီးလျှင် စိတ်ဆင်းရဲပြီး စိတ်ဒုက္ခရောက်ကာ ‘အို ငါ၏ကလေးသည် မရှိတော့ပေ။ ငါသည် သူ့ကို မည်သည့်အခါမျှ နောက်တစ်ဖန် မြင်နိုင်မည်မဟုတ်’ ဟု ဆိုသည်။ သေသူသည် အသိတစ်ခုခုရှိသလော။ သူသည် သင့်အပေါ် သိမြင်မှုမရှိ။ သင့်အား အနည်းငယ်မျှပင် သတိရခြင်းမရှိ။ သူသည် သူ၏ ကိုယ်ခန္ဓာမှ ထွက်ခွာသည်နှင့် ရုတ်ခြည်းပင် တတိယလူဖြစ်သွားသည်။ သူသည် သင်နှင့် ဆက်ဆံရေးမရှိတော့ပေ။ သူသည် သင့်အား မည်သို့ရှုမြင်သနည်း။ သူသည် ‘ထိုအဘွားအို၊ ထိုအဘိုးအိုသည် မည်သူ့အတွက် ငိုနေသနည်း။ အို၊ ၎င်းတို့သည် ကိုယ်ခန္ဓာတစ်ခုအတွက် ငိုနေသည်။ ငါသည် ထိုခန္ဓာမှ ယခုပင် ခွဲထွက်ခဲ့သကဲ့သို့ ခံစားရသည်။ ငါသည် ယခုတွင် အလွန်လေးလံခြင်းမရှိ။ ဖျားနာခြင်းဝေဒနာမရှိတော့ပေ။ ငါသည် လွတ်လပ်သည်’ ဟု ဆိုသည်။ ဤသည်မှာ သူ ခံစားရသည့်အရာ ဖြစ်သည်။ သူ သေဆုံးပြီး သူ၏ ကိုယ်ခန္ဓာမှ ထွက်ခွာပြီးနောက်တွင် သူသည် အခြားသောကမ္ဘာတွင် ဆက်လက်၍ ဖြစ်တည်ကာ မတူညီသောပုံစံတစ်ခုဖြင့် ဖြစ်ပေါ်သည်။ ပြီးလျှင် သူသည် သင်နှင့် မည်သည့်ဆက်ဆံရေးမျှ မရှိတော့ပေ။ သင်သည် ဤနေရာတွင် သူ့အတွက် ငိုပြီး တောင့်တသည်။ သူ့အတွက် ဒုက္ခခံသည်။ သို့သော် သူက မည်သည့်အရာကိုမျှ မခံစားရ။ မည်သည့်အရာကိုမျှ မသိ။ နှစ်များစွာကြာပြီးနောက်တွင် ကံ၊ သို့မဟုတ် တိုက်ဆိုင်မှုကြောင့် သူသည် သင်၏ လုပ်ဖော်ကိုင်ဖက်၊ သို့မဟုတ် သင်၏ တစ်ရွာတည်းသား ရောင်းရင်း ဖြစ်နိုင်သည်။ သို့မဟုတ် သူသည် သင်နှင့် အလွန်ဝေးကွာစွာ နေထိုင်နိုင်သည်။ သင်တို့သည် တစ်ကမ္ဘာတည်းတွင် အသက်ရှင်သော်လည်း သင်တို့၏ကြားတွင် မည်သည့်ဆက်စပ်မှုမျှမရှိသည့် မတူညီသောလူနှစ်ဦး ဖြစ်လိမ့်မည်။ အထူးအခြေအနေများကြောင့်၊ သို့မဟုတ် ထူးခြားသည့်အရာတစ်ခုခုကို ပြောသောကြောင့် သူသည် ယခင်ဘဝက မည်သူမည်ဝါဖြစ်သည်ဆိုသည်ကို လူအချို့က သိမြင်နိုင်လျှင်ပင် သူသည် သင့်ကိုမြင်သောအခါ၌ မည်သည့်အရာကိုမျှ မခံစားရပေ။ ပြီးလျှင် သင်က ထိုသူကို မြင်သောအခါတွင်လည်း မည်သည့်အရာမျှ မခံစားရပေ။ သူသည် ယခင်ဘဝက သင်၏ကလေးဖြစ်ခဲ့လျှင်ပင် ယခုတွင် သင်သည် သူ့အတွက် မည်သည့်အရာကိုမျှ မခံစားရပေ။ သင်၏ ကွယ်လွန်သွားသော ကလေးအကြောင်းကိုသာ သင်စဉ်းစားသည်။ သူသည်လည်း သင့်အတွက် မည်သည့်အရာကိုမျှ မခံစားရပေ။ သူ့တွင် သူ၏ မိဘအရင်းများရှိသည်။ ကိုယ့်မိသားစုနှင့်ကိုယ် ရှိသည်။ ပြီးလျှင် မတူညီသော မျိုးရိုးနာမည်ရှိသည်။ သူသည် သင်နှင့် တော်စပ်မှုမရှိ။ သို့သော် သင်သည် ထိုနေရာတွင် ထိုသူကို သတိရနေဆဲဖြစ်သည်။ မည်သည့်အရာကို သင်သတိရနေသနည်း။ သင်သည် တစ်ချိန်က သင်နှင့်သွေးသားတော်စပ်ခဲ့သည့် ရုပ်ခန္ဓာနှင့် အမည်ကိုသာ သတိရနေခြင်းဖြစ်သည်။ ယင်းသည် ပုံရိပ်တစ်ခု၊ သင်၏အတွေး၊ စိတ်တွင် စွဲကျန်နေသော အရိပ်တစ်ခုသာ ဖြစ်သည်။ ယင်းတွင် စစ်မှန်သော တန်ဖိုးမရှိပေ။ သူသည် တစ်ဖန်လူပြန်လည်ဝင်စားပြီး ဖြစ်သည်။ လူသား၊ သို့မဟုတ် အခြားသော သက်ရှိသတ္တဝါတစ်ခုခုအဖြစ် ပြောင်းလဲသွားပြီး ဖြစ်သည်။ သူသည် သင်နှင့် တော်စပ်ခြင်းမရှိ။ ထို့ကြောင့် အချို့မိဘများက ‘ငါ၏ ကလေးသေလျှင် ငါသည်လည်း ဆက်လက်၍ အသက်ရှင်မည်မဟုတ်’ ဟု ဆိုသောအခါ၌ ယင်းသည် မသိနားမလည်မှုသက်သက်သာ ဖြစ်သည်။ သူ၏ ဘဝသက်တမ်းသည် အဆုံးသို့ ရောက်ရှိခဲ့သည်။ သို့သော် သင်က အဘယ်ကြောင့် အသက်ရှင်ခြင်းကို ရပ်တန့်သင့်သနည်း။ သင်သည် အဘယ်ကြောင့် အလွန်ပင် လက်လွတ်စပယ် ပြောဆိုသနည်း။ သူ၏ ဘဝသက်တမ်းသည် အဆုံးသို့ ရောက်ရှိခဲ့ပြီးဖြစ်သည်။ ဘုရားသခင်က သူ၏ ကြိုးကို ဖြတ်ခဲ့ပြီးဖြစ်ကာ သူ့တွင် အခြားတာဝန်တစ်ခုရှိသည်။ ယင်းသည် သင်နှင့်မည်သို့သက်ဆိုင်သနည်း။ သင့်တွင် အခြားတာဝန်တစ်ခုရှိလျှင် ဘုရားသခင်သည် သင်၏ ကြိုးကိုလည်း ဖြတ်လိမ့်မည်။ သို့သော် သင့်တွင်မရှိသေးသောကြောင့် သင်သည် ဆက်လက်၍ အသက်ရှင်ရမည်။ ဘုရားသခင်က သင့်အား အသက်ရှင်စေလိုလျှင် သင်မသေနိုင်ပေ။ လူတို့သည် မိမိတို့၏ မိဘများ၊ သားသမီးများ ပါဝင်ပတ်သက်သည်ဖြစ်စေ၊ အခြားသော ဆွေမျိုးတစ်ယောက်ယောက်၊ သို့မဟုတ် မိမိတို့၏ဘဝရှိ သွေးသားတော်စပ်သည့် လူများ ပါဝင်ပတ်သက်သည်ဖြစ်စေ၊ ချစ်ခင်တွယ်တာမှုနှင့် ပတ်သက်လာပါက အောက်ပါအမြင်နှင့် နားလည်မှုရှိသင့်သည်။ လူတို့ကြားတွင် တည်ရှိသော ချစ်ခင်တွယ်တာမှုနှင့်စပ်လျဉ်း၍ သွေးသားတော်စပ်မှုရှိလျှင် မိမိတာဝန်အား ကောင်းမွန်စွာ ဖြည့်ဆည်းခြင်းက လုံလောက်သည်။ မိမိတာဝန်ကို ကောင်းမွန်စွာ ဖြည့်ဆည်းခြင်းမှ လွဲပြီး လူတို့၌ မည်သည့်အရာကိုမျှ ပြောင်းလဲရန် ဝတ္တရားမရှိသကဲ့သို့ စွမ်းရည်လည်း မရှိပေ။ ထို့ကြောင့် မိဘများအနေဖြင့် ‘ငါတို့၏ သားသမီးများ မရှိတော့လျှင် မိဘများအဖြစ် ငါတို့သည် ငါတို့ကိုယ်တိုင်၏ သားသမီးများကို မြေမြုပ်ရမည်ဆိုလျှင် ငါတို့သည် ဆက်လက်၍ အသက်ရှင်မည်မဟုတ်’ ဟု ဆိုခြင်းသည် မသိတတ်ခြင်း ဖြစ်သည်။ သားသမီးများကို အမှန်ပင် မိဘများက မြေမြှုပ်ရလျှင် ဤကမ္ဘာတွင်ရှိသော ၎င်းတို့၏အချိန်သည် အကန့်အသတ် ရှိခဲ့ပြီး ၎င်းတို့သည် သွားရတော့မည်ဖြစ်သည်ဟုသာ ဆိုနိုင်သည်။ သို့သော် ၎င်းတို့မိဘများသည် ဤနေရာတွင်ရှိနေဆဲ ဖြစ်သည်။ ထို့ကြောင့် ၎င်းတို့သည် ဆက်လက်၍ ကောင်းစွာ အသက်ရှင်သင့်သည်။ ၎င်းတို့၏ လူ့သဘာဝအရ လူတို့အနေဖြင့် သားသမီးများအကြောင်း တွေးသည်မှာ သာမန်ဖြစ်သည်မှာ မှန်သည်။ သို့သော် ၎င်းတို့သည် ၎င်းတို့၌ ကျန်ရှိသောအချိန်ကို ၎င်းတို့၏ ကွယ်လွန်သွားသော သားသမီးများအား သတိရလျက် မဖြုန်းတီးသင့်ပေ။ ဤသည်မှာ မိုက်မဲသည်။ ထို့ကြောင့် ဤအမှုကိစ္စကို ကိုင်တွယ်သောအခါတွင် တစ်ဖက်၌ လူတို့သည် မိမိကိုယ်ပိုင်ဘဝအတွက် တာဝန်ယူသင့်သည်။ အခြားတစ်ဖက်၌ ၎င်းတို့သည် မိသားစုဆက်နွှယ်မှုများကို အပြည့်အဝ သဘောပေါက်နားလည်သင့်သည်။ လူတို့ကြားတွင် အမှန်တကယ် တည်ရှိသော ဆက်နွှယ်မှုသည် အသွေးအသား သံယောဇဉ်များအပေါ် အခြေခံခြင်းမဟုတ်ဘဲ ဘုရားသခင် ဖန်ဆင်းသည့် သက်ရှိတစ်ဦးနှင့် အခြားသက်ရှိတစ်ဦးကြား ဆက်နွှယ်မှု ဖြစ်သည်။ ဤဆက်နွှယ်မှုမျိုးသည် အသွေးအသားသံယောဇဉ် မရှိပေ။ အမှီအခိုကင်းသော သက်ရှိနှစ်ဦးကြားတွင်သာ ရှိသည်။ သင်သည် ဤရှုထောင့်မှ စဉ်းစားလျှင် မိဘများအနေဖြင့် သင့်သားသမီးများက ကံမကောင်းဘဲ ဖျားနာသောအခါ၊ သို့မဟုတ် ၎င်းတို့၏ဘဝ၌ အန္တရာယ်ကျရောက်သောအခါ သင်သည် ဤအမှုကိစ္စများကို မှန်ကန်စွာ ရင်ဆိုင်သင့်သည်။ သင်သည် သင့်သားသမီးများ၏ ကံဆိုးမှုကြောင့်၊ သို့မဟုတ် ကွယ်လွန်ခြင်းကြောင့် သင့်တွင် ကျန်ရှိသောအချိန်ကိုလည်းကောင်း၊ သင်လျှောက်သင့်သည့် လမ်းကြောင်းကိုလည်းကောင်း၊ သင်ဖြည့်ဆည်းသင့်သည့် တာဝန်၊ ဝတ္တရားများကိုလည်းကောင်း မစွန့်လွှတ်သင့်ပေ။ သင်သည် ဤအမှုကိစ္စကို မှန်ကန်စွာ ရင်ဆိုင်သင့်သည်။ သင့်တွင် မှန်ကန်သော အတွေးအမြင်များရှိပြီး ဤအရာများကို ပိုင်းခြားသိမြင်နိုင်လျှင် သင်သည် စိတ်ပျက်ခြင်း၊ ဝမ်းနည်းပူဆွေးခြင်း၊ တောင့်တခြင်းတို့အား လျင်မြန်စွာ ကျော်လွှားနိုင်လိမ့်မည်။ သို့သော် သင်သည် ယင်းတို့ကို ပိုင်းခြားသိမြင်နိုင်ခြင်း မရှိလျှင် အဘယ်သို့ ဖြစ်မည်နည်း။ ဤသို့ဆိုလျှင် သင်သေသည့်နေ့ရက်အထိ သင်၏ ကျန်သည့်ဘဝ တစ်လျှောက်လုံးတွင် သင့်အား ခြောက်လှန့်နေနိုင်သည်။” (နှုတ်ကပတ်တော်၊ အတွဲ (၆)၊ သမ္မာတရားကို လိုက်စားခြင်းနှင့် စပ်လျဉ်း၍၊ သမ္မာတရားကို လိုက်စားရန်နည်းလမ်း (၁၉)) ဘုရားနှုတ်ကပတ်တော်တွေကို ဖတ်ပြီးတဲ့နောက် ကျွန်မ ပိုပြီးရှင်းလင်းသွားတယ်။ ကျွန်မရဲ့သား အသက်ရှင်နေတုန်းက၊ ကျွန်မတို့က သားအမိဖြစ်ပြီး သွေးသားတော်စပ်မှုရှိခဲ့တယ်။ သူ့ကို မွေးဖွားပြီး အရွယ်ရောက်တဲ့အထိ ပြုစုပျိုးထောင်ခဲ့တာ၊ ကျွန်မရဲ့တာဝန် ပြီးဆုံးသွားခဲ့ပြီးပြီ။ သူရဲ့ကံကြမ္မာနဲ့ ပတ်သက်ပြီး၊ သူ ဘယ်အချိန်သေမလဲ၊ ဘယ်လိုသေမလဲ၊ သူ့ရဲ့အဆုံးသတ်နှင့် ပန်းတိုင်က ဘာဖြစ်မလဲ၊ ဒါတွေအားလုံးကို ဘုရားသခင်က အုပ်စိုးစီစဉ်ပါတယ်။ သူ့အချိန်စေ့သွားပြီဖြစ်လို့ ဘုရားသခင်က သူ့ရဲ့ အသက်ရှုခြင်းကို နုတ်ယူသွားခဲ့တာပါ။ သူသေဆုံးသွားပြီဆိုတာနဲ့ သူ့စိတ်ဝိညာဉ်က သူ့ဇာတိပကတိကနေ ထွက်ခွာသွားခဲ့ပါပြီ။ အဲဒီနောက် ကျွန်မနဲ့သူ နည်းနည်းလေးမှ ဆက်စပ်မှုမရှိတော့ဘဲ၊ တစ်ယောက်နဲ့တစ်ယောက် မသိကြတော့ပါဘူး။ ဘုရားသခင်ကို နှစ်တွေအများကြီး ကျွန်မယုံကြည်ခဲ့ပြီး ကိုယ်တော်ရဲ့ နှုတ်ကပတ်တော်အများကြီး ဖတ်ရှုခဲ့ပြီး တာဝန်အများကြီး ထမ်းဆောင်ခဲ့ပါတယ်။ ကျွန်မကို ဘဝရဲ့မှန်ကန်တဲ့လမ်းကြောင်းပေါ် လမ်းပြခဲ့ပြီး သမ္မာတရားကို ရရှိဖို့နဲ့ ကယ်တင်ခြင်းခံရဖို့ အခွင့်အရေးကို ပေးခဲ့တာ ဘုရားသခင်ပါပဲ။ ဒါပေမဲ့လည်း ကျွန်မသား သေဆုံးတာနဲ့ ရင်ဆိုင်ရတဲ့အခါ၊ ကျွန်မ သူနဲ့အတူပဲ သေဆုံးလိုက်ချင်ခဲ့ပြီး ကိုယ့်တာဝန်နဲ့ ကယ်တင်ခြင်းအခွင့်အရေးကို စွန့်လွှတ်ချင်ခဲ့တယ်။ ကျွန်မမှာ အသိတရားနဲ့ ဆင်ခြင်တုံတရား နည်းနည်းလေးမှ မရှိတာကို ကျွန်မ တွေ့ခဲ့တယ်။ ကျွန်မသား သေဆုံးခြင်းရဲ့ ဝမ်းနည်းပူဆွေးကနေ လွတ်မြောက်ပြီး ကိုယ့်စိတ်ကိုယ်ထိန်းရမယ်၊ ကျွန်မရဲ့ ကျန်ရှိတဲ့နေ့ရက်တွေကို ကျွန်မရဲ့တာဝန်ကို ကောင်းကောင်းမွန်မွန် ထမ်းဆောင်ဖို့၊ ဘုရားသခင်ရဲ့နိုင်ငံတော်ဧဝံဂေလိတရားကို ဖြန့်ချိဖို့နဲ့ နောက်ထပ် စစ်မှန်တဲ့ ယုံကြည်သူတွေကို ဘုရားသခင်ရှေ့မှောက် ပို့ဆောင်ဖို့ အသုံးပြုရမယ်ဆိုတာကို ကျွန်မ သိခဲ့တယ်။

နောက်ပိုင်းမှာ တစ်ခါတစ်လေ ကျွန်မသားကို သတိရနေသေးတဲ့အခါ၊ ဘုရားသခင်ဆီ ကျွန်မဆုတောင်းပြီး “စုံလင်အောင် ဘယ်လိုအပြုခံရမလဲ” ဆိုတဲ့ ဘုရားနှုတ်ကပတ်တော် ဓမ္မသီချင်းကို သီဆိုလိုက်တယ်။ “ဒုက္ခကို သင်ရင်ဆိုင်ရသည့်အခါ၊ သင်သည် သွေးသားဇာတိအတွက် ပူပန်မှုကို ဘေးဖယ်သည့်အပြင် ဘုရားသခင်အပေါ် ညည်းတွားချက်များ မပြုဘဲ နေနိုင်ရမည်။ ဘုရားသခင်သည် သင့်ထံမှ သူ့ကိုယ်သူ ပုန်းကွယ်နေသည့်အခါ၊ သူ့နောက်သို့လိုက်ရန်၊ သင်၏ရှိရင်းစွဲမေတ္တာကို တုံ့ဆိုင်းခွင့်မပြုဘဲ သို့မဟုတ် ပျောက်ကွယ်ခွင့်မပြုဘဲ ထိန်းသိမ်းထားရန်အတွက် သင်၌ ယုံကြည်ခြင်း ရှိနိုင်ရမည်။ ဘုရားသခင် မည်သည့်အရာကို ပြုသည်ဖြစ်စေ သင်သည် ဘုရားသခင်အား သူဆန္ဒရှိသလို စီစဉ်ညွှန်ကြားခွင့်ပြုရမည်ဖြစ်ပြီး သူ့အပေါ် စောဒကတက်မည့်အစား ကိုယ့်ဇာတိပကတိကိုယ် ကျိန်စာတိုက်ရမည်။ စမ်းသပ်မှုများကို သင်ရင်ဆိုင်ရသည့်အခါ သင်သည် ဘုရားသခင်ကို ကျေနပ်စေရန် သင်ချစ်သည့်အရာကို စွန့်လွှတ်ရခြင်း၏ ဝေဒနာကို သည်းခံလိုစိတ်ရှိရမည်ဖြစ်ပြီး ခါးသီးစွာ ငိုကြွေးလိုစိတ်ရှိရမည်။ ဤသည်သာလျှင် စစ်မှန်သောချစ်ခြင်းနှင့် စစ်မှန်သော ယုံကြည်ခြင်းဖြစ်သည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ စုံလင်ခြင်းသို့ ရောက်မည့်သူများသည် စစ်ဆေးခြင်းကို ခံကြရမည်) အဲဒီဘုရားနှုတ်ကပတ်တော် ဓမ္မသီချင်းကို သီဆိုတာက ကျွန်မကို နက်နက်ရှိုင်းရှိုင်း တို့ထိခဲ့ပါတယ်။ ဘုရားသခင်ရဲ့ ရည်ရွယ်ချက်က စမ်းသပ်မှုတွေကတစ်ဆင့် ကျွန်မရဲ့ စိတ်ပိုင်းဖြတ်မှုကို ခိုင်မာစေဖို့၊ ကိုယ်တော်ရဲ့အချုပ်အခြာအာဏာနဲ့ အစီအစဉ်တွေကို ကျွန်မ ကျိုးနွံနာခံပြီး ကျွန်မတာဝန်ကို ဆက်ပြီးထိန်းသိမ်းဖို့ပါပဲ။ ဘုရားသခင်ရဲ့ရည်ရွယ်ချက်ကို သဘောပေါက်ပြီးတဲ့နောက် ကျွန်မဟာ အပြစ်ရှိပြီး အကြွေးတင်တဲ့ မျက်ရည်တွေ ကျခဲ့ရပြီး ကျွန်မသား သေဆုံးခြင်းအတွက် ဝမ်းနည်းပူဆွေးမှုမှာ မနစ်မွန်းချင်တော့ဘူး။ ကျွန်မဟာ ကျွန်မသားကို ဆုံးရှုံးရင်ဆုံးရှုံးခဲ့မယ်၊ ဒါပေမဲ့ ကျွန်မရဲ့ အကြီးမားဆုံး အထောက်အပံ့ဖြစ်တဲ့ ဘုရားသခင်က ကျွန်မအတွက် ရှိနေပါသေးတယ်။

ဒီမမေ့နိုင်တဲ့ အတွေ့အကြုံအတွင်းမှာ ကျွန်မဟာ အတိုင်းအတာတစ်ခုအထိ ဒုက္ခခံစားခဲ့ရပေမဲ့၊ ဘုရားသခင်ရဲ့ အချုပ်အခြာအာဏာကို ပိုနားလည်လာခဲ့ပြီး ယုံကြည်ခြင်းနဲ့ပတ်သက်လို့ မှားယွင်းတဲ့အမြင်ကို သတိပြုမိလာခဲ့ပါတယ်။ ဒီအတွေ့အကြုံကနေတစ်ဆင့် ကျွန်မ ထုတ်ဖော်တာမခံခဲ့ရရင် ကျွန်မရဲ့ တကယ့် ဝိညာဉ်ရင့်ကျက်မှု၊ ဖောက်ပြန်ပျက်စီးမှုနဲ့ မစင်ကြယ်မှုတွေကို ကျွန်မ ဘယ်တော့မှ သတိပြုမိခဲ့မှာ မဟုတ်ပါဘူး။ ဒါတွေအားလုံးကို ဘုရားနှုတ်ကပတ်တော်တွေရဲ့ လမ်းပြမှုကနေ ကျွန်မ ရရှိခဲ့တာပါ။ ကျွန်မ ဘုရားသခင်ကို လှိုက်လှိုက်လှဲလှဲ ကျေးဇူးတင်ပါတယ်။


၄၄။ တာဝန်ထမ်းဆောင်ရာတွင် ဝါရင့်မှုကို ပြောဆိုခြင်းက မှားသည်

တရုတ်ပြည်မှ ပိုင်ချန် ရေးသားသည်

၂၀၂၃ ခုနှစ်၊ မတ်လ ၂၈ ရက်၊ အင်္ဂါနေ့

ဒီမနက် အထက်ခေါင်းဆောင်တွေဆီက စာတစ်စောင် ရတယ်။ ရှင်းရန်က ခရိုင်ခေါင်းဆောင်အသစ်အဖြစ် ရွေးကောက်ခံရတယ် ဆိုတဲ့အကြောင်းပေါ့။ စာဖတ်ပြီးတော့ တစ်ခဏကြာ ကျွန်မ စိတ်ငြိမ်ငြိမ် မထားနိင်အောင်ဖြစ်ခဲ့ပြီး တွေးမိတယ်၊ “ရှင်းရန်က အသင်းတော်ခေါင်းဆောင် လုပ်တာ လပိုင်းပဲ ရှိသေးတာ။ အရင်တုန်းက သူ့အလုပ်ကို ကျွန်မပဲ လိုက်စစ်ဆေးပေးခဲ့တာလေ၊ သူ့ရဲ့ အလုပ်လုပ်နိုင်စွမ်းတွေက အတော်အတန် ချို့တဲ့မှန်း ကျွန်မ သိတာပေါ့။ အခု ရုတ်တရက်ကြီး ခရိုင်တစ်ခုလုံးရဲ့ အလုပ်ကို သူက ကြီးကြပ်ရတော့မယ်ဆိုတော့၊ ဒါ မြန်လွန်းမနေဘူးလား။ ရှင်းရန်က လူ့သဘာဝကောင်းပြီး အသက် ဝင်ရောက်မှုကို အာရုံစိုက်တယ်၊ ဒါကြောင့် ပျိုးထောင်ပေးဖို့ ထိုက်တန်ပါတယ်။ ဒါပေမဲ့ သူ့ရဲ့ အလုပ်လုပ်နိုင်စွမ်းက သိပ်မကောင်းလှဘူး။ ခရိုင်တစ်ခုလုံးရဲ့ အလုပ်ကို သူ ဘယ်လိုများ စီမံခန့်ခွဲနိုင်မှာလဲ။ ကျွန်မက အသင်းတော်ခေါင်းဆောင် လုပ်လာတာ နှစ်ပေါင်းများစွာ ကြာနေပြီ။ ခုတော့ ယုံကြည်သူဖြစ်တာ အချိန် ပိုတိုပြီး၊ ခေါင်းဆောင်မှုအပိုင်းမှာ အတွေ့အကြုံလည်း သိပ်မရှိတဲ့ လူတစ်ယောက်က ကျွန်မရဲ့ အလုပ်ကို လာပြီး ကြီးကြပ်တော့မယ်တဲ့။ ဒါက ကျွန်မကို အရည်အချင်းမရှိတဲ့ပုံ ပေါက်သွားစေတာ မဟုတ်ဘူးလား” လို့ပေါ့။ တွေးလေလေ၊ လက်မခံချင်လေ ဖြစ်ပြီးတော့ တော်တော်လေး မကျေမနပ် ဖြစ်မိတယ်။ ဒါပေမဲ့ နောက်တော့ နေ့တိုင်း ကျွန်မတို့ ကြုံတွေ့ရသမျှ ကိစ္စတိုင်းကို ဘုရားသခင် ခွင့်ပြုထားတာဖြစ်တယ်၊ ပြီးတော့ ရှင်းရန်ရဲ့ တာဝန်က ဘုရားသခင်ရဲ့ စီစဉ်ညွှန်ကြားမှုနဲ့ အချုပ်အခြာအာဏာထဲမှာ ရှိတယ်ဆိုတာကို ကျွန်မ သတိရလိုက်တယ်။ ကိုယ့်ရဲ့ ရှုထောင့်အမြင်ကနေ အဲဒါကို ကျွန်မ မကြည့်သင့်ဘူး။ အဲဒီအစား ကျွန်မ အရင်ဆုံး ကျိုးနွံနာခံသင့်တယ်။

၂၀၂၃ ခုနှစ်၊ ဧပြီလ ၁၀ ရက်၊ တနင်္လာနေ့

ပြီးခဲ့တဲ့ နှစ်ရက်အတွင်းမှာ ကျွန်မအလုပ်ထဲက ပြဿနာတချို့ကို နားလည်ဖို့ ကြိုးစားပြီးတော့ အခြေအနေတွေ ပြောင်းလဲသွားအောင် ဘယ်လိုလုပ်ရမလဲ ဆိုတာကို မိတ်သဟာယ ပြုရင်းနဲ့ ရှင်းရန်က ဧဝံဂေလိအလုပ်ကို လိုက်စစ်ဆေးဖို့ စာရေးခဲ့တယ်၊ သူ့စာတွေကို ဖတ်ရတာ ကျွန်မ စိတ်မသက်မသာဖြစ်မိပြီး၊ သူ့ကို တကယ် စာမပြန်ချင်ခဲ့တယ်။ ကျွန်မ တွေးမိတာက “ငါက အသင်းတော် ခေါင်းဆောင်ပိုင်းမှာ လုပ်လာတာ ဆယ်စုနှစ်တစ်ခုကျော်နေပြီ။ အလုပ်ကို ဘယ်လို လိုက်စစ်ဆေးရမလဲဆိုတာ ငါသိတယ်။ နင့်ရဲ့ လမ်းညွှန်မှု ငါ မလိုဘူး။ နင်က ခေါင်းဆောင်အဖြစ် လေ့ကျင့်နေတာ တစ်နှစ်တောင် မပြည့်သေးဘူး၊ အခု ငါ့အလုပ်ကို လာပြီး လမ်းညွှန်ဖို့ ကြိုးစားနေတာလား။ နင်ပြောပြတဲ့ နည်းလမ်းတွေကို ငါ ရင်းနှီးပြီးသားပါဟယ်” လို့ပေါ့။ ကျွန်မ ထုတ်ဖော်ပြသနေတာက မာနထောင်လွှားတဲ့ စိတ်သဘောထား ဖြစ်နေမှန်း ကျွန်မ သတိပြုမိလိုက်တယ်။ တွေးမိတာက ဒီ မာနထောင်လွှားတဲ့ စိတ်သဘောထားထဲမှာပဲ ငါ ဆက်ပြီး နေထိုင်မယ် ငါ့အလုပ်ကို ရှင်းရန် လိုက်စစ်ဆေးတာကို မကျေမနပ်ဖြစ်ပြီး အာခံမယ်၊ သူနဲ့ မပူးပေါင်းဆောင်ရွက်ဘဲ ငြင်းဆန်မယ်ဆိုရင်၊ အဲဒါက သူ့ကို ဘောင်ခတ်လိုက်သလို ဖြစ်သွားမှာ မဟုတ်လားပေါ့။ ဘုရားသခင်ရဲ့ ဒီနှုတ်ကပတ်တော်တွေကို ကျွန်မ သတိရလိုက်တယ်။ “သင်၏အကျိုးအတွက်သာ အစဉ်မလုပ်ဆောင်နှင့်၊ ပြီးလျှင် သင်၏ ကိုယ်ပိုင် အကျိုးစီးပွားကို စဉ်ဆက်မပြတ် ထည့်သွင်းမစဉ်းစားနှင့်။ လူ၏ အကျိုးစီးပွားများကို ထည့်သွင်းမစဉ်းစားနှင့်။ သင်၏ ကိုယ်ပိုင်သိက္ခာ၊ ဂုဏ်သတင်းနှင့် အဆင့်အတန်းကို မစဉ်းစားနှင့်။ သင်သည် ပထမဦးစွာ ဘုရားအိမ်တော်၏ အကျိုးများကို ထည့်တွက်စဉ်းစားရမည်ဖြစ်ပြီး ယင်းတို့ကို သင်၏ဦးစားပေးချက် ဖြစ်စေရမည်၊ သင်သည် ဘုရားသခင်၏ရည်ရွယ်ချက်များကို အလေးထားသင့်ပြီး သင်၏ တာဝန်ကို ထမ်းဆောင်ရာတွင် သင်သည် မစင်ကြယ်မှု ရှိခဲ့သည် မရှိခဲ့သည်၊ သစ္စာစောင့်သိခြင်းရှိမရှိ၊ သင်၏ တာဝန်များကို ကောင်းမွန်စွာ ဖြည့်ဆည်းခြင်းရှိမရှိ၊ အစွမ်းကုန် လုပ်ဆောင်ခြင်းရှိမရှိ၊ သင်၏ တာဝန်နှင့် အသင်းတော်၏ အလုပ်ကို စိတ်နှလုံးအကြွင်းမဲ့ဖြင့် စဉ်းစားခဲ့ခြင်း ရှိမရှိ ဆိုသည်တို့ကို ချင့်ချိန်စဉ်းစားခြင်းဖြင့် အစပြုသင့်သည်။ ဤအရာများကို သင် စဉ်းစားရမည်။ ယင်းတို့ကို မကြာခဏ တွေးပြီး နားလည်အောင် ကြံဆလျှင် သင်၏တာဝန်ကို ကောင်းစွာ ထမ်းဆောင်ရန် သင့်အတွက် သာ၍ လွယ်ကူလိမ့်မည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောဆွေးနွေးချက်များ၊ မိမိ၏ ဖောက်ပြန်ပျက်စီးသော စိတ်သဘောထားများအား ဖယ်ရှားခြင်းအားဖြင့်သာ လွတ်လပ်ခြင်းနှင့် လွတ်မြောက်ခြင်းကို ရရှိနိုင်သည်) ဘုရားနှုတ်ကပတ်တော်တွေကတစ်ဆင့် ကျွန်မ နားလည်လိုက်တာက ကိစ္စတွေ ကြုံလာရတဲ့အခါ ကျွန်မရဲ့ ဖောက်ပြန်ပျက်စီးတဲ့ စိတ်သဘောထားအတိုင်း အသက်ရှင်လို့မရဘူးဆိုတာပါပဲ။ ဘုရားအိမ်တော်ရဲ့ အကျိုးစီးပွားကို ပိုထည့်စဉ်းစားရမယ်၊ အသင်းတော်အလုပ်အတွက် အကျိုးရှိမယ့်အရာ မှန်သမျှကို လုပ်ရမယ်။ ကျွန်မသာ မာနထောင်လွှားတဲ့ စိတ်သဘောထားနဲ့ နေပြီး ရှင်းရန်ရဲ့ စာတွေကို မတုံ့ပြန်ဘူးဆိုရင်၊ ကျွန်မရဲ့ အလုပ်အခြေအနေကို သူ သဘောပေါက်နိုင်မှာ မဟုတ်ဘူး၊ အဲဒါက သူ့အတွက် နောက်ထပ်လိုက်စစ်ဆေးဖို့ ခက်ခဲသွားစေမှာပဲ။ ဒါ့အပြင် အဲဒါက သူ့ကို ဘောင်ခတ်မိသလို ဖြစ်သွားနိုင်ပြီး သူ့အခြေအနေကို ထိခိုက်စေနိုင်တယ်၊ အဲဒါက အသင်းတော်အလုပ်ကို အလွယ်တကူ အဖျက်အမှောင့်လုပ်ပြီး နှောင့်ယှက်နိုင်တယ်။ အလုပ်ကို လိုက်စစ်ဆေးတာနဲ့ ကြီးကြပ်တာက ရှင်းရန်ရဲ့ တာဝန်ပဲလေ၊ ပြီးတော့ ဧဝံဂေလိအလုပ် အခြေအနေနဲ့ပတ်သက်လို့ သူ့ကို ချက်ချင်း စာပြန်ပြီး ကျွန်မ ပူးပေါင်းဆောင်ရွက်သင့်ပါတယ်။

၂၀၂၃ ခုနှစ်၊ မေလ ၁၂ ရက်၊ သောကြာနေ့

ဒီနေ့ နေ့လယ် ဧဝံဂေလိအလုပ်အကြောင်း ဆွေးနွေးကြတုန်း၊ ကျွန်မက အခုတလော အထွေထွေကိစ္စတွေကိုပဲ အာရုံစိုက်နေပြီး ဧဝံဂေလိအလုပ်ကို လိုက်မစစ်ဆေးဖြစ်ဘူး၊ ပြီးတော့ ကျွန်မရဲ့ ပင်မတာဝန်ကနေ လမ်းလွဲနေတယ်လို့ ရှင်းရန်က ထောက်ပြတယ်။ သူထောက်ပြတဲ့ ဒီကိစ္စကို ကျွန်မ သတိပြုမိပြီး၊ ကျွန်မအလုပ်မှာ တကယ်ရှိနေတဲ့ ပြဿနာတစ်ခု ဆိုတာကိုလည်း သိပါတယ်၊ ဒါပေမဲ့ သူ အဲဒီလို ထောက်ပြတာ ကြားလိုက်ရတော့ ကျွန်မ စိတ်ထဲ တော်တော် မခံမရပ်နိုင် ဖြစ်သွားတယ်။ ကျွန်မ တွေးမိတယ်၊ “နင် ခေါင်းဆောင်ဖြစ်တာ သိပ်မကြာသေးဘဲနဲ့ လူအများကြီးရှေ့မှာ ငါ့သိက္ခာကို မထောက်ဘဲ ငါ့ပြဿနာတွေကို ထောက်ပြနေတယ်။ ငါ့ရဲ့အရင် အလုပ်အစီရင်ခံစာတုန်းက ဒီသွေဖည်မှုကို ငါ အကျဉ်းချုပ် တင်ပြပြီးသားလေ။ ဧဝံဂေလိအလုပ်ကို ငါ တာဝန်ယူလာတာ နင့်ထက် ပိုကြာတယ်၊ အဲဒါကို ဘယ်လို လိုက်စစ်ဆေးရမလဲဆိုတာ ငါသိတယ်။ ဒီသွေဖည်မှုနဲ့ပတ်သက်လို့ နင် ငါ့ကို လာပြောစရာ မလိုဘူး။ နောက်ရက်ကျရင် ငါ့ဘာသာငါ ပြန်ပြင်မှာပါ” လို့ပေါ့။ အဲဒီနောက်ပိုင်း ရှင်းရန်က ဆက်ပြီး မိတ်သဟာယပြုနေတုန်း၊ ကျွန်မက ကိုယ့်အလုပ်ကိုယ်ပဲ အာရုံစိုက်နေပြီး ဆွေးနွေးမှုထဲမှာ လုံးဝ ဝင်မပါတော့ဘူး။ အခြေအနေက နည်းနည်းတော့ အနေရခက်စရာ ဖြစ်သွားပြီး အစည်းအဝေးရဲ့ ထိရောက်မှုကို ထိခိုက်သွားစေခဲ့တယ်။ ညဘက်ကျတော့ ရှင်းရန်က သူ့အခြေအနေကို ပြောပြတယ်၊ သူ့စကားကို ဘယ်သူမှ မတုံ့ပြန်ကြတော့ သူ စိတ်မကောင်းဖြစ်ရတယ်တဲ့၊ သူ ဒီအလုပ်ကို လုပ်နိုင်စွမ်းရှိရဲ့လားလို့တောင် သံသယဝင်မိသွားတယ်တဲ့။ ရှင်းရန် ဒီလိုပြောတာ ကြားတော့ ကျွန်မ စိတ်ထဲ နည်းနည်း အပြစ်ရှိသလို ခံစားလိုက်ရတယ်။ တကယ်တော့ ရှင်းရန်က ကျွန်မအလုပ်ထဲက သွေဖည်နေတာတွေ၊ ပြဿနာတွေကို မလိုမုန်းထားတဲ့စိတ်နဲ့ ထောက်ပြတာ မဟုတ်မှန်း၊ ဧဝံဂေလိအလုပ် မနှောင့်နှေးရအောင် ကျွန်မ အချိန်မီ ပြန်တည့်မတ်နိုင်ဖို့ ကူညီပေးနေတာ ဖြစ်မှန်း ကျွန်မ သိပါတယ်။ ဒါပေမဲ့ ကျွန်မ ဘာလို့ အဲဒါကို အရမ်း အတိုက်အခံလုပ်ချင်နေရတာလဲ။ အထက်ခေါင်းဆောင် ဒါမှမဟုတ် ကျွန်မနဲ့ တွဲဖက်လုပ်နေတဲ့ ညီအစ်ကိုမောင်နှမတွေသာ ကျွန်မရဲ့ ပြဿနာတွေကို ထောက်ပြမယ်ဆိုရင်၊ ကျွန်မ ဒီလို တုံ့ပြန်မိမှာ မဟုတ်ဘူး။ ရှင်းရန်ကျမှ ကျွန်မ ဘာလို့ ဒီလောက် ရန်လိုတဲ့ သဘောထား ထားရှိနေရတာလဲ။ ဒီလို ဖောက်ပြန်ပျက်စီးမှုတွေကို ကျွန်မ ထုတ်ဖော်ပြသနေရတဲ့ ဖြစ်ကြောင်းရင်းမြစ်က ဘာလဲ။

ဘုရားနှုတ်ကပတ်တော်တစ်ပိုဒ်ကို ကျွန်မ တွေ့လိုက်ရတယ် “လူတို့သည် မိမိတို့ကိုယ်ပိုင် အရည်အချင်းများနှင့်ဆိုင်သည့် အဆင့်ကို မည်သည့် အခြေခံအကြောင်းရင်းပေါ်တွင် အကဲဖြတ်ကြသနည်း။ တာဝန်တစ်ခုခုကို ၎င်းတို့ထမ်းဆောင်သည်မှာ နှစ်မည်မျှကြာသည်၊ အတွေ့အကြုံမည်မျှကို ၎င်းတို့ရရှိပြီးဖြစ်သည်တို့အပေါ်တွင် အခြေခံသည်မဟုတ်လော။ ဤသို့ဖြစ်လျက် သင်တို့သည် ဝါရင့်ခြင်းနှင့်ပတ်သက်ပြီး တဖြည်းဖြည်းချင်း စတင်စဉ်းစားလာမည်မဟုတ်လော။ ဥပမာအားဖြင့် ညီအစ်ကိုတစ်ယောက်သည် ဘုရားသခင်ကို နှစ်များစွာ ယုံကြည်ခဲ့ပြီး တာဝန်တစ်ခုကို အချိန်အတော်ကြာထမ်းဆောင်ခဲ့သည်။ ထို့ကြောင့် သူသည် စကားပြောရန် အရည်အချင်းအပြည့်မီဆုံးဖြစ်သည်။ ညီအစ်မတစ်ယောက်သည် ဤသို့ရောက်သည်မှာ မကြာသေးပေ။ သူမသည် အစွမ်းအစအနည်းငယ်ရှိသော်လည်း ဤတာဝန်ကို ထမ်းဆောင်ရာတွင် အတွေ့အကြုံမရှိပေ။ ဘုရားသခင်ကို ယုံကြည်သည်မှာ မကြာသေးပေ။ ထို့ကြောင့် သူမသည် ပြောဆိုရန် အရည်အချင်း မပြည့်မီဆုံးဖြစ်သည်။ ပြောဆိုရန် အရည်အချင်း အပြည့်မီဆုံးသူက မိမိကိုယ်ကို စဉ်းစားသည်။ ‘ငါသည် ဝါရင့်သောကြောင့် ငါ၏တာဝန်ကို ထမ်းဆောင်ခြင်းသည် စံမီသည့် သဘောဖြစ်သည်။ ငါ၏ အားထုတ်လိုက်စားမှုသည် ထိပ်ဆုံးသို့ ရောက်ရှိပြီးဖြစ်သည်။ ငါ ကြိုးပမ်းသင့်သည့်၊ ဝင်ရောက်သင့်သည့်အရာမရှိပေ။ ဤတာဝန်ကို ငါ ကောင်းစွာ ထမ်းဆောင်ပြီးဖြစ်သည်။ ငါသည် ဤအလုပ်ကို အနည်းနှင့်အများ ပြီးမြောက်ပြီးဖြစ်သည်။ ဘုရားသခင်သည် ကျေနပ်သင့်သည်။’ ဟူ၍ ဖြစ်သည်။ ဤသို့ဖြင့် ၎င်းတို့သည် မိမိတို့ဘာသာ အားရကျေနပ်လာသည်။ ဤသည်မှာ ၎င်းတို့သည် သမ္မာတရား စစ်မှန်မှုသို့ ဝင်ရောက်ပြီးဖြစ်သည်ဟု ညွှန်ပြသလော။ ၎င်းတို့သည် မည်သည့်တိုးတက်မှုမျှ ပြုလုပ်ခြင်းမရှိတော့ပေ။ ၎င်းတို့သည် သမ္မာတရား၊ သို့မဟုတ် အသက်ကို မရရှိသေးပေ။ သို့တိုင်အောင် ၎င်းတို့သည် မိမိတို့ကိုယ်ကို အလွန်အမင်း အရည်အချင်းပြည့်မီသည်ဟု ထင်မြင်ကြသည်။ ဝါရင့်သည့်ပုံစံဖြင့် ပြောဆိုကြသည်။ ဘုရားသခင်၏ ဆုလာဘ်ကို စောင့်မျှော်ကြသည်။ ဤသည်မှာ မာနထောင်လွှားသော စိတ်သဘောထားတစ်ခုကို ထုတ်ဖော်ပြခြင်း မဟုတ်လော။ လူတို့သည် ‘အလွန်အမင်း အရည်အချင်းပြည့်မီခြင်း’ မရှိသောအခါ ၎င်းတို့သည် သတိထားရမည်ကို သိသည်။ အမှားများမပြုလုပ်ရန် မိမိတို့ကိုယ်ကို သတိပေးကြသည်။ ၎င်းတို့သည် မိမိတို့ကိုယ်ကို အလွန်အမင်း အရည်အချင်းပြည့်မီသည်ဟု ယုံကြည်သည်နှင့် မာနထောင်လွှားလာသည်။ မိမိတို့ကိုယ်ကို စတင်၍ အထင်ကြီးလာကြသည်။ မိမိတို့ဘာသာ အားရကျေနပ်တတ်ကြသည်။ ဤသို့သောအချိန်များတွင် ၎င်းတို့သည် ပေါလု ပြုလုပ်ခဲ့သကဲ့သို့ ဘုရားသခင်ထံမှ ဆုလာဘ်များနှင့် သရဖူကို တောင်းဆိုနိုင်ခြေမရှိသလော။ (ရှိပါသည်။) လူသားနှင့် ဘုရားသခင်ကြား ဆက်ဆံရေးမှာ အဘယ်သို့နည်း။ ဤသည်မှာ ဖန်ဆင်းရှင်နှင့် ဖန်ဆင်းခံများကြား ဆက်ဆံရေးမဟုတ်ပေ။ ဤသည်မှာ အပေးအယူဆက်ဆံရေးထက် မပိုပေ။ ဤသို့ဖြစ်သောအခါ လူတို့တွင် ဘုရားသခင်နှင့် ဆက်ဆံရေးမရှိပေ။ ဘုရားသခင်သည် ၎င်းတို့ထံမှ သူ၏ မျက်နှာကို ကွယ်ဝှက်နိုင်ခြေရှိသည်။ ဤသည်မှာ အန္တရာယ်ရှိသော လက္ခဏာဖြစ်သည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောဆွေးနွေးချက်များ၊ ဘုရားသခင်ကို ကြောက်ရွံ့ခြင်းဖြင့်သာ ကယ်တင်ခြင်းလမ်းကြောင်းပေါ်တွင် လျှောက်လှမ်းနိုင်သည်) ဒီဘုရားနှုတ်ကပတ်တော် အပိုဒ်က ကျွန်မရဲ့ အခြေအနေမှန်ကို ဖော်ထုတ်လိုက်တာပါ။ ကျွန်မက ဝါရင့်မှုအရ စဉ်းစားနေခဲ့တာပဲ။ ရှင်းရန်က ခေါင်းဆောင်အသစ် ဖြစ်နေပြီး အလုပ်လုပ်နိုင်စွမ်း ချို့တဲ့နေတုန်းမှာ၊ ကျွန်မကကျတော့ အသင်းတော်ခေါင်းဆောင်ပိုင်းမှာ လုပ်လာတာ ဆယ်နှစ်ကျော်နေပြီ၊ အလုပ်အတွေ့အကြုံ ပိုများပြီး အရည်အချင်း ပိုရှိတယ်လို့ ကျွန်မ ထင်ခဲ့တာလေ။ ဒါကြောင့် သူက ကျွန်မအလုပ်ကို လိုက်စစ်ဆေးပြီး သွေဖည်တာတွေ၊ ပြဿနာတွေကို ထောက်ပြတဲ့အခါ၊ ကျွန်မ အရမ်း စိတ်မသက်မသာ ဖြစ်ခဲ့ရတယ်။ သူက ကျွန်မအလုပ်ကို လိုက်စစ်ဆေးဖို့ အရည်အချင်းမမီဘူးလို့ ထင်မိလို့ပါ။ တကယ်တော့ ရှင်းရန်အနေနဲ့ ကျွန်မအလုပ်ကို လိုက်စစ်ဆေးပြီး ကြည့်ရှုတာ၊ အလုပ်ထဲက သွေဖည်တာတွေနဲ့ ပြဿနာတွေကို ထောက်ပြတာက သူ့ရဲ့ တာဝန်နဲ့ ဝတ္တရား တစ်စိတ်တစ်ပိုင်းပါပဲ၊ ပြီးတော့ အသင်းတော်အလုပ် အကျိုးရှိဖို့အတွက် သူ လုပ်နေတာလေ။ ဒါက အပြုသဘောဆောင်တဲ့ အရာပါပဲ။ ဒါပေမဲ့ ကျွန်မက မာနထောင်လွှားတဲ့ စိတ်သဘောထားနဲ့ အသက်ရှင်နေခဲ့မိတယ်။ ခေါင်းဆောင်လုပ်လာတဲ့ နှစ်ကာလအတွေ့အကြုံတွေကို အသုံးပြုပြီး၊ ဝါရင့်တာကို အခွင့်ကောင်းယူတဲ့အပြင့် ကိုယ့်အရည်အချင်းတွေကို ကြွားလုံးထုတ်ခဲ့တယ်။ ပြီးတော့ သူ့ရဲ့ လမ်းညွှန်မှုကို လက်ခံဖို့ ငြင်းခဲ့တယ်။ စုဝေးပွဲအတွင်းမှာ အလုပ်သဘော ဆွေးနွေးမှုတွေမှာ မပါဝင်ဘဲ မျက်နှာသုန်မှုန်နေပြီး ကိုယ့်အလုပ်ကိုယ်ပဲ အာရုံစိုက်နေခဲ့တာကြောင့်၊ ရှင်းရန်ခမျာ ကျွန်မအလုပ်ကို လိုက်စစ်ဆေးရာမှာ ဘောင်ခတ်ခံလိုက်ရသလို ခံစားသွားရတယ်။ ကျွန်မက အသင်းတော်အလုပ်ကို အဖျက်အမှောင့်လုပ်ပြီး နှောင့်ယှက်နေတာ မဟုတ်ဘူးလား။ တွေးလေလေ၊ ဒီပြဿနာရဲ့ သဘာဝက လေးနက်မှန်း ပိုသဘောပေါက်လာလေပါပဲ။ ရှေ့ဆက်ပြီးတော့ ဒီပြဿနာကို ဖြေရှင်းဖို့ ကျွန်မ သမ္မာတရားကို ရှာဖွေရပါမယ်။

၂၀၂၃ ခုနှစ်၊ မေလ ၂၅ ရက်၊ ကြာသပတေးနေ့

ဒီနေ့ မနက်ခင်း ဝတ်ပြုချိန်မှာ၊ ဘုရားနှုတ်ကပတ်တော် တစ်ပိုဒ်ကို ကျွန်မ ဖတ်ခဲ့တယ်။ “ဘုရားသခင်ကို အစေခံခြင်းသည် ရိုးစင်းသည့် အလုပ်မဟုတ်ချေ။ မိမိတို့၏ ဖောက်ပြန်ပျက်စီးသော စိတ်သဘောထား မပြောင်းလဲဘဲ ရှိနေသောသူတို့သည် ဘုရားသခင်ကို မည်သည့်အခါမျှ အစေမခံနိုင်ပေ။ သင်၏ စိတ်သဘောထားသည် ဘုရားသခင်၏နှုတ်ကပတ်တော်၏ တရားစီရင်ခြင်းနှင့် ပြစ်တင်ဆုံးမခြင်းကို မခံရသေးပါက၊ သင်၏ စိတ်သဘောထားသည် စာတန်ကို ကိုယ်စားပြုနေဆဲဖြစ်သည်၊ ယင်းက သင်သည် သင်ကိုယ်တိုင်၏ ကောင်းမြတ်သော ရည်ရွယ်ချက်များဖြင့် ဘုရားသခင်ကို အစေခံသည်၊ သင်၏ အစေခံခြင်းသည် သင်၏စာတန်ဆန်သော သဘာဝအပေါ် အခြေခံထားသည်ကို သက်သေပြပေသည်။ သင်သည် သင်၏ သဘာဝအလျောက်ဖြစ်သော စရိုက်လက္ခဏာဖြင့်လည်းကောင်း၊ သင်၏ ပုဂ္ဂိုလ်ရေး အကြိုက်များအရလည်းကောင်း ဘုရားသခင်ကို အစေခံသည်။ ထိုထက်ပို၍၊ သင်လုပ်ဆောင်ရန် လိုလားနေသည့် အရာများသည် ဘုရားသခင်အဖို့ နှစ်သက်ဖွယ်ကောင်းသော အရာများဖြစ်ပြီး၊ သင် လုပ်ဆောင်ရန် ဆန္ဒမရှိသည့် အရာများသည် ဘုရားသခင်အဖို့ ရွံရှာဖွယ်ရာများ ဖြစ်သည်ဟု သင် အမြဲ တွေးထင်လေသည်။ သင်သည် သင်၏ ကိုယ်ပိုင် အကြိုက်များအတိုင်းသာ လုံးလုံး အလုပ်လုပ်ပေသည်။ ဤအရာကို ဘုရားသခင်အား အစေခံခြင်းဟု ခေါ်ဆိုနိုင်သလော။ နောက်ဆုံးတွင်၊ သင်၏ အသက်စိတ်သဘောထား၌ ပြောင်းလဲခြင်း အနည်းငယ်မျှ ရှိလိမ့်မည်မဟုတ်။ ယင်းအစား၊ သင်၏ အစေခံခြင်းသည် သင့်ကို သာ၍ပင် ခေါင်းမာစေလိမ့်မည်ဖြစ်သည်၊ ဤအကြောင်းကြောင့် သင်၏ ဖောက်ပြန်ပျက်စီးခြင်းသည် နက်နက်ရှိုင်းရှိုင်း အရိုးစွဲနေကာ၊ ထိုသို့ဖြင့် သင်၏ ကိုယ်ပိုင် စရိုက်လက္ခဏာနှင့် သင်၏ကိုယ်ပိုင် စိတ်သဘောထား အတိုင်း အစေခံခြင်းမှ ရရှိခဲ့သည့် အတွေ့အကြုံများအပေါ် အဓိက အခြေခံသည့်၊ ဘုရားသခင်အား အစေခံခြင်းနှင့် ပတ်သက်သည့် စည်းမျဉ်းများသည် သင်၏အတွင်းတွင် ဖြစ်ပေါ်လိမ့်မည်ဖြစ်သည်။ ဤအရာများသည် လူသား၏ အတွေ့အကြုံများနှင့် သင်ခန်းစာများ ဖြစ်သည်။ ယင်းသည် လောကီဆိုင်ရာ ဆက်ဆံရေးများအတွက် လူသား၏ အတွေးအခေါ်ဖြစ်သည်။ ဤသို့သော လူတို့ကို ဖာရိရှဲနှင့် ဘာသာရေး အရာရှိများအဖြစ် အမျိုးအစား သတ်မှတ်နိုင်‌ပေသည်။ ၎င်းတို့သည် လုံးဝ မနိုးထသကဲ့သို့ နောင်တမရပါက၊ နောက်ဆုံးသော ကာလတွင် လူတို့ကို အထင်အမြင်မှားစေသည့် ခရစ်တော်၏ အယောင်ကိုဆောင်သောသူများနှင့် အန္တိခရစ်များအဖြစ်သို့ ဧကန်မုချ ပြောင်းလဲသွားကြလိမ့်မည်။ အဆိုပါ ခရစ်တော်၏ အယောင်ကိုဆောင်သောသူများနှင့် အန္တိခရစ်များသည် ထိုသို့သော လူများကြားမှ ထွက်ပေါ်လိမ့်မည် ဖြစ်သည်။ ဘုရားသခင်ကို အစေခံသော သူတို့သည် မိမိတို့၏ ကိုယ်ပိုင် အကျင့်စရိုက်နောက်လိုက်ပြီး မိမိတို့ကိုယ်တိုင်၏ အလိုဆန္ဒအတိုင်း ပြုမူကြပါက၊ အချိန်မရွေး ဖယ်ရှားရှင်းလင်းခြင်းခံရနိုင်သည့် အန္တရာယ်ရှိသည်။ အခြားသောသူများ၏ စိတ်နှလုံးများကို သိမ်းသွင်းရန်၊ ၎င်းတို့ကို ဩဝါဒပေးရန်နှင့် ဘောင်ခတ်ရန်၊ ပြီးလျှင် အထက်စီး၌နေရန်၊ ဘုရားသခင်အား အစေခံရာတွင် ရရှိထားသော ၎င်းတို့၏ နှစ်များစွာ အတွေ့အကြုံကို အသုံးချသောသူများ၊ ပြီးလျှင် မည်သည့်အခါမျှ နောင်တမရသောသူများ၊ မိမိတို့၏ အပြစ်များကို မည်သည့်အခါတွင်မျှ ဝန်မချသောသူများနှင့် အဆင့်အတန်း၏ အကျိုးကို မည်သည့်အခါမျှ မစွန့်လွှတ်သောသူများဖြစ်သည့် ဤလူများသည် ဘုရားသခင်ရှေ့မှောက်တွင် လဲကျကြလိမ့်မည် ဖြစ်သည်။ ၎င်းတို့သည် ၎င်းတို့၏ဝါရင့်မှုကြောင့် ရောင့်တက်ကာ၊ ၎င်းတို့၏ အရည်အချင်းများကို ကြွားလုံးထုတ်ရင်း၊ ပေါလုနှင့် တစ်မျိုးတစ်စားတည်း ဖြစ်ကြ၏။ ဘုရားသခင်သည် ဤသို့သော လူများကို စုံလငစအောင်ပြုလုပ်ပေးမည် မဟုတ်ပေ။ ထိုသို့သော အစေခံခြင်းသည် ဘုရားသခင်၏ အမှုကို နှောင့်ယှက်လေသည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ဘာသာရေး အစေခံခြင်းကို ဖယ်ရှားပစ်ရမည်) ဘုရားနှုတ်ကပတ်တော်ရဲ့ ဖော်ထုတ်ချက်ကတစ်ဆင့် ကျွန်မ သဘောပေါက်လိုက်တာက ဖောက်ပြန်ပျက်စီးတဲ့ စိတ်သဘောထားကို အခြေခံပြီး ကိုယ့်တာဝန်ကို ထမ်းဆောင်တာ၊ ဘုရားသခင်ကို အစေခံရာမှာ ကိုယ့်အကြိုက်ကို လိုက်တာတွေက ဘုရားသခင်ကို ခုခံတဲ့ လမ်းကြောင်းဆီကိုပဲ ဦးတည်စေတယ် ဆိုတာပါပဲ။ လူတစ်ယောက်က သူ့ရဲ့ နှစ်နဲ့ချီတဲ့ အတွေ့အကြုံကို အရင်းအနှီးအနေနဲ့ မှီခိုပြီး၊ သူများကို ဘောင်ခတ်ဖို့ ဝါရင့်တာကို အမြဲ ကြွားလုံးထုတ်နေမယ်ဆိုရင်၊ ဒါက ပေါလုရဲ့ လမ်းကြောင်းကို လျှောက်လှမ်းနေတာ ဖြစ်ပြီး၊ သူလုပ်သမျှ အရာအားလုံးက ဒုစရိုက်အမှုပါပဲ။ ကျွန်မအလုပ်ကို ကြီးကြပ်ဖို့ ရှင်းရန်က ခရိုင်ခေါင်းဆောင်အဖြစ် ရွေးကောက်ခံရတယ်ဆိုတာ သိလိုက်ရကတည်းက၊ ကျွန်မစိတ်ထဲမှာ အာခံချင်စိတ်တွေ ပြည့်နေခဲ့တယ်။ သူ့မှာ အလုပ်လုပ်နိုင်စွမ်း လိုအပ်ချက်ရှိတယ်၊ ပြီးတော့ ခေါင်းဆောင်အနေနဲ့ ကာလတိုပဲ လေ့ကျင့်ရသေးတယ်လို့ ကျွန်မ ယုံကြည်ခဲ့တယ်၊ ဒါကြောင့် ကိုယ့်အယူအဆတွေ၊ စိတ်ကူးတွေအပေါ် အခြေခံပြီး သူ ဒီနေရာနဲ့ မသင့်တော်ဘူးလို့ ကျွန်မ ကောက်ချက်ချခဲ့တယ်။ ဒီကိစ္စမှာ ကျွန်မ ဘုရားသခင်ရဲ့ ရည်ရွယ်ချက်တွေကို မရှာဖွေခဲ့ဘူး။ အဲဒီအစား ရှင်းရန်ဆီ ကိုယ်ဝါရင့်တာကို အမြဲ ကြွားလုံးထုတ်ခဲ့တယ်။ သူက ကျွန်မအလုပ်ကို လိုက်စစ်ဆေးတဲ့အခါ၊ ဒါမှမဟုတ် လမ်းညွှန်တဲ့အခါ၊ ကျွန်မက အရမ်း အထင်သေးခဲ့တယ်။ ကျွန်မရဲ့ အလုပ်လုပ်နိုင်စွမ်းနဲ့ နှစ်ချီ ခေါင်းဆောင်မှု အတွေ့အကြုံအရဆိုရင်၊ သူက ကျွန်မကို ညွှန်ကြားဖို့ အရည်အချင်းမမီဘူးလို့ ထင်ခဲ့တာကိုး။ ဒါပေမဲ့ ပိုပြီး နက်နက်နဲနဲ ပြန်ဆင်ခြင်ကြည့်လိုက်တော့ ကျွန်မရဲ့ အလုပ်မှာ တကယ်ပဲ သွေဖည်တာတွေ မရှိတာ ဖြစ်နိုင်ပါ့မလား။ သူများတွေက ကျွန်မအလုပ်ကို ကြီးကြပ်ဖို့နဲ့ လိုက်စစ်ဆေးဖို့ ကျွန်မ မလိုအပ်ဘူးလား။ ကျွန်မမှာ အတွေ့အကြုံ ဘယ်လောက်ပဲ ရှိပါစေ၊ အဲဒါက ကျွန်မ သမ္မာတရားကို နားလည်တယ်၊ သို့မဟုတ် သမ္မာတရား လက်တွေ့ကျမှုကို ပိုင်ဆိုင်တယ်လို့ မဆိုလိုပါဘူး။ ကျွန်မအလုပ်က မလွဲမသွေ သွေဖည်တာတွေနဲ့ အပြစ်အနာအဆာတွေရှိတယ်။ ကျွန်မအလုပ်အပေါ် ရှင်းရန်ရဲ့ ကြီးကြပ်မှုနဲ့ ညွှန်ကြားမှုတွေက ကျွန်မ တာဝန်ကို ပိုကောင်းကောင်း ထမ်းဆောင်နိုင်အောင် ကူညီပေးဖို့ ရည်ရွယ်တာပါ၊ ပြီးတော့ အဲဒါတွေက အသင်းတော်အလုပ်ရော ကျွန်မကိုယ်ပိုင် အသက် ဝင်ရောက်မှုအတွက်ပါ အကျိုးရှိပါတယ်။ ဒါပေမဲ့ ကျွန်မက အတိုက်အခံလုပ်ခဲ့ပြီး သူ ကျွန်မအလုပ်ကို လိုက်စစ်ဆေးတာ၊ ကြီးကြပ်တာကို လက်ခံဖို့ ငြင်းခဲ့တယ်၊ သမ္မာတရားအပေါ် အရမ်းမနှစ်မြို့တာကို ကျွန်မ ထုတ်ဖော်နေခဲ့မိတယ်။ ခေါင်းဆောင်လုပ်ခဲ့တဲ့ ကျွန်မရဲ့ အလုပ်အတွေ့အကြုံနဲ့ သက်တမ်းကို အရင်းအနှီးလို့ မှတ်ယူပြီးတော့၊ အလုပ်အကြောင်း ရှင်းရန်ထက် ကျွန်မ ပိုသိတယ်၊ ကျွန်မဘာသာ ကျွန်မ ကောင်းကောင်း လုပ်နိုင်တယ်လို့ပဲ အမြဲ တွေးခဲ့တယ်။ ဒါပေမဲ့ လက်တွေ့မှာတော့ ကျွန်မတာဝန်မှာ သွေဖည်တာတွေနဲ့ ပြဿနာတွေ အများကြီး ရှိနေတုန်းပါပဲ။ သမ္မာတရား လက်တွေ့ကျမှု မရှိပေမဲ့၊ ကျွန်မက စိတ်ကြီးဝင်ပြီး ရှင်းရန်ကို အထင်သေးခဲ့တယ်၊ သူ့ထက် ကျွန်မက အရည်အချင်း ပိုရှိတယ်လို့ ထင်ခဲ့တာကိုး။ ကျွန်မ သိပ်ကို မာနထောင်လွှားပြီး ကိုယ့်ကိုယ်ကိုယ် အမှန်ထင်ခဲ့တာပါ၊ ဆင်ခြင်တုံတရားဆိုတာ လုံးဝ မရှိခဲ့ပါဘူး။

၂၀၂၃ ခုနှစ်၊ ဇွန်လ ၅ ရက်၊ တနင်္လာနေ့

လွန်ခဲ့တဲ့ ရက်တွေအတွင်း ကိုယ့်ကိုယ်ကိုယ် ပြန်လည်သုံးသပ်ကြည့်တော့၊ လူတွေကို ရာထူးတိုးပေးတာနဲ့ ပျိုးထောင်တာအတွက် ဘုရားအိမ်တော်ရဲ့ စည်းမျဉ်းတွေကို ကျွန်မ တကယ် နားမလည်ခဲ့မှန်း သဘောပေါက်လိုက်တယ်။ ကိုယ့်အယူအဆတွေ၊ စိတ်ကူးတွေအပေါ် အခြေခံပြီးတော့ပဲ ကိစ္စတွေကို ချဉ်းကပ်ပြီး အကဲဖြတ်ခဲ့တယ်။ သမ္မာတရား စည်းမျဉ်းတွေအပေါ် အခြေခံပြီး အကဲဖြတ်ဖို့ထက် အတွေ့အကြုံနဲ့ ခေါင်းဆောင်မှုပိုင်းမှာ ဘယ်လောက်ကြာကြာ လုပ်ခဲ့တယ် ဆိုတာတွေကို ကျွန်မ အရမ်းအလေးထားခဲ့တယ်။ အနန္တတန်ခိုးရှင် ဘုရားသခင် ပြောသည်မှာ “အလုပ်အမျိုးမျိုး၏ ကြီးကြပ်ရေးမှူးများအတွက် လိုအပ်သော စံနှုန်းများမှာ အဘယ်နည်း။ အဓိကအားဖြင့် သုံးခုရှိသည်။ ပထမဦးစွာ ၎င်းတို့သည် သမ္မာတရားကို သဘောပေါက်နားလည်နိုင်စွမ်း ရှိရမည်။ သမ္မာတရားကို လွဲချော်မှုမရှိဘဲ မှန်ကန်စွာ သဘောပေါက်နားလည်နိုင်ပြီး ဆိုလိုချက်များကို ဆက်စပ်တွေးခေါ်နိုင်သောသူများသာလျှင် အစွမ်းအစကောင်းသူများ ဖြစ်ကြသည်။ အစွမ်းအစကောင်းသူများသည် အနည်းဆုံးအားဖြင့် ဝိညာဉ်ရေးရာ နားလည်သဘောပေါက်မှု ရှိရမည်ဖြစ်ပြီး ဘုရားသခင်၏ နှုတ်ကပတ်တော်များကို အမှီအခိုကင်းစွာ စားသောက်နိုင်ရမည်။ ဘုရားနှုတ်ကပတ်တော်များကို စားသောက်ခြင်း ဖြစ်စဉ်တွင် ၎င်းတို့သည် မိမိတို့၏ ကိုယ်ပိုင်အယူအဆများနှင့် စိတ်ကူးများ၊ မိမိတို့၏ ကိုယ်ပိုင်အလိုဆန္ဒ ရောနှောခြင်းအပြင် မိမိတို့၏ ဖောက်ပြန်ပျက်စီးသော စိတ်သဘောထားများကို ဖြေရှင်းရန်အလို့ငှာ ဘုရားနှုတ်ကပတ်တော်များ၏ တရားစီရင်မှု၊ ပြစ်တင်ဆုံးမခြင်းနှင့် ပြုပြင်ခြင်းတို့ကို အမှီအခိုကင်းစွာ လက်ခံနိုင်ရမည်ဖြစ်ပြီး သမ္မာတရားကို ရှာဖွေနိုင်ရမည်၊ အကယ်၍ ၎င်းတို့သည် ဤစံနှုန်းသို့ ရောက်ရှိပါက ဘုရားသခင်၏ အလုပ်ကို မည်သို့တွေ့ကြုံခံစားရမည်ကို ၎င်းတို့သိသည်ဟု ဆိုလိုပြီး ဤသည်မှာ အစွမ်းအစကောင်းခြင်း၏ သရုပ်သကန်တစ်ခု ဖြစ်သည်။ ဒုတိယအချက်မှာ ၎င်းတို့သည် အသင်းတော်အလုပ်အတွက် ဝန်ထုပ်ဝန်ပိုးထမ်းရွက်ရမည်။ အမှန်တကယ်ဝန်ထုပ်ဝန်ပိုးထမ်းရွက်သောသူများသည် စိတ်အားထက်သန်မှု ရှိရုံမျှသာမဟုတ်ဘဲ ၎င်းတို့တွင် စစ်မှန်သော အသက်အတွေ့အကြုံရှိသည်၊ သမ္မာတရားအချို့ကို နားလည်ပြီး ပြဿနာအချို့ကို ထိုးထွင်းသိမြင်နိုင်သည်။ ၎င်းတို့သည် အသင်းတော်အလုပ်နှင့် ဘုရားသခင် ရွေးချယ်ထားသောလူတို့၌ ဖြေရှင်းရန် လိုအပ်သည့် အခက်အခဲများနှင့် ပြဿနာများစွာ ရှိသည်ကို မြင်ကြသည်။ ၎င်းတို့သည် ဤအရာကို မိမိတို့၏ မျက်စိဖြင့် မြင်ပြီး မိမိတို့၏ စိတ်နှလုံးထဲတွင် ယင်းအတွက် စိုးရိမ်ကြသည်၊ ဤသည်မှာ အသင်းတော်အလုပ်အတွက် ဝန်ထုပ်ဝန်ပိုးထမ်းရွက်ခြင်းဟု ဆိုလိုသည့်အရာ ဖြစ်သည်။ အကယ်၍ တစ်စုံတစ်ဦးသည် အစွမ်းအစကောင်းပြီး သမ္မာတရားကို သဘောပေါက်နားလည်နိုင်စွမ်း ရှိရုံမျှသာဖြစ်သော်လည်း ပျင်းရိလျှင်၊ ဇာတိပကတိ၏ သက်သောင့်သက်သာဖြစ်မှုများကို တပ်မက်လျှင်၊ တကယ့်အလုပ်ကို လုပ်ဆောင်လိုစိတ်မရှိဘဲ အထက်က ပြီးဆုံးရန် နောက်ဆုံးရက် သတ်မှတ်ပေးသည့်အခါမှသာ၊ မလုပ်ဘဲ နေ၍မရသည့်အခါမှသာ အလုပ်အနည်းငယ်ကို လုပ်ဆောင်ပါက ဤသည်မှာ ဝန်ထုပ်ဝန်ပိုး ထမ်းရွက်မှုမရှိသောသူတစ်ဦး ဖြစ်သည်။ ဝန်ထုပ်ဝန်ပိုး ထမ်းရွက်မှုမရှိသောသူများသည် သမ္မာတရားကို မလိုက်စားသောသူများ၊ တရားမျှတစိတ်မရှိသောသူများနှင့် တစ်နေ့လုံး အလွန်အမင်းစားသောက်ပြီး မည်သည့်အရာကိုမျှ အလေးအနက်မထားဘဲ ဆန်ကုန်မြေလေးများ ဖြစ်ကြသည်။ တတိယအချက်မှာ ၎င်းတို့သည် အလုပ်လုပ်နိုင်စွမ်းကို ပိုင်ဆိုင်ရမည်။ ‘အလုပ်လုပ်နိုင်စွမ်း’ ဆိုသည်မှာ အဘယ်အရာကို ဆိုလိုသနည်း။ ရိုးရှင်းစွာဆိုသော် ယင်းမှာ ၎င်းတို့သည် အလုပ်ကို ခွဲဝေပေးနိုင်ပြီး လူတို့ကို ညွှန်ကြားချက်များ ပေးနိုင်ရုံသာမက ပြဿနာများကိုလည်း ဖော်ထုတ်ပြီး ဖြေရှင်းနိုင်သည်ကို ဆိုလိုသည်၊ ဤသည်မှာ အလုပ်လုပ်နိုင်စွမ်းကို ပိုင်ဆိုင်ခြင်းဟု ဆိုလိုသည့်အရာ ဖြစ်သည်။ ထို့အပြင် ၎င်းတို့သည် စီစဉ်ဖွဲ့စည်းမှုဆိုင်ရာ ကျွမ်းကျင်မှုများလည်း လိုအပ်သည်။ စီစဉ်ဖွဲ့စည်းမှုဆိုင်ရာ ကျွမ်းကျင်မှုများရှိသောသူများသည် လူတို့ကို စုစည်းရာတွင်၊ အလုပ်ကို စီစဉ်ပြီး ခွဲခန့်ရာတွင်နှင့် ပြဿနာများကို ဖြေရှင်းရာတွင် အထူးပင် ကျွမ်းကျင်ကြပြီး အလုပ်ကို ခွဲခန့်ကာ ပြဿနာများကို ဖြေရှင်းသည့်အခါ ၎င်းတို့သည် လူတို့ကို လုံးလုံးလျားလျား လက်ခံယုံကြည်စေနိုင်ပြီး နာခံစေနိုင်သည်၊ ဤသည်မှာ စီစဉ်ဖွဲ့စည်းမှုဆိုင်ရာ ကျွမ်းကျင်မှုများ ရှိခြင်းဟု ဆိုလိုသည့်အရာ ဖြစ်သည်။ အလုပ်လုပ်နိုင်စွမ်း အမှန်တကယ် ရှိသောသူများသည် ဘုရားအိမ်တော်က စီစဉ်ခန့်ခွဲသည့် တိကျသောအလုပ်များကို ဆောင်ရွက်နိုင်ပြီး ပေါ့ပေါ့ဆဆမရှိဘဲ လျင်မြန်ပြတ်သားစွာ ထိုသို့လုပ်ဆောင်နိုင်သည့်အပြင် အမျိုးမျိုးသော အလုပ်များကိုလည်း ကောင်းမွန်စွာ လုပ်ဆောင်နိုင်သည်။ ဤသည်တို့မှာ ခေါင်းဆောင်များနှင့် အမှုဆောင်များကို ပျိုးထောင်ခြင်းအတွက် ဘုရားအိမ်တော်၏ စံနှုန်းသုံးခု ဖြစ်သည်။ အကယ်၍ တစ်စုံတစ်ဦးသည် ဤစံနှုန်းသုံးခုနှင့် ကိုက်ညီပါက သူသည် ရှားပါးသော၊ အရည်အချင်းရှိသူတစ်ဦးဖြစ်ပြီး ချက်ချင်းပင် ရာထူးတိုးမြှင့်ခြင်း၊ ပျိုးထောင်ခြင်းနှင့် လေ့ကျင့်ပေးခြင်းတို့ကို ခံရသင့်ကာ အချိန်ကာလတစ်ခုကြာ လက်တွေ့လုပ်ဆောင်ပြီးနောက် သူသည် အလုပ်ကို တာဝန်ယူနိုင်မည်ဖြစ်သည်။” (နှုတ်ကပတ်တော်၊ အတွဲ (၅)၊ ခေါင်းဆောင်များနှင့် အမှုဆောင်များ၏ တာဝန်များ၊ ခေါင်းဆောင်များနှင့် အမှုဆောင်များ၏ တာဝန်များ (၅)) “ဘုရားအိမ်တော်က တစ်စုံတစ်ဦးကို ခေါင်းဆောင်တစ်ဦးအဖြစ် အားပေးပြီး ပျိုးထောင်ခြင်းသည် ထိုသူကို လေ့ကျင့်ပေးရန်၊ ဘုရားသခင်ကို မှီခိုစေရန်နှင့် သမ္မာတရားဆီသို့ ကြိုးစားအားထုတ်စေရန် ၎င်းတို့အပေါ် ပို၍ကြီးမားသော ဝန်ကို တင်ပေးခြင်း ဖြစ်သည်။ ထိုသို့ပြုမှသာလျှင် ၎င်းတို့၏ ဝိညာဉ်ရင့်ကျက်မှုသည် အမြန်ဆုံး ကြီးထွားလာမည်ဖြစ်သည်။ ၎င်းတို့အပေါ် ပို၍ကြီးမားသော ဝန်ကို တင်လေလေ၊ ၎င်းတို့အပေါ် ဖိအားပိုများလေလေ ဖြစ်ပြီး၊ သမ္မာတရားကို ရှာဖွေရန်နှင့် ဘုရားသခင်ကို မှီခိုရန် ၎င်းတို့ ပို၍ တွန်းအားပေးခံရလေလေ ဖြစ်သည်။ နောက်ဆုံးတွင် ၎င်းတို့သည် မိမိတို့၏ အလုပ်ကို ကောင်းမွန်စွာ လုပ်ဆောင်နိုင်မည်ဖြစ်ပြီး ဘုရားသခင်၏ အလိုတော်ကို လိုက်လျှောက်နိုင်မည်ဖြစ်ကာ ထိုသို့ဖြင့် ကယ်တင်ခြင်းခံရပြီး စုံလင်အောင်ပြုခြင်းခံရသည့် မှန်ကန်သော လမ်းကြောင်းပေါ်သို့ ခြေချပြီး ဖြစ်လိမ့်မည်၊ ဤသည်မှာ ဘုရားအိမ်တော်က လူတို့ကို အားပေးပြီး ပျိုးထောင်သည့်အခါ စွမ်းဆောင်ရရှိသည့် အကျိုးသက်ရောက်မှု ဖြစ်သည်။...တစ်စုံတစ်ဦးကို ခေါင်းဆောင်တစ်ဦးအဖြစ် အားပေးပြီး ပျိုးထောင်သည့်အခါ သူသည် မတူညီသော လူတို့၏ အခြေအနေများကို မည်သို့ ပိုင်းခြားသိမြင်ရမည်ကို သင်ယူနိုင်ပြီး မတူညီသော လူတို့၏ အခက်အခဲများကို ဖြေရှင်းရန် သမ္မာတရားကို ရှာဖွေရာတွင် လေ့ကျင့်နိုင်ကာ မတူညီသော လူစားမျိုးတို့ကို ထောက်ပံ့ပေးပြီး ကူညီပေးနိုင်သည့်အပြင် လူတို့ကို သမ္မာတရား လက်တွေ့ကျမှုထဲသို့ ဦးဆောင်နိုင်ကြသည်။ တစ်ချိန်တည်းမှာပင် ၎င်းတို့သည် အလုပ်အတွင်း ကြုံတွေ့ရသည့် အမျိုးမျိုးသော ပြဿနာများနှင့် အခက်အခဲများကို ဖြေရှင်းရာတွင်လည်း လေ့ကျင့်ရမည်ဖြစ်ပြီး အမျိုးမျိုးသော အန္တိခရစ်များ၊ ဆိုးယုတ်သောလူများနှင့် မယုံကြည်သူများကို မည်သို့ ပိုင်းခြားသိမြင်ပြီး ကိုင်တွယ်ရမည်ကိုလည်းကောင်း၊ အသင်းတော်ကို သန့်စင်ခြင်းအလုပ်ကို မည်သို့လုပ်ဆောင်ရမည်ကိုလည်းကောင်း သင်ယူရမည်ဖြစ်သည်။ ဤနည်းအားဖြင့် အခြားသူများနှင့် နှိုင်းယှဉ်လျှင် ၎င်းတို့သည် ပို၍များသော လူများ၊ ဖြစ်ရပ်များနှင့် အမှုအရာများကိုလည်းကောင်း၊ ဘုရားသခင် စီစဉ်ဖွဲ့စည်းပေးသည့် ပို၍များသော ပတ်ဝန်းကျင်များကိုလည်းကောင်း တွေ့ကြုံခံစားနိုင်ပြီး ဘုရားသခင်၏ နှုတ်ကပတ်တော်များကို ပို၍ပို၍ စားသောက်နိုင်ကာ သမ္မာတရား လက်တွေ့ကျမှုများထဲသို့ ပို၍ပင် ဝင်ရောက်နိုင်ကြသည်။ ဤသည်မှာ မိမိတို့ကိုယ်ကို လေ့ကျင့်ရန် အခွင့်အရေးတစ်ခု မဟုတ်လော။ လေ့ကျင့်ရန် အခွင့်အရေးများ ပိုများလေလေ၊ လူတို့၏ အတွေ့အကြုံများ ပို၍ ကြွယ်ဝလေလေ၊ ၎င်းတို့၏ ထိုးထွင်းသိမြင်မှုများ ပို၍ ကျယ်ပြန့်လေလေဖြစ်ပြီး ၎င်းတို့ ပို၍ လျင်မြန်စွာ ကြီးထွားလာလေလေ ဖြစ်သည်။...လူတို့အတွက် သမ္မာတရား လက်တွေ့ကျမှုထဲသို့ လျင်မြန်စွာ ဝင်ရောက်ခြင်းက ကောင်းကျိုးဖြစ်သလော၊ သို့မဟုတ် နှေးကွေးစွာ ဝင်ရောက်ခြင်းက ကောင်းကျိုးဖြစ်သလော။ (လျင်မြန်စွာ ဝင်ရောက်ခြင်းက ကောင်းကျိုးဖြစ်ပါသည်။) ထို့ကြောင့် အစွမ်းအစတစ်ခုကို ပိုင်ဆိုင်သော၊ ဝန်ထုပ်ဝန်ပိုးတစ်ခုကို ထမ်းဆောင်ပြီး အလုပ်လုပ်နိုင်သော လူများနှင့်ပတ်သက်လာလျှင် ဘုရားအိမ်တော်သည် ထိုသို့သောလူများကို အထူးအားပေးသည်၊ သို့ရာတွင် ၎င်းတို့သည် သမ္မာတရားကို မလိုက်စားသောသူများဖြစ်ပြီး သမ္မာတရားဆီသို့ ကြိုးစားအားထုတ်ခြင်း မရှိပါက ဘုရားအိမ်တော်က ၎င်းတို့ကို အတင်းအကျပ် ပြုမည်မဟုတ်ပေ။” (နှုတ်ကပတ်တော်၊ အတွဲ (၅)၊ ခေါင်းဆောင်များနှင့် အမှုဆောင်များ၏ တာဝန်များ၊ ခေါင်းဆောင်များနှင့် အမှုဆောင်များ၏ တာဝန်များ (၅)) ဘုရားနှုတ်ကပတ်တော်တွေကို ချင့်ချိန်စဉ်းစားကြည့်တော့၊ လူတွေကို ရာထူးတိုးပေးတာနဲ့ ပျိုးထောင်တာအတွက် သတ်မှတ်ချက်တွေ၊ စည်းမျဉ်းတွေနဲ့ အရေးပါမှုတွေကို ဘုရားသခင်က ရှင်းရှင်းလင်းလင်း မိတ်သဟာယ ပြုထားတာ တွေ့ရတယ်။ လူတစ်ယောက်ကို ရာထူးတိုးပေးတာနဲ့ ပျိုးထောင်တဲ့အခါ၊ သမ္မာတရားကို နားလည်သဘောပေါက်ဖို့ သူတို့မှာ စွမ်းရည်နဲ့ အစွမ်းအစ ရှိမရှိဆိုတာနဲ့ သူတို့တာဝန်တွေမှာ ဝန်တာစိတ်ရှိမရှိဆိုတာတွေကို ဘုရားအိမ်တော်က ဦးစားပေးတယ်။ ဒီစံသတ်မှတ်ချက်နှစ်ခုကို သူတို့ ပြည့်မီရင်၊ သူတို့မှာ အလုပ်လုပ်နိုင်စွမ်း ချို့တဲ့ရင်တောင်မှ၊ လေ့ကျင့်မှုကတစ်ဆင့် တိုးတက်လာနိုင်ပါတယ်။ ဘုရားအိမ်တော်က လူတွေကို ပျိုးထောင်ပေးရတဲ့ အဓိက ရည်ရွယ်ချက်ကတော့ တစ်ဦးချင်းစီအတွက် လေ့ကျင့်ဖို့ အခွင့်အလမ်းတွေ ပိုပေးဖို့ပါ၊ အဲဒါမှ သူတို့က သမ္မာတရား စည်းမျဉ်းအမျိုးမျိုးကို နားလည်သဘောပေါက်ရာမှာ၊ ပြီးတော့ သူတို့ကိုယ်ပိုင် အသက်ဝင်ရောက်မှုမှာ ပိုပြီး မြန်မြန်ဆန်ဆန် တိုးတက်လာနိုင်မှာပါ။ လူတစ်ယောက်က ပျိုးထောင်ခြင်းအတွက် စံသတ်မှတ်ချက်တွေကို ပြည့်မီတယ်ဆိုရင်၊ ဘုရားအိမ်တော်က သူတို့ကို လေ့ကျင့်ဖို့ အခွင့်အလမ်းတွေ ပေးပြီးတော့ ဝန်ထုပ်တွေ ပိုပေးလိမ့်မယ်။ ဒါပေမဲ့ လူတစ်ယောက်က ပျိုးထောင်ခံရဖို့ သင့်တော်ခြင်း ရှိမရှိ အကဲဖြတ်တဲ့အခါ၊ ကျွန်မက သမ္မာတရားကို နားလည်သဘောပေါက်နိုင်တဲ့ သူတို့ရဲ့ စွမ်းရည်နဲ့ အစွမ်းအစ ဒ့ါမှမဟုတ် သူတို့တာဝန်တွေအတွက် စစ်မှန်တဲ့ ဝန်တာထားစိတ် ရှိမရှိ ဆိုတာကို အာရုံမစိုက်ခဲ့ဘူး။ အဲဒါအစား ခေါင်းဆောင်လုပ်တာ ဘယ်လောက်ကြာပြီလဲ၊ အတွေ့အကြုံရှိလား ဆိုတာလောက်ကိုပဲ ကျွန်မ အာရုံစိုက်ခဲ့တယ်။ ကိုယ့်အယူအဆတွေ၊ စိတ်ကူးတွေအတိုင်းပဲ ကိစ္စတွေကို ရှုမြင်ခဲ့တယ်၊ ဒါက သမ္မာတရားနဲ့ မကိုက်ညီပါဘူး။ ဒီစည်းမျဉ်းတွေကို နားလည်သွားပြီးနောက်၊ အဲဒါတွေကို ရှင်းရန်အတွက် ကျွန်မ သုံးခဲ့ပြီး သူက ပျိုးထောင်ခြင်းအတွက် စံသတ်မှတ်ချက်တွေကို ပြည့်မီမှန်း ကျွန်မ တွေ့လိုက်ရတယ်။ သူ့တာဝန်တွေမှာ ဝန်တာထားစိတ် ရှိတယ်၊ အလုပ်ကို မြှင့်တင်ရာမှာ ကိုယ်တိုင် ဦးဆောင်ဦးရွက်ပြုတယ်။ ပြဿနာတွေကို တွေ့ပြီဆိုရင်၊ ထုတ်ပြောပြီး ကျွန်မတို့နဲ့အတူ စိစစ်တယ်။ ဒါ့အပြင် သူက အသက် ဝင်ရောက်မှုကို အာရုံစိုက်တယ်။ ကျွန်မတို့ တာဝန်တွေထဲက အလုပ်တွေနဲ့ပဲ အလုပ်ရှုပ်နေတဲ့အချိန်မှာ၊ ကြုံတွေ့ရတဲ့ ကိစ္စတွေကနေ သင်ခန်းစာယူဖို့ အာရုံစိုက်ရမယ်လို့ သူက ကျွန်မတို့ကို သတိပေးတယ်။ ရှင်းရန်မှာ အလုပ်လုပ်နိုင်စွမ်း အနည်းငယ် လိုအပ်ချက် ရှိနိုင်ပေမဲ့၊ သူလုပ်တဲ့ ကိစ္စတွေမှာ သမ္မာတရား စည်းမျဉ်းတွေကို ရှာဖွေဖို့ အာရုံစိုက်တယ်၊ ပြီးတော့ တစ်ခါတလေ အလုပ်နဲ့ပတ်သက်တဲ့ ပြဿနာတချို့ကို သူ ဖော်ထုတ်နိုင်တယ်။ အလုပ်လုပ်နိုင်စွမ်း လိုအပ်ချက် ရှိတာကလည်း လေ့ကျင့်တဲ့အချိန် တိုတောင်းလို့ပါ၊ ဒါပေမဲ့ ခရိုင်ခေါင်းဆောင်အဖြစ် တာဝန်ထမ်းဆောင်ဖို့ ဒီအခွင့်အရေးက သူ့ကို ပိုပြီး မြန်မြန်ဆန်ဆန် တိုးတက်လာအောင် ကူညီပေးမှာပဲ။ တစ်ဖက်မှာကျတော့၊ တာဝန်တွေအတွက် ဝန်တာထားစိတ်၊ လူ့သဘာဝနဲ့ အသက် ဝင်ရောက်မှုအပိုင်းမှာ ကျွန်မက ရှင်းရန်လောက် မကောင်းပါဘူး၊ ဒါဆို သူ့ဦးဆောင်မှုကို လက်မခံဘဲနေဖို့ ကျွန်မမှာ ဘာအကြောင်းပြချက် ရှိလို့လဲ။ သူ့ရဲ့ လိုအပ်ချက်တွေအပေါ် ကျွန်မ မှန်ကန်တဲ့ သဘောထား ထားရှိဖို့ လိုပါတယ်၊ ပြီးတော့ တစ်ယောက်ရဲ့ အားသာချက်တွေကို ရယူပြီး အားနည်းချက်တွေကို ဖြည့်ဆည်းဖို့၊ တာဝန်တွေကို ကောင်းကောင်း ထမ်းဆောင်ဖို့ အတူတကွ လုပ်ဆောင်သင့်ပါတယ်။ အဲဒါက ကျွန်မ ထားရှိသင့်တဲ့ သဘောထားနဲ့ လက်တွေ့လုပ်ဆောင်မှုပါပဲ။

၂၀၂၃ ခုနှစ်၊ ဇွန်လ ၂၀ ရက်၊ အင်္ဂါနေ့

ဒီနေ့ ရှင်းရန်နဲ့ အလုပ်အကြောင်း ဆွေးနွေးနေတုန်း၊ လူတွေကို ပျိုးထောင်တဲ့အခါ ကျွန်မက ပြင်ပအပြုအမူကိုပဲ အာရုံစိုက်တတ်တယ်၊ သမ္မာတရား စည်းမျဉ်းတွေကို မရှာဖွေဘူးလို့ သူ ထောက်ပြတယ်။ ကျွန်မနဲ့ မိတ်သဟာယပြုဖို့ ဆီလျော်တဲ့ ဘုရားနှုတ်ကပတ်တော်တွေကိုလည်း သူ ကိုးကားခဲ့တယ်။ သူ့ရဲ့ မိတ်သဟာယပြုတာကို နားထောင်ပြီးတော့၊ ကိုယ့်ပြဿနာတွေကို ကျွန်မ ပိုပြီး ရှင်းရှင်းလင်းလင်း နားလည်လာရတယ်။ တာဝန်တွေမှာ ညီအစ်ကိုမောင်နှမတွေနဲ့ အတူတူ အလုပ်လုပ်တာဟာ တစ်ယောက်ရဲ့ အားသာချက်တွေကို ရယူပြီး အားနည်းချက်တွေကို ဖြည့်ဆည်းတဲ့ လုပ်ငန်းစဉ်တစ်ခု ဖြစ်မှန်းလည်း ကျွန်မ တကယ် ခံစားမိတယ်။ ဘုရားသခင် ပြောတဲ့အတိုင်းပါပဲ။ “ညီအစ်ကိုမောင်နှမများနှင့် ပူးပေါင်းဆောင်ရွက်ခြင်းသည် တစ်ယောက်သောသူ၏ အားနည်းချက်အား အခြားသောသူ၏ အားသာချက်ဖြင့် ထေမိစေခြင်းကိုဆိုလိုသည်။ အခြားသူများ၏ အားနည်းချက်များအတွက် သင်၏အားသာချက်များကိုအသုံးပြု၍ ဖာထေးပေးခြင်းနှင့် အခြားသူများသည်လည်း သင်၏ ချို့တဲ့မှုများကို ဖာထေးပေးဖို့ရန် သူတို့၏အားသာချက်များအသုံးပြုခြင်းဖြစ်သည်။ ဤသည်မှာ အခြားသူများ၏ အားသာချက်များဖြင့် တစ်ယောက်သောသူ၏ အားနည်းချက်များကို အားဖြည့်ခြင်းနှင့် သဟဇာတဖြစ်စွာ ပူးပေါင်းဆောင်ရွက်ခြင်းကို ဆိုလိုခြင်းဖြစ်သည်။ လူတို့က သဟဇာတဖြစ်စွာ ပူးပေါင်းဆောင်ရွက်မှသာလျှင် ၎င်းတို့သည် ဘုရားသခင်ရှေ့၌ ကောင်းချီးခံစားရရှိပြီး အမှုအရာများကို ပို၍ တွေ့ကြုံခံစားလေ၊ ၎င်းတို့သည် လက်တွေ့အရှိတရားကို ပို၍ ပိုင်ဆိုင်လာလေ ဖြစ်ပြီး ၎င်းတို့၏ လမ်းကြောင်းသည် ၎င်းတို့ ပိုလျှောက်လေ၊ ယင်းက သာ၍ တောက်ပလေဖြစ်ပြီး ၎င်းတို့သည်လည်း ပို၍စိတ်တည်ငြိမ်လာမည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောဆွေးနွေးချက်များ၊ သဟဇာတဖြစ်သော ပူးပေါင်းဆောင်ရွက်ခြင်းနှင့်ပတ်သက်၍) နောက်ပိုင်းမှာ ရှင်းရန်က လမ်းညွှန်မှုပေးတဲ့အခါ၊ ကျွန်မ အဲဒါကို မှန်မှန်ကန်ကန် သဘောထားပြီး လိုလိုလားလား လက်ခံနိုင်ခဲ့တယ်။ အလုပ်မှာ ကိုယ် သဘောမပေါက်နိုင်တဲ့ ကိစ္စတစ်ခုခု ကြုံရရင်၊ ရှင်းရန်နဲ့ ဆွေးနွေးတိုင်ပင်တယ်။ ဘုရားနှုတ်ကပတ်တော်တွေကြောင့် ကျွန်မရဲ့ မာနထောင်လွှားတဲ့ စိတ်သဘောထားကို နားလည်မှုတချို့ ရရှိလာခဲ့တယ်၊ ကျွန်မရဲ့ မှားယွင်းတဲ့ အမြင်တွေကို ပြုပြင်နိုင်ခဲ့ပြီး သူများတွေနဲ့ ဘယ်လို ပူးပေါင်းဆောင်ရွက်ရမလဲ ဆိုတာကို သင်ယူနိုင်ခဲ့တယ်။ ဒီအကျိုးကျေးဇူးတွေနဲ့ သဘောပေါက်နားလည်မှုတွေဟာ ဘုရားနှုတ်ကပတ်တော်ရဲ့ လမ်းညွှန်မှုကြောင့် ရရှိလာတဲ့ ရလဒ်တွေပါပဲ။ ဘုရားသခင်ကို ကျေးဇူးတင်ပါတယ်ရှင်။


၄၅။ ဂုဏ်ပကာသနကို စွန့်လွှတ်ခြင်းက ကျွန်မကို အလွန် လွတ်မြောက်စေသည်

လျူလု၊ တရုတ်နိုင်ငံ

၂၀၂၃ ခုနှစ်၊ ဇွန်လမှာ အသင်းတော်ခေါင်းဆောင်အနေနဲ့ ကျွန်မ အရွေးခံခဲ့ရတယ်။ အဲဒီတုန်းက ကျွန်မ နည်းနည်းအံ့သြပြီး စိတ်ပူမိတယ်။ တွေးမိတာက “ငါ့ရဲ့ သမ္မာတရား နားလည်မှုက တော်တော်လေး အပေါ်ယံဆန်နေသေးတဲ့အပြင် ကဏ္ဍအများကြီးမှာလည်း ချို့တဲ့နေတယ်။ ညီအစ်ကိုမောင်နှမတွေရဲ့ ပြဿနာတွေကို ငါမဖြေရှင်းပေးနိုင်ဘဲ ကိုယ့်တာဝန်မှာ ပျက်ကွက်ပြီး ဖြုတ်ချခံလိုက်ရရင် ဘယ်လိုလုပ်မလဲ။ အဲဒီကျရင် သူတို့ငါ့ကို ဘယ်လိုထင်ကြမလဲ။ ငါ့မျက်နှာကို ဘယ်လို ပြန်ပြန်ရပါ့မလဲ” လို့ပေါ့။ ဒီလိုတွေးပြီး ရာထူးကို ငြင်းလိုက်ချင်ခဲ့တယ်။ ဒါပေမဲ့ နောက်တော့ ဒီတာဝန်ဟာ ဘုရားရဲ့ ချီးမြှောက်ခြင်းနဲ့ ကျွန်မအတွက် လက်တွေ့လုပ်ဆောင်ဖို့ အခွင့်အရေးဖြစ်တယ်ဆိုတာ သတိရလို့ လက်ခံလိုက်တယ်။

အဲဒီတုန်းက ညီအစ်မလင်းဟွေနဲ့ ကျွန်မ တွဲဖက်လုပ်ဆောင်နေတာပါ။ သူက ကျွန်မကို အသင်းတော်ရဲ့ ဖယ်ရှားခြင်းနဲ့ ရေလောင်းခြင်းအလုပ်ကို ကြီးကြပ်ဖို့ တာဝန်ပေးခဲ့ပြီး ကျွန်မ ကိုယ့်ဘာသာ တွေးမိတယ်။ “လူတွေကို ဖယ်ရှားခြင်းအတွက် အချက်အလက်တွေ စုစည်းတဲ့နေရာမှာ လုပ်နေတဲ့ ညီအစ်မတွေက အရင်တုန်းက ငါနဲ့ တွဲဖက်လုပ်ဖူးတယ်။ အရင်က ငါ့အလုပ်ကို သူတို့ ကြီးကြပ်ပြီး လမ်းပြခဲ့ဖူးတာ။ ငါ့အကြောင်း သူတို့ကောင်းကောင်းသိတဲ့အပြင် ငါ့ရဲ့ ဝိညာဉ်ရင့်ကျက်မှုအမှန်ကိုလဲ သိကြတယ်။ အခု ငါက သူတို့အလုပ်ကို ကြီးကြပ်ပြီး နောက်ဆက်တွဲလုပ်ပေးရမယ်။ သူတို့အခြေအနေတွေကို ငါမဖြေရှင်းပေးနိုင်ရင်၊ သူတို့အလုပ်က ပြဿနာတွေကို မကိုင်တွယ်နိုင်ရင် ဘယ်လိုလုပ်မလဲ။ သူတို့ ငါ့ကို ဘာများ ထင်ကြမလဲ။ ငါက လက်တွေ့အလုပ် မလုပ်နိုင်ဘူးလို့ ထင်ကြမလား။ အဲဒီကျရင် ငါ့မျက်နှာ ဘယ်နားသွားထားရမလဲ” ပေါ့။ ဒီအတွေးတွေကြောင့် ကျွန်မ တော်တော်လေး စိတ်လှုပ်ရှားပြီး သူတို့ရဲ့ အခြေအနေတွေကို စစ်ဆေးဖို့၊ အလုပ်က ဘယ်လိုအခြေအနေရှိလဲဆိုတာကို မေးဖို့ သတ္တိမရှိခဲ့ဘူး။ ဒါကြောင့် တခြား အသေးစိတ်အချက်တွေ မမေးဘဲ သူတို့ရဲ့အလုပ်တိုးတက်မှုနဲ့ ပတ်သက်လို့ အကျဉ်းချုပ်ပဲ မေးခဲ့တယ်။ ရက် ၂၀ လောက်ကြာတော့ လူတွေကို ဖယ်ရှားဖို့အတွက် အချက်အလက်တွေ စုစည်းနေတဲ့ လီရှန်က စိတ်ကျန်းမာရေး မကောင်းတဲ့ အခြေအနေမှာ အသက်ရှင်နေပြီး ဝန်တာထားစိတ်မရှိဘဲ တာဝန်ထမ်းဆောင်နေတာ သိလိုက်ရတယ်။ ကျိုးယုကပဲ အလုပ်အများစုကို လုပ်နေခဲ့ပြီး ကျိုးယုရဲ့ ကျန်းမာရေးကလည်း သိပ်မကောင်းဘူး။ ဒါကြောင့် အချက်အလက်တချို့ကို အချိန်မီ မစုစည်းနိုင်ခဲ့ဘူး။ ကျွန်မ လီရှန်ကိုသွားရှာပြီး သူ့အခြေအနေကို ဖြေရှင်းပေးဖို့ မိတ်သဟာယပြုပေးချင်ပေမဲ့ နောက်တော့ ဖယ်ရှားတဲ့အလုပ်ရဲ့ စည်းမျဉ်းတွေကို သူတို့လောက် ကျွန်မ ကောင်းကောင်း နားမလည်ခဲ့တာကို ကျွန်မ တွေးမိတယ်။ ကျွန်မ မဖြေရှင်းနိုင်တဲ့ အလုပ်နဲ့ဆက်စပ်တဲ့ မေးခွန်းတချို့ကို သူတို့မေးလာရင် ကျွန်မကို သူတို့ အထင်သေးကြမလားဆိုပြီး တွေးမိတယ်။ ဒါကြောင့် မိတ်သဟာယတွက် သူတို့ဆီ ကျွန်မ မသွားခဲ့ဘူး။

တစ်နေ့မှာ အထက်ခေါင်းဆောင်ဆီက ရောက်လာတဲ့ စာမှာ လူတွေကို ဖယ်ရှားတဲ့အတွက် အချက်အလက်တွေ စုစည်းတဲ့နေရာမှာ ကျွန်မတို့အသင်းတော်ရဲ့ တိုးတက်မှုက နှေးကွေးပြီး အလုပ်ကို နှောင့်နှေးကြန့်ကြာစေတယ်လို့ ပြောထားပြီး ဒီကိစ္စကို နောက်ဆက်တွဲလုပ်ပေးဖို့နဲ့ ဖြေရှင်းပေးဖို့ ကျွန်မကို သူတို့ စေခိုင်းခဲ့တယ်။ ဒီစာကိုဖတ်ပြီး ကျွန်မ တော်တော် အပြစ်ရှိသလို ခံစားရတယ်။ လီရှန်ရဲ့ အခြေအနေ မကောင်းတာ ကျွန်မသိပေမဲ့ ကိုယ့်သိက္ခာကို ကာကွယ်တာကိုပဲ ကျွန်မ အရမ်းလေးထားခဲ့လို့၊ မိတ်သဟာယအတွက် အဲဒီညီအစ်မကို ချက်ချင်း မချဉ်းကပ်ခဲ့ဘူးလေ။ အဲဒါကြောင့် အလုပ်မှာ ကြန့်ကြာမှုအတွက် ကျွန်မမှာ တာဝန်ရှိသွားတယ်။ လင်းဟွေကလဲ စာပို့လာတယ်။ ကျွန်မတို့က ညီအစ်ကိုမောင်နှမတွေရဲ့ အခြေအနေတွေကို မစစ်ဆေးဘူး၊ အလုပ်အခြေအနေဘယ်လိုရှိနေလဲဆိုတာ ကျွန်မတို့ နားမလည်ဘူး၊ ဒီပြဿနာက အလုပ်အပေါ် ကျွန်မတို့ ကြီးကြပ်ဖို့ ဒါမှမဟုတ် နောက်ဆက်တွဲလုပ်ဖို့ ပျက်ကွက်တာနဲ့ တိုက်ရိုက် ဆက်စပ်တယ်လို့ ပြောထားတယ်။ ပြီးတော့ ကျွန်မရဲ့တာဝန်တွေအပေါ် ကျွန်မသဘောထား မှားနေတယ်ဆိုတာကို ဘုရားနှုတ်ကပတ်တော်တွေကိုလည်း သုံးပြီး သူထောက်ပြခဲ့တယ်။ ကျွန်မ အရမ်းကို စိတ်သောကရောက်ပြီး ဘုရားသခင်က ကျွန်မကို နိုးထစေဖို့ ညီအစ်မရဲ့ ပြုပြင်ခြင်းကို သုံးနေမှန်း သဘောပေါက်လိုက်တယ်။ ကိုယ့်တာဝန်တွေအပေါ်ထားတဲ့ သဘောထားကို ကျွန်မ ချက်ချင်း ပြုပြင်မှဖြစ်မယ်။ နောက်ပိုင်းမှာ လီရှန်ရဲ့ အခြေအနေနဲ့ဆိုင်တဲ့ ဘုရားနှုတ်ကပတ်တော်တွေကို ရှာဖွေပြီး သူ့ကို မိတ်သဟာယပြုပေးခဲ့တယ်။ တခြားညီအစ်မတွေရဲ့ အခြေအနေတွေနဲ့ သူတို့တာဝန်တွေ ဘယ်လို အခြေအနေရှိနေလဲဆိုတာကိုလည်း ကျွန်မ စစ်ဆေးပြီး သူတို့ရဲ့ အခက်အခဲတွေနဲ့ပတ်သက်လို့ မိတ်သဟာယပြုပြီး ဖြေရှင်းချက်တွေ ပေးခဲ့တယ်။ နောက်ပိုင်းမှာ လီရှန်ရဲ့ အခြေအနေက တိုးတက်မလာမှန်း ကျွန်မ သိလိုက်ရတော့ တွေးမိပြန်တယ်။ “ညီအစ်မတစ်ယောက်ရဲ့ အခြေအနေကိုတောင် ငါမဖြေရှင်းပေးနိုင်ရင် လူတိုင်း ငါ့ကို ဘယ်လိုထင်ကြမလဲ။ ငါ့မှာ သမ္မာတရား လက်တွေ့ကျမှု ကင်းမဲ့နေပြီး ညီအစ်ကိုမောင်နှမတွေရဲ့ ပြဿနာတွေကို မဖြေရှင်းပေးနိုင်ဘူးလို့ သူတို့ ထင်ကြမလား။ ငါ လုံးဝကို ရှက်စရာဖြစ်မှာပဲ” လို့ပေါ့။ ဒီလိုတွေးပြီး ကျွန်မ တော်တော် အပျက်သဘောဆောင်ခဲ့တယ်။ ဒါပေမဲ့ ကိုယ့်အခြေအနေကို ဖြေရှင်းဖို့ သမ္မာတရားကို မရှာဖွေခဲ့ဘူး။

တစ်ခါ လူတွေကို ပျိုးထောင်တဲ့အလုပ်မှာရှိနေတဲ့ ပြဿနာတချို့အကြောင်း ဆွေးနွေးတဲ့ စာတစ်စောင်ကို ညီအစ်မတစ်ယောက်ဆီ ကျွန်မ ရေးခဲ့တယ်။ စာရေးပြီးတဲ့အခါ လင်းဟွေက အဲဒီစာမှာ အများကြီး ထပ်ဖြည့်ပြီး ပြင်ဆင်လိုက်တယ်။ ဒါနဲ့ ကျွန်မ တွေးမိတယ်၊ “ငါက ငါ့တာဝန်တွေနဲ့ပတ်သက်ပြီး လူတွေကို ဒုက္ခပေးရဦးမယ်။ ဒီကိစ္စကို တခြားလူတွေသိရင် ငါ့ကို ဘယ်လိုထင်ကြမလဲ။ ငါက ခေါင်းဆောင်တစ်ယောက်အနေနဲ့ ဘာမှ လုပ်နိုင်စွမ်းမရှိဘူးလို့များ သူတို့ထင်သွားမလား။ တာဝန်တချို့ကို ငါလုပ်နိုင်စွမ်းရှိပြီး ညီအစ်ကိုမောင်နှမတွေရဲ့ အသိအမှတ်ပြုတာကို ခံနိုင်စွမ်းရှိတယ်လို့ ငါ ထင်ခဲ့ဖူးပေမဲ့၊ ခေါင်းဆောင်ဖြစ်လာပြီးတဲ့နောက်မှာ အကြီးအကျယ် ထုတ်ဖော်ခံလိုက်ရမယ်လို့ ငါ လုံးဝ မမျှော်လင့်ခဲ့ဘူး။ ဒီတာဝန်ကိုသာ ငါ မယူခဲ့ရင် ဒီလိုမျိုး အရှက်ကွဲရမှာ မဟုတ်ဘူး” လို့ပေါ့။ ဒီအတွေးတွေကြောင့် ကျွန်မ အပျက်သဘောဆောင်လာပြီး ကိုယ့်တာဝန်မှာ မတက်မကြွဖြစ်ခဲ့တယ်။ ပြီးတော့ ကိုယ်တာဝန်ယူထားတဲ့ အလုပ်ကိုလည်း နောက်ဆက်တွဲ မလုပ်ပေးချင်တော့ဘူး။ ကျွန်မ အခြေအနေ မှားနေမှန်း ကျွန်မ သဘောပေါက်သွားလို့ လမ်းပြပေးဖို့ ဘုရားသခင်ဆီ ဆုတောင်းခဲ့တယ်။ တစ်နေ့မှာ ဘုရားနှုတ်ကပတ်တော်တစ်ပိုဒ်ကို ကျွန်မ ဖတ်ရတယ်။ “သမ္မာတရားကို ရှာဖွေရမည့်အစား လူအများစုတွင် ၎င်းတို့၏ ကိုယ်ပိုင်သေးနုပ်သော လုပ်ငန်းစဉ်များရှိသည်။ ၎င်းတို့ကိုယ်တိုင်၏ အကျိုးစီးပွားများ၊ ဂုဏ်သိက္ခာ၊ အခြားသူများ၏ စိတ်ထဲတွင် ၎င်းတို့ရှိနေသည့် နေရာ သို့မဟုတ် အဆင့်အတန်းတို့သည် ၎င်းတို့အတွက် အလွန်အရေးကြီးသည်။ ၎င်းတို့ မြတ်နိုးသည်မှာ ဤအရာများသာ ဖြစ်သည်။ ၎င်းတို့သည် ဤအရာများကို လုံးဝ လက်မလွတ်စတမ်း ဖက်တွယ်ထားကြပြီး ၎င်းတို့၏ အသက်စင်စစ်တမျှ မှတ်ယူကြသည်။ ၎င်းတို့ကို ဘုရားသခင်က မည်သို့မြင်သည်၊ သို့မဟုတ် သဘောထားသည်မှာ သာမည အရေးကြီးသောအရာ ဖြစ်သည်။ အချိန်တစ်ခဏတွင် ၎င်းတို့သည် ယင်းကို လျစ်လျူရှုကြသည်။ အချိန်တစ်ခဏတွင် ၎င်းတို့သည် အဖွဲ့၏ အကြီးအကဲဖြစ်ခြင်းရှိမရှိ၊ အခြားလူတို့သည် ၎င်းတို့ကို အထင်ကြီးလေးစားပြီး ၎င်းတို့၏ စကားများသည် ဩဇာလွှမ်းမိုးနိုင်ခြင်း ရှိမရှိတို့ကိုသာ ထည့်တွက်စဉ်းစားသည်။ ၎င်းတို့ ဦးစွာအလေးထားသည့်ကိစ္စမှာ ထိုရာထူးကို နေရာယူရန်ဖြစ်သည်။ ၎င်းတို့သည် အဖွဲ့တစ်ခုတွင် ရှိသောအခါ လူအားလုံးနီးပါးက ဤအဆင့်အတန်းမျိုး၊ ဤအခွင့်အလမ်းမျိုးကို ရှာဖွေကြသည်။ ၎င်းတို့က အလွန်ပါရမီရှိပါက၊ အကြီးဆုံးသောသူဖြစ်ချင်ကြသည်မှာ အမှန်ဖြစ်၏။ ၎င်းတို့သည် အလယ်အလတ် အရည်အချင်းရှိလျှင် အဖွဲ့ထဲက ပိုမြင့်သော နေရာတွင် ရှိချင်ကြဆဲဖြစ်သည်။ ၎င်းတို့သည် အဖွဲ့တွင် နိမ့်သည့်နေရာ၌ရှိပြီး ပုံမှန်အစွမ်းအစနှင့် အရည်အချင်းရှိလျှင် ၎င်းတို့သည်သူတစ်ပါးက ၎င်းတို့အား အထင်ကြီး လေးစားသည်ကိုလည်း လိုချင်ကြလိမ့်မည်၊ မိမိတို့ကို အခြားသူများ အထင်သေးစေချင်ကြမည် မဟုတ်ပေ။ ဤလူတို့၏ ဂုဏ်သိက္ခာသည် ၎င်းတို့ သတ်မှတ်ထားသည့် စံနှုန်းဖြစ်သည်။ ဤအရာတို့ကို ၎င်းတို့က ကိုင်စွဲထားရသည်။ ၎င်းတို့တွင် သမာဓိမရှိနိုင်ကြသည့်အပြင် ဘုရားသခင်၏ နှစ်သက်သဘောကျမှု သို့မဟုတ် လက်ခံမှုကိုလည်း ၎င်းတို့မပိုင်ဆိုင်နိုင်ကြပေ။ သို့သော် ၎င်းတို့သည် အခြားသူများကြားတွင် ၎င်းတို့ရရှိဖို့ ကြိုးပမ်းထားသည့် အလေးထားခံရမှုကိုဖြစ်စေ၊ အဆင့်အတန်းကိုဖြစ်စေ၊ အထင်ကြီးမှုကိုဖြစ်စေ လုံးဝဥဿုံ အဆုံးရှုံးမခံနိုင်ကြ။ ဤသည်မှာ စာတန်၏ စိတ်သဘောထားပင် ဖြစ်သည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောဆွေးနွေးချက်များ၊ အပိုင်း သုံး) ဘုရားနှုတ်ကပတ်တော်တွေက ကျွန်မရဲ့ အခြေအနေကို ဖော်ထုတ်ခဲ့တယ်။ ကျွန်မက လူအုပ်ကြားမှာ အမြဲတမ်း ထင်ပေါ်ချင်ခဲ့ပြီး အထင်သေးခံရမှာ၊ သူများတွေရဲ့အမြင်မှာ အဆင့်အတန်း ဆုံးရှုံးမှာကိုပဲ စိုးရိမ်နေခဲ့မိတယ်။ ကိုယ့်အသက်ထက် သိက္ခာနဲ့ အဆင့်အတန်းကို ကျွန်မ ပိုအလေးထားခဲ့တယ်။ ခေါင်းဆောင်ဖြစ်ခဲ့တဲ့ အချိန်ကာလကို ပြန်တွေးကြည့်မိတယ်။ အဲဒီတုန်းက ဒါဟာ လေ့ကျင့်ဖို့ ကျွန်မအတွက် ဘုရားပေးတဲ့ အခွင့်အရေးတစ်ခုဖြစ်ပြီး ကိုယ့်အလုပ်ကို စွဲစွဲမြဲမြဲ လုပ်တာ၊ ညီအစ်ကိုမောင်နှမတွေရဲ့ အခြေအနေတွေနဲ့ အခက်အခဲတွေကို မိတ်သဟာယပြုပေးတာနဲ့ ဖြေရှင်းပေးတာတွေကို အာရုံစိုက်သင့်မှန်း ကျွန်မ သဘောပေါက်ခဲ့ပါတယ်။ ကျွန်မ မဖြေရှင်းနိုင်တဲ့ ပြဿနာတွေအတွက်တော့ တွဲဖက်ညီအစ်မတွေနဲ့ ကိစ္စတွေကို ဆွေးနွေးပြီး အထက်ခေါင်းဆောင်ဆီကနေ လမ်းပြမှု ရှာဖွေနိုင်ခဲ့တယ်။ ဒါပေမဲ့ ကျွန်မရဲ့တာဝန်တွေကို ဘယ်လိုကောင်းကောင်းလုပ်မလဲဆိုတာ ကျွန်မ မစဉ်းစားခဲ့ဘူး။ ပထမဦးဆုံးအနေနဲ့ ကျွန်မရဲ့ သိက္ခာနဲ့ အဆင့်အတန်းကိုပဲ ကျွန်မ အလေးထားခဲ့တယ်။ အချက်အလက်တွေ စုစည်းနေတဲ့ ညီအစ်မတွေက အရင်တုန်းက ကျွန်မနဲ့ အလုပ်အတူလုပ်ခဲ့ပြီး ဒီတာဝန်ရဲ့ စည်းမျဉ်းတွေကို ကျွန်မထက် ပိုသဘောပေါက်ခဲ့တာကြောင့် သူတို့ပြဿနာတွေကို ကျွန်မ မဖြေရှင်းနိုင်ရင် ကျွန်မကို အထင်သေးကြမှာ ကြောက်ခဲ့တယ်။ ဒါကြောင့် သူတို့အလုပ်ကို နောက်ဆက်တွဲမလုပ်ရဲခဲ့ဘူး။ နောက်ပိုင်းမှာ လီရှန်ရဲ့ အခြေအနေ မကောင်းဘူးဆိုတာနဲ့ ဒါက အလုပ်ကို နှောင့်နှေးစေခဲ့တယ်ဆိုတာကို ကျွန်မ သိခဲ့ပေမဲ့ ပြဿနာကို ကျွန်မ မဖြေရှင်းနိုင်တဲ့ အဖြစ်အပျက်မှာ အရှက်ကွဲရမှာကို ကြောက်လို့ အဲဒီကိစ္စကို ဆက်ပြီး လျစ်လျူရှုခဲ့တယ်။ ကျွန်မရေးတဲ့စာကို လင်းဟွေဖတ်ပြီး အားနည်းချက်တွေရှိတဲ့အပိုင်းတွေကို ဖြည့်စွက်တာတွေ လုပ်ခဲ့တယ်။ ဒါက တကယ်ကို အလုပ်အတွက် အကျိုးရှိခဲ့ပေမဲ့ ကျွန်မကတော့ စာတစ်စောင်တောင် ကောင်းကောင်းမရေးနိုင်တော့ ကျွန်မကို သူ ထွင်းဖောက်မြင်သွားတယ်လို့ ခံစားရပြီး နဂိုမူလ တာဝန်တွေဆီပဲ ပြန်သွားချင်ခဲ့တယ်။ ကျွန်မက သိက္ခာနဲ့ အဆင့်အတန်းအတွက် စိုးရိမ်ပူပန်မှုတွေရဲ့ ချည်နှောင်တာကို တင်းတင်းကျပ်ကျပ် ခံခဲ့ရပြီး ကိုယ့်ရဲ့ ဂုဏ်သတင်းနဲ့ အဆင့်အတန်းကိုပဲ တွေးခဲ့တဲ့အပြင်၊ လုပ်သင့်တဲ့အလုပ်ကိုတောင် လျစ်လျူရှုခဲ့မိတယ်။

နောက်ပိုင်းမှာ နောက်ထပ် ဘုရားနှုတ်ကပတ်တော်တစ်ပိုဒ်ကို ကျွန်မ ဖတ်ခဲ့တယ်။ “စာတန်သည် လူတို့၏ အတွေးများကို ထိန်းချုပ်ရန်အတွက် ကျော်ကြားမှုနှင့် အကျိုးအမြတ်ကို အသုံးပြုပြီး လူတို့အား ဤအရာနှစ်ခုမှလွဲ၍ အခြားမည်သည့်အရာကိုမျှ မတွေးစေရန် လုပ်ဆောင်သည်။ ပြီးလျှင် ကျော်ကြားမှုနှင့် အကျိုးအမြတ်အတွက် ရုန်းကန်စေသည်။ ကျော်ကြားမှုနှင့် အကျိုးအမြတ်အတွက် ဒုက္ခခံစေသည်။ ကျော်ကြားမှုနှင့် အကျိုးအမြတ်အတွက် အရှက်ရခြင်းကို သည်းခံပြီး လေးလံသော ဝန်ထုပ်ဝန်ပိုးများကို ခံယူစေသည်။ ကျော်ကြားမှုနှင့် အကျိုးအမြတ်အတွက် အရာရာတိုင်းကို စတေးစေသည်။ အကဲဖြတ်ချက်၊ သို့မဟုတ် ဆုံးဖြတ်ချက်တိုင်းကို ကျော်ကြားမှုနှင့် အကျိုးအမြတ်အတွက် ပြုလုပ်စေသည်။ ဤသို့ဖြင့် စာတန်သည် လူတို့အပေါ် မမြင်ရသော အချုပ်အနှောင်များထားရှိသည်။ လူတို့အပေါ်တွင် ဤအချုပ်အနှောင်များရှိသဖြင့် ၎င်းတို့သည် ချိုးဖျက်လွတ်မြောက်ရန် အရည်အချင်း သို့မဟုတ် သတ္တိလည်းမရှိပေ။ ၎င်းတို့သည် သတိမထားမိဘဲ ကြီးမားသော အခက်အခဲဖြင့် တစ်ဆင့်ချင်း လေးလံစွာ လျှောက်လှမ်းလျက် ဤအချုပ်အနှောင်များကို ထမ်းပိုးထားရသည်။ ဤကျော်ကြားမှုနှင့် အကျိုးအမြတ်အတွက် အလို့ငှာ လူသားမျိုးနွယ်သည် ဘုရားသခင်ထံမှ သွေဖည်၍ ကိုယ်တော်အား သစ္စာဖောက်ပြီး တိုး၍ ကောက်ကျစ်ဆိုးယုတ် လာကြသည်။ ဤနည်းဖြင့် မျိုးဆက်တစ်ခုပြီး တစ်ခုသည် စာတန်၏ ကျော်ကြားမှုနှင့် အကျိုးအမြတ် အကြားတွင် ဖျက်ဆီးခံကြရ၏။ စာတန်၏ လုပ်ဆောင်မှုတို့ကို ယခု ကြည့်သည့်အခါ ၎င်း၏ မသိမသာဖြင့် ဒုက္ခပေးသော ရည်ရွယ်ချက်တို့သည် လုံးဝ မုန်းတီးဖွယ်ကောင်းသည် မဟုတ်လော။ သင်တို့သည် ကျော်ကြားမှုနှင့် အမြတ်အစွန်း မပါလျှင် ဘဝသည် အဓိပ္ပာယ်ရှိမည် မဟုတ်ဟုလည်းကောင်း၊ လူတို့သည် ရှေ့ဆက်လမ်းခရီးကို မြင်နိုင်တော့မည် မဟုတ်ဟုလည်းကောင်း၊ မိမိတို့၏ ပန်းတိုင်ကို မြင်နိုင်တော့မည် မဟုတ်ဟုလည်းကောင်း၊ ၎င်းတို့၏ အနာဂတ်သည် မှောင်မိုက်ကာ မှေးမှိန်ပြီး သုန်မှုန်နေမည်ဟုလည်းကောင်း ထင်သည့်အတွက်ကြောင့် စာတန်၏ မသိမသာဖြင့် ဒုက္ခပေးသော ရည်ရွယ်ချက်များကို ယနေ့တွင် ထိုးထွင်းသိမြင်နိုင်ခြင်း မရှိသေးသည်မှာ ဖြစ်ကောင်းဖြစ်နိုင်သည်။ သို့သော် ကျော်ကြားမှုနှင့် အကျိုးအမြတ်တို့သည် စာတန်က လူတို့အပေါ် ထားရှိသည့် ကြီးမားသော အချုပ်အနှောင်များဖြစ်သည်ကို တစ်နေ့တွင် သင်တို့သည် ဖြည်းဖြည်းချင်း သတိပြုမိလာကြလိမ့်မည်။ ထိုနေ့ရက်ရောက်သောအခါတွင် စာတန်၏ ထိန်းချုပ်မှုကို သင် လုံးလုံးလျားလျား အတိုက်အခံလုပ်မည် ဖြစ်ပြီး သင့်ထံသို့ စာတန် ဆောင်ကြဉ်းလာသည့် အချုပ်အနှောင်များကို လုံးလုံးလျားလျား အတိုက်အခံလုပ်လိမ့်မည်။ စာတန်က သင်၌ သွတ်သွင်းထားသော ဤအရာအားလုံးမှ သင့်ကိုယ်သင် ရုန်းထွက်လွတ်မြောက်ရန် ဆန္ဒရှိသည့်အခါတွင် သင်သည် စာတန်နှင့် ပြတ်ပြတ်သားသား လမ်းခွဲလိမ့်မည်ဖြစ်ကာ စာတန်က သင့်ထံသို့ ယူဆောင်လာသော အရာအားလုံးကိုလည်း အမှန်ပင် မုန်းတီးလိမ့်မည် ဖြစ်သည်။ ထိုအချိန်တွင်မှ သင်သည် ဘုရားသခင်အပေါ် စစ်မှန်သည့် ချစ်ခြင်းနှင့် တမ်းတခြင်း ရှိလိမ့်မည်။” (နှုတ်ကပတ်တော်၊ အတွဲ (၂)၊ ဘုရားသခင်ကို သိကျွမ်းခြင်းနှင့် စပ်လျဉ်း၍၊ အတုမရှိ ဘုရားသခင်ကိုယ်တော်တိုင် (၆)) စာတန်က ကျော်ကြားမှုနဲ့ အကျိုးအမြတ်ကို သုံးပြီး လူတွေရဲ့ အတွေးတွေကို ထိန်းချုပ်တယ်၊ လူတွေကို လမ်းကြောင်းအမှား လျှောက်စေတယ်၊ ကျော်ကြားမှုနဲ့ အကျိုးအမြတ်ရဲ့ အချုပ်အနှောင်တွေနဲ့ အသက်ရှင်စေတယ်၊ ဘုရားကို ရှောင်ရှားပြီး သစ္စဖောက်စေတယ်ဆိုတာကို ဘုရားနှုတ်ကပတ်တော်တွေကနေ ကျွန်မ နားလည်သွားတယ်။ ဘုရားနှုတ်ကပတ်တော်တွေအရ ကိုယ့်ကိုယ်ကိုယ် ဆင်ခြင်သုံးသပ်ကြည့်တဲ့အခါ ကျွန်မက ဘဝမှာ ကိုယ့်ပန်းတိုင်အနေနဲ့ ဂုဏ်သတင်းနဲ့ အဆင့်အတန်း လိုက်စားခဲ့တာကို သဘောပေါက်ခဲ့တယ်။ ငယ်ငယ်ကတည်းက ဘယ်အဖွဲ့မှာပဲ ရှိခဲ့ပါစေ ဂုဏ်သတင်းနဲ့ အဆင့်အတန်းအတွက် ကျွန်မ အမြဲ ကြိုးပမ်းခဲ့တယ်။ ဂုဏ်သတင်းနဲ့ အဆင့်အတန်းရှိတာက လူတွေရဲ့ အထင်ကြီးလေးစားမှုကို ရစေမယ်လို့ ကျွန်မ ယုံကြည်ခဲ့တယ်။ ဒီလို အသက်ရှင်နေထိုင်တာက အဓိပ္ပာယ်ရှိတဲ့ ဘဝတစ်ခုကို အသက်ရှင်ဖို့ တစ်ခုတည်းသော နည်းလမ်းဖြစ်တယ်လို့ ထင်ခဲ့တယ်။ ဘုရားသခင်ကို ယုံကြည်ပြီးနောက်မှာတောင် ဒီအရာတွေကို ဆက်လိုက်စားနေတုန်းပဲ။ “ငန်းတစ်ကောင်သည် ၎င်းပျံသန်းသည့်နေရာတိုင်းတွင် အော်မြည်သကဲ့သို့ လူတစ်ဦးသည်လည်း ရောက်ရှိသည့်နေရာတိုင်းတွင် သူ့အမည်ကို ချန်ထားခဲ့၏” ဆိုတာနဲ့ “ရေကန်ငယ်ထဲက ငါးကြီးတစ်ကောင်ဖြစ်တာ ပိုကောင်းတယ်” ဆိုတဲ့ စာတန်ဆန်တဲ့ အဆိပ်တွေနဲ့ အသက်ရှင်နေခဲ့တယ်။ အသင်းတော်ခေါင်းဆောင်အနေနဲ့ ရွေးချယ်ခံရပြီးနောက်မှာ ကိုယ့်တာဝန်ကို ကောင်းကောင်း မထမ်းဆောင်ရင်၊ သိက္ခာနဲ့ အဆင့်အတန်းကို ဆုံးရှုံးမှာ စိုးရိမ်လို့ တာဝန်ကို ကျွန်မ ငြင်းချင်ခဲ့တယ်။ လူတွေကို သန့်စင်ခြင်းအတွက် အချက်အလက်တွေ စုစည်းတဲ့ ညီအစ်မတွေနဲ့ စုဝေးပွဲတွေ သွားတုန်းကဆိုရင်လည်း အရင်တုန်းက ကျွန်မရဲ့အလုပ်ကို သူတို့ ကြီးကြပ်ခဲ့တော့ သူတို့ ပြဿနာတွေကို ကျွန်မ မဖြေရှင်းပေးနိုင်ခဲ့ရင် ကျွန်မ သိက္ခာကျမှာ စိုးခဲ့တယ်။ ဒါကြောင့် သူတို့အလုပ်ကို ကြီးကြပ်တာ၊ နောက်ဆက်တွဲလုပ်တာတွေကို ရှောင်လွှဲခဲ့ပြီး ဖယ်ရှားတဲ့အလုပ်ကို နှောင့်နှေးသွားစေခဲ့တယ်။ တွဲဖက်ညီအစ်မက ကျွန်မရေးတဲ့စာကို ပြန်ပြင်ပြီး အများကြီး ဖြည့်စွက်ပေးတုန်းက ဒီအရာကနေ စည်းမျဉ်းတွေကို သင်ယူပြီး နားလည်သဘောပေါက်ရမယ့်အစား ကျွန်မ ထုတ်ဖော်ခံရပြီး လုံးဝ အရှက်ကွဲသလို ခံစားရတဲ့အပြင်၊ ဒီတာဝန်ကနေ ထွက်ပြေးချင်ခဲ့တယ်။ အဖြစ်မှန်တွေရဲ့ ထုတ်ဖော်မှုတွေကတစ်ဆင့် ကျွန်မဟာ စာတန်ရဲ့ အဆိပ်အတောက်တွေရဲ့ တင်းတင်းကျပ်ကျပ် ချည်နှောင်တာ ခံထားရပြီး ဖန်ဆင်းခံတစ်ဦးအနေနဲ့ ကိုယ့်တာဝန်ကို ကောင်းကောင်း မထမ်းဆောင်နိုင်ခဲ့မှန်း၊ အဲဒါက အလုပ်ကို ထိခိုက်စေခဲ့ပြီး ဘုရားသခင်ရှေ့မှာ ကျွန်မ ပြစ်မှားနေတဲ့ သဘောဖြစ်မှန်း မြင်ခဲ့ရတယ်။ စာတန်ရဲ့ အဆိပ်အတောက်တွေနဲ့ အသက်ရှင်တာက ဘုရားသခင်ကို ပုန်ကန်စေပြီး ဘုရားသခင်ကို အတိုက်အခံလုပ်တဲ့ လမ်းကြောင်းကိုပဲ ကျွန်မကို လျှောက်စေခဲ့တယ်။ ဒါကို ဆင်ခြင်သုံးသပ်မိတဲ့အခါ၊ ကျွန်မ ကြောက်ရွံ့၊ နောင်တရပြီး အပြစ်ရှိတဲ့စိတ်နဲ့ ပြည့်သွားခဲ့တယ်။ ဒါကြောင့် ဘုရားသခင်ဆီ ဆုတောင်းခဲ့တယ်၊ “အို ဘုရားသခင်၊ သမီး ဒီလို ဆက်မဖြစ်ချင်တော့ပါဘူး။ သမီး နောင်တရချင်ပါတယ်။ လက်တွေ့လုပ်ဆောင်မှု လမ်းကြောင်းကို ရှာတွေ့အောင် သမီးကို ကျေးဇူးပြုပြီး လမ်းပြပါ” လို့ပေါ့။

နောက်တော့ နောက်ထပ် ဘုရားနှုတ်ကပတ်တော်တွေကို ကျွန်မ ဖတ်ခဲ့တယ်။ “ငါ့ကို ပြောလော့၊ သင်တို့သည် မည်သို့များ သာမန်နှင့် ပုံမှန်ဖြစ်သောလူများ ဖြစ်နိုင်သနည်း။ သင်တို့သည် ဖန်ဆင်းခံတစ်ဦး၏ သင့်တင့်လျောက်ပတ်သော နေရာကို ဘုရားသခင်ပြောသကဲ့သို့ မည်သို့များ ခံယူနိုင်မည်နည်း။ သင်တို့သည် မဟာလူသား သို့မဟုတ် ကြီးမြတ်သော ပုဂ္ဂိုလ်တစ်ဦးဦးဖြစ်ရန် အဘယ်၍များ မကြိုးစားဘဲ နေနိုင်သနည်း။ သာမန်နှင့် ပုံမှန်လူတစ်ဦး ဖြစ်ရန် သင်သည် မည်သို့များ လက်တွေ့လုပ်ဆောင်သင့်သနည်း။ ဤအရာကို မည်သို့လုပ်ဆောင်နိုင်သနည်း။ မည်သူ ဖြေမည်နည်း။ (ပထမဆုံးအနေဖြင့် ကျွန်ုပ်တို့သည် သာမန်လူများ၊ အလွန် သာမညောင်ညဖြစ်သော လူများဖြစ်ကြောင်း ဝန်ခံရပါမည်။ ကျွန်ုပ်တို့ နားမလည်သည့် အရာများစွာ၊ သဘောပေါက်နားလည်နိုင်ခြင်း မရှိသည့် အရာများနှင့် မရိပ်စားမိနိုင်သည့် အရာများစွာ ရှိသည်။ ကျွန်ုပ်တို့သည် ဖောက်ပြန်ပျက်စီးပြီး အပြစ်အနာအဆာရှိကြောင်း ကျွန်ုပ်တို့ ဝန်ခံရမည်။ ထို့နောက်တွင် ကျွန်ုပ်တို့သည် ရိုးသားစစ်မှန်သော စိတ်နှလုံးတစ်ခု ရှိရမည်ဖြစ်ပြီး ရှာဖွေရန် ဘုရားသခင် ရှေ့မှောက်သို့ မကြာခဏ လာရမည်။) ရှေးဦးစွာ သင်သည် ‘ငါက ခေါင်းဆောင်ဖြစ်တယ်။ အဖွဲ့ရဲ့ ဦးဆောင်သူဖြစ်တယ်။ ကြီးကြပ်ရေးမှူးဖြစ်တယ်။ ဘယ်သူကမှ ဒီအလုပ်ကို ငါ့ထက်ပိုမသိဘူး။ ကျွမ်းကျင်မှုတွေကို ဘယ်သူမှ ငါ့လောက်နားမလည်ဘူး’ ဟုပြောလျက် သင့်ကိုယ်သင် ရာထူးတစ်ခုပေးပြီး ထိုရာထူးဖြင့် ကန့်သတ်ခြင်းကို မခံနှင့်။ သင် ကိုယ်တိုင်ခန့်ထားသောရာထူးတွင် ပိတ်မိမနေနှင့်။ ပိတ်မိသည်နှင့် တစ်ပြိုင်နက် ယင်းသည် သင်၏ လက်နှင့်ခြေများကို ချည်နှောင်လိမ့်မည်။ သင်ပြောသည့်၊ လုပ်ဆောင်သည့်အရာအပေါ် သက်ရောက်လိမ့်မည်။ သင်၏ ပုံမှန် စဉ်းစားပုံနှင့် အကဲဖြတ်ပုံကိုလည်း သက်ရောက်လိမ့်မည်။ ဤအဆင့်အတန်းများ၏ ဘောင်ခတ်ခြင်းများမှ လွတ်မြောက်အောင် သင် အားထုတ်ရမည်။ ရှေးဦးစွာ ဤတရားဝင်ရာထူးနှင့် နေရာမှ သင့်ကိုယ်သင် နှိမ့်ချပြီး သာမန်လူတစ်ယောက်၏ နေရာတွင် ရပ်တည်ပါ။ ရပ်တည်လျှင် သင်၏စိတ်နေစိတ်ထားက အတော်အတန် ပုံမှန်ဖြစ်လာလိမ့်မည်။ သင်သည် ‘ဒါကို ဘယ်လိုလုပ်ရမလဲ ငါမသိဘူး။ အဲဒါကိုလည်း နားမလည်ဘူး။ သုတေသနနဲ့ လေ့လာတာတွေ နည်းနည်းလုပ်ရမယ်’ သို့မဟုတ် ‘ဒါကို ငါ လုံးဝ မကြုံဖူးဘူး။ ဒါကြောင့် ဘာလုပ်ရမယ်ဆိုတာ ငါမသိဘူး’ ဟူ၍လည်း ဝန်ခံပြီး ပြောရမည်။ သင်သည် အမှန်တကယ် ထင်မြင်သည့်အရာကို ပြောခြင်း၊ ရိုးသားစွာ စကားပြောဆိုခြင်းကို လုပ်ဆောင်နိုင်စွမ်းရှိသောအခါ ပုံမှန်ဆင်ခြင်တုံတရားကို သင် ပိုင်ဆိုင်လိမ့်မည်။ သူတစ်ပါးတို့က သင်၏ အစစ်အမှန်ကို သိလိမ့်မည်။ ထိုသို့ဖြင့် သင့်အပေါ်တွင် ပုံမှန်အမြင်ရှိလိမ့်မည်။ သင်သည် ဟန်လုပ်ဖို့လိုမည်မဟုတ်သကဲ့သို့ သင့်အပေါ် ကြီးမားသော ဖိအားတစ်ခုတလေ ရှိမည်မဟုတ်ပေ။ ထို့ကြောင့် သင်သည် လူတို့နှင့် ပုံမှန်ဆက်သွယ်ပြောဆိုနိုင်လိမ့်မည်။ ဤသို့ အသက်ရှင်ခြင်းသည် လွတ်လပ်ပြီး လွယ်ကူသည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောဆွေးနွေးချက်များ၊ ဘုရားနှုတ်ကပတ်တော်ကို တန်ဖိုးထားခြင်းသည် ဘုရားသခင်အပေါ် ယုံကြည်ခြင်းတွင် အခြေခံအုတ်မြစ်ဖြစ်သည်) ကျွန်မ ခေါင်းဆောင်ဖြစ်နေမှတော့ အရာရာကို သိရမယ်၊ နားလည်ရမယ်၊ သူများထက် ပိုတော်ရမယ်လို့ အရင်တုန်းက ထင်ခဲ့တာ။ ကိုယ့်တာဝန်မှာ ခေါင်းဆောင်ဆိုတဲ့ ဂုဏ်ပုဒ်ကို ခံယူထားတော့ ဂုဏ်သတင်းနဲ့ အဆင့်အတန်းရဲ့ ချည်နှောင်တာခံခဲ့ရပြီး လွတ်မြောက်တဲ့အသိစိတ် မခံစားနိုင်ခဲ့တဲ့အပြင် ကိုယ့်တာဝန်မှာ အလွန်အကျွံ သတိထားလာခဲ့တယ်။ ကျွန်မက အများကြီး သိသိသာသာ ချို့တဲ့ပေမဲ့ ပြဿနာတွေကို မဖြေရှင်းနိုင်ရင် ညီအစ်ကို မောင်နှမတွေက ကျွန်မကို အထင်သေးမှာ စိုးလို့ ဟန်ဆောင်ပြီး ကိုယ့်ကိုယ်ကို ဖုံးကွယ်မြဲဖုံးကွယ်နေခဲ့တယ်။ အမှန်ကတော့ ညီအစ်ကို မောင်နှမတွေက ကျွန်မရဲ့ အားနည်းချက်တွေကို သိပြီးသားဖြစ်လို့ ကျွန်မ ကိုယ့်ကိုယ်ကိုယ် ဖုံးကွယ်စရာ မလိုခဲ့ဘူး။ ကျွန်မက ဖယ်ရှားတဲ့အလုပ်မှာရှိတဲ့ စည်းမျဉ်းတွေကို နားလည်မှု ချို့တဲ့ပေမဲ့ ညီအစ်မတွေနဲ့ ပူးပေါင်းဆောင်ရွက်လို့ရတာပဲ။ ဆီလျော်တဲ့ သမ္မာတရား စည်းမျဉ်းတွေကို လေ့လာပြီး ကိုယ့်ကိုယ်ကိုယ် ပြင်ဆင်လို့ရတာပဲ။ အဲဒါက ကျွန်မရဲ့ ချို့တဲ့မှုတွေကိုလဲ ဖြည့်ဆည်းပေးမှာပဲလေ။ သိက္ခာနဲ့ အဆင့်အတန်းအတွက် ကျွန်မ အသက်ဆက်ရှင်လို့ မဖြစ်ဘူး။ ရှေ့ဆက်ပြီးတော့ “ခေါင်းဆောင်” ဆိုတဲ့ ဂုဏ်ပုဒ်ကို ဘေးဖယ်ထားပြီး ကိုယ့်ရဲ့ အားနည်းချက်တွေ၊ ချို့တဲ့တာတွေကို မှန်မှန်ကန်ကန် ရင်ဆိုင်ရမယ်။ တစ်ခုခု နားမလည်တဲ့အခါ ကျွန်မရဲ့ သိက္ခာနဲ့ အဆင့်အတန်းကို ဘေးဖယ်သင့်တယ်။ ညီအစ်ကိုမောင်နှမတွေနဲ့ ပွင့်ပွင့်လင်းလင်း မိတ်သဟာယပြုသင့်တဲ့အပြင်၊ ကိုယ့်ရဲ့ ချို့တဲ့တာတွေကို ဖြည့်ဆည်းဖို့ သူများတွေရဲ့ အားသာချက်တွေကနေ သင်ယူပြီး တာဝန်ကို ကောင်းကောင်းထမ်းဆောင်သင့်တယ်။

နောက်ပိုင်းမှာ ကျွန်မထဲက နောက်ထပ် မှားယွင်းပြီး အဓိပ္ပာယ်မဲ့တဲ့ ရှုထောင့်တစ်ခုရှိနေတာကို သတိပြုမိလိုက်တယ်။ ကျွန်မ ခေါင်းဆောင် ဖြစ်မှတော့ ညီအစ်ကိုမောင်နှမတွေရဲ့ ပြဿနာတွေကို သေချာပေါက် ဖြေရှင်းပေးနိုင်ရမယ်လို့ ကျွန်မ ခံစားခဲ့မိတယ်။ ဒီအမြင်ကို တုံ့ပြန်တဲ့အနေနဲ့၊ ကျွန်မ ဘုရားနှုတ်ကပတ်တော်တစ်ပိုဒ် ဖတ်ခဲ့တယ်။ “တစ်စုံတစ်ယောက်ကို ညီအစ်ကိုမောင်နှမများက ခေါင်းဆောင်အဖြစ် ရွေးကောက်သောအခါ၊ သို့မဟုတ် အလုပ်တစ်ခုခု လုပ်ဆောင်ရန်ဖြစ်စေ၊ တာဝန်တစ်ခုခု ထမ်းဆောင်ရန်ဖြစ်စေ ဘုရားသခင်၏အိမ်တော်က မြှင့်တင်ပေးပေးသောအခါတွင် ဤသူသည် ဘုရားသခင်အပေါ် ကျိုးနွံနာခံနိုင်ပြီး ဘုရားသခင်ကို သစ္စာဖောက်မည်မဟုတ်ဟု အဓိပ္ပာယ်သက်ရောက်ရန် မဆိုထားနှင့်၊ ထိုသူ၌ ထူးခြားသော ဂုဏ်အဆင့်အတန်းသော်လည်းကောင်း၊ ရာထူးနေရာသော်လည်းကောင်း ရှိသည်၊ သို့မဟုတ် ထိုသူနားလည်သည့် သမ္မာတရားများက အခြားလူများနားလည်သည့် သမ္မာတရားများထက် ပို၍နက်နဲပြီး ပို၍များပြားသည်ဟုပင် အဓိပ္ပာယ်သက်ရောက်ခြင်း မရှိပေ။ အသေအချာပင် ထိုသူသည် ဘုရားသခင်ကို သိပြီး ဘုရားသခင်ကို ကြောက်ရွံ့သောသူဖြစ်သည်ဟူ၍လည်း မဆိုလိုပေ။ အမှန်တကယ်တွင် ဤထဲမှ တစ်ခုကိုမျှ ၎င်းတို့မရရှိထားပေ။ မြှင့်တင်ပေးခြင်းနှင့် ပျိုးထောင်ခြင်းသည် ရိုးရှင်းသော အဓိပ္ပာယ်ဖြင့် ရာထူးတိုးမြှင့်ခြင်းနှင့် ပျိုးထောင်ခြင်းမျှသာဖြစ်ပြီး ၎င်းတို့ ဘုရားသခင်၏ ကြိုတင်ပြဋ္ဌာန်းခြင်း၊ ဘုရားသခင်က ထိုက်တန်သည်ဟု အမြင်ခံရခြင်းနှင့် မညီမျှချေ။ ထိုသူ၏ မြှင့်တင်ပေးခြင်းနှင့် ပျိုးထောင်ခြင်းမှာ ထိုသူသည် ရာထူးတိုးမြှင့်ခံရပြီး ပျိုးထောင်မှုကို စောင့်ဆိုင်းနေသည်ဟူ၍ ဆိုလိုခြင်း သက်သက်သာဖြစ်သည်။ ပြီးလျှင် ဤပျိုးထောင်ခြင်း၏ အဆုံးသတ်ရလဒ်က ဤလူသည် သမ္မာတရားကို လိုက်စားခြင်း ရှိမရှိနှင့် ၎င်းသည် သမ္မာတရား လိုက်စားခြင်း လမ်းကြောင်းကို ရွေးချယ်နိုင်စွမ်း ရှိမရှိတို့အပေါ်တွင် မူတည်လေသည်။ ထို့ကြောင့် အသင်းတော်ရှိ တစ်စုံတစ်ယောက်သည် ခေါင်းဆောင်ဖြစ်ရန်အတွက် မြှင့်တင်ပေးခံရပြီး ပျိုးထောင်ခံရသည့်အခါတွင် ထိုသူသည် အရိုးရှင်းဆုံးသော အဓိပ္ပာယ်ဖြင့် ရာထူးတိုးမြှင့်ပြီး ပျိုးထောင်ခံရခြင်းသာဖြစ်သည်။ ယင်းမှာ ထိုသူသည် စံနှုန်းပြည့်ပြီး ကျွမ်းကျင်မှုရှိသော ခေါင်းဆောင်တစ်ယောက် ဖြစ်နှင့်ပြီးဖြစ်ကြောင်း၊ ထိုသူသည် ခေါင်းဆောင်ပိုင်း အလုပ်ကို တာဝန်ယူဆောင်ရွက်နိုင်စွမ်း ရှိနေပြီဖြစ်ပြီး တကယ့်အလုပ်ကို လုပ်ဆောင်နိုင်ကြောင်း အဓိပ္ပာယ်မသက်ရောက်ပေ။ ဤသည်မှာ မမှန်ကန်ပေ။...ဤသို့ဆိုလျှင် တစ်စုံတစ်ယောက်ကို မြှင့်တင်ပေးမြှင့်ပေးခြင်းနှင့် ပျိုးထောင်ခြင်း၏ ရည်ရွယ်ချက်နှင့် အရေးပါမှုမှာ အဘယ်နည်း။ ယင်းမှာ ဤလူတစ်ဦးသည် လက်တွေ့လုပ်ဆောင်ရန်နှင့် အထူးရေလောင်းခြင်းနှင့် လေ့ကျင့်သင်ကြားပေးခြင်းတို့ ခံရရန် သီးခြားလူတစ်ဦးအဖြစ် မြှင့်တင်ပေးခံရခြင်းဖြစ်သည်။ ထိုသို့ဖြင့် သမ္မာတရား စည်းမျဉ်းများကိုလည်းကောင်း၊ မတူကွဲပြားသောအရာများကို လုပ်ဆောင်ခြင်းနှင့် မျိုးစုံသော ပြဿနာများကို ဖြေရှင်းခြင်းတို့တွင် စည်းမျဉ်းများ၊ နည်းလမ်းများနှင့် နည်းစနစ်များကိုလည်းကောင်း ၎င်းကြုံတွေ့ရသည့် အမျိုးအစားမျိုးစုံသော ပတ်ဝန်းကျင်များနှင့် လူများကို ဘုရားသခင်၏ ရည်ရွယ်ချက်များနှင့်အညီ၊ ဘုရားအိမ်တော်၏ အကျိုးစီးပွားကို ကာကွယ်သည့်ပုံစံဖြင့် ကိုင်တွယ်ပုံနှင့် ဖြေရှင်းပုံတို့ကိုလည်းကောင်း နားလည်ရန် ၎င်းကို ထောက်ကူပေးသည်။ ဤအချက်များအရ အကဲဖြတ်ရလျှင် ဘုရားသခင်၏ အိမ်တော်က မြှင့်တင်ပေးပြီး ပျိုးထောင်ပေးထားသော ပါရမီရှိသော လူများသည် မြှင့်တင်ပေးခြင်းနှင့် ပျိုးထောင်ခြင်းအချိန်ကာလတွင်၊ သို့မဟုတ် မြှင့်တင်ပေးခြင်းနှင့် ပျိုးထောင်ခြင်းအချိန်ကာလမတိုင်မီတွင် သူတို့၏အလုပ်ကို တာဝန်ယူဆောင်ရွက်နိုင်စွမ်း၊ သူတို့၏တာဝန်ကို ကောင်းစွာ ထမ်းဆောင်နိုင်စွမ်း လုံလောက်စွာရှိသလော။ မရှိပေ။ ထို့ကြောင့် ပျိုးထောင်ခြင်းအချိန်ကာလတွင် ဤလူတို့သည် ပြုပြင်ခြင်း၊ တရားစီရင်ခြင်းနှင့် ပြစ်တင်ဆုံးမခြင်း၊ ဖော်ထုတ်ခြင်းနှင့် ဖြုတ်ချခြင်းကိုပင် တွေ့ကြုံရမည်မှာ ရှောင်လွှဲ၍ မရနိုင်ပေ။ ဤသည်မှာ ပုံမှန်ဖြစ်၏၊ ဤသည်မှာ လေ့ကျင့်ပေးခြင်းနှင့် ပျိုးထောင်ပေးခြင်းဖြစ်သည်။” (နှုတ်ကပတ်တော်၊ အတွဲ (၅)၊ ခေါင်းဆောင်များနှင့် အမှုဆောင်များ၏ တာဝန်များ၊ ခေါင်းဆောင်များနှင့် အမှုဆောင်များ၏ တာဝန်များ (၅)) ဘုရားနှုတ်ကပတ်တော်ကနေ ကျွန်မ မြင်လိုက်ရတာက ဘုရားအိမ်တော်မှာ လူတစ်ယောက်ကို ခေါင်းဆောင်တာဝန်အတွက် ပျိုးထောင်တာက သူတို့မှာ သမ္မာတရား လက်တွေ့ကျမှု ရှိတယ်၊ ဘယ်ပြဿနာကိုမဆို မိတ်သဟာယပြုပြီး ဖြေရှင်းနိုင်တယ်၊ ဒါမှမဟုတ် သူများထက် တော်တယ်လို့ ဆိုလိုတာ မဟုတ်ဘဲ၊ အဲဒါထက် သူတို့ကို လက်တွေ့လုပ်ဆောင်ဖို့ အခွင့်အရေး ပိုပေးခံနေရတာ ဖြစ်တယ်ဆိုတာပါပဲ။ ကိုယ့်တာဝန်မှာ ချို့တဲ့တာတွေရှိတာက ပုံမှန်ဖြစ်ပြီး ကိုယ်နားမလည်တဲ့ကိစ္စတွေမှာ ဘုရားသခင်ကို ပိုအားကိုးရမယ်၊ ညီအစ်ကိုမောင်နှမတွေနဲ့ ပူးပေါင်းဆောင်ရွက်ရမယ်၊ အမှုအရာတွေကို ဘုရားအိမ်တော်ရဲ့ စည်းမျဉ်းတွေ၊ သတ်မှတ်ချက်တွေနဲ့အညီ လုပ်ဆောင်ရမယ်၊ ဘုရားစီစဉ်ပေးတဲ့ အခြေအနေတွေထဲမှာ သမ္မာတရားရှာဖွေဖို့ အာရုံစိုက်ရမယ်။ ဒီလိုနဲ့ လူတွေဟာ ပိုမြန်တဲ့ ဝိညာဉ်ရေးရာ ရင့်ကျက်ကြီးထွားမှုကို ဖြစ်စေနိုင်တယ်။ ကျွန်မက ခေါင်းဆောင်တာဝန်ကို ထမ်းဆောင်နေပေမဲ့ အဲဒါက အရာရာကို ကျွန်မ နားလည်တယ်လို့ မဆိုလိုဘူး။ ဒါပေမဲ့ လက်တွေ့လုပ်ဆောင်ရာကတစ်ဆင့် သမ္မာတရား စည်းမျဉ်းအမျိုးမျိုးကို ကျွန်မ တဖြည်းဖြည်း နားလည်သဘောပေါက်လာနိုင်ပါတယ်။ ဒီအထဲမှာ ဘုရားရဲ့ ချစ်ခြင်းမေတ္တာ ရှိနေတာပဲ။ ဘုရားသခင်က ဒီအခြေအနေကတစ်ဆင့် ကျွန်မကို ထုတ်ဖော်နေခဲ့တယ်လို့ ထင်ရင်းနဲ့ သူ့ကို ကျွန်မ အထင်လွဲခဲ့ပြီး ဘုရားသခင်ရဲ့ အပင်ပန်းခံတဲ့ အားထုတ်မှုတွေကို ကျွန်မ တကယ် စိတ်ပျက်စေခဲ့မိတယ်။ ကျွန်မ ဘုရားသခင်ကို ဆက်ပြီး အထင်လွဲလို့ မဖြစ်တော့ဘူး။ ကိုယ့်ရဲ့ သိက္ခာနဲ့ အဆင့်အတန်းကို ဘေးဖယ်ထားပြီး သမ္မာတရားကို လေးလေးနက်နက် ကျွန်မ လိုက်စားရမယ်။ တစ်ခုခု နားမလည်ရင် ညီအစ်ကိုမောင်နှမတွေနဲ့ မိတ်သဟာယပြုဖို့ ရှာဖွေရမယ်။

နောက်ပိုင်းမှာ အထက်ခေါင်းဆောင်က ကျွန်မတို့ကို လူသစ်တွေကို ရေလောင်းရာမှာ ကောင်းမွန်တဲ့နည်းလမ်းတွေကို ညီအစ်ကိုမောင်နှမတွေနဲ့ ဝေမျှခိုင်းတယ်။ ဒီနည်းလမ်းတွေကို ဘယ်လို ရှင်းရှင်းလင်းလင်း ရေးရမလဲဆိုတာကို ကျွန်မ စဉ်းစားခဲ့တယ်။ ကျွန်မ ရေးပြီးတဲ့အခါ သင့်တော်ရဲ့လားဆိုတာကို ကြည့်ဖို့ ကျွန်မရေးထားတာကို လင်းဟွေဆီ ပြချင်ပေမဲ့ ကိုယ့်ရဲ့ တင်ပြနိုင်စွမ်း ညံ့တာကို တွေးမိတော့ “အဲဒါ မကောင်းရင် လင်းဟွေက ငါ့ကို ဘယ်လိုထင်မလဲ။ ငါ့ကို အထင်သေးမလား” လို့ တွေးရင်းနဲ့ ကျွန်မ စိုးရိမ်သွားတယ်။ ဒါနဲ့ ရေးထားတာကို သူ့ဆီပြဖို့ တွန့်ဆုတ်နေမိတယ်။ ဒါပေမဲ့ ကျွန်မ ရေးထားတာ မရှင်းရင် ညီအစ်ကိုမောင်နှမတွေအတွက် သိပ်အကျိုးရှိမှာ မဟုတ်ဘူးဆိုတာနဲ့ လင်းဟွေကို ဖြည့်စွက်ပြီး မွမ်းမံခိုင်းရင် ရလဒ်က ပိုကောင်းမှာပဲဆိုတာတွေကို ကျွန်မ သတိပြုမိခဲ့တယ်။ ဒါကြောင့် သိက္ခာနဲ့ အဆင့်အတန်းရဲ့ ဘောင်ခတ်တာ မခံရအောင် ကျွန်မကို လမ်းပြဖို့ ဘုရားသခင်ကို တောင်းလျှောက်ရင်းနဲ့ ဆုတောင်းခဲ့တယ်။ ဘုရားနှုတ်ကပတ်တော်တချို့ကို ကျွန်မ ပြန်သတိရခဲ့တယ်။ “အယောင်မဆောင်နှင့်၊ သို့မဟုတ် ဟန်မလုပ်နှင့်။ လူတိုင်းက သတိထားမိပြီး နားလည်ဖို့ရန်အလို့ငှာ ရှေးဦးစွာ သင်၏ စိတ်နှလုံးတွင် စဉ်းစားနေသည့်အရာ၊ သင်၏ တကယ့် အတွေးများနှင့်ပတ်သက်၍ ဖွင့်ပြောပါ။ ရလဒ်အနေဖြင့် သင်၏ စိတ်ပူပန်မှုများ၊ သင်နှင့် သူတစ်ပါးတို့ကြားရှိ အတားအဆီးများနှင့် သံသယများသည် ဖယ်ရှားခံရလိမ့်မည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောဆွေးနွေးချက်များ၊ ဘုရားနှုတ်ကပတ်တော်ကို တန်ဖိုးထားခြင်းသည် ဘုရားသခင်အပေါ် ယုံကြည်ခြင်းတွင် အခြေခံအုတ်မြစ်ဖြစ်သည်) ကျွန်မရဲ့ သိက္ခာကို ဘေးဖယ်ထားပြီး ကိုယ့်အားနည်းချက်တွေကို ကျွန်မ ပွင့်ပွင့်လင်းလင်း အသိအမှတ်ပြုဖို့ လိုတယ်။ အမှန်မှာတော့ လင်ဟွေးက ကျွန်မကို အဖြစ်အတိုင်း အတိအကျ သိခဲ့ပြီး သူ့ရဲ့ ကောင်းမွန်တဲ့ တင်ပြနိုင်စွမ်းက ကျွန်မရဲ့ ချို့တဲ့တာတွေကို ကွက်တိ ဖြည့်ဆည်းပေးမှာပဲ။ ကျွန်မရဲ့ သွေဖည်မှုတွေကို ရှောင်ရှားပြီး ကျွန်မတို့ အလုပ်ကို အကျိုးရှိအောင် ကူညီမှာပဲ။ ဒါကြောင့် ကျွန်မရေးထားတဲ့စာကို လင်းဟွေဆီ ကျွန်မ ပြလိုက်ပြီး သူက အားနည်းချက်တချို့ကို ထောက်ပြခဲ့တယ်။ သူပြောတာတွေက တော်တော် အထောက်အကူဖြစ်တာ တွေ့ရပြီး ဘုရားသခင်ကို စိတ်ရင်းခံနဲ့ ကျွန်မ ကျေးဇူးတင်မိတယ်။

ဂုဏ်သတင်းနဲ့ အဆင့်အတန်းကို လိုက်စားတာက ကျွန်မကို လွတ်မြောက်ခြင်းမရှိအောင် တားဆီးခဲ့ရုံမက အလုပ်ကိုလည်း ထိခိုက်စေခဲ့တာနဲ့အမျှ လူတွေကို တကယ် ထိခိုက်နစ်နာစေမှန်း ကျွန်မ အခု သဘောပါက်သွားပြီ။ ဘုရားနှုတ်ကပတ်တော်တွေအတိုင်း လက်တွေ့လုပ်ဆောင်ပြီး သိက္ခာနဲ့ အဆင့်အတန်းကို စွန့်လွှတ်မှပဲ ကျွန်မ လွတ်မြောက်ပြီး စိတ်အေးလက်အေး အသက်ရှင်နိုင်တာပါ။ တစ်ချိန်တည်းမှာပဲ ကိုယ့်ရဲ့ ဖောက်ပြန်ပျက်စီးမှုနဲ့ ချို့တဲ့တာတွေကို ဝန်ခံတာက ရှက်စရာမကောင်းဘူးဆိုတာနဲ့ ကိုယ့်ရဲ့ အခြေအနေမှန်နဲ့ပတ်သက်လို့ ညီအစ်ကိုမောင်နှမတွေဆီ ဖွင့်ဟတာက သူတို့ရဲ့ အကူအညီကို ရစေနိုင်တယ်ဆိုတာကို ကျွန်မ ခံစားရတယ်။ ဒီကိစ္စမှာ ကျွန်မ တကယ်ကို အများကြီး အကျိုးရှိခဲ့တယ်လို့ ခံစားရတယ်။


၄၆။ အခြားသူများကို ပျိုးထောင်ရန် ကျွန်မ မလိုလားရသည့်အကြောင်းရင်း

လင်ဂျင်း၊ တရုတ်ပြည်

၂၀၂၃ ခုနှစ်၊ မတ်လတုန်းက အသင်းတော်မှာ တရားဒေသနာအလုပ်ကို ကျွန်မ တာဝန်ယူခဲ့တယ်။ အဲဒီတုန်းက တစ်ယောက်တည်းလုပ်ရတော့ အလုပ်ဝန်က တော်တော်လေး များတယ်။ တစ်နေ့မှာ ခေါင်းဆောင်တွေက ဒီတာဝန်မှာ ကျွန်မနဲ့တွဲဖက်ဖို့ လီချင်းကို စီစဉ်ပေးလိုက်တယ်။ ဒါကို ကြားတော့ ကျွန်မ အရမ်းဝမ်းသာသွားတာပေါ့။ အချိန်အတိုင်းအတာတစ်ခုထိ ပျိုးထောင်ပေးပြီးနောက်မှာ လီချင်းက တဖြည်းဖြည်းနဲ့ တစ်‌ယောက်တည်း အလုပ်လုပ်နိုင်လာတယ်။ ကျွန်မရဲ့ ဝန်က အတော်လေး ပေါ့သွားပြီး ပြောမပြတတ်အောင်ကို ပျော်သွားတယ်။ ကျွန်မ ကိုယ့်ဘာသာကိုယ် တွေးမိတယ်၊ “ဒီလိုအလုပ်လုပ်တာ သိပ်ပင်ပန်းမှာ မဟုတ်သလို စည်းမျဉ်းတွေကို လေ့လာဖို့ ငါ အချိန်ပိုရမှာပဲ။ တရားဒေသနာ အရည်အသွေးလည်း တက်လာမှာပဲ” လို့ပေါ့။ ကျွန်မ ပျော်နေတုန်းမှာပဲ၊ မမျှော်လင့်ဘဲနဲ့ ရက်နည်းနည်းကြာတော့ ခေါင်းဆောင် လီဂျင်က လီချင်းနဲ့ စုဝေးပွဲတစ်ခု စီစဉ်လိုက်တယ်။ ကျွန်မ လန့်သွားပြီး တွေးလိုက်မိတယ်။ “သူက လီချင်းနဲ့ ဘာကိစ္စတွေ့တာလဲ။ အခုတလော ရေလောင်းတဲ့သူတွေ တကယ် လိုအပ်နေတာ၊ ပြီးတော့ ကြီးကြပ်ရေးမှူးလည်း မရှိဘူး။ တခြားအဖွဲ့တွေကနေ လူပြောင်းဖို့လိုတဲ့အကြောင်း ခေါင်းဆောင်တွေ ပြောဖူးတယ်။ လီချင်းက လူသစ်တွေကို ရေလောင်းတာ တော်တော့ လီဂျင်က သူ့ကို အဲဒီတာဝန် ပြောင်းပေးမလို့များ စီစဉ်နေတာလား။ တစ်ယောက်တည်း လီချင်း အလုပ်လုပ်နိုင်အောင်လို့ ငါ့မှာ အရမ်းကို ကြိုးစားပျိုးထောင်ပေးခဲ့ရတာ၊ ဒီတော့ သူ ပြောင်းရွေ့ခံရရင် သူ့ကို ပျိုးထောင်ပေးခဲ့တဲ့ ငါ့ရဲ့အချိန်တွေ၊ အားထုတ်မှုတွေ အလကားဖြစ်သွားမှာပဲ မဟုတ်လား။ သူထွက်သွားရင် အလုပ်တွေအားလုံး ငါ့ခေါင်းပေါ် ပြန်ရောက်လာပြီး လူသစ်တစ်ယောက်ယောက်ကို ရှာပြီး ပျိုးထောင်ပေးရမှာပဲ။ အဲဒီလိုဆိုရင် တန်ဖိုးရှိတဲ့ တရားဒေသနာတချို့ကို အချိန်မီ စိစစ်ရွေးချယ်ပြီး တင်ပြနိုင်မှာ မဟုတ်တော့ဘူး၊ အဲဒီလိုဆိုရင် အလုပ်က ဘယ်လိုလုပ် ထိရောက်နိုင်တော့မှာလဲ” ပေါ့။ ဒါတွေအားလုံးကို တွေးပြီး ကျွန်မ တော်တော်လေး အတိုက်အခံဖြစ်သွားတယ်။ “ဒီကိစ္စနဲ့ပတ်သက်ပြီး ခေါင်းဆောင်တွေဆီ စာရေးပြီး လီချင်းကို နေရာမပြောင်းဘဲ ထားလို့ရမရ ကြည့်ရမယ်” လို့ ကျွန်မ တွေးလိုက်တယ်။ စာထဲမှာ ကျွန်မ ထပ်ခါတလဲလဲ အလေးထားရေးပြီး လီချင်းက စာနဲ့ပတ်သက်တဲ့ တာဝန်တွေနဲ့ အတော်လေး ကိုက်ညီမှုရှိတယ်၊ ခေါင်းဆောင်တွေအနေနဲ့ သူ့ကို ကျွန်မတို့အဖွဲ့မှာပဲ ဆက်ထားသင့်တယ်လို့ အရိပ်အမြွက်ပြောလိုက်တယ်။ ပြီးတော့ ခေါင်းဆောင်တွေကို ကျွန်မက၊ “အစ်မတို့အနေနဲ့ အဖွဲ့သားတွေကို မျက်စိမှိတ်ပြီး နေရာပြောင်းလို့မရဘူး။ အဲဒီလို စီစဉ်တာက စည်းမျဉ်းတွေနဲ့ မကိုက်ညီဘူး” လို့လည်း ပြောလိုက်တယ်။ ပြီးတော့ ဒီကိစ္စကို ကျွန်မ ထပ်စဉ်းစားမိတယ်၊ “လတ်တလော ရေလောင်းတဲ့အလုပ်မှာ ဝန်ထမ်းလိုနေတယ်၊ ကြီးကြပ်ရေးမှူးလည်း မရှိဘူး။ စာနဲ့ပတ်သက်တဲ့အလုပ်က ပုံမှန်လည်ပတ်နေတာကို ခေါင်းဆောင်တွေ သတိထားမိပြီး အလုပ်တစ်ခုလုံးအပေါ် သူတို့ရဲ့ ဆန်းစစ်မှုပေါ်မူတည်ပြီး ဒီလိုစီစဉ်တာ ဖြစ်နိုင်တယ်။ အခု လူသစ်တွေကို ပံ့ပိုးပေးဖို့ ရေလောင်းတဲ့သူတွေ မလောက်ဘူး၊ လီချင်းကို လွှတ်ပေးဖို့ ငါငြင်းနေမယ်ဆိုရင် ငါ့မှာ လူ့သဘာဝမရှိတဲ့ပုံ ပေါက်မနေဘူးလား” လို့ပေါ့။ ဒါကို တွေးမိတော့ ကျွန်မ အရမ်း အတိုက်အခံ မဖြစ်တော့ပါဘူး။ နောက်ပိုင်းမှာ ခေါင်းဆောင်တွေက လီချင်းကို ရေလောင်းတဲ့တာဝန် ထမ်းဆောင်ဖို့ တကယ်ပဲ ပြောင်းလိုက်တော့ ကျွန်မ စိတ်နည်းနည်း ပျက်သွားတယ်။

လီချင်းထွက်သွားပြီးနောက်မှာ ကျွန်မ အရင်လိုပဲ ကိုယ့်အလုပ်တွေကို အချိန်ဇယားနဲ့ကျပ်ကျပ်တည်းတည်း လုပ်ရပြီး စာနဲ့ပတ်သက်တဲ့အလုပ် လုပ်တဲ့ အဖွဲ့သားတွေ သူတို့အလုပ်မှာ ကြုံရတဲ့ အခက်အခဲတွေနဲ့ ပြဿနာတွေကို ဖြေရှင်းပေးရင်း၊ စာတွေပြန်ရင်း၊ တရားဒေသနာတွေ စိစစ်ရွေးချယ်ရင်းနဲ့ အလုပ်ရှုပ်နေတော့တာပေါ့။ လီချင်း မရှိတော့တာနဲ့ အလုပ်တွေက ချက်ချင်း ပုံလာတာကို ကျွန်မ တွေ့လိုက်ရတယ်။ အကဲဖြတ်ရမယ့် တရားဒေသနာတွေကို အချိန်မီ မစိစစ်နိုင်၊ မတင်ပြနိုင်ဖြစ်လာတယ်၊ ဒါကြောင့် အလုပ်ရဲ့ ထိရောက်မှု ကျဆင်းသွားမှာကို ကျွန်မ စိုးရိမ်လာတယ်၊ အဲဒါဆိုရင် အလုပ်အတွက် ကျွန်မမှာ ဝန်တာထားတဲ့စိတ် မရှိဘူးလို့ ခေါင်းဆောင်တွေ ထင်သွားနိုင်တယ်လေ။ ဒီအတွေးတွေက ကျွန်မရဲ့ အတိုက်အခံဖြစ်တဲ့စိတ်တွေကို လှုံ့ဆော်ပေးခဲ့တယ်။ “ပြီးခဲ့တဲ့ တစ်နှစ်ကျော်လောက်အတွင်းမှာ ညီအစ်ကိုမောင်နှမ တချို့နဲ့ ငါ တွဲဖက်လုပ်ခဲ့ဖူးတယ်။ တချို့က ရာထူးတိုးသွားကြတယ်၊ တချို့ကျတော့ တခြားတာဝန်တွေဆီ ပြောင်းရွှေ့ခံခဲ့ကြရတယ်။ နောက်ဆုံးကျတော့ ငါတစ်ယောက်တည်းပဲ အမြဲ ကျန်ရစ်ခဲ့တာ။ သူတို့တွေက လာလိုက်သွားလိုက်နဲ့၊ ငါကျတော့ ကြမ်းပြင်မှာ ရိုက်ထားတဲ့ သံချောင်းတစ်ချောင်းလို ဒီနေရာမှာပဲ တစ်ယောက်တည်း ရှိနေရတယ်။ ငါက ပျိုးထောင်ပေးတဲ့ အထူးကျွမ်းကျင်သူ ဖြစ်လာပြီပဲ။ အလုပ်တွေအများကြီးက ငါတစ်ယောက်တည်းအပေါ် ပုံလာတာ၊ ခေါင်းဆောင်တွေက ငါကြုံနေရတဲ့ အခက်အခဲတွေကို ဘာလို့ ထည့်မစဉ်းစားပေးကြတာလဲ။ ငါ ပျိုးထောင်ပေးလိုက်တဲ့သူတွေထဲက ဘယ်သူမှ နောက်ဆုံးမှာ ငါ့အလုပ်ဝန်ကို မျှပြီးမယူပေးခဲ့ကြဘူး။ တခြားတစ်ယောက်ယောက်ကို ငါ ပျိုးထောင်ပေးရင်တောင်မှ သူလည်း နေရာပြောင်းခံရရင် ဘယ်လိုလုပ်မလဲ။ အားလုံး အလကားဖြစ်ကုန်မှာပေါ့” လို့ပေါ့။ ဒီလိုတွေဖြစ်ပြီးတဲ့နောက်မှာ ဘယ်သူ့ကိုမှ ရှာဖွေဖို့၊ ပျိုးထောင်ပေးဖို့ ကျွန်မ အလျင်မလိုတော့ဘူး။ အလားအလာရှိတဲ့သူတစ်ယောက်ကို အမှတ်မထင် တွေ့ရင်တောင်မှ သူ့ကို ပျိုးထောင်ပေးဖို့ အားစိုက်ထုတ်ချင်စိတ် မရှိတော့ဘူး။ အဲဒီအချိန်တုန်းက စာပိုင်းဆိုင်ရာ အမှုဆောင်တစ်ယောက်ဖြစ်တဲ့ ဒေါင်ဖေးကို ကျွန်မ သိတယ်။ သူက စည်းမျဉ်းတချို့ကို နားလည်သဘောပေါက်နိုင်တယ်၊ သူ့တာဝန်အတွက် ဝန်တာထားတဲ့စိတ်လည်း အတော်အသင့်ရှိတယ်၊ ပြီးတော့ ပျိုးထောင်ပေးလို့ရတဲ့ သူတစ်ယောက်ဖြစ်တယ်။ အဖွဲ့ခေါင်းဆောင်အနေနဲ့သာ ရာထူးတိုးပေးလိုက်ရင် ပိုပြီးတော့တောင် မြန်မြန် တိုးတက်မယ့်သူပေါ့။ ဒါပေမဲ့ ကျွန်မ တွေးလိုက်မိတယ်။ “တကယ်လို့ ငါက သူ့ကို ရာထူးတိုးပေးပြီး ပျိုးထောင်ပေးလိုက်လို့ သူ့အရည်အချင်းတွေ တိုးတက်လာရင် ခေါင်းဆောင်တွေက သူ့ကို ပါရမီရှင်တစ်ယောက်အဖြစ် အသိအမှတ်ပြုပြီးတော့ ထပ်ပြီး ရာထူးတိုးပေးကောင်း ပေးနိုင်တယ်။ အဲဒါဆိုရင် သူ့ကို ပျိုးထောင်ပေးဖို့ ငါစိုက်ထုတ်ခဲ့တဲ့ အားထုတ်မှုတွေအကုန်လုံး အလကားဖြစ်သွားမှာ မဟုတ်လား။ အများကြီး အားစိုက်ထုတ်ဖို့လိုပေမဲ့ ကိုယ့်ကို အကျိုးမပြုတဲ့အရာတစ်ခုကို မလုပ်ချင်ပါဘူး” လို့ပေါ့။ အဲဒီအတွေးနဲ့ပဲ ဒေါင်ဖေးကို ရာထူးတိုးပေးဖို့ကိစ္စ ခေါင်းဆောင်တွေကို မပြောတော့ဘူးလို့ ကျွန်မ ဆုံးဖြတ်လိုက်တယ်။ နောက်ပိုင်းမှာ လူတွေကို ပျိုးထောင်ပေးတဲ့အလုပ်နဲ့ပတ်သက်ပြီး ခေါင်းဆောင်တွေက စာရေးမေးတဲ့အခါ အလုပ်ဝန် အရမ်းများနေလို့ အကုန်လုံးကို နိုင်အောင်မလုပ်နိုင်ပါဘူးလို့ ပြောပြီး ကျွန်မ ဆင်ခြေပေးခဲ့တယ်။ ကျွန်မကြောင့် လူတွေကို ပျိုးထောင်ပေးတဲ့အလုပ်က ဘေးဖယ်ထားတာခံခဲ့ရတယ်။ ကျွန်မရဲ့ အခြေအနေ မမှန်ဘူးဆိုတာရယ်၊ ဒီအခြေအနေမှာ ရှိနေတာက အလုပ်ကို နှောင့်နှေးစေမယ်ဆိုတာရယ်ကို ကျွန်မ သဘောပေါက်လိုက်တယ်။ ဒါကြောင့် ကျွန်မ ဘုရားသခင်ရှောက်မှောက်ကိုလာပြီး ဆုတောင်းခဲ့တယ်၊ ကျွန်မရဲ့ ပြဿနာကို သတိပြုမိအောင် ဉာဏ်ပွင့်စေဖို့နဲ့ ဒီမှားယွင်းတဲ့ အခြေအနေထဲကနေ ရုန်းထွက်နိုင်အောင် ကူညီပေးဖို့ သူ့ကို တောင်းလျှောက်ခဲ့တယ်။

တစ်နေ့မှာ ဒီဘုရားနှုတ်ကပတ်တော်တွေကို ကျွန်မ ဖတ်လိုက်ရတယ်။ “အစွမ်းအစကောင်း ရှိသူတစ်ယောက်သည် အခြားတာဝန်တစ်ခုကို ထမ်းဆောင်ရန် အန္တိခရစ်လက်အောက်မှ ရွှေ့ပြောင်းရလျှင် အန္တိခရစ်၏ စိတ်နှလုံးတွင် ယင်းကို အလျှော့မပေးဘဲ အာခံပြီး ငြင်းဆန်သည်။ နုတ်ထွက်ချင်ပြီး ခေါင်းဆောင်ဖြစ်ရန်၊ သို့မဟုတ် အသင်းအဖွဲ့အကြီးအကဲဖြစ်ရန် စိတ်ထက်သန်မှုမရှိပေ။ ဤသည်မှာ မည်သည့်ပြဿနာဖြစ်သနည်း။ ၎င်းတို့သည် အသင်းတော်၏ အစီအစဉ်များအပေါ် အဘယ်ကြောင့် နာခံခြင်းမရှိသနည်း။ ၎င်းတို့၏ ‘ညာလက်ရုံး’ ကို ရွှေ့ပြောင်းခြင်းသည် ၎င်းတို့အလုပ်၏ ရလဒ်များနှင့် တိုးတက်မှုကို ထိခိုက်မည်၊ အကျိုးဆက်အနေဖြင့် ၎င်းတို့၏ အဆင့်အတန်းနှင့် ဂုဏ်သတင်းကို ထိခိုက်မည်၊ ဤအတွက်ကြောင့် ၎င်းတို့သည် ရလဒ်များကို သေချာစေရန် မဖြစ်မနေ ပို၍ အလုပ်လုပ်ရကာ ပို၍ ဒုက္ခခံရသည်ဟု ထင်မြင်ကြသည်။ ဤသည်မှာ ၎င်းတို့ လုံးဝ မလုပ်ဆောင်လိုသည့်အရာဖြစ်သည်။ ၎င်းတို့သည် သက်သာခြင်းကို အကျင့်ဖြစ်လာကြသည်။ ပို၍ အလုပ်ကြိုးစားခြင်း၊ သို့မဟုတ် ဒုက္ခခံခြင်း မပြုလုပ်လိုပေ။ ထို့ကြောင့် ထိုလူကို လွှတ်မပေးလိုပေ။ ဘုရားအိမ်တော်က ရွှေ့ပြောင်းမှုကို မရမက ပြုလုပ်လျှင် ၎င်းတို့က များစွာ စောဒကတက်ပြီး ၎င်းတို့၏ ကိုယ်ပိုင်အလုပ်ကိုပင် စွန့်လွှတ်လိုက်ချင်ကြသည်။ ဤသည်မှာ တစ်ကိုယ်ကောင်းဆန်ပြီး မယုတ်မာသလော။ ဘုရားသခင်ရွေးချယ်ထားသောလူများကို အဓိကအားဖြင့် ဘုရားအိမ်တော်က ဗဟိုမှ စီမံခန့်ခွဲသင့်သည်။ ဤအရာက မည်သည့်ခေါင်းဆောင်၊ အဖွဲ့အကြီးအကဲ၊ သို့မဟုတ် သီးခြားလူတစ်ဦးချင်းစီနှင့်မျှ မသက်ဆိုင်ပေ။ လူတိုင်းက အခြေခံသဘောတရားအတိုင်း ပြုမူဆောင်ရွက်ရမည်။ ဤသည်မှာ ဘုရားအိမ်တော်၏ စည်းမျဉ်းဖြစ်သည်။ အန္တိခရစ်များသည် ဘုရားအိမ်တော်၏ စည်းမျဉ်းများနှင့်အညီ မဆောင်ရွက်ကြပေ၊ ၎င်းတို့၏ ကိုယ်ပိုင်အဆင့်အတန်းနှင့် အကျိုးစီးပွားများအတွက် အစဉ်ကြံစည်ကာ ၎င်းတို့၏ အာဏာနှင့် အဆင့်အတန်းကို ခိုင်မာစေရန် အစွမ်းအစကောင်းရှိသော ညီအစ်ကိုမောင်နှမများကို ၎င်းတို့အား အစေခံစေကြသည်။ ဤသည်မှာ တစ်ကိုယ်ကောင်းဆန်ပြီး ယုတ်မာခြင်းမဖြစ်သလော။ အပြင်ပန်းတွင် အစွမ်းအစကောင်းရှိသူများကို ၎င်းတို့အနားတွင် ထားပြီး ဘုရားအိမ်တော်က ထိုသူတို့အား ရွှေ့ပြောင်းသည်ကို ခွင့်မပြုခြင်းသည် ၎င်းတို့က အသင်းတော်အလုပ်အတွက် စဉ်းစားပေးသကဲ့သို့ မြင်ရသည်။ သို့သော် အမှန်တကယ်တွင် ၎င်းတို့က ၎င်းတို့၏ ကိုယ်ပိုင်အာဏာနှင့် အဆင့်အတန်းကိုသာ စဉ်းစားနေကြခြင်းဖြစ်သည်။ အသင်းတော်အလုပ်အတွက် လုံးဝ မစဉ်းစားပေ။ ၎င်းတို့က အသင်းတော်အလုပ်ကို ညံ့ဖျင်းစွာလုပ်ဆောင်ပြီး ဖြုတ်ချခံရမည်ကိုလည်းကောင်း၊ ၎င်းတို့၏ အဆင့်အတန်း ဆုံးရှုံးရမည်ကိုလည်းကောင်း ကြောက်ကြသည်။ အန္တိခရစ်များက ဘုရားအိမ်တော်၏ ပိုမိုကျယ်ပြန့်သောအလုပ်အတွက် မစဉ်းစားကြပေ။ ၎င်းတို့၏ ကိုယ်ပိုင် ဂုဏ်အဆင့်အတန်းအတွက်သာ စဉ်းစားသောအခါ ဘုရားအိမ်တော်၏ အကျိုးစီးပွားများ ဆုံးရှုံးနစ်နာခြင်းအတွက် လိပ်ပြာမလုံခြင်း မရှိဘဲ ၎င်းတို့၏ကိုယ်ပိုင် အဆင့်အတန်းကိုသာ ကာကွယ်ပြီး အသင်းတော်၏အလုပ် ထိခိုက်နစ်နာသည်အထိ မိမိတို့၏ အဆင့်အတန်းနှင့် အကျိုးစီးပွားတို့ကို ကာကွယ်ကြသည်။ ဤသည်မှာ တစ်ကိုယ်ကောင်းဆန်ပြီး ယုတ်မာပေသည်။ ထိုသို့သော အခြေအနေတစ်ခုဖြင့် ရင်ဆိုင်ရသည့်အခါ ယုတ်စွအဆုံး အကြင်သူသည် မိမိ၏အသိစိတ်ဖြင့် ‘ဤလူများအားလုံးသည် ဘုရားသခင်၏ အိမ်တော်နှင့်သက်ဆိုင်သည်၊ ၎င်းတို့သည် ငါ၏ကိုယ်ပိုင် ပိုင်ဆိုင်မှု မဟုတ်။ ငါသည်လည်း ဘုရားသခင်၏အိမ်တော်သား တစ်ဦးဖြစ်ပေသည်။ ဘုရားအိမ်တော်က လူများ ပြောင်းရွှေ့ခြင်းကို တားဆီးဖို့ ငါ၌ အဘယ်အခွင့်ရှိသနည်း။ ငါ့ကိုယ်ပိုင် တာဝန်နယ်ပယ်အတွင်းရှိ အလုပ်ကိုသာ အာရုံစိုက်နေမည့်အစား ဘုရားအိမ်တော်၏ အကျိုးစီးပွားအလုံးစုံကို ငါဆင်ခြင်တွေးတောသင့်သည်’ ဟု သင်တွေးရမည်။ ယင်းတို့မှာ အသိစိတ်နှင့် ဆင်ခြင်တုံတရားတို့ ပိုင်ဆိုင်သည့် လူများ၌ တွေးသင့်သည့် အတွေးများဖြစ်ပြီး ဘုရားသခင်ကို ယုံကြည်သည့်သူများ ပိုင်ဆိုင်သင့်သည့် ဆင်ခြင်တုံတရား ဖြစ်သည်။ ဘုရားအိမ်တော်သည် အလုံးစုံသောအလုပ်ကို ပါဝင်လုပ်ဆောင်ပြီး အသင်းတော်များက အလုပ်၏ အပိုင်းကဏ္ဍများကို ပါဝင်လုပ်ဆောင်သည်။ ထို့ကြောင့် ဘုရားအိမ်တော်တွင် အသင်းတော်ထံမှ အထူးလိုအပ်ချက် ရှိသည့်အခါ ခေါင်းဆောင်များ၊ အမှုဆောင်များအတွက် အရေးအကြီးဆုံးမှာ ဘုရားအိမ်တော်၏ အစီအစဉ်များကို နာခံခြင်းဖြစ်သည်။ အယောင်ဆောင်ခေါင်းဆောင်များနှင့် အန္တိခရစ်တို့သည် ထိုသို့သော အသိစိတ်နှင့် ဆင်ခြင်တုံတရားတို့ကို မပိုင်ဆိုင်ကြပေ။ ၎င်းတို့အားလုံးသည် အတော်လေး တစ်ကိုယ်ကောင်းဆန်ကြသည်၊ ကိုယ့်အတွက်သာ တွေးကြပြီး အသင်းတော်၏ အလုပ်နှင့်ပတ်သက်၍ မစဉ်းစားကြပေ။ ၎င်းတို့မျက်စိရှေ့တည့်တည့်မှ အကျိုးအမြတ်များကိုသာ ၎င်းတို့ ထည့်တွက်စဉ်းစားကြသည်။ ဘုရားအိမ်တော်၏ ပိုမိုကျယ်ပြန့်သောအလုပ်ကို ၎င်းတို့ မစဉ်းစားကြပေ။ ထို့ကြောင့် ၎င်းတို့သည် ဘုရားအိမ်တော်၏ အစီအစဉ်များကို လုံးဝ နာခံနိုင်စွမ်းမရှိပေ။ ၎င်းတို့သည် အလွန်အမင်း တစ်ကိုယ်ကောင်းဆန်ပြီး ဆိုးယုတ်လေသည်။ ဘုရားသခင်၏ အိမ်တော်၌ ၎င်းတို့သည် အဟန့်အတားဖြစ်စေဖို့ပင် လုံလုံလောက်လောက် ရဲတင်းပြီး တစ်စုံတစ်ခု လုပ်ဆောင်ဖို့ပင် ငြင်းဆန်ရဲကြသည်။ ဤလူများသည် လူ့သဘာဝ မရှိဆုံးသော လူများဖြစ်သည်၊ ၎င်းတို့သည် ဆိုးယုတ်သော လူများဖြစ်ကြ၏။ အန္တိခရစ်များက ထိုလူစားမျိုးများဖြစ်ပေသည်။ ၎င်းတို့က အသင်းတော်၏ အလုပ်ကိုလည်းကောင်း၊ ညီအစ်ကိုမောင်နှမများကိုလည်းကောင်း၊ ပြီးလျှင်၎င်းတို့၏ တာဝန်နယ်ပယ်အတွင်းရှိသော ပိုင်ဆိုင်မှုအားလုံးကိုပင် မိမိတို့၏ ကိုယ်ပိုင် ပုဂ္ဂလိက ပိုင်ဆိုင်မှုအဖြစ် အစဉ်သဖြင့် သဘောထားပြုမူကြသည်။ ဤအရာများ မည်သို့ ဖြန့်ဝေသည်၊ ပြောင်းရွှေ့သည်၊ အသုံးချသည်တို့မှာ ၎င်းတို့ သဘောဖြစ်ပြီး ဘုရားအိမ်တော်က ဝင်စွက်ဖက်ခွင့် မရှိဟု ၎င်းတို့ ယုံကြည်ကြသည်။ ယင်းတို့က ၎င်းတို့၏လက်ထဲသို့ ရောက်သည်နှင့်၊ ယင်းတို့ကို စာတန် ပိုင်ဆိုင်ထားသည့်အလား ဖြစ်သည်။ မည်သူ တစ်ဦးတစ်ယောက်ကမျှ ထိခွင့်မရှိပေ။ ၎င်းတို့သည် ဩဇာအာဏာကြီးသောသူများ၊ အာဏာရှင်ဆန်ဆန် ထင်တိုင်းကြဲများဖြစ်ပြီး ၎င်းတို့၏ပိုင်နက်ထဲသို့သွားသည့်သူ မည်သူမဆိုသည် ၎င်းတို့၏ အမိန့်များနှင့် စီစဉ်မှုများကို အလွန်လိမ္မာပြီး ပျော့ပြောင်းသော ပုံစံဖြင့် နာခံရမည် ဖြစ်ကာ ၎င်းတို့၏ အသုံးအနှုန်းများကို အရိပ်အကဲကြည့်ရမည် ဖြစ်သည်။ ဤသည်မှာ အန္တိခရစ်တို့၏ ကိုယ်ကျင့်စရိုက်အတွင်းရှိ တစ်ကိုယ်ကောင်းဆန်ခြင်းနှင့် ယုတ်မာခြင်းတို့၏ သရုပ်သကန်ဖြစ်လေသည်။ ၎င်းတို့သည် ဘုရားအိမ်တော်၏အလုပ်ကို ထည့်တွက်စဉ်းစားခြင်း မရှိကြပေ။ စည်းမျဉ်းကို အနည်းငယ်မျှ မလိုက်လျှောက်ကြသည့်အပြင် မိမိတို့၏ကိုယ်ပိုင် အကျိုးစီးပွားများနှင့် ဂုဏ်အဆင့်အတန်းတို့ကိုသာ တွေးလေသည်၊ ယင်းတို့သည် အန္တိခရစ်များ၏ တစ်ကိုယ်ကောင်းဆန်ခြင်းနှင့် ဆိုးယုတ်မှု ဝိသေသလက္ခဏာများသာ ဖြစ်သည်။” (နှုတ်ကပတ်တော်၊ အတွဲ (၄)၊ အန္တိခရစ်တို့ကို ဖော်ထုတ်ခြင်း၊ နောက်ဆက်တွဲ ၄- အန္တိခရစ်များ၏ ကိုယ်ကျင့်စရိုက်နှင့် ၎င်းတို့၏ စိတ်သဘောထား အနှစ်သာရတို့ကို အနှစ်ချုပ်ခြင်း (အပိုင်း ၁)) “ဒေသခံဗိုလ်ကျသူတွေ”၊ “တောင်ပေါ်ဘုရင်တွေ” နဲ့ “စာတန် ပိုင်ဆိုင်ထားသလိုမျိုး” ဆိုတဲ့ ဘုရားသခင် ဖော်ထုတ်ထားတဲ့ စကားလုံးတွေကို ကျွန်မ ဖတ်လိုက်ရတဲ့အခါ ကျွန်မ စိတ်နှလုံးက ထိုးဖောက်ခံရသလို ခံစားခဲ့ရတယ်။ အန္တိခရစ်တွေက သူတို့အလုပ်မှာ သူတို့ရဲ့ ကိုယ်ပိုင် အကျိုးအမြတ်နဲ့ ဆုံးရှုံးတာတွေကိုပဲ ထည့်စဉ်းစားကြပြီး ဘုရားသခင်ရဲ့ ရည်ရွယ်ချက်တွေကို ဘယ်တော့မှ မစဉ်းစားကြဘူး။ သူတို့ တာဝန်ယူရတဲ့ နယ်ပယ်အတွင်းမှာရှိတဲ့ လူတွေ ပျိုးထောင်ခံရတာကို မြင်တဲ့အခါ ဒါက သူတို့ရဲ့ ဇာတိပကတိ၊ ဂုဏ်သတင်းနဲ့ အဆင့်အတန်းအတွက် အကျိုးရှိတာကို မြင်တဲ့အခါ ဒီလူတွေကို သူတို့အနားမှာပဲ ထားချင်ကြပြီး ကိုယ်ပိုင်ပစ္စည်းလို သဘောထားကြတယ်။ အလုပ်က လိုအပ်လို့ ဆိုရင်တောင်မှ သူတို့ခွင့်ပြုချက်မရှိဘဲ ဒီလူတွေကို ဘယ်သူမှ နေရာပြောင်းခွင့်မရှိဘူး။ တကယ်လို့ ဘုရားအိမ်တော်က စည်းမျဉ်းတွေအပေါ်အခြေခံပြီး သူတို့ တာဝန်ယူရတဲ့ နယ်ပယ်ထဲက လူတွေကို နေရာပြောင်းမယ်ဆိုရင် သူတို့က ဒါကို တားဆီးဖို့ ကြိုးစားကြမှာပဲ။ သူတို့က ကိုယ့်ဂုဏ်သတင်းနဲ့ အဆင့်အတန်းကို စွန့်စားရမှာထက် အသင်းတော်ရဲ့ အလုပ်တစ်ခုလုံးကို နှောင့်နှေးအောင် လုပ်ချင်ကြတယ်။ အဲဒီလိုလူတွေက ဘုရားသခင် ပြောထားတဲ့ “ဒေသခံဗိုလ်ကျသူတွေ” နဲ့ “တောင်ပေါ်ဘုရင်တွေ” လိုမျိုးပဲ၊ သူတို့က တစ်ကိုယ်ကောင်းဆန်တယ်၊ စက်ဆုပ်ဖွယ်ကောင်းပြီး လူ့သဘာဝ မရှိကြဘူး။ ကျွန်မရဲ့ အပြုအမူတွေက ဘုရားသခင် ဖော်ထုတ်ထားတဲ့ အန္တိခရစ်တွေရဲ့ အပြုအမူတွေလိုပဲ ဖြစ်ခဲ့တယ်။ ကျွန်မက အသင်းတော်အလုပ်အတွက် ဒါမှမဟုတ် ဘုရားကို ကျေနပ်စေဖို့အတွက် စာနဲ့ပတ်သက်တဲ့ အမှုဆောင်တွေကို ပျိုးထောင်ပေးချင်တာ မဟုတ်ဘဲ ကျွန်မရဲ့ တစ်ကိုယ်ကောင်းဆန်တဲ့ ဆန္ဒတွေကို ဖြည့်ဆည်းဖို့အတွက်ပဲ ဖြစ်နေတယ်။ တစ်ယောက်ယောက်က အလုပ်ဝန် မျှယူပေးတာက ကျွန်မအတွက် ပိုသက်သာစေမယ်၊ ပြီးတော့ အလုပ်ရဲ့ ထိရောက်မှု တိုးတက်လာရင် သူများတွေက ကျွန်မကို အထင်ကြီးကြမယ်လေ။ ဒါကြောင့် ကျွန်မ ပျိုးထောင်ပေးထားတဲ့သူတွေ နေရာပြောင်းခံရတဲ့အခါ ကျွန်မ လုံးဝ လက်မခံနိုင်ခဲ့ဘူး။ ကျွန်မ အပင်ပန်းခံ ပျိုးထောင်ပေးထားတဲ့သူတွေက အလုပ်ကို မျှလုပ်ပေးသင့်တယ်၊ ပြီးတော့ ခေါင်းဆောင်တွေအနေနဲ့ ကျွန်မ သဘောတူညီချက်မပါဘဲ သူတို့ကို ဒီအတိုင်း နေရာပြောင်းလို့မရဘူးလို့ ကျွန်မ ခံစားခဲ့ရတယ်။ လီချင်းကို နေရာပြောင်းတာကို ကျွန်မ အင်တင်တင်နဲ့ သဘောတူခဲ့ပေမဲ့ အလုပ်ရဲ့ ထိရောက်မှု ကျဆင်းလာတဲ့အခါ ခေါင်းဆောင်က သူ့ကို နေရာမပြောင်းလိုက်သင့်ဘူးဆိုပြီး ကျွန်မ ညည်းညူလာတယ်၊ ပြီးတော့ ကျွန်မရဲ့ မကျေနပ်ချက်တွေကို အလုပ်ပေါ်မှာတောင် ပုံချခဲ့မိတယ်။ ဒေါင်ဖေးက ရာထူးတိုးပေးပြီး ပျိုးထောင်ပေးလို့ရတဲ့သူမှန်း ကျွန်မ ရှင်းရှင်းလင်းလင်း သိပေမဲ့ သူ့ကို ပျိုးထောင်ပေးပြီးတာနဲ့ ခေါင်းဆောင်တွေက သူ့ကိုပါ နေရာပြောင်းလိုက်လို့၊ ကျွန်မမှာ အကူမရှိဘဲ ကျန်နေခဲ့မှာကို ကျွန်မ ကြောက်ခဲ့တယ်။ ဒါကြောင့် ဒေါင်ဖေးက ပျိုးထောင်ပေးဖို့ တန်တဲ့သူပါလို့ ခေါင်းဆောင်တွေကို မပြောဘဲ ကျွန်မရဲ့ ဂုဏ်သတင်းနဲ့ အဆင့်အတန်းအတွက် ဆက်ပြီး အလုပ်လုပ်ပေးဖို့ သူ့ကို ကျွန်မ တာဝန်နယ်ပယ်ထဲမှာပဲ ထားရှိခဲ့တယ်။ အသင်းတော်က အလုပ်ရဲ့ လိုအပ်ချက်အပေါ် အခြေခံပြီး လူတွေကို နေရာပြန်ချပေးတာ၊ စီစဉ်တာတွေ လုပ်တယ်။ ဥပမာ၊ လူသစ်တွေကို ရေလောင်းဖို့ လူမလောက်လို့၊ လီချင်းကို တာဝန်ပြန်ချပေးခဲ့တယ်လေ။ လီချင်းကို တာဝန်ပြန်ချပေးလိုက်တော့ သူက ဒီတာဝန်ကို ယူနိုင်ပြီး လူသစ်တွေကို အချိန်မီ ရေလောင်းတာ၊ ပံ့ပိုးတာတွေ လုပ်နိုင်သွားတယ်။ ခေါင်းဆောင်တွေက အသင်းတော်ရဲ့ အလုပ်တစ်ခုလုံးကို ထည့်စဉ်းစားပြီး ဒီလိုစီစဉ်တာဖြစ်လို့ ဒါက စည်းမျဉ်းတွေနဲ့ ကိုက်ညီမှုရှိတယ်။ ဒါပေမဲ့ ကျွန်မက ဒါတွေ ဘာတစ်ခုမှ ထည့်မစဉ်းစားခဲ့ဘူး။ ကိုယ့်ရဲ့ မျက်စိရှေ့မှာရှိတဲ့ အကျိုးကျေးဇူးတွေကိုပဲ ကျွန်မ ဂရုစိုက်ခဲ့တယ်။ အလုပ်က ကျွန်မအတွက် မပင်ပန်းဘဲ တခြားလူတွေရှေ့မှာ ကျွန်မ နာမည်ရနိုင်သရွေ့ ကိစ္စမရှိဘူး။ တခြားဘာကိုမှ ကျွန်မ ဂရုမစိုက်ဘူးပေါ့။ ကျွန်မ တကယ်ကို တစ်ကိုယ်ကောင်းဆန်ပြီး စက်ဆုပ်ဖွယ်ကောင်းလိုက်တာ။ တကယ်တမ်းကျတော့ ပါရမီရှိသူတွေကို ပျိုးထောင်ပေးတာက ဘုရားအိမ်တော်ရဲ့ အလုပ်တစ်ခုလုံးအတွက် လုပ်ဆောင်တာဖြစ်တယ်။ အလုပ်တစ်ခုမှာ ဝန်ထမ်းမလောက်တော့ရင် အထူးကျွမ်းကျင်မှုတွေရှိတဲ့သူတွေကို သူတို့ရဲ့ အထူးကျွမ်းကျင်မှုတွေနဲ့ အလုပ်ရဲ့ လိုအပ်ချက်တွေပေါ် အခြေခံပြီး သင့်တော်တဲ့ တာဝန်တွေ ခန့်အပ်သင့်တယ်။ ဒါမှ အသင်းတော်အလုပ်က စနစ်တကျနဲ့ အစီအစဉ်တကျ တိုးတက်နိုင်မှာ ဖြစ်တယ်။ အသိစိတ်နဲ့ ဆင်ခြင်တုံတရားရှိတဲ့သူတွေက ဘုရားအိမ်တော်ရဲ့ အကျိုးစီးပွားကို ထည့်စဉ်းစားပြီး အစွမ်းအစကောင်းရှိတဲ့သူတွေကို ရာထူးတိုးပေးမယ်၊ သူတို့ကို လုံ့လဝီရိယရှိရှိ ညွှန်ကြားပြီး ပျိုးထောင်ပေးမှာပဲ။ ဒါမှ သူတို့က ဘုရားအိမ်တော်အလုပ်အတွက် အသုံးဝင်လာနိုင်မှာလေ။ ဒါပေမဲ့ ကျွန်မက အသင်းတော်အလုပ်ကို ထည့်မစဉ်းစားခဲ့ဘူး။ ညီအစ်ကိုမောင်နှမတွေက ကျွန်မရဲ့ တာဝန်နယ်ပယ်ထဲမှာရှိတဲ့ အဖွဲ့မှာ ပါဝင်သရွေ့ ကျွန်မလူတွေ ဖြစ်သွားသလို၊ ကျွန်မ အသုံးပြုဖို့အတွက်ပဲ ဖြစ်သလို၊ ဘယ်သူကမှ သူတို့ကို ပြောင်းရွေ့ပိုင်ခွင့်မရှိသလိုမျိုး ဖြစ်ခဲ့တယ်။ ဒီညီအစ်ကိုမောင်နှမတွေကို ကျွန်မရဲ့ ကိုယ်ပိုင် ပိုင်ဆိုင်မှုလို သဘောထားခဲ့တယ်။ ကျွန်မက ဘုရားသခင် ဖော်ထုတ်ထားတဲ့ “ဒေသခံဗိုလ်ကျသူတွေ” နဲ့ “တောင်ပေါ်ဘုရင်တွေ” ပြုမူတဲ့ပုံစံအတိုင်းပဲ ပြုမူနေခဲ့တာ မဟုတ်လား။ ဒီအရာတွေကို တွေးဆကြည့်ရင်း ကျွန်မ နည်းနည်း ကြောက်လာတယ်။

နောက်တော့ ဘုရားနှုတ်ကပတ်တော် နောက်တစ်ပိုဒ်ကို သတိရလာလို့ ကျွန်မ ရှာဖတ်လိုက်တယ်။ ဘုရားသခင်က ပြောသည် “ဘုရားသခင်သည် သူ၏ အနှစ် ၆၀၀၀ စီမံခန့်ခွဲမှု အစီအစဉ်ကို လုပ်ဆောင်နေပြီး သူ၏ ကြီးမားသည့်အဖိုးအခအားလုံးက ထိုအရာအတွက် ဖြစ်သည်။ တစ်စုံတစ်ဦးသည် ဘုရားသခင်ကို ဆန့်ကျင်လျှင် ဘုရားအိမ်တော်၏ အကျိုးစီးပွားများကို တမင်တကာ ထိခိုက်နစ်နာစေပြီး ၎င်းတို့၏ တစ်ကိုယ်ရေ အကျိုးစီးပွားများနှင့် ၎င်းတို့၏ တစ်ကိုယ်ရေ သိက္ခာနှင့် အဆင့်အတန်းအတွက် ဘုရားအိမ်တော်၏ အကျိုးစီးပွားများကို အထိခိုက်ခံလျက် တမင်တကာ လိုက်စားပြီး ဘုရားအိမ်တော်၏ အလုပ်ကို တားဆီးခံရစေကာ ပျက်စီးစေကာ ဘုရားအိမ်တော်အတွက် ရုပ်ဝတ္ထုဆိုင်ရာနှင့် ဘဏ္ဍာရေးဆိုင်ရာ ပျက်စီးဆုံးရှုံးမှု တစ်ပုံတစ်ခေါင်းပင် ဖြစ်စေလျက် အသင်းတော်၏ အလုပ်ကို ဖြိုဖျက်ဖို့ တွန့်ဆုတ်ခြင်းမရှိလျှင် ထိုသို့သော လူတို့သည် ခွင့်လွှတ်ခံရသင့်သည်ဟု သင်တို့ ထင်ကြသလော။ (ခွင့်လွှတ်မခံရသင့်ပါ။) ၎င်းတို့ကို ခွင့်လွှတ်၍မရဟု သင်တို့အားလုံး ပြောကြသည်။ သို့ဆိုလျှင် ထိုသို့သောလူများနှင့်ပတ်သက်၍ ဘုရားသခင် ဒေါသထွက်သလော။ မုချ ဒေါသထွက်ပေသည်။...သင်သည် ဘုရားသခင်နောက်လိုက်သည်၊ ကယ်တင်ခြင်း လိုက်စားသည်၊ ဘုရားသခင်၏ စိစစ်မှုနှင့် လမ်းပြမှုတို့ကို လက်ခံပြီး ဘုရားသခင်၏ တရားစီရင်ခြင်းနှင့် ပြစ်တင်ဆုံးမမှုတို့ကို လက်ခံကာ ကျိုးနွံနာခံသည်ဟု ဆက်ပြောနေသော်လည်း ဤစကားလုံးများကို သင် ပြောနေစဉ်တစ်လျှောက်လုံး အသင်းတော်၏ အလုပ်အမျိုးမျိုးကို သင် နှောင့်ယှက်၊ အဖျက်အမှောင့်လုပ်ကာ ဖျက်ဆီးနေပြီး သင်၏ အဖျက်အမှောင့်လုပ်ခြင်း၊ နှောင့်ယှက်ခြင်းနှင့် ဖျက်ဆီးခြင်းတို့ကြောင့်၊ သင်၏ ပေါ့ဆမှု သို့မဟုတ် တာဝန်ကို တမင်ပျက်ကွက်ခြင်းကြောင့် သို့မဟုတ် သင်၏ တစ်ကိုယ်ကောင်းဆန်သော လိုအင်ဆန္ဒများကြောင့်၊ ပြီးလျှင် သင်၏ ကိုယ်ကျိုးစီးပွားများကို လိုက်စားခြင်းအတွက် ဘုရားအိမ်တော်၏ အကျိုးစီးပွားများ၊ အသင်းတော်၏ အကျိုးစီးပွားများနှင့် အခြားကဏ္ဍ အမြောက်အမြား ထိခိုက်ခံရပြီးဖြစ်လျှင် ဘုရားအိမ်တော်၏ အလုပ်က ဆိုးရွားစွာ အဖျက်အမှောင့်လုပ်ခြင်းခံရကာ နှောင့်ယှက်ခံရပြီးသည်အထိပင် ဖြစ်လျှင် ဘုရားသခင်သည် သင်၏ အသက်စာစောင်ရှိ သင်၏ အဆုံးသတ်ကို မည်သို့ ချိန်ဆသင့်သနည်း။ သင့်ကို မည်သို့ သတ်မှတ်သင့်သနည်း။ တရားမျှတစွာ ပြောရလျှင် သင် အပြစ်ဒဏ်ခံထိုက်ခြင်းပင် ဖြစ်သည်။ ဤအရာကို သင်၏ ပြစ်ဒဏ်နှင့် ထိုက်တန်ခြင်းဟု ခေါ်သည်။” (နှုတ်ကပတ်တော်၊ အတွဲ (၄)၊ အန္တိခရစ်တို့ကို ဖော်ထုတ်ခြင်း၊ အချက် ၉ (အပိုင်း ၁)) ဘုရားသခင်ရဲ့ ပြင်းထန်တဲ့ စကားလုံးတွေနဲ့ မျက်နှာချင်းဆိုင် တရားစီရင်ခံလိုက်ရသလို ကျွန်မ ခံစားခဲ့ရပြီး ဘုရားသခင်ရဲ့ စိတ်သဘောထားက ပုန်ကန်ပြစ်မှားတာ မခံဘူးဆိုတာကို ကျွန်မ ခံစားသိရှိလိုက်ရတယ်။ အလုပ်အမျိုးမျိုးက ပိုပြီးထိထိရောက်ရောက် တိုးတက်နိုင်တာ သေချာဖို့အတွက် ပါရမီရှိသူတွေကို ပျိုးထောင်ပေးဖို့ ဘုရားအိမ်တော်က တောင်းဆိုတယ်။ ဒါပေမဲ့ ကျွန်မက ကိုယ့်အလုပ် ပိုသက်သာရဖို့နဲ့ အသိအမှတ်ပြုတာကို ရဖို့အတွက်ပဲ လူတွေကို ပျိုးထောင်ပေးခဲ့တယ်။ ကျွန်မ ပျိုးထောင်ပေးလိုက်တဲ့သူတွေ နေရာပြောင်းခံရတဲ့အခါ ကျွန်မ ညည်းညူလာတယ်၊ ကျွန်မရဲ့ အခက်အခဲကို ထည့်မစဉ်းစားပေးဘူးဆိုပြီး ခေါင်းဆောင်တွေကို မကျေနပ်ပြောတယ်၊ ပြီးတော့ တခြားတစ်ဦးတလေကို ပျိုးထောင်ပေးဖို့ ငြင်းပြီးတေ့ာ့ ကိုယ့်တာဝန်အပေါ်တောင် ဒေါသပုံချခဲ့တယ်။ ဒေါင်ဖေးက ပျိုးထောင်ပေးဖို့ သင့်တော်ပြီး အဲဒါက သူ့အသက်တာ ကြီးထွားဖို့အတွက်ရော အသင်းတော် အလုပ်အတွက်ပါ အကျိုးရှိမယ်ဆိုတာကို ကျွန်မ ကောင်းကောင်း သိခဲ့တယ်။ ဒါပေမဲ့ သူ့ကို ပျိုးထောင်ပေးလိုက်ရင် သူပါ နေရာပြောင်းခံရမှာကို ကျွန်မ စိုးရိမ်ခဲ့တယ်။ ဒါကြောင့် သူ့ရဲ့ တိုးတက်မှုကို ကျွန်မ ဖုံးဖိထားပြီး မပျိုးထောင်ဖို့ ရွေးချယ်ခဲ့တယ်။ ပါရမီရှိတဲ့လူတွေကို ပျိုးထောင်ပေးတဲ့ အသင်းတော်ရဲ့အလုပ်ကို တမင်တကာ ဟန့်တားပြီးတော့ ကိုယ့်အကျိုးစီးပွား ဖြည့်ဆည်းဖို့အတွက် အသင်းတော်ရဲ့ အကျိုးစီးပွားကို ကျွန်မ စတေးနေခဲ့တာ၊ ဒါက ဘုရားသခင်ကို ဗြောင်ကျကျ အာခံနေတာပဲ။ ဒီပုံစံအတိုင်းသာ ကျွန်မ ဆက်သွားရင် သေချာပေါက် ဘုရားသခင်ရဲ့ ဖယ်ရှားရှင်းလင်းတာကို ခံရမှာ။ ဒါကို သဘောပေါက်လိုက်တော့ ကျွန်မ ကြောက်စိတ်တွေနဲ့ ပြည့်သွားပြီး ဘုရားသခင်ရှေ့မှာ ဒူးထောက်ပြီး ဝန်ချတောင်းပန်ခဲ့တယ်။

နောက်ပိုင်းမှာ ဘုရားနှုတ်ကပတ်တော်တွေကို ကျွန်မ ဖတ်လိုက်ရတယ်။ “သင့်ကိုယ်ကျိုးအတွက် တစ်ကိုယ်ကောင်းဆန်ခြင်းနှင့် လှည့်ကွက်များသည် သင့်အထဲ၌ ပေါ်ထွက်လာပြီး ယင်းကို သင်သဘောပေါက်သောအခါ ယင်းကို ဖြေရှင်းဖို့ရန်အတွက် ဘုရားသခင်ကို ဆုတောင်းပြီး သမ္မာတရားကို ရှာဖွေသင့်ပေသည်။ သင်သတိပြုသင့်သည့် ပထမဆုံးအရာမှာ အနှစ်သာရအားဖြင့် ဤနည်းအတိုင်း လုပ်ဆောင်ခြင်းက သမ္မာတရားစည်းမျဉ်းများနှင့်ဆန့်ကျင်ကာ ယင်းသည် တစ်ကိုယ်ကောင်းဆန်ပြီး စက်ဆုပ်ဖွယ်ကောင်းသော အပြုအမူဖြစ်သည်၊ ယင်းက အသိတရားနှင့် ဆင်ခြင်တုံတရား ရှိသောလူတို့ ပြုသင့်သည့်အရာ မဟုတ်ချေ။ သင့်ကိုယ်ပိုင် အကျိုးစီးပွားများနှင့် တစ်ကိုယ်ကောင်းဆန်မှုများကို ဘေးဖယ်ထားပြီး အသင်းတော်၏ အလုပ်ကို စဉ်းစားသင့်သည်။ ယင်းက ဘုရားသခင်၏ရည်ရွယ်ချက်များ နှင့် အညီ ဖြစ်၏။ ဆုတောင်းခြင်းနှင့် မိမိကိုယ်ကို ပြန်လည်ဆင်ခြင်ခြင်း ပြုလုပ်ပြီးနောက် ထိုသို့လုပ်ဆောင်ခြင်းသည် တစ်ကိုယ်ကောင်းဆန်ပြီး စက်ဆုပ်ဖွယ်ကောင်းသည်ကို သင်အမှန်တကယ် သဘောပေါက်ပါက မိမိကိုယ်ပိုင် တစ်ကိုယ်ကောင်းဆန်ခြင်းကို ဘေးဖယ်ခြင်းက လွယ်ကူလိမ့်မည်။ သင်၏ တစ်ကိုယ်ကောင်းဆန်ခြင်းနှင့် ကိုယ်ကျိုးအတွက် အကြံအစည်များကို သင်ဘေးဖယ်သောအခါ တည်ငြိမ်သွားသည်ဟု ခံစားရမည်၊ ငြိမ်သက်ခြင်းနှင့် ဝမ်းမြောက်ခြင်း ရှိမည်၊ ထို့အပြင် အသိတရားနှင့် ဆင်ခြင်တုံတရားရှိသော လူတစ်ဦးသည် အသင်းတော်၏ အလုပ်ကို စဉ်းစားသင့်ကြောင်း၊ ထိုသူသည် မိမိတို့၏ တစ်ကိုယ်ရေ ကိုယ်ကျိုးစီးပွားများအပေါ်၌သာ အာရုံမစူးစိုက်သင့်ကြောင်း၊ ယင်းက အလွန် တစ်ကိုယ်ကောင်း ဆန်ပြီး စက်ဆုပ်ဖွယ်ကောင်းကာ အသိတရား၊ သို့မဟုတ် ဆင်ခြင်တုံတရား ကင်းမဲ့မည်ဖြစ်ကြောင်း ခံစားရလိမ့်မည်။ ကိုယ်ကျိုးမငဲ့ဘဲ အသင်းတော်အလုပ်အတွက် စဉ်းစားခြင်းနှင့် ဘုရားသခင်အား ကျေနပ်စေရန် တစ်ခုတည်းအတွက်သာ အမှုအရာများကို လုပ်ဆောင်ခြင်းသည် တရားမျှတပြီး ဂုဏ်သိက္ခာရှိသည့်အပြင် သင့်အသက်ရှင်ခြင်းအပေါ် တန်ဖိုးတက်စေမည်ဖြစ်သည်။ ကမ္ဘာမြေပေါ် ဤသို့အသက်ရှင်ရင်း သင်သည် ပွင့်လင်းရိုးသားကာ၊ သာမန်လူ့သဘာဝနှင့် လူသား၏ စစ်မှန်သောပုံရိပ်ဖြင့် အသက်ရှင်နေခြင်းဖြစ်ပြီး သင်သည် လိပ်ပြာသန့်သည်သာမက ဘုရားသခင်က သင့်အပေါ် အပ်နှင်းထားသော အရာများအားလုံးနှင့်လည်း ထိုက်တန်ပေသည်။ သင်သည် ဤကဲ့သို့အသက်ရှင်လေ ပို၍တည်ငြိမ်သည်ဟု ခံစားရလေ၊ ပို၍ငြိမ်သက်ပြီး ဝမ်းမြောက်ကာ ပို၍ မျှော်လင့်ချက်ရှိသည်ဟု ခံစားရလေဖြစ်မည်။ သို့ဖြစ်လျှင် ဘုရားသခင်၌ မှန်ကန်သော ယုံကြည်မှုလမ်းကြောင်းပေါ် သင်စတင်လျှောက်လှမ်းနှင့်ပြီးဖြစ်လိမ့်မည် မဟုတ်လော။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောဆွေးနွေးချက်များ၊ မိမိ၏ စိတ်နှလုံးကို ဘုရားသခင်အား ပေးအပ်ခြင်းအားဖြင့် သမ္မာတရားကို ရရှိနိုင်သည်) ကျွန်မတို့ တစ်ကိုယ်ကောင်းဆန်မှုကို ထုတ်ဖော်မိပြီး ကိုယ့်အကျိုးစီးပွား ဖြည့်ဆည်းဖို့ ကြိုးစားတဲ့အခါ သမ္မာတရားကို ရှာဖွေပြီး ကိုယ့်ကိုယ်ကို ပုန်ကန်ရမယ်လို့ ဘုရားသခင်က ပြောတယ်။ ဒီလို ပြုမူတဲ့အခါ ကျွန်မတို့က ဖြောင့်မှန်တာဖြစ်ပြီး၊ တရားမျှတယ်၊ ရိုးရိုးစင်းစင်းနဲ့ ရိုးရိုးသားသား အသက်ရှင်တာဖြစ်တယ်။ ဘုရားနှုတ်ကပတ်တော်တွေကို ဖတ်ပြီးတဲ့နောက်မှာ ကျွန်မ ဉာဏ်အလင်းရသလို ခံစားလိုက်ရပြီး လက်တွေ့လုပ်ဆောင်ရမယ့် လမ်းကြောင်းကို တွေ့သွားတယ်။ အစ်မလီချင်း ပြောင်းရွေ့ခံရတုန်းက၊ ကျွန်မ မကျေနပ်ချက်တွေ၊ အပျက်သဘောတွေနဲ့ တုံ့ပြန်ခဲ့ပြီး ပါရမီရှိတဲ့လူကို ဖိနှိပ်ဖို့ လှည့်ကွက်တွေ သုံးခဲ့တာကို ကျွန်မ သတိရမိတယ်။ ဒီလိုလုပ်တာက အရမ်း စက်ဆုပ်စရာကောင်းပြီး ညစ်ပတ်လွန်းတယ်။ ကိုယ့်အကျိုးစီးပွားကို ထိခိုက်စေတဲ့ ကိစ္စမျိုး ထပ်ကြုံရရင် ကိုယ့်အတွက်ကိုပဲ ကျွန်မ မစဉ်းစားသင့်ဘူး။ အဲဒီအစား ကျွန်မ ဘုရားနှုတ်ကပတ်တော်အတိုင်း လက်တွေ့လုပ်ဆောင်သင့်တယ်၊ ကိုယ့်အကျိုးစီးပွားကို လက်လွှတ်ဖို့ သင်ယူပြီး ပါရမီရှိတဲ့လူတွေကို အသင်းတော်ဆီ ပေးအပ်သင့်တယ်။ နောက်ပိုင်း အလုပ်တွေကို ပြန်သုံးသပ်ကြည့်တော့ ကျွန်မဆီမှာ အလုပ်တွေ ပုံနေခဲ့ပြီး တရားဒေသနာကောင်းတွေကို အချိန်မီ မရွေးချယ်နိုင်၊ မတင်ပြနိုင်ခဲ့ဘူး၊ ဒါက အလုပ်တာဝန်တွေကို ကျွန်မ ထိထိရောက်ရောက် ဦးစားပေးနိုင်စွမ်းမရှိတာနဲ့ ဆက်စပ်မှုရှိနေခဲ့တယ်ဆိုတာကို ကျွန်မ သဘောပေါက်သွားတယ်။ ကျွန်မ လက်ထဲက အလုပ်တွေကို ပိုပြီး စဉ်းစဉ်းစားစားနဲ့ ထိရောက်အောင် စီစဉ်ဖို့လိုခဲ့တယ်၊ အရေးကြီးတဲ့အလုပ်တွေကို ဦးစားပေးပြီး သိပ်အလျင်မလိုတဲ့ အလုပ်တွေကို ခဏဆိုင်းထားရမယ်။ ဒီလိုဆိုရင် အလုပ်တွေ နှောင့်နှေးတော့မှာ မဟုတ်ဘူး။ ဒါတွေအားလုံးကို အသမိအမှတ်ပြုမိတော့ ဒေါင်ဖေးကို အဖွဲ့ခေါင်းဆောင်အဖြစ် ရာထူးတိုးပေးဖို့ကိစ္စ ခေါင်းဆောင်တွေနဲ့ ကျွန်မ တိုင်ပင်ခဲ့တယ်။ ဒေါင်ဖေးက ပျိုးထောင်ပေးဖို့ သင့်တော်တယ်လို့ ခေါင်းဆောင်တွေက သဘောတူကြတော့ သူ့ကို သင်ပြပေးဖို့ ကျွန်မ အားထုတ်ခဲ့တယ်။ ဇာတိပကတိကို ပုန်ကန်ပြီး သမ္မာတရားကို လက်တွေ့လုပ်ဆောင်လိုက်တဲ့အခါ ကျွန်မ ရင်ထဲမှာ ငြိမ်သက်ခြင်းနဲ့ တည်ငြိမ်အေးဆေးခြင်းကို ခံစားလိုက်ရပြီး ကျွန်မ ထူးထူးခြားခြားပဲ စိတ်ချမ်းသာမိတယ်။

၂၀၂၃ ခုနှစ်၊ စက်တင်ဘာလမှာ ချန်ဂျင်းက စာနဲ့ပတ်သက်တဲ့ တာဝန်ကို စပြီးလေ့ကျင့်ခဲ့တယ်။ အစပိုင်းမှာ ချန်ဂျင်းက အလုပ်နဲ့ မရင်းနှီးတော့ အလုပ်က အရမ်းခက်တယ်လို့ ခံစားရတာကြောင့် ဒီတာဝန်ကို သူ မထမ်းဆောင်ချင်ခဲ့ဘူး။ ဒါနဲ့ ကျွန်မက သူ့ကို မျက်နှာချင်းဆိုင် မိတ်သဟာယပြုပေးဖို့ စီစဉ်လိုက်တယ်။ အချိန်အတိုင်းအတာတစ်ခုထိ လေ့ကျင့်ပေးပြီးတဲ့နောက် တဖြည်းဖြည်းနဲ့ သူက ဒီတာဝန်ကို လုံ့လဝီရိယရှိရှိ ထမ်းဆောင်ချင်စိတ် ရှိလာတယ်။ ဒီရလဒ်ကို မြင်ရတော့ ကျွန်မ အရမ်းဝမ်းသာသွားတယ်။ မမျှော်လင့်ဘဲနဲ့ ရက်နည်းနည်းကြာတော့ ရေလောင်းတဲ့အလုပ်အတွက် လူမလောက်တာကြောင့် ချန်ဂျင်းက အရင်တုန်းက လူသစ်တွေကို ရေလောင်းဖူးတာ ခေါင်းဆောင်တွေ သတိထားမိပြီး သူ့ကို ရေလောင်းတဲ့တာဝန် ပြောင်းပေးဖို့ စီစဉ်ကြပါလေရော။ ဒီသတင်းကို ကြားတော့ ကျွန်မ လန့်သွားပြီး တွေးလိုက်မိတယ်။ “ချန်ဂျင်းက ငါတို့ ကြိုးစားပျိုးထောင်ပေးခဲ့တဲ့ စာနဲ့ပတ်သက်တဲ့ အဖွဲ့သားတစ်ယောက်လေ။ တကယ်လို့ သူ နေရာပြောင်းခံရရင် ပျိုးထောင်ပေးဖို့ နောက်ထပ်တစ်ယောက် ငါ ထပ်ရှာရဦးမယ်။ တစ်ယောက်မှ ရှာမရရင် အလုပ်ရဲ့ ထိရောက်မှုက သေချာပေါက် ကျဆင်းသွားမှာ” လို့ပေါ့။ ခေါင်းဆောင်တွေနဲ့ပတ်သက်လို့ မကျေနပ်ချက်တချို့ ကျွန်မမှာ ရှိလာတယ်။ အဲဒီအချိန်မှာ ကျွန်မရဲ့ အခြေအနေ မမှန်တာကို ရုတ်တရက် သဘောပေါက်ပြီး ဘုရားနှုတ်ကပတ်တော်တွေကို ပြန်သတိရလာတယ်။ “ဘုရားအိမ်တော်၏ အလုပ်က လိုအပ်သောအခါတွင် ၎င်းတို့သည် မည်သူဖြစ်စေ လူတိုင်းက ဘုရားအိမ်တော်၏ ညှိနှိုင်းဆောင်ရွက်မှုနှင့် အစီအစဉ်များကို နာခံသင့်သည်။ ခေါင်းဆောင်၊ သို့မဟုတ် အမှုဆောင်တစ်ဦးက ၎င်းတို့သည် သူ၏ပိုင်ဆိုင်မှုဖြစ်သည့်အလား သို့မဟုတ် သူ၏ ဆုံးဖြတ်ချက်ကို ခံရမည့်အလား ထိန်းချုပ်ခြင်းကို လုံးဝ မခံသင့်ပေ။ ဘုရားအိမ်တော်၏ ဗဟိုချုပ်ကိုင်ထားသော အစီအစဉ်များအပေါ် ဘုရားသခင် ရွေးချယ်ထားသောလူများက နာခံခြင်းသည် လုံးဝ သဘာဝကျပြီး ကျိုးကြောင်းခိုင်လုံမျှတသည်၊ ပြီးလျှင် ဤအစီအစဉ်များကို မည်သူမျှ အာခံ၍မရနိုင်ပေ။ ခေါင်းဆောင်၊ သို့မဟုတ် အမှုဆောင် တစ်ယောက်ယောက်က စည်းမျဉ်းနှင့်မညီသည့် ထင်ရာမြင်ရာလုပ်သော ရွှေ့ပြောင်းမှုတစ်ခုကို လုပ်ဆောင်မှသာ ဤအခြေအနေတွင် ဤအစီအစဉ်ကို မနာခံခြင်း ပြုလုပ်နိုင်သည်။ စည်းမျဉ်းများနှင့်အညီ ပုံမှန်ရွှေ့ပြောင်းမှုကို ပြုလုပ်လျှင် ဘုရားသခင် ရွေးချယ်ထားသောလူများ အားလုံးက နာခံသင့်သည်။ မည်သည့်ခေါင်းဆောင်၊ သို့မဟုတ် အမှုဆောင်ကမျှ မည်သူကိုမဆို ထိန်းချုပ်ခွင့်၊ သို့မဟုတ် ထိန်းချုပ်စရာအကြောင်းတစ်ခုမျှ မရှိပေ။ ဘုရားအိမ်တော်၏ အလုပ်မဟုတ်သည့် အလုပ်တစ်ခုတလေ ရှိသည်ဟု သင်တို့ပြောမည်လော။ ဘုရားသခင်၏ နိုင်ငံတော် ဧဝံဂေလိကို ဖြန့်ဝေခြင်း မပါဝင်သည့် အလုပ်တစ်ခုတလေ ရှိသလော။ ယင်းသည် ဘုရားအိမ်တော်၏ အလုပ်ချည်းသာ ဖြစ်သည်၊ အလုပ်အသီးသီးသည် တန်းတူဖြစ်ပြီး ‘သင်၏အလုပ်’ နှင့် ‘ကျွန်ုပ်၏အလုပ်’ ဟူ၍ မရှိချေ။ ရွှေ့ပြောင်းခြင်းသည် စည်းမျဉ်းနှင့်ကိုက်ညီပြီး အသင်းတော်အလုပ်၏ လိုအပ်ချက်များကို အခြေခံလျှင် ဤလူများသည် ၎င်းတို့ကို အလိုအပ်ဆုံးနေရာသို့ သွားသင့်သည်။” (နှုတ်ကပတ်တော်၊ အတွဲ (၄)၊ အန္တိခရစ်တို့ကို ဖော်ထုတ်ခြင်း၊ နောက်ဆက်တွဲ ၄- အန္တိခရစ်များ၏ ကိုယ်ကျင့်စရိုက်နှင့် ၎င်းတို့၏ စိတ်သဘောထား အနှစ်သာရတို့ကို အနှစ်ချုပ်ခြင်း (အပိုင်း ၁)) ညီအစ်ကိုမောင်နှမတွေဆိုတာ ဘုရားအိမ်တော်နဲ့ သက်ဆိုင်ပြီး ဘယ်သူမှ မပိုင်ဘူးဆိုတာကို ဘုရားနှုတ်ကပတ်တော်တွေကနေ ကျွန်မ နားလည်လိုက်တယ်။ ပြောင်းရွေ့တာက စည်းမျဉ်းတွေနဲ့ ကိုက်ညီနေသရွေ့ ဘယ်သူမှ ဝင်စွက်ဖက်ခွင့်မရှိဘူး၊ ပြီးတော့ ကျွန်မတို့အားလုံးက ကျိုးနွံနာခံရမယ်လေ။ အရင်တုန်းက ကိုယ့်အကျိုးစီးပွားအတွက် ဒေါင်ဖေးကို ကျွန်မ ဘယ်လို ဖိနှိပ်ခဲ့လဲဆိုတာ ဆင်ခြင်သုံးသပ်မိတယ်။ အဲဒီကိစ္စ တွေးမိတိုင်း ကျွန်မ စိတ်မသက်မသာခံစားရတယ်။ အဲဒီအချိန်တုန်းက လူသစ်တွေကို ပံ့ပိုးပေးဖို့ ရေလောင်းတဲ့သူတွေ အရေးတကြီး လိုအပ်နေတာ၊ ပြီးတော့ ချန်ဂျင်းက အဲဒီနယ်ပယ်မှာ အတွေ့အကြုံတချို့ရှိတယ်။ ခေါင်းဆောင်တွေရဲ့ အစီအစဉ်က အလုပ်ရဲ့ လိုအပ်ချက်အပေါ် အခြေခံထားမှန်း ကျွန်မ သဘောပေါက်လိုက်တယ်။ ကျွန်မက ကိုယ့်အကျိုးစီးပွားတစ်ခုတည်းကိုပဲ အာရုံစိုက်လို့ မရဘူး၊ အသင်းတော်အလုပ်နဲ့ တက်တက်ကြွကြွ ပူးပေါင်းဆောင်ရွက်ဖို့လိုတယ်၊ ပြီးတော့ ချန်ဂျင်းအနေနဲ့ သူ့ကိုအလိုအပ်ဆုံးနေရာမှာ တာဝန်ထမ်းဆောင်ရဖို့ သေချာအောင် ကျွန်မ လုပ်ဖို့လိုမယ်။ နောက်ပိုင်းမှာ သူ ရေလောင်းတဲ့တာဝန်ဆီ ပြောင်းသွားတယ်။ သူ မထွက်ခင်မှာ စာနဲ့ပတ်သက်တဲ့ တာဝန်နဲ့ သင့်တော်တဲ့ ညီအစ်မနှစ်ယောက်ကို ထောက်ခံပေးခဲ့တယ်။ အချိန်တစ်ခုကြာ ပျိုးထောင်ပေးပြီးတဲ့နောက်မှာ သူတို့နှစ်ယောက်စလုံး အလုပ်တချို့ကို တာဝန်ယူနိုင်လာခဲ့ကြတယ်၊ ပြီးတော့ အဖွဲ့သား အပြောင်းအရွှေ့တွေကြောင့် စာနဲ့ပတ်သက်တဲ့အလုပ်က နှောင့်နှေးမသွားခဲ့ပါဘူး။ ကျွန်မရဲ့ တစ်ကိုယ်ကောင်းဆန်ပြီး စက်ဆုပ်စရာကောင်းတဲ့ စာတန်ဆန်တဲ့ သဘာဝအတိုင်း ဆက်မအသက်ရှင်တော့ဘဲ ဘုရားနှုတ်ကပတ်တော်အတိုင်း လက်တွေ့လုပ်ဆောင်လိုက်တဲ့အခါ ကျွန်မရဲ့ စိတ်နှလုံးထဲမှာ နက်ရှိုင်းတဲ့ ငြိမ်သက်ခြင်းနဲ့ အေးချမ်းမှုကို ခံစားခဲ့ရတယ်။


၄၇။ လိမ်ညာခြင်းနောက်ကွယ်မှာ ဘာတွေဖုန်းကွယ်ထားသလဲ

ယာချင်း၊ တရုတ်နိုင်ငံ

၂၀၂၃ ခုနှစ်၊ နိုဝင်ဘာလတုန်းက အသင်းတော်မှာ စာနဲ့ပတ်သက်တဲ့ တာဝန်တွေ ထမ်းဆောင်နေတုန်း ကျွမ်းကျင်မှုဆိုင်ရာ လေ့ကျင့်ရေးကို ကျွန်မ ကြီးကြပ်ပေးခဲ့တယ်၊ ဒါပေမဲ့ တစ်ခါတလေ အလုပ်များလာတဲ့အခါ ကျွန်မက အဲဒါကို ရွှေ့ဆိုင်းလိုက်တော့ လေ့လာရမယ့် ကျွမ်းကျင်မှုတွေကို မလေ့လာဖြစ်ခဲ့ဘူး။ ကြီးကြပ်ရေးမှူးက ဒီလမ်းလွဲခြင်းကို သတိထားမိပြီး ကျွန်မကို တိုက်တွန်းတယ်။ “ကျွမ်းကျင်မှုဆိုင်ရာ သင်ယူလေ့လာခြင်းတွေကို ဇွဲရှိရှိ ဆက်လုပ်ရမယ်၊ ဒါက လက်ရှိမှာ ကျွန်တော်တို့ အလိုအပ်ဆုံးအရာပဲ” တဲ့၊ ပြီးတော့ ကျွမ်းကျင်မှုတွေ လေ့လာခြင်းရဲ့ အရေးကြီးပုံအကြောင်းကိုလည်း သူက မိတ်သဟာယပြုခဲ့တယ်။ အဲဒီနောက် ကြီးကြပ်ရေးမှူးက ကျွန်မကို မေးတယ်။ “ခေါင်းဆောင်တွေက ကျွန်တော်တို့ကို ထောက်ပြခဲ့တဲ့ လမ်းလွဲခြင်းတွေနဲ့ ပြဿနာတစ်ခုချင်းစီကို အစ်မ စုစည်းပြီးပြီလား” တဲ့။ ကျွန်မ လန့်သွားပြီး တွေးလိုက်မိတယ်။ “ငါက အစပိုင်းမှာ နည်းနည်းပဲ စုစည်းလိုက်ပြီးတော့ နောက်ပိုင်းမှာ ရပ်လိုက်တာ။ ဒါပေမဲ့ အမှန်အတိုင်းပြောလိုက်ရင် ကြီးကြပ်ရေးမှူးက ငါ့ကို ဘယ်လိုထင်သွားမလဲ။ သူက၊ ‘ခင်ဗျားက ကျွမ်းကျင်မှုဆိုင်ရာ လေ့ကျင့်ရေးအတွက် တာဝန်ယူထားပြီးတော့ ကိုယ်တိုင်တောင် မလေ့လာချင်ဘူးပဲ’ လို့ ပြောမလား။ ပုံမှန်ဆို ကြီးကြပ်ရေးမှူးက ငါ့ကို ဘာလုပ်ရမယ်ဆိုတာ ပြောပြီးတာနဲ့ ငါက သဘောတူပြီး ချက်ချင်းပဲ အလုပ်ကို တစိုက်မတ်မတ်လုပ်တော့ ငါက အလုပ်မှာ ယုံကြည်အားကိုးရတယ်၊ တည်ကြည်တယ်ဆိုပြီး အားလုံးက ထင်နေကြတာ။ ဒါပေမဲ့ ဒီအချက်အလက်တွေကို စုစည်းဖို့ မေ့သွားတယ်လို့ ငါပြောလိုက်ရင် ငါက တာဝန်မကျေပွန်ဆိုပြီး ကြီးကြပ်ရေးမှူးကို ထင်သွားစေမှာမဟုတ်ဘူးလား” လို့ပေါ့။ ဒါနဲ့ ကျွန်မ လိမ်လိုက်ပြီး “ဟုတ်ကဲ့၊ စုစည်းပြီးပါပြီ” လို့ ပြောလိုက်တယ်။ ကျွန်မ နည်းနည်း အပြစ်ရှိသလို ခံစားလိုက်ရပြီး ကြီးကြပ်ရေးမှူးကို မော့တောင် မကြည့်ရဲဘူး။ ကျွန်မ ဘုရားနှုတ်ကပတ်တော်တစ်ပိုဒ်ကို ရုတ်တရက် သတိရလိုက်တယ်။ “ဘုရားသခင်က ရိုးသားသူကို နှစ်သက်မှန်း သင်တို့သိထားသင့်သည်။ ဘုရားသခင်၌ သစ္စာစောင့်သိခြင်း၏ အနှစ်သာရ ရှိသဖြင့် သူ၏နှုတ်ကပတ်တော်များကို အစဉ်သဖြင့် ယုံကြည်စိတ်ချနိုင်သည်။ ထို့အပြင် သူ၏ လုပ်ဆောင်ချက်များမှာ အမှားကင်းပြီး သံသယ ရှိရန်မလိုပေ၊ ဤအကြောင်းကြောင့် သူ့အပေါ် ပကတိ ရိုးသားသူများကို ဘုရားသခင်က နှစ်သက်ခြင်း ဖြစ်သည်။ ရိုးသားခြင်းဟူသည်မှာ သင်၏စိတ်နှလုံးကို ဘုရားသခင်ထံ ပေးအပ်ခြင်းကို ဆိုလို၏၊ မည်သည့်အရာ၌မဆို ဘုရားသခင်အပေါ် လှည့်ဖြားခြင်းမရှိဘဲ အရာခပ်သိမ်း၌ ကိုယ်တော့် ထံ ပွင့်လင်းခြင်း၊ အဖြစ်မှန်များကို မည်သည့်အခါမျှ မဖုံးကွယ်ခြင်း၊ သင့်အထက်ရှိသူများကို လှည့်ဖြားရန် မကြိုးစားခြင်းနှင့် သင့်အောက်ရှိသူများထံမှ အမှုအရာများကို မဖုံးကွယ်ခြင်း၊ ဘုရားသခင်၏ မျက်နှာလိုမျက်နှာရလုပ်ရန်သာ ကြိုးပမ်းသည့်အရာများကို မလုပ်ဆောင်ခြင်းပင် ဖြစ်သည်။ အတိုချုံး၍ဆိုရလျှင် ရိုးသားခြင်း ဆိုသည်မှာ သင်၏ လုပ်ရပ်များနှင့် စကားများတွင် စင်ကြယ်ဖို့နှင့် ဘုရားသခင်ကို ဖြစ်စေ၊ လူသားကိုဖြစ်စေ မလှည့်စားခြင်းဖြစ်သည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ သတိပေးချက် သုံးချက်) ရိုးသားတဲ့လူတွေဟာ သူတို့ရဲ့ စကားတွေ၊ အပြုအမူတွေမှာ အမှန်တရားကို မုသားတွေနဲ့ မရောနှောဘူးဆိုတာ ကျွန်မ နားလည်ခဲ့တယ်။ သူတို့က ပွင့်ပွင့်လင်းလင်းနဲ့ ရိုးရိုးသားသားရှိပြီး သူတို့ရဲ့ အတွေးတွေကို ဘုရားသခင်နဲ့ တခြားသူတွေကို ရိုးရိုးရှင်းရှင်းနဲ့ ပွင့်ပွင့်လင်းလင်း ဖော်ပြနိုင်ကြတယ်။ အဲဒီနောက် ကိုယ့်ရဲ့ အပြုအမူကို ပြန်စဉ်းစားမိတယ်။ ကြီးကြပ်ရေးမှူးက ကျွန်မတို့ရဲ့ နည်းစနစ်ပိုင်းမှာရှိတဲ့ လမ်းလွဲခြင်းတွေနဲ့ ပြဿနာတွေကို စုစည်းပြီးပြီလားလို့ မေးတဲ့အခါ အမှန်တကယ်တော့ ကျွန်မက ဒီအရာတွေကို စုစည်းခါစပဲ ရှိသေးပြီး ကျန်တာတွေကို လုံးဝမစုစည်းရသေးပေမဲ့ အမှန်အတိုင်းပြောရင် ကိုယ့်ပုံရိပ်ကို ထိခိုက်မှာစိုးလို့ စုစည်းရမယ့်အချက်အလက်တွေကို စုစည်းပြီးပြီလို့ ကြီးကြပ်ရေးမှူးကို ပြောလိုက်တယ်။ ကျွန်မဟာ မရိုးသားဘဲ လိမ်နေခဲ့တာပဲ။ ဘုရားသခင်က ရိုးသားတဲ့လူတွေကို နှစ်သက်ပြီး လှည့်ဖြားတတ်တဲ့လူတွေကို စက်ဆုပ်တယ်လို့ ရှင်းရှင်းလင်းလင်း ပြောထားတယ်။ ကျွန်မ ကိုယ့်ဘာသာကိုယ် တွေးမိတယ်၊ “ငါ ကြီးကြပ်ရေးမှူးကို ပွင့်ပွင့်လင်းလင်း ရိုးရိုးသားသား ပြောလိုက်သင့်လား။ ဒါပေမဲ့ ဘယ်လို စပြောရမှာလဲ။ ငါသာ ဖွင့်ပြောလိုက်ရင် ကြီးကြပ်ရေးမှူးက ငါ့ကို ဘယ်လိုမြင်သွားမလဲ။ ဒီလို ဘာမဟုတ်တဲ့ကိစ္စလေးကိုတောင် လိမ်ရသလားလို့ သူပြောမလား။ မဟုတ်ဘူး၊ မဖြစ်ဘူး။ ငါ မပြောနိုင်ဘူး။ ပြောလိုက်ရင် ကိုယ့်ဘာသာကိုယ် အရှက်ခွဲသလို ဖြစ်သွားမှာပဲ” လို့ပေါ့။ နောက်ပိုင်းမှာ ကြီးကြပ်ရေးမှူးက ကျွန်မကို ရုတ်တရက် ပြောတယ်၊ “ပြဿနာတွေနဲ့ လမ်းလွဲခြင်းတွေကို ခင်ဗျား စုစည်းပြီးပြီ မဟုတ်လား။ ဒါဆို ဒီနေ့လယ် အဖွဲ့လိုက် လေ့လာတဲ့အစည်းအဝေး လုပ်ကြစို့” တဲ့။ ဒီလိုပြောပြီးတာနဲ့ သူထွက်သွားတယ်။ အမှန်တရား ပေါ်သွားပြီး ကိုယ့်ဟာနဲ့ကိုယ် အရှက်မကွဲရအောင် ကျွန်မ နေ့လယ်စာစားချိန်အတွင်းမှာ ဒီအချက်အလက်တွေကို တိတ်တိတ်လေး စုစည်းခဲ့ရပေမဲ့ ဒါက ကျွန်မ့စိတ်ထဲမှာ နေလို့မကောင်းဘူး ဖြစ်နေခဲ့တယ်။ ဘုရားနှုတ်ကပတ်တော်တချို့ကို ကျွန်မ တွေးမိတယ်။ “လူတစ်ယောက်သည် သမ္မာတရားကို မချစ်လျှင် သမ္မာတရားကို နားလည်လျှင်ပင် လက်တွေ့မလုပ်ဆောင်နိုင်ပေ။ အဘယ်ကြောင့်ဆိုသော် ၎င်းတို့သည် စိတ်နှလုံးတွင် ထိုသို့လုပ်ဆောင်လိုစိတ်မရှိဘဲ သမ္မာတရားကို မနှစ်သက်သောကြောင့်ဖြစ်သည်။ ဤသို့သောသူသည် ကယ်တင်ခြင်းခံရဖို့ မဖြစ်နိုင်ပေ။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောဆွေးနွေးချက်များ၊ ရိုးသားသောလူတစ်ဦးဖြစ်ခြင်း၏ အခြေခံအကျဆုံး လက်တွေ့လုပ်ဆောင်ချက်) ဘုရားသခင်က ရိုးသားတဲ့လူတွေကို နှစ်သက်တယ်ဆိုတာ ကျွန်မ ကောင်းကောင်းသိပေမဲ့ ကျွန်မက ဆက်ပြီးလိမ်ညာလှည့်ဖြားနေခဲ့တော့ ကျွန်မ အရမ်းကို စိတ်သောကရောက်ခဲ့ရတယ်။ ကျွန်မ ဘုရားသခင်ဆီ ဆုတောင်းခဲ့တယ်၊ “ဘုရားသခင်၊ သမီး ရိုးသားတဲ့လူတစ်ယောက် ဖြစ်ချင်တယ်၊ ပြီးတော့ ကြီးကြပ်ရေးမှူးကို ပွင့်ပွင့်လင်းလင်း ပြောပြပြီး ကိုယ့်ကိုယ်ကိုယ် အရှိအတိုင်း ဖော်ပြချင်ပါတယ်” လို့ပေါ့။ ဒါနဲ့ ကျွန်မ ကြီးကြပ်ရေးမှူးကို အမှန်အတိုင်း ပြောပြလိုက်တယ်၊ ကျွန်မ အံ့ဩသွားတာကတော့ ကြီးကြပ်ရေးမှူးက ကျွန်မကို အပြစ်ဖော်မဆုံးမခဲ့ဘူး။ နောက်ပိုင်းမှာ ကျွန်မ ကိုယ့်ကိုယ်ကိုယ် ဆင်ခြင်သုံးသပ်ပြီး သဘောပေါက်လာတာက ကျွန်မရဲ့ နေ့စဉ်စကားပြောဆိုမှုတွေမှာ အမှန်တရားနဲ့ မုသားတွေကို ခဏခဏ ရောခဲ့တယ်ဆိုတာပါပဲ။ အကြိမ်တော်တော်များများမှာ ကြီးကြပ်ရေးမှူးက ကျွန်မ့အလုပ်အကြောင်း မေးမြန်းတဲ့အခါ ကျွန်မက အခြေအနေကို မလေ့လာရသေးတာ ဒါမှမဟုတ် မကြည့်ရသေးတာမျိုးတွေ ရှိပေမဲ့ အမှန်အတိုင်းပြောရင် ကြီးကြပ်ရေးမှူးက ကျွန်မကို အထင်သေးမှာစိုးလို့ လေ့လာနေတယ် ဒါမှမဟုတ် လုပ်ပြီးသွားပြီလို့ လိမ်ပြောဖြစ်တယ်။ ကျွန်မ ပိုပြီး စဉ်းစားလေလေ၊ ကိုယ်ဘယ်လောက်တောင် မုသားတွေ ပြောခဲ့မိလဲဆိုတာ ပိုပြီး သဘောပေါက်လာလေလေပဲ။

နောက်ပိုင်းမှာ ကျွန်မကို ပြင်းပြင်းထန်ထန် တို့ထိစေခဲ့တဲ့ ဘုရားနှုတ်ကပတ်တော်တစ်ပိုဒ်ကို ကျွန်မ ဖတ်ခဲ့ရတယ်။ ဘုရားသခင်က ပြောသည် “လူတို့သည် ၎င်းတို့၏ နေ့စဉ်အသက်တာထဲတွင် အဓိပ္ပာယ်မဲ့သော စကားကို မကြာခဏပြောပြီး မုသားဆိုသည့်အပြင် ပညာမဲ့သော၊ မိုက်မဲသော၊ ခုခံကာကွယ်သော အရာများကို ပြောတတ်ကြသည်။ ဤအရာအများစုကို မိမိတို့၏ ကိုယ်ပိုင်အတ္တကို ဖြည့်ဆည်းဖို့ရန် ဝင့်ဝါမှုနှင့် မာန်မာနအဖို့အလို့ငှာ ပြောခြင်းဖြစ်သည်။ ထိုကဲ့သို့သော ထွက်ဆိုချက်အမှားများက မိမိတို့၏ ဖောက်ပြန်ပျက်စီးသော စိတ်သဘောထားများကို ထုတ်‌ဖော်သည်။ အကယ်၍ သင်သည် ဤဖောက်ပြန်ပျက်စီးသော လက္ခဏာများကို ဖြေရှင်းမည်ဆိုပါက သင်၏ စိတ်နှလုံးသည် သန့်စင်စေခြင်းခံရမည်ဖြစ်ပြီး သင်သည် တဖြည်းဖြည်းနှင့် ပို၍ စင်ကြယ်လာကာ ပို၍ ရိုးသားလာမည်ဖြစ်သည်။ အမှန်မှာမူ လူတို့အားလုံးက အဘယ့်ကြောင့် ၎င်းတို့လိမ်ပြောကြောင်းကို သိကြသည်။ တစ်ကိုယ်ရေ အကျိုးအမြတ်နှင့် မာန်မာနအလို့ငှာ၊ သို့မဟုတ် ဝင့်ဝါမှုနှင့် အဆင့်အတန်းအတွက် အခြားသူများနှင့် ယှဉ်ပြိုင်ဖို့ကြိုးစားပြီး သူတို့မဟုတ်သည့် အရာတစ်ခုအဖြစ် သူတို့ကိုယ်သူတို့ ပုံမှားရိုက်ကြသည်။ သို့ရာတွင် သူတို့၏ မုသားများမှာ နောက်ဆုံးတွင် ထုတ်ဖော်ခြင်းခံရပြီး အခြားသူများ၏ ဖော်ထုတ်ခြင်းကို ခံရသည့်အပြင် သူတို့သည် မျက်နှာပျက်ခြင်းအပြင် ဂုဏ်သိက္ခာနှင့် အကျင့်စာရိတ္တတို့ ဆုံးရှုံးခြင်းဖြင့် အဆုံးသတ်ရသည်။ ဤအရာအားလုံးကို လွန်ကဲသော မုသားပမာဏက ဖြစ်ပွားစေခြင်း ဖြစ်သည်။ သင်၏မုသားများက အလွန်များပြားလာပြီဖြစ်၏။ သင်ပြောသည့် စကားလုံးတိုင်းသည် ရောနှောခြင်းနှင့် ရိုးသားမှန်ကန်မှု မရှိသည့်အပြင် တစ်လုံးတစ်ပါဒကိုမျှ မှန်ကန်သည် သို့မဟုတ် ရိုးသားသည်ဟု ယူဆ၍မရပေ။ သင်သည် မုသားဆိုသောအခါ သိက္ခာကျသည်ဟု မခံစားရလင့်ကစား စိတ်ထဲ၌ သင်သည် အရှက်ရသွားလေသည်။ သင်၏ အသိတရားက သင့်ကို အပြစ်တင်ပြီး သင်သည် မိမိကိုယ်မိမိ အထင်သေးလျက် ‘ငါ အဘယ့်ကြောင့် ထိုမျှနုံချာသော ဘဝတစ်ခုကို အသက်ရှင်နေရသနည်း။ အမှန်တရားပြောရန် အလွန်ခက်ခဲသလော။ ငါ၏မာန်မာနအတွက် မုသားပြောခြင်းကို အားကိုးရမည်လော။ ငါ၏ဘဝသည် အဘယ့်ကြောင့် အလွန်ပင်ပန်းရသနည်း’ ဟု စဉ်းစားလေသည်။ သင်သည် ပင်ပန်းရသော ဘဝတစ်ခုကို အသက်ရှင်စရာ မလိုပေ။ သင်သည် ရိုးသားသော လူတစ်ဦးဖြစ်ခြင်းကို လက်တွေ့လုပ်ဆောင်နိုင်လျှင် စိတ်သက်သာရာရသော၊ လွတ်လပ်သော၊ ထို့ပြင် လွတ်မြောက်သော ဘဝဖြင့် အသက်ရှင်နိုင်မည်ဖြစ်သည်။ သို့ရာတွင် သင်သည် သင်၏ မာန်မာနနှင့် ဝင့်ဝါမှုကို မုသားဆိုခြင်းဖြင့် ထိန်းသိမ်းရန် ရွေးချယ်မိပြီ ဖြစ်သည်။ အကျိုးဆက်အားဖြင့် သင်သည် မည်သူမပြု မိမိမှုဖြစ်သည့် အလွန်ပင်ပန်းပြီး အလွန်နာကျင်ရသော အသက်ရှင်ခြင်းဖြင့် နေထိုင်ရလေသည်။ မိမိသည် မုသားဆိုခြင်းဖြင့် မာန်မာနအသိကို ရကောင်းရနိုင်သော်လည်း ထိုမာန်မာနအသိမှာ အဘယ်အရာ ဖြစ်သနည်း။ ယင်းမှာ အနှစ်သာရကင်းမဲ့သော အရာတစ်ခုသာဖြစ်ပြီး လုံးလုံးလျားလျား အသုံးမကျချေ။ မုသားဆိုခြင်းဟူသည်မှာ လူတစ်ဦး၏ အကျင့်စာရိတ္တ၊ ဂုဏ်သိက္ခာတို့နှင့်သက်ဆိုင်သော ဇာတိရုပ်ပြခြင်းကို ဆိုလိုသည်။ ယင်းသည် မိမိ၏ ဂုဏ်သိက္ခာနှင့် မိမိ၏ အကျင့်စာရိတ္တကို ပြောင်တလင်းခါစေကာ ယင်းက ဘုရားသခင်ကို သဘောမကျ ဖြစ်စေပြီး သူက ယင်းကို ရွံမုန်း၏။ ဤသည်မှာ လုပ်ရကျိုးနပ်သလော။ လုပ်ကျိုးမနပ်ချေ။ ဤသည်မှာ မှန်ကန်သော လမ်းကြောင်း ဟုတ်သလော။ မဟုတ်ပေ။ မကြာခဏ လိမ်ညာသော လူတို့သည် ၎င်းတို့၏ စာတန်ဆန်သော စိတ်သဘောထားများအတိုင်း အသက်ရှင်ကြသည်။ ၎င်းတို့သည် စာတန်၏တန်ခိုးအောက်၌ အသက်ရှင်ကြသည်။ ၎င်းတို့သည် အလင်းထဲ၌ အသက်မရှင်သည်သာမက ဘုရားသခင်၏ မျက်မှောက်တော်၌လည်း အသက်မရှင်ကြပေ။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောဆွေးနွေးချက်များ၊ ရိုးသားသောသူလူတစ်ဦးဖြစ်ခြင်းကသာ စစ်မှန်သော လူသားပုံသဏ္ဌာန်အတိုင်း အသက်ရှင်နေထိုင်နိုင်သည်) လူတစ်ယောက် လိမ်ညာတဲ့အခါ စိတ်ဆင်းရဲပြီး စိတ်နှလုံးထဲမှာ မလုံမလဲနဲ့ အပြစ်ရှိသလို ခံစားရပေမဲ့ သူတို့ရဲ့ ဂုဏ်သတင်းနဲ့ အကျိုးစီးပွားကို ဘေးဖယ်မထားနိုင်တဲ့အတွက် စာတန်ရဲ့ကျော့ကွင်းမှာ သက်ဆင်းပြီး လိမ်ညာလှည့်ဖြားရင်း အသက်ရှင်နေကြတယ်လို့ ဘုရားသခင်က ဖော်ထုတ်ထားတယ်။ ကျွန်မက ကိုယ့်ရဲ့ ဂုဏ်သတင်းနဲ့ အဆင့်အတန်းကို အရမ်း နှစ်သက်တွယ်တာခဲ့တာကိုး။ ကြီးကြပ်ရေးမှူးက နည်းစနစ်ပိုင်းဆိုင်ရာ လမ်းလွဲခြင်းတွေကို အကျဉ်းချုံးပြီး စုစည်းခဲ့လားလို့ မေးတဲ့အခါ ကျွန်မ မလုပ်ထားတာ ရှင်းနေပေမဲ့၊ မလုပ်ထားဘူး ပြောလိုက်ရင် ကြီးကြပ်ရေးမှူးရဲ့ စိတ်ထဲမှာရှိတဲ့ ကျွန်မအပေါ်ထားတဲ့ အမြင်ကောင်းကို ထိခိုက်သွားမှာစိုးလို့ လုပ်ပြီးပြီလို့ လိမ်ပြောခဲ့တယ်။ ကျွန်မ လိမ်ညာလှည့်ဖြားနေခဲ့မှန်း ကျွန်မ သဘောပေါက်ခဲ့တယ်၊ ပြီးတော့ ဘုရားနှုတ်ကပတ်တော်တွေအတိုင်း ရိုးသားတဲ့လူတစ်ယောက်ဖြစ်အောင်၊ ပွင့်ပွင့်လင်းလင်းနဲ့ ကိုယ့်ကိုယ်ကိုယ် အရှိအတိုင်း ဖော်ပြတတ်အောင် လက်တွေ့လုပ်ဆောင်ရမယ်ဆိုတာလည်း ကျွန်မ သိခဲ့တယ်။ ဒါပေမဲ့ ကျွန်မရဲ့ မာနနဲ့ အဆင့်အတန်းကို ကျွန်မ ဘေးဖယ်မထားနိုင်ခဲ့သေးဘူး။ အမှန်တရားကို ထုတ်ဖော်လိုက်ရင် ကြီးကြပ်ရေးမှူးက ကျွန်မကို ပိုပြီး အထင်သေးသွားမှာကို ကြောက်တဲ့စိတ်နဲ့ ကိုယ့်ရဲ့ အသိစိတ်ထဲက အပြစ်တင်တဲ့ ခံစားချက်ကို လျစ်လျူရှုပြီး အဖြစ်မှန်တွေကို ဆက်ပြီး ဖုံးကွယ်ခဲ့တယ်။ ကိုယ့်ရဲ့ ဂုဏ်သတင်းနဲ့ အဆင့်အတန်းအတွက် မျက်နှာပြောင်တိုက်ပြီး မုသားတွေ ပြောခဲ့တယ်၊ သမ္မာတရားကို ကောင်းကောင်းသိရက်နဲ့ လက်တွေ့မလုပ်ဆောင်ခဲ့ဘူး။ ကျွန်မရဲ့ အပြုအမူကို ဘုရားသခင်က တကယ်ကို စက်ဆုပ်ရွံရှာပြီး မုန်းတီးခဲ့တာပေါ့။

နောက်ပိုင်းမှာ ဘုရားနှုတ်ကပတ်တော် နောက်တစ်ပိုဒ်ကို ကျွန်မ ဖတ်ခဲ့ရတယ်။ “အန္တိခရစ်၏ လူ့သဘာဝသည် မရိုးသားပေ။ ယင်းမှာ ၎င်းတို့သည် အနည်းငယ်မျှပင် ရိုးသားဖြောင့်မတ်ခြင်းမရှိဟု ဆိုလိုသည်။ ၎င်းတို့ပြောဆိုသမျှ၊ လုပ်ဆောင်သမျှတိုင်းသည် မသန့်စင်ဘဲ ၎င်းတို့၏ ကိုယ်ပိုင်ရည်ရွယ်ချက်များ၊ ပန်းတိုင်များ ပါဝင်ပြီး ယင်း၌ ဖုံးကွယ်ထားသမျှမှာ ပြောမကောင်းသော၊ ပြောမထွက်နိုင်အောင် ဆိုးရွားသော လှည့်ကွက်များနှင့် အကြံအစည်များတို့ ဖြစ်လေသည်။ ထို့ကြောင့် အန္တိခရစ်တို့၏ စကားများနှင့် လုပ်ရပ်များသည် ညစ်ညမ်းနေပြီး လိမ်ညာမှုများဖြင့် ပြည့်လွန်းနေသည်။ ၎င်းတို့ မည်မျှစကားပြောပါစေ ၎င်းတို့၏ မည်သည့်စကားက မှန်ပြီး မည်သည့်စကားကမှားသည်၊ မည်သည့်အရာက ဟုတ်သည်၊ မဟုတ်သည်ကိုသိရန် မဖြစ်နိုင်ပေ။ ဤသည်မှာ အဘယ့်ကြောင့်ဆိုသော် ၎င်းတို့သည် မရိုးသားသည့်အပြင် ၎င်းတို့စိတ်များက အလွန်အမင်း ရှုပ်ထွေးသောကြောင့်ဖြစ်သည်။ သစ္စာဖောက်သော အကြံအစည်များ၊ လှည့်ကွက်များဖြင့် ပြည့်နှက်နေသည်။ ၎င်းတို့ပြောသည့် မည်သည့်အရာကမျှ တည်ကြည်ခြင်း မရှိပေ။ ၎င်းတို့က တစ်သည် တစ်ဖြစ်သည်၊ နှစ်သည် နှစ်ဖြစ်သည်၊ ဟုတ်လျှင်ဟုတ်သည်။ မဟုတ်လျှင်မဟုတ်ဟု မပြောပေ။ ယင်းအစား အမှုကိစ္စအားလုံးတွင် အကျိုးဆက်တို့ကို တွက်ချက်လျက်၊ ရှုထောင့်တိုင်းမှနေ၍ ကောင်းသည့်အချက်များနှင့် ချွတ်ယွင်းချက်များကို ချိန်ဆလျက် ၎င်းတို့သည် ဝေ့ဝိုက်နေပြီး ၎င်းတို့စိတ်ထဲတွင် အမှုကိစ္စများကို အကြိမ်ရေအနည်းငယ် စဥ်းစားသည်။ ထို့နောက်တွင် ၎င်းတို့သည် အသုံးအနှုန်းများကို ပြုပြင်ပြောဆိုသဖြင့် ပြောသည့်အရာတိုင်းက အတော်လေး ကိုးရိုးကားယားဖြစ်ပုံပေါ်စေသည်။ ရိုးသားသောသူတို့သည် ၎င်းတို့ပြောသည့်အရာကို မည်သည့်အခါမျှ နားမလည်သကဲ့သို့၊ ၎င်းတို့ လိမ်လည်လှည့်စားသည်ကို အလွယ်တကူခံရသည်။ ပြီးလျှင် ဤသို့သောလူများနှင့်စကားပြောဆက်ဆံသော မည်သူမဆိုသည် အလွန်ပင် ပင်ပန်းမောပန်းသည့် အတွေ့အကြုံကိုရကြသည်။ ၎င်းတို့က တစ်သည် တစ်ဖြစ်သည်။ နှစ်သည် နှစ်ဖြစ်သည်ဟု မည်သည့်အခါမျှ မပြောဆိုကြပေ။ ၎င်းတို့စဉ်းစားနေသည့်အရာကို မည်သည့်အခါမျှမပြောပေ။ အမှုအရာများကို မည်သည့်အခါမျှ အရှိအတိုင်း မဖော်ပြပေ။ ၎င်းတို့ပြောသမျှတိုင်းသည် နားလည်၍မရနိုင်သကဲ့သို့၊ ၎င်းတို့လုပ်ရပ်များ၏ ပန်းတိုင်နှင့် ရည်ရွယ်ချက်များသည် အလွန်ပင် ရှုပ်ထွေးသည်။ အမှန်တရားက ပေါက်ကြားသွားလျှင်၊ အခြားလူတို့က ၎င်းတို့ကို ရိပ်စားမိပြီး နားလည်လျှင် ဖြေရှင်းဖို့ရန်အတွက် အခြားမုသားတစ်ခုကို အမြန် လုပ်ကြံဖန်တီးကြသည်။ ဤသို့သောသူမျိုးသည် မကြာခဏ လိမ်ညာကြသည်။ လိမ်ညာပြီးနောက်တွင် ထိုလိမ်ညာမှုကို တည်တံ့စေရန်အတွက် ထပ်၍ လိမ်ညာပြောဆိုရသည်။ ၎င်းတို့၏ ရည်ရွယ်ချက်များကို ဖုံးကွယ်ရန်အတွက် သူတစ်ပါးတို့ကို လှည့်စားပြီး ၎င်းတို့၏ မုသားများကို ပံ့ပိုးရန် မူမမှန်သောအကြောင်းပြချက်နှင့် ဆင်ခြေမျိုးစုံကို လုပ်ကြံပြောဆိုကြသည်။ ဤသို့ဖြင့် မည်သည့်အရာက မှန်သည်၊ မှားသည်ကို ပြောရန် လူတို့အတွက် အလွန်ခက်ခဲသွားသည်။ ၎င်းတို့က မည်သည့်အချိန်တွင် မုသားပြောနေသည်ကို သိဖို့မဆိုထားနှင့်။ မည်သည့်အချိန်တွင် မှန်ကန်နေသည်ကိုပင် လူတို့ မသိကြပေ။ ၎င်းတို့ လိမ်ညာသောအခါ ၎င်းတို့သည် မျက်နှာနီသွားခြင်း၊ သို့မဟုတ် တွန့်ဆုတ်ခြင်းမရှိပေ။ အမှန်ကိုပြောနေသကဲ့သို့ပင်ဖြစ်သည်။ ဤသည်မှာ ၎င်းတို့ လိမ်ညာနေကျဖြစ်သည်ဟု ဆိုလိုသည် မဟုတ်လော။” (နှုတ်ကပတ်တော်၊ အတွဲ (၄)၊ အန္တိခရစ်တို့ကို ဖော်ထုတ်ခြင်း၊ နောက်ဆက်တွဲ ၄- အန္တိခရစ်များ၏ ကိုယ်ကျင့်စရိုက်နှင့် ၎င်းတို့၏ စိတ်သဘောထား အနှစ်သာရတို့ကို အနှစ်ချုပ်ခြင်း (အပိုင်း ၁)) အန္တိခရစ်တွေဟာ သူတို့ရဲ့ ကိုယ်ပိုင်ရည်ရွယ်ချက်၊ ရည်မှန်းချက်တွေနဲ့ အမြဲတမ်း စကားပြောတယ်၊ အဲဒီစကားတွေထဲမှာ ပြောမထွက်အောင်ဆိုးတဲ့ အကြံအစည်တွေ ဖုံးကွယ်ထားတယ်လို့ ဘုရားသခင်က ဖော်ထုတ်ထားတယ်။ ကိစ္စ ကြီးကြီးငယ်ငယ်၊ ကိုယ့်ရည်မှန်းချက်တွေ အောင်မြင်ဖို့အတွက် စကားမပြောခင် သူတို့ရဲ့စိတ်ထဲမှာ စကားလုံးတွေ ကြိုစီထားပြီး ကိုယ့်အတွက် အကျိုးရှိစေမယ့် ဘယ်အရာကိုမဆို ပြောကြတယ်။ ဒါက အန္တိခရစ်တွေရဲ့ အနှစ်သာရဟာ အကျင့်ပါနေတဲ့ အလိမ်အညာသမားတွေ ဖြစ်တယ်ဆိုတာကို ပြနေတယ်။ ကျွန်မက အပြင်မှာရော အလုပ်မှာပါ ခဏခဏ လိမ်ညာခဲ့တယ်။ ကြီးကြပ်ရေးမှူးက ကျွန်မ့အလုပ်အကြောင်း မေးတဲ့အခါ ကျွန်မ မလုပ်ရသေးတာ ရှင်းနေပေမဲ့ အမှန်အတိုင်းပြောရင် ကိုယ့်ဂုဏ်သတင်းနဲ့ အဆင့်အတန်းကို ထိခိုက်မှာစိုးလို့ လုပ်ပြီးပြီလို့ လိမ်ပြောခဲ့တယ်။ တစ်ခါတလေ အလုပ်က ဘယ်လိုရှိနေလဲဆိုတာကို ကျွန်မ အကျွမ်းတဝင်မရှိတဲ့အခါ ကြီးကြပ်ရေးမှူးက အလုပ်အခြေအနေကို ဆက်ပြီးလိုက်တဲ့အခါ အရင်တုန်းက လေ့လာထားတဲ့ အခြေအနေကိုပဲ လက်ရှိအခြေအနေအနေနဲ့ ကြီးကြပ်ရေးမှူးကို တင်ပြခဲ့တယ်။ ကျွန်မနဲ့ တွဲဖက်လုပ်ဆောင်တဲ့ ညီအစ်ကိုတွေ ဒါမှမဟုတ် ကြီးကြပ်ရေးမှူးက ကိစ္စသေးသေးလေးတွေ မေးရင်တောင် လိမ်ညာလိုက်တာပဲ။ ကျွန်မဟာ ကိုယ့်ရဲ့ လှည့်ဖြားတတ်တဲ့ စိတ်သဘောထားနဲ့ အသက်ရှင်နေခဲ့တယ်၊ ဘာမှမပြောခင် ကိစ္စတွေကို ခေါင်းထဲမှာ အပြန်ပြန်အလှန်လှန် စဉ်းစားတယ်၊ လိမ်ပြီးတဲ့နောက်မှာလည်း လိမ်ညာထားတာတွေ ပေါ်သွားမှာကို ကြောက်ပြီး အသက်ရှင်နေရတော့ အဲဒါတွေကို ညက်နေအောင်လုပ်ပြီး ဖုံးကွယ်ဖို့ နည်းလမ်းတွေ အမြန်ရှာရတယ်။ လိမ်ညာမှုတစ်ခုပြီးတိုင်း ကိုယ့်ရဲ့ အရှက်ရစရာ အပြုအမူမျိုးစုံကို ဆင်ခြင်သုံးသပ်ကြည့်တော့ ကျွန်မဟာ အလင်းထဲမှာ မနေထိုင်နိုင်တဲ့ လှည့်ဖြားတတ်သူတစ်ယောက်ပဲဆိုတာ မြင်ခဲ့ရတယ်။ ဘုရားသခင်က ကျွန်မတို့ကို ရိုးသားတဲ့လူတွေဖြစ်ဖို့၊ အဖြစ်မှန်တွေအတိုင်း ပြောဆိုလုပ်ဆောင်ဖို့ တောင်းဆိုတယ်။ ကျွန်မတို့ရဲ့ စကားတွေဟာ အဖြစ်မှန်တွေနဲ့ ကိုက်ညီပြီး စိတ်နှလုံးထဲရှိတဲ့အတိုင်း ပြောသင့်တယ်။ ဒါပေမဲ့ အမြဲတမ်း လိမ်ညာလှည့်ဖြားနေတာက ကျွန်မ ဘုရားသခင်ကို လှည့်ဖြားဖို့ ကြိုးစားနေတာ မဟုတ်ဘူးလား။ သခင်ယေရှုပြောခဲ့တာကို ကျွန်မ သတိရလိုက်တယ်။ “သင်တို့သည် သင်တို့၏အဘတည်းဟူသော မာရ်နတ်မှ ဆင်းသက်ကြ၏။ သင်တို့အဘ၏ အလိုသို့လည်း လိုက်တတ်ကြ၏။ မာရ်နတ်သည် ရှေ့ဦးစွာမှစ၍ လူအသက်ကို သတ်သောသူ ဖြစ်၏။ သူသည် မုသားစကားကို ပြောသောအခါ၊ မိမိပကတိအတိုင်း ပြော၏။ မုသားစကား၌ ကျင်လည်သောသူဖြစ်၏။ မုသား၏ အဘလည်း ဖြစ်၏။” (ရှင်ယောဟန်ခရစ်ဝင် ၈:၄၄) ကျွန်မ ထုတ်ဖော်နေခဲ့တာက နတ်ဆိုးဆန်တဲ့ စိတ်သဘောထားပဲ။ ဘုရားသခင်က အရာအားလုံးကို စေ့စေ့စပ်စပ် ကြည့်ရှုစစ်ဆေးတယ်။ ကျွန်မရဲ့ ဒီလိမ်ညာမှုတွေက လူတွေကို ခဏပဲ လှည့်စားလို့ရနိုင်ပြီး အနှေးနဲ့အမြန်ဆိုသလို ဖော်ထုတ်ခံရမှာပဲ။ ကျွန်မသာ နောင်တမရဘူးဆိုရင် အဲဒီအခါကျရင် ကိုယ့်ရဲ့ တည်ကြည်မှုနဲ့ ဂုဏ်သိက္ခာတွေ အလဟဿဖြစ်သွားတဲ့အချိန်မှာ ကျွန်မဟာ လုံးလုံးလျားလျား လိမ်ညာတတ်တဲ့သူတစ်ယောက် ဖြစ်သွားမှာပဲ။ အဲဒီနောက် သခင်ယေရှု ပြောခဲ့တာကို ကျွန်မ သတိရလိုက်တယ်။ “ငါအမှန်ဆိုသည်ကား၊ သင်တို့သည် ပြောင်းလဲ၍ သူငယ်ကဲ့သို့မဖြစ်လျှင် ကောင်းကင်နိုင်ငံတော်သို့ မရောက်ရကြ။” (ရှင်မဿဲခရစ်ဝင် ၁၈:၃) အနန္တတန်ခိုးရှင် ဘုရားသခင်ကလည်း ဒီလိုပြောတယ်။ “ဟူ၍ ပြောကြပေလိမ့်မည်။ မည်ကဲ့သို့သော လူမျိုးကို ငါ လိုချင်သည်ကို သင်သိရမည်။ မဖြူစင်သော သူများကို နိုင်ငံတော်အထဲသို့ ဝင်ရောက်ရန် အခွင့်မပြုထားပေ၊ မဖြူစင်သော သူများကို သန့်ရှင်းသောမြေအား ညစ်ညူးစေရန် အခွင့်မပြုထားပေ။ သင်သည် အလွန်များသော အလုပ်ကို လုပ်ဆောင်ပြီးဖြစ်ကာ နှစ်ပေါင်းများစွာ အလုပ်လုပ်ပြီးသော်လည်း၊ အဆုံး၌ သင်သည် မနှစ်မြို့ဖွယ်ရာ ညစ်ညူးနေဆဲ ဖြစ်ပါက၊ သင်သည် ငါ့နိုင်ငံတော်ထဲသို့ ဝင်ရောက်လိုသည်မှာ ကောင်းကင်ဘုံ၏ ဥပဒေသအဖို့ သည်းမခံနိုင်ဖွယ် ဖြစ်ပေလိမ့်မည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ အောင်မြင်မှု သို့မဟုတ် ရှုံးနိမ့်မှုသည် မိမိလျှောက်သော လမ်းကြောင်းအပေါ်တွင် မူတည်သည်) ဘုရားသခင်ရဲ့ စိတ်သဘောထားက ဖြောင့်မတ်ပြီး သန့်ရှင်းတယ်၊ စိတ်နှလုံးရိုးသားတဲ့သူတွေသာ ဘုရားသခင်ရဲ့ နိုင်ငံတော်ထဲကို ဝင်ရောက်နိုင်တယ်။ ဘုရားသခင်ရဲ့ အမှုတော်အဆုံးမှာ ကျွန်မသာ မုသားစကားတွေပြောတဲ့သူ ဖြစ်နေသေးရင် နတ်ဆိုးတွေနဲ့ စာတန်တွေနဲ့အတူ သေချာပေါက် ဖျက်ဆီးခံရမှာပဲ။ ဘုရားသခင်က ကျွန်မကို နောင်တရဖို့ အခွင့်အရေးပေးနေတုန်းပဲ၊ ကျွန်မ ရိုးသားတဲ့လူတစ်ယောက်အနေနဲ့ လက်တွေ့လုပ်ဆောင်ရမယ်။

နောက်ပိုင်းမှာတော့ အလုပ်ထဲမှာ ပေါ်ပေါက်လာတဲ့ လမ်းလွဲမှုတွေနဲ့ ပြဿနာတွေကို ဘယ်လို မှန်မှန်ကန်ကန် ဖြေရှင်းရမလဲဆိုတာ နားလည်အောင် ကူညီပေးခဲ့တဲ့ ဘုရားနှုတ်ကပတ်တော်တစ်ပိုဒ်ကို ကျွန်မ ဖတ်ခဲ့ရတယ်။ ဘုရားသခင်က ပြောသည် “သင်သည် အမှားတစ်ခုကို ပြုလုပ်ပြီးနောက်တွင် ယင်းကို မှန်မှန်ကန်ကန် ကိုင်တွယ်နိုင်လျှင်၊ ယင်းကို အခြားလူတိုင်းအား ပြောဆိုဆွေးနွေးခွင့်ပြုပြီး ယင်းနှင့်ပတ်သက်၍ ၎င်းတို့ မှတ်ချက်ပေးခြင်း၊ ပိုင်းခြားသိမြင်ခြင်းကို ခွင့်ပြုလျှင်၊ ယင်းနှင့်ပတ်သက်၍ ပွင့်လင်းစွာပြောဆိုနိုင်ပြီး စိစစ်နိုင်လျှင် သင့်အပေါ် လူတိုင်း၏ ထင်မြင်ချက်သည် မည်သို့ ဖြစ်လိမ့်မည်နည်း။ သင်၏ စိတ်နှလုံးသည် ဘုရားသခင်ထံ ဖွင့်ဟထားသောကြောင့် သင်သည် ရိုးသားသူတစ်ယောက်ဖြစ်သည်ဟု ၎င်းတို့က ပြောလိမ့်မည်။ သင်၏ လုပ်ရပ်များ၊ အပြုအမူများမှတစ်ဆင့် သင့်စိတ်နှလုံးကို ၎င်းတို့ မြင်နိုင်လိမ့်မည်။ သို့သော် သင်သည် သင့်ကိုယ်သင် အယောင်ဆောင်ပြီး လူတိုင်းကို လှည့်စားဖို့ ကြိုးပမ်းလျှင် လူတို့သည် သင့်ကို အထင်အမြင်သေးလိမ့်မည်။ သင်သည် မိုက်မဲသောသူဖြစ်ပြီး ဉာဏ်မရှိသောသူတစ်ယောက်ဖြစ်သည်ဟု ပြောကြလိမ့်မည်။ သင်သည် ဟန်ဆောင်ဖို့၊ သို့မဟုတ် မိမိကိုယ်ကို ရှင်းချက်ထုတ်ဖို့ မကြိုးစားပါက၊ သင်၏ အမှားများကို ဝန်ခံနိုင်ပါက သင်သည် ရိုးသားပြီး ဉာဏ်ပညာရှိသည်ဟု လူတိုင်းက ပြောကြလိမ့်မည်။ ပြီးလျှင် သင့်ကို အဘယ်အရာက ဉာဏ်ပညာရှိစေသနည်း။ လူတိုင်း အမှားလုပ်ကြသည်။ လူတိုင်း၌ အမှားများနှင့် ချို့ယွင်းချက်များရှိကြသည်။ ပြီးလျှင် စင်စစ်အားဖြင့် လူတိုင်း၌ တူညီသော ဖောက်ပြန်ပျက်စီးသည့် စိတ်သဘောထားရှိကြသည်။ သင်သည် အခြားသူများထက် သာ၍မြင့်မြတ်သည်၊ စုံလင်ပြီး ကြင်နာသည်ဟု သင့်ကိုယ်သင် မတွေးထင်လေနှင့်။ ယင်းမှာ လုံးလုံး ယုတ္တိမတန်ခြင်းဖြစ်ပေသည်။ လူ၏ဖောက်ပြန်ပျက်စီးသော စိတ်သ‌ဘောထားများအပြင် လူ့ဖောက်ပြန်ပျက်စီးခြင်း၏အဖြစ်အနေနှင့် အမှန်တရားတို့က သင့်အဖို့ ရှင်းလင်းသွားသည်နှင့်တစ်ပြိုင်နက် သင်၏ကိုယ်ပိုင်အမှားများကို ဖုံးကွယ်ရန် ကြိုးစားမည် မဟုတ်သကဲ့သို့ အခြားလူများ၏ အမှားကို ဆုပ်ကိုင်အသုံးချခြင်းကိုလည်း လုပ်ဆောင်မည်မဟုတ်ပေ။ သင်သည် နှစ်ခုလုံးကို မှန်ကန်စွာ ရင်ဆိုင်နိုင်လိမ့်မည်။ သို့မှသာ သင်သည် ထိုးထွင်းအမြင်ရှိလာပြီး ရူးနှမ်းသောအရာများကို လုပ်ဆောင်မည်မဟုတ်ပေ၊ ယင်းက သင့်ကို ဉာဏ်ပညာရှိစေလိမ့်မည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောဆွေးနွေးချက်များ၊ ကျင့်ကြံပြုမူခြင်းတွင် လမ်းပြသင့်သည့် စည်းမျဉ်းများ) အလုပ်က ကောင်းကောင်းမပြီးတဲ့အခါ ဒါမှမဟုတ် အမှားလုပ်မိတဲ့အခါ ကိုယ့်ပြဿနာတွေကို မှန်မှန်ကန်ကန် သဘောထားသင့်တယ်၊ လူတိုင်းကို ပွင့်ပွင့်လင်းလင်း ပြောပြပြီး ကိုယ့်ကိုယ်ကိုယ် အရှိအတိုင်း ဖော်ပြသင့်တယ်၊ ပြီးတော့ သူတို့ရဲ့ လမ်းပြမှုနဲ့ အကူအညီကို လက်ခံသင့်တယ်ဆိုတာ ဘုရားနှုတ်ကပတ်တော်တွေက ကျွန်မကို နားလည်စေခဲ့တယ်။ ဒါဟာ ပညာရှိတဲ့လူတစ်ယောက် လုပ်တဲ့အရာပဲ။ ဆင်ခြင်သုံးသပ်ကြည့်တော့ ကိုယ့်အလုပ်ကို ကောင်းကောင်းမလုပ်မိတဲ့အခါ တခြားသူတွေက မေးလာရင် အမှန်အတိုင်းပြောလိုက်ရင် သူတို့က ကျွန်မကို အထင်သေးမှာပဲလို့ အမြဲတမ်း စိုးရိမ်ခဲ့မိတယ်။ ဒါပေမဲ့ တကယ်တမ်းမှာတော့ အဲဒီလိုမဟုတ်ခဲ့ဘူး။ ဥပမာအနေနဲ့ ဒီလကိုပဲကြည့်ပါ၊ လူတိုင်းကို ကျွမ်းကျင်မှုတွေ လေ့လာအောင် ကျွန်မ ဦးမဆောင်နိုင်ခဲ့ဘူး၊ ဒါပေမဲ့ ကြီးကြပ်ရေးမှူးက သိသွားတဲ့အခါ သူက ကျွန်မကို အပြစ်မတင်ဘူး၊ အထင်လည်းမသေးဘူး။ အဲဒီအစား သူက ကျွန်မကို ကျွမ်းကျင်မှုတွေ လေ့လာခြင်းရဲ့ အရေးကြီးပုံအကြောင်း မိတ်သဟာယပြုပြီး စိတ်ရှည်ရှည်နဲ့ ကူညီပေးခဲ့တယ်။ ဒါပေမဲ့ ကျွန်မကတော့ ကိုယ့်ရဲ့ အားနည်းချက်တွေကို ထုတ်ဖော်လိုက်ရင် တခြားသူတွေက အထင်သေးမှာကို စိုးရိမ်ခဲ့တယ်။ အဖြစ်မှန်တွေက ကိုယ့်မျက်စိရှေ့မှာတင် ရှိနေတော့ ကျွန်မက အတွေးလွန်နေခဲ့ပြီး တကယ်ကို လှည့်ဖြားတတ်ခဲ့တာပဲလို့ မြင်လိုက်ရတယ်။ လူတိုင်းမှာ သူတို့ရဲ့ တာဝန်တွေမှာ အားနည်းချက်တွေ၊ ချို့တဲ့မှုတွေ ရှိကြတယ်၊ ဒါပေမဲ့ ကျွန်မသာ ဆက်ပြီး ဖုံးကွယ်၊ လိမ်ညာ၊ လှည့်ဖြားနေမယ်ဆိုရင်၊ ကိုယ့်ရဲ့ အားနည်းချက်တွေကို တခြားသူတွေကို မြင်ခွင့်မပေးဘူးဆိုရင် အချိန်ကြာလာတာနဲ့အမျှ ညီအစ်ကိုမောင်နှမတွေက ကျွန်မရဲ့ လိမ်ညာလှည့်ဖြားမှုတွေကို ပိုင်းခြားသိမြင်လာပြီး ကျွန်မကို ဖော်ထုတ်၊ ပစ်ပယ်ကြမှာပဲ။ ဒါ့အပြင် တချို့လူတွေက ကျွန်မရဲ့ ပြဿနာတွေကို သိနှင့်ပြီးသားဖြစ်ဖို့များတယ်၊ ဒါကြောင့် တကယ်တမ်းမှာ ကျွန်မက ကိုယ့်ကိုယ်ကိုယ် လှည့်စားပြီး အဖြစ်မှန်ကို မျက်ကွယ်ပြုနေတာပဲ။ ကျွန်မ လုပ်ရမှာက ကိုယ့်ရဲ့ အားနည်းချက်တွေကို မှန်မှန်ကန်ကန် ရင်ဆိုင်ပြီး အလုပ်ထဲက ပြဿနာတွေကို အေးအေးဆေးဆေး ရင်ဆိုင်ဖို့ပဲ။ ဒီပြဿနာက ခဏတာ သတိမမူမိလို့ ဖြစ်သွားတာဆိုရင် အမြန်ဆုံး ပြန်လည်ပြင်ဆင်သင့်တယ်၊ တာဝန်မှာ ဝတ်ကျေတမ်းကျေ လုပ်တဲ့ကိစ္စဆိုရင်တော့ လူတိုင်းကို ပွင့်ပွင့်လင်းလင်း ပြောပြပြီး ကိုယ့်ကိုယ်ကိုယ် အရှိအတိုင်း ဖော်ပြတဲ့အပြင် ကိုယ့်ကိုယ်ကိုယ် ဆင်ခြင်သုံးသပ်ပြီး သိအောင်လုပ်သင့်တယ်။ ဒါဟာ ပညာရှိတဲ့လူတစ်ယောက် လုပ်တဲ့အရာပဲ။

ကျွန်မ ဘုရားနှုတ်ကပတ်တော်တစ်ပိုဒ်ကို ဖတ်ခဲ့ရပြီး လိမ်ညာလှည့်ဖြားခြင်းရဲ့ ပြဿနာကို ဘယ်လိုဖြေရှင်းရမလဲဆိုတာ နားလည်လာခဲ့တယ်။ ဘုရားသခင်က ပြောသည် “လူတို့၏ လိမ်ညာမှုများနောက်ကွယ်တွင် မကြာခဏပင် ရည်ရွယ်ချက်များရှိတတ်သည်။ သို့သော် လိမ်ညာမှုအချို့၏ နောက်ကွယ်တွင် မည်သည့်ရည်ရွယ်ချက်မျှမရှိသကဲ့သို့ တမင်သက်သက် စီစဉ်ထားခြင်းလည်းမရှိပေ။ ထိုအစား ယင်းတို့သည် အလိုအလျောက် ထွက်ပေါ်လာခြင်းဖြစ်သည်။ ထိုသို့သော မုသားများသည် ဖြေရှင်းရန် လွယ်ကူသည်။ ဖြေရှင်းရန် ခက်ခဲသော မုသားများမှာ နောက်ကွယ်တွင် ရည်ရွယ်ချက်များရှိသော မုသားများဖြစ်သည်။ ဤသည်မှာ အဘယ်ကြောင့်ဆိုသော် ဤရည်ရွယ်ချက်များသည် လူတစ်ယောက်၏ သဘာဝမှ ထွက်ပေါ်လာပြီး စာတန်၏ လှည့်ကွက်ကို ကိုယ်စားပြုသောကြောင့်ဖြစ်သည်။ ယင်းတို့သည် လူတို့ တမင်ရွေးချယ်သော ရည်ရွယ်ချက်များဖြစ်သည်။ လူတစ်ယောက်သည် သမ္မာတရားကို မချစ်လျှင် ဇာတိပကတိကို ပုန်ကန်နိုင်လိမ့်မည်မဟုတ်ပေ။ ထို့ကြောင့် သူသည် ဘုရားသခင်ကို ဆုတောင်းပြီး အမှီပြုသင့်သည်။ ပြဿနာကို ဖြေရှင်းရန် သမ္မာတရားကို ရှာဖွေသင့်သည်။ သို့သော် လိမ်ညာခြင်းကို တစ်ကြိမ်တည်းနှင့် အပြီး ဖြေရှင်းမရနိုင်ပေ။ ရံဖန်ရံခါ ထပ်မံဖြစ်ပေါ်ခြင်းနှင့် များစွာ ထပ်မံဖြစ်ပေါ်ခြင်းပင် ရှိလိမ့်မည်။ ဤသည်မှာ ပုံမှန်အခြေအနေဖြစ်သည်။ သင်ပြောသည့် မုသားတစ်ခုချင်းစီတိုင်းကို သင်ဖြေရှင်းသရွေ့၊ ဤအရာကို အမီလိုက်ပြီး လုပ်ဆောင်သရွေ့ ထိုမုသားများအားလုံးကို သင်ဖြေရှင်းပြီးဖြစ်သည့် နေ့ရက်ကို ရောက်လာမည်ဖြစ်သည်။ လိမ်ညာမှုကို ဖြေရှင်းခြင်းသည် ရှည်လျားသော စစ်ပွဲဖြစ်သည်။ မုသားတစ်ခု ပွင့်အံထွက်လာသောအခါတွင် သင့်ကိုယ်သင် ဆင်ခြင်သုံးသပ်ပြီး ဘုရားသခင်ထံ ဆုတောင်းလော့။ နောက်ထပ် မုသားတစ်ခု ထွက်လာသောအခါ နောက်တစ်ဖန် သင့်ကိုယ်သင် ဆင်ခြင်သုံးသပ်ပြီး ဘုရားသခင်ထံ ဆုတောင်းလော့။ ဘုရားသခင်အား သင် ဆုတောင်းလေလေ၊ သင်၏ ဖောက်ပြန်ပျက်စီးသော စိတ်သဘောထားကို မုန်းတီးလေလေဖြစ်လိမ့်မည်ဖြစ်ပြီး သမ္မာတရားအား လက်တွေ့လုပ်ဆောင်ပြီး သမ္မာတရားကို အသက်ရှင်နေထိုင်ရန် သင် တောင့်တလေလေဖြစ်လိမ့်မည်။ ဤသို့ဖြင့် သင်သည် မုသားများကို စွန့်ပစ်ရန် အားအင်ရှိလိမ့်မည်။ ဤသို့သော အတွေ့အကြုံနှင့် လက်တွေ့လုပ်ဆောင်သည့် အချိန်တစ်ခု ကြာပြီးနောက်တွင် သင်၏ မုသားများသည် များစွာပို၍ နည်းပါးလာသည်ကိုလည်းကောင်း၊ သင်သည် များစွာပို၍ စိတ်အေးလက်အေး အသက်ရှင်ရသည်ကိုလည်းကောင်း၊ သင်သည် လိမ်ညာဖို့၊ သို့မဟုတ် သင်၏ မုသားများကို ဖုံးဖိဖို့ မလိုတော့သည်ကိုလည်းကောင်း မြင်နိုင်လိမ့်မည်။ သင်သည် တစ်ရက်ပြီးတစ်ရက် စကားများစွာ မပြောဆိုကောင်း မပြောဆိုနိုင်သော်လည်း စကားတိုင်းက စိတ်နှလုံးမှ လာမည်ဖြစ်ပြီး မှန်ကန်လိမ့်မည်။ မုသား အလွန်နည်းလိမ့်မည်။ ထိုသို့ အသက်ရှင်ခြင်းက မည်သို့ ခံစားရမည်နည်း။ လွတ်လပ်ပြီး ချုပ်ချယ်မှုကင်းမည်မဟုတ်လော။ သင်၏ ဖောက်ပြန်ပျက်စီးသော စိတ်သဘောထားသည် သင့်ကို ဘောင်ခတ်မည်မဟုတ်ဘဲ သင်သည် ယင်း၏ ချည်နှောင်ခြင်းကို ခံရမည်မဟုတ်ပေ။ သင်သည် အနည်းဆုံးအနေဖြင့် ရိုးသားသူတစ်ယောက်ဖြစ်ခြင်း၏ ရလဒ်များကို စတင်မြင်တွေ့လိမ့်မည်။...စတင်၍ လက်တွေ့လုပ်ဆောင်သောအခါတွင် ရိုးသားသောစကားများကိုပြောပြီး မိမိကိုယ်ကို ဖွင့်ချပြပြီးနောက်တွင် အရှက်ရမည့်သူအချို့ရှိနိုင်သည်မှာ မှန်သည်။ သင်၏ မျက်နှာသည် နီမြန်းပြီး သင်သည် အရှက်ရလိမ့်မည်။ အခြားလူများက ရယ်မောလှောင်ပြောင်မည်ကို သင် ကြောက်ရွံ့လိမ့်မည်။ ဤသို့ဆိုလျှင် မည်သည့်အရာကို သင် လုပ်ဆောင်သင့်သနည်း။ ဘုရားသခင်ထံဆုတောင်းပြီး သင့်အား ခွန်အားပေးရန် တောင်းဆိုခြင်းကိုသာ လုပ်ဆောင်ရမည်။ သင်က ‘အို ဘုရားသခင်၊ ကျွန်ုပ်သည် ရိုးသားသူတစ်ယောက်ဖြစ်လိုပါသည်။ သို့သော် ကျွန်ုပ်အမှန်အတိုင်းပြောသောအခါ လူတို့က ကျွန်ုပ်အား ရယ်မောလှောင်ပြောင်ကြမည်ကို ကျွန်ုပ်ကြောက်ရွံ့သည်။ ကျွန်ုပ်၏ စာတန်ဆန်သော စိတ်သဘောထား၏ ချည်နှောင်မှုမှ ကျွန်ုပ်ကို ကယ်တင်ရန် ကိုယ်တော့်အား ကျွန်ုပ်တောင်းဆိုပါသည်။ ကျွန်ုပ်အား ကိုယ်တော်၏ နှုတ်ကပတ်တော်အတိုင်း အသက်ရှင်စေပါ။ လွတ်လပ်ပြီး ချုပ်ချယ်မှုကင်းစေပါ’ ဟု ပြောလော့။ ဤသို့ သင်ဆုတောင်းသောအခါ သင်၏ စိတ်နှလုံးတွင် ပို၍ အားတက်လာလိမ့်မည်ဖြစ်ပြီး သင့်ကိုယ်သင် ပြောလိမ့်မည်။ ‘ဤအရာကို လက်တွေ့လုပ်ဆောင်ရသည်မှာ ကောင်းသည်။ ယနေ့ သမ္မာတရားကို ငါလက်တွေ့လုပ်ဆောင်ပြီးပြီ။ နောက်ဆုံးတွင် ငါသည် တစ်ကြိမ်တစ်ခါ ရိုးသားသူတစ်ယောက် ဖြစ်ခဲ့သည်’ဟု ဖြစ်သည်။ ဤသို့ သင်ဆုတောင်းသောအခါ ဘုရားသခင်က သင့်ကို ဉာဏ်အလင်းဖွင့်ပြလိမ့်မည်။ ဘုရားသခင်က သင်၏ စိတ်နှလုံးတွင် စတင်အလုပ်လုပ်လိမ့်မည်။ ဘုရားသခင်သည် သင့်ကို တို့ထိပြီး ရိုးသားသောသူဖြစ်ခြင်းသည် မည်သို့ခံစားရသည်ဆိုသည်ကို သင့်ကို တွေ့ကြုံခံစားခွင့်ပေးသည်။ ဤသည်မှာ သမ္မာတရားကို လက်တွေ့လုပ်ဆောင်ရမည့်နည်းလမ်းဖြစ်သည်။ အစပိုင်းတွင် သင့်၌ လမ်းကြောင်းရှိမည်မဟုတ်ပေ။ သို့သော် သမ္မာတရားကို ရှာဖွေခြင်းမှတစ်ဆင့် လမ်းကြောင်းတစ်ခုကို သင်တွေ့လိမ့်မည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောဆွေးနွေးချက်များ၊ ရိုးသားသောလူတစ်ဦးဖြစ်ခြင်း၏ အခြေခံအကျဆုံး လက်တွေ့လုပ်ဆောင်ချက်) ဘုရားနှုတ်ကပတ်တော်တွေကနေ လက်တွေ့လုပ်ဆောင်ခြင်း လမ်းကြောင်းတစ်ခုကို ကျွန်မ ရှာတွေ့ခဲ့တယ်။ စကားပြောတဲ့အခါ ကိုယ့်ရဲ့ မာနနဲ့ ဂုဏ်သတင်းကို ကာကွယ်ဖို့ လှည့်ဖြားချင်စိတ် ပေါ်လာရင် ချက်ချင်း ဘုရားသခင်ဆီ ဆုတောင်းပြီး ကိုယ်တော့်ရဲ့ စေ့စေ့စပ်စပ် ကြည့်ရှုစစ်ဆေးခြင်းကို လက်ခံသင့်တယ်။ ကိုယ့်ကိုယ်ကိုယ် သတိရှိရှိ ဆန့်ကျင်ပုန်ကန်ပြီး ဘုရားသခင်ရဲ့ ပြစ်တင်ဆုံးမခြင်းနဲ့ ပဲ့ပြင်ဆုံးမခြင်းကို တောင်းခံသင့်တယ်။ ကိုယ်လိမ်ညာမိသွားတာ ဒါမှမဟုတ် အဖြစ်မှန်တွေကို ရောနှောပြောမိသွားတာကို တွေ့ရတဲ့အခါတွေမှာလည်း ဘုရားသခင်ဆီ ဆုတောင်းသင့်တယ်၊ ရိုးသားတဲ့လူတစ်ယောက်ဖြစ်အောင် လက်တွေ့လုပ်ဆောင်ဖို့ ကိုယ့်ရဲ့ မာနကို ဘေးဖယ်ထားသင့်တယ်၊ ပြီးတော့ ကိုယ့်ရဲ့ ရည်ရွယ်ချက်တွေကို စိတ်ဖြာလေ့လာဆွေးနွေးဖို့ ညီအစ်ကိုမောင်နှမတွေရှေ့မှာ ပွင့်ပွင့်လင်းလင်းနဲ့ ကိုယ့်ကိုယ်ကိုယ် အရှိအတိုင်း ဖော်ပြသင့်တယ်။ နောက်ပိုင်းမှာ ကျွန်မ ဘုရားနှုတ်ကပတ်တော်တွေအတိုင်း သတိရှိရှိ လက်တွေ့လုပ်ဆောင်ဖို့ စတင်ခဲ့တယ်။ တစ်ခါမှာ ကြီးကြပ်ရေးမှူးက ကျွန်မကို အလုပ်တစ်ခု အကောင်အထည်ဖော်ခိုင်းပြီး အကြိမ်ကြိမ် သတိပေးခဲ့တယ်။ နောက်ပိုင်း ကြီးကြပ်ရေးမှူးက အကောင်အထည်ဖော်မှုအကြောင်း ကျွန်မကို မေးတဲ့အခါ ဒီအလုပ်ကို အကောင်အထည်ဖော်ဖို့ မေ့နေခဲ့မှန်း ကျွန်မ သဘောပေါက်သွားတယ်။ ကျွန်မ တွေးလိုက်တယ်၊ “ငါသာ အမှန်အတိုင်းပြောရင် ကြီးကြပ်ရေးမှူးက ငါ့ကို ဘယ်လိုများ ထင်သွားမလဲ။ ငါ့ကို အားကိုးလို့မရဘူး၊ ယုံကြည်လို့မရဘူးလို့ ပြောမှာမဟုတ်ဘူးလား။ ဒါမှမဟုတ် အကောင်အထည်ဖော်ပြီးပြီလို့ ပြောလိုက်ရင်ပဲ ကောင်းမလား” လို့ပေါ့။ ကျွန်မ လိမ်ဖို့ ပါးစပ်ဟလိုက်တဲ့အချိန်မှာပဲ ကိုယ်နောက်တစ်ခါ လှည့်ဖြားတော့မလို့ဆိုတာ သဘောပေါက်သွားတယ်၊ ဒါနဲ့ စိတ်နှလုံးထဲကနေ ဘုရားသခင်ဆီ ဆုတောင်းလိုက်တယ်၊ “ဘုရားသခင်၊ ကြီးကြပ်ရေးမှူးက သမီးရဲ့အလုပ်အကြောင်း မေးနေတယ်၊ ပြီးတော့ သမီး ထပ် လိမ်ချင်နေပြန်ပါပြီ။ ဘုရားသခင်၊ သမီးရဲ့ လှည့်ဖြားတတ်တဲ့ စိတ်သဘောထားနဲ့ အသက်ရှင်ပြီး ညီအစ်ကိုမောင်နှမတွေကို လိမ်ညာပြီး မလှည့်ဖြားချင်တော့ပါဘူး။ သမီး ရိုးသားတဲ့လူတစ်ယောက်ဖြစ်အောင် ကြိုးစားချင်ပါတယ်၊ သမ္မာတရားကို လက်တွေ့လုပ်ဆောင်ဖို့နဲ့ ကိုယ့်ရဲ့ မှားယွင်းတဲ့ ရည်ရွယ်ချက်ကို ဆန့်ကျင်ပုန်ကန်ဖို့ စိတ်ပိုင်းဖြတ်မှုကို ပေးသနားဖို့ ကိုယ်တော့်ကို တောင်းလျှောက်ပါတယ်” လို့ပေါ့။ ဆုတောင်းပြီးနောက်မှာ ကျွန်မ စိတ်အေးသွားပြီး ကြီးကြပ်ရေးမှူးကို အဲဒီအလုပ် အကောင်အထည်ဖော်ဖို့ မေ့သွားကြောင်း ပြောပြလိုက်တယ်။ ကြီးကြပ်ရေးမှူးကလည်း ဒီကိစ္စနဲ့ပတ်သက်ပြီး ကျွန်မကို မိတ်သဟာယပြုပြီး လမ်းပြမှု ပေးခဲ့တယ်၊ ဒါဟာ ကျွန်မအလုပ်ထဲက လမ်းလွဲခြင်းတစ်ခုပဲဆိုတာကို ကျွန်မလည်း သဘောပေါက်ပြီး ပြုပြင်ပြောင်းလဲချင်စိတ် ရှိခဲ့တယ်။

ဒီအတွေ့အကြုံကတစ်ဆင့် ကျွန်မရဲ့ လိမ်ညာလှည့်ဖြားမှုနောက်ကွယ်က လှည့်ဖြားတတ်တဲ့ စိတ်သဘောထားအပေါ် နားလည်မှုတချို့ ရရှိခဲ့တယ်၊ ပြီးတော့ ကိုယ့်ရဲ့ လိမ်ညာမှုကို ဖြေရှင်းပြီး ရိုးသားတဲ့လူတစ်ယောက်ဖြစ်ဖို့ နည်းလမ်းတချို့ကိုလည်း ရှာတွေ့ခဲ့တယ်။ ဘုရားသခင်ကို ကျေးဇူးတင်ပါတယ်။


၄၈။ လမ်းပြခြင်းနှင့် အကူအညီကို လက်ခံခြင်းက ကျွန်မကို အကျိုးပြုခဲ့ပုံ

ကျိုးယွင်၊ တရုတ်ပြည်

၂၀၂၃ ခုနှစ်၊ စက်တင်ဘာလမှာ ကျွန်မက တရားဟောဆရာအနေနဲ့ အစေခံဖို့ ရွေးချယ်ခံရပြီး အသင်းတော်တချို့မှာ အလုပ်ကို ကြီးကြပ်ခဲ့ရတယ်။ ဒီအသင်းတော်တွေနဲ့ နှစ်လကျော် အလုပ်လုပ်ပြီးတဲ့နောက်မှာ အသင်းတော် အသက်တာနဲ့ လူသစ်ရေလောင်းပေးတဲ့အလုပ် အားလုံး တိုးတက်ခဲ့တယ်။ ဒါကြောင့် အထက်ခေါင်းဆောင်က ကောင်းမွန်တဲ့ လက်တွေ့လုပ်ဆောင်မှု လမ်းကြောင်းတွေနဲ့ပတ်သက်လို့ အကြံဉာဏ်တွေ ဖလှယ်ဖို့ ကျွန်မကို ဖိတ်ခေါ်ခဲ့တယ်။ ကျွန်မ ကိုယ့်ကိုယ်ကိုယ် အတော်လေး ကျေနပ်ပြီး တကယ့်အလုပ်တချို့ကို လုပ်ဆောင်နိုင်တယ်လို့ ခံစားခဲ့ရတာပေါ့။ ဒါပေမဲ့ နိုဝင်ဘာလ အကုန်မှာ၊ ဧဝံဂေလိ အလုပ်မှာ တိုးတက်မှု နည်းနေတာကို ကျွန်မ သတိထားမိလို့ အဲဒီအလုပ်မှာရှိနေတဲ့ ပြဿနာတချို့ကို အနှစ်ချုပ်ပြီး အဲဒီပြဿနာတွေအပေါ် ကျွန်မရဲ့ စိတ်ကူးတွေနဲ့ အကြံဉာဏ်တွေကို ဧဝံဂေလိအဖွဲ့ခေါင်းဆောင် အနည်းငယ်နဲ့ ဝေမျှခဲ့တယ်။ သူတို့တွေ စိတ်ထက်ထက်သန်သန်နဲ့ ဧဝံဂေလိတရားဟောနိုင်ဖို့အတွက် ဘုရားသခင်ရဲ့ ရည်ရွယ်ချက်ကို သူတို့နဲ့ မိတ်သဟာယပြုပေးခဲ့တယ်။ အလုပ်ခွဲဝေပေးပြီးတဲ့နောက်မှာ ကျွန်မက တော်တော်ကောင်းအောင် လုပ်ခဲ့ပြီးပြီဖြစ်တဲ့အပြင် အသေးစိတ်အလုပ်လုပ်နေတယ်လို့ ခံစားရတာကြောင့် မကြာခင်မှာပဲ တခြားကိစ္စတွေနဲ့ အလုပ်ရှုပ်နေခဲ့တယ်။ ရက်နည်းနည်းကြာတော့ အဖွဲ့ခေါင်းဆောင်တွေကို သူတို့ရဲ့ ဧဝံဂေလိအလုပ် တိုးတက်မှုနဲ့ပတ်သက်လို့ မေးတဲ့အခါ တချို့ ပြန်မဖြေနိုင်ခဲ့ကြဘူး၊ တချို့ကျတော့ ဧဝံဂေလိအမှုဆောင်တွေနဲ့ တွေ့ဖို့ ရက်နည်းနည်းလိုသေးတယ်လို့ ပြောကြတယ်။ အဖွဲ့ခေါင်းဆောင်တချို့ ပူးပေါင်းဆောင်ရွက်နေတာကို တွေ့ရတော့ အဲဒီကိစ္စကို နောက်ထပ် စစ်ဆေးပြီး အခြေအနေကို တိတိကျကျ နားလည်အောင်လုပ်ဖို့ ကျွန်မ ဒုက္ခမခံတော့ဘူး။ ဆယ်ရက်ကျော်အကြာမှာ၊ အထက်ခေါင်းဆောင်က ဧဝံဂေလိအလုပ် တိုးတက်မှုအခြေအနေ၊ ဘာလို့ ထိရောက်မှုမရှိတာလဲ၊ ဧဝံဂေလိအမှုဆောင်တွေ ဘယ်လို ပူးပေါင်းဆောင်ရွက်နေသလဲ၊ ပြီးတော့ ဘယ်စစ်မှန်တဲ့ ပြဿနာတွေကို ကျွန်မ ဖြေရှင်းပြီးပြီလဲဆိုတာတွေကို မေးတဲ့ စာတစ်စောင် ကျွန်မဆီကို ရေးခဲ့တယ်။ အဖွဲ့ခေါင်းဆောင်တွေဆီက စာမရသေးလို့ ဧဝံဂေလိအလုပ် တိုးတက်မှု အသေးစိတ်ကို ကျွန်မ ရှင်းရှင်းလင်းလင်း မသိရသေးဘူး။ ဒါကြောင့် အဖွဲ့ခေါင်းဆောင်တွေဆီက စာရပြီးတာနဲ့ အပြည့်အစုံ အစီရင်ခံမယ်လို့ အထက်ခေါင်းဆောင်ကို စာပြန်လိုက်တယ်။ အဲဒီနောက် သူတို့ရဲ့ရလဒ်တွေတင်ပြဖို့ အဖွဲ့ခေါင်းဆောင်တွေကို ကျွန်မ တိုက်တွန်းခဲ့တယ်။ ဒါပေမဲ့ သူတို့ကို အကြိမ်ကြိမ် တွန်းတွန်းတိုက်တိုက် ပြောပြီးတဲ့နောက်မှာ သူတို့ ကျွန်မကို ပြန်မဖြေကြသေးတော့ ကျွန်မ ဒေါသထွက်လာတယ်။ သူတို့တာဝန်တွေမှာ အရမ်းကို တာဝန်မဲ့တယ်လို့ ယုံကြည်ပြီးတော့ပေါ့။ အလုပ်တိုးတက်မှုအကြောင်းမေးတဲ့စာတွေ ကျွန်မရဲ့ခေါင်းဆောင်ဆီကနေ တစ်စောင်ပြီးတစ်စောင် ရောက်လာတော့ ကျွန်မ ပိုပြီး စိုးရိမ်လာတယ်၊ ဒါပေမဲ့ အဖွဲ့ခေါင်းဆောင်တွေက စာမပြန်တော့ ကျွန်မလည်း ဘာမှမတတ်နိုင်ဘူးလို့ ခံစားရတယ်။ ပြဿနာက အဖွဲ့ခေါင်းဆောင်တွေနဲ့ ပတ်သက်ပြီး ကျွန်မနဲ့ မပတ်သက်ဘူးဆိုတာကို ခေါင်းဆောင် သိအောင်လို့ အဖွဲ့ခေါင်းဆောင်တွေ စာမပြန်တဲ့အကြောင်း သူ့ကို ကျွန်မ ပြောပြလိုက်တယ်။

ခေါင်းဆောင်က ကျွန်မဆီ အမြန် စာပြန်ပြီး၊ အဖွဲ့ခေါင်းဆောင်တွေရဲ့ တကယ့်ပြဿနာတွေနဲ့ အခက်အခဲတွေကို နားလည်သလားလို့ မေးတယ်။ ပြီးတော့ စာကနေတစ်ဆင့် ကျွန်မအလုပ်ကို စစ်ဆေးကြည့်ရသလောက် ကျွန်မက ကိုယ့်တာဝန်မှာ လုံလောက်တဲ့ စဉ်းစားဆင်ခြင်မှုနဲ့ အားစိုက်ထုတ်မှု ရှိပုံမရဘူးလို့ ပြောတယ်။ ကိုယ့်အလုပ်မှာ ရလဒ်တွေမရတဲ့အခါ ကျွန်မက သူများကိုပဲ အပြစ်တင်ပြီး ကိုယ့်ပြဿနာတွေကို ဆင်ခြင်သုံးသပ်တာမျိုး မရှိခဲ့ဘူးတဲ့။ အလုပ်ကို နောက်ဆက်တွဲလုပ်ပေးတဲ့အခါ ကျွန်မက အဖွဲ့ခေါင်းဆောင်တွေကို ရလဒ်ရဖို့အတွက်ပဲ လောဆော်ခဲ့ပြီး တကယ့် ပြဿနာတွေကို မဖော်ထုတ်ခဲ့တဲ့အပြင် သူတို့ပြဿနာတွေကို ကူဖြေရှင်းပေးဖို့ တိကျတဲ့ လမ်းကြောင်းတွေ မပေးရင်၊ ကျွန်မတို့ အလုပ်မှာ ရလဒ်တွေရဖို့ နည်းလမ်းမရှိဘူးလို့လည်း သူက ပြောတယ်။ သူ့စာကို ဖတ်တဲ့အချိန်မှာ ကျွန်မ နည်းနည်း အတိုက်အခံဖြစ်ပြီး တွေးမိတယ်၊ “ငါလည်း အလုပ်ကို ကောင်းကောင်းလုပ်ချင်တာပဲ၊ ဧဝံဂေလိအလုပ်မှာလည်း ငါပါဝင်ခဲ့တာပဲ။ ပြီးတော့ အဖွဲ့ခေါင်းဆောင်တွေရဲ့ အခြေအနေတွေနဲ့ ပတ်သက်ပြီး စာတွေရေး၊ မိတ်သဟာယတွေပြုပြီးပြီ၊ အခက်အခဲ တစ်ခုခု ကြုံရရင် ချက်ချင်းဆက်သွယ်ဖို့လည်း သူတို့ကို တိုက်တွန်းခဲ့တာပဲ။ သူတို့ပြဿနာတွေက ဘာလဲဆိုတာ ငါ့ကိုမပြောရင် ငါက ဘာလုပ်ရမှာလဲ။ အစုလိုက်အပြုံလိုက် ဖမ်းဆီးတာတွေကြောင့် အရင်က ဒီအသင်းတော်တွေမှာ အလုပ်ပျက်တာတွေ ရှိခဲ့ပေမဲ့ ငါရောက်ပြီး နှစ်လကျော်လေးအတွင်းမှာပဲ အလုပ်ကဏ္ဍပေါင်းစုံမှာ တိုးတက်မှုတွေ ရှိလာခဲ့တာလေ။ ဒါက ငါ အတော်လေးကို ကောင်းကောင်း လုပ်နေပြီးသားဆိုတာကို ပြတယ် ထင်တာပဲ။ ဒါပေမဲ့ နင်က ငါ့ကို ဆင်ခြင်သုံးသပ်စေချင်တယ်ပေါ့။ ဒီလိုမိတ်သဟာယမျိုးကို ငါ လက်မခံနိုင်ပါဘူး” လို့ပေါ့။ အဲဒီတုန်းက ကျွန်မ မတရားခံရတယ်လို့ ခံစားခဲ့တယ်၊ ဆုံးမရခက်ပြီး အငြင်းအခုံသန်ခဲ့တယ်။ တွေးလေ၊ အပျက်သဘောဆောင်လာလေဖြစ်ပြီး အဲဒီတာဝန်ကို မထမ်းဆောင်နိုင်တော့ဘူးလို့ပဲ ခံစားခဲ့တယ်။ မှားယွင်းတဲ့ အခြေအနေမှာ ကျွန်မ ရှိမှန်း သဘောပေါက်ခဲ့ပေမဲ့ အဲဒီအထဲကနေ ကိုယ့်ကိုယ်ကိုယ် ရုန်းမထွက်နိုင်ခဲ့တဲ့အပြင် အဲဒီအခြေအနေကနေ ဘာသင်ယူရမလဲ ဆိုတာကိုလည်း မသိခဲ့ဘူး။ နောက်ပိုင်းမှာ သူ့ရဲ့ ရည်ရွယ်ချက်ကို နားလည်အောင် လမ်းပြပေးဖို့ တောင်းလျှောက်ရင်း ဘုရားသခင်ဆီ ဆုတောင်းခဲ့တယ်။ ကျွန်မရဲ့ လက်ရှိအခြေအနေနဲ့ အရမ်းဆီလျော်တဲ့ ဘုရားနှုတ်ကပတ်တော်တစ်ပိုဒ်ကို အတွေ့အကြုံဆိုင်ရာ သက်သေခံချက် ဗီဒီယိုတစ်ခုမှာ ကျွန်မ တွေ့လိုက်ရတယ်။ အနန္တတန်ခိုးရှင် ဘုရားသခင် ပြောသည်မှာ “လူအချို့သည် မိမိတို့တာဝန်ကို လုပ်ဆောင်သည့်အခါတွင် ပြုပြင်ခြင်းကို ကြုံရပြီး ၎င်းတို့က ‘ကျွန်ုပ်၏ နည်းကျဉ်းသော စွမ်းရည်များဖြင့် ကျွန်ုပ် အမှန်တကယ် မည်မျှ လုပ်ဆောင်နိုင်သနည်း။ ကျွန်ုပ် များစွာ နားမလည်ပါ။ ထို့ကြောင့် ဤအလုပ်ကို ကျွန်ုပ် ကောင်းစွာ လုပ်ဆောင်လိုပါက လုပ်ဆောင်နေရင်း ကျွန်ုပ် သင်ယူရမည် မဟုတ်ပါလား။ ယင်းမှာ ကျွန်ုပ်အတွက် လွယ်ကူလိမ့်မည်လား။ ဘုရားသခင်သည် လူတို့ကို တကယ် နားမလည်ပါ။ ဤသည်မှာ ဘဲကို ကြက်တို့နားနေရာသို့ မောင်းခြင်းနှင့် တူသည် မဟုတ်ပါလား။ ကျွန်ုပ်ထက် သာ၍ နားလည်သည့် တစ်စုံတစ်ဦးကို လုပ်ခွင့်ပေးလိုက်ပါ။ ကျွန်ုပ်သည် ဤသို့သာ လုပ်ဆောင်နိုင်သည်။ ဤအရာထက် ကျွန်ုပ် မည်သို့မျှ သာ၍ မလုပ်နိုင်တော့ပါ’ဟု ပြောကြသည်။ လူတို့သည် ထိုသို့သော အရာများကို ပုံမှန်အားဖြင့် ပြောဆိုကာ တွေးတောကြသည်၊ ဟုတ်ပါသလော။ (မှန်ပါသည်။) လူတိုင်းက ထိုအရာကို ဝန်ခံနိုင်သည်။ မည်သူမျှ ခြောက်ပြစ်ကင်းသဲလဲစင် မဟုတ်သကဲ့သို့ မည်သူမျှသည် ကောင်းကင်တမန် မဟုတ်ပါ။ လူတို့သည် လေဟာနယ်တွင် အသက်မရှင်ပေ။ လူတိုင်းသည် ဤအတွေးများနှင့် ဖောက်ပြန်ပျက်စီးမှု ထုတ်ဖော်ခြင်းများ ရှိကြသည်။ လူတိုင်းသည် ဤအရာများကို ထုတ်ဖော်ပြနိုင်စွမ်း ရှိကြပြီး ဤအခြေအနေများတွင် မကြာခဏ အသက်ရှင်နိုင်စွမ်းရှိကြကာ ယင်းမှာ ၎င်းတို့ကိုယ်ပိုင် ဆန္ဒမှ မဟုတ်ပေ။ ၎င်းတို့သည် ဤသို့ မတွေးဘဲ မနေနိုင်ကြပေ။ ၎င်းတို့ထံ မည်သည့်အရာမျှ မဖြစ်မီတွင် လူတို့သည် အတော်အတန် ပုံမှန်ဖြစ်သော အခြေအနေတစ်ခု ရှိကြသော်လည်း ၎င်းတို့ထံ တစ်စုံတစ်ရာ ဖြစ်ပျက်သည့်အခါ အမှုအရာများက ကွဲပြားသွားသည်။ အပျက်သဘောဆောင်သော အခြေအနေတစ်ခုသည် အတားအဆီး၊ သို့မဟုတ် ကန့်သတ်ချက်မရှိဘဲ၊ ပြီးလျှင် အခြားသူတို့၏ တိုက်တွန်းမှု၊ သို့မဟုတ် လှုံ့ဆော်မှုမရှိဘဲ ၎င်းတို့ထံမှ အလိုအလျောက် အလွန်ပင် လွယ်လင့်တကူ ထုတ်ဖော်ကြသည်။ ၎င်းတို့ ကြုံရသည့်အရာများသည် မိမိတို့ကိုယ်ပိုင် အလိုဆန္ဒနှင့် မကိုက်ညီသရွေ့ ဤဖောက်ပြန်ပျက်စီးသော စိတ်သဘောထားများသည် တစ်ချိန်လုံးဆိုသလို ၎င်းတို့ရှိ နေရာမှန်သမျှမှ ထုတ်ဖော်လေသည်။ ထိုအရာများသည် အဘယ်ကြောင့် တစ်ချိန်လုံးဆိုသလို နေရာမှန်သမျှမှ ထုတ်ဖော်နိုင်ရသနည်း။ လူတို့သည် ၎င်းတို့အထဲတွင် ဤဖောက်ပြန်ပျက်စီးသော စိတ်သဘောထားမျိုးနှင့် ဖောက်ပြန်ပျက်စီးသော သဘာဝမျိုး ရှိကြသည်ဟု ဤအရာက သက်သေပြပေသည်။ လူတို့၏ ဖောက်ပြန်ပျက်စီးသော စိတ်သဘောထားများသည် ၎င်းတို့ကို အခြားသူများက သွန်သင်ထားခြင်း၊ လှုံ့ဆော်ထားခြင်း၊ သို့မဟုတ် အားပေးထားခြင်း ဖြစ်ဖို့မဆိုထားနှင့်၊ ၎င်းတို့အပေါ် အခြားသူများက အတင်းထိုးပေးထားခြင်းမဟုတ်သကဲ့သို့ အခြားသူများက သွတ်သွင်းထားခြင်းလည်း မဟုတ်ပေ။ ထို့ထက် လူတို့ကိုယ်တိုင်က ထိုအရာများကို ပိုင်ဆိုင်ထားခြင်း ဖြစ်သည်။ လူတို့သည် ဤဖောက်ပြန်ပျက်စီးသော စိတ်သဘောထားများကို မဖြေရှင်းပါက မှန်ကန်သည့်၊ အပြုသဘောဆောင်သော အခြေအနေများတွင် ၎င်းတို့ အသက်မရှင်နိုင်ကြပေ။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောဆွေးနွေးချက်များ၊ မိမိ၏ ဖောက်ပြန်ပျက်စီးသော စိတ်သဘောထားများကို ဖြေရှင်းမှသာလျှင် စစ်မှန်‌သော ပြောင်းလဲခြင်းကို ဖြစ်စေနိုင်သည်) လူတွေက ပြဿနာတွေနဲ့ မရင်ဆိုင်ရတဲ့အခါ ပုံမှန်အခြေအနေတစ်ခု ရှိကြပေမဲ့ ကိစ္စတွေက သူတို့ရဲ့ အယူအဆတွေနဲ့ မကိုက်ညီတာနဲ့ တစ်ပြိုင်နက် အတိုက်အခံလုပ်တဲ့ အခြေအနေကို ထုတ်ဖော်လာတာ၊ ဆိုဆုံးမရခက်ပြီး မကျေမနပ်ဖြစ်တာတွေ မလုပ်ဘဲမနေနိုင်ကြဘူးလို့ ဘုရားက ပြောတယ်။ ဒါက လူတွေရဲ့ သဘာဝနဲ့ ပတ်သက်တဲ့ ပြဿနာတွေ ဖြစ်တယ်။ ဘုရားနှုတ်ကပတ်တော်တွေကို ဖတ်ပြီးတဲ့နောက်မှာ ကျွန်မကိုယ်ပိုင် အခြေအနေအရ အဲဒါတွေကို စဉ်းစားခဲ့တယ်။ ဧဝံဂေလိအလုပ်မှာ ကျွန်မ အားထုတ်မှုနဲ့ စဉ်းစားဆင်ခြင်မှု မရှိတာ၊ တကယ့်အလုပ်ကို လုပ်ဖို့ ကျွန်မပျက်ကွက်တာတွေကို ခေါင်းဆောင်က ထောက်ပြတဲ့အခါ ကျွန်မက နစ်နာတယ်လို့ ခံစားရပြီး အတိုက်အခံဖြစ်ခဲ့တယ်၊ ပြီးတော့ ဒါက ကျွန်မ အကောင်းဆုံးလုပ်နိုင်တာပဲလို့ တွေးခဲ့တာလေ။ အလုပ်မှာ ကျွန်မပါဝင်ခဲ့တဲ့အပြင် အဖွဲ့ခေါင်းဆောင်တွေရဲ့ အခြေအနေတွေနဲ့ပတ်သက်ပြီး သူတို့နဲ့ မိတ်သဟာယပြုခဲ့တာပဲ၊ သူတို့က လက်ရှိအခြေအနေတွေကို မတင်ပြမှတော့ ကျွန်မလည်း ဘာမှမတတ်နိုင်ဘူးပေါ့။ ခေါင်းဆောင်က ကျွန်မအခြေအနေကို လုံးဝ နားမလည်ဘူးလို့ ကျွန်မ ခံစားခဲ့ရတယ်။ ကျွန်မက ဆိုဆုံးမရခက်တဲ့ အငြင်းသန်တဲ့ အခြေအနေထဲမှာ အသက်ရှင်နေခဲ့တယ်။ အဲဒါက သမ္မာတရားကို ကျွန်မ လက်မခံဘူးဆိုတာကို ပြနေခဲ့တယ်။ ကျွန်မပြဿနာရဲ့ သဘာဝက ဘယ်လောက်ပြင်းထန်သလဲဆိုတာကို မြင်လိုက်ရတော့ ဘုရားသခင်ဆီ ကျွန်မ ဆုတောင်းလိုက်တယ်။ “အို ဘုရားသခင်၊ ဘယ်သူကမှ သမီးကို ပြုပြင်ပြီးတော့ သမီးအခက်တွေ့အောင် လုပ်ဖို့ မကြိုးစားဘဲ အဲဒါက ကိုယ်တော်ရဲ့ ခွင့်ပြုချက်နဲ့ လာတယ်ဆိုတာကို သမီးသိပါတယ်။ သမီးဆင်ခြင်သုံးသပ်ပြီး ဝင်ရောက်သင့်တဲ့ အရာတွေရှိမှန်း သိပေမဲ့ အခုလောလောဆယ် ဘာတွေလဲဆိုတာ သမီး သိပ်နားမလည်နိုင်ဖြစ်နေပါတယ်။ ဒီကိစ္စမှာ ကိုယ့်ကိုယ်ကိုယ် နားလည်ပြီး သင်ခန်းစာယူနိုင်ဖို့ သမီးကို ဉာဏ်အလင်းပေးပြီး လမ်းပြတော်မူပါ” လို့ပေါ့။

အဲဒီနောက်မှာ ဒီဘုရားနှုတ်ကပတ်တော်တစ်ပိုဒ်ကို ကျွန်မ တွေ့လိုက်ရတယ်။ “လူတစ်ယောက်ကို ပြုပြင်ခံရခြင်းဖြစ်စေသည့် အခြေအနေများက မည်သို့ရှိသည်ဖြစ်စေ ယင်းအပေါ်တွင် အရေးအပါဆုံးသဘောထားက မည်သည့်အရာနည်း။ ရှေးဦးစွာ ယင်းကို လက်ခံရမည်။ သင့်ကို မည်သူက ပြုပြင်နေသည်ဖြစ်စေ၊ မည်သည့်အကြောင်းပြချက်ဖြစ်စေ၊ ကြမ်းတမ်းသည့်ပုံစံ ရှိသည်ဖြစ်စေ၊ လေသံနှင့် စကားအသုံးအနှုန်းက မည်သို့ဖြစ်စေ ယင်းကို လက်ခံသင့်သည်။ ထို့နောက်တွင် မည်သည့်အရာကို သင် မှားယွင်းစွာ လုပ်ဆောင်ခဲ့ကြောင်း၊ မည်သည့် ဖောက်ပြန်ပျက်စီးသော စိတ်သဘောထားကို သင်ထုတ်ဖော်ခဲ့ကြောင်းနှင့် သမ္မာတရားစည်းမျဉ်းများနှင့်အညီ သင်ဆောင်ရွက်ခဲ့ခြင်းရှိမရှိတို့ကို သင် သိမှတ်သင့်သည်။ ပထမဆုံးအနေဖြင့် ဤသည်မှာ သင်ထားရှိသင့်သည့် သဘောထားဖြစ်သည်။ ဤသို့သော သဘောထားတစ်ခုကို အန္တိခရစ်များက ပိုင်ဆိုင်သလော။ မပိုင်ဆိုင်ပေ။ အစမှ အဆုံးအထိ ၎င်းတို့ ပွင့်လင်းစွာ ဖော်ပြသောသဘောထားသည် အတိုက်အခံလုပ်ခြင်းနှင့် ရွံရှာစက်ဆုပ်ခြင်း သဘောထားဖြစ်သည်။ ဤသို့သော သဘောထားတစ်ခုဖြင့် ၎င်းတို့သည် ဘုရားရှေ့တွင် ငြိမ်သက်ပြီး ပြုပြင်ခြင်းကို နှိမ့်ချစွာ လက်ခံနိုင်သလော။ မဟုတ်ပေ၊ ၎င်းတို့ လက်မခံနိုင်ပေ။ ဤသို့ဆိုလျှင် မည်သည့်အရာကို ၎င်းတို့ လုပ်ဆောင်မည်နည်း။ ရှေးဦးစွာ ၎င်းတို့သည် လူတို့၏ နားလည်ခြင်းနှင့် ခွင့်လွှတ်ခြင်းကို ရယူဖို့ မျှော်လင့်ချက်များဖြင့် ၎င်းတို့လုပ်ဆောင်ခဲ့သော အမှားများ၊ ၎င်းတို့ ထုတ်ဖော်ခဲ့သော ဖောက်ပြန်ပျက်စီးသော စိတ်သဘောထားတို့ကို ခုခံကာကွယ်ပြီး ငြင်းခုံလျက်ဖြင့် မှန်ကန်ကြောင်း ကျိုးကြောင်းပြပြောဆိုမှုများပြုလုပ်ပြီး အတင်းအဓမ္မငြင်းခုံလိမ့်မည်။ ဤနည်းအားဖြင့် ၎င်းတို့ကို ပြုပြင်သော စကားများကို ၎င်းတို့ လက်ခံရန်၊ သို့မဟုတ် မည်သည့်တာဝန်ကိုမျှ ခံယူဖို့ မလိုအပ်စေရန်ဖြစ်သည်။ ပြုပြင်ခံရခြင်းကို ရင်ဆိုင်ရသောအခါ ၎င်းတို့သည် မည်သည့်သဘောထားကို ထုတ်ဖော်ပြသနည်း။ ‘ငါသည် အပြစ်မပြုခဲ့ပါ။ မည်သည့်မှားယွင်းမှုကိုမျှ မလုပ်ဆောင်ခဲ့ပါ။ အမှားလုပ်မိလျှင် အကြောင်းပြချက်ရှိသည်။ ငါသည် တမင်ရည်ရွယ်၍ လုပ်ဆောင်ခဲ့ခြင်း မဟုတ်ပေ။ ယင်းအတွက် တာဝန်မခံရသင့်ပေ။ အနည်းငယ်သော အမှားများကို မည်သူကများ မပြုလုပ်သနည်း’ ဟူ၍ ဖြစ်သည်။ ဤပြောဆိုချက်များနှင့် စကားစုများကို ၎င်းတို့က မလွတ်တမ်း အသုံးချသော်လည်း ၎င်းတို့သည် သမ္မာတရားကို မရှာဖွေသကဲ့သို့ ၎င်းတို့ပြုပြီးဖြစ်သည့် အမှားများကို၊ သို့မဟုတ် ၎င်းတို့ ထုတ်ဖော်ပြသည့် ဖောက်ပြန်ပျက်စီးသည့် စိတ်သဘောထားများကို ၎င်းတို့ အသိအမှတ်မပြုပေ။ ပြီးလျှင် ၎င်းတို့သည် မကောင်းမှုပြုလုပ်ရာတွင် မိမိတို့၏ ရည်ရွယ်ချက်နှင့် ပန်းတိုင်တို့က မည်သည့်အရာဖြစ်ကြောင်း သေချာပေါက် အသိအမှတ်မပြုကြပေ။...အမှန်တရားများက သူ၏ ဖောက်ပြန်ပျက်စီးသော စိတ်သဘောထားကို မည်မျှပေါ်လွင်စေသည်ဖြစ်စေ ၎င်းတို့က အသိအမှတ်မပြုပေ၊ လက်မခံပေ။ ဆက်လက်၍ အာခံပြီး ခုခံကြသည်။ သူတစ်ပါးတို့က မည်သို့ပြောပါစေ ၎င်းတို့က လက်မခံဘဲ၊ ဝန်မခံဘဲ ‘မည်သူက မည်သူ့ကို နိုင်အောင်ပြောနိုင်သည်ကို ကြည့်ကြစို့။ မည်သူက ပို၍ စကားပြောကောင်းသည်ကို ကြည့်ကြစို့။’ ဟူ၍ စဉ်းစားကြသည်။ ဤသည်မှာ ပြုပြင်ခံရခြင်းကို အန္တိခရစ်များ သဘောထားပြုမူသော သဘောထားအမျိုးအစားတစ်ခု ဖြစ်သည်။” (နှုတ်ကပတ်တော်၊ အတွဲ (၄)၊ အန္တိခရစ်တို့ကို ဖော်ထုတ်ခြင်း၊ အချက် ၉ (အပိုင်း ၈)) ပြုပြင်တာ၊ အကူအညီနဲ့ အကြံပေးတာတွေကို ရင်ဆိုင်ရတဲ့အခါ ကျွန်မနဲ့ပတ်သက်လို့ သူတို့မှာ ဘယ်လိုသဘောထားနဲ့ လေသံမျိုးရှိပါစေ၊ ပြီးတော့ သူတို့ပြောတဲ့အရာက ကျွန်မရဲ့ အယူအဆတွေနဲ့ ဘယ်လောက်ပဲ မကိုက်ညီပါစေ၊ အဲဒါကို ဘုရားသခင်ဆီကနေ ကျွန်မ ခံယူရမယ်၊ ကျိုးနွံနာခံပြီး ကိုယ့်ပြဿနာတွေနဲ့ပတ်သက်လို့ ဆင်ခြင်သုံးသပ်ရမယ်ဆိုတာကို ဘုရားနှုတ်ကပတ်တော်တွေကတစ်ဆင့် ကျွန်မ သဘောပေါက်သွားတယ်။ ဒါက လူတွေမှာ ရှိသင့်တဲ့ သဘောထားမျိုးပဲ။ အန္တိခရစ်တွေက ပြုပြင်တာ၊ အကြံပေးတာနဲ့ ကူညီတာတွေကို ရင်ဆိုင်ရတဲ့အခါ အတိုက်အခံလုပ်တယ်၊ အငြင်းအခုံသန်တယ်၊ အာခံတတ်ပြီး အပြစ်လွှဲချတတ်ကြတယ်။ သူတို့မှာ သမ္မာတရားကို လက်ခံတဲ့ သဘောထား နည်းနည်းမှ မရှိဘူး။ ကျွန်မရဲ့ ကိုယ်ပိုင် အပြုအမူအရ ဒါကို ဆင်ခြင်သုံးသပ်ကြည့်တော့၊ ခေါင်းဆောင်က ကျွန်မပြဿနာတွေကို ထောက်ပြတဲ့အခါ ကျွန်မက အတိုက်အခံလုပ်ပြီး စိတ်နှလုံးထဲမှာ အဆက်မပြတ် ငြင်းခုံနေခဲ့တယ်။ ကျွန်မက အဖိုးအခပေးခဲ့ပြီးပြီဖြစ်ပြီး ခေါင်းဆောင်က အခြေအနေကို နားမလည်ဘဲ ကျွန်မကို ပြုပြင်နေတာလို့ တွေးရင်းပေါ့။ ကျွန်မ အရမ်းကို မတရားဆက်ဆံခံရတယ်လို့ ခံစားပြီး ကျွန်မ လုပ်နိုင်သလောက် လုပ်ခဲ့ပြီးပြီလို့ တွေးခဲ့တယ်။ ကျွန်မက ရန်လိုခဲ့တယ်၊ ဆိုဆုံးမရခက်ပြီး သမ္မာတရားအပေါ် အရမ်းကို မနှစ်မြို့တဲ့ စိတ်သဘောထားကို ထုတ်ဖော်နေခဲ့မိတယ်။ အစတုန်းက အလုပ်တချို့ကို ခွဲဝေပေးခဲ့ပေမဲ့ အဲဒီနောက်ပိုင်းမှာ အလုပ်ကို တကယ်ပါဝင်လုပ်ကိုင်တာ၊ လိုက်ကြည့်တာမျိုး ကျွန်မ မလုပ်နိုင်ခဲ့ပုံကို တွေးမိတယ်။ ဧဝံဂေလိအမှုဆောင်တွေရဲ့ အခက်အခဲတွေ၊ အခြေအနေတွေကို ဒုက္ခခံပြီး နားလည်အောင် မလုပ်ဘဲ ရလဒ်ထွက်ဖို့လောက်ပဲ လူတွေကို လောဆော်နေခဲ့တာလေ။ ကိုယ့်အလုပ်ကို ဒီလိုနည်းနဲ့ လုပ်ဆောင်နေတာဟာ ကိုယ့်တာဝန်ကို ကောင်းကောင်း ဖြည့်ဆည်းဖို့ ပျက်ကွက်နေတာပဲ။ ပြီးတော့ တကယ့်ပြဿနာတွေကိုလည်း ကျွန်မ ဖြေရှင်းဖို့ ပျက်ကွက်ခဲ့တယ်။ ဒါက တကယ့်အလုပ်ကို လုပ်ဖို့ ပျက်ကွက်နေတာပဲ။ ကျွန်မမှာရှိနေတဲ့ ပြဿနာတွေအတွက် ခေါင်းဆောင်က ကျွန်မကို ပြုပြင်နေခဲ့ပေမဲ့ ဒါပေမဲ့ အဲဒီပြုပြင်တာကို ကျွန်မက လက်မခံဘဲ အတိုက်အခံတောင် လုပ်ခဲ့တယ်၊ ငြင်းခုံပြီး တာဝန်ကို သူများဆီ လွှဲချခဲ့တယ်။ အနှစ်သာရအနေနဲ့ ကျွန်မက သမ္မာတရားကို လက်ခံဖို့ ပျက်ကွက်နေခဲ့ပြီး ဘုရားသခင်ကို ဆန့်ကျင်နေခဲ့တာပါ။ ကျွန်မသာ နောင်တမရဘဲ ဒီလိုမာကျောတဲ့ စိတ်သဘောထားနဲ့ ဆက်ပြီးအသက်ရှင်နေခဲ့ရင် နောက်ဆုံးမှာ ဘုရားသခင် စက်ဆုပ်ရွံရှာပြီး ဖယ်ရှားရှင်းလင်းတာကို ကျွန်မ ခံရမှာပဲ။

နောက်ပိုင်းမှာ နောက်ထပ် ဘုရားနှုတ်ကပတ်တော်တစ်ပိုဒ်ကို ကျွန်မ အမှတ်မထင် တွေ့ခဲ့တယ်။ “များစွာ ကြိုးစားအားထုတ်ခြင်း သို့မဟုတ် စွန့်စားရသည့်အရာ အနည်းငယ်ကို လုပ်ဆောင်ခြင်းက ကောင်းမှုတိုးပွားလာအောင် လုပ်ထားခြင်းကို ဆိုလိုခြင်းဖြစ်သည်ဟု တွေးထင်နေသူများ အသင်းတော်ထဲတွင် ရှိသည်။ အမှန်တွင် ၎င်းတို့၏လုပ်ဆောင်ချက်များအရ ၎င်းတို့သည် စင်စစ် ချီးကျူးခံထိုက်သည့်သူများ ဖြစ်သော်လည်း သမ္မာတရားအပေါ် ၎င်းတို့၏ စိတ်သဘောထားနှင့် သဘောထားတို့သည် အလွန်မနှစ်မြို့စရာကောင်းသကဲ့သို့ စက်ဆုပ်ဖွယ်ဖြစ်၏။ ၎င်းတို့သည် သမ္မာတရားကို ချစ်ခြင်း မရှိကြဘဲ သမ္မာတရားကို အလွန်အမင်း မနှစ်မြို့ဖြစ်ကြ၏။ ယင်းတစ်ခုတည်းကပင် ၎င်းတို့ကို စက်ဆုပ်စရာ ဖြစ်စေသည်။ ထိုသို့သော လူများသည် အသုံးမကျကြပေ။ လူများသည် အစွမ်းအစ ညံ့ဖျင်းကြောင်း၊ ၎င်းတို့တွင် အချို့သော အားနည်းချက်များရှိပြီး ဘုရားသခင်ကို ဆန့်ကျင်သော ဖောက်ပြန်ပျက်စီးသည့် စိတ်သဘောထားများ၊ သို့မဟုတ် အဖြစ်အနေတစ်ခု ရှိကြောင်းတို့ကို မြင်သည့်အခါ ဘုရားသခင်သည် ၎င်းတို့ကို အော့နှလုံးမနာသကဲ့သို့ သူနှင့်ဝေးရာတွင် မထားပေ။ ယင်းမှာ ဘုရားသခင်၏ ရည်ရွယ်ချက် မဟုတ်သကဲ့သို့ လူသားအပေါ် သူ၏သဘောထားလည်း မဟုတ်ပေ။ ဘုရားသခင်သည် လူများ၏ညံ့ဖျင်းသော အစွမ်းအစကို ရွံရှာစက်ဆုပ်ခြင်း မရှိ၊ ၎င်းတို့၏ မိုက်မဲမှုကို ရွံရှာစက်ဆုပ်ခြင်း မရှိသကဲ့သို့ ၎င်းတို့၌ ဖောက်ပြန်ပျက်စီးသော စိတ်သဘောထားများ ရှိသည်ကိုလည်း သူ ရွံရှာစက်ဆုပ်ခြင်းမရှိချေ။ ဘုရားသခင်သည် လူတို့ထဲ၌ အရွံရှာအစက်ဆုပ်ဆုံးဖြစ်သော အရာမှာ အဘယ်နည်း။ ယင်းမှာ လူများက သမ္မာတရားကို အလွန်အမင်း မနှစ်မြို့သည့်အချိန် ဖြစ်သည်။ သင်သည် သမ္မာတရားကို အလွန်အမင်း မနှစ်မြို့ပါက ထိုတစ်ချက်တည်းကြောင့်ပင် ဘုရားသခင်သည် သင့်ကို မည်သည့်အခါမျှ ဝမ်းမြောက်မည် မဟုတ်။ ဤသည်မှာ ပြောင်းလဲ၍မရနိုင်ပေ။ သင်သည် သမ္မာတရားကို အလွန်အမင်း မနှစ်မြို့လျှင်၊ သမ္မာတရားကို မချစ်လျှင်၊ သမ္မာတရားအပေါ် သင်သည် ဂရုမစိုက်သော သဘောထားရှိပြီး အထင်သေးကာ မာနထောင်လွှားသည့်အပြင် တွန်းပင်တွန်းလှန်ကာ အတိုက်အခံလုပ်ပြီး ငြင်းပယ်လျှင်၊ ဤသည်မှာ သင်ပြုမူသည့်ပုံစံ ဖြစ်လျှင် ဘုရားသခင်က သင့်အား လုံးလုံး ရွံရှာပြီး သင်သည် ကယ်တင်၍မရတော့အောင် ကျရှုံးပြီးဖြစ်သည်။ သင်၏ စိတ်နှလုံးတွင် သမ္မာတရားကို အမှန်တကယ် ချစ်ကာ သင်သည် အတော်အတန် အစွမ်းအစနည်းပြီး အသိအမြင် မရှိလျှင်၊ အနည်းငယ် မိုက်မဲပြီး မကြာခဏ အမှားများပြုလုပ်သော်လည်း မကောင်းမှုလုပ်ဖို့ သင် မရည်ရွယ်ခြင်းသာ ဖြစ်လျှင်၊ မိုက်မဲသောအရာ အနည်းငယ်ကိုသာ လုပ်ဆောင်ခဲ့လျှင်၊ သမ္မာတရားနှင့်ပတ်သက်သည့် ဘုရားသခင်၏ မိတ်သဟာယကို ကြားနာရန် သင်၏ စိတ်နှလုံး၌ လိုလားပြီး သမ္မာတရားကို သင်၏ စိတ်နှလုံးက တောင့်တလျှင်၊ သမ္မာတရားနှင့် ဘုရားနှုတ်ကပတ်တော်များကို သင်ဆက်ဆံရာတွင် ထားရှိသည့် သဘောထားသည် ရိုးသားစစ်မှန်ပြီး တောင့်တခြင်းရှိလျှင်၊ ဘုရားနှုတ်ကပတ်တော်များကို တန်ဖိုးထားပြီး မြတ်နိုးနိုင်လျှင် ဤသည်မှာ လုံလောက်သည်။ ဘုရားသခင်သည် ဤသို့သောသူများကို နှစ်သက်သည်။ သင်က တစ်ခါတစ်ရံတွင် အနည်းငယ် မိုက်မဲနိုင်သော်လည်း ဘုရားသခင်က သင့်ကိုနှစ်သက်ဆဲဖြစ်သည်။ ဘုရားသခင်သည် သမ္မာတရားကို တောင့်တသော သင်၏ စိတ်နှလုံးကို ချစ်သည်။ သမ္မာတရားအပေါ် သင်၏ ရိုးသားစစ်မှန်သောသဘောထားကို ချစ်သည်။ ထို့ကြောင့် ဘုရားသခင်သည် သင့်အပေါ် သက်ညှာမှုရှိပြီး သင့်အား အစဉ်သဖြင့် ကျေးဇူးတော်ပေးသည်။ သူသည် သင်၏ မကောင်းသော အစွမ်းအစ၊ သို့မဟုတ် မိုက်မဲမှုကို ထည့်မတွက်သကဲ့သို့ သင်၏ ပြစ်မှားမှုများကိုလည်း ထည့်မတွက်ပေ။ သမ္မာတရားအပေါ် သင်၏ သဘောထားသည် ရိုးသားစစ်မှန်ပြီး ထက်သန်သောကြောင့် သင်၏စိတ်နှလုံးသည် စစ်မှန်သဖြင့် သင်၏စိတ်နှလုံး၏ စစ်မှန်မှုနှင့် သင်၏ ဤသဘောထားတို့ကို ထောက်လျက် သူသည် သင့်အပေါ် အစဉ် သနားကရုဏာ ထားရှိလိမ့်မည်ဖြစ်ပြီး သန့်ရှင်းသော ဝိညာဉ်တော်သည် သင့်အပေါ် အလုပ်လုပ်လိမ့်မည်။ ပြီးလျှင် သင်၌ ကယ်တင်ခြင်း မျှော်လင့်ချက်ရှိပေမည်။ တစ်ဖက်တွင် သင်၏စိတ်နှလုံးခိုင်မာပြီး သင်သည် စိတ်အလိုလိုက်လွန်းပါက၊ သင်သည် သမ္မာတရားကို အလွန်အမင်း မနှစ်မြို့ပါက၊ သင်သည် ဘုရားသခင်၏ နှုတ်ကပတ်တော်နှင့် သမ္မာတရားပါဝင်သည့် အရာအားလုံးကို အလေးမထားဘဲ သင်၏စိတ်နှလုံးနက်ရှိုင်းရာမှ ရန်မူလိုပြီး အထင်အမြင်သေးပါက သင့်အပေါ် ဘုရားသခင်၏ သဘောထားမှာ အဘယ်နည်း။ စက်ဆုပ်ရွံရှာခြင်း၊ ရွံရှာခြင်းနှင့် မစဲသော အမျက်တို့ဖြစ်လေသည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောဆွေးနွေးချက်များ၊ သမ္မာတရားကို နားလည်သဘောပေါက်ခြင်းသည် မိမိ၏ တာဝန်ကို ကောင်းစွာ ဖြည့်ဆည်းရန် အရေးကြီးဆုံးဖြစ်သည်) ဘုရားသခင်က သမ္မာတရားအပေါ် လူတွေရဲ့ သဘောထားကို သူ အလေးအနက်ထားတယ်လို့ ပြောတယ်။ တချို့လူတွေက ပုံမှန်ဆိုရင် အဖိုးအခပေးနိုင်ပုံရပြီး သူတို့တာဝန်တွေမှာ တော်တော်လေး ထိရောက်ပုံရကြပေမဲ့ ပြဿနာတွေနဲ့ ရင်ဆိုင်ရတဲ့အခါ သမ္မာတရားကို လက်မခံကြဘူး၊ သမ္မာတရားကို အရမ်း မနှစ်မြို့တာတွေတောင် ဖြစ်ကြတယ်။ ဒါကို ဘုရားသခင်က ရွံရှာတယ်။ ကျွန်မ အဖိုးအခတချို့ ပေးပြီး ကိုယ့်တာဝန်မှာ ရလဒ်တချို့ ရခဲ့တဲ့ ပြီးခဲ့တဲ့ နှစ်လကို ပြန်တွေးကြည့်တော့၊ ကျွန်မက တကယ့်အလုပ်ကို လုပ်နေခဲ့ပြီးသားဖြစ်လို့ ကျွန်မရဲ့ ပြဿနာကို ခေါင်းဆောင်က မထောက်ပြသင့်ဘူးလို့ ကျွန်မ ခံစားခဲ့တယ်။ ဒါပေမဲ့ ကျွန်မ သဘောပေါက်လိုက်တာက ဘုရားသခင်ဟာ လူတစ်ယောက် ဘယ်လောက် ဒုက္ခခံစားခဲ့ရတယ်၊ အလုပ်ဘယ်လောက် လုပ်ခဲ့တယ်၊ သူတို့ ဘယ်ရလဒ်တွေ ရခဲ့တယ်ဆိုတာတွေကိုပဲ ကြည့်တာ မဟုတ်ဘူး။ သမ္မာတရားအပေါ် သူတို့ ဘယ်လိုသဘောထားရှိသလဲ၊ သမ္မာတရားကို လက်ခံသလား ဆိုတာကိုလည်း ကြည့်တယ်ဆိုတာပါပဲ။ ပြုပြင်တာကို ရင်ဆိုင်ရတဲ့အခါ ကျွန်မက အဆက်အပြတ် အတိုက်အခံလုပ်ပြီး လက်မခံခဲ့ရင်၊ ပြီးတော့ ငြင်းခုံပြီး ဘုရားသခင်ကို ဆန့်ကျင်ပြုမူခဲ့ရင်၊ ဘုရားသခင်က ကျွန်မကို ရွံရှာမှာဖြစ်ပြီး သန့်ရှင်းသော ဝိညာဉ်တော်ရဲ့ အလုပ်ကို ကျွန်မ ရရှိမှာ မဟုတ်ဘူး။ သမ္မာတရားကို အရမ်း မနှစ်မြို့တဲ့ စိတ်သဘောထားနဲ့ အသက်ရှင်နေတာဟာ တကယ်ကိုပဲ သိပ်အန္တရာယ်များမှန်း ကျွန်မ မြင်လိုက်ရတယ်။ လတ်တလောမှာ ဧဝံဂေလိအလုပ် မထိရောက်တာက အမှန်ပဲလေ။ ဒါကြောင့် ခေါင်းဆောင်ရဲ့ အကြံပေးချက်ကို ကျွန်မ လက်ခံပြီး ဧဝံဂေလိအလုပ်မှာ ရှိနေတဲ့ ပြဿနာတွေကို လက်တွေ့ကျကျ ဖြေရှင်းသင့်တာပေါ့။

ရှာဖွေနေတုန်းမှာပဲ ဘုရားနှုတ်ကပတ်တော်တစ်ပိုဒ်ကို ကျွန်မ သတိရသွားပြီး ရှာဖတ်ကြည့်လိုက်တယ်။ ဘုရားသခင်က ပြောသည် “၎င်းတို့သည် မည်သည့်စစ်မှန်သောအလုပ်တွင်မျှ မပါဝင်ကြ၊ ဆက်လက်စောင့်ကြည့်ခြင်း သို့မဟုတ် လမ်းညွှန်မှုပေးခြင်း မပြုကြ၊ ပြဿနာများကို ဖြေရှင်းရန် စုံစမ်းစစ်ဆေးခြင်း သို့မဟုတ် သုတေသနပြုခြင်းတို့ကို မလုပ်ဆောင်ကြပေ။ ၎င်းတို့သည် ခေါင်းဆောင်တစ်ဦး၏ တာဝန်ဝတ္တရားများကို ကောင်းမွန်စွာ ဖြည့်ဆည်းသလော။ ဤနည်းလမ်းဖြင့် အသင်းတော်အလုပ်ကို ကောင်းမွန်စွာ လုပ်ဆောင်နိုင်မည်လော။ အထက်က ၎င်းတို့ကို အလုပ် မည်သို့ဖြစ်နေသည်ကို မေးသည့်အခါ ၎င်းတို့က ‘အသင်းတော်အလုပ်အားလုံး ပုံမှန်သာဖြစ်သည်။ အလုပ်တစ်ခုချင်းစီတွင် ကိုင်တွယ်ဖို့ ကြီးကြပ်ရေးမှူးတစ်ယောက်စီ ရှိပါသည်’ ဟု ပြောကြသည်။ အလုပ်တွင် ပြဿနာတစ်စုံတစ်ရာ ရှိမရှိကို ထပ်မံမေးမြန်းပါက ၎င်းတို့က ‘ကျွန်ုပ် မသိပါ။ ပြဿနာများ ရှိမည်မဟုတ်ပါ’ ဟု တုံ့ပြန်ကြသည်။ ဤသည်မှာ အလုပ်အပေါ်ထားရှိသော အယောင်ဆောင်ခေါင်းဆောင်များ၏ သဘောထားဖြစ်သည်။ ခေါင်းဆောင်တစ်ဦးအနေဖြင့် သင်သည် သင့်အား တာဝန်ပေးအပ်ထားသော အလုပ်အတွက် လုံးဝတာဝန်မဲ့မှုကို ပြသသည်၊ အရာအားလုံးကို အခြားသူများထံ လွှဲအပ်ထားပြီး သင့်ဘက်မှ ဆက်လက်စောင့်ကြည့်ခြင်း၊ မေးမြန်းခြင်း သို့မဟုတ် ပြဿနာဖြေရှင်းရာတွင် ကူညီခြင်းမရှိဘဲ သင်သည် လက်ပိုက်အမိန့်ပေးသူတစ်ဦးကဲ့သို့ ထိုင်နေရုံသာ ဖြစ်သည်။ သင်သည် သင်၏တာဝန်ကို တမင်ပျက်ကွက်နေခြင်း မဟုတ်လော။ သင်သည် အရာရှိတစ်ဦးကဲ့သို့ ပြုမူနေခြင်း မဟုတ်လော။ သတ်သတ်မှတ်မှတ်ဖြစ်သော မည်သည့်အလုပ်ကိုမျှ မလုပ်ဆောင်ခြင်း၊ အလုပ်ကို ဆက်လက်မစောင့်ကြည့်ခြင်း၊ စစ်မှန်သော ပြဿနာများကို မဖြေရှင်းခြင်းဟူသည်မှာ ထိုသို့သော ခေါင်းဆောင်များသည် အလှဆင်ထားသော အရာများမျှသာ မဟုတ်လော။ ၎င်းတို့သည် အယောင်ဆောင်ခေါင်းဆောင်များ မဟုတ်လော။ ဤသည်မှာ အယောင်ဆောင်ခေါင်းဆောင်တစ်ဦး၏ စံပြပုံစံဖြစ်သည်။” (နှုတ်ကပတ်တော်၊ အတွဲ (၅)၊ ခေါင်းဆောင်များနှင့် အမှုဆောင်များ၏ တာဝန်များ၊ ခေါင်းဆောင်များနှင့် အမှုဆောင်များ၏ တာဝန်များ (၄)) ဘုရားနှုတ်ကပတ်တော်တွေက ကျွန်မရဲ့ လက်ရှိအခြေအနေကို ဖော်ထုတ်ခဲ့တယ်။ ဧဝံဂေလိအလုပ်ဟာ ခေါင်းဆောင်တွေ နောက်ဆက်တွဲလုပ်ပေးတဲ့ အဓိကတာဝန်တွေထဲက တစ်ခုဖြစ်ပြီး ကျွန်မရဲ့ တာဝန်လည်း ဖြစ်တယ်။ ဒါပေမဲ့ အလုပ်ခွဲဝေပေးပြီးတဲ့နောက်မှာ ဧဝံဂေလိအလုပ်က အဖွဲ့ခေါင်းဆောင်တွေရဲ့ တာဝန်ပဲလို့ ကျွန်မ တွေးလာတယ်။ ကျွန်မကတော့ ဘာမှမလုပ်ဘဲ သူတို့ ရလဒ်တွေ ရတာကို စောင့်နေရုံပဲလို့ ထင်ပြီး အဖွဲ့ခေါင်းဆောင်တွေရဲ့ အခြေအနေကို နားလည်ဖို့၊ ဒါမှမဟုတ် သူတို့တာဝန်တွေ ထမ်းဆောင်ရင်း ဘာပြဿနာတွေ ပေါ်လာသလဲဆိုတာကို အာရုံမစိုက်ခဲ့ဘူး။ ဒါပေမဲ့ ခေါင်းဆောင်က အလုပ်တိုးတက်မှုကို မေးတဲ့အခါကျတော့ အဖွဲ့ခေါင်းဆောင်တွေက ကျွန်မဆီကို ပြန်အကြောင်းမကြားသေးဘူးလို့ ပြောခဲ့တယ်။ အလုပ်ကို ကြီးကြပ်တာ ကျွန်မဆိုတာ ရှင်းနေပေမဲ့ အလုပ်တိုးတက်မှုကို အသေးစိတ်စစ်ဆေးတာတွေ ဝင်မလုပ်ခဲ့တဲ့အပြင် လက်ရှောင်တဲ့နည်းကို သုံးခဲ့တယ်။ ဒါက အယောင်ဆောင် ခေါင်းဆောင်တစ်ယောက်ရဲ့ အပြုအမူ မဟုတ်လား။ အဲဒီအချိန်ကျမှ ခေါင်းဆောင်ရဲ့ အကြံပေးချက်ကို ကျွန်မ စိတ်နှလုံးထဲကနေ လက်ခံနိုင်သွားတယ်။ ပြီးတော့ ဒီလိုပြောထားတဲ့ ဘုရားနှုတ်ကပတ်တော်တစ်ပိုဒ်ကို ကျွန်မ တွေ့လိုက်ရတယ်။ “ကြီးကြပ်မှုဆိုသည်မှာ မည်သည့်အရာကို ဆိုလိုသနည်း။ ကြီးကြပ်မှုတွင် စစ်ဆေးခြင်းနှင့် လမ်းညွှန်မှုပေးခြင်းတို့ ပါဝင်သည်။ ယင်းမှာ အလုပ်နှင့်ပတ်သက်၍ အသေးစိတ် တိတိကျကျ မေးမြန်းခြင်း၊ အလုပ်၏ တိုးတက်မှုနှင့် အလုပ်ရှိ အားနည်းချက်များကို သိရှိနားလည်ပြီး သဘောပေါက်ခြင်း၊ မိမိတို့၏ အလုပ်တွင် မည်သူက တာဝန်ယူပြီး မည်သူက တာဝန်ယူခြင်းမရှိသည်တို့ကိုလည်းကောင်း၊ အလုပ်ကို လုပ်ဆောင်နိုင်စွမ်း ရှိသူနှင့် မရှိသူကိုလည်းကောင်း နားလည်ခြင်း အစရှိသည်တို့အား ဆိုလိုသည်။ ကြီးကြပ်မှုသည် တစ်ခါတစ်ရံ အခြေအနေနှင့်ပတ်သက်၍ တိုင်ပင်ဆွေးနွေးခြင်း၊ နားလည်ခြင်းနှင့် စုံစမ်းမေးမြန်းခြင်းတို့ လိုအပ်သည်။ တစ်ခါတစ်ရံ မျက်နှာချင်းဆိုင် မေးမြန်းခြင်း သို့မဟုတ် တိုက်ရိုက် စစ်ဆေးခြင်းတို့ကို လိုအပ်သည်။ တာဝန်ခံများနှင့် တိုက်ရိုက်မိတ်သဟာယဖွဲ့ကာ အလုပ်အကောင်အထည်ဖော်မှု၊ ကြုံတွေ့ရသည့် အခက်အခဲများနှင့် ပြဿနာများ စသည်တို့နှင့်ပတ်သက်၍ ပိုမိုမကြာခဏ မေးမြန်းခြင်းတို့ ပါဝင်သည်မှာ အမှန်ပင်ဖြစ်သည်။ ကြီးကြပ်မှု ပြုလုပ်နေစဉ်တွင် သင်သည် မည်သည့်လူတို့က အပေါ်ယံအားဖြင့်သာ အားစိုက်ပြီး မိမိတို့အလုပ်အား လုပ်ဆောင်သည်ကိုလည်းကောင်း၊ မည်သည့်လူတို့က တိကျသော တာဝန်များအား မည်သို့ အကောင်အထည်ဖော်ရမည်ကို မသိသည်ကိုလည်းကောင်း၊ မည်သည့်လူတို့က အကောင်အထည်ဖော်နည်းကို သိသော်လည်း တကယ့်အလုပ်ကို မလုပ်ဆောင်သည်ကိုလည်းကောင်း၊ အခြား ထိုသို့သော ပြဿနာများကိုလည်းကောင်း ရှာဖွေတွေ့ရှိနိုင်သည်။ ရှာဖွေတွေ့ရှိသည့် ဤပြဿနာများကို အချိန်မီ ဖြေရှင်းနိုင်လျှင် အကောင်းဆုံး ဖြစ်သည်။ ကြီးကြပ်မှု၏ ရည်ရွယ်ချက်မှာ အဘယ်နည်း။ အလုပ်အစီအစဉ်များကို ပိုမိုကောင်းမွန်စွာ အကောင်အထည်ဖော်ရန်၊ သင် စီစဉ်ထားသည့် အလုပ်က သင့်တော်ခြင်း ရှိမရှိ၊ သင် ထည့်မစဉ်းစားမိသည့် သို့မဟုတ် သင် မတွေးတောမိသည့် အချက်များ ရှိမရှိ၊ စည်းမျဉ်းများနှင့် မကိုက်ညီသည့် နေရာများ တစ်ခုတလေ ရှိမရှိ၊ လမ်းလွဲမှုများ သို့မဟုတ် အမှားများ ပြုလုပ်မိသည့် နေရာများ တစ်ခုတလေ ရှိမရှိ စသည်တို့ကို ကြည့်ရှုရန် ဖြစ်သည်။ ဤပြဿနာအားလုံးကို ကြီးကြပ်မှု ပြုလုပ်သည့် လုပ်ငန်းစဉ်အတွင်း ရှာဖွေတွေ့ရှိနိုင်သည်။ သို့သော် သင်သည် အိမ်တွင်နေပြီး ဤတိကျသော အလုပ်ကို မဆောင်ရွက်လျှင် ဤပြဿနာများကို သင် ရှာဖွေတွေ့ရှိနိုင်သလော။ (မတွေ့ရှိနိုင်ပါ။) ပြဿနာများစွာကို သိရှိပြီး သဘောပေါက်ရန်အတွက် အလုပ်လုပ်သည့်နေရာ၌ မေးမြန်းခြင်း၊ စောင့်ကြည့်လေ့လာကာ သိနားလည်ခြင်းတို့ ပြုလုပ်ရန် လိုအပ်သည်။” (နှုတ်ကပတ်တော်၊ အတွဲ (၅)၊ ခေါင်းဆောင်များနှင့် အမှုဆောင်များ၏ တာဝန်များ၊ ခေါင်းဆောင်များနှင့် အမှုဆောင်များ၏ တာဝန်များ (၁၀)) အလုပ်ကို ကြီးကြပ်တာဟာ တခြားလူတွေဆီ အလုပ်ခွဲဝေပေးပြီးတဲ့နောက် သူတို့ရလဒ်တွေ ရတာကို စောင့်ရုံသက်သက်ပဲပါတာ မဟုတ်ဘဲနဲ့ အဲဒါထက် အလုပ်မှာ တကယ် ပါဝင်ပေးတာ၊ အလုပ်တိုးတက်မှုမှာ ဘယ်လို တကယ့်ပြဿနာတွေ ရှိနေတယ်ဆိုတာကို သိအောင်လုပ်တာတွေပါတယ်ဆိုတာကို ဘုရားနှုတ်ကပတ်တော်တွေကတစ်ဆင့် ကျွန်မ သိခဲ့ရတယ်။ ခွဲဝေပေးထားတဲ့ အလုပ်က လူတွေနဲ့ မသင့်တော်တာလား၊ ညီအစ်ကို မောင်နှမတွေက မကောင်းတဲ့ အခြေအနေတွေမှာ ရှိနေလား၊ ဒါမှမဟုတ် လူတွေက သူတို့တာဝန်တွေ လုပ်တာနဲ့ပတ်သက်လို့ မကောင်းတဲ့ သဘောထားတွေ ရှိနေကြလား ဆိုတာမျိုးတွေပေါ့။ ခေါင်းဆောင်တွေက ဒီအရာတွေကို အသေးစိတ် နားလည်သဘောပေါက်ရမယ်၊ ပြီးတော့ အချိန်နဲ့တစ်ပြေးညီ ဖြေရှင်းဖို့ သမ္မာတရားကို မိတ်သဟာယပြုရမယ်။ ဒါက တကယ့်အလုပ်ကို လုပ်ဆောင်ခြင်းမှာ ပါဝင်တဲ့အရာဖြစ်တယ်။ အဖွဲ့ခေါင်းဆောင်တွေကို အလုပ်ခွဲဝေပေးပြီး ရလဒ်ရဖို့လောက်ပဲ တောက်လျှောက် တွန်းတွန်းတိုက်တိုက် ပြောခဲ့တာကို ကျွန်မ ဆင်ခြင်သုံးသပ်မိတယ်။ ခေါင်းဆောင်တစ်ယောက်အနေနဲ့ ကျွန်မရဲ့တာဝန်ကို ကျွန်မ နည်းနည်းမှ မထမ်းဆောင်ခဲ့ဘူး။ ကျွန်မက ရာထူးနေရာယူထားပြီး ဘာတကယ့်အလုပ်မှ မလုပ်တဲ့ အဆင်းနီသော နဂါးကြီးရဲ့ အရာရှိတွေနဲ့ ဘာမှမခြားနားဘူး။ အရာရှိတစ်ယောက်က ဘာအလုပ်ပဲလုပ်လုပ် ကြွေးကြော်သံတွေပဲ ရေရွတ်တယ်၊ အထက်လူကြီးကနေ လက်အောက်ငယ်သားတွေဆီ ညွှန်ကြားချက်တွေ လက်ဆင့်ကမ်းပြီး လူမြင်ကောင်းတဲ့ အလုပ်လုပ်ကြတယ်။ ကျွန်မအဖြစ်ကလည်း ကျွန်မက ကိုယ့်ရဲ့ ခေါင်းဆောင်ကို အစီရင်ခံနိုင်အောင်ပဲ အလုပ်ကို စစ်ဆေးခဲ့တာဖြစ်ပြီး ဧဝံဂေလိ အလုပ်မှာ ရှိနေတဲ့ တကယ့် ပြဿနာတွေနဲ့ အခက်အခဲတွေကို ဖြေရှင်းဖို့ မဟုတ်ခဲ့ဘူး။ ဒီလိုအလုပ်သဘောထားမျိုးကို ဘုရားသခင် ရွံရှာတယ်။ ကျွန်မသာ ကိုယ့်သဘောထားကို မပြုပြင်ရင် အသင်းတော်အလုပ်ကို ထိခိုက်စေမှာဖြစ်ပြီး ဒီလိုနဲ့ ကိုယ့်တာဝန်မှာ မကောင်းမှုပြုသလို ဖြစ်သွားမှာ။ အဲဒီနောက်မှာ ကျွန်မက ဘုရားနှုတ်ကပတ်တော်အတိုင်း စတင်လုပ်ဆောင်ပြီး ကိုယ့်သွေဖည်မှုတွေကို ပြုပြင်ဖို့ အမြန် လုပ်ဆောင်ခဲ့တယ်။ တကယ့် သိနားလည်မှုကို ရရာကတစ်ဆင့်၊ အသင်းတော်တချို့မှာ ဧဝံဂေလိ အမှုဆောင်တွေ မလုံမလောက်ဖြစ်နေတာ၊ အဖွဲ့ခေါင်းဆောင်တချို့က အလုပ်ကို လုံလောက်အောင် မြန်မြန်ဆန်ဆန် တာဝန်ပေးတာတွေ မလုပ်ခဲ့လို့ တိုးတက်မှု နှေးသွားတာတွေအပြင်၊ စီစီပီရဲ့ ဖမ်းဆီးတာ၊ စောင့်ကြည့်တာတွေကြောင့် ညီအစ်ကို မောင်နှမတချို့က သူတို့တာဝန်ကို ပုံမှန် မထမ်းဆောင်နိုင်တာတွေ ကျွန်မ သိခဲ့ရတယ်။ ဒီအရာနဲ့ တခြားပြဿနာ အတော်များများကြောင့် ဧဝံဂေလိ အလုပ်က မထိရောက်ခဲ့တာပဲ။ အဲဒီအခါ ဒီပြဿနာတွေကို တစ်ခုပြီးတစ်ခု ကျွန်မ မိတ်သဟာယပြုပြီး ဖြေရှင်းခဲ့တယ်။ တာဝန်တွေကို သူများဆီလွှဲချဖို့ ဆင်ခြေရှာတာ၊ သူများတွေ ဘာလုပ်တယ်၊ မလုပ်ဘူး ဆိုတာတွေကို အာရုံစိုက်တာ ကျွန်မ ရပ်လိုက်တယ်။ အဲဒီအစား ကိုယ့်တာဝန်ကို စည်းမျဉ်းအတိုင်း ထမ်းဆောင်တာ၊ တကယ့်အလုပ် ပိုလုပ်တာတွေကို အာရုံစိုက်ဖို့ ရွေးချယ်လိုက်တယ်။ အချိန်တစ်ခုကြာ ပူးပေါင်းဆောင်ရွက်ပြီးနောက်မှာ ဧဝံဂေလိအလုပ်က စပြီး တိုးတက်လာတယ်။ ကျွန်မ အရမ်းပျော်သွားတယ်။ ကိုယ့်အခြေအနေကို ပြုပြင်ပြီး တကယ်အလုပ်လုပ်ပြီးနောက်မှာ ဘုရားသခင်ရဲ့ လမ်းပြမှုကို မျက်မြင်တွေ့ရမယ်လို့ တစ်ခါမှ စိတ်မကူးမိခဲ့ဘူး။

ဒီအတွေ့အကြုံကနေတစ်ဆင့် ပြုပြင်တာ၊ အကြံပေးတာနဲ့ ကူညီတာတွေက ဘုရားသခင်ဆီက လာတာဖြစ်ပြီး ကျွန်မတို့တာဝန်တွေမှာရှိတဲ့ သွေဖည်တာတွေကို ကူပြုပြင်ပေးပြီး စံနှုန်းပြည့်မီတဲ့နည်းလမ်းနဲ့ ကျွန်မတို့တာဝန်တွေကို ထမ်းဆောင်ခွင့်ပေးတဲ့ အပြုသဘောဆောင်တဲ့အရာတွေ ဖြစ်တယ်ဆိုတာကို ကျွန်မ သိခဲ့ရတယ်။ အဲဒါတွေက ကျွန်မတို့ရဲ့ ဖောက်ပြန်ပျက်စီးတဲ့ စိတ်သဘောထားတွေကို သိမြင်ပြီး ဖြေရှင်းဖို့လည်း ကူညီပေးတယ်။ ဒီအရာအားလုံးနောက်မှာ ဘုရားရဲ့ ကောင်းမွန်တဲ့ ရည်ရွယ်ချက်တွေ ရှိတယ်။ ဒီအတွေ့အကြုံရဲ့ ရလဒ်အနေနဲ့ ပြုပြင်တာ၊ အကြံပေးတာနဲ့ ကူညီတာတွေကို လက်ခံတဲ့ အကျိုးကျေးဇူးတွေကို ကိုယ်တွေ့ သိခဲ့ရတဲ့အပြင် အလုပ်ကို ဘယ်လို စစ်ဆေးပြီး ကြီးကြပ်ရမယ်ဆိုတာကိုလည်း သိလာခဲ့တယ်။ သူ့ရဲ့ လမ်းပြမှုအတွက် ဘုရားသခင်ကို ကျေးဇူးတင်ပါတယ်။


၄၉။ ကောင်းချီးရဖို့အတွက် စွန့်လွှတ်အနစ်နာခံပြီး အသုံးခံတာ မှန်သလား

ဆူအန်ဇီ၊ တရုတ်ပြည်

ကျွန်တော့်မှာ သွေးတိုးရောဂါ ရှိတယ်၊ အဲဒါက ကျွန်တော်တို့ မိသားစု မျိုးရိုးလိုက်တာ။ ၂၀၁၃ ခုနှစ်မှာ ကျွန်တော် ပြင်းပြင်းထန်ထန် ခေါင်းကိုက်တဲ့ဝေဒနာကိုပါ ခံစားလာရတယ်၊ တစ်ရက် နှစ်ရက်နေရင် တစ်ခါလောက် ကိုက်တာ။ အဲဒီလို ခေါင်းကိုက်လာပြီဆိုရင် ကျွန်တော် ဘာမှ မလုပ်နိုင်တော့ဘူး။ တစ်ကိုယ်လုံး အားမရှိသလိုဖြစ်ပြီး မတ်တပ်တောင် မရပ်နိုင်ဘူး။ ခေါင်းကိုက်တာနဲ့အတူ သွားတွေပါ ကိုက်လာပြီး ပျို့ချင်အန်ချင် ဖြစ်လာရော။ ဆေးရုံကြီးတွေသွားပြီး စစ်ဆေးကြည့်တာတောင် ဘာရောဂါလဲဆိုတာ အဖြေမရှာနိုင်ခဲ့ဘူး။ တစ်ခါတလေကျရင် နာတာ ပြင်းထန်လွန်းလို့ ကိုယ့်ခေါင်းကို နံရံနဲ့ ဆောင့်ချလိုက်ချင်စိတ်တောင် ပေါက်တယ်၊ သေလိုက်ချင်တယ်။ ဒါပေမဲ့ ကိုယ့်ဇနီးသည်နဲ့ မွေးခါစ ကလေးလေးကို ကြည့်ပြီး ကျွန်တော် အောင့်အီးသည်းခံခဲ့ရတယ်။ နောက်ပိုင်းမှာ အမေက အနန္တတန်ခိုးရှင် ဘုရားသခင်ရဲ့ နောက်ဆုံးသောကာလ ဧဝံဂေလိတရားကို ကျွန်တော့်ကို ဝေငှခဲ့တယ်။ ပြီးတော့ ကျွန်တော် ဘုရားသခင်အပေါ် မျှော်လင့်ချက်ထားလိုက်တယ်။ ဘုရားသခင်က အနန္တတန်ခိုးရှင်ဖြစ်တဲ့အတွက် သူ့ကိုသာ စိတ်နှလုံးအကြွင်းမဲ့ ယုံကြည်မယ်ဆိုရင် သူက ငါ့ကို ကောင်းချီးပေးပြီး ငါ့ရောဂါကို ကုပေးနိုင်လောက်တယ်လို့ တွေးပြီးတော့ပေါ့။ ဘုရားသခင်ကို စယုံကြည်ပြီးတဲ့နောက်မှာ ကျွန်တော့်အခြေအနေက အတော်လေး သက်သာလာခဲ့တယ်။ တစ်နေ့မှာ ဘုရားသခင်ရဲ့ ဒီနှုတ်ကပတ်တော်တွေကို ကျွန်တော် ဖတ်လိုက်ရတယ်။ “ငါ့အတွက် စစ်မှန်စွာ အသုံးခံသောသူတို့၊ ငါသည် သင့်အား ဧကန်မုချ အလွန် ကောင်းချီးပေးမည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ အစအဦး၌ ခရစ်တော်၏ မိန့်မြွက်ချက်များ၊ အခန်း (၅၅)) ကျွန်တော် အရမ်းရွှင်လန်းအားရသွားပြီးတော့ ဘုရားသခင်အတွက် အသုံးခံဖို့ ငါ ကြိုးစားသရွေ့ နောင်အနာဂတ်မှာ သူ ငါ့ကို ကောင်းချီးပေးမှာပဲဆိုပြီး ပိုလို့တောင် ယုံကြည်လာခဲ့တယ်။ နောက်ပိုင်းမှာ ကိုယ့်တာဝန် ထမ်းဆောင်ဖို့ ကိုယ့်ကိုယ်ကိုယ် အချိန်ပြည့်ဆက်ကပ်ရအောင် ကျွန်တော့်ရဲ့ လစာကောင်းတဲ့ အလုပ်ကို စွန့်လွှတ်လိုက်တယ်။ ဆင်းရဲဒုက္ခ ဒါမှမဟုတ် အခက်အခဲတွေကို ဘယ်လောက်ပဲ ကြုံရပါစေ ကျွန်တော်က လိုလိုလားလားနဲ့ ဝမ်းမြောက်ဝမ်းသာ ထမ်းဆောင်ခဲ့တယ်။ အဲဒီနှစ်တွေအတွင်းမှာ ကျွန်တော့်ရဲ့ ခေါင်းကိုက်ဝေဒနာက သိသိသာသာ သက်သာလာပြီး ရောဂါထတာလည်း ကျဲသွားတယ်။ သုံးလေးနှစ်ကြာတော့ အိမ်နဲ့ဝေးတဲ့နေရာမှာ ကိုယ့်တာဝန်ထမ်းဆောင်နေတုန်း ဆရာဝန်ဖြစ်တဲ့ ညီအစ်မတစ်ယောက်နဲ့ ကျွန်တော် ဆုံတယ်။ သူက ပြောတယ်၊ ကျွန်တော် ခေါင်းကိုက်တာက အာရုံကြောကြောင့်ဖြစ်တဲ့ရောဂါတဲ့၊ ပြီးတော့ ၁၀ ယွမ်ကျော်ကျော်လောက်ပဲ ကျသင့်တဲ့ ဆေးတချို့ကို ညွှန်းပေးတယ်။ အံ့သြစရာကောင်းတာက အဲဒီဆေးကို နှစ်လလောက် သောက်ပြီးတဲ့နောက်မှာ ကျွန်တော့်ရဲ့ အာရုံကြောကြောင့်ဖြစ်တဲ့ရောဂါက အံ့သြစရာကောင်းလောက်အောင် ပျောက်ကင်းသွားပါလေရော။ နှစ်တော်တော်များများ ကျွန်တော် ခံစားခဲ့ရတဲ့ နာတာရှည်ရောဂါ ပျောက်သွားတော့ ကျွန်တော် အရမ်း ဝမ်းသာသွားတယ်။ အပေါ်ယံကြည့်ရင်တော့ ဆေးကပဲ ကုပေးသလို ထင်ရပေမဲ့ တကယ်တမ်းကျတော့ ဒါက ကျွန်တော့်အပေါ် ကျရောက်လာတဲ့ ဘုရားသခင်ရဲ့ ကျေးဇူးတော်ပဲဆိုတာ ကျွန်တော် သိပါတယ်။ ဘုရားသခင်အတွက် အသုံးခံတာက တကယ်ပဲ ဆုလာဘ်တွေ ဆောင်ကြဉ်းပေးတယ်လို့ ထင်ရတာကြောင့် ကိုယ့်တာဝန်ကို ထမ်းဆောင်ဖို့ ကျွန်တော် ပိုပြီးတော့တောင် ရည်စူးမြှုပ်နှံခဲ့တယ်။

၂၀၂၃ ခုနှစ်၊ ဇူလိုင်လမှာ ကျွန်တော် အမြဲတမ်းလိုလို ထိုင်းမှိုင်းလေးလံနေတယ်လို့ ခံစားလာရပြီး တစ်ခါတလေ ခေါင်းကိုက်တာ၊ ခေါင်းမူးတာတွေလည်း ဖြစ်လာတယ်။ အစတုန်းကတော့ သိပ်အရေးမလုပ်ခဲ့မိဘူး၊ သွေးတိုးရှိတော့ တစ်ခါတလေ ခေါင်းမူးတာ ပုံမှန်ပဲလို့ ထင်ခဲ့တာ။ ဒါပေမဲ့ တစ်လကျော်ကြာတဲ့အထိ မသက်သာဘဲ ရောဂါလက္ခဏာတွေက ပိုဆိုးလာလိုက်တာ ကိုယ့်တာဝန်ကို မနက်ပိုင်းလောက်ပဲ ထမ်းဆောင်နိုင်တဲ့အထိ ဖြစ်လာတယ်။ နေ့လယ်ပိုင်းနဲ့ ညနေပိုင်းရောက်ရင် ခေါင်းက မူးနောက်ပြီး ကိုက်လာရော၊ ပြီးတော့ ဘယ်ဘက်လက်ကလည်း ထုံကျဉ်လာတယ်။ ခေါင်းအရမ်းမူးလာပြီဆိုရင် အနားယူဖို့ ခဏလောက် လှဲနေလိုက်ရတယ်။ တစ်ရက်ကျတော့ ရေချိုးခန်းထဲက ထွက်လာပြီးပြီးချင်း ခေါင်းအရမ်းမူးလာလို့ နံရံကို အမြန်မှီပြီး မျက်လုံးမှိတ်ထားလိုက်တယ်၊ ဒါပေမဲ့ ခဏနေတော့ မထင်မှတ်ဘဲ ကျွန်တော် သတိလစ်သွားတယ်။ သတိပြန်ရလာတော့ ခေါင်းနောက်စေ့က ပြင်းပြင်းထန်ထန် နာကျင်နေတာကို ခံစားရပြီး သံမံတလင်းပေါ်မှာ လဲနေမှန်း သတိထားမိလိုက်တယ်။ ညီအစ်ကိုတစ်ယောက်က ကျွန်တော့်ကို တွဲထူပေးပြီးတဲ့နောက်မှာ ကျွန်တော် လဲကျတုန်းက တံခါးဘောင်ကို ဝင်တိုက်မိပြီး တံခါးဘောင် ကျိုးသွားတာရယ်၊ ခေါင်းနောက်စေ့မှာ အဖုကြီးတစ်ဖု ထွက်နေတာရယ်ကို သတိထားမိလိုက်တယ်။ ကျွန်တော် ကိုယ့်ဘာသာ တွေးမိတယ်၊ “တံခါးဘောင်ကို အရင်ဝင်တိုက်မိလို့ တော်သေးတာပေါ့၊ ခေါင်းနောက်စေ့သာ ကြမ်းပြင်နဲ့ တိုက်ရိုက်ဆောင့်မိရင် နောက်ဆက်တွဲဆိုးကျိုးတွေက တွေးရဲစရာတောင် မရှိဘူး” လို့လေ။ အဲဒါနဲ့ ကျွန်တော် ဆေးစစ်ဖို့ ဆေးရုံကို သွားလိုက်တော့ ဦးနှောက်သွေးကြောပိတ်ရောဂါလို့ အဖြေထွက်တယ်။ ကျွန်တော် လန့်သွားပြီး ဆရာဝန်ကို မေးလိုက်တယ်၊ “ကျွန်တော်က ဒီလောက် ငယ်ငယ်ရွယ်ရွယ်နဲ့ ဘယ်လိုလုပ် ဦးနှောက်သွေးကြောပိတ်ရောဂါ ဖြစ်နိုင်မှာလဲဗျာ။ အဲဒါ သက်ကြီးရွယ်အိုတွေမှာပဲ ဖြစ်တဲ့ရောဂါ မဟုတ်ဘူးလား။ တစ်ခုခု မှားနေတာများလား” လို့ပေါ့။ ဆရာဝန်က ဦးနှောက်သွေးကြောပိတ်ရောဂါ ဖြစ်ကြောင်း ထပ်ခါတလဲလဲ အတည်ပြုပြီး ကျွန်တော့်ကို ဆေးရုံတက်ဖို့ စီစဉ်ပေးတယ်။ သူက ပြောတယ်၊ ဒီလောက် ငယ်ငယ်ရွယ်ရွယ်နဲ့ သွေးကြောအသေးလေးတွေ ပိတ်နေတာ၊ ချက်ချင်း မကုဘူးဆိုရင် သွေးကြောမကြီး ပိတ်သွားနိုင်တယ်၊ အဲဒါဆိုရင် ဒုက္ခရောက်မှာပဲတဲ့။ ဆရာဝန်ရဲ့ စကားတွေက ကျွန်တော့်ရင်ဘတ်ကို ကျောက်တုံးကြီးနဲ့ ဖိထားသလိုပဲ လေးလံသွားစေတယ်။ ဦးနှောက်သွေးကြောပိတ်ရောဂါ ခံစားနေရတဲ့ သက်ကြီးရွယ်အိုတွေ အများကြီးကို ကျွန်တော် မြင်ဖူးတယ်၊ ရောဂါအခြေအနေ ဆိုးတဲ့သူတွေဆို ကိုယ်တစ်ခြမ်းသေသွားတာ၊ စကားပီပီသသ မပြောနိုင်တာ၊ ပါးရွဲ့သွားတာ၊ မျက်လုံးစွေသွားတာနဲ့ ဦးနှောက်မကြည်လင်တော့တာတွေ ဖြစ်ကုန်ကြတာလေ။ ကျွန်တော်လည်း သူတို့လို ဖြစ်သွားမှာကို အရမ်းကြောက်ပြီး တွေးမိတယ်၊ “ငါသာ အဲဒီလို အဆုံးသတ်သွားရင် ဘုရားနှုတ်ကပတ်တော်တွေကို ဘယ်လို စားသောက်ပြီး ကိုယ့်တာဝန်ကို ဘယ်လို ထမ်းဆောင်နိုင်တော့မှာလဲ။ တာဝန်မထမ်းဆောင်ဘဲနဲ့ ငါ ဘယ်လိုလုပ် ကယ်တင်ခြင်းခံရနိုင်မှာလဲ” လို့ပေါ့။ ဒီအတွေးတွေကြောင့် ကျွန်တော့်ကို စိုးရိမ်ပူပန်ပြီး နစ်နာတယ်လို့ ခံစားရတယ်၊ ပြီးတော့ စောဒကတက်မိလာတယ်၊ “ဒီနှစ်တွေတစ်လျှောက်လုံး ငါ့မိသားစုနဲ့ အလုပ်အကိုင်ကို ငါ စွန့်လွှတ်ခဲ့တယ်။ ငါ့ဆွေမျိုးတွေ၊ သူငယ်ချင်းတွေက လှောင်ပြောင်ပြီး အသရေဖျက်နေတာတောင် ဘုရားသခင်အပေါ် ယုံကြည်ခြင်းကို ငါ ဘယ်တော့မှ မစွန့်လွှတ်ခဲ့ဘူး။ ကိုယ့်တာဝန်ထမ်းဆောင်ဖို့အတွက် ခက်ခဲတဲ့အချိန်တွေ အများကြီးကို ငါ ဖြတ်သန်းခဲ့ရတာ၊ ဒါကို ဘာလို့ ဘုရားသခင်က ငါ့ကို မကာကွယ်ပေးတာလဲ။ ဘာလို့ ငါ့ကို ဒီရောဂါ ဖြစ်ခွင့်ပေးတာလဲ။ ငါသာ ဒီရောဂါ မဖြစ်ခဲ့ဘူးဆိုရင် ကိုယ့်တာဝန်ကို ပိုကောင်းကောင်း ထမ်းဆောင်နိုင်မှာ မဟုတ်ဘူးလား” လို့ပေါ့။ အထူးသဖြင့် ဆေးရုံတက်နေတုန်း လူနာတစ်ရာနီးပါးလောက်ထဲမှာ ကျွန်တော်က အငယ်ဆုံးဖြစ်နေတော့ ဘေးနားက လူနာတွေက ကျွန်တော့်မှာ ဒီရောဂါရှိမှန်း သိသွားတဲ့အခါ အံ့သြပြီး ပြောကြတယ်၊ “သက်ကြီးရွယ်အိုတွေ ဒီရောဂါဖြစ်တာက နားလည်ပေးလို့ရပေမဲ့ မင်းလို ငယ်ငယ်ရွယ်ရွယ်နဲ့ ဘယ်လိုလုပ် ဦးနှောက်သွေးကြောပိတ်ရောဂါ ဖြစ်ရတာလဲ” တဲ့။ ဒါကို ကြားရတာ ကျွန်တော့်အတွက် ပိုပြီး ခံရခက်စေတယ်။ ရုတ်တရက် ဦးနှောက်သွေးကြောပိတ်ပြီး လဲကျသွားလို့ အထူးကြပ်မတ်ကုသဆောင်ထဲ ရောက်နေတဲ့ လူနာတချို့ အောက်ဆီဂျင်ပိုက်တွေ တပ်ထားရပြီး သတိရတစ်ချက် မရတစ်ချက် ဖြစ်နေတာကို မြင်တော့ ကျွန်တော်သာ နောက်ထပ် သတိလစ်သွားရင် အဲဒီလို ဖြစ်သွားမလားဆိုပြီး စိုးရိမ်မိတယ်။ ကျွန်တော် တွေးမိတယ်၊ “ငါ့ကျမှ ဘာလို့ ဒီလောက် ကံဆိုးပြီး ဒီလိုရောဂါမျိုး ဖြစ်ရတာလဲ” လို့ပေါ့။ ကျွန်တော် စိုးရိမ်ပူပန်ပြီး နေမထိထိုင်မသာ ဖြစ်ခဲ့ရတယ်။ ကုသမှုတချို့ ခံယူပြီးတဲ့နောက်မှာ ကျွန်တော့်အခြေအနေက ထိန်းထားနိုင်တဲ့ အနေအထား ရောက်လာတယ်။ အိမ်ပြန်ရောက်တဲ့အခါ ကျွန်တော် အရမ်းပင်ပန်းသွားမှာကို ကြောက်လို့ ကျန်းမာရေးကို ဂရုစိုက်ဖို့ပဲ အာရုံစိုက်နေမိပြီး ကိုယ့်တာဝန်အပေါ် စိတ်မရောက်တော့ဘူး။

တစ်ညကျတော့ ကုတင်ပေါ်မှာ လှဲနေရင်းနဲ့ ဒီရက်ပိုင်းတွေမှာ ကိုယ့်ကျန်းမာရေး ဂရုစိုက်ဖို့ပဲ အာရုံစိုက်နေလို့ ကိုယ့်တာဝန်တွေအပေါ် အရင်လောက် သိပ်အာရုံမစိုက်မိခဲ့ပုံကို ဆင်ခြင်သုံးသပ်မိပြီး နည်းနည်း အပြစ်ရှိသလို ခံစားလိုက်ရတယ်။ နောက်တစ်နေ့မှာ ဘုရားသခင်ရှေ့မှောက်မှာ ကျွန်တော် ဆုတောင်းတယ်၊ “အနန္တတန်ခိုးရှင် ဘုရားသခင်၊ ကျွန်တော့်မှာ ဦးနှောက်သွေးကြောပိတ်ရောဂါ ရှိမှန်း သိလိုက်ရကတည်းက ရောဂါပြန်ဖောက်ပြီး နောက်ထပ် သတိလစ်သွားမှာကို အမြဲတမ်း စိုးရိမ်ပူပန်နေမိပါတယ်။ ကျွန်တော်သာ ပြင်းပြင်းထန်ထန် လဲကျပြီး အသက်အန္တရာယ်ရှိလာရင် ကယ်တင်ခြင်း မခံရတော့မှာကို ကြောက်ပါတယ်။ အဲဒါကြောင့် ကိုယ့်တာဝန်ကို ထမ်းဆောင်ဖို့ အခြေအနေမမှန်တော့ဘဲ ကျန်းမာရေး ဂရုစိုက်ဖို့ပဲ ပိုပြီး စိတ်ရောက်နေမိတယ်။ ဘုရားသခင်၊ ကျွန်တော့်အခြေအနေကို ဖြေရှင်းနိုင်ဖို့ သမ္မာတရားကို ရှာဖွေရာမှာ ကျွန်တော့်ကို ယုံကြည်ခြင်း ပေးသနားတော်မူပါ၊ လမ်းပြတော်မူပါ” လို့ပေါ့။ ဆုတောင်းပြီးတဲ့နောက် ဆေးရုံမတက်ခင်တုန်းက ညီအစ်မတစ်ယောက် ပို့ပေးဖူးတဲ့ ဘုရားနှုတ်ကပတ်တော်တွေကို ကျွန်တော် ပြန်သတိရလိုက်တယ်။ “အယောက်တိုင်း၏ ဘဝသက်တမ်းကို ဘုရားသခင်က ကြိုတင်ပြဋ္ဌာန်းထားပြီးဖြစ်သည်။ မကျန်းမာမှုတစ်ခုသည် ဆေးပညာရှုထောင့်မှ ကြည့်လျှင် ရောဂါကျွမ်းကောင်း ကျွမ်းနေနိုင်သော်လည်း ဘုရားသခင်၏ ရှုထောင့်အမြင်မှ ကြည့်လျှင် သင်၏ သက်တမ်းသည် မပြီးသေးဘဲ သင်၏အချိန် မကျသေးပါက သင်သေချင်လျှင်ပင် သေ၍မရနိုင်ပေ။ သင့်ထံတွင် ဘုရားသခင်ထံမှ တာဝန်ပေးစေခိုင်းချက်တစ်ခု ရှိပြီး သင်၏ အထူးတာဝန်က မပြီးဆုံးသေးလျှင် သင်သည် သေစေနိုင်လောက်သည်ဟု ယူဆရသော နာမကျန်းမှုတစ်ခု ဖြစ်လျှင်ပင် သေမည် မဟုတ်ပေ။ ဘုရားသခင်က သင့်ကို ခေါ်ဆောင်ဦးမည်မဟုတ်ပေ။ သင်သည် ဆုတောင်းခြင်းနှင့် သမ္မာတရားကို ရှာဖွေခြင်း မပြုလျှင်ပင်၊ ပြီးလျှင် သင်၏ မကျန်းမာခြင်းကို ကုသရန် အာရုံမစိုက်လျှင်ပင် သို့မဟုတ် သင်၏ ကုသမှုကို နှောင့်နှေးနေလျှင်ပင် သေဆုံးမည် မဟုတ်ပေ။ ဤသည်မှာ ဘုရားသခင်ထံမှ အရေးကြီးသော တာဝန်ပေးစေခိုင်းချက်တစ်ခု ရှိထားသော သူတို့အတွက် အထူးသဖြင့် မှန်ကန်သည်။ ၎င်းတို့၏ သာသနာက ပြီးဆုံးခြင်း မရှိသေးသည့်အခါ ၎င်းတို့အပေါ် မည်သည့်ရောဂါပင် ကျရောက်ပါစေ ၎င်းတို့သည် ချက်ချင်း သေဆုံးမည်မဟုတ်။ အထူးတာဝန်ပြီးဆုံးသည့် နောက်ဆုံး အခိုက်အတန့်အထိ အသက်ရှင်လိမ့်မည်။ သင့်တွင် ဤယုံကြည်ခြင်း ရှိသလော။ သင့်တွင် ဤယုံကြည်ခြင်း မရှိပါက သင်သည် ‘ဘုရားသခင်။ ကိုယ်တော် ကျွန်ုပ်အား ပေးထားသည့် တာဝန်ပေးစေခိုင်းချက်ကို ပြီးစီးအောင် ကျွန်ုပ်လုပ်ရပါမည်။ ကျွန်ုပ်အနေဖြင့် မည်သည့်နောင်တရစရာမျှ ချန်မထားဖို့အလို့ငှာ ကိုယ်တော့်ကို သစ္စာစောင့်သိလျက် ကျွန်ုပ်၏ နောက်ဆုံးသော နေ့ရက်များကို ကုန်ဆုံးချင်ပါသည်။ ကျွန်ုပ်ကို ကိုယ်တော်ကာကွယ်ပေးမှ ရပါမည်’ ဟု ပြောရင်း ဘုရားသခင်ထံ အပေါ်ယံဆုတောင်းခြင်းအချို့သာ ပြုလုပ်လိမ့်မည် ဖြစ်သည်။ သင်သည် ဤသို့ ဆုတောင်းစေကာမူ သမ္မာတရားကို ရှာဖွေရန် အစပြုလုပ်ဆောင်ခြင်း မရှိပါက သစ္စာစောင့်သိမှုကို ကျင့်သုံးရန် စိတ်ပိုင်းဖြတ်ချက်နှင့် ခွန်အားတို့ သင်၌ ရှိမည်မဟုတ်။ သင်သည် အဖိုးအခအမှန်ကို ပေးရန် မလိုလားသည့်အတွက် ဘုရားသခင်ထံ ဆုတောင်းရန်နှင့် ဘုရားသခင်ကို ဈေးဆစ်ရန် ဤဆင်ခြေအမျိုးအစားနှင့် ဤနည်းလမ်းကို မကြာခဏ အသုံးပြုသည်။ ဤသူမှာ သမ္မာတရားကို လိုက်စားသည့် ပုဂ္ဂိုလ်တစ်ဦး ဖြစ်သလော။ သင်၏ နာမကျန်းမှုက သက်သာပျောက်ကင်းသွားလျှင် သင်သည် သင်၏ တာဝန်ကို အမှန်တကယ် ကောင်းစွာ ထမ်းဆောင်နိုင်မည်လော။ ယင်းသို့ အတပ်မဆိုနိုင်။ သင်သည် ဘုရားသခင်နှင့် အပေးအယူလုပ်ရန် အားထုတ်မှုအနေဖြင့် ထိုသို့သော ဆင်ခြေများကို မကြာခဏပြုလုပ်ကာ ထိုသို့သော နည်းစနစ်များကို အသုံးပြုလိမ့်မည်။ ဧကန်အမှန်ဆိုရလျှင် သင်ညှိနှိုင်းခြင်းသည် သင်၏ မကျန်းမာခြင်းကို ပျောက်ကင်းစေပြီး သင်မသေဆုံးရန် တားဆီးပေးဖို့ ရည်ရွယ်ခြင်း ဟုတ်သည်ဖြစ်စေ၊ မဟုတ်သည်ဖြစ်စေ၊ သို့မဟုတ် ဤတွင် သင်၌ အခြားရည်ရွယ်ချက်တစ်ခုခု၊ ပန်းတိုင်တစ်ခုခု ရှိသည်ဖြစ်စေ၊ မရှိသည်ဖြစ်စေ ဘုရားသခင်၏ အမြင်တွင်မူ သင်သည် သင်၏ တာဝန်ကို ထမ်းဆောင်နိုင်သရွေ့၊ အသုံးဝင်သေးသရွေ့၊ သင့်ကို အသုံးပြုရန် ဘုရားသခင်က ဆုံးဖြတ်ပြီးဖြစ်သရွေ့ ဤသည်မှာ သင်မသေဆုံးလောက်ဟု ဆိုလိုသည်။ သင်ဆန္ဒရှိလျှင်ပင် သေဆုံးနိုင်မည် မဟုတ်ပေ။ သို့သော် သင် မဆင်မခြင် ပြဿနာရှာလျှင်၊ ဒုစရိုက်မှုမျိုးစုံကို ကျူးလွန်လျှင်၊ ထို့ပြင် ဘုရားသခင်၏ စိတ်သဘောထားကို စိတ်အနှောင့်အယှက်ပေးလျှင် မကြာမီ သင် ပို၍စောစီးစွာ သေဆုံးလိမ့်မည်။ သင်၏ ဘဝသည် တိုတောင်းလိမ့်မည်။ ကမ္ဘာကို မဖန်ဆင်းမီကတည်းက လူတိုင်း၏ ဘဝသက်တမ်းကို ဘုရားသခင်က ကြိုတင်ပြဋ္ဌာန်းထားပြီးဖြစ်သည်။ ၎င်းတို့သည် ဘုရားသခင်၏ စီစဉ်မှုများနှင့် စီစဉ်ညွှန်ကြားမှုများကို ကျိုးနွံနာခံနိုင်လျှင် နာမကျန်းဖြစ်ခြင်း ရှိသည်ဖြစ်စေ၊ မရှိသည်ဖြစ်စေ ထို့ပြင် ကျန်းမာရေး ကောင်းသည်ဖြစ်စေ၊ မကောင်းသည်ဖြစ်စေ ဘုရားသခင်က ကြိုတင်ပြဋ္ဌာန်းထားသည့် နှစ်အရေအတွက်အတိုင်း အသက်ရှင်လိမ့်မည်။ သင့်တွင် ဤယုံကြည်ခြင်း ရှိသလော။ သင်သည် ဤအရာကို အယူဝါဒအရသာ အသိအမှတ်ပြုပါက သင့်တွင် စစ်မှန်သည့် ယုံကြည်မှုမရှိဘဲ နားဝင်ချိုသည့် စကားလုံးများ ပြောဆိုခြင်းသည် အသုံးမဝင်။ ဘုရားသခင်က ဤအရာကို လုပ်ဆောင်လိမ့်မည်ဟု သင့်စိတ်နှလုံး၏ အနက်ရှိုင်းဆုံးနေရာမှ အတည်ပြုလျှင်မူ သင်၏ ချဉ်းကပ်မှုနှင့် လက်တွေ့လုပ်ဆောင်မှု နည်းလမ်းတို့သည် သဘာဝအတိုင်း ပြောင်းလဲသွားလိမ့်မည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောဆွေးနွေးချက်များ၊ အပိုင်း သုံး) ဘုရားနှုတ်ကပတ်တော်တွေကို ဖတ်ရှုလိုက်တော့ လူတစ်ယောက်ရဲ့ သေရေးရှင်ရေးအပြင် သူ့ရဲ့သက်တမ်းဆိုတာတွေ အားလုံးကို ဘုရားသခင်က အမိန့်နဲ့ ပြဋ္ဌာန်းထားတာ ဖြစ်မှန်း ကျွန်တော် နားလည်လိုက်တယ်။ မြေကြီးပေါ်က လူတစ်ယောက်ရဲ့ အထူးတာဝန် ပြီးဆုံးသွားပြီဆိုရင် သူ့သက်တမ်းလည်း ကုန်ဆုံးပြီ၊ အဲဒါက သူ့အသက် ပြီးဆုံးတဲ့အချိန်ပဲ။ လူတစ်ယောက်ရဲ့ အထူးတာဝန် မပြီးဆုံးသေးရင် သူ့ရောဂါက ဘယ်လောက်ပဲ ပြင်းထန်ပါစေ သူ့အသက်က ပြီးဆုံးမှာ မဟုတ်ဘူး။ လူတစ်ယောက် သေဆုံးမယ့်အချိန်က သူခံစားနေရတဲ့ ရောဂါနဲ့ ဘာမှမဆိုင်ဘဲ အဲဒီအစား ဘုရားသခင်ရဲ့ အမိန့်နဲ့ ပြဋ္ဌာန်းခြင်းနဲ့ပဲ ဆိုင်တယ်ဆိုတာ ကျွန်တော် သဘောပေါက်သွားတယ်။ ရောဂါအကြီးအကျယ် ဖြစ်နေတယ်လို့ ရောဂါအမျိုးအမည်ထွက်ထားပြီး သိပ်ကြာကြာ မရှင်တော့ဘူးလို့ ဆရာဝန်တွေက ပြောထားတာတောင်မှ နောက်ဆုံးကျတော့ အံ့သြစရာကောင်းလောက်အောင် ရောဂါပျောက်ကင်းသွားတဲ့ ညီအစ်ကိုမောင်နှမတချို့ကို ကျွန်တော် စဉ်းစားမိတယ်။ ပြီးတော့ ကလေးလေးတစ်ယောက် အအေးမိရုံလေးနဲ့ ဆုံးသွားတဲ့ ဖြစ်ရပ်တစ်ခုကိုလည်း ကြားဖူးတယ်။ လူတစ်ယောက်ရဲ့ သေရေးရှင်ရေးဟာ ရောဂါပြင်းထန်တာ မပြင်းထန်တာနဲ့ ဘာမှမဆိုင်ဘဲ ဘုရားသခင်ရဲ့ အမိန့်နဲ့ ပြဋ္ဌာန်းခြင်းနဲ့ပဲ ဆိုင်တယ်ဆိုတာကို ဒါက ကျွန်တော့်ကို ပြသနေတာပါ။ ဒါပေမဲ့ ကျွန်တော်က ဒီကိစ္စကို ရှင်းရှင်းလင်းလင်း မမြင်ခဲ့ဘူး။ ကျွန်တော့်မှာ ဦးနှောက်သွေးကြောပိတ်ရောဂါ ရှိမှန်း သိလိုက်ရပြီးတဲ့နောက်မှာ ကြောက်ရွံ့မှုတွေ၊ စိုးရိမ်ပူပန်မှုတွေနဲ့ပဲ အသက်ရှင်ခဲ့တယ်။ ရောဂါအခြေအနေ ပိုဆိုးသွားမှာ၊ နောက်တစ်ခေါက် သတိထပ်လစ်သွားမှာ၊ ပြီးတော့ ပြင်းပြင်းထန်ထန် လဲကျပြီး အသက်အန္တရာယ်ဖြစ်လာလို့ ကယ်တင်ခြင်းခံရမဲ့ အခွင့်အရေး ဆုံးရှုံးသွားမှာတွေကို ကြောက်နေခဲ့တာ။ ဘာဖြစ်လို့ ဘုရားသခင်က ငါ့ကို မကာကွယ်ဘဲ ဒီလိုရောဂါမျိုး ဖြစ်ခွင့်ပေးတာလဲဆိုပြီးတော့တောင် စောဒကတက်ခဲ့တယ်။ ရလဒ်အနေနဲ့ တာဝန်ထမ်းဆောင်လိုစိတ်တွေ လျော့နည်းသွားပြီး ကျန်းမာရေး ဂရုစိုက်ဖို့ပဲ အာရုံစိုက်နေမိတယ်၊ အဲဒါက ကျွန်တော့်မှာ ဘုရားသခင်အပေါ် စစ်မှန်တဲ့ ယုံကြည်ခြင်း မရှိဘူးဆိုတာကို ထုတ်ဖော်ပြနေတာပဲ။ အခုတော့ ကျွန်တော် နားလည်သွားပြီ၊ ကျွန်တော် လုပ်နိုင်တာက စိတ်ကို ငြိမ်ငြိမ်ထားပြီး ကိုယ့်တာဝန်ကို လုံ့လဝီရိယရှိရှိ ကောင်းကောင်း ထမ်းဆောင်ရမယ်၊ ပြီးတော့ ကိုယ့်ရဲ့ သေရေးရှင်ရေးကို ဘုရားသခင်လက်ထဲ အပ်နှံပြီး အရာရာကို သူ့ကို စီစဉ်ညွှန်ကြားခွင့်ပေးရမယ် ဆိုတာကိုပေါ့။ ဒီလို တွေးမိလိုက်တဲ့အခါ အရင်ကလိုမျိုး ဝမ်းနည်းပူဆွေးတာတွေ၊ စိုးရိမ်ပူပန်တာတွေ မရှိတော့ဘဲ စိတ်နှလုံးက တာဝန်ထမ်းဆောင်တာကို စိတ်နှစ်နိုင်လာတယ်။

နောက်ပိုင်းမှာ ဘုရားသခင်ရဲ့ ဒီနှုတ်ကပတ်တော်တွေကို ကျွန်တော် ဖတ်ရတယ်။ “ဘုရားသခင်ကို ယုံကြည်ခြင်းက ငြိမ်သက်ခြင်းနှင့် ဝမ်းမြောက်ခြင်းကို ဆောင်ကြဉ်းပေးသင့်သည်ဟုလည်းကောင်း၊ အခြေအနေများနှင့် ကြုံတွေ့ရပါက ဘုရားသခင်ထံ ဆုတောင်းရန်သာ လိုအပ်ပြီး ဘုရားသခင်က နားညောင်းလိမ့်မည်ဖြစ်ကာ ၎င်းတို့အား ကျေးဇူးတော်နှင့် ကောင်းချီးမင်္ဂလာများ ပေးသနားလိမ့်မည်ဖြစ်သည့်အပြင် ၎င်းတို့အတွက် အရာရာတိုင်း အေးချမ်းစွာနှင့် ချောမွေ့စွာ ဖြစ်သွားသည်ကို သေချာစေလိမ့်မည်ဟုလည်းကောင်း လူအချို့က တွေးထင်ကြသည်။ ဘုရားသခင်ကို ယုံကြည်ခြင်း၌ ၎င်းတို့၏ ရည်ရွယ်ချက်မှာ ကျေးဇူးတော်ကို ရှာဖွေရန်၊ ကောင်းချီးမင်္ဂလာများ ရရှိရန်နှင့် ငြိမ်သက်ခြင်းနှင့် ပျော်ရွှင်မှုကို မွေ့လျော်ခံစားရန် ဖြစ်သည်။ ဤအမြင်များကြောင့်ပင် ၎င်းတို့သည် ဘုရားသခင်အတွက် မိမိတို့ကိုယ်ကို အသုံးခံရန် မိမိတို့၏ မိသားစုများကို စွန့်လွှတ် သို့မဟုတ် မိမိတို့၏ အလုပ်များကို နုတ်ထွက်ကြကာ ဆင်းရဲဒုက္ခကို ခံနိုင်ပြီး အဖိုးအခပေးနိုင်ကြခြင်း ဖြစ်သည်။ ၎င်းတို့သည် ထူးကဲသော အပြုအမူကို ပြသလျက် အမှုအရာများကို စွန့်လွှတ်သရွေ့၊ ဘုရားသခင်အတွက် မိမိတို့ကိုယ်ကို အသုံးခံသရွေ့၊ ဆင်းရဲဒုက္ခကို ကြံ့ကြံ့ခံပြီး လုံ့လဝီရိယဖြင့် အလုပ်လုပ်သရွေ့၊ ဘုရားသခင်၏ ကောင်းချီးမင်္ဂလာများနှင့် မျက်နှာသာပေးမှုကို ရရှိကြလိမ့်မည်ဟုလည်းကောင်း၊ မည်သည့် အခက်အခဲများကို ကြုံတွေ့ရသည်ဖြစ်စေ ဘုရားသခင်ထံ ဆုတောင်းသရွေ့ သူက ၎င်းတို့ကို ဖြေရှင်းပေးပြီး အရာရာ၌ ၎င်းတို့အတွက် လမ်းကြောင်းတစ်ခုကို ဖွင့်ပေးလိမ့်မည်ဟုလည်းကောင်း ၎င်းတို့က ယုံကြည်ကြသည်။ ဤသည်မှာ ဘုရားသခင်ကို ယုံကြည်သော လူအများစုက စွဲကိုင်ထားသည့် သဘောထားအမြင်ဖြစ်သည်။ ဤသဘောထားအမြင်က တရားနည်းလမ်းကျပြီး မှန်ကန်သည်ဟု လူတို့က ခံစားကြရသည်။ မိမိတို့၏ ယုံကြည်ခြင်းကို မစွန့်လွှတ်ဘဲ နှစ်ပေါင်းများစွာ ဘုရားသခင်၌ မိမိတို့၏ ယုံကြည်ခြင်းကို ဆက်လက်ထိန်းသိမ်းထားဖို့ လူများစွာ၏ တတ်စွမ်းနိုင်ခြင်းသည် ဤသဘောထားအမြင်နှင့် တိုက်ရိုက်ဆက်စပ်နေသည်။ ၎င်းတို့က ‘ကျွန်ုပ်သည် ဘုရားသခင်အတွက် အလွန်များစွာ အသုံးခံပြီးဖြစ်သည်။ ကျွန်ုပ်၏ အပြုအမူသည် အလွန်ကောင်းမွန်ခဲ့ပြီးဖြစ်သည်။ မည်သည့် ဒုစရိုက်အမှုများကိုမျှ ကျွန်ုပ် မလုပ်ဆောင်ခဲ့ပါ။ ဘုရားသခင်သည် ကျွန်ုပ်ကို သေချာပေါက် ကောင်းချီးပေးလိမ့်မည်။ အလုပ်တာဝန်တိုင်းအတွက် ကျွန်ုပ်သည် ဆင်းရဲများစွာ ခံခဲ့ရပြီး ကြီးမားသော အဖိုးအခကို ပေးခဲ့ကာ၊ မည်သည့်အမှားမျှ မလုပ်ဘဲ ဘုရားသခင်၏ နှုတ်ကပတ်တော်များနှင့် သတ်မှတ်ချက်များအတိုင်း အရာရာကို လုပ်ဆောင်ခဲ့သောကြောင့် ဘုရားသခင်က ကျွန်ုပ်ကို ကောင်းချီးပေးသင့်သည်။ ကိုယ်တော်သည် ကျွန်ုပ်အတွက် အရာရာတိုင်း ချောမွေ့စွာ ဖြစ်သွားရန် သေချာစေသင့်ပြီး၊ ကျွန်ုပ်သည် ကျွန်ုပ်၏ စိတ်နှလုံးထဲတွင် ငြိမ်သက်ခြင်းနှင့် ဝမ်းမြောက်ခြင်းကို မကြာခဏ ရှိကာ ဘုရားသခင်၏ မျက်မှောက်တော်ကို မွေ့လျော်ခံစားသင့်သည်’ဟု တွေးထင်ကြသည်။ ဤသည်မှာ လူ့အယူအဆနှင့် စိတ်ကူးစိတ်သန်းတစ်ခု မဟုတ်လော။ လူသား ရှုထောင့်အမြင်မှကြည့်လျှင် လူတို့သည် ဘုရားသခင်၏ ကျေးဇူးတော်ကို မွေ့လျော်ခံစားပြီး အကျိုးကျေးဇူးများကို လက်ခံရရှိကြသည်။ သို့ဖြစ်၍ ဤအတွက် ဆင်းရဲဒုက္ခ အနည်းငယ်ခံရခြင်းသည် အဓိပ္ပာယ်ရှိပြီး၊ ဤဆင်းရဲဒုက္ခကို ဘုရားသခင်၏ ကောင်းချီးမင်္ဂလာများအတွက် လဲလှယ်ခြင်းက အကျိုးနပ်ပေသည်။ ဤသည်မှာ ဘုရားသခင်နှင့် အပေးအယူလုပ်သော စိတ်နေစိတ်ထားတစ်ခု ဖြစ်သည်။ သို့သော်လည်း သမ္မာတရား၏ ရှုထောင့်အမြင်နှင့် ဘုရားသခင်၏ ရှုထောင့်အမြင်မှကြည့်လျှင် ဤအရာသည် ဘုရားသခင်၏ အမှုတော်နှင့်ဆိုင်သော စည်းမျဉ်းများနှင့် အခြေခံအားဖြင့် မကိုက်ညီသည့်အပြင် ဘုရားသခင်က လူတို့အပေါ် တောင်းဆိုသော စံနှုန်းများလည်း မဟုတ်ပေ။ ယင်းသည် ဖြစ်လိုသော အတွေး၊ ဘုရားသခင်ကို ယုံကြည်ခြင်းနှင့်ပတ်သက်၍ လူ့အယူအဆနှင့် စိတ်ကူးတစ်ခုသက်သက်သာ လုံးလုံးလျားလျား ဖြစ်ပေသည်။ ယင်းတွင် ဘုရားသခင်နှင့် အပေးအယူလုပ်ခြင်း သို့မဟုတ် တစ်စုံတစ်ရာကို ဘုရားသခင်ထံမှ တောင်းဆိုခြင်းတို့ ပါဝင်သည်ဖြစ်စေ၊ သို့မဟုတ် လူ့အယူအဆများနှင့် စိတ်ကူးများ ပါဝင်သည်ဖြစ်စေ၊ မည်သို့ပင်ဖြစ်စေ ယင်းတို့ထဲမှ တစ်ခုမျှသည် ဘုရားသခင်၏ လိုအပ်ချက်များနှင့် မကိုက်ညီသည့်အပြင်၊ လူတို့ကို ကောင်းချီးပေးခြင်းအတွက် ဘုရားသခင်၏ စည်းမျဉ်းများ၊ စံနှုန်းများကိုလည်း မပြည့်မီပေ။ အထူးသဖြင့်၊ ဤအပေးအယူဆန်သော အတွေးနှင့် သဘောထားအမြင်သည် ဘုရားသခင်၏ စိတ်သဘောထားကို ပုန်ကန်ပြစ်မှားသော်လည်း လူတို့က ထိုအရာကို သတိမပြုမိကြပေ။ ဘုရားသခင် လုပ်ဆောင်သည့်အရာက လူတို့၏ အယူအဆများနှင့် မကိုက်ညီသည့်အခါ ၎င်းတို့သည် မိမိတို့၏ စိတ်နှလုံးထဲတွင် သူနှင့်ပတ်သက်၍ မကျေနပ်ချက်များနှင့် အထင်လွဲမှားမှုများ လျင်မြန်စွာ ဖြစ်ပေါ်လာကြသည်။ ၎င်းတို့သည် မတရားခံရသည်ဟုပင် ခံစားရပြီးနောက် ဘုရားသခင်နှင့် စတင်၍ အငြင်းအခုံပြုကြကာ သူ့ကို ဝေဖန်ပြီး ပြစ်တင်ရှုတ်ချသည်အထိပင် ပြုနိုင်ကြလေသည်။ လူတို့က မည်သည့် အယူအဆများနှင့် အထင်လွဲမှားမှုများကို ဖြစ်ပေါ်စေသည်ဖြစ်စေ၊ ဘုရားသခင်၏ ရှုထောင့်အမြင်မှကြည့်လျှင် သူသည် လူ့အယူအဆများ သို့မဟုတ် ဆန္ဒများအတိုင်း မည်သည့်အခါမျှ ပြုမူခြင်း သို့မဟုတ် မည်သူ့ကိုမျှ ဆက်ဆံခြင်း မပြုပေ။ ဘုရားသခင်သည် မိမိအလိုဆန္ဒရှိသည့်အရာကို မိမိ၏ ကိုယ်ပိုင်နည်းလမ်းအတိုင်းလည်းကောင်း၊ မိမိ၏ ကိုယ်ပိုင် စိတ်သဘောထား အနှစ်သာရကို အခြေခံ၍လည်းကောင်း အမြဲတစေ လုပ်ဆောင်သည်။ ဘုရားသခင်သည် လူတိုင်းကို ဆက်ဆံပုံတွင် စည်းမျဉ်းများ ရှိသည်။ လူတစ်ဦးစီတိုင်းကိုသူလုပ်ဆောင်သည့် မည်သည့်အရာကမျှ လူ့အယူအဆများ၊ စိတ်ကူးများ သို့မဟုတ် နှစ်သက်မှုများကို အခြေမခံပေ။ ဤသည်မှာ လူ့အယူအဆများနှင့် အဆန့်ကျင်အကွဲလွဲဆုံးသော ဘုရားသခင်၏ အမှုတော်နှင့်ဆိုင်သည့် ကဏ္ဍဖြစ်သည်။ လူတို့အတွက် ၎င်းတို့၏ အယူအဆများနှင့် စိတ်ကူးများကို လုံးဝ ဆန့်ကျင်သော ပတ်ဝန်းကျင်တစ်ခုကို ဘုရားသခင် ပြင်ဆင်ပေးသည့်အခါ ၎င်းတို့သည် မိမိတို့၏ စိတ်နှလုံးထဲတွင် ဘုရားသခင်ကို ဆန့်ကျင်၍ အယူအဆများ၊ ဝေဖန်မှုများနှင့် ပြစ်တင်ရှုတ်ချခြင်းများကို ဖြစ်ပေါ်လာကြပြီး သူ့ကို ငြင်းပင်ငြင်းပယ်နိုင်သည်။ ထိုအခါ ဘုရားသခင်က ၎င်းတို့၏ လိုအပ်ချက်များကို ဖြည့်ဆည်းပေးနိုင်သလော။ လုံးဝ မဖြည့်ဆည်းပေးနိုင်ပေ။ ဘုရားသခင်သည် မိမိ၏ အမှုပြုပုံနည်းလမ်းနှင့် မိမိ၏ အလိုဆန္ဒများကို လူ့အယူအဆများအတိုင်း မည်သည့်အခါမျှ ပြောင်းလဲလိမ့်မည်မဟုတ်ပေ။ သို့ဆိုလျှင် ပြောင်းလဲရန် လိုအပ်သူမှာ မည်သူနည်း။ လူများပင် ဖြစ်သည်။ လူတို့သည် မိမိတို့၏ အယူအဆများကို စွန့်လွှတ်ရန်၊ ဘုရားသခင် ပြင်ဆင်ပေးသော ပတ်ဝန်းကျင်များကို လက်ခံရန်၊ ကျိုးနွံနာခံရန်နှင့် တွေ့ကြုံခံစားရန် လိုအပ်ပြီး၊ ဘုရားသခင် လုပ်ဆောင်သည့်အရာ မှန်ကန်ခြင်း ရှိမရှိဟူသည်ကို ကြည့်ရှုရန် မိမိတို့၏ အယူအဆများနှင့် တိုင်းတာခြင်းအစား မိမိတို့၏ ကိုယ်ပိုင်အယူအဆများကို ဖြေရှင်းရန် သမ္မာတရားကို ရှာဖွေဖို့ လိုအပ်သည်။ လူတို့သည် မိမိတို့၏ အယူအဆများကို မရမက စွဲကိုင်ထားသည့်အခါ၊ ၎င်းတို့သည် ဘုရားသခင်အပေါ် အတိုက်အခံဖြစ်ခြင်း ဖြစ်ပေါ်လာကြသည်။ ဤအရာက အလိုအလျောက် ဖြစ်ပေါ်သည်။ အတိုက်အခံပြုခြင်း၏ အရင်းအမြစ်သည် မည်သည့်နေရာတွင်ရှိသနည်း။ ထိုအရာသည် လူတို့က မိမိတို့၏ စိတ်နှလုံးထဲတွင် ပုံမှန် ပိုင်ဆိုင်သောအရာသည် ၎င်းတို့၏ အယူအဆများနှင့် စိတ်ကူးစိတ်သန်းများဖြစ်သည်မှာ သေချာပြီး သမ္မာတရား မဟုတ်သည့်အချက်တွင် ရှိပေသည်။ ထို့ကြောင့် လူ့အယူအဆများနှင့် မကိုက်ညီသော ဘုရားသခင်၏ အမှုနှင့် ရင်ဆိုင်ရသည့်အခါ လူတို့သည် ဘုရားသခင်ကို အာခံနိုင်ပြီး သူအပေါ် ဝေဖန်မှုများ ပြုလုပ်နိုင်ကြသည်။ ဤအရာက လူတို့သည် အခြေခံအားဖြင့် ဘုရားသခင်ကို ကျိုးနွံနာခံသော စိတ်နှလုံး ကင်းမဲ့ကြောင်း၊ ၎င်းတို့၏ ဖောက်ပြန်ပျက်စီးသော စိတ်သဘောထားသည် သန့်စင်ခြင်းခံရခြင်းနှင့် များစွာ အလှမ်းဝေးနေပြီး ၎င်းတို့သည် အခြေခံအားဖြင့် မိမိတို့၏ ဖောက်ပြန်ပျက်စီးသော စိတ်သဘောထားအတိုင်း အသက်ရှင်နေကြကြောင်းကို သက်သေပြသည်။ ၎င်းတို့သည် ကယ်တင်ခြင်းကို ရရှိခြင်းနှင့် အလွန့်အလွန် အလှမ်းဝေးကြနေဆဲ ဖြစ်သည်။” (နှုတ်ကပတ်တော်၊ အတွဲ (၅)၊ ခေါင်းဆောင်များနှင့် အမှုဆောင်များ၏ တာဝန်များ၊ ခေါင်းဆောင်များနှင့် အမှုဆောင်များ၏ တာဝန်များ (၁၆)) “အချို့လူများသည် မိမိတို့ကြုံတွေ့ရသည့် ပတ်ဝန်းကျင် မည်သို့ပင်ဖြစ်စေ သမ္မာတရားကို မရှာဖွေကြပေ။ ထိုအစား ၎င်းတို့သည် ဘုရားသခင် စီစဉ်ညွှန်ကြားသည့် ပတ်ဝန်းကျင်အားလုံးကို ၎င်းတို့၏ အယူအဆများ၊ စိတ်ကူးများပေါ် အခြေခံ၍လည်းကောင်း၊ ယင်းက ၎င်းတို့ကို အကျိုးပြုခြင်း ရှိမရှိဟူသည့်အပေါ် အခြေခံ၍လည်းကောင်း ဆန်းစစ်ကြသည်။ ၎င်းတို့၏ စဉ်းစားဆင်ခြင်မှုများသည် ၎င်းတို့၏ ကိုယ်ပိုင်အကျိုးစီးပွားကိုသာ ဗဟိုပြုသည်။ ၎င်းတို့သည် မည်မျှကြီးမားသော အကျိုးကျေးဇူးကို ရရှိနိုင်သည်၊ ရုပ်ဝတ္ထုပစ္စည်းများ၊ ငွေကြေးနှင့် ဇာတိပကတိဆိုင်ရာ မွေ့လျော်ခံစားမှုများအရ၊ ၎င်းတို့၏ အကျိုးစီးပွားများက မည်မျှ ဖြည့်ဆည်းခြင်းခံရနိုင်သည်ဟူသည်ကို အမြဲတစေ ဂရုစိုက်ကြသည်။ ပြီးလျှင် ၎င်းတို့သည် ဤအချက်များကို အခြေခံ၍ အမြဲတစေ ဆုံးဖြတ်ချက်များချပြီး ဘုရားသခင် စီစဉ်သည့် အရာရာတိုင်းကို သဘောထားကြသည်။ ပြီးလျှင် နောက်ဆုံးတွင်၊ ဦးနှောက်ခြောက်အောင် စဉ်းစားပြီးနောက် ၎င်းတို့သည် ဘုရားသခင် ပြင်ဆင်ပေးသော ပတ်ဝန်းကျင်ကို ကျိုးနွံနာခံခြင်းမရှိဘဲ ထိုသို့သောပတ်ဝန်းကျင်ကို ရုန်းထွက်ရန်နှင့် ရှောင်ရှားရန် ရွေးချယ်ကြသည်။ ၎င်းတို့၏ အတိုက်အခံပြုခြင်း၊ ငြင်းပယ်ခြင်းနှင့် ရှောင်ရှားခြင်းတို့ကြောင့် ၎င်းတို့သည် ဘုရားသခင်၏ နှုတ်ကပတ်တော်များနှင့် ခပ်ကင်းကင်းနေကြသည်၊ မိမိတို့၏ စိတ်နှလုံးများကို နာကျင်မှုနှင့် ပြင်းစွာသောဝေဒနာဖြစ်စေလျက် ဘဝအတွေ့အကြုံကို လက်လွတ်ဆုံးရှုံးကာ ဆုံးရှုံးမှုများကို ခံစားကြရလေသည်။ ၎င်းတို့သည် ထိုသို့သော ပတ်ဝန်းကျင်များကို ပို၍ ဆန့်ကျင်လေ၊ ၎င်းတို့ ကြံ့ကြံ့ခံရသည့် ဆင်းရဲဒုက္ခက ပို၍ များပြားကာ ကြီးမားလေ ဖြစ်သည်။ ထိုသို့သော အခြေအနေတစ်ခု ဖြစ်ပေါ်လာသည့်အခါ ဘုရားသခင်၌ ၎င်းတို့ရှိသော သေးငယ်သည့်ယုံကြည်ခြင်းသည် နောက်ဆုံးတွင် ဖျက်ဆီးခြင်းခံရသည်။ ဤအခိုက်အတန့်တွင် ၎င်းတို့၏ စိတ်နှလုံးများကို စိုးမိုးထားသည့် အယူအဆများအားလုံးက တစ်ပြိုင်နက်တည်း ထိုးထွက်လာကြသည်။ ‘ကျွန်ုပ်သည် ဘုရားအတွက် အလွန်ကြာမြင့်စွာ အသုံးခံပြီးဖြစ်သည်။ သို့သော် ဘုရားက ကျွန်ုပ်ကို ဤနည်းအတိုင်း ဆက်ဆံလိမ့်မည်ဟု ကျွန်ုပ် မမျှော်လင့်ခဲ့ပါ။ ဘုရားသည် မမျှတပါ၊ သူသည် လူတို့ကို မချစ်ပါတကား။ သူ့အတွက် ရိုးသားစွာ မိမိတို့ကိုယ်ကို အသုံးခံသောသူများကို မုချ လွန်စွာ ကောင်းချီးခံစားရလိမ့်မည်ဟု ဘုရားက ပြောခဲ့သည်။ ကျွန်ုပ်သည် ဘုရားအတွက် မိမိကိုယ်ကို စစ်မှန်ရိုးသားစွာ အသုံးခံခဲ့ပြီးဖြစ်သည်။ ကျွန်ုပ်သည် ကျွန်ုပ်၏ မိသားစုနှင့် အသက်မွေးဝမ်းကျောင်းကို စွန့်လွှတ်ခဲ့ပြီးဖြစ်သည်၊ ဆင်းရဲဒုက္ခများကို ခါးစည်းခံပြီး ကြိုးစားအလုပ်လုပ်ပြီးဖြစ်သည်။ အဘယ်ကြောင့် ဘုရားက ကျွန်ုပ်ကို အလွန်ကောင်းချီးမပေးသေးသနည်း။ ဘုရား၏ ကောင်းချီးမင်္ဂလာများက အဘယ်မှာနည်း။ အဘယ်ကြောင့် ထိုအရာများကို ကျွန်ုပ် မခံစားရ သို့မဟုတ် မမြင်နိုင်ရသနည်း။ အဘယ်ကြောင့် ဘုရားက လူတို့ကို မမျှမတဆက်ဆံသနည်း။ အဘယ်ကြောင့် ဘုရားက သူ၏ စကားအတိုင်း မတည်သနည်း။ ဘုရားက သစ္စာရှိသည်ဟု လူတို့ ပြောကြသည်၊ သို့သော် အဘယ်ကြောင့် ကျွန်ုပ် ထိုသို့ မခံစားရသနည်း။ အခြားအရာအားလုံးကို ဘေးဖယ်ထားလျှင်၊ ဤပတ်ဝန်းကျင်၌ပင် ဘုရားက သစ္စာရှိသည်ဟု ကျွန်ုပ် လုံးဝ မခံစားရသေးပါတကား’ဟူ၍ ဖြစ်သည်။ လူတို့၌ အယူအဆများ ရှိသောကြောင့် ထိုအယူအဆများ၏ လွယ်ကူစွာ လှည့်စားခြင်းနှင့် အထင်အမြင်မှားစေခြင်းကို ခံရသည်။ ဘုရားသခင်က လူတို့၏ စိတ်သဘောထားဆိုင်ရာ ပြောင်းလဲခြင်းအတွက်လည်းကောင်း၊ ၎င်းတို့၏ အသက်တာ ကြီးထွားမှုအတွက်လည်းကောင်း ပတ်ဝန်းကျင်များကို ပြင်ဆင်ပေးသည့်အခါတွင်ပင် ၎င်းတို့သည် ထိုအရာကို လက်ခံရန် အခက်တွေ့ကြပြီး ဘုရားသခင်ကို အထင်လွဲမှားကြသည်။ ဤအရာက ဘုရားသခင်၏ ကောင်းချီးမင်္ဂလာ မဟုတ်ကြောင်းနှင့် ဘုရားသခင်က ၎င်းတို့ကို မနှစ်သက်ကြောင်း ၎င်းတို့က တွေးထင်ကြသည်။ ၎င်းတို့အနေဖြင့် ဘုရားသခင်အတွက် စစ်မှန်ရိုးသားစွာ အသုံးခံပြီးဖြစ်သော်လည်း ဘုရားသခင်က သူ၏ ကတိများကို မဖြည့်ဆည်းသေးကြောင်း ၎င်းတို့က ယုံကြည်ကြသည်။ သမ္မာတရားကို မလိုက်စားသော ဤလူများသည် အချို့သော သာမညပတ်ဝန်းကျင်တစ်ခု၏ တစ်ခုတည်းသော စမ်းသပ်မှုမှတစ်ဆင့် ဤသို့ လွယ်ကူစွာ ထုတ်ဖော်ခြင်းခံရသည်။” (နှုတ်ကပတ်တော်၊ အတွဲ (၅)၊ ခေါင်းဆောင်များနှင့် အမှုဆောင်များ၏ တာဝန်များ၊ ခေါင်းဆောင်များနှင့် အမှုဆောင်များ၏ တာဝန်များ (၁၆)) လူတွေက ဘုရားသခင်ကို ယုံကြည်ရာမှာ အယူအဆတစ်ခု ရှိနေတတ်တယ်လို့ ဘုရားသခင်က ဖော်ထုတ်ထားတယ်။ ဘုရားသခင်အတွက် စွန့်လွှတ်အနစ်နာခံပြီး အသုံးခံသရွေ့၊ ဒုက္ခခံပြီး အဖိုးအခပေးဆပ်သရွေ့ ဘုရားသခင်က သူတို့ကို ကောင်းချီးပေးသင့်တယ်၊ စောင့်ရှောက်ကာကွယ်ပေးသင့်တယ်၊ ပြီးတော့ စိတ်ငြိမ်သက်ခြင်းနဲ့ ဝမ်းမြောက်ခြင်းတွေကို ပေးသနားသင့်တယ်လို့ သူတို့က ထင်ကြတာ။ သူတို့ရဲ့ အယူအဆတွေအတိုင်း ဘုရားသခင်က ဖြည့်ဆည်းမပေးတဲ့အခါ သူတို့က ဘုရားသခင်နဲ့ ငြင်းခုံတယ်၊ အထင်လွဲပြီး စောဒကတက်ကြတယ်။ ဒါ ကျွန်တော် လုပ်ခဲ့တဲ့အရာ အတိအကျပဲလေ။ ဘုရားသခင်ကို စယုံကြည်တုန်းက ကျွန်တော် ထင်ခဲ့တာက ဘုရားသခင်ကို စိတ်နှလုံးအကြွင်းမဲ့ ယုံကြည်ပြီး ကိုယ့်တာဝန် ထမ်းဆောင်ရာမှာ ဒုက္ခခံတဲ့အပြင် အဖိုးအခပေးဆပ်လိုစိတ် ရှိသရွေ့ ဘုရားသခင်က ငါ့ကို ကောင်းချီးပေးပြီး ကျန်းမာရေး ကောင်းလာစေမှာပဲလို့ ထင်ခဲ့တာ။ ဒီအမြင်ရဲ့ တွန်းအားပေးမှုကြောင့်ပဲ ဒီနှစ်တွေတစ်လျှောက်လုံး ကိုယ့်တာဝန်ထမ်းဆောင်ဖို့အတွက် ကျွန်တော့်ရဲ့ မိသားစုနဲ့ အလုပ်အကိုင်ကို စွန့်လွှတ်ခဲ့တာ။ အာရုံကြောကြောင့်ကိုက်ခဲတဲ့ရောဂါနဲ့ ခေါင်းအကြီးအကျယ် ကိုက်တဲ့အချိန်မှာတောင်၊ ဒါမှမဟုတ် သွေးတိုးကြောင့် ခေါင်းမူး၊ အော့အန်ပြီး တစ်ကိုယ်လုံး အားမရှိဖြစ်နေတဲ့ အချိန်မှာတောင် ကျွန်တော့်တာဝန်ကို ဘယ်တော့မှ မနှောင့်နှေးစေခဲ့ဘူး။ ငါ့ရဲ့ ဒုက္ခခံစားမှုနဲ့ အသုံးခံမှုတွေကို ဘုရားသခင် ထည့်တွက်ပြီး ငါ့ကို စောင့်ရှောက်ကာကွယ်မှာပါ၊ နောင်အနာဂတ်ကျရင် သူက ငါ့ကို ကောင်းချီးကြီးတွေ ပေးသနားမှာပါဆိုတဲ့ အတွေးနဲ့ ကိုယ့်ကိုယ်ကိုယ် နှစ်သိမ့်ခဲ့လေ့ရှိတယ်။ ဒါပေမဲ့ ကျွန်တော့်မှာ ဦးနှောက်သွေးကြောပိတ်ရောဂါ ရှိမှန်း သိလိုက်ရတဲ့အခါကျတော့ ကျွန်တော် နစ်နာတယ်လို့ ခံစားခဲ့ရတယ်။ ဘုရားသခင်က ငါ့ကို ကျန်းမာရေးကောင်းတာမျိုးနဲ့ ကောင်းချီး မပေးခဲ့ဘူး၊ ဆန့်ကျင်ဘက်အနေနဲ့ ဒီရောဂါကို ဖြစ်ခွင့်ပေးခဲ့တယ်၊ ကောင်းချီးရမဲ့အစား ငါက ကံဆိုးမိုးမှောင်ကျနေရတယ်လို့ တွေးခဲ့တာ။ ဒါက ကျွန်တော့်ကို ဘုရားသခင်အပေါ် အထင်လွဲမှုတွေ၊ ညည်းညူမှုတွေနဲ့ ပြည့်သွားစေပြီး ဘုရားသခင်နဲ့တောင် ငြင်းခုံခဲ့မိတယ်၊ “ကျွန်တော်သာ ကျန်းမာရေးကောင်းရင် ကိုယ့်တာဝန်ကို ပိုကောင်းကောင်း ထမ်းဆောင်နိုင်မှာ မဟုတ်ဘူးလား” လို့ပေါ့။ ဘုရားသခင်ကို ယုံကြည်ခဲ့တဲ့ ဒီနှစ်တွေအားလုံးမှာ ကျွန်တော်က ဘုရားသခင်နဲ့ အပေးအယူလုပ်ဖို့ ကြိုးစားပြီး သူ့ဆီကနေ အမှုကိစ္စတွေကို တောင်းဆိုနေခဲ့တာပါလားဆိုတာ ကျွန်တော် သဘောပေါက်သွားတယ်။ ဘုရားသခင်က ကျွန်တော့်ရောဂါကို ကုပေးခဲ့တုန်းက ကျွန်တော်က ကိုယ့်တာဝန်မှာ စိတ်အားထက်သန်ပြီး လုံ့လဝီရိယ ရှိခဲ့တယ်၊ ဒါပေမဲ့ ဘုရားသခင်က ကျွန်တော့်ကို မဖြည့်ဆည်းပေးတဲ့အခါ ကိုယ့်တာဝန်ကို ထမ်းဆောင်ဖို့နဲ့ ဘုရားသခင်အတွက် အသုံးခံဖို့ ကိုယ့်စိတ်အားထက်သန်မှု လျော့နည်းသွားတယ်။ ကျွန်တော်ဟာ ကိုယ်ကျိုးအတွက်ပဲ ကြည့်တတ်တဲ့၊ ဒုက္ခကို ရှောင်ပြီး ကောင်းချီးရဖို့ကိုပဲ သဲကြီးမဲကြီး လိုက်စားတတ်တဲ့ စက်ဆုပ်စရာကောင်းတဲ့ လူစားမျိုးပဲ ဖြစ်နေခဲ့တာ။ ကျွန်တော် တကယ်ကို အတ္တကြီးလွန်းခဲ့တာပါ။ ကျွန်တော့်ရဲ့ ကြိုးစားအားထုတ်မှုတွေက ကိုယ့်အတွက်နဲ့ ကောင်းချီးရဖို့အတွက် ဖြစ်နေတာ ရှင်းနေတာတောင်မှ ဘုရားသခင်ကို ကျေနပ်စေဖို့နဲ့ ကိုယ့်တာဝန်ထမ်းဆောင်ဖို့အတွက်ပါလို့ ကျွန်တော်က ဟိတ်ကြီးဟန်ကြီးနဲ့ အပီအပြင် ပြောခဲ့သေးတာ။ တကယ်ကို အရှက်မရှိလိုက်တာဗျာ။

နောက်ပိုင်းမှာ ကောင်းချီးရဖို့ သက်သက်အတွက်ပဲ ဘုရားသခင်ကို ယုံကြည်တဲ့ လူတွေရဲ့ အခြေအနေကို ဘုရားသခင် ဖော်ထုတ်ပြီး ခွဲခြမ်းစိတ်ဖြာထားတဲ့ နှုတ်ကပတ်တော်တစ်ပိုဒ်ကို ကျွန်တော် ဖတ်ခဲ့တယ်။ ဘုရားသခင်က ပြောသည် “ဘုရားသခင်နှင့် ၎င်းတို့၏ ဆက်ဆံရေးတွင် အကြီးမားဆုံးသော ပြဿနာမှာ အဘယ်နည်း။ ယင်းမှာ ၎င်းတို့သည် မိမိတို့ကိုယ်ကို ဖန်ဆင်းခံတစ်ဦးအဖြစ် လုံးဝမမှတ်ယူခဲ့သည့်အပြင်၊ ဝတ်ပြုကိုးကွယ်ရန် ဘုရားသခင်ကို ဖန်ဆင်းရှင်အဖြစ် အနည်းငယ်မျှပင် မမှတ်ယူခဲ့ခြင်း ဖြစ်သည်။ ဘုရားသခင်ကို ၎င်းတို့ ယုံကြည်မှုအစပြုခဲ့သည့်အချိန်မှစ၍ ၎င်းတို့သည် ဘုရားသခင်ကို ငွေပင်တစ်ပင်၊ ရတနာသိုက်တစ်ခုအဖြစ် ဆက်ဆံခဲ့ကြသည်။ ၎င်းတို့သည် သူ့ကို ဆင်းရဲဒုက္ခနှင့် ဘေးအန္တရာယ်မှ ကယ်တင်မည့် ဘုရားလောင်းတစ်ဆူအဖြစ် မှတ်ယူခဲ့ပြီး၊ မိမိတို့ကိုယ်ကို ဤဘုရားလောင်း၊ ဤရုပ်တု၏ နောက်လိုက်တစ်ဦးအဖြစ် မှတ်ယူခဲ့ကြသည်။ ဘုရားသခင်ကို ယုံကြည်ခြင်းသည် သက်သတ်လွတ်စားခြင်း၊ ကျမ်းစာများ ရွတ်ဖတ်ခြင်းနှင့် မကြာခဏ အမွှေးတိုင်များ ထွန်းညှိခြင်းအပြင် ဦးခိုက်ရှိခိုးခြင်းတို့အားဖြင့် မိမိတို့ လိုချင်သည့်အရာကို ရရှိနိုင်သည့် ဗုဒ္ဓကို ယုံကြည်ခြင်းကဲ့သို့ ဖြစ်သည်ဟု ၎င်းတို့ တွေးထင်ခဲ့ကြသည်။ ထို့ကြောင့် ဘုရားသခင်ကို ၎င်းတို့ ယုံကြည်ပြီးနောက် ဖြစ်ပေါ်လာသော ဖြစ်ရပ်အားလုံးသည် ၎င်းတို့၏ အယူအဆများနှင့် စိတ်ကူးများ နယ်ပယ်အတွင်း၌ ဖြစ်ပျက်ခဲ့ခြင်း ဖြစ်သည်။ ၎င်းတို့သည် ဖန်ဆင်းရှင်ထံမှ သမ္မာတရားကို လက်ခံသည့် ဖန်ဆင်းခံတစ်ဦး၏ သရုပ်သကန်များကို တစ်ခုမျှ မပြသခဲ့သကဲ့သို့၊ ဖန်ဆင်းရှင်အပေါ် ဖန်ဆင်းခံတစ်ဦးက ရှိသင့်သော ကျိုးနွံနာခံခြင်း တစ်ခုတစ်လေကိုမျှလည်း မပြသခဲ့ပေ။ အဆက်မပြတ် တောင်းဆိုခြင်း၊ အဆက်မပြတ် တွက်ချက်ခြင်းနှင့် မရပ်မနား တောင်းခံခြင်းတို့သာ ရှိခဲ့သည်။ ဤအရာအားလုံးသည် နောက်ဆုံးတွင် ဘုရားသခင်နှင့် ၎င်းတို့၏ ဆက်ဆံရေးကို ပျက်ပြားသွားစေခဲ့သည်။ ဤဆက်ဆံရေးမျိုးသည် အပေးအယူဆန်ပြီး မည်သည့်အခါမျှ ခိုင်မာစွာ မရပ်တည်နိုင်ပေ။ ထိုသို့သောလူတို့ ထုတ်ဖော်ခြင်းခံရရန်မှာ အချိန်ကာလတစ်ခုသာလိုသည်။” (နှုတ်ကပတ်တော်၊ အတွဲ (၅)၊ ခေါင်းဆောင်များနှင့် အမှုဆောင်များ၏ တာဝန်များ၊ ခေါင်းဆောင်များနှင့် အမှုဆောင်များ၏ တာဝန်များ (၁၆)) ဘုရားနှုတ်ကပတ်တော်တွေကို ဖတ်ပြီးတဲ့နောက်မှာ ကျွန်တော် တော်တော်ကို ရှက်သွားတယ်။ ဘုရားသခင် ဖော်ပြထားတာတွေက ကျွန်တော့်ရဲ့ ကိုယ်ပိုင် အမြင်နဲ့ လိုက်စားမှု အတိအကျပဲ။ ဗုဒ္ဓ ဒါမှမဟုတ် ကွမ်ယင်မယ်တော်ကို ကိုးကွယ်တဲ့လူတွေက အဲဒါတွေကို ငွေတွင်းတွေ၊ အဆောင်တွေလို သဘောထားကြတာ။ ရာထူးတိုးဖို့၊ ချမ်းသာဖို့၊ ပြီးတော့ မိသားစု ကျန်းမာအောင် သူတို့ လိုအင်ဆန္ဒရှိတဲ့အရာတွေအတွက် အပြန်အလှန်အနေနဲ့ သူတို့က ဦးချတယ်၊ အမွှေးတိုင်ထွန်းတယ်၊ သက်သတ်လွတ်စားပြီး တရားစာရွတ်ကြတယ်။ သူတို့ရဲ့ လိုက်စားမှုက ကိုယ်ကျိုးစီးပွား သက်သက်အတွက်ပါပဲ။ အဲဒီလိုပါပဲ၊ ဘုရားသခင်ကို စယုံကြည်ပြီးတဲ့နောက်မှာ လူတွေက ဘုရားသခင်ကို ယုံကြည်ရာမှာ ကိုယ့်ကိုယ်ကိုယ် အသုံးခံပြီး အနစ်နာခံသရွေ့ ဆုလာဘ် ချီးမြှင့်တာ ခံရမယ်လို့ ကျွန်တော် တလွဲ ထင်ခဲ့တယ်။ ဘုရားသခင်က သူတို့ကို စောင့်ရှောက်ကာကွယ်မယ်၊ ပြီးတော့ အဆုံးမရှိတဲ့ ကျေးဇူးတော်တွေ ပေးသနားမယ်ဆိုတဲ့ သဘောမျိုးနဲ့ပေါ့။ ကျွန်တော်က ဘုရားသခင်ကို အဆောင်တစ်ခုလို၊ ကျေးဇူးတော်နဲ့ စိတ်ငြိမ်သက်ခြင်း ပေးတဲ့အရာတစ်ခုလို ဆက်ဆံခဲ့တာ။ ဦးနှောက်သွေးကြောပိတ်ရောဂါ ရှိမှန်း သိလိုက်ရတဲ့အခါကျတော့ ဘုရားသခင်က ငါ့ကို မစောင့်ရှောက်ဘူး၊ မကာကွယ်ဘူးဆိုပြီး ကျွန်တော် ညည်းညူခဲ့တယ်။ ကျွန်တော်က ငြင်းခုံပြီး တောင်းဆိုခဲ့တယ်၊ ဘုရားသခင်အပေါ် ကျိုးနွံနာခံမှု တစ်စက်လေးတောင် မပြခဲ့ဘူး၊ ဒါကြောင့် သူ့ကို ဘုရားသခင်အဖြစ် ဆက်ဆံဖို့ လုံးဝ ပျက်ကွက်ခဲ့တယ်။ ကျွန်တော့်ရဲ့ ယုံကြည်ခြင်း အမြင်သဘောထားနဲ့ ဗုဒ္ဓဘုရား ဒါမှမဟုတ် ကွမ်ယင်မယ်တော်ကို ကိုးကွယ်တဲ့လူတွေရဲ့ အမြင်သဘောထားက ဘာကွာခြားမှု ရှိလို့လဲ။ နောက်ဆုံးသော ကာလမှာ ဘုရားသခင်ရဲ့ အဓိက အလုပ်က လူတွေကို သန့်စင်ပြီး ကယ်တင်ဖို့အတွက် သူတို့ကို တရားစီရင်ပြီး ပြစ်တင်ဆုံးမဖို့ သမ္မာတရားကို ဖော်ပြတာပါ။ ကျွန်တော်က သမ္မာတရားကို လိုက်စားရမယ့်အစား ဘုရားသခင်ကို ဗုဒ္ဓဘုရား ဒါမှမဟုတ် ကွမ်ယင်မယ်တော်လိုပဲ ဆက်ဆံခဲ့တာ၊ လူတွေရဲ့ အပေါ်ယံ ပေးဆပ်မှုနဲ့ ကြိုးစားအားထုတ်မှုတွေအပေါ် မူတည်ပြီး ဘုရားသခင်က အကျိုးခံစားမှုတွေ ပေးသနားလိမ့်မယ်လို့ ယုံကြည်ခဲ့တာလေ။ ဒါက မယုံကြည်သူတွေရဲ့ အမြင်ကို ရှင်းရှင်းလင်းလင်း ထင်ဟပ်နေတာပဲ၊ ပိုဆိုးတာက ဒါဟာ ဘုရားသခင်ကို ပြစ်မှားစော်ကားတဲ့ ပုံစံတစ်မျိုးပဲ။ သမ္မာကျမ်းစာထဲမှာ သခင်ယေရှုနောက်ကို တောင်ပေါ်အထိ လိုက်သွားတဲ့ လူ ၅၀၀၀ ရဲ့ အကြောင်းကိုလည်း ကျွန်တော် ပြန်သတိရမိတယ်။ သူတို့က သခင်ယေရှုရဲ့ သွန်သင်ချက်တွေကို နားထောင်ဖို့ ရှာဖွေနေတာမဟုတ်ဘဲ ကောင်းချီးတွေနဲ့ ကျေးဇူးတော်နောက်ကို လိုက်နေကြတာ။ သူတို့က သခင်ယေရှုကို ကျေးဇူးရှင်သက်သက်လိုပဲ မြင်ခဲ့ကြတယ်၊ သူတို့ဟာ မုန့်ကို အဝစားဖို့ ရှာဖွေတဲ့လူတွေ ဖြစ်နေခဲ့လို့ သခင်ယေရှုက အဲဒီလိုလူတွေရဲ့ ယုံကြည်ခြင်းကို အသိအမှတ်မပြုခဲ့ပါဘူး။ ဘုရားသခင်အပေါ်ထားတဲ့ ကျွန်တော့်ရဲ့ ယုံကြည်ခြင်းကလည်း သူ့ဆီကနေ အကျိုးအမြတ်နဲ့ အကျိုးခံစားမှုကို ရှာဖွေဖို့ ရည်ရွယ်ချက်အတွက် ဖြစ်နေခဲ့တာ။ ဒါ စစ်မှန်တဲ့ ယုံကြည်ခြင်း မဟုတ်ပါဘူး၊ မုန့်ကို အဝစားဖို့ ရှာဖွေတဲ့ မယုံကြည်သူတစ်ယောက်ရဲ့ အမြင်သဘောထားပါပဲ၊ အဆုံးကျရင် ကျွန်တော်လည်း ဘုရားသခင်ရဲ့ ပစ်ပယ်ခြင်းနဲ့ ဖယ်ရှားရှင်းလင်းခြင်းကို သေချာပေါက် ခံရမှာ။ ကျွန်တော့် စိတ်နှလုံးထဲမှာ ကြောက်ရွံ့လာပြီး ဘုရားသခင်ရှေ့မှောက်မှာ ဆုတောင်းခဲ့တယ်၊ “အို ဘုရားသခင်၊ ကိုယ်တော့်ကို ယုံကြည်ခဲ့တဲ့ နှစ်ပေါင်းများစွာမှာ ကျွန်တော်က ကိုယ်တော့်ကို ကျေးဇူးတော် တောင်းခံရမယ့် ပုဂ္ဂိုလ်တစ်ဦးလိုပဲ ဆက်ဆံခဲ့ပါတယ်။ ကိုယ်တော့်ဆီကနေ ကျေးဇူးတော်နဲ့ ကောင်းချီးတွေကို တောင်းခံတော့ ဗုဒ္ဓဘုရားနဲ့ ကွမ်ယင်မယ်တော်ကို ကိုးကွယ်တဲ့သူတွေနဲ့ အတူတူပဲဖြစ်တဲ့ အမြင်သဘောထားမျိုးနဲ့ ကိုယ်တော့်ကို ယုံကြည်ခဲ့ပါတယ်။ ဒီအမြင်က မှားယွင်းနေပါတယ်။ ကျွန်တော် နောင်တရပြီး လမ်းကြောင်းပြောင်းလဲချင်ပါတယ်” လို့ပေါ့။

နောက်ပိုင်းမှာ ဘုရားနှုတ်ကပတ်တော်တစ်ပိုဒ်ကို ကျွန်တော် ဖတ်ခဲ့ရတယ်။ “ဘုရားသခင်က ‘ငါ့အတွက် စစ်မှန်စွာ အသုံးခံသော သင်တို့၊ ငါသည် သင်တို့ကို ဧကန်မုချ အလွန် ကောင်းချီးပေးမည်’ဟု ပြောသည်။ ဤစကားများသည် သမ္မာတရား မဟုတ်လော။ ဤစကားများသည် ရာနှုန်းပြည့် သမ္မာတရား ဖြစ်သည်။ ယင်းတို့တွင် စိတ်လိုက်မာန်ပါဖြစ်ခြင်း သို့မဟုတ် လှည့်စားခြင်း မပါဝင်ပေ။ ယင်းတို့သည် ဝိညာဉ်ရေးရာ သီအိုရီတစ်မျိုးမျိုး ဖြစ်ရန် မဆိုထားနှင့်၊ လိမ်ညာမှုများ သို့မဟုတ် ကြီးကျယ်ပုံရသော စိတ်ကူးများ မဟုတ်ပေ။ ယင်းတို့သည် သမ္မာတရား ဖြစ်သည်။ ဤသမ္မာတရား နှုတ်ကပတ်တော်များ၏ အနှစ်သာရမှာ အဘယ်နည်း။ ယင်းမှာ သင်သည် ဘုရားသခင်အတွက် သင့်ကိုယ်သင် အသုံးခံသည့်အခါ စစ်မှန်ရမည်ဟူ၍ ဖြစ်သည်။ ‘စစ်မှန်သော’ ဆိုသည်မှာ အဘယ်အရာကို ဆိုလိုသနည်း။ လိုလားခြင်းနှင့် မသန့်စင်မှုများ မရှိခြင်း ဖြစ်သည်။ ငွေ သို့မဟုတ် ကျော်ကြားမှု၏ လှုံ့ဆော်ခြင်းကို မခံရသည့်အပြင်၊ သင်၏ ကိုယ်ပိုင် ရည်ရွယ်ချက်များ၊ လိုအင်ဆန္ဒများနှင့် ပန်းတိုင်များအတွက်လည်း သေချာပေါက် မဟုတ်ပေ။ သင်သည် အတင်းအကျပ်ပြုခြင်းခံရသောကြောင့် သို့မဟုတ် သွေးထိုးလှုံ့ဆော်ခံရခြင်း၊ ချော့မော့ခံရခြင်း သို့မဟုတ် ဆွဲခေါ်ခံရခြင်းတို့ကြောင့် အသုံးခံခြင်းမဟုတ်ဘဲ၊ ထို့ထက်ယင်းမှာ သင်၏အတွင်းမှ လိုလိုလားလား ထွက်ပေါ်လာခြင်း ဖြစ်သည်။ ယင်းသည် အသိစိတ်နှင့် ဆင်ခြင်တုံတရားတို့မှ ပေါက်ဖွားလာခြင်း ဖြစ်သည်။ ဤသည်မှာ စစ်မှန်ခြင်းက ဆိုလိုသည့်အရာ ဖြစ်သည်။ ဘုရားသခင်အတွက် သင့်ကိုယ်သင် အသုံးခံရန် လိုလားမှုအရ၊ ဤသည်မှာ စစ်မှန်ခြင်းက ဆိုလိုသည့်အရာ ဖြစ်သည်။ သို့ဆိုလျှင် သင်သည် ဘုရားသခင်အတွက် မိမိကိုယ်ကို အသုံးခံသည့်အခါ စစ်မှန်ခြင်းသည် လက်တွေ့တွင် မည်သို့ ပေါ်လွင်ထင်ရှားသနည်း။ သင်သည် မုသား သို့မဟုတ် လိမ်လည်ခြင်းတို့တွင် မပါဝင်ပေ၊ အလုပ်ကို ရှောင်ရှားရန် လှည့်ကွက်ကို အားကိုးအားထားပြုခြင်းမရှိသည့်အပြင်၊ အမှုအရာများကို ဝတ်ကျေတမ်းကျေ မလုပ်ဆောင်ပေ။ သင်သည် တတ်နိုင်သမျှလုပ်ဆောင်ရင်း၊ သင်၏ စိတ်နှလုံးအကြွင်းမဲ့နှင့် ဆက်ကပ်သည် စသည်တို့ဖြစ်သည်။ ဤနေရာတွင် ဖော်ပြရန် အသေးစိတ်အချက်များ အလွန်များလှသည်တကား။ တိုတိုပြောရလျှင်၊ စစ်မှန်ခြင်းတွင် သမ္မာတရား စည်းမျဉ်းများ ပါဝင်သည်။ လူအတွက် ဘုရားသခင်၏ တောင်းဆိုချက်များ နောက်ကွယ်တွင် စံနှုန်းတစ်ခုနှင့် စည်းမျဉ်းတစ်ခု ရှိသည်။” (နှုတ်ကပတ်တော်၊ အတွဲ (၅)၊ ခေါင်းဆောင်များနှင့် အမှုဆောင်များ၏ တာဝန်များ၊ ခေါင်းဆောင်များနှင့် အမှုဆောင်များ၏ တာဝန်များ (၁၆)) ဘုရားနှုတ်ကပတ်တော်တွေကနေ “ငါ့အတွက် စစ်မှန်စွာ အသုံးခံသော သင်တို့၊ ငါသည် သင်တို့ကို ဧကန်မုချ အလွန် ကောင်းချီးပေးမည်” ဆိုတဲ့ စကားရဲ့ အဓိပ္ပာယ်အစစ်အမှန်ကို ကျွန်တော် နားလည်သွားတယ်။ ဒီစကားက သမ္မာတရားကို လိုက်စားဖို့နဲ့ ဘုရားသခင် စိတ်ကျေနပ်အောင် ကိုယ့်တာဝန်တွေကို ကောင်းကောင်း ဖြည့်ဆည်းဖို့ ဆက်ကပ်ထားတဲ့သူတွေကို ရည်ညွှန်းတာပါ။ သူတို့က ကိုယ်ကျိုးစီးပွားကို မရှာဘူး၊ ဘေးဒုက္ခတွေနဲ့ ရင်ဆိုင်ရတဲ့အခါ ဘုရားသခင်ကို အထင်လွဲတာ၊ ညည်းညူတာတွေ မလုပ်ဘူး။ ဘုရားသခင်အတွက် လိုလိုလားလားနဲ့ စွန့်လွှတ်အနစ်နာခံပြီး အသုံးခံနိုင်ကြတယ်။ အဲဒီလိုလူမျိုးကို ဘုရားသခင်က နှစ်သက်ပြီး နောင်အနာဂတ်မှာ သူ့ရဲ့ ကောင်းချီးတွေကို သေချာပေါက် ရရှိလိမ့်မယ်။ ယောဘကို နမူနာအနေနဲ့ ကြည့်ပါ၊ သူက ဘုရားသခင်ရဲ့ လမ်းခရီးကို အမြဲလိုက်လျှောက်ခဲ့တယ်၊ ဘုရားသခင်ဆီကို ခဏခဏ ဆုတောင်းပြီး ယဇ်ပူဇော်ခဲ့တယ်။ သူ့ရဲ့ စည်းစိမ်ဥစ္စာတွေနဲ့ သားသမီးတွေ ယူဆောင်သွားတာခံရပြီး သူ့ခန္ဓာကိုယ်မှာ နာကျင်ရတဲ့ အနာစိမ်းတွေ စွဲကပ်လာတဲ့အချိန်မှာတောင် ယောဘက ဘုရားသခင်ကို အပြစ်မတင်ခဲ့ဘူး။ အဲဒီအစား သူ ပြောခဲ့တာက “ယေဟောဝါသည် ပေးတော်မူ၏၊ ပြီးလျှင် ယေဟောဝါသည် ပြန်နုတ်သိမ်းတော်မူ၏၊ ယေဟောဝါ၏ နာမတော်သည် မင်္ဂလာရှိပါစေ။” (ယောဘဝတ္ထု ၁:၂၁) ယောဘက ဘုရားသခင်ကို အမှန်တကယ် ကိုးကွယ်ခဲ့တယ်။ သူ့ရဲ့ ပုံမှန် ဝတ်ပြုကိုးကွယ်မှုတွေနဲ့ ယဇ်ပူဇော်မှုတွေကို ကျေးဇူးတော်နဲ့ ကောင်းချီးတွေ ရယူဖို့ အရင်းအနှီးအဖြစ် သဘောထားဖို့ဆိုတာ ဝေးစွ၊ သူက ဘုရားသခင်ကို တောင်းဆိုခံရမယ့်သူတစ်ယောက်လို မဆက်ဆံခဲ့ဘူး။ အရာအားလုံး ဆုံးရှုံးသွားတဲ့အချိန်မှာတောင် ဘုရားသခင်အပေါ် သူ မညည်းညူခဲ့ဘူး။ သူ့ရဲ့ ရိုးသားမှုနဲ့ ကျိုးနွံနာခံမှုက နောက်ဆုံးမှာ ဘုရားသခင်ရဲ့ ကောင်းချီးတွေကို ဖြစ်ပေါ်စေခဲ့တယ်။ ကျွန်တော့်ကိုယ်ကျွန်တော် ပြန်ကြည့်လိုက်တဲ့အခါ ဘုရားနှုတ်ကပတ်တော်တွေကို ကျွန်တော် မှန်မှန်ကန်ကန် နားမလည်ခဲ့မှန်း သဘောပေါက်လိုက်တယ်။ ကျွန်တော် တလွဲ ယုံကြည်ခဲ့တာက စွန့်လွှတ်အနစ်နာခံနိုင်သရွေ့၊ အသုံးခံနိုင်သရွေ့၊ ဒုက္ခခံပြီး ယုံကြည်ခြင်းအတွက် အဖိုးအခပေးဆပ်နိုင်သရွေ့ အဆုံးကျရင် ကောင်းချီးတွေ၊ ငြိမ်သက်ခြင်းနဲ့ ကျန်းမာခြင်းတွေကို ရရှိလိမ့်မယ်လို့လေ။ ကျွန်တော့်ရဲ့ လိုက်စားနည်းက ယောဘနဲ့ လုံးဝ ဆန့်ကျင်ဘက်ပါပဲ။ ဘုရားသခင်ဆီကနေ ကျေးဇူးတော်နဲ့ ကောင်းချီးတွေ တောင်းခံဖို့အတွက် ကျွန်တော့်ရဲ့ အနစ်နာခံမှုတွေနဲ့ အသုံးခံမှုတွေကို နည်းလမ်းတစ်ခုအနေနဲ့ အသုံးပြုခဲ့တာ။ ကျွန်တော့်ရဲ့ ကိုယ်ကျိုးလိုအင်ဆန္ဒတွေနဲ့ အကျိုးစီးပွားအတွက် သက်သက်ပဲ ဘုရားသခင်ကို ယုံကြည်ခဲ့တာလေ။ ရောဂါဝေဒနာနဲ့ ရင်ဆိုင်ရတဲ့အခါ ဘုရားသခင်ကိုတောင် ကျွန်တော် ညည်းညူခဲ့သေးတယ်။ ကျွန်တော်က ယောဘနဲ့ လုံးဝ နှိုင်းယှဉ်လို့မရတဲ့အတွက် ကျွန်တော် တကယ်ကို ရှက်မိပါတယ်။ အခုတော့ ကျွန်တော် နားလည်သွားပြီ၊ ဖန်ဆင်းခံတစ်ယောက်အနေနဲ့ ဘုရားသခင်ကို ကျွန်တော် ယုံကြည်ပြီး ကိုးကွယ်သင့်တယ်။ ကိုယ့်တာဝန်ကို ထမ်းဆောင်တာဟာ ကျွန်တော့်ရဲ့ တာဝန်ဖြစ်တယ်၊ အဲဒါက လုံးဝ သဘာဝကျပြီး ကျိုးကြောင်းခိုင်လုံမျှတတဲ့ကိစ္စပါ၊ ကောင်းချီးရတာ၊ ဒါမှမဟုတ် ဘေးဒုက္ခခံစားရတာတွေနဲ့ ဘာမှမဆိုင်ပါဘူး။ ဆင်းရဲဒုက္ခတွေ၊ ရောဂါဝေဒနာတွေနဲ့ ရင်ဆိုင်ရရင်တောင် ဘုရားသခင်ကို ကျွန်တော် ကျိုးနွံနာခံပြီး ကိုယ့်သက်သေခံချက်မှာ ခိုင်ခိုင်မာမာ ရပ်တည်သင့်ပါတယ်။

၂၀၂၄ ခုနှစ်၊ မတ်လမှာ ကျွန်တော် ဦးနှောက်သွေးကြောပိတ်ရောဂါ နောက်တစ်ကြိမ် ပြန်ဖောက်လာတယ်။ ဘယ်ဘက်လက်က ထုံကျဉ်လာပြီး အမြဲတမ်း ခေါင်းမူးနေခဲ့တယ်။ ကျွန်တော်သာ နောက်ထပ်တစ်ကြိမ် ပြင်းပြင်းထန်ထန် လဲကျရင် ကိုယ့်တာဝန်ကို ထမ်းဆောင်နိုင်မှာ မဟုတ်ဘူးဆိုပြီး စိုးရိမ်မိတယ်။ အဲဒါဆိုရင် ကယ်တင်ခြင်းကို ဘယ်လိုလိုက်စားနိုင်မှာလဲ။ ကျွန်တော့်ဘေးနားက ညီအစ်ကိုတွေအားလုံး ကိုယ့်ထက် ကျန်းမာရေး ပိုကောင်းတာကို မြင်တော့ ကျွန်တော် အားကျပြီး “ငါလည်း ဘာလို့ တခြားသူတွေလိုမျိုး ကျန်းမာတဲ့ခန္ဓာကိုယ် မရနိုင်ရတာလဲ” လို့ တွေးမိတယ်။ ဒီလို တွေးမိတဲ့အခါ ကျွန်တော် ညည်းညူနေမိပြန်ပြီဆိုတာ သတိထားမိလိုက်တယ်၊ ပြီးတော့ ဘုရားနှုတ်ကပတ်တော်တွေကို ကျွန်တော် ဖတ်လိုက်ရတယ်။ “ကောင်းချီးများ၊ ကျေးဇူးတော်၊ ဆုလာဘ်များ၊ သရဖူများ၊ ဤအရာအားလုံးကို မည်သို့ ပေးအပ်သည်ဟူသည်နှင့် မည်သူ့ကို ပေးအပ်သည်ဟူသည်တို့မှာ ဘုရားသခင်၏ သဘောဖြစ်သည်။ အဘယ်ကြောင့် ဘုရားသခင်၏ သဘောဖြစ်သနည်း။ ဤအရာများသည် ဘုရားသခင်နှင့် သက်ဆိုင်သည်။ ယင်းတို့သည် လူနှင့် ဘုရားသခင်အကြား ညီတူညီမျှ ခွဲဝေနိုင်သည့် ပူးတွဲပိုင်ဆိုင်သော အဖိုးတန်ပိုင်ဆိုင်မှုများ မဟုတ်ပေ။ ထိုအရာများသည် ဘုရားသခင်နှင့် သက်ဆိုင်ပြီး ဘုရားသခင်သည် ထိုအရာများကို သူပေးသနားမည်ဟု ကတိပြုထားသော သူတို့အပေါ် ပေးအပ်သည်။ အကယ်၍ ဘုရားသခင်က ထိုအရာများကိုသင့်အား ပေးသနားမည်ဟု ကတိမပြုပါက သင်သည် သူ့ကို ကျိုးနွံနာခံသင့်နေဆဲ ဖြစ်သည်။ အကယ်၍ သင်သည် ဤအကြောင်းရင်းကြောင့် ဘုရားသခင်ကို ယုံကြည်ခြင်း ရပ်တန့်လိုက်ပါက ယင်းသည် အဘယ်ပြဿနာများကို ဖြေရှင်းပေးလိမ့်မည်နည်း။ သင်သည် ဖန်ဆင်းခံတစ်ဦး ဖြစ်ခြင်းမှ ရပ်တန့်သွားလိမ့်မည်လော။ ဘုရားသခင်၏ အချုပ်အခြာအာဏာကို သင် လွတ်မြောက်နိုင်သလော။ ဘုရားသခင်သည် အရာခပ်သိမ်းအပေါ် အချုပ်အခြာအာဏာကို ကိုင်စွဲထားဆဲဖြစ်ပြီး ဤသည်မှာ မပြောင်းလဲနိုင်သော အချက်တစ်ခု ဖြစ်သည်။ ဘုရားသခင်၏ ပင်ကိုလက္ခဏာ၊ အဆင့်အတန်းနှင့် အနှစ်သာရသည် လူ၏ ပင်ကိုလက္ခဏာ၊ အဆင့်အတန်းနှင့် အနှစ်သာရတို့နှင့် မည်သည့်အခါမျှ တန်းတူညီမျှ မဖြစ်နိုင်သကဲ့သို့ ဤအရာများသည် မည်သည့်ပြောင်းလဲမှုကိုမျှ ကြုံတွေ့ရလိမ့်မည် မဟုတ်ပေ။ ဘုရားသခင်သည် ထာဝစဉ် ဘုရားသခင်ဖြစ်လိမ့်မည်ဖြစ်ပြီး လူသည် ထာဝစဉ် လူဖြစ်လိမ့်မည်။ အကယ်၍ လူတစ်ဦးသည် ဤအရာကို နားလည်နိုင်ပါက ၎င်းတို့ အဘယ်အရာ လုပ်ဆောင်သင့်သနည်း။ ၎င်းတို့သည် ဘုရားသခင်၏ အချုပ်အခြာအာဏာနှင့် အစီအစဉ်များကို ကျိုးနွံနာခံသင့်သည်၊ ဤသည်မှာ အမှုအရာများနှင့်ပတ်သက်၍ လုပ်ဆောင်ရန် ဆင်ခြင်တုံတရားအရှိဆုံးသော နည်းလမ်းဖြစ်ပြီး ဤအရာမှလွဲ၍ ရွေးချယ်နိုင်သော အခြားလမ်းကြောင်း မရှိပေ။” (နှုတ်ကပတ်တော်၊ အတွဲ (၄)၊ အန္တိခရစ်တို့ကို ဖော်ထုတ်ခြင်း၊ အချက် ၁၂- အဆင့်အတန်းနှင့် သို့မဟုတ် ကောင်းချီးများရရှိရန် မျှော်လင့်ချက်မရှိသောအခါ ၎င်းတို့က နောက်ဆုတ်ချင်ကြသည်) ဘုရားနှုတ်ကပတ်တော်တွေက ကျွန်တော့်ကို အချိန်မီ နိုးထစေခဲ့တယ်။ ကျွန်တော့်ရဲ့ ကိုယ်ပိုင်အမှတ်အသားနဲ့ အဆင့်အတန်းကို ရှင်းရှင်းလင်းလင်း မြင်သင့်တယ်။ ကျွန်တော်က ဖန်ဆင်းခံတစ်ယောက် သက်သက်ပဲ၊ ဘုရားသခင်ကတော့ ဖန်ဆင်းရှင် ဖြစ်တယ်။ ဒါပေမဲ့ ကျွန်တော်က ဘုရားသခင် ဘယ်လိုလုပ်ဆောင်သင့်တယ်၊ ကျွန်တော့်ကို ဘယ်လိုဆက်ဆံသင့်တယ်ဆိုတာတွေကိုပဲ အမိန့်ပေးချင်နေခဲ့တာ။ ဒါက ဆင်ခြင်တုံတရား ကင်းမဲ့တာပဲ။ ဦးနှောက်သွေးကြောပိတ်ရောဂါ ပြန်ဖောက်ပြီး ကိုယ့်တာဝန်ကို မထမ်းဆောင်နိုင်ရင် ကယ်တင်ခြင်းခံရမဲ့ အခွင့်အရေး ဆုံးရှုံးသွားမှာကို ကျွန်တော် ကြောက်နေခဲ့တာကြောင့် တခြားညီအစ်ကိုတွေလိုမျိုး ကျန်းမာရေးကောင်းအောင် လုပ်ပေးဖို့ ဘုရားသခင်ကို ကျွန်တော် တောင်းဆိုခဲ့တယ်။ ဒါကလည်း ကျိုးနွံနာခံမှု ကင်းမဲ့တာပါပဲ။ ဘုရားသခင်ရဲ့ အချုပ်အခြာအာဏာနဲ့ အစီအစဉ်တွေကို ကျွန်တော် ကျိုးနွံနာခံသင့်တယ်၊ ကိုယ့်တာဝန်ကို အကောင်းဆုံး ထမ်းဆောင်သင့်တယ်၊ ဒါက ကျွန်တော့်မှာ ရှိသင့်တဲ့ ဆင်ခြင်တုံတရားပဲ။ အဲဒါကြောင့် ဘုရားသခင်ရှေ့မှောက်မှာ ကျွန်တော် ဆုတောင်းလိုက်တယ်၊ “အို ဘုရားသခင်၊ ကျွန်တော့်ရဲ့ ဦးနှောက်သွေးကြောပိတ်ရောဂါ ဘယ်လောက်ပဲ ပြန်ဖောက်ပါစေ၊ ကိုယ့်တာဝန်မှာ ခိုင်ခိုင်မာမာ ရပ်တည်နိုင်ဖို့အတွက် ကျွန်တော့်ကို မညည်းညူအောင် စောင့်ရှောက်ပေးတော်မူပါ” လို့ပေါ့။ ရက်နည်းနည်းကြာတော့ ဆေးစစ်ဖို့ ဆေးရုံကို သွားခဲ့တယ်။ ဆရာဝန်က ကျွန်တော့်အခြေအနေကို တော်တော်လေး ထိန်းထားနိုင်ပြီဖြစ်လို့ ပုံမှန်အတိုင်း ဆေးသောက်နေဖို့ပဲ လိုတယ်လို့ ပြောတယ်။ ဒီသတင်းကို ကြားရတော့ ကျွန်တော် အရမ်းဝမ်းသာသွားတယ်။ နောက်ဆုံးတစ်ကြိမ် ကုသခဲ့ပြီး ခုနစ်လကျော်ကြာတဲ့အထိ ကိုယ့်တာဝန်ကို ပုံမှန်အတိုင်း ထမ်းဆောင်နိုင်ခဲ့သေးတာကို တွေးကြည့်ရင် ဒါတွေအားလုံးက ဘုရားသခင်ရဲ့ ကျေးဇူးတော်ကြောင့်ပဲ၊ ဘုရားသခင်ရဲ့ ကရုဏာတော်အတွက် ကျွန်တော် တကယ် ကျေးဇူးတင်ပါတယ်။

အနန္တတန်ခိုးရှင် ဘုရားသခင် ပြောသည်မှာ “တစ်စုံတစ်ဦးအတွက် အကြီးစားဖြစ်စေ၊ အသေးစားဖြစ်စေ နာမကျန်းမှုတစ်ခု ဖြစ်စေရန် ဘုရားသခင် စီစဉ်သည့်အခါ ထိုသို့လုပ်ဆောင်ရာတွင် ဘုရားသခင်၏ ရည်ရွယ်ချက်မှာ နေမကောင်းခြင်း၊ နာမကျန်းမှုက သင့်ကို ဖြစ်စေသည့် အန္တရာယ်၊ နာမကျန်းမှုက သင့်ကိုဖြစ်စေသည့် အဆင်မပြေမှုများနှင့် အခက်အခဲများအပြင် နာမကျန်းမှုက သင့်ကို ခံစားစေသည့် ခံစားချက် အမြောက်အမြားအားလုံးကို ခရေစေ့တွင်းကျ သင့်အား နားလည်စေဖို့ မဟုတ်ပေ။ သူ၏ ရည်ရွယ်ချက်မှာ သင့်အတွက် နေမကောင်းခြင်းမှတစ်ဆင့် နာမကျန်းဖြစ်ခြင်းကို နားလည်ခံစားစေရန် မဟုတ်။ ထို့ထက် သူ၏ ရည်ရွယ်ချက်မှာ သင့်အတွက် နာမကျန်းဖြစ်ခြင်းမှတစ်ဆင့် သင်ခန်းစာများ သင်ယူဖို့၊ ဘုရားသခင်၏ ရည်ရွယ်ချက်များကို မည်သို့သဘောပေါက်ရမည်ကို မည်သို့ ခံစားရမည်ကို သင်ယူဖို့၊ သင် နာမကျန်းဖြစ်သည့်အခါ သင် ထုတ်ဖော်ပြသည့် ဖောက်ပြန်ပျက်စီးသော စိတ်သဘောထားများနှင့် ဘုရားသခင်အပေါ် သင် ခံယူသည့် သဘောထားများကို သိရှိရန်၊ ဘုရားသခင်ကို စစ်မှန်သည့် ကျိုးနွံနာခံမှုအား သင်စွမ်းဆောင်ရရှိနိုင်ရန်နှင့် သင်၏ သက်သေခံချက်တွင် ခိုင်ခိုင်မာမာ ရပ်တည်နိုင်ရန်အလို့ငှာ ဘုရားသခင်၏ အချုပ်အခြာအာဏာနှင့် အစီအစဉ်များကို မည်သို့ ကျိုးနွံနာခံရမည်ဆိုသည်ကို သင်ယူရန် ဖြစ်သည်။ ဤသည်မှာ လုံးဝ အဓိက သော့ချက်ဖြစ်သည်။ ဘုရားသခင်သည် နာမကျန်းဖြစ်ခြင်းမှတစ်ဆင့် သင့်ကို ကယ်တင်ကာ သန့်စင်ရန် ဆန္ဒရှိသည်။ သင်နှင့်ပတ်သက်၍ မည်သည့်အရာကို သန့်စင်စေရန် သူ ဆန္ဒရှိသနည်း။ ဘုရားသခင်အပေါ် သင်၏ လွန်ကဲသော ဆန္ဒများနှင့် တောင်းဆိုချက်များအားလုံးကို သန့်စင်စေရန်နှင့် ရှင်ကျန်ပြီး အသက်ရှင်ရန် ဖြစ်သည့်နည်းဖြင့် သင် ပြုလုပ်သည့် အမျိုးမျိုးသော တွက်ချက်မှုများ၊ အကဲဖြတ်ချက်များနှင့် အစီအစဉ်များကိုပင် သန့်စင်စေရန် သူ ဆန္ဒရှိသည်။ ဘုရားသခင်က သင့်ကို အစီအစဉ်များ ပြုလုပ်ရန် မစေခိုင်းပေ။ သင့်ကို အကဲဖြတ်ရန် သူ မစေခိုင်းသကဲ့သို့ သူ့အပေါ် လွန်ကဲသည့် ဆန္ဒများတစ်ခုတလေ ထားရှိခွင့် သူ မပေးပေ။ သင့်အနေဖြင့် သူ့ကို ကျိုးနွံနာခံရန်နှင့် သင်၏ ကျိုးနွံနာခံခြင်းကို လက်တွေ့လုပ်ဆောင်မှုနှင့် အတွေ့အကြုံတွင် နာမကျန်းမှုအပေါ် သင်၏ ကိုယ်ပိုင် သဘောထားကို သိရှိရန်၊ ပြီးလျှင် သင့်ကို သူ ပေးသည့် ဤရုပ်ခန္ဓာ အခြေအနေများအပြင် သင်၏ ကိုယ်ပိုင် ကိုယ်ရေးကိုယ်တာ ဆန္ဒများအပေါ် သင်၏ သဘောထားကို သိရှိရန်သာ သူတောင်းဆိုသည်။ ဤအရာများကို သင် သိရှိလာသည့်အခါ ဘုရားသခင်က သင့်အတွက် နာမကျန်းဖြစ်ခြင်း အခြေအနေများ စီစဉ်ဖွဲ့စည်းခဲ့သည်မှာ၊ သို့မဟုတ် သင့်ကို ဤရုပ်ခန္ဓာအခြေအနေများ သူ ပေးခဲ့သည်မှာ သင့်အတွက် မည်မျှ အကျိုးရှိသည်ဆိုသည်ကို သင် အသိအမှတ်ပြုနိုင်ပြီး သင်၏ စိတ်သဘောထားကို ပြောင်းလဲခြင်းအတွက်၊ ကယ်တင်ခြင်းကို သင် ရယူခြင်းအတွက်၊ ပြီးလျှင် သင်၏ အသက်ဝင်ရောက်ခြင်းအတွက် ထိုအရာများ မည်မျှပင် အထောက်အကူပြုသည်ဆိုသည်ကို သင်နားလည်ခံစားနိုင်ပေသည်။” (နှုတ်ကပတ်တော်၊ အတွဲ (၆)၊ သမ္မာတရားကို လိုက်စားခြင်းနှင့် စပ်လျဉ်း၍၊ သမ္မာတရားကို လိုက်စားရန်နည်းလမ်း (၃)) ဘုရားနှုတ်ကပတ်တော်တွေကို ထပ်ခါတလဲလဲ ဖတ်ရှုပြီး ဒီရောဂါဝေဒနာထဲမှာ ဘုရားသခင်ရဲ့ စစ်မှန်တဲ့ စေတနာတွေ ပါဝင်နေမှန်း ကျွန်တော် ခံစားရတယ်။ ဘုရားသခင်က ကျွန်တော့်ကို ကယ်တင်ဖို့နဲ့ ကိုယ့်ကိုယ်ကိုယ် နားလည်လာအောင် ကူညီပေးဖို့ ရည်ရွယ်ခဲ့တာပါ၊ အဲဒါက ကျွန်တော့်ရဲ့ စိတ်သဘောထား ပြောင်းလဲလာစေခဲ့တယ်။ ဘုရားသခင်ကို စယုံကြည်တုန်းက ကျွန်တော့်မှာ ကောင်းချီးတွေရချင်တဲ့ ရည်ရွယ်ချက် ရှိခဲ့တယ်။ ဒီနှစ်တွေတစ်လျှောက်လုံး ကောင်းချီးရချင်တဲ့ ကိုယ့်ရဲ့ရည်ရွယ်ချက်ကို ကျွန်တော် တကယ် နားမလည်ခဲ့ဘူး။ ဘုရားသခင်က သန့်ရှင်းတော်မူတဲ့အတွက် ဘုရားသခင်ရဲ့ အမှုတော် မပြီးဆုံးခင်မှာ ကျွန်တော့်ရဲ့ ဖောက်ပြန်ပျက်စီးတဲ့ စိတ်သဘောထားကို မဖြေရှင်းဘူးဆိုရင် ကျွန်တော် ကယ်တင်ခြင်း ခံရမှာ မဟုတ်ဘူး။ ဒီရောဂါက ကျွန်တော့်ရဲ့ ကောင်းချီးရချင်တဲ့ လိုအင်ဆန္ဒကို ထုတ်ဖော်ပေးခဲ့တဲ့အပြင် ဘုရားသခင်အပေါ် ကျွန်တော့်ရဲ့ တောင်းဆိုမှုတွေနဲ့ အယူအဆတွေကိုလည်း ဖော်ထုတ်ပေးခဲ့တယ်။ အဲဒါက ကျွန်တော့်ကို သမ္မာတရား ရှာဖွေဖို့၊ နောင်တရဖို့နဲ့ ပြောင်းလဲဖို့အတွက် လှုံ့ဆော်ပေးခဲ့တယ်။ ဒါက ကျွန်တော့်အတွက် ဘုရားသခင်ရဲ့ ကယ်တင်ခြင်းပါပဲ။ ဒါပေမဲ့ ကျွန်တော်က ဘုရားသခင်ရဲ့ ရည်ရွယ်ချက်ကို နားမလည်ဘဲ သူ့အပေါ်မှာ အထင်လွဲမှုတွေ၊ ညည်းညူမှုတွေ ထားရှိခဲ့တယ်။ အဲဒါက ပြစ်မှုကျူးလွန်တဲ့ လမ်းကြောင်းပေါ်ကို လျှောက်လှမ်းနေတဲ့ ကလေးတစ်ယောက်နဲ့ တူတယ်။ မိဘတွေက ကလေးရဲ့ လမ်းကြောင်းမှန်အောင် ကူညီပေးဖို့ ပြင်းထန်တဲ့ နည်းလမ်းတွေ အသုံးပြုတဲ့အခါ သူတို့ရဲ့ ရည်ရွယ်ချက်က ကလေးအတွက် ကောင်းဖို့ပါပဲ။ ဒါပေမဲ့ ကလေးက မိဘတွေရဲ့ စိတ်နှလုံးကို နားမလည်ဘဲ မိဘတွေက သူ့ကို မချစ်ဘူးလို့ ခံစားရတယ်ဆိုရင် အဲဒီကလေးက ဆင်ခြင်တုံတရား ကင်းမဲ့ပြီး မိဘတွေရဲ့ စိတ်နှလုံးကို နာကျင်စေတာပါပဲ။ ကျွန်တော်လည်း အသိဉာဏ်မဲ့ပြီး အမှားအမှန်ကို မခွဲခြားနိုင်တဲ့ ကလေးတစ်ယောက်လို ဖြစ်မနေဘူးလား။ ကျွန်တော့်မှာ အထင်လွဲမှုတွေ၊ ညည်းညူမှုတွေ ရှိနေပေမဲ့ ဘုရားသခင်က သူ့ရဲ့ နှုတ်ကပတ်တော်တွေနဲ့ ကျွန်တော့်ကို တိတ်တဆိတ် လမ်းပြနေခဲ့တုန်းပဲ၊ ကျွန်တော့်ရဲ့ အပျက်သဘောဆောင်တဲ့၊ ပုန်ကန်တဲ့ အခြေအနေကနေ နိုးထလာအောင် ကူညီပေးခဲ့တယ်။ ဒီအကြောင်းကို တွေးလေလေ၊ ကျွန်တော် ပိုပြီး ရှက်မိပြီး အပြစ်ရှိသလို ခံစားရလေပါပဲ။ အခုကစပြီး ကျွန်တော့်ရောဂါက သက်သာသည်ဖြစ်စေ၊ ပိုဆိုးလာသည်ဖြစ်စေ၊ ကိုယ့်အသက်ကို အန္တရာယ်ပြုရင်တောင်မှ ဘုရားသခင်အပေါ် အထင်လွဲတာ၊ ညည်းညူတာတွေ ထပ်မလုပ်ချင်တော့ပါဘူး။ ဘုရားသခင်ရဲ့ အစီအစဉ်တွေနဲ့ စီစဉ်ညွှန်ကြားမှုတွေကို ကျွန်တော် ကျိုးနွံနာခံချင်ပါတယ်။

ဒီရောဂါကို ကြုံတွေ့ပြီးတဲ့နောက်မှာ ကောင်းချီးရယူဖို့ ကြိုးစားတဲ့ ကျွန်တော့်ရဲ့ ရည်ရွယ်ချက်အပေါ် နားလည်မှုတချို့ ရရှိခဲ့တဲ့အပြင် လူတွေကို ကယ်တင်ဖို့ ဘုရားသခင်ရဲ့ စိတ်အားထက်သန်တဲ့ ကြိုးပမ်းအားထုတ်မှုတွေကိုလည်း အလေးအနက် တန်ဖိုးထားတတ်လာတယ်။ ဒီအကျိုးကျေးဇူးတွေဆီ ကျွန်တော့်ကို ဦးဆောင်လမ်းပြပေးခဲ့တဲ့ ဘုရားသခင်ရဲ့ လမ်းပြမှုအတွက် ကျေးဇူးတင်ပါတယ်။


၅၀။ မိဘ၏ ပြုစုပျိုးထောင်ပေးသော ကျေးဇူးကို အဘယ်သို့ သဘောထားရမည်

ရှန်မင်း၊ တရုတ်ပြည်

ကျွန်တော်က ကျေးလက်မိသားစုမှာ မွေးဖွားခဲ့ပြီး၊ မိဘတွေက လယ်လုပ်ပြီး အသက်မွေးကြပါတယ်။ ကျွန်တော် မှတ်မိတတ်တဲ့အရွယ်ကတည်းက၊ မိဘတွေရဲ့ ကျန်းမာရေးက အမြဲ ချူချာခဲ့တယ်၊ အထူးသဖြင့် အဖေက ခြေထောက်နဲ့ ခြေဖဝါးနှစ်ဖက်စလုံး မကောင်းတော့ သူ့အခြေအနေဆိုးတဲ့အခါ လမ်းလျှောက်ဖို့ ခက်ခဲခဲ့ပါတယ်။ ဒါပေမဲ့ မိသားစု စားဝတ်နေရေးအတွက်၊ အဖေက နေမကောင်းဖြစ်နေရင်တောင် ခဏခဏ အလုပ်လုပ်ခဲ့ရပါတယ်။ အဲဒီအချိန်တုန်းက၊ မိဘတွေက ကျွန်တော်နဲ့ ကျွန်တော့်အစ်မကို နားပူနားဆာလုပ်ပြီးတော့ “နင်တို့ ကြီးလာရင်၊ မိဘကို လုပ်ကျွေးပြုစုရမယ်နော်။ ငါတို့ အများကြီး မတောင်းဆိုပါဘူး၊ နင်တို့အဘိုးအဘွားတွေကို ငါတို့ ဆက်ဆံခဲ့သလိုမျိုး ငါတို့ကို ပြန်ဆက်ဆံရင် ရပါပြီ။ ကြီးလာလို့ အဲဒီလို လုပ်နိုင်ရင် ငါတို့ ဝမ်းသာပြီ” ဆိုပြီး ပြောတယ်။ အဲဒီတုန်းက၊ ကျွန်တော်က ငယ်သေးတော့ မိဘအပေါ် သားသမီးဝတ်ကျေပွန်ရမယ်ဆိုတာနဲ့ပတ်သက်ပြီး ဘာအမြင်မှ မရှိခဲ့ဘူး၊ ဒါပေမဲ့ ကျွန်တော် အသက်ကြီးလာတာနဲ့အမျှ၊ သားသမီးဝတ်ကျေပွန်တာ၊ ကိုယ်အသက်ကြီးတဲ့အခါ ကိုယ့်ကို စောင့်ရှောက်ဖို့ သားသမီးမွေးတာမျိုးတွေက ကျွန်တော့်စိတ်ထဲမှာ တဖြည်းဖြည်း ပုံပေါ်လာခဲ့တယ်။ ကျွန်တော်တို့ မိသားစုအတွက် မိဘတွေ အများကြီး ဆင်းရဲဒုက္ခခံစားရတာကို မြင်တော့၊ ကျွန်တော် ကြီးလာတဲ့အခါ၊ သူတို့ကို ကျေးဇူးဆပ်ဖို့နဲ့ ကောင်းမွန်တဲ့ ဘဝတစ်ခု ပေးဖို့ ငွေရှာနိုင်ဖို့ မျှော်လင့်ခဲ့တယ်။ နောက်ပိုင်း၊ ကျွန်တော် အလုပ်စလုပ်ပြီး ငွေရှာနိုင်တဲ့အခါ၊ မိဘတွေအတွက် အဝတ်အစားတွေ ဝယ်ပေးခဲ့သလို သူတို့ ရောဂါတွေအတွက် ရောဂါကုစက်တစ်ခုတောင် ဝယ်ပေးခဲ့တယ်။

၂၀၀၉ ခုနှစ်မှာ၊ ကျွန်တော်တို့ မိသားစုတစ်ခုလုံးက နောက်ဆုံးသောကာလ ဘုရားသခင်ရဲ့ အမှုတော်ကို လက်ခံခဲ့ကြပြီး သိပ်မကြာခင်မှာ၊ အသင်းတော်မှာ ကျွန်တော် တာဝန်စထမ်းဆောင်ခဲ့တယ်။ တစ်ခါတုန်းက၊ မိဘတွေ စုဝေးပွဲသွားတက်ကြတဲ့အခါ၊ တရုတ်ကွန်မြူနစ်ပါတီရဲ့ ဖမ်းဆီးတာ ခံခဲ့ရပြီး၊ စစ်ကြောရေးအတွင်းမှာ၊ ရဲတွေက ကျွန်တော် ရှိတဲ့နေရာနဲ့ပတ်သက်ပြီး အဖေ့ကို တရစပ် မေးမြန်းခဲ့ကြတယ်။ တရုတ်ကွန်မြူနစ်ပါတီရဲ့ ဖမ်းဆီးတာ၊ နှိပ်ကွပ်တာကို ရှောင်ဖို့၊ ကျွန်တော် အိမ်ကထွက်ပြီး ကိုယ့်တာဝန်တွေထမ်းဆောင်ဖို့ တခြားတစ်နေရာကို သွားခဲ့ရတယ်။ ပထမ သုံးလေးနှစ်မှာတော့၊ မိဘတွေက ဘုရားသခင်ကို ယုံကြည်ကြသလို သူတို့တတ်နိုင်သလောက် တာဝန်ထမ်းဆောင်နေကြလို့ ကျွန်တော် သူတို့အတွက် သိပ်မပူခဲ့ရဘူး၊ စိတ်အေးခဲ့ရတယ်။ ၂၀၁၇ ခုနှစ်က ကျွန်တော့်အတွက် အရမ်း ထူးခြားတဲ့ နှစ်တစ်နှစ် ဖြစ်ခဲ့တယ်။ တွဲဖက်အမှုဆောင် အစည်းအဝေးတစ်ခုမှာ၊ အဖေ့ရဲ့ ရောဂါဟောင်း ပြန်ထလာပြီး၊ သူလေဖြတ်သွားတယ်၊ အိပ်ရာထဲလဲနေပြီး စကားမပြောနိုင်တော့ဘူးဆိုတာကို ညီအစ်မတစ်ယောက်ဆီကနေ ကျွန်တော် သိလိုက်ရတယ်။ ရုတ်တရက် ဒီသတင်းကို ကြားလိုက်ရတာ ကျွန်တော့်အတွက် လက်ခံဖို့ ခက်ခဲခဲ့တယ်။ ကျွန်တော် တွေးမိတယ်။ “ငါထွက်လာတုန်းက သူကောင်းနေတာ မဟုတ်လား။ ဘယ်လိုလုပ် ဒါဖြစ်သွားရတာလဲ။ အဖေ လေဖြတ်နေတော့၊ အမေတစ်ယောက်တည်း နိုင်နိုင်နင်းနင်း လုပ်နိုင်ပါ့မလား” ပေါ့။ လေဖြတ်နေတဲ့ အဖေ့ကို ပြုစုစောင့်ရှောက်ဖို့ ကျွန်တော် ချက်ချင်း ပြန်သွားချင်ခဲ့တယ်။ ဒါပေမဲ့ တရုတ်ကွန်မြူနစ်ပါတီ ဖမ်းဆီးပြီး နှိပ်ကွပ်မဲ့ အန္တရာယ်ရှိနေတော့၊ ကျွန်တော် ပြန်လို့ မရသေးဘူး။ ကျွန်တော် စိတ်မကောင်းဖြစ်ရလွန်းလို့၊ ဘုရားသခင် ရှေ့မှောက်တိုးဝင်ပြီး ဆုတောင်းခဲ့တယ်၊ “အို ဘုရားသခင်၊ အဖေ လေဖြတ်နေတာ သိရတော့၊ သား အရမ်း အားနည်းသလို ခံစားရပါတယ်၊ ဒါတွေအားလုံးကို ရင်ဆိုင်ဖို့ ယုံကြည်ခြင်းနဲ့ ခွန်အား ပေးသနားတော်မူပါ။ တရုတ်ကွန်မြူနစ်ပါတီရဲ့ ဖမ်းဆီးမဲ့ အန္တရာယ်ရှိနေလို့၊ သားပြန်မသွားနိုင်ပါဘူး၊ ဒါပေမဲ့ အိမ်က ကိစ္စအဝဝကို ကိုယ်တော့်လက်ထဲ အပ်နှံဖို့ လိုလားပါတယ်။ ဒီအခြေအနေမှာ သား ခိုင်မာစွာ ရပ်တည်နိုင်ဖို့ သားရဲ့ စိတ်နှလုံးကို စောင့်ရှောက်ပေးတော်မူပါ” လို့ပေါ့။ ဆုတောင်းပြီးတဲ့နောက်မှာ၊ ကျွန်တော် ပိုပြီး ငြိမ်းချမ်းသွားသလို ခံစားရတယ်။ ညဘက် အိပ်ရာဝင်တဲ့အခါ၊ အဖေ လေဖြတ်ပြီး မလှုပ်မယှက် အိပ်ရာထဲလဲနေတဲ့ ပုံရိပ်တွေက ကျွန်တော့်စိတ်ထဲ ပြည့်နေခဲ့တယ်။ အလယ်တန်းကျောင်းတုန်းက ဆောင်းရာသီကျောင်းပိတ်လို့ အိမ်ပြန်ခဲ့တဲ့နှစ်ကို ကျွန်တော် ပြန်တွေးမိတယ်။ နှင်းကျနေတဲ့ တစ်ရက်မှာ၊ ကျွန်တော်က အိတ်တွေသယ်ပြီး အတန်းဖော်တချို့နဲ့အတူ အိမ်ပြန်လမ်းလျှောက်နေခဲ့တာ။ တောင်ပေါ်လမ်းမှာ ကျွန်တော်တို့ နာရီအတော်ကြာ လမ်းလျှောက်ခဲ့ကြတယ်။ အိမ်နဲ့ မိုင်နည်းနည်းပဲ လိုတော့ပေမဲ့၊ ကျွန်တော် အရမ်းအေးပြီး ဗိုက်ဆာလွန်းလို့ ဆက်မလျှောက်နိုင်တော့ဘဲ ကျန်ရစ်ခဲ့တယ်။ ရွာက အတန်းဖော်တွေက ကျွန်တော့်အိမ်ကို အရင်ရောက်သွားပြီး မိဘတွေကို ပြောပြလိုက်တော့၊ အဖေက ကျွန်တော့်ကို လာခေါ်ပြီး၊ ကျွန်တော့်ကို ပွေ့ချီပြီး အိမ်ပြန်ခေါ်သွားခဲ့တယ်။ အဲဒါကို သတိရမိတော့ ကျွန်တော် မျက်ရည်မထိန်းနိုင်ဘူး။ အခုတော့ အဖေက ကိုယ့်ကိုယ်ကိုယ် မစောင့်ရှောက်နိုင်တော့သလို သေခါနီးဖြစ်နေပြီ။ တစ်နေ့ အဖေ တကယ်ဆုံးသွားရင်၊ အမေတစ်ယောက်တည်း သူ့ဈာပနကို ဘယ်လို စီစဉ်မလဲ။ ဆွေမျိုးတွေနဲ့ အိမ်နီးချင်းတွေက ကျွန်တော်တို့ကို လှောင်ပြောင်ကြလိမ့်မယ်၊ ပြီးတော့ လေဖြတ်နေတဲ့ အဖေ့အတွက် ပြန်မလာလို့ ကျွန်တော့်ကို သားသမီးဝတ်မကျေသူလို့ သေချာပေါက် ခေါ်ကြလိမ့်မယ်။ အဲဒါက ကျွန်တော့်အတွက် တစ်သက်လုံး ကဲ့ရဲ့စရာ ဖြစ်သွားလိမ့်မယ်။ ဒါတွေကို တွေးမိတော့၊ အန္တရာယ်ကြားကနေ အဖေ့ကို ပြုစုဖို့ ကျွန်တော် တကယ် ပြန်သွားချင်ခဲ့တယ်။ ဒါပေမဲ့ ကျွန်တော်ပြန်သွားရင် အဖမ်းခံရမှာ ကြောက်တယ်၊ အဲဒီလိုဆိုရင် အဖေ့ကို မပြုစုနိုင်ရုံမကဘဲ၊ အမေ့အတွက်ပါ ဝန်ထုပ်ဝန်ပိုး ဖြစ်သွားမှာလေ။ ဒါကြောင့် အဲဒီအကြံကို ကျွန်တော် လက်လျှော့လိုက်တယ်။ နောက်ပိုင်း၊ အခြေအနေ ဘယ်လိုရှိလဲ မေးဖို့ ကျွန်တော် အိမ်ကို စာရေးလိုက်တယ်။ သုံးလေးလကြာတော့၊ အမေ့ဆီက စာပြန်ရောက်လာပြီး၊ အဖေဆုံးတာ နှစ်ဝက်လောက် ရှိပြီတဲ့။ ဒီသတင်းကို ကြားရတာ အရမ်းကို နာကျင်ရပြီး စိတ်ထိခိုက်ရတယ်၊ ပြီးတော့ ကျွန်တော် တွေးမိတယ်၊ “အဖေက သူ့ရဲ့ သွေးတွေချွေးတွေ ရင်းပြီး ငါ့ကို ကျွေးမွေးပြုစုခဲ့တာ၊ ဒါပေမဲ့ သူအိုပြီး လေဖြတ်နေတဲ့အချိန်မှာ၊ ငါက ဘာသားသမီးဝတ်မှ မကျေပွန်ခဲ့ဘူး။ သူ့ကို နောက်ဆုံးအကြိမ်တောင် ငါ မတွေ့လိုက်ရဘူး။ သားသမီးမွေးတာက ကိုယ်အသက်ကြီးလာရင် ကိုယ့်ကို စောင့်ရှောက်ဖို့လို့ ဆိုကြပေမဲ့၊ သားတစ်ယောက်အနေနဲ့ ငါ့တာဝန်တွေထဲက ဘာတစ်ခုမှ ငါ မဖြည့်ဆည်းခဲ့ဘူး။ ငါဟာ တကယ်ကို သားသမီးဝတ်မကျေတဲ့ သားပဲ” လို့ပေါ့။ အဖေ နှစ်နဲ့ချီ အိပ်ရာထဲလဲပြီး ကိုယ့်ကိုယ်ကိုယ် မစောင့်ရှောက်နိုင်ခဲ့ပုံ၊ ပြီးတော့ အမေက လယ်လုပ်တာ၊ အိမ်မှုကိစ္စလုပ်တာတွေကြားထဲက နေ့တိုင်း သူ့ကို ပြုစုစောင့်ရှောက်ခဲ့ရပုံတွေကို ကျွန်တော် တွေးမိတယ်။ သူ ဒုက္ခအများကြီး ခံခဲ့ရမှာ။ အခု အမေ တစ်ယောက်တည်း ကျန်တော့တာ၊ သူ့ကို ဒုက္ခမခံစားစေချင်တော့ဘူး။ ဒါပေမဲ့ သူ့ကို ပြုစုစောင့်ရှောက်ဖို့ ကျွန်တော် ပြန်မသွားနိုင်ခဲ့ဘူး။ ကျွန်တော့်စိတ်နှလုံးက ဒွိဟဖြစ်တာ၊ နာကျင်တာတွေနဲ့ ပြည့်နေပြီး ကိုယ့်တာဝန်တွေကိုတောင် အာရုံမစိုက်နိုင်တော့ဘူး။

နောက်တော့ ဘုရားနှုတ်ကပတ်တော်တွေကို ကျွန်တော် ဖတ်တယ်။ “မိမိ၏ မိဘများအပေါ် သားသမီးဝတ်ကျေပွန်ခြင်းသည် သမ္မာတရားဖြစ်သလော။ (မဟုတ်ပါ။) မိမိ၏ မိဘများအပေါ် သားသမီးဝတ် ကျေပွန်ခြင်းသည် မှန်ကန်ပြီး အပြုသဘောဆောင်သော အရာတစ်ခု ဖြစ်သော်လည်း သမ္မာတရား မဟုတ်ဟု ငါတို့ အဘယ်ကြောင့် ဆိုရသနည်း။ (အဘယ်ကြောင့်ဆိုသော် လူတို့သည် မိမိတို့၏ မိဘများကို စည်းမျဉ်းများဖြင့် သားသမီးဝတ်ကျေပွန်ခြင်း မဟုတ်သကဲ့သို့ ၎င်းတို့၏ မိဘများက အမှန်တကယ် မည်သည့်လူစားမျိုးများဖြစ်သည်ကို ၎င်းတို့ ပိုင်းခြားသိမြင်နိုင်ခြင်း မရှိကြသောကြောင့် ဖြစ်ပါသည်။) လူတစ်ဦးက မိမိ၏ မိဘများအား မည်သို့ ဆက်ဆံသင့်သည်ဆိုသည်မှာ သမ္မာတရားနှင့် ဆက်စပ်ပေသည်။ သင်၏မိဘများက ဘုရားသခင်ကို ယုံကြည်ပြီး သင့်ကို ကောင်းစွာ ဆက်ဆံပါက သင်သည် ၎င်းတို့အပေါ် သားသမီးဝတ် ကျေပွန်သင့်သလော။ (ကျေပွန်သင့်ပါသည်။) သင်သည် မည်သို့ သားသမီးဝတ်ကျေပွန်သနည်း။ သင်သည် ၎င်းတို့ကို ညီအစ်ကို မောင်နှမများနှင့် ကွဲပြားစွာ ဆက်ဆံ၏။ သင်သည် ၎င်းတို့ပြောသမျှကို လုပ်ဆောင်ပြီး ၎င်းတို့အိုမင်းလျှင် သင်သည် ၎င်းတို့ကို ပြုစုစောင့်ရှောက်ဖို့ ၎င်းတို့ဘေးတွင် နေပေးရမည် ဖြစ်သည်။ ယင်းက သင်၏တာဝန်ကို သွားရောက်ထမ်းဆောင်ခြင်းမှ တားဆီးသည်။ ယင်းကို လုပ်ဆောင်သည်မှာ မှန်ကန်သလော။ (မမှန်ကန်ပါ။) ထိုသို့သော အချိန်များတွင် သင်သည် မည်သည့်အရာကို လုပ်သင့်သနည်း။ ဤသည်က အခြေအနေများပေါ်တွင် မူတည်သည်။ သင်သည် သင်၏နေအိမ် အနီးအနားတွင် သင်၏တာဝန်ကို ထမ်းဆောင်နေစဉ် ၎င်းတို့ကို ပြုစုစောင့်ရှောက်နိုင်သေးပါက၊ ပြီးလျှင် ဘုရားသခင်၌ သင်၏ ယုံကြည်မှုကို သင်၏မိဘများက မကန့်ကွက်ပါက သင်သည် သားတစ်ဦး၊ သို့မဟုတ် သမီးတစ်ဦးအဖြစ် မိမိ၏တာဝန်ကို ဖြည့်ဆည်းသင့်ပြီး သင်၏မိဘများကို အလုပ်ကိစ္စအချို့တွင် ကူညီပေးသင့်သည်။ ၎င်းတို့က နာမကျန်းဖြစ်လျှင် ၎င်းတို့ကို စောင့်ရှောက်လော့။ တစ်စုံတစ်ခုကြောင့် ၎င်းတို့စိတ်ညစ်နေလျှင် ၎င်းတို့ကို နှစ်သိမ့်ပေးလော့။ သင်၏ငွေရေးကြေးရေးက အခြေအနေ ပေးလျှင် သင်၏ ရသုံးငွေစာရင်းနှင့် ကိုက်ညီစွာ ၎င်းတို့အတွက် အာဟာရ ဖြည့်စွက်စာများ ဝယ်ပေးလော့။ သို့ရာတွင် သင်သည် သင်၏ တာဝန်နှင့်အလုပ်ရှုပ်နေကာ သင်၏မိဘများကို ပြုစုစောင့်ရှောက်မည့်သူ တစ်ဦးမျှ မရှိဘဲ ၎င်းတို့ကလည်း ဘုရားသခင်ကို ယုံကြည်ပါက သင်သည် မည်သည့်အရာကို လုပ်ဆောင်ရန် ရွေးချယ်သင့်သနည်း။ သင်သည် မည်သည့်သမ္မာတရားကို လက်တွေ့လုပ်ဆောင်သင့်သနည်း။ မိဘအပေါ် သားသမီးဝတ်ကျေခြင်းသည် သမ္မာတရားမဟုတ်ဘဲ လူသား၏ တာဝန်နှင့် ဝတ္တရားသာဖြစ်သောကြောင့် သင်၏ ဝတ္တရားသည် သင်၏အလုပ်တာဝန်ဖြင့် ကွဲလွဲဆန့်ကျင်နေလျှင် မည်သည့်အရာကို လုပ်ဆောင်သင့်သနည်း။ (ကျွန်ုပ်၏ တာဝန်ကို ဦးစားပေးပြီး တာဝန်ကို ရှေ့တန်းတင်ရမည်။) ဝတ္တရားတစ်ခုသည် လူတစ်ဦး၏ အလုပ်တာဝန်တစ်ခု သေချာပေါက် မဟုတ်ပေ။ မိမိ၏အလုပ်တာဝန်ကို ထမ်းဆောင်ရန် ရွေးချယ်ခြင်းသည် သမ္မာတရားကို လက်တွေ့လုပ်ဆောင်ခြင်းဖြစ်သည်။ ဝတ္တရားတစ်ခုကို ဖြည့်ဆည်းခြင်းမှာမူ ဤသို့မဟုတ်ပေ။ သင့်၌ ဤအခြေအနေရှိလျှင် ဤတာဝန်၊ သို့မဟုတ် ဝတ္တရားကို သင် ဖြည့်ဆည်းနိုင်သည်။ သို့သော် လက်ရှိအနေအထားက ခွင့်မပြုလျှင် မည်သည့်အရာကို သင် လုပ်ဆောင်သင့်သနည်း။ သင်က ‘ကျွန်ုပ်၏တာဝန်ကို လုပ်ဆောင်ရမည်။ ယင်းက သမ္မာတရားကို လက်တွေ့လုပ်ဆောင်ခြင်းဖြစ်သည်။ ကျွန်ုပ်၏ မိဘများအပေါ် သားသမီးဝတ်ကျေခြင်းသည် ကျွန်ုပ်၏ အသိစိတ်အားဖြင့် အသက်ရှင်သန်ခြင်းဖြစ်ပြီး သမ္မာတရားကို လက်တွေ့လုပ်ဆောင်ခြင်းနှင့်ပတ်သက်၍ စံမမီပါ’ ဟု ပြောသင့်သည်။ ထို့ကြောင့် သင်၏ တာဝန်ကို ဦးစားပေးပြီး ထိန်းသိမ်းသင့်၏။ သင်သည် ယခုအခါတွင် တာဝန်မရှိလျှင်၊ အိမ်နှင့် ဝေးကွာစွာ အလုပ်မလုပ်ရဘဲ သင်၏ မိဘများနှင့် နီးကပ်စွာ နေထိုင်လျှင် ၎င်းတို့အား စောင့်ရှောက်ရန် နည်းလမ်းများကို ရှာလော့။ ၎င်းတို့ အနည်းငယ် ပို၍ ကောင်းစွာ အသက်ရှင်နိုင်ပြီး ဒုက္ခလျော့နည်းစေရန် အကောင်းဆုံး လုပ်ဆောင်လော့။ သို့သော် ဤသည်မှာလည်း သင်၏ မိဘများက မည်သို့သော လူစားမျိုးဖြစ်သည်ဆိုသည့်အပေါ်တွင် မူတည်သည်။ သင်၏ မိဘများက ညံ့ဖျင်းသော လူ့သဘာဝရှိပြီး သင့်အား ဘုရားသခင်ကို ယုံကြည်ခြင်းမှ အစဉ် ဟန့်တားလျှင်၊ ထို့ပြင် ဘုရားသခင်အား သင် ယုံကြည်ခြင်းမှလည်းကောင်း၊ သင်၏တာဝန်ကို ထမ်းဆောင်ခြင်းမှလည်းကောင်း သင့်အား အဝေးသို့ မပြတ် ဆွဲခေါ်နေလျှင် မည်သည့်အရာကို သင် လုပ်ဆောင်သင့်သနည်း။ သင်လက်တွေ့လုပ်ဆောင်သင့်သည့် သမ္မာတရားမှာ အဘယ်နည်း။ (ပစ်ပယ်ခြင်းဖြစ်ပါသည်။) ဤအချိန်တွင် ၎င်းတို့ကို သင်ပစ်ပယ်ရမည်။ သင်၏ ဝတ္တရားကို သင် ဖြည့်ဆည်းပြီးဖြစ်သည်။ သင်၏ မိဘများက ဘုရားသခင်ကို မယုံကြည်ပေ။ ထို့ကြောင့် ၎င်းတို့အပေါ် သားသမီးဝတ်နှင့်အညီ လေးစားမှုပေးရန် သင့်တွင် ဝတ္တရားမရှိပေ။ ၎င်းတို့က ဘုရားသခင်ကို ယုံကြည်လျှင် ၎င်းတို့သည် မိသားစုဖြစ်သည်။ သင်၏ မိဘများဖြစ်သည်။ မယုံကြည်လျှင် သင်တို့သည် မတူညီသော လမ်းကြောင်းကို လျှောက်နေခြင်းဖြစ်သည်။ ၎င်းတို့သည် စာတန်ကို ယုံကြည်ပြီး နတ်ဆိုးဘုရင်ကို ကိုးကွယ်သည်။ ပြီးလျှင် စာတန်၏လမ်းကို လျှောက်သည်။ ၎င်းတို့သည် ဘုရားသခင်ကို ယုံကြည်သူတို့၏ လမ်းကြောင်းနှင့် မတူသော လမ်းကြောင်းများကို လျှောက်နေကြသည့်လူများဖြစ်၏။ သင်တို့သည် မိသားစု မဟုတ်တော့ပေ။ ၎င်းတို့သည် ဘုရားသခင်အား ယုံကြည်သူများကို ၎င်းတို့၏ ပြိုင်ဘက်၊ ရန်သူများအဖြစ် မှတ်ယူကြသည်။ ထို့ကြောင့် သင်သည် ၎င်းတို့ကို စောင့်ရှောက်ရန် ဝတ္တရားမရှိတော့ဘဲ ၎င်းတို့ကို လုံးဝ အဆက်အသွယ်ဖြတ်ရမည်။ မည်သည့်အရာက သမ္မာတရား ဖြစ်သနည်း။ မိဘများအပေါ် သားသမီးဝတ်ကျေခြင်းလော၊ သို့မဟုတ် မိမိ၏ တာဝန်ထမ်းဆောင်ခြင်းလော။ မိမိ၏ တာဝန်ထမ်းဆောင်ခြင်းက သမ္မာတရား ဖြစ်သည်မှာ မှန်သည်။ ဘုရားသခင်၏ အိမ်တော်တွင် တာဝန်ထမ်းဆောင်ခြင်းသည် မိမိဝတ္တရားကို ဖြည့်ဆည်းခြင်း၊ လုပ်ရမည့်အရာကို လုပ်ခြင်းသက်သက် မဟုတ်ပေ။ ဖန်ဆင်းခံတစ်ဦး၏ တာဝန်ကို ထမ်းဆောင်ခြင်းဖြစ်သည်။ ဤတွင် ဘုရားသခင်၏ စေခိုင်းချက် ပါဝင်သည်။ ဤသည်မှာ သင်၏ ဝတ္တရား၊ သင်၏ တာဝန်ဖြစ်သည်။ ဤသည်မှာ စစ်မှန်သော တာဝန်ဖြစ်သည်။ ဖန်ဆင်းရှင်ရှေ့တွင် သင်၏တာဝန်၊ ဝတ္တရားကို ဖြည့်ဆည်းခြင်းဖြစ်သည်။ ဤသည်မှာ လူတို့အပေါ် ဖန်ဆင်းရှင်၏ တောင်းဆိုချက်ဖြစ်သည်။ ပြီးလျှင် ဘဝ၏ ကြီးမြတ်သော ကိစ္စဖြစ်သည်။ သို့သော် မိဘများကို သားသမီးဝတ်နှင့်အညီ လေးစားမှုပေးခြင်းသည် သားတစ်ယောက်၏ သို့မဟုတ် သမီးတစ်ယောက်၏ တာဝန်နှင့် ဝတ္တရားမျှသာဖြစ်သည်။ ဤသည်မှာ ဘုရားသခင်က တာဝန်ပေးစေခိုင်းခြင်း သေချာပေါက် မဟုတ်ပေ။ ပြီးလျှင် ဘုရားသခင်၏ တောင်းဆိုချက်နှင့် ပို၍ပင် မကိုက်ညီချေ။ ထို့ကြောင့် မိမိ၏မိဘကို သားသမီးဝတ်နှင့်အညီ လေးစားမှုပေးခြင်းနှင့် မိမိ၏တာဝန်ကို ထမ်းဆောင်ခြင်းကြားတွင် မိမိ၏တာဝန်ထမ်းဆောင်ခြင်း တစ်ခုတည်းသာ သမ္မာတရားကို လက်တွေ့လုပ်ဆောင်ခြင်း ဖြစ်သည်မှာ သံသယဖြစ်စရာမရှိပေ။ ဖန်ဆင်းခံတစ်ယောက်အနေဖြင့် မိမိ၏ တာဝန်ထမ်းဆောင်ခြင်းသည် သမ္မာတရားဖြစ်သည်။ ရှောင်လွှဲမရသော တာဝန်တစ်ခုဖြစ်သည်။ မိမိ၏မိဘကို သားသမီးဝတ်နှင့်အညီ လေးစားမှုပေးခြင်းသည် လူတို့အပေါ် သားသမီးဝတ်ကျေခြင်းနှင့်ပတ်သက်သည်။ ယင်းမှာ မိမိ၏ တာဝန်ကို ထမ်းဆောင်ခြင်းဟု အဓိပ္ပာယ်မရသကဲ့သို့ သမ္မာတရားကို လက်တွေ့လုပ်ဆောင်နေသည်ဟူ၍လည်း အဓိပ္ပာယ်မရပေ။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောဆွေးနွေးချက်များ၊ သမ္မာတရားလက်တွေ့ကျမှု ဆိုသည်မှာ အဘယ်နည်း။) “သင် မည်သည့်အရာကို လုပ်ဆောင်သည်ဖြစ်စေ၊ မည်သည့်အရာကို စဉ်းစားသည်ဖြစ်စေ၊ မည်သည့်အရာကို စီစဉ်သည်ဖြစ်စေ၊ ထိုအရာများသည် အရေးမကြီးပေ။ အရေးကြီးသည့်အရာမှာ ဖန်ဆင်းခံအားလုံးက ဘုရားသခင်၏ လက်ထဲတွင်ရှိသည်ကို သင် နားလည်နိုင်ကာ အမှန်တကယ် ယုံကြည်နိုင်ခြင်း ရှိမရှိဖြစ်သည်။ မိဘအချို့သည် ကြီးမားပြီး ကြီးပွားချမ်းသာသော မိသားစုတစ်စုနှင့်ဆိုင်သည့် အိမ်တွင်း အတိသုခနှင့် ပျော်ရွှင်မှုကို မွေ့လျော်ခံစားနိုင်ရန် ထိုကောင်းချီးနှင့် ကံကြမ္မာရှိကြသည်။ ဤသည်မှာ ဘုရားသခင်၏ အချုပ်အခြာအာဏာဖြစ်ပြီး ၎င်းတို့ကို ဘုရားသခင်ပေးသည့် ကောင်းချီးတစ်ခု ဖြစ်သည်။ မိဘအချို့သည် ဤကံကြမ္မာမရှိကြချေ။ ၎င်းတို့အတွက် ဘုရားသခင်က ဤအရာကို မစီစဉ်ပေးခဲ့ပေ။ ပျော်ရွှင်သည့် မိသားစုတစ်စု ရှိခြင်းကို မွေ့လျော်ခံစားရန်၊ သို့မဟုတ် မိမိတို့ သားသမီးများက မိမိတို့နံဘေးတွင်ရှိနေခြင်းကို မွေ့လျော်ခံစားရန် ကောင်းချီးခံစားရခြင်း မရှိကြပေ။ ဤသည်မှာ ဘုရားသခင်၏ စီစဉ်ညွှန်ကြားမှုဖြစ်ပြီး လူတို့က ဤအရာကို အတင်းအကျပ်ပြု၍မရပေ။ မည်သို့ပင်ဖြစ်စေ နောက်ဆုံးတွင် သားသမီးဝတ်ကျေပွန်ခြင်းနှင့် ပတ်သက်လာသည့်အခါ လူတို့သည် အနည်းဆုံးအနေဖြင့် ကျိုးနွံနာခံမှုရှိသည့် စိတ်နေစိတ်ထားတစ်ခု ရှိရမည်။ ပတ်ဝန်းကျင်က အခွင့်ပေးပြီး ထိုသို့လုပ်ဆောင်ရန် သင့်ထံတွင် လူအင်အားငွေအင်းအားရှိလျှင် သင်၏ မိဘများကို သင် သားသမီးဝတ်ကျေပွန်နိုင်သည်။ ပတ်ဝန်းကျင်က အခွင့်မပေးသကဲ့သို့ သင့်ထံတွင် လူအင်အားငွေအင်းအားကင်းမဲ့လျှင် အတင်းမကြိုးစားနှင့်။ ဤသည်ကို မည်သို့ ခေါ်ဆိုသနည်း။ (ကျိုးနွံနာခံမှုဖြစ်သည်။) ဤအရာကို ကျိုးနွံနာခံမှုဟု ခေါ်သည်။ ဤကျိုးနွံနာခံမှုသည် အဘယ်သို့ ဖြစ်လာသနည်း။ ကျိုးနွံနာခံမှုအတွက် အခြေခံအကြောင်းရင်းမှာ အဘယ်နည်း။ ထိုအရာသည် ဘုရားသခင် စီစဉ်ထားပြီး ဘုရားသခင် အုပ်စိုးထားသည့် ဤအရာများအားလုံးပေါ်တွင် အခြေခံပေသည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောဆွေးနွေးချက်များ၊ သမ္မာတရားလက်တွေ့ကျမှု ဆိုသည်မှာ အဘယ်နည်း။) ဘုရားနှုတ်ကပတ်တော်တွေကို ဖတ်ပြီးနောက်မှာ၊ သားသမီးဝတ်ကျေပွန်တာက လူ့တာဝန်နဲ့ ဝတ္တရားသာဖြစ်ပြီး၊ အပြုသဘောဆောင်တဲ့အရာ ဖြစ်ပေမဲ့ သမ္မာတရား မဟုတ်ဘူးဆိုတာကို ကျွန်တော် နားလည်လိုက်တယ်။ ဖန်ဆင်းခံတစ်ဦးရဲ့ တာဝန်ကို ထမ်းဆောင်တာက သမ္မာတရားဖြစ်ပြီး ဒါက လူတွေဆီကနေ ဘုရားသခင် လိုလားတဲ့အရာ ဖြစ်ပါတယ်။ ဒါက ဘုရားသခင်ရဲ့ အသိအမှတ်ပြုခြင်းနဲ့ ကိုက်ညီပါတယ်။ သားသမီးဝတ်ကျေပွန်တာက ကိုယ့်တာဝန်တွေနဲ့ ပဋိပက္ခဖြစ်လာတဲ့အခါ၊ ကိုယ့်အခြေအနေတွေအရ လက်တွေ့လုပ်ဆောင်ရပါမယ်။ အခြေအနေတွေက ခွင့်ပြုပြီး ကိုယ့်တာဝန်တွေကို မထိခိုက်ဘူးဆိုရင်၊ မိဘတွေကို ပြုစုစောင့်ရှောက်သင့်ပြီး ကိုယ့်တာဝန်တွေနဲ့ ဝတ္တရားတွေကို ဖြည့်ဆည်းသင့်ပါတယ်။ အခြေအနေတွေက ခွင့်မပြုဘဲ ကိုယ့်တာဝန်တွေနဲ့ အလုပ်များနေရင်၊ ဖန်ဆင်းခံတစ်ဦးရဲ့ တာဝန်ကို ဦးစားပေးသင့်ပြီး ဘုရားသခင်ရဲ့ အစီအစဉ်တွေကို နာခံသင့်ပါတယ်။ ပြီးတော့ မိဘတွေနဲ့ပတ်သက်ရင်၊ မိဘတချို့က သားသမီး၊ မြေးမြစ်တွေ အများကြီးရှိပြီး ပျော်ရွှင်ရတဲ့ မိသားစုရဲ့ ကောင်းချီးတွေကို ခံစားရပေမဲ့၊ မိဘတချို့အတွက်ကျတော့ ဘုရားသခင်က အဲဒီလိုအခြေအနေမျိုး စီစဉ်မပေးထားလို့၊ အဲဒီလို ကောင်းချီးတွေကို မခံစားရပါဘူး။ ဒီအရာတွေအားလုံးကို ဘုရားသခင်က ကြိုတင်သတ်မှတ်ထားတာပါ။ ဘုရားနှုတ်ကပတ်တော်တွေရဲ့ လမ်းပြမှုကြောင့်၊ ကျွန်တော် ပိုပြီး စိတ်သက်သာရာရသွားတယ်။ ပြန်ကြည့်မယ်ဆိုရင်၊ အိမ်မှာ တာဝန်တွေထမ်းဆောင်နေတုန်း မိဘတွေကို ကျွန်တော် အကောင်းဆုံး ပြုစုစောင့်ရှောက်ခဲ့ပါတယ်၊ ဒါပေမဲ့ တရုတ်ကွန်မြူနစ်ပါတီရဲ့ နှိပ်ကွပ်ပြီး ဖမ်းဆီးမဲ့ အန္တရာယ်ရှိနေလို့၊ ကျွန်တော် အိမ်ပြန်လို့ မရခဲ့ဘူး။ နောက်ပြီးတော့ ကျွန်တော်လုပ်ရမဲ့ တာဝန်တွေ ရှိနေတော့၊ ဖန်ဆင်းခံတစ်ဦးရဲ့ တာဝန်ကို ထမ်းဆောင်ဖို့ ကျွန်တော် ရွေးချယ်ခဲ့ရတယ်၊ ဒါက သမ္မာတရားနဲ့ ညီညွတ်တယ်လေ။ ကိုယ့်တစ်ကိုယ်ကောင်းဆန်တဲ့ အကြောင်းပြချက်တွေအတွက် ကျွန်တော့်တာဝန်တွေကို မစွန့်လွှတ်နိုင်ခဲ့ပါဘူး။

နောက်ပိုင်း၊ အမေ့ဆီက စာတစ်စောင် ရခဲ့ပြီး၊ သူနဲ့ ညီအစ်မသုံးယောက် စုဝေးနေတုန်း အဖမ်းခံလိုက်ရတယ်ဆိုတာ သိလိုက်ရတယ်။ ရဲ စစ်ကြောရေးအတွင်းမှာ၊ သူက စာတန်ရဲ့ ဉာဏ်နီဉာဏ်နက်တွေရဲ့ လှည့်ဖြားတာခံရပြီး ညီအစ်မနှစ်ယောက်ရဲ့ နာမည်တွေကို ထုတ်ဖော်ပြောလိုက်မိတယ်။ ပြန်လွတ်လာပြီးနောက်မှာ၊ သူ အရမ်းနောင်တရပြီး စိတ်မချမ်းမသာဖြစ်တဲ့ အခြေအနေနဲ့ နေခဲ့ရတယ်။ နောက်ပိုင်း၊ သူက လှေကားပေါ်ကနေ မတော်တဆ ပြုတ်ကျပြီး ခါးအောက်ပိုင်း ဒဏ်ရာရသွားတယ်။ ကျွန်တော့်စိတ်ထဲမှာတော့ အိမ်ရောက်နေပြီပေါ့။ အမေ ပြုတ်ကျပြီး နာကျင်နေတဲ့ ပုံရိပ်တွေက စိတ်ထဲမှာ ပြည့်နေခဲ့တယ်။ ကျွန်တော် တကယ် စိတ်မကောင်းဖြစ်ရတယ်။ သုံးလကြာတော့၊ အမေ့ဆီက နောက်ထပ်စာတစ်စောင် ရောက်လာပြီး၊ သူ့ခါး ဒဏ်ရာ သက်သာသွားပြီတဲ့၊ ပြီးတော့ ဒီပြုတ်ကျတာကနေတစ်ဆင့်၊ သူ နှိုးထလာပြီး နောက်ဆုံးမှာ သမ္မာတရားကို ရှာဖွေပြီး ကိုယ့်ကိုယ်ကိုယ် ပြန်လည်သုံးသပ်လာခဲ့တယ်တဲ့။ သူ့ရဲ့ မှားယွင်းတဲ့ အခြေအနေထဲကနေ သူ ရုန်းထွက်လာခဲ့ပြီဖြစ်ကြောင်း၊ ဒီအဖြစ်အပျက်သာ မရှိရင်၊ ဘုရားသခင်ကို အထင်လွဲလျက်နဲ့ပဲ သူ ဆက်အသက်ရှင်နေမိမှာဖြစ်ကြောင်း သူပြောတယ်။ သူ့စာကို ဖတ်ပြီးတော့ ကျွန်တော် အရမ်း ရှက်မိတယ်။ ဘုရားသခင်ရဲ့ စီစဉ်ညွှန်ကြားမှုတွေမှာ သူ့ရဲ့ နှလုံးသားထဲကလာတဲ့ ရည်ရွယ်ချက်တွေ အမြဲပါဝင်ကြောင်း၊ သူ့အမှုတော်က အရမ်း လက်တွေ့ကျကြောင်း၊ ပြီးတော့ ကျွန်တော်တို့ရဲ့ လိုအပ်ချက်တွေနဲ့ အားနည်းချက်တွေအလိုက် ကျွန်တော်တို့ တစ်ယောက်စီတိုင်းကို လမ်းပြပေးကြောင်း ကျွန်တော် မြင်လိုက်ရတယ်။ ၂၀၂၂ အောက်တိုဘာလနှောင်းပိုင်းမှာ၊ ညီအစ်ကို မောင်နှမတွေကို အိမ်မှာ လက်ခံပြီး စုဝေးပေးနေတုန်း အမေ ရုတ်တရက် ရဲဖမ်းတာ ခံလိုက်ရတယ်လို့ သိလိုက်ရတယ်။ ရဲတွေက ဧဝံဂေလိသင်းထောက်ရဲ့ ဖုန်းနဲ့ ဘုရားနှုတ်ကပတ်တော်တွေပါတဲ့ မမ်မိုရီကဒ်ကို တွေ့သွားတော့ အမေက ဧဝံဂေလိသင်းထောက်ကို ကာကွယ်ပေးတဲ့အနေနဲ့ အဲဒါ သူ့ဟာပါလို့ ဦးဆောင်ပြီး ထပြောခဲ့တယ်တဲ့။ အမေ့အတွက် ကျွန်တော် အရမ်း ဝမ်းသာခဲ့ရတယ်။ ၂၀၂၃ ဇူလိုင်လလယ်မှာ၊ အစ်မဆီက စာတစ်စောင်ရပြီး၊ အမေ့ သည်းခြေအိတ်မှာ အလုံးတည်နေတယ်တဲ့။ ခွဲစိတ်ရမယ်လို့ ထင်ခဲ့ပေမဲ့၊ သူ့အခြေအနေ တည်ငြိမ်သွားလို့ မခွဲလိုက်ရဘူးတဲ့။ ဒီသတင်းကြောင့် ကျွန်တော် စိတ်မသက်မသာ ဖြစ်ရပြီး၊ တွေးမိတာက “အမေ တကယ် ခွဲစိတ်ရမယ်ဆိုရင်၊ သူ့ကို ပြုစုဖို့ အိမ်မှာ ဘယ်သူမှ ရှိတာမဟုတ်ဘူး။ အစ်မက အိမ်ထောင်ကျပြီး အဝေးမှာနေတာ၊ သူ့မှာလည်း ကိုယ်ပိုင်တာဝန်တွေ ရှိနေတော့၊ အမေ့နားမှာ နေပေးဖို့ ပြန်မသွားနိုင်ဘူး။ သူက အခု အရမ်း အသက်ကြီးနေပြီ။ သူ့မှာ တစ်ခုခု ဖြစ်သွားရင် ဘယ်လိုလုပ်မလဲ။ သူ့ဈာပနကို ဘယ်သူ စီစဉ်မှာလဲ။ ကျွန်တော်နဲ့ အစ်မက သူ့နားမှာ မရှိသလို၊ သူ့ကို ပြုစုစောင့်ရှောက်မဲ့သူလည်း မရှိဘူး။ အဖေဆုံးတုန်းက ကျွန်တော် မရှိခဲ့ဘူး၊ အမေဆုံးတဲ့အခါကျရင်လည်း ကျွန်တော် မရှိနေဘူးဆိုရင်၊ ကျွန်တော်က တကယ်ကို သားသမီးဝတ်မကျေတဲ့ သားဖြစ်သွားမှာပဲ” ပေါ့။ ဒီအတွေးတွေကြောင့် ကျွန်တော် ရှေ့ဆက်မရတော့ဘဲ လမ်းပိတ်သွားသလို ဖြစ်ပြီး၊ ကျွန်တော့်အခြေအနေ ထိခိုက်ခဲ့တယ်။

ဝတ်ပြုတဲ့အချိန်တစ်ချိန်မှာ ဘုရားနှုတ်ကပတ်တော် တစ်ပိုဒ်ကို ကျွန်တော် ဖတ်ခဲ့ရတယ်။ “‘သင့်မိဘများက သင်၏ ကြွေးရှင်များမဟုတ်’ ဆိုသည်ကို မည်သို့ အနက်ဖွင့်သင့်သည်ဆိုသည့်အကြောင်းကို ပြောကြစို့။ သင့်မိဘများသည် သင်၏ ကြွေးရှင်များမဟုတ်ပေ။ ဤသည်မှာ အမှန်တရားမဟုတ်လော။ (ဟုတ်ပါသည်။) ဤသည်မှာ အမှန်တရားဖြစ်သောကြောင့် ယင်းအတွင်းတွင် ပါဝင်သော အကြောင်းအရာများကို ငါတို့ ရှင်းပြရန် သင့်လျော်သည်။ သင့်မိဘများက သင့်အားမွေးဖွားပေးသည့်အကြောင်းကို ကြည့်ကြစို့။ သင့်အား မွေးဖွားပေးရန် ၎င်းတို့အတွက် ရွေးချယ်ခဲ့သောသူမှာ မည်သူနည်း။ သင်ဖြစ်သလော၊ သို့မဟုတ် သင့်မိဘများဖြစ်သလော။ သင်သည် ဤအရာကို ဘုရားသခင်၏ ရှုထောင့်မှ ကြည့်လျှင် ဤသည်မှာ လူသားများ ရွေးချယ်ရန်အတွက် မဟုတ်ပေ။ သင်၏ မိဘများက သင့်ကို မွေးဖွားပေးရန် သင် ရွေးချယ်ခဲ့ခြင်း မဟုတ်သည့်အပြင် ၎င်းတို့လည်း ရွေးချယ်ခဲ့ခြင်း မဟုတ်ပေ။ ဤကိစ္စရပ်၏ အရင်းခံကို ကြည့်လျှင် ဤသည်မှာ ဘုရားသခင်က အမိန့်ဖြင့် ပြဋ္ဌာန်းတော်မူခဲ့ခြင်း ဖြစ်သည်။ ဤကိစ္စရပ်သည် လူတို့ နားလည်ရန် လွယ်ကူသောကြောင့် ငါတို့သည် ဤအကြောင်းအရာကို ယခုလောလောဆယ် ဘေးဖယ်ထားကြမည်။ သင်၏ ရှုထောင့်မှကြည့်လျှင် သင်သည် ဤကိစ္စတွင် မည်သည့် ရွေးချယ်ပိုင်ခွင့်မျှ မရှိဘဲ၊ မိမိ၏ သဘောဆန္ဒမပါဝင်ဘဲ သင်၏မိဘများမှ မွေးဖွားလာခဲ့ခြင်း ဖြစ်သည်။ သင်၏ မိဘများ ရှုထောင့်မှကြည့်လျှင် ယင်းမှာ ကလေးများ ယူပြီး မွေးမြူရန်မှာ ၎င်းတို့၏ ဆန္ဒအလျောက် လိုလားမှု ဖြစ်ခဲ့သည်။ တစ်နည်းအားဖြင့်ဆိုသော် ဘုရားသခင်၏ အမိန့်ဖြင့် ပြဋ္ဌာန်းခြင်းကို ဘေးဖယ်ထားလျှင်၊ ကလေးများ ယူပြီး မွေးမြူခြင်း ကိစ္စနှင့်ပတ်သက်လာလျှင် သင်၏ မိဘများသည်သာ အာဏာကုန် ရှိခဲ့လေသည်။ ၎င်းတို့သည် သင့်ကို မွေးဖွားရန် ရွေးချယ်ခဲ့ကြသည်။ သင်သည် မိမိ၏ သဘောဆန္ဒမပါဝင်ဘဲ ၎င်းတို့ထံမှ မွေးဖွားလာခဲ့ခြင်း ဖြစ်သည်။ သင်သည် ဤကိစ္စတွင် မည်သည့် ရွေးချယ်ပိုင်ခွင့်မျှ မရှိခဲ့ပေ။ သို့ဖြစ်၍ သင်၏ မိဘများတွင် အာဏာကုန် ရှိခဲ့သောကြောင့်လည်းကောင်း၊ ၎င်းတို့က သင့်ကို မွေးဖွားခဲ့သောကြောင့်လည်းကောင်း၊ သင့်ကို အရွယ်ရောက်သူတစ်ဦးအဖြစ် ကြီးပြင်းလာစေရန် ၎င်းတို့တွင် ဝတ္တရားနှင့် တာဝန်ရှိသည်။ သင့်အား ပညာရေးထောက်ပံ့ပေးခြင်းဖြစ်စေ၊ အစားအသောက်နှင့် အဝတ်အထည်များ ထောက်ပံ့ပေးခြင်းဖြစ်စေ ဤသည်မှာ ၎င်းတို့၏ တာဝန်နှင့် ဝတ္တရားဖြစ်ပြီး ၎င်းတို့ လုပ်ဆောင်သင့်သည့်အရာ ဖြစ်သည်။ ၎င်းတို့က သင့်ကို ပြုစုပျိုးထောင်နေသည့် ကာလအတွင်း သင်သည် မိမိ၏ သဘောဆန္ဒမပါဝင်ဘဲ အစဉ်သဖြင့် ရှိနေခဲ့ပြီး သင်သည် ရွေးချယ်ပိုင်ခွင့် မရှိခဲ့ပေ၊ သင်သည် ၎င်းတို့၏ ပြုစုပျိုးထောင်ခြင်းကို ခံရမည်သာ ဖြစ်သည်။ သင်သည် ငယ်ရွယ်သောကြောင့် မိမိကိုယ်ကို ပြုစုစောင့်ရှောက်နိုင်စွမ်း မရှိခဲ့ဘဲ၊ မိမိ၏ သဘောဆန္ဒမပါဝင်ဘဲ သင်၏ မိဘများက ပြုစုပျိုးထောင်ပေးခြင်းကို ခံရသည်မှတစ်ပါး အခြားရွေးချယ်စရာ မရှိခဲ့ပေ။ သင်၏ မိဘများက သင့်ကို မည်သို့ပင် ပြုစုပျိုးထောင်ခဲ့သည်ဖြစ်စေ ယင်းမှာ သင့်အပေါ်တွင် မူမတည်ခဲ့ပေ။ ၎င်းတို့က သင့်အား ကောင်းမွန်သော အစားအသောက်များ ပေးခဲ့လျှင် သင်သည် ကောင်းမွန်သော အစားအသောက်များ ရရှိခဲ့သည်။ သင့်မိဘများက ဖွဲကြမ်းများ၊ အရိုင်းပင်များကို အမှီပြုပြီး သင် အသက်ရှင်အောင် စားသောက်ရသည့် ရှင်သန်နေထိုင်ရာပတ်ဝန်းကျင်ကို သင့်အားပေးလျှင် သင်က ဖွဲကြမ်းနှင့် အရိုင်းပင်များကို အမှီပြုပြီး ရှင်သန်ရသည်။ မည်သို့ပင်ဖြစ်စေ သင်သည် ပျိုးထောင်ခြင်းခံရသောအချိန်တွင် ပြုသမျှနုနေရပြီး သင့်မိဘများက ၎င်းတို့၏ တာဝန်ကို ဖြည့်ဆည်းသည်။...မည်သို့ပင်ဖြစ်စေ သင့်ကို ပြုစုပျိုးထောင်ခြင်းအားဖြင့် သင်၏ မိဘများသည် တာဝန်နှင့် ဝတ္တရားတစ်ခုကို ဖြည့်ဆည်းနေခြင်း ဖြစ်သည်။ သင့်ကို အရွယ်ရောက်သူတစ်ဦးအဖြစ် ပြုစုပျိုးထောင်ခြင်းသည် ၎င်းတို့၏ ဝတ္တရားနှင့် တာဝန်ဖြစ်ပြီး ဤအရာကို ကျေးဇူးတရားဟု ခေါ်ဆို၍မရနိုင်ပေ။ ယင်းကို ကျေးဇူးတရားဟု ခေါ်ဆို၍မရနိုင်သောကြောင့် ဤသည်မှာ သင် ပျော်မွေ့ခံစားသင့်သည့် အရာတစ်ခုဖြစ်သည်ဟု ဆိုနိုင်သလော။ (ဆိုနိုင်ပါသည်။) ဤသည်မှာ သင်ခံစားသင့်သော အခွင့်အရေးတစ်မျိုးဖြစ်သည်။ သင်သည် သင့်မိဘများ၏ ပျိုးထောင်ခြင်းကို ခံရသင့်သည်။ အဘယ်ကြောင့်ဆိုသော် လူကြီးဘဝသို့ သင်မရောက်ခင်တွင် သင်ပါဝင်သော အခန်းကဏ္ဍသည် လူလားမြောက်အောင် ကျွေးမွေးသုတ်သင်ခြင်းခံရသော သားသမီးတစ်ယောက်၏ အခန်းကဏ္ဍ ဖြစ်သောကြောင့် ဖြစ်သည်။ ထို့ကြောင့် သင့်မိဘများသည် သင့်အပေါ် တာဝန်တစ်မျိုးကို ဖြည့်ဆည်းနေခြင်းသာဖြစ်ပြီး သင်က လက်ခံရရှိနေခြင်းသာ ဖြစ်သည်။ သို့သော် သင်သည် အသေအချာပင် ၎င်းတို့ထံမှ ကျေးဇူး၊ သို့မဟုတ် ကြင်နာမှုကို လက်ခံရရှိနေခြင်းမဟုတ်ပေ။ မည်သည့်သက်ရှိသတ္တဝါမဆိုအတွက် သားသမီးများအား မွေးဖွားခြင်း၊ ကြည့်ရှုစောင့်ရှောက်ခြင်း၊ မျိုးပွားခြင်း၊ နောက်မျိုးဆက်ကို ပျိုးထောင်ခြင်းတို့သည် တာဝန်အမျိုးအစားတစ်ခုဖြစ်သည်။ ဥပမာ ငှက်၊ နွား၊ သိုး၊ နှင့် ကျားတို့သည်ပင် မျိုးပွားပြီးနောက်တွင် ၎င်းတို့၏ သားသမီးများကို ကြည့်ရှုစောင့်ရှောက်ရသည်။ မိမိတို့၏ သားသမီးကို ပျိုးထောင်မပေးသော သက်ရှိသတ္တဝါမရှိပေ။ ခြွင်းချက်အချို့ရှိဖို့ ဖြစ်နိုင်သည်။ သို့သော် များစွာမရှိပေ။ ဤသည်မှာ သက်ရှိသတ္တဝါများ၏ ဖြစ်တည်မှုတွင် သဘာဝဖြစ်ရပ်တစ်ခု ဖြစ်သည်။ ယင်းသည် သက်ရှိသတ္တဝါများ၏ ပင်ကိုဗီဇစိတ် ဖြစ်သည်။ ယင်းကို ကြင်နာခြင်းအဖြစ် မမှတ်ယူနိုင်ပေ။ ၎င်းတို့သည် တိရစ္ဆာန်များအတွက်၊ လူသားမျိုးနွယ်အတွက် ဖန်ဆင်းရှင်က ပြင်ဆင်ပေးသော ဥပဒေအား လိုက်နာခြင်းသာ ဖြစ်သည်။ ထို့ကြောင့် သင့်မိဘများက သင့်အား ပျိုးထောင်ခြင်းသည် ကြင်နာခြင်းအမျိုးအစားတစ်ခု မဟုတ်ပေ။ ဤအရာကို အခြေခံလျှင် သင့်မိဘများသည် သင်၏ ကြွေးရှင်များမဟုတ်ဟု ဆိုနိုင်သည်။ ၎င်းတို့သည် သင့်အပေါ် ၎င်းတို့၏ တာဝန်ကို ဖြည့်ဆည်းနေခြင်းဖြစ်သည်။ ၎င်းတို့က သင့်အပေါ် မည်မျှအားထုတ်ပြီး ငွေကို သုံးစွဲပါစေ ၎င်းတို့က သင့်အား နစ်နာကြေးပေးရန် မတောင်းဆိုသင့်ပေ။ အဘယ်ကြောင့်ဆိုသော် ဤသည်မှာ မိဘများအနေဖြင့် ၎င်းတို့၏ တာဝန်ဖြစ်သောကြောင့် ဖြစ်သည်။ ယင်းသည် တာဝန်နှင့် ဝတ္တရားတစ်ခုဖြစ်သောကြောင့် အခမဲ့ဖြစ်သင့်သည်။ နစ်နာကြေးပေးရန် မတောင်းဆိုသင့်ပေ။ သင့်အား ပျိုးထောင်ပေးခြင်းအားဖြင့် သင့်မိဘများက ၎င်းတို့၏ တာဝန်နှင့် ဝတ္တရားကို ဖြည့်ဆည်းပေးနေခြင်းသာဖြစ်သည်။ ဤသည်မှာ အခမဲ့ဖြစ်သင့်သည်။ အပေးအယူ မဖြစ်သင့်ပေ။ ထို့ကြောင့် သင်သည် ၎င်းတို့အား နစ်နာကြေးပေးရန် စိတ်ကူးဖြင့် သင့်မိဘများကို ချဉ်းကပ်ရန်၊ သို့မဟုတ် ၎င်းတို့နှင့် သင်၏ ဆက်ဆံရေးကို ကိုင်တွယ်ရန် မလိုအပ်ပေ။ သင်က ဤအယူအဆအတိုင်း သင့်မိဘများအား တကယ်ကို ဆက်ဆံလျှင်၊ ပြန်လည်ပေးဆပ်လျှင်၊ ၎င်းတို့နှင့် သင်၏ဆက်ဆံရေးအား ကိုင်တွယ်လျှင် ဤသည်မှာ လူသားမဆန်ပေ။ တစ်ချိန်တည်းတွင် ယင်းကြောင့် သင်သည် သင်၏ဇာတိပကတိ ခံစားချက်များ၏ ကန့်သတ်ခြင်းနှင့် ချည်နှောင်ခြင်းကို ခံရဖို့များသည်။ ဤရစ်ပတ်မှုများမှ လွတ်မြောက်ရန် သင့်အတွက် ခက်ခဲလိမ့်မည်။ သင်လမ်းပင်ပျောက်နိုင်သည့် အတိုင်းအတာအထိ ဖြစ်သည်။ သင့်မိဘများက သင်၏ ကြွေးရှင်များမဟုတ်။ ထို့ကြောင့် ၎င်းတို့၏ မျှော်မှန်းချက်များအားလုံးကို အကောင်အထည်ဖော်ရန် သင့်၌ ဝတ္တရားမရှိပေ။ သင်သည် ၎င်းတို့၏ မျှော်မှန်းချက်များအတွက် ဒကာခံရန် ဝတ္တရားမရှိပေ။” (နှုတ်ကပတ်တော်၊ အတွဲ (၆)၊ သမ္မာတရားကို လိုက်စားခြင်းနှင့် စပ်လျဉ်း၍၊ သမ္မာတရားကို လိုက်စားရန်နည်းလမ်း (၁၇)) ဘုရားနှုတ်ကပတ်တော်တွေက မိဘနဲ့ သားသမီးကြား ဆက်ဆံရေးကို ဘယ်လို ကိုင်တွယ်ရမယ်ဆိုတာ အရမ်းရှင်းရှင်းလင်းလင်း မိတ်သဟာယပြုထားတယ်။ မိဘတွေအနေနဲ့၊ သားသမီးတွေကို မွေးဖွားပြီး ကျွေးမွေးပြုစုတာက ဖန်ဆင်းရှင် ချမှတ်ထားတဲ့ လူသားမျိုးနွယ်အတွက် နိယာမတွေကို လိုက်နာတာသက်သက်ပါပဲ။ သက်ရှိတိုင်း မျိုးပွားကြသလိုပဲ၊ ဒါက ဗီဇတစ်ခုပါ။ မိဘတွေက သားသမီးတွေကို ကျွေးမွေးပြုစုတာဟာ သူတို့ရဲ့ တာဝန်တွေနဲ့ ဝတ္တရားတွေကို ဖြည့်ဆည်းနေတာဖြစ်ပါတယ်၊ အဲဒါက အကြင်နာတရား မဟုတ်သလို၊ သားသမီးတွေက ပြန်ဆပ်စရာ မလိုပါဘူး။ အရင်တုန်းက ကျွန်တော် ထင်ခဲ့တာက၊ မိဘတွေက ကျွန်တော့်ကို မွေးဖွားပြီး ကျွေးမွေးပြုစုရတာ အရမ်းခက်ခဲခဲ့လို့၊ ပြီးတော့ သူတို့ နာကျင်မှုတွေအများကြီး ဖြတ်သန်းခဲ့ရလို့၊ သူတို့ရဲ့ သားသမီးအနေနဲ့၊ ကျွန်တော့်ကို ကျွေးမွေးပြုစုခဲ့တဲ့ အကြင်နာတရားကို အစားပြန်ပေးနိုင်အောင် သူတို့ကို ကောင်းကောင်း ပြန်ဆပ်သင့်တယ်ပေါ့။ အဖေ လေဖြတ်နေတယ်ဆိုတာ သိရပြီး သူ့ကို ပြုစုဖို့ သူ့ဘေးမှာ ကျွန်တော် မရှိနိုင်ခဲ့တဲ့အခါ၊ ပြီးတော့ သူ့ကို အသက်ကြီးတဲ့အချိန်မှာ မပြုစုနိုင်ခဲ့သလို ကောင်းကောင်းမွန်မွန် ပို့ဆောင်မပေးနိုင်ခဲ့တဲ့အခါ၊ အဖေ့ကို အကြွေးတင်တယ်လို့ ခံစားခဲ့ရတယ်။ ဒါကို တွေးမိတဲ့အခါ ဝန်ထုပ်ကြီးတစ်ခု သယ်ပိုးထားရသလို ခံစားရပြီး၊ အသက်ရှူရတောင် ခက်ခဲ့တယ်။ အဖေဆုံးပြီးနောက်၊ အမေ့အတွက် ကျွန်တော် ပူပန်ခဲ့တယ်၊ အဖေ့ကို သားသမီးဝတ်မကျေခဲ့လို့၊ အမေ့ကိုပါ ထပ်ပြီး အကြွေးတင်လို့ မဖြစ်ဘူး၊ ပြီးတော့ သူ့ရဲ့ နောက်ဆုံးနှစ်တွေမှာ သူပျော်အောင် သေချာလုပ်ပေးရမယ်လို့ ခံစားခဲ့ရတယ်။ အမေ ဒဏ်ရာရနေတာသိရပြီး သူ့ကို ပြုစုဖို့ ပြန်မသွားနိုင်တော့၊ ကျွန်တော် အရမ်း သားသမီးဝတ်မကျေဘူးလို့ ခံစားရပြီး အမေ့ကို အကြွေးတင်တယ်လို့ ခံစားခဲ့ရတယ်။ အခုတော့၊ ဘုရားနှုတ်ကပတ်တော်တွေကို ဖတ်ရာကတစ်ဆင့်၊ မိဘတွေက ကျွန်တော့်ကို ကျွေးမွေးပြုစုတာဟာ သူတို့ရဲ့ တာဝန်တွေနဲ့ ဝတ္တရားတွေကို ဖြည့်ဆည်းနေတာဖြစ်ပြီး၊ ဒါက ကျွန်တော် ပြန်ဆပ်ဖို့လိုတဲ့ အကြင်နာတရား မဟုတ်မှန်း နားလည်လိုက်တယ်။ သူတို့က ကျွန်တော့်ရဲ့ အကြွေးရှင်တွေ မဟုတ်ပါဘူး။ မိဘတွေက ကျွန်တော့်ကို ကျွေးမွေးပြုစုတာကို ပြန်ဆပ်ရမဲ့ အကြင်နာတရားအဖြစ် ရှုမြင်တာက လုံးဝ မှားယွင်းပြီး သမ္မာတရားနဲ့ မညီပါဘူး။ ဒီအမြင်ကို ကျွန်တော် ဖက်တွယ်ထားခဲ့လို့၊ ကျွန်တော့်ကို နာကျင်မှုတွေ အများကြီး ဖြစ်စေခဲ့တာ။ ဒီအရာနဲ့ပတ်သက်ပြီး သမ္မာတရားကို ဘုရားသခင်သာ မဖွင့်ပြခဲ့ရင်၊ ကျွန်တော် လုံးဝ သတိမပြုမိဘဲ နေခဲ့မှာဖြစ်သလို၊ ဒီမှားယွင်းတဲ့ အမြင်ရဲ့ ချည်နှောင်တာ၊ ထိန်းချုပ်တာကို ဆက်ခံနေရမှာ။ ကျွန်တော့်အသက်က ဘုရားသခင်ဆီက လာတာဖြစ်ပြီး၊ ကျွန်တော်လိုအပ်သမျှကို ဘုရားသခင်က ထောက်ပံ့ပေးတယ်။ ကျွန်တော် ဘုရားသခင်ကို ကျေးဇူးတင်သင့်ပါတယ်။ ၂၀၀၇ တုန်းက၊ သခင့်ကို ယုံကြည်တာ သုံးလေးလပဲ ရှိသေးတဲ့အချိန်မှာ ဘရိတ်ပေါက်ပြီး တောင်စောင်းအတိုင်း လှိမ့်ကျသွားတဲ့ ကားတစ်စီးပေါ် ကျွန်တော် ပါသွားခဲ့တာ မှတ်မိတယ်။ အဲဒီမတော်တဆမှုကြောင့် သေတာတွေ၊ ဒဏ်ရာရတာတွေ ရှိခဲ့ပေမဲ့၊ ကျွန်တော့် စိတ်နှလုံးထဲမှာ ဘုရားသခင်ကို ကျွန်တော် မပြတ်တမ်း တောင်းလျှောက်ခဲ့လို့၊ ကြွက်သား စုတ်ပြဲသွားတဲ့ တော်တော်သေးတဲ့ဒဏ်ရာလေးနဲ့ပဲ ကျွန်တော် လွတ်လာခဲ့တယ်။ ပိုပြီး အံ့ဩစရာကောင်းတာက မတော်တဆမှုဖြစ်တုန်း ကျွန်တော် လုံးဝ မကြောက်ခဲ့သလို မထိတ်လန့်ခဲ့ဘူး၊ အဲဒါက ဘုရားသခင်ရဲ့ အံ့ဖွယ်အမှုကို ကျွန်တော့်ကို ပြခဲ့တာပဲ။ ဘုရားသခင်ရဲ့ ကွယ်ကာမှုသာ မရှိရင်၊ အဲဒီမတော်တဆမှုမှာ ကျွန်တော် သေချင်သေသွားနိုင်တယ်။ ဒီနှစ်တွေတစ်လျှောက်၊ ဘုရားသခင်တစ်ပါးတည်းသာ ကျွန်တော့်ရဲ့ တစ်ခုတည်းသော ကယ်တင်ခြင်းဖြစ်ကြောင်း ကျွန်တော် နက်နက်ရှိုင်းရှိုင်း တွေ့ကြုံခဲ့ရတယ်။ ဘုရားသခင်ကိုသာ ကျွန်တော် မယုံကြည်ရင်၊ ကျွန်တော်တို့ ကံကြမ္မာတွေက ဘယ်သူ့လက်ထဲ ရှိမှန်း မသိဘဲ၊ စည်းစိမ်နဲ့ ကျော်ကြားမှုကို မနားတမ်း လိုက်စားနေကြတဲ့ လောကီလူတွေလို ဖြစ်နေမှာ၊ အဓိပ္ပာယ်ရှိတဲ့ ဘဝကို ဘယ်လို ရှင်သန်ရမယ်ဆိုတာကို သိဖို့၊ စာတန်ကြောင့်ဖြစ်ရတဲ့ ဆင်းရဲဒုက္ခကို သတိထားမိဖို့ဆိုတာ ဝေးရောပေါ့။ ဒီနေ့၊ နိုင်ငံတော် ဧဝံဂေလိတရား ဖြန့်ဝေရာမှာ လူတွေရဲ့ ပူးပေါင်းဆောင်ရွက်မှုကို လိုအပ်တယ်။ ဘုရားသခင်ရဲ့ မေတ္တာကို ပြန်ဆပ်ဖို့ ကျွန်တော် မစဉ်းစားနေခဲ့ဘူး၊ ပြီးတော့ ကိုယ့်တာဝန်တွေကို ကောင်းကောင်း မထမ်းဆောင်ခဲ့တာအတွက် ဘုရားသခင်ကို အကြွေးတင်တယ်လို့ မခံစားခဲ့ရဘူး။ မိဘတွေကို ကျေးဇူးဆပ်ဖို့ပဲ ကျွန်တော် အာရုံစိုက်နေခဲ့တာ။ ဒါက ကျွန်တော့်ဘက်က တကယ်ကို အသိစိတ်မရှိတာ၊ ရှက်စရာကောင်းတာ၊ ကျေးဇူးကန်းတာပါပဲ။

ကျွန်တော် နောက်ထပ် ဘုရားနှုတ်ကပတ်တော်တွေကို ဖတ်ခဲ့တယ်။ “တရုတ်ရိုးရာယဉ်ကျေးမှု၏ ပုံစံသွင်းခြင်းကြောင့် တရုတ်လူမျိုးများ၏ ရိုးရာအယူအဆများတွင် ၎င်းတို့က မိမိ၏မိဘများအပေါ်တွင် သားသမီးဝတ်ကို လိုက်နာစောင့်ထိန်းရမည်၊ သားသမီးဝတ်ကို လိုက်နာစောင့်ထိန်းခြင်း မရှိသူမည်သူမဆိုသည် သားသမီးဝတ် မကျေပွန်သောသားသမီးဖြစ်သည်ဟု ယုံကြည်ကြသည်။ လူတို့သည် ကလေးဘဝကတည်းက ဤအယူအဆများဖြင့် သွတ်သွင်းခြင်းခံခဲ့ရသည်။ အိမ်ထောင်စုတိုင်းနီးပါးတွင် သွန်သင်ပေးကြပြီး ကျောင်းတိုင်းနှင့် လူ့အဖွဲ့အစည်းတစ်ခုလုံး၌ပါ သွန်သင်ပေးကြ၏။ လူတစ်ယောက်၏ ခေါင်းထဲတွင် ဤသို့သောအရာများ ပြည့်နေသောအခါ သူသည် ‘သားသမီးဝတ်က ဘယ်အရာမဆိုထက် ပိုအရေးကြီးတယ်။ ငါက မလိုက်နာဘူးဆိုရင် လူကောင်းဖြစ်မှာမဟုတ်ဘူး။ သားသမီးဝတ် မကျေပွန်တဲ့ကလေးဖြစ်ပြီး လူ့အဖွဲ့အစည်းက လူသိရှင်ကြား စွပ်စွဲရှုတ်ချတာကို ခံရမှာပဲ။ ငါက အသိတရားမရှိတဲ့သူဖြစ်မှာပဲ’ ဟု ထင်မြင်သည်။ ဤအမြင်မှာ မှန်ကန်သလော။ လူတို့သည် ဘုရားသခင်က ဖော်ပြသော အလွန်များသည့် သမ္မာတရားများကို မြင်ကြပြီးဖြစ်သည်။ မိဘများကို သားသမီးဝတ်ကျေပွန်ရမည်ဟု ဘုရားသခင်က တောင်းဆိုခဲ့သလော။ ဤသည်မှာ ဘုရားသခင်ကို ယုံကြည်သူများက နားလည်ရမည်ဖြစ်သော သမ္မာတရားများထဲမှ တစ်ခုဖြစ်သလော။ မဟုတ်ပေ။ ဘုရားသခင်သည် အချို့သော စည်းမျဉ်းများကိုသာ မိတ်သဟာယဖွဲ့ခဲ့သည်။ လူတို့သည် အခြားလူများကို မည်သည့်စည်းမျဉ်းနှင့် ဆက်ဆံရန် ဘုရားနှုတ်ကပတ်တော်များက တောင်းဆိုသနည်း။ ဘုရားသခင်ချစ်သောအရာကို ချစ်ပြီး ဘုရားသခင် မုန်းသောအရာကို မုန်းလော့။ ဤသည်မှာ လူတို့ စောင့်ထိန်းလိုက်နာသင့်သည့် စည်းမျဉ်းဖြစ်၏။ ဘုရားသခင်သည် သမ္မာတရားကို လိုက်စားပြီး သူ၏ အလိုတော်ကို လိုက်လျှောက်နိုင်သောသူများကို ချစ်သည်။ ဤလူတို့သည်လည်း ကျွန်ုပ်တို့ ချစ်သင့်သောလူများဖြစ်သည်။ ဘုရားသခင်၏ အလိုတော်ကို မလိုက်လျှောက်နိုင်သောသူ၊ ဘုရားသခင်ကို မုန်းတီးပြီး၊ ပုန်ကန်သောသူ၊ ဤလူတို့သည် ဘုရားသခင်၏ အလွန်မုန်းတီးခြင်းကို ခံရသည်။ ကျွန်ုပ်တို့သည်လည်း ၎င်းတို့ကို အလွန်မုန်းတီးသင့်၏။ ဤသည်မှာ လူသားအပေါ် ဘုရားသခင် တောင်းဆိုသောအရာ ဖြစ်သည်။...စာတန်က သင့်အား ဘုရားသခင်၏ နှုတ်ကပတ်တော်များကို လက်မခံနိုင်အောင် ဖြစ်သွားစေလျက် သင်၏ အတွေးအခေါ်များ၊ သင်၏ စိတ်နှင့် သင်၏နှလုံးသားတို့ကို ချည်နှောင်ရန် ဤရိုးရာ ထုံးတမ်းဓလေ့မျိုးနှင့် လူ့ကျင့်ဝတ်ဆိုင်ရာ အယူအဆမျိုးတို့ကို အသုံးပြုသည်။ သင်သည် စာတန်၏ဤအရာများကို စိတ်စွဲနေပြီး ဘုရားသခင်၏ နှုတ်ကပတ်တော်များကို လက်ခံနိုင်စွမ်းမရှိ ဖြစ်စေသည်။ ဘုရားသခင်၏ နှုတ်ကပတ်တော်များကို သင်လက်တွေ့လုပ်ဆောင်လိုသည့်အခါတွင် ဤအရာများက သင့်အတွင်း၌ အနှောင့်အယှက်ဖြစ်စေသည်၊ သင့်ကို သမ္မာတရားနှင့် ဘုရားသခင်၏ သတ်မှတ်ချက်များကို ဆန့်ကျင်စေပြီး သင်သည် ရိုးရာထုံးတမ်းဓလေ့၏ ဖိနှိပ်ချုပ်ချယ်ခြင်းကို ကိုယ်တိုင် ဖယ်ရှားဖို့ငှာ မစွမ်းသာအောင်ဖြစ်စေသည်။ အချိန်အတန်ကြာ ရုန်းကန် ပြီးသည့်နောက်တွင် သင်သည် အလျှော့ပေးမိလေသည်။ လူ့ကျင့်ဝတ်ဆိုင်ရာ အစဉ်အလာ အယူအဆများသည် မှန်ကန်ပြီး သမ္မာတရားနှင့် ကိုက်ညီသည်ဟု ယုံကြည်ဖို့ သင်ပိုနှစ်သက်သည်၊ ထို့ကြောင့် သင်သည် ဘုရားသခင်၏ နှုတ်ကပတ်တော်များကို ပစ်ပယ်သည်၊ သို့မဟုတ် စွန့်လွှတ်သည်။ သင်သည် ဤကမ္ဘာလောကတွင် အသက်ရှင် နေထိုင်နေဆဲ ဖြစ်ပြီး ဤအရာများအပေါ် မှီခိုခြင်းအားဖြင့်သာ အသက်ရှင်နိုင်သည်ဟု ခံစားလျက် ဘုရားသခင်၏ နှုတ်ကပတ်တော်များကို သမ္မာတရားအဖြစ် လက်မခံနိုင်သလို ကယ်တင်ခံရခြင်းနှင့် ပတ်သက်၍ မည်သည့်အရာမျှ သင်မတွေးပေ။ လူ့အဖွဲ့အစည်း၏ ပြစ်တင်ရှုတ်ချခြင်းကို သည်းခံနိုင်ခြင်းမရှိဘဲ ကိုယ်ကျင့်တရားဆိုင်ရာ ရိုးရာ အယူအဆများနှင့် စာတန်၏ စွမ်းအားတို့၌ လွင့်မျောလိုက်ပါလျက် ဘုရားသခင်ကို ပုန်ကန်ပြစ်မှားပြီး သမ္မာတရားကို လက်တွေ့မလုပ်ဆောင်ဖို့ ပို၍ နှစ်သက်ရင်း သမ္မာတရားနှင့် ဘုရားသခင်၏နှုတ်ကပတ်တော်များကို စွန့်လွှတ်ဖို့သာ သင် ရွေးချယ်လိုက်မည်။ လူသည် သနားစဖွယ် မကောင်းသလော၊ ငါ့ကို ပြောလော့။ ၎င်းသည် ဘုရားသခင်၏ကယ်တင်ခြင်းကို မလိုအပ်သလော။ လူအချို့သည် ဘုရားသခင်အား နှစ်များစွာ ယုံကြည်ပြီးဖြစ်သော်လည်း သားသမီးဝတ်နှင့်ပတ်သက်သော အရေးကိစ္စအား သိမြင်ခြင်းမရသေးပေ။ ၎င်းတို့သည် သမ္မာတရားကို အမှန်ပင် နားမလည်ကြပေ။ ၎င်းတို့သည် ဤလောကီ ဆက်ဆံရေးများနှင့်ဆိုင်သည့် အတားအဆီးကို လုံးဝ မချိုးဖောက်နိုင်ပေ။ ၎င်းတို့သည် သန္နိဋ္ဌာန် ရှိဖို့ မဆိုထားနှင့်၊ သတ္တိပင်ဖြစ်စေ၊ ယုံကြည်ခြင်းပင်ဖြစ်စေ မရှိကြသောကြောင့် ဘုရားသခင်ကို မချစ်နိုင်သကဲ့သို့ ကျိုးနွံနာခံနိုင်ခြင်းလည်း မရှိကြချေ။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောဆွေးနွေးချက်များ၊ မိမိ၏ကိုယ်ပိုင် မှားယွင်းသောအမြင်များကို သိကျွမ်းခြင်းဖြင့်သာ အမှန်တကယ် ပြောင်းလဲနိုင်သည်) ဘုရားနှုတ်ကပတ်တော်တွေက ရိုးရာယဉ်ကျေးမှုရဲ့ အနှစ်သာရကို ဖော်ထုတ်ပေးတယ်။ ငယ်စဉ်ကတည်းက စာတန်ရဲ့ အယူဝါဒသွတ်သွင်းခြင်း ခံခဲ့ရပုံ၊ “သားသမီးဝတ်သည် အရာအားလုံးထက် ပိုပြီး ထိန်းသိမ်းရမည့် သူတော်ကောင်းတရား ဖြစ်၏” ဆိုတာနဲ့ “အသက်ကြီးသည့်အခါ ကိုယ့်ကို စောင့်ရှောက်ရန် သားသမီးမွေးပါ” ဆိုတာမျိုးလို ရိုးရာ အတွေးအခေါ်တွေ စိမ့်ဝင်နေခဲ့ပုံကို ကျွန်တော် ပြန်စဉ်းစားမိတယ်။ သားသမီးဝတ်ကျေပွန်တာကို လူတစ်ယောက်မှာ အသိစိတ်ရှိမရှိ တိုင်းတာစရာတစ်ခုအဖြစ် ကျွန်တော် သဘောထားခဲ့တယ်၊ ဒါကြောင့် မိဘတွေက ကျွန်တော့်ကို ကျွေးမွေးပြုစုခဲ့လို့၊ သူတို့သားသမီးအနေနဲ့၊ ကျွန်တော် သူတို့ အကြင်နာတရားကို ပြန်ဆပ်သင့်တယ်၊ သူတို့အိုလာတဲ့အခါ၊ ကျွန်တော် သူတို့ကို ရိုသေပြီး လုပ်ကျွေးပြုစုသင့်သလို ကောင်းကောင်းမွန်မွန် ပို့ဆောင်ပေးသင့်တယ်လို့ ယုံကြည်ခဲ့တယ်။ ဒီတာဝန်တွေကို ဖြည့်ဆည်းတာက လူတစ်ယောက်မှာ လူ့သဘာဝနဲ့ အသိစိတ်ရှိတာကို ဆိုလိုပြီး၊ ဒီအရာတွေကို မလုပ်နိုင်ရင်၊ သားသမီးဝတ်မကျေသူဖြစ်ပြီး လူလို့ခေါ်ဖို့တောင် မထိုက်တန်ဘူး၊ ပြီးတော့ လူ့အသိုင်းအဝိုင်းရဲ့ ကဲ့ရဲ့ပြစ်တင်တာ၊ ပစ်ပယ်တာ ခံရလိမ့်မယ်လို့ ကျွန်တော် ယုံကြည်ခဲ့တယ်။ ဒီအတွေးအခေါ်တွေက ကျွန်တော့်စိတ်နှလုံးထဲမှာ နက်နက်နဲနဲ အမြစ်တွယ်နေခဲ့တယ်။ ဘုရားသခင်ကို ယုံကြည်လာပြီးနောက်မှာ၊ တရုတ်ကွန်မြူနစ်ပါတီရဲ့ နှိပ်ကွပ်ပြီး ဖမ်းဆီးမဲ့ အန္တရာယ်ကြောင့်၊ ကျွန်တော် အိမ်ပြန်လို့ မရခဲ့သလို၊ အဖေ့ကို နောက်ဆုံးအကြိမ်တောင် မတွေ့လိုက်ရဘူး။ ကျွန်တော် အရမ်း လိပ်ပြာမလုံဖြစ်ရတယ်၊ သားသမီးဝတ်မကျေတဲ့ ကလေးတစ်ယောက်လို၊ မိဘတွေရဲ့ ကျွေးမွေးပြုစုတဲ့ အကြင်နာတရားကို အကြွေးတင်နေသလို၊ သူများတွေရဲ့ စက်ဆုပ်တာခံရပြီး သားသမီးဝတ်မကျေသူလို့ တံဆိပ်ကပ်ခံရသလို ခံစားခဲ့ရတယ်။ နောက်ပိုင်း၊ အမေနေမကောင်းတာ သိရတော့ ကျွန်တော် စိတ်ပူခဲ့ရတယ်၊ အမေ တကယ် ဆုံးပါးသွားရင်၊ “သားသမီးဝတ်မကျေသူ” ဆိုတဲ့ နာမည်ဆိုးကို ဘယ်တော့မှ ဖျောက်ဖျက်နိုင်မှာ မဟုတ်ဘူးဆိုပြီး ကြောက်ခဲ့တယ်။ ဒီအတွေးတွေက မမြင်ရတဲ့ သံခြေချင်းတွေလိုပဲ၊ ကျွန်တော့်ကို တင်းတင်းကျပ်ကျပ် ချည်နှောင်ထားပြီး လွတ်လပ်ခွင့် မပေးခဲ့ဘူး။ ဘုရားသခင်ကို ယုံကြည်ရာမှာ ဖန်ဆင်းခံတစ်ဦးရဲ့ တာဝန်ကို ထမ်းဆောင်တာက ဘဝရဲ့ မှန်ကန်တဲ့ လမ်းခရီးဖြစ်မှန်း ကောင်းကောင်းသိပေမဲ့၊ ကိုယ့်တာဝန်ကို ကျွန်တော် ငြိမ်သက်ခြင်းရှိစွာနဲ့ မထမ်းဆောင်နိုင်ခဲ့ဘူး။ ဒီမှားယွင်းပြီး အဓိပ္ပာယ်မဲ့တဲ့ ရိုးရာအတွေးအခေါ်တွေက နက်နက်ရှိုင်းရှိုင်း ထိခိုက်နစ်နာတာကို ကျွန်တော် ခံနေရမှန်း သတိပြုမိလိုက်တယ်။ ကျေးဇူးတော်ခေတ်တုန်းက၊ သခင့်ရဲ့ ဧဝံဂေလိတရားကို ကမ္ဘာတစ်ဝန်း ဖြန့်ဝေဖို့ လူအများကြီးက မိဘဆွေမျိုးတွေကို စွန့်ခွာခဲ့ကြပြီး၊ တချို့ဆို အသက်တောင် ပေးခဲ့ကြတာကို ကျွန်တော် တွေးမိတယ်။ သူတို့ရဲ့ ရွေးချယ်မှုတွေက သခင့်အလိုတော်နဲ့ လုံးဝ ညီညွတ်ပြီး ကောင်းမှုတွေနဲ့ တရားမျှတတဲ့ လုပ်ရပ်တွေ ဖြစ်ခဲ့တယ်။ ကျွန်တော်က သခင်ပြန်ကြွလာတာကို ကြိုဆိုခဲ့ပြီးပြီ၊ ပြီးတော့ တစ်သက်မှာ တစ်ခါသာရတဲ့ အခွင့်အရေးဖြစ်တဲ့ နောက်ဆုံးသောကာလ အနန္တတန်ခိုးရှင် ဘုရားသခင်ရဲ့ အမှုတော်ကိုလည်း လက်ခံခဲ့ပြီးပြီ။ ဒီအချိန်မှာ ဖန်ဆင်းခံတစ်ဦးအနေနဲ့ ကိုယ့်တာဝန်ကို ထမ်းဆောင်တာက ဘုရားသခင်ရဲ့ အသိအမှတ်ပြုခြင်းနဲ့ ကိုက်ညီတဲ့ အရာဖြစ်ပြီး၊ သားသမီးဝတ်ကျေပွန်တာကတော့ လူ့ဝတ္တရား သက်သက်ပါပဲ။ အခြေအနေတွေက ခွင့်ပြုရင် လုပ်လို့ရပါတယ်၊ ဒါပေမဲ့ ခွင့်မပြုရင်၊ တာဝန်ကို ဦးစားပေးရပါမယ်။

၅၂။ ဖြုတ်ချခံရပြီးနောက် သင်ယူခဲ့ရသည့်အရာများ

ရှယ်လီ၊ အမေရိကန်နိုင်ငံ

၂၀၂၁ ခုနှစ်မှာ ကျွန်မက အသင်းတော်မှာ လူသစ်တွေကို ရေလောင်းပေးခဲ့တယ်။ ကျွန်မက တာဝန်ကို ဝတ်ကျေတမ်းကျေလုပ်လို့ လူသစ်အတော်များများက စုဝေးပွဲတွေကို ပုံမှန်မတက်ကြဘူး။ ဒါ့အပြင် ကျွန်မရဲ့ မာနထောင်လွှားတဲ့ စိတ်သဘောထားကြောင့် တခြားသူတွေက ကျွန်မနဲ့ ပူးပေါင်းဆောင်ရွက်တဲ့အခါ အမြဲ ဘောင်ခတ်ခံရသလို ခံစားရခဲ့တယ်။ ဒါကြောင့် ခေါင်းဆောင်တွေက ကျွန်မကို အဲဒီတာဝန်ကနေ ဖြုတ်ချပြီးတော့ အထွေထွေကိစ္စတွေကို ကိုင်တွယ်ဖို့ တာဝန်ပြန်ချပေးခဲ့တယ်။ ဒီသတင်းကို ကြားတော့ ကျွန်မ အရမ်းကို စိတ်ဆင်းရဲသွားတယ်။ ဘုရားသခင်ကို ယုံကြည်လာတာ ဆယ်နှစ်ကျော်ပြီဆိုတာရယ်၊ ကိုယ့်ရဲ့ ပညာရေးကို စွန့်လွှတ်ပြီးတဲ့နောက်မှာလည်း အသင်းတော်မှာပဲ တောက်လျှောက် တာဝန်ထမ်းဆောင်လာခဲ့တာကို တွေးမိတယ်။ ဒါ့အပြင် ကိုယ်က နိုင်ငံခြားဘာသာစကားကို နည်းနည်းပါးပါး သိတဲ့အတွက် တခြားညီအစ်ကိုမောင်နှမတွေထက် ပိုတော်တယ်လို့ အမြဲ ခံစားခဲ့ရတယ်။ နိုင်ငံတော် ဧဝံဂေလိတရား ဖြန့်ဝေဖို့ ဒီလိုအရေးကြီးတဲ့ အခိုက်အတန့်မှာ ကျွန်မ ဖြုတ်ချခံရပြီးတော့ သိပ်အရေးမပါတဲ့ အထွေထွေကိစ္စတွေကို ကိုင်တွယ်ရတဲ့ တာဝန် အပြောင်းခံရလိမ့်မယ်လို့ ကျွန်မ မမျှော်လင့်ခဲ့ဘူး။ ဒီဖြုတ်ချခံရခြင်းက ကျွန်မကို ထုတ်ဖော်ပြီး ဖယ်ရှားရှင်းလင်းတဲ့ ဘုရားသခင်ရဲ့ နည်းလမ်းများ ဖြစ်နိုင်မလားပေါ့။ ဒီလိုတွေးမိတော့ စိတ်ပျက်ခြင်း၊ နာကျင်ခြင်းနဲ့ စိုးရိမ်ကြောင့်ကြခြင်းတွေ ရောပြွမ်းတဲ့စိတ်က ကျွန်မကို လွှမ်းမိုးသွားတယ်။ စိတ်နှလုံးထဲမှာ ကိုယ့်ကိုယ်ကိုယ် ပြောလိုက်တယ်၊ “အနာဂတ်မှာ ထပ်ပြီး ဖြုတ်ချခံရတာတွေဖြစ်စေမဲ့ ပြဿနာတစ်ခုခုကို ရှောင်ဖို့ ငါ့တာဝန်တွေကို သတိကြီးကြီးနဲ့ စေ့စေ့စပ်စပ် ထမ်းဆောင်ရမယ်။ မဟုတ်ရင်တော့ ကယ်တင်ခြင်းရဖို့ မျှော်လင့်ချက်အကုန်လုံး တကယ်ကို ဆုံးရှုံးသွားနိုင်တယ်” လို့ပေါ့။

အချိန်အတန်ကြာတော့၊ ညီအစ်ကိုမောင်နှမတချို့က သူတို့တာဝန်တွေမှာ ရလဒ်မကောင်းလို့ တာဝန်ကနေ ဖြုတ်ချခံလိုက်ရတယ်လို့ ကျွန်မကြားမိတယ်။ ကျွန်မ ရုတ်တရက် စိုးရိမ်သောကရောက်ပြီး “ငါ အခုတလော ငါ့တာဝန်တွေကို ဘယ်လိုထမ်းဆောင်နေလဲ။ ငါလည်း ဖြုတ်ချခံရမဲ့ အန္တရာယ်ရှိနေပြီလား” လို့ တွေးမိတယ်။ ကျွန်မရဲ့ တာဝန်တွေမှာ ဘာပြဿနာတွေ ရှိနေနိုင်သေးလဲ၊ ကြီးကြပ်ရေးမှူးက ကျွန်မအပေါ် ဘယ်လိုသဘောထားလဲ၊ ပြီးတော့ ကျွန်မ ဖြုတ်ချခံရမဲ့ အရိပ်အယောင် တစ်ခုတလေများ ရှိခဲ့လားဆိုတာကို အမြန်ဆုံး စပြီး စဉ်းစားတော့တာပဲ။ ကိုယ့်တာဝန်တွေမှာ ပြဿနာတချို့ရှိနေပြီး ရလဒ်တွေကလည်း သိပ်မကောင်းတာကို တွေ့လိုက်ရတဲ့အခါ အရမ်းကို ရတက်မအေးဖြစ်သွားတယ်၊ “တစ်နေ့မှာ ကြီးကြပ်ရေးမှူးက ငါ့ကို ဖြုတ်ချမှာလား။ နောက်တစ်ခါသာ ဖြုတ်ချခံရရင် ငါ လုံးဝကို ဖယ်ရှားရှင်းလင်းခံရနိုင်တယ်” လို့ တွေးရင်းပေါ့။ အဲဒီအချိန်အတောအတွင်းမှာ ကျွန်မ အမှားတစ်ခုတစ်လေ လုပ်မိမှာကို ကြောက်ရင်းနဲ့ ကိုယ့်တာဝန်တွေကို သတိကြီးကြီးထားပြီး ထမ်းဆောင်ခဲ့တယ်။ တစ်ခါတလေ ကြီးကြပ်ရေးမှူးက ကျွန်မဆီ စာပို့တဲ့အခါ သူ ကျွန်မကို ဖြုတ်ချဖို့ စီစဉ်နေတာ ဖြစ်နိုင်တယ်လို့ စိုးရိမ်မိတယ်။ ကျွန်မကို ကျောက်တုံးကြီးတစ်တုံးက ဖိထားသလိုမျိုး အရမ်းကို ဖိနှိပ်မှုခံစားရင်းနဲ့ သတိထားကာကွယ်ပြီး သံသယဝင်နေတဲ့ အခြေအနေမှာ အသက်ရှင်ခဲ့ရတယ်။

တစ်နေ့ စုဝေးပွဲတစ်ခုမှာ ဘုရားနှုတ်ကပတ်တော်တစ်ပိုဒ်ကို ကျွန်မ ဖတ်လိုက်ရပြီး၊ အဲဒါက ကျွန်မရဲ့အခြေအနေအပေါ် သိနားလည်မှုတစ်ခုခု ပေးခဲ့တယ်။ အနန္တတန်ခိုးရှင် ဘုရားသခင် ပြောသည်မှာ “လူအချို့သည် ဘုရားအိမ်တော်က လူများကို မျှတစွာ ဆက်ဆံနိုင်ကြောင်းကို မယုံကြည်ကြပေ။ သူ၏အိမ်တော်တွင် ဘုရားသခင် အုပ်ချုပ်ကြောင်းနှင့် ထိုနေရာတွင် သမ္မာတရားအုပ်စိုးကြောင်းကို ၎င်းတို့ မယုံကြည်ကြပေ။ လူတစ်ယောက်သည် မည်သည့်တာဝန်ကို ထမ်းဆောင်ပါစေ၊ ပြဿနာတစ်ခုတက်လာလျှင် ဘုရားအိမ်တော်သည် ထိုလူကို ချက်ချင်း ကိုင်တွယ်လိမ့်မည်ဖြစ်ကြောင်း၊ ထိုတာဝန်ကို ထမ်းဆောင်ဖို့ သူ၏အခွင့်အရေးကို ဖြုတ်ချကာ သူ့ကို အခြားသို့ပို့လိမ့်မည် သို့မဟုတ် အသင်းတော်မှပင် သူ့ကို ရှင်းထုတ်ပစ်နိုင်ကြောင်းတို့ကို ၎င်းတို့က ယုံကြည်ကြသည်။ ထိုသည်က အမှန်တကယ် ကိစ္စများ အလုပ်လုပ်သည့်ပုံလော။ ကျိန်းသေမဟုတ်ပေ။ ဘုရားအိမ်တော်သည် သမ္မာတရားစည်းမျဉ်းများနှင့်အညီ လူတိုင်းကို ဆက်ဆံသည်။ ဘုရားသခင်သည် လူတိုင်းအပေါ် ဆက်ဆံရာတွင် ဖြောင့်မတ်သည်။ ဘုရားသည် ဖြစ်ရပ်တစ်ခုတွင် လူတစ်ယောက်၏ ပြုမူပုံပြုမူနည်း တစ်ခုတည်းကိုသာ မကြည့်ပေ။ လူတစ်ဦး၏သဘာဝအနှစ်သာရ၊ ထိုသူ၏ရည်ရွယ်ချက်များ၊ ထိုသူ၏သဘောထားတို့ကို သူကြည့်သည်။ ပြီးလျှင် သူသည် လူတစ်ဦး အမှားလုပ်မိသောအခါ သူ့ကိုယ်သူ ပြန်လည်ဆင်ခြင်သုံးသပ်နိုင်ခြင်းရှိမရှိ၊ နောင်တရရှိခြင်းရှိမရှိနှင့် ထိုလူသည် ဘုရားနှုတ်ကပတ်တော်များအပေါ် အခြေခံ၍ ပြဿနာ၏ အနှစ်သာရကို ထိုးဖောက်သိမြင်နိုင်ခြင်းရှိမရှိ၊ သမ္မာတရားကို နားလည်လာနိုင်ခြင်းရှိမရှိ၊ မိမိကိုယ်ကို မုန်းတီးခြင်း ရှိမရှိနှင့် အစစ်အမှန် နောင်တရခြင်းရှိမရှိတို့ကို အထူးသဖြင့် သူကြည့်သည်။...သင်၏တာဝန်ကို ထမ်းဆောင်ရာတွင် သမ္မာတရားကို လုံးဝ လက်မခံဘဲ ထုတ်ဖော်ခံရခြင်းနှင့် ဖယ်ရှားရှင်းလင်းခံရခြင်းကို အစဉ်ကြောက်ရွံ့နေလျှင် သင်၏ ဤအကြောက်တရားသည် လူ့ရည်ရွယ်ချက်နှင့် ဖောက်ပြန်ပျက်စီးသော ဆိုးယုတ်သည့် စိတ်သဘောထားဖြင့် စွန်းထင်းနေသည်။ သံသယ၊ သတိထားကာကွယ်မှုနှင့် မှားယွင်းသော အယူအဆတို့ဖြင့် စွန်းထင်းနေသည်။ ဤအရာများထဲမှ မည်သည့်အရာကမျှ လူတစ်ယောက်၌ ရှိသင့်သည့် သဘောထားများမဟုတ်ပေ။ သင်၏ အကြောက်တရားနှင့် ဘုရားအပေါ် သင်၏ အထင်လွဲမှုများကိုပါ ဖြေရှင်းခြင်းအားဖြင့် စတင်ရမည်။ ဘုရားသခင်အပေါ် လူတစ်ယောက်၏ နားလည်မှုလွဲခြင်းက မည်သို့ ဖြစ်ပေါ်လာသနည်း။ လူတစ်ယောက်အတွက် အမှုကိစ္စများက အဆင်ပြေနေသည့်အချိန်တွင် သူသည် ဘုရားသခင်ကို သေချာပေါက် နားလည်မှုမလွဲပေ။ ဘုရားသခင်က ကောင်းမြတ်သည်၊ ဂုဏ်သရေရှိသည်၊ ဘုရားသခင်သည် ဖြောင့်မတ်သည်၊ ဘုရားသခင်သည် သနားကရုဏာနှင့်ပြည့်ကာ ချစ်ခင်တတ်သည်၊ ဘုရားသခင်သည် သူလုပ်ဆောင်သမျှ၌ မှန်ကန်သည်ဟု ယုံကြည်သည်။ သို့ရာတွင် ၎င်းတို့၏ အယူအဆများနှင့် မကိုက်ညီသော အရာတစ်ခုကို ရင်ဆိုင်ရသောအခါ ၎င်းတို့က ‘ဘုရားသခင် သိပ်ဖြောင့်မတ်ပုံမရဘူး။ အနည်းဆုံးတော့ ဒီကိစ္စမှာ သိပ်မဖြောင့်မတ်ဘူး’ ဟူ၍ စဉ်းစားကြသည်။ ဤသည်မှာ နားလည်မှုလွဲခြင်း မဟုတ်သလော။ ဘုရားသခင်က မဖြောင့်မတ်သည်မှာ အဘယ်သို့ဖြစ်သနည်း။ ဤနားလည်မှုလွဲခြင်းအား ဖြစ်ပေါ်စေသောအရာမှာ အဘယ်နည်း။ ဘုရားသခင်က မဖြောင့်မတ်ဟူသော သင်၏ ထင်မြင်ချက်နှင့် နားလည်မှုကို ဖြစ်ပေါ်စေသောအရာသည် မည်သည့်အရာနည်း။ မည်သည့်အရာဖြစ်သည်ကို သင် သေချာပေါက် ပြောနိုင်သလော။ မည်သည့်စာကြောင်းဖြစ်သနည်း။ မည်သည့်ကိစ္စဖြစ်သနည်း။ မည်သည့်အခြေအနေဖြစ်သနည်း။ လူတိုင်းက ဤအရာကို အဖြေရှာနိုင်ပြီး သင် မှန်ကန်ကြောင်း ပြနိုင်ခြင်းရှိမရှိ ကြည့်ရန် ထိုအရာကို ပြောလော့။ လူတစ်ယောက်သည် ဘုရားသခင်ကို နားလည်မှုလွဲသောအခါ၊ သို့မဟုတ် သူ၏ အယူအဆများနှင့် မကိုက်ညီသောအရာတစ်ခုကို ရင်ဆိုင်ရသောအခါ သူ့တွင် မည်သည့်သဘောထား ရှိသင့်သနည်း။ (သမ္မာတရားနှင့် ကျိုးနွံနာခံခြင်းကို ရှာဖွေခြင်းတစ်ခု ရှိသင့်သည်။) အရင်ဦးဆုံး ကျိုးနွံနာခံပြီး စဉ်းစားသင့်သည်။ ‘ငါနားမလည်ပေမဲ့ ဒါက ဘုရားသခင် လုပ်ပြီးတဲ့အရာဖြစ်ပြီး လူက စိစစ်သင့်တဲ့အရာ မဟုတ်တာကြောင့် ငါ ကျိုးနွံနာခံရမယ်။ ဒါ့အပြင် ဘုရားနှုတ်ကပတ်တော်က သမ္မာတရားဖြစ်လို့ ဘုရားနှုတ်ကပတ်တော်၊ ဒါမှမဟုတ် ဘုရားအမှုတော်ကို သံသယဝင်လို့မရဘူး’ဟူ၍ ဖြစ်သည်။ ဤသည်မှာ လူတစ်ယောက်ရှိသင့်သည့် သဘောထားမဟုတ်သလော။ ဤသဘောထားဖြင့် သင်၏ နားလည်မှုလွဲခြင်းသည် ပြဿနာတစ်ခု ဖြစ်စေဦးမည်လော။ (ဖြစ်စေမည်မဟုတ်ပါ။) သင်၏ တာဝန်ထမ်းဆောင်မှုကို ထိခိုက်မည်မဟုတ်၊ သို့မဟုတ် နှောင့်ယှက်မည်မဟုတ်ပေ။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောဆွေးနွေးချက်များ၊ အပိုင်း သုံး) ဘုရားသခင် ဖော်ပြထားတဲ့အတိုင်း ကျွန်မက တကယ်ကို ဖြစ်နေခဲ့တာပဲ။ ကိုယ့်တာဝန်မှာ အမှားလုပ်မိတဲ့အခါ ဖြတ်ချခံရမှာကို အမြဲကြောက်နေခဲ့တယ်။ ဒါဟာ ဘုရားသခင်အပေါ် ကျွန်မရဲ့ သတိထားကာကွယ်တတ်တဲ့စိတ်နဲ့ နားလည်မှုလွဲမှားခြင်းကြောင့်ဖြစ်ပြီး ဘုရားသခင်ရဲ့ အိမ်တော်မှာ လူတွေကို ဖြုတ်ချခြင်းရဲ့ နောက်ကွယ်က စည်းမျဉ်းတွေကို နားမလည်တာ၊ ဘုရားသခင်ရဲ့ ဖြောင့်မတ်တဲ့ စိတ်သဘောထားကို မသိတာကြောင့်ပဲ။ ကိုယ့်တာဝန်ကို ထမ်းဆောင်ရာမှာ ပြဿနာတချို့၊ အမှားတချို့ရှိနေသရွေ့၊ ဒါမှမဟုတ် အချိန်ကာလတစ်ခုအထိ ရလဒ်မကောင်းဘူးဆိုရင် ဖြုတ်ချခံရမှာပဲလို့ ကျွန်မ ထင်ခဲ့တယ်။ ဒါဟာ ဘာသာတရားမရှိသူတွေရဲ့ လောကမှာ အလုပ်လုပ်သလိုပဲ၊ အမှားလုပ်ရင် အပြစ်ဖော်ဆုံးမခံရတယ်၊ ဖြုတ်ချခံရနိုင်တယ်၊ ဒါကြောင့် ကိုယ့်ရာထူးကို ထိန်းထားနိုင်ဖို့ အရမ်းကို သတိထားရတယ်။ ဒါပေမဲ့ ဘုရားသခင်ရဲ့ အိမ်တော်မှာတော့ ဘုရားသခင်က လူတွေကို နောင်တရဖို့ အခွင့်အရေးကို တတ်နိုင်သမျှ အများဆုံးပေးတယ်၊ ပြီးတော့ လူတွေကို ဖြုတ်ချတာကလည်း စည်းမျဉ်းတွေအပေါ် အခြေခံတယ်။ လူတစ်ယောက်က သူ့တာဝန်မှာ အမှားသေးသေးလေးတစ်ခု လုပ်မိလို့ဖြစ်ဖြစ်၊ အချိန်တိုအတွင်း ရလဒ်မကောင်းလို့ဖြစ်ဖြစ် ဖြုတ်ချလိုက်တာမျိုး မဟုတ်ဘူး။ အဲဒါထက် လူတစ်ယောက်ရဲ့ တသမတ်တည်းရှိတဲ့ လုပ်ဆောင်မှုနဲ့ သဘာဝ အနှစ်သာရကို ပြည့်ပြည့်စုံစုံ အကဲဖြတ်မှုအပေါ် အခြေခံပါတယ်၊ အထူးသဖြင့် အမှားလုပ်ပြီးနောက်မှာ ကိုယ့်ကိုယ်ကိုယ် ဆင်ခြင်သုံးသပ်ပြီး သိနိုင်မလား၊ စစ်မှန်တဲ့ နောင်တကို ပြသနိုင်မလား ဆိုတာကိုပေါ့။ ဥပမာအနေနဲ့ ကျွန်မ လူသစ်တွေကို ရေလောင်းပေးတဲ့ တာဝန်ကို ထမ်းဆောင်နေတုန်းက၊ ကျွန်မရဲ့ မာနထောင်လွှားတဲ့ စိတ်သဘောထားကြောင့် တခြားသူတွေနဲ့ ပူးပေါင်းဆောင်ရွက်တဲ့အခါ သူတို့ကို အမြဲတမ်း ဘောင်ခတ်ခဲ့တယ်။ ညီအစ်ကိုမောင်နှမတွေက ဒီပြဿနာကို ကျွန်မကို ထောက်ပြခဲ့ကြပြီးပြီ။ ဒါပေမဲ့ ကျွန်မက ခဏလောက်ပဲ စိတ်မကောင်းဖြစ်ပြီးတော့ နောက်ပိုင်းမှာ ကိုယ့်ရဲ့ မာနထောင်လွှားတဲ့ စိတ်သဘောထားကို ဖြေရှင်းဖို့ အာရုံမစိုက်ခဲ့ဘူး။ ဒါ့အပြင် လူသစ်တွေကို ရေလောင်းပေးတဲ့အခါမှာလည်း ကျွန်မက ဝတ်ကျေတမ်းကျေနဲ့ အပေါ်ယံအလုပ်ပဲ လုပ်ခဲ့တယ်။ လူသစ်တွေ အခက်အခဲရှိလို့ စုဝေးပွဲ ပုံမှန်မတက်နိုင်တဲ့အခါ ကျွန်မ ကူညီထောက်ပံ့မှုမပေးခဲ့ဘူး။ အလုပ်ကို အနှစ်ချုပ်ပြီး လူသစ်တွေ အများကြီး ပုံမှန်မတက်တာကို တွေ့တဲ့အခါမှာလည်း ခဏလောက်ပဲ စိတ်မကောင်းဖြစ်ပြီး နောက်ပိုင်းမှာ ဒီပြဿနာတွေကို ဖြေရှင်းဖို့ ကြိုးစားအားထုတ်မှု မရှိခဲ့ပြန်ဘူး။ အသင်းတော်က ကျွန်မရဲ့ တသမတ်တည်းရှိတဲ့ လုပ်ဆောင်မှုကို အခြေခံပြီး ကျွန်မကို ဖြုတ်ချလိုက်ပေမဲ့ ကျွန်မရဲ့ တာဝန်ထမ်းဆောင်ခွင့်ကိုတော့ မရုပ်သိမ်းခဲ့ဘူး၊ အဲဒီအစား အထွေထွေကိစ္စ တာဝန် ထမ်းဆောင်ဖို့ တာဝန်ပြောင်းပေးပြီး နောင်တရဖို့ အခွင့်အရေးပေးခဲ့တယ်။ ဒါပေမဲ့ ကျွန်မက ကိုယ့်ကိုယ်ကိုယ် ကောင်းကောင်းမွန်မွန် ဆင်ခြင်သုံးသပ်ပြီး နားမလည်ခဲ့ဘဲ ဘုရားသခင်အပေါ် ဆက်သတိထားကာကွယ်ပြီး နားလည်မှုလွဲခဲ့တယ်။ ကျွန်မ တကယ်ကို လှည့်ဖြားတတ်လွန်းခဲ့တယ်။ အခု အထွေထွေကိစ္စ တာဝန်ကို ထမ်းဆောင်ရာမှာ ပြဿနာနဲ့ လမ်းလွဲမှုတချို့ ရှိနေပေမဲ့ ကြီးကြပ်ရေးမှူးက ဒါကို သိသွားပြီးတဲ့နောက်မှာ ကျွန်မကို အကြံဉာဏ်တချို့ပေးတာ၊ ဒါမှမဟုတ် စည်းမျဉ်းတွေကို မိတ်သဟာယဖွဲ့ပေးတာတွေ လုပ်ခဲ့တယ်။ ဒီအကြံပြုချက်တွေကို ကျွန်မ လိုက်နာခဲ့ချိန်မှာ၊ တာဝန်ထဲက ပြဿနာတွေ ပြေလည်သွားပြီး အသင်းတော်ကလည်း ဒါတွေကြောင့် ကျွန်မကို ဖြုတ်ချခဲ့တာမဟုတ်ဘူး။ ဘုရားသခင်ရဲ့ အိမ်တော်မှာ လူတွေကို ဖြုတ်ချတာက တကယ်ကို စည်းမျဉ်းတွေအတိုင်း လုပ်ဆောင်တယ်ဆိုတာကို ကျွန်မ မြင်ခဲ့ရတယ်။ ပြီးတော့ ကျွန်မရဲ့ သတိထားကာကွယ်တတ်တဲ့စိတ်နဲ့ နားလည်မှုလွဲမှားခြင်းက တကယ်တော့ ကိုယ့်ကိုယ်ကိုယ် လှည့်စားတာ၊ ကိုယ့်ကိုယ်ကိုယ် ဘောင်ခတ်တာပဲ ဖြစ်နေမှန်း ကျွန်မ မြင်ခဲ့တယ်။

နောက်ပိုင်းမှာ ကျွန်မ ဆက်ပြီး တွေးဆကြည့်တော့ ကိုယ့်ရဲ့ သတိထားကာကွယ်တတ်တဲ့စိတ်နဲ့ နားလည်မှုလွဲမှားခြင်းကို ဖြေရှင်းတာအပြင်၊ ကျွန်မတာဝန်မှာ အမှားလုပ်မိရင် အဖြုတ်ချခံရမှာ ကြောက်တဲ့စိတ်ကိုလည်း ဖြေရှင်းဖို့ လိုတယ်ဆိုတာကို သဘောပေါက်ခဲ့တယ်။ ကျွန်မ တွေးဆမိတယ်၊ “ငါ ဘာလို့ ကြောက်နေခဲ့တာလဲ” ဆိုပြီးတော့ပေါ့။ ဒီပြဿနာနဲ့ပတ်သက်ပြီး ဘုရားသခင်ဆီမှာ ကျွန်မ ဆုတောင်းပြီး ရှာဖွေခဲ့တယ်။ တစ်နေ့၊ ကျွန်မ ဝတ်ပြုနေတုန်း ဘုရားနှုတ်ကပတ်တော်တစ်ပိုဒ်ကို ဖတ်လိုက်ရတယ်။ “အချို့သောလူများသည် ခေါင်းဆောင်တစ်ယောက်အဖြစ် စစ်မှန်သော တာဝန်တစ်ခုမျှ မလုပ်ဆောင်ခြင်း၊ သို့မဟုတ် ဂုဏ်အဆင့်အတန်း၏ အကျိုးအမြတ်များကို အငမ်းမရဖြစ်ခြင်းကြောင့် ထုတ်ပယ်ခံရခြင်းကဲ့သို့သော ကျရှုံးမှုအချို့ကို အတိတ်တွင် တွေ့ကြုံခဲ့ကြ၏။ အကြိမ်အနည်းငယ်မျှ ထုတ်ပယ်ခံရပြီးသည့်နောက်တွင် ၎င်းတို့ထဲမှ အချို့သည် အစစ်အမှန် ပြောင်းလဲခြင်း အနည်းငယ်ကို အမှန်ပင် ကြုံကြရ၏၊ သို့ဖြစ်ရာ ထုတ်ပယ်ခံရခြင်းသည် လူများအတွက် ကောင်းသောအရာလော၊ သို့မဟုတ် ဆိုးသောအရာလော။ (ကောင်းသောအရာ ဖြစ်ပါသည်။) လူများသည် ပထမဆုံးအကြိမ် တာဝန်မှ ထုတ်ပယ်ခံရသည့် အချိန်၌ ကောင်းကင်ကြီး ပြိုကျနေသကဲ့သို့ ခံစားမိကြ၏။ ၎င်းတို့၏ စိတ်နှလုံးများ ကွဲကြေသွားသလိုပင် ဖြစ်သည်။ ၎င်းတို့သည် မိမိကိုယ်ကို မထိန်းနိုင်တော့သည့်အပြင် မည်သည့် လမ်းကြောင်းသို့ ဝင်ရောက်ရမည်ကိုလည်း မသိကြပေ။ သို့သော် ထိုအတွေ့အကြုံ နောက်ပိုင်းတွင်မူ ‘ယင်းမှာ ထိုမျှ ကြီးမားသည့် ကိစ္စကြီးလည်း မဟုတ်ခဲ့ပါ။ ငါ၏ဝိညာဉ်ရင့်သန်မှုက ယခင်က အဘယ်ကြောင့် နည်းလွန်းခဲ့သနည်း။ ငါသည် အဘယ်သို့များ အများကြီး မရင့်ကျက်နိုင်ခဲ့ရသနည်း’ ဟူ၍ ၎င်းတို့က တွေးကြ၏။ ၎င်းတို့အနေဖြင့် အသက်တာတွင် တိုးတက်မှု ရှိခဲ့ပြီဖြစ်ကြောင်း၊ ၎င်းတို့သည် ဘုရားသခင်၏ ရည်ရွယ်ချက်များ၊ သမ္မာတရားနှင့် လူသားအပေါ် ဘုရားသခင်၏ ကယ်တင်ခြင်း ရည်ရွယ်ချက်တို့ကို အနည်းငယ် နားလည်ခဲ့ကြပြီဖြစ်ကြောင်းတို့ကို ဤအရာက သက်သေပြ၏။ ဤသည်မှာ ဘုရားသခင်၏အမှုတော်ကို တွေ့ကြုံရခြင်း ဖြစ်စဉ်ပင် ဖြစ်သည်။ သူ၏အမှုတော်တွင် ဘုရားသခင် အသုံးပြုသော ဤနည်းလမ်းများကို သင်သည် နာခံ၊ လက်ခံရမည်။ ထိုနည်းလမ်းများမှာ သင့်အား အမြဲမပြတ် ပြုပြင်ခြင်း၊ သို့မဟုတ် သင့်အပေါ် သုံးသပ်ချက်များ ချမှတ်ခြင်း၊ သင့်အား အလားအလာမရှိဟု ပြောဆိုခြင်း၊ သင်သည် ကယ်တင်ခံရမည့် လူတစ်ယောက် မဟုတ်ဟု ပြောဆိုခြင်း၊ ထို့အပြင် သင့်အား ပြစ်တင်ရှုတ်ချ၍ ကျိန်ဆဲခြင်းတို့ ဖြစ်သည်။ သင်သည် အပျက်သဘောဆောင်ခြင်းကို ခံစားကောင်း ခံစားရနိုင်သည်။ သို့သော် သမ္မာတရားကို ရှာဖွေခြင်း၊ မိမိကိုယ်ကို ဆင်ခြင်ခြင်းနှင့် မိမိကိုယ်ကို သိခြင်းတို့ဖြင့် သင်သည် များမကြာမီ ပြန်ထူထောင်လာနိုင်ပြီး ဘုရားသခင်နောက် လိုက်လျှောက်၍ သင်၏ တာဝန်များကို ပုံမှန်အတိုင်း ထမ်းဆောင်လာနိုင်လိမ့်မည်။ ဤသည်မှာ အသက်၌ ကြီးထွားခြင်းဟူသော အဓိပ္ပာယ်ပင် ဖြစ်သည်။ ထို့ကြောင့် ထုတ်ပယ်ခံရခြင်းကို ပို၍ တွေ့ကြုံရခြင်းသည် ကောင်းသလော၊ သို့မဟုတ် ဆိုးသလော။ သူ၏ အမှုတော်တွင် ဘုရားသခင် အသုံးပြုသော ဤနည်းလမ်းမှာ မှန်ကန်သလော။ (မှန်ကန်ပါသည်။) သို့ရာတွင် လူများသည် တစ်ခါတစ်ရံ၌ ဤအဖြစ်ကို အသိအမှတ်မပြုသည့်အပြင် လက်မခံနိုင်ကြချေ။ အထူးသဖြင့် ထုတ်ပယ်ခြင်းကို ပထမဆုံး တွေ့ကြုံရသည့်အခါ ၎င်းတို့အနေဖြင့် မမျှမတ ဆက်ဆံခံနေရသည်ဟု ခံစားမိကြ၏၊ ၎င်းတို့သည် ဤ အကျပ်အတည်းကို မကျော်လွှားနိုင်ကြဘဲ၊ ဘုရားသခင်အား အမြဲတစေ အကျိုးအကြောင်းပြ ပြောဆိုကာ စောဒကတက်နေကြ၏။ ၎င်းတို့သည် အဘယ်ကြောင့် မကျော်လွှားနိုင်ကြသနည်း။ ၎င်းတို့သည် ဘုရားသခင်နှင့် သမ္မာတရားကို ပြဿနာ ရှာနေခြင်းကြောင့်လော။ လူများသည် သမ္မာတရားကို နားမလည်သောကြောင့်လည်းကောင်း၊ မိမိကိုယ်မိမိ မည်သို့ ဆင်ခြင်ရမှန်း မသိသောကြောင့်လည်းကောင်း၊ ၎င်းတို့အတွင်းမှ ပြဿနာများကို မရှာဖွေသောကြောင့်လည်းကောင်း ဖြစ်၏။ ၎င်းတို့သည် ၎င်းတို့စိတ်နှလုံးများအတွင်း နာခံရန် ငြင်းဆိုကြပြီး ထုတ်ပယ်ခြင်း ခံရသည့်အခါ ဘုရားသခင်ကို စတင်၍ အကဲစမ်းလာကြတော့သည်။ ၎င်းတို့သည် ထုတ်ပယ်ခံရခြင်းဟူသော အမှန်တရားကို လက်မခံနိုင်ကြဘဲ မကျေမချမ်းဖြစ်မှုများ ပြည့်နှက်ကုန်သည်။ ဤအချိန်၌ ၎င်းတို့၏ ဖောက်ပြန်ပျက်စီးသော စိတ်သဘောထားများမှာ ပြင်းထန်လွန်း၏၊ သို့သော် နောင်တွင် ယင်းအကြောင်းကိစ္စအား ပြန်ကြည့်မိကြသည့်အခါ ၎င်းတို့အနေဖြင့် ထုတ်ပယ်ခံရသည်မှာ မှန်ကန်ကြောင်းကို ၎င်းတို့ မြင်နိုင်ကြ၏။ ယင်းသည် နောက်ဆုံးတွင် ၎င်းတို့အား အသက်တာတွင် တိုးတက်မှုအနည်းငယ် ဖြစ်မြောက်စေဖို့ ထောက်ကူပေးခဲ့သည့် ကောင်းသောအရာတစ်ခု ဖြစ်နေခဲ့သည်။ ၎င်းတို့သည် အနာဂတ်တွင် ထုတ်ပယ်ခံရခြင်းကို ထပ်မံ ရင်ဆိုင်ရသည့်အခါ ဤနည်းအတိုင်း အကဲစမ်းကြဦးမည်လော။ (အခေါက်တိုင်းတွင် အကဲစမ်းခြင်း နည်းသည်ထက် နည်းလာပါသည်။) ဤအရာသည် တရွေ့ရွေ့ တိုးတက် ကောင်းမွန်လာခြင်းမှာ ပုံမှန်ပင်ဖြစ်၏။ မည်သည့်အရာမျှ မပြောင်းလဲလျှင် ၎င်းတို့သည် သမ္မာတရားကို လုံးဝ လက်မခံကြကြောင်းနှင့် ၎င်းတို့သည် မယုံကြည်သူများ ဖြစ်ကြကြောင်းကို ဤသည်က သက်သေပြ၏။ ထို့နောက် ၎င်းတို့သည် လုံးလုံးလျားလျား ထုတ်ဖော်ခံရပြီး ဖယ်ရှားရှင်းလင်းခံကြရကာ ကယ်တင်ခြင်းကို ရရှိရန်လည်း မဖြစ်နိုင်ချေ။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောဆွေးနွေးချက်များ၊ အပိုင်း သုံး) နှုတ်ကပတ်တော်တွေကို ဖတ်ပြီးတဲ့နောက်မှာ ကျွန်မ အရမ်းကို တို့ထိခံခဲ့ရတယ်။ ဖြုတ်ချခံရတာကို တွေ့ကြုံရပါစေ၊ ဒါမှမဟုတ် ကယ်တင်မခံရနိုင်တဲ့သူအဖြစ် သတ်မှတ်ခံရပါစေ၊ ဒါကို ဘုရားသခင်ဆီကနေ ကျွန်မတို့ လက်ခံသင့်တယ်။ တကယ်လို့ ကျွန်မတို့က ကျိုးနွံနာခံပြီး၊ သမ္မာတရားကိုရှာဖွေ၊ ကိုယ့်ကိုယ်ကိုယ် ဆင်ခြင်သုံးသပ်ပြီး သိနိုင်မယ်ဆိုရင် ကိုယ့်အသက်တာက တိုးတက်လာမှာဖြစ်ပြီး ဒါက ကောင်းတဲ့အရာပဲလေ။ ဒါပေမဲ့ ကိုယ့်ကိုယ်ကိုယ် ဆင်ခြင်သုံးသပ်မှု မရှိဘဲ အကြောင်းပြချက်တွေပေးပြီး ညည်းညူနေမယ်ဆိုရင်တော့ တကယ်ကို ထုတ်ဖော်ခံရပြီး ဖယ်ရှားရှင်းလင်းခံရမှာပဲ။ ရေလောင်းခြင်းတာဝန်ကနေ ဖြုတ်ချခံရတုန်းက အချိန်ကို ဆင်ခြင်သုံးသပ်ကြည့်တော့ အရမ်းနာကျင်ခဲ့ရပေမဲ့ ဒါက ကျွန်မကို နိုးထစေခဲ့တယ်။ ကိုယ့်ကိုယ်ကိုယ် ဆင်ခြင်သုံးသပ်ပြီး နားလည်ဖို့ ကျွန်မကို တွန်းအားပေးခဲ့တယ်၊ ပြီးတော့ ကိုယ့်တာဝန်မှာ ဝတ်ကျေတမ်းကျေလုပ်တာနဲ့ မာနထောင်လွှားတဲ့ စိတ်သဘောထားအပေါ်မှာ နားလည်မှုတချို့ ရရှိခဲ့တယ်။ အရင်တုန်းက လူသစ်တွေ စုဝေးပွဲ ပုံမှန်မတက်တာကို တွေ့တဲ့အခါ သူတို့ရဲ့အခက်အခဲတွေကို နားလည်ပေးပြီး သူတို့ပြဿနာတွေကို ဖြေရှင်းဖို့ ဘုရားနှုတ်ကပတ်တော်တွေ ရှာပေးရတာက ဒုက္ခများလွန်းတယ်လို့ ထင်ခဲ့တယ်။ ဒါကြောင့် ဒီပြဿနာတွေကို ဖြေရှင်းဖို့ တာဝန်သိသိနဲ့ အနစ်နာခံပြီး မလုပ်ချင်ခဲ့ဘူး၊ လူမြင်ကောင်းစေမယ့် ရိုးရှင်းတဲ့ အလုပ်လေးတွေပဲ လုပ်ချင်ခဲ့တယ်။ ဖြုတ်ချခံရပြီးတဲ့နောက်မှာမှ ကျွန်မဟာ အရမ်း ပျင်းရိပြီး ဇာတိပကတိရဲ့ သက်သာမှုကို မွေ့လျော်နေခဲ့တယ်ဆိုတာကို သဘောပေါက်ခဲ့တယ်။ ဒီလို ပေါ့ပျက်ပျက်နိုင်တဲ့ သဘာဝနဲ့ တာဝန်ထမ်းဆောင်နေတာဟာ ကျွန်မကို အခြေခံအားဖြင့် မယုံကြည်ရတဲ့သူ ဖြစ်စေခဲ့မှန်း ကျွန်မ မြင်ခဲ့တယ်။ အခု အထွေထွေကိစ္စ တာဝန်တွေကို ထမ်းဆောင်တဲ့အခါမှာတော့ ကိုယ့်တာဝန်တွေကို လက်တွေ့ကျကျ ဘယ်လိုထမ်းဆောင်မလဲဆိုတာကို စပြီး တွေးဆလာခဲ့တယ်။ ကိုယ့်ရဲ့ အလုပ်လုပ်နိုင်စွမ်းက ဘယ်လိုပဲဖြစ်နေပါစေ၊ စိတ်နှလုံးအကြွင်းမဲ့နဲ့ အစွမ်းကုန်လုပ်ဆောင်ဖို့ပဲ အာရုံစိုက်ခဲ့တယ်။ တစ်ခါတလေ ပင်ပန်းပေမဲ့ စိတ်နှလုံးထဲမှာတော့ တည်ငြိမ်အေးချမ်းခဲ့တယ်။ ဒါ့အပြင် အရင်တုန်းက အစွမ်းအစညံ့ဖျင်းတဲ့ ဒါမှမဟုတ် လုပ်ငန်းပိုင်းဆိုင်ရာ စွမ်းရည်အားနည်းတဲ့ ညီအစ်ကိုမောင်နှမတွေကို ကျွန်မ အမြဲ အထင်သေးခဲ့တယ်။ အလုပ်ကိစ္စ ဆွေးနွေးတဲ့အခါ ကျွန်မရဲ့ အပြောအဆိုက မာထန်တော့ သူတို့ကို ဘောင်ခတ်ခံရစေသလိုဖြစ်ပြီး ထိခိုက်နစ်နာစေခဲ့တယ်။ ဖြုတ်ချခံရပြီးတဲ့နောက်မှာတော့ ကျွန်မ စိတ်ကိုတည်ငြိမ်အောင်ထားပြီး ကိုယ့်ကိုယ်ကိုယ် ဆင်ခြင်သုံးသပ်လာတယ်။ တခြားသူတွေကို အထင်သေးတာဟာ ကိုယ့်ရဲ့ မာနထောင်လွှားတဲ့ စိတ်သဘောထားကြောင့်ပဲဆိုတာကို သဘောပေါက်ခဲ့တယ်။ နောက်ပိုင်းမှာ အရင်က ကျွန်မအထင်သေးခဲ့တဲ့ ညီအစ်ကိုမောင်နှမတွေကို ပြန်တွေ့တဲ့အခါ သူတို့ဆီမှာ အားသာချက်နဲ့ ကောင်းကွက်တွေ အများကြီးရှိတာကို ကျွန်မ တွေ့ခဲ့ရတယ်။ အခု ညီအစ်ကိုမောင်နှမတွေက ကျွန်မရဲ့ ပြဿနာနဲ့ အားနည်းချက်တွေကို ထောက်ပြတဲ့အခါ ကျွန်မ လက်ခံနိုင်ခဲ့တယ်၊ ကိုယ့်ကိုယ်ကိုယ် ဆင်ခြင်သုံးသပ်ပြီး သိနိုင်ခဲ့တယ်။ ညီအစ်ကိုမောင်နှမတွေလည်း ကျွန်မကြောင့် ဘောင်ခတ်မခံရတော့ဘူး။ ဒါက ကျွန်မကို ဘာမြင်စေခဲ့လဲဆိုတော့ တာဝန်ပြောင်းတာနဲ့ ဖြုတ်ချခံရတာက ဘယ်သူ့ကိုမှ ထုတ်ဖော်ဖို့၊ ဖယ်ရှားရှင်းလင်းဖို့ ရည်ရွယ်တာ မဟုတ်ဘူးဆိုတာပါပဲ။ ကျွန်မဟာ စာတန်ရဲ့ နက်နက်ရှိုင်းရှိုင်း ဖျက်ဆီးတာကို ခံထားရပြီး ဖောက်ပြန်ပျက်စီးတဲ့ စိတ်သဘောထားတွေ အများကြီးရှိနေတော့ ကိုယ့်တာဝန်ကို ထမ်းဆောင်ရင်း ကျရှုံးမှုနဲ့ ထုတ်ဖော်မှုတွေ အများကြီးကို ကျွန်မအနေနဲ့ တွေ့ကြုံဖို့ လိုခဲ့တယ်။ တကယ်လို့ ကျွန်မက သမ္မာတရားကိုရှာဖွေ၊ ကိုယ့်ကိုယ်ကိုယ် ဆင်ခြင်သုံးသပ်ပြီး စိတ်ရင်းမှန်နဲ့ နောင်တရနိုင်မယ်ဆိုရင် ဒါဟာ ကျွန်မအတွက် ကောင်းတဲ့အရာတစ်ခုဖြစ်ပြီး ကျွန်မရဲ့ စိတ်သဘောထား အပြောင်းအလဲအတွက် အချိုးအကွေ့တစ်ခု ဖြစ်လာမှာပဲ။ ဒါပေမဲ့ ကျွန်မက ကိုယ့်တာဝန်ထဲက ကျရှုံးမှုနဲ့ ထုတ်ဖော်မှုတွေကို မှန်မှန်ကန်ကန် သဘောမထားနိုင်ခဲ့ဘူး။ စိတ်ကိုတည်ငြိမ်အောင်ထားပြီး သမ္မာတရားကို ကောင်းကောင်းရှာဖွေ၊ ကိုယ့်ကိုယ်ကိုယ် ဆင်ခြင်သုံးသပ်တာကို မလုပ်နိုင်ခဲ့ဘူး။ အဲဒီအစား ကိုယ့်ရဲ့ နောက်ဆုံးပန်းတိုင်နဲ့ အဆုံးသတ်အတွက်ပဲ အမြဲတမ်း အစီအစဉ်ဆွဲပြီး စိုးရိမ်နေခဲ့တယ်၊ အဲဒါကြောင့်ပဲ ကျွန်မက အပျက်သဘောဆောင်ပြီး နာကျင်ခဲ့ရတာ။ ကျွန်မဟာ ဘုရားသခင် စီစဉ်တဲ့ ပတ်ဝန်းကျင်တွေအပေါ် အတိုက်အခံလုပ်စိတ်တွေနဲ့ ပြည့်နေခဲ့တယ်။ ကျွန်မသာ နောင်တမရဘူးဆိုရင် ကိုယ့်ကိုယ်ကိုယ် တကယ်ကို ဖျက်ဆီးမိမှာပဲ။ အခု ကျွန်မလုပ်ရမှာက ဘုရားသခင်စီစဉ်ထားတဲ့ ပတ်ဝန်းကျင်တွေကို လက်ခံပြီး ကျိုးနွံနာခံဖို့၊ သမ္မာတရားကိုရှာဖွေပြီး ကိုယ့်ရဲ့ ဖောက်ပြန်ပျက်စီးမှုနဲ့ အားနည်းချက်တွေကို ဆင်ခြင်သုံးသပ်ပြီး သိဖို့၊ သင်ခန်းစာတွေယူဖို့နဲ့ ကိုယ့်ရဲ့ အသက်ဝင်ရောက်မှုမှာ တိုးတက်မှုရှိအောင် လုပ်ဖို့ပဲ။ ဒီလိုနားလည်သွားတော့ ကျွန်မရဲ့ စိတ်နှလုံးက ပိုပြီးတော့ အေးချမ်းသွားတယ်။

လပိုင်းလောက်ကြာတော့ အသင်းတော်က ကျွန်မကို လူသစ်တွေကို ရေလောင်းပေးဖို့ တာဝန်ပြန်ပြောင်းပေးခဲ့တယ်။ ဒီတာဝန်ကို ထမ်းဆောင်ဖို့ နောက်တစ်ခါ အခွင့်အရေးရလိမ့်မယ်လို့ ကျွန်မ မမျှော်လင့်ခဲ့ဘူး၊ စိတ်ထဲမှာ မဖော်ပြနိုင်တဲ့ ခံစားချက်တစ်ခုဖြစ်ပေါ်လာပြီး ဘုရားသခင်ကို ကျေးဇူးတင်ကြောင်း ပြောခဲ့တယ်။ အချိန်တစ်ုခကြာတော့ လူသစ်တွေကို ရေလောင်းပေးရာမှာ အခက်အခဲတချို့နဲ့ ကျွန်မ ကြုံခဲ့ရတယ်။ သူတို့ထဲက တချို့က အရမ်းအလုပ်များတယ်၊ တချို့က နေမကောင်းဖြစ်ခဲ့ပြီး တချို့ကလည်း ဘုရားသခင်ရဲ့ အမှုတော်အပေါ် အယူအဆတွေရှိနေတော့ စုဝေးပွဲတွေကို မတက်ကြတော့ဘူး။ သိသာထင်ရှားတဲ့ ရလဒ်တွေ တစ်ခုမှမတွေ့ရဘဲ သူတို့ကို အချိန်အတိုင်းအတာတစ်ခုအထိ ရေလောင်းပြီး ထောက်ပံ့ပြီးတဲ့နောက်မှာ ကျွန်မ အရမ်းစိုးရိမ်သောကဖြစ်လာတယ်၊ “ဒီပြဿနာတွေကို ငါ အမြန်မဖြေရှင်းနိုင်ရင် ငါ ဖြုတ်ချခံရတော့မှာလား။ ကပ်ဘေးတွေက ပိုပိုပြီး ပြင်းထန်လာနေသလို ဘုရားသခင်ရဲ့ အမှုတော်ကလည်း အဆုံးသတ်ခါနီးပြီ။ ဒီလို အရေးကြီးတဲ့အချိန်မှာသာ ငါ အဖြုတ်ခံရရင် ကယ်တင်ခြင်းကို ရနိုင်ပါဦးမလား” လို့ပေါ့။ ဒီအတွေးတွေက ကျွန်မကို အရမ်း စိတ်ဆင်းရဲစေခဲ့တယ်။ ကြီးကြပ်ရေးမှူးက ကျွန်မအလုပ်ကို လာစစ်တဲ့အခါ ဒီပြဿနာတွေကို ပိုပြီးဇွဲရှိရှိနဲ့ အမြန်ဆုံးဖြေရှင်းဖို့ ကျွန်မကို သတိပေးခဲ့တယ်။ ကျွန်မ အရမ်းကို စိတ်ဓာတ်ကျသွားတယ်၊ “ငါ အခုတလော ကြိုးစားနေတာပဲ၊ ဒါပေမဲ့ ဘာလို့ ရလဒ်က မတိုးတက်သေးတာလဲ။ ငါ့တာဝန်မှာသာ ဆက်ပြီး ထိရောက်မှုမရှိရင် ငါ အဖြုတ်ခံရနိုင်တယ်။ ငါ့ကို တာဝန်အသစ်တစ်ခု ပေးလိုက်ရင် အစကနေ ပြန်သင်ရဦးမယ်။ အဲဒီမှာလည်း ဆက်ပြီး ထိထိရောက်ရောက်မရှိလို့၊ နောက်တစ်ခါ အဖြုတ်ခံရရင် ဘယ်လိုလုပ်မလဲ။ အဲဒါဆိုရင် ငါ လုံးဝကို ထုတ်ဖော်ခံရပြီး ဖယ်ရှားရှင်းလင်းခံရမှာပဲ” လို့ပေါ့။ ကျွန်မ ပိုပြီး တွေးလေလေ ပိုပြီး စိတ်မချမ်းမသာ ဖြစ်လာလေလေပဲ၊ ခေါင်းက မကြည်မလင်ဖြစ်ပြီး လေးလံနေခဲ့တယ်။ လူသစ်တွေ စုဝေးပွဲ ပုံမှန်မတက်တာကို တွေ့တဲ့အခါ သူတို့ကို ဆက်ပြီး လိုက်ကြည့်ဖို့တောင် စိတ်မပါတော့ဘူး။ စိတ်နှလုံးထဲမှာတောင် နည်းနည်းညည်းညူမိခဲ့တယ်။ “ငါ အခုတလော ဒီလောက်ကြိုးစားနေတာကို ဘုရားသခင်က ငါ့ကို ဘာလို့ လမ်းမပြတာလဲ။ ငါ ဘယ်လောက်ပဲ ကြိုးစားကြိုးစား ဘာမှထူးခြားလာပုံမရဘူး။ ဒီပြဿနာတွေက ဖြေရှင်းရတာ လွယ်တာမှမဟုတ်တာ၊ ဒီလောက်ကြိုးစားပြီးတဲ့နောက်မှာလည်း အဖြုတ်ချခံရနိုင်သေးတာပဲ” လို့ပေါ့။ အဲဒီအချိန်တုန်းက ကျွန်မ အရမ်းကို အပျက်သဘောဆောင်နေပြီး ကိုယ့်တာဝန်ကို ထမ်းဆောင်ဖို့ အားမမွေးနိုင်ခဲ့ဘူး။ နောက်ပိုင်းမှာ ကျွန်မ ကိုယ့်ကိုယ်ကိုယ် စပြီး ဆင်ခြင်သုံးသပ်ခဲ့တယ်၊ “ဘာလို့ ကိစ္စတစ်ခုခုဖြစ်လာတာနဲ့ ငါက အမြဲတမ်း အဖြုတ်ခံရမှာကို စိုးရိမ်နေရတာလဲ” ပေါ့။ ကောင်းချီးမင်္ဂလာရလိုတဲ့ ရည်ရွယ်ချက်က ကျွန်မကို တွန်းအားပေးနေမှန်း သဘောပေါက်ခဲ့တယ်၊ ဒါကြောင့် စားသောက်ဖို့ ဆီလျော်တဲ့ ဘုရားနှုတ်ကပတ်တော်တွေကို ကျွန်မ ရှာခဲ့တယ်။

တစ်နေ့မှာ ဘုရားသခင်ရဲ့ ဒီနှုတ်ကပတ်တော်တွေကို ကျွန်မ ဖတ်လိုက်ရတယ်။ “အန္တိခရစ်တစ်ဦးသည် ဘုရားသခင်၏ အိမ်တော်၌ အဆင့်အတန်းနှင့် အာဏာရှိသောအခါ၊ နေရာတိုင်းတွင် အခွင့်ကောင်းယူပြီး သူ အမြတ်ထုတ်နိုင်သောအခါ၊ လူတို့က သူ့ကို ကြည်ညိုပြီး မြှောက်ပင့်သောအခါ၊ ကောင်းချီးများနှင့် ဆုလာဘ်များ၊ လှပသော ခရီးပန်းတိုင်တို့အားလုံးသည် လက်လှမ်းမီနိုင်ပုံရသည်ဟု သူ ထင်သောအခါ၊ ထိုအခါ အပေါ်ယံတွင် သူသည် ဘုရားသခင်၊ ဘုရားသခင်၏ နှုတ်ကပတ်တော်များနှင့် လူသားမျိုးနွယ်အပေါ် သူ၏ ကတိတော်များ၊ ဘုရားသခင်၏ အိမ်တော်၏ အလုပ်နှင့် အလားအလာများကို ယုံကြည်ခြင်းဖြင့် ပြည့်လျှံနေပုံရသည်။ သို့ရာတွင် သူသည် ပြုပြင်ခြင်းခံရသည်နှင့်တစ်ပြိုင်နက်၊ သူ၏ ကောင်းချီးများအတွက် လိုအင်ဆန္ဒက ခြိမ်းခြောက်ခံရသောအခါ၊ သူသည် ဘုရားသခင်အပေါ် သံသယများနှင့် အထင်လွဲမှားမှုများ ဖြစ်ပေါ်လာသည်။ မျက်စိတစ်မှိတ်အတွင်းတွင် သူ၏ အမြင်အားဖြင့် ပေါများသော ယုံကြည်ခြင်းသည် ပျောက်ကွယ်သွားပြီး မည်သည့်နေရာတွင်မျှ ရှာမတွေ့နိုင်တော့ပေ။ သူသည် လမ်းလျှောက်ရန် သို့မဟုတ် စကားပြောရန်အတွက်ပင် စွမ်းအင်မရှိသလောက် ဖြစ်သွားသည်။ သူသည် မိမိ၏ တာဝန်ကိုထမ်းဆောင်ရာ၌ စိတ်ဝင်စားမှု ပျောက်ဆုံးပြီး စိတ်အားထက်သန်မှု၊ ချစ်ခြင်းမေတ္တာနှင့် ယုံကြည်ခြင်းအားလုံးကို ဆုံးရှုံးသည်။ သူ၌ရှိသော စေတနာအနည်းငယ်ကို သူ ဆုံးရှုံးခဲ့ပြီးဖြစ်ကာ သူနှင့် စကားပြောသူ မည်သူ့ကိုမျှ ဂရုမစိုက်တော့ပေ။ သူသည် ချက်ချင်းပင် လုံးဝကွဲပြားသော လူတစ်ဦးအဖြစ်သို့ ပြောင်းလဲသွားသည်။ သူသည် ဖော်ထုတ်ခြင်းခံရသည် မဟုတ်လော။ ထိုသို့သောလူတစ်ဦးသည် ကောင်းချီးခံစားရရန် မိမိ၏ မျှော်လင့်ချက်များကို ဆက်လက်စွဲကိုင်ထားသောအခါ သူသည် အကန့်အသတ်မဲ့ အားအင်ရှိပုံရသည်၊ ဘုရားသခင်အပေါ် သစ္စာစောင့်သိပုံရလေသည်။ သူသည် စောစောထပြီး ညဉ့်နက်သည်အထိ အလုပ်လုပ်နိုင်ကာ ဆင်းရဲဒုက္ခခံနိုင်ပြီး အဖိုးအခကို ပေးဆပ်နိုင်စွမ်းရှိသည်။ သို့သော် သူ ကောင်းချီးခံစားရမည့် မျှော်လင့်ချက် ပျောက်ဆုံးသွားသောအခါ လေလျော့သွားသော ဘောလုံးကဲ့သို့ ဖြစ်နေသည်။ သူက မိမိ၏ အစီအစဉ်များကို ပြောင်းလဲလိုသည်၊ အခြားလမ်းကြောင်းတစ်ခုကို ရှာလိုပြီး ဘုရားသခင်အပေါ် မိမိ၏ ယုံကြည်ခြင်းကို စွန့်လွှတ်လိုသည်။ သူသည် ဘုရားသခင်အပေါ် စိတ်ဓာတ်ကျပြီး စိတ်ပျက်ကာ မကျေနပ်ချက်များဖြင့် ပြည့်နေသည်။ ဤသည်မှာ သမ္မာတရားကို လိုက်စားပြီး ချစ်မြတ်နိုးသောသူတစ်ဦး၊ လူ့သဘာဝနှင့် တည်ကြည်မှုရှိသောသူတစ်ဦးနှင့်ဆိုင်သည့် ထုတ်ဖော်ပြသခြင်းလော။ (မဟုတ်ပါ။) ၎င်းတို့သည် အန္တရာယ်၌ ရှိနေကြပေသည်။” (နှုတ်ကပတ်တော်၊ အတွဲ (၄)၊ အန္တိခရစ်တို့ကို ဖော်ထုတ်ခြင်း၊ အချက် ၁၂- အဆင့်အတန်းနှင့် သို့မဟုတ် ကောင်းချီးများရရှိရန် မျှော်လင့်ချက်မရှိသောအခါ ၎င်းတို့က နောက်ဆုတ်ချင်ကြသည်) “အန္တိခရစ်များသည် ဘုရားအိမ်တော်၏ အစီအစဉ်များကို မည်သည့်အခါမျှ မနာခံကြပေ။ ၎င်းတို့သည် ၎င်းတို့၏ တာဝန်၊ ကျော်ကြားမှု၊ အကျိုးအမြတ်နှင့် ဂုဏ်အဆင့်အတန်းတို့ကို ၎င်းတို့၏ ကောင်းချီးရရှိရန် မျှော်လင့်ချက်နှင့် အနာဂတ် ပန်းတိုင်တို့ဖြင့် နီးကပ်စွာ ချိတ်ဆက်ထားကြသည်။ ၎င်းတို့၏ ဂုဏ်သတင်းနှင့် အဆင့်အတန်း ဆုံးရှုံးသွားသည်နှင့် ကောင်းချီးများ၊ ဆုလာဘ်များရရှိရန် မျှော်လင့်ချက်မရှိတော့သကဲ့သို့ပင်ဖြစ်သည်။ ဤအရာများက ၎င်းတို့၏ အသက်ကို ဆုံးရှုံးရသကဲ့သို့ ခံစားရသည်။ ၎င်းတို့က ‘ငါသည် ဂရုစိုက်ရမည်။ ပေါ့ဆ၍ မရပေ။ ဘုရားအိမ်တော်၊ ညီအစ်ကိုမောင်နှမများ၊ ခေါင်းဆောင်များ၊ အမှုဆောင်များနှင့် ဘုရားသခင်ကိုပင် အားကိုး၍မရပေ။ ၎င်းတို့ထဲမှ မည်သူ့ကိုမျှ ငါ ယုံကြည်၍မရပေ။ သင် အားအကိုးနိုင်ဆုံးသောသူနှင့် ယုံကြည်ရန် အထိုက်တန်ဆုံးသောသူမှာ သင်ကိုယ်တိုင်ဖြစ်သည်။ သင်သည် သင့်ကိုယ်သင်အတွက် အစီအစဉ်များ မပြုလုပ်နေလျှင် သင့်အား မည်သူက ဂရုစိုက်မည်နည်း။ သင်၏ အနာဂတ်ကို မည်သူက ထည့်စဉ်းစားမည်နည်း။ ကောင်းချီးများအား သင်လက်ခံရရှိခြင်းရှိမည်၊ မရှိမည်ကို မည်သူက ထည့်စဉ်းစားမည်နည်း။ ထို့ကြောင့် ငါသည် ငါ၏အကျိုးအတွက် အစီအစဉ်များနှင့် တွက်ချက်မှုများကို သေချာလုပ်ဆောင်ရမည်။ အမှားများပြုလုပ်၍မရ၊ သို့မဟုတ် အနည်းငယ်မျှပင် ပေါ့ဆ၍ မရပေ။ မဟုတ်လျှင် တစ်စုံတစ်ယောက်က ငါ့အပေါ် အခွင့်အရေးယူဖို့ ကြိုးစားလျှင် မည်သည့်အရာကို ငါလုပ်ဆောင်ရမည်နည်း’ ဟု တွေးကြသည်။ ထို့ကြောင့် ၎င်းတို့သည် တစ်စုံတစ်ယောက်က ၎င်းတို့အား ပိုင်းခြားသိမြင်မည်၊ သို့မဟုတ် ရိပ်စားမိမည်ကိုလည်းကောင်း၊ ဤသို့ဖြင့် ၎င်းတို့သည် ထုတ်ပယ်ခံရပြီး ၎င်းတို့၏ ကောင်းချီးရရှိဖို့အိပ်မက်က ပျက်စီးသွားမည်ကိုလည်းကောင်း ကြောက်ရွံ့လျက် ဘုရားအိမ်တော်၏ ခေါင်းဆောင်များနှင့် အမှုဆောင်များကို သတိထားကာကွယ်ကြသည်။ ၎င်းတို့သည် ကောင်းချီးများ ရရှိရန် မျှော်လင့်ချက်ကို ထားရှိဖို့အလို့ငှာ မိမိတို့၏ ဂုဏ်သတင်းနှင့် အဆင့်အတန်းကို ထိန်းသိမ်းရမည်ဟု ထင်ကြသည်။ ကောင်းချီးခံစားရခြင်းသည် ကောင်းကင်ဘုံထက်ကြီးမြတ်သည်၊ အသက်ထက် ပိုကြီးမြတ်သည်၊ သမ္မာတရားကို လိုက်စားခြင်း၊ စိတ်သဘောထားဆိုင်ရာ ပြောင်းလဲခြင်း၊ သို့မဟုတ် တစ်ကိုယ်ရေ ကယ်တင်ခြင်းထက်ပို၍ အရေးကြီးသည်၊ မိမိတာဝန်ကို ကောင်းစွာလုပ်ဆောင်ခြင်း၊ စံနှုန်းနှင့် ကိုက်ညီသော ဖန်ဆင်းခံတစ်ယောက်ဖြစ်ခြင်းထက် ပို၍အရေးကြီးသည်ဟု အန္တိခရစ်တစ်ယောက်က မြင်သည်။ ၎င်းတို့သည် စံနှုန်းနှင့် ကိုက်ညီသော ဖန်ဆင်းခံတစ်ယောက်ဖြစ်ခြင်း၊ မိမိတို့တာဝန်ကို ကောင်းစွာထမ်းဆောင်ပြီး ကယ်တင်ခံရခြင်းသည် ပြောဆိုဖို့ပင် သို့မဟုတ် မှတ်ချက်ပေးဖို့ပင် ထိုက်တန်မှုသိပ်မရှိသည့် သေးနုပ်သောအရာများဖြစ်သည်ဟု ထင်မြင်သော်လည်း၊ ကောင်းချီးရရှိခြင်းကမူ ၎င်းတို့၏ တစ်ဘဝလုံးတွင် မည်သည့်အခါမျှ မေ့၍မရနိုင်သော တစ်ခုတည်းသောအရာဖြစ်သည်။ မည်သည့်အရာကို ၎င်းတို့ ကြုံတွေ့ရသည်ဖြစ်စေ၊ ကြီးသည်ဖြစ်စေ၊ သေးငယ်သည်ဖြစ်စေ ၎င်းတို့သည် ယင်းကို ကောင်းချီးခံစားရခြင်းနှင့် ဆက်စပ်ပြီး အလွန်အမင်း သတိထားပြီး အာရုံစိုက်ကြသည်။ ပြီးလျှင် အစဉ်သဖြင့် မိမိတို့ကိုယ်တိုင်အတွက် ထွက်ပေါက်တစ်ခု ထားထားကြသည်။...လူတစ်ယောက်က ဘုရားသခင်၏ အသိအမှတ်ပြုခြင်းကို ရမရဆိုသည်မှာ မည်သည့်တာဝန်ကို သူထမ်းဆောင်သည်ဆိုသည့်အပေါ်တွင် အခြေမခံဘဲ သမ္မာတရားကို ပိုင်ဆိုင်သလော၊ ဘုရားသခင်ကို အမှန်တကယ် ကျိုးနွံနာခံသလော၊ သစ္စာရှိသလောဆိုသည်တို့အပေါ်တွင် အခြေခံသည်။ ဤအရာများက အရေးကြီးဆုံးအရာများဖြစ်သည်။ လူများအတွက် ဘုရားသခင်၏ ကယ်တင်ခြင်း အချိန်ကာလအတောအတွင်းတွင် ၎င်းတို့သည် စမ်းသပ်မှုများစွာကို ခံရမည်။ အထူးသဖြင့် ၎င်းတို့၏ တာဝန်ထမ်းဆောင်မှုတွင် ကျရှုံးမှုနှင့် အလှည့်အပြောင်းများစွာကို ဖြတ်သန်းရမည်ဖြစ်သော်လည်း အဆုံးတွင် ၎င်းတို့သည် သမ္မာတရားကို နားလည်ပြီး ဘုရားသခင်အား အမှန်တကယ် ကျိုးနွံနာခံလျှင် ဘုရားသခင်၏ အသိအမှတ်ပြုခြင်းကို ရရှိသောသူဖြစ်လိမ့်မည်။ အန္တိခရစ်များသည် မိမိတို့၏တာဝန်ခန့်အပ်မှုကို ပြုပြင်ခံရခြင်း အမှုကိစ္စ၌ သမ္မာတရားကို နားမလည်၊ သမ္မာတရားကို သဘောပေါက်နားလည်နိုင်စွမ်း လုံးဝမရှိသည်ကို မြင်နိုင်သည်။” (နှုတ်ကပတ်တော်၊ အတွဲ (၄)၊ အန္တိခရစ်တို့ကို ဖော်ထုတ်ခြင်း၊ အချက် ၁၂- အဆင့်အတန်းနှင့် သို့မဟုတ် ကောင်းချီးများရရှိရန် မျှော်လင့်ချက်မရှိသောအခါ ၎င်းတို့က နောက်ဆုတ်ချင်ကြသည်) ဘုရားနှုတ်ကပတ်တော်ရဲ့ ဖော်ထုတ်မှုကနေတစ်ဆင့် ကျွန်မ မြင်ခဲ့ရတာက အန္တိခရစ်တွေဟာ သူတို့တာဝန်တွေမှာ တာဝန်ပြောင်းတာ ဒါမှမဟုတ် အဖြုတ်ခံရတာကို မှန်မှန်ကန်ကန် မချဉ်းကပ်နိုင်တဲ့အကြောင်းရင်းက သူတို့ဟာ ကောင်းချီးရဖို့အတွက်ပဲ တာဝန်ထမ်းဆောင်တာ၊ ဘုရားသခင်နဲ့ အပေးအယူလုပ်ဖို့ ကြိုးစားတာဖြစ်ပြီး သမ္မာတရားရဖို့ ဒါမှမဟုတ် ဘုရားသခင်ကို ကျိုးနွံနာခံဖို့ မဟုတ်ဘူးဆိုတာပါပဲ။ ဒါကြောင့် ကိစ္စတစ်ခုခုမှားသွားတဲ့အခါ၊ ဒါမှမဟုတ် သူတို့တာဝန်တွေ ပြောင်းခံရတဲ့အခါ၊ ဒါမှမဟုတ် ဖြုတ်ချခံရတဲ့အခါမှာ သူတို့က ဒါကို ကောင်းချီးရခြင်းနဲ့ အမြဲတမ်း ဆက်စပ်တွေးကြတယ်။ ကောင်းချီးရဖို့ မျှော်လင့်ချက်မရှိတော့ဘူးလို့ မြင်တဲ့အခါ သူတို့ဟာ စိတ်ဓာတ်ကျ၊ စိတ်ပျက်ပြီး မကျေမချမ်းဖြစ်တာတွေနဲ့ ပြည့်လာတယ်၊ တာဝန်ထမ်းဆောင်ဖို့ စိတ်အားထက်သန်မှု ပျောက်ဆုံးသွားပြီး ဘုရားသခင်ကို ယုံကြည်လိုစိတ်တောင် ပျောက်ဆုံးသွားကြတယ်။ ကျွန်မမှာလည်း ဒီအန္တိခရစ်တွေရဲ့ သရုပ်သကန်တွေ ရှိခဲ့တယ်။ ကျွန်မရဲ့ တာဝန်တွေ အဆင်ပြေနေပြီး ကောင်းချီးရဖို့ မျှော်လင့်ချက်ရှိတယ်လို့ ခံစားရတဲ့အခါ ပညာရေးကို ကျွန်မ စွန့်လွှတ်နိုင်တယ်၊ တာဝန်အတွက် ဒုက္ခခံပြီး အဖိုးအခပေးနိုင်ခဲ့တယ်။ ဒါပေမဲ့ ကျွန်မတာဝန်တွေမှာ မကောင်းတဲ့ ရလဒ်တွေရပြီး ဖြတ်ချခံရမဲ့ အန္တရာယ်ရှိလာတဲ့အခါမှာတော့ ကောင်းချီးရဖို့ ကျွန်မရဲ့ မျှော်လင့်ချက်တွေ ပျက်စီးသွားပြီလို့ ခံစားခဲ့ရတယ်။ အကျိုးဆက်အနေနဲ့ ကျွန်မဟာ စိတ်ဓာတ်ကျလာတယ်၊ စိတ်ပျက်လာတယ်၊ အပျက်သဘောဆောင်ပြီး ခိုကပ်လာခဲ့တဲ့အပြင်၊ ပြီးတော့ တာဝန်တွေကို လုံးဝ တခြားလူတစ်ယောက်လို ထမ်းဆောင်ခဲ့တယ်။ တကယ်တော့ ဖြုတ်ချခံရတာ၊ ဒါမှမဟုတ် တာဝန်မှာ ပြဿနာပေါ်လာလို့ ထောက်ပြတာ၊ ပြုပြင်တာကို ခံရတာက လုံးဝ ပုံမှန်ပါပဲ။ ဒါပေမဲ့ ကျွန်မကတော့ “ငါ ဖြုတ်ချခံရတော့မှာလား။ နောက်တစ်ခါသာ ဖြတ်ချခံရရင် ငါ လုံးဝကို ထုတ်ဖော်ခံရပြီး ဖယ်ရှားရှင်းလင်းခံရမှာ မဟုတ်ဘူးလား။ အဲဒါဆိုရင် ကောင်းကင်နိုင်ငံတော်ထဲဝင်ပြီး ကယ်တင်ခြင်းရဖို့ ငါ့မှာ အခွင့်အရေး သိပ်ရှိတော့မှာ မဟုတ်ဘူး” ဆိုပြီး အဆက်မပြတ် စိုးရိမ်နေခဲ့တယ်။ ကျွန်မက ကိုယ့်တာဝန် ထမ်းဆောင်တာကို အပေးအယူတစ်ခုအနေနဲ့ ပြောင်းလဲပစ်ခဲ့တယ်၊ ကိုယ့်ရဲ့ စွန့်လွှတ်အနစ်နာခံမှုတွေ၊ အသုံးခံမှုတွေနဲ့ အလုပ်ရဲ့ရလဒ်တွေကို ကောင်းကင်နိုင်ငံတော်ရဲ့ ကောင်းချီးနဲ့ လဲလှယ်ဖို့ ကြိုးစားခဲ့တယ်။ ဒါဟာ ပေါလုနဲ့ တစ်ပုံစံတည်းပဲ။ သူက သမ္မာတရားရဖို့မဟုတ်ဘဲ ဆုလာဘ်နဲ့ ကောင်းချီးတွေရဖို့အတွက်ချည်းပဲ ဧဝံဂေလိ ဟောပြောခဲ့တယ်။ သူ ဒီလိုပြောနိုင်တဲ့အတိုင်းအတာထိပေါ့။ “ကောင်းစွာသော တိုက်လှန်ခြင်းကို ငါပြုပြီ။ ပြေးရသောလမ်းကို အဆုံးတိုင်အောင်ပြေးပြီ။ ယုံကြည်ခြင်းတရားကို စောင့်ရှောက်ပြီ။ ယခုမှစ၍ ဓမ္မသရဖူသည် ငါ့အဘို့သိုထားလျက်ရှိ၏။” (တိမောသေဩဝါဒစာဒုတိယစောင် ၄:၇-၈) ဆိုလိုရင်းကတော့ သူဟာ သူ့တာဝန်ကို ထမ်းဆောင်ရာမှာ အဖိုးအခကြီးကြီးမားမား ပေးဆပ်ခဲ့ပြီးပြီ၊ ဘုရားသခင်က သူ့ကို ဆုလာဘ်နဲ့ ကောင်းချီးတွေ ပေးရမယ်၊ မဟုတ်ရင် သူက ဘုရားသခင်နဲ့ ငြင်းခုံပြီး ဆန့်ကျင်မယ်ဆိုတဲ့ သဘောပဲ။ ကျွန်မက ပေါလုလျှောက်ခဲ့တဲ့ လမ်းကြောင်းအတိုင်းပဲ လျှောက်နေခဲ့တာ မဟုတ်ဘူးလား။ ကောင်းချီးရဖို့အတွက် ကျွန်မ အဖိုးအခပေးဖို့ လိုလားနေခဲ့တယ်။ ဒါပေမဲ့ ကောင်းချီးမရနိုင်တော့ဘူးလို့ ခံစားရတဲ့အခါမှာတော့ ကျွန်မဟာ အပျက်သဘောဆောင်ပြီး ခိုကပ်ပျင်းရိလာတယ်၊ ဘုရားသခင်က လမ်းမပြဘူးလို့တောင် ညည်းညူခဲ့တယ်။ ဒါဟာ ဘုရားသခင်ကို တိတ်တဆိတ် ဆန့်ကျင်နေတာ မဟုတ်ဘူးလား။ ဒီလိုတွေးမိတော့ အရမ်းကို ကြောက်သွားတယ်၊ ကောင်းချီးရဖို့သက်သက်နဲ့ တာဝန်ထမ်းဆောင်ပြီး ဘုရားသခင်နဲ့ အပေးအယူလုပ်ဖို့ ကြိုးစားတာဟာ အရမ်း အန္တရာယ်များတယ်ဆိုတာကို သဘောပေါက်ခဲ့တယ်။ ဒါဟာ ဘုရားသခင်ကို အတိုက်အခံလုပ်တဲ့ လမ်းကြောင်းပဲလေ။

နောက်ပိုင်းမှာ ဘုရားနှုတ်ကပတ်တော် နှစ်ပိုဒ်ကို ကျွန်မ ဖတ်လိုက်ရတယ်။ “ကောင်းချီးခံစားရခြင်းသည် လူတို့လိုက်စားရန်အတွက် သင့်တင့်လျောက်ပတ်သည့် ရည်မှန်းချက်တစ်ခု မဟုတ်သောကြောင့် အဘယ်အရာက သင့်တင့်လျောက်ပတ်သည့် ရည်မှန်းချက်တစ်ခု ဖြစ်သနည်း။ သမ္မာတရားကို လိုက်စားခြင်း၊ စိတ်သဘောထားပြောင်းလဲမှုများကို လိုက်စားခြင်း၊ ဘုရားသခင်၏ စီစဉ်ညွှန်ကြားမှုများဖြင့် အစီအစဉ်များအားလုံးကို ကျိုးနွံနာခံနိုင်ခြင်း၊ ဤအရာတို့သည် လူတို့ လိုက်စားသင့်သည့် ရည်မှန်းချက်များဖြစ်သည်။ ဥပမာအားဖြင့် ပြုပြင်ခံရခြင်းက သင့်ကို အယူအဆများ၊ နားလည်မှုလွဲခြင်းများဖြစ်စေပြီး သင်သည် ကျိုးနွံနာခံခြင်းကို မလုပ်ဆောင်နိုင် ဖြစ်လာသည်ဆိုပါစို့။ အဘယ့်ကြောင့် မကျိုးနွံမနာခံနိုင်သနည်း။ အဘယ်ကြောင့်ဆိုသော် ကောင်းချီးခံစားရဖို့ဖြစ်သည့် သင်၏ ခရီးပန်းတိုင်၊ သို့မဟုတ် အိပ်မက်ကို ခက်ခဲသွားစေသည်ဟု သင် ခံစားရခြင်းကြောင့်ဖြစ်သည်။ သင်သည် အပျက်သဘောဆောင်လာပြီး စိတ်မကောင်းဖြစ်လာသည်။ ပြီးလျှင် သင်၏တာဝန်ကို စွန့်လွှတ်လိုသည်။ ဤအရာအတွက် အကြောင်းပြချက်မှာ အဘယ်နည်း။ သင်၏ အားထုတ်လိုက်စားမှုတွင် ပြဿနာတစ်ခုရှိသည်။ ဤသို့ဆိုလျှင် ဤအရာကို မည်သို့ ဖြေရှင်းသင့်သနည်း။ ဤမှားယွင်းသော စိတ်ကူးများကို သင် ချက်ချင်းစွန့်ပစ်ရန်၊ သင်၏ ဖောက်ပြန်ပျက်စီးသောစိတ်သဘောထား၏ ပြဿနာကို ဖြေရှင်းရန်အတွက် သမ္မာတရားကို ချက်ချင်းရှာဖွေရန် အလွန်အရေးကြီးသည်။ သင်သည် မိမိကိုယ်ကို ‘ငါ နုတ်ထွက်၍မဖြစ်။ ဖန်ဆင်းခံတစ်ဦး ထမ်းဆောင်သင့်သည့် တာဝန်ကို ငါ ကောင်းစွာထမ်းဆောင်ရဦးမည်ဖြစ်ပြီး ကောင်းချီးခံစားရဖို့ ငါ၏ ဆန္ဒကို ဘေးချထားရမည်’ ဟူ၍ ပြောသင့်သည်။ သင်သည် ကောင်းချီးခံစားရဖို့ ဆန္ဒကို စွန့်လွှတ်ပြီး သမ္မာတရားအား လိုက်စားခြင်းလမ်းကြောင်းကို လျှောက်သောအခါတွင် သင်၏ ပခုံး၌ ဝန်တစ်ခုပေါ့သွားသည်။ သင်သည် အပျက်သဘောဆောင်နိုင်စွမ်း ရှိဦးမည်လော။ သင် အပျက်သဘောဆောင်သည့် အချိန်များရှိဆဲဖြစ်သော်လည်း သင်က ဤအရာကို သင့်အား ဘောင်ခတ်ခွင့်မပြုဘဲ သင်၏ စိတ်နှလုံးတွင် ဆက်လက်၍ ဆုတောင်းကာ ကြိုးစားသည်။ သင်၏ လိုက်စားမှု ရည်မှန်းချက်ကို ကောင်းချီးခံရခြင်းနှင့် ခရီးပန်းတိုင်တစ်ခုထားရှိခြင်းမှ သမ္မာတရား လိုက်စားခြင်းအဖြစ်သို့ ပြောင်းလဲပြီး ‘သမ္မာတရားကို လိုက်စားခြင်းသည် ဖန်ဆင်းခံတစ်ယောက်၏ တာဝန်ဖြစ်သည်။ ယနေ့တွင် သမ္မာတရားအချို့ကို နားလည်ရန်အတွက် ပိုကောင်းသော အကျိုးတရားမရှိ။ ဤသည်မှာ အားလုံးထဲတွင် အကြီးမြတ်ဆုံးကောင်းချီးဖြစ်သည်။ ဘုရားသခင်က ငါ့အား အလိုမရှိလျှင်ပင်၊ ငါသည် ကောင်းမွန်သော ခရီးပန်းတိုင်မရှိဘဲ ငါ၏ ကောင်းချီးခံစားရဖို့ မျှော်လင့်ချက်များ ကြေမွသွားခဲ့လျှင်ပင် ငါ၏တာဝန်ကို မှန်မှန်ကန်ကန် ထမ်းဆောင်ဦးမည်။ ငါ ထိုသို့လုပ်ဆောင်ရန် ဝတ္တရားရှိသည်။ ငါ၏ တာဝန်ကို သင့်တင့်လျောက်ပတ်စွာ ထမ်းဆောင်ရာတွင် မည်သည့်အကြောင်းပြချက်ကိုမျှ ထိခိုက်ခွင့်ပေးမည် မဟုတ်။ ဘုရားသခင်၏ တာဝန်ပေးစေခိုင်းချက်ကို ငါ ဖြစ်မြောက်အောင်မြင်အောင် လုပ်ဆောင်ရာတွင် ထိခိုက်ခွင့်ပေးမည် မဟုတ်။ ဤသည်မှာ ငါပြုမူနေထိုင်သည့် စည်းမျဉ်းဖြစ်သည်’ ဟူ၍ သင် စဉ်းစားသည်။ ဤတွင် သင်သည် ဇာတိပကတိ၏ ဘောင်ခတ်မှုများကို ကျော်လွန်ပြီးဖြစ်သည်မဟုတ်လော။ အချို့က ‘ကောင်းပြီ၊ ငါ အပျက်သဘောဆောင်နေသေးလျှင် အဘယ်သို့ လုပ်ရမည်နည်း’ဟု ဆိုကောင်းဆိုနိုင်သည်။ သို့ဆိုလျှင် ယင်းကို ဖြေရှင်းရန် သမ္မာတရားကို တစ်ဖန်ရှာဖွေလော့။ အပျက်သဘောဆောင်ခြင်းထဲသို့ အကြိမ်မည်မျှ သင် ကျရောက်ပါစေ ယင်းကို ဖြေရှင်းရန် သမ္မာတရားကိုသာ သင် ရှာဖွေမြဲ ရှာဖွေပြီး သမ္မာတရားအတွက် ကြိုးပမ်းမြဲ ကြိုးပမ်းပါက သင်၏ အပျက်သဘောဆောင်ခြင်းမှ တဖြည်းဖြည်း သင် လွတ်လာလိမ့်မည် ဖြစ်သည်။ တစ်နေ့တွင် သင်သည် ကောင်းချီးများရရှိရန် စိတ်ဆန္ဒမရှိဟု ခံစားရလိမ့်မည်ဖြစ်ပြီး သင်၏ ခရီးပန်းတိုင်နှင့် ရလဒ်များ၏ ဘောင်ခတ်ခြင်းကို မခံရတော့သကဲ့သို့ ဤအရာများဖြင့် အသက်မရှင်ဘဲ သင်သည် ပိုမို အေးဆေးကာ ပိုမိုလွတ်လပ်သည်ကို သင် ခံစားရလိမ့်မည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောဆွေးနွေးချက်များ၊ သမ္မာတရားကို လက်တွေ့လုပ်ဆောင်ခြင်းသည် အသက်ဝင်ရောက်မှု ရရှိရန် တစ်ခုတည်းသော နည်းလမ်းဖြစ်၏) “ယောဘသည် ဘုရားသခင်နှင့် အပေးအယူစကားများ မပြောခဲ့သကဲ့သို့၊ ဘုရားသခင်အပေါ် တောင်းခံချက်များနှင့် တောင်းဆိုချက်များ မပြုလုပ်ခဲ့ပေ။ ဘုရားသခင်၏နာမကို သူ၏ချီးမွမ်းခြင်းသည် အရာခပ်သိမ်းကို အုပ်စိုးခြင်းထဲက ဘုရားသခင်၏ ကြီးမြတ်သော တန်ခိုးနှင့် ဩဇာအာဏာကြောင့် ဖြစ်ခဲ့ပြီး၊ ယင်းသည် ကောင်းချီးမင်္ဂလာများကို သူရခဲ့ခြင်း ရှိမရှိ သို့မဟုတ် ဘေးဒုက္ခ ဆိုက်ရောက်သည်ကို ခံခဲ့ရခြင်း ရှိမရှိဆိုသည့်အပေါ် မမူတည်ခဲ့ပေ။ ဘုရားသခင်သည် လူတို့အား ကောင်းချီးပေးသည် ဖြစ်စေ၊ ၎င်းတို့အပေါ် ဘေးဒုက္ခ ကျရောက်စေသည်ဖြစ်စေ၊ ဘုရားသခင်၏ တန်ခိုးနှင့် ဩဇာအာဏာသည် ပြောင်းလဲလိမ့်မည် မဟုတ်သကဲ့သို့ ထိုသို့ဖြင့်၊ လူတစ်ဦး၏ အခြေအနေများကို ပဓာနမထားဘဲ၊ ဘုရားသခင်၏ နာမကို ချီးမွမ်းသင့်သည်ဟု သူ ယုံကြည်ခဲ့သည်။ လူသားသည် ဘုရားသခင်၏ ကောင်းချီးမင်္ဂလာကို ခံစားရသည်မှာ ဘုရားသခင်၏ အချုပ်အခြာအာဏာကြောင့် ဖြစ်ပြီး လူသားအပေါ် ဘေးဒုက္ခ ကျရောက်သည့်အခါတွင်လည်း ယင်းမှာ ဘုရားသခင်၏ အချုပ်အခြာ အာဏာကြောင့် ဖြစ်ပေသည်။ ဘုရားသခင်၏ တန်ခိုးနှင့် ဩဇာအာဏာသည် လူသားနှင့်ပတ်သက်သည့် အရာရာတိုင်းအပေါ် အုပ်စိုးပြီး ပြင်ဆင်၏။ လူသား ကံကြမ္မာ၏ မတည်တံ့ခြင်းများမှာ ဘုရားသခင်၏ တန်ခိုးနှင့် ဩဇာအာဏာတို့၏ သရုပ်သကန်များ ဖြစ်ကြပြီး၊ တစ်ဦးတစ်ယောက်၏ အမြင်ကို ပဓာနမထားဘဲ၊ ဘုရားသခင်၏ နာမကို ချီးမွမ်းသင့်ပေသည်။ ဤသည်မှာ ယောဘသည် သူ၏ အသက်တာ နှစ်ကာလများအတွင်းတွင် တွေ့ကြုံခံစားခဲ့ပြီး သိရှိလာခဲ့သည့် အရာ ဖြစ်သည်။ ယောဘ၏ အတွေးများနှင့် လုပ်ရပ်အားလုံးသည် ဘုရားသခင်၏ နားသို့ရောက်ရှိခဲ့ပြီး ဘုရားသခင်ရှေ့သို့ ရောက်ရှိခဲ့ကာ ဘုရားသခင်က အရေးကြီးသည်ဟု မြင်ခဲ့သည်။ ဘုရားသခင်သည် ယောဘ၏ ဤအသိပညာကို မြတ်နိုးခဲ့ပြီး ထိုသို့သော စိတ်နှလုံး တစ်ခုရှိခြင်းအတွက် ယောဘကို တန်ဖိုးထားခဲ့သည်။ ဤစိတ်နှလုံးသည် ဘုရားသခင်၏ အမိန့်ကို အမြဲတစေ စောင့်ဆိုင်းခဲ့ပြီး နေရာအားလုံးနှင့် မည်သည့်အချိန် သို့မဟုတ် မည်သည့်နေရာတွင်ဖြစ်စေ ယင်းသည် သူ့အပေါ် ကျရောက်သည့် အရာမှန်သမျှကို လက်ခံကြိုဆိုခဲ့သည်။ ယောဘသည် ဘုရားသခင်အပေါ် မည်သည့်တောင်းဆိုချက်မျှ မပြုခဲ့ပေ။ မိမိကိုယ်ကိုယ် သူတောင်းဆိုခဲ့သည်မှာ ဘုရားသခင်ထံမှလာသော အစီအစဉ်အားလုံးကို စောင့်ဆိုင်းရန်၊ လက်ခံရန်၊ ရင်ဆိုင်ရန်နှင့် ကျိုးနွံနာခံရန်ဖြစ်သည်။ ဤသည်မှာ သူ၏တာဝန်ဖြစ်သည်ဟု ယောဘယုံကြည်ခဲ့ပြီး ယင်းမှာ ဘုရားသခင် အလိုရှိခဲ့သောအရာ အတိအကျ ဖြစ်ခဲ့ပေသည်။...အကြောင်းမှာ ယောဘ၏ စိတ်နှလုံးသည် ဖြူစင်ခဲ့ပြီး ဘုရားသခင်ထံမှ မကွယ်ဝှက်ခဲ့သကဲ့သို့၊ သူ၏လူ့သဘာဝသည် ရိုးသားပြီး ကြင်နာစိတ်ရှိကာ တရားမျှတမှုနှင့် အပြုသဘောဆောင်သော အရာကို နှစ်သက်ခဲ့သောကြောင့် ဖြစ်သည်။ ထိုသို့သော စိတ်နှလုံးနှင့် လူ့သဘာဝကို ပိုင်ဆိုင်ထားခဲ့သော ဤကဲ့သို့ လူသားတစ်ဦးတည်းသာ ဘုရားသခင်၏ လမ်းခရီးနောက်သို့ လိုက်နိုင်ပြီး ဘုရားသခင်ကို ကြောက်ရွံ့ကာ မကောင်းမှုကို ရှောင်ကြဉ်နိုင်စွမ်းရှိခဲ့ပေသည်။ ထိုသို့သော လူသား တစ်ဦးသည် ဘုရားသခင်၏ အချုပ်အခြာအာဏာကို မြင်နိုင်မည်ဖြစ်သည်၊ သူ၏ ကြဇာအာဏာနှင့် တန်ခိုးကို မြင်နိုင်မည်ဖြစ်ပြီး သူ၏ အချုပ်အခြာ အာဏာနှင့် အစီအစဉ်များကို ကျိုးနွံနာခံခြင်းအား စွမ်းဆောင် ရရှိနိုင်ခဲ့ပေသည်။ ဤကဲ့သို့သော လူသားတစ်ဦးတည်းသာ ဘုရားသခင်၏နာမကို အမှန်တကယ် ချီးမွမ်းနိုင်ခဲ့ပေသည်။ ယင်းမှာ အဘယ်ကြောင့်ဆိုသော် သူသည် ဘုရားသခင်က သူ့အား ကောင်းချီးပေးမည် မပေးမည် သို့မဟုတ် သူ့အပေါ် ဘေးဒုက္ခ ရောက်စေမည် မရောက်စေမည်ကို မကြည့်ခဲ့သောကြောင့် ဖြစ်သည်၊ အဘယ်ကြောင့်ဆိုသော် အရာရာတိုင်းသည် ဘုရားသခင်၏ လက်တော်ဖြင့် ထိန်းချုပ်ခံရပြီး လူသားအတွက် စိုးရိမ်ဖို့ဆိုသည်မှာ မိုက်မဲမှု၊ မသိနားမလည်မှုနှင့် အသိစိတ် ကင်းမဲ့မှုအပြင် အရာခပ်သိမ်းအပေါ် ဘုရားသခင်၏ အချုပ်အခြာအာဏာနှင့် သက်ဆိုင်သည့် အမှန်တရားအပေါ် သံသယဖြစ်ခြင်းနှင့် ဘုရားသခင်အား မကြောက်ရွံ့ခြင်းတို့၏ လက္ခဏာရပ်တစ်ခု ဖြစ်သည်။ ယောဘ၏ အသိပညာမှာ ဘုရားသခင် အလိုရှိခဲ့သော အရာ အတိအကျ ဖြစ်ခဲ့ပေသည်။” (နှုတ်ကပတ်တော်၊ အတွဲ (၂)၊ ဘုရားသခင်ကို သိကျွမ်းခြင်းနှင့် စပ်လျဉ်း၍၊ ဘုရားသခင်၏ အမှုတော်၊ ဘုရားသခင်၏ စိတ်နေသဘောထားနှင့် ဘုရားသခင် ကိုယ်တော်တိုင် (၂)) ဘုရားနှုတ်ကပတ်တော်တွေက အရမ်းလက်တွေ့ကျပြီး ကျွန်မကို လက်တွေ့ကျင့်သုံးရမယ့် လမ်းကြောင်းတစ်ခုကို ပြပေးခဲ့တယ်။ အခြေအနေတွေနဲ့ ရင်ဆိုင်ရပြီး ကောင်းချီးရဖို့ မျှော်လင့်ချက်တွေ တစ်စစီပြိုကွဲသွားပြီလို့ ကျွန်မ ခံစားရတဲ့အခါ ကျွန်မ ဘုရားသခင်ဆီ ဆုတောင်းသင့်တယ်၊ ကောင်းချီးရလိုတဲ့ စိတ်ကို စွန့်လွှတ်သင့်တယ်၊ ပြီးတော့ ကိုယ်တော့်အပေါ်ထားတဲ့ ကိုယ့်ရဲ့တောင်းဆိုချက်တွေကို ဘေးဖယ်ထားသင့်တယ်။ နောက်ဆုံးမှာ ကျွန်မ ကောင်းချီးမရဘဲ ကယ်တင်ခြင်းမခံရနိုင်ရင်တောင်၊ ကိုယ့်တာဝန်ကို ဆက်လက်ထိန်းသိမ်းပြီး သမ္မာတရားကို လိုက်စားရမယ်၊ ပြီးတော့ ဘုရားသခင် စီစဉ်ညွှန်ကြားတဲ့ ပတ်ဝန်းကျင်တွေကို ကျိုးနွံနာခံတဲ့ သဘောထားနဲ့ တွေ့ကြုံခံစားရမယ်။ ဒီလိုနည်းနဲ့ဆိုရင် ကောင်းချီးရလိုတဲ့စိတ်က ကျွန်မကို ဘောင်ခတ်နိုင်တော့မှာ မဟုတ်ဘူး။ ယောဘလိုပဲပေါ့၊ သူက ဘုရားသခင်နဲ့ အပေးအယူလုပ်ဖို့ မကြိုးစားခဲ့ဘူး၊ ကိုယ်တော့်အပေါ် ဘာတောင်းဆိုမှုမှ မရှိခဲ့ဘူး။ စမ်းသပ်မှုတွေ သူ့အပေါ် ကျရောက်လာတဲ့အခါ သူ့ရဲ့ဥစ္စာပစ္စည်းတွေ၊ သားသမီးတွေ အကုန်လုံးကို ဆုံးရှုံးခဲ့တယ်၊ တစ်ကိုယ်လုံးမှာတောင် အနာစိမ်းတွေ ပေါက်ခဲ့ပေမဲ့ ဘုရားသခင်ကို မညည်းညူခဲ့ဘူး။ လူတွေရဲ့ အသက်တွေက ဘုရားသခင်ရဲ့ လက်ထဲမှာရှိပြီး လူတစ်ယောက်ဟာ အဆင့်တိုင်းမှာ ဘယ်လိုပတ်ဝန်းကျင်တွေကို တွေ့ကြုံရမလဲဆိုတာ ဘုရားသခင်က ကြိုတင်သတ်မှတ်ပြီး စီစဉ်ထားတယ်ဆိုတာကို သူ နားလည်ခဲ့တယ်။ ဒါကြောင့် ယောဘဟာ ဘုရားသခင် စီစဉ်သမျှအရာအားလုံးကို ရိုးသားပြီး ကျိုးနွံနာခံတဲ့ သဘောထားနဲ့ အမြဲတမ်း ရင်ဆိုင်နိုင်ခဲ့တယ်။ ယောဘနဲ့ ယှဉ်လိုက်ရင် ကျွန်မက အများကြီး စံမမီဖြစ်ခဲ့တယ်။ ကျွန်မက ဘုရားသခင်နဲ့ အမြဲတမ်း အပေးအယူလုပ်ဖို့ ကြိုးစားတယ်၊ အဖြုတ်ခံရရင် ကယ်တင်ခြင်းမရမှာ၊ ကောင်းချီးမရမှာကို အဆက်မပြတ် စိုးရိမ်နေခဲ့တယ်။ ဘုရားသခင်ကို ဒီဟာ၊ ဟိုဟာလုပ်ပါလို့ အမြဲတောင်းဆိုနေပြီး ကိုယ့်ကိုယ်ကိုယ် ကိုယ်တော့်ဆီမှာ အပ်နှံလိုက်ဖို့ စိတ်မသက်မသာဖြစ်ခဲ့တယ်။ လက်တွေ့မှာတော့ ကျွန်မ ဘယ်နေရာကိုသွားရမလဲ၊ ဘယ်တာဝန်ကို ထမ်းဆောင်ရမလဲ၊ ဘယ်အချိန်မှာ စမ်းသပ်မှုတွေနဲ့ ရင်ဆိုင်ရမလဲဆိုတာကို ဘုရားသခင်က စီစဉ်ပြီးသားဖြစ်တယ်။ လူတွေ တွေ့ကြုံရတဲ့ ပတ်ဝန်းကျင်တွေက အရေးမကြီးဘူး၊ အဓိကက သူတို့လျှောက်လှမ်းတဲ့ လမ်းကြောင်းပဲ။ သူတို့ ကယ်တင်ခြင်းခံရမလား ဒါမှမဟုတ် ဖယ်ရှားရှင်းလင်းခံရမလားဆိုတာက သူတို့ကြုံတွေ့ရတဲ့ ပတ်ဝန်းကျင်တွေကြောင့် ဖြစ်တာမဟုတ်ဘူး။ တကယ်လို့ ကျွန်မက ဘုရားသခင်နဲ့ အမြဲတမ်း အပေးအယူလုပ်ဖို့ ကြိုးစားပြီး ကောင်းချီးတွေကိုပဲ ရှာဖွေခဲ့မယ်၊ ဒါပေမဲ့ နောက်ဆုံးမှာ ကျွန်မရဲ့ စိတ်သဘောထား လုံးဝ မပြောင်းလဲဘူးဆိုရင် ကျွန်မ ဖြုတ်ချမခံရရင်တောင်မှ ဖယ်ရှားရှင်းလင်းခံရဦးမှာပဲ။ တကယ်လို့ ကျွန်မက သမ္မာတရားကို လိုက်စားတဲ့ လမ်းကြောင်းကို လျှောက်လှမ်းပြီး ကျရှုံးမှုနဲ့ ထုတ်ဖော်မှုတွေကို ရင်ဆိုင်ရတဲ့အခါမှာ သမ္မာတရားကိုရှာဖွေ၊ ကိုယ့်ကိုယ်ကိုယ် ဆင်ခြင်သုံးသပ်နိုင်မယ်၊ ပြီးတော့ ကိုယ့်ရဲ့ အသက်စိတ်သဘောထားမှာ အပြောင်းအလဲတွေ ရှိလာမယ်ဆိုရင်တော့ နောက်ဆုံးမှာ ဘုရားသခင်ရဲ့ ကယ်တင်ခြင်းကို ကျွန်မ ရရှိမှာပဲ။ ဒီအရာတွေကို နားလည်သွားတော့ ဝန်ထုပ်ကြီးတစ်ခုကို ချလိုက်ရသလို ခံစားလိုက်ရပြီး စိတ်ထဲမှာ ငြိမ်းချမ်းပြီး ပေါ့ပါးသွားတယ်။ ကျွန်မ ဘုရားသခင်ဆီ ဆုတောင်းခဲ့တယ်၊ “ဘုရားသခင်၊ သမီး တာဝန်ထမ်းဆောင်နေရင်း ဖြုတ်ချခံရမှာကို အမြဲစိုးရိမ်ခဲ့လို့ အပျက်သဘောဆောင်တဲ့ အခြေအနေဖြစ်ပြီး တာဝန်မှာ မတက်မကြွဖြစ်ခဲ့ပါတယ်။ ဘုရားသခင်၊ သမီး မှားသွားပါတယ်။ ကောင်းချီးလား ကံဆိုးခြင်းလားဆိုတာကို စိတ်မဝင်စားဘဲ သမီး ယောဘကို အတုယူပြီး အခြေအနေတိုင်းမှာ သမ္မာတရားကိုရှာဖွေဖို့နဲ့ဘုရားသခင်ကို ကျိုးနွံနာခံဖို့၊ ပြီးတော့ ကိုယ့်တာဝန်ကို ကောင်းကောင်း ဖြည့်ဆည်းဖို့ လိုပါတယ်” လို့ပေါ့။

အချိန်နည်းနည်းကြာတော့ လူသစ်တချို့က စုဝေးပွဲတွေကို ပုံမှန်မတက်ကြသေးဘူး။ ကျွန်မ စိုးရိမ်လာပြီး ဖြုတ်ချခံရမှာကို ကြောက်လာတော့ အခြေအနေကို ကျိုးနွံလက်ခံနိုင်အောင် လမ်းပြပေးဖို့ ဘုရားသခင်ရှေ့မှောက်ကို အမြန်သွားပြီး ဆုတောင်းခဲ့တယ်။ ကျွန်မ ဖြုတ်ချခံရသည်ဖြစ်စေ၊ မခံရသည်ဖြစ်စေ၊ ကျွန်မလုပ်ရမှာက ကိုယ့်ကိုယ်ကိုယ် ဆင်ခြင်သုံးသပ်ပြီး သမ္မာတရား စည်းမျဉ်းတွေကို ရှာဖွေဖို့ပဲ။ ဆုတောင်းပြီးတဲ့နောက်မှာ စိတ်က အများကြီး ပိုတည်ငြိမ်သွားတယ်။ ကျွန်မ စပြီး တွေးဆခဲ့တယ်၊ လူသစ်တွေကို ရေလောင်းပေးရာမှာ ဒီလိုရလဒ်မကောင်းတဲ့ ပြဿနာက ဘယ်ကနေ အရင်းခံလာသလဲဆိုတာကိုပေါ့။ တခြားညီအစ်ကိုမောင်နှမတွေနဲ့ ဆွေးနွေးရင်း ကျွန်မရဲ့ လမ်းလွဲမှုတွေကို ရှာဖွေတွေ့ရှိခဲ့တယ်။ စုဝေးပွဲ ပုံမှန်မတက်တဲ့ လူသစ်တွေနဲ့ပတ်သက်ပြီး ကျွန်မက သူတို့နဲ့ စုဝေးပွဲရဲ့ အရေးကြီးပုံကို ခဏပဲ မိတ်သဟာယဖွဲ့တယ်၊ သူတို့ကို တိုက်တွန်းတယ်၊ ပြီးတော့ သူတို့အခက်အခဲတွေအတွက် ဆုတောင်းပေးခဲ့တယ်။ အကျိုးဆက်အနေနဲ့ လူသစ်တချို့က စုဝေးပွဲတစ်ခါနှစ်ခါလောက် တက်ပြီးရင် ပုံမှန်မတက်ကြတော့ပြန်ဘူး။ အဓိကပြဿနာက ကျွန်မက ပြဿနာရဲ့ အရင်းအမြစ်နဲ့ အဓိကအချက်ကို နားမလည်တာပဲ။ ဒီပြဿနာကို ဖြေရှင်းဖို့ ကျွန်မဟာ ကိုယ့်တာဝန်တွေကို စည်းမျဉ်းတွေအတိုင်း ထမ်းဆောင်တတ်ဖို့ လိုအပ်တယ်။ တစ်နည်းနဲ့ပြောရရင် အသင်းတော်အသက်တာရဲ့ အရည်အသွေးကို ကျွန်မ မြှင့်တင်ပေးရမယ်။ ညီအစ်ကိုမောင်နှမတွေက အသင်းတော်အသက်တာကနေတစ်ဆင့် ပျော်မွေ့မှုနဲ့ ထောက်ပံ့မှုကိုရရှိတဲ့အခါ သူတို့က စုဝေးပွဲတွေကို တက်ချင်စိတ် သူ့အလိုလိုရှိလာမှာပဲ။ နောက်တစ်ဖက်မှာတော့ လူအမျိုးအစားအမျိုးမျိုးကို ပိုင်းခြားသိမြင်အောင် သင်ယူဖို့ လိုအပ်တယ်။ သမ္မာတရားကို လိုက်စားတဲ့ လူသစ်တွေနဲ့ပတ်သက်လို့ သူတို့ကို ရေလောင်းတာ အာရုံစိုက်ဖို့ လိုတယ်။ ဘုရားနှုတ်ကပတ်တော်နဲ့ ဘုရားသခင်ရဲ့ ရည်ရွယ်ချက်တွေကို နားလည်အောင် ကူညီပေးရမယ်။ သူတို့အနေနဲ့ အခက်အခဲအမျိုးမျိုးကို ကျော်လွှားပြီး စုဝေးပွဲတွေကို တက်ဖို့နဲ့ သူတို့တာဝန်တွေကို ပုံမှန် ထမ်းဆောင်ဖို့အတွက် ဒါက လိုအပ်တယ်။ သမ္မာတရားကို မလိုက်စားဘဲ စုဝေးပွဲတွေကို စိတ်မဝင်စားတဲ့သူတွေနဲ့ပတ်သက်ပြီး သူတို့က မယုံကြည်သူတွေအနေနဲ့ အတည်ပြုခံရမယ်ဆိုရင်တော့ အချည်းနှီးအလုပ်ကို ဆက်လုပ်တာထက် သူတို့ကို လက်လျှော့လိုက်ဖို့ လိုတယ်။ ဒီအရာတွေကို နားလည်သွားပြီးတဲ့နောက်မှာ ကျွန်မဟာ ကိုယ့်တာဝန်တွေကို ထမ်းဆောင်ဖို့ ဦးတည်ချက်တစ်ခု ရသွားတယ်။ နောက်ပိုင်းမှာ ရေလောင်းသူတွေအတွက် စည်းမျဉ်းတွေ အတူတကွ လေ့လာဖို့ ကျွန်မ စီစဉ်ခဲ့တယ်။ အသင်းတော်အသက်တာရဲ့ အရည်အသွေးကို ဘယ်လိုမြှင့်တင်မလဲဆိုတာကို ကျွန်မတို့ မိတ်သဟာယဖွဲ့ကြတယ်၊ ပြီးတော့ သူတို့ကလည်း ထိရောက်တဲ့နည်းလမ်းတွေကို အချင်းချင်း မျှေဝကြတယ်။ အချိန်ကာလတစ်ခုကြာတော့ အသင်းတော်အသက်တာက တိုးတက်လာခဲ့တယ်။ ခုချိန် ကျွန်မတာဝန်တွေမှာ ကောင်းတဲ့ရလဒ်တွေ တစ်ခါတလေ မရသေးပေမဲ့ ကျွန်မ ဖြုတ်ချခံရမလားဆိုတာကို မစိုးရိမ်တော့ဘူး။ အဲဒီအစား ကြုံတွေ့ရတဲ့ အခြေအနေတွေကို ကျိုးနွံနာခံတဲ့ သဘောထားနဲ့ ရင်ဆိုင်တယ်၊ သမ္မာတရား စည်းမျဉ်းတွေကို ရှာဖွေတယ်၊ ပြီးတော့ ကိုယ့်တာဝန်တွေကို ကောင်းကောင်းမွန်မွန် ထမ်းဆောင်ဖို့ ကြိုးစားတယ်။ ဒီလိုလုပ်တော့ စိတ်နှလုံးထဲမှာ အရမ်းကို တည်ငြိမ်အေးချမ်းရတယ်။ ဘုရားသခင်ရဲ့ လမ်းပြမှုအတွက် ကျေးဇူးတင်ပါတယ်။


၅၄။ သုံးပါးတစ်ဆူ ပဟေဋိကို ဖော်ထုတ်ခြင်း

အကြီးအကဲတစ်ဦးကြောင့် လွန်ခဲ့တဲ့ အနှစ် ၂၀ က ခရစ်ယာန်ဘာသာထဲ ကျွန်တော် ပြောင်းလဲခဲ့ပါတယ်။ စင်္ကြဝဠာထဲက အရာရာအားလုံးမှာ လူသားမျိုးနွယ်၊ ကောင်းကင်၊ မြေကြီး နဲ့ အရာခပ်သိမ်းကို ဖန်ဆင်းခဲ့တဲ့ စစ်မှန်တဲ့ ဘုရားတစ်ပါးတည်းရှိတယ်လို့ သူ ပြောခဲ့တယ်။ ဒါကျွန်တော်အတွက် စိတ်ဝင်စားစရာပဲလေ။ နောက်ပိုင်းမှာ သူက သခင်ယေရှုဟာ ဘုရားသားတော်ဖြစ်ပြီး၊ သူ့ကို ယုံကြည်ခြင်းကနေ ကျွန်တော်တို့ ကယ်တင်ခံရနိုင်တယ်လို့ ပြောခဲ့တယ်။ ဒီအချိန်မှာ ကျွန်တော် နည်းနည်း မရှင်းမလင်း ဖြစ်သွားတယ်။ ဘုရားတစ်ပါးပဲ ရှိတာမဟုတ်လား။ သူ့မှာ ဘယ်လို သားတော်တစ်ပါး ရှိရမှာလဲပေါ့။ အမှန်တကယ် ဘုရားဘယ်လောက် ရှိသလဲဆိုတာ ကျွန်တော် နားကိုမလည်နိုင်ခဲ့ဘူး။ အဲဒီနောက်၊ ကျွန်တော်တို့ သင်းအုပ်က တစ်ယောက်ယောက်ကို ရေနှစ်ခြင်းပေးတဲ့အခါတိုင်း သူက၊ “မင်းကို ခမည်းတော်၊ သားတော်၊ သန့်ရှင်းသော ဝိညာဉ်တော် နာမနဲ့ ဗတ္တိဇံ ပေးတယ်” လို့ပြောတာ သတိထားမိတယ်။ မရှင်းလို့ သူ့ကို ကျွန်တော် မေးခဲ့တယ်၊ “ဘုရားဘယ်နှစ်ပါး ရှိတာလဲ။ ဘာလို့ လူတွေကို ဘုရားနာမည်အများကြီးနဲ့ နှစ်ခြင်းမင်္ဂလာ အမြဲတမ်း ပေးရတာလဲ” လို့ပေါ့။ သူ့အဖြေက၊ “ဘုရားတစ်ပါးထဲပဲ ရှိပေမယ့် ခမည်းတော်၊ သားတော်၊ သန့်ရှင်းသော ဝိညာဉ်တော်ရှိတဲ့ သုံးပါးတစ်ဆူ ဘုရားဖြစ်တယ်၊ သူတို့က သီးခြား ပုဂ္ဂိုလ်တွေဖြစ်ပေမယ့် တစ်ဦးတည်းအဖြစ် အတူတည်ရှိကြတယ်”တဲ့။ ကျွန်တော် နားမလည်သေးတာ မြင်တော့၊ သူက၊ “ဒါဟာ နားလည်ဖို့ တကယ်ကို နှိုက်နှိုက်ချွတ်ချွတ် ကြိုးစားရမယ့် အရာတစ်ခုပဲ။ အခု နားမလည်ရင် ကိစ္စမရှိဘူး။ သူတို့အားလုံးကို ဘုရားလို့သာ သဘောထားလိုက်။ ဖခမည်းတော်၊ သားတော်နဲ့ သန့်ရှင်းသော ဝိညာဉ်တော် အားလုံး အတူအလုပ် လုပ်ကြတယ်လို့ ဆက်ပြောပါတယ်။” သူ့ရဲ့ ရှင်းပြချက်က ကျွန်တော့်ကို ဇဝေဇဝါ ဖြစ်စေတုန်းပါပဲ။ သူက တစ်ပါးတည်းသော ဘုရားဖြစ်ရင်၊ ဘယ်လိုလုပ် ပုဂ္ဂိုလ်သုံးပါး ရှိနိုင်မှာလဲ။ ဒါပေမယ့် အဲဒါက ခရစ်ယာန် ဘာသာရဲ့ အခြေခံ သက်ဝင်ယုံကြည်မှုဖြစ်လို့ မမှားနိုင်ဘူးလို့ ကျွန်တော် ထင်ခဲ့တယ်။ ဒါကြောင့် အဲဒါက ဘုရားရဲ့ နက်နဲတဲ့ နက်နဲမှုတစ်ခု ဖြစ်နိုင်မှာပါပေါ့။

နောက်ပိုင်းမှာ ဘုရားကို ပိုကောင်းကောင်း အစေခံနိုင်ဖို့ ဒီဗီနီတီ ကျောင်းကို ကျွန်တော် သွားခဲ့တယ်။ အဲဒီမှာ ရှိနေတုန်းမှာလည်း သုံးပါးတစ်ဆူ အဓိပ္ပာယ်ကို အများကြီး စဉ်းစားခဲ့တယ်။ ကျွန်တော်ရဲ့ မရှင်းလင်းမှုကို ရှင်းလင်းသွားစေဖို့ ကြိုးစားတဲ့အနေနဲ့၊ စာအုပ်၊ဆောင်းပါးအများကြီးနဲ့ ကျမ်းစာကို စလေ့လာခဲ့ပြီး၊ သင်းအုပ်ဆရာတစ်ချို့ကို မေးခဲ့ပေမယ့်၊ အဖြေ လုံးဝ မတွေ့ခဲ့ဘူး။ ကျွန်တော့် လေ့လာသင်ယူမှုတွေ ပြီးသွားတော့၊ အသင်းတော်မှာ ဥပုဒ်စာဖြေကျောင်းအတွက် စေတနာ့ဝန်ထမ်း လုပ်ခဲ့တယ်။ သုံးပါးတစ်ဆူကို ရှင်းပြဖို့ တစ်ချို့ ညီအစ်ကို မောင်နှမတွေက တောင်းဆိုကြတယ်။ ဘာလုပ်ရမှန်း ကျွန်တော် မသိခဲ့ဘူး၊ ဒါကြောင့် သင်းအုပ်ပြောခဲ့ပြီးတဲ့အရာနဲ့ပဲ သူတို့ကို ကျွန်တော် နှပ်ချလိုက်တယ်။ သူတို့ မျက်စိလည်နေသေးပုံရတာကို မြင်တော့၊ ကျွန်တော် တကယ် စိတ်မကောင်းဘူး။ ဘုရားကို ကျွန်တော် အစေခံရမယ်မှန်း သိခဲ့ပါတယ်၊ ဒါကြောင့် ခရစ်ယာန် ယုံကြည်မှုမှာ အရမ်းကို အခြေခံကျတဲ့ အရာတစ်ခုကို မရှင်းပြနိုင်ခဲ့လို့ အရမ်းအရှက်ရမိတယ်။

၂၀၀၇ ခုနှစ်မှာ၊ ကမ္ဘာ့ တရုတ်သင်းအုပ်နဲ့ အကြီးအကဲ သင်းတန်းအစည်းအဝေးမှာ ကျွန်တော် ပါဝင်ခဲ့တယ်။ ကမ္ဘာ့အနှံ့အပြားက ကျော်ကြားတဲ့ သင်းအုပ်တွေနဲ့ တရားဟော ဆရာတွေ အတူစုဝေးကြတာကို တွေ့ရတာဟာ ကျွန်တော့်အတွက် အရမ်း စိတ်လှုပ်ရှားစရာ ဖြစ်ခဲ့တယ်။ ကျွန်တော် စိတ်ထဲက မရှင်းလင်းမှုကို ရှာဖွေ၊ ဖြေရှင်းဖို့ အဲဒီအခွင့်အရေးကို ကျွန်တော် အသုံးချချင်ခဲ့တယ်။ အဲဒါနဲ့ပတ်သက်လို့ အစည်းအဝေးပြီးတဲ့ နောက်မှာ ကျွန်တော် လူသိများတဲ့ သင်းအုပ်တစ်ယောက်ကို ချဉ်းကပ်ခဲ့တယ်။ သုံးပါးတစ်ဆူအပေါ် သူ့ရဲ့ နားလည်မှုအကြောင်းကို ကျွန်တော် မေးခဲ့ပြီး၊ သူက၊ “ခမည်းတော်က အရာရာကို ဆုံးဖြတ်တယ်၊ သားတော်က ခမည်းတော်ရဲ့ အစီအစဉ်ကို ဆောင်ရွက်ပြီး၊ သန့်ရှင်းသော ဝိညာဉ်တော်က အစီအစဉ်ကို စီမံတယ်” လို့ ပြန်ဖြေခဲ့တယ်။ ပိုပြီး အသေးစိတ်ပြောဖို့ သူ့ကို ကျွန်တော် တောင်းဆိုခဲ့ပေမယ့်၊ သူက မေးခွန်းကို ကျွမ်းကျွမ်းကျင်ကျင် ရှောင်သွားတယ်။ အဲဒီအကြောင်းကို တခြား သင်းအုပ်ဆရာကို ကျွန်တော် မေးခဲ့ပြီး သူက၊ “ယေဟောဝါက ဘုရားဖြစ်တယ်၊ သခင်ယေရှုက ဘုရားဖြစ်သလို သန့်ရှင်းသော ဝိညာဉ်တော်က ဘုရားဖြစ်တယ်။ သူတို့အားလုံး ဘုရားဖြစ်တယ်။ မင်း ဆုတောင်းချင်တဲ့သူကို ဆုတောင်းလိုက်။ ဒါပေမယ့် သခင်ယေရှုကို ဆုတောင်းဖို့ အကြံပေးချင်တယ်၊ ဘာလို့လဲဆိုရင် သူက လူသားဖြစ်လို့လေ။ သူ့မှာ သာမန် လူ့ခံစားချက်တွေရှိပြီး လူ့စိတ်နှလုံးထဲကို မြင်နိုင်တယ်။ နိမိတ်လက္ခဏာတွေ အများကြီးလည်း သူ ဆောင်ရွက်ခဲ့တယ်။ ယေဟောဝါက ဝိညာဉ်တော်ဖြစ်လို့ သန့်ရှင်းသော ဝိညာဉ်တော် ဖြစ်တယ်။ သူတို့ကို မြင်လို့၊ ထိလို့မရဘူး။ အဲဒါက ကမ္ဘာမြေနဲ့ဆိုင်တဲ့ ဘုရားနဲ့ ဆက်သွယ်ပြောဖို့ ပိုကောင်းရတဲ့ အကြောင်းရင်းပဲ။” ဒီအရာနဲ့ ကျွန်တော် ပိုတောင် စိတ်ရှုပ်ထွေးသွားပြီး၊ “ပုဂ္ဂိုလ်သုံးပါးထဲမှာ ပိုကြီး၊ ပိုယုတ်တဲ့သူ မရှိဘူးလေ၊ ဘယ်လိုလုပ် တစ်ယောက်ကို ဆုတောင်းတာပိုကောင်းရမှာလဲ ယေဟောဝါကလည်း ကျွန်တော်တို့ စိတ်နှလုံးထဲကို မြင်ပြီး နိမိတ်လက္ခဏာမျိုးစုံ မဆောင်ရွက်နိုင်ဘူးလား။” ကျွန်တော် မရှင်းမလင်းဖြစ်တာ မြင်တော့၊ သူက၊ “ဘုရားက ဝိညာဉ်တော်ဖြစ်ပြီး သူ့ကို နားလည်လို့မရနိုင်ဘူး။ ကျမ်းစာကို ဆယ်စုနှစ်တွေကြာ ဘာသာပြန် အတွေ့အကြုံရှိတဲ့ သင်းအုပ်အများကြီးက ဒါကို အပြည့်အဝ မရှင်းပြနိုင်ကြသေးဘူး။ ပြီးတော့ ငါလည်း ဒါကို လေ့လာနေတုန်းပဲ” လို့ ထပ်ဖြည့်ပြောတယ်။ အဲဒီနောက် ကျွန်တော့်မှာ ဘာမှပြောစရာ မကျန်တော့ဘူး။ ဆုတောင်းချက် အရေးကြီးတာကို သင်းအုပ်ဆရာက ခွဲခြားသိပုံရတဲ့အကြောင်း တွေးမိတော့ ကျွန်တော့်ကို နေမထိထိုင်မထိ ဖြစ်စေခဲ့တယ်။ အဲဒါက ဘုရားကို ရိုသေလေးစားတဲ့ ချဉ်းကပ်မှု မဟုတ်သလို ခံစားမိခဲ့ပေမယ့်၊ ဘယ်လိုနားလည်သင့်မှန်း ကျွန်တော် မသိခဲ့ဘူး။ ကျွန်တော့်ရဲ့ သုံးပါးတစ်ဆူ ယုံကြည်ချက်၊ မရှင်းလင်းမှုနဲ့ အားလုံးကို ထိန်းသိမ်းထားလိုက်တယ်။ ဥပုသ်စာဖြေအတန်းတွေမှာ သုံးပါးတစ်ဆူအကြောင်း ပါလာချိန်တိုင်း၊ အဲဒါကို ဖွမိလို့ ဘုရားကို ပြစ်မှားမိမှာစိုးလျက်နဲ့ ဖော့ပြောလိုက်တယ်။ ဒါပေမယ့် အဲဒါကို စိတ်ထဲမှာ ကျွန်တော် လုံးဝ တကယ် နားမလည်ခဲ့ဘူး။

လျှပ်တစ်ပြက်မှာ ဆယ်စုနှစ်တစ်ခုကျော် ကုန်လွန်သွားခဲ့တယ်။ အစ်မ ဆုနဲ့ ၂၀၁၇ ခုနှစ်မှာ ကျွန်တော် ဆုံခဲ့တယ်။ သူ့ရဲ့ ကျမ်းစာ မိတ်သဟာယက တကယ် အသိဉာဏ်ပွင့်စေပြီး၊ သူ့မှာ တကယ်ထိုးထွင်းအမြင်ရှိတဲ့ သိနားလည်မှု ရှိတယ်။ အဲဒီကနေ ကျွန်တော် အများကြီး ရလိုက်တယ်။ နောက်တော့ အုပ်စုငယ် အွန်လိုင်း စုဝေးပွဲမှာ ပါဝင်ဖို့ သူ ကျွန်တော့်ကို ဖိတ်ခဲ့တယ်။ အဲဒီ စုဝေးပွဲတွေထဲက တစ်ခုမှာ၊ အစ်ကို လီက ဘုရားသခင်ကို စစ်မှန်တဲ့ ယုံကြည်မှုနဲ့ ကျမ်းစာနောက်ကွယ်က ဇာတ်လမ်းနဲ့ပတ်သက်တဲ့ မိတ်သဟာယ မျှဝေခဲ့တယ်။ အဲဒါက အရမ်း အမြင်ပွင့်စေခဲ့တယ်။ ဗျာဒိတ်ကျမ်းက ပရောဖက်ပြုချက်တွေကိုလည်း သူဖော်ပြခဲ့ပြီး၊ “လူသားမျိုးနွယ်ကို ကယ်တင်ဖို့ ဘုရားရဲ့ အမှုက အဆင့်သုံးဆင့်နဲ့ ဖြစ်တယ်။ ဓမ္မဟောင်းက ပညတ်တော်ခေတ်၊ ဓမ္မသစ်က ကျေးဇူးတော်ခေတ်ဖြစ်ပြီး၊ ဗျာဒိတ်ကျမ်းက နောက်ဆုံးသော ကာလ အမှုတော်ကို ပရောဖက်ပြုထားတယ်။ ဘုရားက နာမသစ် ယူပြီး အဆင့်အသီးသီးမှာ မတူတဲ့ အလုပ်ကို လုပ်တယ်။ ပညတ်တော် ခေတ်အတွင်း ဓမ္မဟောင်းကျမ်းမှာ ဘုရားနာမက ယေဟောဝါဖြစ်ပြီး၊ သူက မောရှေကနေတစ်ဆင့် ပညတ်တရားနဲ့ ပညတ်ချက်တွေကို ထုတ်ပြန်ခြင်းအားဖြင့် အပြစ်အကြောင်း သွန်သင်ခဲ့တယ်။ အစောပိုင်း လူကို ကမ္ဘာမြေပေါ်က သူတို့ဘဝတွေမှာ လမ်းပြရင်းပေါ့။ ပညတ်တော်ခေတ် နှောင်းပိုင်းမှာ၊ ဘယ်သူမှ ပညတ်တရားကို မထိန်းသိမ်းကြဘဲ ပိုပိုပြီး အပြစ်ပြုနေခဲ့ကြတယ်။ အယောက်တိုင်းက ပညတ်တရားအောက်မှာ ရှုတ်ချခြင်းနဲ့ သေခြင်းကို ရင်ဆိုင်ခဲ့ရတယ်။ ဘုရားက လူတွေကို ရှုတ်ချခံရတဲ့အဖြစ်ကနေ ကယ်တင်ဖို့ သခင်ယေရှုအဖြစ် လူ့ဇာတိခံလာခဲ့တယ်။ သူဟာ ကျွန်တော်တို့ရဲ့ အပြစ်တွေကနေ ရွေးနှုတ်ဖို့ ကိုယ်တိုင် ကားစင်တင်ခံခဲ့ရတယ်။ သခင်ယေရှုကို ကျွန်တော်တို့ လက်ခံပြီး သူ့ကို ဝန်ချ၊ နောင်တရသရွေ့၊ ငါတို့ အပြစ်တွေ ခွင့်လွှတ်ခံရနိုင်တယ်။ ဒါပေမယ့် ငါတို့မှာ အပြစ်ရှိတဲ့ သဘာဝ ရှိနေတုန်းပဲ၊ ဒါကြောင့် ငါတို့ အပြစ်ပြုမြဲပြုပြီး ဝန်ချမြဲ ဝန်ချကြတယ်။ ငါတို့ဟာ အပြစ်နှောင်ကြိုးတွေကနေ မသန့်စင်၊ မလွတ်မြောက်ကြသေးဘူး။ ငါတို့ဟာ အဲဒီလိုနည်းနဲ့ ကောင်းကင်နိုင်ငံတော်နဲ့ မထိုက်တန်ဘူး။ နောက်ဆုံးသော ကာလမှာ၊ ဘုရားက လူသားမျိုးနွယ်ရဲ့ လိုအပ်ချက်နဲ့အညီ သမ္မာတရားကို ဖော်ပြတယ်။ လူသားမျိုးနွယ်ကို တရားစီရင်၊ သန့်စင်ဖို့၊ ငါတို့ရဲ့ အပြစ်သဘာဝကို ဖြေရှင်းဖို့ နဲ့ စာတန်ရဲ့ အုပ်စိုးမှုကနေ အပြည့်အဝ ကယ်တင်ဖို့ သူ အမှုပြုတယ်။ ဒါတွေက လူသားမျိုးနွယ်ကို ကယ်တင်ဖို့ ဘုရားအမှု အဆင့်သုံးဆင့် ဖြစ်တယ်။ သူ့အမှု အဆင့်တိုင်းဟာ လူသားမျိုးနွယ် လိုအပ်တဲ့အရာအပေါ် အခြေခံတယ်။ အမှုရဲ့ ဒီအဆင့်သုံးဆင့်ကနေတစ်ဆင့်၊ အပြစ်ကို ငါတို့ သိကြတယ်၊ အပြစ်ကနေ ရွေးနှုတ်ခံရပြီး အပြန်အလှန်အနေနဲ့ အပြစ်ကနေ လွတ်ကင်းကြတယ်။ အပြစ်ကနေ ငါတို့ လွတ်ဖို့ နောက်ဆုံးသော ကာလ ဘုရားအမှုကို လက်ခံခြင်းကပဲ ငါတို့ အပြည့်အဝ ကယ်တင်ခံရပြီး ဘုရားရဲ့ နိုင်ငံတော်ထဲ ဝင်ရောက်ဖို့ တစ်ခုတည်းသော လမ်းဖြစ်တယ်”လို့ ပြောခဲ့တယ်။

ဘုရားရဲ့ အမှုအဆင့်သုံးဆင့်က မြဲမြဲ ဆက်နွှယ်ကြပြီး၊ ဒါဟာ ကျမ်းစာနဲ့ ဆက်စပ်တယ်လို့ အစ်ကိုလီက မိတ်သဟာယပြုခဲ့တယ်။ အဲဒါက ကျွန်တော့်ကို တကယ်ဆွဲဆောင်ခဲ့တယ်။ ကျမ်းစာကို အကြိမ်အများကြီး ဖတ်ပြီး တရားဒေသနာအများကြီး ကျွန်တော် ကြားခဲ့ရပေမယ့်၊ ဘုရားရဲ့ အမှုနဲ့ ပတ်သက်လို့ တစ်ယောက်ယောက်က ရှင်းရှင်းလင်းလင်း မိတ်သဟာယပြုတာ လုံးဝ မကြားဖူးဘူး။ အစ်ကို လီက ကျမ်းတစ်ပိုဒ် ဆက်ပို့ပေးခဲ့တယ်။ “ယေဟောဝါ၏ အမှုမှသည် ယေရှု၏အမှုထိတိုင်၊ ပြီးလျှင် ယေရှု၏အမှုမှသည် ဤလတ်တလော အဆင့်ထိ၊ ဤအဆင့်သုံးဆင့်သည် ဘုရားသခင် စီမံခန့်ခွဲမှု အစမှအဆုံး တစ်ခုလုံးကို အလျဉ်မပြတ် အကျုံးဝင်ပြီး၊ ယင်းတို့အားလုံးသည် ဝိညာဉ်တော်တစ်ပါးတည်း၏ လုပ်ဆောင်မှု ဖြစ်သည်။ ကမ္ဘာကြီး၏ ဖန်ဆင်းခြင်းကတည်းက၊ ဘုရားသခင်သည် လူသားမျိုးနွယ်ကို စီမံခန့်ခွဲလျက် အမြဲ အမှုပြုနေသည်။ သူသည် အစနှင့် အဆုံးဖြစ်သည်၊ သူသည် အဦးဆုံးသောသူနှင့် နောက်ဆုံးသောသူ ဖြစ်ပြီး၊ သူသည် ခေတ်တစ်ခုကို အစပြုသူဖြစ်ပြီး၊ ခေတ်ကို အဆုံးသတ်သူ ဖြစ်သည်။ မတူညီသည့် ခေတ်များနှင့် မတူညီသည့် နေရာများတွင် အမှု၏ အဆင့်သုံးဆင့်သည် သိသိသာသာ ဝိညာဉ်တော်တစ်ပါးတည်း၏ လုပ်ဆောင်ချက်ဖြစ်ပေသည်။ ဤအဆင့်သုံးဆင့်ကို ခွဲခြားသူ အပေါင်းတို့သည် ဘုရားသခင်ကို ဆန့်ကျင်ရာတွင် ရပ်တည်သူများ ဖြစ်သည်။ ယခုတွင် ပထမအဆင့်မှ ယနေ့တိုင် အမှုများ အားလုံးသည် တစ်ပါးတည်းသော ဘုရားသခင်၏အမှု၊ တစ်ပါးတည်းသော ဝိညာဉ်တော်၏ လုပ်ဆောင်ချက်ဖြစ်သည်ကို သင် နားလည်အပ်ပေသည်။ ဤအရာနှင့် သက်ဆိုင်၍ သံသယ မရှိနိုင်ပေ။” (နှုတ်ကပတ်တော်သည် လူ့ဇာတိ၌ ပေါ်လာ၏ စာအုပ်ထဲရှိ “ဘုရားသခင့်အမှုတော်၏ ရူပါရုံ (၃)”) ဘုရားရဲ့ နှုတ်ကပတ်တော်တွေကို ဖတ်ပြီးတဲ့နောက်၊ အစ်ကိုလီက၊ “ဘုရားတစ်ဆူတည်းပဲ ရှိတယ်။ ဘုရားက လူသားမျိုးနွယ်အားလုံးကို ဖန်ဆင်းခဲ့ပြီး၊ သူကိုယ်တိုင် လူသားကို စီမံခန့်ခွဲပြီး ကယ်တင်နေတယ်။ လောက ဖန်ဆင်းခြင်းကနေ ခုထိ၊ လူသားမျိုးနွယ်ကို ကယ်တင်ဖို့ သူ အလုပ်လုပ်နေခဲ့ပြီး၊ အမှုရဲ့ အဆင့်အသီးသီးမှာ သူ့နာမတွေ မတူသလို၊ အလုပ်၊ အချိန်ကာလနဲ့ နေရာတွေ မတူပေမယ့်၊ တစ်ဆူတည်းသော ဘုရားက အားလုံးကို လုပ်ဆောင်တာဖြစ်တယ်။ အဆင့်တိုင်းက ရှေ့ကအဆင့်တစ်ခုအပေါ် တည်ဆောက်ထားပြီး အဆင့်တိုင်းမှာ ပိုမြင့်မား၊ နက်နဲသွားတယ်” လို့ မိတ်သဟာယပြုခဲ့တယ်။ ဒါကို ကျွန်တော် ကြားရတော့ တကယ် အံ့ဩသွားမိပြီး၊ “အမှုရဲ့ အဆင့်တိုင်းကို ဝိညာဉ်တော် တစ်ပါးတည်းက လုပ်ဆောင်တယ်၊ ဒါကြောင့် ယေဟောဝါနဲ့ သခင်ယေရှုဟာ ဝိညာဉ်တစ်ခုတည်းဖြစ်တယ်။ ဘုရားတစ်ဆူထဲရှိတယ်၊ ဝိညာဉ် သုံးပါးမရှိဘူးလို့ သူပြောတယ်။ အစ်ကို လီရဲ့ မိတ်သဟာယက လုံးဝ အဓိပ္ပာယ်ရှိပြီး၊ သံသယထားဖို့၊ ချေပဖို့ ဘာတစ်ခုမှ ကျွန်တော် မတွေ့ရဘူး။ ဒါပေမယ့် သူပြောတဲ့အရာပေါ် အခြေခံပြီး၊ ကျွန်တော်တို့ ယုံကြည်တဲ့ သုံးပါးတစ်ဆူဆိုတာ မခိုင်မာဘူး မဟုတ်လား။ ဘုရားရဲ့ တစ်ပါးတည်းဖြစ်ခြင်း၊ အများဖြစ်ခြင်းနဲ့ပတ်သက်လို့ ဘာသာရေး လောကမှာ ဆွေးနွေးမှု ရှိခဲ့ပေမယ့်၊ အများစုက သုံးပါးတစ်ဆူကို ယုံကြည်ကြတယ်။ သူတို့အားလုံး မမှားနိုင်ဘူးလေ။ ဒီလို မိတ်သဟာယကို အရင်က ကျွန်တော် လုံးဝ မကြားဖူးဘူး။ ဘာသာရေး အသိုင်းအဝိုင်းမှာ သိနားလည်မှု အသစ်တစ်ခု ရှိလား။” ကျွန်တော့် ခံစားချက်တွေ အသားမကျနိုင်ဘဲ၊ နည်းနည်း စဉ်းစားလို့ရအောင်လို့ ကျွန်တော် စောစော ပြန်ခဲ့တယ်။

ရှင်းလင်းမှု တစ်ချို့ရဖို့ ကြိုးစားရင်းနဲ့၊ ကျမ်းစားကို ကျွန်တော် စလှန်လှောခဲ့ပြီး၊ တရားဟောချက် အရင်းအမြစ်တွေ အများကြီးကို ကြည့်ခဲ့တယ်။ ဘာကိုမှ နားမလည်ဘဲ ရက်တွေကြာ ကျွန်တော် လေ့လာရှာဖွေခဲ့တယ်။ အဲဒီအချိန်မှာ ကျွန်တော် စသောကရောက်ခဲ့ပြီး၊ “အစ်ကို လီရဲ့ မိတ်သဟာယက ဘာသာရေး လောက ပြောတဲ့အရာနဲ့ မတူပေမယ့်၊ ဆန်းသစ်ပြီး ကျမ်းစာနဲ့ ကိုက်ပုံရတယ်။ နောက်ထပ် စုဝေးပွဲကို ငါ တက်သင့်လား။ ငါ ဆက်သွားပြီး သုံးပါးတစ်ဆူ စိတ်ကူးကို ငြင်းပယ်ရင်၊ ဘာသာရေး အသိုင်းအဝိုင်းက ငါ့ကို တွန်းထုတ်ကြမှာ သေချာတယ်။ အဲဒီနောက် တစ်ခါ၊ အသင်းတော်မှာ ငါမရနိုင်တဲ့ အသိဉာဏ်ပွင့်လင်းမှုကို သူ့ရဲ့ မိတ်သဟာယကနေ ငါ ရပြီးပြီလေ။ အဲဒါကို ငြင်းဆန်ရမှာကိုပဲ ငါ မုန်းမိတယ်”လို့ ကိုယ့်ကိုယ်ကိုယ် တွေးမိခဲ့တယ်။ ကျွန်တော့်စိတ်ကို ကျွန်တော် မဆုံးဖြတ်နိုင်ဘူး၊ ဒါကြောင့် စုဝေးပွဲမှာ အစ်ကိုလီ ပို့ခဲ့တဲ့ ဘုရားနှုတ်ကပတ်တော် ကျမ်းပိုဒ်ကို ကျွန်တော် တွေ့တယ်။ ဖတ်နေရင်းနဲ့ ကျွန်တော် တွေးဆခဲ့ပြီး ပိုတွေးလေ၊ အဲဒါကို ဘယ်သာမန်လူကမှ စိတ်ကူးနိုင်မှာ မဟုတ်ဘူးလို့ ပိုခံစားမိခဲ့တယ်။ ပြီးတော့ ဘယ်ဝိညာဉ်ရေး ပုဂ္ဂိုလ်ကမှ ဘုရားရဲ့ စီမံခန့်ခွဲမှု အလုပ်ကို အဲဒီလေသံမျိုးနဲ့ ပြောဝံ့မှာ မဟုတ်ဘူး။ အဲဒါက တကယ် ဘုရားနှုတ်ကပတ်တော်တွေ ဖြစ်နိုင်လား။ အများကြီး တွေးပြီးတဲ့နောက်၊ ဘာသာရေး လောကက ဘာကိုပဲ တွေးပါစေ၊ အစ်ကိုလီရဲ့ မိတ်သဟာယကို ငါ နားထောင်ပြီး ငါ့ရဲ့ မရှင်းလင်းမှုကို ရှင်းလင်းစေနိုင်မလားဆိုတာ ကြည့်ရမယ်လို့ ကျွန်တော် ဆုံးဖြတ်လိုက်တယ်။

နောက်ထပ် စုဝေးပွဲမှာ၊ သုံးပါးတစ်ဆူနဲ့ပတ်သက်တဲ့ ကျွန်တော့်ရဲ့ မသေချာမှုကို မျှဝေခဲ့ပြီး၊ သူ့ရဲ့ မိတ်သဟာယက ဒီလို- “ဘာသာရေးသမား အများကြီးက သုံးပါး တစ်ဆူ အယူအဆကို ဖက်တွယ်ကြတယ်။ ဘုရားတစ်ဆူတည်းရှိပေမယ့် ဘုရားရဲ့ စီမံခန့်ခွဲခြင်း အမှုတော်ရဲ့ မတူတဲ့ အခန်းကဏ္ဍတွေကို တာဝန်ယူတဲ့ ခမည်းတော်၊ သားတော်နဲ့ သန့်ရှင်းသော ဝိညာဉ်တော်ဆိုတဲ့ ပုဂ္ဂိုလ်သုံးပါး ရှိတယ်လို့ သူတို့ ထင်ကြတယ်။ ဒါပေမယ့် ဒီအယူအဆ ဘယ်က လာတယ် ဆိုတာ တွေးဖူးကြလား။ သုံးပါးတစ်ဆူအကြောင်း တစ်ခုခု ဘုရားပြောဖူးလား။ သန့်ရှင်းသော ဝိညာဉ်တော်က အဲဒါကို သက်သေခံဖူးလား။ ပရောဖက်တွေက အဲဒီအကြောင်း ပြောဖူးကြလား။ သိသိသာသာပဲ မပြောဖူးဘူးလေ။ အမှန်တော့၊ သုံးပါးတစ်ဆူ အယူအဆကို၊ သခင့် အချိန်ကာလနောက် အနှစ်သုံးရာကျော်က နိုင်စီးယား ကောင်စီမှာ ပထမဆုံး စိတ်ကူးရခဲ့တာပါ။ ပြီးတော့ ဘာသာရေး ခေါင်းဆောင်တွေကြား ပြင်းထန်တဲ့ ဆွေးနွေးမှုနောက်မှာ အတည်ဖြစ်ခဲ့တာ။ အဲဒီကနေစပြီး၊ ဘာသာရေးသမား အများစုက အရာခပ်သိမ်းကို ဖန်ဆင်းခဲ့တဲ့ ဘုရားတစ်ဆူတည်းက သုံးပါးတစ်ဆူဖြစ်တယ်လို့ စယုံကြည်ခဲ့တယ်။ သူတို့က သခင်ယေရှုအပြင်၊ ကောင်းကင်ဘုံက ခမည်းတော်နဲ့ သန့်ရှင်းသော ဝိညာဉ်တော်လည်း ရှိတယ်၊ သူတို့က ဘုရားသုံးပါး၊ ဝိညာဉ်တော်သုံးပါးဖြစ်တယ်လို့ ထင်ကြတယ်။ သူတို့ရဲ့ ဆင်ခြင်တွေးခေါ်မှုစနစ် နောက်လိုက်ရင်၊ ဘုရားက စစ်မှန်တဲ့ တစ်ပါးတည်းသော ဘုရားဖြစ်မလား။ ဘုရားတစ်ဆူတည်းရှိတယ်လို့ သူတို့ ဟိုဟိုသည်သည် သွားအော်နေကြပေမယ့်၊ သုံးပါးတစ်ဆူကို သူတို့ ယုံကြတယ်။ အဲဒါ ဆန့်ကျင်မနေဘူးလား။ အဲဒါ အဓိပ္ပာယ်မဲ့မနေဘူးလား။ ဓမ္မဟောင်းမှာ သုံးပါးတစ်ဆူ တစ်ခုတစ်လေနဲ့ ပတ်သက်လို့ ဘာတစ်ခုမှ လုံးဝ မရှိခဲ့ဘူး။ ပြီးတော့ ကမ္ဘာမြေပေါ် အမှုပြုနေခဲ့တဲ့ သခင်ယေရှုရဲ့ သုံးနှစ်ခွဲကာလမှာ သုံးပါးတစ်ဆူ ရှိတဲ့အဖြစ်နဲ့ပတ်သက်လို့ ဘာတစ်ခုမှ လုံးဝ မပြောခဲ့ဘူး။ သခင်ယေရှုက သူ့အမှုကို ပြီးစီးခဲ့ပြီးတဲ့နောက်မှာ ဘာလို့ အဲဒီ အယူအဆ ထွက်ပေါ်ခဲ့တာလဲ။ အဲဒါ ဘာလို့လဲဆိုတော့ လူ့ဇာတိခံယူခြင်း အနှစ်သာရကို လူတွေ နားမလည်ခဲ့လို့ပဲ။ သခင်ယေရှုက ဘုရားရဲ့ချစ်ရတဲ့ သားတော် ဖြစ်မှန်း သန့်ရှင်းသော ဝိညာဉ်တော်က သက်သေခံခဲ့ပြီး ကောင်းကင်ဘုံက သူ့ခမည်းတော်ထံ သူ ဆုတောင်းနေတာကို သူတို့ မြင်ခဲ့ကြတယ်၊ ဒါကြောင့် ဘုရားနဲ့ပတ်သက်လို့ အယူအဆတွေကို သူတို့ ဖြစ်စေခဲ့တာပါ။ ခမည်းတော်၊ သားတော်နဲ့ သန့်ရှင်းသော ဝိညာဉ်တော်ဆိုတဲ့ ဘုရားသုံးပါးရှိတယ်လို့ သူတို့ တွေးခဲ့ကြတယ်။ သူတို့ စိတ်ကူးမိတဲ့အရာကနေ တွက်ချက်ခန့်မှန်းပြီး ဘုရားကို ဘောင်ခတ်ဖို့ မဖြစ်နိုင်တဲ့ ကြိုးပမ်းမှု လုပ်ခဲ့ကြတယ်။ ဥပမာအနေနဲ့ ဖိလစ်ကို ကြည့်။ သခင်ယေရှုက လူ့ဇာတိခံ ဘုရားမှန်း သူ မသိခဲ့ဘူး၊ ဒါကြောင့် သူ့ကို ခမည်းတော် ပြဖို့ သခင့်ကို တောင်းဆိုခဲ့တယ်။ သခင်ယေရှုက ရှင်းရှင်းလင်းလင်း ဖြေခဲ့တယ်၊ ‘ဤမျှကာလပတ်လုံး ငါသည်သင်တို့နှင့်အတူရှိပြီးမှ သင်သည် ငါ့ကို မသိသေး သလော။ ငါ့ကိုမြင်သောသူသည် ခမည်းတော်ကိုမြင်၏။ သို့ဖြစ်လျှင်၊ ခမည်းတော်ကို အကျွန်ုပ်တို့အား ပြတော်မူပါဟု သင်သည် အဘယ်သို့ဆိုသနည်း။ ငါသည် ခမည်းတော်၌ ရှိသည်ကိုလည်းကောင်း၊ ခမည်းတော်သည် ငါ၌ရှိတော်မူသည်ကိုလည်းကောင်း မယုံသလော။ ငါဟောပြောသောစကားကို ကိုယ်အလိုအလျောက် ငါဟောပြောသည်မဟုတ်။ ငါပြုသောအမှုတို့ကား၊ ငါ၌ တည်နေတော်မူသော ခမည်းတော်သည် ပြုတော်မူ၏။’ (ရှင်ယောဟန်ခရစ်ဝင် ၁၄:၈-၁၀) သခင်ယေရှုက၊ ‘ငါသည် ငါ့ခမည်းတော်နှင့် တလုံးတဝတည်းဖြစ်သည်။’ (ရှင်ယောဟန်ခရစ်ဝင် ၁၀:၃၀) လို့လည်း ပြောသေးတယ်။ သူတို့က တစ်လုံးတစ်ဝတည်းဖြစ်တယ်၊ ဘုရားတစ်ဆူ၊ ဝိညာဉ်တော် တစ်ခုတည်းလို့ သခင်ယေရှုက အရမ်းကို ရှင်းရှင်းပြောခဲ့တယ်။”

အဲဒီနောက် အစ်ကိုလီက ဘုရားနှုတ်ကပတ်တော် နှစ်ခုကို ဖတ်တဲ့ ဗီဒီယိုတစ်ခု ပြခဲ့တယ်။ အနန္တတန်ခိုးရှင် ဘုရားသခင် ပြောသည်မှာ- “အကယ်၍ သင်တို့အထဲတွင် သုံးပါးတစ်ဆူ အမှန်တကယ် တည်ရှိသည်ဟု ပြောဆိုသူရှိပါက၊ ပုဂ္ဂိုလ်သုံးပါးထဲရှိ ဤဘုရားသခင်တစ်ဆူသည် မည်သည့်အရာ အတိအကျဖြစ်သည်ကို ရှင်းပြလော့။ သန့်ရှင်းသော ခမည်းတော် ဆိုသည်မှာ အဘယ်နည်း။ သားတော်ဆိုသည်မှာ အဘယ်နည်း။ သန့်ရှင်းသော ဝိညာဉ်တော် ဆိုသည်မှာ အဘယ်နည်း။ ယေဟောဝါသည် သန့်ရှင်းသော ခမည်းတော်လော။ ယေရှုသည် သားတော်လော။ သို့ဆိုလျှင် သန့်ရှင်းသော ဝိညာဉ်တော်မှာ မည်သည့်အရာဖြစ်သနည်း။ ခမည်းတော်သည် ဝိညာဉ်တော်ဖြစ်သည် မဟုတ်လော။ သားတော်၏ အနှစ်သာရသည်လည်း ဝိညာဉ်တော် ဖြစ်သည် မဟုတ်လော။ ယေရှု၏ အမှုသည် သန့်ရှင်းသော ဝိညာဉ်တော်၏ အမှုဖြစ်သည် မဟုတ်လော။ ထိုအချိန်က ယေဟောဝါ၏ အမှုကို ယေရှုကဲ့သို့ အလားတူ ဝိညာဉ်တော်က ဆောင်ရွက်ခဲ့သည် မဟုတ်လော။ ဘုရားသခင်သည် ဝိညာဉ်တော်များ မည်မျှရှိနိုင်သနည်း။ သင်၏ ရှင်းပြချက်အရ၊ ခမည်းတော်၊ သားတော်နှင့် သန့်ရှင်းသော ဝိညာဉ်တော် ပုဂ္ဂိုလ်သုံးပါးတို့သည် တစ်ဆူဖြစ်သည်၊ သို့ဆိုပါက ဝိညာဉ်တော် သုံးပါးရှိပေသည်၊ သို့သော် ဝိညာဉ်တော် သုံးပါးရှိခြင်းသည် ဘုရားသခင်သုံးဆူ ရှိသည်ဟု ဆိုလိုသည်။ ဤသည်မှာ စစ်မှန်သော ဘုရားသခင် တစ်ဆူမျှမရှိဟု ဆိုလိုပေသည်။ ဤသို့သော ဘုရားသခင်မျိုးသည် အဘယ်သို့ ဘုရားသခင်၏ ပင်ကိုအနှစ်သာရ ဆက်ရှိနိုင်ဦးမည်နည်း။ ဘုရားသခင် တစ်ဆူတည်းသာ ရှိသည်ဟု သင်လက်ခံပါက၊ သူသည် အဘယ်သို့ သားတော်တစ်ပါးနှင့် ခမည်းတော်တစ်ပါး ရှိနိုင်သနည်း။ ဤအရာအားလုံးသည် သင်၏ အယူအဆများ မဟုတ်လော။ ဘုရားသခင် တစ်ဆူတည်းသာ ရှိသည်၊ ဤဘုရားသခင်တွင် ပုဂ္ဂိုလ်တစ်ပါးတည်းနှင့် ဘုရားသခင်၏ ဝိညာဉ်တော် တစ်ပါးတည်း ရှိသည်မှာ သမ္မာကျမ်းစာထဲ၌ ‘သန့်ရှင်းသော ဝိညာဉ်တော် တစ်ပါးတည်းသာရှိ၍ ဘုရားသခင် တစ်ဆူတည်းသာ ရှိတော်မူ၏။’ ဟူ၍ ရေးသားသကဲ့သို့ ဖြစ်ပေသည်။ သင်ပြောသည့် ခမည်းတော်နှင့်၊ သားတော် တည်ရှိသည်ဖြစ်စေ၊ မတည်ရှိသည်ဖြစ်စေ၊ စင်စစ်တွင် ဘုရားသခင် တစ်ဆူတည်းသာ ရှိပြီး၊ သင်တို့ယုံကြည်သော ခမည်းတော်၊ သားတော်နှင့် သန့်ရှင်းသော ဝိညာဉ်တော်၏ အနှစ်သာရသည် သန့်ရှင်းသော ဝိညာဉ်တော်၏ အနှစ်သာရ ဖြစ်သည်။ တစ်နည်းအားဖြင့်၊ ဘုရားသခင်သည် ဝိညာဉ်တော်ဖြစ်၏၊ သို့သော် သူသည် လူ့ဇာတိခံယူနိုင်ပြီး လူတို့အလယ် နေထိုင်နိုင်သည့်အပြင် အရာအားလုံး၏ အထက်၌ ရှိနေနိုင်သည်။ သူ၏ ဝိညာဉ်တော်သည် အလုံးစုံ အပါအဝင်ဖြစ်ပြီး နေရာတိုင်းတွင် ရှိသည်။ သူသည် ဇာတိခန္ဓာထဲနှင့် စကြဝဠာအထက်တွင် တစ်ပြိုင်နက်တည်း ရှိနေနိုင်သည်။ လူအားလုံးက ဘုရားသခင်သည် စစ်မှန်သော တစ်ဆူတည်းသော ဘုရားသခင် ဖြစ်သည်ဟု ပြောကြသည့်အတွက်၊ မည်သူမျှ စိတ်ထင်တိုင်း ခွဲ၍မရသည့် ဘုရားသခင်တစ်ဆူတည်း ရှိပေသည်။ ဘုရားသခင်သည် တစ်ပါးတည်းသော ဝိညာဉ်တော် ဖြစ်ပြီး၊ တစ်ပါးတည်းသော ပုဂ္ဂိုလ် ဖြစ်ကာ၊ ယင်းသည် ဘုရားသခင်၏ ဝိညာဉ်တော် ဖြစ်သည်။” (နှုတ်ကပတ်တော်သည် လူ့ဇာတိ၌ ပေါ်လာ၏ စာအုပ်ထဲရှိ “သုံးပါးတစ်ဆူ တည်ရှိပါသလော”) “အချို့က ‘ခမည်းတော်သည် ခမည်းတော်ဖြစ်ပြီး၊ သားတော်က သားတော်ဖြစ်သည်။ သန့်ရှင်းသော ဝိညာဉ်တော်သည် သန့်ရှင်းသော ဝိညာဉ်တော် ဖြစ်ပြီး၊ အဆုံးတွင် ၎င်းတို့သည် တစ်ဦးတည်း ဖြစ်ကြလိမ့်မည်။’ ဟု ဆိုကောင်း ဆိုနိုင်သေးသည်။ သို့ဆိုလျှင် သင်သည် ၎င်းတို့ကို တစ်ဦးတည်းအဖြစ် မည်သို့ဖြစ်စေသင့်သနည်း။ ခမည်းတော်နှင့် သန့်ရှင်းသော ဝိညာဉ်တော်သည် အဘယ်ကဲ့သို့ တစ်ဦးတည်း ဖြစ်နိုင်မည်နည်း။ အကယ်၍ ၎င်းတို့သည် ပင်ကိုအားဖြင့် နှစ်ပါးဖြစ်ခဲ့သည်ဆိုပါက၊ ၎င်းတို့ကို မည်သို့ ပေါင်းစပ်သည်ဖြစ်စေ၊ အစိတ်အပိုင်းနှစ်ခု ဖြစ်ဆဲရှိကြမည် မဟုတ်လော။ သင်သည် ၎င်းတို့အား တစ်ဦးတည်း ဖြစ်စေခြင်းအကြောင်း ပြောဆိုရာတွင်၊ ယင်းမှာ ကွဲပြားသော အစိတ်အပိုင်းနှစ်ခုကို တစ်လုံးတစ်ဝတည်း ဖြစ်စေရန် ပေါင်းစည်းခြင်း သက်သက်ဖြစ်သည် မဟုတ်လော။ သို့သော် ၎င်းတို့သည် တစ်လုံးတစ်ဝတည်း မဖြစ်မီတွင် အစိတ်အပိုင်းနှစ်ခု ဖြစ်ခဲ့သည် မဟုတ်လော။ ဝိညာဉ်တော်အသီးသီးသည် ခြားနားသော အနှစ်သာရ တစ်ခုရှိပြီး၊ ဝိညာဉ်တော် နှစ်ပါးကိုလည်း တစ်ပါးတည်း အဖြစ်သို့ ပြုလုပ်၍ မရနိုင်ပေ။ ဝိညာဉ်တော်သည် ရုပ်ဝတ္ထုအရာတစ်ခု မဟုတ်သကဲ့သို့၊ ရုပ်ဝတ္ထု လောကကြီးထဲက မည်သည့်အရာနှင့်မျှ မတူပေ။ လူသားက မြင်သကဲ့သို့၊ ခမည်းတော်သည် ဝိညာဉ်တော် တစ်ပါးဖြစ်ပြီး၊ သားတော်သည် နောက်ထပ် တစ်ပါးဖြစ်ကာ၊ သန့်ရှင်းသော ဝိညာဉ်တော်သည်လည်း နောက်တစ်ပါး ဖြစ်ပြီး၊ ဝိညာဉ်တော် သုံးပါးကို ဖန်ခွက်သုံးခွက်ထဲမှ ရေများကဲ့သို့ တစ်လုံးတစ်ဝတည်းအဖြစ်သို့ ရောနှောလိုက်ခြင်း ဖြစ်သည်။ ထိုအခါ သုံးပါးသည် တစ်ပါးတည်းဖြစ်သွားသည် မဟုတ်လော။ ဤသည်မှာ မှားယွင်းပြီး အဓိပ္ပာယ်မရှိသော ရှင်းပြချက်သက်သက်ပင်တည်း။ ဤသည်မှာ ဘုရားသခင်အား ခွဲခြင်း ဖြစ်သည် မဟုတ်လော။ ခမည်းတော်၊ သားတော်နှင့် သန့်ရှင်းသော ဝိညာဉ်တော်တို့ကို အဘယ်သို့ တစ်ဦးတည်း ဖြစ်စေ၍ ရနိုင်သနည်း။ ၎င်းတို့သည် ကွဲပြားခြားနားသော သဘာဝများနှင့် အစိတ်အပိုင်း သုံးခု ဖြစ်ကြသည် မဟုတ်လော။” (နှုတ်ကပတ်တော်သည် လူ့ဇာတိ၌ ပေါ်လာ၏ စာအုပ်ထဲရှိ “သုံးပါးတစ်ဆူ တည်ရှိပါသလော”) အဲဒီနောက် သူက၊ “အနန္တတန်ခိုးရှင် ဘုရားနှုတ်ကပတ်တော် တွေက သုံးပါးတစ်ဆူ အတွေးမှားကို အကုန်အစင် ရှင်းရှင်း စိတ်ဖြာဆန်းစစ်တယ်။ ဘုရားသခင်က မတူတဲ့ နာမတွေနဲ့ တစ်ပါးတည်းရှိတဲ့၊ စစ်မှန်တဲ့ တစ်ပါးတည်းသော ဘုရား၊ သန့်ရှင်းသော ဝိညာဉ်တော်ဖြစ်မှန်း မြင်လို့ရတယ်။ လူ့ဇာတိခံ ဘုရားက လူ့ဇာတိနဲ့ သန့်ရှင်းသော ဝိညာဉ်တော်ဖြစ်ပြီး၊ သူ့ရဲ့ လူ့ဇာတိအနှစ်သာရက သန့်ရှင်းသော ဝိညာဉ်တော်ဖြစ်တယ်။ ဆုတောင်းရာမှာ သူ့ကို ဘယ်လို ခေါ်သည်ဖြစ်စေ၊ ဘုရားသခင်၊ သန့်ရှင်းသော ဝိညာဉ်တော်နဲ့ လူ့ဇာတိခံ ဘုရားက အားလုံး တစ်ပါးတည်း၊ ဝိညာဉ်တစ်ခုတည်း ဖြစ်တယ်။ ဒီအချက်ကို ဘယ်သူမှ ငြင်းလို့မရဘူး။ ဘုရားက စကြဝဠာထဲက အရာခပ်သိမ်းရဲ့ အရှက်ဖြစ်တယ်။ သူဟာ အနန္တတန်ခိုးရှင်၊ အားလုံးသိသူ၊ အားလုံးကို နှံ့စပ်တဲ့ ဝိညာဉ်တော် ဖြစ်တယ်။ သူဟာ နေရာတိုင်းမှာရှိပြီး အရာအားလုံး တတ်စွမ်းသူ ဖြစ်တယ်။ ကောင်းကင်၊ မြေကြီးနဲ့ အရာခပ်သိမ်းကို သူ ဖန်ဆင်းနိုင်ပြီး ကမ္ဘာမြေပေါ် လူသားဘဝတွေကို လမ်းပြနိုင်တယ်။ လူတွေကို သူတို့ လိုအပ်တဲ့အရာအတိုင်း ရွေးနုတ်၊ ကယ်တင်ဖို့ လူသားအနေနဲ့ လူ့ဇာတိလည်း ခံနိုင်တယ်။ ဘုရားဝိညာဉ်တော်ကလည်း စကြဝဠာမှာရှိတဲ့ အရာခပ်သိမ်းအပေါ် ထိန်းချုပ်မှုရှိတယ်။ ယေဟောဝါက စကြဝဠာကို ဖန်ဆင်းခဲ့တဲ့ ခမည်းတော်ဘုရားဖြစ်ပြီး၊ စီမံခန့်ခွဲခြင်းနဲ့ စီစဉ်ခြင်း အမှုကို လုပ်ဆောင်ရင်း ကောင်းကင်ဘုံမှာ ရှိနေတုန်းမှာ သခင်ယေရှုက လူသားမျိုးနွယ်ကို ကယ်တင်ဖို့ ခမည်းတော် စေလွှတ်တဲ့ သားတော်ဖြစ်တယ်၊ အဲဒီနောက် သခင်ယေရှု ရှင်ပြန်ထမြောက်ပြီး ကောင်းကင်ကို တက်ကြွသွားတာနဲ့တစ်ပြိုင်နက် သူ့မှာ လုပ်စရာ ဘာမှမရှိတော့ဘူး။ သူက သန့်ရှင်းသော ဝိညာဉ်တော်အပေါ် မှီခိုရတယ်။ သုံးပါးတစ်ဆူရဲ့ ပုဂ္ဂိုလ်တွေ အသီးသီးမှာ ကိုယ်ပိုင် အခန်းကဏ္ဍရှိတယ်။ ကောင်းကင်နဲ့ မြေကြီးအတွက် တာဝန်ဝတ္တရာရှိပြီး လူသားမျိုးနွယ်ထဲမှာ လုပ်ဆောင်ပြီးစီးတဲ့ အမှုအတွက် တာဝန်ရှိတယ်ဆိုတဲ့ ဘာသာရေးလောကက ပြောတဲ့အရာနဲ့ ကျွန်တော်တို့ သွားရင်၊ အဲဒါက ဘုရားကို သုံးပိုင်းခွဲနေတာ မဟုတ်လား။ အဲဒါဆိုရင် ဘုရားက အနန္တတန်ခိုးရှင်၊ အရာအားလုံး သိသူ၊ အားလုံး တတ်စွမ်းသူ၊ တစ်ပါးတည်းသော ဘုရား ဖြစ်ပါဦးမလား။ မဆန့်ကျင်နေဘူးလား။ စစ်မှန်တဲ့ ဘုရားတစ်ပါးတည်းရှိပြီး၊ သူကိုယ်တိုင် လူသားမျိုးနွယ်ကို စီမံခန့်ခွဲပြီး ကယ်တင်နေတာပါ။ သူ့ကို သုံးပိုင်း ခွဲနေတာက သူ့ကို အပိုင်းပိုင်း ကွဲစေတာပဲ။ အဲဒါက ဘုရားကို ခုခံပြီး ပြစ်မှားစော်ကားနေတာပဲ”လို့ မိတ်သဟာယ ပြုတယ်။

ဘုရားနှုတ်ကပတ်တော်တွေက ကျွန်တော့်အတွက် တကယ်တို့ထိမိခဲ့တယ်။ နှစ်တွေကြာ စိတ်နှလုံးထဲမှာ ကျွန်တော် စွဲကိုင်ခဲ့တဲ့ သုံးပါးတစ်ဆူက မတည်ရှိတာကို ကျွန်တော် မြင်ခဲ့ရတယ်။ ဘုရားက တစ်ပါးတည်းရှိတယ်လို့ အမြဲ အခိုင်အမာပြောရင်းနဲ့ နှစ်တွေကြာ သခင့်ကို ကျွန်တော်တို့ ယုံကြည်ခဲ့ပေမယ့်၊ သူ့ကို ပုဂ္ဂိုလ်သုံးပါးအဖြစ် ခွဲခဲ့ကြပြီး၊ အဲဒီနောက် အဲဒီဘုရားသုံးပါးကို ဘယ်လို တစ်ပါးတည်းဖြစ်စေမလဲဆိုတာ မသိကြဘူး။ အဲဒါ မိုက်မဲတာပဲ မဟုတ်လား။ သူတို့ရဲ့ ဆန့်ကျင်ကွဲလွဲနေတဲ့ သုံးပါးတစ်ဆူ ရှင်းပြချက်တွေရှိတဲ့ အဲဒီကျော်ကြားတဲ့ သင်းအုပ်တွေအကြောင်း ကျွန်တော် တွေးမိခဲ့တယ်။ ရှင်းလင်းဖို့ သူတို့ ကြိုးစားချိန်မှာ၊ ဘုရားက နားလည်လို့မရနိုင်သလို့ နက်နဲတယ်လို့ ပြောကြတယ်။ ကျွန်တော်တို့ကို သူတို့ နှစ်ပေါက်တစ်ပေါက် ရိုက်နေတာပဲ။ ဘုရားကို မသိဘဲ ယုံကြည်တာနဲ့ သူ့ကို ခွဲနေတာဟာ တကယ်တော့ ဘုရားကို ခုခံနေတာ၊ သူ့ကို မလေးမစားလုပ်နေတာဖြစ်မှန်း ကျွန်တော် မြင်ခဲ့ရတယ်။ ဒီအတွေးနဲ့၊ ဘုရားသခင်ကို တကယ် ကျေးဇူးကြွေးတစ်ခု ရှိတယ်လို့ ခံစားခဲ့ရတယ်။ ဒါပေမယ့် ကျွန်တော် မရှင်းမလင်းဖြစ်တုန်းပဲ၊ ဘာလို့လဲဆိုတော့ ကျမ်းစာက၊ “ယေရှုသည် ဗတ္တိဇံကို ခံတော်မူပြီးလျှင် ရေမှပေါ်ထစဉ်တွင်၊ ကောင်းကင်ဖွင့်လှစ်သဖြင့်၊ ဘုရားသခင်၏ ဝိညာဉ်တော်သည် ချိုးငှက်ကဲ့သို့ ဆင်းသက်၍ ကိုယ်တော်အပေါ်၌ နားတော်မူသည်ကိုမြင်ရ၍၊ ဤသူကား ငါနှစ်သက်မြတ်နိုးရာ၊ ငါ၏ချစ်သား ပေတည်းဟု ကောင်းကင်က အသံတော်ဖြစ်လေ၏။” (ရှင်မဿဲခရစ်ဝင် ၃:၁၆-၁၇) ဘုရားဟာ ဝိညာဉ်တော် တစ်ပါး၊ ဘုရားတစ်ပါးတည်းဖြစ်တယ်။ သခင်ယေရှုက ယော်ဒန်မြစ်မှာ ဗတ္တိဇံခံပြီး သူဟာ ဘုရားရဲ့ သားတော်ဖြစ်တယ်လို့ သန့်ရှင်းသော ဝိညာဉ်တော်က သက်သေခံခဲ့သလို၊ ကောင်းကင်ဘုံက သူ့ခမည်းတော်ထံ သခင်ယေရှု ဆုတောင်းခဲ့တဲ့ အချိန်တွေအားလုံး ရှိခဲ့တယ်။ အဲဒါကို ကျွန်တော်တို့ ဘယ်လို နားလည်နိုင်မှာလဲ။ ဒါကို ကျွန်တော် တကယ်နားလည်ချင်လို့၊ အစ်ကို လီကို မေးခဲ့တယ်။

သူက၊ “ဟုတ်တယ်။ သခင်ယေရှုက ဘုရားထံ ဆုတောင်းခဲ့ပြီး သူ့ကို ကောင်းကင်ဘုံက သူ့ခမည်းတော်လို့ ခေါ်ခဲ့တယ်။ ဒီအရာထဲမှာ နက်နဲမှုတစ်ခု ရှိတယ်။ သခင်ယေရှုက သူ့ရဲ့ သာသနာကို မစခင်မှာ၊ သူဟာ လူ့ဇာတိခံ ဘုရားဖြစ်မှန်း မသိခဲ့ဘူး၊ ဘာလို့လဲဆိုတော့ လူ့ဇာတိမှာ ဝိညာဉ်တော် အလုပ်လုပ်တဲ့အခါ သူက သဘာဝလွန်မဟုတ်ဘဲ၊ သာမန်ဖြစ်တယ်။ သူက ပုံမှန်လူတစ်ဦးလိုပဲ ဖြစ်ခဲ့တယ်။ ဒါကြောင့် သူက ကောင်းကင်ဘုံမှာရှိတဲ့ သူ့ခမည်းတော်ဆီ ဆုတောင်းမှာပေါ့။ ဒါက လူသားတစ်ဦးအနေနဲ့ ဘုရားရဲ့ ဝိညာဉ်တော်ထံ သခင်ယေရှု ဆုတောင်းနေခဲ့တာပါ။ အဲဒါ လုံးဝ သဘာဝကျတယ်။ သခင်ယေရှုက သူ့သာသနာ အစပြုခဲ့ချိန်မှာ၊ သူက လူ့ဇာတိခံ ဘုရားဖြစ်တယ်လို့ သက်သေခံရင်းနဲ့၊ သန့်ရှင်းသော ဝိညာဉ်တော် စကားပြောခဲ့တယ်။ အဲဒီနောက်မှ သူ့ရဲ့ စစ်မှန်တဲ့ ကိုယ်ပိုင်လက္ခဏာကို သူသိခဲ့တယ်။ ဒါပေမယ့် ဖခမည်းတော်ထံ သူ ဆုတောင်းဆဲပဲ။ အဲဒါက ခရစ်တော်ဟာ နှိမ့်ချ၊ ကွယ်ဝှက်ပြီး သူ့ရဲ့ အနှစ်သာရက ဘုရားကို လုံးဝ ကျိူးနွံနာခံတယ်ဆိုတာ ပြတယ်။ ဒါကို ရှင်းသွားစေတဲ့ အနန္တတန်ခိုးရှင် ဘုရား နှုတ်ကပတ်တော် ဖတ်ရွတ်ခြင်း ဗီဒီယိုတစ်ခု ကြည့်လိုက်ရအောင်။” အနန္တတန်ခိုးရှင် ဘုရားသခင် ပြောသည်မှာ- “ယေရှုသည် သူဆုတောင်းသည့်အခါ၊ ကောင်းကင်ဘုံရှိ ဘုရားသခင်ကို ခမည်းတော်၏ နာမဖြင့် ခေါ်ဆိုခဲ့ချိန်တွင်၊ ဘုရားသခင်၏ ဝိညာဉ်တော်သည် သာမန်နှင့် ရိုးရိုးဇာတိခန္ဓာကို ယူတင်ဝတ်ဆင် ထားခဲ့ပြီး၊ ဖန်ဆင်းခံ သက်ရှိတစ်ဦး၏ အပြင်ပန်းသဏ္ဌာန် ရှိခဲ့သောကြောင့်သာ၊ ဖန်ဆင်းခံ လူသားတစ်ဦး၏ ရှုထောင့်မှ ဤအရာကို လုပ်ဆောင်ခဲ့ခြင်း ဖြစ်သည်။ သူ၏အတွင်း၌ ရှိသည်မှာ ဘုရားသခင်၏ ဝိညာဉ်တော် ဖြစ်ခဲ့လျှင်ပင်၊ သူ၏အပြင်ပန်း သွင်ပြင်သည် ပုံမှန်လူသား တစ်ဦး၏ သွင်ပြင်ဖြစ်နေဆဲ ဖြစ်ခဲ့သည်။ တစ်နည်းအားဖြင့်၊ သူသည် ယေရှုကိုယ်တိုင် အပါအဝင်၊ လူများအားလုံး ပြောဆိုကြသော ‘လူသား’ ဖြစ်လာခဲ့ပြီးဖြစ်သည်။ သူ့ကို လူသားဟု ခေါ်ဆိုသည်ကို ထောက်ဆလျှင်၊ သူသည် သာမန်လူတို့၏ ပုံမှန်မိသားစုထဲတွင် မွေးဖွားလာခဲ့သော လူပုဂ္ဂိုလ်တစ်ဦး (ယောက်ျား ဖြစ်စေ၊ မိန်းမဖြစ်စေ၊ မည်သည့် အခြေအနေတွင်မဆို သက်ရှိလူသား၏ အပြင်ပန်း အကာနှင့်ဖြစ်သည်) ဖြစ်သည်။ ထို့ကြောင့် ယေရှုက ကောင်းကင်ဘုံရှိ ဘုရားသခင်ကို ခမည်းတော်ဟူသည့် နာမဖြင့် ခေါ်ဆိုခြင်းမှာ သင်တို့သည် ကနဦးတွင် သူ့အား ခမည်းတော်ဟု ခေါ်ဆိုခဲ့ခြင်းနှင့် တူပေသည်။ သူသည် ဖန်ဆင်းခံ လူသားတစ်ဦး၏ ရှုထောင့်မှ ထိုသို့ ခေါ်ဆိုခဲ့ခြင်း ဖြစ်သည်။ သင်တို့အား အလွတ်ကျက်မှတ်ရန် ယေရှုမှ သွန်သင်ပေးခဲ့သော ပဌနာတော်ကို သင်တို့ မှတ်မိကြသေးသလော။ ‘ကောင်းကင်ဘုံ၌ ရှိတော်မူသော အကျွန်ုပ်တို့၏ အဖ...’ သူသည် လူအားလုံးကို ကောင်းကင်ဘုံမှ ဘုရားသခင်အား ခမည်းတော်၏ နာမနှင့် ခေါ်ဆိုရန် စေခိုင်းခဲ့သည်။ သူသည်လည်း ဘုရားသခင်အား ခမည်းတော်ဟု ခေါ်ဆိုခဲ့သည့်အတွက်၊ သူသည် သင်တို့အားလုံးနှင့်တန်းတူ ရပ်တည်သူတစ်ဦး၏ ရှုထောင့်မှ ထိုသို့ လုပ်ဆောင်ခဲ့ခြင်း ဖြစ်သည်။ သင်တို့သည် ကောင်းကင်ဘုံရှိ ဘုရားသခင်အား ခမည်းတော်ဟူသည့် နာမနှင့် ခေါ်ဆိုခဲ့သည့်အတွက် ယေရှုသည် မိမိကိုယ်ကို သင်တို့နှင့် အဆင့်အတန်းတူသည့်သူအဖြစ်နှင့် ကမ္ဘာပေါ်တွင် ဘုရားသခင်၏ ရွေးချယ်ခြင်းခံရသည့် လူသားတစ်ဦးအဖြစ် (ဆိုလိုသည်မှာ ဘုရားသခင်၏ သားတော်အဖြစ်) ရှုမြင်ခဲ့သည်။ သင်တို့သည် ဘုရားသခင်အား ‘ခမည်းတော်’ ဟု ခေါ်ဆိုပါက၊ ဤသည်မှာ သင်တို့သည် ဖန်ဆင်းခံ သတ္တဝါတစ်ဦး ဖြစ်သောကြောင့် မဟုတ်လော။ ယေရှု၏ သြဇာအာဏာသည် ကမ္ဘာပေါ်တွင် မည်မျှ ကြီးမားစေကာမူ၊ ကားစင်တင်ခြင်း မတိုင်မီတွင်၊ သူ၏ အမှုကို မပြီးစီးသေးသည့်အတွက် သူသည် သန့်ရှင်းသော ဝိညာဉ်တော် (ယင်းမှာ ဘုရားသခင်ဖြစ်သည်) အုပ်စိုးသည့် လူသား တစ်ဦးမျှသာ ဖြစ်ပြီး၊ ကမ္ဘာမြေ၏ ဖန်ဆင်းခံ သတ္တဝါများထဲမှ တစ်ဦး ဖြစ်ခဲ့သည်။ ထို့ကြောင့် ကောင်းကင်ဘုံရှိ ဘုရားသခင်အား ခမည်းတော်ဟု သူ၏ခေါ်ဆိုခြင်းသည် လုံးဝဥဿုံ သူ၏ နှိမ့်ချခြင်းနှင့် နာခံခြင်း ဖြစ်ခဲ့သည်။ သို့သော် ဘုရားသခင်အား (ကောင်းကင်ဘုံမှ ဝိညာဉ်တော်ကို ဆိုလိုသည်) သူ၏ ထိုသို့ပုံစံဖြင့် ခေါ်ဆိုခြင်းက သူသည် ကောင်းကင်ဘုံရှိ ဘုရားသခင် ဝိညာဉ်တော်၏ သားတော်ဖြစ်ခဲ့သည်ဟု သက်သေမပြပေ။ ထို့ထက် ယင်းမှာ သူသည် မတူကွဲပြားသော လူတစ်ဦး ဖြစ်ခဲ့သည်မဟုတ်ဘဲ၊ သူ၏ ရှုထောင့်က သက်သက် ကွဲပြားခြားနားခဲ့ခြင်း ဖြစ်သည်။ ကွဲပြားသော ပုဂ္ဂိုလ်များ တည်ရှိခြင်းသည် အတွေးမှားတစ်ခု ဖြစ်သည်။ သူ၏ ကားစင်တင်ခံရခြင်း မတိုင်မီတွင်၊ ယေရှုသည် ဇာတိပကတိ၏ ကန့်သတ်ချက်များဖြင့် ဖွဲ့နှောင် ထားခံရသည့် လူသားတစ်ဦးမျှသာ ဖြစ်ခဲ့ပြီး၊ ဝိညာဉ်တော်၏ သြဇာအာဏာကို အပြည့်အဝ မပိုင်ဆိုင်ခဲ့ပေ။ ယင်းမှာ သူသည် အဖန်ဆင်းခံ သတ္တဝါတစ်ဦး၏ ရှုထောင့်မှသာ ခမည်းတော် ဘုရားသခင်၏ အလိုကို ရှာဖွေနိုင်ခဲ့သည့် အကြောင်းရင်းဖြစ်သည်။ ယင်းမှာ ဂေသရှေမန် ဥယျာဉ်တွင် သုံးကြိမ်သုံးခါ သူဆုတောင်းခဲ့သည့်အတိုင်း ဖြစ်သည်- ‘အကျွန်ုပ် အလိုရှိသည် အတိုင်း မဖြစ်ပါစေနှင့်။ ကိုယ်တော်အလိုရှိသည် အတိုင်း ဖြစ်ပါစေသော။’ သူသည် ကားတိုင်ပေါ် အတင်မခံခဲ့ရမီတွင်၊ ယုဒလူမျိုးများ၏ ရှင်ဘုရင်မျှသာ ဖြစ်ခဲ့သည်။ သူသည် ခရစ်တော်၊ လူသားဖြစ်ခဲ့ပြီး၊ ဘုန်းအသရေနှင့်ဆိုင်သည့် ကိုယ်မဟုတ်ခဲ့ပေ။ ယင်းမှာ ဖန်ဆင်းခံ သတ္တဝါတစ်ဦး၏ ရပ်တည်ချက်မှ သူသည် ဘုရားသခင်အား ခမည်းတော်ဟု ခေါ်ဆိုခဲ့သည့် အကြောင်းရင်း ဖြစ်သည်။” (နှုတ်ကပတ်တော်သည် လူ့ဇာတိ၌ ပေါ်လာ၏ စာအုပ်ထဲရှိ “သုံးပါးတစ်ဆူ တည်ရှိပါသလော”) “‘ဘုရားသခင်က ယေရှုကို သူ၏ချစ်သောသားဟု ပွင့်လင်းစွာ ဖော်ပြခဲ့သည် မဟုတ်လော။’ ဟု ဆိုကြသော အခြားသူများ ရှိကြသည်။ ယေရှုသည် ဘုရားသခင်၏ နှစ်သက်မြတ်နိုးရာ ချစ်သား ဖြစ်သည်- ဤအရာကို ဘုရားသခင် ကိုယ်တော်တိုင် သေချာပေါက် ပြောခဲ့ပေသည်။ ယင်းမှာ ဘုရားသခင်သည် မိမိကိုယ်ကိုယ် သက်သေခံခြင်း ဖြစ်သည်၊ သို့သော် ကောင်းကင်ဘုံရှိ ဝိညာဉ်တော်က သူကိုယ်တိုင်၏ လူ့ဇာတိခံယူခြင်းကို သက်သေခံနေခြင်း ဟူသည့် ကွဲပြားခြားနားသော ရှုထောင့်မှသာ ဖြစ်သည်။ ယေရှုသည် သူ၏ လူ့ဇာတိ ခံယူခြင်း ဖြစ်ပြီး၊ ကောင်းကင်ဘုံရှိ သူ၏ သားတော်မဟုတ်ပေ။ သင်နားလည်ပါ၏လော။ ‘ငါသည် ခမည်းတော်၌ရှိသည်ကိုလည်းကောင်း၊ ခမည်းတော်သည် ငါ၌ ရှိတော်မူသည်ကိုလည်းကောင်း၊’ ဟူသော ယေရှု၏ စကားများသည် ၎င်းတို့မှာ ဝိညာဉ်တော် တစ်ပါးတည်း ဖြစ်သည်ကို ညွှန်းပြသည် မဟုတ်လော။ လူ့ဇာတိခံယူခြင်းကြောင့်သာ ၎င်းတို့သည် ကောင်းကင်နှင့် မြေကြီးကြားတွင် ခွဲခွာနေရခြင်း ဖြစ်သည် မဟုတ်လော။ လက်တွေ့အရှိတရားတွင်၊ ၎င်းတို့သည် တစ်ပါးတည်း ဖြစ်နေဆဲ ဖြစ်သည်။ မည်သို့ပင် ဖြစ်စေကာမူ၊ ယင်းသည် ဘုရားသခင်က မိမိကိုယ်ကိုယ် သက်သေခံခြင်း သက်သက် ဖြစ်သည်။ ခေတ်များထဲက အပြောင်းအလဲ၊ အမှု၏ သတ်မှတ်ချက်များနှင့် သူ၏ စီမံခန့်ခွဲမှု အစီအစဉ်၏ ကွဲပြားခြားနားသော အဆင့်များကြောင့်၊ သူ့ကို လူကခေါ်ဆိုသော နာမတော်သည်လည်း ကွဲပြားခြားနားပေသည်။ အမှု၏ ပထမအဆင့်အား ဆောင်ရွက်ရန် သူကြွလာခဲ့ချိန်တွင်၊ သူ့ကို ဣသရေလလူမျိုးများ၏ သိုးထိန်းရှင်ဖြစ်သူ ယေဟောဝါဟူ၍သာ ခေါ်၍ရနိုင်ခဲ့သည်။ ဒုတိယအဆင့်တွင်၊ လူ့ဇာတိခံ ဘုရားသခင်ကို သခင်နှင့် ခရစ်တော် ဟူ၍သာ ခေါ်ဆို၍ရနိုင်ခဲ့သည်။ သို့သော် ထိုအချိန်တွင်၊ ကောင်းကင်ဘုံရှိ ဝိညာဉ်တော်က သူသည် ဘုရားသခင်၏ ချစ်မြတ်နိုးသောသား ဟူ၍သာ ဖော်ပြခဲ့ပြီး၊ ဘုရားသခင်၏ တစ်ဦးတည်းသော သားတော်ဟူသော သူ၏ဖြစ်ခြင်းနှင့်ပတ်သက်၍ မည်သည့် ဖော်ပြချက်မှ မပြုခဲ့ပေ။ ဤသည်မှာ တကယ်ကို မဖြစ်ပျက်ခဲ့ပေ။ အဘယ်သို့ ဘုရားသခင်သည် ကလေးတစ်ဦးတည်းသာ ရှိနိုင်မည်နည်း။ သို့ဆိုလျှင် ဘုရားသခင်သည် လူသား ဖြစ်လာပြီးဖြစ်မည် မဟုတ်လော။ သူသည် လူ့ဇာတိခံယူခြင်း ဖြစ်ခဲ့သောကြောင့်၊ သူ့ကို ဘုရားသခင်၏ ချစ်သောသားဟု ခေါ်ဆိုခဲ့ပြီး၊ ဤအရာမှ ခမည်းတော်နှင့် သားတော်ကြားက ဆက်နွှယ်မှု ဖြစ်လာပေသည်။ ယင်းမှာ ကောင်းကင်နှင့် မြေကြီးကြားရှိ ခြားနားခြင်းကြောင့် သက်သက် ဖြစ်သည်။ ယေရှုသည် လူ့ဇာတိ၏ ရှုထောင့်မှ ဆုတောင်းခဲ့သည်။ သူသည် ထိုသို့သော ပုံမှန်လူသားသဘာဝ၏ ဇာတိပကတိကို ယူတင် ဝတ်ဆင်ထားခဲ့ပြီးဖြစ်သည့် အတွက်၊ ‘ငါ၏ အပြင်ပန်းအကာသည် ဖန်ဆင်းခံ သတ္တဝါတစ်ဦး၏ အရာသာ ဖြစ်သည်။ ငါသည် ဤကမ္ဘာမြေသို့ ကြွလာရန် လူ့ဇာတိအား ယူတင်ဝတ်ဆင်သည့်အတွက်၊ ယခုတွင် ငါသည် ကောင်းကင်ဘုံနှင့် အလွန့်အလွန် ဝေးကွာလျက်ရှိ၏။’ ဟုသူပြောခဲ့သည်မှာ လူ့ဇာတိ၏ ရှုထောင့်မှ ဖြစ်သည်။ ဤအကြောင်းရင်းကြောင့်၊ သူသည် ခမည်းတော် ဘုရားသခင်အား ဇာတိပကတိ၏ ရှုထောင့်မှသာ ဆုတောင်းနိုင်ခဲ့သည်။ ဤသည်မှာ သူ၏တာဝန် ဖြစ်ခဲ့ပြီး၊ ယင်းမှာ လူ့ဇာတိခံ ဘုရားသခင်၏ ဝိညာဉ်တော်က ဖြည့်ဆည်းထားသင့်သည့် အရာ ဖြစ်သည်။ သူသည် ခမည်းတော်အား လူ့ဇာတိ၏ ရှုထောင့်မှ ဆုတောင်းခဲ့သောကြောင့်သာ၊ သူသည် ဘုရားသခင် မဟုတ်ဟု ပြော၍မရနိုင်ပေ။ သူသည် ဝိညာဉ်တော်၏ လူ့ဇာတိခံယူခြင်းသာ ဖြစ်ပြီး၊ သူ၏ အနှစ်သာရသည် ဝိညာဉ်တော် ဖြစ်နေဆဲ ဖြစ်သည့်အတွက်၊ သူသည် ဘုရားသခင်၏ ချစ်သားဟု ခေါ်ဆိုခံခဲ့ရသော်လည်း၊ ဘုရားသခင် ကိုယ်တော်တိုင် ဖြစ်ဆဲဖြစ်ခဲ့သည်။” (နှုတ်ကပတ်တော်သည် လူ့ဇာတိ၌ ပေါ်လာ၏ စာအုပ်ထဲရှိ “သုံးပါးတစ်ဆူ တည်ရှိပါသလော”)

အစ်ကို လီက မိတ်သဟာယ ဆက်လုပ်ခဲ့တယ်။ “သခင်ယေရှုက လူ့ဇာတိခံ ဘုရားဖြစ်တယ်။ သူဟာ သာမန် လူ့သဘာဝကို ပိုင်ဆိုင်တဲ့ လူသားရဲ့ ခန္ဓာထဲက ဘုရားဝိညာဉ်တော်ဖြစ်တယ်။ သာမန်ကနေ ဘာတစ်ခုနဲ့မှ သူ မတူဘူး။ ဒါပေမယ့် သူ့မှာ ဘုရားရဲ့ ကိုယ်ပိုင် အနှစ်သာရ ရှိခဲ့တယ်။ သူ ဗတ္တိဇံခံပြီး သူ့ရဲ့ သာသနာ အစပြုပြီးတဲ့နောက်မှာ၊ သခင်ယေရှုဟာ သူ့ရဲ့ ချစ်ရတဲ့ သားတော်ဖြစ်တယ်လို့ ဘုရားက သက်သေခံခဲ့တယ်။ အဲဒါက လူတွေ သခင်ယေရှုနောက်လိုက်ပြီး ယုံကြည်အောင်နဲ့ သူဟာ ဘုရားဆီက ဖြစ်မှန်းသိအောင်လို့ ဝိညာဉ်တော်ရဲ့ ရှုထောင့်ကနေ လူ့ဇာတိခံယူခြင်းကို ဘုရား သက်သေခံနေခဲ့တာ ဖြစ်တယ်။ သခင်ယေရှုက လူ့ဇာတိခံ ဘုရားဖြစ်တယ်လို့ သန့်ရှင်းသော ဝိညာဉ်တော်က တိုက်ရိုက် သက်သေခံခဲ့မယ်ဆိုရင်၊ လူတွေအတွက် လက်ခံဖို့ ခက်ခဲခဲ့မှာပါ၊ ဘာလို့လဲဆိုတော့ ဘုရားရဲ့ လူ့ဇတိခံခြင်းကို သူတို့ ဘာဆိုဘာမှ မသိခဲ့ကြလို့ပါပဲ။ လူ့ဇာတိခံယူခြင်းက သူတို့အတွက် အသစ်အဆန်းဖြစ်ပြီး သူတို့ ဘာကိုမှမသိခဲ့ကြဘူး။ ဒီသာမန်လူဖြစ်တဲ့၊ လူသားက လူ့ဇာတိထဲက ဘုရားဝိညာဉ်တော်ရဲ့ ပြယုဒ်ဖြစ်တယ်ဆိုတာကို သူတို့ လုံးဝ စိတ်မကူးမိခဲ့ကြဘူးလေ။ သူ့အမှုတော်မှာ၊ သခင်ယေရှုက နှုတ်ကပတ်တော်အများကြီး ဖော်ပြခဲ့တယ်၊ နောင်တလမ်း ယူဆောင်ခဲ့တယ်၊ နိမိတ်လက္ခဏာနဲ့ အံ့ဖွယ်ရာတွေ ပြခဲ့ပြီး၊ ဘုရားရဲ့ ဩဇာအာဏာနဲ့ တန်ခိုးတွေကို လုံးဝ ထုတ်ဖော်ပြခဲ့တယ်။ ဒါပေမယ့် သခင်ယေရှုက ဘုရားကိုယ်တိုင်၊ ဘုရားရဲ့ ပေါ်ထွန်းခြင်း ဖြစ်မှန်း၊ သူ့ရဲ့ အမှုနဲ့ နှုတ်ကပတ်တော်တွေကနေ လူတွေက မမြင်နိုင်ခဲ့ကြဘူး။ အဲဒီအချိန်က လူတွေရဲ့ ဝိညာဉ်ရင့်ကျက်မှုအပေါ် အခြေခံပြီး၊ သခင်ယေရှုက သူ့ရဲ့ ချစ်ရတဲ့ သားတော်ဖြစ်တာကို ဘုရား သက်သေခံခဲ့ပြီး၊ သူ့ရဲ့ သားတော်အဖြစ် သခင်ယေရှုကို သဘောထားဖို့ လူတွေကို ခဏ ခွင့်ပေးခဲ့တာပါ။ အဲဒါက လူတွေရဲ့ အယူအဆတွေနဲ့ ကိုက်ပြီး လက်ခံဖို့ သူတို့အတွက် လွယ်တယ်။ သခင်ယေရှုက ရွေးနှုတ်ခြင်း အမှုကိုပဲ လုပ်နေခဲ့တာပါ။ ဒါကြောင့် လူတွေ သူ့ကို ဘယ်လို ခေါ်ပါစေ၊ သူ့ကို သူတို့ရဲ့ ကယ်တင်ရှင်အဖြစ်လက်ခံဖို့၊ သူတို့ရဲ့ အပြစ်တွေ ခွင့်လွှတ်ခံရပြီး ဘုရားရဲ့ ကျေးဇူးတော်ကို မွေ့လျော်ဖို့ အရည်အချင်းပြည့်မီလာဖို့ပဲ လိုပါတယ်။ သူ့ရဲ့ ခမည်းတော်အဖြစ် ကောင်းကင်ဘုံက ဘုရားဆီ ဆုတောင်းခြင်းအားဖြင့်၊ သခင်ယေရှုက အဖန်ဆင်းခံ လူတစ်ဦးရဲ့ ရှုထောင့်ကနေ ဘုရားကို ခေါ်နေခဲ့တာပါ။ ဒါက ဘုရားဟာ ဘယ်လောက် နှိမ့်ချပြီး ကွယ်ဝှက်တယ်ဆိုတာ ပြပါတယ်။ သခင်ယေရှုဟာ ဘုရားကိုယ်တိုင်ဖြစ်ပေမယ့်၊ သူ့ကိုယ်သူ ဘုရားအဖြစ် ထွက်မပြခဲ့ဘူး။ အဲဒီအစား၊ အဖန်ဆင်းခံ တစ်ဦးရဲ့ ရှုထောင့်ကနေပဲ လူတွေကို ဆုတောင်းဖို့ သွန်သင်ခဲ့ပြီး ဘုရားကို သိဖို့ လမ်းပြခဲ့တယ်။ အဲဒီလိုနဲ့ လူတွေက ဘုရားဟာ အရမ်းမြင့်မားပြီး အလှမ်းမမီနိုင်ဘူးလို့ ခံစားရမှာ မဟုတ်ဘဲ၊ လူနဲ့ ဘုရားကို အတူ ပိုနီးကပ်စေမှာ ဖြစ်တယ်။ ဒါက ဘုရားရဲ့ အမှုထဲမှာရှိတဲ့ ဉာဏ်ပညာဖြစ်တယ်။ အဲဒါက လူသားတွေအဖြစ် ကျွန်တော်တို့ လိုအပ်တဲ့အရာနဲ့ ဘုရားရဲ့ ကယ်တင်ခြင်းအမှု လိုအပ်တဲ့အရာဖြစ်တယ်။”

ဒါက ကျွန်တော့်ကို ဗြုန်းခနဲ့ အသိဉာဏ်ပွင့်လင်းသွားစေခဲ့တယ်။ ဒီကျမ်းစာရဲ့ နောက်ကွယ်မှာ ဘုရားအမှုရဲ့ ဉာဏ်ပညာနဲ့ လူသားမျိုးနွယ် အတွက် သူ့ရဲ့ ချစ်မေတ္တာ တည်မှန်း ကျွန်တော် မြင်ခဲ့ရတယ်။ ဒါပေမယ့် နားလည်မှု ကင်းမဲ့ရင်းနဲ့ ကျမ်းစာထဲ ဖော်ပြထားတဲ့ ခမည်းတော်၊ သားတော်နဲ့သန့်ရှင်းသော ဝိညာဉ်တော်တို့ကို မြင်ပြီး ဘုရားကို ကျွန်တော်တို့ အယူအဆတွေအပေါ် အခြေခံပြီး ပုဂ္ဂိုလ်သုံးပါး၊ ဘုရားသုံးပါးအဖြစ် ခွဲကြတယ်။ အဲဒါက ဘုရားကို တကယ် ပြစ်မှားစော်ကားတာပဲ။ ကျွန်တော့်ထဲမှာ ဘုရားက သုံးပါးတစ်ဆူ ဖြစ်တယ်ဆိုတဲ့ အတွေးမှားဟာ ချက်ချင်း ပြိုလဲလာခဲ့တယ်။ ကျွန်တော် လွတ်မြောက်သွားခဲ့တယ်။ ဘုရားသခင်၏ နှုတ်ကပတ်တော်၌ ပြောထားသည်- “ယေရှုအတွင်းရှိ ဝိညာဉ်တော်၊ ကောင်းကင်ဘုံရှိ ဝိညာဉ်တော်နှင့် ယေဟောဝါ၏ ဝိညာဉ်တော်တို့သည် တစ်ပါးတည်းသာ ဖြစ်သည်။ ယင်းကို သန့်ရှင်းသော ဝိညာဉ်တော်၊ ဘုရားသခင်၏ ဝိညာဉ်တော်၊ ခုနှစ်ဆပြင်းသော ဝိညာဉ်တော်နှင့် အလုံးစုံ ခြုံလွှမ်းသော ဝိညာဉ်တော်ဟူ၍ ခေါ်သည်။ ဘုရားသခင်၏ ဝိညာဉ်တော်သည် အလုပ်များစွာ ဆောင်ရွက်နိုင်သည်။ သူသည် ကမ္ဘာလောကကို ဖန်ဆင်းနိုင်ပြီး၊ ယင်းကို ရေလွှမ်းမိုးခြင်းဖြင့် ဖျက်ဆီးနိုင်သည်။ သူသည် လူသားမျိုးနွယ် အားလုံးကို ရွေးနုတ်နိုင်သည့်အပြင်၊ လူသားမျိုးနွယ် အားလုံးကိုလည်း သိမ်းပိုက်ကာ ဖျက်ဆီးနိုင်သည်။ ဤအလုပ်အားလုံးကို ဘုရားသခင် ကိုယ်တော်တိုင်က ဆောင်ရွက်ခြင်းဖြစ်ပြီး သူ၏ကိုယ်စား ဘုရားသခင်၏ မည်သည့်ပုဂ္ဂိုလ်တော်အဖြစ်ကမျှ လုပ်ဆောင်၍ မရနိုင်ပေ။ သူ၏ဝိညာဉ်တော်အား ယေဟောဝါ၊ ယေရှုနှင့် အနန္တတန်ခိုးရှင် ဟူသည့်နာမဖြင့် ခေါ်ဆိုနိုင်သည်။ သူသည် သခင်ဖြစ်ပြီး၊ ခရစ်တော်ဖြစ်သည်။ သူသည် လူသားလည်း ဖြစ်လာနိုင်သည်။ သူသည် ကောင်းကင်ဘုံ၌ရှိပြီး မြေကြီးပေါ်၌လည်း ရှိသည်။ သူသည် စကြဝဠာများအထက်နှင့် လူထုများအလယ်တွင် ရှိသည်။ သူသည် ကောင်းကင်နှင့် မြေကြီး၏ တစ်ဦးတည်းသော အရှင်သခင် ဖြစ်သည်။ ဖန်ဆင်းခြင်းအချိန်မှ ယခုအထိ၊ ဤအမှုကို ဘုရားသခင်ကိုယ်တော်တိုင်၏ ဝိညာဉ်တော်က ဆောင်ရွက်ပြီးဖြစ်သည်။ ကောင်းကင်ဘုံရှိ အလုပ်ဖြစ်စေ၊ လူ့ဇာတိထဲက အလုပ်ဖြစ်စေ၊ အားလုံးကို သူကိုယ်တိုင်၏ ဝိညာဉ်တော်က ဆောင်ရွက်ပေသည်။ ကောင်းကင်ဘုံတွင် ဖြစ်စေ၊ မြေကြီးပေါ်တွင် ဖြစ်စေ၊ ဖန်ဆင်းခံ သတ္တဝါအားလုံးသည် သူ၏ အနန္တလက်ဝါးတွင် ရှိကြသည်။ ဤအရာအားလုံးသည် ဘုရားသခင်ကိုယ်တော်တိုင်၏ အမှု ဖြစ်ပြီး၊ သူ၏ ကိုယ်စား အခြားမည်သူကမျှ လုပ်ဆောင်၍မရနိုင်ပေ။ ကောင်းကင်ဘုံတွင်၊ သူသည် ဝိညာဉ်တော်ဖြစ်ပြီးသော်လည်း၊ ဘုရားသခင် ကိုယ်တော်တိုင်လည်း ဖြစ်သည်။ လူတို့အလယ်တွင် သူသည် လူ့ဇာတိဖြစ်သော်လည်း၊ ဘုရားသခင် ကိုယ်တော်တိုင် ဖြစ်နေဆဲဖြစ်သည်။ သူ့ကို ရာထောင်ချီသော နာမများဖြင့် ခေါ်ဆိုကောင်း ခေါ်ဆိုနိုင်သော်လည်း၊ သူသည် သူကိုယ်တိုင် ဖြစ်နေသေးပြီး၊ သူ့ဝိညာဉ်တော်၏ တိုက်ရိုက်ဖော်ပြချက် ဖြစ်သည်။ သူ၏ ကားစင်တင်ခံရခြင်းမှတစ်ဆင့် လူသားမျိုးနွယ် အားလုံးနှင့်ဆိုင်သည့် ရွေးနုတ်ခြင်းသည် သူ၏ ဝိညာဉ်တော်၏ တိုက်ရိုက် အလုပ် ဖြစ်ခဲ့ပြီး၊ နောက်ဆုံးသော ကာလအတွင်းတွင် တိုင်းနိုင်ငံအားလုံးနှင့် နယ်မြေအားလုံးထံ ကြွေးကြော်ခြင်းလည်း ဖြစ်သည်။ တစ်ချိန်လုံး၊ ဘုရားသခင်ကို အနန္တတန်ခိုးရှိသကဲ့သို့ စစ်မှန်သည့် တစ်ဆူတည်းသော ဘုရားသခင်၊ အလုံးစုံ လွှမ်းခြုံသော ဘုရားသခင်ဟုသာ ခေါ်ဆို၍ရနိုင်သည်။ ခမည်းတော်၊ သားတော်နှင့် သန့်ရှင်းသော ဝိညာဉ်တော်တို့နှင့်ဆိုင်သည့် ဤထင်မြင်ယူဆချက်ကို မဆိုထားနှင့်၊ ကွဲပြားသော ပုဂ္ဂိုလ်များ မတည်ရှိပေ။ ကောင်းကင်နှင့် မြေကြီးပေါ်တွင် ဘုရားသခင် တစ်ဆူတည်းသာ ရှိသည်။” (နှုတ်ကပတ်တော်သည် လူ့ဇာတိ၌ ပေါ်လာ၏ စာအုပ်ထဲရှိ “သုံးပါးတစ်ဆူ တည်ရှိပါသလော”) ဒါကို အစ်ကိုလီ ဖတ်ပြီးတဲ့နောက်၊ သူ မိတ်သဟာယပြုခဲ့တယ်၊ “ဘုရားက ဖန်ဆင်းရှင်၊ လူသားမျိုးနွှယ်ကို ဖန်ဆင်းခဲ့သူပါ။ သူဟာ လူသားမျိုးနွှယ်အတွက်၊ ကမ္ဘာမြေပေါ်က သူတို့ရဲ့ ဘဝတွေကို လမ်းပြဖို့ ပညတ်တရားနဲ့ ပညတ်ချက်တွေကို ထုတ်ပြန်ခဲ့တဲ့ ယေဟောဝါ ဘုရားဖြစ်တယ်။ သူက တို့ရဲ့ ကယ်တင်ရှင်၊ ကျွန်တော်တို့ကို အပြစ်ကနေ ရွေးနှုတ်ခဲ့တဲ့ သခင်ယေရှုလည်း ဖြစ်တယ်။ ဒါ့အပြင်၊ သူဟာ လူသားမျိုးနွှယ် အားလုံးကို စီရင်ဖို့ နောက်ဆုံးသောကာလမှာ ပြန်ကြွလာတဲ့ အနန္တတန်ခိုးရှင်ဘုရား ဖြစ်တယ်။ ကျွန်တော်တို့ တောင့်တနေခဲ့တဲ့ သခင်ယေရှုက ပြန်လာပြီးပြီ။ သူက အနန္တတန်ခိုးရှင် ဘုရားသခင်ပဲ။ သမ္မာတရားကို ဖော်ပြရင်းနဲ့ နောက်ဆုံးသော ကာလ တရားစီရင်ခြင်း အမှုကို လုပ်ဆောင်ရင်း၊ ကမ္ဘာမြေပေါ် ဆယ်စုနှစ် နှစ်ခုကျော်ကြာ သူ အလုပ်လုပ်နေခဲ့ပြီးပြီ။ စာစောင်ကို ဖွင့်ပြီးပြီ။ ကျွန်တော်တို့ကို သန့်စင်ပြီး အပြည့်အဝ ကယ်တင်ဖို့ လိုအပ်တဲ့ သမ္မာတရားအားလုံးကို သူ ပေးပြီးပြီ။ သခင့်ရဲ့ ဒီပရောဖက်ပြုချက်တွေ ပြည့်စုံပါပြီ- ‘သင်တို့အား ငါပြောစရာ စကားအများ ရှိသော်လည်း၊ သင်တို့သည် ယခုမခံနိုင်ကြ။ သမ္မာတရားနှင့်ပြည့်စုံသော ထိုဝိညာဉ်တော်သည် ရောက်လာသောအခါ၊ သမ္မာတရားကို သင်တို့အား အကြွင်းမဲ့ သွန်သင်ပြလိမ့်မည်။’ (ရှင်ယောဟန်ခရစ်ဝင် ၁၆:၁၂-၁၃) ‘ငါ့စကားကို ကြားသောသူသည် မယုံကြည်ဘဲနေလျှင် ထိုသူကို ငါသည်အပြစ်မစီရင်။ လောကီသား တို့ကို အပြစ်စီရင်အံ့သောငှါ ငါလာသည်မဟုတ်၊ လောကီသား တို့ကို ကယ်တင်အံ့သောငှါငါလာ၏။ ငါ့ကိုပယ်၍ ငါ့စကားကို နားမခံသောသူအား အပြစ်စီရင်သောသူ ရှိသေး၏။ ငါဟောပြောသော စကားပင် နောက်ဆုံးသောနေ့၌ ထိုသူအား အပြစ်စီရင်လိမ့်မည်။’ (ရှင်ယောဟန်ခရစ်ဝင် ၁၂:၄၇-၄၈)”

ဒါက ကျွန်တော့်အတွက် ကြားရဖို့ အရမ်းစိတ်လှုပ်ရှားစရာဖြစ်ခဲ့တယ်။ သခင်ယေရှုက ပြန်လာပြီး နောက်ဆုံးသော ကာလမှာ တရားစီရင်ခြင်းအမှု ပြုဖို့ သမ္မာတရားတွေကို ဖော်ပြခဲ့ပြီးပါပြီ။ အဲဒီစကားတွေက ဘုရားရဲ့ အသံတော်လို အရမ်း တန်ခိုးရှိပြီး ဩဇာအာဏာရှိတယ်လို့ ခံစားရတာ အံ့ဩစရာမရှိပါဘူး။ အဲဒါတွေက တကယ်ကို ဘုရားရဲ့ နှုတ်ကပတ်တော်တွေပဲလေ။ အစ်ကို လီကို စိတ်ထက်ထက်သန်သန် ပြောလိုက်တယ်၊ “အခု ကျွန်တော် နားလည်သွားပြီ။ ဘုရားရဲ့ ဝိညာဉ်တော် ဖြစ်ပါစေ၊ သူ့ရဲ့ လူ့ဇာတိခံခြင်း ဖြစ်ပါစေ၊ သူဟာ ဘုရားကိုယ်တိုင်ဖြစ်တယ်။ သုံးပါးတစ်ဆူဆိုတာ မရှိပါဘူး လို့ပေါ့။ အနန္တတန်ခိုးရှင် ဘုရား ဖော်ပြတဲ့ သမ္မာတရားတွေ မရှိဘဲနဲ့ အနှစ် နှစ်ထောင်နီးပါးကြား ငြင်းခုံဆွေးနွေးခဲ့ရပြီးဖြစ်တဲ့ ဒီအတွေးမှားကို ဘယ်သူမှ နှံ့နှံ့စပ်စပ် ချေပပြီး ဖွင့်ချနိုင်မှာ မဟုတ်ဘူး။ ဒီသမ္မာတရားကို ဘုရားသခင်ကိုယ်တိုင်ပဲ ထုတ်ဖော်ပြနိုင်မှာ။ အနန္တတန်ခိုးရှင် ဘုရားရဲ့ စကားတွေဟာ ဘုရားရဲ့ အသံတော်ဖြစ်ပြီး၊ အနန္တတန်ခိုးရှင် ဘုရားက ပြန်ကြွလာတဲ့ သခင်ယေရှုဖြစ်တယ်ဆိုတာ သေချာတယ်။ အခု အနန္တတန်ခိုးရှင် ဘုရားရဲ့ နောက်ဆုံးသော ကာလ အမှုတော်ကို ကျွန်တော် လက်ခံနှင့်ပါပြီ။ ကျွန်တော့်ကို အနှစ် ၂၀ ကျော်ကြာ ဒုက္ခပေးခဲ့တဲ့ ဒီမရှင်းလင်းမှုကို လုံးဝ ဖြေရှင်းပေးတဲ့အတွက် အနန္တတန်ခိုးရှင် ဘုရားကို ကျွန်တော် ကျေးဇူးတင်ပါတယ်။”


၅၆။ ကျွန်မရဲ့ ညံ့ဖျင်းတဲ့အစွမ်းအစကို နောက်ထပ်စောဒက မတက်တော့ပါ

မူလတန်းကျောင်းမှာတုန်းက၊ ကျွန်မရဲ့ အမှတ်တွေကညံ့တယ် ဒါပေမယ့် ကျွန်မက ငယ်သေးတော့ ရှက်လည်းမရှက်ခဲ့မိဘူး။ ဒါပေမယ့် အလယ်တန်းကျောင်းတက်တုန်းက၊ ဆရာမတွေနဲ့ အတန်းဖော်တွေက အမှတ်ကောင်းကောင်းနဲ့ ကျောင်းသားတွေကို လေးစားဂုဏ်ပြုပြီး အရမ်းကို ချီးမွမ်းကြတာကို သတိထားမိလာတော့ ကျွန်မ အားကျလာခဲ့တယ်။ လူတိုင်းရဲ့ ချီးမွမ်းတာကို ခံရဖို့ ကျွန်မရဲ့လေ့လာသင်ကြားမှုတွေကို ပိုကောင်းအောင် လုပ်ချင်ခဲ့ပေမယ့် ဘယ်လောက်ပဲ ခက်ခက်ခဲခဲကြိုးစားပါစေ၊ ကျွန်မရဲ့အဆင့်ကိုတက်အောင် မလုပ်နိုင်ခဲ့ဘူး။ ကျွန်မကိုယ်ကျွန်မ အပြစ်တင်ပြီး ပြောမိတယ်၊ “ငါက ဘယ်လိုဖြစ်ပြီး အရမ်းတုံးရတာလဲ။ ရှက်ဖို့ကောင်းလိုက်တာ။” ဒီလိုနဲ့ ကျွန်မလက်လျှော့လိုက်တယ်။ ကျွန်မအလုပ်စပြီးရှာတဲ့အခါ၊ ပညာရေးနဲ့ ကျွမ်းကျင်မှု အားနည်းတဲ့အပြင် ထူးခြားပြီးတော်နေတာမျိုးမရှိတဲ့အတွက် ကျွန်မက လက်လုပ်လက်စား အလုပ်တွေပဲ ရခဲ့တယ်။ ထက်မြက်ပြီး ပညာတတ်တဲ့လူတွေက ကိုယ်ကာယလုပ်အားကိုသုံးဖို့မလိုဘဲ ပိုက်ဆံပိုရှာနိုင်တာကို မြင်ရတော့ ကိုယ့်ကိုယ်ကိုယ် ဉာဏ်မကောင်းတဲ့အတွက် အပြစ်တင်မိပြန်ပြီး တကယ်ကို စိတ်ဓာတ်ကျသွားတယ်။

အနန္တတန်ခိုးရှင်ဘုရားသခင်ရဲ့ နောက်ဆုံးသောကာလ အမှုကို လက်ခံပြီးတော့ အသင်းတော်ခေါင်းဆောင်တွေက ဥစ္စာပစ္စည်းတွေကို စွန့်လွှတ်၊ သူတို့ကိုယ်သူတို့အသုံးခံပြီး၊ ဒုက္ခခံတဲ့အပြင် အဖိုးအခကို ပေးပြီး ညီအစ်ကိုမောင်နှမတွေရဲ့ အခက်အခဲတွေကို ဘုရားသခင်ရဲ့နှုတ်ကပတ်တော်တွေနဲ့ မိတ်သဟာယဖွဲ့ခြင်းကတစ်ဆင့် ဖြေရှင်းနိုင်ကြတာကို ကျွန်မတွေ့ခဲ့ရပါတယ်။ လူတိုင်းက သူတို့ကို အားကျ လေးစားကြပြီး ရလဒ်အနေနဲ့ ကျွန်မက သူတို့ကို အရမ်းအားကျလာတယ်။ ကျွန်မလည်း အသင်းတော် ခေါင်းဆောင်တစ်ယောက်ဖြစ်လာမဲ့နေ့ကို စောင့်မျှော်နေမိတယ်။ နောက်နှစ်နှစ်ခန့်အကြာမှာပဲ ကျွန်မကို အသင်းတော် ခေါင်းဆောင်အနေနဲ့ ရွေးချယ်လိမ့်မယ်လို့ ကျွန်မတစ်ခါမှ မတွေးခဲ့ဖူးဘူး။ ကျွန်မက လိုအပ်တဲ့အခါမှာ စိတ်အားထက်သန်စွာနဲ့ပဲ အမှုကိစ္စတွေကို စွန့်လွှတ်တယ်၊ ကိုယ့်ကိုယ်ကိုယ် အသုံးခံတယ်၊ ပြီးတော့ ဧည့်ခံတဲ့အိမ်တွေနဲ့ တာဝန်ထမ်းဆောင်ဖို့လူတွေကို ရှာဖို့ တက်တက်ကြွကြွ လုပ်တယ်။ အလုပ်တွေ ဘယ်လောက်ပဲ ပင်ပန်းပြီး ခက်ခဲနေပါစေ ကျွန်မဘယ်တော့မှ စောဒကမတက်ခဲ့ပါဘူး။ ဘယ်သူပဲဖြစ်ဖြစ် ပြသနာတွေ ကြုံလာတိုင်း တတ်နိုင်သလောက် ကူညီခဲ့တယ်။ ပြီးတော့ ညီအစ်ကိုမောင်နှမတွေအားလုံးက ကျွန်မရဲ့ဒုက္ခခံနိုင်တာနဲ့ ချစ်ခင်တတ်တဲ့ သဘောထားကို ချီးမွမ်းကြတယ်။ ဒါပေမယ့် အသင်းတော်ရဲ့အလုပ်ကတော့ ဘယ်လိုတိုးတက်မှု လက္ခဏာမှ မပြခဲ့ပါဘူး။ ဘာလို့လဲဆိုတော့ ကျွန်မက လုပ်ရိုးလုပ်စဉ်အတိုင်းပဲ လုပ်ခဲ့ပြီး သူများတွေကို သံယောင်လိုက်တဲ့အပြင် တကယ့်ပြဿနာတွေကို ဖြေရှင်းဖို့ သမ္မာတရားကို မသုံးနိုင်ခဲ့လို့ပါ။ နောက်ဆုံးမှာ ကျွန်မက အလုပ်အတွက် အရည်အချင်းမပြည့်မီတော့ အလုပ်ထုတ်ခံခဲ့ရတယ်။ အဲဒါကြောင့် ကျွန်မက အရမ်းကို မချင့်မရဲဖြစ်ပြီး အပျက်သဘောဆောင်သွားခဲ့တယ်။ ကျွန်မရဲ့ ညီအစ်ကိုမောင်နှမတွေက ကျွန်မမှာအစွမ်းအစနည်းတာကို သိသွားခဲ့ရင် သူတို့ကကျွန်မကို အထင်အမြင်သေးကြပြီး ကျွန်မကို မြင်ရမဲ့ အခွင့်အရေးတောင် နည်းသွားပြီလို့ ခံစားခဲ့ရတယ်။ ဘုရားသခင်ကို အပြစ်မတင်ပဲ မနေနိုင်ခဲ့ဘူး။ တခြားလူတွေက ဒီလောက်ကောင်းတဲ့ အစွမ်းအစတွေရှိချိန်မှာ ကျွန်မရဲ့အစွမ်းအစက ဘာကြောင့် ဒီလောက်ညံ့နေရတာလဲလို့ပေါ့။ နောက်ပိုင်းမှာတော့ အသင်းခေါင်းဆောင်မှ ကျွန်မကို အထွေထွေရေးရာတာဝန်တစ်ရပ်ကို တာဝန်ပေးအပ်ခဲ့ပါတယ်။ ကျွန်မမှာ အစွမ်းအစ ညံ့ဖျင်းလို့ အလုပ်ကြမ်းပဲ လုပ်ရတယ်လို့ တွေးမိလိုက်တိုင်း တခြားသူတွေဆီက ရိုသေလေးစားမှု မရတိုင်း၊ စိတ်ဓာတ်ကျလာပြီး ကိုယ့်တာဝန်မှာ မတက်ကြွတော့ဘူး။ နောက်ပိုင်းမှာတော့ ခေါင်းဆောင်က ကျွန်မကို အသင်းတော်ရဲ့ပိုင်ဆိုင်မှုတွေကို စောင့်ရှောက်ဖို့ တာဝန်ပေးတယ်။ လုံခြုံရေးအတွက် စိုးရိမ်လို့ ကျွန်မအနေနဲ့ တခြားညီအစ်ကိုတစ်ယောက်နဲ့ပဲ ဆက်သွယ်နိုင်ခဲ့တယ်။ ကျွန်မကိုယ်ကျွန်မ တွေးမိတယ်၊ “ငါ့ရဲ့ အစွမ်းအစနည်းလို့ ဒီလူမသိသူမသိအလုပ်တွေကိုပဲ လုပ်လို့ရတယ်။” ဒါကိုတွေးမိနေပြီး ကျွန်မတာဝန်အတွက် စိတ်အားထက်သန်မှုတွေ ဆုံးရှုံးသွားတယ်။ ဖြစ်ပေါ်လာတဲ့ သွေဖည်မှုတွေပဲဖြစ်ဖြစ်၊ ပြဿနာတွေကိုပဲဖြစ်ဖြစ် ဖြေရှင်းဖို့အတွက် သမ္မာတရားကို ရှာဖို့မပြောနဲ့၊ အဲ့ဒါတွေကို မစိစစ်နိုင်ခဲ့ဘူး။

နောက်ပိုင်းမှာတော့ ကျွန်မကို အတော်အတန် နိုးကြားစေခဲ့တဲ့ ဘုရားသခင်ရဲ့ နှုတ်ကပတ်တော်တစ်ပိုဒ်ကို ကျွန်မဖတ်ခဲ့ရတယ်။ အနန္တတန်ခိုးရှင် ဘုရားသခင် ပြောသည်မှာ “ဘုရားသခင် ကယ်တင်သည့်သူ အများစုမှာ လောကတွင် သို့မဟုတ် လူ့အဖွဲ့အစည်းတွင် မြင့်မားသော ရာထူးများကို ကိုင်ထားသူများ မဟုတ်ပေ။ ၎င်းတို့၏ အစွမ်းအစနှင့် အရည်အချင်းများက သာမန်ဖြစ်သောကြောင့် သို့မဟုတ် ညံ့ပင်ညံ့ဖျင်းသောကြောင့် ဘဝသည် မျှော်လင့်အားရဖွယ်မရှိသကဲ့သို့ မမျှတဟု မကြာခဏ ခံစားလျက် လောကတွင် ထင်ပေါ်ကျော်ကြားမှု သို့မဟုတ် အောင်မြင်မှု ရှာတွေ့ရန် ရုန်းကန်ကြရသည်။ ဤအရာက ယုံကြည်ခြင်း လိုအပ်ချက်တစ်ခုသို့ ဦးတည်စေပြီး နောက်ဆုံးတွင် ၎င်းတို့သည် ဘုရားသခင် ရှေ့မှောက်သို့လာကာ ဘုရားအိမ်တော်ထဲသို့ ဝင်ရောက်ကြသည်။ ဤသည်မှာ ဘုရားသခင်က လူတို့ကို ၎င်းတို့အား ရွေးချယ်ရာတွင်ပေးသည့် အခြေခံ အနေအထားတစ်ခု ဖြစ်သည်။ ဤလိုအပ်ချက်ဖြင့်သာ လူတစ်ဦးသည် ဘုရားသခင်၏ ကယ်တင်ခြင်းကို လက်ခံရန် လိုအင်ဆန္ဒရှိနိုင်သည်။ ကဏ္ဍအားလုံးတွင် သင်၏ အနေအထားများသည် ကောင်းမွန်ပြီး လောကတွင် ကြိုးပမ်းခြင်းအတွက် သင့်တော်ကာ သင်သည် အမြဲ အောင်မြင်ကျော်ကြားလိုလျက်ရှိလျှင် ဘုရားသခင်၏ ကယ်တင်ခြင်းကို လက်ခံရန် လိုအင်ဆန္ဒရှိမည်မဟုတ်သကဲ့သို့ ဘုရားသခင်၏ ကယ်တင်ခြင်းကို လက်ခံရရှိမည့် အခွင့်အရေးပင် ရှိမည် မဟုတ်ပေ။ သင့်ထံတွင် သာမန် သို့မဟုတ် ညံ့ဖျင်းသည့် အစွမ်းအစပင် ရှိကောင်းရှိနိုင်သော်လည်း ဘုရားသခင်၏ ကယ်တင်ခြင်းခံရမည့် အခွင့်အရေး ရှိရာတွင် ဘာသာတရားမရှိသူများထက် သင်သည် သာ၍ များစွာ ကောင်းချီးခံစားရဆဲ ဖြစ်သည်။ ထို့ကြောင့် ညံ့ဖျင်းသည့် အစွမ်းအစရှိခြင်းသည် သင်၏ အားနည်းချက် မဟုတ်သကဲ့သို့ ဖောက်ပြန်ပျက်စီးသော စိတ်သဘောထားများကို ဖယ်ရှားခြင်းနှင့် ကယ်တင်ခြင်းကို စွမ်းဆောင်ရရှိခြင်းအတွက် အတားအဆီးတစ်ခုလည်း မဟုတ်ပေ။ နောက်ဆုံး စိစစ်မှုတွင် ဤအစွမ်းအစကို သင့်အား ပေးခဲ့သူမှာ ဘုရားသခင် ဖြစ်သည်။ ဘုရားသခင် သင့်ကို ပေးသလောက် သင်၌ ရှိပေသည်။ ဘုရားသခင်က သင့်ကို ကောင်းသည့် အစွမ်းအစပေးလျှင် သင်သည် ကောင်းသည့် အစွမ်းအစ ရှိလိမ့်မည်။ ဘုရားသခင်က သင့်ကို သာမန် အစွမ်းအစပေးလျှင် သင်၏ အစွမ်းအစက သာမန်ဖြစ်သည်။ ဘုရားသခင်က သင့်ကို ညံ့ဖျင်းသည့် အစွမ်းအစပေးလျှင် သင်၏ အစွမ်းအစ ညံ့ဖျင်းသည်။ ဤအရာကို သင် နားလည်သည်နှင့်တစ်ပြိုင်နက် ဘုရားသခင်ထံမှ ထိုအရာကို သင် လက်ခံရမည်ဖြစ်ပြီး ဘုရားသခင်၏ အချုပ်အခြာအာဏာနှင့် အစီအစဉ်များကို ကျိုးနွံနာခံနိုင်ရမည်။ ကျိုးနွံနာခံခြင်းအတွက် အခြေခံအကြောင်းရင်းကို မည်သည့် သမ္မာတရားက ပုံဖော်သနည်း။ ထိုအရာမှာ ဘုရားသခင်၏ ထိုသို့သော အစီအစဉ်များတွင် ဘုရားသခင်၏ ကောင်းမွန်သည့် အလိုတော် ပါရှိခြင်း ဖြစ်သည်။ ဘုရားသခင်တွင် အပင်ပန်းခံသော ရည်ရွယ်ချက်များရှိပြီး လူတို့က မညည်းညူရ သို့မဟုတ် ဘုရားသခင်၏ စိတ်နှလုံးကို အထင်မလွဲရပေ။ ဘုရားသခင်သည် သင်၏ ကောင်းမွန်သော အစွမ်းအစကြောင့် သင့်ကို အထင်ကြီးလေးစားလိမ့်မည် မဟုတ်သကဲ့သို့ သင်၏ ညံ့ဖျင်းသော အစွမ်းအစအတွက် သင့်ကို စက်ဆုပ်လိမ့်မည် မဟုတ်ပေ။ ဘုရားသခင် စက်ဆုပ်သောအရာမှာ အဘယ်နည်း။ ဘုရားသခင် စက်ဆုပ်သောအရာမှာ လူတို့က သမ္မာတရားကို မချစ်ခြင်း သို့မဟုတ် လက်မခံခြင်း၊ သမ္မာတရားကို လူတို့ နားလည်သော်လည်း လက်တွေ့မလုပ်ဆောင်ခြင်း၊ လူတို့က ၎င်းတို့ လုပ်နိုင်စွမ်းရှိသည့်အရာကို မလုပ်ဆောင်ခြင်း၊ လူတို့သည် ၎င်းတို့၏ တာဝန်များတွင် အစွမ်းကုန် မပေးဆပ်နိုင်သည့်တိုင် လွန်ကဲသော လိုအင်ဆန္ဒများ အမြဲ ရှိကြခြင်း၊ အဆင့်အတန်းကို အမြဲ လိုချင်ကြခြင်း၊ ရာထူးအတွက် ယှဉ်ပြိုင်ခြင်းနှင့် သူ့ထံမှ အမှုအရာများ အမြဲ လိုချင်ကြခြင်းတို့ ဖြစ်သည်။ ဤသည်မှာ ဘုရားသခင်က စက်ဆုပ်ဖွယ်ရာနှင့် မုန်းစရာကောင်းသောအရာအဖြစ် မြင်သည့်အရာ ဖြစ်သည်။” (နှုတ်ကပတ်တော်၊ အတွဲ (၆)၊ သမ္မာတရားကို လိုက်စားခြင်းနှင့် စပ်လျဉ်း၍ ၂၊ သမ္မာတရားကို လိုက်စားရန်နည်းလမ်း (၇)) ဘုရားသခင်ရဲ့ နှုတ်ကပတ်တော်တွေကို ဆင်ခြင်ရင်းနဲ့ ကျွန်မကို နက်ရှိုင်းစွာ တို့ထိခံလိုက်ရတယ်။ ကျွန်မမှာ ညံဖျင်းတဲ့အစွမ်းအစရှိဖို့ ဘုရားသခင်က ကြိုတင်သတ်မှတ်ထားခဲ့ပြီး ဒီနောက်ကွယ်မှာ ကိုယ်တော်ရဲ့ကောင်းမွန်တဲ့စေတနာ ရှိတာကို ကျွန်မသဘောပေါက်သွားတယ်။ ကျွန်မမှာ နာမည်ဂုဏ်သတင်းနဲ့ အဆင့်အတန်းတို့အတွက် ပြင်းပြတဲ့ဆန္ဒရှိပြီး၊ ငယ်ငယ်ကတည်းက ကိုယ့်ကို အသိအမှတ်ပြု ခံရအောင်လုပ်ဖို့ ကြိုးစားခဲ့တယ်။ ကျွန်မမှာ အစွမ်းအစကောင်းပြီး အရည်အချင်းကောင်းရှိရင်၊ ကမ္ဘာပေါ်မှာ မြင့်မားတဲ့ အဆင့်အတန်းကို ရယူထားနိုင်ရင်၊ လေးစားပြီး အားကျခံခဲ့ရရင် ကျွန်မက ဘုရားသခင်ရှေ့မှောက်ကို ဘယ်တော့မှ ရောက်လာမှာမဟုတ်သလို၊ စာတန်ရဲ့ဖျက်ဆီးမှုအောက်မှာ နေထိုင်ပြီး အပြစ်နဲ့ဆိုင်တဲ့ သာယာမှုကို နှစ်သက်ခံစားနေမိမှာပဲ။ ကျွန်မရဲ့ ညံ့ဖျင်းတဲ့အစွမ်းအစက ဘုရားသခင်ရဲ့ အကာအကွယ်ကို ရရှိအောင် ကူညီပေးခဲ့သလို ကျွန်မကို ဘုရားရှေ့ခေါ်ဆောင်ခဲ့မှန်း သိလိုက်ရတယ်။ ဒါဟာ ဘုရားသခင်ရဲ့ ကယ်တင်ခြင်းပါပဲ။ ဘာကြောင့်လဲဆိုရင် ကျွန်မမှာ အစွမ်းအစ ညံ့ဖျင်းတဲ့အတွက် အသင်းတော်က ကျွန်မကို အထွေထွေကိစ္စရပ်တွေမှာလုပ်ဖို့ တာဝန်ပေးခဲ့ပြီး ဒီတာဝန်က ကျွန်မအတွက် တော်တော် သင့်တော်တယ်။ ကျွန်မနေနဲ့ နည်းနည်းလောက်အားထည့်လိုက်ရင်ပဲ ကောင်းကောင်းလုပ်နိုင်မှာဖြစ်ပေမယ့် အဲ့ဒီအစား တာဝန်က ကျွန်မကို အသိအမှတ်ပြုခံရအောင်၊ အမြင်ခံရအောင် ခွင့်မပြုတဲ့အတွက် စောဒကတက်ခဲ့မိတယ်။ ကျွန်မက ကိုယ့်တာဝန်မှာ ဝတ်ကျေတမ်းကျေဖြစ်ပြီး ဟန်ဆောင်လုပ်ပြတယ်။ ကျွန်မရဲ့တာဝန်မှာ မျှော်လင့်ထားတဲ့အတိုင်း ဖြစ်မြောက်မလာတာတွေကို ကြည့်ရင်း ကျွန်မက တော်တော်ကိုမာနထောင်လွှားပြီး ယုတ္တိမတန်တာကို သဘောပေါက်လိုက်ရတယ်။

အဲဒီနောက် ဘုရားသခင် နှုတ်ကပတ်တော်ရဲ့ နောက်တစ်ပိုဒ်ကို ကျွန်မတွေ့ရတယ်။ အနန္တတန်ခိုးရှင် ဘုရားသခင် ပြောသည်မှာ “ညံ့ဖျင်းသော အစွမ်းအစရှိသည့်လူများသည် သတ်သတ်မှတ်မှတ်ဖြစ်သည့်၊ စစ်မှန်သော အလုပ်အတွက် သက်ဝင်ယုံကြည်မှုများနှင့် စည်းမျဉ်းများအား မည်သို့ ကျင့်သုံးရမည်ကို မသိခြင်းအားဖြင့် ၎င်းတို့၏ ဖန်တီးနိုင်စွမ်း ကင်းမဲ့ခြင်းကို ပြသကြသည်။ ၎င်းတို့သည် စကားများကိုသာ သံယောင်လိုက်ပြောနိုင်ကြသည်၊ အယူဝါဒများကိုသာ သင်ယူနိုင်ကြပြီး စည်းမျဉ်းစည်းကမ်းများကိုသာ အလွတ်ကျက်မှတ်နိုင်ကြသည်။ အယူဝါဒများနှင့် စည်းမျဉ်းစည်းကမ်းများကို အလွတ်ကျက်မှတ်ခြင်းမျှသည် အချည်းနှီးဖြစ်ပြီး မိမိတွင် ဖန်တီးနိုင်စွမ်းရှိသည်ကို မညွှန်ပြပေ။ တစ်စုံတစ်ဦးတွင် ဖန်တီးနိုင်စွမ်း ရှိမရှိဟူသည်မှာ သူသည် သက်ဝင်ယုံကြည်မှုများ၊ စည်းမျဉ်းများနှင့် စည်းကမ်းများအား လက်တွေ့ဘဝတွင် အကောင်အထည်ဖော်နိုင်ခြင်း ရှိမရှိဆိုသည့်အရာအားဖြင့် သိသာထင်ရှားသည်။ ဤသက်ဝင်ယုံကြည်မှုများ၊ စည်းမျဉ်းများနှင့် ဆက်စပ်သည့် အလုပ်ကို ထိုသူက ကောင်းစွာ လုပ်သည်။ ဤသို့ဖြင့် ဤသက်ဝင်ယုံကြည်မှုများနှင့် စည်းမျဉ်းများသည် စကားများနှင့် အယူဝါဒများ၊ စည်းမျဉ်းစည်းကမ်းများနှင့် ပုံသေနည်းမျှအဖြစ်သာ ရှိနေမည် မဟုတ်ဘဲ လူတို့အား ယင်းတို့ကို အသုံးပြုခွင့်ပေးကာ ယင်းတို့မှ အကျိုးကျေးဇူးများနှင့် အကူအညီကို ရရှိခွင့်ပေးလျက်၊ ဘဝတွင် လက်တွေ့လုပ်ဆောင်မှုအတွက် လမ်းကြောင်းတစ်ခု သို့မဟုတ် အသက်ရှင်ခြင်းအတွက် လမ်းညွှန်ချက်တစ်ခု၊ ဦးတည်ချက်နှင့် ရည်မှန်းချက်ပန်းတိုင်တစ်ခု ဖြစ်လာစေလျက် လူတို့၏ဘဝများတွင် အကောင်အထည်ဖော်ကာ လူတို့အတွက် အသုံးပြုခြင်းခံရမည်ဖြစ်သည်။ လူတစ်ဦးတွင် ဤဖန်တီးနိုင်စွမ်း ကင်းမဲ့ပြီး စကားများနှင့် အယူဝါဒများကိုသာ မည်သို့ လေရှည်ကာ ဆောင်ပုဒ်များကို ဟစ်ကြွေးရမည်ကိုသာ သိပြီး မိမိတို့တာဝန်ကို ထမ်းဆောင်ရန် အချိန်ကျလာသောအခါ ဤစည်းမျဉ်းများနှင့် သက်ဝင်ယုံကြည်မှုများကို အသုံးမပြုနိုင်လျှင် ထိုသို့သော ခေါင်းဆောင်တစ်ဦး သို့မဟုတ် ကြီးကြပ်သောလူတစ်ဦးနောက်လိုက်သူများသည် သမ္မာတရား၏ ဤသွင်ပြင်လက္ခဏာတွင် လက်တွေ့လုပ်ဆောင်မှု စည်းမျဉ်းများကို ရရှိကြလိမ့်မည် မဟုတ်ပေ။ ထိုသို့သော ခေါင်းဆောင်များ သို့မဟုတ် ကြီးကြပ်သော ပုဂ္ဂိုလ်များသည် အလုပ်လုပ်နိုင်စွမ်းမရှိသည့် ညံ့ဖျင်းသော အစွမ်းအစရှိသည့် လူများဖြစ်ပြီး တိုင်ကြားခံရသင့်ကာ ခွဲခြားသိမြင်သည်နှင့်တစ်ပြိုင်နက် ထုတ်ပယ်ခံရသင့်ပေသည်။...ထို့ကြောင့် ဖန်တီးနိုင်စွမ်းသည် ခေါင်းဆောင်တစ်ဦး၊ သို့မဟုတ် အမှုဆောင် သို့မဟုတ် ကြီးကြပ်သော လူတစ်ဦးအတွက် အရေးပါသော စွမ်းရည်တစ်ခု ဖြစ်သည်။ သင်သည် အလုပ်လုပ်ရန် အခြေခံကျသော အစွမ်းအစနှင့် စွမ်းရည်ကင်းမဲ့လျှင် သင်သည် လုံးဝ သတိထားရမည်ဖြစ်ကာ အမြဲ ထင်ပေါ်လိုလျက်၊ ခေါင်းဆောင်တစ်ဦး သို့မဟုတ် ကြီးကြပ်သည့်လူတစ်ဦး အမြဲ ဖြစ်လိုလျက် စိတ်ထက်သန်မှုဖြင့်သာ ရှေ့မဆက်ရပေ။ ထိုသို့ လုပ်ဆောင်ခြင်းသည် ကယ်တင်ခြင်းမရစေရန် သင့်ကိုယ်သင် ဟန့်တားသည်သာမက အခြားသူများကိုလည်း ဟန့်တားပေသည်။ သင့်ကိုယ်သင်သာ ဟန့်တားလျှင် ကိုယ့်သေတွင်းကိုယ်တူးခြင်းသာ ဖြစ်သော်လည်း ညီအစ်ကို မောင်နှမများကို သင် ဟန့်တားလျှင် လူများစွာကို သင် ထိခိုက်နစ်နာစေခြင်း မဟုတ်လော။ သင်ကိုယ်တိုင်၏ ဘဝကို သင် အရေးမစိုက်ဘဲ ရှိကောင်းရှိမည်ဖြစ်သော်လည်း အခြားသူများက ၎င်းတို့၏ ဘဝများကို အရေးစိုက်ကြ၏။ ထို့အပြင် သင်၏ နေ့စဉ်ဘဝ သို့မဟုတ် ငွေကြေးအောင်မြင်မှုကို ဟန့်တားခြင်းက တစ်ကြောင်းဖြစ်သော်လည်း အသင်းတော်၏ အလုပ်ကို ဟန့်တားခြင်းက အသေးအမွှားကိစ္စ မဟုတ်ပေ။ ထိုသို့သော တာဝန်တစ်ခုကို သင် ခံယူနိုင်သလော။ သင်သည် အသိတရားရှိသည့် တစ်စုံတစ်ဦး အမှန်တကယ်ဖြစ်ကာ ဤတာဝန်က အရေးပါကြောင်း၊ အသင်းတော် အလုပ်ကို ဟန့်တားခြင်းသည် သင် တာဝန်ယူနိုင်သည့်အရာတစ်ခု မဟုတ်ကြောင်းကို ခံစားရလျှင် ခေါင်းဆောင်မှုအတွက် ကြွားဝါကာ ပြိုင်ဆိုင်ရန် မည်သည့်နည်းလမ်းကိုမျှ လုံးဝ သင် အားမကိုးရပေ။ သင်သည် အစွမ်းအစနှင့် ဝိညာဉ်ရင့်ကျက်မှု ကင်းမဲ့လျှင် ထင်ပေါ်ရန် အမြဲ မကြိုးပမ်းနှင့်။ ဩဇာအာဏာကို သင်၏ မက်မောတောင့်တမှုက အသင်းတော်အလုပ်အား ဟန့်တားသည်ကိုဖြစ်စေ၊ ဘုရားသခင် ရွေးချယ်ထားသော လူတို့၏ သမ္မာတရားထဲသို့ ဝင်ရောက်ခြင်းနှင့် ကောင်းမွန်သည့် ခရီးပန်းတိုင်ရရှိခြင်းတို့အား ဟန့်တားသည်ကိုဖြစ်စေ ခွင့်မပေးနှင့်။ ဤသည်မှာ အပြစ်တစ်ခု ဖြစ်သည်။ သင်သည် မိမိကိုယ်ကို သိသာအသိတစ်ခုခု ရှိသင့်သည်။ သင် လုပ်နိုင်စွမ်းရှိသည့်အရာကို လုပ်ဆောင်လော့၊ ပြီးလျှင် ခေါင်းဆောင်တစ်ဦးဖြစ်ရန် အမြဲ ဆန္ဒမပြင်းပြနှင့်။ ခေါင်းဆောင်တစ်ဦးဖြစ်ခြင်းအပြင် သင် ထမ်းဆောင်နိုင်သည့် တာဝန်များစွာ ရှိသည်။ ခေါင်းဆောင်တစ်ဦး ဖြစ်ခြင်းသည် သင်၏ သီးသန့် လုပ်ပိုင်ခွင့် မဟုတ်သကဲ့သို့ သင်၏ လိုက်စားမှုလည်း မဖြစ်သင့်ပေ။ သင့်ထံတွင် ခေါင်းဆောင်တစ်ဦးဖြစ်ရန် အစွမ်းအစနှင့် ဝိညာဉ်ရင့်ကျက်မှုရှိကာ ဝန်တာထမ်းလိုစိတ်တစ်ခုလည်း ရှိလျှင် အခြားသူများက သင့်ကို ရွေးကောက်သည်ကို အခွင့်ပေးခြင်းက အကောင်းဆုံးဖြစ်သည်။ ဤလက်တွေ့လုပ်ဆောင်မှုက အသင်းတော်အလုပ်နှင့် ပါဝင်သည့်လူတိုင်းကို အကျိုးပြုသည်။ သင်သည် ခေါင်းဆောင်တစ်ဦးဖြစ်ရန် အစွမ်းအစကင်းမဲ့လျှင် အခြားသူများ၏ အနာဂတ်အတွက် သင် အလေးထားကာ တာဝန်အချို့ ယူသင့်သည်။ ခေါင်းဆောင်တစ်ဦးဖြစ်ရန် အမြဲ မပြိုင်ဆိုင်နှင့်၊ ပြီးလျှင် အခြားသူများကို မဟန့်တားနှင့်။ ညံ့ဖျင်းသည့် အစွမ်းအစရှိသော်လည်း ခေါင်းဆောင်တစ်ဦး ဖြစ်လိုကာ အသင်းတော်အလုပ်ကို ကြီးကြပ်လိုခြင်းသည် အသိစိတ်ကင်းမဲ့ခြင်းကို ပြသည်။ သင်သည် အစွမ်းအစနှင့် ဝိညာဉ်ရင့်ကျက်မှုကင်းမဲ့လျှင် သင်၏ ကိုယ်ပိုင် တာဝန်များကိုသာ ကောင်းစွာ ထမ်းဆောင်လော့။ သင်၏ တာဝန်များကို အမှန်တကယ် ကောင်းမွန်စွာ ဖြည့်ဆည်းခြင်းသည် သင့်တွင် အသိစိတ်အချို့ရှိသည်ကို ပြသည်။ သင်၏ စွမ်းရည်အတိုင်း အလုပ်လုပ်လော့။ ရည်မှန်းချက်များနှင့် လိုအင်ဆန္ဒများ မထားရှိနှင့်။ သင်ကိုယ်တိုင်ကိုရော၊ အသင်းတော်ကိုပါ ထိခိုက်စေသည်နှင့်အမျှ အသင်းတော်၏ အလုပ်ကို လျစ်လျူရှုနေစဉ် သင်၏ ကိုယ်ရေးကိုယ်တာ လိုအင်ဆန္ဒများကို ဖြည့်ဆည်းရန်သာ မကြိုးစားနှင့်။ ဤသည်မှာ ဖန်တီးနိုင်စွမ်းအရ ညံ့ဖျင်းသည့် အစွမ်းအစ၏ သရုပ်သကန်ဖြစ်သည်။” (နှုတ်ကပတ်တော်၊ အတွဲ (၆)၊ သမ္မာတရားကို လိုက်စားခြင်းနှင့် စပ်လျဉ်း၍ ၂၊ သမ္မာတရားကို လိုက်စားရန်နည်းလမ်း (၇)) ဘုရားသခင် ဖော်ထုတ်ပြခဲ့တဲ့အရာက ကျွန်မရဲ့ကိုယ်ပိုင်အမူအကျင့် အတိအကျဖြစ်နေပါတယ်။ ကျွန်မမှာ အစွမ်းအစညံ့ဖျင်းပြီး တီထွင်ဖန်တီးနိုင်စွမ်း အားနည်းတယ်၊ ပြီးတော့ ကျွန်မက အယူဝါဒဆိုင်ရာ အသိပညာတချို့ကိုပဲ နားလည်နိုင်ပြီး ကျွန်မတာဝန်ရဲ့ သတ်မှတ်ထားတဲ့ တချို့စည်းမျဉ်းတွေကိုပဲ လိုက်နာနိုင်ခဲ့တယ်။ ဒါပေမယ့် တကယ့်ပြဿနာတွေကိုတော့ မဖြေရှင်းနိုင်ခဲ့ဘူး၊ ဒါကြောင့် ခေါင်းဆောင်တစ်ယောက်အနေနဲ့ အစေခံဖို့ မသင့်တော်ပါဘူး။ ခေါင်းဆောင်အနေနဲ့ အရွေးခံရပြီးတဲ့နောက်မှာ၊ ကျွန်မက စိတ်အားထက်သန်စွာ အစေခံခဲ့တယ်၊ ကိုယ့်ကိုယ်ကိုယ် အသုံးခံပြီး၊ စိတ်ဓာတ်တက်ကြွခဲ့လို့ အထွေထွေအလုပ်တချို့ကို လုပ်ဆောင်နိုင်ခဲ့တယ်။ ဒါပေမယ့် ကျွန်မမှာ အစွမ်းအစ ညံ့ဖျင်းတာကြောင့် စည်းမျဉ်းတွေကိုသာ လိုက်နာနိုင်ပြီး အရာရာကို လုပ်ရိုးလုပ်စဉ်အတိုင်း လုပ်ဆောင်ခဲ့တယ်။ အလုပ်ထဲက တကယ့်ပြဿနာတွေကို နားမလည်နိုင်ဘူး၊ မဖြေရှင်းနိုင်ခဲ့ဘဲ ကျွန်မက တကယ့်အလုပ်မလုပ်နိုင်တဲ့အတွက် နောက်ဆုံးမှာ ထုတ်ပယ်ခံခဲ့ရပါတယ်။ တစ်စုံတစ်ယောက်က ခေါင်းဆောင်ဖြစ်ဖို့ သင့်တော်ခြင်းရှိ၊ မရှိ ဆုံးဖြတ်ဖို့ ကျွန်မတို့လိုက်နာနိုင်တဲ့ စည်းမျဉ်းတွေရှိပါတယ်။ အနည်းဆုံးတော့ သူတို့ဟာ လူသားဆန်သင့်တယ်၊ ပုံမှန်အစွမ်းအစရှိသင့်ပြီး တကယ့်ပြဿနာတွေကို ဖြေရှင်းနိုင်ရပါမယ်။ ကျွန်မမှာတော့ ခေါင်းဆောင်တစ်ယောက်ရဲ့ အစွမ်းအစမရှိဘဲ ဒီရာထူးကို ဆက်ထမ်းဆောင်ခဲ့မယ်ဆိုရင်၊ အသင်းတော်ရဲ့အလုပ်တွေကို ဟန့်တားပြီး ညီအစ်မောင်နှမတွေရဲ့ အသက်ဝင်ရောက်မှုကို နှောင့်နှေးစေပါလိမ့်မယ်။ ဒါဟာ ပြစ်မှားမှုကြီးတစ်ခု ဖြစ်မှာပဲ။ ကျွန်မမှာ အစွမ်းအစညံ့ဖျင်းပြီး အသင်းတော်ရဲ့အလုပ်ကို ထမ်းဆောင်နိုင်စွမ်း မရှိတာထောက်တော့ ခေါင်းဆောင်အနေနဲ့ကျွန်မကို ထုတ်ပယ်တာက မှန်ပါတယ်။ ဒါက ကျွန်မကို အကာအကွယ်ပေးရုံသာမက အသင်းတော်ရဲ့အလုပ်အတွက်ပါ တာဝန်သိတဲ့အလုပ်ပါ။ ဒါပေမယ့် ကျွန်မမှာ ကိုယ့်ကိုယ်ကိုယ် သိမြင်တာ မရှိဘူး။ ကျွန်မမှာ အစွမ်းအစညံဖျင်းပေမယ့် အဆင့်အတန်းနဲ့ဂုဏ်သတင်းအတွက် ပြင်းပြတဲ့ဆန္ဒရှိပြီး ခေါင်းဆောင် ဒါမှမဟုတ် အမှုဆောင်တစ်ယောက်အဖြစ် အမြဲ အသိအမှတ်ပြုခံချင်ခဲ့တယ်။ ကျွန်မ ယုတ္တိမတန်လိုက်တာ။ ဘုရားသခင်ကို ကျွန်မ ဒီလိုပြောရင်း ဆုတောင်းလိုက်တယ်။ “ချစ်လှစွာသော ဘုရားသခင်၊ အရာအားလုံးအတွက် ကျေးဇူးတင်ပါတယ်။ ဆိုးယုတ်တဲ့လမ်းကို လျှောက်နေတဲ့ ကျွန်မကို ကိုယ်တော်ရဲ့ ထုတ်ပယ်ခြင်းကတစ်ဆင့် အချိန်မီ တားဆီးပေးလိုက်တယ်။ ကိုယ်တော့်နှုတ်ကပတ်တော်တွေရဲ့ ဖော်ထုတ်ခြင်းကတစ်ဆင့် ကျွန်မရဲ့ အခြေအနေကို နားလည်ဖို့လည်း ကူညီပေးခဲ့ပါတယ်။ အခုတော့ ကျွန်မရဲ့အစွမ်းအစ ညံ့ဖျင်းလို့ ထုတ်ပယ်ခံရတာကို အပြည့်အဝလက်ခံပါတယ်။ အို ဘုရားသခင်၊ ကျွန်မ နောင်တရချင်ပြီး ကျွန်မရဲ့ညံဖျင်းတဲ့အစွမ်းအစကို နောက်ထပ် အပြစ်မတင်တော့ပါဘူး။ ကျွန်မရဲ့ ဖောက်ပြန်ပျက်စီးတဲ့ စိတ်သဘောထားကို ဖြေရှင်းဖို့ သမ္မာတရားကို ရှာဖွေပြီး ကျွန်မရဲ့ အစွမ်းအစနဲ့ ပတ်သက်လို့ မှန်ကန်တဲ့ သဘောထားရှိချင်ပါတယ်” လို့ပေါ့။

ကျွန်ရဲ့ညံ့ဖျင်းတဲ့အစွမ်းအစနဲ့ ပတ်သက်ပြီး ကျွန်မဘာကြောင့် အမြဲတမ်း မကျေမနပ်ဖြစ်နေရတာလဲဆိုတာကို ဆက်လက်ဆင်ခြင်ပြီး ရှာဖွေခဲ့တယ်။ နောက်ပိုင်းမှာ၊ ဘုရားသခင်ရဲ့ နှုတ်ကပတ်တော်တစ်ပိုဒ်ကို ဖတ်ပြီးတဲ့အခါမှာတော့ ကျွန်မရဲ့အခြေအနေမှာ ပြဿနာရှိနေတယ်ဆိုတာ သိလာရတယ်။ အနန္တတန်ခိုးရှင် ဘုရားသခင် ပြောသည်မှာ “မိမိတို့၏ဂုဏ်သတင်းနှင့် အဆင့်အတန်းတို့ကို အန္တိခရစ်များ၏ ချစ်မြတ်နိုးခြင်းက သာမန်လူများထက် လွန်ကဲပြီး ယင်းမှာ ၎င်းတို့၏ စိတ်သဘောထားအနှစ်သာရအတွင်း ရှိသည့်အရာတစ်ခု ဖြစ်သည်။ ယင်းက ခဏတာ စိတ်ဝင်စားမှုတစ်ခု မဟုတ်သကဲ့သို့ ၎င်းတို့ပတ်ဝန်းကျင်၏ ယာယီ အကျိုးသက်ရောက်မှုလည်း မဟုတ်ပေ။ ယင်းက ၎င်းတို့၏အသက်၊ ၎င်းတို့၏အရိုးအတွင်းရှိ အရာတစ်ခုဖြစ်သောကြောင့် ၎င်းတို့၏ အနှစ်သာရဖြစ်သည်။ ဤအရာမှာ အန္တိခရစ်များလုပ်သမျှ အရာအားလုံး၌ ၎င်းတို့၏ ပထမဆုံး ထည့်တွက်စဉ်းစားသည့် အချက်သည် ၎င်းတို့၏ ကိုယ်ပိုင်ဂုဏ်သတင်းနှင့် အဆင့်အတန်းတို့သာ ဖြစ်သည်ဟု ဆိုလိုပေသည်။ အန္တိခရစ်များအတွက် ဂုဏ်သတင်းနှင့် အဆင့်အတန်းတို့က ၎င်းတို့၏ အသက်ဖြစ်သကဲ့သို့ ၎င်းတို့၏ တစ်သက်တာ ပန်းတိုင်လည်း ဖြစ်သည်။ ၎င်းတို့လုပ်သမျှ အရာအားလုံး၌ ၎င်းတို့၏ ပထမဆုံး ထည့်တွက် စဉ်းစားသည့်အချက်က ‘ငါ၏အဆင့်အတန်းက ဘာဖြစ်သွားမည်နည်း။ ငါ၏ဂုဏ်သတင်းကရော ဘာဖြစ်သွားမည်နည်း။ ဤအရာကို လုပ်ဆောင်ခြင်းက ငါ့ကို ကောင်းသော ဂုဏ်သတင်းရစေမည်လော။ ယင်းက လူများ၏စိတ်များထဲရှိ ငါ၏အဆင့်အတန်းကို မြှင့်တင်ပေးမည်လော’ ဖြစ်၏။ ယင်းမှာ ၎င်းတို့ ပထမဆုံးတွေးသည့် အရာဖြစ်သည်၊ ယင်းက ၎င်းတို့၌ အန္တိခရစ်များ၏ စိတ်သဘောထားနှင့် အနှစ်သာရတို့ ရှိခြင်း၏ လုံလောက်သော သက်သေဖြစ်သည်။ သို့မဟုတ်ပါက ၎င်းတို့သည် ဤပြဿနာများကို စဉ်းစားမည် မဟုတ်ချေ။ အန္တိခရစ်များအတွက် ဂုဏ်သတင်းနှင့် အဆင့်အတန်းတို့က ၎င်းတို့အတွက် မရှိလည်း နေနိုင်သည့် အပယိကတစ်ခုဖြစ်ဖို့ မဆိုထားနှင့်၊ အပိုဆောင်း လိုအပ်ချက်တစ်ခု မဟုတ်ချေ။ ယင်းတို့သည် အန္တိခရစ်တို့ သဘာဝ၏ တစ်စိတ်တစ်ဒေသ ဖြစ်သည်၊ ယင်းတို့က ၎င်းတို့၏အရိုးများ၊ ၎င်းတို့၏ သွေးများထဲတွင် ရှိနေသည်၊ ယင်းတို့က ၎င်းတို့အတွက် မွေးရာပါ ဖြစ်သည်။ အန္တိခရစ်များက ဂုဏ်သတင်းနှင့် အဆင့်အတန်းတို့ကို ၎င်းတို့ပိုင်ဆိုင်ခြင်းရှိမရှိနှင့်ပတ်သက်၍ ဂရုမစိုက်ခြင်း မဟုတ်ပေ။ ဤသည်မှာ ၎င်းတို့၏ သဘောထား မဟုတ်ပေ။ သို့ဆိုလျှင် ၎င်းတို့၏ သဘောထားမှာ အဘယ်နည်း။ ဂုဏ်သတင်းနှင့် အဆင့်အတန်းတို့သည် ၎င်းတို့၏ နေ့စဉ် အသက်တာများ၊ ၎င်းတို့၏ နေ့စဉ် အခြေအနေ၊ ၎င်းတို့စွမ်းဆောင်ရရှိဖို့ နေ့စဉ် လိုက်စားသည့် အရာတို့နှင့် အတွင်းကျကျ ဆက်နွှယ်နေသည်။ ထို့ကြောင့် အန္တိခရစ်များအတွက် ဂုဏ်သတင်းနှင့် အဆင့်အတန်းတို့သည် ၎င်းတို့၏ အသက် ဖြစ်သည်။ ၎င်းတို့ မည်သို့အသက်ရှင်နေထိုင်ပါစေ၊ ၎င်းတို့သည် မည်သည့်ပတ်ဝန်းကျင်တွင် အသက်ရှင်နေထိုင်ပါစေ၊ မည်သည့်အလုပ်ကို ၎င်းတို့လုပ်ပါစေ၊ မည်သည့်အရာကို ၎င်းတို့ လိုက်စားပါစေ၊ ၎င်းတို့၏ ပန်းတိုင်များက မည်သည့်အရာ ဖြစ်ပါစေ၊ ၎င်းတို့အသက်တာ၏ ဦးတည်ချက်က မည်သည့်အရာဖြစ်ပါစေ ထိုအရာအားလုံးသည် ကောင်းမွန်သော ဂုဏ်သတင်းနှင့် မြင့်မားသောအဆင့်အတန်းရှိခြင်းကို ဗဟိုပြုထားသည်။ ပြီးလျှင် ဤရည်ရွယ်ချက်သည် မပြောင်းလဲပေ။ ၎င်းတို့သည် ထိုသို့သောအရာများကို မည်သည့်အခါမျှ ဘေးဖယ်မထားနိုင်ပေ။” (နှုတ်ကပတ်တော်၊ အတွဲ (၄)၊ အန္တိခရစ်တို့ကို ဖော်ထုတ်ခြင်း၊ အချက် ၉ (အပိုင်း ၃)) အန္တိခရစ်တွေ ဘာတွေပဲလုပ်နေပါစေ သူတို့က သူတို့ရဲ့ ဂုဏ်သတင်းနဲ့ အဆင့်အတန်းကို အမြဲတမ်း အရင်ဆုံး စဉ်းစားတာကို ဘုရားသခင်က ဖော်ထုတ်ပြခဲ့တယ်၊ အရာရာတိုင်းမှာ သူတို့ရဲ့ ရည်မှန်းချက်တွေနဲ့ လိုအင်ဆန္ဒတို့ကိုဖြည့်ဆည်းဖို့ပဲ ကြိုးစားအားထုတ်ကြတယ်။ ကျွန်မမှာ ညံဖျင်တဲ့အစွမ်းအစရှိနေခဲ့ပေမယ့် ကျွန်မထုတ်ဖော်ခဲ့တဲ့ စိတ်သဘောထားက အန္တိခရစ်တစ်ယောက်ရဲ့ပုံစံအတိုင်းပါပဲ။ ကျွန်မရဲ့ တာဝန်မှာ လူတွေရဲ့ လေးစားမှုကို ရဖို့ ကျွန်မ ကြိုးစားခဲ့ပြီး အမြဲတမ်း အမြင်ခံချင်ခဲ့တယ်။ ထုတ်ပယ်ခံရတာနဲ့ ကြုံလာရတဲ့အခါ ကျွန်မရဲ့ချို့ယွင်းချက်တွေကို ပြန်မဆင်ခြင်မိဘဲ အဲဒီအစား ကျွန်မက မတော်တရော်တွေ ပြုမူခဲ့တယ်၊ ကိုယ့်ကို ညံ့ဖျင်းတဲ့ အစွမ်းအစပေးတဲ့အတွက် ဘုရားသခင်ကို မကျေမနပ်ပြောပြီး အပျက်သဘောဆောင်တဲ့အပြင် ခိုကပ်လာခဲ့တယ်။ နှစ်နဲ့ချီ ယုံကြည်ခဲ့ပြီး ဘုရားနှုတ်ကပတ်တော်တွေရဲ့ ရေလောင်းထောက်ပံ့ခြင်းကို အတော်လေး မွေ့လျော်ခံစားခဲ့ပြီးတာတောင်မှ ကျွန်မရဲ့ အသက်စိတ်သဘောထားက လုံးဝပြောင်းလဲမသွားပဲ ဂုဏ်သတင်းနဲ့ အဆင့်အတန်းကို ကိုယ့်ဘဝနဲ့ထပ်တူ မြတ်နိုးခဲ့တယ်။ ဒါက တကယ့်ကို အန္တရာယ်များပါတယ်။ ကျွန်မရဲ့ အရင်အလုပ်ဖော် ရန်ဂျင်းအကြောင်းကို တွေးလိုက်မိတယ်။ သူမမှာ အစွမ်းအစတချို့ရှိပြီး အလုပ်လုပ်နိုင်စွမ်းလည်းရှိတယ်၊ ဒါပေမယ့် သူက မာနထောင်လွှားပြီး ထင်တိုင်းကြဲတဲ့အပြင် အဆင့်အတန်းကို စွဲလမ်းခဲ့တယ်။ သူက လူအများရဲ့ လေးစားမှုကို ရနိုင်တဲ့အခါတိုင်းမှာ သူ့ရဲ့တာဝန်မှာ ကြွားဝါခဲ့တယ်။ ပြီးတော့ အသင်းတော်အလုပ်ကို အနှောင့်အယှက်ပေးပြီး အဖျက်အမှောင့် ဖြစ်စေတဲ့အရာတွေကို လုပ်ခဲ့တယ်။ ကျွန်မတို့ရဲ့ခေါင်းဆောင်က သူ့ကို အကြိမ်အတော်များများ ဖော်ထုတ်ပြီး ပြုပြင်ခဲ့ပေမဲ့ သူနောင်တမရခဲ့ဘူး။ နောက်ဆုံးမှာ သူက အန္တိခရစ်အနေနဲ့ ထုတ်ဖော်ခံရပြီး နှင်ထုတ်ခံခဲ့ရတယ်။ ကျွန်မကအဆင့်အတန်း၊ ကျော်ကြားမှုနဲ့ အကျိုးအမြတ်တွေကို အမြဲလိုက်စားခဲ့ပြီး ကျွန်မသာအစွမ်းအစကောင်းခဲ့ရင် အဆင့်အတန်းနဲ့လူတွေရဲ့ လေးစားမှုကိုရတာနဲ့တစ်ပြိုင်နက် ကျွန်မက သေချာပေါက်ကို ရန်ဂျင်းလိုမျိုး လမ်းကြောင်းကိုပဲ သွားမှာပါ။ ဘုရားသခင်ကို ကျွန်မဒီလိုပြောရင်း တိတ်တဆိတ် ဆုတောင်းခဲ့တယ်၊ “အို ဘုရားသခင်၊ ကျွန်မဟာ စာတန်ရဲ့ ပြင်းပြင်းထန်ထန် ဖောက်ပြန်ပျက်စီးစေတာကို ခံထားရပြီးပါပြီ။ ပြီးတော့ အဆင့်အတန်း၊ ကျော်ကြားမှုနဲ့ အကျိုးအမြတ်တို့ကို အရမ်းစွဲလမ်းနေပါတယ်။ ကိုယ်တော့်နှုတ်ကပတ်တော်တွေရဲ့ တရားစီရင်ခြင်းနဲ့ ဖော်ထုတ်ခြင်းတို့ကြောင့် မဟုတ်ရင် ကျွန်မ ထုတ်ဖော်တဲ့ အန္တိခရစ် စိတ်သဘောထားကို လုံးလုံး သိနားလည်ခဲ့မှာ မဟုတ်ပါဘူး။ ကျွန်မအရမ်းကို ထုံထိုင်းပြီး ဉာဏ်နည်းလွန်းခဲ့တယ်။ အိုဘုရားသခင်၊ ကိုယ်တော်ရဲ့နှုတ်ကပတ်တော်တွေကနေ ဉာဏ်အလင်းပေးပြီး လမ်းပြလို့ ကျေးဇူးတင်ပါတယ်။ ကျွန်မနောင်တရဖို့၊ သမ္မာတရားလိုက်စားဖို့နဲ့ ကိုယ့်အစွမ်းအစကို ထောက်လို့ အတတ်နိုင်ဆုံး ကိုယ့်တာဝန်ကို ကောင်းကောင်း ဖြည့်ဆည်းဖို့ အဆင့်သင့်ဖြစ်နေပါပြီ။”

ဝတ်ပြုဆုတောင်းနေတုန်းမှာ အထောက်အကူဖြစ်စေတဲ့ နောက်ထပ်စာပိုဒ်တချို့ကို ကျွန်မတွေ့ခဲ့တယ်။ ဒါက ကျွန်မရဲ့အစွမ်းအစကို ဘယ်လိုစဉ်းစားရမလဲဆိုတာ နားလည်စေဖို့ကူညီခဲ့တယ်။ အနန္တတန်ခိုးရှင် ဘုရားသခင် ပြောသည်မှာ “သင်၏ အစွမ်းအစအရ သင်သည် အချိန်ကုန်၍ ပင်ပန်းခက်ခဲသော အလုပ်အချို့၊ ထင်သာမြင်သာမရှိသည့်၊ အထင်သေးခံရပြီး လူတို့၏ အောက်မေ့ခြင်းမခံရသည့် အလုပ်များကိုသာ ထမ်းဆောင်နိုင်သည်။ ဤသည်မှာ သင်၏ အခြေအနေဖြစ်လျှင် ထိုအရာကို ဘုရားသခင်ထံမှ သင် လက်ခံသင့်ပြီး မကျေမချမ်းဖြစ်သော စိတ်နှလုံးတစ်ခု မထားရှိသင့်သကဲ့သို့ သင်၏ ကိုယ်ပိုင် အလိုဆန္ဒများပေါ် အခြေခံ၍ သင်၏ တာဝန်များကို မုချ မရွေးချယ်သင့်ပေ။ ဘုရားအိမ်တော်က သင့်အတွက် စီစဉ်ပေးသည့် မည်သည့်အရာကိုမဆို လုပ်ဆောင်လော့။ ပြီးလျှင် ထိုအရာသည် သင်၏ အစွမ်းအစရှိသည့်အရာ ဖြစ်သရွေ့ ကောင်းစွာ သင် လုပ်ဆောင်သင့်ပေသည်။...အခြားအလုပ်ကို သင် မလုပ်နိုင်သော်လည်း အသင်းတော်အလုပ်တွင် သင်သည် အဓိကကျပြီး အဆုံးအဖြတ်ပေးသော အခန်းကဏ္ဍတွင် မပါဝင်နိုင်သကဲ့သို့ များစွာသော ပံ့ပိုးမှုများမရှိသော်လည်း သတိထားမခံရသော အလုပ်တစ်ခုခုတွင် သင်သည် အပြည့်အဝ အားထုတ်ကာ သစ္စာစောင့်သိမှု အသုံးပြုနိုင်ပြီး ဘုရားသခင်ကိုသာ စိတ်ကျေနပ်စေဖို့ ကြိုးစားလျှင် ယင်းမှာ လုံလောက်ပေသည်။ ဤသည်မှာ သင့်ကို ဘုရားသခင်၏ ချီးမြှောက်ခြင်းအား သင် တာဝန်မပျက်ကွက်ခြင်း ဖြစ်သည်။ အလုပ်တာဝန်များက ညစ်ပတ်ခြင်း သို့မဟုတ် ပင်ပန်းစရာဖြစ်ခြင်း ရှိမရှိ၊ ယင်းတို့ကို သင် လုပ်ဆောင်ခြင်းအား အခြားသူများ မြင်ခြင်းရှိမရှိ သို့မဟုတ် ယင်းတို့ကို လုပ်ဆောင်ခြင်းအတွက် အခြားသူများက သင့်အား ချီးမွမ်းခြင်း သို့မဟုတ် အထင်သေးခြင်း ရှိမရှိဟူသည်တို့ကို အခြေခံ၍ အလုပ်တာဝန်များကို မရွေးချယ်နှင့်။ ဤအရာများနှင့်ပတ်သက်၍ မစဉ်းစားနှင့်။ ယင်းကို ဘုရားသခင်ထံမှသာ လက်ခံလော့၊ ကျိုးနွံနာခံပြီး သင် ထမ်းဆောင်သင့်သည့်တာဝန်များကို ကောင်းမွန်စွာ ထမ်းဆောင်လော့။” (နှုတ်ကပတ်တော်၊ အတွဲ (၆)၊ သမ္မာတရားကို လိုက်စားခြင်းနှင့် စပ်လျဉ်း၍ ၂၊ သမ္မာတရားကို လိုက်စားရန်နည်းလမ်း (၇)) “မတူကွဲပြားသော အစွမ်းအစများရှိသည့် လူတို့၏ သရုပ်သကန်အမျိုးမျိုးကို ပိုင်းခြားသိမြင်ခြင်းနှင့် ဤတိကျသော ဥပမာများကို ပေးခြင်းသည် သင့်အနေဖြင့် သင်၏ ကိုယ်ပိုင် နေရာကို မှန်ကန်စွာ ပိုင်းခြားသိမြင်နိုင်ရန်၊ သင်၏ ကိုယ်ပိုင် အစွမ်းအစနှင့် အမျိုးမျိုးသော အခြေအနေများကို နှိုင်းနှိုင်းချိန်ချိန် ချဉ်းကပ်ကာ သင့်အပေါ် ဘုရားသခင်၏ ဖော်ထုတ်ခြင်းနှင့် တရားစီရင်ခြင်းအပြင် ပြုပြင်ခြင်းနှင့် သင့်အတွက် စီစဉ်ထားသည့် အလုပ်ကို အကျိုးသင့် အကြောင်းသင့် ချဉ်းကပ်နိုင်ရန်အလို့ငှာ သင့်ကိုယ်သင် ထိုအရာများနှင့် ဆက်စပ်နှီးနွှယ်စေရန် ကူညီဖို့ ရည်ရွယ်ပေသည်။ အတိုက်အခံလုပ်ခြင်းနှင့် စက်ဆုပ်မှုကို ပြသခြင်းထက် ကျေးဇူးတင်ရှိခြင်းဖြင့် သင်၏ စိတ်နှလုံး အတွင်းနက်နက်နေရာများမှ ကျိုးနွံနာခံခွင့်ပေးရန် ဖြစ်သည်။ လူတို့သည် ၎င်းတို့၏ ကိုယ်ပိုင် အစွမ်းအစကို အကျိုးသင့်အကြောင်းသင့် ချဉ်းကပ်နိုင်ပြီးနောက် လက်တွေ့ကျသော နည်းလမ်းဖြင့် ဘုရားသခင် အလိုရှိသည့် ဖန်ဆင်ခံများအဖြစ် ပြုမူဆောင်ရွက်လျက် ၎င်းတို့၏ မူလ အစွမ်းအစကို အခြေခံ၍ ၎င်းတို့ လုပ်ဆောင်သင့်သည့်အရာကို မှန်ကန်စွာ လုပ်ဆောင်ရင်း၊ မိမိတို့၏ သစ္စာစောင့်သိမှုနှင့် အားထုတ်မှုတို့ကို အပြည့်အဝ ရည်စူးမြှုပ်နှံထားရင်း မိမိတို့၏ ကိုယ်ပိုင် နေရာကို မှန်ကန်စွာ ပိုင်းခြားသိမြင်သည့်အခါ ဘုရားသခင်၏ စိတ်ကျေနပ်မှုကို ၎င်းတို့ စွမ်းဆောင်ရရှိကြပေသည်။” (နှုတ်ကပတ်တော်၊ အတွဲ (၆)၊ သမ္မာတရားကို လိုက်စားခြင်းနှင့် စပ်လျဉ်း၍ ၂၊ သမ္မာတရားကို လိုက်စားရန်နည်းလမ်း (၇)) ဘုရားသခင် နှုတ်ကပတ်တော်တွေက ကျွန်မကို လက်တွေ့လုပ်ဆောင်မှုလမ်းကြောင်းကို ပေးပါတယ်။ ကျွန်မရဲ့အစွမ်းအစ ညံဖျင်းတာတောင်မှ ဘုရားသခင်က ကျွန်မကို မသိမ်ငယ်စေခဲ့ပါဘူး။ အသင်းတော်ရဲ့ပိုင်ဆိုင်မှုတွေကို ထိန်းသိမ်းစောင့်ရှောက်ရာမှာ တာဝန်သိစိတ်နဲ့ အသေးစိတ်ကအစ အလေးထားတာ လိုအပ်ပါတယ်။ ကျွန်မအနေနဲ့ ပိုင်ဆိုင်မှုတွေကို ပုံမှန်စစ်ဆေးပြီး ထိန်းသိမ်းရပါမယ်။ တကယ်လို့ ကျွန်မက အသိတရားရှိရှိ အလုပ်လုပ်ခဲ့ရင် ဒီအရာတွေကို ကျွန်မ လုပ်နိုင်ပြီး တာဝန်က ကျွန်မအတွက် သင့်တော်ပါတယ်။ ကျွန်မက ကိုယ့်နေရာကိုယ် သိပြီး ကိုယ့်တာဝန်ကို သစ္စာစောင့်သိစွာနဲ့ အကောင်းဆုံး ထမ်းဆောင်သင့်တယ်။ ဘုရားနှုတ်ကပတ်တော်တွေကို စဉ်းစားမိတယ်။ “လုပ်ငန်းဆောင်တာများသည် မတူပေ။ ကိုယ်တစ်ခုတည်းရှိ၏။ အသီးသီးက မိမိ၏ တာဝန်ကို လုပ်ဆောင်သည်၊ အသီးသီးက မိမိ၏ နေရာတွင်ရှိပြီး အကောင်းဆုံးလုပ်ဆောင်နေပြီး။ မီးပွင့်တစ်ခုစီအတွက် ပြိုးပြိုးပြက်ပြက် အလင်းရောင်တစ်ခု ရှိသည်။ အသက်တာ၌ ရင့်ကျက်မှုကို ရှာဖွေနေကြ၏။ ထိုသို့ဖြင့် ငါသည် စိတ်ကျေနပ်ခြင်း ရှိလိမ့်မည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ အစအဦး၌ ခရစ်တော်၏ မိန့်မြွက်ချက်များ၊ အခန်း (၂၁)) ဘုရားသခင်ရဲ့ နှုတ်ကပတ်တော်တွေက ကျွန်မကို အများကြီး အားပေးခဲ့ပြီး စိတ်ထဲမှာ ဒီတာဝန်ကို ကျွန်မ မြတ်နိုးချင်ခဲ့တယ်။ နောက်ပိုင်းမှာတော့ ကျွန်မက ပိုင်ဆိုင်မှုကို ကာကွယ်စောင့်ရှောက်တဲ့တာဝန်ကို ထမ်းဆောင်နေစဉ်မှာ ကျွန်မရဲ့ အမှားတွေနဲ့ ချို့ယွင်းချက်တွေကို အဆက်မပြတ် ပြန်လည်သုံးသပ်ထားခဲ့ပြီး စည်းမျဉ်းတွေကို ချိုးဖောက်တဲ့နေရာတွေ ဖော်ထုတ်တဲ့အပြင် ကိုယ့်ပြဿနာတွေကို ဖော်ထုတ်ပြီးနောက်မှာ အမြန် မှန်အောင် ပြုပြင်ခဲ့တယ်။ ကျွန်မရဲ့ ပြဿနာတွေကို ကိုယ်တိုင် မဖော်ထုတ်နိုင်တဲ့အခါ၊ ဘုရားဆီ ဆုတောင်းပြီး ဒါတွေကို ကျွန်မအတွက် ထုတ်ဖော်ပေးဖို့ ဘုရားကို တောင်းလျှောက်ခဲ့ပါတယ်။ ကျွန်မရဲ့အလုပ်ကို အကျိုးပြုဖို့ လိုအပ်တဲ့အရာမှန်သမျှကို အကောင်းဆုံး ကြိုးစားခဲ့ပါတယ်။ ဒီလို ကျွန်မနားလည်မှုနဲ့ ပြောင်းလဲမှုတွေကို ရတာဟာ ဘုရားသခင်နှုတ်ကပတ်တော်တွေရဲ့ လမ်းပြမှုကြောင့်ပါပဲ။ ဘုရားကျေးဇူးတော်ပါ။


၅၈။ ကျွန်ုပ် ဘာကြောင့် အစဉ်သဖြင့် ရာထူးတိုးချင်နေရသနည်း

ချင်းထန်၊ တရုတ်ပြည်

၂၀၁၇ ခုနှစ်တုန်းက အသင်းတော်မှာ ဗီဒီယိုတွေလုပ်ရင်း ကျွန်မ အဖွဲ့ခေါင်းဆောင်အဖြစ် ရွေးချယ်ခံခဲ့ရတယ်။ တစ်နေ့ကျတော့ ညီအစ်မလီမင်နဲ့ ညီအစ်ကိုချန်ဘင်တို့က ကြီးကြပ်ရေးမှူးတွေ ဖြစ်သွားကြတယ်ဆိုတာ ကျွန်မ သိလိုက်ရတယ်။ ကျွန်မ ခါးသီးတဲ့ ခံစားချက်တွေနဲ့ ကိုယ့်ဘာသာ တွေးမိတယ်၊ “သူတို့ ဗီဒီယိုတွေလုပ်လာတာ ငါ့လောက်တောင် မကြာသေးဘူး၊ ပြီးတော့ သူတို့ရဲ့ ကျွမ်းကျင်မှုတွေကလဲ ငါ့လောက် မကောင်းဘူး။ ဒီတော့ ဘာဖြစ်လို့ သူတို့က ကြီးကြပ်ရေးမှူးတွေ ဖြစ်သွားပြီး ခေါင်းဆောင်က ငါ့ကိုကျတော့ ထည့်တောင် မစဉ်းစားတာလဲ။ အရင်တုန်းက ငါက လီမင်ရဲ့ အဖွဲ့ခေါင်းဆောင် ဖြစ်ခဲ့တာ၊ အခုကျတော့ သူက ငါ့အလုပ်ကို ကြီးကြပ်နေပြီ။ နောင်ကျရင် သူ့ရှေ့မှာ ငါ ဘယ်လိုမျက်နှာပြရမလဲ။ ညီအစ်ကိုမောင်နှမတွေက ငါက သူ့လောက် မတော်ဘူးလို့ ထင်သွားကြမလား။ ဒီလိုဆို ငါက လုံးဝ အရည်အချင်းမရှိတဲ့သူလို့ ထင်သွားကြမှာ မမဟုတ်ဘူးလား” လို့ပေါ့။ ဒီလိုတွေးမိတော့ ကျွန်မ တော်တော်လေး စိတ်ဓာတ်ကျပြီး အပျက်သဘောဆောင်လာတယ်။ ပြီးတော့ ကျွန်မ ဘာလုပ်ဖို့မှလည်း အားမရှိတော့ဘူး။ နောက်တော့ ခေါင်းဆောင်က နောက်ထပ် ကြီးကြပ်ရေးမှူးတစ်ယောက်ကို ရွေးဖို့လိုတယ်လို့ စုဝေးပွဲတစ်ခုမှာ ပြောတော့ အဆုံးမှာ ညီအစ်ကိုလင်းဟွေ ရွေးချယ်ခံလိုက်ရတယ်။ ဒီရလဒ်ကြောင့် ကျွန်မ မှင်တက်သွားတာပေါ့။ ကျွန်မရဲ့ တာဝန်တွေမှာ ကျွန်မနဲ့ အတူပူးပေါင်းဆောင်ရွက်ဖူးတဲ့ လူတိုင်းက တစ်ယောက်ပြီးတစ်ယောက် ရာထူးတိုးပြီး ပျိုးထောင်ခံနေရတာ၊ ကျွန်မကျတော့ ကိုယ်ရောက်နေတဲ့နေရာကနေ ဘယ်မှမတက်သေးဘူး။ ကျွန်မက အောက်ဆုံးမှာပဲ ကျန်နေခဲ့တာ မမဟုတ်ဘူးလား။ လင်းဟွေဆိုရင် ဗီဒီယိုတွေလုပ်တာ ကျွန်မလောက်တောင် မကြာသေးဘူး၊ ဒါပေမဲ့ အခု သူက ကြီးကြပ်ရေးမှူးအနေနဲ့ ရွေးချယ်ခံလိုက်ရပြီလေ။ ကျွန်မ တော်တော်လေး ရှက်မိတယ်။ ကျွန်မက အသုံးကိုမကျတာများ အမှန်တကယ် ဖြစ်နိုင်သလား။ တွေးမိလေ ခံစားရတာ ပိုဆိုးလေဖြစ်ပြီး ကျွန်မ မငိုဘဲ မနေနိုင်တော့ဘူး။ အဲဒီနောက်မှာ လင်းဟွေက သူ့တာဝန်မှာ ရလဒ်တွေရလို့ဆိုပြီး ခေါင်းဆောင်ပြောခဲ့တာကို ရုတ်တရက် ကျွန်မ သတိရသွားတယ်။ ဒါနဲ့ ကျွန်မ စဉ်းစားမိတယ်၊ “လင်းဟွေရဲ့ တာဝန်မှာ ရလဒ်ကောင်းတွေ ထွက်လို့ သူက ကြီးကြပ်ရေးမှူးအနေနဲ့ ရွေးချယ်ခံရတာ ဖြစ်နိုင်မလား။ အလုပ်ရလဒ်တွေ တိုးတက်လာအောင် ငါသာ ပိုကြိုးစားပြီး အဖိုးအခ ပိုပေးဆပ်ရင် ငါလည်း ရာထူးတိုးပြီး ပျိုးထောင်ခံရနိုင်တာပဲ။ အဲဒါဆိုရင် လူတွေက ငါ့ကို အထင်သေးကြတော့မှာ မဟုတ်ဘူး” လို့ပေါ့။ အဲဒီအတွေးနဲ့ ကျွန်မ ခွန်အားတွေ ပြန်ရှိလာတယ်။

အဲဒီအချိန်ကစပြီး နေ့တိုင်း ဗီဒီယိုတွေကို ခေါင်းမဖော်ဘဲလုပ်ပြီး အလုပ်တွေ တွင်ကျယ်လာအောင်လို့ အချိန်ပိုတွေ ဆင်းပြီး လုပ်တော့တာပေါ့။ တစ်နေ့ကျတော့ ကျွန်မတို့လုပ်ထားတဲ့ ဗီဒီယိုတွေကို ကြည့်ပြီးတဲ့နောက်မှာ ခေါင်းဆောင်က တော်တော်လေး ကောင်းတယ်၊ ကျွန်မတို့ တိုးတက်လာတယ်လို့ ပြောတယ်။ ခေါင်းဆောင်က ကျွန်မတို့ကို ပြီးမြောက်အောင်လုပ်ဖို့ အရေးကြီးတဲ့ တာဝန်တချို့တောင် ပေးပြီးတော့ အချိန်မီ ပြီးအောင်လုပ်ဖို့ ပြောခဲ့တယ်။ အလုပ်က နောက်ဆုံးတော့ တိုးတက်လာတာ၊ ခေါင်းဆောင်က ကျွန်မတို့ကို တန်ဖိုးထားတာ မြင်ရတော့ ကျွန်မ တကယ် ပျော်သွားတယ်။ ကျွန်မသာ ဆက်ကြိုးစားပြီး ဗီဒီယိုကောင်းတွေ မြန်မြန် ပိုထုတ်ခဲ့ရင် ရာထူးတိုးပြီး ပျိုးထောင်ခံရဖို့ ကျွန်မမှာလည်း အခွင့်အရေး ရှိနိုင်လောက်တယ်လို့ တွေးမိတယ်။ ကိစ္စတွေကို တက်သုတ်ရိုက်ပြီး လုပ်ရအောင်လို့ အဖွဲ့ထဲက ညီအစ်မတွေကိုတောင် ကျွန်မနဲ့အတူ နေ့တိုင်း အချိန်ပို ဆင်းခိုင်းခဲ့တယ်။ ဒါပေမဲ့ ကျွန်မက အမြန် အောင်မြင်ချင်စိတ် လွန်ကဲနေတာကြောင့် ကိုယ့်တာဝန်တွေမှာ စည်းမျဉ်းတွေကို မရှာဖွေခဲ့ဘူး။ နည်းပညာတွေ လေ့လာဖို့၊ ဒါမှမဟုတ် အလုပ်ထဲက ပြဿနာတွေကို အနှစ်ချုပ်ဖို့အတွက် လူတိုင်းကို စုစည်းတာမျိုး မလုပ်ခဲ့ဘဲ ပိုမြန်မြန်ပြီးဖို့ကိုပဲ တွန်းအားပေးခဲ့တယ်။ ရလဒ်အနေနဲ့ ဗီဒီယိုတွေရဲ့ အရည်အသွေးက ညံ့ပြီး ထပ်ခါထပ်ခါ ပြန်ပြင်ရတော့တာပေါ့။ ညီအစ်မတွေရဲ့ စိတ်ဓာတ်ပိုင်းကလည်း ကျဆင်းနေတယ်။ အနှစ်ချုပ်တာ၊ ဒါမှမဟုတ် လေ့လာသင်ယူတာ မရှိတာကြောင့် ညီအစ်မတွေက သူတို့ရဲ့ ကျွမ်းကျင်မှုတွေ မတိုးတက်လာဘူး။ သူတို့တာဝန်တွေမှာ အခက်အခဲတွေ ပေါ်လာတဲ့အခါ ရှေ့ဆက်ဖို့ လမ်းစပျောက်ပြီး သူတို့ရဲ့ အနေအထားတွေက ဆက်တိုက် ဆိုးလာတဲ့အပြင် ပိုပိုပြီး လေးလံထိုင်းမှိုင်းလာကြတယ်။ ဒီပြဿနာတွေကို ဖြေရှင်းဖို့ ကိုယ့်ကိုယ်ကိုယ် ဆင်ခြင်သုံးသပ်တာ၊ ဒါမှမဟုတ် သမ္မာတရား ရှာဖွေတာမျိုး လုပ်မယ့်အစား ရလဒ်ကောင်းတွေ မထွက်တာ၊ သူတို့တာဝန်တွေမှာ နှောင့်နှေးတာ၊ ပြီးတော့ ထင်ပေါ်ဖို့အတွက် ကျွန်မရဲ့ အခွင့်အရေးကို ထိခိုက်စေတာတွေအတွက် ညီအစ်မတွေကိုပဲ ကျွန်မ အပြစ်တင်ခဲ့တယ်။ သူတို့ကို မျက်နှာထားတင်းတင်းနဲ့တောင် ဆက်ဆံခဲ့သေးတယ်။ တစ်ခါတလေကျရင် ကျွန်မရဲ့ အခြေအနေ မမှန်ဘူး၊ ဆင်ခြင်သုံးသပ် ပြီး အခြေအနေ ကို ပြန်ညှိဖို့လိုတယ်ဆိုတာ ကျွန်မ သတိထားမိပါတယ်။ ဒါပေမဲ့ အလုပ်ရလဒ် မကောင်းတာတွေကို တွေးမိတဲ့အခါ ရလဒ်ကောင်းအောင် ကျွန်မသာ မကြိုးစားရင် ကျွန်မကို အရည်အချင်းမရှိတဲ့ အဖွဲ့ခေါင်းဆောင်လို့ ခေါင်းဆောင်က သေချာပေါက် ထင်သွားလိမ့်မယ်၊ ပြီးတော့ ရာထူးမတိုးရုံတင်မကဘူး၊ ဖြုတ်ချ ခံရနိုင်တယ်လို့ ခံစားမိတယ်။ ဒီလိုတွေးမိလိုက်တာနဲ့ ကျွန်မက ဂျင် လိုပဲ လည်ပြီး အလုပ်ပြီးဖို့ တရစပ် တွန်းအားပေးတော့တာပဲ။ ကျွန်မ ရိုးရိုးလေး မရပ်တန့်နိုင်ခဲ့ဘူး။

တာဝန်မှာ စည်းမျဉ်းမရှာ၊ လက်တွေ့အလုပ် ဘာမှမလုပ်ခဲ့တာကြောင့် ဗီဒီယိုအလုပ်ရဲ့ တိုးတက်မှုကို ကျွန်မ ဆိုးဆိုးရွားရွား ထိခိုက်စေခဲ့တယ်၊ မကြာခင်မှာပဲ ခေါင်းဆောင်က ကျွန်မကို ဖြုတ်ချ လိုက်တယ်။ ကျွန်မ နည်းနည်း နစ်နာတယ်လို့ ခံစားခဲ့ရတယ်။ ကျွန်မတာဝန်မှာ အဖိုးအခ အများကြီး ပေးဆပ်ထားတာ၊ ဘာဖြစ်လို့ လက်တွေ့အလုပ် မလုပ်ဘူးလို့ ငါ့ကို ပြောရတာလဲပေါ့။ ဖြုတ်ချ ခံရပြီးနောက်မှာ ကျွန်မ နာကျင်မှုတွေနဲ့ ပြည့်နှက်နေပြီး ဘုရားသခင်ဆီ ဆုတောင်းခဲ့တယ်၊ “ဘုရားသခင်၊ သမီး ဖြုတ်ချ ခံလိုက်ရပါပြီ၊ ဗီဒီယိုတွေလုပ်ဖို့ အခွင့်အရေးလည်း ဆုံးရှုံးသွားပါပြီ။ ကိုယ်တော်ရဲ့ ရည်ရွယ်ချက် ကို နားလည်အောင် သမီးကို လမ်းပြတော်မူပါ” လို့ပေါ့။ ဝတ်ပြု တဲ့အချိန်တစ်ခုမှာ ဘုရားနှုတ်ကပတ်တော် တစ်ပိုဒ်ကို ကျွန်မ ဖတ်မိတယ်။ “ကြုံတွေ့ရသည့် ပတ်ဝန်းကျင်များ မည်သို့ပင်ရှိပါစေ အထူးသဖြင့် အတိဒုက္ခကို ရင်ဆိုင်ရသည့်အခါနှင့် အထူးသဖြင့် ဘုရားသခင်က ၎င်းတို့ကို ထုတ်ဖော်သည့်အခါ၊ သို့မဟုတ် ဖော်ထုတ်ပြသည့်အခါတွင် ဘုရားသခင်၏ စကားများနှင့် လုပ်ရပ်များသည် မှန်သလော၊ မှားသလောကို ဆန်းစစ်ခြင်း၊ စိစစ်ခြင်းနှင့် အကဲဖြတ်ခြင်းတို့အစား လူတစ်ဦးအနေဖြင့် ပထမဆုံး လုပ်ဆောင်သင့်သည့်အရာမှာ မိမိ၏စကားများနှင့် လုပ်ဆောင်ချက်များအပြင် မိမိ၏ ဖောက်ပြန်ပျက်စီးသော စိတ်သဘောထားတို့ကို ဆင်ခြင်သုံးသပ်ပြီး ဆန်းစစ်ဖို့ ဘုရားသခင်ရှေ့မှောက်သို့ လာခြင်း ဖြစ်သည်။ သင်သည် လျော်ကန်သည့် နေရာတွင် နေနေပါက သင်လုပ်ဆောင်နေသင့်သည့်အရာမှာ အဘယ်အရာ ဖြစ်သည်ကို သင်သိသင့်သည်။ လူများ၌ ဖောက်ပြန်ပျက်စီးသော စိတ်သဘောထားရှိကြပြီး သမ္မာတရားကို နားမလည်ကြချေ။ ဤသည်မှာ ကြီးမားလှသော ပြဿနာတစ်ခုကား မဟုတ်ပေ။ သို့ရာတွင် လူများ၌ ဖောက်ပြန်ပျက်စီးသော စိတ်သဘောထားရှိပြီး သမ္မာတရားကို နားမလည်သည့်တိုင် သမ္မာတရားကို မလိုက်စားသည့်အခါတွင်မူ ယင်းမှာ ပြဿနာတစ်ခုဖြစ်သည်။” (နှုတ်ကပတ်တော်၊ အတွဲ (၄)၊ အန္တိခရစ်တို့ကို ဖော်ထုတ်ခြင်း၊ အချက် ၁၀ (အပိုင်း ၃)) ကျွန်မ ဖြုတ်ချခံရတာဟာ ဘုရားသခင်ရဲ့ အချုပ်အခြာအာဏာနဲ့ စီစဉ်ညွှန်ကြားမှုထဲမှာ ပါတယ်ဆိုတာကို ဘုရားနှုတ်ကပတ်တော်တွေကနေ ကျွန်မ နားလည်လာတယ်။ ဘုရားသခင်ရဲ့ ရည်ရွယ်ချက် ကို အပြည့်အဝ နားမလည်သေးပေမဲ့ ကျွန်မ ကျိုးနွံနာခံရမယ်၊ သမ္မာတရားကို လေးလေးနက်နက် ရှာဖွေပြီး ကိုယ့်ကိုယ်ကိုယ် ဆင်ခြင်သုံးသပ် ရမယ်ပေါ့။

နောက်ပိုင်းမှာ ဘုရားနှုတ်ကပတ်တော်တစ်ပိုဒ်ကို ကျွန်မ ဖတ်ပြီးတော့ ကျွန်မရဲ့ ပြဿနာတွေကို နားလည်မှုတချို့ရသွားတယ်။ ဘုရားသခင်က ပြောသည် “အန္တိခရစ်များအတွက် ၎င်းတို့၏ ဂုဏ်သတင်း၊ သို့မဟုတ် အဆင့်အတန်းကို တိုက်ခိုက်ခံရလျှင်၊ ပြီးလျှင် ယူဆောင်သွားခြင်းခံရလျှင် ယင်းသည် ၎င်းတို့၏ အသက်ကိုယူဖို့ ကြိုးစားခြင်းထက် ပို၍ပင် ဆိုးရွားသော ကိစ္စတစ်ခု ဖြစ်သည်။ ၎င်းတို့သည် တရားဒေသနာများကို မည်မျှနားထောင်သည်ဖြစ်စေ၊ ဘုရားနှုတ်ကပတ်တော်များကို မည်မျှဖတ်သည်ဖြစ်စေ၊ သမ္မာတရားကို ၎င်းတို့ မည်သည့်အခါမျှ လက်တွေ့မလုပ်ဆောင်ခြင်း၊ အန္တိခရစ်လမ်းကြောင်းကို လျှောက်နေခြင်းတို့နှင့်ပတ်သက်၍လည်းကောင်း၊ အန္တိခရစ်များ၏ သဘာဝအနှစ်သာရကို ၎င်းတို့ ပိုင်ဆိုင်ခြင်းနှင့်ပတ်သက်၍လည်းကောင်း ၎င်းတို့သည် ဝမ်းနည်းခြင်း၊ သို့မဟုတ် နောင်တရခြင်းကို ခံစားရမည်မဟုတ်ပေ။ ယင်းအစား ၎င်းတို့သည် အဆင့်အတန်းကို ရရှိပြီး ၎င်းတို့၏ ဂုဏ်သတင်းကို မြင့်တက်စေရန် နည်းလမ်းများကို ရှာဖို့အတွက် အစဉ်သဖြင့် ဦးနှောက်ခြောက်ခံ စဉ်းစားကြသည်။ အန္တိခရစ်များက လုပ်သမျှသော အရာတိုင်းသည် အခြားလူတို့ရှေ့တွင် ကြွားဝါရန် လုပ်ဆောင်ခြင်းဖြစ်ပြီး ဘုရားရှေ့တွင် လုပ်ဆောင်ခြင်းမဟုတ်ဟု ဆိုနိုင်သည်။ ဤအရာကို ငါ အဘယ့်ကြောင့်ပြောသနည်း။ အဘယ်ကြောင့်ဆိုသော် ဤသို့သော သူတို့သည် အဆင့်အတန်းကို အလွန်ချစ်ပြီး ယင်းအား ၎င်းတို့၏ အသက်ကိုယ်တိုင်အဖြစ်၊ ၎င်းတို့၏ တစ်သက်တာ ပန်းတိုင်အဖြစ် မှတ်ယူကြသောကြောင့်ဖြစ်သည်။ ထို့အပြင် ၎င်းတို့သည် အဆင့်အတန်းကို အလွန်ချစ်သောကြောင့် သမ္မာတရား တည်ရှိမှုကို လုံးဝ မယုံကြည်ကြပေ။ ၎င်းတို့တွင် ဘုရားသခင် တည်ရှိမှုကို ယုံကြည်လက်သင့်ခံခြင်း လုံးဝ မရှိ ဟူ၍ပင် ဆိုနိုင်သည်။ ထို့ကြောင့် ၎င်းတို့သည် ဂုဏ်သတင်းနှင့် အဆင့်အတန်းကို ရရှိရန် မည်မျှ တွက်ချက်ပါစေ လူတို့နှင့် ဘုရားကို လှည့်စားရန် အတုအယောင် အသွင်အပြင်များကို အသုံးပြုဖို့ မည်မျှကြိုးစားပါစေ ၎င်းတို့၏ စိတ်နှလုံးအတွင်းထဲတွင် စိတ်ပူပင်မှုတစ်ခုခုမဆိုထားနှင့်။ သတိထားမိခြင်း၊ သို့မဟုတ် အပြစ်တင်ခြင်း မရှိပေ။ ဂုဏ်သတင်းနှင့် အဆင့်အတန်းကို ၎င်းတို့၏ အဆက်မပြတ် လိုက်စားမှုတွင် ဘုရားသခင်လုပ်ဆောင်ခဲ့သည့်အရာမှန်သမျှကိုလည်း ၎င်းတို့က ထင်ရာစိုင်း ငြင်းဆန်ကြသည်။ အဘယ်ကြောင့် ငါ ထိုသို့ပြောရသနည်း။ အန္တိခရစ်များ၏ စိတ်နှလုံးအတွင်းထဲတွင် ၎င်းတို့က ‘ဂုဏ်သတင်းနှင့် အဆင့်အတန်းအားလုံးသည် လူတစ်ဦး၏ ကိုယ်ပိုင်ကြိုးစားအားထုတ်မှုအားဖြင့် ရရှိသည်။ လူတို့ကြားတွင် ခိုင်မာသော ခြေကုပ်ကို ရယူပြီး ဂုဏ်သတင်းနှင့် အဆင့်အတန်းကို ရရှိခြင်းဖြင့်သာ ဘုရား၏ ကောင်းချီးများကို ၎င်းတို့ ခံစားနိုင်သည်။ လူတို့က အကြွင်းမဲ့ အာဏာနှင့် အဆင့်အတန်းကို ရရှိသောအခါမှသာ ဘဝက တန်ဖိုးရှိသည်။ ဤသည်သာ လူသားကဲ့သို့ အသက်ရှင်ခြင်း ဖြစ်သည်။ ယှဉ်ကြည့်လျှင် အရာရာတွင် ဘုရား၏ အချုပ်အခြာအာဏာနှင့် အစီအစဉ်များကို နာခံခြင်း၊ ဖန်ဆင်းခံတစ်ဦးနေရာတွင် လိုလိုလားလား ရပ်တည်ခြင်းနှင့် သာမန်လူတစ်ယောက်ကဲ့သို့ ရှင်သန်ခြင်းတို့ကဲ့သို့သော ဘုရားနှုတ်ကပတ်တော်တွင် ပြောထားသည့် နည်းလမ်းဖြင့် အသက်ရှင်နေထိုင်ခြင်းသည် အသုံးမကျခြင်းဖြစ်လိမ့်မည်။ မည်သူကမျှ ဤသို့သောသူမျိုးကို အထင်ကြီးလေးစားမည်မဟုတ်။ လူတစ်ယောက်၏ အဆင့်အတန်း၊ ဂုဏ်သတင်းနှင့် ပျော်ရွှင်မှုတို့ကို ၎င်း၏ကိုယ်ပိုင် ရုန်းကန်ကြိုးစားမှုမှတစ်ဆင့် ရယူရမည်။ ၎င်းတို့ကို အပြုသဘောဆောင်ပြီး တက်ကြွသော သဘောထားဖြင့် ကြိုးစားယှဉ်ပြိုင်ပြီး အရယူရမည်။ မည်သူကမျှ ယင်းတို့ကို သင်တို့အား ပေးမည်မဟုတ်။ မလှုပ်မယှက် စောင့်ဆိုင်းနေခြင်းက ကျရှုံးခြင်းသာ ဖြစ်စေနိုင်သည်’ ဟု ယုံကြည်ကြသည်။ ဤသည်မှာ အန္တိခရစ်များက တွက်ချက်သည့် ပုံစံဖြစ်သည်။ ဤသည်မှာ အန္တိခရစ်များ၏ စိတ်သဘောထားဖြစ်သည်။” (နှုတ်ကပတ်တော်၊ အတွဲ (၄)၊ အန္တိခရစ်တို့ကို ဖော်ထုတ်ခြင်း၊ အချက် ၉ (အပိုင်း ၃)) အန္တိခရစ် တွေအတွက် ဂုဏ်သတင်းနဲ့ အဆင့်အတန်း ဟာ သူတို့ရဲ့ အသက်ပဲလို့ ဘုရားသခင်က ဖော်ထုတ်ထားတယ်။ သူတို့ ဘာလုပ်လုပ် အဆင့်အတန်း ရဖို့နဲ့ သူများတွေ လေးစားအားကျတာ ခံရဖို့ကိုပဲ စဉ်းစားကြတယ်။ အသင်းတော်အလုပ်ကို သူတို့ ဘယ်လောက်ပဲ ဟန့်တားပါစေ၊ ထိခိုက်ပါစေ၊ သူတို့ ဘယ်တော့မှ ဆင်ခြင်သုံးသပ် တာ၊ နောင်တရတာ မရှိဘူး။ ကျွန်မရဲ့ အပြုအမူကို ဆင်ခြင်သုံးသပ် ကြည့်လိုက်တော့ ကျွန်မလည်း ဂုဏ်သတင်းနဲ့ အဆင့်အတန်း ကိုပဲ အရမ်းအာရုံစိုက်ခဲ့တာ တွေ့ရတယ်။ ကျွန်မနဲ့ ပူးပေါင်းဆောင်ရွက်ဖူးတဲ့ ညီအစ်ကိုမောင်နှမတွေ ကြီးကြပ်ရေးမှူးအနေနဲ့ ရွေးချယ်ခံရတာ မြင်တော့ ကျွန်မ ကသိကအောက်ဖြစ်ခဲ့တယ်။ ကျွန်မသာ ပိုကြိုးစားပြီး အဖိုးအခ ပိုပေးဆပ်တဲ့အပြင် ရလဒ်ကောင်းတွေ ထွက်အောင်လုပ်ရင် ကျွန်မလည်း ရာထူးတိုး ပြီး တန်ဖိုးထားခံရမယ်လို့ ထင်ခဲ့တယ်။ ကျွန်မက ဂုဏ်သတင်းနဲ့ အဆင့်အတန်းကို လိုက်စားပြီး ကိုယ့်တာဝန်မှာ စည်းမျဉ်းမရှာခဲ့ဘူး၊ ကိုယ့်ကျွမ်းကျင်မှု တိုးတက်လာအောင် လူတိုင်းအတွက် လေ့လာသင်ယူတာတွေလည်း မစီစဉ်ပေးခဲ့ဘူး။ ပြီးတော့ ရလဒ်တွေအမြန်လိုချင်တဲ့ လိုအင်ဆန္ဒကြောင့် နေ့တိုင်း ညဉ့်နက်တဲ့အထိ အလုပ်လုပ်ဖို့ လူတိုင်းကို တွန်းအားချည်းပဲ ပေးနေခဲ့တယ်၊ ဒါကြောင့် ဗီဒီယိုတွေက ထပ်ခါထပ်ခါ ပြန်ပြင်ရပြီး အလုပ်က ဆိုးဆိုးရွားရွား နှောင့်နှေးခဲ့တယ်။ ဒါ့အပြင် အဖွဲ့ခေါင်းဆောင်တစ်ယောက်အနေနဲ့ အလုပ်ထဲမှာ ပြဿနာတွေ မြင်တဲ့အခါ ဒီလမ်းလွဲတာတွေကို အနှစ်ချုပ်ရာမှာ၊ ပြီးတော့ တကယ့်ပြဿနာတွေကို ဖြေရှင်းရအောင် သမ္မာတရား စည်းမျဉ်း ရှာဖွေရာမှာ ညီအစ်ကိုမောင်နှမတွေကို ကျွန်မ ဦးဆောင်ဖို့ ဦးအောင်လှုပ်ရှားခဲ့သင့်တယ်။ ညီအစ်မတွေ အခြေအနေ မကောင်းတဲ့အခါ သူတို့ကို ကူညီဖို့ ကျွန်မ မိတ်သဟာယပြု ပေးသင့်တယ်၊ ဒါ ကျွန်မရဲ့ တာဝန်ပဲလေ။ ဒါပေမဲ့ ကျွန်မက လက်တွေ့အလုပ် တစ်ခုမှ မလုပ်ခဲ့ဘူး။ ကျွန်မဟာ ရလဒ်တွေထွက်ဖို့နဲ့ သူများတွေ အားကျတာခံရဖို့ပဲ ဂရုစိုက်ခဲ့ပြီး ညီအစ်ကိုမောင်နှမတွေရဲ့ အသက်ဝင်ရောက်မှု ကို ကျွန်မ လုံးဝ ဂရုမစိုက်ခဲ့ဘူး၊ အသင်းတော်အလုပ် ဆုံးရှုံးမှု ဖြစ်မဖြစ် ဆိုတာကိုလည်း ဂရုမစိုက်ခဲ့ဘူး။ ကျွန်မက ဂုဏ်သတင်းနဲ့ အဆင့်အတန်း ကို လိုက်စားတဲ့ အခြေအနေ ထဲမှာ အသက်ရှင်နေခဲ့တော့ ကျွန်မစိတ်နှလုံးက မှောင်မိုက်ပြီး ဖိစီးနှိပ်စက်ခံရတဲ့အပြင် နာကျင်ခဲ့ရတယ်။ အလုပ်တွင်ဖို့အတွက် ဝတ်ပြု တာနဲ့ ဆင်ခြင်သုံးသပ် တာကိုတောင် အချိန်ဖြုန်းတယ်လို့ ကျွန်မ ထင်ခဲ့ပြီး အလုပ်ကိုပဲ ခေါင်းမာမာနဲ့ ဖိလုပ်ခဲ့တယ်။ သူများတွေ ဘယ်လိုပဲ သတိပေးပေး ကျွန်မ ဖြုတ်ချ မခံရမချင်း ဂရုမစိုက်ဘဲ နေခဲ့တယ်။ ကျွန်မရဲ့ စိတ်နှလုံးက လုံးဝ မာကျောသွားခဲ့ပြီဆိုတာ တွေ့လိုက်ရတယ်။ ဂုဏ်သတင်းနဲ့ အဆင့်အတန်း လိုချင်တဲ့ လိုအင်ဆန္ဒက ကြီးလွန်းလို့ ကျွန်မကို သမ္မာတရားကို အလွန်အမင်း မနှစ်မြို့ စေပြီး ကျော်ကြားမှု၊ အကျိုးအမြတ်နဲ့ အဆင့်အတန်း ကို တန်ဖိုးထားစေခဲ့တာ။ ကျွန်မ လျှောက်နေတဲ့ လမ်းက အန္တိခရစ် လမ်းကြောင်း ဖြစ်နေတယ်။ ဒါကို သဘောပေါက်လိုက်တော့ ကျွန်မမှာ အကြွေးတင်စိတ် ကြီးကြီးမားမား ခံစားရလို့ ဘုရားသခင်ဆီ ဆုတောင်းခဲ့တယ်၊ “ဘုရားသခင်၊ သမီးရဲ့ ဖောက်ပြန်ပျက်စီးတဲ့ စိတ်သဘောထား နဲ့ သမီး ဆက်အသက်မရှင်ချင်တော့ပါဘူး။ ကိုယ်တော့်ရှေ့မှောက်မှာ သမီး နောင်တရလိုပါတယ်” လို့ပေါ့။

နောက်ပိုင်းမှာ ဘုရားသခင်ရဲ့ နောက်ထပ်နှုတ်ကပတ်တော်တွေကို ကျွန်မ ဖတ်ဖြစ်ပြီး ဂုဏ်သတင်းနဲ့ အဆင့်အတန်းကို ကျွန်မ အမြဲတမ်း လိုက်စားနေရတဲ့ အရင်းအမြစ်ကို နားလည်မှုတချို့ ရခဲ့တယ်။ အနန္တတန်ခိုးရှင် ဘုရားသခင် ပြောသည်မှာ “စာတန်သည် လူတို့၏ အတွေးများကို ထိန်းချုပ်ရန်အတွက် ကျော်ကြားမှုနှင့် အကျိုးအမြတ်ကို အသုံးပြုပြီး လူတို့အား ဤအရာနှစ်ခုမှလွဲ၍ အခြားမည်သည့်အရာကိုမျှ မတွေးစေရန် လုပ်ဆောင်သည်။ ပြီးလျှင် ကျော်ကြားမှုနှင့် အကျိုးအမြတ်အတွက် ရုန်းကန်စေသည်။ ကျော်ကြားမှုနှင့် အကျိုးအမြတ်အတွက် ဒုက္ခခံစေသည်။ ကျော်ကြားမှုနှင့် အကျိုးအမြတ်အတွက် အရှက်ရခြင်းကို သည်းခံပြီး လေးလံသော ဝန်ထုပ်ဝန်ပိုးများကို ခံယူစေသည်။ ကျော်ကြားမှုနှင့် အကျိုးအမြတ်အတွက် အရာရာတိုင်းကို စတေးစေသည်။ အကဲဖြတ်ချက်၊ သို့မဟုတ် ဆုံးဖြတ်ချက်တိုင်းကို ကျော်ကြားမှုနှင့် အကျိုးအမြတ်အတွက် ပြုလုပ်စေသည်။ ဤသို့ဖြင့် စာတန်သည် လူတို့အပေါ် မမြင်ရသော အချုပ်အနှောင်များထားရှိသည်။ လူတို့အပေါ်တွင် ဤအချုပ်အနှောင်များရှိသဖြင့် ၎င်းတို့သည် ချိုးဖျက်လွတ်မြောက်ရန် အရည်အချင်း သို့မဟုတ် အစွမ်းသတ္တိလည်းမရှိပေ။ ၎င်းတို့သည် သတိမထားမိဘဲ ကြီးမားသော အခက်အခဲဖြင့် တစ်ဆင့်ချင်း လေးလံစွာ လျှောက်လှမ်းလျက် ဤအချုပ်အနှောင်များကို ထမ်းပိုးထားရသည်။ ဤကျော်ကြားမှုနှင့် အကျိုးအမြတ်အတွက် အလို့ငှာ လူသားမျိုးနွယ်သည် ဘုရားသခင်ထံမှ သွေဖည်၍ ကိုယ်တော်အား သစ္စာဖောက်ပြီး တိုး၍ ကောက်ကျစ်ဆိုးယုတ် လာကြသည်။ ဤနည်းဖြင့် မျိုးဆက်တစ်ခုပြီး တစ်ခုသည် စာတန်၏ ကျော်ကြားမှုနှင့် အကျိုးအမြတ် အကြားတွင် ဖျက်ဆီးခံကြရ၏။ စာတန်၏ လုပ်ဆောင်မှုတို့ကို ယခု ကြည့်သည့်အခါ ၎င်း၏ မသိမသာဖြင့် ဒုက္ခပေးသော ရည်ရွယ်ချက်တို့သည် လုံးဝ မုန်းတီးဖွယ်ကောင်းသည် မဟုတ်လော။ သင်တို့သည် ကျော်ကြားမှုနှင့် အမြတ်အစွန်း မပါလျှင် ဘဝသည် အဓိပ္ပာယ်ရှိမည် မဟုတ်ဟုလည်းကောင်း၊ လူတို့သည် ရှေ့ဆက်လမ်းခရီးကို မြင်နိုင်တော့မည် မဟုတ်ဟုလည်းကောင်း၊ မိမိတို့၏ ပန်းတိုင်ကို မြင်နိုင်တော့မည် မဟုတ်ဟုလည်းကောင်း၊ ၎င်းတို့၏ အနာဂတ်သည် မှောင်မိုက်ကာ မှေးမှိန်ပြီး သုန်မှုန်နေမည်ဟုလည်းကောင်း ထင်သည့်အတွက်ကြောင့် စာတန်၏ မသိမသာဖြင့် ဒုက္ခပေးသော ရည်ရွယ်ချက်များကို ယနေ့တွင် ထိုးထွင်းသိမြင်နိုင်ခြင်း မရှိသေးသည်မှာ ဖြစ်ကောင်းဖြစ်နိုင်သည်။ သို့သော် ကျော်ကြားမှုနှင့် အကျိုးအမြတ်တို့သည် စာတန်က လူတို့အပေါ် ထားရှိသည့် ကြီးမားသော အချုပ်အနှောင်များဖြစ်သည်ကို တစ်နေ့တွင် သင်တို့သည် ဖြည်းဖြည်းချင်း သတိပြုမိလာကြလိမ့်မည်။ ထိုနေ့ရက်ရောက်သောအခါတွင် စာတန်၏ ထိန်းချုပ်မှုကို သင် လုံးလုံးလျားလျား အတိုက်အခံလုပ်မည် ဖြစ်ပြီး သင့်ထံသို့ စာတန် ဆောင်ကြဉ်းလာသည့် အချုပ်အနှောင်များကို လုံးလုံးလျားလျား အတိုက်အခံလုပ်လိမ့်မည်။ စာတန်က သင်၌ သွတ်သွင်းထားသော ဤအရာအားလုံးမှ သင့်ကိုယ်သင် ရုန်းထွက်လွတ်မြောက်ရန် ဆန္ဒရှိသည့်အခါတွင် သင်သည် စာတန်နှင့် ပြတ်ပြတ်သားသား လမ်းခွဲလိမ့်မည်ဖြစ်ကာ စာတန်က သင့်ထံသို့ ယူဆောင်လာသော အရာအားလုံးကိုလည်း အမှန်ပင် မုန်းတီးလိမ့်မည် ဖြစ်သည်။ ထိုအချိန်တွင်မှ သင်သည် ဘုရားသခင်အပေါ် စစ်မှန်သည့် ချစ်ခြင်းနှင့် တမ်းတခြင်း ရှိလိမ့်မည်။” (နှုတ်ကပတ်တော်၊ အတွဲ (၂)၊ ဘုရားသခင်ကို သိကျွမ်းခြင်းနှင့် စပ်လျဉ်း၍၊ အတုမရှိ ဘုရားသခင်ကိုယ်တော်တိုင် (၆)) ဘုရားနှုတ်ကပတ်တော်တွေရဲ့ ဖော်ထုတ် မှုအောက်မှာ ကျော်ကြားမှုနဲ့ အကျိုးအမြတ် ကနေတစ်ဆင့် လူတွေကို ဖောက်ပြန်ပျက်စီး အောင်လုပ်တဲ့ စာတန်ရဲ့ စက်ဆုပ်ဖွယ် နည်းလမ်းတွေနဲ့ ကောက်ကျစ်ဆိုးယုတ်တဲ့ ရည်ရွယ်ချက်တွေကို ကျွန်မ နားလည်လာတယ်။ စာတန်က ကျော်ကြားမှုနဲ့ အကျိုးအမြတ် ကို သုံးပြီး လူတွေကို ချည်နှောင်တယ်၊ ထိခိုက်စေတယ်၊ ပြီးတော့ လူတွေကို ဘုရားသခင်နဲ့ ခပ်ခွာခွာနေအောင်၊ ဘုရားသခင်ကို သစ္စာဖောက်အောင် လုပ်တယ်။ ပြန်ကြည့်လိုက်တော့ ငယ်ငယ်လေးကတည်းက စာတန်ရဲ့ သွန်သင်လေ့ကျင်မှုနဲ့ ပုံသွင်းမှုတို့ လွှမ်းမိုးတာကို ကျွန်မ ခံခဲ့ရမှန်း သဘောပေါက်လိုက်တယ်။ “ငန်းတစ်ကောင်သည် ၎င်းပျံသန်းသည့်နေရာတိုင်းတွင် အော်မြည်သကဲ့သို့ လူတစ်ဦးသည်လည်း ရောက်ရှိသည့်နေရာတိုင်းတွင် သူ့အမည်ကို ချန်ထားခဲ့၏”၊ “လူသားသည် အထက်သို့ ရုန်းကန်ဆန်တက်သည်၊ ရေသည်နိမ့်ရာသို့ စီးဆင်း၏” တို့လိုမျိုး စာတန်ရဲ့ အတွေးအခေါ်တွေကို ကျွန်မရဲ့ ဆောင်ပုဒ်တွေအနေနဲ့ ထားခဲ့တယ်။ ကျွန်မရဲ့ စိတ်သဘောထား က ပိုပိုပြီး မာနထောင်လွှား လာတယ်၊ ကျွန်မ ဘယ်ရောက်ရောက် သူများတွေ လေးစားအားကျတာကိုပဲ အမြဲ ခံချင်ပြီး နောက်ကောက်ကျမနေချင်ခဲ့ဘူး။ အရင်တုန်းက အလုပ်လုပ်တဲ့အချိန်မှာ ကျွန်မထက် ပညာအရည်အချင်း ပိုမြင့်တဲ့ ကိုယ်နဲ့ရွယ်တူတန်းတူတွေက ကုမ္ပဏီမှာ ရုံးဝန်ထမ်း လုပ်နိုင်တာ မြင်ရပြီး ကျွန်မကျတော့ ပညာအရည်အချင်း နိမ့်လို့ အောက်ခြေသိမ်းအလုပ် လောက်ပဲ လုပ်နိုင်တော့ ကျွန်မက အဲဒီလို သာမန်ဘဝမျိုးနဲ့ မနေချင်ခဲ့တာကို သတိရမိတယ်။ ဒါကြောင့် အားလပ်ချိန်မှာ စာကို ကြိုးစားလေ့လာခဲ့တယ်။ တစ်နေ့ကျရင် ကိုယ်တိုင်လေ့လာပြီး ဘွဲ့လက်မှတ်ရဖို့၊ ပြီးတော့ သူများတွေရှေ့မှာ ထည်ဝါဖို့အတွက် အလုပ်ကောင်းကောင်းရဖို့ မျှော်လင့်ရင်း ဘုရားသခင်ကို တွေ့ပြီးတဲ့နောက်မှာတောင် ကျွန်မက စာတန်ဆန်တဲ့ လောကီဆိုင်ရာ အတွေးအခေါ်တွေ နဲ့ အသက်ရှင်နေတုန်းပဲ။ အသင်းတော်မှာ ခေါင်းဆောင် ဒါမှမဟုတ် ကြီးကြပ်ရေးမှူး ဖြစ်မှ၊ ညီအစ်ကိုမောင်နှမတွေရဲ့ အသိအမှတ်ပြုတာနဲ့ လေးစားတာကို ခံရမှ အဓိပ္ပာယ်ရှိတဲ့ ဘဝကို ပိုင်ဆိုင်နိုင်မယ်လို့ ကျွန်မ ထင်ခဲ့တယ်။ ဒါကြောင့် ညီအစ်ကိုမောင်နှမတွေ ရာထူးတိုး တာ မြင်ရတဲ့အခါ ကျွန်မ မနာလိုဖြစ်ပြီး သဝန်တိုခဲ့တယ်။ ခေါင်းဆောင်တွေက ကျွန်မကိုလည်း ပျိုးထောင်လာအောင်လို့ မြန်မြန် အောင်မြင်မှုရဖို့ မျှော်လင့်ရင်း ဗီဒီယိုအလုပ်ကို ကျွန်မ ကြိုးစားလုပ်ခဲ့တယ်။ ကျွန်မရဲ့ ရည်မှန်းချက်တွေနဲ့ လိုအင်ဆန္ဒတွေ ပြည့်ဖို့အတွက် အလုပ်မြန်မြန်တွင်အောင် ညီအစ်မတွေကို ကျွန်မနဲ့အတူ ညဉ့်နက်တဲ့အထိ အလုပ်လုပ်ခိုင်းဖို့ ဝန်မလေးခဲ့ဘူး။ ညီအစ်မတွေ အခြေအနေ မကောင်းတာ မြင်ရတဲ့အခါ သူတို့ကို မကူညီတဲ့အပြင် အထင်တောင် သေးခဲ့တယ်။ တစ်ခါတလေဆို သူတို့ကို စိတ်တောင်ဆိုးပြီး မျက်နှာထားတင်းတင်းနဲ့တောင် ဆက်ဆံခဲ့တယ်။ ကျွန်မ တကယ်ကို လုံးဝ တစ်ကိုယ်ကောင်းဆန်ပြီး ခံစားချက်ကင်းမဲ့ခဲ့တာပါ။ ဂုဏ်သတင်းနဲ့ အဆင့်အတန်း ကို လိုက်စားရင်းနဲ့ လူသားပုံသဏ္ဌာန် လုံးဝ မရှိဘဲ ကျွန်မ အသက်ရှင်ခဲ့တယ်။ ညီအစ်ကိုမောင်နှမတွေကို နာကျင်စေခဲ့ရုံမက အသင်းတော်အလုပ်ကိုလည်း ဆုံးရှုံးမှုတွေ ဖြစ်စေခဲ့တယ်။ လက်တွေ့အလုပ် ဘာမှမလုပ်ဘဲ ဂုဏ်သတင်းနဲ့ အဆင့်အတန်း ကိုပဲ လိုက်စားပြီး အမြန်အောင်မြင်ချင်တဲ့ လိုအင်ဆန္ဒက တွန်းအားပေးနေတာကြောင့် ဗီဒီယိုအလုပ်ရဲ့ တိုးတက်မှုကို ကျွန်မ ဆိုးဆိုးရွားရွား နှောင့်နှေးစေခဲ့ပြီး နောက်ဆုံးမှာ ဖြုတ်ချ ခံလိုက်ရတယ်။ စာတန်ရဲ့ အတွေးအခေါ် တွေ၊ လိမ်ညာမှုတွေနဲ့ အသက်ရှင်တာ၊ ထင်ပေါ်ကျော်ကြားမှုကို လိုက်စားတာက ပိုနက်ရှိုင်းတဲ့ ဖောက်ပြန်ပျက်စီး ခြင်း၊ ပုန်ကန် ခြင်းနဲ့ ဘုရားသခင်ကို အတိုက်အခံလုပ် ခြင်းဆီကိုပဲ ဦးတည်စေမယ်ဆိုတာ ကျွန်မ မြင်ခဲ့ရတယ်။ အဆုံးမှာ ကိုယ့်ကိုယ်ကိုယ်ပဲ ထိခိုက်စေမှာလေ။ အခု ပြန်ကြည့်လိုက်တော့ ထင်ပေါ်ဖို့အတွက် ကျွန်မ အရင်က လိုက်စားခဲ့တာတွေ၊ ဂုဏ်သတင်းနဲ့ အဆင့်အတန်းကို ကျွန်မ အသားကုန် ဖက်တွယ်ထားခဲ့တဲ့ ပုံစံက တကယ်ကို မိုက်မဲလွန်းတယ်လို့ ခံစားမိတယ်။

နောက်ပိုင်းမှာ ဘုရားသခင်ရဲ့ နောက်ထပ်နှုတ်ကပတ်တော်တွေကို ဖတ်ဖြစ်ပြီး ကြီးကြပ်ရေးမှူးအနေနဲ့ ရွေးချယ်မခံရတာကို ကျွန်မ ဆင်ခြင်တုံတရားနဲ့ လက်ခံနိုင်ခဲ့ပါတယ်။ ဘုရားသခင်က ပြောသည် “အကယ်၍ သင်သည် ခေါင်းဆောင်တစ်ဦးဖြစ်ရန် သင့်တော်သည်၊ ခေါင်းဆောင်မှုအတွက် ပါရမီ၊ အစွမ်းအစနှင့် လူ့သဘာဝတို့ကို ပိုင်ဆိုင်သည်ဟု တွေးထင်သော်လည်း၊ ဘုရားအိမ်တော်က သင့်ကို ရာထူးမတိုးပေးသေးသည့်အပြင် ညီအစ်ကိုမောင်နှမများကလည်း သင့်ကို ရွေးကောက်တင်မြှောက်ခြင်းမပြုသေးပါက၊ ထိုကိစ္စကို သင်မည်သို့ သဘောထားသင့်သနည်း။ ဤနေရာတွင် သင်လိုက်လျှောက်နိုင်သော လက်တွေ့လုပ်ဆောင်ခြင်းနှင့်ဆိုင်သည့် လမ်းကြောင်းတစ်ခု ရှိသည်။ သင်သည် မိမိကိုယ်ကို လုံးလုံးလျားလျား သိရှိရမည်။ အဓိကအချက်မှာ သင်၏ လူ့သဘာဝတွင် ပြဿနာတစ်ခုခု ရှိခြင်းဖြစ်သလော၊ သို့မဟုတ် သင်၏ ဖောက်ပြန်ပျက်စီးသော စိတ်သဘောထားနှင့်ဆိုင်သည့် သွင်ပြင်လက္ခဏာတစ်ခုခု ထုတ်ဖော်ခြင်းက လူတို့ကို ရွံရှာစက်ဆုပ်စေခြင်းလောဟူသည်ကို ကြည့်ရှုလော့။ သို့မဟုတ် သင်သည် သမ္မာတရား လက်တွေ့ကျမှုကို မပိုင်ဆိုင်သည့်အပြင် အခြားသူများအတွက် ယုံကြည်လက်ခံနိုင်ဖွယ်မရှိခြင်း ဟုတ်၊ မဟုတ် သို့မဟုတ် သင်၏ တာဝန်ထမ်းဆောင်မှုက စံနှုန်းမမီခြင်း ဟုတ်၊ မဟုတ်ဟူသည်ကို ကြည့်ရှုလော့။ သင်သည် ဤအရာအားလုံးကို ဆင်ခြင်သုံးသပ်ရမည်ဖြစ်ပြီး မည်သည့်နေရာတွင် သင် အတိအကျ စံမမီသည်ကို ကြည့်ရှုရမည်။...အကယ်၍ သင်သည် အမှန်တကယ် ဝန်တာတစ်ခုရှိပြီး ထိုသို့သော တာဝန်ယူလိုစိတ်ရှိကာ၊ ဝန်ကို ထမ်းလိုလျှင်၊ အမြန်ဆုံး သင့်ကိုယ်သင် လေ့ကျင့်လော့။ သမ္မာတရားကို လက်တွေ့လုပ်ဆောင်ခြင်းအပေါ် အာရုံစိုက်ပြီး စည်းမျဉ်းများဖြင့် ပြုမူဆောင်ရွက်လာလော့။ သင်သည် ဘဝအတွေ့အကြုံရှိပြီး သက်သေခံချက် ဆောင်းပါးများကို ရေးနိုင်သည်နှင့်တစ်ပြိုင်နက်၊ အမှန်တကယ် ကြီးထွားလာပြီးဖြစ်လိမ့်မည်။ သင်သည် ဘုရားသခင်အတွက် သက်သေခံနိုင်လျှင်၊ သန့်ရှင်းသောဝိညာဉ်တော်၏ အလုပ်ကို သေချာပေါက် ရရှိနိုင်သည်။ သန့်ရှင်းသောဝိညာဉ်တော်က သင့်အပေါ် အလုပ်လုပ်နေလျှင်၊ ယင်းမှာ ဘုရားသခင်က သင့်ကို မျက်နှာသာဖြင့် ကြည့်ရှုသည်ဟု ဆိုလိုပြီး၊ သန့်ရှင်းသောဝိညာဉ်တော်က သင့်ကို လမ်းပြခင်းဖြင့်၊ သင်၏ အခွင့်အရေးသည် မကြာမီ ဖြစ်ပေါ်လာလိမ့်မည်။ သင်သည် ယခု ဝန်ထုပ်ဝန်ပိုးတစ်ခု ရှိနိုင်သော်လည်း၊ သင်၏ ဝိညာဉ်ရင့်ကျက်မှုသည် မလုံလောက်သေးသည့်အပြင် သင်၏ ဘဝအတွေ့အကြုံက အလွန်ပေါ့တန်သေးသောကြောင့်၊ သင်သည် ခေါင်းဆောင်တစ်ဦး ဖြစ်လာမည်ဆိုလျှင်ပင်၊ ခလုတ်တိုက်လဲနိုင်ခြေရှိသည်။ သင်သည် အသက် ဝင်ရောက်မှုကို လိုက်စားရမည်၊ သင်၏ လွန်ကဲသောလိုအင်ဆန္ဒများကို ဦးစွာ ဖြေရှင်းရမည်၊ နောက်လိုက်တစ်ဦးဖြစ်ဖို့ လိုလိုလားလား ရှိရမည်ဖြစ်ပြီး ဘုရားသခင် စီစဉ်ညွှန်ကြားသည့်၊ သို့မဟုတ် စီစဉ်သည့် မည်သည့်အရာအတွက်မဆို စောဒကတက်သည့်စကားများမရှိဘဲ ဘုရားသခင်ကို စစ်မှန်စွာ ကျိုးနွံနာခံတတ်လာရမည်။ သင်သည် ဤဝိညာဉ်ရင့်ကျက်မှုကို ပိုင်ဆိုင်သောအခါ၊ သင်၏ အခွင့်အရေးက ရောက်လာလိမ့်မည်။ သင်သည် လေးလံသောဝန်ကို ခံယူလိုခြင်း၊ သင်၌ ဤဝန်ထုပ်ဝန်ပိုးရှိခြင်းသည် ကောင်းသောအရာတစ်ခု ဖြစ်သည်။ ယင်းက သင်သည် တိုးတက်မှုဖြစ်စေရန် ကြိုးစားသော တက်ကြွသည့်စိတ်နှလုံးတစ်ခုရှိပြီး ဘုရားသခင်၏ ရည်ရွယ်ချက်များကို အလေးထားကာ ဘုရားသခင်၏ အလိုတော်ကို လိုက်လျှောက်လိုကြောင်း ပြသသည်။ ဤသည်မှာ ရည်မှန်းချက်တစ်ခုမဟုတ်၊ စစ်မှန်သော ဝန်ထုပ်ဝန်ပိုးတစ်ခု ဖြစ်သည်။ ယင်းမှာ သမ္မာတရားကို လိုက်စားသောသူများ၏ တာဝန်ဖြစ်ပြီး ၎င်းတို့ လိုက်စားမှု ပန်းတိုင်လည်း ဖြစ်သည်။ သင်၌ တစ်ကိုယ်ကောင်းဆန်သော ရည်ရွယ်ချက်များ မရှိသည့်အပြင် သင်၏ ကိုယ်ကျိုးအတွက် မဟုတ်ဘဲ၊ ဘုရားသခင်ကို သက်သေခံပြီး သူ့ကို ကျေနပ်စေရန် ဖြစ်သည်။ ဤသည်မှာ ဘုရားသခင်၏ ကောင်းချီးပေးခြင်း အခံရဆုံးသောအရာဖြစ်ပြီး၊ သူသည် သင့်အတွက် သင့်တော်သော အစီအစဉ်များကို ပြုလုပ်ပေးလိမ့်မည်။...ဘုရားသခင်၏ ရည်ရွယ်ချက်သည် သူ့ကို သက်သေခံနိုင်သောလူများကို ပို၍ ရရှိရန်ဖြစ်သည်။ ဤသည်မှာ သူ့ကိုချစ်သောသူအားလုံးကို စုံလင်စေရန်၊ သူနှင့် စိတ်နှလုံးတစ်လုံးတစ်ဝတည်းရှိသော လူတစ်စုကို ပြည့်စုံစေဖို့ အမြန်ဆုံး ပြုလုပ်ရန်အတွက်ဖြစ်သည်။ ထို့ကြောင့် ဘုရားသခင်၏ အိမ်တော်တွင် သမ္မာတရားကို လိုက်စားသူအားလုံးသည် ကြီးမားသော အလားအလာများရှိကြသည်။ ဘုရားသခင်ကို ရိုးသားစွာချစ်သောသူများ၏ အလားအလာသည် အကန့်အသတ်မရှိပေ။ ဘုရားသခင်၏ ရည်ရွယ်ချက်ကို လူတိုင်း နားလည်သင့်သည်။ ဤဝန်ထုပ်ဝန်ပိုးကို ရရှိခြင်းသည် အမှန်တကယ်ပင် အပြုသဘောဆောင်သောအရာဖြစ်သည်။ အသိစိတ်နှင့် ဆင်ခြင်တုံတရားရှိသောသူတို့ ပိုင်ဆိုင်သင့်သည့် အရာတစ်ခုဖြစ်သည်။ သို့သော် လေးလံသောဝန်ကို လူတိုင်းက မလွဲမသွေ ခံယူနိုင်လိမ့်မည်မဟုတ်ပေ။ ဤခြားနားချက်က မည်သည့်နေရာမှ လာသနည်း။ သင်၏ အားသာချက်များ၊ သို့မဟုတ် လုပ်ကိုင်နိုင်စွမ်းက မည်သည့်အရာဖြစ်စေ၊ သင်၏ ဉာဏ်ရည်က မည်မျှမြင့်သည်ဖြစ်စေ အရေးပါသည့်အရာမှာ သင်၏ လိုက်စားမှုနှင့် သင်လျှောက်သည့်လမ်းကြောင်း ဖြစ်သည်။” (နှုတ်ကပတ်တော်၊ အတွဲ (၅)၊ ခေါင်းဆောင်များနှင့် အမှုဆောင်များ၏ တာဝန်များ၊ ခေါင်းဆောင်များနှင့် အမှုဆောင်များ၏ တာဝန်များ (၆)) အလုပ်အမျိုးမျိုးအတွက် ကြီးကြပ်ရေးမှူး တွေကို ရာထူးတိုး ပြီး ပျိုးထောင် ပေးရာမှာ အသင်းတော်က စည်းမျဉ်းတွေရှိတယ်ဆိုတာ ဘုရားနှုတ်ကပတ်တော်တွေကနေ ကျွန်မ နားလည်ခဲ့တယ်။ စိတ်အားထက်သန်မှု နည်းနည်းပြရုံ၊ ဒါမှမဟုတ် ဆုကျေးဇူး တချို့ ရှိရုံနဲ့ လူတစ်ယောက်ကို ရာထူးတိုး ပေးတာ၊ ပျိုးထောင် ပေးတာ မဟုတ်ဘူး။ အနည်းဆုံးတော့ လူတစ်ယောက်ဟာ စိတ်နှလုံးမှန်ကန်ရမယ်၊ ကိုယ့်တာဝန်အတွက် ဝန်တာထားတဲ့စိတ် ရှိရမယ်၊ ပြီးတော့ အသင်းတော်အလုပ်ကို ကာကွယ်နိုင်ရမယ်။ သူတို့မှာ အစွမ်းအစတချို့ ရှိရမယ့်အပြင် တကယ့်ပြဿနာတွေကို ဖြေရှင်းနိုင်ရမယ်။ ဒီလိုလူမျိုးတွေ ကြီးကြပ်ရေးမှူးအနေနဲ့ တာဝန်ထမ်းဆောင်တဲ့အခါ အလုပ်အတွက် အကျိုးရှိပြီး ရာထူးတိုး ဖို့နဲ့ ပျိုးထောင် ခံရဖို့ စံသတ်မှတ်ချက် တွေနဲ့ ကိုက်ညီတယ်။ ဥပမာအနေနဲ့ ချန်ဘင်နဲ့ လင်းဟွေတို့ ကြီးကြပ်ရေးမှူး ဖြစ်လာနိုင်တာက သူတို့တာဝန်တွေမှာ ထိရောက်မှုရှိရုံသာမကဘဲ သူတို့မှာ ဝန်တာထားတဲ့စိတ် ရှိပြီး တကယ့်ပြဿနာတချို့ကို ဖြေရှင်းနိုင်လို့၊ ပြီးတော့ စည်းမျဉ်းအတိုင်း လုပ်ဆောင်နိုင်လို့ ဖြစ်တယ်။ လူတစ်ယောက်ရဲ့ အစွမ်းအစ က မလုံလောက်ဘဲ အသင်းတော်အလုပ်ကို မကာကွယ်တဲ့အပြင် ကိုယ်ကျိုးကိုပဲ လိုက်စားရင် ဒီလိုလူကို ကြီးကြပ်ရေးမှူးအနေနဲ့ ရွေးလိုက်ရင် အသင်းတော်အလုပ်ကို နှောင့်နှေးစေပြီး ညီအစ်ကိုမောင်နှမတွေကို ထိခိုက်စေရုံပဲ ရှိမှာပေါ့။ ကျွန်မ တာဝန်ထမ်းဆောင်တုန်းကလိုမျိုးပေါ့၊ ဂုဏ်သတင်းနဲ့ အဆင့်အတန်း ကိုပဲ ကျွန်မ အမြဲ လိုက်စားခဲ့တယ်၊ အဆင့်အတန်းအတွက် ကျွန်မရဲ့ လိုအင်ဆန္ဒ မပြည့်တဲ့အခါ ကျွန်မ အပျက်သဘော ဆောင်ပြီး အားနည်းလာတယ်၊ အသင်းတော်ရဲ့ အကျိုးစီးပွားကို လုံးဝ ထည့်မတွက်ဘဲ တာဝန်တွေကို ဝတ်ကျေတမ်းကျေ လုပ်ခဲ့တယ်။ ညီအစ်ကိုမောင်နှမတွေက ကျွန်မကို အဖွဲ့ခေါင်းဆောင်အနေနဲ့ ရွေးချယ်ခဲ့ပေမဲ့ သူတို့ရဲ့ အသက်ဝင်ရောက်မှုနဲ့ပတ်သက်ပြီး ကျွန်မ ကူညီဖို့ ပျက်ကွက်ခဲ့ရုံမက သူတို့တာဝန်တွေမှာ စည်းမျဉ်းတွေ ချိုးဖောက်အောင်တောင် ကျွန်မ ဦးဆောင်ခဲ့တယ်။ ကျွန်မလို လူ့သဘာဝမျိုးနဲ့ ကြီးကြပ်ရေးမှူးအနေနဲ့ တကယ် ရွေးချယ်ခံခဲ့ရရင် ကျွန်မက အန္တိခရစ် လမ်းကြောင်းပေါ် ရောက်သွားပြီး ဘုရားသခင်ရဲ့ ဖယ်ရှားရှင်းလင်းတာကို ခံရမှာပါ။ ကြီးကြပ်ရေးမှူးအနေနဲ့ ရွေးချယ်မခံရတာက ကျွန်မအတွက် ဘုရားသခင်ရဲ့ ကာကွယ်မှုပါပဲ။ ကျွန်မ တကယ်ကို ကိုယ့်ကိုယ်ကိုယ် မသိခဲ့သလို ကိုယ့်ကိုယ်ကိုယ် သတိပြုမိတဲ့စိတ် လည်း မရှိခဲ့ဘူး။ ဒါတွေကို နားလည်ပြီးတဲ့နောက်မှာ ကျွန်မရင်ထဲ လွတ်မြောက်သွားသလို ခံစားလိုက်ရတယ်။

သုံးလေးလနေတော့ ကျွန်မ ဗီဒီယိုတွေပြန်လုပ်ဖို့ အသင်းတော်က စီစဉ်ပေးခဲ့ပြီး ညီအစ်မတချို့ကို ဗီဒီယိုတွေ ဘယ်လိုလုပ်ရမယ်ဆိုတာ သင်ပေးဖို့ သူတို့က တောင်းဆိုတယ်။ ဒီညီအစ်မတွေက အစွမ်းအစ ကောင်းပြီး အလေးထား ပျိုးထောင် ပေးလို့ရတာကြောင့် ဗီဒီယိုထုတ်လုပ်ရေးနဲ့ပတ်သက်ပြီး သူတို့ကို လမ်းပြမှု ပိုပေးဖို့ ခေါင်းဆောင်က တောင်းဆိုခဲ့တယ်။ ဒါကို ကြားတော့ ကျွန်မ နည်းနည်း စိတ်မကောင်း ဖြစ်သွားတယ်။ သူတို့ကတော့ ဦးစားပေး ပျိုးထောင်ခံရမယ့်သူတွေ ဖြစ်နေပြီး ကျွန်မက ဘယ်လောက်ပဲ ကောင်းအောင်လုပ်လုပ် အဖြည့်ခံအနေနဲ့ပဲ ပါဝင်နေရတယ်လို့ ခံစားမိတယ်။ ဒီလို တွေးမိလိုက်တဲ့အချိန်မှာ ကျွန်မရဲ့ အခြေအနေ မမှန်ဘူးဆိုတာ ရုတ်တရက် သတိထားမိလိုက်တယ်။ ဒါနဲ့ ဒီကိစ္စနဲ့ပတ်သက်တဲ့ ဘုရားနှုတ်ကပတ်တော်တွေကို ကျွန်မ ရှာဖတ်တယ်။ ဘုရားသခင်ရဲ့ ဒီနှုတ်ကပတ်တော်တွေကို ကျွန်မ ဖတ်ရတယ်။ “မည်သည့်တာဝန်ကို သင်လက်ခံရရှိသည်ဖြစ်စေ၊ သင့်အပေါ် မည်သည့်တာဝန် ကျရောက်သည်ဖြစ်စေ၊ ယင်းက ကြီးမားသော ဝတ္တရား သို့မဟုတ် ပို၍ရိုးစင်းသော ဝတ္တရားကို ဖြစ်ပေါ်စေသည့် တာဝန်ဖြစ်စေ၊ ယင်းမှာ သိပ်အရေးမပါသည်ပင်ဖြစ်စေ သင်သည် သမ္မာတရားကို ရှာဖွေနိုင်ပြီး ထိုတာဝန်ကို သမ္မာတရားစည်းမျဉ်းများအတိုင်း သဘောထားပါက သင်သည် သင်၏တာဝန်ကို ကောင်းစွာ ဖြည့်ဆည်းနိုင်မည်ဖြစ်သည်။ ထိုမျှမက တာဝန်ထမ်းဆောင်နေခြင်းဖြစ်စဉ်တွင် သင်၏ အသက်ဝင်ရောက်မှုနှင့် စိတ်သဘောထားပြောင်းလဲမှု၌ ခြားနားသော အတိုင်းအတာများကို တွေ့ကြုံရမည်ဖြစ်သည်။ သို့ရာတွင် သင်သည် သမ္မာတရားကို မလိုက်စားဘဲ သင့်တာဝန်ကို ကိုယ်ပိုင် လုပ်ငန်း၊ ကိုယ်ပိုင်အလုပ်အဖြစ်သာ သ‌ဘောထားပါက၊ သို့တည်းမဟုတ် ကိုယ်ပိုင်ရွေးချယ်မှုအဖြစ်ဖြစ်စေ၊ ကိုယ်ရေးကိုယ်တာ အလုပ်အဖြစ်ဖြစ်စေ သဘောထားပါက သင်သည် ဒုက္ခတွေ့ပြီဖြစ်သည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောဆွေးနွေးချက်များ၊ မိမိ၏ တာဝန်ကို စံနှုန်းပြည့်မီအောင် ထမ်းဆောင်ခြင်းဟူသည်မှာ အဘယ်နည်း) ဘုရားနှုတ်ကပတ်တော်တွေကနေ ဘုရားသခင်ရဲ့ ရည်ရွယ်ချက် ကို ကျွန်မ နားလည်လာတယ်။ ဘယ်တာဝန်ကိုပဲ လုပ်နေပါစေ၊ အရေးကြီးဆုံးက ကိုယ့်တာဝန်မှာ ကိုယ့်အသက်ဝင်ရောက်မှုကို အာရုံစိုက်ဖို့နဲ့ စိတ်သဘောထားပြောင်းလဲမှု ရအောင် သမ္မာတရားကို လိုက်စားဖို့ပါပဲ။ ဒါက တာဝန်ထမ်းဆောင်ဖို့အတွက် မှန်ကန်တဲ့လမ်းကြောင်းပါ။ တာဝန်ထမ်းဆောင်ဖို့ ဒီအခွင့်အရေးရတာ မလွယ်ပါဘူး၊ ကျွန်မရဲ့ ဂုဏ်သတင်းနဲ့ အဆင့်အတန်း ကို ထပ်ပြီး စဉ်းစားလို့အရတော့ဘူး။ ဘုရားသခင်ရဲ့ ရည်ရွယ်ချက်ကို ကျွန်မ အလေးထားရမယ်၊ ဒီတာဝန်ကို ပခုံးပြောင်းယူပြီး ကိုယ့်တာဝန်ကို ကောင်းကောင်း ထမ်းဆောင်ဖို့ ဘုရားသခင်ကို မှီခိုရမယ်။ နောက်ပိုင်းမှာ ကျွန်မက ညီအစ်မတွေနဲ့ ခဏခဏဆိုသလို ဆွေးနွေးပြောဆိုပြီး ရင်းရင်းနှီးနှီး စကားပြောဖြစ်တယ်၊ ပြီးတော့ သူတို့တာဝန်တွေမှာ ကြုံရတဲ့ အခက်အခဲတွေကို ကျွန်မ သတိတရနဲ့ ကြည့်ရှုပေးတယ်။ တစ်ယောက်ချင်းစီရဲ့ လိုအပ်ချက်အပေါ် မူတည်ပြီး အသေးစိတ် လမ်းပြမှုတွေလည်း ပေးခဲ့တယ်။ ညီအစ်မသုံးယောက်ရဲ့ နည်းပညာပိုင်းဆိုင်ရာ ကျွမ်းကျင်မှုတွေက အမြန် တိုးတက်လာပြီး မကြာခင်မှာပဲ သူတို့ဘာသာ ဗီဒီယို လုပ်နိုင်လာကြတယ်။ ဘုရားသခင်ရဲ့ လမ်းပြမှုအတွက် ကျွန်မ ကိုယ်တော့်ကို စိတ်နှလုံးအကြွင်းမဲ့ ကျေးဇူးတင်ခဲ့တယ်။

ခြောက်လကြာတော့ ကျွန်မလည်း ကြီးကြပ်ရေးမှူး အဖြစ် ရွေးချယ်ခံရတယ်၊ ဒါပေမဲ့ ရာထူးကြောင့် ကျွန်မ စိတ်ကြီးဝင် မသွားခဲ့ပါဘူး။ ပြောင်းပြန်အနေနဲ့ ကြီးလေးတဲ့ တာဝန်သိစိတ်ကို ခံစားရတယ်။ ကျွန်မ ဒီလိုအသိဉာဏ်ရနိုင်ပြီး ဒီလိုပြောင်းလဲမှုကို ကြုံတွေ့နိုင်တယ်ဆိုတဲ့ အချက်က ဘုရားနှုတ်ကပတ်တော်ရဲ့ ရလဒ်ပါပဲ။ ဘုရားသခင်ကို ကျေးဇူးတင်ပါတယ်။


၅၉။ အဆင်ပြေသင့်မြတ်ခြင်းက သဘောညီညွှတ်တဲ့ ပူးပေါင်းဆောင်ရွက်ခြင်းကို ဆိုလိုသလား

ရေးသားသူ စစ်စလီ၊ ဂျပန်နိုင်ငံ

၂၀၂၂ ရဲ့ နှစ်အစမှာ အသင်းတော်တချို့ရဲ့ အလုပ်ကို ကျွန်မ တာဝန်ယူခဲ့ရတယ် တစ်နေ့တော့ ကျွန်မတို့ထဲက လူနည်းနည်း အလုပ်ကိစ္စ ဆွေးနွေးနေတုန်း ညီအစ်ကိုမိုက်ကယ်က အသင်းတော်တစ်ခုမှာ ညီအစ်မကလာရာ ခေါင်းဆောင်အဖြစ် ရွေးကောက်ခံရတယ်လို့ ပြောလာတယ်။ အဲဒီနာမည် ကြားလိုက်တာနဲ့ ကျွန်မ ရင်ထိတ်သွားပြီး တွေးမိတယ်၊ “သူ အရင်က ခေါင်းဆောင်ဖြစ်တုန်းက ညီအစ်ကိုမောင်နှမတွေနဲ့ သဘောညီညီညွှတ်ညွှတ် ပူးပေါင်းဆောင်ရွက်လို့ မရခဲ့ဘူး၊ ကျော်ကြားမှုနဲ့ အကျိုးအမြတ်အတွက် သူက အမြဲပြိုင်ဆိုင်ပြီး အမြင်မတူတဲ့သူတွေကိုတောင် ဖယ်ကြဉ်ခဲ့တာ၊ ညီအစ်ကို မောင်နှမတွေကို ထိခိုက်နစ်နာတာတချို့ ဖြစ်စေခဲ့ပြီး နောက်ဆုံးတော့ အန္တိခရစ်လမ်းကြောင်း လျှောက်လို့ ဖြုတ်ချခံလိုက်ရတာ။ သူ့ရဲ့ အရင်က ပြစ်မှားတာတွေကို သူ အသိအမှတ်ပြုလာနိုင်ပြီလား။ သူသာ နောင်တမရသေးရင် ခေါင်းဆောင်ပြန်ဖြစ်ဖို့ မသင့်တော်ဘူး” လို့ပေါ့။ ဒါပေမဲ့ နောက်တော့ တွေးမိတယ်၊ “ဒီအသင်းတော်က အဓိကအားဖြင့် မိုက်ကယ် တာဝန်ယူရတာ။ ငါ့ရဲ့ စိုးရိမ်ပူပန်မှုတွေကို တင်ပြလိုက်ရင်၊ သူ့ကို အခက်တွေ့အောင်လုပ်နေတယ်လို့ သူ ထင်သွားမလား။ အဲဒါဆို နောင်မှာ ပူးပေါင်းဆောင်ရွက်ဖို့ ခက်သွားမယ်။ ထားလိုက်ပါတော့၊ ဘာပဲဖြစ်ဖြစ် ကလယ်ရာအကြောင်းကို ငါ တကယ် သိတာမှ မဟုတ်တာ၊ သူ့ကိုယ်သူ တကယ် သိမသိဆိုတာကို ငါ့ထက် မိုက်ကယ်က ပိုသိမှာပါ။ မပြောတော့တာပဲ ကောင်းပါတယ်” လို့ပေါ့။ သူများတွေကို စိတ်အနှောင့်အယှက်ပေးမှာ ကြောက်လို့ ကျွန်မ နှုတ်ဆိတ်နေလိုက်တယ်။ ကျွန်မတို့အဖွဲ့က တခြား ညီအစ်ကိုမောင်နှမတချို့ကလဲ ပြောကြတယ်၊ “ကလယ်ရာနဲ့ပတ်သက်ပြီး လူတွေရဲ့ အမြင်က သိပ်မဆိုးလှပါဘူး၊ ခဏလောက် လေ့ကျင့်ခိုင်းပြီး အခြေအနေ စောင့်ကြည့်ကြတာပေါ့၊ မသင့်တော်ရင်လဲ သူ့ကို ဖြုတ်ချလိုက်လို့ရတာပဲ” တဲ့။ ကလယ်ရာက သင့်တော်တယ်လို့ လူတိုင်းက ထင်နေကြပြီး ကျွန်မတစ်ယောက်တည်း အမြင်ကွဲနေတာ တွေ့တော့ ကျွန်မ ဘာမှ မပြောချင်တော့ဘဲ တွေးမိတယ်၊ “ကလယ်ရာရဲ့ လက်ရှိအခြေအနေကို ငါက မရင်းနှီးဘူးလေ။ သူ တကယ် နောင်တရထားရင်၊ ငါက လူတစ်ယောက်ကို ဝေဖန်တာ အရမ်းမြန်ပြီး လူ့သဘာဝ ညံ့တယ်လို့များ သူတို့ ထင်သွားမလား။ ထားလိုက်ပါတော့၊ ဘာမှ မပြောတာ ပိုကောင်းပါတယ်” လို့ပေါ့။

တစ်ညနေကျတော့ ညီအစ်မတစ်ယောက်က ကျွန်မကို မေးလာတယ်။ “ကလယ်ရာက သူ့ ပြစ်မှားခြင်းတွေကို အသိအမှတ်ပြုရဲ့လား။ ခေါင်းဆောင်ဖြစ်ဖို့ သတ်မှတ်ချက်တွေကို ပြည့်မီရဲ့လား။ သူ့ကို အကဲဖြတ်ဖို့ ဘယ်သမ္မာတရား စည်းမျဉ်းတွေကို အစ်မ သုံးနေလဲ မသိဘူးနော်” တဲ့။ မေးခွန်းတွေ ဆက်တိုက်မေးလာတော့ ကျွန်မ အံ့သြသွားပေမဲ့ ဒါ ဘုရားသခင်ရဲ့ ရည်ရွယ်ချက် သေချာပေါက် ရှိမယ်ဆိုတာ သိလိုက်တယ်။ အဲဒီညီအစ်မက ဆက်ပြောတယ်၊ “အရင် ခေါင်းဆောင်ဖြစ်တုန်းက ကလယ်ရာဟာ ကျော်ကြားမှုနှင့် အကျိုးအမြတ်အတွက် ပြိုင်ဆိုင်ခဲ့တယ်၊ အသင်းတော်အလုပ်ကို ပြင်းပြင်းထန်ထန် အဖျက်အမှောင့်လုပ်ပြီး နှောင့်ယှက်ခဲ့တာ၊ စုဝေးပွဲတွေမှာ သူ့ မိတ်သဟာယက ဘာ ဆင်ခြင်သုံးသပ်မှုမှ မပြခဲ့ဘူး။ အခု ခေါင်းဆောင်ပြန်ဖြစ်လာရင် အကျင့်ဟောင်းတွေ ပြန်ပေါ်လာပြီး အသင်းတော်အလုပ်ကို ထိခိုက်မှာ စိုးရိမ်တယ်။ သူ့အပြုအမူကို သေချာ စောင့်ကြည့်သင့်တယ် မဟုတ်လား” တဲ့။ အဲဒီညီအစ်မရဲ့ ပူပန်မှုတွေကို ကြားရတော့ ကျွန်မ စိတ်မသက်မသာဖြစ်သွားတယ်။ တကယ်တော့ ကျွန်မမှာလည်း အဲဒီပူပန်မှုတွေ ရှိခဲ့တာပါ။ ဒါပေမဲ့ သူ့ကို အခက်တွေ့အောင်လုပ်နေတယ်လို့ မိုက်ကယ် ထင်မှာစိုးခဲ့သလို တခြား ညီအစ်ကိုမောင်နှမတွေကလည်း သဘောတူထားကြတော့ ဘယ်သူ့ကိုမှ စိတ်အနှောင့်အယှက် မပေးချင်လို့ တခြားလူအားလုံးနဲ့ လိုက်လုပ်နေပေးခဲ့တာပါ။ ခေါင်းဆောင်တစ်ယောက် ရွေးတာ ဘယ်လိုပဲအရေးကြီးပါစေ ကျွန်မက အရမ်းဝတ်ကျေတမ်းကျေဖြစ်ပြီး တာဝန်မဲ့ခဲ့တယ်။ ဒီအတွေးက ကျွန်မကို တော်တော် အပြစ်ရှိသလို ခံစားရစေတယ်။ အဲဒီညက ကျွန်မ လူးလှိမ့်ပြီး အိပ်မပျော်နိုင်ခဲ့ဘူး။ နောက်တစ်မနက်မှာ ကျွန်မတို့အဖွဲ့က ညီအစ်ကိုမောင်နှမတချို့ကို ဒီကိစ္စ ပြောပြလိုက်တယ်။ ဒါကိုကြားပြီးနောက် မိုက်ကယ်က အခြေအနေသိတဲ့သူကို ရှာပြီး ပိုအသေးစိတ်ကျကျ စုံစမ်းတော့တာပေါ့။ နောက်ဆုံးတော့ ကလယ်ရာဟာ သူ့ရဲ့ ပြစ်မှားတာတွေကို အသိအမှတ်မပြုဘူးဆိုတာနဲ့ သမ္မာတရားကို လက်မခံလို့ ခေါင်းဆောင်ဖြစ်ဖို့ မသင့်တော်ဘူးဆိုတာတွေကို လူတိုင်း သဘောတူလိုက်ကြတယ်၊ ဒီလိုနဲ့ ကလယ်ရာ ဖြုတ်ချခံလိုက်ရတယ်။ နောက်ပိုင်းမှာ ကျွန်မ ပိုလို့တောင် အကြွေးတင်ပြီး အပြစ်ရှိတဲ့စိတ်ကို ခံစားခဲ့ရပြီး တွေးမိတယ်။ “ကလယ်ရာ ခေါင်းဆောင်ဖြစ်တဲ့ကိစ္စမှာ ငါ့မှာ မတူတဲ့အမြင် ရှင်းရှင်းလင်းလင်း ရှိရဲ့သားနဲ့ ထုတ်မပြောဘဲ လူအားလုံးနဲ့ လိုက်လုပ်နေခဲ့တာ။ ငါ တကယ် တာဝန်မဲ့ခဲ့တာပဲ” လို့ပေါ့။ ဘုရားနှုတ်ကပတ်တော်တချို့ကို ကျွန်မ ဖတ်လိုက်တယ်။ “လူအချို့သည် အခြားသူများ မကောင်းသောအရာ ပြုလုပ်သည်ကို မြင်ရသောအခါ တိုင်ကြားခြင်း၊ သို့မဟုတ် ဖော်ထုတ်ခြင်း မပြုသည့် လူမုန်းမခံချင်သူများ ဖြစ်ကြ၏။ ထိုသူတို့သည် ပေါင်းရသင်းရလွယ်ကူသလို စည်းရုံးသိမ်းသွင်းရ လွယ်ကူကြသည်။ သူတို့သည် အသင်းတော်အလုပ်ကို နှောင့်ယှက်သည့် အယောင်ဆောင် ခေါင်းဆောင်များနှင့် အန္တိခရစ်များကို နာခံကြသည်၊ မည်သူ့ကိုမျှ စိတ်မဆိုးစေသည့်အပြင် လှေနံနှစ်ဖက်နင်းလျက် အမြဲတမ်း အပေးအယူလုပ်တတ်သည်။ အပြင်ပန်းတွင် သူတို့၌ လူ့သဘာဝ ရှိသယောင်ထင်ရသည်။ အလွန်အကျွံ မပြု၊ အသိတရားနှင့် ဆင်ခြင်တုံတရား အနည်းငယ်ရှိသည်။ သို့သော် အချိန်အများစု၌ တိတ်တဆိတ်နေပြီး သူတို့၏ ထင်မြင်ချက်ကို မဖော်ပြကြပေ။ ထိုသို့သောလူတို့ကို သင်မည်သို့ နားလည်သဘောပေါက်သနည်း။ ထိုသူတို့သည် ကြည်သာပြေပြစ်ပြီး လှည့်ဖြားတတ်သည်မဟုတ်လော။ ဤသည်မှာ လူတို့ လှည့်ဖြားတတ်သည့်ပုံပင် ဖြစ်၏။ တစ်စုံတစ်ခုဖြစ်ပျက်သောအခါ ထိုသူတို့က ပေါ့ပါးစွာဖြင့် ထုတ်ဖော်ပြောဆိုခြင်း၊ သို့မဟုတ် ဖော်ပြခြင်းမရှိဘဲ အစဉ် နှုတ်ဆိတ်နေနိုင်သည်။ ဤသည်မှာ ထိုသူတို့သည် ဆင်ခြင်တုံတရားရှိသည်ဟု အဓိပ္ပာယ်မရပေ။ ထိုသို့ဖြစ်မည့်အစား ထိုသူသည် ကောင်းစွာ အယောင်ဆောင်ထားသည်၊ ဖုန်းကွယ်ထားသောအရာများ ရှိသည်၊ သူ၏ လိမ္မာပါးနပ်မှုက နက်နဲသည်ဆိုသည်ကို ပြ၏။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောဆွေးနွေးချက်များ၊ မိမိ၏ စိတ်နှလုံးကို ဘုရားသခင်အား ပေးအပ်ခြင်းအားဖြင့် သမ္မာတရားကို ရရှိနိုင်သည်) “ကောင်းမွန်သော လူ့သဘာဝ ရှိခြင်းအတွက် စံနှုန်းရှိရမည်။ ယင်းသည် အလယ်အလတ်လမ်းကြောင်းကို လျှောက်လှမ်းခြင်း၊ အခြေခံသဘောတရားများကို မလိုက်နာခြင်း၊ မည်သူကိုမျှ စိတ်အနှောင့်အယှက်မဖြစ်စေဖို့ ကြိုးပမ်းအားထုတ်မှု၊ သင် သွားသည့် နေရာတိုင်းတွင် မျက်နှာလို မျက်နှာရ လုပ်ခြင်း၊ သင် တွေ့ဆုံသည့် လူတိုင်းကို ပြေပြစ်စွာ ဆက်ဆံခြင်းနှင့် လူတိုင်းကို သင့်အား အကောင်းပြောစေခြင်းတို့ မပါဝင်ပေ။ ဤသည်မှာ စံနှုန်းမဟုတ်။ ထိုသို့ဆိုလျှင် မည်သည်မှာ စံနှုန်းဖြစ်သနည်း။ ဘုရားသခင်နှင့် သမ္မာတရားကို ကျိုးနွံနာခံနိုင်ခြင်း ဖြစ်သည်။ ယင်းမှာ မိမိတို့၏ တာဝန်နှင့် အမျိုးမျိုးသော လူများ၊ ဖြစ်ရပ်များနှင့် အမှုအရာများအပေါ် မည်သို့ချဉ်းကပ်သည်နှင့် စပ်လျဉ်းရာတွင် စည်းမျဉ်းရှိခြင်းနှင့် တာဝန်ယူခြင်းတို့ဖြစ်သည်။ ဤသည်မှာ အားလုံးမြင်နိုင်လောက်အောင် ရိုးရှင်းပေသည်။ လူတိုင်းက မိမိတို့၏စိတ်နှလုံးထဲတွင် ဤအရာနှင့်ပတ်သက်၍ ရှင်းလင်းကြသည်။ ထို့အပြင် ဘုရားသခင်က လူတစ်ဦးစီတိုင်း၏ စိတ်နှလုံးများကို စိစစ်ပြီး ၎င်းတို့၏ အမှန်တကယ်ဖြစ်သော အခြေအနေကို သိသည်။ ၎င်းတို့ မည်သူဖြစ်ပါစေ၊ မည်သူမျှ ဘုရားသခင်ကို မလှည့်စားနိုင်ပေ။ အချို့သောသူတို့သည် မိမိတို့၌ လူ့သဘာဝကောင်းရှိသည်ဟု အစဉ် ကြွားဝါတတ်ကြ၏။ သူတို့သည် သူတစ်ပါးအပေါ် မကောင်းပြောခြင်း၊ သူတစ်ပါး၏ အကျိုးစီးပွားကို ထိခိုက်စေခြင်းနှင့် သူတစ်ပါး၏ ပစ္စည်းကို တပ်မက်ခြင်းတို့ကို မည်သည့်အခါမျှ မပြုလုပ်ဘဲ အကျိုးစီးပွားနှင့်ပတ်သက်၍ အငြင်းပွားမှုရှိသောအခါ၌ပင် သူတစ်ပါးထံမှ အမြတ်ထုတ်မည့်အစား အရှုံးခံလိုက်သည်ကို ပို၍နှစ်သက်ကြ၏။ အခြားသူအားလုံးကလည်း သူတို့ကို လူကောင်းများဟု ထင်မှတ်ကြ၏။ သို့သော်လည်း ဘုရားသခင်၏ အိမ်တော်၌ မိမိတို့၏ တာဝန်များကို ထမ်းဆောင်သောအခါ၌မူ သူတို့သည် မိမိတို့အတွက်သာ အစဉ် ကြံစည်လျက် ကလိမ်ကကျစ်ကျ၍ လည်ကြ၏၊ ဘုရားသခင်၏ အိမ်တော်၏ အကျိုးစီးပွားကို အလေးထားခြင်း တစ်စက်မျှမရှိသကဲ့သို့ ဘုရားသခင်၏ အရေးတကြီးဖြစ်မှုကို ဝေမျှခံစားခြင်းနှင့် ဘုရားသခင် တွေးတောသည့်အရာကို တွေးတောခြင်းလည်း မရှိသည့်အပြင် မိမိတို့၏ တာဝန်များအတွက် မိမိတို့၏ ကိုယ်ပိုင်အကျိုးစီးပွားကို ဘေးဖယ်ထားနိုင်ခြင်းလည်း မရှိပေ။ ၎င်းတို့၏ အကျိုးစီးပွားများကို ၎င်းတို့ လုံးဝ မစွန့်လွှတ်ကြချေ။ ဆိုးယုတ်သောလူများက မကောင်းမှု ကျူးလွန်နေကြသည်ကို ၎င်းတို့ မြင်သည့်အချိန်တွင်ပင်၊ ထိုသူတို့ကို မဖော်ထုတ်ကြချေ။ ၎င်းတို့သည် မည်သည့်စည်းမျဉ်းများ တစ်ခုတလေမျှ မရှိကြပေ။ ဤသည်မှာ မည်သည့် လူ့သဘာဝမျိုးဖြစ်သနည်း။ ကောင်းသောလူ့သဘာဝမဟုတ်ပေ။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောဆွေးနွေးချက်များ၊ မိမိ၏ စိတ်နှလုံးကို ဘုရားသခင်အား ပေးအပ်ခြင်းအားဖြင့် သမ္မာတရားကို ရရှိနိုင်သည်) ဘုရားနှုတ်ကပတ်တော်တွေအရ ကိုယ့်ကိုယ်ကိုယ် ကြည့်လိုက်တော့ ကျွန်မ အရမ်း ရှက်မိတယ်။ ဘုရားသခင်က ပြောတယ်လေ၊ လူ့သဘာဝ ကောင်းခြင်းရဲ့ စံနှုန်း ဆိုတာ ဘုရားသခင်နဲ့ လူတွေအပေါ် ရိုးသားတဲ့ စိတ်နှလုံး ရှိတာ၊ ကိစ္စရပ်တွေ လုပ်ဆောင်ရာမှာ တာဝန်ယူစိတ် ရှိတာ၊ ပြီးတော့ အလုပ်တစ်ခု ထိခိုက်နစ်နာနေတာကို မြင်ရင် မတ်တတ်ရပ်ပြီး ထုတ်ပြောခြင်းအားဖြင့် အသင်းတော်အလုပ် ပျက်စီးမသွားအောင် တားဆီးဖို့ သတ္တိရှိတာ ဖြစ်တယ်တဲ့။ ဒါဟာ စစ်မှန်တဲ့ လူ့သဘာဝ နဲ့ ရိုးသားတဲ့ အပြုအမူပဲ။ ပြဿနာတစ်ခုကို မြင်ရက်နဲ့ ကိုယ့်အမြင်ကို ထုတ်မပြောဘဲ နှုတ်ဆိတ်နေပြီး ဘယ်သူ့ကိုမှ စိတ်အနှောင့်အယှက် မပေးဘူးဆိုရင်၊ အဲဒီလူက ဆင်ခြင်တုံတရားရှိပုံပေါ်ပေမဲ့ တကယ်တမ်းကျတော့ ဒါဟာ ဉာဏ်နီဉာဏ်နက်များပြီး၊ စိတ်မချရတဲ့၊ လှည့်ဖြားတတ် တဲ့သူပဲ။ ကလယ်ရာကိစ္စနဲ့ စပ်လျဉ်းပြီး ကိုယ့်ကိုယ်ကိုယ် ဆင်ခြင်သုံးသပ် ကြည့်လိုက်တော့ ကျွန်မ စိတ်ထဲမှာ စိုးရိမ်ပူပန်မှုတွေ ရှင်းရှင်းလင်းလင်း ရှိခဲ့တယ်။ သူ့ရဲ့ အတိတ်က ပြစ်မှားခြင်းတွေကို သူ ဆင်ခြင်သုံးသပ်မှု မရှိခဲ့မှာ၊ အသိအမှတ်မပြုခဲ့မှာကို ကျွန်မ စိုးရိမ်ခဲ့တယ်၊ ပြီးတော့ အခု သူ ပြန်ရွေးကောက်ခံရတော့ အကျင့်ဟောင်းတွေ ပြန်ပေါ်လာပြီး အသင်းတော်အလုပ်နဲ့ ညီအစ်ကိုမောင်နှမတွေရဲ့ အသက် ဝင်ရောက်မှု ကို ထိခိုက်မှာ စိုးရိမ်ခဲ့တာပါ။ ဒါပေမဲ့ လူတွေကို စိတ်အနှောင့်အယှက် ပေးမိမှာ၊ လုပ်ဖော်ကိုင်ဖက်တွေက အထင်လွဲမှာကို ကျွန်မ ကြောက်ခဲ့တယ်။ ကျွန်မအမြင် မှားနေခဲ့ရင် ကျွန်မက ဝေဖန်တာ မြန်လွန်းတယ်၊ လူ့သဘာဝ ညံ့တယ်လို့ လူတိုင်း ပြောကြမှာကိုလည်း စိုးရိမ်ပြီး ကျွန်မ ဘာမှမပြောခဲ့ဘူး။ လူတွေစိတ်ထဲမှာ ကိုယ့်ပုံရိပ်ကောင်း တည်ဆောက်ဖို့၊ လုပ်ဖော်ကိုင်ဖက်တွေနဲ့ သဟဇာတဖြစ်တဲ့ ဆက်ဆံရေး ထိန်းသိမ်းဖို့အတွက် အသင်းတော်အလုပ် ထိခိုက်မယ်၊ မထိခိုက်ဘူးဆိုတာ ဂရုမစိုက်ဘဲ နှုတ်ဆိတ်နေဖို့နဲ့ လူ့အကြိုက်လိုက်သူ ဖြစ်ဖို့ ကျွန်မ ရွေးချယ်ခဲ့တယ်။ ကျွန်မရဲ့ လူ့သဘာဝ က တကယ်ကို လှည့်ဖြားတတ် ပြီး စက်ဆုပ်ဖွယ် ကောင်းလိုက်တာ။ ကျွန်မက အပြင်ပန်း ဟန်ဆောင်ကောင်းလွန်းတော့ ကျွန်မရဲ့ အနီးအနားက ညီအစ်ကို မောင်နှမတွေက ကျွန်မရဲ့ တကယ့် အတွေးတွေကို မသိကြဘူး။ ကျွန်မက ပေါင်းသင်းရလွယ်တယ်၊ သူများတွေနဲ့ ဘယ်တော့မှ ပဋိပက္ခမဖြစ်ဘူး၊ လူ့သဘာဝ ကောင်းတယ်လို့တောင် သူတို့ ထင်ကြတယ်။ ဒါပေမဲ့ ကျွန်မ စိတ်နှလုံးထဲမှာ ရှိသမျှကို ဘုရားသခင်က စေ့စေ့စပ်စပ် ကြည့်ရှုစစ်ဆေးတယ်။ ကျွန်မက အသင်းတော်အလုပ်ကို မကာကွယ်ဘဲ တခြားလူတွေနဲ့ ဆက်ဆံရေးကို ထိန်းသိမ်းဖို့ပဲ အမြဲ ရွေးချယ်ခဲ့တယ်။ ဘယ်နည်းလမ်းနဲ့ ကျွန်မက သမ္မာတရားကို လက်တွေ့လုပ်ဆောင်နေခဲ့တာလဲ၊ ကိုယ့်တာဝန်ကို ထမ်းဆောင်နေခဲ့တာလဲ။ ဘုရားသခင်အတွက် ကျွန်မက အရမ်း စက်ဆုပ်စရာကောင်းတယ်။

နောက်ပိုင်းမှာ ဘုရားနှုတ်ကပတ်တော် နောက်တစ်ပိုဒ်ကို ကျွန်မ ဖတ်ခဲ့တယ်။ “သင့်တွင် ဘုရားသခင်နှင့် ပုံမှန် ဆက်ဆံရေးမရှိပါက အခြားသူများနှင့် ဆက်ဆံရေးကို သင်မည်မျှပင် ထိန်းသိမ်းစေကာမူ သင်သည် မည်မျှပင် အလုပ်ကြိုးစားစေကာမူ၊ သို့မဟုတ် သင်သည် မည်မျှပင် အားစိုက်ထုတ်စေကာမူ အားလုံးသည် လောကီဆိုင်ရာ ဆက်ဆံရေးများအတွက် လူသား၏ အတွေးအခေါ်နှင့်သာ ဖြစ်ပေမည်။ သင်သည် ဘုရားနှုတ်ကပတ်တော်နှင့်အညီ ပုံမှန် လူလူချင်း ပေါင်းသင်းဆက်ဆံရေးများကို ထူထောင်ခြင်းထက် လူများအလယ်ရှိ သင်၏ ဂုဏ်အဆင့်အတန်းကို ထိန်းသိမ်းနေပြီး လူ့အမြင်ရှုထောင့်များနှင့် လူ့အတွေးအခေါ်များအားဖြင့် သူတို့၏ ချီးမွမ်းခြင်းကို ကြိုးပမ်းရရှိလိမ့်မည်။ သင်သည် အခြားသူများနှင့် သင်၏ ဆက်ဆံရေးများအပေါ် အာရုံစိုက်မည့်အစား ဘုရားသခင်နှင့် ပုံမှန်ဆက်ဆံရေးကို ထိန်းသိမ်းကာ သင်၏ စိတ်နှလုံးကို ဘုရားသခင်ထံ ပေးအပ်၍ ကိုယ်တော်အား ကျိုးနွံနာခံရန် သင်ယူလိုလျှင် သင်၏ လူအပေါင်းတို့နှင့် ဆက်ဆံရေးများသည်လည်း အလိုအလျောက် ပုံမှန်ဖြစ်လာပေမည်။ ဤသို့ဆိုလျှင် ဤဆက်ဆံရေးများသည် ဇာတိပကတိဖြင့် တည်ဆောက်ခြင်း ဖြစ်လိမ့်မည်မဟုတ်ဘဲ ဘုရားသခင်ကို ချစ်ခြင်းဆိုင်ရာ အခြေခံအုတ်မြစ်ပေါ်တွင် တည်ဆောက်ခြင်း ဖြစ်လိမ့်မည်။ သင်သည် အခြားလူတို့နှင့် ဇာတိပကတိဆိုင်ရာ အပြန်အလှန်ဆက်ဆံမှုများ မရှိလုနီးပါး ဖြစ်လိမ့်မည်။ သို့သော် ဝိညာဉ်ရေးအဆင့်တစ်ခုတွင် သင်တို့ကြား၌ မိတ်သဟာယဖွဲ့ခြင်း ရှိမည်ဖြစ်သည့်အပြင် အပြန်အလှန်ချစ်ခြင်း၊ နှစ်သိမ့်ခြင်း၊ ပံ့ပိုးခြင်းတို့လည်း ရှိလိမ့်မည်။ ဤအရာအားလုံးတို့ကို ဘုရားသခင်အား ကျေနပ်စေရန် ဆန္ဒတစ်ခု၏ အခြေခံအုတ်မြစ်အပေါ်တွင် လုပ်ဆောင်သည်။ ဤပေါင်းသင်းဆက်ဆံရေးများကို လူသား၏ လောကီဆိုင်ရာ ဆက်ဆံရေးအတွက် အတွေးအခေါ်များအားဖြင့် ထိန်းသိမ်းထားခြင်း မဟုတ်ပေ။ ယင်းတို့သည် သင့်အနေဖြင့် ဘုရားသခင်အတွက် ဝန်တာထားစိတ် ရှိသည့်အခါတွင် အလိုအလျောက် ဖြစ်ပေါ်သည်။ ဤဆက်ဆံရေးများသည် သင့်ထံမှ လူသား၏ အားထုတ်မှု တစ်ခုတလေကို မလိုအပ်ဘဲ ဘုရားနှုတ်ကပတ်တော်များ၏ စည်းမျဉ်းများနှင့်အညီ လက်တွေ့လုပ်ဆောင်ဖို့ကိုသာ လိုအပ်သည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ဘုရားသခင်နှင့် ပုံမှန်ဆက်ဆံရေးတစ်ခုတည်ဆောက်ရန် အလွန်အရေးကြီး၏) ဘုရားနှုတ်ကပတ်တော်တွေကနေ ကျွန်မ နားလည်လိုက်တာက လူတွေနဲ့ ပုံမှန်ဆက်ဆံရေး ရှိဖို့ဆိုရင် အရင်ဆုံး ဘုရားသခင်နဲ့ ပုံမှန်ဆက်ဆံရေး တည်ဆောက်ရမယ်ဆိုတာပါပဲ။ ကိုယ့်စိတ်နှလုံးကို ဘုရားသခင်ဆီ ပေးအပ်ဖို့လိုတယ်၊ စာတန်ရဲ့ လောကီ ဆက်ဆံမှုတွေအတွက်ဖြစ်တဲ့ အတွေးအခေါ် တွေအပေါ် အခြေခံပြီး တခြားလူတွေနဲ့ ဇာတိပကတိ ဆက်ဆံရေးတွေကို ထိန်းသိမ်းနေရမှာ မဟုတ်သလို၊ သူများတွေရဲ့ စိတ်နှလုံးထဲမှာရှိတဲ့ ကိုယ့် အဆင့်အတန်း နဲ့ ပုံရိပ်ကို ထည့်စဉ်းစားနေရမှာ မဟုတ်ဘူး။ ရိုးသားတဲ့ စိတ်နှလုံးနဲ့ ကိုယ့်တာဝန်ကို ထမ်းဆောင်ပြီး အရာခပ်သိမ်းမှာ သမ္မာတရား စည်းမျဉ်းတွေအတိုင်း ပြုမူရမယ်။ ဒီနည်းနဲ့ ညီအစ်ကိုမောင်နှမတွေနဲ့ ဆက်ဆံရေးက အလိုလို ပုံမှန်ဖြစ်လာလိမ့်မယ်။ လောကီ ဆက်ဆံမှုတွေအတွက်ဖြစ်တဲ့ အတွေးအခေါ် တွေကို မှီခိုပြီး ထိန်းသိမ်းထားတဲ့ ဆက်ဆံရေးတွေက ပုံမှန်ဆက်ဆံရေး မဟုတ်ဘူး၊ အဲဒါတွေကို ဘုရားသခင်က ရွံမုန်းတယ်။ အဲဒီလို ဆက်ဆံရေးမျိုးက ပုံမှန်အားဖြင့် ကြာကြာမခံပါဘူး။ ကလယ်ရာကိစ္စကို ပြန် ဆင်ခြင်သုံးသပ် ကြည့်တော့၊ ကျွန်မက လူအုပ်နောက်ကို တာဝန်မဲ့စွာ လိုက်ခဲ့တာကိုး။ “မိတ်ဆွေကောင်းများ၏အပြစ်များအပေါ် နှုတ်ဆိတ်နေပေးခြင်းသည် ကြာရှည်၍ ကောင်းမွန်သော ခင်မင်မှုဖြစ်စေ၏” ဆိုတာနဲ့ “ပွင့်လင်းခြင်းသည် အခြားသူများကို စိတ်အနှောင့်အယှက်ဖြစ်စေသဖြင့် အခြားသူများ၏ခံစားချက်များ၊ ဆင်ခြင်တုံတရားများနှင့် သဟဇာတဖြစ်ရန် ကောင်းသောစကားများကို ပြောပါ” ဆိုတာတွေလိုမျိုး စာတန်ဆန်တဲ့ အတွေးအခေါ်တွေနဲ့ အသက်ရှင်နေခဲ့မိတယ်။ လူတွေနဲ့ ဒီလိုနည်းနဲ့ ဆက်ဆံရင် ပဋိပက္ခကို ရှောင်ရှားနိုင်ပြီး ဆက်ဆံရေးတွေကို ထိန်းသိမ်းနိုင်မယ်လို့ ကျွန်မ ယုံကြည်ခဲ့တယ်။ ဒါက သဘောညီညွှတ်တဲ့ ပူးပေါင်းဆောင်ရွက်မှုကို ဖြစ်စေနိုင်မယ်လို့ ကျွန်မ ထင်ခဲ့တာ။ ဒါပေမဲ့ တကယ်တမ်းကျတော့ လုံးဝ ပြောင်းပြန် ဖြစ်နေခဲ့တယ်။ ဒီလောကီ ဆက်ဆံမှုတွေအတွက်ဖြစ်တဲ့ အတွေးအခေါ် တွေနဲ့ အသက်ရှင်ခဲ့တော့ ကျွန်မက ပိုပိုပြီး မယုံကြည်ရတဲ့သူဖြစ်လာပြီး လှည့်ဖြားတတ်လာတယ်။ ကိစ္စတွေ ဖြစ်လာတဲ့အခါ ကျွန်မရဲ့ ဦးစားပေးက ကိုယ့်ဂုဏ်သိက္ခာနဲ့ အဆင့်အတန်း ကို ကာကွယ်ဖို့၊ ပြီးတော့ တခြားလူတွေနဲ့ ဆက်ဆံရေးကို ထိန်းသိမ်းဖို့ ဖြစ်နေတယ်။ ဒါက ယာယီအနေနဲ့ သဘောညီညွှတ်တာကို ထိန်းသိမ်းပေမဲ့ ဒီလို ပူးပေါင်းဆောင်ရွက် မှုမျိုးမှာ ရိုးသားမှု မရှိသလို အပြန်အလှန် ပံ့ပိုးကူညီမှုနဲ့ ထိန်းကျောင်းမှုလည်း မရှိနိုင်ဘူး။ အရေးကြီးတဲ့ ကိစ္စတွေမှာ အချင်းချင်း ကြီးကြပ် ပြီး ထိန်းကျောင်း နိုင်ကြမယ်ဆိုတဲ့ မျှော်လင့်ချက်နဲ့ ကျွန်မတို့ အတူတကွ တာဝန် ထမ်းဆောင်ဖို့ အသင်းတော်က စီစဉ်ပေးခဲ့တာပါ။ ဒါပေမဲ့ ကျွန်မက တာဝန်မဲ့ခဲ့တယ်၊ လူ့အကြိုက်လိုက်သူ လုပ်ပြီး ပြဿနာတွေ မြင်ရက်နဲ့ မပြောဘဲ နေခဲ့တယ်၊ ဒီလိုနဲ့ အသင်းတော်အလုပ်ကို ထိခိုက်စေခဲ့တာပေါ့။ ကျွန်မ တကယ် တာဝန်မဲ့ခဲ့တာပါ။

နောက်ပိုင်းမှာ ကျွန်မ ဆက်ပြီး ရှာဖွေ ခဲ့တယ်၊ “တကယ် သဘောညီညွှတ်တဲ့ ပူးပေါင်းဆောင်ရွက်မှုဆိုတာ အတိအကျ ဘာလဲ” လို့ ကိုယ့်ကိုယ်ကိုယ် ပြန်မေးခဲ့တယ်။ ညီအစ်မတစ်ယောက်က ကျွန်မဆီ ဘုရားနှုတ်ကပတ်တော် နှစ်ပိုဒ် ပို့ပေးခဲ့တယ်။ “သင်သည် မိမိ၏တာဝန်ကို ကောင်းစွာ ပြည့်စုံစေပြီး ဘုရားသခင်၏ ရည်ရွယ်ချက်များကို ဖြည့်ဆည်းလိုလျှင် အခြားလူများနှင့် သဟဇာတဖြစ်စွာ လုပ်ကိုင်ရန် ဦးစွာ သင်ယူရမည်။ သင်၏ ညီအစ်ကိုမောင်နှမများနှင့် ပူးပေါင်းဆောင်ရွက်ရာတွင် အောက်ပါတို့ကို သင် ထည့်သွင်းစဉ်းစားသင့်သည်။ ‘သဟဇာတဖြစ်ခြင်းဆိုသည်မှာ အဘယ်နည်း။ ငါ၏စကားများသည် ၎င်းတို့နှင့် သဟဇာတဖြစ်သလော။ ငါ၏အတွေးများသည် ၎င်းတို့နှင့် သဟဇာတဖြစ်သလော။ အမှုအရာများကို ငါဆောင်ရွက်သည့်ပုံစံသည် ၎င်းတို့နှင့် သဟဇာတဖြစ်သလော။’ သဟဇာတဖြစ်စွာ မည်သို့ ပူးပေါင်းဆောင်ရွက်ရမည်ကို ဆင်ခြင်သုံးသပ်လော့။ တစ်ခါတစ်ရံတွင် သဟဇာတဖြစ်ခြင်းသည် စိတ်ရှည်ခြင်းနှင့် သည်းခံခြင်းတို့ကို ဆိုလိုသည်။ သို့သော် ခိုင်မြဲစွာ ရပ်တည်ပြီး ကိုယ်ကျင့်တရားများကို ထိန်းသိမ်းခြင်းကိုလည်း ဆိုလိုသည်။ သဟဇာတဖြစ်ခြင်းဆိုသည်မှာ ကိစ္စများ အဆင်ပြေချောမွေ့စေရန် စည်းမျဉ်းများကို ညှိနှိုင်းခြင်း၊ သို့မဟုတ် ‘လူ့အကြိုက်လိုက်သူ’ ဖြစ်ရန် ကြိုးစားလုပ်ဆောင်ခြင်း၊ သို့မဟုတ် အစွန်းမရောက်သည့် လမ်းကြောင်း၌သာ ရှိနေခြင်းတို့ကို ဆိုလိုခြင်းမဟုတ်ပေ။ ပြီးလျှင် တစ်စုံတစ်ယောက်အား မျက်နှာလိုမျက်နှာရလုပ်ခြင်းကို သေချာပေါက် မဆိုလိုပေ။ ဤသည်တို့မှာ အခြေခံသဘောတရားများ ဖြစ်သည်။ ဤအခြေခံသဘောတရားတို့ကို သင် နားလည်သဘောပေါက်သည်နှင့်တစ်ပြိုင်နက် သင်သည် သတိ မထားမိလိုက်ဘဲ ဘုရားသခင်၏ ရည်ရွယ်ချက်များနှင့်အညီ ပြောဆိုကာ လုပ်ဆောင်မည့်အပြင် သမ္မာတရား၏ စစ်မှန်မှုအတိုင်းလည်း အသက်ရှင်နေထိုင်လိမ့်မည် ဖြစ်ကာ ဤနည်းအားဖြင့် စည်းလုံးမှုကို စွမ်းဆောင်ရရှိရန် လွယ်ကူ၏။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောဆွေးနွေးချက်များ၊ သဟဇာတဖြစ်သော ပူးပေါင်းဆောင်ရွက်ခြင်းနှင့်ပတ်သက်၍) “လူအချို့က ‘ကျွန်ုပ်က မည်သူနှင့်မျှ ပူးပေါင်းမလုပ်ဆောင်နိုင်ဟု သင်ပြောသည်။ ဖြစ်ချင်တော့ ကျွန်ုပ်၌ အမှန်ပင် တွဲဖက်တစ်ဦးရှိသည်။ သူသည် ကျွန်ုပ်နှင့် ကောင်းစွာ ပူးပေါင်းလုပ်ဆောင်သည်။ ကျွန်ုပ်သွားသည့် နေရာကို သူသွားသည်။ ကျွန်ုပ်လုပ်သည့်အရာကို သူလုပ်သည်။ ကျွန်ုပ်သွားခိုင်းသည့် မည်သည့်နေရာမဆိုကို သူသွားသည်။ ကျွန်ုပ်လုပ်ခိုင်းသည့်အရာတိုင်းကို ကျွန်ုပ်လုပ်စေလိုသည့်အတိုင်း သူတို့လုပ်ကြ၏’ ဟု ဆိုလိမ့်မည်။ ဤသည်မှာ ပူးပေါင်းလုပ်ဆောင်ခြင်းက ဆိုလိုသည့်အရာ ဖြစ်သလော။ မဟုတ်ပေ။ ဤသည်မှာ ပြာတာဟုခေါ်သည်။ ပြာတာတစ်ယောက်က သင်ခိုင်းသည့်အရာကို လုပ်ဆောင်သည်။ ဤသည်မှာ ပူးပေါင်းလုပ်ဆောင်ခြင်း ဟုတ်သလော။ ရှင်းလင်းစွာပင် သူသည် ကိုယ်ပိုင်ထင်မြင်ချက်များရှိဖို့ မဆိုထားနှင့်၊ အယူအဆနှင့် အမြင်များပင် မရှိသည့် လက်ပါးစေတစ်ဦးသာ ဖြစ်သည်။ ထို့အပြင် သူ၏ တွေးခေါ်ပုံသည် လူ့အကြိုက်လိုက်သူတစ်ဦး၏ တွေးခေါ်ပုံဖြစ်သည်။ သူသည် လုပ်ဆောင်သမျှတိုင်းတွင် စေ့စပ်ခြင်းမရှိဘဲ ဝတ်ကျေတမ်းကျေဖြင့် အပေါ်ယံသာ လုပ်ဆောင်သည်။ ပြီးလျှင် ဘုရားအိမ်တော်၏ အကျိုးစီးပွားများကို မထိန်းသိမ်းပေ။ ဤသို့သော ပူးပေါင်းလုပ်ဆောင်ခြင်းက မည်သည့်ရည်ရွယ်ချက်ရှိသနည်း။ သူသည် မည်သူနှင့် ပူးပေါင်းဆောင်ရွက်သည်ဖြစ်စေ ထိုသူခိုင်းသည့်အရာကိုသာ လုပ်ဆောင်သည်။ အစဉ် လက်ပါးစေသာ ဖြစ်သည်။ အခြားလူများပြောသည့် မည်သည့်အရာကိုမဆို နားထောင်ပြီး အခြားလူများက ခိုင်းသည့် မည်သည့်အရာကိုမဆို လုပ်ဆောင်သည်။ ယင်းမှာ ပူးပေါင်းလုပ်ဆောင်ခြင်း မဟုတ်။ ပူးပေါင်းလုပ်ဆောင်ခြင်းဆိုသည်မှာ အဘယ်နည်း။ အမှုကိစ္စများကို တစ်ယောက်နှင့်တစ်ယောက် ဆွေးနွေးနိုင်ရမည်။ ပြီးလျှင် အမြင်များ၊ ထင်မြင်ချက်များကို ဖော်ပြနိုင်ရမည်။ တစ်ယောက်ကိုတစ်ယောက် ဖြည့်စွက်ပြီး ကြီးကြပ်ရမည်။ တစ်ယောက်ထံမှတစ်ယောက် ရှာဖွေရမည်။ တစ်ယောက်နှင့်တစ်ယောက် စုံစမ်းမေးမြန်းရမည်။ တစ်ယောက်ကိုတစ်ယောက် တိုက်တွန်းနှိုးဆော်ရမည်။ ဤသည်မှာ သဟဇာတဖြစ်စွာ ပူးပေါင်းဆောင်ရွက်ခြင်း ဟူသည့်အရာ ဖြစ်သည်။ ဥပမာ သင်က တစ်စုံတစ်ခုကို သင့်စိတ်ဆန္ဒအတိုင်း ကိုင်တွယ်ခဲ့ပြီး လူတစ်ယောက်က ‘သင်လုပ်သည်မှာ မှားသည်။ စည်းမျဉ်းနှင့် လုံးဝ ဆန့်ကျင်သည်။ သမ္မာတရားကို မရှာဘဲ သင်အလိုရှိသလို အဘယ်ကြောင့် ကိုင်တွယ်ခဲ့သနည်း’ ဟု ပြောသည်ဆိုပါစို့။ ဤအရာကို သင်က ‘မှန်သည်။ သင် ကျွန်ုပ်ကို သတိပေးခဲ့သည်ကို ကျွန်ုပ် ဝမ်းသာသည်။ သင် သတိမပေးခဲ့လျှင် ဘေးဒုက္ခဖြစ်မည့် သဘောသက်ရောက်လိမ့်မည်’ ဟု ဆိုသည်။ ဤသည်မှာ တစ်ယောက်အပေါ်တစ်ယောက် တိုက်တွန်းနှိုးဆော်ပေးခြင်း ဖြစ်သည်။ ဤသို့ဆိုလျှင် တစ်ယောက်အပေါ်တစ်ယောက် ကြီးကြပ်ခြင်း ဟူသည်မှာ အဘယ်နည်း။ လူတိုင်း၌ ဖောက်ပြန်ပျက်စီးသော စိတ်သဘောထားတစ်ခုရှိသည်။ မိမိတို့တာဝန်တွင် ဝတ်ကျေတမ်းကျေဆန်နိုင်သည်။ မိမိတို့၏ ကိုယ်ပိုင်အဆင့်အတန်းနှင့် မာနကို ကာကွယ်ပေးပြီး ဘုရားအိမ်တော်၏ အကျိုးစီးပွားများကို ကာကွယ်မပေးပေ။ လူတိုင်းတွင် ဤသို့သော အခြေအနေများရှိသည်။ လူတစ်ယောက်၌ ပြဿနာတစ်ခုရှိသည်ကို သင်သိရလျှင် သူနှင့် မိတ်သဟာယဖွဲ့ရန် ဦးဆောင်လှုပ်ရှားသင့်ပြီး သူ့တာဝန်ကို စည်းမျဉ်းနှင့်အညီ လုပ်ဆောင်ရန် သတိပေးသင့်သည်။ တစ်ချိန်တည်းတွင်ပင် မိမိကိုယ်ကိုလည်း သတိပေးသင့်သည်။ ဤသည်မှာ အပြန်အလှန် ကြီးကြပ်ခြင်း ဖြစ်သည်။ အပြန်အလှန် ကြီးကြပ်ခြင်းက မည်သည့်တာဝန်ကို လုပ်ဆောင်သနည်း။ ယင်းသည် ဘုရားအိမ်တော်၏ အကျိုးစီးပွားများကို ကာကွယ်ရန်နှင့် လမ်းမှားကို လူများလိုက်မလျှောက်ဖို့ လုပ်ဆောင်ရန်လည်း ရည်ရွယ်သည်။ ပူးပေါင်းလုပ်ဆောင်ခြင်းတွင် တစ်ယောက်အပေါ်တစ်ယောက် လှုံ့ဆော်ခြင်းနှင့် တစ်ယောက်အပေါ်တစ်ယောက် ကြီးကြပ်ခြင်းအပြင် အခြားတာဝန်တစ်ခုရှိသည်။ အချင်းချင်း စုံစမ်းမေးမြန်းမှုများ ပြုလုပ်ခြင်း ဖြစ်သည်။” (နှုတ်ကပတ်တော်၊ အတွဲ (၄)၊ အန္တိခရစ်တို့ကို ဖော်ထုတ်ခြင်း၊ အချက် ၈- ၎င်းတို့သည် အခြားသူများအား သမ္မာတရားကိုဖြစ်စေ၊ ဘုရားသခင်ကိုဖြစ်စေ ကျိုးနွံနာခံစေခြင်း မရှိဘဲ ၎င်းတို့ကိုသာ ကျိုးနွံနာခံစေသည် (အပိုင်း ၁)) ဘုရားနှုတ်ကပတ်တော်တွေက ကျွန်မရဲ့ အခြေအနေမှန်ကို ဖော်ထုတ်လိုက်တယ်။ ညီအစ်ကိုမောင်နှမတွေနဲ့ ပူးပေါင်းဆောင်ရွက် တဲ့အခါ ကျွန်မက ရုပ်သေးရုပ်လို ဖြစ်နေပြီး ကိုယ့်အမြင်တွေကို ထုတ်မပြောသလို ဘယ်ကြီးကြပ်တဲ့ကဏ္ဍကိုမှလည်း လုံးဝ မလုပ်ခဲ့ဘူး။ တကယ့် ပူးပေါင်းဆောင်ရွက် ခြင်းဆိုတာ အပြန်အလှန် သတိပေးတာနဲ့ ကြီးကြပ် တာတွေ ပါဝင်တယ်။ ကျွန်မတို့အားလုံးမှာ ဖောက်ပြန်ပျက်စီးသော စိတ်သဘောထားများ အများကြီး ရှိကြတာဖြစ်လို့၊ ကိုယ့်တာဝန်တွေမှာ ကိုယ့်ဆန္ဒအတိုင်း လိုက်ပြီး စိတ်ထင်ရာ လုပ်မိတတ်ကြတယ်။ အချင်းချင်း ပူးပေါင်းဆောင်ရွက်ရာမှာ တစ်ယောက်ကိုတစ်ယောက် လမ်းပြတာ၊ ကူညီတာ၊ ဒါမှမဟုတ် ပြုပြင်တာတွေ လုပ်ပေးနိုင်မယ်ဆိုရင် အလုပ်ကို ထိခိုက်တာနဲ့ လမ်းမှား လျှောက်မိတာတွေကို ရှောင်ရှားနိုင်မှာပါ။ ဒါ့အပြင် သမ္မာတရားကို ကျွန်မတို့ အပြည့်အဝ နားမလည်ကြသလို အားနည်းချက်တွေ၊ ချို့ယွင်းချက်တွေ အများကြီး ရှိကြတာမို့ ကိစ္စတော်တော်များများကို ပြည့်ပြည့်စုံစုံ မစဉ်းစားနိုင်ကြပါဘူး။ တစ်ခါတလေ တွဲဖက်တွေ၊ လုပ်ဖော်ကိုင်ဖက်တွေဆီက သတိပေးချက်တွေက လွဲချော်တာတွေကို အချိန်မီ ပြုပြင်ပေးနိုင်ပြီး အလုပ်မှာ အမှားတွေကို လျှော့ချပေးနိုင်ပါတယ်။ အပြန်အလှန် ကြီးကြပ်တာနဲ့ သတိပေးတာက တကယ် အရေးကြီးတယ်။ ဒါပေမဲ့ သသဘောညီညွှတ်တဲ့ ပူးပေါင်းဆောင်ရွက်မှုဆိုတာ အေးအေးချမ်းချမ်း အဆင်ပြေနေတာလို့ ကျွန်မ အမြဲ ထင်ခဲ့သလို၊ သူများတွေရဲ့ အားနည်းချက်ကို ထောက်ပြတာ၊ အကြံပြုတာက လူတွေကို စိတ်အနှောင့်အယှက် ဖြစ်စေမယ်လို့ ကျွန်မ ယုံကြည်ခဲ့တယ်။ ကိစ္စတွေအပေါ် ကျွန်မရဲ့ ရှုထောင့်အမြင်က တကယ် လွဲချော် နေခဲ့တာပဲ။ တကယ်တော့ သဘောညီညွှတ်တဲ့ ပူးပေါင်းဆောင်ရွက်မှုဆိုတာ လူတိုင်း အဆင်ပြေနေပြီး ဘယ်သူမှ စိတ်မဆိုးကြတာ မဟုတ်သလို၊ ကိစ္စတွေကို ဖုံးဖိပြီး လူ့အကြိုက်လိုက်သူ လုပ်တာလဲ မဟုတ်ပါဘူး။ အဲဒါက သမ္မာတရား စည်းမျဉ်း တွေကို ကိုင်စွဲတာ၊ ခိုင်မာစွာ ရပ်တည်တာနဲ့ တရားမျှတစိတ် ရှိတာကို ဆိုလိုတာပါ။ ကိုယ်နဲ့ တွဲလုပ်တဲ့ ညီအစ်ကိုမောင်နှမတွေက စည်းမျဉ်းတွေကို ချိုးဖောက်တာတွေ့ရင် ကျွန်မတို့က သတိပေးတာ၊ ကူညီတာ၊ ဒါမှမဟုတ် ပြုပြင်တာတွေ လုပ်သင့်တယ်။ ဒါက သူများကို အခက်တွေ့အောင် လုပ်တာ၊ ဒါမှမဟုတ် ပုဂ္ဂိုလ်ရေးအရ မကျေနပ်ချက်ကို ဖွင့်ထုတ်တာ မဟုတ်ဘူး၊ စည်းမျဉ်းတွေအတိုင်း ကိုယ့်တာဝန်ကို ထမ်းဆောင်တာ ဖြစ်ပြီး အသင်းတော်အလုပ်ကို ထိန်းသိမ်းဖို့ လုပ်ဆောင်တဲ့ တရားမျှတတဲ့ လုပ်ရပ်တစ်ခုပါ။ ကျွန်မရဲ့ မှားယွင်းပြီး အဓိပ္ပာယ်မဲ့တဲ့ အမြင်တွေကြောင့် ပြဿနာတွေ မြင်ရက်နဲ့ မပြောဘဲ မသိကျိုးကျွန် ပြုခဲ့တယ်။ ဒါက ဘယ်လိုလုပ်ပြီး ညီအစ်ကိုမောင်နှမတွေနဲ့ သဘောညီညွှတ်တဲ့ ပူးပေါင်းဆောင်ရွက်မှု ဖြစ်နိုင်မှာလဲ။ ဒါဟာ လောကီ ဆက်ဆံရေးတွေအတွက်ဖြစ်တဲ့ အတွေးအခေါ် တွေနဲ့ အသက်ရှင်ပြီး ကိုယ့် တာဝန်မှာ တာဝန်မဲ့တာ သက်သက်ပါပဲ။ ဒီလို ပူးပေါင်းဆောင်ရွက်မှုက ဘယ်ကြီးကြပ် တဲ့အခန်းကဏ္ဍကိုမှ လုံးဝ မလုပ်ခဲ့ဘူး။ ဒါကို တွေးမိတော့ ကျွန်မ ကိုယ့်ကိုယ်ကိုယ် ရွံရှာမိတယ်။

နောက်ပိုင်းမှာ ဘုရားနှုတ်ကပတ်တော် နောက်တစ်ပိုဒ်ကို ဖတ်ပြီး ဘုရားသခင်ရဲ့ သတ်မှတ်ချက်တွေကို ကျွန်မ နားလည်လာတယ်။ အနန္တတန်ခိုးရှင် ဘုရားသခင် ပြောသည်မှာ “သင်၏ လက်တွေ့လုပ်ဆောင်မှု လမ်းကြောင်းက မှန်ကန်ပြီး သင်သည် မှန်ကန်သော ဦးတည်ချက်ဖြင့် ရွေ့လျားသောအခါ သင်၏ အနာဂတ်သည် လှပပြီး လင်းလက်နေမည် ဖြစ်သည်။ ဤနည်းအားဖြင့် သင်သည် စိတ်နှလုံးအေးချမ်းစွာဖြင့် အသက်ရှင်ရမည်၊ သင်၏ စိတ်ဝိညာဉ်သည် အားပြည့်လာမည်၊ ပြီးလျှင် သင်သည် ကျေနပ်ကာ ဝမ်းမြောက်နေမည် ဖြစ်သည်။ အကယ်၍ ဇာတိပကတိ၏ ဘောင်ခတ်ခြင်းများမှ မလွတ်မြောက်နိုင်လျှင်၊ ခံစားချက်များ၊ ကိုယ်ကျိုးနှင့် စာတန်ဆန်သော အတွေးအခေါ်များ၏ ဘောင်ခတ်ခြင်းကို အစဉ်သဖြင့် ခံရကာ သိုဝှက်သောပုံစံဖြင့် ပြုမူပြောဆိုပြီး မှောင်ရိပ်ထဲတွင် အမြဲတမ်း ပုန်းအောင်းနေလျှင် သင်သည် စာတန်၏ အာဏာအောက်၌ အသက်ရှင်နေခြင်း ဖြစ်သည်။ သို့ရာတွင် သမ္မာတရားကို နားလည်လျှင်၊ ဇာတိပကတိ၏ ဘောင်ခတ်ခြင်းများမှ လွတ်မြောက်သည့်အပြင် သမ္မာတရားကို လက်တွေ့လုပ်ဆောင်လျှင် သင်သည် လူသားပုံသဏ္ဌာန်ကို တဖြည်းဖြည်း ပိုင်ဆိုင်လာမည် ဖြစ်သည်။ သင်သည် သင်၏ စကားများနှင့် လုပ်ရပ်များတွင် ပွင့်လင်းပြီး ဖြောင့်မတ်ရိုးသားမည် ဖြစ်ပြီး သင်၏ အကြံဉာဏ်များ၊ ထင်မြင်ချက်များ၊ သင်ပြုလုပ်ထားသည့် အမှားများကို ထုတ်ဖော်နိုင်မည်ဖြစ်ကာ ယင်းတို့ကို လူတိုင်းအား ရှင်းလင်းစွာ မြင်တွေ့ခွင့်ပေးမည် ဖြစ်သည်။ အဆုံးတွင် လူတို့သည် သင့်အား ပွင့်လင်းမြင်သာမှု ရှိသော လူတစ်ဦးအဖြစ် အသိအမှတ်ပြုမည် ဖြစ်သည်။ ပွင့်လင်းမြင်သာမှုရှိသော လူတစ်ဦးဟူသည်မှာ အဘယ်နည်း။ ယင်းမှာ ခြွင်းချက်မရှိသော ရိုးသားမှုဖြင့် စကားပြောသောသူ၊ သူ၏ စကားလုံးများကို လူတိုင်းက မှန်ကန်သည်ဟု ယုံကြည်ခံရသောသူ ဖြစ်သည်။ ထိုသူတို့သည် မရည်ရွယ်ဘဲ လိမ်ညာမိလျှင်ပင် သို့မဟုတ် မှားယွင်းသော အရာတစ်ခုကို ပြောမိလျှင်ပင် လူတို့က သူတို့ကို ခွင့်လွှတ်နိုင်ကာ၊ ယင်းမှာ မတော်တဆဖြစ်သည်ဟု သိကြသည်။ အကယ်၍ ၎င်းတို့က ထိုသူတို့သည် လိမ်ညာခဲ့သည် သို့မဟုတ် မှားယွင်းသောအရာတစ်ခုကို ပြောခဲ့သည်ဟု သဘောပေါက်လျှင် ထိုသူတို့က တောင်းပန်ပြီး သူတို့ကိုယ်သူတို့ ပြုပြင်ကြသည်။ ဤသည်မှာ ပွင့်လင်းမြင်သာမှု ရှိသော လူတစ်ဦးဖြစ်၏။ ထိုကဲ့သို့သော လူတစ်ဦးကို လူတိုင်းက နှစ်သက်ပြီး ယုံကြည်စိတ်ချသည်။ သင်သည် ဘုရားသခင်၏ ယုံကြည်စိတ်ချမှုနှင့် အခြားသူများ၏ ယုံကြည်စိတ်ချမှုကို ရရှိရန်အတွက် ဤအဆင့်သို့ ရောက်ဖို့လိုသည်။ ဤသည်မှာ လွယ်ကူသောအလုပ် မဟုတ်။ လူတစ်ဦးပိုင်ဆိုင်နိုင်သည့် အမြင့်ဆုံးသော ဂုဏ်သိက္ခာအဆင့် ဖြစ်သည်။ ဤကဲ့သို့သော လူတစ်ဦး၌ မိမိကိုယ်ကိုလေးစားမှု ရှိ၏။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောဆွေးနွေးချက်များ၊ ရိုးသားသောသူလူတစ်ဦးဖြစ်ခြင်းကသာ စစ်မှန်သော လူသားပုံသဏ္ဌာန်အတိုင်း အသက်ရှင်နေထိုင်နိုင်သည်) ဘုရားသခင်က ကျွန်မတို့ကို စကားပြောတာ၊ လုပ်ဆောင်တာတွေမှာ ပွင့်လင်းပြီး ဖြောင့်မတ်စေချင်တယ်၊ ကိုယ့်အတွေးတွေ၊ အကြံဉာဏ်တွေကို တခြားလူတွေနဲ့ ပွင့်ပွင့်လင်းလင်း ဝေမျှစေချင်တယ်၊ ကိစ္စတွေကို အတူတကွ ဆွေးနွေးပြီး ရိုးသားတဲ့လူတွေ ဖြစ်စေချင်တယ်။ အဲဒီလိုလူတွေကို ဘုရားသခင် ချစ်ပြီး သူတို့က ဂုဏ်သိက္ခာ ရှိရှိ အသက်ရှင်ကြတယ်။ နောက်တစ်ကြိမ် ကိစ္စတွေ ဆွေးနွေးကြတဲ့အခါ ကျွန်မနဲ့ ပူးပေါင်းဆောင်ရွက်နေတဲ့ ညီအစ်ကိုမောင်နှမတွေနဲ့ ပွင့်ပွင့်လင်းလင်း မိတ်သဟာယပြုဖို့ ကျွန်မရဲ့ အတွေးတွေ၊ အမြင်တွေကို သတိရှိရှိ ထုတ်ပြောခဲ့တယ်။ ကျွန်မ ကိစ္စတွေကို ဖုံးကွယ်ထားတာ၊ လူ့အကြိုက်လိုက်သူ လုပ်ဖို့ ကြိုးစားတာတွေ မလုပ်တော့ဘူး။ ကျွန်မအတွေးတွေက အပြည့်အဝ ပုံပေါ်မလာသေးရင်တောင်၊ ထုတ်ပြောနေတုန်းပဲ။ ကျွန်မရဲ့အမြင်တွေ မှားနေရင်လည်း ကိုယ့်မာနကို ဘေးဖယ်ထားပြီး သူများတွေရဲ့ အမြင်ကို လက်ခံခဲ့တယ်။ ဒီနည်းနဲ့ လက်တွေ့လုပ်ဆောင်တာက ကျွန်မစိတ်နှလုံးကို ငြိမ်းချမ်းမှုနဲ့ စိတ်ချမှု ရရှိစေခဲ့တယ်။

တစ်နေ့တော့ အန်းလို့ခေါ်တဲ့ ညီအစ်မတစ်ယောက်ကို အသင်းတော်ထဲ ပြန်လက်ခံသင့်၊ မသင့် ကျွန်မတို့ ဆွေးနွေးနေကြတယ်။ အန်းက မာနထောင်လွှားတဲ့ စိတ်သဘောထား ရှိပြီး သမ္မာတရားကို လက်ခံဖို့ တောက်လျှောက် ငြင်းဆန်ခဲ့တာ။ ခေါင်းဆောင်တွေက သူနဲ့ အကြိမ်ကြိမ် မိတ်သဟာယပြုခဲ့ပေမဲ့ သူက သူ့ကိုယ်သူ ဆင်ခြင်သုံးသပ်တာ မလုပ်ခဲ့ဘူး၊ မသိခဲ့ဘူး။ အဲဒီအစား သူက အသင်းတော် အလုပ်ကို အဖျက်အမှောင့်လုပ်ပြီး နှောင့်ယှက်ရင်းနဲ့ ညီအစ်ကို မောင်နှမတွေရှေ့မှာ ခေါင်းဆောင်တွေကို ဝေဖန်ပြီးတော့ ပိုတောင်ဆိုတဲ့အရာတွေ လုပ်ခဲ့တယ်။ နောက်ဆုံးတော့ ကိုယ့်ကိုယ်ကိုယ် ဆင်ခြင်သုံးသပ်ဖို့ သူ့ကို သီးခြားခွဲထားလိုက်တယ်။ အဲဒီနောက်ပိုင်း သူက တာဝန်တွေ ဆက်လုပ်ခဲ့ပြီး လတ်တလောမှာ ဧဝံဂေလိ ဟောပြောတာ တော်တော် ထိရောက်မှုရှိခဲ့တယ်။ လုပ်ဖော်ကိုင်ဖက် တော်တော်များများက အန်းကို အသင်းတော်ထဲ ပြန်လက်ခံဖို့ သဘောတူကြပေမဲ့ ကျွန်မက တွန့်ဆုတ်နေပြီး တွေးမိတယ်၊ “အန်းက ဧဝံဂေလိ ဟောပြောတာ အောင်မြင်မှုတချို့ ရှိပေမဲ့ သူ့ စိတ်သဘောထားက တော်တော် မလိုမုန်းထား ဖြစ်ပြီး သူက သမ္မာတရားကို လက်ခံတဲ့လူ မဟုတ်ဘူး။ သူ့ရဲ့ အရင်က ဒုစရိုက်အမှုတွေကို သူ တကယ် အသိအမှတ်မပြုသေးသလို မြင်သာတဲ့ နောင်တရတဲ့လက္ခဏာတစ်ခုမှလည်း မရှိဘူး။ ဧဝံဂေလိ ဟောပြောတာ ခဏတာ အောင်မြင်လို့ သူ့ကို အသင်းတော်ထဲ ပြန်လက်ခံလိုက်တာက မသင့်တော်ဘူး ထင်တယ်” လို့ပေါ့။ ဒါပေမဲ့ နောက်တော့ ကျွန်မ တွေးမိတယ်။ “လုပ်ဖော်ကိုင်ဖက်တချို့က သဘောတူပြီးသားဖြစ်ပြီး၊ ငါတစ်ယောက်တည်းက သဘောမတူရင် လူတိုင်း ဘယ်လိုထင်ကြမလဲ။ ငါ့မှာ အမြဲ မတူတဲ့အမြင်တွေ ရှိနေပြီး ငါက ပေါင်းသင်းရ အရမ်းခက်တယ်လို့ သူတို့ ထင်ကြမလား။ လူတိုင်းက သဘောတူနေမှတော့ ငါ ဘာမှ မပြောသင့်ဘူး ထင်တယ်” လို့ပေါ့။ ဒါပေမဲ့ ရုတ်တရက် ကလယ်ရာနဲ့ပတ်သက်တဲ့ အခြေအနေကို ကျွန်မ သတိရသွားတယ်။ အဲဒီတုန်းက ကျွန်မ တာဝန်မဲ့စွာနဲ့ လူအများနောက် လိုက်ခဲ့ပြီး သမ္မာတရား စည်းမျဉ်း တွေဘက်က ရပ်တည်ဖို့ သတ္တိမရှိခဲ့လို့ အသင်းတော်အလုပ် နှောင့်နှေးခဲ့ရတယ်လေ။ ကျွန်မ နည်းနည်း ကြောက်လာလို့ ဘုရားသခင်ဆီ အမြန် ဆုတောင်းလိုက်တယ်။ “ဘုရားသခင်၊ အန်းကို အသင်းတော်ထဲ ပြန်လက်ခံဖို့ လူတိုင်း သဘောတူထားပေမဲ့ သမီးကတော့ အဲဒါနဲ့ပတ်သက်လို့ စိတ်မသက်မသာဖြစ်နေတုန်းပါပဲ။ ဒီတစ်ခါတော့ ရှင်းလင်းမှု မရှိဘဲ အလျင်စလို ဆုံးဖြတ်ချက် မချချင်ပါဘူး။ သမ္မာတရား စည်းမျဉ်း တွေနဲ့အညီ လုပ်ဆောင်ချင်ပါတယ်။ ကျေးဇူးပြုပြီး သမီးကို ဉာဏ်အလင်းပေးပြီး လမ်းပြ တော်မူပါ” လို့ပေါ့။ ဆုတောင်းပြီးနောက် လူတွေကို အသင်းတော်ထဲ ပြန်လက်ခံခြင်းဆိုင်ရာ စည်းမျဉ်းတွေကို ကျွန်မ ရှာကြည့်လိုက်တယ်။ စည်းမျဉ်းတွေက ဒီလိုပြောတယ်။ တစ်စိုက်မတ်မတ် မာနထောင်လွှား၊ စိတ်ကြီးဝင်ပြီး သွေးခွဲတဲ့သူတွေဟာ ကယ်တင်လို့မရ နိုင်ဘူး။ ဆိုးယုတ်သောသူတွေဟာ အမြဲ ဆိုးယုတ်နေမှာဖြစ်ပြီး တကယ် နောင်တမရနိုင်ဘူး။ အသင်းတော်ကို ပြန်လာတဲ့သူတွေဟာ အသင်းတော်ကို လုံးဝ မနှောင့်ယှက်ရဘူး၊ လူအများစုနဲ့ အဆင်ပြေအောင် နေနိုင်ရမယ်။ အဲဒီလိုလူတွေသာ အသင်းတော်ထဲ ပြန်လက်ခံဖို့ သင့်တော်တယ်။ အသင်းတော်ကို ထိခိုက်နစ်နာစေပြီး အထောက်အကူမဖြစ်တဲ့ သူတွေကို ပြန်လက်ခံလို့ မရဘူးတဲ့။ ဒါကို အန်းရဲ့ အပြုအမူနဲ့ နှိုင်းယှဉ်ကြည့်လိုက်တော့၊ သူ့ စိတ်သဘောထားက တော်တော် မာနထောင်လွှားပြီး သမ္မာတရား ကို လက်ခံဖို့ တစ်စိုက်မတ်မတ် ငြင်းဆန်ခဲ့ပြီး ညီအစ်ကိုမောင်နှမတွေက သူ့ကို ဘယ်လိုပဲ မိတ်သဟာယပြုပေးပါစေ၊ သူ ဆင်ခြင်သုံးသပ်တာ၊ နောင်တရတာ မရှိခဲ့ပုံကို ကျွန်မ တွေးမိတယ်။ ဧဝံဂေလိ ဟောပြောတဲ့နေရာမှာ ခဏတာ အောင်မြင်မှုတချို့ ရှိပေမဲ့ သူက သမ္မာတရား လက်ခံတဲ့သူ မဟုတ်ဘူး။ သူ့အကျိုးစီးပွားကို ထိခိုက်တာ တစ်ခုခုရှိရင် အကျင့်ဟောင်းတွေ ပြန်ပေါ်လာပြီး အသင်းတော်အလုပ်ကို ဆက်နှောင့်ယှက်ဖို့ များတယ်။ ဒီလိုလူမျိုးကို အသင်းတော်ထဲ ပြန်လက်ခံဖို့ မသင့်တော်ပါဘူး။ အဲဒီနောက်မှာ ကျွန်မအမြင်တွေကို ထုတ်ပြောလိုက်တော့ လုပ်ဖော်ကိုင်ဖက်တချို့က ကျွန်မအမြင်ကို သဘောတူကြတယ်။ နောက်ဆုံးတော့ အန်းကို အသင်းတော်ထဲ ပြန်လက်မခံခဲ့ဘူး။ ဒီရလဒ်ကို မြင်တော့ ဒီနည်းနဲ့ တာဝန် ထမ်းဆောင်ရတာ ကျွန်မ စိတ်အေးချမ်းပြီး စိတ်ချလက်ချ ဖြစ်ရတယ်။

လူတစ်ယောက်ရဲ့ တာဝန်မှာ ရိုးသားတဲ့ စိတ်နှလုံး ရှိဖို့ ဘယ်လောက် အရေးကြီးတယ်ဆိုတာ ဒီအတွေ့အကြုံက နားလည်စေခဲ့တယ်။ ကိုယ့်တာဝန်မှာ ရိုးသားတဲ့ သဘောထားရှိပြီး သူတစ်ပါး စိတ်အနှောင့်အယှက်ဖြစ်မှာ မကြောက်ဘဲ သမ္မာတရားကို လက်တွေ့လုပ်ဆောင်တာက အသင်းတော်အလုပ်ကို ကာကွယ်ပေးပါတယ်။


၆၀။ နာမကျန်းဖြစ်နေသည့်ကြားထဲ၌ ကျိုးနွံနာခံမှုကို သင်ယူခြင်း

တုန်ယု၊ တရုတ်ပြည်

ငယ်ငယ်ကတည်းက ကျွန်မက ကျန်းမာရေး သိပ်မကောင်းဘူး၊ အမြဲ ဖျားနာနေခဲ့လို့ ကျန်းမာတဲ့ ခန္ဓာကိုယ်ကို တောင့်တခဲ့ပါတယ်။ ၂၀၁၂ ခုနှစ်၊ မတ်လမှာ၊ ကံကောင်းစွာနဲ့ပဲ ဘုရားသခင်ရဲ့ နောက်ဆုံးသောကာလ အမှုတော်ကို ကျွန်မ လက်ခံရရှိခဲ့တယ်။ သုံးလေးလလောက်ကြာတော့၊ အရင်ကလောက် အအေးမိတာ၊ ဖျားတာတွေ သိပ်မဖြစ်တော့ဘူးဆိုတာ သတိထားမိတယ်။ ခေါင်းတစ်ခြမ်းကိုက်တာနဲ့ ဇက်ကျီးပေါင်းတက်တာတွေတောင် သက်သာလာခဲ့တယ်။ ကျွန်မစိတ်နှလုံးထဲမှာ ဘုရားသခင်ကို ကျေးဇူးတင်စိတ်တွေနဲ့ ပြည့်နေခဲ့ပြီးတော့၊ အမှုအရာတွေကို စွန့်လွှတ်ပြီး ကိုယ့်ကိုယ်ကိုယ် အသုံးခံဖို့ ပိုပြီး စိတ်အားထက်သန်လာခဲ့တယ်။ အဲဒီတုန်းက ကျွန်မက အသင်းတော်ခေါင်းဆောင်တစ်ယောက် ဖြစ်နေပြီ။ အသင်းတော်အလုပ်ကို ကောင်းကောင်းလုပ်ဖို့အတွက် မိသားစုရဲ့ တားဆီးတာ၊ ဆန့်ကျင်တာတွေကို လျစ်လျူရှုပြီး မိုးလင်းမိုးချုပ် မနားမနေ တာဝန်ထမ်းဆောင်ခဲ့တယ်။

၂၀၂၀ ပြည့်နှစ်၊ မေလမှာ တစ်ရက်ကျတော့၊ လည်ပင်းက တစ်မျိုးဖြစ်နေတာကို သတိထားမိတယ်။ ခေါင်းကို ဘယ်ညာ လှည့်လိုက်ရင် တောင့်တင်းနေပြီး “ဂျွတ်” ဆိုတဲ့ အသံ မြည်တယ်။ နည်းနည်း ကြာကြာထိုင်လိုက်ရင် ခေါင်းက မူးလာပြီး ညာဘက်လက်မောင်းက ကိုက်ခဲပြီး ထုံလာရော၊ ပစ္စည်းတွေကို အလွယ်တကူ ကိုင်ဖို့ ခက်တာပေါ့။ အစတုန်းကတော့ သိပ်ဂရုမစိုက်ခဲ့ပါဘူး။ ဘုရားသခင်ကို စယုံကြည်ပြီးကတည်းက၊ အရင်ရောဂါတွေကို သူ ဖယ်ရှားပေးခဲ့ရုံမကဘူး၊ ကျွန်မရဲ့ ကျန်းမာရေးအခြေအနေတစ်ခုလုံးကိုပါ ပိုကောင်းအောင် လုပ်ပေးခဲ့တယ်လေ။ အခု ကျွန်မက တာဝန်ကို အချိန်ပြည့် ဆက်ကပ်ထားတာဆိုတော့၊ ဘုရားသခင်က ကျွန်မကို ကာကွယ်ပေးမှာပဲ၊ ကျွန်မအခြေအနေကို ပိုဆိုးခွင့်ပေးမှာ မဟုတ်ပါဘူးလို့ ယုံကြည်ခဲ့တယ်။ ထိုင်နေကျ ကိုယ်နေဟန်ထားကို ပြင်ပြီး လေ့ကျင့်ခန်းသေချာလုပ်လိုက်ရင် ကိစ္စမရှိလောက်ပါဘူးလို့ တွေးခဲ့တာ။ ဒါပေမဲ့ နှစ်လလောက်ကြာတော့ ဇက်ကျီးပေါင်းက သက်သာမလာတဲ့အပြင် ပိုဆိုးလာမယ်လို့ ကျွန်မ ထင်မထားခဲ့မိဘူး။ ခေါင်းက ခဏခဏ ကိုက်ပြီး မူးလာတယ်၊ မျက်လုံးတွေက ခြောက်ပြီး နေရခက်လာတယ်။ ပြီးတော့ ညာဘက်ပခုံးက နာပြီး ထုံလာလိုက်တာ တူသုံးဖို့တောင် ခက်လာတယ်။ အခြေအနေ ပိုဆိုးလာမှာကို ကျွန်မ စပြီးပူပန်လာတယ်။ ခန္ဓာကိုယ်တစ်ခြမ်းက အလုပ်မလုပ်တော့ဘဲ လေဖြတ်သွားရင်၊ ကျွန်မတာဝန်ကို ဘယ်လိုဆက် ထမ်းဆောင်နိုင်တော့မလဲ။ အဲဒါဆိုရင် ဘုရားသခင်ရဲ့ ကယ်တင်ခြင်းကို ရနိုင်မဲ့ အခွင့်အရေး ဆုံးရှုံးသွားမယ်ဆိုတဲ့ အဓိပ္ပါယ်ပဲ မဟုတ်ဘူးလား။ အဲဒီနောက်တော့ ဇက်ကျီးပေါင်းရောဂါ အရမ်းဆိုးလာလို့ တာဝန်နားပြီး အိမ်ပြန်ကုသရတဲ့၊ အရင်က အတူလုပ်ဖူးတဲ့ ညီအစ်မတစ်ယောက်ကို သွားသတိရတယ်။ ဒါပေမဲ့ ကျွန်မက တာဝန်ထမ်းဆောင်ဖို့ အိမ်ကထွက်လာပြီး သိပ်မကြာခင်မှာ ယုဒတစ်ယောက်ရဲ့ သစ္စာဖောက်တာကို ခံခဲ့ရတယ်။ ကျွန်မအခြေအနေက တာဝန်မထမ်းဆောင်နိုင်လောက်အောင် ဆိုးရွားသွားရင်၊ အိမ်လည်း ပြန်မရ၊ ဆေးရုံသွားပြီးတော့ မကုရဲဖြစ်နေတော့ ဘာလုပ်ရမလဲ။ တွေးလေလေ စိတ်ညစ်လာလေလေဖြစ်ပြီး စပြီး ညည်းညူလာမိတာပေါ့၊ “ဘုရားသခင်ကို ကျွန်မ ယုံကြည်ခဲ့တဲ့ လွန်ခဲ့တဲ့ သုံးလေးနှစ်မှာ တာဝန်ထမ်းဆောင်ဖို့အတွက် မိသားစုနဲ့ အလုပ်အကိုင်ကို စွန့်လွှတ်ခဲ့ပြီး ဆင်းရဲဒုက္ခတွေကို တော်တော်လေး ခံစားခဲ့ရတယ်။ ဘာလို့ ဘုရားသခင်က ကျွန်မကို မစောင့်ရှောက်ပြီး မကာကွယ်တာလဲ။ ရောဂါဝေဒနာကို ဘာလို့ ထပ်ခံစားခွင့်ပြုရတာလဲ” လို့ တွေးမိတယ်။ ပြီးတော့ “ဆေးရုံသွားမကုနိုင်ရင်တောင်မှ၊ ဒီအတိုင်း ထိုင်ကြည့်နေပြီး အခြေအနေ ပိုဆိုးလာအောင်တော့ အဖြစ်မခံနိုင်ဘူး။ ကိုယ့်ဘာသာကုဖို့ နည်းလမ်းရှာဖို့ လိုတယ်။ မဟုတ်ရင် အခြေအနေ ပိုဆိုးလာတဲ့အခါကျရင်၊ ငါ ပိုခံစားရမယ့်အပြင်၊ တာဝန်လည်း ဆက်ပြီးထမ်းဆောင်နိုင်တော့မှာ မဟုတ်ဘူး။ အဲဒီအခါကျ ဘာဖြစ်သွားမလဲ” လို့ တွေးမိတယ်။ အဲဒီနောက်မှာ ရောဂါကုဖို့ နည်းလမ်းအမျိုးမျိုးကို စဉ်းစားလာတယ်။ စုပ်ခွက်နဲ့ ကုတာ[က]၊ အကြောခြစ်တာ[ခ]၊ မီးကင်ကုထုံးနဲ့ ကုတာ[ဂ]တွေကို စမ်းကြည့်တဲ့အပြင် ဇက်ကျီးပေါင်းကုဖို့ ဆေးနည်းတွေကိုလည်း နေရာတိုင်းမှာ ရှာဖွေခဲ့တယ်။ အဲဒီအချိန်မှာ ကျွန်မစိတ်က ရောဂါကို ဘယ်လိုကုရမယ်ဆိုတာကိုပဲ လုံးဝ အာရုံရောက်နေပြီး တာဝန်အတွက် ဘာဝန်တာထားတဲ့စိတ်မှ မရှိတော့ဘူး။ အလုပ်အမျိုးမျိုးကို နောက်ဆက်တွဲလုပ်ဖို့ ပျက်ကွက်ခဲ့တယ်။ အလုပ်များလို့ ညဉ့်နက်တဲ့အထိ အချိန်ပိုလုပ်ရတဲ့အခါ အပြင်မှာတော့ တာဝန်ထမ်းဆောင်နေပေမဲ့ အတွင်းစိတ်ထဲမှာတော့ အတိုက်အခံဖြစ်မိတယ်။ အားစိုက်ထုတ်လွန်းရင် ရောဂါပိုဆိုးသွားမှာကို ကြောက်နေခဲ့တာလေ။

၂၀၂၂ ခုနှစ်၊ မေလမှာပေါ့၊ မနက်ခင်းတစ်ခုမှာ၊ မနက်စာစားဖို့ အောက်ထပ်ဆင်းလာတော့၊ ရုတ်တရက်ဆိုသလို ညာဘက်ခြေထောက်နဲ့ ညာဘက်ပခုံး သိသိသာသာ လေးလံလာတာကို ခံစားလိုက်ရတယ်။ ညာဘက်ခြေထောက်က အရမ်းအားနည်းနေလို့ ကြွရုံပဲမနိုင်ပြီး လမ်းလျှောက်ရင် ခြေထောက်ကို တရွတ်တိုက်ဆွဲပြီး လျှောက်ရတယ်။ ချက်ချင်းဆိုသလိုပဲ ကျွန်မ စိုးရိမ်ထိတ်လန့်သွားပြီး တကယ်ပဲ ကိုယ်တစ်ခြမ်း လေဖြတ်တော့မှာလားလို့ တွေးမိခဲ့တယ်။ ကျွန်မ အရမ်းကြောက်သွားပြီး “တကယ်လို့ ငါ လေဖြတ်သွားရင် ငါ့တာဝန်ကို တကယ် ထမ်းဆောင်နိုင်မှာ မဟုတ်ဘူး၊ အဲဒီအခါကျရင် အဲဒါဆိုရင် ကယ်တင်ခြင်းခံရဖို့နဲ့ ကောင်းကင်နိုင်ငံတော်ထဲ ဝင်ဖို့ ငါ့မျှော်လင့်ချက်တွေ ဘာဖြစ်သွားမလဲ။ ငါ့ရဲ့ နှစ်နဲ့ချီတဲ့ ပေးဆပ်မှုနဲ့ ကြိုးစားအားထုတ်မှုတွေအားလုံး အလကားဖြစ်သွားမှာ မဟုတ်ဘူးလား” လို့ပေါ့။ တွေးမိလေလေ စိတ်ဆင်းရဲလာလေလေပါပဲ။ ဘေးနားက ညီအစ်ကိုမောင်နှမတွေ ကျန်းမာနေတာ မြင်တော့၊ ကျွန်မ မနာလိုဝန်တိုဖြစ်မိတယ်။ တွေးမိတယ်၊ “ဘုရားသခင်ကို ငါ စယုံကြည်တဲ့ ဒီနှစ်တွေအတွင်းမှာ၊ ငါလည်း သူတို့လောက်တော့ စွန့်လွှတ်ပြီး အသုံးခံခဲ့တာပဲ။ ဘာလို့ ဘုရားသခင်က သူတို့ကိုကျ ကျန်းမာတဲ့ ခန္ဓာကိုယ်ပေးပြီး ငါ့ကိုကျ မပေးတာလဲ” ပေါ့။ ဒီလိုတွေးလေလေ၊ ကိုယ့်အခြေအနေနဲ့ပတ်သက်ပြီး စိတ်ရှုပ်ထွေးပြီး စိုးရိမ်ပူပန်လာလေလေပဲ။

တစ်ရက်ကျတော့၊ ဒီဘုရားနှုတ်ကပတ်တော်တွေကို ဖတ်ရတယ်။ “တစ်စုံတစ်ဦး၏ ကျန်းမာရေးသည် အသက်အရွယ်တစ်ခုခုတွင် မည်ကဲ့သို့ ဖြစ်လိမ့်မည်ဆိုသည်နှင့် အကြီးစား နာမကျန်းဖြစ်ခြင်းတစ်ခု ၎င်းတို့ ကူးစက်ရရှိမည် မရရှိမည်ဆိုသည်တို့ကို ဘုရားသခင်က အားလုံး စီစဉ်ထားပေသည်။ ဘာသာတရားမရှိသူများသည် ဘုရားသခင်ကို မယုံကြည်ကြသကဲ့သို့ လက်ဖဝါးများ၊ မွေးရက်များနှင့် မျက်နှာများဖြင့် ဤအရာများကို ကြည့်ပေးရန် တစ်စုံတစ်ဦးကို သွားရှာကြပြီး ဤအရာများကို ၎င်းတို့ ယုံကြည်ကြလေသည်။ သင်သည် ဘုရားသခင်ကို ယုံကြည်ပြီး တရားဒေသနာများနှင့် သမ္မာတရားအပေါ် မိတ်သဟာယများကို မကြာခဏ နားထောင်သောကြောင့် ဤအရာကို သင်မယုံကြည်ပါက သင်သည် မယုံကြည်သူတစ်ဦးသာ ဖြစ်သည်။ အရာရာက ဘုရားသခင်၏ လက်ထဲတွင်ရှိသည်ကို သင် အမှန်တကယ် ယုံကြည်ပါက ဤအရာများကို သင် ယုံကြည်သင့်သည်။ ဆိုးရွားသည့် နာမကျန်းဖြစ်ခြင်း၊ အကြီးစား နာမကျန်းဖြစ်ခြင်း၊ အသေးစား နာမကျန်းဖြစ်ခြင်းနှင့် ကျန်းမာရေးတို့ အားလုံးသည် ဘုရားသခင်၏ အချုပ်အခြာအာဏာနှင့် အစီအစဉ်များအောက်တွင် ကျရောက်ပေသည်။ ဆိုးရွားသည့် နာမကျန်းဖြစ်ခြင်းတစ်ခု ဖြစ်ပေါ်ခြင်းနှင့် အသက်အရွယ်တစ်ခုခုတွင် တစ်စုံတစ်ဦး၏ ကျန်းမာရေး မည်ကဲ့သို့ဖြစ်မည်ဆိုသည်တို့မှာ မတော်တဆဖြစ်သည့်အရာများ မဟုတ်သကဲ့သို့ ဤအရာကို နားလည်ရန်မှာ အပြုသဘောဆောင်ပြီး တိကျမှန်ကန်သည့် သိနားလည်မှု ရှိရန် ဖြစ်သည်။ ဤသည်မှာ သမ္မာတရားနှင့် ကိုက်ညီပါသလော။ (ကိုက်ညီပါသည်။) သမ္မာတရားနှင့် ကိုက်ညီသည်၊ သမ္မာတရားဖြစ်သည်၊ ဤအရာကို သင် လက်ခံသင့်ပြီး ဤကိစ္စရပ်အပေါ် သင်၏ သဘောထားနှင့် အမြင်များ ပြောင်းလဲသင့်ပေသည်။ ပြီးလျှင် ဤအရာများ ပြောင်းလဲသွားသည်နှင့် မည်သည့်အရာ ပြေလည်သွားပါသနည်း။ သင်၏ စိတ်ဖိစီးခြင်း၊ ပူပန်သောကနှင့် စိုးရိမ်မှု ခံစားချက်များ ပြေလည်သွားသည် မဟုတ်လော။ အနည်းဆုံးအနေဖြင့် နာမကျန်းဖြစ်ခြင်းနှင့်ပတ်သက်သည့် စိတ်ဖိစီးခြင်း၊ ပူပန်သောကနှင့် စိုးရိမ်မှုတည်းဟူသော သင်၏ အပျက်သဘောဆောင်သည့် စိတ်ခံစားမှုများသည် သဘောတရားအရ ပြေလည်သွားပေသည်။ သင်၏ သိနားလည်မှုသည် သင်၏ အတွေးများနှင့် အမြင်များကို ပြောင်းလဲစေပြီးဖြစ်သောကြောင့် သင်၏ အပျက်သဘောဆောင်သည့် စိတ်ခံစားမှုများကို ဖြေရှင်းပေးသည်။...နာမကျန်းဖြစ်ခြင်းအကြောင်းကို ငါတို့ ပြောဆိုဆွေးနွေးနေခြင်း ဖြစ်သည်။ ဤသည်မှာ မိမိတို့၏ တစ်သက်တာအတွင်း လူအများစု တွေ့ကြုံရမည့် တစ်စုံတစ်ရာဖြစ်သည်။ ထို့ကြောင့် မည်သည့် အချိန်၊ သို့မဟုတ် မည်သည့် အသက်အရွယ်တွင် လူတို့၏ ခန္ဓာကိုယ်များကို ဖိစီးမည့် နာမကျန်းဖြစ်ခြင်း အမျိုးအစားနှင့် ၎င်းတို့၏ ကျန်းမာရေးက မည်ကဲ့သို့ဖြစ်မည်ဆိုသည်တို့မှာ ဘုရားသခင် စီစဉ်ထားသည့် အရာအားလုံးဖြစ်ပြီး လူတို့သည် မိမိတို့ကိုယ်တိုင်အတွက် ဤအရာများကို ဆုံးဖြတ်၍မရနိုင်ပေ။ လူတစ်ဦး မွေးဖွားလာသည့်အချိန်ကဲ့သို့ပင်ဖြစ်သည်၊ ၎င်းသည် မိမိကိုယ်တိုင်အတွက် မဆုံးဖြတ်နိုင်ပေ။ ထို့ကြောင့် သင့်ကိုယ်သင်အတွက် ဆုံးဖြတ်၍မရနိုင်သည့် အရာများနှင့်ပတ်သက်၍ စိတ်ဖိစီး၊ သောကရောက်ပြီး စိုးရိမ်ခြင်းသည် မိုက်မဲသည် မဟုတ်လော။ (မိုက်မဲပါသည်။) လူတို့သည် မိမိတို့ဘာသာ ဖြေရှင်းနိုင်သည့် အရာများကို ဖြေရှင်းခြင်းအား အစပြုသင့်ပြီး မိမိတို့ဘာသာ မလုပ်ဆောင်နိုင်သည့် အရာများအတွက်မူ ဘုရားသခင်ကို စောင့်ဆိုင်းသင့်၏။ လူတို့သည် ဘုရားသခင်ကို တိတ်ဆိတ်စွာ ကျိုးနွံနာခံပြီး ၎င်းတို့ကို ကွယ်ကာရန် တောင်းလျှောက်သင့်သည်။ ဤသည်မှာ လူတို့ရှိသင့်သည့် တွေးခေါ်မှု အလေ့အထဖြစ်သည်။ နာမကျန်းဖြစ်ခြင်းက အမှန်တကယ် ထိုးနှက်ပြီး သေခြင်းက အမှန်တကယ် နီးကပ်လာသည့်အခါတွင် လူတို့သည် ကျိုးနွံနာခံသင့်ပြီး ဘုရားသခင်ကို စောဒကမတက်သင့်၊ သို့မဟုတ် မပုန်ကန်သင့်၊ သို့မဟုတ် ဘုရားသခင်ကို ပြစ်မှားစော်ကားသည့်အရာများ၊ သို့မဟုတ် သူ့ကို တိုက်ခိုက်သည့်အရာများအား မပြောဆိုသင့်ပေ။ ထိုအစား လူတို့သည် အဖန်ဆင်းခံများအဖြစ် ရပ်တည်ပြီး ဘုရားသခင်ထံမှ လာသည့်အရာအားလုံးကို တွေ့ကြုံကာ အသိအမှတ်ပြုသင့်သည်။ ၎င်းတို့သည် အမှုအရာများကို ၎င်းတို့ကိုယ်တိုင်အတွက် ရွေးချယ်ရန် မကြိုးစားသင့်ပေ။ ဤသည်မှာ သင်၏ ဘဝကို တန်ဖိုးတက်စေသည့် အထူးအတွေ့အကြုံတစ်ခု ဖြစ်သင့်ပြီး ထိုအရာမှာ သေချာပေါက် မကောင်းသည့် အရာတစ်ခု မဟုတ်၊ မှန်သလော။ ထို့ကြောင့် နာမကျန်းဖြစ်ခြင်းနှင့် ပတ်သက်လာသည့်အခါ လူတို့သည် ပထမဦးစွာ နာမကျန်းဖြစ်ရခြင်း ဇာစ်မြစ်နှင့် ပတ်သက်၍ ၎င်းတို့၏ မှားယွင်းသော အတွေးများနှင့် အမြင်များကို ဖြေရှင်းသင့်ပြီး ထို့နောက်တွင် ဤအရာနှင့်ပတ်သက်၍ ၎င်းတို့ စိုးရိမ်ကြလိမ့်မည် မဟုတ်တော့ပေ။ ထို့အပြင် လူတို့သည် သိသည့်အရာ၊ သို့မဟုတ် မသိသည့်အရာများကို ထိန်းချုပ်ပိုင်ခွင့်မရှိကြသကဲ့သို့ ဤအရာများအားလုံးသည် ဘုရားသခင်၏ အချုပ်အခြာအာဏာအောက်တွင် ရှိကြသည်နှင့်အမျှ ထိုအရာများကို ၎င်းတို့ ထိန်းချုပ်နိုင်စွမ်းလည်း မရှိကြချေ။ လူတို့ ရှိသင့်သည့် သဘောထားနှင့် လက်တွေ့လုပ်ဆောင်မှု စည်းမျဉ်းများမှာ စောင့်ဆိုင်းပြီး ကျိုးနွံနာခံရန် ဖြစ်သည်။ လက်တွေ့လုပ်ဆောင်ရန် သိနားလည်ခြင်းမှ အားလုံးကို သမ္မာတရား စည်းမျဉ်းများနှင့်အညီ လုပ်ဆောင်သင့်သည်။ ဤသည်မှာ သမ္မာတရား လိုက်စားရန် ဖြစ်၏။” (နှုတ်ကပတ်တော်၊ အတွဲ (၆)၊ သမ္မာတရားကို လိုက်စားခြင်းနှင့် စပ်လျဉ်း၍၊ သမ္မာတရားကို လိုက်စားရန်နည်းလမ်း (၄)) ဘုရားနှုတ်ကပတ်တော်ကနေ ကျွန်မ သဘောပေါက်လာတာက၊ ကျွန်မရောဂါ ပိုဆိုးလာမလား၊ လေဖြတ်သွားမလား ဆိုတာတွေအားလုံး ဘုရားသခင် လက်ထဲမှာ ရှိတယ်။ ပြီးတော့ ဘုရားသခင်ရဲ့ အချုပ်အခြာအာဏာနဲ့ အစီအစဉ်ကို ကျွန်မ ကျိုးနွံနာခံသင့်တယ်၊ ဒါက ပညာရှိတဲ့ ရွေးချယ်မှုပဲဆိုတာပေါ့။ ဒါပေမဲ့ ကျွန်မက ဘုရားသခင်ရဲ့ အနန္တတန်ခိုးနဲ့ အချုပ်အခြာအာဏာကို နားမလည်ခဲ့ဘူး။ ကိုယ့်ရောဂါကို ကုသဖို့အတွက် ခွန်အားတွေ၊ အရေးစိုက်ရတာတွေ အများကြီး ရင်းနှီးမြုပ်နှံခဲ့ရတယ်၊ အဲဒါအတွက် အချိန်ပြည့် စိုးရိမ်ပူပန်နေခဲ့ပြီးတော့ ဘုရားသခင်အပေါ် အထင်လွဲတာတွေ၊ ညည်းညူတာတွေတောင် ရှိခဲ့တာလေ။ ကျွန်မ တကယ်ကို မိုက်မဲခဲ့တာပဲ။ ရောဂါကနေ သင်ခန်းစာယူတဲ့နေရာမှာ ကျိုးနွံနာခံတဲ့ သဘောထား ရှိသင့်ပြီး ဘုရားသခင်ကို စစ်မှန်တဲ့ ယုံကြည်စိတ်ချမှု ရှိသင့်တယ်။ ဒါ့အပြင် နေမကောင်းဘူးဆိုရင် ပုံမှန် ဆေးကုသမှုနဲ့ ကျန်းမာရေး ဂရုစိုက်မှု ခံယူသင့်သလို၊ တာဝန်ကိုလည်း အစွမ်းကုန် ထမ်းဆောင်သင့်တယ်။ ဒီလို လက်တွေ့လုပ်ဆောင်တာက ဘုရားသခင်ရဲ့ သတ်မှတ်ချက်တွေကနေ သွေဖည်မသွားသလို ကျွန်မမှာ ရှိသင့်တဲ့ သဘောထားလည်း ဖြစ်တယ်။ ဒီလို သဘောပေါက်လိုက်တော့ ကျွန်မရဲ့ စိုးရိမ်ပူပန်မှုတွေ အတော်အသင့် သက်သာသွားပြီး၊ ဘုရားသခင်ရဲ့ စီစဉ်ညွှန်ကြားမှုနဲ့ အစီအစဉ်တွေကို ကျိုးနွံနာခံဖို့ လိုလားခဲ့တယ်။

အဲဒီနောက်ပိုင်းမှာ ကိစ္စတွေကို သဘာဝအတိုင်းပဲ ဖြစ်ခွင့်ပေးလိုက်ပြီး ကုသဖို့နဲ့ ကိုယ့်ကိုယ်ကိုယ် ဂရုစိုက်ဖို့အတွက် အချိန်ကို မျှမျှတတ စီစဉ်လိုက်တယ်။ တစ်ခါတလေ စိတ်တည်ငြိမ်သွားတဲ့အခါ၊ “ရောဂါပိုဆိုးလာရင် ငါ ဘာလို့ ညည်းညူမိတာလဲ။ ဒါကို ကြိုးကိုင်နေတဲ့ ဖောက်ပြန်ပျက်စီးတဲ့ စိတ်သဘောထားက တကယ်တမ်း ဘာများလဲ” ဆိုပြီး တွေးဆမိတယ်။ အဲဒီနောက် ဒီဘုရားနှုတ်ကပတ်တော်တွေကို ဖတ်လိုက်တယ်။ “လူတို့သည် ဘုရားသခင်ကို စတင်ယုံကြည်သည့်အခါတွင်၊ ၎င်းတို့ထဲမှ မည်သူသည် မိမိတို့၏ ကိုယ်ပိုင် ရည်မှန်းချက်များ၊ ကြံရွယ်ချက်များနှင့် မျှော်မှန်းချက်များ မရှိသနည်း။ ၎င်းတို့၏ တစ်စိတ်တစ်ဒေသသည် ဘုရားသခင်၏ တည်ရှိခြင်းကို ယုံကြည်ပြီး ဘုရားသခင်၏ တည်ရှိခြင်းကို မြင်ဖူးသော်လည်း၊ ဘုရားသခင်၌ ၎င်းတို့၏ ယုံကြည်မှုတွင် ကြံရွယ်ချက်များ ပါရှိနေဆဲဖြစ်ပြီး ဘုရားသခင်ကို ယုံကြည်ရာတွင် ၎င်းတို့၏ အဆုံးစွန်သော ရည်မှန်းချက်မှာ သူ၏ကောင်းချီးမင်္ဂလာများနှင့် ၎င်းတို့ အလိုရှိသော အရာများကို ရရှိရန် ဖြစ်သည်။ လူတို့၏ ဘဝအတွေ့အကြုံများတွင်၊ ၎င်းတို့သည် မိမိတို့ကိုယ်ကိုယ် မကြာခဏ တွေးတတ်ကြသည်၊ ကျွန်ုပ်သည် ဘုရားသခင်အတွက် ကျွန်ုပ်၏ မိသားစုနှင့် အသက်မွေးအလုပ်ကို လက်လွှတ်ပြီးလေပြီ၊ ကိုယ်တော်သည် အကျွန်ုပ်ကို မည်သည့်အရာ ပေးပြီးပြီနည်း။ ကျွန်ုပ်သည် ထပ်ဖြည့်ကာ အတည်ပြုရမည်။ လတ်တလောတွင် ကောင်းချီးမင်္ဂလာ တစ်ခုတစ်လေကို ကျွန်ုပ် ရရှိပြီးပြီလော။ အကျွန်ုပ်သည် ဤအချိန်အတောအတွင်းတွင် များစွာ ပေးပြီးဖြစ်သည်၊ အကျွန်ုပ် ပြေးလျက်နေခဲ့ပြီး များစွာ ဆင်းရဲဒုက္ခခံစားရပြီးဖြစ်သည်။ ဘုရားသခင်သည် အပြန်အလှန်အနေဖြင့် အကျွန်ုပ်အား ကတိတစ်ခုတစ်လေကို ပေးပြီးပြီလော။ ကိုယ်တော်သည် အကျွန်ုပ်၏ ကောင်းသော လုပ်ဆောင်ချက်များကို အမှတ်ရပြီးပြီလော။ ကျွန်ုပ်၏ အဆုံးသတ်မှာ အဘယ်အရာ ဖြစ်လိမ့်မည်နည်း။ ကျွန်ုပ်သည် ဘုရားသခင်၏ ကောင်းချီးမင်္ဂလာများကို ရရှိနိုင်သလော...။ အယောက်တိုင်းသည် ထိုသို့သော တွက်ချက်မှုများကို ၎င်းတို့၏ စိတ်နှလုံးအတွင်းတွင် စဉ်ဆက်မပြတ် ပြုတတ်ကြပြီး ဘုရားသခင်ထံ ၎င်းတို့၏ ကြံရွယ်ချက်များ၊ ရည်မှန်းချက်များနှင့် အပေးအယူဆိုင်ရာ စိတ်နေစိတ်ထားပါရှိသည့် တောင်းဆိုချက်များကို ပြုလုပ်ကြသည်။ ဆိုလိုသည်မှာ လူသားသည် သူ၏ စိတ်နှလုံးထဲတွင် ဘုရားသခင်ကို စဉ်ဆက်မပြတ် စစ်ဆေးနေသည်၊ ဘုရားသခင်နှင့်ပတ်သက်၍ အစီအစဉ်များကို စဉ်ဆက်မပြတ် ဖန်တီးနေပြီး၊ သူ၏ကိုယ်ပိုင် တစ်ကိုယ်ရေ အဆုံးသတ်အတွက် အရေးကိစ္စကို ဘုရားသခင်နှင့် အဆက်မပြတ် ငြင်းခုံနေသကဲ့သို့၊ ဘုရားသခင်ထံမှ ထွက်ဆိုချက်တစ်ခုကို နှိုက်ယူရန် ကြိုးစားနေသည်၊ ဘုရားသခင်က သူအလိုရှိသော အရာကို ပေးမည်၊ မပေးမည်ကို ကြည့်နေလေသည်။ တစ်ချိန်တည်းတွင် ဘုရားသခင်ကို လိုက်စားနေသည်နှင့်အမျှ၊ လူသားသည် ဘုရားသခင်ကို ဘုရားသခင်အဖြစ် သဘောမထားပေ။ လူသည် ဘုရားသခင်အပေါ် မရပ်မနား တောင်းဆိုချက်များ ပြုလုပ်ရင်းနှင့် ခြေလှမ်းတိုင်းတွင် သူ့ကို ဖိအားပေးလျက်၊ ရလေလိုလေ အိုတစ္ဆေ ဖြစ်လျက်၊ ဘုရားသခင်နှင့် အပေးအယူများ လုပ်ရန် အမြဲကြိုးစားပြီးဖြစ်သည်။ ဘုရားသခင်နှင့် အပေးအယူများ လုပ်ရန် ကြိုးစားနေသည်နှင့်အမျှ တစ်ချိန်တည်းတွင် လူသားသည် ဘုရားသခင်နှင့်ငြင်းခုံပြီး စမ်းသပ်မှုများ ၎င်းတို့အပေါ် ကျရောက်ချိန်တွင် သို့မဟုတ် အချို့သော အခြေအနေများ၌ ၎င်းတို့ မိမိတို့ကိုယ်ကိုယ် ရောက်ရှိနေသည်ကို သိချိန်တွင် မကြာခဏ အားနည်းလာကာ၊ အပျက်သဘောဆောင်လာပြီး ၎င်းတို့၏ အလုပ်၌ ပေါ့ဆလာပြီး ဘုရားသခင်နှင့်ပတ်သက်၍ ညည်းညူမှုများ အပြည့်ရှိသည့် လူများပင် ရှိလေသည်။ လူက ဘုရားသခင်ကို ပထမဦးဆုံး စတင်ယုံကြည်ခဲ့ချိန်မှစ၍၊ သူသည် ဘုရားသခင်ကို ပေါင်းလန်အောင် များပြားခြင်းတစ်ခု၊ ဆွစ်တပ်မတော် စွယ်စုံသုံးဓားတစ်ခုအဖြစ် သဘောထားခဲ့ပြီး ဘုရားသခင်ထံမှ ကောင်းချီးမင်္ဂလာများနှင့် ကတိများကိုရရန် ကြိုးစားခြင်းမှာ သူ၏ ရှိရင်းစွဲ အခွင့်အရေးနှင့် တာဝန်ဝတ္တရားဖြစ်စဉ်တွင် ဘုရားသခင်၏ တာဝန်မှာ လူသားကို ကာကွယ်ကာ စောင့်ရှောက်ရန်နှင့် ထောက်ပံ့ရန် ဖြစ်သည့်အလား၊ သူ့ကိုယ်သူ ဘုရားသခင်၏ အကြီးဆုံးသော ကြွေးရှင်အဖြစ် သဘောထားခဲ့လေသည်။ ယင်းမှာ ဘုရားသခင်ကို ယုံကြည်သော သူအားလုံး၏ ‘ဘုရားသခင်အပေါ် ယုံကြည်မှု’ ၏ အခြေခံသိနားလည်မှုဖြစ်ပြီး၊ ယင်းမှာ ဘုရားသခင်၌ ယုံကြည်မှု အယူအဆနှင့်ဆိုင်သော ၎င်းတို့၏ အနက်ရှိုင်းဆုံးသော သိနားလည်မှု ဖြစ်သည်။ လူ၏ သဘာဝ အနှစ်သာရမှသည် သူ၏ ဓမ္မဓိဋ္ဌာန်မကျသော လိုက်စားမှုအထိ၊ ဘုရားသခင်ကို ကြောက်ရွံ့ခြင်းနှင့် သက်ဆိုင်သောအရာ တစ်ခုမျှ မရှိပေ။ ဘုရားသခင်ကို ယုံကြည်ရာ၌ လူသား၏ ရည်မှန်းချက်မှာ ဘုရားသခင်ကို ကိုးကွယ်ခြင်းနှင့် မည်သည့်အရာမျှ ပတ်သက်နိုင်ခြေ မရှိပေ။ ဆိုလိုသည်မှာ ဘုရားသခင်၌ ယုံကြည်ခြင်းသည် ဘုရားသခင်ကို ကြောက်ရွံ့ခြင်းနှင့် ဘုရားသခင်ကို ကိုးကွယ်ခြင်း လိုအပ်သည်ကို လူသားက မည်သည့်အခါမျှ မယူဆဖူးသကဲ့သို့ နားလည်ဖူးခြင်းလည်း မရှိပေ။ ထိုသို့သော အခြေအနေများအရ လူသား၏ အနှစ်သာရသည် သိသာထင်ရှားပေသည်။ ဤအနှစ်သာရမှာ အဘယ်အရာ ဖြစ်သနည်း။ လူသား၏ စိတ်နှလုံးသည် မလိုမုန်းထားတတ်သည်၊ သစ္စာမဲ့ခြင်းနှင့် လှည့်ဖြားမှုကို သိုထားသည်၊ မျှတမှုနှင့် ဖြောင့်မတ်ခြင်း သို့မဟုတ် အပြုသဘောဆောင်သော အရာကို မနှစ်သက်သကဲ့သို့၊ ယင်းသည် စက်ဆုပ်ဖွယ်ဖြစ်ကာ အလိုကြီးလေသည်။ လူသား၏ စိတ်နှလုံးသည် ဘုရားသခင်နှင့် သာ၍ နီးကပ်နိုင်ခြင်း မရှိပေ။ သူသည် စိတ်နှလုံးကို ဘုရားသခင်အား လုံးဝ ပေးအပ်ခြင်း မရှိလေပြီ။ ဘုရားသခင်သည် လူသား၏ စစ်မှန်သော စိတ်နှလုံးကို တစ်ကြိမ်တစ်ခါမျှ မမြင်ဖူးသကဲ့သို့ သူသည် လူသား၏ ကိုးကွယ်ခြင်းကိုလည်း ခံရဖူးခြင်း မရှိပေ။” (နှုတ်ကပတ်တော်၊ အတွဲ (၂)၊ ဘုရားသခင်ကို သိကျွမ်းခြင်းနှင့် စပ်လျဉ်း၍၊ ဘုရားသခင်၏ အမှုတော်၊ ဘုရားသခင်၏ စိတ်နေသဘောထားနှင့် ဘုရားသခင် ကိုယ်တော်တိုင် (၂)) ဘုရားနှုတ်ကပတ်တော် ဖော်ထုတ်ထားတာတွေကို ဖတ်ပြီးတဲ့နောက်မှာ၊ ဘုရားသခင်ကို စယုံကြည်လာခဲ့ကတည်းက ဘာကို လိုက်စားရမယ်ဆိုတဲ့ ကျွန်မရဲ့ အမြင်နဲ့ ကျွန်မ လိုက်စားနေတဲ့ ဦးတည်ချက်ဟာ အစကတည်းက မှားနေမှန်း သဘောပေါက်လိုက်တယ်။ ဘုရားသခင်ကို စယုံကြည်ပြီး သိပ်မကြာခင်မှာ၊ ရောဂါသက်သာလာတာကို တွေ့တော့ ဘုရားသခင်ကို ရောဂါကုပေးတဲ့သူလို စပြီး သဘောထားခဲ့မိတယ်။ အမှုအရာတွေကို စွန့်လွှတ်တာ၊ အသုံးခံတာနဲ့ အဖိုးအခပေးတာတွေကနေတစ်ဆင့် ဘုရားသခင်ရဲ့ ကောင်းချီးနဲ့ ကာကွယ်မှုကို ရချင်ခဲ့တယ်။ ဒီလိုဆိုရင် ရောဂါကြောင့် ဒုက္ခမခံရတော့ဘူးပေါ့လေ။ ရောဂါ ပြန်ဖြစ်လာပြီး အခြေအနေက ထိန်းချုပ်လို့လဲ မရ၊ သက်သာလာတာမျိုးလဲ မရှိဘဲ ဆက်ဖြစ်နေတဲ့အခါမှာ ကျွန်မ ညည်းညူပြီး အရင်က အပြင်ပန်း ကြိုးစားအားထုတ်မှုတွေကို အရင်းအနှီးပြုပြီး ဘုရားသခင်ကို ကျိုးကြောင်းပြပြောခဲ့တယ်။ ရောဂါကုသဖို့က အရေးအကြီးဆုံးပဲလို့တောင် ထင်ခဲ့ပြီး တာဝန်ကို ကိုင်တွယ်ရာမှာ ဝန်တာထားတဲ့စိတ် မရှိခဲ့ဘူး။ အလုပ်မှာ အသီးအပွင့်မရှိတာကို မြင်တဲ့အခါမှာ စိုးရိမ်တာ၊ စိတ်အနှောင့်အယှက်ဖြစ်တာမျိုး မရှိဘဲ ကိုယ့်ခန္ဓာကိုယ်ကို ဘယ်လိုကုမလဲ၊ ဘယ်လိုဂရုစိုက်မလဲ ဆိုတာကိုပဲ အာရုံစိုက်ခဲ့တယ်။ ဘေးနားက ညီအစ်ကိုမောင်နှမတွေ ကျန်းမာနေတာ မြင်ရပြီး ငယ်ရွယ်တုန်းမှာ ရောဂါဝေဒနာ ခံစားနေရတဲ့ ကိုယ့်အဖြစ်ကို ကြည့်ပြီးတော့၊ သူတို့ကိုကျ ကောင်းချီးပေးပြီး ကျွန်မကိုကျ မစောင့်ရှောက်၊ မကာကွယ်ဘူးဆိုပြီး ဘုရားသခင်ကို စိတ်ထဲကနေ ညည်းညူခဲ့တယ်။ ကျွန်မအခြေအနေက ဘုရားနှုတ်ကပတ်တော် ဖော်ထုတ်ထားတဲ့အတိုင်း အတိအကျပါပဲ။ “လူများအပေါ် ငါ၏ အမျက်ဒေါသကို ပေးအပ်ပြီး တစ်ချိန်က ၎င်းတို့ ပိုင်ဆိုင်ခဲ့သည့် ဝမ်းမြောက်ခြင်းနှင့် ငြိမ်သက်ခြင်းတို့ကို ငါ သိမ်းယူချိန်တွင် ၎င်းတို့သည် သံသယရှိလာ၏။ ငါသည် လူတို့အား ငရဲ၏ ဆင်းရဲဒုက္ခကို ပေးအပ်ပြီး ကောင်းကင်၏ ကောင်းချီးမင်္ဂလာတို့ကို ပြန်လည် သိမ်းယူသည့်အခါ ၎င်းတို့သည် ဒေါသထောင်းခနဲထွက်လေ၏။ လူများက ၎င်းတို့ကို ရောဂါငြိမ်းစေရန် ငါ့အား တောင်းဆိုပြီး ငါသည် ၎င်းတို့ကို အလေးဂရုမပြုသည့်အပြင် ၎င်းတို့အပေါ် စက်ဆုပ်ရွံရှာမှု ခံစားရသည့်အခါ ၎င်းတို့သည် အောက်လမ်းဆေးဝါးနှင့် မှော်အတတ်တို့၏ နည်းလမ်းကိုသာ ရှာရန် ငါ့ထံမှ ထွက်သွားလေသည်။ ငါ့ထံမှ ၎င်းတို့ တောင်းဆိုခဲ့ပြီးသမျှအားလုံးကို ငါသိမ်းယူလိုက်ချိန်တွင်၊ ၎င်းတို့အားလုံးက အစအနရှာ၍မရအောင် ပျောက်သွားကြ၏။ သို့ဖြစ်၍ ငါ၏ ကျေးဇူးတော်သည် အလွန်ပေါလျှံပြီး ရရန် အကျိုးကျေးဇူးများမှာ အလွန် များလွန်းသောကြောင့် လူများသည် ငါ၌ ယုံကြည်ခြင်း ရှိသည်ဟု ငါဆို၏။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ယုံကြည်ခြင်းအကြောင်း သင် မည်သည့်အရာ သိရှိသနည်း) ဘုရားနှုတ်ကပတ်တော်တွေက ကျွန်မနှလုံးသားကို နက်နက်ရှိုင်းရှိုင်း ထိုးဖောက်သွားတယ်။ ဘုရားသခင်အတွက် ကိုယ့်ကိုယ်ကိုယ် အသုံးခံချင်ပါတယ်လို့ နှစ်တွေအများကြီး ကျွန်မ ကြွေးကြော်ခဲ့ပေမဲ့၊ ဘုရားသခင်ကို ဘုရားသခင်လို ဘယ်တုန်းကမှ အမှန်တကယ် မကိုးကွယ်ခဲ့သလို ကျိုးနွံနာခံမှုမရှိခဲ့ဘူး။ ဘုရားသခင်ဆီက ကောင်းချီးတွေကိုပဲ လိုချင်ခဲ့တာ၊ ကျွန်မရောဂါကို သူ ကုပေးပြီး ရောဂါဝေဒနာ ခံစားရတာကနေ လွတ်မြောက်အောင်လုပ်ပေးဖို့ မျှော်လင့်ခဲ့တာ။ အပြင်ပန်းမှာတော့ ဘုရားသခင်အတွက် အသုံးခံနေပါတယ်ဆိုတဲ့ ခေါင်းစဉ်တပ်ပြီး၊ ဘုရားသခင်ကို အသုံးချပြီး အပေးအယူလုပ်ဖို့ ကြိုးစားနေမှန်း ရှင်းနေတာပဲ။ ဒါဟာ ဘုရားသခင်ကို ဗြောင်ကျကျ လှည့်ဖြားတာနဲ့ အတိုက်အခံလုပ်တာ မဟုတ်ဘူးလား။ ကျွန်မ တကယ်ကို စက်ဆုပ်စရာ ကောင်းလိုက်တာ။

နောက်တော့၊ ဘုရားနှုတ်ကပတ်တော်တစ်ပိုဒ်ကို ဖတ်ပြီး လက်တွေ့လုပ်ဆောင်ရမယ့် လမ်းကြောင်းကို တွေ့ခဲ့တယ်။ အနန္တတန်ခိုးရှင် ဘုရားသခင် ပြောသည်မှာ “လူတစ်ယောက်သည် သူ၏ ရုပ်ခန္ဓာကို အလွန်အမင်း အရေးစိုက်ပြီး ကောင်းစွာ စားသောက်လျှင်၊ ကျန်းမာသန်မြန်စေလျှင် ယင်းသည် သူ့အတွက် အဘယ်သို့ တန်ဖိုးရှိသနည်း။ ဤသို့ အသက်ရှင်ရာတွင် မည်သည့် အဓိပ္ပာယ်ရှိသနည်း။ လူတစ်ယောက်ဘဝ၏ တန်ဖိုးမှာ အဘယ်နည်း။ စားခြင်း၊ သောက်ခြင်း၊ ပျော်ပါးခြင်းကဲ့သို့သော ဇာတိပကတိ သာယာမှုများ၌ မွေ့လျော်ဖို့အတွက်သာ ဖြစ်သလော။...လူတစ်ယောက်သည် ဤလောကသို့ ရောက်လာသောအခါ ဇာတိပကတိ ပျော်မွေ့မှုအတွက် မဟုတ်သကဲ့သို့ စားခြင်း၊ သောက်ခြင်း၊ ပျော်ပါးခြင်းအတွက်လည်း မဟုတ်ပေ။ ထိုအရာများအတွက် အသက်မရှင်သင့်ပေ။ ဤသည်မှာ လူသားဘဝ၏ တန်ဖိုးမဟုတ်သကဲ့သို့ မှန်ကန်သော လမ်းကြောင်းလည်းမဟုတ်ပေ။ လူသားဘဝ၏ တန်ဖိုးနှင့် လိုက်လျှောက်ရန် လမ်းမှန်တွင် တန်ဖိုးရှိသောအရာတစ်ခုကို ဖြစ်မြောက်ခြင်းနှင့် တန်ဖိုးရှိသော အလုပ်တစ်ခု၊ သို့မဟုတ် များစွာကို ပြီးမြောက်ခြင်းတို့ ပါဝင်သည်။ ဤသည်မှာ အသက်မွေးအလုပ်ဟု မခေါ်ပေ။ လမ်းမှန်ဟု ခေါ်ပြီး သင့်လျော်သော အလုပ်တာဝန်ဟုလည်း ခေါ်သည်။ ပြောလော့။ လူတစ်ယောက်သည် တန်ဖိုးရှိသောအလုပ်အချို့ကို ပြီးမြောက်ရန်၊ အဓိပ္ပာယ်ရှိသော၊ တန်ဖိုးရှိသော ဘဝကို အသက်ရှင်ရန်၊ သမ္မာတရားကို လိုက်စားပြီး ရယူရန်အတွက် အဖိုးအခပေးဆပ်ဖို့ ထိုက်တန်သလော။ သင်သည် အမှန်တကယ်ပင် သမ္မာတရားကို နားလည်ခြင်းအား လိုက်စားရန်၊ ဘဝတွင် လမ်းမှန်ပေါ်သို့ စတင်လျှောက်လှမ်းရန်၊ သင့်တာဝန်ကို ကောင်းစွာ ထမ်းဆောင်ရန်၊ တန်ဖိုးရှိပြီး အဓိပ္ပာယ်ရှိသော ဘဝကို အသက်ရှင်ရန် ဆန္ဒရှိလျှင် သင်၏ အားအင်အလုံးစုံကို ပေးဆပ်ရန်၊ အဖိုးအခများအားလုံးပေးဆပ်ရန်၊ သင်၏အချိန်နှင့် ဘဝသက်တမ်း တစ်ခုလုံးကို ပေးဆပ်ရန် တွန့်ဆုတ်မည်မဟုတ်။ ဤအချိန်ကာလအတွင်းတွင် ဖျားနာခြင်းအနည်းငယ်ကို သင်ကြုံတွေ့ရလျှင် ယင်းသည် အရေးကြီးမည်မဟုတ်၊ သင့်အား ဒုက္ခပေးမည်မဟုတ်ပေ။ ဤသည်မှာ ဘဝတစ်လျှောက်လုံး အေးဆေးပြီး လွတ်လပ်ခြင်း၊ အလဟဿနေထိုင်ခြင်း၊ အာဟာရကောင်းကောင်း ပြည့်ဝပြီး ကျန်းမာသည်အထိ ရုပ်ခန္ဓာကို ပျိုးထောင်၍ အဆုံး၌ အသက်ရှည်ခြင်းတို့ထက် အလွန်ပင်ပို၍ သာလွန်သည် မဟုတ်လော။ (ဟုတ်ပါသည်။) ဤရွေးချယ်စရာနှစ်ခုထဲမှ မည်သည့်တစ်ခုက တန်ဖိုးရှိသောဘဝ ဖြစ်သနည်း။ လူတို့သည် အဆုံးတွင် သေခြင်းကို ရင်ဆိုင်ရသောအခါ မည်သည့်တစ်ခုက ၎င်းတို့ကို သက်သာခြင်း၊ နောင်တမရှိခြင်းကို ယူဆောင်လာနိုင်သနည်း။ (အဓိပ္ပာယ်ရှိသော ဘဝကို အသက်ရှင်ခြင်း ဖြစ်သည်။) အဓိပ္ပာယ်ရှိသော အသက်တာကို အသက်ရှင်နေခြင်းဖြစ်သည်။ ဤအရာက သင်၏ စိတ်နှလုံးထဲတွင် သင်သည် တစ်စုံတစ်ခုကို ရရှိပြီးဖြစ်ကာ စိတ်သက်သာရာရပြီးဖြစ်သည်ဟု ဆိုလိုသည်။ ကောင်းစွာစားသောက်ပြီး သေသည်အထိ ပန်းသွေးရောင် အသားအရည်ကို ထိန်းသိမ်းထားသူများကမူ အဘယ်သို့ ရှိသနည်း။ ၎င်းတို့သည် အဓိပ္ပာယ်ရှိသောဘဝကို မလိုက်စားပေ။ ထို့ကြောင့် သေဆုံးသောအခါ ၎င်းတို့သည် မည်သို့ ခံစားရသနည်း။ (အချည်းနှီး အသက်ရှင်ခဲ့သကဲ့သို့ ခံစားရသည်။) ‘အချည်းနှီး အသက်ရှင်ခြင်း’ ဟူသည့် ဤစကားနှစ်လုံးသည် ပြတ်သားသည်။ ‘အချည်းနှီး အသက်ရှင်ခြင်း’ ဆိုသည်မှာ မည်သည့်အရာကို ဆိုလိုသနည်း။ (ဘဝကို ဖြုန်းတီးခြင်းကို ဆိုလိုသည်။) အချည်းနှီး အသက်ရှင်ခြင်း၊ ဘဝကို ဖြုန်းတီးခြင်းဆိုသည့် ဤစကားနှစ်ခုအတွက် အခြေပြုချက်မှာ အဘယ်နည်း။ (၎င်းတို့ဘဝ၏ အဆုံးတွင် မည်သည့်အရာကိုမျှ ၎င်းတို့ မရရှိခဲ့သည်ကို တွေ့ရှိရသည်။) ဤသို့ဆိုလျှင် လူတစ်ယောက်သည် မည်သည့်အရာကို ရရှိသင့်သနည်း။ (သူသည် သမ္မာတရားကို ရရှိသင့်သည်၊ သို့မဟုတ် ဤဘဝတွင် တန်ဖိုးရှိသော၊ အဓိပ္ပာယ် ရှိသောအရာများ ဖြစ်မြောက်သင့်သည်။ ဖန်ဆင်းခံတစ်ဦး လုပ်ဆောင်သင့်သည့်အရာများကို ကောင်းမွန်စွာ လုပ်ဆောင်သင့်သည်။ သူသည် ဤအရာများအားလုံးကို လုပ်ဆောင်ရန် ပျက်ကွက်ပြီး သူ၏ ရုပ်ခန္ဓာအတွက်သာ အသက်ရှင်လျှင် သူ၏ဘဝကို အချည်းနှီးအသက်ရှင်ခဲ့ပြီး ဖြုန်းတီးခဲ့သည်ဟု ခံစားရမည်။)” (နှုတ်ကပတ်တော်၊ အတွဲ (၆)၊ သမ္မာတရားကို လိုက်စားခြင်းနှင့် စပ်လျဉ်း၍၊ သမ္မာတရားကို လိုက်စားရန်နည်းလမ်း (၆)) ဘုရားသခင်ကို ယုံကြည်ရာမှာ ဘာကို လိုက်စားရမယ်ဆိုတဲ့ မှန်ကန်တဲ့ အမြင်ဟာ သမ္မာတရားကို နားလည်ဖို့ ရှာဖွေခြင်းနဲ့ ဘုရားသခင်ကို ကျိုးနွံနာခံမှုရှိခြင်းပဲဆိုတာ ဘုရားနှုတ်ကပတ်တော်ကနေ ကျွန်မ နားလည်လိုက်တယ်။ ဘုရားသခင်က ဘယ်လိုအခြေအနေမျိုးပဲ စီစဉ်ပါစေ၊ ပြင်းထန်တဲ့ ရောဂါနဲ့ ဆင်းရဲဒုက္ခကို ရင်ဆိုင်ရရင်တောင်မှ၊ ဘုရားသခင်ရဲ့ စီစဉ်ညွှန်ကြားမှုနဲ့ အစီအစဉ်ကို ကျိုးနွံနာခံသင့်ပြီး ဖန်ဆင်းခံတစ်ယောက်အနေနဲ့ ကိုယ့်တာဝန်ကို ကောင်းကောင်း ဖြည့်ဆည်းသင့်တယ်။ ဒီလိုလိုက်စားမှုမျိုးကမှ တန်ဖိုးရှိပြီး အဓိပ္ပာယ်ရှိတယ်၊ ပြီးတော့ ဘုရားသခင်က အမှတ်ရလိမ့်မယ်။ ဒါပေမဲ့ ကျွန်မကတော့ ဇာတိပကတိ ငြိမ်သက်ဖို့၊ ရောဂါဘေးအန္တရာယ် ကင်းရှင်းတဲ့ ဘဝနဲ့ ကျန်းကျန်းမာမာ နေရဖို့ကိုပဲ အမြဲ ရှာဖွေခဲ့တယ်။ ရောဂါဆိုးလာတဲ့အခါ၊ ဘုရားသခင်ကို ကျိုးကြောင်းပြပြောပြီး ညည်းညူလာခဲ့တယ်၊ ရောဂါကုဖို့နဲ့ ကိုယ့်ကိုယ်ကိုယ် ဂရုစိုက်ဖို့ကိုပဲ လုံးဝ အာရုံစိုက်ပြီးတော့ တာဝန်ထမ်းဆောင်ဖို့တောင် မလိုလားခဲ့ဘူး။ ဒီလိုလိုက်စားမှုက အဓိပ္ပာယ်မရှိဘူး။ ကျွန်မ ကျန်းမာရေးပြန်ကောင်းပြီး ငြိမ်းချမ်းကျန်းမာတဲ့ ဘဝနဲ့ နေရရင်တောင်မှ၊ ဖန်ဆင်းခံတစ်ယောက်အနေနဲ့ ကိုယ့်တာဝန်နဲ့ ဝတ္တရားကို ကောင်းကောင်း မဖြည့်ဆည်းဘူးဆိုရင်၊ ကိုယ့်ရဲ့ အထူးတာဝန်ကို မပြီးမြောက်ဘူးဆိုရင်၊ ဒါဟာ အလဟဿဖြစ်တဲ့ ဘဝတစ်ခုပဲဖြစ်မှာဖြစ်ပြီး ဒီလောကမှာ ကျွန်မရဲ့ ဖြစ်တည်မှုက အချည်းနှီးဖြစ်မှာပဲဆိုတာကို ကျွန်မ သဘောပေါက်လိုက်တယ်။ ဒီအချက်ကို အသိအမှတ်ပြုလိုက်တဲ့အခါ၊ ကျွန်မ စိတ်ထဲမှာ လင်းလက်သွားတယ်။ ကျွန်မရဲ့ ရောဂါ ပိုဆိုးလာမလား၊ ဒါမှမဟုတ် လေဖြတ်သွားမလားဆိုတာနဲ့ မဆိုင်ဘဲ အရေးအကြီးဆုံးက ကိုယ့်တာဝန်ကို ကောင်းကောင်း ဖြည့်ဆည်းဖို့ပဲ။ အဲဒီနောက်ပိုင်း၊ ကျွန်မတာဝန်မှာ စိတ်နှလုံးကို မြှုပ်နှံထားပြီး အလုပ်အမျိုးမျိုးကို နောက်ဆက်တွဲလိုက်လုပ်ခဲ့တယ်။

တစ်ရက်ကျတော့၊ ကွန်ပျူတာ စာရိုက်နေတုန်း၊ ညာဘက်ပခုံးက ရုတ်တရက် လှုပ်လို့မရ ဖြစ်သွားတယ်၊ ညာဘက်လက်မောင်းကို မလိုက်တဲ့အခါ စူးခနဲ နာကျင်တာကို ခံစားလိုက်ရတယ်။ စာရိုက်ရတာ အရမ်းခက်သွားတာပေါ့။ “ပခုံးက လှုပ်မရတော့ရင်၊ ငါ့တာဝန်ကို ဘယ်လိုထမ်းဆောင်နိုင်မလဲ” ဆိုပြီး ပြန်စိုးရိမ်လာတယ်။ “ခဏလောက် နားလိုက်မယ်၊ မနက်ဖြန်လောက်ဆို သက်သာသွားလောက်မှာပါ” လို့ တွေးမိတယ်။ ဒါပေမဲ့ နောက်တစ်ရက်ကျတော့၊ ပခုံးက သက်သာမလာတဲ့အပြင် ပိုတောင် နာလာသေးတယ်။ ခေါင်းနဲ့ ဇက်တွေပါ စကိုက်လာတယ်၊ ထိုင်ရတာ နာပြီး လှဲရတာတောင် နာတယ်။ တာဝန်ထမ်းဆောင်ဖို့ အာရုံစိုက်ထားတာတွေ အကုန် ပျောက်ကုန်ရော။ နောက်ပိုင်းမှာ ဒီဘုရားနှုတ်ကပတ်တော်တွေကို ဖတ်ရတယ်။ “သင် နာမကျန်းဖြစ်သည်ဖြစ်စေ၊ နာကျင်မှုဝေဒနာခံစားရသည်ဖြစ်စေ ထွက်သက်တစ်ခု ကျန်ရှိသရွေ့၊ သင် အသက်ရှင်နေသေးသရွေ့၊ သင်စကားပြောပြီး လမ်းလျှောက်နေသေးသရွေ့ သင်၏ တာဝန်ကို ထမ်းဆောင်ရန် သင့်တွင် အားအင်ရှိနေပြီး အသိတရားရှိရှိ လက်တွေ့ကျသော စိတ်နေသဘောထားဖြင့် သင်၏ တာဝန်ကို ထမ်းဆောင်ရာတွင် ကောင်းမွန်စွာ ပြုမူသင့်သည်။ အဖန်ဆင်းခံတစ်ဦး၏ တာဝန်၊ သို့မဟုတ် ဖန်ဆင်းရှင်က သင့်ကို ပေးထားသည့် တာဝန်ကို သင်စွန့်ပစ်ရမည်မဟုတ်။ သင် မသေသေးသရွေ့ သင်၏ တာဝန်ကို သင် ဖြည့်ဆည်းသင့်ပြီး ကောင်းမွန်စွာ ပြီးစီးအောင်လုပ်သင့်သည်။” (နှုတ်ကပတ်တော်၊ အတွဲ (၆)၊ သမ္မာတရားကို လိုက်စားခြင်းနှင့် စပ်လျဉ်း၍၊ သမ္မာတရားကို လိုက်စားရန်နည်းလမ်း (၃)) ဘုရားနှုတ်ကပတ်တော်တွေကို ဖတ်ပြီးတဲ့နောက်၊ ကျွန်မရဲ့ အခြေအနေ သက်သာလာတာပဲဖြစ်ဖြစ်၊ မသက်သာလာဘူးပဲဖြစ်ဖြစ် ဒီရောဂါက ချည်နှောင်တာ၊ ဘောင်ခတ်တာကို ဆက်မခံချင်တော့ပါဘူးလို့ ပြောပြီး ဘုရားသခင်ဆီ ဆုတောင်းခဲ့တယ်။ ကျွန်မက ဘုရားသခင်ရဲ့ ရည်ရွယ်ချက်ကို ရှာဖွေပြီးတော့ပဲ ဘုရားသခင်ကို ကျိုးနွံနာခံချင်တယ်၊ ကိုယ့်တာဝန်ကိုပဲ စွဲကိုင်ထားချင်တယ်။ အဲဒီနောက်မှာတော့ ရောဂါ ဘယ်တော့ သက်သာမလဲဆိုတာကို မပူပန်တော့ဘဲ ကိုယ့်တာဝန်ကိုပဲ အာရုံစိုက်လိုက်တယ်၊ အားတဲ့အချိန်လေးမှာ လေ့ကျင့်ခန်း နည်းနည်းလုပ်တယ်။ လေးရက်မြောက် မနက်ကျတော့၊ ညာဘက်ပခုံးက နာတာ လျော့သွားတာကို ရုတ်တရက် သတိထားမိတယ်၊ ဇက်လည်း မတောင့်တော့ဘူး။ လုံးဝ ပျောက်သွားတာ မဟုတ်ပေမဲ့၊ တဖြည်းဖြည်းချင်း သက်သာလာတယ်။

ဒီလို ထပ်ခါတလဲလဲ နာမကျန်းဖြစ်တာတွေက ယုံကြည်ခြင်းမှာ ဘာကို လိုက်စားရမယ်ဆိုတဲ့ ကျွန်မရဲ့ မှားယွင်းတဲ့ အမြင်တွေကို လုံးဝ ထုတ်ဖော်လိုက်တာပဲ။ အဲဒီတော့မှ ကိုယ့်ကိုယ်ကိုယ် အမှန်တကယ် နားလည်မှုတချို့ စရှိလာခဲ့တာ။ ဘုရားနှုတ်ကပတ်တော်ကနေတစ်ဆင့်၊ ရောဂါကို ဘယ်လို မှန်မှန်ကန်ကန် သဘောထားရမလဲ၊ ဒီလိုအချိန်မျိုးမှာ ကိုယ့်တာဝန်ကို ဘယ်လို ကောင်းကောင်း ဖြည့်ဆည်းရမလဲ ဆိုတာကိုလည်း သင်ယူခဲ့ရတယ်။ ဘုရားသခင်ရဲ့ ကယ်တင်ခြင်းအတွက် ကျေးဇူးတင်ပါတယ်ရှင်။

အောက်ခြေမှတ်စု(များ)-

က။ စုပ်ခွက်ဖြင့် ကုသခြင်း။ ဖန် သို့မဟုတ် ပလတ်စတစ်ဘူးများကို အရေပြားပေါ်တွင် တင်ကာ စုပ်ယူမှုဖြစ်စေသည့် ကုသနည်းတစ်ခု ဖြစ်သည်။ ယင်းက သွေးလည်ပတ်မှုကို ကောင်းမွန်စေရန်နှင့် နာကျင်မှုကို သက်သာစေရန် ကူညီပေးသည်။

ခ။ ဂွါရှာ (အကြောခြစ်ကုသခြင်း)။ တင်းမာမှုကို လျော့ကျစေရန်၊ သွေးလည်ပတ်မှု ကောင်းမွန်စေရန်နှင့် ကြွက်သားနာကျင်မှုကို သက်သာစေရန် ချောမွေ့သော ကိရိယာတစ်ခုဖြင့် အရေပြားပေါ်တွင် ခြစ်ဆွဲရသည့် နည်းစနစ်တစ်ခု ဖြစ်သည်။

ဂ။ မီးကင်ကုသခြင်း။ ခန္ဓာကိုယ်ကို နွေးထွေးစေရန်နှင့် ရောဂါပျောက်ကင်းမှုကို လှုံ့ဆော်ပေးရန် ခန္ဓာကိုယ်ပေါ်ရှိ သတ်မှတ်ထားသော နေရာများအနီးတွင် အခြောက်လှန်းထားသော မပ်ဝေါ့ဟုခေါ်သည့် အပင်တစ်မျိုးကို မီးရှို့ရသည့် နည်းလမ်းတစ်ခု ဖြစ်သည်။


၆၁။ အခြားသူများနှင့် မည်သို့ ကောင်းမွန်စွာ အလုပ်လုပ်ရမည်ကို ယခု ကျွန်တော် သိသွားပြီ

အသင်းတော်မှာ ဒီဇိုင်းအလုပ်ကို ကျွန်တော်လုပ်နေတာ သုံးလေးနှစ် ရှိပါပြီ။ ကိုယ့်တာဝန်ကို ထမ်းဆောင်ရင်းနဲ့ ဂရပ်ဖစ်ဒီဇိုင်းဆိုင်ရာ စည်းမျဉ်းတချို့ကို တဖြည်းဖြည်း ကျွမ်းကျင်လာပြီး အတွေ့အကြုံတချို့လည်း ရလာတယ်။ ကျွန်တော်က ကိုယ့်တာဝန်အပေါ် လုံ့လထားတဲ့ သဘောထားရှိတယ်လို့လည်း လူအများစုက မှတ်ချက်ပေးကြတော့ ကိုယ့်ကိုယ်ကိုယ် အတော်လေး အထင်ကြီးနေခဲ့မိတယ်။ ၂၀၂၂ ခုနှစ်၊ ဖေဖော်ဝါရီလမှာ အလုပ်လိုအပ်ချက်အရ ဒီဇိုင်းအလုပ်မှာ ညီအစ်မ ဗယ်လရီနဲ့ ပူးပေါင်းဆောင်ရွက်ဖို့ အသင်းတော်က စီစဉ်ပေးခဲ့တယ်။ ခဏကြာတော့ သူက သူ့တာဝန်မှာ နည်းနည်း ပေါ့ဆပြီး စည်းမျဉ်းတွေကို သိပ်နားမလည်ဘူးဆိုတာ ကျွန်တော် တွေ့လာရတယ်။ တစ်ခါတလေဆို တော်တော်လေး သိသာထင်ရှားတဲ့ အမှားတချို့ကိုလည်း သူလုပ်ခဲ့တော့ ဒီဇိုင်းတချို့ကို ပြန်ပြင်ရတာတွေ၊ ပြန်လုပ်ရတာတွေ ရှိလာတာပေါ့။ ဒါနဲ့ ကျွန်တော် သူ့ကို စပြီး အထင်သေးလာတယ်။ သူ့တာဝန်မှာ ပြဿနာတွေ အများကြီးရှိတယ်လို့ တွေးမိတာပေါ့။ ကျွန်တော့်လောက် စေ့စပ်သေချာမှု မရှိသလို စည်းမျဉ်းတွေကို ပြောင်းလွယ်ပြင်လွယ် အသုံးချတဲ့နေရာမှာလည်း မကျွမ်းကျင်ဘူး။ ဒါ့အပြင် အလုပ်ခွင်မှာ ကျွန်တော်ပေးတဲ့ အကြံပြုချက် အတော်များများကို သူက သိပ်ပြီး ငြင်းဆန်တာမရှိဘဲ လက်ခံတတ်တော့ ကိုယ့်ကိုယ်ကိုယ် ပိုတောင် အထင်ကြီးလာတယ်။ နောက်ပိုင်းမှာ ဆွေးနွေးဖို့လိုတဲ့ ကိစ္စတွေရှိတိုင်း သူ့ဆီ အကြံဉာဏ် သွားမတောင်းချင်တော့ဘူး။ တစ်ခါတလေ သူက သူ့အမြင်တွေကို မျှဝေရင်တောင် ကျွန်တော်က လုံးဝ နားမထောင်ဘဲ ကျွန်တော့်အမြင်ကမှ အမှန်၊ ကျွန်တော့်ဦးဆောင်မှုနောက်ပဲ သူ လိုက်သင့်တယ်လို့ပဲ မရမက ပြောဖြစ်ခဲ့တယ်။

မှတ်မိသေးတယ်၊ တစ်ခါတုန်းက ဗယ်လရီနဲ့ ကျွန်တော် ဒီဇိုင်းအယူအဆတစ်ခုနဲ့ပတ်သက်ပြီး သဘောထား ကွဲလွဲကြတယ်။ သူ့အယူအဆက တော်တော်ရိုးပြီး လူစိတ်ဝင်စားမှု သိပ်မရနိုင်ဘူးလို့ ကျွန်တော် ထင်ခဲ့တယ်။ ဒါကြောင့် ကျွန်တော့်အယူအဆအတိုင်းပဲ သွားသင့်တယ်လို့ ထင်ခဲ့တာပေါ့။ ကျွန်တော့်အကြံဉာဏ်က ဖန်တစ်ရာတေနေတာသက်သက် မဟုတ်ဘဲ ဘယ်လိုဆန်းသစ်တယ်ဆိုတာနဲ့ သူ့အမြင်က ဘယ်လို မသင့်တော်ဘူးဆိုတာကို ကျွန်တော် ဆက်ရှင်းပြနေခဲ့တယ်။ သူ့ရဲ့ အတွေးအခေါ်ကို သူရှင်းပြဖို့ ကြိုးစားတဲ့အခါ ကိုယ့်ဘာသာကိုယ် တွေးလိုက်တယ်။ “ငါက နင့်ထက် ဒီဇိုင်း ပိုလုပ်ဖူးသလို စည်းမျဉ်းတွေကိုလည်း ပိုနားလည်တယ်၊ ဒီတော့ ငါ့နည်းအတိုင်း လုပ်တာက ပိုတိကျမှာပေါ့” လို့လေ။ ဒါနဲ့ သူ့စကားကို ဖြတ်ပြောပြီး ကျွန်တော့်အမြင်ကိုပဲ ထပ်ပြီး အတင်းပြောပါလေရော။ ဒါပေမဲ့ ကျွန်တော့်အကြံပြုချက်ကို သူ သဘောမတူသေးဘဲ တခြားညီအစ်ကိုမောင်နှမတွေနဲ့ တိုင်ပင်ချင်တယ်လို့ ပြောတယ်။ ကျွန်တော် နည်းနည်း စိတ်မရှည်ဖြစ်သွားပြီး တွေးလိုက်မိတယ်။ “ဘာများ မေးစရာ ရှိလို့လဲ။ ဒါက ခက်တဲ့ကိစ္စလည်း မဟုတ်ဘဲနဲ့၊ ငါ့အကြံပြုချက်အတိုင်း လုပ်လိုက်လို့ ရသားနဲ့” ပေါ့။ ဒါပေမဲ့ အံ့သြစရာကောင်းတာက သူများတွေနဲ့ တိုင်ပင်ပြီးတဲ့အခါ အများစုက ဒီကိစ္စကို စည်းမျဉ်းတွေအတိုင်း ဆုံးဖြတ်ကြပြီး ဗယ်လရီရဲ့ အယူအဆနဲ့ အမြင်က ပိုသင့်တော်တယ်လို့ ခံစားမိကြတာပဲ။ သူ့ဟာက သိပ်မဆန်းသစ်ပေမဲ့ ခေါင်းစဉ်နဲ့ ပိုကိုက်ညီနေတယ်။ ဒါကို ကြားတော့ ကျွန်တော် နည်းနည်း ရှက်သွားတယ်။ သူ့အယူအဆက တကယ်ပဲ ကျွန်တော့်ဟာထက် ပိုကောင်းနေတာကို မယုံနိုင်အောင် ဖြစ်သွားတယ်။ နောက်တစ်ခါကျတော့ အရောင်ချိန်ဖို့ ဗယ်လရီကို ကျွန်တော် ကူခိုင်းပြီး ဘယ်လိုချိန်ရမယ်ဆိုတာ ပြောပြလိုက်တယ်။ နောက်ပိုင်းကျတော့ ကျွန်တော် သင်ပေးတဲ့နည်းအတိုင်း သူ မလိုက်နာတာကို သတိထားမိလိုက်တယ်။ အဲဒီအစား ပိုကောင်းမယ်လို့ သူထင်တဲ့နည်းကို သုံးထားတာဗျ။ ဒါကို မြင်တော့ ကျွန်တော် တော်တော် ဒေါသထွက်သွားပြီး သူ့ကို ဖိအားပေးတဲ့ လေသံနဲ့ မေးလိုက်တယ်။ “ဘာလို့ ကျွန်တော်ပြောတဲ့ နည်းလမ်းအတိုင်း မလိုက်နာတာလဲ။ အရောင်ချိန်တဲ့နေရာမှာ ဒီနည်းလမ်းကိုပဲ ကျွန်တော်တို့ အမြဲ သုံးလာတာလေ၊ အစ်မချိန်ထားတာမှာ ပြဿနာရှိရင် ဘယ်လိုလုပ်မလဲ” လို့ပေါ့။ သူက ချက်ချင်း ပြန်ဖြေတယ်။ “မောင်လေးပြောတဲ့ နည်းလမ်းကို အစ်မ သိပ်မကျွမ်းကျင်လို့ အစ်မ ပိုရင်းနှီးတဲ့ နည်းလမ်းကို သုံးလိုက်တာပါ” တဲ့။ သူ့ကို ကျွန်တော် ဆက်ပြီး ဝေဖန်ချင်ပေမဲ့ ကျွန်တော် တဇောက်ကန်းဖြစ်ပြီး ပြောမိနေမှန်း သဘောပေါက်မိလိုက်လို့ ရပ်လိုက်တယ်။

တစ်နေ့ကျတော့ သူ့ရဲ့လက်တလောအခြေအနေကို သူ မျှဝေခဲ့တယ်။ သူပြောတာကတော့ “မောင်လေးနဲ့ တာဝန်အတူထမ်းဆောင်ရတာ အစ်မ အမြဲ သိမ်ငယ်နေမိတယ်။ မောင်လေးရဲ့ နည်းလမ်းအတိုင်း မလုပ်မိရင် အစ်မကို ဝေဖန်မှာ အမြဲ ကြောက်နေရတာ။ ပြီးခဲ့တဲ့တစ်ခေါက် မြန်မြန်နဲ့ လွယ်လွယ်ပြီးအောင်ဆိုပြီး အစ်မနည်းနဲ့ အရောင်ချိန်လိုက်တုန်းက အမှန်တော့လေ မောင်လေး မေးခွန်းထုတ်တော့ အစ်မ တော်တော်လေး ကြောက်သွားခဲ့တာ” တဲ့။ ဒါကို ကြားလိုက်ရတော့ ကျွန်တော် တော်တော်လေး စိတ်မကောင်းဖြစ်သွားတယ်။ ကျွန်တော်နဲ့ ပူးပေါင်းဆောင်ရွက်ရတာကို သူ တကယ် ကြောက်နေမယ်လို့ ကျွန်တော် လုံးဝ မထင်ထားခဲ့ဘူး။ နောက်ပိုင်းမှာ ခဏခဏဆိုသလို သူ့ဘာသာသူ အလွယ်လေး ကိုင်တွယ်နိုင်တဲ့ ကိစ္စတွေမှာတောင် ကျွန်တော့်ကို အရင်လာမေးတုန်းပဲ၊ ကျွန်တော် သဘောတူမှပဲ ကိစ္စတွေ ကိုင်တွယ်ရဲတာကိုလည်း သတိထားမိလာတယ်။ ကျွန်တော်တို့ ပူးပေါင်းဆောင်ရွက်မှုမှာ ပြဿနာရှိနေပြီဆိုတာ သဘောပေါက်မိလိုက်လို့ ကိုယ့်ကိုယ်ကိုယ် သိမြင်နိုင်အောင် ဉာဏ်ပွင့်စေဖို့ ဘုရားသခင်ဆီ ကျွန်တော် တောင်းလျှောက်ပြီး ဆုတောင်းခဲ့တယ်။ နောက်ပိုင်းမှာ ဘုရားနှုတ်ကပတ်တော်တစ်ပိုဒ်ကို ကျွန်တော် ဖတ်ခဲ့ရတယ်။ “‘ပူးပေါင်းလုပ်ဆောင်ခြင်း’ ဆိုသည့် ဝေါဟာရကို မည်သို့ရှင်းလင်းပြီး လက်တွေ့လုပ်ဆောင်သနည်း။ (အမှုကိစ္စများဖြစ်ပေါ်သောအခါ ယင်းတို့ကို ဆွေးနွေးခြင်းဖြစ်ပါသည်။) ဟုတ်သည်။ ယင်းသည် ထိုအရာကို လက်တွေ့လုပ်ဆောင်သည့် နည်းလမ်းတစ်ခု ဖြစ်သည်။ အခြား မည်သည့်အရာ ရှိသနည်း။ (တစ်ဦး၏ အားနည်းချက်များကို အခြားတစ်ဦး၏ အားသာချက်များဖြင့် ခုနှိမ်ခြင်း၊ တစ်ဦးအပေါ်တစ်ဦး ကြီးကြပ်ခြင်း ဖြစ်သည်။) ယင်းသည် လုံးဝ ကိုက်ညီသည်။ ဤသို့ လက်တွေ့လုပ်ဆောင်ခြင်းသည် သဟဇာတဖြစ်စွာ ပူးပေါင်းလုပ်ဆောင်ခြင်း ဖြစ်သည်။ နောက်ထပ်ရှိသလော။ အမှုအရာများ ဖြစ်ပျက်သောအခါ အခြားလူ၏ ထင်မြင်ချက်ကို တောင်းခံခြင်းဖြစ်သည်။ ယင်းသည် ပူးပေါင်းလုပ်ဆောင်ခြင်း မဟုတ်လော။ (ဟုတ်ပါသည်။) လူတစ်ယောက်က သူ၏ မိတ်သဟာယကိုဖွဲ့ပြီး အခြားလူကလည်း သူ၏ မိတ်သဟာယကိုဖွဲ့ကာ အဆုံးတွင် ၎င်းတို့က ပထမလူ၏ မိတ်သဟာယအတိုင်းသာ လုပ်ဆောင်လျှင် အဘယ်ကြောင့် အပေါ်ယံလုပ်ဆောင်မည်နည်း။ ယင်းသည် ပူးပေါင်းလုပ်ဆောင်ခြင်း မဟုတ်။ ယင်းသည် စည်းမျဉ်းများနှင့် မညီပေ။ ပူးပေါင်းလုပ်ဆောင်ခြင်း၏ ရလဒ်များ မဖြစ်ထွန်းပေ။ သင်သည် စက်သေနတ်ကဲ့သို့ ဆက်တိုက်စကားပြော၍ စကားပြောလိုသည့် အခြားလူများကို အခွင့်အရေးမပေးလျှင်၊ သင်၏အယူအဆများအားလုံးကို ပြောဆိုပြီးသည့်နောက်တွင်ပင် အခြားလူများအား နားမထောင်လျှင် ဤသည်မှာ ဆွေးနွေးမှုဖြစ်သလော။ မိတ်သဟာယဖြစ်သလော။ ယင်းသည် အပေါ်ယံလုပ်ဆောင်ခြင်းသာဖြစ်သည်။ ပူးပေါင်းလုပ်ဆောင်ခြင်းမဟုတ်။ ဤသို့ဆိုလျှင် ပူးပေါင်းလုပ်ဆောင်ခြင်း ဆိုသည်မှာ အဘယ်နည်း။ ဤသည်မှာ သင်သည် သင်၏အယူအဆများ၊ ဆုံးဖြတ်ချက်များကို ပြောပြီးနောက် အခြားလူ၏ ထင်မြင်ချက်များ၊ အမြင်များကို တောင်းခံနိုင်သောအခါ သင်နှင့် ထိုသူ၏ စကားများနှင့် အမြင်များကို နှိုင်းယှဉ်ကြည့်ပြီး လူအနည်းငယ်နှင့်အတူ ထိုအရာများအပေါ် ပိုင်းခြားသိမြင်မှုကို ကျင့်သုံးကာ စည်းမျဉ်းများကို ရှာဖွေ၍ ဤသို့ဖြင့် တူညီသော နားလည်မှုရရှိပြီး မှန်ကန်သော လက်တွေ့လုပ်ဆောင်ရန် လမ်းကြောင်းကို ဆုံးဖြတ်သောအခါတွင် ဖြစ်သည်။ ဤသည်မှာ ဆွေးနွေးခြင်း၊ မိတ်သဟာယဖွဲ့ခြင်း၏ အဓိပ္ပာယ်ဖြစ်သည်။ ‘ပူးပေါင်းလုပ်ဆောင်ခြင်း’ဆိုသည်မှာ ထိုအရာကို ဆိုလိုသည်။” (နှုတ်ကပတ်တော်၊ အတွဲ (၄)၊ အန္တိခရစ်တို့ကို ဖော်ထုတ်ခြင်း၊ အချက် ၈- ၎င်းတို့သည် အခြားသူများအား သမ္မာတရားကိုဖြစ်စေ၊ ဘုရားသခင်ကိုဖြစ်စေ ကျိုးနွံနာခံစေခြင်း မရှိဘဲ ၎င်းတို့ကိုသာ ကျိုးနွံနာခံစေသည် (အပိုင်း ၁)) ဘုရားနှုတ်ကပတ်တော်ကို ဖတ်ပြီးတဲ့နောက်မှာ စစ်မှန်တဲ့ ပူးပေါင်းဆောင်ရွက်ခြင်းဆိုတာ ကိစ္စရပ်တွေကို အတူတူ ဆွေးနွေးနိုင်တာ၊ တစ်ယောက်ရဲ့ အားသာချက်၊ အားနည်းချက်တွေကို တစ်ယောက်က ဖြည့်ဆည်းပေးတာ၊ သမ္မာတရား စည်းမျဉ်းတွေကို အတူတူ ရှာဖွေတာနဲ့ ဘုရားသခင်ရဲ့ သတ်မှတ်ချက်တွေအတိုင်း ကိုယ့်တာဝန်တွေကို ထမ်းဆောင်တာဖြစ်မှန်း ကျွန်တော် နားလည်သွားတယ်။ ဒါကမှ တကယ့် ပူးပေါင်းဆောင်ရွက်ခြင်းပဲလေ။ အဲဒီအချိန်အထိ ကျွန်တော်တို့ အတူရှိခဲ့တဲ့အချိန်တွေကို ဆင်ခြင်သုံးသပ်ကြည့်လိုက်တော့ ဗယ်လရီနဲ့ ကျွန်တော် တာဝန်အတူ ထမ်းဆောင်ခဲ့ကြပေမဲ့ သူ့နဲ့ ကျွန်တော် တကယ် ပူးပေါင်းဆောင်ရွက်တာမျိုး မရှိခဲ့ဘူး။ ကျွန်တော်က ကိစ္စတွေလုပ်တဲ့နေရာမှာ ပိုလုံ့လဝီရိယရှိသလို သူ့ထက်လည်း ပိုနားလည်တယ်လို့ ထင်ခဲ့တော့ သူ့ကို အမြဲ အထင်သေးခဲ့တယ်၊ ကျွန်တော့်စကားတွေနဲ့ လုပ်ရပ်တွေမှာ သူ့ကို မထီမဲ့မြင်ပြုတာတွေနဲ့ ပြည့်နေခဲ့တာပေါ့။ ပြဿနာတွေကို ဆွေးနွေးကြတဲ့အခါ ကျွန်တော့်ဘက်က သူ့အကြံဉာဏ်ကို စတောင်းတာ ရှားသလို တောင်းတဲ့အခါမှာတောင် ကျွန်တော်က မှန်တယ်လို့ ဆုံးဖြတ်ပြီးသားဖြစ်နေတော့ ဟန်ပြသဘောလောက်ပဲ လုပ်ပြီး သူ့အကြံဉာဏ်တွေကို လုံးလုံး တစ်ခုမှ လက်မခံခဲ့ဘူး။ ကျွန်တော့်မှာ ဆင်ခြင်တုံတရား လုံးဝကင်းမဲ့ပြီး သူ့စကားကို ဖြတ်ပြောတာ၊ ဖိအားပေးတဲ့ လေသံနဲ့ ဝေဖန်တာတွေတောင် လုပ်ခဲ့တယ်။ သူ့ကို ကျွန်တော့်ဦးဆောင်မှုနောက်ပဲ လိုက်စေချင်တာလေ။ တာဝန်မှာ ကျွန်တော်က အမြဲတမ်း အတ္တကြီးပြီး ဗိုလ်ကျခဲ့တယ်။ ဗယ်လရီနဲ့ အပြန်အလှန် ဆွေးနွေးတာ၊ ဖြည့်စွက်ပေးတာမျိုး ဘယ်တုန်းကမှ မရှိခဲ့ဘဲ အရာရာကို ကျွန်တော့်နည်းလမ်းအတိုင်းပဲ အမြဲ လုပ်ခဲ့တာ။ ရလဒ်အနေနဲ့ အတူတူလုပ်လာတာ ကြာလာတော့ သူဟာ ကျွန်တော့်ရဲ့ ဘောင်ခတ်တာကို ခံလာရလွန်းလို့ ပြဿနာတွေကို သူ့ဘာသာ မကိုင်တွယ်ရဲတော့ဘဲ ကျွန်တော့်နည်းအတိုင်း မလုပ်ရင် ကျွန်တော် သူ့ကို ပြစ်တင်ပြောဆိုမှာကိုပဲ အမြဲ စိုးရိမ်နေခဲ့တာ။ သူနဲ့ ကျွန်တော့်ကြားမှာ သဟဇာတဖြစ်တဲ့ ပူးပေါင်းဆောင်ရွက်တာမျိုး လုံးဝ မရှိခဲ့ဘဲ ကျွန်တော်လုပ်ခဲ့သမျှက သူ့ကို ဘောင်ခတ်ပြီး ထိခိုက်နစ်နာစေခဲ့တာကို ကျွန်တော် မြင်သွားတယ်။ ကျွန်တော် တော်တော် အပြစ်ရှိသလို ခံစားလိုက်ရပြီး ကျွန်တော့်ပြဿနာအတွက် ဖြေရှင်းလမ်းကို ရှာဖွေခဲ့တယ်။

နောက်သုံးလေးရက်မှာ ကျွန်တော် တွေးနေမိတယ်။ “ငါ သူများတွေနဲ့ သဟဇာတဖြစ်အောင် ပူးပေါင်းဆောင်ရွက်တာမျိုး ဘာလို့ မလုပ်နိုင်ရတာလဲ။ ဒီပြဿနာရဲ့ အရင်းအမြစ်က ဘာလဲ” ပေါ့။ တစ်နေ့မှာ ဘုရားနှုတ်ကပတ်တော်တစ်ပိုဒ်ကို ဖတ်ပြီးတော့ ကျွန်တော့်ပြဿနာတွေနဲ့ပတ်သက်တဲ့ သိနားလည်မှုတချို့ ရခဲ့တယ်။ အနန္တတန်ခိုးရှင် ဘုရားသခင် ပြောသည်မှာ “သင်၏စိတ်နှလုံးထဲတွင် သင်သည် သမ္မာတရားကို အမှန်တကယ် နားလည်ပါက၊ သမ္မာတရားကို လက်တွေ့လုပ်ဆောင်ကာ ဘုရားသခင်ကို ကျိုးနွံနာခံဖို့ နည်းလမ်းအား သင်သိလိမ့်မည် ဖြစ်ပြီး သမ္မာတရား လိုက်စားခြင်း လမ်းကြောင်းပေါ်ကို သင် အလိုအလျောက် စတင်လိမ့်မည် ဖြစ်သည်။ သင်လျှောက်သည့် လမ်းကြောင်းသည် မှန်ကန်သည့် လမ်းကြောင်းဖြစ်ပြီး ဘုရားသခင်၏ ရည်ရွယ်ချက်များနှင့် ကိုက်ညီပါက၊ သန့်ရှင်းသောဝိညာဉ်တော်၏ အလုပ်သည် သင့်ကို စွန့်ခွာလိမ့်မည် မဟုတ်ချေ။ ထိုအခြေအနေတွင် ဘုရားသခင်အား သင် သစ္စာဖောက်ဖို့အလားအလာ နည်းသည်ထက် နည်းလာပေလိမ့်မည်။ သမ္မာတရားမရှိပါက မကောင်းမှုပြုရန် လွယ်ကူပြီး မရည်ရွယ်ဘဲ ယင်းကို သင်လုပ်မိလိမ့်မည် ဖြစ်သည်။ ဥပမာ၊ သင့်တွင် မာနထောင်လွှားပြီး စိတ်ကြီးဝင်သော စိတ်သဘောထားတစ်ခုရှိလျှင် ဘုရားသခင်ကို မဆန့်ကျင်ရန် ပြောဆိုခံရခြင်းသည် ထူးခြားမှုမရှိပေ။ သင်သည် ကိုယ့်ကိုယ်ကိုယ် မထိန်းနိုင်ပေ။ သင်ထိန်းချုပ်နိုင်သည်ထက် ကျော်လွန်သည်။ သင်သည် ရည်ရွယ်ချက်ရှိရှိဖြင့် လုပ်ဆောင်မည်မဟုတ်ပေ။ သင်၏ မောက်မာပြီး ထောင်လွှားသော သဘာဝဗီဇ၏ အုပ်စိုးမှုအောက်၌ သင် ထိုသို့ပြုလိမ့်မည်။ သင်၏ မာနထောင်လွှားခြင်းနှင့် စိတ်ကြီးဝင်ခြင်းတို့သည် သင့်ကို ဘုရားသခင်အား အထင်အမြင်သေးစေမည်ဖြစ်ပြီး သူ့အား အရေးမပါသောသူအဖြစ် မြင်စေမည်ဖြစ်သည်။ ထိုအရာတို့သည် သင့်ကိုယ်သင် ချီးမြှောက်အောင် လုပ်လိမ့်မည်ဖြစ်ပြီး သင့်ကိုယ်သင် အစဉ်တစိုက် ပြစားဝင့်ဝါအောင် လုပ်လိမ့်မည် ဖြစ်သည်။ ယင်းတို့က သင့်အား အခြားသူများကို အထင်အမြင်သေးစေမည်၊ သင့်စိတ်နှလုံးထဲတွင် သင်ကိုယ်တိုင်မှလွဲ၍ အခြားမည်သူကိုမျှ ထားမည် မဟုတ်ချေ။ ယင်းတို့က သင်၏ စိတ်နှလုံးထဲမှ ဘုရားသခင်၏နေရာကို လုယူလိမ့်မည်။ ပြီးလျှင် နောက်ဆုံးတွင် သင့်အား ဘုရားသခင်၏နေရာတွင် ထိုင်ဖို့ဖြစ်စေပြီး သင့်ကိုယ်ပိုင်အတွေးများ၊ အကြံဉာဏ်များနှင့် အယူအဆများကို သမ္မာတရားအဖြစ် ကြည်ညိုလေးစားစေလျက်၊ သင့်ကို ကျိုးနွံနာခံဖို့ တောင်းဆိုစေမည် ဖြစ်သည်။ မိမိတို့၏ မောက်မာ၍ ထောင်လွှားသော သဘာဝ၏ အုပ်စိုးမှုအောက်၌ လူတို့သည် များပြားလှသော ဒုစရိုက်မှုကို ပြုကြသည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောဆွေးနွေးချက်များ၊ သမ္မာတရားအား လိုက်စားခြင်းအားဖြင့်သာ စိတ်သဘောထား ပြောင်းလဲမှုတစ်ခုကို ရရှိနိုင်သည်) ဘုရားနှုတ်ကပတ်တော်ကို ဖတ်ပြီးတဲ့နောက်မှာ ဗယ်လရီနဲ့ ကျွန်တော် သဟဇာတဖြစ်အောင် ပူးပေါင်းဆောင်ရွက်တာမျိုး မလုပ်နိုင်ရတဲ့ အရင်းအမြစ်က အဓိကကတော့ ကျွန်တော့်ရဲ့ လွန်လွန်ကဲကဲ မာနထောင်လွှားတဲ့ သဘာဝကြောင့် ဆိုတာ ကျွန်တော် နားလည်သွားတယ်။ “ကောင်းကင်နှင့်မြေကြီးတစ်လျှောက်လုံးတွင် ငါသည်သာ ငါ၏အရှင်သခင်ဖြစ်၏” ဆိုတဲ့ စာတန်ရဲ့ အဆိပ်အတောက်နဲ့ ကျွန်တော် အသက်ရှင်နေခဲ့ပြီး ကိုယ့်ကိုယ်ကိုယ် အမြဲသာတယ်လို့ မြင်ခဲ့တာကိုး။ ကျွန်တော့်တာဝန်က ရလဒ်တချို့ ထွက်လာတဲ့အခါ ကိုယ့်ကိုယ်ကိုယ် ထူးခြားတယ်လို့ စထင်လာပြီး သူ့ကို နည်းမျိုးစုံနဲ့ အထင်သေးခဲ့တယ်။ ဘယ်သူမှ ကျွန်တော့်လောက် မတော်သလိုမျိုးပေါ့။ ဒီလို စိတ်သဘောထားမျိုးနဲ့ တာဝန်ထမ်းဆောင်ရင်းနဲ့ ကျွန်တော် တကယ်ကို ကိုယ့်ကိုယ်ကိုယ် ယုံကြည်မှုလွန်ကဲလာတယ်။ ကျွန်တော့်အမြင်တွေ အားလုံးက မှန်တယ်လို့တောင် ယုံကြည်လာပြီး တာဝန်ကို ကိုယ့်စိတ်တိုင်းကျပဲ လုပ်ခဲ့တယ်၊ ဘုရားသခင်ရဲ့ ရည်ရွယ်ချက်တွေကို လုံးဝ မရှာဖွေဘဲ ထင်ရာစိုင်းခဲ့တာပေါ့။ ဗယ်လရီနဲ့ ကိစ္စရပ်တွေ ဆွေးနွေးတဲ့အခါ သူ့ကို ကျွန်တော့်နည်းအတိုင်းပဲ အမြဲ လုပ်စေချင်ခဲ့တယ်။ သူ မလုပ်တဲ့အခါ ကျွန်တော် ဒေါသထွက်ချင်တယ်၊ ဆူပူကြိမ်းမောင်းပြီး သူ့ကို နှိမ်ချချင်တယ်၊ သူ့ကို အတင်းအကျပ် နာခံခိုင်းချင်တယ်။ အဲဒီလိုလုပ်တော့ သူက ကျွန်တော့်ရဲ့ ဘောင်ခတ်တာကို ခံရပြီး ကျွန်တော်နဲ့ ပူးပေါင်းဆောင်ရွက်ဖို့ ကြောက်သွားတာပေါ့။ ဒီအကြောင်းကို ပိုပြီး စဉ်းစားလေလေ ပိုပြီး ကြောက်စရာကောင်းတယ်လို့ ထင်ရလေလေပဲ။ ကျွန်တော့်ရဲ့ မာနထောင်လွှားတဲ့ စိတ်သဘောထားကြောင့် ကျွန်တော့်မှာ လူ့သဘာဝနဲ့ ဆင်ခြင်တုံတရား ပျောက်ဆုံးသွားပြီး ဘုရားသခင်ကို ကြောက်ရွံ့တဲ့ စိတ်နှလုံးလည်း မရှိတော့ဘဲ ကျွန်တော့်ကို ရက်စက်ကြမ်းကြုတ်စေခဲ့မှန်း နောက်ဆုံးမှာ ကျွန်တော် သဘောပေါက်လိုက်တယ်။ မသိလိုက်မသိဘာသာနဲ့ ဒါက အသင်းတော်အလုပ်ကိုပါ ထိခိုက်စေခဲ့တယ်လေ။ ဒီမာနထောင်လွှားတဲ့ စိတ်သဘောထားကို ကျွန်တော် မဖြေရှင်းရင် ကျွန်တော် တကယ် အန္တရာယ်ရှိမှာ။ ဒီအချိန်မှာ ကျွန်တော့်ရဲ့ မာနထောင်လွှားမှုက ကိုယ့်ကိုယ်ကိုယ် သူများထက် ပိုတော်တယ်လို့ အမြဲထင်ရာကနေ မြစ်ဖျားခံလာမှန်း ကျွန်တော် သဘောပေါက်ခဲ့တယ်။ ဒါပေမဲ့ ကျွန်တော်က တကယ်ရော အဲဒီလောက်ကြီး တော်လို့လား။ ဘုရားသခင်က ပြောသည် “သင်၏တာဝန်ကို ပြည့်ပြည့်ဝဝ ထမ်းဆောင်ဖို့၊ သင်၏တာဝန်တွင် သင် အတွေ့အကြုံမည်မျှ ရှိခဲ့သည်ကို မဆိုထားနှင့်၊ ဘုရားသခင်ကို သင် နှစ်ပေါင်းမည်မျှ ယုံကြည်ပြီးသည်ဖြစ်စေ၊ မည်မျှများသော တာဝန်များကို သင် ထမ်းဆောင်ပြီးဖြစ်ပါစေ၊ သို့မဟုတ် ဘုရားသခင်၏ အိမ်တော်အဖို့ ပံ့ပိုးမှုများ သင် မည်မျှ ပြုလုပ်ပြီးသည်ဖြစ်စေ အရေးမကြီးပေ။ ဘုရားသခင် ကြည့်ရှုသည့် အဓိကအရာမှာ လူတစ်ဦး သွားသည့် လမ်းကြောင်း ဖြစ်သည်။ တစ်နည်းအားဖြင့် သမ္မာတရား၊ စည်းမျဉ်းများ၊ ဦးတည်ချက်၊ ဇာစ်မြစ်တို့အပေါ် လူတစ်ဦး၏ သဘောထားနှင့် လူတစ်ဦး၏ လုပ်ဆောင်ချက်များ နောက်ကွယ်မှ မူလကြံရွယ်ချက်တို့ကို သူ ကြည့်လေသည်။ ဤအရာများအပေါ် ဘုရားသခင် အာရုံစိုက်၏။ ယင်းတို့သည် သင် လျှောက်လှမ်းသည့် လမ်းကြောင်းကို ဆုံးဖြတ်သည့် အရာဖြစ်သည်။...သင်၏ ဆုကျေးဇူး၊ သို့မဟုတ် အထူးကျွမ်းကျင်မှုသည် မည်သည့်နယ်ပယ်တွင်ဖြစ်စေ၊ မည်သည့်နေရာတွင် အသက်မွေးမှုဆိုင်ရာ အသိပညာအချို့ သင်ရှိသည်ဖြစ်စေ တာဝန်ထမ်းဆောင်ခြင်းတွင် ဤအရာများကို အသုံးပြုခြင်းသည် အသင့်လျော်ဆုံးဖြစ်သည်။ ယင်းမှာ သင်၏တာဝန်ကို ကောင်းစွာ ထမ်းဆောင်နိုင်သည့် တစ်ခုတည်းသော နည်းလမ်းဖြစ်သည်။ တစ်ဖက်မှာ သင်၏တာဝန်ကို ထမ်းဆောင်ဖို့အတွက် အသိစိတ်နှင့် ဆင်ခြင်တုံတရားအပေါ် အမှီပြုခြင်းဖြစ်ပြီး အခြားတစ်ဖက်မှာ သင်၏ ဖောက်ပြန်ပျက်စီးမှုကို ဖြေရှင်းရန် သမ္မာတရားကို ရှာဖွေရမည် ဖြစ်သည်။ မိမိတာဝန်ကို ဤနည်းဖြင့် ထမ်းဆောင်ခြင်းအားဖြင့် အသက်ဝင်ရောက်မှုကို ရရှိပြီး မိမိတာဝန်ကို ပြည့်မီစွာ ထမ်းဆောင်နိုင်လာကြသည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောဆွေးနွေးချက်များ၊ မိမိ၏ တာဝန်ကို စံနှုန်းပြည့်မီအောင် ထမ်းဆောင်ခြင်းဟူသည်မှာ အဘယ်နည်း) လူတစ်ယောက်ရဲ့ တာဝန်ထမ်းဆောင်မှု စံနှုန်းပြည့်မီခြင်း ရှိမရှိဆိုတာက သူတို့ တာဝန်ထမ်းဆောင်တာ ဘယ်လောက်ကြာပြီလဲ၊ ဒါမှမဟုတ် အတွေ့အကြုံ ဘယ်လောက်ရှိသလဲဆိုတာအပေါ် မမူတည်ဘူးဆိုတာပဲ။ အရေးကြီးဆုံးအရာက လူတစ်ယောက်ဟာ မှန်ကန်တဲ့ လမ်းကြောင်းပေါ်မှာ ရှိနေဖို့၊ ကိုယ့်ရဲ့ ဖောက်ပြန်ပျက်စီးတဲ့ စိတ်သဘောထားကို ဖြေရှင်းဖို့ သမ္မာတရားကို ရှာဖွေဖို့နဲ့ စည်းမျဉ်းတွေအတိုင်း လုပ်ဆောင်ဖို့ပဲ။ ဗယ်လရီကို ကျွန်တော် အမြဲ အထင်သေးပြီး သူနဲ့ သဟဇာတဖြစ်အောင် ပူးပေါင်းဆောင်ရွက်တာမျိုး မလုပ်နိုင်ခဲ့တာက အဓိကအားဖြင့် ကျွန်တော်က အလုပ်ကို သူ့ထက် ပိုနားလည်တယ်၊ အတွေ့အကြုံ ပိုရှိတယ်လို့ ခံစားမိလို့လေ။ တာဝန်မှာ ပိုစေ့စပ်သေချာတယ်လို့လည်း ခံစားမိခဲ့တယ်။ ဒါတွေက ကျွန်တော့်တာဝန်ရဲ့ ထိရောက်မှုကို အတိုင်းအတာတစ်ခုအထိ တိုးတက်စေနိုင်တာ မှန်ပေမဲ့ ဒါတွေက သမ္မာတရား မဟုတ်ဘူး။ ဒါ့အပြင် မတူညီတဲ့ အခြေအနေတွေမှာ ကျွန်တော့်မှာရှိတဲ့ နည်းပညာ ဗဟုသုတနဲ့ အတွေ့အကြုံတွေက အမြဲတမ်း လက်တွေ့သုံးလို့ ရချင်မှရမှာ။ ဥပမာ ဗယ်လရီနဲ့ အလုပ်လုပ်တုန်းက ကိစ္စတွေကို ဘယ်လိုကိုင်တွယ်ရမလဲဆိုတာကို ကျွန်တော့်ရဲ့ ကိုယ်ပိုင်အတွေ့အကြုံအပေါ် အခြေခံပြီး တစ်ခါတလေ အကဲဖြတ်ခဲ့တယ်။ ဒါပေမဲ့ ကျွန်တော်က မာနထောင်လွှားပြီး ကိုယ့်ကိုယ်ကိုယ် မှန်တယ်လို့ ယူမှတ်နေတာ၊ သမ္မာတရား စည်းမျဉ်းတွေကို မရှာဖွေတာတွေကြောင့် ကျွန်တော် လုပ်လိုက်တာတွေက မသင့်တော်ဘူး ဖြစ်သွားတယ်။ သူ့မှာ အားနည်းချက်တွေ ရှိပေမဲ့ စည်းမျဉ်းတွေကို ရှာဖွေပြီး ပြဿနာတွေကို သူ ဖော်ထုတ်နိုင်ခဲ့ပါသေးတယ်။ ကျွန်တော် သူများထက် မတော်မှန်း၊ ကျွန်တော့်ရဲ့ အရင်က မာနထောင်လွှားမှုနဲ့ ကိုယ့်ကိုယ်ကိုယ် မှန်တယ်လို့ ယူမှတ်မှုတွေက တကယ်ကို ဆင်ခြင်တုံတရား ကင်းမဲ့မှန်း အဲဒီတော့မှ သဘောပေါက်မိလိုက်တယ်။ အခု ကျွန်တော် နားလည်သွားတာက တစ်ယောက်နဲ့တစ်ယောက် ပူးပေါင်းဆောင်ရွက်ပြီး ဖြည့်စွက်တာ၊ သမ္မာတရားကို အတူတူ ရှာဖွေတာနဲ့ စည်းမျဉ်းတွေအတိုင်း လုပ်ဆောင်တာတွေ လုပ်မှသာ ကျွန်တော်တို့တာဝန်တွေကို ကောင်းကောင်းထမ်းဆောင်နိုင်မယ်ဆိုတာပဲ။

နောက်ပိုင်းမှာ ဒီဇိုင်းတစ်ခုနဲ့ပတ်သက်ပြီး ဗယ်လရီနဲ့ ထပ်ပူးပေါင်းဆောင်ရွက်တဲ့အခါ ကျွန်တော် သတိရှိရှိနဲ့ သူ့အကြံဉာဏ်တွေကို အရင် မေးခဲ့တယ်၊ သူ သူ့အမြင်တွေကို ပြောပြတဲ့အခါ ကျွန်တော် သေသေချာချာ နားထောင်ပေးနိုင်ခဲ့တယ်။ အချိန်နည်းနည်း ကြာလာတော့ ဗယ်လရီမှာ သင်ယူစရာကောင်းတဲ့ အားသာချက်တွေ ရှိတာကို ကျွန်တော် တွေ့လာရတယ်။ သူက သူများတွေရဲ့ အကြံပြုချက်တွေကို လက်ခံနိုင်သလို သမ္မာတရား ရှာဖွေတာကိုလည်း အာရုံစိုက်တယ်။ အဲဒါတွေက ကျွန်တော့်မှာ မရှိတဲ့ အရည်အသွေးတွေလေ။ ဒီအချိန်မှာ ကိုယ့်တာဝန်က အားနည်းချက်တွေကို ဖြည့်ဆည်းပေးနိုင်တဲ့ ပူးပေါင်းဆောင်ရွက်ဖို့ လူတစ်ယောက် ရှိတာက တကယ်ကို ကောင်းမှန်း ကျွန်တော် သဘောပေါက်ခဲ့တယ်။ တစ်ချိန်တည်းမှာပဲ ဗယ်လရီရဲ့ အားနည်းချက်တွေကို ကျွန်တော် မှန်မှန်ကန်ကန် ကိုင်တွယ်တတ်လာတယ်။ သူ နားမလည်တဲ့ စည်းမျဉ်းတွေကို ကျွန်တော် မိတ်သဟာယပြုပေးပြီး သူနားလည်အောင် ကူညီပေးဖို့ ကြိုးစားတယ်။ အလုပ်ရဲ့ ထိရောက်မှုကို တိုးတက်စေနိုင်မယ့် ကျွန်တော် တွေ့ထားတဲ့ နည်းလမ်းတွေကိုလည်း သူ့ကို ပြောပြခဲ့တယ်။ ကျွန်တော်တို့ရဲ့ ပူးပေါင်းဆောင်ရွက်မှု တဖြည်းဖြည်း တိုးတက်လာပြီး ကျွန်တော်တို့တာဝန်တွေရဲ့ အလုံးစုံ ထိရောက်မှုလည်း တိုးတက်လာတာပေါ့။ နောက်ပိုင်းမှာ ဘုရားနှုတ်ကပတ်တော် နောက်တစ်ပိုဒ်ကို ကျွန်တော် ဖတ်ခဲ့တယ်။ “ဤသဟဇာတ ဖြစ်သော ပူးပေါင်းဆောင်ရွက်ခြင်းက မည်သည့်သက်ရောက်မှု ရှိမည်နည်း။ သက်ရောက်မှုက အလွန်ကြီးမားသည်။ သမ္မာတရား၏ အလင်းနှင့် အသက် လက်တွေ့ကျမှုတို့ဖြစ်သည့် ယခင်က သင် တစ်ခါမျှ မရဖူးသည့် အရာများကို သင်ရလိမ့်မည်။ သင်သည် အခြားသူများ၏ ကောင်းမြတ်သည့်အချက်များကို သိပြီး ၎င်းတို့၏အားသာချက်များမှ သင်ယူလိမ့်မည်။ အခြားတစ်ခုရှိသည်။ သင်က အခြားလူများကို ထုံထိုင်းသည်၊ နုံအသည်၊ စဉ်းစားဉာဏ်မဲ့သည်၊ သို့မဟုတ် သင့်ထက် နိမ့်ကျသည်ဟု စိတ်ကူးထားသည်။ သို့သော် ၎င်းတို့၏ ထင်မြင်ချက်များကို သင်နားထောင်သောအခါ၊ သို့မဟုတ် အခြားလူများက သင့်ထံ ဖွင့်ဟပြောဆိုသောအခါ မည်သူကမျှ သာမန်မဟုတ်ကြောင်း၊ လူတိုင်းက တစ်မူထူးခြားသော စိတ်ကူးအချို့ရှိကြောင်နှင့် လူတိုင်းနှင့်ပတ်သက်၍ ကောင်းကွက် တစ်ခုခု ရှိကြောင်း သင် အမှတ်တမဲ့ ရှာဖွေတွေ့ရှိလိမ့်မည်။ သင်သည် အခြားသူများနှင့် သဟဇာတဖြစ်စွာ ပူးပေါင်းဆောင်ရွက်ရန် သင်ယူလျှင် ဤအရာက သင့်အား ၎င်းတို့၏ အားသာချက်များမှ သင်ယူရန် အထောက်အကူ ပြုနိုင်ရုံတင်မကဘဲ သင်၏ မာနထောင်လွှားမှုနှင့် မိမိကိုယ်ကို မှန်သည်ဟု ယူမှတ်ခြင်းတို့ကိုလည် ထုတ်ဖော်နိုင်ကာ သင်သည် ပါးနပ်သည်ဟု စိတ်ကူးနေခြင်းမှ တားမြစ်နိုင်လေသည်။ သင်က သင့်ကိုယ်သင် အခြားလူတိုင်းထက် ပို၍ တော်သည်၊ သာလွန်သည်ဟု မသတ်မှတ်တော့သည့်အခါတွင် ဤအတ္တကြီးသော၊ မိမိကိုယ်ကို အထင်ကြီး၍ နှစ်သက်မြတ်နိုးသည့် အခြေအနေကို ရှင်သန်ခြင်းအား ရပ်တန့်လိမ့်မည်။ ယင်းက သင့်ကို ကာကွယ်ပေးလိမ့်မည်မဟုတ်လော။ ဤသည်မှာ သူတစ်ပါးတို့နှင့် ပူးပေါင်းဆောင်ရွက်ခြင်းမှ သင်ယူသင့်သော သင်ခန်းစာဖြစ်ပြီး သင်ရရှိသင့်သော အကျိုးအမြတ်ဖြစ်သည်။” (နှုတ်ကပတ်တော်၊ အတွဲ (၄)၊ အန္တိခရစ်တို့ကို ဖော်ထုတ်ခြင်း၊ အချက် ၈- ၎င်းတို့သည် အခြားသူများအား သမ္မာတရားကိုဖြစ်စေ၊ ဘုရားသခင်ကိုဖြစ်စေ ကျိုးနွံနာခံစေခြင်း မရှိဘဲ ၎င်းတို့ကိုသာ ကျိုးနွံနာခံစေသည် (အပိုင်း ၁)) ဘုရားနှုတ်ကပတ်တော်တွေက ပိုဖတ်မိလေလေ၊ လက်တွေ့ကျမှန်း ပိုသဘောပေါက်မိလေလေပဲ။ တာဝန်တွေမှာ သူများတွေနဲ့ ပူးပေါင်းဆောင်ရွက်ဖို့ သင်ယူတာက အလုပ်မှာ ပိုကောင်းတဲ့ ရလဒ်တွေ ရစေပြီး ကျွန်တော့်ရဲ့ ကိုယ်ပိုင်အားနည်းချက်တွေကို အစားထိုးပေးနိုင်ရုံတင်မကဘူး၊ ကျွန်တော့်ရဲ့ ကိုယ်ပိုင်အရည်အချင်းတွေကို ပိုမှန်မှန်ကန်ကန် သိမြင်စေတယ်။ အဲဒါက ကျွန်တော့်ကို ကိုယ့်စိတ်ကူးတွေအတိုင်း လုပ်ဆောင်တာ၊ အသင်းတော်အလုပ်ကို ဆုံးရှုံးမှုတွေ ဖြစ်စေတာမျိုး မဖြစ်အောင် တားဆီးပေးတယ်။ ဒါက အသင်းတော်အလုပ်အတွက်ရော ကျွန်တော့်အတွက်ပါ အကျိုးရှိစေခဲ့တာပေါ့။

နောက်ပိုင်း တစ်ခါတုန်းက ပြီးသွားတဲ့ ဒီဇိုင်းတစ်ခုကို စစ်ဆေးပေးဖို့ ညီအစ်ကို ကမ်ဒန်ဆီ ကျွန်တော် ပို့လိုက်တယ်။ အံ့သြစရာကောင်းတာက ဒီဇိုင်းတစ်ခုလုံး နည်းနည်း မှောင်နေတယ်လို့ သူက ပြောလာတယ်၊ ဒါနဲ့ ကျွန်တော့်ရဲ့ စဉ်းစားချက်တွေအကြောင်း သူ့ကို ပြောပြလိုက်တယ်။ ဒါပေမဲ့ ကျွန်တော့်အမြင်ကို သူ လက်မခံဘဲ ဒီဇိုင်းတစ်ခုလုံး အရမ်းမှောင်နေတယ်လို့ ဆက်ပြောခဲ့တုန်းပဲ၊ ပြီးတော့ ပြန်သွားပြီး စည်းမျဉ်းတွေအတိုင်း ပြန်ဆန်းစစ်ဖို့၊ ဒါမှမဟုတ် တခြားညီအစ်ကိုမောင်နှမတွေလည်း အဲဒီပြဿနာကိုပဲ မြင်သလားဆိုတာ မေးကြည့်ဖို့တောင် အကြံပေးသေးတယ်။ ကျွန်တော် ကိုယ့်ဘာသာကိုယ် တွေးမိတယ်၊ “ဒီမှာ ငါက ဒီဇိုင်းကျွမ်းကျင်သူလေ၊ ဘယ်သူပိုသိလဲ၊ မင်းလားငါလား။ စည်းမျဉ်းတွေအတိုင်း ငါ ဆန်းစစ်ပြီးသားပဲဟာ၊ ဘယ်လိုလုပ် ပြဿနာ ရှိနိုင်မှာလဲ။ ပြီးတော့ ငါ့ကို သူများတွေနဲ့ တိုင်ပင်ခိုင်းတယ် ဟုတ်လား။ အဲဒီလိုလုပ်ဖို့ လိုတယ်လို့ ငါ တကယ်ကိုမထင်ဘူး” ပေါ့။ သူ့ကို ကျွန်တော် တကယ် ပြန်ငြင်းချင်ခဲ့တာ။ ဒါပေမဲ့ မာနထောင်လွှားတဲ့ စိတ်သဘောထားကို ထပ်ပြီး ထုတ်ဖော်နေမိမှန်း သဘောပေါက်လိုက်မိတယ်။ ဒါနဲ့ ကျွန်တော့်ရဲ့ ဖောက်ပြန်ပျက်စီးတဲ့ စိတ်သဘောထားအတိုင်း ထပ်မလုပ်ဆောင်မိအောင် ထိန်းသိမ်းပေးဖို့ တောင်းလျှောက်ပြီး ကိုယ့်ကိုယ်ကိုယ် ဘေးဖယ်ထားပြီး သမ္မာတရား စည်းမျဉ်းတွေကို ရှာဖွေဖို့ လိုလားပါတယ်လို့ ပြောရင်းနဲ့ ဘုရားသခင်ဆီ စိတ်နှလုံးထဲကနေ အမြန်ပဲ ဆုတောင်းလိုက်တယ်။ ဆုတောင်းပြီးတဲ့နောက်မှာ ဘုရားနှုတ်ကပတ်တော်တွေကို ရုတ်တရက် သတိရလိုက်တယ်။ “လူတစ်ယောက်က အကြံတစ်ခုပေးလျှင် သင်သည် ရှေးဦးစွာ ထိုအကြံကိုလက်ခံရမည်။ ပြီးနောက်တွင် မှန်ကန်သော လက်တွေ့လုပ်ဆောင်ရန်လမ်းကြောင်းကို လူတိုင်းအား အတည်ပြုစေရမည်။ ထိုအရာနှင့်ပတ်သက်၍ မည်သူကမျှ မည်သည့်ပြဿနာမျှမရှိလျှင် အသင့်လျော်ဆုံးနည်းလမ်းကို သင် ဆုံးဖြတ်ပြီး ထိုနည်းလမ်းဖြင့် လုပ်ဆောင်နိုင်သည်။ ပြဿနာတစ်ခုကို ရှာတွေ့လျှင် လူတိုင်း၏ ထင်မြင်ချက်များကို တောင်းခံရမည်။ သင်တို့အားလုံးသည် သမ္မာတရားကို အတူတကွ ရှာဖွေသင့်ပြီး မိတ်သဟာယပြုကြသင့်သည်။ ဤနည်းအားဖြင့် သန့်ရှင်းသောဝိညာဉ်တော်၏ ဉာဏ်အလင်းဖွင့်ပြမှုကို ရရှိလိမ့်မည်။ သင်တို့၏ စိတ်နှလုံးက အလင်းပေးခြင်းခံရပြီး၊ ပို၍ ကောင်းမွန်သော လမ်းကြောင်းရှိသောအခါ သင်တို့ရရှိသည့် ရလဒ်များသည် ယခင်ကထက် ပို၍ ကောင်းလိမ့်မည်။ ဤသည်မှာ ဘုရားသခင်၏ လမ်းပြမှုမဟုတ်လော။ ယင်းသည် အလွန်ကောင်းသော အရာပင်ဖြစ်သည်။ သင်သည် မိမိကိုယ်ကို အမှန်ထင်မြင်ခြင်းအား ရှောင်ကြဉ်နိုင်လျှင်၊ သင်၏ စိတ်ကူးထင်မြင်မှုများ၊ အယူအဆများကို လက်လွှတ်နိုင်လျှင်၊ အခြားလူများ၏ မှန်ကန်သော ထင်မြင်ချက်များကို နားထောင်နိုင်လျှင် သန့်ရှင်းသောဝိညာဉ်တော်၏ ဉာဏ်အလင်းဖွင့်ပြမှုကို သင် လက်ခံရရှိနိုင်လိမ့်မည်။ သင်၏ စိတ်နှလုံးသည် အလင်းပေးခြင်းခံရမည်ဖြစ်ပြီး မှန်ကန်သော လမ်းကြောင်းကို ရှာတွေ့နိုင်လိမ့်မည်။ ရှေ့ဆက်ရမည့် လမ်းကြောင်းရှိလိမ့်မည်ဖြစ်ပြီး၊ ထိုအရာကို သင် လက်တွေ့လုပ်ဆောင်သောအခါ သေချာပေါက် သမ္မာတရားနှင့် ကိုက်ညီလိမ့်မည်။ ဤသို့သော လက်တွေ့လုပ်ဆောင်မှုနှင့် အတွေ့အကြုံမှတစ်ဆင့် သမ္မာတရားအား မည်သို့ လက်တွေ့လုပ်ဆောင်ရမည်ကို သင် သိလာလိမ့်မည်ဖြစ်ပြီး တစ်ချိန်တည်းတွင် ထိုအလုပ်နယ်ပယ်နှင့်ပတ်သက်ပြီး အသစ်ဖြစ်သောအရာတစ်ခုကို သင် သိလာလိမ့်မည်။ ဤသည်မှာ ကောင်းသောအရာတစ်ခုမဟုတ်လော။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောဆွေးနွေးချက်များ၊ ဘုရားသခင်၏ ရှေ့မှောက်၌ မကြာခဏ အသက်ရှင်ခြင်းသည်သာလျှင် အကြင်သူသည် သူနှင့် ပုံမှန်ဆက်ဆံရေးကို ရရှိနိုင်သည်) ဘုရားနှုတ်ကပတ်တော်တွေကို ဆင်ခြင်သုံးသပ်ကြည့်လိုက်တော့ လက်တွေ့လုပ်ဆောင်ဖို့ ရှင်းလင်းတဲ့ လမ်းကြောင်းတစ်ခု ကျွန်တော် ရလိုက်တယ်။ ကိစ္စရပ်တွေ ဖြစ်လာတဲ့အခါ ကျွန်တော် အဲဒီလောက်ကြီး အရမ်း ကိုယ့်ကိုယ်ကိုယ် ယုံကြည်မှုလွန်ကဲနေလို့ မရဘူး၊ သူများတွေရဲ့ အကြံပြုချက်တွေကို လေးလေးနက်နက် စဉ်းစားသင့်တယ်၊ သမ္မာတရား စည်းမျဉ်းတွေကို ရှာဖွေသင့်ပြီး ဘုရားသခင်ရဲ့ တောင်းဆိုချက်တွေအတိုင်း လက်တွေ့လုပ်ဆောင်သင့်တယ်။ ဒါမှသာ ကျွန်တော့်တာဝန်ကို ကောင်းကောင်းထမ်းဆောင်နိုင်မှာ။ အကြံပြုတဲ့သူက ကျွမ်းကျင်သူ မဟုတ်ရင်တောင် ကျွန်တော်က အတိုက်အခံလုပ်ပြီး လက်မခံဘဲ ငြင်းရုံငြင်းနေမဲ့အစား အဲဒီပြဿနာ တကယ်ရှိမရှိဆိုတာကို စဉ်းစားသင့်သေးတာပေါ့။ ဒါနဲ့ ကြီးကြပ်ရေးမှူးနဲ့ ကျွန်တော် အမြန်ပဲ တိုင်ပင်လိုက်တယ်။ ရှာဖွေတာ၊ ဆွေးနွေးတာတွေ လုပ်ပြီးတဲ့နောက်မှာ ခေါင်းစဉ်ကို ကျွန်တော် နားလည်မှုလွဲနေမှန်း၊ ကမ်ဒန်ပြောတဲ့ ပြဿနာက တကယ်ရှိမှန်း နောက်ဆုံးမှာ သဘောပေါက်ခဲ့တယ်။

ဒီအတွေ့အကြုံပြီးတဲ့နောက်မှာ တာဝန်ထမ်းဆောင်ရာမှာ သဟဇာတဖြစ်တဲ့ ပူးပေါင်းဆောင်ရွက်မှုက မရှိမဖြစ် ဖြစ်ပြီး သူများတွေရဲ့ အကြံပြုချက်တွေကို ပိုနားထောင်တာက အသင်းတော်အလုပ်ကို အကျိုးရှိစေရုံသာမကဘဲ တာဝန်မှာရှိတဲ့ ကျွန်တော့်ရဲ့ ကိုယ်ပိုင်လိုအပ်ချက်တွေကိုလည်း ဖြည့်ဆည်းပေးမှန်း ကျွန်တော် သဘောပေါက်ခဲ့တယ်။ လူတိုင်းမှာ အားသာချက်၊ အားနည်းချက်တွေ ရှိကြတာပဲ။ တစ်ယောက်ရဲ့ အားသာချက်၊ အားနည်းချက်တွေကို တစ်ယောက်က ဖြည့်စွက်ပေးပြီး သဟဇာတဖြစ်အောင် ပူးပေါင်းဆောင်ရွက်မှသာ ကျွန်တော်တို့တာဝန်တွေကို ကောင်းကောင်းထမ်းဆောင်နိုင်မှာ။ ဘုရားသခင် ပြောသလိုပေါ့။ “ညီအစ်ကိုမောင်နှမများနှင့် ပူးပေါင်းဆောင်ရွက်ခြင်းသည် တစ်ယောက်သောသူ၏ အားနည်းချက်အား အခြားသောသူ၏ အားသာချက်ဖြင့် ထေမိစေခြင်းကိုဆိုလိုသည်။ အခြားသူများ၏ အားနည်းချက်များအတွက် သင်၏အားသာချက်များကိုအသုံးပြု၍ ဖာထေးပေးခြင်းနှင့် အခြားသူများသည်လည်း သင်၏ ချို့တဲ့မှုများကို ဖာထေးပေးဖို့ရန် သူတို့၏အားသာချက်များအသုံးပြုခြင်းဖြစ်သည်။ ဤသည်မှာ အခြားသူများ၏ အားသာချက်များဖြင့် တစ်ယောက်သောသူ၏ အားနည်းချက်များကို အားဖြည့်ခြင်းနှင့် သဟဇာတဖြစ်စွာ ပူးပေါင်းဆောင်ရွက်ခြင်းကို ဆိုလိုခြင်းဖြစ်သည်။ လူတို့က သဟဇာတဖြစ်စွာ ပူးပေါင်းဆောင်ရွက်မှသာလျှင် ၎င်းတို့သည် ဘုရားသခင်ရှေ့၌ ကောင်းချီးခံစားရရှိပြီး အမှုအရာများကို ပို၍ တွေ့ကြုံခံစားလေ၊ ၎င်းတို့သည် လက်တွေ့အရှိတရားကို ပို၍ ပိုင်ဆိုင်လာလေ ဖြစ်ပြီး ၎င်းတို့၏ လမ်းကြောင်းသည် ၎င်းတို့ ပိုလျှောက်လေ၊ ယင်းက သာ၍ တောက်ပလေဖြစ်ပြီး ၎င်းတို့သည်လည်း ပို၍စိတ်တည်ငြိမ်လာမည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောဆွေးနွေးချက်များ၊ သဟဇာတဖြစ်သော ပူးပေါင်းဆောင်ရွက်ခြင်းနှင့်ပတ်သက်၍)


၆၂။ သူတစ်ပါးကို ပျိုးထောင်ပေးခြင်းက ကျွန်ုပ်ကို ထုတ်ဖော်လိုက်သည်

ဂျိုးဇက်၊ တောင်ကိုရီးယား

ကျွန်တော်က အသင်းတော်မှာ ဗီဒီယိုလုပ်တဲ့တာဝန်ကို ထမ်းဆောင်ပါတယ်။ အလုပ်တွေများလာတော့ ညီအစ်ကိုမောင်နှမအသစ်တချို့ ကျွန်တော်တို့အဖွဲ့ထဲ ရောက်လာကြတယ်။ ကြီးကြပ်ရေးမှူးက သူတို့ကို အထူးကျွမ်းကျင်မှုပိုင်း ပျိုးထောင်ပေးဖို့နဲ့ သူတို့အလုပ်ကို သေသေချာချာ ညှိနှိုင်းစီစဉ်ပေးဖို့ ကျွန်တော့်ကို ခိုင်းတယ်။ ဒီအစီအစဉ်ကို မြင်တော့ စိတ်ထဲမှာ နည်းနည်း အတိုက်အခံဖြစ်သွားပြီး တွေးမိတာပေါ့၊ “ကိုယ့်အလုပ်ကို ကိုင်တွယ်ဖို့တောင် အချိန်တွေ၊ အားထုတ်မှုတွေ အများကြီး ပေးနေရတာ၊ အခု သူများကိုပါ ပျိုးထောင်ပေးရမယ်ဆိုတော့ အချိန်နဲ့ အင်အား ပိုကုန်တော့မှာ မဟုတ်လား။ အဲဒါကြောင့် ငါ့အလုပ်တွေ နှောင့်နှေးပြီး သတ်မှတ်ထားတဲ့အချိန်အမီ မပြီးရင် ကြီးကြပ်ရေးမှူးက ငါ့ကို ဘယ်လိုမြင်မလဲ။ ငါ့တာဝန်မှာ ငါ ပေါ့တန်တန်လုပ်နေတယ်၊ ငါ့အလုပ်တွင်ကျယ်မှုက အခုမှရောက်တဲ့ ညီအစ်ကိုမောင်နှမအသစ်တွေထက် ဆိုးတယ်လို့ ပြောကြမလား။ အဲဒါဆို တော်တော် အရှက်ကွဲစရာကြီး။ ကြာလာလို့ ငါ့အလုပ်မှာ ရလဒ်တွေ ဆက်တိုက်မကောင်းလို့ ကြီးကြပ်ရေးမှူးက ငါ့ကို ဖြုတ်ချမလား။ နောက်ကွယ်မှာ ငါ ဘယ်လောက် အလုပ်လုပ်ရတယ်ဆိုတာ ကြီးကြပ်ရေးမှူးက မြင်တာမှမဟုတ်တာ။ ငါ့အလုပ်ရဲ့ မြင်သာတဲ့ ရလဒ်က တစ်လကို ဗီဒီယို ဘယ်နှပုဒ်ပြီးလဲ ဆိုတာပဲ။ သူများကို ပျိုးထောင်ပေးရင်း အချိန်တွေ အင်အားတွေ အကုန်ခံပြီး ကိုယ့်ဗီဒီယိုတွေ လုပ်တာ နှောင့်နှေးကုန်ရင် တန်မှမတန်တာ” လို့ပေါ့။ ဘယ်လိုပဲစဉ်းစားစဉ်းစား နောက်ဆုံးမှာ ငါပဲ နစ်နာမယ်လို့ ခံစားနေရတုန်းပဲ။ ဒါပေမဲ့ ပြန်တွေးကြည့်တော့လည်း ဒီတာဝန်ကို ငါ လေ့ကျင့်လာတာကြာပြီ၊ စည်းမျဉ်းတွေကို ပိုနားလည်တယ်လေ။ ဒီအလုပ်ကို ငါ တာဝန်ယူဖို့ ငြင်းလိုက်ရင် တကယ်ကို အသိစိတ်ကင်းမဲ့ရာကျမှာပေါ့။ ဒါကြောင့် မလုပ်ချင်လုပ်ချင်နဲ့ပဲ လက်ခံလိုက်တယ်။

အဲဒီနောက်ပိုင်း ညီအစ်ကိုမောင်နှမတွေ အလုပ်မှာ ပြဿနာရှိလို့ ကျွန်တော့်ဆီလာပြီး ဆွေးနွေးအဖြေရှာကြတဲ့အခါ ကျွန်တော် အတတ်နိုင်ဆုံး ကူညီပေးပါတယ်။ ခဏကြာတော့ ညီအစ်မတစ်ယောက် တခြားတာဝန်ကို ပြောင်းသွားတယ်။ အဲဒီနောက်ပိုင်း ပြန်စစ်ဆေးတဲ့အဆင့်မှာ သူလုပ်ခဲ့တဲ့ ဗီဒီယိုတစ်ခုမှာ ပြဿနာတချို့ တွေ့လို့ ကျွန်တော် ဝင်ကူပြီး ဖြေရှင်းပေးဖို့ လိုလာတယ်။ အစပိုင်းတော့ သေသေချာချာပဲ သဘောထားနိုင်ပါတယ်၊ ဒါပေမဲ့ ဗီဒီယိုမှာ ပြဿနာတွေက များလွန်းတော့ ပြင်ဆင်ဖို့ အချိန်အများကြီး ပေးလိုက်ရတယ်။ အဲဒီအချိန်အတောအတွင်းမှာ တခြားညီအစ်ကိုမောင်နှမတွေက ဗီဒီယို တချို့ ပြီးသွားကြပြီ၊ ကျွန်တော်ကတော့ တစ်ခုတောင် မပြီးသေးဘူးဆိုတာ သတိထားမိလိုက်တယ်။ ဒီတော့ စိတ်ပူလာတာပေါ့။ ကျွန်တော် တွေးမိတယ်... “ဒီညီအစ်ကိုမောင်နှမတွေက အခုမှ လေ့ကျင့်ကာစပဲ ရှိသေးတာ။ သူတို့ကို ပျိုးထောင်ပေးတာနဲ့တင် ငါ့အချိန်တွေ အများကြီး ကုန်ပြီးပြီ။ အခု သူများ မဖြေရှင်းဘဲထားခဲ့တဲ့ ပြဿနာတွေကို ငါက လိုက်ရှင်းပေးနေရတယ်။ ဒီပုံစံအတိုင်းဆို ငါ့လစဉ် သတ်မှတ်ချက်ပြည့်အောင် သေချာပေါက် လုပ်နိုင်မှာ မဟုတ်ဘူး။ အဲဒါဆို လူတိုင်းက ငါ့ကို ဘယ်လိုကြည့်ကြမလဲ။ ငါ့ဗီဒီယိုတွေကိုပဲ ငါ ပိုအာရုံစိုက်မှ ဖြစ်မယ်” လို့ပေါ့။ ဒါနဲ့ အဲဒီညီအစ်မလုပ်ခဲ့တဲ့ ဗီဒီယိုကို ပြင်တဲ့နေရာမှာ ကျွန်တော် သိပ်အားမစိုက်တော့ဘူး။ နောက်ပိုင်း ကြီးကြပ်ရေးမှူးက ဗီဒီယိုကို စစ်ဆေးတော့ ပြဿနာအများကြီး တွေ့သွားပြီး ထပ်ပြင်ခိုင်းတယ်။ ကျွန်တော် တော်တော် စိတ်ရှုပ်သွားတယ်၊ နစ်နာတယ်လို့တောင် ခံစားလိုက်ရတယ်။ “ဒါ ငါ့ဗီဒီယိုမှ မဟုတ်တာ။ ဘာလို့ ငါ့အချိန်တွေ အများကြီးပေးပြီး ပြင်ခိုင်းနေတာလဲ။ ဒါက ငါ့ကို ပိုပင်ပန်းစေရုံတင်မကဘူး၊ ငါ့အလုပ်ကိုပါ နှောင့်နှေးစေတာပဲ” ပေါ့။ ဒီလို အတိုက်အခံဖြစ်တဲ့ သဘောထားနဲ့ ဗီဒီယိုကို သုံးလေးကြိမ် ပြင်ပေမဲ့ လိုချင်တဲ့ရလဒ် မထွက်ဘူး။ နောက်ဆုံးတော့ ကြီးကြပ်ရေးမှူးက အဲဒီအလုပ်ကို ရပ်ခိုင်းလိုက်တယ်။ အဲဒီတုန်းက နည်းနည်း စိတ်မကောင်းဖြစ်ပေမဲ့ အလေးအနက် မထားခဲ့ပါဘူး။ အဲဒီအစား ကျွန်တော် တွေးလိုက်တယ်၊ “ပြင်စရာမလိုတော့တာ အဆင်ပြေတာပေါ့။ ဒါဆို ငါ့အချိန်တွေ သိပ်အကုန်ခံစရာ မလိုတော့ဘူး၊ ကိုယ့်အလုပ်ကိုပဲ အာရုံစိုက်လို့ရပြီ” လို့ပေါ့။ အဲဒီနောက်ပိုင်း ကိုယ့်အလုပ်ထဲမှာပဲ စိတ်နှစ်ထားလိုက်တယ်။ ညီအစ်ကိုမောင်နှမတွေက သူတို့ပြဿနာတွေကို လာဆွေးနွေးရင်လည်း ကျွန်တော်က တိုတိုနဲ့ ရှင်းရှင်းပဲ ဖြေလိုက်တော့တယ်။ သူတို့ နားလည်လား၊ ရှေ့ဆက်လုပ်ဖို့ ရှင်းလင်းတဲ့ လမ်းကြောင်း ရှိမရှိ ထည့်မစဉ်းစားခဲ့ဘူး။ အဲဒီကာလတုန်းက ကျွန်တော်ဟာ ကိုယ့်တာဝန်တွေ ထမ်းဆောင်ရာမှာ တက်ကြွမှုမရှိဘဲ ဝန်တာထားတဲ့စိတ်မရှိခဲ့ဘူး၊ ကျွန်တော်လုပ်တဲ့ ဗီဒီယိုတွေမှာလည်း အမြဲတမ်း ပြဿနာတွေ ရှိနေခဲ့တယ်။ အရမ်း စိတ်ပျက်မိပေမဲ့ ကိုယ့်ကိုယ်ကိုယ်တော့ ဆင်ခြင်သုံးသပ်တာမျိုး မရှိခဲ့ဘူး။ တစ်နေ့ကျတော့ ညီအစ်မတစ်ယောက်က ကျွန်တော့်ကို ထောက်ပြလာတယ်။ “အခုတလော အစ်ကို့အလုပ်မှာ လုံးဝ စိတ်ပါလက်ပါ မလုပ်တဲ့အပြင် အသစ်ရောက်လာတဲ့ ညီအစ်ကိုမောင်နှမတွေအတွက် အလုပ်ကို သေသေချာချာ ညှိနှိုင်းစီစဉ်မပေးတာလည်း သတိပြုမိတယ်” တဲ့။ သူ့စကားကိုကြားတော့ ကျွန်တော် မနေနိုင်ဘဲ ငြင်းခုံမိတယ်၊ “ငါ့မှာလည်း လုပ်စရာတွေ ပုံနေတာပဲ။ အလုပ်ကဏ္ဍတစ်ခုချင်းစီကို ငါ ဘယ်လိုလုပ် ဂရုစိုက်နိုင်မှာလဲ” လို့ပေါ့။ ကျွန်တော့်ရဲ့ အတိုက်အခံဖြစ်နေတဲ့ပုံကို မြင်တော့ အဲဒီညီအစ်မက “အစ်ကို့ ကိုယ်ကျိုးကိုပဲ တွေးပြီး အလုပ်တစ်ခုလုံးကို နှောင့်နှေးအောင် လုပ်လို့မရဘူးလေ” လို့ပြောပြီး သတိပေးတယ်။ ကျွန်တော်ကတော့ ဆက်ပြီး ငြင်းခုံချင်၊ စောဒကတက်ချင်နေတုန်းပဲ။ ဒါပေမဲ့ ဒီညီအစ်မရဲ့ သတိပေးစကားက ဘုရားသခင်ဆီက လာတယ်၊ ကျွန်တော် လက်ခံပြီး ကိုယ့်ကိုယ်ကိုယ် ဆင်ခြင်သုံးသပ်သင့်တယ်ဆိုတာ ရုတ်တရက် သတိရသွားတယ်။ ဒါနဲ့ ဘာမှ ဆက်မပြောတော့ဘူး။ နောက်ပိုင်း သေသေချာချာ ပြန်စဉ်းစားကြည့်လေ၊ အဲဒီညီအစ်မပြောတာ မှန်တယ်ဆိုတာ ပိုသဘောပေါက်လာလေပဲ။ ဒီအလုပ်ကို လက်ခံထားပြီးမှတော့ ကိုယ့်တာဝန်ကို ကောင်းကောင်း ဖြည့်ဆည်းရမယ်၊ ကိုယ့်အကျိုးပဲ အာရုံစိုက်နေလို့ မရဘူးလေ။ ဘုရားသခင်ရဲ့ ဦးဆောင်လမ်းပြမှုကို မခံစားရဘဲ ကိုယ့်အလုပ်မှာ ပြဿနာတွေ ပိုများလာတဲ့ အကြောင်းရင်းဟာ ကိုယ့်တာဝန်တွေအပေါ်ထားတဲ့ ကျွန်တော့်သဘောထားက ဘုရားသခင် စက်ဆုပ်ရွံရှာအောင် လုပ်မိတာမျိုးကြောင့် ဟုတ်မဟုတ်ကိုလည်း ကိုယ့်ကိုယ်ကိုယ် ပြန်မေးမိတယ်။ ဒီပုံစံအတိုင်း ဆက်သွားရင် အန္တရာယ်ရှိတယ်လို့ ခံစားရတာနဲ့ ဘုရားသခင်ဆီ ဆုတောင်းလိုက်တယ်။ “အို ဘုရားသခင်၊ ဒီနေ့ ညီအစ်မရဲ့ သတိပေးစကားထဲမှာ ကိုယ်တော်ရဲ့ ရည်ရွယ်ချက်ကောင်းတွေ ရှိပါတယ်။ သား စိတ်ပြောင်းလဲပြီး ကိုယ့်ကိုယ်ကိုယ် ကောင်းကောင်း ဆင်ခြင်သုံးသပ်ချင်ပါတယ်။ ကိုယ့်ကိုယ်ကိုယ် သိမြင်နိုင်အောင် သားကို ဉာဏ်ပွင့်စေတော်မူပါ” လို့ပေါ့။

နောက်ပိုင်း ဘုရားနှုတ်ကပတ်တော်တစ်ပိုဒ်ကို ကျွန်တော် ဖတ်လိုက်ရတယ်။ “အသိစိတ်နှင့် ဆင်ခြင်တုံတရား နှစ်ခုလုံးတို့သည် လူတစ်ဦး၏ လူ့သဘာဝ၏ အစိတ်အပိုင်းများ ဖြစ်သင့်သည်။ ယင်းတို့နှစ်ခုလုံးသည် အခြေခံအကျဆုံးနှင့် အရေးအကြီးဆုံး ဖြစ်သည်။ အသိစိတ် ကင်းမဲ့ပြီး သာမန်လူ့သဘာဝ၏ ဆင်ခြင်တုံတရားမရှိသူသည် မည်သည့် လူစားမျိုး ဖြစ်သနည်း။ ယေဘုယျအားဖြင့် ပြောရလျှင်၊ သူသည် လူ့သဘာဝကင်းမဲ့သူ ဖြစ်သည်၊ ညံ့ဖျင်းသော လူ့သဘာဝကို ပိုင်ဆိုင်သည့်လူတစ်ဦး ဖြစ်သည်။ ပို၍ အသေးစိတ်ကြည့်လျှင် ဤလူသည် လူ့သဘာဝ ပျောက်ဆုံးနေသည့် မည်သည့်သရုပ်သကန်ကို ထုတ်ဖော်ပြသနည်း။ ဤကဲ့သို့သောလူတို့တွင် မည်သည့်စရိုက်လက္ခဏာများကို တွေ့ရပြီး မည်သည့် သီးသန့် သရုပ်သကန်တို့ကို တင်ပြသည်ဆိုသည်ကို ပိုင်းခြားစိစစ်ကြည့်ပါ။ (သူတို့သည် တစ်ကိုယ်ကောင်းဆန်ပြီး ယုတ်မာသည်။) တစ်ကိုယ်ကောင်းဆန်ပြီး ယုတ်မာသည့် လူများသည် မိမိတို့၏ လုပ်ဆောင်ချက်များတွင် ဝတ်ကျေတမ်းကျေဖြစ်ကြပြီး ၎င်းတို့ကို ပုဂ္ဂိုလ်ရေးအရ မပတ်သက်သည့် မည်သည့်အရာကိုမဆို အဖက်မလုပ်ဘဲ နေတတ်ကြသည်။ ဘုရားသခင်၏အိမ်တော်၏ အကျိုးများကို ၎င်းတို့ အရေးမထားကြသကဲ့သို့၊ ဘုရားသခင်၏ ရည်ရွယ်ချက်များကိုလည်း အရေးထားခြင်း မပြကြပေ။ ၎င်းတို့၏ တာဝန်များကို ဆောင်ရွက်ခြင်း သို့မဟုတ် ဘုရားသခင်အတွက် သက်သေခံခြင်း ဝန်ထုပ်ကို သူတို့ တာဝန်မယူကြသကဲ့သို့၊ တာဝန်သိစိတ် မရှိကြပေ။ တစ်စုံတစ်ရာကို ၎င်းတို့ လုပ်ဆောင်သည့်အချိန်တိုင်းတွင် ၎င်းတို့ စဉ်းစားကြသည်မှာ မည်သည့်အရာနည်း။ ၎င်းတို့၏ ပထမဦးဆုံးသော စဉ်းစားဆင်ခြင်မှုမှာ၊ ‘ဤအရာကို ကျွန်ုပ် လုပ်လျှင် ဘုရားသခင် သိလိမ့်မည်လော။ ယင်းသည် အခြားလူတို့အဖို့ မြင်သာပါသလော။ ဤအားထုတ်မှုအားလုံးကို ကျွန်ုပ် အသုံးပြုပြီး ဝီရိယရှိရှိ အလုပ်လုပ်သည်ကို အခြားလူတို့ မမြင်ပါက၊ ပြီးလျှင် ယင်းကို ဘုရားသခင်ကလည်း မမြင်ပါက၊ ဤအရာအတွက် ထိုသို့သော အားထုတ်မှုကို ကျွန်ုပ် အသုံးပြုခြင်း သို့မဟုတ် ဆင်းရဲဒုက္ခခံခြင်းသည် အသုံးမဝင်ပေ။’ ဟူ၍ ဖြစ်သည်။ ဤသည်မှာ အလွန်အမင်း တစ်ကိုယ်ကောင်းဆန်သည် မဟုတ်လော။ ယင်းသည် ယုတ်ညံ့သည့် အကြံမျိုးလည်း ဖြစ်ပေသည်။ ၎င်းတို့သည် ဤနည်းဖြင့် တွေးတောပြီး လုပ်ဆောင်သည့်အခါ၊ ၎င်းတို့၏ အသိစိတ်သည် အခန်းကဏ္ဍ တစ်ခုတလေ၌ ပါဝင်သလော။ ဤအရာတွင် ၎င်းတို့သည် လိပ်ပြာမလုံခြင်း ခံစားရသလော။ မခံစားရပေ၊ ၎င်းတို့၏ အသိစိတ်သည် မည်သည့် အခန်းကဏ္ဍမျှ ပါဝင်ဆောင်ရွက်ခြင်း မရှိဘဲ လိပ်ပြာမလုံခြင်းလည်း မခံစားရပေ။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောဆွေးနွေးချက်များ၊ မိမိ၏ စိတ်နှလုံးကို ဘုရားသခင်အား ပေးအပ်ခြင်းအားဖြင့် သမ္မာတရားကို ရရှိနိုင်သည်) ဘုရားနှုတ်ကပတ်တော်ကနေ ကျွန်တော် မြင်လိုက်ရတာက လူတချို့ဟာ ကိစ္စတွေကြုံလာရင် သူတို့ရဲ့ ကိုယ်ကျိုးစီးပွားကိုပဲ စဉ်းစားကြတယ်၊ သူတို့ ထင်ပေါ်ကျော်ကြားနိုင်တာမျိုး၊ နာမည်ရနိုင်တာမျိုး၊ အကျိုးအမြတ်ရနိုင်တာမျိုး ရှိမရှိ ဆိုတာတွေပဲ တွေးကြတယ်။ တစ်ခုခုဟာ ကိုယ့်အတွက် အကျိုးရှိမှ လုပ်ချင်ကြပြီး အကျိုးမရှိရင်တော့ သူတို့ပြဿနာမဟုတ်ဘူးလို့ သဘောထားတဲ့အပြင် ဘာသိဘာသာနေပြီး ဝတ်ကျေတမ်းကျေပဲ လုပ်ကြတယ်။ သူတို့တာဝန်တွေမှာ ဝန်တာထားတဲ့စိတ်၊ တာဝန်သိစိတ် မရှိဘဲ အသင်းတော်အလုပ်ကို လုံးဝ ထည့်မစဉ်းစားကြဘူး။ ဒီလိုလူမျိုးတွေဟာ တစ်ကိုယ်ကောင်းဆန်ပြီး စက်ဆုပ်ဖွယ်ကောင်းသလို အသိစိတ်နဲ့ ဆင်ခြင်တုံတရားလည်း ကင်းမဲ့ကြတယ်။ ဘုရားနှုတ်ကပတ်တော်ကို ဖတ်ပြီးတဲ့နောက် ကျွန်တော် တော်တော် စိတ်မကောင်းဖြစ်ရတယ်။ ကျွန်တော်ဟာ ဘုရားသခင် ဖော်ထုတ်တဲ့ လူစားမျိုးအတိုင်းပဲ၊ အရမ်း တစ်ကိုယ်ကောင်းဆန်တယ်။ လုပ်သမျှအရာတိုင်းမှာ ကိုယ့်အကြောင်းပဲ တွေးပြီး ဘုရားသခင်ရဲ့ ရည်ရွယ်ချက်တွေကို လုံးဝ အလေးမထားခဲ့ဘူး။ ညီအစ်ကိုမောင်နှမတွေက ဗီဒီယိုလုပ်တဲ့အလုပ်ကို အခုမှ စလေ့ကျင့်တာ၊ စည်းမျဉ်းတွေနဲ့ ကျွမ်းကျင်မှုတွေကို မပိုင်နိုင်သေးတော့ အလုပ်သဘောပေါက်ဖို့ အချိန်ပိုယူရမှာပဲ။ သူတို့ဘာသာ စမ်းတဝါးဝါးလုပ်တာကို အားကိုးရင် လမ်းလွဲသွားနိုင်ပြီး ထိရောက်မှုမရှိတဲ့ နည်းလမ်းတွေ သုံးမိနိုင်တယ်။ ကျွန်တော်က ဒီတာဝန်ကို လုပ်တာ ပိုကြာပြီ၊ စည်းမျဉ်းတချို့ကို နားလည်ထားတာဖြစ်လို့ သူတို့ အလုပ်နဲ့ မြန်မြန် ရင်းနှီးကျွမ်းဝင်ပြီး စည်းမျဉ်းတွေကို နားလည်သဘောပေါက်အောင် ကူညီပေးတာဟာ ကျွန်တော့်ရဲ့ တာဝန်နဲ့ ဝတ္တရားပဲ။ ဒါပေမဲ့ ကျွန်တော်က ကိုယ့်အကျိုးအမြတ်နဲ့ အရှုံးကိုပဲ ဂရုစိုက်ခဲ့တယ်၊ သူများကို ပျိုးထောင်ပေးရင်း အချိန်နဲ့ အင်အားကုန်သွားရင် ကိုယ့်အလုပ် နှောင့်နှေးသွားမှာကို ကြောက်နေခဲ့တယ်။ သူများတွေက ကျွန်တော့်ထက် ဗီဒီယိုတွေ ပိုလုပ်ခဲ့ရင် ကျွန်တော့်သိက္ခာ ထိခိုက်ရုံတင်မကဘူး၊ ပြုပြင်တာလည်း ခံရနိုင်တယ်။ ဒါကြောင့် သေသေချာချာ စဉ်းစားပြီးတဲ့နောက် ဒီအလုပ်က ပင်ပန်းပြီး ကျေးဇူးတင်မခံရတဲ့အလုပ်လို့ ခံစားရပြီး စိတ်ထဲမှာ မလုပ်ချင်ခဲ့ဘူး။ တခြားတစ်ယောက်ရဲ့ ဗီဒီယိုကို ပြင်ပေးတာက ကျွန်တော့်အချိန်တွေ အများကြီး ပဲ့ပါသွားတာ မြင်တော့ အတိုက်အခံဖြစ်ပြီး စိတ်ရှုပ်မိတယ်၊ ဒါဟာ ကျွန်တော့်အလုပ်နဲ့မဆိုင်တဲ့ အပိုအလုပ်လို့ ခံစားခဲ့ရတယ်။ ကောင်းအောင် လုပ်ပေးလိုက်ရင်လည်း ကျွန်တော့်အလုပ်ရလဒ်အပေါ် အကျိုးသက်ရောက်မှာမဟုတ်ဘူး၊ ဒါကြောင့် အဖွဲ့ထဲမှာ ကိုယ့်နေရာ ခိုင်မြဲဖို့အတွက် ကိုယ့်တာဝန်တွေနဲ့ အရည်အသွေးမြင့်တဲ့ ဗီဒီယိုတွေ လုပ်တာကိုပဲ အာရုံစိုက်တာက ပိုလက်တွေ့ကျမယ်လို့ ထင်ခဲ့တယ်။ ဒါကြောင့် ပြင်ဆင်မှုတွေကို ဝတ်ကျေတမ်းကျေ၊ ဖြစ်ကတတ်ဆန်းပဲ လုပ်ပေးခဲ့တယ်။ ရလဒ်အနေနဲ့ ဗီဒီယိုမှာရှိတဲ့ ပြဿနာတွေ မပြေလည်ဘဲ နောက်ဆုံးမှာ ကြီးကြပ်ရေးမှူးက ကျွန်တော့်ကို ပြန်ပြင်တဲ့အလုပ်ကို ရပ်ခိုင်းလိုက်တယ်။ အဲဒီတုန်းက ကိုယ့်ကိုယ်ကိုယ် အပြစ်တင်တာ၊ စိတ်မကောင်းဖြစ်တာမျိုး မရှိခဲ့ဘူး။ အဲဒီအစား ဝန်ထုပ်ဝန်ပိုးတစ်ခု လျှော့ချလိုက်ရသလို ခံစားရပြီး ကိုယ့်အလုပ် နှောင့်နှေးမှာကို စိတ်ပူစရာမလိုတော့ဘူးလို့ တွေးခဲ့တယ်။ ကျွန်တော့်ရဲ့ လုပ်ရပ်တွေကို ဆင်ခြင်သုံးသပ်တော့ ကျွန်တော်ဟာ အသိစိတ်၊ ဆင်ခြင်တုံတရား မရှိဘဲ ဘယ်လောက်တောင် တစ်ကိုယ်ကောင်းဆန်ခဲ့လဲ ဆိုတာ သဘောပေါက်လိုက်တယ်။

နောက်ပိုင်း ဘုရားနှုတ်ကပတ်တော်တစ်ပိုဒ်ကို ဖတ်ပြီး ကိုယ့်ကိုယ်ကိုယ် နည်းနည်း နားလည်လာတယ်။ အနန္တတန်ခိုးရှင် ဘုရားသခင် ပြောသည်မှာ “လူအချို့သည် အစဉ်သဖြင့် ကျော်ကြားမှု၊ အကျိုးအမြတ်နှင့် ကိုယ်ကျိုးနောက်ကို လိုက်နေကြသည်။ အသင်းတော်က ၎င်းတို့အတွက် မည်သည့်အလုပ်ကို စီစဉ်ပါစေ ၎င်းတို့က ‘ဒါက ငါ့အတွက် အကျိုးရှိမလား။ ရှိမယ်ဆိုရင် ငါလုပ်မယ်။ အကျိုးမရှိဘူးဆိုရင် မလုပ်ဘူး’ ဟု တွေးရင်း သေချာစဉ်းစားချင့်ချိန်ကြသည်။ ဤသို့သောသူမျိုးသည် သမ္မာတရားကို လက်တွေ့မလုပ်ဆောင်ပေ။ ထိုသို့ဆိုလျှင် ၎င်းတို့သည် ၎င်းတို့တာဝန်ကို ကောင်းစွာ ထမ်းဆောင်နိုင်သလော။ မထမ်းဆောင်နိုင်သည်မှာ အသေချာဆုံး ဖြစ်သည်။ သင်သည် မကောင်းမှုကို မလုပ်လျှင်ပင် သမ္မာတရားကို လက်တွေ့လုပ်ဆောင်သူ မဟုတ်သေးပေ။ သင်သည် သမ္မာတရားကို မလိုက်စားလျှင်၊ အပြုသဘောဆောင်သောအရာများကို မချစ်လျှင် သင့်အပေါ်၌ မည်သည့်အရာဖြစ်ပျက်ပါစေ သင်၏ကိုယ်ပိုင်ဂုဏ်သတင်းနှင့်အဆင့်အတန်း၊ သင်၏ကိုယ်ကျိုး၊ သင့်အတွက် ကောင်းသည့်အရာတို့ကိုသာ ဂရုစိုက်လျှင် သင်သည် ကိုယ့်အကျိုးကြည့်ပြီးသာ လုပ်ဆောင်သည့်သူဖြစ်ကာ တစ်ကိုယ်ကောင်းဆန်ပြီး ယုတ်မာသူဖြစ်သည်။ ဤသို့သောသူမျိုးသည် သမ္မာတရားကို၊ သို့မဟုတ် ဘုရားသခင်၏ ကယ်တင်ခြင်းကို ရရန်အတွက် မဟုတ်ဘဲ ကောင်းသော၊ သို့မဟုတ် မိမိအတွက် အကျိုးဖြစ်သောအရာတစ်ခုကို ရရန်အတွက် ဘုရားကို ယုံကြည်ပေသည်။ ထို့ကြောင့် ဤသို့သောလူစားမျိုးသည် မယုံကြည်သူများဖြစ်သည်။ ဘုရားသခင်ကို အမှန်တကယ်ယုံကြည်သောသူတို့သည် ခရစ်တော်က သမ္မာတရားဖြစ်ကြောင်းနှင့် ဘုရားသခင် တောင်းဆိုသကဲ့သို့ ဘုရားနှုတ်ကပတ်တော်များကို နားထောင်ပြီး ဘုရားသခင်ကို ယုံကြည်သင့်ကြောင်းတို့ကို မိမိတို့ စိတ်နှလုံးများတွင် သတိပြုမိသည်နှင့်အမျှ သမ္မာတရားကို ရှာဖွေပြီး လက်တွေ့လုပ်ဆောင်နိုင်သောသူများဖြစ်သည်။ သင့်ထံတွင် တစ်စုံတစ်ခုဖြစ်ပျက်သောအခါ သမ္မာတရားကို လက်တွေ့လုပ်ဆောင်လိုသော်လည်း သင်၏ ကိုယ်ပိုင်ဂုဏ်သတင်းနှင့် အဆင့်အတန်းကို ထည့်စဉ်းစားလျှင်၊ သင်၏ ကိုယ်ပိုင်သိက္ခာကို ထည့်စဉ်းစားလျှင် ထိုသို့လုပ်ဆောင်ခြင်းက ခက်ခဲလိမ့်မည်။ ဤသို့သော အခြေအနေတွင် ဆုတောင်းခြင်း၊ ရှာဖွေခြင်း၊ မိမိကိုယ်ကို ဆင်ခြင်သုံးသပ်ပြီး မိမိကိုယ်ကို သိမြင်ခြင်းမှတစ်ဆင့် သမ္မာတရားကို ချစ်သောသူတို့သည် ၎င်းတို့၏ ကိုယ်ကျိုးတွင် ရှိသောအရာ၊ သို့မဟုတ် ၎င်းတို့အတွက် ကောင်းသောအရာများကို လက်လွှတ်နိုင်လိမ့်မည်။ သမ္မာတရားကို လက်တွေ့လုပ်ဆောင်နိုင်ပြီး ဘုရားသခင်ကို ကျိုးနွံနာခံနိုင်လိမ့်မည်။ ထိုသို့သောလူများသည် ဘုရားသခင်ကို အမှန်တကယ်ယုံကြည်ပြီး သမ္မာတရားကို ချစ်သောသူများဖြစ်သည်။ လူတို့က သူတို့၏ ကိုယ်ပိုင်အကျိုးစီးပွားကို အစဉ်တွေးသောအခါ၊ သူတို့၏ ကိုယ်ပိုင်သိက္ခာနှင့် ပကာသနကို ကာကွယ်ရန် အစဉ်ကြိုးစားသောအခါ၊ ဖောက်ပြန်ပျက်စီးသော စိတ်သဘောထားကို သူတို့ ထုတ်ဖော်သော်လည်း ပြုပြင်ရန်အတွက် သမ္မာတရားကို မရှာသောအခါတွင် အကျိုးဆက်မှာ အဘယ်နည်း။ ၎င်းတို့တွင် အသက် ဝင်ရောက်မှုမရှိခြင်း၊ စစ်မှန်သော အတွေ့အကြုံဆိုင်ရာသက်သေခံချက်မရှိခြင်း ဖြစ်သည်။ ဤသည်မှာ အန္တရာယ်ရှိသည် မဟုတ်လော။ သင်သည် သမ္မာတရားကို မည်သည့်အခါမျှ လက်တွေ့မလုပ်လျှင်၊ အတွေ့အကြုံဆိုင်ရာသက်သေခံချက် သင့်တွင် မရှိလျှင် အချိန်ကျသောအခါ ထုတ်ဖော်ခံရပြီး ဖယ်ရှားရှင်းလင်းခံရမည်ဖြစ်သည်။ အတွေ့အကြုံဆိုင်ရာသက်သေခံချက် မရှိသောလူတို့သည် ဘုရားအိမ်တော်တွင် မည်သို့အသုံးဝင်သနည်း။ ၎င်းတို့သည် မည်သည့်တာဝန်ကိုမဆို ညံ့ဖျင်းစွာ ပြုလုပ်ကြမည်မှာ သေချာသည်။ မည်သည့်အရာကိုမျှ ကောင်းမွန်စွာ မလုပ်ဆောင်နိုင်ပေ။ ၎င်းတို့သည် အမှိုက်များသာ မဟုတ်လော။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောဆွေးနွေးချက်များ၊ အပိုင်း သုံး) ကျွန်တော်ဟာ ဒီအခြေအနေထဲမှာ အတိအကျပဲ။ ကိုယ့်တာဝန်ထမ်းဆောင်တဲ့အခါ ကိုယ့်အကျိုးစီးပွားကိုပဲ စဉ်းစားတယ်။ သူတစ်ပါးကို ပျိုးထောင်ပေးဖို့၊ သူတို့အလုပ်က ပြဿနာတွေကို ကူညီဖြေရှင်းပေးဖို့အတွက် သေသေချာချာ စဉ်းစားရမယ်၊ အချိန်တွေ အများကြီး ပေးရမယ်ဆိုတာ မြင်တော့ အဲဒါက ကိုယ့်အလုပ်တိုးတက်မှုကို နှောင့်နှေးစေပြီး ကိုယ့်သိက္ခာနဲ့ အဆင့်အတန်းကို ထိခိုက်မယ်လို့ ခံစားရလို့ သူများကိုကူညီဖို့ အဖိုးအခ မပေးချင်တာမျိုး ဖြစ်လာတယ်။ ညီအစ်ကိုမောင်နှမတွေ သူတို့အလုပ်မှာ ပြဿနာတွေတွေ့လို့ ကျွန်တော့်အကူအညီ ရှာဖို့ လာအခါ ကျွန်တော်က သူတို့နဲ့ပတ်သက်ပြီး ဒုက္ခမခံချင်တော့ ဝတ်ကျေတမ်းကျေ ဖြေပြီး ပထုတ်လိုက်တယ်။ ကျွန်တော် ပြန်ပြင်ပေးခဲ့တဲ့ သူများဗီဒီယိုမှာ ပြဿနာတွေ ဆက်တိုက်တွေ့နေရင်လည်း ဖြေရှင်းချက်တွေရဖို့ စည်းမျဉ်းတွေကို ရှာဖွေရမယ့်အစား အမြန်ဆုံး ပြီးပြီးရောဆိုပြီး လုပ်ပစ်လိုက်တယ်။ ကျွန်တော် ထုတ်ဖော်တာတွေနဲ့ အပြုအမူတွေက ဘာသာတရား မရှိသူတွေနဲ့ ဘာမှ မခြားပါဘူး။ ဘာသာတရား မရှိသူတွေက ကိုယ့်အကျိုးစီးပွားကိုပဲ ကြည့်ကြတယ်၊ ကိုယ့်အတွက် အကျိုးမရှိရင် လက်ဖျားနဲ့တောင် မတို့ချင်ကြဘူး။ သူတို့အတွက် အကျိုးရှိမယ်ဆိုရင် ဘာမဆို အရယူပြီး သူတစ်ပါး အကျိုးစီးပွား ထိခိုက်ချင်ထိခိုက်ပါစေ အခွင့်ကောင်းယူဖို့ အစွန်းရောက်တဲ့ လုပ်နည်းကိုင်နည်းတွေ သုံးကြတယ်။ ဒါပေမဲ့ တစ်ခုခုက ကိုယ့်အတွက် အကျိုးမရှိရင်တော့ အဲဒီအတွက် ဒုက္ခခံမနေဘဲ တတ်နိုင်သမျှ ဖယ်ထုတ်ကြတယ်။ သူတို့က အကျိုးအမြတ်တစ်ခုတည်းကိုပဲ ရှာဖွေကြတာလေ။ ကျွန်တော်က ဘုရားသခင်ကို ယုံကြည်တယ်၊ ဘုရားနှုတ်ကပတ်တော်ကို နေ့တိုင်းဖတ်ပြီး ကိုယ့်တာဝန်တွေ ထမ်းဆောင်နေပေမဲ့ ကျွန်တော့်စိတ်ထဲမှာ ဘုရားသခင်အတွက် နေရာမရှိခဲ့ဘူး။ ကျွန်တော့်အပေါ် ကိစ္စတွေ ဖြစ်လာတဲ့အခါ သမ္မာတရားကို မရှာဖွေဘူး၊ သမ္မာတရားကို လက်တွေ့မလုပ်ဆောင်ဘူး။ ကိုယ့်သိက္ခာ ထိခိုက်တာမျိုး၊ ကိုယ့်ကိုယ်ကျိုးစီးပွားကို ကာကွယ်နိုင်တာမျိုး ရှိမရှိ ဆိုတာလောက်ပဲ အလေးထားခဲ့တယ်။ ကျွန်တော့်အတွေးနဲ့ လုပ်ရပ်တွေအားလုံးက ကိုယ့်အကျိုးအမြတ် အများဆုံးရဖို့အပေါ်မှာပဲ ဗဟိုပြုနေခဲ့တယ်။ အသင်းတော်အလုပ် နစ်နာဆုံးရှုံးတာက ကိုယ်နဲ့ တစ်စက်မှ မဆိုင်သလိုမျိုးပေါ့။ ကျွန်တော်က ဘုရားအိမ်တော်ရဲ့ အဖွဲ့ဝင်တစ်ယောက်လို့ ခေါ်ဖို့တောင် မတန်ပါဘူး။ ကိုယ့်တာဝန်တွေအပေါ် ဒီလိုသဘောထားမျိုးနဲ့ လတိုင်း ကိုယ့်အလုပ်တွေ အချိန်မီပြီးရင်တောင်မှ ဘုရားသခင်ရဲ့ အသိအမှတ်ပြုတာကို ခံရဖို့ မဖြစ်နိုင်ပါဘူး။ ဘုရားသခင် စက်ဆုပ်ရွံရှာအောင်၊ မုန်းတီးအောင် လုပ်မိရုံပဲ ရှိမှာပါ။ ဒါကို တွေးမိတော့ ကျွန်တော် ကြောက်လာပြီး ဒီတိုင်းဆက်သွားရင် ငါ့အတွက် အရမ်းအန္တရာယ်များမယ်ဆိုတာ သတိထားမိလာတယ်။

အဲဒီနောက် ကျွန်တော့်စိတ်ကို အရမ်းတို့ထိခံစားစေတဲ့ ဘုရားနှုတ်ကပတ်တော် နောက်ထပ်နှစ်ပိုဒ်ကို ကျွန်တော် ဖတ်လိုက်ရတယ်။ ဘုရားသခင်က ပြောသည် “လူတစ်ဦး၏ လုပ်ရပ်များနှင့် အပြုအမူများကို ကောင်းသည် ဆိုးသည်ဟူ၍ အကဲဖြတ်သော စံနှုန်းမှာအဘယ်နည်း။ ယင်းမှာ ၎င်းတို့သည် ၎င်းတို့၏အတွေးများ၊ ထုတ်ဖော်ချက်များနှင့် အပြုအမူများ၌ သမ္မာတရားကို လက်တွေ့လုပ်ဆောင်ခြင်းနှင့် သမ္မာတရား စစ်မှန်မှုအတိုင်း အသက်ရှင်နေထိုင်ခြင်းအကြောင်း သက်သေခံချက် ရှိမရှိတို့ဖြစ်၏။ အကယ်၍ သင်၌ ဤစစ်မှန်မှု မရှိပါက၊ သို့မဟုတ် ဤအရာအတိုင်း အသက်ရှင်နေထိုင်ခြင်း မရှိပါက သင်သည် မကောင်းမှုပြုသူတစ်ဦး ဖြစ်သည်မှာ သံသယဖြစ်ဖွယ်မရှိ။ ဘုရားသခင်က ဒုစရိုက်ပြုသူများကို အဘယ်သို့ မှတ်ယူသနည်း။ ဘုရားသခင်အတွက်မူ သင့်အတွေးများနှင့် အပြင်ပန်းအပြုအမူများက သူ့အတွက် သက်သေမခံသကဲ့သို့ ယင်းတို့က စာတန်အား အရှက်ကွဲစေခြင်း၊ သို့မဟုတ် စာတန်အား အနိုင်ယူခြင်းလည်း မပြုချေ၊ ထိုအစား ဘုရားသခင်ကို အရှက်ရစေပြီး ဘုရားသခင်အပေါ် သင် ဖြစ်စေသည့် ဂုဏ်သရေညှိုးစေသည့် လက္ခဏာများနှင့် ပွထနေသည်။ သင်သည် ဘုရားသခင်အတွက် သက်သေခံနေခြင်း မရှိ၊ သင်သည် ဘုရားသခင်အဖို့ မိမိကိုယ်ကို အသုံးခံနေခြင်း မရှိသကဲ့သို့ ဘုရားသခင်အတွက် သင်၏ တာဝန်နှင့် ဝတ္တရားတို့ကို ဖြည့်ဆည်းနေခြင်းလည်း မရှိပေ၊ ထိုအစား သင့်ကိုယ်ပိုင်အကျိုးအတွက် သင်ပြုမူနေသည်။ ‘သင့်ကိုယ်ပိုင်အကျိုးအတွက်’ ဆိုသည်မှာ မည်သည့်အရာကို ဆိုလိုသနည်း။ အတိအကျဆိုရလျှင် စာတန်အတွက်ကို ဆိုလိုသည်။ ထို့ကြောင့် နောက်ဆုံးတွင် ဘုရားသခင်က ‘အဓမ္မအမှုကို ပြုသောသူတို့၊ ငါ့ထံမှ ဖယ်ကြ’ ဟု ဆိုလိမ့်မည်။ ဘုရားသခင်၏ အမြင်တွင် သင်၏လုပ်ရပ်များကို ကောင်းမှုများအဖြစ် မြင်လိမ့်မည် မဟုတ်ဘဲ ယင်းတို့ကို မကောင်းမှုအဖြစ် မှတ်ယူလိမ့်မည် ဖြစ်သည်။ ၎င်းတို့သည် ဘုရားသခင်၏ လက်ခံမှုကို မရရှိနိုင်မည့်အပြင် စီရင်ခြင်းခံရလိမ့်မည်။ ဘုရားသခင်၌ ထိုသို့သော ယုံကြည်မှု ရှိသည့်သူတစ်ဦးသည် အဘယ်အရာကို ရရှိဖို့ မျှော်လင့်သနည်း။ ထိုသို့သော ယုံကြည်မှုသည် အဆုံး၌ အချည်းနှီးဖြစ်မည် မဟုတ်လော။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောဆွေးနွေးချက်များ၊ မိမိ၏ ဖောက်ပြန်ပျက်စီးသော စိတ်သဘောထားများအား ဖယ်ရှားခြင်းအားဖြင့်သာ လွတ်လပ်ခြင်းနှင့် လွတ်မြောက်ခြင်းကို ရရှိနိုင်သည်) “သင်သည် မိမိတာဝန်ကို ကောင်းစွာ မထမ်းဆောင်ဘဲ မိမိကိုယ်ကို အသိအမှတ်ပြုခံရရန် အမြဲ ကြိုးစားပြီး သင်၏ ဂုဏ်သတင်းနှင့် အကျိုးစီးပွားများအတွက် ရေကုန်ရေခမ်း ကြိုးပမ်းရင်း အဆင့်အတန်းအတွက် ပြိုင်ဆိုင်ရန်၊ ပေါ်လွင်ကာ ထင်ပေါ်ဖို့ အမြဲ ကြိုးစားပါက ဤအခြေအနေ၌ အသက်ရှင်စဉ်တွင် သင်သည် အလုပ်လုပ်ပေးသူတစ်ဦးသာ ဖြစ်သည် မဟုတ်လော။ သင့်အနေဖြင့် အလုပ်လုပ်ပေးလိုပါက ပေးနိုင်သည်၊ သို့သော် သင်၏ အလုပ်လုပ်ပေးခြင်း မပြီးမီတွင် သင် ထုတ်ဖော်ခြင်းခံရဖို့ ဖြစ်နိုင်သည်။ လူတို့ ဖော်ထုတ်ခံရသည့်အခါ ရှုတ်ချပြီး ဖယ်ရှားရှင်းလင်းခြင်း ခံရသည့် ၎င်းတို့၏ နေ့ရက်ကာလ ရောက်ရှိပေသည်။ ထိုရလဒ်ကို ပြောင်းပြန်လှန်ရန် ဖြစ်နိုင်သလော။ မလွယ်ပေ။ ၎င်းတို့၏ ရလဒ်များကို ဘုရားသခင်က သတ်မှတ်နှင့်ပြီးသား ဖြစ်နိုင်၏။ ထိုသို့ဖြစ်ပါက ၎င်းတို့ ဒုက္ခရောက်ပြီဖြစ်သည်။ လူတို့သည် ထုံးစံအတိုင်း စကားပြောပြီး လှည့်ကွက်များလုပ်နေစဉ်တွင် ပြစ်မှားမှုများကို ကျူးလွန်ကြ၏၊ ဖောက်ပြန်ပျက်စီးသော စိတ်သဘောထားများကို ထုတ်ဖော်ပြပြီး သေးငယ်သည့် အမှားအနည်းငယ်ကို ပြုမိကြ၏၊ သို့မဟုတ် မိမိတို့၏ တစ်ကိုယ်ကောင်းဆန်သော စိတ်ဆန္ဒများကို ဖြည့်ဆည်းကြ၏၊ မိမိတို့ကိုယ်ပိုင် ကြံရွယ်ချက်များ သိုထားကြ၏။ သို့ရာတွင် အသင်းတော် အလုပ်ကို ၎င်းတို့ မနှောင့်ယှက်၊ မတားဆီးသရွေ့၊ သို့မဟုတ် အမှုအရာများကို အလွန်ကမောက်ကမ မဖြစ်စေသရွေ့၊ သို့မဟုတ် ဘုရားသခင်၏ စိတ်သဘောထားကို ပုန်ကန်ပြစ်မှားခြင်း မရှိသရွေ့၊ သို့မဟုတ် သိသာစွာ ဆိုးယုတ်သည့် ရလဒ်တစ်ခုတလေ မဖြစ်စေသရွေ့၊ ၎င်းတို့သည် နောင်တရဖို့ အခွင့်အရေး ရှိနေကြဆဲဖြစ်သည်။ သို့ရာတွင် ၎င်းတို့သည် ကြီးမားသည့် မကောင်းမှုအချို့ ကျူးလွန်မိပါက၊ သို့မဟုတ် ကြီးမားသည့် ကပ်ဘေးတစ်ခု ဖြစ်စေပါက၊ ၎င်းတို့သည် မိမိတို့ကိုယ်ကို ကယ်နုတ်နိုင်သေးသလော။ ဘုရားသခင်ကို ယုံကြည်ပြီး ဤအခြေအနေသို့ရောက်ရန် တာဝန်တစ်ခုကို ထမ်းဆောင်သော လူတစ်ဦးအတွက် အလွန် အန္တရာယ်များပေသည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောဆွေးနွေးချက်များ၊ မိမိ၏ ဖောက်ပြန်ပျက်စီးသော စိတ်သဘောထားများအား ဖယ်ရှားခြင်းအားဖြင့်သာ လွတ်လပ်ခြင်းနှင့် လွတ်မြောက်ခြင်းကို ရရှိနိုင်သည်) ဘုရားနှုတ်ကပတ်တော်ကို ဖတ်ပြီးတဲ့နောက် ကျွန်တော့်ပြဿနာတွေကို ပိုရှင်းရှင်းလင်းလင်း နားလည်လာတယ်။ အပြင်ပန်းကြည့်ရင်တော့ ကျွန်တော်က ကိုယ့်တာဝန်တွေထမ်းဆောင်ပြီး အဖိုးအခပေးနေတယ်၊ ဗီဒီယိုတွေ မြန်မြန်ပြီးအောင်လည်း လုပ်ချင်နေပုံပေါက်တယ်။ ဒါပေမဲ့ ကျွန်တော့်ရဲ့ ရည်ရွယ်ချက်တွေနဲ့ စိတ်ဆန္ဒတွေက သမ္မာတရားကို လက်တွေ့လုပ်ဆောင်ဖို့၊ ဘုရားသခင်ကို ကျေနပ်စေဖို့ မဟုတ်ခဲ့ဘူး။ ကိုယ့်သိက္ခာနဲ့ အဆင့်အတန်း ထိန်းသိမ်းဖို့၊ သူများတွေ အထင်ကြီးလေးစားဖို့နဲ့ ကြီးကြပ်ရေးမှူးရဲ့ အသိအမှတ်ပြုတာကို ခံရဖို့အတွက်ပဲ ဖြစ်နေခဲ့တယ်။ ဒါကြောင့် မျက်နှာရစေမယ့် အလုပ်တွေ၊ ကြီးကြပ်ရေးမှူး မြင်နိုင်တဲ့ ရလဒ်ထွက်မယ့် အလုပ်တွေဆိုရင် ကျွန်တော် တော်တော် အားစိုက်လုပ်တယ်။ ဒါပေမဲ့ ကိုယ်ထင်ပေါ်ကျော်ကြားခွင့်မရနိုင်မယ့် အလုပ်တွေကျတော့ အသင်းတော်အတွက် အရေးကြီးရင်တောင်မှ အဲဒါတွေကို လုပ်ဖို့ အင်တင်တင်ဖြစ်ပြီး လုပ်ရင်လည်း ဝတ်ကျေတမ်းကျေပုံစံနဲ့ လုပ်တယ်။ ကိုယ့်တာဝန်တွေ ထမ်းဆောင်တဲ့အခါ သူများတွေ ကိုယ့်ကို ဘယ်လိုမြင်မလဲ ဆိုတာကိုပဲ တွေးပြီး လူတွေ သဘောကျအောင်၊ ကိုယ့်ကိုယ်ကိုယ် ရှင်းချက်ထုတ်နိုင်အောင်ပဲ ကြိုးစားခဲ့တယ်။ အသင်းတော်အလုပ် နှောင့်နှေးတာမျိုး ရှိမရှိဆိုတာ ဆိုတာကို ဂရုမစိုက်ခဲ့ဘူး။ ကျွန်တော်က ဖန်ဆင်းခံတစ်ယောက်ရဲ့ တာဝန်ကို ကောင်းကောင်း ဖြည့်ဆည်းနေတာ မဟုတ်ဘဲ ကိုယ့်ကိုယ်ပိုင်လုပ်ငန်းကို လုပ်ဆောင်နေတာ။ ကျွန်တော် တာဝန်ထမ်းဆောင်ပုံရဲ့ အနှစ်သာရက တကယ်တမ်းကျတော့ မကောင်းမှုပြုနေတာပဲ။ အခုချိန်မှာ ကျွန်တော် ပိုရှင်းရှင်းလင်းလင်း သိလာတာက ဒီရက်ပိုင်း ကိုယ့်တာဝန်တွေမှာ အမှားတွေ အများကြီး လုပ်နေခဲ့တာဟာ ကိုယ့်တာဝန်အပေါ် ကျွန်တော့်သဘောထားက ဘုရားသခင် စက်ဆုပ်စရာဖြစ်နေလို့၊ သန့်ရှင်းသော ဝိညာဉ်တော်က ကျွန်တော်ထဲမှာ အလုပ်မလုပ်တော့ဘဲ ကျွန်တော့်စိတ်တွေ ရှုပ်ထွေးသွားစေပြီး ပြဿနာတွေကို ထိုးထွင်းမမြင်နိုင်တော့လို့ပဲ။ ညီအစ်ကိုမောင်နှမတွေရဲ့ အကြံပြုချက်တွေကိုတောင် ကျွန်တော် အပြည့်အဝ နားမလည်နိုင်တော့ဘူး။ စိတ်နှလုံးက မှောင်မိုက်လေးလံနေပြီး ထုံထိုင်းတဲ့အပြင် စဉ်းစားဉာဏ်မဲ့နေတဲ့ လူအကြီးစားကြီးလို ဖြစ်နေတာ။ စိတ်အားထက်သန်မှုနဲ့ ဇွဲလောက်နဲ့ပဲ အလုပ်ဆက်လုပ်ဖို့ ဆွဲထားခဲ့ရတယ်။ ကျွန်တော်လုပ်တဲ့ ဗီဒီယိုတွေက ခဏခဏ ပြန်ပြင်ဖို့ လိုအပ်နေတော့ ညီအစ်ကိုမောင်နှမတွေက သူတို့အလုပ်ကို ချထားပြီး ကျွန်တော့်ကို ကူညီဖို့ အချိန်အများကြီး ပေးခဲ့ရတယ်။ ကျွန်တော်က ကိုယ့်တာဝန်ကို ကောင်းကောင်း မဖြည့်ဆည်းရုံတင်မကဘူး သူတို့အချိန်တွေကိုပါ ဖြုန်းတီးပစ်ခဲ့တယ်။ ရလဒ်အနေနဲ့ အလုပ်တိုးတက်မှုကို မသိမသာ နှောင့်နှေးစေခဲ့တယ်။ ဒါ့အပြင် ညီအစ်မ ကြိုးစားပမ်းစား လုပ်ထားတဲ့ ဗီဒီယိုကို ပြန်ပြင်တဲ့အခါမှာလည်း ကျွန်တော့်ရဲ့ တာဝန်မဲ့မှုကြောင့် ကောင်းအောင် ပြင်ပေးဖို့ ပျက်ကွက်ခဲ့တဲ့အပြင် အရင်ကထက်တောင် ပြဿနာတွေ ပိုများအောင် လုပ်မိခဲ့တယ်။ ကျွန်တော့်အလုပ်က အကျိုးမရှိဘဲ အဆိုးပဲ ဖြစ်စေခဲ့တာပေါ့။ အရင်တုန်းကတော့ အန္တိခရစ်တွေနဲ့ ဆိုးယုတ်တဲ့လူတွေပဲ ဆိုးယုတ်တဲ့ လုပ်ရပ်တွေ ကျူးလွန်ပြီး အသင်းတော်အလုပ်ကို နှောင့်ယှက်ဖျက်ဆီးတာ၊ ကိုယ်ကတော့ သူတို့လိုမျိုး ဘယ်တော့မှ ပြုမူမှာ မဟုတ်ဘူးလို့ ထင်ခဲ့ဖူးတယ်။ ဒါပေမဲ့ အခုတော့ အဲဒါတွေက ကျွန်တော့်ရဲ့ အယူအဆနဲ့ စိတ်ကူးယဉ်မှုတွေ သက်သက်ပဲဆိုတာ သက်သေပြလိုက်ပြီ။ ကိုယ့်တာဝန်တွေထဲမှာ ကျော်ကြားမှု၊ အဆင့်အတန်းနဲ့ ကိုယ်ကျိုးကို လိုက်စားတဲ့အခါ ကိုယ့်ကိုယ်ကိုယ် မထိန်းနိုင်ဘဲ အသင်းတော်အလုပ်ကို နှောင့်ယှက်ပြီး အဆုံးမှာ မကောင်းမှုပြုမိတော့တာပဲ။ သမ္မာတရားကို လိုက်စားပြီး ဖောက်ပြန်ပျက်စီးတဲ့ စိတ်သဘောထားတွေကို ဖြေရှင်းမှသာ တာဝန်မှာ ရလဒ်တွေ ထွက်ပေါ်လာနိုင်မှာ။ ဒါကြောင့် ကိုယ့်ရဲ့ ဖောက်ပြန်ပျက်စီးတဲ့ စိတ်သဘောထားတွေကို ဖြေရှင်းနိုင်အောင် လမ်းပြပေးဖို့ ကိုယ်တော့်ကို တောင်းလျှောက်ရင်း ဘုရားသခင်ဆီ ဆုတောင်းခဲ့တယ်။

နောက်ပိုင်း ဘုရားနှုတ်ကပတ်တော် နောက်တစ်ပိုဒ်ကို ဖတ်ပြီးတော့ လက်တွေ့လုပ်ဆောင်ရမယ့် လမ်းကြောင်းကို ကျွန်တော် တွေ့ရှိခဲ့တယ်။ ဘုရားသခင်က ပြောသည် “သမ္မာတရားကို လက်တွေ့လုပ်ဆောင်နိုင်သော သူများသည် ၎င်းတို့ လုပ်ဆောင်သည့် အမှုအရာများတွင် ဘုရားသခင်၏ စိစစ်ခြင်းကို လက်ခံနိုင်ကြသည်။ သင်သည် ဘုရားသခင်၏စိစစ်ခြင်းကို လက်ခံသောအခါ သင်၏နှလုံးသည် တည့်မတ်လာလိမ့်မည် ဖြစ်သည်။ အကယ်၍ သင်သည် အခြားသူများ မြင်စေရန်အတွက်သာ လုပ်ဆောင်ပြီး သူတစ်ပါးတို့၏ ချီးမွမ်းမှုနှင့် လေးစားမှုကို အစဉ်ရလိုကာ သင်သည် ဘုရားသခင်၏စိစစ်ခြင်းကို လက်မခံပါက သင်၏စိတ်နှလုံးထဲ၌ ဘုရားသခင် ရှိသေးသလော။ ထိုသို့သောလူများတွင် ဘုရားသခင်ကို ကြောက်ရွံ့သော စိတ်နှလုံး မရှိကြချေ။ သင်၏အကျိုးအတွက်သာ အစဉ်မလုပ်ဆောင်နှင့်၊ ပြီးလျှင် သင်၏ ကိုယ်ပိုင် အကျိုးစီးပွားကို စဉ်ဆက်မပြတ် ထည့်သွင်းမစဉ်းစားနှင့်။ လူ၏ အကျိုးစီးပွားများကို ထည့်သွင်းမစဉ်းစားနှင့်။ သင်၏ ကိုယ်ပိုင်သိက္ခာ၊ ဂုဏ်သတင်းနှင့် အဆင့်အတန်းကို မစဉ်းစားနှင့်။ သင်သည် ပထမဦးစွာ ဘုရားအိမ်တော်၏ အကျိုးများကို ထည့်တွက်စဉ်းစားရမည်ဖြစ်ပြီး ယင်းတို့ကို သင်၏ဦးစားပေးချက် ဖြစ်စေရမည်၊ သင်သည် ဘုရားသခင်၏ရည်ရွယ်ချက်များကို အလေးထားသင့်ပြီး သင်၏ တာဝန်ကို ထမ်းဆောင်ရာတွင် သင်သည် မစင်ကြယ်မှု ရှိခဲ့သည် မရှိခဲ့သည်၊ သစ္စာစောင့်သိခြင်းရှိမရှိ၊ သင်၏ တာဝန်များကို ကောင်းမွန်စွာ ဖြည့်ဆည်းခြင်းရှိမရှိ၊ အစွမ်းကုန် လုပ်ဆောင်ခြင်းရှိမရှိ၊ သင်၏ တာဝန်နှင့် အသင်းတော်၏ အလုပ်ကို စိတ်နှလုံးအကြွင်းမဲ့ဖြင့် စဉ်းစားခဲ့ခြင်း ရှိမရှိ ဆိုသည်တို့ကို ချင့်ချိန်စဉ်းစားခြင်းဖြင့် အစပြုသင့်သည်။ ဤအရာများကို သင် စဉ်းစားရမည်။ ယင်းတို့ကို မကြာခဏ တွေးပြီး နားလည်အောင် ကြံဆလျှင် သင်၏တာဝန်ကို ကောင်းစွာ ထမ်းဆောင်ရန် သင့်အတွက် သာ၍ လွယ်ကူလိမ့်မည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောဆွေးနွေးချက်များ၊ မိမိ၏ ဖောက်ပြန်ပျက်စီးသော စိတ်သဘောထားများအား ဖယ်ရှားခြင်းအားဖြင့်သာ လွတ်လပ်ခြင်းနှင့် လွတ်မြောက်ခြင်းကို ရရှိနိုင်သည်) ဒီဘုရားနှုတ်ကပတ်တော်ကနေ ကျွန်တော် သဘောပေါက်လိုက်တာက ကျွန်တော်တို့ရဲ့ တာဝန်တွေကို ထမ်းဆောင်တဲ့အခါ သမ္မာတရားကို လက်တွေ့လုပ်ဆောင်ဖို့နဲ့ ဘုရားသခင်ရဲ့ စိစစ်တာကို လက်ခံဖို့က အရမ်းအရေးကြီးတယ်ဆိုတာပါပဲ။ ကိုယ့်အကျိုးစီးပွားနဲ့ပတ်သက်တဲ့ အခြေအနေတွေ ကြုံလာရတဲ့အခါ ကိုယ့်အတွေးတွေကို သတိရှိရှိ ပုန်ကန်ရမယ်၊ ကိုယ့်သိက္ခာနဲ့ အဆင့်အတန်းကို မငဲ့ကွက်ရဘူး။ အဲဒီအစား ဘုရားသခင်ဆီ ဆုတောင်းသင့်ပြီး ဘုရားသခင် ကျေနပ်ဖို့၊ အသင်းတော်အလုပ်အတွက် အကျိုးရှိဖို့ ဘယ်လိုလုပ်ရမလဲ ဆိုတာကို စဉ်းစားသင့်တယ်။ ပြီးရင် သမ္မာတရားစည်းမျဉ်းတွေကို ရှာဖွေပြီး လက်တွေ့လုပ်ဆောင် ဝင်ရောက်သင့်တယ်။ ကျွန်တော် ကိုယ့်တာဝန်တွေကို စထမ်းဆောင်တုန်းက စည်းမျဉ်းတွေကို နားမလည်နိုင်ခဲ့ဘူး၊ ဒါပေမဲ့ ဘုရားသခင်ရဲ့ ဉာဏ်ပွင့်စေခြင်းနဲ့ လမ်းပြမှု၊ ညီအစ်ကိုမောင်နှမတွေရဲ့ လက်တွေ့ကျတဲ့ ကူညီလမ်းပြမှုတွေကြောင့် ဗီဒီယိုလုပ်တာနဲ့ပတ်သက်တဲ့ စည်းမျဉ်းတွေ၊ ကျွမ်းကျင်မှုတွေကို တဖြည်းဖြည်း နားလည်လာခဲ့တယ်ဆိုတာ ပြန်သတိရမိတယ်။ ဒါတွေအားလုံးက ဘုရားသခင်ရဲ့ ချစ်ခြင်းမေတ္တာတွေပါ။ အခု ညီအစ်ကိုမောင်နှမတချို့က သူတို့တာဝန်တွေကို အခုမှ စလုပ်တာ၊ စည်းမျဉ်းတွေကို မပိုင်နိုင်သေးဘူး။ ကျွန်တော်ဟာ ဘုရားသခင်ရဲ့ ရည်ရွယ်ချက်တွေကို အလေးထားနေခဲ့သင့်တဲ့အပြင် ကိုယ် နားလည်ပြီး သဘောပေါက်ထားသမျှ သူတို့ကို ပြန်သင်ပေးနေခဲ့သင့်တာ။ ဒါဟာ ကျွန်တော် ကောင်းကောင်း ဖြည့်ဆည်းခဲ့သင့်တဲ့ အခြေခံ တာဝန်ပဲ။ နောက်ပြီး သူတို့ စည်းမျဉ်းတွေကို နားလည်လာပြီး သူတို့တာဝန်တွေမှာ ရလဒ်တွေ ထွက်လာရင် အသင်းတော်အလုပ်တစ်ခုလုံးရဲ့ ထိရောက်မှုက တိုးတက်လာမှာ၊ ဒါက ကိုယ့်အလုပ်ကိုယ်လုပ်တာထက် အများကြီး ပိုတန်ဖိုးရှိပြီး ထိရောက်မှုရှိတယ်။ ကြီးကြပ်ရေးမှူးက ညီအစ်ကိုမောင်နှမတွေကို ကျွမ်းကျင်မှုပိုင်းဆိုင်ရာ ပျိုးထောင်ပေးဖို့ ကျွန်တော့်ကို တာဝန်ပေးတာကလည်း ကျွန်တော့်တာဝန်တွေရဲ့ အခြေအနေကို သုံးသပ်ပြီးမှ ပေးတာလေ။ ကျွန်တော်က ဒီတာဝန်ကို လုပ်တာကြာပြီ၊ လုပ်ငန်းစဉ်တွေနဲ့ ကျွမ်းကျင်မှုတွေကို အတော်အတန် ရင်းနှီးပြီးသား၊ ကိုယ့်အလုပ်ကို ကောင်းကောင်းလုပ်ရင်းနဲ့ ညီအစ်ကိုမောင်နှမတွေရဲ့ အလုပ်ပြဿနာတွေကို ကူညီဖြေရှင်းပေးဖို့ ညှိညှိနှိုင်းနှိုင်း လုပ်ပြီး အချိန်ဖဲ့ပေးတာကလည်း ကျွန်တော့်အတွက် ပြဿနာရှိမှာ မဟုတ်ပါဘူး။ ဒါ့အပြင် ပူးပေါင်းဆောင်ရွက်နေတုန်းမှာ အလုပ်လုပ်နိုင်စွမ်း၊ ဒါမှမဟုတ် အစွမ်းအစ မလုံလောက်လို့ အလုပ်ကို တကယ် ပခုံးမထမ်းနိုင်တော့ဘူး၊ အလုပ်တွေ နှောင့်နှေးပြီး ထိခိုက်ကုန်ပြီဆိုရင် ကြီးကြပ်ရေးမှူးကို ရိုးရိုးသားသား တင်ပြလို့ရတာပဲ၊ ဒါမှ ကြီးကြပ်ရေးမှူးက အလုပ်လိုအပ်ချက်အရ သင့်တော်သလို ပြုပြင်ပြောင်းလဲခွင့်ရမှာပေါ့။ ဒါပေမဲ့ ကျွန်တော်က အရမ်းတစ်ကိုယ်ကောင်းဆန်ပြီး စက်ဆုပ်ဖွယ်ကောင်းလွန်းတော့ သူများအလုပ်အတွက် အချိန်မပေးချင်ဘူး၊ ဒါကြောင့် အမြဲတမ်း အတိုက်အခံလုပ်ပြီး ကောင်းကောင်း ပူးပေါင်းဖို့ လိုလိုလားလား မရှိတဲ့အပြင် အလုပ်ကို နှောင့်နှေးစေခဲ့တာ။ ဒါတွေအားလုံး သဘောပေါက်သွားတော့ ကျွန်တော့်စိတ်ကို ပြုပြင်လိုက်ပြီး လူတိုင်းရဲ့ အလုပ်မှာရှိတဲ့ ပြဿနာတွေကို တက်တက်ကြွကြွ လိုက်ကြည့်ပေးတယ်၊ အခက်အခဲတွေ တွေ့တဲ့အခါလည်း အတူတူ အဖြေရှာကြတယ်။

တစ်ခါတုန်းက ညီအစ်ကိုတစ်ယောက် ဗီဒီယိုလုပ်ရင်း အခက်အခဲတချို့ တွေ့လို့ ကျွန်တော့်ကို အကူအညီတောင်းတယ်။ အဲဒီအချိန်မှာ ကျွန်တော့်လက်ထဲမှာလည်း အလုပ်ရှိနေတော့ စိတ်ထဲမှာ ဒွိဟဖြစ်သွားပြီး တွေးမိတယ်... “ဒီညီအစ်ကိုရဲ့ ဗီဒီယိုက အရေးကြီးတယ်၊ သူ့ကို အရင်ပြီးအောင် ကူညီပေးသင့်မှန်း သိပါတယ်၊ ဒါပေမဲ့ သူ့ဗီဒီယိုမှာ ပါတဲ့ ထုတ်လုပ်မှုက တော်တော် ရှုပ်ထွေးပြီး အချိန်နဲ့ အင်အား အများကြီး ပေးရမှာ။ သူ့ဗီဒီယို အရမ်းကောင်းသွားရင်တောင်မှ ငါကူညီပေးထားမှန်း ဘယ်သူမှ သိမှာမဟုတ်ဘူး၊ ပြီးတော့ ငါ့အလုပ်လည်း နှောင့်နှေးသွားလိမ့်မယ်” လို့ပေါ့။ ပြီးမှ ကျွန်တော် ကိုယ့်အကျိုးကို တွေးမိနေပြန်ပြီဆိုတာ သတိပြုမိလိုက်တယ်။ ဒါနဲ့ ဘုရားသခင်ဆီ ဆုတောင်းပြီး ကိုယ့်ကိုယ်ကိုယ် ပုန်ကန်လိုက်တယ်။ ညီအစ်ကိုရဲ့ ဗီဒီယိုက အရေးကြီးတော့ ဒါကို ဦးစားပေးပြီး သူ့ကို အရင်ပြီးအောင် ကူညီရမယ်။ ဒီလိုတွေးပြီးတော့ ကိုယ့်အလုပ်ကို ဘေးချထားပြီး ညီအစ်ကို့ကို သူ့ဗီဒီယိုနဲ့ပတ်သက်ပြီး ကူညီပေးလိုက်တယ်။ ဒီလို လက်တွေ့လုပ်ဆောင်လိုက်တော့ ရင်ထဲမှာ ပေါ့ပါးသွားတယ်။ တကယ်တမ်းကျတော့ သူများကို ပျိုးထောင်ပေးရင်းနဲ့ ကျွန်တော်လည်း အများကြီး ရလိုက်ပါတယ်။ ဒီတာဝန်ကို လုပ်နေခဲ့တာကြာပေမဲ့ သမ္မာတရားစည်းမျဉ်း တော်တော်များများကို အပေါ်ယံလောက်ပဲ နားလည်ထားပြီး အလိုက်အထိုက် ပြောင်းလဲမှုမရှိဘဲ စည်းမျဉ်းစည်းကမ်းတွေကို ခဏခဏ ပုံသေစောင့်ထိန်းနေခဲ့တာ၊ သူများတွေ အလုပ်မှာ ပြဿနာတက်ပြီး ကျွန်တော့်အကူအညီ ရှာဖွေတဲ့အခါ ဖြေရှင်းချက်ပေးဖို့ အဲဒါတွေကို ကျွန်တော် ခဏခဏဆိုသလို ထိုးထွင်းမမြင်နိုင်ခဲ့ဘူး။ ဘုရားသခင်ဆီ ဆုတောင်းပြီး ညီအစ်ကိုမောင်နှမတွေနဲ့ မိတ်သဟာယပြုရင်း၊ အတူတူ စူးစမ်းလေ့လာရင်းနဲ့ အမှတ်တမဲ့ပဲ စည်းမျဉ်းတချို့ကို ပိုပြီး ရှင်းရှင်းလင်းလင်း၊ နက်နက်ရှိုင်းရှိုင်း နားလည်လာတယ်၊ ဗီဒီယိုလုပ်တဲ့ ကိုယ့်ကျွမ်းကျင်မှုတွေလည်း တိုးတက်လာတယ်။ အရင်တုန်းကတော့ ကိုယ့်တာဝန်တွေကို ထမ်းဆောင်တဲ့အခါ တိုးတက်ဖို့ လိုအင်ဆန္ဒ မရှိဘဲ လေးကန်နေခဲ့တာ။ အလုပ်မှာ လမ်းလွဲနေတာတွေကို ပေါင်းရုံးသုံးသပ်ဖို့၊ ဖြေရှင်းရအောင်စည်းမျဉ်းရှာဖွေဖို့ သိပ်ဂရုမစိုက်ခဲ့ဘူး။ ညီအစ်ကိုမောင်နှမတွေကို သူတို့ရဲ့ ကျွမ်းကျင်မှုပိုင်း ပျိုးထောင်ပေးဖို့ ကြီးကြပ်ရေးမှူး စီစဉ်ပေးတာကြောင့် သူတို့ပြဿနာတွေကို ဘယ်လိုကူညီဖြေရှင်းပေးရမလဲ ဆိုတာကို အမြဲတမ်း ရှာဖွေစဉ်းစားလာရတယ်။ ကိုယ့်တာဝန်တွေကို ထမ်းဆောင်တဲ့အခါမှာလည်း ဝန်တာထားတဲ့စိတ် ရှိလာတယ်။ လက်ရှိအခြေအနေမှာပဲ ရောင့်ရဲနေပြီး တိုးတက်အောင် မလုပ်တဲ့သဘောထားမျိုး မဟုတ်တော့ဘူး။ ဒီတာဝန်ကို ထမ်းဆောင်ရင်းနဲ့ပဲ ဒီလို သိမြင်နားလည်မှုတွေ၊ အကျိုးကျေးဇူးတွေ ရရှိခဲ့တာပါ။ ဘုရားသခင်ကို ကျေးဇူးတင်ပါတယ်။


၆၃။ အိုမင်းချိန်၌ သမ္မာတရားကို ဆက်၍ လိုက်စားပါ

ဟုန်ချောင်၊ တရုတ်ပြည်

အသက် ၆၀ အရွယ်မှာ ဘုရားသခင်ရဲ့ နောက်ဆုံးသောကာလ အမှုတော်ကို ကျွန်မ လက်ခံခဲ့တယ်။ စုဝေးပွဲတွေတက်၊ ဘုရားနှုတ်ကပတ်တော်တွေကို စားသောက်ရင်းနဲ့ လူသားမျိုးနွယ်ကို ဘုရားသခင် ဖန်ဆင်းခဲ့တာ၊ ဒီနေ့ထိတိုင်အောင် လူသားမျိုးနွယ်ကို လမ်းပြ၊ ထောက်ပံ့၊ ကျွေးမွေးခဲ့တာက ဘုရားသခင်ပဲဆိုတာရယ်၊ ပြီးတော့ နောက်ဆုံးသောကာလမှာ လူသားမျိုးနွယ်ကို အပြစ်ကနေ ကယ်တင်ဖို့နဲ့ လူတွေကို လှပတဲ့ ပန်းတိုင်တစ်ခုဆီ ပို့ဆောင်ပေးဖို့ ဘုရားသခင် ပြန်ကြွလာတယ်ဆိုတာကိုပါ နားလည်လာခဲ့ရတယ်။ ကျွန်မ ဝမ်းမြောက်ခြင်းနဲ့ ပြည့်သွားတယ်၊ ကိုယ်က အသက်ကြီးနေတာတောင် ဘုရားအိမ်တော်ထဲကို ရောက်လာနိုင်တာ၊ ကိုယ်တော့်ဆီကနေ ဒီလောက်ကြီးမားတဲ့ ကယ်တင်ခြင်းကို ရရှိတာဟာ တကယ့်ကို ကြီးမားတဲ့ ကောင်းချီးပဲလို့ ခံစားရတယ်လေ။ ဒါကြောင့် ကျွန်မရဲ့ လိုက်စားမှုမှာ စိတ်ထက်သန်ခဲ့တာ၊ မကြာခင်မှာပဲ အဖွဲ့ခေါင်းဆောင်၊ ပြီးတော့ အသင်းတော်ခေါင်းဆောင်အနေနဲ့ ရွေးချယ်ခံရတယ်။ အတားအဆီးတွေနဲ့ အဆင်မပြေမှုတွေ ဘယ်လောက်ပဲ ကြုံရပါစေ၊ ဒီအခန်းကဏ္ဍတွေမှာ ကျွန်မရဲ့ တာဝန်တွေကို ဘယ်တော့မှ မရပ်နားခဲ့ဘူး။ ဒီလိုလုပ်တော့ ဘုရားသခင်ရဲ့ အသိအမှတ်ပြုခြင်းကို ခံရမယ်လို့ ကျွန်မ ယုံကြည်ခဲ့တယ်။

၂၀၂၂ ခုနှစ်မှာ ကျွန်မ အသက် ၇၆ နှစ် ပြည့်ခဲ့တယ်။ အသက်အရွယ် ရလာတာနဲ့အမျှ မှတ်ဉာဏ်တွေ လျော့နည်းလာပြီး တုံ့ပြန်မှုတွေကလည်း နှေးကွေးလာတယ်။ တစ်နေ့တော့ ကိုယ့်တာဝန်ထမ်းဆောင်ဖို့ လျှပ်စစ်စက်ဘီးစီးသွားခဲ့တယ်။ ကျွန်မ တော်တော် အမြန် မောင်းနေတာ၊ အရှိန်လျှော့ဖို့ ရည်ရွယ်ခဲ့ပေမဲ့ စိတ်လှုပ်ရှားပြီး ဦးနှောက်က ရုတ်တရက် မတုံ့ပြန်နိုင်တော့ဘဲ ဘရိတ်နှစ်ဖက်စလုံးကို ညှစ်လိုက်မိရော။ အဲဒီမှာ လူရော စက်ဘီးရော သုံးလေးမီတာလောက် မြင့်တဲ့ တံတားအသေးလေးပေါ်ကနေ လွင့်စင်ကျသွားတယ်။ ကံကောင်းလို့ ကျွန်မ ဘာဒဏ်ရာမှ မရခဲ့ဘူး။ ဒါ ဘုရားသခင်ရဲ့ ကာကွယ်စောင့်ရှောက်မှုပဲဆိုတာ ကျွန်မရင်ထဲမှာ ရှင်းရှင်းလင်းလင်း သိလိုက်တယ်။ နောက်တစ်နေ့မှာ စုဝေးပွဲအတွက် ကျွန်မ ခဏခဏ သွားနေကျ ဧည့်ခံတဲ့အိမ်ကို သွားဖို့ ထွက်ခဲ့ပေမဲ့ စိတ်က ရုတ်တရက် ဘာမှစဉ်းစားမရတော့ဘဲ အဲဒီကို ဘယ်လိုသွားရမလဲဆိုတာ လုံးဝ မမှတ်မိတော့ဘူး။ ရလဒ်အနေနဲ့ စုဝေးပွဲ လွတ်သွားတာပေါ့။ အသင်းတော်ခေါင်းဆောင်က ကျွန်မရဲ့ အသက်အရွယ်နဲ့ လုံခြုံရေးကို ထည့်တွက်ပြီးတော့ စုဝေးပွဲတွေအတွက် ညီအစ်ကိုမောင်နှမတွေကို ကျွန်မအိမ်မှာပဲ ဧည့်ခံဖို့နဲ့ အချိန်ရရင် အနီးအနားက ယုံကြည်သူအသစ်တချို့ကို ရေလောင်းပေးဖို့ စီစဉ်ပေးတယ်။ ယုံကြည်သူအသစ်တွေကို စုဝေးပွဲတွေ ဧည့်ခံဖို့ အချိန်ရောက်တော့၊ ခေါင်းဆောင်က ညီမတစ်ယောက်ကို ကျွန်မကို လာကြိုဖို့ စီစဉ်ပေးတယ်။ ကျွန်မ နည်းနည်းတော့ အားငယ်မိသွားပြီး တွေးမိတာပေါ့...“ကျန်းမာခဲ့တဲ့ အရင်တုန်းကဆို ငါ့ဘာသာ အပြင်ထွက်ပြီး ကိုယ့်တာဝန်တွေကို ချက်ချင်း ထထမ်းဆောင်နိုင်တာ။ အခုတော့ စုဝေးပွဲတွေတက်ဖို့တောင် တစ်ယောက်ယောက်က လိုက်ပို့ပေးဖို့တောင် လိုအပ်လာပြီ။ ငါ အသင်းတော်အတွက် ဝန်ထုပ်ဝန်ပိုး ဖြစ်မလာဘူးလား။ အခု ငါက ဒီတာဝန်သေးသေးလေးကိုပဲ ထမ်းဆောင်နေရတာ၊ ဘုရားက အဲဒါကို အမှတ်ရပါ့မလား၊ ငါ ကယ်တင်ခံရနိုင်ပါဦးမလားဆိုတာ သိချင်မိတယ်။ တစ်နှစ်ထက်တစ်နှစ် အသက်ကြီးလာလေ၊ ငါ့စိတ်က ပိုပြီး နားဝေတိမ်တောင် ဖြစ်လာလေပဲ။ ငါ့တာဝန်ကို ငါ ထမ်းဆောင်နိုင်ပါဦးမလား။ ငါ့တာဝန် မထမ်းဆောင်နိုင်ရင် ငါ ဘယ်လိုလုပ် ကယ်တင်ခံရမှာလဲ” လို့ပေါ့။ အထူးသဖြင့် နောက်ပိုင်း ယုံကြည်သူအသစ်တွေနဲ့ သွားစုဝေးတဲ့အခါ သူတို့က အရမ်းကို ငယ်တယ်၊ သမ္မာတရားကို သဘောပေါက်နားလည်တာ အရမ်းမြန်ပြီး တုံ့ပြန်မှုတွေလည်း သွက်လက်တယ်ဆိုတာ တွေ့ရတယ်၊ ကျွန်မမှာတော့ တစ်ခါတလေ ဘုရားနှုတ်ကပတ်တော်တွေ ဖတ်ပြီးလို့ မိတ်သဟာယပြုဖို့ ကြိုးစားတဲ့အခါ ရုတ်တရက် ပိတ်မိသွားပြီး ဘာမိတ်သဟာယပြုချင်လဲ ဆိုတာကို မမှတ်မိတော့ဘူး။ “ငါ တကယ်ပဲ အိုမင်းသွားပြီပဲ၊ ငါ လိုက်မမီနိုင်တဲ့ အပိုင်းတွေ အများကြီး ရှိနေပါလား” လို့ တွေးရင်း ကျွန်မ ကျောထဲမှာ စိမ့်သွားတယ်။ မကြာခင်မှာပဲ ကျွန်မ ရေလောင်းပေးနေတဲ့ ယုံကြည်သူအသစ်နှစ်ယောက်က လုံခြုံရေးပြဿနာတွေ ကြုံရပြီး စုဝေးပွဲတွေ မတက်နိုင်ကြတော့ဘူး။ တခြားအကြောင်းအရင်းတွေကြောင့် ကျွန်မအိမ်ကလည်း ညီအစ်ကိုမောင်နှမတွေကို စုဝေးပွဲတွေအတွက် ဧည့်မခံပေးနိုင်တော့ဘူး။ ကိုယ့်တာဝန်တွေ တစ်ခုပြီးတစ်ခု ဖြည်းဖြည်းချင်း လက်လွတ်သွားတာကို မြင်တော့ ကျွန်မ တကယ်ကို အားငယ်မိတယ်။ “အခု ငါ ဘာတာဝန်မှ မထမ်းဆောင်နိုင်တော့ဘူး။ ငါ တော်တော် အသက်ကြီးပြီး အသုံးမကျ ဖြစ်သွားပြီ။ ကယ်တင်ခံရဖို့ ငါ့မှာ မျှော်လင့်ချက် မရှိတော့ပါဘူး” လို့ပေါ့။ ကျွန်မ တော်တော်လေး အပျက်သဘောဆောင်သွားတာဟာ လုံးဝ နုံးချည့်သွားသလို ခံစားလိုက်ရတယ်။ မကြာခင်မှာပဲ ကျွန်မ နေမကောင်းဖြစ်လာပြီး မရပ်မနား ချောင်းဆိုးတာနဲ့ အသက်ရှူရခက်တာတွေ ဖြစ်လာတယ်။ ဆရာဝန်ပြလို့ အခြေအနေ နည်းနည်း သက်သာလာပေမဲ့ ကျွန်မ အသက်ကြီးသထက် ကြီးလာတာနဲ့ ကျန်းမာရေး ချို့တဲ့လာတာတွေကို တွေးမိပြီး ကိုယ့်တာဝန်တွေကို ဘယ်လို ဆက်ထမ်းဆောင်နိုင်မလဲလို့ စဉ်းစားမိတယ်။ စဉ်းစားလေလေ စိတ်ညစ်ရလေလေဖြစ်ပြီး၊ နှင်းရိုက်ခံထားရသလို လုံးဝကို နုံးချည့်ပြီး အားမရှိတော့ဘူး။ အဲဒီနောက်ပိုင်း ကျွန်မ ဆုတောင်းတာတွေ ပုံမှန်မဟုတ်တော့ဘူး၊ ဘုရားနှုတ်ကပတ်တော်တွေကိုလည်း မစားသောက်ချင်တော့ဘူး။ အားတဲ့အချိန်တွေမှာ တီဗီဇာတ်လမ်းတွဲတွေတောင် စပြီး ကြည့်နေမိတော့တာ။ အဲဒီကျမှပဲ ကျွန်မရဲ့ အခြေအနေ မှားနေပြီဆိုတာ သတိထားမိပြီး ဘုရားသခင်ဆီ အမြန်ဆုတောင်းလိုက်တယ်။ “ဘုရားသခင်။ အခု သမီးက အသက်ကြီးပြီး ကျန်းမာရေးလည်း မကောင်းတော့ ဘာတာဝန်မှ မထမ်းဆောင်နိုင်တော့ဘူးလို့ ခံစားရပါတယ်။ ကယ်တင်ခြင်းအတွက် မျှော်လင့်ချက် မရှိတော့ဘူးလို့လည်း ခံစားရပါတယ်။ သမီး အရမ်း အပျက်သဘောဆောင်နေမိလို့ အသက်ရှင်ချင်စိတ်တောင် ပျောက်နေပါပြီ။ ဘုရားသခင်။ ဒီမှားယွင်းတဲ့ အခြေအနေထဲကနေ ထွက်မြောက်နိုင်အောင် သမီးကို လမ်းပြပေးပါ” လို့ပေါ့။

တစ်နေ့ကျတော့ ကျွန်မရဲ့ အခြေအနေနဲ့ အရမ်းကိုက်ညီတဲ့ ဘုရားနှုတ်ကပတ်တော် တစ်ပိုဒ်ကို ဖတ်လိုက်ရတယ်။ ဘုရားသခင်က ပြောသည် “ညီအစ်ကို မောင်နှမများထဲတွင် အသက် ၆၀ မှ ၈၀ သို့မဟုတ် ၉၀ ခန့်ထိရှိပြီး၊ မိမိတို့၏ အိုမင်းသည့် အသက်အရွယ်ကြောင့် အချို့သော အခက်အခဲများလည်း တွေ့ကြုံကြရသည့် သက်ကြီးရွယ်အိုများလည်း ရှိသည်။ ၎င်းတို့၏ အသက်အရွယ် ထိုသို့ဖြစ်စေကာမူ၊ ၎င်းတို့၏ အတွေးအခေါ်သည် သေချာပေါက် မှန်ကန်ခြင်း သို့မဟုတ် ယုတ္တိတန်ခြင်း သိပ်မရှိသကဲ့သို့၊ ၎င်းတို့၏ စိတ်ကူးများနှင့် အမြင်များသည် သမ္မာတရားနှင့် သေချာပေါက် ကိုက်ညီခြင်း မရှိပေ။ ဤသက်ကြီးရွယ်အိုများသည် အလားတူ ပြဿနာများသာ ရှိကြပြီး၊ ၎င်းတို့က၊ ‘ငါ့ ကျန်းမာရေး သိပ်မကောင်းတော့သကဲ့သို့ မည်သည့်တာဝန်ကို ငါ ထမ်းဆောင်နိုင်သည်နှင့်ပတ်သက်၍ အကန့်အသတ်ရှိသည်။ ဤသေးငယ်သည့် တာဝန်ကိုသာ ငါ ထမ်းဆောင်လျှင်၊ ဘုရားသခင်က ငါ့ကို သတိရပါမည်လား။ တစ်ခါတစ်ရံတွင် ငါ နာဖျားတတ်ပြီး ငါ့ကို စောင့်ရှောက်ဖို့ တစ်စုံတစ်ဦး လိုအပ်သည်။ ငါ့ကို စောင့်ရှောက်ရန် မည်သူမျှ မရှိသည့်အခါ၊ ငါ့တာဝန်ကို ငါ ထမ်းဆောင်နိုင်ခြင်း မရှိပါ။ ထို့ကြောင့် မည်သည့်အရာကို ငါ လုပ်ဆောင်နိုင်သနည်း။ ငါသည် အိုမင်းပြီး၊ ဘုရားနှုတ်ကပတ်တော်များကို ဖတ်သည့်အခါ ထိုနှုတ်ကပတ်တော်များကို မမှတ်မိနိုင်သကဲ့သို့ သမ္မာတရားကို နားလည်ရန် ငါ့အတွက် ခက်ခဲသည်။ သမ္မာတရားနှင့် ပတ်သက်၍ မိတ်သဟာယပြုနေချိန်တွင်၊ ကမောက်ကမဖြစ်ပြီး ယုတ္တိမရှိသော ပုံစံဖြင့် ငါ စကားပြောပြီး ဝေမျှထိုက်သည့် မည်သည့် အတွေ့အကြုံမျှ မရှိပါ။ ငါသည် အိုမင်းပြီဖြစ်ပြီး၊ လုံလောက်သည့် အားအင်မရှိပါ။ ငါ့အမြင်အာရုံသည် သိပ်မကောင်းသကဲ့သို့ ငါ မသန်မာတော့ပါ။ အရာရာသည် ငါ့အတွက် ခက်ခဲ၏။ ငါ့တာဝန်ကို ငါ မထမ်းဆောင်နိုင်ရုံမက၊ အမှုအရာများကို ငါ အလွယ်တကူ မေ့ပြီး၊ တလွဲဖြစ်စေသည်။ တစ်ခါတစ်ရံ ငါ စိတ်ရှုပ်ထွေးပြီး အသင်းတော်နှင့် ငါ၏ ညီအစ်ကို မောင်နှမများအတွက် ပြဿနာများဖြစ်စေသည်။ ငါသည် ကယ်တင်ခြင်း ရရှိလိုပြီး သမ္မာတရားကို လိုက်စားလိုသော်လည်း၊ အလွန်ခက်ခဲသည်။ မည်သည့်အရာကို ငါ လုပ်နိုင်သနည်း’ဟု အမြဲ စိုးရိမ်ပူပန်ကြလေသည်။ ဤအရာများကို ၎င်းတို့ တွေးသည့်အခါ၊ ‘ဘုရားသခင်ကို ငါ ဤအသက်အရွယ်တွင်သာ စတင် ယုံကြည်လာခဲ့သည်မှာ အဘယ်သို့ ဖြစ်ရသနည်း။ မိမိတို့ အသက် ၂၀ နှင့် ၃၀ ခန့်အရွယ်တွင် ရှိကြသူများ သို့မဟုတ် မိမိတို့ အသက် ၄၀၊ ၅၀ ခန့်အရွယ်တွင်ရှိသူများနှင့်ပင် ငါ အဘယ်သို့ မတူရသနည်း။ အလွန်အိုမင်းသည့် ယခုအချိန်တွင်သာ ဘုရားသခင်၏ အမှုတော်ကို ငါ အဘယ်သို့ အမှတ်မထင် ကြုံလာရသနည်း။ ငါ့ ကံကြမ္မာ ဆိုးခြင်းတော့ မဟုတ်ပါ။ အနည်းဆုံးအနေဖြင့် ဘုရားသခင်၏ အမှုတော်ကို ယခု ငါ ကြုံရပြီဖြစ်သည်။ ငါ့ ကံကြမ္မာ ကောင်းမွန်ပြီး၊ ဘုရားသခင်က ငါ့ကို သနားကြင်နာလေပြီ။ ငါ ပျော်ရွှင်ချမ်းမြေ့ခြင်းမရှိသည့်အရာ တစ်ခုသာရှိပြီး ထိုအရာမှာ ငါ အိုမင်းလွန်းခြင်း ဖြစ်သည်။ ငါ့ မှတ်ဉာဏ် သိပ်မကောင်းသကဲ့သို့၊ ငါ့ ကျန်းမာရေးလည်း ထိုမျှမကောင်းပါ။ သို့သော် ငါ့မှာ ခိုင်ခံ့ပြီး မယိမ်းယိုင်သည့် အတွင်းခွန်အား ရှိပါသည်။ ငါ့ ခန္ဓာကိုယ်က ငါ့ကို မနာခံတော့ခြင်းသာဖြစ်ပြီး၊ စုဝေးပွဲများတွင် အတန်ငယ် နားထောင်ပြီးနောက် ငါ အိပ်ငိုက်သွားသည်။ တစ်ခါတစ်ရံ ငါ ဆုတောင်းဖို့ မျက်လုံးများမှိတ်ပြီးနောက် အိမ်မောကျသွားကာ ဘုရားနှုတ်ကပတ်တော်များကို ဖတ်ချိန်တွင် ငါ့စိတ်က ပျံ့လွင့်နေသည်။ အနည်းငယ်မျှ ဖတ်ပြီးနောက်တွင်၊ ငါ အိပ်ငိုက်သွားပြီး၊ တစ်မှေးအိပ်မိကာ နှုတ်ကပတ်တော်များကို သဘောမပေါက်ပါ။ ငါ မည်သည့်အရာကို လုပ်ဆောင်နိုင်သနည်း။ ထိုသို့သော လက်တွေ့ကျသည့် အခက်အခဲများဖြင့်၊ သမ္မာတရားကို ငါ လိုက်စားပြီး နားလည်နိုင်သေးပါသလား။ နားမလည်နိုင်လျှင်၊ သမ္မာတရား စည်းမျဉ်းများအတိုင်း ငါ လက်တွေ့လုပ်ဆောင်နိုင်ခြင်းမရှိလျှင်၊ ငါ၏ ယုံကြည်မှုအားလုံးသည် အချည်းနှီးဖြစ်မည် မဟုတ်ပါလား။ ကယ်တင်ခြင်း ရရှိရန် ငါ ပျက်ကွက်မည်မဟုတ်ပါလား။ မည်သည့်အရာကို ငါ လုပ်ဆောင်နိုင်သနည်း။ ငါ အလွန် စိုးရိမ်မိသည်။ ဤအသက်အရွယ်တွင်၊ မည်သည့်အရာမျှ အရေးမကြီးတော့ပါ။ ဘုရားသခင်ကို ယခု ငါ ယုံကြည်သည့်အတွက်၊ ငါ့မှာ နောက်ထပ် စိုးရိမ်မှုများမရှိတော့ပါ၊ စိတ်သောကရောက်စရာ မည်သည့်အရာမျှ မရှိသကဲ့သို့၊ ငါ၏ သားသမီးများ အရွယ်ရောက်ပြီး သူတို့ကို စောင့်ရှောက်ဖို့ သို့မဟုတ် ပြုစုပျိုးထောင်ဖို့ ငါ့ကို မလိုအပ်ကြတော့ပါ။ ဘဝတွင် ငါ့တွင် ကျန်ရှိသည့် နှစ်ကာလများ၌ ငါ၏ အကြီးမားဆုံးသော ဆန္ဒမှာ သမ္မာတရားကို လိုက်စားရန်၊ ဖန်ဆင်းခံတစ်ဦး၏ တာဝန်ကို လုပ်ဆောင်ရန်နှင့် နောက်ဆုံးတွင် ကယ်တင်ခြင်း ရရှိရန်ဖြစ်သည်။ သို့ရာတွင် ငါ၏ တကယ့် အခြေအနေဖြစ်သည့် အသက်အရွယ်ကြောင့် အမြင်ဝေဝါးပြီး၊ စိတ်ရှုပ်ထွေးခြင်း၊ ကျန်းမာရေး ချို့တဲ့ခြင်း၊ မိမိတာဝန်ကို ကောင်းစွာ မထမ်းဆောင်နိုင်ခြင်းနှင့် တစ်ခါတစ်ရံ ငါ တတ်နိုင်သမျှ လုပ်ဆောင်ရန် ကြိုးစားချိန်တွင် ပြဿနာများ ဖန်တီးနေမိခြင်းတို့ကို ယခု ကြည့်သည့်အခါ၊ ကယ်တင်ခြင်း ရရှိခြင်းသည် ငါ့အတွက် လွယ်ကူမည်မဟုတ်သည့်ပုံ ပေါ်ပေသည်’ဟု တွေးလျက် စတင်စိုးရိမ်သောကရောက်ကြလေသည်။ ဤအရာများကို ၎င်းတို့ အဖန်ဖန် တွေးကြပြီး၊ တိုး၍ ပူပန်သောကရောက်ကြပြီးနောက်၊ ‘လူငယ်များထံသို့သာ ကောင်းသည့်အရာများ ဖြစ်ပျက်ပြီး အိုမင်းသော လူများထံသို့ မဖြစ်ပျက်သည့်အလား ထင်ရသည်။ အမှုအရာများက မည်မျှ ကောင်းမွန်သည်ဖြစ်စေ၊ ထိုအရာများကို ငါ မွေ့လျော်နိုင်တော့မည် မဟုတ်သည့်အလား ထင်ရသည်’ဟု တွေးကြလေသည်။ ဤအရာများကို ၎င်းတို့ စဉ်းစားလေလေ၊ ၎င်းတို့ စိုးရိမ်သောကရောက်ပြီး ကြောင့်ကြလေလေဖြစ်သည်။ ၎င်းတို့သည် မိမိတို့ကိုယ်ကိုနှင့် ပတ်သက်၍ စိုးရိမ်ကြရုံမက၊ နာကျင်မှုကိုလည်းခံစားကြရလေသည်။ ၎င်းတို့ ငိုကြွေးလျှင်၊ အမှန်တကယ်တွင် ငိုကြွေးဖို့မထိုက်တန်ဟု ခံစားကြပြီး၊ မငိုကြွေးပါကလည်း၊ ထိုဝေဒနာ၊ ထိုနာကျင်မှုသည် ၎င်းတို့နှင့်အတူ အမြဲရှိလေသည်။ ဤသို့ဆိုလျှင် မည်သည့်အရာကို ၎င်းတို့ လုပ်ဆောင်သင့်သနည်း။ အထူးသဖြင့်၊ မိမိတို့ အချိန်ရှိသမျှကို ဘုရားသခင်အတွက် မိမိတို့ကိုယ်ကို အသုံးခံရင်းနှင့် မိမိတို့တာဝန်ကို ထမ်းဆောင်ရင်း ကုန်ဆုံးချင်ကြသည့် သက်ကြီးရွယ်အိုအချို့ ရှိကြသော်လည်း၊ ၎င်းတို့သည် ရုပ်ပိုင်းအရ မကျန်းမာကြပေ။ အချို့မှာသွေးတိုးရှိပြီး တချို့မှာ သွေးထဲ သကြားဓာတ် မြင့်မားကြသည်၊ တချို့မှာ အစာအိမ်ပြဿနာများ ရှိကြပြီး၊ ၎င်းတို့၏ ကာယခွန်အားက ၎င်းတို့တာဝန်၏ တောင်းဆိုချက်များကို အမီမလိုက်နိုင်သောကြောင့် ၎င်းတို့ စိုးရိမ်သောကရောက်ကြလေသည်။ ငယ်ရွယ်သောလူများက စားနိုင်၊ သောက်နိုင်သည်ကို၊ ပြေးနိုင်၊ ခုန်နိုင်သည်ကို ၎င်းတို့ မြင်ကြပြီး၊ အားကျကြလေသည်။ ငယ်ရွယ်သောလူများက ထိုသို့သော အရာများ လုပ်ဆောင်သည်ကို ၎င်းတို့ မြင်လေ၊ ‘ငါ့တာဝန်ကို ငါ ကောင်းစွာ ထမ်းဆောင်ပြီး သမ္မာတရားကို လိုက်စားကာ နားလည်ချင်သည်။ ပြီးလျှင် သမ္မာတရားကို လက်တွေ့လည်း လုပ်ဆောင်ချင်သည်။ ဤသို့ဆိုလျှင် အဘယ်ကြောင့် အလွန် ခက်ခဲရသနည်း။ ငါ အလွန် အိုမင်းပြီး အသုံးမကျပါ။ ဘုရားသခင်သည် အိုမင်းသော လူများကို အလိုမရှိပါသလား။ အိုမင်းသော လူများသည် အမှန်တကယ် အသုံးမဝင်ပါသလား။ ငါတို့သည် ကယ်တင်ခြင်းကို မရနိုင်ပါသလား’ဟု တွေးလျက်၊ သာ၍ စိတ်ဖိစီးမှု ခံစားကြလေသည်။ ၎င်းတို့သည် ထိုအကြောင်းကို မည်သို့ စဉ်းစားသည်ဖြစ်စေ၊ ဝမ်းနည်းပြီး ပျော်ရွှင်ချမ်းမြေ့ခြင်း မခံစားနိုင်ကြပေ။ ထိုသို့သော အလွန်ကောင်းသော အချိန်ကာလတစ်ခုနှင့် ထိုသို့သော ကြီးမြတ်သည့် အခွင့်အရေးတစ်ခုကို ၎င်းတို့ မလွဲချော်ချင်ကြသည့်တိုင်၊ ငယ်ရွယ်သည့်လူများ လုပ်ဆောင်သကဲ့သို့ မိမိတို့ကိုယ်ကို အသုံးမခံနိုင်ကြသကဲ့သို့ မိမိတို့တာဝန်ကို ၎င်းတို့၏ စိတ်နှလုံးနှင့် စိတ်ဝိညာဉ် အကြွင်းမဲ့ဖြင့် မထမ်းဆောင်နိုင်ကြချေ။ ဤသက်ကြီးရွယ်အိုများသည် ၎င်းတို့၏ အသက်အရွယ်ကြောင့်၊ နက်ရှိုင်းသည့် စိတ်ဖိစီးမှု၊ ပူပန်သောကနှင့် စိုးရိမ်မှုထဲသို့ ကျဆင်းကြသည်။ အခက်အခဲ၊ အနှောင့်အယှက်၊ ဆင်းရဲဒုက္ခ သို့မဟုတ် အတားအဆီးအချို့ကို ၎င်းတို့ ကြုံရသည့်အချိန်တိုင်းတွင်၊ မိမိတို့၏ အသက်အရွယ်ကို ၎င်းတို့ အပြစ်တင်ကြပြီး၊ မိမိတို့ကိုယ်ကိုပင် မုန်းတီးကာ မိမိတို့ကိုယ်ကို သဘောမကျကြပေ။ သို့ရာတွင် မည်သို့ပင်ဖြစ်စေ အကြောင်းမထူး၊ ဖြေရှင်းချက် မရှိသကဲ့သို့ ရှေ့ဆက်ရမည့်လမ်း မရှိကြချေ။” (နှုတ်ကပတ်တော်၊ အတွဲ (၆)၊ သမ္မာတရားကို လိုက်စားခြင်းနှင့် စပ်လျဉ်း၍၊ သမ္မာတရားကို လိုက်စားရန်နည်းလမ်း (၃)) ဘုရားသခင်က ကျွန်မတို့ကို သိပ်နားလည်တာပဲ။ ကျွန်မရဲ့ အခြေအနေနဲ့ အနေအထားက ဘုရားသခင် ဖော်ထုတ်ထားတဲ့အတိုင်းပါပဲ။ အသက်ကြီးလာတာနဲ့အမျှ ကျန်းမာရေးနဲ့ မှတ်ဉာဏ်တွေ ဆက်တိုက် ယိုယွင်းလာလို့ ကိုယ့်တာဝန်တွေ မထမ်းဆောင်နိုင်တော့မှာ၊ အဲဒါနဲ့ပဲ ကယ်တင်တာ မခံရမှာကို ကျွန်မ ပူပန်နေခဲ့တယ်၊ ကျွန်မ အကောင်းဆုံး ကြိုးစားပြီး ကိုယ့်တာဝန်တွေကို ထမ်းဆောင်ရင်တောင် ကျွန်မ လုပ်တာက နည်းလွန်းလို့ ဘုရားသခင် အမှတ်မရမှာကို ကြောက်ပြီး စိတ်သောကရောက်တဲ့ အခြေအနေ ရောက်ခဲ့ရတာလေ။ ခေါင်းဆောင်က ကျွန်မရဲ့ အသက်အရွယ်နဲ့ လုံခြုံရေးကို ထည့်တွက်ပြီးတော့၊ အိမ်မှာပဲ ညီအစ်ကိုမောင်နှမတွေ စုဝေးဖို့အတွက် ဧည့်ခံပေးဖို့နဲ့ ယုံကြည်သူအသစ် နည်းနည်းပါးပါးကို ရေလောင်းပေးဖို့ စီစဉ်ပေးခဲ့တယ်။ ကျွန်မကတော့ နည်းနည်း အားငယ်မိပြီး ကျွန်မ ထမ်းဆောင်နေတဲ့ ဒီတာဝန်နည်းနည်းလေးကို ဘုရားသခင် အသိအမှတ်မပြုမှာ စိုးရိမ်ခဲ့တယ်။ လူငယ်တွေလောက် တုံ့ပြန်မှု မကောင်းတာကို ကိုယ့်ကိုယ်ကိုယ် မြင်နေရတော့၊ အသက်ကြီးလာတာနဲ့အမျှ ဘက်ပေါင်းစုံမှာ နောက်ကျကျန်ရစ်ခဲ့မှာ၊ ကိုယ်ထမ်းဆောင်နိုင်တဲ့ တာဝန်တွေကလည်း လျော့သထက် လျော့လာမှာကို စိုးရိမ်ခဲ့တာပေါ့။ အထူးသဖြင့် နောက်ပိုင်းမှာ ကိုယ့်တာဝန်တွေ တစ်ခုပြီးတစ်ခု လက်လွတ်သွားပြီး နေမကောင်းဖြစ်လာတဲ့အခါ၊ ကျွန်မ ပိုပြီးတောင် အားငယ်စိတ်ညစ်ရတယ်။ ကိုယ့်တာဝန်တွေကို မထမ်းဆောင်ရရင် ကယ်တင်ခံရဖို့ မျှော်လင့်ချက်က ပိုဝေးသွားပြီလို့ ယုံကြည်ခဲ့တာကိုး။ ဒါကြောင့် ကျွန်မ စိုးရိမ်ထိတ်လန့်ပြီး စိတ်သောကတွေရောက်တဲ့အပြင် ဆုတောင်းဖို့နဲ့ ဘုရားနှုတ်ကပတ်တော် ဖတ်ဖို့ စိတ်မပါတော့ဘဲ အဲဒီအစား တီဗီဇာတ်လမ်းတွဲတွေပဲ ထိုင်ကြည့်နေခဲ့တယ်။ ကျွန်မက စိတ်မချမ်းမသာဖြစ်ပြီး ဘုရားသခင်ကို ဆန့်ကျင်တဲ့ အခြေအနေနဲ့ပဲ အသက်ရှင်နေတာ မဟုတ်ဘူးလား။ ကျွန်မ ဘုရားသခင်ရှေ့မှောက်ကို အမြန်သွားပြီး ဆုတောင်းလိုက်တယ်။ “ဘုရားသခင်၊ သမီး ဒီစိတ်မချမ်းမသာဖြစ်တဲ့ အခြေအနေထဲကနေ ထွက်ချင်ပါတယ်။ သမီးကို ဉာဏ်ပွငစေပြီး လမ်းပြတော်မူပါ” လို့ပေါ့။

နောက်ပိုင်းမှာ ဘုရားနှုတ်ကပတ်တော် တစ်ပိုဒ်ကို ဖတ်ပြီးတော့ ကိုယ့်ယုံကြည်ခြင်းထဲက မသန့်စင်မှုတွေနဲ့ ပတ်သက်ပြီး နားလည်မှုတချို့ ရရှိခဲ့တယ်။ အနန္တတန်ခိုးရှင် ဘုရားသခင် ပြောသည်မှာ “လူတို့သည် ကောင်းချီးခံစားရရန်၊ ဆုလာဘ်ချီးမြှင့်ခြင်းခံရရန်၊ ဆုသရဖူရရှိရန်အတွက် ဘုရားသခင်ကို ယုံကြည်ကြသည်။ လူတိုင်း၏ စိတ်နှလုံးတွင် ဤအရာ တည်ရှိသည်မဟုတ်လော။ ဤအရာတည်ရှိသည်မှာ အမှန်တရားဖြစ်သည်။ ထိုအကြောင်းကို လူတို့က မကြာခဏ မပြောကြသော်လည်း၊ ကောင်းချီးများရရန် ၎င်းတို့၏ ရည်ရွယ်ချက်နှင့် ဆန္ဒကိုပင် ဖုံးကွယ်သော်လည်း လူတို့၏ စိတ်နှလုံးအတွင်းတွင်ရှိသော ဤဆန္ဒနှင့် ရည်ရွယ်ချက်သည် အစဉ် ပြောင်းလဲ၍ မရနိုင်ပေ။ လူတို့သည် ဝိညာဉ်ရေးရာ သဘောတရားများကို မည်မျှ နားလည်သည်ဖြစ်စေ၊ အတွေ့အကြုံဆိုင်ရာ အသိပညာ မည်မျှရှိသည်ဖြစ်စေ၊ မည်သည့်တာဝန်ကို ထမ်းဆောင်နိုင်သည်ဖြစ်စေ၊ မည်မျှ ဒုက္ခခံနိုင်သည်ဖြစ်စေ၊ သို့မဟုတ် မည်မျှ အဖိုးအခ ပေးဆပ်နိုင်သည်ဖြစ်စေ၊ ၎င်းတို့စိတ်နှလုံး အတွင်းနက်နက်ထဲတွင် ကွယ်ဝှက်နေသော ကောင်းချီးရလိုသည့် စိတ်ဓာတ်လှုံ့ဆော်မှုကို မည်သည့်အခါမျှ လက်မလွှတ်နိုင်ဘဲ အစေခံရာတွင် အစဉ်သဖြင့် တိတ်ဆိတ်စွာ အားသွန်ခွန်စိုက်လုပ်ဆောင်သည်။ ဤသည်မှာ လူတို့၏ စိတ်နှလုံးအတွင်းထဲရှိ အနက်ဆုံးနေရာတွင် မြုပ်နှံထားသောအရာ မဟုတ်လော။ ကောင်းချီးမင်္ဂလာများ ရရှိဖို့ဖြစ်သည့် ဤလှုံ့ဆော်မှုမရှိလျှင် သင်တို့သည် မည်သို့ခံစားရမည်နည်း။ မည်သည့်သဘောထားနှင့် တာဝန်ကို ထမ်းဆောင်ပြီး ဘုရားသခင်နောက် လိုက်မည်နည်း။ ၎င်းတို့၏ စိတ်နှလုံးထဲတွင် ဖုံးကွယ်နေသော ကောင်းချီးရရှိဖို့ဖြစ်သည့် ဤစိတ်ဓာတ်လှုံ့ဆော်မှုကို ဖယ်ရှားပစ်လိုက်လျှင် လူတို့သည် မည်သည့်အရာ ဖြစ်လာမည်နည်း။ လူများစွာက အပျက်သဘောဆောင်လာခြင်း ဖြစ်နိုင်သည်။ အချို့မှာ မိမိတို့၏တာဝန်များတွင် စိတ်အားလျော့လာမည်။ ၎င်းတို့၏ ဝိညာဉ်က ပျောက်ကွယ်သွားခဲ့ပြီးဖြစ်သည့်အလား ဘုရားသခင်အပေါ် ၎င်းတို့၏ ယုံကြည်မှုတွင် စိတ်ဝင်စားမှု ပျောက်သွားပေမည်။ ၎င်းတို့၏ စိတ်နှလုံးက ဆွဲယူခံခဲ့ရပြီးသည့် ပုံပေါ်နေမည်။ ဤအတွက်ကြောင့် ကောင်းချီးရရန် စိတ်ဓာတ်လှုံ့ဆော်မှုသည် လူတို့၏ စိတ်နှလုံးတွင် နက်နက်ရှိုင်းရှိုင်း ကွယ်ဝှက်နေသည့်အရာ ဖြစ်သည်ဟု ငါပြောရခြင်းဖြစ်သည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောဆွေးနွေးချက်များ၊ အသက်တာ ကြီးထွားတိုးတက်ခြင်း၏ အညွှန်းခြောက်ခု) ဘုရားသခင်က လူတွေရဲ့ ယုံကြည်ခြင်းထဲမှာရှိတဲ့ ရည်ရွယ်ချက်တွေနဲ့ မသန့်စင်မှုတွေကို သူ့ရဲ့ဖော်ထုတ်ချက်ထဲမှာ ရှင်းရှင်းလင်းလင်း မိန့်ဆိုထားတယ်။ လူတွေက ကောင်းချီးမင်္ဂလာ လက်ခံရဖို့ မျှော်လင့်ချက်နဲ့ ဘုရားသခင်အတွက် ကိုယ့်ကိုယ်ကိုယ် အသုံးခံကြတယ်၊ အားသွန်ခွန်စိုက်လုပ်ကြတယ်၊ ဒုက္ခခံပြီး အဖိုးအခ ပေးကြတယ်။ ဘုရားရဲ့ ကောင်းချီးတွေ၊ ကတိတော်တွေကို မမြင်ရတော့ဘူးဆိုရင်၊ လေပေါက်သွားတဲ့ ဘောလုံးလို ရှုံ့တွသွားကြပြီး သူတို့ရဲ့တာဝန်တွေကို ထမ်းဆောင်ချင်စိတ်တောင် ပျောက်ကုန်ကြတယ်။ ဒါက ကျွန်မ ဖြစ်နေတဲ့ အခြေအနေ အတိအကျပါပဲ။ ဘုရားသခင်ရဲ့ အမှုတော်ကို စပြီးလက်ခံတုန်းက အချိန်ကို ပြန်ကြည့်ရင်၊ ကိုယ့်ယုံကြည်ခြင်းမှာ ကိုယ့်တာဝန်ထမ်းဆောင်တာက ကယ်တင်ခြင်းနဲ့ အသက်ရှင်ကျန်ရစ်ခြင်းဆီ ပို့ဆောင်ပေးနိုင်တယ်ဆိုတာ မြင်ခဲ့လို့ ကျွန်မရဲ့ လိုက်စားမှုမှာ စိတ်အားထက်သန်ခဲ့တာ။ မိုးဒဏ်၊ လေဒဏ် ဒါမှမဟုတ် တရုတ်ကွန်မြူနစ်ပါတီရဲ့ ညှဉ်းပန်းနှိပ်စက်မှု အန္တရာယ်တွေ ဘယ်လောက်ပဲ ရှိရှိ ကျွန်မ ကိုယ့်တာဝန်တွေကို ထမ်းဆောင်ဖို့ နောက်မတွန့်ခဲ့ဘူး၊ မနှောင့်နှေးခဲ့ဘူး။ ကျွန်မ အကောင်းဆုံး လုပ်သရွေ့၊ ဘုရားသခင် အမှတ်ရမှာပဲ၊ ကိုယ်တော့်ရဲ့ အသိအမှတ်ပြုခြင်းကို ရမှာပဲလို့ ယုံကြည်ခဲ့တာကိုး။ အသက်ကြီးလာတာနဲ့အမျှ မှတ်ဉာဏ်နဲ့ ခွန်အားတွေ ယိုယွင်းလာပြီး ကျွန်မ ထမ်းဆောင်နိုင်တဲ့ တာဝန်တွေက နည်းသထက် နည်းလာတယ်။ ယုံကြည်သူအသစ်တွေကို ရေလောင်းတာနဲ့ ညီအစ်ကိုမောင်နှမတွေ စုဝေးဖို့ ဧည့်ခံပေးတာ စတဲ့ ကျွန်မ ထမ်းဆောင်နိုင်ခဲ့တဲ့ ကျန်ရှိနေတဲ့ တာဝန်နည်းနည်းကိုတောင် ပူးပေါင်းလုပ်ဆောင်ဖို့ မဖြစ်နိုင်တော့တဲ့အခါ ကျွန်မ ကယ်တင်မခံရနိုင်တော့ဘူး၊ နိုင်ငံတော်ကို မဝင်ရောက်နိုင်တော့ဘူးလို့ ယုံကြည်လာပြီး ကိုယ့်ကိုယ်ကိုယ် စွန့်လွှတ်စပြုလာခဲ့တာပဲ။ ကျွန်မ အရင်က ကိုယ့်တာဝန်တွေအပေါ် ပြင်းပြင်းထန်ထန် စိတ်အားထက်သန်ခဲ့တာတွေဟာ ကောင်းချီးတွေအတွက် လျှို့ဝှက်တဲ့ လိုအင်ဆန္ဒကြောင့် ဖြစ်ပေါ်လာတာဆိုတာ ကျွန်မ သဘောပေါက်သွားတယ်။ ကောင်းချီးတွေ မရနိုင်တော့တဲ့အခါ၊ ကျွန်မ ဆုမတောင်းချင်၊ ဘုရားနှုတ်ကပတ်တော်တွေကို မဖတ်ချင် ဖြစ်လာခဲ့တာ။ ကိုယ့်တာဝန်ကို ဒီလိုနည်းနဲ့ ထမ်းဆောင်တော့ ဘုရားသခင်အပေါ် ကျွန်မမှာ ဘယ်လိုလုပ် ရိုးသားမှု ရှိနိုင်မှာလဲ။ ကျွန်မက ဘုရားသခင်ဆီကနေ အကျိုးအမြတ်တွေကိုပဲ ရှာဖွေနေခဲ့တာ၊ ကိုယ့်တာဝန် ထမ်းဆောင်မှုကို အနာဂတ် ကောင်းချီးတွေနဲ့ လဲလှယ်ဖို့ ကြိုးစားနေခဲ့တာပဲ။ ဒါဟာ ဘုရားသခင်နဲ့ အပေးအယူလုပ်ဖို့ ကြိုးစားနေတာ မဟုတ်ဘူးလား။ ဒီလိုလုပ်တော့ ကျွန်မ ဘုရားသခင်ကို လှည့်ဖြားဖို့ ကြိုးစားနေခဲ့တာပဲ။ စဉ်းစားလေလေ၊ ကျွန်မမှာ အသိစိတ်နဲ့ ဆင်ခြင်တုံတရား ကင်းမဲ့နေမှန်း ပိုခံစားရလေ၊ ဘုရားသခင်အပေါ် ကျွန်မ တကယ်ကို အကြွေးတင်နေမှန်း ပိုခံစားရလေပါပဲ။ တကယ်တော့ ပြန်ကြည့်ရင်၊ ဘုရားသခင်ကို ယုံကြည်ခဲ့တဲ့ ဒီနှစ်တွေတစ်လျှောက်လုံး ဘုရားနှုတ်ကပတ်တော်တွေရဲ့ ရေလောင်းပေးမှုနဲ့ ထောက်ပံ့မှုတွေကို ကျွန်မ အများကြီး ပျော်မွေ့ခံစားခဲ့ရပြီး ကိုယ်တော့် ကျေးဇူးတော်တွေကိုလည်း အများကြီး ရရှိခဲ့တာပါ။ ကျွန်မရဲ့ ခင်ပွန်း ဆုံးပါးသွားတုန်းက ကျွန်မ ယူကြုံးမရဖြစ်ပြီး ဒီဒုက္ခသုက္ခတစ်ခုလုံးကို ကျော်ဖြတ်ဖို့ ရုန်းကန်နေရချိန်မှာ၊ ကျွန်မရဲ့ စိတ်နှလုံးကို ဖွင့်ပေးပြီး ဒါကို မှန်မှန်ကန်ကန် ရင်ဆိုင်နိုင်အောင် လုပ်ပေးခဲ့တာ ဘုရားသခင်ရဲ့ နှုတ်ကပတ်တော်တွေပါပဲ။ ပြီးတော့ ကျွန်မ လျှပ်စစ်စက်ဘီးစီးရင်း အဲဒီလောက် မြင့်တဲ့ တံတားပေါ်က ပြုတ်ကျတုန်းကလည်း၊ လူရော စက်ဘီးရော ဘာမှ မဖြစ်ခဲ့ဘူး။ ဒါတွေအားလုံးဟာ ဘုရားသခင်ရဲ့ ကာကွယ်စောင့်ရှောက်မှုတွေချည်းပါပဲ။ ကျွန်မရဲ့ ဒီခရီးလမ်းတစ်လျှောက်လုံးမှာ ဘုရားသခင်က မရေမတွက်နိုင်အောင် ကျေးဇူးပြုခဲ့ပေမဲ့၊ ကောင်းချီးတွေ လက်လှမ်းမမီတော့ဘူးလို့ ထင်လိုက်တာနဲ့၊ ကျွန်မက အထင်လွဲမှုတွေ၊ ညည်းညူမှုတွေနဲ့ ပြည့်နှက်သွားပြီး ဘုရားသခင်နဲ့ ဝေးကွာသွားခဲ့တယ်။ ကျွန်မ ဘယ်လိုလုပ်ပြီး လူ့သဘာဝ ဒီလောက်တောင် ကင်းမဲ့နိုင်ရတာလဲ။ အသင်းတော်က ကျွန်မကို တာဝန်ပြောင်းပေးလိုက်တာက၊ ကျွန်မရဲ့ အသက်အရွယ်အရ ကိုယ့်တာဝန်တွေကို ထမ်းဆောင်ဖို့ အပြင်ထွက်တာ ကျွန်မအတွက် မလုံခြုံလို့၊ ပြီးတော့ အသင်းတော်ရဲ့ အလုပ်ကို နှောင့်နှေးစေမှာစိုးလို့ပါ။ ဒီတာဝန်ပြောင်းလဲမှုက ကျွန်မအတွက်ရော အသင်းတော်အလုပ်အတွက်ပါ အကျိုးရှိစေပြီး၊ ကျွန်မအနေနဲ့ ဒါကို ဘုရားသခင်ဆီကနေ ခံယူသင့်တာ။ ကျွန်မရဲ့ တာဝန်တွေကိုသာ ဒီလို မပြောင်းပေးခဲ့ရင်၊ ဘုရားသခင်ကို ယုံကြည်လာတဲ့ နှစ်တွေတစ်လျှောက်လုံး ဖုံးကွယ်ထားတဲ့ ကျွန်မရဲ့ စက်ဆုပ်ဖွယ်ကောင်းတဲ့ ရည်ရွယ်ချက်တွေကို ကျွန်မ သတိထားမိခဲ့မှာ မဟုတ်ဘူး။ ကျေးဇူးတော်ခေတ်တုန်းက ပေါလုကို ကျွန်မ သွားသတိရတယ်။ သူက ဧဝံဂေလိတရားဟောဖို့ ဥရောပတစ်ခွင် နေရာအများကြီး ခရီးသွားခဲ့တယ်၊ အဖိုးအခတွေ အများကြီး ပေးဆပ်ပြီး ဒုက္ခတွေ အများကြီး ခံခဲ့တယ်။ ဒါတောင်မှ သူ့ရည်ရွယ်ချက်က ဖန်ဆင်းခံတစ်ယောက်အနေနဲ့ ကိုယ့်တာဝန်ကို ကောင်းကောင်း ဖြည့်ဆည်းဖို့ မဟုတ်ဘဲ ဘုရားသခင်ဆီကနေ သရဖူနဲ့ ကောင်းချီးတွေကို ရှာဖွေဖို့ ဖြစ်နေခဲ့လို့ နောက်ဆုံးမှာ ဘုရားသခင်ရဲ့ အပြစ်ဒဏ်ပေးခြင်းကို ခံခဲ့ရတယ်။ ကျွန်မလည်း ကောင်းချီးတွေ ရဖို့အတွက်ပဲ ကိုယ့်တာဝန်ကို ထမ်းဆောင်နေခဲ့တာ၊ ကျွန်မသာ ကိုယ့်စိတ်သဘောထားကို ပြောင်းလဲဖို့ မကြိုးစားရင်၊ နောက်ဆုံးမှာ ပေါလုလိုပဲ ဘုရားသခင်ရဲ့ အပြစ်ဒဏ်ပေးခြင်းကို ခံရလိမ့်မယ်။ ပေါလုရဲ့ ကျရှုံးတဲ့လမ်းကြောင်းအတိုင်း ကျွန်မ ဆက်မလျှောက်ချင်တော့ဘူး။ ကျွန်မ နောင်တရပြီး ဘုရားသခင်ရှေ့မှာ ဝန်ချတောင်းပန်ဖို့ လိုအပ်ခဲ့တယ်။ ပြီးတော့ ကျန်ရှိနေတဲ့ အချိန်တွေမှာ သမ္မာတရားကိုပဲ လိုက်စားမှာပါ၊ ကောင်းချီးတွေကို မရှာဖွေတော့ဘူး။

ဝတ်ပြုချိန်မှာ ကျွန်မ ဒီဘုရားနှုတ်ကပတ်တော်တွေကို ဖတ်ခဲ့ရတယ်။ “ဘုရားသခင်၏အလိုဆန္ဒမှာ လူတိုင်း စုံလင်စေခြင်းခံရဖို့၊ နောက်ဆုံးတွင် သူ၏ရယူခြင်းခံရဖို့၊ သူ၏ လုံးဝသန့်စင်စေခြင်းကို ခံရဖို့နှင့် သူချစ်သော လူများဖြစ်လာကြရန် ဖြစ်၏။ သင်တို့ ခေတ်နောက်ကျန်နေသည် သို့မဟုတ် အရည်အချင်း ညံ့ဖျင်းသည်ဟု ငါပြောသည် မပြောသည်မှာ အရေးမကြီးပေ။ ဤအရာအားလုံးမှာ အမှန်တရားဖြစ်၏။ ငါ ဤသို့ပြောဆိုခြင်းမှာ ငါသည် သင်တို့ကို ကယ်တင်ရန် လိုလားခြင်းမရှိဖို့ မဆိုထားနှင့်၊ သင့်ကို စွန့်ပစ်ရန် ငါရည်ရွယ်သည်၊ ငါသည် သင်တို့၌ မျှော်လင့်ချက် ကုန်ဆုံးသည်ကို သက်သေမပြပေ။ ယနေ့တွင် ငါသည် သင်တို့၏ ကယ်တင်ခြင်းအမှုကို လုပ်ဆောင်ရန် ကြွလာပြီဖြစ်သည်၊ ဆိုလိုသည်မှာ ငါ လုပ်ဆောင်သည့်အမှုသည် ကယ်တင်ခြင်းအမှု၏ အဆက် ဖြစ်ပေသည်။ လူတိုင်း စုံလင်စေခြင်း ခံရမည့် အခွင့်အရေးရှိ၏။ သင်သည် လိုလားခြင်းရှိမှသာ၊ သင်သည် လိုက်စားရှာဖွေခြင်းရှိမှသာ၊ အဆုံးတွင် သင်သည် ဤရလဒ်ကို ရရှိနိုင်လိမ့်မည် ဖြစ်ပြီး၊ သင်တို့ထဲမှ တစ်ဦးမျှ စွန့်ပစ်ခံရမည် မဟုတ်ပေ။ သင်သည် အရည်အချင်းညံ့ဖျင်းပါက၊ သင်နှင့်သက်ဆိုင်သည့် ငါ၏ သတ်မှတ်ချက်များသည် သင်၏ညံ့ဖျင်းသည့် အရည်အချင်းနှင့်အညီ ဖြစ်လိမ့်မည်။ သင်သည် အရည်အချင်းမြင့်မားပါက၊ သင်နှင့်သက်ဆိုင်သည့် ငါ၏သတ်မှတ်ချက်များသည် သင်၏မြင့်မားသည့် အရည်အချင်းနှင့်အညီ ဖြစ်လိမ့်မည်။ သင်သည် မသိနားမလည်ဖြစ်ကာ စာမတတ်ပါက၊ သင်နှင့်သက်ဆိုင်သည့် ငါ၏သတ်မှတ်ချက်များသည် သင်၏ စာမတတ်ခြင်းနှင့်အညီ ဖြစ်လိမ့်မည်။ သင်သည် စာတတ်ပါက၊ သင်နှင့်သက်ဆိုင်သည့် ငါ၏သတ်မှတ်ချက်များသည် သင် စာတတ်မြောက်သည့် အချက်နှင့်အညီ ဖြစ်လိမ့်မည်။ သင်သည် သက်ကြီးရွယ်အို တစ်ဦးဖြစ်ပါက၊ သင်နှင့်သက်ဆိုင်သည့် ငါ၏သတ်မှတ်ချက်များသည် သင်၏ အသက်နှင့်အညီ ဖြစ်လိမ့်မည်။ သင်သည် ဧည့်ဝတ်ပျူငှာနိုင်စွမ်း ရှိပါက၊ သင်နှင့်သက်ဆိုင်သည့် ငါ၏သတ်မှတ်ချက်များသည် ဤတတ်စွမ်းနိုင်မှုနှင့်အညီ ဖြစ်လိမ့်မည်။ သင်သည် ဧည့်ဝတ်ပျူငှာမှုမပေးနိုင်ဘဲ၊ ဧဝံဂေလိတရား ဖြန့်ဝေခြင်းဖြစ်စေ၊ အသင်းတော်ကို စောင့်ရှောက်ခြင်းဖြစ်စေ၊ အခြားသော အထွေထွေအရေးကိစ္စများကို အာရုံစိုက်လုပ်ဆောင်ခြင်း ဖြစ်စေ၊ တာဝန်တချို့ကိုသာ လုပ်ဆောင်နိုင်သည်ဟု သင်ဆိုပါက သင့်ကို ငါ၏စုံလင်စေခြင်းသည် သင်ဆောင်ရွက်သည့် တာဝန်နှင့်အညီ ဖြစ်လိမ့်မည်။ သစ္စာစောင့်သိခြင်း၊ တကယ့်အဆုံးထိ ကျိုးနွံနာခံခြင်းနှင့် ဘုရားသခင်ကို အဆုံးစွန် ချစ်ခြင်းရှိဖို့ ကြိုးစားခြင်းသည် သင် ဖြစ်မြောက်ရမည့်အရာ ဖြစ်ပြီး၊ ဤအရာသုံးခုထက် သာ၍ ကောင်းမွန်သော လက်တွေ့လုပ်ဆောင်မှုများ မရှိပေ။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ လူ၏ပုံမှန်ဘဝကို နဂိုအတိုင်း ပြန်ဖြစ်လာစေခြင်းနှင့် သူ့ကို အံ့သြဖွယ်ကောင်းသော ခရီးပန်းတိုင်သို့ ခေါ်ဆောင်သွားခြင်း) “ငါသည် လူတစ်ဦးစီ၏ ပန်းတိုင်ကို ၎င်းတို့ မည်မျှ သနားစရာကောင်းသည်ကိုမဆိုထားနှင့်၊ အသက်၊ ဝါ၊ သို့မဟုတ် ဒုက္ခခံစားရမှု ပမာဏကို အခြေခံ၍ ဆုံးဖြတ်ခြင်း မဟုတ်ဘဲ ၎င်းတို့၌ သမ္မာတရား ပိုင်ဆိုင်ခြင်း ရှိမရှိဟူသည်နှင့်အညီသာ ဆုံးဖြတ်ပေသည်။ ဤအရာမှတစ်ပါး တခြားရွေးချယ်စရာ မရှိ။ ဘုရားသခင်၏ အလိုတော်ကို လိုက်မလျှောက်သူအားလုံး ချွင်းချက်မရှိ အပြစ်ဒဏ်ပေးခြင်း ခံရမည်ကို သင်တို့ နားလည်ရမည်။ ဤသည်မှာ မည်သည့်လူတစ်ဦးကမျှ မပြောင်းလဲနိုင်သည့် အရာတစ်ခုဖြစ်သည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ သင်၏ ပန်းတိုင်အတွက် လုံလောက်သော ကောင်းမှုများကို ပြင်ဆင်လော့) ဘုရားနှုတ်ကပတ်တော်တွေကနေ ကျွန်မ နားလည်လိုက်တာက၊ ကိုယ်တော့်နောက်လိုက်တဲ့ လူတိုင်း စုံလင်အောင် ပြုခြင်းခံရပြီး ကိုယ်တော်ရဲ့ ရယူခြင်းကို ခံရဖို့ ဘုရားသခင် မျှော်လင့်တော်မူတယ် ဆိုတာပါပဲ။ ဘုရားသခင်က လူတစ်ယောက် ကယ်တင်ခံရနိုင်တာမျိုး ရှိမရှိဆိုတာကို အဲဒီလူရဲ့ အစွမ်းအစ၊ အသက်အရွယ်၊ ဒါမှမဟုတ် သူတို့ ထမ်းဆောင်နိုင်တဲ့ တာဝန်အမျိုးအစားနဲ့ အရေအတွက်ကို မကြည့်ပါဘူး။ လူတစ်ယောက်က ရိုးရိုးသားသား လိုက်စားပြီး ဘုရားသခင်ရဲ့ စီစဉ်ညွှန်ကြားမှုနဲ့ အစီအစဉ်တွေကို ကျိုးနွံနာခံနိုင်သရွေ့ ကိုယ့်တာဝန်တွေကို သစ္စာရှိရှိ ထမ်းဆောင်သရွေ့ အဲဒီလူဟာ ဘုရားသခင်ရဲ့ ကယ်တင်ခြင်းကို ခံရမှာပါ။ ကျွန်မကတော့ ကိုယ့်အယူအဆတွေထဲမှာပဲ အသက်ရှင်နေထိုင်နေခဲ့တာကိုး။ ကိုယ့်အသက်အရွယ် ကြီးလာလို့၊ ကျန်းမာရေး ပြဿနာတွေ ရှိလို့၊ တာဝန်တွေ အများကြီး မထမ်းဆောင်နိုင်လို့၊ ဘုရားသခင်က အသိအမှတ်ပြုမှာ မဟုတ်ဘူးလို့ ထင်ပြီး ကယ်တင်ခံရဖို့ မျှော်လင့်ချက် တစ်စက်မှ မရှိတော့ဘူးလို့ ထင်ခဲ့တယ်။ ကျွန်မ အရမ်း အပျက်သဘောဆောင်သွားပြီး စိတ်အားထက်သန်မှုတွေ အကုန် ပျောက်ဆုံးခဲ့တယ်။ ကျွန်မ သမ္မာတရားကို မရှာဖွေဘဲ၊ ဘုရားသခင်ကို လောကမှာရှိတဲ့ အလုပ်ရှင်တွေလိုမျိုး ရှုမြင်ခဲ့တာပါ။ အကျိုးပြုနိုင်တုန်းတော့ ဝန်ထမ်းတွေကို ခန့်ထားပြီး အသုံးမဝင်တော့ရင် သက်ကြီးရွယ်အိုတွေကို အလုပ်ထုတ်ပစ်တတ်တဲ့ အလုပ်ရှင်တွေလိုပေါ့။ ကျွန်မက ဘုရားသခင်ကို တိုင်းတာဖို့ စာတန်ရဲ့ အမြင်ရှုထောင့်ကို အသုံးပြုခဲ့တာ၊ ဒါဟာ ကိုယ်တော့်ကို အထင်လွဲပြီး ပြစ်မှားစော်ကားနေတာပါပဲ။ သမ္မာတရားကို လိုက်စားတဲ့သူတွေ၊ စိတ်သဘောထား ပြောင်းလဲဖို့ ရှာဖွေတဲ့သူနဲ့ ကိုယ်တော်ရဲ့ ရယူခြင်းကို ခံရတဲ့သူတွေကို ဘုရားသခင် အလိုရှိတာ အခု ကျွန်မ နားလည်သွားပြီ။ ကျွန်မ သမ္မာတရားကို လိုက်စားပြီး ဘုရားနှုတ်ကပတ်တော်ကို နားထောင်သရွေ့၊ ကိုယ့်တာဝန်ကို လုံ့လဝီရိယရှိရှိ လုပ်ဆောင်သရွေ့၊ ဘုရားသခင်က ကျွန်မကို စွန့်ပစ်မှာ မဟုတ်ဘူးဆိုတာ ကျွန်မ မြင်သွားတယ်။ အခုလိုမျိုးပဲ၊ ကျွန်မ အဖွဲ့ခေါင်းဆောင် ဒါမှမဟုတ် အသင်းတော်ခေါင်းဆောင် မလုပ်နိုင်တော့ဘဲ တခြားဒေသတွေမှာ ကိုယ့်တာဝန်တွေကို မထမ်းဆောင်နိုင်တော့ပေမဲ့ ဧဝံဂေလိတရားဟောဖို့နဲ့ အပျက်သဘောဆောင်ပြီး အားနည်းနေတဲ့ ညီအစ်ကိုမောင်နှမတွေကို ထောက်ပံ့ပေးဖို့ ကျွန်မ အကောင်းဆုံး ကြိုးစားလို့ ရပါသေးတယ်။ ဘာတာဝန်ပဲ လုပ်ရလုပ်ရ၊ ကျွန်မရဲ့ စိတ်နှလုံးကို နှစ်ပြီး ပူးပေါင်းဆောင်ရွက်သရွေ့၊ သမ္မာတရားကို ရှာဖွေဖို့နဲ့ ကိုယ့်တာဝန်တွေမှာ စည်းမျဉ်းတွေအတိုင်း လုပ်ဆောင်ဖို့ အာရုံစိုက်သရွေ့၊ ပြီးတော့ ဘုရားသခင်ရဲ့ စီစဉ်ညွှန်ကြားမှုနဲ့ အစီအစဉ်တွေကို ကျိုးနွံနာခံသရွေ့၊ ဒါဟာ ဘုရားသခင်ရဲ့ ရည်ရွယ်ချက်နဲ့ ကိုက်ညီနေမှာပါ။

နောက်ပိုင်းမှာ ကျွန်မ ဘုရားနှုတ်ကပတ်တော် နောက်တစ်ပိုဒ်ကို ဖတ်ပြီးတော့၊ ကျွန်မရဲ့ စိတ်နှလုံးက ပိုပြီး လင်းလက်လာတယ်။ အနန္တတန်ခိုးရှင် ဘုရားသခင် ပြောသည်မှာ “သက်ကြီးရွယ်အိုများသည် သမ္မာတရားကို မလိုက်စားနိုင်ခြင်း မဆိုထားနှင့်၊ လုပ်ဆောင်ရန် မည်သည့်အရာမျှ မရှိကြခြင်း မဟုတ်သကဲ့သို့၊ မိမိတို့တာဝန်များကို မထမ်းဆောင်နိုင်ကြခြင်းလည်း မဟုတ်ပေ။ ၎င်းတို့အတွက် လုပ်ဆောင်စရာများစွာ ရှိ၏။ သင်၏ တစ်သက်တာအတွင်း သင် စုဆောင်းပြီးဖြစ်သည့် အမျိုးမျိုးသော အယူလွဲများနှင့် အတွေးမှားများအပြင်၊ အမျိုးမျိုးသော အစဉ်အလာ စိတ်ကူးများနှင့် အယူအဆများ၊ မသိနားမလည်သည့်၊ ခေါင်းမာသည့်အရာများ၊ ရှေးရိုးစွဲ အရာများ၊ ယုတ္တိမရှိသည့် အရာများနှင့် သင် စုဆောင်းပြီးသည့် လိုရာဆွဲပြောသော အရာများအားလုံး သင့်စိတ်နှလုံးတွင် စုပုံနေပြီးဖြစ်ကာ ဤအရာများကို ဖော်ထုတ်၊ စိတ်ဖြာလေ့လာပြီး သတိပြုရန် သင်သည် သာ၍ပင် အချိန်ကုန်ဆုံးသင့်ပေသည်။ သင့်အနေဖြင့် လုပ်ဆောင်ရန် မည်သည့်အရာမျှ မရှိသည်မှာ မဟုတ်ပေ၊ သို့မဟုတ် သင် မျှော်လင့်ချက် ကုန်ဆုံးသည့်အခါ စိတ်ဖိစီး၊ ပူပန်သောကရောက်သင့်သည်ဆိုသည်မှာ မဟုတ်ပေ။ ဤသည်မှာ သင်၏ အလုပ်မဟုတ်သကဲ့သို့ တာဝန်လည်း မဟုတ်ချေ။ ဦးစွာပထမ၊ သက်ကြီးရွယ်အိုများသည် မှန်ကန်သည့် တွေးခေါ်မှုအလေ့အထ ရှိသင့်ကြသည်။ သင်သည် အသက်ကြီးနိုင်ပြီး ရုပ်ပိုင်းအရ အတော်အတန် အိုမင်းနေနိုင်သော်လည်း၊ ငယ်ရွယ်သည့် တွေးခေါ်မှု အလေ့အထ ရှိသင့်နေဆဲ ဖြစ်သည်။ သင်သည် အသက်အိုမင်းလာနေသော်လည်း၊ သင်၏ တွေးခေါ်ခြင်းသည် နှေးကွေးပြီး သင်၏ မှတ်ဉာဏ်အားနည်းသော်လည်း၊ သင့်ကိုယ်သင် သိရှိနိုင်ဆဲ၊ ငါပြောသည့် စကားများကို နားလည်နိုင်ဆဲဖြစ်ပြီး၊ သမ္မာတရားကို နားလည်နိုင်ဆဲဖြစ်ပါက၊ ယင်းမှာ သင်သည် အိုမင်းခြင်းမရှိကြောင်းနှင့် သင်၏ အစွမ်းအစသည် ချို့တဲ့ခြင်း မရှိကြောင်း သက်သေပြပေသည်။ တစ်စုံတစ်ဦးသည် အသက် ၇၀ အရွယ်ခန့်တွင်ရှိသော်လည်း၊ သမ္မာတရားကို နားမလည်နိုင်ပါက၊ ဤသည်မှာ ၎င်းသည် သမ္မာတရားကို နားလည်နိုင်ခြင်း မရှိအောင်ပင် ဝိညာဉ်ရင့်ကျက်မှု အလွန်သေးငယ်ကြောင်း ပြပေသည်။ ထို့ကြောင့် အသက်အရွယ်သည် သမ္မာတရားနှင့် ပတ်သက်လာသည့်အခါ ဆက်စပ်မှုမရှိ။ ထို့အပြင်၊ အသက်အရွယ်သည် ဖောက်ပြန်ပျက်စီးသည့် စိတ်သဘောထားများနှင့် ပတ်သက်လာသည့်အခါတွင်လည်း ဆက်စပ်မှုမရှိပေ။” (နှုတ်ကပတ်တော်၊ အတွဲ (၆)၊ သမ္မာတရားကို လိုက်စားခြင်းနှင့် စပ်လျဉ်း၍၊ သမ္မာတရားကို လိုက်စားရန်နည်းလမ်း (၃)) လူတွေ အသက်ကြီးလာတာနဲ့အမျှ၊ ရုပ်ပိုင်းဆိုင်ရာ စွမ်းဆောင်ရည်တွေ ကျဆင်းပြီး တာဝန်တွေ နည်းနည်းပဲ ထမ်းဆောင်နိုင်တော့တာက သူတို့ သမ္မာတရားကို ဆက်ပြီး မလိုက်စားနိုင်တော့ဘူးလို့ ဆိုလိုတာ မဟုတ်မှန်း ဘုရားနှုတ်ကပတ်တော်တွေက ကျွန်မကို နားလည်စေခဲ့တယ်။ လူငယ်တွေလိုပဲ သက်ကြီးရွယ်အိုတွေမှာလည်း ဖောက်ပြန်ပျက်စီးတဲ့ စိတ်သဘောထားတွေ အများကြီး ရှိကြပြီး၊ စာတန်ဆန်တဲ့ အဆိပ်အတောက် အမျိုးမျိုး စုပုံနေတတ်ကြတယ်။ သူတို့အနေနဲ့ ဒီပြဿနာတွေကို စေ့စေ့စပ်စပ် ဆန်းစစ်ပြီး စိစစ်ရအောင် အချိန်ပိုပေးဖို့ လိုအပ်တယ်။ ကျွန်မ ဆယ်စုနှစ်ပေါင်းများစွာ အသက်ရှင်လာခဲ့ပြီး မာနထောင်လွှားသလို လှည့်ဖြားတတ်ခဲ့တယ်။ ကျွန်မရဲ့ စိတ်ထဲမှာ ရိုးရာအယူအဆ အမျိုးမျိုးနဲ့ လောကီဆိုင်ရာ ဆက်ဆံမှုတွေအတွက် စာတန်ဆန်တဲ့ အတွေးအခေါ်တွေ စုပုံနေခဲ့တယ်။ ဒါတွေအားလုံးကို သမ္မာတရား ရှာဖွေရင်းနဲ့ ဖြေရှင်းဖို့ လိုတယ်။ အသင်းတော်မှာတုန်းက ညီမတစ်ယောက်ဟာ စုဝေးပွဲလုပ်နေတုန်း စကားတွေဖောင်ဖွဲ့ပြီး စကားလမ်းကြောင်းလွဲသွားလို့ အသင်းတော် အသက်တာကို နှောင့်ယှက်ခဲ့တာမျိုးပေါ့။ ကျွန်မ အဲဒါကို ထောက်ပြချင်ပေမဲ့ သူ့ကို စော်ကားမိသလိုဖြစ်မှာ ကြောက်ခဲ့တယ်။ “မိတ်ဆွေကောင်းများ၏အပြစ်များအပေါ် နှုတ်ဆိတ်နေပေးခြင်းသည် ကြာရှည်၍ ကောင်းမွန်သော ခင်မင်မှုဖြစ်စေ၏” ဆိုတဲ့ စာတန်ဆန်တဲ့ အတွေးအခေါ်နဲ့ ကျွန်မ အသက်ရှင်နေထိုင်ခဲ့ပြီး သူ့ကို ဘယ်တော့မှ မထောက်ပြခဲ့ဘူး။ စုဝေးပွဲတွေမှာ တချို့ ညီအစ်ကိုမောင်နှမတွေက သူတို့ရဲ့ အခြေအနေတွေနဲ့ ဆက်စပ်ပြီး မိတ်သဟာယ မပြုတတ်တာကို မြင်ရင်၊ ကျွန်မက သူတို့ထက် မိတ်သဟာယပြုတာ ပိုတော်တယ်လို့ ခံစားပြီး မာနထောင်လွှားတဲ့ စိတ်သဘောထားကို ထုတ်ဖော်မိတယ်၊ သူတို့ကို အထင်သေးမိတယ်။ ပြီးတော့ ဒီတစ်ခါ၊ ကျွန်မ အသက်ကြီးလာတာကို မြင်ပြီး ကိုယ့်တာဝန်တွေကို မထမ်းဆောင်နိုင်တော့မှာ၊ ကယ်တင်မခံရမှာကို ကြောက်ပြီးတော့၊ ပြန်မထနိုင်လောက်အောင် အပျက်သဘော ဆောင်သွားခဲ့တယ်။ ကောင်းချီးလိုချင်တဲ့ ကျွန်မရဲ့ လိုအင်ဆန္ဒက ပြင်းထန်လွန်းတယ်ဆိုတာ သတိထားမိလိုက်တယ်။ ဒီပြဿနာတွေ အားလုံးကို သမ္မာတရား ရှာဖွေရင်းနဲ့ ဖြေရှင်းဖို့ လိုအပ်ပါတယ်။ ဒါကို သဘောပေါက်လိုက်တာနဲ့ ကျွန်မ လက်တွေ့လုပ်ဆောင်ဖို့ လမ်းကြောင်းတစ်ခု တွေ့သွားတယ်။ ကျွန်မ အသက်ကြီးလာပေမဲ့၊ ဘာတာဝန်မှ မရှိတော့ဘူး သို့မဟုတ် ဘာမှ လုပ်စရာ မရှိတော့ဘူးလို့ မဆိုလိုပါဘူး။ နေ့စဉ် ကြုံတွေ့ရတဲ့ ကိစ္စတွေမှာ ကိုယ့်ရဲ့ ဖောက်ပြန်ပျက်စီးတဲ့ စိတ်သဘောထားကို သိမြင်ပြီး ဖြေရှင်းရာမှာ အာရုံစိုက်ဖို့ လိုအပ်တယ်။ ဒါတွေအားလုံးက ကျွန်မ ထမ်းဆောင်သင့်တဲ့ တာဝန်ပါပဲ။ ကျွန်မ ဆောင်းပါးတွေ ရေးလို့ရတယ်၊ ဓမ္မတေးတွေ သင်လို့ရတယ်၊ အက သင်လို့ရတယ်၊ ပြီးတော့ ဧဝံဂေလိတရားဟောလို့ရတယ်။ ကျွန်မ ထမ်းဆောင်နိုင်တဲ့ တာဝန်တွေ အများကြီး ရှိပါသေးတယ်။ အဲဒီနောက်ပိုင်း နေ့စဉ် ကြုံတွေ့ရတဲ့ ကိစ္စတွေမှာ ကိုယ့်ရဲ့ ဖောက်ပြန်ပျက်စီးမှုကို သိမြင်ဖို့ ကျွန်မ အာရုံစိုက်ခဲ့တယ်။ ညဘက်ရောက်ရင် အဲဒါကို ချရေးပြီး ဖြေရှင်းဖို့ ဘုရားနှုတ်ကပတ်တော်တွေကို ရှာဖွေတယ်၊ ပြီးတော့ ကိုယ့်ရဲ့ အတွေ့အကြုံဆိုင်ရာ နားလည်သဘောပေါက်မှုကို ရေးချတယ်။ မကြာခင် ကျွန်မ ကျန်းမာရေး ပြန်ကောင်းလာတဲ့အခါ၊ ဧည့်ခံတဲ့တာဝန်ကို ပြန်လုပ်တယ်။ ညီအစ်ကိုမောင်နှမတွေ စိတ်မပူဘဲ စုဝေးနိုင်အောင် ဒီဧည့်ခံအိမ်ကို ဘယ်လို ကာကွယ်ရမလဲဆိုတာ ကျွန်မ စဉ်းစားတယ်။ ကျွန်မ အသက်ရှင်နေသရွေ့ ကိုယ့်တာဝန်ကို ဆက်ထမ်းဆောင်သွားမယ်။ နောင်တစ်ချိန်မှာ ကိုယ့်တာဝန်တွေ မထမ်းဆောင်နိုင်တော့ရင်တောင် ကိုယ့်ရဲ့ ဖောက်ပြန်ပျက်စီးမှုကို ဖြေရှင်းဖို့ ဘုရားနှုတ်ကပတ်တော်တွေကို ဆက်ပြီး စားသောက်မယ်၊ ဘုရားသခင်ရဲ့ စီစဉ်ညွှန်ကြားမှုနဲ့ အစီအစဉ်တွေကို ကျိုးနွံနာခံသွားမယ်။


၆၄။ နားလည်ဟန်ဆောင်ခြင်း၏ အကျိုးဆက်များ

ဆုယွီ၊ တရုတ်ပြည်

အသင်းတော်မှာ ကျွန်မ ဗီဒီယိုတွေ လုပ်ပါတယ်။ လေ့ကျင့်ခါစတုန်းက တစ်ခုခု နားမလည်ရင် လူတွေကို အကူအညီတောင်းတယ်။ နောက်ပိုင်းမှာ စည်းမျဉ်းတချို့ကို တဖြည်းဖြည်း နားလည်လာပြီး ဗီဒီယိုနှစ်ခု၊ သုံးခုကိုတောင် ကိုယ့်ဘာသာ လုပ်နိုင်ခဲ့တယ်။ ကျွန်မ အမြန် တိုးတက်လာတယ်လို့ လူတိုင်းက ပြောကြသလို ကြီးကြပ်ရေးမှူးကလည်း ကျွန်မဗီဒီယိုတွေက ဆန်းသစ်ပြီး အတွေးအခေါ်ပါတယ်လို့ ပြောတယ်။ ဒါကို ကြားရတော့ ကိုယ့်ကိုယ်ကိုယ် အရမ်းကျေနပ်မိပြီး ဗီဒီယိုထုတ်လုပ်ရေးမှာ ကျွန်မက ဆုကျေးဇူးတွေနဲ့ အားသာချက်တချို့ ရှိတယ်လို့ ထင်ခဲ့တာပေါ့။ အဲဒီနောက်ပိုင်းမှာ ဗီဒီယိုလုပ်တဲ့အခါ တခြားလူတွေကို ကျွန်မ အကူအညီ သိပ်မတောင်းတော့ဘဲ အချိန်တော်တော်များများမှာ ကိုယ့်ဘာသာပဲ စဉ်းစားပြီး ပြဿနာတွေကို ဖြေရှင်းဖို့ ကြိုးစားခဲ့တယ်။ တစ်ခါတုန်းက နည်းနည်း ခက်တဲ့ ဗီဒီယိုတစ်ခုကို ကျွန်မ လုပ်နေတုန်း ဘာလုပ်ရမှန်းမသိ ဖြစ်နေလို့ ပိုလွယ်တာတစ်ခုပေးဖို့ အဖွဲ့ခေါင်းဆောင်ကို ပြောရင် ကောင်းမလားလို့ စဉ်းစားမိတယ်။ ဒါပေမဲ့ ပြီးတော့ တွေးမိပြန်တယ်၊ “ဒီဗီဒီယိုကို ငါရွေးပြီးမှ မလုပ်နိုင်ဘူးလို့ အဖွဲ့ခေါင်းဆောင်ကို သွားပြောရင် သူ ငါ့ကို အထင်သေးသွားမလား။ ထားလိုက်ပါတော့၊ ဒီဗီဒီယိုက နည်းနည်း ရှုပ်ထွေးနိုင်ပေမဲ့ ငါသာ ကြိုးစားလုပ်ရင် ပြီးအောင် လုပ်နိုင်လောက်ပါတယ်” ပေါ့။ ဒါကြောင့် ဘာမှ မပြောတော့ဘဲ ခေါင်းငုံ့ပြီး ကိုယ့်ဘာသာပဲ ဆက်လေ့လာပြီး အကြံထုတ်နေခဲ့တယ်။ ဒါပေမဲ့ အများကြီး စဉ်းစားပြီးတာတောင် ဘယ်လိုလုပ်ရမလဲဆိုတာ အစအန ရှာမရ ဖြစ်နေတုန်းပဲ။ ကြည့်ပေးဖို့နဲ့ ကူညီပေးဖို့ တစ်ယောက်ယောက်ကို ပြောရင် ကောင်းမလားလို့ တွေးမိပေမဲ့ နောက်ကျတော့ “ငါ လေ့ကျင့်နေတာ အခုဆို နည်းနည်းကြာနေပြီ။ သူများကိုပဲ ဆက်ပြီး အကူအညီတောင်းနေရင် ငါ့မှာ အစွမ်းအစ မရှိဘူးလို့ သူတို့ ထင်ကြမလား။ မဖြစ်ဘူး၊ ကိုယ့်ဘာသာပဲ နားလည်အောင် ဆက်ကြိုးစားမယ်” ဆိုပြီး တွေးမိတယ်။ အဲဒီအချိန်မှာ အဖွဲ့ခေါင်းဆောင်က ကျွန်မကို မေးပါလေရော၊ “ဗီဒီယိုအခြေအနေ ဘယ်လိုလဲ။ အခက်အခဲရှိရင် ပိုလွယ်တာတစ်ခုနဲ့ လဲလို့ရတယ်နော်” တဲ့။ ကျွန်မ ကိုယ့်ဘာသာ တွေးမိတယ်၊ “အခု လဲလို့မဖြစ်ဘူး။ လဲလိုက်ရင် ငါ အရည်အချင်းမရှိသလို ဖြစ်မသွားဘူးလား” ပေါ့။ အဲဒါနဲ့ တည်ငြိမ်တဲ့ ပုံစံလုပ်ပြီး ပြောလိုက်တယ်။ “ဒါကို ဘယ်လိုကိုင်တွယ်ရမလဲဆိုတာ ကျွန်မ စဉ်းစားနေပါတယ်။ လဲစရာ မလိုပါဘူး” ပေါ့။ အဲဒီလိုပြောပြီးတော့ စိတ်ထဲမှာ မသက်မသာဖြစ်နေတယ်။ ဒီဗီဒီယိုအကြောင်း စဉ်းစားနေတာ ကြာပြီဖြစ်ပေမဲ့ ဘယ်လိုလုပ်ရမလဲဆိုတာ အကြံမရသေးဘူးလေ။ ကျွန်မရဲ့ စွမ်းရည်က ဒီလောက်ပဲ ရှိတော့တာ၊ ပြီးတော့ ဒီပြဿနာကို ဇွတ်တိုးလုပ်ဖို့ ဆက်ကြိုးစားနေတာက အဖြေမဟုတ်မှန်း သိလိုက်ပေမဲ့ အဖွဲ့ခေါင်းဆောင်ကို ကျွန်မ မပြောပြခဲ့သေးဘူး။ နှစ်ရက် သုံးရက်လောက် ကြာတဲ့အထိ ဗီဒီယိုနဲ့ပတ်သက်ပြီး ဘာမှ မထူးခြားလာတာနဲ့ နောက်ဆုံးမှာ တခြားလူကို အကူအညီတောင်းဖို့ကလွဲပြီး ရွေးချယ်စရာ မရှိတော့ဘူးပေါ့။ မကြာခင်မှာပဲ ပုံစံသစ်နဲ့ ဗီဒီယိုတစ်ခုကို ကျွန်မ စလုပ်တယ်။ ဘယ်လိုလုပ်မလဲဆိုတာ လူတိုင်းနဲ့ ဆွေးနွေးထားပြီးသား ဖြစ်ပေမဲ့ ထုတ်လုပ်ရေးလုပ်ငန်းစဉ်အတွင်းမှာ အခက်အခဲတွေ ကြုံရပြန်ရော။ ဒါနဲ့ အဖွဲ့ခေါင်းဆောင်နဲ့ ထပ်ဆွေးနွေးဖို့ စဉ်းစားမိတယ်။ ဒါပေမဲ့ နောက်တော့ ကျွန်မ စဉ်းစားမိတယ်၊ “ငါတို့ ဒါကို ဆွေးနွေးပြီးသားလေ။ ငါသာ ထပ်မေးရင် ငါ့မှာ အစွမ်းအစ မရှိဘူး၊ ဗီဒီယိုတစ်ကားလုပ်ဖို့အရေး ငါ့ကို အကြိမ်ကြိမ် ပြောပြဖို့လိုတယ်လို့ အဖွဲ့ခေါင်းဆောင်က ထင်သွားမလား” ပေါ့။ ထုတ်လုပ်ရေးလုပ်ငန်းစဉ်မှာ ကျွန်မ နားမလည်တာတွေ၊ မလုပ်နိုင်တာတွေ ရှိနေတာကို လူတိုင်း မမြင်စေချင်လို့ ကျွန်မက နားလည်သယောင်ဆောင်ပြီး ကွန်ပျူတာရှေ့မှာပဲ ဆက်အလုပ်လုပ်နေခဲ့တယ်။ ဒါပေမဲ့ ရက်တော်တော်ကြာတဲ့အထိ ဗီဒီယိုကို မပြီးနိုင်သေးဘဲ အဆုံးကျတော့ အဖွဲ့ခေါင်းဆောင်ကိုပဲ အကူအညီတောင်းလိုက်ရတယ်။ ဒီကျရှုံးမှုနှစ်ခုကြောင့် ကျွန်မ အရမ်းရှက်ရပေမဲ့ ကိုယ့်ကိုယ်ကိုယ် ပြန်မသုံးသပ်မိဘဲ ဆက်ပြီး ဟန်ဆောင်နေခဲ့တယ်။ ရလဒ်အနေနဲ့ ကျွန်မရဲ့ တာဝန်က ဘာရလဒ်မှ မထွက်ခဲ့ဘူး။ ကျွန်မ အပျက်သဘောဆောင်လာပြီး ကိုယ့်မှာ အစွမ်းအစ မရှိဘူး၊ ဗီဒီယိုထုတ်လုပ်ရေးနဲ့ မသင့်တော်ဘူးလို့ ကိုယ့်ကိုယ်ကိုယ် အကဲဖြတ်မိတယ်။ ကျွန်မ တကယ်ကို မွန်းကြပ်ပြီး နာကျင်ရတယ်။ တစ်ခါတလေကျရင် ကျွန်မရဲ့ အခြေအနေနဲ့ပတ်သက်ပြီး တစ်ယောက်ယောက်ကို ပြောပြချင်ပေမဲ့ သူများတွေက ကျွန်မရဲ့ အားနည်းချက်တွေနဲ့ ချို့ယွင်းချက်တွေကို မြင်သွားရင် ကျွန်မကို အထင်သေးကြမှာ ကြောက်လို့ ကျွန်မ မဖွင့်ဟချင်ခဲ့ဘူး။

တစ်ခါတုန်းက အဖွဲ့ခေါင်းဆောင်က ကျွန်မကို အကြံပြုချက်တစ်ခု ပေးလာတယ်၊ “အစ်မက စုဝေးပွဲတွေမှာ ဘုရားနှုတ်ကပတ်တော်နဲ့ပတ်သက်တဲ့ ကိုယ့်ရဲ့ အတွေ့အကြုံဆိုင်ရာ နားလည်သဘောပေါက်မှုကို မိတ်သဟာယမပြုသလို ကိုယ့်ရဲ့ ဖောက်ပြန်ပျက်စီးမှု၊ ဒါမှမဟုတ် ချို့ယွင်းချက်တွေအကြောင်း၊ တာဝန်မှာ အခက်အခဲတွေ ဘယ်လိုကြုံရတယ်ဆိုတဲ့အကြောင်းလည်း မပြောဘူး။ အစ်မက ကြွားဝါဖို့အတွက် စကားလုံးတွေနဲ့ အယူဝါဒတွေကိုပဲ ပြောနေသလိုပဲ” တဲ့။ အဖွဲ့ခေါင်းဆောင်က ကျွန်မရဲ့ အဖြစ်မှန်ကို မြင်သွားတာကို ကျွန်မ မြင်ပြီး အရမ်းရှက်မိတယ်။ မျက်နှာတွေထူပူပြီး စကားတစ်ခွန်းမှ မပြောဘဲ ခေါင်းငုံ့ထားလိုက်မိတယ်။ နောက်ပိုင်းမှာ အဖွဲ့ခေါင်းဆောင်က ကျွန်မကို ကူညီဖို့ ဘုရားနှုတ်ကပတ်တော် တစ်ပိုဒ် ပို့ပေးတယ်။ ဘုရားသခင်က ပြောသည် “လူတို့ကိုယ်တိုင်သည် ဖန်ဆင်းခံများ ဖြစ်၏။ ဖန်ဆင်းခံများသည် အရာခပ်သိမ်း တတ်စွမ်းနိုင်ခြင်းအား စွမ်းဆောင်ရရှိနိုင်သလော။ စုံလင်ခြင်းနှင့် အပြစ်အနာအဆာကင်းခြင်းကို ၎င်းတို့ ရရှိနိုင်ပါသလော။ အရာရာတိုင်းတွင် ကျွမ်းကျင်မှုကို ရရှိနိုင်သလော၊ အရာရာတိုင်းကို နားလည်လာနိုင်ပြီး အရာရာတိုင်းကို ထိုးဖောက်သိမြင်နိုင်ပြီး အရာရာကို စွမ်းဆောင်နိုင်သလော။ မစွမ်းဆောင်နိုင်ကြပေ။ သို့သော် လူသားများထဲတွင် ဖောက်ပြန်ပျက်စီးသော စိတ်သဘောထားများနှင့် သေစေနိုင်လောက်သော အားနည်းချက်တစ်ခု ရှိ၏။ ကျွမ်းကျင်မှု သို့မဟုတ် အတတ်ပညာတစ်ခု သူတို့ သင်ယူသည်နှင့်တစ်ပြိုင်နက် သူတို့ တတ်စွမ်းနိုင်ကြသည်၊ သူတို့က အဆင့်အတန်းနှင့် တန်ဖိုးရှိသူများ ဖြစ်ကြပြီး ကျွမ်းကျင်အတတ်ပညာရှင်များ ဖြစ်ကြသည်ဟု လူတို့က ခံစားကြရသည်။ ၎င်းတို့သည် မည်သို့ပင် ထူးခြားမှုမရှိသည်ဖြစ်စေ ၎င်းတို့အားလုံးသည် နာမည်ကြီးသော၊ သို့မဟုတ် ထူးခြားသော ပုဂ္ဂိုလ်တစ်ဦးအဖြစ် ပြရုပ်တင်လိုကြသည်။ အသေးစား နာမည်ကြီးသူတစ်ယောက်ယောက်အဖြစ် ပြောင်းလဲလိုကြသည်။ ပြီးလျှင် ချို့ယွင်းချက်တစ်ခုမှမရှိဘဲ ၎င်းတို့က စုံလင်ပြီး အပြစ်အနာအဆာကင်းသည်ဟု လူတို့ကို ထင်စေလိုကြသည်။ သူတစ်ပါးတို့၏အမြင်တွင် ၎င်းတို့သည် ကျော်ကြားလာကာ အာဏာကြီးသည့် သို့မဟုတ် ကြီးမြတ်သော ပုဂ္ဂိုလ်တစ်ဦးဖြစ်လိုပြီး စွမ်းအားကြီးလိုကြသည်။ မလုပ်နိုင်သည့်အရာမရှိဘဲ မည်သည့်အရာကိုမဆို စွမ်းဆောင်နိုင်လိုကြသည်။ ၎င်းတို့သည် အခြားလူတို့၏ အကူအညီကို ရှာဖွေလျှင် ၎င်းတို့သည် မစွမ်းဆောင်နိုင်၊ အားနည်းသည်၊ နိမ့်ကျသည် ဆိုသည့်ပုံပေါ်မည်၊ လူတို့သည် ၎င်းတို့အား အထင်သေးကြမည်ဟု ခံစားကြရသည်။ ဤအကြောင်းကြောင့် ၎င်းတို့သည် အစဉ်သဖြင့် လှည့်ဖြား၍ ဟန်ပြလိုကြသည်။ လူအချို့ကို တစ်စုံတစ်ခု လုပ်ခိုင်းသည့်အခါ မည်သို့လုပ်ဆောင်ရသည်ကို ၎င်းတို့ အမှန်တကယ် မသိသော်ငြားလည်း သိသည်ဟု ပြောကြသည်။ ထို့နောက်တွင် ၎င်းတို့သည် ထိုအကြောင်းကို တိတ်တဆိတ် ရှာဖွေကြပြီး မည်သို့လုပ်ဆောင်ရမည်ကို သင်ယူဖို့ ကြိုးစားကြသော်လည်း နှစ်ရက်သုံးရက် လေ့လာပြီးသည့်နောက် မည်သို့လုပ်ရမည်ကို ၎င်းတို့နားမလည်ကြသေး။ ၎င်းတို့ အခြေအနေမည်သို့ရှိသည်ကို အမေးခံရသည့်အခါ ၎င်းတို့က ‘မကြာမီ ပြီးမည်၊ မကြာမီပြီးမည်’ ဟု ပြောကြသည်။ သို့ရာတွင် ၎င်းတို့၏စိတ်နှလုံးထဲ၌ ‘စောလွန်းသေးတယ်၊ မရသေးဘူး။ ငါ ဘာမျှ မသိ။ ငါ ဘာလုပ်ရမည်ကိုလည်း မသိ။ လျှို့ဝှက်ချက်ကို ငါ ပြောလိုက်၍ မဖြစ်၊ ဆက်၍ ဟန်ဆောင်ရမည်၊ ငါ၏ အားနည်းချက်များနှင့် မသိနားမလည်မှုများကို လူတို့အား မြင်ခွင့်ပေး၍ မဖြစ်။ ငါ့ကို အထင်သေးခွင့်ပြု၍ မဖြစ်’ ဟု ၎င်းတို့ တွေးနေကြသည်။ ဤသည်မှာ အဘယ်ပြဿနာနည်း။ ဤသည်မှာ မည်သို့ပင်ဖြစ်စေ သိက္ခာဆည်ရန် ကြိုးစားသည့် အသက်ရှင်နေစဉ်ဖြစ်သော ငရဲဖြစ်သည်။ ဤသည်မှာ မည်သို့သော စိတ်သဘောထားမျိုးနည်း။ ဤသို့သောသူများ၏ မာနထောင်လွှားမှုသည် အကန့်အသတ်မရှိပေ။ ၎င်းတို့သည် ဆင်ခြင်တုံတရားအားလုံး ပျောက်ဆုံးပေပြီ။ ၎င်းတို့သည် လူတိုင်းကဲ့သို့ မဖြစ်လိုပေ။ သာမန်၊ ပုံမှန်လူများ မဖြစ်လိုကြဘဲ မဟာလူသားများ၊ ထူးခြားသော ပုဂ္ဂိုလ်များ၊ သို့မဟုတ် အစွမ်းထက်သူများ ဖြစ်လိုကြသည်။ ဤသည်မှာ အလွန်ကြီးမားသော ပြဿနာတစ်ရပ် ဖြစ်သည်။ အားနည်းချက်များ၊ ချို့ယွင်းချက်များ၊ မသိနားမလည်မှု၊ မိုက်မဲမှုနှင့် ပုံမှန်လူ့သဘာဝအတွင်းမှ သိနားလည်မှု ကင်းမဲ့ခြင်းနှင့် စပ်လျဉ်း၍ ယင်းတို့အားလုံးကို သူတို့ ဖုံးကွယ်ပြီး အခြားသူများကို မြင်ခွင့်မပေးဘဲ မိမိတို့ကိုယ်ကို ဆက်လက် အယောင်ဆောင်ကြလေသည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောဆွေးနွေးချက်များ၊ ဘုရားသခင်ကို ယုံကြည်ခြင်းနှင့်သက်ဆိုင်သည့် မှန်ကန်သော လမ်းကြောင်းပေါ် စတင်ရန် ပြည့်စုံရမည့် သတ်မှတ်ချက် ငါးချက်) ဘုရားနှုတ်ကပတ်တော်ကို ဖတ်ပြီးတဲ့နောက်မှာ လူသားတွေဟာ ဖန်ဆင်းခံတွေ ဖြစ်ပြီး အားလုံးမှာ ချို့ယွင်းချက်တွေနဲ့ အားနည်းချက်တွေ အများကြီးရှိမှန်း ကျွန်မ နားလည်သွားတယ်။ လူတစ်ယောက်က ဘယ်လောက်ပဲ တော်နေပါစေ အရာအားလုံးကို ကိုင်တွယ်နိုင်ဖို့၊ လုပ်နိုင်ဖို့ဆိုတာ မဖြစ်နိုင်ဘူး။ ကိုယ့်ရဲ့ ချို့ယွင်းချက်တွေနဲ့ အားနည်းချက်တွေကို မှန်မှန်ကန်ကန် သဘောမထားဘဲ အဲဒီအစား ကိုယ့်ကိုယ်ကိုယ် တောက်လျှောက် ဟန်ဆောင်နေတာဟာ လုံးဝ မိုက်မဲတယ်၊ အသိဉာဏ်ကင်းမဲ့တယ်၊ မာနထောင်လွှားပြီး ဆင်ခြင်တုံတရား ကင်းမဲ့တာပဲ။ ဗီဒီယိုထုတ်လုပ်ရေးကို ကျွန်မ လေ့ကျင့်ကာစပဲ ရှိသေးပြီး စည်းမျဉ်းတွေကိုလည်း ကောင်းကောင်း နားမလည်သေးတော့ ရှုပ်ထွေးတဲ့ ဗီဒီယိုတွေ မလုပ်နိုင်တာ ပုံမှန်ပဲလို့ ကျွန်မ တွေးမိတယ်။ ဒါပေမဲ့ ကိုယ့်ရဲ့ အကန့်အသတ်ရှိတဲ့ စွမ်းရည်တွေကို ကျွန်မ သတိမပြုမိခဲ့ဘူး။ ဗီဒီယိုနည်းနည်းလောက် လုပ်ပြီးတဲ့နောက်မှာ ညီအစ်ကိုမောင်နှမတွေက ချီးမွမ်းစကား နည်းနည်းပြောပြီး အားပေးကြတဲ့အခါကျတော့ ငါ့မှာ အစွမ်းအစ ကောင်းကောင်းရှိတယ်၊ ငါက တော်တယ်၊ ကျွမ်းကျင်တဲ့ အရည်အချင်းတွေ ရှိတယ်လို့ ထင်လာမိတယ်။ ကိုယ်မလုပ်နိုင်တာ၊ နားမလည်တာတွေ ကြုံရတဲ့အခါ အကူအညီ ဆက်မရှာတော့ဘဲ ကိုယ့်ကိုယ်ကိုယ် ဖုံးကွယ်ပြီး ဟန်ဆောင်နေခဲ့တယ်။ သူများတွေက ကျွန်မရဲ့ ချို့ယွင်းချက်တွေကို မြင်သွားရင် ကျွန်မအပေါ် သူတို့အကောင်းမြင်နေတာတွေ ပြောင်းသွားမှာကို ကြောက်လို့လေ။ အဖွဲ့ခေါင်းဆောင်က ကျွန်မ ရုန်းကန်နေရတာကို သတိထားမိပြီး ကူညီဖို့ တက်တက်ကြွကြွ ကမ်းလှမ်းခဲ့ပေမဲ့ ကျွန်မက ဟန်လုပ်နေပြီး သူ့အကူအညီကို ငြင်းခဲ့တယ်။ ကိုယ့်အခက်အခဲတွေကို ဖွင့်ပြောမယ့်အစား ကိုယ့်ဘာသာ တိတ်တိတ်လေး လေ့လာပြီး အချိန်ဖြုန်းတာကို ပိုလိုလားခဲ့တယ်။ ရလဒ်အနေနဲ့ ဗီဒီယိုရဲ့ တိုးတက်မှုကို ကျွန်မ နှောင့်နှေးစေခဲ့တာပေါ့။ ပုံစံသစ်နဲ့ ဗီဒီယိုလုပ်တုန်းကလည်း အဲဒီအတိုင်းပဲ ကျွန်မ လုပ်ခဲ့တယ်။ ဘာလုပ်ရမယ်ဆိုတာ ကျွန်မ လုံးဝ မသိတာ ရှင်းနေပေမဲ့ သူများကို လှည့်စားဖို့အတွက် အလုပ်လုပ်နေသယောင် တမင် ဟန်ဆောင်ခဲ့တယ်။ ကျွန်မ အချိန်တွေ အများကြီး ဖြုန်းခဲ့ပေမဲ့ ဗီဒီယိုက မပြီးသေးဘူး။ ကျွန်မအပေါ် သူများတွေက အကောင်းမြင်နေတာကို ထိန်းသိမ်းဖို့အတွက် ကိုယ့်အခက်အခဲတွေနဲ့ ချို့ယွင်းချက်တွေကို ဖုံးကွယ်ပြီး ဘယ်သူ့ကိုမှ မမြင်စေခဲ့ဘူး။ ကျွန်မ အပျက်သဘောဆောင်နေတဲ့အချိန်မှာတောင် ဘယ်သူ့ကိုမှ အသိမပေးခဲ့ဘူး။ အရာရာကို လုပ်နိုင်ပြီး အရာရာမှာ လူတိုင်းထက် သာလွန်တဲ့လူတစ်ယောက်အဖြစ် ကိုယ့်ကိုယ်ကိုယ် ဆက်ပြီးဟန်ဆောင်ချင်နေခဲ့တာ။ ကျွန်မက အရမ်း မာနထောင်လွှားပြီး ကိုယ့်ကိုယ်ကိုယ် လုံးဝ သတိမထားမိခဲ့တာပဲ။ ဒါပေမဲ့ ဒီကိစ္စကို ကျွန်မ မမြင်နိုင်ဘဲ ဆက်ပြီး ဟန်ဆောင်နေခဲ့တယ်။ ပြဿနာတွေ၊ အခက်အခဲတွေ ကြုံရတဲ့အခါ အကူအညီရှာဖို့ မဖွင့်ဟခဲ့ဘူး။ ရလဒ်အနေနဲ့ ပြဿနာတွေက မပြေလည်ဘဲ ကျန်ခဲ့သလို ကိုယ့်အခြေအနေကို ထိခိုက်ရုံသာမက ဗီဒီယိုထုတ်လုပ်ရေးကိုလည်း နှောင့်နှေးစေခဲ့တယ်။ ပြန်စဉ်းစားကြည့်လိုက်တော့ ကျွန်မ ဘယ်လောက် မိုက်မဲခဲ့မှန်း သဘောပေါက်လိုက်တယ်။ အဲဒီနောက် ဘုရားနှုတ်ကပတ်တော်တွေကို ကျွန်မ ပြန်သတိရမိတယ်။ “အကယ်၍ သင့်ထံတွင် လျှို့ဝှက်ကိစ္စများစွာ ရှိသဖြင့် သင်သည် ဝေမျှရန် ဝန်လေးနေပါက၊ သင်သည် အလင်း၏ လမ်းကို ရှာဖွေဖို့ အခြားသူများရှေ့တွင် သင်၏ လျှို့ဝှက်ချက်များကို၊ သင်၏ အခက်အခဲများကို ချခင်းပြရန် အပြင်းအထန် ငြင်းဆန်နေပါက သင်သည် ကယ်တင်ခြင်းကို အလွယ်တကူ မရရှိနိုင်သောသူ၊ အမှောင်ထုထဲမှ လွယ်ကူစွာ မထွက်နိုင်သူ ဖြစ်သည်ဟုငါဆို၏။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ သတိပေးချက် သုံးချက်) ဘုရားနှုတ်ကပတ်တော်ကနေ ဟန်မဆောင်တာ၊ ရိုးရှင်းတာ၊ ပွင့်လင်းပြီး ရိုးသားတာ၊ ပြီးတော့ သမ္မာတရားကို ရှာဖွေဖို့ မိတ်သဟာယဖွဲ့ရာမှာ ကိုယ့်ရဲ့ ဖောက်ပြန်ပျက်စီးမှု၊ အခက်အခဲတွေနဲ့ ချို့ယွင်းချက်တွေကို ထုတ်ဖော်တာတွေဟာ ဉာဏ်ရှိတဲ့လူတစ်ယောက်ရဲ့ လက္ခဏာတွေဖြစ်ပြီး ဒီလိုလူတွေကသာ သမ္မာတရားကို နားလည်နိုင်ပြီး လွတ်မြောက်မှု ရနိုင်တယ်ဆိုတာကို ကျွန်မ နားလည်သွားတယ်။ ဒါပေမဲ့ ကျွန်မမှာ လိုအပ်ချက်တွေ အများကြီးရှိနေတာ ရှင်းနေသလို အထူးသဖြင့် ပုံစံသစ်တွေနဲ့ ဗီဒီယိုလုပ်တဲ့အခါ အခက်အခဲတွေ အများကြီး ရှိခဲ့တယ်။ ဒါပေမဲ့ “ငါ ဒါကို မလုပ်နိုင်ဘူး” ဒါမှမဟုတ် “ငါ နားမလည်ဘူး” ဆိုတဲ့ ရိုးရှင်းတဲ့စကားကို ပြောဖို့တောင် ကျွန်မ သတ္တိမရှိခဲ့ဘူး။ အဲဒီအစား ကျွန်မရဲ့ ပုံစံအမှန်ကို လူတိုင်း မြင်သွားရင် အထင်သေးကြမှာ စိုးရိမ်လို့ ကိုယ့်ကိုယ်ကိုယ် ဖုံးကွယ်ဖို့နဲ့ ဟန်ဆောင်ဖို့ အကြီးအကျယ် ကြိုးစားခဲ့တယ်။ ဒီဟာကြောင့် ကျွန်မဘဝက ပင်လည်းပင်ပန်းပြီး ခက်လည်းခက်ခဲတယ်။ ကိုယ့်ကိုယ်ကိုယ် ဉာဏ်ကောင်းတယ်၊ သူများကို အရူးလုပ်နိုင်တယ်လို့ ထင်ပြီး ကျွန်မ တစ်ကြိမ်ပြီးတစ်ကြိမ် ဟန်ဆောင်ခဲ့ပေမဲ့ တကယ်တမ်းကျတော့ လူတိုင်းက ကျွန်မရဲ့ စွမ်းရည်အမှန်ကို မြင်ပြီးသားပါ။ ပြီးတော့ မျက်နှာမရခဲ့တဲ့အပြင် ကိုယ့်ကိုယ်ကိုယ်တောင် ပိုပြီး အရူးလုပ်သလို ဖြစ်ခဲ့တယ်။ ဒီလိုမျိုး ကိုယ့်ကိုယ်ကိုယ် ဖုံးကွယ်၊ ဟန်ဆောင်ပြီး စိတ်နှလုံးကိုဖွင့်ဟဖို့နဲ့ မိတ်သဟာယရှာဖို့ မဝံ့ရဲတာကြောင့် သန့်ရှင်းသော ဝိညာဉ်တော်ရဲ့ ဉာဏ်အလင်းပေးခြင်းနဲ့ အလင်းပေးခြင်းကို ကျွန်မ မရနိုင်ခဲ့ဘူး။ ပြီးတော့ အလုပ်က အခက်အခဲတွေ မပြေလည်နိုင်ခဲ့ဘဲ အသင်းတော်အလုပ်ကို အဟန့်အတားဖြစ်စေပြီး ဆုံးရှုံးမှုတွေပဲ ဖြစ်စေခဲ့တယ်။ ဒီအရာတွေကို နားလည်ပြီးတဲ့နောက်မှာ ညီအစ်ကိုမောင်နှမတွေကို မိတ်သဟာယဖွဲ့တဲ့အချိန်မှာ ကျွန်မ ဖွင့်ပြောခဲ့ပြီး ကိုယ့်ရဲ့ ဖောက်ပြန်ပျက်စီးမှုနဲ့ ချို့ယွင်းချက်တွေကို ဖော်ထုတ်ခဲ့တယ်။ သူတို့အားလုံးက ကျွန်မကို အထင်သေးမယ့်အစား ကျွန်မနဲ့ မိတ်သဟာယဖွဲ့ပြီး ကူညီပေးခဲ့ကြတယ်။ ကျွန်မ အရမ်း မျက်နှာပူပြီး ရှက်မိတယ်။ ဒီနောက်ပိုင်းမှာ ကိုယ်မကိုင်တွယ်နိုင်တဲ့ ဗီဒီယိုထုတ်လုပ်ရေး တာဝန်တွေ ကြုံရတဲ့အခါ ညီအစ်ကိုမောင်နှမတွေဆီက အကူအညီကို တက်တက်ကြွကြွ ရှာဖွေခဲ့တယ်။ ဒီလို လက်တွေ့လုပ်ဆောင်ပြီး ခဏအကြာမှာ ကျွန်မရဲ့ နည်းပညာပိုင်းဆိုင်ရာ ကျွမ်းကျင်မှုက နည်းနည်းတိုးတက်လာပြီး တာဝန်တွေမှာ ပိုထိရောက်လာတယ်။ ဘုရားသခင်ကို ကျွန်မ အရမ်းကျေးဇူးတင်မိပါတယ်။

နောက်ပိုင်းမှာ လူသစ်တွေကို ရေလောင်းဖို့ အသင်းတော်က ကျွန်မကို တာဝန်ပေးတယ်။ အချိန်အတိုင်းအတာတစ်ခုထိ လေ့ကျင့်ပြီးတဲ့နောက်မှာ စည်းမျဉ်းတချို့ကို ကျွန်မ နားလည်လာပြီး လူသစ်တွေရဲ့ ပြဿနာတွေနဲ့ အခက်အခဲတွေကို ဖြေရှင်းနိုင်ခဲ့တယ်။ ကျွန်မက လုံ့လဝီရိယရှိပြီး တာဝန်သိတယ်၊ တာဝန်တွေမှာ ဒုက္ခခံနိုင်တယ်လို့ ညီအစ်ကိုမောင်နှမတွေက မှတ်ချက်ပေးကြတယ်။ လူတိုင်းရဲ့ ချီးမွမ်းစကားကို ကြားရတော့ ကျွန်မ တကယ် ပျော်မိပြီး ကိုယ် တော်တော်လုပ်နိုင်တယ်လို့ ထင်ခဲ့တယ်၊ ပြီးတော့ ကိုယ့်ကိုယ်ကိုယ် သတိမထားမိဘဲ ထပ်ပြီး ဟန်ဆောင်မိပြန်ရော။ တစ်ညမှာ လူသစ်တချို့ မေးလာတဲ့ မေးခွန်းတချို့ကို ကျွန်မ အဖြေရှာမရ ဖြစ်နေတယ်၊ အကြာကြီး စဉ်းစားပြီးတာတောင် ဘယ်လိုဖြေရှင်းရမလဲ မသိသေးဘူး။ ကျွန်မက အိပ်ချင်နေပြီ။ အဲဒီအချိန်မှာပဲ ကျွန်မနဲ့ တွဲဖက်လုပ်နေတဲ့ ညီအစ်မကျန်းကျင်းက မေးတယ်၊ “ဒီအချိန်ထိ မအိပ်သေးဘူးလား။ အကူအညီလိုသေးလား” တဲ့။ ကျန်းကျင်းက ယုံကြည်သူအသစ်တွေကို ရေလောင်းတာ ကြာပြီဖြစ်လို့ ဒီအလုပ်မှာ အတွေ့အကြုံရှိတာကို ကျွန်မ တွေးမိပြီး သူ့ကို ပြောပြချင်စိတ် ပေါက်သွားတယ်။ ဒါပေမဲ့ နောက်တော့ ကျွန်မ စဉ်းစားမိတယ်၊ “အရာအားလုံးကို သူ့ကိုပဲ ငါ မေးနေရင် ဒီပြဿနာကိုတောင် မဖြေရှင်းနိုင်လောက်အောင် ငါက အရည်အချင်း မရှိဘူးလို့ သူ ထင်သွားမလား။ သူ ငါ့ကို အထင်သေးသွားမလား။ မဖြစ်ဘူး၊ ငါ့ဘာသာပဲ အဖြေရှာမယ်။ ဒါဆိုရင် သူက ငါ့ကို ညဉ့်နက်တဲ့အထိ နေဖို့၊ ဆင်းရဲဒုက္ခခံဖို့၊ အဖိုးအခပေးဆပ်ဖို့ ဆန္ဒရှိတဲ့သူအဖြစ် အကောင်းမြင်နေဦးမှာပဲ” ပေါ့။ ဒါနဲ့ ကျွန်မ အင်အားတင်းပြီး ကိုယ့်ဘာသာ လုပ်နိုင်ပါတယ်၊ သွားအိပ်တော့ဆိုပြီး ပြောလိုက်တယ်။ အဲဒီညက မနက် ၂ နာရီလောက်ထိ ကျွန်မ မအိပ်ဘဲ နေခဲ့ပေမဲ့ ပြဿနာတချို့ကို ဘယ်လိုဖြေရှင်းရမလဲဆိုတာ အဖြေရှာမရသေးဘူး။ အချိန်ဖြုန်းလိုက်သလို ဖြစ်ရုံသာမက အလုပ်ကိုလည်း နှောင့်နှေးစေခဲ့တဲ့အတွက် ကျွန်မ စိတ်ထဲမှာ ပြောမပြတတ်အောင် မွန်းကြပ်မှုနဲ့ မသက်မသာဖြစ်မှုတွေ ခံစားလိုက်ရတယ်။ ပြီးတော့ ကိုယ့်ကိုယ်ကိုယ်လည်း တော်တော် ဒေါသထွက်မိတယ်၊ “အကူအညီလိုတယ်လို့ ရိုးရိုးသားသား ဘာလို့ မပြောနိုင်ရတာလဲ။ အရာရာ လုပ်နိုင်သလိုမျိုး ဘာလို့ တင်းခံပြီး ဟန်ဆောင်နေရတာလဲ” လို့ တွေးမိတာပေါ့။ ဒါပေမဲ့ ကျွန်မ ကိုယ့်ကိုယ်ကိုယ် ပြန်မသုံးသပ်ခဲ့ဘူး။ နောက်ပိုင်းမှာ ကျွန်မ တာဝန်ယူရတဲ့ အတိုင်းအတာ ကျယ်ပြန့်လာတာနဲ့အမျှ အလုပ်မှာကြုံရတဲ့ ပြဿနာတွေနဲ့ အခက်အခဲတွေကလည်း လိုက်ပြီး ကြီးလာတယ်၊ ဒါပေမဲ့ သမ္မာတရားကို ကျွန်မရဲ့ နားလည်သဘောပေါက်မှုက တိမ်တော့ ပြဿနာတွေကို ရှင်းရှင်းလင်းလင်းမြင်ဖို့နဲ့ ဖြေရှင်းဖို့ ကျွန်မ ရုန်းကန်ခဲ့ရတယ်။ တစ်ခါတလေ ရေလောင်းသူတွေရဲ့ အခြေအနေက မကောင်းလို့ သူတို့ရဲ့တာဝန်တွေက ဘာရလဒ်မှ မထွက်တဲ့အခါ သူတို့ပြဿနာတွေကို ဘယ်လိုဖြေရှင်းရမလဲဆိုတာ ကျွန်မ မသိခဲ့ဘူး။ ကျွန်မရဲ့ လိုအပ်ချက်တွေနဲ့ ချို့ယွင်းချက်တွေကို တခြားလူတွေ မမြင်စေဖို့အတွက် ကိုယ့်ဘာသာပဲ ကြိတ်ပြီး စဉ်းစားခဲ့တယ်၊ ပြီးတော့ တကယ် မဖြေရှင်းနိုင်တဲ့ ပြဿနာရှိတဲ့အခါ ကျွန်မ အရမ်း အပျက်သဘောဆောင်ပြီး တိတ်တိတ်လေး ငိုမိတဲ့အထိပါပဲ။ ဒါပေမဲ့ အဲဒီလိုဖြစ်နေတာတောင် ကျွန်မ ဆက်ပြီး တင်းခံနေတုန်းပဲ။ အလုပ်တစ်ခုကို ပြန်စစ်ကြည့်တဲ့အချိန်မှာ ကျွန်မ တာဝန်ယူထားတဲ့ အလုပ်ရဲ့ ရလဒ်တွေက အရမ်းဆိုးနေတာ၊ ပြဿနာဟောင်းတွေ အများကြီး မပြေလည်သေးဘဲ ပြဿနာသစ်တွေ ထပ်ပေါ်လာတာကို တွေ့လိုက်ရတယ်။ အဲဒီအချိန်မှာ ကျွန်မ ဆက်ပြီး တောင့်မခံနိုင်တော့ဘဲ ငိုချလိုက်မိတယ်။ ရှိုက်ကြီးတငင်နဲ့ ကျွန်မရဲ့ အခြေအနေ အလုံးစုံကို ကျန်းကျင်းကို ရင်ဖွင့်လိုက်တယ်။ အံ့သြစရာကောင်းတာက သူက ပြောတယ်၊ “အစ်မ တော်တော်လုပ်နိုင်တယ်လို့ပဲ ကျွန်မ အမြဲထင်ခဲ့တာ၊ ဒါပေမဲ့ ဒီနေ့သာ အစ်မ ထုတ်မပြောရင် အစ်မမှာ ဒီလောက် အခက်အခဲတွေအများကြီး ရှိမှန်း ကျွန်မ သိမှာ မဟုတ်ဘူး” တဲ့။ ကျွန်မ အရမ်း ရှက်မိတယ်၊ ဘာလို့လဲဆိုတော့ ဒါက ဟန်ဆောင်ပြီး သူများကို လှည့်စားခြင်းအားဖြင့် ကျွန်မ ဖန်တီးခဲ့တဲ့ ဟန်ဆောင်မှုတစ်ခု ဖြစ်နေလို့ပါ။ နောက်သုံးလေးရက်မှာ ကျွန်မ ခဏခဏ တွေးမိတယ်၊ “အခက်အခဲတွေ ကြုံရတိုင်း တခြားလူတွေကို ငါဖွင့်ဟပြီး မိတ်သဟာယမပြုချင်တာ ဘာဖြစ်လို့လဲ။ ဖုံးကွယ်ပြီး ဟန်ဆောင်ဖို့ ငါ ဘာလို့ အမြဲ စိတ်အားထက်သန်နေရတာလဲ” ပေါ့။

နောက်ပိုင်းမှာ ဘုရားနှုတ်ကပတ်တော်တွေကို ကျွန်မ ဖတ်ခဲ့တယ်။ “အခြေအနေမှာ မည်သို့ဖြစ်ပါစေ ၎င်းတို့ မည်သည့်တာဝန်ကို ထမ်းဆောင်ပါစေ အန္တိခရစ်တစ်ဦးသည် ၎င်းအနေဖြင့် အားမနည်းကြောင်း၊ ၎င်းသည် အစဉ် စိတ်ဓာတ်ကြံ့ခိုင်ကာ ယုံကြည်စိတ်ချမှု အပြည့်ရှိ၍ မည်သည့်အခါမျှ အပျက်သဘောမဆောင်ကြောင်း အသွင်အပြင်ကို ကြိုးစားပြီး ပြလိမ့်မည်။ ဤသို့ဖြင့် ၎င်းတို့၏ စစ်မှန်သော ဝိညာဉ်ရင့်ကျက်မှုကိုဖြစ်စေ၊ ဘုရားအပေါ် စစ်မှန်သော သဘောထားကိုဖြစ်စေ လူတို့က မည်သည့်အခါမျှ မမြင်စေရန် ဖြစ်၏။ အမှန်တကယ်တွင် ၎င်းတို့၏စိတ်နှလုံး နက်ရှိုင်းရာတွင် ၎င်းတို့ မလုပ်နိုင်သည့်အရာ လုံးဝ မရှိဟု ၎င်းတို့ အမှန်တကယ် ယုံကြည်သလော။ ၎င်းတို့၌ အားနည်းခြင်း မရှိကြောင်း၊ အပျက်သဘောဆောင်ခြင်း မရှိကြောင်း၊ သို့မဟုတ် ဖောက်ပြန်ပျက်စီးမှု ထုတ်ဖော်ခြင်း မရှိကြောင်း ၎င်းတို့ အမှန်တကယ် ယုံကြည်ကြသလော။ လုံးဝ မယုံကြည်ပေ။ ၎င်းတို့သည် ဟန်ဆောင်ရာ၌ တော်သည်၊ အမှုကိစ္စများကို ကွယ်ဝှက်ထားရာ၌ ကျွမ်းကျင်ကြသည်။ ၎င်းတို့၏ ကြံ့ခိုင်ပြီး အလွန်ကောင်းမွန်သည့်ဘက်ကို လူများအား ပြလိုကြသည်။ ၎င်းတို့၏အားနည်းပြီး စစ်မှန်သည့် ဘက်ကို ထိုသူတို့အား မမြင်စေလိုကြပေ။ ၎င်းတို့၏ရည်ရွယ်ချက်က သိသာထင်ရှားပေသည်။ ယင်းမှာ ၎င်းတို့၏ ဝင့်ဝါမှုကို ထိန်းသိမ်းဖို့နှင့် သိက္ခာဆည်ဖို့၊ လူများ၏စိတ်နှလုံးထဲ၌ ၎င်းတို့ရထားသည့်‌ နေရာကို ကာကွယ်ဖို့သက်သက်ပင် ဖြစ်သည်။ အခြားသူများအရှေ့တွင် ၎င်းတို့၏ကိုယ်ပိုင် အပျက်သဘောဆောင်ခြင်းနှင့် အားနည်းချက်တို့ကိုလည်းကောင်း၊ ၎င်းတို့၏ ပုန်ကန်လိုစိတ်ရှိပြီး ဖောက်ပြန်ပျက်စီးသောဘက်အကြောင်းကိုလည်းကောင်း ဖွင့်ဟလျှင် ဤသည်မှာ ၎င်းတို့၏ဂုဏ်အဆင့်အတန်းနှင့် ဂုဏ်သတင်းတို့အဖို့ ဆိုးဆိုးရွားရွား ထိခိုက်မှု ဖြစ်လိမ့်မည် ဖြစ်ပြီး ကောင်းကျိုးထက် ဆိုးကျိုးက ပိုဖြစ်စေသည်ဟု ၎င်းတို့ ထင်မြင်ကြသည်။ ထို့ကြောင့် ၎င်းတို့သည် အားနည်းသည့်အချိန်၊ ပုန်ကန်သည့်အချိန်နှင့် အပျက်သဘောဆောင်သည့်အချိန်များ ရှိခြင်းကို ဝန်ခံဖို့ထက် သေသာသေလိုက်ချင်ကြသည်။ လူတိုင်းက ၎င်းတို့၏ အားနည်းပြီး ပုန်ကန်လိုသည့်ဘက်ကို တွေ့သည့်နေ့ရက်ကို ရောက်လာလျှင်ပင် ၎င်းတို့က ဖောက်ပြန်ပျက်စီးပြီး လုံးဝ မပြောင်းလဲသည်ကို သူတို့ တွေ့မြင်သည့်အခါ ၎င်းတို့က ဆက်လက် ဟန်ဆောင်နေဦးမည် ဖြစ်သည်။ ၎င်းတို့က ဖောက်ပြန်ပျက်စီးသော စိတ်သဘောထားများရှိခြင်း၊ သာမန်လူတစ်ဦးဖြစ်ခြင်း၊ အရေးမပါသောသူတစ်ဦး ဖြစ်ခြင်းကို ဝန်ခံလျှင် လူများ၏ စိတ်နှလုံးထဲတွင် ၎င်းတို့၏နေရာကို ဆုံးရှုံးကာ လူတိုင်း၏ ကိုးကွယ်မှုနှင့် ချစ်ခင်မြတ်နိုးမှုတို့ကို ဆုံးရှုံးပြီး သို့ဖြစ်၍ လုံးလုံး ရှုံးနိမ့်ရလိမ့်မည်ဟု ထင်မြင်ကြသည်။ ထို့ကြောင့် မည်သည့်အရာပင် ဖြစ်ပါစေ ၎င်းတို့သည် ဟန်ဆောင်မှုကင်းသော ဟန်ပန်ဖြင့် လူများကို ဖွင့်ပြောမည် မဟုတ်ဘဲ မည်သည့်အရာဖြစ်ပါစေ ၎င်းတို့၏အာဏာနှင့် ဂုဏ်အဆင့်အတန်းတို့ကို အခြားမည်သူတစ်ဦးကိုမျှ စွန့်လွှတ်မည် မဟုတ်ပေ။ ထိုအစား ၎င်းတို့က ယှဉ်ပြိုင်ဖို့ အစွမ်းကုန်ကြိုးစားမည်ဖြစ်ကာ မည်သည့်အခါမျှ လက်လျှော့မည် မဟုတ်ပေ။...မိမိတို့ကိုယ်ကို အပြစ်အနာအဆာ ကင်းပြီး သန့်ရှင်းသည်ဟု ထင်သူအားလုံးသည် အယောင်ဆောင်၍ လိမ်လည်သူများဖြစ်ကြသည်။ ၎င်းတို့အားလုံးက အယောင်ဆောင်များဖြစ်သည်ဟု ငါ အဘယ်ကြောင့်ဆိုသနည်း။ ငါ့ကို ပြောလော့။ ဖောက်ပြန်ပျက်စီးသော လူသားမျိုးနွယ်တွင် အပြစ်အနာအဆာကင်းသောသူ တစ်စုံတစ်ယောက်ရှိသလော။ အမှန်တကယ် သန့်ရှင်းသောသူ တစ်စုံတစ်ယောက်ရှိသလော။ (မရှိပါ။) လုံးဝ မရှိပေ။ လူသားသည် စာတန်ကြောင့် အလွန်ဖောက်ပြန်ပျက်စီးပြီး၊ သမ္မာတရားကို ပင်ကိုအားဖြင့် မပိုင်သောအခါ အပြစ်အနာအဆာကင်းမဲ့ခြင်းကို မည်သို့ ရရှိနိုင်မည်နည်း။ ဘုရားသခင်သာလျှင် သန့်ရှင်းသည်။ ဖောက်ပြန်ပျက်စီးသော လူသားမျိုးနွယ်အားလုံးသည် ညစ်ညမ်းသည်။ လူတစ်ယောက်သည် အပြစ်အနာအဆာ ကင်းမဲ့သည်ဟု ပြောဆိုလျက် သန့်ရှင်းသူတစ်ဦးအဖြစ် အယောင်ဆောင်ခဲ့လျှင် ထိုသူသည် မည်သည့်အရာဖြစ်မည်နည်း။ နတ်ဆိုးတစ်ကောင်၊ စာတန်တစ်ကောင်နှင့် ကောင်းကင်တမန်မင်းတစ်ပါး ဖြစ်လိမ့်မည်။ ထိုသူသည် အန္တိခရစ်စစ်စစ် ဖြစ်လိမ့်မည်။ အန္တိခရစ်ကသာ အပြစ်အနာအဆာ ကင်းပြီး သန့်ရှင်းသည်ဟု ပြောဆိုလိမ့်မည်။” (နှုတ်ကပတ်တော်၊ အတွဲ (၄)၊ အန္တိခရစ်တို့ကို ဖော်ထုတ်ခြင်း၊ အချက် ၉ (အပိုင်း ၁၀)) လူတွေရဲ့ စိတ်နှလုံးထဲမှာ သူတို့ရဲ့ အဆင့်အတန်းနဲ့ ပုံရိပ်ကို ထိန်းသိမ်းဖို့အတွက် အန္တိခရစ်တွေဟာ သူတို့ရဲ့ လိုအပ်ချက်တွေနဲ့ ချို့ယွင်းချက်တွေကို ဖုံးကွယ်ရင်း၊ ဖောက်ပြန်ပျက်စီးမှု သို့မဟုတ် အပြစ်အနာအဆာ မရှိတဲ့လူတွေ၊ အရာရာ လုပ်နိုင်တဲ့လူတွေအဖြစ် ဟန်ဆောင်ရင်း သူတို့ကို တခြားလူတွေက လေးစားပြီး ကိုးကွယ်လာအောင် လုပ်တတ်ကြတယ်ဆိုတာ ဘုရားနှုတ်ကပတ်တော်တွေက ဖော်ထုတ်ထားတယ်။ ကျွန်မ ကိုယ့်အပြုအမူကို ပြန်သုံးသပ်မိတယ်။ တာဝန်တွေမှာ ရလဒ်တချို့ ရလာတဲ့အခါ သူများထက် ငါသာတယ်လို့ ကျွန်မ ခံစားခဲ့ရတယ်၊ ပြီးတော့ လူတွေရဲ့ စိတ်နှလုံးထဲမှာ ကျွန်မကို အကောင်းမြင်နေတာကို ထိန်းသိမ်းဖို့၊ ကျွန်မက အစွမ်းအစကောင်းတယ်၊ အလုပ်လုပ်နိုင်စွမ်းရှိတယ်လို့ သူတို့ထင်ပြီး ကျွန်မကို လေးစားလာအောင်လုပ်ဖို့အတွက် ကျွန်မ အကူအညီ မရှာခဲ့ဘူး။ အဲဒီအစား အလုပ်မှာ ပြဿနာတွေ၊ အခက်အခဲတွေ ကြုံရတဲ့အခါ၊ ပြီးတော့ ကိုယ့်မှာ အတွေ့အကြုံမရှိလို့ ကိစ္စတွေကို ထိုးထွင်းမမြင်နိုင်၊ မဖြေရှင်းနိုင်တာ ရှင်းနေတဲ့အခါမှာတောင် ဖုံးကွယ်ပြီး ဟန်ဆောင်ဖို့ ကျွန်မ အပြင်းအထန် ကြိုးစားခဲ့တယ်။ တခြားလူတွေက ကျွန်မကို ကူညီဖို့ တက်တက်ကြွကြွ ကမ်းလှမ်းလာတဲ့အခါ ကျွန်မရဲ့ အားနည်းချက်တွေနဲ့ ချို့ယွင်းချက်တွေ ပေါ်သွားမှာကို ကြောက်လို့ သူများအကူအညီကို လက်ခံမယ့်အစား တစ်ယောက်တည်းပဲ ညနက်တဲ့အထိ နေဖို့ ရွေးချယ်ခဲ့တယ်။ တာဝန်တွေမှာ ကျွန်မက သစ္စာရှိပြီး ဒုက္ခခံ၊ အဖိုးအခပေးနိုင်တယ်လို့ လူတွေထင်အောင် ညည်းညူမှုမရှိဘဲ ဒုက္ခခံချင်စိတ်ရှိတယ်လို့တောင် ဟန်လုပ်ခဲ့ပါတယ်။ ဒါပေမဲ့ နောက်ဆုံးတော့ ကျွန်မက မွန်းကြပ်ပြီး နာကျင်ရတဲ့အထိ ကိုယ့်ကိုယ်ကိုယ် ညှဉ်းဆဲခဲ့မိတယ်။ တိတ်တိတ်လေးငိုပြီး ထုတ်မပြောရဲခဲ့ဘူး။ ညီအစ်ကိုမောင်နှမတွေက ကျွန်မရဲ့ ဝိညာဉ်ရင့်ကျက်မှု အမှန်ကို မြင်သွားရင် ကျွန်မကို အထင်မကြီးတော့မှာ ကြောက်ခဲ့တယ်။ ကျွန်မက တကယ့်ကို သူတော်ကောင်းယောင်ဆောင်သူဖြစ်ပြီး အတုအယောင်ပါပဲ။ ပြန်စဉ်းစားကြည့်ရင် အသင်းတော်က ကျွန်မကို တာဝန်တွေမှာ အရာရာ ထိုးထွင်းမြင်ဖို့၊ ဒါမှမဟုတ် အခက်အခဲတိုင်းကို ဖြေရှင်းနိုင်ဖို့ ဘယ်တုန်းကမှ မတောင်းဆိုခဲ့ပါဘူး။ ကျွန်မက သူတော်ကောင်းယောင်ဆောင်သူ ဖြစ်နေခဲ့တာပါ၊ အမြဲတမ်း သန်မာသယောင် ဟန်ဆောင်ပြီး ကိုယ့်ဒုက္ခကိုယ်ရှာပြီးတော့ နားမလည်ဘဲ နားလည်သယောင်ဆောင်ခဲ့တယ်။ ကျွန်မက ကိုယ့်ဒုက္ခကိုယ်ရှာနေခဲ့တာပါ၊ ရလဒ်အနေနဲ့ အသင်းတော်အလုပ်ကို နှောင့်နှေးစေခဲ့သလို ကိုယ့်ကိုယ်ကိုယ်လည်း ဒုက္ခတွေအများကြီး ခံစားစေခဲ့တယ်။ လူတွေရှေ့မှာ ကျွန်မက တက်ကြွပြီး အပြုသဘောဆောင်တဲ့လူအဖြစ် အမြဲ ဟန်ဆောင်ခဲ့တာကြောင့် ညီအစ်ကိုမောင်နှမတချို့က ကျွန်မရဲ့ ဟန်ဆောင်မှုကြောင့် အထင်အမြင်မှားပြီး ကျွန်မက ဒုက္ခခံနိုင်တယ်၊ အလုပ်လုပ်နိုင်စွမ်းရှိတယ်လို့ ထင်ပြီး ကျွန်မကို အထင်ကြီးခဲ့ကြတယ်။ ညီအစ်မတစ်ယောက်က ကျွန်မကို ပြောဖူးတယ်၊ “တစ်ယောက်တည်း ဒီလောက်လေးတဲ့ ဝန်ထုပ်ကို ထမ်းထားရတာ ခက်ခဲမှာပဲ။ အစ်မဆီကနေ ကျွန်မ လေ့လာချင်တယ်” တဲ့။ အဲဒီညီအစ်မ ကျွန်မကို ဒီလောက် အထင်ကြီးတာက ကျွန်မ အမြဲ ဟန်ဆောင်ပြီး ကိုယ့်အားနည်းချက်တွေနဲ့ အခက်အခဲတွေကို ဘယ်တော့မှ မထုတ်ဖော်ခဲ့လို့ပါ။ ကျွန်မက သူများကို အထင်အမြင်မှားအောင်လုပ်ပြီး လှည့်စားရာမှာ အရမ်း တော်လွန်းနေခဲ့တာပါ၊ ဒါက သူများကို ထိခိုက်စေရုံမက ကိုယ့်ကိုယ်ကိုယ်လည်း ထိခိုက်စေခဲ့တာပဲ။ ကျွန်မရဲ့ လုပ်ရပ်တွေနဲ့ အပြုအမူတွေအတွက် စိတ်နှလုံးထဲကနေ ရွံရှာမိတယ်၊ ပြီးတော့ ကျွန်မ ထပ်ပြီး မဟန်ဆောင်ချင်တော့ဘူး၊ ဒီလမ်းမှားကြီးအတိုင်း ဆက်မလျှောက်ချင်တော့ဘူး၊ ဒါကြောင့် နောင်တရဖို့ ဘုရားသခင်ဆီ ဆုတောင်းပြီး လက်တွေ့လုပ်ဆောင်ရမယ့် လမ်းကြောင်းကို ရှာဖွေခဲ့တယ်။

အဲဒီနောက် ဘုရားနှုတ်ကပတ်တော်တွေကို ကျွန်မ ထပ်ဖတ်ခဲ့တယ်။ “သင်သည် မည်သည့်ပြဿနာများကို ကြုံတွေ့ရသည်ဖြစ်စေ ယင်းတို့ကို ဖြေရှင်းရန် သမ္မာတရားကို ရှာဖွေရမည်ဖြစ်သည်၊ သင်သည် မိမိကိုယ်ကို လုံးဝ ဟန်မဆောင်ရ သို့မဟုတ် အခြားသူများကို ပုံရိပ်အတုအယောင် မပြရပေ။ သင်၏ ချို့ယွင်းချက်များ၊ မလုံလောက်မှုများ၊ အပြစ်အနာအဆာများ သို့မဟုတ် သင်၏ ဖောက်ပြန်ပျက်စီးသော စိတ်သဘောထားများ ဖြစ်စေ သင်သည် ဤအရာအားလုံးအကြောင်းကို ဖွင့်ဟပြီး မိတ်သဟာယဖွဲ့ရမည်။ ယင်းတို့ကို ဖုံးကွယ်မထားနှင့်။ မိမိကိုယ်ကို ဖွင့်ဟတတ်ရန် သင်ယူခြင်းသည် အသက်ဝင်ရောက်မှုဆီသို့ ပထမဆုံးခြေလှမ်းဖြစ်ပြီး ယင်းမှာ ကျော်လွှားရန် အခက်ခဲဆုံးဖြစ်သော ပထမဆုံး အတားအဆီး ဖြစ်သည်။ သင်သည် ဤအတားအဆီးကို ကျော်လွှားပြီးသည်နှင့်တစ်ပြိုင်နက် သမ္မာတရားထဲသို့ ဝင်ရောက်ရန် လွယ်ကူသွားလိမ့်မည်။ သင်သည် ဤခြေလှမ်းကို လှမ်းသောအခါ ယင်းက အဘယ်အရာကို ဆိုလိုမည်နည်း။ ယင်းက သင်သည် သင်၏ စိတ်နှလုံးကို ဖွင့်ပြပြီး ကောင်းသည်ဖြစ်စေ ဆိုးသည်ဖြစ်စေ၊ အပြုသဘောဆောင်သည်ဖြစ်စေ အပျက်သဘောဆောင်သည်ဖြစ်စေ သင်၏ အစိတ်အပိုင်းတိုင်းကို ဖော်ထုတ်ကာ ဖွင့်ဟလျက် အခြားလူများ မြင်ရန်နှင့် ဘုရားသခင် မြင်ရန်အတွက် ယင်းကို ပွင့်လင်းမြင်သာစွာ ဖော်ထုတ်ပြခြင်းကို ဆိုလိုသည်။ ဘုရားသခင်ထံမှ မည်သည့်အရာကိုမျှ ဖုံးကွယ်ခြင်း သို့မဟုတ် ဖုံးဖိထားခြင်း မရှိခြင်း၊ ဘုရားသခင်အပေါ် မည်သည့် ရုပ်ဖျက်မှု၊ လှည့်ဖြားမှု သို့မဟုတ် လိမ်လည်မှုကိုမျှ အသုံးမပြုခြင်း၊ ထိုနည်းတူ အခြားလူများနှင့်လည်း ပွင့်လင်းရိုးသားခြင်းကို ဆိုလိုသည်။ ဤနည်းအားဖြင့် သင်သည် အလင်းထဲတွင် အသက်ရှင်လိမ့်မည်။ ဘုရားသခင်က သင့်ကို စေ့စေ့စပ်စပ် ကြည့်ရှုစစ်ဆေးမည်သာမက အခြားလူများကလည်း သင်၏ လုပ်ဆောင်ချက်များတွင် စည်းမျဉ်းများနှင့် ပွင့်လင်းမြင်သာမှု ရှိသည်ကို မြင်တွေ့ကြလိမ့်မည်။ သင်သည် သင်၏ ဂုဏ်သတင်း၊ ပုံရိပ်နှင့် အဆင့်အတန်းကို ကာကွယ်ရန် မည်သည့်နည်းလမ်းကိုမျှ အသုံးပြုရန် မလိုအပ်သကဲ့သို့ သင်၏ အမှားများကို ဖုံးကွယ်ခြင်း သို့မဟုတ် ဖုံးဖိခြင်း တစ်ခုတလေကိုမျှ လုပ်ဆောင်ရန် မလိုအပ်ပေ။ သင်သည် ဤအသုံးမဝင်သော ကြိုးပမ်းမှုများတွင် ပါဝင်ရန် မလိုအပ်ပေ။ သင်သည် ဤအရာများကို စွန့်လွှတ်နိုင်ပါက သင်၏အသက်တာသည် အလွန် သက်သောင့်သက်သာ ရှိလာမည်ဖြစ်ပြီး ဘောင်ခတ်ချုပ်ချယ်မှုများနှင့် နာကျင်မှုတို့မှ ကင်းလွတ်ကာ သင်သည် အလင်းထဲတွင် လုံးလုံးလျားလျား အသက်ရှင်လိမ့်မည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောဆွေးနွေးချက်များ၊ အပိုင်း သုံး) “ထို့ကြောင့် သင်၏အခြေအနေသည် မည်သို့ပင်ဖြစ်စေ၊ သင်သည် အပျက်သဘောဆောင်သည်ဖြစ်စေ၊ အခက်အခဲ ကြုံနေရသည်ဖြစ်စေ၊ သင် ကိုယ်တိုင်၏တစ်ကိုယ်ရေ စိတ်ဓာတ်လှုံ့ဆော်မှုများ သို့မဟုတ် အစီအစဉ်များ မည်သို့ ရှိသည် ဖြစ်စေ၊ သင် မည်သည့်အရာအား သိရှိလာသည်ဖြစ်စေ၊ သို့မဟုတ် စစ်ဆေးမှုမှ တစ်ဆင့် သဘောပေါက်လာသည်ဖြစ်စေ၊ သင်သည် ထင်မြင်ခံစားရသည့်အတိုင်း ပြောဆိုရန်နှင့် မိတ်သဟာယဖွဲ့ရန်အတွက် သင်ယူရမည် ဖြစ်ကာ၊ သင် မိတ်သဟာယဖွဲ့သည်နှင့်အမျှ သန့်ရှင်းသော ဝိညာဉ်တော်သည် အလုပ်လုပ်ဆောင်မည် ဖြစ်သည်။ ပြီးလျှင် သန့်ရှင်းသောဝိညာဉ်တော်သည် မည်သို့ လုပ်ဆောင်သနည်း။ သူသည် သင့်အား ဉာဏ်အလင်းဖွင့်ပြပြီး အလင်းပေးကာ ပြဿနာ၏ ပြင်းထန်မှုကို မြင်စေသည်။ သူသည် သင့်အား ပြဿနာ၏ အရင်းအမြစ်နှင့် အနှစ်သာရအား သတိမူမိစေသည်၊ ထို့နောက် သင့်ကို သမ္မာတရားနှင့် သူ့ရည်ရွယ်ချက်များကို တဖြည်းဖြည်း နားလည်စေပြီး လက်တွေ့လုပ်ဆောင်မှု လမ်းကြောင်း မြင်ခွင့်ပေးကာ သမ္မာတရား စစ်မှန်မှုထဲသို့ ဝင်ရောက်ခွင့်ပေးသည်။ လူတစ်ယောက်က ပွင့်လင်းစွာ မိတ်သဟာယဖွဲ့နိုင်လျှင် ၎င်းတို့သည် သမ္မာတရားအပေါ် ရိုးသားသော သဘောထားတစ်ခုရှိသည်ဟု ဆိုလိုသည်။ ၎င်းတို့သည် ရိုးသားသူဟုတ်မဟုတ်ကို သမ္မာတရားအပေါ် ၎င်းတို့၏ သဘောထားဖြင့် အကဲဖြတ်သည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောဆွေးနွေးချက်များ၊ အပိုင်း သုံး) ဘုရားနှုတ်ကပတ်တော်တွေက လက်တွေ့လုပ်ဆောင်ရမယ့် လမ်းကြောင်းကို ညွှန်ပြပေးခဲ့တယ်၊ အဲဒါကတော့ ကိုယ့်မာနကို ဘေးဖယ်ထားခြင်း၊ ရိုးသားသူတစ်ယောက် ဖြစ်ခြင်း၊ ကိုယ့်အခက်အခဲတွေနဲ့ ချို့ယွင်းချက်တွေကို တက်တက်ကြွကြွ ဖွင့်ဟဖို့ သင်ယူခြင်း၊ ဘုရားသခင်နဲ့ လူတွေရှေ့မှာ ကိုယ့်ရဲ့ ပုံစံအမှန်ကို ပြနိုင်ခြင်း၊ လှည့်စားတာ၊ ဖုံးကွယ်တာတွေ မလုပ်ဘဲ စစ်မှန်ပြီး အစစ်အမှန်ဖြစ်ခြင်းတို့ ပါဝင်ပါတယ်။ ရိုးသားသူတစ်ယောက်က ဘုရားသခင်ရှေ့မှာ စိတ်နှလုံးကို ဖွင့်နိုင်တယ်၊ ပြီးတော့ သူတို့ရဲ့ ပြဿနာတွေနဲ့ အခက်အခဲတွေကို ဖြေရှင်းဖို့ သမ္မာတရားကို စစ်မှန်စွာ ရှာဖွေချင်ကြတယ်၊ ဒါကြောင့် သန့်ရှင်းသော ဝိညာဉ်တော်ရဲ့ ဉာဏ်အလင်းပေးခြင်းနဲ့ အလင်းပေးခြင်းကို ရရှိဖို့၊ သမ္မာတရားကို နားလည်ပြီး လက်တွေ့ကျမှုထဲကို ဝင်ရောက်ဖို့ သူတို့အတွက် ပိုလွယ်ကူစေပါတယ်။ ဒါကို သဘောပေါက်တော့ နောင်အနာဂတ်မှာ ဘုရားနှုတ်ကပတ်တော်အတိုင်း လက်တွေ့လုပ်ဆောင်မယ်၊ ကိုယ့်မာနကို စွန့်လွှတ်မယ်၊ ပွင့်လင်းပြီး ကိုယ့်ကိုယ်ကိုယ် ဖွင့်ချမယ်၊ ပြီးတော့ ရိုးရှင်းပြီး ရိုးသားသူတစ်ယောက် ဖြစ်အောင်နေမယ်လို့ ဆုံးဖြတ်ပြီး စိတ်ထဲကနေ ဘုရားသခင်ဆီ ဆုတောင်းလိုက်တယ်။

နောက်ပိုင်းမှာ ကျွန်မ နားမလည်တဲ့၊ မဖြေရှင်းနိုင်တဲ့ အလုပ်က ပြဿနာတွေကို ထပ်ကြုံရတဲ့အခါ၊ ဒါမှမဟုတ် ဘယ်လိုဖြေရှင်းရမလဲ မသိတဲ့ အခြေအနေတစ်ခုခု ဖြစ်လာတဲ့အခါ ဘုရားသခင်ဆီ သတိရှိရှိ ဆုတောင်းပြီး ညီအစ်ကိုမောင်နှမတွေဆီက အကူအညီရဖို့ ဖွင့်ဟခဲ့တယ်။ တစ်ခါတုန်းက လူသစ်တစ်ယောက်က မေးခွန်းတစ်ခု မေးတယ်၊ ကျွန်မမှာ အကြံတချို့ ရှိပေမဲ့ ဖြေရှင်းချက်ကို ဘယ်လို မိတ်သဟာယပြုရမယ်ဆိုတာ အသေးစိတ် မရှင်းလင်းဘူး၊ ဒါနဲ့ ကျန်းကျင်းနဲ့ ဆွေးနွေးဖို့ စဉ်းစားလိုက်ပေမဲ့ တွန့်ဆုတ်သွားပြီး တွေးမိတယ်၊ “ယုံကြည်သူအသစ်တွေကို ငါ ရေလောင်းလာတာ အတော်ကြာနေပြီ။ ဒီလိုမေးခွန်းမျိုးတွေနဲ့ သူ့ဆီသွားပြီးမေးနေသေးရင် သူငါ့ကို ဘယ်လိုထင်မလဲ။ ထားလိုက်ပါတော့။ သူ့ကို မမေးတော့ဘူး။ ငါ့ဘာသာပဲ အဖြေရှာမယ်” ပေါ့။ အဲဒီအချိန်မှာ ကျွန်မ ထပ်ပြီး ဟန်ဆောင်ဖို့ သွေးဆောင်ခံနေရမှန်း သတိထားမိလိုက်တယ်။ အတိတ်တုန်းက တစ်ကြိမ်ပြီးတစ်ကြိမ် ဟန်ဆောင်ပြီး ဖုံးကွယ်ခဲ့တာတွေက ကျွန်မကို မွန်းကြပ်မှုနဲ့ နာကျင်မှုထဲမှာ နစ်မွန်းစေရုံသာမက အလုပ်ကိုလည်း ဆုံးရှုံးမှုတွေ ဖြစ်စေခဲ့တာကို ပြန်စဉ်းစားမိတော့ ကျွန်မ ဆက်ပြီး ဟန်မဆောင်နိုင်တော့မှန်း သဘောပေါက်လိုက်တယ်။ ကိုယ်နားမလည်တာ၊ မရှင်းလင်းတာတွေနဲ့ ပတ်သက်ပြီး ကျွန်မ ပွင့်လင်းရမယ်၊ တခြားလူတွေနဲ့ ဆက်သွယ်ပြောဆိုရမယ်။ ဒါကြောင့် ဘုရားနှုတ်ကပတ်တော်အတိုင်း ရိုးသားသူတစ်ယောက်အဖြစ် လက်တွေ့လုပ်ဆောင်နိုင်ဖို့ လမ်းပြပေးပါလို့ တောင်းလျှောက်ရင်း စိတ်ထဲကနေ ဘုရားသခင်ဆီ တိတ်တိတ်လေး ဆုတောင်းလိုက်တယ်။ ပြီးတော့ ကျွန်မရဲ့ အခက်အခဲတွေနဲ့ ဖြစ်နိုင်ခြေရှိတဲ့ ဖြေရှင်းနည်းတွေအကြောင်း ကျန်းကျင်းကို ပြောပြတော့ ကျွန်မ ကိုးကားလိုက်တဲ့ ဘုရားနှုတ်ကပတ်တော်က မသင့်တော်ဘူးလို့ သူက ထောက်ပြတယ်၊ ပြီးတော့ ဒီလိုကိစ္စမျိုးကို ဘယ်လို မိတ်သဟာယပြုပြီး ဖြေရှင်းရမယ်ဆိုတာကိုလည်း ပြောပြတယ်။ ကျန်းကျင်းရဲ့ အကြံပေးချက်အတိုင်း ဆီလျော်တဲ့ ဘုရားနှုတ်ကပတ်တော်တွေကို ကျွန်မ ထပ်ရှာခဲ့တယ်။ လူသစ်နဲ့ မိတ်သဟာယပြုပြီးတဲ့အခါ သူ့ ရှုပ်ထွေးနေတာတွေ ပြေလည်သွားပြီး ကျွန်မ တကယ် စိတ်သက်သာရာရသွားတယ်။ အဲဒီအခါမှာ ဘုရားနှုတ်ကပတ်တော်ကို လက်တွေ့လုပ်ဆောင်တာက စိတ်သက်သာရာရမှုနဲ့ လွတ်မြောက်မှုကို ဆောင်ကြဉ်းပေးမှန်း ကျွန်မ သဘောပေါက်သွားပါတယ်။


၆၆။ သိမ်ငယ်စိတ်မှ ရုန်းထွက်ခြင်း

ယဲ့ကျီ၊ တရုတ်နိုင်ငံ

၂၀၂၂ ခုနှစ်မှာ အသင်းတော်က လူသစ်တွေကို ကျွန်မ ရေလောင်းပေးနေခဲ့တယ်။ ဒါဟာ ဘုရားသခင်ရဲ့ ချီးမြှောက်မှုဖြစ်မှန်း ကျွန်မသိလို့ ဒီလေ့ကျင့်ခွင့်ရတာကို ချစ်မြတ်နိုးပြီး နိုင်ငံတော် ဧဝံဂေလိတရား ပြန့်ပွားဖို့အတွက် ကိုယ်တတ်နိုင်သလောက် ပါဝင်မယ်လို့ ဆုံးဖြတ်ချက်ချခဲ့တယ်။ နောက်ပိုင်းမှာ ညီအစ်မကျန်ရှင်းနဲ့ ကျွန်မ တွဲလုပ်ရတယ်။ သူက သမ္မာတရား မိတ်သဟာယပြုတာ တော်တော်ရှင်းလင်းတယ်ဆိုတာ၊ လူသစ်တွေရဲ့ လိုအပ်ချက်အလိုက် ရေလောင်းပေးပြီး သူတို့ရဲ့ ပြဿနာတွေကို ဖြေရှင်းပေးနိုင်တယ်ဆိုတာ ကျွန်မ တွေ့ရတယ်။ တချို့ကိစ္စတွေဆို ကျွန်မ သဘောမပေါက်ပေမဲ့ သူကတော့ လွယ်လွယ်လေး မိတ်သဟာယပြုပြီး ဖြေရှင်းပေးနိုင်တယ်။ ဒါကြောင့် သူက သမ္မာတရားကို နားလည်ပြီး လက်တွေ့ကျမှုရှိတဲ့လူတစ်ယောက် ဖြစ်တယ်၊ ကျွန်မကတော့ သူ့ကို ဘယ်လိုမှ မမီဘူးလို့ ခံစားရတယ်။ သူ့ကို ကျွန်မ အားလည်းကျ၊ မနာလိုလည်း ဖြစ်မိတာပေါ့။ ပြီးတော့ တွေးမိတယ်၊ “ကျန်ရှင်းက တော်တော်များများ နားလည်တာပဲ။ သူနဲ့ယှဉ်ရင် ငါသိတာတွေက ဘာမှမဟုတ်ပါဘူး။ ငါတို့သာ စုဝေးပွဲတစ်ခုမှာ အတူတူ မိတ်သဟာယပြုရင် ငါက အရမ်းအဆင့်နိမ့်တယ်လို့ သူထင်သွားပြီး ငါ့အကြောင်း အမှန်အတိုင်း မြင်သွားမလား” ပေါ့။ ဒါကြောင့် ပြဿနာတွေကို အတူတူ ဆွေးနွေးတဲ့အခါ သူ မိတ်သဟာယပြုတာကို ရေဒီယိုတစ်ခုလိုပဲ ကျွန်မ နားထောင်နေလိုက်တယ်၊ ကျွန်မရဲ့ လေးနက်မှုမရှိတဲ့ မိတ်သဟာယကြောင့် သူရယ်မှာစိုးလို့ စကားကို နည်းနည်းပဲ ပြောခဲ့တယ်။ နောက်ပိုင်းမှာ စုဝေးပွဲတွေမှာ သူ ခဏခဏ ကြွားဝါတတ်တာကို ကျွန်မ သတိထားမိတယ်။ တခြားညီအစ်မတစ်ယောက် ရေလောင်းထားတဲ့ လူသစ်တွေရဲ့ အခြေအနေ မကောင်းကြောင်း၊ သူရောက်သွားပြီးမှ လမ်းကြောင်းမှန်ပေါ် ပြန်ရောက်အောင် သူဘယ်လို ကူညီပေးခဲ့ကြောင်း၊ ညီအစ်ကိုမောင်နှမတချို့ အပျက်သဘောဆောင်နေတာ တွေ့တော့ သူတို့ကို အပျက်သဘောဆောင်တာတွေ၊ အထင်အမြင်လွဲတာတွေကနေ ရုန်းထွက်နိုင်အောင် သမ္မာတရားကို ဘယ်လို မိတ်သဟာယပြုပေးခဲ့ကြောင်း၊ ပြီးတော့ အသင်းတော်အလုပ်တွေနဲ့ ခေါင်းဆောင်တွေ ဗျာများနေချိန်မှာ သူ ဘယ်လို ကူညီပေးခဲ့ကြောင်း အဲဒါမျိုးတွေကို ပြောတယ်။ ဒီအချက်ကို ညီအစ်မကျန်ရှင်းကို ကျွန်မ ထောက်ပြချင်ပေမဲ့ နောက်တော့ ကျွန်မ တွေးမိတယ်။ “သူ့မှာက လက်တွေ့ကျတဲ့ အတွေ့အကြုံတွေ တကယ်ရှိတာ၊ ပြီးတော့ သူ မိတ်သဟာယပြုတာက ပြဿနာတွေကို ထိထိရောက်ရောက် ဖြေရှင်းနိုင်တယ်။ ငါသာ သူ့ပြဿနာတွေကို တိတိကျကျ ထောက်မပြမိရင် သူ ငါ့ကို ဘယ်လိုထင်မလဲ” ပေါ့။ ဒါနဲ့ သူ့ပြဿနာတွေကို ကျွန်မ မထောက်ပြဖြစ်ခဲ့ဘူး။

နောက်ပိုင်းမှာ ကြီးကြပ်ရေးမှူးက ညီအစ်မကျန်ရှင်းရဲ့ ခံစားချက်ကို ထည့်မတွက်ဘဲ တစ်ခုခုပြောလိုက်တော့ ကျန်ရှင်းက သူ့အပေါ် အမြင်စောင်းပြီး လူတွေ၊ အမှုအရာတွေအပေါ် အရမ်းအတွေးလွန်နေတော့တာပေါ့။ ကျွန်မ သူနဲ့ မိတ်သဟာယပြုပြီး သူ့ပြဿနာတွေကို ထောက်ပြချင်ပေမဲ့ နောက်တော့ ကျွန်မ တွေးမိတယ်။ “ကျန်ရှင်းက ငါ့ထက် သမ္မာတရားကို ပိုနားလည်တာ၊ ငါ့ရဲ့ လမ်းပြမှုကို သူ လိုသေးလို့လား။ ဆရာ့ရှေ့မှာ ပညာပြသလို ဖြစ်မနေဘူးလား။ ငါကိုယ်တိုင်ကလည်း ကိစ္စတွေကို ရှင်းရှင်းလင်းလင်း မမြင်နိုင်ဘူး၊ ပြီးတော့ သမ္မာတရားနဲ့ပတ်သက်တဲ့ ငါ့နားလည်မှုက တိမ်လွန်းတယ်။ ငါ့မိတ်သဟာယသာ မရှင်းလင်းရင် ငါ့အဖြစ်မှန်ကို သူမြင်သွားမှာ မဟုတ်လား” ပေါ့။ ဒီကိစ္စကို ထပ်ခါတလဲလဲ စဉ်းစားပြီးကာမှ နောက်ဆုံးတော့ ပြောချင်တဲ့စကားတွေကို မျိုသိပ်လိုက်ရတယ်။ နေ့လယ်လောက်မှာ ဖြစ်ချင်တော့ သူ့အခြေအနေနဲ့ တော်တော်ကိုက်ညီတဲ့ ဘုရားနှုတ်ကပတ်တော်တစ်ပိုဒ်ကို ကျွန်မ ဖတ်မိတယ်။ သူနဲ့ မိတ်သဟာယပြုဖို့ ပြင်လိုက်ပေမဲ့ အတွေးတစ်ခု ဝင်လာတယ်၊ “ကျန်ရှင်းရဲ့ ဘုရားနှုတ်ကပတ်တော်ကို နားလည်သဘောပေါက်နိုင်စွမ်းက ငါ့ထက် အများကြီး သာတယ်။ သူက အကုန်သိပြီးသားဆိုတော့ ငါ့မိတ်သဟာယကို လိုပါ့မလား။ သူ့ဘာသာ ဖတ်ခိုင်းလိုက်တာ ပိုကောင်းပါတယ်၊ အဲဒါက သူ့ကို အကူအညီဖြစ်စေမယ့်အပြင် ငါ့ရဲ့ အားနည်းချက်တွေလည်း ပေါ်မှာ မဟုတ်ဘူး” ပေါ့။ ဒီလိုတွေးပြီးတော့ “ဒီဘုရားနှုတ်ကပတ်တော် အပိုဒ်က တကယ်ကောင်းတယ်၊ ဖတ်ကြည့်ပါဦး” လို့ သူ့ကို ကျွန်မ ပြောလိုက်တယ်။ အဲဒီအပိုဒ်ကို ဖတ်ပြီးရင် သူ့ရဲ့ မှားယွင်းတဲ့ အခြေအနေကို သူသတိပြုမိလိမ့်မယ်လို့ ကျွန်မ မျှော်လင့်ပြီး စောင့်နေခဲ့ပေမဲ့ အံ့သြစရာကောင်းတာက ဖတ်ပြီးတဲ့နောက် သူ ဘာမှမပြောခဲ့ဘူး။ ကျွန်မ နည်းနည်း စိတ်ပျက်သွားပြီး သူနဲ့ မိတ်သဟာယပြုချင်ပေမဲ့ အဲဒီအချိန်မှာ ကျွန်မက “ဘုရားနှုတ်ကပတ်တော်နဲ့ပတ်သက်တဲ့ ငါ့နားလည်မှုက တော်တော်အပေါ်ယံဆန်တယ်၊ ပြီးတော့ လက်တွေ့ကျတာ ဘာမှ မိတ်သဟာယပြုနိုင်မှာမဟုတ်ဘူး။ ကိုယ့်အကြောင်းကိုယ်ပဲ နည်းနည်းသိထားသင့်တယ်” ပေါ့။ ဒီလိုတွေးပြီးတော့ ကျန်ရှင်းနဲ့ မိတ်သဟာယပြုမယ့် အကြံကို ချက်ချင်း လက်လျှော့လိုက်တယ်။ သူက ဖောက်ပြန်ပျက်စီးတဲ့ စိတ်သဘောထားနဲ့ အသက်ရှင်နေပေမဲ့ သူက တော်တော်များများ နားလည်တော့ သူ့ဘာသာ တဖြည်းဖြည်း သတိပြုမိပြီး သူ့ပြဿနာတွေကို ဖြေရှင်းသွားလိမ့်မယ်လို့ ကျွန်မ ထင်ခဲ့တာလေ။ ဒါပေမဲ့ ကိစ္စတွေက ကျွန်မထင်သလို ဖြစ်မလာဘူး။ ကျန်ရှင်းက ဒီကိစ္စကို ခဏခဏ ထုတ်ပြောလာပေမဲ့ ကိုယ့်ကိုယ်ကိုယ် သတိမပြုမိဘဲ ဖြစ်နေတယ်။ အဲဒီအစား သူ့ မိတ်သဟာယကြောင့် လူတွေက ပြဿနာဟာ ကြီးကြပ်ရေးမှူးဆီမှာ ရှိတယ်၊ ပြီးတော့ သူ့ရဲ့ ဖောက်ပြန်ပျက်စီးမှုကို ထုတ်ဖော်တာက အကြောင်းပြချက် တစ်ခုခုရှိတယ်လို့ ထင်သွားကြတယ်။ တစ်ခါတလေ စုဝေးပွဲတွေမှာလည်း ဒီကိစ္စကို သူ ထည့်ပြောတတ်လို့ အနှောင့်အယှက်ဖြစ်တာပေါ့။ ဒီပြဿနာတွေကို သူနဲ့ ကျွန်မ တကယ် မိတ်သဟာယပြုချင်ပေမဲ့ စကားပြောဖို့ ကြိုးစားတိုင်း လည်ချောင်းထဲမှာ တစ်ခုခု တစ်ဆို့နေသလို ခံစားရတယ်။ ပြီးတော့ ကျန်ရှင်းက ကျွန်မထက် အများကြီး ပိုနားလည်တယ်၊ သူနဲ့ မိတ်သဟာယပြုတာ ဆရာကို ဆရာလုပ်သလိုဖြစ်နေမယ်လို့ ကျွန်မ အမြဲ ခံစားရတယ်။ နောက်ဆုံးတော့ မိတ်သဟာယမပြုတော့ဘူးလို့ ဆုံးဖြတ်လိုက်ပြီး ဒီကိစ္စက ဒီအတိုင်း ပြီးသွားခဲ့တယ်။ နောက်ပိုင်းမှာ ခေါင်းဆောင်တစ်ယောက် ကျွန်မတို့ စုဝေးပွဲကို ရောက်လာပြီး ကျန်ရှင်းရဲ့ ပြဿနာတွေကို မိတ်သဟာယပြုပြီး ဖော်ထုတ်ပေးလိုက်တော့မှ ကျန်ရှင်းက လက်ခံသွားတယ်။ အဲဒီတော့မှ ကျွန်မလည်း ကိုယ့်ကိုယ်ကိုယ် ပြန်သုံးသပ်မိတော့တယ်။

ရက်နည်းနည်းကြာတော့ ဘုရားနှုတ်ကပတ်တော်တွေကို ဖတ်ရင်း ကျွန်မရဲ့ အခြေအနေနဲ့ပတ်သက်ပြီး နားလည်မှုတချို့ ရလာတယ်။ အနန္တတန်ခိုးရှင် ဘုရားသခင် ပြောသည်မှာ “၎င်းတို့ထံ မည်သည့်အရာ ဖြစ်ပျက်သည်ဖြစ်စေ သူရဲဘောကြောင်သည့် လူများသည် အခက်အခဲအချို့နှင့် ကြုံရသည့်အခါ နောက်ပြန်တွန့်သွားကြသည်။ ဤသို့ အဘယ်ကြောင့် လုပ်ဆောင်ကြသနည်း။ အကြောင်းရင်းတစ်ခုမှာ ဤအရာကို ၎င်းတို့၏ သိမ်ငယ်သော စိတ်ခံစားချက်က ဖြစ်စေခြင်း ဖြစ်သည်။ ၎င်းတို့သည် သိမ်ငယ်ကြသောကြောင့် လူတို့ရှေ့ မသွားဝံ့ကြချေ။ မိမိတို့ ယူသင့်သည့် တာဝန်နှင့် ဝတ္တရားများကိုပင် မယူနိုင်ကြသကဲ့သို့ မိမိတို့၏ စွမ်းရည်နှင့် အစွမ်းအစ နယ်ပယ်အတွင်းနှင့် မိမိတို့ကိုယ်ပိုင် လူ့သဘာဝ အတွေ့အကြုံ နယ်ပယ်အတွင်းရှိ ၎င်းတို့ အမှန်တကယ် စွမ်းဆောင်ရရှိနိုင်စွမ်းရှိသည့်အရာကို တာဝန်မယူနိုင်ကြချေ။ ဤသိမ်ငယ်သော စိတ်ခံစားချက်သည် ၎င်းတို့ လူ့သဘာဝ၏ သွင်ပြင်လက္ခဏာတိုင်းကို ထိခိုက်၏။ ၎င်းတို့၏ တည်ကြည်မှုကို ထိခိုက်ပြီး ၎င်းတို့၏ ပင်ကိုစရိုက်ကိုလည်း ထိခိုက်သည်မှာ အမှန်ဖြစ်၏။ အခြားသူများအနီးတွင် ရှိချိန် ၎င်းတို့သည် မိမိတို့ ကိုယ်ပိုင် အမြင်များကို ဖော်ပြခဲကြပြီး ၎င်းတို့ကိုယ်ပိုင် ရှုထောင့်၊ သို့မဟုတ် အယူအဆအား ၎င်းတို့ ရှင်းသည်ကို တစ်ခါမျှ သင် မကြားရချေ။ ပြဿနာတစ်ခုကို ၎င်းတို့ ကြုံရသည့်အခါ စကားမပြောဝံ့ကြဘဲ ထိုအစား စဉ်ဆက်မပြတ် နောက်တွန့်ကာ နောက်ဆုတ်ကြလေသည်။ လူအနည်းငယ် ရှိသည့်အခါ ထိုသူတို့ကြားတွင် ထိုင်ရလောက်အောင် သတ္တိရှိကြသော်လည်း လူများစွာရှိသည့်အခါ အခြားသူများကြား မလာဝံ့ဘဲလျက် ထောင့်တစ်နေရာကို ရှာပြီး အလင်းရောင် မှိန်သည့်နေရာကို ဦးတည်ကြလေသည်။ တစ်စုံတစ်ရာကို ခိုင်မာစွာနှင့် တက်ကြွစွာ ပြောဆိုပြီး မိမိတို့ တွေးသည့်အရာ မှန်ကန်သည်ဟု ပြသရန် မိမိတို့ကိုယ်ပိုင် အမြင်များနှင့် အယူအဆများကို ဖော်ပြချင်သည်ဟု ၎င်းတို့ ခံစားရသည့်အခါတိုင်းတွင် ထိုသို့လုပ်ဆောင်ရန် သတ္တိပင် မရှိကြချေ။ ထိုသို့သော စိတ်ကူးများ ရှိသည့်အခါတိုင်းတွင် ၎င်းတို့၏ သိမ်ငယ်သော စိတ်ခံစားချက်သည် တစ်ပြိုင်နက် ပွင့်အံထွက်လာပြီး ‘မည်သည့်အရာကိုမျှ မပြောနှင့်။ သင်သည် မတော်ပါ။ သင်၏ အမြင်များကို မဖော်ပြနှင့်။ သင်၏ စိတ်ကူးများကို မိမိဘာသာ သိမ်းထားပါ။ သင်အမှန်တကယ် ပြောချင်သည့်အရာတစ်ခုခု သင့်စိတ်နှလုံးတွင်ရှိလျှင် ကွန်ပျူတာပေါ်တွင် မှတ်ချက်တစ်ခုသာ ပြုလုပ်ပြီး ထိုအရာကို မိမိဘာသာ ပြန်ပြောင်းစဉ်းစားပါ။ အခြား မည်သူတစ်ဦးတစ်ယောက်ကိုမျှ ထိုအကြောင်းကို သင်သိခွင့်ပေးရမည်မဟုတ်။ တစ်စုံတစ်ရာ သင်အမှားပြောမိလျှင် မည်သို့ ဖြစ်မည်နည်း။ ယင်းမှာ အလွန်ပင် အရှက်ရစရာ ဖြစ်လိမ့်မည်’ဟု ၎င်းတို့ကို ပြောလျက် ၎င်းတို့ကို ထိန်းချုပ်ကာ ချုပ်တည်းစေလေသည်။ ဤအသံက သင်ပြောလိုသည့် စကားများကို ပြန်မျိုသိပ်စေလျက် ဤအရာကို မလုပ်ဆောင်ရန်၊ ထိုအရာကို မလုပ်ဆောင်ရန်၊ ဤအရာကို မပြောရန်၊ ထိုအရာကို မပြောရန် သင့်ကို ပြောမြဲပြောနေသည်။ သင့်စိတ်နှလုံးတွင် အချိန်ကြာမြင့်စွာ သင် ပြန်ပြောင်းတွေးနေခဲ့သည့် သင် ပြောလိုသောအရာ တစ်စုံတစ်ခုရှိသည့်အခါ သင် နောက်ဆုတ်ကာ ထိုအရာကို မပြောဝံ့ချေ၊ သို့မဟုတ်ပါက ထိုအရာကို သင် မပြောသင့်ဟု ယုံကြည်လျက် ပြောဆိုရန် ရှက်မိပြီး သင် ပြောမိပါက အချို့သော စည်းမျဉ်းများကို ဖောက်ဖျက်မိပြီး ဖြစ်သည့်အလား၊ ဥပဒေကို ချိူးဖောက်မိပြီးဖြစ်သည့်အလား သင် ခံစားလေသည်။ တစ်နေ့တွင် သင်၏ ကိုယ်ပိုင် အမြင်များကို သင် တက်ကြွစွာ ဖော်ပြသည့်အခါ သင့်စိတ်အတွင်းနက်နက်တွင် နှိုင်းယှဉ်၍မရအောင် စိတ်အနှောင့်အယှက်ဖြစ်ပြီး မသက်မသာ ခံစားရလေသည်။ အလွန် စိတ်မသက်မသာဖြစ်သည့် ဤခံစားချက်သည် တဖြည်းဖြည်း လျော့ပါးသွားသော်လည်း သင်၏ သိမ်ငယ်သော စိတ်ခံစားချက်သည် စကားပြောလိုခြင်း၊ မိမိကိုယ်ပိုင် အမြင်များကို ဖော်ပြလိုခြင်း၊ ပုံမှန်လူတစ်ဦး ဖြစ်လိုခြင်းနှင့် အခြားလူတိုင်းနှင့်သာ တူလိုခြင်းအတွက် သင် ရှိထားသည့် စိတ်ကူးများ၊ ရည်ရွယ်ချက်များနှင့် အစီအစဉ်များကို ဖြည်းညင်းစွာ ချုပ်တည်းလိုက်လေသည်။ သင့်ကို နားမလည်သူများက သင်သည် စကားနည်းသူ၊ နှုတ်ဆိတ်သူ၊ ရှက်တတ်သည့် ပင်ကိုစရိုက်ရှိသူ၊ လူအုပ်ထဲမှ မထင်ပေါ်ချင်သူတစ်ဦးအဖြစ် ယုံကြည်လိုက်သည်။ အခြားလူများစွာရှေ့တွင် သင် စကားပြောသည့်အခါ သင်သည် ရှက်တက်တက်ဖြစ်ပြီး မျက်နှာနီမြန်းသွားသည်။ သင်သည် အတော်အတန် တသီးတသန့်နေတတ်ပြီး အမှန်တွင် သင် သိမ်ငယ်နေသည်ကို သင်တစ်ဦးသာ သိ၏။...လူအချို့က ‘ကျွန်ုပ် သိမ်ငယ်သည်ဟုလည်းကောင်း၊ ဘောင်ခတ်ခြင်းမျိုး တစ်ခုတလေအောက်တွင် ရှိသည်ဟုလည်းကောင်း မထင်ပါ။ မည်သူကမျှ ကျွန်ုပ်ကို ရန်မစဖူး၊ မသေးသိမ်စေဖူးသကဲ့သို့ မည်သူကမျှ ကျွန်ုပ်ကို မချုပ်ထိန်းဖူးပါ။ ကျွန်ုပ် အလွန် လွတ်လပ်စွာ အသက်ရှင်သောကြောင့် ယင်းမှာ ဤသိမ်ငယ်သော စိတ်ခံစားချက် ကျွန်ုပ်တွင်မရှိဟု ဆိုလိုသည် မဟုတ်ပါလား’ဟု ပြောကြသည်။ ယင်းမှာ မှန်ကန်ပါသလော။ (မမှန်ပါ၊ တစ်ခါတစ်ရံတွင် ထိုသိမ်ငယ်သော စိတ်ခံစားချက် ကျွန်ုပ်တို့ ရှိနေကြဆဲဖြစ်ပါသည်။) သင်တို့သည် ထိုအရာကို အတိုင်းအတာ အနည်းနှင့်အများ ရှိကောင်းရှိနိုင်ကြဆဲ ဖြစ်သည်။ ထိုအရာက သင်၏ အတွင်းကျကျ စိတ်နှလုံးကို မစိုးမိုးနိုင်သော်လည်း အချို့ ဖြစ်ရပ်များတွင် တစ်ခဏအတွင်း ဖြစ်ပေါ်နိုင်သည်။ ဥပမာအားဖြင့် သင့်ထက်သာ၍များပြားသော ပါရမီရှိသူ၊ သင့်ထက်သာ၍ အထူးကျွမ်းကျင်မှုများနှင့် ဆုကျေးဇူးများရှိသည့် တစ်စုံတစ်ဦး၊ သင့်ထက်သာ၍ ကြီးစိုးသည့်၊ သင့်ထက်သာ၍ ခြယ်လှယ်လွန်းသည့်၊ သင့်ထက်သာ၍ ဆိုးယုတ်သည့်၊ သင့်ထက်သာ၍ အရပ်မြင့်ပြီး သာ၍ ဆွဲဆောင်မှုရှိသည့်၊ လူမှုအဖွဲ့အစည်းတွင် အဆင့်အတန်းရှိသည့်၊ ကြွယ်ဝချမ်းသာသည့်၊ သာ၍ ပညာတတ်ပြီး သင့်ထက်သာ၍ မြင့်မားသည့် အဆင့်အတန်းရှိသူ၊ သာ၍ အသက်အရွယ် ကြီးရင့်ပြီး ဘုရားသခင်ကို သာ၍ ကြာရှည်စွာ ယုံကြည်ခဲ့သည့် တစ်စုံတစ်ဦး၊ အတွေ့အကြုံနှင့် ဘုရားသခင်ကို ၎င်းတို့၏ ယုံကြည်မှုတွင် သာ၍ စစ်မှန်မှုရှိသည့် တစ်စုံတစ်ဦးဖြစ်သော၊ သင် ပုဂ္ဂိုလ်ရေးအရ ကိုးကွယ်သည့် တစ်စုံတစ်ဦးနှင့် သင် ကြုံရသည့်အခါ သင်၏ သိမ်ငယ်သော စိတ်ခံစားချက်ကို ထွက်ပေါ်မလာအောင် သင်မတားဆီးနိုင်ပေ။ ဤစိတ်ခံစားချက် ဖြစ်ပေါ်သည့်အခါ သင်၏ ‘အလွန် လွတ်လပ်စွာ အသက်ရှင်ခြင်း’ သည် ပျောက်ကွယ်သွားသည်။ သင်သည် ကြောက်တတ်လာပြီး သင်၏ သတ္တိ ပျောက်ဆုံးသွားသည်။ သင်၏ စကားများအား မည်သို့ စီကုံးရမည်ကို သင် တွေးဆသည်။ သင်၏ မျက်နှာအမူအရာ သဘာဝမကျ ဖြစ်လာသည်၊ သင်၏ စကားများနှင့် လှုပ်ရှားမှုများတွင် သင်သည် ချုပ်တည်းထားရသည်ဟု ခံစားရပြီး မိမိကိုယ်ကို စတင် ပြရုပ်တင်လာလေသည်။ သင်၏ သိမ်ငယ်သော စိတ်ခံစားချက်များ ထွက်ပေါ်ခြင်းကြောင့် ဤအရာများနှင့် အခြားသော သရုပ်သကန်များ ဖြစ်ပျက်လေသည်။” (နှုတ်ကပတ်တော်၊ အတွဲ (၆)၊ သမ္မာတရားကို လိုက်စားခြင်းနှင့် စပ်လျဉ်း၍၊ သမ္မာတရားကို လိုက်စားရန်နည်းလမ်း (၁)) ဘုရားနှုတ်ကပတ်တော်ရဲ့ ဖော်ထုတ်ချက်ကနေ ကျွန်မ မြင်လိုက်ရတာက သိမ်ငယ်စိတ်ရှိတဲ့လူတွေဟာ သူတို့က သူများလောက် မတော်ဘူးလို့ အမြဲ ခံစားရပြီး သူတို့ရဲ့ အမြင်တွေကို ထုတ်မပြောရဲကြဘူး။ အထူးသဖြင့် သူတို့ထက် ပိုတော်ပြီး ဆုကျေးဇူးရှိတဲ့ လူတွေနဲ့ တွေ့တဲ့အခါ ပိုတောင် တွန့်ဆုတ်ပြီး ဘာမှမလုပ်ရဲတော့ဘူး။ တစ်ဖက်လူမှာ ပြဿနာရှိတာ တွေ့ရင်တောင် ထုတ်မပြောရဲကြဘူး။ သူတို့က အရာရာကို လွန်လွန်ကဲကဲ သတိထားပြီး စိုးရိမ်လွန်းတော့ အသင်းတော်ရဲ့ အကျိုးစီးပွားကို မကာကွယ်နိုင်ကြဘူး။ ကျန်ရှင်းနဲ့ ကျွန်မရဲ့ ပူးပေါင်းဆောင်ရွက်မှုကို ပြန်သုံးသပ်ကြည့်ရင် သူက ပိုနားလည်ပြီး မိတ်သဟာယပြုတာ ကောင်းတာကို ကျွန်မ တွေ့တော့၊ အထူးသဖြင့် လူသစ်တွေ မေးသမျှ ပြဿနာတွေကို သူဖြေရှင်းနိုင်ပြီး သူ့မိတ်သဟာယမှာ ရှင်းလင်းတဲ့ လမ်းကြောင်းရှိတာ တွေ့ရတော့ သူ့မှာ သမ္မာတရား လက်တွေ့ကျမှုတွေ ရှိတယ်၊ နှိုင်းယှဉ်ကြည့်ရင် ကျွန်မက အများကြီး နောက်ကျကျန်နေတယ်လို့ ခံစားခဲ့ရတယ်။ သူနားလည်တာနဲ့ ယှဉ်ရင် ကျွန်မသိတာတွေက လုံးဝ မဖြစ်စလောက်ပဲလို့ ထင်ရပြီး မိတ်သဟာယပြုတဲ့အချိန်မှာ ကိစ္စတွေကို ထုတ်ပြောဖို့တောင် ရှက်နေခဲ့တယ်။ သူ့ရှေ့မှာ ကျွန်မက မူလတန်းကျောင်းသားတစ်ယောက်လိုပဲ၊ သူပြောတာကိုပဲ သေချာ နားထောင်သင့်တယ်လို့ ခံစားမိပြီး အဲဒီလိုနဲ့ ကျွန်မက သိမ်ငယ်တဲ့ အခြေအနေမှာ နေနေခဲ့တယ်။ သိမ်ငယ်စိတ်ကြောင့် ပြဿနာတွေ ဆွေးနွေးတဲ့အခါ ကျွန်မက ရေဒီယိုတစ်လုံးလိုပဲ ဖြစ်နေခဲ့တယ်၊ အချိန်အများစုမှာ သူပြောတာကိုပဲ နားထောင်ပြီး ကိုယ့်အမြင်တွေကို ထုတ်မပြောခဲ့ဘူး။ ကျန်ရှင်း ခဏခဏ ကြွားဝါတာကို ကျွန်မ မြင်ပေမဲ့ သူ့မှာ သမ္မာတရား လက်တွေ့ကျမှု ရှိတာပဲ၊ သူ့တာဝန်မှာ ရလဒ်တွေ ထွက်နေတာပဲ၊ ဖောက်ပြန်ပျက်စီးတဲ့ စိတ်သဘောထား နည်းနည်းပါးပါး ထုတ်ဖော်တာ ပုံမှန်ပါပဲလေလို့ တွေးပြီး မထောက်ပြတာ၊ ကူညီတာ မလုပ်ခဲ့ဘူး။ ကျန်ရှင်းက လူတွေ၊ ကိစ္စတွေအပေါ် အရမ်းတွေးလွန်းပြီး ကြီးကြပ်ရေးမှူးအပေါ် အမြင်စောင်းနေတုန်းကလည်း သူ ကိုယ့်ကိုယ်ကိုယ် ပြန်သုံးသပ်ပြီး ဒီကနေ သင်ခန်းစာယူနိုင်အောင် ကျွန်မ မိတ်သဟာယပြုပေးသင့်မှန်း သိခဲ့ပါတယ်။ ဒါပေမဲ့ သူက ကျွန်မထက် ကိစ္စတွေကို ပိုထိုးထွင်းမြင်နိုင်တယ်၊ ကျွန်မရဲ့ အသိနဲ့ နားလည်သဘောပေါက်နိုင်စွမ်းက သာမန်ပဲရှိတယ်၊ သူ့အဆင့်ကို မမီဘူးလို့ ခံစားရပြီး သူနဲ့ မိတ်သဟာယပြုဖို့ အရည်အချင်းမပြည့်မီဘူးလို့ ခံစားခဲ့ရတယ်။ သိမ်ငယ်စိတ်ကြောင့် သူ့ပြဿနာတွေကို မြင်တာတောင် ကျွန်မ ထုတ်မပြောရဲခဲ့ဘူး။ သူ့ရှေ့မှာ သတ္တိကြောင်ပြီး ဘာမှမလုပ်ရဲတော့သလို ကိုယ့်မှာရှိတဲ့ အမြင်နည်းနည်းကို မိတ်သဟာယပြုဖို့ အတွေးတွေကိုတောင် စွန့်လွှတ်ခဲ့တယ်။ တကယ်တော့ ပုံမှန် ဆင်ခြင်တုံတရားရှိတဲ့ လူတစ်ယောက်အနေနဲ့ ကိုယ်ဘယ်လောက် ကောင်းကောင်း မိတ်သဟာယပြုနိုင်တယ်ဆိုတာကို ပဓာနမထားဘဲ ပြဿနာတစ်ခု တွေ့ရင် ကိုယ့်တာဝန်ကို ဖြည့်ဆည်းပြီး တတ်နိုင်သလောက် မိတ်သဟာယပြုသင့်တယ်။ ဒါက သမ္မာတရားရဲ့ ကဏ္ဍတစ်ခုကို လက်တွေ့လုပ်ဆောင်တာလည်း ဖြစ်ပါတယ်။ ဒါပေမဲ့ သိမ်ငယ်စိတ်ကြောင့် ကျန်ရှင်းရဲ့ ပြဿနာတွေနဲ့ပတ်သက်ပြီး ကျွန်မ ဘာမှမပြောရဲ၊ ထောက်မပြရဲဘဲ ကျွန်မ လုပ်နိုင်တဲ့အရာကို လုပ်ဖို့ ပျက်ကွက်ခဲ့တယ်။ ဒါကို သဘောပေါက်လိုက်တော့ ကျွန်မ တော်တော် နောင်တရမိတယ်။ စိတ်ထဲမှာ ဘုရားသခင်ဆီ ဆုတောင်းခဲ့တယ်၊ တခြားလူက ဘယ်သူပဲဖြစ်စေ သူတို့ဆီမှာ ကျွန်မ တွေ့ရတဲ့ ဘယ်ပြဿနာကိုမဆို မိတ်သဟာယဖွဲ့ပြီး ကူညီဖို့၊ သိမ်ငယ်စိတ်ရဲ့ ချည်နှောင်မှုကို မခံဖို့ စိတ်ပိုင်းဖြတ်ခဲ့တယ်။

နောက်ပိုင်းမှာ ကျွန်မထက် သာတဲ့လူတွေရှေ့ရောက်ရင် ဘာလို့ ဒီလောက် သိမ်ငယ်စိတ် ဝင်ရတာလဲဆိုတာကိုလည်း ကျွန်မ စိတ်နှလုံးထဲမှာ ဆုတောင်းပြီး ရှာဖွေခဲ့တယ်။ စုဝေးပွဲတစ်ခုမှာ ကျွန်မရဲ့ အခြေအနေအကြောင်း မိတ်သဟာယပြုတယ်။ ညီအစ်မတစ်ယောက်က ကျွန်မရဲ့ ပြဿနာတွေကို ထောက်ပြတယ်။ ကျွန်မက ကိုယ့်ရဲ့ မာန်မာနနဲ့ အဆင့်အတန်းကို အလေးထားလွန်းတယ်၊ ထုတ်ပြောလိုက်ရင် အနှိမ်ခံရမှာ၊ ကိုယ့်နာမည်ပျက်ပြီး အဆင့်အတန်း ကျသွားမှာကို ကြောက်နေတယ်တဲ့။ အဲဒီညီအစ်မရဲ့ လမ်းပြမှုကို ကြားပြီးတဲ့နောက် ဒီကိစ္စနဲ့ပတ်သက်တဲ့ ဘုရားနှုတ်ကပတ်တော်တွေကို စားသောက်ဖို့ ကျွန်မ သတိရှိရှိနဲ့ အာရုံစိုက်လုပ်ဆောင်ခဲ့တယ်။ တစ်နေ့မှာ ဘုရားနှုတ်ကပတ်တော် တစ်ပိုဒ်ကို ကျွန်မ ဖတ်လိုက်ရတယ်။ “သမ္မာတရားကို ရှာဖွေရမည့်အစား လူအများစုတွင် ၎င်းတို့၏ ကိုယ်ပိုင်သေးနုပ်သော လုပ်ငန်းစဉ်များရှိသည်။ ၎င်းတို့ကိုယ်တိုင်၏ အကျိုးစီးပွားများ၊ ဂုဏ်သိက္ခာ၊ အခြားသူများ၏ စိတ်ထဲတွင် ၎င်းတို့ရှိနေသည့် နေရာ သို့မဟုတ် အဆင့်အတန်းတို့သည် ၎င်းတို့အတွက် အလွန်အရေးကြီးသည်။ ၎င်းတို့ မြတ်နိုးသည်မှာ ဤအရာများသာ ဖြစ်သည်။ ၎င်းတို့သည် ဤအရာများကို လုံးဝ လက်မလွတ်စတမ်း ဖက်တွယ်ထားကြပြီး ၎င်းတို့၏ အသက်စင်စစ်တမျှ မှတ်ယူကြသည်။ ၎င်းတို့ကို ဘုရားသခင်က မည်သို့မြင်သည်၊ သို့မဟုတ် သဘောထားသည်မှာ သာမည အရေးကြီးသောအရာ ဖြစ်သည်။ အချိန်တစ်ခဏတွင် ၎င်းတို့သည် ယင်းကို လျစ်လျူရှုကြသည်။ အချိန်တစ်ခဏတွင် ၎င်းတို့သည် အဖွဲ့၏ အကြီးအကဲဖြစ်ခြင်းရှိမရှိ၊ အခြားလူတို့သည် ၎င်းတို့ကို အထင်ကြီးလေးစားပြီး ၎င်းတို့၏ စကားများသည် ဩဇာလွှမ်းမိုးနိုင်ခြင်း ရှိမရှိတို့ကိုသာ ထည့်တွက်စဉ်းစားသည်။ ၎င်းတို့ ဦးစွာအလေးထားသည့်ကိစ္စမှာ ထိုရာထူးကို နေရာယူရန်ဖြစ်သည်။ ၎င်းတို့သည် အဖွဲ့တစ်ခုတွင် ရှိသောအခါ လူအားလုံးနီးပါးက ဤအဆင့်အတန်းမျိုး၊ ဤအခွင့်အလမ်းမျိုးကို ရှာဖွေကြသည်။ ၎င်းတို့က အလွန်ပါရမီရှိပါက၊ အကြီးဆုံးသောသူဖြစ်ချင်ကြသည်မှာ အမှန်ဖြစ်၏။ ၎င်းတို့သည် အလယ်အလတ် အရည်အချင်းရှိလျှင် အဖွဲ့ထဲက ပိုမြင့်သော နေရာတွင် ရှိချင်ကြဆဲဖြစ်သည်။ ၎င်းတို့သည် အဖွဲ့တွင် နိမ့်သည့်နေရာ၌ရှိပြီး ပုံမှန်အစွမ်းအစနှင့် အရည်အချင်းရှိလျှင် ၎င်းတို့သည်သူတစ်ပါးက ၎င်းတို့အား အထင်ကြီး လေးစားသည်ကိုလည်း လိုချင်ကြလိမ့်မည်၊ မိမိတို့ကို အခြားသူများ အထင်သေးစေချင်ကြမည် မဟုတ်ပေ။ ဤလူတို့၏ ဂုဏ်သိက္ခာသည် ၎င်းတို့ သတ်မှတ်ထားသည့် စံနှုန်းဖြစ်သည်။ ဤအရာတို့ကို ၎င်းတို့က ကိုင်စွဲထားရသည်။ ၎င်းတို့တွင် သမာဓိမရှိနိုင်ကြသည့်အပြင် ဘုရားသခင်၏ နှစ်သက်သဘောကျမှု သို့မဟုတ် လက်ခံမှုကိုလည်း ၎င်းတို့မပိုင်ဆိုင်နိုင်ကြပေ။ သို့သော် ၎င်းတို့သည် အခြားသူများကြားတွင် ၎င်းတို့ရရှိဖို့ ကြိုးပမ်းထားသည့် အလေးထားခံရမှုကိုဖြစ်စေ၊ အဆင့်အတန်းကိုဖြစ်စေ၊ အထင်ကြီးမှုကိုဖြစ်စေ လုံးဝဥဿုံ အဆုံးရှုံးမခံနိုင်ကြ။ ဤသည်မှာ စာတန်၏ စိတ်သဘောထားပင် ဖြစ်သည်။ သို့ရာတွင် လူတို့သည် ဤအရာကို သတိမပြုမိကြပေ။ ၎င်းတို့သည် အဆုံးထိ ဤသိက္ခာ တစ်ပိုင်းတစ်စကို ဖက်တွယ်ထားရမည်ဆိုသည်မှာ ၎င်းတို့၏ ယုံကြည်မှုဖြစ်သည်။ ဤအချည်းနှီးဖြစ်ပြီး အပေါ်ယံဖြစ်သော အရာများကို အပြည့်အဝ စွန့်လွှတ်ပြီး ဘေးဖယ်လိုက်သည့်အခါမှသာ ၎င်းတို့သည် စစ်မှန်သော လူတစ်ဦးဖြစ်လာမည်ကို ၎င်းတို့ သတိမပြုမိကြပေ။ လူတစ်ဦးသည် စွန့်ပစ်သင့်သည့် ဤအရာများကို အသက်ကဲ့သို့ ကာကွယ်စောင့်ရှောက်နေလျှင် သူ့ဘဝကား ဆုံးပြီဖြစ်သည်။ မည်သည့်အရာကို ဆုံးရှုံးရတော့မည်ကို ၎င်းတို့ မသိကြပေ။ ထို့ကြောင့် ၎င်းတို့ ပြုမူဆောင်ရွက်သောအခါတွင် တစ်စုံတစ်ခုကို အစဉ်သဖြင့် ပြန်စွဲကိုင်ထားသည်။ မိမိတို့၏ ကိုယ်ပိုင်ဂုဏ်နှင့် အဆင့်အတန်းကို ကာကွယ်ရန် အစဉ် ကြိုးစားကြသည်။ ၎င်းတို့ကိုယ်တိုင်၏ ရည်ရွယ်ချက်ပန်းတိုင်များအတွက်သာ ပြောဆိုလျက် ၎င်းတို့၏ ကိုယ်ပိုင်အတုအယောင်ကာကွယ်မှုအတွက် ဤအရာတို့ကို ဦးစားပေးကြသည်။ ၎င်းတို့လုပ်သမျှ အရာရာတိုင်းသည် ၎င်းတို့ကိုယ်တိုင်အတွက်ဖြစ်သည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောဆွေးနွေးချက်များ၊ အပိုင်း သုံး) ဘုရားနှုတ်ကပတ်တော်တွေကနေ ဖောက်ပြန်ပျက်စီးတဲ့ လူသားမျိုးနွယ်ဟာ ကိုယ့်မာန်မာနနဲ့ အဆင့်အတန်းကို အရမ်း ခုံမင်ကြပြီး လူတွေရဲ့ စိတ်ထဲမှာ ပုံရိပ်ကောင်း ရချင်ကြမှန်း၊ ကျွမ်းကျင်မှုရှိပြီး အလုပ်လုပ်နိုင်စွမ်း ကောင်းတဲ့လူတွေက သူများတွေကြားမှာ အဆင့်အတန်း မြင့်ချင်ကြပြီး အထင်ကြီးခံချင်ကြမှန်း ကျွန်မ တွေ့လိုက်ရတယ်။ သာမန် အလုပ်လုပ်နိုင်စွမ်းပဲ ရှိတဲ့လူတွေတောင်မှ သူများအောက် မကျချင်ကြဘူး၊ သူများ အထင်သေးတာ မခံချင်ကြဘူး။ အသင်းတော်ရဲ့ အကျိုးစီးပွားကို စွန့်လွှတ်ရမယ်ဆိုရင်တောင်မှ သူတို့ရဲ့ မာန်မာနနဲ့ အဆင့်အတန်းကို ထိန်းသိမ်းချင်ကြတုန်းပဲ။ ကျွန်မရဲ့ အခြေအနေက အဲဒီလို ဖြစ်နေတာ။ ကျွန်မမှာ အလုပ်လုပ်နိုင်စွမ်း နည်းနည်းလေးပဲ ရှိမှန်း သိပေမဲ့ အခြေအနေတွေ ကြုံလာရင် ကိုယ့်မာန်မာနနဲ့ အဆင့်အတန်းကိုပဲ အရင် စဉ်းစားတယ်။ သူများ အားကျတာကို မခံရရင်တောင် အနည်းဆုံးတော့ အထင်သေး မခံချင်ဘူး။ ဒါမှ ဂုဏ်သိက္ခာနဲ့ တည်ကြည်မှုရှိရှိ နေထိုင်တာလို့ ကျွန်မ ထင်ခဲ့တယ်။ စာတန်ရဲ့ အသက်ရှင်ရပ်တည်ရေး ဥပဒေသတွေအတိုင်း ကျွန်မ ရှင်သန်ခဲ့တာကိုး၊ ဥပမာ- “သစ်မှာ အခေါက်၊ လူမှာ ဂုဏ်သိက္ခာ” ဆိုတာနဲ့ “ငန်းတစ်ကောင်သည် ၎င်းပျံသန်းသည့်နေရာတိုင်းတွင် အော်မြည်သကဲ့သို့ လူတစ်ဦးသည်လည်း ရောက်ရှိသည့်နေရာတိုင်းတွင် သူ့အမည်ကို ချန်ထားခဲ့၏” ဆိုတာမျိုးပေါ့။ ကိုယ့်မာန်မာနနဲ့ အဆင့်အတန်းကို အကြီးအကျယ် တန်ဖိုးထားပြီး အချိန်ပြည့် ထိန်းသိမ်းထားချင်ခဲ့တယ်။ ကျွန်မက သူများလောက် မတော်ရင်တောင်မှ လူတွေရဲ့ စိတ်ထဲမှာ အထင်ကြီးစရာ ကျန်ရစ်ချင်ခဲ့တာ။ ကျွန်မအပေါ် သူများတွေရဲ့ အမြင်ကို ကျွန်မ အမြဲတမ်း အရမ်း ဂရုစိုက်ခဲ့တယ်။ ကျွန်မလောက် မတော်တဲ့သူတွေနဲ့ တွေ့ရင် ကျွန်မ ဘာမှ စိုးရိမ်ပူပန်တာ မရှိဘဲ ကိုယ့်အမြင်တွေကို လွတ်လွတ်လပ်လပ် ထုတ်ပြောနိုင်တယ်။ ဒါပေမဲ့ ကဏ္ဍစုံမှာ ကျွန်မထက် သာတဲ့လူတွေကို တွေ့တဲ့အခါကျရင် ရှောင်လွှဲတဲ့ နည်းဗျူဟာကို သုံးတော့တာပဲ။ စကားမပြောဖို့ အတတ်နိုင်ဆုံး ကြိုးစားတယ်၊ ကိုယ့်အားနည်းချက်တွေ၊ ချို့ယွင်းချက်တွေကို ဖုံးကွယ်ထားပြီး ကျွန်မရဲ့ မကောင်းတဲ့ဘက်တွေကို သူများ မမြင်အောင် လုပ်တယ်။ ဒါမှ ကျွန်မအကြောင်း ပြောလာရင် အနည်းဆုံးတော့ အကဲဖြတ်ချက် ကောင်းကောင်း ရမှာလေ၊ မဟုတ်ရင် ကျွန်မ တကယ် မျက်နှာပျက်ရမှာပေါ့။ အရင်တုန်းက ဧည့်ခံတဲ့ ညီအစ်မတစ်ယောက် အပျက်သဘောဆောင်တဲ့ အခြေအနေမှာ ရှိနေတုန်းက သူနဲ့ ဘုရားနှုတ်ကပတ်တော်ကို ကျွန်မ မိတ်သဟာယပြုပေးနိုင်ခဲ့တာကို ပြန်သတိရမိတယ်။ ဘာမှ စိုးရိမ်မနေဘဲ ကျွန်မ သိသလောက် မိတ်သဟာယပြုပေးခဲ့တယ်။ ကျွန်မ မိတ်သဟာယပြုပြီးသွားတော့ အဲဒီညီအစ်မ အခြေအနေက တိုးတက်လာခဲ့တယ်။ ဒါပေမဲ့ ကျန်ရှင်းနဲ့ကျတော့ သူက ကျွန်မထက် အရာရာ သာနေတာ မြင်ပြီး ကျွန်မကို အထင်သေးမှာ ကြောက်နေခဲ့တာ။ ပြဿနာတချို့ကို တွေ့ရင်တောင် ကျွန်မ ထောက်မပြရဲခဲ့ဘူး။ ပါးစပ်ကို တိပ်နဲ့ ပိတ်ထားသလို ဖြစ်နေခဲ့တာ။ ဒါက ကျန်ရှင်းရဲ့ အသက်ဝင်ရောက်မှုအတွက် ဘာမှ အကျိုးမရှိစေတဲ့အပြင် အသင်းတော်အလုပ်ကိုလည်း ထိခိုက်စေခဲ့တယ်။ ကျွန်မက ကိုယ့်မာန်မာနနဲ့ အဆင့်အတန်းကို အလေးထားလွန်းခဲ့တာပဲ။ ဒါကို သဘောပေါက်လိုက်တော့ ကျွန်မ တကယ် နောင်တရပြီး ဘုရားသခင်ရှေ့မှောက်ကို လာပြီး ဆုတောင်းခဲ့တယ်၊ “ဘုရားသခင်၊ သမီး ဒီလို ဆက်မနေချင်တော့ပါဘူး။ သမီး နောင်တရချင်ပါတယ်၊ သမီးရဲ့ ပြဿနာတွေကို ဖြေရှင်းနိုင်အောင် လမ်းပြပေးဖို့ ကိုယ်တော်ကို တောင်းလျှောက်ပါတယ်” ဆိုပြီးတော့။

နောက်ပိုင်းမှာ ဘုရားနှုတ်ကပတ်တော် တစ်ပိုဒ်ကို ကျွန်မ ဖတ်ခဲ့တယ်။ “လူတိုင်းသည် သမ္မာတရားရှေ့မှောက်တွင် တန်းတူညီမျှဖြစ်ပြီး ဘုရားအိမ်တော်၌ မိမိတို့တာဝန်များကို ထမ်းဆောင်သောသူတို့အတွက် အသက်အရွယ်တွင်ဖြစ်စေ၊ နိမ့်ကျမှုနှင့် မြင့်မြတ်မှုတွင်ဖြစ်စေ ခြားနားချက်များ မရှိပေ။ လူတိုင်းသည် မိမိတို့တာဝန်ရှေ့မှောက်တွင် တန်းတူဖြစ်သည်။ မတူကွဲပြားသည့် အလုပ်များကို ၎င်းတို့ လုပ်ဆောင်ကြခြင်းသာ ဖြစ်သည်။ မည်သူက ဝါရင့်မှုရှိသည်ဟူသည်အရမူ ၎င်းတို့ကြားတွင် ခြားနားချက်များ မရှိပေ။ သမ္မာတရားရှေ့မှောက်တွင် လူတိုင်း နှိမ့်ချမြဲနှိမ့်ချနေသင့်သည်၊ ကျိုးနွံနာခံပြီး လက်ခံတတ်သော စိတ်နှလုံး ရှိမြဲရှိနေသင့်သည်။ လူတို့အနေဖြင့် ဤဆင်ခြင်တုံတရားနှင့် ဤသဘောထား ပိုင်ဆိုင်သင့်သည်။” (နှုတ်ကပတ်တော်၊ အတွဲ (၄)၊ အန္တိခရစ်တို့ကို ဖော်ထုတ်ခြင်း၊ အချက် ၉ (အပိုင်း ၈)) ဘုရားနှုတ်ကပတ်တော်က ပြောထားပါတယ် သမ္မာတရားရှေ့မှာ လူတိုင်း တန်းတူပဲ၊ အဆင့်အတန်း မြင့်တာ၊ နိမ့်တာရယ်လို့ မရှိသလို အရည်အချင်း ခွဲခြားတာလည်း မရှိဘူး တဲ့။ ညီအစ်ကိုမောင်နှမတွေ တာဝန်မှာ ပူးပေါင်းဆောင်ရွက်တဲ့အခါ အခြေအနေတွေ ကြုံလာရင် လူတိုင်း ပါဝင်သင့်ပြီး ကိုယ့်အမြင်တွေကို တက်တက်ကြွကြွ ထုတ်ပြောသင့်တယ်။ ကိုယ့်မိတ်သဟာယက လေးနက်မှုမရှိရင်တောင်မှ ကိုယ်တတ်နိုင်သလောက် ပါဝင်ပေးသင့်တယ်။ ပြဿနာတွေ တွေ့တဲ့အခါ ဘေးလူလို နေမယ့်အစား အသင်းတော်အလုပ်ကို ကာကွယ်ဖို့အတွက် အချိန်မီ တင်ပြသင့်တယ်။ ဒါက ဘုရားသခင်ကို ယုံကြည်သူတိုင်း ရှိသင့်တဲ့ သဘောထားပဲ။ ကျန်ရှင်းနဲ့ ကျွန်မ အတူတွဲပြီးလုပ်တုန်းကလိုပေါ့။ သူက ကျွန်မထက် သမ္မာတရားကို ပိုရှင်းရှင်းလင်းလင်း မိတ်သဟာယပြုနိုင်ပေမဲ့ သူ့မှာလည်း အားနည်းချက်တွေ ရှိပြီး ဖောက်ပြန်ပျက်စီးမှုကို ထုတ်ဖော်မိတာပါပဲ။ သူ ဖောက်ပြန်ပျက်စီးမှုကို ထုတ်ဖော်တာ၊ ဒါမှမဟုတ် အသင်းတော်အလုပ်ကို ထိခိုက်စေမယ့် အပြောအဆို၊ အပြုအမူတွေ လုပ်တာကို တွေ့ရင် ကျွန်မက လက်ပိုက်ကြည့်မနေသင့်ဘူး။ အဲဒီအစား ကျွန်မ မြင်တာ၊ နားလည်တာကို မိတ်သဟာယပြုပြီး ကိုယ့်တာဝန်ကို ဖြည့်ဆည်းသင့်တယ်။ ဒါပေမဲ့ ကျွန်မက လူတွေ၊ အမှုအရာတွေကို လောကီအမြင်နဲ့ ရှုမြင်ခဲ့တယ်။ လူတွေကြားမှာ အနိမ့်အမြင့် အဆင့်အတန်း၊ အရည်အချင်း၊ အားသာချက်နဲ့ အားနည်းချက် ခွဲခြားမှုတွေ ရှိတယ်လို့ ယုံကြည်ခဲ့တယ်။ အားနည်းသူတွေက အားသာသူတွေကို ကန့်ကွက်မှုတွေလုပ်ဖို့ အရည်အချင်းမပြည့်မီဘူးလို့ အမြဲတမ်း သတ်မှတ်တယ်၊ ကန့်ကွက်ရင် ကိုယ့်နေရာကိုယ်မသိဘူးလို့ အထင်ခံရပြီး အဖယ်ကြဉ်တောင် ခံရနိုင်တယ်ပေါ့။ ကျွန်မရဲ့ အမြင်က တကယ့်ကို အဓိပ္ပာယ်မရှိလိုက်တာ။ တကယ်တော့ လူတစ်ယောက်က သူ့မိတ်သဟာယမှာ အလင်းပေးခြင်းခံရပြီး သမ္မာတရားကို နားလည်မှု တချို့ ရှိရင်တောင် သူက စုံလင်တယ်လို့ မဆိုလိုပါဘူး။ လူတိုင်းမှာ ဖောက်ပြန်ပျက်စီးတဲ့ စိတ်သဘောထားတွေ ရှိကြပြီး ခဏခဏ ဖောက်ပြန်ပျက်စီးမှုကို ထုတ်ဖော်တတ်ကြလို့၊ မာနထောင်လွှား၊ စိတ်ကြီးဝင်ပြီး ကိုယ့်သဘောဆန္ဒအတိုင်း လုပ်တတ်ကြလို့ အပြန်အလှန် တည့်မတ်ပေးဖို့နဲ့ ကူညီပေးဖို့ လိုအပ်တယ်။ ဒါက ဘုရားအိမ်တော်ရဲ့ အကျိုးစီးပွားကို ထိန်းသိမ်းပြီး လူတွေရဲ့ အသက်တာကို အကျိုးရှိစေတဲ့ တရားမျှတတဲ့ လုပ်ရပ်တစ်ခုပါ။

နောက်ပိုင်းမှာ တာဝန်ထမ်းဆောင်တဲ့အခါ ကျွန်မ ဘုရားသခင်ဆီ ခဏခဏ ဆုတောင်းခဲ့ပြီး ကိုယ့်မာန်မာနနဲ့ အဆင့်အတန်းမှာ အကျိုးအမြတ်၊ ဆုံးရှုံးမှုတွေအတွက် စိုးရိမ်ပူပန်တာ မရှိတော့ဘူး။ ညီအစ်ကိုမောင်နှမတွေနဲ့ ဆက်ဆံတဲ့အခါ တစ်ဖက်လူက ကျွန်မထက် သာသည်ဖြစ်စေ၊ မသာသည်ဖြစ်စေ မှန်မှန်ကန်ကန် ဆက်ဆံခဲ့တယ်။ သမ္မာတရား စည်းမျဉ်းတွေနဲ့ မကိုက်ညီတာတွေကို လုပ်နေတာကို ကျွန်မ သတိထားမိတိုင်းမှာ ကျွန်မ ထောက်ပြပြီး လူတိုင်းနဲ့အတူ ရှာဖွေပြီး မိတ်သဟာယပြုခဲ့တယ်။ ဒီလို လက်တွေ့လုပ်ဆောင်တော့ ကျွန်မ တော်တော်လေး စိတ်သက်သာရာရပြီး လွတ်လပ်မှုကို ခံစားရတယ်။ နောက်ပိုင်းမှာ လွန်ခဲ့တဲ့ သုံးလေးနှစ်က ကျွန်မကို ရေလောင်းပေးခဲ့ဖူးတဲ့ ညီအစ်မလျူဟွေးနဲ့ ဆုံမိတယ်။ သူက တာဝန်ထမ်းဆောင်တာ ကြာပြီဖြစ်လို့ ကောင်းကောင်း မိတ်သဟာယပြုနိုင်တယ်၊ အဲဒီတုန်းက သူ့ကို ကျွန်မ အားကျခဲ့ဖူးတယ်။ ဒီတစ်ခါ လျူဟွေးနဲ့ ပြန်ဆက်ဆံတဲ့အခါ သူ့မိတ်သဟာယက ရှင်းလင်းပြီး စနစ်တကျ ရှိတယ်။ သူနဲ့ယှဉ်ရင် ကျွန်မက လိုအပ်ချက်တွေ ရှိနေတယ်လို့ ခံစားရတုန်းပဲ။ တစ်ခါတုန်းက ပြုပြင်ခံရတိုင်း ပြန်ပြောတတ်တဲ့ ညီအစ်မတစ်ယောက် ရှိတယ်။ လျူဟွေးက ဒီလိုဆက်လုပ်ရင် ဖြစ်လာမယ့် အကျိုးဆက်တွေကို မိတ်သဟာယပြုပေးလိုက်တော့ အဲဒီညီအစ်မက ကြားပြီး တော်တော် ကြောက်သွားတယ်။ ဒါပေမဲ့ လျူဟွေး ဖြေရှင်းပေးတဲ့ ပုံစံက လမ်းကြောင်းမရှိဘူး၊ သူက ဘုရားနှုတ်ကပတ်တော်ကို လက်တွေ့ကျင့်သုံးဖို့၊ ဒါမှမဟုတ် ဘုရားနှုတ်ကပတ်တော်ကို သက်သေခံဖို့ အာရုံမစိုက်ဘူး၊ ဒါကြောင့် ဘုရားသခင်အတွက် သက်သေခံတဲ့ ရလဒ် မရခဲ့ဘူးလို့ ကျွန်မ ခံစားမိတယ်။ ဒီအချက်ကို သူ့ကို ကျွန်မ ထောက်ပြချင်ပေမဲ့ နောက်တော့ ကျွန်မ တွေးမိတယ်။ “ငါက ခေါင်းဆောင်တာဝန်ကို ထမ်းဆောင်နေပေမဲ့ ငါတို့ကြားမှာ ကွာဟချက် တော်တော် ရှိသေးတယ်။ ပြီးတော့ ငါပြောချင်တာကို လျူဟွေး စဉ်းစားပြီးသား ဖြစ်မှာပါ။ ဘာမှ မပြောတာ အကောင်းဆုံးပါလေ” ပေါ့။ အဲဒီအချိန်မှာ ကျွန်မ သိမ်ငယ်စိတ်ရဲ့ ဘောင်ခတ်တာကို ထပ်ပြီး ခံနေရမှန်း သတိပြုမိလိုက်တယ်။ သိမ်ငယ်စိတ်ကြောင့် ကိုယ့်တာဝန်တွေကို မဖြည့်ဆည်းနိုင်ခဲ့တဲ့ မြင်ကွင်းတွေက မျက်စိရှေ့မှာ ပြန်ပေါ်လာတယ်။ ကျွန်မ တွေးလိုက်တယ်၊ “ငါ ဒီသိမ်ငယ်စိတ်နဲ့ ဆက်မနေနိုင်တော့ဘူး၊ ငါ့ရဲ့ မာန်မာနနဲ့ အဆင့်အတန်းကို လွှတ်ချရမယ်။ လျူဟွေးက ငါ့ကို ဘယ်လိုမြင်မြင် ငါနားလည်တာကို မိတ်သဟာယပြုရမယ်၊ ညီအစ်မနဲ့အတူ ဝင်ရောက်ရမယ်၊ ဘာနောင်တမှ မကျန်ရစ်စေရဘူး” ပေါ့။ ဒါနဲ့ ကျွန်မ သတိပြုမိတဲ့ ပြဿနာတွေကို ထောက်ပြလိုက်တယ်။ နားထောင်ပြီးတဲ့အခါ လျူဟွေးက ပြောတယ် ကျွန်မပြောတာ မှန်ကြောင်း၊ တစ်ယောက်ရဲ့ အားသာချက်တွေနဲ့ တစ်ယောက်ကို ဖြည့်ဆည်းပေးတာ၊ ဒီလို သဟဇာတဖြစ်အောင် ပူးပေါင်းဆောင်ရွက်တာက အရမ်းကောင်းကြောင်း၊ အဲဒါတွေက သူ့ရဲ့ အသက်ဝင်ရောက်မှုအတွက် အကျိုးရှိကြောင်းပေါ့။ ကျွန်မ သိမ်ငယ်စိတ် ခံစားရတဲ့ အခြေအနေကနေ ရုန်းထွက်နိုင်ခဲ့ပြီး ကိုယ့်မာန်မာနနဲ့ အဆင့်အတန်းကို လွှတ်ချနိုင်ခဲ့တယ်။ ဒီအပြောင်းအလဲဟာ ဘုရားသခင်ရဲ့ လုပ်ဆောင်မှုကြောင့် ရတဲ့ ရလဒ်ပါပဲ။ ဘုရားသခင်ကို ကျေးဇူးတင်ပါတယ်။


၆၇။ ကျော်ကြားမှုနှင့် အကျိုးအမြတ်ကို လိုက်စားခြင်းနှင့်အတူ မည်သည့်အရာ လာသနည်း

ကျွန်မ ငယ်ငယ်တုန်းက၊ ကျွန်မတို့မှာ မွေးချင်းသိပ်မရှိလို့ ကျွန်မမိသားစုက ခဏခဏ အထင်သေးခံခဲ့ရတယ်။ အဲဒီတုန်းက ကျွန်မမိဘတွေက ကျွန်မကို မကြာခဏ ပြောခဲ့တယ်။ “အကောင်းဆုံးနဲ့ အတည်ငြိမ်ဆုံး အလုပ်က ဆရာဝန် အလုပ်ပဲ။ သူတို့က လစာများရုံမက အရမ်းလေးစားတာလည်း ခံရတယ်”တဲ့။ ကျွန်မတို့ ရွာကို ဆရာဝန်တစ်ယောက် လာတဲ့အခါတိုင်းမှာ၊ အမြဲ နွေးနွေးထွေးထွေး ကြိုဆိုခံရပြီး အစွမ်းကုန် လေးစားတာ ခံရတယ်။ အဲဒီဆရာဝန်တွေကို ကျွန်မ အရမ်းလေးစားပြီး အားကျခဲ့တယ်။ ကျွန်မလည်း တစ်နေ့မှာ ဆရာဝန်တစ်ယောက်ဖြစ်လာနိုင်အောင်၊ ရွာထဲမှာ ကိုယ့်ကိုယ်ကိုယ် ဂုဏ်ယူပြီး ကောင်းကောင်း လေးစားခံရအောင် အလုပ်ကြိုးစားရမယ်လို့ ကိုယ့်ကိုယ်ကိုယ် ပြောခဲ့တယ်။ အဲဒီနောက်မှာ စာအုပ်တွေကို အာရုံဝင်စားပြီး စာလေ့လာတာတွေကို စိတ်နှစ်လုပ်ခဲ့တယ်။ ကျွန်မရဲ့ ကြိုးစားအားထုတ်မှုတွေက နောက်ပိုင်း မြို့နယ် တရုတ် ဆေးအကယ်ဒမီကို ကျွန်မ ဝင်ခွင့်စာမေးပွဲဖြေတဲ့အချိန်မှာ အကျိုးဖြစ်ခဲ့တယ်။ ဘွဲ့ရပြီးတဲ့နောက်မှာ၊ ကျွန်မ ဆန္ဒရှိခဲ့တဲ့အတိုင်းပဲ ကောင်တီ ဆေးရုံမှာ ဆရာဝန်တစ်ယောက်အနေနဲ့ အလုပ်ရခဲ့တယ်။ အဲဒီအချိန်ကစပြီး၊ ဘဝမှာ ကျွန်မ အဆင့်မြင့်တက်သွားသလို ဖြစ်ခဲ့တယ်။ ကျွန်မ လစာကောင်းရုံသာမက ကျွန်မရဲ့ သက်တူရွယ်တူတွေအားလုံးက ကျွန်မကို အားကျပြီး လေးစားကြတယ်။ သူငယ်ချင်းတွေ၊ အမျိုးတွေနဲ့ ရင်းနှီးတဲ့သူအားလုံးက သူတို့ နေမကောင်းဖြစ်တဲ့အခါ ကျွန်မကို အကူအညီတောင်းကြသလို၊ ကျွန်မတို့ရွာကို ကျွန်မ ပြန်သွားတဲ့အခါတိုင်းမှာ၊ နွေးထွေးမှုနဲ့ လေးစားမှု တွေ့ခဲ့ရတယ်။ ကျွန်မမိဘတွေကလည်း ဂုဏ်ယူတဲ့စိတ် ခံစားရတယ်။ အဲဒီလို လေးစားခံရတာကို ကျွန်မ တကယ် နှစ်သက်ခဲ့ပြီး အဲဒါက ကျွန်မရဲ့ ဝင့်ဝါမှုကို အရမ်းမြှင့်တင်ပေးခဲ့တယ်။ ကျွန်မရဲ့ စတေးမှုတွေအားလုံး နောက်ဆုံးမှာ အောင်မြင်သွားပြီလို့ ခံစားရတယ်။ ကျွန်မ အတွေ့အကြုံ ပိုရလာတာနဲ့အမျှ၊ အရမ်းကို ဆင်းရဲဒုက္ခခံစားရစေတဲ့ ရောဂါမျိုးစုံ ရလာကြတဲ့ ချမ်းသာကြွယ်ဝပြီး ဩဇာညောင်းတဲ့ လူတွေအများကြီးနဲ့ ဆုံခဲ့တယ်။ သူတို့ထဲက တချို့က ပြင်းထန်တဲ့၊ အသည်းအသန်ဖြစ်နေတဲ့ ရောဂါတွေနဲ့ ရောက်လာပေမဲ့ ဆရာဝန်တွေက သူတို့ သေကုန်တာကို လက်မှိုင်ချပြီး ကြည့်နေရုံပဲ တတ်နိုင်ကြတယ်။ သေခြင်းနဲ့ ရင်ဆိုင်ရာမှာ ကျွန်မတို့ဘဝတွေက အရမ်းကို နုနယ်ပြီး ခိုကိုးရာမဲ့တာပဲလို့ ကျွန်မ မစဉ်းစာဘဲ မနေနိုင်ခဲ့ဘူး။ ဒါက ကျွန်မကို ထူးဆန်းတဲ့ ဝိညာဉ်ရေးရာ အနှစ်မဲ့မှုကို ခံစားရစေတယ်။ ဘဝရဲ့အဓိပ္ပာယ်က ဘာလဲ၊ ကျွန်မ ဘာအတွက် အသက်ရှင်နေတာလဲလို့ စတွေးလာမိတယ်။

၁၉၉၈ ခုနှစ် ကုန်ဆုံးချိန်မှာ၊ လူအတော်များများက အစိုးရဆေးရုံတွေက ထွက်ပြီး ပုဂ္ဂလိကဆေးခန်းတွေ ဖွင့်ကြတယ်။ ကျွန်မက ဆေးရုံမှာ ဆက်လုပ်နေရင်၊ လက်ရှိ လစာနဲ့ ပိတ်မိနေမှာပဲ၊ ဒါကြောင့် အဆင့်မြင့်အောင်လုပ်ပြီး၊ ငွေပိုရှာချင်ရင် ကိုယ့်လုပ်ငန်းကိုယ် လုပ်ဖို့လိုမယ်လို့ ကျွန်မ တွေးမိတယ်။ ဒါကြောင့် ဆေးရုံက အလုပ်ကို ကျွန်မ ထွက်လိုက်ပြီး၊ ကိုယ်ပိုင် ဆေးခန်းစဖွင့်တယ်။ အဲဒီနောက် ၂၀၀၀ ခုနှစ်မှာ အနန္တတန်ခိုးရှင် ဘုရားသခင်ရဲ့ နောက်ဆုံးသော ကာလ ဧဝံဂေလိကို ကျွန်မ ကြားခဲ့ရတယ်။ ဘုရားသခင်က ဒီလိုပြောတာ တွေ့ခဲ့တယ်။ “လူ၏ကံကြမ္မာကို ဘုရားသခင်၏လက်များက ထိန်းချုပ်ထား၏။ သင်သည် မိမိကိုယ်ကိုယ် ထိန်းချုပ်နိုင်စွမ်း မရှိပေ။ လူသည် သူ၏အကျိုးအတွက် အမြဲပြေးလွှားကာ အလုပ်ရှုပ်နေသော်လည်း၊ မိမိကိုယ်ကိုယ် ထိန်းချုပ်နိုင်စွမ်း မရှိမြဲဖြစ်လေသည်။ သင်သည် သင်ကိုယ်တိုင်၏အလားအလာများကို သိနိုင်မည်ဆိုပါက၊ သင်၏ကံကြမ္မာကို ထိန်းချုပ်နိုင်မည်ဆိုပါက၊ သင်သည် အဖန်ဆင်းခံ သတ္တဝါတစ်ဦး ဖြစ်ဦးမည်လော။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ လူ၏သာမန်ဘဝကို နဂိုအတိုင်း ပြန်ဖြစ်လာစေခြင်းနှင့် သူ့ကို အံ့သြဖွယ်ကောင်းသော ခရီးပန်းတိုင်သို့ ခေါ်ဆောင်သွားခြင်း) လူ့ရဲ့ အသက်နဲ့ သေခြင်းက ဘုရားလက်ထဲမှာရှိပြီး၊ ဘယ်သူကမှ ကိုယ့်ကံကြမ္မာကို မထိန်းချုပ်နိုင်ဘူးဆိုတာကို ဘုရားနှုတ်ကပတ်တော်တွေကနေ ကျွန်မ သဘောပေါက်သွားတယ်။ ဘုရားသခင်က ကိုယ့်ကို ခွဲတမ်းချပေးထားတဲ့ နှစ်အရေအတွက် ပြည့်သွားတဲ့အခါ ကိုယ့်မှာ ငွေ၊ တန်ခိုးအာဏာ ဒါမှမဟုတ် သြဇာအရှိန်အဝါ ဘယ်လောက်ရှိတယ်ဆိုတာ အရေးမကြီးဘူး။ ဘုရားနှုတ်ကပတ်တော်တွေကို စားသောက်ပြီး အသင်းတော် အသက်တာကို အသက်ရှင်ခြင်းကနေတစ်ဆင့်၊ ရုပ်ဝတ္ထုပစ္စည်းတွေ၊ မြင့်မားတဲ့ အဆင့်အတန်းနဲ့ ဇာတိပကတိရဲ့ ပျော်ရွှင်မှုတွေကိုပဲ လိုက်စားနေလို့ မရဘူးဆိုတာကိုလည်း ကျွန်မ သဘောပေါက်သွားတယ်။ အရေးအကြီးဆုံးအရာက ဖန်ဆင်းခံအနေနဲ့ ကိုယ့်တာဝန်ကို ဖြည့်ဆည်းဖို့ဖြစ်ပြီး၊ သမ္မာတရား၊ ကောင်းမှုတွေကို စုဆောင်းတာနဲ့ ကယ်တင်ခြင်း ရရှိတာတွေကို လိုက်စားအားထုတ်ဖို့ပါပဲ။ ဒါကြောင့် အသင်းတော်မှာ ကျွန်မ ယူနိုင်တဲ့တာဝန်ကို ယူခဲ့တယ်။ ညီအစ်ကို မောင်နှမတွေနဲ့ စုဝေးပြီး ဘုရားနှုတ်ကပတ်တော်တွေကို ကျွန်မ မိတ်သဟာယပြုတယ်။ ကျွန်မ စိတ်ကျေနပ်အားရပြီး ပျော်ခဲ့ရတယ်။ အစမှာတော့၊ ကျွန်မက အဖွဲ့စုဝေးပွဲလေးတစ်ခုကိုပဲ ဦးဆောင်ခဲ့ပြီး အဲဒီလောက် အလုပ်မများခဲ့ဘူး။ နောက်ပိုင်းမှာ၊ အသင်းတော် ခေါင်းဆောင်အနေနဲ့ အစေခံဖို့ ကျွန်မ အရွေးခံခဲ့ရတယ်။ ဒါက ဘုရားရဲ့ ချီးမြှောက်ခြင်းဖြစ်ပြီး၊ သူက ကျွန်မကို လေ့ကျင့်မှု ရရှိဖို့နဲ့ သမ္မာတရား ရရှိဖို့ အခွင့်အရေးပေးခဲ့တာဖြစ်မှန်း ကျွန်မ သိခဲ့တယ်။ ဘုရားနှုတ်ကပတ်တော်တွေရဲ့ ထောက်ပံ့မှုကို အများကြီး ကျွန်မ မွေ့လျော်ခဲ့ရတယ်။ ဒီတော့ ကျွန်မအနေနဲ့ အသိတရား ရှိပြီး ဘုရားမေတ္တာကို ပြန်ဆပ်သင့်တယ်လေ။ ဒါပေမဲ့ ခေါင်းဆောင်ဖြစ်တာ အလုပ်များပြီး၊ တာဝန်ကြီးတစ်ခုဖြစ်သလို ကျွန်မအနေနဲ့ အချိန်ပြည့် အသုံးခံရမယ်မှန်းလည်း ကျွန်မ သိခဲ့တယ်။ အဲဒါက ကျွန်မအနေနဲ့ ကျွန်မရဲ့ ဆေးခန်းမှာ အလုပ်လုပ်နိုင်မှာ မဟုတ်တဲ့သဘောပဲ။ ကျွန်မအသက်ရဲ့ တစ်ဝက်လောက်ကို အဲဒီအလုပ်အတွက် အလုပ်လုပ်ခဲ့ပြီးပြီ။ ဒီတော့ အဲဒါကို ဒီအတိုင်း စွန့်လွှတ်ရမဲ့ အလားအလာရှိတဲ့အပေါ် ကျွန်မ တွန့်ဆုတ်မိတယ်။ ခေါင်းထဲမှာ ကျွန်မ ချီတုံချတုံဖြစ်ပြီး အရမ်းဒွိဟဖြစ်သလို စိတ်ဒုက္ခရောက်ခဲ့ရတယ်။ ကျွန်မရဲ့ ပူပန်မှုအလယ်မှာ၊ ဘုရားကို ကျွန်မ ဆုတောင်းခဲ့တယ်။ “အို ဘုရားသခင်။ အခုအခြေအနေမှာ ကျွန်မဟာ ဆိုးရွားတဲ့အချိန်ကို ကြုံတွေ့နေရပါတယ်။ ဒီတာဝန်ကို ကျွန်မ မဆုံးရှုံးချင်ပါဘူး။ ဒါပေမဲ့ ကျွန်မရဲ့ ဝိညာဉ်ရင့်ကျက်မှုက သေးငယ်ပြီး ကျွန်မရဲ့ဇာတိပကတိ အားနည်းချက်ကို ကျွန်မ မကျော်လွန်နိုင်ပါဘူး။ ကျေးဇူးပြုပြီး ကျွန်မကို လမ်းပြပြီး ယုံကြည်ခြင်းနဲ့ ခွန်အားပေးပါ”လို့ပေါ့။

ရှာဖွေနေရင်းနဲ့ ဘုရားဘယ်လိုပြောတယ်ဆိုတာကို တွေးမိတယ်။ “အကယ်၍ သင်သည် ဤအခွင့်အရေးကို လက်လွှတ်ဆုံးရှုံးလိုက်ရပါက သင်၏ကျန်ရှိသည့် ဘဝအချိန်များတွင် ထိုအရာအတွက် သင် နောင်တရလိမ့်မည်။” ကျွန်မ နောက်ဆက်တွဲ စာပိုဒ်ကို ဖတ်ပြီး အမြန်ကြည့်လိုက်တယ်။ အနန္တတန်ခိုးရှင် ဘုရားသခင် ပြောသည်မှာ “အချို့သော သူတို့သည် ခေါ်ခြင်းခံရသည့်အချိန်တွင်ပင် ဘုရားသခင်ကို အစေခံရာ၌ အခြားသူများနှင့်အတူ ပူးပေါင်းဆောင်ရွက်ရန် လိုလားခြင်းမရှိကြချေ။ ဤလူများသည် သက်တောင့်သက်သာရှိခြင်းတွင် သောက်စားမြူးထူးဖို့သာ ဆန္ဒရှိသည့် ပျင်းရိသောလူများ ဖြစ်ကြသည်။ အခြားသူများနှင့် ပူးပေါင်းလုပ်ဆောင်ခြင်းဖြင့် အစေခံဖို့ သင် စေခိုင်းခံရလေလေ၊ သင်သည် အတွေ့အကြုံ ရရှိလေလေ ဖြစ်လိမ့်မည်။ သာ၍ များသော ဝန်ထုပ်များနှင့် အတွေ့အကြုံများရှိခြင်းကြောင့် စုံလင်ခြင်းခံရဖို့ အခွင့်အရေးများ သင် သာ၍ ရရှိလိမ့်မည်။ ထို့ကြောင့်၊ သင်သည် ဘုရားသခင်ကို စစ်မှန်ရိုးသားမှုဖြင့် အစေခံနိုင်ပါက၊ ဘုရားသခင်၏ဝန်ထုပ်ဝန်ပိုးအပေါ် သင် သတိရှိလိမ့်မည်။ ထိုသို့ဖြစ်သဖြင့်၊ သင်သည် ဘုရားသခင်၏ စုံလင်စေခြင်းခံရဖို့ အခွင့်အရေးများ သာ၍ ရှိလိမ့်မည်။ လောလောဆယ်တွင် စုံလင်စေခြင်း ခံရလျက်ရှိသည်မှာ ထိုသို့သော လူစုတစ်စုသာ ဖြစ်သည်။ သန့်ရှင်းသောဝိညာဉ်တော်သည် သင့်ကို တို့ထိလေလေ၊ ဘုရားသခင်၏ ဝန်ထုပ်အပေါ် သတိရှိဖို့အချိန်ကို သင် ဆက်ကပ်လေလေ ဖြစ်ပြီး ဘုရားသခင်၏ စုံလင်စေခြင်းကို ခံရလေလေ ဖြစ်လိမ့်မည်ဖြစ်ပြီး သင်သည် သူ၏ ရယူခြင်းကို ခံရလေလေ ဖြစ်လိမ့်မည်။ နောက်ဆုံးတွင် သင်သည် ဘုရားသခင် အသုံးပြုသော လူတစ်ဦး ဖြစ်လာမည့်အချိန်အထိ ဖြစ်သည်။ လက်ရှိတွင်၊ အသင်းတော်အတွက် မည်သည့်ဝန်ထုပ်ကိုမျှ သယ်ဆောင်ခြင်း မရှိသည့် သူအချို့ရှိသည်။ ဤလူများသည် ပေါ့ဆပြီး ဖြစ်ကတတ်ဆန်းနိုင်ကာ၊ မိမိတို့ကိုယ်တိုင်၏ ဇာတိပကတိအတွက်သာ ဂရုစိုက်ကြသည်။ ထိုသို့သောလူများသည် အလွန့်အလွန် တစ်ကိုယ်ကောင်းဆန်ပြီး မျက်စိလည်းကန်းနေကြသည်။ သင်သည် ဤကိစ္စကို ရှင်းလင်းစွာ မမြင်နိုင်ပါက မည်သည့် ဝန်ထုပ်ကိုမျှ သင် သယ်ဆောင်လိမ့်မည် မဟုတ်ပေ။ သင်သည် ဘုရားသခင်၏ရည်ရွယ်ချက်များကို အလေးထားလေလေ၊ သင့်ထံ သူ အပ်နှံသည့် ဝန်ထုပ်သည် ကြီးမားလေလေ ဖြစ်လိမ့်မည်။ တစ်ကိုယ်ကောင်းဆန်သူများသည် ထိုသို့သောအရာများကို ဒုက္ခခံရန် လိုလားခြင်းမရှိကြချေ။ ၎င်းတို့သည် အဖိုးအခပေးရန် လိုလားခြင်း မရှိကြသကဲ့သို့၊ အကျိုးဆက်အနေဖြင့် ဘုရားသခင်၏စုံလင်စေခြင်း ခံရမည့် အခွင့်အရေးများကို ၎င်းတို့ လက်လွတ်သွားကြလိမ့်မည် ဖြစ်သည်။ ၎င်းတို့သည် မိမိတို့ကိုယ်ကို ထိခိုက်အောင် လုပ်ဆောင်နေကြခြင်း မဟုတ်လော။...ထို့ကြောင့်၊ သင်တို့သည် လက်ရှိအချိန်တွင် ဘုရားသခင်၏ ဝန်ထုပ်အပေါ် သတိရှိသင့်ပေသည်။ သင်သည် ဘုရားသခင်၏ဝန်ထုပ်များအပေါ် သတိရှိခြင်း မကြီးထွားမီ၊ ဘုရားသခင်က သူ၏ ဖြောင့်မတ်သော စိတ်သဘောထားကို လူသားမျိုးနွယ် အားလုံးထံသို့ ထုတ်ဖော်ပြဖို့ရန်အတွက် မစောင့်ဆိုင်းသင့်ပေ။ ထိုအချိန်အရောက်တွင် အလွန် နောက်ကျသွားမည် မဟုတ်လော။ ယခုအချိန်သည် ဘုရားသခင်၏ စုံလင်စေခြင်းခံရရန် အခွင့်ကောင်းတစ်ခု ဖြစ်၏။ အကယ်၍ သင်သည် ဤအခွင့်အရေးကို လက်လွှတ်ဆုံးရှုံးလိုက်ရပါက၊ မောရှေသည် ခါနန်ပြည်သို့ မဝင်ရောက်နိုင်ခဲ့သဖြင့်၊ သူ့ဘဝ၏ ကျန်ရှိသည့်အချိန်များတွင် နောင်တရကာ ကြေကွဲဝမ်းနည်းခြင်းဖြင့် သေအံ့ဆဲဆဲ ဖြစ်ခဲ့သကဲ့သို့၊ သင်၏ကျန်ရှိသည့် ဘဝအချိန်များတွင် ထိုအရာအတွက် သင် နောင်တရလိမ့်မည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ စုံလင်ခြင်းကိုရရှိဖို့အလို့ငှာ ဘုရားသခင်၏ အလိုတော်ကို အလေးထားလော့) ဘုရားနှုတ်ကပတ်တော်တွေကနေတစ်ဆင့် ကျွန်မ သဘောပေါက်သွားတယ်။ ဘုရားရဲ့ ရည်ရွယ်ချက်တွေကို အလေးထားပြီး ဘုရားရဲ့ စေခိုင်းချက်ကို လက်ခံတဲ့သူတွေပဲ ဘုရားရဲ့ စုံလင်အောင်ပြုခြင်းခံရဖို့ ပိုအခွင့်အရေး ရှိမှာဖြစ်တယ်ဆိုတာပေါ့။ ဘုရားရဲ့ ရည်ရွယ်ချက်တွေကို အလေးထားဖို့ လိုလားမနေတဲ့သူတွေကတော့ တစ်ကိုယ်ကောင်းဆန်ပြီး ဘုရားရဲ့ စုံလင်အောင်ပြုခြင်းခံရမှာ မဟုတ်ဘူး။ ဧဝံဂေလိအလုပ်က အဓိကကျတဲ့ အကြီးစား တိုးချဲ့မှုကာလတစ်ခုထဲကို ဝင်ရောက်နေပြီဖြစ်ပြီး၊ အသင်းတော်က အဲဒီလို အရေးကြီးတဲ့ တာဝန်တစ်ခုကို ကျွန်မကို ပေးတယ်ဆိုတဲ့အချက်က ဘုရားရဲ့ ထူးခြားတဲ့ မျက်နှာသာပေးခြင်းနဲ့ ချီးမြှောက်ခြင်း ပေးသနားတာပဲလေ။ ဒါပေမဲ့ ဘုရားရဲ့ ရည်ရွယ်ချက်ကို ကျွန်မ အလေးမထားခဲ့ဘူး။ အဲဒီအစား၊ ကျွန်မရဲ့ ဇာတိပကတိနဲ့ တခြားလူတွေရဲ့ အထင်ကြီးခြင်းကို ရဖို့ ငွေရှာတာကိုပဲ အရေးထားခဲ့တယ်။ ကျွန်မက ယုတ္တိမတန်လိုက်တာ။ ကျွန်မက သမ္မာတရာနဲ့ ကယ်တင်ခြင်းရဖို့ ဘုရားကို ယုံကြည်ပြီး ဘုရားနောက်လိုက်ခဲ့တာ၊ သူ့နှုတ်ကပတ်တော်တွေကို စားသောက်ပြီး ကျွန်မတာဝန်ကို လုပ်ခဲ့တာ မဟုတ်လား။ ဒီတာဝန်ကတစ်ဆင့် လေ့ကျင့်မှုကို ရပြီး သမ္မာတရားကို ရဖို့ ကြီးမားတဲ့ အခွင့်အရေးကို ဘုရားပေးခဲ့တယ်။ အဲဒါကို မယူရင် ကျွန်မ နုံအတာ ဖြစ်မှာ မဟုတ်လား။ အဲဒါကိုယူဖို့ ကျွန်မ သဘောတူတဲ့အချိန်မှာ၊ ဘုရားအမှုတော်က အဆုံးသတ်ပြီးသားဖြစ်ရင်၊ ကျွန်မရဲ့ အခွင့်အရေးကို ကျွန်မ လွဲသွားမှာ။ အဲဒါဆိုရင် ကျွန်မ အရမ်း နောင်တရမှာပဲ။ ခါနာန်ပြည်ကို အဝေးကနေမြင်ရပေမဲ့ မဝင်ရောက်နိုင်ခဲ့ဘဲ သူ့တစ်ဘဝလုံး နောင်တရခဲ့ရတဲ့ မောရှေလိုပဲ ကျွန်မ ဖြစ်သွားမှာပဲ။ ဘုရားကို ကျွန်မ ကျိုးနွံနာခံပြီး တာဝန်ကို ပထမဆုံး လက်ခံရမယ်။ ဆေးခန်းမှာ လတ်တလော ကျွန်မနေရာကိုဝင်ပေးဖို့ လူတစ်ယောက် ရှာလို့ရတာပဲ။ ဆုံးဖြတ်ပြီးတော့ အဲဒီခေါင်းဆောင်မှုတာဝန်ကို ကျွန် လက်ခံခဲ့တယ်။

အဲဒီနောက်မှာ ကျွန်မရဲ့ အချိန်အများစုကို ကျွန်မတာဝန်မှာ ရင်းနှီးမြှုပ်နှံခဲ့တယ်။ ကျွန်မ အားလပ်တဲ့အချိန်တစ်ခုခုရှိရင်၊ ဆေးခန်းကို အမြန်သွားတယ်။ ပထမတော့ လူနာတွေကို ကျွန်မတို့ ထိန်းထားနိုင်ခဲ့ပေမဲ့ အချိန်ကြာလာပြီး ကျွန်မက ဆေးခန်းမှာ ခဏခဏ မရှိတာနဲ့အမျှ၊ လူတွေက ကျွန်မကို မတွေ့ရတာနဲ့ တခြားနေရာကို သွားကုန်ကြတာပဲ။ ကျွန်မတို့ ဆေးခန်းက လူနာတွေ နည်းသထက်နည်းသွားပြီး ဆေးခန်းမပြုတ်အောင် မနည်းကြိုးစားနေရတယ်။ ကျွန်မအနေနဲ့ မြင့်မားတဲ့ အသက်ရှင်နေထိုင်မှု စံနှုန်းတစ်ခု ရှိခဲ့တယ်၊ တခြားလူတွေရဲ့ အထင်ကြီး၊ လေးစာတာခံခဲ့ရပြီး၊ မိတ်ဆွေတွေနဲ့ ဆွေမျိုးတွေက သူတို့မှာ ပြဿနာတွေ ရှိတဲ့အခါ အားလုံးက ကျွန်မကို လာရှာခဲ့ကြတယ်။ ဒါပေမဲ့ အခုတော့ ကျွန်မရဲ့ ဆေးခန်း စီမံခန့်ခွဲမှုမှာ ကျွန်မက ပေါ့ဆနေတယ်လို့ ပြောပြီး ကျွန်မရဲ့ မိတ်ဆွေတွေနဲ့ ဆွေမျိုးတွေအားလုံးက ကျွန်မကို ဝေဖန်နေကြတယ်။ တစ်နေ့လုံး ကျွန်မ လုပ်နေတဲ့အရာကို သူတို့ မသိကြဘူး။ အဲဒီနောက်မှာ ကျွန်မအပေါ် ထားတဲ့ သူတို့ သဘောထားက အရမ်းကွဲပြားသွားခဲ့တယ်။ တစ်ချိန်က ကျွန်မက ရိုသေ၊ လေးစားခံရပြီး အခုတော့ လူတိုင်းရဲ့ လှောင်ပြောင်တာခံရတဲ့သူ ဖြစ်လာခဲ့ပုံကို တွေးမိတဲ့အခါ၊ ကျွန်မ စိတ်ခံစားမှုတွေ ဗြောင်းဆန်နေခဲ့တယ်။ ဖော်ပြဖို့ခက်တဲ့ ခံစားချက်တစ်ခုပဲ။ “ငါ့မှာ ငွေရှာဖို့ အရည်အချင်း မရှိတာမဟုတ်ဘူး၊ ငါ့မှာ ကျွမ်းကျင်မှုတွေရှိတယ်။ ဒီတော့ ကိစ္စတွေကို ကောင်းကောင်း ငါ စီမံရင်၊ လူနာတွေ အများကြီး ရမှာ ကျိန်းသေတယ်။ အထက်တန်းစား ရုပ်ဝတ္ထု ဇိမ်ခံပစ္စည်းတွေရှိတဲ့ ဘဝနေထိုင်မှု ပုံစံကို ငါ နောက်ထပ်တစ်ကြိမ် အသက်ရှင်နိုင်မယ်၊ တခြားလူတွေရဲ့ ရိုသေ၊ လေးစားမှုကို ပြန်ရပြီး ဂုဏ်သတင်းကြီးတဲ့ ဘဝတစ်ခုကို ရှင်သန်နိုင်မှာပဲ” လို့ ကျွန်မ တွေးမိတယ်။ ကျွန်မ ဘုရားကို ယုံကြည်တာ အဲဒီလောက် မကြာသေးဘူး၊ ကျွန်မရဲ့ ဝိညာဉ်ရင့်ကျက်မှုက သေးငယ်သလို၊ သမ္မာတရားအများကြီးလည်း နားမလည်သေးဘူး၊ ဒီတော့ ငါ့အရည်အချင်းတွေနဲ့ ကိုက်တဲ့ တာဝန်တစ်ခုကိုပဲ လုပ်ဖို့ လိုအပ်တယ် ထင်တယ်လို့လည်း ကျွန်မ စဉ်းစားမိခဲ့တယ်။ သိပ်အားထုတ်ဖို့မလိုတဲ့ တာဝန်တစ်ခုကို ကျွန်မ ပြောင်းလိုက်ချင်ခဲ့တယ်။ အဲဒါဆိုရင် ကျွန်မအလုပ်အတွက် ကျွန်မ အချိန်ပိုရမှာဖြစ်ပြီး၊ ကျွန်မတာဝန်ပဲဖြစ်ဖြစ်၊ ဆေးခန်းပဲဖြစ်ဖြစ် ထိခိုက်မှာ မဟုတ်ဘူးလေ။ ဒါပေမဲ့ အဲဒီနောက်မှာ ကျွန်မတာဝန်မှာ ဝန်ထုပ်ထမ်းတာကို ရပ်ခဲ့တယ်။ ကျွန်မတာဝန်မှာ ကျွန်မ ဝတ်ကျေတမ်းကျေဖြစ်လာပြီး စုဝေးပွဲတွေမှာ ဖြစ်သလိုလုပ်ခဲ့တယ်။ စုဝေးပွဲတစ်ခုအတောအတွင်းမှာ၊ ကျွန်မရဲ့ ဆေးခန်းအကြောင်းပဲ ကျွန်မ စဉ်းစားနိုင်ခဲ့တာကို သတိရမိတယ်။ အဲဒီနေ့မှာ ကျွန်မတို့ လူနာဘယ်လောက်ရခဲ့လဲ။ ရက်ချိန်းပေးထားတဲ့သူတွေ ပေါ်လာခဲ့ကြရဲ့လားပေါ့။ ကိုယ့်ဆေးခန်းမှာ အချိန်ပိုပေးဖို့ လုပ်နိုင်အောင်လို့ အခြေအနေကို နှိုက်နှိုက်ချွတ်ချွတ် နားမလည်ဘဲ ကိုယ့်အစီရင်ခံစာရေးပြီး ကျွန်မရဲ့ အထက်ခေါင်းဆောင်ဆီ အစီရင်ခံစာအကျဉ်းကိုပဲ ပေးလိုက်တယ်။ အသေးစိတ်အချက်အလက်တွေ မပြည့်စုံတဲ့ ရလဒ်ကတော့ အဲဒါကို အဆုံးမှာ ကျွန်မ ပြန်လုပ်ရတာပဲ။ ရေလောင်းတဲ့အလုပ်အတွက်လည်း ကျွန်မ တာဝန်မယူခဲ့ဘူး။ လူသစ်တချို့ဆို ရေလောင်းမခံခဲ့ရလို့ ထွက်တောင်သွားကြတယ်။ ဒီကိစ္စနဲ့ပတ်သက်လို့ အထက်ခေါင်းဆောင်က အကြိမ်အတော်များများ ကျွန်မကို မိတ်သဟာယပြုပြီး ကူညီဖို့ ကြိုးစားခဲ့တယ်။ ကျွန်မအနေနဲ့ အတော်အပြစ်ရှိတဲ့စိတ် ခံစားခဲ့ရတယ်။ ဘုရားဆီ အကြိမ်အတော်များများ ဆုတောင်းပြီး၊ ကျွန်မရဲ့ ဇာတိပကတိကို ပုန်ကန်ဖို့နဲ့ ကျွန်မတာဝန်ကို ကောင်းကောင်းထမ်းဆောင်ဖို့ ဆုံးဖြတ်ချက်တွေလုပ်ခဲ့ပေမဲ့ ကျွန်မရဲ့ ဆေးခန်းကြောင့် မလွှဲသာမရှောင်သာ အမြဲ အာရုံထွေပြားခဲ့ရတယ်။ ဘုရားရှေ့မှာ ဆုံးဖြတ်ချက်တွေ ဆက်လုပ်ပြီး ဆက်ချိုးဖောက်နေခဲ့မိတယ်။ သူ့ဆီကနေ ကျွန်မ ဝေးသထက်ဝေးလွင့်သွားခဲ့တယ်။ ကျွန်မ မကြာခဏ မတွေးတတ်အောင် ဟာတာတာဖြစ်ပြီး ကြောက်ရွံ့ခဲ့တယ်။ အချိန်အတော်များများမှာ ကျွန်မ ဆေးခန်းကို စွန့်လွှတ်လိုက်ချင်ခဲ့ပေမဲ့ နောက်တော့ လူတွေရဲ့ အထင်သေးတာ ပြန်ခံရမဲ့ပုံကို စဉ်းစားမိပြီး၊ အဲဒါကို လုပ်ဖို့ ကျွန်မမှာ အားကိုမထုတ်နိုင်ခဲ့ဘူး။ ကျွန်မရဲ့ အခြေအနေကို ကျွန်မ မပြုပြင်နိုင်ခဲ့သလို အဲဒါက အလုပ်ကို နှောင့်နှေးစေခဲ့တာကို မြင်တော့၊ အထက်ခေါင်းဆောင်က ကျွန်မကို ထုတ်ခဲ့တယ်။

အထုတ်ခံရပြီးတဲ့နောက်မှာ ကျွန်မ တကယ်ကို စိတ်ပျက်ခဲ့တယ်။ ဘုရားနှုတ်ကပတ်တော် အများကြီးကို ကျွန်မ စားသောက်ခဲ့ပြီးပြီဖြစ်သလို၊ သမ္မာတရားကို လိုက်စားတာနဲ့ ကိုယ့်တာဝန်ကို ကောင်းကောင်း ထမ်းဆောင်တာက ဘဝမှာ မှန်ကန်တဲ့ လမ်းကြောင်းဖြစ်မှန်း ရှင်းရှင်းလင်းလင်း သိခဲ့တယ်။ ဒါပေမဲ့ ကျွန်မရဲ့ ဆေးခန်းကို ကျွန်မ လက်မလွှတ်နိုင်ခဲ့သလို ကျွန်မတာဝန်ကို ကောင်းကောင်း မလုပ်နိုင်ခဲ့ဘူး။ ကျွန်မ တကယ်ကို အပြစ်ရှိသလို ခံစားရပြီး ဘုရားကို အရမ်းအကြွေးတင်တယ်လို့ ခံစားခဲ့ရတယ်။ ဘုရားဆီကို ကျွန်မ ဆုတောင်းခဲ့တယ်။ “အို ဘုရားသခင်။ ကျွန်မ အရမ်းပုန်ကန်တတ်ပြီး ကိုယ်တော့်ကို အရမ်းအကြွေးတင်ပါတယ်။ အို ဘုရားသခင်၊ ကျွန်မအနေနဲ့ ကျွန်မတာဝန်ကို ကောင်းကောင်း ဖြည့်ဆည်းပြီး ကိုယ်တော်ရဲ့ မေတ္တာကို ပြန်ဆပ်ဖို့ ချမ်းသာကြွယ်ဝမှု အချုပ်အနှောင်တွေကနေ ကျွန်မကို လွတ်မြောက်စေဖို့ တောင်းလျှောက်ပါတယ်”လို့ပေါ့။

ဆုတောင်းပြီးတဲ့နောက်မှာ၊ “သင်မည်သူ့ကို သစ္စာစောင့်သိသနည်း”ဆိုတဲ့ ဘုရားနှုတ်ကပတ်တော် အခန်းကြီးတစ်ခုရဲ့ ခေါင်းစဉ်ကို သတိရခဲ့တယ်။ ကျွန်မကိုယ်ကျွန်မ မေးမိတယ်။ “ဘယ်သူ့ကို ငါ သစ္စာစောင့်သိတာလဲ။ ဘုရားကို ငါ သစ္စာစောင့်သိတာလား”လို့ပေါ့။ နောက်တော့ ဒီအခန်းကြီးကနေ စာပိုဒ်တစ်ခုကို ကျွန်မ ဖတ်ခဲ့တယ်။ “အကယ်၍ ယခုတွင် ငါသည် သင်တို့ရှေ့၌ ငွေကြေးအချို့ကို ပုံပေးပြီး လွတ်လပ်စွာ ရွေးချယ်ခွင့်ပေးပါက၊ ထို့ပြင် ငါသည် သင်တို့၏ ရွေးချယ်မှုအတွက် သင်တို့ကို ပြစ်တင်ရှုတ်ချမည် မဟုတ်ပါက အများစုသည် ငွေကြေးကိုသာ ရွေးပြီး သမ္မာတရားကို ပစ်ပယ်ကြပေလိမ့်မည်။ သင်တို့ထဲက ပိုကောင်းသောလူများသည် ငွေကြေးကို မယူဘဲ သမ္မာတရားကို အင်တင်တင်နှင့် ရွေးချယ်ကြလိမ့်မည်၊ ထိုနှစ်မျိုးကြားထဲမှ လူများမှာမူ လက်တစ်ဖက်နှင့် ငွေကြေးကို ဖမ်းကိုင်လျက် ကျန်လက်တစ်ဖက်နှင့် သမ္မာတရားကို ဖမ်းကိုင်ကြလိမ့်မည်။ ဤနည်းနှင့်ဆိုပါက သင်တို့၏ ဗီဇရုပ်များသည် ပကတိအတိုင်း ရှင်းသွားလိမ့်မည် မဟုတ်လော။ သမ္မာတရားနှင့် သင်တို့သစ္စာစောင့်သိသော အရာတစ်ခုခုကို ရွေးကြစတမ်း ဆိုပါက သင်တို့အားလုံးသည် ထိုကဲ့သို့သော ရွေးချယ်မှုမျိုးကိုသာ ပြုကြလိမ့်မည်ဖြစ်ပြီး သင်တို့၏ သဘောထားသည် တစ်ပုံစံတည်း ရှိနေရစ်မည်ဖြစ်သည်။ ထိုသို့ဖြစ်သည် မဟုတ်လော။ သင်တို့ထဲ၌ အမှားနှင့် အမှန်ကြား ဗျာများနေသောသူများ များစွာရှိသည် မဟုတ်လော။ အပြုသဘောနှင့် အနုတ်သဘော၊ အဖြူနှင့် အမည်းကြားရှိ ယှဉ်ပြိုင်ပွဲများ၌ သင်တို့သည် မိသားစုနှင့် ဘုရားသခင်ကြား၊ သားသမီးများနှင့် ဘုရားသခင်ကြား၊ ငြိမ်းချမ်းခြင်းနှင့် ပြိုကွဲပျက်စီးခြင်းကြား၊ ချမ်းသာခြင်းနှင့် ဆင်းရဲခြင်းကြား၊ ဂုဏ်ဒြပ်ရှိခြင်းနှင့် ဂုဏ်ဒြပ်မဲ့ခြင်းကြား၊ ထောက်ခံမှုခံရခြင်းနှင့် ဘေးဖယ်ထားမှုခံရခြင်း အစရှိသည်တို့အကြား၌ သင်တို့ပြုခဲ့သော ရွေးချယ်မှုများကို သင်တို့ အသေအချာသိသည်။ ငြိမ်းချမ်းသော မိသားစုနှင့် အိမ်ထောင်ကွဲ မိသားစုအကြားဆိုလျှင် သင်တို့သည် တုံ့ဆိုင်းမနေဘဲ ပထမတစ်ခုကို ရွေးကြသည်၊ စည်းစိမ်ဥစ္စာနှင့် တာဝန်ဝတ္တရား ဆိုလျှင်လည်း ကမ်းခြေသို့ ပြန်ဆိုက် လိုစိတ်ပင် မရှိဘဲ ပထမတစ်ခုကိုသာ ထပ်ရွေးကြသည်၊ စည်းစိမ်ရှိခြင်းနှင့် ဆင်းရဲမှုအကြားဆိုလျှင်လည်း ပထမတစ်ခုကိုသာ ရွေးကြသည်၊ သမီး၊ သား၊ ဇနီး၊ ယောက်ျားနှင့် ငါ၏အကြားဆိုလျှင်လည်း ပထမတစ်ခုကိုသာ ရွေးကြသည်၊ အယူအဆနှင့် သမ္မာတရား ဆိုလျှင်လည်း ပထမတစ်ခုကိုသာ ရွေးကြသည်။ သင်တို့၏ ဒုစရိုက်လုပ်ရပ်များ အားလုံးကို ရင်ဆိုင်ရပြီးသောနောက် သင်တို့အပေါ်ထားသော ငါ၏ယုံကြည်မှုမှာ လုံးဝပင် ပျောက်ဆုံးသွား၏။ သင်တို့၏စိတ်နှလုံးများသည် ပျော့ပျောင်းဖို့ တင်းခံနိုင်လွန်းကြသည်ကို ငါအလွန်အံ့သြမိသည်။ ကြည့်ရ သရွေ့ နှစ်ပေါင်းများစွာတိုင်အောင် ပေးအပ်မြှုပ်နှံမှုနှင့် လုံ့လထုတ်မှုသည် ကျောခိုင်းမှုနှင့် သင်တို့၏ စိတ်ပျက် အားလျော့ခြင်းတို့ကိုသာ ငါ့ထံယူဆောင်လာပေးခဲ့သည်။ သို့သော် တစ်ယောက်ချင်းစီ၏ရှေ့၌ ငါ၏နေ့ရက်ကို အလုံးစုံချခင်းထားပြီး ဖြစ်သည့်အတွက် သင်တို့အပေါ်ထားသော ငါ၏မျှော်လင့်ချက်များမှာ တစ်နေ့ပြီးတစ်နေ့ ပိုကြီးထွားလာ၏။ သို့သော်လည်း သင်တို့သည် အမှောင်ထုအပြင် မကောင်းမှုနှင့် သက်ဆိုင်သောအရာများကို မလျှော့တမ်း ရှာဖွေနေကြပြီး ၎င်းတို့ကို စွန့်လွှတ်ဖို့ ငြင်းဆန်ကြသည်။ ထိုသို့ဆိုလျှင် သင်တို့၏ ရလဒ်ကား အဘယ်အရာဖြစ်မည်နည်း။ ဤအကြောင်းကို သင်တို့ သေသေချာချာ တွေးကြည့်ဖူးသလော။ အကယ်၍ သင်တို့ကို ထပ်ရွေးခိုင်းပါက သင်တို့၏ရပ်တည်ချက်သည် မည်သို့ဖြစ်လိမ့်မည်နည်း။ ယခင်အတိုင်းပင် ဖြစ်ကြဦးမည်လော။ သင်တို့က ငါ့ကို စိတ်ပျက်မှုနှင့် စုတ်ချာချာ ဝမ်းနည်းမှုတို့ကို ထပ်ပေးဦးမည်လော။ သင်တို့၏ နှလုံးသားများသည် ငွေ့ငွေ့လေးသာ နွေးနေဦးမည်လော။ ငါ၏ နှလုံးသားကို နှစ်သိမ့်စေဖို့ရန်အတွက် အဘယ်အရာလုပ်ရမည်ကို သင်တို့ မသိဘဲနေဦးမည်လော။ ယခုအခိုက်အတန့်၌ သင်တို့သည် အဘယ်အရာကို ရွေးချယ်မည်နည်း။...သင်တို့၏ အတိတ်က အရာအားလုံးကို ငါသည်လည်း မေ့ပစ်ချင်၏၊ သို့သော် ဤအရာ ပြုလုပ်ရန်မှာ ခက်ကားခက်လှ၏။ သို့ဖြစ်စေကာမူ ဤသည်ကို လုပ်နိုင်မည့် အလွန် ကောင်းသောနည်းလမ်းတစ်ခု ငါ၌ရှိ၏။ အနာဂတ်သည် အတိတ်ကို အစားထိုးပါစေ၊ သင်တို့၏ ယနေ့ သရုပ်မှန်အတွက် အတိတ်က အရိပ်များကို လွင့်ပြယ်သွားခွင့်ပေးလော့။ ထို့ကြောင့် နောက်ထပ်တစ်ခါ ရွေးချယ်မှုပြုရန် ငါသည် သင်တို့ကို ဒုက္ခပေးရပေဦးမည်။ သင်တို့အနေဖြင့် မည်သူ့ကို အတိအကျ သစ္စာစောင့်သိကြသနည်း။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ သင်မည်သူ့ကို သစ္စာစောင့်သိသနည်း) ဘုရားနှုတ်ကပတ်တော်တွေက ကျွန်မကို အရမ်း တို့ထိခဲ့တယ်။ ဒီစကားတွေက ကျွန်မရဲ့ လက်ရှိအခြေအနေ၊ လက်ရှိအနေအထားကို ဖော်ထုတ်ခဲ့တာ မဟုတ်လား။ ယုံကြည်သူတစ်ဦးအနေနဲ့၊ သမ္မာတရားကို လိုက်စားပြီး၊ ဘုရားကို စိတ်ကျေနပ်စေဖို့ ကိုယ့်တာဝန်ကို ကောင်းကောင်း ဖြည့်ဆည်းသင့်မှန်း ကျွန်မ ရှင်းရှင်းလင်းလင်း သိခဲ့တယ်။ ဒါပေမဲ့ ကျွန်မတာဝန်နဲ့ ဆေးခန်း၊ ကောင်းမွန်တဲ့ ဘဝကို ရှင်သန်တာ၊ ရိုသေလေးစားခံရတာနဲ့ တခြားဇာတိပကတိကိစ္စတွေကြားမှာ ရွေးချယ်ရမဲ့အခါတိုင်းမှာ၊ ဒုတိယဟာကို ကျွန်မ အမြဲရွေးမှာ သေချာတယ်။ ကျွန်မရဲ့ ဆေးခန်းကို မထိန်းသိမ်းနိုင်ရင် လူတွေ ကျွန်မကို အထင်သေးမှာ ကျွန်မ ကြောက်ခဲ့တယ်။ အပေါ်ယံအနေနဲ့၊ ဒီနှစ်တွေမှာ ကျွန်မတာဝန်ကို ကျွန်မ လုပ်တယ်လို့ အမြဲထင်ရပေမဲ့ ကျော်ကြားမှုနဲ့ အကျိုးအမြတ်အတွက် ကျွန်မရဲ့ အလိုဆန္ဒကို ကျွန်မ လုံးဝ မစွန့်ပစ်နိုင်ခဲ့သလို၊ ငွေအများကြီး ရှာတာကိုပဲ အမြဲ တွေးခဲ့တယ်။ အဲဒီလိုနဲ့၊ ဟန်ဆောင်လုပ်ပြရင်းနဲ့ ကျွန်မတာဝန်ကို ပေါ့ပေါ့တန်တန် သဘောထားခဲ့တယ်။ ဘယ်တစ်ခုကိုမှ ကျွန်မ ကောင်းကောင်း မလုပ်ခဲ့ဘူး၊ ကျွန်မအတော်လေး ပင်ပန်းသွားပြီး စိတ်ပိုင်းဆိုင်ရာ ချုံးချုံးကျသွားတယ်။ ဒါက အသင်းတော်အလုပ်အပေါ် အရမ်းအပျက်သဘောဆောင်တဲ့ သက်ရောက်မှုရှိခဲ့ပြီး၊ ကျွန်မဘဝကိုလည်း ဆုံးရှုံးမှု ဖြစ်စေခဲ့တယ်။ ဘုရားကို ကျွန်မ သစ္စာမစောင့်သိခဲ့ဘဲ အဲဒါထက် ကျွန်မကိုယ်ပိုင် ဇာတိပကတိနဲ့ ရည်မှန်းချက်တွေလိုမျိုး စာတန်ဆန်တဲ့ အရာတွေကိုပဲ သစ္စာစောင့်သိခဲ့မှန်း မြင်ခဲ့ရတယ်။ အဲဒီအချိန်အတောအတွင်းမှာ၊ ဘုရားကို မကြာခဏ ဆုတောင်းခဲ့တယ်။ “အို ဘုရားသခင်။ ကျွန်မအခု သမ္မာတရားကို လိုက်စားပြီး ကိုယ့်တာဝန်ကို ကောင်းကောင်းထမ်းဆောင်ဖို့ ကျွန်မရဲ့ ဆေးခန်းကို စွန့်ပစ်လိုစိတ် ရှိနေပါတယ်။ ကျေးဇူးပြုပြီး ကျွန်မရဲ့ ဆေးခန်းကို မြန်မြန် ရောင်းဖို့ ယုံကြည်ခြင်း ပေးပါ”လို့ပေါ့။ ဆုတောင်းတဲ့အပြင် ဆေးခန်းကို ရောင်းဖို့ ပြင်ဆင်ရအောင် ဒါတွေအားလုံးကိုလည်း ကျွန်မယောက်ျားကို စပြီး ရှင်းပြလိုက်တယ်။

၂၀၁၁ မှာ၊ ဘုရားရဲ့ ချီးမြှောက်မှုကြောင့်၊ အသင်းတော် ခေါင်းဆောင်အနေနဲ့ ကျွန်မ ထပ်အရွေးခံခဲ့ရတယ်။ ဘုရားက ကျွန်မကို နောက်ထပ် အခွင့်အရေး ပေးနေခဲ့မှန်း ကျွန်မ သိခဲ့တယ်။ အရင်က ဆေးခန်းအလုပ်ကို လိုက်စားခဲ့တဲ့အတွက် ကျွန်မ နောင်တရပြီး ဘုရားကို အကြွေးတင်တဲ့စိတ်ခံစားခဲ့ရပုံကို တွေးမိပြီး၊ ဒီတစ်ခါ ပိုပူးပေါင်းလုပ်ဆောင်တတ်ဖို့ ဆုံးဖြတ်ခဲ့တယ်။ ကျွန်မတာဝန်ကို ကျွန်မ အမြန် ခေါင်းမဖော်ဘဲ လုပ်ခဲ့ပြီး၊ ကျွန်မရဲ့ ဆေးခန်းက ဘယ်လိုပုံစံပဲ ဖြစ်နေပါစေ၊ ကျွန်မ အာရုံထွေပြားမခံခဲ့သလို၊ ကျွန်မရဲ့ ဆေးခန်းကို လွှဲယူဖို့ တစ်ယောက်ယောက်ကို ကြိုးစားရှာခဲ့တယ်။ ဒါပေမဲ့ သူတို့ စာချုပ်ကို ရေးဆွဲပြီး လက်မှတ်ထိုးဖို့ ပြင်နေတုန်းမှာပဲ၊ ကျွန်မမှာ သံသယတချို့ ရှိခဲ့တယ်။ ကျွန်မက ကျွန်မဘဝရဲ့ တစ်ဝက်ကို ဒီဆေးခန်းမှာပဲ မြှုပ်နှံထားခဲ့တာလေ။ ငယ်တဲ့အရွယ်ကစပြီး ကျွန်မ အလုပ်ကြိုးစားခဲ့ပုံ၊ ဆရာဝန်တစ်ယောက်ဖြစ်ဖို့ဆိုတဲ့ ကျွန်မရဲ့ အိမ်မက်ကို အကောင်အထည်ဖော်ဖို့ အခက်အခဲကို ကျော်လွှားခဲ့ရပုံတွေကို ကျွန်မ တွေးမိတယ်။ ဆေးခန်းကို ရောင်းလိုက်ရင်၊ တစ်ခါက ကျွန်မ ကြိုးစားခဲ့တဲ့ ဘဝကို ကျွန်မ ခွဲခွာလိုက်ရမှာပဲ။ တွေးလေ၊ လက်လွှတ်ဖို့ မလိုလားလေ ဖြစ်ခဲ့တယ်။ စိတ်ထဲမှာ ကျွန်မ အရမ်းကို ဟာတာတာ ခံစားခဲ့ရတယ်။ နောက်တော့ ဒီဘုရားနှုတ်ကပတ်တော်အပိုဒ်တွေကို အမှတ်မထင် ကျွန်မ တွေ့ခဲ့တယ်။ “သင်၏ခေါင်းကို သင် ရှင်းရှင်းထားသင့်၏။ အဘယ်အရာတို့ကို စွန့်လွှတ်သင့်သနည်း၊ သင်၏ ရတနာများက မည်သည့်အရာများနည်း၊ သင်၏ သေလောက်သော အားနည်းချက်များသည် မည်သည့် အရာများနည်း၊ သင်၏ အတားအဆီးများသည် မည်သည့်အရာများနည်း။ ဤမေးခွန်းများကို သင်၏ စိတ်ဝိညာဉ်၌ သာ၍ တွေးဆပြီး ငါနှင့် မိတ်သဟာယပြုလော့။ ငါအလိုရှိသည်မှာ သင်တို့၏ စိတ်နှလုံးများက ငါ့ကို တိတ်တဆိတ် ကိုးစားရန် ဖြစ်သည်၊ သင်တို့၏ အပြောသက်သက်ကို ငါ အလိုမရှိ။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ အစအဦး၌ ခရစ်တော်၏ မိန့်မြွက်ချက်များ၊ အခန်း (၈)) “ပုံမှန်ဖြစ်ပြီး ဘုရားသခင်ကို ချစ်ဖို့ အားထုတ်သည့် သူတစ်ဦးဖြစ်သည်နှင့်အမျှ၊ ဘုရားသခင်၏ လူများထဲမှ တစ်ဦးဖြစ်လာဖို့ နိုင်ငံတော်ထဲသို့ ဝင်ရောက်ခြင်းသည် သင်တို့၏ စစ်မှန်သော အနာဂတ်ဖြစ်ပြီး၊ အဆုံးစွန်သော တန်ဖိုးနှင့် အဓိပ္ပာယ်ရှိသည့် အသက်တာ တစ်ခု ဖြစ်သည်။ မည်သူမျှ သင်တို့ထက် သာ၍ကောင်းချီးမခံစားရပေ။ ဤအရာကို အဘယ်ကြောင့် ငါပြောသနည်း။ အဘယ်ကြောင့်ဆိုသော် ဘုရားသခင်ကို မယုံကြည်သော သူတို့သည် ဇာတိပကတိအတွက် အသက်ရှင်ကြပြီး စာတန်အတွက် အသက်ရှင်ကြသည်၊ သို့သော် ယနေ့တွင် သင်တို့သည် ဘုရားသခင်အတွက် အသက်ရှင်ကြပြီး ဘုရားသခင်၏အလိုတော်ကို လိုက်လျှောက်ရန် အသက်ရှင်ကြပေသည်။ ယင်းမှာ သင်တို့၏ အသက်တာများသည် အဆုံးစွန် အဓိပ္ပာယ်ရှိသည်ဟု ငါ ပြောရသည့် အကြောင်းရင်း ဖြစ်သည်။ ဘုရားသခင်ရွေးချယ်ထားသော ဤလူအုပ်စုသည်သာ အဆုံးစွန်အဓိပ္ပာယ်ရှိသည့် အသက်တာကို ရှင်သန်နိုင်သည်။ ကမ္ဘာမြေပေါ်ရှိ အခြားမည်သူမျှ ထိုသို့သော တန်ဖိုးနှင့် အဓိပ္ပာယ် ရှိသည့် အသက်တာတစ်ခုကို အသက်မရှင်နိုင်ကြပေ။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ဘုရားသခင်၏ အသစ်ဆုံးသောအမှုကို သိပြီး သူ၏ ခြေလှမ်းများနောက် လိုက်လော့) “သင့်တွင် ပေတရုကဲ့သို့ တူညီသည့် ရည်မှန်းချက်များနှင့် စိတ်ဓာတ်ရှိရမည်၊ သင့်အသက်တာသည် အဓိပ္ပာယ်ပြည့်ဝရမည်ဖြစ်ပြီး သင့်ကိုယ်သင် မကစားသင့်ပါ။ လူသားတစ်ဦးအနေဖြင့်သာမက ဘုရားသခင် နောက်သို့ လိုက်လျှောက်သောသူတစ်ဦးအနေဖြင့် သင့်အသက်တာကို မည်သို့သဘောထားသင့်သည်၊ ဘုရားသခင်ထံ သင့်ကိုယ်သင် မည်သို့ဆက်ကပ်အပ်နှံသင့်သည်၊ ဘုရားသခင်၌ ပိုမိုလေးနက်သော ယုံကြည်မှုကို မည်သို့ထားရှိသင့်သည်တို့အပြင် ဘုရားသခင်ကို သင်ချစ်သည့်အလျောက် ဘုရားသခင်အား ပိုမိုဖြူစင်စွာ၊ ပို၍လှပစွာ၊ ပိုမိုကောင်းမွန်စွာ မည်သို့ချစ်သင့်သည်တို့ကို အသေအချာ သင်စဉ်းစားနိုင်ရမည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ပေတရု၏ အတွေ့အကြုံများ- ပြစ်တင်ဆုံးမခြင်းနှင့် တရားစီရင်ခြင်းတို့နှင့်သက်ဆိုင်သည့် သူ၏အသိပညာ) ဘုရားနှုတ်ကပတ်တော်တွေကို အချိန်ယူတွေးရင်းနဲ့ ကျွန်မ သဘောပေါက်လိုက်တယ်။ လူတွေ လိုက်စားတဲ့ လောကီ အဆင့်အတန်း၊ ချမ်းသာကြွယ်ဝမှုနဲ့ ဇာတိပကတိ အပျော်အပါးတွေက တန်ဖိုးရှိတဲ့ ရည်မှန်းချက်တွေ မဟုတ်ဘူးဆိုတာပေါ့။ ဖန်ဆင်းရှင်ရှေ့ကို လာတာ၊ ဖန်ဆင်းခံတွေအနေနဲ့ ကိုယ့်တာဝန်တွေကို ကောင်းကောင်းဖြည့်ဆည်းတာ၊ သမ္မာတရား လိုက်စားတာ၊ စာတန်ဆန်တဲ့ ဖောက်ပြန်ပျက်စီးတဲ့ စိတ်သဘောထားတွေကို စွန့်ပယ်တာအပြင်၊ နောက်ဆုံးမှာ ဘုရားရဲ့ ကယ်တင်ခြင်းရပြီး သူ့နိုင်ငံတော်သားတွေ ဖြစ်လာတာကသာ စစ်မှန်တဲ့ အနာဂတ်ဖြစ်ပြီး၊ အဓိပ္ပာယ်အရှိဆုံးနဲ့ တန်ဖိုးအရှိဆုံး ဘဝကို ဖြစ်စေတာပဲ။ ကျွန်မရဲ့ ဆေးခန်းက အလုပ်များလာရင်တောင်၊ ကျွန်မ ငွေအများကြီးရှာရရင်တောင်၊ လေးစားမှု ပိုရပြီး၊ ကျွန်မဇာတိပကတိက နောက်ဆုံးမှာ ကျေနပ်သွားရင်တောင်၊ သမ္မာတရား၊ အသက်နဲ့ ဘုရားရဲ့ ကယ်တင်ခြင်းတွေကို ကျွန်မ ဆုံးရှုံးသွားမှာပဲ။ ဘုရားရဲ့ချီးကျူးတာ၊ အသိအမှတ်ပြုတာကို ကျွန်မ ရမှာမဟုတ်သလို၊ အားလုံးက အချည်းနှီး ဖြစ်မှာပဲ။ ကပ်ဘေးတွေ ရောက်လာတဲ့အခါ၊ ဘယ်ငွေပမာဏနဲ့ လေးစားမှုကမှ ကျွန်မတို့ကို ကယ်တင်မှာ မဟုတ်ဘူး။ အဲဒီလို လိုက်စားမှုမှာ ဘာအဓိပ္ပာယ်၊ တန်ဖိုးမှ မရှိဘူး။ သခင်ယေရှု ပြောခဲ့တဲ့အတိုင်းပါပဲ။ “လူသည် ဤစကြဝဠာကို အကြွင်းမဲ့အစိုးရ၍ မိမိအသက်ဝိညာဉ်ရှုံးလျှင် အဘယ်ကျေးဇူးရှိသနည်း။ မိမိအသက်ဝိညာဉ်ကို အဘယ်ဥစ္စာနှင့်ရွေးနိုင်သနည်း။” (ရှင်မဿဲခရစ်ဝင် ၁၆:၂၆) ဒါပေမဲ့ ချမ်းသာကြွယ်ဝမှု၊ ကျော်ကြားမှုနဲ့ အကျိုးအမြတ်ကို လိုက်စားရာမှာ ကျွန်မ အစွမ်းကုန် အားထုတ်ခဲ့ပြီး၊ အဲဒါတွေကို သဲသဲမဲမဲ ရှာဖွေခဲ့တယ်။ ဒီအရာတွေကို ရှိမှပဲ တန်ဖိုးရှိတဲ့ ဘဝတစ်ခုကို အသက်ရှင်နိုင်မယ်လို့ ထင်ခဲ့တယ်။ ကျွန်မ ဘယ်လောက်ပဲ စွန့်လွှတ်ရပါစေ၊ အားအင် ဘယ်လောက်ပဲ သုံးခဲ့ပါစေ၊ ကျွန်မ မညည်းခဲ့ဘူး။ ကျွန်မ အရမ်း မမြင်မကန်းဖြစ်ခဲ့တယ်၊ မိုက်မဲပြီး ရေရှည်ကို မကြည့်တတ်ခဲ့ဘူး။ ပေတရုကို တွေးမိတယ်။ သူ့မိဘတွေက သူ့ကို နိုင်ငံရေး လုပ်စေချင်ခဲ့ကြတယ်။ ဒါပေမဲ့ ပေတရုက သူ့ဘဝကို ဘုရားနောက်လိုက်ဖို့အတွက် ဆက်ကပ်အပ်နှံဖို့ ရွေးခဲ့တယ်။ ဘုရားကို သိပြီး ချစ်ဖို့ သူ ကြိုးစားခဲ့သလို၊ နောက်ဆုံးမှာ ဘုရားရဲ့စုံလင်အောင်ပြုခြင်း ခံရပြီး၊ ဖန်ဆင်းရှင်ရဲ့ ချီးကျူးတာကို ရခဲ့တယ်။ ပေတရုက တန်ဖိုးအရှိဆုံးနဲ့ အဓိပ္ပာယ်အရှိဆုံး ဘဝကို အသက်ရှင်ခဲ့တယ်။ ပေတရုကို အတုယူသင့်မှန်း၊ ဒီလောကီ လိုက်စားမှုတွေကို စွန့်ပစ်ရမယ်မှန်း၊ သမ္မာတရားကို လိုက်စားပြီး ကျွန်မတာဝန်ကို ကောင်းကောင်း ဖြည့်ဆည်းရမယ်မှန်း ကျွန်မ သိခဲ့တယ်။ အဲဒီနောက်မှာ ကျွန်မ ချီတုံချတုံမဖြစ်တော့ဘူး။ အဲဒီစာချုပ်ကို ကျွန်မ လက်မှတ်ထိုးတဲ့အချိန်မှာ၊ ကျွန်မပုခုံးကနေ မဖြစ်နိုင်တဲ့ ဝန်ထုပ် ပင့်မခံသလိုမျိုး ခံစားရပြီး ပေါ့သွားသလို သက်သောင့်သက်သာဖြစ်သွားတယ်။ အဲဒီနောက်မှာ ကျွန်မတာဝန်ကို အစွမ်းကုန် လုပ်ခဲ့တယ်။

၂၀၁၅ ခုနှစ်ထဲက ရက်တစ်ရက်မှာ၊ ကျွန်မ အလုပ်လုပ်ခဲ့ဖူးတဲ့ ဆေးရုံက လုပ်ဖော်ကိုင်ဖက်တစ်ယောက်က ကျွန်မကို ဖုန်းခေါ်တယ်။ သူက ပုဂ္ဂလိက ဆေးရုံတစ်ခုရဲ့ ဒါရိုက်တာတစ်ယောက်က ခရိုင်ထဲမှာ အဆင့်အမြင့်ဆုံး ဖြစ်မဲ့ ဘိုးဘွားရိပ်သာတစ်ခု ဖွင့်နေတယ်လို့ ပြောပြီး အဲဒီမှာ ကျွန်မ အလုပ်လုပ်ချင်မလားလို့ မေးတယ်။ အဲဒီတုန်းက ကျွန်မ ချက်ချင်း ငြင်းခဲ့တယ်။ ဒါပေမဲ့ နောက်တော့ အဲဒီဒါရိုက်တာက ကျွန်မကို ကိုယ်တိုင်ဖုန်းဆက်ပြီး၊ သူ့အတွက် ကျွန်မ အလုပ်သွားလုပ်ပေးရင်၊ ကျွန်မကို ကိုယ်ပိုင် အခန်းပေးမယ်၊ လစဉ် လစာ ယွမ် ၃၀၀၀ ပေးမှာဖြစ်ပြီး ကျွန်မယောက်ျားလည်း လေဖြတ်ရောဂါ နာလန်ပြန်ထူအောင် လုပ်တာကို အဲဒီမှာ အခမဲ့ လုပ်လို့ရမယ်လို့ ပြောတယ်။ ကျွန်မတို့မှာ လက်တွေ့အနေနဲ့ ဘာနေထိုင်မှု စရိတ်စကမှရှိမှာ မဟုတ်သလို၊ အဲဒါအပြင် သီးသန့် ယွမ် ၃၀၀၀ လည်း ရှာနိုင်မယ်။ ကျွန်မရဲ့ အရင်က အဖြေနဲ့ပတ်သက်လို့ ကျွန်မ စဝေခွဲမရဖြစ်လာပြီး၊ သေချာစဉ်းစားမယ်လို့ ပြောလိုက်တယ်။ အဲဒီညမှာ ကျွန်မ အိပ်ရာထဲ လူးလှိမ့်ပြီး အိပ်လို့ မရခဲ့ဘူး။ ကမ်းလှမ်းချက်ကို ကျွန်မ ငြင်းရင်၊ အရမ်းကောင်းတဲ့ အခွင့်အရေးနဲ့ ကျွန်မ လွဲသွားမှာဖြစ်ပေမဲ့၊ လက်ခံရင်လည်း၊ ကျွန်မတာဝန်ကို ကျွန်မ လုပ်နိုင်မှာ မဟုတ်ဘူး။ ဆေးခန်းနဲ့ ကျွန်မတာဝန်ကြား ကျွန်မရဲ့ အချိန်ကို ခွဲခဲ့ရတဲ့ အရင်အချိန်က ခက်ခဲ၊ နာကျင်ခဲ့ရပုံကို ကျွန်မ ပြန်တွေးမိတယ်။ ဘုရားက ကျွန်မအတွက် အရမ်းစွန့်လွှတ်ခဲ့ပြီးပြီ။ ကျွန်မအနေနဲ့ တွန့်ဆုတ်တာ၊ နောက်ပြန်ကြည့်တာတွေကို ရပ်မှဖြစ်မယ်။ ဒီလိုပြောတဲ့ ဘုရားနှုတ်ကပတ်တော်တွေကို ကျွန်မ တွေးမိတယ်။ “လူတို့အတွင်း၌ ဘုရားသခင်လုပ်ဆောင်သည့် အလုပ်အဆင့်တိုင်းတွင် အပြင်ပန်းအားဖြင့် ထိုအမှုသည် လူအချင်းချင်းကြားရှိ အပြန်အလှန် ဆက်ဆံမှုများ ဖြစ်သည့်ပုံ ပေါ်၏။ လူ့စီစဉ်မှုများမှ၊ သို့မဟုတ် လူတို့၏ နှောင့်ယှက်ခြင်းများမှ ဖြစ်ပေါ်လာသည့်အလား ထင်ရ၏။ သို့သော်လည်း နောက်ကွယ်တွင်မူ လုပ်ဆောင်မှု အဆင့်တိုင်း၊ ဖြစ်ပျက်မှုတိုင်းသည် ဘုရားသခင်ရှေ့မှာ စာတန်ပြုလုပ်သည့် အလောင်းအစားများဖြစ်ပြီး လူတို့အနေဖြင့် ဘုရားသခင်အတွက် သက်သေခံရပ်တည်ဖို့ လိုအပ်သည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ဘုရားသခင်ကို ချစ်ခြင်းသည်သာလျှင် ဘုရားသခင်ကို အမှန်တကယ် ယုံကြည်ခြင်းဖြစ်သည်) ဘုရားနှုတ်ကပတ်တော်တွေကို တွေးဆပြီးတဲ့နောက်မှာ၊ ကျွန်မအတွက် ရှင်းလင်းလာတယ်။ အပေါ်ယံမှာ အရင်က လုပ်ဖော်ကိုင်ဖက်တွေကြား ပုံမှန် ဖုန်းခေါ်ဆိုမှုတစ်ခုသာဖြစ်တဲ့အရာက တကယ်တော့ ဝိညာဉ်ရေးရာ တိုက်ပွဲတစ်ခုပဲ။ စာတန်က ကျွန်မကို စုံစမ်းသွေးဆောင်ဖို့ ကြိုးစားနေပြီး ဘုရားက စစ်ဆေးနေတာပဲ။ ဆုံးဖြတ်ဖို့က ကျွန်မ သဘောပဲ။ လောတရဲ့ မိန်းမက သောဒုံမြို့ကနေ ကောင်းကင်တမန်တွေရဲ့ ကယ်တင်တာ ခံခဲ့ရချိန်မှာ သူ့ရဲ့ ပိုင်ဆိုင်မှုတွေကို သူ ဆက်စဉ်းစားပြီး နောက်ပြန်လှည့်ကြည့်ခဲ့လို့ သူက ဆားတိုင်အဖြစ် ပြောင်းလဲသွားခဲ့ပုံကို ကျွန်မ တွေးမိတယ်။ စာတန်ရဲ့ လက်ခုပ်ထဲကနေ ရုန်းထွက်လွတ်မြောက်ဖို့ ကျွန်မအတွက် အတော့်ကို ခက်ခဲခဲ့ပြီးပြီ။ လောတရဲ့ မိန်းမလို အရှက်ရစရာ အမှတ်အသားတစ်ခု ကျွန်မ ဖြစ်လာလို့ မဖြစ်ဘူး။ ဒါကို သဘောပေါက်သွားတော့၊ ကမ်းလှမ်းချက်ကို ပြတ်ပြတ်သားသား ကျွန်မ ငြင်းလိုက်တယ်။

နောက်ပိုင်းမှာ ကျွန်မ ဘာလို့ ဒီစုံစမ်းသွေးဆောင်မှုတွေနဲ့ အာရုံထွေပြားခဲ့ရတယ်ဆိုတာကို စဆင်ခြင်သုံးသပ်မိတယ်။ ဒီအရာတွေကို လိုက်စားတာက အဓိပ္ပာယ်မဲ့ပြီး တန်ဖိုးမဲ့တာကို ကျွန်မ ရှင်းရှင်းလင်းလင်း သိခဲ့ပေမဲ့၊ ကျွန်မ အရမ်း ဒွိဟဖြစ်ပြီး အဲဒါတွေကို မစွန့်ပစ်နိုင်သေးဘူး။ ဒီပြဿနာရဲ့ ရင်းမြစ်မှာ ဘာရှိလဲ။ ကျွန်မ ရှာဖွေနေတုန်းမှာ၊ ဘုရားနှုတ်ကပတ်တော်တစ်ပိုဒ်ကို တွေ့တယ်။ “အမှန်တွင် လူသား၏ စံအယူအဆများသည် မည်မျှမြင့်မားပါစေ၊ လူသား၏ ဆန္ဒများသည် မည်မျှ လက်တွေ့ကျပါစေ သို့မဟုတ် ၎င်းတို့သည် မည်မျှသင့်လျော်ပါစေ၊ လူသားက ရယူချင်သည့် အရာအားလုံး၊ လူသားက ရှာဖွေသည့်အရာ အားလုံးသည် စကားလုံးနှစ်လုံးနှင့် ခွဲခြား၍မရအောင် ချိတ်ဆက် နေ၏။ ဤစကားလုံးနှစ်လုံးသည် လူတိုင်း၏ အသက်တာအတွက် မရှိမဖြစ် အရေးပါလှပြီး ၎င်းတို့သည် စာတန်က လူသား၏အထဲသို့ သွတ်သွင်းရန် ရည်ရွယ်သော အရာများ ဖြစ်သည်။ ဤစကားလုံး နှစ်လုံးသည် မည်သည့်အရာများ ဖြစ်သနည်း။ ၎င်းတို့သည် ‘ကျော်ကြားမှု’ နှင့် ‘အမြတ်အစွန်း’ တို့ ဖြစ်၏။ စာတန်သည် လူတို့၏ အယူအဆများနှင့် အလွန်များစွာပူးပေါင်း ထားသော နည်းလမ်းဖြစ်သည့် လွန်စွာ သိမ်မွေ့ညင်သာသော နည်းလမ်းမျိုးကို အသုံးပြု၏။ ယင်းသည် လုံးဝ အစွန်းရောက်သော နည်းလမ်း မဟုတ်။ ယင်းမှတစ်ဆင့် ၎င်း၏ရှင်သန်ခြင်း နည်းလမ်း၊ လိုက်နာရမည့် သူ၏စည်းကမ်းများကို စာတန်က လူတို့အား အမှုမဲ့အမှတ်မဲ့ လက်ခံစေကာ၊ ဘဝပန်းတိုင်များနှင့် အသက်တာ ဦးတည်ချက်များကို ထူထောင်စေပြီး ၎င်းတို့သည် အသက်တာထဲတွင် ရည်မှန်းချက်များကိုလည်း အမှုမဲ့အမှတ်မဲ့ ရှိလာကြ လေသည်။ ဤဘဝရည်မှန်းချက်များက မည်မျှပင် ကြီးကျယ်ခမ်းနား ပုံရသည် ဖြစ်စေ၊ ဤအရာ တို့သည် ‘ကျော်ကြားမှု’ နှင့် ‘အမြတ်အစွန်း’ နှင့် ခွဲမရအောင် ချိတ်ဆက်ထားလေသည်။ အမှန်တကယ်၌ ကြီးမြတ်သော၊ ကျော်ကြားသော ပုဂ္ဂိုလ် မည်သူမဆို၊ လူအားလုံးတို့သည် အသက်တာတွင် ၎င်းတို့ လိုက်သည့်အရာသည် ‘ကျော်ကြားမှု’ နှင့် ‘အမြတ်အစွန်း’ ဟူသော ဤစကားလုံး နှစ်လုံးနှင့်သာ ဆက်စပ်နေသည်။ လူတို့သည် ကျော်ကြားမှုနှင့် အမြတ်အစွန်းကို ၎င်းတို့ ရကြသည်နှင့် တစ်ပြိုင်နက်၊ မြင့်မားသော အဆင့်အတန်းနှင့် ကြီးမားသော ကြွယ်ဝခြင်းတို့ကို ခံစားရန်နှင့် အသက်တာကို ပျော်မွေ့ရန် အတွက် ဤအရာများကို အကျိုးရှိအောင် အသုံးချနိုင်မည်ဟု ထင်ကြ၏။ ၎င်းတို့အနေဖြင့် ကျော်ကြားခြင်းနှင့် အမြတ်အစွန်းတို့ကို အပျော်အပါးလိုက်စားသည့် အသက်တာနှင့် ကာယိန္ဒြေမစောင့်ဘဲ ဇာတိပကတိ၌ ပျော်မွေ့ခြင်း အသက်တာကို ရရှိဖို့ အသုံးပြုနိုင်သည့် အရင်းအနှီးမျိုးဟု ထင်ကြလေသည်။ လူသားမျိုးနွယ် အလွန်တပ်မက်သည့် ဤကျော်ကြားခြင်းနှင့် အမြတ်အစွန်းတို့အတွက်၊ လူတို့သည် ၎င်းတို့၏ခန္ဓာနှင့် စိတ်၊ ၎င်းတို့တွင်ရှိသည်များ အားလုံး၊ ၎င်းတို့၏အနာဂတ်များနှင့် ကံကြမ္မာများအားလုံးကို အမှုမဲ့အမှတ်မဲ့ ဖြစ်သော်လည်း စိတ်လိုလက်ရဖြင့် စာတန်အား ပေးအပ်ကြလေ၏။ ထိုသူတို့သည် တုံ့ဆိုင်းခြင်း အလျှင်းမရှိသည့်အပြင်၊ ၎င်းတို့ လွှဲအပ်သမျှကို ပြန်၍ရယူရန် လိုအပ်သည်ကိုလည်း လုံးဝမသိနားမလည်ဘဲ ထိုသို့ပြုကြ၏။ လူတို့သည် စာတန်ထံတွင် ဤသို့ ခိုလှုံကြပြီး၊ ၎င်းအပေါ် သစ္စာရှိ သွားကြသည်နှင့်တစ်ပြိုင်နက်၊ ၎င်းတို့သည် မိမိကိုယ်ကိုယ် ထိန်းချုပ်နိုင်ဦးမည်လော။ သေချာပေါက် မဖြစ်နိုင်ပေ။ စာတန်က ၎င်းတို့ကို လုံးဝအကြွင်းမဲ့ ထိန်းချုပ်ထားသည်။ ၎င်းတို့သည် နွံအိုင်ထဲသို့ လုံးဝအကြွင်းမဲ့ နစ်မြုပ်သွားကြပြီး ဖြစ်ကာ၊ မိမိကိုယ်ကို ပြန်ရုန်းထွက်ရန် မတတ်နိုင်ကြပေ။” (နှုတ်ကပတ်တော်၊ အတွဲ (၂)၊ ဘုရားသခင်ကို သိကျွမ်းခြင်းနှင့် စပ်လျဉ်း၍၊ အတုမရှိ ဘုရားသခင်ကိုယ်တော်တိုင် (၆)) “လူတို့သည် ကျော်ကြားမှုနှင့် အမြတ်အစွန်းအတွက်သာ စဉ်းစားတတ်တော့သည် အထိဖြစ်အောင်၊ ၎င်းတို့၏ အတွေးများကို ထိန်းချုပ်ရန်အတွက် စာတန်သည် ကျော်ကြားမှုနှင့် အမြတ်အစွန်းကို အသုံးပြု၏။ ၎င်းတို့သည် ကျော်ကြားမှုနှင့် အမြတ်အစွန်းအတွက် ရုန်းကန်လှုပ်ရှား ကြ၏၊ ကျော်ကြားမှုနှင့် အမြတ်အစွန်းအတွက် အခက်အခဲများကို ခံကြ၏၊ ကျော်ကြားမှုနှင့် အမြတ်အစွန်းအတွက် အရှက်ရခြင်းများကို ကြံ့ကြံ့ခံကြ၏၊ ကျော်ကြားမှု နှင့် အမြတ်အစွန်း အတွက် ၎င်းတို့တွင် ရှိသမျှအရာတိုင်းကို စွန့်လွှတ်ကြသကဲ့သို့၊ ကျော်ကြားမှုနှင့် အမြတ်အစွန်းတို့အတွက် မည်သို့သော အကဲဖြတ်မှု၊ ဆုံးဖြတ်မှုကိုမဆို ၎င်းတို့က ပြုလုပ်ကြလိမ့်မည်။ ဤနည်းလမ်းဖြင့် စာတန်သည် လူတို့အား မမြင်နိုင်သော အချုပ်အနှောင်တို့နှင့် ချည်နှောင်ပြီး လူတို့သည် ၎င်းတို့ကို တွန်းလှန်ရန် အင်အားမရှိသလို သတ္တိလည်းမရှိကြပေ။ ၎င်းတို့သည် ဤအချုပ်အနှောင်တို့အား အမှုမဲ့အမှတ်မဲ့ သယ်ဆောင်ကြပြီး ကြီးစွာသော အခက်အခဲဖြင့် ရှေ့သို့ဆက်ကာသာ ရုန်းကြရ၏။ ဤကျော်ကြားမှုနှင့် အမြတ်အစွန်းအတွက် အလို့ငှာ၊ လူသားမျိုးနွယ်သည် ဘုရားသခင်ကို ရှောင်ကြဉ်၍၊ ကိုယ်တော်အား သစ္စာဖောက်ပြီး၊ တိုး၍ ဆိုးယုတ် လာကြသည်။ ထို့ကြောင့် ဤနည်းဖြင့် မျိုးဆက်တစ်ခုပြီး တစ်ခုသည် စာတန်၏ ကျော်ကြားခြင်းနှင့် အမြတ်အစွန်း အကြားတွင် ဖျက်ဆီးခံကြရ၏။” (နှုတ်ကပတ်တော်၊ အတွဲ (၂)၊ ဘုရားသခင်ကို သိကျွမ်းခြင်းနှင့် စပ်လျဉ်း၍၊ အတုမရှိ ဘုရားသခင်ကိုယ်တော်တိုင် (၆)) ဘုရားနှုတ်ကပတ်တော်တွေက ကျွန်မကို အလင်းမြင်အောင် ကူညီခဲ့တယ်။ ကျွန်မရဲ့ ဆေးခန်းကို စွန့်လွှတ်တာနဲ့ ပတ်သက်လို့ ကျွန်မအရမ်း ဒွိဟဖြစ်ရတဲ့ အကြောင်းရင်းက ကျော်ကြားမှုနဲ့ အကျိုးအမြတ်ရဲ့ ထိန်းချုပ်တာ၊ လှောင်ပိတ်တာကို ကျွန်မ ခံနေခဲ့ရလို့ ဖြစ်မှန်း သဘောပေါက်ခွင့်ပေးခဲ့တယ်။ စာတန်က လူတွေကို ဖောက်ပြန်ပျက်စီးစေဖို့ ကျော်ကြားမှုနဲ့ အကျိုးအမြတ်ကို သုံးပြီး သူတို့ကို သူတို့တစ်ဘဝလုံး ကျော်ကြားမှုနဲ့ အကျိုးအမြတ်တွေနောက်လိုက်စေတယ်။ နောက်ဆုံးမှာ ဒီအရာတွေအတွက် သူတို့ ဘဝတွေကို စတေးစေတယ်။ ငယ်တဲ့အရွယ်ကစပြီး ကျွန်မမိဘတွေက ကျွန်မကို ကိုယ့်ကိုယ်ကိုယ် အသိအမှတ်ပြုခံရအောင် လုပ်ဖို့ တစ်ခုတည်းသော နည်းလမ်းက အလုပ်ကောင်းတစ်ခု ရဖို့ပဲလို့ သွန်သင်ခဲ့ကြပုံကို ကျွန်မ ဆင်ခြင်သုံးသပ်မိတယ်။ ဆရာဝန်တွေက ကောင်းမွန်ပြီး တည်ငြိမ်တဲ့ ဝင်ငွေရှိကြသလို အရမ်းလေးစားခံရတာကို ကျွန်မ မြင်တဲ့အခါ၊ ဆရာဝန်ဖြစ်လာဖို့ ကျွန်မ ရည်မှန်းချက်ထားခဲ့ပြီး၊ အဲဒီရည်မှန်းချက်ရဖို့ မမောနိုင်မပန်းနိုင် အလုပ်လုပ်ခဲ့တယ်။ ယုံကြည်ချက်ရလာပြီး၊ ဘုရားနှုတ်ကပတ်တော်တွေကို စားသောက်ပြီးတဲ့နောက်မှာ၊ ကျွန်မရဲ့ ယုံကြည်ခြင်းမှာ သမ္မာတရားကို လိုက်စားသင့်မှန်းနဲ့ ကြွယ်ဝမှုနဲ့ အဆင့်အတန်းကို လိုက်စားတာက အနှစ်မဲ့တဲ့ လိုက်စားမှုမှန်း သိလာခဲ့တယ်။ ဒါပေမဲ့ ကျော်ကြားမှုနဲ့ အကျိုးအမြတ်ရဲ့ ချုပ်နှောင်တာခံရလို့ ကျွန်မတာဝန်ကို ထမ်းဆောင်ချိန်မှာတောင် ကျော်ကြားဖို့ဆိုတဲ့ ကျွန်မရဲ့ အိမ်မက်ကို အကောင်အထည်ဖော်ချင်နေတုန်းပဲ။ ကျွန်မတာဝန်နဲ့ ဆေးခန်းကြားမှာ ကျွန်မ အတင်းရွေးချယ်ခဲ့ရချိန်မှာ၊ ပိုလွယ်တဲ့တာဝန်ကို ကျွန်မ ပြောင်းချင်ခဲ့တယ်။ ကျွန်မတာဝန်မှာ စပြီး ဖြစ်သလိုလုပ်ခဲ့တယ်။ အဲဒါက အသင်းတော်အလုပ်အတွက် အန္တရာယ်ရှိခဲ့တယ်။ စာတန်က ကျွန်မကို ဒီအတွေးတွေ၊ ရှုထောင့်တွေနဲ့ အသက်ရှင်စေချင်ခဲ့တယ်။ ကြွယ်ဝမှု၊ ကျော်ကြားမှုနဲ့ အကျိုးအမြတ်တွေမှာ အစွန်းကုန် အားထုတ်စေချင်ခဲ့တယ်။ အကျိုးဆက်အနေနဲ့၊ သမ္မာတရားကို လိုက်စားပြီး ကျွန်မတာဝန်ကို လုပ်ဖို့ ကျွန်မှာ အချိန်၊ အားအင်မရှိခဲ့ဘူး။ ကျော်ကြားမှုနဲ့ အကျိုးအမြတ်အတွက်ကြောင့် ဘုရားကိုတောင် သစ္စာဖောက်ခဲ့ပြီး ကယ်တင်ခြင်း အခွင့်အရေး လုံးဝ ဆုံးရှုံးခဲ့တယ်။ ဒါက လူသားမျိုးနွယ်ကို စာတန် ဖောက်ပြန်ပျက်စီးစေတဲ့ပုံစံပဲ။ ကျော်ကြားတဲ့လူတွေက သူတို့တစ်ဘဝလုံး ကျော်ကြားမှုနဲ့ အကျိုးအမြတ်အတွက် အချိန်ကုန်ကြပေမဲ့၊ နောက်ဆုံးမှာ အဲဒီအရာတွေကို သူတို့ ရတဲ့အခါ၊ သူတို့ စိတ်နှလုံးထဲက ဝိညာဉ်ရေးရာ ကွက်လပ်ကို မဖြည့်နိုင်ကြသလို၊ ပိုပိုပြီး အကျင့်ပျက်လာကြတယ်။ သူတို့ထဲက တချို့ဆိုရင် အဲဒီကြည်နူးတဲ့ခံစားမှုကို ပြန်ရဖို့ ဆေးတောင်ချကြတယ်။ တချို့ဆိုရင် ကိုယ့်ကိုယ်ကိုယ် သတ်သေကြတယ်။ ကျွန်မရဲ့ အရင်က လုပ်ဖော်ကိုင်ဖက်တစ်ယောက်ကို တွေးမိတယ်။ သူ့ဆေးရုံမှာ သူက အတော်လေး ကျော်ကြားခဲ့ပေမဲ့၊ မကျေနပ်သေးဘဲ သူ့ကိုယ်ပိုင် ဆေးရုံတစ်ခု ဖွင့်ခဲ့တယ်။ ဒါပေမဲ့ နောက်ပိုင်းမှာ သူ့ကြောင့် လူနာတစ်ယောက် အသက်ဆုံးရှုံးခဲ့ရတဲ့အတွက် သူကြိုးစားရှာခဲ့တဲ့ စုငွေတွေ အားလုံး ဆုံးရှုံးခဲ့ရုံမက၊ လူနာရဲ့ မိသားစုက သူ့အနေနဲ့ လူနာဟောင်းရဲ့ နိဗ္ဗာန်ယာဉ်ထဲမှာ ၁၀ ရီကျော်ကြာ ဝမ်းနည်းတဲ့အထိမ်းအမှတ် အဝတ်အစားတွေ ဝတ်ပြီး ကန်တော့ရမယ်လို့လည်း စည်းကမ်း သတ်မှတ်ခဲ့တယ်။ နောက်ဆုံးမှာ၊ သူ့ရဲ့ နာမည်ဂုဏ်သတင်း ပျက်စီးသွားပြီး သူ့ဇနီးနဲ့ ကလေးတွေက သူ့ကို စွန့်သွားကြတယ်။ လူတွေက ကျော်ကြားမှု၊ အကျိုးအမြတ်နဲ့ ရိုသေလေးစားမှုတွေကို လိုက်စားရင်းနဲ့ သူတို့ တစ်ဘဝလုံးကုန်ဆုံးကြတယ်။ ဒါပေမဲ့ ဒီအရာတစ်ခုတလေက တကယ်တော့ လူတွေကို ဘာပေးလို့လဲ။ အဲဒါက သူတို့ရဲ့ ဘဝင်မြင့်တာကိုသာ ခဏတဖြုတ် အားဖြည့်ပေးလိုက်လို့ သူတို့ဟာ အဲဒီခံစားချက်ကို စွဲလမ်းတဲ့အပြင် တသသဖြစ်လာတယ်။ အဲဒီလိုနဲ့ သူတို့မှာ ဘုရားကို ရှာဖို့ အချိန်၊ အားအင် မရှိသလို၊ ဘုရားရဲ့ ကယ်တင်ခြင်းကို လုံးဝ ဆုံးရှုံးသွားတယ်။ ဒါက လူသားမျိုးနွယ်ကို ညှဉ်းဆဲပြီး ဝါးမျိုဖို့ စာတန် အသုံးပြုတဲ့ စက်ဆုပ်စရာ နည်းလမ်း မဟုတ်လား။ ဘုရားရဲ့ အမှုတော်က နောက်ဆုံးအဆင့်မှာ ရှိနေပြီ။ နိုင်ငံတော် ဧဝံဂေလိတရားက ကမ္ဘာအနှံ့ကို ပျံ့နေပြီဖြစ်သလို၊ ဘုရားရဲ့ အမှုတော် ပြီးသွားတာနဲ့တစ်ပြိုင်နက်၊ သမ္မာတရား လိုက်စားဖို့ အခွင့်အရေးတွေ ထပ်ရှိတော့မှာ မဟုတ်ဘူး။ သမ္မာတရားကို လိုက်စားပြီး ဘုရားရဲ့ အမှုတော်ကို တွေ့ကြုံဖို့ အချိန် သိပ်မကျန်တော့ဘူး။ ပြီးတော့ အဲဒါကို ကျွန်မတို့ အချိန်ရှိသမျှ လုပ်ရင်တောင်၊ သမ္မာတရားကို ရဖို့ မလွယ်သေးဘူး။ ကျွန်မရဲ့ အချိန်တစ်ဝက်ကို ကျွန်မရဲ့ ဆေးခန်းအတွက် မြှုပ်နှံပြီး ကျန်တဲ့ တစ်ဝက်ကို သမ္မာတရားလိုက်စားဖို့အတွက် မြှုပ်နှံတဲ့အချိန်မှာ ဘယ်လိုဖြစ်ပြီး သမ္မာတရားရဖို့ ကျွန်မ မျှော်လင့်ခဲ့တာလဲ။ ဘုရားရဲ့ ကယ်တင်ခြင်းနဲ့ လမ်းပြမှုအတွက် မဟုတ်ရင်၊ ဒီအရာအားလုံးကို ကျွန်မ သဘောပေါက်ခဲ့မှာ မဟုတ်ဘူး။ စာတန်ရဲ့ ညှဉ်းဆဲတာ ဆက်ခံရပြီး ကယ်တင်ခြင်း ရဖို့ အခွင့်အရေး လွဲနေမိဦးမှာပဲ။

ကျွန်မ ယုံကြည်ခဲ့တဲ့ နှစ်တွေကို ပြန်တွေးကြည့်တဲ့အခါ၊ ကျွန်မရဲ့ ဇာတိပကတိက အတိုင်းအတာတစ်ခုထိ ဆင်းရဲဒုက္ခခံခဲ့ရပြီး၊ တစ်ချိန်ကရှိခဲ့တဲ့ ဂုဏ်သိက္ခာမျိုးကို မရကောင်းမရနိုင်ပေမဲ့ ကျွန်မ နားလည်လာပြီ၊ စာတန်က လူသားမျိုးနွယ်ကို ဖောက်ပြန်ပျက်စီးစေပုံနဲ့ ဘယ်ဘဝမျိုးက တန်ဖိုးအရှိဆုံးနဲ့ အဓိပ္ပာယ်အရှိဆုံးဖြစ်တယ်ဆိုတာတွေကို ကျွန်မ သိနားလည်လာပြီ။ ကျွန်မ အများကြီး ပိုအေးချမ်းတယ်၊ စိတ်အေးလက်အေးဖြစ်ပြီး လွတ်မြောက်တယ်။ ဒါက လောကီအရာက ကျွန်မကို မပေးနိုင်တဲ့ ခံစားချက်တစ်ခုပဲ။ နောက်ပိုင်းမှာ၊ ကြီးမားတဲ့ အကျိုးခံစားခွင့်တွေရှိတဲ့ အလုပ်သစ်တွေကို ယူဖို့ ကျွန်မကို လူတွေက ဘယ်လိုပဲ သွေးဆောင်ဖို့ ကြိုးစားပါစေ၊ ကျွန်မထပ်ပြီး ဝေခွဲမရဖြစ်တော့ဘူး။ ဒီရက်တွေမှာ၊ ကျော်ကြားမှုနဲ့ အကျိုးအမြတ် လိုက်စားခြင်းက ကျွန်မကို ထိခိုက်နစ်နာစေပုံကို ကျွန်မ မြင်လာပြီး၊ ကျွန်မတာဝန်ကို လုပ်ဖို့ ဆေးခန်းကို စွန့်လွှတ်လိုက်ပြီ။ ဒါက ဘုရားရဲ့ ကယ်တင်ခြင်းသက်သက်ကြောင့် ဖြစ်သလို၊ ကျွန်မအတွက် အကောင်းဆုံး ရွေးချယ်မှုပဲ။ ဘုရားကျေးဇူးတော်ပဲ။


၆၈။ တာဝန်ကို နာမည်ကြီးဖို့နှင့် အဆင့်အတန်းရှိဖို့အတွက် မထမ်းဆောင်သင့်ပါ

ကျောင်ယန်၊ တရုတ်နိုင်ငံ

၂၀၂၃ ခုနှစ်၊ အောက်တိုဘာလရဲ့ ရက်တစ်ရက်မှာ ဇာတ်စင်နောက်ခံပုံတစ်ခုလုပ်ဖို့ ခေါင်းဆောင်က ကျွန်မကို စီစဉ်ပေးခဲ့တယ်။ ပုံရဲ့ လိုအပ်ချက်တွေက မြင့်တာကို တွေ့လိုက်ရတော့၊ ကောင်းကောင်းမလုပ်နိုင်ဘဲ အလုပ်တွေ နှောင့်နှေးသွားမှာကို စိုးရိမ်မိတယ်။ ဒါကြောင့် လုပ်နေတုန်းမှာ ကျွန်မ အပျင်းမထူရဲခဲ့ဘူး။ သက်ဆိုင်ရာ စည်းမျဉ်းတွေကို သေချာပြန်ကြည့်ပြီး အခက်အခဲတွေ ကြုံရတိုင်း ဘုရားသခင်ဆီ ဆုတောင်းခဲ့တယ်။ တစ်ပတ်လောက်ကြာတော့ နောက်ခံပုံ ပြီးသွားတယ်။ ခေါင်းဆောင်က စစ်ဆေးပြီးတဲ့နောက် အသေးစိတ်အချက်အလက် နည်းနည်းလောက်ကိုပဲ ထောက်ပြပြီးတော့ ပုံက တော်တော်လေး ကောင်းသွားတယ်လို့ ပြောတယ်။ ကျွန်မ အရမ်းပျော်သွားတယ်။ ပြီးတော့ တွေးမိတယ်၊ ဒီလောက်ခက်တဲ့ပုံကို ဒီလောက်မြန်မြန် ပြီးမယ်လို့ မထင်ထားဘူး။ ငါက နည်းပညာပိုင်း ကျွမ်းကျင်တယ်၊ တာဝန်ယူစိတ်ရှိပြီး တာဝန်မှာ ဝန်တာထားတဲ့စိတ်ရှိတယ်၊ ပြီးတော့ ငါ့ကိုပေးတဲ့ အလုပ်တာဝန်တွေကို လက်တွေ့ကျကျ ပြီးမြောက်နိုင်တယ်လို့ ခေါင်းဆောင်က သေချာပေါက် ထင်မှာပဲ ပေါ့။ အဲဒါပြီးတော့ ခေါင်းဆောင်က နောက်ထပ် နောက်ခံပုံ နှစ်ပုံ ထပ်လုပ်ခိုင်းတယ်။ အဲဒါတွေကိုလည်း အချိန်မီ ပြီးခဲ့တယ်။ ဒီပုံတွေရဲ့ ရလဒ်တွေကလည်း တော်တော်လေး ကောင်းပါတယ်။ ကျွန်မ ကိုယ့်ကိုယ်ကိုယ် တော်တော်လေး ကျေနပ်အားရဖြစ်လာပြီး တွေးမိတယ်၊ “ပြီးခဲ့တဲ့လတုန်းက ငါ့တာဝန်ရဲ့ ရလဒ်တွေက သိပ်မကောင်းလှဘူး။ ဒါပေမဲ့ ခေါင်းဆောင်က ငါနဲ့ မိတ်သဟာယပြုပြီးတဲ့နောက် ငါ့ပုံတွေရဲ့ အရည်အသွေးက ချက်ချင်း တက်လာတယ်၊ စွမ်းဆောင်ရည်လည်း တိုးလာတယ်။ ဒါကြောင့် အခုဆို ခေါင်းဆောင်က ငါ့အပေါ် အထင်အမြင် ပိုကောင်းလောက်တယ်” ပေါ့။ မကြာခင်မှာပဲ ကျွန်မရေးတဲ့ အတွေ့အကြုံဆိုင်ရာ သက်သေခံချက် ဆောင်းပါးနဲ့ ဧဝံဂေလိ တရားဟောချက်လည်း အရွေးခံလိုက်ရတယ်။ ကျွန်မ အရမ်းဝမ်းသာသွားပြီး တွေးမိတယ်၊ “ပုံတွေနဲ့ပတ်သက်ပြီး ရလဒ်ကောင်းရရုံတင်မကဘူး၊ ငါ့မှာ သမ္မာတရား လက်တွေ့ကျမှုတချို့လည်း ရှိပုံရတယ်။ ငါ့ကိုသိတဲ့ ညီအစ်ကိုမောင်နှမတွေသာ သိသွားရင် ငါ့အပေါ်မှာ သေချာပေါက် အမြင်ပြောင်းသွားကြမှာပဲ။ ငါ့အပေါ် ခေါင်းဆောင်ရဲ့ သုံးသပ်ချက်ကလည်း အများကြီး တိုးတက်လာမှာ” ပေါ့။ ကျွန်မက သိသိသာသာ ကြွားလုံးထုတ်နေတဲ့ပုံ မပေါက်ပေမဲ့၊ ကိုယ့်တန်ဖိုးက ရုတ်တရက် မြင့်တက်သွားသလိုမျိုး ကိုယ့်ကိုယ်ကိုယ် အထင်ကြီးတဲ့စိတ်က ကျွန်မအထဲမှာ တောက်လျှောက် ရှိနေခဲ့တယ်။

တစ်ခါတုန်းက ကျွန်မနဲ့ တွဲလုပ်နေတဲ့ ညီအစ်မတစ်ယောက်က ပြောတယ်။ “အစ်မရဲ့ အလုပ်လုပ်နိုင်စွမ်းနဲ့ဆို ရာထူးတိုးသင့်တာ။ ဒါပေမဲ့ ဒီမှာက အစ်မကို ပိုလိုအပ်တယ်၊ ပြီးတော့ အစ်မလုပ်နေတဲ့ တာဝန်က လူတိုင်း ၀င်ပြီး အစားထိုးလို့ရတဲ့အရာ မဟုတ်ဘူးလေ” တဲ့။ ဒါကို ကြားလိုက်ရတော့ ဘုန်းရောင် ထွန်းလင်းနေသလို ခံစားရပြီး ဝမ်းသာသွားတယ်။ ပြီးတော့ တွေးမိတယ်၊ “ငါက ခေါင်းဆောင်တစ်ယောက် မဟုတ်ပေမဲ့၊ ညီအစ်ကိုမောင်နှမတွေရဲ့ စိတ်နှလုံးထဲမှာ အရေးပါတဲ့ နေရာတစ်ခု ရှိနေတုန်းပဲ” ပေါ့။ ဒီလို ကိုယ့်ကိုယ်ကိုယ် အထင်ကြီးတဲ့စိတ်ကို ခံစားနေတုန်းမှာပဲ၊ ရုတ်တရက် တွေးမိလိုက်တယ်။ “နောက်ထပ်လုပ်မယ့်ပုံသာ အရွေးမခံရရင်၊ ညီအစ်ကိုမောင်နှမတွေက ငါ့ကို အထင်ကြီးပါ့ဦးမလား” ပေါ့။ ကျွန်မမှာ ပြောပြလို့မရနိုင်တဲ့ စိုးရိမ်စိတ်တစ်ခု ဖြစ်လာတယ်။ ငါ့တာဝန်ရဲ့ ရလဒ်တွေက တက်ပဲတက်ရမယ်၊ ကျလို့မဖြစ်ဘူး၊ ဘာလို့လဲဆိုတော့ ရလဒ်တွေ ကျသွားရင် ငါ့ရဲ့ ဂုဏ်ရောင် ပျောက်ကွယ်သွားလိမ့်မယ်လို့ တွေးမိတယ်လေ။ ကျွန်မ ကိုယ့်ကိုယ်ကိုယ် ပြောလိုက်တယ်။ “ငါ ဆက်ပြီး ကြိုးစားလုပ်ရမယ်၊ ဒီလအတွက်ပုံက အရွေးခံရမှ ဖြစ်မယ်၊ ပြီးတော့ တန်ဖိုးရှိတဲ့ အတွေ့အကြုံဆိုင်ရာ သက်သေခံချက်တွေကို ဆက်ရေးရမယ်။ ဒီလိုမှပဲ ငါ့ရဲ့ လက်ရှိ ဂုဏ်ရောင်ကို ထိန်းထားနိုင်မှာ” ပေါ့။ အဲဒီနောက်ပိုင်းမှာ ကျွန်မ ဘာပဲလုပ်လုပ် ခေါင်းဆောင် ကျေနပ်အောင် ဘယ်လိုလုပ်ရမလဲ၊ ညီအစ်ကိုမောင်နှမတွေရဲ့ အထင်ကြီးလေးစားမှုကို ဘယ်လိုရယူမလဲ ဆိုတာကိုပဲ တောက်လျှောက် တွေးနေမိတော့တယ်။ တစ်ခါတော့ အလုပ်ရဲ့ တိုးတက်မှုအခြေအနေနဲ့ ညီအစ်ကိုမောင်နှမတွေရဲ့ တာဝန်ထမ်းဆောင်မှုအကြောင်း မေးဖို့ ခေါင်းဆောင်က စာရေးလာတယ်။ သူတို့အလုပ်အကြောင်း ကျွန်မ သိပ်မရင်းနှီးမှန်း သတိထားမိလိုက်တဲ့အခါ၊ ကျွန်မမှာ ဝန်တာထားတဲ့စိတ်ရှိပြီး တာဝန်ယူတတ်တဲ့သူလို့ ခေါင်းဆောင် မြင်အောင်လို့ ကိုယ့်တာဝန်ကို အမြန်ချထားပြီး အဲဒါကို စုံစမ်းခဲ့တယ်။ ခေါင်းဆောင်က အခုတစ်လော ဘာလို့ တရားဟောချက်တွေ မရေးတာလဲလို့ မေးတော့ ကျွန်မ တွေးမိတယ်၊ “တစ်ခုခုရေးဖို့ ငါ အမြန်ဆုံး အချိန်ရအောင်လုပ်မှ ဖြစ်မယ်။ မရေးရင် ငါ့မှာ အရင်ကလို ဝန်တာထားတဲ့စိတ် မရှိတော့ဘူးလို့ ခေါင်းဆောင် ထင်သွားမလား။ ဒါဆိုရင် သူ ငါ့အပေါ် အကောင်းမြင်နေတာက ပျက်စီးသွားမှာမဟုတ်ဘူးလား” ပေါ့။ အဲဒီအချိန်တုန်းက ကျွန်မမှာ အချိန်မလောက်ဘူးလို့ အမြဲ ခံစားနေရတယ်။ ပြီးတော့ ခေါင်းဆောင် တောင်းဆိုတာတွေကို အချိန်မီ မပြီးရင် သူက ငါ့ကို အထင်သေးသွားမလားလို့ အမြဲ စိုးရိမ်နေခဲ့တယ်။ နေ့တိုင်း အလုပ်ရှုပ်နေတော့ ဝတ်ပြုခြင်းတွေလည်း ပုံမှန် မလုပ်ဖြစ်တော့ဘူး။ တစ်ခါတလေ တစ်နေ့လုံး အလုပ်ရှုပ်ပြီးတဲ့အခါ ကိုယ့်ရဲ့ ဖောက်ပြန်ပျက်စီးမှုကို ထုတ်ဖော်ခြင်းတွေကို သတိမထားမိသလို၊ ဘာသင်ခန်းစာ ယူသင့်မှန်းလည်း မသိတော့ဘူး။ ပုံတွေလုပ်တဲ့အခါ၊ အခုလုပ်နေတဲ့ပုံက အရင်ပုံတွေလောက် မကောင်းရင် ဘယ်လိုလုပ်မလဲဆိုပြီး စိုးရိမ်မိတယ်။ တစ်ခါတလေ ပိုကောင်းတဲ့ ရလဒ်တွေရဖို့အတွက် ကျွန်မ အကြာကြီး စဉ်းစားပြီးတော့ ဘာဆုံးဖြတ်ရမှန်းမသိ ဗျာများနေတတ်တယ်။ ကြာလာတော့ ပုံတွေလုပ်တဲ့အခါ ကျွန်မရဲ့ အတွေးတွေက သိပ်မကြည်လင်တော့ဘူး။ ကိုယ့်တာဝန်ကို ထမ်းဆောင်ရတာ ဘာလို့ ဒီလောက် ခက်ခဲလာတာလဲလို့ တွေးရင်း ကျွန်မ စဉ်းစားရခက်လာတယ်။ ငါ့ဉာဏ်က ဘာလို့ အရင်ကလောက် မထက်မြက်တော့တာလဲပေါ့။

တွေ့ဆုံပွဲပြီးတဲ့နောက် ညီအစ်မတစ်ယောက်နဲ့ ကျွန်မရဲ့ အခြေအနေအကြောင်း ပြောဖြစ်တယ်။ ညီအစ်မရဲ့ သတိပေးမှုကြောင့် ကျွန်မ ပြန်သုံးသပ်မိပြီး သဘောပေါက်သွားတယ်။ ဒီအချိန်အတောအတွင်းမှာ ငါ့တာဝန်ရဲ့ ထိရောက်မှု ကျသွားမှာကို ငါ တောက်လျှောက် ကြောက်နေခဲ့တာကိုး။ ညီအစ်ကိုမောင်နှမတွေရဲ့ စိတ်နှလုံးထဲက ငါ့ရဲ့ ပုံရိပ်ကောင်း ပျောက်သွားမှာကို စိုးရိမ်ပြီး ငါ့ရဲ့ ဂုဏ်ရောင်ကို ထိန်းထားဖို့ တောက်လျှောက် ကြိုးစားနေခဲ့တာပဲ။ ဘုရားသခင်က ဒီလိုအခြေအနေမျိုးတွေကို ဖော်ထုတ်ထားတာကို ကျွန်မ သတိရမိတာနဲ့ ဘုရားနှုတ်ကပတ်တော်တွေကို ရှာဖတ်ခဲ့တယ်။ ဘုရားသခင်က ပြောသည် “လောကီနယ်ပယ်တစ်ခုတွင် အောင်မြင်မှု အနည်းငယ်ရပြီး ကျော်ကြားလာသူ များစွာသည် ကျော်ကြားမှုနှင့် အကျိုးအမြတ်ဖြင့် စိတ်ကူးယဉ်ကြပြီး မိမိတို့ကိုယ်ကို စ၍ အထင်ကြီးလာကြသည်။ အမှန်တွင် သူတစ်ပါးကပေးသော လေးစားမှု၊ ချီးမွမ်းမှု၊ အတည်ပြုမှုနှင့် အသိအမှတ်ပြုမှုတို့သည် ယာယီဂုဏ်ပြုခြင်းများသာလျှင် ဖြစ်သည်။ ယင်းတို့သည် အသက်ကို ကိုယ်စားမပြုသကဲ့သို့ ယင်းက လူသည် မှန်ကန်သောလမ်းကြောင်းကို လျှောက်နေသည်ဟုလည်း မဆိုလိုပေ။ ၎င်းတို့သည် ယာယီဂုဏ်ပြုခြင်းနှင့် ဂုဏ်ကျက်သရေများသာလျှင် ဖြစ်သည်။ ဤဂုဏ်ကျက်သရေများကား အဘယ်နည်း။ ၎င်းတို့သည် အစစ်အမှန်ဖြစ်သလော သို့မဟုတ် အနှစ်မဲ့သလော။ (အနှစ်မဲ့သည်။) ယင်းတို့သည် ကြွေသောကြယ်များနှင့် တူကာ အလင်းတန်းထွန်းလင်းပြီး ပျောက်ကွယ်သွားကြသည်။ လူတို့သည် ထိုကဲ့သို့သော ဂုဏ်ကျက်သရေ၊ ဂုဏ်ပြုခြင်း၊ လက်ခုပ်သြဘာ၊ အောင်ပန်းနှင့် ချီးမွမ်းခြင်းများကို ရရှိပြီးနောက် သူတို့သည် လက်တွေ့ဘဝသို့ ပြန်သွားကာ အသက်ရှင်သင့်သည့်အတိုင်း နေထိုင်ကြရန်လိုသေးသည်။ အချို့သောလူများသည် ဤအရာကို မမြင်နိုင်ဘဲ လက်တွေ့မကျသော ဤအရာများနှင့်အတူ ထာဝရနေသွားဖို့ ဆန္ဒရှိကြသည်။ လူတို့သည် ဤပတ်ဝန်းကျင်မျိုးနှင့် အခြေအနေမျိုးတွင် နေသည့်အခါတွင် ရရှိသောခံစားရပုံကြောင့် ယင်းတို့ထဲတွင် အသက်ရှင်နေထိုင်လိုကြသည်။ ဤခံစားမှုကို ထာဝရပျော်မွေ့ချင်ကြသည်။ အကယ်၍ ယင်းကို မပျော်မွေ့နိုင်လျှင် မှားယွင်းသောလမ်းကြောင်းကို စတင်လျှောက်ကြတော့သည်။ အချို့က ကိုယ့်ကိုယ်ကိုယ် ထုံထိုင်းစေရန် အရက်သောက်ခြင်းနှင့် မူးယစ်ဆေးသုံးစွဲခြင်းကဲ့သို့သော နည်းလမ်းအမျိုးမျိုးကို အသုံးပြုကြသည်။ ဤသည်မှာ စာတန်၏ကမ္ဘာတွင် နေထိုင်ကြသော လူသားများသည် ကျော်ကြားမှုနှင့် အကျိုးအမြတ်ကို ချဉ်းကပ်ပုံဖြစ်သည်။ လူတစ်ဦးသည် ကျော်ကြားလာပြီး ဂုဏ်အသရေအနည်းငယ် ရလာသည်နှင့် ၎င်းတို့သည် ဦးတည်ချက်ပျောက်သွားတတ်ကြပြီး ၎င်းတို့ မည်သို့ပြုမူသင့်သည်၊ မည်သည့်အရာကို လုပ်သင့်သည်ကို မသိကြပေ။ သူတို့သည် စိတ်ကူးယဉ်ပြီး ပြန်မဆင်းနိုင်ကြတော့။ ယင်းသည် အန္တရာယ်ရှိ၏။ ထိုသို့သော အခြေအနေမျိုး၌ သင်တို့နေဖူးသလော သို့မဟုတ် ထိုအပြုအမူမျိုး ပြသဖူးသလော။ (ဤသို့လုပ်ဖူးပါ၏။) ဤအရာကို မည်သည့်အရာက ဖြစ်စေသနည်း။ လူတို့သည် ဖောက်ပြန်ပျက်စီးသော စိတ်သဘောထားများ ရှိသောကြောင့်ဖြစ်သည်။ ၎င်းတို့သည် အလွန်ဂုဏ်မောက်ပြီး မာနထောင်လွှားလွန်းသည်၊ စုံစမ်းသွေးဆောင်ခြင်း သို့မဟုတ် ချီးမွမ်းခြင်းကို မခံနိုင်ကြသည့်အပြင် သမ္မာတရားကို မလိုက်စားကြပေ သို့မဟုတ် နားမလည်ကြပေ။ ၎င်းတို့သည် မိမိတို့ ရရှိထားသော သေးငယ်သော အောင်မြင်မှု သို့မဟုတ် ဂုဏ်အသရေကြောင့်ပင် ထူးခြားနေသည်ဟု တွေးထင်ကြသည်။ သူတို့သည် ကြီးမြတ်သောပုဂ္ဂိုလ် သို့မဟုတ် မဟာသူရဲကောင်း ဖြစ်လာပြီဟု ထင်မြင်ကြသည်။ ဤကျော်ကြားမှု၊ အကျိုးအမြတ်နှင့် ဂုဏ်အသရေတို့အားလုံးကို တွေ့ကြုံရသည်တွင် မိမိကိုယ်ကို အထင်မကြီးမိလျှင် အပြစ်တစ်ခုဖြစ်မည်ဟု ထင်မှတ်ကြသည်။ သမ္မာတရားကို နားမလည်သောလူများသည် မည်သည့်အချိန် သို့မဟုတ် နေရာ၌မဆို မိမိတို့ကိုယ်ကို အထင်ကြီးနိုင်ဖွယ် ရှိကြသည်။ ၎င်းတို့သည် မိမိတို့ကိုယ်ကို အလွန်အမင်း စတင် အထင်ကြီးသည့်အခါတွင် ၎င်းတို့အနေဖြင့် ပြန်လည်နှိမ့်ချရန် လွယ်ကူသလော။ (မလွယ်ကူပါ။) ဆင်ခြင်တုံတရား အနည်းငယ်ရှိသည့် လူများသည် အကြောင်းပြချက် မရှိဘဲ မိမိတို့ကိုယ်ကို အထင်မကြီးကြချေ။ ၎င်းတို့ မည်သည့်အရာမျှ စွမ်းဆောင်မရရှိသေးသည့်အခါ၊ မည်သည့်အရာမျှ ပေးစရာမရှိသည့်အခါ၊ ပြီးလျှင် အုပ်စုထဲမှ မည်သူမျှ ၎င်းတို့အား အာရုံမစိုက်သည့်အခါ ၎င်းတို့သည် မိမိတို့ကိုယ်ကို အထင်ကြီးလိုခဲ့လျှင်ပင် အထင်မကြီးနိုင်ကြချေ။ ၎င်းတို့သည် အနည်းငယ် မာနထောင်လွှားပြီး အတ္တသဘောရှိနိုင်သည်၊ သို့မဟုတ် ၎င်းတို့၌ အတော်အတန် ပါရမီရှိသည်၊ အခြားသူများထက် တော်သည်ဟု ၎င်းတို့ ခံစားကောင်း ခံစားနိုင်သည်၊ သို့ရာတွင် ၎င်းတို့သည် မိမိတို့ကိုယ်ကို အထင်ကြီးနိုင်ဖွယ် မရှိကြချေ။ မည်သည့်အခြေအနေမျိုးတွင် လူများသည် မိမိတို့ကိုယ်ကို အထင်ကြီးကြသနည်း။ အခြားသူများက ၎င်းတို့အား အောင်မြင်မှုအချို့အတွက် ချီးမွမ်းသည့်အချိန်တွင် ဖြစ်သည်။ ၎င်းတို့သည် အခြားသူများထက်တော်သည်၊ အခြားသူများသည် သာမန်ဖြစ်ပြီး သာမညောင်ညဖြစ်သည်၊ ၎င်းတို့သာလျှင် ဂုဏ်အဆင့်အတန်းရှိသည့် သူတစ်ဦးဖြစ်ပြီး အခြားသူများနှင့် အလွှာအတန်းအစားချင်း သို့မဟုတ် အဆင့်ချင်းမတူ၊ ၎င်းတို့သည် ထိုသူတို့ထက် ပို၍မြင့်မားသည်ဟု ၎င်းတို့က တွေးထင်ကြသည်။ ဤသည်မှာ ၎င်းတို့သည် မိမိတို့အရှိအတိုင်းထက် သာ၍ မြင့်မားလာသည့်ပုံဖြစ်သည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောဆွေးနွေးချက်များ၊ ကျင့်ကြံပြုမူခြင်းတွင် လမ်းပြသင့်သည့် စည်းမျဉ်းများ) ဒီဘုရားနှုတ်ကပတ်တော် စာပိုဒ်ကို ဖတ်ပြီးတဲ့နောက်၊ ဒါက ငါ့အခြေအနေကို ဖော်ပြနေတာပဲလို့ လေးလေးနက်နက် ခံစားလိုက်ရတယ်။ လူတွေက အောင်မြင်မှုတချို့ ရလာတဲ့အခါ၊ ဒါမှမဟုတ် နာမည်ကျော်ကြားမှုတချို့ ရလာတဲ့အခါ ဂုဏ်သရေနဲ့ ဂုဏ်ရောင်ကို စပြီး မွေ့လျော်လာကြတယ်၊ ပြီးတော့ ဒါကို ဆုပ်ကိုင်ထားချင်ကြပြီး သူများတွေ အထင်ကြီးလေးစားတာကို ခံရတဲ့ ခံစားချက်ကို ထာဝရ စံစားချင်ကြတယ်လို့ ဘုရားသခင်က ပြောထားတယ်။ ဒါက စာတန်ရဲ့ ဖျက်ဆီးခြင်းကို ခံရပြီးနောက်မှာ နာမည်ကျော်ကြားမှုနဲ့ အဆင့်အတန်းအပေါ် လူတွေရဲ့ ရှုမြင်ပုံပါပဲ။ ဒါကိုကြည့်ပြီး ဘာသာတရား မရှိသူတွေရဲ့ လောကထဲက နာမည်ကြီးတွေ အများကြီးကို ကျွန်မ သွားသတိရတယ်။ သူတို့က နာမည်ကြီးလာပြီးတဲ့နောက် သူများတွေရဲ့ အထင်ကြီးအားကျမှုနဲ့ ချီးမွမ်းမှုကို ပိုရဖို့အတွက် သူတို့ရဲ့ ပုံရိပ်ကို တည်ဆောက်ဖို့နဲ့ ကိုယ့်ကိုယ်ကိုယ် ဟန်လုပ်ပြဖို့ ဘာမဆို လုပ်ကြတယ်လေ။ ဒါက ကျွန်မ ဖြစ်ပျက်နေတဲ့ ပုံစံအတိုင်း အတိအကျပဲ မဟုတ်ဘူးလား။ ကျွန်မလုပ်တဲ့ ပုံတွေနဲ့ ရေးတဲ့ ဆောင်းပါးတွေ အရွေးခံရပြီးကတည်းက၊ ပြီးတော့ ခေါင်းဆောင်နဲ့ ဘေးနားက ညီအစ်ကိုမောင်နှမတွေက ကျွန်မကို ချီးမွမ်းကြပြီးကတည်းက ကျွန်မ စပြီး ဘဝင်မြင့်လာခဲ့တာ။ လူအုပ်ကြားမှာ ထင်ပေါ်နေတဲ့ နာမည်ကြီးတစ်ယောက်လိုမျိုး ကျွန်မတန်ဖိုးက ရုတ်တရက် တက်သွားသလို ခံစားရပြီး ညီအစ်ကိုမောင်နှမတွေဆီက ဒီချီးမွမ်းမှုနဲ့ အထင်ကြီးအားကျမှုကို စပြီး မွေ့လျော်လာခဲ့တယ်။ ကျွန်မတာဝန်ကို ကောင်းကောင်း ဆက်မလုပ်ရင် ညီအစ်ကိုမောင်နှမတွေရဲ့ အမြင်မှာရှိတဲ့ ကျွန်မရဲ့ ပုံရိပ်ကောင်း ပျောက်ကွယ်သွားမှာကိုတောင် စိုးရိမ်ခဲ့တယ်။ ဒီဂုဏ်သရေနဲ့ ဂုဏ်ရောင်ကို ထိန်းသိမ်းဖို့အတွက် ကျွန်မတာဝန်တွေမှာ ခေါင်းဆောင်ရဲ့ ချီးမွမ်းမှုကို ရဖို့ ဘယ်လိုလုပ်ရမလဲ ဆိုတာကိုပဲ အမြဲ တွေးနေခဲ့တာ။ ကျွန်မက နာမည်ကျော်ကြားမှုနဲ့ အဆင့်အတန်းကိုပဲ လုံးလုံးလျားလျား လိုက်စားနေခဲ့ပြီး ဘုရားသခင်ကို အတိုက်အခံလုပ်တဲ့ လမ်းကြောင်းကို လျှောက်နေခဲ့တာ။ လမ်းကြောင်းမှားပေါ် ရောက်နေမှန်း ပေါ်လွင်လာတဲ့အတွက် ဘုရားသခင်ရဲ့ လမ်းပြမှုကို မရနိုင်ဘဲ ကျွန်မ စိတ်မကြည်လင်တာက အဆန်းမဟုတ်ပါဘူး။ ကျွန်မ စိတ်နှလုံးက ဘုရားသခင်ဆီကနေ ဝေးကွာနေတာ ကြာပြီမို့လို့ ဘုရားသခင်က ကျွန်မကို ရွံရှာပြီး သူ့မျက်နှာတော်ကို ကွယ်ဝှက်ခဲ့တာပေါ့။

အဲဒီနောက်မှာ ကျွန်မ ပြဿနာတွေကို ဆက်ပြီး ပြန်သုံးသပ်ခဲ့တယ်။ ဘုရားနှုတ်ကပတ်တော်တချို့ကို ကျွန်မ ဖတ်ခဲ့တယ်။ “စာတန်သည် လူတို့၏ အတွေးများကို ထိန်းချုပ်ရန်အတွက် ကျော်ကြားမှုနှင့် အကျိုးအမြတ်ကို အသုံးပြုပြီး လူတို့အား ဤအရာနှစ်ခုမှလွဲ၍ အခြားမည်သည့်အရာကိုမျှ မတွေးစေရန် လုပ်ဆောင်သည်။ ပြီးလျှင် ကျော်ကြားမှုနှင့် အကျိုးအမြတ်အတွက် ရုန်းကန်စေသည်။ ကျော်ကြားမှုနှင့် အကျိုးအမြတ်အတွက် ဒုက္ခခံစေသည်။ ကျော်ကြားမှုနှင့် အကျိုးအမြတ်အတွက် အရှက်ရခြင်းကို သည်းခံပြီး လေးလံသော ဝန်ထုပ်ဝန်ပိုးများကို ခံယူစေသည်။ ကျော်ကြားမှုနှင့် အကျိုးအမြတ်အတွက် အရာရာတိုင်းကို စတေးစေသည်။ အကဲဖြတ်ချက်၊ သို့မဟုတ် ဆုံးဖြတ်ချက်တိုင်းကို ကျော်ကြားမှုနှင့် အကျိုးအမြတ်အတွက် ပြုလုပ်စေသည်။ ဤသို့ဖြင့် စာတန်သည် လူတို့အပေါ် မမြင်ရသော အချုပ်အနှောင်များထားရှိသည်။ လူတို့အပေါ်တွင် ဤအချုပ်အနှောင်များရှိသဖြင့် ၎င်းတို့သည် ချိုးဖျက်လွတ်မြောက်ရန် စွမ်းရည် သို့မဟုတ် သတ္တိလည်းမရှိပေ။ ၎င်းတို့သည် သတိမထားမိဘဲ ကြီးမားသော အခက်အခဲဖြင့် တစ်ဆင့်ချင်း လေးလံစွာ လျှောက်လှမ်းလျက် ဤအချုပ်အနှောင်များကို ထမ်းပိုးထားရသည်။ ဤကျော်ကြားမှုနှင့် အကျိုးအမြတ်အတွက် အလို့ငှာ လူသားမျိုးနွယ်သည် ဘုရားသခင်ထံမှ သွေဖည်၍ ကိုယ်တော်အား သစ္စာဖောက်ပြီး တိုး၍ ကောက်ကျစ်ဆိုးယုတ် လာကြသည်။ ဤနည်းဖြင့် မျိုးဆက်တစ်ခုပြီး တစ်ခုသည် စာတန်၏ ကျော်ကြားမှုနှင့် အကျိုးအမြတ် အကြားတွင် ဖျက်ဆီးခံကြရ၏။” (နှုတ်ကပတ်တော်၊ အတွဲ (၂)၊ ဘုရားသခင်ကို သိကျွမ်းခြင်းနှင့် စပ်လျဉ်း၍၊ အတုမရှိ ဘုရားသခင်ကိုယ်တော်တိုင် (၆)) “စာတန်သည် လူတို့အနေဖြင့် ၎င်း၏ ရှင်သန်မှု နည်းလမ်းများနှင့် ဥပဒေသများကို အမှုမဲ့အမှတ်မဲ့ လက်ခံစေဖို့၊ ဘဝရည်မှန်းချက်များနှင့် ဘဝဦးတည်ချက်များ ဖြစ်စေဖို့နှင့် ဘဝရည်သန်မျှော်မှန်းချက်များ ပိုင်ဆိုင်လာစေဖို့ ထိုမျှမကြမ်းတမ်းသော၊ လူတို့၏ အယူအဆများနှင့် အလွန်ပင် ကိုက်ညီသော နည်းစနစ်တစ်ခုဖြစ်သည့် အလွန် သိမ်မွေ့သော နည်းစနစ်ကို အသုံးပြုလေသည်။ မိမိတို့၏ အသက်တာ ရည်သန်မျှော်မှန်းချက်များနှင့်ပတ်သက်၍ လူတို့၏ သရုပ်ဖော်ချက်များက မည်မျှကြီးကျယ်ခမ်းနားပါစေ ဤရည်သန်မျှော်မှန်းချက်များသည် ကျော်ကြားမှုနှင့် အကျိုးအမြတ်တို့ကိုသာ အစဉ်သဖြင့် ဗဟိုပြုထားသည်။ မည်သည့်ကြီးမြတ်သောသူဖြစ်စေ၊ ထင်ရှားသောလူတစ်ဦးဖြစ်စေ၊ မည်သည့်သူတစ်ဦးတလေဖြစ်စေ ၎င်းတို့၏ ဘဝတစ်လျှောက်တွင် လိုက်ရှာဖွေသည့်အရာမှန်သမျှမှာ ‘ကျော်ကြားမှု’ နှင့် ‘အကျိုးအမြတ်’ ဟူသည့် ဤစကားနှစ်လုံးနှင့်သာ ဆက်စပ်နေ၏။ လူတို့သည် ကျော်ကြားမှုနှင့် အကျိုးအမြတ်ကို ၎င်းတို့ ရကြသည်နှင့် တစ်ပြိုင်နက် မြင့်မားသော အဆင့်အတန်းနှင့် များစွာသော ဥစ္စာပစ္စည်းတို့ကို ပျော်မွေ့ခံစားရန်နှင့် ဘဝကို ပျော်မွေ့ခံစားရန် အရင်းအနှီး ၎င်းတို့၌ ရှိသည်ဟု ထင်မြင်ကြသည်။ ၎င်းတို့တွင် ကျော်ကြားမှုနှင့် အကျိုးအမြတ်ရှိသည်နှင့်တစ်ပြိုင်နက် ပျော်ရွှင်ကြည်နူးမှုကို လိုက်စားရန်နှင့် ဇာတိပကတိ၏ ပျော်ရွှင်မှုကို ထင်ရာမြင်ရာ ခံစားရန် အရင်းအနှီးရှိသည်ဟု တွေးထင်ကြသည်။ ၎င်းတို့ လိုအင်ဆန္ဒရှိသည့် ဤကျော်ကြားမှုနှင့် အကျိုးအမြတ်တို့အတွက် လူတို့သည် ပျော်ရွှင်စွာနှင့် အမှုမဲ့အမှတ်မဲ့ဖြင့် ၎င်းတို့၏ ခန္ဓာကိုယ်၊ စိတ်နှလုံးနှင့် ၎င်းတို့တွင် ရှိသမျှအရာအားလုံးအပြင် ၎င်းတို့၏ ရှေ့ရေးနှင့် ကံကြမ္မာတို့ကို စာတန်ထံသို့ လွှဲပြောင်းပေးအပ်ကြသည်။ ၎င်းတို့သည် လုံးဝအကြွင်းမဲ့ သံသယမရှိဘဲ၊ သင်္ကာမကင်းဖြစ်ခြင်း စိုးစဉ်းမျှပင် မရှိဘဲ၊ ပြီးလျှင် ၎င်းတို့၏ တစ်ချိန်က ပိုင်ဆိုင်ခဲ့ကြသည့် အရာအားလုံးကို ပြန်လည်ရယူရန် အစဉ်သဖြင့် သိမြင်ခြင်း မရှိဘဲ ထိုသို့ လုပ်ဆောင်ကြခြင်းဖြစ်သည်။ လူများသည် စာတန်ထံတွင် မိမိတို့ကိုယ်ကို ပေးအပ်ကြပြီးဖြစ်ကာ ၎င်းကို ဤနည်းဖြင့် သစ္စာစောင့်သိလာသည်နှင့်တစ်ပြိုင်နက် မိမိတို့ကိုယ်ကို ထိန်းချုပ်မှုတစ်ခုတလေ ပြန်လည်ရရှိနိုင်သလော။ သေချာပေါက် မဖြစ်နိုင်ပေ။ စာတန်က ၎င်းတို့ကို လုံးဝအကြွင်းမဲ့ ထိန်းချုပ်ထားသည်။ ၎င်းတို့သည် ဤနွံအိုင်ထဲသို့ လုံးဝအကြွင်းမဲ့ နစ်မြုပ်သွားကြပြီး ဖြစ်ကာ၊ မိမိကိုယ်ကို ပြန်ရုန်းထွက်ရန် မတတ်နိုင်ကြပေ။ လူတစ်ယောက်သည် ကျော်ကြားမှုနှင့် အကျိုးအမြတ်တွင် နစ်မြုပ်သွားသည်နှင့်၊ တောက်ပသောအရာ၊ တရားမျှတသောအရာ သို့မဟုတ် လှပ၍ ကောင်းမွန်သော အရာများကို ရှာဖွေခြင်း မရှိတော့ပေ။ ဤသည်မှာ အဘယ်ကြောင့်ဆိုသော် လူများအတွက်မူ ကျော်ကြားမှုနှင့် အကျိုးအမြတ်တို့၏ သွေးဆောင်မှုသည် အလွန်ပင် ကြီးမားလွန်းသောကြောင့် ဖြစ်သည်။ ဤအရာများသည် လူတို့အနေဖြင့် ၎င်းတို့၏ ဘဝတစ်လျှောက်လုံးတွင်လည်းကောင်း၊ ထာဝရကာလအတွက်ပင် အဆုံးမရှိ လိုက်စားနိုင်သောအရာများဖြစ်သည်။ ဤသည်မှာ အမှန်တကယ်ဖြစ်သော အခြေအနေ မဟုတ်လော။” (နှုတ်ကပတ်တော်၊ အတွဲ (၂)၊ ဘုရားသခင်ကို သိကျွမ်းခြင်းနှင့် စပ်လျဉ်း၍၊ အတုမရှိ ဘုရားသခင်ကိုယ်တော်တိုင် (၆)) ဘုရားနှုတ်ကပတ်တော်တွေကို ပြန်သုံးသပ်ကြည့်လိုက်တော့၊ စာတန်က လူတွေကို ဖျက်ဆီးဖို့ နာမည်ကြီးခြင်းနဲ့ အကျိုးအမြတ်ကို ဘယ်လိုသုံးလဲဆိုတာကို နောက်ဆုံးမှာ ကျွန်မ စပြီး ပိုင်းခြားသိမြင်လာတယ်။ စာတန်က လူတွေကို သွေးဆောင်ပြီး ဖျက်ဆီးဖို့အတွက် လူ့အယူအဆတွေနဲ့ ကိုက်ညီတဲ့ နည်းလမ်းတွေကို သုံးတယ်။ လူတွေကို မှားယွင်းတဲ့ ဘဝအမြင်တွေ တည်ဆောက်စေပြီး ဆိုးညစ်တဲ့ လမ်းကြောင်းကို တဖြည်းဖြည်း လျှောက်စေတယ်။ “သစ်မှာ အခေါက်၊ လူမှာ ဂုဏ်သိက္ခာ”၊ “လူသားသည် အထက်သို့ ရုန်းကန်ဆန်တက်သည်၊ ရေသည်နိမ့်ရာသို့ စီးဆင်း၏”၊ ပြီးတော့ “ငန်းတစ်ကောင်သည် ၎င်းပျံသန်းသည့်နေရာတိုင်းတွင် အော်မြည်သကဲ့သို့ လူတစ်ဦးသည်လည်း ရောက်ရှိသည့်နေရာတိုင်းတွင် သူ့အမည်ကို ချန်ထားခဲ့၏” ဆိုတဲ့ အတွေးအခေါ်မျိုးတွေကို စာတန်က လူတွေထဲ သွတ်သွင်းပေးလိုက်တယ်။ အဲဒါက လူတွေကို သာလွန်တဲ့သူ ဖြစ်ချင်အောင်၊ သူများတွေ အထင်ကြီးလေးစားတဲ့သူ ဖြစ်ချင်အောင် လုပ်တာပေါ့။ လူတွေအတွက်တော့ ဒါက သူတို့အယူအဆတွေနဲ့ ကိုက်ညီပုံပေါက်တယ်၊ ဘာလို့လဲဆိုတော့ ဂုဏ်သရေနဲ့ အဆင့်အတန်း ရှိရင် သူများတွေရဲ့ အားကျမှုနဲ့ လေးစားမှုကို ရနိုင်တယ်၊ ပြီးတော့ သွားလေရာရာမှာ ထောက်ခံမှုနဲ့ မျက်နှာသာပေးမှုကို ခံရနိုင်တယ်လေ။ အဲဒါတွေက လူတစ်ယောက်ရဲ့ မာန်မာနကို အရမ်း ကျေနပ်စေတဲ့အရာတွေ မဟုတ်လား။ ဒီပန်းတိုင်ကို ရောက်ဖို့အတွက် လူတွေက ကြိုးစားလုပ်ကိုင်ကြတယ်၊ ရုန်းကန်ကြတယ်၊ နာမည်ကြီးဖို့နဲ့ အကျိုးအမြတ်အတွက် ပြိုင်ဆိုင်ကြတယ်၊ လှည့်ဖြားပြီး ကြံစည်ကြတယ်၊ ပြီးတော့ အသေအလဲ တိုက်ခိုက်ကြတယ်။ စာတန်က နာမည်ကြီးခြင်းနဲ့ အကျိုးအမြတ်ကို သုံးပြီး လူတွေကို ဖျက်ဆီးတယ်၊ အပြစ်ဒုစရိုက် တွင်းနက်ထဲကို တစ်ဆင့်ပြီးတစ်ဆင့် မျှားခေါ်သွားတာ။ ကျွန်မရဲ့ အပြုအမူကို ပြန်သုံးသပ်ကြည့်မိတယ်။ မကြာသေးခင်က ကျွန်မအလုပ်မှာ ရလဒ်တချို့ ထွက်လာပြီး ခေါင်းဆောင်နဲ့ ညီအစ်ကိုမောင်နှမတွေရဲ့ ချီးမွမ်းမှုကို ရကတည်းက၊ ကျွန်မမှာ ဝန်တာထားတဲ့စိတ်နဲ့ သမ္မာတရား လက်တွေ့ကျမှုတွေ ရှိတယ်လို့ ထင်ခဲ့တယ်။ ပြီးတော့ သူများတွေရဲ့ အထင်ကြီးတာ၊ ချီးမွမ်းတာ ခံရတာကို စပြီး မွေ့လျော်လာတယ်၊ ဒီဂုဏ်သရေနဲ့ ဂုဏ်ရောင် ထာဝရ တည်တံ့ပါစေလို့ မျှော်လင့်ခဲ့တယ်။ တစ်ချိန်တည်းမှာပဲ၊ တကယ်လို့ တစ်နေ့နေ့မှာ တာဝန်တွေမှာ ကျွန်မရဲ့ ထိရောက်မှု ကျသွားရင် ဒီဂုဏ်သရေနဲ့ ဂုဏ်ရောင် ပျောက်သွားမှာကို ကြောက်ခဲ့တယ်။ ဒါကြောင့် သူများတွေ မြင်အောင်လို့ ကျွန်မ တာဝန်တွေကို စလုပ်ခဲ့တာ။ ကျွန်မ စိတ်နှလုံးမှာ ဘုရားသခင်အတွက် နေရာမရှိတော့တာ ကြာပြီ။ သူများတွေ ကျွန်မကို အထင်ကြီးအောင် ဘယ်လိုလုပ်ရမလဲ ဆိုတာကိုပဲ တွေးတော့တယ်။ နည်းပညာတွေ လေ့လာတာပဲဖြစ်ဖြစ်၊ ပုံတွေလုပ်တာပဲဖြစ်ဖြစ်၊ ကျွန်မလုပ်သမျှ အရာအားလုံးက ကျွန်မဟာ တာဝန်ယူစိတ်ရှိတယ်၊ တာဝန်မှာ ဝန်တာထားတဲ့စိတ် ရှိတယ်ဆိုတာ ညီအစ်ကိုမောင်နှမတွေကို ပြဖို့ပဲ။ အဲဒီလိုနည်းနဲ့ သူတို့စိတ်နှလုံးထဲက ကျွန်မရဲ့ အဆင့်အတန်းကို ထိန်းထားဖို့လေ။ ဘုရားနှုတ်ကပတ်တော်တချို့ကို ကျွန်မ ဖတ်ခဲ့တယ်။ “အကယ်၍ သင့်စိတ်နှလုံးထဲတွင် ဂုဏ်သိက္ခာနှင့် အဆင့်အတန်းအပေါ် စွဲလန်းနေသေးလျှင်၊ ကြွားဝါခြင်းနှင့် အခြားသူများအား သင့်ကို ကြည်ညိုလေးစားစေခြင်းကို အာရုံစိုက်နေသေးလျှင် သင်သည် သမ္မာတရားကို လိုက်စားသူတစ်ဦး မဟုတ်သည့်အပြင် သင်သည် လမ်းမှားပေါ် လျှောက်နေပေသည်။ သင်လိုက်စားသည့်အရာက သမ္မာတရား မဟုတ်သကဲ့သို့ အသက်လည်း မဟုတ်။ သင်ချစ်မြတ်နိုးသည့် အရာများသာ ဖြစ်သည့် ကျော်ဇောခြင်း၊ အကျိုးအမြတ်နှင့် အဆင့်အတန်းဖြစ်သည်။ ဤသို့ဆိုလျှင် သင်ပြုလုပ်သော မည်သည့်အရာကမျှ သမ္မာတရားနှင့် မဆက်စပ်၊ ယင်းတို့အားလုံးက မကောင်းမှုပြုလုပ်ခြင်းနှင့် အလုပ်လုပ်ပေးခြင်းပင် ဖြစ်သည်။ အကယ်၍ သင့်စိတ်နှလုံးထဲတွင် သမ္မာတရားကို ချစ်ပြီး သမ္မာတရားအတွက် အစဉ်အမြဲ ကြိုးပမ်းပါက၊ စိတ်သဘောထားဆိုင်ရာ ပြောင်းလဲမှုကို လိုက်စားပါက၊ ဘုရားသခင်အား စစ်မှန်သောကျိုးနွံနာခံမှု ရရှိနိုင်ကာ ဘုရားသခင်ကို ကြောက်ရွံ့ရိုသေပြီး မကောင်းမှုကိုရှောင်နိုင်ပါက၊ ထို့အပြင် သင် ပြုလုပ်သမျှ၌ ချုပ်တည်းပြီး ဘုရားသခင်၏ စိစစ်ခြင်းကို လက်ခံနိုင်ပါက သင်၏အခြေအနေသည် ဆက်လက်၍ တိုးတက်နေမည်ဖြစ်ပြီး ဘုရားသခင်မျက်မှောက်၌ အသက်ရှင်သူတစ်ဦး ဖြစ်မည်ဖြစ်သည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောဆွေးနွေးချက်များ၊ အပြုအမူကောင်းဟူသည်မှာ မိမိ၏စိတ်သဘောထား ပြောင်းလဲပြီးဖြစ်သည်ဟု မဆိုလိုပေ) သူများတွေ အားကျတာ ခံရဖို့ နာမည်ကျော်ကြားမှုနဲ့ အဆင့်အတန်းကို လိုက်စားတာဟာ စာတန်ရဲ့ လမ်းကြောင်း ဖြစ်တယ်။ သမ္မာတရားကို လိုက်စားတာ၊ ဘုရားသခင်ရှေ့မှောက်မှာ အသက်ရှင်တာ၊ ပြီးတော့ ဖန်ဆင်းခံတစ်ဦးရဲ့ တာဝန်ကို ဖြည့်ဆည်းတာဟာ တန်ဖိုးရှိပြီး အဓိပ္ပာယ်ရှိတဲ့ ဘဝတစ်ခုကို ရှင်သန်တဲ့ နည်းလမ်း ဖြစ်တယ်။ စိန်ခေါ်မှုများတဲ့ နောက်ခံပုံတွေကို စလုပ်တုန်းက အချိန်ကို ကျွန်မ ပြန်ဆင်ခြင်သုံးသပ်ကြည့်ခဲ့တယ်။ ကျွန်မတာဝန်ကို ကောင်းကောင်း လုပ်ဖို့ပဲ အာရုံစိုက်ခဲ့ပြီး အခက်ဲတွေ ကြုံရတဲ့အခါ ဘုရားသခင်ဆီ ဆုတောင်းခဲ့တယ်။ အဲဒီတုန်းက ကျွန်မ စိတ်နှလုံးက ဘုရားသခင်နဲ့ အရမ်းနီးစပ်တယ်လို့ ခံစားရတယ်။ ဒါပေမဲ့ နာမည်ကြီးဖို့နဲ့ အဆင့်အတန်းအတွက် စပြီး အလုပ်လုပ်ကတည်းက ကျွန်မ စိတ်နှလုံးက ဘုရားသခင်နဲ့ တဖြည်းဖြည်း ဝေးကွာလာခဲ့တယ်။ ဘုရားသခင် ကျေနပ်ဖို့ ငါ့တာဝန်ကို ဘယ်လို ကောင်းကောင်း လုပ်ရမလဲဆိုတာ တစ်နေ့လုံး မတွေးတော့ဘဲ၊ သူများတွေ ငါ့ကို အားကျအောင် ဘယ်လိုလုပ်ရမလဲ၊ ငါ့အဆင့်အတန်း မကျအောင် ဘယ်လိုလုပ်ရမလဲ ဆိုတာကိုပဲ တွေးတော့တယ်။ ရလဒ်အနေနဲ့ ကျွန်မရဲ့ အတွေးတွေက ပိုပိုပြီး နားဝေတိမ်တောင်ဖြစ်လာတယ်။ ကျွန်မတာဝန်ကို ကောင်းကောင်း မလုပ်နိုင်ရုံတင်မကဘူး၊ ကျွန်မရဲ့ အသက်တာလည်း ထိခိုက်ခဲ့ရတယ်။ နာမည်ကြီးခြင်းနဲ့ အကျိုးအမြတ်ဆိုတာ လူတွေကို ထိခိုက်နာကျင်စေဖို့နဲ့ ဘုရားသခင်ဆီကနေ ဝေးရာကို ခေါ်သွားဖို့ စာတန်သုံးတဲ့ လက်နက်တွေပဲ။ ပြီးတော့ အဲဒါတွေက ဘုရားသခင်ကို အတိုက်အခံလုပ်တဲ့ လမ်းကြောင်းပေါ်ပဲ ကျွန်မကို ခေါ်သွားမှာ။

နောက်ပိုင်းမှာ ကျွန်မ ဆက်ရှာဖွေပြီး ဒီဘုရားနှုတ်ကပတ်တော်တွေကို ဖတ်ခဲ့တယ်။ “သင်သည် ဂုဏ်အဆင့်အတန်းကို အဘယ်ကြောင့် အလွန် တန်ဖိုးထားရသနည်း။ ဂုဏ်အဆင့်အတန်းမှ မည်သည့်အကျိုးအမြတ်များ ရနိုင်သနည်း။ ဂုဏ်အဆင့်အတန်းက သင့်အား ဘေးဒုက္ခ၊ အခက်အခဲများ၊ အရှက်ရခြင်းနှင့် နာကျင်မှုတို့ကို ဆောင်ကြဉ်းပေးလျှင် သင်သည် ယင်းကို တန်ဖိုးထားဦးမည်လော။ (မထားပါ။) ဂုဏ်အဆင့်အတန်းရှိခြင်းမှရသော အကျိုးအမြတ်များစွာရှိသည်။ အခြားလူများထံမှ မနာလိုမှု၊ လေးစားမှု၊ အထင်ကြီးမှုနှင့် မြှောက်ပင့်ခြင်းတို့အပြင် ၎င်းတို့၏ လေးစားအားကျခြင်းနှင့် ကြည်ညိုခြင်းတို့ကဲ့သို့သော အရာများဖြစ်သည်။ သင်၏ ဂုဏ်အဆင့်အတန်းက ယူဆောင်ပေးသော သာလွန်ခြင်း၊ အခွင့်ထူးခံစားခွင့်တို့နှင့် သက်ဆိုင်သော အသိစိတ်လည်း ရှိသည်။ ယင်းတို့က ဂုဏ်သိက္ခာနှင့် မိမိကိုယ်ကို တန်ဖိုးထားစိတ်တို့ကို ပေးသည်။ ထို့အပြင် ဂုဏ်အဆင့်အတန်း၏ အကျိုးအမြတ်များနှင့် အထူးအကျိုးခံစားခွင့်တို့ကဲ့သို့ အခြားသူများ မခံစားရသည့်အရာများကိုလည်း သင်ခံစားနိုင်သည်။ ဤအရာများအားလုံးသည် သင် တွေးပင်မတွေးဝံ့သည့် အရာများဖြစ်ပြီး သင်၏အိပ်မက်များထဲ၌ တောင့်တနေခဲ့သည့် အရာများဖြစ်သည်။ ဤအရာများကို သင် တန်ဖိုးထားသလော။ ဂုဏ်အဆင့်အတန်းသည် အနှစ်မဲ့ရုံသာရှိပြီး တကယ့်အဓိပ္ပာယ် မရှိလျှင်၊ ယင်းကို ကာကွယ်ခြင်းက မည်သည့်ရည်ရွယ်ချက်မျှ မရှိလျှင် ယင်းကို တန်ဖိုးထားသည်မှာ မိုက်မဲသည် မဟုတ်လော။ ဇာတိပကတိ၏ အကျိုးစီးပွားများနှင့် ပျော်မွေ့မှုများတို့ကဲ့သို့သော အရာများကို သင်လက်လွှတ်နိုင်လျှင် ကျော်ကြားမှု၊ အကျိုးအမြတ်နှင့် ဂုဏ်အဆင့်အတန်းတို့သည် သင့်ကို ချည်နှောင်ထားတော့မည် မဟုတ်ပေ။ ထို့ကြောင့် ဂုဏ်အဆင့်အတန်းကို တန်ဖိုးထားခြင်းနှင့် လိုက်စားခြင်းတို့နှင့် ဆက်နွှယ်သော ပြဿနာများကို ဖြေရှင်းရန်အတွက် မည်သည့်အရာကို ဦးစွာဖြေရှင်းရမည်နည်း။ ဦးစွာ မကောင်းမှုကို ပြုလုပ်ခြင်းနှင့် လှည့်စားခြင်းတွင် ပါဝင်လုပ်ဆောင်ခြင်း၊ ကွယ်ဝှက်ခြင်းနှင့် ဖုံးဖိခြင်းတို့အပြင်၊ ဂုဏ်အဆင့်အတန်း၏ အကျိုးအမြတ်များကို ပျော်မွေ့ခံစားဖို့အလို့ငှာ၊ ဘုရားအိမ်တော်၏ ကြီးကြပ်ခြင်း၊ စုံစမ်းမေးမြန်းခြင်းနှင့် စုံစမ်းစစ်ဆေးခြင်းတို့ကို ငြင်းဆိုခြင်းတို့နှင့်ပတ်သက်သည့် ပြဿနာ၏ သဘာဝကို ရိပ်စားမိလော့။ ဤသည်မှာ ဘုရားသခင်ကို ဗြောင်ကျကျ ခုခံခြင်းနှင့် ဆန့်ကျင်ခြင်း မဟုတ်လော။ ဂုဏ်အဆင့်အတန်း၏ အကျိုးအမြတ်များကို တပ်မက်ခြင်း၏ သဘာဝနှင့် အကျိုးဆက်တို့ကို သင် ရိပ်စားမိနိုင်ပါက ဂုဏ်အဆင့်အတန်းကို လိုက်စားခြင်းနှင့်ပတ်သက်သည့် ပြဿနာသည် ပြေလည်သွားလိမ့်မည်။” (နှုတ်ကပတ်တော်၊ အတွဲ (၄)၊ အန္တိခရစ်တို့ကို ဖော်ထုတ်ခြင်း၊ အချက် ၈- ၎င်းတို့သည် အခြားသူများအား သမ္မာတရားကိုဖြစ်စေ၊ ဘုရားသခင်ကိုဖြစ်စေ ကျိုးနွံနာခံစေခြင်း မရှိဘဲ ၎င်းတို့ကိုသာ ကျိုးနွံနာခံစေသည် (အပိုင်း ၂)) ဘုရားနှုတ်ကပတ်တော်တွေကို ဆင်ခြင်သုံးသပ်ရင်းနဲ့ နာမည်ကျော်ကြားမှုနဲ့ အဆင့်အတန်းကို ကျွန်မ ဘာလို့ လိုက်စားခဲ့လဲဆိုတာ နားလည်လာတယ်။ ကျွန်မ ဒီလိုလုပ်ခဲ့တဲ့ အကြောင်းရင်းအမှန်က အဆင့်အတန်းရဲ့ အကျိုးခံစားခွင့်တွေကို မွေ့လျော်ချင်လို့ပဲ။ ပြီးတော့ နာမည်ကျော်ကြားမှုနဲ့ အဆင့်အတန်းသာ ရှိရင် သူများတွေရဲ့ လေးစားမှုနဲ့ အထင်ကြီးမှုကို ရမယ်၊ ကျွန်မသွားလေရာရာမှာ ညီအစ်ကိုမောင်နှမတွေက ကျွန်မကို အလေးထားမယ်လို့ ထင်ခဲ့လို့ပဲ။ ကျွန်မရဲ့ ပုံတွေနဲ့ ဆောင်းပါးတွေ တစ်ခုပြီးတစ်ခု အရွေးခံရကတည်းက၊ ပြီးတော့ ညီအစ်ကိုမောင်နှမတွေရဲ့ မျက်လုံးထဲမှာ လေးစားမှုနဲ့ အားကျမှုတွေကို မြင်လိုက်ရကတည်းက၊ ဒီခံစားချက်ကို ကျွန်မ အရမ်း သဘောကျခဲ့တယ်။ ပြီးတော့ ငါ့ရဲ့ ထိရောက်မှု ကျသွားရင် ဒီအရာတွေကို မွေ့လျော်ရတော့မှာ မဟုတ်ဘူးလို့ ကြောက်ခဲ့တာ။ ဖန်ဆင်းခံတစ်ဦးအနေနဲ့ ဘုရားအိမ်တော်မှာ ကိုယ့်တာဝန်ကို လုပ်ခွင့်ရတာဟာ ဘုရားသခင်ရဲ့ ကျေးဇူးတော်ပဲ။ ဒါပေမဲ့ ကျွန်မက ဒါကို အသုံးချပြီး အဆင့်အတန်းရဲ့ အကျိုးခံစားခွင့်တွေကို မွေ့လျော်ချင်ခဲ့တာ။ ကျွန်မ တကယ်ကို အရှက်မရှိခဲ့တာပဲ။ ပုံတွေ ဖန်တီးရာမှာ ကျွန်မရဲ့ အလုပ်က ထိရောက်မှု ရှိခဲ့တာဟာ ဘုရားသခင်ရဲ့ ဉာဏ်အလင်းပေးမှုကြောင့် ဖြစ်တယ်၊ ဒီကျွမ်းကျင်မှုဟာ ဘုရားသခင်ပေးတဲ့ ဆုကျေးဇူး ဖြစ်တယ်၊ ပြီးတော့ ဒီရလဒ်တွေဟာ ဘုရားအိမ်တော်ရဲ့ စည်းမျဉ်းတွေရဲ့ လမ်းပြမှုနဲ့ ညီအစ်ကိုမောင်နှမတွေရဲ့ အကူအညီကြောင့် ဖြစ်တယ်ဆိုတာ ကျွန်မ သဘောပေါက်လိုက်တယ်။ ဒီအရာအားလုံးဟာ ဘုရားသခင်ရဲ့ လမ်းပြမှုနဲ့ မကင်းကွာနိုင်မှန်း ကျွန်မ တွေ့ခဲ့ရတယ်။ ကျွန်မမှာ ကြွားစရာ၊ ဒါမှမဟုတ် အားကျခံရလောက်စရာ ဘာမှမရှိပါဘူး။ ကျွန်မတာဝန်မှာ ထိရောက်မှုတချို့ ရှိရုံနဲ့ ကျွန်မတန်ဖိုး တက်သွားတယ်လို့ မဆိုလိုသလို၊ ကျွန်မမှာ ဖောက်ပြန်ပျက်စီးမှု ဒါမှမဟုတ် လိုအပ်ချက်တွေ မရှိတော့ဘူးလို့လည်း မဆိုလိုပါဘူး။ ကျွန်မဟာ ကျွန်မပါပဲ၊ လိုအပ်ချက်တွေ အများကြီးရှိတဲ့ သာမန်လူတစ်ယောက်ပါ၊ ဒါကို ကျွန်မ မှန်မှန်ကန်ကန် ရှုမြင်ရမယ်။ ကျွန်မတာဝန်မှာ ပြဿနာတွေ ရှိလာရင်၊ ကိုယ့်ကိုယ်ကိုယ် ပြန်သုံးသပ်သင့်တယ်၊ လမ်းလွဲတာတွေကို အနှစ်ချုပ်ပြီး အဲဒီကနေ သင်ခန်းစာ ယူသင့်တယ်။ ကိုယ့်အားနည်းချက်တွေ ပေါ်သွားမှာကို ကြောက်စရာ မလိုသလို၊ ရှောင်လွှဲစရာလည်း မလိုဘူး။ ပြီးတော့ လူ့နည်းလမ်းတွေ သုံးပြီး ဖုံးကွယ်ဖို့ ပိုတောင် မလိုသေးတယ်။ ကျွန်မ လုပ်ဖို့လိုတာက ကိုယ့်အဆင့်အတန်းနဲ့အညီ ကျင့်ကြံပြုမူဖို့နဲ့ ကျွန်မတာဝန်တွေထဲက ဝတ္တရားတွေကို ဖြည့်ဆည်းဖို့ အစွမ်းကုန် ကြိုးစားဖို့ပါပဲ။ ဒီအရာတွေကို နားလည်လိုက်တော့ ကျွန်မ စိတ်သက်သာရာရပြီး လွတ်မြောက်သွားသလို ခံစားလိုက်ရတယ်။ ညီအစ်ကိုမောင်နှမတွေ ကျွန်မကို ဘယ်လိုမြင်မလဲ ဆိုတာကိုလည်း မပူတော့ဘူး။ အဲဒီနောက် ဘုရားသခင်ဆီ ကျွန်မ ဆုတောင်းလိုက်တယ်။ “ဘုရားသခင်၊ ဒီပတ်ဝန်းကျင်ကနေတစ်ဆင့် သမီးကို ထုတ်ဖော်ပေးလို့ ကျေးဇူးတင်ပါတယ်။ မဟုတ်ရင် သမီးရဲ့ ပြဿနာတွေကို သမီး သတိပြုမိမှာ မဟုတ်ပါဘူး။ အခု သမီး နောင်တရချင်ပါပြီ။ သူများတွေ သမီးကို ဘယ်လိုမြင်လဲ ဆိုတာကို အာရုံစိုက်နေတာ ရပ်ပြီး၊ ကိုယ်တော့်ရှေ့မှောက်မှာ အသက်ရှင်ပြီး ကိုယ့်တာဝန်ကို ကောင်းကောင်းလုပ်ချင်စိတ်ရှိနေပါပြီ။ သမီးသာ နာမည်ကြီးခြင်းနဲ့ အဆင့်အတန်းကို ထပ်လိုက်စားမိရင်၊ သမီး အချိန်မီ သတိပြန်ဝင်လာနိုင်အောင် ကိုယ်တော့်ရဲ့ ဆုံးမပဲ့ပြင်ခြင်း ရောက်လာပါစေ” လို့ပေါ့။

၂၀၂၄၊ ဇန်နဝါရီလ အစောပိုင်းမှာ ပုံတစ်ပုံကို မွမ်းမံဖို့ ခေါင်းဆောင်က ကျွန်မကို စီစဉ်ပေးခဲ့တယ်။ ဒါက တခြား ညီအစ်ကိုမောင်နှမတွေ လုပ်ထားတဲ့ တစ်ဝက်ပြီးသားပုံဖြစ်ပြီး ကျွန်မကို ပြန်ပြင်ခိုင်းတာပါ။ ကျွန်မ နည်းနည်း စိုးရိမ်မိတယ်။ “ခေါင်းဆောင်က ငါ့ကို ယုံလို့ ဒီလို စီစဉ်ပေးတာ၊ ဒါကြောင့် ငါ အကောင်းဆုံးလုပ်ပြီး သူ့ကို စိတ်မပျက်စေရဘူး” လို့ တွေးမိတာပေါ့။ ခေါင်းဆောင်ကို ကျွန်မမှာ အစွမ်းအစ ရှိသေးတယ်ဆိုတာ ပြဖို့အတွက် တစ်ခါတည်းနဲ့ အမှန်ပြင်နိုင်ဖို့ ကျွန်မ မျှော်လင့်ခဲ့တယ်။ အဲဒီအချိန်မှာပဲ၊ ကျွန်မ အခြေအနေ မှားနေပြီဆိုတာ၊ ကျွန်မ နာမည်ကြီးခြင်းနဲ့ အဆင့်အတန်းကို လိုက်စားနေတုန်းပဲဆိုတာ သတိထားမိလိုက်တယ်။ ဒါကြောင့် ကျွန်မရဲ့ မှားယွင်းတဲ့ ရည်ရွယ်ချက်ကို ပုန်ကန်ဖို့ ဘုရားသခင်ဆီ ဆုတောင်းခဲ့တယ်။ ကျွန်မ စိတ်နှလုံးကို စောင့်ရှောက်ပေးဖို့နဲ့ ကိုယ့်ဝတ္တရားတွေကို ဖြည့်ဆည်းနိုင်အောင် ကူညီပေးဖို့ ဘုရားသခင်ကို တောင်းလျှောက်ခဲ့တယ်။ ဘုရားနှုတ်ကပတ်တော် တစ်ပိုဒ်ကို ကျွန်မ ပြန်သတိရမိတယ်။ “ဘုရားသခင်က သင်သည် မိမိ၏နေရာ၊ ဂုဏ်အဆင့်အတန်းတို့နှင့်အညီ ကျင့်ကြံပြုမူခြင်း ရှိမရှိနှင့် သင်သည် ဖန်ဆင်းခံတစ်ဦး၏ တာဝန်များကို ကောင်းစွာထမ်းဆောင်သူတစ်ဦး ဟုတ်မဟုတ်ကိုသာ စောင့်ကြည့်လေ့လာသည်။ ကိုယ်တော်သည် သင်၏ တာဝန်ကို ထမ်းဆောင်ရာတွင် ဘုရားသခင် သင့်အား ပေးထားသော ပင်ကိုအခြေအနေများအောက်၌ သင်၏ စိတ်နှလုံးနှင့် အစွမ်းသတ္တိ အားလုံးကို အသုံးပြုခြင်း ရှိမရှိနှင့် သင်သည် စည်းမျဉ်းများနှင့်အညီ ပြုမူပြီး ဘုရားသခင် အလိုရှိသောရလဒ်များကို ရရှိအောင်မြင်ခြင်း ရှိမရှိကို စောင့်ကြည့်လေ့လာသည်။ သင်သည် ဤအရာအားလုံးကို ပြီးမြောက်အောင်မြင်နိုင်လျှင် ဘုရားသခင်သည် သင့်အား အမှတ်ပြည့်ပေးသည်။ သင်သည် အမှုအရာများကို ဘုရားသခင်၏ တောင်းဆိုချက်များနှင့်အညီ မလုပ်ဆောင်ဘဲ သင်ကြိုးစားပြီး အားထုတ်လျှင်ပင် သင်လုပ်ဆောင်သမျှ အားလုံးသည် သင့်ကိုယ်သင် ကြွားလုံးထုတ်ပြီး ကိုယ်ရည်သွေးခြင်းသာဖြစ်ကာ သင်သည် သမ္မာတရား စည်းမျဉ်းများနှင့်အညီ မလုပ်ဆောင် သို့မဟုတ် သင်၏ တာဝန်ကို ထမ်းဆောင်ရာတွင် ဘုရားသခင်ကို စိတ်ကျေနပ်စေရန် သင်၏ စိတ်နှလုံးနှင့် အစွမ်းသတ္တိအားလုံးကို မပေးဟုဆိုပါစို့။ ထိုသို့ဆိုလျှင် သင်၏ သရုပ်သကန်များနှင့် အပြုအမူသည် ဘုရားသခင်အတွက် စက်ဆုပ်ရွံရှာဖွယ်ဖြစ်သည်။ အဘယ်ကြောင့် ဘုရားသခင်က ယင်းတို့ကို စက်ဆုပ်ရွံရှာသနည်း။ ဘုရားသခင်က သင်သည် လုပ်သင့်လုပ်ထိုက်သော တာဝန်များအပေါ် အာရုံမစိုက်၊ သင်၏ တာဝန်ကို ထမ်းဆောင်ရာတွင် သင်၏ စိတ်နှလုံးအကြွင်းမဲ့၊ အစွမ်းသတ္တိရှိသမျှ၊ သို့မဟုတ် ဉာဏ်စွမ်းရှိသမျှ မထည့်ထားဘဲ လမ်းကြောင်းမှန်ကို မလိုက်လျှောက်ဟု မိန့်တော်မူသည်။” (နှုတ်ကပတ်တော်၊ အတွဲ (၇)၊ သမ္မာတရားကို လိုက်စားခြင်းနှင့် စပ်လျဉ်း၍၊ သမ္မာတရားကို လိုက်စားရန်နည်းလမ်း (၃)) ဘုရားနှုတ်ကပတ်တော်တွေကို ဖတ်ပြီးတဲ့နောက်၊ ကျွန်မ နားလည်တဲ့ စည်းမျဉ်းတွေအတိုင်း အကောင်းဆုံး လုပ်သင့်တယ်ဆိုတာ နားလည်သွားတယ်။ ကျွန်မ အကောင်းဆုံး လုပ်လျက်နဲ့ လမ်းလွဲတာတွေ ရှိနေတုန်းဆိုရင်တောင်၊ ခေါင်းဆောင်က ကျွန်မရဲ့ အားနည်းချက်တွေကို ထောက်ပြတာဟာ ကျွန်မကို ဖြည့်စွက်ပေးနေတာ ဖြစ်လို့ ကျွန်မ ပြင်ဆင်သင့်တယ်။ ဒီအရာတွေကို စိတ်ထဲမှတ်ထားလိုက်တော့ ကျွန်မ မစိုးရိမ်တော့ဘူး။ ပုံနဲ့ပတ်သက်ပြီး အကောင်းဆုံး ခံစားမှုရသကို ဘယ်လို ဖန်တီးမလဲဆိုတာ သေချာ စဉ်းစားတယ်။ နားမလည်တာ ရှိတိုင်း ဘုရားသခင်ဆီ ဆုတောင်းပြီး အချက်အလက်တွေ ရှာဖွေခဲ့တယ်။ မကြာခင်မှာပဲ ပုံက ပြီးသွားတယ်။ ရက်နည်းနည်းကြာတော့ အဲဒီပုံ အရွေးခံရမှန်း သိလိုက်ရတယ်။ ကျွန်မ စိတ်နှလုံးထဲကနေ ဘုရားသခင်ကို ကျေးဇူးတင်လိုက်တယ်။ ကျွန်မရဲ့ ဒီအပြောင်းအလဲဟာ ဘုရားနှုတ်ကပတ်တော်တွေရဲ့ လမ်းပြမှု ရလဒ်ပါပဲ။


၆၉။ ကျွန်တော့်ဇနီး ရှင်းလင်းပစ်ခံရတော့မည်ကို သိလိုက်ရသည့်အချိန်

ကျိုးရှောင်အို၊ တရုတ်ပြည်

၂၀၂၁၊ မတ်လတုန်းက အသင်းတော်ခေါင်းဆောင်တွေဆီကနေ စာတစ်စောင်ရတယ်။ ကျွန်တော့်မိန်းမက မယုံကြည်သူတစ်ယောက်လို ပြုမူတာတွေနဲ့ပတ်သက်ပြီး အသေးစိတ်ရေးပေးဖို့ တောင်းဆိုထားတာပေါ့။ ကျွန်တော့်မိန်းမက တကယ်ကို မယုံကြည်သူတစ်ယောက်ဖြစ်ပြီး ဘုရားအိမ်တော်ကနေ ရှင်းလင်းပစ်ခံရဖို့ စံသတ်မှတ်ချက်တွေနဲ့ ကိုက်ညီနေမှန်း ကျွန်တော် သိပါတယ်။ သူ ဘုရားကိုယုံလာတာ နှစ်တွေအများကြီး ကြာပြီ၊ ဒါပေမဲ့ သမ္မာတရားကို ဘယ်တုန်းကမှ မလိုက်စားခဲ့ဘူး။ လောကရေစီးကြောင်း၊ စည်းစိမ်ဥစ္စာနဲ့ ပျော်ပါးမှုနောက်ကိုပဲ အမြဲလိုက်နေခဲ့တာ။ အသင်းတော် စုဝေးပွဲတွေကို မတက်ချင်ရုံတင်မကဘူး၊ ဆုလည်း ဘယ်တော့မှ မတောင်းဘူး၊ ဘုရားနှုတ်ကပတ်တော်တွေကိုလည်း မစားသောက်ဘူး။ ပြီးတော့ တာဝန်တွေ ထမ်းဆောင်ဖို့ဆိုရင်လည်း ဝန်လေးနေတတ်တယ်။ သမ္မာတရားကိုလိုက်စားတာ၊ တာဝန်တွေကို ထမ်းဆောင်တာတွေရဲ့ အရေးပါပုံနဲ့ပတ်သက်ပြီး ညီအစ်ကိုမောင်နှမတွေနဲ့အတူ ကျွန်တော်က သူ့ကို မိတ်သဟာယပြုပေးတဲ့အခါမှာလည်း သူက စိတ်ထဲ လုံးဝ မထည့်ဘူးလေ။ သူကိုယ်တိုင် သမ္မာတရားကို မလိုက်စားရုံတင်မကဘူး၊ ကျွန်တော့်ကိုလည်း အမြဲလာပြောတယ်။ “ရှင် သမ္မာတရားကို အဲဒီလောက်ကြီး ကြိုးစားပမ်းစား လိုက်စားစရာမလိုပါဘူး၊ ဒီတိုင်း လိုက်ယုံလိုက်နေရင် ရပြီ” တဲ့။ ကျွန်တော်က သူပြောတာ နားမထောင်တဲ့အခါကျရင် သူက ကျွန်တော့်ကို ခဏခဏ ဒေါသထွက်တတ်တယ်၊ အဲဒါက ကျွန်တော့်ကို ဘောင်ခတ်တယ်လို အတော်ခံစားရစေတယ်။ ကိုယ့်မိန်းမရဲ့ အပြုအမူကို အမှန်အတိုင်း ချရေးပေးသင့်မှန်း ကျွန်တော်သိပေမဲ့ တကယ်တမ်း ချရေးရမယ့်အချိန်ကျတော့ ကျွန်တော် တွန့်ဆုတ်သွားပြီး တွေးမိတယ်။ “ငါတို့ အိမ်ထောင်ကျတာ ဆယ်နှစ်နီးပါး ရှိနေပြီ။ ငါ့မိန်းမက သမ္မာတရားကို မလိုက်စားပေမဲ့ ငါနဲ့ ငါ့မိဘတွေအပေါ်တော့ တော်တော်လေး ကောင်းရှာပါတယ်။ သူ့ဖို့သူ အဝတ်အစားကောင်းကောင်း ဝယ်တဲ့အခါကျရင် ချွေတာပေမဲ့ ငါနဲ့ ငါ့မိဘတွေအတွက် ဝယ်တဲ့အခါကျတော့ ရက်ရောတယ်။ အခု သူ ရှင်းလင်းပစ်ခံရတော့မယ်ဆိုတော့ ငါက သူ့ကို မကူညီနိုင်ရုံတင် မကဘူး၊ ကိုယ်တိုင်ပါ သူ့ကို ဖော်ထုတ်ရဦးမယ်။ ရင်ထဲမကောင်းလိုက်တာ။ ပြီးတော့ သူ့အပြုအမူတွေကို ဖော်ထုတ်တဲ့သူက ငါဖြစ်နေမှန်း ငါ့မိန့်မ သိသွားရင် ငါ့ကို အကြင်နာမဲ့တယ်ဆိုပြီး သေချာပေါက် နာကျည်းတော့မှာ။ နောင်ကျရင် သူ့ကို ငါ ဘယ်လို မျက်နှာချင်းဆိုင်ရမလဲ” လို့ပေါ့။ ပြီးတော့လည်း ကျွန်တော် ဒီလိုလည်း တွေးမိတယ်၊ “ငါ့မိန်းမက သမ္မာတရားကို မလိုက်စားပေမဲ့ မကောင်းမှု ဘာမှမလုပ်ဖူးပါဘူး၊ ဒီတော့ သူ့ကို အသင်းတော်မှာ ထားထားတာက ဘာမှ ထိခိုက်စရာမရှိပါဘူး။ သူ အသင်းတော်မှာ ရှိနေရင် ငါက သူ့ကို စာတွေဆက်ရေးပေးပြီး ကူညီပေးနိုင်မယ်၊ အဲဒါဆို သူက လောကကို လိုက်စားဖို့ ဘုရားကို လုံးလုံးလျားလျား စွန့်ခွာသွားမှာ မဟုတ်ဘူး။ သူ အသက်ရှင်ကျန်ရစ်ဖို့ အခွင့်အရေးလေး နည်းနည်း ရှိနိုင်သေးတာပေါ့။ ဒါပေမဲ့ သူ ရှင်းလင်းပစ်ခံရမယ်ဆိုတာ သိသွားရင် သူက စိတ်ပျက်လက်ပျက်ဖြစ်ပြီး ဘုရားကို လုံးဝ စွန့်ခွာသွားမယ်၊ ပြီးတော့ လောကရေစီးကြောင်းနောက် လိုက်သွားလိမ့်မယ်” လို့ပေါ့။ ဒါကို တွေးမိတော့ ကျွန်တော် ဘေးကျပ်နံကျပ် ဖြစ်နေတာ မြင်လိုက်ရတယ်။ တစ်ဖက်မှာက မိသားစုချစ်ခင်တွယ်တာမှု၊ နောက်တစ်ဖက်မှာက အသင်းတော်ရဲ့ အကျိုးစီးပွား ဖြစ်နေတယ်။ ဘယ်ဟာကို ကျွန်တော် ရွေးရမလဲ။ အဲဒီရက်တွေမှာ ကျွန်တော်က ဒီကိစ္စကို ရှောင်ချင်ရုံသက်သက်နဲ့ အလုပ်ထဲမှာပဲ အာရုံနစ်ထားလိုက်တယ်။ ဒါပေမဲ့ အလုပ်ပြီးလို့ စိတ်ငြိမ်သွားတဲ့အခါတိုင်း ကျွန်တော် ဒါကို တွေးမိတယ်။ “ငါ သုံးသပ်ချက်စာ မရေးပေးသေးတာကို ခေါင်းဆောင်တွေ သတိထားမိရင် ငါ့ကို တွယ်တာလွန်းတယ်လို့ ထင်သွားမလား။ ဒါ့အပြင် အသင်းတော်ရဲ့ သန့်စင်ခြင်းအလုပ်အပေါ် လူတစ်ယောက်ရဲ့ သဘောထားနဲ့ ရပ်တည်ချက်က အရေးကြီးတယ်။ စည်းမျဉ်းတွေကို လိုက်နာဖို့၊ အသင်းတော်အလုပ်ကို ကာကွယ်ဖို့ ပျက်ကွက်တာက စာတန်ဘက်က ရပ်တည်တာပဲ” လို့ပေါ့။ ဒီအတွေးတွေနဲ့ ကျွန်တော့်မိန်းမနဲ့ပတ်သက်တဲ့ သုံးသပ်ချက်စာကို စရေးပါတော့တယ်။ ဒါပေမဲ့ ရရေးနေတုန်းမှာ ကျွန်တော့်ချစ်ခင်တွယ်တာမှုက ပြန်ပေါ်လာပြီး တွေးမိပြန်ရော။ “ငါ့မိန်းမရဲ့ အပြုအမူ အသေးစိတ်အကုန်လုံးကိုသာ မယုံကြည်သူတစ်ယောက်လို ငါချရေးလိုက်ရင် သူ သေချာပေါက် ရှင်းလင်းပစ်ခံရမှာ။ အပေါ်ယံလောက်ပဲ ရေးလိုက်တာ ကောင်းမယ်” လို့ပေါ့။ သုံးသပ်ချက်စာ ရေးပြီးတဲ့အခါ ကျွန်တော် စိတ်ထဲ နည်းနည်း နေလို့မကောင်းဖြစ်မိတယ်။ “ဒီလိုလုပ်တာက ငါ တမင် သက်သက် ဖုံးကွယ်ထားရာ မကျဘူးလား။” ဒါပေမဲ့ ချက်ချင်းပဲ ကျွန်တော် တွေးလိုက်တယ်။ “ဘာပဲဖြစ်ဖြစ် ငါ ရေးပြီးပြီပဲ။ သူ့အပြုအမူတချို့ကို ခေါင်းဆောင်တွေက သိပြီးသားဆိုတော့ အသေးစိတ် သိပ်မပေးလည်း ကိစ္စမရှိလောက်ပါဘူး” လို့ပေါ့။ အဲဒါနဲ့ ကျွန်တော့်ရဲ့ သုံးသပ်ချက်စာကို ခေါင်းဆောင်တွေဆီ ပေးလိုက်တယ်။ မကြာခင်မှာပဲ ခေါင်းဆောင်တွေဆီက စာပြန်လာတယ်။ ကျွန်တော့်သုံးသပ်ချက်စာထဲမှာ ကျွန်တော့်မိန်းမရဲ့ အပြုအမူနဲ့ပတ်သက်ပြီး ရေးထားတာတွေက အရမ်း မရေမရာဖြစ်နေတယ်၊ ဒါကြောင့် ပြန်ရေးပေးပါ ဆိုပြီးတော့လေ။ ကျွန်တော် နည်းနည်း အပြစ်ရှိသလို ခံစားလိုက်ရတယ်။ အသေးစိတ်တွေ အများကြီးရေးလိုက်ရင် ကျွန်တော့်မိန်းမ ရှင်းလင်းပစ်ခံရမှာကို ကျွန်တော် ကြောက်နေခဲ့တာကိုး၊ ဒါကြောင့် သုံးသပ်ချက်စာကို တိုတိုနဲ့ မရေမရာရေးပြီး ပြီးပြီးရော လုပ်ချင်ခဲ့တာ။ ဒါပေမဲ့ ဘုရားသခင်က အရာရာတိုင်းကို စေ့စေ့စပ်စပ် ကြည့်ရှုစစ်ဆေးတော်မူတယ်။ ဒီလိုလုပ်တာက ကိုယ့်ကိုယ်ကိုယ်ရော သူများတွေကိုပါ လှည့်စားဖို့ ကြိုးစားနေတာ မဟုတ်ဘူးလား။ အဲဒါနဲ့ ဘုရားသခင်ရှေ့မှောက်ကို လာပြီး ဆုတောင်းတယ်၊ ကိုယ့်ကိုယ်ကိုယ် ဆင်ခြင်သုံးသပ်တယ်။

ဆင်ခြင်သုံးသပ်နေတဲ့အချိန်မှာ ဘုရားနှုတ်ကပတ်တော်တစ်ပိုဒ်ကို ကျွန်တော် ဖတ်လိုက်ရတယ်။ “သင်တို့အားလုံးက ဘုရားသခင်၏ ဝန်ထုပ်ဝန်ပိုးကို အရေးထားကာ၊ အသင်းတော်၏ သက်သေခံချက်ကို စောင့်ထိန်းမည်ဟု ပြောကြသော်လည်း၊ သင်တို့ထဲမှ မည်သူသည် ဘုရားသခင်၏ ဝန်ထုပ်ဝန်ပိုးကို အမှန်တကယ် အရေးထားခဲ့ကြပြီနည်း။ သင့်ကိုယ်သင် မေးလော့။ သင်သည် ဘုရားသခင်၏ ဝန်ထုပ် ဝန်ပိုးကို ထည့်သွင်းစဉ်းစားမှု ပြသသော သူတစ်စုံတစ်ဦးလော။ ဘုရားသခင်အတွက် ဖြောင့်မတ်ခြင်းတရားကို သင်လက်တွေ့ လုပ်ဆောင်နိုင်သလော။ ငါ့အတွက် သင်ထရပ်ကာ ပြောဆိုနိုင်သလော။ သင်သည် သမ္မာတရားကို တည်ကြည်ခိုင်မာစွာ လက်တွေ့လုပ်ဆောင် နိုင်သလော။ စာတန်၏ လုပ်ရပ်အားလုံးကို ဆန့်ကျင်တိုက်ခိုက်ရလောက်အောင် သင်သည် ရဲရင့်သလော။ သင်သည် သင်၏ ခံစားချက်များကို ဘေးဖယ်ကာ ငါ၏ သမ္မာတရားအတွက် စာတန်ကို ဖော်ထုတ်ပေးနိုင်မည်လော။ သင့်အထဲတွင် ငါ၏ ရည်ရွယ်ချက်ကို ဖြည့်ဆည်းဖို့အတွက် လုပ်ဆောင်ခွင့် သင် ပေးနိုင်သလော။ အရေးပါသော အခိုက်အတန့်များတွင် သင်၏နှလုံးသားကို သင် ပူဇော်ဆက်ကပ်ပြီးပြီလော။ သင်သည် ငါ၏အလိုတော်ကို လိုက်လျှောက်သောသူတစ်ဦးလော။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ အစအဦး၌ ခရစ်တော်၏ မိန့်မြွက်ချက်များ၊ အခန်း (၁၃)) ဘုရားသခင်ရဲ့ မေးခွန်းတိုင်းက ကျွန်တော့်ကို တော်တော်လေး ရှက်ရွံ့စေတယ်။ ဘုရားနှုတ်ကပတ်တော်ရဲ့ ရေလောင်းခြင်းနဲ့ ထောက်ပံ့မှုကို ကျွန်တော် ဒီလောက်တောင် ခံစားခဲ့ရတာ၊ တကယ်ဆို ကျွန်တော်က သမ္မာတရားကို လက်တွေ့လုပ်ဆောင်ပြီး မယုံကြည်သူတွေကို ဖော်ထုတ်သင့်တာပေါ့။ ဒါပေမဲ့ ကိုယ့်မိန်းမကို ဖော်ထုတ်ရမယ့်အချိန်ကျတော့ ကျွန်တော် မလုပ်ရက်ဘူး၊ ခေါင်းဆောင်တွေကို လိမ်ဖို့အတွက် လှည့်ဖြားတဲ့နည်းကိုတောင် သုံးခဲ့တယ်။ သမ္မာတရားကို လက်တွေ့လုပ်ဆောင်ရမယ့်အစား မယုံကြည်သူတစ်ယောက်ကို အသင်းတော်ထဲမှာ ထားဖို့ ကျွန်တော် ရွေးချယ်ခဲ့တယ်။ ကျွန်တော် တော်တော်ကို တစ်ကိုယ်ကောင်းဆန်ပြီး ဘုရားသခင်အပေါ် သစ္စာမစောင့်သိခဲ့ဘူး။ ကျွန်တော်က သမ္မာတရားကို လက်တွေ့လုပ်ဆောင်တဲ့သူတစ်ယောက် လုံးဝ မဟုတ်ခဲ့ဘူး။ ဒါကို တွေးမိတော့ ကျွန်တော် တော်တော် နောင်တရမိတယ်။ ဒါနဲ့ ဘုရားသခင်ရှေ့မှောက်ကို လာပြီး ကိုယ့်ချစ်ခင်တွယ်တာမှုကို ဘေးဖယ်ထားဖို့၊ သမ္မာတရားကို လက်တွေ့လုပ်ဆောင်ဖို့ လိုလားမှုကို ဖော်ပြရင်း ဝန်ချပြီး နောင်တရခဲ့တယ်။ အဲဒီနောက်မှာတော့ ကျွန်တော့်မိန်းမရဲ့ အပြုအမူနဲ့ပတ်သက်တဲ့ အသေးစိတ် အချက်အလက်တွေကို အသင်းတော်ကို ပေးလိုက်တယ်။ ၂၀၂၃ မှာ ကျွန်တော့်မိန်းမ အသင်းတော်ကနေ ရှင်းလင်းပစ်ခံလိုက်ရပြီဆိုတာ သိလိုက်ရတယ်။

နောက်ပိုင်းမှာ မယုံကြည်သူတွေကို ပိုင်းခြားသိမြင်တာနဲ့ပတ်သက်တဲ့ ဘုရားနှုတ်ကပတ်တော်တချို့ကို ကျွန်တော် ဖတ်ခဲ့တယ်၊ အဲဒါက ကျွန်တော့်မိန်းမမှာ မယုံကြည်သူရဲ့ အနှစ်သာရရှိမှန်း နည်းနည်း ပိုင်းခြားသိမြင်နိုင်ဖို့ ကျွန်တော့်ကို ကူညီပေးခဲ့တယ်။ သူက ဘုရားသခင်ကို ဘယ်တုန်းကမှ အမှန်တကယ် မယုံကြည်ခဲ့ဘူးဆိုတာ ကျွန်တော် သဘောပေါက်သွားတယ်။ သူ သခင်ယေရှုကို ယုံကြည်တုန်းကလည်း မလိုက်စားခဲ့ဘူး။ နောက်ဆုံးသောကာလ ဘုရားသခင်ရဲ့ အမှုတော်ကို သူ့အမေ လက်ခံပြီးတဲ့နောက်မှာ သူ့အမေက သူ့ကို ဧဝံဂေလိတရားဟောဖို့ အကြိမ်ကြိမ် ကြိုးစားပေမဲ့ သူက လက်မခံချင်ခဲ့ဘူး။ နောက်ဆုံးကျတော့ ကျွန်တော်တို့ အိမ်ထောင်ပြုလိုက်လို့ရယ်၊ ကျွန်တော်က ဘုရားသခင်ကို ယုံကြည်လို့ရယ်ကြောင့်သာ သူ အသင်းတော်ထဲ ရောက်လာတာ။ ဒါပေမဲ့ ဘုရားသခင်ကို ယုံကြည်ရာမှာ ဒီတိုင်း လိုက်ယုံနေရင် ရပြီ၊ အရမ်းကြီး လိုက်စားစရာမလိုဘူး၊ ပိုက်ဆံရှာတာကသာ ပဓာနဖြစ်သင့်တယ်လို့ ကျွန်တော့်ကို သူ ခဏခဏ ပြောလေ့ရှိတယ်။ ဒါကြောင့်လည်း ဘုရားသခင်ကို တွေ့ပြီးတဲ့နောက်မှာတောင် သူ့တာဝန်တွေကို သူ သိပ်မထမ်းဆောင်တာ။ ကိုယ့်တာဝန်တွေကို ထမ်းဆောင်တာရဲ့ အရေးပါပုံနဲ့ပတ်သက်ပြီး ကျွန်တော် သူ့ကို ခဏခဏ မိတ်သဟာယပြုပေးပြီးတဲ့နောက်မှာ ညီအစ်ကိုမောင်နှမတွေအတွက် စုဝေးပွဲတွေကို ဧည့်ခံပေးဖို့ သူ အင်တင်တင်နဲ့ လက်ခံခဲ့တယ်၊ ဒါပေမဲ့ သူတို့ကို လုံခြုံအောင်စောင့်ရှောက်ဖို့အတွက် အိမ်မှာနေပေးဖို့ကျတော့ သူ မလိုလားဘူး။ ဒါ့အပြင် ကျွန်တော်က သူ့ကို ပိုကောင်းတဲ့ စည်းစိမ်နဲ့ဘဝကို မထောက်ပံ့ပေးနိုင်ဘူးဆိုပြီး ခဏခဏ ညည်းတယ်။ ကျွန်တော်တို့ မိသားစုရဲ့ နေထိုင်မှုအဆင့်အတန်းက တော်တော်လေး ကောင်းမွန်ပြီး စားစရာ၊ သုံးစရာ မပူရပေမဲ့ သူက မကျေနပ်သေးဘဲ ပိုကောင်းတဲ့အိမ်မှာ နေချင်နေတုန်းပဲ။ ကျွန်တော်က ဘုရားသခင်ကို ယုံကြည်ပြီး သူ့တောင်းဆိုချက်တွေကို မဖြည့်ဆည်းပေးနိုင်တာ မြင်တော့ ဘုရားကို ဆက်မယုံချင်တော့ဘူးလို့ သူ အကြိမ်ကြိမ် ပြောဖူးတယ်။ ဒါပေမဲ့ ကံမကောင်းတာ တစ်ခုခုကြုံရတိုင်း သူက ချက်ချင်းပဲ စိတ်အားထက်သန်လာပြီး ဆုတောင်းတာတွေ၊ အလှူငွေထည့်တာတွေ လုပ်ရော။ စိတ်ညစ်စရာတွေ ပြီးသွားရင်တော့ သူ့ပုံစံဟောင်းအတိုင်း ပြန်ဖြစ်သွားတာပဲ။ သူ့ယုံကြည်ခြင်းက ကောင်းချီးရဖို့သက်သက်ပဲ ဆိုတာ ရှင်းနေတာပါပဲ။ ပြီးတော့ ဘုရားသခင်နဲ့ပတ်သက်တဲ့ အယူအဆတွေလည်း သူ့မှာ အများကြီးရှိပြီး ကျွန်တော့်ရှေ့မှာ ခဏခဏ ဖြန့်ဝေတတ်တယ်။ ယုံကြည်ခြင်းကို အရမ်းကြီး ဝီရိယစိုက်ပြီး မလိုက်စားဖို့၊ ကိုယ့်တာဝန်တွေ ထမ်းဆောင်ရအောင် အိမ်ကိုပစ်မသွားဖို့ ကျွန်တော့်ကို ပြောတယ်။ ကိစ္စတွေကြုံရတဲ့အခါ သမ္မာတရားကို ရှာဖွေဖို့ ကျွန်တော် အကြံပေးရင် သူက အကုန်နားလည်ပါတယ်၊ လက်တွေ့မလုပ်နိုင်တာပါ ဆိုပြီးတော့ ခေါင်းရှောင်သွားတယ်။ ဒါကို မြင်တော့ သူဟာ သမ္မာတရားကို အလွန်အမင်း မနှစ်မြို့တဲ့ မယုံကြည်သူအစစ်ပဲဆိုတာ ကျွန်တော် သဘောပေါက်လိုက်တယ်။ ကျွန်တော့်မိန်းမကို နည်းနည်း ပိုင်းခြားသိမြင်နိုင်တော့မှ ဒီနှစ်တွေတစ်လျှောက်လုံး ကျွန်တော် ချစ်ခင်တွယ်တာမှုနဲ့ အသက်ရှင်နေခဲ့မှန်း နားလည်သွားတော့တယ်။ ဒါကြောင့်လည်း သူ့ကို အသင်းတော်မှာ ဆက်ထားချင်တဲ့ မျှော်လင့်ချက်နဲ့ ကျွန်တော် သူ့ကို ဆက်တိုက် ထောက်ပံ့ကူညီဖို့ ကြိုးစားနေခဲ့တာကိုး။ ဒါတွေအားလုံးက ကျွန်တော့်ရဲ့ လွန်ကဲတဲ့ သံယောဇဉ်ကြောင့်ပါပဲ။

နောက်ပိုင်းမှာ ဘုရားနှုတ်ကပတ်တော် တစ်ပိုဒ်ကို ကျွန်တော် ဖတ်ခဲ့ရတယ်။ “လူအချို့သည် ခံစားချက်များကို အလွန်အရေးပေးကြသည်။ ၎င်းတို့အပေါ်တွင် ဖြစ်ပျက်သည့်အရာမှန်သမျှကို ၎င်းတို့၏ ခံစားချက်များအရ တုံ့ပြန်ကြသည်။ ၎င်းတို့၏ စိတ်နှလုံးတွင် ဤသည်မှာ မှားယွင်းသည်ကို ကောင်းစွာ သိသည်။ သို့တိုင်အောင် စည်းမျဉ်းအတိုင်း ဆောင်ရွက်ဖို့ မဆိုထားနှင့်။ အရှိအတိုင်းမြင်ရန်ပင် မစွမ်းဆောင်နိုင်သေးပေ။ လူတို့သည် ခံစားချက်များ၏ ဘောင်ခတ်ခြင်းကို အစဉ်ခံရသောအခါတွင် ၎င်းတို့သည် သမ္မာတရားကို လက်တွေ့လုပ်ဆောင်နိုင်စွမ်း ရှိသလော။ ဤသည်မှာ အလွန်အမင်း ခက်ခဲသည်။ လူများစွာက သမ္မာတရားကို လက်တွေ့လုပ်ဆောင်ရန် မတတ်စွမ်းနိုင်ခြင်းမှာ ခံစားချက်များအပေါ်တွင် မူတည်သည်။ ၎င်းတို့သည် ခံစားချက်များကို အထူးအရေးကြီးသည်ဟု မှတ်ယူသည်။ ခံစားချက်များကို ဦးစားပေးသည်။ ၎င်းတို့သည် သမ္မာတရားကို ချစ်သောလူများဖြစ်သလော။ သေချာပေါက်မဟုတ်ပေ။ အနှစ်သာရအရ ခံစားချက်များသည် မည်သည့်အရာနည်း။ ယင်းတို့သည် ဖောက်ပြန်ပျက်စီးသော စိတ်သဘောထား အမျိုးအစားတစ်ခုဖြစ်သည်။ ခံစားချက်များ၏ သရုပ်သကန်များကို စကားလုံးအချို့ကို အသုံးပြုခြင်းအားဖြင့် ဖော်ပြနိုင်သည်။ မျက်နှာသာပေးခြင်း၊ အခြားသူများကို စည်းမျဉ်းနှင့်မညီဘဲ ကာကွယ်ပေးခြင်း၊ ဇာတိပကတိဆိုင်ရာ ဆက်ဆံရေးများကို ထိန်းသိမ်းခြင်း၊ ဘက်လိုက်ခြင်း၊ ဤအရာတို့သည် ခံစားချက်များဖြစ်သည်။ လူတို့၏ ခံစားချက်များရှိခြင်းနှင့် ယင်းတို့ဖြင့် အသက်ရှင်ခြင်း၏ ဖြစ်နိုင်သည့် အကျိုးဆက်များမှာ အဘယ်နည်း။ ဘုရားသခင်သည် အဘယ်ကြောင့် လူတို့၏ ခံစားချက်များကို အစက်ဆုပ်ဆုံး ဖြစ်သနည်း။ လူအချို့သည် မိမိတို့ ခံစားချက်များ၏ ဘောင်ခတ်ခြင်းကို အမြဲခံရကြသည်။ သမ္မာတရားကို ၎င်းတို့ လက်တွေ့မလုပ်ဆောင်နိုင်ကြသကဲ့သို့ ဘုရားသခင်ကို ကျိုးနွံနာခံရန် ဆန္ဒရှိကြသော်လည်း ကျိုးနွံနာခံနိုင်ခြင်း မရှိကြပေ။ ထို့ကြောင့် ၎င်းတို့၏ ခံစားချက်များအားဖြင့် ၎င်းတို့ အလွန်အမင်း စိတ်ဆင်းရဲကြရသည်။ သမ္မာတရားကို နားလည်သော်လည်း လက်တွေ့မလုပ်ဆောင်နိုင်သည့် လူများစွာရှိသည်။ ဤအရာသည်လည်း ခံစားချက်များ၏ ဘောင်ခတ်ခြင်းကို ၎င်းတို့ခံရသောကြောင့် ဖြစ်သည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောဆွေးနွေးချက်များ၊ သမ္မာတရားလက်တွေ့ကျမှု ဆိုသည်မှာ အဘယ်နည်း။) ဘုရားနှုတ်ကပတ်တော်တွေက ကျွန်တော့်အခြေအနေအတိုင်းအတာကို အတိအကျ ဖော်ထုတ်လိုက်တယ်။ ကိုယ့်မိန်းမရဲ့ အပြုအမူနဲ့ပတ်သက်တဲ့ အချက်အလက်တွေကို မယုံကြည်သူတစ်ယောက်ရဲ့ အပြုအမူတွေလို ပေးတဲ့အချိန်မှာ သူက သမ္မာတရားကို တစ်လျှောက်လုံး မလိုက်စားခဲ့တာ၊ စုဝေးပွဲ တက်ဖို့ ငြင်းဆန်တာ၊ ဆုမတောင်းတာ၊ ဘုရားနှုတ်ကပတ်တော်တွေကို မစားသောက်တာ၊ တာဝန်တစ်ခုမှ မထမ်းဆောင်ချင်တာတွေကို ကျွန်တော် ရှင်းရှင်းလင်းလင်း သိပါတယ်။ အဲဒီအစား ပိုက်ဆံနဲ့ လောကီသာယာမှုတွေနောက်ပဲ လိုက်နေတာ။ ဒါ့အပြင် သူ့လူ့သဘာဝက မကောင်းဘူး။ တစ်ယောက်ယောက်က သူ့ကို စိတ်ဆိုးအောင်လုပ်ရင် အယုတ်မာဆုံး စကားနဲ့ ဆဲဆိုတတ်တယ်၊ ဘာသာတရားမရှိသူတစ်ယောက်လိုပဲ ပြုမူတယ်။ ကျွန်တော့်မိန်းမရဲ့ အပြုအမူကို ကျွန်တော် ဖော်ထုတ်သင့်မှန်း သိပေမဲ့ ကျွန်တော်ဟာ ကိုယ့်ချစ်ခင်တွယ်တာမှုနဲ့ပဲ နေခဲ့တာ။ သူ ရှင်းလင်းပစ်မခံရသရွေ့ အသင်းတော်မှာ အစေခံသူအနေနဲ့ ဆက်နေလို့ရမယ်လို့ ကျွန်တော် ထင်ခဲ့တာလေ။ မဟုတ်ရင် သူ ကယ်တင်ခံရဖို့ အခွင့်အရေး လုံးဝ ဆုံးရှုံးသွားမှာကိုး။ ဒါကြောင့် သုံးသပ်ချက်စာရေးတော့ ခေါင်းဆောင်တွေကို ဖြီးဖြန်းဖို့ ကြိုးစားရာမှာ သူ့အပြုအမူနဲ့ပတ်သက်ပြီး တမင်သက်သက် ခပ်တိုတိုနဲ့ ဟိုမရောက်ဒီမရောက် ရေးခဲ့တာ။ ကိုယ့်လုပ်ရပ်တွေကို ဆင်ခြင်သုံးသပ်ကြည့်တော့ ကျွန်တော် ဘယ်လောက်တောင် တစ်ကိုယ်ကောင်းဆန်ပြီး စက်ဆုပ်စရာကောင်းနေခဲ့လဲဆိုတာ သဘောပေါက်လိုက်တယ်။ ခေါင်းဆောင်တွေကသာ ကျွန်တော့်ပြဿနာကို တွေ့ပြီး အချိန်မီ မထောက်ပြခဲ့ရင် ကျွန်တော်က ကိုယ့်ချစ်ခင်တွယ်တာမှုထဲမှာ ဆက်အသက်ရှင်ပြီး ကိုယ့်မိန်းမကို ကာကွယ်ပေးနေမိမှာ။ သူသာ အသင်းတော်မှာ ဆက်ရှိနေရင် ဘုရားနဲ့ပတ်သက်တဲ့ သူ့အယူအဆတွေကို ဆက်ဖြန့်ပြီး သူများတွေကို နှောင့်ယှက်နေခဲ့မှာ။ ညီအစ်ကိုမောင်နှမတွေက သူ့အပေါ် ပိုင်းခြားသိမြင်မှု မရှိရင် သူ့ရဲ့ မှားယွင်းပြီး အဓိပ္ပာယ်မဲ့တဲ့ စကားတွေကြောင့် အထင်အမြင်မှားသွားနိုင်ခဲ့မှာပဲ။ ဒါ့အပြင် စုဝေးပွဲတွေ ဧည့်ခံကျင်းပပေးတဲ့အခါမှာလည်း ညီအစ်ကိုမောင်နှမတွေရဲ့ လုံခြုံရေးအတွက် ကျွန်တော့်မိန်းမက ဘာမှမလုပ်ပေးခဲ့ဘူး၊ ဒါကြောင့် စုဝေးပွဲလုပ်တဲ့အချိန် သူတို့ စိတ်ငြိမ်ငြိမ်ထားပြီး အာရုံစိုက်ဖို့ ခက်ခဲစေခဲ့တယ်။ အခုတော့ ကိုယ့်မိန်းမကို တွယ်တာပြီး ဖုံးဖိကာကွယ်ပေးထားတာက ကျွန်တော်က မယုံကြည်သူတစ်ယောက်ကို အသင်းတော်အလုပ် နှောင့်ယှက်ဖျက်ဆီးခွင့် ပေးလိုက်တာနဲ့တူမှန်း နောက်ဆုံးမှာ မြင်လိုက်ရတယ်။ ဒါက ကျွန်တော်ဟာ စာတန်ရဲ့ အစေခံတွေထဲက တစ်ယောက်အနေနဲ့ ပြုမူပြီး ဒုစရိုက်အမှုတွေ ကျူးလွန်နေတာပဲ။

နောက်တော့ ကိုယ့်ကိုယ်ကိုယ် ထပ်ပြီး ဆင်ခြင်သုံးသပ်မိတယ်။ “ရည်ရွယ်ချက်ကောင်းတွေနဲ့ ငါ့မိန်းမကို အသင်းတော်မှာ ဆက်ထားရင် သူ ကယ်တင်ခံရပြီး အသက်ရှင်ကျန်ရစ်ဖို့ ငါ တကယ်ကူညီနိုင်မှာလား။ ဒီလိုလုပ်တာက ဘုရားသခင်ရဲ့ ရည်ရွယ်ချက်နဲ့ ကိုက်ညီပါ့မလား” ဆိုပြီးတော့ပေါ့။ အဲဒီနောက် ဘုရားနှုတ်ကပတ်တော်တစ်ပိုဒ်ကို ကျွန်တော် တွေ့လိုက်တယ်။ “လုံးဝ ဘာသာတရားမရှိသော မိမိတို့၏ ကလေးများနှင့် ဆွေမျိုးများကို ဘုရားကျောင်းထဲသို့ ဆွဲခေါ်လာသူများ အားလုံးသည် အလွန်တရာ အတ္တကြီးပြီး ၎င်းတို့သည် ကြင်နာမှုကို ထုတ်ဖော်ပြနေကြခြင်းသာ ဖြစ်သည်။ ဤလူများသည် ၎င်းတို့ ယုံကြည်သည် မယုံကြည်သည်ကို ပဓာနမထားဘဲ၊ ပြီးလျှင် ယင်းမှာ ဘုရားသခင်၏ ရည်ရွယ်ချက် ဟုတ်သည် မဟုတ်သည်ကို ပဓာနမထားဘဲ၊ ချစ်ခင်ခြင်းအပေါ်သာ အာရုံစိုက်ကြသည်။ အချို့သည် မိမိတို့၏ ဇနီးများကို ဘုရားသခင်ရှေ့မှောက်သို့ ခေါ်ဆောင်လာကြသည်၊ သို့မဟုတ် မိမိတို့၏ မိဘများကို ဘုရားသခင် ရှေ့မှောက်သို့ ဆွဲခေါ်လာပြီး၊ ဤအရာနှင့်ပတ်သက်၍ သန့်ရှင်းသော ဝိညာဉ်တော်က သဘောတူသည်ဖြစ်စေ မတူသည်ဖြစ်စေ၊ သို့မဟုတ် ၎င်းတို့အထဲတွင် အမှုပြုနေသည်ဖြစ်စေ မပြုသည်ဖြစ်စေ၊ ၎င်းတို့သည် ဘုရားသခင်အတွက် ကျိုးကြောင်းမမြင်စွာ ‘ပင်ကိုစွမ်းရည် ရှိသည့် လူများအဖြစ် ခံယူသည်။’ ဤမယုံကြည်သူများ အပေါ် ကြင်နာမှုကို လက်ကမ်းပေးခြင်းမှ မည်သည့်အကျိုးကျေးဇူး ရနိုင်ခြေရှိသနည်း။ သန့်ရှင်းသော ဝိညာဉ်တော်၏မျက်မှောက် မပါရှိသော ဤမယုံကြည်ူများသည် ဘုရားသခင် နောက်လိုက်ရန် ဝန်လေးကြလျှင်ပင်၊ ၎င်းတို့သည် တစ်ဦးတစ်ယောက်က ယုံကြည်မည်ကဲ့သို့ ကယ်တင်ခြင်းမခံရနိုင်ဆဲ ဖြစ်သည်။ ကယ်တင်ခြင်းကို ရရှိနိုင်သူတို့သည် ရရှိဖို့ အမှန်တကယ် လွယ်ကူသည် မဟုတ်ပေ။ သန့်ရှင်းသော ဝိညာဉ်တော်၏အမှုနှင့် စမ်းသပ်မှုများကို မကြုံရသေးသကဲ့သို့၊ လူ့ဇာတိခံ ဘုရားသခင်၏ စုံလင်စေခြင်းကို မခံရသေးသော သူတို့သည် စုံလင်စေခြင်း ခံရနိုင်စွမ်း လုံးဝ မရှိကြပေ။ သို့ဖြစ်ရာ ဘုရားသခင်ကို အမည်ခံအားဖြင့် စတင် လိုက်လျှောက်သည့် အခိုက်အတန့်မှ၊ ဤလူတို့သည် သန့်ရှင်းသော ဝိညာဉ်တော်၏မျက်မှောက် ကင်းမဲ့လေသည်။ ၎င်းတို့၏ အနေအထားများနှင့် တကယ့် အခြေအနေများအရ၊ ၎င်းတို့သည် တကယ်ကို စုံလင်စေခြင်း မခံရနိုင်ပေ။ ထိုသို့ဖြင့် သန့်ရှင်းသော ဝိညာဉ်တော်သည် ၎င်းတို့အပေါ် အားအင်များစွာ မစိုက်ထုတ်ရန် ဆုံးဖြတ်သကဲ့သို့၊ ၎င်းတို့ကို မည်သည့် အသိဉာဏ်ပွင့်လင်းစေခြင်းမျှ မပေးပေ၊ သို့မဟုတ် မည်သည့်နည်းနှင့်မျှ ၎င်းတို့ကို လမ်းမပြပေ။ သူသည် ၎င်းတို့ကို အတူတကွ လိုက်လျှောက်ရုံမျှသာ ခွင့်ပြုပြီး ၎င်းတို့၏ရလဒ်ကို နောက်ဆုံးတွင် ထုတ်ဖော်ပြလိမ့်မည်။ ဤသည်မှာ လုံလောက်ပေ၏။ လူသားမျိုးနွယ်၏ စိတ်အားထက်သန်မှုနှင့် ရည်ရွယ်ချက်များသည် စာတန်ထံမှလာပြီး ဤအရာများက သန့်ရှင်းသော ဝိညာဉ်တော်၏အမှုကို မည်သည့်နည်းဖြင့်မျှ မပြည့်စုံစေနိုင်ပေ။ လူတို့ မည်သည့်အရာနှင့် တူသည်ဖြစ်စေ၊ ၎င်းတို့သည် သန့်ရှင်းသော ဝိညာဉ်တော်၏ လုပ်ဆောင်ချက် ရှိရမည်။ လူသားများသည် လူသားများကို စုံလင်စေနိုင်သလော။ လင်ယောက်ျားသည် သူ၏ဇနီးမယားကို အဘယ်ကြောင့် ချစ်သနည်း။ ဇနီးမယားသည် သူမ၏ လင်ယောက်ျားကို အဘယ်ကြောင့် ချစ်သနည်း။ သားသမီးများက သူတို့၏မိဘများအပေါ် အဘယ်ကြောင့် သားသမီးဝတ် ကျေပွန်ကြသနည်း။ မိဘများက ၎င်းတို့၏ သားသမီးများအပေါ် အဘယ်ကြောင့် အလွန် ချစ်ကြသနည်း။ လူများသည် အမှန်တကယ်တွင် မည်သည့် ရည်ရွယ်ချက်မျိုးများကို သိုထားကြသနည်း။ ၎င်းတို့၏ အကြံမှာ မိမိတို့၏ ကိုယ်ပိုင် အစီအစဉ်များနှင့် တစ်ကိုယ်ကောင်းဆန်သော ဆန္ဒများကို ဖြည့်ဆည်းရန် ဖြစ်သည် မဟုတ်လော။ ၎င်းတို့သည် ဘုရားသခင်၏ စီမံခန့်ခွဲမှု အစီအစဉ်အတွက် အမှန်တကယ် ပြုမူဖို့ ရည်ရွယ်ပါသလော။ ဘုရားသခင်၏ အမှုအတွက် ၎င်းတို့ အမှန်တကယ် ဆောင်ရွက်နေခြင်း ဖြစ်သလော။ ၎င်းတို့၏ အကြံမှာ ဖန်ဆင်းခံသတ္တဝါတစ်ဦး၏ တာဝန်ကို ဖြည့်ဆည်းရန် ဖြစ်သလော။ ဘုရားသခင်ကို စတင်ယုံကြည်သည့် အချိန်ကတည်းက၊ သန့်ရှင်းသော ဝိညာဉ်တော်၏ မျက်မှောက်ကို မရရှိနိုင်သူတို့သည် သန့်ရှင်းသော ဝိညာဉ်တော်၏ အမှုကို မည်သည့်အခါမျှ မရနိုင်ပေ။ ဤလူတို့သည် သေချာစွာ ဖျက်ဆီးခြင်း ခံရမည့်သူများ ဖြစ်သည်။ ၎င်းတို့အတွက် တစ်ဦးတစ်ယောက်သည် ချစ်ခြင်းမည်မျှ ရှိသည်ဖြစ်စေ၊ ယင်းက သန့်ရှင်းသော ဝိညာဉ်တော်၏အမှုကို အစားထိုး၍ မရနိုင်ပေ။ လူတို့၏ စိတ်ထက်သန်မှုနှင့် ချစ်ခြင်းမေတ္တာသည် လူသား ရည်ရွယ်ချက်များကို ကိုယ်စားပြုသော်လည်း၊ ဘုရားသခင်၏ ရည်ရွယ်ချက်များကို ကိုယ်စား မပြုနိုင်သကဲ့သို့၊ ဘုရားသခင်၏အမှုအတွက်လည်း အစားထိုးမှုတစ်ခု မဖြစ်နိုင်ပေ။ ဘုရားသခင်ကို အမည်ခံအားဖြင့် ယုံကြည်ပြီး ဘုရားသခင်၌ ယုံကြည်ဖို့ဆိုသည်မှာ မည်သည့်အရာ အမှန်တကယ် ဆိုလိုသည်ကို မသိဘဲ၊ သူ့နောက်လိုက် ဟန်ဆောင်သူများအပေါ် တစ်ဦးတစ်ယောက်သည် ကြီးနိုင်သမျှ အကြီးမားဆုံးသော ချစ်ခြင်းမေတ္တာ သို့မဟုတ် သနားကရုဏာ ပမာဏကို လက်ကမ်းလျှင်ပင်၊ ၎င်းတို့သည် ဘုရားသခင်၏ ကရုဏာကို ရရှိကြလိမ့်ဦးမည် မဟုတ်သကဲ့သို့၊ သန့်ရှင်းသော ဝိညာဉ်တော်၏ လုပ်ဆောင်ချက်ကိုလည်း ရရှိကြလိမ့်မည် မဟုတ်ပေ။ ရိုးသားစစ်မှန်စွာ ဘုရားသခင်နောက်လိုက်သည့် လူများသည် ညံ့ဖျင်းသည့် အရည်အချင်း ရှိကြပြီး သမ္မာတရားများစွာကို နားမလည်နိုင်လျှင်ပင်၊ ၎င်းတို့သည် သန့်ရှင်းသော ဝိညာဉ်တော်၏ လုပ်ဆောင်ချက်ကို ရံဖန်ရံခါ ရရှိနိုင်သေးသည်။ သို့သော် အတော်အတန် ကောင်းမွန်သော အရည်အချင်းရှိသော်လည်း၊ ရိုးသားစစ်မှန်စွာ မယုံကြည်သောသူတို့သည် သန့်ရှင်းသော ဝိညာဉ်တော်၏ မျက်မှောက်ကို အကယ်ပင် မရရှိနိုင်ပေ။ ထိုသို့သောသူများနှင့်ပတ်သက်၍ ကယ်တင်ခြင်းအတွက် ဖြစ်နိုင်ချေ လုံးဝ မရှိပေ။ ၎င်းတို့အနေဖြင့် ဘုရားသခင်၏ နှုတ်ကပတ်တော်များကို ဖတ်ရှုလျှင်ပင်၊ သို့မဟုတ် ရံဖန်ရံခါ ဒေသနာများကို နားထောင်လျှင်ပင်၊ သို့မဟုတ် ဘုရားသခင်ထံ ချီးမွမ်းသီချင်းများ သီဆိုလျှင်ပင်၊ ၎င်းတို့သည် နောက်ဆုံးတွင် ငြိမ်သက်ခြင်း ချမ်းသာနှင့်ဆိုင်သည့် အချိန်ရောက်သည်ထိတိုင် ရှင်သန်နိုင်ကြမည် မဟုတ်ပေ။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ဘုရားသခင်နှင့် လူသားသည် ငြိမ်သက်ခြင်းချမ်းသာထဲသို့ အတူတကွ ဝင်ရောက်ကြလိမ့်မည်) ဘုရားနှုတ်ကပတ်တော်ကတစ်ဆင့် ကျွန်တော် နားလည်လာတာက လူတစ်ယောက်ဟာ သမ္မာတရားကို လိုက်စားတဲ့လမ်းကြောင်းပေါ် လျှောက်လှမ်းနိုင်မလား၊ အဆုံးမှာ ကယ်တင်ခံရပြီး အသက်ရှင်ကျန်ရစ်မလား ဆိုတာက သူများတွေရဲ့ အကူအညီ၊ ထောက်ပံ့မှုအပေါ် မမူတည်ဘူး ဆိုတာပဲ။ အသင်းတော်ကနေ မထွက်ဘဲ နေရုံသက်သက်နဲ့ အသက်ရှင်ကျန်ရစ်ဖို့ မျှော်လင့်ချက် ရှိတာ မဟုတ်ဘူး။ အဲဒီအစား အဲဒါက ဘုရားသခင်နဲ့ သမ္မာတရားအပေါ်ထားတဲ့ အဲဒီလူရဲ့ သဘောထား၊ ပြီးတော့ ကိုယ်တိုင်လိုက်စားမှုမှာ သန့်ရှင်းသော ဝိညာဉ်တော်ရဲ့ အလုပ်နဲ့ စုံလင်အောင်ပြုတာကို ရနိုင်မရနိုင် ဆိုတာတွေအပေါ် မူတည်တာ။ စကတည်းက ကျွန်တော့်မိန်းမက ဘုရားသခင်ကို ဘယ်တော့မှ အမှန်တကယ် မယုံကြည်ခဲ့ဘူး။ ဘုရားသခင် ကျေနပ်ဖို့ သူ့တာဝန်တွေကို ကောင်းကောင်း ဖြည့်ဆည်းချင်စိတ် ဘယ်တုန်းကမှ မရှိခဲ့တဲ့အပြင် အသင်းတော်ရဲ့ အစီအစဉ်တွေကိုလည်း ဘယ်တော့မှ မနာခံခဲ့ဘူး။ ညီအစ်ကိုမောင်နှမတွေအတွက် စုဝေးပွဲတွေ ဧည့်ခံပေးဖို့ အင်တင်တင်နဲ့ လက်ခံပေးတုန်းကတောင် ဘာတာဝန်မှ မယူခဲ့ဘူး။ အသင်းတော် ခေါင်းဆောင်တွေက သူနဲ့ ဘယ်လောက်ပဲ မိတ်သဟာယပြုပြု သူ့ပုံစံ ဘယ်တော့မှ မပြောင်းလဲခဲ့ဘူး။ ဘုရားကို ဆက်မယုံချင်တော့ဘူးလို့တောင် အကြိမ်ကြိမ် ပြောခဲ့တာ။ သမ္မာတရားကို ဒီလောက်တောင် တော်တော်ကြီး မနှစ်မြို့တာ၊ အသင်းတော်မှာ ဆက်နေဖို့ ကျွန်တော် အတင်းဖိအားပေးရင်တောင် သန့်ရှင်းသော ဝိညာဉ်တော်က သူ့အပေါ်မှာ အလုပ်လုပ်မှာ မဟုတ်ဘူး။ အဲဒီလိုဆိုရင် ကျွန်တော့်ရဲ့ ကြိုးစားအားထုတ်မှုတွေ အလကားဖြစ်ကုန်မှာ မဟုတ်ဘူးလား။ ကျွန်တော့်မိန်းမကို အသင်းတော်မှာ ထားချင်တဲ့ ကျွန်တော့်လိုအင်ဆန္ဒက ကိုယ်ရေးကိုယ်တာ ချစ်ခင်တွယ်တာမှုနဲ့ တစ်ကိုယ်ကောင်းဆန်မှုကြောင့်ပဲ။ အဲဒီလိုလုပ်ရပ်တွေက အကျိုးမရှိတဲ့အပြင် ကျွန်တော့်ချစ်ခင်တွယ်တာမှုကြောင့် ဘုရားသခင်ရဲ့ စိတ်သဘောထားကို ပုန်ကန်ပြစ်မှားတာ ဖြစ်သွားနိုင်တယ်။ နိုင်ငံတော်ခေတ် စီမံအုပ်ချုပ်ရေးဆိုင်ရာ အမိန့်ဆယ်ချက်ထဲက တစ်ခုမှာ ဆိုထားတာကို ကျွန်တော် သတိရလိုက်တယ်။ “(သင်၏သားသမီးများ၊ သင်၏ခင်ပွန်း သို့မဟုတ် ဇနီး၊ သင်၏ညီအစ်မများ သို့မဟုတ် မိဘများ စသည်ဖြင့်) ယုံကြည်ခြင်း မရှိသည့် ဆွေမျိုးသားချင်းများကို အသင်းတော်ထဲသို့ အတင်းအကျပ် မသွင်းသင့်ပေ။ ဘုရားသခင်၏အိမ်ထောင်စုသည် အသင်းသားများ နည်းပါးနေခြင်း မရှိသကဲ့သို့၊ အသုံးမဝင်သည့် လူများဖြင့် ယင်း၏ အရေအတွက်ကို ဖန်တီးဖို့မလိုအပ်ပေ။ မယုံကြည်သောသူအားလုံးကို အသင်းတော်ထဲသို့ ဝမ်းမြောက်ဝမ်းသာ ခေါ်မလာရ။ ဤအမိန့်သည် လူခပ်သိမ်းကို ရည်ရွယ်ပေသည်။ ဤကိစ္စရပ်နှင့်ပတ်သက်၍ သင်တို့သည် အချင်းချင်း စစ်ဆေးခြင်း၊ စောင့်ကြည့်ခြင်းနှင့် သတိပေးခြင်းများ ပြုလုပ်သင့်သည်။ မည်သူတစ်ဦးမျှ ယင်းကို ချိုးဖောက်ခွင့်မရှိ။ မယုံကြည်သူ ဆွေမျိုးသားချင်းများသည် အသင်းတော်ထဲသို့ အင်တင်တင်ဖြင့် ဝင်သည့်အခါတွင်ပင် ၎င်းတို့ကို စာအုပ်များ ထုတ်ပေးရမည် မဟုတ်သကဲ့သို့၊ အမည်သစ်လည်း မပေးရ။ ထိုသို့သော လူများသည် ဘုရားသခင်၏ အိမ်ထောင်စုနှင့် မသက်ဆိုင်သကဲ့သို့၊ ၎င်းတို့၏ အသင်းတော်ထဲသို့ ဝင်ရောက်ခြင်းကို လိုအပ်သည့် မည်သည့်နည်းဖြင့်မဆို ရပ်တန့်စေရမည်။ မကောင်းဆိုးဝါးများ၏ ကျူးကျော်ဝင်ရောက်မှုကြောင့်၊ အသင်းတော်အပေါ် ဒုက္ခကျရောက်သည်ရှိသော်၊ သင်ကိုယ်တိုင်သည် ထုတ်ပယ်ခြင်း ခံရလိမ့်မည် သို့မဟုတ် သင့်အပေါ် ကန့်သတ်ချက်များ ထားရှိခံရလိမ့်မည်။ တိုတိုပြောရလျှင်၊ ဤကိစ္စရပ်၌ အယောက်တိုင်းတွင် တာဝန်ရှိသည်၊ သို့သော် သင်သည် မဆင်မခြင် မပြုသင့်သကဲ့သို့ ကိုယ်ရေးကိုယ်တာ မကျေနပ်ချက်များကို ပြန်ချေပခြင်းများအတွက်လည်း ယင်းကို အသုံးမပြုသင့်ပေ။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ နိုင်ငံတော်ခေတ်၌ ဘုရားသခင် ရွေးချယ်ထားသောသူများ လိုက်နာရမည့် စီမံအုပ်ချုပ်ရေးဆိုင်ရာ အမိန့်တော် ဆယ်ရပ်) စီမံအုပ်ချုပ်ရေးဆိုင်ရာ အမိန့်ထဲမှာ ရှင်းရှင်းလင်းလင်း ဆိုထားတာက ဘာသာတရားမရှိတဲ့ မိသားစုဝင်တွေကို အသင်းတော်ထဲဝင်ဖို့ ကျွန်တော်တို့ အတင်းအဓမ္မ မတိုက်တွန်းရဘူး တဲ့။ ဒီလိုလူတွေ အသင်းတော်ထဲ ရောက်လာရင်တောင် ဘုရားသခင်က အသိအမှတ်မပြုပါဘူး။ ဒါက ယုံကြည်သူတိုင်း လိုက်နာသင့်တဲ့ အမိန့်တစ်ခုပါ။ ဒါပေမဲ့ ကျွန်တော်က ဘုရားသခင်ရဲ့ စီမံအုပ်ချုပ်ရေးဆိုင်ရာ အမိန့်ကို လျစ်လျူရှုပြီး ချစ်ခင်တွယ်တာမှုကြောင့် ကိုယ့်မိန်းမကို အသင်းတော်မှာ ဆက်ထားဖို့ ကြိုးစားခဲ့တယ်။ အသင်းတော်ဆိုတာ ညီအစ်ကိုမောင်နှမတွေ ဘုရားသခင်ကို ဝတ်ပြုကိုးကွယ်ပြီး သူတို့တာဝန်တွေကို ထမ်းဆောင်တဲ့ နေရာပါ၊ မယုံကြည်သူတွေ၊ အန္တိခရစ်တွေ၊ ဆိုးယုတ်တဲ့လူတွေရဲ့ နှောင့်ယှက်မှုတွေကို ခွင့်မပြုပါဘူး။ ကျွန်တော့်မိန်းမက သမ္မာတရားကို တော်တော်ကို မနှစ်မြို့တဲ့အပြင် အနှစ်သာရအရ မယုံကြည်သူတစ်ယောက် ဖြစ်နေတဲ့အတွက် သူ အသင်းတော်မှာ ဆက်ရှိနေတာက အသင်းတော်အလုပ်နဲ့ အသင်းတော်အသက်တာကို သေချာပေါက် နှောင့်ယှက်ဖျက်ဆီးမှာပဲ။ ကိုယ်ပိုင်သံယောဇဉ်ကို အခြေခံပြီး မယုံကြည်သူတစ်ယောက်ကို အသင်းတော်မှာ ဆက်ထားဖို့ ကြိုးစားတာက ဘုရားသခင်ရဲ့ ရည်ရွယ်ချက်နဲ့ ဘယ်လိုလုပ် ကိုက်ညီနိုင်မှာလဲ။

နောက်ပိုင်းမှာ ဘုရားနှုတ်ကပတ်တော် နောက်ထပ်တစ်ပိုဒ်ကို ဖတ်ပြီးတဲ့နောက် ကိစ္စတွေကို တွယ်တာမှုနဲ့ ကိုင်တွယ်မိတဲ့ ကျွန်တော့်ရဲ့ အရင်းအမြစ်ကို နည်းနည်း နားလည်သွားတယ်။ အနန္တတန်ခိုးရှင် ဘုရားသခင် ပြောသည်မှာ “လူပုဂ္ဂိုလ်တစ်ဦးသည် ဘုရားသခင်ကို ငြင်းပယ်ပြီး ဆန့်ကျင်သူတစ်ဦး ဖြစ်ကာ ဘုရားသခင်၏ကျိန်ဆဲခြင်း ခံရသော်လည်း ၎င်းတို့သည် သင်၏မိဘ၊ သို့မဟုတ် ဆွေမျိုးဖြစ်ပြီး သင်သိသမျှ ဆိုးယုတ်သူတစ်ဦး ဖြစ်ပုံမရသကဲ့သို့ ၎င်းတို့က သင့်ကို ကောင်းမွန်စွာ ဆက်ဆံပါက ထိုလူကို သင် မမုန်းနိုင်သည်ကို တွေ့ရလိမ့်မည်၊ ၎င်းတို့နှင့် ရင်းနှီးသည့် ဆက်ဆံရေးပင် ရှိမြဲရှိနေနိုင်သည်၊ သင်တို့၏ ဆက်ဆံရေး မပြောင်းလဲပေ။ ထိုသို့သော လူတို့ကို ဘုရားသခင် မုန်းတီးသည်ကို ကြားရခြင်းက သင့်ကို သောကရောက်စေပြီး ဘုရားသခင်ဘက်တွင် သင် မရပ်တည်နိုင်သကဲ့သို့ ၎င်းတို့ကို ရက်စက်စွာ မငြင်းပယ်နိုင်ပေ။ သင်သည် ခံစားချက်များဖြင့် အမြဲ ဘောင်ခတ်ခြင်းခံရပြီး ၎င်းတို့ကို အပြည့်အဝ လက်မလွှတ်နိုင်ပေ။ ဤအရာ၏ အကြောင်းအရင်းမှာ အဘယ်နည်း။ ဤအရာဖြစ်ရခြင်းမှာ သင်၏ ခံစားချက်များ အလွန်အားကောင်းလွန်းပြီး၊ ထိုခံစားမှုများက သင့်အား သမ္မာတရားကို လက်တွေ့လုပ်ဆောင်ခြင်းမှ ဟန့်တားထားသောကြောင့် ဖြစ်သည်။ ထိုလူသည် သင့်အပေါ် ကောင်းသောကြောင့် သင်သည် ၎င်းတို့ကို မမုန်းနိုင်ပေ။ ၎င်းတို့က သင့်အား နာကျင်စေသည့်အခါမှသာလျှင် ၎င်းတို့ကို သင်မုန်းတီးနိုင်သည်။ ထိုအမုန်းတရားသည် သမ္မာတရား စည်းမျဉ်းများနှင့် ကိုက်ညီမည်လော။ ၎င်းတို့သည် မိဘ၊ သို့မဟုတ် ဆွေမျိုးဖြစ်သောကြောင့်၊ ၎င်းတို့ကို သင်မုန်းလျှင်၊ သင်သည် သားသမီးဝတ်မကျေပွန်သောသူ၊ အသိတရား မရှိသလို လူပင် မဟုတ်သူအဖြစ် လူ့အဖွဲ့အစည်း၏ အထင်အမြင်သေးခြင်းကို ခံရပြီး လူများ၏ ခံယူချက်အားဖြင့် ပုတ်ခတ်ဝေဖန်ခြင်းတို့ကို ခံရမည်ဟု တွေးလျက် သင်သည် အစဉ်အလာအယူအဆများဖြင့်လည်း ထိန်းချုပ်ခံရသည်။ သင်သည် ဘုရားသဘောသဘာဝ၏ ပြစ်တင်ရှုတ်ချခြင်းနှင့် အပြစ်ဒဏ်ပေးခြင်းတို့ကို ခံစားရမည်ဟု တွေးထင်သည်။ သင်သည် ၎င်းတို့ကို မုန်းလိုလျှင်ပင် သင်၏အသိစိတ်က သင့်ကို အခွင့်ပေးမည် မဟုတ်ပေ။ သင်၏ အသိစိတ်သည် ဤနည်းလမ်းဖြင့် အဘယ်ကြောင့် လုပ်ဆောင်သနည်း။ အဘယ်ကြောင့်ဆိုသော် သင့်မိသားစု၏ အမွေမှတစ်ဆင့်၊ သင်၏မိဘများက သင့်ကို ပေးထားသည့် ပညာရေးမှတစ်ဆင့်၊ ထို့ပြင် ရိုးရာယဉ်ကျေးမှု၏ အယူသွတ်သွင်းခြင်းတို့မှတစ်ဆင့် သင်ကလေးအရွယ်ကတည်းက သင့်အတွင်းတွင် မျိုးစေ့ချပေးထားသည့် တွေးခေါ်မှုနည်းလမ်းတစ်ခုကြောင့် ဖြစ်သည်။ ဤတွေးခေါ်မှုနည်းလမ်းက သင်၏ စိတ်နှလုံးတွင် အလွန် နက်ရှိုင်းစွာ အမြစ်တွယ်နေပြီး၊ သင့်အား သားသမီးဝတ်သည် လုံးဝ သဘာဝကျပြီး၊ တရားကာ သင်၏ ဘိုးဘေးများထံမှ အမွေရခဲ့သည့် မည်သည့်အရာမဆိုသည် အစဉ် ကောင်းမြတ်သည်ဟု တလွဲ ယုံကြည်စေသည်။ သင်သည် ယင်းကို ဦးစွာ သင်ယူခဲ့ပြီး ယင်းက သင့်အား ဘုရားသခင်၏ နှုတ်ကပတ်တော်များကို လက်တွေ့မလုပ်ဆောင်နိုင်အောင်၊ ဘုရားသခင် ချစ်သည့်အရာကို မချစ်နိုင်အောင်၊ ဘုရားသခင် မုန်းသည့်အရာကို မမုန်းနိုင်အောင်ဖြစ်သွားစေလျက် သင်၏ ယုံကြည်ခြင်းနှင့် သမ္မာတရားကို လက်ခံခြင်းတို့၌ ကြီးမားသော ခလုတ်တံသင်းနှင့် အဆီးအတားတို့ကို ဖန်တီးရင်း ကြီးစိုးမြဲ ကြီးစိုးနေသည်။...စာတန်က သင့်အား ဘုရားသခင်၏ နှုတ်ကပတ်တော်များကို လက်မခံနိုင်အောင် ဖြစ်သွားစေလျက် သင်၏ အတွေးအခေါ်များ၊ သင်၏ စိတ်နှင့် သင်၏နှလုံးသားတို့ကို ချည်နှောင်ရန် ဤရိုးရာ ထုံးတမ်းဓလေ့မျိုးနှင့် လူ့ကျင့်ဝတ်ဆိုင်ရာ အယူအဆမျိုးတို့ကို အသုံးပြုသည်။ သင်သည် စာတန်၏ဤအရာများကို စိတ်စွဲနေပြီး ဘုရားသခင်၏ နှုတ်ကပတ်တော်များကို လက်ခံနိုင်စွမ်းမရှိ ဖြစ်စေသည်။ ဘုရားသခင်၏ နှုတ်ကပတ်တော်များကို သင်လက်တွေ့လုပ်ဆောင်လိုသည့်အခါတွင် ဤအရာများက သင့်အတွင်း၌ အနှောင့်အယှက်ဖြစ်စေသည်၊ သင့်ကို သမ္မာတရားနှင့် ဘုရားသခင်၏ သတ်မှတ်ချက်များကို ဆန့်ကျင်စေပြီး သင်သည် ရိုးရာထုံးတမ်းဓလေ့၏ ဖိနှိပ်ချုပ်ချယ်ခြင်းကို ကိုယ်တိုင် ဖယ်ရှားဖို့ငှာ မစွမ်းသာအောင်ဖြစ်စေသည်။ အချိန်အတန်ကြာ ရုန်းကန် ပြီးသည့်နောက်တွင် သင်သည် အလျှော့ပေးမိလေသည်။ လူ့ကျင့်ဝတ်ဆိုင်ရာ အစဉ်အလာ အယူအဆများသည် မှန်ကန်ပြီး သမ္မာတရားနှင့် ကိုက်ညီသည်ဟု ယုံကြည်ဖို့ သင်ပိုနှစ်သက်သည်၊ ထို့ကြောင့် သင်သည် ဘုရားသခင်၏ နှုတ်ကပတ်တော်များကို ပစ်ပယ်သည်၊ သို့မဟုတ် စွန့်လွှတ်သည်။ သင်သည် ဤကမ္ဘာလောကတွင် အသက်ရှင် နေထိုင်နေဆဲ ဖြစ်ပြီး ဤအရာများအပေါ် မှီခိုခြင်းအားဖြင့်သာ အသက်ရှင်နိုင်သည်ဟု ခံစားလျက် ဘုရားသခင်၏ နှုတ်ကပတ်တော်များကို သမ္မာတရားအဖြစ် လက်မခံနိုင်သလို ကယ်တင်ခံရခြင်းနှင့် ပတ်သက်၍ မည်သည့်အရာမျှ သင်မတွေးပေ။ လူ့အဖွဲ့အစည်း၏ ပြစ်တင်ရှုတ်ချခြင်းကို သည်းခံနိုင်ခြင်းမရှိဘဲ ကိုယ်ကျင့်တရားဆိုင်ရာ ရိုးရာ အယူအဆများနှင့် စာတန်၏ စွမ်းအားတို့၌ လွင့်မျောလိုက်ပါလျက် ဘုရားသခင်ကို ပုန်ကန်ပြစ်မှားပြီး သမ္မာတရားကို လက်တွေ့မလုပ်ဆောင်ဖို့ ပို၍ နှစ်သက်ရင်း သမ္မာတရားနှင့် ဘုရားသခင်၏နှုတ်ကပတ်တော်များကို စွန့်လွှတ်ဖို့သာ သင် ရွေးချယ်လိုက်မည်။ လူသည် သနားစဖွယ် မကောင်းသလော၊ ငါ့ကို ပြောလော့။ ၎င်းသည် ဘုရားသခင်၏ကယ်တင်ခြင်းကို မလိုအပ်သလော။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောဆွေးနွေးချက်များ၊ မိမိ၏ကိုယ်ပိုင် မှားယွင်းသောအမြင်များကို သိကျွမ်းခြင်းဖြင့်သာ အမှန်တကယ် ပြောင်းလဲနိုင်သည်) ဘုရားနှုတ်ကပတ်တော်က ကျွန်တော်ပြုမူလိုက်တဲ့ တွယ်တာမှုနည်းလမ်းရဲ့ အရင်းအမြစ်ကို ဖော်ထုတ်လိုက်တာပါ။ ကိုယ့်မိန်းမရဲ့ အပြုအမူနဲ့ပတ်သက်တဲ့ အချက်အလက်တွေကို မယုံကြည်သူတစ်ယောက်ရဲ့ အပြုအမူတွေလို ပေးတဲ့အချိန်မှာ သူ့ရဲ့ အနှစ်သာရ၊ ဒါမှမဟုတ် ဘုရားသခင်နဲ့ သမ္မာတရားအပေါ်ထားတဲ့ သူ့သဘောထားကို အခြေခံပြီး ကျွန်တော် ပိုင်းခြားသိမြင်တာ၊ ဖော်ထုတ်တာ မလုပ်ခဲ့ဘူး။ အဲဒီအစား သူက ပုံမှန်ဆို ကျွန်တော့်အပေါ် ကောင်းတယ်၊ ကျွန်တော့်မိဘတွေကို ဂရုစိုက်တယ် ဆိုတဲ့အချက်ကိုပဲ အာရုံစိုက်ခဲ့တယ်။ ရလဒ်အနေနဲ့ ချစ်ခင်တွယ်တာမှုနဲ့ပဲ အသက်ရှင်ပြီး သူ့ကို ကာကွယ်ပေးဖို့ ကြိုးစားခဲ့တယ်။ သူဟာ မယုံကြည်သူဖြစ်မှန်း၊ သူ့အမှုက အသင်းတော်ကနေ ရှင်းလင်းပစ်ခံရမယ့် စည်းမျဉ်းတွေနဲ့ ကိုက်ညီနေမှန်း ကျွန်တော် သိပေမဲ့ စည်းမျဉ်းတွေကို ပုံသေစောင့်ထိန်းပြီး သူ့ကို ဖော်ထုတ်လိုက်ရင်၊ သူ ရှင်းလင်းပစ်ခံရတာကိုတောင် လက်ပိုက်ကြည့်နေရင် လိပ်ပြာလုံမှာ မဟုတ်ဘဲ စိတ်ထင့်နေရမှာ။ ကျွန်တော့်မိန်းမကို ဖော်ထုတ်လိုက်ရင် သူ့အပေါ် တာဝန်ပျက်ကွက်သလိုတောင် ခံစားရပြီး ဖော်ထုတ်တဲ့သူက ကျွန်တော်ဖြစ်မှန်း သူသိသွားရင် သွေးအေးတဲ့အပြင် အကြင်နာမဲ့တယ်ဆိုပြီး မုန်းသွားမှာကို ကြောက်ခဲ့တယ်။ “မျက်နှာကြီးရာ ဟင်းဖတ်ပါ”၊ “လူမှာ အသည်းအနှလုံး ရှိတယ်၊ ဘယ်လိုလုပ် သံယောဇဉ် ပြတ်နိုင်မှာလဲ” ဆိုတဲ့ စာတန်ဆန်တဲ့ အတွေးအခေါ်တွေကို ကျင့်ကြံပြုမူတဲ့ စည်းမျဉ်းတွေအဖြစ် ကျွန်တော် လက်ခံကျင့်သုံးခဲ့တာကိုး။ ဒီအတွေးတွေနဲ့ လှောင်ပိတ်နေပြီး မမြင်ရတဲ့ ဖိအားတစ်ခုကို ကျွန်တော် ခံစားခဲ့ရတယ်။ ဒီလူက မယုံကြည်သူ ဟုတ်မဟုတ်၊ သူသာ အသင်းတော်မှာ ဆက်ရှိနေရင် အသင်းတော်အလုပ်နဲ့ ညီအစ်ကိုမောင်နှမတွေကို ဘယ်လောက်တောင် ထိခိုက်စေမလဲ ဆိုတာတွေကို ကျွန်တော် ဂရုမစိုက်ခဲ့ဘူး။ ဒီလူက ကိုယ့်ဆွေမျိုးဖြစ်နေသရွေ့ သူ့ကို ဖော်ထုတ်လို့မရဘူးလို့ပဲ တွေးခဲ့တာ။ ကိုယ့်အသိစိတ်ကို ဆန့်ကျင်ပြီး သူ့ကို ဖုံးကွယ်ပေးဖို့တောင် တွန်းအားပေးခံခဲ့ရတယ်၊ ဒီလိုမလုပ်ရင် လူတွေက ငါ့ကို အကြင်နာမဲ့တဲ့လူလို့ ခေါ်ကြမှာ စိုးရိမ်ခဲ့တာ။ “မျက်နှာကြီးရာ ဟင်းဖတ်ပါ”၊ “လူမှာ အသည်းအနှလုံး ရှိတယ်၊ ဘယ်လိုလုပ် သံယောဇဉ် ပြတ်နိုင်မှာလဲ” ဆိုတဲ့ ဆိုရိုးတွေက ကျင့်ကြံပြုမူနည်း စည်းမျဉ်းတွေ လုံးဝ မဟုတ်ဘဲ ဒီ စာတန်ဆန်တဲ့ အဆိပ်အတောက်တွေကို အခြေခံပြီး ကျင့်ကြံပြုမူတာက ကျွန်တော့်ကို ချစ်ခင်တွယ်တာမှုထဲမှာပဲ နစ်မွန်းစေပြီး အမှားအမှန်ကို ပိုင်းခြားမသိမြင်နိုင်အောင် ဖြစ်စေမယ်ဆိုတာ နောက်ဆုံးတော့ ကျွန်တော် မြင်သွားပြီ။

၂၀၂၃၊ ဇူလိုင်လမှာ ယောက္ခမဆီက စာတစ်စောင် ရတယ်၊ ကျွန်တော်မိန်းမက တရားရုံးမှာ ကွာရှင်းဖို့ စာတင်ချင်နေတယ်တဲ့။ ကျွန်တော်တို့ရဲ့ အိမ်ထောင်ရေး မပျက်စီးအောင် ထိန်းသိမ်းဖို့ အိမ်ပြန်ချင်စိတ် တော်တော်ဖြစ်မိသေးတယ်၊ ဒါပေမဲ့ ကျွန်တော့် အခြေအနေနဲ့ အတိအကျ သက်ဆိုင်တဲ့ ဘုရားနှုတ်ကပတ်တော်တချို့ကို ဖတ်ပြီးတဲ့နောက်မှာ ကျွန်တော်နဲ့ ကျွန်တော့်မိန်းမက လူအမျိုးအစားမတူသလို လမ်းကြောင်းလည်း မတူဘူးဆိုတာ သဘောပေါက်လိုက်တယ်။ ကျွန်တော်တို့သာ အတူနေရင် အဆုံးသတ်က မဆုံးနိုင်တဲ့ ဆင်းရဲဒုက္ခပဲ ဖြစ်မှာ။ ဒါ့အပြင် လွန်ခဲ့တဲ့ သုံးလေးနှစ်အတွင်းမှာ အိမ်နဲ့ဝေးရာမှာ ကိုယ့်တာဝန်တွေ ထမ်းဆောင်ရင်း ဘုရားသခင်ရဲ့ လမ်းပြမှုနဲ့ ကောင်းချီးတွေကို ကျွန်တော် ကြုံတွေ့ခဲ့ရတယ်။ သမ္မာတရားကို လိုက်စားတာကသာ ဘဝရဲ့ မှန်ကန်တဲ့ လမ်းကြောင်းဖြစ်မှန်း ကျွန်တော် အသိအမှတ်ပြုလိုက်တယ်။ ဒါကြောင့် အိမ်ပြန်မယ့်အတွေးကို စွန့်လွှတ်ဖို့ ဆုံးဖြတ်လိုက်တယ်။ ချစ်ခင်တွယ်တာမှုကို လက်လွှတ်နိုင်အောင် လမ်းပြပေးတဲ့ ဘုရားသခင်ကို ကျေးဇူးတင်ပါတယ်။


၇၀။ မှန်ကန်သောသူများကို ထောက်ခံပေးဖို့ ဝန်လေးနေခြင်းရဲ့ နောက်ကွယ်

ချောင်မင်၊ တရုတ်ပြည်

၂၀၂၁၊ ဇန်နဝါရီလတုန်းက ကျန်းဖန်းနဲ့ ကျွန်မတို့ နှစ်ယောက်လုံး အသင်းတော်ခေါင်းဆောင်တွေအဖြစ် ရွေးချယ်ခံခဲ့ရတယ်။ ကျွန်မတို့ဟာ မနက်ကနေ ညမိုးချုပ်တဲ့အထိ အသင်းတော်မှာ အလုပ်ရှုပ်ခဲ့ကြတာပေါ့။ ဒါပေမဲ့ အရင်တုန်းက စာနှင့်ပတ်သက်တဲ့အလုပ် ဒါမှမဟုတ် သန့်စင်ခြင်းအလုပ်မှာ ကျွန်မ တွဲမလုပ်ခဲ့ဖူးတာရယ်၊ ပြီးတော့ ဒီအသင်းတော်ကို ကျွန်မ ရောက်ကာစပဲ ရှိသေးပြီး ကဏ္ဍတော်တော်များများကို မရင်းနှီးသေးတာရယ်ကြောင့် အလုပ်က သိပ်ပြီး ထိရောက်မှုမရှိခဲ့ဘူး။ အချိန်နည်းနည်းကြာတော့ လီရန်က တခြားနေရာမှာ သူ့တာဝန်ကို ထမ်းဆောင်ပြီး ပြန်ရောက်လာတော့ သူလည်း အသင်းတော်ခေါင်းဆောင်အဖြစ် ရွေးချယ်ခံရတယ်။ ကျွန်မ အရမ်းပျော်သွားတယ်။ လီရန်ကို ကျွန်မ သိတာကိုး။ အရင်က ဒီအသင်းတော်မှာ သူ တာဝန်ထမ်းဆောင်ဖူးတော့ ကဏ္ဍပေါင်းစုံကို ကောင်းကောင်း နားလည်ထားတာလေ။ နောက်ပြီး သူ့မှာ အစွမ်းအစမြင့်မားပြီး အလုပ်လုပ်နိုင်စွမ်းလည်း ရှိတယ်။ တာဝန်အများကြီးကိုလည်း သူ ထမ်းဆောင်ဖူးတယ်။ ကျွန်မ တွေးမိတယ်၊ “အသင်းတော်အလုပ်မှာ ပူးပေါင်းလုပ်ဖို့ အခု လီရန် ရှိလာပြီဆိုတော့ ငါတို့ ညီအစ်ကိုမောင်နှမတွေရဲ့ ပြဿနာတွေနဲ့ အခက်အခဲတွေအတွက် ဖြေရှင်းနည်းတွေကို ရှာတွေ့နိုင်မှာပါ၊ ပြီးတော့ အလုပ်ရလဒ်တွေ တိုးတက်လာတဲ့အခါ ငါလည်း မျက်နှာပန်းလှမှာပဲ” ပေါ့။ ဒါနဲ့ လီရန်ကို အသင်းတော်ရဲ့ အခြေအနေတွေအကြောင်း အကုန်မြန်မြန်ပြောပြလိုက်တာပေါ့။ လီရန်က အလုပ်နဲ့ပတ်သက်ပြီး မြန်မြန်ဆန်ဆန်ပဲ ရင်းနှီးသွားတယ်။ ပြီးတော့ ကျွန်မတို့တွေ အလုပ်တာဝန်တွေကို ခွဲဝေပြီး ပူးပေါင်းလုပ်ကြတယ်။ ကျန်းဖန်းနဲ့ ကျွန်မက ဧဝံဂေလိအလုပ်နဲ့ ရေလောင်းခြင်းအလုပ်အတွက် အဓိက တာဝန်ယူရတယ်။ လီရန်ကတော့ သန့်စင်ခြင်းအလုပ်နဲ့ အသင်းတော်အသက်တာအတွက် တာဝန်ယူရတာပေါ့။ ဘယ်လိုဖြေရှင်းရမှန်းမသိတဲ့ ပြဿနာတွေကို ကျန်းဖန်းနဲ့ ကျွန်မ ကြုံရတဲ့အခါတိုင်း မိတ်သဟာယပြုပေးတဲ့သူက အမြဲတမ်း လီရန်ပါပဲ။ သူ့အကူအညီနဲ့ ပြဿနာတော်တော်များများကို ဖြေရှင်းနိုင်မယ့်နည်းလမ်းတွေကို ကျွန်မတို့ ရှာတွေ့ခဲ့တယ်။ လီရန်ဟာ ကျွန်မတို့အသင်းတော်ရဲ့ အဓိကအားထားရတဲ့ ဒေါက်တိုင်တစ်ခုလည်း ဖြစ်လာတာပေါ့။ အထက်ခေါင်းဆောင်တွေက ကျွန်မတို့အသင်းတော်ရဲ့ အလုပ်ကို စစ်ဆေးဖို့ ကျွန်မတို့နဲ့အတူ လုပ်ဖော်ကိုင်ဖက် အစည်းအဝေးတစ်ခု လုပ်ခဲ့ကြတယ်။ ကျွန်မတို့တွေ တက်တက်ကြွကြွ ပူးပေါင်းလုပ်နေကြတာ၊ အလုပ်အမျိုးမျိုးကို စနစ်တကျ လုပ်နေကြတာကို သူတို့မြင်တော့ ခေါင်းတညိတ်ညိတ်နဲ့ သဘောကျနေကြတယ်။ အရင်တုန်းက ခေါင်းဆောင်တွေ ကျွန်မတို့ရဲ့ အလုပ်အကြောင်း လာလေ့လာတုန်းက အဓိကကျတဲ့ အလုပ်တချို့ကို ကျွန်မတို့ ကောင်းကောင်း မလုပ်ခဲ့လို့ ကြန့်ကြာမှုတွေ ဖြစ်ခဲ့ပြီး ကျွန်မတို့ ပြုပြင်ခံခဲ့ရတာကို ကျွန်မ ပြန်သတိရမိတယ်။ အဲဒီတုန်းက ကျွန်မ ရှက်လွန်းလို့ ခေါင်းတောင် မဖော်နိုင်ခဲ့ဘူး။ အခုတော့ တာဝန်ထမ်းဆောင်ရာမှာ ပူးပေါင်းလုပ်ဖို့ လီရန် ရှိနေပြီဆိုတော့ အလုပ်ရဲ့ ထိရောက်မှုက သိသိသာသာကို ကွာခြားသွားပြီလေ။ အခုဆို အထက်ပိုင်းအဆင့်ခေါင်းဆောင်တွေက ကျွန်မတို့ကို ပြုပြင်တာ ရှားသွားပြီ။ ပြီးတော့ လုပ်ဖော်ကိုင်ဖက် အစည်းအဝေးတွေမှာလည်း ကျွန်မ မျက်နှာပန်းလှလာတယ်။ ကျွန်မ တွေးမိတယ်၊ “နောင်မှာ လီရန်နဲ့ ငါ ကောင်းကောင်း ပူးပေါင်းလုပ်ပြီး အသင်းတော်မှာရှိတဲ့ အလုပ်တာဝန်တွေ အားလုံးကို ပိုကောင်းအောင် ကြိုးစားလုပ်ရမယ်” ပေါ့။

ဇူလိုင်လ ညနေခင်းတစ်ခုမှာ အထက်ခေါင်းဆောင်တွေဆီက စာတစ်စောင် ရောက်လာတယ်။ တော်တော်လေးတော်ပြီး အသင်းတော်အလုပ်ကို တာဝန်ယူနိုင်မယ့်တဲ့သူတစ်ယောက်ကို ထောက်ခံပေးဖို့ ကျွန်မတို့ကို တောင်းဆိုထားတာပေါ့။ ကျွန်မ ကိုယ့်ဘာသာ တွေးမိတယ်၊ “အစွမ်းအစနဲ့ အလုပ်လုပ်နိုင်စွမ်း အပိုင်းမှာဆိုရင် လီရန်က အတော်ဆုံးပဲ၊ ပြီးတော့ သူ့ကို ရာထူးတိုးပေးလိုက်ရင် သူက လက်တွေ့လေ့ကျင့်မှု ပိုရလာမှာ။ ဒါပေမဲ့ ငါသာ သူ့ကို ထောက်ခံပေးလိုက်ရင် ငါတို့အသင်းတော်က အဓိကဒေါက်တိုင်တစ်ချောင်းကို ဆုံးရှုံးရမှာ။ ကျန်းဖန်းနဲ့ ငါက အလုပ်မှာ သိပ်မတော်ကြသေးဘူး။ အသင်းတော်အလုပ်က ထိရောက်မှု နည်းသွားခဲ့ရင် ငါတို့မှာ အလုပ်လုပ်နိုင်စွမ်း မရှိဘူး၊ တကယ့်အလုပ်ကို မလုပ်နိုင်ဘူးလို့ အထက်ခေါင်းဆောင်တွေက သေချာပေါက် ပြောကြတော့မှာ။ ငါတို့ကို ဖြုတ်ချတာတောင် လုပ်နိုင်တယ်။ အဲဒီကျရင် ညီအစ်ကိုမောင်နှမတွေက ငါတို့ကို ဘယ်လိုထင်ကြမလဲ။ လီရန် သွားဖို့အတွက် ငါ ထောက်ခံပေးလို့ မဖြစ်ဘူး။ ဒါပေမဲ့ ငါသာ သူ့ကို ထောက်ခံမပေးပြန်ရင်လည်း အဲဒါက အသင်းတော်အလုပ်ကို ကာကွယ်ရာ မရောက်ဘူး၊ အားလုံးအတွက် စဉ်းစားပေးတာလည်း မဟုတ်ဘူး” ပေါ့။ ရွေးချယ်စရာနှစ်ခုလုံးက မမှန်သလို ဖြစ်နေပြီး ဒါက ကျွန်မကို တော်တော်လေး စိတ်ဒုက္ခရောက်စေတယ်။ နောက်ဆုံးမှာတော့ ကျွန်မက လီရန်ကို စိတ်မပါတပါနဲ့ ပြောလိုက်တယ်၊ “အစ်မ သွားဖို့အတွက် ကျွန်မ ထောက်ခံပေးလိုက်မယ်” ပေါ့။ လီရန်က တွန့်ဆုတ်နေပြီး ဘာမှမပြောဘူး။ ဒါပေမဲ့ သူ မသွားချင်ဘူးလို့ ကျွန်မ ခံစားမိတယ်။ အစတုန်းကတော့ သူ့သဘောထားကို မေးပြီး သူနဲ့ မိတ်သဟာယပြုချင်ခဲ့တာ၊ ဒါပေမဲ့ နောက်တော့ ကျွန်မ တွေးမိတယ်၊ “ငါတို့ မိတ်သဟာယပြုပြီးတဲ့နောက်မှာ သူသာ သွားဖို့ သဘောတူလိုက်ရင် ဘယ်လိုလုပ်မလဲ။ အဲဒါဆို ငါတို့အသင်းတော်ရဲ့ အလုပ်ရလဒ်တွေ ကျဆင်းသွားပြီး ငါ မျက်နှာပျက်ရမှာ။ ထားလိုက်ပါတော့၊ သူ့ကို မမေးတော့ဘူး၊ သူနဲ့ မိတ်သဟာယလည်း မပြုတော့ဘူး။ ငါ ဘာမှမမြင်လိုက်သလိုပဲ ဟန်ဆောင်နေလိုက်မယ်။ သူသာ မသွားဘူးဆိုရင် ငါ့အတွက် ပိုကောင်းတယ် မဟုတ်လား” ပေါ့။ ဒါနဲ့ ကျွန်မ အထက်ခေါင်းဆောင်တွေဆီ စာပြန်မပို့လိုက်ဘူး။ အိမ်ရောက်တော့ ကျွန်မ အိပ်ရာပေါ်မှာ လှဲနေပေမယ့် ဟိုဘက်ဒီဘက် လူးလိမ့်ပြီး အိပ်မပျော်နိုင်ဘူး။ မြန်မြန် စာပြန်ဖို့ ခေါင်းဆောင်တွေက ပြောထားရဲ့သားနဲ့ ကျွန်မက ကြန့်ကြာပြီး စာမပြန်မိခဲ့တာကို တွေးမိတယ်။ ဒါက အလုပ်ကို နှောင့်နှေးကြန့်ကြာစေမှာလား။ တွေးမိလေ၊ ကျွန်မ စိတ်မငြိမ်လေ ဖြစ်လာတယ်။ ဒါပေမဲ့ ကျွန်မစိတ်ထဲမှာတော့ လီရန်ကို ထောက်ခံမပေးချင်သေးဘူး။ အသင်းတော်မှာ လုပ်စရာအလုပ်တွေက အများကြီးရှိနေတာ၊ ပူးပေါင်းလုပ်မယ့်သူ တစ်ယောက် လျော့သွားရင် အလုပ်ရဲ့ ထိရောက်မှုက သေချာပေါက် အရင်လောက်ကောင်းတော့မှာ မဟုတ်ဘူး။ ဒါကို တွေးမိပြီး ကျွန်မ သူ့ကို ထောက်ခံမပေးခဲ့ဘူး။

ဒုတိယမြောက်နေ့ မနက်ခင်း အိပ်ရာထတဲ့အခါ ကျွန်မ အားနည်းပြီး ချည့်နဲ့နေသလို ခံစားရတယ်၊ ဘာမှလည်း စားမဝင်ဘူး။ စိတ်ထဲမှာလည်း မသိုးမသန့် ဖြစ်နေတယ်။ ကျွန်မ ဘုရားသခင်ရှေ့မှောက်မှာ ဆုတောင်းပြီး ရှာဖွေတဲ့အခါ ဒီဘုရားနှုတ်ကပတ်တော်တွေကို တွေ့ခဲ့ရတယ်။ “အန္တိခရစ်များသည် မည်သည့်အရာကို လုပ်ဆောင်သည်ဖြစ်စေ ၎င်းတို့၏ ကိုယ်ပိုင်အကျိုးစီးပွားများကို အရင်ဦးဆုံး ထည့်စဉ်းစားပြီး အရာအားလုံးကို သေချာစဉ်းစားတွေးတောပြီးမှသာ ဆောင်ရွက်ကြသည်။ ၎င်းတို့သည် ညှိနှိုင်းခြင်းမရှိဘဲ သမ္မာတရားကို မှန်ကန်စွာ၊ ရိုးသားစစ်မှန်စွာ၊ အပြည့်အဝ ကျိုးနွံနာခံခြင်း မရှိဘဲ စိစိစစ်စစ်ရှိစွာနှင့် အခြေအနေပေါ်မူတည်၍ ဆောင်ရွက်ကြသည်။ ဤသည်မှာ မည်သည့်အခြေအနေဖြစ်သနည်း။ ဤသည်မှာ ၎င်းတို့၏ ဂုဏ်အဆင့်အတန်းနှင့် ဂုဏ်သတင်းကို အကာအကွယ်ပေးရမည်ဖြစ်ပြီး၊ မည်သည့်ဆုံးရှုံးမှုကိုမျှ မခံရစေခြင်းဖြစ်သည်။ ဤအခြေအနေနှင့် ကိုက်ညီပြီးမှသာ ၎င်းတို့သည် မည်သည့်အရာလုပ်ဆောင်ရမည်ကို ဆုံးဖြတ်ပြီး ရွေးချယ်သည်။ ဆိုလိုသည်မှာ အန္တိခရစ်တို့သည် သမ္မာတရားစည်းမျဉ်းများ၊ ဘုရားသခင်၏ စေခိုင်းချက်များနှင့် ဘုရားအိမ်တော်၏ အလုပ်၊ သို့မဟုတ် ၎င်းတို့ရင်ဆိုင်ရသည့်အရာများကို မည်သို့ကိုင်တွယ်ရမည်ဆိုသည်ကို အလေးအနက် စဉ်းစားကြသည်။ ၎င်းတို့သည် ဘုရားသခင်၏ ရည်ရွယ်ချက်များကို မည်သို့အထမြောက်အောင် လုပ်ဆောင်ရမည်၊ ဘုရားအိမ်တော်၏ အကျိုးစီးပွားများကို ထိခိုက်ခြင်းမှ မည်သို့ထိန်းသိမ်းကာကွယ်ရမည်၊ ဘုရားသခင်ကို မည်သို့ ကျေနပ်စေရမည်၊ သို့မဟုတ် ညီအစ်ကိုမောင်နှမတို့အား မည်သို့ အကျိုးဖြစ်စေရမည်တို့ကို မစဉ်းစားပေ။ ဤအရာတို့သည် ၎င်းတို့ ထည့်စဉ်းစားသည့် အရာများမဟုတ်ပေ။ အန္တိခရစ်များသည် မည်သည့်အရာကို ထည့်စဉ်းစားသနည်း။ ၎င်းတို့၏ ကိုယ်ပိုင် အဆင့်အတန်းနှင့် ဂုဏ်သတင်းတို့ ထိခိုက်ခြင်းရှိမရှိနှင့် ၎င်းတို့၏ ဂုဏ်သိက္ခာ နိမ့်ကျခြင်းရှိမရှိတို့ဖြစ်သည်။ သမ္မာတရားစည်းမျဉ်းများအတိုင်း တစ်စုံတစ်ခုကို လုပ်ဆောင်ခြင်းသည် အသင်းတော်အလုပ်နှင့် ညီအစ်ကိုမောင်နှမများအတွက် အကျိုးရှိစေသော်လည်း ၎င်းတို့၏ ဂုဏ်သတင်းကို ထိခိုက်စေပြီး လူများစွာတို့အား ၎င်းတို့၏ တကယ့် ဝိညာဉ်ရင့်ကျက်မှုကို နားလည်သဘောပေါက်မိစေပြီး ၎င်းတို့တွင် မည်သည့်သဘာဝ အနှစ်သာရမျိုး ရှိသည်ကိုသိစေလျှင် ၎င်းတို့သည် သမ္မာတရားစည်းမျဉ်းများအရ သေချာပေါက် လုပ်ဆောင်မည်မဟုတ်ပေ။ စစ်မှန်သော အလုပ်တစ်ခုခုကို လုပ်ဆောင်ခြင်းသည် ၎င်းတို့ကို လူများက ပို၍ အထင်ကြီးစေလျှင် လေးစားစေလျှင်၊ အားကျစေလျှင်၊ ၎င်းတို့အား ပို၍ပင် ကြီးမားသော ဂုဏ်ကို ရရှိစေလျှင်၊ သို့မဟုတ် ၎င်းတို့၏ စကားများအား သြဇာအာဏာကို သယ်ဆောင်စေပြီး ပိုများသော လူတို့အား ၎င်းတို့ကို နာခံကြစေလျှင် ထိုနည်းအတိုင်းလုပ်ဆောင်ရန် ရွေးချယ်ကြလိမ့်မည်။ ဤသို့မဟုတ်လျှင် ၎င်းတို့သည် ဘုရားအိမ်တော်၊ သို့မဟုတ် ညီအစ်ကိုမောင်နှမများ၏ အကျိုးစီးပွားများကို ထည့်သွင်းစဉ်းစားခြင်းကြောင့် ၎င်းတို့၏ ကိုယ်ပိုင်အကျိုးစီးပွားများကို လျစ်လျူရှုရန် ရွေးချယ်ခြင်းကို မည်သည့်အခါမျှ ပြုလုပ်လိမ့်မည်မဟုတ်ပေ။ ဤသည်မှာ အန္တိခရစ်များ၏ သဘာဝ အနှစ်သာရဖြစ်သည်။ ဤသည်မှာ တစ်ကိုယ်ကောင်းဆန်ပြီး စက်ဆုပ်ဖွယ်ဖြစ်သည်မဟုတ်လော။” (နှုတ်ကပတ်တော်၊ အတွဲ (၄)၊ အန္တိခရစ်တို့ကို ဖော်ထုတ်ခြင်း၊ အချက် ၉ (အပိုင်း ၃)) ဘုရားနှုတ်ကပတ်တော်တွေက ကျွန်မရဲ့ အခြေအနေကို ကွက်တိ ဖော်ထုတ်လိုက်တာပဲ။ ကျွန်မ ထုတ်ဖော်ပြမိတဲ့ စိတ်သဘောထားက အန္တိခရစ်တစ်ယောက်လိုမျိုး တစ်ကိုယ်ကောင်းဆန်ပြီး စက်ဆုပ်ရွံရှာဖွယ် ကောင်းနေတယ်။ ကိုယ့်ပုံရိပ်နဲ့ အဆင့်အတန်းကို ကာကွယ်ဖို့အတွက် ဘုရားအိမ်တော်ရဲ့ အကျိုးစီးပွားတွေကို ကျွန်မ လုံးဝ ထည့်မစဉ်းစားခဲ့ဘူး။ အသင်းတော်အလုပ်ကို ပိုကျယ်ပြန့်တဲ့ အတိုင်းအတာနဲ့ တာဝန်ယူဖို့အတွက် တစ်ယောက်ယောက်ကို ထောက်ခံပေးဖို့ အထက်ခေါင်းဆောင်တွေက ကျွန်မတို့ကို တောင်းဆိုခဲ့တယ်။ လီရန်ရဲ့ အစွမ်းအစက ကောင်းမွန်ပြီး သူ့မှာ အလုပ်လုပ်နိုင်စွမ်း ရှိတယ်၊ သူက သင့်တော်တဲ့သူတစ်ယောက် ဖြစ်တယ်ဆိုတာကို ကျွန်မ ရှင်းရှင်းလင်းလင်း သိနေတယ်။ စည်းမျဉ်းတွေအရဆိုရင် ကျွန်မ သူ့ကို ထောက်ခံပေးသင့်တာ၊ ဒါပေမဲ့ လီရန် ထွက်သွားပြီးတဲ့နောက် အလုပ်တချို့ကို ကျွန်မ ကောင်းကောင်း မလုပ်နိုင်မှာ၊ အလုပ်ရလဒ်တွေ ကျဆင်းသွားမှာ၊ ခေါင်းဆောင်တွေက ကျွန်မကို ပြုပြင်ပြီး ကျွန်မ မျက်နှာပျက်ရမှာကို ကြောက်ခဲ့တယ်။ ဒါကြောင့် လီရန်ကို ကျွန်မ ထောက်ခံမပေးချင်ခဲ့ဘူး။ လီရန်က မသွားချင်ဘူးဆိုတာကို မြင်တော့ သူ့မှာ ဘာအခက်အခဲတွေ ရှိလဲဆိုတာ ကျွန်မ မမေးမြန်းသလို ကူညီပေးဖို့လည်း မိတ်သဟာယမပြုခဲ့ဘူး။ ကျွန်မ စိတ်ထဲမှာ တိတ်တိတ်လေး ဝမ်းသာနေပြီး သူ မသွားပါစေနဲ့လို့ပဲ စိတ်ထက်ထက်သန်သန်နဲ့ ဆန္ဒရှိနေခဲ့တယ်။ အသင်းတော်အလုပ်မှာ ပူးပေါင်းလုပ်ဖို့ အခုအချိန်မှာ လူတွေ အရေးတကြီး လိုအပ်နေတယ်ဆိုတာကို တွေးမိတော့ အသင်းတော်ခေါင်းဆောင်တစ်ယောက်အနေနဲ့ ကျွန်မက ဘုရားသခင့် ရည်ရွယ်ချက်ကို အလေးထားသင့်တာ၊ ပြီးတော့ လီရန် တက်တက်ကြွကြွ ပူးပေါင်းလုပ်လာအောင် သူ့ကို မိတ်သဟာယပြုပြီး ကူညီပေးသင့်တာပေါ့။ ဒါပေမဲ့ အသင်းတော်အလုပ်ကို ကျွန်မ တကယ် မတွေးခဲ့ဘူး။ ကျွန်မ တကယ်ကို တစ်ကိုယ်ကောင်းဆန်ပြီး စက်ဆုပ်ရွံရှာဖွယ် ကောင်းလိုက်တာ။ ကျွန်မဆီမှာ လူ့သဘာဝဆိုလို့ အစအနတောင် မရှိဘူး။ ကျွန်မ အရမ်း အပြစ်ရှိသလို ခံစားရတာနဲ့ လီရန်ကို ထောက်ခံပေးကြောင်း ခေါင်းဆောင်တွေဆီ မြန်မြန်ပဲ စာရေးလိုက်တယ်။

အချိန်နည်းနည်း ကြာပြီးတဲ့နောက် အထက်ခေါင်းဆောင်တွေဆီက စာပြန်မလာတော့ဘူး၊ ဒါနဲ့ တခြားအသင်းတော်က တစ်ယောက်ယောက်ကို သူတို့ ရှာတွေ့သွားပြီး လီရန် သွားစရာ မလိုတော့ဘူးလို့ ကျွန်မ ယူဆလိုက်တယ်။ ကျွန်မ တိတ်တိတ်လေး နည်းနည်း ပျော်သွားတာပေါ့။ မထင်မှတ်ဘဲ တစ်နေ့မှာတော့ ခေါင်းဆောင်တွေက ညီအစ်ကိုမောင်နှမတွေကို လီရန်အပေါ် အကဲဖြတ်ချက် ရေးပေးဖို့ တောင်းဆိုထားတဲ့ စာတစ်စောင် ရေးလိုက်တယ်။ ဒီစာကို မြင်တော့ ကျွန်မ စိတ်မကောင်းဖြစ်သွားပြီး တွေးမိတယ်၊ “သူတို့က လီရန်အပေါ်အကဲဖြတ်ချက်ကို လိုချင်တယ်ဆိုတော့ ခေါင်းဆောင်တွေက သူ့ကို တကယ်ပဲ ရာထူးတိုးပေးချင်ပုံရတယ်” ပေါ့။ ကျွန်မ နည်းနည်း စိတ်ပျက်သွားတယ်။ “အခု ဧဝံဂေလိ သင်းထောက်က အသည်းအသန် နေမကောင်းဖြစ်ပြီး သူ့တာဝန်တွေကို မလုပ်နိုင်ဘူး။ ကျွန်မက တခြားတာဝန်တွေအပြင် ဧဝံဂေလိအလုပ်ကိုပါ တွဲပြီး တာဝန်ယူနေရတာ။ နောက်ပြီး အခုတလော ဧဝံဂေလိအလုပ်မှာ တိုးတက်မှု သိပ်မရှိတော့ ကျွန်မ အရမ်း စိတ်ပူနေရတယ်။ အခုလောလောဆယ် သင့်တော်တဲ့သူကို ကျွန်မ ရှာမတွေ့နိုင်လောက်ဘူး။ အစကတော့ လီရန်က သူ့အလုပ်ကို လက်စသတ်ပြီးရင် ဧဝံဂေလိအလုပ်မှာ ကျွန်မကို ကူညီဖို့ပဲ။ သူသာ ပြောင်းသွားရင် ဧဝံဂေလိအလုပ်မှာ ဘယ်သူက ကျွန်မကို ကူညီမှာလဲ။ ပြီးတော့ လီရန်ရဲ့ အလုပ်အားလုံးကိုလည်း ကျွန်မတို့ပဲ တာဝန်ယူရတော့မှာ။ ဒီတာဝန်တွေအားလုံးရဲ့ ဝန်ထုပ်ဝန်ပိုးကို ကျန်းဖန်းနဲ့ ကျွန်မ ဘယ်လို ထမ်းနိုင်မှာလဲ။ အလုပ်ရလဒ်တွေသာ မတိုးတက်လာရင် ညီအစ်ကိုမောင်နှမတွေက ကျွန်မတို့ကို ဘယ်လို ကြည့်ကြမလဲ” ပေါ့။ ဒါတွေကို တွေးမိပြီးတော့ လီရန်ကို ဒီမှာပဲ ဆက်ရှိစေချင်မိတယ်။ လီရန်အပေါ် အကဲဖြတ်ချက်ကိုသာ အမှန်အတိုင်း ရေးပေးလိုက်ရင် သူ ရာထူးတိုးခံရဖို့ အခွင့်အလမ်း အရမ်းများတယ်ဆိုတာ ကျွန်မ ရှင်းရှင်းလင်းလင်း သိနေတယ်။ ဒါကြောင့် အရင်တုန်းက သူ့တာဝန်ကနေ ဖယ်ရှားခံရတုန်းက သူ ဘယ်လောက်တောင် အပျက်သဘောဆောင်ပြီး ကျဆင်းပျက်စီးခဲ့တယ်ဆိုတဲ့အကြောင်း ကျွန်မ ရေးလိုက်တယ်၊ ခေါင်းဆောင်တွေက သူ ဒီလိုဖြစ်ခဲ့တာကို မြင်ရင် သူ့ကို ရာထူးတိုးပေးမှာ မဟုတ်ဘူးလို့ ကျွန်မ တွေးမိတာပေါ့။ စာရေးပြီးတဲ့နောက်မှာ အဲဒါနဲ့ပတ်သက်ပြီး ကျွန်မ ထပ်မတွေးတော့ဘူး၊ ကိစ္စပြီးသွားပြီပေါ့။

တစ်နေ့မှာ ဘုရားနှုတ်ကပတ်တော်တစ်ပိုဒ်ကို ကျွန်မ ဖတ်မိပြီး ဒီလိုပြုမူတာက ဘယ်လိုသဘာဝရှိပြီး ဘာအကျိုးဆက်တွေ ရှိတယ်ဆိုတာ နားလည်လာတယ်။ အနန္တတန်ခိုးရှင် ဘုရားသခင် ပြောသည်မှာ “ဘုရားသခင်ရွေးချယ်ထားသောလူများကို အဓိကအားဖြင့် ဘုရားအိမ်တော်က ဗဟိုမှ စီမံခန့်ခွဲသင့်သည်။ ဤအရာက မည်သည့်ခေါင်းဆောင်၊ အဖွဲ့အကြီးအကဲ၊ သို့မဟုတ် သီးခြားလူတစ်ဦးချင်းစီနှင့်မျှ မသက်ဆိုင်ပေ။ လူတိုင်းက အခြေခံသဘောတရားအတိုင်း ပြုမူဆောင်ရွက်ရမည်။ ဤသည်မှာ ဘုရားအိမ်တော်၏ စည်းမျဉ်းဖြစ်သည်။ အန္တိခရစ်များသည် ဘုရားအိမ်တော်၏ စည်းမျဉ်းများနှင့်အညီ မဆောင်ရွက်ကြပေ၊ ၎င်းတို့၏ ကိုယ်ပိုင်အဆင့်အတန်းနှင့် အကျိုးစီးပွားများအတွက် အစဉ်ကြံစည်ကာ ၎င်းတို့၏ အာဏာနှင့် အဆင့်အတန်းကို ခိုင်မာစေရန် အစွမ်းအစကောင်းရှိသော ညီအစ်ကိုမောင်နှမများကို ၎င်းတို့အား အစေခံစေကြသည်။ ဤသည်မှာ တစ်ကိုယ်ကောင်းဆန်ပြီး ယုတ်မာခြင်းမဖြစ်သလော။ အပြင်ပန်းတွင် အစွမ်းအစကောင်းရှိသူများကို ၎င်းတို့အနားတွင် ထားပြီး ဘုရားအိမ်တော်က ထိုသူတို့အား ရွှေ့ပြောင်းသည်ကို ခွင့်မပြုခြင်းသည် ၎င်းတို့က အသင်းတော်အလုပ်အတွက် စဉ်းစားပေးသကဲ့သို့ မြင်ရသည်။ သို့သော် အမှန်တကယ်တွင် ၎င်းတို့က ၎င်းတို့၏ ကိုယ်ပိုင်အာဏာနှင့် အဆင့်အတန်းကိုသာ စဉ်းစားနေကြခြင်းဖြစ်သည်။ အသင်းတော်အလုပ်အတွက် လုံးဝ မစဉ်းစားပေ။ ၎င်းတို့က အသင်းတော်အလုပ်ကို ညံ့ဖျင်းစွာလုပ်ဆောင်ပြီး ဖြုတ်ချခံရမည်ကိုလည်းကောင်း၊ ၎င်းတို့၏ အဆင့်အတန်း ဆုံးရှုံးရမည်ကိုလည်းကောင်း ကြောက်ကြသည်။ အန္တိခရစ်များက ဘုရားအိမ်တော်၏ ပိုမိုကျယ်ပြန့်သောအလုပ်အတွက် မစဉ်းစားကြပေ။ ၎င်းတို့၏ ကိုယ်ပိုင် ဂုဏ်အဆင့်အတန်းအတွက်သာ စဉ်းစားသောအခါ ဘုရားအိမ်တော်၏ အကျိုးစီးပွားများ ဆုံးရှုံးနစ်နာခြင်းအတွက် လိပ်ပြာမလုံခြင်း မရှိဘဲ ၎င်းတို့၏ကိုယ်ပိုင် အဆင့်အတန်းကိုသာ ကာကွယ်ပြီး အသင်းတော်၏အလုပ် ထိခိုက်နစ်နာသည်အထိ မိမိတို့၏ အဆင့်အတန်းနှင့် အကျိုးစီးပွားတို့ကို ကာကွယ်ကြသည်။ ဤသည်မှာ တစ်ကိုယ်ကောင်းဆန်ပြီး ယုတ်မာပေသည်။ ထိုသို့သော အခြေအနေတစ်ခုဖြင့် ရင်ဆိုင်ရသည့်အခါ ယုတ်စွအဆုံး အကြင်သူသည် မိမိ၏အသိစိတ်ဖြင့် ‘ဤလူများအားလုံးသည် ဘုရားသခင်၏ အိမ်တော်နှင့်သက်ဆိုင်သည်၊ ၎င်းတို့သည် ငါ၏ကိုယ်ပိုင် ပိုင်ဆိုင်မှု မဟုတ်။ ငါသည်လည်း ဘုရားသခင်၏အိမ်တော်သား တစ်ဦးဖြစ်ပေသည်။ ဘုရားအိမ်တော်က လူများ ပြောင်းရွှေ့ခြင်းကို တားဆီးဖို့ ငါ၌ အဘယ်အခွင့်ရှိသနည်း။ ငါ့ကိုယ်ပိုင် တာဝန်နယ်ပယ်အတွင်းရှိ အလုပ်ကိုသာ အာရုံစိုက်နေမည့်အစား ဘုရားအိမ်တော်၏ အကျိုးစီးပွားအလုံးစုံကို ငါဆင်ခြင်တွေးတောသင့်သည်’ ဟု သင်တွေးရမည်။ ယင်းတို့မှာ အသိစိတ်နှင့် ဆင်ခြင်တုံတရားတို့ ပိုင်ဆိုင်သည့် လူများ၌ တွေးသင့်သည့် အတွေးများဖြစ်ပြီး ဘုရားသခင်ကို ယုံကြည်သည့်သူများ ပိုင်ဆိုင်သင့်သည့် ဆင်ခြင်တုံတရား ဖြစ်သည်။ ဘုရားအိမ်တော်သည် အလုံးစုံသောအလုပ်ကို ပါဝင်လုပ်ဆောင်ပြီး အသင်းတော်များက အလုပ်၏ အပိုင်းကဏ္ဍများကို ပါဝင်လုပ်ဆောင်သည်။ ထို့ကြောင့် ဘုရားအိမ်တော်တွင် အသင်းတော်ထံမှ အထူးလိုအပ်ချက် ရှိသည့်အခါ ခေါင်းဆောင်များ၊ အမှုဆောင်များအတွက် အရေးအကြီးဆုံးမှာ ဘုရားအိမ်တော်၏ အစီအစဉ်များကို နာခံခြင်းဖြစ်သည်။ အယောင်ဆောင်ခေါင်းဆောင်များနှင့် အန္တိခရစ်တို့သည် ထိုသို့သော အသိစိတ်နှင့် ဆင်ခြင်တုံတရားတို့ကို မပိုင်ဆိုင်ကြပေ။ ၎င်းတို့အားလုံးသည် အတော်လေး တစ်ကိုယ်ကောင်းဆန်ကြသည်၊ ကိုယ့်အတွက်သာ တွေးကြပြီး အသင်းတော်၏ အလုပ်နှင့်ပတ်သက်၍ မစဉ်းစားကြပေ။ ၎င်းတို့မျက်စိရှေ့တည့်တည့်မှ အကျိုးအမြတ်များကိုသာ ၎င်းတို့ ထည့်တွက်စဉ်းစားကြသည်။ ဘုရားအိမ်တော်၏ ပိုမိုကျယ်ပြန့်သောအလုပ်ကို ၎င်းတို့ မစဉ်းစားကြပေ။ ထို့ကြောင့် ၎င်းတို့သည် ဘုရားအိမ်တော်၏ အစီအစဉ်များကို လုံးဝ နာခံနိုင်စွမ်းမရှိပေ။ ၎င်းတို့သည် အလွန်အမင်း တစ်ကိုယ်ကောင်းဆန်ပြီး ဆိုးယုတ်လေသည်။ ဘုရားသခင်၏ အိမ်တော်၌ ၎င်းတို့သည် အဟန့်အတားဖြစ်စေဖို့ပင် လုံလုံလောက်လောက် ရဲတင်းပြီး တစ်စုံတစ်ခု လုပ်ဆောင်ဖို့ပင် ငြင်းဆန်ရဲကြသည်။ ဤလူများသည် လူ့သဘာဝ မရှိဆုံးသော လူများဖြစ်သည်၊ ၎င်းတို့သည် ဆိုးယုတ်သော လူများဖြစ်ကြ၏။ အန္တိခရစ်များက ထိုလူစားမျိုးများဖြစ်ပေသည်။ ၎င်းတို့က အသင်းတော်၏ အလုပ်ကိုလည်းကောင်း၊ ညီအစ်ကိုမောင်နှမများကိုလည်းကောင်း၊ ပြီးလျှင်၎င်းတို့၏ တာဝန်နယ်ပယ်အတွင်းရှိသော ပိုင်ဆိုင်မှုအားလုံးကိုပင် မိမိတို့၏ ကိုယ်ပိုင် ပုဂ္ဂလိက ပိုင်ဆိုင်မှုအဖြစ် အစဉ်သဖြင့် သဘောထားပြုမူကြသည်။ ဤအရာများ မည်သို့ ဖြန့်ဝေသည်၊ ပြောင်းရွှေ့သည်၊ အသုံးချသည်တို့မှာ ၎င်းတို့ သဘောဖြစ်ပြီး ဘုရားအိမ်တော်က ဝင်စွက်ဖက်ခွင့် မရှိဟု ၎င်းတို့ ယုံကြည်ကြသည်။ ယင်းတို့က ၎င်းတို့၏လက်ထဲသို့ ရောက်သည်နှင့်၊ ယင်းတို့ကို စာတန် ပိုင်ဆိုင်ထားသည့်အလား ဖြစ်သည်။ မည်သူ တစ်ဦးတစ်ယောက်ကမျှ ထိခွင့်မရှိပေ။ ၎င်းတို့သည် ဩဇာအာဏာကြီးသောသူများ၊ အာဏာရှင်ဆန်ဆန် ထင်တိုင်းကြဲများဖြစ်ပြီး ၎င်းတို့၏ပိုင်နက်ထဲသို့သွားသည့်သူ မည်သူမဆိုသည် ၎င်းတို့၏ အမိန့်များနှင့် စီစဉ်မှုများကို အလွန်လိမ္မာပြီး ပျော့ပြောင်းသော ပုံစံဖြင့် နာခံရမည် ဖြစ်ကာ ၎င်းတို့၏ အသုံးအနှုန်းများကို အရိပ်အကဲကြည့်ရမည် ဖြစ်သည်။ ဤသည်မှာ အန္တိခရစ်တို့၏ ကိုယ်ကျင့်စရိုက်အတွင်းရှိ တစ်ကိုယ်ကောင်းဆန်ခြင်းနှင့် ယုတ်မာခြင်းတို့၏ သရုပ်သကန်ဖြစ်လေသည်။ ၎င်းတို့သည် ဘုရားအိမ်တော်၏အလုပ်ကို ထည့်တွက်စဉ်းစားခြင်း မရှိကြပေ။ စည်းမျဉ်းကို အနည်းငယ်မျှ မလိုက်လျှောက်ကြသည့်အပြင် မိမိတို့၏ကိုယ်ပိုင် အကျိုးစီးပွားများနှင့် ဂုဏ်အဆင့်အတန်းတို့ကိုသာ တွေးလေသည်၊ ယင်းတို့သည် အန္တိခရစ်များ၏ တစ်ကိုယ်ကောင်းဆန်ခြင်းနှင့် ဆိုးယုတ်မှု ဝိသေသလက္ခဏာများသာ ဖြစ်သည်။” (နှုတ်ကပတ်တော်၊ အတွဲ (၄)၊ အန္တိခရစ်တို့ကို ဖော်ထုတ်ခြင်း၊ နောက်ဆက်တွဲ ၄- အန္တိခရစ်များ၏ ကိုယ်ကျင့်စရိုက်နှင့် ၎င်းတို့၏ စိတ်သဘောထား အနှစ်သာရတို့ကို အနှစ်ချုပ်ခြင်း (အပိုင်း ၁)) အန္တိခရစ်တွေဟာ အထူးသဖြင့် တစ်ကိုယ်ကောင်းဆန်ပြီး စက်ဆုပ်ရွံရှာဖွယ်ကောင်းတယ်၊ သူတို့ရဲ့ ကိုယ်ပိုင် ဂုဏ်သတင်းနဲ့ အဆင့်အတန်းအတွက် ညီအစ်ကိုမောင်နှမတွေကို သူတို့ရဲ့ အစေခံ ကိရိယာတွေလို ဆက်ဆံပြီး ဘုရားအိမ်တော်အလုပ်ကို ထည့်မစဉ်းစားဘူးဆိုပြီး ဘုရားသခင်က ဖော်ထုတ်တယ်။ အန္တိခရစ်တွေနဲ့ ကိုယ့်ကိုယ်ကိုယ် နှိုင်းယှဉ်ကြည့်လိုက်တော့ ကျွန်မတို့ရဲ့ အပြုအမူက တစ်ပုံစံတည်း ဖြစ်နေတယ်။ လီရန် အထုတ်ခံရပြီးတဲ့နောက် သူ့မှာ ကိုယ့်ကိုယ်ကိုယ် နားလည်မှုနဲ့ ပြောင်းလဲမှုတချို့ ရှိခဲ့တယ်ဆိုတာရယ်၊ အခု သူ တာဝန်တွေကို ထိထိရောက်ရောက် ထမ်းဆောင်နေတယ်ဆိုတာရယ်ကို ကျွန်မ ကောင်းကောင်း သိနေခဲ့တာပဲ။ ဒါပေမဲ့ သူ့ကို ထောက်ခံပေးလိုက်ရင် ကျွန်မတို့အသင်းတော်ရဲ့ အလုပ်ရလဒ်တွေ တိုးတက်လာမှာ မဟုတ်ဘဲ ကျွန်မ မျက်နှာပျက်ရမှာကို ကျွန်မ ကြောက်ခဲ့တယ်။ ဒါကြောင့် လီရန်ကို ဆက်သုံးနိုင်ဖို့အတွက် သူ့ကို ဒီမှာပဲ ဆက်ထားဖို့ မျှော်လင့်ပြီး ခေါင်းဆောင်တွေကို လှည့်ဖြားဖို့ လီရန် အခြေအနေဆိုးနေတုန်းက ဘယ်လိုပြုမူခဲ့တယ်ဆိုတာကို ကျွန်မ ပြန်ဖော်ခဲ့တယ်။ လီရန် သိပ်မသွားချင်ဖြစ်နေတာကို ကျွန်မက မိတ်သဟာယပြုပြီး မကူညီပေးခဲ့ဘူး၊ စိတ်ထဲမှာ တိတ်တိတ်လေးတောင် ဝမ်းသာနေခဲ့သေးတယ်။ သူ မပြောင်းရအောင်လို့ အခြေအနေမှားထဲမှာပဲ သူ ဆက်ရှိနေပါစေလို့ မျှော်လင့်နေခဲ့တာလေ။ အသင်းတော်အလုပ်မှာ လူလိုနေတယ်ဆိုတာ ကျွန်မ ကောင်းကောင်း သိနေခဲ့ပေမယ့် ကိုယ့်အကျိုးစီးပွားကို ကာကွယ်ဖို့ပဲ ဂရုစိုက်ခဲ့တယ်၊ အသင်းတော်ရဲ့ အလုပ်တစ်ခုလုံးကို လုံးဝ ထည့်မစဉ်းစားခဲ့ဘူး။ ဒီလိုလုပ်တာက ကိုယ့်တာဝန်ကို ထမ်းဆောင်တာ ဟုတ်ရဲ့လား။ ကျွန်မအတွက် အလုပ်လုပ်ပေးဖို့ လူတစ်ယောက်ကို ဆွဲထားဖို့နဲ့ ကိုယ့်ဂုဏ်သတင်း၊ အဆင့်အတန်းကို ထိန်းသိမ်းဖို့အတွက် အသင်းတော်အလုပ်ရဲ့ လိုအပ်ချက်တွေကို ကျွန်မ လုံးဝ လျစ်လျူရှုခဲ့တယ်။ ဒီလိုလုပ်ခြင်းအားဖြင့် အသင်းတော်အလုပ်ကို ကျွန်မ နှောင့်ယှက်ဖျက်ဆီးနေတာ မဟုတ်ဘူးလား။ ကျွန်မ လျှောက်နေခဲ့တဲ့ လမ်းက ဘုရားသခင်ကို အတိုက်အခံလုပ်တဲ့ အန္တိခရစ်လမ်းကြောင်းပဲ။ ကျွန်မသာ မကောင်းတဲ့လမ်းတွေကို မစွန့်ပစ်ဘဲ ဘုရားသခင်ရှေ့မှာ နောင်တမရဘူးဆိုရင် နောက်ဆုံးမှာ ဘုရားသခင်ရဲ့ ဖယ်ရှားရှင်းလင်းတာကို ခံရလိမ့်မယ်။ တွေးမိလေ ကျွန်မ ပိုကြောက်လာလေပဲ။ ပြီးတော့ ကိုယ့်ရဲ့ တစ်ကိုယ်ကောင်းဆန်ပြီး စက်ဆုပ်ရွံရှာစရာကောင်းတဲ့ စာတန်ဆန်တဲ့ သဘာဝကို ကျွန်မ နည်းနည်း မုန်းတီးမိလာတယ်။ ဒါကြောင့် ကျွန်မ နောင်တရချင်ပါတယ်လို့ ဘုရားသခင်ကို ပြောပြီး ဆုတောင်းခဲ့တယ်။

ဘုရားနှုတ်ကပတ်တော်တစ်ပိုဒ်ကို ကျွန်မ ဖတ်လိုက်တယ်။ “သမ္မာတရားကို လက်တွေ့လုပ်ဆောင်နိုင်သော သူများသည် ၎င်းတို့ လုပ်ဆောင်သည့် အမှုအရာများတွင် ဘုရားသခင်၏ စိစစ်ခြင်းကို လက်ခံနိုင်ကြသည်။ သင်သည် ဘုရားသခင်၏စိစစ်ခြင်းကို လက်ခံသောအခါ သင်၏နှလုံးသည် တည့်မတ်လာလိမ့်မည် ဖြစ်သည်။ အကယ်၍ သင်သည် အခြားသူများ မြင်စေရန်အတွက်သာ လုပ်ဆောင်ပြီး သူတစ်ပါးတို့၏ ချီးမွမ်းမှုနှင့် လေးစားမှုကို အစဉ်ရလိုကာ သင်သည် ဘုရားသခင်၏စိစစ်ခြင်းကို လက်မခံပါက သင်၏စိတ်နှလုံးထဲ၌ ဘုရားသခင် ရှိသေးသလော။ ထိုသို့သောလူများတွင် ဘုရားသခင်ကို ကြောက်ရွံ့သော စိတ်နှလုံး မရှိကြချေ။ သင်၏အကျိုးအတွက်သာ အစဉ်မလုပ်ဆောင်နှင့်၊ ပြီးလျှင် သင်၏ ကိုယ်ပိုင် အကျိုးစီးပွားကို စဉ်ဆက်မပြတ် ထည့်သွင်းမစဉ်းစားနှင့်။ သင်၏ ဂုဏ်သိက္ခာ၊ ဂုဏ်သတင်း၊ အဆင့်အတန်းတို့အတွက် ဆင်ခြင်စဉ်းစားခြင်း မပြုနှင့်၊ ထို့ပြင် ကိုယ့်ကိုယ်ကျိုးစီးပွားအတွက် ဆင်ခြင်စဉ်းစားခြင်း မပြုနှင့်။ သင်သည် ဘုရားအိမ်တော်၏ အကျိုးစီးပွားကို ရှေ့တန်းတင်၍ ဆင်ခြင်စဉ်းစားရမည်ဖြစ်ပြီး ယင်းကို သင်၏ ဦးစားပေးအဖြစ် ထားရမည်။ ဘုရားသခင်၏ ရည်ရွယ်ချက်များကို သင် အလေးထားသင့်ပြီး သင်၏ တာဝန်ကို ထမ်းဆောင်ရာတွင် သင်သည် မစင်ကြယ်မှု ရှိခဲ့သည် မရှိခဲ့သည်၊ သစ္စာစောင့်သိခြင်းရှိမရှိ၊ သင်၏ တာဝန်များကို ကောင်းမွန်စွာ ဖြည့်ဆည်းခြင်းရှိမရှိ၊ အစွမ်းကုန် လုပ်ဆောင်ခြင်းရှိမရှိ၊ သင်၏ တာဝန်နှင့် အသင်းတော်၏ အလုပ်ကို စိတ်နှလုံးအကြွင်းမဲ့ဖြင့် စဉ်းစားခဲ့ခြင်း ရှိမရှိ ဆိုသည်တို့ကို ရှေ့တန်းတင်၍ ချင့်ချိန်စဉ်းစားရမည်။ ဤအရာများကို သင် စဉ်းစားရမည်။ ယင်းတို့ကို မကြာခဏ တွေးပြီး နားလည်အောင် ကြံဆလျှင် သင်၏တာဝန်ကို ကောင်းစွာ ထမ်းဆောင်ရန် သင့်အတွက် သာ၍ လွယ်ကူလိမ့်မည်။ ခြွင်းချက်တစ်ခုမှာ သင်၏ အစွမ်းအစ ညံ့ဖျင်းလျှင် သို့မဟုတ် သင်၏ အတွေ့အကြုံ ပေါ့တန်လျှင်၊ သို့မဟုတ် သင်သည် မိမိ၏ အသက်မွေးဝမ်းကျောင်းဆိုင်ရာ အလုပ်တွင် ထိုမျှ ကျွမ်းကျင်မှုမရှိလျှင်၊ ဤအရာက သင်၏အလုပ်တွင် အမှားအယွင်းအချို့ သို့မဟုတ် ချို့ယွင်းချက်များ ပေါ်ပေါက်လာစေပြီး ကောင်းမွန်သောရလဒ်များ မရရှိနိုင်အောင် တားဆီးနေသော်လည်း သင်သည် မိမိတတ်နိုင်သမျှ အကောင်းဆုံး လုပ်ဆောင်နေပြီးဖြစ်၏။ သင်သည် မိမိ၏ တစ်ကိုယ်ကောင်းဆန်သော လိုအင်ဆန္ဒများ သို့မဟုတ် နှစ်သက်မှုများကို ဖြည့်ဆည်းရန်အတွက် ပြုမူဆောင်ရွက်နေခြင်း မဟုတ်ပေ။ ထိုအစား သင်သည် အသင်းတော်၏အလုပ်နှင့် ဘုရားသခင်၏ အိမ်တော်အကျိုးကို အဘက်ဘက်မှ အလေးထားနေ၏။ သင်သည် မိမိ၏တာဝန်တွင် ကောင်းမွန်သောရလဒ်များ မရရှိနိုင်သော်ငြားလည်း သင်၏စိတ်နှလုံးသည် မှန်ကန်ဖြောင့်မတ်နေပြီ ဖြစ်၏။ ထို့အပြင် သင်သည် မိမိ၏တာဝန်ရှိ ပြဿနာများကို ဖြေရှင်းရန် သမ္မာတရားကို ရှာဖွေနိုင်လျှင်၊ သင်သည် မိမိ၏တာဝန်ကို ထမ်းဆောင်ရာတွင် စံနှုန်းပြည့်မီလိမ့်မည်ဖြစ်ပြီး တစ်ချိန်တည်းတွင် သင်သည် သမ္မာတရား လက်တွေ့ကျမှုသို့ ဝင်ရောက်လိမ့်မည်။ ထိုအခါ သင်သည် သက်သေခံချက်ကို ပိုင်ဆိုင်လိမ့်မည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောဆွေးနွေးချက်များ၊ မိမိ၏ ဖောက်ပြန်ပျက်စီးသော စိတ်သဘောထားများအား ဖယ်ရှားခြင်းအားဖြင့်သာ လွတ်လပ်ခြင်းနှင့် လွတ်မြောက်ခြင်းကို ရရှိနိုင်သည်) ဘုရားနှုတ်ကပတ်တော်တွေက လက်တွေ့လုပ်ဆောင်ရမယ့် လမ်းကြောင်းတစ်ခုကို ညွှန်ပြပေးခဲ့တယ်။ တာဝန်ထမ်းဆောင်ရာမှာ ကိုယ့်ရဲ့ ရည်မှန်းချက်တွေနဲ့ လိုအင်ဆန္ဒတွေကို လက်လွှတ်ပြီး အရာအားလုံးမှာ ဘုရားအိမ်တော်ရဲ့ အလုပ်ကို ဦးစားပေးသင့်တယ်။ ဥပမာအနေနဲ့ လီရန်ကို ထောက်ခံပေးတဲ့ကိစ္စကိုပဲ ကြည့်။ ဒီညီအစ်မက ရာထူးတိုးပေးဖို့နဲ့ ပျိုးထောင်ပေးဖို့အတွက် ဘုရားအိမ်တော်ရဲ့ သတ်မှတ်ချက်တွေနဲ့ ကိုက်ညီနေမှတော့ ကျွန်မ သူ့ကို ထောက်ခံပေးသင့်တာပေါ့။ ပြီးတော့ သင့်တော်တဲ့နေရာတစ်ခုမှာ သူ့ကို ပိုပြီး လက်တွေ့လုပ်ဆောင်ခွင့် ပေးလိုက်ရင် အသင်းတော်အလုပ်အတွက်လည်း အကျိုးရှိမှာပဲလေ။ ဒါကို သဘောပေါက်လိုက်တော့ ကျွန်မ လီရန်ကို ထောက်ခံပေးချင်စိတ် ရှိလာတယ်။ ကိုယ့်အလုပ်ရလဒ်တွေ မကောင်းလို့ မျက်နှာပျက်ရမှာကိုလည်း ထပ်မတွေးတော့ဘူး။ ကျွန်မ ဆုတောင်းပြီး ဘုရားသခင်ကို ပိုမှီခိုချင်တယ်၊ ပြီးတော့ အသင်းတော်အလုပ်ကို ကိုယ့်အစွမ်းရှိသမျှ အကောင်းဆုံး တာဝန်ယူချင်တယ်ဆိုတာပဲ ရှိတော့တယ်။

မကြာခင်မှာပဲ လီရန် ပြောင်းသွားတယ်၊ ပြီးတော့ သူ တာဝန်ယူခဲ့တဲ့ အလုပ်ကို ကျွန်မ လွှဲယူလိုက်တယ်။ အရင်တုန်းက သူ တာဝန်ယူခဲ့တဲ့ အလုပ်မှာ ကျွန်မ သိပ်မပါဝင်ခဲ့ဘူး။ သန့်စင်ခြင်းအလုပ်က စည်းမျဉ်း တော်တော်များများနဲ့ ပတ်သက်ဆက်နွှယ်နေတာ၊ ပြီးတော့ ဒီစည်းမျဉ်းတွေကို ကျွန်မ မပိုင်နိုင်ရင် အလုပ်ကြန့်ကြာသွားမှာကို တွေးမိပြီး ကျွန်မ နည်းနည်း စိတ်ဖိစီးမိတယ်။ အဲဒီအချိန်မှာ ကိုယ့်တာဝန်ကို စိတ်နှလုံးအကြွင်းမဲ့၊ အစွမ်းသတ္တိရှိသမျှ၊ ဉာဏ်ရှိသမျှနဲ့ ထမ်းဆောင်ရမယ်လို့ ဘုရားသခင် မိန့်ဆိုထားတာကို ကျွန်မ သတိရလိုက်တယ်။ ကျွန်မ အစွမ်းကုန် ကြိုးစားရမယ်၊ ကျွန်မ လုပ်နိုင်သမျှ အကုန် လုပ်ရမယ်ပေါ့။ နောက်ပိုင်းမှာ လူတွေကို ရှင်းလင်းပစ်ဖို့အတွက် ညီအစ်ကိုမောင်နှမတွေက အချက်အလက်တွေကို စီစစ်နေတဲ့အချိန်မှာ လွဲချော်မှုတွေနဲ့ ပြဿနာအများကြီး ပေါ်လာတယ်။ ဒါနဲ့ ကျွန်မ အားလုံးနဲ့အတူ စည်းမျဉ်းတွေကို လေ့လာပြီး မိတ်သဟာယပြုတယ်။ ကျွန်မ နားမလည်တဲ့ ဘယ်ဟာကိုမဆို လမ်းပြပေးဖို့ အကူအညီတောင်းတယ်။ တဖြည်းဖြည်းနဲ့ စည်းမျဉ်းတချို့ကို ကျွန်မ နားလည်လာတယ်။ ပူးပေါင်းလုပ်တဲ့အပေါ်မှာ မှန်ကန်တဲ့ စိတ်သဘောထား ထားလိုက်တဲ့အခါ တကယ်တမ်းကျတော့ ကျွန်မ ထင်သလောက် မခက်ခဲပါဘူး။ အရင်တုန်းက လီရန် ရှိနေတုန်းကဆိုရင် ညီအစ်ကိုမောင်နှမတွေနဲ့ မိတ်သဟာယဖွဲ့ပြီး သူတို့ရဲ့ ပြဿနာနဲ့ အခက်အခဲတွေ အများကြီးကို ဖြေရှင်းပေးခဲ့တာသူပဲ ဆိုတော့ ကျွန်မမှာ ဝန်တာမရှိခဲ့ဘူး။ လီရန် ထွက်သွားပြီးတဲ့နောက် ကျွန်မ ဘုရားသခင်ကို ပိုပိုပြီး မှီခိုလာရတယ်၊ ပြီးတော့ အရင်ကထက် ပိုပြီး ဝန်တာရှိလာတယ်။

ကိုယ့်ရဲ့ တစ်ကိုယ်ကောင်းဆန်ပြီး စက်ဆုပ်ရွံရှာဖွယ်ကောင်းတဲ့ သဘာဝ အနှစ်သာရကို နားလည်သဘောပေါက်ဖို့ ခွင့်ပြုပေးတဲ့ ဘုရားသခင်ရဲ့ လက်တွေ့ကျတဲ့ ပတ်ဝန်းကျင် အစီအစဉ်တွေအတွက် ဘုရားသခင်ကို ကျေးဇူးတင်မိတယ်။ တစ်ချိန်တည်းမှာပဲ အသင်းတော်အလုပ်မှာ ပူးပေါင်းလုပ်ဖို့ လူလိုအပ်တိုင်း ကျွန်မတို့က တက်တက်ကြွကြွ ပံ့ပိုးပေးပြီး လူတွေကို ထောက်ခံပေးသင့်တယ်၊ ပြီးတော့ ကိုယ့်အကျိုးစီးပွားကို မတွေးဘဲ အသင်းတော်ရဲ့ အလုပ်တစ်ခုလုံးကို ထည့်သွင်းစဉ်းစားရမယ်ဆိုတာကိုလည်း ကျွန်မ သဘောပေါက်လိုက်တယ်။ ဒါက အသင်းတော်အလုပ်ကို ကာကွယ်တာဖြစ်ပြီး ဘုရားသခင့် ရည်ရွယ်ချက်နဲ့ ကိုက်ညီတာပေါ့။ ကိုယ့်အကျိုးစီးပွားကို ဘေးဖယ်ထားပြီး တာဝန်အတွက် ဝန်တာထားလိုက်တဲ့အခါ တာဝန်မှာရှိတဲ့ အခက်အခဲတချို့ကိုလည်း ကျွန်မ ဖြေရှင်းနိုင်ခဲ့သလို ဘုရားသခင်ရဲ့ ဦးဆောင်မှုကိုလည်း တွေ့မြင်ခဲ့ရတယ်။ ဒီလိုနည်းနဲ့ လက်တွေ့လုပ်ဆောင်တာက ကျွန်မစိတ်ကို သက်သာရာရစေပြီး ငြိမ်သက်အေးချမ်းသွားစေတယ်။


၇၁။ အလွယ်လမ်းလိုက်ခြင်းက တာဝန်များကို ပျက်စီးစေခြင်း

လူကျင်း၊ တရုတ်ပြည်

၂၀၂၃ သြဂုတ်လမှာ ကျွန်မက လင်းမူနဲ့ စာနှင့်ပတ်သက်တဲ့တာဝန်တွေမှာ စပြီး ပူးပေါင်းဆောင်ရွက်ခဲ့တယ်။ လင်းမူက ဒီတာဝန်ကို ထမ်းဆောင်တာကြာပြီ၊ အစွမ်းအစကောင်းရှိပြီး စည်းမျဉ်းတွေကို နောကျေနေခဲ့တာ။ ကျွန်မကတော့ လူသစ်ဖြစ်ပြီး စည်းမျဉ်းတွေ၊ အတတ်ပညာပိုင်း ကျွမ်းကျင်မှုတွေနဲ့ မရင်းနှီးတော့ စည်းမျဉ်းတွေကို အမြန်သဘောပေါက်ဖို့၊ ကိုယ့်တာဝန်ကို ယူဖို့ လင်းမူဆီကနေ ပိုသင်ယူသင့်တယ်လို့ တွေးမိတယ်။ အစတုန်းကတော့ အတတ်ပညာပိုင်း ကျွမ်းကျင်မှုတွေနဲ့ စည်းမျဉ်းတွေကို လေ့လာဖို့ ကျွန်မ အားစိုက်ခဲ့တယ်။ ကျွန်မ စီစဉ်ထားတဲ့ အချက်အလက်တွေ လိုအပ်ချက်ရှိရင် ပိုကောင်းအောင်ကူညီဖို့ လင်းမူကို ပြောတယ်။ နောက်ပိုင်းကျတော့ ကျွန်မအတွက် နည်းနည်း ရှုပ်ထွေးတယ်လို့ ထင်ရတဲ့ ပြဿနာတွေကို သူက မြန်မြန်ဆန်ဆန်ပဲ ဖြည့်စွက်ပြီး ပြီးအောင်လုပ်ပေးတယ်။ ကျွန်မ နည်းနည်း အားကျမိပေမဲ့ စိတ်သက်သာရာရသွားပြီးတော့ နောင်မှာ အခက်အခဲတွေကြုံရင် သူက ကူညီဖြေရှင်းပေးနိုင်မှာပဲလို့ တွေးမိတယ်။ အဲဒါဆိုရင် အချက်အလက်တွေ၊ စည်းမျဉ်းတွေကို ရှာဖို့ ကျွန်မ အချိန်ပေးစရာလိုမှာ မဟုတ်ဘူး။ အချိန်ကုန် လူပန်း သက်သာမယ်။ ကျွန်မအတွက် အရာရာ ပိုလွယ်ကူသွားမှာပေါ့။ တဖြည်းဖြည်းနဲ့ အချိန်ပိုပေးပြီး သေချာစဉ်းစားဖို့လိုတဲ့ ခက်ခဲတဲ့ပြဿနာတွေ ကြုံရတဲ့အခါ ဖြေရှင်းဖို့အတွက် လင်းမူဆီကိုပဲ ကျွန်မ လှည့်ပါတော့တယ်။ ဒါက ပြဿနာဖြေရှင်းတဲ့ ကျွန်မရဲ့ နည်းလမ်းဖြစ်လာတယ်။ လင်းမူက ကျွန်မကို သုံးလေးခေါက် ထောက်ပြတယ်။ ကျွန်မ စီစဉ်ထားတဲ့ အချက်အလက်တွေကို သူ ပြန်စစ်တိုင်း အချိန်အများကြီးကုန်တယ်၊ တချို့ပြဿနာတွေက ရှင်းရှင်းလင်းလင်း မဖော်ပြထားဘူး၊ ပြီးတော့ ကျွန်မရေးတဲ့အရာအပေါ် ပိုပြီးစဉ်းစားသင့်တယ်ဆိုပြီးတော့ပေါ့။ ကျွန်မ နည်းနည်း အပြစ်ရှိသလို ခံစားရပေမဲ့ ပြီးတော့ တွေးမိပြန်တယ်။ “လင်းမူက ငါ့ထက် အစွမ်းအစ ပိုရှိတယ်၊ စည်းမျဉ်းတွေကို ပိုနားလည်တယ်။ ဒီပြဿနာတွေကို သူက မြန်မြန် ပြင်နိုင်တာပဲ။ လုပ်နိုင်စွမ်းရှိတဲ့လူကို အလုပ်ပိုလုပ်ခိုင်းလိုက်တာပေါ့” လို့လေ။ ဒါကြောင့် ကိုယ့်ကိုယ်ကိုယ် ဆင်ခြင်သုံးသပ်တာမျိုး မရှိခဲ့ဘူး။

တစ်နေ့မှာ လင်းမူက အလုပ်များနေပြီး ကျွန်မရေးထားတဲ့ လုပ်ငန်းဆိုင်ရာ ဆက်သွယ်ရေးစာကို ပြန်စစ်ဖို့ အချိန်မရဘူး။ ကိုယ့်ဘာသာ သေချာပြန်စစ်ဖို့ သူက ပြောတယ်။ ကျွန်မ အသေအချာ မရှင်းပြထားတဲ့ အပိုင်းနှစ်ပိုင်းရှိတာကို သတိထားမိလိုက်တယ်။ ရေးတုန်းက ဒါကို ကျွန်မ သတိပြုမိပေမဲ့ ခဏလောက် စဉ်းစားပြီးတဲ့နောက် ပိုကောင်းတဲ့ အကြံဉာဏ် မထွက်လာတော့ လင်းမူ နောက်ပိုင်းမှာ ပြင်ဖို့၊ မွမ်းမံဖို့အတွက် ဒီအတိုင်း ချန်ထားလိုက်တာကို သတိရတယ်။ အခု အဲဒီအကြောင်း စဉ်းစားမိတော့ လင်းမူသာ ပြန်စစ်ဖို့ အချိန်မရဘဲ ပြဿနာရှိတဲ့စာကို တိုက်ရိုက်ပို့လိုက်မိရင် ဘယ်လိုလုပ်မလဲ။ ညီအစ်ကိုမောင်နှမတွေအတွက် မနှစ်မြို့စရာဖြစ်မှာ မဟုတ်လား။ ဆိုးရွားတဲ့ ကိစ္စတွေမှာဆိုရင် အဖျက်အမှောင့်လုပ်ပြီး နှောင့်ယှက်တာတောင် ဖြစ်စေနိုင်တယ်။ ကျွန်မ နည်းနည်းကြောက်သွားပြီး ကိုယ့်ကိုယ်ကိုယ် ပြောလိုက်တယ်။ “နောင်မှာ ငါ ရှင်းရှင်းလင်းလင်း မမြင်နိုင်တာတစ်ခုခု ကြုံရရင် လင်းမူနဲ့ ဆွေးနွေးသင့်တယ်။ ပြီးတော့ အဖြေရှာပြီးမှ ဆက်လုပ်သင့်တယ်။ ငါ လွယ်တဲ့လမ်းကို ရွေးပြီး ပြဿနာတွေကို သူများဆီ ဒီအတိုင်း ပုံချထားလို့ မရဘူး” လို့ပေါ့။ အဲဒီနောက်မှာ ဘာလို့ ပြဿနာတွေကို သူများဆီ အမြဲ တွန်းပို့ချင်နေရတာလဲဆိုတာကို ကျွန်မ စပြီး ဆင်ခြင်သုံးသပ်တယ်။ ပြီးတော့ ကျွန်မအခြေအနေနဲ့ တကယ်ကို ကိုက်ညီတဲ့ ဘုရားနှုတ်ကပတ်တော်တစ်ပိုဒ်ကို ဖတ်လိုက်ရတယ်။ အနန္တတန်ခိုးရှင် ဘုရားသခင် ပြောသည်မှာ “တာဝန်တစ်ခုထမ်းဆောင်သောအခါတွင် လူတို့သည် ပေါ့ပါးသောအလုပ်၊ ပင်ပန်းခြင်း မရှိသောအလုပ်နှင့် အပြင်တွင် ရာသီဥတုဒဏ်ခံရခြင်း မပါဝင်သောအလုပ်ကို အစဉ် ရွေးချယ်ကြသည်။ ဤသည်မှာ လွယ်ကူသော အလုပ်များကို ရွေးခြင်းနှင့် ခက်ခဲသော အလုပ်များကို ခေါင်းရှောင်ခြင်း ဖြစ်ပြီး ဇာတိပကတိ သက်သာမှုများကို တပ်မက်ခြင်း၏ သရုပ်သကန် ဖြစ်သည်။ အခြားမည်သည့်အရာ ရှိသေးသနည်း။ (သူတို့၏ တာဝန်က အနည်းငယ် ခက်ခဲသောအခါ၊ အနည်းငယ် ပင်ပန်းသောအခါ၊ အဖိုးအခပေးဆပ်ခြင်း ပါဝင်သောအခါ အစဉ်သဖြင့် ညည်းညူခြင်း ဖြစ်ပါသည်။) (အစားအစာနှင့် အဝတ်အစားအပြင် ဇာတိပကတိ၏ သာယာမှုများကို စိတ်ရောက်နေခြင်း ဖြစ်ပါသည်။) ဤအရာအားလုံးသည် ဇာတိပကတိ သက်သာမှုကို တပ်မက်ခြင်း၏ သရုပ်သကန်များ ဖြစ်သည်။ ထိုသို့သော လူတစ်ဦးသည် အလုပ်တာဝန်တစ်ခုက ပင်ပန်းခက်ခဲလွန်းသည်၊ သို့မဟုတ် အန္တရာယ်များသည်ဟု မြင်သည့်အခါ အခြားလူတစ်ဦးအပေါ် လွှဲပေးလိုက်သည်။ ၎င်းတို့ကိုယ်တိုင်ကမူ အေးအေးဆေးဆေး အလုပ်ကိုသာ လုပ်ပြီး ၎င်းတို့သည် အစွမ်းအစ ညံ့ဖျင်းကြောင်း၊ အလုပ် လုပ်နိုင်စွမ်း ကင်းမဲ့ကြောင်းနှင့် ဤအလုပ်တာဝန်ကို တာဝန်ယူထမ်းရွက်နိုင်ခြင်း မရှိကြောင်း ပြောဆိုလျက် ဆင်‌ခြေများပေးကြသည်။ အမှန်မှာမူ ၎င်းတို့သည် ဇာတိပကတိ၏ သက်သာမှုများကို မက်မောသောကြောင့် ဖြစ်သည်။ ၎င်းတို့သည် မည်သည့်အလုပ်ကို လုပ်ဆောင်သည်ဖြစ်စေ၊ မည်သည့် တာဝန်ကို ထမ်းဆောင်သည်ဖြစ်စေ ဆင်းရဲဒုက္ခခံလိုစိတ် မရှိကြပေ။...အသင်းတော်၏ အလုပ်သည် မည်မျှပင် များပြားစေကာမူ သို့မဟုတ် ၎င်းတို့၏ တာဝန်များ မည်မျှပင် များပြားစေကာမူ ၎င်းတို့၏ နေ့စဉ်ဘဝ အမူအကျင့်နှင့် သာမန်အနေအထားသည် မည်သည့်အခါမျှ ပျက်ပြားသွားခြင်း မရှိပေ။ ၎င်းတို့၏ ဇာတိပကတိဆိုင်ရာ ဘဝများ၏ အသေးအဖွဲကိစ္စတစ်ခုခုနှင့်ပတ်သက်လာသောအခါ ၎င်းတို့သည် လုံးဝ မပေါ့ဆကြဘဲ ဤအရာများကို ပြီးပြည့်စုံအောင် စီစဉ်ကြပြီး ဤကိစ္စနှင့်ပတ်သက်၍ အလွန် တင်းကျပ်၍ အလေးအနက်ထားကြသည်။ သို့ရာတွင် ဘုရားသခင်၏ အိမ်တော်အလုပ်နှင့်ပတ်သက်လာသောအခါ ကိစ္စသည် မည်မျှပင် ကြီးမားစေကာမူ၊ ညီအစ်ကိုမောင်နှမများ၏ လုံခြုံရေးနှင့်ပင် သက်ဆိုင်နေစေကာမူ ၎င်းတို့သည် ယင်းကို ပေါ့ပေါ့ဆဆသာ ကိုင်တွယ်ဖြေရှင်းကြသည်။ ဘုရားသခင်၏ တာဝန်ပေးစေခိုင်းချက် ပါဝင်သော ထိုအရာများကိုပင်၊ သို့မဟုတ် ၎င်းတို့ ထမ်းဆောင်သင့်သည့် တာဝန်ကိုပင် ဂရုမစိုက်ပေ။ ၎င်းတို့သည် လုံးဝ တာဝန်ယူခြင်းမရှိပေ။ ဤသည်မှာ ဇာတိပကတိ သက်သာမှုများကို မွေ့လျော်ခံစားခြင်း မဟုတ်လော။ ဇာတိပကတိ သက်သာမှုကို မွေ့လျော်ခံစားသော လူများသည် တာဝန်တစ်ခု ထမ်းဆောင်ဖို့အတွက် သင့်တော်သည့် လူများ ဖြစ်သလော။ လူတစ်ဦးက မိမိ၏တာဝန် ထမ်းဆောင်ခြင်းနှင့် ပတ်သက်သည့် အကြောင်းအရာကို ထုတ်ပြောလျှင်ပြောချင်း သို့မဟုတ် အဖိုးအခပေးခြင်းနှင့် ဒုက္ခခံခြင်းအကြောင်း ပြောလျှင်ပြောချင်း ၎င်းတို့သည် မိမိတို့၏ခေါင်းများကို မပြတ်ခါကြပေသည်။ ၎င်းတို့၌ အခက်အခဲများစွာ ရှိသည်၊ ၎င်းတို့သည် စောဒကအပြည့်ရှိကြပြီး အပျက်သဘောဆောင်ခြင်းနှင့် ပြည့်နေကြသည်။ ထိုသို့သော လူများသည် အသုံးမကျပေ၊ ၎င်းတို့သည် မိမိတို့၏တာဝန်များကို ထမ်းဆောင်ဖို့ အရည်အချင်းမပြည့်မီသဖြင့် ဖယ်ရှားရှင်းလင်းခြင်း ခံရသင့်သည်။” (နှုတ်ကပတ်တော်၊ အတွဲ (၅)၊ ခေါင်းဆောင်များနှင့် အမှုဆောင်များ၏ တာဝန်များ၊ ခေါင်းဆောင်များနှင့် အမှုဆောင်များ၏ တာဝန်များ (၂)) ဘုရားနှုတ်ကပတ်တော် ဖော်ထုတ်ထားတာက ကျွန်မအခြေအနေ အတိအကျပါပဲ။ ကိုယ့်တာဝန်တွေကို ထမ်းဆောင်တဲ့အခါ ပိုလွယ်ပြီး ပိုအဆင်ပြေတဲ့ အလုပ်တွေကို ကျွန်မ ပိုကြိုက်တယ်။ ပိုခက်ခဲတဲ့ ပြဿနာတွေကိုတော့ သူများတွေ ကိုင်တွယ်ဖို့ အမြဲ ချန်ထားခဲ့တယ်။ ဒါက ဇာတိပကတိ သက်သာမှုကို မက်မောခြင်းရဲ့ သရုပ်သကန်တစ်ခုပါပဲ။ စာရေးတဲ့အခါ တုံ့ပြန်ဖို့ ပိုရိုးရှင်းတဲ့ ပြဿနာတွေကို ရွေးချင်တယ်။ ပြဿနာတစ်ခုက ပိုရှုပ်ထွေးရင် အရမ်းဒုက္ခများတယ်လို့ မြင်ပြီး မတုံ့ပြန်ချင်ဘူး။ အဲဒီလို ပြဿနာမျိုးကို တုံ့ပြန်ရင်တောင်မှ ပြဿနာကို ရှင်းလင်းအောင် ဘယ်လို မိတ်သဟာယပြုရမလဲဆိုတာ စဉ်းစားဖို့ အားမစိုက်ဘူး။ ဒီလိုအရာတွေကို ရှင်းရှင်းလင်းလင်း မပြောပြနိုင်ဘူးဆိုတဲ့ ဆင်ခြေပေးပြီး လင်းမူ ကိုင်တွယ်ဖို့အတွက် ခက်တဲ့ပြဿနာတွေကို အမြဲ ချန်ထားခဲ့တယ်။ တကယ်တမ်းကျတော့ ကျွန်မက အားသိပ်မစိုက်ချင်တာ၊ ကိုယ့်တာဝန်မှာ ဒုက္ခသိပ်မခံချင်တာဖြစ်ပြီး ဇာတိပကတိ သက်သာမှုကို မက်မောနေခဲ့တာပါ။ ကိုယ့်အခြေအနေနဲ့ပတ်သက်ပြီး အသိပညာတချို့ ရသွားပြီးတဲ့နောက်မှာ ကိုယ့်ကိုယ်ကိုယ် ပုန်ကန်ပြီး ဘုရားသခင်ဆီ နောင်တရဖို့ ဆန္ဒရှိကြောင်း ဖော်ပြရင်း ကျွန်မ ဘုရားသခင်ဆီ ဆုတောင်းခဲ့တယ်။

နောက်ပိုင်းမှာ ကျွန်မရဲ့ ရင်ထဲကို အရမ်းထိသွားစေတဲ့ ဘုရားနှုတ်ကပတ်တော်တစ်ပိုဒ်ကို ဖတ်လိုက်ရတယ်။ အနန္တတန်ခိုးရှင် ဘုရားသခင် ပြောသည်မှာ “လူအချို့သည် မည်သည့်အလုပ်ကို လုပ်သည်ဖြစ်စေ၊ မည်သည့်တာဝန်ကို ထမ်းဆောင်သည်ဖြစ်စေ စွမ်းရည်သတ္တိ မရှိပေ။ ယင်းကို မထမ်းရွက်နိုင်ပေ။ ပြီးလျှင် ၎င်းတို့သည် လူတစ်ယောက် ဖြည့်ဆည်းသင့်သည့် မည်သည့်တာဝန်ကိုမဆို၊ မည်သည့်ဝတ္တရားကိုမဆို ကောင်းမွန်စွာ ဖြည့်ဆည်းနိုင်စွမ်းမရှိပေ။ ၎င်းတို့သည် အမှိုက်သရိုက် မဟုတ်လော။ ၎င်းတို့ကို လူသားဟု ခေါ်ထိုက်သေးသလော။ ခြွင်းချက်အနေဖြင့် ငနုံ၊ ငအ၊ စိတ်ပိုင်းဆိုင်ရာ မသန်စွမ်းသူများနှင့် ရုပ်ပိုင်းဆိုင်ရာ မသန်စွမ်းသူများမှလွဲ၍ မိမိတို့၏ တာဝန်များကို မထမ်းဆောင်သင့်သော၊ မိမိတို့၏ ဝတ္တရားများကို ကောင်းမွန်စွာ မဖြည့်ဆည်းသင့်သော အသက်ရှင်သူ တစ်ဦးတလေရှိသလော။ သို့သော် ဤသို့သောသူမျိုးသည် အစဉ်စိတ်မချရဘဲ အချောင်ခိုသည်။ ပြီးလျှင် မိမိတာဝန်တို့ကို ကောင်းမွန်စွာ မဖြည့်ဆည်းလိုပေ။ သွယ်ဝိုက်ညွှန်းဆိုသည်မှာ ၎င်းတို့သည် သင့်လျော်သောလူသားတစ်ဦး မဖြစ်လိုပေ။ ဘုရားသခင်က ၎င်းတို့ကို လူသားတစ်ဦးဖြစ်ရန် အခွင့်အလမ်းပေးခဲ့သည်။ အစွမ်းအစနှင့် ဆုကျေးဇူးများပေးခဲ့သည်။ သို့တိုင်အောင် ဤအရာတို့ကို မိမိတို့၏တာဝန် ထမ်းဆောင်ခြင်း၌ ၎င်းတို့ အသုံးမပြုနိုင်ပေ။ ၎င်းတို့သည် မည်သည့်အရာကိုမျှ မလုပ်ဆောင်ဘဲ အချိန်တိုင်း ပျော်ရွှင်မှုကို အလွန်ခံစားလိုသည်။ ဤသို့သောသူတစ်ဦးသည် လူသားဟု ခေါ်ခံရရန် သင့်တော်သလော။ မည်သည့်အလုပ်ကို ၎င်းတို့အား ပေးသည်ဖြစ်စေ၊ အရေးကြီးသည်ဖြစ်စေ၊ သာမန်ဖြစ်သည်ဖြစ်စေ၊ ခက်ခဲသည်ဖြစ်စေ၊ ရိုးရှင်းသည်ဖြစ်စေ ၎င်းတို့သည် အစဉ် ဝတ်ကျေတမ်းကျေဆန်ပြီး စိတ်မချရကာ အချောင်ခိုကြသည်။ ပြဿနာများဖြစ်ပေါ်သောအခါ ၎င်းတို့၏တာဝန်ကို အခြားလူများဆီသို့ တွန်းပို့ဖို့ ကြိုးစားပြီး တာဝန်ယူခြင်းမရှိပေ။ ပြီးလျှင် ၎င်းတို့၏ ကပ်ပါးရပ်ပါးဘဝများကို ဆက်လက်အသက်ရှင်လိုသည်။ ၎င်းတို့သည် အသုံးမဝင်သော အမှိုက်များ မဟုတ်လော။ လူ့အဖွဲ့အစည်းတွင် ငွေရှာရန် မည်သူက မိမိကိုယ်ကို မမှီခိုရသနည်း။ လူတစ်ဦးသည် အရွယ်ရောက်သည်နှင့် ကိုယ့်ဝမ်းစာကိုယ် ရှာရမည်။ သူ၏ မိဘများက ၎င်းတို့၏တာဝန်ကို ကောင်းမွန်စွာ ဖြည့်ဆည်းပြီး ဖြစ်သည်။ သူ၏မိဘများက သူ့အား ထောက်ပံ့လိုစိတ်ရှိလျှင်ပင် သူသည် ယင်းနှင့်ပတ်သက်ပြီး စိတ်အေးလိမ့်မည်မဟုတ်။ သူ၏မိဘများသည် သူ့ကို ပျိုးထောင်သည့်တာဝန်ကို ပြီးဆုံးသွားပြီဖြစ်သည်ကိုလည်းကောင်း၊ သူသည် ကျန်းမာသန်စွမ်းသော အရွယ်ရောက်သူတစ်ဦးဖြစ်ပြီး အမှီအခိုကင်းစွာ အသက်ရှင်နိုင်သင့်သည်ကိုလည်းကောင်း သဘောပေါက်နိုင်အပ်သည်။ ဤသည်မှာ အရွယ်ရောက်သူတစ်ဦးတွင် အနည်းဆုံးရှိသင့်သည့် ဆင်ခြင်တုံတရားမဟုတ်လော။ တစ်စုံတစ်ယောက်က အမှန်ပင် ဆင်ခြင်တုံတရားရှိလျှင် သူ၏မိဘများထံ ဆက်လက်၍ ကပ်စားနေဖို့ မဖြစ်နိုင်ပေ။ သူသည် အခြားလူများက လှောင်ပြောင်မည်ကိုဖြစ်စေ၊ သူ သိက္ခာကျမည်ကိုဖြစ်စေ ကြောက်ရွံ့လိမ့်မည်။ ထို့ကြောင့် သက်သာခြင်းကို ခုံမင်နှစ်သက်ပြီး အလုပ်ကိုမုန်းတီးသောသူသည် ဆင်ခြင်တုံတရားရှိသလော။ (မရှိပါ။) ၎င်းတို့သည် အစဉ်သဖြင့် တစ်စုံတစ်ခုကို အလကား လိုချင်သည်။ မည်သည့်တာဝန်ကိုမျှ ကောင်းမွန်စွာ ဖြည့်ဆည်းလိုခြင်း လုံးဝ မရှိဘဲ ချိုချဉ်များက ကောင်းကင်မှ ကြွေကျပြီး ၎င်းတို့၏ ပါးစပ်ထဲသို့ ကျရောက်စေလိုသည်။ ၎င်းတို့သည် အစဉ်သဖြင့် တစ်ရက်တွင် သုံးနပ်ကောင်းကောင်း စားလိုသည်။ တစ်စုံတစ်ယောက်အား ၎င်းတို့ကို အစဉ် လိုလေသေးမရှိ ပြုစုပေးစေလိုသည်။ ပြီးလျှင် အလုပ် တစ်စက်မျှ မလုပ်ဘဲ အစားအသောက်ကောင်းတို့ကို မွေ့လျော်လိုသည်။ ဤသည်မှာ ကပ်ပါးကောင်တစ်ကောင်၏ စိတ်နေစိတ်ထားမဟုတ်လော။ ကပ်ပါးကောင်ဖြစ်သော လူတို့သည် အသိစိတ်နှင့် ဆင်ခြင်တုံတရား ရှိသလော။ သမာဓိနှင့် ဂုဏ်သိက္ခာရှိသလော။ လုံးဝမရှိ။ ၎င်းတို့အားလုံးသည် ကပ်စားသည့် အသုံးမကျသောလူများ ဖြစ်ကြသည်။ အသိစိတ်၊ သို့မဟုတ် ဆင်ခြင်တုံတရားမရှိသော သားရဲတိရစ္ဆာန်များဖြစ်ကြသည်။ ၎င်းတို့ထဲမှ မည်သူမျှ ဘုရားအိမ်တော်တွင် ကျန်ရှိနေဖို့ မသင့်တော်ပေ။” (နှုတ်ကပတ်တော်၊ အတွဲ (၅)၊ ခေါင်းဆောင်များနှင့် အမှုဆောင်များ၏ တာဝန်များ၊ ခေါင်းဆောင်များနှင့် အမှုဆောင်များ၏ တာဝန်များ (၈)) တာဝန်မသိတဲ့သူတွေ၊ ကလိမ်ကကျစ်ကျပြီး ခိုကပ်တဲ့သူတွေမှာ တည်ကြည်မှု ဒါမှမဟုတ် သိက္ခာမရှိဘူးဆိုတဲ့ အဖြစ်မှန်ကို ဘုရားသခင်က ဖော်ထုတ်ထားတယ်။ အဲဒီလိုလူတွေက ဘုရားအိမ်တော်က ကပ်ပါးကောင်တွေနဲ့ အမှိုက်သရိုက်တွေပါပဲ။ သူတို့က ဘာအကျိုးမှ မပြုတဲ့အတွက် ဘုရားသခင် ဖယ်ရှားရှင်းလင်းမယ့် လူစားမျိုးတွေ ဖြစ်တယ်။ ဘုရားနှုတ်ကပတ်တော်တွေကို တွေးတောဆင်ခြင်ရင်း ကျွန်မ နည်းနည်း စိတ်မကောင်းဖြစ်မိတယ်။ အခက်အခဲတွေ ကြုံရတဲ့အခါ ကျွန်မက သေချာစဉ်းစားဖို့ အားမစိုက်ချင်ဘဲ လင်းမူကိုပဲ အမြဲ အားကိုးခဲ့တယ်။ ပြဿနာတွေကို တုံ့ပြန်တဲ့အခါမှာတောင် ကျွန်မရဲ့ ရှင်းပြချက်တချို့က ရှင်းလင်းမှုမရှိမှန်း သိပေမဲ့ အချိန်ယူပြီး သေချာ စဉ်းစားရမဲ့အစား လင်းမူ ပိုကောင်းအောင်လုပ်ဖို့ပဲ ဒီအတိုင်း ထားလိုက်တယ်။ ဒီပြဿနာတွေကို သူထောက်ပြပြီးတာတောင် ကျွန်မ ကိုယ့်ကိုယ်ကိုယ် ဆင်ခြင်သုံးသပ်တာမျိုး မရှိခဲ့ဘူး။ အဲဒီအစား သူက ပိုကောင်းတဲ့ အစွမ်းအစရှိတယ်၊ ပိုလုပ်နိုင်စွမ်းရှိတဲ့ သူတွေက အလုပ်ပိုလုပ်သင့်တယ်ဆိုတဲ့ အတွေးနဲ့ ကိုယ့်လုပ်ရပ်တွေကို မှန်ကြောင်းရှင်းချက်ထုတ်ရင်း သူ့ကိုပဲ ဆက်ပြီး အားကိုးခဲ့တယ်။ ကျွန်မက တာဝန်မှာ ကလိမ်ကကျစ်ကျပြီး ခိုကပ်နေခဲ့မှန်း၊ အမြဲ အချောင်လိုချင်နေမှန်း သတိပြုမိလိုက်တယ်။ ကိုယ့်အလုပ်ပြီးဖို့ သူများတွေကို အားကိုးပြီး ကိုယ်ထမ်းရမယ့် တာဝန်ကို ပျက်ကွက်ခဲ့တယ်။ ဘုရားနှုတ်ကပတ်တော်ရဲ့ ရေလောင်းပေးမှုနဲ့ ထောက်ပံ့မှုကို နှစ်ပေါင်းများစွာ ခံစားခဲ့ရပြီးတာတောင် ကျွန်မက တာဝန်တွေမှာ ဝတ်ကျေတမ်းကျေလုပ်ပြီး ခိုကပ်နေတုန်းပဲ။ ကျွန်မ ထမ်းဆောင်သင့်တဲ့ တာဝန်တွေကို မထမ်းဆောင်နိုင်ခဲ့ဘူး။ ကျွန်မက လုံးဝ အသုံးမကျဘဲ တည်ကြည်မှုနဲ့ သိက္ခာ လုံးဝ ကင်းမဲ့နေတာ မဟုတ်ဘူးလား။ ဒါက ကလေးတစ်ယောက် အရွယ်ရောက်လာတဲ့အထိ ပင်ပင်ပန်းပန်း အလုပ်လုပ်ပြီး ပြုစုပျိုးထောင်ခဲ့တဲ့ မိဘတွေနဲ့ တူတယ်။ ဒါပေမဲ့ ကလေးက ကိုယ့်ခြေထောက်ပေါ်ကိုယ် ရပ်တည်သင့်တဲ့အချိန်မှာ အခက်အခဲအမျိုးမျိုးကို ဆင်ခြေအနေနဲ့ပေးပြီး ကိုယ့်ဘာသာ ရှာဖွေစားသောက်ဖို့ အလုပ်မလုပ်ချင်ဘဲ မိဘတွေကိုပဲ ဆက်ပြီး မှီခိုနေသလိုမျိုးပေါ့။ ဒါက မိဘတွေကို ဘယ်လို ခံစားရစေမလဲ။ စာနှင့်ပတ်သက်တဲ့ တာဝန်တွေ ပေးအပ်ခံရတဲ့အတွက် ဒီအခွင့်အရေးကို ကျွန်မ တန်ဖိုးထားသင့်တယ်။ အတတ်ပညာပိုင်း ကျွမ်းကျင်မှုတွေနဲ့ စည်းမျဉ်းတွေကို လေ့လာဖို့ ပိုအားစိုက်သင့်တယ်။ ပြီးတော့ စည်းမျဉ်းတွေကို စောစောစီးစီး နားလည်သဘောပေါက်ပြီး ကိုယ့်တာဝန်တွေကို ကိုယ်ယူနိုင်ဖို့အတွက် နားမလည်တဲ့အရာတွေကို လင်းမူဆီကနေ လမ်းပြမှု ရှာဖွေသင့်တယ်။ ဒါပေမဲ့ ကျွန်မက ဦးနှောက်သုံးဖို့ အမြဲ ငြင်းဆန်ပြီး အဲဒီအစား သူများတွေကိုပဲ အားကိုးဖို့ ရွေးချယ်ခဲ့တယ်။ ကိုယ့်တာဝန်တွေအပေါ်ထားတဲ့ ကျွန်မရဲ့ ဒီသဘောထားက ဘုရားသခင်အတွက် စက်ဆုပ်ရွံရှာစရာကောင်းတယ်။ ကျွန်မသာ ကိုယ့်ပုံစံတွေကို မပြောင်းလဲရင် အဆုံးမှာ လုံးဝ အသုံးမကျတဲ့သူ ဖြစ်သွားလိမ့်မယ်။

နောက်ပိုင်းမှာ ဘုရားနှုတ်ကပတ်တော်တစ်ပိုဒ်ကို ကျွန်မ ဖတ်လိုက်ရတယ်။ “လူအချို့သည် ၎င်းတို့၏ တာဝန်များကို ထမ်းဆောင်ခြင်းတွင် မည်သည့်ဆင်းရဲဒုက္ခကိုမျှ ခါးစည်းခံရန် လိုလားခြင်းမရှိဘဲ ပြဿနာတစ်ခုကို ၎င်းတို့ ကြုံတွေ့ရသည့်အခါတိုင်းတွင် ယင်းမှာ အလွန်ခက်ခဲကြောင်း ညည်းညူကြပြီး အဖိုးအခပေးရန် ငြင်းဆန်ကြသည်။ ယင်းမှာ အဘယ် သဘောထားမျိုးဖြစ်သနည်း။ ယင်းသည် ဝတ်ကျေတမ်းကျေဖြစ်သော သဘောထားမျိုးဖြစ်သည်။ သင်သည် မိမိ၏တာဝန်ကို ဝတ်ကျေတမ်းကျေဖြစ်စွာ ထမ်းဆောင်ပြီး မထီမဲ့မြင် သဘောထားဖြင့် ချဉ်းကပ်လျှင် ရလဒ်မှာ မည်သည့်အရာ ဖြစ်မည်နည်း။ သင် ကောင်းမွန်စွာ ထမ်းဆောင်နိုင်စွမ်းရှိသည့် တာဝန်တစ်ခုတွင်ပင် သင်သည် ကောင်းမွန်စွာ လုပ်ဆောင်ရန် ပျက်ကွက်လိမ့်မည်၊ သင်၏ တာဝန်ထမ်းဆောင်မှုသည် စံနှုန်းပြည့်မီလိမ့်မည် မဟုတ်သကဲ့သို့ မိမိတာဝန်အပေါ် ထားရှိသည့် သင်၏ သဘောထားကို ဘုရားသခင် အလွန်ပင် ကျေနပ်အားရမှု မရှိဖြစ်လိမ့်မည်။ သင်သည် ဘုရားသခင်ထံ ဆုတောင်းနိုင်ပြီး သမ္မာတရားကို ရှာဖွေနိုင်ခဲ့လျှင်၊ စိတ်နှလုံးအကြွင်းမဲ့ဖြင့် လုပ်ဆောင်နိုင်ခဲ့လျှင်၊ ဤနည်းအားဖြင့် သင် ပူးပေါင်းဆောင်ရွက်နိုင်ခဲ့ပြီးဖြစ်လျှင် ဘုရားသခင်က သင့်အတွက် အရာအားလုံးကို ကြိုတင်ပြင်ဆင်ပြီး ဖြစ်လိမ့်မည်။ ဤသို့ဖြင့် အမှုကိစ္စများကို သင် ကိုင်တွယ်သောအခါတွင် အရာရာတိုင်းက အဆင်ပြေချောမွေ့လိမ့်မည်ဖြစ်ပြီး ရလဒ်ကောင်းများ ဖြစ်ထွန်းလိမ့်မည်။ သင့်အနေဖြင့် ခွန်အားပမာဏများစွာ စိုက်ထုတ်ဖို့ လိုအပ်မည် မဟုတ်ပေ။ သင်သည် ပူးပေါင်းဆောင်ရွက်ဖို့ အစွမ်းကုန် ကြိုးစားသည့်အခါတွင် ဘုရားသခင်သည် သင့်အတွက် အရာရာ စီစဉ်နှင့်ပြီး ဖြစ်လိမ့်မည်။ သင်သည် စိတ်မချရဘဲ အချောင်ခိုပါက၊ သင်၏ တာဝန်ကို သင့်တင့်လျောက်ပတ်စွာ အာရုံစိုက် ထမ်းဆောင်ခြင်း မရှိဘဲ အစဉ်သဖြင့် လမ်းလွဲပါက ဘုရားသခင်သည် သင့်ထဲ၌ အလုပ်လုပ်လိမ့်မည် မဟုတ်ချေ။ သင်သည် ဤအခွင့်အရေးကို ဆုံးရှုံးရလိမ့်မည်ဖြစ်ပြီး ဘုရားသခင်က ‘သင်သည် ညံ့ဖျင်းပေသည်။ သင့်ကို ငါအသုံးမပြုနိုင်။ ဘေးထွက်ရပ်လော့။ သင်သည် ဉာဏ်များပြီး အချောင်ခိုရသည်ကို နှစ်သက်သည် မဟုတ်လော။ ပျင်းရိခြင်းနှင့် ကိုယ်စိတ်ချမ်းသာမှုတွင် ပျော်မွေ့ရခြင်းကို သင် နှစ်သက်သည် မဟုတ်လော။ ကဲ ထိုသို့ဆိုလျှင် ကိုယ်စိတ်ချမ်းသာမှုတွင် အစဉ်ထာဝရ ပျော်မွေ့လော့’ ဟု ဆိုလိမ့်မည်။ ဘုရားသခင်သည် ဤကျေးဇူးတော်နှင့် အခွင့်အရေးကို အခြားသူတစ်ဦးအား ပေးလိမ့်မည်။ သင်တို့ မည်သို့သဘောရသနည်း။ ဤသည်မှာ ဆုံးရှုံးမှုတစ်ခုလော၊ သို့မဟုတ် အကျိုးအမြတ်တစ်ခုလော။ (ဆုံးရှုံးမှုတစ်ခု ဖြစ်ပါသည်။) ယင်းမှာ ဧရာမ ဆုံးရှုံးမှုတစ်ခု ဖြစ်သည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောဆွေးနွေးချက်များ၊ အပိုင်း သုံး) ဘုရားနှုတ်ကပတ်တော်တွေကို တွေးတောဆင်ခြင်ရင်း ကျွန်မ သဘောပေါက်လိုက်တယ်။ ကျွန်မတို့ရဲ့ တာဝန်တွေမှာ အခက်အခဲတွေ ကြုံရတဲ့အခါ ကိုယ့်တာဝန်တွေမှာ စိတ်နှလုံးအကြွင်းမဲ့ ထားတဲ့အပြင် အဖိုးအခပေးဖို့ ဆန္ဒရှိပြီး သမ္မာတရားကို ရှာဖွေရင် ဘုရားသခင်က ဉာဏ်ပွင့်စေပြီး လမ်းပြပါလိမ့်မယ်။ ဒီလုပ်နည်းကိုင်နည်းကို ကျွန်မတို့ ပိုကျင့်သုံးလေလေ ရှေ့လျှောက်လမ်းကြောင်းက ပိုရှင်းလင်းလေလေဖြစ်ပြီး ကျွန်မတို့ရဲ့ အတွေးတွေက ပိုကြည်လင်လာလိမ့်မယ်။ ဒါပေမဲ့ အခက်အခဲတွေ ကြုံရပြီး သမ္မာတရား စည်းမျဉ်းတွေကို ရှာဖွေဖို့ အားမစိုက်ဘဲ အမြဲတမ်း ခိုကပ်နေရင် အဆုံးမှာ ကျွန်မတို့ ဘာမှရမှာမဟုတ်သလို ဘယ်တာဝန်ကိုမှ ကောင်းကောင်းလုပ်နိုင်မှာ မဟုတ်ဘူး။ နောက်ဆုံးကျရင် ခိုကပ်တဲ့အတွက် ထုတ်ဖော်ခံရပြီး ဖယ်ရှားရှင်းလင်းခံရမယ်။ ကိုယ့်တာဝန်တွေ ထမ်းဆောင်ခွင့် ဆုံးရှုံးသွားလိမ့်မယ်။ ပြန်စဉ်းစားကြည့်ရင် ဒီတာဝန်ကို စထမ်းဆောင်တုန်းက ကျွန်မ အများကြီး စဉ်းစားပြီး အားစိုက်ခဲ့တယ်။ ဒါပေမဲ့ နောက်ပိုင်းမှာ လင်းမူက စည်းမျဉ်းတချို့ကို ပိုင်နိုင်ပြီး သူ့အလုပ်က ပိုတွင်ကျယ်တာကို တွေ့တော့ ကျွန်မ သက်သောင့်သက်သာနေလို့ရအောင် ခက်တဲ့အလုပ်တွေကို သူ့ဆီ ပုံပေးခဲ့တယ်။ တကယ်တော့ အလွယ်လမ်းလိုက်တာက ကျွန်မကို ဒုက္ခမခံရအောင်၊ မပင်ပန်းအောင် လုပ်ပေးနိုင်ခဲ့ပေမဲ့ အတတ်ပညာပိုင်း ကျွမ်းကျင်မှုတွေနဲ့ စည်းမျဉ်းတွေကို နားလည်ရာမှာ ကျွန်မ ဘာမှ တိုးတက်မှုမရှိခဲ့ဘူး။ သူများတွေအတွက် ဝန်ထုပ်ဝန်ပိုးတောင် ဖြစ်လာခဲ့တယ်။ ဒီအတိုင်းသာ ဆက်သွားရင် နောက်ဆုံးမှာ ကျွန်မက ဘုရားသခင်ရဲ့ ရွံရှာပြီး ဖယ်ရှားရှင်းလင်းတာကို ခံရရုံပဲ ရှိတော့မယ်။ ဒါက သခင်ယေရှုရဲ့ စကားတွေကို သတိရစေတယ်။ “အကြင်သူသည် ရတတ်၏။ ထိုသူ၌ ကြွယ်ဝပြည့်စုံစေခြင်းငှါ ပေးဦးမည်။ အကြင်သူသည် ဆင်းရဲ၏။ ထိုသူ၌ရှိသမျှကိုပင် နှုတ်လိမ့်မည်။” (ရှင်မဿဲခရစ်ဝင် ၁၃:၁၂) ဘုရားသခင်က ဖြောင့်မတ်တယ်။ လူတစ်ယောက်က သူ့တာဝန်တွေမှာ အားစိုက်ဖို့၊ သမ္မာတရားရှာဖို့နဲ့ အဖိုးအခပေးဖို့ ဆန္ဒရှိသရွေ့ ဘုရားသခင်ရဲ့ ဉာဏ်ပွင့်စေခြင်းနဲ့ လမ်းပြခြင်းကို ရရှိလိမ့်မယ်။ သူတို့ ပိုလုပ်လေလေ သူတို့လမ်းကြောင်းက ပိုရှင်းလင်းလေလေဖြစ်ပြီး သူတို့စိတ်က ပိုကြည်လင်လေလေ ဖြစ်လိမ့်မယ်။ ဒါပေမဲ့ ကျွန်မက ကိုယ့်တာဝန်တွေမှာ ကလိမ်ကကျစ်ကျပြီး ခိုကပ်နေခဲ့တယ်။ အဖိုးအခ မပေးချင်ခဲ့ဘူး။ သူများတွေကို အားကိုးတာက အချိန်ကုန်သက်သာပြီး လူမပင်ပန်းဘူး၊ အားသိပ်မစိုက်ဘဲ အလုပ်ပြီးနိုင်တယ်လို့ ယုံကြည်ပြီး အလုပ်တွေကို သူများဆီ အမြဲ တွန်းပို့ခဲ့တယ်။ ဒီလိုလုပ်တာက ပါးနပ်တာလို့ ကျွန်မ ထင်ခဲ့ပေမဲ့ အဆုံးကျတော့ သမ္မာတရား ဘာမှမရခဲ့သလို ဘာပြဿနာကိုမှ မဖြေရှင်းနိုင်ခဲ့ဘူး။ ဒါက ကိုယ့်ကိုယ်ကိုယ် လှည့်စားတာပါပဲ။ အဲဒီအတွက် ကျွန်မ ဆုံးရှုံးမှုကြီးကြီးမားမား ခံစားခဲ့ရတယ်။ ကျွန်မ တော်တော် မိုက်မဲခဲ့တာပဲ။ ဒါတွေအားလုံးကို သတိပြုမိလိုက်တော့ ကျွန်မ ကြောက်သွားပြီး ဘုရားသခင်ရှေ့မှောက်မှာ နောင်တရဖို့၊ ရိုးသားတဲ့ စိတ်နှလုံးနဲ့ ကိုယ့်တာဝန်ကို လုံ့လဝီရိယရှိရှိ ထမ်းဆောင်ဖို့ ဆန္ဒရှိခဲ့တယ်။

အဲဒီနောက်မှာ ဒီဘုရားနှုတ်ကပတ်တော်တွေကို ကျွန်မ ဖတ်လိုက်တယ်။ “အသင်းတော်က သင့်အတွက် အလုပ်တစ်ခုကို စီစဉ်ပေးသည် ဆိုပါစို့။ ပြီးရင် သင်က ‘အဲဒီအလုပ်က ငါ့ကို အာရုံစိုက်မှု ရရှိခွင့်ပေးတဲ့အလုပ် ဟုတ်သည်ဖြစ်စေ၊ မဟုတ်သည်ဖြစ်စေ အဲဒါကို ငါ့အတွက် ပေးထားပြီးပြီဖြစ်တဲ့အတွက် ငါ ကောင်းကောင်းမွန်မွန် လုပ်ပြီး ဒီတာဝန်ကို ငါ ထမ်းရွက်မယ်။ ငါက ဧည့်ခံတာကို လုပ်ဖို့ စီစဉ်ပေးတာခံရရင် အဲဒါကို ကောင်းကောင်းမွန်မွန် လုပ်ဖို့ ငါ အစွမ်းကုန် ကြိုးစားမယ်။ ညီအစ်ကိုမောင်နှမတွေကို ငါ ကောင်းကောင်းမွန်မွန် စောင့်ရှောက်မယ်၊ ပြီးတော့ လူတိုင်း ဘေးကင်းရေးအတွက် သေချာအောင် အစွမ်းကုန် လုပ်မယ်။ ဧဝံဂေလိ ဟောကြားဖို့ စီစဉ်ပေးတာ ခံရရင် ကိုယ့်ကိုယ်ကိုယ် သမ္မာတရားနဲ့ ပြင်ဆင်ပြီး ဧဝံဂေလိကို မေတ္တာနဲ့ ကောင်းကောင်းမွန်မွန် ဟောကြားတဲ့အပြင် ကိုယ့်တာဝန်ကို ကောင်းကောင်းမွန်မွန် ဖြည့်ဆည်းမယ်။ ငါက နိုင်ငံခြားဘာသာစကား သင်ယူဖို့ စီစဉ်ပေးတာ ခံရရင် အဲဒါကို စိတ်နှလုံးအကြွင်းမဲ့ လေ့လာပြီး ကြိုးစားမယ်၊ နိုင်ငံခြားသားတွေဆီမှာ ဘုရားသခင်နဲ့ပတ်သက်ပြီး သက်သေခံနိုင်ဖို့အတွက် တစ်နှစ် ဒါမှမဟုတ် နှစ်နှစ် အတွင်းမှာ အဲဒါကို အမြန်ဆုံး ကျွမ်းကျင်လာအောင် ကြိုးစားမယ်။ သက်သေခံချက်ဆောင်းပါးတွေရေးဖို့ ငါ့ကို တောင်းဆိုရင် အဲဒီလိုဖို့အတွက် တာဝန်သိသိနဲ့ ကိုယ့်ကိုယ်ကိုယ် လေ့ကျင့်မယ်၊ ကိစ္စတွေကို သမ္မာတရာစည်းမျဉ်းတွေနဲ့အညီ ရှုမြင်မယ်။ ပြီးတော့ ဘာသာစကားအကြောင်း သင်ယူမယ်။ လှပတဲ့ စကားပြေတွေနဲ့ ဆောင်းပါးတွေကို ငါ မရေးကောင်းမရေးနိုင်ပေမဲ့ အနည်းဆုံးတော့ ငါ့ရဲ့ အတွေ့အကြုံတွေနဲ့ ဆိုင်တဲ့ သက်သေခံချက်ကို ရှင်းရှင်းလင်းလင်း ဆွေးနွေးပြောဆိုနိုင်မှာပဲ။ သမ္မာတရားအကြောင်းကို နားလည်နိုင်အောင် မိတ်သဟာယဖွဲ့နိုင်မယ်။ ဘုရားသခင်ကို စစ်မှန်တဲ့ သက်သေကို ခံနိုင်မယ်။ ဒီလိုနဲ့ လူတွေက ငါ့ဆောင်းပါးတွေကို ဖတ်လို့ တည်ဆောက်စရာဖြစ်ပြီး အကျိုးဖြစ်ကြမယ်။ အသင်းတော်က ငါ့ကို ဘာအလုပ်မျိုးပဲ ချပေးပါစေ ငါ့ရဲ့ စိတ်နှလုံး၊ အားအင်ရှိသမျှနဲ့ တာဝန်ယူဆောင်ရွက်မယ်။ ငါနားမလည်တာ တစ်ခုခုရှိရင်၊ ပြဿနာတစ်ခုဖြစ်လာရင် ဘုရားသခင်ဆီကို ဆုတောင်းမယ်၊ သမ္မာတရားကို ရှာမယ်။ သမ္မာတရား စည်းမျဉ်းတွေနဲ့အညီ ပြဿနာတွေကို ဖြေရှင်းပြီး အလုပ်ကို ကောင်းကောင်းလုပ်မယ်။ ငါ့တာဝန်က ဘာပဲဖြစ်ပါစေ ကောင်းကောင်းထမ်းဆောင်ပြီး ဘုရားကို ကျေနပ်စေဖို့ အရာရာကို အသုံးပြုမယ်။ ငါစွမ်းဆောင်နိုင်တဲ့ ဘယ်အရာမဆိုအတွက် ငါခံယူသင့်တဲ့ တာဝန်တွေအားလုံးကို တာဝန်ယူဖို့ အကောင်းဆုံးလုပ်မယ်။ အနည်းဆုံးအနေနဲ့ ငါ့ရဲ့ အသိစိတ်၊ ဆင်ခြင်တုံတရားကို ဆန့်ကျင်မှာမဟုတ်ဘူး။ ဝတ်ကျေတမ်းကျေမလုပ်ဘူး။ စိတ်မချရအောင် မနေဘဲ မခိုကပ်ဘူး၊ ဒါမှမဟုတ် သူများတွေ အလုပ်ကြိုးစားပြီး ရထားတဲ့ အသီးအပွင့်တွေကို မမွေ့လျော်ဘူး။ ငါလုပ်တဲ့ ဘယ်အရာကမှ အသိစိတ်ရဲ့ စံနှုန်းထက် နိမ့်ကျမှာမဟုတ်ဘူး’ ဟူ၍ ပြောသည်ဆိုပါစို့။ ဤသည်မှာ လူသားကျင့်ကြံပြုမူမှု၏ အနည်းဆုံးစံနှုန်းဖြစ်သည်။ ဤသို့သောပုံစံဖြင့် တာဝန်ထမ်းဆောင်သောသူသည် အသိစိတ်နှင့် ဆင်ခြင်တုံတရားတို့ ရှိသောသူအဖြစ် အရည်အချင်းပြည့်မီနိုင်သည်။ သင်သည် အနည်းဆုံးအနေဖြင့် တာဝန်ထမ်းဆောင်ရာတွင် လိပ်ပြာလုံရမည်။ အနည်းဆုံးအနေဖြင့် သင်၏ တစ်ရက် ထမင်းသုံးနပ်ဖြင့် ထိုက်တန်ရမည်ဖြစ်ပြီး ကပ်ပါးရပ်ပါး မလုပ်ရ။ ဤသည်မှာ တာဝန်သိစိတ်ရှိခြင်းဟု ခေါ်သည်။ သင်၏ အစွမ်းအစက မြင့်သည်ဖြစ်စေ၊ နိမ့်သည်ဖြစ်စေ၊ သမ္မာတရားကို သင်နားလည်ခြင်းရှိသည်ဖြစ်စေ၊ မရှိသည်ဖြစ်စေ မည်သို့ပင်ဆိုစေ သင်သည် ဤသဘောထားရှိရမည်။ ‘ဒီအလုပ်ကို ငါ့ကို ပေးထားတဲ့အတွက် ငါ အလေးအနက် သဘောထားရမယ်။ ငါ့ရဲ့ အရေးကိစ္စအဖြစ် မှတ်ယူပြီး ကောင်းကောင်းလုပ်ဆောင်ဖို့ ငါ့ရဲ့ စိတ်နှလုံးနဲ့ အင်အားရှိသမျှကို အသုံးပြုရမယ်။ လုံးဝ ကောင်းကောင်း လုပ်နိုင်မလားဆိုတာကတော့ အာမခံနိုင်တယ်လို့ ယူဆလို့ မဖြစ်ဘူး။ ဒါပေမဲ့ ငါ့သဘောထားကတော့ ကောင်းကောင်းပြီးဖို့အတွက် အကောင်းဆုံးလုပ်မယ်။ အဲဒါနဲ့ ပတ်သက်လို့ ဝတ်ကျေတမ်းကျေဆန်တာမျိုး သေချာပေါက် ဖြစ်မှာမဟုတ်ဘူး။ အလုပ်မှာ ပြဿနာတစ်ခုဖြစ်လာရင် တာဝန်ယူသင့်တယ်။ အဲဒီကနေ သေချာပေါက် သင်ခန်းစာယူပြီး ငါ့တာဝန်ကို ကောင်းကောင်းထမ်းဆောင်ရမယ်’ဟူ၍ ဖြစ်သည်။ ဤသည်မှာ မှန်ကန်သော သဘောထားဖြစ်သည်။” (နှုတ်ကပတ်တော်၊ အတွဲ (၅)၊ ခေါင်းဆောင်များနှင့် အမှုဆောင်များ၏ တာဝန်များ၊ ခေါင်းဆောင်များနှင့် အမှုဆောင်များ၏ တာဝန်များ (၈)) ဘုရားနှုတ်ကပတ်တော်ကနေ ကျွန်မ နားလည်လာတာက ကိုယ့်တာဝန်တွေမှာ ဘယ်လိုအခက်အခဲတွေ၊ ပြဿနာတွေပဲ ကြုံရပါစေ စိတ်ရင်းမှန်နဲ့ ဆုတောင်းသင့်တယ်၊ ဘုရားသခင်ကို မှီခိုပြီး စည်းမျဉ်းတွေကို ရှာဖွေသင့်တယ်။ အလုပ်တွေကို ထိထိရောက်ရောက် ပြီးမြောက်ဖို့အတွက် အစွမ်းကုန် အားထုတ်ပြီး ကိုယ်လုပ်နိုင်တာ၊ လုပ်သင့်တာမှန်သမျှ လုပ်ရမယ်။ ဝတ်ကျေတမ်းကျေမလုပ်သင့်ဘူး၊ ကလိမ်ကကျစ်ကျမလုပ်သင့်ဘူး၊ ဒါမှမဟုတ် မခိုကပ်သင့်ဘူး။ ကိုယ့်တာဝန်တွေအပေါ် ဒီလိုသဘောထားမျိုးထားတာက ဘုရားသခင်ကို ကျေနပ်စေပါလိမ့်မယ်။ ကိုယ့်ကိုယ်ကိုယ် ဆင်ခြင်သုံးသပ်ကြည့်တော့ ကိုယ့်တာဝန်မှာ အခက်အခဲတွေ၊ ပြဿနာတွေ ကြုံရတဲ့အခါ ဘုရားသခင်ကို မှီခိုပြီး သမ္မာတရား စည်းမျဉ်းတွေကို ရှာဖွေမယ့်အစား ကျွန်မက လင်းမူကိုပဲ အမြဲ အားကိုးပြီး သူ့လုပ်အားရဲ့ အသီးအပွင့်တွေကို ခံစားနေခဲ့တာကို သတိပြုမိလိုက်တယ်။ စိတ်နှလုံးအကြွင်းမဲ့နဲ့ အစွမ်းကုန် အားထုတ်ဖို့ နေနေသာသာ၊ အနည်းဆုံး လုပ်သင့်တာကိုတောင် ကျွန်မ လုပ်ဖို့ ပျက်ကွက်ခဲ့တယ်။ ဒါက ဘုရားအိမ်တော်မှာ ကပ်ပါးရပ်ပါး ဖြစ်နေတာနဲ့ အတူတူပါပဲ။ ဒါကြောင့် ကျွန်မ ဘုရားသခင်ဆီ ဆုတောင်းပြီး နောင်တရခဲ့တယ်။ စည်းမျဉ်းတွေကို ပိုရှာဖွေဖို့၊ အခက်အခဲတွေ ဒါမှမဟုတ် နားမလည်တဲ့အရာတွေကို သေချာစဉ်းစားဖို့ ပိုအားစိုက်ချင်ကြောင်း ပြောပြခဲ့တယ်။ ပြီးတော့ တကယ် မဖြေရှင်းနိုင်မှသာ လင်းမူရဲ့ အကူအညီကို တောင်းတော့မယ်လို့ ဆုံးဖြတ်လိုက်တယ်။ နောက်ပိုင်းအလုပ်တွေမှာ ကိုယ့်တာဝန်အပေါ်ထားတဲ့ ကျွန်မသဘောထားကို ခဏခဏ ပြန်ဆန်းစစ်တယ်။ ခက်ခဲတဲ့အလုပ်တွေ ကြုံရပြီး ထွက်ပြေးချင်တဲ့အခါ ကိုယ့်ကိုယ်ကိုယ် သတိရှိရှိ ပုန်ကန်တယ်။ စိတ်ကိုငြိမ်အောင်ထားပြီး ဘုရားသခင်ဆီ ဆုတောင်းတယ်၊ အဲဒီအရာတွေကို လုံ့လဝီရိယရှိရှိ သေချာစဉ်းစားတယ်။ သူများဆီ တွန်းပို့ဖို့ပဲ ကျွန်မ မတွေးတော့ဘူး။ တစ်ခါတုန်းက လင်းမူနဲ့ ကျွန်မ ပြဿနာအများကြီးရှိတဲ့ စာရွက်စာတမ်းတစ်ခုကို ပြန်စစ်ခဲ့တယ်။ ကျွန်မတို့အနေဖြင့် သက်ဆိုင်ရာ စည်းမျဉ်းတွေကို ရှာဖွေဖို့၊ အရာရာကို သေချာစွာ စဉ်းစားဖို့နဲ့ ပြဿနာအားလုံးကို မှတ်သားဖို့ လိုအပ်ခဲ့တာ။ လင်းမူကိုပဲ ကိုင်တွယ်စေချင်ခဲ့တာ။ ဒါပေမဲ့ မထင်မှတ်ဘဲနဲ့ သူက ကျွန်မကို လုပ်ဖို့ အကြံပြုပါလေရော။ မစဉ်းစားဘဲ ကျွန်မ ပြန်ပြောလိုက်မိတယ်။ “အစ်မက ကျွန်မကို လုပ်စေချင်တာလား” လို့လေ။ ဒါကို ပြောလိုက်ပြီးတာနဲ့ ကျွန်မ ထပ်ပြီး ခိုကပ်ဖို့ ကြိုးစားနေမှန်း သတိပြုမိလိုက်တယ်။ ကိုယ့်ကိုယ်ကိုယ် ပုန်ကန်ဖို့ ဘုရားသခင်ဆီ ချက်ချင်း ဆုတောင်းလိုက်တယ်။ ဒီအလုပ်ကို သူများဆီ တွန်းပို့မယ့်အစား စိတ်နှလုံးအကြွင်းမဲ့ ပူးပေါင်းဆောင်ရွက်ပြီး ကိုယ့်တာဝန်ကို ကောင်းကောင်း ဖြည့်ဆည်းချင်ကြောင်း ပြောပြလိုက်တယ်။ အဲဒါနဲ့ လုပ်ဖို့ ကျွန်မ သဘောတူလိုက်တယ်။ အလုပ်လုပ်နေတုန်းမှာ ဘုရားသခင်ကို ဆုတောင်းပြီး အားကိုးတယ်။ စည်းမျဉ်းတွေကို ချင့်ချိန်စဉ်းစားဖို့ အာရုံစိုက်တယ်။ အချိန်ပိုကြာပေမဲ့ ရှေ့ဆက်ရမယ့် လမ်းကြောင်းတစ်ခုကို ကျွန်မ တွေ့ခဲ့တယ်။ ကိုယ့်တာဝန်ကို ထမ်းဆောင်ရာမှာ ကိုယ့်အစွမ်းရှိသမျှ ထုတ်သုံးပြီး ကိုယ့်တာဝန်ကို ကောင်းကောင်း ဖြည့်ဆည်းခဲ့တဲ့အတွက် ကျွန်မ စိတ်သက်သာရာရခဲ့တယ်။

ဒီအတွေ့အကြုံကနေတစ်ဆင့် ကျွန်မကို လင်းမူနဲ့အတူ အလုပ်လုပ်ဖို့ စီစဉ်ပေးတာဟာ ဘုရားသခင်ရဲ့ စေတနာပါမှန်း ကျွန်မ သဘောပေါက်လိုက်တယ်။ အထူးသဖြင့် သူက ကျွန်မထက် အစွမ်းအစ ပိုရှိပြီး စည်းမျဉ်းတချို့ကို နားလည်တဲ့အတွက် ကျွန်မ နားမလည်တာ တစ်ခုခုကြုံရရင် သူ့ကို မေးပြီး သင်ယူနိုင်တယ်။ ဆိုလိုတာက သူက စည်းမျဉ်းတွေကို ပိုနားလည်သဘောပေါက်အောင် ကျွန်မကို ကူညီပေးနိုင်တယ်၊ အဲဒါက ကျွန်မရဲ့ အားနည်းချက်တွေကို ဖြည့်ဆည်းပေးခဲ့တာပဲ။ ဇာတိပကတိ သက်သာမှုကိုပဲ အမြဲရှာဖွေပြီး ပြဿနာတွေအားလုံး သူ့ဆီ ဒီအတိုင်း တွန်းပို့နေရင် ကျွန်မ ဘာမှ တတ်လာမှာမဟုတ်ဘူး၊ ဘာမှလည်း တိုးတက်မှာမဟုတ်ဘူး။ အခုတော့ ပြဿနာတွေ ကြုံရတဲ့အခါ လင်းမူဆီ ချက်ချင်း မတွန်းပို့တော့ဘူး။ အဲဒီအစား သမ္မာတရား စည်းမျဉ်းတွေကို ရှာဖွေဖို့ အာရုံစိုက်ပြီး ကိုယ့်စိတ်နှလုံးနဲ့ အရင်ချဉ်းကပ်တယ်။ တကယ် အဖြေမရှာနိုင်တဲ့အခါမှပဲ သူနဲ့ ဆွေးနွေးတော့တယ်။ ဒီလိုနည်းနဲ့ ကိုယ့်တာဝန်ထမ်းဆောင်တာက ကျွန်မကို စိတ်ပိုအေးရစေပါတယ်။


၇၂။ ဘုရားသခင်ကို ယုံကြည်မှုသည် ငြိမ်သက်ခြင်းနှင့် ကောင်းချီးမင်္ဂလာများအတွက်သာ ဖြစ်သလော

ကျွန်မ အသက် ၆ နှစ်အရွယ်မှာ ကျွန်မအဖေ အိမ်ထောင်ရေးဖောက်ပြန်တာကို အမေက သိသွားပြီး၊ အဲဒီလိုသိလိုက်ရတော့ စိတ်ထိခိုက်သွားပြီး စိတ်ရောဂါဖြစ်သွားခဲ့တယ်။ နှစ်နှစ်အကြာမှာ၊ ရောဂါနဲ့ ကျွန်မအဖေ ဆုံးပြီး၊ ဆေးကုစရိတ်နဲ့ အသုဘစရိတ်တွေကြောင့် ကျွန်မတို့မှာ ဘာမှမကျန်တော့ဘူး။ ဒါပေမဲ့ ကျွန်မအဖေဘက်က ဦးလေးနဲ့ အဒေါ်တို့က သူတို့အစ်ကိုရဲ့ မုဆိုးမနဲ့ သမီးကို ကူညီလို့ ဘာအကျိုးမှမရှိဘူးလို့ မြင်ခဲ့တယ်။ ကျွန်မအမေနဲ့ ကျွန်မက အနိုင်ကျင့်တာ၊ တမင်အဖက်လုပ်မခံရတာတွေကို အများကြီးခံခဲ့ရပြီး၊ ကျွန်မတို့ဘဝမှာ ဆင်းရဲဒုက္ခ အရမ်းခံစားခဲ့ရတယ်။ အဲဒီတုန်းက၊ ကျွန်မအမေက ဘုရားကို စယုံကြည်နှင့်နေခဲ့ပြီဖြစ်သလို သူက ကျွန်မကို၊ “အမေတို့ ဘုရားကို မယုံကြည်ရင်၊ ဒီလောကမှာ ကြာကြာနေရမှာ မဟုတ်ဘူး”လို့ ခဏခဏ ပြောတယ်။ ဘုရားကို ယုံကြည်ပြီးတဲ့နောက်မှာ သူ့စိတ်ရောဂါလည်း တစ်နည်းနည်းနဲ့ ပျောက်သွားခဲ့တယ်လို့လည်း သူက ပြောတယ်။ အကျိုးဆက်အနေနဲ့ ကျွန်မ ဘုရားကို အရမ်းကျေးဇူးတင်မိတယ်။ အတန်းဖော်တွေရဲ့ ဝိုင်းပယ်ပြီး အနိုင်ကျင့်တာခံခဲ့ရတုန်းက ဘုရားဆီ ကျွန်မ တိတ်တိတ်လေး ဆုတောင်းခဲ့တယ်။ အံ့ဩစရာကောင်းတာက အဲဒီနောက်မှာ အရင်က ကျွန်မနဲ့ အဆင်မပြေခဲ့တဲ့ အတန်းဖော်က ကျွန်မကို တက်တက်ကြွကြွနဲ့ စကူညီပြီး၊ တခြားလူတွေကို ကျွန်မအပေါ် အနိုင်ကျင့်ခွင့်မပေးဘူး။ ကျွန်မရဲ့ နုနယ်တဲ့ စိတ်ဝိညာဉ်က ဘုရားကို ယုံကြည်တာ တကယ် ကောင်းပြီး ကျွန်မ လိုအပ်တဲ့အခါတိုင်း ဘုရားက ကျွန်မရဲ့ အမာခံကျောရိုးဖြစ်တယ်လို့ ခံစားခဲ့ရတယ်။ ပြီးတော့ ဘုရားအတွက် ကျွန်မကိုယ်ကျွန်မ အသုံးခံချင်ခဲ့သလို အရွယ်ရောက်လာတဲ့အခါ ကျွန်မအမေလို တာဝန်တစ်ခု လုပ်ချင်ခဲ့တယ်။ အထက်တန်းစတက်တော့၊ စုဝေးပွဲတွေကို ကျွန်မ တရားဝင် စတက်ခဲ့တယ်။ တစ်ခါတလေ အတန်းထဲမှာ နောက်ကျကျန်ခဲ့မယ်ဆိုရင်တောင် စုဝေးပွဲတက်ဖို့ အတန်းကနေ ခွင့်ယူခဲ့တယ်။ ကျွန်မက အမြဲ နေမကောင်းဖြစ်တတ်သလို၊ ခေါင်းမူးပြီး၊ ခဏခဏ ဆေးထိုးတာ၊ ဆေးသောက်တာတွေ လုပ်ဖို့လိုတယ်။ ဒါပေမဲ့ ဘုရားသခင်ကို ယုံကြည်ပြီးတဲ့နောက်မှာ ကျွန်မ ပိုသက်သာလာတယ်။ ဒါက ပိုလို့တောင် နက်ရှိုင်းတဲ့ ဘုရားရဲ့ ကျေးဇူးတော်နဲ့ ကောင်းချီးတွေကို တွေ့ကြုံခဲ့ရတာပဲ။ တစ်ခါတော့ စုဝေးပွဲတစ်ခုလုပ်နေတုန်းမှာ အခုက တာဝန်တွေလုပ်ဖို့ အရေးကြီးတဲ့ အချိန်ဖြစ်ပုံကို ညီအစ်ကို မောင်နှမတွေ ပြောနေကြတာကို ကြားတော့၊ ကျွန်မ ကိုယ့်ဘာသာတွေးမိတယ်၊ “ဘုရားရဲ့ လူ့ဇာတိခံယူတာ၊ သမ္မာတရားကို ဖော်ပြပြီး လူသားမျိုးနွယ်ကို ကယ်တင်တာတွေလုပ်တဲ့ အချိန်ကာလမှာ ငါ အသက်ရှင်ရတာ တကယ် ကံကောင်းတာပဲ။ ဒီအခွင့်အရေးကို ငါ အမိအရယူရမယ်။ ငါ့ယုံကြည်ချက်မှာ အစွမ်းကုန် အားထုတ်ပြီး၊ ငါ့တာဝန်ကို ကောင်းကောင်း လုပ်ရမယ်”လို့ပေါ့။ အဲဒီတုန်းက၊ ကျွန်မတက်နေတဲ့ အဆင့်မြင့်ကျောင်းကနေ ထွက်ဖို့ ဆုံးဖြတ်တဲ့နေရာမှာ မတွန့်ဆုတ်ခဲ့သလို၊ ညီအစ်ကို မောင်နှမတွေနဲ့ ကျွန်မတာဝန်ကို စလုပ်ခဲ့တယ်။ ယုံကြည်ခြင်းကို ကျွန်မ ကောင်းကောင်း ကျင့်သုံးပြီး၊ ကျွန်မတာဝန်ကို ထက်ထက်သန်သန် ထမ်းဆောင်သရွေ့၊ ဘုရားက ကျွန်မကို သေချာပေါက် ကျေးဇူးတော် ပေးသနားပြီး၊ ကျွန်မအတွက် အားလုံးအဆင်ပြေ၊ ချောမွေ့အောင် သေချာလုပ်ပေးမယ်လို့ ထင်ခဲ့တယ်။ အဲဒီအချိန်ကစပြီး ကျွန်မ နေပူ၊ မိုးရွာမရှောင် စုဝေးပွဲတွေတက်ပြီး ကျွန်မတာဝန်ကို ထမ်းဆောင်ခဲ့တယ်။ ဆောင်းရာသီကာလမှာ၊ လူသစ်တွေကို ကျွန်မ ရေလောင်းပေးနေတဲ့ နေရာထိ ဘတ်စ်ကားတိုက်ရိုက်မရောက်ဘူး။ ဒါကြောင့် အဲဒီနေရာရောက်ဖို့ ကျွန်မစက်ဘီးကို နာရီအတော်များများ စီးရတယ်။ ကျွန်မခန္ဓာကိုယ်က အတိုင်းအတာတစ်ခုထိ ဒုက္ခခံခဲ့ရပေမဲ့ ဘုရားရဲ့ ဂရုစိုက်မှုနဲ့ ကောင်းချီးတွေ ရသရွေ့ ဆင်းရဲဒုက္ခအားလုံး တန်တယ်လို့ တွေးခဲ့တယ်။

၂၀၂၀ ခုနှစ် ဧပြီလမှာ၊ အိမ်နဲ့အဝေးမှာ ကျွန်မတာဝန်ကို ထမ်းဆောင်ခဲ့တယ်။ တစ်နေ့လည်မှာ၊ ကျွန်မရဲ့ နှလုံးက ရုတ်တရက် အခုန်မြန်လာတယ်။ ကျွန်မ အရမ်းရင်ကျပ်ပြီး အသက်ရှူလို့ မရဘူး။ ကျွန်မ ရင်တုန်ပန်းတုန်ဖြစ်လာပြီး အားနည်းလာတယ်။ နေ့လည်စာစားဖို့ သုံးတဲ့ တူတွေကို ကိုင်နိုင်တယ်ဆိုရုံလေးပဲ ကိုင်နိုင်ခဲ့တယ်။ ကျွန်မ မသက်မသာဖြစ်နေပေမဲ့ အဲဒီလောက် မစိုးရိမ်ခဲ့ဘူး။ “ငါ့မှာ ငယ်ငယ်ကတည်းက နှလုံးပြဿနာတွေ အမြဲရှိခဲ့တာ။ ပင်ပန်းတဲ့အခါ ရင်တုန်ပန်းတုန်ဖြစ်တာတွေ ရှိခဲ့ပေမဲ့ တစ်ခါမှ ပြဿနာကြီးကြီးမားမား မဟုတ်ခဲ့ဘူး။ ဒီတော့ ဒီတစ်ခါလည်း မဟုတ်လောက်ပါဘူးလေ။ ပြီးတော့ ဘုရားက အနန္တတန်ခိုးရှင် ဖြစ်ပြီး ငါ့ခန္ဓာကိုယ်နဲ့ ကျန်းမာရေးက သူ့လက်ထဲမှာရှိတယ်။ ငါ့တာဝန်မှာ ငါ တည်ကြည်ခိုင်မာနေသရွေ့၊ ဘုရားက ငါ့ကို သေချာပေါက် ကာကွယ်ပေးပြီး ငါ့ကို ဘာမှမဖြစ်အောင် သေချာလုပ်မှာပဲ”လို့ တွေးခဲ့တယ်။ အဲဒီညမှာ ကျွန်မ နည်းနည်း သက်သာတယ်။ နောက်သုံးလေးရက်မှာ ကျွန်မ ဘုရားဆီ ဆုတောင်းပြီး ကျွန်မရဲ့ ရောဂါကို သူ့လက်ထဲ အပ်ခဲ့တယ်။ ကျွန်မ စကားအရမ်းပြောလွန်းရင် ရင်တုန်ပန်းတုန်တာတွေဖြစ်ပြီး၊ အားနည်းသွားတယ်။ ဒါပေမဲ့ ဘုရားနှုတ်ကပတ်တော်တွေကို ကျွန်မ ပုံမှန် စားသောက်နိုင်ပြီး ကျွန်မတာဝန်ကို ဆက်လုပ်နိုင်တုန်းပဲ။ ဘုရားက ကျွန်မကို ဒီအခြေအနေနဲ့ စစ်ဆေးနေတာဖြစ်နိုင်ပြီး ကျွန်မတာဝန်ကို ပိုထမ်းဆောင်သရွေ့၊ ဘုရားက ကျွန်မကို ကျေးဇူးတော်နဲ့ ဆက်ဆံမှာဖြစ်ပြီး ကျွန်မ တဖြည်းဖြည်း သက်သာသွားမှာပါလို့ တွေးခဲ့တယ်။ ဒါပေမဲ့ အံ့ဩစရာကောင်းတာက၊ အဲဒါပြီးတော့ မကြာခင်မှာ၊ ကျွန်မ နောက်ထပ်ဖြစ်ရပ်တစ်ခု ဖြစ်ခဲ့သေးတယ်။ ကျွန်မက ညစာစားနေတုန်း။ အဲဒီအချိန်မှာပဲ ရုတ်တရက် ရင်တုန်ပန်းတုန်တွေ စဖြစ်တယ်။ ကျွန်မလက်တွေက စတုန်လာပြီး ထမင်းကို ကျွန်မရဲ့ တူတွေနဲ့ မကိုင်နိုင်ခဲ့ဘူး။ အဲဒါပြီးတော့ မကြာဘူး၊ ကျွန်မ တုန်တုန်ယင်ယင် စဖြစ်ပြီး ကျွန်မနှလုံးက အဆက်မပြတ် ခုန်လာတယ်။ ကျွန်မမျက်နှာတွေ နီလာပြီး ကျွန်မလက်နဲ့ ခြေတွေက အေးပြီး ထုံထိုင်းသွားသလို၊ ထိန်းလို့မရနိုင်အောင် ကျွန်မ တုန်နေခဲ့တယ်။ ကျွန်မ လေကို အငမ်းမရ စရှူမိပြီး အခုလိုမျိုး မွန်းကျပ်တဲ့ ခံစားချက် အရင်တုန်းက တစ်ခါမှ မရှိခဲ့ဖူးဘူး။ ကျွန်မ ဆက်အသက်မရှူနိုင်မှာကို ကြောက်သွားတယ်။ အဲဒါနဲ့ ဘုရားကို “အို ဘုရားသခင်၊ ကျွန်မ မသေချင်သေးဘူး၊ ကျေးဇူးပြုပြီး ကျွန်မကို ကယ်တင်ပါ”လို့ ပြောပြီး ဆက်တိုက် ဆုတောင်းခဲ့တယ်။ ညီအစ်မတစ်ယောက်က အရေးပေါ် အခြေအနေတွေမှာ သုံးတဲ့ အပ်စိုက်တာကို စလုပ်ပြီး အရေးပေါ် ဆေးတချို့ ပေးတယ်။ ဆယ်မိနစ်လောက်ကြာတော့၊ ကျွန်မ တုန်တာရပ်သွားတယ်။ ဒါပေမဲ့ အရမ်းအားနည်းသလို ခံစားရပြီး ကျွန်မ စကားပြောရမှာ အရမ်း ပင်ပန်းတယ်။ ညီအစ်မက ကျွန်မကို ဆေးစစ်ဖို့အတွက် ဆေးရုံကို ခေါ်သွားပြီး၊ ကျွန်မမှာ ဝမ်းတွင်းပါ နှလုံးရောဂါရှိတယ်လို့ ဆရာဝန်က ပြောတယ်။ ကျွန်မ အသက်ကြီးလာပြီး ကျွန်မသွေးထဲမှာ စွန့်ပစ်ပစ္စည်းတွေ ပုံလာတယ်။ ကျွန်မရဲ့ သွေးကြောတွေ ပိုပိုပြီး ပိတ်လာတာနဲ့အမျှ ကျွန်မရဲ့နှလုံးက ထုတ်ပေးတဲ့ ပမာဏ လျော့နည်းသွားပြီး ကျွန်မရဲ့ အခြေအနေက ပိုပိုပြီး ပြင်းထန်လာခဲ့တယ်။ ကျွန်မရဲ့ရောဂါအတွက် ဆေးမရှိခဲ့သလို၊ ကျွန်မ လုပ်နိုင်ခဲ့သမျှက တရုတ် ဆေးဖက်ဝင်အပင်တချို့ကို သုံးစွဲပြီး အနားပိုယူတာပါပဲ။ နောက်ထပ် ရောဂါလက္ခဏာတွေ မပြရင်၊ ကျွန်မ အဆင်ပြေမှာဖြစ်ပေမဲ့ ကျွန်မ ရောဂါပြန်ထရင် အရမ်းဆိုးသွားနိုင်တယ်။ ကျွန်မ ခဏခဏ ရောဂါထတာတွေ ရှိရင်၊ အခြေအနေ အရမ်းဆိုးမှာဖြစ်သလို အဆိုးဆုံးအနေနဲ့ ခွဲစိတ်ဖို့ လိုနိုင်တယ်။ ကျွန်မက “ငါ့တာဝန်ကို ငါ တစ်စိုက်မတ်မတ်နဲ့ ထက်ထက်သန်သန် လုပ်နေခဲ့တာလေ။ ဒီတော့ ဘာလို့ ဘုရားက ငါ့ကို မကွယ်ကာပေးတာလဲ။ ငါ့အခြေအနေက ဘာလို့ ဆိုးသွားရတာလဲ”လို့ တွေးပြီး မစိုးရိမ်ဘဲ မနေနိုင်ခဲ့ဘူး။ ကျွန်မ ဘုရားဆီကို တိတ်တိတ်လေး ဆုတောင်းခဲ့တယ်။ “အို ဘုရားသခင်၊ ကိုယ်တော်ဟာ အနန္တတန်ခိုးရှိပြီး၊ ကျွန်မရဲ့ ကျန်းမာရေးက ကိုယ်တော့်လက်ထဲမှာပါ။ ကျွန်မ ပုံမှန်၊ ကျန်းမာတဲ့ လူလောက် ကျန်းမာဖို့ မတောင်းဆိုပါဘူး။ ကျွန်မ ရောဂါထတာမရှိဘဲ တဖြည်းဖြည်းနဲ့ သက်သာနိုင်သရွေ့ နည်းနည်း ပိုအားနည်းသွားရင်လည်း ကိစ္စမရှိပါဘူး။ ကျွန်မရဲ့ ခန္ဓာကိုယ်က ဒီရောဂါထတာတွေကို ခံကိုမခံနိုင်တာပါ။ ကျွန်မရဲ့ ကျန်းမာရေးက တကယ် အားနည်းသွားရင်၊ ကျွန်မ ဘာလုပ်ရမလဲ”လို့ ပေါ့။ အဲဒီနောက်မှာ၊ ကျွန်မ ဆေးသောက်ပေမဲ့ နောက်ထပ် ရောဂါလက္ခဏာတွေ ပြမှာကို အမြဲ စိုးရိမ်ခဲ့ပြီး၊ ကျွန်မရဲ့ ကျန်းမာရေးနဲ့ပတ်သက်လို့ ဘုရားဆီ နေ့တိုင်း ဆုတောင်းခဲ့တယ်။ ဒါပေမဲ့ ကျွန်မ မကြာမကြာ နှလုံးပြဿနာတွေ ဆက်ရှိနေခဲ့တယ်။ နှစ်ရက်လောက်တော့ သက်သာတယ်။ နောက်တော့ ရုတ်တရက် နောက်ထပ် ရောဂါလက္ခဏာပြပြီးတော့ ကျွန်မ အတော်လေး အားနည်းသွားတယ်။ အသင်းတော်က ကျွန်မ ကျန်းမာရေးချုချာတာကို မြင်တဲ့အခါ၊ ကျွန်မကို အသင်းတော်က အိမ်ပြန်နားခိုင်းပြီး၊ ကျွန်မ လုပ်နိုင်စွမ်းရှိတဲ့ ဘယ်တာဝန်ကိုမဆို လုပ်ခိုင်းခဲ့တယ်။

အိမ်မှာရှိနေတုန်း၊ ဆေးဖက်ဝင်အပင်တွေ စားပေမဲ့ ကျွန်မရဲ့ ကျန်းမာရေးက မတိုးတက်ခဲ့ဘူး။ ရင်တုန်ပန်းတုန်တာတွေ၊ ကျွန်မလက်ထုံတာတွေက ဆက်ရှိနေခဲ့တယ်။ အဲဒါတွေနဲ့အတူ တက်တာတွေ၊ အသက်ရှူကြပ်တာတွေ ဖြစ်လာတယ်။ ကျွန်မ ရင်အရမ်းကျပ်လွန်းလို့ အသက်ရှူကျပ်ပြီးသေတော့မလိုမျိုး ခံစားရတယ်။ ကျွန်မ သုံးတဲ့ အရေးပေါ်ဆေးတွေက ရောဂါလက္ခဏာတွေကို ခဏပဲ သက်သာစေနိုင်ပေမဲ့၊ အမြဲ ပြန်ဖြစ်တယ်။ ကျွန်မ နေမကောင်းဖြစ်နေတုန်းမှာ၊ အိပ်ရာထဲ လှည့်ရတာတောင် အရမ်းပင်ပန်းလွန်းလို့ ရင်တုန်ပန်းတုန်တွေ ဖြစ်တယ်။ ကျွန်မရဲ့ နေ့တာအချိန် ထက်ဝက် ဒါမှမဟုတ် အများစုက အိပ်ယာထဲမှာပဲ အချိန်ကုန်တယ်။ ကျွန်မ အရမ်းအထီးကျန်ပြီး အကူအညီမဲ့သလို ခံစားခဲ့ရတယ်။ မျက်ရည်တွေက မနားတမ်း စီးကျလာတယ်။ ကျွန်မစိတ်ထဲမှာ မကျေနပ်တာတွေ၊ အထင်လွဲတာတွေ တဖြည်းဖြည်းချင်း ဖြစ်လာတယ်။ အဲဒီလို ခဏခဏ နှလုံးရောဂါလက္ခဏာတွေဖြစ်တဲ့သူ တခြားဘယ်သူ့ကိုမှ ကျွန်မ မတွေ့ဖူးဘူး။ ကျွန်မ အရမ်းအားနည်းနေပြီ။ ဒီလိုသာဆက်ဖြစ်ရင်၊ ကျွန်မ ကိစ္စချောသွားမှာ မဟုတ်ဘူးလား။ ကျွန်မရဲ့ ခွဲစိတ်မှုအတွက် ပေးဖို့ မိသားစုမှာ ပိုက်ဆံမရှိဘူး။ ဒီတေော့ ကျွန်မ ဆက်ခါးစည်းခံနေရမဲ့ သဘောလားပေါ့။ ကျွန်မက အသက် ၂၀ နည်းနည်းပဲ ကျော်သေးတာ။ ကျွန်မရဲ့ ကျန်တဲ့ ဘဝအချိန်ကို ရောဂါဆက်ထရင်းနဲ့ တကယ်တမ်းပြောရရင် မသန်မစွမ်းဖြစ်ပြီးတော့ပဲ ကုန်ဆုံးသွားရတော့မှာလား။ တစ်နေ့ကျရင် ကျွန်မ ဒီအတိုင်း မှောက်လဲပြီး သေမယ် ထင်တာပဲ။ “အို ဘုရားသခင်၊ ဒီနှစ်တွေမှာ ကိုယ်တော်နောက်လိုက်ဖို့ ကျောင်းတက်တာကို ကျွန်မ စွန့်လွှတ်ခဲ့ပြီး ကျွန်မရဲ့ ငယ်ရွယ်ချိန်ကို စတေးခဲ့ပါတယ်။ တခြားအရာဘာကိုမှ ကျွန်မ မတောင်းဆိုခဲ့ပါဘူး။ ကျွန်မ ဆန္ဒရှိသမျှကတော့ ကိုယ်တော် ကျွန်မကို လုံခြုံဘေးကင်းစေဖို့ပါ။ ဒါဆို ဘာလို့ ကျွန်မရဲ့ အခြေအနေက ပိုဆိုးသွားတာလဲ။ နေမကောင်းဖြစ်ပြီးတဲ့နောက်မှာတောင်၊ ကျွန်မ တာဝန်ကို ဆက်လုပ်ခဲ့တယ်။ ဘာလို့ ကျွန်မကို ကိုယ်တော် မကာကွယ်ခဲ့တာလဲ။ ဘယ်အချိန်မှ ကျွန်မ သက်သာဦးမှာလဲ”ပေါ့။ ကျွန်မ တွေးလေ၊ မတရားခံရသလို ခံစားပြီး ဝမ်းနည်းလေဖြစ်ခဲ့သလို၊ အိပ်ရာပေါ် လှဲပြီး ခဏခဏ ငိုနေမိတယ်။ နှလုံးရောဂါအတွက် အကျိုးပြုတယ်လို့ ကြားရတဲ့ ဆေးတွေကို ကျွန်မ ခဏခဏ ဝယ်တယ်။ အနောက်တိုင်း ဆေးတွေကြောင့်ဖြစ်တဲ့ ဘေးထွက်ဆိုးကျိုးတွေကို ရှောင်ဖို့အတွက် တရုတ်ဆေးတွေပဲ ကျွန်မ သုံးခဲ့တယ်။ ဒါပေမဲ့ ဆေးဖက်ဝင်အပင်တွေကို အတော်ကြာ သုံးပြီးတဲ့နောက်မှာ၊ ကျွန်မ သက်သာတာ ဘာမှမရှိသေးဘူး။ အပျက်သဘောထဲမှာ ကျွန်မ ခဏခဏ နှစ်မြှုပ်ခဲ့တယ်။ ကျွန်မ ဖြတ်သန်းနေရတဲ့ဟာကို မြင်တဲ့ တချို့ ညီအစ်ကို မောင်နှမတွေက ဘုရားရဲ့ ရည်ရွယ်ချက်တွေကို ကျွန်မနဲ့ မိတ်သဟာယပြုပေးကြတယ်။ အခြေအနေကနေ ကျွန်မ သင်ယူပြီး ကျွန်မရဲ့ ဖောက်ပြန်ပျက်စီးတဲ့ စိတ်သဘောထားကို ဖြေရှင်းဖို့ သမ္မာတရားကို ရှာသင့်တယ်လို့ ပြောကြတယ်။ တချို့ကလည်း ကျွန်မကို မျှဝေဖို့ ရောဂါကို တွေ့ကြုံဖြတ်သန်းရတာနဲ့ပတ်သက်တဲ့ အတွေ့အကြုံဆိုင်ရာ သက်သေခံချက် ဗီဒီယိုတွေကို ရှာပေးကြတယ်။ ဒါက ကျွန်မအပေါ် သက်ရောက်မှု နည်းနည်း ရှိခဲ့တယ်။ ကျွန်မရောဂါထဲမှာ ဘုရားရဲ့ ရည်ရွယ်ချက်ကို မရှာခဲ့သလို၊ သမ္မာတရားရမဲ့အစား ညည်းတာတွေပဲ လုပ်ခဲ့တယ်။ ကျွန်မရဲ့ သက်သေခံချက်က ဘယ်မှာလဲ။ ကျွန်မအနေနဲ့ အရမ်းအကျင့်ပျက်တာကို ရပ်ပြီး၊ ကျွန်မရဲ့ ပြဿနာတွေကို ဖြေရှင်းဖို့ သမ္မာတရား စရှာရမယ်။ ဒါကို သဘောပေါက်လိုက်တဲ့အခါ၊ ဘုရားဆီကျွန်မ ဆုတောင်းတယ်။ “အနန္တတန်ခိုးရှင် ဘုရားသခင်၊ ကိုယ်တော်ရဲ့ ကောင်းမွန်တဲ့ ရည်ရွယ်ချက်တွေက ကျွန်မရဲ့ အနာရောဂါ နောက်ကွယ်မှာရှိပြီး၊ ကိုယ်တော် လုပ်သမျှက ကောင်းမြတ်တယ်ဆိုတာကို သဘောတရားအရ ကျွန်မ နားလည်ပါတယ်။ ဒါပေမဲ့ ထပ်ကာထပ်ကာ ရောဂါထတာတွေက ကျွန်မရဲ့ ဇာတိခန္ဓာကို အရမ်းဆင်းရဲဒုက္ခခံစေပါတယ်။ ကျွန်မ တကယ်ကို စိတ်ဓာတ်ကျပြီး စိတ်ပျက်မိပါတယ်။ အို ဘုရားသခင်၊ ကျွန်မ မကောင်းတဲ့ အခြေအနေမှာရှိတာ သိပါတယ်။ ကိုယ်တော့်ဆီကို ကျွန်မ လှည့်ပြီး အပျက်သဘောအရမ်းဆောင်တာကို ရပ်ဖို့ လိုလားနေပါတယ်။ ကျေးဇူးပြုပြီး ကျွန်မကိုယ်ကျွန်မ တကယ် နားလည်အောင် ဉာဏ်အလင်းပေး၊ လမ်းပြတော်မူပါ၊ ပြီးတော့ ကျွန်မကို ဒီအပျက်သဘော အခြေအနေကနေ ကယ်တင်ပေးပါ”လို့ပေါ့။

အဲဒီနောက်မှာ၊ ကျွန်မရဲ့ အခြေအနေနဲ့ ဆက်စပ်တဲ့ ဘုရားနှုတ်ကပတ်တော်အပိုဒ်တွေကို ကျွန်မ စရှာတယ်။ တစ်နေ့တော့၊ ဒီနှုတ်ကပတ်တော်ကို တွေ့ရတယ်။ “‘ဘုရားသခင်ကို ယုံကြည်ခြင်း’ ဆိုသည်မှာ ဘုရားသခင်တစ်ပါး ရှိသည်ကို ယုံကြည်ခြင်းဖြစ်သည်။ ဤသည်မှာ ဘုရားသခင်ကို ယုံကြည်ခြင်းနှင့်ပတ်သက်၍ အရိုးရှင်းဆုံး အယူအဆ ဖြစ်၏။ ထို့အပြင် ဘုရားသခင်တစ်ပါးရှိသည်ကို ယုံကြည်ခြင်းသည် ဘုရားသခင်ကို အမှန်တကယ် ယုံကြည်ခြင်းနှင့် မတူပေ။ ယင်းထက်၊ ထိုအရာသည် ခိုင်မာသည့် ဘာသာရေး အငွေ့အသက်ပါရှိသည့် ရိုးရှင်းသော ယုံကြည်မှုတစ်မျိုး ဖြစ်သည်။ ဘုရားသခင်ကို စစ်မှန်စွာ ယုံကြည်ခြင်း ဆိုသည်မှာ အောက်ပါအတိုင်း ဆိုလိုပေသည်။ ဘုရားသခင်သည် အရာအားလုံးအပေါ် အချုပ်အခြာအာဏာ ကိုင်စွဲသည်ဟု ယုံကြည်မှုအရ၊ သူ၏ နှုတ်ကပတ်တော်များနှင့် အမှုတို့ကို လူတစ်ဦးက တွေ့ကြုံခံစားသည်၊ မိမိ၏ ဖောက်ပြန်ပျက်စီးသော စိတ်သဘောထားကို သန့်စင်သည်၊ ဘုရားသခင်၏ရည်ရွယ်ချက်များကို ဖြည့်ဆည်းပြီး၊ ဘုရားသခင်ကို သိကျွမ်းလာပေသည်။ ဤခရီးလမ်းမျိုးကိုသာ ‘ဘုရားသခင်ကို ယုံကြည်ခြင်း’ ဟု ခေါ်ဆိုနိုင်ပေသည်။ သို့သော် လူများက ဘုရားသခင်ကို ယုံကြည်မှုသည် ရိုးရှင်းပြီး ပေါ့ပေါ့ပြက်ပြက် ကိစ္စတစ်ခုကဲ့သို့ ယေဘုယျအားဖြင့် မြင်တတ်ကြသည်။ ဤနည်းဖြင့် ဘုရားသခင်ကို ယုံကြည်သောလူများသည် ဘုရားသခင်အား ယုံကြည်ဖို့ဆိုသည်မှာ အဘယ်အရာဆိုလိုသည်ကို မျက်ခြည်ပြတ်သွားခဲ့ကြကာ၊ ၎င်းတို့သည် တကယ့်အဆုံးအထိ ဆက်လက် ယုံကြည်ကောင်း ယုံကြည်နိုင်သော်လည်း၊ ဘုရားသခင်၏ လက်ခံခြင်းကို မည်သည့်အခါတွင်မျှ ရရှိမည်မဟုတ်၊ အဘယ့်ကြောင့်ဆိုသော် ၎င်းတို့သည် မှားယွင်းသောလမ်းကြောင်းပေါ် နင်းလျှောက်ကြသောကြောင့် ဖြစ်သည်။ ယနေ့တွင် စကားများနှင့် အနှစ်မဲ့သည့် အယူဝါဒများအတိုင်း ဘုရားသခင်ကို ယုံကြည်သူများ ရှိနေသေးပေသည်။ ၎င်းတို့အနေဖြင့် ဘုရားသခင်ကို ယုံကြည်မှု၏ အနှစ်သာရ ကင်းမဲ့သည်ကို ၎င်းတို့ မသိကြသကဲ့သို့၊ ဘုရားသခင်၏ လက်ခံခြင်းကို ၎င်းတို့ မရရှိနိုင်ပေ။ ၎င်းတို့သည် ဘေးကင်းလုံခြုံခြင်း ကောင်းချီးမင်္ဂလာများနှင့် လုံလောက်သော ကျေးဇူးတော်ကို ဘုရားသခင်ထံ တောင်းလျှောက်ကြဆဲ ဖြစ်သည်။ ငါတို့ ရပ်တန့်ကြစို့၊ ငါတို့၏ စိတ်နှလုံးများကို ငြိမ်သက်စေပြီး မိမိတို့ကိုယ်ကိုယ် မေးကြစို့။ ဘုရားသခင်ကို ယုံကြည်ခြင်းသည် ကမ္ဘာပေါ်တွင် အမှန်တကယ် အလွယ်ကူဆုံးသောအရာ ဖြစ်နိုင်သလော။ ဘုရားသခင်ကို ယုံကြည်ခြင်းသည် ဘုရားသခင်ထံမှ များစွာသော ကျေးဇူးတော် ရရှိခြင်းထက် ဘာမျှမပိုဟု ဆိုလိုသလော။ ဘုရားသခင်ကို မသိဘဲလျက် ဘုရားသခင်ကို ယုံကြည်သူ၊ သို့မဟုတ် ဘုရားသခင်ကို ယုံကြည်သော်လည်း သူ့ကို ဆန့်ကျင်သူတို့သည် ဘုရားသခင်၏ရည်ရွယ်ချက်များကို အမှန်တကယ် ဖြည့်ဆည်းနိုင်သလော။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ကျမ်းဦးစကား) ဘုရားသခင်က ပြောသည် “ဘုရားသခင်ကို ယုံကြည်ခြင်းသည် ကမ္ဘာပေါ်တွင် အမှန်တကယ် အလွယ်ကူဆုံးသောအရာ ဖြစ်နိုင်သလော။ ဘုရားသခင်ကို ယုံကြည်ခြင်းသည် ဘုရားသခင်ထံမှ များစွာသော ကျေးဇူးတော် ရရှိခြင်းထက် ဘာမျှမပိုဟု ဆိုလိုသလော။ ဘုရားသခင်ကို မသိဘဲလျက် ဘုရားသခင်ကို ယုံကြည်သူ၊ သို့မဟုတ် ဘုရားသခင်ကို ယုံကြည်သော်လည်း သူ့ကို ဆန့်ကျင်သူတို့သည် ဘုရားသခင်၏ရည်ရွယ်ချက်များကို အမှန်တကယ် ဖြည့်ဆည်းနိုင်သလော။” ဘုရားရဲ့ မေးခွန်းတစ်ခုစီက ကျွန်မကို အရမ်း အရှက်ရစေခဲ့တယ်။ ဘုရားကို အချိန်အကြာကြီး ယုံကြည်နေခဲ့ပေမဲ့၊ စစ်မှန်တဲ့ ယုံကြည်ခြင်းက ဘာလဲဆိုတာကို ကျွန်မ မသိခဲ့ဘူး။ စစ်မှန်တဲ့ ယုံကြည်ခြင်းက ဘုရားရဲ့ အမှုတော်နဲ့ နှုတ်ကပတ်တော်တွေကို တွေ့ကြုံတာ၊ ဘုရားပေးတဲ့ အခြေအနေတိုင်းကို ကျိုးနွံနာခံတာ၊ ပြီးတော့ အဲဒါတွေထဲကနေ သမ္မာတရားနဲ့ သူ့ရဲ့ ရည်ရွယ်ချက်တွေကို ရှာဖွေတာ၊ သမ္မာတရား သိနားလည်မှုနဲ့ ဘုရားကိုသိတဲ့အသိရပြီး သမ္မာတရား စစ်မှန်မှုထဲ ဝင်ရောက်ဖို့အတွက် ကိုယ့်ရဲ့ ဖောက်ပြန်ပျက်စီးတဲ့ စိတ်သဘောထားနဲ့ ကိုယ့်ယုံကြည်ခြင်းမှာရှိတဲ့ မသန့်စင်တာတွေကို ဆင်ခြင်သုံးသပ်တာတွေ လိုအပ်တယ်လို့ ဘုရားက ပြောတယ်။ ဒီလို ယုံကြည်ခြင်းမျိုးကပဲ ဘုရားရဲ့ ချီးကျူးတာကို ရနိုင်တယ်။ လူတွေက ဘုရားဆီကနေ ကျေးဇူးတော်နဲ့ ကောင်းချီးတွေပဲရဖို့ ဆန္ဒရှိပေမဲ့ မလိုချင်တဲ့ အခြေအနေတွေ ရင်ဆိုင်ရတဲ့အခါ ဘုရားရဲ့ ရည်ရွယ်ချက်တွေ မရှာသလို၊ ဘုရားရဲ့ နှုတ်ကပတ်တော်တွေနဲ့ အမှုတော်ကို မတွေ့ကြုံရင်၊ ဒါက အမည်ခံသက်သက် ယုံကြည်ခြင်းပဲ၊ ဘာသာရေး ယုံကြည်ချက်ပဲ။ အဲဒီလို ယုံကြည်ချက်မျိုးကို ဘုရားက လက်မခံဘူး။ ဘုရားက နောက်ဆုံးသော ကာလမှာ တရားစီရင်ခြင်း၊ ပြစ်တင်ဆုံးမခြင်း၊ စမ်းသပ်ခြင်းနဲ့ စစ်ဆေးခြင်းအမှုကို ပြုတယ်။ ဘုရားနှုတ်ကပတ်တော်တွေရဲ့ တရားစီရင်ခြင်း၊ ဘုရားစီစဉ်ညွှန်ကြားတဲ့ ပတ်ဝန်းကျင်အမျိုးမျိုးရဲ့ စစ်းဆေမှုခံရခြင်း၊ သမ္မာတရားကို ရှာဖွေခြင်းနဲ့ ဒီအရာတွေကတစ်ဆင့် မိမိကိုယ်ကိုယ်နဲ့ ဘုရားကို သိရှိလာခြင်းတွေအားဖြင့်ပဲ၊ ကိုယ့်ဘဝက တိုးတက်တာပါ။ ကျွန်မထက် ညီအစ်ကို မောင်နှမတချို့ ပိုမကျန်းမမာဖြစ်ကြပြီး၊ ဆေးရုံတွေက ကုလို့မရတော့ဘူးလို့တောင် အပြောခံခဲ့ကြရပေမဲ့၊ သူတို့ရဲ့ ရောဂါတွေကတစ်ဆင့် သမ္မာတရားကို သူတို့ ရှာကြဆဲဖြစ်ပုံ၊ သူတို့ရဲ့ ဖောက်ပြန်ပျက်စီးခြင်းကို သိတဲ့အသိရပုံ၊ ဘုရားသခင်ကို ယုံကြည်ခြင်းနဲ့ ပတ်သက်လို့ သူတို့ရဲ့ မှားယွင်းတဲ့ အမြင်တွေကို ပြုပြင်ခဲ့ကြပြီး တိုးတက်မှုတချို့ ဖြစ်စေခဲ့ကြပုံကို ကျွန်မ တွေးမိတယ်။ ဒီနှစ်တွေမှာ ဘုရားကို ယုံကြည်တယ်လို့ ကျွန်မ အခိုင်အမာပြောခဲ့ပြီး၊ ယုံကြည်ခြင်းမှာ ဘုရားနှုတ်ကပတ်တော်တွေနဲ့ အမှုတော်ကို တွေ့ကြုံဖို့ လိုအပ်ကြောင်းကို တခြားလူတွေနဲ့ ခဏခဏ မိတ်သဟာပြုခဲ့ပေမဲ့၊ ကျွန်မ ကိုယ်တိုင် နေမကောင်းဖြစ်တော့၊ ဘုရားရဲ့ ရည်ရွယ်ချက်ကို မရှာခဲ့သလို၊ ကျွန်မ မလွတ်မြောက်နိုင်ခဲ့တဲ့ အပျက်သဘော အခြေအနေထဲမှာ အသက်ရှင်ခဲ့တယ်။ ဒါကြေောင့် နေမကောင်းဖြစ်ပြီးတဲ့နောက်မှာ၊ ဘာသမ္မာတရားမှ ကျွန်မ လုံးဝ မရခဲ့ဘူး။ ကျွန်မ သဘောပေါက်လိုက်တယ်။ ကျွန်မ ဆင်းရဲဒုက္ခခံစားနေခဲ့ရတာက ဘုရားစီစဉ်ညွှန်ကြားခဲ့တဲ့ ပတ်ဝန်းကျင်ကြောင့် မဟုတ်ဘဲ၊ သမ္မာတရားကို ကျွန်မ မရှာဖွေခဲ့လို့ပဲဆိုတာပေါ့။ ဘုရားကို ကျွန်မ ယုံကြည်မှတော့၊ ကျိုးနွံနာခံသင့်တယ်၊ ကျွန်မရဲ့ ရောဂါကတစ်ဆင့် သမ္မာတရားကို ရှာပြီး၊ ဘုရားကို စိတ်ကျေနပ်စေဖို့ ကျွန်မရဲ့ သက်သေခံချက်မှာ ခိုင်ခိုင်မာမာ ရပ်တည်သင့်တယ်။ ဒါက ကျွန်မ ရှိသင့်တဲ့ အသိစိတ်ပဲ။ ဒီအရာအားလုံးကို သဘောပေါက်သွားတော့၊ ဘုရားဆီ ကျွန်မ ဆုတောင်းခဲ့တယ်။ “ကျွန်မရဲ့ ရောဂါနဲ့ပတ်သက်လို့ ဘာပဲဖြစ်ပါစေ၊ ကျိုးနွံနာခံပြီး ကျွန်မရဲ့ ပြဿနာတွေကို ဖြေရှင်းဖို့ သမ္မာတရား ရှာဖွေတာကို အာရုံစိုက်ဖို့ လိုလားပါတယ်”လို့ပေါ့။

နောက်ပိုင်းမှာ၊ ဒီဘုရားနှုတ်ကပတ်တော်အပိုဒ်ကို ကျွန်မ အမှတ်မထင် တွေ့တယ်။ “လူက ဘုရားသခင်ကို ပထမဦးဆုံး စတင်ယုံကြည်ခဲ့ချိန်မှစ၍၊ သူသည် ဘုရားသခင်ကို ပေါင်းလန်အောင် များပြားခြင်းတစ်ခု၊ ဆွစ်တပ်မတော် စွယ်စုံသုံးဓားတစ်ခုအဖြစ် သဘောထားခဲ့ပြီး ဘုရားသခင်ထံမှ ကောင်းချီးမင်္ဂလာများနှင့် ကတိများကိုရရန် ကြိုးစားခြင်းမှာ သူ၏ ရှိရင်းစွဲ အခွင့်အရေးနှင့် တာဝန်ဝတ္တရားဖြစ်စဉ်တွင် ဘုရားသခင်၏ တာဝန်မှာ လူသားကို ကာကွယ်ကာ စောင့်ရှောက်ရန်နှင့် ထောက်ပံ့ရန် ဖြစ်သည့်အလား၊ သူ့ကိုယ်သူ ဘုရားသခင်၏ အကြီးဆုံးသော ကြွေးရှင်အဖြစ် သဘောထားခဲ့လေသည်။ ယင်းမှာ ဘုရားသခင်ကို ယုံကြည်သော သူအားလုံး၏ ‘ဘုရားသခင်အပေါ် ယုံကြည်မှု’ ၏ အခြေခံသိနားလည်မှုဖြစ်ပြီး၊ ယင်းမှာ ဘုရားသခင်၌ ယုံကြည်မှု အယူအဆနှင့်ဆိုင်သော ၎င်းတို့၏ အနက်ရှိုင်းဆုံးသော သိနားလည်မှု ဖြစ်သည်။ လူ၏ သဘာဝ အနှစ်သာရမှသည် သူ၏ ဓမ္မဓိဋ္ဌာန်မကျသော လိုက်စားမှုအထိ၊ ဘုရားသခင်ကို ကြောက်ရွံ့ခြင်းနှင့် သက်ဆိုင်သောအရာ တစ်ခုမျှ မရှိပေ။ ဘုရားသခင်ကို ယုံကြည်ရာ၌ လူသား၏ ရည်မှန်းချက်မှာ ဘုရားသခင်ကို ကိုးကွယ်ခြင်းနှင့် မည်သည့်အရာမျှ ပတ်သက်နိုင်ခြေ မရှိပေ။ ဆိုလိုသည်မှာ ဘုရားသခင်၌ ယုံကြည်ခြင်းသည် ဘုရားသခင်ကို ကြောက်ရွံ့ခြင်းနှင့် ဘုရားသခင်ကို ကိုးကွယ်ခြင်း လိုအပ်သည်ကို လူသားက မည်သည့်အခါမျှ မယူဆဖူးသကဲ့သို့ နားလည်ဖူးခြင်းလည်း မရှိပေ။ ထိုသို့သော အခြေအနေများအရ လူသား၏ အနှစ်သာရသည် သိသာထင်ရှားပေသည်။ ဤအနှစ်သာရမှာ အဘယ်အရာ ဖြစ်သနည်း။ လူသား၏ စိတ်နှလုံးသည် မလိုမုန်းထားတတ်သည်၊ သစ္စာမဲ့ခြင်းနှင့် လှည့်ဖြားမှုကို သိုထားသည်၊ မျှတမှုနှင့် ဖြောင့်မတ်ခြင်း သို့မဟုတ် အပြုသဘောဆောင်သော အရာကို မနှစ်သက်သကဲ့သို့၊ ယင်းသည် စက်ဆုပ်ဖွယ်ဖြစ်ကာ အလိုကြီးလေသည်။ လူသား၏ စိတ်နှလုံးသည် ဘုရားသခင်နှင့် သာ၍ နီးကပ်နိုင်ခြင်း မရှိပေ။ သူသည် စိတ်နှလုံးကို ဘုရားသခင်အား လုံးဝ ပေးအပ်ခြင်း မရှိလေပြီ။ ဘုရားသခင်သည် လူသား၏ စစ်မှန်သော စိတ်နှလုံးကို တစ်ကြိမ်တစ်ခါမျှ မမြင်ဖူးသကဲ့သို့ သူသည် လူသား၏ ကိုးကွယ်ခြင်းကိုလည်း ခံရဖူးခြင်း မရှိပေ။ ဘုရားသခင် ပေးသည့် အဖိုးအခ မည်မျှ ကြီးမားသည်ဖြစ်စေ သို့မဟုတ် အမှုမည်မျှကို သူ ပြုပါစေ၊ သို့မဟုတ် လူသားကို မည်မျှ ထောက်ပံ့ပါစေ၊ လူသားသည် ကျိုးကြောင်းမမြင်မြဲရှိသကဲ့သို့ ယင်းကို လုံးဝ စိတ်ဝင်စားမှု မရှိပေ။ လူသားသည် သူ၏ စိတ်နှလုံးကို ဘုရားသခင်အား မည်သည့်အခါမျှ ပေးဖူးခြင်း မရှိပေ၊ သူ၏စိတ်နှလုံးကို သူကိုယ်တိုင်သာ ဂရုစိုက်ရန်၊ သူ၏ ကိုယ်ပိုင် ဆုံးဖြတ်ချက်များကို ချရန် အလိုရှိလေသည်။ ယင်း၏ သွယ်ဝိုက်သော အဓိပ္ပာယ်မှာ လူသားသည် ဘုရားသခင်ကို ကြောက်ရွံ့ခြင်းနှင့် မကောင်းမှုကို ရှောင်ကြဉ်ခြင်း လမ်းခရီးကို မလိုက်လျှောက်ချင် သို့မဟုတ် ဘုရားသခင်၏ အချုပ်အခြာအာဏာနှင့် အစီအစဉ်များကို မကျိုးနွံမနာခံချင်သကဲ့သို့ ဘုရားသခင်ကို ဘုရားသခင်အဖြစ် မကိုးကွယ်ချင်ပေဟု ဖြစ်သည်။ ယင်းမှာ ယနေ့ လူသား၏ အခြေအနေ ဖြစ်သည်။ ယခုတွင် ငါတို့ ယောဘကို တစ်ဖန် ကြည့်ကြစို့။ ပထမဆုံးအနေဖြင့်၊ သူသည် ဘုရားသခင်နှင့် အပေးအယူ တစ်ခု လုပ်ခဲ့သလော။ ဘုရားသခင်ကို ကြောက်ရွံ့ခြင်းနှင့် မကောင်းမှုကို ရှောင်ကြဉ်ခြင်း လမ်းခရီးကို မြဲမြံစွာ ထိန်းသိမ်းရာတွင် ဖုံးကွယ်ထားသော ရည်မှန်းချက် တစ်ခုတစ်လေ သူ၌ရှိခဲ့ပါသလော။ ထိုအချိန်က ဘုရားသခင်သည် ရောက်လာမည့် အဆုံးသတ်ကို တစ်ဦးတစ်ယောက်အား ပြောဖူးပါသလော။ ထိုအချိန်က ဘုရားသခင်သည် အဆုံးသတ်နှင့် ပတ်သက်၍ မည်သူကိုမျှ ကတိများ မပေးခဲ့ဖူးသကဲ့သို့၊ ယင်းသည် ယောဘက ဘုရားသခင်ကို ကြောက်ရွံ့ပြီး မကောင်းမှုကို ရှောင်နိုင်ခဲ့သည်ဟူသော ဤနောက်ခံအကြောင်းအရာနှင့် ဆန့်ကျင်ဘက် ဖြစ်ခဲ့ပေသည်။ ယနေ့လူများသည် ယောဘနှင့် နှိုင်းယှဉ်ခြင်းကို ခံနိုင်ပါသလော။ ကွာဟချက် အလွန်များလှ၏။ ၎င်းတို့သည် မတူညီသော အတန်းအစားများ၌ ရှိကြသည်။ ယောဘသည် ဘုရားသခင်နှင့် သက်ဆိုင်သည့် အသိပညာ များစွာ မရှိခဲ့သော်လည်း၊ သူသည် သူ၏စိတ်နှလုံးကို ဘုရားသခင်ထံ ပေးခဲ့ပြီးဖြစ်ကာ ယင်းသည် သူ၏ ဘုရားသခင်နှင့် သက်ဆိုင်ခဲ့သည်။ သူသည် ဘုရားသခင်နှင့် မည်သည့်အခါမျှ အပေးအယူ မလုပ်ခဲ့သကဲ့သို့၊ ဘုရားသခင်အပေါ် လွန်ကဲသော အလိုဆန္ဒများ သို့မဟုတ် တောင်းဆိုချက်များ မရှိခဲ့ပေ။ ယင်းအစား ‘ယေဟောဝါသည် ပေးတော်မူ၏၊ ပြီးလျှင် ယေဟောဝါသည် ပြန်နုတ်သိမ်းတော်မူ၏။’ ဟူ၍ သူယုံကြည်ခဲ့သည်။ ဤသည်မှာ ဘဝ၏ နှစ်များစွာတစ်လျှောက်လုံးတွင် ဘုရားသခင်ကို ကြောက်ရွံ့ခြင်းနှင့် မကောင်းမှုကို ရှောင်ကြဉ်ခြင်း လမ်းခရီးအတိုင်း ထိန်းသိမ်းရာမှ သူမြင်ပြီး ရရှိခဲ့ပြီးဖြစ်သည့်အရာ ဖြစ်သည်။ ထို့နည်းတူ ‘ငါတို့သည် ဘုရားသခင်၏လက်တော်မှ သုခချမ်းသာကို ခံယူသည်ဖြစ်၍၊ ဒုက္ခဆင်းရဲကို မခံမယူရာသလော’ ဟူသည့် နှုတ်ကပတ်တော်များတွင် ပါရှိသည့် ရလဒ်ကိုလည်း သူရခဲ့ပြီးဖြစ်သည်။ ဤဝါကျနှစ်ကြောင်းမှာ သူ၏အသက်တာ အတွေ့အကြုံများကာလအတောအတွင်း ဘုရားသခင်အပေါ် သူ၏ကျိုးနွံနာခံခြင်း သဘောထား၏ အကျိုးဆက်တစ်ခုအဖြစ် သူမြင်ခဲ့ကာ သိလာခဲ့ပြီးဖြစ်သည့် အရာဖြစ်ပြီး၊ ယင်းတို့သည် စာတန်၏ စုံစမ်းနှောင့်ယှက်မှုများအတောအတွင်းတွင် သူ့ကို အောင်နိုင်စေခဲ့သော တန်ခိုးအရှိဆုံး လက်နက်များလည်း ဖြစ်သကဲ့သို့၊ ဘုရားသခင်ကို သက်သေခံရာတွင် သူ၏ မြဲမြံစွာ ရပ်တည်ရခြင်း အုတ်မြစ်လည်း ဖြစ်ခဲ့ပေသည်။” (နှုတ်ကပတ်တော်၊ အတွဲ (၂)၊ ဘုရားသခင်ကို သိကျွမ်းခြင်းနှင့် စပ်လျဉ်း၍၊ ဘုရားသခင်၏ အမှုတော်၊ ဘုရားသခင်၏ စိတ်သဘောထားနှင့် ဘုရားသခင် ကိုယ်တော်တိုင် (၂)) ဘုရားက ယုံကြည်မှုနဲ့ပတ်သက်ပြီး လူတွေရဲ့ အမြင်တွေကို အပြည့်အဝဖော်ထုတ်တယ်။ လူတွေက ဘုရားကို ဘုရားလို သဘောမထားကြဘဲ၊ ကြွယ်ဝခြင်းကိုပြတဲ့ ဦးချိုသင်္ကေတလို၊ ဘက်စုံသုံးလို့ရတဲ့အရာတစ်ခုလို သဘောထားကြတယ်။ သူတို့ကိုယ်သူတို့ ဘုရားရဲ့ အကြီးမားဆုံး ကြွေးရှင်တွေအနေနဲ့ မြင်ပြီး၊ ဘုရားဆီကနေ ကျေးဇူးတော်ကို လောဘတကြီး ထုတ်ယူဖို့ ကြိုးစားကြတယ်။ ဒီလိုယုံကြည်မှုမျိုးက မသန့်စင်သလို အပေးအယူဆန်ပြီး၊ ရိုးသားစစ်မှန်မှု နည်းနည်းမှ မရှိဘူး။ ဘုရားက ကျွန်မရဲ့ လက်ရှိ အခြေအနေကို တိုက်ရိုက် ပြောတယ်။ ကျွန်မရဲ့ မိသားစုက အခက်အခဲ ဖြတ်သန်းနေရပြီး၊ အကူအညီတောင်းစရာ နေရာမရှိတဲ့အချိန်မှာ၊ ဘုရားရဲ့ ကောင်းချီးနဲ့ ကွယ်ကာမှုတွေကို ကျွန်မ တွေ့ကြုံခဲ့ရတယ်။ ဒါကြောင့် ကျွန်မအမေနဲ့ ကျွန်မ အေးချမ်းတဲ့၊ အပူအပင်ကင်းတဲ့ ဘဝတစ်ခုကို အသက်ရှင်ရဖို့ သေချာအောင် ဘုရားလုပ်ပေးမှာပဲလို့ ထင်ခဲ့တယ်။ ဘုရားကိုယုံကြည်မှုက ကျွန်မဘဝတစ်လျှောက်မှာ အခက်အခဲကနေ လုံးဝ ကင်းလွတ်ခွင့်ပေးမှာပဲလို့ တွေးခဲ့တယ်။ တစ်ခုခု ဖြစ်လာရင်၊ ဘုရားက ကျွန်မကို ကာကွယ်ပေးပြီး ကျွန်မရဲ့ သုခချမ်းသာအတွက် တာဝန်ယူမှာပါပေါ့။ ဒီနှစ်တွေမှာ ကျွန်မရဲ့ လိုက်စားမှုမှာ ဒီလိုဖြစ်ချင်တဲ့ အတွေးအမျိုးကို အာရုံစိုက်ပြီးတွေးကြည့်ခဲ့တယ်။ ကျွန်မတာဝန်ကို လုပ်ဖို့အတွက် အရာရာကို စွန့်လွှတ်အောင် ကျွန်မရဲ့ စိတ်လှုံ့ဆော်မှု ဖြစ်ခဲ့တာကတော့ ဘုရားရဲ့ ကျေးဇူးတော်နဲ့ ကောင်းချီးတွေကို ရရှိခြင်းပဲ ဖြစ်ပါတယ်။ ကျွန်မ နေမကောင်းဖြစ်ပြီး ဘုရားက အနာမငြိမ်းပေးတဲ့အခါ၊ ကျွန်မ ချက်ချင်း ပြောင်းလဲသွားတယ်။ ကျွန်မရဲ့ အချိန်အတော်ကြာ ကိုင်စွဲထားတဲ့ မျှော်လင့်ချက် ကြေမွသွားသလိုမျိုးပဲ။ ပြီးခဲ့တဲ့ နှစ်တွေမှာ ကျွန်မ စွန့်လွှတ်ပြီး အသုံးခံခဲ့တာကို အခြေခံပြီး ဘုရားနဲ့ ကျွန်မ စအငြင်းပွားခဲ့တယ်။ ဘာလို့ ကျွန်မကို သူ အဲဒီလို ဆက်ဆံတာလဲလို့ ဘုရားကို မေးခွန်းထုတ်ခဲ့ပြီး၊ ဆုတောင်းဖို့၊ သူ့နှုတ်ကပတ်တော်တွေကို ဖတ်ဖို့တောင် မလိုလားခဲ့ဘူး။ အပျက်သဘောဆောင်ပြီး ပုန်ကန်တတ်တဲ့ အခြေအနေမှာ အသက်ရှင်ခဲ့တယ်။ အဲဒီနှစ်တွေမှာ ဘုရားက ကျွန်မရဲ့ မကောင်းတဲ့ ဝိညာဉ်ရင့်ကျက်မှုကို သနားလို့ ကျွန်မကို ကာကွယ်ခဲ့ပြီး ဂရုစိုက်ခဲ့သလို၊ ရုပ်ဝတ္ထု ကျေးဇူးတော်နဲ့ ကောင်းချီးတွေကို ပေးသနားခဲ့တယ်။ ဒါပေမဲ့ ကျွန်မ လုံးဝ ကျေးဇူးမတင်ခဲ့သလို၊ ပိုလို့တောင် လောဘကြီးလာခဲ့တယ်။ နည်းနည်းပဲ အသုံးခံပြီးတဲ့နောက်မှာ ကျွန်မတစ်ဘဝလုံးအတွက် ကျွန်မကို ကာကွယ်ပေးဖို့ ဘုရားကို တောင်းဆိုခဲ့ပြီး၊ သူ မကာကွယ်ပေးတော့၊ သူ့ကို စိတ်ပျက်လာခဲ့တယ်။ ကျွန်မ အရှက်မဲ့ပြီး ဆင်ခြင်တုံတရား မရှိလိုက်တာ။ ယောဘက ဘုရားအပေါ် ဘာတောင်းဆိုမှုမှ မရှိခဲ့ဘူး။ ဘယ်အခြေအနေ၊ ဘယ်ပတ်ဝန်းကျင်ပဲ ဖြစ်ပါစေ၊ ဘုရားကို သူ ကြောက်ရွံ့ပြီး မကောင်းမှုကို ရှောင်ကြဉ်ခဲ့တယ်။ ဘုရားက သူ့ကို ကောင်းချီးပေးတော့၊ သူ ဘုရားကို ကျေးဇူးတင်ခဲ့တယ်။ ဒါပေမဲ့ သူ့အခြေအနေ ပြောင်းလဲသွားခဲ့ပြီး၊ သူ့ရဲ့ ဥစ္စာပစ္စည်းတွေ ဆုံးရှုံးခဲ့ရတဲ့အချိန်၊ သူ့သားသမီးတွေ အသတ်ခံခဲ့ရပြီး၊ သူ့မှာ နာကျင်စရာ အနာစိမ်းတွေ ဖြစ်ခဲ့တဲ့အချိန်မှာ ဘုရားအပေါ်မှာ သူ ယုံကြည်ခြင်းဆက်ရှိခဲ့ပြီး ကြောက်ရွံ့ခဲ့တယ်။ ဘုရားကို စောဒကတက်တဲ့ စကားတစ်ခွန်းမှ လုံးဝ မပြောခဲ့ဘူး။ ဘုရားရဲ့ နာမကိုတောင် သူ ချီးမွမ်းခဲ့တယ်။ သူ့အခြေအနေ ဘယ်လိုပဲ ပြောင်းလဲပါစေ၊ ဖန်ဆင်းခံအနေနဲ့ သူ့နေရာမှာ သူ ရပ်တည်နိုင်ခဲ့ပြီး၊ ဘုရားကို ကျိုးနွံနာခံနိုင်ခဲ့တယ်။ ယောဘက ဘုရားကို တကယ်ယုံကြည်တဲ့ ယုံကြည်သူပဲ။ သူ့ရဲ့ လူ့သဘာဝနဲ့ အသိစိတ်က ကျွန်မကို ရှက်မိစေတယ်။ ကျွန်မမှာ ဘုရားကို စစ်မှန်တဲ့ ယုံကြည်မှု မရှိခဲ့သလို၊ သူ့ကို ဘက်စုံသုံးပစ္စည်းတစ်ခုလို သဘောထားခဲ့တယ်။ ဘုရားရဲ့ ကျေးဇူးတော်နဲ့ ကောင်းချီးတွေကို ကျွန်မနဲ့အတူ အချိန်တိုင်း ပါရှိစေချင်ခဲ့တယ်။ ကျွန်မ တစ်ကိုယ်ကောင်းဆန်လာခဲ့ပုံကို ကျွန်မ မယုံကြည်နိုင်ဘူး။ ကျေးဇူးတော်ခေတ်မှာ သခင်ယေရှုက မုန့်ငါးလုံး၊ ငါးနှစ်ကောင်နဲ့ ကျွေးမွေးခဲ့တဲ့ လူအုပ်ကို ကျွန်မ တွေးမိတယ်။ သူတို့က သခင်ယေရှုရဲ့ တရားဒေသနာကို စိတ်မဝင်စားကြဘူး။ သူ့ဆီကနေ ကျေးဇူးတော်၊ ကောင်းချီးတွေနဲ့ အခွင့်အရေးတွေကိုပဲ ရချင်ခဲ့ကြတယ်။ သူတို့က အခွင့်အရေးသမားတွေနဲ့ ဘာသာတရားမရှိတဲ့ သူတွေပါပဲ။ အစာကျွေးခံရပြီး ဗိုက်တွေပြည့်ဖို့ပဲ ဆန္ဒရှိခဲ့ကြတဲ့ အဲဒီလူအုပ်နဲ့ ကျွန်မရဲ့ လောဘက ဘာမှ မကွဲပြားတာကို မြင်ခဲ့ရတယ်။ ကျွန်မ အရမ်းကို အကျင့်ပျက်ခဲ့ပြီး၊ ဘုရားကို စက်ဆုပ်စေပြီး ရွံရှာအောင် သေချာပေါက် လုပ်ခဲ့တယ်။ အဲဒီလို အမြင်တွေပေါ် အခြေခံပြီး ကျွန်မ ဆက်ယုံကြည်ခဲ့ရင်၊ ကျွန်မ တစ်ဘဝလုံး ယုံကြည်ခဲ့ရင်တောင် သမ္မာတရားနဲ့ ကယ်တင်ခြင်းကို လုံးဝ ရမှာမဟုတ်ပါဘူး။ ကျွန်မရဲ့ ရောဂါက ကျွန်မကို ဘုရားပေးတဲ့ ပိုကြီးမားတဲ့ ကျေးဇူးတော်ဖြစ်မှန်း မြင်ခဲ့ရတယ်။ ကျွန်မရဲ့ ရောဂါကတစ်ဆင့် ကျွန်မ ထုတ်ဖော်မခံခဲ့ရရင်၊ ကောင်းချီးတွေအတွက် ကျွန်မရဲ့ အလိုဆန္ဒ ဘယ်လောက် ပြင်းထန်တယ်၊ ကျွန်မ ဘယ်လောက် လောဘကြီးပြီး စက်ဆုပ်စရာဖြစ်တယ်ဆိုတာတွေကို သတိပြုမိခဲ့မှာ မဟုတ်ဘူး။ အဲဒါဆိုရင် ကျွန်မ ပြောင်းလဲဖို့ အခွင့်အရေး ရှိမှာ မဟုတ်ဘူး။ ကျွန်မရဲ့ လုပ်ရပ်တွေပေါ် အခြေခံပြီး ဘုရားက ကျွန်မကို မဆက်ဆံခဲ့သလို၊ ညီအစ်ကို မောင်နှမတွေကတစ်ဆင့်တောင် ကျွန်မကို ကူညီခဲ့ပြီး၊ သူ့ရဲ့ နှုတ်ကပတ်တော်တွေကတစ်ဆင့် သူ့ရဲ့ ရည်ရွယ်ချက်တွေကို နားလည်အောင် ဉာဏ်အလင်းပေး၊ လမ်းပြခဲ့တယ်။ ကျွန်မ ရှက်မိပြီး အပြစ်ရှိသလို၊ ဘုရားရဲ့ မေတ္တာ၊ ကယ်တင်ခြင်းနဲ့ မထိုက်တန်ဘူးလို့ ခံစားရတယ်။ ဘုရားဆီ ကျွန်မ မျက်ရည်စက်လက်နဲ့ ဆုတောင်းခဲ့တယ်။ “အို ဘုရားသခင်၊ ရောဂါကြောင့် ထုတ်ဖော်ခံရတာကနေ၊ ဒီနှစ်တွေမှာ ကိုယ်တော့်ဆီကနေ ကျေးဇူးတော်ကိုပဲ ကျွန်မ တောင်းဆိုနေခဲ့မိပြီး၊ မရတော့ ညည်းတာတွေလုပ်ခဲ့မိမှန်း ကျွန်မ သိလိုက်ပါပြီ။ ကိုယ်တော့်ကို ကျွန်မ အကြွေးအရမ်းတင်သလို၊ ယုံကြည်သူလို့ မခေါ်ထိုက်ပါဘူး။ ကျွန်မမှာ ဖောက်ပြန်ပျက်စီးမှု အများကြီးရှိပြီး၊ ကျွန်မကိုယ်ကျွန်မ စစ်ဆေးပြီး၊ သန့်စင်ဖို့ ဒီရောဂါကို လိုအပ်မှန်း သိပါတယ်။ ကျွန်မဘဝရဲ့ ကျန်တဲ့အချိန်တွေမှာ ဒီရောဂါနဲ့ အသက်ရှင်ရမယ်ဆိုရင်တောင်၊ ကျွန်မ ကျိုးနွံနာခံပြီး၊ ကိုယ်တော့်ကို လုံးဝ မကျေမနပ်ဖြစ်တော့မှာ မဟုတ်ပါဘူး”လို့ပေါ့။ အံ့ဩစရာကောင်းတာက၊ ကျွန်မရဲ့ သဘောထား ပြောင်းလဲသွားတဲ့အခါ၊ ကျွန်မရဲ့ ခန္ဓာကိုယ်က တဖြည်းဖြည်း ကျန်းမာလာတာပါပဲ။ ကျွန်မ အဲဒီလို ခဏခဏဖြစ်တတ်တဲ့ ရောဂါလက္ခဏာတွေ မရှိတော့သလို၊ ကျွန်မတာဝန်ကို တဖြည်းဖြည်း စလုပ်လာနိုင်ခဲ့တယ်။

တစ်နေ့တော့၊ ကျွန်မရဲ့ အခြေအနေကို ပိုလို့နားလည်သွားစေတဲ့ ဘုရားနှုတ်ကပတ်တော်တစ်ပိုဒ်ကို အမှတ်မထင် တွေ့ခဲ့တယ်။ အနန္တတန်ခိုးရှင် ဘုရားသခင် ပြောသည်မှာ “၎င်းတို့ထံ၌ အမှုအရာမည်မျှဖြစ်ပါစေ အန္တိခရစ်တစ်ဦး ဖြစ်သည့် လူစားမျိုးသည် ဘုရားသခင်၏ နှုတ်ကပတ်တော်များမှတစ်ဆင့် အမှုအရာများကို မြင်ဖို့ ကြိုးစားရန် မဆိုထားနှင့်၊ ဘုရားသခင်၏ နှုတ်ကပတ်တော်များ၌ သမ္မာတရားကို ရှာဖွေခြင်းအားဖြင့် ယင်းတို့ကို ကိုင်တွယ်ဖို့ မည်သည့်အခါမျှ မကြိုးစားပေ။ ယင်းမှာ ၎င်းတို့က ဘုရားနှုတ်ကပတ်တော်များ၏ စာကြောင်းတိုင်းသည် သမ္မာတရားဖြစ်ကြောင်းကို မယုံကြည်သောကြောင့် လုံးလုံးဖြစ်သည်။ ဘုရားအိမ်တော်က သမ္မာတရားကို မည်မျှ မိတ်သဟာယပြုပါစေ အန္တိခရစ်တို့သည် သဘောပေါက်လက်ခံခြင်းမရှိဘဲ အကျိုးဆက်အနေဖြင့် ၎င်းတို့သည် မည်သည့်အခြေအနေကို ရင်ဆိုင်ရသည်ဖြစ်စေ မှန်ကန်သော သဘောထားမရှိပေ။ အထူးသဖြင့် ဘုရားသခင်နှင့် သမ္မာတရားကို ၎င်းတို့ ချဉ်းကပ်ပုံနှင့် သက်ဆိုင်သောအခါတွင် အန္တိခရစ်များသည် ၎င်းတို့၏ အယူအဆများကို ဘေးဖယ်ထားဖို့ ခေါင်းမာစွာ ငြင်းဆန်ကြသည်။ ၎င်းတို့ ယုံကြည်သည့် ဘုရားသည် နိမိတ်လက္ခဏာနှင့် အံ့ဖွယ်အမှုများပြသော ဘုရားတစ်ပါး၊ သဘာဝလွန်ဖြစ်သော ဘုရားတစ်ပါးဖြစ်သည်။ ကွမ်ရင်မယ်တော် ဗောတိသတ်ဖြစ်စေ၊ ဗုဒ္ဓဖြစ်စေ၊ သို့မဟုတ် မာဇုဖြစ်စေ နိမိတ်လက္ခဏာများနှင့် အံ့ဖွယ်အမှုများပြနိုင်သည့် မည်သူမဆိုကို ဘုရားများဟု ၎င်းတို့က ခေါ်ကြသည်။ နိမိတ်လက္ခဏာများနှင့် အံ့ဖွယ်အမှုများကို ပြုနိုင်သည့်သူများသာ ဘုရားများ၏ ပင်ကိုလက္ခဏာကို ပိုင်ဆိုင်သော ဘုရားများဖြစ်ကြပြီး မပြုနိုင်သည့်သူများသည် သမ္မာတရားမည်မျှကို ဖော်ပြပါစေ မလွဲမသွေ ဘုရားများဖြစ်ခြင်းမျိုး မဟုတ်ဟု ၎င်းတို့က ယုံကြည်ကြ၏။ သမ္မာတရားကို ဖော်ပြခြင်းသည် ဘုရားသခင်၏ ကြီးမားသော တန်ခိုးနှင့် အနန္တတန်ခိုးဖြစ်ကြောင်းကို ၎င်းတို့ နားမလည်ကြပေ။ ထိုအစား နိမိတ်လက္ခဏာများနှင့် အံ့ဖွယ်အမှုများကို ပြုခြင်းသည်သာလျှင် ဘုရားများ၏ ကြီးမားသော တန်ခိုးနှင့် အနန္တတန်ခိုးဖြစ်သည်ဟု ၎င်းတို့က တွေးထင်ကြသည်။ ထို့ကြောင့် လူတို့ကို သိမ်းပိုက်ပြီး ကယ်တင်ရန် သမ္မာတရားကို ဖော်ပြခြင်း၊ ရေလောင်းခြင်း၊ ထိန်းကျောင်းခြင်းနှင့် ဘုရားသခင် ရွေးချယ်ထားသောလူများကို ဦးဆောင်လမ်းပြခြင်း၊ ဘုရားသခင်၏ တရားစီရင်ခြင်း၊ ပြစ်တင်ဆုံးမခြင်း၊ စမ်းသပ်ခြင်းများနှင့် စစ်ဆေးခြင်းတို့ကို ၎င်းတို့ အမှန်တကယ် တွေ့ကြုံပြီး သမ္မာတရားကို နားလည်လာရန်၊ ၎င်းတို့၏ ဖောက်ပြန်ပျက်စီးသော စိတ်သဘောထားများကို ဖယ်ရှားပြီး ဘုရားသခင်ကို ကျိုးနွံနာခံကာ ကိုးကွယ်သည့်လူများ ဖြစ်လာရန် ထောက်ကူပေးခြင်း စသည်တို့ကဲ့သော လူ့ဇာတိခံ ဘုရားသခင်၏ လက်တွေ့ကျသော အလုပ်နှင့်စပ်လျဉ်း၍ အန္တိခရစ်တို့က ဤအရာအားလုံးကို လူ၏ အလုပ်ဖြစ်ပြီး ဘုရားသခင်၏ အလုပ်မဟုတ်ဟု သဘောထားကြ၏။ အန္တိခရစ်တို့၏စိတ်ထဲတွင် ဘုရားများသည် ယဇ်ပလ္လင်နောက်၌ ကွယ်ဝှက်ပြီး လူများကို ၎င်းတို့အား ပူဇော်ဆက်ကပ်ခြင်းများ ပေးခိုင်းသင့်သည်။ လူများပူဇော်သည့် အစားအစာများကို စားသင့်သည်။ သူတို့ထွန်းညှိသည့် အမွှေးတိုင်အငွေ့ကို ရှုသွင်းသင့်သည်။ သူတို့ပြဿနာတက်သည့်အခါ ကူညီသင့်သည်။ ၎င်းတို့သည် အလွန်တန်ခိုးရှိကြောင်း ပြပြီး သူတို့ နားလည်နိုင်သည့်ဘောင်အတွင်းမှ သူတို့အတွက် ထောက်ကူမှုများ ချက်ချင်းပေးသင့်သည်။ လူများက အကူအညီတောင်းပြီး သူတို့၏ တောင်းပန်တိုးလျှိုးမှုတွင် အလွန်စိတ်ထက်သန်သည့်အခါ သူတို့၏လိုအပ်ချက်များကို ဖြည့်ဆည်းသင့်သည်ဟူ၍ ယူမှတ်ကြလေသည်။ အန္တိခရစ်များအဖို့ ထိုသို့သောဘုရားတစ်ပါးသာလျှင် စစ်မှန်သော ဘုရားတစ်ပါး ဖြစ်လေသည်။ သို့ရာတွင် ယနေ့ ဘုရားသခင်ပြုသမျှသည် အန္တိခရစ်တို့၏ အထင်သေးခြင်းကိုသာ ကြုံရလေသည်။ ယင်းမှာ အဘယ်ကြောင့်နည်း။ အန္တိခရစ်တို့၏သဘာဝ အနှစ်သာရကို သုံးသပ်ကြည့်ရလျှင် ၎င်းတို့လိုအပ်သည့်အရာသည် ဖန်ဆင်းခံများအပေါ် ဖန်ဆင်းရှင် ဆောင်ရွက်သည့် ရေလောင်းပေးခြင်း၊ ထိန်းကျောင်းခြင်းနှင့် ကယ်တင်ခြင်းတို့ မဟုတ်ဘဲ အရာအားလုံး၌ ကြီးပွားချမ်းသာခြင်းနှင့် ၎င်းတို့၏ ရည်မှန်းချက်များ ပြည့်ဝခြင်း၊ ဤဘဝ၌ အပြစ်ဒဏ်ပေးမခံရဖို့နှင့် နောင်ဘဝ၌ ကောင်းကင်ဘုံသွားဖို့တို့ ဖြစ်လေသည်။ ၎င်းတို့၏အမြင်ရှုထောင့်နှင့် လိုအပ်ချက်များက သမ္မာတရားကို မုန်းတီးသည့် ၎င်းတို့၏အနှစ်သာရကို အတည်ပြုလေသည်။” (နှုတ်ကပတ်တော်၊ အတွဲ (၄)၊ အန္တိခရစ်တို့ကို ဖော်ထုတ်ခြင်း၊ အချက် ၁၅- ၎င်းတို့သည် ဘုရားသခင်၏ တည်ရှိမှုကို မယုံကြည်ကြ၊ ထို့ပြင် ခရစ်တော်၏ အဖြစ်အနေကို ငြင်းပယ်ကြ၏ (အပိုင်း ၁)) ဒီစာပိုဒ်က ပထမဆုံး ဖတ်တော့၊ ကျွန်မ နည်းနည်း လန့်သွားတယ်။ ဒါက ကျွန်မရဲ့ လက်ရှိ အခြေအနေ အတိအကျကို ဖော်ပြနေတာ မဟုတ်လားပေါ့။ အရင်က၊ ကျွန်မရဲ့ ယုံကြည်ခြင်းမှာရှိတဲ့ လိုက်စားမှုနဲ့ပတ်သက်လို့ ကျွန်မရဲ့ ရှုထောင့်အမြင် မှားတာကို သိပဲသိခဲ့တာ။ ဒါပေမဲ့ ဒီစာပိုဒ်ကို ဖတ်ပြီးတဲ့နောက်မှာ ကျွန်မ သဘောပေါက်သွားတယ်။ ဒီတစ်ချိန်လုံးမှာ ကျွန်မက ကျွန်မရဲ့ အယူအဆနဲ့ စိတ်ကူးတွေရဲ့ ဘုရားကို ယုံကြည်နေခဲ့တာပဲ။ အရင်တုန်းက၊ ဘုရားရဲ့ ကျေးဇူးတော် အများကြီး မွေ့လျော်ခံစားခဲ့ပြီး သူ့လုပ်ဆောင်ချက်တချို့ကို မျက်မြင်တွေ့ခဲ့ရတယ်။ ဒါက ကျွန်မအပေါ် ဘုရားရဲ့ သနားကရုဏာနဲ့ ကွယ်ကာမှုဖြစ်ပြီး၊ ကျွန်မတို့ရဲ့ ပြဿနာတွေနဲ့အညီ ကျွန်မတို့အတွက် သူ လမ်းဖွင့်ပေးတာ၊ ပုံမှန် ဘဝတစ်ခုကို နေထိုင်ပြီး၊ သူ့နောက်လိုက်ဖို့အတွက် သင့်တော်တဲ့ အခြေအနေတစ်ခု ရှိခွင့်ပေးတာပဲ။ သမ္မာတရားတချို့ကို တဖြည်းဖြည်း ကျွန်မ စနားလည်လာတဲ့အခါ၊ ဘုရားက ကျွန်မဘဝမှာ လိုအပ်တဲ့အရာပေါ် အခြေခံပြီး ကျွန်မကို သန့်စင်၊ ပြောင်းလဲစေဖို့ သင့်တော်တဲ့ အခြေအနေတွေကို စီစဉ်ညွှန်ကြားမှာဖြစ်သလို သူ့ကို သိတဲ့အသိ ရခွင့်ပေးမှာဖြစ်ပါတယ်။ ဒါက လူသားမျိုးနွယ်ကို ဘုရားသခင် ကယ်တင်တဲ့ နည်းလမ်းတစ်ခုပဲ။ ဒါပေမဲ့ ဘုရားကျေးဇူးတော် အများကြီး မွေ့လျော်ခံစားပြီးတဲ့နောက်မှာ၊ ကျွန်မရဲ့ အယူအဆတွေနဲ့ သူ့ကို ကျွန်မ ဘောင်ခတ်ခဲ့တယ်။ သူက ကျေးဇူးတော်နဲ့ ကောင်းချီးတွေ ပေးသနားတဲ့ ဘုရားဖြစ်တယ်လို့ ယုံကြည်ပြီးတော့ပေါ့။ ဘုရားရဲ့ လုပ်ရပ်တွေက ကျွန်မရဲ့ မျှော်လင့်ချက်တွေနဲ့ မကိုက်တဲ့အခါ၊ သူက ကျွန်မကို ကာကွယ်ပေးသင့်ပြီး အရမ်းနေမကောင်းတာ မဖြစ်စေသင့်ဘူးလို့ ယုံကြည်ပြီး ကျွန်မရဲ့ အယူအဆတွေပေါ် အခြေခံပြီး သူ့ကို အကဲဖြတ်ခဲ့တယ်။ ကျွန်မက ဘုရားရဲ့ နာမကို စကားလုံးနဲ့ အသိအမှတ်ပြုခဲ့ပေမဲ့၊ ကျွန်မရဲ့ အယူအဆနဲ့ စိတ်ကူးတွေရဲ့ မရေရာတဲ့ ဘုရားကို ယုံကြည်ခဲ့မိတယ်။ ဒါက ဘုရားကို ပြစ်မှားစော်ကားတာပဲ။ ဒါကို သဘောပေါက်လိုက်တဲ့အခါ၊ ကျွန်မ ထိတ်လန့်သွားပြီး၊ ဒီရောဂါက ဘုရားနဲ့ပတ်သက်လို့ ကျွန်မရဲ့ အယူအဆတွေကို အမှန်ပြင်ပေးဖို့ ကူညီပေးပြီး ကျွန်မရဲ့ ကျေးဇူးတော်တစ်မျိုးဖြစ်ပုံကို ပိုလို့တောင် မြင်ခဲ့တယ်။ အဲဒါက ဘုရားရဲ့ မေတ္တာနဲ့ ကယ်တင်ခြင်းသက်သက်ပါပဲ။ ကျွန်မ နောင်တရဖို့ ဘုရားဆီ အမြန် ဆုတောင်းခဲ့တယ်။ ကျွန်မရဲ့ ရောဂါက တစ်ခါပဲ ဖြစ်တဲ့အရာ မဟုတ်ဘူး၊ နာတာရှည်ဖြစ်ပြီး ကြိုခန့်မှန်းလို့ မရဘူး။ ဒါကြောင့် ဝင်ရောက်မှုအတွက် လမ်းကြောင်းတစ်ခု ကျွန်မရှာဖို့လိုတယ်။

နောက်ပိုင်းမှာ၊ ဒီဘုရားနှုတ်ကပတ်တော်အပိုဒ်တွေကို ကျွန်မ တွေ့တယ်။ “ဘုရားသခင်အား ယုံကြည်ခြင်း ဟူသည် ဒုက္ခခံရခြင်း၊ သို့မဟုတ် သူ့အတွက် အမှုအရာအမျိုးမျိုးကို လုပ်ဆောင်ပေးခြင်းအကြောင်း ဖြစ်သည်ဟု သင်ထင်ကောင်းထင်နိုင်သည်။ ဘုရားသခင်အား ယုံကြည်ခြင်း၏ ရည်ရွယ်ချက်မှာ သင်၏ဇာတိပကတိ ငြိမ်သက်ခြင်းရှိရန်၊ သို့မဟုတ် သင့်ဘဝထဲရှိ အရာရာတိုင်း အဆင်ပြေချောမွေ့စွာ သွားနေရန်၊ သို့မဟုတ် အရာခပ်သိမ်း၌ သင်သက်သောင့်သက်သာရှိပြီး ငြိမ်သက်ခြင်းရှိရန် ဖြစ်သည်ဟု သင် ထင်ကောင်း ထင်လောက်ပေသည်။ သို့သော်လည်း ဤအရာများတစ်ခုကမျှ ဘုရားသခင်အပေါ် သူတို့၏ယုံကြည်မှု၌ လူတို့ အလေးထားသင့်သော ရည်ရွယ်ချက်များ မဟုတ်ချေ။ အကယ်၍ သင်သည် ဤရည်ရွယ်ချက်များအတွက် ယုံကြည်မိပါက၊ သင်၏အမြင်မှာ မမှန်ကန်သည့်အပြင်၊ သင့်အနေဖြင့် စုံလင်အောင်ပြုခြင်းခံရရန် တကယ်ပင် မဖြစ်နိုင်ချေ။ ဘုရားသခင်၏ လုပ်ဆောင်ချက်များ၊ ဘုရားသခင်၏ ဖြောင့်မတ်သောစိတ်သဘောထား၊ သူ၏ဉာဏ်ပညာ၊ သူ၏ နှုတ်ကပတ်တော်များ၊ သူ၏ အံ့သြဖွယ်ကောင်းခြင်းနှင့် ဉာဏ်မမီနိုင်ခြင်း အားလုံးတို့မှာ လူတို့နားလည်သင့်သော အရာများပင်ဖြစ်သည်။ သင်သည် ဤနားလည်မှုရှိလျက် ယင်းကို သင်၏စိတ်နှလုံးထဲမှ ပုဂ္ဂိုလ်ရေးရာ တောင်းဆိုချက်များ၊ မျှော်လင့်ချက်များနှင့် အယူအဆများ ဟူသမျှကို ဖယ်ရှားရန် အသုံးပြုသင့်သည်။ ဤအရာများကို ဖယ်ရှားခြင်းဖြင့်သာလျှင် သင်သည် ဘုရားသခင်တောင်းဆိုထားသော သတ်မှတ်ချက်များနှင့် ပြည့်မီနိုင်ပေမည်။ ထို့ပြင် ဤအရာ လုပ်ဆောင်ခြင်းဖြင့်သာလျှင် သင်သည် အသက်ကိုရရှိကာ ဘုရားသခင်ကို ကျေနပ်စေနိုင်မည်ဖြစ်သည်။ ဘုရားသခင်အား ယုံကြည်ခြင်း၏ ရည်ရွယ်ချက်သည် သူ့ကိုကျေနပ်စေရန်နှင့် သူတောင်းဆိုသော စိတ်သဘောထားဖြင့် အသက်ရှင်နေထိုင်ရန် ဖြစ်ပြီး၊ ထိုမှသာ သူ၏လုပ်ရပ်များနှင့် ဘုန်းတော်သည် မထိုက်တန်သော ဤလူအုပ်စုအားဖြင့် ထင်ရှားစေနိုင်မည် ဖြစ်သည်။ ဤသည်မှာ ဘုရားသခင်အား ယုံကြည်ခြင်းအတွက် မှန်ကန်သောအမြင်ဖြစ်ပြီး၊ သင်ရှာဖွေသင့်သော ပန်းတိုင်လည်းဖြစ်သည်။ သင်၌ ဘုရားသခင်အား ယုံကြည်ခြင်းနှင့်ပတ်သက်၍ မှန်ကန်သောသဘောထား ရှိသင့်ပြီး ဘုရားသခင်၏ နှုတ်ကပတ်တော်များကို ရရှိရန် သင်ကြိုးစားသင့်သည်။ သင်သည် ဘုရားသခင်၏ နှုတ်ကပတ်တော်များကို စားသောက်ဖို့လိုအပ်ပြီး၊ သင်သည် သမ္မာတရားကို အသက်ရှင်နေထိုင်နိုင်ရမည်၊ အထူးသဖြင့် သင်သည် သူ၏ လက်တွေ့လုပ်ဆောင်ချက်များ၊ စကြဝဠာတစ်ဝှမ်းလုံးရှိ သူ၏ အံ့သြဖွယ်ကောင်းသော လုပ်ဆောင်ချက်များသာမက လူ့ဇာတိအားဖြင့် သူပြုသည့် လက်တွေ့ကျသောအမှုတို့ကို မြင်နိုင်ရမည်။ လူတို့သည် ၎င်းတို့၏ လက်တွေ့ကျသော အတွေ့အကြုံများအားဖြင့် ဘုရားသခင် ၎င်းတို့အပေါ် သူ၏အမှုကို မည်သို့ပြုကြောင်းနှင့် ၎င်းတို့အတွက် သူ၏ရည်ရွယ်ချက်များမှာ မည်သည့်အရာဖြစ်ကြောင်းကိုပင် သတိပြုမိနိုင်သည်။ ဤအရာအားလုံးတို့၏ ရည်ရွယ်ချက်မှာ လူတို့၏ ဖောက်ပြန်ပျက်စီးသော ဆိုးယုတ်သည့် စိတ်သဘောထားကို ဖယ်ရှားရန် ဖြစ်သည်။...သမ္မာတရားကို အမှန်တကယ် အားထုတ်သော၊ ဘုရားသခင်အား သိကျွမ်းဖို့ ကြိုးစားပြီး အသက်ကို ရရှိအောင် အားထုတ်သော လူတို့သာလျှင် ဘုရားသခင်ကို အမှန်တကယ် ယုံကြည်သောသူများ ဖြစ်ကြသည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ စုံလင်ခြင်းသို့ ရောက်မည့်သူများသည် စစ်ဆေးခြင်းကို ခံကြရမည်) “သင်သည် ဘုရားသခင်အား ယုံကြည်ပြီး ဘုရားသခင်နောက် လိုက်သည်၊ ထို့ကြောင့် သင်သည် ဘုရားသခင်ကိုချစ်သော စိတ်နှလုံး ရှိရပေမည်။ သင်၏ ဖောက်ပြန်ပျက်စီးသော စိတ်သဘောထားကို သင် ဘေးဖယ်ထားရမည်၊ ဘုရားသခင်၏ ရည်ရွယ်ချက်များကို အထမြောက်အောင် လုပ်ဆောင်ရန် သင် ကြိုးစားရမည် ဖြစ်ပြီး၊ ဘုရားသခင်၏ ဖန်ဆင်းခံ သတ္တဝါ တစ်ဦး၏ တာဝန်ကို သင် ထမ်းဆောင်ရပေမည်။ သင်သည် ဘုရားသခင်အား ယုံကြည်ကာ ဘုရားသခင် နောက်ကို လိုက်သည့်အတွက်၊ သင်သည် အရာရာကို သူ့ထံ ဆက်သသင့်ပြီး၊ ကိုယ်ပိုင် ရွေးချယ်မှုများ သို့မဟုတ် တောင်းဆိုမှုများ မပြုလုပ်သင့်သကဲ့သို့၊ ဘုရားသခင်၏ ရည်ရွယ်ချက်များကို အထမြောက်အောင် လုပ်ဆောင်ခြင်းကို သင် စွမ်းဆောင် ရရှိသင့်ပေသည်။ သင်သည် ဖန်ဆင်းခြင်း ခံခဲ့ရသည့်အတွက်၊ ပင်ကိုအားဖြင့် မိမိကိုယ်ကိုယ်အပေါ် အုပ်စိုးခြင်း မရှိသကဲ့သို့၊ မိမိ၏ ကိုယ်ပိုင် ကံကြမ္မာကို ထိန်းချုပ်နိုင်စွမ်း မရှိသည့်အတွက်၊ သင့်ကို ဖန်ဆင်းသည့် သခင်ကို သင်သည် နာခံသင့်ပေသည်။ သင်သည် ဘုရားသခင်အား ယုံကြည်သော လူတစ်ဦး ဖြစ်သည့်အတွက်၊ သန့်ရှင်းခြင်းနှင့် ပြောင်းလဲခြင်းကို ဖွေရှာသင့်သည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ အောင်မြင်မှု သို့မဟုတ် ရှုံးနိမ့်မှုသည် လူလျှောက်သော လမ်းကြောင်းအပေါ်တွင် မူတည်သည်) ဘုရားနှုတ်ကပတ်တော်တွေကတစ်ဆင့်၊ သူ့တောင်းဆိုချက်တွေအပေါ် သိနားလည်မှုတချို့ကို ကျွန်မ ရခဲ့တယ်။ ကျွန်မတို့ရဲ့ ယုံကြည်ခြင်းမှာ၊ ကောင်းချီးနဲ့ အေးချမ်းမှုကို ကျွန်မတို့ မရှာသင့်ဘူး။ အဲဒါထက် ဘုရားရဲ့ အမှုတော်ကို တွေ့ကြုံဖို့ ဖန်ဆင်းခံတွေအနေနဲ့ ကျွန်မတို့ရဲ့ နေရာမှာ ရပ်သင့်တယ်။ အခြေအနေ အမျိုးမျိုးကနေတစ်ဆင့် ဘုရားရဲ့ ရည်ရွယ်ချက်တွေနဲ့ သူ့ရဲ့ စိတ်သဘောထားကို သိနားလည်မှု ရသင့်တယ်။ ကိုယ်ံကိုယ်ကို သုံးသပ်ပြီး သိသင့်သလို၊ အဲဒီလို အခြေအနေတွေကတစ်ဆင့် ကောင်းချီးတွေအတွက် ကျွန်မတို့ရဲ့ အလိုဆန္ဒနဲ့ မသန့်စင်မှုတွေကို စွန့်လွှတ်သင့်တယ်။ အဲဒီလို လုပ်မှပဲ စိတ်သဘောထားဆိုင်ရာ ပြောင်းလဲခြင်းကို ကျွန်မတို့ ရနိုင်ပြီး ကယ်တင်ခြင်း ရနိုင်တယ်။ အရင်တုန်းက၊ ကျွန်မရဲ့ ယုံကြည်ခြင်းက ကျေးဇူးတော် ရရှိတဲ့အပေါ် အခြေခံခဲ့တယ်။ ဒါကြောင့် အချိန်အတော်ကြာအောင် နေမကောင်းဖြစ်ပေမဲ့၊ သမ္မာတရားကို မရှာခဲ့သလို၊ ကျွန်မရဲ့ ဘဝက ဆုံးရှုံးမှုတွေ ခံစားခဲ့ရတယ်။ ကျွန်မ ကျိုးနွံနာခံခဲ့တဲ့အခါ၊ သမ္မာတရားကို ရှာပြီး ဘုရားရဲ့ နှုတ်ကပတ်တော်တွေနဲ့ အမှုတော်ကို တွေ့ကြုံတဲ့အခါ၊ ဘုရားရဲ့ ကောင်းမွန်တဲ့ ရည်ရွယ်ချက်တွေကို စနားလည်ခဲ့တယ်။ ကျွန်မရဲ့ ခန္ဓာကိုယ်က အတိုင်းအတာတစ်ခုထိ တကယ် ဒုက္ခခံစားခဲ့ရပေမဲ့ ဒီအခြေအနေက ယုံကြည်ခြင်းနဲ့ ပတ်သက်လို့ ကျွန်မရဲ့ မှားတဲ့ အမြင်တွေကို ပြုပြင်ပေးပြီး ကျွန်မရဲ့ ယုံကြည်ခြင်းမှာ စက်ဆုပ်စရာကောင်းတဲ့ ကျွန်မရဲ့ ရည်ရွယ်ချက်တွေကို သတိပြုမိခွင့်ပေးပြီး၊ အချိန်မီ ပြုပြင်ခွင့်ပေးခဲ့တယ်။ ဒါက ဘုရားရဲ့ ကရုဏာ၊ ချစ်ခြင်းနဲ့ဆိုင်တဲ့ ပိုတောင်ကြီးမားတဲ့ အဖြစ်တစ်ခုပါပဲ။ ကျွန်မရဲ့ ဇာတိပကတိကို သူပေးတဲ့ ကျေးဇူးတော်နဲ့ ကောင်းချီးတွေထက်တောင် ပိုကြီးမားတယ်။ ကျွန်မ အပြည့်အဝ နာလံမထူသေးသလို၊ တစ်ခါတလေ ရောဂါလက္ခဏာတွေ ပြသေးတယ်။ ဘုရားကို ကျိုုးနွံနာခံပြီး မညည်းညူရုံနဲ့ပဲ ကျွန်မ မကျေနပ်နိုင်ခဲ့ဘူး။ သူ့ရဲ့ ရည်ရွယ်ချက်ကို ကျွန်မ ဆက်ရှာရမယ်။ ဘယ်ဖောက်ပြန်ပျက်စီးမှုကို ကျွန်မ ထုတ်ဖော်ခဲ့တယ်၊ ကျွန်မရဲ့ ဘယ်ကဏ္ဍကို ဘုရား စက်ဆုပ်သေးတယ်ဆိုတာတွေကို သုံးသပ်ပြီး၊ ကျွန်မရဲ့ ဖောက်ပြန်ပျက်စီးခြင်းကို ဖြေရှင်းဖို့ ဘုရားနှုတ်ကပတ်တော်တွေရဲ့ တရားစီရင်ခြင်းနဲ့ ပြစ်တင်ဆုံးမမှုတွေကို လက်ခံရမယ်။ ဒါက ကျွန်မ ခရီးနှင်ရမဲ့လမ်းပဲ။ ဒါကိုသဘောပေါက်ပြီးတဲ့နောက်မှာ၊ ကျွန်မ ဘုရားနဲ့ မရင်းနှီးသလို သိပ်မခံစားရတော့ဘူး။ ကျွန်မတာဝန်မှာ ပိုလို့ တက်ကြွလာခဲ့တယ်။ ကျွန်မအလုပ်မှာရှိတဲ့ ပြဿနာတွေကို ပြန်ဆန်းစစ်တဲ့အပေါ် စပြီးအာရုံစိုက်ခဲ့တယ်။ ကျွန်မ လိုနေတဲ့ ကဏ္ဍတွေနဲ့ ဆက်စပ်တဲ့ စည်းမျဉ်းတွေကို လေ့လာခဲ့ပြီး၊ ကျွန်မရဲ့ အတတ်ပညာဆိုင်ရာ ကျွမ်းကျင်မှုတွေမှာ တိုးတက်မှုတချို့ စမြင်ခဲ့တယ်။ တဖြည်းဖြည်းနဲ့ ကျွန်မရဲ့ ကျန်းမာရေး စတိုးတက်လာခဲ့ပြီး၊ ရောဂါလက္ခဏာတွေက ဖြစ်တဲ့အကြိမ်နည်းလာခဲ့တယ်။ ဒီသိနားလည်မှုနဲ့ ပြောင်းလဲမှုကို ရဖို့ ကျွန်မကို လမ်းပြတဲ့အတွက် ဘုရားကို ကျေးဇူးတင်ပါတယ်။


၇၃။ ပြုပြင်ခံရခြင်းမှ ရရှိသော အသိအမြင်များ

စတေစီ၊ တောင်ကိုရီးယားနိုင်ငံ

၂၀၂၂ ခုနှစ်၊ ဩဂုတ်လတုန်းက အသင်းတော်မှာ ရေလောင်းခြင်းအလုပ်ကို ကျွန်မ တာဝန်ယူခဲ့တယ်။ တစ်နေ့ကျတော့ ခေါင်းဆောင်က ကျွန်မကို ပြောတယ်၊ ညီအစ်ကိုမောင်နှမတချို့က ကျွန်မအကြောင်း တင်ပြထားတယ်တဲ့။ မစုဝေးခင်မှာ လူသစ်တွေရဲ့ အခြေအနေတွေ၊ အခက်အခဲတွေကို ကျွန်မက မစူးစမ်းဘူး၊ စုဝေးပွဲ မိတ်သဟာယက တကယ့်ပြဿနာတွေကို မဖြေရှင်းနိုင်ဘူး ဆိုပြီးတော့ပေါ့။ ပြီးတော့ လူသစ်တချို့ မစုဝေးတာကိုလည်း ဘာဖြစ်လို့လဲဆိုတာ အချိန်မီ မမေးမြန်းဘူး၊ စုံစမ်းတာ မရှိဘူးလို့ တင်ပြထားကြတယ်။ ကျွန်မ ဘာမှပြန်မပြောပေမဲ့ စိတ်နှလုံးထဲမှာတော့ ပြန်ငြင်းနေမိတယ်။ “တချို့လူသစ်တွေရဲ့ အခြေအနေကို ငါ ကြိုမေးပါတယ်၊ စုံစမ်းပါတယ်၊ သူတို့က စာပြန်မဖြေလို့ သူတို့ဘာဖြစ်နေလဲ ငါမသိတာပါ။ ပြီးတော့ တချို့လူသစ်တွေ မစုဝေးတာကို တစ်ခါတလေ ငါ သတိမထားမိပေမဲ့လည်း နောက်ပိုင်း သူတို့ ပုံမှန်ပြန်တက်လာတာပဲ၊ ဘာများ အရေးကြီးလို့လဲ” ပေါ့။ ပြဿနာတွေကို တင်ပြတဲ့ ညီအစ်ကိုမောင်နှမတွေကို ကျွန်မ မကျေမနပ် ဖြစ်မိတယ်။ တွေးမိတာက “ဒီကိစ္စတွေကို မတင်ပြခင် ငါ့ကို အရင်လာပြောပြီး အခြေအနေနဲ့အကြောင်းအရာကို မေးလို့ရတာပဲ။ ငါ လက်မခံရင် ခေါင်းဆောင်ဆီ သွားတင်ပြနိုင်တာပဲ။ အခုတော့ ဘာမှမပြောဘဲ ခေါင်းဆောင်ဆီ တန်းတင်ပြလိုက်တော့ ခေါင်းဆောင်က ငါ့ကို ဘယ်လိုမြင်မလဲ။ အကြံပြုချက်တွေ၊ သမ္မာတရားကို ငါ လက်မခံဘူးလို့ သူ ထင်မသွားဘူးလား” လို့ပေါ့။ ဒီအတွေးတွေကြောင့် ကျွန်မ စိတ်ပျက်မိတယ်။ ညီအစ်ကိုမောင်နှမတွေရဲ့ အကြံပြုချက်တွေက ကိုယ့်တာဝန်အတွက် အထောက်အကူဖြစ်မှန်း၊ အရင်လက်ခံ၊ ကိုယ့်ကိုယ်ကိုယ်သိပြီး ဆင်ခြင်သုံးသပ်သင့်မှန်း၊ ပြန်မငြင်းဘဲ ကိုယ့်အတွက်ကိုယ် ဆင်ခြေမပေးသင့်မှန်း သိပေမဲ့ ကိုယ့်မာနနဲ့ အဆင့်အတန်း ထိခိုက်မှာကို တွေးမိတော့ အခြေအနေကိုရင်ဆိုင်ဖို့ အင်တင်တင်ဖြစ်သွားတယ်။

နောက်တော့ စိတ်ငြိမ်သွားပြီး ညီအစ်ကိုမောင်နှမတွေ တင်ပြတဲ့ကိစ္စတွေကို ဆင်ခြင်သုံးသပ်ကြည့်တော့ အပြောင်းအလဲလုပ်ဖို့ တကယ်လိုအပ်မှန်း သဘောပေါက်လိုက်တယ်။ ဒါနဲ့ အဖွဲ့ထဲမှာ စာပို့ပြီးတော့ ကျွန်မမှာရှိတဲ့ ပြဿနာတွေကို ထောက်ပြပေးဖို့ လူတိုင်းကို ပြောလိုက်တယ်။ မကြာခင်မှာပဲ ညီအစ်ကို ဂျေဒင်က သူမြင်တဲ့ ပြဿနာတချို့ကို ထောက်ပြပြီး အကြံပြုချက်လည်း နည်းနည်းပေးတယ်။ သူပြောတာတွေက ခေါင်းဆောင်ပြောတာနဲ့ တူနေတော့ ကျွန်မ သံသယဝင်သွားတယ်။ “ငါ့အကြောင်း ခေါင်းဆောင်ကို တင်ပြတာ သူပဲ နေမှာ။ မဟုတ်ရင် ဘာလို့ ဒီလောက်တူတဲ့ စကားတွေကို ပြောမှာလဲ” ပေါ့။ ဒီလိုတွေးမိပြီးတော့ သူတင်ပြတဲ့ ပြဿနာတွေနဲ့ အကြံပြုချက်တွေကို အမှန်အတိုင်း သဘောထားဖို့ ခက်ခဲသွားပြီး တစ်ချက်ချင်းစီ ပြန်ချေပမိတယ်။ အဲဒီနောက် သူက အဖွဲ့ထဲမှာ စာပြန်ပို့တယ်။ “အကြံပြုချက်တွေ ပေးနိုင်တယ်၊ ဘယ်ပြဿနာပဲမဆို ပြောလို့ရတယ်လို့ အစ်မပဲ ပြောပြီးတော့၊ အခု ကျွန်တော်တို့ ပြောပြန်တော့လည်း ဘာလို့ ဆင်ခြေတွေပဲ ပေးပြီး ရှာဖွေချင်စိတ်၊ လက်ခံချင်စိတ် မရှိရတာလဲ” တဲ့။ ညီအစ်ကိုမောင်နှမတွေ အများကြီးရှေ့မှာ သူ ကျွန်မကို ဖော်ထုတ်လိုက်တော့ ကျွန်မ တော်တော် အရှက်ရသွားတယ်။ သူ့အပေါ် အမြင်စောင်းလာပြီး တွေးမိတယ်။ “နင် ငါ့ကို သိက္ခာဆည်ခွင့် လုံးဝမပေးပါလား။ ငါ့ပြဿနာတွေကို ခေါင်းဆောင်ဆီ တိတ်တဆိတ် တင်ပြရုံမကဘူး၊ အခု လူအများကြီးရှေ့မှာ အကြံပြုပြီး ငါ့ကို ဖော်ထုတ်တယ်ပေါ့။ ငါ ရှေ့လျှောက် ဘယ်လိုမျက်နှာပြရမလဲ။ ဒီကိစ္စပြီးရင် ညီအစ်ကိုမောင်နှမတွေကို ငါ ဘယ်လိုရင်ဆိုင်ရမလဲ။ ငါ့မှာ ပြဿနာရှိရင် သီးသန့်လာပြောလို့ မရနိုင်ဘူးလား။ ဘာလို့ လူအများကြီးရှေ့မှာ ငါ့ကို ဖွင့်ချရတာလဲ။ လူတိုင်းရှေ့မှာ ငါ့ကို အရှက်ခွဲဖို့၊ သိက္ခာချဖို့ တမင်သက်သက် လုပ်နေတာလား။ နင် ငါ့ကို သက်သက်မဲ့ ဒုက္ခပေးဖို့ ကြိုးစားနေတယ်ဆိုတာ ရှင်းနေတာပဲ။ ငါ့အကြောင်းသိအောင် မပြရင် နင် ငါ့ကို အနိုင်ကျင့်လို့ရတယ် ထင်နေမှာ” လို့ပေါ့။ ကျွန်မစိတ်နှလုံးထဲမှာ မလိုမုန်းထားတဲ့ အတွေးတောင် ဝင်လာတယ်။ “ရေလောင်းခြင်းအလုပ်ကို ငါ တာဝန်ယူထားတာ။ ငါ့ကိုသိက္ခာဆည်ခွင့်မပေးဘဲ ဒီလိုဆက်လုပ်နေရင် အကြောင်းပြချက်တစ်ခုရှာပြီး လူသစ်တွေကို ရေလောင်းတာကနေ နင့်ကို ရပ်ခိုင်းပစ်မယ်။ မဟုတ်ရင် ငါ့အပေါ်ထားတဲ့ လူတွေရဲ့အမြင်ကို နင် ဖျက်ဆီးပစ်မှာပဲ” လို့ပေါ့။ ဒီအတွေး ဝင်လာတဲ့အချိန်မှာ ကျွန်မ ရင်ထိတ်သွားပြီး တွေးမိတယ်။ “ငါ ဘယ်လိုလုပ် ဒီလောက် မလိုမုန်းထားတဲ့ အတွေးမျိုး တွေးမိရတာလဲ။ ဒါ သူများတွေကို တိုက်ခိုက်ပြီး လက်စားချေတာ မဟုတ်ဘူးလား” ပေါ့။ ကျွန်မ နည်းနည်း ကြောက်သွားတာနဲ့ ဘုရားသခင်ဆီ တိုးတိုးလေး ဆုတောင်းလိုက်တယ်။ “ဘုရားသခင်၊ သမီးရဲ့ စိတ်နှလုံး တည်ငြိမ်စေဖို့၊ လှုပ်ဆောင်မှုတွေမှာ ကိုယ့်ရဲ့ ဖောက်ပြန်ပျက်စီးတဲ့ စိတ်သဘောထားနောက် မလိုက်မိစေဖို့ သမီးရဲ့ စိတ်နှလုံးကို စောင့်ရှောက်ပေးတော်မူပါ။ ဒီအခြေအနေကို ကျော်ဖြတ်နိုင်အောင် လမ်းပြပေးတော်မူပါ” လို့ပေါ့။ ဆုတောင်းပြီးတဲ့နောက် ဂျေဒင်ရဲ့ အကြံပြုချက်တွေကို သဘောတူကြောင်း ညီအစ်ကိုမောင်နှမ သုံးလေးယောက်က အဖွဲ့ထဲမှာ စာပို့တာကို တွေ့လိုက်တယ်။ ကျွန်မဆီ ရောက်လာတဲ့ ဒီအခြေအနေမှာ ဘုရားသခင်ရဲ့ ရည်ရွယ်ချက် ရှိနေတယ်ဆိုတာကို နောက်ဆုံးမှာ ကျွန်မ သဘောပေါက်လိုက်တယ်။ အရင်ဆုံး ကျွန်မ လက်ခံပြီး ကျိုးနွံနာခံရမယ်၊ သမ္မာတရားကို ရှာဖွေပြီး ကိုယ့်ကိုယ်ကိုယ် ဆင်ခြင်သုံးသပ်ရမယ်၊ သင်ခန်းစာယူရမယ်ပေါ့။

အဲဒီလိုနဲ့ တစ်နေ့ကျတော့ ဝတ်ပြုနေတုန်း ဘုရားနှုတ်ကပတ်တော် နှစ်ပိုဒ်ကို ကျွန်မ ဖတ်လိုက်တယ်။ “လူတစ်ယောက်ကို ပြုပြင်ခံရခြင်းဖြစ်စေသည့် အခြေအနေများက မည်သို့ရှိသည်ဖြစ်စေ ယင်းအပေါ်တွင် အရေးအပါဆုံးသဘောထားက မည်သည့်အရာနည်း။ ရှေးဦးစွာ ယင်းကို လက်ခံရမည်။ သင့်ကို မည်သူက ပြုပြင်နေသည်ဖြစ်စေ၊ မည်သည့်အကြောင်းပြချက်ဖြစ်စေ၊ ကြမ်းတမ်းသည့်ပုံစံ ရှိသည်ဖြစ်စေ၊ လေသံနှင့် စကားအသုံးအနှုန်းက မည်သို့ဖြစ်စေ ယင်းကို လက်ခံသင့်သည်။ ထို့နောက်တွင် မည်သည့်အရာကို သင် မှားယွင်းစွာ လုပ်ဆောင်ခဲ့ကြောင်း၊ မည်သည့် ဖောက်ပြန်ပျက်စီးသော စိတ်သဘောထားကို သင်ထုတ်ဖော်ခဲ့ကြောင်းနှင့် သမ္မာတရားစည်းမျဉ်းများနှင့်အညီ သင်ဆောင်ရွက်ခဲ့ခြင်းရှိမရှိတို့ကို သင် သိမှတ်သင့်သည်။ ပထမဆုံးအနေဖြင့် ဤသည်မှာ သင်ထားရှိသင့်သည့် သဘောထားဖြစ်သည်။ ဤသို့သော သဘောထားတစ်ခုကို အန္တိခရစ်များက ပိုင်ဆိုင်သလော။ မပိုင်ဆိုင်ပေ။ အစမှ အဆုံးအထိ ၎င်းတို့ ပွင့်လင်းစွာ ဖော်ပြသောသဘောထားသည် အတိုက်အခံလုပ်ခြင်းနှင့် ရွံရှာစက်ဆုပ်ခြင်း သဘောထားဖြစ်သည်။ ဤသို့သော သဘောထားတစ်ခုဖြင့် ၎င်းတို့သည် ဘုရားရှေ့တွင် ငြိမ်သက်ပြီး ပြုပြင်ခြင်းကို နှိမ့်ချစွာ လက်ခံနိုင်သလော။ မဟုတ်ပေ၊ ၎င်းတို့ လက်မခံနိုင်ပေ။ ဤသို့ဆိုလျှင် မည်သည့်အရာကို ၎င်းတို့ လုပ်ဆောင်မည်နည်း။ ရှေးဦးစွာ ၎င်းတို့သည် လူတို့၏ နားလည်ခြင်းနှင့် ခွင့်လွှတ်ခြင်းကို ရယူဖို့ မျှော်လင့်ချက်များဖြင့် ၎င်းတို့လုပ်ဆောင်ခဲ့သော အမှားများ၊ ၎င်းတို့ ထုတ်ဖော်ခဲ့သော ဖောက်ပြန်ပျက်စီးသော စိတ်သဘောထားတို့ကို ခုခံကာကွယ်ပြီး ငြင်းခုံလျက်ဖြင့် မှန်ကန်ကြောင်း ကျိုးကြောင်းပြပြောဆိုမှုများပြုလုပ်ပြီး အတင်းအဓမ္မငြင်းခုံလိမ့်မည်။ ဤနည်းအားဖြင့် ၎င်းတို့ကို ပြုပြင်သော စကားများကို ၎င်းတို့ လက်ခံရန်၊ သို့မဟုတ် မည်သည့်တာဝန်ကိုမျှ ခံယူဖို့ မလိုအပ်စေရန်ဖြစ်သည်။ ပြုပြင်ခံရခြင်းကို ရင်ဆိုင်ရသောအခါ ၎င်းတို့သည် မည်သည့်သဘောထားကို ထုတ်ဖော်ပြသနည်း။ ‘ငါသည် အပြစ်မပြုခဲ့ပါ။ မည်သည့်မှားယွင်းမှုကိုမျှ မလုပ်ဆောင်ခဲ့ပါ။ အမှားလုပ်မိလျှင် အကြောင်းပြချက်ရှိသည်။ ငါသည် တမင်ရည်ရွယ်၍ လုပ်ဆောင်ခဲ့ခြင်း မဟုတ်ပေ။ ယင်းအတွက် တာဝန်မခံရသင့်ပေ။ အနည်းငယ်သော အမှားများကို မည်သူကများ မပြုလုပ်သနည်း’ ဟူ၍ ဖြစ်သည်။ ဤပြောဆိုချက်များနှင့် စကားစုများကို ၎င်းတို့က မလွတ်တမ်း အသုံးချသော်လည်း ၎င်းတို့သည် သမ္မာတရားကို မရှာဖွေသကဲ့သို့ ၎င်းတို့ပြုပြီးဖြစ်သည့် အမှားများကို၊ သို့မဟုတ် ၎င်းတို့ ထုတ်ဖော်ပြသည့် ဖောက်ပြန်ပျက်စီးသည့် စိတ်သဘောထားများကို ၎င်းတို့ အသိအမှတ်မပြုပေ။ ပြီးလျှင် ၎င်းတို့သည် မကောင်းမှုပြုလုပ်ရာတွင် မိမိတို့၏ ရည်ရွယ်ချက်နှင့် ပန်းတိုင်တို့က မည်သည့်အရာဖြစ်ကြောင်း သေချာပေါက် အသိအမှတ်မပြုကြပေ။ ၎င်းတို့ လုပ်ခဲ့သည့် အမှားများသည် မည်မျှသိသာထင်ရှားပါစေ၊ မည်မျှကြီးမားသည့် ဆုံးရှုံးမှုကို ၎င်းတို့ ဖြစ်စေခဲ့ပြီး ဖြစ်ပါစေ ဤအရာများကို ၎င်းတို့ လျစ်လျူရှုထားကြသည်။ ၎င်းတို့သည် စိုးစဉ်းမျှ ဝမ်းနည်းခြင်း သို့မဟုတ် အပြစ်ရှိသည့်စိတ်ဖြစ်ခြင်း မရှိကြဘဲ ၎င်းတို့၏ အသိစိတ်သည် အပြစ်တင်စိတ်ကို လုံးဝ မခံစားကြရပေ။ ထိုအစား ၎င်းတို့သည် မိမိတို့အစွမ်းရှိသမျှဖြင့် ကျိုးကြောင်းပြချက်ပေးပြီး စကားစစ်ထိုးကြကာ ‘လူတိုင်းတွင် ကျိုးကြောင်းခိုင်လုံသော အမြင်ရှုထောင့်တစ်ခု ရှိကြသည်။ လူတိုင်းတွင် အကြောင်းပြချက်ရှိသည်။ မည်သူက ပို၍ စကားပြောကောင်းသည်က အဓိကဖြစ်သည်။ ကျွန်ုပ်၏ ကျိုးကြောင်းပြချက်နှင့် ရှင်းပြချက်ကို လူအများစု လက်ခံအောင် လုပ်နိုင်လျှင် ကျွန်ုပ်နိုင်သည်။ သင်ပြောသည့် သမ္မာတရားများမှာ သမ္မာတရားမဟုတ်။ သင်၏ အချက်အလက်များကလည်း မခိုင်လုံပေ။ သင်က ကျွန်ုပ်ကို ရှုတ်ချချင်သလော။ မဖြစ်နိုင်ပေ’ ဟူ၍ စဉ်းစားကြသည်။ အန္တိခရစ်တစ်ယောက်သည် ပြုပြင်ခံရသောအခါတွင် သူ၏ စိတ်နှလုံးနှင့် ဝိညာဉ်အတွင်းပိုင်း၌ အကြွင်းမဲ့၊ ပြတ်ပြတ်သားသား အတိုက်အခံဖြစ်ပြီး ရွံရှာစက်ဆုပ်ပြီး ငြင်းပယ်သည်။ သူ၏ သဘောထားက ‘မည်သည့်အရာကို သင်ပြောစရာရှိသည်ဖြစ်စေ၊ သင်သည် မည်မျှမှန်ကန်နေသည်ဖြစ်စေ ငါလက်ခံမည်မဟုတ်။ ဝန်ခံမည်မဟုတ်။ ငါ၏အမှားမဟုတ်’ ဟူ၍ ဖြစ်သည်။ အမှန်တရားများက သူ၏ ဖောက်ပြန်ပျက်စီးသော စိတ်သဘောထားကို မည်မျှပေါ်လွင်စေသည်ဖြစ်စေ ၎င်းတို့က အသိအမှတ်မပြုပေ၊ လက်မခံပေ။ ဆက်လက်၍ အာခံပြီး ခုခံကြသည်။ သူတစ်ပါးတို့က မည်သို့ပြောပါစေ ၎င်းတို့က လက်မခံဘဲ၊ ဝန်မခံဘဲ ‘မည်သူက မည်သူ့ကို နိုင်အောင်ပြောနိုင်သည်ကို ကြည့်ကြစို့။ မည်သူက ပို၍ စကားပြောကောင်းသည်ကို ကြည့်ကြစို့။’ ဟူ၍ စဉ်းစားကြသည်။ ဤသည်မှာ ပြုပြင်ခံရခြင်းကို အန္တိခရစ်များ သဘောထားပြုမူသော သဘောထားအမျိုးအစားတစ်ခု ဖြစ်သည်။” (နှုတ်ကပတ်တော်၊ အတွဲ (၄)၊ အန္တိခရစ်တို့ကို ဖော်ထုတ်ခြင်း၊ အချက် ၉ (အပိုင်း ၈)) “ပြုပြင်ခြင်းနှင့်ပတ်သက်၍ အန္တိခရစ်တို့၏ သဘောထားနှင့် အမျိုးမျိုးသော သရုပ်သကန်များအပြင် ဤအခြေအနေမှ ထွက်ပေါ်လာသော ၎င်းတို့၏ အတွေးအခေါ်များ၊ ရှုထောင့်အမြင်များ၊ စိတ်ကူးများနှင့် ထိုသို့သောအရာများအားလုံးသည် သာမန်လူတစ်ဦး၏အရာများနှင့် ကွဲပြားပါသည်။ အန္တိခရစ်တစ်ဦးသည် ပြုပြင်ခံရသောအခါ သူလုပ်ဆောင်သည့် ပထမဆုံးသောအရာမှာ သူ၏ စိတ်နှလုံးအတွင်းထဲတွင် အတိုက်အခံဖြစ်ပြီး ငြင်းပယ်ခြင်းဖြစ်သည်။ သူသည် တွန်းလှန်တိုက်ခိုက်၏။ အဘယ်ကြောင့်နည်း။ ဤသည်မှာ အန္တိခရစ်များသည် ၎င်းတို့၏ တကယ့်သဘာဝအနှစ်သာရအရ သမ္မာတရားကို အလွန်အမင်း မနှစ်မြို့သကဲ့သို့ မုန်းတီးသောကြောင့်၊ သမ္မာတရားကို လုံးဝ လက်မခံသောကြောင့်ဖြစ်သည်။” (နှုတ်ကပတ်တော်၊ အတွဲ (၄)၊ အန္တိခရစ်တို့ကို ဖော်ထုတ်ခြင်း၊ အချက် ၁၂- အဆင့်အတန်းနှင့် သို့မဟုတ် ကောင်းချီးများရရှိရန် မျှော်လင့်ချက်မရှိသောအခါ ၎င်းတို့က နောက်ဆုတ်ချင်ကြသည်) ဘုရားနှုတ်ကပတ်တော်တွေကို တွေးဆရင်းနဲ့ ကျွန်မ နောက်ဆုံးမှာ သဘောပေါက်သွားတယ်။ သမ္မာတရားကို လိုက်စားတဲ့သူတစ်ယောက်ဟာ ပြုပြင်ခံရတဲ့အခါ ပြုပြင်တဲ့သူရဲ့ သဘောထား၊ လေသံက ဘယ်လိုပဲရှိပါစေ၊ ဒီပြုပြင်မှုက ဘယ်လိုအခြေအနေ၊ ဘယ်လိုနောက်ခံမှာပဲဖြစ်ပါစေ သူတို့က အရင်ဆုံး လက်ခံနိုင်တယ်။ ဘယ်နေရာမှာ စည်းမျဉ်းတွေကို ချိုးဖောက်မိလဲ၊ ဘယ်လို ဖောက်ပြန်ပျက်စီးတဲ့ စိတ်သဘောထားကို ထုတ်ဖော်မိလဲဆိုတာ ကိုယ့်ကိုယ်ကိုယ် ဆင်ခြင်သုံးသပ်ပြီး ဖြေရှင်းဖို့ သမ္မာတရားကို ရှာဖွေနိုင်တယ်။ ဒါပေမဲ့ အန္တိခရစ်တွေကျတော့ သမ္မာတရားကို အနှစ်သာရအရ ဆိုးဆိုးရွားရွား မနှစ်မြို့ဘဲ မုန်းတီးကြတယ်။ သူများတွေက သူတို့ကို ပြုပြင်ပြီး လမ်းပြပေးတဲ့အခါ ဒီအရာတွေကို အတိုက်အခံလုပ်ပြီး ငြင်းပယ်ချင်တဲ့ စိတ်တွေ ဖြစ်ပေါ်လာတတ်ကြပါတယ်။ ပြဿနာတွေက သိသာနေပြီး အလုပ်မှာ ဆုံးရှုံးမှုတွေ ဖြစ်နေပြီဆိုရင်တောင် သူတို့အမှားဖြစ်ကြောင်း ဝန်မခံကြသေးဘူး။ ကိုယ့်ကိုယ်ကိုယ် ကာကွယ်ဖို့၊ အပြစ်လွတ်အောင်လုပ်ဖို့ အကြောင်းပြချက်တွေ၊ ဆင်ခြေတွေ အမျိုးမျိုး ရှာကြတယ်။ ပြုပြင်ခံရတုန်းက ကျွန်မရဲ့ သဘောထားနဲ့ အပြုအမူကို ဆင်ခြင်သုံးသပ်ကြည့်တော့ ကျွန်မ ထုတ်ဖော်ခဲ့တဲ့ စိတ်သဘောထားက တကယ်တော့ အန္တိခရစ်တစ်ယောက်ရဲ့ စိတ်သဘောထားနဲ့ အတူတူပဲဆိုတာ သဘောပေါက်လိုက်တယ်။ ညီအစ်ကိုမောင်နှမတွေက အကြံပြုချက်တွေ ပေးတဲ့အခါ ကျွန်မ ချက်ချင်း လက်မခံဘူး၊ ကိုယ့်ပြဿနာတွေ၊ လမ်းလွဲတာတွေကို ဆင်ခြင်သုံးသပ်တာ၊ ပြန်လည်စစ်ဆေးတာ မလုပ်ဘူး။ အဲဒီအစား ကျွန်မက အတိုက်အခံဖြစ်ပြီး မကျေမနပ်ဖြစ်တယ်။ ပြန်ငြင်းဖို့၊ ကိုယ့်ကိုယ်ကိုယ် မှန်ကန်ကြောင်းပြဖို့ အကြောင်းပြချက်တွေ၊ ဆင်ခြေတွေ အမျိုးမျိုးပေးခဲ့တယ်။ ဒီကိစ္စမှာ ကျွန်မက သမ္မာတရားကို လက်မခံဘဲ အဲဒီအစား သမ္မာတရားကို ဆိုးဆိုးရွားရွား မနှစ်မြို့နေခဲ့တာသက်သက်ပဲ။ တကယ်တော့ သေချာစဉ်းစားပြီး ဆင်ခြင်သုံးသပ်ကြည့်လိုက်တော့ ညီအစ်ကိုမောင်နှမတွေ ထောက်ပြတဲ့ကိစ္စတွေက အားလုံး အမှန်တွေချည်းပါပဲ။ ဘာအကြောင်းပြချက်ပဲရှိရှိ လူသစ်တွေကို ကောင်းကောင်း ရေမလောင်းနိုင်ရင် ဒါ ကျွန်မတာဝန်မှာ တာဝန်မဲ့ခဲ့တယ်လို့ ဆိုလိုတာပါပဲ။ ဒါ့အပြင် လူသစ်တွေ စုဝေးပွဲတွေကို မလာတာ ဘာကြောင့်လဲဆိုတာကို ကျွန်မ အချိန်မီ မမေးမြန်းဘူး၊ မစုံစမ်းဘူးလို့ ညီအစ်ကိုမောင်နှမတွေ တင်ပြတဲ့အခါမှာတောင် ကျွန်မ ဆင်ခြေတွေတောင် ပေးခဲ့သေးတယ်။ လူသစ်တွေက တစ်ခါတလေပဲ ပျက်တာပါ၊ နောက်ပိုင်း ပုံမှန်ပြန်တက်လာမှာပါ၊ ဒါကြောင့် ကိစ္စကြီးမဟုတ်ပါဘူးလို့ တွေးခဲ့တာလေ။ တကယ်တမ်းကျတော့ ရေလောင်းသူတစ်ယောက်အနေနဲ့ လူသစ်တွေ စုဝေးပွဲ မလာတာကို မသိဘူး၊ သူတို့ကို နောက်ဆက်တွဲလိုက်မကြည့်ခဲ့ဘူး၊ အချိန်မီ မစုံစမ်းခဲ့ဘူး။ အဲဒါကိုယ်တိုင်က ပေါ့လျော့မှုဖြစ်ပြီး ကျွန်မ ဝတ်ကျေတမ်းကျေ လုပ်ခဲ့မှန်း ပြနေတာပဲ။ ဒါပေမဲ့ ညီအစ်ကိုမောင်နှမတွေ ထောက်ပြတဲ့ ပြဿနာတွေနဲ့ အကြံပြုချက်တွေကို ကျွန်မက အကြောင်းပြချက်၊ ဆင်ခြေအမျိုးမျိုးနဲ့ ငြင်းပြီး ပြန်လှန်ငြင်းခုံခဲ့တယ်။ အပေါ်ယံကြည့်ရင် ဒါက ပြဿနာကြီးမဟုတ်သလို ထင်ရပေမဲ့၊ ဒါက ကိုယ့်တာဝန်အပေါ်ထားတဲ့ ကျွန်မရဲ့ သဘောထားနဲ့ သက်ဆိုင်သလို၊ သမ္မာတရားနဲ့ ဘုရားသခင်အပေါ်ထားတဲ့ ကျွန်မရဲ့ သဘောထားကိုလည်း ထုတ်ဖော်ခဲ့ပါတယ်။ ဒါကို ဆင်ခြင်သုံးသပ်ကြည့်တော့မှ ဒီပြဿနာရဲ့ သဘောသဘာဝက ဘယ်လောက်ပြင်းထန်မှန်း ကျွန်မ သဘောပေါက်သွားတယ်။ ဒီအခြေအနေသာ ကျွန်မအပေါ် မရောက်လာရင် ကိုယ့်ကိုယ်ကိုယ် လုံးဝ ဆင်ခြင်သုံးသပ်မိမှာ မဟုတ်ဘူး။ သမ္မာတရားကို ဆိုးဆိုးရွားရွား မနှစ်မြို့တဲ့ ကျွန်မရဲ့ စာတန်ဆန်တဲ့ စိတ်သဘောထားကိုလည်း အသိအမှတ်ပြုမိမှာ မဟုတ်ဘူး။ ဒီအတိုင်းသာ ဆက်သွားရင် ကျွန်မဟာ ဘုရားသခင်ရဲ့ ပစ်ပစ်ခါခါငြင်းတာ၊ ဖယ်ရှားရှင်းလင်းတာ ခံရတာနဲ့ပဲ ဇာတ်သိမ်းသွားမှာပဲ။

ဆင်ခြင်သုံးသပ်ရင်းနဲ့ ဘုရားနှုတ်ကပတ်တော်တွေကို ကျွန်မ ထပ်ဖတ်ဖြစ်တယ်။ “အန္တိခရစ်များသည် ပြုပြင်ခံရခြင်းကိစ္စနှင့် ပတ်သက်လျှင် လက်မခံနိုင်ကြပေ။ ၎င်းတို့ လက်မခံနိုင်ရသည့် အကြောင်းပြချက်များရှိသည်။ အဓိကတစ်ခုမှာ ၎င်းတို့သည် ပြုပြင်ခံရသောအခါတွင် မျက်နှာငယ်ရသည်၊ ၎င်းတို့၏ ဂုဏ်သတင်း၊ အဆင့်အတန်းနှင့် ဂုဏ်သိက္ခာကို ဆုံးရှုံးရသည်၊ လူတိုင်း၏ ရှေ့တွင် ၎င်းတို့သည် ခေါင်းမဖော်နိုင်အောင် ဖြစ်သွားသည်ဟု ခံစားရခြင်းဖြစ်သည်။ ဤအရာများသည် ၎င်းတို့၏ စိတ်နှလုံးထဲတွင် သက်ရောက်မှုတစ်ခု ရှိသောကြောင့် ၎င်းတို့သည် ပြုပြင်ခံရခြင်းကို လက်ခံရန် ခက်ခဲသည်ဟု မြင်ကြသည်။ ၎င်းတို့ကို ပြုပြင်သူ မည်သူမဆိုသည် ၎င်းတို့အား အာဃာတဖြင့် ရန်လုပ်နေခြင်းဖြစ်ပြီး ၎င်းတို့၏ ရန်သူဖြစ်သည်ဟု ၎င်းတို့က ခံစားကြသည်။ ဤသည်မှာ ပြုပြင်ခြင်းခံရသောအခါတွင် အန္တိခရစ်တို့၏ စိတ်ထားဖြစ်သည်။ ဤအရာသည် အသေအချာပင်ဖြစ်သည်ဟု မှတ်ယူနိုင်သည်။” (နှုတ်ကပတ်တော်၊ အတွဲ (၄)၊ အန္တိခရစ်တို့ကို ဖော်ထုတ်ခြင်း၊ အချက် ၉ (အပိုင်း ၈)) “အန္တိခရစ်များသည် ဂုဏ်သတင်းနှင့် အဆင့်အတန်းကို အလွန်နှစ်သက်ကြသည်။ ဂုဏ်သတင်းနှင့် အဆင့်အတန်းတို့သည် ၎င်းတို့၏ အသက်သွေးကြော ဖြစ်သည်။ ဘဝက ဂုဏ်သတင်းနှင့် အဆင့်အတန်းမရှိဘဲ အဓိပ္ပာယ်မဲ့သည်ဟု ခံစားရပြီး ဂုဏ်သတင်းနှင့် အဆင့်အတန်းမရှိဘဲ တစ်ခုတလေကို လုပ်ဆောင်ရန် အားအင်မဲ့ကြသည်။ အန္တိခရစ်တို့အတွက် ဂုဏ်သတင်းနှင့် အဆင့်အတန်းနှစ်ခုလုံးသည် ၎င်းတို့၏ တစ်ကိုယ်ရေ အကျိုးစီးပွားများနှင့် အတွင်းကျကျ ဆက်နွှယ်သည်။ ယင်းတို့သည် ၎င်းတို့၏ ပျော့ကွက်ဖြစ်သည်။ ထို့ကြောင့် အန္တိခရစ်များ လုပ်ဆောင်သမျှတိုင်းသည် အဆင့်အတန်းနှင့် ဂုဏ်သတင်းတို့ကို ဗဟိုပြုလေသည်။ ဤအရာများအတွက် မဟုတ်လျှင် မည်သည့်အလုပ်ကိုမျှ ၎င်းတို့ လုံးဝ လုပ်ဆောင်ကြမည် မဟုတ်ပေ။ အန္တိခရစ်များတွင် အဆင့်အတန်း ရှိသည်ဖြစ်စေ၊ မရှိသည်ဖြစ်စေ ၎င်းတို့ အပြင်းအထန် ကြိုးပမ်းနေသည့် ရည်မှန်းချက်၊ ၎င်းတို့ အားထုတ်နေသည့် ဦးတည်ချက်မှာ ဂုဏ်သတင်းနှင့် အဆင့်အတန်းတည်းဟူသော ဤအရာများနှစ်ခုအတွက် ဖြစ်သည်။...၎င်းတို့က အဖိုးအခပေးသည့်အခါ အဘယ်ကြောင့် ၎င်းတို့ အဖိုးအခပေးသည်ကို ကြည့်လော့။ ကိစ္စရပ်တစ်ခုကို ၎င်းတို့ ကြိုးစားပမ်းစား ငြင်းခုံဆွေးနွေးကြသည့်အခါ ထိုအရာကို အဘယ်ကြောင့် ၎င်းတို့ ငြင်းခုံဆွေးနွေးကြသည်ကို ကြည့်လော့။ လူတစ်ဦးကို ၎င်းတို့ ဆွေးနွေးသည့်အခါ၊ သို့မဟုတ် ရှုတ်ချကြသည့်အခါ ၎င်းတို့တွင် မည်သည့် ကြံရွယ်ချက်နှင့် ရည်မှန်းချက် ရှိသည်ကို ကြည့်လော့။ တစ်စုံတစ်ရာနှင့်ပတ်သက်၍ ၎င်းတို့ စိတ်မကောင်းဖြစ်သည့်အခါ၊ သို့မဟုတ် ဒေါသထွက်သည့်အခါ မည်သည့် စိတ်သဘောထားအား ၎င်းတို့ ထုတ်ဖော်ပြသည်ကို ကြည့်လော့။ လူတို့သည် လူတို့၏ စိတ်နှလုံးအတွင်းကို မမြင်နိုင်ကြသော်လည်း ဘုရားသခင်က မြင်နိုင်သည်။ လူတို့ စိတ်နှလုံးများ၏ အတွင်းကို ဘုရားသခင် ကြည့်သည့်အခါ လူတို့ ပြောဆို၊ လုပ်ဆောင်သည့်အရာ၏ အနှစ်သာရကို အကဲဖြတ်ရန် ဘုရားသခင်က မည်သည့်အရာအား အသုံးပြုသနည်း။ ထိုအရာကို အကဲဖြတ်ရန် သူက သမ္မာတရားကို အသုံးပြုသည်။ လူ၏ အမြင်တွင် မိမိ၏ ဂုဏ်သတင်းနှင့် အဆင့်အတန်းကို ကာကွယ်ခြင်းသည် သင့်တင့်လျောက်ပတ်ပေသည်။ ထို့ကြောင့် ထိုအရာကို ဘုရားသခင်၏ အမြင်တွင် အန္တိခရစ်များ၏ ထုတ်ဖော်ပြချက်နှင့် အမူအရာများ အဖြစ်လည်းကောင်း၊ အန္တိခရစ်များ၏ အနှစ်သာရအဖြစ်လည်းကောင်း အဘယ်ကြောင့် သရုပ်ဖော်ခြင်းခံရသနည်း။ ဤသည်မှာ အန္တိခရစ်များ လုပ်ဆောင်သမျှတိုင်းအတွက် တွန်းအားနှင့် လှုံ့ဆော်သောအရာအပေါ် အခြေခံသည်။ ဘုရားသခင်က ၎င်းတို့ လုပ်ဆောင်သည့်အရာအတွက် တွန်းအားနှင့် စိတ်လှုံ့ဆော်မှုတို့ကို စေ့စေ့စပ်စပ် ကြည့်ရှုစစ်ဆေးပြီး အဆုံးတွင် ၎င်းတို့ လုပ်ဆောင်သမျှတိုင်းသည် သမ္မာတရားကို လက်တွေ့လုပ်ဆောင်ခြင်းနှင့် ဘုရားသခင်ကို ကျိုးနွံနာခံခြင်းအတွက် ဖြစ်ရန် မဆိုထားနှင့်၊ ၎င်းတို့၏ တာဝန်ကို လုပ်ဆောင်ခြင်းအတွက် ဖြစ်ခြင်းထက် ၎င်းတို့၏ တစ်ကိုယ်ရေ ဂုဏ်သတင်းနှင့် အဆင့်အတန်းအတွက် ဖြစ်သည်ကို ဆုံးဖြတ်သည်။” (နှုတ်ကပတ်တော်၊ အတွဲ (၄)၊ အန္တိခရစ်တို့ကို ဖော်ထုတ်ခြင်း၊ အချက် ၉ (အပိုင်း ၂)) ဘုရားနှုတ်ကပတ်တော်တွေကနေ အန္တိခရစ်တွေက ပြုပြင်ခံရတာကို ဘာလို့ လက်မခံနိုင်လဲဆိုတဲ့ အကြောင်းရင်းကို ကျွန်မ နားလည်လိုက်တယ်။ သူတို့ရဲ့ အနှစ်သာရက သမ္မာတရားကို မုန်းတီးပြီး ဆိုးဆိုးရွားရွား မနှစ်မြို့တာအပြင် နောက်ထပ် အဓိကအကြောင်းရင်းတစ်ခု ရှိသေးတယ်။ အဲဒါကတော့ သူတို့ရဲ့ ဂုဏ်သတင်းနဲ့ အဆင့်အတန်းကို သူတို့ရဲ့ စိတ်နှလုံးထဲက တခြားအရာအားလုံးထက် ပိုပြီး အရေးကြီးတယ်လို့ သတ်မှတ်ကြလို့ပါပဲ။ အန္တိခရစ်တွေက သူတို့ရဲ့ ပြဿနာတွေကို ထောက်ပြတဲ့သူ၊ ဒါမှမဟုတ် သူတို့ကို ပြုပြင်တဲ့သူတိုင်းဟာ သူတို့ကို ဒုက္ခပေးဖို့၊ သိက္ခာချဖို့နဲ့ သူတို့ရဲ့ မာနနဲ့ အဆင့်အတန်းကို ထိခိုက်စေဖို့ ကြိုးစားနေတာလို့ ခံစားရတတ်ကြပါတယ်။ သူတို့ရဲ့ ဂုဏ်သတင်းနဲ့ အဆင့်အတန်းကို ကာကွယ်ဖို့အတွက် အန္တိခရစ်တွေက မရပ်မနား အတိုက်အခံလုပ်ပြီး ဆန့်ကျင်ကြတယ်၊ သူတို့လည်း ပြုပြင်တဲ့သူတွေကို ရန်သူလိုတောင် သဘောထားကြတယ်။ ဆင်ခြင်သုံးသပ်ကြည့်တော့ ကျွန်မမှာလည်း ဒီလိုအမြင်မျိုး ရှိနေတာကို တွေ့လိုက်တယ်။ အစတုန်းက ညီအစ်ကိုမောင်နှမတွေက ကျွန်မပြဿနာတွေကို ခေါင်းဆောင်ဆီ တင်ပြတယ်ဆိုတာ သိရတော့ သူတို့က ခေါင်းဆောင်ဆီမှာ ကျွန်မရဲ့ ပြဿနာတွေကို ရည်ရွယ်ချက်ရှိရှိနဲ့ ဖော်ထုတ်ဖို့ ကြိုးစားနေတာ၊ ကျွန်မ သိက္ခာကျအောင်၊ အခက်တွေ့အောင် လုပ်နေတာလို့ ခံစားခဲ့တယ်။ ကျွန်မမှာရှိတဲ့ ပြဿနာတွေကို တွေ့ရင် ကျွန်မကို အရင်လာပြောသင့်တယ်၊ သီးသန့်လာပြီး ထောက်ပြသင့်တယ်၊ ကျွန်မ လက်မခံမှ ခေါင်းဆောင်ဆီ သွားတင်ပြတာက သင့်တော်မယ်လို့ ကျွန်မ ထင်ခဲ့တယ်။ တကယ်တော့ ကျွန်မသာ အကြံပြုချက်တွေနဲ့ သမ္မာတရားကို တကယ်လက်ခံတဲ့သူဆိုရင် သူတို့ ဘယ်လိုအခြေအနေ၊ ဘယ်လိုနည်းလမ်းနဲ့ တင်ပြလဲဆိုတာကို ဂရုစိုက်မှာ မဟုတ်ဘူး။ အဲဒီအစား ဘယ်လိုပြဿနာတွေ တင်ပြထားလဲ၊ ငါ ဘယ်လိုပြောင်းလဲပြီး တိုးတက်အောင်လုပ်သင့်လဲ ဆိုတာကိုပဲ ဂရုစိုက်မိမှာပါ။ အဲဒီလိုအတွေးတွေ ဝင်ခဲ့တာက ကျွန်မရဲ့ ဂုဏ်သတင်းနဲ့ အဆင့်အတန်းကို ကာကွယ်ချင်လို့၊ ခေါင်းဆောင်ရဲ့ မျက်စိထဲမှာ အထင်ကြီးခံရတာကို ထိန်းသိမ်းချင်လို့ပဲ။ ဂျေဒင်က အကြံပြုချက်တွေပေးပြီး ညီအစ်ကိုမောင်နှမတွေရှေ့မှာ ကျွန်မကို ဖော်ထုတ်လိုက်တော့ ကျွန်မ ပိုပြီးတော့တောင် လက်မခံနိုင်ဖြစ်ခဲ့တယ်။ လူတိုင်းရှေ့မှာ ကျွန်မကို အရှက်ခွဲဖို့၊ မျက်နှာပျက်အောင်လုပ်ဖို့ သူ ဒီလိုလုပ်နေတာ၊ လူတွေ ကျွန်မအပေါ်ထားတဲ့ ပုံရိပ်ကောင်းကို ဒါက အကြီးအကျယ် ထိခိုက်စေမှာပဲလို့ ကျွန်မ ထင်ခဲ့တယ်။ ဂုဏ်သတင်းနဲ့ အဆင့်အတန်းကို လိုချင်တဲ့လိုအင်ဆန္ဒကြောင့် ကိုယ့်ဂုဏ်သိက္ခာကို ပြန်ဆယ်ဖို့ သူ့အကြံပြုချက်တွေကို သွယ်ဝိုက်ပြီး ပြန်တုံ့ပြန်ခဲ့တယ်။ ကျွန်မမှာ မလိုမုန်းထားတဲ့ အတွေးတွေတောင် ရှိခဲ့သေးတယ်။ သူ့ကို ဖိနှိပ်ဖို့၊ ရေလောင်းခြင်းအလုပ်မှာ မပါဝင်နိုင်အောင် တားဆီးဖို့အတွက် ကျွန်မရဲ့ အာဏာနဲ့ ရာထူးကို သုံးချင်ခဲ့တယ်။ ကျွန်မက ဂုဏ်သတင်းနဲ့ အဆင့်အတန်းကို တကယ်ပဲ လွန်လွန်ကဲကဲ ဂရုစိုက်နေမှန်း၊ ကျွန်မ ပြောသမျှ၊ လုပ်သမျှရဲ့ နောက်ကွယ်က အခြေခံအကြောင်းရင်းက ကိုယ့်မာနနဲ့ အဆင့်အတန်းကို ကာကွယ်ဖို့ဖြစ်နေမှန်း၊ လူတွေကို ဖိနှိပ်ချင်စိတ်တောင် ရှိနေမှန်း သဘောပေါက်လိုက်တယ်။ ဂုဏ်သတင်းနဲ့ အဆင့်အတန်းကို လိုက်စားတာက မှန်ကန်တဲ့လမ်းကြောင်း မဟုတ်ဘဲ အဲဒါက ဘုရားသခင်ကို ဆန့်ကျင်တာဆီပဲ ဦးတည်စေမယ်ဆိုတာ ကျွန်မ မြင်သွားတယ်။

နောက်ပိုင်းမှာ မလိုမုန်းထားတဲ့ အတွေးတွေကတစ်ဆင့် ကျွန်မ ထုတ်ဖော်ခဲ့တဲ့ စိတ်သဘောထားကို ဆင်ခြင်သုံးသပ်ကြည့်ရင်း ကျွန်မကို အရမ်းတို့ထိခဲ့တဲ့ ဘုရားနှုတ်ကပတ်တော်တစ်ပိုဒ်ကို ဖတ်မိတယ်။ အနန္တတန်ခိုးရှင် ဘုရားသခင် ပြောသည်မှာ “ဝေဖန်ထိုးနှက်ခြင်းနှင့် လက်တုံ့ပြန်ခြင်းသည် မလိုမုန်းထားသော စာတန်ဆန်သည့် သဘာဝမှလာသည့် လုပ်ရပ်နှင့် ထုတ်ဖော်ခြင်း အမျိုးအစားတစ်ခုဖြစ်သည်။ ဖောက်ပြန်ပျက်စီးသော စိတ်သဘောထား အမျိုးအစားတစ်ခုလည်း ဖြစ်သည်။ လူတို့က ဤသို့စဉ်းစားကြ၏။ ‘ကျွန်ုပ်အပေါ် သင်မကြင်နာလျှင် သင့်အပေါ် ကျွန်ုပ်တရားသဖြင့် ပြုမူမည် မဟုတ်။ ကျွန်ုပ်ကို သိက္ခာနှင့် သင်မဆက်ဆံလျှင် ကျွန်ုပ်သည်လည်း သင့်ကို အဘယ်ကြောင့် သိက္ခာနှင့် ဆက်ဆံရမည်နည်း’ ဟူ၍ ဖြစ်သည်။ ဤသည်မှာ အဘယ်သို့သော စဉ်းစားပုံမျိုးနည်း။ ယင်းသည် လက်တုံ့ပြန်တတ်သော စဉ်းစားနည်းမဟုတ်သလော။ သာမန်လူတစ်ယောက်၏ အမြင်များတွင် ဤသည်မှာ ခိုင်လုံသော ရှုထောင့်အမြင် မဟုတ်လော။ ယင်းက ယုတ္တိမရှိသလော။ ‘တိုက်ခိုက်မခံရလျှင် ကျွန်ုပ်တို့ တိုက်ခိုက်မည်မဟုတ်ပါ။ ကျွန်ုပ်တို့ တိုက်ခိုက်ခံရလျှင် တန်ပြန်တိုက်ခိုက်မည်မှာ သေချာ၏’၊ ပြီးလျှင် ‘သင်လုပ်သည့်အတိုင်း ပြန်ခံရခြင်းဖြစ်သည်’ ဤကဲ့သို့သော အရာတို့ကို ဘာသာတရားမရှိသူများက မကြာခဏ ပြောဆိုကြသည်။ ၎င်းတို့အကြားတွင် ဤအရာအားလုံးတို့သည် ခိုင်လုံပြီး လူ့အယူအဆများနှင့် လုံးလုံးကိုက်ညီသော အကြောင်းပြချက်များ ဖြစ်၏။ သို့တိုင်အောင် ဘုရားသခင်ကို ယုံကြည်ပြီး သမ္မာတရားကို လိုက်စားသူတို့သည် ဤစကားများကို အဘယ်သို့ ရှုမြင်သင့်သနည်း။ ဤအယူအဆများမှာ မှန်ကန်သလော။ (မမှန်ကန်ပါ။) အဘယ်ကြောင့် မမှန်ကန်သနည်း။ ယင်းတို့ကို မည်သို့ ပိုင်းခြားသိမြင်သင့်သနည်း။ ဤအရာတို့သည် မည်သည့်နေရာမှ လာသနည်း။ (စာတန်ထံမှ လာပါသည်။) ၎င်းတို့သည် စာတန်ထံမှ လာ၏၊ ဤအရာကို သံသယဖြစ်စရာ မရှိပေ။ စာတန်၏ မည်သည့်စိတ်သဘောထားမှ ယင်းတို့လာသနည်း။ စာတန်၏ မလိုမုန်းထားသော သဘာဝမှ လာသည်။ ယင်းတို့တွင် အဆိပ်ပါဝင်သည်။ ယင်းတို့တွင် စာတန်၏ မလိုမုန်းထားမှုနှင့် အကျည်းတန်မှုအားလုံးပါသည့် သရုပ်မှန်ပါဝင်သည်။ ယင်းတို့တွင် ဤသဘာဝ အနှစ်သာရမျိုး ပါဝင်သည်။ ထိုသဘာဝ အနှစ်သာရမျိုးတွင် ပါဝင်သော အမြင်ရှုထောင့်များ၊ အတွေးများ၊ ထုတ်ဖော်မှုများ၊ စကားများအပြင် လုပ်ရပ်များ၏ ဝိသေသလက္ခဏာမှာ အဘယ်နည်း။ လူ၏ဖောက်ပြန်ပျက်စီးသော စိတ်သဘောထားဖြစ်သည်မှာ သေချာ၏။ စာတန်၏ စိတ်သဘောထား ဖြစ်သည်။ ဤဆိုးယုတ်သောအရာများသည် ဘုရားသခင်၏ နှုတ်ကပတ်တော်များနှင့် ကိုက်ညီသလော။ သမ္မာတရားနှင့် ကိုက်ညီသလော။ ယင်းတို့သည် ဘုရားသခင်၏ နှုတ်ကပတ်တော်များ၌ အခြေပြုထားချက်ရှိသလော။ (မရှိပါ။) ယင်းတို့သည် ဘုရားသခင်၏ နောက်တော်သို့ လိုက်သူများ လုပ်ဆောင်သင့်သည့်အရာ ဟုတ်သလော။ ၎င်းတို့ပိုင်ဆိုင်သင့်သည့် အတွေးအမြင်များ ဟုတ်သလော။ ဤအတွေးများနှင့် ဆောင်ရွက်ပုံနည်းလမ်းတို့သည် သမ္မာတရားနှင့် ကိုက်ညီကြပါသလော။ (မကိုက်ညီပါ။)” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောဆွေးနွေးချက်များ၊ မိမိ၏ ဖောက်ပြန်ပျက်စီးသော စိတ်သဘောထားများကို ဖြေရှင်းမှသာလျှင် စစ်မှန်‌သော ပြောင်းလဲခြင်းကို ဖြစ်စေနိုင်သည်) ဘုရားနှုတ်ကပတ်တော်တွေကနေ ကျွန်မ သဘောပေါက်လိုက်တယ်။ တိုက်ခိုက်ချင်၊ လက်စားချေချင်တဲ့ ကျွန်မရဲ့ အတွေးတွေဟာ “တိုက်ခိုက်မခံရလျှင် ကျွန်ုပ် တိုက်ခိုက်မည်မဟုတ်ပါ။ ကျွန်ုပ် တိုက်ခိုက်ခံရလျှင် တန်ပြန်တိုက်ခိုက်မည်မှာ သေချာ၏” တို့၊ “သူတို့ဖော်သည့်ဆေး သူတို့ကို ပြန်သောက်ခိုင်း” တို့လို စာတန်ဆန်တဲ့ အဆိပ်အတောက်တွေကြောင့် ဖြစ်လာတာပါ။ ညီအစ်ကိုမောင်နှမတွေရှေ့မှာ ဂျေဒင်က ကျွန်မပြဿနာတွေကို ဖွင့်ချတာက ကျွန်မကို သိက္ခာဆည်ခွင့်မပေးတာ၊ ကျွန်မအပေါ် မကြင်နာတာလို့ ကျွန်မ ထင်ခဲ့တယ်။ ကျွန်မလည်း သူ့ကို မကောင်းပြန်လုပ်လို့ရတယ်ဆိုတဲ့ သဘောပေါ့။ ကျွန်မဘယ်လိုလူလဲဆိုတာ မပြရင် သူ ကျွန်မကို အနိုင်ကျင့်လို့ရတယ် ထင်နေမှာလို့တောင် ခံစားခဲ့ရတယ်၊ ဒါကြောင့် နောင်ကျရင် သူ့ကို ရေလောင်းခြင်းအလုပ်မှာ မပါခိုင်းတော့ဘူးလို့ တွေးခဲ့ပါတယ်။ အဲဒီအခါကျမှ သူ ကျွန်မကို ဘယ်လို ပြုပြင်ဦးမလဲဆိုတာ ကြည့်ကြမယ်လို့ပေါ့။ အဲဒီတုန်းက ဒီအတွေးတွေ၊ ရည်ရွယ်ချက်တွေကို ဆင်ခြင်သုံးသပ်ကြည့်တော့ ကျွန်မက တကယ်ပဲ မလိုမုန်းထားပြီး ကြောက်စရာကောင်းမှန်း မြင်လိုက်ရတယ်။ ဂျေဒင်က ကျွန်မပြဿနာတွေကို ခေါင်းဆောင်ဆီ တင်ပြတာက အလုပ်အပေါ် တာဝန်သိစိတ်ရှိလို့၊ အသင်းတော်အလုပ်ကို ကာကွယ်နေလို့ပါ။ ပြီးတော့ အကြံပြုချက်ပေးဖို့ အဖွဲ့ထဲမှာ ကျွန်မ စာပို့တုန်းကလည်း ဂျေဒင်က တက်တက်ကြွကြွနဲ့ သူ့အတွေးတွေ၊ အမြင်တွေကို မျှဝေခဲ့တယ်။ ဒါက သူ့မှာ ဝန်တာထားတဲ့စိတ် ရှိတာကို ပြနေတာပါ။ ဒါပေမဲ့ ကျွန်မကတော့ သူက ကျွန်မကို တမင်သက်သက် ဒုက္ခပေးနေတယ်လို့ ခံစားပြီး ပြန်ငြင်းဖို့၊ ကိုယ့်ကိုယ်ကိုယ် မှန်ကန်ကြောင်းပြဖို့တောင် ကြိုးစားခဲ့တယ်။ ကျွန်မရဲ့ ပြဿနာတွေကို သူ ဖော်ထုတ်တာက အချက်အလက်ခိုင်လုံပြီး လုံးဝ သင့်တော်ပါတယ်။ ပြီးတော့ ဒါတွေကို တိုက်ရိုက် ထုတ်ပြောတာဟာ ကျွန်မရဲ့ တာဝန်တွေမှာ အထောက်အကူဖြစ်စေတယ်။ ကျွန်မကို အရှက်ခွဲဖို့ ရည်ရွယ်ချက် လုံးဝ မရှိပါဘူး။ ဒါ့အပြင် ညီအစ်ကိုမောင်နှမတွေအချင်းချင်း အကြံပြုတာ၊ ပြုပြင်တာတွေက ကြင်နာတာ၊ မကြင်နာတာနဲ့ မဆိုင်ပါဘူး။ ဒီအချက်ကို နားလည်တဲ့နေရာမှာ ကျွန်မက မယုံကြည်သူတွေနဲ့ အတူတူပဲ ဖြစ်နေတယ်။ အရင်တုန်းကတော့ ကျွန်မမှာ လူ့သဘာဝကောင်းရှိတယ်၊ အန္တိခရစ်တစ်ယောက်လိုမျိုး သူများတွေကို ဖိနှိပ်တာ၊ ညှဉ်းပန်းနှိပ်စက်တာမျိုး လုပ်မှာမဟုတ်ဘူးလို့ ထင်ခဲ့တာ။ ဒါပေမဲ့ အဖြစ်မှန်တွေ ဖော်ထုတ်လိုက်တော့မှ ကျွန်မရဲ့ သဘာဝက တကယ်ပဲ မလိုမုန်းထားမှန်း မြင်လိုက်ရတယ်။ အရင်က ဒီလိုကိစ္စမျိုး ကျွန်မ မလုပ်ခဲ့ဖူးတာက အခြေအနေမပေးလို့ပါ၊ ဒါပေမဲ့ တချို့အခြေအနေတွေမှာ ဒီလို မလိုမုန်းထားတဲ့ အတွေးတွေကို ကျွန်မ သဘာဝအတိုင်း ထုတ်ဖော်မိနိုင်ပါတယ်။ ဒါက ကျွန်မ သဘာဝရဲ့ ထုတ်ဖော်မှုပါပဲ။ အဲဒီအချိန်မှာ ပြုပြင်ခံရတာက တကယ် ကောင်းမှန်း ကျွန်မ နောက်ဆုံးမှာ သဘောပေါက်လိုက်တယ်။ မဟုတ်ရင် ကျွန်မထဲမှာရှိတဲ့ မှားယွင်းပြီး အဓိပ္ပာယ်မဲ့တဲ့ အမြင်တွေနဲ့ စာတန်ဆန်တဲ့ စိတ်သဘောထားတွေကို ဘယ်တော့မှ အသိအမှတ်ပြုမိမှာ မဟုတ်သလို၊ ပြန်ပြင်ဖို့၊ ပြောင်းလဲဖို့လည်း နည်းလမ်းရှိမှာ မဟုတ်ဘူး။ ကျွန်မ ဘုရားသခင်ကို အရမ်းကျေးဇူးတင်ပြီး ဘုရားရှေ့မှာ သွားဆုတောင်းခဲ့တယ်။ “အို ဘုရားသခင်၊ သမီးက သမ္မာတရားကို မနှစ်မြို့ရုံတင်မကဘဲ သမီးရဲ့ သဘာဝကလည်း မလိုမုန်းထားမှန်း သမီး မြင်ပါပြီ။ ကိုယ့်ဂုဏ်သတင်းနဲ့ အဆင့်အတန်းကို ကာကွယ်ဖို့အတွက် အကြံပြုချက်ပေးတဲ့ ညီအစ်ကိုမောင်နှမတွေကို တိုက်ခိုက်ပြီး လက်စားချေချင်စိတ်တောင် ရှိခဲ့တယ်။ သမီးမှာ လူ့သဘာဝ ကင်းမဲ့နေပြီး ယုံကြည်သူတစ်ယောက်လို့ ခေါ်ဖို့တောင် မထိုက်တန်မှန်း သမီး မြင်ပါပြီ။ အို ဘုရားသခင်၊ သမီး နောင်တရပြီး ပြောင်းလဲဖို့ ဆန္ဒရှိပါတယ်။ ညီအစ်ကိုမောင်နှမတွေရဲ့ အကြံပြုချက်တွေကို လက်ခံတတ်အောင် သင်ယူဖို့အတွက် လက်တွေ့လုပ်ဆောင်ဖို့ လမ်းကြောင်းကို တွေ့အောင် လမ်းပြပေးတော်မူပါ” လို့ပေါ့။

ဝတ်ပြုနေတုန်း ကျွန်မရဲ့ ပြဿနာတွေနဲ့ပတ်သက်တဲ့ ဘုရားနှုတ်ကပတ်တော်တွေကို ရှာဖွေဖတ်ရှုရင်း လက်တွေ့လုပ်ဆောင်ဖို့ လမ်းကြောင်းကို တွေ့လိုက်တယ်။ ဘုရားသခင်က ပြောသည် “သမ္မာတရားကို သင်နားမလည်သောအခါ တစ်စုံတစ်ဦးက သင့်အား အကြံပြုချက်ပေးပြီး သမ္မာတရားနှင့်အညီ မည်သို့ ပြုမူဆောင်ရွက်ရမည်ကို သင့်အား ပြောလျှင် သင်သည် ရှေးဦးစွာ လက်ခံသင့်ပြီး လူတိုင်းအား ထိုအရာအပေါ်တွင် မိတ်သဟာယပြုစေသင့်သည်။ ပြီးလျှင် ဤလမ်းကြောင်းက မှန်ကန်ခြင်းရှိမရှိ၊ သမ္မာတရားစည်းမျဉ်းများနှင့် ညီခြင်းရှိမရှိကို ကြည့်သင့်သည်။ သမ္မာတရားနှင့် ကိုက်ညီသည်ဟု အတည်ပြုလျှင် ထိုနည်းအတိုင်း လက်တွေ့လုပ်ဆောင်လော့။ သမ္မာတရားနှင့် မကိုက်ညီဟု သင် ဆုံးဖြတ်လျှင် ထိုနည်းအတိုင်း လက်တွေ့မလုပ်ဆောင်နှင့်။ ထိုမျှ ရိုးရှင်းပေသည်။ သမ္မာတရားကို သင်ရှာဖွေသောအခါ လူများစွာထံမှ ရှာဖွေသင့်သည်။ တစ်ဦးတလေက ပြောစရာတစ်စုံတစ်ခုရှိလျှင် သင် နားထောင်သင့်ပြီး ထိုသူ၏ စကားများအားလုံးကို အလေးအနက်ထားသင့်သည်။ ထိုသူအား လျစ်လျူရှုခြင်း၊ မသိကျိုးကျွန်ပြုခြင်းမပြုနှင့်။ အဘယ်ကြောင့်ဆိုသော် သင်၏တာဝန် နယ်ပယ်အတွင်းတွင်ရှိသော အရာများနှင့် သက်ဆိုင်ပြီး ဤအရာကို အလေးအနက် သဘောထားရမည်ဖြစ်သောကြောင့်ဖြစ်သည်။ ဤသည်မှာ မှန်ကန်သော သဘောထား၊ မှန်ကန်သော စိတ်အခြေအနေဖြစ်သည်။ သင်သည် မှန်ကန်သော အခြေအနေတွင် ရှိသောအခါ သမ္မာတရားအား အလွန်အမင်းမနှစ်မြို့သကဲ့သို့ မုန်းတီးသည့် စိတ်သဘောထားကို ထုတ်ဖော်ပြသခြင်းမရှိပေ။ ထို့နောက် ဤသို့ လက်တွေ့လုပ်ဆောင်ခြင်းသည် သင်၏ ဖောက်ပြန်ပျက်စီးသော စိတ်သဘောထားကို အစားထိုးပေးလိမ့်မည်။ ဤသည်မှာ သမ္မာတရားအား လက်တွေ့လုပ်ဆောင်ခြင်းဖြစ်သည်။ သင်သည် ဤနည်းဖြင့် သမ္မာတရားကို လက်တွေ့လုပ်ဆောင်သောအခါ မည်သည့် အသီးအပွင့်ကို ရရှိမည်နည်း။ (သန့်ရှင်းသော ဝိညာဉ်တော်၏ လမ်းပြခြင်းကို ခံရမည်။) သန့်ရှင်းသောဝိညာဉ်တော်၏ လမ်းပြမှုကို ရရှိခြင်းသည် ကဏ္ဍတစ်ခုဖြစ်သည်။ တစ်ခါတစ်ရံတွင် အကြောင်းအရာသည် အလွန်ရိုးရှင်းပြီး သင်ကိုယ်တိုင်၏ စိတ်ကို အသုံးပြုခြင်းအားဖြင့် ရရှိနိုင်သည်။ အခြားလူများက ၎င်းတို့၏ အကြံများကို သင့်အား ပေးပြီး သင်က နားလည်ပြီးနောက်တွင် သင်သည် အမှုအရာများကို ပြုပြင်ပြီး စည်းမျဉ်းများနှင့်အညီ လုပ်ဆောင်နိုင်လိမ့်မည်။ ဤသည်မှာ ရိုးရှင်းသော ကိစ္စတစ်ခုဖြစ်သည်ဟု လူတို့က ထင်ကောင်းထင်နိုင်သော်လည်း၊ ဘုရားသခင်အတွက် ကြီးမားသော ကိစ္စဖြစ်သည်။ အဘယ်ကြောင့် ငါ ဤသို့ ဆိုသနည်း။ အဘယ်ကြောင့်ဆိုသော် သင်သည် ဤသို့ လက်တွေ့လုပ်ဆောင်သောအခါ ဘုရားသခင်အတွက် သင်သည် သမ္မာတရားကို လက်တွေ့လုပ်ဆောင်နိုင်သောသူ၊ သမ္မာတရားကို ချစ်သောသူ၊ သမ္မာတရားကို မနှစ်မြို့ခြင်း မရှိသောသူဖြစ်သည်။ သင်၏ စိတ်နှလုံးအတွင်းသို့ ဘုရားသခင် ကြည့်သောအခါ သူသည် သင်၏ စိတ်သဘောထားကိုလည်း မြင်သည်။ ဤသည်မှာ ကြီးမြတ်သော ကိစ္စဖြစ်သည်။ တစ်နည်းအားဖြင့်ဆိုလျှင် သင်သည် ဘုရားသခင်၏ မျက်မှောက်တော်တွင် သင်၏တာဝန်ကို ထမ်းဆောင်ပြီး ပြုမူဆောင်ရွက်သောအခါ သင်အသက်ရှင်နေထိုင်ပြီး ထုတ်ဖော်သည့်အရာသည် လူတို့ပိုင်ဆိုင်သင့်သည့် သမ္မာတရား၏ စစ်မှန်မှုအားလုံးဖြစ်သည်။ သင်လုပ်ဆောင်သမျှတွင် သင်ပိုင်ဆိုင်သော သဘောထားများ၊ အတွေးများ၊ အခြေအနေများသည် ဘုရားသခင်အတွက် အရေးကြီးဆုံးဖြစ်ပြီး ဘုရားသခင် စိစစ်သောအရာများဖြစ်သည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောဆွေးနွေးချက်များ၊ ဘုရားသခင်၏ ရှေ့မှောက်၌ မကြာခဏ အသက်ရှင်ခြင်းသည်သာလျှင် အကြင်သူသည် သူနှင့် ပုံမှန်ဆက်ဆံရေးကို ရရှိနိုင်သည်) ဘုရားနှုတ်ကပတ်တော်တွေက ကျွန်မကို လက်တွေ့လုပ်ဆောင်ရမယ့် လမ်းကြောင်းတစ်ခု ပြသခဲ့ပါတယ်၊ အဲဒါက သူများတွေရဲ့ အကြံပြုချက်တွေကို အလေးထားဖို့၊ ဘယ်သူကပဲ ပြောပြော၊ အဲဒီအချိန်မှာ ကျွန်မ နားလည်သည်ဖြစ်စေ၊ မလည်သည်ဖြစ်စေ၊ ကိုယ့်အလိုနဲ့ ကိုက်ညီသည်ဖြစ်စေ၊ မကိုက်ညီသည်ဖြစ်စေ လျစ်လျူမရှုရဘူး၊ ပစ်ပယ်တာ၊ အထင်သေးတာဆို ပိုလို့တောင် မလုပ်ရဘူး။ ဒီအကြံပြုချက်တွေကို အရင်ဆုံး လက်ခံပြီး လူတိုင်းနဲ့ မိတ်သဟာယဖွဲ့ဖို့ ရှာဖွေရမယ်။ သမ္မာတရား စည်းမျဉ်းတွေနဲ့ ကိုက်ညီတာကို လက်ခံပြီး လက်တွေ့လုပ်ဆောင်ရမယ်၊ မကိုက်ညီတာကိုတော့ လက်မခံရဘူး။ ဒီဖြစ်စဉ်အတွင်းမှာ အရေးကြီးဆုံးက သမ္မာတရားကို မနှစ်မြို့တာ၊ စိတ်နှလုံးမာကျောတာ၊ မာနထောင်လွှားတာဆိုတဲ့ ဖောက်ပြန်ပျက်စီးတဲ့ စိတ်သဘောထားနဲ့ အသက်မရှင်ဘဲ သူများတွေရဲ့ အကြံပြုချက်တွေကို ရှာဖွေတဲ့ သဘောထားနဲ့ ဆက်ဆံဖို့ပါပဲ။ နောက်ပိုင်းမှာ ညီအစ်ကိုမောင်နှမတွေ တင်ပြတဲ့ ပြဿနာတွေ၊ အကြံပြုချက်တချို့ကို ကျွန်မရဲ့ အလုပ်ဖော်တွေနဲ့ ဆွေးနွေးပြီး တစ်ခုချင်းစီ ဖြေရှင်းခဲ့တယ်။ ဒီလို လက်တွေ့လုပ်ဆောင်ပြီးတဲ့နောက် ရေလောင်းခြင်းအလုပ်ရဲ့ ရလဒ်တွေက အရင်ကထက် အများကြီး ပိုကောင်းလာတယ်။ ဂျေဒင်အပေါ် ကျွန်မထားတဲ့ အာဃာတတွေလဲ ပျောက်သွားမှန်း တွေ့လိုက်ရတယ်။ ကျွန်မ ဘုရားသခင်ကို အကြီးအကျယ် ကျေးဇူးတင်မိတယ်။

နောက်ပိုင်းမှာ “ငါ့ပြဿနာတွေကို ထောက်ပြတဲ့ ညီအစ်ကိုမောင်နှမတွေအပေါ် ဘယ်လိုသဘောထားမျိုး ထားသင့်လဲ” လို့ ကိုယ့်ကိုယ်ကိုယ် မေးကြည့်တယ်။ ရှာဖွေရင်းနဲ့ ဘုရားနှုတ်ကပတ်တော်တွေကို ကျွန်မ ဖတ်တယ်။ “သင့်အား မှန်မှန်ကန်ကန် ပြောဆိုနိုင်သောသူတို့နှင့် သင်နီးစပ်အောင် လုပ်ဆောင်ရမည်။ သင့်ဘေးတွင် ဤသို့သောသူများ ရှိခြင်းသည် သင့်အတွက် ကြီးစွာသော အကျိုးကျေးဇူးရှိသည်။ အထူးသဖြင့် သင့်၌ ပြဿနာတစ်ခုရှိသည်ကို တွေ့ရှိသောအခါတွင် သင့်အား အပြစ်တင်ရန်၊ သင့်အား ဖော်ထုတ်ရန် သတ္တိရှိသော ထိုကဲ့သို့သောလူကောင်းများကို သင့်အနီးတွင် ထားရှိခြင်းသည် သင့်အား လမ်းမလွဲစေရန် တားဆီးနိုင်သည်။ သင်၏ အဆင့်အတန်းက မည်သို့ရှိသည်ကို ၎င်းတို့ ဂရုမစိုက်ပေ။ ပြီးလျှင် သမ္မာတရားစည်းမျဉ်းများနှင့် ဆန့်ကျင်သည့်အရာတစ်ခုအား သင်လုပ်ဆောင်ပြီးသည်ကို ၎င်းတို့တွေ့ရှိသည်နှင့် လိုအပ်လျှင် ၎င်းတို့သည် သင့်အား အပြစ်တင်ပြီး ဖော်ထုတ်လိမ့်မည်။ ဤသို့သောသူများသည်သာ ဖြောင့်မှန်သောလူများ၊ တရားမျှတစိတ် ရှိသောလူများဖြစ်သည်။ ထို့အပြင် ၎င်းတို့က သင့်အား မည်သို့ ဖော်ထုတ်ပြီး အပြစ်တင်ပါစေ အားလုံးက သင့်အတွက် အထောက်အကူဖြစ်ပြီး အားလုံးက သင့်အား ကြီးကြပ်ခြင်းနှင့် ရှေ့သို့ တွန်းတင်ခြင်းတို့သာ ဖြစ်သည်။ သင်သည် ဤသို့သောလူများနှင့် နီးစပ်အောင် လုပ်ဆောင်ရမည်။ သင့်အနီး၌ ဤသို့သောသူများရှိပြီး သင့်အား ကူညီခြင်းအားဖြင့် သင်သည် အတော်အတန်ပင် ပို၍ ဘေးကင်းလာသည်။ ဤသည်မှာ ဘုရားသခင်၏ ကွယ်ကာမှုရှိခြင်းဆိုသည့်အရာ ဖြစ်သည်။ နေ့စဉ် သင်၏နံဘေး၌ သမ္မာတရားကို နားလည်ပြီး စည်းမျဉ်းများကို ထိန်းသိမ်းသောသူများ ရှိနေပြီး သင့်အား ကြီးကြပ်ပေးနေခြင်းသည် သင့်တာဝန်နှင့် အလုပ်ကို ကောင်းစွာလုပ်ဆောင်ခြင်းအတွက် အလွန်အကျိုးဖြစ်စေသည်။ သင့်ကို ဖော်လံဖားပြီး မြှောက်ပင့်သည့် လှည့်ဖြားတတ်သော၊ မရိုးဖြောင့်သော လူတို့ကို သင်၏ လက်ထောက်များအဖြစ် လုံးဝ မထားရပေ။ ဤကဲ့သို့သောလူတို့ သင်ထံတွင် ကပ်တွယ်နေခြင်းသည် သင့်အပေါ် နံဟောင်နေသော ယင်ကောင်များ ပျံဝဲနေခြင်းနှင့် တူ၏။ သင်သည် ဗက်တီးရီးယားပိုး၊ ဗိုင်းရပ်စ်ပိုး အမြောက်အမြားနှင့် ထိတွေ့တော့မည်ဖြစ်၏။ ထိုသို့သောလူတို့သည် သင့်ကို နှောင့်ယှက်ပြီး သင့်အလုပ်ကို ထိခိုက်စေတတ်သည်။ ထိုသူတို့က သင့်ကို စုံစမ်းသွေးဆောင်ခြင်းထဲသို့ လဲကျစေပြီး လမ်းလွဲစေနိုင်သည့်အပြင် သင့်အား ကံဆိုးခြင်းနှင့် ဘေးဒုက္ခ ပေးနိုင်သည်။ ထိုသူတို့မှနေ၍ ဝေးလေကောင်းလေ ရှောင်ကြဉ်ရမည် ဖြစ်ကာ သူတို့၌ မယုံကြည်သူများ၏ အနှစ်သာရရှိသည်ကို သင် ပိုင်းခြားသိမြင်နိုင်ပြီး သူတို့ကို အသင်းတော်မှနေ၍ ရှင်းလင်းပစ်နိုင်လျှင် သာ၍ပင် ကောင်းသေး၏။...သင်သည် အန္တိခရစ်လမ်းကြောင်းကို ကောင်းစွာ ရှောင်ကြဉ်လိုလျှင် မည်သည့်အရာကို လုပ်ဆောင်သင့်သနည်း။ သင်သည် သမ္မာတရားအား ချစ်သောသူများ၊ ဖြောင့်မှန်သောသူများနှင့် နီးစပ်ရန်၊ သင်၏ ပြဿနာများအား ထောက်ပြနိုင်သောသူများ၊ သင့်ပြဿနာများအား တွေ့ရှိသောအခါ၌ သင့်အား မှန်မှန်ကန်ကန် ပြောဆိုပြီး အပြစ်တင်နိုင်သောသူများ၊ အထူးသဖြင့် သင့်ပြဿနာများအား တွေ့ရှိသောအခါ သင့်အား ပြုပြင်နိုင်သောသူများဖြင့် နီးစပ်ရန် စတင်လုပ်ဆောင်သင့်သည်။ ဤသူတို့မှာ သင့်အတွက် အကျိုးအရှိဆုံးသူများ ဖြစ်ပြီး ၎င်းတို့ကို သင်ချစ်မြတ်နိုးသင့်သည်။ ဤသို့သော လူကောင်းများကို သင်ပယ်ပြီး ဖယ်ရှားလျှင် ဘုရားသခင်၏ ကွယ်ကာမှုကို သင်ဆုံးရှုံးရမည်။ ပြီးလျှင် ကပ်ဘေးများက တဖြည်းဖြည်းချင်းဖြင့် သင့်ထံသို့ လာလိမ့်မည်။ လူကောင်းများနှင့် သမ္မာတရားကို နားလည်သောသူများဖြင့် နီးစပ်အောင် လုပ်ဆောင်ခြင်းအားဖြင့် သင့်တွင် ငြိမ်သက်ခြင်းနှင့် ဝမ်းမြောက်ခြင်း ရှိလိမ့်မည်။ ပြီးလျှင် သင်သည် ကပ်ဘေးကို ရှောင်နိုင်လိမ့်မည်။ ယုတ်မာသောလူများ၊ အရှက်မဲ့သောလူများ၊ သင့်အား မြှောက်ပင့်သောလူများဖြင့် နီးစပ်အောင် လုပ်ဆောင်ခြင်းအားဖြင့် သင်သည် အန္တရာယ်ကျရောက်လိမ့်မည်။ သင်သည် အလွယ်တကူ လိမ်လည်ခြင်းနှင့် လှည့်စားခြင်းတို့ကို ခံရမည်သာမကဘဲ ကပ်ဘေးက သင့်အပေါ်သို့ အချိန်မရွေး ရောက်လာနိုင်သည်။ မည်သို့သောသူမျိုးက သင့်အား အကျိုးအဖြစ်စေနိုင်ဆုံးဖြစ်သည်ကို သင်သိရမည်။ သင့်အား အကျိုးအဖြစ်စေနိုင်ဆုံးမှာ မှားသောအရာတစ်ခုခုကို သင်လုပ်ဆောင်သောအခါ၊ သို့မဟုတ် သင့်ကိုယ်သင် ဂုဏ်တင်ချီးကျူးပြီးကာ သက်သေခံ၍ သူတစ်ပါးတို့ကို လှည့်စားသောအခါတွင် သင့်အား သတိပေးနိုင်သောသူများ ဖြစ်လေသည်။ ဤသို့သောလူများနှင့် နီးစပ်အောင် လုပ်ဆောင်ခြင်းသည် လျှောက်လှမ်းရန်အတွက် မှန်ကန်သော လမ်းကြောင်းဖြစ်သည်။” (နှုတ်ကပတ်တော်၊ အတွဲ (၄)၊ အန္တိခရစ်တို့ကို ဖော်ထုတ်ခြင်း၊ အချက် ၄- ၎င်းတို့သည် ကိုယ့်ကိုယ်ကိုယ် ဂုဏ်တင်ချီးကျူးပြီး သက်သေခံကြသည်) ဘုရားနှုတ်ကပတ်တော်တွေကနေ ကျွန်မ နားလည်လိုက်တယ်။ ကိုယ့်တာဝန်တွေကို ကောင်းကောင်းထမ်းဆောင်ဖို့ဆိုရင် သမ္မာတရားကို ရဲရဲဝံ့ဝံ့ပြောတဲ့သူတွေ၊ တရားမျှတစိတ် ရှိတဲ့သူတွေဆီ တက်တက်ကြွကြွ ချဉ်းကပ်ဖို့ လိုတယ်။ ဘာလို့လဲဆိုတော့ သူတို့က အဆင့်အတန်း၊ အာဏာ၊ ဒါမှမဟုတ် လူမှုရေး ခံစားချက်တွေကို ထည့်မစဉ်းစားဘူး။ သူတို့က မြင်တာကို ပြောတယ်၊ လိုအပ်ရင် လူတွေကို ဖော်ထုတ်တယ်၊ ပြုပြင်တယ်။ ကျွန်မဘေးနားမှာ ဒီလိုလူမျိုးတွေ ရှိတာက တာဝန်တွေမှာ ကျွန်မကို ကြီးကြပ်ပြီး သတိပေးနိုင်ရုံတင်မကဘူး၊ ကျွန်မရဲ့ ဖောက်ပြန်ပျက်စီးတဲ့ စိတ်သဘောထားကိုလည်း ချုပ်ထိန်းပေးတယ်။ ကျွန်မမှာ မာနထောင်လွှားတဲ့ စိတ်သဘောထား ရှိပြီး အမြဲတမ်း ကိုယ့်သဘောအတိုင်းပဲ လုပ်ခဲ့တယ်။ ကိုယ်ပဲမှန်တယ်လို့ အမြဲထင်ပြီး စည်းမျဉ်းတွေကို ရှာဖွေဖို့ အာရုံမစိုက်ခဲ့ဘူး။ ကျွန်မဘေးနားမှာ ဒီလို ညီအစ်ကိုမောင်နှမတွေ ရှိရင် စည်းမျဉ်းနဲ့မညီတာ လုပ်မိတဲ့အခါ သူတို့က ကျွန်မကို တည့်မတ်ပေးနိုင်တယ်၊ ဖော်ထုတ်ပေးနိုင်တယ်။ ဒါက ကိုယ့်ကိုယ်ကိုယ် ဆင်ခြင်သုံးသပ်ဖို့၊ သမ္မာတရားကို ရှာဖွေဖို့ တွန်းအားဖြစ်စေတယ်။ အမှားမလုပ်မိအောင်၊ လမ်းကြောင်းမှားပေါ် မလျှောက်မိအောင် ရှောင်ရှားဖို့နဲ့ ကိုယ့်သဘာဝကို ပိုရှင်းရှင်းလင်းလင်း မြင်ဖို့လည်း ကူညီပေးမှာပဲ။ ဒါက ကိုယ့်တာဝန်တွေကို ကောင်းကောင်းထမ်းဆောင်ဖို့ အထောက်အကူ ဖြစ်စေမှာပါ။ အသင်းတော်အလုပ်ကို ကာကွယ်ပေးနိုင်တဲ့၊ ဂျေဒင်လိုမျိုးပေါ့။ သူမြင်တဲ့ ပြဿနာမှန်သမျှကို တိုက်ရိုက်ထုတ်ပြောပြီး ထောက်ပြပေးတဲ့သူမျိုး။ သူပြောတာတွေက တစ်ခါတလေ ကျွန်မကို အရှက်ရစေပေမဲ့ ကျွန်မတာဝန်အတွက် အထောက်အကူဖြစ်စေတယ်။ ဒီလိုလူမျိုးတွေနဲ့ ကျွန်မ ပိုပြီး ထိတွေ့ဆက်ဆံသင့်တယ်၊ ကျွန်မကို ပိုပြီး ကြီးကြပ်ခွင့်၊ သတိပေးခွင့် ပေးသင့်တယ်။ အခု ပြန်စဉ်းစားကြည့်လိုက်ရင် ဘုရားစီစဉ်ပေးတဲ့ ဒီအခြေအနေက တကယ် ကောင်းမှန်း သဘောပေါက်လိုက်တယ်။ ညီအစ်ကိုမောင်နှမတွေရဲ့ အကြံပြုချက်တွေနဲ့ ပြုပြင်တာကို လက်ခံတာက ကျွန်မတာဝန်မှာ လမ်းလွဲမှုတချို့ကို ပြန်တည့်မတ်နိုင်ရုံတင်မကဘဲ ကိုယ့်ရဲ့ ဖောက်ပြန်ပျက်စီးတဲ့ စိတ်သဘောထားကိုလည်း နားလည်မှုတချို့ ရရှိခဲ့တယ်။ ဘုရားသခင်ကို ကျွန်မ စိတ်ရင်းမှန်နဲ့ ကျေးဇူးတင်ပါတယ်။


၇၄။ ကျွန်မ လုံးဝ နောင်တရမှာမဟုတ်တဲ့ ရွေးချယ်မှုတစ်ခု

ပိုင်လု၊ တရုတ်နိုင်ငံ

ကျွန်မက လယ်ယာမြေ ထွန်ယက်လုပ်ကိုင်ပြီး အသက်မွေးတဲ့ လယ်သမားမိသားစုကနေ မွေးလာခဲ့တယ်။ ငယ်ငယ်လေးကတည်းက အဖေနဲ့ အဖိုးက ကျွန်မကို စာကြိုးစားဖို့ သင်ပေးခဲ့ကြတယ်။ တက္ကသိုလ်ကောင်းကောင်း တက်ရမှ အလုပ်ကောင်းကောင်းရမယ်၊ သူများထက် ထူးချွန်ထက်မြက်သူ ဖြစ်လာမယ်၊ ပြီးတော့ မိသားစုကို ဂုဏ်တက်စေနိုင်မယ်ဆိုပြီးတော့ပေါ့။ စကားနဲ့ရော ပုံသက်သေနဲ့ပါ သူတို့ရဲ့ သွန်သင်ဆုံးမမှုအောက်မှာ ကျွန်မ စာကို လုံ့လဝီရိယရှိရှိ လုပ်ခဲ့လို့ အမှတ်တွေ အမြဲ ကောင်းခဲ့တယ်။ အဖေက “သမီးရဲ့ ဝမ်းကွဲအစ်မဆို ပါရဂူဘွဲ့ရပြီး ပါမောက္ခဖြစ်သွားပြီ။ သူ လစာကောင်းကောင်းရသလို အရမ်းလဲ ဂုဏ်ရှိတယ်။ သမီးရဲ့ နောက်ဝမ်းကွဲတစ်ယောက်ဆိုလဲ နာမည်ကြီး တက္ကသိုလ်ကနေ ဘွဲ့ရပြီး အခု သိပ္ပံသုတေသနအလုပ် လုပ်နေတာ ခံစားခွင့်တွေ အများကြီးပဲ...” လို့ ကျွန်မကို ခဏခဏ ပြောလေ့ရှိတယ်။ ကျွန်မ စာကြိုးစားရမယ်၊ တက္ကသိုလ်ကောင်းကောင်း တက်ပြီး အလုပ်ကောင်းကောင်း ရှာရမယ်၊ အဲဒီလိုဆိုရင် ကျွန်မရော မိဘတွေပါ ဂုဏ်တက်မယ်လို့ ကျွန်မ တွေးခဲ့တယ်။ အဲဒီအချိန်တုန်းက ကျွန်မ ဘုရားသခင်ကို ယုံကြည်ပြီးသားဖြစ်ပေမဲ့ တက္ကသိုလ်ကောင်းကောင်း တက်ရဖို့၊ နောင်မှာ အလုပ်ကောင်းကောင်းရှာပြီး လူတိုင်း အားကျတာ ခံရဖို့အတွက် ကျွန်မ စာကိုပဲ လုံးဝ အာရုံစိုက်ခဲ့သလို စုဝေးပွဲတွေကို ပုံမှန် မတက်ခဲ့ဘူး။ နောက်ပိုင်းကျတော့ စာလုပ်ရတဲ့ ဖိအားများတာနဲ့ ပြိုင်ဆိုင်မှု ပြင်းထန်တာတွေကြောင့် ကျွန်မ တဖြည်းဖြည်းနဲ့ ကျန်းမာရေး ပြဿနာတွေ ခံစားလာရတယ်။ လည်ပင်းကြီးရောဂါ၊ အစာအိမ်ပြဿနာတွေနဲ့ ပြင်းထန် အစာအိမ်နဲ့အူလမ်းကြောင်း ရောင်ရမ်းတာလိုမျိုး ရောဂါတွေ တစ်ခုပြီးတစ်ခု ဖြစ်လာတာပေါ့။ ဆေးကုဖို့ ဆေးရုံသွားပေမဲ့ နာတာကျင်တာ သိပ်မသက်သာခဲ့ဘူး။ ပြီးတော့ ဆံပင်အကြီးအကျယ် ကျွတ်လာပြီး မျက်စိနဲ့ မြင်သာတဲ့အထိကို ပါးလာတာ။ အစာအိမ်နဲ့အူလမ်းကြောင်းရောင်တာကလဲ ခဏခဏ ပြန်ဖြစ်ပြီး ဝမ်းခဏခဏ ပျက်တတ်တယ်။ ဒီရောဂါတွေက ကျွန်မကို နှိပ်စက်လွန်းလို့ မခံမရပ်နိုင်အောင် ခံစားရတယ်။ မှန်ထဲမှာ ပိန်ချုံးနေတဲ့ ကိုယ့်ပုံစံကို ကြည့်ပြီး ကိုယ်ရောစိတ်ပါ ပင်ပန်းနွမ်းနယ်နေသလို ခံစားရတယ်။ ပြီးတော့ အရမ်းလဲ နာကျင်ရတယ်။ ညီအစ်ကို မောင်နှမတွေနဲ့ ဘုရားနှုတ်ကပတ်တော်တွေဖတ်ပြီး ချီးမွမ်းသီချင်းဆိုရင်းနဲ့ အတူစုဝေးခဲ့ကြတဲ့နေ့တွေကို ကျွန်မ လွမ်းမိတယ်။ အဲဒါတွေက အထူး စိတ်လက်ပေါ့ပါးပြီး လွတ်မြောက်စေတယ်လေ။ ကျွန်မ အနားယူချင်ပေမဲ့ လေးလံတဲ့ ပညာရေးဝန်ထုပ်ဝန်ပိုးက ကျွန်မကို ကိုယ်ရော စိတ်ပါ ပင်ပန်းနွမ်းနယ်စေခဲ့တယ်။ ဒီလိုအသက်ရှင်ရတာ ပင်ပန်းလွန်းတယ်လို့ တွေးမိပြီး နာကျင်မှုနဲ့ ဟာတာတာဖြစ်တာကို ကျွန်မ ခဏခဏ ခံစားရတယ်။ တစ်ခါတလေဆိုရင် အမြင့်ကနေ ခုန်ချလိုက်ပြီး ထာဝရ၊ မဆုံးနိုင်အောင် အိပ်မောကျသွားရင် ကောင်းမှာပဲလို့တောင် ကျွန်မ တွေးမိတယ်။ ဒါတွေက စာတန်ဆီက လာတဲ့ အတွေးတွေဖြစ်ပြီး ကျွန်မ မလိုက်လျောသင့်ဘူးဆိုတာ သတိပြုမိလိုက်ပါတယ်။ နောက်ပိုင်းမှာ ကျွန်မ တွေးမိတယ်။ “သူများအထက်မှာ ရပ်တည်ဖို့ဆိုတဲ့ ငါ့အိပ်မက်အတွက် ဒီနှစ်တွေအများကြီး ငါ အရမ်းကြိုးစားလုပ်ခဲ့တာ။ ကျော်ဖြတ်ဖို့ ဒီနောက်ဆုံးတစ်နှစ်ပဲ ကျန်တော့တာ။ တက္ကသိုလ်ရောက်သွားရင် ကိစ္စတွေ ပိုလွယ်ကူသွားမှာပါ။ တက္ကသိုလ်က အထက်တန်းကျောင်းလောက် စာလုပ်ရတဲ့ ဖိအားရှိမှာ မဟုတ်ဘူး။ အဲဒီကျရင် ငါ ပုံမှန် စုဝေးနိုင်မှာပါ” လို့ပေါ့။

၂၀၁၉ မှာ စက်မှုတက္ကသိုလ်ကောင်းကောင်းတစ်ခုကို ကျွန်မ ဝင်ခွင့်ရခဲ့တယ်။ ဆွေမျိုးတွေက ကျွန်မကို ဂုဏ်ပြုဖို့ ရောက်လာကြပြီး သူတို့ကလေးတွေကိုတောင် ကျွန်မကို စံနမူနာယူဖို့ ပြောကြတယ်။ ခဏလေးအတွင်းမှာပဲ မိသားစုထဲမှာ ကျွန်မက နာမည်ကြီးသွားတာပေါ့။ သတင်းကြားတော့ သူငယ်ချင်းတွေကလဲ ဂုဏ်ပြုစာတွေ ပို့ကြတယ်။ ဆွေမျိုးတွေနဲ့ သူငယ်ချင်းတွေရဲ့ ဒီလိုချီးမွမ်းတာကို ကြားတော့ ကျွန်မ အရမ်းပျော်ခဲ့တယ်။ အထက်တန်းကျောင်းနဲ့ ယှဉ်ရင် တက္ကသိုလ်မှာ စာလုပ်ရတဲ့ ဖိအားက ပိုနည်းသွားမှာဖြစ်ပြီး အားလပ်ချိန်တွေ အများကြီးရှိမှာဆိုတော့၊ ပုံမှန် စုဝေးခွင့်ရမယ်လို့ ကျွန်မ ထင်ခဲ့တာ။ ဒါပေမဲ့ ကိစ္စတွေက ကျွန်မ စိတ်ကူးသလို ဖြစ်မလာခဲ့ပါဘူး။ အတန်းတက်ရတာအပြင် အောင်လက်မှတ် စာမေးပွဲအမျိုးမျိုးကိုလည်း ဖြေဆိုခဲ့ရတဲ့အတွက် ဒီစာမေးပွဲတွေအတွက် ကြိုပြင်ဆင်တဲ့ သင်တန်းတွေကိုပါ တက်ရတာနဲ့ ကျွန်မ မကြာခဏဆိုသလို အလုပ်ရှုပ်နေခဲ့တယ်။ ခရက်ဒစ်တွေရဖို့ ကျောင်းက စီစဉ်တဲ့ လှုပ်ရှားမှုအမျိုးမျိုးမှာလဲ ကျွန်မ ပါဝင်ရသေးတော့ အချိန်ဇယားက အရမ်းကျပ်နေခဲ့တယ်။ ပြီးတော့ တရုတ်ပြည်က တက္ကသိုလ်တွေမှာ ဘုရားသခင်ကို ယုံကြည်တာ ခွင့်မပြုဘူးဆိုတော့ ကျွန်မ တိတ်တဆိတ် စုဝေးခဲ့ရတယ်။ ကျွန်မ နည်းနည်း ဘောင်ခတ်ခံရသလို ခံစားရပြီး အသိခံရမှာကို အမြဲ ကြောက်နေခဲ့ရတယ်။ နောက်ပိုင်းမှာ အသင်းတော်ကို ရောက်လာတဲ့ လူသစ်တွေ အများကြီးရှိပြီး အရေးတကြီး ရေလောင်းဖို့ လိုအပ်နေတယ်၊ ဒါကြောင့် ကျွန်မကို လေ့ကျင့်ပြီး ဒီအလုပ် လုပ်စေချင်တယ်လို့ အစ်မချန်ရှင်းက ပြောတယ်။ ကျွန်မ ကိုယ့်ဘာသာ တွေးမိတယ်၊ “ငါက စာတွေနဲ့ အလုပ်ရှုပ်နေတာ၊ ပြီးတော့ အောင်လက်မှတ် စာမေးပွဲတွေလည်း ဖြေရဦးမှာ။ တာဝန်ပါ ထမ်းဆောင်ရင် ငါ့ပညာရေးနှောင့်နှေးသွားလိမ့်မယ်။ ဘွဲ့ရဖို့ ခရက်ဒစ်တွေ မလောက်ရင် ဘယ်လိုလုပ်မလဲ။ အဲဒါဆို အလုပ်ကောင်းကောင်း ဘယ်လိုရှာမလဲ” လို့ပေါ့။ အဲဒါကို တွေးရင်းနဲ့ ကျွန်မ ငြင်းလိုက်ပြီး အမှတ်တွေရဖို့ပဲ လုံးဝ အာရုံစိုက်လိုက်တော့တယ်။ စုဝေးပွဲတွေကို ကျွန်မ တက်နေသေးပေမဲ့ စိတ်နှလုံးကို ငြိမ်ငြိမ်မထားနိုင်ခဲ့ဘူး။ ဆုတောင်းတာ၊ ဘုရားနှုတ်ကပတ်တော် ဖတ်တာတွေ နည်းသွားတယ်။ နေ့တိုင်း အတန်းတက်ပြီး အမှတ်တွေယူတဲ့ ပုံမှန်လုပ်ရိုးလုပ်စဉ်အတိုင်းပဲ လုပ်ခဲ့ပြီး အချိန်ကြာလာတော့ ရှင်းပြလို့မရတဲ့ ဟာတာတာဖြစ်မှုတစ်ခု ကျွန်မထဲမှာ ဖြစ်လာတယ်၊ ဒီလို အသက်ရှင်နေထိုင်နည်းက အဓိပ္ပာယ်မရှိဘူးလို့ ခံစားရစေတာပေါ့။ ကျွန်မ အခန်းဖော်က အပျော်အပါးလုပ်ဖို့၊ အစားကောင်းစားဖို့ ကျွန်မကို အပြင်ခေါ်သွားပေမဲ့ ကျွန်မ စိတ်နှလုံးထဲက ဟာတာတာဖြစ်တာက လုံးဝ ပျောက်မသွားခဲ့ဘူး။

ကျောင်းပိတ်ရက်မှာ အိမ်ပြန်ရောက်တော့ အလယ်တန်းကျောင်းတုန်းက အတန်းဖော် ဟယ်ရှင်းနဲ့ စုဝေးပွဲတစ်ခုမှာ တွေ့ခဲ့တယ်။ လွန်ခဲ့တဲ့ နှစ်နှစ်က သူ့ညီမလေး အထက်တန်းကျောင်းဝင်ခွင့် နှစ်ခါကျပြီး စိတ်ဖောက်ပြန်သွားတယ်လို့ ဟယ်ရှင်းက ပြောပြတယ်။ ကျွန်မ မှင်သက်သွားတယ်၊ “သူ့ညီမလေးက အရင်တုန်းက အရမ်းရွှင်လန်းတက်ကြွပြီး အကောင်းမြင်တတ်တာ၊ အခုတော့ စိတ်ပိုင်းဆိုင်ရာ မကျန်းမမာဖြစ်လာပြီပေါ့” လို့လေ။ ဒီကိစ္စက ကျွန်မအပေါ် သက်ရောက်မှုတချို့ ရှိခဲ့တယ်။ အဲဒီရက်တွေမှာ ကျွန်မ ခဏခဏ တွေးမိတယ်၊ “ဟယ်ရှင်းရဲ့ ညီမလေးဆို သူများထက် ထူးချွန်ထက်မြက်သူဖြစ်ဖို့ စာကို အရမ်းကြိုးစားခဲ့တာ။ ရလဒ်က ဒီလိုဖြစ်လာမယ်လို့ ငါ မထင်ထားခဲ့ဘူး။ တက္ကသိုလ်ဝင်ခွင့်ရဖို့ ငါ ကျွန်သဘောက်လို စာလုပ်ခဲ့တယ်၊ အခု ငါ ဆန္ဒရှိခဲ့တဲ့ တက္ကသိုလ်ကို ဝင်ခွင့်ရပြီး ဆွေမျိုးတွေနဲ့ သူငယ်ချင်းတွေရဲ့ အားကျတာကို ခံရပေမဲ့ ဘာဝမ်းမြောက်မှုကိုမှ ငါ မခံစားရသလို အတော်လေး ပင်ပန်းတယ်။ ဒီလိုလိုက်စားတာက တကယ် တန်ရဲ့လား” လို့ပေါ့။ ရက်နည်းနည်းကြာတော့ တစ်ပြည်လုံးအတိုင်းအတာနဲ့ ကိုဗစ် ဖြစ်လာပြီး ရွာတွေ၊ လမ်းတွေကို ပိတ်ပင်တာ၊ ခရီးသွားလာတာကို ကန့်သတ်တာတွေ လုပ်လာတယ်။ တက္ကသိုလ်တွေ အတန်းပိတ်တယ်၊ စက်ရုံတွေ အများကြီး ပိတ်ကုန်တယ်၊ ကျွန်မလည်း ကျောင်းတက်လို့ မရတော့ဘူး။ ဒါကြောင့် အသင်းတော်မှာ ကျွန်မ ပုံမှန် စုဝေးပြီး ကိုယ့်တာဝန်တွေကို စထမ်းဆောင်ခဲ့တယ်။ ဘုရားနှုတ်ကပတ်တော်တွေကို ပိုဖတ်ဖြစ်လာတော့ သမ္မာတရားတချို့ကို ကျွန်မ တဖြည်းဖြည်း နားလည်လာတယ်။ တစ်နေ့မှာ ဘုရားသခင်ဆီက ဒီနှုတ်ကပတ်တော်တွေကို ကျွန်မ ဖတ်လိုက်ရတယ်။ “မိမိ၏တာဝန်ကို လုပ်ဆောင်ရာ၌ အဓိက လူအမျိုးအစား နှစ်မျိုးရှိသည်။ တစ်ဦးမှာ မိမိကိုယ်ကို ဘုရားသခင်အတွက် စိတ်ရင်းအတိုင်း အသုံးခံသောသူဖြစ်ကာ၊ နောက်တစ်ဦးမှာ မိမိအတွက် ထွက်ပေါက်တစ်ခုကို အမြဲဖွင့်ထားသောသူမျိုး ဖြစ်သည်။ မည်သည့်လူစားမျိုးကို ဘုရားသခင် အသိအမှတ်ပြုပြီး ကယ်တင်မည်ဟု သင်တို့ထင်ကြသနည်း။ (ဘုရားသခင်အတွက် စိတ်ရင်းအတိုင်း မိမိကိုယ်ကို အသုံးခံသောသူတို့ ဖြစ်ကြသည်။) ဘုရားသခင်သည် သူ့အတွက် မိမိကိုယ်ကို စိတ်ရင်းအတိုင်း အသုံးခံသော လူတို့ကို ရယူလိုသည်။...ယခုပင် သင့်တာဝန်ကို သင်လုပ်ဆောင်ရင်း သင်တို့၏ ဝါသနာများနှင့် စွမ်းရည်များမှာ တိုးတက်လာသည်။ ထို့အပြင် သင်တို့သည် ဤအချိန်အတောအတွင်း ဖန်ဆင်းခံတစ်ဦးအနေဖြင့် သင်တို့၏ တာဝန်ကို သင်တို့လုပ်ဆောင်ရင်း သမ္မာတရားကို နားလည်ပြီး အသက်တာ၏ မှန်ကန်သောလမ်းပေါ်သို့ ဝင်ရောက်နိုင်စွမ်း ရှိမည်ဖြစ်သည်။ ပျော်ရွှင်စရာအဖြစ်၊ ကောင်းသောကြမ္မာပေတည်း။ ယင်းကို သင်မည်သို့ပင် ကြည့်ပါစေ ယင်းက ဆုံးရှုံးမှုမဟုတ်ပါ။ သင်တို့သည် ဘုရားသခင်နောက် လိုက်နေရင်း အပြစ်တည်နေရာများမှ မိမိကိုယ်ကို ကင်းကွာစေပြီး ဆိုးယုတ်သောလူအုပ်စုများဖြင့် ခပ်ကင်းကင်းနေလော့။ အနည်းဆုံးအနေဖြင့် သင့်စိတ်ကူးများနှင့် နှလုံးသားတို့သည် စာတန်၏ ဖောက်ပြန်ပျက်စီးမှုနှင့် နင်းခြေခြင်းကို ဆက်၍ ခံစားရတော့မည် မဟုတ်ချေ။ စင်ကြယ်သော နယ်မြေတစ်ခုသို့ သင်ရောက်လာခဲ့ပြီ၊ ဘုရားသခင်ရှေ့မှောက် ရောက်လာခဲ့ပြီ။ ဤသည်မှာ ဧရာမ ကံကောင်းခြင်းမဟုတ်သလော။ လူတို့သည် ယခုပစ္စုပ္ပန်အထိ တစ်ခေတ်ပြီးတစ်ခေတ် လူဝင်စားလာကြပြီး သူတို့၌ ထိုသို့သော အခွင့်အရေးများ အဘယ်မျှရှိသနည်း။ နောက်ဆုံးသောကာလထဲ၌ မွေးဖွားသော လူတို့သာလျှင် ဤအခွင့်အရေးကို ရရှိကြသည် မဟုတ်လော။ ယင်းက ကြီးမားသော အရာတစ်ခုပင်တည်း။ ယင်းက ဆုံးရှုံးမှုကိစ္စရပ်တစ်ခု မဟုတ်၊ အကြီးမားဆုံးသော ကံကောင်းခြင်းပင်ဖြစ်သည်။ သင်အလွန်ပျော်ရွှင်သင့်လေသည်။ ဖန်ဆင်းခံများအနေဖြင့် ဖန်ဆင်းခြင်းတစ်ခုလုံးအလယ် ကမ္ဘာမြေပေါ်က ဘီလီယံအနည်းငယ်မျှသော လူတို့အကြား ဖန်ဆင်းခံများအဖြစ် မိမိတို့၏ ပင်ကိုလက္ခဏာများထဲ၌ ဖန်ဆင်းရှင်၏ လုပ်ဆောင်ချက်များကို သက်သေခံရန်၊ ဘုရားသခင်၏အလုပ်ထဲတွင် မိမိတို့၏ တာဝန်နှင့် ဝတ္တရားများကို လုပ်ဆောင်ရန် အခွင့်အရေးကို ရရှိသောသူ လူမည်မျှရှိသနည်း။ မည်သူသည် ထိုသို့သော အခွင့်အရေးမျိုးရှိသနည်း။ ထိုသို့သောလူများစွာရှိသလော။ အလွန်နည်းသောသူတို့သာ ရှိ၏။ အချိုးအဆမှာ အဘယ်နည်း။ လူတစ်သောင်းမှာ တစ်ယောက်လော။ မဟုတ်ပါ၊ ထို့ထက်ပင် ပိုနည်း၏။ အထူးသဖြင့် တာဝန်ကို လုပ်ဆောင်ရန် သင်တို့ လေ့လာဆည်းပူးထားသည့် သင်တို့၏ စွမ်းရည်များနှင့် အသိပညာကို အသုံးချနိုင်သော သင်တို့သည် လွန်စွာမှပင် ကောင်းချီးခံစားရသည် မဟုတ်လော။ သင်သည် လူတစ်ဦးကို သက်သေခံခြင်းမဟုတ်သည့်အပြင် သင်လုပ်သည့်အရာသည် သက်မွေးမှုလုပ်ငန်းတစ်ခု မဟုတ်။ သင်အစေခံသောသူသည် ဖန်ဆင်းရှင်ဖြစ်၏။ ဤသည်ကား အလှပဆုံးနှင့် အဖိုးအထိုက်ဆုံး အရာတည်း။ သင်တို့ ဂုဏ်မယူသင့်သလော။ (ဂုဏ်ယူသင့်ပါသည်။) တာဝန်ကို လုပ်ဆောင်ရင်း၊ သင်တို့သည် ဘုရားသခင်၏ ရေလောင်းခြင်းနှင့် ထောက်ပံ့ပေးခြင်းကို ရရှိကြသည်။ ထိုသို့သော ကောင်းမွန်သည့် ပတ်ဝန်းကျင်နှင့် အခွင့်အရေးဖြစ်၍ သင်သည် မည်မည်ရရ ဘာတစ်ခုမျှ မရရှိပါက၊ သမ္မာတရားကို မရရှိပါက သင့်ဘဝတစ်လျှောက်လုံး နောင်တရနေမည် မဟုတ်လော။ သို့ဖြစ်၍ သင်တို့သည် တာဝန်ကို လုပ်ဆောင်ရန် အခွင့်အရေးကို အမိအရ ယူရမည်ဖြစ်ပြီး ယင်းအား သင့်ကို လွန်မသွားစေနှင့်။ တာဝန်ကို လုပ်ဆောင်ရင်း သမ္မာတရားကို အသည်းအသန် လိုက်စားပြီး ရယူလော့။ ဤသည်မှာ သင်လုပ်ဆောင်နိုင်သော အဖိုးထိုက်ဆုံးအရာ၊ အဓိပ္ပာယ်ရှိဆုံးသော ဘဝပင်ဖြစ်သည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောဆွေးနွေးချက်များ၊ မိမိ၏ စိတ်နှလုံးကို ဘုရားသခင်အား ပေးအပ်ခြင်းအားဖြင့် သမ္မာတရားကို ရရှိနိုင်သည်) ဘုရားနှုတ်ကပတ်တော်တွေကနေ ဘုရားသခင်အတွက် စိတ်ရင်းမှန်နဲ့ ကိုယ့်ကိုယ်ကိုယ် အသုံးခံတဲ့သူတွေကိုပဲ ကိုယ်တော်က အသိအမှတ်ပြုမှန်း ကျွန်မ နားလည်သွားတယ်။ ဖန်ဆင်းခံတစ်ယောက်အနေနဲ့ ကိုယ့်တာဝန်ကို ထမ်းဆောင်ပြီး သမ္မာတရားရဖို့ ကြိုးစားတာက မင်္ဂလာအရှိဆုံးနဲ့ တန်ဖိုးအရှိဆုံး အလုပ်ပဲ။ ကျွန်မက ဖန်ဆင်းခံ အသေးအမွှားလေး တစ်ယောက်ပဲ ဖြစ်ပေမဲ့ ကမ္ဘာမှာရှိတဲ့ လူသန်းပေါင်းများစွာထဲမှာ ဘုရားသခင်ရဲ့ နောက်ဆုံးသော ကာလ အမှုတော်ကို လက်ခံဖို့ ကျွန်မ အခွင့်ထူးရခဲ့တယ်၊ ကိုယ်တော်ရဲ့ နှုတ်ကပတ်တော်တွေနဲ့ ရေလောင်းပြီး ထောက်ပံ့ပေးတာ ခံရတယ်၊ ဘုရားသခင်ရဲ့ အိမ်တော်မှာ တာဝန်တွေ ထမ်းဆောင်ပြီး ဘုရားသခင်ရဲ့ ဧဝံဂေလိတရား ဖြန့်ဝေတဲ့အလုပ်မှာ ကိုယ့်ရဲ့အားထုတ်မှုတွေနဲ့ ပံ့ပိုးခွင့်ရတယ်ဆိုတာကို ကျွန်မ တွေးမိတယ်။ ဒါတကယ်ပဲ ဘုရားက ကျွန်မကို ပြုစုပျိုးထောင်ပေးနေခဲ့တာပဲ။ အရင်တုန်းက ကျွန်မဟာ သူများထက် ထူးချွန်ထက်မြက်သူဖြစ်ဖို့နဲ့ လူတွေ အားကျတာခံရဖို့ကိုပဲ အာရုံစိုက်ခဲ့ပြီး၊ ကျွန်မရဲ့ အချိန်နဲ့ ခွန်အားအားလုံးကို စာလုပ်တဲ့အထဲမှာပဲ ပုံအောထားခဲ့တဲ့အပြင် ကျွန်မရဲ့ ယုံကြည်ခြင်းကို အလေးမထားခဲ့ဘူး။ လူသစ်တွေကို ရေလောင်းဖို့ လေ့ကျင့်ပေးမလို့ အစ်မချန်ရှင်းက မေးတုန်းက ကျွန်မ ငြင်းခဲ့တယ်။ ဒါပေမဲ့ ဘုရားသခင်က အဲဒါကို အပြစ်မမှတ်ခဲ့ဘဲ ကျွန်မရဲ့ တာဝန်တွေကို ထမ်းဆောင်ဖို့ နောက်ထပ် အခွင့်အရေးတစ်ခု ပေးခဲ့တယ်။ ကျွန်မ အဲဒါကို ကောင်းကောင်း တန်ဖိုးထားဖို့ လိုအပ်ခဲ့တာပေါ့။ အဲဒီနောက်မှာ ကျွန်မ ကိုယ့်တာဝန်တွေကို အလေးအနက်ထားခဲ့ပြီး ဘယ်လို ကောင်းကောင်း ထမ်းဆောင်ရမလဲဆိုတာ စဉ်းစားခဲ့တယ်။ တာဝန်တွေ ထမ်းဆောင်နေတုန်းမှာ ဖောက်ပြန်ပျက်စီးမှုကို ကျွန်မ အတော်လေး ထုတ်ဖော်မိခဲ့တယ်။ ညီအစ်မတွေဆီက လမ်းပြ၊ ကူညီမှုတွေနဲ့ ကျွန်မရဲ့ ဖောက်ပြန်ပျက်စီးတဲ့ စိတ်သဘောထားတွေနဲ့ပတ်သက်ပြီး နားလည်မှုတချို့ ရရှိခဲ့တယ်။ ကျွန်မ တစ်ခါမှ မကြုံဖူးတဲ့ တည်ငြိမ်မှု၊ ငြိမ်သက်မှု၊ စိတ်သက်သာရာရမှုနဲ့ လွတ်လပ်မှု ခံစားချက်တစ်ခုကို ခံစားခဲ့ရတယ်။ နေ့ရက်တိုင်းက စိတ်ကျေနပ်စရာဖြစ်ခဲ့ပြီး၊ ဘုရားသခင်ရဲ့ အိမ်တော်မှာ ထာဝရ တာဝန်ထမ်းဆောင်သွားဖို့ ကျွန်မ မျှော်လင့်ခဲ့တယ်။

ဒါပေမဲ့ ကောင်းတဲ့အချိန်တွေက တာရှည်မခံခဲ့ဘူး။ စက်တင်ဘာလကျရင် ကျောင်းပြန်ဖွင့်မယ်ဆိုတာနဲ့ ကပ်ရောဂါကြောင့် ကျောင်းပြန်ဖွင့်ပြီးရင် ကျောင်းက အလုံပိတ် စီမံခန့်ခွဲမှုစနစ်ကို ကျင့်သုံးမှာဖြစ်ပြီး ဘယ်သူမှ ကျောင်းဝင်းထဲကနေ ထွက်ခွင့်ရမှာ မဟုတ်ဘူးဆိုတာတွေကို ကျောင်းအတိုင်ပင်ခံက အသိပေးလာတယ်။ သတင်းရရချင်းပဲ ကျွန်မ ရုတ်တရက် စိတ်ဆင်းရဲသွားတယ်။ “ကျောင်းက အလုံပိတ် စီမံခန့်ခွဲမှုစနစ်ကို ကျင့်သုံးတော့မယ်ဆိုတော့ ကျောင်းပြန်ဖွင့်ပြီးရင် ငါ ကျောင်းဝင်းထဲကနေ ထွက်လို့ရတော့မှာ မဟုတ်ဘူး၊ အဲဒီတော့ ငါ စုဝေးနိုင်မှာ မဟုတ်သလို တာဝန်တွေလည်း ထမ်းဆောင်နိုင်တော့မှာ မဟုတ်ဘူး။ ပြီးတော့ ဘုရားမဲ့ဝါဒ အတွေးအခေါ်တွေ ရိုက်သွင်းခံရဦးမယ်။ ငါ့ရဲ့ယုံကြည်ခြင်းမှာ အခြေခံအုတ်မြစ် ပေါ့တန်နေသေးပြီး ငါ့ရဲ့ ဝိညာဉ်ရင့်ကျက်မှုကလည်း အားနည်းတယ်။ ဒီလိုဝန်းကျင်မျိုးမှာ ငါ ခိုင်ခိုင်မာမာ ရပ်တည်နိုင်ပါ့မလား” လို့ပေါ့။ အဲဒါကြောင့် ကျွန်မ ကျောင်းမသွားချင်တော့ဘူး။ ဒါပေမဲ့ နောက်တော့ ကျွန်မတွေးမိတယ်။ “ငါသာ ကျောင်းမသွားရင် အဖေနဲ့ အဖိုးက ငါ့ကို သေချာပေါက် အရမ်းစိတ်ပျက်ကြမှာ။ ဆွေမျိုးတွေနဲ့ သူငယ်ချင်းတွေက ငါ့ကို အထင်ကြီးကြတော့မှာ မဟုတ်သလို ငါ့ကို လှောင်တောင် လှောင်ကြဦးမယ်။ ဒါပေမဲ့ ငါ ကျောင်းသွားရင် စုဝေးနိုင်မှာ မဟုတ်သလို တာဝန်တွေလည်း လုပ်နိုင်မှာ မဟုတ်ဘူး။ အခု ကပ်ရောဂါက နေရာတိုင်း ပြန့်နှံ့နေပြီး ကပ်ဘေးတွေက ပိုပြင်းထန်လာနေတယ်၊ ဘုရားရဲ့အမှုတော်က အဆုံးသတ်ခါနီးနေပြီ။ ဘုရားသခင်ရဲ့ အမှုတော် ပြီးသွားလို့ ငါ သမ္မာတရား မရသေးရင်၊ ကပ်ဘေးတွေထဲ ငါ ကျသွားမှာ မဟုတ်လား။ ဒါပေမဲ့ ငါ့ပညာရေးကို စွန့်လွှတ်လိုက်ရင် နှစ်နဲ့ချီတဲ့ ငါရဲ့အားထုတ်မှုတွေအားလုံး အလကားဖြစ်သွားမှာ မဟုတ်လား” လို့ပေါ့။ ဒါကို စဉ်းစားတဲ့အခါ၊ ကျွန်မ အရမ်း စိတ်သောကရောက်ပြီး ဘာရွေးရမှန်းလဲ မသိခဲ့ဘူး။ အဲဒီအချိန်မှာ ခေါင်းဆောင်က ကျွန်မကို ဆက်သွယ်ပြီး ပြောတယ်၊ “အခု ဧဝံဂေလိတရားက အများကြီး ပြန့်ပွားနေပြီး ပိုပိုများတဲ့ လူတွေက ဘုရားသခင်ရဲ့ အမှုတော်ကို လက်ခံနေကြတယ်၊ အသင်းတော်က ရေလောင်းတဲ့သူတွေ အရေးတကြီး လိုအပ်နေလို့ ညီမကို လူသစ်တွေ ရေလောင်းစေချင်တယ်။ ညီမ လုပ်ချင်စိတ် ရှိလား” တဲ့။ အဲဒီတုန်းက ကျွန်မ တော်တော်လေး ကြံရာမရဖြစ်သွားတယ်။ အဲဒီနောက်မှာ နှုတ်ဆက်ခဲ့ပြီ ကျွန်မရဲ့ ဖြူစင်တဲ့ ကျောင်းတော် ဆိုတဲ့ ပြဇာတ်ကို ကျွန်မ ကြည့်ခဲ့ပြီး အဲဒီဗီဒီယိုထဲမှာ ကိုးကားထားတဲ့ ဘုရားနှုတ်ကပတ်တော်တစ်ပိုဒ်ကို တွေ့ခဲ့တယ်။ “စာတန်သည် လူတို့၏ အတွေးများကို ထိန်းချုပ်ရန်အတွက် ကျော်ကြားမှုနှင့် အကျိုးအမြတ်ကို အသုံးပြုပြီး လူတို့အား ဤအရာနှစ်ခုမှလွဲ၍ အခြားမည်သည့်အရာကိုမျှ မတွေးစေရန် လုပ်ဆောင်သည်။ ပြီးလျှင် ကျော်ကြားမှုနှင့် အကျိုးအမြတ်အတွက် ရုန်းကန်စေသည်။ ကျော်ကြားမှုနှင့် အကျိုးအမြတ်အတွက် ဒုက္ခခံစေသည်။ ကျော်ကြားမှုနှင့် အကျိုးအမြတ်အတွက် အရှက်ရခြင်းကို သည်းခံပြီး လေးလံသော ဝန်ထုပ်ဝန်ပိုးများကို ခံယူစေသည်။ ကျော်ကြားမှုနှင့် အကျိုးအမြတ်အတွက် အရာရာတိုင်းကို စတေးစေသည်။ အကဲဖြတ်ချက်၊ သို့မဟုတ် ဆုံးဖြတ်ချက်တိုင်းကို ကျော်ကြားမှုနှင့် အကျိုးအမြတ်အတွက် ပြုလုပ်စေသည်။ ဤသို့ဖြင့် စာတန်သည် လူတို့အပေါ် မမြင်ရသော အချုပ်အနှောင်များထားရှိသည်။ လူတို့အပေါ်တွင် ဤအချုပ်အနှောင်များရှိသဖြင့် ၎င်းတို့သည် ချိုးဖျက်လွတ်မြောက်ရန် စွမ်းရည် သို့မဟုတ် သတ္တိလည်းမရှိပေ။ ၎င်းတို့သည် သတိမထားမိဘဲ ကြီးမားသော အခက်အခဲဖြင့် တစ်ဆင့်ချင်း လေးလံစွာ လျှောက်လှမ်းလျက် ဤအချုပ်အနှောင်များကို ထမ်းပိုးထားရသည်။ ဤကျော်ကြားမှုနှင့် အကျိုးအမြတ်အတွက် အလို့ငှာ လူသားမျိုးနွယ်သည် ဘုရားသခင်ထံမှ သွေဖည်၍ ကိုယ်တော်အား သစ္စာဖောက်ပြီး တိုး၍ ကောက်ကျစ်ဆိုးယုတ် လာကြသည်။ ဤနည်းဖြင့် မျိုးဆက်တစ်ခုပြီး တစ်ခုသည် စာတန်၏ ကျော်ကြားမှုနှင့် အကျိုးအမြတ် အကြားတွင် ဖျက်ဆီးခံကြရ၏။” (နှုတ်ကပတ်တော်၊ အတွဲ (၂)၊ ဘုရားသခင်ကို သိကျွမ်းခြင်းနှင့် စပ်လျဉ်း၍၊ အတုမရှိ ဘုရားသခင်ကိုယ်တော်တိုင် (၆)) ဘုရားနှုတ်ကပတ်တော်တွေကနေ စာတန်ဟာ လူတွေကို ဘုရားသခင်ဆီကနေ ဝေးကွာသွားအောင် မျှားခေါ်ဖို့နဲ့ ကိုယ်တော့်ကို သစ္စာဖောက်အောင် လမ်းလွဲဖို့ ကျော်ကြားမှုနဲ့ အကျိုးအမြတ်ကို အသုံးပြုမှန်း ကျွန်မ နားလည်သွားတယ်။ ငယ်ငယ်တုန်းက အဖေနဲ့ အဖိုးက “ထင်ရှားကျော်ကြားမှုရရှိခြင်း သည် သင်၏ဘိုးဘေးများအတွက် ဂုဏ်အသရေ ယူဆောင်လာသည်” ဆိုတာနဲ့ “လူတို့ထဲမှ အကြီးမြတ်ဆုံးသောသူ ဖြစ်လာရန်အတွက် အကြီးမားဆုံးသော အခက်အခဲများကို ခါးစည်းခံရမည” ဆိုတာတွေ ကျွန်မကို သင်ပေးခဲ့တာတွေကို ပြန်သတိရတယ်။ ကျွန်မက ကျော်ကြားမှုနှင့် အကျိုးအမြတ်နဲ့ အဆင့်အတန်း လိုက်စားတာကို ဘဝရည်မှန်းချက်အဖြစ် ထားခဲ့ပြီး ကျော်ကြားမှုနှင့် အကျိုးအမြတ် ရရှိမှ၊ သူများတွေ အားကျတာခံရမှပဲ ဘဝက အဓိပ္ပာယ်ရှိပြီး တန်ဖိုးရှိနိုင်မယ်လို့ ယုံကြည်ခဲ့တာ။ တက္ကသိုလ်ကောင်းကောင်း တက်ရဖို့ ကျွန်မရဲ့ ကျန်းမာရေး ထိခိုက်မှာကိုတောင် မမှုခဲ့ဘူး။ စက်ရုပ်တစ်ရုပ်လို မနားတမ်း စာလုပ်ခဲ့လို့ ရောဂါအမျိုးမျိုး ဖြစ်လာခဲ့တယ်။ ရုပ်ပိုင်းဆိုင်ရာ နာကျင်မှုနဲ့ အတွင်းစိတ်က သောကတွေက ကျွန်မကို အကြီးအကျယ် စိတ်ဆင်းရဲပြီး ပင်ပန်းနွမ်းနယ်စေခဲ့တယ်။ ကျွန်မ အသက်ရှင်ချင်စိတ် ပျောက်ဆုံးခဲ့ပြီး ထာဝရ အိပ်မောကျသွားဖို့ပဲ တကယ် ဆန္ဒရှိခဲ့တယ်။ ဒါပေမဲ့ ဘွဲ့တစ်ခု၊ ကျော်ကြားမှုနဲ့ အကျိုးအမြတ် ရဖို့အတွက် ကျွန်မ အံကြိတ်ပြီး ဇွဲမလျှော့ခဲ့ဘူး။ ကျွန်မ လိုချင်တဲ့ တက္ကသိုလ်ကို ဝင်ခွင့်ရပြီးတဲ့နောက်မှာ ဘွဲ့လက်မှတ်ရဖို့နဲ့ အလုပ်ကောင်းကောင်း ရှာနိုင်ဖို့အတွက် အမှတ်တွေရဖို့ပဲ ကျွန်မ ခေါင်းမဖော်တမ်း လုပ်ပြီးတော့ ဘုရားသခင်နဲ့ ပိုပြီး ဝေးကွာသွားခဲ့တယ်။ စုဝေးပွဲတွေကို ဟန်ပြပဲ ကျွန်မ တက်ခဲ့ပြီး ဆုတောင်းတာတွေ၊ ဘုရားနှုတ်ကပတ်တော် ဖတ်တာတွေ နည်းသွားတယ်။ ကျော်ကြားမှုနဲ့ အကျိုးအမြတ်က ကျွန်မအပေါ် စာတန်ထားတဲ့ မမြင်ရတဲ့ အချုပ်အနှောင်တစ်ခုလို ဖြစ်ခဲ့တယ်၊ ကျွန်မရဲ့ ဆန္ဒမပါဘဲနဲ့ ကျွန်မကို ချည်နှောင်ပြီး နာကျင်စေခဲ့တယ်။ ကျော်ကြားမှုနှင့် အကျိုးအမြတ်ကို လိုက်စားရာမှာ နှစ်တွေတစ်လျှောက်လုံး ဘုရားကို ယုံကြည်တာ လျစ်လျူရှုရင်းနဲ့ ကျွန်မရဲ့ အချိန်နဲ့ ခွန်အားအားလုံးကို စာလုပ်တဲ့အထဲမှာပဲ မြှုပ်နှံထားခဲ့ပြီး ကျွန်မရဲ့ ဝိညာဉ်အသက်တာက အကြီးအကျယ် ထိခိုက်နစ်နာခဲ့တယ်။ ဒီလမ်းကြောင်းအတိုင်း ဆက်သွားရင် ဘွဲ့တစ်ခု၊ အလုပ်ကောင်းကောင်းတစ်ခု ရနိုင်ပြီး လူတွေရဲ့ အားကျတာ ခံရနိုင်ပေမဲ့ ကယ်တင်ခြင်း ခံရဖို့ အခွင့်အရေး ဆုံးရှုံးသွားရင် ဘာအကျိုးရှိမှာလဲ။ အခု ကပ်ရောဂါက နေရာတိုင်း ပြန့်နှံ့နေပြီး ကူးစက်ခံရသူ အရေအတွက်က နေ့တိုင်း တိုးလာနေသလို လူအများကြီး သေကုန်ကြပြီ။ အရာရှိတချို့တောင် ကူးစက်ခံနေရတယ်။ လူတစ်ယောက်က ဘယ်လောက်တောင် ချမ်းသာပါစေ၊ ကျော်ကြားပါစေ၊ ဗိုင်းရပ်စ် ကူးစက်ခံရရင် သေမှာပဲလေ။ ကျော်ကြားမှု၊ အကျိုးအမြတ်နဲ့ အဆင့်အတန်းကို လိုက်စားတာက ဘာတန်ဖိုး၊ ဘာအဓိပ္ပာယ်မှ မရှိဘူးဆိုတာ ကျွန်မ သဘောပေါက်လိုက်တယ်။ သမ္မာတရားကို လိုက်စားတာကပဲ ကယ်တင်ခြင်းအတွက် မျှော်လင့်ချက် ပေးတာပါ။

ဗီဒီယိုထဲမှာ နောက်ထပ် ဘုရားနှုတ်ကပတ်တော်တစ်ပိုဒ်ကို ကျွန်မ တွေ့ခဲ့တယ်။ “နောက်ဆုံးသောကာလ၏ ခရစ်တော်သည် အသက် ယူဆောင်လာပြီး အဓွန့်ရှည်စွာ တည်တံ့ကာ ထာဝရတည်ရှိသော သမ္မာတရား၏ လမ်းခရီးကို ယူဆောင်လာ၏။ ဤသမ္မာတရားသည် လူသားက အသက်ရရှိသည့် လမ်းကြောင်းဖြစ်ပြီး လူသားက ဘုရားသခင်ကို သိပြီး ဘုရားသခင်၏ အသိအမှတ်ပြုခြင်းကို ခံရမည့် တစ်ခုတည်းသော လမ်းကြောင်းဖြစ်၏။ နောက်ဆုံးသောကာလ၏ ခရစ်တော်ပေးသည့် အသက်၏လမ်းခရီးကို သင်မရှာဖွေပါက ယေရှု၏ အသိအမှတ်ပြုခြင်းကို မည်သည့်အခါမျှ သင် ရရှိမည် မဟုတ်သည့်အပြင် ကောင်းကင်နိုင်ငံတော်၏ တံခါးကိုဝင်ရန် မည်သည့်အခါမျှ အရည်အချင်းပြည့်မီမည် မဟုတ်ပေ။ အကြောင်းမှာ သင်သည် သမိုင်း၏ ရုပ်သေးရုပ်ရော အကျဉ်းသားပါ ဖြစ်သောကြောင့်တည်း။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ နောက်ဆုံးသော ကာလ၏ ခရစ်တော်သည်သာ လူသားအား ထာဝရအသက်၏ လမ်းခရီးကို ပေးနိုင်သည်) “ဘုရားသခင်ရဲ့ နိုင်ငံတော်ထဲ ဝင်ရောက်ဖို့ တစ်ခုတည်းသော လမ်းကြောင်းက နောက်ဆုံးသော ကာလ ခရစ်တော်ကို လက်ခံဖို့ပဲ။...ယုံကြည်ခြင်းမှာ သမ္မာတရားကို နားလည်ဖို့နဲ့ ကယ်တင်ခြင်းရဖို့ဆိုတာ ရိုးရှင်းတဲ့ ကိစ္စတွေ မဟုတ်ဘူး။ ယုံကြည်လိုက်တာနဲ့ ကယ်တင်ခြင်း ရသွားသလိုမျိုး မဟုတ်ဘူး။...ကပ်ဘေးတွေက ပိုတိုးပွားလာနေပြီး ငါတို့က ကျောင်းတက်နေတုန်းပဲ။ ငါတို့ ဘွဲ့ရမှပဲ ဧဝံဂေလိတရား ဝေငှပြီး သက်သေခံနိုင်မှာ။ အဲဒါကို ဘုရားသခင်နောက်လိုက်တာလို့ သတ်မှတ်လို့ရပါ့မလား” လို့ ဇာတ်ဆောင်က မိတ်သဟာယပြုခဲ့တယ်။ အဲဒါကို ကြားပြီးတဲ့နောက်မှာ ကျွန်မ အရမ်းတို့ထိခံရတယ်။ “ဘုရားသခင်ရဲ့ နောက်ဆုံးသော ကာလ အမှုတော်ကို လက်ခံပြီး သမ္မာတရားရဖို့ လိုက်စားမှပဲ လူတစ်ယောက်က ကယ်တင်ခံရပြီး ရှင်ကျန်ရစ်နိုင်မှာ။ ငါက စာလည်းသင်၊ ဘုရားသခင်ကိုလည်း ယုံကြည်ပေမဲ့ ကိုယ့်တာဝန်တွေကို မထမ်းဆောင်ရင် ဘုရားသခင်ရဲ့ စစ်မှန်တဲ့ နောက်လိုက်တစ်ယောက်လို့ သတ်မှတ်လို့ရပါ့မလား။ ဒီအတိုင်းသာ ဆက်သွားရင် ငါ ဘာမှမရဘဲ ပြီးဆုံးသွားမှာ မဟုတ်ဘူးလား” လို့ပေါ့။ ပြီးတော့ ဘုရားသခင်ရဲ့ ဒီနှုတ်ကပတ်တော်တွေကို ကျွန်မ ဖတ်ခဲ့တယ်။ “အချိန်သည် နီးကပ်လာပြီး ဘုရားသခင်၏နေ့ရက်သည် ရောက်လာပြီဖြစ်သည့်အတွက် နောက်ဆုံးသောကာလ၏ အမှုသည် အားလုံးကို ယင်းတို့၏ အမျိုးအစားအလိုက် ခွဲခြားသတ်မှတ်ရန်နှင့် ဘုရားသခင်၏ စီမံခန့်ခွဲမှုအစီအစဉ်ကို အပြီးသတ်ရန်ဖြစ်သည်။ ဘုရားသခင်သည် သူ၏နိုင်ငံတော်ထဲသို့ ဝင်ရောက်သူအားလုံး တကယ့်အဆုံးတိုင် သူ့ကို သစ္စာစောင့်သိသူအားလုံးကို ဘုရားသခင် ကိုယ်တော်တိုင်၏ ခေတ်ထဲသို့ ဆောင်ကြဉ်း၏။ သို့တိုင်အောင် ဘုရားသခင် ကိုယ်တော်တိုင်၏ခေတ် မရောက်ရှိမီတွင် ဘုရားသခင်၏ အမှုသည် လူသား၏လုပ်ဆောင်ချက်များကို စစ်ဆေးရန် သို့မဟုတ် လူသား၏ဘဝကို စုံစမ်းရန် မဟုတ်ဘဲ၊ လူသား၏ပုန်ကန်မှုကို တရားစီရင်ရန်ဖြစ်၏၊ အကြောင်းမှာ ဘုရားသခင်သည် သူ၏ ပလ္လင်ရှေ့သို့ လာသူတိုင်းကို သန့်စင်ပေးမည် ဖြစ်သောကြောင့်တည်း။ ဤနေ့အထိ ဘုရားသခင်၏ ခြေလှမ်းများနောက် လိုက်လျှောက်ခဲ့သူ အားလုံးသည် ဘုရားသခင်၏ ပလ္လင်ရှေ့သို့ လာကြသူများ ဖြစ်ပြီး ထိုသို့ဖြစ်သဖြင့် ဘုရားသခင်၏ အမှုကို ယင်း၏နောက်ဆုံးအဆင့်တွင် လက်ခံသောလူ တစ်ဦးစီတိုင်းသည် ဘုရားသခင်၏ သန့်စင်စေခြင်းကို ခံရသည့်သူများ ဖြစ်ကြသည်။ တစ်နည်းအားဖြင့်ဆိုသော် ဘုရားသခင်၏အမှုကို ယင်း၏နောက်ဆုံးအဆင့်တွင် လက်ခံသူ အယောက်တိုင်းသည် ဘုရားသခင်၏ တရားစီရင်ခြင်းကို ခံရသည့်သူများဖြစ်ကြ၏။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ခရစ်တော်သည် တရားစီရင်ခြင်း အမှုကို သမ္မာတရားဖြင့် ဆောင်ရွက်၏) နောက်ဆုံးသော ကာလမှာ ဘုရားသခင်က လူတွေကို အမျိုးအစားအလိုက် ခွဲခြားပြီး လူသားမျိုးနွယ်ကို ကယ်တင်တဲ့ သူ့ရဲ့အမှုတော်ကို အဆုံးသတ်ဖိူ့အတွက် တရားစီရင်ခြင်းအမှုတော်ကို လုပ်ဆောင်ဖို့ ကြွလာတယ်ဆိုတာကို ကျွန်မ နားလည်ခဲ့တယ်။ သူ့စကားကို နားထောင်ပြီး သူ့ကို ကျိုးနွံနာခံတဲ့သူတွေ၊ သူ့အပေါ် သစ္စာရှိတဲ့သူတွေကို နောက်ထပ် လှပတဲ့ ခေတ်တစ်ခုဆီ သူ ခေါ်ဆောင်သွားမှာဖြစ်ပြီး ကိုယ့်တာဝန်တွေကို မထမ်းဆောင်တဲ့သူတွေနဲ့ သမ္မာတရား လက်တွေ့ကျမှု မရှိတဲ့သူတွေကတော့ ဘေးအန္တရာယ်တွေထဲ ကျရောက်ပြီး ဘုရားသခင်ရဲ့ ဖျက်ဆီးတာ ခံရလိမ့်မယ်။ ဘုရားသခင်ကို ယုံကြည်ပြီး ကိုယ့်တာဝန်တွေကို ထမ်းဆောင်တာ၊ ပြီးတော့ သမ္မာတရား လက်တွေ့ကျမှုထဲ ဝင်ရောက်ဖို့ သမ္မာတရားကို လိုက်စားတာကသာ အရေးအကြီးဆုံးနဲ့ အဓိပ္ပာယ်အရှိဆုံး ဖြစ်တယ်။ ဘုရားသခင်ရဲ့ အသံတော်ကို ကြားရပြီး နိုင်ငံတော် ဧဝံဂေလိတရားကို လက်ခံရတာ၊ သမ္မာတရားကို လိုက်စားပြီး ကယ်တင်ခြင်းရဖို့ အခွင့်အရေးရှိတာ ကျွန်မ ကံကောင်းခဲ့ပါတယ်။ ဒါက ဘုရားသခင်ဆီက အရမ်းကြီးမားတဲ့ ကျေးဇူးတော်ပါပဲ။ ဒါပေမဲ့ ကျွန်မက အဲဒါကို တန်ဖိုးမထားခဲ့ဘဲ ကျော်ကြားမှုနဲ့ အကျိုးအမြတ်ကို လိုက်စားဖို့ ကျွန်မရဲ့ အချိန်နဲ့ ခွန်အား အားလုံးကို အသုံးပြုခဲ့တယ်။ ကျွန်မက ဘယ်လောက်တောင် ကြောင်းကျိုးမမြင်ဖြစ်ပြီး မသိနားမလည်ဖြစ်ခဲ့လိုက်သလဲ။ အရင်တုန်းက ကျွန်မက ကျော်ကြားမှုနဲ့ အကျိုးအမြတ်ကိုပဲ အာရုံစိုက်ခဲ့ပြီး သမ္မာတရား လိုက်စားတာကို အလေးမထားခဲ့ဘူး။ ရလဒ်အနေနဲ့ ဘုရားသခင်ကို နှစ်ချီ ယုံကြည်နေခဲ့ပေမဲ့ သမ္မာတရားကို ကျွန်မ နားမလည်ခဲ့သလို ကိုယ့်ရဲ့ ဖောက်ပြန်ပျက်စီးတဲ့ စိတ်သဘောထားနဲ့ပတ်သက်ပြီး အသိပညာ နည်းပါးခဲ့တယ်။ ကပ်ရောဂါကြောင့် လွန်ခဲ့တဲ့ လနည်းနည်းလောက်က အိမ်မှာပဲ ဘုရားနှုတ်ကပတ်တော်တွေ ဖတ်ပြီး တာဝန်ထမ်းဆောင်ခဲ့တယ်။ သမ္မာတရားတချို့ကို ကျွန်မ နားလည်ခဲ့ပြီး ကိုယ့်ရဲ့ ဖောက်ပြန်ပျက်စီးတဲ့ စိတ်သဘောထားတွေနဲ့ပတ်သက်ပြီး အသိပညာတချို့ ရရှိခဲ့တယ်။ အဲဒီကာလအတောအတွင်း ရရှိခဲ့တဲ့ အကျိုးကျေးဇူးတွေက ကျွန်မကို အရမ်း အားရကျေနပ်စေခဲ့ပြီး၊ ကိုယ့်တာဝန်တွေကို ထမ်းဆောင်ဖို့ ပညာရေးကို စွန့်လွှတ်ချင်ခဲ့တယ်။ ကျောင်းထွက်ဖို့ ကျွန်မရဲ့ ဆုံးဖြတ်ချက်ကို အဖွားနဲ့ အမေ့ကို ပြောပြလိုက်တယ်။ အဖွားကတော့ အရမ်းထောက်ခံတယ်။ ဒါပေမဲ့ အမေက ကြားတော့ သူက ငိုပြီး ပြောတယ်၊ “နင့်ရဲ့ပညာရေးအတွက် ထောက်ပံ့ရတာ ငါတို့အတွက် လွယ်တာ မဟုတ်ဘူး။ အခု နင် ကျောင်းထွက်လိုက်ရင် နင့်အဖေနဲ့ အဖိုးက ဘာပြောကြမလဲ။ ဆွေမျိုးတွေနဲ့ သူငယ်ချင်းတွေ သိသွားရင် ဘယ်လိုထင်ကြမလဲ” တဲ့။ အဲဒါကို သိပြီးနောက်မှာ အစ်မကလည်း ကျွန်မကို ဖျောင်းဖျဖို့ ကြိုးစားတယ်၊ “ကျောင်းမှာ ဆယ်နှစ်ကျော်လောက် ကြိုးစားခဲ့ပြီးမှ ဒီလို ကျောင်းထွက်လိုက်တာ နောင်တမရဘူးဆိုတာ သေချာရဲ့လား” တဲ့။ သူတို့ ပြောတာတွေကို ကြားတော့ ကျွန်မ နည်းနည်း စိတ်မကောင်းဖြစ်ရတယ်။ တက္ကသိုလ်တက်ရဖို့ ကျွန်မ အများကြီး ပေးဆပ်ခဲ့တာ။ အခု ကျွန်မ ကျောင်းထွက်လိုက်ရင် ကျွန်မ ကြိုးစားခဲ့တဲ့ ဆယ့်လေးနှစ်တာနဲ့ မိဘတွေရဲ့ အပင်ပန်းခံ ကြိုးပမ်းအားထုတ်တာတွေက အလကားဖြစ်မသွားဘူးလား။ ဒါ့အပြင် ကျွန်မ ကျောင်းတက်နိုင်ဖို့ မိဘတွေ ထောက်ပံ့ပေးခဲ့ရတာ မလွယ်ကူခဲ့ဘူး။ ကျွန်မ တက္ကသိုလ်ကောင်းကောင်း တက်ရမယ်၊ အလုပ်ကောင်းကောင်း ရှာရမယ်၊ သူတို့ကို ပိုကောင်းတဲ့ ဘဝတစ်ခု ပေးနိုင်မယ်၊ ပြီးတော့ သူတို့ကို ဂုဏ်တက်စေမယ်လို့ သူတို့က မျှော်လင့်နေခဲ့တာလေ။ ကျွန်မ ကျောင်းထွက်ပြီး တာဝန်ထမ်းဆောင်ရင် သူတို့ သေချာပေါက် နှလုံးကွဲပြီး စိတ်ပျက်ကြမှာ။ အဲဒါက ဘယ်လောက်တောင် ကျေးဇူးကန်းရာ ကျလိုက်မလဲ။ မိဘတွေကို ဝမ်းနည်းအောင် ကျွန်မ မလုပ်ချင်ပေမဲ့ ဒီလိုဘဝမျိုးကလည်း ကျွန်မ လိုချင်တဲ့အရာ မဟုတ်ဘူး။ ကျွန်မ စိတ်ထဲ အရမ်း ဗျာများပြီး နာကျင်ရလို့ ဘုရားသခင်ဆီ ဆက်ပြီး ဆုတောင်းခဲ့တယ်၊ “အို ဘုရားသခင်၊ အခုအချိန်မှာ ကျွန်မ အရမ်း စိတ်သောကရောက်နေပါတယ်။ ကိုယ်တော်ရဲ့ ရည်ရွယ်ချက်ကို နားလည်ပြီး မှန်ကန်တဲ့ ရွေးချယ်မှု လုပ်နိုင်ဖို့ ကျွန်မကို လမ်းပြတော်မူပါ” လို့ပေါ့။

နောက်ပိုင်းမှာ ဘုရားနှုတ်ကပတ်တော်တစ်ပိုဒ်ကို ကျွန်မ ဖတ်ခဲ့တယ်။ “ဘုရားသခင်သည် ဤလူ့လောကကို ဖန်ဆင်းခဲ့ပြီး၊ အသက်ကို သူအပ်နှင်းပေးခဲ့သည့် သက်ရှိသတ္တဝါဖြစ်သော လူသားကို ထိုအထဲသို့ ခေါ်ဆောင်ခဲ့သည်။ ရလဒ်အနေဖြင့် လူသားသည် မိဘဆွေမျိုးများရှိလာပြီး တစ်ဦးတည်း မဟုတ်တော့ပေ။ လူသားသည် ဤရုပ်ဝတ္ထုကမ္ဘာကြီးကို စတင်တွေ့မြင်သည့်အချိန်မှစကာ သူသည် ဘုရားသခင်၏ ကြိုတင်ပြဋ္ဌာန်းမှု အတွင်းတွင်သာ တည်နေရန် သတ်မှတ်ခြင်းခံခဲ့ရသည်။ သက်ရှိတစ်ဦးချင်းစီတိုင်းကို အရွယ်ရောက်သူအဖြစ် ကြီးထွားလာရန် တောက်လျှောက်ပံ့ပိုးပေးသည်မှာ ဘုရားသခင်၏ ဇီဝအသက်ဖြစ်၏။ ဤဖြစ်စဉ်အတွင်းတွင် လူသားသည် ဘုရားသခင်၏ စောင့်ရှောက်မှုအောက်၌ တည်ရှိပြီး ကြီးပြင်းသည်ဟု မည်သူမျှ မခံစားရကြပေ၊ ယင်းအစား လူသားသည် မိဘများ၏ ကျွေးမွေးစောင့်ရှောက်ခြင်း ကျေးဇူးတရားအောက်တွင် ကြီးပြင်းလာပြီး သူ၏ကြီးပြင်းမှုကို သူ့အသက်၏ပင်ကိုအသိစိတ်က လှုံ့ဆော်ပေးသည်ဟု ၎င်းတို့ယုံကြည်ကြသည်။ အကြောင်းရင်းမှာ လူသားသည် သူ့အား အသက်ကို အပ်နှင်းပေးခဲ့သောသူကို မသိသောကြောင့်၊ သို့မဟုတ် ထိုအသက်သည် မည်သည့်အရပ်မှ လာသည်ကို မသိသောကြောင့် ဖြစ်သည်၊ အသက်၏ပင်ကိုအသိစိတ်က အံ့ဖွယ်တို့အား မည်ကဲ့သို့ ဖန်တီးပေးသည်ကို သာ၍ပင် မသိကြသောကြောင့်လည်းဖြစ်သည်။ လူသားသည် အစားအစာမှာ အသက်ဆက်ရန် အခြေခံဖြစ်ကြောင်း၊ ဇွဲရှိခြင်းသည် သူ့အသက်၏ တည်ရှိနေခြင်း၏ အရင်းအမြစ်ဖြစ်ကြောင်းနှင့် သူ့စိတ်ထဲရှိ ယုံကြည်မှုများသည် သူဆက်လက်ရှင်သန်နိုင်ရန် မှီခိုနေရသည့် အရင်းအနှီးဖြစ်ကြောင်းသာ သိရှိကြသည်။ ဘုရားသခင်၏ ကျေးဇူးတော်နှင့် ပံ့ပိုးမှုတို့ကို လူသားသည် လုံးဝ သတိမမူမိပေ၊ ပြီးလျှင် သူ့အပေါ် ဘုရားသခင်အပ်နှင်းပေးထားသော အသက်ကို သူဖြုန်းတီးပစ်သည်မှာ ဤနည်းဖြင့်ဖြစ်လေသည်။...ဘုရားသခင်၏ နေ့ညမပြတ် စောင့်ကြည့်ခြင်းကို ခံရသော လူသားတစ်ဦးတစ်ယောက်မျှ ကိုယ်တော့်အား ကိုးကွယ်ရန် မိမိအသိစိတ်ဖြင့် အစပြု၍ မလုပ်ဆောင်ချေ။ ဘုရားသခင်သည် မည်သည့်မျှော်လင့်ချက်မျှ မထားသော လူသားအပေါ်၌ မိမိအစီအစဉ်ရှိသည့်အတိုင်း အမှုတော်ကို ဆောင်ရွက်ရုံသာ ဖြစ်၏။ ကိုယ်တော်သည် ထိုသို့ပြုလုပ်ရခြင်းမှာ တစ်နေ့တွင် လူသားသည် သူ၏အိပ်မက်မှ နိုးထလာပြီး အသက်၏ တန်ဖိုးနှင့် အနက်အဓိပ္ပာယ်ကိုလည်းကောင်း၊ သူ့အား ကိုယ်တော် ပေးသနားတော်မူခဲ့သော အရာအားလုံးအတွက် ဘုရားသခင် ပေးဆပ်ခဲ့ရသည့် အဖိုးအခကိုလည်းကောင်း၊ လူသားသည် ကိုယ်တော့်ထံ ပြန်လည်လှည့်လာရန် ဘုရားသခင်သည် ပြင်းပြစွာ တောင့်တတော်မူသည်ကိုလည်းကောင်း ရုတ်တရက် သဘောပေါက်နားလည်လာလိမ့်မည်ဟူသော မျှော်လင့်ချက်ဖြင့် ဖြစ်ပေသည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ဘုရားသခင်သည် လူ့အသက်၏ အရင်းအမြစ်ဖြစ်သည်) လူတိုင်းက ဘုရားသခင်ရဲ့ အချုပ်အခြာအာဏာနဲ့ ကြိုတင်ပြဌာန်းထားမှုအောက်မှာ ရှိနေမှန်း ဘုရားနှုတ်ကပတ်တော်တွေကနေ ကျွန်မ နားလည်ခဲ့တယ်။ အပေါ်ယံကြည့်ရင် မိဘတွေက ကျွန်မကို ကျွေးမွေးပြုစုခဲ့သလို ထင်ရပေမဲ့ တကယ်တမ်းကျတော့ ကျွန်မရဲ့ အသက်က ဘုရားသခင်ဆီက လာတာပါ။ ဘုရားသခင်ကသာ ကျွန်မကို ထောက်ပံ့ပေးနေတာပါ ကျွန်မ မွေးဖွားရမဲ့ မိသားစုနဲ့ မိဘတွေကို စီစဉ်ပေးပြီး ကျွန်မ အသက်ရှင်ဖို့ လိုအပ်တာမှန်သမျှကို ထောက်ပံ့ပေးရင်း၊ ကျွန်မ အခုရောက်နေတဲ့နေရာဆီ တစ်ဆင့်ပြီးတစ်ဆင့် လမ်းပြပေးခဲ့တာက ဘုရားသခင်ပါပဲ။ မိဘတွေက သားသမီးတွေကို ကျွေးမွေးပြုစုတာဟာ သူတို့ရဲ့ တာဝန်တွေနဲ့ ဝတ္တရားတွေကို ဖြည့်ဆည်းတာသက်သက်ပဲဖြစ်ပြီး သူတို့ကြားမှာ အကြွေး မရှိပါဘူး။ ကျွန်မနဲ့ မိဘတွေ ပိုကောင်းတဲ့ ဘဝတစ်ခု ရဖို့နဲ့ လူတွေရဲ့ အားကျတာခံရဖို့အတွက် ကျွန်မက တက္ကသိုလ်တက်ပြီး အလုပ်ကောင်းကောင်း ရှာချင်ခဲ့တာ အမြဲတမ်းပါပဲ။ ဒီပန်းတိုင်အတွက် ဆယ်စုနှစ်တစ်ခုကျော် ကျွန်မ ကြိုးစားလုပ်ဆောင်ခဲ့တယ်။ ဒါပေမဲ့ ကျော်ကြားမှုနဲ့ အကျိုးအမြတ်ကို လိုက်စားပြီး စာတန်ရဲ့ နာကျင်စေတာ၊ နှိပ်စက်တာကို ကျွန်မ ခံရတုန်းက ကျွန်မ အနာကျင်ရဆုံးအချိန်တွေမှာ ကျွန်မဘေးနား ရှိနေခဲ့တာက မိဘတွေ မဟုတ်ဘဲ ဘုရားသခင်ပါပဲ။ ဘုရားသခင်က ကျွန်မကို စောင့်ရှောက်ပြီး ကွယ်ကာပေးနေခဲ့တယ်၊ သူ့ရဲ့ နှုတ်ကပတ်တော်တွေနဲ့ ကျွန်မကို နှစ်သိမ့်ပြီး လမ်းပြပေးနေခဲ့တယ်။ ကျွန်မ ပြန်လှည့်လာဖို့ သူ စောင့်မျှော်နေခဲ့တာ။ ဒီမှားယွင်းတဲ့ လမ်းကြောင်းမှာ ကျွန်မ မရမကသွားနေရင် ဘုရားသခင်ကို ကျွန်မ အရမ်းအကြွေးတင်မှာပဲ။ ဘုရားသခင်က ကျွန်မကို အဆက်မပြတ် ရေလောင်းပြီး ထောက်ပံ့ပေးနေခဲ့တယ်၊ ကျွန်မ အခုရောက်နေတဲ့နေရာဆီ တစ်ဆင့်ပြီးတစ်ဆင့် လမ်းပြပေးနေခဲ့တာ။ အခု ဘုရားသခင်ရဲ့ အိမ်တော်မှာ လူတွေရဲ့ ပူးပေါင်းဆောင်ရွက်မှု လိုအပ်နေတဲ့ လုပ်ငန်းဆောင်တာ အမျိုးမျိုး ရှိနေတော့ ကျွန်မက ဖန်ဆင်းခံတစ်ယောက်အနေနဲ့ ကိုယ့်ဝတ္တရားတွေကို ထမ်းရွက်ပြီး ကိုယ့်တာဝန်တွေကို ဖြည့်ဆည်းသင့်တယ်။ ဒီအရာတွေကို နားလည်ပြီးတဲ့နောက်မှာ အမေနဲ့ အစ်မကို ကျွန်မ ပြောလိုက်တယ်၊ “သမီးမှာ သမီးရဲ့ အထူးတာဝန် ရှိတယ်၊ အမေတို့ သဘောတူတူ မတူတူ သမီး ကျောင်းထွက်တော့မယ်” လို့ပေါ့။ ကျွန်မ ဘယ်လောက် စိတ်ပိုင်းဖြတ်ထားမှန်း မြင်တော့ သူတို့ ဘာမှ ထပ်မပြောကြတော့ဘူး။

အဲဒီနောက်မှာ ကျောင်းထွက်ဖို့ ဆုံးဖြတ်လိုက်တဲ့အကြောင်း အသိပေးဖို့ အတိုင်ပင်ခံဆရာဆီ ကျွန်မ စာပို့လိုက်တယ်။ အတိုင်ပင်ခံဆရာက ကျွန်မကို ဖျောင်းဖျဖို့ ကြိုးစားတယ်၊ “သေချာ ပြန်စဉ်းစားပါဦး။ ဘွဲ့ရသွားရင် မင်းမှာ ဘွဲ့လက်မှတ် ရမှာဖြစ်ပြီး အလုပ်ရှာရတာ အများကြီး ပိုလွယ်ကူသွားမှာ” တဲ့။ အဲဒါကို ကြားတော့ ကျွန်မ စိတ်နည်းနည်း ယိုင်သွားလို့ ဘုရားသခင်ဆီ ဆုတောင်းပြီး သူ့ရဲ့ နှုတ်ကပတ်တော်တွေကို သတိရခဲ့တယ်။ “နိုးထလော့၊ ညီအစ်ကိုတို့။ နိုးထလော့၊ ညီအစ်မတို့။ ငါ၏နေ့ရက်သည် ကြန့်ကြာလိမ့်မည်မဟုတ်။ အချိန်သည် အသက်ဖြစ်ပြီး၊ ဆုံးရှုံးသွားသော အချိန်ကို အဖတ်ဆယ်ဖို့ ဆိုသည်မှာ အသက်ကို ကယ်တင်ဖို့ဖြစ်၏။ အချိန်သည် အလှမ်းမဝေးလှပေ။ အကယ်၍ သင်တို့သည် ကောလိပ် ဝင်ခွင့်စာမေးပွဲ ကျရှုံးပါက ယင်းကို တစ်ကြိမ်ပြီး တစ်ကြိမ် ပြန်လေ့လာနိုင်သည်။ သို့သော် ငါ၏နေ့ရက်သည် နောက်ထပ် ကြန့်ကြာလိမ့်မည်မဟုတ်။ အမှတ်ရကြလော့။ အမှတ်ရကြလော့။ ဤသည်တို့မှာ ငါ၏ ကြင်နာသော တိုက်တွန်းသည့် နှုတ်ကပတ်တော်များဖြစ်၏။ ကမ္ဘာကြီး၏ နိဂုံးသည် သင်တို့၏မျက်စိရှေ့တွင် ဖွင့်ဟပြီးဖြစ်ကာ ကြီးမားသော ကပ်ဘေးသည် မကြာမီ ရောက်လာတော့မည်။ မည်သည့်အရာ သာ၍ အရေးကြီးသနည်း။ သင်တို့၏ အသက်တာလော သို့မဟုတ် သင်တို့၏အိပ်စက်ခြင်း၊ သင်တို့၏အစားအသောက်နှင့် အဝတ်အစားတို့လော။ ဤအရာများကို ချိန်ဆရန် သင့်အတွက် အချိန်ကျရောက်လာလေပြီ။ နောက်ထပ် သံသယမရှိလေနှင့်။ သင်သည် ဤအရာများကို အတည်ယူရန် အလွန်ကြောက်ရွံ့နေသည် မဟုတ်လော။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ အစအဦး၌ ခရစ်တော်၏ မိန့်မြွက်ချက်များ၊ အခန်း (၃၀)) ကျွန်မရဲ့ဘွဲ့က ဘယ်လောက်ပဲ မြင့်နေပါစေ၊ ကျွန်မအလုပ်က ဘယ်လောက်ပဲ ကောင်းပါစေ၊ အဲဒါက ခဏတာပဲဖြစ်မှာဖြစ်ပြီး ကျွန်မဘဝကို လုံးဝ အကျိုးပေးမှာ မဟုတ်ဘဲ ကျွန်မရဲ့ ဂုဏ်ပကာသနကို တစ်ခဏ ဖြည့်ဆည်းပေးရုံပဲဖြစ်မယ်ဆိုတာကို သဘောပေါက်ရင်းနဲ့ ကျွန်မ ရုတ်တရက် အသိဝင်လာတယ်။ အခု ဘုရားသခင်က လူသားမျိုးနွယ်ကို ကယ်တင်ပြီး သန့်စင်ပေးတဲ့ သူ့ရဲ့အမှုတော်ရဲ့ နောက်ဆုံးအဆင့်ကို ပြုလုပ်နေတာ၊ ဒါက တစ်သက်မှာ တစ်ခါသာရတဲ့ အခွင့်အရေးပဲ။ အဲဒါကို လွတ်သွားရင် ကျွန်မ ထာဝရ နောင်တရနေတော့မှာ။ ကိုယ့်တာဝန်ကို ထမ်းဆောင်ဖို့နဲ့ သမ္မာတရားကို လေးလေးနက်နက် လိုက်စားဖို့ ဒီအခွင့်အရေးကို ကျွန်မ အရယူရမယ်။ မဟုတ်ရင် ကျွန်မရဲ့ ဘွဲ့က ဘယ်လောက် ဂုဏ်ရှိပါစေ၊ အလုပ်က ဘယ်လောက် ကောင်းပါစေ၊ ဒါမှမဟုတ် ဆွေမျိုးတွေနဲ့ သူငယ်ချင်းတွေဆီကနေ အားကျမှု ဘယ်လောက်ပဲ ရပါစေ၊ ကပ်ဘေးထဲ ကျွန်မ ကျဆင်းသွားရဦးမှာပဲလေ။ ဒါကြောင့် ကျွန်မ ဘုရားသခင်ဆီ ဆုတောင်းခဲ့တယ်၊ ကိုယ်တော့်ကို မယိမ်းမယိုင် ယုံကြည်နိုင်ဖို့နဲ့ ကိုယ့်တာဝန်တွေကို ထမ်းဆောင်နိုင်ဖို့ ယုံကြည်ခြင်းပေးပါလို့ တောင်းလျှောက်ရင်းနဲ့ပေါ့။ ဆုတောင်းပြီးတဲ့နောက်မှာ “ကျွန်မ ကျောင်းထွက်ဖို့ ဆုံးဖြတ်လိုက်ပြီ” လို့ အတိုင်ပင်ခံဆရာဆီ ပြတ်ပြတ်သားသား စာပြန်လိုက်တယ်။ ကျွန်မရဲ့ စိတ်ပိုင်းဖြတ်မှုကို မြင်တော့ အတိုင်ပင်ခံဆရာက ထပ်ပြီး မဖျောင်းဖျတော့ဘူး၊ ပြီးတော့ ကျောင်းထွက်တဲ့ လုပ်ငန်းစဉ်က ချောချောမွေ့မွေ့ပဲ ပြီးသွားတယ်။

အိတ်ဆွဲပြီး ကျောင်းတံခါးပေါက်ကနေ ထွက်လာတဲ့ အခိုက်အတန့်မှာ လေးလံတဲ့ ဝန်ထုပ်ကြီးတစ်ခု ကျွန်မရင်ထဲကနေ ပေါ့သွားသလို ခံစားလိုက်ရတယ်။ အရင်က တစ်ခါမှ မခံစားဖူးတဲ့ ပေါ့ပါးမှုနဲ့ ပျော်ရွှင်မှုကို ကျွန်မ ခံစားခဲ့ရတယ်။ အဲဒီနောက်မှာ ကျွန်မ တာဝန်ထမ်းဆောင်ဖို့ အသင်းတော်ကို ရောက်လာပြီး ဘုရားနှုတ်ကပတ်တော် ဖတ်ဖို့၊ ကိုယ်တော်နဲ့ ပိုနီးကပ်ဖို့ အချိန်ပိုရလာတယ်။ ဘုရားသခင် စီစဉ်ပေးတဲ့ ဝန်းကျင်အမျိုးမျိုးကို တွေ့ကြုံရတာကတစ်ဆင့် ကျွန်မ သမ္မာတရားနဲ့ပတ်သက်တဲ့ နားလည်မှုတချို့ ရရှိခဲ့တယ်၊ ဘုရားသခင်ကို ယုံကြည်ခြင်းရဲ့ စစ်မှန်တဲ့ အဓိပ္ပာယ်၊ အသက် ဝင်ရောက်မှုကို ဘယ်လို လိုက်စားရမယ်၊ ဖောက်ပြန်ပျက်စီးတဲ့ စိတ်သဘောထားကို ဘယ်လို ဖြေရှင်းရမယ် စတာတွေကို သင်ယူခဲ့ရတယ်။ ကျွန်မစိတ်နှလုံးက အထူးတလည် လင်းလက်သွားတာပေါ့။ နေ့ရက်တိုင်းက အားရကျေနပ်စရာကောင်းတယ်လို့ ခံစားရပြီး ကျွန်မစိတ်နှလုံးက အထူး ငြိမ်သက်၊ ပျော်ရွှင်ရတယ်။ ကျွန်မမှာ ရှိခဲ့တဲ့ ရောဂါတချို့တောင်မှ သတိမထားမိဘဲ တဖြည်းဖြည်း ပျောက်ကွယ်သွားတယ်။ နှစ်သစ်ကူးလို့ အိမ်ပြန်တဲ့အခါ အရင်က အတန်းဖော်တွေ စာလုပ်တာ၊ အောင်လက်မှတ် စာမေးပွဲအမျိုးမျိုး ဖြေတာ၊ လှုပ်ရှားမှုအမျိုးမျိုးမှာ ပါဝင်တာတွေနဲ့ နေ့တိုင်း အလုပ်ရှုပ်နေကြတာကို ကျွန်မ တွေ့ရတယ်။ သူတို့က ကျော်ကြားမှုနှင့် အကျိုးအမြတ်ကို လိုက်စားတာကို ဘဝရည်မှန်းချက်အဖြစ် ထားပြီး အဲဒါတွေအတွက် မမောနိုင်မပန်းနိုင် ကြိုးစားနေကြပေမဲ့ သူတို့ ဘယ်ကလာတယ်၊ နောက်ဆုံး ဘယ်ကို သွားရမယ်၊ လူတွေ ဘာလို့ အသက်ရှင်နေရတယ် စတာတွေကိုတောင် သူတို့ မသိကြဘူး။ သူတို့က သနားစရာကောင်းတဲ့ ဘဝတွေကို ရှင်သန်နေကြတာ။ အဲဒီတုန်းကသာ ကျွန်မ ကျောင်းမထွက်ခဲ့ရင် ကျွန်မလဲ သူတို့ထဲက တစ်ယောက် ဖြစ်နေမှာ။ ကျောင်းထွက်ပြီး တာဝန်ထမ်းဆောင်ဖို့ ဘုရားသခင်ရဲ့ အိမ်တော်ကို လာဖို့ ရွေးချယ်ခဲ့တာ ကျွန်မ အရမ်းပျော်တယ်၊ အဲဒါက ကျွန်မ ပြုလုပ်ခဲ့သမျှထဲမှာ အမှန်ကန်ဆုံး ဆုံးဖြတ်ချက်ပဲ၊ ပြီးတော့ ကျွန်မ ဘယ်တော့မှ နောင်တရမှာ မဟုတ်ဘူး။


၇၅။ ကျွန်မရဲ့ ခရီးပန်းတိုင်က ဘောင်ခတ်တာကို ကျွန်မ မခံရတော့ပါ

လီယိရှန်၊ တရုတ်နိုင်ငံ

ဘုရားသခင်ကို ကျွန်မ စပြီးယုံကြည်ခဲ့တုန်းက၊ ကျွန်မ အရမ်း စိတ်အားထက်သန်ခဲ့တယ်။ နှစ်လလောက်ကြာတော့ အထွေထွေတာဝန်တွေ ကျွန်မ စလုပ်ခဲ့တယ်။ နောက်ပိုင်းကျတော့ ဧည့်ခံတဲ့တာဝန်ကို ယူခဲ့တယ်။ တာဝန်အမျိုးမျိုးနဲ့ အလုပ်ရှုပ်နေပေမဲ့၊ ပင်ပန်းဆင်းရဲတာတွေနဲ့ပတ်သက်ပြီး ကျွန်မ ဘယ်တော့မှ မညည်းညူခဲ့ဘူး။ ကယ်တင်ခြင်းရဖို့ဆိုရင် ကောင်းမှုတွေ ပိုပြင်ဆင်ရမယ်၊ ကျွန်မတာဝန်တွေမှာ ပိုဒုက္ခခံပြီး အဖိုးအခပေးဆပ်ရမယ်လို့ ကျွန်မ ယုံကြည်ခဲ့တာကိုး။ နှစ်နှစ်ကြာပြီးတော့ ၂၀၀၇ ခုနှစ်မှာ အသင်းတော်ခေါင်းဆောင်အဖြစ် ကျွန်မ ရွေးချယ်ခံရတယ်။ ကျွန်မ ပိုကြိုးစားအားထုတ်ခဲ့ပြီး ကိုယ့်ကိုယ်ကိုယ် ပိုအသုံးခံခဲ့တယ်။ ကျွန်မက စက်ဘီးမစီးတတ်တော့ သွားလာရမလွယ်တဲ့ နေရာတွေမှာရှိတဲ့ စုဝေးပွဲတွေကို လမ်းလျှောက်သွားရတယ်။ မပင်ပန်းခဲ့ပါဘူး။ အားအင်တွေ အများကြီးရှိနေသလိုပဲ။ ကျွန်မရဲ့ ကြိုးစားမှုတွေကို ဘုရားသခင် စောင့်ကြည့်နေတယ်၊ နောင်ကျရင် ကျွန်မရဲ့ ပေးဆပ်မှုတွေကို ဘုရားသခင်က ကောင်းမွန်တဲ့ ပန်းတိုင်တစ်ခုနဲ့ ဆုချမယ်လို့ ခံစားမိတယ်။ နောက်ပိုင်းမှာ အသင်းတော်က ဘာတာဝန်ပဲ စီစဉ်ပေးပေး ကျွန်မ တက်တက်ကြွကြွ ပူးပေါင်းဆောင်ရွက်ခဲ့တယ်။ ကျွန်မ အသက်ကြီးလို့ တကယ့်အခက်အခဲတချို့ ရှိပေမဲ့ ဒါတွေရဲ့ ဘောင်ခတ်တာကို ကျွန်မ ဘယ်တော့မှ မခံခဲ့ရပါဘူး။

၂၀၁၇ ခုနှစ်၊ ကျွန်မ ၇၆ နှစ်ရှိတဲ့အချိန်မှာ ခေါင်းဆောင်တွေက ကျွန်မကို အသင်းတော်မှာ သန့်စင်ရေးအလုပ်လုပ်ဖို့ စီစဉ်ပေးတယ်။ ကျွန်မ အရမ်းပျော်တာပေါ့။ ဒီအရွယ်ရောက်တာတောင် တာဝန်ထမ်းဆောင်ဖို့ အခွင့်အရေး ရသေးတယ်၊ ဒါဟာ တကယ်ကို ဘုရားသခင်က ကျွန်မကို ကျေးဇူးပြုပြီး မြှင့်တင်တာပဲလို့ ခံစားရတယ်လေ။ တာဝန်ထမ်းဆောင်ရတဲ့ ဒီအခွင့်အရေးကို ချစ်မြတ်နိုးမယ်လို့ ကိုယ့်ကိုယ်ကိုယ် ပြောခဲ့တယ်။ အဲဒီအချိန်တုန်းက တာဝန်တွေနဲ့ အတော်လေး အလုပ်ရှုပ်နေတော့ များသောအားဖြင့် ညဉ့်နက်မှပဲ အိပ်ရာဝင်ရပေမဲ့ ကျွန်မ မပင်ပန်းခဲ့ဘူး။ ၂၀၁၉ ခုနှစ်ရဲ့ ရက်တစ်ရက်မှာတော့၊ လမ်းလျှောက်နေတုန်း ရုတ်တရက် ခေါင်းမူးပြီး အသက်ရှူရ နည်းနည်း ခက်လာတယ်။ ဆေးရုံမှာ စစ်ဆေးပြီးတဲ့အခါ၊ ကျွန်မမှာ သွေးတိုးနဲ့ နှလုံးရောဂါရှိတယ်လို့ အဖြေထွက်တယ်။ ဆရာဝန်က ကုသဖို့အတွက် ဆေးရုံတက်ဖို့ အကြံပေးတယ်။ ကျွန်မ စိတ်မသက်မသာဖြစ်ပြီး တွေးမိတယ်၊ “ဆေးရုံတက်ရမယ်ဆိုတာ တစ်ရက်နှစ်ရက်ကိစ္စမှ မဟုတ်တာ။ ငါသာ ဆေးရုံတက်လိုက်ရင်၊ ခေါင်းဆောင်တွေက ငါ့တာဝန်ကို လွှဲယူဖို့ တခြားလူကို သေချာပေါက် ရှာဖို့ လိုမှာပဲ။ အဲဒါဆို ဒီတာဝန်ကို လုပ်ဖို့ အခွင့်အရေး ဆုံးရှုံးသွားမှာ မဟုတ်လား။ ငါ့အသက်အရွယ်၊ ငါ့ကျန်းမာရေးပြဿနာတွေနဲ့ဆိုရင် တခြားတာဝန်တွေလည်း ငါ လုပ်နိုင်မှာ မဟုတ်ဘူး။ ဆေးရုံကဆင်းပြီး အသေးစားစုဝေးပွဲတွေအတွက် ဧည့်ခံတာလောက်ပဲ လုပ်ရတော့မယ်ဆိုရင် ဒီလောက် သေးမွှားတဲ့တာဝန်နဲ့ ငါ ဘယ်လိုလုပ် ကောင်းမှုတွေ ပြင်ဆင်နိုင်မှာလဲ။ ကောင်းမှုတွေ မရှိဘဲနဲ့ ငါ ဘယ်လို ကယ်တင်ခြင်းရနိုင်မှာလဲ။ မဖြစ်ဘူး၊ ဆေးရုံတက်ပြီး ဆေးကုသဖို့အတွက်နဲ့ ငါ့တာဝန်ကို လုံးဝ စွန့်လွှတ်လို့ မဖြစ်ဘူး။ ပြီးတော့ ရောဂါဖြစ်နေတာတောင် တာဝန်ကို စွဲစွဲမြဲမြဲလုပ်တာ ဘုရားမြင်ရင် ငါ့ကို သေချာပေါက် ကာကွယ်ပေးမှာပါ” ပေါ့။ ကျွန်မ အမြန်ပဲ ပြောလိုက်တယ်။ “ကျွန်မ ဆေးရုံမတက်တော့ဘူး။ အိမ်ပဲပြန်ပြီး ဆေးသောက်ပြီးတော့ပဲ ကုမယ်” ပေါ့။ အဲဒီနောက်ပိုင်း နေ့တိုင်း ပုံမှန်အတိုင်း ကျွန်မတာဝန်ကို ဆက်လုပ်ခဲ့တယ်။

နှစ်နှစ်အကြာ တစ်ညမှာတော့၊ ခါးကနေ တင်ပါးတစ်လျှောက် စူးခနဲ နာကျင်မှုကို ရုတ်တရက် ခံစားလိုက်ရတယ်။ နောက်တစ်နေ့မှာ သမီးက ကျွန်မကို စစ်ဆေးဖို့ ဆေးရုံခေါ်သွားတော့ အရိုးပွရောဂါကြောင့် ကျောရိုးကျိုးသွားတယ်လို့ အဖြေထွက်တယ်။ ကျွန်မ ခေါင်းထဲမှာ မိုက်ခနဲဖြစ်သွားပြီး ကျွန်မအပေါ် မိုးပြိုကျသလို ခံစားလိုက်ရတယ်။ ရင်တွေတုန်ပြီး တစ်ကိုယ်လုံး အားကုန်သွားသလိုပဲ။ ကုလားထိုင်မှာ ထိုင်ရင်း ရင်ထဲမှာ ပြောမပြတတ်အောင် နာကျင်ရတယ်။ ဒီအမှန်တရားကို ဘယ်လိုရင်ဆိုင်ရမလဲ မသိတော့ဘူး။ ကျွန်မဘာသာ တွေးမိတယ်၊ “ငါ ဘုရားသခင်ကို ယုံကြည်လာတာ ဒီလောက်နှစ်တွေ ကြာခဲ့ပြီ၊ ငါ့တာဝန်မှာ ကြီးကြီးမားမား ဒုက္ခမခံခဲ့ရပေမဲ့၊ အခက်အခဲအသေးအမွှားတွေ အများကြီးကို တောင့်ခံခဲ့တာပဲ။ နောက်ပြီးတော့ လက်ရှိမှာ ငါ့တာဝန်ကို ငါ လုပ်နေတာဆိုတော့၊ ဒီရောဂါက ဘယ်လိုလုပ် ငါ့ဆီ ရုတ်တရက် ရောက်လာတာလဲ။ ဘုရားသခင်က ဒါကိုသုံးပြီး တာဝန်မလုပ်နိုင်အောင် ငါ့ကို တားလိုက်တာများလား” ပေါ့။ ကျွန်မ လုံးဝကို ဝမ်းနည်းညှိုးငယ်သွားတယ်။ ပြီးတော့ ဆက်တွေးမိတယ်၊ “နောင်ကျလို့ ဒီရောဂါပျောက်သွားရင်တောင်၊ ငါ့အသက်အရွယ်နဲ့ဆိုရင် အရေးပါတဲ့ တာဝန်တွေ ဘာမှ လုပ်နိုင်တော့မှာ မဟုတ်ဘူး။ အများဆုံးလုပ်နိုင်လှ စုဝေးပွဲတွေအတွက် ဧည့်ခံပေးနိုင်တာလောက်ပဲ ဖြစ်မှာ။ ငါ ဒုက္ခမခံနိုင်၊ အသုံးမခံနိုင်တော့ရင်၊ အဲဒီလိုတာဝန်မျိုးလုပ်လို့ ဘာကောင်းမှုတွေ ထွက်လာနိုင်မှာလဲ။ ကျွန်မ တာဝန်အမျိုးမျိုး လုပ်နိုင်တဲ့ ငယ်ရွယ်တဲ့ ညီအစ်ကိုမောင်နှမတွေကို တကယ် အားကျမိတယ်။ လွန်ခဲ့တဲ့ ဆယ်စုနှစ်အနည်းငယ်လောက်ကိုသာ ပြန်သွားလို့ရရင် သိပ်ကောင်းမှာပဲနော်။ ဘုရားသခင်က ငါ့ကို ဘာလို့ ဆယ်စုနှစ်နည်းနည်းလောက် နောက်ကျမှ မွေးအောင် မလုပ်ပေးခဲ့တာလဲ” ပေါ့။ အိမ်ရောက်တော့၊ ကျွန်မ လှဲပဲနေနိုင်ပြီး နည်းနည်းချင်းစီပဲ တရွေ့ရွေ့သွားနိုင်တယ်။ ဘာတာဝန်မှ မလုပ်နိုင်တော့ဘူး။ ညီအစ်မတွေ ရောက်လာတဲ့အခါ၊ တံခါးဖွင့်ပေးဖို့တောင် ကျွန်မအတွက် တော်တော်ခက်ခဲတယ်။ ကျွန်မ တော်တော် အပျက်သဘောဆောင်လာပြီး တွေးမိတယ်၊ “ငါ အသုံးမကျတဲ့သူ ဖြစ်သွားပြီလား။ ငါ ဘုရားသခင်ကို ယုံကြည်လာတာ ဒီလောက်နှစ်တွေ ကြာခဲ့ပြီ၊ အမြဲတမ်းတာဝန်တွေ ထမ်းဆောင်ရင်း၊ ဒုက္ခခံပြီး အများကြီး အသုံးခံခဲ့တာ။ ငါ ကယ်တင်ခံရနိုင်တယ်လို့ တစ်ချိန်က ယုံကြည်ခဲ့ပေမဲ့၊ ငါ အသုံးမကျတဲ့သူဖြစ်ပြီး ဘာတာဝန်မှ မလုပ်နိုင်တော့ဘူးလို့ တစ်ခါမှ အိမ်မက်မမက်ဖူးဘူး” ပေါ့။ ဒီအတွေးတွေက ကျွန်မစိတ်ကို လေးလံစေတယ်။ ကျွန်မ အပျက်သဘောဆောင်တဲ့ အခြေအနေတစ်ခုထဲမှာ အသက်ရှင်နေခဲ့ပြီး ဘုရားသခင်ရှေ့မှောက်မှာ ကျွန်မ စိတ်နှလုံးက ငြိမ်သက်မှု မရနိုင်ခဲ့ဘူး။ ကျွန်မရဲ့ ဝိညာဉ်က တကယ်ကို မောင်မိုက်သွားတာပေါ့။ ဒါကြောင့် ဘုရားသခင်ဆီ ကျွန်မ ဆုတောင်းခဲ့တယ်။ “ဘုရားသခင်၊ ကျွန်မ နေမကောင်းဖြစ်ပြီး တာဝန်မလုပ်နိုင်ကတည်းက၊ ကျွန်မ တော်တော်လေး စိတ်မချမ်းမသာဖြစ်ရပါတယ်။ ကျွန်မ ကယ်တင်မခံရမှာကို အမြဲစိုးရိမ်နေမိတယ်၊ ပြီးတော့ ဒီအရာကို ဖြေရှင်းဖို့ သမ္မာတရားရဲ့ ဘယ်ကဏ္ဍကို ရှာဖွေသင့်လဲဆိုတာကို ကျွန်မ မသိပါဘူး။ ကျွန်မရဲ့ ပြဿနာတွေကို သိမြင်နိုင်ဖို့ ကျေးဇူးပြုပြီး ကျွန်မကို ဉာဏ်အလင်းပေးပြီး လမ်းပြပေးပါ” ပေါ့။

နောက်ပိုင်းမှာ၊ ဘုရားနှုတ်ကပတ်တော်တချို့ကို ကျွန်မ ဖတ်ရတယ်။ “ညီအစ်ကို မောင်နှမများထဲတွင် အသက် ၆၀ မှ ၈၀ သို့မဟုတ် ၉၀ ခန့်ထိရှိပြီး၊ မိမိတို့၏ အိုမင်းသည့် အသက်အရွယ်ကြောင့် အချို့သော အခက်အခဲများလည်း တွေ့ကြုံကြရသည့် သက်ကြီးရွယ်အိုများလည်း ရှိသည်။ ၎င်းတို့၏ အသက်အရွယ် ထိုသို့ဖြစ်စေကာမူ၊ ၎င်းတို့၏ အတွေးအခေါ်သည် သေချာပေါက် မှန်ကန်ခြင်း သို့မဟုတ် ယုတ္တိတန်ခြင်း သိပ်မရှိသကဲ့သို့၊ ၎င်းတို့၏ စိတ်ကူးများနှင့် အမြင်များသည် သမ္မာတရားနှင့် သေချာပေါက် ကိုက်ညီခြင်း မရှိပေ။ ဤသက်ကြီးရွယ်အိုများသည် အလားတူ ပြဿနာများသာ ရှိကြပြီး၊ ၎င်းတို့က၊ ‘ငါ့ ကျန်းမာရေး သိပ်မကောင်းတော့သကဲ့သို့ မည်သည့်တာဝန်ကို ငါ ထမ်းဆောင်နိုင်သည်နှင့်ပတ်သက်၍ အကန့်အသတ်ရှိသည်။ ဤသေးငယ်သည့် တာဝန်ကိုသာ ငါ ထမ်းဆောင်လျှင်၊ ဘုရားသခင်က ငါ့ကို သတိရပါမည်လား။ တစ်ခါတစ်ရံတွင် ငါ နာဖျားတတ်ပြီး ငါ့ကို စောင့်ရှောက်ဖို့ တစ်စုံတစ်ဦး လိုအပ်သည်။ ငါ့ကို စောင့်ရှောက်ရန် မည်သူမျှ မရှိသည့်အခါ၊ ငါ့တာဝန်ကို ငါ ထမ်းဆောင်နိုင်ခြင်း မရှိပါ။ ထို့ကြောင့် မည်သည့်အရာကို ငါ လုပ်ဆောင်နိုင်သနည်း။ ငါသည် အိုမင်းပြီး၊ ဘုရားနှုတ်ကပတ်တော်များကို ဖတ်သည့်အခါ ထိုနှုတ်ကပတ်တော်များကို မမှတ်မိနိုင်သကဲ့သို့ သမ္မာတရားကို နားလည်ရန် ငါ့အတွက် ခက်ခဲသည်။ သမ္မာတရားနှင့် ပတ်သက်၍ မိတ်သဟာယပြုနေချိန်တွင်၊ ကမောက်ကမဖြစ်ပြီး ယုတ္တိမရှိသော ပုံစံဖြင့် ငါ စကားပြောပြီး ဝေမျှထိုက်သည့် မည်သည့် အတွေ့အကြုံမျှ မရှိပါ။ ငါသည် အိုမင်းပြီဖြစ်ပြီး၊ လုံလောက်သည့် အားအင်မရှိပါ။ ငါ့အမြင်အာရုံသည် သိပ်မကောင်းသကဲ့သို့ ငါ မသန်မာတော့ပါ။ အရာရာသည် ငါ့အတွက် ခက်ခဲ၏။ ငါ့တာဝန်ကို ငါ မထမ်းဆောင်နိုင်ရုံမက၊ အမှုအရာများကို ငါ အလွယ်တကူ မေ့ပြီး၊ တလွဲဖြစ်စေသည်။ တစ်ခါတစ်ရံ ငါ စိတ်ရှုပ်ထွေးပြီး အသင်းတော်နှင့် ငါ၏ ညီအစ်ကို မောင်နှမများအတွက် ပြဿနာများဖြစ်စေသည်။ ငါသည် ကယ်တင်ခြင်း ရရှိလိုပြီး သမ္မာတရားကို လိုက်စားလိုသော်လည်း၊ အလွန်ခက်ခဲသည်။ မည်သည့်အရာကို ငါ လုပ်နိုင်သနည်း’ဟု အမြဲ စိုးရိမ်ပူပန်ကြလေသည်။ ဤအရာများကို ၎င်းတို့ တွေးသည့်အခါ၊ ‘ဘုရားသခင်ကို ငါ ဤအသက်အရွယ်တွင်သာ စတင် ယုံကြည်လာခဲ့သည်မှာ အဘယ်သို့ ဖြစ်ရသနည်း။ မိမိတို့ အသက် ၂၀ နှင့် ၃၀ ခန့်အရွယ်တွင် ရှိကြသူများ သို့မဟုတ် မိမိတို့ အသက် ၄၀၊ ၅၀ ခန့်အရွယ်တွင်ရှိသူများနှင့်ပင် ငါ အဘယ်သို့ မတူရသနည်း။ အလွန်အိုမင်းသည့် ယခုအချိန်တွင်သာ ဘုရားသခင်၏ အမှုတော်ကို ငါ အဘယ်သို့ အမှတ်မထင် ကြုံလာရသနည်း။ ငါ့ ကံကြမ္မာ ဆိုးခြင်းတော့ မဟုတ်ပါ။ အနည်းဆုံးအနေဖြင့် ဘုရားသခင်၏ အမှုတော်ကို ယခု ငါ ကြုံရပြီဖြစ်သည်။ ငါ့ ကံကြမ္မာ ကောင်းမွန်ပြီး၊ ဘုရားသခင်က ငါ့ကို သနားကြင်နာလေပြီ။ ငါ ပျော်ရွှင်ချမ်းမြေ့ခြင်းမရှိသည့်အရာ တစ်ခုသာရှိပြီး ထိုအရာမှာ ငါ အိုမင်းလွန်းခြင်း ဖြစ်သည်။ ငါ့ မှတ်ဉာဏ် သိပ်မကောင်းသကဲ့သို့၊ ငါ့ ကျန်းမာရေးလည်း ထိုမျှမကောင်းပါ။ သို့သော် ငါ့မှာ ခိုင်ခံ့ပြီး မယိမ်းယိုင်သည့် အတွင်းခွန်အား ရှိပါသည်။ ငါ့ ခန္ဓာကိုယ်က ငါ့ကို မနာခံတော့ခြင်းသာဖြစ်ပြီး၊ စုဝေးပွဲများတွင် အတန်ငယ် နားထောင်ပြီးနောက် ငါ အိပ်ငိုက်သွားသည်။ တစ်ခါတစ်ရံ ငါ ဆုတောင်းဖို့ မျက်လုံးများမှိတ်ပြီးနောက် အိမ်မောကျသွားကာ ဘုရားနှုတ်ကပတ်တော်များကို ဖတ်ချိန်တွင် ငါ့စိတ်က ပျံ့လွင့်နေသည်။ အနည်းငယ်မျှ ဖတ်ပြီးနောက်တွင်၊ ငါ အိပ်ငိုက်သွားပြီး၊ တစ်မှေးအိပ်မိကာ နှုတ်ကပတ်တော်များကို သဘောမပေါက်ပါ။ ငါ မည်သည့်အရာကို လုပ်ဆောင်နိုင်သနည်း။ ထိုသို့သော လက်တွေ့ကျသည့် အခက်အခဲများဖြင့်၊ သမ္မာတရားကို ငါ လိုက်စားပြီး နားလည်နိုင်သေးပါသလား။ နားမလည်နိုင်လျှင်၊ သမ္မာတရား စည်းမျဉ်းများအတိုင်း ငါ လက်တွေ့လုပ်ဆောင်နိုင်ခြင်းမရှိလျှင်၊ ငါ၏ ယုံကြည်မှုအားလုံးသည် အချည်းနှီးဖြစ်မည် မဟုတ်ပါလား။ ကယ်တင်ခြင်း ရရှိရန် ငါ ပျက်ကွက်မည်မဟုတ်ပါလား။ မည်သည့်အရာကို ငါ လုပ်ဆောင်နိုင်သနည်း။ ငါ အလွန် စိုးရိမ်မိသည်။...’...သက်ကြီးရွယ်အိုများသည် သမ္မာတရားကို မလိုက်စားနိုင်ခြင်း မဆိုထားနှင့်၊ လုပ်ဆောင်ရန် မည်သည့်အရာမျှ မရှိကြခြင်း မဟုတ်သကဲ့သို့၊ မိမိတို့တာဝန်များကို မထမ်းဆောင်နိုင်ကြခြင်းလည်း မဟုတ်ပေ။ ၎င်းတို့အတွက် လုပ်ဆောင်စရာများစွာ ရှိ၏။ သင်၏ တစ်သက်တာအတွင်း သင် စုဆောင်းပြီးဖြစ်သည့် အမျိုးမျိုးသော အယူလွဲများနှင့် အတွေးမှားများအပြင်၊ အမျိုးမျိုးသော အစဉ်အလာ စိတ်ကူးများနှင့် အယူအဆများ၊ မသိနားမလည်သည့်၊ ခေါင်းမာသည့်အရာများ၊ ရှေးရိုးစွဲ အရာများ၊ ယုတ္တိမရှိသည့် အရာများနှင့် သင် စုဆောင်းပြီးသည့် လိုရာဆွဲပြောသော အရာများအားလုံး သင့်စိတ်နှလုံးတွင် စုပုံနေပြီးဖြစ်ကာ ဤအရာများကို ဖော်ထုတ်၊ စိတ်ဖြာလေ့လာပြီး သတိပြုရန် သင်သည် သာ၍ပင် အချိန်ကုန်ဆုံးသင့်ပေသည်။ သင့်အနေဖြင့် လုပ်ဆောင်ရန် မည်သည့်အရာမျှ မရှိသည်မှာ မဟုတ်ပေ၊ သို့မဟုတ် သင် မျှော်လင့်ချက် ကုန်ဆုံးသည့်အခါ စိတ်ဖိစီး၊ ပူပန်သောကရောက်သင့်သည်ဆိုသည်မှာ မဟုတ်ပေ။ ဤသည်မှာ သင်၏ အလုပ်မဟုတ်သကဲ့သို့ တာဝန်လည်း မဟုတ်ချေ။ ဦးစွာပထမ၊ သက်ကြီးရွယ်အိုများသည် မှန်ကန်သည့် တွေးခေါ်မှုအလေ့အထ ရှိသင့်ကြသည်။ သင်သည် အသက်ကြီးနိုင်ပြီး ရုပ်ပိုင်းအရ အတော်အတန် အိုမင်းနေနိုင်သော်လည်း၊ ငယ်ရွယ်သည့် တွေးခေါ်မှု အလေ့အထ ရှိသင့်နေဆဲ ဖြစ်သည်။ သင်သည် အသက်အိုမင်းလာနေသော်လည်း၊ သင်၏ တွေးခေါ်ခြင်းသည် နှေးကွေးပြီး သင်၏ မှတ်ဉာဏ်အားနည်းသော်လည်း၊ သင့်ကိုယ်သင် သိရှိနိုင်ဆဲ၊ ငါပြောသည့် စကားများကို နားလည်နိုင်ဆဲဖြစ်ပြီး၊ သမ္မာတရားကို နားလည်နိုင်ဆဲဖြစ်ပါက၊ ယင်းမှာ သင်သည် အိုမင်းခြင်းမရှိကြောင်းနှင့် သင်၏ အစွမ်းအစသည် ချို့တဲ့ခြင်း မရှိကြောင်း သက်သေပြပေသည်။ တစ်စုံတစ်ဦးသည် အသက် ၇၀ အရွယ်ခန့်တွင်ရှိသော်လည်း၊ သမ္မာတရားကို နားမလည်နိုင်ပါက၊ ဤသည်မှာ ၎င်းသည် သမ္မာတရားကို နားလည်နိုင်ခြင်း မရှိအောင်ပင် ဝိညာဉ်ရင့်ကျက်မှု အလွန်သေးငယ်ကြောင်း ပြပေသည်။ ထို့ကြောင့် အသက်အရွယ်သည် သမ္မာတရားနှင့် ပတ်သက်လာသည့်အခါ ဆက်စပ်မှုမရှိ။” (နှုတ်ကပတ်တော်၊ အတွဲ (၆)၊ သမ္မာတရားကို လိုက်စားခြင်းနှင့် စပ်လျဉ်း၍၊ သမ္မာတရားကို လိုက်စားရန်နည်းလမ်း (၃)) ဘုရားနှုတ်ကပတ်တော်တွေကို ဖတ်ပြီး ကိုယ့်အခြေအနေကို ပြန်ဆင်ခြင်သုံးသပ်ကြည့်တော့၊ ကျွန်မရဲ့ အခြေအနေက ဘုရားသခင် ဖော်ထုတ်ထားတဲ့အတိုင်း တထပ်တည်းဖြစ်နေတာကို သတိပြုမိလိုက်တယ်။ ကျွန်မ ရှက်လည်းရှက်၊ မျက်နှာလည်းပူမိတယ်။ နှစ်ပေါင်းများစွာ ဘုရားသခင်ကို ကျွန်မ ယုံကြည်ခဲ့ပြီး သမ္မာတရားအပေါ် အားစိုက်ထုတ်မဲ့အစား အပြင်ပန်းအလုပ်ကိုပဲ အာရုံစိုက်ခဲ့တယ်။ ပြီးတော့ လူတွေကို ဘုရားသခင် ကယ်တင်ဖို့ ဘယ်လိုအလုပ်လုပ်တယ်ဆိုတဲ့ သမ္မာတရားတွေနဲ့ပတ်သက်ပြီး ကျွန်မမှာ ရှင်းလင်းတဲ့ နားလည်မှု မရှိခဲ့ဘူး။ ကျွန်မ နေမကောင်းဖြစ်သွားတာနဲ့၊ ကျွန်မရဲ့ ဖောက်ပြန်ပျက်စီးတဲ့ စိတ်သဘောထားတွေ၊ မှားယွင်းပြီး အဓိပ္ပာယ်မဲ့တဲ့၊ ဘက်လိုက်တဲ့ အတွေးအခေါ်နဲ့ အမြင်တွေ အကုန်လုံး ထုတ်ဖော်ခံလိုက်ရတယ်။ ကျွန်မ ကျန်းမာတုန်းက၊ ရောဂါဘယ ဒါမှမဟုတ် ဘေးအန္တရာယ် တစ်ခုမှ မကျရောက်တုန်းကဆိုရင်၊ လူငယ်တစ်ယောက်လိုပဲ နေ့တိုင်း ကျွန်မတာဝန်ကို ထမ်းဆောင်ခဲ့ပြီး တကယ်ပျော်ရွှင်ခဲ့တယ်။ အသက်ကြီးလာတာနဲ့အမျှ၊ ရောဂါအမျိုးမျိုးက တစ်ခုပြီးတစ်ခု ဝင်လာတော့၊ ကျွန်မ ဘယ်အချိန် နေမကောင်းဖြစ်ပြီး တာဝန်တွေကို မထမ်းဆောင်နိုင်တော့မလဲဆိုတာကို ကျွန်မ အမြဲ စိုးရိမ်နေခဲ့တယ်။ ကျွန်မ ခဏခဏ စိုးရိမ်ပူပန်ပြီး စိတ်ပျက်ခဲ့တယ်၊ အပျက်သဘောဆောင်တဲ့ ခံစားချက်တွေထဲမှာ နစ်မွန်းနေခဲ့တယ်။ နောက်ပိုင်း၊ ကျွန်မ နေမကောင်းဖြစ်ပြီး တာဝန်မလုပ်နိုင်တော့တဲ့အခါ၊ ကျွန်မ လုံးဝ ပြိုလဲသွားပြီး ဘုရားသခင်ကိုတောင် အထင်လွဲခဲ့တယ်။ ဘုရားသခင်က ကျွန်မကို ဖယ်ရှားရှင်းလင်းချင်တယ်၊ ကျွန်မကို မကယ်တင်တော့ဘူးလို့ ထင်ပြီး၊ ကျွန်မ ပြန်မထနိုင်တော့ဘဲ အပျက်သဘောဆောင်တဲ့ အခြေအနေထဲမှာ အသက်ရှင်နေခဲ့တာပေါ့။ အခုမှ ကျွန်မ နားလည်သွားတာက၊ ကျွန်မ အသက်ကြီးပြီး နေမကောင်းလို့ အပြင်ထွက် တာဝန်မလုပ်နိုင်ပေမဲ့၊ ကျွန်မရဲ့ စိတ်က ကြည်လင်နေတုန်းပဲ၊ ဘုရားနှုတ်ကပတ်တော်တွေကို နားလည်နိုင်တုန်းပဲ၊ ပြီးတော့ ကျွန်မရဲ့ ဖောက်ပြန်ပျက်စီးတဲ့ စိတ်သဘောထားကို ဖြေရှင်းဖို့ သမ္မာတရားကို ရှာဖွေနိုင်တုန်းပဲဆိုတာကိုပေါ့။ ဘုရားနှုတ်ကပတ်တော်တွေရဲ့ လမ်းပြမှုအောက်မှာ ကျွန်မ ယုံကြည်ခြင်း ရရှိခဲ့တယ်။ ကျွန်မ အသက်ရှင်နေတုန်းမှာ၊ ကျွန်မရဲ့ စိတ်အတွင်းထဲက ဘက်လိုက်ပြီး မှားယွင်းပြီး အဓိပ္ပာယ်မဲ့တဲ့ အတွေးအခေါ်တွေ၊ အမြင်တွေကို ဖြေရှင်းဖို့အတွက် သမ္မာတရားအတွက် ကြိုးပမ်းပြီး သမ္မာတရားကို အသုံးပြုဖို့ ဒီအကန့်အသတ်ရှိတဲ့ အခွင့်အရေးကို အရယူရမယ်လို့ ကိုယ့်ကိုယ်ကိုယ် တိတ်တိတ်လေး ပြောခဲ့တယ်။ ကျွန်မ ဘုရားသခင်ဆီ ဆုတောင်းခဲ့တယ်။ “ဘုရားသခင်၊ အရင်တုန်းက ကျွန်မတာဝန်မှာ ကိုယ့်ကိုယ်ကိုယ် အသုံးခံနိုင်ခဲ့တုန်းက၊ ကျွန်မ သမ္မာတရားကို တကယ်လိုက်စားတယ်လို့ ခံစားခဲ့ရပါတယ်။ ဒါပေမဲ့ အခု နေမကောင်းဖြစ်သွားတော့၊ ကျွန်မမှာ အထင်လွဲမှုတွေ ဖြစ်လာပြီး အပျက်သဘောတွေနဲ့ အလွန်အကျွံဝန်ပိသွားခဲ့တယ်။ တိတိကျကျ ဘယ်အရာကြောင့် ဒီလိုဖြစ်တာလဲ။ သင်ခန်းစာယူနိုင်ဖို့ ကျေးဇူးပြုပြီး ကျွန်မကို ဉာဏ်အလင်းပေးပြီး လမ်းပြပေးပါ” ပေါ့။

ဘုရားနှုတ်ကပတ်တော်နှစ်ပိုဒ်ကို ကျွန်မ ဖတ်ရတယ်။ “ဘုရားသခင်ကို ယုံကြည်လာသောသူတိုင်းသည် ဘုရားသခင်၏ ကျေးဇူးတော်၊ ကောင်းချီး၊ ကတိတော်များကိုသာ လက်ခံရန် အဆင်သင့်ဖြစ်နေကြပြီး ဘုရားသခင်၏ ကြင်နာခြင်းနှင့် သနားကရုဏာကိုသာ လက်ခံလိုစိတ်ရှိသည်။ သို့တိုင်အောင် မည်သူကမျှ ဘုရားသခင်၏ ပြစ်တင်ဆုံးမမှုနှင့် တရားစီရင်မှု၊ စမ်းသပ်မှုနှင့် စစ်ဆေးမှု၊ သို့မဟုတ် ပိတ်ပင်မှုတို့ကို လက်ခံရန် စောင့်ဆိုင်းခြင်း၊ သို့မဟုတ် ပြင်ဆင်ခြင်းမရှိပေ။ ပြီးလျှင် ဘုရားသခင်၏ တရားစီရင်ခြင်းနှင့် ပြစ်တင်ဆုံးမခြင်း၊ သူ၏ ပိတ်ပင်ခြင်း၊ သို့မဟုတ် ကျိန်ဆဲခြင်းများကို လက်ခံရန် တစ်ဦးတစ်ယောက်မျှ ပြင်ဆင်မှုများ မပြုလုပ်ပေ။ လူတို့နှင့် ဘုရားသခင်ကြားရှိ ဤဆက်ဆံရေးမှာ သာမန်ဟုတ်သလော၊ မဟုတ်သလော။ (သာမန်မဟုတ်ပါ။) သာမန်မဟုတ်ဟု အဘယ်ကြောင့်ဆိုသနည်း။ မည်သည့်နေရာတွင် ချို့ယွင်းသနည်း။ လူတို့အနေဖြင့် သမ္မာတရားကို နားမလည်ခြင်းတွင် ချို့ယွင်းမှုရှိသည်။ ဤသည်မှာ လူတို့၌ အယူအဆများနှင့် စိတ်ကူး များစွာရှိသောကြောင့်လည်းကောင်း၊ ဘုရားသခင်အား စဉ်ဆက်မပြတ် နားလည်မှုလွဲသောကြောင့်လည်းကောင်း၊ သမ္မာတရားကို ရှာဖွေခြင်းအားဖြင့် ဤအရာများကို မပြုပြင်သောကြောင့်လည်းကောင်း ဖြစ်သည်။ ဤအတွက်ကြောင့် ပြဿနာများပေါ်ပေါက်ရန် အလားအလာများသည်။ အထူးသဖြင့် လူတို့သည် ကောင်းချီးခံရရန်အတွက်သာ ဘုရားသခင်ကို ယုံကြည်ကြသည်။ ၎င်းတို့သည် ဘုရားသခင်နှင့် အပေးအယူသာ လုပ်ဆောင်လိုကြပြီး ဘုရားသခင်ထံမှ အရာဝတ္ထုများ တောင်းဆိုလိုကြသည်။ သို့သော် သမ္မာတရားကို မလိုက်စားလိုကြပေ။ ဤသည်မှာ အလွန်အန္တရာယ်ရှိသည်။ ၎င်းတို့၏ အယူအဆနှင့် ကွဲလွဲသည့်အရာတစ်ခုကို ကြုံရသည်နှင့် တစ်ပြိုင်နက် ၎င်းတို့သည် ချက်ချင်းပင် ဘုရားသခင်နှင့်ပတ်သက်ပြီး အယူအဆများ၊ နာကြည်းမှုများ၊ နားလည်မှုလွဲခြင်းများ ဖြစ်ပေါ်ကြသည်။ ပြီးလျှင် ဘုရားသခင်အား သစ္စာဖောက်သည်အထိပင် လုပ်ဆောင်နိုင်ကြသည်။ ဤအရာတို့၏ အကျိုးဆက်မှာ ဆိုးရွားသလော။ လူအများစုသည် ဘုရားသခင်အပေါ် ၎င်းတို့၏ ယုံကြည်မှုတွင် မည်သည့်လမ်းကြောင်းကို လျှောက်ကြသနည်း။ သင်တို့သည် တရားဒေသနာများစွာကို နားထောင်ပြီး သမ္မာတရား အတော်များများကို နားလည်လာသည်ဟု ခံစားရနိုင်သော်လည်း အမှန်မှာ သင်တို့သည် ဗိုက်ဝစေရန်အတွက်သာ ဘုရားသခင်ကို ယုံကြည်သည့်လမ်းကြောင်းကို လျှောက်နေဆဲဖြစ်သည်။” (နှုတ်ကပတ်တော်၊ အတွဲ (၆)၊ သမ္မာတရားကို လိုက်စားခြင်းနှင့် စပ်လျဉ်း၍၊ သမ္မာတရား လိုက်စားခြင်းဆိုသည်မှာ (၁၁)) “လူတို့သည် ကောင်းချီးခံစားရရန်၊ ဆုလာဘ်ချီးမြှင့်ခြင်းခံရရန်၊ ဆုသရဖူရရှိရန်အတွက် ဘုရားသခင်ကို ယုံကြည်ကြသည်။ လူတိုင်း၏ စိတ်နှလုံးတွင် ဤအရာ တည်ရှိသည်မဟုတ်လော။ ဤအရာတည်ရှိသည်မှာ အမှန်တရားဖြစ်သည်။ ထိုအကြောင်းကို လူတို့က မကြာခဏ မပြောကြသော်လည်း၊ ကောင်းချီးများရရန် ၎င်းတို့၏ ရည်ရွယ်ချက်နှင့် ဆန္ဒကိုပင် ဖုံးကွယ်သော်လည်း လူတို့၏ စိတ်နှလုံးအတွင်းတွင်ရှိသော ဤဆန္ဒနှင့် ရည်ရွယ်ချက်သည် အစဉ် ပြောင်းလဲ၍ မရနိုင်ပေ။ လူတို့သည် ဝိညာဉ်ရေးရာ သဘောတရားများကို မည်မျှ နားလည်သည်ဖြစ်စေ၊ အတွေ့အကြုံဆိုင်ရာ အသိပညာ မည်မျှရှိသည်ဖြစ်စေ၊ မည်သည့်တာဝန်ကို ထမ်းဆောင်နိုင်သည်ဖြစ်စေ၊ မည်မျှ ဒုက္ခခံနိုင်သည်ဖြစ်စေ၊ သို့မဟုတ် မည်မျှ အဖိုးအခ ပေးဆပ်နိုင်သည်ဖြစ်စေ၊ ၎င်းတို့စိတ်နှလုံး အတွင်းနက်နက်ထဲတွင် ကွယ်ဝှက်နေသော ကောင်းချီးရလိုသည့် စိတ်ဓာတ်လှုံ့ဆော်မှုကို မည်သည့်အခါမျှ လက်မလွှတ်နိုင်ဘဲ အစေခံရာတွင် အစဉ်သဖြင့် တိတ်ဆိတ်စွာ အားသွန်ခွန်စိုက်လုပ်ဆောင်သည်။ ဤသည်မှာ လူတို့၏ စိတ်နှလုံးအတွင်းထဲရှိ အနက်ဆုံးနေရာတွင် မြုပ်နှံထားသောအရာ မဟုတ်လော။ ကောင်းချီးမင်္ဂလာများ ရရှိဖို့ဖြစ်သည့် ဤလှုံ့ဆော်မှုမရှိလျှင် သင်တို့သည် မည်သို့ခံစားရမည်နည်း။ မည်သည့်သဘောထားနှင့် တာဝန်ကို ထမ်းဆောင်ပြီး ဘုရားသခင်နောက် လိုက်မည်နည်း။ ၎င်းတို့၏ စိတ်နှလုံးထဲတွင် ဖုံးကွယ်နေသော ကောင်းချီးရရှိဖို့ဖြစ်သည့် ဤစိတ်ဓာတ်လှုံ့ဆော်မှုကို ဖယ်ရှားပစ်လိုက်လျှင် လူတို့သည် မည်သည့်အရာ ဖြစ်လာမည်နည်း။ လူများစွာက အပျက်သဘောဆောင်လာခြင်း ဖြစ်နိုင်သည်။ အချို့မှာ မိမိတို့၏တာဝန်များတွင် စိတ်အားလျော့လာမည်။ ၎င်းတို့၏ ဝိညာဉ်က ပျောက်ကွယ်သွားခဲ့ပြီးဖြစ်သည့်အလား ဘုရားသခင်အပေါ် ၎င်းတို့၏ ယုံကြည်မှုတွင် စိတ်ဝင်စားမှု ပျောက်သွားပေမည်။ ၎င်းတို့၏ စိတ်နှလုံးက ဆွဲယူခံခဲ့ရပြီးသည့် ပုံပေါ်နေမည်။ ဤအတွက်ကြောင့် ကောင်းချီးရရန် စိတ်ဓာတ်လှုံ့ဆော်မှုသည် လူတို့၏ စိတ်နှလုံးတွင် နက်နက်ရှိုင်းရှိုင်း ကွယ်ဝှက်နေသည့်အရာ ဖြစ်သည်ဟု ငါပြောရခြင်းဖြစ်သည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောဆွေးနွေးချက်များ၊ အသက်တာ ကြီးထွားတိုးတက်ခြင်း၏ အညွှန်းခြောက်ခု) ဘုရားသခင် ဖော်ထုတ်လိုက်တာက ကျွန်မရဲ့ အခြေအနေအမှန်ပါပဲ။ ဘုရားသခင်ကို ယုံကြည်တဲ့ နှစ်ပေါင်းများစွာမှာ၊ ကျွန်မရဲ့ အသုံးခံတာတွေနဲ့ ဒုက္ခခံတာတွေ အားလုံးကို ကောင်းချီးရလိုတဲ့ ဆန္ဒကပဲ မောင်းနှင်ခဲ့တာ။ ကျွန်မရဲ့ ပေးဆပ်မှုတွေ၊ အသုံးခံမှုတွေကို နိုင်ငံတော်ထဲဝင်ဖို့အတွက် အလဲအလှယ်လုပ်ဖို့ အပေးအယူလုပ်တဲ့ ပစ္စည်းတွေအနေနဲ့ သဘောထားခဲ့တယ်။ ကျွန်မ ဒုက္ခခံလေ၊ အဖိုးအခပေးလေ၊ ကောင်းမှုတွေ ပိုပြင်ဆင်လေလေ၊ ကယ်တင်ခံရဖို့ အရည်အချင်း ပိုပြည့်မီလေလေ ဖြစ်မယ်လို့ ကျွန်မ ယုံကြည်ခဲ့တာကိုး။ ဒါကြောင့် ကျွန်မတာဝန်မှာ ဒုက္ခခံဖို့နဲ့ အသုံးခံဖို့ကိုပဲ အာရုံစိုက်ခဲ့တယ်။ ဒါပေမဲ့ ကျွန်မ နေမကောင်းဖြစ်ပြီး တာဝန်မလုပ်နိုင်တော့တဲ့အခါ၊ ချက်ချင်းဆိုသလိုပဲ ကျွန်မ ပြိုလဲသွားခဲ့တယ်။ ဒါက ကျွန်မ ဘယ်လိုလူစားလဲဆိုတာကို ကွက်တိ ဖော်ထုတ်လိုက်တာပဲ။ ရစရာ အကျိုးအမြတ်ရှိတုန်းကတော့၊ အရာအားလုံးကို ဘေးဖယ်ထားနိုင်တယ်၊ အခက်အခဲတွေကို သည်းခံနိုင်တယ်၊ အဖိုးအခပေးပြီး ကိုယ့်ကိုယ်ကိုယ် အသုံးခံနိုင်တယ်လို့ ခံစားရပေမဲ့၊ ကောင်းချီးရမဲ့ မျှော်လင့်ချက် မရှိတော့တာကို မြင်လိုက်တာနဲ့၊ ကိုယ့်ကိုယ်ကိုယ် လက်လျှော့လိုက်တော့တာပဲ။ ပြီးတော့ ချက်ချင်းဆိုသလိုပဲ၊ ကျွန်မရဲ့ အထင်လွဲတာတွေနဲ့ ညည်းညူတာတွေ အားလုံး ပေါ်လာတော့တာပေါ့။ ကောင်းချီးရဖို့သက်သက်အတွက်ပဲ ကျွန်မတာဝန်ကို ကျွန်မ လုပ်နေခဲ့မှန်း၊ ကျွန်မရဲ့ ကြိုးစားမှုတွေ၊ ဒုက္ခခံတာတွေနဲ့ အသုံးခံတာတွေကို ဘုရားသခင်နဲ့ အပေးအယူလုပ်ဖို့ နည်းလမ်းတွေအဖြစ် သဘောထားခဲ့မှန်း ကျွန်မ မြင်သွားတယ်။ ကျွန်မ တကယ်ကို စက်ဆုပ်စရာကောင်းလိုက်တာ။ ကျွန်မလုပ်ခဲ့တာက ဘုရားသခင်ကို စက်ဆုပ်ရွံရှာပြီး မုန်းတီးစေရုံသာမကဘူး၊ ကိုယ့်ကိုယ်ကိုယ်လည်း ရွံရှာမိစေတယ်။ ကျွန်မလိုလူမျိုးက ဘုရားသခင်ရဲ့ ကယ်တင်ခြင်းနဲ့ မထိုက်တန်ပါဘူး။ ကျွန်မရဲ့ ယုံကြည်ခြင်းမှာ လမ်းမှားလျှောက်နေမှန်း၊ နောင်တမရရင် ကျရှုံးဖို့ပဲ ရှိတော့မှန်း ကျွန်မ မြင်လာအောင် ဘုရားနှုတ်ကပတ်တော်တွေရဲ့ ဖော်ထုတ်မှုက လုပ်ပေးခဲ့တာပါ။

တစ်နေ့မှာ၊ ဘုရားနှုတ်ကပတ်တော်တွေကို ကျွန်မ ထပ်ဖတ်မိတယ်။ “ဘုရားသခင်အား ယုံကြည်ခြင်းသည် ကျေးဇူးတော်ကို ရရှိခြင်း၊ သို့မဟုတ် ဘုရားသခင်၏ သည်းခံခြင်း၊ သနားခြင်းကို ရရှိခြင်းနှင့် မသက်ဆိုင်ပေ။ သို့ဖြစ်လျှင် မည်သည့်အရာနှင့် သက်ဆိုင်သနည်း။ ကယ်တင်ခံရခြင်းနှင့် သက်ဆိုင်သည်။ ဤသို့ဆိုလျှင် ကယ်တင်ခြင်း၏ လက္ခဏာသည် အဘယ်နည်း။ ဘုရားသခင်က သတ်မှတ်ထားသည့် စံနှုန်းများမှာ အဘယ်နည်း။ ကယ်တင်ခြင်းခံရရန် မည်သည့်အရာကို လုပ်ဆောင်ရမည်နည်း။ မိမိ၏ ဖောက်ပြန်ပျက်စီးသော စိတ်သဘောထားကို ဖြေရှင်းခြင်းဖြစ်သည်။ ဤသည်မှာ အဓိကအချက်ဖြစ်၏။ ထို့ကြောင့် နောက်ဆုံးတွင် စာရင်းချုပ်လိုက်ပါက သင်မည်မျှဒုက္ခခံခဲ့သည်ဖြစ်စေ၊ သင်ပေးဆပ်ခဲ့သည့် အဖိုးအခက မည်မျှကြီးသည်ဖြစ်စေ၊ သင့်ကိုယ်သင် စစ်မှန်သော ယုံကြည်သူဖြစ်သည်ဟု မည်မျှကြေညာပါစေ အဆုံးတွင် သင်၏ ဖောက်ပြန်ပျက်စီးသော စိတ်သဘောထားကို မဖြေရှင်းရသေးလျှင် သင်သည် သမ္မာတရားကို လိုက်စားသောသူမဟုတ်ဟု အဓိပ္ပာယ်ရသည်။ သို့မဟုတ် သင်သည် သမ္မာတရားကို မလိုက်စားသောကြောင့် သင်၏ ဖောက်ပြန်ပျက်စီးသော စိတ်သဘောထားကို မဖြေရှင်းရသေးဟု ဆိုနိုင်သည်။ ဤသည်မှာ သင်သည် ကယ်တင်ခြင်းလမ်းကြောင်းပေါ်တွင် စတင်လျှောက်လှမ်းခြင်း လုံးဝ မရှိဟု အဓိပ္ပာယ်ရသည်။ ဤသည်မှာ လူကို ကယ်တင်ရန်အတွက် ဘုရားသခင် ပြောသမျှနှင့် ဘုရားသခင် လုပ်ဆောင်သမျှ အမှုအားလုံးသည် သင့်အထဲတွင် မည်သည့်အရာကိုမျှ မရရှိခဲ့၊ သင့်ထံမှ သက်သေခံချက် ထွက်လာအောင် မလုပ်နိုင်ခဲ့၊ သင့်အတွင်းတွင် အသီးအပွင့် ဖြစ်ထွန်းခြင်းမရှိခဲ့ဟု အဓိပ္ပာယ်ရသည်။” (နှုတ်ကပတ်တော်၊ အတွဲ (၆)၊ သမ္မာတရားကို လိုက်စားခြင်းနှင့် စပ်လျဉ်း၍၊ သမ္မာတရား လိုက်စားခြင်းဆိုသည်မှာ (၂)) ကယ်တင်ခြင်းဆိုတာ လူတစ်ယောက် လမ်းခရီးဘယ်လောက်လျှောက်ခဲ့တယ်၊ အဖိုးအခ ဘယ်လောက်ပေးခဲ့တယ်ဆိုတာနဲ့ တိုင်းတာတာ မဟုတ်မှန်း ဘုရားနှုတ်ကပတ်တော်တွေကနေ ကျွန်မ နားလည်လိုက်တယ်။ လူတစ်ယောက် လမ်းခရီးဘယ်လောက်လျှောက်ခဲ့ပါစေ၊ ဒုက္ခဘယ်လောက်ခံခဲ့ပါစေ၊ သူ့ရဲ့ စိတ်သဘောထား မပြောင်းလဲရင်၊ သူ ကယ်တင်မခံရနိုင်ဘဲ အဆုံးမှာ ဖယ်ရှားရှင်းလင်းခံရမှာပဲ။ သမ္မာတရားကို လိုက်စားပြီး ကိုယ့်စိတ်သဘောထားကို ပြောင်းလဲမှသာ ဘုရားသခင်ရဲ့ အသိအမှတ်ပြုတာကို ခံရနိုင်မှာ။ အရင်တုန်းကတော့၊ ကျွန်မ တာဝန်တွေ ပိုလုပ်လေ၊ ဒုက္ခပိုခံလေ၊ ကယ်တင်ခံရဖို့ အခွင့်အရေး ပိုများလေပဲလို့ ကျွန်မ ယုံကြည်ခဲ့တယ်။ ဒါကြောင့် အပြင်ပန်းအလုပ်လုပ်ဖို့၊ အသုံးခံဖို့နဲ့ ဒုက္ခခံဖို့ကိုပဲ ကျွန်မ အာရုံစိုက်ခဲ့တယ်။ ဒီအရာတွေ လုပ်ရင် ကယ်တင်ခံရဖို့ အခွင့်အရေးရမယ်လို့ ထင်ခဲ့ပြီး ကျွန်မရဲ့ လိုက်စားမှုက အကျိုးအကြောင်းခိုင်လုံတယ်လို့တောင် ထင်ခဲ့တာ။ ကျွန်မရဲ့ အမြင်တွေက တကယ်ကို လွဲချော်နေမှန်း ကျွန်မ သဘောပေါက်လိုက်တယ်။ ကျွန်မ နေမကောင်းဖြစ်တုန်းက၊ ကျွန်မရဲ့ ဖောက်ပြန်ပျက်စီးတဲ့ စိတ်သဘောထားကို ဖြေရှင်းဖို့ သမ္မာတရားမရှာဘဲ၊ ဘုရားသခင်အပေါ် အထင်လွဲတာတွေ၊ ညည်းညူတာတွေ ဖြစ်လာပြီး အပျက်သဘောဆောင်တဲ့ အခြေအနေထဲမှာ အသက်ရှင်ခဲ့တယ်။ သမ္မာတရားကို ကျွန်မ မလိုက်စားခဲ့တော့၊ ကျွန်မ လမ်းခရီး ဘယ်လောက်လျှောက်ခဲ့ပါစေ၊ ဒုက္ခဘယ်လောက်ခံခဲ့ပါစေ၊ ကျွန်မရဲ့ အသက်စိတ်သဘောထား မပြောင်းလဲရင် ဘုရားသခင်ရဲ့ အသိအမှတ်ပြုတာကို ကျွန်မ ခံရမှာ မဟုတ်ဘူး။ လူတွေ သူတို့တာဝန်ကို ထမ်းဆောင်ဖို့ ဘုရားသခင် ပေးထားတဲ့ အခွင့်အရေးက တာဝန်ထမ်းဆောင်ရင်းနဲ့ အသက်ဝင်ရောက်မှုကို အာရုံစိုက်နိုင်အောင်၊ သမ္မာတရား စည်းမျဉ်းတွေနဲ့အညီ ပြုမူနိုင်အောင်၊ ပြီးတော့ သူတို့ရဲ့ ဖောက်ပြန်ပျက်စီးတဲ့ စိတ်သဘောထားကို ဖြေရှင်းဖို့ ကိုယ့်ကိုယ်ကိုယ် အမြဲပြန်ဆန်းစစ်ပြီး သမ္မာတရားရှာဖွေနိုင်အောင် ရည်ရွယ်တာပါ။ ဒီအရာတွေကို လုပ်မှသာ လူတွေက ဘုရားသခင်ဆီက ကယ်တင်ခြင်းကို ရနိုင်မှာလေ။ “လူတို့ သမ္မာတရား လိုက်စားပြီး ရှင်သန်ဖို့ ဘုရားသခင် အလိုတော်ရှိ” ဆိုတဲ့ ဘုရားနှုတ်ကပတ်တော် ဓမ္မတေးတစ်ပုဒ်ကို ကျွန်မ ကြားခဲ့ရတယ်။

............

၃  သင်၏ အစွမ်းအစ၊ အသက်အရွယ်၊ သို့မဟုတ် ဘုရားသခင်ကို သင်ယုံကြည်ခဲ့သည့် နှစ်ကာလအရေအတွက် မည်မျှဖြစ်စေ လူတစ်ဦးချင်းစီနှင့်ပတ်သက်ပါက သင်သည် သမ္မာတရားကို လိုက်စားခြင်း လမ်းကြောင်းအတွက် အားထုတ်မှုများပြုသင့်ပေသည်။ သင်သည် ဓမ္မဓိဋ္ဌာန်ကျသော မည်သည့် ဆင်ခြေများကိုမျှ အလေးမထားသင့်ပေ။ သင်သည် သမ္မာတရားကို အကြွင်းမဲ့ လိုက်စားသင့်၏။ ဖြစ်သလို မနေနှင့်။ သင်သည် သမ္မာတရား လိုက်စားခြင်းကို သင်၏ အသက်တာတွင် ကြီးမားသည့် ကိစ္စတစ်ခုအဖြစ် ခံယူပြီး ယင်းအတွက် ကြိုးစားမှုနှင့် သင်၏ အားထုတ်မှုများ ပြုသည်ဆိုပါစို့၊ အဆုံး၌ သင်၏ လိုက်စားမှုတွင် သင် ရရှိပြီး လက်လှမ်းမီနိုင်သည့် သမ္မာတရားသည် သင် ဆန္ဒရှိခဲ့သည့်အရာ မဟုတ်သည်မှာ ဖြစ်ကောင်းဖြစ်နိုင်သည်။ သို့သော် ဘုရားသခင်က သမ္မာတရား လိုက်စားမှုအပေါ် သင်၏ သဘောထားနှင့် သင်၏ရိုးသားစစ်မှန်မှုတို့ကို ထောက်ရှု၍ သင့်တင့်လျောက်ပတ်သော ခရီးပန်းတိုင်တစ်ခုကို သူပေးမည်ဟု ပြောပါက ယင်းမှာ ကောင်းလိုက်မည့် ဖြစ်ခြင်းပါတကား။

၄  ယခုအခါတွင်မူ သင်၏ ခရီးပန်းတိုင်၊ သို့မဟုတ် အဆုံးသတ်က မည်သည့်အရာဖြစ်လိမ့်မည်ဆိုသည်ကိုဖြစ်စေ၊ မည်သည့်အရာ ဖြစ်ပျက်လိမ့်မည်ဆိုသည်နှင့် အနာဂတ်တွင် မည်သည့်အရာ ဖြစ်မည်ကိုဖြစ်စေ၊ ကပ်ဘေးကို သင် ရှောင်ရှားနိုင်ကာ သေမည် ဟုတ်မဟုတ်ဟူသည်ကိုဖြစ်စေ အာရုံမစိုက်နှင့်။ ဤအရာများကို မတွေးနှင့်၊ သို့မဟုတ် ဤအရာများနှင့် စပ်လျဉ်း၍ တောင်းဆိုမှုများ မပြုနှင့်။ ဘုရားသခင်၏ နှုတ်ကပတ်တော်များနှင့် တောင်းဆိုချက်များကိုသာ အာရုံစိုက်လော့၊ ပြီးလျှင် သမ္မာတရားကို လိုက်စားခြင်းသို့ ရောက်လော့၊ သင်၏ တာဝန်ကို ကောင်းစွာ ထမ်းဆောင်လော့၊ ဘုရားသခင်၏ ရည်ရွယ်ချက်များ အထမြောက်စေလော့၊ ဘုရားသခင်၏ အနှစ်ခြောက်ထောင် စောင့်ဆိုင်းခဲ့ရခြင်းကိုလည်းကောင်း၊ သူ၏ အနှစ်ခြောက်ထောင် မျှော်လင့်စောင့်စားခဲ့ရခြင်းကိုလည်းကောင်း စိတ်ပျက်အောင် လုပ်ခြင်းမှ ရှောင်ကြဉ်လော့။ ဘုရားသခင်ကို နှစ်သိမ့်မှုအချို့ ပေးလော့။ သူ့အား သင့်ထဲတွင် မျှော်လင့်ချက်အချို့ကို မြင်ခွင့်ပေးပြီး သူ၏ ဆန္ဒများ သင့်အထဲ၌ အကောင်အထည် ဖော်ခွင့်ပေးလော့။ ငါ့ကို ပြောလော့၊ ထိုသို့ သင်လုပ်ဆောင်ခဲ့ပါက ဘုရားသခင်သည် သင့်ကို မတရားသဖြင့် ဆက်ဆံမည်လော။ အဆုံးသတ် ရလဒ်များသည် သင်က ဆန္ဒရှိခဲ့မည့်အရာကဲ့သို့ မဟုတ်လျှင်ပင် သင်သည် ဖန်ဆင်းခံတစ်ဦးအနေဖြင့် မည်သည့် ကိုယ်ရေးကိုယ်တာ ရည်မှန်းချက်တစ်ခုမျှမရှိဘဲ အရာခပ်သိမ်းတွင် ဘုရားသခင်၏ စီစဉ်ညွှန်ကြားမှုများနှင့် အစီအစဉ်များကို ကျိုးနွံနာခံသင့်ပေသည်။ ဤစိတ်ထားရှိခြင်းသည် မှန်ကန်သည်။

—နှုတ်ကပတ်တော်၊ အတွဲ (၆)၊ သမ္မာတရားကို လိုက်စားခြင်းနှင့် စပ်လျဉ်း၍၊ လူတို့သည် အဘယ်ကြောင့် သမ္မာတရားကို လိုက်စားရမည်နည်း

အဲဒါပြီးတော့၊ ဘုရားနှုတ်ကပတ်တော်တစ်ပိုဒ်ကို ကျွန်မ ဖတ်ခဲ့တယ်။ “သမ္မာတရားကို လိုက်စားခြင်းသည် လူ့ဘဝ၏ အရေးကြီးသည့် ကိစ္စတစ်ခု ဖြစ်သည်။ အခြားမည်သည့် အရေးကိစ္စမျှသည် သမ္မာတရား လိုက်စားခြင်းလောက် အရေးမကြီးသကဲ့သို့ အခြားမည်သည့် ကိစ္စမျှသည် တန်ဖိုးအားဖြင့် သမ္မာတရား ရရှိခြင်းကို မကျော်လွန်ပေ။ ယနေ့ထိတိုင် ဘုရားသခင်နောက်လိုက်ရန်မှာ လွယ်ကူခဲ့သလော။ အမြန်လုပ်ကာ သင်၏ သမ္မာတရားလိုက်စားခြင်းကို အရေးပါမှုတစ်ခု ဖြစ်စေလော့။ နောက်ဆုံးသော ကာလထဲက အမှု၏ ဤအဆင့်သည် ဘုရားသခင်က သူ၏ အနှစ်ခြောက်ထောင် စီမံခန့်ခွဲမှု အစီအစဉ်တွင် လူတို့အပေါ် လုပ်ဆောင်သည့် အမှု၏ အရေးကြီးဆုံးသော အဆင့်ဖြစ်သည်။ သမ္မာတရားကို လိုက်စားခြင်းသည် သူ၏ ရွေးချယ်ထားသော လူတို့အပေါ် ဘုရားသခင် ထားရှိသည့် အမြင့်ဆုံးသော မျှော်လင့်ချက် ဖြစ်သည်။ လူတို့အနေဖြင့် သမ္မာတရား လိုက်စားခြင်းဖြစ်သည့်၊ မှန်ကန်သော လမ်းကြောင်းကို လျှောက်မည်ဟု သူ မျှော်လင့်သည်။” (နှုတ်ကပတ်တော်၊ အတွဲ (၆)၊ သမ္မာတရားကို လိုက်စားခြင်းနှင့် စပ်လျဉ်း၍၊ လူတို့သည် အဘယ်ကြောင့် သမ္မာတရားကို လိုက်စားရမည်နည်း) ဘုရားနှုတ်ကပတ်တော်တွေကနေ ဘုရားသခင်ရဲ့ အပင်ပန်းခံရတဲ့ ရည်ရွယ်ချက်တွေကို ကျွန်မ ခံစားခဲ့ရပြီး ကျွန်မစိတ်နှလုံးက တကယ်ကို တို့ထိခံခဲ့ရတယ်။ နောင်တရပြီး အပြစ်ရှိတယ်လို့ ခံစားရလို့ ကျွန်မ မျက်ရည်မကျဘဲ မနေနိုင်ခဲ့ဘူး။ ဘုရားသခင်ကို ယုံကြည်ခဲ့တဲ့ နှစ်တွေကို ပြန်ကြည့်လိုက်တော့၊ ဘုရားနှုတ်ကပတ်တော်တွေထဲမှာ သမ္မာတရားရှာဖို့ ကျွန်မ အာရုံမစိုက်ခဲ့ဘဲ အပြင်ပန်းအလုပ်ကိုပဲ အာရုံစိုက်ခဲ့တာ၊ ပြီးတော့ ကျွန်မရဲ့ အသက်စိတ်သဘောထားက ဘာမှ သိပ်မပြောင်းလဲခဲ့တာကို ကျွန်မ တွေ့လိုက်ရတယ်။ ကျွန်မတာဝန်ကို ထမ်းဆောင်ရင်းနဲ့ သမ္မာတရားနဲ့ အသက်ဝင်ရောက်မှုကို လိုက်စားဖို့ ရည်ရွယ်ပြီး တာဝန်ထမ်းဆောင်ခွင့်ရတဲ့ အခွင့်အရေးနဲ့ ဘုရားသခင်က ကျွန်မကို ကျေးဇူးပြုခဲ့ပေမဲ့၊ ကျွန်မ လမ်းလွဲသွားခဲ့တယ်။ ဘုရားသခင်နဲ့ အပေးအယူလုပ်ဖို့ ကြိုးစားဖို့အတွက် ကျွန်မတာဝန်ကို အသုံးပြုခဲ့တယ်။ ကျွန်မမှာ အသိစိတ်နဲ့ ဆင်ခြင်တုံတရား ဘယ်မှာရှိလို့လဲ။ ကျွန်မရဲ့ အဆုံးသတ်နဲ့ ပန်းတိုင်ကို ကျွန်မ အာရုံမစိုက်နိုင်တော့ဘူး။ ဘုရားသခင်က ကျွန်မကို ဘယ်လိုပဲ ဆက်ဆံပါစေ၊ ဒါမှမဟုတ် ကျွန်မမှာ ကောင်းမွန်တဲ့ အဆုံးသတ်တစ်ခု ရှိမရှိဆိုတာကို ဂရုမစိုက်ဘဲ၊ ဘုရားသခင်ရဲ့ စိတ်နှလုံးကို နှစ်သိမ့်ဖို့အတွက် သမ္မာတရားကို အလေးအနက် လိုက်စားပြီး ကျွန်မတာဝန်ကို အစွမ်းကုန် လုပ်ရမယ်။ နောက်ပိုင်း၊ ကျွန်မ ကျန်းမာရေး နည်းနည်း သက်သာလာတဲ့အခါ၊ ဧည့်ခံတဲ့တာဝန်ကို ကျွန်မ စလုပ်တယ်။

ဒါပြီးတော့၊ တရုတ်ကွန်မြူနစ်ပါတီရဲ့ ပြင်းထန်တဲ့ နှိပ်စက်ညှဉ်းပန်းတာနဲ့ ဖမ်းဆီးတာတွေကြောင့်၊ ဧည့်ခံတဲ့တာဝန်ကို ကျွန်မ မလုပ်နိုင်တော့ဘူး။ ကျွန်မ စိတ်ထဲမှာ ဟာတာတာဖြစ်သွားတယ်။ ဒါပေမဲ့ နောက်တော့ ကျွန်မ တွေးမိတယ်။ တာဝန်မလုပ်နိုင်ရင်တောင်၊ အိမ်မှာပဲ ကိုယ့်ဘာသာကိုယ် ဘုရားနှုတ်ကပတ်တော် စားသောက်တာကို လက်တွေ့လုပ်ဆောင်နိုင်သေးတာပဲ။ နှုတ်ကပတ်တော်တွေကို ဆင်ခြင်အောင့်မေ့ဖို့ ပိုအားစိုက်နိုင်သလို၊ အတွေ့အကြုံဆိုင်ရာ သက်သေခံချက် ဆောင်းပါးတွေ ရေးတာ၊ သမ္မာတရားရှာတာနဲ့ ကိုယ့်ကိုယ်ကိုယ် ပြန်ဆန်းစစ်တာတွေလည်း လုပ်နိုင်သေးတာပဲ။ နောက်ပြီးတော့ အိမ်မှာ ကျွန်မ သင်ယူနိုင်တဲ့ သင်ခန်းစာတွေ ရှိနေတယ်။ အရင်တုန်းကဆိုရင်၊ ကျွန်မက အမြဲတမ်း အရာရာကို ကိုယ်ပဲ ဆုံးဖြတ်ချင်တယ်၊ ရာထူးဂုဏ်ရှိသလို ပြောချင်တယ်၊ ကိစ္စတွေဖြစ်လာရင် ပြန်ငြင်းခုံချင်တယ်။ ဒါတွေက ဖြေရှင်းဖို့လိုတဲ့ ကျွန်မရဲ့ မာနထောင်လွှားတဲ့ စိတ်သဘောထားနဲ့ ပတ်သက်နေတာကိုး။ ဒါကြောင့် ဘုရားနှုတ်ကပတ်တော်တွေကို ဖတ်ပြီး ကိုယ့်ကိုယ်ကိုယ် ပြန်ဆန်းစစ်ခဲ့တယ်။ ကိစ္စတွေ ဖြစ်လာတဲ့အခါ၊ ကျွန်မ အသိတရားရှိရှိ ကျိုးနွံနာခံပြီး သင်ခန်းစာတွေ ယူခဲ့တယ်။ ကိုယ့်ကိုယ်ကိုယ် ဘေးဖယ်ထားပြီး တခြားလူတွေရဲ့ လမ်းပြမှုကို လက်ခံဖို့ သင်ယူခဲ့တယ်။ အခု ကျွန်မ အသက်ကြီးပြီး အရေးကြီးတဲ့ တာဝန်တွေ ဘာမှ မလုပ်နိုင်တော့ဘူး။ ဒါပေမဲ့ ဘုရားသခင်က ပြောတယ်။ “ယနေ့ထိတိုင် ဘုရားသခင်နောက်လိုက်ရန်မှာ လွယ်ကူခဲ့သလော။ အမြန်လုပ်ကာ သင်၏ သမ္မာတရားလိုက်စားခြင်းကို အရေးပါမှုတစ်ခု ဖြစ်စေလော့။ နောက်ဆုံးသော ကာလထဲက အမှု၏ ဤအဆင့်သည် ဘုရားသခင်က သူ၏ အနှစ်ခြောက်ထောင် စီမံခန့်ခွဲမှု အစီအစဉ်တွင် လူတို့အပေါ် လုပ်ဆောင်သည့် အမှု၏ အရေးကြီးဆုံးသော အဆင့်ဖြစ်သည်။ သမ္မာတရားကို လိုက်စားခြင်းသည် သူ၏ ရွေးချယ်ထားသော လူတို့အပေါ် ဘုရားသခင် ထားရှိသည့် အမြင့်ဆုံးသော မျှော်လင့်ချက် ဖြစ်သည်။ လူတို့အနေဖြင့် သမ္မာတရား လိုက်စားခြင်းဖြစ်သည့်၊ မှန်ကန်သော လမ်းကြောင်းကို လျှောက်မည်ဟု သူ မျှော်လင့်သည်။” (နှုတ်ကပတ်တော်၊ အတွဲ (၆)၊ သမ္မာတရားကို လိုက်စားခြင်းနှင့် စပ်လျဉ်း၍၊ လူတို့သည် အဘယ်ကြောင့် သမ္မာတရားကို လိုက်စားရမည်နည်း) ဘုရားနှုတ်ကပတ်တော်တွေက ကျွန်မကို လှုံ့ဆော်ပေးပြီး သမ္မာတရား လိုက်စားဖို့ ကျွန်မ အားစိုက်ထုတ်ချင်ပါတယ်။ ကျွန်မ အသက်ရှင်နေသရွေ့၊ သမ္မာတရားကို လိုက်စားပြီး ဘုရားသခင်နောက်ကို လုံ့လဝီရိယရှိရှိ လိုက်ပါမယ်။


၇၇။ “တစ်လုတ်စားဖူး သူ့ကျေးဇူး” ဆိုသည့် အမြင်သည် မှန်ကန်သလား

ပေကျီမင်၊ တရုတ်ပြည်

၂၀၁၇ အစောပိုင်းတုန်းက ကျွန်မရဲ့ အိမ်နီးချင်း လီလန်က အနန္တတန်ခိုးရှင် ဘုရားသခင်ရဲ့ နောက်ဆုံးသော ကာလ ဧဝံဂေလိတရားကို ကျွန်မဆီ သက်သေခံခဲ့တယ်။ အချိန်အတိုင်းအတာတစ်ခုထိ စုံစမ်းလေ့လာပြီးနောက်မှာ ဘုရားသခင်ရဲ့ အမှုတော်ကို ကျွန်မ အတည်ပြုနိုင်ခဲ့ပြီး သမ္မာတရားတချို့ကို နားလည်လာတယ်။ အထူးသဖြင့် နောက်ဆုံးသော ကာလ လူဇာတိခံယူထားသော ဘုရားသခင်က လူတွေရဲ့ ဖောက်ပြန်ပျက်စီးသော စိတ်သဘောထားတွေကို သန့်စင်ဖို့ အလုပ်လုပ်တယ်၊ လူတွေက သမ္မာတရားကို အမှန်တကယ် လိုက်စားသရွေ့ ကယ်တင်ခံရပြီး ထာဝရအသက် ရနိုင်တယ်ဆိုတာ တွေ့ရတော့ ကျွန်မ တကယ် ပျော်ပြီး စိတ်လှုပ်ရှားခဲ့ရတယ်။ ဒါဟာ ငွေ၊ ပစ္စည်းဥစ္စာတွေနဲ့ ဝယ်လို့မရဘူးဆိုတာ သိလိုက်ရတော့ လီလန့်ကို စိတ်နှလုံးအကြွင်းမဲ့ ကျေးဇူးတင်ခဲ့မိတယ်။ နောက်ဆုံးသော ကာလ ဘုရားသခင်ရဲ့ အမှုတော်ကို ကျွန်မ စလက်ခံတုန်းက ခင်ပွန်းသည်ရဲ့ နှိပ်စက်တာ ခံရလို့ စုဝေးဖို့ ဘောင်ခတ်ခံခဲ့ရတာကို မှတ်မိသေးတယ်။ အဲဒီတုန်းက ကျွန်မရဲ့ အခြေအနေက အရမ်း အပျက်သဘောဆောင်နေခဲ့တာ။ ကျွန်မ လဲပြိုမသွားအောင် တစ်ကြိမ်ပြီးတစ်ကြိမ် ကူညီပြီး ထောက်မပေးခဲ့တာ လီလန်ရဲ့ မေတ္တာနဲ့ စိတ်ရှည်မှုပေါ့။ တဖြည်းဖြည်းနဲ့ ကျွန်မ သမ္မာတရားတချို့ကို နားလည်လာပြီး ယုံကြည်ခြင်း ရလာတယ်။ ကျွန်မ ခင်ပွန်းသည်ရဲ့ ဘောင်ခတ်တာ မခံရတော့ဘဲ ပုံမှန် စုဝေးပြီး ကိုယ့်တာဝန်တွေကို ထမ်းဆောင်နိုင်ခဲ့တယ်။ ကျွန်မ ကိုယ့်တာဝန်တွေကို သွားထမ်းဆောင်တဲ့အခါ လီလန်က ကလေးတွေကို ဝိုင်းထိန်းပေးတယ်၊ အိမ်မှုကိစ္စတွေ ကူလုပ်ပေးတယ်။ ကျွန်မ ခဏခဏ တွေးမိတယ်၊ “ငါ ဘုရားသခင်ကို ယုံကြည်နိုင်တာ၊ ခင်ပွန်းသည်ရဲ့ ဘောင်ခတ်တာမခံရဘဲ သက်သောင့်သက်သာ ကိုယ့်တာဝန်တွေကို ထမ်းဆောင်နိုင်တာတွေက လီလန့်အကူအညီကြောင့်ပဲ။ လီလန်က ငါ့ရဲ့ ကျေးဇူးရှင်ကြီးပဲ၊ သူက ငါ ဘယ်တော့မှ မေ့လို့မရတဲ့လူပဲ။ နောင်ကျရင် သူ့ကို ကျေးဇူးပြန်ဆပ်ဖို့ အခွင့်အရေးရှာမှ ဖြစ်မယ်” လို့ပေါ့။

၂၀၂၁၊ အောက်တိုဘာလက တစ်ရက်မှာ ခေါင်းဆောင်က ကျွန်မကို ပြောလာတယ်။ “လီလန်က စုဝေးပွဲတွေမှာ အိမ်တွင်းရေးတွေပဲ ပြောနေတော့ ညီအစ်ကိုမောင်နှမတွေကို အနှောင့်အယှက်ပေးပြီး ဘုရားနှုတ်ကပတ်တော်တွေကို နှလုံးသွင်း မိတ်သဟာယပြုဖို့ အာရုံမစိုက်နိုင်ကြဘူး။ ကျွန်မတို့ သူနဲ့ မိတ်သဟာယပြုပြီး သူ့အပြုအမူကို ထောက်ပြတာ အကြိမ်ကြိမ်ရှိပြီ။ သူက ပါးစပ်နဲ့တော့ လက်ခံပါတယ်။ ဒါပေမဲ့ နောက်စုဝေးပွဲတစ်ခုကို ပြန်လာတာနဲ့ သူ ဒီအတိုင်းပဲ ထပ်လုပ်တာပဲ။ မယုံကြည်သူတစ်ယောက်အနေနဲ့ သူ့ရဲ့ အပြုအမူက တော်တော်ဆိုးရွားနေပြီ။ နောက်ပြီး အသင်းတော်က ညီအစ်ကိုမောင်နှမတွေဆီကနေ သူ့အကြောင်း အကဲဖြတ်ချက်တွေ ကောက်ယူနေတယ်။ အစ်မတို့အိမ်က နီးပြီး သူနဲ့ ဆက်ဆံလာတာ နှစ်တွေကြာပြီဆိုတော့ သူ့အကြောင်း အကဲဖြတ်ချက်တစ်ခုလောက် ရေးပေးပါ” တဲ့။ ခေါင်းဆောင် ဒီလိုပြောတာကြားတော့ ကျွန်မ ရင်ခံသွားတယ်။ လီလန့်အခြေအနေကို ကျွန်မ ကောင်းကောင်းသိတာပေါ့။ ကျွန်မတို့အိမ်တွေက နီးတော့ သူ ကျွန်မအိမ်ကို ခဏခဏ လာလည်တယ်။ ကျွန်မတို့ ဘုရားနှုတ်ကပတ်တော် ဖတ်ပြီး ကိုယ့်အခြေအနေတွေကို အတူတူ မိတ်သဟာယပြုတဲ့အခါ သူ့စိတ်က နှုတ်ကပတ်တော်ပေါ်မှာ လုံးဝ မရှိဘဲ အသေးအဖွဲ အိမ်တွင်းရေးကိစ္စတွေပဲ ခဏခဏ ပြောနေတာ။ ခဏနေ သူ့ယောကျ်ားက သူ့ကို ဂရုမစိုက်ကြောင်း ပြောလိုက်၊ နောက်တစ်ခါကျ သူ့သားက စကားနားမထောင်ကြောင်း ပြောလိုက်နဲ့လေ။ ဘုရားသခင်ဆီကနေ ခံယူဖို့၊ သင်ခန်းစာယူရအောင် သမ္မာတရားကို ရှာဖွေဖို့ ကျွန်မ သူ့ကို မိတ်သဟာယပြုပေးပေမဲ့ သူက ဒါတွေကို လုံးဝ ဂရုမစိုက်ဘူး။ ကျွန်မတို့ ပြန်တွေ့တဲ့အခါ သူက အဲဒီအကြောင်းတွေပဲ ပြောနေတုန်းဆိုတော့ ကျွန်မ တကယ် စိတ်အနှောင့်အယှက် ဖြစ်ရတယ်။ ဒါ့အပြင် သူက သူ့တာဝန်တွေမှာ ဘယ်တော့မှ စိတ်မနှစ်ဘူး။ အထွေထွေအလုပ်က သူ့အလုပ်မှာဆို အမြဲတမ်း ပေါ့ဆတယ်။ သူ့တာဝန်တွေကို ထမ်းဆောင်တာနဲ့ပတ်သက်ပြီး သူ့ကို ကျွန်မ အကြိမ်ကြိမ် ပြုပြင်ပေးပြီး ဖော်ထုတ်ခဲ့ပေမဲ့ သူက ပါးစပ်နဲ့ပဲ လက်ခံပြီးတော့ ဒီအတိုင်းပဲ ဆက်လုပ်နေတာပဲ။ အခုဆို သူက ညီအစ်ကိုမောင်နှမတွေကိုပါ နှောင့်ယှက်နေတော့ သူတို့ ငြိမ်ငြိမ်သက်သက် မစုဝေးနိုင်ကြဘူး။ အကြိမ်ကြိမ် ထောက်ပြပြီး ကူညီပေးပေမဲ့ ဒီအကြံဉာဏ်ကို သူ လက်မခံနိုင်သေးဘူး။ လီလန်က သမ္မာတရားကို လုံးဝ လက်မခံဘဲ အသင်းတော် အသက်တာကို အမြဲတမ်း အဖျက်အမှောင့်လုပ်ပြီး နှောင့်ယှက်နေတယ်ဆိုတာ ကျွန်မ မြင်တယ်။ သူ အသင်းတော်မှာ နေဖို့ မသင့်တော်တော့ဘူးဆိုတာ ရှင်းနေတာပဲ။ ဒါပေမဲ့ သူ့အပြုအမူကို ကျွန်မ ဖော်ထုတ်လိုက်ရင် လီလန်က မယုံကြည်သူတစ်ယောက်အနေနဲ့ ရှင်းလင်းပစ်ခံရမှာဖြစ်ပြီး ဒီအတွေးကြောင့် ကျွန်မ အရမ်း စိတ်မကောင်းဖြစ်ရတယ်။ နောက်ဆုံးသော ကာလ ဘုရားသခင်ရဲ့ အမှုတော်ကို ကျွန်မ လက်ခံနိုင်ခဲ့တာ၊ သမ္မာတရားကို လိုက်စားပြီး ကယ်တင်ခံရခွင့် ရတာတွေအားလုံးက လီလန် ဧဝံဂေလိဟောပေးလို့ပဲဆိုတဲ့ အချက်ကို ကျွန်မ ပြန်စဉ်းစားမိတယ်။ ကျွန်မ အပျက်သဘောဆောင်ပြီး အားနည်းနေတဲ့အချိန်တွေမှာ ကျွန်မကို အမြဲတမ်း ကူညီပြီး ထောက်မပေးခဲ့တာ လီလန်ပဲလေ။ ဒါ့အပြင် ကျွန်မ အပြင်ထွက်ပြီး ကိုယ့်တာဝန်တွေကို သွားထမ်းဆောင်တဲ့အခါ လီလန်က ခဏခဏဆိုသလို ကလေးတွေကို ဝိုင်းထိန်းပေးပြီး အိမ်မှုကိစ္စတွေကို ကူလုပ်ပေးခဲ့တာ။ “ညောင်စေ့လောက် ကျေးဇူးပြုခံရရင် ညောင်ပင်ကြီးလောက် ကျေးဇူးပြန်ဆပ်ရမည်” ဆိုရိုးစကားလိုပဲပေါ့။ ပြီးတော့ လီလန်က ကျွန်မကို အများကြီး ကူညီပေးခဲ့တာ။ သူ့ရဲ့ မယုံကြည်သူအပြုအမူကို ကျွန်မ ဖော်ထုတ်လိုက်ရင် ကျွန်မက အသိစိတ် ကင်းမဲ့ရာ မကျဘူးလား။ ဒါကို တွေးမိပြီးတော့ ခေါင်းဆောင်ကို ကျွန်မ ပါးပါးနပ်နပ်ပဲ ပြောလိုက်တယ်။ “လွန်ခဲ့တဲ့ နှစ်နှစ်အတွင်း လီလန်နဲ့ ကျွန်မ အတူတူ မစုဝေးဖြစ်တော့ သူ့အကြောင်း သိပ်မသိပါဘူး” လို့ပေါ့။ ကျွန်မလည်း လီလန်ဘက်ကနေ ကာကွယ်ပြောပေးလိုက်သေးတယ်။ “လီလန်က စိတ်အားထက်သန်ပါတယ်။ သူ့မိသားစုက နှိပ်စက်ပေမဲ့ သူက သူ့တာဝန်တွေကို ထမ်းဆောင်ချင်စိတ် တကယ်ရှိတာပါ” ဆိုပြီးတော့လေ။ ခေါင်းဆောင်က ပြောတယ်။ “လီလန်နဲ့ နှစ်ခါလောက်ပဲ ဆက်ဆံဖူးတဲ့ ညီအစ်မတစ်ယောက်တောင် သူက အသင်းတော်အသက်တာကို နှောင့်ယှက်နေတယ်ဆိုတာ တွေ့ပြီး သူ့အပေါ် ခွဲခြားသိမြင်မှု ရှိတယ်။ ယုတ္တိရှိရှိပြောရရင် အစ်မက သူ့အကြောင်း ပိုသိသင့်တာပေါ့၊ အစ်မက သူ့အပေါ် ပိုင်းခြားသိမြင်မှု တကယ်ပဲ မရှိဘူးလား” တဲ့။ ကျွန်မ လိမ်ပြောတာ ပေါ်သွားပြီဆိုတာ သိလိုက်ရတော့ နည်းနည်း ရှက်သလို ခံစားရပေမဲ့ လီလန်က ကျွန်မအပေါ် ဘယ်လောက်ကောင်းခဲ့သလဲ ဆိုတာကို တွေးမိတော့ သူ့အကြောင်း အကဲဖြတ်ချက် မရေးပေးချင်သေးဘူး။ ခေါင်းဆောင် ပြန်သွားပြီးနောက်မှာ ကျွန်မ ရင်ထဲမှာ ကျောက်တုံးကြီး ဖိထားသလို နေမထိထိုင်မသာ ခံစားရတယ်။ တစ်ရက်မှာ ကျွန်မသမီးက စုဝေးပွဲကနေ ပြန်လာပြီး ကျွန်မကို ပြောတယ်။ “စုဝေးပွဲလုပ်တုန်း လီလန်က အိမ်တွင်းရေးကိစ္စတွေပဲ ပြောနေတုန်းဆိုတော့ သမီးတို့ ကောင်းကောင်းမွန်မွန် စုဝေးဖို့ မဖြစ်နိုင်တော့ဘူး။ ညီအစ်ကိုမောင်နှမတွေက သူ့ကို မိတ်သဟာယပြုပေးပြီး အကြိမ်ကြိမ် ဖော်ထုတ်ပေမဲ့ သူက မပြောင်းလဲသေးဘူး။ လူတိုင်းက သူနဲ့ အတူတူ မစုဝေးချင်ကြတော့ဘူးလို့ ပြောနေကြတယ်” တဲ့။ သမီးပြောတာ ကြားတော့ လီလန်က အသင်းတော်အသက်တာကို နှောင့်ယှက်နေတုန်းပဲဆိုတာ ကျွန်မ သိလိုက်ရပြီး တကယ် အပြစ်ရှိသလို ခံစားလိုက်ရတယ်။ တွေးမိတာက၊ “လီလန်ရဲ့ အပြုအမူကို ငါသာ ဖော်ထုတ်လိုက်ရင် လီလန်က အသင်းတော်ကနေ စောစောစီးစီး ရှင်းလင်းပစ်ခံရနိုင်ပြီး ညီအစ်ကိုမောင်နှမတွေ အနှောင့်အယှက် ခံရတာ နည်းသွားမယ်။ ဒါပေမဲ့ သူ့အကြောင်း ခေါင်းဆောင်ကို ငါ တိုင်လိုက်ရင် သူသိသွားတဲ့အခါ ငါ့ကို ကျေးဇူးမသိတတ်ဘူး၊ အသိစိတ်မရှိဘူးလို့ စွပ်စွဲမလား။ ငါ သူ့မျက်နှာကို ဘယ်လိုကြည့်ရမလဲ” လို့ပေါ့။ ဒီအတွေးတွေနဲ့ ကျွန်မ တော်တော် ဗျာများနေခဲ့ပြီးတော့ နောက်ဆုံးမှာ လီလန်အကြောင်း အကဲဖြတ်ချက်ကို ကျွန်မ မပေးဖြစ်ခဲ့ဘူး။

ခဏကြာတော့ ဖယ်ရှားရေးအလုပ် လုပ်နေတဲ့ ညီအစ်မတစ်ယောက်က ကျွန်မတို့နဲ့ လာစုဝေးပြီး ကျွန်မကို လီလန်အကြောင်း သိလားလို့ ရုတ်တရက် မေးပါလေရော။ ကျွန်မ ရင်ထိတ်သွားပြီး တွေးမိတယ်။ “ဒီညီအစ်မက ဘာလို့ လီလန်အကြောင်း ရုတ်တရက် မေးတာလဲ။ ငါ ဘယ်လို ပြန်ဖြေရမလဲ။ သူ့အကြောင်း ငါသိတယ်လို့ ပြောလိုက်ရင် ညီအစ်မက လီလန်ရဲ့ အပြုအမူအကြောင်း အသေးစိတ် ဆက်မေးတော့မှာ။ ပြီးတော့ ငါသာ အမှန်အတိုင်း ပြောလိုက်ရင် လီလန်က ရှင်းလင်းပစ်ခံရဖို့ အရမ်းများတယ်။ ငါ မသိပါဘူးလို့ ပြောလိုက်လို့တော့ ရတယ်။ ဒါပေမဲ့ ငါ တစ်ခါ လိမ်ပြောပြီးပြီ။ ထပ်လိမ်ပြောရင် ငါက တကယ်ကို မျက်နှာပြောင်တိုက်ပြီး လိမ်တဲ့လူ ဖြစ်မသွားဘူးလား” လို့ပေါ့။ ကျွန်မ တော်တော် ဗျာများနေတော့ ဘုရားသခင်ဆီကို အရေးတကြီး ဆုတောင်းလိုက်တယ်။ “ဘုရားသခင်။ ဒီညီအစ်မ မေးတဲ့မေးခွန်းက ကိုယ်တော် ခွင့်ပြုလို့ ဖြစ်ရမယ်။ သမ္မာတရားကို လက်တွေ့လုပ်ဆောင်ဖို့ သမီးကို ခွန်အားပေးသနားတော်မူပါ” လို့ပေါ့။ ဆုတောင်းပြီးနောက်မှာ ဘုရားနှုတ်ကပတ်တော်တစ်ပိုဒ်ကို ကျွန်မ ပြန်သတိရတယ်။ “သင်တို့အားလုံးက ဘုရားသခင်၏ ဝန်ထုပ်ဝန်ပိုးကို အရေးထားကာ၊ အသင်းတော်၏ သက်သေခံချက်ကို စောင့်ထိန်းမည်ဟု ပြောကြသော်လည်း၊ သင်တို့ထဲမှ မည်သူသည် ဘုရားသခင်၏ ဝန်ထုပ်ဝန်ပိုးကို အမှန်တကယ် အရေးထားခဲ့ကြပြီနည်း။ သင့်ကိုယ်သင် မေးလော့။ သင်သည် ဘုရားသခင်၏ ဝန်ထုပ် ဝန်ပိုးကို ထည့်သွင်းစဉ်းစားမှု ပြသသော သူတစ်စုံတစ်ဦးလော။ ဘုရားသခင်အတွက် ဖြောင့်မတ်ခြင်းတရားကို သင်လက်တွေ့ လုပ်ဆောင်နိုင်သလော။ ငါ့အတွက် သင်ထရပ်ကာ ပြောဆိုနိုင်သလော။ သင်သည် သမ္မာတရားကို တည်ကြည်ခိုင်မာစွာ လက်တွေ့လုပ်ဆောင် နိုင်သလော။ စာတန်၏ လုပ်ရပ်အားလုံးကို ဆန့်ကျင်တိုက်ခိုက်ရလောက်အောင် သင်သည် ရဲရင့်သလော။ သင်သည် သင်၏ ခံစားချက်များကို ဘေးဖယ်ကာ ငါ၏ သမ္မာတရားအတွက် စာတန်ကို ဖော်ထုတ်ပေးနိုင်မည်လော။ သင့်အထဲတွင် ငါ၏ ရည်ရွယ်ချက်ကို ဖြည့်ဆည်းဖို့အတွက် လုပ်ဆောင်ခွင့် သင် ပေးနိုင်သလော။ အရေးပါသော အခိုက်အတန့်များတွင် သင်၏နှလုံးသားကို သင် ပူဇော်ဆက်ကပ်ပြီးပြီလော။ သင်သည် ငါ၏အလိုတော်ကို လိုက်လျှောက်သောသူတစ်ဦးလော။ ဤမေးခွန်းများကို သင့်ကိုယ်သင် မကြာခဏ မေးပြီး ၎င်းတို့နှင့်ပတ်သက်၍ မကြာခဏ စဉ်းစားလော့။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ အစအဦး၌ ခရစ်တော်၏ မိန့်မြွက်ချက်များ၊ အခန်း (၁၃)) ဘုရားသခင်ရဲ့ မေးခွန်းတိုင်းက ကျွန်မရဲ့ နှလုံးသားကို ဆူးနဲ့ထိုးသလို ခံစားရစေတယ်။ ကျွန်မက သူ့ရဲ့ ဝန်တာကို အလေးထားပြီး အသင်းတော်ရဲ့ အကျိုးစီးပွားကို ကာကွယ်စောင့်ရှောက်ဖို့၊ အသင်းတော်အသက်တာကို နှောင့်ယှက်မှု ဖြစ်စေတဲ့ ဘယ်သူ့ကိုမဆို ချက်ချင်း ဖော်ထုတ်ပြီး တိုင်ကြားဖို့ ဘုရားသခင်က မျှော်လင့်တယ်။ ကျွန်မက လီလန်နဲ့ ခဏခဏ ထိတွေ့ဆက်ဆံဖူးပြီး သူ့လုပ်ရပ်တွေကို အရမ်း ရှင်းရှင်းလင်းလင်း သိတာကိုး။ သူက သမ္မာတရားကို လက်ခံဖို့ တစ်လျှောက်လုံး ငြင်းဆန်ခဲ့ပြီး စုဝေးပွဲတွေမှာဆို အိမ်တွင်းရေးကိစ္စတွေ ပြောပြီးတော့ လူတွေ ဘုရားသခင်ရဲ့ နှုတ်ကပတ်တော်တွေကို ငြိမ်ငြိမ်သက်သက် စားသောက်တာကို နှောင့်ယှက်တယ်။ အကြိမ်ကြိမ် မိတ်သဟာယပြုပြီး ပြုပြင်ပေးပေမဲ့ သူ နောင်တမရသေးဘူး။ ဒါက အသင်းတော်အသက်တာကို ဆိုးဆိုးရွားရွား နှောင့်ယှက်နေတာပဲ။ အသင်းတော်ရဲ့ အကျိုးစီးပွားကို ကာကွယ်စောင့်ရှောက်ဖို့ ကျွန်မ သမ္မာတရားကို လက်တွေ့လုပ်ဆောင်သင့်တယ်။ ကျွန်မ နားလည်ထားတဲ့ အခြေအနေ အသေးစိတ်ကို အမှန်အတိုင်း ပြောပြပြီး လီလန့်ကို အသင်းတော်ကနေ အချိန်မီ ဖယ်ရှားနိုင်အောင် လုပ်ဆောင်သင့်တယ်။ ဒါမှ ညီအစ်ကိုမောင်နှမတွေ အသင်းတော်အသက်တာကို ငြိမ်ငြိမ်သက်သက် ရှင်သန်နိုင်မှာ။ ဒါက ဘုရားသခင်ရဲ့ ရည်ရွယ်ချက်နဲ့ သူ့ရဲ့ ဝန်တာကို အလေးထားရာ ရောက်မှာ။ ဒါကြောင့် လီလန်ရဲ့ တစ်လျှောက်လုံး အပြုအမူအကြောင်း ညီအစ်မကို ကျွန်မ အမှန်အတိုင်း ပြောပြလိုက်တယ်။ ညီအစ်မက ကျွန်မပြောသမျှ အသေးစိတ် တစ်ချက်ချင်းစီကို ချရေးမှတ်တယ်။ ဒါတွေ ပြောပြပြီးနောက်မှာ ကျွန်မ စိတ်ထဲ ငြိမ်းချမ်းပြီး သက်သာရာရသွားတယ်။ မကြာခင်မှာပဲ လီလန်က အသင်းတော်ကနေ ရှင်းလင်းပစ်ခံရပြီး ညီအစ်ကိုမောင်နှမတွေလည်း စုဝေးပွဲတွေမှာ အနှောင့်အယှက် မခံရတော့ဘူး။

ဒါပေမဲ့ ဒီကိစ္စ ပြီးသွားတော့ ကျွန်မ လီလန့်အပေါ် အကြွေးတင်သလို ခံစားနေရတုန်းပဲ။ နောက်ပိုင်း ဒီအကြောင်းကို ညီအစ်မတစ်ယောက်ဆီ ပြောပြတော့ သူက ကျွန်မကို မိတ်သဟာယပြုပေးတယ်။ “အစ်မက လီလန့်အပေါ် အမြဲတမ်း အကြွေးတင်သလို ခံစားနေရတာက အဓိကကတော့ တစ်လုတ်စားဖူး သူ့ကျေးဇူး ဆိုတဲ့ အမြင်ရဲ့ လွှမ်းမိုးမှုကြောင့်ပဲ” တဲ့။ ညီအစ်မက ဘုရားနှုတ်ကပတ်တော် နှစ်ပိုဒ်ကို ကျွန်မဆီ ပို့ပေးတယ်။ “‘တစ်လုတ်စားဖူး သူ့ကျေးဇူး’ ဆိုသည့် အယူအဆသည် တရုတ်ရိုးရာယဉ်ကျေးမှုတွင် လူတစ်ယောက်က ကိုယ်ကျင့်တရားရှိသည်၊ မရှိသည်ကို အကဲဖြတ်သည့် အကောင်းဆုံးသော စံသတ်မှတ်ချက်တစ်ခုဖြစ်သည်။ လူတစ်ယောက်က ကောင်းသော၊ သို့မဟုတ် ဆိုးသော လူ့သဘာဝရှိသလော၊ မွန်မြတ်ခြင်းရှိမရှိ ဆိုသည်ကို အကဲဖြတ်သောအခါ စံအမှတ်တစ်ခုမှာ သူရရှိသော အခွင့်အရေး၊ သို့မဟုတ် အကူအညီကို ပြန်လည်ပေးဆပ်ခြင်းရှိမရှိ၊ ‘တစ်လုတ်စားဖူး သူ့ကျေးဇူး’ ဆိုသည်ကို ကျင့်သုံးသောသူဟုတ်မဟုတ်ဟူ၍ ဖြစ်သည်။ တရုတ်ရိုးရာယဉ်ကျေးမှုအတွင်းတွင်၊ ဧကန်အမှန် လူသားရိုးရာယဉ်ကျေးမှုတစ်ခုလုံးအတွင်းတွင် လူတို့သည် ဤအရာကို သူတော်ကောင်းတရား၏ အရေးကြီးသောအတိုင်းအတာအဖြစ် မှတ်ယူကြသည်။ လူတစ်ယောက်က ‘တစ်လုတ်စားဖူး သူ့ကျေးဇူး’ ဆိုသည်ကို မကျင့်သုံးလျှင် ထိုသူသည် ကျေးဇူးမသိတတ်သူဖြစ်ပြီး အသိစိတ်ကင်းမဲ့ကာ ပေါင်းသင်းဆက်ဆံရန် မထိုက်တန်ဟု ယူဆကြသည်။ ၎င်းတို့ကို အားလုံးက အထင်အမြင်သေးသည်။ ပစ်ပယ်သည်၊ သို့မဟုတ် ငြင်းဆန်ကြသည်။ အခြားတစ်ဖက်တွင် လူတစ်ယောက်က ‘တစ်လုတ်စားဖူး သူ့ကျေးဇူး’ ဆိုသည်ကို ကျင့်သုံးလျှင်၊ ထိုသူသည် ကျေးဇူးသိတတ်ပြီး တတ်နိုင်သမျှ နည်းလမ်းတိုင်းဖြင့် အခွင့်အရေးနှင့် အကူအညီကို ပြန်ပေးလျှင် ထိုသူကို အသိစိတ်နှင့် လူ့သဘာဝရှိသည့်သူအဖြစ် မှတ်ယူသည်။ တစ်စုံတစ်ယောက်က အခြားလူတစ်ယောက်ထံမှ အကျိုးအမြတ်၊ သို့မဟုတ် အကူအညီတစ်ခုကို လက်ခံရရှိသော်လည်း ပြန်လည်မပေးဆပ်လျှင်၊ သို့မဟုတ် ရိုးရှင်းသည့် ‘ကျေးဇူးတင်ပါတယ်။’ ဟူသည့်စကားဖြင့် အနည်းငယ် ကျေးဇူးသိတတ်မှုကို ဖော်ပြပြီး ထို့ထက် မည်သည့်အရာမျှမပိုလျှင် အခြားလူက မည်သို့ ထင်မည်နည်း။ စိတ်အနှောင့်အယှက် ဖြစ်ကောင်းဖြစ်မည်လော။ ထိုသူက ‘ဒီလူက ကူညီပေးဖို့ မတန်ဘူး။ လူကောင်းမဟုတ်ဘူး။ ငါက သူ့ကို အများကြီးကူညီပြီး သူက ဒီလိုတုံ့ပြန်တာဆိုရင် သူက အသိတရား၊ ဒါမှမဟုတ် လူ့သဘာဝမရှိဘူး။ ပေါင်းဖို့ မတန်ဘူး’ ဟူ၍ စဉ်းစားကောင်း စဉ်းစားမည်လော။ ထိုသူသည် ဤသို့သောလူစားမျိုးနှင့် တဖန် ကြုံတွေ့လျှင် ထိုသူကို ကူညီဦးမည်လော။ အနည်းဆုံးအနေဖြင့် ကူညီလိုစိတ်ရှိမည်မဟုတ်ပေ။” (နှုတ်ကပတ်တော်၊ အတွဲ (၆)၊ သမ္မာတရားကို လိုက်စားခြင်းနှင့် စပ်လျဉ်း၍၊ သမ္မာတရား လိုက်စားခြင်းဆိုသည်မှာ (၇)) “ရှေးခေတ်မှ မျက်မှောက်ခေတ်အထိ မရေမတွက်နိုင်သည့် လူတို့သည် ကြင်နာမှုကို ပြန်ကျေးဇူးဆပ်ခြင်းနှင့် စပ်လျဉ်းသည့် ဤအယူအဆ၊ အမြင်နှင့် စံသတ်မှတ်ချက်တို့၏ လွှမ်းမိုးခြင်းကို ခံကြရပြီးဖြစ်သည်။ ၎င်းတို့အပေါ် ကြင်နာမှုပေးသည့် လူသည် ဆိုးယုတ်သည့်၊ သို့မဟုတ် မကောင်းသည့် လူတစ်ဦး ဖြစ်နေကာ ယုတ်ညံ့သည့် လုပ်ရပ်များနှင့် မကောင်းသည့် လုပ်ဆောင်ချက်များ လုပ်ဆောင်ရန် ၎င်းတို့ကို အတင်းအကျပ်ခိုင်းသည့် အချိန်တွင်ပင် ၎င်းတို့သည် ထိုသူတို့၏ ကြင်နာမှုကို ပြန်ကျေးဇူးဆပ်ရန်အလို့ငှာ မိမိတို့ ကိုယ်ပိုင် အသိစိတ်နှင့် ဆင်ခြင်တုံတရားကို ဆန့်ကျင်၍ ဆိုးရွားသော အကျိုးဆက်များစွာဖြင့် မျက်စိစုံမှိတ် လိုက်လျောဆဲပင် ဖြစ်သည်။ လူများစွာတို့သည် အကျင့်စာရိတ္တဆိုင်ရာ ဤစံသတ်မှတ်ချက်၏ လွှမ်းမိုးခြင်း၊ ချုပ်ချယ်ခြင်း၊ ဘောင်ခတ်ခြင်း၊ ချည်နှောင်ခြင်းတို့ ခံထားရသည်ဖြစ်ရာ ကြင်နာမှုကို ပြန်ကျေးဇူးဆပ်ခြင်းဟူသည့် ဤအမြင်ကို မျက်စိစုံမှိတ်လျက် လွဲမှားစွာ ထိန်းသိမ်းကြပြီး ဆိုးယုတ်သည့် လူများကိုပင် အထောက်အကူပြုကာ အားပေးကူညီမည့် အလားအလာရှိပေသည်။ ယခု သင်တို့သည် ငါ၏ မိတ်သဟာယကို နာယူပြီးကြပြီဖြစ်သဖြင့် ဤအခြေအနေကို ရှင်းလင်းစွာ မြင်ကာ ဤသည်မှာ မိုက်မဲသည့် သစ္စာစောင့်သိမှု ဖြစ်ကြောင်း၊ ဤအပြုအမူသည် မည်သည့် အကန့်အသတ်မျှ ချမှတ်ခြင်းမရှိဘဲ ကျင့်ကြံပြုမူခြင်း၊ မည်သည့် ချင့်ချိန်နိုင်စွမ်းမရှိဘဲ မဆင်မခြင် ကျေးဇူးဆပ်ခြင်းအဖြစ် ယူဆရကြောင်းနှင့် ယင်းသည် အဓိပ္ပာယ်နှင့် တန်ဖိုး ကင်းမဲ့ကြောင်းတို့ကို သင်တို့ ချင့်ချိန်ဆုံးဖြတ်နိုင်ကြပေပြီ။ လူတို့သည် အများအမြင်တွင် ပြင်းထန်စွာ ဝေဖန်ခံရမည်၊ သို့မဟုတ် အခြားသူများ၏ ရှုတ်ချခြင်း ခံရမည်ကို ကြောက်ရွံ့သောကြောင့် အခြားသူများ၏ ကြင်နာမှုကို ပြန်ဆပ်ရာတွင် မိမိတို့၏ ဘဝကို အင်တင်တင်ဖြင့် ပေးအပ်မြှုပ်နှံကြပြီး ထိုဖြစ်စဉ်၌ မိမိတို့၏ အသက်ကိုပင် စတေးခံကြလေသည်။ ယင်းမှာ အဓိပ္ပာယ်မဲ့ပြီး မိုက်မဲသော လုပ်ဆောင်ပုံလုပ်ဆောင်နည်း ဖြစ်သည်။ ရိုးရာယဉ်ကျေးမှုမှ လာသည့် ဤဆိုရိုးသည် လူတို့၏ အတွေးကို ချုပ်ချယ်သည်သာမက ၎င်းတို့၏ ဘဝအပေါ် မလိုအပ်သော ပူပန်သောကနှင့် အဆင်မပြေမှုကိုလည်း ကျရောက်စေကာ နောက်ထပ်ဆင်းရဲဒုက္ခနှင့် ဝန်ထုပ်ဝန်ပိုးများဖြင့် ၎င်းတို့၏ မိသားစုကိုလည်း ဝန်ပိအောင် လုပ်ထားသည်။ လူများစွာတို့သည် လက်ခံရရှိသည့် ကြင်နာမှုကို ပြန်ကျေးဇူးဆပ်ရန်အလို့ငှာ ကြီးမားသည့် အဖိုးအခများကို ပေးကြပြီးဖြစ်သည်။ ၎င်းတို့က ကြင်နာမှုအား ပြန်ကျေးဇူးဆပ်ပေးခြင်းကို လူမှုရေး တာဝန်တစ်ခု သို့မဟုတ် မိမိတို့ကိုယ်ပိုင် တာဝန်တစ်ခုအဖြစ် ရှုမြင်ကြပြီး အခြားသူများ၏ ကြင်နာမှုကို ပြန်ဆပ်ရင်း မိမိတို့ ဘဝတစ်ခုလုံးကိုပင် ဖြုန်းပစ်ကောင်း ဖြုန်းပစ်နိုင်ကြလေသည်။ ဤအရာသည် လုပ်ဆောင်ရန် လုံးဝ သဘာဝကျပြီး တရားသောအရာ ဖြစ်သည်၊ ခေါင်းရှောင်၍ မရနိုင်သည့် တာဝန်တစ်ခုဖြစ်သည်ဟု ၎င်းတို့ ယုံကြည်ကြသည်။ ဤရှုထောင့်အမြင်နှင့် လုပ်ဆောင်ပုံလုပ်ဆောင်နည်းသည် မိုက်မဲပြီး အဓိပ္ပာယ်မဲ့သည် မဟုတ်လော။ ထိုအရာက လူတို့ မည်မျှ မသိနားမလည်ဖြစ်ကာ ဉာဏ်အလင်းကွယ်ကြသည်ကို လုံးဝ ထုတ်ဖော်ပြပေသည်။ မည်သို့ပင်ဖြစ်စေ ကိုယ်ကျင့်တရား အပြုအမူနှင့်ပတ်သက်သော ဆိုရိုးဖြစ်သည့် ‘တစ်လုတ်စားဖူး သူ့ကျေးဇူး’ ဟူသည်မှာ လူတို့၏ အယူအဆများနှင့် ကိုက်ညီကောင်း ကိုက်ညီနိုင်သော်လည်း သမ္မာတရား စည်းမျဉ်းများနှင့်ကား ကိုက်ညီခြင်း မရှိပေ။ ဘုရားနှုတ်ကပတ်တော်များနှင့် သဟဇာတမဖြစ်သည့်အပြင် မမှန်ကန်သည့် အမြင်နှင့် လုပ်ဆောင်ပုံလုပ်ဆောင်နည်း ဖြစ်သည်။” (နှုတ်ကပတ်တော်၊ အတွဲ (၆)၊ သမ္မာတရားကို လိုက်စားခြင်းနှင့် စပ်လျဉ်း၍၊ သမ္မာတရား လိုက်စားခြင်းဆိုသည်မှာ (၇)) ဘုရားနှုတ်ကပတ်တော်တွေကနေ ကျွန်မ နားလည်သွားတာက လီလန်ရဲ့ အပြုအမူ အသေးစိတ်ကို ကျွန်မ ပြောပြဖို့ အင်တင်တင်ဖြစ်နေတာက ကျေးဇူးသိတတ်ပြီး ကြင်နာမှုကို ပြန်ပေးဆပ်ရမယ်ဆိုတဲ့ အမြင်ရဲ့ ချည်နှောင်မှုနဲ့ ဘောင်ခတ်မှုတွေကြောင့်ဆိုတာပါပဲ။ ငယ်ငယ်ကတည်းက ကျေးဇူးသိတတ်ဖို့နဲ့ ကြင်နာမှုကို ပြန်ပေးဆပ်ဖို့ မိဘတွေက ကျွန်မကို ခဏခဏ သင်ပေးခဲ့တာ။ ကျွန်မလည်း တစ်ယောက်ယောက်က ကျွန်မကို ကျေးဇူးပြုရင် သူတို့ကို ပြန်ပေးဆပ်ဖို့ နည်းလမ်းရှာရမယ်၊ ဒါကို မလုပ်နိုင်ရင် လူတွေက ကျွန်မကွယ်ရာမှာ အပြစ်ပြောပြီး ကျေးဇူးကန်းတဲ့သူလို့ ခေါ်ကြလိမ့်မယ်လို့ ကျွန်မ ယုံကြည်လာခဲ့တယ်။ ဒါကြောင့် ကျေးဇူးသိတတ်တာနဲ့ ကြင်နာမှုကို ပြန်ပေးဆပ်တာကို ကျင့်ကြံပြုမူခြင်းဆိုင်ရာ စည်းမျဉ်းတစ်ခုအဖြစ် ကျွန်မ ခံယူခဲ့တယ်။ ကျွန်မက လောကထဲမှာ ဒီသဘောထားကို ခံယူကျင့်သုံးပြီး ကျွန်မအပေါ် ကောင်းတဲ့သူ ဘယ်သူ့ကိုမဆို နှစ်ဆပြန်ပေးဆပ်တယ်။ အိမ်နီးချင်းတွေကလည်း ကျွန်မနဲ့ ဆက်ဆံရတာ နှစ်သက်ကြတယ်။ ဒါက ဒီလိုပြုမူတာဟာ ကျွန်မကို အသိစိတ်နဲ့ လူ့သဘာဝရှိတဲ့လူ ဖြစ်စေတယ်လို့ ပိုပြီး ယုံကြည်စေခဲ့တယ်။ ဘုရားသခင်ကို ယုံကြည်လာပြီးနောက်မှာ ကျွန်မက ဒီရိုးရာအယူအဆတွေနဲ့ အသက်ရှင်နေတုန်းပဲ။ လီလန်က ဘုရားသခင်ရဲ့ နောက်ဆုံးသော ကာလ ဧဝံဂေလိတရားကို ကျွန်မဆီ သက်သေခံပေးခဲ့လို့၊ ကျွန်မ အားနည်းပြီး အပျက်သဘောဆောင်နေချိန်မှာ ထောက်မပေးပြီး ကူညီခဲ့လို့၊ ပြီးတော့ ကလေးတွေကို ဝိုင်းထိန်းပေးပြီး အိမ်မှုကိစ္စတွေကို ကူလုပ်ပေးခဲ့လို့ ကျွန်မ လီလန့်ကို တကယ် ကျေးဇူးတင်ခဲ့တယ်။ အခုချိန်ထိ တာဝန်တွေကို ပုံမှန် ထမ်းဆောင်နိုင်ခဲ့တာက လီလန်ရဲ့ မိတ်သဟာယနဲ့ အကူအညီကြောင့်လို့ ကျွန်မ ထင်ခဲ့တယ်။ သူက ကျွန်မ ဘယ်တော့မှ မေ့လို့မရတဲ့လူပဲလို့ ထင်ခဲ့တယ်။ တကယ်တော့ လီလန်နဲ့ ပုံမှန် ဆက်ဆံရင်းနဲ့ သူက လူတွေနဲ့ ဖြစ်ရပ်တွေအပေါ်မှာပဲ အမြဲ အာရုံစိုက်နေတာ၊ အမှုအရာတွေကို ဘုရားသခင်ဆီကနေ မခံယူတာ၊ သင်ခန်းစာ လုံးဝ မယူတာ၊ ပြီးတော့ သူ့တာဝန်တွေမှာ စိတ်မပါတာတွေကို ကျွန်မ သတိထားမိပြီးသားပါ။ သူနဲ့အတူ ဘုရားနှုတ်ကပတ်တော်တွေကို စားသောက်တဲ့အခါ သူက အသေးအဖွဲ အိမ်တွင်းရေးကိစ္စတွေပဲ ပြောနေတော့ လူတိုင်း စိတ်ဒုက္ခရောက်ပြီး အာရုံထွေပြားကုန်ကြတယ်။ သူ့အပြုအမူက သူဟာ မယုံကြည်သူတစ်ယောက်ဖြစ်မှန်း ပြနေပြီး စည်းမျဉ်းတွေအရဆိုရင် သူ့ကို ရှင်းလင်းပစ်ရမှာ။ လီလန်ရဲ့ အပြုအမူကို ခေါင်းဆောင်တွေဆီ ချက်ချင်း တင်ပြပြီး သူ့ကို အသင်းတော်ကနေ ရှင်းလင်းပစ်ခိုင်းသင့်တာ။ ဒါပေမဲ့ လီလန်ရဲ့ ကြင်နာမှုကို ပြန်ပေးဆပ်ဖို့နဲ့ ကျေးဇူးမသိတတ်ဘူးလို့ အပြောမခံရအောင်လို့ သူ့အပြုအမူကို မတင်ပြခဲ့တဲ့အပြင် သူ့ကို အသင်းတော်မှာ ဆက်ရှိနေစေချင်ပြီး ကာကွယ်ပေးပြီး အလိုလိုက်ခဲ့တယ်။ ကျွန်မက မယုံကြည်သူတစ်ယောက်ကို ကာကွယ်ပေးနေတာ မဟုတ်ဘူးလား။ ကျွန်မက မကောင်းမှုလုပ်ပြီး ဘုရားသခင်ကို အတိုက်အခံလုပ်နေတာပဲ။ အသင်းတော်ဆိုတာ ဘုရားသခင် ရွေးချယ်ထားတဲ့လူတွေက ကိုယ်တော့်ကို ကိုးကွယ်တဲ့နေရာ၊ ညီအစ်ကိုမောင်နှမတွေ ဘုရားနှုတ်ကပတ်တော်တွေကို မိတ်သဟာယဖွဲ့တဲ့ နေရာလေ။ ဒါပေမဲ့ လီလန်ရဲ့ နှောင့်ယှက်မှုတွေကြောင့် ညီအစ်ကိုမောင်နှမတွေက ဘုရားနှုတ်ကပတ်တော်တွေကို အေးအေးလူလူ တွေးဆလို့ မရကြဘူး။ ပြီးတော့ လီလန်က ကျွန်မအပေါ်ထားတဲ့ ကြင်နာမှုဆိုတာကို ပြန်ပေးဆပ်ဖို့အတွက် ကျွန်မ သူ့ကို မဖော်ထုတ်ခဲ့ဘူး။ ကျွန်မမှာ အသိစိတ်နဲ့ လူ့သဘာဝဆိုတာ ဘယ်မှာရှိလို့လဲ။ ကျွန်မ တကယ်ကို ကောင်းတာနဲ့ ဆိုးယုတ်တာ၊ အမှားနဲ့ အမှန်ကို မခွဲခြားနိုင်ခဲ့ဘူး။ ကျွန်မက ဘုရားသခင် စက်ဆုပ်ရွံရှာအောင် တကယ် လုပ်မိသွားပြီ။ ဒါကို သဘောပေါက်လိုက်တော့ ကျွန်မ နောင်တရပြီး အပြစ်ရှိသလို ခံစားရတယ်။ ဒါနဲ့ ဘုရားသခင်ဆီ ဆုတောင်းလိုက်တယ်။ “ဘုရားသခင်၊ ကျေးဇူးသိတတ်ပြီး ကြင်နာမှုကို ပြန်ပေးဆပ်ရမယ်ဆိုတဲ့ ဒီရိုးရာအမြင်ရဲ့ အကြီးအကျယ် ချည်နှောင်တာကို သမီး ခံထားရမှန်း၊ အမှားနဲ့ အမှန်၊ ကောင်းတာနဲ့ ဆိုးယုတ်တာကို မခွဲခြားနိုင် ဖြစ်လာမှန်း သမီး မြင်ပါပြီ။ ဘုရားသခင်။ ကိုယ်တော့်ဆီမှာ သမီး နောင်တရချင်ပါတယ်” လို့ပေါ့။

နောက်ပိုင်းမှာ ဘုရားနှုတ်ကပတ်တော် နှစ်ပိုဒ်ကို ကျွန်မ ဖတ်လိုက်တယ်။ “‘တစ်လုတ်စားဖူး သူ့ကျေးဇူး’ ဆိုသည့် ရိုးရာယဉ်ကျေးမှုအယူအဆကို ပိုင်းခြားသိမြင်ဖို့ လိုသည်။ အရေးကြီးဆုံးအပိုင်းမှာ ‘ကြင်နာမှု’ ဆိုသည့် စကားဖြစ်သည်။ ဤကြင်နာမှုကို မည်သို့ ရှုမြင်သင့်သနည်း။ ထိုအရာက ‘ကြင်နာခြင်း’၏ မည်သည့်ရှုထောင့်နှင့် သဘာဝကို ရည်ညွှန်းသနည်း။ ‘တစ်လုတ်စားဖူး သူ့ကျေးဇူး’ ဆိုသည့်အရာ၏ ရည်ရွယ်ချက်မှာ အဘယ်နည်း။ လူတို့အနေဖြင့် ဤမေးခွန်းများကို အဖြေရှာရမည် ဖြစ်ပြီး မည်သည့် အခြေအနေအောက်တွင်မျှ ဤကျေးဇူးဆပ်ခြင်း အယူအဆ၏ ဘောင်ခတ်ခြင်း မခံရပေ။ သမ္မာတရား လိုက်စားသူ မည်သူမဆိုအတွက်၊ ဤသည်မှာ လုံးဝ ပဓာနကျပေသည်။ လူသား၏ အယူအဆများအရ ‘ကြင်နာခြင်း’ ဆိုသည်မှာ အဘယ်နည်း။ သာ၍သေးငယ်သောအဆင့်တွင် ကြင်နာခြင်းသည် သင်ဒုက္ခရောက်သောအခါ တစ်စုံတစ်ယောက်က ကူညီခြင်းဖြစ်သည်။ ဥပမာ သင် ဆာလောင်နေသောအခါတွင် တစ်စုံတစ်ယောက်က သင့်အား ထမင်းတစ်ဇလုံပေးခြင်း၊ သို့မဟုတ် သင် ရေအလွန်ငတ်နေသောအချိန်တွင် ရေတစ်ဘူးပေးခြင်း၊ သို့မဟုတ် သင်လဲကျပြီး ပြန်မထနိုင်သောအခါတွင် သင့်အား ထနိုင်ရန် ကူညီပေးခြင်းတို့ ဖြစ်သည်။ ဤအရာများအားလုံးက ကြင်နာခြင်း အပြုအမူများ ဖြစ်သည်။ ကြီးမားသော ကြင်နာခြင်းအပြုအမူမှာ စိုးရိမ်ဖွယ်ကောင်းသော အကျပ်အတည်း၌ သင်ရှိနေသောအခါတွင် တစ်စုံတစ်ယောက်က သင့်အား ကယ်တင်ခြင်းဖြစ်သည်။ ဤသည်မှာ အသက် ကယ်သော ကြင်နာခြင်းဖြစ်သည်။ သင်သည် သေလောက်သည့် အန္တရာယ်ရှိပြီး တစ်စုံတစ်ဦးက သင့်အား သေခြင်းကို ရှောင်ရှားရန် ကူညီသည့်အခါ၊ ၎င်းတို့သည် အခြေခံအားဖြင့် သင့်အသက်ကို ကယ်တင်ပေးခြင်းဖြစ်သည်။ ဤအရာများသည် လူတို့က ‘ကြင်နာမှု’ အဖြစ် မြင်သော အရာအချို့ဖြစ်သည်။ ဤကြင်နာခြင်းမျိုးသည် သေးနုပ်သော၊ ရုပ်ဝတ္ထုဆန်သော အကူအညီတိုင်းထက် သာလွန်သည်။ ဤသည်မှာ ငွေကြေး၊ သို့မဟုတ် ရုပ်ဝတ္ထုများနှင့် တိုင်းတာ၍မရသော ကြီးမြတ်သည့် ကြင်နာခြင်းဖြစ်သည်။ ထိုအရာကို လက်ခံရရှိသောသူတို့သည် ကျေးဇူးတင်စကား အနည်းငယ်မျှဖြင့် ဖော်ပြရန် မဖြစ်နိုင်သော ကျေးဇူးတင်ရှိခြင်းမျိုးကို ခံစားရသည်။ သို့သော် လူတို့အနေဖြင့် ဤနည်းဖြင့် ကြင်နာခြင်းကို တိုင်းတာခြင်းသည် တိကျမှန်ကန်သလော။ (မတိကျပါ။) အဘယ်ကြောင့် တိကျမှန်ကန်ခြင်းမရှိဟု သင် ပြောသနည်း။ (ဤတိုင်းတာမှုသည် ရိုးရာယဉ်ကျေးမှု၏ စံနှုန်းများတွင် အခြေခံထားသောကြောင့် ဖြစ်သည်။) ဤသည်မှာ သီအိုရီနှင့် အယူဝါဒကို အခြေခံသော အဖြေဖြစ်ပြီး မှန်သည့်ပုံစံရှိနိုင်သော်လည်း ထိုကိစ္စ၏ အနှစ်သာရသို့ မရောက်ရှိပေ။ ဤသို့ဆိုလျှင် ဤအရာကို လက်တွေ့ကျသည့် အသုံးအနှုန်းဖြင့် မည်သို့ရှင်းပြ၍ရနိုင်သနည်း။ ထိုအကြောင်းကို သေချာ စဉ်းစားလော့။ မကြာသေးခင်က လူတစ်ဦးသည် သူ၏ ပိုက်ဆံအိတ်ကျပြီး သတိမထားမိသည့် အွန်လိုင်းဗီဒီယိုတစ်ခုအကြောင်းကို ငါ ကြားရသည်။ ပိုက်ဆံအိတ်ကို ထိုသူ့နောက်လိုက်သော ခွေးငယ်တစ်ကောင်က ကောက်ယူလိုက်ပြီး ထိုလူက ဤအရာကို မြင်သောအခါ ခွေးအား သူ၏ ပိုက်ဆံအိတ်ကို ခိုးသည့်အတွက် ရိုက်သည်။ အဓိပ္ပာယ်မဲ့သည်မဟုတ်လော။ ထိုလူသည် ခွေးလောက် ကိုယ်ကျင့်တရားမရှိပေ။ ခွေး၏ လုပ်ရပ်များသည် လူသား၏ ကိုယ်ကျင့်တရားစံနှုန်းများနှင့် လုံးဝ ကိုက်ညီသည်။ လူသားက ‘ပိုက်ဆံအိတ်ကျခဲ့တယ်’ ဟု အော်ခေါ်မည်ဖြစ်သည်။ သို့သော် ခွေးက စကားမပြောနိုင်သောကြောင့် ပိုက်ဆံအိတ်ကို တိတ်တဆိတ်ကောက်ယူပြီး ထိုလူနောက်သို့ ပြေးလိုက်သွားသည်။ ဤသို့ဆိုလျှင် ခွေးတစ်ကောင်သည် ရိုးရာယဉ်ကျေးမှုက အားပေးသော အပြုအမူကောင်းအချို့ကို လုပ်ဆောင်နိုင်လျှင် ဤအရာက လူသားများနှင့် ပတ်သက်ပြီး မည်သည့်အရာကို ပြောသနည်း။ လူသားများသည် အသိစိတ်နှင့် ဆင်ခြင်တုံတရားဖြင့် မွေးဖွားလာသည်။ ထို့ကြောင့် ၎င်းတို့အားလုံးသည် ဤအရာများကို ပို၍ လုပ်ဆောင်နိုင်စွမ်းရှိသည်။ တစ်စုံတစ်ယောက်က ၎င်းတို့၏ အသိစိတ်အပေါ် နားလည်ခံယူတတ်ခြင်းရှိသရွေ့ ဤတာဝန်နှင့် ဝတ္တရားမျိုးကို ဖြည့်ဆည်းနိုင်သည်။ အလုပ်ကြိုးစားလုပ်ရန်၊ သို့မဟုတ် အဖိုးအခပေးဆပ်ရန် မလိုအပ်ပေ။ အားစိုက်မှုအနည်းငယ်သာ လိုအပ်ပြီး အကူအညီဖြစ်သည့်အရာ၊ အခြားလူများအတွက် အကျိုးရှိသည့်အရာတစ်ခုကို လုပ်ဆောင်ခြင်းနှင့်သာ ဆိုင်သည်။ သို့သော် ဤလုပ်ဆောင်မှု၏ သဘောသဘာဝကို ‘ကြင်နာမှု’ အဖြစ် အမှန်တကယ် အသိအမှတ်ပြုသလော။ ကြင်နာမှုပြုခြင်း အဆင့်သို့ ရောက်သလော။ (မရောက်ပါ။) မရောက်သောကြောင့် လူတို့က ပြန်လည်ပေးဆပ်ရန် ပြောဖို့ လိုအပ်သလော။ လိုအပ်မည် မဟုတ်ပေ။” (နှုတ်ကပတ်တော်၊ အတွဲ (၆)၊ သမ္မာတရားကို လိုက်စားခြင်းနှင့် စပ်လျဉ်း၍၊ သမ္မာတရား လိုက်စားခြင်းဆိုသည်မှာ (၇)) “တစ်ခါတစ်ရံ ဘုရားသခင်သည် လူတို့ကို ကူညီရန် စာတန်၏ အစေခံမှုကို အသုံးပြုလိမ့်မည်။ သို့သော်လည်း ထိုသို့သော ကိစ္စများတွင် ငါတို့သည် ဘုရားသခင်ကို အသေအချာ ကျေးဇူးတင်ရမည်ဖြစ်ပြီး စာတန်ကို ကျေးဇူးပြန်ဆပ်ရမည် မဟုတ်။ ဤသည်မှာ စည်းမျဉ်းနှင့်ဆိုင်သော ကိစ္စဖြစ်သည်။ စုံစမ်းသွေးဆောင်ခြင်းသည် ကြင်နာမှု ပေးသနားသည့် ဆိုးယုတ်သော လူတစ်ဦးအသွင်ဖြင့် လာသည့်အခါ အတိအကျ မည်သူက သင့်ကို ကူညီမစနေပြီး အကူအညီပေးနေသည်၊ သင်၏ ကိုယ်ပိုင် အခြေအနေက မည်သို့ရှိသည်၊ သင် လျှောက်နိုင်သည့် အခြားလမ်းကြောင်းများ ရှိမရှိဆိုသည်တို့နှင့်ပတ်သက်၍ သင် ပထမဦးစွာ ရှင်းလင်းအောင် လုပ်ထားရမည်ဖြစ်သည်။ သင်သည် ထိုသို့သော အခြေအနေများကို ပြောင်းလွယ်ပြင်လွယ်ပုံစံဖြင့် ကိုင်တွယ်ဖြေရှင်းရမည်။ ဘုရားသခင်က သင့်ကို ကယ်တင်ချင်ပါက ယင်းကို ပြီးမြောက်ရန် မည်သူ၏ အစေခံမှုများကို သူ အသုံးပြုသည်ဖြစ်စေ ပထမဦးစွာ ဘုရားသခင်ကို သင် ကျေးဇူးတင်ပြီး ယင်းကို ဘုရားသခင်ထံမှ ခံယူသင့်ပေသည်။ ကျေးဇူးတင်စိတ်ဖြင့် တစ်စုံတစ်ဦးထံ မိမိ၏ ဘဝကို ပေးအပ်ဖို့ မဆိုထားနှင့်၊ သင်၏ ကျေးဇူးတင်စိတ်ကို လူတို့ထံ အဓိက မရှေးရှုထားသင့်ပေ။ ဤသည်မှာ ကြီးလေးသော အမှားတစ်ခု ဖြစ်သည်။ အရေးကြီးသည့်အရာမှာ သင်၏ စိတ်နှလုံးသည် ဘုရားသခင်ကို ကျေးဇူးတင်ရှိပြီး ယင်းကို ဘုရားသခင်ထံမှ သင် ခံယူခြင်းဖြစ်သည်။” (နှုတ်ကပတ်တော်၊ အတွဲ (၆)၊ သမ္မာတရားကို လိုက်စားခြင်းနှင့် စပ်လျဉ်း၍၊ သမ္မာတရား လိုက်စားခြင်းဆိုသည်မှာ (၇)) ဘုရားနှုတ်ကပတ်တော်တွေကနေ လူတွေရဲ့ ကြင်နာမှုကို ဘယ်လို ရှုမြင်ရမလဲဆိုတာ ကျွန်မ နားလည်လာတယ်။ အသင်းတော်မှာ လူတွေ အပျက်သဘောဆောင်တာ၊ အားနည်းတာ၊ ဒါမှမဟုတ် အခက်အခဲတွေ ကြုံရတဲ့အခါ ညီအစ်ကိုမောင်နှမတွေက အချင်းချင်း ကူညီပြီး ထောက်မပေးဖို့ သမ္မာတရားကို မိတ်သဟာယဖွဲ့ကြတယ်။ ဒါက ဘုရားသခင် ရွေးချယ်ထားတဲ့လူတွေ အားလုံးရဲ့ တာဝန်ဖြစ်ပြီး သူ့လူတွေအပေါ် ဘုရားသခင်ရဲ့ တောင်းဆိုချက်လည်း ဖြစ်တယ်။ ခင်ပွန်းသည်ရဲ့ နှိပ်စက်တာ ကျွန်မ ခံရတုန်းက လီလန်က သမ္မာတရားကို မိတ်သဟာယဖွဲ့ပြီး ကျွန်မကို ကူညီနိုင်ခဲ့တယ်။ ဒါက သူ့တာဝန်ဖြစ်ပြီး ကြင်နာမှုလို့ သတ်မှတ်လို့ မရဘူး။ နောက်တစ်ခု ကျွန်မ နားလည်လိုက်တာက ဘုရားသခင်ရဲ့ အသံတော်ကို ကျွန်မ ကြားနိုင်တာ၊ ဘုရားသခင်ရဲ့ နောက်ဆုံးသော ကာလ အမှုတော်ကို လက်ခံနိုင်တာတွေနဲ့ ပတ်သက်ပြီး ကြည့်ရင် လီလန်က ကျွန်မဆီ ဧဝံဂေလိတရားဟောပေးခဲ့တယ်လို့ ထင်ရပေမဲ့၊ ဒီအရာအားလုံးရဲ့ နောက်ကွယ်မှာ ဘုရားသခင်ရဲ့ အချုပ်အခြာအာဏာရယ်၊ အမိန့်နဲ့ ပြဋ္ဌာန်းချက်ရယ် ရှိနေတယ်။ ဒါကြောင့် သူ့ကျေးဇူးတော်အတွက် ကျွန်မ ဘုရားသခင်ကို ကျေးဇူးတင်ခဲ့သင့်တာ။ ဘုရားသခင်ကို ရှာတွေ့ပြီးနောက်မှာ ခင်ပွန်းသည်ရဲ့ နှိပ်စက်မှုကြောင့် ကျွန်မ လဲပြိုမသွားဘဲ ကိုယ့်တာဝန်တွေကို ဆက်ပြီး စွဲစွဲမြဲမြဲ လုပ်နိုင်ခဲ့တယ်။ ဒါက လူတစ်ဦးတစ်ယောက်ရဲ့ စွမ်းဆောင်ချက် မဟုတ်ဘဲ ဘုရားနှုတ်ကပတ်တော်ရဲ့ ရေလောင်းပေးမှုနဲ့ ကျွေးမွေးမှု ရလဒ်ပဲ။ ဒါပေမဲ့ ကျွန်မက အဲဒါကို ဘုရားသခင်ဆီကနေ မခံယူခဲ့ဘူး၊ သူ့ကို ကျေးဇူးတင်ရမဲ့အစား လူတစ်ယောက်ကိုပဲ သွားပြီး ကျေးဇူးတင်နေခဲ့တယ်။ ကျွန်မက တော်တော် ကျေးဇူးကန်းပြီး ဘုရားသခင်ကို ပုန်ကန်နေခဲ့တာပဲ။

ကျွန်မ ရှာဖွေနေတုန်းမှာ ကျွန်မကို ကူညီခဲ့ဖူးသူတွေကို ဘယ်လို ဆက်ဆံရမလဲဆိုတာ သင်ပေးတဲ့ ဘုရားနှုတ်ကပတ်တော် နောက်ထပ်တစ်ပိုဒ်ကို ဖတ်မိတယ်။ အနန္တတန်ခိုးရှင် ဘုရားသခင် ပြောသည်မှာ “ဤအခြေအနေကိုလည်း သုံးသပ်စဉ်းစားကြည့်လော့။ တစ်စုံတစ်ဦးက အတိတ်တွင် သင့်ကို ကူညီခဲ့ကာ နည်းလမ်းအချို့ဖြင့် သင့်အပေါ် ကြင်နာပြခဲ့ပြီး သင့်ဘဝအပေါ် သို့မဟုတ် အဓိက အဖြစ်အပျက်တစ်ခုခုအပေါ် သက်ရောက်မှု ရှိခဲ့သော်လည်း သူ၏ လူ့သဘာဝနှင့် သူလျှောက်သည့် လမ်းကြောင်းတို့ကမူ သင်၏ ကိုယ်ပိုင် လမ်းကြောင်း၊ သင် ရှာဖွေသည့်အရာတို့နှင့် ကိုက်ညီခြင်း မရှိ။ သင်သည် စိတ်တူ၊ သဘောတူ နားလည်ခံစားပေးနိုင်ခြင်း မရှိ၊ ဤလူကို သင် မနှစ်သက်သကဲ့သို့ တစ်နည်းတစ်ဖုံအားဖြင့် သင်၏ စိတ်ဝင်စားမှုများနှင့် သင် ရှာဖွေသည့်အရာတို့သည် လုံးဝ ကွဲပြားခြားနားသည်ဟု ဆို၍ရနိုင်သည်။ သင်၏ ဘဝလမ်းကြောင်းများ၊ သင်၏ လောကကို ရှုမြင်ပုံများနှင့် ဘဝအမြင်များသည်လည်း အားလုံး ကွဲပြားနေ၏။ သင်တို့သည် လုံးဝ ကွဲပြားခြားနားသော လူနှစ်မျိုးနှစ်စား ဖြစ်နေသည်။ ထို့ကြောင့် ယခင်က သင့်အား ထိုသူ ပေးခဲ့သည့် အကူအညီကို သင် မည်သို့ ချဉ်းကပ်ပြီး တုံ့ပြန်သင့်သနည်း။ ဤသည်မှာ ဖြစ်ပေါ်လာနိုင်သည့် လက်တွေ့ကျသော အခြေအနေတစ်ခု ဟုတ်သလော။ (ဟုတ်ပါသည်။) သို့ဆိုလျှင် မည်သည့်အရာကို လုပ်ဆောင်သင့်သနည်း။ ဤသည်မှာလည်း ကိုင်တွယ်ဖြေရှင်းရန် လွယ်ကူသည့် အခြေအနေတစ်ခု ဖြစ်သည်။ သင်တို့နှစ်ဦးသည် မတူကွဲပြားသည့် လမ်းကြောင်းများ လျှောက်လှမ်းနေကြသည်ကို ထောက်ရှုသော် သင်၏ လုပ်နိုင်စွမ်းအရ သင် တတ်နိုင်သည့် ရုပ်ဝတ္ထု ကျေးဇူးကြွေးကို ၎င်းတို့အား ဆပ်ပြီးသည့်နောက်တွင် သင်တို့၏ ယုံကြည်မှုများက အလွန် ကွဲလွဲနေကြောင်း၊ တူညီသည့် လမ်းကြောင်းကို သင်တို့ မလျှောက်လှမ်းနိုင်၊ မိတ်ဆွေများပင် ဖြစ်၍ မရနိုင်သကဲ့သို့ ဆက်ဆံ၍ မရနိုင်တော့ကြောင်း သင် တွေ့ရှိရသည်။ ဆက်ဆံ၍ မရတော့သည်ဖြစ်ရာ မည်သို့ ရှေ့ဆက်လုပ်ဆောင်သင့်သနည်း။ ထိုသူနှင့် မရောမိအောင် နေလော့။ အတိတ်တွင် သူသည် သင့်ကို ကြင်နာခဲ့နိုင်သော်လည်း ဆိုးသွမ်းသည့် လုပ်ရပ်မျိုးစုံကို ကျူးလွန်လျက် လူ့အဖွဲ့အစည်းတွင် လှည့်စားပြီး လိမ်လည်လှည့်ဖြား၍ ဤလူကို သင် မနှစ်သက်ပေ။ ထို့ကြောင့် သူနှင့် မရောမိအောင် နေခြင်းသည် လုံးဝ ကျိုးကြောင်းသင့်ပေသည်။ အချို့က ‘ထိုသို့ ပြုမူဆောင်ရွက်ခြင်းက အသိစိတ်မဲ့ခြင်းဖြစ်သည် မဟုတ်လော’ ဟု ဆိုနိုင်သည်။ ဤသည်မှာ အသိစိတ်မဲ့ခြင်း မဟုတ်ပေ။ ထိုသူက ဘဝ၌ အခက်အခဲအချို့ကို အမှန်တကယ် ကြုံရလျှင် သူ့ကို သင် ကူညီမစနိုင်ဆဲဖြစ်သော်လည်း သူ၏ ဘောင်ခတ်ခြင်းကိုကား ခံ၍မဖြစ် သို့မဟုတ် မကောင်းမှုကို၊ အသိစိတ်နှင့် မညီသည့် လုပ်ဆောင်ချက်များကို သူနှင့်အတူ သင် လိုက်ပါလုပ်ဆောင်၍ မဖြစ်ပေ။ အတိတ်တွင် သူက သင့်ကို ကူညီခဲ့ရုံသက်သက်ကြောင့် သို့မဟုတ် သင့်အတွက် ကြီးမားသည့် အကူအညီတစ်ခု လုပ်ပေးခဲ့ရုံသက်သက်ကြောင့် သူ့အတွက် သင် ပင်ပင်ပန်းပန်း မနားတမ်း လုပ်ပေးရန်လည်း မလိုအပ်။ ဤသည်မှာ သင်၏ ဝတ္တရားမဟုတ်သကဲ့သို့ ဤဆက်ဆံမှုမျိုးနှင့် ထိုသူ ထိုက်တန်ခြင်းလည်း မရှိပေ။ သင် နှစ်သက်ပြီး ပလဲနံပသင့်သည့် လူများ၊ မှန်ကန်သည့် လူများနှင့် ဆက်ဆံရန်၊ အတူအချိန်ကုန်ဆုံးပြီး မိတ်ဆွေများပင် ဖြစ်လာရန် သင့်တွင် ရွေးချယ်ပိုင်ခွင့် ရှိသည်။ သင်သည် ဤလူအဖို့ သင်၏ တာဝန်နှင့် ဝတ္တရားကို ဖြည့်ဆည်းနိုင်သည်။ ဤသည်မှာ သင်၏ လုပ်ပိုင်ခွင့်ဖြစ်သည်။ သင် မနှစ်သက်သည့် လူများနှင့် မိတ်ဆွေများ မဖြစ်လာဖို့၊ အဆက်အဆံ မလုပ်ဖို့လည်း သင် ငြင်းပယ်နိုင်ပြီး ၎င်းတို့အတွက် မည်သည့် ဝတ္တရား၊ တာဝန်မျှ ဖြည့်ဆည်းရန် မလိုအပ်သည်မှာလည်း အမှန်ပင်။ ဤသည်မှာလည်း သင်၏ လုပ်ပိုင်ခွင့် ဖြစ်သည်။ သင်သည် ဤလူကို စွန့်ပစ်ရန် ဆုံးဖြတ်ပြီး သူနှင့် ဆက်ဆံဖို့ဖြစ်စေ၊ သူ့အတွက် တာဝန် သို့မဟုတ် ဝတ္တရားတစ်ခုတလေ ဖြည့်ဆည်းပေးဖို့ဖြစ်စေ ငြင်းပယ်လျှင်ပင် မှားယွင်းမည် မဟုတ်ပေ။ သင်သည် သင်၏ ကျင့်ကြံပြုမူပုံနှင့်ပတ်သက်၍ အချို့သော ကန့်သတ်ချက်များ ချမှတ်ရမည်ဖြစ်ပြီး လူအမျိုးမျိုးကို မတူကွဲပြားသော နည်းလမ်းများဖြင့် ဆက်ဆံရမည်။ ဆိုးယုတ်သည့် လူများနှင့် သင် မပေါင်းသင်းသင့် သို့မဟုတ် ၎င်းတို့၏ မကောင်းသည့် ပုံသက်သေများနောက် မလိုက်သင့်ပေ။ ဤသည်မှာ အမြော်အမြင်ရှိသော ရွေးချယ်မှု ဖြစ်သည်။ ကျေးဇူးတရား၊ စိတ်ခံစားမှုများနှင့် အများပြည်သူ သဘောထားတို့ကဲ့သို့သော အကြောင်းခံအမျိုးမျိုး၏ လွှမ်းမိုးခြင်းကို မခံနှင့်။ ဤသည်မှာ ရပ်တည်ချက်ယူခြင်းနှင့် စည်းမျဉ်းများ ရှိခြင်းဖြစ်ကာ သင် လုပ်ဆောင်သင့်သည့်အရာ ဖြစ်သည်။” (နှုတ်ကပတ်တော်၊ အတွဲ (၆)၊ သမ္မာတရားကို လိုက်စားခြင်းနှင့် စပ်လျဉ်း၍၊ သမ္မာတရား လိုက်စားခြင်းဆိုသည်မှာ (၇)) ဘုရားနှုတ်ကပတ်တော်ကို ဖတ်ပြီးနောက်မှာ ကျွန်မ နှလုံးသားက ပိုလင်းလက်လာတယ်။ လူတစ်ယောက်ဟာ ကျင့်ကြံပြုမူခြင်းမှာ ရပ်တည်ချက်နဲ့ စည်းမျဉ်းတွေ ရှိရမယ်၊ ကျွန်မတို့ကို ကူညီဖူးသူတွေနဲ့ ပတ်သက်ရင် သူတို့ ဘယ်လမ်းကြောင်းပေါ်မှာ ရှိနေသလဲဆိုတာ ထည့်သွင်းစဉ်းစားဖို့ လိုတယ်။ သူတို့က မှန်ကန်တဲ့ လမ်းကြောင်းပေါ်မှာ ရှိနေရင် သူတို့လုပ်ရပ်တွေက သမ္မာတရား စည်းမျဉ်းတွေနဲ့ မကိုက်ညီတဲ့အခါ ကျွန်မတို့က သည်းခံပြီး စိတ်ရှည်သင့်တယ်၊ သမ္မာတရား မိတ်သဟာယဖွဲ့ပေးပြီး သူတို့ကို ကူညီသင့်တယ်။ ဒါပေမဲ့ သူတို့က ဘုရားသခင်ကို အတိုက်အခံလုပ်တဲ့ လမ်းကြောင်းပေါ်မှာ ရှိနေရင် ကျွန်မတို့ သူတို့ကို ဖော်ထုတ်ပြီး တိုင်ကြားရမယ်၊ သူတို့ နောင်တမရရင် ကျွန်မတို့ သူတို့နဲ့ ခပ်ခွာခွာနေပြီး သူတို့ကို ငြင်းပယ်ရမယ်။ လီလန် ကျွန်မကို ကူညီခဲ့ဖူးသလိုမျိုးပေါ့။ သူသာ ဘဝမှာ အခက်အခဲတွေ ကြုံရရင် ကျွန်မ သူ့ကို ရုပ်ဝတ္ထုပိုင်းဆိုင်ရာ အကူအညီတချို့ ပေးနိုင်ပါတယ်။ ဒါပေမဲ့ အခု သူက အသင်းတော်အသက်တာကို နှောင့်ယှက်နေပြီး ဘုရားသခင်ကို အတိုက်အခံလုပ်တဲ့ လမ်းကြောင်းပေါ် ရောက်နေတော့ သူ့ရဲ့ မကောင်းမှုတွေမှာ ကျွန်မ ပါဝင်ပတ်သက်လို့ မရတော့ဘူး။ သူ့ကို ဖော်ထုတ်ပြီး အသင်းတော်ရဲ့ အကျိုးစီးပွားကို ကျွန်မ ကာကွယ်ရမယ်။ ဒါက အမှားနဲ့ အမှန်ကို ခွဲခြားတာ၊ စည်းမျဉ်းတွေနဲ့အညီ ပြုမူတာပဲ။

ဘုရားနှုတ်ကပတ်တော်ရဲ့ တရားစီရင်ခြင်းနဲ့ ဖော်ထုတ်ခြင်းကပဲ ကျွန်မရဲ့ မှားယွင်းတဲ့ အမြင်တွေကို အချိန်မီ ပြုပြင်ခွင့်ပေးခဲ့တာ၊ ပြီးတော့ တစ်လုတ်စားဖူး သူ့ကျေးဇူး ဆိုတဲ့ ရိုးရာအမြင်ရဲ့ ကန့်သတ်တာကို မခံရတော့ဘဲ၊ လူတွေနဲ့ အမှုအရာတွေကို ဘုရားနှုတ်ကပတ်တော်နဲ့အညီ ရှုမြင်မှသာ ဘုရားသခင်ရဲ့ ရည်ရွယ်ချက်တွေနဲ့ ကိုက်ညီနိုင်မယ်ဆိုတာ နားလည်ခွင့် ပေးခဲ့တာပါ။ ဘုရားသခင်ကို ကျေးဇူးတင်ပါတယ်။


၇၈။ ကျွန်မရဲ့ မိဘနှစ်ပါး ကွယ်လွန်ကြောင်း သိရပြီးနောက်

ရှုကျန်း၊ တရုတ်ပြည်

ငယ်ငယ်ကတည်းက မိဘတွေက ကျွန်မကို အရမ်းချစ်ကြတာ။ မောင်လေးနဲ့ ကျွန်မ ကျောင်းတက်နိုင်ဖို့အတွက် သူတို့ ပင်ပင်ပန်းပန်း အလုပ်လုပ်ခဲ့ရတယ်။ မိုးလင်းကနေ မိုးချုပ်အထိ သူတို့ ဒီလောက် ကြိုးစားလုပ်ကိုင်တာကို မြင်တော့ ကျွန်မ တွေးမိတယ်၊ “ငါ ကြီးလာရင် မိဘတွေကို ဒီထက်ပိုကောင်းတဲ့ဘဝမှာ ထားနိုင်အောင်လို့ ပိုက်ဆံအများကြီးရှာရမယ်” ပေါ့။ အလုပ်စလုပ်တဲ့အခါ မိဘတွေရဲ့ ဘဝအရည်အသွေး တိုးတက်လာဖို့ မျှော်လင့်ပြီး ရတဲ့ပိုက်ဆံအားလုံးကို မိဘတွေဆီပို့ပေးခဲ့တယ်။ နောက်ပိုင်းမှာ ဘုရားသခင်ရဲ့ နောက်ဆုံးသောကာလ အမှုတော်ကို ကျွန်မ လက်ခံလာပြီး မိဘတွေကို ဧဝံဂေလိမျှဝခဲ့ပေမဲ့ အဖေက အဆင်းနီသော နဂါးကြီးရဲ့ ညှဉ်းပန်းနှိပ်စက်တာကို ကြောက်လို့ မယုံကြည်တော့ဘူး။ အမေကတော့ ကျွန်မ တာဝန်ထမ်းဆောင်တာကို ဆက်ထောက်ခံပြီး ကျွန်မကလေးကို ကူထိန်းပေးခဲ့တယ်။ မိဘတွေက ကိုယ့်အတွက် အများကြီးလုပ်ပေးခဲ့တယ်လို့ ခံစားရလို့ ကျွန်မ အိမ်ပြန်ရောက်တိုင်း အိမ်အလုပ်တွေကို တတ်နိုင်သလောက် ကူလုပ်ပေးပြီး သားသမီးဝတ်ကျေအောင် နေခဲ့တယ်၊ ဒီလိုလုပ်တာက ကျွန်မကို ပိုပြီး စိတ်သက်သာရာရစေတယ်။ ၂၀၂၂ ဇွန်လမှာ ဧဝံဂေလိဟောလို့ ရဲတွေက ကျွန်မကို စလိုက်ဖမ်းတော့ ကျွန်မမိဘတွေနဲ့ ကျွန်မကလေးကို တွေ့ဖို့ အိမ်မပြန်နိုင်တော့ဘူး။ မိဘတွေကလည်း အသက်ကြီးပြီး ကျန်းမာရေးမကောင်းတော့ သူတို့နေမကောင်းဖြစ်ရင် ပြုစုမဲ့သူမရှိမှာကိုလည်း စိတ်ပူမိတယ်။ ဘုရားနှုတ်ကပတ်တော်တွေ ဖတ်ပြီးတဲ့နောက်မှာ လူတစ်ယောက်ရဲ့အသက်တာကို ဘုရားသခင် လုံးဝ စီမံထားတာဖြစ်ပြီး ကျွန်မ မိဘတွေရဲ့ ကံကြမ္မာကိုလည်း ဘုရားသခင်ပဲ အချုပ်အခြာအာဏာ ကိုင်စွဲထားတယ်ဆိုတာ နားလည်လိုက်တယ်။ ဒါနဲ့ မိဘတွေကို ဘုရားလက်ထဲ ပုံအပ်လိုက်တော့ ကျွန်မအခြေအနေ သိပ်မထိခိုက်တော့ဘဲ တာဝန်ကို ပုံမှန်ထမ်းဆောင်နိုင်ခဲ့တယ်။

၂၀၂၂ နိုဝင်ဘာလကုန်မှာ ညီအစ်မတစ်ယောက်ဆီက စာရတယ်၊ အမေ ဆေးရုံတက်နေရပြီး အခြေအနေစိုးရိမ်ရတယ်တဲ့။ စာထဲမှာ ဘာရောဂါလဲဆိုတာ မပါတော့ အမေ ဘာရောဂါဖြစ်မှန်း၊ အခြေအနေဘယ်လိုမှန်းမသိရလို့ ကျွန်မ အရမ်းစိတ်ပူမိတယ်။ အမေ့ကို သွားကြည့်ဖို့အတွက် တော်တော်ကို အိမ်ပြန်ချင်ခဲ့တယ်။ ဒါပေမဲ့ ရဲတွေက ကျွန်မကို လိုက်ဖမ်းနေတုန်းပဲဆိုတာ၊ ပြီးတော့ အဖမ်းခံရတဲ့ အသင်းတော်အများကြီးရဲ့ နောက်ဆက်တွဲကိစ္စတွေကို ကျွန်မ ကိုင်တွယ်နေရတာနဲ့ ဘယ်လောက် အလုပ်ရှုပ်နေတယ်ဆိုတာ၊ ကျွန်မသာ ထွက်သွားရင် အသင်းတော်အလုပ် နှောင့်နှေးသွားမယ်ဆိုတာတွေကို တွေးမိတယ်။ ကျွန်မ ဝေခွဲမရဖြစ်နေတာနဲ့ အမေ့ရောဂါကို ဘုရားလက်ထဲ ပုံအပ်ပြီး ဆုတောင်းခဲ့တယ်။ ၂၀၂၃ မေလလယ်မှာ အိမ်ကစာရတယ်။ အမေက လေဖြတ်ပြီး မနှစ်ကတည်းက ဆုံးသွားပြီတဲ့၊ အဖေကလည်း လွန်ခဲ့တဲ့ရက်ပိုင်းကပဲ ပန်းနာရင်ကျပ်နဲ့ ဆုံးသွားပြီတဲ့။ ရုတ်တရက် သတင်းကြားလိုက်ရတော့ ကျွန်မ မခံနိုင်တော့ဘူး။ သူတို့ထွက်သွားတာ မြန်လိုက်တာ၊ ကျွန်မမှာ မိဘတွေ မရှိတော့ပါလားလို့ တွေးမိတာနဲ့ ဝမ်းနည်းပက်လက်ဖြစ်ပြီး မျက်ရည်မဆည်နိုင်အောင် ဖြစ်ခဲ့ရတယ်။ သူတို့နေမကောင်းတုန်း ပြုစုဖို့ ကျွန်မမရှိခဲ့ဘူး၊ မဆုံးခင် နောက်ဆုံးအကြိမ်တောင် မတွေ့လိုက်ရဘူးလို့ တွေးမိတယ်။ သမီးတစ်ယောက်အနေနဲ့ သူတို့ အရမ်းဝမ်းနည်းပြီး ကျွန်မကို စိတ်ပျက်သွားကြမှာပဲ၊ ဆွေမျိုးတွေကလည်း ကျွန်မကို သားသမီးဝတ်မကျေတဲ့သူ၊ ကျေးဇူးကန်းတဲ့သူလို့ ပြောနေကြမှာပဲလို့ ခံစားရတယ်။ ကျွန်မ အားလျော့ပြီး ငိုပဲ ငိုနေမိတယ်။ အခန်းထဲသွားပြီး လှဲနေတော့ ခေါင်းထဲမှာ မိဘတွေရဲ့ ပုံရိပ်တွေနဲ့ပဲ ပြည့်နေတယ်။ သူတို့ရဲ့ အပြုံးတွေ၊ ကျွန်မအပေါ်ကြင်နာခဲ့တာတွေ၊ အတူတူနေခဲ့တဲ့မြင်ကွင်းတွေက ကျွန်မစိတ်ထဲမှာ ရုပ်ရှင်ဇာတ်ကားတစ်ခုလို ထပ်ခါထပ်ခါ မြင်နေခဲ့ရတယ်။ ကျွန်မကိုပြုစုပျိုးထောင်ဖို့ မိဘတွေ ဘယ်လောက်ခက်ခဲခဲ့မလဲဆိုတာတွေ၊ ကျွန်မကျောင်းတက်ဖို့ ပင်ပင်ပန်းပန်း အလုပ်လုပ်ခဲ့ရတာတွေ၊ ကျွန်မ အိမ်နဲ့ဝေးရာမှာ တာဝန်ထမ်းဆောင်နေတုန်း အမေက ကျွန်မကလေးကို ကူထိန်းပေးခဲ့တာတွေကို ပြန်တွေးမိတယ်။ ကျွန်မအတွက် သူတို့လုပ်ပေးခဲ့တဲ့ အသေးအဖွဲကိစ္စလေးတစ်ခုစီတိုင်းအတွက် သူတို့အပေါ် အများကြီး အကြွေးတင်နေသလို ခံစားလိုက်ရတယ်။ ကျွန်မ အရမ်းနာကျင်ခံစားခဲ့ရတယ်။ ငါသာ တာဝန်မထမ်းဆောင်ဘဲ ပိုက်ဆံရှာဖို့ အလုပ်လုပ်ခဲ့မယ်ဆိုရင် သူတို့စားဝတ်နေရေးကို ကူညီနိုင်ပြီး သူတို့နေမကောင်းတဲ့အခါ ဆေးကုဖို့ ပိုက်ဆံပေးနိုင်ခဲ့မှာ၊ အဲဒါဆို သူတို့ ဒီလောက်အစောကြီး ဆုံးချင်မှ ဆုံးမှာ လို့တောင် တွေးမိတယ်။ သူတို့ကို ပြုစုဖို့ သူတို့ဘေးနားမှာ ကျွန်မ မရှိခဲ့တဲ့နှစ်တွေ၊ သမီးတစ်ယောက်အနေနဲ့ တာဝန်မကျေခဲ့တာတွေကို တွေးမိတဲ့အခါ အပြစ်သားတစ်ယောက်လို ခံစားရပြီး သူတို့အပေါ် အများကြီး အကြွေးတင်နေသလို ခံစားရတာပေါ့။ အဲဒီရက်တွေတုန်းက ကျွန်မ အရမ်းစိတ်ဓာတ်ကျတဲ့အခြေအနေ ရောက်နေတော့ အစားမဝင် အိပ်မပျော်ဘဲ အပြစ်ရှိစိတ်တွေ၊ နာကျင်မှုတွေနဲ့ နေထိုင်ခဲ့ရတယ်။ ကျွန်မက တာဝန်ထမ်းဆောင်နေသေးပေမဲ့ စိတ်နှလုံးက တော်တော်လေး အနှောင့်အယှက်ဖြစ်နေခဲ့တယ်။ ကျွန်မ တာဝန်ယူရတဲ့ ဧဝံဂေလိအလုပ်ကို နောက်ဆက်တွဲလုပ်ဖို့ ဝန်တာထားတဲ့စိတ်လည်း မရှိဘဲ ကျွန်မရဲ့အလုပ်ပါ ထိခိုက်လာတယ်။ ကျွန်မ နာကျင်နေရင်းနဲ့ ဘုရားသခင်ဆီ ဆုတောင်းခဲ့တယ်၊ “ဘုရားသခင်၊ သမီးမိဘတွေ ဆုံးပါးသွားလို့ သမီး အရမ်းနာကျင်ပြီး ပူဆွေးရပါတယ်။ ကျေးဇူးပြုပြီး သမီးကို ကူညီပေးပါ၊ သမီးစိတ်နှလုံး အနှောင့်အယှက်မဖြစ်အောင် စောင့်ရှောက်ပေးပါ” ပေါ့။ ဆုတောင်းပြီးတော့ စိတ်နည်းနည်း ပိုငြိမ်သက်သွားတယ်။ မိဘတွေရဲ့ သေခြင်းတရားနဲ့ပတ်သက်ပြီး ဘယ်လိုကိုင်တွယ်ရမလဲဆိုတာနဲ့ပတ်သက်တဲ့ ဘုရားနှုတ်ကပတ်တော်တွေကို သတိရလို့ ကျွန်မ ရှာဖတ်ကြည့်တယ်။

အနန္တတန်ခိုးရှင် ဘုရားသခင် ပြောသည်မှာ “လူတို့သည် ၎င်းတို့၏ မိဘများ ကွယ်လွန်ခြင်းနှင့်ပတ်သက်လျှင် မှန်ကန်ပြီး ဆင်ခြင်တုံတရားရှိသော သဘောထားကိုလည်း ပိုင်ဆိုင်သင့်သည်။...ဤသို့ဆိုလျှင် ဤသို့ မဖြစ်ပျက်မီတွင် သင့်တာဝန်ထမ်းဆောင်ခြင်း၊ သို့မဟုတ် သင်လျှောက်သည့် လမ်းကြောင်းကို မထိခိုက်ရန်၊ ကြားဝင်မစွက်ဖက်ရန်၊ သို့မဟုတ် သက်ရောက်မှု မရှိရန်အတွက် သင့်အပေါ်တွင် ကျရောက်မည်ဖြစ်သော မျှော်လင့်မထားသည့် ထိတ်လန့်တုန်လှုပ်မှုကို သင်မည်သို့ ဖြေရှင်းသင့်သနည်း။ ဦးစွာ သေခြင်းက အတိအကျ မည်သည့်အရာဖြစ်သည်၊ ကွယ်လွန်ခြင်းက အတိအကျမည်သည့်အရာ ဖြစ်သည်ကို ကြည့်ကြစို့။ ယင်းမှာ လူတစ်ယောက်က ဤကမ္ဘာမှ ထွက်ခွာခြင်းကို ဆိုလိုသည်မဟုတ်လော။ (ဟုတ်ပါသည်။) ရုပ်ပိုင်းဆိုင်ရာ ဖြစ်တည်မှုတစ်ခုရှိသော လူတစ်ယောက်ပိုင်ဆိုင်သည့် အသက်သည် လူသားက မြင်နိုင်သော ရုပ်ဝတ္ထုဆိုင်ရာကမ္ဘာမှ ဖယ်ရှားခြင်းခံရပြီး ပျောက်ကွယ်သွားသည်ကို ဆိုလိုသည်။ ထို့နောက်တွင် ထိုလူသည် အခြားကမ္ဘာတစ်ခုတွင်၊ အခြားပုံစံဖြင့် ဆက်လက်၍ အသက်ရှင်သည်။ သင့်မိဘများ၏ အသက် ထွက်ခွာခြင်းက ဤကမ္ဘာတွင် ၎င်းတို့နှင့်ရှိသော သင်၏ ဆက်ဆံရေးသည် ပပျောက်သွားသည်၊ ပျောက်ကွယ်သွားသည်၊ ပြီးလျှင် အဆုံးသတ်သွားသည်ဟု ဆိုလိုသည်။ ၎င်းတို့သည် အခြားကမ္ဘာတစ်ခုတွင်၊ အခြားသောပုံစံဖြင့် အသက်ရှင်နေကြသည်။ ထိုအခြားကမ္ဘာ၌ ၎င်းတို့၏ ဘဝများက မည်သို့ရှိမည်၊ ၎င်းတို့က ဤကမ္ဘာသို့ ပြန်လာခြင်း၊ သင့်အား နောက်တစ်ဖန် တွေ့ဆုံခြင်းရှိမရှိ၊ သို့မဟုတ် သင်နှင့် သွေးသားတော်စပ်မှု၊ သို့မဟုတ် စိတ်ခံစားချက်ပိုင်းဆိုင်ရာ နှောင်ဖွဲ့မှုတစ်ခုခု ရှိမရှိတို့အတွက်မူ ဘုရားသခင်က ကြိုတင်စီမံပြီး သင်နှင့် လုံးဝ မသက်ဆိုင်ပေ။ အနှစ်ချုပ်လျှင် ၎င်းတို့ ကွယ်လွန်ခြင်းသည် ဤကမ္ဘာတွင် ၎င်းတို့၏ တာဝန် ပြီးဆုံးပြီဖြစ်ကြောင်းနှင့် ၎င်းတို့သည် ဇာတ်သိမ်းသွားပြီဟု ဆိုလိုသည်။ ဤဘဝနှင့် ဤကမ္ဘာတွင် ၎င်းတို့၏ တာဝန်သည် ပြီးဆုံးသွားပြီဖြစ်သည်။ ထို့ကြောင့် ၎င်းတို့နှင့် သင်၏ ဆက်ဆံရေးသည်လည်း ပြီးဆုံးသွားသည်။ ၎င်းတို့က နောင်အချိန်တွင် လူဝင်စားခြင်း ရှိမရှိ၊ သို့မဟုတ် အခြားကမ္ဘာတွင် ပြစ်ဒဏ်၊ သို့မဟုတ် ကန့်သတ်မှုတစ်ခုခု၊ သို့မဟုတ် ကိုင်တွယ်မှုနှင့် ကြိုတင်စီစဉ်မှုတစ်မျိုးမျိုးကို ခံရခြင်းရှိမရှိတို့သည် သင်နှင့် သက်ဆိုင်မှုရှိသလော။ သင်သည် ဤအရာကို ဆုံးဖြတ်နိုင်သလော။ သင်နှင့် သက်ဆိုင်ခြင်းမရှိပေ။ သင် မဆုံးဖြတ်နိုင်ပေ။ ဤအရာနှင့်ပတ်သက်ပြီး မည်သည့်သတင်းကိုမျှ သင် ရရှိနိုင်မည်မဟုတ်ပေ။ ဤဘဝတွင် ၎င်းတို့နှင့် သင်၏ ဆက်ဆံရေးသည် ထိုအချိန်တွင် ပြီးဆုံးသည်။ ဆိုလိုသည်မှာ သင်တို့သည် နှစ် ၁၀၊ ၂၀၊ ၃၀၊ ၄၀ ကြာအထိ အတူတကွနေထိုင်ခဲ့သည့်အခါ၌ သင်တို့ကို ချည်နှောင်ခဲ့သည့် ကံကြမ္မာသည် ထိုအချိန်တွင် အဆုံးသတ်သွားသည်။ ထို့နောက်တွင် ၎င်းတို့သည် ၎င်းတို့ဖြစ်ပြီး သင်က သင်ဖြစ်သည်။ ပြီးလျှင် သင်တို့ကြားတွင် မည်သည့်ဆက်ဆံရေးမျှ လုံးဝ မရှိပေ။ သင်တို့အားလုံးက ဘုရားသခင်ကို ယုံကြည်လျှင်ပင် ၎င်းတို့က ၎င်းတို့၏တာဝန်ကို ထမ်းဆောင်ပြီး သင်က သင့်တာဝန်ကို ထမ်းဆောင်သည်။ ၎င်းတို့သည် တူညီသော သဘာဝမြေမျက်နှာပြင် ပတ်ဝန်းကျင်တွင် မနေထိုင်တော့သောအခါ သင်တို့ကြား၌ မည်သည့် ဆက်ဆံရေးမျှ မရှိတော့ပေ။ ၎င်းတို့သည် ဘုရားသခင်က ၎င်းတို့ကို အပ်နှံပြီးဖြစ်သော တာဝန်များကို ပြီးမြောက်သွားခြင်းသာ ဖြစ်သည်။ ထို့ကြောင့် သင့်အတွက် ၎င်းတို့ ဖြည့်ဆည်းခဲ့သည့် တာဝန်များနှင့်ပတ်သက်လျှင် ထိုတာဝန်များသည် သင်က ၎င်းတို့အား မှီခိုခြင်းကင်းလျက် စတင်ရပ်တည်သည့်နေ့တွင် အဆုံးသတ်သည်။ သင်သည် သင့်မိဘများနှင့် သက်ဆိုင်ခြင်းမရှိတော့ပေ။ ၎င်းတို့သည် ယနေ့ ကွယ်လွန်သွားလျှင် သင်သည် စိတ်ခံစားချက်အဆင့်တွင် တစ်စုံတစ်ရာကို လွမ်းဆွတ်နေခြင်းသာ ဖြစ်လိမ့်မည်။ ပြီးလျှင် တောင့်တရမည့် ချစ်ရသောသူနှစ်ယောက် လျော့သွားလိမ့်မည်။ သင်သည် ၎င်းတို့ကို မည်သည့်အခါမျှ တစ်ဖန်ပြန်တွေ့မည်မဟုတ်။ ၎င်းတို့နှင့်ပတ်သက်သည့် မည်သည့်သတင်းကိုမျှ တစ်ဖန် လုံးဝ ကြားနိုင်မည်မဟုတ်ပေ။ ထို့နောက်တွင် ၎င်းတို့၌ မည်သို့ဖြစ်သည်ဆိုသည်နှင့် ၎င်းတို့၏အနာဂတ်တို့က သင်နှင့် လုံးဝ သက်ဆိုင်ခြင်းမရှိ။ သင်တို့ကြားတွင် သွေးသားတော်စပ်မှုများရှိမည်မဟုတ်။ သင်တို့သည် တူညီသောသက်ရှိအမျိုးအစားပင် ဖြစ်မည်မဟုတ်တော့ပေ။ ဤသည်မှာ အမှန်တရားတည်း။ သင့်မိဘများ ကွယ်လွန်ခြင်းသည် ဤကမ္ဘာတွင် ၎င်းတို့နှင့်ပတ်သက်ပြီး သင် ကြားသိရသော နောက်ဆုံးသတင်း၊ ၎င်းတို့ဘဝတွင် ၎င်းတို့ မွေးဖွားခြင်း၊ အိုမင်းခြင်း၊ နာမကျန်းဖြစ်ခြင်းနှင့် သေဆုံးခြင်းတို့အပေါ် ၎င်းတို့၏ အတွေ့အကြုံများနှင့်ပတ်သက်လျှင် သင်မြင်ရသော၊ သို့မဟုတ် ကြားရသော နောက်ဆုံး အကျပ်အတည်းများသာ ဖြစ်လိမ့်မည်။ ဤမျှသာ ဖြစ်သည်။ ၎င်းတို့၏ သေဆုံးခြင်းက သင့်ထံမှ မည်သည့်အရာကိုမျှ ယူဆောင်သွားမည်မဟုတ်၊ သို့မဟုတ် သင့်အား မည်သည့်အရာကိုမျှ ပေးမည်မဟုတ်။ ၎င်းတို့သည် ရိုးရှင်းစွာပင် သေဆုံးသွားခဲ့ပြီးဖြစ်လိမ့်မည်။ လူတို့အနေဖြင့် ၎င်းတို့၏ ခရီးသည် အဆုံးသတ်လိမ့်မည်။ ထို့ကြောင့် ၎င်းတို့ ကွယ်လွန်ခြင်းနှင့်ပတ်သက်လျှင် မတော်တဆ သေဆုံးခြင်းဖြစ်စေ၊ ပုံမှန်သေဆုံးခြင်းဖြစ်စေ၊ နာမကျန်းဖြစ်ပြီး သေဆုံးခြင်းဖြစ်စေ စသည်တို့သည် အရေးမပါပေ။ မည်သို့ပင်ဖြစ်စေ ဘုရားသခင်၏ အချုပ်အခြာအာဏာနှင့် ကြိုတင်စီစဉ်မှုများကြောင့် မည်သူ၊ သို့မဟုတ် မည်သည့်အင်အားစုကမျှ ၎င်းတို့အသက်ကို မနုတ်ယူနိုင်ပေ။ ၎င်းတို့ ကွယ်လွန်ခြင်းသည် ၎င်းတို့၏ ရုပ်ပိုင်းဆိုင်ရာ ဘဝများ အဆုံးသတ်ခြင်းကိုသာ ဆိုလိုသည်။ သင်သည် ၎င်းတို့ကို သတိရလျှင်၊ ၎င်းတို့ကို တောင့်တလျှင်၊ သို့မဟုတ် သင့်ခံစားချက်များကြောင့် သင့်ကိုယ်သင် ရှက်ရွံ့လျှင် ဤသို့သော မည်သည့်အရာကိုမျှ သင်မခံစားသင့်ပေ။ ပြီးလျှင် ၎င်းတို့ကို ခံစားရန် မလိုအပ်ပေ။ သင့်မိဘများသည် ဤကမ္ဘာလောကမှ ထွက်ခွာပြီးဖြစ်သည်။ ထို့ကြောင့် ၎င်းတို့အား သတိရခြင်းသည် မလိုအပ်သည်မှာ မဟုတ်လော။ သင်က ‘ဤနှစ်များတစ်လျှောက်တွင် ငါ့မိဘများက ငါ့ကို သတိရခဲ့သလော။ ငါက နှစ်များစွာကြာမြင့်အောင် သူတို့အနားတွင် မရှိဘဲ သားသမီးဝတ် မကျေပွန်ခဲ့သောကြောင့် သူတို့ မည်မျှပိုပြီး ဒုက္ခခံခဲ့ရသနည်း။ ဤနှစ်များတစ်လျှောက်တွင် ငါက သူတို့နှင့်အတူ သုံးလေးရက်လောက် နေနိုင်ဖို့ အမြဲတမ်း ဆန္ဒရှိခဲ့သည်။ သူတို့ ကွယ်လွန်သည်မှာ အလွန်မြန်မည်ဟု ငါ လုံးဝ မမျှော်လင့်ခဲ့ပါ။ ငါ ဝမ်းနည်းပြီး အပြစ်ရှိသလို ခံစားရသည်’ ဟု တွေးလျှင် သင် ဤသို့ တွေးသည်မှာ မလိုအပ်ပေ။ ၎င်းတို့၏ သေခြင်းသည် သင်နှင့် လုံးဝ သက်ဆိုင်ခြင်းမရှိ။ ၎င်းတို့သည် အဘယ်ကြောင့် သင်နှင့် လုံးဝ သက်ဆိုင်ခြင်းမရှိသနည်း။ အဘယ်ကြောင့်ဆိုသော် သင်က ၎င်းတို့အပေါ် သားသမီးဝတ် ကျေပွန်လျှင်ပင်၊ သို့မဟုတ် အဖော်ပြုပေးလျှင်ပင် ဤသည်မှာ ဘုရားသခင်က သင့်အားပေးသော တာဝန်၊ သို့မဟုတ် အလုပ်မဟုတ်သောကြောင့် ဖြစ်သည်။ သင့်မိဘများသည် သင့်ထံမှ ကောင်းသောကံမည်မျှနှင့် ဒုက္ခမည်မျှအား ကြုံရမည်ကို ဘုရားသခင်က စီမံပြီး ဖြစ်သည်။ သင်နှင့် လုံးဝ သက်ဆိုင်ခြင်းမရှိပေ။ သင်က ၎င်းတို့နှင့်အတူရှိသောကြောင့် ၎င်းတို့က ပို၍ ကြာရှည်စွာ အသက်ရှင်မည်မဟုတ်ပေ။ ပြီးလျှင် သင်က ၎င်းတို့နှင့် ဝေးနေပြီး ၎င်းတို့နှင့် မကြာခဏ အတူမရှိနိုင်သောကြောင့် ၎င်းတို့က ပို၍ တိုတောင်းသောဘဝကို နေထိုင်ရမည်မဟုတ်ပေ။ ၎င်းတို့ အသက်မည်မျှရှင်မည်ကို ဘုရားသခင်က စီမံပြီး ဖြစ်ကာ သင်နှင့် လုံးဝ မသက်ဆိုင်ပေ။ ထို့ကြောင့် သင်သည် သင့်ဘဝသက်တမ်းအတွင်းတွင် သင့်မိဘများ ကွယ်လွန်သွားသည်ဆိုသည့် သတင်းကို ကြားရလျှင် အပြစ်ရှိသည်ဟု ခံစားရန် မလိုအပ်ပေ။ သင်သည် ဤအမှုကိစ္စကို မှန်ကန်သောနည်းလမ်းဖြင့် ချဉ်းကပ်ပြီး လက်ခံသင့်သည်။” (နှုတ်ကပတ်တော်၊ အတွဲ (၆)၊ သမ္မာတရားကို လိုက်စားခြင်းနှင့် စပ်လျဉ်း၍၊ သမ္မာတရားကို လိုက်စားရန်နည်းလမ်း (၁၇)) “သင်သည် သင့်တာဝန်ကို အခြားတစ်နေရာ၌ ထမ်းဆောင်ရန် အိမ်မှ မထွက်ခွာဘဲ သင့်မိဘများအနီးတွင် နေခဲ့လျှင် ၎င်းတို့ နေမကောင်းဖြစ်ခြင်းကို သင်တားဆီးနိုင်ခဲ့မည်လော။ (မတားဆီးနိုင်ပါ။) သင့်မိဘများအသက်ရှင်မည်လော၊ သေမည်လောဆိုသည်ကို သင်ထိန်းချုပ်နိုင်သလော။ ၎င်းတို့ ချမ်းသာမည်လော၊ ဆင်းရဲမည်လောဆိုသည်ကို သင်ထိန်းချုပ်နိုင်သလော။ (မထိန်းချုပ်နိုင်ပါ။) သင့်မိဘများက မည်သည့်ရောဂါကို ရသည်ဖြစ်စေ ယင်းမှာ ၎င်းတို့သည် သင့်အား ပျိုးထောင်ခြင်းကြောင့် အလွန်မောပန်းသောကြောင့်၊ သို့မဟုတ် ၎င်းတို့က သင့်အား သတိရသောကြောင့် ဖြစ်မည်မဟုတ်ပေ။ အထူးသဖြင့် ၎င်းတို့သည် သင့်ကြောင့် ထိုအကြီးစားဖြစ်သော၊ ဆိုးဝါးသော၊ သေစေနိုင်သော ရောဂါတစ်ခုခုကို ကူးစက်မည်မဟုတ်ပေ။ ယင်းသည် ၎င်းတို့၏ ကံကြမ္မာဖြစ်ပြီး သင်နှင့် လုံးဝ မသက်ဆိုင်ပေ။ သင်က မည်မျှ သားသမီးဝတ်ကျေပွန်ပါစေ သင်အစွမ်းဆောင်နိုင်ဆုံးမှာ ၎င်းတို့၏ ဇာတိပကတိ ဒုက္ခနှင့် ဝန်ထုပ်ဝန်ပိုးကို အနည်းငယ်လျှော့ချဖို့ဖြစ်သည်။ သို့သော် ၎င်းတို့သည် မည်သည့်အချိန်၌ ဖျားနာသည်၊ မည်သည့်ရောဂါ ကူးစက်သည်၊ မည်သည့်အချိန်တွင် သေသည်၊ မည်သည့်နေရာတွင် သေသည်တို့အတွက်မူ ဤအရာများသည် သင်နှင့် တစ်ခုခုသက်ဆိုင်ခြင်းရှိသလော။ မရှိပေ။ သင်က သားသမီးဝတ်ကျေပွန်လျှင်၊ သင်က စာနာစိတ်ကင်းမဲ့သော ကျေးဇူးကန်းသူတစ်ယောက် မဟုတ်လျှင်၊ ထို့အပြင် သင်က ၎င်းတို့နှင့်အတူ တစ်နေကုန် နေထိုင်ပြီး ၎င်းတို့အား ကြည့်ရှုစောင့်ရှောက်လျှင် ၎င်းတို့သည် ဖျားနာခြင်းမရှိမည်လော။ ၎င်းတို့သည် မသေဘဲ နေမည်လော။ ၎င်းတို့သည် ဖျားနာဖို့ရှိသည်ဆိုလျှင် မည်သို့ပင်ဖြစ်စေ ဖျားနာလိမ့်မည်သာဖြစ်သည် မဟုတ်လော။ ၎င်းတို့သည် သေတော့မည်ဆိုလျှင် မည်သို့ပင်ဖြစ်စေ သေမည်မဟုတ်လော။ ဤသို့ မဟုတ်သလော။” (နှုတ်ကပတ်တော်၊ အတွဲ (၆)၊ သမ္မာတရားကို လိုက်စားခြင်းနှင့် စပ်လျဉ်း၍၊ သမ္မာတရားကို လိုက်စားရန်နည်းလမ်း (၁၇)) ဘုရားနှုတ်ကပတ်တော်တွေကို ဖတ်ပြီးတဲ့နောက်မှာ လူတစ်ယောက် မွေးဖွားတာ၊ သေဆုံးတာနဲ့ သူတို့ရဲ့ သက်တမ်း၊ ဒါတွေအားလုံးဟာ ဘုရားသခင်ရဲ့ အချုပ်အခြာအာဏာနဲ့ ကြိုတင်သတ်မှတ်မှုထဲမှာ ပါမှန်း ကျွန်မ သဘောပေါက်လိုက်တယ်။ ကျွန်မတို့မိဘတွေ ဘယ်အချိန်၊ ဘယ်လိုပုံစံနဲ့ သေဆုံးရမယ်ဆိုတာကိုလည်း ဘုရားသခင်ကပဲ စီစဉ်ပြီး အုပ်စိုးထားတာပါ။ ကျွန်မက ဘုရားနှုတ်ကပတ်တော်တွေအပေါ် အခြေခံပြီး အမှုအရာတွေကို မရှုမြင်ခဲ့တဲ့အပြင် ကိုယ်တော့် အချုပ်အခြာအာဏာကိုလည်း အသိအမှတ်မပြုခဲ့ဘူး။ ကျွန်မသာ အပြင်ထွက်ပြီး တာဝန်မထမ်းဆောင်ရင် မိဘတွေကို စောင့်ရှောက်နိုင်မှာ၊ သူတို့နေမကောင်းရင် ဆေးကုပေးနိုင်မှာ၊ ဒီလိုလုပ်ရင် သူတို့ နောက်ထပ် နှစ်နည်းနည်း ပိုအသက်ရှင်နိုင်ပြီး ဒီလောက်အစောကြီး သေဆုံးမှာမဟုတ်ဘူးလို့ ကျွန်မ ထင်ခဲ့တာကိုး။ ကိစ္စရပ်တွေအပေါ် ကျွန်မရဲ့အမြင်တွေက ဘာသာတရားမရှိသူတွေရဲ့အမြင်နဲ့ အတူတူပဲဖြစ်ပြီး မယုံကြည်သူတွေရဲ့အမြင်နဲ့ တစ်ထပ်တည်း ဖြစ်နေခဲ့တယ်။ အရင်တုန်းက မိဘတွေ နေမကောင်းဖြစ်တုန်း အိမ်ပြန်ကြည့်ခဲ့တာကို ကျွန်မ သတိရမိတယ်။ အဲဒီတုန်းက ကျွန်မ တတ်နိုင်တာဆိုလို့ သူတို့ကို နှစ်သိမ့်စကားတချို့ ပြောပေးတာ၊ ဂရုစိုက်ဖို့ မှာတာနဲ့ ဆေးဝယ်ဖို့ ကျွန်မမှာ ရှိတဲ့ ပိုက်ဆံနည်းနည်းပါးပါး ပေးခဲ့တာလောက်ပဲ ရှိတယ်။ ဒါပေမဲ့ သူတို့ရောဂါတွေက သက်သာမလာခဲ့သလို သူတို့ရဲ့ ဝေဒနာကိုလည်း ကျွန်မ မလျော့ပါးစေနိုင်ခဲ့ဘူး။ အထူးသဖြင့် ဒီဘုရားနှုတ်ကပတ်တော်တွေကို ဖတ်လိုက်ရတဲ့အခါ “သင့်မိဘများက မည်သည့်ရောဂါကို ရသည်ဖြစ်စေ ယင်းမှာ ၎င်းတို့သည် သင့်အား ပျိုးထောင်ခြင်းကြောင့် အလွန်မောပန်းသောကြောင့်၊ သို့မဟုတ် ၎င်းတို့က သင့်အား သတိရသောကြောင့် ဖြစ်မည်မဟုတ်ပေ။ အထူးသဖြင့် ၎င်းတို့သည် သင့်ကြောင့် ထိုအကြီးစားဖြစ်သော၊ ဆိုးဝါးသော၊ သေစေနိုင်သော ရောဂါတစ်ခုခုကို ကူးစက်မည်မဟုတ်ပေ။ ယင်းသည် ၎င်းတို့၏ ကံကြမ္မာဖြစ်ပြီး သင်နှင့် လုံးဝ မသက်ဆိုင်ပေ။” မိဘတွေ သေဆုံးတာက ကျွန်မနဲ့ ဘာမှမဆိုင်ဘူးဆိုတာ၊ သူတို့သက်တမ်းကုန်တဲ့အခါ ဘုရားသခင် ကြိုတင်သတ်မှတ်ထားတဲ့အချိန်မှာ ဒီလောကကြီးကနေ သူတို့ ထွက်ခွာသွားရမှာပဲဆိုတာကို နောက်ဆုံးမှာ ကျွန်မ နားလည်လိုက်တယ်။ ဒါက သူတို့ရဲ့ ကံကြမ္မာပဲလေ။ အမေပြောဖူးတာကို ကျွန်မ သတိရမိတယ်၊ အဖေက အသက်ကယ်ကုသမှု ခံယူဖို့ အခြေအနေစိုးရိမ်ရတဲ့အထိ အကြိမ်ကြိမ် ဆေးရုံရောက်ခဲ့ဖူးပြီး လူတိုင်းက သူဆုံးတော့မယ် ထင်ခဲ့ပေမဲ့ နောက်ဆုံးမှာ အသက်ရှင်ခဲ့တယ်တဲ့။ လူအများကြီးက သူတို့မိဘတွေကို ပြုစုဖို့ နှစ်ပေါင်းများစွာ ဘေးနားမှာ နေပေးကြပေမဲ့ ရောဂါရလာတဲ့အခါ မသေအောင် မတားဆီးနိုင်ကြဘူးလေ။ ပိုက်ဆံဘယ်လောက်ကုန်ကုန် သူတို့ကို မကယ်နိုင်ဘူး။ ဘုရားသခင်က လူတိုင်းရဲ့ ကံကြမ္မာကို အချုပ်အခြာအာဏာ ကိုင်စွဲထားတယ်ဆိုတာ ကျွန်မ မြင်လာတယ်။ ကျွန်မသာ မိဘတွေကို ပြုစုဖို့ သူတို့ဘေးနားမှာ ရှိနေခဲ့ရင်တောင် သူတို့က ဖြစ်စရာရှိတဲ့ရောဂါ ဖြစ်လာဦးမှာပဲ၊ ကုသဖို့ ပိုက်ဆံဘယ်လောက်ပဲကုန်ကုန် သူတို့အသက်ကို ကယ်နိုင်မှာ မဟုတ်ဘူး။ နောက်ပြီးတော့ ကျွန်မ မိဘနှစ်ပါးစလုံးက အသက်ခြောက်ဆယ်ကျော်နေပြီ။ အဖေကလည်း ပန်းနာရင်ကျပ်ရောဂါကို နှစ်အတော်ကြာ ခံစားနေရပြီး နေ့တိုင်း ဆေးဝါးတွေအပေါ် မှီခိုပြီး အသက်ဆက်နေရတာဆိုတော့ သူ တော်တော်လေး ဝေဒနာခံစားခဲ့ရတာ။ အခု သူဆုံးပါးသွားတော့ ရောဂါဝေဒနာ မခံစားရတော့ဘူးပေါ့၊ ဒါက သူ့အတွက် လွတ်မြောက်မှုတစ်မျိုးပဲလေ။ ဒီလို တွေးမိလိုက်တော့ ကျွန်မ နည်းနည်းစိတ်သက်သာရာ ရသွားတယ်။ ကျွန်မအခြေအနေ နည်းနည်း တိုးတက်လာပြီး တာဝန်ကို ပုံမှန် ပြန်ထမ်းဆောင်လာနိုင်တယ်။

တစ်နေ့မှာ ကျွန်မ အပြင်ထွက် တာဝန်ထမ်းဆောင်နေတုန်း ဘတ်စ်ကားပေါ်မှာ ကျွန်မမိဘတွေလောက် အသက်ရှိတဲ့ အဘိုးအဘွား ဇနီးမောင်နှံနှစ်ယောက်ကို တွေ့လိုက်ရတယ်။ ကျွန်မ မိဘတွေကို ပြန်သတိရသွားပြီး သူတို့ ဆုံးပါးသွားပြီဆိုတာ၊ ကျွန်မနဲ့ တစ်ကမ္ဘာတည်းမှာ အတူမရှိတော့ဘူးဆိုတာ တွေးမိလိုက်တယ်။ ဒါကို တွေးမိတာနဲ့ မျက်ရည်တွေ ဝဲလာပြီး တော်တော်ကို စိတ်ညစ်ညူးတဲ့အခြေအနေကို ရောက်သွားတယ်။ အထူးသဖြင့် နှစ်သစ်ကူးလိုအချိန်မျိုးမှာ မိဘတွေကို ပြန်သတိရပြီး သူတို့ကို ကောင်းကောင်းမွန်မွန် မထားပေးနိုင်ခဲ့လို့ သားသမီးဝတ်မကျေဘူးလို့ ခံစားရတယ်။ ဒါက ကျွန်မစိတ်ထဲ ကျော်ဖြတ်လို့မရတဲ့ အတားအဆီးတစ်ခု ဖြစ်ခဲ့ပြီး သူတို့အပေါ် အရမ်းကို အကြွေးတင်နေသလို ခံစားရတာပေါ့။ ကျွန်မအခြေအနေ မှားနေမှန်းသိလို့ ဘုရားသခင်ဆီ ဆုတောင်းခဲ့တယ်၊ “ဘုရားသခင်၊ သမီးမိဘတွေ ဆုံးပါးသွားခဲ့ပြီး ဒါဟာ ကိုယ်တော့် အချုပ်အခြာအာဏာနဲ့ စီစဉ်မှုဆိုတာ သမီးသိပါတယ်။ ဒါပေမဲ့ သမီး လက်မလွှတ်နိုင်သေးပါဘူး၊ အပြစ်ရှိစိတ်တွေ၊ ကိုယ့်ကိုယ်ကိုယ် အပြစ်တင်စိတ်တွေနဲ့ နေထိုင်နေမိပါတယ်။ သမီးအခြေအနေကို ဖြေရှင်းပေးပါ” လို့ ဆုတောင်းပြီး

အဲဒီနောက်မှာ ဘုရားနှုတ်ကပတ်တော်တစ်ပိုဒ်ကို ကျွန်မ ဖတ်ခဲ့တယ်။ “မိဘများ၏ မျှော်မှန်းချက်များကို ကိုင်တွယ်ခြင်းနှင့် ပတ်သက်လာသည့်အခါ မည်သည့် စည်းမျဉ်းများ လိုက်လျှောက်သင့်ပြီး မည်သည့် ဝန်ထုပ်များ လက်လွှတ်သင့်သည်တို့မှာ ရှင်းသလော။ (ရှင်းပါသည်။) သို့ဆိုလျှင် ဤနေရာ၌ လူတို့ သယ်ဆောင်သည့် ဝန်ထုပ်များမှာ အဘယ်အရာများ အတိအကျဖြစ်သနည်း။ ၎င်းတို့အနေဖြင့် မိမိတို့ မိဘများကို နားထောင်ရမည်ဖြစ်ပြီး မိမိတို့ မိဘများကို ကောင်းမွန်သည့်ဘဝကို အသက်ရှင်ခွင့်ပေးရမည် ဟူ၍ဖြစ်သည်။ ၎င်းတို့၏ မိဘများ လုပ်ဆောင်သည့် အရာရာတိုင်းသည် မိမိတို့၏ကိုယ်ပိုင် ကောင်းကျိုးအတွက်ဖြစ်ပြီး သားသမီးဝတ်ကျေပွန်ရန် မိမိတို့၏ မိဘများပြောသည့်အရာကို လုပ်ဆောင်ရမည်ဖြစ်သည်။ ထို့အပြင် အရွယ်ရောက်သူများအနေဖြင့် အမှုအရာများကို ၎င်းတို့၏ မိဘများအတွက် လုပ်ဆောင်ပေးရမည်၊ ၎င်းတို့မိဘများ၏ ကြင်နာမှုကို ပြန်ဆပ်ရမည်၊ မိဘများကို သားသမီးဝတ်ကျေပွန်ရမည်၊ မိဘများကို အဖော်ပြုပေးရမည်၊ မိဘများကို ဝမ်းနည်းအောင် မလုပ်ဘဲ သို့မဟုတ် စိတ်ပျက်အောင် မလုပ်ဘဲ၊ မိဘများကို တာဝန်မပျက်ကွက်ဘဲ မိဘများ၏ ဆင်းရဲဒုက္ခကို နည်းနိုင်သမျှနည်းစေရန် သို့မဟုတ် လုံးဝ ဖယ်ထုတ်ပစ်ရန်ပင် ၎င်းတို့ တတ်နိုင်သည့်အရာမှန်သမျှ လုပ်ဆောင်ရမည်ဖြစ်သည်။ ဤအရာကို သင် မစွမ်းဆောင်နိုင်လျှင် သင်သည် ကျေးဇူးကန်းသူ၊ သားသမီးဝတ် မကျေပွန်သူဖြစ်သည်။ မိုးကြိုးပစ်ခြင်းကို ခံရထိုက်ပြီး အခြားသူများ၏ ပစ်ပယ်ခြင်း ခံရထိုက်ကာ သင်သည် မကောင်းသည့် လူတစ်ဦးဖြစ်သည် ဟူ၍ဖြစ်ပေသည်။ ဤသည်တို့မှာ သင်၏ ဝန်ထုပ်များ ဖြစ်သလော။ (ဟုတ်ပါသည်။) ဤအရာများက လူတို့၏ ဝန်ထုပ်များဖြစ်သည့်အတွက် လူတို့သည် သမ္မာတရားကို လက်ခံပြီး မှန်ကန်စွာ ရင်ဆိုင်သင့်ပေသည်။ သမ္မာတရားကို လက်ခံခြင်းအားဖြင့်သာ ဤဝန်ထုပ်များ၊ မှားယွင်းသည့် အတွေးများနှင့် အမြင်များကို လက်လွှတ်နိုင်ပြီး ပြောင်းလဲစေနိုင်ပေသည်။ သမ္မာတရားကို သင် လက်မခံလျှင် သင့်အတွက် လျှောက်လှမ်းရန် အခြားလမ်းကြောင်း ရှိသလော။ (မရှိပါ။) ထိုသို့ဖြင့် မိသားစုနှင့်ဆိုင်သည့် ဝန်ထုပ်များကို လက်လွှတ်ခြင်းဖြစ်စေ၊ ဇာတိပကတိနှင့်ဆိုင်သည့် ဝန်ထုပ်များကို လက်လွှတ်ခြင်းဖြစ်စေ၊ အားလုံးက မှန်ကန်သည့် အတွေးများနှင့် အမြင်များကို လက်ခံခြင်းနှင့် သမ္မာတရားကို လက်ခံခြင်းတို့ဖြင့် အစပြုပေသည်။ သမ္မာတရားကို သင် စတင်လက်ခံသည်နှင့်အမျှ သင့်အတွင်းရှိ ဤမှားယွင်းသော အတွေးများနှင့် အမြင်များသည် တဖြည်းဖြည်း ဖြိုဖျက်ဖယ်ရှားခြင်းခံရကာ ပိုင်းခြားသိမြင်ခြင်းခံရပြီး ရိပ်စားမိခြင်းခံရ၍ ထို့နောက်တွင် တဖြည်းဖြည်း ငြင်းပယ်ခြင်းခံရလိမ့်မည် ဖြစ်သည်။ ဤမှားယွင်းသော အတွေးများနှင့် အမြင်များကို ဖြိုဖျက်ဖယ်ရှားခြင်း၊ ပိုင်းခြားသိမြင်ခြင်းနှင့် ထို့နောက်တွင် လက်လွှတ်ကာ ငြင်းပယ်ခြင်း ဖြစ်စဉ်အတောအတွင်းတွင် ဤကိစ္စရပ်များအပေါ် သင်၏ သဘောထားနှင့် ချဉ်းကပ်နည်းတို့ကို သင် တဖြည်းဖြည်း ပြောင်းလဲပစ်လိမ့်မည်။ သင်၏ လူ့အသိစိတ် သို့မဟုတ် ခံစားချက်များမှလာသည့် ထိုအတွေးများသည် တဖြည်းဖြည်း အားနည်းသွားလိမ့်မည်။ သင်၏ စိတ်နှလုံးအတွင်းနက်နက်တွင် သင့်ကို ထိုအရာများက ဒုက္ခပေးလိမ့်မည်မဟုတ်တော့ သို့မဟုတ် ချည်နှောင်လိမ့်မည် မဟုတ်တော့ပေ၊ သင့်ဘဝကို ထိန်းချုပ် သို့မဟုတ် လွှမ်းမိုးလိမ့်မည် မဟုတ်တော့၊ သင်၏ တာဝန်ထမ်းဆောင်ခြင်းကို စွက်ဖက်နှောင့်ယှက်လိမ့်မည် မဟုတ်တော့ပေ။ ဥပမာအားဖြင့် သင်သည် မှန်ကန်သည့် အတွေးများနှင့် အမြင်များကို လက်ခံကာ သမ္မာတရား၏ ဤသွင်ပြင်လက္ခဏာကို လက်ခံပြီးဖြစ်လျှင် သင့်မိဘများဆုံးပါးသည့် သတင်းကို ကြားသည့်အခါ သင့်ကို ပြုစုပျိုးထောင်ပေးရာတွင် ၎င်းတို့၏ ကြင်နာမှုကို ဤနှစ်များအတောအတွင်း သင် ပြန်မဆပ်ခဲ့ပုံ၊ ၎င်းတို့ကို သင် အလွန်ဆင်းရဲဒုက္ခခံစေခဲ့ပုံ၊ ၎င်းတို့ကို သင် အနည်းငယ်မျှ အလျော်မပေးခဲ့ပုံ သို့မဟုတ် ကောင်းမွန်သည့်ဘဝကို ၎င်းတို့အား သင် အသက်ရှင်ခွင့်မပေးခဲ့ပုံအကြောင်းကို စဉ်းစားခြင်းမရှိဘဲ ၎င်းတို့အတွက် သင် မျက်ရည်ကျရုံမျှသာ ကျလိမ့်မည် ဖြစ်သည်။ ဤအရာများအတွက် မိမိကိုယ်ကို သင် အပြစ်တင်တော့မည်မဟုတ်၊ ထိုအစား ပုံမှန် လူ့ခံစားချက်များ၏ လိုအပ်ချက်များမှ အရင်းခံနေသည့် ပုံမှန် ဖော်ပြချက်များကို သင် ပြသလိမ့်မည်။ သင်သည် မျက်ရည်များကျကာ၊ ထို့နောက်တွင် ၎င်းတို့အတွက် တမ်းတမှုအနည်းငယ် တွေ့ကြုံခံစားရလိမ့်မည်။ မကြာမီ ဤအရာများက သဘာဝကျကာ ပုံမှန်ဖြစ်လာလိမ့်မည်ဖြစ်ပြီး သင်သည် မိမိကိုယ်ကို ပုံမှန်ဘဝနှင့် သင်၏ တာဝန်များ ထမ်းဆောင်မှုထဲသို့ အလျင်အမြန် နှစ်မြှုပ်ထားလိမ့်မည်။ ဤကိစ္စရပ်အားဖြင့် သင် စိတ်သောကရောက်လိမ့်မည် မဟုတ်။ သို့ရာတွင် ဤသမ္မာတရားများကို သင် လက်မခံလျှင် သင့်မိဘများ ကွယ်လွန်သည့် သတင်းကို သင် ကြားသည့်အခါ မပြီးနိုင်မဆုံးနိုင် သင် ငိုကြွေးမိလိမ့်မည်။ သင်၏ မိဘများအတွက် စိတ်မကောင်း ဖြစ်လိမ့်မည်၊ ၎င်းတို့၏ ဘဝတစ်ခုလုံး သာယာချမ်းမြေ့မှု မရှိခဲ့ကြောင်းနှင့် သင်ကဲ့သို့သော သားသမီးဝတ်မကျေပွန်သည့် သားသမီးတစ်ဦးကို ၎င်းတို့ ပြုစုပျိုးထောင်ခဲ့ကြောင်း စိတ်မကောင်းဖြစ်မိလိမ့်မည်။ ၎င်းတို့ နာမကျန်းဖြစ်သည့်အခါ ၎င်းတို့၏ အိပ်ရာနံဘေးတွင် သင် ဝတ်ကြီးဝတ်ငယ် မလုပ်ကျွေးခဲ့သကဲ့သို့ ၎င်းတို့ သေဆုံးသည့်အခါ ၎င်းတို့၏ အသုဘတွင် သင် အော်ငိုခြင်း သို့မဟုတ် ဝမ်းနည်းကြေကွဲကြောင်းပြသည့် အနေအထားဖြင့် မနေခဲ့ပေ။ သင်သည် ၎င်းတို့ကို တာဝန်ပျက်ကွက်ခဲ့သည်၊ စိတ်ပျက်အောင် လုပ်ခဲ့ပြီး ကောင်းမွန်သည့် ဘဝတစ်ခုကို အသက်ရှင်နေထိုင်ခွင့် မပေးခဲ့ပေ။ သင်သည် အချိန်အတော်ကြာ ဤအပြစ်ရှိသည့်စိတ်ဖြင့် အသက်ရှင်လိမ့်မည်ဖြစ်ပြီး ထိုအကြောင်းကို သင် တွေးသည့်အခါတိုင်းတွင် သင် ငိုကြွေးကာ သင်၏ စိတ်နှလုံးတွင် စူးအောင့်သည့် ဝေဒနာတစ်ခု ခံစားရလိမ့်မည်။ ဆက်စပ်သည့် အခြေအနေများ သို့မဟုတ် လူများ၊ အဖြစ်အပျက်များနှင့် အမှုအရာများကို သင် ကြုံရသည့်အခါတိုင်းတွင် စိတ်ခံစားမှုဆိုင်ရာ တုံ့ပြန်မှုတစ်ခု ရှိလိမ့်မည်။ ဤအပြစ်ရှိသည့်စိတ်က သင့်ဘဝ၏ ကျန်သည့်အချိန်များတွင် သင့်ကို ဖော်ပြုကောင်းပြုနိုင်သည်။ ဤအရာအတွက် အကြောင်းရင်းမှာ အဘယ်နည်း။ သင်သည် သမ္မာတရား သို့မဟုတ် မှန်ကန်သည့် အတွေးများနှင့် အမြင်များကို သင့်ဘဝအဖြစ် မည်သည့်အခါတွင်မျှ လက်မခံခဲ့ခြင်း ဖြစ်သည်။ ထိုအစား သင်၏ အတွေးဟောင်းနှင့် အမြင်ဟောင်းများက သင့်ဘဝကို လွှမ်းမိုးလျက် သင့်အပေါ် ဆက်လက် အုပ်စိုးနေပြီဖြစ်သည်။ ထို့ကြောင့် သင်သည် သင့်မိဘများ ကွယ်လွန်ခြင်းကြောင့် သင့်ဘဝ၏ ကျန်သည့်အချိန်ကို နာကျင်မှုဖြင့် ကုန်ဆုံးရလိမ့်မည်။ ဤအဆက်မပြတ်ဖြစ်သော ဆင်းရဲဒုက္ခခံစားခြင်းသည် အနည်းငယ်သော စိတ်ပင်ပန်းလူပင်ပန်းဖြစ်ခြင်းများစွာထက်ပိုသည့် အကျိုးဆက်များ ရှိလိမ့်မည်။ ထိုအရာက သင်၏ ဘဝ၊ သင်၏ တာဝန်များ ထမ်းဆောင်မှုအပေါ် သင်၏ သဘောထား၊ အသင်းတော်၏ အလုပ်အပေါ် သင်၏ သဘောထား၊ ဘုရားသခင်အပေါ် သင်၏ သဘောထားအပြင် သင့် စိတ်ဝိညာဉ်ကို တို့ထိသည့် လူ သို့မဟုတ် ကိစ္စရပ်တစ်ခုခုအပေါ် သင်၏ သဘောထားကို ထိခိုက်လိမ့်မည်။ သင်သည် သာ၍များသည့် ကိစ္စရပ်များအပေါ် အားငယ်စရာဖြစ်ကာ စိတ်ဓာတ်ကျလာနိုင်သည်၊ မျှော်လင့်ချက်ကုန်ကာ အပျက်သဘောဆောင်လာနိုင်သည်၊ ဘဝတွင် ယုံကြည်ခြင်း ပျောက်ဆုံးနိုင်သည်၊ မည်သည့်အရာမဆိုအတွက် စိတ်ထက်သန်မှုနှင့် လှုံ့ဆော်မှုတို့ ပျောက်ဆုံးနိုင်သည်၊ စသည်တို့ ဖြစ်နိုင်ပေသည်။ နောက်ဆုံးတွင် သက်ရောက်မှုက သင်၏ ရိုးရှင်းသည့် နေ့စဉ်ဘဝအပေါ် သက်ရောက်မှုကိုပင် ကျော်သွားလိမ့်မည်။ သင်၏ တာဝန်များ ထမ်းဆောင်ခြင်းနှင့် ဘဝတွင် သင် လျှောက်သည့်လမ်းကြောင်းတို့အပေါ် သင်၏ သဘောထားကိုလည်း ထိခိုက်လိမ့်မည်။ ဤသည်မှာ အလွန်အန္တရာယ်များပေသည်။ ဤအန္တရာယ်၏ အကျိုးဆက်မှာ ဖန်ဆင်းခံတစ်ဦးအနေဖြင့် သင်၏ တာဝန်များကို သင် ပြည့်ပြည့်ဝဝ မထမ်းဆောင်နိုင်ခြင်း ဖြစ်ကောင်းဖြစ်နိုင်ပြီး သင်၏ တာဝန်များ ထမ်းဆောင်ခြင်းကို တစ်ဝက်တစ်ပျက် သင် ရပ်ပင်ရပ်နိုင်သည်၊ သို့မဟုတ် သင် ထမ်းဆောင်သည့် တာဝန်များအပေါ် အတိုက်အခံလုပ်သည့် စိတ်အခြေအနေနှင့် သဘောထားတစ်ခု ထားရှိကောင်းထားရှိနိုင်ပေသည်။ တိုတိုပြောရလျှင် ဤအခြေအနေမျိုးသည် အချိန်ကြာလာသည်နှင့်အမျှ မလွဲမသွေ ပိုမိုဆိုးဝါးလိမ့်မည်ဖြစ်ပြီး သင်၏ စိတ်အခြေအနေ၊ စိတ်ခံစားမှုများနှင့် စိတ်နေစိတ်ထားတို့ကို ဆိုးဝါးသော ဦးတည်ချက်ဖြင့် ပြောင်းလဲသွားစေလိမ့်မည်။ သင် နားလည်သလော။ (နားလည်ပါသည်။)” (နှုတ်ကပတ်တော်၊ အတွဲ (၆)၊ သမ္မာတရားကို လိုက်စားခြင်းနှင့် စပ်လျဉ်း၍၊ သမ္မာတရားကို လိုက်စားရန်နည်းလမ်း (၁၆)) ဘုရားနှုတ်ကပတ်တော်တွေကို ဖတ်ပြီးတဲ့နောက်မှာ ကျွန်မ နာကျင်မှုတွေ၊ အပြစ်ရှိစိတ်တွေနဲ့ နေထိုင်နေရတာဟာ စာတန်ရဲ့ ရိုးရာအယူအဆတွေကို လက်ခံထားလို့ဆိုတာ နားလည်လိုက်တယ်။ “သားသမီးဝတ်သည် အရာအားလုံးထက် ပိုပြီး ထိန်းသိမ်းရမည့် သူတော်ကောင်းတရား ဖြစ်၏”၊ “မိဘများ အသက်ကြီးလာလျှင် ပြုစုစောင့်ရှောက်ရမည်၊ သူတို့ မသေခင်အထိ စောင့်ရှောက်ပေးရမည်”၊ ပြီးတော့ “သားသမီးဝတ် မကျေပွန်သောသူသည် သားရဲတိရစ္ဆာန်ထက် နိမ့်ကျသည်” ဆိုတာမျိုးတွေပေါ့။ မိဘတွေအပေါ် သားသမီးဝတ်ကျေပွန်တာ၊ သူတို့အသက်ကြီးလာရင် ထောက်ပံ့တာ၊ မသေခင်အထိ စောင့်ရှောက်တာတွေကမှ အသိစိတ်နဲ့ လူ့သဘာဝရှိတဲ့သူရဲ့ လက္ခဏာဖြစ်ပြီး ဒီလိုမလုပ်တဲ့သူဟာ အသိစိတ်ကင်းမဲ့ပြီး လူ့သဘာဝမရှိသူလို့ ကျွန်မ ယုံကြည်ထားတာလေ။ ဒါကြောင့် ကျွန်မစိတ်ထဲမှာ အပြစ်ရှိစိတ်တွေ ပြည့်နေပြီး ကျွန်မက ကိုယ့်ကိုယ်ကိုယ် အပြစ်တင်ပြီး လိပ်ပြာမလုံခဲ့ဘူး။ မိဘနှစ်ပါးစလုံး ဆုံးပြီလို့ သိရတဲ့အချိန်မှာ ကျွန်မကို ပြုစုပျိုးထောင်ဖို့ သူတို့ ဘယ်လောက်ခက်ခဲခဲ့မလဲ၊ ကျွန်မအတွက် ဘယ်လောက် ပေးဆပ်ခဲ့မလဲဆိုတာ တွေးမိတယ်။ ဒါပေမဲ့ သူတို့အသက်ကြီးတဲ့အချိန်မှာ ကျွန်မ သက်သောင့်သက်သာ မထားပေးနိုင်ခဲ့သလို သူတို့နေမကောင်းတုန်းလည်း မပြုစုနိုင်ခဲ့ဘူး၊ မဆုံးခင် နောက်ဆုံးအကြိမ်တောင် မတွေ့လိုက်ရဘူး။ ကျွန်မက သားသမီးဝတ်မကျေဘူး၊ သားသမီးတစ်ယောက်ရဲ့ တာဝန်ကို မထမ်းဆောင်နိုင်ခဲ့ဘူး၊ ဒီလိုဖြစ်ရတဲ့အတွက် တခြားသူတွေရဲ့ အပြစ်တင်တာ၊ ပစ်ပယ်တာ ခံရမယ်လို့ ခံစားမိနေပြီး ကိုယ့်ကိုယ်ကိုယ် ခွင့်မလွှတ်နိုင်ခဲ့ဘူး။ “သားသမီးဝတ်သည် အရာအားလုံးထက် ပိုပြီး ထိန်းသိမ်းရမည့် သူတော်ကောင်းတရား ဖြစ်၏”၊ “မိဘများ အသက်ကြီးလာလျှင် ပြုစုစောင့်ရှောက်ရမည်၊ သူတို့ မသေခင်အထိ စောင့်ရှောက်ပေးရမည်” ဆိုတာနဲ့ “သားသမီးဝတ် မကျေပွန်သောသူသည် သားရဲတိရစ္ဆာန်ထက် နိမ့်ကျသည်” ဆိုတဲ့ အယူအဆတွေကို အပြုသဘောဆောင်တဲ့အရာတွေလို့ ကျွန်မ မှတ်ယူထားခဲ့တာ၊ ဘုရားနှုတ်ကပတ်တော်တွေနဲ့အညီ အမှုအရာတွေကို မရှုမြင်ခဲ့ဘူး။ တကယ်တော့ လူတစ်ယောက်မှာ အသိစိတ်နဲ့ လူ့သဘာဝ ရှိမရှိဆိုတာကို ဘုရားသခင်က အဲဒီလူဟာ ဖန်ဆင်းခံတစ်ယောက်ရဲ့ တာဝန်ကို ကောင်းကောင်း ဖြည့်ဆည်းပြီး ကိုယ်တော့်ကို ကျေနပ်စေခြင်း ရှိမရှိအပေါ် မူတည်ပြီး ဆုံးဖြတ်တာပါ။ လူတစ်ယောက်က ဘုရားသခင်အတွက် အသုံးခံဖို့နဲ့ ဖန်ဆင်းခံတစ်ယောက်ရဲ့ တာဝန်ကို ကောင်းကောင်း ဖြည့်ဆည်းဖို့ အရာအားလုံးကို စွန့်လွှတ်နိုင်ရင် အဲဒီလိုလူမျိုးဟာ ဘုရားသခင်အပေါ် သစ္စာစောင့်သိပြီး အရမ်းကောင်းမွန်တဲ့ အသိစိတ်နဲ့ လူ့သဘာဝကို ပိုင်ဆိုင်တာပါပဲ။ ပြောင်းပြန်အနေနဲ့ လူတစ်ယောက်က သားသမီးဝတ်ကျေပွန်ဖို့အတွက် ကိုယ့်တာဝန်ကို စွန့်လွှတ်လိုက်ရင် သူက မိဘတွေကို အရမ်းဂရုစိုက်ပြီး လူတိုင်းက သူ့ကို သားသမီးလိမ္မာလို့ ချီးကျူးရင်တောင် အဲဒီလိုလူမျိုးဟာ ဇာတိပကတိ ခံစားချက်တွေအတွက် အသက်ရှင်နေတာဖြစ်ပြီး တစ်ကိုယ်ကောင်းဆန်ပြီး စက်ဆုပ်ဖွယ်ကောင်းသူ၊ လူ့သဘာဝကင်းမဲ့သူပါပဲ။ သခင်ဘုရားရဲ့ ဧဝံဂေလိတရားဟောဖို့ မိသားစုနဲ့ အလုပ်အကိုင်ကို စွန့်လွှတ်ခဲ့ကြတဲ့ ခေတ်အဆက်ဆက်က သန့်ရှင်းသူတွေကို ကျွန်မ တွေးမိတယ်။ လူတွေကို ဘုရားသခင်ရှေ့မှောက် ခေါ်ဆောင်ဖို့နဲ့ ဘုရားသခင်ရဲ့ ကယ်တင်ခြင်း ရစေဖို့အတွက် သူတို့ဟာ ဇာတိမြေနဲ့ မိသားစုကို စွန့်ခွာခဲ့ကြတယ်။ လူတွေရဲ့အမြင်မှာတော့ မိသားစုကို ဂရုမစိုက်၊ မိဘအပေါ် သားသမီးဝတ်မကျေပွန်လို့ သူတို့ကို သံယောဇဉ်မရှိဘူးလို့ ထင်ကြမှာပဲ။ ဒါပေမဲ့ ဘုရားသခင်ရဲ့အမြင်မှာတော့ သူတို့ဟာ ဖန်ဆင်းခံတစ်ယောက်ရဲ့ တာဝန်ကို ကောင်းကောင်း ဖြည့်ဆည်းခဲ့ကြပြီး အသိစိတ်နဲ့ လူ့သဘာဝကို ပိုင်ဆိုင်ကြတယ်။ သူတို့ရဲ့လုပ်ရပ်တွေကို ဘုရားသခင်က အမှတ်ရတော်မူတယ်။ ကျွန်မက ဘုရားသခင်ကို ယုံကြည်တဲ့ မှန်ကန်တဲ့လမ်းကြောင်းကို လျှောက်လှမ်းနေတာ၊ တရုတ်ကွန်မြူနစ်ပါတီရဲ့ ညှဉ်းပန်းနှိပ်စက်တာကို ခံရလို့ အိမ်မပြန်နိုင်တာ။ မိဘတွေကို ကျွန်မ မပြုစုနိုင်တာက အခြေအနေတွေကြောင့်ပါ၊ ကျွန်မက သားသမီးဝတ်မကျေတာ၊ အသိစိတ်မရှိတာ မဟုတ်ပါဘူး။ ကျွန်မမိသားစုက ကျွန်မကို ဘယ်လိုပဲမြင်မြင်၊ ဘာသာတရားမရှိသူတွေက ဘယ်လိုပဲ ဆဲဆိုကြပါစေ၊ ကျွန်မလျှောက်နေတဲ့လမ်းက မမှားပါဘူး။ တခြားသူတွေ ကျွန်မကို ဘယ်လိုမြင်လဲဆိုတာ အရေးမကြီးပါဘူး၊ အရေးကြီးဆုံးက ဘုရားသခင်ရဲ့ အသိအမှတ်ပြုခြင်းကို ကျွန်မ ရနိုင်မလားဆိုတာပါပဲ။ ဒါက အရေးကြီးဆုံးပါ။ ကျွန်မဟာ မိဘတွေ ဆုံးပါးသွားတာကြောင့် အကြွေးတင်နေသလို ခံစားချက်တွေ၊ အပြစ်ရှိစိတ်တွေနဲ့ နေထိုင်ခဲ့ပြီး ဘုရားသခင်အပေါ် ညည်းညူမှုတွေ၊ ပုန်ကန်မှုတွေ ထားရှိခဲ့သလို ကိုယ့်တာဝန်မှာလည်း သစ္စာမစောင့်သိခဲ့ဘူး။ ကျွန်မမှာ လူ့သဘာဝနဲ့ အသိစိတ် ဆိုတာ ဘယ်လိုလုပ် ရှိတော့မလဲ။ ဘုရားသခင်က ကျွန်မကို အသက်ပေးခဲ့တယ်၊ ကြည့်ရှုစောင့်ရှောက်ပြီး ကာကွယ်ပေးခဲ့တယ်၊ ကျွန်မ လိုအပ်တာမှန်သမျှ ထောက်ပံ့ပေးခဲ့တယ်၊ ဒါတောင်မှ ကျွန်မက ဘုရားသခင်ကို ညည်းညူနေတုန်းပဲ။ ကျွန်မ တကယ်ကို အမှားအမှန် မခွဲခြားနိုင်ဘဲ ဆင်ခြင်တုံတရားမဲ့နေတာပဲ။ ဒါတွေကို သဘောပေါက်လိုက်တော့ ဘုရားသခင်ဆီ ကျွန်မ ဆုတောင်းခဲ့တယ်၊ “ဘုရားသခင်၊ သမီးမိဘတွေ ဆုံးပါးသွားလို့ဖြစ်တဲ့ နာကျင်မှုတွေထဲမှာ သမီး မနေချင်တော့ပါဘူး၊ ကိုယ်တော့်ဆီမှာ နောင်တရချင်ပါတယ်” ပေါ့။

နောက်ပိုင်းမှာ ဘုရားနှုတ်ကပတ်တော်တစ်ပိုဒ်ကို ကျွန်မ ဖတ်တယ်။ “သင့်မိဘများက သင့်အားမွေးဖွားပေးသည့်အကြောင်းကို ကြည့်ကြစို့။ သင့်အား မွေးဖွားပေးရန် ၎င်းတို့အတွက် ရွေးချယ်ခဲ့သောသူမှာ မည်သူနည်း။ သင်ဖြစ်သလော၊ သို့မဟုတ် သင့်မိဘများဖြစ်သလော။ သင်သည် ဤအရာကို ဘုရားသခင်၏ ရှုထောင့်မှ ကြည့်လျှင် ဤသည်မှာ လူသားများ ရွေးချယ်ရန်အတွက် မဟုတ်ပေ။ သင်၏ မိဘများက သင့်ကို မွေးဖွားပေးရန် သင် ရွေးချယ်ခဲ့ခြင်း မဟုတ်သည့်အပြင် ၎င်းတို့လည်း ရွေးချယ်ခဲ့ခြင်း မဟုတ်ပေ။ ဤကိစ္စရပ်၏ အရင်းခံကို ကြည့်လျှင် ဤသည်မှာ ဘုရားသခင်က အမိန့်ဖြင့် ပြဋ္ဌာန်းတော်မူခဲ့ခြင်း ဖြစ်သည်။ ဤကိစ္စရပ်သည် လူတို့ နားလည်ရန် လွယ်ကူသောကြောင့် ငါတို့သည် ဤအကြောင်းအရာကို ယခုလောလောဆယ် ဘေးဖယ်ထားကြမည်။ သင်၏ ရှုထောင့်မှကြည့်လျှင် သင်သည် ဤကိစ္စတွင် မည်သည့် ရွေးချယ်ပိုင်ခွင့်မျှ မရှိဘဲ၊ မိမိ၏ သဘောဆန္ဒမပါဝင်ဘဲ သင်၏မိဘများမှ မွေးဖွားလာခဲ့ခြင်း ဖြစ်သည်။ သင်၏ မိဘများ ရှုထောင့်မှကြည့်လျှင် ယင်းမှာ ကလေးများ ယူပြီး မွေးမြူရန်မှာ ၎င်းတို့၏ ဆန္ဒအလျောက် လိုလားမှု ဖြစ်ခဲ့သည်။ တစ်နည်းအားဖြင့်ဆိုသော် ဘုရားသခင်၏ အမိန့်ဖြင့် ပြဋ္ဌာန်းခြင်းကို ဘေးဖယ်ထားလျှင်၊ ကလေးများ ယူပြီး မွေးမြူခြင်း ကိစ္စနှင့်ပတ်သက်လာလျှင် သင်၏ မိဘများသည်သာ အာဏာကုန် ရှိခဲ့လေသည်။ ၎င်းတို့သည် သင့်ကို မွေးဖွားရန် ရွေးချယ်ခဲ့ကြသည်။ သင်သည် မိမိ၏ သဘောဆန္ဒမပါဝင်ဘဲ ၎င်းတို့ထံမှ မွေးဖွားလာခဲ့ခြင်း ဖြစ်သည်။ သင်သည် ဤကိစ္စတွင် မည်သည့် ရွေးချယ်ပိုင်ခွင့်မျှ မရှိခဲ့ပေ။ သို့ဖြစ်၍ သင်၏ မိဘများတွင် အာဏာကုန် ရှိခဲ့သောကြောင့်လည်းကောင်း၊ ၎င်းတို့က သင့်ကို မွေးဖွားခဲ့သောကြောင့်လည်းကောင်း၊ သင့်ကို အရွယ်ရောက်သူတစ်ဦးအဖြစ် ကြီးပြင်းလာစေရန် ၎င်းတို့တွင် ဝတ္တရားနှင့် တာဝန်ရှိသည်။ သင့်အား ပညာရေးထောက်ပံ့ပေးခြင်းဖြစ်စေ၊ အစားအသောက်နှင့် အဝတ်အထည်များ ထောက်ပံ့ပေးခြင်းဖြစ်စေ ဤသည်မှာ ၎င်းတို့၏ တာဝန်နှင့် ဝတ္တရားဖြစ်ပြီး ၎င်းတို့ လုပ်ဆောင်သင့်သည့်အရာ ဖြစ်သည်။ ၎င်းတို့က သင့်ကို ပြုစုပျိုးထောင်နေသည့် ကာလအတွင်း သင်သည် မိမိ၏ သဘောဆန္ဒမပါဝင်ဘဲ အစဉ်သဖြင့် ရှိနေခဲ့ပြီး သင်သည် ရွေးချယ်ပိုင်ခွင့် မရှိခဲ့ပေ၊ သင်သည် ၎င်းတို့၏ ပြုစုပျိုးထောင်ခြင်းကို ခံရမည်သာ ဖြစ်သည်။ သင်သည် ငယ်ရွယ်သောကြောင့် မိမိကိုယ်ကို ပြုစုစောင့်ရှောက်နိုင်စွမ်း မရှိခဲ့ဘဲ၊ မိမိ၏ သဘောဆန္ဒမပါဝင်ဘဲ သင်၏ မိဘများက ပြုစုပျိုးထောင်ပေးခြင်းကို ခံရသည်မှတစ်ပါး အခြားရွေးချယ်စရာ မရှိခဲ့ပေ။ သင်၏ မိဘများက သင့်ကို မည်သို့ပင် ပြုစုပျိုးထောင်ခဲ့သည်ဖြစ်စေ ယင်းမှာ သင့်အပေါ်တွင် မူမတည်ခဲ့ပေ။ ၎င်းတို့က သင့်အား ကောင်းမွန်သော အစားအသောက်များ ပေးခဲ့လျှင် သင်သည် ကောင်းမွန်သော အစားအသောက်များ ရရှိခဲ့သည်။ သင့်မိဘများက ဖွဲကြမ်းများ၊ အရိုင်းပင်များကို အမှီပြုပြီး သင် အသက်ရှင်အောင် စားသောက်ရသည့် ရှင်သန်နေထိုင်ရာပတ်ဝန်းကျင်ကို သင့်အားပေးလျှင် သင်က ဖွဲကြမ်းနှင့် အရိုင်းပင်များကို အမှီပြုပြီး ရှင်သန်ရသည်။ မည်သို့ပင်ဖြစ်စေ သင်သည် ပျိုးထောင်ခြင်းခံရသောအချိန်တွင် ပြုသမျှနုနေရပြီး သင့်မိဘများက ၎င်းတို့၏ တာဝန်ကို ဖြည့်ဆည်းသည်။ သင့်မိဘများက ပန်းတစ်ပွင့်ကို ဂရုစိုက်ခြင်းနှင့် တူညီသည်။ ၎င်းတို့သည် ပန်းတစ်ပွင့်ကို ဂရုစိုက်လိုသောကြောင့် ၎င်းတို့က ထိုပန်းကို မြေဩဇာကျွေးသင့်သည်။ ရေလောင်းသင့်သည်။ နေရောင်ကို အသေအချာရရှိစေရန် လုပ်ဆောင်သင့်သည်။ ထို့ကြောင့် လူတို့နှင့်ပတ်သက်လျှင် သင့်မိဘများက သင့်အား စေ့စပ်စွာ ကြည့်ရှုစောင့်ရှောက်သည်ဖြစ်စေ၊ သင့်အား အလွန်ပင် ဂရုစိုက်သည်ဖြစ်စေ၊ မည်သို့ပင်ဖြစ်စေ ၎င်းတို့သည် ၎င်းတို့၏ တာဝန်နှင့် ဝတ္တရားကို ဖြည့်ဆည်းနေခြင်းသာ ဖြစ်သည်။ ၎င်းတို့က သင့်အား ပျိုးထောင်ပေးသည့် အကြောင်းရင်းက မည်သို့ဖြစ်စေ ၎င်းတို့၏ တာဝန်သာဖြစ်သည်။ ၎င်းတို့က သင့်အားမွေးဖွားခဲ့သောကြောင့် သင့်အတွက် တာဝန်ယူသင့်သည်။ ဤအရာကို အခြေခံကြည့်လျှင် သင့်မိဘများက သင့်အတွက် လုပ်ဆောင်ပေးသောအရာရာတိုင်းကို ကြင်နာခြင်းဟု သတ်မှတ်နိုင်သလော။ မသတ်မှတ်နိုင်သည် မဟုတ်လော။ (ဟုတ်ပါသည်။) သင့်မိဘများက သင့်အပေါ် ၎င်းတို့၏တာဝန်အား ဖြည့်ဆည်းခြင်းသည် ကြင်နာမှုအဖြစ် အကျုံးမဝင်ပေ။ ထို့ကြောင့် ၎င်းတို့က ပန်းပွင့်၊ သို့မဟုတ် အပင်တစ်ပင်အပေါ် ၎င်းတို့၏ တာဝန်ကို ဖြည့်ဆည်းပြီး ရေလောင်းကာ မြေဩဇာကျွေးလျှင် ကြင်နာခြင်းအဖြစ် အကျုံးဝင်သလော။ (အကျုံးမဝင်ပါ။) ယင်းသည် ကြင်နာခြင်းနှင့် ပို၍ပင် အလှမ်းဝေးသည်။ ပန်းများနှင့် အပင်များသည် အပြင်ဘက်တွင် ပို၍ ကောင်းမွန်စွာ ကြီးထွားကြသည်၊ ၎င်းတို့ကို မြေကြီးထဲတွင် စိုက်ပျိုးပြီး လေ၊ နေနှင့် မိုးရေတို့ ရရှိပါက ၎င်းတို့သည် ပို၍ပင် ရှင်သန်ကြီးထွားကြသည်။ ၎င်းတို့သည် အပြင်ဘက်တွင် ကြီးထွားသည့်အပြင် အိမ်တွင်းရှိ ပန်းအိုးတစ်လုံးထဲတွင် စိုက်ပျိုးသည့်အခါ ကောင်းစွာ မကြီးထွားကြ သို့မဟုတ် မဖြစ်ထွန်းကြပေ။ လူတစ်ဦးသည် မည်သို့သော မိသားစုမျိုးတွင် မွေးဖွားလာသည်ဖြစ်စေ ယင်းမှာ ဘုရားသခင်က အမိန့်ဖြင့် ပြဋ္ဌာန်းတော်မူခြင်း ဖြစ်သည်။ သင်သည် အသက်ကို ပိုင်ဆိုင်သောသူတစ်ဦးဖြစ်ပြီး ဘုရားသခင်သည် အသက်တိုင်းအတွက် တာဝန်ယူကာ လူတို့အား အသက်ရှင်သန်နိုင်စေပြီး ဖန်ဆင်းခံအားလုံး လိုက်နာသည့် နိယာမတရားကို လိုက်လျှောက်စေသည်။ လူတစ်ဦးအနေဖြင့် သင်သည် သင်၏ မိဘများက သင့်ကို ပြုစုပျိုးထောင်ခဲ့သည့် ပတ်ဝန်းကျင်တွင် နေထိုင်ခဲ့ရုံသာဖြစ်ပြီး သို့ဖြစ်၍ သင်သည် ထိုပတ်ဝန်းကျင်တွင် ကြီးပြင်းလာခဲ့ရခြင်း ဖြစ်သည်။ သင်သည် ထိုပတ်ဝန်းကျင်တွင် မွေးဖွားခဲ့ရခြင်းမှာ ဘုရားသခင်၏ အမိန့်ဖြင့် ပြဋ္ဌာန်းခြင်းကြောင့် ဖြစ်သည်။ သင်သည် သင်၏ မိဘများ၏ ပြုစုပျိုးထောင်မှုဖြင့် အရွယ်ရောက်လာခဲ့ရခြင်းမှာလည်း ဘုရားသခင်၏ အမိန့်ဖြင့် ပြဋ္ဌာန်းခြင်းကြောင့်ပင် ဖြစ်သည်။ မည်သို့ပင်ဖြစ်စေ သင့်ကို ပြုစုပျိုးထောင်ခြင်းအားဖြင့် သင်၏ မိဘများသည် တာဝန်နှင့် ဝတ္တရားတစ်ခုကို ဖြည့်ဆည်းနေခြင်း ဖြစ်သည်။ သင့်ကို အရွယ်ရောက်သူတစ်ဦးအဖြစ် ပြုစုပျိုးထောင်ခြင်းသည် ၎င်းတို့၏ ဝတ္တရားနှင့် တာဝန်ဖြစ်ပြီး ဤအရာကို ကျေးဇူးတရားဟု ခေါ်ဆို၍မရနိုင်ပေ။ ယင်းကို ကျေးဇူးတရားဟု ခေါ်ဆို၍မရနိုင်သောကြောင့် ဤသည်မှာ သင် ပျော်မွေ့ခံစားသင့်သည့် အရာတစ်ခုဖြစ်သည်ဟု ဆိုနိုင်သလော။ (ဆိုနိုင်ပါသည်။) ဤသည်မှာ သင်ခံစားသင့်သော အခွင့်အရေးတစ်မျိုးဖြစ်သည်။ သင်သည် သင့်မိဘများ၏ ပျိုးထောင်ခြင်းကို ခံရသင့်သည်။ အဘယ်ကြောင့်ဆိုသော် လူကြီးဘဝသို့ သင်မရောက်ခင်တွင် သင်ပါဝင်သော အခန်းကဏ္ဍသည် လူလားမြောက်အောင် ကျွေးမွေးသုတ်သင်ခြင်းခံရသော သားသမီးတစ်ယောက်၏ အခန်းကဏ္ဍ ဖြစ်သောကြောင့် ဖြစ်သည်။ ထို့ကြောင့် သင့်မိဘများသည် သင့်အပေါ် တာဝန်တစ်မျိုးကို ဖြည့်ဆည်းနေခြင်းသာဖြစ်ပြီး သင်က လက်ခံရရှိနေခြင်းသာ ဖြစ်သည်။ သို့သော် သင်သည် အသေအချာပင် ၎င်းတို့ထံမှ ကျေးဇူး၊ သို့မဟုတ် ကြင်နာမှုကို လက်ခံရရှိနေခြင်းမဟုတ်ပေ။ မည်သည့်သက်ရှိသတ္တဝါမဆိုအတွက် သားသမီးများအား မွေးဖွားခြင်း၊ ကြည့်ရှုစောင့်ရှောက်ခြင်း၊ မျိုးပွားခြင်း၊ နောက်မျိုးဆက်ကို ပျိုးထောင်ခြင်းတို့သည် တာဝန်အမျိုးအစားတစ်ခုဖြစ်သည်။ ဥပမာ ငှက်၊ နွား၊ သိုး၊ နှင့် ကျားတို့သည်ပင် မျိုးပွားပြီးနောက်တွင် ၎င်းတို့၏ သားသမီးများကို ကြည့်ရှုစောင့်ရှောက်ရသည်။ မိမိတို့၏ သားသမီးကို ပျိုးထောင်မပေးသော သက်ရှိသတ္တဝါမရှိပေ။ ခြွင်းချက်အချို့ရှိဖို့ ဖြစ်နိုင်သည်။ သို့သော် များစွာမရှိပေ။ ဤသည်မှာ သက်ရှိသတ္တဝါများ၏ ဖြစ်တည်မှုတွင် သဘာဝဖြစ်ရပ်တစ်ခု ဖြစ်သည်။ ယင်းသည် သက်ရှိသတ္တဝါများ၏ ပင်ကိုဗီဇစိတ် ဖြစ်သည်။ ယင်းကို ကြင်နာခြင်းအဖြစ် မမှတ်ယူနိုင်ပေ။ ၎င်းတို့သည် တိရစ္ဆာန်များအတွက်၊ လူသားမျိုးနွယ်အတွက် ဖန်ဆင်းရှင်က ပြင်ဆင်ပေးသော ဥပဒေအား လိုက်နာခြင်းသာ ဖြစ်သည်။ ထို့ကြောင့် သင့်မိဘများက သင့်အား ပျိုးထောင်ခြင်းသည် ကြင်နာခြင်းအမျိုးအစားတစ်ခု မဟုတ်ပေ။ ဤအရာကို အခြေခံလျှင် သင့်မိဘများသည် သင်၏ ကြွေးရှင်များမဟုတ်ဟု ဆိုနိုင်သည်။ ၎င်းတို့သည် သင့်အပေါ် ၎င်းတို့၏ တာဝန်ကို ဖြည့်ဆည်းနေခြင်းဖြစ်သည်။ ၎င်းတို့က သင့်အပေါ် မည်မျှအားထုတ်ပြီး ငွေကို သုံးစွဲပါစေ ၎င်းတို့က သင့်အား နစ်နာကြေးပေးရန် မတောင်းဆိုသင့်ပေ။ အဘယ်ကြောင့်ဆိုသော် ဤသည်မှာ မိဘများအနေဖြင့် ၎င်းတို့၏ တာဝန်ဖြစ်သောကြောင့် ဖြစ်သည်။ ယင်းသည် တာဝန်နှင့် ဝတ္တရားတစ်ခုဖြစ်သောကြောင့် အခမဲ့ဖြစ်သင့်သည်။ နစ်နာကြေးပေးရန် မတောင်းဆိုသင့်ပေ။” (နှုတ်ကပတ်တော်၊ အတွဲ (၆)၊ သမ္မာတရားကို လိုက်စားခြင်းနှင့် စပ်လျဉ်း၍၊ သမ္မာတရားကို လိုက်စားရန်နည်းလမ်း (၁၇)) ဘုရားနှုတ်ကပတ်တော်ကို ဖတ်ပြီးသွားတော့ သူတို့ ကျွန်မကို မွေးဖွားပြီးနောက် ပြုစုပျိုးထောင်တာက သူတို့ရဲ့ တာဝန်နဲ့ ဝတ္တရားသာဖြစ်ပြီး ဒါကိုအကြင်နာတရားလို့ ယူဆလို့မရဘူးဆိုတာ ကျွန်မ သဘောပေါက်သွားတယ်။ ကျွန်မက သမ္မာတရားကို နားမလည်ခဲ့ဘဲ မိဘတွေရဲ့ ဂရုစိုက်မှုနဲ့ ပြုစုပျိုးထောင်မှုကို အကြင်နာတရားလို့ သဘောထားခဲ့တာ၊ သူတို့က ငါ့အတွက် အများကြီး ပေးဆပ်ခဲ့ပြီး ငါ့အပေါ် ကြင်နာတယ်၊ ဒါကြောင့် သူတို့အကြင်နာတရားကို ပြန်သင့်တယ်လို့ ထင်ခဲ့တာလေ။ မိဘတွေ နေမကောင်းတုန်း ကျွန်မ ပြန်မပြုစုနိုင်ခဲ့ဘူး၊ သူတို့ဆုံးတော့လည်း နောက်ဆုံးအကြိမ်တောင် မတွေ့လိုက်ရဘူး။ မိဘတွေအပေါ် ကျွန်မ အများကြီး အကြွေးတင်နေသလို ခံစားခဲ့ရတယ်။ ဒါပေမဲ့ ဘုရားနှုတ်ကပတ်တော်တွေကို ဖတ်ပြီးတဲ့နောက်မှာ သားသမီးတွေကို အရွယ်ရောက်တဲ့အထိ ပြုစုပျိုးထောင်တာက မိဘတွေ လုပ်ရမယ့်အလုပ်ဆိုတာ နားလည်လိုက်တယ်။ ဒါက သူတို့တာဝန်လေ။ ပန်းပင်စိုက်တဲ့သူတစ်ယောက်က ရေလောင်းပေါင်းသင်ပေးဖို့ တာဝန်ရှိသလိုပေါ့၊ ဒါကို အကြင်နာတရားလို့ မသတ်မှတ်ဘူးလေ။ မိဘတွေရဲ့ ကောင်းမွန်မှုနဲ့ ကျွန်မအတွက် သူတို့လုပ်ပေးခဲ့သမျှ အရာအားလုံးက ဘုရားသခင်ရဲ့ အချုပ်အခြာအာဏာနဲ့ စီစဉ်မှုကနေ မြစ်ဖျားခံတာဖြစ်ပြီး ဒါကို ဘုရားသခင်ဆီက ခံယူသင့်တယ်။ ကျွန်မ မိဘတွေအပေါ် ဘာမှ အကြွေးမတင်ပါဘူး၊ ဘာကိုမှ ပြန်ဆပ်ဖို့၊ လျော်ကြေးပေးဖို့ မလိုပါဘူး။ ဒါကို နားလည်ပြီးတဲ့နောက်မှာ ကျွန်မရင်ထဲက နာကျင်မှုတွေ အတော်လေး သက်သာသွားတယ်။

မိဘတွေကို ဘယ်လိုသဘောထားရမလဲဆိုတာနဲ့ပတ်သက်ပြီး ဘုရားနှုတ်ကပတ်တော်တွေထဲမှာ လမ်းကြောင်းတစ်ခု ကျွန်မ တွေ့ခဲ့တယ်။ ဒီဘုရားနှုတ်ကပတ်တော်တွေကို ကျွန်မ ဖတ်ခဲ့ပါတယ်။ “သင့်မိဘများက သင်၏ ကြွေးရှင်များမဟုတ်။ ဆိုလိုသည်မှာ ၎င်းတို့က အချိန်များစွာ အကုန်ခံပြီး သင့်အား ပျိုးထောင်ရုံသက်သက်ဖြင့် သင်သည် ၎င်းတို့အား မည်သို့ ပြန်လည်ပေးဆပ်ရမည်ကို အစဉ် တွေးတောမနေသင့်ပေ။ သင်သည် ၎င်းတို့အား ကျေးဇူးမဆပ်နိုင်ပါက ၎င်းတို့အား ကျေးဇူးဆပ်ရန် အခွင့်အရေး သို့မဟုတ် အခြေအနေများ သင့်တွင် မရှိပါက သင်သည် အစဉ်သဖြင့် ဝမ်းနည်းပြီး အပြစ်ရှိသလို ခံစားရလိမ့်မည်ဖြစ်ပြီး တစ်စုံတစ်ဦးကို ၎င်းတို့၏ မိဘများနှင့်အတူရှိနေကာ ၎င်းတို့ကို ပြုစုစောင့်ရှောက်ပြီး ၎င်းတို့အပေါ် သားသမီးဝတ္တရားကျေပွန်အောင် ပြုနေသည်ကို မြင်သည့်အခါတိုင်း သင် ဝမ်းနည်းသည်ဟု ခံစားရမည့်အထိပင် ဖြစ်သည်။ ဘုရားသခင်က သင်၏မိဘများ သင့်ကို ပြုစုပျိုးထောင်ပေးရန် အမိန့်ဖြင့် ပြဋ္ဌာန်းတော်မူခဲ့သော်လည်း၊ သင်၏ဘဝကို ၎င်းတို့အား ကျေးဇူးဆပ်ခြင်းဖြင့် ကုန်ဆုံးစေရန်အတွက်မူ မဟုတ်ပေ။ ဤဘဝတွင် သင် ဖြည့်ဆည်းရမည့် တာဝန်များနှင့် ဝတ္တရားများ၊ သင် လျှောက်လှမ်းရမည့် လမ်းကြောင်းတစ်ခု သင့်တွင် ရှိသည်၊ သင်သည် ကိုယ့်ဘဝနှင့်ကိုယ် ရှိသည်။ သင်၏ ဘဝတွင် သင်၏မိဘများအပေါ် သားသမီးဝတ္တရားကျေပွန်အောင် ပြုခြင်းနှင့် ၎င်းတို့၏ ကျေးဇူးတရားကို ပြန်လည်ပေးဆပ်ခြင်းထဲသို့ သင်၏ စွမ်းအင်အားလုံးကို မထည့်သွင်းသင့်ပေ။ သင်၏ မိဘများအပေါ် သားသမီးဝတ္တရား ကျေပွန်အောင် ပြုခြင်းသည် သင်၏ဘဝတွင် သင့်နှင့်အတူ ပါရှိသည့်အရာတစ်ခုမျှသာ ဖြစ်သည်။ ယင်းမှာ ချစ်ခင်တွယ်တာသော လူ့ဆက်ဆံရေးများတွင် ရှောင်လွှဲ၍မရသော အရာတစ်ခု ဖြစ်သည်။ သို့သော် သင်နှင့် သင်၏ မိဘများသည် မည်သို့သော ဆက်နွှယ်မှုမျိုးရှိရန် ကံကြမ္မာအရ သတ်မှတ်ထားသည်နှင့်ပတ်သက်၍၊ သင်တို့ အတူတကွ မည်မျှကြာအောင် နေထိုင်နိုင်မည်ဟူသည်နှင့်ပတ်သက်၍မူ ဤသည်မှာ ဘုရားသခင်၏ စီစဉ်ညွှန်ကြားခြင်းများနှင့် အစီအစဉ်များအပေါ်တွင် မူတည်သည်။ ဘုရားသခင်က သင်နှင့် သင်၏ မိဘများသည် မတူညီသော နေရာများတွင် ရှိနေကြမည်ဖြစ်ကြောင်း၊ သင်သည် ၎င်းတို့နှင့် အလွန်အလှမ်းဝေးနေပြီး အတူတကွ နေထိုင်နိုင်မည် မဟုတ်ကြောင်း စီစဉ်ညွှန်ကြားပြီး စီစဉ်ထားပါက ဤတာဝန်ကို ဖြည့်ဆည်းခြင်းသည် သင့်အတွက် တမ်းတခြင်းတစ်မျိုးမျှသာ ဖြစ်သည်။ ဘုရားသခင်က သင်၏ နေထိုင်ရာသည် သင်၏ မိဘများနှင့် အလွန်နီးကပ်ရန်နှင့် သင်သည် ၎င်းတို့၏ ဘေးတွင် နေနိုင်မည်ဖြစ်ကြောင်း စီစဉ်ထားပါက သင်၏ မိဘများအတွက် တာဝန်အချို့ကို ဖြည့်ဆည်းခြင်းနှင့် ၎င်းတို့အား သားသမီးဝတ္တရား အနည်းငယ်ပြခြင်းတို့သည် သင် လုပ်ဆောင်သင့်သည့်အရာများ ဖြစ်သည်၊ ဤအရာနှင့်ပတ်သက်၍ ဝေဖန်ပြစ်တင်စရာ တစ်ခုမျှ မရှိပေ။ သို့သော် သင်သည် သင့်မိဘများနှင့် မတူညီသည့်နေရာ၌ ရှိနေလျှင်၊ သင်သည် ၎င်းတို့အပေါ် သားသမီးဝတ်ကျေပွန်ရန် အခွင့်အလမ်း၊ သို့မဟုတ် သင့်တော်သော အခြေအနေမရှိလျှင် ဤအရာကို ရှက်စရာကောင်းသောအရာအဖြစ် မှတ်ယူရန် မလိုအပ်ပေ။ သင်သည် သင်၏ မိဘများအပေါ် သားသမီးဝတ် မကျေပွန်နိုင်သောကြောင့် ၎င်းတို့ကို ရင်ဆိုင်ရန် မရှက်ရွံ့သင့်ပေ။ သင့်အခြေအနေများက ခွင့်မပြုခြင်းသာ ဖြစ်သည်။ သင်သည် သားသမီးတစ်ယောက်အနေဖြင့် သင့်မိဘများက သင်၏ ကြွေးရှင်များမဟုတ်သည်ကို နားလည်သင့်သည်။ သင်သည် သင်၏ မိဘများ၏ ကျေးဇူးတရားကို ပြန်လည်ပေးဆပ်ရန်သာ အလေးထားပါက ဤသည်မှာ သင် လုပ်ဆောင်သင့်သည့် တာဝန်များစွာကို အတားအဆီးဖြစ်စေလိမ့်မည်။ သင်၏ ဘဝတွင် သင် လုပ်ဆောင်ရမည့်အရာများစွာ ရှိပြီး သင် လုပ်ဆောင်သင့်သည့် ဤတာဝန်များသည် ဖန်ဆင်းခံတစ်ဦး လုပ်ဆောင်သင့်သည့်အရာများဖြစ်ကာ ဖန်ဆင်းရှင်က သင့်အား အပ်နှင်းထားခဲ့သည့်အရာများ ဖြစ်သည်၊ ပြီးလျှင် ယင်းတို့သည် သင်၏ မိဘများ၏ ကျေးဇူးတရားကို သင် ပြန်လည်ပေးဆပ်ခြင်းနှင့် မည်သို့မျှ သက်ဆိုင်ခြင်းမရှိပေ။ သင့်မိဘများအပေါ် သားသမီးဝတ်ကျေပွန်ခြင်း၊ ၎င်းတို့အား ပြန်လည်ပေးဆပ်ခြင်း၊ ၎င်းတို့၏ ကြင်နာမှုကို တုံ့ပြန်ခြင်းဟူသည့်အရာတို့သည် ဘဝတွင် သင်၏အထူးတာဝန်နှင့် သက်ဆိုင်ခြင်းမရှိပေ။ သင့်မိဘများအပေါ် သားသမီးဝတ် ကျေပွန်ရန်၊ ၎င်းတို့အား ပြန်လည်ပေးဆပ်ရန်၊ သို့မဟုတ် ၎င်းတို့အပေါ် သင်၏တာဝန်တစ်ခုခုကို ဖြည့်ဆည်းရန် သင့်အနေဖြင့် မလိုအပ်ဟုလည်း ဆိုနိုင်သည်။ ရှင်းရှင်းပြောရလျှင် သင်သည် အခါအခွင့်သင့်သည့်အခါ၌ သင်သည် ဤအရာကို အနည်းငယ် လုပ်ဆောင်နိုင်ပြီး သင်၏ တာဝန်များကို အနည်းငယ် ဖြည့်ဆည်းနိုင်သည်၊ အခါအခွင့်မသင့်လျှင်မူ ထိုသို့ အတင်းအကျပ်ပြုလုပ်ရန် မလိုအပ်ပေ။ သင်သည် သင်၏ မိဘများအပေါ် သားသမီးဝတ္တရားကျေပွန်ရန် သင်၏ တာဝန်ကို မဖြည့်ဆည်းနိုင်ပါက ဤသည်မှာ ဆိုးရွားသော အမှားတစ်ခု မဟုတ်ပေ၊ ယင်းမှာ သင်၏ အသိစိတ်နှင့် ကိုယ်ကျင့်တရားဆိုင်ရာ တရားမျှတမှုကို အနည်းငယ် ဆန့်ကျင်ရုံသာဖြစ်ပြီး သင်သည် အချို့လူများ၏ ကဲ့ရဲ့ပြစ်တင်ခြင်းကို ခံရလိမ့်မည်၊ ဤမျှသာ ဖြစ်သည်။ သို့သော် အနည်းဆုံးအနေဖြင့် ယင်းသည် သမ္မာတရားကို ဆန့်ကျင်ခြင်း မရှိပေ။ သင်၏ တာဝန်ကို ထမ်းဆောင်ခြင်းနှင့် ဘုရားသခင်၏ အလိုတော်ကို လိုက်လျှောက်ခြင်းတို့အတွက် ဖြစ်ပါက သင်သည် ဘုရားသခင်၏ အသိအမှတ်ပြုခြင်းကိုပင် ခံရလိမ့်မည်။ ထို့ကြောင့် သင်၏ မိဘများအပေါ် သားသမီးဝတ္တရားကျေပွန်အောင် ပြုခြင်းနှင့်ပတ်သက်၍ သင်သည် သမ္မာတရားကို နားလည်ပြီး လူတို့အတွက် ဘုရားသခင်၏ တောင်းဆိုချက်များကို နားလည်သရွေ့ သင်၏ မိဘများအပေါ် သားသမီးဝတ္တရားကျေပွန်အောင် ပြုရန် အခါအခွင့်မသင့်လျှင်ပင် သင်သည် လိပ်ပြာသန့်ပေလိမ့်မည်။ ဤသမ္မာတရား၏ သွင်ပြင်လက္ခဏာကို သင်တို့ ယခုနားလည်သွားသဖြင့် သင်တို့၏ စိတ်နှလုံးသည် မတည်ငြိမ်သွားသလော။ (တည်ငြိမ်သွားပါသည်။)” (နှုတ်ကပတ်တော်၊ အတွဲ (၆)၊ သမ္မာတရားကို လိုက်စားခြင်းနှင့် စပ်လျဉ်း၍၊ သမ္မာတရားကို လိုက်စားရန်နည်းလမ်း (၁၇)) ဘုရားနှုတ်ကပတ်တော်တွေ ဖတ်ပြီးတဲ့နောက်မှာ ကျွန်မမိဘတွေဟာ ကျွန်မရဲ့ ကြွေးရှင်တွေ မဟုတ်ဘူးဆိုတာ နားလည်လိုက်တယ်။ နောက်ဆုံးသောကာလမှာ မွေးဖွားဖို့ ကျွန်မကို ဘုရားသခင် ကြိုတင်သတ်မှတ်ထားတာဟာ မိဘကျေးဇူး ပြန်ဆပ်ဖို့၊ သူတို့အပေါ် သားသမီးဝတ်ကျေပွန်ဖို့ မဟုတ်ပါဘူး၊ ကျွန်မ ပြီးမြောက်အောင် လုပ်ဆောင်ရမယ့် အထူးတာဝန်ကို ကောင်းကောင်း ဖြည့်ဆည်းဖို့၊ ဖန်ဆင်းခံတစ်ယောက်ရဲ့ တာဝန်ကို ထမ်းဆောင်ဖို့အတွက်ပါ၊ ဒါက လူတစ်ယောက်အနေနဲ့ ကျွန်မ လုပ်ဆောင်သင့်တဲ့အရာပါပဲ။ သားသမီးဝတ်ကျေပွန်တာက ကိုယ့်အခြေအနေအပေါ် မူတည်သင့်တယ်။ တာဝန်ကို မနှောင့်နှေးစေဘူးဆိုရင် သားသမီးတစ်ယောက်ရဲ့ ဝတ္တရားတွေကို ဖြည့်ဆည်းဖို့ မိဘတွေကို သွားတွေ့လို့ ရပါတယ်။ ဒါပေမဲ့ အပြင်ထွက် တာဝန်ထမ်းဆောင်နေတုန်း သူတို့ကို ပြုစုဖို့ ဘေးနားမှာနေခွင့် မကြုံဘူးဆိုရင် အကြွေးတင်တယ်လို့ ခံစားရဖို့၊ အပြစ်ရှိစိတ် ဖြစ်နေဖို့ မလိုပါဘူး။ အရေးကြီးတဲ့အချိန်တွေမှာ တာဝန်က ဦးစားပေး ဖြစ်ရမယ်လေ။ အထူးသဖြင့် အခုလိုဆိုထားတဲ့ ဘုရားနှုတ်ကပတ်တော်တွေကို ဖတ်ပြီးတဲ့နောက်မှာ ဒါက ပိုရှင်းလင်းသွားတယ်။ “ငါတို့၏ဖြစ်တည်မှုအလုံးစုံသည် ဘုရားသခင်ထံမှလာပြီး ဘုရားသခင်၏ အချုပ်အခြာအာဏာကြောင့် တည်ရှိသည့်အတွက်၊ လူသားမျိုးနွယ်ဝင်များနှင့် ဘုရားတရားကိုင်းရှိုင်းသော ခရစ်ယာန်များ အနေဖြင့် ဘုရားသခင်၏တာဝန်ပေးစေခိုင်းချက်ကို ဖြည့်ဆည်းခြင်းအတွက် ငါတို့၏ စိတ်နှင့် ခန္ဓာများကို ဆက်ကပ်ပူဇော်ရန်မှာ ငါတို့အားလုံး၏ တာဝန်နှင့် ဝတ္တရားဖြစ်သည်။ အကယ်၍ ငါတို့၏စိတ်နှင့် ခန္ဓာတို့သည် ဘုရားသခင်၏ တာဝန်ပေးစေခိုင်းချက်အတွက် ဆက်ကပ်ထားခြင်း မဟုတ်သကဲ့သို့၊ လူသားမျိုးနွယ်၏ တရားမျှတသော အကြောင်းတရားအတွက် မဟုတ်ပါက၊ ငါတို့၏ ဝိညာဉ်များသည် ဘုရားသခင်၏ တာဝန်ပေးစေခိုင်းချက်အတွက် မာတုရဖြစ်ခဲ့ကြသူများ၏ ရှေ့မှောက်တွင် အရှက်ရလိမ့်မည် ဖြစ်ပြီး၊ ငါတို့ကို အရာရာ ထောက်ပံ့ပေးပြီးဖြစ်သည့် ဘုရားသခင်အတွက် များစွာသာ၍ မထိုက်တန်ဟု ခံစားရလိမ့်မည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ နောက်ဆက်တွဲ (၂)- လူသားမျိုးနွယ်တစ်ရပ်လုံး၏ ကံကြမ္မာအပေါ် ဘုရားသခင် အချုပ်အခြာအာဏာ ကိုင်စွဲသည်) ဘုရားသခင်က လူ့အသက်ရဲ့ အရင်းအမြစ် ဖြစ်ပါတယ်။ ကျွန်မရဲ့အသက်ကို ဘုရားသခင် ပေးခဲ့တာဖြစ်ပြီး ဒီနေ့ ကျွန်မ အသက်ရှင်နေရတာကလည်း ဘုရားသခင်ရဲ့ ကြည့်ရှုစောင့်ရှောက်မှုနဲ့ ကာကွယ်မှုကြောင့်ပါပဲ။ ဒီနေ့ ဖန်ဆင်းခံတစ်ယောက်ရဲ့ တာဝန်ကို ထမ်းဆောင်တာက ကျွန်မရဲ့ တာဝန်နဲ့ ဝတ္တရားပါ။ ဒါကို နားလည်လိုက်တော့ မိဘတွေ ဆုံးပါးသွားတာကို ကျွန်မ မှန်မှန်ကန်ကန် သဘောထားနိုင်ပြီ။

ရံဖန်ရံခါ မိဘတွေကို သတိရမိပေမဲ့ ဒီအရာရဲ့ ဘောင်ခတ်တာကို မခံရတော့ဘဲ ကိုယ့်တာဝန်တွေအပေါ် အာရုံစိုက်နိုင်ပါပြီ။ မိဘတွေ ဆုံးပါးသွားတာကို ဘယ်လို မှန်မှန်ကန်ကန် သဘောထားရမယ်ဆိုတာ နားလည်အောင် လမ်းပြပေးပြီး၊ မိဘတွေကို ဘယ်လိုဆက်ဆံရမယ်ဆိုတာနဲ့ပတ်သက်တဲ့ လက်တွေ့လုပ်ဆောင်မှု စည်းမျဉ်းတွေကို သင်ပေးခဲ့တာက ဘုရားနှုတ်ကပတ်တော်တွေပါပဲ။ နာကျင်မှုတွေထဲကနေ ကျွန်မ ရုန်းထွက်ခဲ့ပါပြီ။ ဘုရားသခင်ရဲ့ ကယ်တင်ခြင်းအတွက် ကျေးဇူးတော် ချီးမွမ်းပါတယ်ရှင်။


၇၉။ ခေါင်းဆောင်ဖြစ်ချင်စိတ်မရှိတာဟာ ကျွန်မက ဘာကို အရမ်းစိုးရိမ်နေလို့လဲ

ကျဲရှင်း၊ တရုတ်နိုင်ငံ

၂၀၂၃ ခုနှစ် အသင်းတော် ရွေးကောက်ပွဲတုန်းက၊ ညီအစ်ကိုမောင်နှမတချို့က ကျွန်မကို မဲပေးချင်တယ်ဆိုတာကို ကျွန်မ ကြားရတယ်။ ဒါပေမဲ့ စိတ်ထဲမှာတော့ ကျွန်မ ခေါင်းဆောင် မဖြစ်ချင်ဘူး။ လွန်ခဲ့တဲ့ တစ်ချိန်တုန်းက ခေါင်းဆောင်တစ်ယောက်က ညီအစ်ကိုမောင်နှမတချို့ကို လှူဖွယ်ပစ္စည်းတွေ လွှဲပြောင်းဖို့ စီစဉ်ပေးခဲ့တာကို ကျွန်မ ပြန်သတိရတယ်။ ဒါပေမဲ့ လူရွေးမှားသွားလို့ လှူဖွယ်ပစ္စည်းတွေကို အဆင်းနီသော နဂါးကြီးက သိမ်းသွားပြီး ညီအစ်ကိုမောင်နှမ တချို့ အဖမ်းခံခဲ့ရတယ်လေ။ အသင်းတော်က တိကျတဲ့ အကြောင်းရင်းတွေကို စုံစမ်းစစ်ဆေးနေခဲ့တယ်။ ဒီခေါင်းဆောင်က ဖြုတ်ချမခံရသေးပေမဲ့ ဒါက ကြီးလေးတဲ့ ပြစ်မှားခြင်းတစ်ခု ဖြစ်နေတုန်းပဲ။ ပြီးတော့ ကျွန်မသိတဲ့ ညီအစ်မတစ်ယောက်အကြောင်းလည်း တွေးမိတယ်။ သူက ခေါင်းဆောင်ဖြစ်တုန်းက ကိုယ့်ဆန္ဒအတိုင်း လုပ်ပြီး အလုပ်ကို နှောင့်နှေးစေခဲ့လို့ နောက်ဆုံးမှာ ခေါင်းဆောင်တု ဖြစ်သွားပြီး ဖြုတ်ချခံလိုက်ရတယ်။ ဒါတွေကို တွေးမိတော့ ကျွန်မ စိုးရိမ်မိတယ်။ ခေါင်းဆောင်တစ်ယောက်ဖြစ်ရတဲ့ တာဝန်က ကြီးမားပြီး သူတို့ရဲ့ လုပ်ဆောင်မှုတွေမှာ စည်းမျဉ်းတွေကို ချိုးဖောက်မိရင် အချိန်မရွေး ဖြုတ်ချခံရနိုင်တယ်လို့ ယုံကြည်နေခဲ့တာကိုး။ ကျွန်မ တွေးမိတယ်၊ “အခု ဘုရားသခင်ရဲ့ အမှုတော်က နောက်ဆုံးအဆင့်ကို ရောက်နေပြီ၊ လူတစ်ယောက်စီရဲ့ အဆုံးသတ်ကို ဘုရားသခင် သတ်မှတ်တဲ့အချိန်လည်း ဖြစ်တယ်။ ဒီလို အရေးကြီးတဲ့အချိန်မှာ ငါက ကောင်းမှုတွေကို ပြင်ဆင်ဖို့ ပျက်ကွက်ရုံတင်မကဘဲ မကောင်းမှုကျူးလွန်ပြီး ပြစ်ဒဏ်စီရင်ခံရရင် ငါ ဘယ်လိုလုပ် အဆုံးသတ်ကောင်း ရနိုင်ပါ့မလဲ။ အန္တရာယ်မများတဲ့ တာဝန်တစ်မျိုးပဲပါတဲ့ အလုပ်ကိုပဲ ယူလိုက်တာက ပိုကောင်းလိမ့်မယ်” ပေါ့။ ဒီလိုတွေးပြီးတော့ ကျွန်မက ခေါင်းဆောင်တာဝန်ကို မယူချင်ခဲ့ဘူး။ ရက်နည်းနည်းကြာတော့ အသင်းတော် ရွေးကောက်ပွဲမှာ ကျွန်မ ခေါင်းဆောင်အဖြစ် ရွေးကောက်ခံရတယ်။ ဒီရလဒ်ကိုမြင်တော့ ကျွန်မ မပျော်ခဲ့ဘူး။ အဲဒီအစား ကျွန်မ စိတ်မွန်းကျပ်ပြီး နာကျင်ရတယ်။ ကျွန်မ တွေးမိတယ်၊ “ဒါကို လက်မခံရင် ကျိုးနွံနာခံမှုမရှိတာကို ပြရာရောက်လိမ့်မယ်။ လက်ခံလိုက်ရင်ကျတော့ ငါက သူများတွေထက် ပိုအလုပ်လုပ်ရပြီး ပိုဒုက္ခခံရမှာတင် မကဘူး၊ အလုပ်ကို ရှုပ်ထွေးအောင် လုပ်မိရင် ပြဿနာက သေးမှာမဟုတ်ဘူး။ ဘုရားသခင်ရဲ့ စိတ်သဘောထားကို ငါ ပုန်ကန်ပြစ်မှားမိရင် ငါ့ရဲ့ ဘုရားသခင်ကို ယုံကြည်တဲ့ ခရီးလမ်းက အဆုံးသတ်သွားမှာ၊ ပြီးတော့ ငါ ဘုရားသခင်ကို ယုံကြည်ခဲ့တဲ့ နှစ်တွေအများကြီးက အလဟဿ ဖြစ်မသွားဘူးလား။ လက်ရှိတာဝန်ကိုပဲ လက်တွေ့ကျကျနဲ့ ကောင်းကောင်းလုပ်တာက ပိုကောင်းလိမ့်မယ်” ပေါ့။ ဒီလိုတွေးမိတော့ စိတ်ထဲမှာ ကိုယ့်ကိုယ်ကိုယ် အပြစ်တင်မိတယ်။ ဒါပေမဲ့ ခေါင်းဆောင်ဖြစ်ရတဲ့ တာဝန်က ကြီးမားတာရယ်၊ အမှားလုပ်မိရင် မြန်မြန်ဆန်ဆန် ထုတ်ဖော်ခံရပြီး ဖယ်ရှားရှင်းလင်းခံရမယ်ဆိုတာရယ်ကို စဉ်းစားမိတဲ့အခါ ခေါင်းဆောင်တာဝန်ကို မယူချင်တုန်းပဲ။ လွန်ဆွဲနေသလိုမျိုး စိတ်ထဲမှာ အမြဲတမ်း ရုန်းကန်နေရတယ်။ ဒါနဲ့ ကျွန်မကို ဦးဆောင်လမ်းပြဖို့ ဘုရားသခင်ဆီ ဆုတောင်းခဲ့တယ်။

တစ်နေ့မှာ ဘုရားနှုတ်ကပတ်တော်တစ်ပိုဒ်ကို ဖတ်ပြီး ကျွန်မ စိတ်ထဲမှာ တော်တော်လေး ခံစားလိုက်ရတယ်။ အနန္တတန်ခိုးရှင် ဘုရားသခင် ပြောသည်မှာ “တာဝန်တစ်ခုကို သင့်အား ပေးအပ်သောအခါ သင်သည် ယင်းကို လုပ်ဆောင်နိုင်သည်ဟု ခံစားရသော်လည်း အမှားလုပ်မိပါက ဖယ်ရှားရှင်းလင်းခြင်း ခံရမည်ကို ကြောက်ရွံ့သဖြင့် သင်သည် တွန့်ဆုတ်နေပြီး ရှေ့မဆက်ကြချေ။ ယင်းမှာ ကျိုးနွံနာခံသော သဘောထားတစ်ခုလော။ ဥပမာ သင်၏ ညီအစ်ကိုမောင်နှမများက သင့်ကို သူတို့၏ ခေါင်းဆောင်အဖြစ် ရွေးချယ်လျှင် သင်က ရွေးချယ်ခြင်းခံရသောကြောင့် ဤတာဝန်ကို ထမ်းဆောင်ရန် ဝတ္တရားရှိသည်ဟု ခံစားရနိုင်သည်။ သို့သော် သင်က ဤတာဝန်ကို တက်ကြွသော သဘောထားဖြင့် မှတ်ယူခြင်းမရှိပေ။ သင်သည် အဘယ်ကြောင့် မတက်ကြွသနည်း။ ထိုအရာနှင့်ပတ်သက်ပြီး သင့်တွင် အတွေးများရှိသောကြောင့်ဖြစ်ပြီး ‘ခေါင်းဆောင်ဖြစ်ရသည်မှာ လုံးဝ ကောင်းသောအရာမဟုတ်။ ဓားသွားပေါ်တွင် လမ်းလျှောက်နေရသကဲ့သို့၊ သို့မဟုတ် ပါးလွှာသော ရေခဲပြင်တွင် နင်းနေရသကဲ့သို့ ဖြစ်သည်။ ငါသည် ကောင်းစွာလုပ်လျှင် ဆုလာဘ်ရှိမည်မဟုတ်သော်လည်း ကောင်းစွာမလုပ်လျှင် ပြုပြင်ခြင်းခံရမည်။ ပြီးလျှင် ပြုပြင်ခြင်းခံရခြင်းသည် အဆိုးဆုံးပင် မဟုတ်သေးပေ။ လူစားထိုးခံရလျှင်၊ သို့မဟုတ် ဖယ်ရှားရှင်းလင်းခြင်းခံရလျှင် မည်သို့ပြုမည်နည်း။ ထိုသို့ဖြစ်လျှင် ငါ့အတွက် အားလုံး ပြီးဆုံးသွားပြီမဟုတ်လော’ ဟု ခံစားရသောကြောင့်ဖြစ်သည်။ ထိုအချိန်တွင် သင်က စိတ်ရှုပ်ထွေးလာသည်။ ဤသဘောထားမှာ အဘယ်နည်း။ ဤသည်မှာ သတိထားနေခြင်း၊ အထင်လွဲခြင်းဖြစ်သည်။ ဤသည်မှာ မိမိတို့၏ တာဝန်အပေါ် လူတို့ ရှိသင့်သည့် သဘောထားမဟုတ်ပေ။ ယင်းသည် စိတ်ဓာတ်ကျဆင်းစေပြီး အပျက်သဘောဆောင်သော သဘောထားဖြစ်သည်။ ဤသို့ဆိုလျှင် အပြုသဘောဆောင်သော သဘောထားက မည်သည့်အရာမျိုး ဖြစ်သင့်သနည်း။ (ကျွန်ုပ်တို့သည် ပွင့်လင်းသောစိတ်နှလုံးရှိပြီး ဘွင်းဘွင်းရှင်းရှင်း ရှိသင့်ကာ တာဝန်ယူရန် သတ္တိရှိသင့်သည်။) ယင်းသည် ကျိုးနွံနာခံမှုနှင့် တက်ကြွလိုလားသော ပူးပေါင်းလုပ်ဆောင်မှုနှင့်ဆိုင်သော အရာတစ်ခု ဖြစ်သင့်သည်။ သင်တို့ ပြောသည့်အရာမှာ အနည်းငယ် အဓိပ္ပာယ်မဲ့သည်။ သင်သည် ဤကဲ့သို့ အလွန်ကြောက်ရွံ့သောအခါ မည်သို့ ပွင့်လင်းသော စိတ်နှလုံးရှိပြီး ဘွင်းဘွင်းရှင်းရှင်း ရှိနိုင်မည်နည်း။ ထို့ပြင် တာဝန်ယူဖို့ သတ္တိရှိခြင်းဟူသည်မှာ မည်သည့်အရာကို ဆိုလိုသနည်း။ တာဝန်ယူဖို့ သတ္တိကို သင့်အား မည်သည့်စိတ်နေစိတ်ထားက ပေးမည်နည်း။ အကယ်၍ သင်သည် တစ်ခုခုမှားသွားပြီး ယင်းကို သင် မကိုင်တွယ်နိုင်မည်ကို အမြဲကြောက်ရွံ့နေကာ သင်သည် စိတ်ထဲမှ အနှောင့်အယှက်များစွာ ရှိပါက သင်သည် အခြေခံအားဖြင့် တာဝန်ယူဖို့ သတ္တိကင်းမဲ့မည် ဖြစ်သည်။ သင်တို့ ပြောပြသည့် ‘ပွင့်လင်းသော စိတ်နှလုံးရှိပြီး ဘွင်းဘွင်းရှင်းရှင်း ရှိခြင်း၊’ ‘တာဝန်ယူဖို့ သတ္တိရှိခြင်း’ သို့မဟုတ် ‘သေခြင်းတရားကို ရင်ဆိုင်ရလျှင်ပင် မည်သည့်အခါမျှ နောက်မဆုတ်ခြင်း’ တို့သည် ဒေါသထွက်နေသော လူငယ်များ အော်ဟစ်သည့် ဆောင်ပုဒ်များနှင့် အနည်းငယ်တူပေသည်။ ဤဆောင်ပုဒ်များက လက်တွေ့ပြဿနာများကို ဖြေရှင်းနိုင်မည်လော။ ယခုလိုအပ်နေသည့် အရာမှာ မှန်ကန်သောသဘောထား ဖြစ်သည်။ မှန်ကန်သောသဘောထားကို ပိုင်ဆိုင်ရန်အတွက် သမ္မာတရား၏ ဤကဏ္ဍကို နားလည်ရမည်။ ဤသည်မှာ သင်၏ စိတ်ထဲမှ အခက်အခဲများကို ဖြေရှင်းပေးရန်နှင့် သင့်အား ဤတာဝန်ပေးစေခိုင်းချက်၊ ဤတာဝန်ကို ရှောရှောရှူရှူ လက်ခံခွင့်ပေးရန် တစ်ခုတည်းသော နည်းလမ်းဖြစ်သည်။ ဤသည်မှာ လက်တွေ့လုပ်ဆောင်မှုလမ်းကြောင်း ဖြစ်ပြီး၊ ဤအရာသည်သာ သမ္မာတရားဖြစ်သည်။ သင်သည် သင်ခံစားရသော ကြောက်ရွံ့မှုကို ကိုင်တွယ်ရန် ‘ပွင့်လင်းသော စိတ်နှလုံးရှိပြီး ဘွင်းဘွင်းရှင်းရှင်း ရှိခြင်း၊’ ‘တာဝန်ယူရန် သတ္တိရှိခြင်း’ ကဲ့သို့သော ဝေါဟာရများကို အသုံးပြုလျှင် ဤသည်မှာ ထိရောက်မှုရှိမည်လော။ (ရှိမည်မဟုတ်ပါ။) ဤသည်မှာ ဤအရာများသည် သမ္မာတရား မဟုတ်သကဲ့သို့ လက်တွေ့လုပ်ဆောင်မှုလမ်းကြောင်း မဟုတ်သည်ကိုလည်း ညွှန်ပြသည်။ ‘ငါသည် ပွင့်လင်းသော စိတ်နှလုံးရှိပြီး ဘွင်းဘွင်းရှင်းရှင်း ရှိသည်၊ အနိုင်မခံ အရှုံးမပေးသော ဝိညာဉ်ရင့်ကျက်မှုရှိသည်၊ ငါ၏ စိတ်နှလုံးထဲတွင် အခြားအတွေးများ သို့မဟုတ် မသန့်စင်သောအရာများ မရှိ၊ တာဝန်ယူရန် သတ္တိရှိသည်’ ဟု သင် ဆိုနိုင်သည်။ အပြင်ပန်းတွင် သင်သည် သင့်တာဝန်ကို ယူသည်၊ သို့သော် နောက်တွင် အတန်ကြာ တွေးတောပြီးနောက်တွင် သင်သည် တာဝန်ယူဆောင်ရွက်နိုင်ခြင်းမရှိဟု ခံစားရဆဲဖြစ်သည်။ သင်သည် ကြောက်ရွံ့နိုင်နေသေးသည်။ ထို့အပြင် အခြားလူများ ပြုပြင်ခြင်းခံရသည်ကို သင်မြင်ရပြီး သင်သည် သားရေကြိုးကို ကြောက်ရွံ့သော အရိုက်ခံထားရသည့်ခွေးကဲ့သို့ ပို၍ပင် ကြောက်လာနိုင်သည်။ သင်၏ ဝိညာဉ်ရင့်ကျက်မှုသည် သေးငယ်လွန်းသည်၊ ဤတာဝန်သည် ကျယ်ပြန့်ပြီး ဖြတ်သန်းလို့မရနိုင်သော ချောက်နက်ကြီးတစ်ခုကဲ့သို့ ဖြစ်သည်ဟု တိုး၍ ခံစားရလိမ့်မည်။ အဆုံးတွင် ဤဝန်ထုပ်ကို သင်ခံယူနိုင်မည်မဟုတ်သေးပေ။ ဤအတွက်ကြောင့် ဆောင်ပုဒ်များကို ကြွေးကြော်ခြင်းသည် လက်တွေ့ပြဿနာများကို မဖြေရှင်းနိုင်ပေ။ ဤသို့ဆိုလျှင် ဤပြဿနာကို မည်သို့ ဖြေရှင်းနိုင်သနည်း။ သင်သည် သမ္မာတရားကို တက်ကြွစွာ ရှာဖွေသင့်ပြီး ကျိုးနွံနာခံကာ ပူးပေါင်းလုပ်ဆောင်တတ်သော သဘောထားကို ခံယူရမည်။ ယင်းက ပြဿနာကို လုံးဝ ဖြေရှင်းပေးနိုင်သည်။ တွန့်ဆုတ်ခြင်း၊ ကြောက်ရွံ့ခြင်းနှင့် စိုးရိမ်ပူပန်ခြင်းသည် အသုံးမဝင်ပေ။ သင်က ထုတ်ဖော်ခံရခြင်းနှင့် ဖယ်ရှားရှင်းလင်းခံရခြင်းသည် ခေါင်းဆောင်တစ်ဦးဖြစ်ခြင်းနှင့် တစ်စုံတစ်ရာ သက်ဆိုင်သလော။ သင်သည် ခေါင်းဆောင်မဟုတ်လျှင် ဤအကြောင်းကြောင့် သင်၏ ဖောက်ပြန်ပျက်စီးသော စိတ်သဘောထားက ပျောက်သွားမည်လော။ အနှေးနှင့် အမြန်ဆိုသလို သင်သည် မိမိ၏ ဖောက်ပြန်ပျက်စီးသော စိတ်သဘောထားကို ဖြေရှင်းရမည့် ပြဿနာကို ရင်ဆိုင်ရမည်သာဖြစ်၏။ ထို့အပြင် သင်သည် ခေါင်းဆောင်မဟုတ်လျှင် လက်တွေ့လုပ်ဆောင်ရန် အခွင့်အလမ်းများ ပို၍ ရရှိမည်မဟုတ်သည့်အပြင် အသက်တာတွင် တိုးတက်မှု နှေးကွေးကာ စုံလင်အောင်ပြုခြင်းခံရဖို့ အခွင့်အရေး နည်းပါးလိမ့်မည်။ ခေါင်းဆောင် သို့မဟုတ် အမှုဆောင်ဖြစ်ခြင်းတွင် အနည်းငယ်ပို၍ ဒုက္ခခံရခြင်းရှိသော်လည်း ယင်းက အကျိုးအမြတ်များစွာကိုလည်း ဆောင်ကြဉ်းပေးပြီး သင်သည် သမ္မာတရားလိုက်စားခြင်း လမ်းကြောင်းကို လျှောက်နိုင်လျှင် စုံလင်အောင်ပြုခြင်း ခံရနိုင်သည်။ ယင်းမှာ အလွန်ကြီးမြတ်သော ကောင်းချီးတစ်ရပ်ပင်တည်း။ ထို့ကြောင့် သင်သည် ကျိုးနွံနာခံပြီး တက်ကြွစွာ ပူးပေါင်းဆောင်ရွက်သင့်သည်။ ဤအရာမှာ သင်၏တာဝန်နှင့် ဝတ္တရားဖြစ်သည်။ ရှေ့ဆက်ရမည့် လမ်းခရီး မည်သို့ပင်ရှိပါစေ သင်၌ ကျိုးနွံနာခံသည့် စိတ်နှလုံး ရှိသင့်သည်။ ဤသည်မှာ သင်၏တာဝန်ကို ထမ်းဆောင်သင့်သည့် သဘောထားဖြစ်သည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောဆွေးနွေးချက်များ၊ မိမိ၏ တာဝန်ကို စံနှုန်းပြည့်မီအောင် ထမ်းဆောင်ခြင်းဟူသည်မှာ အဘယ်နည်း) ဘုရားနှုတ်ကပတ်တော်တွေက ကျွန်မစိတ်ထဲက အတွေးတွေကို အရမ်းကို စေ့စေ့စပ်စပ် ဖော်ထုတ်ထားတော့ ကျွန်မ ရှက်ပြီး မျက်နှာပူမိတယ်။ ခေါင်းဆောင်ဖြစ်မှာကို ငါ ဘာလို့ ဒီလောက်ကြောက်နေရတာလဲဆိုပြီး ကိုယ့်ကိုယ်ကိုယ် ပြန်သုံးသပ်မိတယ်။ ခေါင်းဆောင်တစ်ယောက်က လှူဖွယ်ပစ္စည်းတွေ လွှဲပြောင်းဖို့ စီစဉ်တဲ့အခါ လူရွေးမှားလို့ လှူဖွယ်ပစ္စည်းတွေကို အဆင်းနီသော နဂါးကြီးက သိမ်းသွားပြီး ညီအစ်ကိုမောင်နှမတချို့ အဖမ်းခံရတာ၊ ပြီးတော့ အဲဒီကိစ္စကို ဘုရားအိမ်တော်က ဘယ်လို စုံစမ်းစစ်ဆေးပြီး ကိုင်တွယ်ခဲ့တယ်ဆိုတာကို ကျွန်မ မြင်ခဲ့လို့ပဲ။ ဒါကြောင့် ကျွန်မ ခေါင်းဆောင်ဖြစ်လာပြီး အလုပ်မှာ အမှားကြီးတစ်ခု လုပ်မိရင် အသင်းတော်ကို ဆုံးရှုံးမှုဖြစ်စေမယ့်အပြင် ညီအစ်ကိုမောင်နှမတွေရဲ့ အသက် ဝင်ရောက်မှုကို နှောင့်နှေးစေမှာကို ကျွန်မ စိုးရိမ်ခဲ့တာ။ အဲဒါက ကြီးလေးတဲ့ ပြစ်မှားခြင်းတစ်ခု ဖြစ်လိမ့်မယ်၊ ပြီးတော့ ကျွန်မက မြန်မြန်ဆန်ဆန် ထုတ်ဖော်ခံရပြီး ဖယ်ရှားရှင်းလင်းခံရမှာလေ။ ဒါကြောင့် တာဝန်တစ်မျိုးပဲပါတဲ့ အလုပ်ကို ယူလိုက်တာက ပိုစိတ်ချရလိမ့်မယ်ပေါ့။ ကျွန်မက ကိုယ့်အကျိုးစီးပွားကိုပဲ အမြဲတမ်း စဉ်းစားခဲ့ပြီး ခေါင်းဆောင်တာဝန်ကို လက်မခံရဲခဲ့ဘူး။ ကျွန်မက တစ်ကိုယ်ကောင်းဆန်လွန်းပြီး ကျိုးနွံနာခံမှု တစ်စက်မှ မရှိတာကို မြင်ခဲ့ရတယ်။ ခေါင်းဆောင်ဖြစ်တာက အလုပ်ပိုများပေမဲ့ လေ့ကျင့်ဖို့ အခွင့်အရေးတွေ ပိုရတယ်၊ သမ္မာတရား ရရှိဖို့ အခွင့်အရေးတွေ ပိုရှိပြီး အသက်ကြီးထွားမှု ပိုမြန်တယ်။ ဒီနောက်ကွယ်မှာ ဘုရားသခင်ရဲ့ လေးနက်တဲ့ ရည်ရွယ်ချက်တွေ ရှိတယ်။ ဒါပေမဲ့ ဘုရားသခင်ရဲ့ ရည်ရွယ်ချက်တွေကို ကျွန်မ နားမလည်ခဲ့ဘဲ စိတ်နှလုံးထဲမှာ ဘုရားသခင်အပေါ် သတိထားကာကွယ်မှုတွေနဲ့ အထင်လွဲမှုတွေကို ထားရှိခဲ့တယ်။ အဲဒီလိုလုပ်တာက ဘုရားသခင်ကို အရမ်း နာကျင်စေတယ် မဟုတ်လား။ ကျွန်မ ကျိုးနွံနာခံပြီး တက်တက်ကြွကြွ ပူးပေါင်းဆောင်ရွက်သင့်တယ်၊ ဘုရားသခင်အပေါ်ထားတဲ့ ကျွန်မရဲ့ သတိထားကာကွယ်မှုတွေနဲ့ အထင်လွဲမှုတွေကို ဖြေရှင်းဖို့ သမ္မာတရားကို ရှာဖွေသင့်တယ်။

အဲဒီနောက်မှာ ဘုရားနှုတ်ကပတ်တော် နောက်တစ်ပိုဒ်ကို ကျွန်မ ဖတ်ခဲ့တယ်။ “သူသည် သူ၏ အလုံးစုံကို တာဝန်ထဲသို့ နစ်မြုပ်ခြင်း၊ သူ၏ အလုပ်မှ နုတ်ထွက်ခြင်း၊ သူ၏ မိသားစုကို စွန့်လွှတ်ခြင်းတို့ကို ပြုလုပ်လျှင်ပင် သူ၏ စိတ်နှလုံးကို ဘုရားသခင်အား မပေးအပ်လျှင်၊ ဘုရားသခင်အား သတိထားရှောင်လျှင် ဤသည်မှာ ကောင်းသော အခြေအနေဖြစ်သလော။ ဤသည်မှာ သမ္မာတရား စစ်မှန်မှုအတွင်းသို့ ဝင်ရောက်သော ပုံမှန်အခြေအနေ ဖြစ်သလော။ ဤအခြေအနေနှင့်ပတ်သက်ပြီး နောင်တွင် ကြီးထွားရင့်သန်လာမည့်အရာသည် ကြောက်မက်ဖွယ် မဖြစ်သလော။ လူတစ်ယောက်သည် ဤအခြေအနေ၌ ဆက်လက်၍ ရှိနေလျှင် သမ္မာတရားကို လက်ခံရရှိနိုင်သလော။ အသက်ကို ရရှိနိုင်သလော။ သမ္မာတရား စစ်မှန်မှုအတွင်းသို့ ဝင်ရောက်နိုင်သလော။ (မဝင်ရောက်နိုင်ပါ။) သင်တို့ကိုယ်တိုင် ဤအခြေအနေကိုပင် ပိုင်ဆိုင်သည်ကို သင်တို့ သတိပြုမိသလော။ ဤအရာကို သင်တို့ သတိပြုမိသောအခါ ‘ငါသည် အဘယ်ကြောင့် ဘုရားသခင်ကို အစဉ် သတိထားရှောင်နေသနည်း။ အဘယ်ကြောင့် ဤသို့ အစဉ် စဉ်းစားသနည်း။ ဤသို့ စဉ်းစားခြင်းသည် အလွန်ကြောက်စရာကောင်းသည်။ ဘုရားကို ဆန့်ကျင်ပြီး သမ္မာတရားကို ငြင်းပယ်နေခြင်းဖြစ်သည်။ ဘုရားသခင်ကို သတိထားကာကွယ်နေခြင်းသည် ဘုရားသခင်ကို အတိုက်အခံလုပ်နေခြင်းနှင့် တူညီသည်’ ဟု စဉ်းစားမိသလော။ ဘုရားသခင်ကို သတိထားရှောင်သည့် အခြေအနေသည် သူခိုးတစ်ယောက်ကဲ့သို့ဖြစ်သည်။ အလင်းတွင် အသက်မရှင်ဝံ့ပေ။ သင်၏ မကောင်းဆိုးဝါးဆန်သော မျက်နှာကို ဖော်ထုတ်ရမည်ကို ကြောက်ရွံ့နေသည်။ တစ်ချိန်တည်းတွင် သင်သည် ‘ဘုရားသခင်ကို ပေါ့ပေါ့တန်တန် ဆက်ဆံ၍ မရပေ။ သူသည် အချိန်တိုင်း၊ နေရာတိုင်းတွင် လူတို့ကို တရားစီရင်ပြီး ပြစ်တင်ဆုံးမနိုင်သည်။ မိမိက ဘုရားကို စိတ်ဆိုးစေလျှင် အခြေအနေသိပ်မဆိုးလျှင် သူသည် မိမိကို ပြုပြင်မည်။ အခြေအနေဆိုးလျှင် သင့်ကို အပြစ်ဒဏ်ပေးမည်။ သင့်ကို နာမကျန်းဖြစ်အောင် ပြုလုပ်မည်၊ သို့မဟုတ် ဒုက္ခရောက်အောင်လုပ်မည်။ လူတို့သည် ထိုအရာများကို မခံနိုင်ပေ’ ဟူ၍ ကြောက်ရွံ့နေသည်။ လူတို့တွင် ဤသို့ နားလည်မှုလွဲခြင်းများ မရှိသလော။ ဤသည်မှာ ဘုရားသခင်ကို ကြောက်ရွံ့သော စိတ်နှလုံးဖြစ်သလော။ (မဟုတ်ပါ။) ဤသို့သော အခြေအနေမျိုးသည် ကြောက်မက်ဖွယ်ရာမဟုတ်သလော။ လူတစ်ယောက်သည် ဤအခြေအနေတွင် ရှိသောအခါ၊ သူသည် ဘုရားသခင်ကို သတိထားရှောင်သောအခါ၊ အစဉ်သဖြင့် ဤအတွေးများရှိသောအခါ၊ ဘုရားသခင်အပေါ်တွင် ဤသဘောထားမျိုး အစဉ်ရှိသောအခါ သူသည် ဘုရားသခင်ကို ဘုရားကဲ့သို့ ဆက်ဆံနေခြင်းဖြစ်သလော။ ဤသည်မှာ ဘုရားသခင်အပေါ် ယုံကြည်ခြင်းဖြစ်သလော။ လူတစ်ယောက်သည် ဤပုံစံဖြင့် ဘုရားသခင်ကို ယုံကြည်သောအခါ ဘုရားသခင်ကို ဘုရားကဲ့သို့ မဆက်ဆံသောအခါ ဤသည်မှာ ပြဿနာတစ်ခုမဟုတ်သလော။ အနည်းဆုံးအနေဖြင့် လူတို့သည် ဘုရားသခင်၏ ဖြောင့်မတ်သော စိတ်သဘောထားကို လက်မခံသကဲ့သို့ သူ၏ အမှုတော်၏ အမှန်တရားကိုလည်း လက်မခံပေ။ ၎င်းတို့က ‘ဘုရားသခင်က သနားကရုဏာထားပြီး ချစ်ခင်သည်မှာ မှန်သည်။ သို့သော်လည်း သူသည် အမျက်ဒေါသလည်း ထွက်သည်။ ဘုရားသခင်၏ အမျက်ဒေါသက လူတစ်ယောက်အပေါ် ကျရောက်သောအခါ ဘေးဒုက္ခရောက်ခြင်းပင်ဖြစ်သည်။ သူသည် လူတို့ကို အချိန်မရွေးသေအောင် ရိုက်နိုင်သည်။ သူဆန္ဒရှိသည့် မည်သူကိုမဆို ဖျက်ဆီးနိုင်သည်။ ဘုရားသခင်၏ ဒေါသကို မဆွနှင့်။ သူ၏ ဘုန်းအာနုဘော်နှင့် အမျက်ဒေါသသည် မည်သည့်ပုန်ကန်ပြစ်မှားမှုကိုမျှ ခွင့်မပြုဆိုသည်မှာ မှန်သည်။ သူနှင့် ဝေးဝေးတွင်နေလော့’ ဟု စဉ်းစားကြသည်။ လူတစ်ယောက်သည် ဤသဘောထားမျိုးနှင့် ဤအယူအဆများ ရှိလျှင် သူသည် ဘုရားသခင်ရှေ့သို့ အပြည့်အဝ၊ ရိုးသားစစ်မှန်စွာ လာရောက်နိုင်သလော။ မလာရောက်နိုင်ပေ။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောဆွေးနွေးချက်များ၊ သမ္မာတရားကို လက်တွေ့လုပ်ဆောင်ခြင်းအားဖြင့်သာ သင်သည် ဖောက်ပြန်ပျက်စီးသော စိတ်သဘောထားများ၏ အချုပ်အနှောင်များကို ဖယ်ရှားပစ်နိုင်သည်) ဘုရားနှုတ်ကပတ်တော်တွေကို ဆင်ခြင်ပြီး ကိုယ့်ကိုယ်ကိုယ် ပြန်သုံးသပ်ကြည့်လိုက်တော့ ကျွန်မ ဘုရားသခင်ကို ယုံကြည်တာ နှစ်တွေအကြာကြီး ရှိခဲ့ပြီး၊ အပြင်ပန်းမှာ မိသားစုနဲ့ အသက်မွေးဝမ်းကျောင်းအလုပ်ကို စွန့်လွှတ်ပြီး တာဝန်ထမ်းဆောင်နေပေမဲ့ တကယ်တမ်းကျတော့ ကျွန်မရဲ့ စိတ်နှလုံးကို ဘုရားသခင်ဆီ ဘယ်တုန်းကမှ မပေးခဲ့ဘူးဆိုတာ သဘောပေါက်လိုက်တယ်။ ကျွန်မက “အပင်မြင့်ရင် လေတိုက်ခံရတယ်”၊ “ထိပ်ဆုံးတွင် အထီးကျန်၏” ဆိုတဲ့ စာတန်ရဲ့ အသက်ရှင်ရပ်တည်ရေး စည်းမျဉ်းတွေကို အမြဲတမ်း ဖက်တွယ်ထားပြီး အဲဒါတွေကို ဆိုရိုးစကားတွေ၊ ပညာရှိစကားတွေလို သဘောထားခဲ့တာကိုး။ ကျွန်မက စာတန်ရဲ့ အသက်ရှင်ရပ်တည်ရေး စည်းမျဉ်းတွေအတိုင်း အသက်ရှင်နေခဲ့ပြီး ဘုရားသခင်ရဲ့ ဖြောင့်မတ်တဲ့ စိတ်သဘောထားကို မယုံကြည်ခဲ့ဘူး။ ဘုရားအိမ်တော်ကိုလည်း လောကကြီးလိုပဲ တရားမျှတမှု၊ ဖြောင့်မတ်မှု မရှိဘူးလို့ ရှုမြင်ခဲ့တယ်၊ ဘုရားသခင်ကိုလည်း ဖောက်ပြန်ပျက်စီးတဲ့ လူတွေလိုပဲလို့ စိတ်ကူးမိခဲ့တယ်။ မတော်တဆလုပ်မိတဲ့ အမှားသေးသေးလေးတစ်ခုကြောင့်တောင် ပြစ်ဒဏ်စီရင်ခံရပြီး ဖယ်ရှားရှင်းလင်းခံရမယ်လို့ ယုံကြည်ခဲ့တာလေ။ ဒါကြောင့် သူများတွေ ပြုပြင်တာ ခံရတာ၊ ဖြုတ်ချတာ ခံရတာကို ကျွန်မ မြင်တဲ့အခါ ကျွန်မစိတ်ထဲမှာ ဘုရားသခင်အပေါ် ပိုပြီး သတိထားကာကွယ်မှုတွေ ဖြစ်လာခဲ့တယ်။ ကျွန်မ ခေါင်းဆောင်ဖြစ်လာပြီး အလုပ်ကို ကောင်းကောင်းမလုပ်ရင် ဖြုတ်ချခံရပြီး ဖယ်ရှားရှင်းလင်းခံရမယ်၊ ဒါကြောင့် တာဝန်တစ်မျိုးတည်းပါတဲ့ အလုပ်ကိုပဲ ယူတာက ပိုစိတ်ချရမယ်လို့ ကျွန်မ စိုးရိမ်ခဲ့တာ။ ဒီလို မှားယွင်းပြီး အဓိပ္ပာယ်မဲ့တဲ့ အမြင်တွေကြောင့် ဘုရားသခင်ရဲ့ စီစဉ်ညွှန်ကြားမှုတွေနဲ့ အစီအစဉ်တွေကို ကျွန်မ မကျိုးနွံမနာခံနိုင်ခဲ့ဘူး။ တကယ်တော့ လူတစ်ယောက် ထုတ်ဖော်ခံရပြီး ဖယ်ရှားရှင်းလင်းခံရမယ်၊ မခံရဘူးဆိုတာက သူ့အဆင့်အတန်းနဲ့ ဘာမှမဆိုင်ပါဘူး။ သူလျှောက်တဲ့ လမ်းကြောင်းကပဲ ဆုံးဖြတ်တာပါ။ လူတစ်ယောက်က သမ္မာတရားကို မလိုက်စားရင် အဆင့်အတန်းမရှိရင်တောင်မှ ထုတ်ဖော်ပြီး ဖယ်ရှားရှင်းလင်းခံရမှာပါပဲ။ ခေါင်းဆောင်တချို့နဲ့ အမှုဆောင်တချို့က သူတို့အလုပ်မှာ လမ်းလွဲမှုတွေ၊ ကျရှုံးမှုတွေ ရှိကောင်းရှိနိုင်တယ်၊ ဒါပေမဲ့ အဲဒီနောက်ပိုင်းမှာ သူတို့က သမ္မာတရားကို ရှာဖွေပြီး ကိုယ့်ကိုယ်ကိုယ် ပြန်သုံးသပ်နိုင်တယ်၊ စည်းမျဉ်းတွေအတိုင်း လုပ်ဆောင်ဖို့ အစွမ်းကုန် ကြိုးစားကြတယ်။ သူတို့ တာဝန်တွေကို ပိုလုပ်လေလေ၊ သမ္မာတရားကို ပိုပြီး နက်နက်ရှိုင်းရှိုင်း နားလည်လာလေလေပဲ။ အဲဒီလိုလူတွေအတွက်ကျတော့ ခေါင်းဆောင်တာဝန်ယူတာက သူတို့ စုံလင်စေဖို့ နည်းလမ်းတစ်ခု ဖြစ်ပါတယ်။ ကျွန်မ အရင်က သိခဲ့တဲ့ ခေါင်းဆောင်ဆိုရင် သူက သမ္မာတရား စည်းမျဉ်းတွေပေါ်မှာ အချိန်နဲ့ ခွန်အား မစိုက်ထုတ်ခဲ့ဘူး၊ အလုပ်ကို အဖျက်အမှောင့်လုပ်ပြီး နှောင့်ယှက်ခဲ့တယ်၊ ပြီးတော့ ကိုယ့်ကိုယ်ကိုယ် သိမြင်ဖို့ ခေါင်းမာမာနဲ့ ငြင်းဆန်ခဲ့လို့ ဖြုတ်ချခံလိုက်ရတာ။ သူ့ပြဿနာတွေကို ဖော်ထုတ်ပြီး မိတ်သဟာယပြုပေးတဲ့အချိန်မှာတောင် သူက နောင်တရမယ့်အစား ငြင်းခုန်ပြီး ကိုယ့်ကိုယ်ကိုယ် ကာကွယ်ခဲ့တယ်။ အဲဒါကြောင့် သူ ဖြုတ်ချခံလိုက်ရတာပါ။ ပြီးတော့ ဘုရားအိမ်တော်က နှင်ထုတ်လိုက်တဲ့ အန္တိခရစ်တွေဆိုရင်လည်း အဆင့်အတန်းကြောင့် ပျက်စီးသွားတာ မဟုတ်သလို၊ ပြစ်မှားခြင်းတစ်ခုတည်းကြောင့် ဖယ်ရှားရှင်းလင်းခံရတာလည်း မဟုတ်ပါဘူး။ သူတို့ ခေါင်းဆောင်ဖြစ်နေတဲ့အချိန်မှာ မဆင်မခြင်နဲ့ အာဏာရှင်ဆန်ဆန် လုပ်ခဲ့ကြလို့၊ ပြီးတော့ တသီးတခြားနယ်မြေတွေ တည်ထောင်ဖို့ အုပ်စုဖွဲ့ခဲ့ကြလို့ အသင်းတော်အလုပ်ကို ဆိုးဆိုးရွားရွား နှောင့်ယှက်ခဲ့တာကြောင့်ပါ။ ပြုပြင်တာနဲ့ သတိပေးတာ ခံရပြီးတာတောင်မှ သူတို့က နောင်တရဖို့ ခေါင်းမာမာနဲ့ ငြင်းဆန်ခဲ့ကြတယ်။ သူတို့က သမ္မာတရားကို အလွန်အမင်း မနှစ်မြို့ပြီး မုန်းတီးတဲ့ လူအမျိုးအစားတွေမို့လို့ နှင်ထုတ်ပြီး ဖယ်ရှားရှင်းလင်းခံရတာပါ။ သူတို့ရဲ့ ကျရှုံးမှုကို သူတို့ရဲ့ သဘာဝအနှစ်သာရနဲ့ သူတို့လျှောက်ခဲ့တဲ့ လမ်းကြောင်းက ဖန်တီးပေးလိုက်တာပါ။ ဘုရားအိမ်တော်မှာ လူတစ်ယောက်ကို ဖြုတ်ချဖို့ သို့မဟုတ် ဖယ်ရှားရှင်းလင်းဖို့ ဆုံးဖြတ်တာက လူတစ်ယောက်ရဲ့ ခဏတာ အပြုအမူ သို့မဟုတ် အမှားတစ်ခုတည်းအပေါ်မှာ အခြေမခံပါဘူး၊ သူ့ရဲ့ သဘာဝအနှစ်သာရနဲ့ တစ်သမတ်တည်းဖြစ်နေတဲ့ အပြုအမူတွေအပေါ်မှာပဲ အခြေခံပါတယ်။ နောက်ပြီး ဘုရားသခင်က လူတစ်ယောက်စီကို နောင်တရဖို့ အခွင့်အရေး အများကြီး ပေးထားပါတယ်။ အမှားလုပ်မိတယ်လို့ တွေ့ရှိရတဲ့သူတိုင်း နှင်ထုတ်ခံရမယ်၊ ဖယ်ရှားရှင်းလင်းခံရမယ်ဆိုတာမျိုး မဟုတ်ပါဘူး။ ကျွန်မတို့ အသင်းတော် ခေါင်းဆောင်လိုပါပဲ၊ လှူဖွယ်ပစ္စည်းတွေ လွှဲပြောင်းဖို့ စီစဉ်ရာမှာ ပြဿနာအကြီးစားတစ်ခု ရှိခဲ့ပေမဲ့ အဲဒီနောက်ပိုင်းမှာ သူက သမ္မာတရားကို ရှာဖွေခဲ့တယ်၊ ကိုယ့်ကိုယ်ကိုယ် ပြန်လည်သုံးသပ်ခဲ့ပြီး နောင်တရလိုစိတ်ကို ပြသခဲ့တယ်။ ရလဒ်အနေနဲ့ အခုထိ သူ ဖြုတ်ချမခံရသေးဘူးလေ။ “အပင်မြင့်ရင် လေတိုက်ခံရတယ်” ဆိုတဲ့ ကျွန်မရဲ့ ယုံကြည်မှုက သမ္မာတရားနဲ့ လုံးဝ မကိုက်ညီဘူးဆိုတာကို ကျွန်မ မြင်သွားပြီး ကျွန်မရဲ့ အမြင်ရှုထောင့်က ဘယ်လောက်တောင် လွဲချော်နေလဲဆိုတာ သဘောပေါက်လိုက်တယ်။ ကျွန်မက ကိုယ့်အနာဂတ်နဲ့ ကံကြမ္မာကိုပဲ အမြဲတမ်း စိုးရိမ်နေခဲ့တာ၊ ခေါင်းဆောင်ဖြစ်လာပြီး အလုပ်ကို ရှုပ်ထွေးအောင် လုပ်မိရင် အဆုံးသတ်ကောင်းနဲ့ ပန်းတိုင်ကောင်း ရမှာမဟုတ်ဘူးလို့ ကြောက်ရွံ့နေခဲ့တာ။ သမ္မာတရား ရှာဖွေတာကနေတစ်ဆင့် ဒီလို မှားယွင်းတဲ့ လိုက်စားမှုတွေနဲ့ မမှန်ကန်တဲ့ အမြင်ရှုထောင့်တွေကို မဖြေရှင်းဘူးဆိုရင် ကျွန်မ ခေါင်းဆောင်မဖြစ်ရင်တောင်မှ ဘုရားသခင်ကို အတိုက်အခံလုပ်တဲ့ ကျွန်မရဲ့ သဘာဝက အမြစ်တွယ်နေတဲ့အတွက် နောက်ဆုံးမှာ ဖယ်ရှားရှင်းလင်းခံရမှာပဲ။ အဲဒီအချိန်မှာ စာတန်ရဲ့ အတွေးအခေါ်အတိုင်းအသက်ရှင်တာက တကယ်ကို အန္တရာယ်များတယ်လို့ ကျွန်မ ခံစားလိုက်ရတယ်၊ အဲဒါက ကျွန်မကို အချိန်မရွေး နေရာမရွေး ဘုရားသခင်ကို ပုန်ကန်စေပြီး ဘုရားသခင်နဲ့ ဝေးကွာသွားစေနိုင်တယ်လေ။

အဲဒီနောက်မှာ ဒီဘုရားနှုတ်ကပတ်တော်တွေကို ကျွန်မ ဖတ်ခဲ့တယ်။ “အန္တိခရစ်များသည် ဘုရားအိမ်တော်၏ အစီအစဉ်များကို မည်သည့်အခါမျှ မနာခံကြပေ။ ၎င်းတို့သည် ၎င်းတို့၏ တာဝန်၊ ကျော်ကြားမှု၊ အကျိုးအမြတ်နှင့် ဂုဏ်အဆင့်အတန်းတို့ကို ၎င်းတို့၏ ကောင်းချီးရရှိရန် မျှော်လင့်ချက်နှင့် အနာဂတ် ပန်းတိုင်တို့ဖြင့် နီးကပ်စွာ ချိတ်ဆက်ထားကြသည်။ ၎င်းတို့၏ ဂုဏ်သတင်းနှင့် အဆင့်အတန်း ဆုံးရှုံးသွားသည်နှင့် ကောင်းချီးများ၊ ဆုလာဘ်များရရှိရန် မျှော်လင့်ချက်မရှိတော့သကဲ့သို့ပင်ဖြစ်သည်။ ဤအရာများက ၎င်းတို့၏ အသက်ကို ဆုံးရှုံးရသကဲ့သို့ ခံစားရသည်။ ၎င်းတို့က ‘ငါသည် ဂရုစိုက်ရမည်။ ပေါ့ဆ၍ မရပေ။ ဘုရားအိမ်တော်၊ ညီအစ်ကိုမောင်နှမများ၊ ခေါင်းဆောင်များ၊ အမှုဆောင်များနှင့် ဘုရားသခင်ကိုပင် အားကိုး၍မရပေ။ ၎င်းတို့ထဲမှ မည်သူ့ကိုမျှ ငါ ယုံကြည်၍မရပေ။ သင် အားအကိုးနိုင်ဆုံးသောသူနှင့် ယုံကြည်ရန် အထိုက်တန်ဆုံးသောသူမှာ သင်ကိုယ်တိုင်ဖြစ်သည်။ သင်သည် သင့်ကိုယ်သင်အတွက် အစီအစဉ်များ မပြုလုပ်နေလျှင် သင့်အား မည်သူက ဂရုစိုက်မည်နည်း။ သင်၏ အနာဂတ်ကို မည်သူက ထည့်စဉ်းစားမည်နည်း။ ကောင်းချီးများအား သင်လက်ခံရရှိခြင်းရှိမည်၊ မရှိမည်ကို မည်သူက ထည့်စဉ်းစားမည်နည်း။ ထို့ကြောင့် ငါသည် ငါ၏အကျိုးအတွက် အစီအစဉ်များနှင့် တွက်ချက်မှုများကို သေချာလုပ်ဆောင်ရမည်။ အမှားများပြုလုပ်၍မရ၊ သို့မဟုတ် အနည်းငယ်မျှပင် ပေါ့ဆ၍ မရပေ။ မဟုတ်လျှင် တစ်စုံတစ်ယောက်က ငါ့အပေါ် အခွင့်အရေးယူဖို့ ကြိုးစားလျှင် မည်သည့်အရာကို ငါလုပ်ဆောင်ရမည်နည်း’ ဟု တွေးကြသည်။ ထို့ကြောင့် ၎င်းတို့သည် တစ်စုံတစ်ယောက်က ၎င်းတို့အား ပိုင်းခြားသိမြင်မည်၊ သို့မဟုတ် ရိပ်စားမိမည်ကိုလည်းကောင်း၊ ဤသို့ဖြင့် ၎င်းတို့သည် ထုတ်ပယ်ခံရပြီး ၎င်းတို့၏ ကောင်းချီးရရှိဖို့အိပ်မက်က ပျက်စီးသွားမည်ကိုလည်းကောင်း ကြောက်ရွံ့လျက် ဘုရားအိမ်တော်၏ ခေါင်းဆောင်များနှင့် အမှုဆောင်များကို သတိထားကာကွယ်ကြသည်။ ၎င်းတို့သည် ကောင်းချီးများ ရရှိရန် မျှော်လင့်ချက်ကို ထားရှိဖို့အလို့ငှာ မိမိတို့၏ ဂုဏ်သတင်းနှင့် အဆင့်အတန်းကို ထိန်းသိမ်းရမည်ဟု ထင်ကြသည်။ ကောင်းချီးခံစားရခြင်းသည် ကောင်းကင်ဘုံထက်ကြီးမြတ်သည်၊ အသက်ထက် ပိုကြီးမြတ်သည်၊ သမ္မာတရားကို လိုက်စားခြင်း၊ စိတ်သဘောထားဆိုင်ရာ ပြောင်းလဲခြင်း၊ သို့မဟုတ် တစ်ကိုယ်ရေ ကယ်တင်ခြင်းထက်ပို၍ အရေးကြီးသည်၊ မိမိတာဝန်ကို ကောင်းစွာလုပ်ဆောင်ခြင်း၊ စံနှုန်းနှင့် ကိုက်ညီသော ဖန်ဆင်းခံတစ်ယောက်ဖြစ်ခြင်းထက် ပို၍အရေးကြီးသည်ဟု အန္တိခရစ်တစ်ယောက်က မြင်သည်။ ၎င်းတို့သည် စံနှုန်းနှင့် ကိုက်ညီသော ဖန်ဆင်းခံတစ်ယောက်ဖြစ်ခြင်း၊ မိမိတို့တာဝန်ကို ကောင်းစွာထမ်းဆောင်ပြီး ကယ်တင်ခံရခြင်းသည် ပြောဆိုဖို့ပင် သို့မဟုတ် မှတ်ချက်ပေးဖို့ပင် ထိုက်တန်မှုသိပ်မရှိသည့် သေးနုပ်သောအရာများဖြစ်သည်ဟု ထင်မြင်သော်လည်း၊ ကောင်းချီးရရှိခြင်းကမူ ၎င်းတို့၏ တစ်ဘဝလုံးတွင် မည်သည့်အခါမျှ မေ့၍မရနိုင်သော တစ်ခုတည်းသောအရာဖြစ်သည်။ မည်သည့်အရာကို ၎င်းတို့ ကြုံတွေ့ရသည်ဖြစ်စေ၊ ကြီးသည်ဖြစ်စေ၊ သေးငယ်သည်ဖြစ်စေ ၎င်းတို့သည် ယင်းကို ကောင်းချီးခံစားရခြင်းနှင့် ဆက်စပ်ပြီး အလွန်အမင်း သတိထားပြီး အာရုံစိုက်ကြသည်။ ပြီးလျှင် အစဉ်သဖြင့် မိမိတို့ကိုယ်တိုင်အတွက် ထွက်ပေါက်တစ်ခု ထားထားကြသည်။” (နှုတ်ကပတ်တော်၊ အတွဲ (၄)၊ အန္တိခရစ်တို့ကို ဖော်ထုတ်ခြင်း၊ အချက် ၁၂- အဆင့်အတန်းနှင့် သို့မဟုတ် ကောင်းချီးများရရှိရန် မျှော်လင့်ချက်မရှိသောအခါ ၎င်းတို့က နောက်ဆုတ်ချင်ကြသည်) ဘုရားနှုတ်ကပတ်တော်တွေကနေ ကျွန်မ မြင်လိုက်ရတာက အန္တိခရစ်တွေဟာ ဘယ်လိုအခြေအနေမျိုးနဲ့ပဲ ကြုံရပါစေ၊ သူတို့ ပထမဆုံး စဉ်းစားတာက သူတို့ ကောင်းချီးရနိုင်မလား၊ မရနိုင်ဘူးလား ဆိုတာပါပဲ။ ကောင်းချီးရဖို့ အကျိုးရှိမယ်ဆိုရင် သူတို့လုပ်မယ်၊ အကျိုးမရှိရင်တော့ မလုပ်ဘူး။ သူတို့ရဲ့ တာဝန်ဝတ္တရားတွေကို ဘယ်တော့မှ မစဉ်းစားသလို ဘုရားအိမ်တော်ရဲ့ အကျိုးစီးပွားကိုလည်း ထည့်မတွက်ကြဘူး။ ကိုယ့်အပြုအမူကို ပြန်သုံးသပ်ကြည့်လိုက်တော့ ကျွန်မလည်း အဲဒီလိုပဲ လုပ်ခဲ့တာကို သတိထားမိလိုက်တယ်။ ညီအစ်ကိုမောင်နှမတွေက ကျွန်မကို ခေါင်းဆောင်အဖြစ် ရွေးကောက်ခဲ့ကြတာ၊ ဒါဟာ ဘုရားသခင်ရဲ့ မြှောက်စားခြင်းဖြစ်သလို ကျွန်မ လေ့ကျင့်ဖို့ အခွင့်အရေးတစ်ခုလည်း ဖြစ်တယ်။ ကျွန်မ တက်တက်ကြွကြွ ပူးပေါင်းဆောင်ရွက်သင့်ပေမဲ့ ကောင်းချီးရဖို့ကို အရမ်းအလေးထားခဲ့ပြီး ကိုယ့်အနာဂတ်နဲ့ ကံကြမ္မာကို အရင်ဦးဆုံး စဉ်းစားခဲ့တယ်။ ခေါင်းဆောင်တစ်ယောက်ဖြစ်ရတဲ့ ကြီးမားတဲ့ တာဝန်တွေကို တွေးမိလိုက်တာနဲ့၊ တကယ်လို့ ကျွန်မ ပြစ်မှားခြင်းတစ်ခုခု လုပ်မိရင် ကျွန်မရဲ့ အနာဂတ်နဲ့ ပန်းတိုင်အပေါ် ဖြစ်လာနိုင်တဲ့ ဆိုးကျိုးတွေကို တွေးမိလိုက်တာနဲ့ ကျွန်မ ဒီတာဝန်ကိုယူဖို့ တွန့်ဆုတ်သွားတယ်။ ကျွန်မက ကောင်းချီးရရှိဖို့ကို ကိုယ့်တာဝန်ဝတ္တရားတွေထက် ပိုအရေးကြီးတယ်လို့ သဘောထားခဲ့တာကိုး။ ကျွန်မ တကယ်ကို တစ်ကိုယ်ကောင်းဆန်ပြီး လူ့သဘာဝ ကင်းမဲ့ခဲ့တာပဲ။ ဒါကို သဘောပေါက်လိုက်တော့ ကျွန်မ ဘုရားသခင်ဆီ နောင်တရတဲ့ ဆုတောင်းခြင်း ပြုလုပ်ခဲ့ပြီး ခေါင်းဆောင်တာဝန်ကို တက်တက်ကြွကြွ ယူခဲ့တယ်။

မကြာခင်မှာပဲ ကျွန်မကို လှူဖွယ်ပစ္စည်းတွေ လွှဲပြောင်းဖို့ တာဝန်ပေးတယ်။ ကျွန်မ စိတ်ထဲမှာ နည်းနည်းကြောက်နေတုန်းပဲ။ ကျွန်မရဲ့ မကောင်းတဲ့ အစီအစဉ်တွေကြောင့် အမှားတစ်ခုခု ဖြစ်သွားမှာကို စိုးရိမ်ပြီး ဒါကြောင့် နောက်ဆုတ်ချင်ခဲ့တယ်။ အဲဒီအချိန်မှာ ဒီအခြေအနေ မမှန်ဘူးဆိုတာ ကျွန်မ သတိပြုမိလိုက်ပြီး ဘုရားသခင်ရှေ့မှောက်ကို လာပြီး ဆုတောင်းခဲ့တယ်၊ “အို ဘုရားသခင်၊ သမီးက အရမ်း တစ်ကိုယ်ကောင်းဆန်ပြီး ကိုယ့်အနာဂတ်နဲ့ ကံကြမ္မာကိုပဲ ပြန်အာရုံစိုက်နေမိတာကို မြင်ပါပြီ။ ဒီနေ့ သမီးဆီရောက်လာတဲ့ ဒီတာဝန်က သမီးအပေါ်ထားတဲ့ ကိုယ်တော်ရဲ့ စမ်းသပ်မှုပါ။ သမီး ကိုယ့်အကျိုးစီးပွားကို စဉ်းစားပြီး ကြောက်ရွံ့မှုနဲ့ မနေသင့်ပါဘူး။ ကိုယ်တော့်ကို အားကိုးပြီး စည်းမျဉ်းတွေနဲ့အညီ ပူးပေါင်းဆောင်ရွက်သင့်ပါတယ်၊ ဒီဝန်တာကို တက်တက်ကြွကြွ ထမ်းရွက်ပါ့မယ်၊ ကိုယ့်အကျိုးအမြတ်နဲ့ ဆုံးရှုံးမှုတွေကို ထပ်မစဉ်းစားတော့ပါဘူး” ဆိုပြီးတော့။ ဆုတောင်းပြီးတဲ့နောက် ဘုရားနှုတ်ကပတ်တော်တစ်ပိုဒ်ကို ကျွန်မ တွေးမိတယ်။ “မည်သို့သော သူမျိုးသည် တာဝန်ခံယူရဲသနည်း။ မည်သို့သော ပုဂ္ဂိုလ်မျိုးသည် ဝန်ထုပ်ဝန်ပိုးကြီးကို ထမ်းဆောင်ရန် သတ္တိရှိသနည်း။ အရေးအကြီးဆုံးနှင့် အတိမ်းအစောင်းမခံဆုံးဖြစ်သော အလုပ်ကို ၎င်းတို့ မြင်သောအခါ ဘုရားသခင်၏ အိမ်တော်အလုပ်တွင် အရေးကြီးဆုံး အခိုက်အတန့်၌ ဦးဆောင်ဦးရွက်ပြု၍ ရဲဝံ့စွာ ရှေ့သို့ထွက်ကာ ဝန်ထုပ်ဝန်ပိုးကြီးကို ရဲဝံ့စွာ ထမ်းဆောင်ပြီး အခက်အခဲများနှင့် အန္တရာယ်များကို ကြံ့ကြံ့ခံရန် မကြောက်ရွံ့သောသူမျိုး ဖြစ်သည်။ ဤသည်မှာ ဘုရားသခင်အပေါ် သစ္စာစောင့်သိသူတစ်ယောက်၊ ခရစ်တော်၏ စစ်သားကောင်းတစ်ယောက် ဖြစ်သည်။ ၎င်းတို့၏ တာဝန်ကို ယူရန် ကြောက်သောသူတိုင်းက ထိုသို့ဖြစ်ခြင်းသည် သမ္မာတရားကို နားမလည်သောကြောင့်ဖြစ်သည်မှာ မှန်ပါသလား။ မမှန်ပါ။ ၎င်းတို့၏ လူ့သဘာဝတွင် ပြဿနာရှိ၏။ ၎င်းတို့တွင် တရားမျှတစိတ်၊ သို့မဟုတ် တာဝန်ခံယူမှုအသိစိတ် မရှိပေ။ ၎င်းတို့သည် တစ်ကိုယ်ကောင်းဆန်၍ စက်ဆုပ်ဖွယ်ကောင်းသော လူများ ဖြစ်ကြသည်။ ၎င်းတို့သည် ဘုရားသခင်ကို ရိုးသားစွာ ယုံကြည်သူများ မဟုတ်ကြသည့်အပြင် သမ္မာတရားကို စိုးစဉ်းမျှပင် လက်မခံကြပေ။ ဤအကြောင်းပြချက်ကြောင့် ၎င်းတို့သည် ကယ်တင်ခြင်း မခံရနိုင်ပေ။” (နှုတ်ကပတ်တော်၊ အတွဲ (၄)၊ အန္တိခရစ်တို့ကို ဖော်ထုတ်ခြင်း၊ အချက် ၈- ၎င်းတို့သည် အခြားသူများအား သမ္မာတရားကိုဖြစ်စေ၊ ဘုရားသခင်ကိုဖြစ်စေ ကျိုးနွံနာခံစေခြင်း မရှိဘဲ ၎င်းတို့ကိုသာ ကျိုးနွံနာခံစေသည် (အပိုင်း ၁)) ဘုရားနှုတ်ကပတ်တော်တွေကို ဆင်ခြင်မိတဲ့အခါ ကျွန်မ နားလည်လိုက်တာက ဘုရားသခင်ကို စစ်မှန်စွာ ယုံကြည်ပြီး လူ့သဘာဝကောင်း ရှိတဲ့သူတွေဟာ တာဝန်သိစိတ်နဲ့ သူတို့ရဲ့ တာဝန်တွေကို လုပ်ဆောင်ကြတယ် ဆိုတာပါပဲ။ သူတို့က ကိုယ်ရေးကိုယ်တာ အကျိုးအမြတ်နဲ့ ဆုံးရှုံးမှုတွေကို မစဉ်းစားဘဲ ဘုရားအိမ်တော်ရဲ့ အကျိုးစီးပွားကို ကာကွယ်စောင့်ရှောက်ကြတယ်။ အထူးသဖြင့် အရေးကြီးတဲ့ အလုပ်တွေမှာ သူတို့က အခက်အခဲတွေကို ထိပ်တိုက်ရင်ဆိုင်ကြတယ်၊ လေးလံတဲ့ ဝန်တာတွေကို ထမ်းရွက်နိုင်ပြီး ဘုရားသခင်ရဲ့ ရည်ရွယ်ချက်တွေကို အလေးထားကြတယ်။ ဘယ်လောက်ပဲ အန္တရာယ်ကြီးပါစေ သူတို့ နောက်မဆုတ်ဘဲ အမှုအရာတွေကို တွေ့ကြုံဖို့ ဘုရားသခင်ကို အားကိုးနိုင်ကြတယ်။ အဲဒီလိုလူတွေမှာ အသိစိတ်နဲ့ ဆင်ခြင်တုံတရား တကယ်ရှိကြတယ်။ သူတို့ဟာ အသင်းတော်ရဲ့ ထောက်တိုင်တွေဖြစ်ပြီး ဘုရားသခင် နှစ်သက်တဲ့သူတွေ ဖြစ်ကြတယ်။ ဒါပေမဲ့ သူတို့တာဝန်တွေကို လုပ်ဆောင်နေရင်း ကိုယ့်အကျိုးအမြတ်နဲ့ ဆုံးရှုံးမှုတွေကို အမြဲတမ်း စဉ်းစားတဲ့သူတွေ၊ ဘုရားအိမ်တော်ရဲ့ အကျိုးစီးပွားကို ဘယ်နည်းနဲ့မှ ကာကွယ်စောင့်ရှောက်ခြင်း မရှိတဲ့သူတွေကျတော့ သူတို့မှာ လူ့သဘာဝ ကင်းမဲ့တယ်၊ တစ်ကိုယ်ကောင်းဆန်ပြီး စက်ဆုပ်စရာကောင်းတယ်။ ဘုရားသခင်ရဲ့ မျက်မှောက်မှာ သူတို့ဟာ မယုံကြည်သူတွေနဲ့ ဘာသာတရား မရှိသူတွေပါပဲ။ ဒါတွေအားလုံးကို ဆင်ခြင်မိတော့ ကျွန်မ စိတ်ဆင်းရဲပြီး ကိုယ့်ကိုယ်ကိုယ် အပြစ်တင်မိတယ်။ ဒါကြောင့် ဒီတာဝန်ကို ယူဖို့နဲ့ လှူဖွယ်ပစ္စည်းတွေကို လုံခြုံတဲ့နေရာဆီ အမြန်ဆုံး လွှဲပြောင်းပေးဖို့ တက်တက်ကြွကြွ ပူးပေါင်းဆောင်ရွက်ဖို့ ကျွန်မ လိုလားလာခဲ့တယ်။ ဒီလို လက်တွေ့လုပ်ဆောင်ပြီးတဲ့နောက်မှာ ကျွန်မ စိတ်ထဲမှာ ငြိမ်သက်ခြင်းနဲ့ စိတ်ချလက်ချရှိခြင်းကို ခံစားလိုက်ရတယ်။

ကျွန်မကို ထုတ်ဖော်ဖို့ ဘုရားသခင်က ပတ်ဝန်းကျင်တွေကို စီစဉ်ပေးတာသာ မဟုတ်ခဲ့ရင် ကျွန်မရဲ့ တစ်ကိုယ်ကောင်းဆန်ပြီး စက်ဆုပ်စရာကောင်းတဲ့ ဖောက်ပြန်ပျက်စီးတဲ့ စိတ်သဘောထားနဲ့ ဘာကို လိုက်စားရမယ်ဆိုတဲ့ အပေါ် မှားယွင်းတဲ့ အမြင်ရှုထောင့်တွေကို ကျွန်မ သိမှာမဟုတ်ဘူး၊ လူတွေကို ကယ်တင်ဖို့ ဘုရားသခင်ရဲ့ အပင်ပန်းခံ အားစိုက်ထုတ်မှုတွေကိုလည်း ရည်ရွယ်ချက်တွေကိုလည်း နားလည်မှာ မဟုတ်ဘူး။ ဒီပတ်ဝန်းကျင်တွေကို စီစဉ်ပေးခဲ့တဲ့အတွက် ဘုရားသခင်ကို ကျွန်မ ကျေးဇူးတင်ပါတယ်။ ပြီးတော့ ဒီအသိပညာနဲ့ ပြောင်းလဲမှုဆီကို ဦးတည်စေခဲ့တဲ့ နှုတ်ကပတ်တော်ကတစ်ဆင့် ဉာဏ်အလင်းပေးခြင်းနဲ့ လမ်းပြမှုတို့အတွက်လည်း ကျေးဇူးတင်ပါတယ်။


၈၁။ တာဝန်ကို ရှောင်လွှဲခြင်း၏ နောက်ကွယ်

ယီရွှိန်၊ တရုတ်ပြည်

၂၀၂၃ ခုနှစ်၊ မတ်လတုန်းက အသင်းတော်မှာ တရားဟောဆရာ တာဝန်ကို ကျွန်မ ထမ်းဆောင်နေခဲ့တယ်။ ကျွန်မတာဝန်တွေမှာ ရလဒ်တချို့ရခဲ့တော့ ကျွန်မက အလုပ်လုပ်နိုင်စွမ်းကောင်းတယ်၊ အစွမ်းအစကောင်းတယ်လို့ စပြီး ခံစားလာခဲ့ရတယ်။ တာဝန်တွေထမ်းဆောင်နေရင်း သမ္မာတရားစည်းမျဉ်းတွေကို မရှာဖွေဘဲ မာနထောင်လွှားတဲ့ စိတ်သဘောထားနဲ့ ကျွန်မ ပြုမူခဲ့မိတယ်။ ဒါက အလုပ်ကို အဖျက်အမှောင့်လုပ်ပြီး နှောင့်ယှက်ရာရောက်ခဲ့လို့ ကျွန်မ ဖြုတ်ချခံခဲ့ရတယ်။ ဖြုတ်ချခံရပြီးနောက်မှာ ကျွန်မ တော်တော်လေး အပျက်သဘောဆောင်သွားတယ်။ အသင်းတော်အလုပ်ကို ငါ အဖျက်အမှောင့်လုပ်ပြီး နှောင့်ယှက်ခဲ့မိပြီ၊ ငါ့မှာ ကယ်တင်ခံရဖို့ အခွင့်အရေး မရှိတော့တာ သေချာပီဲလို့ ထင်ပြီး နေ့တိုင်း ညှဉ်းပန်းခံခဲ့ရတယ်။ ဆယ်ရက်ကျော်လောက် ဆင်ခြင်သုံးသပ်ပြီးနောက်မှာ အသင်းတော်က ကျွန်မကို စာနဲ့ပတ်သက်တဲ့တာဝန်တွေ ထမ်းဆောင်ဖို့ စီစဉ်ပေးခဲ့တယ်။ ထပ်ပြီး ထုတ်ဖော်ခံရမှာ၊ ဖြုတ်ချခံရမှာကို ကျွန်မ အရမ်းကြောက်ခဲ့တယ်။ ဒါကြောင့် ကိုယ့်ကိုယ်ကိုယ် အမြဲသတိပေးပြီး စည်းမျဉ်းတွေအတိုင်း တာဝန်တွေ ထမ်းဆောင်ဖို့၊ မာနထောင်လွှားတဲ့ စိတ်သဘောထားနဲ့ မပြုမူမိဖို့ သေချာအောင် လုပ်ခဲ့တယ်။

သုံးလကြာတော့ အသင်းတော်မှာ ခေါင်းဆောင်အနေနဲ့ ကျွန်မ ရွေးကောက်ခံရတယ်။ အထက်ခေါင်းဆောင်ပိုင်းက ဒါနဲ့ပတ်သက်ပြီး ကျွန်မ ဘယ်လိုခံစားရလဲလို့ မေးတဲ့အခါ ဒီတာဝန်က ဘုရားသခင်ဆီကလာတာ၊ ကျွန်မ မငြင်းသင့်ဘူးဆိုတာ သိပေမဲ့ ကျွန်မ စိတ်ထဲမှာ တော်တော်လေး အတိုက်အခံဖြစ်မိတယ်။ ကိုယ့်ဘာသာကိုယ် တွေးမိတယ်။ “ငါ အသင်းတော်ခေါင်းဆောင် မလုပ်နိုင်ပါဘူး။ ခေါင်းဆောင်တစ်ယောက်က အလုပ်တစ်ခုလုံးအတွက် တာဝန်ယူရတာ၊ ပြီးတော့ အလုပ်ရဲ့ ကဏ္ဍအားလုံးကို နားလည်ရမယ်၊ တိုက်တွန်းရမယ်၊ နောက်ဆက်တွဲ လိုက်ကြည့်ရမယ်၊ တာဝန်တွေ ပိုများလေလေ၊ သူတို့ရဲ့ ဖောက်ပြန်ပျက်စီးခြင်းတွေကို ပိုပြီး ထုတ်ဖော်မိလေလေဖြစ်ပြီး ပိုမြန်မြန် ထုတ်ဖော်ခံရမှာ။ ငါသာ ခေါင်းဆောင်ဖြစ်လာပြီး အကျင့်ဟောင်းတွေ ပြန်ပေါ်လာရင်၊ ပြီးတော့ ငါ့ရဲ့ မာနထောင်လွှားတဲ့ စိတ်သဘောထားကြောင့် အလုပ်ကို ထပ်ပြီး အဖျက်အမှောင့်လုပ် နှောင့်ယှက်မိလို့ ထုတ်ဖော်ခံရပြီး ဖြုတ်ချခံရရင် ဒါက ကြီးလေးတဲ့ ပြဿနာတစ်ခု ဖြစ်သွားမှာ။ ငါ ရှင်းလင်းပစ်တာ၊ ဖယ်ရှားရှင်းလင်းတာတောင် ခံရနိုင်တယ်။ အဲဒီကျရင် ငါ့မှာ တာဝန်တွေ ထမ်းဆောင်ဖို့ အခွင့်အရေး ရှိတော့မှာ မဟုတ်ဘူး။ အဲဒီအခါ ငါ ဘယ်လိုလုပ် ကယ်တင်ခံရနိုင်ဦးမှာလဲ။” သေချာ စဉ်းစားပြီးတဲ့နောက်မှာ စာနဲ့ပတ်သက်တဲ့တာဝန်တွေ လုပ်ရတာက ပိုစိတ်ချရတယ်လို့ ခံစားရတာနဲ့ ကျွန်မ ငြင်းလိုက်တယ်။ ပြောလိုက်တယ်လေ၊ “ကျွန်မမှာ ကျန်းမာရေးပြဿနာတွေ ရှိတယ်။ ပြီးတော့ ခေါင်းဆောင်ဖြစ်ရတာက တာဝန်တွေ အရမ်းများတယ်။ နေ့တိုင်း ဒီလောက် အလုပ်များနေရင် ကျွန်မခန္ဓာကိုယ်က ခံနိုင်မှာ မဟုတ်ဘူး။ တခြားလူကိုပဲ ရှာသင့်တယ်” လို့ပေါ့။ နောက်ဆုံးတော့ ခေါင်းဆောင်တွေက ကျွန်မကို ပြန်စဉ်းစားပြီး နောက်မှ အကြောင်းပြန်ဖို့ ပြောကြတယ်။

အဲဒီည အိမ်ပြန်ရောက်ပြီးနောက်မှာ ကျွန်မ ဖျားပြီး ဝမ်းပျက်ပါလေရော။ ဒီကိစ္စတွေရဲ့ နောက်ကွယ်မှာ ဘုရားသခင်ရဲ့ ရည်ရွယ်ချက်တွေ ရှိတယ်ဆိုတာ ကျွန်မ သဘောပေါက်မိလိုက်တယ်။ ကျွန်မ တွေးမိတယ်။ “ဘုရားသခင်ကို ငါ ယုံကြည်ခဲ့တဲ့ နှစ်တွေတစ်လျှောက်လုံး အသင်းတော်က ငါ့အတွက် စီစဉ်ပေးတဲ့ ဘယ်တာဝန်ကိုမဆို ငါ လက်ခံပြီး နာခံခဲ့တယ်။ ငါ့မှာ ကျန်းမာရေးပြဿနာတွေ ရှိပေမဲ့ ငါ့တာဝန်ကို ထမ်းဆောင်နိုင်စွမ်းအပေါ် မထိခိုက်ပါဘူး။ ဒါဆို သူတို့ ငါ့ကို ခေါင်းဆောင်အနေနဲ့ ရွေးကောက်တဲ့အခါ ဒီတစ်ကြိမ်ကျမှ ငါ ဘာလို့ ကျိုးနွံနာခံဖို့ မလိုလားရတာလဲ” လို့ပေါ့။ ဒါနဲ့ ကျွန်မ ဘုရားသခင်ဆီ ဆုတောင်းပြီး ရှာဖွေခဲ့တယ်။ ဆုတောင်းပြီးနောက်မှာ ဆီလျော်တဲ့ ဘုရားနှုတ်ကပတ်တော်တွေကို ကျွန်မ အမြန်ရှာဖတ်တယ်။ အနန္တတန်ခိုးရှင် ဘုရားသခင် ပြောသည်မှာ “မိသားစုသည် အခြားသော ပုံစံသွင်းသည့် သက်ရောက်မှု အမျိုးအစားတစ်ခုကိုလည်း ဖြစ်ပေါ်စေသည်။ ဥပမာအနေဖြင့် သင့်မိသားစုဝင်များက သင့်အား အစဉ်သဖြင့် ပြောသည်မှာ ‘လူများကြားထဲတွင် အလွန်ထင်ပေါ်လွန်းသူ မဖြစ်စေနှင့်။ ကိုယ့်ကိုယ်ကိုယ် ချုပ်တည်းပြီး မိမိ၏ စကားနှင့် လုပ်ရပ်များအပြင် မိမိ၏ ကိုယ်ပိုင်ပါရမီများ၊ အရည်အချင်းများ၊ ဉာဏ်ရည်များ စသည်တို့တွင် အနည်းငယ်သော ချုပ်တည်းမှုကို ကျင့်သုံးရမည်။ ထင်ပေါ်သည့်သူ မဖြစ်စေနှင့်။ “ထီးထီးကြီး ထင်ပေါ်နေသည့်ငှက်သည် သေနတ်ဖြင့် အပစ်ခံရသည့်ငှက်ဖြစ်သည်” နှင့် “ထွက်နေသည့် ထုတ်တန်းက ဦးဆုံးဆွေးသည်” ဟူသည့် ဆိုရိုးစကားကဲ့သို့ပင် ဖြစ်သည်။ ကိုယ့်ကိုယ်ကိုယ် ကာကွယ်လိုလျှင်၊ ကိုယ်နေသည့်အုပ်စုတွင် ရေရှည်ဖြစ်ပြီး တည်ငြိမ်သည့်နေရာကို ရလိုလျှင် ထီးထီးကြီး ထင်ပေါ်နေသည့်ငှက် မဖြစ်နှင့်။ ကိုယ့်ကိုယ်ကိုယ် ချုပ်တည်းပြီး လူတိုင်းထက်သာဖို့ ရည်မှန်းချက်မထားနှင့်။ မိုးကြိုးလွှဲကို စဉ်းစားကြည့်။ ယင်းမှာ မုန်တိုင်းကျနေသည့်အချိန်တွင် ပထမဆုံး မိုးကြိုးပစ်ခံရသည့်အရာ ဖြစ်သည်။ အကြောင်းမှာ မိုးကြိုးသည် အမြင့်ဆုံးနေရာကို ပစ်သောကြောင့် ဖြစ်သည်။ လေပြင်းတိုက်နေသည့်အချိန်တွင် အရှည်ဆုံးသစ်ပင်က ပထမဆုံး အပြင်းဆုံးဒဏ်ဖြင့် အတိုက်ခံရသည်။ ပြီးလျှင် ရာသီဥတုအေးသည့်အချိန်တွင် အမြင့်ဆုံးတောင်က ဦးဆုံး အေးခဲသည်။ လူများသည်လည်း ထိုနည်းတူပင် ဖြစ်သည်။ ကိုယ်က အမြဲတမ်း အခြားသူများကြားတွင် ထင်ပေါ်ပြီး အာရုံစိုက်ခံရလျှင်၊ လူစုက ကိုယ့်ကို သတိထားမိလျှင် ကိုယ့်ကို ဒဏ်ပေးဖို့ အသေအချာ စဉ်းစားလိမ့်မည်။ ထီးထီးကြီးထင်ပေါ်နေသည့်ငှက် မဖြစ်နှင့်။ တစ်ယောက်တည်း မပျံနှင့်။ အုပ်စုထဲတွင် နေသင့်သည်။ သို့မဟုတ်ပါက သင့်အနားတွင် လူမှုဆန္ဒပြပွဲတစ်ခုခုဖြစ်လျှင် ဦးဆုံး အပြစ်ပေးခံရသည်မှာ သင်သာ ဖြစ်လိမ့်မည်။ အဘယ့်ကြောင့်ဆိုသော် သင်သည် ထီးထီးကြီး ထင်ပေါ်နေသည့်ငှက် ဖြစ်သောကြောင့်တည်း။ အသင်းတော်တွင် ခေါင်းဆောင်၊ သို့မဟုတ် အဖွဲ့ခေါင်းဆောင် မဖြစ်စေနှင့်။ သို့မဟုတ်ပါက ဘုရားအိမ်တော်တွင် အလုပ်နှင့် သက်ဆိုင်သည့် ဆုံးရှုံးမှုဖြစ်စေ၊ ပြဿနာများဖြစ်စေ ရှိသည့်ဖြစ်စဉ်တွင် ခေါင်းဆောင်တစ်ယောက်၊ သို့မဟုတ် ကြီးကြပ်ရေးမှူးတစ်ယောက်အနေနှင့် သင်သည် ပထမဆုံး ခွဲထုတ်ခံရမည်။ ထို့ကြောင့် ထီးထီးကြီး ထင်ပေါ်နေသည့်ငှက် မဖြစ်စေနှင့်။ အဘယ်ကြောင့်ဆိုသော် ထီးထီးကြီး ထင်ပေါ်နေသည့်ငှက်သည် သေနတ်နှင့် အပစ်ခံရသည့်ငှက်ဖြစ်သောကြောင့် ဖြစ်သည်။ လိပ်တစ်ကောင်ကဲ့သို့ ခေါင်းကို အထဲသွင်းပြီး ကျုံ့ထားတတ်ဖို့ သင်ယူရမည်’ ဟူ၍ ဖြစ်သည်။ သင့်မိဘများထံမှ ဤစကားများကို သင်အမှတ်ရပြီး ခေါင်းဆောင်ရွေးချယ်ရန် အချိန်ကျသောအခါ သင်သည် ရာထူးကို ပယ်ချကာ ‘ဪ ကျွန်တော် မလုပ်နိုင်ဘူး။ ကျွန်တော့်တွင် မိသားစုနှင့် ကလေးများရှိသည်။ သူတို့နှင့် အရမ်းအလုပ်ရှုပ်နေသည်။ ကျွန်တော် ခေါင်းဆောင်လုပ်လို့မရပါ။ ခင်ဗျားတို့ လုပ်သင့်သည်။ ကျွန်တော့်ကို မရွေးပါနှင့်’ ဟူ၍ ဆိုသည်။ သင်သည် မည်သို့ပင်ဖြစ်စေ ခေါင်းဆောင်အဖြစ် ရွေးချယ်တင်မြှောက်ခြင်းခံရသည်ဆိုပါစို့။ ခေါင်းဆောင်လုပ်ရန် သင်တွန့်ဆုတ်နေဆဲ ဖြစ်သည်။ သင်က ‘အားနာပါသည်၊ ကျွန်တော် နုတ်ထွက်မှဖြစ်မည်။ ခင်ဗျားတို့ ခေါင်းဆောင်လုပ်ပါ။ ကျွန်တော်က ခင်ဗျားတို့ကို အခွင့်အရေးအားလုံးကို ပေးနေခြင်း ဖြစ်ပါသည်။ ဤရာထူးကို ခင်ဗျားတို့ကို ယူခွင့်ပေးခြင်းဖြစ်သည်။ ကျွန်တော် ဖယ်ပေးပါသည်’ ဟု ဆိုသည်။ သင့်စိတ်နှလုံး၌ သင်တွေးတောသည်မှာ ‘ဟင် ထီးထီးကြီး ထင်ပေါ်နေသည့်ငှက်က သေနတ်နှင့် အပစ်ခံရတတ်သည်။ အမြင့်ကို တက်လေလေ၊ အကျနာလေလေဖြစ်ပြီး ထိပ်ဆုံးတွင် အထီးကျန်သည်။ မင်းကို ခေါင်းဆောင် ဖြစ်ခွင့်ပေးလိုက်မည်။ မင်း အရွေးခံရပြီးသည့်နောက်တွင် အခြားသူများ၏ လက်ညှိုးထိုးခံရသည့်နေ့ကို ရောက်လာမည်ဖြစ်သည်။ ငါသည် မည်သည့်အခါကမျှ ခေါင်းဆောင်မဖြစ်ချင်ပါ။ ငါသည် လှေကားကို မတက်ချင်သဖြင့် ယင်းမှာ အမြင့်ကနေ ငါ ကျမည်မဟုတ်သည့် သဘောဖြစ်သည်။ စဉ်းစားကြည့်လော့၊ ထိုလူသည် ခေါင်းဆောင်ရာထူးမှ နှင်ထုတ်မခံခဲ့ရသလော။ နှင်ထုတ်ခံရပြီးသည့်နောက်တွင် သူသည် သာမန်ယုံကြည်သူတစ်ယောက်ဖြစ်ဖို့ အခွင့်အရေးပင် မရခဲ့ပါ။ ယင်းမှာ “ထီးထီးကြီး ထင်ပေါ်နေသည့်ငှက်သည်သေနတ်ဖြင့် အပစ်ခံရသည့်ငှက် ဖြစ်သည်” ဟူသည်နှင့် “ထွက်နေသည့် ထုတ်တန်းက ဦးဆုံးဆွေးသည်” ဟူသည့် ထိုဆိုရိုးစကားများ၏ အကောင်းဆုံးနမူနာပင် ဖြစ်သည်။ ငါ မမှန်သလော။ သူက ဒဏ်အပေးမခံရသလော။ လူများသည် ကိုယ့်ကိုယ်ကိုယ် ကာကွယ်ဖို့ သင်ယူရမည်။ သို့မဟုတ်ပါက လူများသည် ဦးနှောက် မည်သည့်အတွက် ရှိသနည်း။ ကိုယ့်ခေါင်းထဲတွင် ဦးနှောက်ရှိလျှင် ကိုယ့်ကိုယ်ကိုယ် ကာကွယ်ဖို့ အသုံးပြုရမည်။ အချို့လူများက ဤပြဿနာကို ရှင်းရှင်းလင်းလင်း မမြင်နိုင်ပါ။ သို့သော် လူ့အဖွဲ့အစည်းတွင်၊ မည်သည့်လူအုပ်စုတွင်မဆို ဤကဲ့သို့သာ ဖြစ်သည်။ “ထီးထီးကြီး ထင်ပေါ်နေသည့်ငှက်သည်သေနတ်ဖြင့် အပစ်ခံရသည့်ငှက်ဖြစ်သည်” သေနတ်နှင့် အပစ်ခံရသည့်အချိန် မရောက်သေးမချင်း ထီးထီးကြီး ထင်ပေါ်နေသမျှ ကောင်းစွာ လေးစားခံရမည်။ ထို့နောက်တွင် ကျည်လမ်းကြောင်းတွင် နေသည့်သူများက အနှေးနှင့်အမြန် ထိုက်သင့်သည့် ကြမ္မာကိုကြုံရသည်ကို မင်းသဘောပေါက်လိမ့်မည်’ ဟူ၍ ဖြစ်သည်။ ဤသည်တို့တွင် သင့်မိဘနှင့် မိသားစု၏ အလွန်လေးနက်သော သွန်သင်မှုများဖြစ်သည်။ ပြီးလျှင် ၎င်းတို့၏ ဘဝသက်တမ်းတစ်လျှောက်၏ အတွေ့အကြုံကို ထုတ်ဖော်ပြောဆိုမှု၊ အနှစ်ချုပ် ဉာဏ်ပညာတို့လည်း ဖြစ်သည်။ ၎င်းတို့က ယင်းတို့ကို ထိန်ချန်ထားခြင်း တစ်ခုမျှ မရှိဘဲ ပွင့်ပွင့်လင်းလင်း ဖွင့်ဟပြောဆိုသည်။” (နှုတ်ကပတ်တော်၊ အတွဲ (၆)၊ သမ္မာတရားကို လိုက်စားခြင်းနှင့် စပ်လျဉ်း၍၊ သမ္မာတရားကို လိုက်စားရန်နည်းလမ်း (၁၂)) ဘုရားနှုတ်ကပတ်တော်တွေကနေ လူတွေဟာ စာတန် သွတ်သွင်းပေးထားတဲ့ အတွေးအခေါ်တွေနဲ့ အသက်ရှင်နေကြတယ်ဆိုတာကို တွေ့လိုက်ရတယ်။ ဥပမာ “ထီးထီးကြီး ထင်ပေါ်နေသည့်ငှက်သည်သေနတ်ဖြင့် အပစ်ခံရသည့်ငှက်ဖြစ်သည်”၊ “ထွက်နေသည့် ထုတ်တန်းက ဦးဆုံးဆွေးသည်”၊ “အမြင့်တက်လေ အကျနာလေ” နဲ့ “ထိပ်ဆုံးတွင် အထီးကျန်၏” ဆိုတာမျိုးတွေပေါ့။ လူတစ်ယောက်ဟာ လူအုပ်ကြားထဲမှာ ထင်ပေါ်မနေသင့်ဘူး၊ ရဲရဲရင့်ရင့် မလုပ်သင့်ဘူး၊ နောက်ပြီး ဒါက လူတစ်ယောက်က ကိုယ့်ကိုယ်ကိုယ် ကာကွယ်နိုင်တဲ့နည်းလမ်းလို့ သူတို့ ယုံကြည်ကြတယ်။ ကျွန်မက ဒီအမြင်တွေနဲ့ အသက်ရှင်နေခဲ့တာ။ ခေါင်းဆောင်ဖြစ်ပြီး တာဝန်တွေ ပိုယူရရင် ဖောက်ပြန်ပျက်စီးခြင်းကို ပိုထုတ်ဖော်မိမယ်၊ ပြီးတော့ အမြင့်တက်လေ အကျနာလေ ဖြစ်မယ်လို့ ယုံကြည်ခဲ့တယ်။ ဒီအတွေးနဲ့ ကျွန်မက ကိုယ့်ကိုယ်ကိုယ် ကာကွယ်ချင်ပြီး သာမန်ယုံကြည်သူပဲ လုပ်ချင်ခဲ့တယ်။ ဒါက အစိတ်ချရဆုံး ရွေးချယ်မှုလို့ ထင်ခဲ့တာလေ။ ပြီးတော့ ကျွန်မက တစ်ခါ ဖြုတ်ချခံထားရပြီးပြီဆိုတော့ နောက်တစ်ခါ ထပ်ဖြုတ်ချခံရရင် သာမန်ယုံကြည်သူဖြစ်ဖို့ အခွင့်အရေးတောင် ကျန်မှာ မဟုတ်ဘူးလို့ တွေးခဲ့တာ။ ဒီလို မိုက်မဲပြီး အဓိပ္ပာယ်မဲ့တဲ့ အမြင်တွေကြောင့် ခေါင်းဆောင်အနေနဲ့ ရွေးကောက်ခံရတဲ့အခါ ကျွန်မ ပထမဆုံး တွေးမိတာက ဒီတာဝန်ကို ကောင်းကောင်း မလုပ်နိုင်ရင် ထုတ်ဖော်ခံရပြီး ဖယ်ရှားရှင်းလင်းခံရနိုင်တယ်၊ အဲဒါဆိုရင် ကျွန်မ ကယ်တင်ခံရတော့မှာ မဟုတ်ဘူး၊ ကောင်းမွန်တဲ့ အဆုံးသတ်နဲ့ ပန်းတိုင် ရှိတော့မှာ မဟုတ်ဘူး ဆိုတာပါပဲ။ ဒါကြောင့် ငြင်းဖို့ ဆင်ခြေတွေ ရှာခဲ့တယ်။ မယုံကြည်သူတွေက တည်ငြိမ်တဲ့ဘဝ ရဖို့၊ ကိုယ့်ကိုယ်ကိုယ် ကာကွယ်ဖို့နဲ့ အဖွဲ့ထဲမှာ နေရာရဖို့အတွက် စကားနည်းနည်းပြောပြီး သိပ်မထင်ပေါ်အောင် နေကြတယ်ဆိုတာကို တွေးမိပြီး ကိုယ့်ကိုယ်ကိုယ် ကာကွယ်ဖို့နဲ့ အဖွဲ့ထဲမှာ ခြေကုပ်ရဖို့အတွက်၊ ကျွန်မရဲ့ အမြင်က ဘာသာတရားမရှိသူတွေနဲ့ အတူတူပဲဆိုတာ သဘောပေါက်လိုက်မိတယ်။ တာဝန်နဲ့ ရင်ဆိုင်ရတဲ့အခါ ဒီစာတန်ဆန်တဲ့ အတွေးအခေါ်တွေနဲ့ ဆုံးဖြတ်ခဲ့တယ်၊ ဘုရားသခင်ကို အထင်လွဲပြီး သတိထားစောင့်ကြည့်ရင်းနဲ့ အဲဒီတာဝန်ကို ငြင်းပယ်ခဲ့တယ်။ ကျွန်မ တကယ်ကို တစ်ကိုယ်ကောင်းဆန်ပြီး လှည့်ဖြားတတ်တာပဲ။

ကျွန်မ ရှာဖွေနေတုန်းမှာ ဒီလိုဆိုထားတဲ့ ဘုရားနှုတ်ကပတ်တော်တွေကို ဖတ်ခဲ့တယ်။ “လူအချို့က ‘ဦးဆောင်သူမည်သူမဆို မိုက်မဲပြီး မသိနားမလည်ကြသည့်အပြင် ကိုယ့်ဒုက္ခကိုယ်ရှာနေကြသည်။ အဘယ့်ကြောင့်ဆိုသော် ခေါင်းဆောင်တစ်ဦးအဖြစ် ထမ်းဆောင်ခြင်းအားဖြင့် လူတို့သည် ဘုရားသခင်မြင်တွေ့အောင် ဖောက်ပြန်ပျက်စီးခြင်းကို မလွှဲသာမရှောင်သာ ထုတ်ဖော်ကြ၍ဖြစ်သည်။ အကယ်၍ ၎င်းတို့သည် ဤအလုပ်ကို မလုပ်ခဲ့လျှင် ဖောက်ပြန်ပျက်စီးခြင်း မြောက်မြားစွာ ထုတ်ဖော်ခံရမည်လော’ ဟု ထင်ကြသည်။ အဓိပ္ပာယ်မဲ့သော စိတ်ကူးပါတကား။ အကယ်၍ သင်သည် ခေါင်းဆောင်တစ်ဦးအဖြစ် မထမ်းဆောင်လျှင် ဖောက်ပြန်ပျက်စီးခြင်းကို သင်မထုတ်ဖော်ဘဲ နေမည်လော။ ခေါင်းဆောင်တစ်ဦးဖြစ်ခြင်း ဟူသည်မှာ သင်သည် ဖောက်ပြန်ပျက်စီးခြင်း လျှော့‌ပေါ့၍ ပြသလျှင်ပင် ကယ်တင်ခြင်းကို သင်ရရှိပြီးပြီဖြစ်သည်ဟု ဆိုလိုခြင်းမဟုတ်လော။ ဤဆွေးနွေးချက်အရ ခေါင်းဆောင်များအဖြစ် အစေမခံသောသူတို့ အားလုံးသည် ဆက်လက်ရှင်သန်ပြီး ကယ်တင်ခြင်းခံရနိုင်သူများ ဖြစ်ကြသလော။ ဤစကားသည် ရယ်ဖွယ်ကောင်းလွန်းသည် မဟုတ်လော။ ခေါင်းဆောင်များအဖြစ် အစေခံသော လူတို့သည် ဘုရားသခင်ရွေးကောက်ထားသော လူတို့အား ဘုရားသခင်၏ နှုတ်ကပတ်တော်ကို စားသောက်ရန်နှင့် ဘုရားသခင်၏ အလုပ်ကို တွေ့ကြုံရန်အတွက် လမ်းပြကြသည်။ ဤသတ်မှတ်ချက်နှင့် စံချိန်စံညွှန်းသည် မြင့်မားသောကြောင့် ခေါင်းဆောင်များသည် ပထမဆုံးအနေဖြင့် လေ့ကျင့်မှုကို အစပြုသောအခါ ဖောက်ပြန်ပျက်စီးသော အခြေအနေအချို့ကို ထုတ်ဖော်ကြမည်မှာ မလွဲပေ။ ဤသည်မှာ ပုံမှန်ဖြစ်ပြီး ဘုရားသခင်က ယင်းကို ပြစ်တင်ရှုတ်ချခြင်း မပြုပေ။ သို့သော် ဘုရားသခင်သည် ယင်းကို ပြစ်တင်ရှုတ်ချခြင်း မပြုသည်သာမက သူသည် ဤလူတို့ကို ဉာဏ်ပွင့်စေခြင်း၊ အလင်းပေးခြင်းနှင့် လမ်းပြခြင်းကိုလည်း ပြုလုပ်ပြီး ၎င်းတို့အပေါ် အပိုဝန်ထုပ်ဝန်ပိုးများ တင်ပေးသည်။ ၎င်းတို့သည် ဘုရားသခင်၏ လမ်းပြခြင်းနှင့် အလုပ်ကို ကျိုးနွံနာခံနိုင်သရွေ့ အသက်တာ၌ သာမန်လူတို့ထက် ပို၍မြန်မြန်ဆန်ဆန် တိုးတက်ကြမည် ဖြစ်သည်။ အကယ်၍ ၎င်းတို့သည် သမ္မာတရားကို လိုက်စားသောလူများ ဖြစ်လျှင် ဘုရားသခင်၏ စုံလင်အောင်ပြုခြင်းခံရသည့် လမ်းကြောင်းပေါ် အစပျိုးနိုင်လေသည်။ ဤသည်မှာ ဘုရားသခင် ကောင်းချီးအပေးဆုံးအရာ ဖြစ်၏။ လူအချို့က ဤအရာကို မမြင်နိုင်ကြဘဲ အမှန်တရားများကို လွဲချော်ကြသည်။ လူ၏ သိနားလည်မှုအရ ခေါင်းဆောင်တစ်ဦးသည် အဘယ်မျှပြောင်းလဲသည်ဖြစ်စေ ဘုရားသခင် ဂရုစိုက်မည်မဟုတ်ချေ။ သူသည် ခေါင်းဆောင်များနှင့် အမှုဆောင်များက ဖောက်ပြန်ပျက်စီးခြင်း အဘယ်မျှ ထုတ်ဖော်သည်ကိုသာ ကြည့်မည်ဖြစ်ပြီး ဤအရာအပေါ်မူတည်၍သာ ၎င်းတို့ကို ပြစ်တင်ရှုတ်ချမည် ဖြစ်သည်။ ထို့ပြင် ခေါင်းဆောင်များနှင့် အမှုဆောင်များ မဟုတ်သောသူတို့အတွက်မူ ၎င်းတို့သည် ဖောက်ပြန်ပျက်စီးခြင်း အနည်းငယ်ကိုသာ ထုတ်ဖော်သောကြောင့် ၎င်းတို့ မပြောင်းလဲလျှင်ပင် ဘုရားသခင်က ထိုသူတို့ကို ပြစ်တင်ရှုတ်ချမည် မဟုတ်ပေ ဟူ၍ဖြစ်သည်။ ဤသည်မှာ အဓိပ္ပာယ်မဲ့သည် မဟုတ်လော။ ယင်းသည် ဘုရားသခင်အပေါ် ပြစ်မှားစော်ကားခြင်း မဟုတ်လော။ သင်သည် ဘုရားသခင်ကို သင့်စိတ်နှလုံးထဲတွင် အလွန် ပြင်းထန်စွာ ခုခံလျှင် သင်သည် ကယ်တင်ခြင်းခံရနိုင်မည်လော။ သင်သည် ကယ်တင်ခြင်းခံရနိုင်မည် မဟုတ်ပေ။ ဘုရားသခင်သည် လူတို့၏ အဆုံးသတ်များကို ၎င်းတို့၌ သမ္မာတရားနှင့် စစ်မှန်သော သက်သေခံချက် ရှိမရှိအပေါ် အဓိကအားဖြင့် အခြေခံ၍ အဆုံးအဖြတ်ပေးကာ ယင်းမှာ ၎င်းတို့သည် သမ္မာတရားလိုက်စားသော လူများဟုတ်မဟုတ်အပေါ် အဓိကအားဖြင့် မူတည်၏။ ၎င်းတို့သည် သမ္မာတရားကို အမှန်တကယ် လိုက်စားပြီး ပြစ်မှားခြင်းတစ်ခု ကျူးလွန်သည့်အတွက် တရားစီရင်ခြင်းနှင့် ပြစ်တင်ဆုံးမခြင်း ခံရပြီးနောက် အမှန်တကယ် နောင်တရနိုင်ပါက ဘုရားသခင်အား ပြစ်မှားစော်ကားသည့် စကားများ ပြောဆိုခြင်း သို့မဟုတ် အရာများ ပြုလုပ်ခြင်း မရှိသရွေ့ ၎င်းတို့သည် သေချာပေါက် ကယ်တင်ခြင်းကို ရရှိနိုင်စွမ်းရှိမည်။ သင်တို့၏ စိတ်ကူးစိတ်သန်းများအရ အဆုံးတိုင်အောင် ဘုရားသခင်နောက်လိုက်သော သာမန်ယုံကြည်သူများအားလုံး ကယ်တင်ခြင်းရရှိနိုင်ပြီး ခေါင်းဆောင်များအဖြစ် အစေခံသူတို့အားလုံး ဖယ်ရှားရှင်းလင်းခြင်းခံရမည်ဖြစ်သည်။ အကယ်၍ သင်တို့သည် ခေါင်းဆောင်တစ်ဦးဖြစ်ဖို့ တောင်းဆိုခံရလျှင် ယင်းကို မလုပ်ဆောင်ခြင်းသည် အဆင်ပြေမည် မဟုတ်ကြောင်း၊ ခေါင်းဆောင်တစ်ဦးအဖြစ် အစေခံဖို့ဆိုလျှင် ဖောက်ပြန်ပျက်စီးခြင်းကို မရည်ရွယ်ဘဲ သင် ထုတ်ဖော်မိမည်ဖြစ်ကြောင်း၊ ထို့ပြင် ယင်းမှာ သင့်ကိုယ်သင် ခေါင်းဖြတ်စက်ဖြင့် ကွပ်မျက်ခံခြင်းနှင့်ပင် တူမည်ဟု သင်တို့ထင်မိမည်။ ဤအရာအားလုံးမှာ ဘုရားသခင်နှင့်ပတ်သက်၍ သင်တို့၏ အထင်မြင်လွဲမှားခြင်းများကြောင့် ဖြစ်ရသည်မဟုတ်လော။ အကယ်၍ လူတို့၏ အဆုံးသတ်များကို ၎င်းတို့ထုတ်ဖော်သည့် ဖောက်ပြန်ပျက်စီးခြင်းအပေါ် အခြေခံ၍ အဆုံးအဖြတ် ပေးလျှင် မည်သူမျှ ကယ်တင်ခံမည်မဟုတ်ချေ။ ဤသည်မှာ မှန်ကန်ပါက ဘုရားသခင်အနေဖြင့် ကယ်တင်ခြင်းအလုပ် လုပ်ဆောင်ခြင်း၏ ရည်ရွယ်ချက်က မည်သည့်အရာ ဖြစ်တော့မည်နည်း။ ဤသည်မှာ တကယ်ကို စစ်မှန်လျှင် ဘုရားသခင်၏ ဖြောင့်မတ်ခြင်းက မည်သည့်နေရာ၌ ရှိတော့မည်နည်း။ လူသားမျိုးနွယ်သည် ဘုရားသခင်၏ ဖြောင့်မတ်သော စိတ်နေသဘောထားကို မြင်တွေ့နိုင်မည်မဟုတ်ချေ။ ထို့အတွက်ကြောင့် သင်တို့အားလုံးသည် ဘုရားသခင်၏ ရည်ရွယ်ချက်များကို အထင်မြင်လွဲမှားသွားပြီဖြစ်ကာ ယင်းက သင်တို့၌ ဘုရားသခင်နှင့် ပတ်သက်၍ စစ်မှန်သော သိနားလည်မှုမရှိကြောင်း ပြသည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောဆွေးနွေးချက်များ၊ အပိုင်း သုံး) “တစ်ခါတစ်ရံတွင် ဘုရားသခင်သည် သင့်ကို ထုတ်ဖော်ပြဖို့၊ သို့မဟုတ် ဆုံးမပဲ့ပြင်ဖို့ အရေးကိစ္စတစ်ခုကို အသုံးပြုသည်။ သို့ဆိုလျှင် ဤသည်မှာ သင်သည် ဖယ်ရှားရှင်းလင်းခြင်းကို ခံရပြီးဖြစ်သည်ဟု ဆိုလိုသလော။ သင်၏အဆုံးသတ်သည် ရောက်လာပြီး ဖြစ်သည်ဟု ဆိုလိုသလော။ မဟုတ်ပေ။...အမှန်တွင်၊ အခြေအနေများစွာ၌၊ လူတို့၏ ပူပန်မှုများသည် ၎င်းတို့ကိုယ်ပိုင် ကိုယ်ကျိုးစီးပွားမှ လာပေသည်။ ယေဘုယျအားဖြင့် ပြောရလျှင်၊ ၎င်းတို့တွင် ရလဒ်မရှိမည်ကို ကြောက်ရွံ့ခြင်း ဖြစ်သည်။ ၎င်းတို့က၊ ‘ဘုရားသခင်သည် ကျွန်ုပ်ကို ထုတ်ဖော်ပြလျှင်၊ ဖယ်ရှားရှင်းလင်းပြီး ငြင်းပယ်လျှင်၊ အဘယ်သို့ပြုလုပ်မည်နည်း’ဟု အမြဲ တွေးနေကြသည်။ ဤသည်မှာ ဘုရားသခင်အပေါ် သင်၏ အဓိပ္ပာယ်ကောက်လွဲခြင်းဖြစ်သည်။ ဤသည်တို့မှာ သင်၏ တစ်ဖက်သတ် မှန်းဆချက်များဖြစ်သည်။ ဘုရားသခင်၏ ရည်ရွယ်ချက်က မည်သည့်အရာဖြစ်သည်ကို သင် အဖြေရှာရမည်။ သူက လူတို့ကို ထုတ်ဖော်ပြသည့်အခါ၊ ၎င်းတို့ကို ဖယ်ရှားရှင်းလင်းခြင်းအတွက် မဟုတ်။ လူတို့သည် ၎င်းတို့၏ အားနည်းချက်များ၊ အမှားများနှင့် ၎င်းတို့၏ သဘာဝ အနှစ်သာရတို့ကို ဖော်ထုတ်ရန်၊ ၎င်းတို့အား မိမိတို့ကိုယ်ကို သိရှိစေပြီး၊ စစ်မှန်သည့် နောင်တရလာနိုင်စွမ်းရှိစေရန်အလို့ငှာ ထုတ်ဖော်ပြခံရခြင်းဖြစ်သည်။ ဤအကြောင်းရင်းကြောင့် လူတို့ကို ထုတ်ဖော်ပြခြင်းသည် ၎င်းတို့၏ အသက်တာများ ကြီးထွားစေရန်ဖြစ်သည်။ သိနားလည်မှုစစ်စစ် မရှိဘဲနှင့်၊ လူတို့သည် ဘုရားသခင်ကို အဓိပ္ပာယ်ကောက်လွဲကာ အပျက်သဘောဆောင်ပြီး အားနည်းလာတတ်သည်။ ၎င်းတို့သည် စိတ်ပျက်လက်ပျက်ပင် ဖြစ်သွားနိုင်သည်။ အမှန်တွင်၊ ဘုရားသခင်၏ ထုတ်ဖော်ပြခံရခြင်းသည် သင် ဖယ်ရှားရှင်းလင်းခံရလိမ့်မည်ဟု မလွဲမသွေဆိုလိုခြင်း မဟုတ်ပေ။ ထိုအရာမှာ သင်၏ ကိုယ်ပိုင် ဖောက်ပြန်ပျက်စီးခြင်းကို သင့်အား သိရှိအောင် ကူညီရန်နှင့် သင့်ကို နောင်တရစေရန် ဖြစ်သည်။ မကြာခဏ၊ လူတို့သည် ပုန်ကန်တတ်ကြသကဲ့သို့ ဖောက်ပြန်ပျက်စီးခြင်းကို ၎င်းတို့ ထုတ်ဖော်ပြသည့်အခါ သမ္မာတရားတွင်ရှိသည့် ဖြေရှင်းချက်ကို ရှာရန် မကြိုးစားကြသောကြောင့် ဘုရားသခင်က ဆုံးမပဲ့ပြင်ခြင်းကို ကျင့်သုံးရမည်ဖြစ်သည်။ ထို့ကြောင့်၊ တစ်ခါတစ်ရံ၊ သူသည် လူတို့၏ အကျည်းတန်ခြင်းနှင့် သနားဖွယ်ဖြစ်ခြင်းတို့ကို ဖော်ထုတ်လျက်၊ ၎င်းတို့အား မိမိတို့ကိုယ်ကို သိရှိစေလျက်၊ လူတို့ကို ထုတ်ဖော်ပြသည်။ ယင်းက ၎င်းတို့၏အသက်တာကို ကြီးထွားရန် ကူညီပေးသည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောဆွေးနွေးချက်များ၊ သမ္မာတရားကို လက်တွေ့လုပ်ဆောင်ခြင်းနှင့် ဘုရားသခင်ကို ကျိုးနွံနာခံခြင်းအားဖြင့်သာ စိတ်သဘောထားတွင် ပြောင်းလဲမှု ရရှိနိုင်သည်) ဘုရားနှုတ်ကပတ်တော်တွေကနေ ကျွန်မ နားလည်လိုက်တာက ခေါင်းဆောင်တွေနဲ့ အမှုဆောင်တွေဟာ ဖောက်ပြန်ပျက်စီးတဲ့ စိတ်သဘောထား ဘယ်လောက်ပဲ ထုတ်ဖော်မိပါစေ၊ အတိတ်က ဘယ်လို ပြစ်မှားခြင်းမျိုးပဲ ကျူးလွန်ခဲ့ပါစေ၊ သမ္မာတရားကို လိုက်စားပြီး ကိုယ့်ကိုယ်ကိုယ် ဆင်ခြင်သုံးသပ် သိမြင်နိုင်သရွေ့၊ စစ်မှန်တဲ့ နောင်တရပြီး ပြောင်းလဲနိုင်သရွေ့ သူတို့ ကယ်တင်ခြင်း ရနိုင်တယ်ဆိုတာပါပဲ။ ခေါင်းဆောင် မဟုတ်တဲ့သူတွေကျတော့ သူတို့ဆီက ထုတ်ဖော်လာတဲ့ ဖောက်ပြန်ပျက်စီးခြင်းက နည်းနည်းလေးပဲ ရှိရင်တောင်မှ၊ သူတို့က သမ္မာတရားကို မလိုက်စားဘူး၊ ကိုယ့်ကိုယ်ကိုယ် စစ်မှန်တဲ့ နားလည်မှု မရှိဘူးဆိုရင် အဲဒီအခါကျရင် နောက်ဆုံးမှာ သူတို့ရဲ့ စိတ်သဘောထား ပြောင်းလဲမှာ မဟုတ်ဘူး၊ သူတို့ ကယ်တင်ခံရဖို့ မဖြစ်နိုင်ပါဘူး။ တကယ်တော့ ကျွန်မတို့ ကယ်တင်ခံရမလား၊ ဖယ်ရှားရှင်းလင်းခံရမလား ဆိုတာက ကျွန်မတို့ ဘာတာဝန် ထမ်းဆောင်လဲ၊ အဆင့်အတန်း မြင့်လား နိမ့်လား ဆိုတာနဲ့ မဆိုင်ပါဘူး။ အဓိကသော့ချက်ကတော့ ကျွန်မတို့ရဲ့ ကိုယ်ပိုင်လိုက်စားမှုအပေါ်မှာပဲ မူတည်ပါတယ်၊ အဲဒါကတော့ ကျွန်မတို့ သမ္မာတရားကို လိုက်စားသလားဆိုတာနဲ့ သမ္မာတရားကို ချစ်သလား ဆိုတာပါပဲ။ ဘုရားအိမ်တော်က လူတွေကို ခဏတာ လုပ်ရပ်တွေ၊ အပြုအမူတွေအပေါ် မူတည်ပြီး ဖယ်ရှားရှင်းလင်းတာ မဟုတ်ပါဘူး၊ အဲဒီအစား လူတစ်ယောက်ရဲ့ တစ်သမတ်တည်း အပြုအမူနဲ့ သဘာဝ အနှစ်သာရအပေါ် မူတည်ပြီး ဆုံးဖြတ်တာပါ။ ရှင်းလင်းပစ်တာ၊ နှင်ထုတ်တာ ခံရတဲ့ လူဆိုးတွေနဲ့ အန္တိခရစ်တွေလိုပဲပေါ့၊ သူတို့က သမ္မာတရားကို ပြင်းပြင်းထန်ထန် မနှစ်မြို့ဘဲ မုန်းတီးကြတယ်၊ ပြီးတော့ သူတို့တာဝန်တွေမှာ သမ္မာတရား စည်းမျဉ်းတွေကို ခဏခဏ ချိုးဖောက်ပြီး မကောင်းမှုတွေ အများကြီး ကျူးလွန်ကြတယ်။ အကြိမ်ကြိမ် မိတ်သဟာယ ပြုပေးပေမဲ့ သူတို့ နောင်တရဖို့ ငြင်းဆန်ကြတယ်၊ ဒါကြောင့် ဘုရားအိမ်တော်က သူတို့ကို ရှင်းလင်းပစ်ပြီး ဖယ်ရှားရှင်းလင်းလိုက်တာပါ။ ကျွန်မ အရင်က ဖြုတ်ချခံရတာက ကျွန်မရဲ့ ဆိုးဆိုးရွားရွား မာနထောင်လွှားတဲ့ စိတ်သဘောထားနဲ့၊ တာဝန်တွေမှာ စည်းမျဉ်းတွေကို မလိုက်နာခဲ့ဘဲ အသင်းတော်အလုပ်ကို အဖျက်အမှောင့်လုပ်ပြီး နှောင့်ယှက်ခဲ့လို့ပါ။ ဒါပေမဲ့ ကျွန်မ ဖြုတ်ချခံရတာက ကျွန်မကို ဖယ်ရှားရှင်းလင်းဖို့ မဟုတ်ပါဘူး၊ အဲဒီအတွေ့အကြုံကနေ ကိုယ့်ကိုယ်ကိုယ် ဆင်ခြင်သုံးသပ်ပြီး စစ်မှန်တဲ့ နောင်တရခွင့်ပေးဖို့ပါ၊ ပြီးတော့ ကိုယ့်ကိုယ်ကိုယ် နားလည်မှုတချို့ ရပြီးတဲ့နောက်မှာ အသင်းတော်က ကျွန်မကို စာနဲ့ပတ်သက်တဲ့တာဝန်တွေ ထမ်းဆောင်ဖို့ စီစဉ်ပေးခဲ့တယ်။ ဒီကိစ္စမှာ ဘုရားသခင်က ကျွန်မကို ထုတ်ဖော်တာဟာ ကျွန်မကို ပြောင်းလဲဖို့နဲ့ သန့်စင်ဖို့ ရည်ရွယ်တာပါ၊ ဖယ်ရှားရှင်းလင်းဖို့ မဟုတ်ဘူးဆိုတာ ကျွန်မ သဘောပေါက်လိုက်မိတယ်။ အခြေအနေတွေကို သမ္မာတရား မရှာဖွေဘဲ ကျွန်မ ရင်ဆိုင်ခဲ့တုန်းက လူတွေအပေါ်ထားတဲ့ ဘုရားသခင်ရဲ့ သဘောထားနဲ့ သူ့ရဲ့ အပင်ပန်းခံရတဲ့ ရည်ရွယ်ချက်တွေကို နားလည်ဖို့ ပျက်ကွက်ခဲ့တယ်။ ကျွန်မ တစ်ခါ ဖြုတ်ချခံရပြီးပြီဆိုတော့ နောက်ထပ် အမှားတစ်ခု ထပ်လုပ်မိရင် ရှင်းလင်းပစ်တာ၊ ဖယ်ရှားရှင်းလင်းတာ ခံရမှာပဲဆိုပြီး အဓိပ္ပာယ်မဲ့ တွေးခဲ့တယ်။ ကျွန်မ ဘုရားသခင်ရဲ့ ရည်ရွယ်ချက်တွေကို အထင်လွဲနေခဲ့တာ မဟုတ်ဘူးလား။

နောက်ပိုင်းမှာ ဘုရားနှုတ်ကပတ်တော်တွေကို ပိုဖတ်ဖြစ်ပြီး ကျွန်မရဲ့ သဘာဝ အနှစ်သာရကို နားလည်မှုတချို့ ရခဲ့တယ်။ ဘုရားသခင်က ပြောသည် “ဘုရားနှုတ်ကပတ်တော်များက သမ္မာတရားဖြစ်သည်ဟု အန္တိခရစ်တို့ မယုံကြည်ကြပေ။ ပြီးလျှင် ဘုရားသခင်၏ စိတ်သဘောထားက ဖြောင့်မတ်ပြီး သန့်ရှင်းသည်ဟု မယုံကြည်ကြပေ။ ၎င်းတို့သည် ဤအရာအားလုံးကို လူသားအယူအဆများနှင့် စိတ်ကူးများမှတစ်ဆင့် မှတ်ယူကြသည်။ ၎င်းတို့သည် ဘုရားသခင်၏ အမှုတော်ကို လူသား၏ အမြင်ရှုထောင့်များ၊ လူသားအတွေးများ၊ လူသား၏ ပရိယာယ်များဖြင့် ချဉ်းကပ်ပြီး ဘုရားသခင်၏ စိတ်သဘောထား၊ ပင်ကိုလက္ခဏာနှင့် အနှစ်သာရတို့ကို သတ်မှတ်ရန် စာတန်၏ တွေးခေါ်ပုံနှင့် အယူအဆကို အသုံးချကြသည်။ သိသာထင်ရှားစွာပင် အန္တိခရစ်များသည် ဘုရားသခင်၏ စိတ်သဘောထား၊ ပင်ကိုလက္ခဏာနှင့် အနှစ်သာရတို့ကို လက်မခံရုံမျှမက အသိအမှတ်လည်း မပြုကြဘဲ ဆန့်ကျင်ဘက်အားဖြင့် ဘုရားသခင်အပေါ်တွင် အယူအဆများ၊ အတိုက်အခံများနှင့် ပုန်ကန်မှုများအပြည့် ရှိကြပြီး ဘုရားသခင်အပေါ် စစ်မှန်သည့် သိမြင်မှု တစ်စွန်းတစ်စမျှပင် မရှိပေ။ ဘုရားသခင်၏ အမှုတော်၊ ဘုရားသခင်၏ စိတ်သဘောထားနှင့် ဘုရားသခင်၏ ချစ်ခြင်းအပေါ် အန္တိခရစ်များ၏ သုံးသပ်ချက်သည် သံသယအပြည့်ရှိ၏။ သင်္ကာမကင်းဖြစ်ခြင်းတည်း။ ၎င်းတို့သည် ထိုအရာအတွက် သံသယရှိမှုများ၊ ငြင်းဆန်မှု၊ အသရေဖျက်မှုများ အပြည့်ရှိသည်။ သို့ဆိုလျှင် ဘုရားသခင်၏ ပင်ကိုလက္ခဏာနှင့် ပတ်သက်၍ မည်သို့ရှိမည်နည်း။ ဘုရားသခင်၏ စိတ်သဘောထားသည် သူ၏ ပင်ကိုလက္ခဏာကို ကိုယ်စားပြုသည်။ ၎င်းတို့ကဲ့သို့ ဘုရားသခင်၏ စိတ်သဘောထားကို သဘောထားမှုဖြင့် ဘုရားသခင်၏ ပင်ကိုလက္ခဏာကို ၎င်းတို့၏ သဘောထားမှုကတိုက်ရိုက်ငြင်းပယ်မှု ဖြစ်သည်မှာ ပကတိအတိုင်း ရှင်းနေပြီးသား ဖြစ်သည်။ ဤသည်မှာ အန္တိခရစ်များ၏ အနှစ်သာရ ဖြစ်သည်။” (နှုတ်ကပတ်တော်၊ အတွဲ (၄)၊ အန္တိခရစ်တို့ကို ဖော်ထုတ်ခြင်း၊ အချက် ၁၀ (အပိုင်း ၆)) “အခြားသူများအပေါ် သံသယမထားသည့်သူများကို ငါသဘောကျသည်၊ ထို့အပြင် သမ္မာတရားကို မဆိုင်းမတွ လက်ခံသောသူများကိုလည်း ငါနှစ်သက်၏၊ ထိုသို့သောလူနှစ်မျိုးကို ငါအလွန်ဂရုစိုက်သည်၊ အဘယ်ကြောင့်ဆိုသော် ငါ၏အမြင်၌ သူတို့သည် ရိုးသားသောသူများ ဖြစ်ကြသောကြောင့်ဖြစ်သည်။ အကယ်၍ သင်တို့သည် လိမ်လည်လှည့်ဖျားတတ်လျှင် လူတိုင်းနှင့် ကိစ္စတိုင်းကို သတိထားပြီး သံသယဝင်နေမည်ဖြစ်၍ ငါ့အပေါ်၌ထားသော သင်တို့၏ ယုံကြည်ခြင်းသည် သံသယအုတ်မြစ်အပေါ်၌ တည်ထားသည့် ယုံကြည်ခြင်း ဖြစ်နေလိမ့်မည်။ ထိုသို့သော ယုံကြည်ခြင်းကို မည်သည့်အခါမျှ ငါအသိအမှတ်ပြုနိုင်မည် မဟုတ်ပေ။ စစ်မှန်သော ယုံကြည်ခြင်း မရှိသော သင့်တွင် စစ်မှန်သော ချစ်ခြင်းမေတ္တာ သာ၍ပင် ကင်းမဲ့နေသည်။ အကယ်၍ သင်သည် ဘုရားသခင်ကို သံသယဝင်တတ်သည့်အပြင် သင်ဆန္ဒရှိသည့်အတိုင်း သူ့အကြောင်းကို ထင်ကြေးပေးတတ်လျှင် သင်သည် လူတို့ထဲတွင် အလိမ်လည် အလှည့်ဖျားတတ်ဆုံးသူဖြစ်သည်မှာ သံသယဖြစ်စရာ မလိုပေ။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ မြေကြီးပေါ်ရှိ ဘုရားသခင်ကို အမှန်တကယ် သိရှိနိုင်ပုံ) ဘုရားနှုတ်ကပတ်တော်တွေကနေ အန္တိခရစ်တွေဟာ ဘုရားသခင်ရဲ့ ပင်ကိုလက္ခဏာနဲ့ အနှစ်သာရကို သံသယဝင်ပြီး ငြင်းပယ်ကြတယ်ဆိုတာ တွေ့လိုက်ရတယ်။ သူတို့က ဘုရားနှုတ်ကပတ်တော်တွေဟာ သမ္မာတရားဖြစ်တယ်ဆိုတာ မယုံကြည်သလို သူ့ရဲ့ ဖြောင့်မတ်ပြီး သန့်ရှင်းတဲ့ စိတ်သဘောထားကိုလည်း မယုံကြည်ကြဘူး။ အဲဒီအစား သူတို့က ဘုရားသခင်ရဲ့ အမှုတော်ကို လူ့အမြင်တွေ၊ ကျိုးကြောင်းဆင်ခြင်မှုတွေနဲ့ လေ့လာကြတယ်၊ ပြီးတော့ ဘုရားသခင်အပေါ်ထားတဲ့ အယူအဆတွေ၊ မသင်္ကာမှု၊ ငြင်းပယ်မှုနဲ့ သံသယတွေ ပြည့်နေကြတယ်။ ကျွန်မရဲ့ အပြုအမူက အန္တိခရစ်တစ်ယောက်ရဲ့ အပြုအမူနဲ့ အတူတူပဲဆိုတာ မြင်ခဲ့ရတယ်။ ကျွန်မ ဘုရားသခင်ကို အမြဲတမ်း သံသယဝင်နေခဲ့တာ။ တရားဟောဆရာမအနေနဲ့ ကျွန်မ ဖြုတ်ချခံရပြီးတဲ့နောက်၊ ဘုရားသခင်ကို ကျွန်မ ဘယ်လို အတိုက်အခံလုပ်ပြီး ပုန်ကန်ခဲ့မိလဲ ဆိုတာကို နားလည်ဖို့ မရှာဖွေခဲ့သလို၊ အသင်းတော်အလုပ်ကို ကျွန်မ ဘယ်လို အဖျက်အမှောင့်လုပ်ပြီး နှောင့်ယှက်ခဲ့မိလဲ ဆိုတာကိုလည်း ဆင်ခြင်သုံးသပ်မှု မလုပ်ခဲ့ဘူး။ ဘုရားသခင်ရဲ့ ဖြောင့်မတ်တဲ့ စိတ်သဘောထားကို ကျွန်မ လုံးဝ နားမလည်ခဲ့ဘဲ ဘုရားသခင်ကို အုပ်စိုးသူတစ်ဦးလို သဘောထားပြီး မြင်ခဲ့တယ်။ လူတစ်ယောက်က ပြစ်မှားခြင်း တစ်ခုကို ကျူးလွန်လိုက်တာနဲ့ ကိုယ်တော်က သူတို့ကို နောင်တရဖို့ အခွင့်အရေး ပေးမှာ မဟုတ်ဘဲ ရှင်းလင်းပစ်ပြီး ဖယ်ရှားရှင်းလင်းလိုက်မယ်လို့ ထင်ခဲ့တယ်။ ဒီလို ဖြုတ်ချခံရတာနဲ့ ရင်ဆိုင်ရတဲ့အခါ ဘုရားသခင်ရဲ့ ရည်ရွယ်ချက်က ကျွန်မကို ကိုယ့်ကိုယ်ကိုယ် ဆင်ခြင်သုံးသပ် သိမြင်ဖို့နဲ့ သင်ခန်းစာယူဖို့ တိုက်တွန်းတာ ဖြစ်တယ်ဆိုတာကို တွေးမိတယ်။ ခေါင်းဆောင်အနေနဲ့ ကျွန်မ ရွေးချယ်ခံရတာက ဘုရားသခင်က ကျွန်မကို လေ့ကျင့်ဖို့ နောက်ထပ် အခွင့်အရေး ပေးတာဖြစ်ပြီး ဒါက သူ့ရဲ့ ကျေးဇူးတော်နဲ့ ချီးမြှောက်မှုလည်း ဖြစ်တယ်။ ဒါပေမဲ့ ဘုရားသခင်ရဲ့ ချစ်ခြင်းမေတ္တာနဲ့ ကယ်တင်ခြင်းအတွက် ကျေးဇူးတင်ရမယ့်အစား ကျွန်မ ဘုရားသခင်ကို သံသယဝင်ပြီး လှည့်ဖြားမှုတွေ လုပ်ခဲ့တယ်၊ ပြီးတော့ ကျွန်မတာဝန်ကို ငြင်းပယ်ခဲ့တယ်။ ကိုယ့်တာဝန် ထမ်းဆောင်ဖို့နဲ့ သမ္မာတရား ရရှိဖို့ ဒီအခွင့်အရေးကို ကျွန်မကို ထုတ်ဖော်ပြီး ဖယ်ရှားရှင်းလင်းမယ့် ပရိယာယ်တစ်ခုလို သဘောထားခဲ့မိတာလေ။ ကျွန်မက အဖြူကို အမည်း၊ အမည်းကို အဖြူ ပြောပြီး အဖြစ်မှန်တွေကို လွဲချော်အောင် လုပ်နေတာ မဟုတ်ဘူးလား။ ကျွန်မမှာ တကယ်ကို လူ့သဘာဝ မရှိခဲ့ဘူး။ “ထိပ်ဆုံးတွင် အထီးကျန်၏” နဲ့ “အမြင့်တက်လေ အကျနာလေ” တို့လို စာတန်ဆန်တဲ့ မှားယွင်းပြီး အဓိပ္ပာယ်မဲ့တဲ့ အမြင်တွေနဲ့ ကျွန်မ ဆက်အသက်ရှင်နေမယ်ဆိုရင်၊ ပြီးတော့ တာဝန်တွေမှာ သမ္မာတရား စည်းမျဉ်းတွေကို ရှာဖွေဖို့ ပျက်ကွက်ပြီး ဘုရားသခင်ကို အမြဲတမ်း သတိထားစောင့်ကြည့်၊ အထင်လွဲနေမယ်ဆိုရင် နောက်ဆုံးမှာ ဘုရားသခင်ရဲ့ စက်ဆုပ်ရွံရှာတာ ခံရပြီး ကိုယ်တော်ရဲ့ ထုတ်ဖော်တာ၊ ဖယ်ရှားရှင်းလင်းတာ ခံရမှာပဲ။ ကျွန်မ ဘုရားသခင်ဆီ နောင်တရကြောင်း ဆုတောင်းခဲ့တယ်။ “အို ဘုရားသခင်၊ သမီး တကယ်ကို လှည့်ဖြားတတ်ပြီး ဆိုးယုတ်ခဲ့ပါတယ်၊ ကိုယ်တော့်ကို အမြဲ သံသယဝင်ပြီး သတိထားကာကွယ်ခဲ့ပါတယ်။ ဒါတောင်မှ ကိုယ်တော်က ကိုယ်တော့် နှုတ်ကပတ်တော်တွေနဲ့ သမီးကို ဉာဏ်ပွင့်စေပြီး ကိုယ်တော့် ရည်ရွယ်ချက်တွေကို နားလည်ဖို့ လမ်းပြပေးခဲ့တယ်။ သမီးက ကိုယ်တော့်ရဲ့ ကယ်တင်ခြင်းနဲ့ တကယ် မထိုက်တန်ပါဘူး။ အို ဘုရားသခင်၊ သမီး နောင်တရပြီး ကိုယ်တော့်ရဲ့ စီစဉ်ညွှန်ကြားမှုတွေနဲ့ အစီအစဉ်တွေကို ကျိုးနွံနာခံဖို့၊ ကိုယ်တော့်ကို ထပ်ပြီး မပုန်ကန်တော့ဘဲ ကိုယ်တော့် စိတ်နှလုံးကို မနာကျင်စေချင်တော့ဖို့ လိုလားပါတယ်” လို့ပေါ့။

ဒီနောက်မှာ ဘုရားနှုတ်ကပတ်တော်တွေကို ပိုဖတ်ဖြစ်ပြီး လက်တွေ့လုပ်ဆောင်ရမယ့် လမ်းကြောင်းတစ်ခု ရခဲ့တယ်။ အနန္တတန်ခိုးရှင် ဘုရားသခင် ပြောသည်မှာ “အမှန်တွင် လူအများစုအနေဖြင့် မိမိတို့တာဝန်များကို ထမ်းဆောင်နေစဉ် မည်သည့် ဖောက်ပြန်ပျက်စီးသော စိတ်သဘောထားများကို ထုတ်ဖော်ပြသည်ဖြစ်စေ ယင်းတို့ကို ဖြေရှင်းရန် သမ္မာတရားကို ၎င်းတို့ ရှာဖွေသရွေ့ ဖောက်ပြန်ပျက်စီးသော စိတ်သဘောထား ထုတ်ဖော်ပြသည့် အကြိမ်ရေကို တဖြည်းဖြည်း လျှော့ချနိုင်ကြပြီး နောက်ဆုံးတွင် မိမိတို့တာဝန်များကို ပြည့်စုံလုံလောက်စွာ ထမ်းဆောင်နိုင်ကြပေသည်။ ဤသည်မှာ ဘုရားသခင်၏ အမှုတော် တွေ့ကြုံခြင်း ဖြစ်စဉ်ဖြစ်သည်။ သင်သည် ဖောက်ပြန်ပျက်စီးသော စိတ်သဘောထားတစ်ခုကို ထုတ်ဖော်ပြသည်နှင့်တစ်ပြိုင်နက် ယင်းကို ဖြေရှင်းရန် သမ္မာတရား ရှာဖွေသင့်ပြီး သင်၏ ဆိုးယုတ်သော စိတ်သဘောထားကို သိမြင်ကာ စိတ်ဖြာလေ့လာဆွေးနွေးသင့်ပေသည်။ ဤသည်မှာ သင်၏ ဆိုးယုတ်သော စိတ်သဘောထားကို ဆန့်ကျင်တိုက်ခိုက်သည့် ဖြစ်စဉ်ဖြစ်ပြီး သင်၏ ဘဝအတွေ့အကြုံအတွက် မုချလိုအပ်ပေသည်။ ဘုရားသခင်၏ အမှုတော်ကို တွေ့ကြုံကာ သင်၏ စိတ်သဘောထားကို ပြောင်းလဲနေစဉ်တွင် သင်သည် သင်၏ ဆိုးယုတ်သော စိတ်သဘောထားကို ပြိုင်ဆိုင်ကာ နောက်ဆုံးတွင် သင်၏ ဖောက်ပြန်ပျက်စီးသော စိတ်သဘောထားများကို ဖြေရှင်းပြီး စာတန်အပေါ် အောင်နိုင်လျက် ထိုသို့ဖြင့် စိတ်သဘောထားတွင် အပြောင်းအလဲတစ်ခု စွမ်းဆောင်ရရှိရန် သင် နားလည်သည့် သမ္မာတရားကို သင် အသုံးပြုလေသည်။ မိမိ၏ စိတ်သဘောထား ပြောင်းလဲခြင်း ဖြစ်စဉ်သည် လူ့အယူအဆများနှင့် စိတ်ကူးများအပြင် စကားများနှင့် အယူဝါဒများကို အစားထိုးရန်နှင့် လောကီဆိုင်ရာ ဆက်ဆံရေးများအတွက် အတွေးအခေါ်များ၊ စာတန်ထံမှလာသည့် အယူလွဲမှုများနှင့် မှားယွင်းပြီး အဓိပ္ပာယ်မဲ့သော အတွေးမှားများကို အစားထိုးရန်၊ ဤအရာများကို သမ္မာတရားနှင့် ဘုရားနှုတ်ကပတ်တော်များဖြင့် တဖြည်းဖြည်းချင်း အစားထိုးရန်အလို့ငှာ သမ္မာတရားကို ရှာဖွေခြင်းနှင့် လက်ခံခြင်းဖြစ်သည်။ ဤသည်မှာ သမ္မာတရားကို ရရှိခြင်းနှင့် မိမိ၏ စိတ်သဘောထား ပြောင်းလဲခြင်းဖြစ်စဉ်ဖြစ်သည်။ သင်၏ စိတ်သဘောထား မည်မျှ ပြောင်းလဲပြီးဖြစ်သည်ကို သင် သိရှိလိုလျှင် သမ္မာတရား မည်မျှ သင်နားလည်သည်၊ သမ္မာတရားမည်မျှအား သင် လက်တွေ့လုပ်ဆောင်ပြီး ဖြစ်သည်ဆိုသည်နှင့် သမ္မာတရား မည်မျှ သင် အသက်ရှင်နေထိုင်နိုင်သည်ဆိုသည်တို့ကို သင် ရှင်းလင်းစွာ သိမြင်ရန်လိုအပ်သည်။ သင်၏ ဖောက်ပြန်ပျက်စီးသော စိတ်သဘောထားများ မည်မျှကို သင်နားလည်ကာ ရရှိပြီးဖြစ်သည့် သမ္မာတရားနှင့် အစားထိုးပြီးဖြစ်ကြောင်းနှင့် ယင်းတို့က သင့်အတွင်းရှိ ဖောက်ပြန်ပျက်စီးသော စိတ်သဘောထားများကို မည်သည့်အတိုင်းအတာအထိ ထိန်းချုပ်နိုင်ကြောင်း၊ ဆိုလိုသည်မှာ သင် နားလည်သည့် သမ္မာတရားများက သင်၏ အတွေးများနှင့် ရည်ရွယ်ချက်များအပြင် သင်၏ နေ့စဉ်ဘဝနှင့် လက်တွေ့လုပ်ဆောင်မှုတို့အား မည်သည့်အတိုင်းအတာထိ လမ်းပြပေးနိုင်ကြောင်းတို့ကို ရှင်းလင်းစွာ သင် သိမြင်ရမည်။ အမှုအရာများ သင့်အပေါ် ကျရောက်သည့်အခါ အသာစီးရသည်မှာ သင်၏ ဖောက်ပြန်ပျက်စီးသော စိတ်သဘောထား ဖြစ်သလော၊ သင့်ကို လွှမ်းမိုးပြီး လမ်းပြသည်မှာ သင် နားလည်သည့် သမ္မာတရားများ ဖြစ်သလောဆိုသည်ကို သင် ရှင်းလင်းစွာ သိမြင်သင့်သည်။ ဤသည်မှာ သင်၏ ဝိညာဉ်ရင့်ကျက်မှုနှင့် အသက်ဝင်ရောက်မှုတို့ကို တိုင်းတာသည့် စံနှုန်းဖြစ်သည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောဆွေးနွေးချက်များ၊ အပိုင်း သုံး) “ယခုတွင် သမ္မာတရားအတွက်သာ ကြိုးပမ်းလော့၊ အသက်ဝင်ရောက်ခြင်းကို အာရုံစိုက်လော့၊ ပြီးလျှင် သင်၏ တာဝန်အား ကောင်းသောထမ်းဆောင်ခြင်းကို လိုက်စားလော့။ ဤအရာတွင် အမှားအယွင်း မရှိပေ။ အဆုံးတွင် ဘုရားသခင်က သင့်ကို မည်သို့ကိုင်တွယ်ပါစေ ယင်းသည် ဖြောင့်မတ်ကြောင်း အာမခံသည်။ ဤအရာကို သင် သံသယမထားသင့်သကဲ့သို့ စိုးရိမ်စရာ မလိုပေ။...အကယ်၍ သင်သည် အခါအားလျော်စွာ မရည်ရွယ်ဘဲ အပျော်အပါး၌ မွေ့လျော်မိလာတတ်၍ ဘုရားသခင်က ယင်းကို သင့်အား ထောက်ပြပြီး ပြုပြင်ကာ သင်သည် ပို၍တိုးတက်ပြောင်းလဲလာလျှင် ဘုရားသခင်က သင့်ကို ဗွေယူမည် မဟုတ်ပေ။ ဤသည်မှာ စိတ်သဘောထားပြောင်းလဲခြင်း၏ ပုံမှန်ဖြစ်စဉ် တစ်ရပ်ဖြစ်ပြီး ကယ်တင်ခြင်းအမှု၏ စစ်မှန်သော အရေးပါမှုသည် ဤဖြစ်စဉ်တွင် ပေါ်လွင်နေသည်။ ဤသည်မှာ အဓိကသော့ချက်ပင် ဖြစ်တော့၏။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောဆွေးနွေးချက်များ၊ အပိုင်း သုံး) ဘုရားနှုတ်ကပတ်တော်တွေကနေ ကိုယ်တော့် ရည်ရွယ်ချက်တွေကို ကျွန်မ နားလည်လာတယ်။ ဘုရားသခင်ရဲ့ အလုပ်က ကျွန်မတို့ရဲ့ ဖောက်ပြန်ပျက်စီးတဲ့ စိတ်သဘောထားတွေကို ပြောင်းလဲဖို့နဲ့ သန့်စင်ပေးဖို့ပါ။ စာတန်ရဲ့ ဖောက်ပြန်ပျက်စီးစေတာကို ကျွန်မတို့ နက်နက်ရှိုင်းရှိုင်း ခံထားရတဲ့အတွက် တာဝန်တွေမှာ ဖောက်ပြန်ပျက်စီးခြင်းကို ကျွန်မတို့ အဆက်မပြတ် ထုတ်ဖော်မိကြတယ်။ ဒါကြောင့် ဒါကို ဖြေရှင်းဖို့ ကျွန်မတို့ သတိရှိရှိနဲ့ သမ္မာတရားကို ရှာဖွေရမယ်၊ စစ်မှန်တဲ့ နောင်တရရမယ်၊ ပြီးတော့ ကျွန်မတို့ရဲ့ အသက် ဝင်ရောက်မှုမှာ တဖြည်းဖြည်း တိုးတက်ရမယ်။ ဒီလိုလုပ်မှသာ နောက်ဆုံးမှာ ကျွန်မတို့ ကယ်တင်ခြင်း ရရှိနိုင်မှာပါ။ တကယ်တော့ ကယ်တင်ခြင်းအတွက် အကြီးမားဆုံး အတားအဆီးက လူတစ်ယောက်ရဲ့ ဖောက်ပြန်ပျက်စီးတဲ့ စိတ်သဘောထားပါ၊ ဒါက လူတစ်ယောက် ထမ်းဆောင်တဲ့ တာဝန်တွေနဲ့လည်း မဆိုင်ပါဘူး။ ကျွန်မ ခေါင်းဆောင်တာဝန် မထမ်းဆောင်ရင်တောင်မှ၊ ကျွန်မရဲ့ ဖောက်ပြန်ပျက်စီးတဲ့ စိတ်သဘောထား မပြေလည်ရင် နောက်ဆုံးမှာ ထုတ်ဖော်ခံရပြီး ဖယ်ရှားရှင်းလင်းခံရဦးမှာပါပဲ။ ဖန်ဆင်းခံတစ်ဦးအနေနဲ့ ဘုရားသခင်ရဲ့ စီစဉ်ညွှန်ကြားမှုတွေနဲ့ အစီအစဉ်တွေကို ကျွန်မ လက်ခံပြီး ကျိုးနွံနာခံရမယ်။ ပြီးတော့ တာဝန်တွေမှာ အစွမ်းကုန် လုပ်ဆောင်ရမယ်၊ ဘုရားသခင်ကို အထင်လွဲတာ၊ သတိထားကာကွယ်တာတွေ ထပ်မလုပ်ရတော့ဘူး။ ဘုရားသခင်ရဲ့ ရည်ရွယ်ချက်တွေကို နားလည်ပြီးတဲ့နောက်မှာ ခေါင်းဆောင်အနေနဲ့ ထုတ်ဖော်ခံရမှာ၊ ဖယ်ရှားရှင်းလင်းခံရမှာကို ကျွန်မ မကြောက်တော့ဘူး။ ဒါကြောင့် ဒီတာဝန်ကို လက်ခံကြောင်း အထက်ခေါင်းဆောင်ပိုင်းဆီ စာရေးလိုက်တယ်။

ဒီအတွေ့အကြုံကတစ်ဆင့် ဘုရားသခင်ကို သံသယဝင်ပြီး သတိထားကာကွယ်တတ်တဲ့ ကျွန်မရဲ့ လှည့်ဖြားတတ်တဲ့ စိတ်သဘောထားကို နားလည်မှုတချို့ ရခဲ့တယ်။ ပြီးတော့ ကျွန်မရဲ့ မှားယွင်းပြီး အဓိပ္ပာယ်မဲ့တဲ့ အမြင်တွေနဲ့ပတ်သက်ပြီး ထိုးထွင်းသိမြင်မှုတချို့လည်း ရခဲ့တယ်။ ဘုရားသခင်က လူတွေကို ထုတ်ဖော်တဲ့အခါ ကိုယ်တော် ဘယ်လိုပဲ လုပ်ဆောင်ပါစေ၊ ဒါက သူတို့ကို ဖယ်ရှားရှင်းလင်းဖို့ မဟုတ်ဘဲ သန့်စင်ပေးဖို့နဲ့ ကယ်တင်ဖို့ ဖြစ်တယ်ဆိုတာ ကျွန်မ သဘောပေါက်လိုက်မိတယ်။ ဘုရားသခင်ကို ကျေးဇူးတင်ပါတယ်။


၈၂။ မိခင်ကွယ်လွန်ခြင်းကြောင့် ဖြစ်ရတဲ့ ဝမ်းနည်းကြေကွဲမှုကို ကျွန်မ ဘယ်လိုကျော်လွှားခဲ့သလဲ

ဇီဟန်၊ တရုတ်ပြည်

၂၀၁၉ ခုနှစ်၊ ဇွန်လတုန်းက ကျွန်မ တာဝန်ထမ်းဆောင်ဖို့ တခြားဒေသတစ်ခုကို သွားခဲ့တယ်။ အိမ်မပြန်ဖြစ်တာ တစ်နှစ်ကျော်ကြာတော့ ဘာသာတရားမရှိတဲ့ ကျွန်မရဲ့ ယောကျာ်းက ကျွန်မနဲ့ အမေ့ကို ရဲတိုင်လိုက်ပါတယ်။ ရဲဖမ်းတာကို ရှောင်ဖို့အတွက် အဲဒီအချိန်ကစပြီး ကျွန်မ အိမ်မပြန်ရဲတော့သလို အမေ့ကိုလည်း သွားမတွေ့ရဲတော့ဘူး။ အမေ့အကြောင်းကို ခဏခဏ တွေးမိတယ်။ “အမေက အသက်ကြီးလာပြီ၊ အဖေကလည်း စောစောစီးစီး ဆုံးသွားတော့ သူ့ကို ဂရုစိုက်မဲ့ ဆွေမျိုးရယ်လို့လည်း မရှိဘူး။ အခု ယောကျာ်းက သူ့ကို တိုင်လိုက်တော့ ညီအစ်ကိုမောင်နှမတွေနဲ့လည်း သူ ဆက်သွယ်ရဲမှာမဟုတ်ဘူး။ သူ့အခြေအနေ ဘယ်လိုရှိလဲ၊ အခုလောလောဆယ် သူ ဘယ်လိုနေထိုင်နေရလဲ ငါ မသိဘူး” လို့ပေါ့။ အမေက ကျွန်မကို ပြုစုပျိုးထောင်ဖို့ ကြိုးစားပမ်းစား လုပ်ကိုင်ခဲ့ရှာတာ၊ အခု သူအသက်ကြီးပြီး သူ့ကို ပြုစုစောင့်ရှောက်ဖို့ လူတစ်ယောက် လိုအပ်နေတဲ့အချိန်မှာ ကျွန်မက သမီးတစ်ယောက်ရဲ့ ဝတ္တရားကို ဖြည့်ဆည်းဖို့ သူ့ဘေးမှာ မရှိနိုင်ရုံတင်မကဘဲ သူ့ကိုပါ အမှုပတ်ပြီး ကြောက်လန့်တကြား နေထိုင်မိစေခဲ့တယ်။ ဒါကို တွေးမိတိုင်း ကျွန်မ တော်တော်လေး စိတ်ဆင်းရဲရပြီး အမေ့အပေါ် အကြွေးတင်တယ်လို့ ခံစားခဲ့ရတယ်။ အမေ့ဆီကို ပြန်သွားတွေ့ပြီး သမီးတစ်ယောက်အနေနဲ့ ကိုယ့်တာဝန်တွေကို ထမ်းဆောင်နိုင်မဲ့နေ့ကို တောင့်တခဲ့တယ်။ ဒါပေမဲ့ အိမ်ပြန်ရင် ရဲဖမ်းခံရမှာကို ကြောက်တာရယ်၊ ကိုယ့်တာဝန်တွေနဲ့ အလုပ်ရှုပ်နေတာရယ်ကြောင့် သူ့ကိုသွားတွေ့ဖို့ အိမ်မပြန်နိုင်ခဲ့ပါဘူး။

၂၀၂၃ ခုနှစ်၊ ဇူလိုင်လက စုဝေးပွဲတစ်ခုမှာ အမေ သူငယ်ပြန်ရောဂါ ဖြစ်နေပြီဆိုတာကို ညီအစ်မတစ်ယောက်ဆီကနေ သိလိုက်ရတယ်။ အမေက ကိုယ့်ကိုယ်ကိုယ် မစောင့်ရှောက်နိုင်တော့လို့ အခု ဘိုးဘွားရိပ်သာမှာ နေနေရတယ်တဲ့လေ။ ကျွန်မ ကိုယ့်နားကိုယ်တောင် မယုံနိုင်ခဲ့ပါဘူး။ အမေက ဘယ်လိုလုပ်ပြီး သူငယ်ပြန်ရောဂါ ဖြစ်သွားရတာလဲ။ သူက ကိုယ့်ကိုယ်ကိုယ်လည်း မစောင့်ရှောက်နိုင်ဘူး၊ သူ့ကို ဂရုစိုက်ပေးမဲ့ ဆွေမျိုးသားချင်းတွေလည်း အနားမှာမရှိဘူး။ သူ ဘယ်လောက်တောင် ဒုက္ခခံစားနေရမလဲဆိုတာ ကျွန်မ တွေးတောင် မတွေးကြည့်ရဲဘူး။ စုဝေးပွဲမှာတော့ ကျွန်မ ခံစားချက်တွေကို ထိန်းထားခဲ့ပါတယ်။ နောက်ပိုင်း ညဘက်မှာ စိတ်ငြိမ်သွားတဲ့အခါ ကျွန်မ တွေးမိတယ်၊ “အမေက ဘယ်လိုလုပ်ပြီး သူငယ်ပြန်ရောဂါ ဖြစ်သွားရတာလဲ။ တခြားရောဂါတစ်ခုခု ဖြစ်တာဆိုရင်တောင် အနည်းဆုံးတော့ သူ့စိတ်က ကြည်နေဦးမှာ၊ နေမကောင်းဖြစ်နေရင်းနဲ့ သူ ဆင်ခြင်သုံးသပ်နိုင်မယ်၊ ကိုယ့်ကိုယ်ကိုယ် နားလည်ပြီး သင်ခန်းစာယူနိုင်မယ်ဆိုရင် ရောဂါကနေ ပြန်ကောင်းလာနိုင်ဦးမှာ။ ဒါပေမဲ့ အခု သူက ပုံမှန်အတိုင်း မလုပ်ဆောင်နိုင်တော့ ကယ်တင်ခြင်းခံရဖို့ ဘယ်လိုလုပ် မျှော်လင့်ချက်တစ်ခုတစ်လေ ရှိနိုင်ဦးမှာလဲ” လို့ပေါ့။ ပြီးတော့ ယောကျာ်းက ကျွန်မနဲ့ အမေ့ကို တိုင်လိုက်လို့ အမေ ဒီလို သူငယ်ပြန်ရောဂါရတာ ဖြစ်နိုင်တယ်လို့လည်း ကျွန်မ ခံစားမိတယ်။ ဒီကိစ္စကြောင့် သူ စုဝေးပွဲတွေ မတက်ရတော့ဘူး၊ တာဝန်တွေ မထမ်းဆောင်ရတော့ဘူး၊ ပြီးတော့ ကျွန်မအတွက်လည်း သူ စိတ်ပူနေခဲ့ရတာလေ။ ဒါက သူ့စိတ်ကို ထိခိုက်သွားစေနိုင်တာပေါ့။ ကျွန်မသာ ကိုယ့်ဇာတိမြေမှာပဲ တာဝန်ထမ်းဆောင်နိုင်ခဲ့ရင် သူ့ကို ပြုစုစောင့်ရှောက်နိုင်မှာဖြစ်သလို၊ ဘုရားနှုတ်ကပတ်တော်တွေကို သူနဲ့ မိတ်သဟာယဖွဲ့ပြီး သူ့ကို ထောက်ပံ့ပေးနိုင်ခဲ့မှာ၊ ဒါဆိုရင် သူ ဒီရောဂါ ဖြစ်ချင်မှ ဖြစ်မှာပေါ့။ အမေ ကျွန်မရဲ့ ပြုစုစောင့်ရှောက်မှုကို အလိုအပ်ဆုံးဖြစ်တဲ့ ဒီအချိန်မှာ ကျွန်မက သူ့ဘေးမှာ မရှိနိုင်ခဲ့ဘူး။ ကျွန်မလို သမီးမျိုးကို ပြုစုပျိုးထောင်ခဲ့တာ သူ့အတွက် ဘာအဓိပ္ပာယ်ရှိလို့လဲ။ အမေ့အပေါ် ကျွန်မ တော်တော်လေး အကြွေးတင်တယ်လို့ ခံစားရတယ်။ တာဝန်ထမ်းဆောင်ဖို့လည်း စိတ်မပါတော့ဘူး၊ ဒီဒေသကို တာဝန်ထမ်းဆောင်ဖို့ လာခဲ့မိတာကိုတောင် နောင်တရမိတယ်။

ကျွန်မရဲ့ အခြေအနေကို ကြီးကြပ်ရေးမှူး သိသွားပြီးနောက်မှာ ကျွန်မကို ဘုရားနှုတ်ကပတ်တော်တစ်ပိုဒ် ဖတ်ပြခဲ့တယ်။ “သင့်မိဘများက အလွန်အမင်း နာမကျန်းဖြစ်ခြင်း၊ သို့မဟုတ် အလွန်ကံဆိုးမှုတစ်ခုနှင့် ကြုံရခြင်းနှင့်သက်ဆိုင်သော ကိစ္စကို သင်က အလွန်အကျွံ ပိုင်းခြားစိစစ်ရန်၊ သို့မဟုတ် စုံစမ်းစစ်ဆေးရန် မလိုပေ။ ပြီးလျှင် သင်သည် အသေအချာပင် ယင်းကို အားမစိုက်သင့်ပေ။ ဤသို့လုပ်ဆောင်ခြင်းသည် အကျိုးရှိမည်မဟုတ်ပေ။ ဘဝတွင် လူတို့မွေးဖွားခြင်း၊ အသက်ကြီးခြင်း၊ နာမကျန်းဖြစ်ခြင်း၊ သေဆုံးခြင်း၊ အမှုကြီး အမှုငယ် အမျိုးမျိုးကို ကြုံရခြင်းသည် အလွန်ပုံမှန်ဖြစ်သော ဖြစ်ရပ်များဖြစ်သည်။ သင်သည် အရွယ်ရောက်ပြီးသူတစ်ဦးဖြစ်လျှင် ရင့်ကျက်သော အတွေးအခေါ်ပုံစံ ရှိသင့်သည်။ ဤအမှုကိစ္စကို တည်ငြိမ်စွာနှင့် မှန်ကန်စွာ ချဉ်းကပ်သင့်သည်။ ‘ငါ့မိဘများသည် မကျန်းမာကြပါ။ ဤသည်မှာ သူတို့ ငါ့ကို အရမ်းသတိရသောကြောင့် ဖြစ်ရသည်ဟု အချို့လူများက ပြောကြသည်။ ဤသည်မှာ ဖြစ်နိုင်သလား။ သူတို့က သေချာပေါက် ငါ့ကို သတိရပါသည်။ လူတစ်ယောက်က သူ့သားသမီးကို မည်သို့များ သတိမရဘဲ နေမည်နည်း။ ငါလည်း သူတို့ကို သတိရသည်။ သို့ဆိုလျှင် ငါက အဘယ်ကြောင့် နေမကောင်း မဖြစ်ရသနည်း’ ဟူ၍ ဖြစ်သည်။ လူတစ်ယောက်ယောက်က သူ၏ သားသမီးများကို သတိရသောကြောင့် နေမကောင်းဖြစ်သလော။ ဤသည်မှာ မမှန်ပေ။ ဤသို့ဆိုလျှင် သင့်မိဘများက ဤအရေးပါသောအရာများကို ကြုံရသောအခါ၌ မည်သို့ ဖြစ်သနည်း။ ၎င်းတို့ဘဝတွင် ဤအမှုအရာမျိုးကို ဘုရားသခင်က စီစဉ်ညွှန်ကြားခဲ့သည်ဟုသာ ဆိုနိုင်သည်။ ဘုရားသခင်၏ လက်ဖြင့် စီစဉ်ညွှန်ကြားခဲ့ခြင်းဖြစ်သည်။ သင်သည် အရှိအတိုင်းဖြစ်သော အကြောင်းပြချက်များ၊ အကြောင်းတရားများကို အာရုံစိုက်၍ မရပေ။ သင့်မိဘများက ဤအသက်အရွယ်သို့ ရောက်သောအခါတွင် ဤအမှုကိစ္စကို ကြုံရမည်ဖြစ်သည်။ ၎င်းတို့သည် ဤရောဂါ၏ ဖိစီးနှိပ်စက်ခြင်းကို ခံရမည်ဖြစ်သည်။ သင်ရှိနေခဲ့လျှင် ၎င်းတို့သည် ထိုရောဂါကို ရှောင်နိုင်မည်လော။ ဘုရားသခင်က ၎င်းတို့ကံကြမ္မာ၏ တစ်စိတ်တစ်ပိုင်းအနေဖြင့် နာမကျန်းဖြစ်ရန်အတွက် ၎င်းတို့ကို မစီစဉ်ခဲ့လျှင် သင်က ၎င်းတို့နှင့်အတူ မရှိနေခဲ့လျှင်ပင် ၎င်းတို့အပေါ်၌ မည်သည့်အရာမျှ ဖြစ်ပျက်မည်မဟုတ်ပေ။ ၎င်းတို့သည် ၎င်းတို့ဘဝတွင် ဤကြီးမားသော ကံဆိုးမှုမျိုးကို ကြုံရရန် ကံစီမံပြီးဖြစ်လျှင် သင်က ၎င်းတို့အနီး၌ ရှိနေခဲ့လျှင် မည်သည့်သက်ရောက်မှုကို သင်ပြုလုပ်နိုင်မည်နည်း။ ၎င်းတို့သည် ရှောင်နိုင်ဦးမည် မဟုတ်ပေ။ မှန်သလော။ (မှန်ပါသည်။) ဘုရားသခင်ကို မယုံကြည်သော ထိုလူများအကြောင်းကို စဉ်းစားကြည့်လော့။ ၎င်းတို့မိသားစုများသည် တစ်နှစ်ပြီးတစ်နှစ် အတူတကွ ရှိသည်မဟုတ်လော။ ထိုမိဘများက ကြီးမားသော ကံဆိုးမှုနှင့် ကြုံရသောအခါ ၎င်းတို့၏ မိသားစုဆွေမျိုးနီးစပ်များနှင့် ၎င်းတို့၏ သားသမီးများအားလုံးက ၎င်းတို့နှင့်အတူ ရှိနေသည်မဟုတ်လော။ မိဘများက နေမကောင်းဖြစ်သောအခါ၊ သို့မဟုတ် ၎င်းတို့ရောဂါက ပို၍ဆိုးလာသောအခါ ၎င်းတို့၏ သားသမီးများက ၎င်းတို့ထံမှ ထွက်ခွာသွားသောကြောင့် ဖြစ်သလော။ ဤသို့မဟုတ်ပေ။ ဤသို့ဖြစ်လာဖို့ ကံပါလာခြင်းဖြစ်သည်။ သင်က ၎င်းတို့၏ သားသမီးတစ်ယောက်အနေဖြင့် သင့်မိဘများနှင့် သွေးသားတော်စပ်သောကြောင့် ၎င်းတို့က နေမကောင်းဖြစ်သည်ဟု သင်ကြားသောအခါ၌ သင်သည် စိတ်မကောင်းဖြစ်မည်ဖြစ်ပြီး အခြားလူများက မည်သို့မျှ ခံစားရမည်မဟုတ်ခြင်းသာ ဖြစ်သည်။ ဤသည်မှာ အလွန်ပင် ပုံမှန်ဖြစ်သည်။ သို့ရာတွင် သင့်မိဘများက ဤသို့သော ကြီးမားသော ကံဆိုးမှုမျိုးကို ကြုံရခြင်းသည် သင်က ယင်းအား မည်သို့ ဖယ်ရှားရမည်၊ သို့မဟုတ် ဖြေရှင်းရမည်ဆိုသည်ကို စိစစ်ရန်၊ စုံစမ်းစစ်ဆေးရန်၊ တွေးတောရန် လိုအပ်သည်ဟု မဆိုလိုပေ။ သင့်မိဘများသည် အရွယ်ရောက်ပြီးသူများ ဖြစ်သည်။ ၎င်းတို့သည် လူ့အဖွဲ့အစည်းတွင် ဤအရာကို အကြိမ်ရေအနည်းငယ်ထက် ပိုပြီး ကြုံခဲ့ရပြီးဖြစ်သည်။ ဘုရားသခင်က ဤအမှုကိစ္စကို ၎င်းတို့ထံမှ ဖယ်ရှားရန် ပတ်ဝန်းကျင်တစ်ခုကို စီစဉ်လျှင် ယင်းသည် အနှေးနှင့် အမြန်ဆိုသလို လုံးဝ ပျောက်ကွယ်သွားလိမ့်မည်။ ဤအမှုကိစ္စသည် ၎င်းတို့အတွက် ဘဝအခက်အခဲတစ်ခုဖြစ်လျှင်၊ ၎င်းတို့သည် ယင်းကို တွေ့ကြုံရမည်ဆိုလျှင် ၎င်းတို့သည် ယင်းအား မည်မျှကြာရှည်စွာ တွေ့ကြုံရမည်ဆိုသည်မှာ ဘုရားသခင်အပေါ် မူတည်သည်။ ယင်းသည် ၎င်းတို့တွေ့ကြုံရမည့်အရာတစ်ခု ဖြစ်ပြီး မရှောင်ရှားနိုင်ပေ။ သင်သည် ဤအမှုကိစ္စကို တစ်ကိုယ်တည်း ဖြေရှင်းလိုလျှင်၊ ဤအမှုကိစ္စ၏ အရင်းအမြစ်၊ အကြောင်းရင်းနှင့် အကျိုးဆက်များကို စိစစ်ပြီး စုံစမ်းစစ်ဆေးလိုလျှင် ယင်းသည် မိုက်မဲသောအတွေးဖြစ်သည်။ အကျိုးမရှိသကဲ့သို့ မလိုလားအပ်ပေ။” (နှုတ်ကပတ်တော်၊ အတွဲ (၆)၊ သမ္မာတရားကို လိုက်စားခြင်းနှင့် စပ်လျဉ်း၍၊ သမ္မာတရားကို လိုက်စားရန်နည်းလမ်း (၁၇)) ဘုရားနှုတ်ကပတ်တော်တွေကို ဖတ်ပြီးတဲ့နောက်မှာ လူတွေရဲ့ မွေးဖွားခြင်း၊ အိုခြင်း၊ နာခြင်းနဲ့ သေခြင်းတွေဟာ ဘုရားသခင် ပြဋ္ဌာန်းထားတဲ့ နိယာမတရားတွေ ဖြစ်တယ်ဆိုတာကို ကျွန်မ နားလည်သွားတယ်။ လူတစ်ယောက် ဘဝမှာ ဖြတ်သန်းရမဲ့ အခက်အခဲတွေနဲ့ ဆင်းရဲဒုက္ခတွေ အားလုံးကို ဘုရားသခင်က ကြိုတင်သတ်မှတ်ထားတာပါ၊ ဒီအရာတွေကို လူ့အမြင်ရှုထောင့်ကနေ ကျွန်မ ခွဲခြမ်းစိတ်ဖြာတာ၊ လေ့လာဆန်းစစ်တာမျိုး မလုပ်သင့်ဘူးလေ။ ကျွန်မ လုပ်သင့်တာက ဘုရားသခင်ဆီကနေ ဒီအရာတွေကို ခံယူပြီး ကိုယ်တော်ရဲ့ စီစဉ်ညွှန်ကြားမှုနဲ့ အစီအစဉ်တွေကို ကျိုးနွံနာခံတတ်အောင် သင်ယူရမှာပါ။ အမေ သူငယ်ပြန်ရောဂါ ဖြစ်သွားတာဟာ ဒီအရာက သူ ခါးစည်းခံသင့်တဲ့ ဆင်းရဲဒုက္ခဖြစ်ပြီး သူ့ရဲ့ ကံကြမ္မာနဲ့ပဲ ဆိုင်တယ်။ ကျွန်မအတွက် စိတ်ပူလို့ ဖြစ်သွားတာ မဟုတ်သလို၊ သူ့ကို ပြုစုစောင့်ရှောက်ဖို့ ကျွန်မ သူ့အနားမှာ မရှိလို့ ဖြစ်သွားတာလည်း မဟုတ်ဘူးလေ။ ဒါပေမဲ့ သူ့ကို ပြုစုစောင့်ရှောက်ပေးဖို့ ကျွန်မ အနားရှိပြီး သူ့ရဲ့ အသက် ဝင်ရောက်မှုမှာ ကူညီပေးမယ်ဆိုရင် သူ ဒီရောဂါ ဖြစ်လာမှာ မဟုတ်ဘူးလို့ အထင်မှားခဲ့မိတယ်။ ဒါဟာ ဘုရားသခင်ရဲ့ အချုပ်အခြာအာဏာနဲ့ အစီအစဉ်တွေကို နားလည်မှုလွဲတာ ဖြစ်သလို၊ လွဲချော်နေတဲ့ အတွေးတစ်ခုပါပဲ။ ကျွန်မ ဒီလောကထဲက မိဘတွေကို ပြန်စဉ်းစားမိတယ်။ တချို့မိဘတွေဆိုရင် သူတို့အနားမှာ အဖော်ပြုပေးပြီး ပြုစုစောင့်ရှောက်ပေးတဲ့ သားသမီးတွေ ရှိကြတာပဲ။ ဒါပေမဲ့ သူတို့ဆီ ကျရောက်လာတဲ့ ရောဂါဝေဒနာတွေကို ခံစားနေရတုန်းပဲဖြစ်ပြီး သူတို့သေရမယ့်အချိန်မှာ ကွယ်လွန်ကြတာပါပဲ။ သားသမီးတွေက အနားမှာနေပြီး ပြုစုစောင့်ရှောက်ပေးလို့ သူတို့ရဲ့ ကြီးမားတဲ့ ဆင်းရဲဒုက္ခတွေကနေ ကင်းလွတ်သွားတာမှ မဟုတ်တာ။ အမေ့ရဲ့ ရောဂါနဲ့ ရောဂါအခြေအနေ ဆိုးရွားမှုတွေ အားလုံးကို ဘုရားသခင်က သတ်မှတ်ထားပြီးသားပါ။ ကျွန်မ အိမ်ပြန်သွားရင်တောင် ပြုစုစောင့်ရှောက်မှု တချို့ပဲ ပေးနိုင်မှာပါ၊ သူ့ရဲ့ ဆင်းရဲဒုက္ခကို ကျွန်မ လျော့ပါးအောင် လုပ်ပေးနိုင်မှာ မဟုတ်ပါဘူး။ ကျွန်မ ကျိုးနွံနာခံရမယ်၊ အမေ့ရဲ့ ရောဂါကို ဘုရားသခင်လက်ထဲ အပ်နှံပြီး အရာအားလုံးကို ကိုယ်တော် စီစဉ်ညွှန်ကြားဖို့၊ စီစဉ်ဖို့ ခွင့်ပြုရမယ်၊ ပြီးတော့ ကိုယ့်တာဝန်မှာ စိတ်နှလုံးနှစ်မြုပ်ထားရမယ်။

၂၀၂၄ ခုနှစ်၊ ဇန်နဝါရီလမှာတော့ အမေက လွန်ခဲ့တဲ့ တစ်လက ရောဂါနဲ့ ဆုံးသွားပြီဆိုတာကို ရုတ်တရက် သိလိုက်ရတယ်။ ဒီသတင်းကြောင့် ကျွန်မ အရုပ်ကြိုးပြတ် ဖြစ်သွားခဲ့တယ်။ အမေ ဒီလောက်မြန်မြန် ဆုံးသွားမယ်လို့ ကျွန်မ ဘယ်တုန်းကမှ မထင်ထားခဲ့ဘူး။ လွန်ခဲ့တဲ့ သုံးလေးနှစ်အတွင်းမှာ အိမ်ပြန်ပြီး အမေ့ကို တွေ့ခွင့်ရဖို့ ကျွန်မ မျှော်လင့်ခဲ့တာ။ ဒါပေမဲ့ သားသမီးဝတ် မကျေနိုင်ခင်မှာပဲ အမေက ဒီလောကကြီးကနေ အပြီးအပိုင် ထွက်ခွာသွားခဲ့ပြီ။ သူ့အပေါ် သားသမီးဝတ် ကျေဖို့ အခွင့်အရေး ကျွန်မမှာ မရှိတော့ဘူးလေ။ ကျွန်မ တကယ်ကို စိတ်ဆင်းရဲရပြီး မျက်ရည်မကျမိအောင် မနည်း ထိန်းခဲ့ရတယ်။ ဘုရားသခင်ကို ညည်းညူတာမျိုး၊ နားလည်မှုလွဲတာမျိုး မဖြစ်ရအောင် ထိန်းသိမ်းပေးဖို့ ဘုရားသခင်ဆီ ကျွန်မ ဆက်တိုက် တောင်းလျှောက်ခဲ့တယ်။ နေ့လည်ခင်း တစ်ခုလုံး ကွန်ပျူတာရှေ့မှာ မှိုင်တွေတွေနဲ့ ထိုင်နေမိပြီး တာဝန်ထမ်းဆောင်ဖို့လည်း စိတ်မပါတော့ဘူး။ အမေ နေမကောင်းဖြစ်နေတုန်းက သူ့ကို မပြုစုခဲ့ရတာတွေ၊ မသေခင်မှာ သူ့ကို နောက်ဆုံးအကြိမ်တောင် မတွေ့လိုက်ရတာတွေကို တွေးမိပြီး ကျွန်မ တော်တော်လေး အပြစ်ရှိသလို ခံစားရပြီး အကြွေးတင်သလို ခံစားရတယ်။ ဆွေမျိုးတွေနဲ့ မိတ်ဆွေတွေက ကျွန်မကို အသိစိတ် မရှိဘူးလို့ ဝေဖန်ကြမယ်၊ ကျေးဇူးကန်းပြီး သားသမီးဝတ် မကျေတဲ့ သမီးလို့ ခေါ်ကြမယ်ဆိုတာ ကျွန်မ သိနေတယ်လေ။ နောက်သုံးလေးရက်ကြာတော့ ကျွန်မ တာဝန်ထမ်းဆောင်နေပေမဲ့ လူက လုံးဝကို နုံးခွေနေတယ်။ အမေ ရောဂါဝေဒနာ ခံစားနေရတဲ့ ပုံရိပ်တွေက ကျွန်မ ခေါင်းထဲမှာ ပြည့်နှက်နေပြီး သူ မကွယ်လွန်ခင် နောက်ဆုံးတစ်ကြိမ်လောက်တော့ ကျွန်မ အိမ်ပြန်လာတွေ့ဖို့ တောင့်တနေမှာပဲဆိုတာကို တွေးနေမိခဲ့တယ်။ တွေးလေလေ အမေ့အပေါ် ပိုပြီး အကြွေးတင်နေသလို ခံစားရလေလေဖြစ်ပြီး မျက်ရည်မဆည်နိုင် ဖြစ်ခဲ့ရပါတယ်။ အဲဒီရက်ပိုင်းတွေမှာ ကျွန်မ လုံးဝကို မှိုင်မှိုင်တွေတွေ ရှိခဲ့တယ်။ နောက်ပိုင်းမှာ ဒီလိုပုံစံနဲ့ ဆက်သွားနေရင် အန္တရာယ်ရှိတယ်ဆိုတာ ကျွန်မ သဘောပေါက်မိလိုက်တယ်။ ဒါကြောင့် ဘုရားသခင်ဆီ ကျွန်မ ဆုတောင်းခဲ့တယ်၊ ကျွန်မရဲ့ သံယောဇဉ် အနှောင်အဖွဲ့တွေကနေ လွတ်မြောက်ပြီး အနှောင့်အယှက် မဖြစ်ရအောင် ဦးဆောင်ပေးဖို့ တောင်းလျှောက်ခဲ့တာပေါ့။ ကျွန်မအတွက် တော်တော်လေး အထောက်အကူဖြစ်စေတဲ့ ဘုရားနှုတ်ကပတ်တော် တစ်ပိုဒ်ကို ကျွန်မ တွေ့ခဲ့တယ်။ ဘုရားသခင်က ပြောသည် “သင့်မိဘများက ဖျားနာခြင်းသည်ပင် သင့်အတွက် အလွန်ပင် အံ့အားသင့်ဖွယ်ရာတစ်ခု ဖြစ်နေပြီ ဖြစ်လိမ့်မည်။ ထို့ကြောင့် သင့်မိဘများ ကွယ်လွန်ခြင်းသည် ပို၍ပင် ကြီးမားသော အံ့အားသင့်မှု ဖြစ်လိမ့်မည်။ ဤသို့ဆိုလျှင် ဤသို့ မဖြစ်ပျက်မီတွင် သင့်တာဝန်ထမ်းဆောင်ခြင်း၊ သို့မဟုတ် သင်လျှောက်သည့် လမ်းကြောင်းကို မထိခိုက်ရန်၊ ကြားဝင်မစွက်ဖက်ရန်၊ သို့မဟုတ် သက်ရောက်မှု မရှိရန်အတွက် သင့်အပေါ်တွင် ကျရောက်မည်ဖြစ်သော မျှော်လင့်မထားသည့် ထိတ်လန့်တုန်လှုပ်မှုကို သင်မည်သို့ ဖြေရှင်းသင့်သနည်း။ ဦးစွာ သေခြင်းက အတိအကျ မည်သည့်အရာဖြစ်သည်၊ ကွယ်လွန်ခြင်းက အတိအကျမည်သည့်အရာ ဖြစ်သည်ကို ကြည့်ကြစို့။ ယင်းမှာ လူတစ်ယောက်က ဤကမ္ဘာမှ ထွက်ခွာခြင်းကို ဆိုလိုသည်မဟုတ်လော။ (ဟုတ်ပါသည်။) ရုပ်ပိုင်းဆိုင်ရာ ဖြစ်တည်မှုတစ်ခုရှိသော လူတစ်ယောက်ပိုင်ဆိုင်သည့် အသက်သည် လူသားက မြင်နိုင်သော ရုပ်ဝတ္ထုဆိုင်ရာကမ္ဘာမှ ဖယ်ရှားခြင်းခံရပြီး ပျောက်ကွယ်သွားသည်ကို ဆိုလိုသည်။ ထို့နောက်တွင် ထိုလူသည် အခြားကမ္ဘာတစ်ခုတွင်၊ အခြားပုံစံဖြင့် ဆက်လက်၍ အသက်ရှင်သည်။ သင့်မိဘများ၏ အသက် ထွက်ခွာခြင်းက ဤကမ္ဘာတွင် ၎င်းတို့နှင့်ရှိသော သင်၏ ဆက်ဆံရေးသည် ပပျောက်သွားသည်၊ ပျောက်ကွယ်သွားသည်၊ ပြီးလျှင် အဆုံးသတ်သွားသည်ဟု ဆိုလိုသည်။ ၎င်းတို့သည် အခြားကမ္ဘာတစ်ခုတွင်၊ အခြားသောပုံစံဖြင့် အသက်ရှင်နေကြသည်။ ထိုအခြားကမ္ဘာ၌ ၎င်းတို့၏ ဘဝများက မည်သို့ရှိမည်၊ ၎င်းတို့က ဤကမ္ဘာသို့ ပြန်လာခြင်း၊ သင့်အား နောက်တစ်ဖန် တွေ့ဆုံခြင်းရှိမရှိ၊ သို့မဟုတ် သင်နှင့် သွေးသားတော်စပ်မှု၊ သို့မဟုတ် စိတ်ခံစားချက်ပိုင်းဆိုင်ရာ နှောင်ဖွဲ့မှုတစ်ခုခု ရှိမရှိတို့အတွက်မူ ဘုရားသခင်က ကြိုတင်စီမံပြီး သင်နှင့် လုံးဝ မသက်ဆိုင်ပေ။ အနှစ်ချုပ်လျှင် ၎င်းတို့ ကွယ်လွန်ခြင်းသည် ဤကမ္ဘာတွင် ၎င်းတို့၏ တာဝန် ပြီးဆုံးပြီဖြစ်ကြောင်းနှင့် ၎င်းတို့သည် ဇာတ်သိမ်းသွားပြီဟု ဆိုလိုသည်။ ဤဘဝနှင့် ဤကမ္ဘာတွင် ၎င်းတို့၏ တာဝန်သည် ပြီးဆုံးသွားပြီဖြစ်သည်။ ထို့ကြောင့် ၎င်းတို့နှင့် သင်၏ ဆက်ဆံရေးသည်လည်း ပြီးဆုံးသွားသည်။...သင့်မိဘများ ကွယ်လွန်ခြင်းသည် ဤကမ္ဘာတွင် ၎င်းတို့နှင့်ပတ်သက်ပြီး သင် ကြားသိရသော နောက်ဆုံးသတင်း၊ ၎င်းတို့ဘဝတွင် ၎င်းတို့ မွေးဖွားခြင်း၊ အိုမင်းခြင်း၊ နာမကျန်းဖြစ်ခြင်းနှင့် သေဆုံးခြင်းတို့အပေါ် ၎င်းတို့၏ အတွေ့အကြုံများနှင့်ပတ်သက်လျှင် သင်မြင်ရသော၊ သို့မဟုတ် ကြားရသော နောက်ဆုံး အကျပ်အတည်းများသာ ဖြစ်လိမ့်မည်။ ဤမျှသာ ဖြစ်သည်။ ၎င်းတို့၏ သေဆုံးခြင်းက သင့်ထံမှ မည်သည့်အရာကိုမျှ ယူဆောင်သွားမည်မဟုတ်၊ သို့မဟုတ် သင့်အား မည်သည့်အရာကိုမျှ ပေးမည်မဟုတ်။ ၎င်းတို့သည် ရိုးရှင်းစွာပင် သေဆုံးသွားခဲ့ပြီးဖြစ်လိမ့်မည်။ လူတို့အနေဖြင့် ၎င်းတို့၏ ခရီးသည် အဆုံးသတ်လိမ့်မည်။ ထို့ကြောင့် ၎င်းတို့ ကွယ်လွန်ခြင်းနှင့်ပတ်သက်လျှင် မတော်တဆ သေဆုံးခြင်းဖြစ်စေ၊ ပုံမှန်သေဆုံးခြင်းဖြစ်စေ၊ နာမကျန်းဖြစ်ပြီး သေဆုံးခြင်းဖြစ်စေ စသည်တို့သည် အရေးမပါပေ။ မည်သို့ပင်ဖြစ်စေ ဘုရားသခင်၏ အချုပ်အခြာအာဏာနှင့် ကြိုတင်စီစဉ်မှုများကြောင့် မည်သူ၊ သို့မဟုတ် မည်သည့်အင်အားစုကမျှ ၎င်းတို့အသက်ကို မနုတ်ယူနိုင်ပေ။ ၎င်းတို့ ကွယ်လွန်ခြင်းသည် ၎င်းတို့၏ ရုပ်ပိုင်းဆိုင်ရာ ဘဝများ အဆုံးသတ်ခြင်းကိုသာ ဆိုလိုသည်။ သင်သည် ၎င်းတို့ကို သတိရလျှင်၊ ၎င်းတို့ကို တောင့်တလျှင်၊ သို့မဟုတ် သင့်ခံစားချက်များကြောင့် သင့်ကိုယ်သင် ရှက်ရွံ့လျှင် ဤသို့သော မည်သည့်အရာကိုမျှ သင်မခံစားသင့်ပေ။ ပြီးလျှင် ၎င်းတို့ကို ခံစားရန် မလိုအပ်ပေ။ သင့်မိဘများသည် ဤကမ္ဘာလောကမှ ထွက်ခွာပြီးဖြစ်သည်။ ထို့ကြောင့် ၎င်းတို့အား သတိရခြင်းသည် မလိုအပ်သည်မှာ မဟုတ်လော။ သင်က ‘ဤနှစ်များတစ်လျှောက်တွင် ငါ့မိဘများက ငါ့ကို သတိရခဲ့သလော။ ငါက နှစ်များစွာကြာမြင့်အောင် သူတို့အနားတွင် မရှိဘဲ သားသမီးဝတ် မကျေပွန်ခဲ့သောကြောင့် သူတို့ မည်မျှပိုပြီး ဒုက္ခခံခဲ့ရသနည်း။ ဤနှစ်များတစ်လျှောက်တွင် ငါက သူတို့နှင့်အတူ သုံးလေးရက်လောက် နေနိုင်ဖို့ အမြဲတမ်း ဆန္ဒရှိခဲ့သည်။ သူတို့ ကွယ်လွန်သည်မှာ အလွန်မြန်မည်ဟု ငါ လုံးဝ မမျှော်လင့်ခဲ့ပါ။ ငါ ဝမ်းနည်းပြီး အပြစ်ရှိသလို ခံစားရသည်’ ဟု တွေးလျှင် သင် ဤသို့ တွေးသည်မှာ မလိုအပ်ပေ။ ၎င်းတို့၏ သေခြင်းသည် သင်နှင့် လုံးဝ သက်ဆိုင်ခြင်းမရှိ။ ၎င်းတို့သည် အဘယ်ကြောင့် သင်နှင့် လုံးဝ သက်ဆိုင်ခြင်းမရှိသနည်း။ အဘယ်ကြောင့်ဆိုသော် သင်က ၎င်းတို့အပေါ် သားသမီးဝတ် ကျေပွန်လျှင်ပင်၊ သို့မဟုတ် အဖော်ပြုပေးလျှင်ပင် ဤသည်မှာ ဘုရားသခင်က သင့်အားပေးသော တာဝန်၊ သို့မဟုတ် အလုပ်မဟုတ်သောကြောင့် ဖြစ်သည်။ သင့်မိဘများသည် သင့်ထံမှ ကောင်းသောကံမည်မျှနှင့် ဒုက္ခမည်မျှအား ကြုံရမည်ကို ဘုရားသခင်က စီမံပြီး ဖြစ်သည်။ သင်နှင့် လုံးဝ သက်ဆိုင်ခြင်းမရှိပေ။ သင်က ၎င်းတို့နှင့်အတူရှိသောကြောင့် ၎င်းတို့က ပို၍ ကြာရှည်စွာ အသက်ရှင်မည်မဟုတ်ပေ။ ပြီးလျှင် သင်က ၎င်းတို့နှင့် ဝေးနေပြီး ၎င်းတို့နှင့် မကြာခဏ အတူမရှိနိုင်သောကြောင့် ၎င်းတို့က ပို၍ တိုတောင်းသောဘဝကို နေထိုင်ရမည်မဟုတ်ပေ။ ၎င်းတို့ အသက်မည်မျှရှင်မည်ကို ဘုရားသခင်က စီမံပြီး ဖြစ်ကာ သင်နှင့် လုံးဝ မသက်ဆိုင်ပေ။ ထို့ကြောင့် သင်သည် သင့်ဘဝသက်တမ်းအတွင်းတွင် သင့်မိဘများ ကွယ်လွန်သွားသည်ဆိုသည့် သတင်းကို ကြားရလျှင် အပြစ်ရှိသည်ဟု ခံစားရန် မလိုအပ်ပေ။ သင်သည် ဤအမှုကိစ္စကို မှန်ကန်သောနည်းလမ်းဖြင့် ချဉ်းကပ်ပြီး လက်ခံသင့်သည်။” (နှုတ်ကပတ်တော်၊ အတွဲ (၆)၊ သမ္မာတရားကို လိုက်စားခြင်းနှင့် စပ်လျဉ်း၍၊ သမ္မာတရားကို လိုက်စားရန်နည်းလမ်း (၁၇)) ဘုရားသခင်ရဲ့ နှုတ်ကပတ်တော်တွေက အရမ်းရှင်းလင်းပါတယ်။ လူတွေရဲ့ မွေးဖွားခြင်း၊ အိုခြင်း၊ နာခြင်းနဲ့ သေခြင်းတွေ အားလုံးကို ဘုရားသခင်က ပြဋ္ဌာန်းထားတာပါ။ လူတစ်ယောက်က အသက်ဘယ်လောက်ကြီးကြီး၊ ဘယ်လိုပဲသေသေ၊ သာမန်အတိုင်း သေတာပဲဖြစ်ဖြစ်၊ မတော်တဆ သေတာပဲဖြစ်ဖြစ်၊ ဒီအရာတွေ အားလုံးကို ဘုရားသခင်က ကြိုတင်သတ်မှတ်ထားတာ ဖြစ်လို့ ဘယ်သူကမှ မပြောင်းလဲနိုင်ပါဘူး။ အမေ ဆုံးပါးသွားတဲ့ ပုံစံကလည်း ဘုရားသခင်ရဲ့ အချုပ်အခြာအာဏာနဲ့ အစီအစဉ်တွေရဲ့ တစ်စိတ်တစ်ပိုင်းပါပဲ၊ အဲဒါကို အမေ မွေးတောင် မမွေးခင်ကတည်းက ဘုရားသခင် ကြိုတင်သတ်မှတ်ထားပြီးသားပါ၊ အခု သူ့အချိန်ရောက်လာပြီဆိုတော့ သူထွက်ခွာသွားရတာ သဘာဝကျပါတယ်လေ။ ကျွန်မ သူ့အနားမှာနေပြီး ပြုစုစောင့်ရှောက်ပေးရင်တောင်မှ သူ့ကို အသက်ရှင်အောင် လုပ်ပေးနိုင်ခဲ့မှာ မဟုတ်ဘူး။ ကျွန်မ သတိရမိတာက အဖေ နေမကောင်းဖြစ်တုန်းက ကျွန်မ သူ့ကို ဆေးကုဖို့ ဆေးရုံခေါ်သွားပြီး လချီကြာအောင် သူ့ဘေးမှာနေပြီး ဂရုတစိုက် ပြုစုပေးခဲ့တာကိုပါ။ ဒါပေမဲ့ သူ့ရဲ့ ဆင်းရဲဒုက္ခကို ကျွန်မ မလျော့ပါးစေနိုင်ခဲ့ပါဘူး၊ နောက်ဆုံးကျတော့လည်း ရောဂါနဲ့ သူ ဆုံးပါးသွားခဲ့တုန်းပါပဲ။ လူတွေရဲ့ မွေးဖွားခြင်း၊ အိုခြင်း၊ နာခြင်းနဲ့ သေခြင်းတွေ အားလုံးကို ဘုရားသခင်က ကြိုတင်သတ်မှတ်ထားတာပါ။ ကျွန်မ မိဘတွေရဲ့ ဆင်းရဲဒုက္ခကို မလျော့ပါးစေနိုင်သလို၊ သူတို့ရဲ့ အသက်ကိုလည်း မဆွဲဆန့်နိုင်ပါဘူး။ ဒါကြောင့် ဆင်ခြင်တုံတရားရှိတဲ့ သဘောထားမျိုး ကျွန်မ ထားရှိရမှာဖြစ်သလို ဘုရားသခင်ရဲ့ အချုပ်အခြာအာဏာနဲ့ အစီအမံတွေကို ကျိုးနွံနာခံရမှာပါ။ ပြီးတော့ အမေ ဘုရားသခင်ကို မတွေ့ခဲ့တုန်းက သူ့မှာ ရောဂါမျိုးစုံ ရှိခဲ့တာကိုလည်း ကျွန်မ တွေးမိတယ်။ ဆရာဝန်တွေ အားလုံးက သူအသက်ရှည်ရှည်နေရမှာ မဟုတ်ဘူးလို့ ပြောခဲ့ကြပေမဲ့ ဘုရားသခင်ကို သူ စတွေ့ကတည်းက သူ့ရောဂါအမျိုးမျိုးက သက်သာလာခဲ့တာလေ။ အမေ အသက် ခုနစ်ဆယ်ကျော်အထိ နေရတာကိုက ဘုရားသခင်ရဲ့ ကျေးဇူးတော်နဲ့ ကောင်းချီးပါပဲ။ ဒါကို သဘောပေါက်လိုက်တော့ ကျွန်မ အတော်အသင့် စိတ်ပေါ့ပါးသွားပြီး အမေ ဆုံးပါးသွားတာနဲ့ပတ်သက်ပြီး ကိုယ့်ကိုယ်ကိုယ် အပြစ်တင်တာတွေ၊ အပြစ်ရှိသလို ခံစားရတာတွေ သိပ်မရှိတော့ဘူး။

အဲဒီနောက်မှာ ကျွန်မ ဘုရားနှုတ်ကပတ်တော်တစ်ပိုဒ်ကို ဖတ်ခဲ့တယ်။ “ဘာသာတရားမရှိသော လောကတွင် ‘ကျီးကန်းများက ၎င်းတို့၏မိခင်ကို အစာကျွေးခြင်းအားဖြင့် ကျေးဇူးဆပ်သည်။ သိုးငယ်များက ၎င်းတို့၏မိခင်ထံမှ နို့ကို ရရှိဖို့ ဒူးထောက်သည်’ ဟူသည့် ဆိုရိုးစကားတစ်ခုရှိသည်။ ‘သားသမီးဝတ် မကျေပွန်သောသူသည် သားရဲတိရစ္ဆာန်ထက် နိမ့်ကျသည်’ ဟူသည့် ဤဆိုရိုးစကားလည်း ရှိသည်။ ဤဆိုရိုးစကားများသည် အလွန်ပင် ဟိတ်ဟန်များလှပါတကား။ အမှန်တကယ်တွင် ကျီးကန်းများက ၎င်းတို့၏မိခင်ကို အစာကျွေးခြင်းအားဖြင့် ကျေးဇူးဆပ်သည်။ သိုးငယ်များက ၎င်းတို့၏မိခင်ထံမှ နို့ကို ရရှိဖို့ ဒူးထောက်သည်ဟူသည့် ပထမဆိုရိုးစကားက ပြောသော ဖြစ်ရပ်သည် အမှန်ပင် တည်ရှိသည်။ ဤသည်တို့မှာ အမှန်တရားများဖြစ်သည်။ သို့သော်ငြားလည်း ယင်းတို့သည် သက်ရှိလောကအတွင်းရှိ ဖြစ်စဉ်များမျှသာ ဖြစ်ကြသည်။ သက်ရှိသတ္တဝါအမျိုးမျိုးအတွက် ဘုရားသခင်က ချမှတ်ခဲ့သော နိယာမတစ်မျိုးသာဖြစ်သည်။ လူသားများအပါအဝင် သက်ရှိသတ္တဝါအမျိုးမျိုးတို့သည် ဤနိယာမကို လိုက်နာကြပြီး ဤသည်က သက်ရှိသတ္တဝါအားလုံးကို ဘုရားသခင်က ဖန်ဆင်းတော်မူကြောင်းကို ထပ်မံ၍ သက်သေပြနေခြင်းလည်း ဖြစ်၏။ မည်သည့်သက်ရှိသတ္တဝါကမျှ ဤနိယာမကို မချိုးဖျက်နိုင်သလို မည်သည့်သက်ရှိသတ္တဝါကမျှ မကျော်လွန်နိုင်ပေ။ ခြင်္သေ့နှင့် ကျားတို့ကဲ့သို့သော အတော်အတန် ရက်စက်သော အသားစားသတ္တဝါများသည်ပင် ၎င်းတို့၏ ကလေးများကို ပြုစုပျိုးထောင်ပြီး အရွယ်မရောက်မီတွင် ကလေးများကို မကိုက်ပေ။ ဤသည်မှာ တိရစ္ဆာန် ဗီဇစိတ်ဖြစ်သည်။ ၎င်းတို့သည် မည်သည့်မျိုးစိတ်ဖြစ်ပါစေ၊ ရက်စက်သည်ဖြစ်စေ၊ ကြင်နာသည်ဖြစ်စေ၊ သိမ်မွေ့နူးညံ့သည်ဖြစ်စေ တိရစ္ဆာန်အားလုံးက ဤဗီဇစိတ်ကို ပိုင်ဆိုင်သည်။ လူသားများအပါအဝင် သတ္တဝါမျိုးစုံတို့သည် ဤဗီဇစိတ်နှင့် နိယာမကို လိုက်နာခြင်းအားဖြင့်သာ ဆက်လက်၍ မျိုးပွားပြီး ရှင်သန်နိုင်သည်။ ၎င်းတို့က ဤနိယာမကို မလိုက်နာလျှင်၊ သို့မဟုတ် ဤနိယာမနှင့် ဗီဇစိတ်မရှိလျှင် မျိုးပွားပြီး ရှင်သန်နိုင်မည်မဟုတ်ပေ။ ဇီဝကွင်းဆက်က တည်ရှိမည်မဟုတ် ဤကမ္ဘာလည်း တည်ရှိမည်မဟုတ်ပေ။ ဤသည်မှာ မမှန်သလော။ (မှန်ပါသည်။) ကျီးကန်းများက ၎င်းတို့၏မိခင်ကို အစာကျွေးခြင်းအားဖြင့် ကျေးဇူးဆပ်ခြင်း၊ သိုးငယ်များက ၎င်းတို့၏မိခင်ထံမှ နို့ကို ရရှိဖို့ ဒူးထောက်ခြင်းက သက်ရှိလောကသည် ဤနိယာမမျိုးကို လိုက်နာကြောင်းကို အတိအကျ ထင်ရှားစေသည်။ သက်ရှိသတ္တဝါ အမျိုးအစားအားလုံးတို့တွင် ဤဗီဇစိတ်ရှိသည်။ ကလေးများမွေးပြီးသည်နှင့် ၎င်းတို့သည် အရွယ်မရောက်မီအထိ ထိုမျိုးစိတ်များ၏ အမများ၊ သို့မဟုတ် အထီးများ၏ ဂရုစိုက်ခြင်း၊ ပြုစုပျိုးထောင်ခြင်းကို ခံရသည်။ သက်ရှိသတ္တဝါမျိုးစုံသည် ၎င်းတို့၏ ကလေးများအပေါ် ၎င်းတို့၏တာဝန်များနှင့် ဝတ္တရားများကို ဖြည့်ဆည်းနိုင်ကြပြီး တာဝန်ကျေပွန်စွာနှင့် တာဝန်သိတတ်စွာဖြင့် နောက်မျိုးဆက်ကို ပျိုးထောင်နိုင်ကြသည်။ ဤသည်မှာ လူသားများအတွက် ပို၍ပင် မှန်ကန်သင့်သည်။ လူသားများကို လူသားမျိုးနွယ်က ပိုမိုအဆင့်မြင့်သော တိရစ္ဆာန်အဖြစ် ခေါ်ဆိုကြသည်။ ၎င်းတို့သည် ဤနိယာမကို မလိုက်နာနိုင်ဘဲ ဤဗီဇ ကင်းမဲ့နေလျှင် လူသားများသည် တိရစ္ဆာန်များထက် ပို၍ ယုတ်ညံ့သည် မဟုတ်ပေလော။ သို့ဖြစ်၍ သင်၏မိဘများက သင့်ကို ပြုစုပျိုးထောင်စဉ်တွင် သင့်ကို မည်မျှစောင့်ရှောက်ခဲ့သည်ဖြစ်စေ၊ သင့်အပေါ်၌ ၎င်းတို့၏ တာဝန်ကို မည်မျှပင် ဖြည့်ဆည်းခဲ့သည်ဖြစ်စေ ၎င်းတို့သည် ဖန်ဆင်းခံတစ်ဦး လုပ်ဆောင်အပ်သည့်အရာကိုသာ လုပ်ဆောင်နေခြင်း ဖြစ်၏။ ဤသည်မှာ ၎င်းတို့၏ ဗီဇဖြစ်၏။...သက်ရှိသတ္တဝါနှင့် တိရစ္ဆာန်မျိုးစုံသည် ဤဗီဇစိတ်နှင့် နိယာမများကို ပိုင်ဆိုင်ကြသည်။ ပြီးလျှင် ယင်းတို့ကို အလွန်ကောင်းစွာ လိုက်နာကြကာ ပြည့်စုံစွာ ဆောင်ရွက်ကြသည်။ ဤသည်မှာ မည်သည့်လူကမျှ မဖျက်ဆီးနိုင်သောအရာတစ်ခုဖြစ်သည်။ ကျား၊ ခြင်္သေ့များကဲ့သို့သော ထူးခြားသော တိရစ္ဆာန်အချို့လည်းရှိသည်။ ဤတိရစ္ဆာန်များက အရွယ်ရောက်သောအခါတွင် ၎င်းတို့မိဘများကို စွန့်ခွာပြီး အချို့သောအထီးများက ယှဉ်ပြိုင်ဘက်များဖြစ်လာကာ လိုအပ်သလို ကိုက်ကြသည်။ ယှဉ်ပြိုင်ကြသည်။ တိုက်ခိုက်ကြသည်။ ဤသည်မှာ ပုံမှန်ဖြစ်သည်။ နိယာမတစ်ခုဖြစ်သည်။ ၎င်းတို့သည် အလွန်ကြင်နာယုယမှုမရှိပေ။ ထို့အပြင် လူတို့ကဲ့သို့ ‘ကျွန်ုပ်သည် သူတို့၏ ကြင်နာမှုကို ပြန်ပေးဆပ်ရမည်။ သူတို့ကို ကျွန်ုပ် နစ်နာကြေးပြန်ပေးရမည်။ ကျွန်ုပ်၏ မိဘများကို ကျွန်ုပ်နာခံရမည်။ သူတို့အပေါ် သားသမီးဝတ်မကျေပွန်လျှင် အခြားသူများက ကျွန်ုပ်ကို ရှုတ်ချကြလိမ့်မည်၊ ဒေါသဖြင့်ပြောဆိုကာ ကျွန်ုပ်၏ နောက်ကွယ်တွင် ဝေဖန်ကြလိမ့်မည်။ ယင်းကို ကျွန်ုပ် မခံနိုင်ပါ’ ဟု ပြောလျက် ၎င်းတို့၏ ခံစားချက်များဖြင့် အသက်မရှင်ကြပေ။ တိရစ္ဆာန်လောကတွင် ဤသို့သောအရာများကို မပြောပေ။ လူတို့သည် အဘယ်ကြောင့် ဤသို့သောအရာများကို ပြောသနည်း။ အဘယ်ကြောင့်ဆိုသော် လူ့အဖွဲ့အစည်းနှင့် လူအုပ်စုများအတွင်းတွင် မမှန်ကန်သော အယူအဆနှင့် သဘောတူညီမှုအမျိုးမျိုး ရှိသောကြောင့်ဖြစ်သည်။ လူတို့သည် ဤအရာများ၏ လွှမ်းမိုးခြင်း၊ ဖျက်ဆီးခြင်း၊ ဖောက်ပြန်ပျက်ယွင်းစေခြင်းကို ခံရပြီးနောက်တွင် ၎င်းတို့အတွင်း၌ မိဘနှင့် သားသမီးဆက်ဆံရေးအပေါ် မတူညီသော အနက်ဖွင့်ဆိုခြင်းနှင့် ကိုင်တွယ်ဖြေရှင်းခြင်းနည်းလမ်းများ ဖြစ်ပေါ်လာသည်။ ပြီးလျှင် အဆုံးတွင် ၎င်းတို့သည် ၎င်းတို့မိဘများကို ၎င်းတို့၏ ကြွေးရှင်များအဖြစ်၊ ၎င်းတို့၏ တစ်ဘဝလုံး မည်သည့်အခါမျှ ပြန်လည်ပေးဆပ်နိုင်မည်မဟုတ်သည့် ကြွေးရှင်များအဖြစ် ဆက်ဆံကြသည်။ မိမိတို့၏ မိဘများကို မပျော်ရွှင်စေသည့် အရာတစ်ခုကို လုပ်ဆောင်ခဲ့သောကြောင့်၊ သို့မဟုတ် မိမိတို့၏ မိဘများက အလိုရှိသည့်လမ်းကို မသွားခဲ့သောကြောင့် မိမိတို့၏ မိဘများသေဆုံးပြီးနောက်တွင် တစ်ဘဝလုံး အပြစ်ရှိသလိုခံစားနေရပြီး မိဘများ၏ ကြင်နာမှုဖြင့် မထိုက်တန်ဟု မိမိတို့ကိုယ်ကို ထင်သောသူအချို့ပင်ရှိသည်။ ငါ့ကို ပြောလော့။ ဤသည်မှာ အလွန်အကျွံဖြစ်ခြင်း မဟုတ်သလော။ လူတို့သည် ၎င်းတို့၏ ခံစားချက်ထဲတွင် နေထိုင်ကြသည်။ ထို့ကြောင့် ၎င်းတို့သည် ဤခံစားချက်များမှ အရင်းခံသည့် အယူအဆအမျိုးမျိုး၏ ထိပါးခြင်းနှင့် နှောင့်ယှက်ခြင်းကိုသာ ခံရနိုင်သည်။” (နှုတ်ကပတ်တော်၊ အတွဲ (၆)၊ သမ္မာတရားကို လိုက်စားခြင်းနှင့် စပ်လျဉ်း၍၊ သမ္မာတရားကို လိုက်စားရန်နည်းလမ်း (၁၇)) ဘုရားနှုတ်ကပတ်တော်တွေကို ဖတ်ပြီးတဲ့နောက်မှာ ကျွန်မ ဒီလောက်တောင် နာကျင်ခံစားခဲ့ရတဲ့ အကြောင်းရင်းကို နားလည်သွားတယ်။ အဲဒါကတော့ “သားသမီးဝတ် မကျေပွန်သောသူသည် သားရဲတိရစ္ဆာန်ထက် နိမ့်ကျသည်” တို့၊ “အသက်ကြီးလာရင် အားကိုးရအောင် သားသမီး မွေးရမယ်” စတဲ့ ရိုးရာယဉ်ကျေးမှု အဆိပ်အတောက်တွေ စွဲကပ်နေခဲ့လို့ပါပဲ။ ကျွန်မ ယုံကြည်ခဲ့တာက မိဘတွေက ကျွန်မကို ပြုစုပျိုးထောင်ဖို့ ကြိုးစားပမ်းစား လုပ်ကိုင်ခဲ့ကြတယ်၊ အစားအသောက်၊ အဝတ်အထည်နဲ့ ပညာရေးတွေကို ထောက်ပံ့ပေးခဲ့ကြတယ်၊ အဖေ မဆုံးခင်မှာ သူ့ရဲ့ ပြုစုပျိုးထောင်ပေးခဲ့တဲ့ ကျေးဇူးကို ကျွန်မ ပြန်ဆပ်ခွင့်မရခဲ့ဘူး၊ နောက်ပြီး အမေ့ ကျေးဇူးကို ပြန်မဆပ်ခဲ့ရင် ကျွန်မဟာ တကယ်ကို သိက္ခာမဲ့တဲ့သူ၊ တိရစ္ဆာန်ထက်တောင် နိမ့်ကျတဲ့သူ ဖြစ်သွားမှာပဲလို့ ယုံကြည်ခဲ့တယ်။ ကျွန်မက ဒီလို ရိုးရာတန်ဖိုးထားမှုတွေကို အပြုသဘောဆောင်တဲ့အရာတွေ၊ လိုက်နာရမဲ့ စည်းမျဉ်းတွေအဖြစ် သတ်မှတ်ခဲ့ပြီး၊ ကျွန်မရဲ့ အသက်က ဘုရားသခင်ဆီက လာတယ်ဆိုတာကို သဘောမပေါက်ခဲ့ဘူး။ အမေက ကျွန်မကို မွေးဖွားပေးပြီး ပြုစုပျိုးထောင်ပေးခဲ့ရုံပါ၊ မိဘတွေ ကျွန်မအတွက် လုပ်ပေးခဲ့သမျှ အရာအားလုံးက သူတို့ရဲ့ တာဝန်တွေနဲ့ ဝတ္တရားတွေကို ဖြည့်ဆည်းနေတာ သက်သက်ပါပဲ၊ ဒါကို ကျေးဇူးတရားတစ်ခုအနေနဲ့ မယူဆနိုင်ပါဘူး။ ဆင်ခြင်သုံးသပ်ကြည့်ရင် ကျွန်မ ကြီးပြင်းလာတဲ့အချိန်တွေမှာသာ ဘုရားသခင်ရဲ့ ကြည့်ရှုစောင့်ရှောက်မှုနဲ့ ကာကွယ်မှု မရှိခဲ့ရင် ကျွန်မ အခု အသက်ရှင်နေမှာ မဟုတ်ဘူး။ ငယ်ငယ်တုန်းက သူငယ်ချင်းတစ်ယောက်နဲ့ လှေစီးသွားတုန်း လှေမှောက်သွားဖူးတယ်။ ကျွန်မတို့နှစ်ယောက်စလုံး မြစ်ထဲကျသွားပြီး ရေနစ်လုနီးပါး ဖြစ်ခဲ့ပေမဲ့ ကံကောင်းပြီး မြစ်နားမှာ ငါးမျှားနေတဲ့ လူကြီးနှစ်ယောက်က ကျွန်မတို့ကို ကယ်လိုက်ကြတယ်။ အဲဒီတုန်းကတော့ ဒါ ကံကောင်းတာသက်သက်ပဲလို့ ထင်ခဲ့ပေမဲ့ နောက်ပိုင်း ဘုရားနှုတ်ကပတ်တော်တွေကို ဖတ်ပြီး ဘုရားသခင်က လူသားတွေကို နေ့ညမပြတ် စောင့်ရှောက်နေတယ်ဆိုတာ တွေ့လိုက်ရတော့မှ၊ ဒါဟာ တကယ်တော့ ဘုရားသခင်ရဲ့ ကြည့်ရှုစောင့်ရှောက်မှုနဲ့ ကာကွယ်မှု ဖြစ်မှန်း ကျွန်မ သဘောပေါက်သွားတယ်။ ဒါ့အပြင် မိဘတွေက ကျွန်မကို ဂရုစိုက်ပြီး ပြုစုပျိုးထောင်ပေးတာကလည်း ဘုရားသခင်ရဲ့ ငြဋ္ဌာန်းချက်ပါပဲ။ ဒါပေမဲ့ ကျွန်မက ဘုရားသခင်ရဲ့ ကြည့်ရှုစောင့်ရှောက်မှုနဲ့ ကာကွယ်မှုကို ကျေးဇူးမတင်ခဲ့သလို ကိုယ့်တာဝန်ကိုလည်း ကောင်းကောင်း မထမ်းဆောင်ခဲ့ဘူး။ အဲဒီအစား အမေ့ကို မပြုစုနိုင်ခဲ့လို့ သူ့အပေါ် အကြွေးတင်တယ်လို့ပဲ အမြဲခံစားခဲ့ရပြီး ဒါက ကျွန်မရဲ့ တာဝန်တွေကိုတောင် ထိခိုက်ခဲ့တယ်။ အထူးသဖြင့် အမေ ဆုံးသွားပြီလို့ သိလိုက်ရတဲ့နောက်မှာ၊ သူအသက်ကြီးတဲ့အချိန် သူ့ကို မပြုစုနိုင်ခဲ့တာ၊ ကောင်းကောင်းမွန်မွန် မြေမချပေးနိုင်ခဲ့တာတွေကြောင့် ကျွန်မ ပိုပြီး အပြစ်ရှိသလို ခံစားရပြီး ညှဉ်းပန်းခံခဲ့ရတယ်။ တာဝန်ထမ်းဆောင်ဖို့ အိမ်က ထွက်လာခဲ့မိတာကိုတောင် နောင်တရခဲ့မိတာ။ ကျွန်မဟာ တကယ်ကို အသိစိတ် ကင်းမဲ့နေတာ မဟုတ်ဘူးလား။ ကျွန်မဟာ ရိုးရာယဉ်ကျေးမှု အတွေးအခေါ်တွေရဲ့ လွှမ်းမိုး၊ ထိခိုက်မှုကို ခံခဲ့ရလို့ အမှားအမှန်ကို တကယ် မခွဲခြားနိုင်ခဲ့ပါဘူး။

နောက်ပိုင်းမှာ မိဘတွေကို ဘယ်လိုသဘောထားရမလဲဆိုတာ သင်ပေးတဲ့ ဘုရားနှုတ်ကပတ်တော် နှစ်ပိုဒ်ကို ကျွန်မ ဖတ်ခဲ့တယ်။ အနန္တတန်ခိုးရှင် ဘုရားသခင် ပြောသည်မှာ “သင်၏ မိဘများနှင့် ဆက်ဆံသည့်အခါ သားသမီးတစ်ဦးအဖြစ် ၎င်းတို့ကို စောင့်ရှောက်ရန် သင်၏ ဝတ္တရားများကို သင် ကျေပွန်အောင် ဆောင်ရွက်ခြင်း ရှိမရှိဟူသည်မှာ သင်၏ ကိုယ်ရေးကိုယ်တာ အခြေအနေများနှင့် ဘုရားသခင်၏ စီစဉ်ညွှန်ကြားမှုများအပေါ် လုံးဝ အခြေခံရမည်။ ဤအရာက ထိုကိစ္စရပ်ကို ပြည့်စုံစွာ ရှင်းပြသည် မဟုတ်လော။ လူအချို့က မိမိတို့ မိဘများကို စွန့်ခွာကြသည့်အခါ မိမိတို့မိဘများကို များစွာ အကြွေးတင်ရှိသည်ဟုလည်းကောင်း၊ မိမိတို့ မိဘများအတွက် မည်သည့်အရာမျှ မလုပ်ဆောင်ပေးဖြစ်ဟုလည်းကောင်း ခံစားကြရသည်။ သို့ရာတွင် ထို့နောက် ၎င်းတို့ အတူတကွ နေထိုင်ကြသည့်အခါ ၎င်းတို့၏ မိဘများကို သားသမီးဝတ် လုံးဝ ကျေပွန်ခြင်း မရှိကြသကဲ့သို့ မိမိတို့၏ ဝတ္တရားတစ်ခုကိုမျှ မဖြည့်ဆည်းကြပေ။ ဤသည်မှာ အမှန်တကယ် သားသမီးဝတ်ကျေပွန်သည့် လူတစ်ဦးဖြစ်သလော။ ဤသည်မှာ အနှစ်မဲ့သော စကားများကို ပြောဆိုခြင်းဖြစ်သည်။ သင် မည်သည့်အရာကို လုပ်ဆောင်သည်ဖြစ်စေ၊ မည်သည့်အရာကို စဉ်းစားသည်ဖြစ်စေ၊ မည်သည့်အရာကို စီစဉ်သည်ဖြစ်စေ၊ ထိုအရာများသည် အရေးမကြီးပေ။ အရေးကြီးသည့်အရာမှာ ဖန်ဆင်းခံအားလုံးက ဘုရားသခင်၏ လက်ထဲတွင်ရှိသည်ကို သင် နားလည်နိုင်ကာ အမှန်တကယ် ယုံကြည်နိုင်ခြင်း ရှိမရှိဖြစ်သည်။ မိဘအချို့သည် ကြီးမားပြီး ကြီးပွားချမ်းသာသော မိသားစုတစ်စုနှင့်ဆိုင်သည့် အိမ်တွင်း အတိသုခနှင့် ပျော်ရွှင်မှုကို မွေ့လျော်ခံစားနိုင်ရန် ထိုကောင်းချီးနှင့် ကံကြမ္မာရှိကြသည်။ ဤသည်မှာ ဘုရားသခင်၏ အချုပ်အခြာအာဏာဖြစ်ပြီး ၎င်းတို့ကို ဘုရားသခင်ပေးသည့် ကောင်းချီးတစ်ခု ဖြစ်သည်။ မိဘအချို့သည် ဤကံကြမ္မာမရှိကြချေ။ ၎င်းတို့အတွက် ဘုရားသခင်က ဤအရာကို မစီစဉ်ပေးခဲ့ပေ။ ပျော်ရွှင်သည့် မိသားစုတစ်စု ရှိခြင်းကို မွေ့လျော်ခံစားရန်၊ သို့မဟုတ် မိမိတို့ သားသမီးများက မိမိတို့နံဘေးတွင်ရှိနေခြင်းကို မွေ့လျော်ခံစားရန် ကောင်းချီးခံစားရခြင်း မရှိကြပေ။ ဤသည်မှာ ဘုရားသခင်၏ စီစဉ်ညွှန်ကြားမှုဖြစ်ပြီး လူတို့က ဤအရာကို အတင်းအကျပ်ပြု၍မရပေ။ မည်သို့ပင်ဖြစ်စေ နောက်ဆုံးတွင် သားသမီးဝတ်ကျေပွန်ခြင်းနှင့် ပတ်သက်လာသည့်အခါ လူတို့သည် အနည်းဆုံးအနေဖြင့် ကျိုးနွံနာခံမှုရှိသည့် စိတ်နေစိတ်ထားတစ်ခု ရှိရမည်။ ပတ်ဝန်းကျင်က အခွင့်ပေးပြီး ထိုသို့လုပ်ဆောင်ရန် သင့်ထံတွင် လူအင်အားငွေအင်းအားရှိလျှင် သင်၏ မိဘများကို သင် သားသမီးဝတ်ကျေပွန်နိုင်သည်။ ပတ်ဝန်းကျင်က အခွင့်မပေးသကဲ့သို့ သင့်ထံတွင် လူအင်အားငွေအင်းအားကင်းမဲ့လျှင် အတင်းမကြိုးစားနှင့်။ ဤသည်ကို မည်သို့ ခေါ်ဆိုသနည်း။ (ကျိုးနွံနာခံမှုဖြစ်သည်။) ဤအရာကို ကျိုးနွံနာခံမှုဟု ခေါ်သည်။ ဤကျိုးနွံနာခံမှုသည် အဘယ်သို့ ဖြစ်လာသနည်း။ ကျိုးနွံနာခံမှုအတွက် အခြေခံအကြောင်းရင်းမှာ အဘယ်နည်း။ ထိုအရာသည် ဘုရားသခင် စီစဉ်ထားပြီး ဘုရားသခင် အုပ်စိုးထားသည့် ဤအရာများအားလုံးပေါ်တွင် အခြေခံပေသည်။ လူတို့အနေဖြင့် ရွေးချယ်ရန် ဆန္ဒရှိကောင်းရှိနိုင်သော်လည်း မရွေးချယ်နိုင်ကြ၊ ရွေးချယ်ပိုင်ခွင့်မရှိကြဘဲ ၎င်းတို့ ကျိုးနွံနာခံသင့်ကြပေသည်။ လူတို့ ကျိုးနွံနာခံသင့်ပြီး အရာရာကို ဘုရားသခင်က စီစဉ်ညွှန်ကြားထားကြောင်းကို သင် ခံစားရသည့်အခါ သင်၏ စိတ်နှလုံးတွင် သာ၍ ငြိမ်သက်မှုခံစားရသည်မဟုတ်လော။ (ခံစားရပါသည်။) ထို့နောက်တွင် သင်၏ အသိစိတ်ထဲတွင် လိပ်ပြာမသန့်ဆဲ ဖြစ်လိမ့်မည်လော။ စဉ်ဆက်မပြတ် လိပ်ပြာမသန့်ဟု ခံစားရလိမ့်မည် မဟုတ်တော့ဘဲ သင်၏ မိဘများကို သားသမီးဝတ်မကျေပွန်သည့် စိတ်ကူးသည် သင့်ကို စိုးမိုးထားတော့မည် မဟုတ်ပေ။ ဤသည်တို့မှာ လူ့သဘာဝအတွင်းရှိ ပုံမှန်အတွေး သို့မဟုတ် ဗီဇအချို့ဖြစ်ပြီး မည်သူမျှ မရှောင်လွှဲနိုင်ကြသည်နှင့်အမျှ ထိုအကြောင်းကို သင် ရံဖန်ရံခါ တွေးကောင်းတွေးနိုင်သည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောဆွေးနွေးချက်များ၊ သမ္မာတရားလက်တွေ့ကျမှု ဆိုသည်မှာ အဘယ်နည်း။) “သင်သည် သားသမီးတစ်ယောက်အနေဖြင့် သင့်မိဘများက သင်၏ ကြွေးရှင်များမဟုတ်သည်ကို နားလည်သင့်သည်။ သင်သည် သင်၏ မိဘများ၏ ကျေးဇူးတရားကို ပြန်လည်ပေးဆပ်ရန်သာ အလေးထားပါက ဤသည်မှာ သင် လုပ်ဆောင်သင့်သည့် တာဝန်များစွာကို အတားအဆီးဖြစ်စေလိမ့်မည်။ သင်၏ ဘဝတွင် သင် လုပ်ဆောင်ရမည့်အရာများစွာ ရှိပြီး သင် လုပ်ဆောင်သင့်သည့် ဤတာဝန်များသည် ဖန်ဆင်းခံတစ်ဦး လုပ်ဆောင်သင့်သည့်အရာများဖြစ်ကာ ဖန်ဆင်းရှင်က သင့်အား အပ်နှင်းထားခဲ့သည့်အရာများ ဖြစ်သည်၊ ပြီးလျှင် ယင်းတို့သည် သင်၏ မိဘများ၏ ကျေးဇူးတရားကို သင် ပြန်လည်ပေးဆပ်ခြင်းနှင့် မည်သို့မျှ သက်ဆိုင်ခြင်းမရှိပေ။ သင့်မိဘများအပေါ် သားသမီးဝတ်ကျေပွန်ခြင်း၊ ၎င်းတို့အား ပြန်လည်ပေးဆပ်ခြင်း၊ ၎င်းတို့၏ ကြင်နာမှုကို တုံ့ပြန်ခြင်းဟူသည့်အရာတို့သည် ဘဝတွင် သင်၏အထူးတာဝန်နှင့် သက်ဆိုင်ခြင်းမရှိပေ။ သင့်မိဘများအပေါ် သားသမီးဝတ် ကျေပွန်ရန်၊ ၎င်းတို့အား ပြန်လည်ပေးဆပ်ရန်၊ သို့မဟုတ် ၎င်းတို့အပေါ် သင်၏တာဝန်တစ်ခုခုကို ဖြည့်ဆည်းရန် သင့်အနေဖြင့် မလိုအပ်ဟုလည်း ဆိုနိုင်သည်။ ရှင်းရှင်းပြောရလျှင် သင်သည် အခါအခွင့်သင့်သည့်အခါ၌ သင်သည် ဤအရာကို အနည်းငယ် လုပ်ဆောင်နိုင်ပြီး သင်၏ တာဝန်များကို အနည်းငယ် ဖြည့်ဆည်းနိုင်သည်၊ အခါအခွင့်မသင့်လျှင်မူ ထိုသို့ အတင်းအကျပ်ပြုလုပ်ရန် မလိုအပ်ပေ။ သင်သည် သင်၏ မိဘများအပေါ် သားသမီးဝတ္တရားကျေပွန်ရန် သင်၏ တာဝန်ကို မဖြည့်ဆည်းနိုင်ပါက ဤသည်မှာ ဆိုးရွားသော အမှားတစ်ခု မဟုတ်ပေ၊ ယင်းမှာ သင်၏ အသိစိတ်နှင့် ကိုယ်ကျင့်တရားဆိုင်ရာ တရားမျှတမှုကို အနည်းငယ် ဆန့်ကျင်ရုံသာဖြစ်ပြီး သင်သည် အချို့လူများ၏ ကဲ့ရဲ့ပြစ်တင်ခြင်းကို ခံရလိမ့်မည်၊ ဤမျှသာ ဖြစ်သည်။ သို့သော် အနည်းဆုံးအနေဖြင့် ယင်းသည် သမ္မာတရားကို ဆန့်ကျင်ခြင်း မရှိပေ။ သင်၏ တာဝန်ကို ထမ်းဆောင်ခြင်းနှင့် ဘုရားသခင်၏ အလိုတော်ကို လိုက်လျှောက်ခြင်းတို့အတွက် ဖြစ်ပါက သင်သည် ဘုရားသခင်၏ အသိအမှတ်ပြုခြင်းကိုပင် ခံရလိမ့်မည်။ ထို့ကြောင့် သင်၏ မိဘများအပေါ် သားသမီးဝတ္တရားကျေပွန်အောင် ပြုခြင်းနှင့်ပတ်သက်၍ သင်သည် သမ္မာတရားကို နားလည်ပြီး လူတို့အတွက် ဘုရားသခင်၏ တောင်းဆိုချက်များကို နားလည်သရွေ့ သင်၏ မိဘများအပေါ် သားသမီးဝတ္တရားကျေပွန်အောင် ပြုရန် အခါအခွင့်မသင့်လျှင်ပင် သင်သည် လိပ်ပြာသန့်ပေလိမ့်မည်။” (နှုတ်ကပတ်တော်၊ အတွဲ (၆)၊ သမ္မာတရားကို လိုက်စားခြင်းနှင့် စပ်လျဉ်း၍၊ သမ္မာတရားကို လိုက်စားရန်နည်းလမ်း (၁၇)) ဘုရားနှုတ်ကပတ်တော်တွေက မိဘတွေကို သဘောထားရမယ့် နည်းလမ်းကို ရှင်းရှင်းလင်းလင်း ဖော်ပြထားပါတယ်။ ဒါက ကျွန်မတို့ရဲ့ အခြေအနေတွေနဲ့ စွမ်းဆောင်နိုင်ရည်တွေအပေါ်မှာပဲ အဓိက မူတည်ပါတယ်။ အခြေအနေတွေက ခွင့်ပြုပြီး ကျွန်မတို့အစွမ်းအစက တတ်နိုင်မယ်ဆိုရင် ကိုယ့်တာဝန်ကို ဖြည့်ဆည်းနိုင်ပြီး မိဘတွေအပေါ် သားသမီးဝတ် ကျေနိုင်ပါတယ်၊ ဒါပေမဲ့ အခြေအနေတွေက ခွင့်မပြုရင်တော့ ဒါကို လုပ်ဖို့အတွက် အတင်းအကျပ် လုပ်စရာ မလိုပါဘူး၊ နောက်ပြီး ဘုရားသခင်ရဲ့ စီစဉ်ညွှန်ကြားမှုနဲ့အစီအစဉ်တွေကို ကျွန်မတို့ ကျိုးနွံနာခံရပါမယ်။ အမေ နေမကောင်းဖြစ်တာနဲ့ ဆုံးပါးသွားတာကြားက အချိန်တွေမှာ ကျွန်မ သူ့ကို မပြုစုနိုင်ခဲ့တာက ကျွန်မ ခံစားချက်မရှိလို့၊ ကျေးဇူးမသိတတ်လို့ မဟုတ်ပါဘူး။ အမေ့အပေါ် ကျွန်မ သားသမီးဝတ် ကျေချင်ခဲ့ပါတယ်၊ ဒါပေမဲ့ ဘုရားမဲ့ဝါဒီ နိုင်ငံမှာ ဘုရားသခင်ကို ယုံကြည်လို့ စီစီပီရဲ့ ညှဉ်းပန်းနှိပ်စက်တာ၊ လိုက်လံဖမ်းဆီးတာ ခံနေရလို့ ကျွန်မ အိမ်မပြန်နိုင်ခဲ့တာပါ။ ဒါက ကျွန်မဘက်က အသိစိတ် ကင်းမဲ့တာကို ပြနေတာ မဟုတ်ပါဘူး။ ဒါ့အပြင် ဘုရားသခင်ကို ယုံကြည်ရာမှာ ကျွန်မကိုယ်ပိုင် အထူးတာဝန် ရှိပါတယ်၊ အဲဒါကတော့ ဖန်ဆင်းခံတစ်ယောက်ရဲ့ တာဝန်တွေကို ထမ်းဆောင်ဖို့ပါပဲ။ တကယ်လို့ အမေ့အပေါ် သားသမီးဝတ် ကျေဖို့ကိုပဲ အာရုံစိုက်နေလို့ ကိုယ့်တာဝန်တွေကို မထမ်းဆောင်နိုင်တော့ရင် အဲဒါမှ ကျွန်မ တကယ် အသိစိတ် ကင်းမဲ့ရာ ရောက်မှာပါ။ ဒါကို သဘောပေါက်လိုက်တော့ ကျွန်မရဲ့ အသိစိတ်က အပြစ်တင်တာမျိုး မခံစားရတော့ဘဲ၊ တာဝန်တွေမှာ စိတ်နှလုံး တည်ငြိမ်နိုင်ခဲ့တယ်။ ကျွန်မရဲ့ မှားယွင်းပြီး အဓိပ္ပာယ်မဲ့တဲ့ အမြင်တွေကို ပြောင်းလဲပေးခဲ့တာ ဘုရားသခင်ရဲ့ နှုတ်ကပတ်တော်တွေပါပဲ၊ အဲဒါကြောင့် အမေ ဆုံးပါးသွားတာကို ကျွန်မ မှန်မှန်ကန်ကန် သဘောထားနိုင်ခဲ့ပြီး စိတ်နှလုံးထဲမှာ လွတ်မြောက်မှုကို ရှာတွေ့ခဲ့ပါတယ်။


၈၄။ ကျွန်မ ကိုယ့်ပုံရိပ်ကောင်းကို ဆက်၍ မထိန်းသိမ်းတော့ပါ

ရောင်ယုံရှင်း၊ တရုတ်ပြည်

ကျွန်မ မမွေးခင်ကတည်းက အဖေက ရောဂါနဲ့ ဆုံးပါးသွားခဲ့တော့၊ အမေကပဲ သားသမီးငါးယောက်ကို တစ်ကိုယ်တည်း ရုန်းကန်ရှာဖွေပြီး ပြုစုပျိုးထောင်ခဲ့ရတာပါ။ ရွာထဲမှာ ဘယ်သူကမှ ကျွန်မတို့ကို အထင်မကြီးကြပါဘူး။ ကျွန်မ မှတ်မိတဲ့အရွယ်ကတည်းက အမေက ကျွန်မတို့ကို အမြဲ ဆုံးမသွန်သင်ခဲ့တယ်။ “လူဆိုတာ သိက္ခာရှိရမယ်။ ဆင်းရဲပေမဲ့ စိတ်ဓာတ် အောက်မကျရဘူး” “‘ငန်းတစ်ကောင်သည် ၎င်းပျံသန်းသည့်နေရာတိုင်းတွင် အော်မြည်သကဲ့သို့ လူတစ်ဦးသည်လည်း ရောက်ရှိသည့်နေရာတိုင်းတွင် သူ့အမည်ကို ချန်ထားခဲ့၏’ တဲ့။ မင်းတို့ အသက်ရှင်နေတုန်းမှာ နာမည်ကောင်း ချန်ခဲ့သင့်တယ်။ ကိုယ့်မှာ နာမည်ကောင်းမရှိရင် အသက်ရှင်နေတာ ဘာအဓိပ္ပာယ်ရှိတော့မလဲ။ ဘယ်သွားသွား လူတွေ အထင်ကြီးအောင် နေရမယ်။ ဘာပဲလုပ်လုပ် သူများတွေ ကိုယ့်မကောင်းပြောတာ မခံရစေနဲ့။ အဲဒီအစား လူတွေက မင်းတို့ရဲ့ ကောင်းကွက်ကို မှတ်မိနေအောင် လုပ်ရမယ်” တဲ့။ ကျွန်မအမေရဲ့ နှစ်ရှည်လများ အလေးအနက် လမ်းပြမှုကြောင့် “ငန်းတစ်ကောင်သည် ၎င်းပျံသန်းသည့်နေရာတိုင်းတွင် အော်မြည်သကဲ့သို့ လူတစ်ဦးသည်လည်း ရောက်ရှိသည့်နေရာတိုင်းတွင် သူ့အမည်ကို ချန်ထားခဲ့၏” ဆိုတဲ့ စကားက ကျွန်မရဲ့ စိတ်နှလုံးထဲမှာ အမြစ်တွယ်သွားခဲ့ပါတယ်။ အဲဒါက ကျွန်မပြုမူနေထိုင်ပုံရဲ့ ဦးတည်ချက်ဖြစ်လာပြီး ကျွန်မ ဘာလုပ်လုပ် သူများအမြင်မှာ ကိုယ့်ပုံရိပ်ကို အရမ်း ဂရုစိုက်ခဲ့မိတယ်။ ဆယ်ကျော်သက်အရွယ်တုန်းက ကျွန်မ မှတ်မိတာတစ်ခုက ကျွန်မအမေနဲ့ အစ်မက သူ့ကလေးတွေကို ထိန်းမပေးဘူးဆိုပြီး ကျွန်မရဲ့ မရီး ညည်းညူနေတာကို နားစွန်နားဖျား ကြားမိလိုက်ပါတယ်။ ကျွန်မရဲ့ ကွယ်ရာမှာ သူ ကျွန်မကို မကောင်းပြောတာမျိုး မခံနိုင်ဘူးလို့ တွေးမိတဲ့အတွက် သူ့ကလေးတွေကို ကျွန်မကပဲ အလိုက်တသိ ထိန်းပေးတယ်၊ အဝတ်လျှော်ပေးပြီး ထမင်းခွံ့ပေးခဲ့တယ်။ နောက်ပိုင်းမှာ မရီးက မိသားစုထဲမှာ ကျွန်မက အကောင်းဆုံးပဲလို့ပြောပြီး တခြားသူတွေရဲ့ ရှေ့မှာ ကျွန်မကို ခဏခဏ ချီးကျူးခဲ့ပါတယ်။ ရွာသားတွေကလည်း ကျွန်မကို ချီးကျူးကြတယ်။ အဲဒါတွေ အကုန်ကြားရတော့ ကျွန်မ အရမ်း ပျော်ခဲ့ရတာပေါ့။ အိမ်ထောင်ကျပြီးတဲ့နောက်မှာ ယောက္ခမက အိပ်ရာထဲလဲနေတော့ သူ့ကို အချိန်အတော်ကြာ ပြုစုပြီးတဲ့နောက်မှာ ကျွန်မရဲ့ ခန္ဓာကိုယ်က မခံနိုင်တော့ပါဘူး။ အမေ့ဆီသွားလည်တုန်း ကျွန်မ ညည်းညူမိတယ်။ အမေက ကျွန်မကို အကြံပေးတယ်၊ “သမီး ယောက္ခမအပေါ် ကောင်းကောင်းဆက်ဆံဖို့ လိုတယ်၊ နာမည်ပျက်လို့ မဖြစ်ဘူး” တဲ့။ အမေ့စကားကို တွေးဆကြည့်ပြီး ကျွန်မ သဘောတူလိုက်တယ်။ လူတစ်သက်တာ နေထိုင်တယ်ဆိုတာ တကယ်တော့ နာမည်ကောင်း ကျန်ရစ်ဖို့နဲ့ နာမည်ဆိုး မထွက်ဖို့ပါပဲ။ ကျွန်မနဲ့ ကျွန်မရဲ့ ယောင်းမနှစ်ယောက်က ယောက္ခမကို တစ်လှည့်စီ ပြုစုပေးရမှာပါ။ ဒါပေမဲ့ ရွာမှာ နာမည်ကောင်း ရဖို့အတွက် ယောက္ခမ ကွယ်လွန်သွားတဲ့အထိ ဆယ်နှစ်တိုင်တိုင် သူ့ကို ကျွန်မ တစ်ယောက်တည်း ပြုစုစောင့်ရှောက်ခဲ့ပါတယ်။ ရွာသားတွေဆီကနေ ချီးကျူးမှုတွေနဲ့ ကျွန်မ လိုချင်ခဲ့တဲ့ နာမည်ကောင်းကို ရရှိခဲ့ပါတယ်။

ဘုရားသခင်ကို စတင်ယုံကြည်ပြီးနောက်မှာလည်း အမေ့ရဲ့ သွန်သင်ချက်တွေကို ကျွန်မ ဆက်ပြီး မှတ်သားထားခဲ့တယ်။ ကျွန်မရဲ့ အမှားတစ်ခုခုက ညီအစ်ကိုမောင်နှမတွေ ကျွန်မအပေါ် အထင်လွဲတာမျိုး ဖြစ်သွားမှာကို ကြောက်တဲ့အတွက် ကျွန်မကို သူတို့ ဘယ်လို သတ်မှတ်သလဲဆိုတာကို အရမ်း အလေးထားခဲ့ပါတယ်။ အဲဒီတုန်းက ကျွန်မရဲ့ ယုံကြည်ခြင်းကို ထက်ထက်သန်သန် လိုက်စားခဲ့တယ်၊ ဘုရားနှုတ်ကပတ်တော်ကို လုံ့လရှိရှိ ဖတ်ရှုပြီး စုဝေးပွဲတွေမှာ မိတ်သဟာယပြုတဲ့အခါ တက်တက်ကြွကြွ ပါဝင်ခဲ့တယ်။ မကြာခင်မှာပဲ အသင်းတော် ခေါင်းဆောင်တာဝန်ကို စတင် ထမ်းဆောင်ခဲ့တယ်။ ညီအစ်ကိုမောင်နှမတွေရဲ့ စိတ်နှလုံးထဲမှာ ပုံရိပ်ကောင်းတစ်ခုကို ထိန်းသိမ်းဖို့အတွက် ဘုရားနှုတ်ကပတ်တော်ကို စားသောက်ဖို့ ကျွန်မ ပိုပြီး အာရုံစိုက်ခဲ့တယ်။ ဒါမှ သူတို့က ကျွန်မကို သမ္မာတရား မိတ်သဟာယပြုနိုင်သူ၊ အရည်အချင်းရှိတဲ့ ခေါင်းဆောင်တစ်ယောက်အနေနဲ့ မြင်ကြမှာလေ။ တွဲဖက်တွေနဲ့ ဆက်ဆံရေးကောင်းမွန်ဖို့လည်း ကျွန်မ ကြိုးစားခဲ့တယ်။ သူတို့ အကူအညီတောင်းတိုင်း ကျွန်မ အတတ်နိုင်ဆုံး ကူညီပေးတယ်။ တစ်ခါတလေ သူတို့က ကိုယ်ရေးကိုယ်တာကိစ္စတွေနဲ့ အဖွဲ့လိုက်စုဝေးပွဲတွေကို မတက်တာမျိုး၊ ဒါမှမဟုတ် မဖြေရှင်းရသေးတဲ့ ကိစ္စတွေကို သူတို့ဘာသာ မဖြေရှင်းဘဲ ကျွန်မဆီ ယူလာပြီး ပြဿနာပြေလည်ဖို့ မိတ်သဟာယပြုခိုင်းတာမျိုးတွေ လုပ်ကြတယ်။ အဲဒီတာဝန်တွေကိုလည်း ကျွန်မပဲ ယူလုပ်လိုက်တာပါပဲ။ အလုပ်ပမာဏ တိုးလာတာကြောင့် နေ့တိုင်း အိမ်ကနေ စောစောထွက်ပြီး နောက်ကျမှ ပြန်ရောက်တယ်။ တကယ်တမ်းက နေ့တိုင်း ဒီလောက်ထိ အလုပ်မများချင်ပါဘူး။ ဒါ့အပြင် ကျွန်မအမျိုးသားက ကျွန်မကို တာဝန်မထမ်းဆောင်ဖို့ တားတဲ့ကြားထဲက အိမ်ပြန်ရောက်ရင် ခဏခဏ ဆူပူတာကို ခံရတယ်။ စိတ်ဆင်းရဲပြီး ပင်ပန်းနွမ်းနယ်နေပေမဲ့ တွဲဖက်တွေ ကျွန်မအပေါ် အကောင်းမြင်နေအောင် ဘယ်လောက်ပဲ ခက်ခဲပါစေ သူတို့ကို ကူညီပေးပါမယ်လို့ အမြဲတမ်း ကတိပေးခဲ့ပါတယ်။ ညီအစ်ကိုမောင်နှမတွေက သူတို့ဘဝမှာ မကျေနပ်စရာတွေ၊ တာဝန်မှာ အခက်အဲတွေ ရှိလာတိုင်း ကျွန်မဆီ ရောက်လာတတ်ကြတယ်။ ကျွန်မကလဲ သူတို့ကို နှစ်သိမ့်ပေးပြီး သူတို့နဲ့ မိတ်သဟာယပြုဖို့ ဘုရားသခင်၏ နှုတ်ကပတ်တော်အချို့ကို ရှာဖွေပေးခဲ့ပါတယ်။ အသင်းတော်ထဲမှာ ညီအစ်ကိုမောင်နှမတွေရဲ့ တညီတညွတ်တည်း ချီးမွမ်းခြင်းကို ကျွန်မ ရခဲ့တာပေါ့။

တစ်ခါတုန်းက တစ်ခါမှာတော့ ညီအစ်မကျိန်းလုနဲ့ ကျွန်မရဲ့ အခြေအနေအကြောင်း ပြောကြတဲ့အခါ သူက ညီအစ်ကိုမောင်နှမ တော်တော်များများက ကျွန်မကို မာနထောင်လွှားတယ်၊ လေသံမာမာနဲ့ ပြောတတ်တယ်လို့ ပြောကြကြောင်း ထည့်ပြောလာတယ်။ ကျွန်မ ကြက်သေ သေသွားပြီး ကျွန်မအပေါ် ဘယ်သူကများ အဲဒီလိုမြင်တာလဲလို့ ကြိုးစားပြီး ခန့်မှန်းကြည့်မိတယ်။ ညီအစ်ကိုမောင်နှမတွေနဲ့ ကျွန်မရဲ့ ဆက်ဆံရေးတိုင်းကို ဆင်ခြင်သုံးသပ်ကြည့်လိုက်တော့ မကြာသေးခင်က တိုင်ကြားစာတစ်စောင်ကို ကိုင်တွယ်တုန်းက အသေးစိတ်အချက်အလက်တွေကို အတည်မပြုဘဲ ကိုယ့်အယူအဆတွေ၊ စိတ်ကူးတွေအပေါ် အခြေခံပြီး အလျင်စလို သရုပ်ဖော်ခဲ့မိတာ၊ သူများကိုလည်း လက်ခံဖို့ ဖိအားပေးခဲ့တာတွေကို သတိရမိတယ်။ ကျွန်မဟာ တကယ်ပဲ မာနထောင်လွှားပြီး စိတ်ကြီးဝင်နေခဲ့တာပါ။ ဒါပေမဲ့ ညီအစ်ကိုမောင်နှမတွေက ကျွန်မအပေါ် ဒီလိုအမြင်ရှိနေတာကို သိလိုက်ရတာက လက်ခံဖို့ နည်းနည်း ခက်ခဲနေခဲ့ပါတယ်၊ ကျွန်မ တော်တော်လေး စိတ်ဓာတ်ကျသွားပြီး “ညီအစ်ကိုမောင်နှမတွေရဲ့ စိတ်နှလုံးထဲမှာ ငါ့ပုံရိပ် တော်တော်ကောင်းတယ်လို့ အမြဲ ထင်ခဲ့တာ။ ဒါပေမဲ့ တကယ်တမ်းက ဆိုးရွားနေတာပဲ။ ဒါ တကယ်ကို ရှက်စရာကောင်းလိုက်တာ။ နောက်နောင် သူတို့ကို ငါ ဘယ်လို မျက်နှာပြရမလဲ” လို့ တွေးမိတယ်။ ချက်ချင်းဆိုသလိုပဲ ကျွန်မ အခြေအနေက အောက်ဆုံးထိ ထိုးကျသွားပြီး ကျွန်မ အရမ်း စိတ်ပျက်မိတယ်၊ ကျွန်မအပေါ် ထားတဲ့ သူတို့ရဲ့ အပျက်သဘောဆောင်တဲ့ အမြင်တွေနဲ့ ခေါင်းထဲမှာ ပြည့်နေခဲ့တယ်။ အဲဒီညက အိပ်ရာထဲမှာ ဟိုဘက်လှည့်လိုက် ဒီဘက်လှည့်လိုက်နဲ့ အိပ်မပျော်နိုင်ဘဲ တိတ်တိတ်လေး ငိုနေခဲ့မိတယ်။ တာဝန်ကို စွန့်လွှတ်ဖို့အထိတောင် စဉ်းစားခဲ့တယ်။ ကျွန်မ စိတ်ဓာတ်တွေ လုံးဝ ကျသွားပြီး ဘာလုပ်ချင်စိတ်မှ မရှိတော့သလို ဖြစ်သွားတာပေါ့။ ညီအစ်ကိုမောင်နှမတွေရဲ့ စိတ်နှလုံးထဲမှာ ကျွန်မရဲ့ ပုံရိပ်ကို ပြန်ပြီး တည်ဆောက်ဖို့အတွက် စုဝေးပွဲတွေ ပြန်တက်တဲ့အခါ ကျွန်မရဲ့ လေသံနဲ့ မျက်နှာအမူအရာကို အရမ်းဂရုစိုက်ခဲ့တယ်။ သူတို့နဲ့ စကားပြောတဲ့အခါ နူးညံ့သိမ်မွေ့တဲ့ လေသံကို သုံးဖို့ ကြိုးစားတယ်။ သူတို့ရဲ့ တာဝန်တွေမှာ ပြဿနာတွေ ရှိနေတာကို သတိပြုမိတဲ့အခါ ပြဿနာတွေကို ထောက်ပြတာ၊ ဒါမှမဟုတ် သူတို့ကို တိုက်ရိုက် ဖော်ထုတ်တာမျိုးကို ရှောင်ကြဉ်ပြီး အဲဒီအစား မာနထောင်လွှားပြီး စိတ်ကြီးဝင်နေသူ မဟုတ်ဘဲ ဖော်ရွေတဲ့သူလို့ သူတို့ ခံစားရအောင် မျှော်လင့်ရင်း ကိစ္စတွေ ပြီးမြောက်အောင် သူတို့ကို ချော့မော့ပြီး လုပ်ခိုင်းခဲ့ပါတယ်။ တစ်ခါတုန်းက အလုပ်လက်တွေ့ဖော်ဆောင်ဖို့ စုဝေးပွဲတစ်ခုမှာ အဖွဲ့ခေါင်းဆောင်တစ်ယောက်က အိမ်တွင်းရေးကိစ္စတွေကြောင့် အရမ်းနောက်ကျပြီးမှ ရောက်လာတော့ စုဝေးပွဲလည်း ကြန့်ကြာသွားတယ်။ ညီအစ်ကိုမောင်နှမတချို့က သူဟာ တာဝန်မှာ ဝန်တာထားစိတ် မရှိကြောင်း၊ စုဝေးပွဲတွေကိုလည်း ပုံမှန် နောက်ကျတတ်ကြောင်း တိုင်ကြားထားတာ ရှိတယ်။ ကျွန်မက ဒါကို ထောက်ပြပြီး သူ့ကို ပြုပြင်ချင်ပေမဲ့ “ငါသာ သူ့ကို ပြုပြင်လိုက်ရင် ငါက ဘယ်လောက် ရိုင်းတယ်၊ သူ့ကို ဘယ်လို ပြုပြင်တယ် ဆိုပြီး ညီအစ်ကိုမောင်နှမတွေကို ငါ့အကြောင်း မကောင်းပြောမှာလား။ အဲဒါဆိုရင် ပိုများတဲ့ ညီအစ်ကိုမောင်နှမတွေရဲ့ စိတ်နှလုံးထဲမှာ ငါ့အပေါ် အမြင်မကြည် ဖြစ်သွားမလား” လို့ တွေးမိတယ်။ ကိုယ့်ဂုဏ်နဲ့ အဆင့်အတန်းကို ထိန်းသိမ်းဖို့အတွက် ကိုယ့်ကိုယ်ကိုယ် ချုပ်တည်းလိုက်ပြီး အဲဒီအဖွဲ့ခေါင်းဆောင်ကို ဖော်ဖော်ရွေရွေပဲ ပြောလိုက်တယ်၊ “နောက်တစ်ခါကျရင် နောက်မကျပါနဲ့၊ မဟုတ်ရင် အလုပ်ကြန့်ကြာလိမ့်မယ်” လို့ပေါ့။ ဒါကို ပြောပြီးတဲ့နောက်မှာ သူ့ပြဿနာတွေကို ဒီလိုမျိုး ဆက်ပြီး မထောက်ပြဘဲနေရင် အသင်းတော်အသက်တာအပေါ် သက်ရောက်မှု ရှိနိုင်မှန်း ကျွန်မ သဘောပေါက်လိုက်တယ်။ ဒါပေမဲ့ သူ ကျွန်မအပေါ် အမြင်မကြည်ဖြစ်သွားမှာ ကြောက်လို့ ကျွန်မ မထောက်ပြခဲ့ဘူး။ စုဝေးပွဲပြီးတဲ့နောက် ဒီလိုမျိုး ဟန်ဆောင်ရတာ ကျွန်မ အရမ်း ပင်ပန်းလာတယ်။ အဲဒီအဖွဲ့ခေါင်းဆောင်ကတော့ အဲဒီနောက်ပိုင်းလည်း ပြောင်းလဲမသွားပါဘူး။ သူ့တာဝန်မှာ ဝန်တာထားစိတ် မရှိဘဲ ဆက်ပြီး လေးကန်နေတုန်းပါပဲ။ ကျွန်မ စိတ်ဖိစီးပြီး စိတ်မချမ်းမသာဖြစ်သွားတယ်။ ဒီတာဝန်က အရမ်း ပင်ပန်းလွန်းလို့ ဆက်မထမ်းဆောင်နိုင်တော့ဘူးလို့ တွေးမိတဲ့အထိပါပဲ။

တစ်နေ့မှာ ဘုရားနှုတ်ကပတ်တော်တစ်ပိုဒ်ကို ကျွန်မ ဖတ်ခဲ့ရတယ်။ “မိသားစုသည် လူတို့အား ဆိုရိုးစကားတစ်ခု၊ သို့မဟုတ် နှစ်ခုဖြင့်သာ ပုံစံသွင်းခြင်းမဟုတ်ဘဲ လူသိများသော ကိုးကားချက်များနှင့် ဆောင်ပုဒ်များ အများအပြားတို့ဖြင့် ပုံစံသွင်းခြင်းဖြစ်သည်။ ဥပမာ သင်၏ မိသားစုရှိ လူကြီးသူမများနှင့် မိဘများသည် ‘ငန်းတစ်ကောင်သည် ၎င်းပျံသန်းသည့်နေရာတိုင်းတွင် အော်မြည်သကဲ့သို့ လူတစ်ဦးသည်လည်း ရောက်ရှိသည့်နေရာတိုင်းတွင် သူ့အမည်ကို ချန်ထားခဲ့၏’ ဟူသည့် ဆိုရိုးစကားကို မကြာခဏ ပြောဆိုသလော။ (ပြောဆိုပါသည်။) ၎င်းတို့က သင့်အား ‘လူတို့သည် ၎င်းတို့၏ ဂုဏ်သတင်းအတွက် အသက်ရှင်ရမည်၊ လူတို့သည် အခြားလူများကြားတွင် ကောင်းသော ဂုဏ်သတင်းကို ရအောင်ဖန်တီးပြီး အထင်အမြင်ကောင်းစေရန်အတွက်မှလွဲ၍ ၎င်းတို့၏ ဘဝသက်တမ်းတွင် အခြားမည်သည့်အရာကိုမျှ မရှာဖွေပေ။ သင်မည်သည့်နေရာသို့ သွားသည်ဖြစ်စေ နှုတ်ဆက်ခြင်း၊ စကားစမြည်ပြောဆိုခြင်း၊ ချီးမွမ်းခြင်းတို့၌ ပို၍ ရွှန်းရွှန်းဝေအောင် ပြောပြီး ပို၍ ကြင်နာသော စကားများကို ပြောလော့။ လူတို့အား စိတ်အနှောင့်အယှက်ဖြစ်အောင် မလုပ်ဘဲ ထိုအစား ကောင်းမှုများနှင့် ကြင်နာသော လုပ်ဆောင်မှုများကို ပို၍ လုပ်ဆောင်လော့’ ဟု ပြောနေခြင်းဖြစ်သည်။ မိသားစုက အသုံးပြုသော ဤသီးသန့် ပုံစံသွင်းသည့် သက်ရောက်မှုသည် လူတို့အား ကျော်ကြားမှုနှင့် အကျိုးအမြတ်ကို အလွန်အလေးထားစေသည့် မလွဲဧကန်ဖြစ်သော အကျိုးဆက်ရှိပြီး လူတို့၏ အပြုအမူ၊ သို့မဟုတ် ပြုမူနေထိုင်မှုစည်းမျဉ်းများအပေါ် သက်ရောက်မှုတစ်ခုခုရှိသည်။ ဆိုလိုသည်မှာ ၎င်းတို့သည် ၎င်းတို့၏ ကိုယ်ပိုင်ဂုဏ်သတင်း၊ သိက္ခာ၊ လူတို့၏ စိတ်တွင် ၎င်းတို့ ဖန်တီးသော အမြင်၊ ၎င်းတို့ လုပ်ဆောင်သမျှတိုင်းနှင့် ၎င်းတို့ ဖော်ပြသည့် ထင်မြင်ချက်တိုင်းအပေါ် အခြားလူများ၏ ထင်မြင်ယူဆချက်တို့ကို အလွန်အလေးထားသည်။ ကျော်ကြားမှုနှင့် အကျိုးအမြတ်ကို အလွန်အလေးထားခြင်းအားဖြင့် သင်သည် သင်ထမ်းဆောင်သည့် တာဝန်က သမ္မာတရားနှင့်လည်းကောင်း၊ စည်းမျဉ်းများနှင့်လည်းကောင်း ကိုက်ညီခြင်းရှိမရှိ၊ သင်သည် ဘုရားသခင်ကို ကျေနပ်အောင် လုပ်နေခြင်း ရှိမရှိ၊ သင့်တာဝန်ကို လုံလောက်စွာ ထမ်းဆောင်နေခြင်း ရှိမရှိတို့အပေါ် အလေးထားမှုသည် အမှတ်တမဲ့ နည်းသွားသည်။ သင်သည် ဤအရာများကို သိပ်အရေးမကြီးသော၊ ဦးစားမပေးသောအရာများအဖြစ် မြင်ပြီး သင့်မိသားစုက သင့်အား ပုံစံသွင်းပေးခဲ့သည့် ‘ငန်းတစ်ကောင်သည် ၎င်းပျံသန်းသည့်နေရာတိုင်းတွင် အော်မြည်သကဲ့သို့ လူတစ်ဦးသည်လည်း ရောက်ရှိသည့်နေရာတိုင်းတွင် သူ့အမည်ကို ချန်ထားခဲ့၏’ ဟူသည့် ဆိုရိုးစကားကမူ သင့်အတွက် အလွန့်အလွန်အရေးကြီးလာသည်။ ယင်းသည် သင့်အား လူတို့၏ စိတ်ထဲတွင် သင်၏ အသေးစိတ်အချက်အလက်တိုင်းက မည်သို့ဖြစ်ပေါ်သည်ဆိုသည်ကို အလွန်အရေးစိုက်စေသည်။ အထူးသဖြင့် လူအချို့သည် ၎င်းတို့၏ နောက်ကွယ်တွင် အခြားလူများက ၎င်းတို့အပေါ် အမှန်တကယ်မည်သို့ ထင်မြင်သည်ကို အထူးပင် အရေးစိုက်ကြသည်မှာ နံရံများမှတစ်ဆင့် ချောင်း၍ နားထောင်ခြင်း၊ တစ်ဝက်တစ်ပျက်သာ ဖွင့်ထားသည့် တံခါးမှတစ်ဆင့် နားထောင်ခြင်း၊ ပြီးလျှင် အခြားသောလူများက ၎င်းတို့အကြောင်းကို ရေးသည့်အရာတို့ကို ခိုးကြည့်ခြင်းကိုပင် လုပ်ဆောင်သည်အထိပင် ဖြစ်သည်။ တစ်စုံတစ်ယောက်က ၎င်းတို့၏ အမည်ကို ပြောလိုက်သည်နှင့် တစ်ပြိုင်နက် ၎င်းတို့က ‘ငါ့အကြောင်းကို သူတို့ပြောနေသည့်အရာကို၊ ပြီးလျှင် သူတို့တွင် ငါ့အပေါ် ကောင်းသောထင်မြင်ချက်ရှိမရှိကို ငါ အလျင်အမြန်နားထောင်ရမည်။ အလို ငါသည် ပျင်းရိပြီး အစားကောင်းများကို စားလိုသည်ဟု သူတို့က ပြောသည်။ ဤသို့ဆိုလျှင် ငါ ပြောင်းလဲရမည်၊ နောင်တွင် ငါပျင်းရိ၍ မဖြစ်၊ ဇွဲလုံ့လရှိရမည်’ ဟု တွေးကြသည်။ အချိန်အတန်ကြာ ဇွဲလုံ့လရှိပြီးနောက်တွင် ၎င်းတို့က ‘ငါသည် ပျင်းရိသည်ဟု လူတိုင်းက ပြောခြင်းရှိမရှိကို ငါနားထောင်နေခဲ့ပြီး ယခုနောက်ပိုင်းတွင် မည်သူကမျှ ပြောသည့်ပုံစံမရှိ’ ဟု မိမိတို့ဘာသာ တွေးသည်။ သို့သော် ၎င်းတို့သည် စိတ်မသက်မသာဖြစ်ဆဲဖြစ်သောကြောင့် ၎င်းတို့အနီးတွင်ရှိသောသူများနှင့် စကားပြောဆိုရာတွင် ‘ငါသည် အနည်းငယ်ပျင်းရိသည်’ ဆိုကာ သာမန်ကာလျှံကာ ဝင်ပြောလေသည်။ အခြားလူများက ‘သင်က မပျင်းရိပါ၊ သင်သည် ယခင်ကထက် ယခုအလွန်ပင်ပို၍ လုံ့လရှိသည်’ ဟု ပြန်ပြောသည်။ ဤတွင် ၎င်းတို့သည် ချက်ချင်းပင် စိတ်ချလက်ချရှိပြီး အပျော်လွန်ကာ စိတ်သက်သာရာရကြသည်။ ‘ကြည့်စမ်းပါဦး၊ ငါ့အပေါ် လူတိုင်း၏ ထင်မြင်ချက်သည် ပြောင်းလဲသွားပြီ။ လူတိုင်းက ငါ၏ အပြုအမူတိုးတက်မှုကို သတိပြုမိသည့် ပုံစံရှိသည်’ ဟူ၍ ဖြစ်သည်။ သင်လုပ်ဆောင်သမျှတိုင်းသည် သမ္မာတရားအား လက်တွေ့လုပ်ဆောင်ရန် မဟုတ်သကဲ့သို့ ဘုရားသခင်ကို ကျေနပ်စေရန်လည်းမဟုတ်ဘဲ ထိုအစား သင်၏ ကိုယ်ပိုင်ဂုဏ်သတင်းအတွက် ဖြစ်သည်။ ဤသို့ဖြင့် သင်လုပ်ဆောင်သည့် အရာရာတိုင်းသည် စင်စစ်အားဖြင့် မည်သည့်အရာ ဖြစ်လာသနည်း။ စင်စစ်အားဖြင့် ဘာသာရေးလုပ်ဆောင်မှုတစ်ခု ဖြစ်လာသည်။ သင်၏ အနှစ်သာရသည် မည်သည့်အရာ ဖြစ်လာသနည်း။ သင်သည် ဖာရိရှဲစင်စစ် ဖြစ်လာသည်။ သင်၏ လမ်းကြောင်းက မည်သည့်အရာ ဖြစ်လာသနည်း။ အန္တိခရစ်များ၏ လမ်းကြောင်း ဖြစ်လာသည်။ ဤသည်မှာ ဘုရားသခင်က သတ်မှတ်သည့် ပုံစံဖြစ်သည်။ ထို့ကြောင့် သင်လုပ်ဆောင်သမျှတိုင်း၏ အနှစ်သာရသည် အရောင်စွန်းထင်းလာသည်။ ယခင်ကကဲ့သို့ မဟုတ်တော့ပေ။ သင်သည် သမ္မာတရားကို လက်တွေ့မလုပ်ဆောင်နေပေ၊ သို့မဟုတ် မလိုက်စားပေ။ ထိုအစား ကျော်ကြားမှုနှင့် အကျိုးအမြတ်ကို လိုက်စားနေသည်။ အခြေခံအားဖြင့် ဘုရားသခင်၏ ထင်မြင်ချက်တွင် သင်၏ တာဝန်ထမ်းဆောင်မှုသည် တစ်နည်းဆိုရလျှင် မလုံလောက်ပေ။ အဘယ်ကြောင့်နည်း။ အဘယ်ကြောင့်ဆိုသော် သင်သည် ဘုရားသခင်က သင့်အား အပ်နှံခဲ့သောအရာအပေါ်၊ သို့မဟုတ် ဖန်ဆင်းခံအနေဖြင့် သင်၏ တာဝန်အပေါ်ကို ဆက်ကပ်အပ်နှံခြင်းထက် သင်၏ ကိုယ်ပိုင်ဂုဏ်သတင်းအပေါ်သာ ပေးအပ်မြုပ်နှံထားခြင်းကြောင့်ဖြစ်သည်။ ဘုရားသခင်က ဤသို့သော အဓိပ္ပာယ်ကို ပြသောအခါတွင် သင့်စိတ်နှလုံး၌ မည်သည့်အရာကို ခံစားရသနည်း။ ဤနှစ်များတစ်လျှောက်တွင် ဘုရားသခင်အပေါ် သင်၏ ယုံကြည်မှုသည် အချည်းနှီးဖြစ်သည်ဟု ခံစားရသလော။ ဤသို့ဆိုလျှင် သင်သည် သမ္မာတရားကို လုံးဝ လိုက်စားခြင်းမရှိဟု အဓိပ္ပာယ်ရသလော။” (နှုတ်ကပတ်တော်၊ အတွဲ (၆)၊ သမ္မာတရားကို လိုက်စားခြင်းနှင့် စပ်လျဉ်း၍၊ သမ္မာတရားကို လိုက်စားရန်နည်းလမ်း (၁၂)) ဘုရားနှုတ်ကပတ်တော်ကနေ “ငန်းတစ်ကောင်သည် ၎င်းပျံသန်းသည့်နေရာတိုင်းတွင် အော်မြည်သကဲ့သို့ လူတစ်ဦးသည်လည်း ရောက်ရှိသည့်နေရာတိုင်းတွင် သူ့အမည်ကို ချန်ထားခဲ့၏” ဆိုတဲ့စကားရဲ့ လွှမ်းမိုးမှုကို လူတွေ ခံထားရမှန်း ကျွန်မ နားလည်လာတယ်။ သူတို့က သူများတွေ ကိုယ့်အပေါ် ဘယ်လို အကဲဖြတ်လဲဆိုတာကို အရမ်းပဲ ဂရုစိုက်ကြတယ်။ သူတို့က တခြားသူတွေရဲ့ စိတ်နှလုံးထဲက ကိုယ့်ရဲ့ အဆင့်အတန်းနဲ့ ပုံရိပ်အပေါ်မှာပဲ အာရုံစိုက်ကြပြီး သူများတွေအပေါ် အမြင်ကောင်းကျန်ရစ်ဖို့၊ နာမည်ကောင်းရဖို့အတွက် သူတို့ရဲ့ အပြောအဆို၊ အပြုအမူတွေကတစ်ဆင့် အမြဲ ကြိုးစားအားထုတ်ကြတာကိုး။ သူများတွေရဲ့ စိတ်နှလုံးထဲမှာ ပုံရိပ်ကောင်းတစ်ခုရဖို့ ကျွန်မရဲ့ တစိုက်မတ်မတ် လိုက်စားမှုအပေါ် ဆင်ခြင်သုံးသပ်မှု မလုပ်ဘဲမနေနိုင်တော့ဘူး။ ဒီလို အတွေးအမြင်နဲ့ ရှုထောင့်တွေရဲ့ လွှမ်းမိုးမှုကို ခံထားရမှန်း ကျွန်မ သဘောပေါက်လာတယ်။ ငယ်ငယ်တုန်းက ကျွန်မမရီးက အမေနဲ့ အစ်မဖြစ်သူတို့ကို မကောင်းပြောတာ ကြားခဲ့ရတယ်။ မရီးက ကျွန်မကို မကောင်းပြောတာမျိုး မဖြစ်ရအောင် သူ့ကလေးတွေရဲ့ အဝတ်တွေကို ကျွန်မကပဲ အလိုက်တသိ လျှော်ပေးတယ်၊ ထမင်းခွံ့ကျွေးခဲ့တယ်။ အိမ်ထောင်ကျပြီးတဲ့နောက်မှာလည်း လူတွေကြားမှာ နာမည်ကောင်းရဖို့အတွက် အိပ်ရာထဲလဲနေတဲ့ ယောက္ခမကို ဆယ်နှစ်လုံးလုံး ကျွန်မ ကိုယ်တိုင်ပဲ ပြုစုပေးခဲ့တယ်။ ကျွန်မ ပင်ပန်းပြီး အင်တင်တင်ဖြစ်ခဲ့ပေမဲ့ ဘယ်လောက်ပဲ ခက်ခဲပါစေ အဲဒီဆင်းရဲဒုက္ခတွေကို ခါးစည်းခံခဲ့တယ်။ ဘုရားသခင်ကို ယုံကြည်လာပြီးတဲ့နောက်မှာလည်း ညီအစ်ကိုမောင်နှမတွေအပေါ် အမြင်ကောင်း ကျန်ရစ်စေဖို့အတွက် ကျွန်မရဲ့ ယုံကြည်ခြင်းကို ထက်ထက်သန်သန် လိုက်စားခဲ့ပြီး တာဝန်ကို တက်တက်ကြွကြွ ထမ်းဆောင်ခဲ့တယ်။ တွဲဖက်တွေက ကိုယ်ရေးကိုယ်တာကိစ္စတွေနဲ့ တာဝန်ကို ကြန့်ကြာစေတဲ့အခါ ကျွန်မက ဒါကို မထောက်ပြဘဲ အဲဒီအစား အလုပ်ပြီးမြောက်အောင် သူတို့ကို ကူညီပေးခဲ့တယ်။ သူများတွေရဲ့ ချီးမွမ်းသံကို ကြားရလို့ ကျွန်မ အရမ်း ပျော်ခဲ့ရပြီး ဘယ်လို ဒုက္ခမျိုးကိုမဆို ခါးစည်းခံဖို့ လိုလားရင်း ကိုယ့်တာဝန်ကိုထမ်းဆောင်ဖို့ စိတ်အားထက်သန်ခဲ့တယ်။ ညီအစ်ကိုမောင်နှမတွေဆီက အပျက်သဘော အကဲဖြတ်တာတွေကို ကြားရတဲ့အခါ အရမ်း စိတ်မကောင်းဖြစ်လွန်းလို့ ကိုယ့်တာဝန်ကိုတောင် စွန့်လွှတ်ချင်ခဲ့မိပါတယ်။ သူတို့ရဲ့ စိတ်နှလုံးထဲမှာ ကျွန်မပုံရိပ်ကို ပြန်ပြီး တည်ဆောက်ဖို့ပဲ ကျွန်မ အာရုံစိုက်လာခဲ့ပါတယ်။ ညီအစ်ကိုမောင်နှမတွေနဲ့ တွေ့တဲ့အခါ သူတို့ကို သတိကြီးကြီးနဲ့ စကားပြောခဲ့တယ်၊ ဖော်ရွေသူလို့မြင်အောင် လေသံကို တတ်နိုင်သမျှ နူးညံ့အောင် ကြိုးစားပြောပြီး ပြုံးပြုံးရွှင်ရွှင် နှုတ်ဆက်တတ်တယ်။ အဖွဲ့ခေါင်းဆောင်က စုဝေးပွဲတွေကို ခဏခဏ နောက်ကျပြီး တာဝန်မဲ့တာကို မြင်တဲ့အခါ သူ့ပြဿနာတွေကို ကျွန်မ ထောက်ပြပြီး ဖော်ထုတ်သင့်တာပါ။ ဒါပေမဲ့ သူ့ကို ပြုပြင်လိုက်ရင် သူများတွေရဲ့ စိတ်နှလုံးထဲမှာ ကျွန်မအပေါ် အမြင်မကြည် ဖြစ်သွားမှာကို ကျွန်မ ကြောက်ခဲ့တယ်။ ဒါကြောင့် မမြင်ချင်ယောင်ဆောင်ပြီး ပေါ့ပေါ့တန်တန် သဘောထားလိုက်တယ်၊ ကျွန်မအပေါ် လူတိုင်းအမြင်ကောင်းရှိအောင် သိမ်သိမ်မွေ့မွေ့ပဲ ပြောဆိုခဲ့တယ်၊ အသင်းတော် ခေါင်းဆောင်တစ်ယောက်အနေနဲ့ ညီအစ်ကိုမောင်နှမတွေက တာဝန်ကို ဝတ်ကျေတမ်းကျေထမ်းဆောင်ပြီး အလုပ်ကြန့်ကြာစေတာကို မြင်ရတဲ့အခါ သူတို့ကို ကူညီဖို့ မိတ်သဟာယပြုတာ၊ သူတို့ပြဿနာတွေကို ထောက်ပြပြီး ပြုပြင်ပေးတာ၊ သူတို့ပြဿနာတွေကို သူတို့သိပြီး ချက်ချင်း ပြင်ဆင်နိုင်အောင် ကူညီပေးတာတွေ လုပ်သင့်ပါတယ်။ ဒါပေမဲ့ လူတိုင်းက ကျွန်မကို အထင်ကြီးဖို့နဲ့ နာမည်ကောင်းကို ထိန်းသိမ်းဖို့အတွက် ဘုရားသခင်ရဲ့ သတ်မှတ်ချက်တွေကို ချိုးဖောက်ပြီး သူတို့ကို အလိုလိုက် အကြိုက်ဆောင်ဖို့ ကျွန်မ ဝန်မလေးခဲ့ပါဘူး။ အသင်းတော်ရဲ့အလုပ်ကို ကျွန်မ လုံးဝ မစဉ်းစားခဲ့ဘူး။ ဒီလိုမျိုး တာဝန်ထမ်းဆောင်တာက ဘုရားသခင်ရဲ့ ရည်ရွယ်ချက်နဲ့ ဘယ်လိုလုပ် ကိုက်ညီမှာလဲ။ ကျွန်မရဲ့ လုပ်ရပ်တွေကို ဆင်ခြင်သုံးသပ်ကြည့်လိုက်တော့ အဲဒါတွေက တကယ်ကို ရွံစရာကောင်းမှန်း သတိပြုမိလာတယ်။

ကျွန်မ ဘုရားနှုတ်ကပတ်တော်တွေကို ဆက်ဖတ်ပြီး ကိုယ့်အပြုအမူကို ပိုနက်နက်ရှိုင်းရှိုင်း နားလည်လာတယ်။ အနန္တတန်ခိုးရှင် ဘုရားသခင် ပြောသည်မှာ “သင်သည် သမ္မာတရားကို လိုက်စားနေခြင်းမရှိဘဲ ထိုအစား သင်၏ ကိုယ်ပိုင်ဂုဏ်သတင်းကို အထူးအရေးစိုက်နေခြင်းဖြစ်သည်။ ဤအရာ၏ အရင်းအမြစ်မှာ သင့်မိသားစုထံမှလာသော ပုံစံသွင်းသည့်သက်ရောက်မှုများဖြစ်သည်။ သင်ပုံစံသွင်းခြင်းခံရသည့် လွှမ်းမိုးမှုအရှိဆုံးသော ဆိုရိုးစကားမှာ အဘယ်နည်း။ ‘ငန်းတစ်ကောင်သည် ၎င်းပျံသန်းသည့်နေရာတိုင်းတွင် အော်မြည်သကဲ့သို့ လူတစ်ဦးသည်လည်း ရောက်ရှိသည့်နေရာတိုင်းတွင် သူ့အမည်ကို ချန်ထားခဲ့၏’ ဟူသည့် ဆိုရိုးစကားသည် သင့်စိတ်နှလုံးတွင် နက်နဲစွာ အမြစ်တွယ်နေပြီး သင်၏ ဆောင်ပုဒ်ဖြစ်လာသည်။ သင်သည် ငယ်ရွယ်စဉ်ကတည်းက ဤဆိုရိုးစကား၏ လွှမ်းမိုးခြင်း၊ ပုံစံသွင်းခြင်းကို ခံခဲ့ရသည်။ ကြီးပြင်းလာပြီးနောက်တွင်ပင် သင်သည် သင့်မိသားစု၏ နောက်မျိုးဆက်နှင့် သင့်အနီးရှိလူတို့ကို လွှမ်းမိုးရန်အတွက် ဤဆိုရိုးစကားကို မကြာခဏ ထပ်ခါထပ်ခါ ဆက်လက်၍ ပြောဆိုသည်။ ပို၍ပင် ဆိုးသည်မှာ သင်သည် ယင်းကို ပြုမူနေထိုင်ခြင်း၊ အမှုအရာများအား ကိုင်တွယ်ဖြေရှင်းခြင်းအတွက် သင်၏ နည်းလမ်းနှင့် စည်းမျဉ်းအဖြစ် ခံယူပြီး ဘဝတွင် သင်လိုက်စားသည့် ပန်းတိုင်နှင့် ဦးတည်ချက်အဖြစ်ဖြင့်ပင် ခံယူခြင်းဖြစ်သည်မှာ အမှန်ပင်ဖြစ်သည်။ သင်၏ ပန်းတိုင်နှင့် ဦးတည်ချက်သည် မှားယွင်းသည်။ ထို့ကြောင့် နောက်ဆုံးရလဒ်မှာ အပျက်သဘောဆောင်ဖို့ သေချာသည်။ အဘယ်ကြောင့်ဆိုသော် သင်လုပ်ဆောင်သမျှတိုင်း၏ အနှစ်သာရမှာ သင်၏ ဂုဏ်သတင်းအတွက်သက်သက်ဖြစ်သောကြောင့်လည်းကောင်း၊ ‘ငန်းတစ်ကောင်သည် ၎င်းပျံသန်းသည့်နေရာတိုင်းတွင် အော်မြည်သကဲ့သို့ လူတစ်ဦးသည်လည်း ရောက်ရှိသည့်နေရာတိုင်းတွင် သူ့အမည်ကို ချန်ထားခဲ့၏’ဟူသည့် ဆိုရိုးစကားကို လက်တွေ့လုပ်ဆောင်ရန်အတွက် သက်သက်ဖြစ်သောကြောင့်လည်းကောင်း ဖြစ်သည်။ သင်သည် သမ္မာတရားကို လိုက်စားနေခြင်းမရှိပေ။ သို့တိုင်အောင် ယင်းကို သင်ကိုယ်တိုင်မသိပေ။ ဤဆိုရိုးစကားသည် လုံးဝ မှားယွင်းခြင်းမရှိဟု သင်ထင်သည်။ လူတို့သည် အဘယ်ကြောင့်များ ၎င်းတို့၏ ဂုဏ်သတင်းအတွက် အသက်မရှင်သင့်သနည်း။ ‘ငန်းတစ်ကောင်သည် ၎င်းပျံသန်းသည့်နေရာတိုင်းတွင် အော်မြည်သကဲ့သို့ လူတစ်ဦးသည်လည်း ရောက်ရှိသည့်နေရာတိုင်းတွင် သူ့အမည်ကို ချန်ထားခဲ့၏’ဟူသည့် လူသိများသည့် ဆိုရိုးစကားကဲ့သို့ဖြစ်သည်။ ဤဆိုရိုးစကားသည် အလွန်အပြုသဘောဆောင်ပြီး သဘာဝကျသည့်ပုံစံရှိသည်။ ထို့ကြောင့် သင်သည် သတိမမူမိဘဲ ယင်း၏ ပုံစံသွင်းသည့် သက်ရောက်မှုကို လက်ခံပြီး အပြုသဘောဆောင်သောအရာအဖြစ် မှတ်ယူလိုက်သည်။ ဤဆိုရိုးစကားကို အပြုသဘောဆောင်သောအရာအဖြစ် သင် မှတ်ယူလိုက်သည်နှင့် သင်သည် အမှုမဲ့အမှတ်မဲ့ဖြင့် ယင်းကို လိုက်စားပြီး လက်တွေ့လုပ်ဆောင်နေခြင်းဖြစ်သည်။ တစ်ချိန်တည်းတွင် သင်သည် ယင်းကို သမ္မာတရားအဖြစ်၊ သမ္မာတရား၏ စံသတ်မှတ်ချက်အဖြစ် အမှုမဲ့အမှတ်မဲ့ဖြင့်၊ စိတ်ရှုပ်ထွေးစွာဖြင့် အဓိပ္ပာယ်ကောက်လွဲသည်။ သင်သည် ယင်းကို သမ္မာတရား၏ စံသတ်မှတ်ချက်အဖြစ် မှတ်ယူသောအခါ ဘုရားသခင်ပြောသည့်အရာကို သင် နားမထောင်တော့သကဲ့သို့ နားလည်နိုင်ခြင်းလည်းမရှိပေ။ သင်သည် ‘ငန်းတစ်ကောင်သည် ၎င်းပျံသန်းသည့်နေရာတိုင်းတွင် အော်မြည်သကဲ့သို့ လူတစ်ဦးသည်လည်း ရောက်ရှိသည့်နေရာတိုင်းတွင် သူ့အမည်ကို ချန်ထားခဲ့၏’ဟူသည့် ဤဆောင်ပုဒ်ကို မစဉ်းမစားဖြင့် လက်တွေ့လုပ်ဆောင်ကာ ယင်းနှင့်အညီ ပြုမူဆောင်ရွက်သည်။ အဆုံး၌ ယင်းမှ သင်ရရှိသည့်အရာမှာ ကောင်းသော ဂုဏ်သတင်းဖြစ်သည်။ သင် ရရှိလိုသောအရာကို သင်ရရှိပြီးဖြစ်သော်လည်း ဤသို့ လုပ်ဆောင်ရာတွင် သင်သည် သမ္မာတရားကို ချိုးဖောက်ပြီး စွန့်ပစ်ခဲ့သည်။ ကယ်တင်ခြင်းခံရရန် အခွင့်အရေးကို ဆုံးရှုံးခဲ့သည်။ ဤသည်မှာ နောက်ဆုံးရလဒ်ဖြစ်သည်ကို ကြည့်လျှင် သင့်မိသားစုက သင့်အား ပုံစံသွင်းပေးခဲ့သည့် ‘ငန်းတစ်ကောင်သည် ၎င်းပျံသန်းသည့်နေရာတိုင်းတွင် အော်မြည်သကဲ့သို့ လူတစ်ဦးသည်လည်း ရောက်ရှိသည့်နေရာတိုင်းတွင် သူ့အမည်ကို ချန်ထားခဲ့၏’ဟူသည့် အယူအဆကို လက်လွှတ်ပြီး စွန့်ပစ်သင့်သည်။ ယင်းသည် သင် ကိုင်စွဲထားသင့်သည့် အရာတစ်ခုမဟုတ်သကဲ့သို့ လက်တွေ့လုပ်ဆောင်ရန်အတွက် အားထုတ်မှုနှင့် စွမ်းအင်ကို တစ်သက်လုံး အသုံးချသင့်သည့် ဆိုရိုးစကား၊ သို့မဟုတ် အယူအဆမဟုတ်ပေ။ သင် စွဲမှတ်အောင် သွန်သင်ခြင်းခံရပြီး ပုံစံသွင်းခြင်းခံရသည့် ဤအယူအဆနှင့် အမြင်သည် မှားယွင်းသည်။ ထို့ကြောင့် သင်သည် ယင်းကို လက်လွှတ်သင့်သည်။ ယင်းကို သင် လက်လွှတ်သင့်သည့် အကြောင်းရင်းမှာ ယင်းသည် သမ္မာတရားမဟုတ်ခြင်းကြောင့်သာမဟုတ်ဘဲ ယင်းသည် သင့်အား လမ်းလွဲစေပြီး အဆုံး၌ ပျက်စီးခြင်းသို့ ပို့ဆောင်မည်ဖြစ်သောကြောင့် ဖြစ်သည်။ ထို့ကြောင့် အကျိုးဆက်များသည် အလွန်ဆိုးရွားသည်။ သင့်အတွက် ယင်းမှာ ရိုးရှင်းသော ဆိုရိုးစကားတစ်ခု သက်သက်မဟုတ်ဘဲ ကင်ဆာတစ်ခုဖြစ်သည်။ လူတို့ကို ဖျက်ဆီးသည့် နည်းစနစ်၊ နည်းလမ်းတစ်ခုဖြစ်သည်။ အဘယ်ကြောင့်ဆိုသော် ဘုရားနှုတ်ကပတ်တော်တွင်၊ လူတို့အတွက် သူ၏ သတ်မှတ်ချက်များအားလုံးထဲတွင် ဘုရားသခင်သည် လူတို့အား ကောင်းသောဂုဏ်သတင်းကို လိုက်စားရန်၊ သို့မဟုတ် သိက္ခာကို ရှာဖွေရန်၊ သို့မဟုတ် လူတို့ကို ထင်မြင်ချက်အကောင်းဖြစ်အောင် လုပ်ရန်၊ သို့မဟုတ် လူတို့၏ လက်ခံမှုကို ရယူရန်၊ သို့မဟုတ် လူတို့ထံမှ နှစ်လိုဖွယ် အသိအမှတ်ပြုခြင်းကို ရယူရန် မည်သည့်အခါမျှ မစေခိုင်းသကဲ့သို့ လူတို့အား ကျော်ကြားမှုအတွက် အသက်ရှင်ရန်၊ သို့မဟုတ် ဂုဏ်သတင်းကောင်းကို ချန်ထားရစ်ခဲ့ရန် လုံးဝ မလုပ်ဆောင်ခဲ့ဖူးပေ။ ဘုရားသခင်သည် လူတို့အား မိမိတို့တာဝန်ကိုသာ ကောင်းစွာ ထမ်းဆောင်စေလိုသည်။ ပြီးလျှင် သူ့ကိုလည်းကောင်း၊ သမ္မာတရားကိုလည်းကောင်း ကျိုးနွံနာခံစေသည်။ ထို့ကြောင့် သင်နှင့်ပတ်သက်လျှင် ဤဆိုရိုးစကားသည် သင် လက်လွှတ်သင့်သည့် သင့်မိသားစုထံမှ ပုံစံသွင်းသည့် အမျိုးအစားတစ်ခုဖြစ်သည်။” (နှုတ်ကပတ်တော်၊ အတွဲ (၆)၊ သမ္မာတရားကို လိုက်စားခြင်းနှင့် စပ်လျဉ်း၍၊ သမ္မာတရားကို လိုက်စားရန်နည်းလမ်း (၁၂)) ဘုရားနှုတ်ကပတ်တော်တွေကို တွေးဆရင်း ကျွန်မ တော်တော်လေး တို့ထိခံလိုက်ရတယ်။ “ငန်းတစ်ကောင်သည် ၎င်းပျံသန်းသည့်နေရာတိုင်းတွင် အော်မြည်သကဲ့သို့ လူတစ်ဦးသည်လည်း ရောက်ရှိသည့်နေရာတိုင်းတွင် သူ့အမည်ကို ချန်ထားခဲ့၏” ဆိုတဲ့စကားက လူတွေကို တကယ်ပဲ အကြီးအကျယ် ထိခိုက်နစ်နာစေတာပါ။ ငယ်ငယ်ကတည်းက အမေ့ရဲ့ သွန်သင်ချက်တွေကို စွဲမှတ်ခဲ့တာကြောင့် “ငန်းတစ်ကောင်သည် ၎င်းပျံသန်းသည့်နေရာတိုင်းတွင် အော်မြည်သကဲ့သို့ လူတစ်ဦးသည်လည်း ရောက်ရှိသည့်နေရာတိုင်းတွင် သူ့အမည်ကို ချန်ထားခဲ့၏” ဆိုတာကို လိုက်စားမိမှန်း ကျွန်မ ဆင်ခြင်သုံးသပ်မိတယ်။ လူတွေကြားမှာ နာမည်ကောင်းရဖို့အတွက် ကျွန်မ မလုပ်ချင်တဲ့၊ မလုပ်သင့်တဲ့ ကိစ္စတွေနဲ့ ရင်ဆိုင်ရရင်တောင် အလျှော့ပေးပြီး လုပ်ခဲ့မိတယ်။ ဘုရားသခင်ကို စတင်ယုံကြည်ပြီးနောက်မှာလည်း ဒီစကားကို ဉာဏ်ပညာရှိတဲ့စကားအနေနဲ့ ဆက်ပြီး ကိုင်စွဲထားတုန်းပဲ၊ တာဝန်တွေထက် သူများတွေရဲ့ စိတ်နှလုံးထဲက ကိုယ့်ပုံရိပ်ကိုပဲ အမြဲ ဦးစားပေးခဲ့တယ်။ ညီအစ်မတစ်ယောက်က ကျွန်မရဲ့ မာနထောင်လွှားတဲ့ စိတ်သဘောထားနဲ့ ကြမ်းတမ်းတဲ့ လေသံကို ထောက်ပြတဲ့အခါ သူက ကိုယ့်ကိုယ်ကိုယ် ဆင်ခြင်သုံးသပ်ဖို့နဲ့ သမ္မာတရားကို လက်တွေ့လုပ်ဆောင်ပြီး ကိုယ့်ရဲ့ ဖောက်ပြန်ပျက်စီးတဲ့ စိတ်သဘောထားကို ဖယ်ရှားဖို့ ကူညီပေးဖို့ ရည်ရွယ်ချက်တာပါ။ ဒါပေမဲ့ ကျွန်မက ကိုယ့်ကိုယ်ကိုယ် ဆင်ခြင်သုံးသပ်မယ့်အစား ဖုံးကွယ်ပြီး ဟန်ဆောင်ခဲ့တယ်၊ အတုအယောင် အပြင်ပန်းသဏ္ဌာန်နဲ့ ညီအစ်ကိုမောင်နှမတွေကို အထင်အမြင်မှားစေခဲ့တယ်။ ညီအစ်ကိုမောင်နှမတချို့က တာဝန်ထမ်းဆောင်ရာမှာ တာဝန်ယူစိတ်မရှိဘဲ အသင်းတော်အလုပ်ကို ကြန့်ကြာစေတာ သတိပြုမိတဲ့အခါ သူတို့ကို ထောက်ပြတာ၊ ကူညီတာ မလုပ်ဘဲ ညီအစ်ကိုမောင်နှမတွေဆီကနေ လေးစားမှုကို ရရှိဖို့အတွက် ကျွန်မက မေတ္တာရှိပြီး စိတ်ရှည်တဲ့သူတစ်ယောက်လို ပြုမူရင်း သူတို့ကို ဆက်ပြီး ချော့ပေါင်းခဲ့ပါတယ်။ တကယ်တော့ ကျွန်မရဲ့ လုပ်ရပ်တွေ အားလုံးက အပေါ်ယံ ချုပ်တည်းမှုတွေနဲ့ ဟန်ဆောင်မှုတွေပဲဖြစ်ပြီး အရည်ခြုံမှုရဲ့ ပြယုဂ်ပါပဲ။ ကျွန်မက ညီအစ်ကိုမောင်နှမတွေကို အထင်အမြင်မှားအောင်လုပ်ခဲ့တာဖြစ်ပြီး ပိုဆိုးတာက ဘုရားသခင်ကို လှည့်ဖြားနေခဲ့တာပါ။ ဒါကြောင့် အပေါ်ယံမှာ ဘာသာတရားကိုင်းရှိုင်းသူ၊ နှိမ့်ချသူနဲ့ မေတ္တာရှိသူတွေလို့ ထင်ရတဲ့ ဖာရိရှဲတွေကို သတိရမိသွားတယ်။ သူတို့ဟာ သူတို့ရဲ့ ဘာသာတရားကိုင်းရှိုင်းမှုနဲ့ ဘုရားသခင်အပေါ် သစ္စာစောင့်သိမှုကို ပြဖို့အတွက် လမ်းဆုံလမ်းခွတွေမှာ ရည်ရွယ်ချက်ရှိရှိ ဆုတောင်းခဲ့ကြပြီး ဗိမာန်တော်တွေမှာ နေ့တိုင်း ကျမ်းစာတွေကို သွန်သင်ခဲ့ကြတယ်၊ ဒါဆိုရင် လူတိုင်းက သူတို့ကို ထောက်ခံကြမှာပေါ့။ ဒါပေမဲ့ သူတို့လုပ်ရပ်တွေက ဘုရားနှုတ်ကပတ်တော်ကို လိုက်နာတာ မမဟုတ်ဘဲ ကိုယ့်ကိုယ်ကိုယ် ဟန်ဆောင်ပြင်ဆင်ပြီး အပေါ်ယံ ကောင်းမွန်တဲ့ အပြုအမူနဲ့ တခြားသူတွေကို လှည့်ဖြားတာ၊ အထင်အမြင်မှားအောင် လုပ်တာပဲ ဖြစ်ပါတယ်။ ကျွန်မရဲ့ အပြုအမူတွေက ဖာရိရှဲတွေနဲ့ တူနေမှန်း ကျွန်မ သဘောပေါက်လိုက်တယ်။ ကျွန်မသာ စိတ်သဘောထား ပြောင်းလဲဖို့ မလိုက်စားဘဲ တာဝန်တွေမှာ သမ္မာတရားကို လက်တွေ့မလုပ်ဆောင်ရင် ကျွန်မ ကိုယ့်ကိုယ်ကိုယ် ဘယ်လောက်ပဲ ဟန်ဆောင်နေပါစေ၊ သူများတွေရဲ့ အထင်ကြီးလေးစားမှုကို ဘယ်လောက်ပဲ ရပါစေ၊ ကျွန်မရဲ့ အဆုံးသတ်ကတော့ ဖာရိရှဲတွေလိုပဲ ဘုရားသခင်ရဲ့ ကျိန်ခြင်းနဲ့ အပြစ်ဒဏ်ပေးခြင်းကို ခံရမှာပါ။ ဘုရားသခင်က ကျွန်မကို ခေါင်းဆောင်တစ်ယောက်အနေနဲ့ လေ့ကျင့်ဖို့ အခွင့်အရေးပေးပြီး ကျေးဇူးတော်ကို ပြသခဲ့တယ်။ ဒါက ကျွန်မကို တာဝန်ကောင်းကောင်း ထမ်းဆောင်ပြီး အသင်းတော်အလုပ်ကို ထိန်းသိမ်းရာမှာ အကူအညီဖြစ်စေဖို့ ရည်ရွယ်တာပေါ့။ ညီအစ်ကိုမောင်နှမတွေရဲ့ တာဝန်မှာ ပြဿနာရှိတာ မြင်ရင် ကျွန်မ အဲဒါတွေကို ထောက်ပြသင့်တယ်၊ အဲဒီပြဿနာတွေကို ဖြေရှင်းဖို့ သူတို့နဲ့ မိတ်သဟာယပြုသင့်ပါတယ်။ ဒါက ကျွန်မရဲ့ တာဝန်ဖြစ်ပြီး ဘုရားသခင်က ကျွန်မကို တောင်းဆိုတဲ့အရာပါ။ ဒါပေမဲ့ ကျွန်မက ကိုယ့်ဂုဏ်နဲ့ အကျိုးစီးပွားကိုပဲ လုံးဝ လိုက်စားခဲ့ပြီး သိက္ခာနဲ့ တည်ကြည်မှု လုံးဝမရှိဘဲ အသက်ရှင်ခဲ့တယ်။ စာတန်ရဲ့ အရူးလုပ်တာကို ကျွန်မ ဆက်မခံချင်တော့ဘူး။ ကျွန်မ တာဝန်ကို ကောင်းကောင်း ထမ်းဆောင်ရမယ်။

နောက်ပိုင်းမှာ ကျွန်မ ဖတ်လိုက်ရတဲ့ နောက်ထပ် ဘုရားနှုတ်ကပတ်တော်တစ်ပိုဒ်က လက်တွေ့လုပ်ဆောင်ဖို့ လမ်းကြောင်းတစ်ခု ပေးခဲ့တယ်။ အနန္တတန်ခိုးရှင် ဘုရားသခင် ပြောသည်မှာ “ဘုရားသခင် ရွေးချယ်ထားသောလူများသည် အနည်းဆုံးအားဖြင့် အသိစိတ်နှင့် ဆင်ခြင်တုံတရားကို ပိုင်ဆိုင်သင့်ပြီး၊ ဘုရားသခင်က လူတို့ထံမှ တောင်းဆိုသည့် စည်းမျဉ်းများနှင့် စံနှုန်းများအတိုင်း အခြားသူများနှင့် အပြန်အလှန်ဆက်ဆံသင့်သည်၊ ပေါင်းသင်းကာ အတူတကွ အလုပ်လုပ်သင့်ကြပေသည်။ ဤသည်မှာ အကောင်းဆုံးသော လုပ်နည်းကိုင်နည်း ဖြစ်သည်။ ဤအရာက ဘုရားသခင်ကို ကျေနပ်စေနိုင်သည်။ သို့ဆိုလျှင် ဘုရားသခင် တောင်းဆိုသည့် သမ္မာတရား စည်းမျဉ်းများမှာ အဘယ်နည်း။ ယင်းမှာ လူတို့က အခြားသူများ အားနည်းပြီး အပျက်သဘောဆောင်သည့်အခါ နားလည်ပေးခြင်း၊ ၎င်းတို့၏ နာကျင်မှုနှင့် အခက်အခဲများကို ထောက်ထားခြင်း၊ ထို့နောက် ဤအရာများအကြောင်းကို မေးမြန်းခြင်း၊ အကူအညီနှင့် အားပေးမှုကို ပေးခြင်း၊ ၎င်းတို့၏ ပြဿနာများကို ဖြေရှင်းရာတွင် ကူညီရန် ဘုရားသခင်၏ နှုတ်ကပတ်တော်များကို ၎င်းတို့အား ဖတ်ပြခြင်း၊ ဘုရားသခင်၏ ရည်ရွယ်ချက်များကို နားလည်နိုင်စေပြီး အားနည်းခြင်းကို ရပ်တန့်နိုင်စေခြင်းနှင့် ၎င်းတို့ကို ဘုရားသခင်၏ ရှေ့မှောက်သို့ ဆောင်ကြဉ်းပေးခြင်းတို့ ဖြစ်သည်။ ဤသို့ လက်တွေ့လုပ်ဆောင်ခြင်းသည် စည်းမျဉ်းများနှင့် ကိုက်ညီသည် မဟုတ်လော။ ဤနည်းလမ်းဖြင့် လက်တွေ့လုပ်ဆောင်ခြင်းသည် သမ္မာတရား စည်းမျဉ်းများနှင့် ကိုက်ညီပေသည်။ ပင်ကိုအားဖြင့်၊ ဤ ဆက်ဆံရေးမျိုးများသည် သမ္မာတရား စည်းမျဉ်းများနှင့် သာ၍ပင် ကိုက်ညီလေသည်။ လူတို့သည် အဖျက်အမှောင့်လုပ်ခြင်းများနှင့် နှောင့်ယှက်ခြင်းများကို တမင်တကာ ဖြစ်စေသည့်အခါ၊ သို့မဟုတ် မိမိတို့၏ တာဝန်ကို တမင်တကာ ဝတ်ကျေတမ်းကျေပုံစံဖြင့် လုပ်ဆောင်သည့်အခါ၊ အကယ်၍ သင်သည် ဤအရာကို မြင်ပြီး ဤအရာများကို ၎င်းတို့ထံ ထောက်ပြနိုင်လျှင်၊ ၎င်းတို့ကို အပြစ်ဖော်ဆုံးမပြီး စည်းမျဉ်းများအတိုင်း ကူညီနိုင်လျှင်၊ ဤသည်မှာ သမ္မာတရား စည်းမျဉ်းများနှင့် ကိုက်ညီပေသည်။ အကယ်၍ သင်သည် ၎င်းတို့၏ အပြုအမူကို မသိကျိုးကျွန်ပြုလျှင် သို့မဟုတ် ဖြစ်ခွင့်ပြုပြီး ၎င်းတို့အတွက် ဖုံးကွယ်ပေးကာ၊ ၎င်းတို့ကို ချီးမွမ်းဂုဏ်ပြုရန် ကောင်းသောစကားများ ပြောဆိုသည်အထိပင် ပြုလုပ်လျှင်၊ လူတို့နှင့် အပြန်အလှန်ဆက်ဆံခြင်း၊ ကိစ္စရပ်များကို ကိုင်တွယ်ခြင်းနှင့် ပြဿနာများကို ဖြေရှင်းခြင်းတို့နှင့်ဆိုင်သည့် ဤနည်းလမ်းများသည် သမ္မာတရား စည်းမျဉ်းများနှင့် သိသာထင်ရှားစွာပင်ဆန့်ကျင်ကာ ဘုရားသခင်၏ နှုတ်ကပတ်တော်များတွင် အခြေခံခြင်း မရှိပေ။ သို့ဖြစ်၍ လူတို့နှင့် အပြန်အလှန်ဆက်ဆံခြင်း၊ ကိစ္စရပ်များကို ကိုင်တွယ်ခြင်းတို့နှင့်ဆိုင်သည့် ဤနည်းလမ်းများသည် သိသာထင်ရှားစွာပင် လျော်ကန်ခြင်းမရှိသည့်အပြင်၊ ယင်းတို့ကို ဘုရားသခင်၏ နှုတ်ကပတ်တော်များအတိုင်း စိတ်ဖြာလေ့လာဆွေးနွေးပြီး ပိုင်းခြားသိမြင်ခြင်းမပြုပါက ဤအရာကို သိရှိရန် အမှန်တကယ် မလွယ်ကူပေ။” (နှုတ်ကပတ်တော်၊ အတွဲ (၅)၊ ခေါင်းဆောင်များနှင့် အမှုဆောင်များ၏ တာဝန်များ၊ ခေါင်းဆောင်များနှင့် အမှုဆောင်များ၏ တာဝန်များ (၁၄)) ဘုရားနှုတ်ကပတ်တော်ကနေ ဘုရားသခင်က လူအချင်းချင်း သမ္မာတရား စည်းမျဉ်းတွေနဲ့အညီ ဆက်ဆံဖို့ တောင်းဆိုမှန်း ကျွန်မ နားလည်လာတယ်။ ညီအစ်ကိုမောင်နှမတွေ အပျက်သဘောဆောင်တာ၊ အားနည်းတာ၊ ဒါမှမဟုတ် အားနည်းချက်တွေ ရှိတာ မြင်ရတဲ့အခါ သူတို့ကို မေတ္တာနဲ့ ကူညီမိတ်သဟာယပြုသင့်တယ်၊ ဒါမှ သူတို့ ဘုရားသခင်ရဲ့ ရည်ရွယ်ချက်ကို နားလည်ပြီး ကိုယ့်ပြဿနာတွေကို ဆင်ခြင်သုံးသပ်၊ သိမြင်နိုင်ပြီး အသက်ဝင်ရောက်မှုမှာ တိုးတက်လာနိုင်မှာပါ။ တကယ်လို့ တစ်ယောက်ယောက်က တာဝန်အပေါ် သဘောထားမမှန်ဘဲ အလုပ်ကို အဖျက်အမှောင့်လုပ်တာ၊ နှောင့်ယှက်တာ၊ ဒါမှမဟုတ် ကြန့်ကြာစေတာမျိုး ဖြစ်စေရင် သူတို့ကို စည်းမျဉ်းတွေနဲ့အညီ ဖော်ထုတ်ပြီး ပြုပြင်ပေးရမယ်။ ကိုယ့်ဂုဏ်နဲ့ အဆင့်အတန်းကို ထိန်းသိမ်းဖို့အတွက် မမြင်ချင်ယောင်ဆောင်နေလို့ မရဘူး။ ဥပမာ၊ အဖွဲ့ခေါင်းဆောင်က စုဝေးပွဲ ခဏခဏ နောက်ကျပြီး အသင်းတော်အသက်တာကို ထိခိုက်စေတဲ့အခါ ကျွန်မက သူ့ကို ပြုပြင်၊ ဖော်ထုတ်ပြီး စိတ်ဖြာလေ့လာဆွေးနွေးခဲ့သင့်တာပါ။ ဒါ့အပြင် ညီအစ်ကိုမောင်နှမတွေက ကျွန်မရဲ့ ပြဿနာတွေကို ထောက်ပြတဲ့အခါ ကျွန်မ အဲဒါတွေကို လက်ခံသင့်တယ်၊ ကျွန်မရဲ့ မာနထောင်လွှားတဲ့ စိတ်သဘောထားကို အလေးအနက် ဆင်ခြင်သုံးသပ်ပြီး ကျွန်မရဲ့ ဖောက်ပြန်ပျက်စီးမှုကို ဖယ်ရှားဖို့ သမ္မာတရားကို လက်တွေ့လုပ်ဆောင်သင့်ပါတယ်၊ သူတို့ရဲ့ စိတ်နှလုံးထဲမှာ ပုံရိပ်ကောင်းတစ်ခုကို ထိန်းသိမ်းဖို့ ကိုယ့်ကိုယ်ကိုယ် ဟန်ဆောင်နေတာမျိုး မဟုတ်ဘဲနဲ့ပေါ့။ ဒီလက်တွေ့လုပ်ဆောင်မှု စည်းမျဉ်းတွေကို နားလည်ပြီးတဲ့နောက် ကျွန်မ စိတ်သက်သာရာရပြီး လွတ်မြောက်သွားတယ်။

နောက်ပိုင်းမှာ ဧဝံဂေလိအလုပ်ကို နောက်ဆက်တွဲ လိုက်ကြည့်ဖို့ တခြားအသင်းတော်တစ်ခုကို သွားတဲ့အခါ ဧဝံဂေလိ သင်းထောက်က သူ့တာဝန်မှာ တာဝန်ယူစိတ်မရှိဘဲ ဝန်တာထားစိတ် ကင်းမဲ့နေတာကို သိလိုက်ရတယ်။ အသင်းတော် ခေါင်းဆောင်တွေက သူ့အလုပ်ကို ကြီးကြပ်ပြီး နောက်ဆက်တွဲ လိုက်ကြည့်တဲ့အခါ သူက အတိုက်အခံတောင် လုပ်သေးတယ်။ ဒီအခြေအနေကို သုံးသပ်ကြည့်ပြီး သူ့ကို ကူညီဖို့၊ ဖော်ထုတ်ဖို့နဲ့ ပြုပြင်ဖို့အတွက် ကျွန်မ ထောက်ပြသင့်တယ်။ ဒါပေမဲ့ ကျွန်မက အဲဒီက စုဝေးပွဲကို ပထမဆုံးအကြိမ် ငါတက်တာတာပဲ။ ရောက်ရောက်ချင်း သူ့ပြဿနာတွေကို ဖော်ထုတ်လိုက်ရင် လူတိုင်း ငါ့ကို ဘယ်လို ထင်ကြမလဲ။ ပထမဆုံး တွေ့ကတည်းက ငါ့ကို အမြင်မကြည်ရင် နောက်နောင် သူတို့နဲ့ ငါ ဘယ်လို ပူးပေါင်းဆောင်ရွက်နိုင်မှာလဲ လို့ တွေးမိတယ်။ အဲဒီလို တွေးမိလိုက်တာနဲ့ ကျွန်မက ကိုယ့်နာမည်ဂုဏ်သတင်းနဲ့ အဆင့်အတန်းကိုပဲ ပြန်ပြီး စိုးရိမ်နေမိမှန်း သဘောပေါက်လိုက်မိတယ်။ ဘုရားနှုတ်ကပတ်တော်ကို ကျွန်မ သတိရလိုက်တယ်။ “သင်သည် ဦးစွာ ဘုရားအိမ်တော်၏ အကျိုးစီးပွားများကို စဉ်းစားသင့်သည်၊ ဘုရားသခင်၏ ရည်ရွယ်ချက်များကို အလေးထားသင့်ပြီး အသင်းတော်၏ အလုပ်ကို ထည့်သွင်းစဉ်းစားသင့်သည်။ ဤအရာများကို ဦးစားပေး ထားရှိပါ၊ ထို့နောက်မှသာ သင်သည် သင်၏ အဆင့်အတန်း တည်ငြိမ်မှု သို့မဟုတ် အခြားသူများ သင့်ကို မည်သို့ သဘောထားသည်ကို စဉ်းစားနိုင်သည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောဆွေးနွေးချက်များ၊ မိမိ၏ ဖောက်ပြန်ပျက်စီးသော စိတ်သဘောထားများအား ဖယ်ရှားခြင်းအားဖြင့်သာ လွတ်လပ်ခြင်းနှင့် လွတ်မြောက်ခြင်းကို ရရှိနိုင်သည်) ဘုရားနှုတ်ကပတ်တော်တွေကို တွေးဆရင်း ဘယ်လိုအခြေအနေမျိုးမှာမဆို အသင်းတော်ရဲ့ အကျိုးစီးပွားကိုပဲ ဦးစားပေးရမယ်ဆိုတာ ကျွန်မ နားလည်လိုက်တယ်။ ဧဝံဂေလိ သင်းထောက်က တာဝန်မှာ တာဝန်ယူစိတ်မရှိဘဲ ဧဝံဂေလိအလုပ် တိုးတက်မှုကို နှောင့်နှေးစေတယ်။ ပြီးတော့ သူက ကြီးကြပ်တာကို လက်မခံဘူး။ သူ့ပြဿနာတွေကို ကျွန်မ မထောက်ပြရင် ဧဝံဂေလိအလုပ် ကြန့်ကြာမယ့်အပြင် သူ့ရဲ့ အသက်ဝင်ရောက်မှုအတွက်လည်း ဘာအကျိုးမှ ရှိမှာ မဟုတ်ဘူး။ သူများတွေရဲ့ စိတ်နှလုံးထဲက ကိုယ့်ပုံရိပ်နဲ့ အဆင့်အတန်းကို ကျွန်မ ဆက်ပြီး မထိန်းသိမ်းနိုင်တော့ဘူး။ ညီအစ်မက ကျွန်မကို ဘယ်လိုပဲ မြင်ပါစေ၊ ကျွန်မက သမ္မာတရားကို လက်တွေ့လုပ်ဆောင်ပြီး အသင်းတော်ရဲ့ အကျိုးစီးပွားကို ကာကွယ်ရမယ်။ အဲဒီနောက် ညီအစ်မရဲ့ တာဝန်မှာ ရှိတဲ့ ပြဿနာတွေကို ထောက်ပြလိုက်ပြီး ခေါင်းဆောင်တွေနဲ့ အမှုဆောင်တွေက အလုပ်ကို ကြီးကြပ်ပြီး နောက်ဆက်တွဲ လိုက်ကြည့်ခြင်းရဲ့ အရေးပါမှု၊ ဧဝံဂေလိ သင်းထောက်တစ်ယောက်ရဲ့ တာဝန်ယူမှုတွေနဲ့ တာဝန်ကို ဘယ်လို တာဝန်ယူစိတ်ရှိရှိနဲ့ ကောင်းကောင်း ဖြည့်ဆည်းရမယ်ဆိုတာတွေကို မိတ်သဟာယပြုပေးခဲ့တယ်။ ကျွန်မ မိတ်သဟာယပြုပြီးတဲ့နောက် ညီအစ်မက သူ့တာဝန်မှာ ဝတ်ကျေတမ်းကျေ လုပ်ခဲ့မိမှန်း အသိအမှတ်ပြုတယ်။ သူ့အခြေအနေကို ပွင့်ပွင့်လင်းလင်း ပြောပြပြီး ပြောင်းလဲဖို့ လိုလားကြောင်း ပြောတယ်။ နောက်ပိုင်းမှာ သူ တာဝန်ကို ပိုတက်တက်ကြွကြွ လုပ်လာပြီး ဧဝံဂေလိအလုပ်လည်း တိုးတက်မှု ရှိလာတယ်။

ဒီအတွေ့အကြုံတွေကတစ်ဆင့် သမ္မာတရားကို လက်တွေ့လုပ်ဆောင်ဖို့နဲ့ တာဝန်ကို စည်းမျဉ်းတွေအတိုင်း ထမ်းဆောင်ဖို့ အရေးကြီးကြောင်း ကျွန်မ သဘောပေါက်လိုက်တယ်။ တာဝန်ထမ်းဆောင်ရာမှာ ကိုယ့်အကျိုးစီးပွားကိုပဲ အမြဲ ကာကွယ်ပြီး ကိုယ့်ဂုဏ်နဲ့ အဆင့်အတန်းကိုပဲ ထိန်းသိမ်းနေမယ်ဆိုရင် အသင်းတော်အလုပ်ကို ထိခိုက်စေရုံသာမက ညီအစ်ကိုမောင်နှမတွေနဲ့ ကိုယ့်ကိုယ်ကိုယ်လည်း ထိခိုက်စေမှာပါ။ ဒီအသိအမြင်နဲ့ ပြောင်းလဲမှုကို ရလာအောင် ကူညီပေးခဲ့တာ ဘုရားနှုတ်ကပတ်တော်တွေပါပဲ။ ဘုရားသခင် ကျေးဇူးတော်ပါပဲ။


၈၅။ ကျွန်တော့်ရဲ့ ချို့ယွင်းချက်တွေကို အခု မှန်မှန်ကန်ကန် ရင်ဆိုင်နိုင်ပါပြီ

ချန်ကန်း၊ တရုတ်ပြည်

ကျွန်တော် ငယ်ငယ်တုန်းက စကားပြောရင် လူကြီးတွေက ကျွန်တော့်ကို ခဏခဏ လှောင်ပြောင်တတ်ကြတယ်။ အဲဒီတုန်းက နားမလည်တဲ့အရွယ်ဆိုတော့ ဘာဖြစ်မှန်း မသိခဲ့ပေမဲ့ ကြီးလာတော့မှ ကျွန်တော် စကားထစ်မှန်း သိလိုက်ရတာပေါ့။ အဲဒါကို ပြင်ဖို့ ကျွန်တော် ကြိုးစားခဲ့ပေမဲ့ ဘယ်လိုမှ ပြင်လို့မရတော့ တော်တော်လေး စိတ်ဒုက္ခရောက်ခဲ့ရတယ်။ ဒီချို့ယွင်းချက်ကြောင့် သူများတွေရဲ့ လှောင်ပြောင်တာ၊ ကဲ့ရဲ့တာကို ခဏခဏ ခံရတော့ တဖြည်းဖြည်းနဲ့ ကျွန်တော် စကားသိပ်မပြောတော့ဘဲ လူတွေကိုလဲ မတွေ့ချင်တော့လို့ တစ်ယောက်တည်းနေဖို့ပဲ ပိုနှစ်သက်လာခဲ့တယ်။ ကျောင်းတက်တုန်းကဆိုရင် အတန်းဖော်တွေရဲ့ ပါတီပွဲတွေကို ဘယ်တော့မှ မသွားခဲ့သလို ဆောင်းရာသီနဲ့ နွေရာသီ ကျောင်းပိတ်ရက်တွေမှာလည်း အပြင်ထွက်တာ၊ ဆွေမျိုးတွေဆီ သွားလည်တာတွေ မလုပ်ချင်ခဲ့ဘူး။ ကျွန်တော်က အရမ်းကို သီးခြားဆန်ပြီး သိမ်ငယ်စိတ် ဝင်ခဲ့တာပေါ့။ တစ်ခါတလေ အိမ်မှာ ကျွန်တော် စကားထစ်တာကို အမေကြားရင် ကျွန်တော့်ကို နားပူနားဆာလုပ်တတ်တယ်၊ “စကားကို ပိုပြီး ဖြည်းဖြည်း ပြောလို့မရဘူးလား။ လောမနေနဲ့။ ဒီပုံစံအတိုင်းသာ ဆက်သွားရင် ကြီးလာတဲ့အခါ မိန်းမတောင် ရမှာမဟုတ်ဘူး” ဆိုပြီးတော့ပေါ့။ အလုပ်စဝင်ပြီးတဲ့နောက်မှာ တစ်ခါတော့ လုပ်ဖော်ကိုင်ဖက်တစ်ယောက်က ကျွန်တော် စကားထစ်တာကို ကြားသွားပြီး ကျွန်တော့်ကို စနောက်ခဲ့တယ်၊ “ခင်ဗျားက ဘာလို့ စကားထစ်နေတာလဲ။ ခင်ဗျားပုံစံက တော်တော် ရယ်စရာကောင်းတာပဲ” တဲ့။ အဲဒါက နောက်ပြောင်တာဖြစ်ပေမဲ့ ကျွန်တော် ရှက်လွန်းလို့ မျက်နှာတွေပူထူပြီး စကားထစ်တာကို မပြင်နိုင်လို့ ကိုယ့်ကိုယ်ကိုယ် မုန်းတီးမိခဲ့တယ်။

၂၀၀၈ ခုနှစ်၊ စက်တင်ဘာလမှာ ဘုရားသခင်ရဲ့ အမှုတော်သစ်ကို ကျွန်တော် လက်ခံခဲ့တယ်။ ကျွန်တော် စကားထစ်တာကို ညီအစ်ကို မောင်နှမတွေ သတိထားမိတဲ့အခါ ကျွန်တော့်ကို လှောင်ပြောင်တာ၊ နှိမ်တာမျိုး မလုပ်ဘဲ အားပေးကူညီခဲ့ကြတယ်။ တစ်ခါတလေ စုဝေးပွဲတွေမှာ မရင်းနှီးတဲ့ ညီအစ်ကို မောင်နှမတွေနဲ့ တွေ့ရင် ကျွန်တော် စိတ်လှုပ်ရှားတတ်တယ်။ ဘုရားနှုတ်ကပတ်တော် ဖတ်တဲ့အခါ ကျွန်တော် စကားထစ်နေရင် ညီအစ်ကို မောင်နှမတွေက ကျွန်တော်နဲ့အတူ လိုက်ဖတ်ပေးကြသလို စိတ်မကျဉ်းကျပ်ဖို့လည်း အားပေးကြတယ်။ ဘုရားအိမ်တော်မှာ အထူးနွေးထွေးမှုတစ်ခုကို ကျွန်တော် ခံစားခဲ့ရတယ်။ သုံးနှစ်ကြာပြီးနောက်မှာ ညီအစ်ကို မောင်နှမတွေက ကျွန်တော့်ကို အသင်းတော် ခေါင်းဆောင်အဖြစ် ရွေးချယ်ခဲ့ကြတယ်။ ဒါက ဘုရားသခင် ကျွန်တော့်ကို ချီးမြှောက်တာဖြစ်မှန်း ကျွန်တော် သိပါတယ်။ ဒါပေမဲ့ ခေါင်းဆောင်တာဝန်ကို ထမ်းဆောင်တာက သမ္မာတရား မိတ်သဟာယပြုတာနဲ့ ပြဿနာတွေကို ဖြေရှင်းတာတွေ ပါဝင်သလို ညီအစ်ကို မောင်နှမတွေနဲ့လည်း ခဏခဏ စုဝေးရတယ်လေ။ အထူးသဖြင့် စုဝေးပွဲအကြီးတွေမှာဆိုရင် ကျွန်တော် စကားထစ်တာကြောင့် အရမ်းကို စိတ်ကျဉ်းကျပ်ပြီး အကြီးအကျယ် စိတ်လှုပ်ရှားမိတယ်။ မိတ်သဟာယပြုတဲ့အချိန်မှာ စကားထစ်သွားရင် ကိုယ့်ကိုယ်ကိုယ် အရှက်ခွဲမိမှာ၊ ညီအစ်ကို မောင်နှမတွေက ကျွန်တော့်ကို ဝိုင်းရယ်ကြမှာကို ကြောက်ခဲ့တာပေါ့။ မှတ်မှတ်ရရ စုဝေးပွဲတစ်ခုမှာ ကျွန်တော် သိပ်မရင်းနှီးတဲ့ ညီအစ်မတစ်ယောက်ကို တွေ့တော့ ကျွန်တော်သာ ကောင်းကောင်း မိတ်သဟာယမပြုရင် သူ ကျွန်တော့်ကို ဘယ်လိုထင်မလဲဆိုပြီး စိုးရိမ်ခဲ့တယ်။ အဲဒီလိုနဲ့ ဘုရားနှုတ်ကပတ်တော် ဖတ်တဲ့အချိန်မှာ ကျွန်တော် တော်တော်လေးကို စကားထစ်သွားတယ်။ အဲဒီညီအစ်မက အောင့်မထားနိုင်တော့ဘဲ ထပြီး အော်ရယ်ပါလေရော။ ဒါက ကျွန်တော့်ရဲ့ ကိုယ့်ကိုယ်ကိုယ် လေးစားစိတ်ကို အကြီးအကျယ် ထိုးနှက်လိုက်တာပါပဲ။ အဲဒီညီအစ်မက ကျွန်တော့်ကို စိတ်ရင်းမှန်နဲ့ တောင်းပန်ပေမဲ့ ကျွန်တော့်ရင်ထဲမှာတော့ တော်တော်လေး ထိခိုက်ခံစားရပြီး အမြဲတမ်း သိမ်ငယ်စိတ် ဝင်နေခဲ့တယ်။ ဒါကြောင့် ကျွန်တော် ခဏခဏ ညည်းတွားခဲ့မိတယ်၊ “ငါ့မှာ ဘာလို့ ဒီလိုချို့ယွင်းချက် ရှိနေရတာလဲ။ ဘာလို့ ငါ မပြင်နိုင်ရတာလဲ” ပေါ့။ နောက်ပိုင်း ညီအစ်ကို မောင်နှမတွေနဲ့ ဆက်ဆံတဲ့အခါ ကျွန်တော်က အရမ်းကို ထိခိုက်လွယ်လာတယ်။ ဘုရားနှုတ်ကပတ်တော် ဖတ်ပြီးတဲ့အချိန် ဒါမှမဟုတ် မိတ်သဟာယပြုပြီးတဲ့ အချိန်တိုင်းမှာ ညီအစ်ကို မောင်နှမတွေရဲ့ မျက်နှာအမူအရာတွေကို ကျွန်တော် သေချာ ဂရုစိုက်ကြည့်တတ်လာတယ်။ သဘာဝမကျတဲ့ လှုပ်ရှားမှုတစ်ခုခု မြင်လိုက်ရင် “သူတို့ ငါ့ကို ရယ်နေကြတာလား” ဆိုပြီး ကျွန်တော် တွေးမိတယ်၊ ဒါက ကျွန်တော့်ကို ပိုပြီးတော့တောင် စိတ်လှုပ်ရှားစေတယ်။ တစ်ခါတလေဆိုရင် အရမ်းစိတ်လှုပ်ရှားလွန်းလို့ ကျွန်တော့်လက်ဖဝါးတွေ ချွေးပြန်တဲ့အထိပဲ။ နောက်ဆုံးတော့ ကျွန်တော် စုဝေးပွဲတွေကို ကြောက်လာပြီး အထူးသဖြင့် စုဝေးပွဲအကြီးတွေမှာဆိုရင် တာဝန်တွေကို ကျွန်တော့်ရဲ့ တွဲဖက် ညီအစ်ကိုဆီပဲ လွှဲပေးလိုက်တော့တယ်။ ဒီလို နာကျင်ရပြီး ဖိနှိပ်ချုပ်ချယ်ခံရတဲ့ အခြေအနေမျိုးမှာ အကြာကြီး နေခဲ့ရပြီး နောက်ဆုံးကျတော့ ဖိအားကို ကျွန်တော် မခံနိုင်တော့လို့ နှုတ်ထွက်လိုက်တယ်။ နှုတ်ထွက်ပြီးတဲ့နောက်မှာ စာနဲ့ပတ်သက်တဲ့ တာဝန်တစ်ခုကို ကျွန်တော် ယူလိုက်တယ်။ နေ့တိုင်း ဆောင်းပါးတွေ ရွေးရင်းနဲ့ပဲ အချိန်ကုန်ပြီး တခြားလူတွေနဲ့ စကားမပြောဘူး၊ မဆက်ဆံရဘူး။ ဒီတော့ စကားထစ်တာကြောင့် ကျွန်တော် စိတ်ကျဉ်းကျပ်စရာ မလိုတော့ဘူးပေါ့။

၂၀၂၀ ခုနှစ်၊ စက်တင်ဘာလမှာ အသင်းတော် ခေါင်းဆောင်အဖြစ် ကျွန်တော် ထပ်အရွေးခံရပြန်တယ်။ ဒါပေမဲ့ အလုပ်ဖိအားများတာနဲ့ မရင်းနှီးတဲ့ ညီအစ်ကို မောင်နှမတွေနဲ့ ခဏခဏ ဆက်ဆံရတာကြောင့် ကျွန်တော့်ရဲ့ စကားထစ်တဲ့ပြဿနာက ပိုဆိုးလာတယ်။ စုဝေးပွဲအချိန်ရောက်ပြီဆိုရင် သူများတွေ ကျွန်တော့်ကို ဘယ်လိုမြင်မလဲဆိုတာကို ကျွန်တော် အရမ်းပူပန်တယ်။ ကျွန်တော် ဘယ်လောက်တောင် စိတ်ကျဉ်းကျပ်လဲဆိုရင် လူတွေအများကြီးနဲ့ ဆက်ဆံစရာမလိုဘဲ ဖိအားနည်းတဲ့ စာနဲ့ပတ်သက်တဲ့ တာဝန်ကို ထမ်းဆောင်ခဲ့တုန်းက နေ့ရက်တွေကို မလွမ်းဘဲ မနေနိုင်တော့ဘူး။ စာနဲ့ပတ်သက်တဲ့ တာဝန်ကိုပဲ ပြန်လုပ်ရဖို့ မျှော်လင့်ခဲ့တယ်။ မထင်မှတ်ဘဲ ၂၀၂၁ ခုနှစ်၊ ဇူလိုင်လမှာ ညီအစ်ကို မောင်နှမတွေက ကျွန်တော့်ကို တရားဟောဆရာအဖြစ် အမည်စာရင်း တင်သွင်းကြတယ်။ ကျွန်တော် ကိုယ့်ဘာသာ တွေးမိတယ်၊ “ဘယ်လိုလုပ် ဖြစ်နိုင်မှာလဲ။ အသင်းတော် ခေါင်းဆောင် ဖြစ်နေတာတင် ဖိအားက များနေပြီ။ ထပ်ပြီး ရာထူးတိုးဖို့ ငါ မမျှော်လင့်ရဲပါဘူး” ပေါ့။ ဒါပေမဲ့ ဆင်ခြင်တုံတရားအရတော့ ရွေးကောက်ပွဲမှာ ပါဝင်ဖို့ ကျွန်တော် သွားခဲ့ပါသေးတယ်။ ရွေးကောက်ပွဲ စုဝေးပွဲ လုပ်နေတုန်းမှာ တရားဟောဆရာတစ်ယောက်က လူအများကြီးနဲ့ ဆက်ဆံရပြီး အသင်းတော်အများကြီးအတွက် တာဝန်ယူရတာကို ကျွန်တော် တွေးမိတယ်၊ ပြီးတော့ သူတို့အလုပ်က ပြဿနာတွေကို ဖြေရှင်းဖို့ သမ္မာတရားကို မိတ်သဟာယပြုတဲ့အပေါ် မူတည်မှန်းလည်း ကျွန်တော် တွေးမိတယ်။ ကျွန်တော် စဉ်းစားမိတယ်၊ ဒီလောက် စကားထစ်နေတာနဲ့ ငါ ရှင်းရှင်းလင်းလင်း မိတ်သဟာယပြုနိုင်ပါ့မလား။ ညီအစ်ကို မောင်နှမတွေသာ ငါ့ကို ထပ်ရယ်ကြရင် ငါ လုံးဝ အရှက်ကွဲမှာ မဟုတ်လား ပေါ့။ နောက်ဆုံးတော့ ကျွန်တော် ထွက်လိုက်တယ်။ ဒီနောက်ပိုင်းမှာ ရွေးကောက်ပွဲနည်းနည်း ထပ်ရှိလာတယ်။ ဘုရားသခင်ကို ယုံကြည်တာ နှစ်အတော်ကြာပြီဖြစ်လို့ ကိုယ်တော်ရဲ့ အလိုတော်ကို ထည့်စဉ်းစားပြီး တာဝန်ပိုယူသင့်မှန်း ကျွန်တော် သိပါတယ်။ ဒါပေမဲ့ ကျွန်တော့်ရဲ့ ချို့ယွင်းချက်ကို တွေးမိလိုက်တာနဲ့ တစ်ခါတည်း တွန့်ဆုတ်သွားပြီး အကြိမ်တိုင်းမှာ မပါဝင်တော့ဘူး။

၂၀၂၃ ခုနှစ်၊ ဒီဇင်ဘာလမှာ ခေါင်းဆောင်ပိုင်းဆီက စာတစ်စောင် ကျွန်တော် လက်ခံရရှိတယ်၊ အဲဒီစာထဲမှာ ပါတာက ညီအစ်ကို မောင်နှမတွေက ကျွန်တော့်ကို ခရိုင်ခေါင်းဆောင်အဖြစ် ထောက်ခံထားပြီး ရွေးကောက်ပွဲမှာ ပါဝင်စေချင်တယ် ဆိုတဲ့အကြောင်းပေါ့။ ကျွန်တော် ကိုယ့်ဘာသာ တွေးမိတယ်၊ “ငါ့ရဲ့ ချို့ယွင်းချက်နဲ့ဆိုရင် လုံးဝ ပါဝင်ဖို့ မသင့်တော်ပါဘူး။ အရွေးခံရရင်တောင်မှ တာဝန်ကို ငါ ကိုင်တွယ်နိုင်မှာမဟုတ်ဘူး။ ငါ ဘာလုပ်သင့်လဲ” ပေါ့။ ကျွန်တော်သာ မပါဝင်ဘဲ နေလိုက်ရင် အသင်းတော် အလုပ်ကို မထိန်းသိမ်းရာရောက်မှာ ကြောက်တယ်၊ ဒါပေမဲ့ ပါဝင်ပြန်ရင်လည်း အရည်အချင်း မမီဘူးလို့ ခံစားရတယ်။ ကျွန်တော် တော်တော်လေး ဗျာများနေခဲ့တယ်။ ကျွန်တော် ဘုရားဝတ်ပြုတဲ့တစ်ချိန်မှာ ဘုရားနှုတ်ကပတ်တော်နှစ်ပိုဒ်ကို ဖတ်တယ်။ “ယခု စကားပြောသည့်အခါ စကားထစ်ခြင်းနှင့် အထစ်ထစ်အငေါ့ငေါ့ဖြစ်ခြင်းတို့ကို ကြည့်ကြစို့၊ ဤသည်မှာ မည်သည့်ပြဿနာအမျိုးအစား ဖြစ်သနည်း။ (ပင်ကိုအခြေအနေတစ်ခု ဖြစ်ပါသည်။) ဤသည်မှာ ပင်ကိုအခြေအနေတစ်ခုဖြစ်ပြီး ကာယပိုင်းဆိုင်ရာ ချို့ယွင်းချက်တစ်မျိုးလည်း ဖြစ်သည်။ စကားထစ်ခြင်း၏ ပုံစံများ ကွဲပြားသည်မှာ အမှန်ပင်ဖြစ်သည်။ အချို့ စကားထစ်သူများသည် စကားလုံးတစ်လုံးကို ဆွဲဆန့်ပြောဆိုကြပြီး အချို့မှာမူ စကားလုံးတစ်လုံးကို ထပ်ခါတလဲလဲ ပြောဆိုနေကြကာ ပြည့်စုံသော ဝါကျတစ်ကြောင်းကို ပြောဆိုနိုင်ဖို့ကို တစ်နေကုန် အချိန်ယူကြသည်။ အတိုချုပ်ဆိုရလျှင် ဤသည်မှာ ပင်ကိုအခြေအနေတစ်ခုဖြစ်ပြီး ကာယပိုင်းဆိုင်ရာ ချို့ယွင်းချက်တစ်မျိုးလည်း ဖြစ်သည်မှာ အမှန်ပင်ဖြစ်သည်။ ဤသည်မှာ ဖောက်ပြန်ပျက်စီးသော စိတ်သဘောထားတစ်ခု ပါဝင်သလော။ (မပါဝင်ပါ။) ဤသည်မှာ ဖောက်ပြန်ပျက်စီးသော စိတ်သဘောထားတစ်ခု မပါဝင်ပေ။ တစ်စုံတစ်ဦးက ‘သင် စကားပြောသည့်အခါ ထစ်သည်၊ သင် အတော် စဉ်းလဲပါတကား’ သို့မဟုတ် ‘သင် စကားပြောသည့်အခါ စကားပင်ထစ်သေးသည်၊ သင်မည်သို့ ထိုမျှလောက် မာနထောင်လွှားနိုင်ရသနည်း’ ဟု ပြောဆိုပါက ထိုသို့သော ပြောဆိုချက်များသည် တိကျသလော။ (မတိကျပါ။) စကားထစ်ခြင်းသည် ချို့ယွင်းချက် သို့မဟုတ် အပြစ်အနာအဆာတစ်ခုအနေဖြင့် လူတစ်ဦး၏ ဖောက်ပြန်ပျက်စီးသော စိတ်သဘောထားများ၏ မည်သည့်ကဏ္ဍနှင့်မျှ မသက်ဆိုင်ပေ။ သို့ဖြစ်၍ စကားထစ်ခြင်းသည် ပင်ကိုအခြေအနေတစ်ခုနှင့် ကာယပိုင်းဆိုင်ရာ ချို့ယွင်းချက်တစ်မျိုး ဖြစ်သည်။ သိသာထင်ရှားသည်မှာ ယင်းသည် လူတစ်ဦး၏ ဖောက်ပြန်ပျက်စီးသော စိတ်သဘောထားများ မပါဝင်သည့်အပြင် ၎င်းတို့နှင့် လုံးဝ ဆက်စပ်မှုမရှိပေ။” (နှုတ်ကပတ်တော်၊ အတွဲ (၇)၊ သမ္မာတရားကို လိုက်စားခြင်းနှင့် စပ်လျဉ်း၍၊ သမ္မာတရားကို လိုက်စားရန်နည်းလမ်း (၉)) “လူတို့ မဖြေရှင်းနိုင်သည့် ပြဿနာအချို့ ရှိသည်။ ဥပမာအနေဖြင့် သင်သည် အခြားသူများကို စကားပြောနေချိန်တွင် စိတ်လှုပ်ရှားတတ်ခြင်း ဖြစ်ကောင်းဖြစ်နိုင်သည်။ အခြေအနေများနှင့် သင် ရင်ဆိုင်ရသည့်အခါ သင့်ထံတွင် ကိုယ်ပိုင် စိတ်ကူးများနှင့် ရှုထောင့်များ ရှိကောင်းရှိနိုင်သော်လည်း ယင်းတို့ကို ရှင်းလင်းစွာ သင် မပြောဆိုနိုင်ပေ။ အထူးသဖြင့် လူများစွာ ရှိနေချိန်တွင် သင် စိတ်လှုပ်ရှားသည်။ သင် ဗလုံးဗထွေးပြောဆိုပြီး သင်၏ ပါးစပ်က တုန်တုန်ယင်ယင်ဖြစ်နေသည်။ လူအချို့သည် သာ၍ပင် စကားထစ်ကြသည်။ အခြားသူများအတွက်မူ ဆန့်ကျင်ဖက်လိင်တစ်ဦး ရှိနေလျှင် ၎င်းတို့သည် မည်သည့်အရာ ပြောရမည်ကိုဖြစ်စေ၊ မည်သည့်အရာ လုပ်ဆောင်ရမည်ကိုဖြစ်စေ တကယ်ပင် မသိဘဲ မိမိကိုယ်ကို ရှင်းလင်းစွာ သာ၍ပင် ဉာဏ်ရည်နည်းပါးကြလေသည်။ ဤသည်မှာ အောင်မြင်ကျော်လွှားရန် လွယ်ကူသလော။ (မလွယ်ကူပါ။) ဤချို့ယွင်းချက်သည် သင်တို့၏ ပင်ကိုယ်သဘာဝ၏ အစိတ်အပိုင်းတစ်ခု ဖြစ်သောကြောင့် အနည်းဆုံးအားဖြင့် ကာလတိုအတွင်း၌ ယင်းကို ကျော်လွှားနိုင်ရန် မလွယ်ကူလှပေ။...ထို့ကြောင့် အချိန်တိုတိုဖြင့် ဤချို့ယွင်းချက်၊ ဤအပြစ်အနာအဆာကို သင် အောင်မြင်ကျော်လွှားနိုင်လျှင် ထိုသို့လုပ်ဆောင်လော့။ အောင်မြင်ကျော်လွှားရန် ခက်ခဲလျှင် ဒုက္ခမခံနှင့်။ ထိုအရာကို မတွန်းလှန်နှင့်။ သင့်ကိုယ်သင် အခက်မတွေ့စေနှင့်။ ထိုအရာကို သင် အောင်မြင်ကျော်လွှားနိုင်ခြင်း မရှိလျှင် အပျက်သဘောမဆောင်သင့်သည်မှာ အမှန်ဖြစ်၏။ သင်၏ တစ်သက်တာတွင် ထိုအရာကို သင် လုံးဝ အောင်မြင်ကျော်လွှားနိုင်ခြင်း မရှိလျှင်ပင် ဤသည်မှာ သင်၏ ဖောက်ပြန်ပျက်စီးသော စိတ်သဘောထား မဟုတ်သည့်အတွက် ဘုရားသခင်က သင့်ကို ရှုတ်ချလိမ့်မည် မဟုတ်။ သင်၏ စင်မြင့်ကြောက်ခြင်း၊ သင်၏ စိတ်လှုပ်ရှားခြင်းနှင့် အကြောက်တရားဖြစ်သည့် ဤသရုပ်သကန်များသည် သင်၏ ဖောက်ပြန်ပျက်စီးသော စိတ်သဘောထားကို မထင်ဟပ်စေပေ။ ယင်းတို့သည် မွေးရာပါဖြစ်စေ၊ ဘဝတွင် နောက်ပိုင်း၌ ပတ်ဝန်းကျင်ကြောင့် ဖြစ်ပေါ်သည်ဖြစ်စေ၊ ယင်းတို့သည် အလွန်ဆုံးအနေဖြင့် သင့်လူ့သဘာဝ၏ ချို့ယွင်းချက်တစ်ခု၊ အပြစ်အနာအဆာတစ်ခု ဖြစ်သည်။ ရေရှည်တွင်ဖြစ်စေ၊ သင်၏တစ်သက်တာတွင်ပင်ဖြစ်စေ ထိုအရာကို သင် မပြောင်းလဲနိုင်လျှင် ထိုအရာကို တဝဲလည်လည် မတွေးနှင့်။ သင့်အား ဘောင်ခတ်ခွင့် မပေးနှင့်။ ပြီးလျှင် ဤသည်မှာ သင်၏ ဖောက်ပြန်ပျက်စီးသော စိတ်သဘောထား မဟုတ်သည့်အတွက် ထိုအရာကြောင့် သင် အပျက်သဘောဆောင်မလာသင့်ပေ။ ထိုအရာကို ပြောင်းလဲရန် သို့မဟုတ် ထိုအရာကို တွန်းလှန်ရန် ကြိုးစားရာတွင် အသုံးဝင်မှု မရှိပေ။ ထိုအရာကို သင် မပြောင်းလဲနိုင်လျှင်၊ လက်ခံလော့။ ထိုအရာကို တည်ရှိခွင့်ပေးကာ မှန်မှန်ကန်ကန် သဘောထားလော့။ အဘယ်ကြောင့်ဆိုသော် သင်သည် ဤချို့ယွင်းချက်၊ ဤအပြစ်အနာအဆာနှင့်အတူ ယှဉ်တွဲနေထိုင်သောကြောင့် ဖြစ်သည်။ သင့်ထံတွင် ထိုအရာရှိခြင်းသည် သင်၏ ဘုရားသခင်နောက် လိုက်လျှောက်ခြင်းနှင့် သင်၏ တာဝန်များကို ထမ်းဆောင်ခြင်းတို့အား မထိခိုက်ပေ။ သမ္မာတရားကို သင် လက်ခံကာ သင်၏ တာဝန်များကို အစွမ်းကုန် ထမ်းဆောင်သရွေ့၊ သင် ကယ်တင်ခံရနိုင်သေး၏။ ထိုအရာသည် သင်၏ သမ္မာတရားလက်ခံခြင်းအား မထိခိုက်သကဲ့သို့ သင်၏ ကယ်တင်ခြင်း ရရှိခြင်းကို မထိခိုက်ပေ။ ထို့ကြောင့် သင်သည် သင်၏ လူ့သဘာဝတွင်ရှိသည့် ချို့ယွင်းချက် သို့မဟုတ် အပြစ်အနာအဆာတစ်ခုခုအားဖြင့် ဘောင်ခတ်မခံရသင့်သကဲ့သို့ မကြာခဏ အပျက်သဘောဆောင်ကာ စိတ်ဓာတ်မကျသင့်ပေ၊ သို့မဟုတ် ထိုအကြောင်းရင်းကြောင့်ပင် သင်၏ တာဝန်ကိုပင်လျှင် စွန့်လွှတ်ကာ သမ္မာတရား လိုက်စားခြင်းအား လက်လျှော့၍ ကယ်တင်ခံရမည့် အခွင့်အရေးဖြင့် မလွဲချော်သင့်ပေ။ ထိုအရာသည် လုံးဝ မတန်ပေ။ ယင်းမှာ မိုက်မဲသည့်၊ မသိနားမလည်သော လူများ လုပ်ဆောင်မည့်အရာ ဖြစ်သည်။” (နှုတ်ကပတ်တော်၊ အတွဲ (၇)၊ သမ္မာတရားကို လိုက်စားခြင်းနှင့် စပ်လျဉ်း၍၊ သမ္မာတရားကို လိုက်စားရန်နည်းလမ်း (၃)) ဘုရားနှုတ်ကပတ်တော်တွေကနေ ကျွန်တော် နားလည်လိုက်တာက စကားထစ်တာ၊ ဗလုံးဗထွေးဖြစ်တာတွေဟာ မွေးရာပါ အခြေအနေတွေ၊ ရုပ်ပိုင်းဆိုင်ရာ ချို့ယွင်းချက်တွေသာ ဖြစ်ပြီး ဖောက်ပြန်ပျက်စီးတဲ့ စိတ်သဘောထား မဟုတ်သလို ဘုရားသခင် ရှုတ်ချတဲ့အရာလည်း မဟုတ်ဘူး ဆိုတာပါပဲ။ အဲဒါက ကျွန်တော့်ရဲ့ သမ္မာတရား လိုက်စားမှု၊ ဒါမှမဟုတ် ကယ်တင်ခြင်း လိုက်စားမှုကို မထိခိုက်ပါဘူး။ ကိုယ့်ရဲ့ ချို့ယွင်းချက်တွေရဲ့ ဘောင်ခတ်တာကို ကျွန်တော် မခံသင့်ဘူး။ ရုပ်ပိုင်းဆိုင်ရာ ချို့ယွင်းချက်တစ်ခုကြောင့် သမ္မာတရား လိုက်စားတာကိုရော၊ ရာထူးတိုးပြီး ပြုစုပျိုးထောင်ခံရမယ့် အခွင့်အရေးကိုပါ ကျွန်တော် စွန့်လွှတ်လိုက်မယ်၊ ပြီးတော့ ကယ်တင်ခြင်းနဲ့ဆိုင်တဲ့ အရေးကြီးကိစ္စကို နှောင့်နှေးစေမယ်ဆိုရင် အသေးအဖွဲလေးအတွက် အကြီးကြီးကို စွန့်လွှတ်လိုက်ရာ မကျဘူးလား။ အဲဒါက တကယ်ကို မိုက်မဲပြီး မတန်တဲ့ကိစ္စ မဟုတ်ဘူးလား။ ဘုရားဆီက ဒီနှုတ်ကပတ်တော်တွေကို ဖတ်လိုက်ရတော့ ကျွန်တော် တကယ်ကို စိတ်သက်သာရာ ရသွားတယ်။ ပြန်ကြည့်လိုက်ရင် ကျွန်တော် ငယ်ငယ်ကတည်းက ကျွန်တော့်ရဲ့ စကားပြော ချို့ယွင်းချက်အပေါ် အာရုံအများကြီး ထားခဲ့တာကို တွေ့ရတယ်။ အဲဒါက ကျွန်တော့်ရဲ့ ဘဝ၊ အလုပ်နဲ့ တာဝန်တွေမှာ ကျွန်တော့်ကို မကြာခဏ အဆင်မပြေဖြစ်စေပြီး ထိခိုက်စေတယ်လို့ ယုံကြည်နေခဲ့တာ ဒီဟာကြောင့် ကျွန်တော်က စကားမပြောချင်ဖြစ်ပြီး တော်တော်လေး အထီးကျန်ဆန်သွားတယ်။ ကိုယ့်ကိုယ်ကိုယ် သိမ်ငယ်စိတ် ဝင်သွားတယ်။ ကျွန်တော် ဘာလုပ်လုပ် ယုံကြည်မှု ဒါမှမဟုတ် စိတ်ပါဝင်စားမှု မရှိဘူးဆိုတဲ့ အဓိပ္ပာယ်ဖြစ်သွားတာပေါ့။ စုဝေးပွဲတွေမှာ ညီအစ်ကို မောင်နှမတွေက သူတို့ရဲ့ အတွေ့အကြုံဆိုင်ရာ နားလည်သဘောပေါက်မှုကို အချင်းချင်း ပွင့်ပွင့်လင်းလင်း မိတ်သဟာယပြုတဲ့အခါ ဒါက လွတ်လပ်ပြီး ပေါ့ပါးမှု ရှိသင့်တယ်လေ၊ မိတ်သဟာယပြုတာကနေတစ်ဆင့် သန့်ရှင်းသော ဝိညာဉ်တော်ရဲ့ အလုပ်ကို လက်ခံရရှိဖို့လည်း ပိုလွယ်ကူသင့်တယ်။ ဒါပေမဲ့ စကားထစ်တာကြောင့် ကျွန်တော် ဖိနှိပ်ချုပ်ချယ်ခံရသလို ခံစားရပြီး စုဝေးပွဲတွေမှာ လွတ်လပ်မှု ရှာမတွေ့နိုင်ခဲ့ဘူး။ စုဝေးပွဲတွေကို ကြောက်တောင် ကြောက်လာပြီး ဖြစ်နိုင်ရင် ရှောင်လွှဲတတ်လာတယ်။ ဒီလိုနဲ့ သမ္မာတရား ရရှိဖို့ အခွင့်အရေးအများကြီးကို ကျွန်တော် လက်လွှတ်ဆုံးရှုံးခဲ့ရတာပေါ့။ အသင်းတော် ရွေးကောက်ပွဲတွေ ကြုံရတဲ့အခါ ပါဝင်ဖို့ အခွင့်အရေးကို ကျွန်တော် အမြဲ စွန့်လွှတ်ခဲ့တယ်။ အသင်းတော် အလုပ်က လူတွေ ပူးပေါင်းဆောင်ရွက်ဖို့ အရေးတကြီး လိုအပ်နေတဲ့အချိန်မှာ ကျွန်တော်က တာဝန်မယူနိုင်ခဲ့သလို ဘုရားသခင်ရဲ့ ရည်ရွယ်ချက်ကိုလည်း ထည့်မစဉ်းစားပေးခဲ့ဘူး။ စကားထစ်တာကြောင့် ကျွန်တော် ဘယ်လို မကြာခဏ အနှောင်အဖွဲ့ခံရပြီး ဘောင်ခတ်ခံနေရတယ်၊ နာကျင်ရပြီး ဖိနှိပ်ချုပ်ချယ်ခံရတဲ့ အခြေအနေတစ်ခုမှာ နေနေရတယ်ဆိုတာ၊ ပြီးတော့ ဒါတွေအားလုံးဟာ ကျွန်တော့်ရဲ့ ချို့ယွင်းချက်တွေကို မှန်မှန်ကန်ကန် မရှုမြင်နိုင်တာကြောင့် ဖြစ်ရတယ်ဆိုတာတွေကို ကျွန်တော် မြင်ခဲ့တယ်။ ကျွန်တော် သမ္မာတရားကို နားမလည်ခဲ့သလို လူတွေနဲ့ ကိစ္စရပ်တွေကို ဘုရားနှုတ်ကပတ်တော်နဲ့အညီ ဘယ်လိုရှုမြင်ရမယ်ဆိုတာကိုလည်း မသိခဲ့ဘူး။ ဒါက ကျွန်တော့်ကို နှောင်ဖွဲ့ပြီး ဘောင်ခတ်ရုံသာမကဘဲ ကျွန်တော့်ရဲ့ တာဝန်တွေကို ထပ်ခါတလဲလဲ ငြင်းဆန်မိသွားတယ်။ ကျွန်တော် ကိုယ့်ကိုယ်ကိုယ်တောင် ဘောင်ခတ်မိခဲ့တယ်၊ စကားထစ်နေတဲ့အတွက် ခေါင်းဆောင်ဖြစ်ဖို့ မသင့်တော်ဘူးလို့ ယုံကြည်ပြီး ဘုရားသခင်ကို အထင်လွဲပြီး ဘုရားသခင်နဲ့ ဝေးကွာသွားစေခဲ့တယ်လေ။ ကျွန်တော် တကယ်ကို မိုက်မဲခဲ့တာပဲ။ ကျွန်တော် ဆက်ပြီး ဒီလောက် အပျက်သဘောဆောင်လို့ မဖြစ်တော့ဘူး။ ကျွန်တော့်ရဲ့ ချို့ယွင်းချက်ကို မှန်မှန်ကန်ကန် သဘောထားပြီး ဒီရွေးကောက်ပွဲကို တည်တည်ငြိမ်ငြိမ် ရင်ဆိုင်ရမယ်။

ရက်နည်းနည်းကြာတော့ ညီအစ်မနှစ်ယောက်က အကြောင်းပြချက်တချို့ကြောင့် ရွေးကောက်ပွဲမှာ မပါဝင်နိုင်ဘူးဆိုတာ ကျွန်တော် သိလိုက်ရတယ်။ ကျွန်တော် ကိုယ့်ဘာသာ တွေးမိတယ်၊ “ဒီညီအစ်မနှစ်ယောက်က အရွေးခံရဖို့ အလားအလာ အရှိဆုံးပဲ။ သူတို့သာ မပါဝင်နိုင်ရင် ငါ အရွေးခံရဖို့ အခွင့်အရေး ပိုများသွားမှာ မဟုတ်ဘူးလား” ပေါ့။ ကျွန်တော် စကားထစ်တာကို တွေးမိလိုက်တာနဲ့ ချက်ချင်းပဲ ဖိအားတွေ အများကြီး ခံစားလိုက်ရတယ်။ အသင်းတော်မှာ မျက်နှာပျက်ရတာက တစ်မျိုးပေါ့။ ဒါပေမဲ့ ခရိုင်ခေါင်းဆောင် ဖြစ်လာရင် အဲဒီလို အရှက်ရတာက ပိုတောင်ဆိုးဦးမှာ။ ကျွန်တော့်အခြေအနေကို ညီအစ်မတစ်ယောက်နဲ့ ဝေမျှလိုက်တော့ သူက ကျွန်တော်ဟာ သူများတွေ ဘယ်လိုမြင်မလဲဆိုတာကို သိပ်ဂရုစိုက်လွန်းနေပြီး ဂုဏ်နဲ့ မာန်မာနအပေါ် အရမ်း အလေးထားလွန်းနေတယ်လို့ ထောက်ပြတယ်။ ညီအစ်မရဲ့ သတိပေးမှုနဲ့ ဘုရားနှုတ်ကပတ်တော်တွေကို ကျွန်တော် ပိုဖတ်ဖြစ်တယ်။ “လူခပ်သိမ်းတို့သည် အပျက်သဘောဆောင်ခြင်း၊ အားနည်းခြင်း၊ မျှော်လင့်ချက် ကင်းမဲ့နေခြင်းနှင့် နုနယ်ခြင်းတို့ကဲ့သို့သော မမှန်ကန်သည့် အခြေအနေအချို့ ၎င်းတို့အတွင်း၌ ရှိ၏။ သို့မဟုတ် ၎င်းတို့တွင် ယုတ်ညံ့သော ကြံရွယ်ချက်များရှိသည်။ သို့မဟုတ် မိမိတို့၏ မာန၊ တစ်ကိုယ်ကောင်းဆန်သော ဆန္ဒများနှင့် ကိုယ်ကျိုးစီးပွားများဖြင့် စဉ်ဆက်မပြတ် သောကရောက်ကြသည်။ သို့မဟုတ် ၎င်းတို့တွင် ညံ့ဖျင်းသည့် အစွမ်းအစရှိသည်ဟု တွေးထင်ကြပြီး အပျက်သဘောဆောင်သည့် အခြေအနေအချို့ကို ၎င်းတို့ တွေ့ကြုံကြရသည်။ သင်သည် ဤအခြေအနေများတွင် အမြဲ အသက်ရှင်ပါက သန့်ရှင်းသော ဝိညာဉ်တော်၏ အလုပ် ရရှိရန် သင့်အတွက် အလွန်ခက်ခဲလိမ့်မည်။ သန့်ရှင်းသော ဝိညာဉ်တော်၏ အလုပ်ကို ရရှိရန် သင့်အတွက် ခက်ခဲပါက သင့်အတွင်းရှိ တက်ကြွသော အရိပ်လက္ခဏာများ နည်းပါးလိမ့်မည်ဖြစ်ပြီး အပျက်သဘောဆောင်သော အရိပ်လက္ခဏာများ ပေါ်ထွက်လာကာ သင့်ကို နှောင့်ယှက်လိမ့်မည်။ လူတို့သည် ထိုအပျက်သဘောဆောင်ပြီး ကောင်းကျိုးမပြုသော အခြေအနေများကို ချုပ်တည်းရန် မိမိတို့ကိုယ်ပိုင် စိတ်စွမ်းအားအပေါ်သာ အမြဲ မှီခိုကြသည်။ သို့ရာတွင် ယင်းတို့ကို ၎င်းတို့ မည်မျှ ခါချပါစေ ခါမချနိုင်ကြချေ။ ဤအရာအတွက် အဓိကအကြောင်းရင်းမှာ လူတို့သည် ဤအပျက်သဘောဆောင်ပြီး ကောင်းကျိုးမပြုသောအရာများကို လုံးလုံးလျားလျား ပိုင်းခြားမသိမြင်နိုင်ခြင်း ဖြစ်သည်။ ယင်းတို့၏ အနှစ်သာရကို ၎င်းတို့ ရှင်းရှင်းလင်းလင်း မမြင်နိုင်ကြချေ။ ဤအရာက ၎င်းတို့အတွက် ဇာတိပကတိနှင့် စာတန်ကို ပုန်ကန်ရန် အလွန်ခက်ခဲစေသည်။ ထို့အပြင် လူတို့သည် ဤအပျက်သဘောဆောင်သည့်၊ စိတ်အားငယ်ပြီး ဆုတ်ယုတ်သော အခြေအနေများတွင် အမြဲ ပိတ်မိကြပြီး ၎င်းတို့သည် ဆုမတောင်းကြဘဲ၊ သို့မဟုတ် ဘုရားသခင်ကို အားမကိုးကြဘဲ ထိုအစား ယင်းတို့ကို အိုးနင်းခွက်နင်းဖြင့်ပင် ပြီးမြောက်သွားကြသည်။ အကျိုးဆက်အနေဖြင့် သန့်ရှင်းသောဝိညာဉ်တော်သည် ၎င်းတို့ထဲ၌ အလုပ်မလုပ်သကဲ့သို့ ၎င်းတို့သည် ထိုအကြောင်းကြောင့် သမ္မာတရားကို နားမလည်နိုင်ကြ၊ ၎င်းတို့ လုပ်သမျှတိုင်းတွင် လမ်းကြောင်းတစ်ခု ကင်းမဲ့ပြီး မည်သည့်ကိစ္စကိုမျှ ရှင်းရှင်းလင်းလင်း မမြင်နိုင်ကြချေ။ သင့်အတွင်းတွင် အပျက်သဘောဆောင်ပြီး ကောင်းကျိုးမပြုသော အရာများစွာ များလွန်းပြီး ယင်းတို့က သင်၏ စိတ်နှလုံးကို ဖြည့်ပြီးဖြစ်သောကြောင့် သင်သည် စိတ်ဝိညာဉ်၌ မကြာခဏ အပျက်သဘောဆောင်၍ အားငယ်ကာ ဘုရားသခင်ထံမှ ပို၍ပို၍ သွေဖည်သွားပြီး အားနည်းသည်ထက် အားနည်းလာခဲ့သည်။ သန့်ရှင်းသော ဝိညာဉ်တော်၏ ဉာဏ်အလင်းပေးခြင်းနှင့် အလုပ်ကို သင် မရရှိနိုင်ပါက ဤအခြေအနေများကို သင်လွတ်မြောက်နိုင်လိမ့်မည်မဟုတ်သကဲ့သို့ သင်၏ အပျက်သဘောဆောင်သော အခြေအနေများသည် ပြောင်းလဲသွားလိမ့်မည်မဟုတ်။ အဘယ်ကြောင့်ဆိုသော် သန့်ရှင်းသော ဝိညာဉ်တော်သည် သင့်အထဲ၌ အလုပ်လုပ်မနေပါက လမ်းကြောင်းတစ်ခုကို သင်ရှာမတွေ့နိုင်သောကြောင့် ဖြစ်သည်။ ဤအကြောင်းရင်း နှစ်ခုကြောင့် သင်၏ အပျက်သဘောဆောင်သော အခြေအနေကို စွန့်ပယ်ပြီး ပုံမှန်အခြေအနေတစ်ခုထဲသို့ ဝင်ရောက်ရန် သင့်အတွက် အလွန်ခက်၏။ ယခုတွင် သင်တို့၏ တာဝန်ကို သင်တို့ ထမ်းဆောင်သော်လည်း၊ အခက်အခဲကို ကြံ့ကြံ့ခံသော်လည်း၊ အလုပ်ကြိုးစားသော်လည်း၊ အားထုတ်မှုများစွာ ပြုပြီး သင်၏ မိသားစုနှင့် အလုပ်အကိုင်ကို စွန့်လွှတ်ကာ အရာရာကို စွန့်သော်လည်း သင့်အတွင်းရှိ အပျက်သဘောဆောင်သော အခြေအနေများသည် အမှန်တကယ် မပြောင်းလဲသေးချေ။ သင်တို့ကို သမ္မာတရား လိုက်စားခြင်းနှင့် လက်တွေ့လုပ်ဆောင်ခြင်းမှ ချည်နှောင်ထားသည့် သင်တို့၏ အယူအဆများ၊ စိတ်ကူးများ၊ အသိပညာ၊ လောကီဆိုင်ရာ ဆက်ဆံမှုများအတွက် အတွေးအခေါ်များ၊ တစ်ကိုယ်ကောင်းဆန်သော စိတ်ဆန္ဒများနှင့် ဖောက်ပြန်ပျက်စီးသော စိတ်သဘောထားများကဲ့သို့သော အနှောင်အဖွဲ့များ အလွန်များ၏။ ဤကောင်းကျိုးမပြုသော အရာများသည် သင်တို့၏ စိတ်နှလုံးကို ပြည့်စေပြီး ဖြစ်သည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောဆွေးနွေးချက်များ၊ မိမိ၏ ဖောက်ပြန်ပျက်စီးသော စိတ်သဘောထားများအား ဖယ်ရှားခြင်းအားဖြင့်သာ လွတ်လပ်ခြင်းနှင့် လွတ်မြောက်ခြင်းကို ရရှိနိုင်သည်) ဘုရားနှုတ်ကပတ်တော်တွေကနေ ကျွန်တော် နားလည်လိုက်တာက ရွေးကောက်ပွဲတွေနဲ့ ပတ်သက်ရင် ကျွန်တော် အမြဲတမ်း မတက်မကြွဖြစ်နေခဲ့တာဟာ စကားထစ်တာရဲ့ ဘောင်ခတ်မှုကို ခံရလို့တင် မဟုတ်ဘဲ မာန်မာနနဲ့ ဂုဏ်ရဲ့ နှောင်ဖွဲ့မှုတွေကြောင့်လည်း ပါတယ်ဆိုတာပါပဲ။ ကျွန်တော် တွေးမိတယ်၊ “တာဝန်တွေ ပိုများလေလေ၊ ညီအစ်ကို မောင်နှမတွေနဲ့ ပိုပြီး ဆက်ဆံရလေလေ ဖြစ်မှာ။ ပြီးတော့ ခေါင်းဆောင်တစ်ယောက်အနေနဲ့ ပြဿနာတွေကို ဖြေရှင်းဖို့ သမ္မာတရား မိတ်သဟာယပြုဖို့ လိုအပ်မယ်။ စုဝေးပွဲတွေမှာ မိတ်သဟာယပြုနေတုန်း ငါသာ စကားထစ်သွားရင် ငါ စကားထစ်တာကို လူတွေ ပိုသိကုန်မှာ။ ဒါဆိုရင် ငါ့သိက္ခာက ရစရာမရှိအောင် ဖြစ်သွားမှာ မဟုတ်ဘူးလား” ပေါ့။ ဒီအတွေးတွေ ဝင်လာတာနဲ့ ရွေးကောက်ပွဲတွေမှာ ပါဝင်ဖို့ ကျွန်တော် ကြောက်လာပြီး ရာထူးတိုးတာ၊ ပြုစုပျိုးထောင်ခံရတာကို မလိုချင်နေဘူး။ “သစ်ပင်သည် သစ်ခေါက်ကို လိုအပ်သကဲ့သို့ လူတို့သည် ဂုဏ်သိက္ခာကို လိုအပ်သည်” ဆိုတဲ့ စာတန်ဆန်တဲ့ အဆိပ်အတိုင်း ကျွန်တော် အသက်ရှင်နေခဲ့တာဖြစ်ပြီး သူများတွေ ကျွန်တော့်အားနည်းချက်ကို မမြင်အောင် ကျွန်တော့်ရဲ့ ချို့ယွင်းချက်တွေကို ဖုံးကွယ်ဖို့ အမြဲတမ်း အစွမ်းကုန် ကြိုးစားနေခဲ့တာလေ။ အသင်းတော် အလုပ်ရဲ့ လိုအပ်ချက်တွေကို ကျွန်တော် ထည့်မစဉ်းစားဘဲ ရွေးကောက်ပွဲဝင်မယ့် အခွင့်အရေးကို ထပ်ခါတလဲလဲ စွန့်လွှတ်ခဲ့တယ်။ အသင်းတော် အလုပ်က လူတွေ ပူးတွဲလုပ်ဖို့ အရေးတကြီး လိုအပ်နေတဲ့အချိန်မှာတောင် ကျွန်တော်က လက်ပိုက်ကြည့်နေပြီး ထွက်သွားခဲ့သေးတယ်။ ကျွန်တော် တကယ်ကို တစ်ကိုယ်ကောင်းဆန်ပြီး စက်ဆုပ်စရာကောင်းခဲ့တာပဲ။ အသင်းတော်က ကျွန်တော့်ကို နှစ်ပေါင်းများစွာ ရေလောင်းပြီး ပြုစုပျိုးထောင်ပေးခဲ့တာ။ ကျွန်တော်က အသင်းတော် အလုပ်ကို ထမ်းရွက်ခဲ့သင့်တာ။ ဒါက ဖန်ဆင်းခံတစ်ယောက်အနေနဲ့ ကျွန်တော့်ရဲ့ တာဝန်လည်း ဖြစ်သလို အကြွင်းမဲ့လက်ခံပြီး ကျိုးနွံနာခံခဲ့သင့်တာပါ။ ဒါပေမဲ့ မျက်နှာမပျက်ရအောင် ရွေးကောက်ပွဲတွေမှာ ပါဝင်ဖို့ ကျွန်တော် ရှောင်ဖယ်ပြီး ငြင်းဆန်ခဲ့တယ်၊ ဘုရားအိမ်တော်အတွက် ဝန်တာကို မယူချင်ခဲ့သလို ဒါဟာ ဂုဏ်ယူစရာဖြစ်မှန်းလည်း လုံးဝမသိမြင်ခဲ့ဘူး။ ဒါဟာ ဘုရားသခင် စက်ဆုပ်ရွံရှာပြီး မုန်းတီးတဲ့အရာပဲလေ။ ဖိနှိပ်ချုပ်ချယ်ခံရပြီး ဆင်းရဲဒုက္ခရောက်ရတဲ့ ကျွန်တော့်ဘဝဟာ ဂုဏ်နဲ့ မာန်မာနအပေါ် အရမ်း အာရုံစိုက်လွန်းတာ၊ ပြီးတော့ သူများတွေရဲ့ အမြင်တွေကို အလွန်အကျွံ ဂရုစိုက်လွန်းတာကြောင့် ဖြစ်ရမှန်း အဲဒီတော့မှ ကျွန်တော် နားလည်လိုက်တယ်။ တစ်ချိန်တည်းမှာပဲ ဘုရားသခင်ရဲ့ အရမ်းလေးနက်တဲ့ ရည်ရွယ်ချက်ကို ကျွန်တော် ခံစားခဲ့ရတယ်။ ကျွန်တော့်ရဲ့ ချို့ယွင်းချက်တွေကြောင့် ဘုရားသခင်က ကျွန်တော့်ကို အထင်မသေးခဲ့ပါဘူး။ အဲဒီအစား ရာထူးတိုးဖို့နဲ့ ပြုစုပျိုးထောင်ခံရဖို့ အခွင့်အရေးတွေကို ထပ်ခါတလဲလဲ ပေးခဲ့တယ်။ ကျွန်တော့်ရဲ့ ချို့ယွင်းချက်တွေနဲ့ ဖောက်ပြန်ပျက်စီးတဲ့ စိတ်သဘောထားရဲ့ ဘောင်ခတ်တာ၊ ချည်နှောင်တာကို ခံရပြီး စိတ်ဓာတ်ကျပြီး ဆုတ်ယုတ်သွားတဲ့အခါ ဘုရားသခင်က သူ့နှုတ်ကပတ်တော်တွေကို အသုံးပြုပြီး ကျွန်တော့်ကို ဉာဏ်အလင်းပွင့်စေပြီး အလင်းပေးခဲ့တယ်၊ သမ္မာတရားကို နားလည်စေပြီး အပျက်သဘောဆောင်တဲ့ ခံစားချက်တွေရဲ့ နှောင်ဖွဲ့မှုကနေ လွတ်မြောက်အောင် ကူညီပေးခဲ့တယ်။ ဘုရားသခင်ရဲ့ မေတ္တာက တကယ်ကို စစ်မှန်မှန်း ကျွန်တော် မြင်ခဲ့ရတယ်။ ကျွန်တော် ဆက်ပြီး မတက်မကြွဖြစ်ပြီး စိတ်ဓာတ်ကျမနေသင့်တော့ဘဲ ကျွန်တော့်ရဲ့ မှားယွင်းတဲ့ ရည်ရွယ်ချက်ကို စွန့်လွှတ်ရမယ်၊ ရွေးကောက်ပွဲမှာ ကောင်းကောင်းမွန်မွန် ပူးပေါင်းဆောင်ရွက်ပြီး ပါဝင်ရမယ်ဆိုတာ ကျွန်တော် သိလိုက်တယ်။

နောက်ပိုင်းမှာ ကျွန်တော် နောက်ထပ် ဘုရားနှုတ်ကပတ်တော်တွေကို ဖတ်တယ်။ “သင့်လူ့သဘာဝ၏ အသိစိတ်က ပုံမှန်ဖြစ်လျှင် မှန်ကန်သည့် ပုံစံဖြင့် သင်၏ ချို့ယွင်းချက်များနှင့် အပြစ်အနာအဆာများကို သင် ရင်ဆိုင်သင့်သည်။ ယင်းတို့ကို သင် အသိအမှတ်ပြုကာ လက်ခံသင့်သည်။ ဤသည်မှာ သင့်အတွက် အကျိုးရှိပေသည်။ ယင်းတို့ကို လက်ခံခြင်းဟူသည်မှာ ယင်းတို့၏ ဘောင်ခတ်မှုကို ခံရခြင်းကို မဆိုလိုသကဲ့သို့ ယင်းတို့ကြောင့် မကြာခဏ အပျက်သဘောဆောင်နေခြင်းကိုလည်း ဆိုလိုခြင်းမဟုတ်ဘဲ ထိုအစား ယင်းတို့၏ ဘောင်ခတ်မှု မခံရဘဲ သင်သည် ဖောက်ပြန်ပျက်စီးသော လူသားမျိုးနွယ်ဝင် သာမန်တစ်ဦးသာဖြစ်၍ မိမိကိုယ်ပိုင် ချို့ယွင်းချက်များနှင့် အားနည်းချက်များရှိကာ ဝါကြွားစရာ တစ်စက်မျှ မရှိကြောင်း၊ တာဝန်ထမ်းဆောင်ရန် လူတို့ကို ချီးမြှောက်သောသူမှာ ဘုရားသခင်ဖြစ်ကြောင်းနှင့် ဘုရားသခင်သည် သူတို့အား ကယ်တင်ခြင်းကို ရရှိစေပြီး စာတန်၏ စွမ်းအား လွတ်မြောက်စေရန်အလို့ငှာ သူတို့အတွင်းသို့ ကိုယ်တော်၏ နှုတ်ကပတ်တော်နှင့် အသက်ကို သွင်းပေးရန် ရည်ရွယ်ကြောင်း၊ ဤသည်မှာ ဘုရားသခင်က လူတို့ကို ချီးမြှောက်ခြင်းသာ လုံးဝဥဿုံ ဖြစ်ကြောင်းကို အသိအမှတ်ပြုခြင်းကို ဆိုလိုပေသည်။ လူတိုင်းတွင် ချို့ယွင်းချက်များနှင့် အားနည်းချက်များ ရှိကြသည်။ သင်သည် သင်၏ ချို့ယွင်းချက်များနှင့် အားနည်းချက်များကို သင်နှင့်အတူ ယှဉ်တွဲတည်ရှိခွင့်ပြုသင့်၏။ ယင်းတို့ကို ရှောင်ကြဉ်ခြင်း သို့မဟုတ် ဖုံးကွယ်ခြင်း မပြုပါနှင့်။ ယင်းတို့ကြောင့် စိတ်ထဲ၌ မကြာခဏ ဖိနှိပ်ခံစားရခြင်း သို့မဟုတ် အမြဲတစေ သိမ်ငယ်စိတ် ဝင်နေခြင်းမျိုးလည်း မဖြစ်သင့်ပေ။ သင်သည် မနိမ့်ကျပေ။ သင်သည် သင်၏ တာဝန်ကို စိတ်နှလုံးအကြွင်းမဲ့၊ ကိုယ်စွမ်းရှိသမျှ၊ ဉာဏ်စွမ်းရှိသမျှဖြင့်၊ အစွမ်းကုန် ထမ်းဆောင်နိုင်ပြီး ရိုးသားစစ်မှန်သည့် စိတ်နှလုံးတစ်ခုရှိလျှင် ဘုရားသခင်၏ ရှေ့မှောက်၌ သင်သည် ရွှေတမျှတန်ဖိုးရှိပေသည်။ သင်၏ တာဝန်ကို ထမ်းဆောင်ရာတွင် သင်သည် အဖိုးအခ မပေးနိုင်သကဲ့သို့ သစ္စာစောင့်သိမှု ကင်းမဲ့လျှင် သင်၏ မွေးရာပါ အခြေအနေများက ထိုသာမန်လူထက် ပိုကောင်းလျှင်ပင် ဘုရားသခင်၏ ရှေ့မှောက်၌ သင်သည် တန်ဖိုးမရှိ၊ သင်သည် သဲတစ်ပွင့်မျှပင် တန်ဖိုးမရှိပေ။” (နှုတ်ကပတ်တော်၊ အတွဲ (၇)၊ သမ္မာတရားကို လိုက်စားခြင်းနှင့် စပ်လျဉ်း၍၊ သမ္မာတရားကို လိုက်စားရန်နည်းလမ်း (၃)) ဘုရားနှုတ်ကပတ်တော်တွေကနေ ကျွန်တော် နားလည်လိုက်တာက ဘုရားသခင်ဟာ လူတွေအပေါ် အလွန်အကျွံ တောင်းဆိုတာမျိုး မလုပ်ဘဲ သူတို့ရဲ့ စွမ်းဆောင်ရည်အတိုင်းပဲ လုပ်ဆောင်စေတယ် ဆိုတာပါပဲ။ သူတို့ရဲ့ အစွမ်းအစနဲ့ အလုပ်လုပ်နိုင်စွမ်းအတိုင်း လုပ်ဆောင်တဲ့အခါ၊ မွေးရာပါ အခြေအနေတွေအပေါ် အခြေခံပြီး သူတို့ရဲ့ အလားအလာကို အပြည့်အဝ အသုံးပြုတဲ့အခါ၊ ပြီးတော့ ကိုယ်တော်နဲ့ စိတ်နှလုံးအကြွင်းမဲ့၊ အစွမ်းကုန် ပူးပေါင်းဆောင်ရွက်တဲ့အခါ ဘုရားသခင် နှစ်သက်သဘောကျပါလိမ့်မယ်။ ဘုရားသခင်က လူတွေရဲ့ ဟန်ဆောင်မှုကို မလိုချင်ဘဲ ရိုးသားတဲ့ စိတ်နှလုံးနဲ့ သူတို့တာဝန်တွေကို ထမ်းဆောင်တာကိုပဲ ပိုလိုလားပါတယ်။ စကားထစ်တာက ကျွန်တော့်ကို ဘယ်လို သိမ်ငယ်စိတ် ဝင်စေတယ်၊ စိတ်ဓာတ်ကျစေတယ်၊ ထိခိုက်လွယ်ပြီး ခံနိုင်ရည်မရှိ ဖြစ်စေတယ် ဆိုတာတွေ၊ ပြီးတော့ သူများတွေရဲ့ အမြင်ကို ကျွန်တော် ဘယ်လောက် ဂရုစိုက်လွန်းတယ်၊ အဲဒီနောက်ဆက်တွဲအနေနဲ့ ရွေးကောက်ပွဲတွေမှာ ပါဝင်ဖို့ ကျွန်တော် ဘယ်လို ဆက်တိုက် ငြင်းဆန်ခဲ့တယ်၊ ကြီးမားတဲ့ တာဝန်တွေကို မယူချင်ခဲ့ဘူး ဆိုတာတွေကို ကျွန်တော် ပြန်ဆင်ခြင်မိတယ်။ အခု ကျွန်တော် နားလည်ပါပြီ စကားထစ်တာဟာ ကျော်လွှားဖို့ ခက်ခဲတဲ့ ချို့ယွင်းချက်တစ်ခု ဖြစ်တယ်ဆိုတာ၊ အဲဒါကို လက်ခံပြီး မှန်မှန်ကန်ကန် ရှုမြင်တတ်ဖို့ သင်ယူရမယ်ဆိုတာတွေကိုပေါ့။ လိုအပ်တဲ့အခါ ဟန်ဆောင်တာ၊ ဖုံးကွယ်တာမျိုး မလုပ်ဘဲ ညီအစ်ကို မောင်နှမတွေကို ကျွန်တော့်ရဲ့ ချို့ယွင်းချက်အကြောင်း ဖွင့်ပြောသင့်တယ်။ ဒါဟာ ကျွန်တော့်ရဲ့ ချို့ယွင်းချက်အပေါ် ထားရှိသင့်တဲ့ သဘောထားပါပဲ။

ရက်နည်းနည်းကြာတော့ ရွေးကောက်ပွဲ ရလဒ်တွေ ကြေညာပြီး ကျွန်တော် ခရိုင်ခေါင်းဆောင်အဖြစ် အရွေးခံလိုက်ရတယ်။ ကျွန်တော် တော်တော်လေး ကြည်နူးသွားပြီး ဘုရားသခင်ဆီ တိတ်တဆိတ် ဆုတောင်းလိုက်တယ်။ “ဘုရားသခင်...ခေါင်းဆောင်အဖြစ် အရွေးခံရတာဟာ ကိုယ်တော်ရဲ့ ချီးမြှောက်ခြင်းပါပဲ။ ဒီ တာဝန်ထမ်းဆောင်ဖို့အခွင့်အရေးကို ကျွန်တော် ချစ်မြတ်နိုးပါမယ်။ ကိုယ်တော်ရဲ့ မေတ္တာကို ပြန်ပေးဆပ်ဖို့ ဒီတာဝန်ကို ကောင်းကောင်း လုပ်ဆောင်ဖို့ ဆန္ဒရှိပါတယ်” ပေါ့။ အဲဒီနောက်မှာ ကျွန်တော် တွေးမိတယ်၊ “ငါ့မှာ ချို့ယွင်းချက် ရှိရက်နဲ့ ငါ့တာဝန်ကို ဘယ်လို ကောင်းကောင်း လုပ်နိုင်မလဲ” ပေါ့။ တစ်နေ့မှာ ကျွန်တော့်ကို တော်တော်လေး ခံစားမိစေပြီး ကျွန်တော့်အတွက် လက်တွေ့လုပ်ဆောင်ရမယ့် လမ်းကြောင်းကို ညွှန်ပြပေးတဲ့ ဘုရားနှုတ်ကပတ်တော် နှစ်ပိုဒ်ကို ကျွန်တော် ဖတ်လိုက်ရတယ်။ ဘုရားသခင်က ပြောသည် “သင်သည် ထိုထိုသောအချို့တာဝန်များကို ထမ်းဆောင်နေရသောကြောင့် သို့မဟုတ် ထိုထိုသော အချို့လုပ်ငန်းကိစ္စများကို ကြီးကြပ်သူတစ်ဦးအဖြင့် တာဝန်ထမ်းဆောင်သောကြောင့် သင်၏ပင်ကိုစရိုက်ကို ပြောင်းလဲဖို့ မကြိုးစားနှင့်။ ဤသည်မှာ မှားယွင်းသောစိတ်ကူးတစ်ခုပင်ဖြစ်သည်။ သို့ဆိုလျှင် သင် မည်သည့်အရာကို လုပ်ဆောင်သင့်သနည်း။ သင်၏ပင်ကိုစရိုက် သို့မဟုတ် ပင်ကိုအခြေအနေများကို ထည့်မစဉ်းစားဘဲ သင်သည် သမ္မာတရားစည်းမျဉ်းများကို လိုက်နာစောင့်ထိန်းပြီး လက်တွေ့လုပ်ဆောင်သင့်သည်။ နောက်ဆုံးတွင် ဘုရားသခင်သည် သင်တို့သည် ကိုယ်တော်၏ လမ်းခရီးကို လိုက်လျှောက်ခြင်း ရှိမရှိ သို့မဟုတ် ကယ်တင်ခြင်းကို ရရှိနိုင်ခြင်း ရှိမရှိကို သင်တို့၏ ပင်ကိုစရိုက်အပေါ်၌ဖြစ်စေ၊ သင်တို့ ပိုင်ဆိုင်သော ပင်ကို အစွမ်းအစ၊ ကျွမ်းကျင်မှု၊ စွမ်းရည်၊ ဆုကျေးဇူးများ သို့မဟုတ် ပါရမီများအပေါ်၌ဖြစ်စေ မူတည်၍ တိုင်းတာဆုံးဖြတ်ခြင်း မဟုတ်ပေ။ ထို့ပြင် မလွဲဧကန်ပင် ကိုယ်တော်သည် သင်တို့၏ ဇာတိပကတိဆိုင်ရာ ဗီဇစိတ်များနှင့် လိုအပ်ချက်များကို မည်မျှအထိ ချုပ်တည်းခဲ့သည်ကိုလည်း မကြည့်ချေ။ ထိုအစား ဘုရားသခင်နောက်သို့ လိုက်လျှောက်ပြီး သင်၏တာဝန်များကို ထမ်းဆောင်နေစဉ်အတွင်း သင်သည် သူ၏နှုတ်ကပတ်တော်များကို လက်တွေ့လုပ်ဆောင်ပြီး တွေ့ကြုံနေခြင်း ရှိမရှိ၊ သင့်တွင် သမ္မာတရားကို လိုက်စားဖို့ လိုလားခြင်းနှင့် စိတ်ပိုင်းဖြတ်ထားခြင်းတို့ ရှိမရှိနှင့် နောက်ဆုံးတွင် သင်သည် သမ္မာတရားကို လက်တွေ့လုပ်ဆောင်ခြင်းနှင့် ဘုရားသခင်၏လမ်းခရီးကို လိုက်လျှောက်ခြင်းတို့ကို စွမ်းဆောင်ရရှိပြီး ရှိမရှိတို့ကို ဘုရားသခင်က ကြည့်သည်။ ဤသည်မှာ ဘုရားသခင်က ကြည့်သည့်အရာဖြစ်သည်။” (နှုတ်ကပတ်တော်၊ အတွဲ (၇)၊ သမ္မာတရားကို လိုက်စားခြင်းနှင့် စပ်လျဉ်း၍၊ သမ္မာတရားကို လိုက်စားရန်နည်းလမ်း (၃)) “သမ္မာတရားကို လိုက်စားခြင်းကို မည်သည့်ရှုထောင့်မှ သင်ကြည့်သည်ဖြစ်စေ ယင်းသည် အရေးအကြီးဆုံးအရာ ဖြစ်သည်။ လူ့သဘာဝ၏ချို့ယွင်းချက်များနှင့် ပျော့ကွက်များကို သင်ရှောင်ရှားနိုင်သော်လည်း သင်သည် သမ္မာတရားကို လိုက်စားခြင်းလမ်းကြောင်းကို မည်သည့်အခါမျှ ရှောင်လွှဲနိုင်မည်မဟုတ်ချေ။ သင်၏လူ့သဘာဝက မည်မျှပြီးပြည့်စုံနေနိုင်သည်ဖြစ်စေ၊ မြင့်မြတ်နေနိုင်သည်ဖြစ်စေ၊ အခြားလူများထက် သင့်တွင် ပို၍နည်းပါးသောအပြစ်အနာအဆာများနှင့် ချို့ယွင်းချက်များ ရှိကောင်းရှိနိုင်ပြီး ပို၍များသောခွန်အားများကို ပိုင်ဆိုင်သည်ဖြစ်စေ၊ ဤသည်မှာ သင်သည် သမ္မာတရားကို နားလည်သည်ဟု မညွှန်ပြသကဲ့သို့ ယင်းက သင်၏သမ္မာတရားလိုက်စားခြင်းကိုလည်း အစားမထိုးနိုင်ချေ။ ယင်းနှင့်ပြောင်းပြန်အနေဖြင့် အကယ်၍ သင်သည် သမ္မာတရားကို လိုက်စားပါက၊ သမ္မာတရားအကြောင်း များစွာ နားလည်ပြီး ယင်းနှင့်ပတ်သက်၍ လုံလောက်စွာ နက်နက်ရှိုင်းရှိုင်းနှင့် လက်တွေ့ကျကျ နားလည်မှုရှိပါက သင်၏လူ့သဘာဝရှိ ချို့ယွင်းချက်များနှင့် ပြဿနာများ အမြောက်အမြားကို ဤအရာက ထေမိစေလိမ့်မည်။ ဥပမာအားဖြင့် သင်သည် ကြောက်တတ်ပြီး သီးသန့်နေတတ်သူဖြစ်သည်၊ သင်သည် စကားထစ်သည်၊ သင်သည် ပညာကောင်းစွာမတတ်ဟု ဆိုကြပါစို့၊ ဆိုလိုသည်မှာ သင်၌ ချို့ယွင်းချက်များနှင့် မလုံလောက်မှုများစွာ ရှိသည်၊ သို့သော် သင်၌ လက်တွေ့ကျသော အတွေ့အကြုံရှိပြီး သင်စကားပြောသောအခါ စကားထစ်သော်လည်း သမ္မာတရားကို ရှင်းလင်းစွာ မိတ်သဟာယဖွဲ့နိုင်သည်၊ ဤမိတ်သဟာယဖွဲ့ခြင်းသည် လူတိုင်းကြားသောအခါ ၎င်းတို့ကို တည်ဆောက်မှုဖြစ်စေသည်၊ ပြဿနာများကို ဖြေရှင်းပေးသည်၊ လူတို့ကို အပျက်သဘောဆောင်ခြင်းမှ ထွက်ပေါ်လာစေပြီး ဘုရားသခင်အပေါ် ၎င်းတို့၏ မကျေမနပ်ပြောဆိုမှုများနှင့် နားလည်မှုလွဲမှားခြင်းများကို ဖယ်ရှားပေးသည်။ ကြည့်လော့၊ သင်သည် သင်၏ စကားလုံးများကို ထစ်ထစ်ငေါ့ငေါ့ ပြောဆိုသော်လည်း ၎င်းတို့သည် ပြဿနာများကို ဖြေရှင်းပေးနိုင်သည်၊ ဤစကားလုံးများ အရေးကြီးလှပါတကား။ သာမန်လူများ ကြားသောအခါ ၎င်းတို့က သင်သည် ပညာမတတ်သူတစ်ဦး ဖြစ်သည်၊ သင်စကားပြောသောအခါ သဒ္ဒါစည်းမျဉ်းများကို မလိုက်နာ၊ တစ်ခါတစ်ရံ သင်အသုံးပြုသော စကားလုံးများသည်လည်း အမှန်တကယ် မသင့်တော်ဟု ဆိုကြသည်။ သင်သည် ဒေသသုံးစကား သို့မဟုတ် နေ့စဉ်သုံးဘာသာစကားကို အသုံးပြုခြင်းဖြစ်နိုင်ပြီး သင်၏ စကားလုံးများသည် အလွန်တရာ သာယာနာပျော်ဖွယ်ကောင်းစွာ ပြောဆိုသော အလွန်ပညာတတ်သူများ၏ အဆင့်အတန်းနှင့် ဟန်ပန်တို့ ကင်းမဲ့နေနိုင်သည်။ သို့သော် သင်၏ မိတ်သဟာယဖွဲ့ခြင်းတွင် သမ္မာတရား လက်တွေ့ကျမှု ပါဝင်သည်၊ ယင်းက လူတို့၏ အခက်အခဲများကို ဖြေရှင်းပေးနိုင်ပြီး လူတို့ကြားပြီးနောက် ၎င်းတို့ပတ်လည်ရှိ မှောင်မိုက်တိမ်တိုက်အားလုံး ပျောက်ကွယ်သွားကာ ၎င်းတို့၏ ပြဿနာအားလုံး ဖြေရှင်းပြီးဖြစ်သည်။ သင်မြင်သလော၊ သမ္မာတရားကို နားလည်ခြင်းသည် အရေးမကြီးသလော။ (အရေးကြီးပါသည်။) သင်သည် သမ္မာတရားကို နားလည်ခြင်းမရှိဟု ဆိုကြပါစို့၊ သင်၌ ပညာရပ်ဆိုင်ရာ အသိပညာအချို့ရှိပြီး သင်သည် သာယာနာပျော်ဖွယ်ကောင်းစွာ ပြောဆိုသော်လည်း လူတိုင်းက သင်ပြောသည်ကို ကြားသောအခါ ၎င်းတို့က ‘သင်၏ စကားလုံးများသည် အယူဝါဒများသာဖြစ်သည်၊ ယင်းတို့ထဲတွင် သမ္မာတရား လက်တွေ့ကျမှု တစ်စက်မျှမရှိဘဲ ယင်းတို့သည် စစ်မှန်သော ပြဿနာများကို လုံးဝမဖြေရှင်းနိုင်ပေ၊ သို့ဆိုလျှင် သင်၏ ဤစကားလုံးများအားလုံးသည် အနှစ်မဲ့သည် မဟုတ်လော။ သင်သည် သမ္မာတရားကို နားမလည်ပေ။ သင်သည် ဖာရိရှဲတစ်ဦးမျှသာ မဟုတ်လော’ ဟု တွေးကြသည်။ သင်သည် အယူဝါဒများစွာကို ပြောခဲ့သော်လည်း ပြဿနာများသည် ဖြေရှင်းပြီးမဖြစ်ဘဲ ကျန်ရှိနေဆဲဖြစ်ပြီး သင်ကိုယ်တိုင်က ‘ကျွန်ုပ်က အတော်ပင် ရိုးသားစွာ အလေးအနက်ထားပြီး ပြောခဲ့ခြင်းဖြစ်သည်။ သင်တို့သည် ကျွန်ုပ်ပြောသည့်အရာကို အဘယ့်ကြောင့်များ နားမလည်ကြသနည်း’ ဟု တွေးသည်။ သင်သည် အယူဝါဒများ အစုအပုံလိုက်ကို ပြောခဲ့သော်လည်း အပျက်သဘောဆောင်သူများသည် အပျက်သဘောဆောင်ဆဲဖြစ်ပြီး ဘုရားသခင်အပေါ် နားလည်မှုလွဲမှားခြင်းများ ရှိသူများသည် ထိုနားလည်မှုလွဲမှားခြင်းများ ရှိနေဆဲဖြစ်ကာ ၎င်းတို့၏ တာဝန်များကို ထမ်းဆောင်ရာတွင် တည်ရှိသော အခက်အခဲများထဲမှ တစ်ခုမျှ ဖြေရှင်းပြီးမဖြစ်ပေ၊ ဤသည်မှာ သင်ပြောခဲ့သော စကားလုံးများသည် အနှစ်သာရမရှိသော စကားများသာဖြစ်သည်ဟု ဆိုလိုသည်။ သင်၏ လူ့သဘာဝ၌ ချို့ယွင်းချက်များနှင့် ဟာကွက်များ မည်မျှပင်ရှိသည်ဖြစ်စေ သင်ပြောသော စကားလုံးများတွင် သမ္မာတရား လက်တွေ့ကျမှု ပါဝင်လျှင် သင်၏ မိတ်သဟာယဖွဲ့ခြင်းသည် ပြဿနာများကို ဖြေရှင်းပေးနိုင်သည်၊ သင်ပြောသော စကားလုံးများသည် အယူဝါဒများဖြစ်ပြီး ၎င်းတို့တွင် လက်တွေ့ကျသော အသိပညာ အနည်းငယ်မျှ ကင်းမဲ့နေလျှင် သင်မည်မျှပင် ပြောသည်ဖြစ်စေ သင်သည် လူတို့၏ စစ်မှန်သော ပြဿနာများကို ဖြေရှင်းနိုင်မည် မဟုတ်ပေ။ လူတို့က သင့်ကို မည်သို့ပင် ရှုမြင်သည်ဖြစ်စေ သင်ပြောသော အရာများသည် သမ္မာတရားနှင့် မကိုက်ညီသရွေ့၊ ၎င်းတို့သည် လူတို့၏ အခြေအနေများကို မဖြေရှင်းနိုင်သရွေ့ သို့မဟုတ် လူတို့၏ အခက်အခဲများကို မဖြေရှင်းနိုင်သရွေ့ လူတို့သည် ယင်းတို့ကို နားထောင်လိုကြမည်မဟုတ်ပေ။ သို့ဆိုလျှင် မည်သည်က ပို၍အရေးကြီးသနည်း။ သမ္မာတရားလော သို့မဟုတ် လူတို့၏ ကိုယ်ပိုင်အခြေအနေများလော။ (သမ္မာတရားက ပို၍အရေးကြီးပါသည်။) သမ္မာတရားကို လိုက်စားခြင်းနှင့် သမ္မာတရားကို နားလည်ခြင်းတို့သည် အရေးကြီးဆုံးအရာများ ဖြစ်သည်။ သို့ဖြစ်၍ သင်၏ လူ့သဘာဝ သို့မဟုတ် သင်၏ ပင်ကိုအခြေအနေများအရ သင်၌ မည်သို့သော ချို့ယွင်းချက်များပင် ရှိသည်ဖြစ်စေ သင်သည် ၎င်းတို့၏ ဘောင်ခတ်ခြင်းကို မခံရပေ။ ထိုအစား သင်သည် သမ္မာတရားကို လိုက်စားသင့်ပြီး သမ္မာတရားကို နားလည်ခြင်းဖြင့် သင်၏ အမျိုးမျိုးသော ချို့ယွင်းချက်များကို ဖြည့်ဆည်းသင့်ကာ သင်ကိုယ်တိုင်၌ အားနည်းချက်အချို့ကို တွေ့ရှိလျှင် ၎င်းတို့ကို ပြင်ဆင်ရန် အလျင်အမြန်လုပ်ဆောင်သင့်သည်။ အချို့လူများသည် သမ္မာတရားကို လိုက်စားခြင်းအပေါ် အာရုံစိုက်ရမည့်အစား ၎င်းတို့၏ လူ့သဘာဝရှိ အခက်အခဲများ၊ ဟာကွက်များနှင့် ချို့ယွင်းချက်များကို ဖြေရှင်းခြင်းနှင့် ၎င်းတို့၏ လူ့သဘာဝနှင့်ဆိုင်သော ပြဿနာများကို ပြုပြင်ခြင်းအပေါ် အမြဲအာရုံစိုက်ကြပြီး ၎င်းတို့သည် နှစ်ပေါင်းများစွာ အားထုတ်ကြိုးပမ်းသော်လည်း ရှင်းလင်းသောရလဒ်များ မရရှိဘဲ နောက်ဆုံးတွင် ၎င်းတို့သည် ကိုယ့်အပေါ်ကိုယ် စိတ်ပျက်ကာ ၎င်းတို့၏ လူ့သဘာဝသည် အလွန်ညံ့ဖျင်းပြီး ၎င်းတို့သည် ကယ်တင်ခြင်းမခံရနိုင်ဟု တွေးကြသည်။ ဤသည်မှာ အလွန် မိုက်မဲသည် မဟုတ်လော။” (နှုတ်ကပတ်တော်၊ အတွဲ (၇)၊ သမ္မာတရားကို လိုက်စားခြင်းနှင့် စပ်လျဉ်း၍၊ သမ္မာတရားကို လိုက်စားရန်နည်းလမ်း (၃)) ဘုရားနှုတ်ကပတ်တော်တွေက ကျွန်တော့်ကို နက်နက်ရှိုင်းရှိုင်း တို့ထိခဲ့ပြီး ဘုရားသခင်က ကျွန်တော်တို့ကို လမ်းခရီးကို တကယ် လက်တွေ့ကျကျ ပြသနေမှန်း ကျွန်တော် မြင်ခဲ့ရတယ်။ ကျွန်တော်တို့ရဲ့ တာဝန်ကို ထမ်းဆောင်ရာမှာ ပင်ကိုစရိုက်၊ အစွမ်းအစ၊ ဒါမှမဟုတ် အသက်အရွယ်တွေရဲ့ ဘောင်ခတ်တာကို မခံသင့်ပါဘူး။ လူတစ်ယောက်က သူ့တာဝန်ကို စံနှုန်းမီအောင် ထမ်းဆောင်သလားဆိုတာနဲ့ ပတ်သက်တဲ့ ဘုရားသခင်ရဲ့ အတိုင်းအတာဟာ အဲဒီလူက အနေအေးသလား၊ သွက်လက်သလား၊ သူ့ရဲ့ အဆင့်အတန်း၊ ဒါမှမဟုတ် သူ့ရဲ့ အစွမ်းအစနဲ့ အသက်အရွယ်အပေါ် အခြေခံတာ မဟုတ်ပါဘူး။ သူ့မှာ ချို့ယွင်းချက်တွေ၊ မသန်စွမ်းမှုတွေ ရှိမရှိဆိုတာအပေါ်ကို ပိုပြီးတော့တောင် မမူတည်ပါဘူး။ သူက သမ္မာတရားကို လက်တွေ့လုပ်ဆောင်နိုင်သလား၊ သူ့တာဝန်တွေကို သမ္မာတရား စည်းမျဉ်းတွေနဲ့အညီ ထမ်းဆောင်သလား ဆိုတာနဲ့ သူဟာ ဘုရားသခင်ရဲ့ လမ်းခရီးကို လိုက်လျှောက်တဲ့သူ ဖြစ်မဖြစ် ဆိုတာအပေါ်မှာပဲ မူတည်ပါတယ်။ ဥပမာအားဖြင့် ခေါင်းဆောင်တာဝန်မှာ အရေးကြီးတာက ညီအစ်ကို မောင်နှမတွေရဲ့ အသက် ဝင်ရောက်မှုနဲ့ တာဝန်ထမ်းဆောင်မှုအပိုင်းမှာရှိတဲ့ ပြဿနာတွေကို ဖြေရှင်းပေးဖို့ပါ။ ကျွန်တော်က ကိုယ့်ကိုယ်ကိုယ် သမ္မာတရား ပြင်ဆင်ဖို့နဲ့ လက်တွေ့လုပ်ဆောင်ဖို့ကိုပဲ အာရုံစိုက်ပြီး သမ္မာတရား လက်တွေ့ကျမှု ရှိလာရင်၊ သမ္မာတရား မိတ်သဟာယပြုရာမှာ သန့်ရှင်းသော ဝိညာဉ်တော်ရဲ့ ဉာဏ်အလင်းပွင့်စေခြင်းနဲ့ အလင်းပေးခြင်း ရှိသရွေ့ ပြီးတော့ ညီအစ်ကို မောင်နှမတွေရဲ့ ပြဿနာတွေကို ဖြေရှင်းပေးနိုင်ပြီး လက်တွေ့လုပ်ဆောင်ရမယ့် လမ်းကြောင်းကို ညွှန်ပြပေးနိုင်သရွေ့ ကျွန်တော် စကားထစ်ရင်တောင်မှ ညီအစ်ကို မောင်နှမတွေက အကျိုးကျေးဇူး ရရှိကြမှာပါ။ ကျွန်တော်သာ သမ္မာတရား လိုက်စားဖို့ မကြိုးစားရင် စကားကို ဘယ်လောက်ပဲ ကျွမ်းကျွမ်းကျင်ကျင်၊ ညက်ညောအောင် ပြောနိုင်ပါစေ၊ သမ္မာတရား မိတ်သဟာယ မပြုနိုင်ရင်၊ ဒါမှမဟုတ် တကယ့်ပြဿနာတွေကို မဖြေရှင်းနိုင်ရင် ခေါင်းဆောင်အလုပ်ကို ကျွန်တော် လုပ်နိုင်မှာ မဟုတ်ပါဘူး။ အရင်တုန်းကတော့ ကျွန်တော် အမြဲ ထင်ခဲ့တာက ခေါင်းဆောင်တာဝန်ကို လုပ်ဖို့ဆိုရင် အနည်းဆုံးတော့ စကားပြောကောင်းပြီး ရှင်းလင်းအောင် ပြောနိုင်ရမယ်၊ ကျွန်တော့်လို စကားထစ်ပြီး အာလေးလျှာလေး ဖြစ်တဲ့လူမျိုးက ခေါင်းဆောင်တာဝန်နဲ့ မသင့်တော်ဘူးလို့ ထင်ပြီး ခေါင်းဆောင်အဖြစ် အရွေးခံဖို့ ဆက်တိုက် ငြင်းဆန်ခဲ့တာပေါ့။ တကယ်တမ်းကျတော့ ခေါင်းဆောင်ရွေးချယ်ဖို့ ကျွန်တော့်ရဲ့ စံနှုန်းတွေက မှားနေခဲ့တာပါ။ ဘုရားအိမ်တော်မှာ ခေါင်းဆောင်ရွေးချယ်တာက စည်းမျဉ်းတွေအပေါ် အခြေခံတာဖြစ်ပြီး လူတစ်ယောက်ရဲ့ အပြင်ပန်း ပုံပန်းသဏ္ဌာန်အပေါ် အခြေခံတာ မဟုတ်သလို မွေးရာပါ ချို့ယွင်းချက်တွေ ရှိမရှိဆိုတာအပေါ်လည်း အခြေခံတာ မဟုတ်ပါဘူး။ အဲဒီလူက သမ္မာတရား လိုက်စားသလား၊ ပြီးတော့ သူ့ရဲ့ လူ့သဘာဝနဲ့ အစွမ်းအစအပေါ်မှာပဲ အခြေခံပါတယ်။ ကျွန်တော့်ရဲ့ မွေးရာပါ ချို့ယွင်းချက်တွေနဲ့ အပြစ်အနာအဆာတွေဟာ တာဝန်ထမ်းဆောင်ဖို့အတွက် အတားအဆီးတွေ၊ အနှောင့်အယှက်တွေ မဟုတ်ဘူးဆိုတာ၊ ပြီးတော့ တာဝန်ကို ငြင်းဆန်ဖို့အတွက် ဆင်ခြေတွေအဖြစ် ဒါတွေကို အသုံးချလို့ မရဘူးဆိုတာကို ကျွန်တော် တွေးကြည့်လေလေ၊ နားလည်လေလေပါပဲ။ သမ္မာတရားကို နားလည်ပြီး ဘုရားသခင်ရဲ့ သတ်မှတ်ချက်တွေနဲ့အညီ လက်တွေ့လုပ်ဆောင်တာဟာ တာဝန်ကို ကောင်းကောင်း လုပ်ဆောင်နိုင်ဖို့ သော့ချက်တွေပါပဲ။ ရှေ့ဆက်ဖို့အတွက် လက်တွေ့လုပ်ဆောင်ရမယ့် လမ်းကြောင်းတစ်ခုကို ကျွန်တော် ရရှိခဲ့ပါပြီ။ ကျွန်တော် စကားထစ်ပြီး စကားပြောတာ တုံ့ဆိုင်းနေပေမဲ့ ဘုရားသခင်ရဲ့ သတ်မှတ်ချက်တွေနဲ့အညီ တာဝန်ထမ်းဆောင်ဖို့၊ သမ္မာတရား စည်းမျဉ်းတွေကို ပြင်ဆင်ဖို့ အာရုံစိုက်ပြီး ဂုဏ်နဲ့ မာန်မာနကို ဘေးဖယ်ထားဖို့၊ ပြီးတော့ ကျွန်တော့်ရဲ့ အပြုအမူနဲ့ လုပ်ဆောင်မှုတွေမှာ လက်တွေ့ကျပြီး အခြေခံခိုင်မာဖို့ ကျွန်တော် ဆန္ဒရှိပါတယ်။ အခု စုဝေးပွဲတွေမှာ မိတ်သဟာယပြုတဲ့အခါ၊ ဒါမှမဟုတ် ဘုရားနှုတ်ကပတ်တော် ဖတ်တဲ့အခါ ကျွန်တော် စကားထစ်နေတုန်းပါပဲ။ ဒါပေမဲ့ ဒါကို မှန်မှန်ကန်ကန် သဘောထားနိုင်ပြီး ကျွန်တော့်စိတ်ထားက အများကြီး ပိုတည်ငြိမ်လာတယ်။ တစ်ခါတလေ အဲဒါကို ကျော်လွှားဖို့ ကျွန်တော် သတိထားပြီး ကြိုးစားတယ်။ ပြီးတော့ ညီအစ်ကို မောင်နှမတွေက သတိပေးခဲ့တာတွေကိုကျွန်တော် သတိရတယ်၊ “စကားပြော နည်းနည်း မြန်နေတယ်နော်။ အဲဒါကြောင့် ပိုပြီး စကားထစ်တတ်တာ။ နည်းနည်း ဖြည်းဖြည်း ပြောရင် ပိုကောင်းလိမ့်မယ်” တဲ့။ ပြီးတော့ “ထစ်နေတဲ့အချိန်မှာ နောက်ဆုံး စကားလုံးကို ဆွဲပြီး ပြောကြည့်လေ။ ဒါဆိုရင် စကား သိပ်ထစ်မှာ မဟုတ်တော့ဘူး” တဲ့။ စုဝေးပွဲတွေမှာ မိတ်သဟာယပြုတဲ့အခါ စကားပြောတာကို နှေးလိုက်ပြီး လိုအပ်ရင် စကားလုံးတွေကို ဆွဲပြောဖို့ ကြိုးစားတယ်။ ပူးပေါင်းဆောင်ရွက်ဖို့အတွက် သတိထားပြီး အားထုတ်တယ်။ ကျွန်တော် အရင်လို စိတ်မလှုပ်ရှားတော့ဘူး။ ဒါက စုဝေးပွဲတွေမှာ ကျွန်တော့်ကို ပိုပြီး လွတ်လပ်ပေါ့ပါးစေတယ်။ တစ်ခါတုန်းက အလုပ်ကိစ္စ ဆွေးနွေးဖို့ စာနဲ့ပတ်သက်တဲ့ အလုပ် ကြီးကြပ်ရေးမှူးနဲ့ တွေ့ဖို့သွားတော့ ကျွန်တော် နည်းနည်း စိတ်ပူမိတယ်၊ “သူက ငါ့ထက် စည်းမျဉ်းတွေကို ပိုနားလည်တာ။ ငါသာ စိတ်လှုပ်ရှားပြီး စကား တော်တော်ထစ်သွားရင် ဘယ်လိုလုပ်မလဲ။ သူ ငါ့ကို ဘယ်လိုထင်မလဲ” လို့ တွေးမိတာပေါ့။ ဒါပေမဲ့ အလုပ်မှာ အခက်အခဲတွေ ကြုံနေရတာကို ကျွန်တော် တွေးမိတယ်၊ ပြီးတော့ အရင်ပေးတဲ့စာက ရလဒ် သိပ်မကောင်းခဲ့တာတွေကိုလည်း တွေးမိတယ်၊ ဒါကြောင့် ပြဿနာကို ဆွေးနွေးပြီး ဖြေရှင်းဖို့အတွက် လူချင်းတွေ့ဖို့ လိုအပ်တယ်လေ။ စကားထစ်တာကြောင့် ပြဿနာဖြေရှင်းတာကို ရပ်လို့မဖြစ်ဘူး။ ဒါဆိုရင် အလုပ်က နှောင့်နှေးသွားမှာ။ ဒီလို တွေးမိလိုက်တော့ ကျွန်တော် စိတ်မကျဉ်းကျပ်တော့ဘဲ အလုပ်ကိစ္စ ဆွေးနွေးဖို့ ကြီးကြပ်ရေးမှူးနဲ့ စုဝေးဖို့ စီစဉ်လိုက်တယ်။

စကားထစ်တာကြောင့်၊ တာဝန်တွေကို ထပ်ခါတလဲလဲ ငြင်းဆန်ခဲ့တဲ့ အခြေအနေကနေ နောက်ဆုံးမှာ စကားထစ်တာကြောင့် စိတ်မကျဉ်းကျပ်တော့ဘဲ တာဝန်တွေကို တည်တည်ငြိမ်ငြိမ် လက်ခံနိုင်လာတဲ့ အခြေအနေအထိကို ပြန်ကြည့်ကြည့်တော့ ဒီခရီးလမ်းတစ်လျှောက်လုံး ဘုရားနှုတ်ကပတ်တော်တွေက ကျွန်တော့်ကို နှစ်သိမ့်ပေးတယ်၊ အားပေးတယ်၊ လမ်းပြပေးတယ်ဆိုတာ ကျွန်တော် မြင်ရတယ်။ ကျွန်တော့်ရဲ့ စိတ်နှလုံးအတွင်းထဲကနေ ဘုရားသခင်ကို တကယ်ကို ကျေးဇူးတင်ပါတယ်။


၈၆။ ဖျားနာမှုနှင့် ရင်ဆိုင်ရခြင်းသည် ဘုရားသခင်၏ ကျေးဇူးတော်ဖြစ်သည်

ရှီကျီး၊ တရုတ်ပြည်

ကျွန်မ ငယ်ငယ်ကတည်းက ကျန်းမာရေး ချို့တဲ့ခဲ့တယ်။ ဆယ်ကျော်သက်အရွယ်မှာ ခြေထောက်နာလာတယ်။ ကျွန်မမှာ လေးဖက်နာ အဆစ်အမြစ် ရောင်ရမ်းတဲ့ ရောဂါရှိလို့ ကုသမှုခံယူဖို့ လိုတယ်လို့ ဆရာဝန်က ပြောတယ်။ အဲဒီတုန်းက ကျွန်မတို့အိမ်က ဆင်းရဲတော့ ဆေးမကုနိုင်ခဲ့ဘူး။ နာတာကျင်တာ ပြင်းထန်လာရင် အကိုက်အခဲပျောက်ဆေး နှစ်လုံးသုံးလုံး သောက်လိုက်တယ်။ နာတာသက်သာအောင်လို့ အဝတ်အစားတွေ ထပ်ဝတ်တာ အပူပေးထားတဲ့အုတ်ခုတင်ပေါ် ထိုင်တာတွေ လုပ်ခဲ့ရတယ်။ အသက်နှစ်ဆယ်မှာတော့ ကျွန်မရဲ့ အခြေအနေက ပိုဆိုးလာပြီး လေဖြတ်သွားခဲ့ပါတယ်။ အချိန်တစ်ခုအထိ ကုသမှုခံယူပြီးတဲ့နောက်မှာ ကျွန်မ လမ်းပြန်လျှောက်နိုင်ခဲ့ပေမဲ့ နောက်ဆက်တွဲ ပြဿနာတစ်ခု ကျန်ခဲ့ပါတယ်၊ အဲဒါကတော့ လမ်းအများကြီး လျှောက်ရင် ကျွန်မရဲ့ ခြေထောက်တွေ နာတာပါပဲ။ နောက်ပိုင်းမှာ သခင်ယေရှုကို ကျွန်မ ယုံကြည်လာတယ်။ အံ့ဩစရာကောင်းတာက၊ တစ်လကျော်လောက်အကြာမှာ ကျွန်မခြေထောက်တွေက အံ့သြစရာကောင်းအောင် ပျောက်ကင်းသွားပြီး ကျွန်မ အရမ်းဝမ်းသာခဲ့တယ်။ သူ့ရဲ့ ကျေးဇူးတော်အတွက် သခင်ယေရှုကို ကျေးဇူးတင်ဖို့၊ အသင်းတော်က စီစဉ်ပေးတဲ့အတိုင်း သက်သေခံတာတွေ၊ ဧဝံဂေလိတရားဟောတာတွေမှာ ကျွန်မ အရမ်းတက်ကြွခဲ့တယ်။ သခင့်အတွက် သက်သေခံပြီး ဧဝံဂေလိတရားဟောရင် ဘုရားသခင်က ကျွန်မကို ဆက်ပြီး စောင့်ရှောက်ကာကွယ်ပေးမှာဖြစ်ပြီး ပိုကြီးမားတဲ့ ကျေးဇူးတော်ကိုတောင် ကျွန်မ ရနိုင်မယ်လို့ ခံစားခဲ့ရတယ်။ အဲဒီအချိန်ကစပြီး ကျွန်မရဲ့ ယုံကြည်ခြင်းကို အသက်ကယ်ကြိုးတစ်ချောင်းလို ဖက်တွယ်ထားခဲ့ပြီး ဘုရားသခင်ကို ယုံကြည်တဲ့ ကျွန်မရဲ့ စိတ်အားထက်သန်မှုက အများကြီး တိုးလာခဲ့တယ်။

၂၀၀၆ ခုနှစ်၊ အောက်တိုဘာလမှာ ဘုရားသခင်ရဲ့ နောက်ဆုံးသောကာလ အမှုတော်ကို ကျွန်မ လက်ခံခဲ့တယ်။ သခင်ယေရှု ပြန်ကြွလာတာကို ကြိုဆိုရလို့ ကျွန်မ မယုံနိုင်လောက်အောင် စိတ်လှုပ်ရှားခဲ့ပြီး တွေးမိတယ်။ “ဘုရားသခင်က ကယ်တင်ခြင်းအမှုကို ဆောင်ရွက်ဖို့ နောက်ဆုံးသောကာလမှာ သမ္မာတရားကို ဖော်ပြတယ်။ တာဝန်တွေ ပိုထမ်းဆောင်ဖို့နဲ့ ကောင်းမှုတွေကို ပြင်ဆင်ဖို့ ဒီအခွင့်အရေးကို ငါ အရယူရမယ်။ ဘုရားသခင်ကို စိတ်ရင်းမှန်နဲ့ ယုံကြည်ပြီး ကိုယ့်တာဝန်တွေကို သစ္စာရှိရှိ ထမ်းဆောင်သရွေ့၊ ဘုရားသခင်က ငါ့တစ်သက်လုံး ဘေးကင်းပြီး ကျန်းမာအောင် သေချာပေါက် စောင့်ရှောက်မှာပဲ။ ဘုရားသခင်ရဲ့ အမှုတော် ပြီးစီးတဲ့အခါ၊ ငါလည်း နိုင်ငံတော်ထဲဝင်ပြီး ကြီးမြတ်တဲ့ ကောင်းချီးတွေကို မွေ့လျော်ခံစားရမှာ။ ဒါက ကြီးကြီးမားမား ကောင်းချီးပဲ” လို့ပေါ့။ ဘုရားသခင်ကို ယုံကြည်ပြီး မကြာခင်မှာပဲ၊ တာဝန်ထမ်းဆောင်ဖို့ ကျွန်မ စပြီး လေ့ကျင့်ခဲ့တယ်။ အသင်းတော်က ဘာတာဝန်တွေပဲ စီစဉ်ပေးပါစေ၊ ကျွန်မ နာခံခဲ့တယ်။ ၂၀၁၂ ခုနှစ်မှာ၊ ဧည့်ခံတဲ့တာဝန်ထမ်းဆောင်ဖို့ မြို့ထဲမှာ အိမ်ငှားပြီး အိမ်ကနေ ထွက်ခွာခဲ့တယ်။ ပင်ပန်းပြီး ခက်ခဲပေမဲ့၊ ကျွန်မစိတ်နှလုံးထဲမှာ ညည်းညူတာ မရှိခဲ့ဘူး။ နှစ်တွေက ခပ်မြန်မြန်ကုန်ဆုံးသွားတယ်၊ ခေါင်းဆောင်တွေက ကျွန်မကို စုဝေးပွဲအဖွဲ့တချို့ကို ကြီးကြပ်ဖို့ စီစဉ်ပေးတယ်။ ကျွန်မက စက်ဘီးမစီးတတ်တော့ ခရီးဘယ်လောက်ဝေးဝေး လမ်းလျှောက်သွားတယ်။ တစ်ခါတလေ နေ့လယ်စာစားဖို့ အိမ်ပြန်ပြီးမှ စုဝေးပွဲတွေအတွက် ပြန်ထွက်ရင် နောက်ကျမှာမို့လို့ နေ့လယ်စာတောင် မစားဘဲ နေလိုက်တယ်။ လမ်းအရမ်းလျှောက်လို့ ခြေထောက်တွေ နာတဲ့အခါမှာတောင် ကျွန်မ ဂရုမစိုက်ခဲ့ဘူး။ နှစ်တွေတစ်လျှောက် အခက်အခဲတွေရှိပေမဲ့ ကိုယ့်တာဝန်တွေကို ထမ်းဆောင်ရင် ကျွန်မလုပ်သမျှကို ဘုရားသခင် သတိပြုမိမှာဖြစ်ပြီး တာဝန်တွေအပေါ်ထားတဲ့ ကျွန်မရဲ့ သစ္စာစောင့်သိမှုအတွက် သေချာပေါက် ကာကွယ်ပေးပြီး ကောင်းချီးပေးမယ်လို့ ကျွန်မ ခံစားခဲ့ရတယ်။

၂၀၁၉ ခုနှစ်မှာ ကျွန်မရဲ့ ခြေထောက်နာတာ ပြန်ဖြစ်လာတယ်။ တစ်ခါတလေ လမ်းအရမ်းလျှောက်ရင်၊ ဒူးခေါင်းက အရမ်းနာလွန်းလို့ ကွေးလို့တောင် မရဘူး။ ညဘက်ဆိုရင် အိပ်တဲ့အခါ ခြေထောက်ကို ကောင်းကောင်း မဆန့်နိုင်ဘဲ တစ်ခါတလေ နာလွန်းလို့ အိပ်ရာကနေ လန့်နိုးလာတယ်။ ဆေးစစ်ဖို့ ဆေးရုံသွားတော့၊ ညာဘက် ဒူးခေါင်းဆစ်ကို ခွဲစိတ်ပြီး အစားထိုးဖို့လိုတယ်လို့ ဆရာဝန်က ပြောတယ်။ အဲဒီတုန်းက ကျွန်မတို့အိမ်မှာ ကုသဖို့ ပိုက်ဆံမရှိဘူး၊ ပြီးတော့ ကျွန်မက တာဝန်ထမ်းဆောင်နေတာလေ။ ကျွန်မ တွေးမိတယ်၊ “ကိုယ့်တာဝန်တွေကို ငါ ကောင်းကောင်းမွန်မွန် ထမ်းဆောင်ရင်၊ တစ်နေ့ကျရင် ဘုရားသခင်က ဒီရောဂါကို ဖယ်ရှားပေးကောင်းပါရဲ့” လို့ပေါ့။ ဒါကြောင့် ခွဲစိတ်ကုသတာ မလုပ်ဘဲ အဲဒီအစား အကိုက်အခဲပျောက်ဆေး သောက်ပြီး နာတာ သက်သာအောင် ဆေးကပ်ခွာ ကပ်ခဲ့တယ်။ အဲဒီအချိန်အတောအတွင်းမှာ၊ တစ်ခါတလေ နာလွန်းလို့ ညဘက် အိပ်မပျော်နိုင်ဘူး။ နေ့ဘက်မှာဆိုရင်လည်း အကြာကြီး ထိုင်မိရင်၊ မတ်တတ်ရပ်တဲ့အခါ ချက်ချင်း လမ်းမလျှောက်နိုင်ဘူး။ လမ်းနည်းနည်း လျှောက်နိုင်ဖို့အတွက် ခြေထောက်ကို ဖြည်းဖြည်းချင်း နှိပ်နယ်ပေးရတယ်။

၂၀၂၃ ခုနှစ်၊ ဩဂုတ်လမှာ၊ ကျွန်မရဲ့ ခြေထောက်နာတာ ဘယ်လောက်ဆိုးလဲဆိုတာ သားဖြစ်သူက မြင်တော့ ဓာတ်မှန်ရိုက်ဖို့ ဆေးရုံကို ခေါ်သွားတယ်။ ဆရာဝန်က ဓာတ်မှန်ကို ကြည့်ပြီး ပြောတယ်။ “ဘာလို့ ဒီလောက် ပြင်းထန်တဲ့အထိ စောင့်ပြီးမှ လာကုတာလဲ။ အခုဆိုရင် ညာဘက် ဒူးခေါင်းဆစ်က အနေအထား တော်တော် ဆိုးနေပြီ။ ခြေကျင်းဝတ် အဆစ်နှစ်ခုစလုံးကလည်း ပုပ်သွားပြီ။ ဆေးသောက်တာနဲ့ အပ်စိုက်ကုတာတွေက ဘာမှ ထူးမှာ မဟုတ်တော့ဘူး။ အကောင်းဆုံး ကုသမှု အစီအစဉ်ကတော့ ခြေကျင်းဝတ်နဲ့ ဒူးခေါင်းဆစ် အားလုံးကို အစားထိုးကုသဖို့ပဲ။ သုံးလတစ်ကြိမ် အဆစ်တစ်ခုစီ အစားထိုးမယ်ဆိုရင် တစ်နှစ်လောက်ဆိုရင် အကုန်ပြီးသွားမှာပါ။ မဟုတ်ရင်တော့ ခင်ဗျား လေဖြတ်သွားနိုင်တယ်” တဲ့။ ဆရာဝန်ရဲ့ ရောဂါသတ်မှတ်ချက်ကို ကြားလိုက်ရတော့ ကျွန်မ လဲကျမတတ် ဖြစ်သွားတယ်။ နှစ်တွေတစ်လျှောက် ခြေထောက်နာတာ ပိုဆိုးလာလို့ စိတ်ထဲမှာ ကြိုပြီး ပြင်ဆင်ထားပေမဲ့၊ အခြေအနေက ဒီလောက်ထိ ဆိုးရွားမယ်လို့ ကျွန်မ မထင်ထားခဲ့ဘူး။ လေဖြတ်သွားရင်၊ ကျွန်မ ဘယ်လို အသက်ရှင်ရမလဲ။ ကျွန်မ စိတ်ဓာတ်ကျသွားခဲ့ပြီး မျက်ရည်တွေကို ထိန်းထားခဲ့ရတယ်။ အိမ်ပြန်ရောက်တော့၊ လေလျှော့ထားတဲ့ ဘောလုံးလိုပဲ အိပ်ရာပေါ် ပုံလျက်လေး ကျသွားတယ်။ အားမရှိသလို ခံစားရပြီး မျက်ရည်တွေက ထိန်းမရအောင် စီးကျလာတော့တာပေါ့။ ဘုရားသခင်အပေါ် ကျွန်မရဲ့ ညည်းညူတာတွေ၊ အထင်လွဲတာတွေ အကုန်လုံး ပွင့်အန်ကျလာတယ်။ “ဧည့်ခံရေးလုပ်ဖို့အတွက် နာကျင်တာကို သည်းခံပြီး တောင်ပေါ်တက် သစ်အယ်သီး ခူးရောင်းတုန်းက၊ ဘယ်လောက်ပဲခက်ခဲပါစေ၊ ကျွန်မ ဘယ်တော့မှ မညည်းညူခဲ့ဘူး။ နောက်ပိုင်း စုဝေးပွဲအဖွဲ့တွေကို ကြီးကြပ်ရတုန်းကလည်း၊ လေဒဏ်မိုးဒဏ်ကို ကြံ့ကြံ့ခံပြီး တာဝန်တွေကို ဘယ်တော့မှ မနှောင့်နှေးစေခဲ့ဘူး။ ခြေထောက်နာတာကိုလည်း မညည်းညူခဲ့ဘူး။ ဘာလို့ ဘုရားသခင်က ကျွန်မကို မကာကွယ်ပေးတာလဲ။ အခု ဒူးခေါင်းဆစ် အစားထိုးဖို့ လိုနေပြီ၊ အိမ်မှာကလည်း အဲဒီလောက် ပိုက်ဆံမရှိဘူး။ ဒါပေမဲ့ ခွဲစိတ်မှု မလုပ်ရင်လည်း လေဖြတ်တာနဲ့ ရင်ဆိုင်ရမှာ” လို့ပေါ့။ အဲဒီရက်တွေမှာ၊ လေဖြတ်တုန်းက ခံစားခဲ့ရတဲ့ နာကျင်မှုနဲ့ ဒုက္ခတွေကို တွေးမိတိုင်း၊ ကျွန်မ ရင်တုန်ပြီး မျက်ရည်တွေ ထိန်းမရအောင် ကျလာတယ်။ ညီအစ်ကိုမောင်နှမတွေ လမ်းလျှောက်နိုင်၊ ပြေးနိုင်ပြီး တာဝန်ထမ်းဆောင်နေကြတာကို တွေ့ရတော့၊ ကျွန်မ သူတို့ကို တကယ် အားကျမိတယ်။ လူတိုင်းလိုပဲ ကျန်းမာတဲ့ ခြေထောက်နှစ်ဖက် ဘာလို့ ကျွန်မမှာ မရှိနိုင်ရတာလဲ။ ဘုရားသခင်ကို ယုံကြည်ရင်၊ ကျွန်မကို အမြဲ ကာကွယ်ပေးမယ်လို့ ထင်ခဲ့တာ။ ဒီလိုဖြစ်လာမယ်လို့ တစ်ခါမှ မမျှော်လင့်ခဲ့ဘူး။ ကျွန်မရဲ့ အခြေအနေကို ခေါင်းဆောင်က သိသွားတော့၊ ကျွန်မနဲ့ မိတ်သဟာယပြုပေးတယ်။ “ကျွန်မတို့ဆီ ရောဂါဘယ ရောက်လာတဲ့အခါ၊ အဲဒီအထဲမှာ ဘုရားသခင်ရဲ့ ရည်ရွယ်ချက် ပါရှိပါတယ်။ ဘုရားသခင်ကို အထင်မလွဲပါနဲ့။ ဖျားနာတဲ့အခါ၊ ကျွန်မတို့ ထုတ်ဖော်မိတဲ့ ဖောက်ပြန်ပျက်စီးမှုတွေ၊ မှားယွင်းတဲ့ ရည်ရွယ်ချက်တွေနဲ့ အမြင်တွေကို ဆင်ခြင်သုံးသပ်ပြီး သင်ခန်းစာယူဖို့ လိုပါတယ်” တဲ့။ ခေါင်းဆောင်က ကျွန်မရဲ့ အခြေအနေနဲ့ ကိုက်ညီတဲ့ ဘုရားနှုတ်ကပတ်တော် အခန်းအချို့ကို ထပ်ခါတလဲလဲ ဖတ်ဖို့လည်း အကြံပေးခဲ့ပါတယ်။ သူပြန်သွားပြီးတဲ့နောက်၊ ဘုရားနှုတ်ကပတ်တော်တွေကို ကျွန်မ အမြန်ရှာဖတ်လိုက်တယ်။ “တစ်စုံတစ်ဦးအတွက် အကြီးစားဖြစ်စေ၊ အသေးစားဖြစ်စေ နာမကျန်းမှုတစ်ခု ဖြစ်စေရန် ဘုရားသခင် စီစဉ်သည့်အခါ ထိုသို့လုပ်ဆောင်ရာတွင် ဘုရားသခင်၏ ရည်ရွယ်ချက်မှာ နေမကောင်းခြင်း၊ နာမကျန်းမှုက သင့်ကို ဖြစ်စေသည့် အန္တရာယ်၊ နာမကျန်းမှုက သင့်ကိုဖြစ်စေသည့် အဆင်မပြေမှုများနှင့် အခက်အခဲများအပြင် နာမကျန်းမှုက သင့်ကို ခံစားစေသည့် ခံစားချက် အမြောက်အမြားအားလုံးကို ခရေစေ့တွင်းကျ သင့်အား နားလည်စေဖို့ မဟုတ်ပေ။ သူ၏ ရည်ရွယ်ချက်မှာ သင့်အတွက် နေမကောင်းခြင်းမှတစ်ဆင့် နာမကျန်းဖြစ်ခြင်းကို နားလည်ခံစားစေရန် မဟုတ်။ ထို့ထက် သူ၏ ရည်ရွယ်ချက်မှာ သင့်အတွက် နာမကျန်းဖြစ်ခြင်းမှတစ်ဆင့် သင်ခန်းစာများ သင်ယူဖို့၊ ဘုရားသခင်၏ ရည်ရွယ်ချက်များကို မည်သို့သဘောပေါက်ရမည်ကို မည်သို့ ခံစားရမည်ကို သင်ယူဖို့၊ သင် နာမကျန်းဖြစ်သည့်အခါ သင် ထုတ်ဖော်ပြသည့် ဖောက်ပြန်ပျက်စီးသော စိတ်သဘောထားများနှင့် ဘုရားသခင်အပေါ် သင် ခံယူသည့် သဘောထားများကို သိရှိရန်၊ ဘုရားသခင်ကို စစ်မှန်သည့် ကျိုးနွံနာခံမှုအား သင်စွမ်းဆောင်ရရှိနိုင်ရန်နှင့် သင်၏ သက်သေခံချက်တွင် ခိုင်ခိုင်မာမာ ရပ်တည်နိုင်ရန်အလို့ငှာ ဘုရားသခင်၏ အချုပ်အခြာအာဏာနှင့် အစီအစဉ်များကို မည်သို့ ကျိုးနွံနာခံရမည်ဆိုသည်ကို သင်ယူရန် ဖြစ်သည်။ ဤသည်မှာ လုံးဝ အဓိက သော့ချက်ဖြစ်သည်။ ဘုရားသခင်သည် နာမကျန်းဖြစ်ခြင်းမှတစ်ဆင့် သင့်ကို ကယ်တင်ကာ သန့်စင်ရန် ဆန္ဒရှိသည်။ သင်နှင့်ပတ်သက်၍ မည်သည့်အရာကို သန့်စင်စေရန် သူ ဆန္ဒရှိသနည်း။ ဘုရားသခင်အပေါ် သင်၏ လွန်ကဲသော ဆန္ဒများနှင့် တောင်းဆိုချက်များအားလုံးကို သန့်စင်စေရန်နှင့် ရှင်ကျန်ပြီး အသက်ရှင်ရန် ဖြစ်သည့်နည်းဖြင့် သင် ပြုလုပ်သည့် အမျိုးမျိုးသော တွက်ချက်မှုများ၊ အကဲဖြတ်ချက်များနှင့် အစီအစဉ်များကိုပင် သန့်စင်စေရန် သူ ဆန္ဒရှိသည်။ ဘုရားသခင်က သင့်ကို အစီအစဉ်များ ပြုလုပ်ရန် မစေခိုင်းပေ။ သင့်ကို အကဲဖြတ်ရန် သူ မစေခိုင်းသကဲ့သို့ သူ့အပေါ် လွန်ကဲသည့် ဆန္ဒများတစ်ခုတလေ ထားရှိခွင့် သူ မပေးပေ။ သင့်အနေဖြင့် သူ့ကို ကျိုးနွံနာခံရန်နှင့် သင်၏ ကျိုးနွံနာခံခြင်းကို လက်တွေ့လုပ်ဆောင်မှုနှင့် အတွေ့အကြုံတွင် နာမကျန်းမှုအပေါ် သင်၏ ကိုယ်ပိုင် သဘောထားကို သိရှိရန်၊ ပြီးလျှင် သင့်ကို သူ ပေးသည့် ဤရုပ်ခန္ဓာ အခြေအနေများအပြင် သင်၏ ကိုယ်ပိုင် ကိုယ်ရေးကိုယ်တာ ဆန္ဒများအပေါ် သင်၏ သဘောထားကို သိရှိရန်သာ သူတောင်းဆိုသည်။ ဤအရာများကို သင် သိရှိလာသည့်အခါ ဘုရားသခင်က သင့်အတွက် နာမကျန်းဖြစ်ခြင်း အခြေအနေများ စီစဉ်ဖွဲ့စည်းခဲ့သည်မှာ၊ သို့မဟုတ် သင့်ကို ဤရုပ်ခန္ဓာအခြေအနေများ သူ ပေးခဲ့သည်မှာ သင့်အတွက် မည်မျှ အကျိုးရှိသည်ဆိုသည်ကို သင် အသိအမှတ်ပြုနိုင်ပြီး သင်၏ စိတ်သဘောထားကို ပြောင်းလဲခြင်းအတွက်၊ ကယ်တင်ခြင်းကို သင် ရယူခြင်းအတွက်၊ ပြီးလျှင် သင်၏ အသက်ဝင်ရောက်ခြင်းအတွက် ထိုအရာများ မည်မျှပင် အထောက်အကူပြုသည်ဆိုသည်ကို သင်နားလည်ခံစားနိုင်ပေသည်။” (နှုတ်ကပတ်တော်၊ အတွဲ (၆)၊ သမ္မာတရားကို လိုက်စားခြင်းနှင့် စပ်လျဉ်း၍၊ သမ္မာတရားကို လိုက်စားရန်နည်းလမ်း (၃)) ဘုရားနှုတ်ကပတ်တော်တွေကို တွေးဆကြည့်တော့၊ လင်းထိန်သွားသလို ခံစားရတယ်။ “ဒီရောဂါ ငါ့ဆီ ရောက်လာတာမှာ ဘုရားသခင်ရဲ့ ရည်ရွယ်ချက်ကောင်း ရှိနေတယ်။ ဘုရားသခင်က ငါ့ကို ဖယ်ရှားရှင်းလင်းဖို့၊ ဖျားနာမှုက ဆောင်ကြဉ်းလာတဲ့ နာကျင်မှုနဲ့ ခံစားချက်မျိုးစုံကို ခံစားရစေဖို့ ကြိုးစားနေတာမဟုတ်ဘဲ၊ နှစ်တွေတစ်လျှောက် ငါ့ယုံကြည်ခြင်းထဲက အညစ်အကြေးတွေကို သန့်စင်ပေးဖို့ပဲ” လို့ပေါ့။ ပြီးတော့ “ငါ့ဆီက ဘာကို ဘုရားသခင်က သန့်စင်ပေးချင်တာလဲ” လို့ ကျွန်မ စိတ်နှလုံးထဲမှာ ဆက်တွေးမိတယ်။ တစ်လျှောက်လုံး ကျွန်မ ဘုရားသခင်ကို ယုံကြည်တာက ကျေးဇူးတော်ကို ရှာဖွေဖို့၊ ကျန်းမာရေးကောင်းဖို့နဲ့ အေးချမ်းတဲ့ ဘဝရဖို့ မျှော်လင့်ချက်နဲ့ပဲဆိုတာ ကျွန်မ သဘောပေါက်လိုက်တယ်။ အစတုန်းက ဘုရားသခင် ကျွန်မကို ကျေးဇူးတော် ပေးသနားတုန်းက၊ ကျွန်မ အရမ်းပျော်ခဲ့ပြီး ဘုရားသခင်ကို ယုံကြည်ရာမှာ ကိုယ့်ကိုယ်ကိုယ် အသုံးခံဖို့ ခွန်အားတွေ အပြည့်ရှိခဲ့တယ်။ ဒါပေမဲ့ အခု လေးဖက်နာ အဆစ်အမြစ်ရောင်ရောဂါကို အကြီးအကျယ် ခံစားရပြီး လေဖြတ်သလို ဖြစ်နိုင်တဲ့ အခြေအနေနဲ့ ရင်ဆိုင်ရတော့၊ ဘာလို့ ကျွန်မကို မကာကွယ်ပေးတာလဲဆိုပြီး ဘုရားသခင်ကို ငြင်းခုံပြီး ညည်းညူမိတယ်။ ကျွန်မရဲ့ ယုံကြည်ခြင်းက ဘာသာရေးသမားတွေနဲ့ ဘာမှမခြားနားဘူးဆိုတာ မြင်လိုက်ရတယ်။ ဘုရားသခင်ကို အမှန်တကယ် မယုံကြည်ဘဲ၊ သမ္မာတရားကို မလိုက်စားဘဲ သူ့ဆီကနေ ကျေးဇူးတော်နဲ့ ကောင်းချီးတွေကိုပဲ တောင်းဆိုနေခဲ့တာလေ။ ဒါကို သဘောပေါက်လိုက်တော့၊ ကျွန်မ အပြစ်ရှိသလို ခံစားရပြီး ကိုယ့်ကိုယ်ကိုယ် အပြစ်တင်မိတယ်။ ဘုရားသခင်ဆီ ကျွန်မ ဆုတောင်းလိုက်တယ်။ “ဘုရားသခင်၊ ဒီနှစ်တွေတစ်လျှောက် ကိုယ်တော့်ကို ယုံကြည်ရာမှာ၊ မှားယွင်းတဲ့ အမြင်တွေနဲ့ လိုက်စားခဲ့ပြီး မှားယွင်းတဲ့ လမ်းကြောင်းကို သမီး လျှောက်ခဲ့မိပါတယ်။ ကိုယ်တော်က ဒီရောဂါကို သမီးဆီ ကျရောက်ခွင့်ပေးလိုက်တာဟာ ကိုယ်တော့်ရဲ့ ရည်ရွယ်ချက်ကောင်း ရှိလို့ပါ။ သမ္မာတရားကို ရှာဖွေပြီး ကိုယ့်ကိုယ်ကိုယ် စေ့စေ့စပ်စပ် ဆင်ခြင်သုံးသပ်ဖို့ သမီး လိုလားပါတယ်” လို့ပေါ့။

ကျွန်မ ရှာဖွေနေစဉ်မှာ၊ ဘုရားနှုတ်ကပတ်တော် နှစ်ပိုဒ်ကို တွေ့ခဲ့ပြီး ကျွန်မရဲ့ အခြေအနေကို နားလည်မှုတချို့ ရရှိခဲ့တယ်။ ဘုရားသခင်က ပြောသည် “၎င်းတို့ကို ငါ အနာငြိမ်းစေနိုင်၍သာ ငါ့ကို များစွာသောသူတို့က ယုံကြည်ကြသည်။ ၎င်းတို့၏ခန္ဓာကိုယ်များမှ မသန့်ရှင်းသော ဝိညာဉ်များကို နှင်ထုတ်ရန် ငါ၏တန်ခိုးကို အသုံးပြုနိုင်၍သာ ငါ့ကို များစွာသောသူတို့က ယုံကြည်ကြပြီး၊ ငါ့ထံမှ ငြိမ်သက်ခြင်းနှင့် ဝမ်းမြောက်ခြင်းတို့ကို ၎င်းတို့ ရနိုင်လိမ့်မည် ဖြစ်သောကြောင့်သာ ငါ့ကို များစွာသော သူတို့က ယုံကြည်ကြပေသည်။ သာ၍ကြီးမားသော ရုပ်ဝတ္ထုဆိုင်ရာ ကြွယ်ဝမှုကို ငါ့ထံမှ တောင်းခံရန်သာ များစွာသောသူတို့က ငါ့ကို ယုံကြည်ကြသည်။ ဤဘဝကို အေးအေးချမ်းချမ်း ကုန်ဆုံးပြီး၊ နောင်ဘဝတွင် ဘေးကင်းလုံခြုံမှုရှိဖို့ရန်သာ များစွာသောသူတို့က ငါ့ကို ယုံကြည်ကြသည်။ ငရဲ၏ဒုက္ခဆင်းရဲကို ရှောင်ရှားပြီး၊ ကောင်းကင်၏ကောင်းချီးမင်္ဂလာများ ရရှိရန် များစွာသောသူတို့က ငါ့ကို ယုံကြည်ကြသည်။ များစွာသောသူတို့က ယာယီ ကိုယ်စိတ်ချမ်းသာခြင်းအတွက်သာ ငါ့ကို ယုံကြည်သော်လည်း၊ နောင်ဘဝ၌ မည်သည့်အရာမျှ ရရှိရန် မကြိုးစားကြပေ။ လူများအပေါ် ငါ၏ အမျက်ဒေါသကို ပေးအပ်ပြီး တစ်ချိန်က ၎င်းတို့ ပိုင်ဆိုင်ခဲ့သည့် ဝမ်းမြောက်ခြင်းနှင့် ငြိမ်သက်ခြင်းတို့ကို ငါ သိမ်းယူချိန်တွင် ၎င်းတို့သည် သံသယရှိလာ၏။ ငါသည် လူတို့အား ငရဲ၏ ဆင်းရဲဒုက္ခကို ပေးအပ်ပြီး ကောင်းကင်၏ ကောင်းချီးမင်္ဂလာတို့ကို ပြန်လည် သိမ်းယူသည့်အခါ ၎င်းတို့သည် ဒေါသထောင်းခနဲထွက်လေ၏။ လူများက ၎င်းတို့ကို ရောဂါငြိမ်းစေရန် ငါ့အား တောင်းဆိုပြီး ငါသည် ၎င်းတို့ကို အလေးဂရုမပြုသည့်အပြင် ၎င်းတို့အပေါ် စက်ဆုပ်ရွံရှာမှု ခံစားရသည့်အခါ ၎င်းတို့သည် အောက်လမ်းဆေးဝါးနှင့် မှော်အတတ်တို့၏ နည်းလမ်းကိုသာ ရှာရန် ငါ့ထံမှ ထွက်သွားလေသည်။ ငါ့ထံမှ ၎င်းတို့ တောင်းဆိုခဲ့ပြီးသမျှအားလုံးကို ငါသိမ်းယူလိုက်ချိန်တွင်၊ ၎င်းတို့အားလုံးက အစအနရှာ၍မရအောင် ပျောက်သွားကြ၏။ သို့ဖြစ်၍ ငါ၏ ကျေးဇူးတော်သည် အလွန်ပေါလျှံပြီး ရရန် အကျိုးကျေးဇူးများမှာ အလွန် များလွန်းသောကြောင့် လူများသည် ငါ၌ ယုံကြည်ခြင်း ရှိသည်ဟု ငါဆို၏။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ယုံကြည်ခြင်းအကြောင်း သင် မည်သည့်အရာ သိရှိသနည်း) “လူသား၏ ဘုရားသခင်နှင့် ဆက်ဆံရေးမှာ ပကတိ မိမိ၏ကိုယ်ကျိုးစီးပွားတစ်ခုမျှသာ ဖြစ်ပေသည်။ ယင်းသည် ကောင်းချီးမင်္ဂလာများ လက်ခံရရှိသူနှင့် ပေးသူတို့အကြား ဆက်ဆံရေးတစ်ခု ဖြစ်သည်။ ရှင်းရှင်းပြောပါက၊ အလုပ်သမားတစ်ဦးနှင့် အလုပ်ရှင်တစ်ဦးတို့အကြား ဆက်ဆံရေးဖြစ်၏။ အလုပ်သမားသည် အလုပ်ရှင် ချပေးသော ဆုလာဘ်များကို လက်ခံရရှိရန်သာ အလုပ်ကြိုးစားလုပ်သည်။ ထိုသို့သော ဆက်ဆံရေးတစ်ရပ်တွင် ချစ်ခင်ခြင်းမရှိပေ၊ အကျိုးစီးပွားကို အရင်းခံသော ဆက်ဆံရေးတစ်ခု၊ အပေးအယူသာ ရှိသည်။ ချစ်ခြင်း သို့မဟုတ် အချစ်ခံရခြင်းမရှိ၊ ပေးကမ်းစွန့်ကြဲခြင်းနှင့် သနားကရုဏာသာ ရှိသည်။ နားလည်မှုမရှိ၊ ခိုကိုးရာမဲ့သော၊ မျိုသိပ်ထားသော နာကြည်းမှုနှင့် လှည့်ဖြားခြင်းသာ ရှိသည်။ ရင်းနှီးမှုမရှိ၊ ဖြတ်သန်းမရနိုင်သည့် ကွာဟချက်သာ ရှိသည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ နောက်ဆက်တွဲ (၃)- ဘုရားသခင်၏ စီမံခန့်ခွဲမှုအလယ်၌သာ လူသားသည် ကယ်တင်ခြင်း ခံရနိုင်သည်) ဘုရားနှုတ်ကပတ်တော်တွေကို ဖတ်ပြီးတဲ့နောက်၊ အဲဒါတွေက ကျွန်မ ရင်ထဲကို ထိုးဖောက်သွားသလို ခံစားရပြီး ကျွန်မ နာကျင်ခံစားလိုက်ရတယ်။ ဘုရားသခင်က ကျွန်မကို မျက်နှာချင်းဆိုင် တရားစီရင်ပြီး၊ ကျွန်မရဲ့ အခြေအနေကို ကွက်ကွက်ကွင်းကွင်း ဖော်ထုတ်နေသလိုပါပဲ။ ဘုရားသခင်ကို ကျွန်မ ယုံကြည်တာနဲ့ ကိုယ့်တာဝန်တွေကို ထမ်းဆောင်တာဟာ ဘုရားသခင်က ကျွန်မကို ဘေးကင်းအောင် စောင့်ရှောက်ဖို့၊ ငြိမ်းချမ်းတဲ့ ဘဝ ပေးသနားဖို့နဲ့ ကျန်းမာရေး ကောင်းမွန်အောင် လုပ်ဆောင်ပေးဖို့ ရည်ရွယ်ခဲ့တာမှန်း ကျွန်မ သဘောပေါက်လိုက်တယ်။ ဘုရားသခင် ဖော်ထုတ်ထားတဲ့အတိုင်း အတိအကျပါပဲ။ “၎င်းတို့ကို ငါ အနာငြိမ်းစေနိုင်၍သာ ငါ့ကို များစွာသောသူတို့က ယုံကြည်ကြသည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ယုံကြည်ခြင်းအကြောင်း သင် မည်သည့်အရာ သိရှိသနည်း) ပြန်စဉ်းစားကြည့်ရင်၊ သခင်ယေရှုကို ယုံကြည်ပြီးနောက် ရောဂါပျောက်ကင်းသွားတုန်းက၊ သူ့ကို အသက်ကယ်ကြိုးတစ်ချောင်းလို ဖက်တွယ်ပြီး ဘုရားသခင်ဟာ လူတွေကို ကောင်းချီးပေးတဲ့ ဘုရားသခင် ဖြစ်တယ်လို့ ကျွန်မ ခိုင်ခိုင်မာမာ ယုံကြည်ခဲ့တယ်။ ဘုရားသခင်ကို ကျွန်မ အမှန်တကယ် ယုံကြည်မယ်၊ ပိုဒုက္ခခံပြီး အသုံးခံနေသရွေ့ ဘုရားသခင်က ကျွန်မကို ကျန်းမာရေးကောင်းအောင် စောင့်ရှောက်ပြီး ရောဂါဘယနဲ့ ဘေးအန္တရာယ် ကင်းဝေးတဲ့ အေးချမ်းတဲ့ ဘဝကို ပေးသနားမယ်လို့ ကျွန်မ ထင်ခဲ့တယ်။ အနန္တတန်ခိုးရှင် ဘုရားသခင်ရဲ့ နောက်ဆုံးသောကာလ အမှုတော်ကို လက်ခံပြီးနောက်မှာ၊ ကိုယ့်ကိုယ်ကိုယ် အသုံးခံရာမှာ ကျွန်မ ပိုတောင် စိတ်အားထက်သန်လာခဲ့တယ်။ တာဝန်ထမ်းဆောင်ဖို့အတွက်၊ ညီအစ်ကိုမောင်နှမတွေကို ဧည့်ခံဖို့ အိမ်နဲ့ဝေးတဲ့ နေရာမှာ အိမ်ငှားခဲ့တယ်။ နောက်ပိုင်းမှာ အဖွဲ့စုဝေးပွဲတွေကို တာဝန်ယူရတဲ့အခါ၊ ရာသီဥတုအမျိုးမျိုးနဲ့ ခရီးဝေးတွေကို အံတုခဲ့တယ်။ တာဝန်ထမ်းဆောင်ရာမှာ ကျွန်မရဲ့ တာဝန်ယူမှုနဲ့ သစ္စာရှိမှုကို ဘုရားသခင် မြင်တွေ့ပြီး ကျွန်မတစ်သက်လုံး သေချာပေါက် ဘေးကင်းလုံခြုံအောင် စောင့်ရှောက်မယ်လို့ ယုံကြည်ခဲ့တာကိုး။ ဒါပေမဲ့ ဒီတစ်ခါ၊ ပြင်းထန်တဲ့ ရောဂါနဲ့ လေဖြတ်သလို ဖြစ်နိုင်တဲ့ အလားအလာကို ရင်ဆိုင်ရတော့၊ ကျွန်မ ဘုရားသခင်ကို ဆန့်ကျင်ခဲ့တယ်၊ စိတ်ဆိုးမာန်ဆိုး ညည်းညူခဲ့တယ်။ ကျွန်မရဲ့ စွန့်လွှတ်အနစ်နာခံမှုတွေနဲ့ အသုံးခံမှုတွေကို အသုံးပြုပြီး ဘုရားသခင်နဲ့ ငြင်းခုံခဲ့တယ်၊ စာရင်းရှင်းခဲ့တယ်။ ဘုရားနှုတ်ကပတ်တော်တွေက ဖော်ထုတ်ထားတဲ့အတိုင်းပါပဲ။ “လူ့သဘာဝ မရှိသူများသည် ဘုရားသခင်ကို အမှန်တကယ် ချစ်နိုင်စွမ်း မရှိကြချေ။ ပတ်ဝန်းကျင်က လုံခြုံပြီး စိတ်ချရသောအခါ၊ သို့မဟုတ် အကျိုးအမြတ်များ ရှိသည့်အခါတွင်၊ ၎င်းတို့သည် ဘုရားသခင်ကို လုံးဝ နာခံကြသော်လည်း၊ ၎င်းတို့ ဆန္ဒရှိသည့်အရာသည် အထိခိုက် ခံရသည့်အခါ သို့မဟုတ် နောက်ဆုံးတွင် ငြင်းဆန်ခြင်းခံရသည့်အခါတွင်၊ ချက်ချင်း ပုန်ကန်ကြလေသည်။ တစ်ညတာ အချိန်လေးတွင်ပင်၊…ပြုံးရွှင်နေသည့်၊ ‘စိတ်နှလုံးကောင်း’ ရှိသည့် ပုဂ္ဂိုလ်အဖြစ်မှ ကြည့်ရဆိုးပြီး ရက်စက်ကြမ်းကြုတ်သည့် လူသတ်သမားအဖြစ်သို့ ပြောင်းလဲ သွားနိုင်လေသည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ဘုရားသခင်၏ အမှုနှင့် လူ၏လက်တွေ့လုပ်ဆောင်မှု) ဘုရားသခင်က ကျွန်မကို ကျေးဇူးတော် ပေးသနားတုန်းက၊ သူ့ကို ကျွန်မ လုံးဝ ကျိုးနွံနာခံခဲ့တယ်။ ဒါပေမဲ့ တစ်ခဏလောက် ကျွန်မ စိတ်ကျေနပ်အောင် သူ မလုပ်ပေးတဲ့အခါကျတော့၊ သူ့အပေါ် ကျွန်မ ညည်းညူခဲ့တယ်။ ကျွန်မမှာ အသိစိတ် လုံးဝ ကင်းမဲ့ခဲ့တာ မဟုတ်လား။ ဒီလိုယုံကြည်ပြီးတော့တောင် ဘုရားသခင်ဆီက ကောင်းချီးတွေ ရဖို့နဲ့ ကောင်းကင်နိုင်ငံတော် ဝင်ဖို့ မျှော်လင့်နေသေးတာ၊ ကျွန်မ တော်တော် အရှက်မရှိတာပဲ။ ဒီရောဂါက ကျွန်မကို စေ့စေ့စပ်စပ် ထုတ်ဖော်လိုက်တာပဲ။ ဒီနှစ်တွေမှာ ဘုရားသခင်ကို ကျွန်မ ယုံကြည်တာနဲ့ ကိုယ့်တာဝန်ကို ထမ်းဆောင်တာတွေဟာ လုံးဝ စိတ်ရင်းအမှန်နဲ့မဟုတ်ခဲ့မှန်း ကျွန်မ မြင်လိုက်ရတယ်။ ဘုရားသခင် ကုသပေးတာ ခံရဖို့နဲ့ ကောင်းချီးတွေ ရဖို့အတွက် ကျွန်မ ကြိုးစားအားထုတ်ခဲ့တာပဲ။ ကျွန်မရဲ့ စွန့်လွှတ်အနစ်နာခံမှုတွေနဲ့ အသုံးခံမှုတွေကို သုံးပြီး ဘုရားသခင်နဲ့ အပေးအယူလုပ်ဖို့ ကြိုးစားနေခဲ့တာ။ အပေါ်ယံမှာတော့ ဘုရားသခင်ရဲ့ အမှုတော်သစ်ကို အမီလိုက်နေသလို ထင်ရပေမဲ့ ဘာကို လိုက်စားရမလဲဆိုတဲ့ ကျွန်မရဲ့ အမြင်ကတော့ မပြောင်းလဲခဲ့ပါဘူး။ ကျွန်မက မုန့်ကို အဝစားဖို့အတွက်ပဲ ယုံကြည်နေရင်း ကျေးဇူးတော်ခေတ်က လူတွေလိုမျိုး ကျေးဇူးတော်နဲ့ ကောင်းချီးတွေကိုပဲ လိုက်စားနေခဲ့တုန်းပါပဲ။ အရင်တုန်းက ညီအစ်ကိုမောင်နှမတွေနဲ့ ကျွန်မ မိတ်သဟာယပြုဖူးပါတယ်။ ဘုရားသခင်က ကျေးဇူးတော်ခေတ် အမှုတော်ကို ဆက်မလုပ်တော့ကြောင်း၊ နောက်ဆုံးသောကာလမှာ ဘုရားသခင်က တရားစီရင်ခြင်းနဲ့ လူတွေကို သန့်စင်ပေးတဲ့ အမှုတော်ကို ဆောင်ရွက်နေကြောင်း၊ ပြီးတော့ သမ္မာတရားကို လိုက်စားပြီး အသက်စိတ်သဘောထား ပြောင်းလဲမှသာ ကယ်တင်ခံရပြီး နိုင်ငံတော်ကို ဝင်ရောက်နိုင်မှာဖြစ်ကြောင်း ပြောခဲ့ဖူးတယ်။ ဒါပေမဲ့ ကျွန်မက သမ္မာတရားကို မလိုက်စားသလို စိတ်သဘောထား ပြောင်းလဲဖို့လည်း မလိုက်စားခဲ့ဘူး။ အဲဒီအစား၊ ကျေးဇူးတော်နဲ့ ကောင်းချီးတွေကို လိုက်စားဖို့ပဲ ကျွန်မ အာရုံစိုက်ခဲ့တယ်။ ဒီလိုပုံစံနဲ့ ဘုရားသခင်ကို ယုံကြည်လို့ ကျွန်မ ဘာများ ရနိုင်မှာလဲ။ နောက်ဆုံးမှာ၊ သမ္မာတရားကို ကျွန်မ နားမလည်နိုင်ရင်၊ ပြီးတော့ ကျွန်မရဲ့ ဖောက်ပြန်ပျက်စီးတဲ့ စိတ်သဘောထား မပြောင်းလဲနိုင်ရင်၊ ကျွန်မ ပျက်စီးသွားဦးမှာပဲမဟုတ်ဘူးလား။ အဲဒီနောက် ပေါလုအကြောင်း ကျွန်မ တွေးမိတယ်။ သူက ကိုယ်ကျိုးစီးပွား ရည်ရွယ်ချက်တွေ၊ မစင်ကြယ်မှုတွေနဲ့ ဘုရားသခင်ကို ယုံကြည်ခဲ့တယ်။ သူ့ရဲ့ အသုံးခံမှု၊ အားထုတ်မှုနဲ့ ကြိုးစားလုပ်ဆောင်မှုတွေကို အသုံးပြုပြီး ဘုရားသခင်နဲ့ အပေးအယူလုပ်ဖို့ ကြိုးစားခဲ့တယ်။ ပြီးတော့ ဘုရားသခင်ကို ဗြောင်ကျကျ ခြိမ်းခြောက်ပြီး ဖြောင့်မတ်ခြင်း သရဖူကို တောင်းဆိုခဲ့တယ်။ ဒီလိုနဲ့ ဘုရားသခင်ရဲ့ စိတ်သဘောထားကို ပုန်ကန်ပြစ်မှားမိပြီး ကိုယ်တော့်ရဲ့ ဖြောင့်မတ်တဲ့ အပြစ်ဒဏ်ပေးခြင်းကို ခံခဲ့ရတယ်။ ကျွန်မရဲ့ လိုက်စားမှုက ပေါလုရဲ့ လိုက်စားမှုနဲ့ သဘောသဘာဝချင်း တူနေတာ မဟုတ်လား။ ဘုရားသခင်အတွက် အလုပ်များပြီး ကိုယ့်ကိုယ်ကိုယ် အသုံးခံပြီးတဲ့နောက်၊ ကျွန်မကို ကုသပေးဖို့နဲ့ ကျန်းမာအောင် စောင့်ရှောက်ပေးဖို့ ဘုရားသခင်ကို ကျွန်မ တောင်းဆိုခဲ့တယ်။ ကျွန်မ ဆန္ဒရှိတဲ့အတိုင်း ဘုရားသခင် မလုပ်ပေးတဲ့အခါကျတော့၊ ကျွန်မ သူ့ကို ငြင်းခုံပြီး အော်ဟစ်ကန့်ကွက်ခဲ့တယ်။ ဒါဟာ ဘုရားသခင်ကို အတိုက်အခံလုပ်တာပဲ။ ဒီအရာတွေအားလုံးကို တွေးမိတော့၊ ကျွန်မ နက်နက်ရှိုင်းရှိုင်း ဝမ်းနည်းမိပြီး နောင်တမျက်ရည်တွေ ကျလာတယ်။ ကျွန်မ အသက်နှစ်ဆယ်တုန်းက လနှစ်လကျော်ကြာ လေဖြတ်ခဲ့ဖူးတာကို သတိရမိပါတယ်၊ ကျွန်မရောဂါအခြေအနေက ကုမရနိုင်ဘူးလို့ ဆရာဝန်တွေ ပြောခဲ့ပေမဲ့ ကျွန်မ ပြန်မတ်တတ်ရပ်နိုင်ပြီး လမ်းလျှောက်နိုင်ခဲ့တယ်။ တစ်လျှောက်လုံး ကျွန်မကို ကာကွယ်စောင့်ရှောက်ပေးခဲ့တာ ဘုရားသခင်ပဲ။ ခြေထောက်မှာ ဝေဒနာကျန်ရစ်ခဲ့ပေမဲ့၊ အဲဒီရောဂါကြောင့်ပဲ ကျွန်မ ဘုရားသခင်ရှေ့မှောက်ကို ရောက်လာပြီး သခင်ယေရှုကို ယုံကြည်ခဲ့တာ။ နောက်ပိုင်းမှာ ဘုရားသခင်က ညီအစ်ကိုမောင်နှမတွေကတစ်ဆင့် ကျွန်မကို ဧဝံဂေလိတရား ဟောကြားပေးခဲ့ပြီး၊ ဘုရားသခင်ရဲ့ နောက်ဆုံးသောကာလ ဧဝံဂေလိတရားကို ကံကောင်းလို့ လက်ခံခွင့်ရခဲ့ပြန်တယ်။ ဘုရားသခင်ရဲ့ နှုတ်ကပတ်တော် ရေလောင်းပေးမှုနဲ့ ထောက်ပံ့ပေးမှုကို မွေ့လျော်ခံစားခဲ့ရတယ်။ ဘုရားသခင်က ကျွန်မကို မေတ္တာအများကြီး ပြခဲ့တာပဲ။ ဒါပေမဲ့ အခု၊ ကျွန်မ လိုချင်သလို ဘုရားသခင် ကုသ မပေးလို့၊ ကျွန်မ သူ့ကို ပုန်ကန်ပြီး ညည်းညူခဲ့တယ်။ ကျွန်မမှာ အသိစိတ် လုံးဝ မရှိပါလား။ ကျွန်မ စိတ်နှလုံးထဲမှာ တိတ်တိတ်လေး ဆုတောင်းလိုက်တယ်။ “ဘုရားသခင်၊ သမီးရဲ့ ထုံထိုင်းနေတဲ့ နှလုံးသားကို နိုးထစေတာ ကိုယ်တော့်ရဲ့ နှုတ်ကပတ်တော်တွေပါပဲ။ ယုံကြည်ခြင်းမှာ ကိုယ်တော်နဲ့ အပေးအယူလုပ်ဖို့ ကြိုးစားနေခဲ့မှန်း အခုမှ သမီး သဘောပေါက်ပါတယ်။ ကိုယ်တော့် နှုတ်ကပတ်တော်ရဲ့ ရေလောင်းပေးမှုနဲ့ ထောက်ပံ့ပေးမှုကို သမီး အများကြီး ခံစားခဲ့ရပေမဲ့၊ ကိုယ်တော့် မေတ္တာကို ပြန်ဆပ်ဖို့ မတွေးဘဲ၊ အဲဒီအစား ကိုယ်တော့်ကို အထင်လွဲပြီး ညည်းညူခဲ့တယ်။ သမီးမှာ လူ့သဘာဝ တကယ်ကို ကင်းမဲ့နေပါတယ်။ ဘုရားသခင်၊ သမီး နောင်တရပြီး ပြောင်းလဲဖို့ လိုလားပါတယ်” လို့ပေါ့။

အဲဒီနောက်မှာ၊ ဒီဘုရားနှုတ်ကပတ်တော်တွေကို ကျွန်မ ဖတ်ခဲ့တယ်။ “ယောဘသည် ဘုရားသခင်နှင့် အပေးအယူစကားများ မပြောခဲ့သကဲ့သို့၊ ဘုရားသခင်အပေါ် တောင်းခံချက်များနှင့် တောင်းဆိုချက်များ မပြုလုပ်ခဲ့ပေ။ ဘုရားသခင်၏နာမကို သူ၏ချီးမွမ်းခြင်းသည် အရာခပ်သိမ်းကို အုပ်စိုးခြင်းထဲက ဘုရားသခင်၏ ကြီးမြတ်သော တန်ခိုးနှင့် ဩဇာအာဏာကြောင့် ဖြစ်ခဲ့ပြီး၊ ယင်းသည် ကောင်းချီးမင်္ဂလာများကို သူရခဲ့ခြင်း ရှိမရှိ သို့မဟုတ် ဘေးဒုက္ခ ဆိုက်ရောက်သည်ကို ခံခဲ့ရခြင်း ရှိမရှိဆိုသည့်အပေါ် မမူတည်ခဲ့ပေ။ ဘုရားသခင်သည် လူတို့အား ကောင်းချီးပေးသည် ဖြစ်စေ၊ ၎င်းတို့အပေါ် ဘေးဒုက္ခ ကျရောက်စေသည်ဖြစ်စေ၊ ဘုရားသခင်၏ တန်ခိုးနှင့် ဩဇာအာဏာသည် ပြောင်းလဲလိမ့်မည် မဟုတ်သကဲ့သို့ ထိုသို့ဖြင့်၊ လူတစ်ဦး၏ အခြေအနေများကို ပဓာနမထားဘဲ၊ ဘုရားသခင်၏ နာမကို ချီးမွမ်းသင့်သည်ဟု သူ ယုံကြည်ခဲ့သည်။ လူသားသည် ဘုရားသခင်၏ ကောင်းချီးမင်္ဂလာကို ခံစားရသည်မှာ ဘုရားသခင်၏ အချုပ်အခြာအာဏာကြောင့် ဖြစ်ပြီး လူသားအပေါ် ဘေးဒုက္ခ ကျရောက်သည့်အခါတွင်လည်း ယင်းမှာ ဘုရားသခင်၏ အချုပ်အခြာ အာဏာကြောင့် ဖြစ်ပေသည်။ ဘုရားသခင်၏ တန်ခိုးနှင့် ဩဇာအာဏာသည် လူသားနှင့်ပတ်သက်သည့် အရာရာတိုင်းအပေါ် အုပ်စိုးပြီး ပြင်ဆင်၏။ လူသား ကံကြမ္မာ၏ မတည်တံ့ခြင်းများမှာ ဘုရားသခင်၏ တန်ခိုးနှင့် ဩဇာအာဏာတို့၏ သရုပ်သကန်များ ဖြစ်ကြပြီး၊ တစ်ဦးတစ်ယောက်၏ အမြင်ကို ပဓာနမထားဘဲ၊ ဘုရားသခင်၏ နာမကို ချီးမွမ်းသင့်ပေသည်။ ဤသည်မှာ ယောဘသည် သူ၏ အသက်တာ နှစ်ကာလများအတွင်းတွင် တွေ့ကြုံခံစားခဲ့ပြီး သိရှိလာခဲ့သည့် အရာ ဖြစ်သည်။ ယောဘ၏ အတွေးများနှင့် လုပ်ရပ်အားလုံးသည် ဘုရားသခင်၏ နားသို့ရောက်ရှိခဲ့ပြီး ဘုရားသခင်ရှေ့သို့ ရောက်ရှိခဲ့ကာ ဘုရားသခင်က အရေးကြီးသည်ဟု မြင်ခဲ့သည်။ ဘုရားသခင်သည် ယောဘ၏ ဤအသိပညာကို မြတ်နိုးခဲ့ပြီး ထိုသို့သော စိတ်နှလုံး တစ်ခုရှိခြင်းအတွက် ယောဘကို တန်ဖိုးထားခဲ့သည်။ ဤစိတ်နှလုံးသည် ဘုရားသခင်၏ အမိန့်ကို အမြဲတစေ စောင့်ဆိုင်းခဲ့ပြီး နေရာအားလုံးနှင့် မည်သည့်အချိန် သို့မဟုတ် မည်သည့်နေရာတွင်ဖြစ်စေ ယင်းသည် သူ့အပေါ် ကျရောက်သည့် အရာမှန်သမျှကို လက်ခံကြိုဆိုခဲ့သည်။ ယောဘသည် ဘုရားသခင်အပေါ် မည်သည့်တောင်းဆိုချက်မျှ မပြုခဲ့ပေ။ မိမိကိုယ်ကိုယ် သူတောင်းဆိုခဲ့သည်မှာ ဘုရားသခင်ထံမှလာသော အစီအစဉ်အားလုံးကို စောင့်ဆိုင်းရန်၊ လက်ခံရန်၊ ရင်ဆိုင်ရန်နှင့် ကျိုးနွံနာခံရန်ဖြစ်သည်။ ဤသည်မှာ သူ၏တာဝန်ဖြစ်သည်ဟု ယောဘယုံကြည်ခဲ့ပြီး ယင်းမှာ ဘုရားသခင် အလိုရှိခဲ့သောအရာ အတိအကျ ဖြစ်ခဲ့ပေသည်။” (နှုတ်ကပတ်တော်၊ အတွဲ (၂)၊ ဘုရားသခင်ကို သိကျွမ်းခြင်းနှင့် စပ်လျဉ်း၍၊ ဘုရားသခင်၏ အမှုတော်၊ ဘုရားသခင်၏ စိတ်နေသဘောထားနှင့် ဘုရားသခင် ကိုယ်တော်တိုင် (၂)) ဘုရားနှုတ်ကပတ်တော်တွေကို ဖတ်ပြီးတဲ့နောက်၊ ကျွန်မ အရမ်းရှက်မိပြီး ဒီအတိုင်း ပျောက်ကွယ်ချင်စိတ်ပေါက်သွားတယ်။ ယောဘက ဘုရားသခင်ကို ကိုယ်ကျိုးစီးပွား ရည်ရွယ်ချက်တွေ၊ မစင်ကြယ်မှုတွေ မရှိဘဲ ယုံကြည်ခဲ့တယ်။ ကောင်းချီးရမလား၊ ဘေးဒုက္ခ ရောက်မလား ဆိုတာကို ထည့်မတွက်ခဲ့ဘူး။ ဘုရားသခင် ပေးသည်ဖြစ်စေ၊ ရုပ်သိမ်းသည်ဖြစ်စေ သူ မညည်းညူခဲ့ဘူး။ ယောဘက ဖန်ဆင်းခံတစ်ယောက်ရဲ့ နေရာမှာ ရပ်တည်ခဲ့တယ်၊ ဘုရားသခင်ကို ကျိုးနွံနာခံပြီး ကိုးကွယ်ခဲ့တယ်။ သူ့ရဲ့ စမ်းသပ်မှုတွေအတွင်းမှာ၊ ယောဘဟာ စည်းစိမ်ဥစ္စာတွေ၊ သားသမီးတွေ အားလုံး ဆုံးရှုံးခဲ့ရပြီး၊ တစ်ကိုယ်လုံးမှာ ဆိုးဆိုးရွားရွား အနာစိမ်းတွေ ပေါက်တာကိုတောင် ခံစားခဲ့ရတယ်။ သူ့ရဲ့ ဆင်းရဲဒုက္ခက ကြီးမားခဲ့တယ်။ ပြာပုံပေါ်ထိုင်ပြီး အိုးခြမ်းပဲ့နဲ့ အနာတွေကို ခြစ်နေရတဲ့အချိန်မှာတောင်၊ ယောဘက ဘုရားသခင်ကို မညည်းညူခဲ့ဘူး။ သူ့ရဲ့ ဆင်းရဲဒုက္ခကို လျှော့ချပေးဖို့လည်း ဘုရားသခင်ကို မတောင်းဆိုခဲ့ဘူး။ ဘုရားသခင်ရဲ့ နာမတော်ကို ချီးမွမ်းနိုင်ခဲ့ပြီး ဘုရားသခင်အတွက် သက်သေခံချက်မှာ ခိုင်ခိုင်မာမာ ရပ်တည်နိုင်ခဲ့တုန်းပဲ။ ယောဘရဲ့ လူ့သဘာဝနဲ့ ဆင်ခြင်တုံတရားကို တွေးမိတော့၊ ကျွန်မ အရမ်းရှက်မိတယ်။ ဘုရားသခင်ကို ယုံကြည်တဲ့ နှစ်တွေတစ်လျှောက်၊ ဘုရားသခင်ရဲ့ ကောင်းချီးတွေကို ရရှိတုန်းက၊ ကျွန်မစိတ်နှလုံးထဲမှာ ဘုရားသခင်ကို ပျော်ပျော်ရွှင်ရွှင်နဲ့ ကျေးဇူးတင်ခဲ့တယ်။ ဒါပေမဲ့ ခြေထောက်အခြေအနေ ပိုဆိုးလာတော့၊ ဘုရားသခင်ကို ကျွန်မ ညည်းညူပြီး၊ သူ့နဲ့ ငြင်းခုံကာ စာရင်းရှင်းချင်ခဲ့တယ်။ ကျွန်မရဲ့ အပြုအမူကို ပြန်စဉ်းစားကြည့်တော့၊ ကိုယ့်ကိုယ်ကိုယ် မုန်းမိပြီး ဘုရားသခင်ကို အကြွေးတင်နေသလို နက်နက်ရှိုင်းရှိုင်း ခံစားရတယ်။ ကျွန်မက ယောဘနဲ့ မိုးနဲ့မြေလို ကွာခြားပြီး၊ သူ့ရဲ့ လူ့သဘာဝနဲ့ ကြီးမားသော ယုံကြည်ခြင်းမျိုး မရှိပေမဲ့၊ ယောဘရဲ့ နမူနာကို လိုက်ဖို့ ကျွန်မ လိုလားခဲ့တယ်။ ကျွန်မ ခန္ဓာကိုယ် ဘာပဲဖြစ်နေပါစေ၊ လေဖြတ်သွားရင်တောင်၊ သေသွားရင်တောင်၊ ဘုရားသခင်ကို ကျွန်မ ညည်းညူမှာ မဟုတ်ဘူး။ ဘုရားသခင်ရဲ့ မေတ္တာကို ပြန်ဆပ်ဖို့ ကျွန်မရဲ့ တာဝန်ကို ကောင်းကောင်း ဖြည့်ဆည်းမယ်။

နောက်ပိုင်းမှာ၊ ကျွန်မသားက ကျွန်မကို ဆေးစစ်ပေးဖို့ ပေကျင်းကို ခေါ်သွားချင်ခဲ့တယ်။ မထွက်ခွာခင်မှာ၊ ဘုရားသခင်ကို ကျိုးနွံနာခံတဲ့ ဆုတောင်းချက်တစ်ခု ကျွန်မ ပြုလုပ်ခဲ့တယ်။ “အနန္တတန်ခိုးရှင် ဘုရားသခင်၊ ကိုယ်တော့်ကို ကျေးဇူးတင်ပါတယ်။ ဒီနေ့အထိ သမီး အသက်ရှင်နေတာ ကိုယ်တော့်ရဲ့ သနားကရုဏာကြောင့်ပါ။ ကိုယ်တော့်ရဲ့ ကာကွယ်စောင့်ရှောက်မှုသာ မရှိရင်၊ သမီး သေတာ ကြာလှပါပြီ။ ဒါပေမဲ့ သမီးမှာ အသိစိတ် မရှိခဲ့ဘူး။ ကျေးဇူးတင်ရကောင်းမှန်း မသိသလို၊ ကိုယ်တော့် မေတ္တာကို ပြန်ဆပ်ရကောင်းမှန်းလည်း မသိခဲ့ပါဘူး။ ဒီနှစ်တွေမှာ၊ ကိုယ်တော်နဲ့ အပေးအယူလုပ်ဖို့ သမီး အမြဲ ကြိုးစားခဲ့တယ်။ ကိုယ်တော့်ကို ပုန်ကန်ပြီး အတိုက်အခံလုပ်ခဲ့တယ်။ ဘုရားသခင်၊ ကိုယ်တော်က သမီးရဲ့ ပြစ်မှားခြင်းတွေအတိုင်း သမီးကို မဆက်ဆံဘဲ၊ နောင်တရဖို့ အခွင့်အရေး ပေးခဲ့တယ်။ သမီး စိတ်ရင်းမှန်နဲ့ နောင်တရဖို့ လိုလားပါတယ်။ ပေကျင်းမှာ ရောဂါနဲ့ပတ်သက်ပြီး ဘယ်လိုပဲ အဖြေထွက်လာပါစေ၊ ကိုယ်တော့်ရဲ့ စီစဉ်ညွှန်ကြားမှုနဲ့ အစီအစဉ်တွေကို သမီး ကျိုးနွံနာခံပါမယ်။ သမီး လေဖြတ်သွားရင်တောင်၊ သေသွားရင်တောင်၊ ဒါဟာ ကိုယ်တော့်ရဲ့ ဖြောင့်မတ်ခြင်းပါပဲ။ ကိုယ်တော် စီစဉ်သမျှ အရာအားလုံး ကောင်းပါတယ်” လို့ပေါ့။ ဆုတောင်းပြီးတဲ့နောက်၊ ကျွန်မ အများကြီး စိတ်သက်သာရာရပြီး ငြိမ်းချမ်းသွားတယ်။ ပေကျင်း ရောက်တဲ့အခါ၊ ဆရာဝန်က ကျွန်မ အခြေအနေ အရမ်းဆိုးရွားတယ်လို့ ပြောတယ်။ ညာဘက် ဒူးခေါင်း အတွင်းဘက်က အရိုးတစ်စက မဲပြီး ပုပ်နေပြီတဲ့။ ပိုဆိုးလာရင်၊ အရိုးကင်ဆာ ဖြစ်သွားနိုင်ပြီး၊ ခွဲစိတ်မှု အမြန်မလုပ်ရင် အခွင့်အရေး ရှိတော့မှာ မဟုတ်ဘူးတဲ့။ ဒါကို ကြားရပေမဲ့၊ အရင်တုန်းကလို ကျွန်မ မကြောက်တော့ဘူး။ ဘုရားသခင်ရဲ့ စီစဉ်ညွှန်ကြားမှုနဲ့ အစီအစဉ်တွေကို ကျိုးနွံနာခံဖို့ပဲ ကျွန်မ တွေးလိုက်တယ်။ ခွဲစိတ်ကုသရင် ဘေးထွက်ဆိုးကျိုးတွေက အရမ်းပြင်းထန်ပြီး အရမ်းနာကျင်မှာမို့လို့၊ ကျွန်မ ခွဲစိတ်မှု မလုပ်တော့ဘဲ ဆေးတချို့ယူပြီးတော့ပဲ အိမ်ပြန်လာခဲ့တယ်။ ပေကျင်းက ပြန်ရောက်တဲ့ ညမှာ၊ အိပ်ရာပေါ်ထိုင်ပြီး ခြေထောက်ကို နှိပ်နယ်ရင်း ကိုယ့်ဘာသာကိုယ် တွေးမိတယ်။ “ခြေထောက်ကို ဆန့်လို့ရနိုင်မလား ကြည့်ရအောင်” လို့ပေါ့။ ကျွန်မ ဖြည်းဖြည်းချင်း ဆန့်ထုတ်ဖို့ ကြိုးစားကြည့်တော့၊ အံ့သြစရာကောင်းအောင် တကယ်ကြီး ဆန့်လို့ ရသွားတယ်။ ကျွန်မ ဖြည်းဖြည်းချင်း ပြန်ကွေးပြီး ထပ်ဆန့်ဖို့ ကြိုးစားကြည့်တော့၊ ထပ်ဆန့်လို့ ရပြန်ရော။ ကျွန်မ အပျော်ကြီးပျော်သွားတာပေါ့။

နောက်ရက်တွေမှာ၊ ကျွန်မခြေထောက်က တဖြည်းဖြည်း အနာသက်သာလာပြီး၊ အရင်ကထက် ပိုလွယ်လွယ်ကူကူ လမ်းလျှောက်နိုင်လာတယ်။ ညီအစ်ကိုမောင်နှမတွေက ကျွန်မရဲ့ခါးက ပိုပြီး မတ်လာသလို ပိုပြီး ကျန်းမာပုံရလာတယ်လို့ ပြောကြတယ်။ လူအများစုလောက် ကျွန်မခြေထောက်က မကောင်းသေးပေမဲ့၊ ကျွန်မ တော်တော်လေး ကျေနပ်မိပြီး ဘုရားသခင်ကို နက်နက်ရှိုင်းရှိုင်း ကျေးဇူးတင်မိတယ်။ ကျွန်မ ယုံကြည်ခြင်းထဲက မစင်ကြယ်မှုတွေကို သန့်စင်ပေးဖို့ ဘုရားသခင်က ဒီရောဂါကို အသုံးပြုခဲ့တာ ကျွန်မ မြင်လိုက်ရတယ်။ ကျွန်မ အတော် ခေါင်းမာခဲ့တာပါ။ ဒီနှစ်တွေတစ်လျှောက်လုံး ဘာသာရေး အမြင်တွေကို ကိုင်စွဲထားရင်း ဘုရားသခင်ကို ကျွန်မ ယုံကြည်ခဲ့တယ်၊ သမ္မာတရားကို လိုက်စားဖို့ အာရုံစိုက်မဲ့အစား ကောင်းချီးတွေနဲ့ ကျေးဇူးတော်တွေကိုပဲ လိုက်စားခဲ့ပါတယ်။ ဘုရားသခင်ကို ယုံကြည်တဲ့ နှစ်တွေတစ်လျှောက် ကျွန်မရဲ့ ဖောက်ပြန်ပျက်စီးတဲ့ စိတ်သဘောထားက သိပ်မပြောင်းလဲခဲ့ဘူး။ ဆယ်စုနှစ်တစ်ခုကျော် အချိန်တွေကို ကျွန်မ ဖြုန်းတီးခဲ့မိတယ်။ အခုကစပြီး၊ သမ္မာတရားကို ကျွန်မ လေးလေးနက်နက် လိုက်စားသင့်ပြီး ဘုရားသခင်နဲ့ အပေးအယူလုပ်ဖို့ မကြိုးစားသင့်တော့ဘူး။ အခု အသင်းတော်က အဖွဲ့ငယ်စုဝေးပွဲတစ်ခုကို ကြီးကြပ်ဖို့ ကျွန်မကို တာဝန်ပြန်ပေးထားတယ်။ ဒီအတွက် ဘုရားသခင်ကို ကျွန်မ နက်နက်ရှိုင်းရှိုင်း ကျေးဇူးတင်မိတယ်။ ဘာအကြွေးတင်စိတ်၊ ဘာနောင်တမှ မကျန်ရစ်စေဘဲ၊ ကျွန်မ တတ်နိုင်သမျှ အစွမ်းကုန် ကြိုးစားပြီး ကိုယ့်တာဝန်ကို ဘယ်လို သစ္စာရှိရှိနဲ့ ကောင်းကောင်းဖြည့်ဆည်းရမလဲ ဆိုတာပဲ ကျွန်မ တွေးတယ်။

ဒီအတွေ့အကြုံပြီးတဲ့နောက်၊ ဒီရောဂါဟာ ကျွန်မအတွက် ဘုရားသခင်ရဲ့ ကျေးဇူးတော်နဲ့ ကောင်းချီးဖြစ်မှန်း ကျွန်မ သဘောပေါက်လိုက်တယ်။ ဒီရောဂါကတစ်ဆင့်၊ ကျွန်မ ဘုရားသခင် ရှေ့မှောက် ရောက်လာခဲ့ပြီး၊ ဒါက ကောင်းချီးရဖို့ ယုံကြည်တဲ့ ကျွန်မရဲ့ မှားယွင်းတဲ့ အမြင်တွေကို ထုတ်ဖော်ပေးခဲ့တယ်။ ကျွန်မရဲ့ ယုံကြည်မှုဟာ မုန့်ကို အဝစားဖို့သက်သက် ရှာဖွေနေတာဖြစ်ပြီး၊ ကျွန်မရဲ့ ကြိုးစားအားထုတ်မှုနဲ့ အသုံးခံမှုတွေဟာ စစ်မှန်တဲ့ ယုံကြည်ခြင်း မဟုတ်ဘဲ ဘုရားသခင်နဲ့ အပေးအယူလုပ်ဖို့ ကြိုးစားတာဖြစ်မှန်း မြင်အောင် ဘုရားသခင်ရဲ့ နှုတ်ကပတ်တော် ဖော်ထုတ်ချက်က ကူညီပေးခဲ့တယ်။ သူ့ကို ယုံကြည်တာနဲ့ပတ်သက်တဲ့ ကျွန်မရဲ့ မှားယွင်းတဲ့ အမြင်တွေ အပြောင်းအလဲတချို့ ရှိလာတာဟာ ဘုရားသခင်ရဲ့ နှုတ်ကပတ်တော်ကြောင့်ပါပဲ။ ဘုရားသခင်ကို ကျေးဇူးတင်ပါတယ်။


၈၇။ ကိုယ့်တာဝန်ကို ကောင်းကောင်း ဖြည့်ဆည်းခြင်းက ကျွန်မ၏ အထူးတာဝန်ဖြစ်သည်

ဆူရန်၊ တရုတ်ပြည်

ကျွန်မ ကျောင်းတက်နေခဲ့တုန်းမှာ ဆရာတွေက မိဘတွေကို သိတတ်ရိုသေဖို့နဲ့ လူကြီးသူမတွေကို လေးစားဖို့ဆိုတာ တရုတ်လူမျိုးတွေရဲ့ ရိုးရာသီလတစ်ခုဖြစ်တယ်လို့ အမြဲတမ်း သွန်သင်ခဲ့ကြတယ်။ ကျွန်မမိဘတွေကလည်း အဲဒီလိုပဲ ကျွန်မကို ခဏခဏ သင်ပေးသလို၊ သူတို့ကိုယ်တိုင်လည်း လက်တွေ့လုပ်ဆောင်ကြတယ်။ အဖွားအိမ်မှာ လုပ်စရာရှိတိုင်း၊ ကျွန်မအဖေက သူ့လုပ်စရာအလုပ်တွေကို ဘေးဖယ်ထားပြီး အဖွားကို သွားကူပေးတတ်တယ်။ ပြီးတော့ ပိတ်ရက်တွေဆိုရင် အဖွားအိမ်က လယ်အလုပ်တွေ ကူလုပ်ပေးဖို့ ကျွန်မတို့ကို ခေါ်သွားတတ်တယ်။ အဲဒီအချိန်တုန်းက ကျွန်မရဲ့ မိဘတွေက လယ်ကွင်းထဲမှာ ခဏခဏ အလုပ်သွားလုပ်ရပါတယ်၊ ကျွန်မနဲ့ ကျွန်မ မောင်နှမတွေက အရမ်းငယ်သေးပြီး ကြည့်ရှုစောင့်ရှောက်မဲ့သူ မရှိခဲ့သလို အဖွားကလည်း ကျွန်မတို့ကို မကြည့်ပေးခဲ့ပါဘူး။ ဒါပေမဲ့ အမေက အဖွားကို မကျေမနပ်မဖြစ်ဘဲ အဲဒီအစား သူ့ကို ပြုစုစောင့်ရှောက်ပေးခဲ့တယ်။ အဖွား အကြိုက်ဆုံး အစားအစာတွေကို ချက်ပြုတ်ပေးသလို အဖွားနေမကောင်းတဲ့အခါမှာလည်း ဆေးရုံ၊ ဆေးခန်းတွေကို လိုက်ပို့ပေးခဲ့တယ်။ ဆွေမျိုးတွေ၊ သူငယ်ချင်းတွေနဲ့ အိမ်နီးချင်းတွေ အားလုံးက ကျွန်မမိဘတွေရဲ့ သိတတ်ရိုသေမှုနဲ့ လူ့သဘာဝကောင်းမွန်မှုကို ချီးမွမ်းခဲ့ကြတယ်။ ဒါကိုမြင်တော့ ကျွန်မ ကိုယ့်ဘာသာကိုယ် တွေးမိတယ်။ “ငါလည်း နောင်ကျရင် မိဘတွေလိုမျိုးပဲ ကိုယ့်မိဘကို ရိုသေကိုင်းရှိုင်းပြီး ယောက္ခမတွေအပေါ် သိတတ်ချင်တယ်။ ဒါက လူ့သဘာဝကောင်းတဲ့သူတစ်ယောက် လုပ်သင့်တဲ့အရာပဲလေ” လို့ပေါ့။

၂၀၁၃ ခုနှစ်မှာ အနန္တတန်ခိုးရှင် ဘုရားသခင်ရဲ့ အမှုတော်ကို ကျွန်မ လက်ခံခဲ့တယ်။ ကျွန်မအမျိုးသားက စီစီပီရဲ့ အခြေအမြစ်မရှိတဲ့ ကောလာဟလတွေရဲ့ လွှမ်းမိုးမှုကို ခံလိုက်ရပြီး၊ ကျွန်မ ယုံကြည်တာကို ဆန့်ကျင်ခဲ့တယ်၊ ၂၀၁၄ ခုနှစ်မှာ ကျွန်မကို ကွာရှင်းခဲ့တယ်။ ကွာရှင်းပြီးတဲ့နောက်မှာ ကျွန်မ မိဘတွေအိမ်ကို ပြန်ပြောင်းလာခဲ့တယ်။ ကိုယ့်တာဝန်တွေကို ထမ်းဆောင်ရင်း တစ်ဖက်ကလည်း မိဘတွေကို ပြုစုစောင့်ရှောက်တယ်၊ အိမ်အလုပ်တွေ ကူလုပ်ပေးတာပေါ့။ ၂၀၁၇ ခုနှစ်မှာ ကိုယ့်တာဝန်တွေကို ထမ်းဆောင်ဖို့ တခြားနေရာကို ကျွန်မ သွားခဲ့တယ်။ မကြာခင်မှာပဲ အိမ်ကစာတစ်စောင် ရောက်လာတယ်။ ရဲတွေက ကျွန်မအိမ်ကို သွားပြီး ဘုရားသခင်ကို ဆက်မယုံကြည်ဖို့ မိဘတွေကို သတိပေးပြီး ခြိမ်းခြောက်ခဲ့တယ်တဲ့။ ပြီးတော့ ကျွန်မပုံကို တောင်းပြီး ကျွန်မ ဘယ်မှာရှိလဲဆိုတာကို စစ်ဆေးမေးမြန်းခဲ့ကြတယ်တဲ့လေ။ အဲဒီနောက်ပိုင်း ကျွန်မ အိမ်မပြန်ရဲတော့ဘူး။ အသက် ၆၀ နားနီးပြီး ကျန်းမာရေး သိပ်မကောင်းတဲ့ မိဘတွေကို တွေးမိတိုင်း၊ အထူးသဖြင့် လွန်ခဲ့တဲ့ နှစ်နှစ် သုံးနှစ်က ပြင်းပြင်းထန်ထန် ခြေထောက်ကျိုးထားလို့ ဒဏ်ရာကျန်ခဲ့ပြီး ခြေထောက်နာ ပြန်ထလာရင် အလုပ်လုပ်ဖို့ခက်တဲ့ အမေ့ကို တွေးမိတိုင်းပေါ့။ သူတို့ကိုတွေ့ဖို့ ဘယ်အချိန်များမှ အိမ်ပြန်နိုင်မလဲလို့ ကျွန်မ အမြဲ တွေးမိတယ်။

၂၀၁၉ ခုနှစ်၊ ဩဂုတ်လမှာ စွန့်စားပြီး အိမ်ပြန်လိုက်တယ်။ မိဘတွေကို မြင်လိုက်ရတဲ့အချိန်မှာပဲ သူတို့မျက်နှာပေါ်မှာ အရေးအကြောင်းတွေ အများကြီး ပိုများလာတာ၊ ပြီးတော့ နားထင်စပ်နားက ဆံပင်တွေ ဖြူကုန်တာကို ကျွန်မ သတိထားမိလိုက်တယ်။ အမေကလည်း တော်တော်လေး ပိန်သွားရှာတယ်။ ကျွန်မ ရင်ထဲမှာ ခါးသက်သက်နဲ့ စိတ်မသက်မသာဖြစ်သွားတယ်။ မိဘတွေက ကျွန်မတို့ကို ပျိုးထောင်ဖို့ မလွယ်ကူခဲ့ကြဘူးလေ။ အခု သူတို့ ဒီအရွယ်ရောက်ပြီး ကျန်းမာရေးမကောင်းတဲ့ကြားက လယ်ထဲဆင်းပြီး အပင်ပန်းခံ လုပ်နေရတုန်းပဲ။ သူတို့သမီးအနေနဲ့ သူတို့ကို ပြုစုစောင့်ရှောက်ဖို့ ကျွန်မ သူတို့အနားမှာ မရှိနိုင်သလို အလုပ်တွေကိုလည်း မကူညီပေးနိုင်တော့ ကျွန်မက သားသမီးဝတ် မကျေဘဲ၊ အပြစ်နည်းနည်း ရှိတယ်လို့ ခံစားရတာပေါ့။ ကျွန်မအဒေါ်ကလည်း ကျွန်မကို အပြစ်တင်တယ်။ “နင်ကလည်း အိမ်ကထွက်သွားပြီး ပြန်မလာတာ သုံးလေးနှစ်ရှိပြီ၊ နင့်မိဘတွေက အသက်ကြီးလာပြီ။ သူတို့နေမကောင်းဖြစ်ရင်၊ ဒါမှမဟုတ် တစ်ခုခုဖြစ်ရင် သူတို့ကို ပြုစုဖို့ ဘယ်သူမှမရှိဘူး။ လွန်ခဲ့တဲ့ ရက်ပိုင်းလောက်ကပဲ နင့်အဖေ သီးနှံတွေ ဆေးဖြန်းသွားတုန်း အပူရှိန်ကြောင့် ဆေးအဆိပ်သင့်သွားတယ်လေ။ ဆေးရုံကိုသာ အချိန်မီ မရောက်ရင် သေသွားနိုင်တယ်” တဲ့။ ဒါကိုကြားတော့ ကျွန်မ အရမ်းစိတ်မကောင်းဖြစ်ရတယ်။ ပြီးတော့ “သင်၏မိဘများ အသက်ရှင်နေစဉ် အဝေးသို့ ခရီးမသွားနှင့်” ဆိုတဲ့ စကားကို သတိရမိတယ်။ ဒါပေမဲ့ ကျွန်မက သူတို့ကို ပြုစုစောင့်ရှောက်ဖို့ သူတို့နားမှာ မနေနိုင်သလို သူတို့အတွက် ဘာမှလည်း မလုပ်ပေးနိုင်ဘူးလေ။ မိဘတွေ ကျွန်မကို မွေးထုတ်ခဲ့တာ အလဟဿ ဖြစ်သွားသလို ကျွန်မ ခံစားခဲ့ရပါတယ်။ အရင်တုန်းကတော့ ဆွေမျိုးတွေက ကျွန်မကို လိမ်မာပြီး သားသမီးဝတ်ကျေတဲ့ ကလေးလို့ မြင်ခဲ့ကြပေမဲ့ အခုတော့ ကျွန်မက သားသမီးဝတ်မကျေတဲ့သူ၊ ကျေးဇူးကန်းတဲ့သူ ဖြစ်သွားပြီပေါ့။ ကျွန်မ မထွက်ခွာခင် ညဘက်မှာ အဖေက ကျွန်မကို သူအစိုးရိမ်ဆုံးပဲလို့ ပြောတယ်။ အခု ကျွန်မမှာ အိမ်လည်းမရှိ၊ အလုပ်အကိုင်လည်း မရှိတော့ ကျွန်မအတွက် ပိုက်ဆံနည်းနည်း ပိုစုလို့ရအောင် သူ ကြိုးစားပြီး လုပ်နေတာပါတဲ့။ ပြီးတော့ ကျွန်မ အဖမ်းခံရမှာကို သူအမြဲ စိတ်ပူနေရလို့ ညဘက်တွေဆို ခဏခဏ အိပ်မပျော်ဘူးတဲ့၊ နေ့ဘက်တွေမှာလည်း အမြဲ စိတ်တထင့်ထင့်နဲ့ နေရတယ်လို့ ပြောရှာတယ်။ ကျေးရွာကော်မတီက ဖုန်းဆက်လာတိုင်း ကျွန်မ ရဲဖမ်းခံလိုက်ရတဲ့ အကြောင်းများ ဖြစ်မလားလို့ သူ စိုးရိမ်နေရတာတဲ့လေ။ အဖေက မျက်ရည်တွေဝဲပြီး ဒီစကားတွေ ပြောရှာတယ်။ ကျွန်မနှလုံးသားက တူနဲ့ထုလိုက်သလို ခံစားလိုက်ရပြီး မျက်ရည်တွေကို မထိန်းနိုင်တော့ဘူး။ သူတို့ ဒီအရွယ်ရောက်မှ ကျွန်မက သူတို့ကို ပြုစုစောင့်ရှောက်မပေးနိုင်တဲ့အပြင် ကျွန်မအတွက်ပါ သူတို့ကို စိတ်ပူပင်စေမိတော့ ကျွန်မ တကယ်ကို သားသမီးဝတ် မကျေပါလားလို့ ခံစားလိုက်ရတယ်။ ဧည့်ခံတဲ့မိသားစုဆီ ကျွန်မ ပြန်ရောက်ပြီးတဲ့နောက်မှာ အဖေပြောတဲ့စကားတွေနဲ့ သူ့ရဲ့ ပိန်ချုံးနေတဲ့ မျက်နှာကို ပြန်တွေးမိတိုင်း ကျွန်မ ရင်ထဲမှာ အရမ်းနာကျင်ရတယ်။ တကယ်လို့ ကျွန်မသာ အိမ်ကနေခွာပြီး ကိုယ့်တာဝန်ကို မထမ်းဆောင်ဘဲနေရင်၊ မိဘတွေကို သိတတ်နိုင်ခဲ့မှာ မဟုတ်ဘူးလား။ ဒီလိုတွေးမိတော့၊ ကျွန်မ အိမ်နဲ့ဝေးတဲ့နေရာမှာ တာဝန်မထမ်းဆောင်ချင်တော့ဘူး။ မိဘတွေကို ပြုစုစောင့်ရှောက်ဖို့ ကျွန်မ တကယ်ကို အိမ်ပြန်ချင်တယ်။ ဒါမှ သူတို့ ကျွန်မအတွက် စိတ်မပူရတော့သလို ဒုက္ခမရောက်တော့မှာလေ။ ဒါပေမဲ့ ရဲတွေက ကျွန်မကို လိုက်နေတုန်းပဲ၊ ပြန်သွားရင်လည်း အဖမ်းခံရဖို့ များတယ်။ ဒါ့အပြင် ကျွန်မက ကိုယ့်တာဝန်တွေနဲ့ တကယ် အလုပ်ရှုပ်နေတာ၊ အဲဒါတွေကို ပစ်ထားလိုက်ရင် ဘုရားသခင်ကို သစ္စာဖောက်ရာ မကျဘူးလား။ အဲဒီရက်တွေမှာ ကျွန်မ အရမ်းကို စိတ်ဒွိဟဖြစ်ပြီး ကြီးမားတဲ့ နာကျင်မှုနဲ့ ညှဉ်းပန်းမှုကို ခံစားခဲ့ရတယ်။ ဒီလိုအခြေအနေမျိုးနဲ့ နေနေရတော့ ကိုယ့်တာဝန်တွေအပေါ် ကျွန်မ အာရုံမစိုက်နိုင်ခဲ့ဘူး၊ ရလဒ်အနေနဲ့ တာဝန်တွေ နှောင့်နှေးကုန်တာပေါ့။ ကိုယ့်အခြေအနေ မမှန်မှန်းသိလို့ ကျွန်မ ဘုရားသခင်ဆီ ဆုတောင်းခဲ့တယ်။ ဒီမှားယွင်းတဲ့ အခြေအနေကနေ လွတ်မြောက်အောင် လမ်းပြပေးဖို့ တောင်းလျှောက်ခဲ့တာပေါ့။

ဝတ်ပြုတဲ့အချိန်မှာ ဘုရားနှုတ်ကပတ်တော်တစ်ပိုဒ်ကို ကျွန်မ ဖတ်ခဲ့တယ်။ “မိမိ၏ မိဘများအပေါ် သားသမီးဝတ်ကျေပွန်ခြင်းသည် သမ္မာတရားဖြစ်သလော။ (မဟုတ်ပါ။) မိမိ၏ မိဘများအပေါ် သားသမီးဝတ် ကျေပွန်ခြင်းသည် မှန်ကန်ပြီး အပြုသဘောဆောင်သော အရာတစ်ခု ဖြစ်သော်လည်း သမ္မာတရား မဟုတ်ဟု ငါတို့ အဘယ်ကြောင့် ဆိုရသနည်း။ (အဘယ်ကြောင့်ဆိုသော် လူတို့သည် မိမိတို့၏ မိဘများကို စည်းမျဉ်းများဖြင့် သားသမီးဝတ်ကျေပွန်ခြင်း မဟုတ်သကဲ့သို့ ၎င်းတို့၏ မိဘများက အမှန်တကယ် မည်သည့်လူစားမျိုးများဖြစ်သည်ကို ၎င်းတို့ ပိုင်းခြားသိမြင်နိုင်ခြင်း မရှိကြသောကြောင့် ဖြစ်ပါသည်။) လူတစ်ဦးက မိမိ၏ မိဘများအား မည်သို့ ဆက်ဆံသင့်သည်ဆိုသည်မှာ သမ္မာတရားနှင့် ဆက်စပ်ပေသည်။ သင်၏မိဘများက ဘုရားသခင်ကို ယုံကြည်ပြီး သင့်ကို ကောင်းစွာ ဆက်ဆံပါက သင်သည် ၎င်းတို့အပေါ် သားသမီးဝတ် ကျေပွန်သင့်သလော။ (ကျေပွန်သင့်ပါသည်။) သင်သည် မည်သို့ သားသမီးဝတ်ကျေပွန်သနည်း။ သင်သည် ၎င်းတို့ကို ညီအစ်ကို မောင်နှမများနှင့် ကွဲပြားစွာ ဆက်ဆံ၏။ သင်သည် ၎င်းတို့ပြောသမျှကို လုပ်ဆောင်ပြီး ၎င်းတို့အိုမင်းလျှင် သင်သည် ၎င်းတို့ကို ပြုစုစောင့်ရှောက်ဖို့ ၎င်းတို့ဘေးတွင် နေပေးရမည် ဖြစ်သည်။ ယင်းက သင်၏တာဝန်ကို သွားရောက်ထမ်းဆောင်ခြင်းမှ တားဆီးသည်။ ယင်းကို လုပ်ဆောင်သည်မှာ မှန်ကန်သလော။ (မမှန်ကန်ပါ။) ထိုသို့သော အချိန်များတွင် သင်သည် မည်သည့်အရာကို လုပ်သင့်သနည်း။ ဤသည်က အခြေအနေများပေါ်တွင် မူတည်သည်။ သင်သည် သင်၏နေအိမ် အနီးအနားတွင် သင်၏တာဝန်ကို ထမ်းဆောင်နေစဉ် ၎င်းတို့ကို ပြုစုစောင့်ရှောက်နိုင်သေးပါက၊ ပြီးလျှင် ဘုရားသခင်၌ သင်၏ ယုံကြည်မှုကို သင်၏မိဘများက မကန့်ကွက်ပါက သင်သည် သားတစ်ဦး၊ သို့မဟုတ် သမီးတစ်ဦးအဖြစ် မိမိ၏တာဝန်ကို ဖြည့်ဆည်းသင့်ပြီး သင်၏မိဘများကို အလုပ်ကိစ္စအချို့တွင် ကူညီပေးသင့်သည်။ ၎င်းတို့က နာမကျန်းဖြစ်လျှင် ၎င်းတို့ကို စောင့်ရှောက်လော့။ တစ်စုံတစ်ခုကြောင့် ၎င်းတို့စိတ်ညစ်နေလျှင် ၎င်းတို့ကို နှစ်သိမ့်ပေးလော့။ သင်၏ငွေရေးကြေးရေးက အခြေအနေ ပေးလျှင် သင်၏ ရသုံးငွေစာရင်းနှင့် ကိုက်ညီစွာ ၎င်းတို့အတွက် အာဟာရ ဖြည့်စွက်စာများ ဝယ်ပေးလော့။ သို့ရာတွင် သင်သည် သင်၏ တာဝန်နှင့်အလုပ်ရှုပ်နေကာ သင်၏မိဘများကို ပြုစုစောင့်ရှောက်မည့်သူ တစ်ဦးမျှ မရှိဘဲ ၎င်းတို့ကလည်း ဘုရားသခင်ကို ယုံကြည်ပါက သင်သည် မည်သည့်အရာကို လုပ်ဆောင်ရန် ရွေးချယ်သင့်သနည်း။ သင်သည် မည်သည့်သမ္မာတရားကို လက်တွေ့လုပ်ဆောင်သင့်သနည်း။ မိဘအပေါ် သားသမီးဝတ်ကျေခြင်းသည် သမ္မာတရားမဟုတ်ဘဲ လူသား၏ တာဝန်နှင့် ဝတ္တရားသာဖြစ်သောကြောင့် သင်၏ ဝတ္တရားသည် သင်၏အလုပ်တာဝန်ဖြင့် ကွဲလွဲဆန့်ကျင်နေလျှင် မည်သည့်အရာကို လုပ်ဆောင်သင့်သနည်း။ (ကျွန်ုပ်၏ တာဝန်ကို ဦးစားပေးပြီး တာဝန်ကို ရှေ့တန်းတင်ရမည်။) ဝတ္တရားတစ်ခုသည် လူတစ်ဦး၏ အလုပ်တာဝန်တစ်ခု သေချာပေါက် မဟုတ်ပေ။ မိမိ၏အလုပ်တာဝန်ကို ထမ်းဆောင်ရန် ရွေးချယ်ခြင်းသည် သမ္မာတရားကို လက်တွေ့လုပ်ဆောင်ခြင်းဖြစ်သည်။ ဝတ္တရားတစ်ခုကို ဖြည့်ဆည်းခြင်းမှာမူ ဤသို့မဟုတ်ပေ။ သင့်၌ ဤအခြေအနေရှိလျှင် ဤတာဝန်၊ သို့မဟုတ် ဝတ္တရားကို သင် ဖြည့်ဆည်းနိုင်သည်။ သို့သော် လက်ရှိအနေအထားက ခွင့်မပြုလျှင် မည်သည့်အရာကို သင် လုပ်ဆောင်သင့်သနည်း။ သင်က ‘ကျွန်ုပ်၏တာဝန်ကို လုပ်ဆောင်ရမည်။ ယင်းက သမ္မာတရားကို လက်တွေ့လုပ်ဆောင်ခြင်းဖြစ်သည်။ ကျွန်ုပ်၏ မိဘများအပေါ် သားသမီးဝတ်ကျေခြင်းသည် ကျွန်ုပ်၏ အသိစိတ်အားဖြင့် အသက်ရှင်သန်ခြင်းဖြစ်ပြီး သမ္မာတရားကို လက်တွေ့လုပ်ဆောင်ခြင်းနှင့်ပတ်သက်၍ စံမမီပါ’ ဟု ပြောသင့်သည်။ ထို့ကြောင့် သင်၏ တာဝန်ကို ဦးစားပေးပြီး ထိန်းသိမ်းသင့်၏။ သင်သည် ယခုအခါတွင် တာဝန်မရှိလျှင်၊ အိမ်နှင့် ဝေးကွာစွာ အလုပ်မလုပ်ရဘဲ သင်၏ မိဘများနှင့် နီးကပ်စွာ နေထိုင်လျှင် ၎င်းတို့အား စောင့်ရှောက်ရန် နည်းလမ်းများကို ရှာလော့။ ၎င်းတို့ အနည်းငယ် ပို၍ ကောင်းစွာ အသက်ရှင်နိုင်ပြီး ဒုက္ခလျော့နည်းစေရန် အကောင်းဆုံး လုပ်ဆောင်လော့။ သို့သော် ဤသည်မှာလည်း သင်၏ မိဘများက မည်သို့သော လူစားမျိုးဖြစ်သည်ဆိုသည့်အပေါ်တွင် မူတည်သည်။ သင်၏ မိဘများက ညံ့ဖျင်းသော လူ့သဘာဝရှိပြီး သင့်အား ဘုရားသခင်ကို ယုံကြည်ခြင်းမှ အစဉ် ဟန့်တားလျှင်၊ ထို့ပြင် ဘုရားသခင်အား သင် ယုံကြည်ခြင်းမှလည်းကောင်း၊ သင်၏တာဝန်ကို ထမ်းဆောင်ခြင်းမှလည်းကောင်း သင့်အား အဝေးသို့ မပြတ် ဆွဲခေါ်နေလျှင် မည်သည့်အရာကို သင် လုပ်ဆောင်သင့်သနည်း။ သင်လက်တွေ့လုပ်ဆောင်သင့်သည့် သမ္မာတရားမှာ အဘယ်နည်း။ (ပစ်ပယ်ခြင်းဖြစ်ပါသည်။) ဤအချိန်တွင် ၎င်းတို့ကို သင်ပစ်ပယ်ရမည်။ သင်၏ ဝတ္တရားကို သင် ဖြည့်ဆည်းပြီးဖြစ်သည်။ သင်၏ မိဘများက ဘုရားသခင်ကို မယုံကြည်ပေ။ ထို့ကြောင့် ၎င်းတို့အပေါ် သားသမီးဝတ်နှင့်အညီ လေးစားမှုပေးရန် သင့်တွင် ဝတ္တရားမရှိပေ။ ၎င်းတို့က ဘုရားသခင်ကို ယုံကြည်လျှင် ၎င်းတို့သည် မိသားစုဖြစ်သည်။ သင်၏ မိဘများဖြစ်သည်။ မယုံကြည်လျှင် သင်တို့သည် မတူညီသော လမ်းကြောင်းကို လျှောက်နေခြင်းဖြစ်သည်။ ၎င်းတို့သည် စာတန်ကို ယုံကြည်ပြီး နတ်ဆိုးဘုရင်ကို ကိုးကွယ်သည်။ ပြီးလျှင် စာတန်၏လမ်းကို လျှောက်သည်။ ၎င်းတို့သည် ဘုရားသခင်ကို ယုံကြည်သူတို့၏ လမ်းကြောင်းနှင့် မတူသော လမ်းကြောင်းများကို လျှောက်နေကြသည့်လူများဖြစ်၏။ သင်တို့သည် မိသားစု မဟုတ်တော့ပေ။ ၎င်းတို့သည် ဘုရားသခင်အား ယုံကြည်သူများကို ၎င်းတို့၏ ပြိုင်ဘက်၊ ရန်သူများအဖြစ် မှတ်ယူကြသည်။ ထို့ကြောင့် သင်သည် ၎င်းတို့ကို စောင့်ရှောက်ရန် ဝတ္တရားမရှိတော့ဘဲ ၎င်းတို့ကို လုံးဝ အဆက်အသွယ်ဖြတ်ရမည်။ မည်သည့်အရာက သမ္မာတရား ဖြစ်သနည်း။ မိဘများအပေါ် သားသမီးဝတ်ကျေခြင်းလော၊ သို့မဟုတ် မိမိ၏ တာဝန်ထမ်းဆောင်ခြင်းလော။ မိမိ၏ တာဝန်ထမ်းဆောင်ခြင်းက သမ္မာတရား ဖြစ်သည်မှာ မှန်သည်။ ဘုရားသခင်၏ အိမ်တော်တွင် တာဝန်ထမ်းဆောင်ခြင်းသည် မိမိဝတ္တရားကို ဖြည့်ဆည်းခြင်း၊ လုပ်ရမည့်အရာကို လုပ်ခြင်းသက်သက် မဟုတ်ပေ။ ဖန်ဆင်းခံတစ်ဦး၏ တာဝန်ကို ထမ်းဆောင်ခြင်းဖြစ်သည်။ ဤတွင် ဘုရားသခင်၏ စေခိုင်းချက် ပါဝင်သည်။ ဤသည်မှာ သင်၏ ဝတ္တရား၊ သင်၏ တာဝန်ဖြစ်သည်။ ဤသည်မှာ စစ်မှန်သော တာဝန်ဖြစ်သည်။ ဖန်ဆင်းရှင်ရှေ့တွင် သင်၏တာဝန်၊ ဝတ္တရားကို ဖြည့်ဆည်းခြင်းဖြစ်သည်။ ဤသည်မှာ လူတို့အပေါ် ဖန်ဆင်းရှင်၏ တောင်းဆိုချက်ဖြစ်သည်။ ပြီးလျှင် ဘဝ၏ ကြီးမြတ်သော ကိစ္စဖြစ်သည်။ သို့သော် မိဘများကို သားသမီးဝတ်နှင့်အညီ လေးစားမှုပေးခြင်းသည် သားတစ်ယောက်၏ သို့မဟုတ် သမီးတစ်ယောက်၏ တာဝန်နှင့် ဝတ္တရားမျှသာဖြစ်သည်။ ဤသည်မှာ ဘုရားသခင်က တာဝန်ပေးစေခိုင်းခြင်း သေချာပေါက် မဟုတ်ပေ။ ပြီးလျှင် ဘုရားသခင်၏ တောင်းဆိုချက်နှင့် ပို၍ပင် မကိုက်ညီချေ။ ထို့ကြောင့် မိမိ၏မိဘကို သားသမီးဝတ်နှင့်အညီ လေးစားမှုပေးခြင်းနှင့် မိမိ၏တာဝန်ကို ထမ်းဆောင်ခြင်းကြားတွင် မိမိ၏တာဝန်ထမ်းဆောင်ခြင်း တစ်ခုတည်းသာ သမ္မာတရားကို လက်တွေ့လုပ်ဆောင်ခြင်း ဖြစ်သည်မှာ သံသယဖြစ်စရာမရှိပေ။ ဖန်ဆင်းခံတစ်ယောက်အနေဖြင့် မိမိ၏ တာဝန်ထမ်းဆောင်ခြင်းသည် သမ္မာတရားဖြစ်သည်။ ရှောင်လွှဲမရသော တာဝန်တစ်ခုဖြစ်သည်။ မိမိ၏မိဘကို သားသမီးဝတ်နှင့်အညီ လေးစားမှုပေးခြင်းသည် လူတို့အပေါ် သားသမီးဝတ်ကျေခြင်းနှင့်ပတ်သက်သည်။ ယင်းမှာ မိမိ၏ တာဝန်ကို ထမ်းဆောင်ခြင်းဟု အဓိပ္ပာယ်မရသကဲ့သို့ သမ္မာတရားကို လက်တွေ့လုပ်ဆောင်နေသည်ဟူ၍လည်း အဓိပ္ပာယ်မရပေ။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောဆွေးနွေးချက်များ၊ သမ္မာတရားလက်တွေ့ကျမှု ဆိုသည်မှာ အဘယ်နည်း။) ဘုရားနှုတ်ကပတ်တော်တွေကို ဖတ်ပြီးတဲ့နောက်မှာ ကျွန်မ နည်းနည်း စိတ်သက်သာရာရသွားတယ်။ ပြီးတော့ မိဘတွေကို သားသမီးဝတ်ကျေပွန်တာက အပြုသဘောဆောင်တဲ့အရာဖြစ်ပြီး ပုံမှန်လူ့သဘာဝရဲ့ အစိတ်အပိုင်းဖြစ်ပေမဲ့၊ ဒါက သမ္မာတရားကို လက်တွေ့လုပ်ဆောင်တာ မဟုတ်မှန်း နားလည်သွားတယ်။ ဖန်ဆင်းခံတစ်ယောက်ရဲ့ တာဝန်ကို ထမ်းဆောင်တာကမှ သမ္မာတရားကို လက်တွေ့လုပ်ဆောင်တာ ဖြစ်တယ်။ ကျွန်မမိဘတွေက ကျွန်မရဲ့ ယုံကြည်ခြင်းနဲ့ တာဝန်တွေမှာ အမြဲ ထောက်ပံ့ပေးခဲ့ကြသလို၊ သူတို့ကို သိတတ်မှုရှိတာကလည်း သူတို့ရဲ့သမီးအနေနဲ့ ကျွန်မရဲ့ တာဝန်ပါပဲ။ သင့်တော်တဲ့ အခြေအနေနဲ့ အကြောင်းတရားတွေအောက်မှာ၊ သူတို့ကို ပြုစုစောင့်ရှောက်ဖို့၊ သူတို့ရဲ့ စိုးရိမ်ပူပန်မှုတွေနဲ့ အခက်အခဲတွေကို လျော့ပါးသက်သာစေဖို့၊ ပြီးတော့ သမီးတစ်ယောက်အနေနဲ့ ကိုယ့်တာဝန်တွေကို ဖြည့်ဆည်းဖို့ ကျွန်မ အစွမ်းကုန် ကြိုးစားနိုင်ပါတယ်။ ဒါပေမဲ့ အခုက ရဲတွေ လိုက်ဖမ်းနေလို့ အိမ်မှာနေပြီး သူတို့ကို မပြုစုနိုင်တဲ့အပြင်၊ ကိုယ့်တာဝန်တွေကလည်း များနေတော့၊ ဒီအချိန်မှာ ကျွန်မရဲ့ တာဝန်တွေကိုပဲ ဦးစားပေးရမှာပါ။ ဘုရားနှုတ်ကပတ်တော်ကနေတစ်ဆင့် ကျွန်မ နားလည်လိုက်တာက ဖန်ဆင်းခံတစ်ယောက်အနေနဲ့ ဖန်ဆင်းခံရဲ့ တာဝန်ကို ကောင်းကောင်း ဖြည့်ဆည်းတာက ကျွန်မရဲ့ အထူးတာဝန်ဖြစ်ပြီး၊ ဘဝမှာ အရေးကြီးဆုံးအရာ၊ ပြီးမြောက်အောင် လုပ်ဆောင်ရမည့် မဖြစ်မနေ ထမ်းဆောင်ရမဲ့ တာဝန်ဖြစ်တယ်ဆိုတာပါပဲ။ မိဘတွေကို သားသမီးဝတ်ကျေပွန်တာက သားသမီးတစ်ယောက်ရဲ့ တာဝန်ကို ဖြည့်ဆည်းရုံသက်သက်သာဖြစ်ပြီး၊ ဒါက သမ္မာတရားကို လက်တွေ့လုပ်ဆောင်နေတယ်လို့ မဆိုလိုသလို၊ ဘုရားသခင်ကို ကျိုးနွံနာခံနေတယ်လို့လည်း အဓိပ္ပာယ်မရပါဘူး။ မိဘတွေကို သားသမီးဝတ်ကျေပွန်တာနဲ့ တာဝန်ထမ်းဆောင်တာ နှစ်ခု ဆန့်ကျင်ဘက်ဖြစ်လာတဲ့အခါ၊ ဖန်ဆင်းခံတစ်ယောက်ရဲ့ တာဝန်ကို ထမ်းဆောင်ဖို့ ကျွန်မ ရွေးချယ်ရမှာပါ။ ဒီအရာတွေကို သဘောပေါက်လိုက်တော့ ကျွန်မ စိတ်ဒွိဟ မဖြစ်တော့သလို မနာကျင်တော့ဘူး။ ဘုရားသခင်ရဲ့ အချုပ်အခြာအာဏာနဲ့ အစီအစဉ်တွေကို ကျိုးနွံနာခံပြီး ကိုယ့်တာဝန်တွေကို အတည်တကျ ထမ်းဆောင်ဖို့ ကျွန်မ လိုလားခဲ့တယ်။

နောက်ပိုင်းမှာ ဘုရားနှုတ်ကပတ်တော် နောက်ထပ်တစ်ပိုဒ်ကို ကျွန်မ ဖတ်ပြီး ကိုယ့်အခြေအနေနဲ့ပတ်သက်လို့ နားလည်မှုတချို့ ရရှိခဲ့တယ်။ အနန္တတန်ခိုးရှင် ဘုရားသခင် ပြောသည်မှာ “တရုတ်ရိုးရာယဉ်ကျေးမှု၏ ပုံစံသွင်းခြင်းကြောင့် တရုတ်လူမျိုးများ၏ ရိုးရာအယူအဆများတွင် ၎င်းတို့က မိမိ၏မိဘများအပေါ်တွင် သားသမီးဝတ်ကို လိုက်နာစောင့်ထိန်းရမည်၊ သားသမီးဝတ်ကို လိုက်နာစောင့်ထိန်းခြင်း မရှိသူမည်သူမဆိုသည် သားသမီးဝတ် မကျေပွန်သောသားသမီးဖြစ်သည်ဟု ယုံကြည်ကြသည်။ လူတို့သည် ကလေးဘဝကတည်းက ဤအယူအဆများဖြင့် သွတ်သွင်းခြင်းခံခဲ့ရသည်။ အိမ်ထောင်စုတိုင်းနီးပါးတွင် သွန်သင်ပေးကြပြီး ကျောင်းတိုင်းနှင့် လူ့အဖွဲ့အစည်းတစ်ခုလုံး၌ပါ သွန်သင်ပေးကြ၏။ လူတစ်ယောက်၏ ခေါင်းထဲတွင် ဤသို့သောအရာများ ပြည့်နေသောအခါ သူသည် ‘သားသမီးဝတ်က ဘယ်အရာမဆိုထက် ပိုအရေးကြီးတယ်။ ငါက မလိုက်နာဘူးဆိုရင် လူကောင်းဖြစ်မှာမဟုတ်ဘူး။ သားသမီးဝတ် မကျေပွန်တဲ့ကလေးဖြစ်ပြီး လူ့အဖွဲ့အစည်းက လူသိရှင်ကြား စွပ်စွဲရှုတ်ချတာကို ခံရမှာပဲ။ ငါက အသိတရားမရှိတဲ့သူဖြစ်မှာပဲ’ ဟု ထင်မြင်သည်။ ဤအမြင်မှာ မှန်ကန်သလော။ လူတို့သည် ဘုရားသခင်က ဖော်ပြသော အလွန်များသည့် သမ္မာတရားများကို မြင်ကြပြီးဖြစ်သည်။ မိဘများကို သားသမီးဝတ်ကျေပွန်ရမည်ဟု ဘုရားသခင်က တောင်းဆိုခဲ့သလော။ ဤသည်မှာ ဘုရားသခင်ကို ယုံကြည်သူများက နားလည်ရမည်ဖြစ်သော သမ္မာတရားများထဲမှ တစ်ခုဖြစ်သလော။ မဟုတ်ပေ။ ဘုရားသခင်သည် အချို့သော စည်းမျဉ်းများကိုသာ မိတ်သဟာယဖွဲ့ခဲ့သည်။ လူတို့သည် အခြားလူများကို မည်သည့်စည်းမျဉ်းနှင့် ဆက်ဆံရန် ဘုရားနှုတ်ကပတ်တော်များက တောင်းဆိုသနည်း။ ဘုရားသခင်ချစ်သောအရာကို ချစ်ပြီး ဘုရားသခင် မုန်းသောအရာကို မုန်းလော့။ ဤသည်မှာ လူတို့ စောင့်ထိန်းလိုက်နာသင့်သည့် စည်းမျဉ်းဖြစ်၏။ ဘုရားသခင်သည် သမ္မာတရားကို လိုက်စားပြီး သူ၏ အလိုတော်ကို လိုက်လျှောက်နိုင်သောသူများကို ချစ်သည်။ ဤလူတို့သည်လည်း ကျွန်ုပ်တို့ ချစ်သင့်သောလူများဖြစ်သည်။ ဘုရားသခင်၏ အလိုတော်ကို မလိုက်လျှောက်နိုင်သောသူ၊ ဘုရားသခင်ကို မုန်းတီးပြီး၊ ပုန်ကန်သောသူ၊ ဤလူတို့သည် ဘုရားသခင်၏ အလွန်မုန်းတီးခြင်းကို ခံရသည်။ ကျွန်ုပ်တို့သည်လည်း ၎င်းတို့ကို အလွန်မုန်းတီးသင့်၏။ ဤသည်မှာ လူသားအပေါ် ဘုရားသခင် တောင်းဆိုသောအရာ ဖြစ်သည်။...စာတန်က သင့်အား ဘုရားသခင်၏ နှုတ်ကပတ်တော်များကို လက်မခံနိုင်အောင် ဖြစ်သွားစေလျက် သင်၏ အတွေးအခေါ်များ၊ သင်၏ စိတ်နှင့် သင်၏နှလုံးသားတို့ကို ချည်နှောင်ရန် ဤရိုးရာ ထုံးတမ်းဓလေ့မျိုးနှင့် လူ့ကျင့်ဝတ်ဆိုင်ရာ အယူအဆမျိုးတို့ကို အသုံးပြုသည်။ သင်သည် စာတန်၏ဤအရာများကို စိတ်စွဲနေပြီး ဘုရားသခင်၏ နှုတ်ကပတ်တော်များကို လက်ခံနိုင်စွမ်းမရှိ ဖြစ်စေသည်။ ဘုရားသခင်၏ နှုတ်ကပတ်တော်များကို သင်လက်တွေ့လုပ်ဆောင်လိုသည့်အခါတွင် ဤအရာများက သင့်အတွင်း၌ အနှောင့်အယှက်ဖြစ်စေသည်၊ သင့်ကို သမ္မာတရားနှင့် ဘုရားသခင်၏ သတ်မှတ်ချက်များကို ဆန့်ကျင်စေပြီး သင်သည် ရိုးရာထုံးတမ်းဓလေ့၏ ဖိနှိပ်ချုပ်ချယ်ခြင်းကို ကိုယ်တိုင် ဖယ်ရှားဖို့ငှာ မစွမ်းသာအောင်ဖြစ်စေသည်။ အချိန်အတန်ကြာ ရုန်းကန် ပြီးသည့်နောက်တွင် သင်သည် အလျှော့ပေးမိလေသည်။ လူ့ကျင့်ဝတ်ဆိုင်ရာ အစဉ်အလာ အယူအဆများသည် မှန်ကန်ပြီး သမ္မာတရားနှင့် ကိုက်ညီသည်ဟု ယုံကြည်ဖို့ သင်ပိုနှစ်သက်သည်၊ ထို့ကြောင့် သင်သည် ဘုရားသခင်၏ နှုတ်ကပတ်တော်များကို ပစ်ပယ်သည်၊ သို့မဟုတ် စွန့်လွှတ်သည်။ သင်သည် ဤကမ္ဘာလောကတွင် အသက်ရှင် နေထိုင်နေဆဲ ဖြစ်ပြီး ဤအရာများအပေါ် မှီခိုခြင်းအားဖြင့်သာ အသက်ရှင်နိုင်သည်ဟု ခံစားလျက် ဘုရားသခင်၏ နှုတ်ကပတ်တော်များကို သမ္မာတရားအဖြစ် လက်မခံနိုင်သလို ကယ်တင်ခံရခြင်းနှင့် ပတ်သက်၍ မည်သည့်အရာမျှ သင်မတွေးပေ။ လူ့အဖွဲ့အစည်း၏ ပြစ်တင်ရှုတ်ချခြင်းကို သည်းခံနိုင်ခြင်းမရှိဘဲ ကိုယ်ကျင့်တရားဆိုင်ရာ ရိုးရာ အယူအဆများနှင့် စာတန်၏ စွမ်းအားတို့၌ လွင့်မျောလိုက်ပါလျက် ဘုရားသခင်ကို ပုန်ကန်ပြစ်မှားပြီး သမ္မာတရားကို လက်တွေ့မလုပ်ဆောင်ဖို့ ပို၍ နှစ်သက်ရင်း သမ္မာတရားနှင့် ဘုရားသခင်၏နှုတ်ကပတ်တော်များကို စွန့်လွှတ်ဖို့သာ သင် ရွေးချယ်လိုက်မည်။ လူသည် သနားစဖွယ် မကောင်းသလော၊ ငါ့ကို ပြောလော့။ ၎င်းသည် ဘုရားသခင်၏ကယ်တင်ခြင်းကို မလိုအပ်သလော။ လူအချို့သည် ဘုရားသခင်အား နှစ်များစွာ ယုံကြည်ပြီးဖြစ်သော်လည်း သားသမီးဝတ်နှင့်ပတ်သက်သော အရေးကိစ္စအား သိမြင်ခြင်းမရသေးပေ။ ၎င်းတို့သည် သမ္မာတရားကို အမှန်ပင် နားမလည်ကြပေ။ ၎င်းတို့သည် ဤလောကီ ဆက်ဆံရေးများနှင့်ဆိုင်သည့် အတားအဆီးကို လုံးဝ မချိုးဖောက်နိုင်ပေ။ ၎င်းတို့သည် သန္နိဋ္ဌာန် ရှိဖို့ မဆိုထားနှင့်၊ သတ္တိပင်ဖြစ်စေ၊ ယုံကြည်ခြင်းပင်ဖြစ်စေ မရှိကြသောကြောင့် ဘုရားသခင်ကို မချစ်နိုင်သကဲ့သို့ ကျိုးနွံနာခံနိုင်ခြင်းလည်း မရှိကြချေ။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောဆွေးနွေးချက်များ၊ မိမိ၏ကိုယ်ပိုင် မှားယွင်းသောအမြင်များကို သိကျွမ်းခြင်းဖြင့်သာ အမှန်တကယ် ပြောင်းလဲနိုင်သည်) ဘုရားနှုတ်ကပတ်တော်တွေကို ဆင်ခြင်သုံးသပ်ကြည့်တော့၊ ကျွန်မရဲ့ ဆင်းရဲဒုက္ခက ရိုးရာယဉ်ကျေးမှုမှာ အမြစ်တွယ်နေမှန်း သဘောပေါက်မိလိုက်တယ်။ ငယ်ငယ်ကတည်းက ဆရာတွေက မိဘတွေကို သားသမီးဝတ်ကျေပွန်ဖို့၊ ဒါက တရုတ်လူမျိုးတွေရဲ့ ရိုးရာသီလဖြစ်တယ်လို့ သင်ပေးခဲ့ကြသလို၊ ကျွန်မမိဘတွေကလည်း ဒီအယူအဆကို ကျွန်မခေါင်းထဲ ရိုက်သွင်းခဲ့ကြတာလေ။ ကြီးလာရင် လူကြီးသူမတွေနဲ့ မိဘတွေကို သားသမီးဝတ်ကျေပွန်သင့်တယ်ပေါ့။ သူတို့ကိုယ်တိုင်လည်း စံပြအနေနဲ့ လုပ်ပြခဲ့ကြတော့၊ ဒီအယူအဆက ကျွန်မရဲ့ ငယ်ရွယ်တဲ့ စိတ်နှလုံးထဲမှာ နက်နက်ရှိုင်းရှိုင်း အမြစ်တွယ်လာဖို့ ဖြစ်စေခဲ့တာပေါ့။ မိဘတွေကို သားသမီးဝတ်ကျေပွန်မှသာ လိမ်မာတဲ့ သားသမီး၊ လူကောင်းတစ်ယောက်လို့ သတ်မှတ်လို့ရနိုင်မယ်၊ ပျက်ကွက်ခဲ့ရင်တော့ သားသမီးဝတ်မကျေတဲ့သူ၊ ကျေးဇူးကန်းတဲ့သူဖြစ်ပြီး၊ အနှိမ်ခံရမယ်၊ အပြစ်တင်ခံရမယ်၊ လူလို့ခေါ်ဖို့ မထိုက်တန်ဘူးလို့ ယုံကြည်လာခဲ့မိတယ်။ ကိုယ့်တာဝန်တွေကို ထမ်းဆောင်ဖို့ အိမ်ကထွက်လာပြီး မိဘတွေကို မပြုစုနိုင်ခဲ့တော့၊ ကျွန်မက သားသမီးဝတ်မကျေတဲ့ သမီးတစ်ယောက်လို့ ခံစားခဲ့ရတယ်။ အထူးသဖြင့် ကျွန်မ အဖမ်းခံရမှာကို မိဘတွေက စိုးရိမ်နေကြတယ်လို့ ကြားလိုက်ရတဲ့အခါ၊ ကျွန်မ ပိုပြီးတော့တောင် သားသမီးဝတ်မကျေဘူးလို့ ခံစားရတယ်။ သူတို့ကို မပြုစုနိုင်ရုံတင်မကဘဲ၊ ကျွန်မအတွက်ပါ သူတို့ကို စိတ်ပူစေခဲ့တော့ သူတို့ကို အကြွေးတင်နေတယ်လို့ ခံစားရတာပေါ့။ “သားသမီးဝတ်သည် အရာအားလုံးထက် ပိုပြီး ထိန်းသိမ်းရမည့် သူတော်ကောင်းတရား ဖြစ်၏”၊ “အသက်ကြီးလာရင် အားကိုးရဖို့ ကလေးမွေးပါ”၊ ပြီးတော့ “သင်၏မိဘများ အသက်ရှင်နေစဉ် အဝေးသို့ ခရီးမသွားနှင့်” ဆိုတာလိုမျိုး ရိုးရာအယူအဆတွေက ကျွန်မကို ချည်နှောင်ပြီး ဘောင်ခတ်ထားခဲ့တယ်။ မိဘတွေကို ပြုစုစောင့်ရှောက်ဖို့ သူတို့အနားမှာ မရှိနိုင်တာကို ကျွန်မ အမြဲ လိပ်ပြာမလုံဖြစ်ခဲ့ပြီး၊ တာဝန်ထမ်းဆောင်ဖို့ အိမ်ကထွက်လာတာကိုတောင် နောင်တရခဲ့တယ်။ ကျွန်မ အိမ်ကို ပြန်မသွားခဲ့ပေမဲ့ ကျွန်မရဲ့ စိတ်နှလုံးကတော့ ဘုရားသခင်နဲ့ ဝေးကွာနေခဲ့ပြီလေ။ ကိုယ့်တာဝန်တွေမှာ ကျွန်မ ဝတ်ကျေတမ်းကျေ ဖြစ်နေခဲ့ပြီး သစ္စာရှိမှု ကင်းမဲ့နေခဲ့တာပေါ့။ အဲဒီအချိန်ကျမှ၊ စာတန်သွတ်သွင်းပေးထားတဲ့ ရိုးရာအယူအဆတွေက ကျွန်မကို ဘုရားသခင်နဲ့ ဝေးကွာစေပြီး သူ့ကို သစ္စာဖောက်စေခဲ့မှန်း၊ ဘုရားသခင်နဲ့ ဆန့်ကျင်ဘက်မှာ မသိမသာ ရပ်တည်မိစေခဲ့မှန်း ကျွန်မ နောက်ဆုံးမှာ မြင်သွားတယ်။ ကျေးဇူးတော်ခေတ်တုန်းက ပေတရုအကြောင်း ကျွန်မ တွေးမိတယ်။ သူက သခင်ယေရှုနောက်လိုက်ဖို့ မိသားစုနဲ့ မိဘတွေကို စွန့်လွှတ်ခဲ့ပြီး၊ ဧဝံဂေလိတရားကို နေရာအနှံ့လိုက်ဟောရင်း အသင်းတော်ကို ထိန်းကျောင်းခဲ့တယ်လေ။ သခင်ဘုရားရဲ့ ရည်ရွယ်ချက်တွေကို အလေးထားခဲ့ကြတဲ့ အနောက်တိုင်း သာသနာပြုတွေအကြောင်းကိုလည်း ကျွန်မ တွေးမိပါတယ်။ သူတို့က သခင်ရဲ့ ကယ်တင်ခြင်းကို လူများများ လက်ခံလာနိုင်အောင်လို့ သူတို့ရဲ့ မိသားစုတွေ၊ မိဘတွေနဲ့ သားသမီးတွေကို စွန့်လွှတ်ခဲ့ကြတယ်။ သခင်ရဲ့ ဧဝံဂေလိတရားကို ဖြန့်ဝေဖို့ တရုတ်ပြည်ကို မိုင်ထောင်ချီ ခရီးနှင်လာခဲ့ကြပြီး သူတို့ရဲ့ အထူးတာဝန်ကို ပြီးမြောက်အောင် လုပ်ဆောင်ခဲ့ကြတယ်။ သူတို့ဟာ လူ့သဘာဝနဲ့ အသိစိတ်ရှိတဲ့ ပုဂ္ဂိုလ်တွေပါပဲ။ အခု ကပ်ဘေးတွေ ပိုပြီး ပြင်းထန်လာတာနဲ့အမျှ ဒါဟာ နိုင်ငံတော် ဧဝံဂေလိတရားကို ကြီးကြီးမားမား ပြန့်ပွားရမယ့် အချိန်ရောက်ပါပြီ။ ဧဝံဂေလိတရား ဟောပြောဖို့နဲ့ ဘုရားသခင်အတွက် သက်သေခံဖို့ လူတွေ ပိုများများ ထကြွလာဖို့ လိုအပ်နေတယ်။ ကျွန်မက ဘုရားနှုတ်ကပတ်တော်တွေကို အများကြီး စားသောက်ခဲ့ပြီးပြီ၊ သမ္မာတရားတချို့ကိုလည်း နားလည်ထားပြီးပြီလေ။ ဖန်ဆင်းခံတစ်ယောက်အနေနဲ့ ဘုရားသခင်ရဲ့ အလိုတော်ကို အလေးထားပြီး၊ သူ့ရဲ့ ကယ်တင်ခြင်းကို လက်ခံဖို့ လူများများကို သူ့ရှေ့မှောက်ခေါ်ဆောင်လာနိုင်အောင် ဧဝံဂေလိတရား ဟောပြောသင့်ပါတယ်။ ဒါကမှ လူ့သဘာဝရှိတဲ့ လူတစ်ယောက်ဖြစ်တယ်လို့ ဆိုလိုတာပါ။ ဒီအရာတွေကို သဘောပေါက်လိုက်တော့ ကျွန်မ ကိုယ့်တာဝန်တွေအပေါ် စိတ်ဒုံးဒုံးချနိုင်သွားတယ်။

နောက်ပိုင်းမှာ အိမ်ကပေးစာ နောက်တစ်စောင် ရောက်လာတယ်။ ၂၀၂၂ ခုနှစ်၊ ဩဂုတ်လမှာ ရဲတွေ ကျွန်မကို ဖမ်းဖို့ အိမ်ရောက်လာကြတယ်လို့ စာထဲမှာ ရေးထားတယ်။ ကျွန်မ အိမ်မှာမရှိဘူးလို့ အဖေက ပြောပေမဲ့ သူတို့က မယုံကြဘူး။ ဒါနဲ့ အိမ်က ပစ္စည်းထားတဲ့အခန်းမှာ ခိုးနားထောင်တဲ့စက်ကို တိတ်တဆိတ် တပ်ဆင်သွားကြတယ်တဲ့။ တစ်နေ့ နေ့လယ်ခင်းမှာ ရဲစခန်းက လူလေးယောက် ရောက်လာတယ်။ သူတို့က ကျွန်မကို ဖမ်းဖို့ သေနတ်တွေနဲ့ အိမ်ထဲကို ရောက်လာခဲ့ကြတယ်၊ ကျွန်မမိဘတွေကို အိမ်ပြင်ထုတ်ပြီး ဆယ်မိနစ်ထက်မက အိမ်ထဲမှာ ရှာဖွေခဲ့ကြပါတယ်။ ပြီးတော့ ကျွန်မ ဘယ်မှာရှိလဲမေးဖို့ ဆွေမျိုးတွေကိုပါ ရဲတွေက ဖုန်းလိုက်ဆက်ကြသတဲ့။ ဒီစာက ကျွန်မကို တကယ် စိတ်ထိခိုက်စေပြီး မငိုဘဲ မနေနိုင်ခဲ့ဘူး။ ဒီနှစ်တွေတစ်လျှောက်လုံး ကျွန်မ အိမ်နဲ့ဝေးတဲ့နေရာမှာ တာဝန်ထမ်းဆောင်နေတုန်း မိဘတွေက ကျွန်မ အဖမ်းခံရမှာကို ဘယ်လောက် စိုးရိမ်နေကြမလဲဆိုတာ တွေးမိတယ်။ ပြီးတော့ ကျွန်မကို ဖမ်းဖို့ ရဲတွေက အိမ်မှာ ခိုးနားထောင်တဲ့စက်တောင် တပ်သွားခဲ့တာဆိုတော့၊ မိဘတွေရဲ့ လက်ကျန်ဘဝလေးက ရဲတွေရဲ့ စောင့်ကြည့်မှုအောက်မှာပဲ ကုန်ဆုံးရတော့မှာပေါ့။ မိဘတွေ ဒီဒုက္ခတွေကို ခံစားနေရတာ အားလုံး ကျွန်မကြောင့်ပဲ။ ကျွန်မ တကယ် စိတ်ဒုက္ခရောက်ပြီး ကိုယ့်တာဝန်တွေ ထမ်းဆောင်နေရင်းနဲ့တောင် စိတ်နှလုံးကို တည်ငြိမ်အောင် မထားနိုင်ခဲ့ဘူး။ နောက်ပိုင်းမှာ ကိုယ့်အခြေအနေ မမှန်မှန်း သဘောပေါက်လိုက်ပြီး၊ ကျွန်မ သတိရှိရှိ ဆုတောင်းပြီး ရှာဖွေခဲ့တယ်။ အရင်က ဖတ်ဖူးတဲ့ ဘုရားနှုတ်ကပတ်တော်တချို့ကို ပြန်သတိရပြီး ဖတ်ဖို့ အမြန်ရှာလိုက်တယ်။ အနန္တတန်ခိုးရှင် ဘုရားသခင် ပြောသည်မှာ “လူအချို့သည် ဘုရားသခင်ကို ယုံကြည်ကာ မိမိတို့ တာဝန်များကို ထမ်းဆောင်ကြသောကြောင့် မိမိတို့၏ မိသားစုများကို စွန့်လွှတ်ကြသည်။ ဤအရာကြောင့် ၎င်းတို့ လူသိများလာကြပြီး အစိုးရက ၎င်းတို့၏ အိမ်ကို မကြာခဏ ရှာဖွေကြသည်၊ ၎င်းတို့၏ မိဘများကို အနှောင့်အယှက်ပေးကြပြီး ၎င်းတို့ကို လွှဲအပ်ရန် ၎င်းတို့၏ မိဘများကိုပင် ခြိမ်းခြောက်ကြလေသည်။ ၎င်းတို့၏ အိမ်နီးချင်းများအားလုံးက ‘ဤလူတွင် အသိစိတ် မရှိပါ။ သူသည် မိမိ၏ သက်ကြီးရွယ်အို မိဘများကို ဂရုမစိုက်ပါ။ သူသည် သားသမီးဝတ်မကျေပွန်ရုံမက မိမိ၏ မိဘများအတွက် ဒုက္ခများစွာလည်း ဖြစ်စေသည်။ သူသည် သားသမီးဝတ် မကျေပွန်သော သားသမီးတစ်ဦး ဖြစ်သည်’ဟု ဆိုလျက် ၎င်းတို့နှင့်ပတ်သက်၍ ပြောဆိုကြလေသည်။ ဤစကားများထဲမှ တစ်ခုတလေသည် သမ္မာတရားနှင့် ကိုက်ညီသလော။ (မကိုက်ညီပါ။) သို့ရာတွင် ဘာသာတရားမရှိသူများ၏ အမြင်တွင် ဤစကားများအားလုံးကို မှန်ကန်သည်ဟု ယူဆထားကြသည် မဟုတ်လော။ ဘာသာတရားမရှိသူများကြားတွင် ဤသည်မှာ သဘာဝအကျဆုံးနှင့် ယုတ္တိအတန်ဆုံး ရှုမြင်ပုံရှုမြင်နည်း ဖြစ်ကာ ယင်းသည် လူ့ကျင့်ဝတ်များနှင့် ကိုက်ညီသကဲ့သို့ လူသား အပြုအမူ၏ စံနှုန်းများနှင့်အညီဖြစ်သည်ဟု တွေးထင်ကြလေသည်။ ဤစံနှုန်းများတွင် မိဘများကို သားသမီးဝတ်နှင့်ညီသော ရိုသေလေးစားမှု မည်သို့ပြရမည်၊ ၎င်းတို့၏ အိုမင်းသော အရွယ်တွင် ၎င်းတို့ကို မည်သို့ စောင့်ရှောက်ကာ ၎င်းတို့၏ အသုဘကိစ္စများအား စီစဉ်ပေးရမည် သို့မဟုတ် ၎င်းတို့ကို မည်မျှ ပြန်ကျေးဇူးဆပ်ရမည်ဆိုသည်နှင့်၊ ဤစံနှုန်းများက သမ္မာတရားနှင့် ကိုက်ညီခြင်း ရှိမရှိဆိုသည်တို့ကဲ့သို့သော အကြောင်းအရာ မည်မျှ ပါဝင်သည်ဖြစ်စေ ဘာသာတရားမရှိသူများ၏ အမြင်တွင် ထိုအရာများသည် အပြုသဘောဆောင်သော အရာများဖြစ်သည်၊ အပြုသဘောဆောင်သော စွမ်းအင်ဖြစ်သည်၊ ထိုအရာများက မှန်ကန်ပြီး လူအုပ်စုအားလုံးအတွင်းတွင် အပြစ်ကင်းသော အရာအဖြစ် ယူဆထားကြလေသည်။ ဘာသာတရားမရှိသူများကြားတွင် ဤသည်တို့မှာ လူတို့ အသက်ရှင်ရမည့် စံနှုန်းများဖြစ်ပြီး သင့်အနေဖြင့် ၎င်းတို့၏ စိတ်နှလုံးများတွင် လုံလုံလောက်လောက် ကောင်းမွန်ရန် ဤအရာများကို လုပ်ဆောင်ရမည်ဖြစ်သည်။ ဘုရားသခင်ကို သင် ယုံကြည်ကာ သမ္မာတရားကို နားမလည်မီတွင် ထိုသို့သော အပြုအမူသည် လူကောင်းတစ်ဦးဖြစ်ခြင်းဖြစ်သည်ကို သင်လည်း ခိုင်ခိုင်မာမာ ယုံကြည်ခဲ့သည် မဟုတ်လော။ (ယုံကြည်ခဲ့ပါသည်။) ထို့အပြင် သင်သည် မိမိကိုယ်ကို ဆန်းစစ်ရန် နှင့် မိမိကိုယ်ကို ချုပ်တည်းရန် ဤအရာများကို အသုံးပြုခဲ့ပြီး ဤလူစားမျိုးဖြစ်ရန် သင့်ကိုယ်သင် တောင်းဆိုခဲ့သည်။ သင့်အနေဖြင့် လူကောင်းတစ်ဦးဖြစ်လိုလျှင် သင်၏ အပြုအမူ စံနှုန်းများဖြစ်သည့် သင်၏ မိဘများကို မည်သို့ သားသမီးဝတ်ကျေပွန်ရမည်၊ ၎င်းတို့ကို သင် မည်သို့ စိုးရိမ်မှုလျော့နည်းစေရမည်၊ ၎င်းတို့ထံ မည်သို့ ဂုဏ်ဆောင်ပေးပြီး လေးစားခံရအောင် လုပ်ပေးမည်ဆိုသည်နှင့် သင်၏ ဘိုးဘေးများအတွက် မည်သို့ဂုဏ်ဆောင်ပေးရမည်ဆိုသည့် ဤအရာများကို သင် မုချ ပါဝင်စေရမည်ဖြစ်သည်။ ဤသည်တို့မှာ သင်၏ စိတ်နှလုံးတွင် ရှိခဲ့သည့် အပြုအမူ စံနှုန်းများဖြစ်ပြီး သင့် အပြုအမူ၏ ဦးတည်ချက် ဖြစ်ခဲ့သည်။ သို့ရာတွင် ဘုရားနှုတ်ကပတ်တော်များနှင့် သူ၏ တရားဒေသနာများကို သင် နားထောင်ပြီးသည့်နောက်တွင် သင်၏ ရှုထောင့် စတင်ပြောင်းလဲခဲ့ပြီး ဖန်ဆင်းခံတစ်ဦးအနေဖြင့် သင်၏ တာဝန်ကို ထမ်းဆောင်ရန် အရာရာကို သင် စွန့်လွှတ်ရမည်ဆိုသည်နှင့် ဘုရားသခင်က လူတို့ကို ဤသို့ပြုမူနေထိုင်ရန် တောင်းဆိုသည်ဆိုသည်တို့ကို သင် နားလည်ခဲ့ပေသည်။ အဖန်ဆင်းခံတစ်ဦးအနေဖြင့် သင်၏ တာဝန်ကို ထမ်းဆောင်ခြင်းက သမ္မာတရားဖြစ်သည်ကို သင် မသေချာမီတွင် သင်၏ မိဘများကို သင် သားသမီးဝတ် ကျေပွန်သင့်သည်ဟု သင် တွေးထင်ခဲ့သော်လည်း အဖန်ဆင်းခံတစ်ဦးအဖြစ် သင်၏ တာဝန်ကို သင် ထမ်းဆောင်သင့်သည်ကိုလည်း ခံစားခဲ့ရပြီး စိတ်ထဲတွင် ဒွိဟဖြစ်ခဲ့သည်။ ဘုရားနှုတ်ကပတ်တော်များ၏ အဆက်မပြတ် ရေလောင်းပေးခြင်းနှင့် ထိန်းကျောင်းပေးခြင်းမှတစ်ဆင့် သင်သည် သမ္မာတရားကို တဖြည်းဖြည်း နားလည်လာခဲ့ပြီး ထိုအချိန်တွင် အဖန်ဆင်းခံတစ်ဦးအနေဖြင့် သင်၏ တာဝန်ကို ထမ်းဆောင်ခြင်းသည် လုံးဝ သဘာဝကျပြီး တရားသည်ဟု သင် သဘောပေါက်ခဲ့ပေသည်။ ယနေ့ထက်ထိတိုင် လူများစွာတို့သည် သမ္မာတရားကို လက်ခံနိုင်ကြပြီးဖြစ်ကာ လူ၏ ရိုးရာ အယူအဆများနှင့် စိတ်ကူးများမှ အပြုအမူစံနှုန်းများကို လုံးဝ စွန့်ပစ်နိုင်ကြပြီးဖြစ်သည်။ ဤအရာများကို သင် လုံးဝ လက်လွှတ်လိုက်သည့်အခါ ဘုရားသခင်နောက်လိုက်ပြီး အဖန်ဆင်းခံတစ်ဦးအနေဖြင့် သင်၏ တာဝန်ကို ထမ်းဆောင်ချိန်တွင် ဘာသာတရားမရှိသူများထံမှ ဝေဖန်မှုနှင့် ရှုတ်ချမှု စကားများ၏ ဘောင်ခတ်ခြင်းကို သင် မခံရတော့သကဲ့သို့ ယင်းတို့ကို သင် အလွယ်တကူ စွန့်ပယ်နိုင်လေသည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောဆွေးနွေးချက်များ၊ သမ္မာတရားလက်တွေ့ကျမှု ဆိုသည်မှာ အဘယ်နည်း။) စာတန်သွတ်သွင်းပေးထားတဲ့ ရိုးရာယဉ်ကျေးမှု တန်ဖိုးတွေအတိုင်း ကျွန်မ ပြန်ပြီး အသက်ရှင်နေမိတယ်ဆိုတာကို ဘုရားနှုတ်ကပတ်တော်ရဲ့ ဉာဏ်အလင်းပေးမှုနဲ့ လမ်းပြမှုက ကျွန်မကို သဘောပေါက်စေခဲ့တယ်၊ ဒီနှစ်တွေတစ်လျှောက်လုံး မိဘတွေကို ကျွန်မ မပြုစုနိုင်ခဲ့တာ၊ ကျွန်မကြောင့် ရဲတွေ အိမ်လာဖမ်းကြတာ၊ မိဘတွေက အိမ်နီးနားချင်းတွေရဲ့ ကဲ့ရဲ့လှောင်ပြောင်မှုကို ခံရရုံတင်မကဘဲ၊ ကျွန်မ လုံခြုံရေးအတွက် စိတ်ပူနေရတဲ့အပြင် ရဲတွေရဲ့ ရေရှည် နှောင့်ယှက်မှုကိုပါ ခံနေရတာတွေကို ကျွန်မ တွေးမိတယ်။ အဲဒါကြောင့် မိဘတွေ ကြုံတွေ့နေရတဲ့ ဆင်းရဲဒုက္ခတွေအားလုံးက ကျွန်မကြောင့်ဖြစ်ပြီး၊ ကျွန်မသာမရှိရင် မိဘတွေ ဒီဒုက္ခတွေကို ခံစားရမှာ မဟုတ်ဘူးလို့ ခံစားမိတယ်။ ဒါက ကျွန်မကို သားသမီးဝတ်မကျေတဲ့ ကလေးတစ်ယောက်လို ခံစားရစေတာပေါ့။ ကျွန်မရဲ့ အမြင်က ဘာသာတရား မရှိသူတွေရဲ့အမြင်နဲ့ အတူတူပဲဖြစ်နေခဲ့ပြီး သမ္မာတရားနဲ့ မကိုက်ညီခဲ့ပါဘူး။ ဘုရားသခင်ကို ကျွန်မယုံကြည်တာက ကိုယ်တော့်ရဲ့ နှုတ်ကပတ်တော်တွေကို စားသောက်တာနဲ့ သမ္မာတရားကို လိုက်စားတာပဲ ပါဝင်ပါတယ်၊ ဘယ်လို ပြစ်မှုမျိုးမှ ကျူးလွန်ခဲ့တာ မဟုတ်ဘူး။ ဒါပေမဲ့ စီစီပီ ရဲတွေက သေနတ်တွေနဲ့ အိမ်ကို အုံနဲ့ကျင်းနဲ့ ရောက်လာပြီး ကျွန်မကို ဖမ်းဖို့လုပ်တယ်၊ မိဘတွေကို ခြိမ်းခြောက်ပြီး ကျွန်မ ဘယ်မှာရှိလဲဆိုတာ မေးမြန်းကြတယ်။ ကျွန်မမိဘတွေကို ဒီဆင်းရဲဒုက္ခတွေအားလုံး ခံစားရစေတဲ့ တကယ့် တရားခံက ရှင်းရှင်းလင်းလင်းကို အဆင်းနီတဲ့ နဂါးကြီး ပါပဲ။ ဒါပေမဲ့ အဆင်းနီတဲ့ နဂါးကြီးကို မုန်းရမဲ့အစား၊ ကျွန်မရဲ့ ယုံကြည်ခြင်းက မိဘတွေကို ဒုက္ခပေးမိတယ်လို့ ကျွန်မ မှားယွင်းပြီး ယုံကြည်နေခဲ့တယ်။ အမှားနဲ့အမှန်ကို ကျွန်မ မခွဲခြားနိုင်ခဲ့တာ မဟုတ်ဘူးလား။ မိဘတွေ ခါးစည်းခံနေရတဲ့ ဒုက္ခတွေအားလုံးအတွက် ကိုယ့်ကိုယ်ကိုယ် အပြစ်တင်လို့ မရနိုင်သလို၊ သူတို့ကို အကြွေးတင်နေတယ်ဆိုတဲ့ ခံစားချက်မျိုးနဲ့ အမြဲ အသက်မရှင်သင့်ပါဘူး။ ဒီအချိန်မှာ ကျွန်မက ကိုယ့်တာဝန်တွေကို ကောင်းကောင်း ဖြည့်ဆည်းပြီး၊ သက်သေခံချက်မှာ ခိုင်ခိုင်မာမာ ရပ်တည်မယ်၊ စာတန်ကို အရှက်ခွဲရမယ်။

နောက်ပိုင်းမှာ ဘုရားနှုတ်ကပတ်တော်တွေကို ကျွန်မ ပိုဖတ်ဖြစ်ခဲ့တယ်။ “အရာရာက ဘုရားလက်ထဲတွင်ရှိသည်ဟု သင် အမှန်တကယ် ယုံကြည်လျှင် သင့်မိဘများ၏ ဘဝများတစ်လျှောက်လုံး အခက်အခဲမည်မျှ ၎င်းတို့ ခံစားရပြီး ပျော်ရွှင်မှုမည်မျှ ၎င်းတို့ မွေ့လျော်ခံစားရသည်ဟူသော ကိစ္စသည်လည်း ဘုရားလက်ထဲတွင် ရှိသည်ဟု သင် ယုံကြည်သင့်ပေသည်။ သင်က သားသမီးဝတ်ကျေပွန်ခြင်း ရှိမရှိဆိုသည်က မည်သည့်အရာကိုမျှ ပြောင်းလဲစေလိမ့်မည် မဟုတ်။ သင်သားသမီးဝတ်ကျေပွန်သောကြောင့် သင်၏ မိဘများက ဆင်းရဲဒုက္ခခံရခြင်း လျော့နည်းသွားလိမ့်မည် မဟုတ်သကဲ့သို့ သင် သားသမီးဝတ်မကျေပွန်သောကြောင့် ၎င်းတို့က သာ၍ ဆင်းရဲဒုက္ခ ခံစားရလိမ့်မည် မဟုတ်ပေ။ ဘုရားသခင်က ၎င်းတို့၏ ကံကြမ္မာများကို အချိန်ကြာမြင့်စွာကပင် စီမံခဲ့ကာ ၎င်းတို့အပေါ် သင်၏ သဘောထား သို့မဟုတ် သင်တို့ကြားက ခံစားချက် အတိမ်အနက်ကြောင့် ဤအရာတစ်ခုမျှ ပြောင်းလဲသွားလိမ့်မည် မဟုတ်။ ၎င်းတို့တွင် ကိုယ့်ကံကြမ္မာနှင့်ကိုယ် ရှိကြသည်။ ၎င်းတို့၏ ဘဝတစ်ခုလုံးတွင် ၎င်းတို့ ဆင်းရဲကြသည်ဖြစ်စေ၊ ချမ်းသာကြွယ်ဝကြသည်ဖြစ်စေ၊ ၎င်းတို့အတွက် အမှုအရာများက အဆင်ပြေချောမွေ့သည်ဖြစ်စေ၊ မချောမွေ့သည်ဖြစ်စေ၊ သို့မဟုတ် မည်သည့် ဘဝအဆင့်အတန်း၊ ရုပ်ဝတ္ထု အကျိုးအမြတ်များ၊ လူမှု အဆင့်အတန်းနှင့် အသက်ရှင်နေထိုင်မှု အခြေအနေများကို ၎င်းတို့ မွေ့လျော်ခံစားကြသည်ဖြစ်စေ ဤအရာတစ်ခုမျှသည် သင်နှင့် ထိုမျှပတ်သက်မှု မရှိပေ။ ၎င်းတို့အပေါ် သင် အပြစ်ရှိသည့်စိတ် ခံစားရလျှင်၊ ၎င်းတို့ကို သင် တစ်စုံတစ်ရာ အကြွေးတင်သည်ဟုလည်းကောင်း၊ သင်သည် သူတို့၏ အနားတွင် ရှိသင့်သည်ဟုလည်းကောင်း ခံစားရလျှင် သင်က ၎င်းတို့ အနားတွင်ရှိခဲ့မည်ဆိုလျှင်ပင် မည်သည့်အရာ ပြောင်းလဲသွားမည်နည်း။ (မည်သည့်အရာမျှ ပြောင်းလဲမည် မဟုတ်ပါ။)...လူအများစုသည် မိမိတို့၏ တာဝန်များကို ထမ်းဆောင်ရန် နေအိမ်မှ စွန့်ခွာဖို့ ရွေးချယ်ကြသည်။ ယင်းမှာ ဆက်စပ်လွှမ်းခြုံမှုရှိသော အပြင်ပန်း အခြေအနေများကြောင့် တစ်စိတ်တစ်ဒေသဖြစ်ပြီး ထိုအခြေအနေများကြောင့် ၎င်းတို့၏ မိဘများကို စွန့်ခွာရန် လိုအပ်လာခြင်း ဖြစ်၏။ ထိုသူတို့သည် မိမိတို့၏ မိဘများကို စောင့်ရှောက်ပြီး အဖော်ပြုပေးရန် ၎င်းတို့ဘေးတွင် မနေနိုင်ကြပေ။ ထိုသူတို့အနေဖြင့် မိမိတို့ မိဘများကို စွန့်ခွာရန် လိုလိုလားလား ရွေးချယ်ကြခြင်း မဟုတ်ပေ။ ဤသည်မှာ ဓမ္မဓိဋ္ဌာန်ကျသော အကြောင်းပြချက်ဖြစ်သည်။ နောက်တစ်ချက်အနေဖြင့် မိမိ၏ ဆန္ဒအလျောက် ပြောရလျှင် သင်သည် မိမိ၏ မိဘများအပေါ် မိမိ၏ ဝတ္တရားကို ရှောင်ရှားရန်အတွက် သင်၏ တာဝန်များကို သွားရောက် ထမ်းဆောင်ခြင်းမဟုတ်ဘဲ ဘုရားသခင်၏ ခေါ်ဆောင်ခြင်းကြောင့် သင်၏ တာဝန်များကို ထမ်းဆောင်ရန် ထွက်သွားခြင်း ဖြစ်သည်။ ဘုရားသခင်၏ အမှုတော်နှင့် ပူးပေါင်းဆောင်ရွက်ရန်အလို့ငှာ သူ၏ ခေါ်ဆောင်ခြင်းကို လက်ခံရန် အဖန်ဆင်းခံတစ်ဦး၏ တာဝန်များကို ထမ်းဆောင်ရန်အလို့ငှာ သင်၏ မိဘများကို စွန့်ခွာရန်မှလွဲ၍ သင်၌ ရွေးချယ်စရာ မရှိခဲ့ပေ။ ၎င်းတို့ကို အဖော်ပြုပေးပြီး စောင့်ရှောက်ရန် ၎င်းတို့ နံဘေးတွင် သင် မနေနိုင်ပေ။ ဝတ္တရားများကို ရှောင်ရှားရန် ၎င်းတို့ကို သင် စွန့်ခွာခဲ့ခြင်း မဟုတ်၊ မှန်သလော။ သင်၏ ဝတ္တရားများကို ရှောင်ရှားရန် ၎င်းတို့ကို စွန့်ခွာခြင်းနှင့် ဘုရားသခင်၏ ခေါ်ဆောင်ခြင်းကို ပြန်ကြားကာ သင်၏ တာဝန်များကို ထမ်းဆောင်ရန် ၎င်းတို့ကို စွန့်ခွာရခြင်းဟူသည့် ဤအရာများသည် မတူကွဲပြားသည့် သဘာဝနှစ်ခုနှင့် သက်ဆိုင်သည် မဟုတ်လော။ (သက်ဆိုင်ပါသည်။) သင်၏ စိတ်နှလုံးတွင် သင့်မိဘများအတွက် စိတ်ခံစားမှုဆိုင်ရာ သံယောဇဉ်နှင့် လွမ်းဆွတ်သတိရခြင်းများ ရှိသည်မှာ အမှန်ဖြစ်သည်။ သင်၏ ခံစားချက်များက ဗလာ မရှိပေ။ ပြင်ပ အခြေအနေများက အခွင့်ပေးပြီး သင်၏ တာဝန်များကို ထမ်းဆောင်ရင်း ၎င်းတို့ နံဘေးတွင် သင် နေနိုင်လျှင်၊ သင်သည် ၎င်းတို့ကို ပုံမှန် စောင့်ရှောက်ကာ သင်၏ ဝတ္တရားများကို ဖြည့်ဆည်းရင်း ၎င်းတို့ နံဘေးတွင်နေရန် လိုလားနေပေမည်။ သို့ရာတွင် ပြင်ပ အခြေအနေများကြောင့် ၎င်းတို့ကို သင် စွန့်ခွာရမည်ဖြစ်သည်။ ၎င်းတို့နံဘေးတွင် သင် ရှိမနေနိုင်ပေ။ ၎င်းတို့၏ သားသမီးအနေဖြင့် သင်၏ ဝတ္တရားများကို သင် မဖြည့်ဆည်းချင်သောကြောင့် မဟုတ်ဘဲ မဖြည့်ဆည်းနိုင်သောကြောင့် ဖြစ်သည်။ ဤအရာသည် သဘာဝအားဖြင့် ကွဲပြားသည် မဟုတ်လော။ (ကွဲပြားပါသည်။) သားသမီးဝတ် ကျေပွန်ခြင်းနှင့် သင်၏ ဝတ္တရားများကို ဖြည့်ဆည်းခြင်းအား ရှောင်ရှားရန် သင် အိမ်ကို စွန့်ခွာခဲ့လျှင် ယင်းမှာ သားသမီးဝတ် မကျေပွန်ခြင်းနှင့် လူ့သဘာဝ ကင်းမဲ့ခြင်း ဖြစ်သည်။ သင်၏ မိဘများက သင့်ကို ပြုစုပျိုးထောင်ခဲ့သော်လည်း သင်သည် ဘဝတွင် အခြေချရန်နှင့် သင့်ဘာသာ အလျင်အမြန် ထွက်သွားရန် မစောင့်နိုင်ပေ။ သင်၏ မိဘများကို သင် မမြင်လိုသကဲ့သို့ ၎င်းတို့ ကြုံရသည့် အခက်အခဲတစ်ခုခုနှင့်ပတ်သက်၍ ကြားသည့်အခါ သင်သည် အရေးစိုက်မှု တစ်စက်မျှ မရှိပေ။ ကူညီရန် နည်းလမ်း သင့်တွင် ရှိလျှင်ပင် သင် မကူညီ။ မကြားသလိုသာ ဟန်ဆောင်ပြီး အခြားသူများအား သင့်အကြောင်း ပြောလိုသည့် မည်သည့်အရာကိုမဆို ပြောခွင့်ပေးလိုက်သည်။ သင်၏ ဝတ္တရားများကို သင် တကယ်ကို မဖြည့်ဆည်းလိုပေ။ ဤသည်မှာ သားသမီးဝတ်မကျေပွန်ခြင်း ဖြစ်၏။ သို့ရာတွင် ယခု ဤသို့ ဖြစ်သလော။ (မဟုတ်ပါ။) များစွာသော လူတို့သည် ၎င်းတို့ တာဝန်များကို ထမ်းဆောင်ရန် ၎င်းတို့၏ ခရိုင်များ၊ မြို့များ၊ ပြည်နယ်များ၊ သို့မဟုတ် ၎င်းတို့၏ နိုင်ငံများကိုပင် စွန့်ခွာကြပြီးဖြစ်သည်။ ၎င်းတို့သည် မိမိတို့ ဇာတိမြို့များမှ အလှမ်းဝေးနှင့်ကြပေသည်။ ထို့အပြင် အကြောင်းအမျိုးမျိုးကြောင့် ၎င်းတို့၏ မိသားစုများနှင့် ဆက်သွယ်နေရန် ၎င်းတို့အတွက် အဆင်မပြေပေ။ ၎င်းတို့သည် ဇာတိမြို့တစ်မြို့တည်းမှလာသည့် လူများထံမှ မိမိတို့ မိဘများ၏ လက်ရှိ အခြေအနေအကြောင်းကို ရံဖန်ရံခါ မေးမြန်းကြပြီး ၎င်းတို့၏ မိဘများက ကျန်းမာကာ အဆင်ပြေနေဖြစ်ကြောင်းကို ကြားသည့်အခါ စိတ်သက်သာရာရကြသည်။ အမှန်တွင် သင်သည် သားသမီးဝတ် မကျေပွန်ခြင်း မဟုတ်။ သင်သည် သင်၏ မိဘများကို ပြုစုစောင့်ရှောက်ရန် သို့မဟုတ် ၎င်းတို့အပေါ် သင်၏ တာဝန်များကို ဖြည့်ဆည်းရန်ပင် အလိုမရှိသည့် လူ့သဘာဝကင်းမဲ့သောအဆင့်သို့ ရောက်ရှိသွားခြင်းမျိုး မဟုတ်ပေ။ သင်သည် သင်၏ ဝတ္တရားကို မဖြည့်ဆည်းနိုင်သည့် သင် အမျိုးမျိုးသော ပြင်ပအကြောင်းရင်းများကြောင့် ဖြစ်သည့်အတွက် သင်သည် သားသမီးဝတ် မကျေပွန်ခြင်း မဟုတ်ပေ။ ဤသည်တို့မှာ အကြောင်းရင်းနှစ်ခု ဖြစ်သည်။ နောက်ထပ်အကြောင်းရင်းတစ်ခုလည်း ရှိသေး၏။ သင်၏ မိဘများသည် သင့်ကို အထူးသဖြင့် နှိပ်စက်သည့် သို့မဟုတ် ဘုရားသခင်၌ သင်၏ ယုံကြည်မှုကို ပိတ်ဆို့တားဆီးသည့် လူစားမျိုးများ မဟုတ်လျှင်၊ ဘုရားသခင်၌ သင်၏ ယုံကြည်မှုကို ၎င်းတို့ အားပေးလျှင်၊ သို့မဟုတ် ၎င်းတို့သည် သင်ကဲ့သို့ ဘုရားသခင်ကို ယုံကြည်သည့် ညီအစ်ကို မောင်နှမများဖြစ်လျှင်၊ ၎င်းတို့ကိုယ်တိုင်က ဘုရားအိမ်တော်သားများဖြစ်လျှင် သင်၏ မိဘများအကြောင်းကို စဉ်းစားနေချိန် သင်တို့ထဲမှ မည်သူသည် စိတ်ထဲ၌ ဘုရားသခင်ထံ တိတ်တဆိတ် ဆုမတောင်းဘဲနေသနည်း။ သင်တို့ထဲမှ မည်သူသည် သင့်မိဘများ၏ ကျန်းမာရေး၊ ဘေးကင်းလုံခြုံမှုနှင့် ၎င်းတို့၏ ဘဝလိုအပ်ချက်များအားလုံးနှင့်အတူ ၎င်းတို့ကို ဘုရားလက်ထဲသို့ အပ်နှံခြင်း မရှိသနည်း။ သင်၏ မိဘများကို ဘုရားလက်ထဲသို့ အပ်နှံခြင်းသည် ၎င်းတို့ကို သားသမီးဝတ်ဆိုင်ရာ လေးစားမှုပြသရန် အကောင်းဆုံး နည်းလမ်းဖြစ်၏။ ၎င်းတို့အနေဖြင့် ၎င်းတို့၏ ဘဝများတွင် အခက်အခဲမျိုးစုံကို ရင်ဆိုင်ရဖို့ သင် မမျှော်လင့်သကဲ့သို့ ၎င်းတို့အနေဖြင့် မကောင်းသည့် ဘဝတစ်ခုကို နေထိုင်ရန်၊ နွမ်းပါးစွာ စားရန် သို့မဟုတ် ညံ့ဖျင်းသည့် ကျန်းမာရေးကို ခံစားရန် သင် မမျှော်လင့်ပေ။ သင်၏ စိတ်နှလုံးထဲတွင် ဘုရားသခင်က ၎င်းတို့ကို ကွယ်ကာပြီး ဘေးကင်းလုံခြုံအောင် ထားလိမ့်မည်ဟု သင် မျှော်လင့်ပေသည်။ ၎င်းတို့က ဘုရားသခင်ကို ယုံကြည်သူများဖြစ်လျှင် ၎င်းတို့၏ ကိုယ်ပိုင် တာဝန်များကို ထမ်းဆောင်နိုင်မည်ဟု သင် မျှော်လင့်ပြီး ၎င်းတို့၏ သက်သေခံချက်တွင် ခိုင်ခိုင်မာမာ ရပ်တည်နိုင်မည်ဟုလည်း သင် မျှော်လင့်ပေသည်။ ဤသည်မှာ မိမိ၏ လူ့တာဝန်များကို ဖြည့်ဆည်းခြင်း ဖြစ်သည်။ လူတို့သည် မိမိတို့ကိုယ်ပိုင် လူ့သဘာဝဖြင့်သာ ဤမျှ စွမ်းဆောင်ရရှိနိုင်ပေသည်။ ထို့အပြင် အရေးအကြီးဆုံးသောအရာမှာ ဘုရားသခင်ကို နှစ်ချီယုံကြည်ပြီး အလွန်များသည့် သမ္မာတရားများကို နားထောင်ပြီးသည့်နောက်တွင် အနည်းဆုံးအနေဖြင့် လူတို့သည် ဤသို့သိနားလည်မှုနှင့် သဘောပေါက်မှု အနည်းငယ်မျှ ရှိကြလေသည်။ လူ၏ ကံကြမ္မာကို ကောင်းကင်ဘုံက သတ်မှတ်သည်၊ လူသည် ဘုရားသခင်၏ လက်တွင် အသက်ရှင်ပြီး ဘုရားသခင်၏ စောင့်ရှောက်ခြင်းနှင့် ကွယ်ကာခြင်းတို့ ရခြင်းသည် အကြင်သူ၏ သားသမီးများ၏ ပူပန်မှုများ၊ သားသမီးဝတ်ကျေပွန်ခြင်း သို့မဟုတ် အဖော်ပြုခြင်းတို့ထက် များစွာ သာ၍ အရေးကြီးပေသည်။ သင်၏ မိဘများက ဘုရားသခင်၏ စောင့်ရှောက်ခြင်းနှင့် ကွယ်ကာမှုအောက်တွင်ရှိသည်မှာ သင် စိတ်သက်သာရာမရသလော။ ၎င်းတို့နှင့် ပတ်သက်၍ သင် စိုးရိမ်ရန် မလိုအပ်ပေ။ သင် အမှန်တကယ် စိုးရိမ်မိလျှင် ဘုရားသခင်ကို သင် ယုံကြည်ကိုးစားခြင်းမရှိဟု ဆိုလိုပေသည်။ သူ့အပေါ် သင်၏ ယုံကြည်ခြင်းက အလွန်သေးငယ်သည်။ သင်သည် သင်၏ မိဘများနှင့်ပတ်သက်၍ ရိုးသားစစ်မှန်စွာ စိုးရိမ်ပြီး ပူပန်လျှင် မကြာခဏ ဘုရားသခင်ထံ ဆုတောင်းပြီး ၎င်းတို့ကို ဘုရားလက်တော်ထံအပ်နှံကာ ဘုရားသခင်အား အရာရာကို စီစဉ်ညွှန်ကြားစေပြီး ကြိုတင်စီစဉ်ခွင့်ပေးသင့်ပေသည်။ ဘုရားသခင်သည် လူသားမျိုးနွယ်၏ ကံကြမ္မာအပေါ် အုပ်စိုးပြီး ၎င်းတို့၏ နေ့ရက်စဉ်တိုင်းနှင့် ၎င်းတို့ထံ ဖြစ်ပျက်သည့်အရာရာတိုင်းကို အုပ်စိုးသောကြောင့် မည်သည့်အရာနှင့်ပတ်သက်၍ သင် စိုးရိမ်နေသေးသနည်း။ သင်၏ ကိုယ်ပိုင်ဘဝကိုပင် သင် မထိန်းချုပ်နိုင်က၊ သင်ကိုယ်တိုင်၌ အခက်အခဲအမြောက်အမြား ရှိ၏။ သင်၏ မိဘများအား နေ့စဉ် ပျော်ရွှင်စွာ အသက်ရှင်ခွင့်ပေးရန် မည်သည့်အရာကို သင် လုပ်ဆောင်နိုင်မည်နည်း။ သင် လုပ်နိုင်သမျှမှာ အရာရာကို ဘုရားလက်ထဲ အပ်နှံရန် ဖြစ်သည်။ ၎င်းတို့က ယုံကြည်သူများဖြစ်လျှင် နောက်ဆုံးတွင် ကယ်တင်ခံရနိုင်ရန်အလို့ငှာ ၎င်းတို့ကို မှန်ကန်သည့် လမ်းကြောင်းပေါ် ဦးဆောင်ရန် ဘုရားသခင်ကို တောင်းလျှောက်လော့။ ယုံကြည်သူများမဟုတ်လျှင် ၎င်းတို့ လျှောက်လိုသည့် မည်သည့်လမ်းကြောင်းကိုမဆို လျှောက်ကြပါစေ။ သာ၍ ကြင်နာတတ်ပြီး လူ့သဘာဝအချို့ရှိသည့် မိဘများအတွက်မူ ၎င်းတို့၏ ကျန်ရှိသည့် နှစ်ကာလများကို ပျော်ရွှင်မှုဖြင့် ကုန်ဆုံးနိုင်ရန်အလို့ငှာ ၎င်းတို့ကို ကောင်းချီးပေးဖို့ ဘုရားသခင်ထံ သင် ဆုတောင်းနိုင်သည်။ ဘုရားသခင် အမှုပြုပုံနှင့် ပတ်သက်၍မူ သူ့တွင် သူ၏ အစီအစဉ်များရှိပြီး လူတို့က ယင်းတို့ကို ကျိုးနွံနာခံသင့်ကြပေသည်။” (နှုတ်ကပတ်တော်၊ အတွဲ (၆)၊ သမ္မာတရားကို လိုက်စားခြင်းနှင့် စပ်လျဉ်း၍၊ သမ္မာတရားကို လိုက်စားရန်နည်းလမ်း (၁၆)) ဘုရားနှုတ်ကပတ်တော်တွေကို ဖတ်ပြီးတဲ့နောက်မှာ၊ ကျွန်မ စိတ်တော်တော်လေး ရှင်းလင်းသွားတယ်။ မိဘတွေကို ပြုစုဖို့ သူတို့နားမှာ မရှိနိုင်တာက ကျွန်မမှာ အသိစိတ်နဲ့ လူ့သဘာဝ ကင်းမဲ့တယ်လို့ အမြဲ ခံစားခဲ့ရပေမဲ့၊ တကယ် သားသမီးဝတ်မကျေဘူးဆိုတာ ဘာလဲဆိုတာကိုတော့ ကျွန်မ တကယ် နားမလည်ခဲ့ဘူး။ ဥပမာ၊ တချို့လူတွေက မိဘတွေနဲ့ အတူနေတယ်၊ ဒါမှမဟုတ် အရမ်း နီးနီးကပ်ကပ် နေကြတယ်၊ မိဘတွေကို ပြုစုဖို့ အခွင့်အရေးရှိပေမဲ့၊ ကိုယ့်အကျိုးစီးပွားအတွက်၊ ဒါမှမဟုတ် ဇာတိပကတိ စံစားဖို့အတွက် သားသမီးတစ်ယောက်ရဲ့ တာဝန်ဝတ္တရားတွေကို လစ်လျူရှုကြတယ်၊ မိဘတွေ အသက်ကြီးလာတဲ့အခါ၊ ဒါမှမဟုတ် နေမကောင်းဖြစ်တဲ့အခါ မသိချင်ယောင်ဆောင်ကြတယ်။ အဲဒီလိုလူတွေကမှ တကယ် သားသမီးဝတ်မကျေတာ၊ လူ့သဘာဝ ကင်းမဲ့တာပါ။ အရင်တုန်းက ကျွန်မ အိမ်မှာရှိတုန်းက၊ တာဝန်ထမ်းဆောင်ရင်း တစ်ဖက်ကလည်း မိဘတွေကို ပြုစုနိုင်ခဲ့တယ်၊ အိမ်အလုပ်တွေကိုလည်း အတတ်နိုင်ဆုံး ကူညီပေးခဲ့တယ်။ အခု ကျွန်မ မိဘတွေကို မပြုစုနိုင်ရတဲ့ အကြောင်းရင်းက ကျွန်မမှာ အသိစိတ်ပျောက်သွားလို့၊ ဒါမှမဟုတ် လူ့သဘာဝ ကင်းမဲ့သွားလို့ မဟုတ်ပါဘူး၊ သားသမီးတစ်ယောက်ရဲ့ တာဝန်ကို ရှောင်လွှဲနေတာလည်း မဟုတ်ပါဘူး။ တကယ်တော့ တစ်ဖက်မှာ အဆင်းနီတဲ့ နဂါးကြီးရဲ့ လိုက်လံဖမ်းဆီးတာ ခံနေရလို့ အိမ်မပြန်ရဲတာဖြစ်ပြီး၊ နောက်တစ်ဖက်မှာကျတော့ ဖန်ဆင်းခံတစ်ယောက်အနေနဲ့ ကိုယ့်တာဝန်ကို ထမ်းဆောင်သင့်လို့ပါ၊ ဒါက ကျွန်မရဲ့ အထူးတာဝန်ဖြစ်တယ်။ မိဘတွေကို ပြုစုဖို့ ကိုယ့်တာဝန်ကို ကျွန်မ စွန့်လွှတ်လို့ မရနိုင်ပါဘူး။ ဒါက အိမ်မှာ အချိန်ရှိပါလျက်နဲ့ မိဘတွေအပေါ် ကိုယ့်တာဝန်ကို မဖြည့်ဆည်းဖို့ ရွေးချယ်တာနဲ့ သဘောသဘာဝချင်း မတူပါဘူး။ ဒီကိစ္စကို ဘုရားနှုတ်ကပတ်တော်နဲ့ သမ္မာတရားအတိုင်း ကျွန်မ ရှုမြင်ရမှာပါ။ တစ်ချိန်တည်းမှာပဲ ကျွန်မ နားလည်လိုက်တာက၊ ကျွန်မမိဘတွေ ဘယ်လောက် ဒုက္ခခံရမယ်၊ ဘယ်လို ဆင်းရဲဒုက္ခမျိုးတွေ ကြုံရမယ်၊ ပြီးတော့ သူတို့ရဲ့ လက်ကျန်ဘဝမှာ ပျော်ရွှင်ရမလား ဆိုတာတွေအားလုံးက ဘုရားသခင် ကြိုတင်ပြဋ္ဌာန်းထားတာဖြစ်ပြီး၊ ကျွန်မ သူတို့ကို ပြုစုတာ၊ မပြုစုတာ၊ သူတို့ဘေးမှာ ရှိနေတာနဲ့ မဆိုင်ပါဘူး။ ကျွန်မက ဘာကိုမှ လုံးဝ ပြောင်းလဲလို့ မရနိုင်ပါဘူး။ ကျွန်မ အိမ်မှာရှိတုန်းက အမေ့ခြေထောက်က အဆစ်အမြစ်ရောင်ဖြစ်ဖူးတာကို ပြန်သတိရမိတယ်။ အိမ်အလုပ်တချို့ကို ကျွန်မ ကူလုပ်ပေးနိုင်ပြီး သူ့ကို ပြုစုပေးနိုင်တာတောင်မှ ကျွန်မရဲ့ ပြုစုမှုကြောင့် သူ့ဝေဒနာက နည်းနည်းလေးမှ သက်သာမသွားခဲ့ဘူး။ ကျွန်မ အိမ်ကထွက်လာပြီး နှစ်တွေမှာ၊ အမေ့ခြေထောက်က တဖြည်းဖြည်း သက်သာသွားပြီး အခုဆို ဘယ်အလုပ်မဆို လုပ်နိုင်နေပြီလေ။ ကျွန်မမိဘတွေ ဘယ်လောက် ကောင်းကောင်းနေရမယ်၊ သူတို့ရဲ့ လက်ကျန်ဘဝ ဘယ်လိုဖြစ်မယ်ဆိုတာ အားလုံးကို ဘုရားသခင်က ကြိုတင်ပြဋ္ဌာန်းထားတယ်ဆိုတာကို အဖြစ်မှန်တွေက သက်သေပြနေပါတယ်။ ကျွန်မမိဘတွေကို ဘုရားလက်ထဲ အပ်နှံပြီး သူ့ရဲ့ အချုပ်အခြာအာဏာနဲ့ အစီအစဉ်တွေကို ကျိုးနွံနာခံရမှာပါ။

နောက်ပိုင်းမှာ ဘုရားနှုတ်ကပတ်တော်တွေကို ကျွန်မ ပိုဖတ်ဖြစ်ခဲ့တယ်။ “‘ဘုရားသခင်သည် လူ့အသက်၏ အရင်းအမြစ်ဖြစ်သည်’ ဟု ဘုရားသခင်က ဆိုသည့်အချိန်တွင် မည်သည့်အရာကို သူဆိုလိုသနည်း။ ယင်းမှာ လူတိုင်းကို ဤအရာ သဘောပေါက်စေရန် ဖြစ်သည်။ ကျွန်ုပ်တို့၏ အသက်များနှင့် ဝိညာဉ်များအားလုံးဘုရားသခင်ထံမှ လာပြီး၊ သူက ဖန်ဆင်းခဲ့ခြင်းဖြစ်သည်။ ကျွန်ုပ်တို့၏ မိဘများထံမှ မဟုတ်သကဲ့သို့် သဘာဝမှ သေချာပေါက် မဟုတ်ဘဲ၊ ဘုရားသခင်က ကျွန်ုပ်တို့အား ပေးထားခြင်းဖြစ်သည်။ ကျွန်ုပ်တို့၏ သားသမီးများက ကျွန်ုပ်တို့ထံမှ မွေးဖွားကြသည့်အတိုင်း၊ ကျွန်ုပ်တို့၏ ခန္ဓာကိုယ်သည်သာ မိဘများထံမှ မွေးဖွားခြင်း ဖြစ်သော်လည်း ၎င်းတို့၏ ကံကြမ္မာသည် ဘုရားသခင်လက်ထဲတွင် လုံးဝ ရှိပေသည်။ ဘုရားသခင်ကို ကျွန်ုပ်တို့ ယုံကြည်နိုင်သည်မှာ သူက ကျွန်ုပ်တို့ကို ပေးထားသည့် အခွင့်အရေးတစ်ခု ဖြစ်သည်။ ယင်းကို သူက စီမံထားပြီး၊ သူ၏ ကျေးဇူးတော် ဖြစ်သည်။ ထို့ကြောင့် အခြားတစ်ဦးတစ်ယောက်ထံ သင်၏ ဝတ္တရား သို့မဟုတ် တာဝန်ကို ဖြည့်ဆည်းရန် သင့်အတွက် မလိုအပ်ပေ။ သင်သည် ဖန်ဆင်းခံတစ်ဦးအဖြစ် သင်၏ တာဝန်ကို ဘုရားသခင်ထံတွင်သာ ဖြည့်ဆည်းသင့်သည်။ ဤသည်မှာ အခြားမည်သည့်အရာမဆိုထက် လူတို့လုပ်ဆောင်ရမည့်အရာ၊ မိမိဘဝ၏ အဓိက အရေးကိစ္စအဖြစ် လုပ်ဆောင်သင့်သည့် အဓိကအရာ ဖြစ်သည်။ သင်သည် သင်၏ တာဝန်ကို ကောင်းစွာ မဖြည့်ဆည်းပါက၊ သင်သည် အရည်အချင်းပြည့်မီသည့် အဖန်ဆင်းခံ သတ္တဝါတစ်ဦး မဟုတ်ပေ။ အခြားသူများ၏ အမြင်တွင်၊ သင်သည် ဇနီးကောင်းနှင့် ချစ်ခင်တတ်သော မိခင်တစ်ဦး၊ ထူးကဲသာလွန်သော အိမ်ရှင်မတစ်ဦး၊ သားသမီးဝတ်ရှိသော သမီးတစ်ဦးနှင့် လူမှုအဖွဲ့အစည်း၏ တော်ဖြောင့်သော အဖွဲ့ဝင်တစ်ဦး ဖြစ်ကောင်းဖြစ်နိုင်သော်လည်း ဘုရားသခင်၏ ရှေ့မှောက်တွင် သင်သည် သူ့ကို ပုန်ကန်သည့်သူ၊ မိမိတို့၏ ဝတ္တရားများ သို့မဟုတ် တာဝန်ကို လုံးဝ မဖြည့်ဆည်းသည့်သူ၊ ဘုရားသခင်၏ စေခိုင်းချက်တာဝန်ကို လက်ခံရရှိခဲ့သော်လည်း မပြီးမြောက်ခဲ့သည့်သူတစ်ဦး၊ လမ်းတစ်ဝက်တွင် လက်လျှော့ခဲ့သူတစ်ဦး ဖြစ်ပေသည်။ ဤကဲ့သို့သော တစ်စုံတစ်ဦးသည် ဘုရားသခင်၏ နှစ်သက်လက်ခံမှုကို ရရှိနိုင်သလော။ ဤကဲ့သို့သော လူများသည် သုံးမရပေ။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောဆွေးနွေးချက်များ၊ မိမိ၏ကိုယ်ပိုင် မှားယွင်းသောအမြင်များကို သိကျွမ်းခြင်းဖြင့်သာ အမှန်တကယ် ပြောင်းလဲနိုင်သည်) ဘုရားနှုတ်ကပတ်တော်တွေကို ဖတ်ပြီးတဲ့နောက်မှာ၊ ဒီနေ့ ကျွန်မ အသက်ရှင်နေရတာဟာ ဘုရားသခင်ရဲ့ ကွယ်ကာမှုကြောင့်ဆိုတာ နားလည်သွားတယ်။ ဘုရားသခင်က ကျွန်မကို အသက်ပေးခဲ့ပြီး ဒီနေ့ဒီအချိန်ထိ ကျွန်မကို အမြဲ ထောက်ပံ့ပေးကာ စောင့်ရှောက်ပေးခဲ့တယ်။ ကျွန်မအသက်ရဲ့ အရင်းအမြစ်က ဘုရားသခင်ပါ၊ ကျွန်မမိဘတွေ မဟုတ်ပါဘူး။ တကယ်တော့ ကျွန်မအတွက် မိဘတွေ လုပ်ပေးခဲ့သမျှ အရာအားလုံးက မိဘတွေအနေနဲ့ သူတို့ရဲ့ တာဝန်နဲ့ ဝတ္တရားတွေကို ဖြည့်ဆည်းခဲ့တာပါ။ မိဘတွေ ဘာပဲလုပ်ပေးခဲ့ပါစေ၊ ကျွန်မက ဘုရားသခင်ဆီကနေပဲ ခံယူသင့်ပါတယ်။ ကျွန်မ အကျေးဇူးအတင်သင့်ဆုံးက ဘုရားသခင်ပါ၊ မိဘတွေ မဟုတ်ပါဘူး။ ဒီနှစ်တွေတစ်လျှောက်လုံးကို ပြန်ကြည့်လိုက်ရင်၊ ရိုးရာယဉ်ကျေးမှု အယူအဆတွေ၊ တန်ဖိုးတွေနဲ့ ကျွန်မ အသက်ရှင်နေခဲ့တာကို တွေ့လိုက်ရတယ်။ မိဘအပေါ် သိတတ်တာနဲ့နဲ့ သားသမီးတာဝန်ကို ဖြည့်ဆည်းတာကို ကျွန်မရဲ့ ကျင့်ကြံမှု လမ်းညွှန်ချက်တွေအဖြစ် သဘောထားခဲ့ပြီး၊ ဒီအရာတွေကို တခြားဘာထက်မဆို ပိုအရေးကြီးတယ်လို့ ရှုမြင်ခဲ့တယ်။ မိဘတွေကို ပြုစုဖို့ အိမ်ပြန်ပြီး ကိုယ့်တာဝန်ကို စွန့်လွှတ်ဖို့တောင် ကျွန်မ စဉ်းစားခဲ့သေးတာ။ ဒါက ကျွန်မ ဘုရားသခင်ကို ပုန်ကန်နေခဲ့တာ မဟုတ်လား။ မိဘတွေကို ကျွန်မ ဘယ်လောက်ပဲ ကောင်းကောင်း ပြုစုပါစေ၊ ဒါက သမ္မာတရားကို လက်တွေ့လုပ်ဆောင်တာ မဟုတ်သလို၊ ကျွန်မမှာ အသိစိတ်နဲ့ လူ့သဘာဝရှိတယ်လို့လည်း မဆိုလိုပါဘူး။ ဖန်ဆင်းခံတစ်ယောက်ရဲ့ တာဝန်ကို ထမ်းဆောင်မှသာလျှင် လူတစ်ယောက်မှာ တကယ့် လူ့သဘာဝရှိတာပါ။ တစ်ခါတလေကျရင် မိဘတွေကို ကျွန်မ သတိရပြီး စိတ်ပူမိသေးပေမဲ့၊ ဘုရားနှုတ်ကပတ်တော်ကနေ လူတစ်ယောက် သူ့တစ်သက်တာမှာ ဖြတ်သန်းရတဲ့ ဆင်းရဲဒုက္ခ ပမာဏနဲ့ အတွေ့အကြုံ အမျိုးအစားတွေ အားလုံးက ဘုရားလက်ထဲမှာ ရှိတယ်ဆိုတာကို ကျွန်မ နားလည်သွားပါပြီ။ ကျွန်မမိဘတွေနဲ့ပတ်သက်သမျှ အရာအားလုံးကို ဘုရားဆီ အပ်နှံပြီး၊ သူ့ရဲ့ အချုပ်အခြာအာဏာနဲ့ အစီအစဉ်တွေကို ကျိုးနွံနာခံဖို့၊ ကိုယ့်တာဝန်တွေကို ကောင်းကောင်း ထမ်းဆောင်ဖို့ ကျွန်မ လိုလားပါတယ်။


၈၈။ လူ့အကြိုက်လိုက်သူဖြစ်ခြင်းမှ ရရှိခဲ့သည့် ခါးသီးသော သင်ခန်းစာများ

ဖန်ရိ၊ တရုတ်ပြည်

၂၀၂၁ ခုနှစ်၊ ဖေဖော်ဝါရီလမှာ ဝမ်ဟွာနဲ့ ကျွန်တော် အသင်းတော် ခေါင်းဆောင်တွေအနေနဲ့ ရွေးကောက်ခံခဲ့ရတယ်။ ဝမ်ဟွာက ခေါင်းဆောင်လုပ်ဖူးတဲ့ အတွေ့အကြုံရှိသလို၊ ဧဝံဂေလိ ဟောပြောတဲ့နေရာမှာလဲ ဝါရင့်တော့ သူက ဧဝံဂေလိအလုပ်ကို အဓိက တာဝန်ယူရပြီး ကျွန်တော်ကတော့ တခြားအလုပ်တွေကို ကိုင်တွယ်ရတယ်။ အလုပ်မှာ ပြဿနာတွေ၊ အခက်အခဲတွေ ကြုံရတဲ့အခါ ကျွန်တော် သူ့ဆီမှာ ရှာဖွေပြီး မေးမြန်းတယ်၊ သူကလဲ ကျွန်တော်နဲ့ မိတ်သဟာယဖွဲ့ဖို့၊ ကူညီဖို့ အမြဲ လိုလားတယ်။ ကျွန်တော်တို့ တော်တော်လေး သဟဇာတဖြစ်အောင် နေခဲ့ကြတယ်။ နည်းနည်းကြာတော့ ဝမ်ဟွာက ကိုယ့်သဘောဆန္ဒ အရမ်းပြင်းပြတာကို ကျွန်တော် သတိထားမိလာတယ်၊ အထူးသဖြင့် လူရွေးချယ်တာ၊ အသုံးပြုတာနဲ့ ပတ်သက်တဲ့ ကိစ္စတွေမှာပေါ့။ သမ္မာတရား စည်းမျဉ်းတွေကို မရှာဖွေဘဲ သူ့အမြင်ကိုပဲ အမြဲအားကိုးသလို၊ တခြားသူတွေရဲ့ အကြံပြုချက်တွေကိုလဲ ထည့်သွင်းစဉ်းစားဖို့ လိုလားမှု မပြခဲ့ဘူး။ တစ်နေ့မှာတော့ အဖွဲ့ခေါင်းဆောင် လီကျစ်က သူ့တာဝန်တွေမှာ တစ်လျှောက်လုံး ဝတ်ကျေတမ်းကျေ လုပ်နေတယ်၊ ဝန်တာထားစိတ် မရှိဘူး၊ ပြီးတော့ အကြိမ်ကြိမ် မိတ်သဟာယ ဖွဲ့ပေးပေမဲ့ သူ့အပြုအမူကို မပြင်ဘူးဆိုပြီး ဧဝံဂေလိ သင်းထောက်က တင်ပြတယ်။ သူက ကိုယ်ရေးကိုယ်တာ ကိစ္စတွေကြောင့် သူ့တာဝန်တွေကို လုံးဝ လျစ်လျူရှုပြီး တစ်ပတ်လောက်တောင် ပစ်ထားခဲ့တာလေ။ ဒါကို ကြားပြီးနောက်မှာ ကျွန်တော် တော်တော် ဒေါသထွက်သွားပြီး လီကျစ်က အဖွဲ့ခေါင်းဆောင်အဖြစ် ဆက်လုပ်ဖို့ မသင့်တော်တော့ဘူး၊ စည်းမျဉ်းတွေအရဆိုရင် သူ့ကို ဖြုတ်ချပြီး နေရာပြောင်းသင့်တယ်လို့ ခံစားမိတယ်။ ဒါနဲ့ ဝမ်ဟွာကို ကျွန်တော့်အမြင် မျှဝေလိုက်တော့ အံ့သြစရာကောင်းတာက သူက နားမထောင်တဲ့အပြင်၊ ကျွန်တော့်အတွေးအခေါ်က မရင့်ကျက်ဘူး၊ တခြားသူတွေအပေါ် အရမ်း တောင်းဆိုလွန်းတယ်ဆိုပြီး ပြင်းပြင်းထန်ထန် ဝေဖန်ပါလေရော။ လီကျစ်ရဲ့ အခြေအနေ ကောင်းတဲ့အချိန်တုန်းကဆိုရင် ဧဝံဂေလိ ဟောပြောပြီး လူရနိုင်တယ်၊ သူက မိတ်သဟာယနဲ့ အကူအညီ ပိုလိုအပ်နေတာလို့တောင် သူက ပြောလိုက်သေးတယ်။ ကျွန်တော်က ပြောလိုက်တယ်၊ “အဖွဲ့ခေါင်းဆောင် ဖြစ်ဖို့ဆိုရင် ဝန်တာထားစိတ်နဲ့ တာဝန်ယူစိတ် ရှိရမယ်လေ။ လီကျစ် သူ့တာဝန်မှာ တစိုက်မတ်မတ် ပြုမူနေပုံအရဆိုရင် အဖွဲ့ခေါင်းဆောင်နေရာနဲ့ လုံးဝမသင့်တော်ဘူး။ ဒါကို ခင်ဗျားက ဒီနေရာမှာ ဆက်ထားဖို့ ဇွတ်အတင်း လုပ်နေတုန်းပဲ။ ဒါက စည်းမျဉ်းတွေနဲ့ ဆန့်ကျင်နေတာနော်” လို့ပေါ့။ ဒါပေမဲ့ ဝမ်ဟွာက နားမထောင်သေးဘဲ ဒီလိုပြောတယ်။ “လီကျစ်ကို ဖြုတ်လိုက်လို့ အစားထိုးဖို့ သင့်တော်တဲ့လူ ချက်ချင်း မရှာနိုင်ရင် အလုပ်ရလဒ်တွေ ထိခိုက်နိုင်တယ်၊ အထက်ခေါင်းဆောင်တွေက မေးလာရင် ကျွန်မတို့ ကျေနပ်လောက်တဲ့ ရှင်းပြချက် ပေးနိုင်မှာ မဟုတ်ဘူး။ နေရာမှာ ဘယ်သူမှ မရှိတာထက်စာရင် တစ်ယောက်ယောက် ရှိနေတာက ပိုကောင်းတယ်” တဲ့။ သူ အဲဒီလိုပြောတာကြားတော့ သူက သူ့ဂုဏ်သတင်းနဲ့ အဆင့်အတန်းကိုပဲ အာရုံစိုက်နေပြီး အသင်းတော်အလုပ်ကို လုံးဝ မစဉ်းစားဘူးဆိုတာ ကျွန်တော် မြင်နိုင်ခဲ့တယ်။ ဒါကြောင့် သူ ဒီလိုမျိုး ပြုမူနေတာရဲ့ သဘောသဘာဝနဲ့ အကျိုးဆက်တွေကို ဖော်ထုတ်ချင်ခဲ့တယ်လေ။ ဒါပေမဲ့ သူ့ရဲ့ ဒေါသထွက်နေတဲ့ အမူအရာကို မြင်တဲ့အခါ စိုးရိမ်သွားပြီး တွေးမိတယ်၊ “ပုံမှန်ဆိုရင် သူ့အလုပ်မှာရှိတဲ့ ကိစ္စတွေကို ငါ အကျဉ်းချုံး ပြောပြရင်တောင် သူက စိတ်မရှည်ဘူး။ ငါသာ ဗြောင်ကျကျ တဲ့တိုး ပြောလိုက်ရင် သူ ဒေါသထွက်ပြီး ငါ့ကို ခပ်တန်းတန်း လုပ်နေလောက်တယ်။ ဒါကြောင့် ငါတို့ဆက်ဆံရေး တင်းမာသွားရင် နောင်ကျ ဘယ်လို ပူးပေါင်းဆောင်ရွက်ကြမလဲ။ အလုပ်မှာ ငါ အခက်အခဲ ကြုံရလို့ သူ မကူညီတော့ရင် ဘယ်လိုလုပ်မလဲ။ မပြောတာပဲ ထားလိုက်တာပဲ ကောင်းပါတယ်လေ။ သူက တာဝန်ထမ်းဆောင်တာ နှစ်တွေအများကြီးကြာပြီဆိုတော့ လူတွေကို တာဝန်ပြောင်းတဲ့ စည်းမျဉ်းတွေကို ငါ့ထက် ပိုနားလည်တာပဲ။ သူ့အစီအစဉ်နဲ့သူ ရှိလောက်မှာပါ။ ဒီကိစ္စမှာ ငါ သိပ်မစဉ်းစားတာ အကောင်းဆုံးပဲ” လို့ပေါ့။ ဒါကြောင့် လူတွေကို အသုံးပြုတဲ့အခါမှာ အားသာချက်၊ အားနည်းချက်တွေကို ထည့်သွင်းစဉ်းစားဖို့ပဲ သူ့ကို သတိပေးခဲ့ပြီး ဒီကိစ္စကို ထပ်မပြောတော့ပါဘူး။

မကြာခင်မှာပဲ၊ ညီအစ်မ ရှုရှင်းက ဉာဏ်ကောင်းပြီး လူတွေနဲ့ စကားပြောတာ ကောင်းလို့ ဧဝံဂေလိ ဟောပြောဖို့ သူ့ကို ပျိုးထောင်ဖို့ စီစဉ်ထားတယ်လို့ ဝမ်ဟွာက ကျွန်တော့်ကို ပြောလာတယ်။ ဒါကိုကြားတော့ ကျွန်တော် တွေးမိတယ်၊ “ရှုရှင်းကို ငါရင်းနှီးတာပဲ။ သူက သူ့တာဝန်တွေမှာ အမြဲတမ်း တာဝန်ယူစိတ် မရှိဘူး၊ တစ်ကိုယ်ကောင်းဆန်ပြီး လှည့်ဖြားတတ်တယ်။ အရင်တုန်းက ယုံကြည်သူအသစ်တွေကို ရေလောင်းဖို့ သူ့ကို ပျိုးထောင်တုန်းကဆိုရင် ဒုက္ခများတယ်လို့ ထင်ပြီး ယုံကြည်သူအသစ်တွေ ထွက်သွားရင် တာဝန်ယူရမှာကို ကြောက်ခဲ့တာ။ ရေလောင်းတာ ရက် ၂၀ ကျော်လောက်ပဲ ရှိသေးတယ်၊ သူ မသွားတော့ဘဲ သူ့ယောက်ျားက သူ့ကို တာဝန်မထမ်းဆောင်ဖို့ တားတယ်ဆိုပြီး လိမ်တောင် ပြောခဲ့သေးတာ” လို့ပေါ့။ ဒါနဲ့ ကျွန်တော် သိထားတာတွေကို ဝမ်ဟွာကို မျှဝေပြီး ရှုရှင်းလိုလူက ပျိုးထောင်ဖို့ မသင့်တော်ဘူးလို့ သတိပေးလိုက်တယ်။ ဝမ်ဟွာက ကျွန်တော့်အကြံဉာဏ်ကို လုံးဝ နားမထောင်ဘူးဗျ။ လူတစ်ယောက်ရဲ့ သဘာဝအစစ်အမှန်ကို တစ်ကြိမ်တစ်ခါ ဆက်ဆံဖူးရုံနဲ့ အပြည့်အဝ ဆုံးဖြတ်လို့ မဖြစ်နိုင်ဘူး၊ အဲဒီအစား တိုးတက်ပြောင်းလဲလာမယ့် အမြင်နဲ့ ကြည့်ရမယ်လို့ သူက ပြောတယ်။ ဒါက မသင့်တော်ဘူးလို့ ခံစားရပြီး သူ့ကို တားချင်ခဲ့တယ်။ ဒါပေမဲ့ နောက်တော့ တွေးမိပြန်တယ်၊ “ရှုရှင်းကို ပျိုးထောင်မယ့်အကြောင်း သူက လူတိုင်းကို ပြောပြီးပြီဆိုတော့၊ ငါက သဘောမတူရင် သူ့ကို အရှက်ခွဲသလို ဖြစ်မှာ သေချာတယ်။ ငါက မာနထောင်လွှားပြီး သူများကိစ္စ ဝင်ပါနေတယ်လို့ သူ ထင်သွားမလား။ ဒါကြောင့် ငါတို့ ဆက်ဆံရေး ပျက်သွားရင် ဘယ်လိုလုပ်မလဲ။ အဲဒါဆိုရင် နောင်ကျ အဆင်ပြေဖို့ ခက်သွားမှာပဲ” လို့ပေါ့။ ဒါကို တွေးမိပြီးတော့ ဒါကို တွေးမိတဲ့အခါ ဆက်ပြီး ဇွတ်မပြောရဲတော့ဘဲ အနည်းဆုံးတော့ ငါ သတိပေးသင့်သမျှ သတိပေးပြီးသွားပြီပဲ။ “နောင်ကျရင် ပြဿနာတစ်ခုခု ပေါ်လာရင် ငါ့တာဝန် မဟုတ်တော့ဘူး” လို့ ကိုယ့်ကိုယ်ကိုယ် နှစ်သိမ့်လိုက်ပါတယ်။

နောက်ပိုင်းမှာ လီကျစ်က သူ့တာဝန်တွေအပေါ် ဆက်ပြီး လျစ်လျူရှုထားတုန်းပဲ၊ အဲဒါက ညီအစ်ကို မောင်နှမတွေရဲ့ အခြေအနေကို ထိခိုက်စေပြီး အလုပ်ထိရောက်မှု အကြီးအကျယ် ကျဆင်းသွားစေတယ်ဆိုတာ ကျွန်တော် သိလိုက်ရတယ်။ ဒါ့အပြင် ရှုရှင်းကလဲ ဧဝံဂေလိ ဟောပြောဖို့ ဝန်တာထားစိတ် မရှိဘူး၊ အိမ်မှာ အလုပ်ရှုပ်ပြီဆိုရင် သူ့တာဝန်တွေကို ပစ်ထားတတ်ပြီး သူ့တာဝန်တွေကနေ ရလဒ် သိပ်မထွက်ခဲ့ဘူး။ ခေါင်းဆောင်တွေက ကျွန်တော်တို့ရဲ့ ဧဝံဂေလိအလုပ်မှာရှိတဲ့ လမ်းလွဲခြင်းတွေနဲ့ ပြဿနာတွေကို စာရေးထောက်ပြပြီး၊ ကျွန်တော်တို့ကို မိတ်သဟာယဖွဲ့ပေးခဲ့တယ်၊ ပြုပြင်ပေးခဲ့တယ်။ ဒါပေမဲ့ ဝမ်ဟွာက ကိုယ့်ကိုယ်ကိုယ် အပြစ်တင်စိတ် လုံးဝ မပြဘူးဗျ။ အဲဒီအစား သူက ပြန်ငြင်းတယ်၊ ပြီးတော့ ညီအစ်ကို မောင်နှမတွေက သူတို့တာဝန်တွေအတွက် ဝန်တာထားစိတ် မရှိဘူးလို့ ပြောပြီး ကိုယ့်ကိုယ်ကိုယ် ဆင်ခြေပေးဖို့ ကြိုးစားတယ်။ သူ့ပြဿနာတွေကို ကျွန်တော် တကယ် ဖော်ထုတ်ပြီး စိတ်ဖြာလေ့လာချင်ပေမဲ့၊ ကျွန်တော်က ကိုယ့်ကိုယ်ကိုယ် မသိဘဲ သူ့ကိုပဲ ပြုပြင်နေတယ်လို့ သူ ပြောမှာကို ကြောက်တာနဲ့ ကိုယ့်ကိုယ်ကိုယ် ဆင်ခြင်သုံးသပ်ပြီး ဘုရားသခင်ဆီ နောင်တရဖို့ပဲ သူ့ကို အကျဉ်းချုံး သတိပေးလိုက်တယ်။ နောက်ပိုင်းမှာ ဝမ်ဟွာမှာ ကိုယ့်ကိုယ်ကိုယ် သိမြင်မှု လုံးဝ မရှိတာကို ကျွန်တော် မြင်ခဲ့ရတယ်။ ညီအစ်ကို မောင်နှမတွေက တင်ပြကြတယ်၊ စုဝေးပွဲတွေမှာ သူတို့ရဲ့အလုပ်နဲ့ပတ်သက်ပြီး သူက အပြစ်ရှာတာ၊ ဆူပူကြိမ်းမောင်းတာလောက်ပဲ အာရုံစိုက်တယ်၊ တကယ့်ပြဿနာတွေကို မဖြေရှင်းပေးဘူး၊ ပြီးတော့ လူတိုင်းက သူ့ကြောင့် ဘောင်ခတ်ခံနေရတယ်တဲ့။ ဝမ်ဟွာက ခေါင်းဆောင်တု ဖြစ်ဖို့များတယ်ဆိုတာ ကျွန်တော် သဘောပေါက်လိုက်ပြီး ဒီအကြောင်းကို အထက်ခေါင်းဆောင်တွေဆီ တိုင်ချင်ခဲ့တယ်။ ဒါပေမဲ့ နောက်တော့ တွေးမိပြန်တယ်၊ “သူ့ပြဿနာတွေကို ငါ တိုင်လိုက်မှန်း သူသိသွားရင် ငါ့ကို အငြိုးထားမှာ မဟုတ်လား။ ဘာပဲဖြစ်ဖြစ် ငါ့တာဝန်တွေမှာ သူ ငါ့ကို ကူညီဖူးတာပဲလေ...” လို့ပေါ့။ ကျွန်တော် အပြန်ပြန်အလှန်လှန် စဉ်းစားပေမဲ့၊ နောက်ဆုံးတော့ သူ့အကြောင်းရေးတင်ဖို့ ဘာသတ္တိမှမရှိ ဖြစ်ခဲ့တုန်းပဲ။ နောက်ပိုင်းမှာ အထက်ခေါင်းဆောင်တွေက အလုပ်ကို လာစစ်ဆေးကြတယ်။ ဝမ်ဟွာက မာနထောင်လွှားပြီး ကိုယ့်ကိုယ်ကိုယ် မှန်တယ်လို့ ယူမှတ်တာ၊ ဘာစည်းမျဉ်းမှ မရှိဘဲ လုပ်ဆောင်တာ၊ တခြားသူတွေရဲ့ အကြံပြုချက်တွေကို လက်မခံတာ၊ ပြီးတော့ တကယ့်အလုပ် ဘာမှ မလုပ်ဘဲ စကားလုံးတွေနှင့် အယူဝါဒတွေကိုပဲ ပြောဆိုတာတွေကို သူတို့ တွေ့သွားကြတယ်၊ ဒါကြောင့် သူ့ကို ခေါင်းဆောင်တုအဖြစ် သတ်မှတ်ပြီး ဖြုတ်ချလိုက်တယ်။ ကျွန်တော်ကလည်း လူ့အကြိုက်လိုက်သူလို ပြုမူခဲ့ပြီး အသင်းတော်ရဲ့ အလုပ်ကို ကာကွယ်ဖို့ ပျက်ကွက်ခဲ့တဲ့အတွက် ဖြုတ်ချခံခဲ့ရတယ်။ သိပ်မကြာခင်မှာပဲ လီကျစ်နဲ့ ရှုရှင်းတို့လည်း ဖြုတ်ချခံလိုက်ရတယ်။ ဒီလို ကိုင်တွယ်ဖြေရှင်းခံရပြီးနောက်မှာ ကျွန်တော် ကြောက်ရွံ့မိပြီး ကျွန်တော် မကောင်းမှု လုပ်မိမှန်း သိလိုက်တယ်။ အထူးသဖြင့် ခေါင်းဆောင်တွေ ကျွန်တော့်ကို “ဝမ်ဟွာက စည်းမျဉ်းတွေနဲ့ ဆန့်ကျင်ပြီး လုပ်နေတာကို ခင်ဗျား မြင်ရက်နဲ့ မတားနိုင်ရင် ဘာလို့ မတိုင်တာလဲ။ သူနဲ့ ဆက်ဆံရေးကို ကာကွယ်ဖို့ ဘာလို့ ဒီလောက် ကြိုးစားနေရတာလဲ။ ခင်ဗျား တာဝန်မှာ တော်တော် တာဝန်မဲ့တာပဲ” လို့ မေးခွန်းထုတ်ခဲ့တာကို တွေးမိတဲ့အခါ၊ ကျွန်တော့်ရင်ထဲ တကယ်ကို အောင့်ခနဲဖြစ်သွားတယ်။ ဝမ်ဟွာနဲ့ ဆက်ဆံရေးကို ထိန်းသိမ်းဖို့အတွက် အသင်းတော်အလုပ်ကို ကျွန်တော် မစဉ်းစားခဲ့ဘူး။ သူက အသင်းတော်အလုပ်ကို အဖျက်အမှောင့်လုပ်ပြီး နှောင့်ယှက်နေတာကို ကျွန်တော် မြင်ပေမဲ့ သူ့ကို မတားခဲ့ဘူး။ ဒီခေါင်းဆောင်တုရဲ့ ဆိုးယုတ်တဲ့ လုပ်ရပ်တွေကို ကျွန်တော်က ခွင့်လွှတ်ပေးပြီး သူ့ရဲ့ ကြံရာပါအဖြစ် လုပ်ဆောင်နေခဲ့တာပဲ။ ကျွန်တော် ဖြုတ်ချခံရပြီးနောက်ပိုင်း လတွေမှာ ကျွန်တော် အရမ်း စိတ်မချမ်းမသာဖြစ်ခဲ့ရတယ်၊ ပြီးတော့ မျှော်လင့်ချက် လုံးဝ မရှိတဲ့ အခြေအနေမှာ နေထိုင်ရင်း ကိုယ့်ကိုယ်ကိုယ် အပျက်သဘောဆောင်တဲ့ အဆုံးအဖြတ်သတ်မှတ်ခဲ့တယ်။

ကျွန်တော် အခြေအနေ မကောင်းတာကို မြင်တော့ ညီအစ်ကို မောင်နှမတွေက ကျွန်တော့်ကို ကူညီဖို့ ဘုရားနှုတ်ကပတ်တော်တွေကို ဝေမျှပေးကြတယ်။ ကျွန်တော့်ကို အကြီးအကျယ် စွဲမှတ်သွားစေတဲ့ နှုတ်ကပတ်တော် တစ်ပိုဒ် ရှိတယ်။ ဘုရားသခင်က ပြောသည် “ဘဝ၏ ကြီးထွားမှု ဖြစ်စဉ်နှင့် လူသား ကယ်တင်ခြင်း လမ်းကြောင်းအတွင်းတွင် လူတို့သည် တစ်ခါတစ်ရံ မှားယွင်းသည့် လမ်းကြောင်းကို လျှောက်ကောင်း လျှောက်နိုင်သည်၊ သွေဖည်နိုင်သည်၊ သို့မဟုတ် ဘဝတွင် မရင့်ကျက်သည့် အခြေအနေနှင့် အပြုအမူများကို ထုတ်ဖော်ပြကောင်းပြနိုင်သည်။ ၎င်းတို့တွင် အားနည်းပြီး အပျက်သဘောဆောင်သည့် အချိန်များ၊ မှားယွင်းသည့်အရာများကို ပြောဆိုမိသည့်၊ မှောက်မှားမိသည့် အချိန်များ၊ သို့မဟုတ် ကျရှုံးမှုကို တွေ့ကြုံရသည့် အချိန်များ ရှိကောင်းရှိနိုင်သည်။ ဤအရာအားလုံးသည် ဘုရားသခင်၏ အမြင်တွင် ပုံမှန်ဖြစ်၏။ သူသည် ထိုအရာကြောင့် ၎င်းတို့အား ဗွေမယူပေ။ လူအချို့က မိမိတို့၏ ဖောက်ပြန်ပျက်စီးမှု အလွန် နက်ရှိုင်းပြီး ဘုရားသခင်ကို မည်သည့်အခါတွင်မျှ စိတ်မကျေနပ်စေနိုင်ဟု တွေးထင်ကြသောကြောင့် ဝမ်းနည်းပူဆွေးကာ မိမိတို့ကိုယ်ကို စက်ဆုပ်ရွံ့ရှာကြသည်။ ဤကဲ့သို့ နောင်တရသော စိတ်နှလုံးရှိသူများသည် ဘုရားသခင် ကယ်တင်သည့်သူများ အတိအကျဖြစ်လေသည်။ တစ်ဖက်တွင်မူ ဘုရားသခင်၏ ကယ်တင်ခြင်းကို ၎င်းတို့ မလိုအပ်ဟု ယုံကြည်သူများ၊ ၎င်းတို့သည် လူကောင်းများဖြစ်ပြီး ၎င်းတို့နှင့် ပတ်သက်၍ မည်သည့်အရာမျှ မမှားယွင်းဟု တွေးထင်သူများသည် ဘုရားသခင် ကယ်တင်နေကျဖြစ်သည့် သူများမဟုတ်ပေ။ ငါ သင်တို့ကို ပြောပြနေသည့်အရာ၏ နောက်ကွယ်ရှိ အဓိပ္ပာယ်မှာ အဘယ်နည်း။ နားလည်သည့်သူမည်သူမဆို ထုတ်ပြောကြလော့။ (သင်၏ ကိုယ်ပိုင် ဖောက်ပြန်ပျက်စီးခြင်း ထုတ်ဖော်ခြင်းများကို ကောင်းမွန်စွာ ကိုင်တွယ်ရန်၊ သမ္မာတရားကို လက်တွေ့လုပ်ဆောင်ခြင်းအပေါ် အာရုံစိုက်လော့။ ပြီးလျှင် သင်သည် ဘုရားသခင်၏ ကယ်တင်ခြင်းကို ရရှိလိမ့်မည်။ သင်သည် ဘုရားသခင်ကို တစ်စိုက်မတ်မတ် အထင်လွဲပါက မျှော်လင့်ချက်မဲ့ခြင်းကို အလွယ်တကူ လက်ခံမိလိမ့်မည်။) သင်သည် ယုံကြည်ချက်ရှိရမည်ဖြစ်ပြီး ‘ယခုအချိန်တွင် ကျွန်ုပ် အားနည်းပြီး မှောက်မှားကာ ကျရှုံးသော်ငြားလည်း ငါကြီးထွားလိမ့်မည်ဖြစ်ပြီး တစ်နေ့တွင် သမ္မာတရားကို နားလည်လိမ့်မည်၊ ဘုရားသခင်ကို စိတ်ကျေနပ်စေလိမ့်မည် ဖြစ်ပြီး ကယ်တင်ခြင်းကို ရရှိလိမ့်မည်’ဟု ပြောရမည်။ သင်သည် ဤဆုံးဖြတ်ချက် ရှိရမည်။ မည်သည့် ဆုတ်ဆိုင်းမှုများ၊ အခက်အခဲများ၊ ကျရှုံးမှုများ၊ သို့မဟုတ် ချွတ်ချော်မှုများကို သင်ကြုံရသည်ဖြစ်စေ အပျက်သဘောမဆောင်ရ။ မည်သည့်လူစားမျိုးကို ဘုရားသခင် ကယ်တင်ကြောင်း သင်သိရမည်။ ထို့အပြင် သင်သည် ဘုရားသခင်၏ ကယ်တင်ခြင်းခံရရန် အရည်အချင်းမပြည့်မီသေးကြောင်း ခံစားရပါက၊ သို့မဟုတ် ဘုရားသခင် စက်ဆုပ်သည့် အခြေအနေများတွင်ဖြစ်စေ၊ မနှစ်သက်သည့် အခြေအနေများတွင်ဖြစ်စေ သင် ရှိနေသည့် ဖြစ်ရပ်များရှိပါက၊ သို့မဟုတ် ညံ့ဖျင်းစွာ သင် ပြုမူသကဲ့သို့ ဘုရားသခင်က သင့်ကို လက်မခံသည့်အချိန်များဖြစ်စေ၊ သင့်ကို ပစ်ပစ်ခါခါငြင်းသည့် အချိန်များဖြစ်စေ ရှိပါက ကိစ္စမရှိပါ။ ယခုတွင် သင် သိပြီဖြစ်ပြီး ယင်းမှာ အလွန်နောက်မကျချေ။ သင်နောင်တရသရွေ့ ဘုရားသခင်က သင့်ကို အခွင့်အရေးတစ်ခု ပေးလိမ့်မည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောဆွေးနွေးချက်များ၊ ဘုရားသခင်ကို ယုံကြည်ခြင်း၌ အရေးအကြီးဆုံးသောအရာမှာ လက်တွေ့လုပ်ဆောင်ခြင်းနှင့် သူ၏နှုတ်ကပတ်တော်များကို တွေ့ကြုံခြင်းဖြစ်သည်) ဘုရားနှုတ်ကပတ်တော်တွေကို တွေးဆရင်းနဲ့ ဘုရားရဲ့ မေတ္တာကို ကျွန်တော် ခံစားရပြီး လူတွေကို ကယ်တင်ချင်တဲ့ ဘုရားရဲ့ စိတ်နှလုံးက ဘယ်တော့မှ မပြောင်းလဲဘူးဆိုတာ တွေ့လိုက်ရတယ်။ ကျွန်တော်က လူ့အကြိုက်လိုက်သူ ဖြစ်ခဲ့ပြီး အသင်းတော်အလုပ်ကို ထိခိုက်စေခဲ့လို့ ဘုရားက ကျွန်တော့်ကို ကယ်တင်တာ ရပ်လိုက်တာ မဟုတ်ပါဘူး။ အဲဒီအစား ဒီကျရှုံးမှုကနေတစ်ဆင့် ကိုယ့်ပြဿနာတွေကို ကျွန်တော် ဆင်ခြင်သုံးသပ်ပြီး သိမြင်ဖို့၊ သင်ခန်းစာယူဖို့၊ နောင်တရပြီး ပြောင်းလဲဖို့ ဘုရားက မျှော်လင့်ခဲ့တာပါ။ ကျွန်တော် ကိုယ့်ကိုယ်ကိုယ် ပြန်ပြီး ထူမတ်ဖို့၊ ကျွန်တော့်ရဲ့ ကျရှုံးမှု အကြောင်းရင်းတွေကို ဆင်ခြင်သုံးသပ်ပြီး စိတ်ရင်းမှန်နဲ့ နောင်တရဖို့ လိုအပ်ခဲ့တယ်။ ဒါနဲ့ ကျွန်တော် ဘုရားသခင်ဆီ ဆုတောင်းလိုက်တယ်၊ “အို ဘုရားသခင်၊ သားဟာ ကိုယ့်တာဝန်တွေမှာ ပေါ့ဆခဲ့မှန်း သိပါတယ်၊ ကိုယ်တော့်မျက်နှာကို ဖူးမျှော်ရမှာ ရှက်မိပါတယ်။ ဒါပေမဲ့ သား ဒီလို စိတ်မချမ်းမသာဖြစ်တဲ့ အခြေအနေမှာ မနေချင်ပါဘူး။ ကိုယ့်ပြဿနာတွေကို သိမြင်နိုင်ဖို့ သားကို ဉာဏ်ပွင့်စေပြီး လမ်းပြတော်မူပါ” လို့ပေါ့။

တစ်နေ့မှာတော့ ဒီဘုရားနှုတ်ကပတ်တော်တွေကို ကျွန်တော် ဖတ်လိုက်ရတယ်။ “သမ္မာတရားကို လက်တွေ့လုပ်ဆောင်ဖို့နှင့် ဘုရားအိမ်တော်၏အကျိုးစီးပွားတို့ကို ကာကွယ်ပေးဖို့ သင်တို့လိုအပ်သောအခါ သင်တို့၏ဖောက်ပြန်ပျက်စီးသော စိတ်သဘောထားများ၏ အကန့်အသတ်ကို သင်တို့သည် ကျော်လွန်ပြီး သမ္မာတရားဘက်ခြမ်းတွင် ရပ်တည်နိုင်ပါသလော။ ဥပမာအနေဖြင့် သင်သည် အသင်းတော်သန့်စင်ခြင်းအလုပ်ကို လုပ်ဖို့အတွက် တစ်စုံတစ်ဦးနှင့်အတူ ပူးပေါင်းဆောင်ရွက်သော်လည်း ထိုသူက ဘုရားသခင်သည် လူများကို အတတ်နိုင်ဆုံး ကယ်တင်ကြောင်းနှင့် ကျွန်ုပ်တို့သည် လူများကို ချစ်ခြင်းမေတ္တာဖြင့် ဆက်ဆံရမည်ဖြစ်ပြီး သူတို့ကို နောင်တရဖို့အခွင့်အလမ်းများ ပေးရမည်ဖြစ်ကြောင်းတို့ကို ညီအစ်ကိုမောင်နှမများအား အမြဲတမ်း မိတ်သဟာယဖွဲ့သည်။ သူ၏မိတ်သဟာယဖွဲ့ခြင်းနှင့်ပတ်သက်ပြီး တစ်ခုခု မှားယွင်းနေသည်ဟု သင်သတိထားမိလာပြီး သူပြောသောစကားလုံးများသည် အလွန်မှန်ကန်သယောင်ထင်ရသော်လည်း သူက ရည်ရွယ်ချက်များနှင့် ရည်မှန်းချက်ပန်းတိုင်များကို စိတ်ထဲတွင်ထားရှိကြောင်း၊ မည်သူတစ်ဦးတစ်ယောက်ကိုမျှစိတ်မကျေမနပ်ဖြစ်စေဖို့ ဆန္ဒမရှိကြကြောင်းနှင့် အမှုတော်အစီအစဉ်များကို မထမ်းဆောင်ချင်ကြကြောင်းတို့ကို အသေးစိတ်စိတ်ဖြာလေ့လာပြီး သင်ရှာဖွေတွေ့ရှိသွားသည်။ သူက ဤကဲ့သို့ မိတ်သဟာယပြုသောအခါ ဝိညာဉ်ရင့်ကျက်မှုနည်းပါးပြီး ပိုင်းခြားသိမြင်မှုမရှိသောလူများသည် သူတို့ကြောင့် စိတ်အနှောင့်အယှက်ဖြစ်လိမ့်မည်ဖြစ်ပြီး စည်းမျဉ်းမရှိသောအပြုအမူဖြင့် ချစ်ခြင်းမေတ္တာကို အဆင်အခြင်မဲ့စွာ ပြသလိမ့်မည်၊ အခြားလူများကို ကောင်းစွာ သတိပြုရိပ်စားမိရန် အရေးမစိုက်ဘဲနှင့် အန္တိခရစ်များ၊ ဆိုးယုတ်သောလူများနှင့် မယုံကြည်သူများကို မထုတ်ဖော်ဘဲ သို့မဟုတ် သတင်းမပို့ဘဲဖြစ်နေလိမ့်မည်။ ဤသည်မှာ အသင်းတော်သန့်စင်ခြင်းအလုပ်အတွက် အဟန့်အတားတစ်ခုဖြစ်သည်။ အန္တိခရစ်များ၊ ဆိုးယုတ်သောလူများနှင့် မယုံကြည်သူများကို အချိန်မီ မဖယ်ရှားနိုင်ခဲ့ပါက ဘုရားသခင်က ရွေးချယ်ထားသောလူများက ဘုရားနှုတ်ကပတ်တော်များကို ပုံမှန်စားသောက်ခြင်းနှင့် သူတို့၏တာဝန်များကို ပုံမှန်ထမ်းဆောင်ခြင်းတို့ကို ထိခိုက်စေလိမ့်မည်ဖြစ်ပြီး ဘုရားသခင့်အိမ်တော်၏အကျိုးစီးပွားများကို ထိခိုက်စေလျက် အထူးသဖြင့် အသင်းတော်အလုပ်ကို အနှောင့်အယှက်ဖြစ်စေပြီး ပျက်စီးစေလိမ့်မည်။ ဤကဲ့သို့သောအချိန်တွင် သင်မည်ကဲ့သို့လက်တွေ့လုပ်ဆောင်သင့်သနည်း။ ပြဿနာကို သင်သတိထားမိသောအခါ သင်သည် ခိုင်ခိုင်မာမာရပ်တည်ပြီး ဤလူကို ဖော်ထုတ်ရမည်။ ထိုသူကို ရပ်တန့်အောင်လုပ်ရမည်ဖြစ်ပြီး အသင်းတော်၏အလုပ်ကို ကာကွယ်ပေးရမည်။ သင်က ‘ငါတို့သည် လုပ်ဖော်ကိုင်ဖက်များဖြစ်သည်။ ထိုသူကို ငါက တဲ့တိုးထုတ်ဖော်လိုက်ပြီး သူက လက်မခံခဲ့လျှင် ငါတို့အချင်းချင်း စကားများရန်ဖြစ်ရမည်မဟုတ်လော။ မဖြစ်ပေ၊ ငါထုတ်ပြော၍ မဖြစ်၊ ငါအနည်းငယ်ပို၍ လိမ္မာပါးနပ်မှဖြစ်မည်’ဟု တွေးဆကောင်းတွေးဆနေနိုင်သည်။ ထို့ကြောင့် သင်က ထိုသူကို ရိုးရှင်းသောသတိပေးချက်တစ်ခုပေးပြီး တိုက်တွန်းနှိုးဆော်သည့်စကားအချို့ ပြောလိုက်သည်။ သင်ပြောသည်ကို ကြားပြီးနောက်တွင် ယင်းကို ထိုသူက လက်မခံဘဲ သင့်ကို ချေပဖို့ အကြောင်းပြချက်များစွာကိုလည်း သွက်လက်စွာဖြင့် ရွတ်ဆိုပြကြသည်။ အကယ်၍ ထိုသူက လက်မခံပါက ဘုရားအိမ်တော်၏အလုပ်သည် ဆုံးရှုံးမှုများကို ခံရလိမ့်မည်။ သင်ဘာလုပ်သင့်သနည်း။ သင်သည် ဘုရားသခင်ထံ ဆုတောင်းပြီး ‘ဘုရားသခင်၊ ဤအရာကို ကျေးဇူးပြုပြီး ကြိုတင်၍အသေးစိတ်ပြင်ဆင်ပြီး စီစဉ်ညွှန်ကြားပါ။ ထိုသူကို ဆုံးမပဲ့ပြင်ပေးပါ၊ ကျွန်ုပ်လုပ်နိုင်တာ ဘာမှ မရှိပါ’ ဟု ဆိုလော့။ ထိုသူကို သင်မရပ်တန့်နိုင်ဟု သင်ထင်သည်၊ ထို့ကြောင့် ထိုသူကို သင်သည် အတားအဆီးမရှိ လက်လွှတ်လိုက်သည်။ ဤသည်မှာ တာဝန်ခံသည့်အပြုအမူလော။ သမ္မာတရားကို သင်လက်တွေ့လုပ်ဆောင်သလော။ အကယ်၍ ထိုသူကို သင်မရပ်တန့်နိုင်ပါက ခေါင်းဆောင်များနှင့် လုပ်သားများထံသို့ ဤသည်ကို သင်အဘယ်ကြောင့် သတင်းမပို့ရသနည်း။ ဤကိစ္စကို စုဝေးပွဲတစ်ခုတွင် သင်တင်ပြပြီး ယင်းကိစ္စကို လူတိုင်း မိတ်သဟာယဖွဲ့စေပြီး ဆွေးနွေးစေဖို့ သင်အဘယ်ကြောင့် မလုပ်ရသနည်း။ အကယ်၍ ဤအရာကို သင်မလုပ်ပါက နောက်မှ သင့်ကိုယ်သင် အမှန်တကယ် အပြစ်တင်နေမည် မဟုတ်လော။ သင်က ‘ဤအရာကို ငါ မစီမံနိုင်ပါ။ ထို့ကြောင့် လျစ်လျူသာရှုလိုက်မည်။ ငါ လိပ်ပြာလုံသည်’ ဟုဆိုပါက ထိုအခါတွင် သင့်တွင် မည်သို့သောစိတ်နှလုံးမျိုးရှိသနည်း။ ယင်းသည် အမှန်တကယ် ချစ်မြတ်နိုးသောစိတ်နှလုံးတစ်ခုလော သို့မဟုတ် အခြားလူများကို ထိခိုက်နစ်နာစေသောစိတ်နှလုံးတစ်ခုလော။ သင့်စိတ်နှလုံးသည် ထိုကဲ့သို့ကြောက်စရာကောင်းသောစိတ်နှလုံးတစ်ခုဖြစ်သည်။ အဘယ်ကြောင့်ဆိုသော် သင့်ထံ တစ်စုံတစ်ခုဖြစ်ပျက်သောအခါ လူများကို စိတ်မကျေမနပ်ဖြစ်စေမည်ကို သင်ကြောက်ရွံ့ပြီး စည်းမျဉ်းများကို မလိုက်နာမစောင့်ထိန်းသောကြောင့်ဖြစ်သည်။ အမှန်မှာ ဤလူသည် ဤနည်းအတိုင်းပြုမူနေခြင်းတွင် သူ၏ကိုယ်ပိုင်ရည်မှန်းချက်ပန်းတိုင်ရှိကြောင်းနှင့် ဤကိစ္စနှင့်ပတ်သက်၍ ထိုသူကို သင်နားမထောင်နိုင်ကြောင်းတို့ကို သင်ကောင်းစွာ သိပါသည်။ သို့ရာတွင် စည်းမျဉ်းများကို လိုက်နာစောင့်ထိန်းဖို့နှင့် အခြားလူများကို အထင်အမြင်မမှားစေရန် ထိုသူကို ရပ်တန့်ပေးဖို့ သင်မတတ်နိုင်ပါ။ ပြီးလျှင် ဤသည်မှာ ဘုရားအိမ်တော်၏အကျိုးစီးပွားများကို အဆုံးစွန် ထိခိုက်နစ်နာစေသည်။ ဤအရာပြီးလျှင် သင့်ကိုယ်သင် အပြစ်တင်ခြင်းပင် ရှိမည်လော။ (အပြစ်တင်ပါမည်။) သင့်ကိုယ်သင် အပြစ်တင်ခြင်းက ဆုံးရှုံးမှုများကို ပြန်ရဖို့ သင့်ကို တတ်နိုင်စေမည်လော။ ယင်းတို့ကို ပြန်မရနိုင်တော့ပါ။ ထို့နောက်တွင် သင်သည် ‘ငါသည် ငါ့တာဝန်များကို မည်သို့ပင်ဖြစ်စေ ကျေပွန်ခဲ့ပြီးပြီဖြစ်သည်။ ပြီးလျှင် ဘုရားသခင်က သိသည်၊ ဘုရားသခင်က လူတွေကို အရိုးသားဆုံး စေ့စေ့စပ်စပ်ကြည့်ရှုစစ်ဆေးသည်’ ဟု တွေးဆသည်။ ဤအရာများသည် မည်သို့သောစကားလုံးမျိုးနည်း။ ဤအရာများသည် လူသားနှင့် ဘုရားသခင်နှစ်ဦးလုံးကို လိမ်လည်လှည့်စားသည့် လှည့်ဖြားတတ်သော၊ ဆိုးယုတ်သောစကားလုံးများဖြစ်ကြသည်။ သင့်တာဝန်များကို သင်မဖြည့်ဆည်းရသေးပါ၊ ပြီးလျှင် သင်သည် ၎င်းတို့ကို ရှောင်ဖယ်ဖို့ အကြောင်းပြချက်များနှင့် ဆင်ခြေဆင်လက်များကို ရှာဖွေနေဆဲပင်ဖြစ်သည်။ ဤသည်မှာ လိမ်လည်လှည့်ဖြားပြီး ခေါင်းမာ၍ မလိုက်လျောခြင်းဖြစ်သည်။ ဤကဲ့သို့သောလူတစ်ဦးသည် ဘုရားသခင်ထံသို့ ရိုးသားမှုတစ်စုံတစ်ရာ ရှိမည်လော။ ထိုသူတို့ တရားမျှတစိတ်ရှိသလော။ (မရှိပါ။) ဤသည်မှာ အနည်းငယ်မျှပင် သမ္မာတရားကို လက်မခံသောလူတစ်ဦးဖြစ်သည်၊ စာတန်လိုအတန်းစားမျိုးဖြစ်သည့်လူတစ်ဦးဖြစ်သည်။ သင့်အပေါ်သို့ တစ်စုံတစ်ခု ကျရောက်သောအခါ သင်သည် လောကီဆိုင်ရာ ဆက်ဆံမှုများအတွက် အတွေးအခေါ်များဖြင့် ရှင်သန်ပြီး သမ္မာတရားကို လက်တွေ့မလုပ်ဆောင်ပေ။ အခြားလူများအား စိတ်အနှောင့်အယှက်ပေးမိမည်ကို သင် အစဉ် စိုးရွံ့သော်လည်း၊ ဘုရားသခင်အား ပုန်ကန်ပြစ်မှားမိမည်ကို သင် မကြောက်ရွံ့သကဲ့သို့ သင်၏ အပြန်အလှန်ဆက်ဆံရေးများကို ကာကွယ်ရန် ဘုရားအိမ်တော်၏ အကျိုးစီးပွားများကိုပင် စတေးလိမ့်မည်။ ဤသို့လုပ်ဆောင်ခြင်း၏ အကျိုးဆက်များမှာ အဘယ်နည်း။ သင်၏ အပြန်အလှန် ဆက်ဆံရေးများကို အတော်အတန် ကောင်းစွာ ကာကွယ်ပြီး ဖြစ်လိမ့်မည်ဖြစ်သော်လည်း ဘုရားသခင်ကို ပုန်ကန်ပြစ်မှားပြီး ဖြစ်လိမ့်မည်။ ဘုရားသခင်သည် သင့်အား ပစ်ပယ်လိမ့်မည်ဖြစ်ကာ သင့်အပေါ် စိတ်ဆိုးလိမ့်မည်။ ယှဉ်ကြည့်လျှင် မည်သည်က ပို၍ကောင်းသနည်း။ သင်မခွဲခြားနိုင်လျှင် သင်သည် လုံးဝ မရေမရာဖြစ်နေသည်။ သင်သည် သမ္မာတရားကို အနည်းငယ်မျှပင် နားမလည်သည်ကို သက်သေပြသည်။ သင်သည် လုံးဝ သတိမဝင်ဘဲ ဤသို့ဆက်သွားလျှင် အန္တရာယ်က အမှန်ပင် ကြီးမားသည်။ သင်သည် အဆုံးတွင် သမ္မာတရားကို မရယူနိုင်လျှင် ဆုံးရှုံးခြင်းကို ခံစားရမည့်သူမှာ သင်ဖြစ်လိမ့်မည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောဆွေးနွေးချက်များ၊ အပိုင်း သုံး) ဘုရားနှုတ်ကပတ်တော်တွေက ကျွန်တော့်အခြေအနေ အတိအကျကို ဖော်ထုတ်လိုက်တယ်။ ကျွန်တော်ဟာ အသင်းတော်အလုပ်အပေါ် တာဝန်ယူစိတ် လုံးဝ မရှိတဲ့၊ တစ်ကိုယ်ကောင်းဆန်ပြီး လှည့်ဖြားတတ်တဲ့ လူ့အကြိုက်လိုက်သူ သက်သက်ပဲ ဖြစ်နေမှန်း ကျွန်တော် မြင်လိုက်ရတယ်။ ဝမ်ဟွာက စည်းမျဉ်းတွေကို မရှာဖွေဘဲ ကိုယ့်သဘောဆန္ဒအတိုင်း လုပ်နေတာကို ကျွန်တော် ရှင်းရှင်းလင်းလင်း မြင်ခဲ့တယ်၊ ပြီးတော့ အသင်းတော်အလုပ်ကို ကာကွယ်ဖို့အတွက် ကျွန်တော်က စည်းမျဉ်းတွေကို လိုက်နာစောင့်ထိန်းပြီး သူ့ကို ဖော်ထုတ် တားဆီးသင့်မှန်းလဲ သိခဲ့တယ်။ ဒါပေမဲ့ သူ့ပြဿနာတွေကို ကျွန်တော် ထောက်ပြတုန်းက သူ လက်မခံတဲ့အခါ၊ သူ့ကို စိတ်အနှောင့်အယှက်ပေးမိမှာနဲ့ ကျွန်တော်တို့တာဝန်တွေမှာ ပူးပေါင်းဆောင်ရွက်မှုကို ထိခိုက်မှာ ကျွန်တော် ကြောက်ခဲ့တယ်။ သူနဲ့ ဆက်ဆံရေးကို ထိန်းသိမ်းဖို့အတွက် သူ့ပြဿနာတွေကို ကျွန်တော် အမြဲတမ်း ပေါ့ပေါ့တန်တန်ပဲ သဘောထားခဲ့ပြီး သူ့ပြဿနာတွေရဲ့ အနှစ်သာရကို ဘယ်တော့မှ မဖော်ထုတ်ခဲ့ဘူး။ သူ့ပြဿနာတွေကို ခေါင်းဆောင်တွေဆီလဲ မတိုင်ခဲ့ဘူး။ ဒါက နောက်ဆုံးမှာ ဧဝံဂေလိအလုပ်ကို ထိခိုက်စေခဲ့တယ်။ ဒါပေမဲ့ ဒီလိုဖြစ်သွားတာတောင်မှ ကိုယ့်ကိုယ်ကိုယ် ဆင်ခြင်သုံးသပ်မှု မလုပ်ဘဲ အဲဒီအစား ကိုယ့်ကိုယ်ကိုယ် အလိုက်အထိုက်ဖြစ်အောင် ဆင်ခြေတွေ ပေးခဲ့တယ်။ ကျွန်တော်က သူ့ကို သတိပေးပြီးပြီ၊ သူက လက်မခံတာဆိုတော့ ကျွန်တော် တတ်နိုင်တာ ဘာမှ မရှိတော့ဘူးလို့ တွေးခဲ့တာလေ။ ဒါပေမဲ့ ရင်ထဲမှာတော့ ကိုယ့်တာဝန်တွေကို လုံးဝ မဖြည့်ဆည်းခဲ့မှန်း ကောင်းကောင်း သိနေခဲ့တယ်။ တကယ့်အကျိုးသက်ရောက်မှုမှ ဘာမှ မရှိဘဲ အပေါ်ယံလောက်ပဲ ပြောခဲ့တာပါ။ ကျွန်တော်က ကိုယ့်ကိုယ်ကိုယ်ရော သူများကိုပါ လှည့်စားနေခဲ့တာ သက်သက်ပါပဲ။ သူ့ကို ခေါင်းဆောင်တုအဖြစ် ပိုင်းခြားသိမြင်ပြီးတဲ့နောက်မှာတောင် သူ့ကို မဖော်ထုတ်သေးသလို မတိုင်ခဲ့သေးဘူး၊ သူက အသင်းတော်အလုပ်ကို အဖျက်အမှောင့်လုပ်ပြီး နှောင့်ယှက်နေတာကိုတောင် ကျွန်တော်က ခွင့်လွှတ်ပေးခဲ့တယ်။ ကိုယ့်ပုဂ္ဂိုလ်ရေး ဆက်ဆံရေးတွေအတွက် အသင်းတော်ရဲ့ အကျိုးစီးပွားကို အနစ်နာခံခဲ့တယ်၊ ခေါင်းဆောင်တုက မကောင်းမှုလုပ်ပြီး အသင်းတော်အလုပ်ကို နှောင့်ယှက်နေတာကို ကာကွယ်ပေးပြီး ခွင့်လွှတ်ပေးခဲ့တယ်။ ကျွန်တော် တကယ်ကို တစ်ကိုယ်ကောင်းဆန်ပြီး ယုတ်ညံ့ခဲ့တာပါ။

အဲဒီနောက် ဒီဘုရားနှုတ်ကပတ်တော်တွေကို ကျွန်တော် ဖတ်လိုက်ရတယ်။ “လူတို့သည် ဘုရားသခင်၏ အမှုတော်ကို မတွေ့ကြုံမီနှင့် သမ္မာတရားကို နားမလည်မီတွင် ၎င်းတို့၏ အတွင်းမှ ချုပ်ထိန်းပြီး လွှမ်းမိုးထားသည်မှာ စာတန်၏ သဘာဝ ဖြစ်သည်။ ထိုသဘာဝတွင် အတိအကျအားဖြင့် မည်သည့်အရာ ပါဝင်သနည်း။ ဥပမာအားဖြင့် အဘယ်ကြောင့် သင်သည် တစ်ကိုယ်ကောင်းဆန်ရသနည်း။ အဘယ်ကြောင့် သင်သည် သင်၏ ကိုယ်ပိုင်အဆင့်အတန်းကို ကာကွယ်ရသနည်း။ အဘယ်ကြောင့် သင်သည် သင်၏ ခံစားချက်များ၏ လွှမ်းမိုးခြင်းကို ဤမျှလောက် ခံရသနည်း။ အဘယ်ကြောင့် သင်သည် ထိုမဖြောင့်မတ်သောအရာများနှင့် ထိုဆိုးယုတ်သောအရာများကို ကြိုက်နှစ်သက်ရသနည်း။ ထိုသို့သောအရာများကို သင် ကြိုက်နှစ်သက်ခြင်းအတွက် အခြေခံအကြောင်းရင်းမှာ အဘယ်အရာဖြစ်သနည်း။ ဤအရာများသည် အဘယ်မှ လာသနည်း။ အဘယ်ကြောင့် သင်သည် ၎င်းတို့ကို ကြိုက်နှစ်သက်ပြီး လက်ခံရသနည်း။ ယခုအချိန်တွင် သင်တို့အားလုံး နားလည်လာကြပြီး ဖြစ်သည်၊ အဓိကအကြောင်းရင်းမှာ စာတန်၏ အဆိပ်အတောက်များသည် လူ၏ အတွင်း၌ ရှိနေသောကြောင့် ဖြစ်သည်။ ဤသို့ဆိုလျှင် စာတန်၏ အဆိပ်ဆိုသည်မှာ အဘယ်နည်း။ ယင်းကို မည်သို့ ဖော်ပြနိုင်သနည်း။ ဥပမာအားဖြင့်၊ သင်က ‘လူများ အဘယ်သို့ အသက်ရှင်နေထိုင်သင့်သနည်း။ လူများသည် အဘယ်အရာအတွက် အသက်ရှင်သင့်သနည်း’ ဟု မေးပါက၊ သူတို့က ‘ကိုယ့်အတွက်ပဲ ကိုယ်ကြည့်။ ဘယ်သူသေသေ ငတေမာပြီးရော’ ဟု ဖြေကြလိမ့်မည်။ ဤတစ်ခုတည်းသော စကားစုက ပြဿနာ၏ တကယ့်အရင်းအမြစ်ကို ဖော်ပြလေသည်။ စာတန်၏ အတွေးအခေါ်နှင့် တွေးခေါ်မှုစနစ်တို့သည် လူသားတို့၏ အသက်တာများ ဖြစ်လာပြီဖြစ်သည်။ လူများသည် အဘယ်အရာကို လိုက်စားသည်ဖြစ်စေ ထိုသို့လုပ်ဆောင်ခြင်းသည် မိမိတို့ကိုယ်တိုင်အတွက်သာ ဖြစ်သည်။ ထို့ကြောင့် ၎င်းတို့သည် မိမိတို့ကိုယ်ကိုအတွက်သာ အသက်ရှင်ကြသည်။ ‘ကိုယ့်အတွက်ပဲ ကိုယ်ကြည့်။ ဘယ်သူသေသေ ငတေမာပြီးရော’ ဟူသော ဤအရာမှာ လူသား၏အသက် ဒဿနအမြင်ဖြစ်ပြီး ယင်းက လူသား၏ သဘာဝကိုလည်း ကိုယ်စားပြုလေသည်။ ဤစကားများသည် ဖောက်ပြန်ပျက်စီးသော လူသားမျိုးနွယ်၏ သဘာဝ၊ ဖောက်ပြန်ပျက်စီးသော လူသားမျိုးနွယ်၏ ဆိုးယုတ်သော သဘာဝ၏ အမှန်တကယ် ပြယုဂ်ဖြစ်လာနှင့်ပြီးဖြစ်သည်။ ဤဆိုးယုတ်သော သဘာဝသည် ဖောက်ပြန်ပျက်စီးသော လူသားမျိုးနွယ်၏ ဖြစ်တည်မှုအတွက် အခြေခံအချက် ဖြစ်လာနှင့်ပြီးဖြစ်သည်။ နှစ်ထောင်ချီကြာသည်အထိ ဖောက်ပြန်ပျက်စီးသော လူသားမျိုးနွယ်သည် လက်ရှိအချိန်ကာလအထိ စာတန်၏ အဆိပ်ဖြင့် အသက်ရှင်ခဲ့ပြီးဖြစ်သည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောဆွေးနွေးချက်များ၊ ပေတရု၏လမ်းကြောင်းအတိုင်း လျှောက်လှမ်းနည်း) ဘုရားနှုတ်ကပတ်တော်တွေကို တွေးဆကြည့်တော့ ကျွန်တော် လူ့အကြိုက်လိုက်သူ ဖြစ်ချင်တဲ့ အရင်းအမြစ်က “သဟဇာတဖြစ်ခြင်းသည် ဘဏ္ဍာသိုက်တစ်ခုဖြစ်သည်၊ သည်းခံစိတ်ရှည်ခြင်းက အကျင့်ကောင်းတစ်ခုဖြစ်သည်”၊ “မိတ်ဆွေကောင်းများ၏အပြစ်များအပေါ် နှုတ်ဆိတ်နေပေးခြင်းသည် ကြာရှည်၍ ကောင်းမွန်သော ခင်မင်မှုဖြစ်စေ၏” နဲ့ “မိတ်ဆွေတစ်ဦး တိုးခြင်းသည် လမ်းတစ်ခု ထပ်တိုးခြင်းဖြစ်၏” စတဲ့ စာတန်ရဲ့ အဆိပ်အတောက်တွေကို ရှင်သန်နေထိုင်ရေး စည်းမျဉ်းတွေအနေနဲ့ လက်ခံခဲ့လို့ ဖြစ်မှန်း သဘောပေါက်လိုက်တယ်။ ဒီလောကမှာ နေထိုင်ပြီး တခြားသူတွေနဲ့ ဆက်ဆံတဲ့အခါ လူမှုဆက်ဆံရေး ကျယ်ပြန့်အောင် တည်ဆောက်ပြီး ဆက်ဆံရေးကောင်းတွေ ရှိဖို့ လိုတယ်၊ မဟုတ်ရင် လူ့အဖွဲ့အစည်းမှာ ခိုင်ခိုင်မာမာ ရပ်တည်နိုင်မှာ မဟုတ်ဘူး၊ နောက်လူတစ်ယောက်ကို စိတ်အနှောင့်အယှက်ပေးလိုက်ရင် ရန်သူတစ်ယောက် တိုးလာမယ်လို့ ကျွန်တော် ယုံကြည်ခဲ့တယ်။ အသင်းတော်မှာ တာဝန်ထမ်းဆောင်တဲ့အခါမှာတောင် ဒီစာတန်ဆန်တဲ့ အတွေးအခေါ်တွေနဲ့ ဆက် အသက်ရှင်နေပြီး တခြားသူတွေနဲ့ ဆက်ဆံရေးမှာ အရမ်း အလေးထားခဲ့ပြီး ကျွန်တော့်ရဲ့ တာဝန်တွေမှာ ဘယ်လို စည်းမျဉ်း၊ ရပ်တည်ချက်မှ မရှိခဲ့ဘူး။ ခေါင်းဆောင်အနေနဲ့ လေ့ကျင့်ဖို့ အခွင့်အရေးပေးပြီး ဘုရားက ကျွန်တော့်ကို ကျေးဇူးပြုခဲ့တယ်။ အမှုအရာတိုင်းမှာ အသင်းတော်အလုပ်ကို ကျွန်တော် ဦးစားပေးခဲ့သင့်တယ်။ ကိုယ့်တွဲဖက်ညီအစ်မက စည်းမျဉ်းတွေနဲ့ ဆန့်ကျင်ပြီး လုပ်နေတာကို မြင်တဲ့အခါ ချက်ချင်း ထောက်ပြပြီး ကူညီခဲ့သင့်တယ်၊ သူက ဇွတ်ဆက်လုပ်နေရင် သူ့ကို ဖော်ထုတ်ပြီး တားဆီးခဲ့သင့်တယ်၊ ဒါမှမဟုတ် အသင်းတော်အလုပ်မှာ ဆုံးရှုံးမှုတွေ မဖြစ်ရအောင် ဒီပြဿနာကို ခေါင်းဆောင်တွေဆီ အချိန်မီ တိုင်ကြားခဲ့သင့်တယ်။ ဒါပေမဲ့ အဲဒီအစား ကိုယ့်မာနနဲ့ အဆင့်အတန်းကို ကာကွယ်ဖို့အတွက် လူ့အကြိုက်လိုက်သူအနေနဲ့ ပြုမူပြီး သမ္မာတရားကို လက်တွေ့မလုပ်ဆောင်ခဲ့ဘူး။ သူ့အလုပ်ကို ကြီးကြပ်ဖို့ ပျက်ကွက်ခဲ့ပြီး သူ မကောင်းမှုလုပ်တာကို ခွင့်လွှတ်ပေးခဲ့တယ်။ အသင်းတော်အလုပ်ကို ထည့်မစဉ်းစားဘဲ တရားမျှတစိတ် ကင်းမဲ့ခဲ့တယ်။ ဝမ်ဟွာက မဆင်မခြင် အမှားတွေ ကျူးလွန်ပြီး စက်ဆုပ်စရာကောင်းနေခဲ့တာလေ၊ သူ မကောင်းမှုလုပ်ပြီး အနှောင့်အယှက်တွေ ဖြစ်စေနေတာကို ကျွန်တော် ကောင်းကောင်း သိရက်နဲ့ သူ့ကို အချိန်မီ မဖော်ထုတ်သလို မတားဆီးခဲ့ဘူး၊ အသင်းတော်အလုပ်ကို သူထိခိုက်အောင်လုပ်ဖို့ ခွင့်ပြုပေးခဲ့တယ်။ ကျွန်တော့်အပြုအမူရဲ့ သဘောသဘာဝက ပိုလို့တောင် ဆိုးရွားပြီး ရှက်စရာကောင်းပါတယ်။ ဝမ်ဟွာရဲ့ ပြဿနာတွေကို စောစောစီးစီး တိုင်ခဲ့ရင် ခေါင်းဆောင်တွေက စောစော ကိုင်တွယ်ဖြေရှင်းခဲ့မှာဖြစ်ပြီး ကိစ္စတွေက ဒီလောက်အထိ ဆိုးရွားသွားမှာ မဟုတ်ဘူး။ စာတန်ရဲ့ အတွေးအခေါ်တွေနဲ့ အသက်ရှင်ရင်း ကျွန်တော် တကယ်ကို တစ်ကိုယ်ကောင်းဆန်ပြီး လှည့်ဖြားတတ်သူ ဖြစ်သွားခဲ့တယ်။ တခြားသူတွေဆီမှာ တွေ့ရတဲ့ ပြဿနာတွေကို ကျွန်တော် မထောက်ပြရဲဘဲ ရိုးသားမှုနဲ့ တခြားသူတွေအပေါ် စစ်မှန်တဲ့ မေတ္တာ ကင်းမဲ့ခဲ့တယ်။ ကိုယ့်တာဝန်အပေါ် တာဝန်ယူစိတ်လဲ ကင်းမဲ့ခဲ့တယ်။ ကျွန်တော် လုပ်ခဲ့သမျှက အသင်းတော်အလုပ်ကို ထိခိုက်နစ်နာစေခဲ့တယ်။ ဘုရားသခင် ပေးသမျှကို ကျွန်တော် စားသောက်ပြီး မွေ့လျော်ခံစားခဲ့ပေမဲ့ ဘုရားသခင်ရဲ့ ရည်ရွယ်ချက်တွေကို လုံးဝ မစဉ်းစားခဲ့ဘူး။ အကြိမ်ကြိမ်ဆိုသလို ခေါင်းဆောင်အတုရဲ့ ဘက်က ကျွန်တော် ရပ်တည်ခဲ့ပြီး အသင်းတော်ရဲ့ အလုပ်ကို ထိခိုက်စေခဲ့တယ်။ ကျွန်တော်က ကျေးဇူးမသိတတ်တဲ့ သစ္စာဖောက်တစ်ယောက်ကလွဲလို့ ဘာမှ မဟုတ်ခဲ့ပါဘူး၊ လူ့သဘာဝ၊ ဆင်ခြင်တုံတရား လုံးဝ ကင်းမဲ့နေခဲ့တာလေ။ ကျွန်တော့်လိုလူမျိုးက ဘုရားသခင်ရှေ့မှာ အသက်ရှင်ဖို့ နေနေသာသာ၊ ခေါင်းဆောင်တစ်ယောက် ဖြစ်ဖို့ လုံးဝ မထိုက်တန်ပါဘူး။ အသင်းတော်က ကျွန်တော့်ကို ရာထူးကနေ ဖြုတ်ချလိုက်တာဟာ ဘုရားသခင်ရဲ့ ဖြောင့်မတ်ခြင်း သရုပ်သကန်ဖြစ်ပြီး ကျွန်တော့်လုပ်ရပ်တွေရဲ့ အကျိုးဆက်ပါပဲ။ ဒါကို သဘောပေါက်လိုက်တော့ ကျွန်တော် နောင်တရပြီး ကိုယ့်ကိုယ်ကိုယ် အပြစ်တင်စိတ်တွေ ပြည့်သွားခဲ့တယ်။

အဲဒီနောက်မှာ ကျွန်တော် ဘုရားသခင်ဆီ ဆုတောင်းပြီး ကိုယ့်ရဲ့ ဖောက်ပြန်ပျက်စီးတဲ့ စိတ်သဘောထားကို ဖြေရှင်းဖို့ လမ်းကြောင်းတစ်ခု ရှာဖွေခဲ့တယ်။ တစ်နေ့မှာတော့ ဒီဘုရားနှုတ်ကပတ်တော်တွေကို ကျွန်တော် ဖတ်လိုက်ရတယ်။ “သင်သည် မိမိ၏တာဝန်ကို ကောင်းစွာ ပြည့်စုံစေပြီး ဘုရားသခင်၏ ရည်ရွယ်ချက်များကို ဖြည့်ဆည်းလိုလျှင် အခြားလူများနှင့် သဟဇာတဖြစ်စွာ လုပ်ကိုင်ရန် ဦးစွာ သင်ယူရမည်။ သင်၏ ညီအစ်ကိုမောင်နှမများနှင့် ပူးပေါင်းဆောင်ရွက်ရာတွင် အောက်ပါတို့ကို သင် ထည့်သွင်းစဉ်းစားသင့်သည်။ ‘သဟဇာတဖြစ်ခြင်းဆိုသည်မှာ အဘယ်နည်း။ ငါ၏စကားများသည် ၎င်းတို့နှင့် သဟဇာတဖြစ်သလော။ ငါ၏အတွေးများသည် ၎င်းတို့နှင့် သဟဇာတဖြစ်သလော။ အမှုအရာများကို ငါဆောင်ရွက်သည့်ပုံစံသည် ၎င်းတို့နှင့် သဟဇာတဖြစ်သလော။’ သဟဇာတဖြစ်စွာ မည်သို့ ပူးပေါင်းဆောင်ရွက်ရမည်ကို ဆင်ခြင်သုံးသပ်လော့။ တစ်ခါတစ်ရံတွင် သဟဇာတဖြစ်ခြင်းသည် စိတ်ရှည်ခြင်းနှင့် သည်းခံခြင်းတို့ကို ဆိုလိုသည်။ သို့သော် ခိုင်မြဲစွာ ရပ်တည်ပြီး ကိုယ်ကျင့်တရားများကို ထိန်းသိမ်းခြင်းကိုလည်း ဆိုလိုသည်။ သဟဇာတဖြစ်ခြင်းဆိုသည်မှာ ကိစ္စများ အဆင်ပြေချောမွေ့စေရန် စည်းမျဉ်းများကို ညှိနှိုင်းခြင်း၊ သို့မဟုတ် ‘လူ့အကြိုက်လိုက်သူ’ ဖြစ်ရန် ကြိုးစားလုပ်ဆောင်ခြင်း၊ သို့မဟုတ် အစွန်းမရောက်သည့် လမ်းကြောင်း၌သာ ရှိနေခြင်းတို့ကို ဆိုလိုခြင်းမဟုတ်ပေ။ ပြီးလျှင် တစ်စုံတစ်ယောက်အား မျက်နှာလိုမျက်နှာရလုပ်ခြင်းကို သေချာပေါက် မဆိုလိုပေ။ ဤသည်တို့မှာ အခြေခံသဘောတရားများ ဖြစ်သည်။ ဤအခြေခံသဘောတရားတို့ကို သင် နားလည်သဘောပေါက်သည်နှင့်တစ်ပြိုင်နက် သင်သည် သတိ မထားမိလိုက်ဘဲ ဘုရားသခင်၏ ရည်ရွယ်ချက်များနှင့်အညီ ပြောဆိုကာ လုပ်ဆောင်မည့်အပြင် သမ္မာတရား၏ စစ်မှန်မှုအတိုင်းလည်း အသက်ရှင်နေထိုင်လိမ့်မည် ဖြစ်ကာ ဤနည်းအားဖြင့် စည်းလုံးမှုကို စွမ်းဆောင်ရရှိရန် လွယ်ကူ၏။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောဆွေးနွေးချက်များ၊ သဟဇာတဖြစ်သော ပူးပေါင်းဆောင်ရွက်ခြင်းနှင့်ပတ်သက်၍) “ပူးပေါင်းလုပ်ဆောင်ခြင်းဆိုသည်မှာ အဘယ်နည်း။ အမှုကိစ္စများကို တစ်ယောက်နှင့်တစ်ယောက် ဆွေးနွေးနိုင်ရမည်။ ပြီးလျှင် အမြင်များ၊ ထင်မြင်ချက်များကို ဖော်ပြနိုင်ရမည်။ တစ်ယောက်ကိုတစ်ယောက် ဖြည့်စွက်ပြီး ကြီးကြပ်ရမည်။ တစ်ယောက်ထံမှတစ်ယောက် ရှာဖွေရမည်။ တစ်ယောက်နှင့်တစ်ယောက် စုံစမ်းမေးမြန်းရမည်။ တစ်ယောက်ကိုတစ်ယောက် တိုက်တွန်းနှိုးဆော်ရမည်။ ဤသည်မှာ သဟဇာတဖြစ်စွာ ပူးပေါင်းဆောင်ရွက်ခြင်း ဟူသည့်အရာ ဖြစ်သည်။ ဥပမာ သင်က တစ်စုံတစ်ခုကို သင့်စိတ်ဆန္ဒအတိုင်း ကိုင်တွယ်ခဲ့ပြီး လူတစ်ယောက်က ‘သင်လုပ်သည်မှာ မှားသည်။ စည်းမျဉ်းနှင့် လုံးဝ ဆန့်ကျင်သည်။ သမ္မာတရားကို မရှာဘဲ သင်အလိုရှိသလို အဘယ်ကြောင့် ကိုင်တွယ်ခဲ့သနည်း’ ဟု ပြောသည်ဆိုပါစို့။ ဤအရာကို သင်က ‘မှန်သည်။ သင် ကျွန်ုပ်ကို သတိပေးခဲ့သည်ကို ကျွန်ုပ် ဝမ်းသာသည်။ သင် သတိမပေးခဲ့လျှင် ဘေးဒုက္ခဖြစ်မည့် သဘောသက်ရောက်လိမ့်မည်’ ဟု ဆိုသည်။ ဤသည်မှာ တစ်ယောက်အပေါ်တစ်ယောက် တိုက်တွန်းနှိုးဆော်ပေးခြင်း ဖြစ်သည်။ ဤသို့ဆိုလျှင် တစ်ယောက်အပေါ်တစ်ယောက် ကြီးကြပ်ခြင်း ဟူသည်မှာ အဘယ်နည်း။ လူတိုင်း၌ ဖောက်ပြန်ပျက်စီးသော စိတ်သဘောထားတစ်ခုရှိသည်။ မိမိတို့တာဝန်တွင် ဝတ်ကျေတမ်းကျေဆန်နိုင်သည်။ မိမိတို့၏ ကိုယ်ပိုင်အဆင့်အတန်းနှင့် မာနကို ကာကွယ်ပေးပြီး ဘုရားအိမ်တော်၏ အကျိုးစီးပွားများကို ကာကွယ်မပေးပေ။ လူတိုင်းတွင် ဤသို့သော အခြေအနေများရှိသည်။ လူတစ်ယောက်၌ ပြဿနာတစ်ခုရှိသည်ကို သင်သိရလျှင် သူနှင့် မိတ်သဟာယဖွဲ့ရန် ဦးဆောင်လှုပ်ရှားသင့်ပြီး သူ့တာဝန်ကို စည်းမျဉ်းနှင့်အညီ လုပ်ဆောင်ရန် သတိပေးသင့်သည်။ တစ်ချိန်တည်းတွင်ပင် မိမိကိုယ်ကိုလည်း သတိပေးသင့်သည်။ ဤသည်မှာ အပြန်အလှန် ကြီးကြပ်ခြင်း ဖြစ်သည်။ အပြန်အလှန် ကြီးကြပ်ခြင်းက မည်သည့်တာဝန်ကို လုပ်ဆောင်သနည်း။ ယင်းသည် ဘုရားအိမ်တော်၏ အကျိုးစီးပွားများကို ကာကွယ်ရန်နှင့် လမ်းမှားကို လူများလိုက်မလျှောက်ဖို့ လုပ်ဆောင်ရန်လည်း ရည်ရွယ်သည်။” (နှုတ်ကပတ်တော်၊ အတွဲ (၄)၊ အန္တိခရစ်တို့ကို ဖော်ထုတ်ခြင်း၊ အချက် ၈- ၎င်းတို့သည် အခြားသူများအား သမ္မာတရားကိုဖြစ်စေ၊ ဘုရားသခင်ကိုဖြစ်စေ ကျိုးနွံနာခံစေခြင်း မရှိဘဲ ၎င်းတို့ကိုသာ ကျိုးနွံနာခံစေသည် (အပိုင်း ၁)) ဘုရားနှုတ်ကပတ်တော်ကနေ ကျွန်တော် နားလည်လိုက်တာက လူတိုင်းမှာ ဖောက်ပြန်ပျက်စီးတဲ့ စိတ်သဘောထားတွေ ရှိသလို အားနည်းချက်တွေနဲ့ ချို့ယွင်းချက်တွေ ရှိကြတယ်။ အသင်းတော်က ခေါင်းဆောင်တွေနဲ့ အမှုဆောင်တွေကို သူတို့တာဝန်တွေမှာ ပူးပေါင်းဆောင်ရွက်ဖို့ စီစဉ်ပေးတာ အဓိပ္ပာယ်ရှိပါတယ်။ သူတို့အချင်းချင်း ကြီးကြပ်ဖို့၊ သတိပေးဖို့နဲ့ ဖြည့်ဆည်းပေးဖို့ ရည်ရွယ်တာပါ၊ အပြန်အလှန် ချုပ်ထိန်းမှု ပေးရင်း အသင်းတော်အလုပ်မှာ သူတို့ရဲ့ ဖောက်ပြန်ပျက်စီးတဲ့ စိတ်သဘောထားတွေအပေါ် အခြေခံပြီး ပြုမူမှုတွေကြောင့် ဖြစ်လာတဲ့ နှောင့်ယှက်မှုတွေနဲ့ အဖျက်အမှောင့်တွေကို ရှောင်ရှားနိုင်စေပါတယ်။ ပူးပေါင်းဆောင်ရွက်ပြီး တာဝန်ထမ်းဆောင်ရာမှာ စည်းမျဉ်းတွေလည်း ရှိရမယ်။ သမ္မာတရား စည်းမျဉ်းတွေ မပါဝင်တဲ့ ကိစ္စတွေမှာ ကျွန်တော်တို့ သည်းခံပြီး ခွင့်လွှတ်ပေးလို့ ရနိုင်ပါတယ်။ ဒါပေမဲ့ သမ္မာတရား စည်းမျဉ်းတွေနဲ့ အသင်းတော်ရဲ့ အကျိုးစီးပွား ပါဝင်တဲ့ ကိစ္စတွေမှာတော့ ကျွန်တော်တို့ အလျှော့ပေးတာ၊ လိုက်လျောတာမျိုး မလုပ်ရဘူး။ စည်းမျဉ်းတွေကို လိုက်နာစောင့်ထိန်းပြီး ခိုင်ခိုင်မာမာ ရပ်တည်ရမယ်။ ဒါက အသင်းတော်ရဲ့ အကျိုးစီးပွားကို ကာကွယ်စောင့်ရှောက်တာဖြစ်ပြီး အလုပ်အတွက် တာဝန်ယူတာ ဖြစ်ပါတယ်။ တခြားသူတွေရဲ့ ထောက်ပြမှုနဲ့ အကူအညီကို ရင်ဆိုင်ရတဲ့အခါ သမ္မာတရားကို တကယ် လက်ခံနိုင်သူတွေက အဲဒါတွေကို ဘုရားသခင်ဆီကနေ လက်ခံနိုင်ကြတယ်၊ ကိုယ့်ကိုယ်ကိုယ် ဆင်ခြင်သုံးသပ်ပြီး သိမြင်နိုင်ကြတယ်၊ ပြီးတော့ ပြဿနာတွေနဲ့ လမ်းလွဲခြင်းတွေကို ချက်ချင်း ပြုပြင်နိုင်ကြတယ်။ သူတို့က တခြားသူတွေကို မုန်းတီးမှာ မဟုတ်တဲ့အပြင် ရင်ထဲမှာလည်း ကျေးဇူးတင်ကြမှာပဲ။ ဒါပေမဲ့ ကျွန်တော်ကတော့ တစ်ယောက်ယောက်ရဲ့ ပြဿနာတွေကို ထောက်ပြရင် ဆက်ဆံရေး ထိခိုက်ပြီး သူတို့ကို စိတ်အနှောင့်အယှက် ဖြစ်စေမယ်လို့ အဓိပ္ပါယ်မဲ့ ယုံကြည်ခဲ့တယ်။ ဒါကြောင့် သူတို့ကို မဖော်ထုတ်သလို မတိုင်ဘဲ ဒီအတိုင်း လိုက်လျောပြီး ခွင့်လွှတ်ပေးခဲ့တယ်။ ရလဒ်အနေနဲ့ အသင်းတော်အလုပ် နှောင့်နှေးခဲ့ရပြီး ကျွန်တော်လဲ ပြစ်မှားခြင်းတွေနဲ့ ကျန်ရစ်ခဲ့တယ်။ လူ့အကြိုက်လိုက်သူ ဖြစ်တာက တခြားသူရော ကိုယ့်ကိုယ်ကိုယ်ပါ တကယ် ထိခိုက်စေမှန်း ကျွန်တော် သဘောပေါက်လိုက်တယ်။

နောက်ပိုင်းမှာ ဘုရားနှုတ်ကပတ်တော်တွေကို ကျွန်တော် ပိုဖတ်ဖြစ်တယ်။ “လူ့အကြိုက်လိုက်သူတစ်ဦး၏ ရည်ရွယ်ချက်နှင့် ရှုထောင့်အမြင် သင့်တွင် ရှိလျှင်၊ အခြေအနေအားလုံးတွင် သင်သည် သမ္မာတရားကို လက်တွေ့လုပ်ဆောင်မည်မဟုတ်ပေ၊ သို့မဟုတ် စည်းမျဉ်းများကို စောင့်ထိန်းမည် မဟုတ်ပေ၊ ပြီးလျှင် သင်သည် အစဉ် ကျရှုံးပြီး လဲကျလိမ့်မည်။ သင်သည် အသိတရားမရပါက၊ မည်သည့်အခါမျှ သမ္မာတရားကို မရှာဖွေပါက သင်သည် မယုံကြည်သူတစ်ဦးဖြစ်ပြီး သမ္မာတရားနှင့် အသက်တို့ကို မည်သည့်အခါမျှ ရရှိလိမ့်မည် မဟုတ်ချေ။ သို့ဆိုလျှင် သင် မည်သည့်အရာကို လုပ်ဆောင်သင့်သနည်း။ ထိုသို့သောအမှုအရာများနှင့် တွေ့ကြုံရသည့်အခါတွင် သင်သည် ဘုရားသခင်ထံ ဆုတောင်းပြီး အော်ခေါ်ကာ သူ၏ ကယ်တင်ခြင်းအတွက် တောင်းလျှောက်ရမည်။ သင့်အား ယုံကြည်ခြင်းနှင့် ခွန်အားကို ပေးရန်လည်းကောင်း၊ သင့်အား စည်းမျဉ်းများကို စောင့်ထိန်းစေနိုင်ရန်လည်းကောင်း၊ သင်လုပ်သင့်သည့်အရာကို လုပ်ဆောင်နိုင်စေရန်လည်းကောင်း၊ စည်းမျဉ်းများနှင့်အညီ အမှုအရာများကို ကိုင်တွယ်နိုင်စေရန်လည်းကောင်း၊ သင်ရပ်တည်သင့်သည့်နေရာတွင် ခိုင်မြဲစွာ ရပ်တည်နိုင်စေရန်လည်းကောင်း၊ ဘုရားအိမ်တော်၏ အကျိုးစီးပွားများကို ကာကွယ်နိုင်စေရန်လည်းကောင်း၊ ဘုရားအိမ်တော်၏ အလုပ်ကို ဆုံးရှုံးမှုတစ်ခုတလေ ခံစားရခြင်းမှ တားဆီးနိုင်စေရန်လည်းကောင်း တောင်းလျှောက်ရမည်။ သင်သည် မိမိ၏ ကိုယ်ကျိုးစီးပွား၊ ဂုဏ်သိက္ခာနှင့် လူ့အကြိုက်လိုက်သူတစ်ဦးနှင့်ဆိုင်သော အမြင်ရှုထောင့်တို့ကို သင် ပုန်ကန်နိုင်လျှင်၊ သင်လုပ်သင့်သည့် အရာကို ရိုးသားသည့် စိတ်နှလုံးဖြင့် မမှိတ်မသုန် လုပ်ဆောင်နိုင်လျှင်၊ စာတန်ကို သင် အနိုင်ယူပြီးလိမ့်မည်ဖြစ်ပြီး သမ္မာတရား၏ ဤရှုထောင့်ကို သင် ရရှိပြီး ဖြစ်လိမ့်မည်။ သင်သည် စာတန်၏ဒဿနတို့ဖြင့် အစဉ် ဆက်လက်အသက်ရှင်ပါက၊ အခြားသူများနှင့် သင်၏ ပေါင်းသင်းဆက်ဆံရေးကို ကာကွယ်ပြီး သမ္မာတရားကို မည်သည့်အခါမျှ လက်တွေ့မလုပ်ဆောင်ပါက၊ စည်းမျဉ်းများအတိုင်း မလိုက်နာရဲပါက၊ သင်သည် အခြားကိစ္စရပ်များ၌ သမ္မာတရားကို လက်တွေ့လုပ်ဆောင်နိုင်လိမ့်မည်လော။ သင်၌ မည်သည့်ယုံကြည်မှု၊ သို့မဟုတ် မည်သည့်ခွန်အားမျှ ရှိဦးမည် မဟုတ်။ သင်သည် မည်သည့်အခါမျှ သမ္မာတရားကို ရှာဖွေနိုင်ခြင်း၊ သို့မဟုတ် လက်ခံနိုင်ခြင်း မရှိပါက၊ ဘုရားသခင်ကို ထိုသို့ ယုံကြည်ခြင်းသည် သင့်ကို သမ္မာတရားရစေမည်လော။ (မရပါ။) ပြီးလျှင် သင်သည် သမ္မာတရားကို မရရှိနိုင်လျှင်၊ သင်သည် ကယ်တင်ခြင်း ခံရနိုင်သလော။ သင် မခံရနိုင်ပေ။ သင်သည် သမ္မာတရားစစ်မှန်မှု လုံးလုံး ကင်းမဲ့ပြီး စာတန်၏ဒဿနဖြင့် အစဉ် အသက်ရှင်ပါက၊ သင် မည်သည့်အခါမျှ ကယ်တင်မခံရနိုင်ပေ။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောဆွေးနွေးချက်များ၊ အပိုင်း သုံး) ဘုရားနှုတ်ကပတ်တော်တွေက ကျွန်တော့်ကို လက်တွေ့လုပ်ဆောင်ဖို့ လမ်းကြောင်းတစ်ခု ပေးခဲ့တယ်။ လူ့အကြိုက်လိုက်သူ ထပ်ဖြစ်ချင်လာတဲ့ အခြေအနေမျိုးနဲ့ ရင်ဆိုင်ရတဲ့အခါ ကျွန်တော် ဘုရားသခင်ဆီ ချက်ချင်း ဆုတောင်းဖို့ လိုတယ်၊ ပြီးတော့ ကိုယ်ကျိုးစီးပွားကို ဘေးဖယ်ထားပြီး စည်းမျဉ်းအတိုင်း လုပ်ဆောင်နိုင်အောင်၊ အသင်းတော်အလုပ် မထိခိုက်အောင် သေချာစေဖို့ ဘုရားသခင်ဆီ ခွန်အားတောင်းခံရမယ်။ ဒါက ဖန်ဆင်းခံတစ်ယောက်အနေနဲ့ ဖြည့်ဆည်းသင့်တဲ့ ဝတ္တရားပါပဲ။ လူ့အကြိုက်လိုက်သူ ဖြစ်ချင်တဲ့ စိတ်ကို အမြဲတမ်း ဖက်တွယ်ထားပြီး တခြားသူတွေနဲ့ ဆက်ဆံရေးကို ကာကွယ်ဖို့ အမြဲ ကြိုးစားနေမယ်ဆိုရင် အဲဒီအခါမှာ လူ့အကြိုက်လိုက်သူ ဖြစ်တဲ့ ကျွန်တော့်ရဲ့ စာတန်ဆန်တဲ့ စိတ်သဘောထားက ဘယ်တော့မှ ပြောင်းလဲမှာ မဟုတ်ဘူး၊ နောက်ဆုံးမှာ ကျွန်တော် သမ္မာတရားကို ဘယ်တော့မှ ရရှိမှာ မဟုတ်ဘဲ ဘုရားသခင်ရဲ့ ကယ်တင်ခြင်းကိုရဖို့ဆိုရင် ပိုဝေးပါသေးတယ်။ ဒါကြောင့် ကျွန်တော် စိတ်နှလုံးထဲမှာ ဆုံးဖြတ်ချက်ချလိုက်တယ်၊ “နောင်မှာ ဘယ်လို လူ၊ ဖြစ်ရပ်၊ ဒါမှမဟုတ် အမှုအရာမျိုးနဲ့ပဲ ကြုံရပါစေ၊ ကျွန်တော့်ရဲ့ ဖောက်ပြန်ပျက်စီးတဲ့ စိတ်သဘောထားရဲ့ ဘောင်ခတ်မှုကို ခံလို့မဖြစ်ဘူး။ အသင်းတော်အလုပ်ကို ကာကွယ်ဖို့ စည်းမျဉ်းတွေကို လိုက်နာစောင့်ထိန်းပြီး တာဝန်သိတဲ့ လူတစ်ယောက် ဖြစ်ရမယ်” လို့ပေါ့။

နှစ်လသုံးလနေတော့ အသင်းတော် ခေါင်းဆောင်အနေနဲ့ ကျွန်တော် ပြန်အရွေးခံရတယ်။ အထွေထွေရေးရာ သင်းထောက် ကျန်းဂျဲမှာ တော်တော် မာနထောင်လွှားတဲ့ စိတ်သဘောထား ရှိတာကို ကျွန်တော် သတိထားမိတယ်။ သူက သူ့တာဝန်တွေမှာ သူ့စိတ်တိုင်းကျ လုပ်ဆောင်ပြီး အာဏာရှင်ဆန်တယ်၊ အရာရာကို သူချည်းပဲ လုပ်ဖို့ ကြိုးစားနေပြီး တခြားသူတွေနဲ့ ပူးပေါင်းဆောင်ရွက်မှု မရှိဘူး။ ဒါကြောင့် ဒီလိုချဉ်းကပ်ပုံရဲ့ သဘောသဘာဝနဲ့ အကျိုးဆက်တွေကို ဖော်ထုတ်ဖို့ သူနဲ့ မိတ်သဟာယဖွဲ့ချင်ခဲ့တယ်။ ဒါပေမဲ့ ဒီအသင်းတော်ကို ကျွန်တော် ရောက်တာ မကြာသေးဘူး၊ အလုပ်တော်တော်များများအတွက် သူ့အကူအညီနဲ့ ပူးပေါင်းဆောင်ရွက်မှု လိုအပ်တယ်ဆိုတာ တွေးမိတော့ ကျွန်တော်သာ ပြင်းပြင်းထန်ထန် ပြောလိုက်လို့ သူ လက်မခံနိုင်ရင် ဘယ်လိုလုပ်မလဲဆိုပြီး စိတ်ပူသွားတယ်။ သူ့ကို စိတ်အနှောင့်အယှက်မပေးဘဲ အတိုချုပ် စကားနည်းနည်းလောက်ပဲ ပြောတာ ပိုကောင်းမယ်လို့ တွေးမိတယ်။ အဲဒီအချိန်မှာပဲ အရင်တုန်းက လူ့အကြိုက်လိုက်သူ လုပ်မိလို့ ကျွန်တော် ကျရှုံးခဲ့ရတာကို သတိရသွားပြီး အပြစ်ရှိတယ်လို့ ပြင်းပြင်းထန်ထန် ခံစားလိုက်ရတယ်၊ ပြီးတော့ တွေးမိတယ်၊ “ကျန်းဂျဲရဲ့ ပြဿနာတွေကို ငါ သိထားပြီးပြီဆိုတော့ သူ့ကို ပြုပြင်ပေးပြီး ကူညီသင့်တယ်။ သူက အမှုဆောင်တစ်ယောက်ပဲ၊ တခြားသူတွေနဲ့ သင့်မြတ်အောင် မလုပ်နိုင်ရင် အလုပ်ကို သေချာပေါက် ထိခိုက်စေမှာပဲ” လို့ပေါ့။ ဒါနဲ့ သမ္မာတရားကို လက်တွေ့လုပ်ဆောင်ပြီး အသင်းတော်အလုပ်ကို ကာကွယ်နိုင်အောင် ကျွန်တော့်ကို လမ်းပြဖို့ ဘုရားသခင်ဆီ ကျွန်တော် တောင်းလျှောက်ပြီး ဆုတောင်းလိုက်တယ်။ ဆုတောင်းပြီးနောက်မှာ ခွန်အားရသလို ခံစားရတယ်။ ကျန်းဂျဲနဲ့ မိတ်သဟာယဖွဲ့ဖို့နဲ့ သူ့ပြဿနာတွေကို စိစစ်ဖို့ ဘုရားနှုတ်ကပတ်တော်တွေကို အသုံးပြုခဲ့တယ်၊ ပြီးတော့ သူ့ကို ကူညီဖို့ ကိုယ့်အတွေ့အကြုံတွေကိုလဲ ပြောပြခဲ့တယ်။ ကျန်းဂျဲက ကျွန်တော့်လမ်းပြမှုနဲ့ အကူအညီကို လက်ခံခဲ့တယ်၊ ကိုယ့်ကိုယ်ကိုယ် ဆင်ခြင်သုံးသပ်ပြီး သိမြင်လာတယ်၊ နောက်ပိုင်းမှာ သူက တခြားသူတွေနဲ့ ပုံမှန် ပူးပေါင်းဆောင်ရွက်နိုင်လာတယ်။ ဒီရလဒ်ကို မြင်တော့ ကျွန်တော် အရမ်းပျော်မိတာပေါ့။ သမ္မာတရားကို လက်တွေ့လုပ်ဆောင်ပြီး လူ့အကြိုက်လိုက်သူ မလုပ်တဲ့အခါ ကျွန်တော် ထင်ထားသလို တခြားသူတွေကို စိတ်အနှောင့်အယှက် မဖြစ်စေခဲ့ဘူး။ ဒီလို လက်တွေ့လုပ်ဆောင်တာက ညီအစ်ကို မောင်နှမတွေရဲ့ အသက်တာကို အကျိုးရှိစေရုံသာမက အသင်းတော်အလုပ်ကိုပါ ကာကွယ်စောင့်ရှောက်ပေးတယ်။ ဘုရားနှုတ်ကပတ်တော်ကို လက်တွေ့လုပ်ဆောင်ပြီး စည်းမျဉ်းအတိုင်း ကိစ္စတွေကို ကိုင်တွယ်ဖြေရှင်းမှသာ လူတစ်ယောက်က သူ့တာဝန်တွေကို ကောင်းကောင်း ထမ်းဆောင်နိုင်မယ်ဆိုတာ ကျွန်တော် တွေ့လိုက်ရတယ်။ ဘုရားသခင်ကို ကျေးဇူးတင်ပါတယ်။


၈၉။ ကျွန်မ အဖမ်းခံရပြီးနောက်

ဝမ်လေ၊ တရုတ်ပြည်

၂၀၀၂ ခုနှစ်၊ နိုဝင်ဘာလရဲ့ နေ့လယ်ခင်းတစ်ခုမှာ ကျွန်မ အိမ်မှာ ချက်ပြုတ်နေတုန်း ရုတ်တရက် တံခါးကို တဒုန်းဒုန်း ထုသံ ကြားလိုက်ရတယ်။ တံခါးသွားဖွင့်လိုက်တော့ အပြင်မှာ အမျိုးသားလေးယောက်နဲ့ အမျိုးသမီးတစ်ယောက် ရပ်နေတာ တွေ့လိုက်ရတယ်။ သူတို့ထဲက တစ်ယောက်က ကျွန်မဆီ လျှောက်လာပြီး “ခင်ဗျား ဝမ်လေလား။ အနန္တတန်ခိုးရှင် ဘုရားသခင်ကို ယုံကြည်လား” လို့ မေးတယ်။ ကျွန်မ ဘာမှပြန်မပြောနိုင်ခင်မှာပဲ သူက သူ့ရဲ့ သက်သေခံကဒ်ပြားကို မြန်မြန်ဆန်ဆန် ထုတ်ပြပြီး ပြောတယ်။ “ကျုပ်တို့ ပြည်သူ့လုံခြုံရေးဌာနကပဲ။ ခင်ဗျားက အနန္တတန်ခိုးရှင် ဘုရားသခင်ကို ယုံကြည်တဲ့ အသင်းတော်ခေါင်းဆောင်တစ်ယောက်ဖြစ်တယ်လို့ လူတစ်ယောက်က တိုင်ထားတယ်။ ကျုပ်တို့ လာစစ်ဆေးတာ” တဲ့။ ကျွန်မ ပြန်မပြောနိုင်ခင်မှာပဲ သူတို့ငါးယောက်စလုံး အိမ်ထဲကို အတင်းဝင်လာပြီး ခြံဝင်းထဲရော၊ အခန်းတွေထဲမှာပါ မွှေနှောက်ရှာဖွေကြပါလေရော။ ယွမ် ၅၀ တန် အလှူငွေပြေစာတစ်ရွက်၊ “နှုတ်ကပတ်တော်သည် လူ့ဇာတိ၌ ပေါ်လာ၏” စာအုပ်တစ်အုပ်၊ ကက်ဆက်ခွေနှစ်ခွေနဲ့ အသံဖမ်းစက်အသေးတစ်လုံးကို သူတို့ တွေ့သွားပြီး “ဒါ သက်သေခံပစ္စည်းပဲ” ဆိုပြီး ကျွန်မကို ငေါက်ငမ်းပြောဆိုတယ်။ အဲဒီလိုပြောပြီးတာနဲ့ သူတို့က ကျွန်မကို ရဲကားပေါ် အတင်းတွန်းတင်ပြီး ခေါ်သွားကြတယ်။

စခန်းရောက်တော့ ရဲတွေက ကျွန်မကို ဒုတိယထပ်က စစ်ဆေးမေးမြန်းခန်းထဲ ခေါ်သွားပြီး လက်ထိတ်ခတ်လိုက်တယ်။ ပြီးတော့ အပူပေးပိုက်လုံးမှာ ကျွန်မလက်တွေကို ချိတ်ဆွဲထားလိုက်တော့ ကျွန်မမှာ ခြေဖျားထောက်ပြီးပဲ ရပ်နေရတာပေါ့။ တစ်ကိုယ်လုံးရဲ့အလေးချိန်က လက်ကောက်ဝတ်တွေပေါ် ရောက်နေတော့ မခံမရပ်နိုင်အောင် ကိုက်ခဲလာတယ်။ “ဒီတစ်ခါတော့ ငါတို့ ခေါင်းဆောင်တစ်ယောက်ကို မိထားပြီ” လို့ ရဲတစ်ယောက်ပြောတာကို ကျွန်မ ကြားလိုက်ရတယ်။ ရင်ထဲမှာ ထိတ်ခနဲဖြစ်သွားပြီး တွေးမိတယ်။ “ငါက ခေါင်းဆောင်မှန်း သူတို့ သိနေတော့ ညီအစ်ကိုမောင်နှမတွေအကြောင်း သတင်းအချက်အလက်တွေ ရဖို့အတွက် ငါ့ကို သေချာပေါက် နှိပ်စက်တော့မှာပဲ။ နှိပ်စက်တာကို ငါ မခံနိုင်ရင် ဘယ်လိုလုပ်မလဲ” လို့ပေါ့။ ကျွန်မ ဆက်မတွေးရဲတော့ဘဲ ဘုရားသခင်ဆီ အမြန်ပဲ ဆုတောင်းလိုက်တယ်။ ကျွန်မကို ယုံကြည်ခြင်းနဲ့ ဉာဏ်ပညာပေးဖို့၊ သက်သေခံချက်မှာ ခိုင်ခိုင်မာမာ ရပ်တည်နိုင်စေဖို့ တောင်းလျှောက်ခဲ့တယ်။ ဒီလိုမျိုးချိတ်ဆွဲခံထားရတာ လေးနာရီကျော်ကြာသွားတဲ့အထိ ခြေထောက်က ကြမ်းပြင်ကိုမထိနိုင်၊ လက်ထိတ်တွေကလည်း ကျပ်သထက်ကျပ်လာခဲ့တယ်။ လက်တွေက ညှစ်ထားသလိုဖြစ်ပြီး အညိုအမဲစွဲလာတယ်၊ နာကျင်မှုကလည်း မခံမရပ်နိုင်အောင်ပါပဲ။ ခြေထောက်တွေလည်း ရောင်ရမ်းပြီး ထုံကျင်လာတယ်။ ကျွန်မ သိပ်မတောင့်ခံနိုင်တော့ဘူးလို့ ခံစားရပြီး အတွင်းစိတ်ထဲမှာ အားနည်းလာခဲ့တယ်။ ဒီမှာ ဘယ်လောက်ကြာကြာ ဆက်ပြီး ချိတ်ဆွဲခံထားရဦးမလဲ မသိဘူးလေ။ ဘုရားသခင်ဆီကနေ စိတ်ကို ခဏလေးတောင် လွင့်ပါးမခံရဲဘူး။ ဘုရားသခင်ရဲ့ နှုတ်ကပတ်တော်တွေကို ကျွန်မ စဉ်းစားမိတယ်။ “ဆင်းရဲဒုက္ခကြီးစွာ ခံစားရချိန်များတွင် ငါ့အပေါ် စိုးစဉ်းမျှ သစ္စာစောင့်သိမှု မပြသခဲ့သူများအား ငါသည် နောက်ထပ် သနားကြင်နာတော့မည် မဟုတ်ဘဲ ငါ၏ကရုဏာသည် အကန့်အသတ်ရှိမည်။ ထို့ပြင် တစ်ချိန်က ငါ့ကို သစ္စာဖောက်ခဲ့သူ မည်သူ့ကိုမျှ ငါနှစ်သက်ခြင်းမရှိ၊ ၎င်းတို့၏မိတ်ဆွေများ၏ အကျိုးအပေါ် သစ္စာဖောက်သူများနှင့် ငါသည် သာ၍ပင် ပတ်သက်ဆက်နွှယ်လိုခြင်း မရှိ။ ထိုသူသည် မည်သူပင်ဖြစ်စေ ဤသည်မှာ ငါ၏စိတ်သဘောထား ဖြစ်သည်။ ငါ၏နှလုံးကို ကြေကွဲစေသူ မည်သူမဆို ငါ့ထံမှ ဒုတိယအကြိမ် သက်ညှာမှု ရလိမ့်မည် မဟုတ်ကြောင်းနှင့် ငါ့အပေါ်သစ္စာရှိနေခဲ့သောသူ မည်သူမဆို ငါ၏နှလုံးသားတွင် ထာဝရ တည်ရှိနေမည် ဖြစ်ကြောင်း သင်တို့ကို ငါပြောကြားရမည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ သင်၏ ပန်းတိုင်အတွက် လုံလောက်သော ကောင်းမှုများကို ပြင်ဆင်လော့) ဘုရားသခင်ရဲ့ စိတ်သဘောထားကို ပုန်ကန်ပြစ်မှားလို့မရဘူး၊ ညီအစ်ကိုမောင်နှမတွေကို သစ္စာဖောက်ပြီး ဘုရားသခင်ကို ဖော်ကောင်လုပ်ရင် ဘုရားသခင်ရဲ့ ခွင့်လွှတ်ခြင်းကို ဘယ်တော့မှ ရမှာမဟုတ်ဘူး၊ ပြီးတော့ ကိုယ်တော်ရဲ့ စက်ဆုပ်ရွံရှာတာ၊ ဖယ်ရှားရှင်းလင်းတာကို သေချာပေါက် ခံရမယ်ဆိုတာ ဘုရားနှုတ်ကပတ်တော်တွေက ကျွန်မကို သဘောပေါက်စေခဲ့တယ်။ ရဲတွေ ကျွန်မကို ဘယ်လိုပဲ နှိပ်စက်ပါစေ၊ ယုဒ လုံးဝ အဖြစ်မခံနိုင်ဘူးလို့ ကျွန်မ ဆုံးဖြတ်ချက်ချလိုက်တယ်။

ည ၇ နာရီလောက်ကျတော့ ခေါင်းတွေမူးနောက်ပြီး တစ်ကိုယ်လုံး စူးစူးရှရှ နာကျင်ကိုက်ခဲနေကာ အသက်ရှူရတာတောင် ခက်လာတယ်။ ကျွန်မ လဲကျတော့မလိုဖြစ်နေတာကို ရဲတွေမြင်တော့မှ လက်တစ်ဖက်ကို ဖြုတ်ပေးလိုက်လို့ နောက်ဆုံးတော့ ကျွန်မ ခြေထောက်ထောက်ပြီး ရပ်နိုင်သွားတယ်။ ဒီအချိန်မှာ ရဲအရာရှိတစ်ယောက်က ကျွန်မကို အော်ပြောတယ်။ “ကဲ...ဖွင့်ပြောလိုက်စမ်း၊ အသင်းတော်ရဲ့ အလှူငွေတွေက ဘယ်သူ့ဆီရောက်သွားတာလဲ။ ပြေစာထဲကလူက ဘယ်မှာနေတာလဲ” တဲ့။ ကျွန်မ ဘာမှမပြောတာကိုမြင်တော့ သူက ဆက်ပြောတယ်။ “မင်း မပြောရင်တောင်မှ ငါတို့ မင်းအကြောင်း အကုန်စုံစမ်းပြီးသား။ ငါတို့ မင်းနောက်ယောင်ခံလိုက်ပြီး စုံစမ်းနေတာ တော်တော်ကြာပြီ” တဲ့။ ပြီးတော့ စားပွဲပေါ်က စာရွက်တစ်ရွက်ကို ကောက်ကိုင်လိုက်ပြီး ကျွန်မ ဘုရားသခင်ကို ယုံကြည်တာ ဘယ်လောက်ကြာပြီလဲ၊ ဘယ်မှာနေလဲ၊ ဘာတာဝန်တွေ ထမ်းဆောင်လဲဆိုတဲ့ အသေးစိတ်အချက်အလက်တွေနဲ့ တခြားအချက်အလက်တွေကို ဖတ်ပြတယ်။ ကျွန်မ တွေးမိတယ်။ “သူတို့ ဘယ်လိုလုပ်ပြီး ဒီလောက်အများကြီး သိနေရတာလဲ။ တစ်ယောက်ယောက်ကများ ငါ့ကို ယုဒလုပ်ပြီး သစ္စာဖောက်လိုက်တာလား” ပေါ့။ ဒီအတွေးက ကျွန်မကို အရမ်း စိုးရိမ်ပူပန်စေခဲ့တယ်၊ ဒါနဲ့ ကျွန်မ ခေါင်းငုံ့ပြီး ဘယ်လိုပြန်ဖြေရမလဲဆိုတာကို အမြန် စဉ်းစားလိုက်တယ်။ အရာရှိက ကျွန်မကို စူးစူးရဲရဲ စိုက်ကြည့်ပြီး ဓာတ်ပုံတစ်ပုံ ထုတ်ပြတယ်၊ ပြီးတော့ ဓာတ်ပုံထဲကလူကို သိလားလို့ မေးတယ်။ ကျွန်မ တစ်ချက်ကြည့်လိုက်ပြီး “မသိပါဘူး” လို့ ပြောလိုက်တယ်။ သူက ဟန်ဆောင်ပြုံး ပြုံးပြီး ပြောတယ်။ “မင်း တကယ်ပဲ မသိဘူးလား။ ဒီနေ့ မင်းကို ဘယ်သူတိုင်လိုက်တာလဲ သိလား။ ဓာတ်ပုံထဲက လူပဲလေ” တဲ့။ ဓာတ်ပုံထဲကလူက အသင်းတော်ကနေ နှင်ထုတ်ခံထားရတဲ့ ဆိုးယုတ်တဲ့သူတစ်ယောက်ဖြစ်နေတာကို ကျွန်မ တွေ့လိုက်ရတယ်။ အဲဒီနောက် အရာရှိက နောက်ထပ် ညီအစ်မတစ်ယောက်နာမည်ကို ပြောပြီး သူ့ကိုရော သိလားလို့ မေးတယ်၊ ကျွန်မက မသိဘူးလို့ပဲ ပြောလိုက်တယ်။ အရာရှိက ဒေါသတကြီးနဲ့ ပြောတယ်။ “ငါ မင်းကို တစ်ခုပြောပြမယ်။ မင်း ဘာမှမပြောရင်တောင်မှ မင်းအိမ်မှာ ငါတို့တွေ့ခဲ့တဲ့ ဘာသာရေးပစ္စည်းတွေနဲ့ ငါတို့မှာရှိတဲ့ သက်သေတွေက မင်းကို အလုပ်ကြမ်းနဲ့ ပြန်လည်ပညာပေးရေး သုံးနှစ် ချမှတ်ဖို့ လုံလောက်တယ်။ ငါတို့ မင်းကို ဝန်ခံဖို့ အခွင့်အရေးပေးနေတာ၊ မင်း မြန်မြန်ဝန်ခံလေ၊ အိမ်မြန်မြန်ပြန်ရလေပဲ” တဲ့။ ဒီအချိန်မှာ ရဲမေတစ်ယောက်က တွဲလောင်းကျနေသေးတဲ့ ကျွန်မရဲ့ နောက်ထပ်လက်တစ်ဖက်ကို ဖြုတ်ပေးဖို့ အချက်ပြလိုက်တယ်။ ပြီးတော့ ဟန်ဆောင်ပန်ဆောင် ဂရုစိုက်တဲ့ပုံစံနဲ့ ရေတစ်ခွက် လာပေးတယ်၊ ပြီးတော့ ကျွန်မလက်ကို ကိုင်ပြီး ပြောတယ်။ “ညီမလေး၊ ဆိုဖာပေါ်မှာ ထိုင်ပြီး စကားပြောကြရအောင်။ ညီမရဲ့ ကလေးနှစ်ယောက်က တကယ် ချစ်စရာကောင်းတာ တွေ့ရတယ်၊ သူတို့က ဖွံ့ဖြိုးနေတဲ့အရွယ်ပဲ ရှိသေးတာ။ မိခင်တစ်ယောက်အနေနဲ့ ကိုယ့်တာဝန်ကိုယ်ကျေပြီး သူတို့လေးတွေ အာဟာရရှိတဲ့ အစားအစာတွေ စားရဖို့ သေချာအောင် လုပ်ဖို့လိုတယ်။ ဘာလို့လဲဆိုတော့ သူတို့ ကောင်းကောင်းမစားရရင် စာလုပ်တာကို ထိခိုက်လိမ့်မယ်။ တို့မိခင်တွေရဲ့ ပခုံးပေါ်မှာ တာဝန်တွေ အများကြီး ရှိတယ်လေ။ ညီမရဲ့ အမျိုးသားက လူကောင်းတစ်ယောက်ပါ၊ ညီမကို ကလေးတွေ ပြုစုစောင့်ရှောက်ဖို့ အိမ်မှာနေခိုင်းပြီး သူကတော့ အပြင်မှာ ပိုက်ဆံရဖို့ ခါးကျိုးမတတ် ရှာနေရှာတာ။ ဒီလောက်လိမ္မာတဲ့ ကလေးတွေကို ညီမ ဘယ်လိုလုပ်ပြီး ပစ်ထားရက်ရတာလဲ။ သူတို့အပေါ် အကြွေးတင်နေတယ်လို့ မခံစားရဘူးလား” တဲ့။ ရဲမေရဲ့ စကားတွေက ကျွန်မကို နည်းနည်း အားနည်းသွားစေတယ်။ ကျွန်မ ကလေးတွေကို ကောင်းကောင်း မစောင့်ရှောက်ပေးခဲ့ရဘူး၊ သူတို့အပေါ် တကယ် အကြွေးတင်နေတယ်လို့ ခံစားလိုက်ရတယ်။ ကျွန်မ ဘာမှမပြောတာကို မြင်တော့ ရဲမေက ကျွန်မဆီ လျှောက်လာပြီး ပခုံးကို ပုတ်ရင်း ပြောတယ်။ “ညီမလေး၊ ဝန်ခံလိုက်တာ အကောင်းဆုံးပါပဲ။ သိထားတာတွေကို တို့ကို ပြောပြလိုက်၊ ပြီးရင် ညီမကို အိမ်တန်းပြန်ပို့ပေးမယ်၊ အဲဒါဆို ကလေးတွေကို ပြန်စောင့်ရှောက်လို့ ရပြီလေ” တဲ့။ သူက ဆက်ပြောသေးတယ်။ “ညီမက ဥပဒေကို နားမလည်တော့ ဝန်ခံလိုက်ရင် ကိုယ့်ကိုယ်ကိုယ် ပိုပြီး ဒုက္ခရောက်အောင် လုပ်မိမယ်လို့ ထင်နေမှာ၊ ဒါပေမဲ့ တကယ်တမ်းကျတော့ အဲဒီလို မဟုတ်ပါဘူး။ ညီမသိတာတွေကို ပြောပြလိုက်တာနဲ့၊ တို့က ထွက်ဆိုချက်ကို မှတ်တမ်းတင်ပြီးရင် ညီမ အိမ်ပြန်လို့ရပြီ” တဲ့။ ကျွန်မ တွေးမိတယ်။ “ဒါတွေအားလုံးက လိမ်ညာလှည့်ဖြားနေတာပဲ။ ငါ ဘုရားသခင်ကို သစ္စာဖောက်အောင်လို့ နင်တို့ ဒီလိုပြောနေတာ၊ ငါ အလိမ်မခံနိုင်ဘူး။ ဒါပေမဲ့ ငါသာ တကယ်ပဲ အလုပ်ကြမ်းနဲ့ ပြန်လည်ပညာပေးရေး သုံးနှစ် ချမှတ်ခံရရင် ငါ့ကလေးတွေ ဘယ်လိုလုပ်မလဲ။ သူတို့က အရမ်း ငယ်သေးတာ၊ ငါ့ပြုစုစောင့်ရှောက်မှု မပါဘဲ သူတို့ ဘယ်လို အသက်ရှင်ကြမလဲ” ပေါ့။ ဒီအတွေးတွေက ကျွန်မကို တော်တော်လေး စိတ်ဆင်းရဲစေတယ်၊ ဒါကြောင့် ဘုရားသခင်ဆီ တိတ်တဆိတ် ဆုတောင်းလိုက်တယ်။ ဘုရားသခင်ရဲ့ နှုတ်ကပတ်တော်တွေကို ကျွန်မ ပြန်သတိရလိုက်တယ်။ “မည်သူသည် ငါ့အတွက် သူတို့ကိုယ်သူတို့ အမှန်တကယ် ပြည့်ဝစွာ အသုံးခံကာ သူတို့၏ အရာအားလုံးကို ငါ့အတွက် ဆက်ကပ်နိုင်သနည်း။ သင်တို့ အားလုံးသည် စိတ်မပါ့တပါဖြစ်နေကြပြီး သင်တို့၏ အတွေးများသည် တဝဲလည်လည် ဖြစ်ကာ အိမ်၊ အပြင်လောက၊ အစားအစာနှင့် အဝတ်အစားများအကြောင်း တွေးနေကြသည်။ သင်သည် ငါ့အရှေ့ ဤနေရာတွင် ရှိနေပြီး ငါ့အတွက် အမှုအရာများကို လုပ်ဆောင်နေသော်လည်း သင်၏ စိတ်နှလုံးအတွင်းထဲတွင်မူ သင်သည် အိမ်ရှိ သင်၏ ဇနီးသည်၊ သားသမီးများနှင့် မိဘများအကြောင်းကို တွေး၍နေသေးသည်။ ဤအရာအားလုံးသည် သင်၏ ဥစ္စာဖြစ်သလော။ ၎င်းတို့ကို ငါ၏ လက်ထဲသို့ သင်အဘယ်ကြောင့် မအပ်နှံသနည်း။ ငါ့ကို သင် ယုံကြည်ကိုးစားခြင်း မရှိသလော။ ထိုသို့မဟုတ်လျှင် ငါသည် သင့်အတွက် မဆီလျော်သော စီစဉ်ပြင်ဆင်မှုများကို ပြုလိမ့်မည်ဟူ၍ သင်စိုးရိမ်သောကြောင့် ဖြစ်သလော။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ အစအဦး၌ ခရစ်တော်၏ မိန့်မြွက်ချက်များ၊ အခန်း (၅၉)) ဟုတ်တယ်၊ ဘုရားသခင်က အရာခပ်သိမ်းအပေါ် အချုပ်အခြာအာဏာ ကိုင်စွဲထားတယ်။ ငါ့ကလေးတွေရဲ့ ကံကြမ္မာနဲ့ ဆင်းရဲဒုက္ခတွေကို ဘုရားသခင်က ကြိုတင်ပြဋ္ဌာန်းပြီးသား၊ ဘယ်လူသားကမှ ပြောင်းလဲလို့မရဘူး။ ငါ့ကလေးတွေကို ဘုရားသခင်လက်ထဲ အပ်နှံလိုက်ရမယ်။ ချစ်ခင်တွယ်တာမှုကို အသုံးပြုပြီး ဘုရားသခင်ကို သစ္စာဖောက်အောင် ငါ့ကို ဖြားယောင်းနေတဲ့ ရဲတွေက တကယ်ကို စက်ဆုပ်စရာကောင်းလိုက်တာ။ ဒီပတ်ဝန်းကျင်က ဘုရားသခင်ဆီက စမ်းသပ်မှုတစ်ခုပဲ၊ ငါ ဘာရွေးချယ်မလဲဆိုတာကို ကိုယ်တော် စောင့်ကြည့်နေတာ။ ဒါက ဘုရားသခင်အတွက် သက်သေခံဖို့ အခွင့်အရေးလည်း ဖြစ်တယ်၊ ဘုရားသခင်ကို ကျေနပ်စေဖို့ သက်သေခံချက်မှာ ငါ ခိုင်ခိုင်မာမာ ရပ်တည်ရမယ်။ ဒါကို သဘောပေါက်လိုက်တော့ ကျွန်မ ဘုရားသခင်ဆီ တိတ်တဆိတ် ဆုတောင်းလိုက်တယ်။ “အို ဘုရားသခင်၊ သမီးရဲ့ ကလေးတွေကို ကိုယ်တော့်လက်ထဲ လုံးဝ အပ်နှံလိုပါတယ်။ ဇာတိပကတိရဲ့ အားနည်းမှုကို ကျော်လွှားနိုင်ဖို့နဲ့ စာတန်ကို အရှက်ရစေဖို့ သက်သေခံချက်မှာ ခိုင်ခိုင်မာမာ ရပ်တည်နိုင်အောင် သမီးကို ကူညီပေးပါ” လို့ပေါ့။ ဆုတောင်းပြီးနောက်မှာ ယုံကြည်ခြင်း ရရှိလာခဲ့တယ်။ ရဲတွေ ကျွန်မကို ဘယ်လိုပဲ စုံစမ်းသွေးဆောင်ဖို့ ကြိုးစားပါစေ၊ ကျွန်မ နှုတ်ဆိတ်နေတော့မယ်။ ကျွန်မ ဘာမှမပြောတာကို မြင်တော့ ရဲမေရဲ့ မျက်နှာထားက ချက်ချင်း ပြောင်းသွားတယ်။ သူက ကျွန်မကို ဆိုဖာပေါ်ကနေ ဆောင့်ဆွဲထူလိုက်ပြီး စူးစူးရဲရဲ စိုက်ကြည့်ရင်း ပြောတယ်။ “ငါက ကောင်းကောင်းမွန်မွန် ပြောနေတာကို နင်က နားကိုမထောင်ချင်ဘူးကိုး။ နင် ကိုယ့်ဒုက္ခကိုယ်ရှာလိုက်တာပဲ။ နင့်ကို ငါ ဘယ်လို ကိုင်တွယ်မလဲဆိုတာ ပြရသေးတာပေါ့” တဲ့။ အဲဒီလိုပြောပြီး သူက ကျွန်မဆံပင်ကို ဆွဲပြီး တရွတ်တိုက်ဆွဲခေါ်သွားရင်း “ကြည့်ရတာ နင်က အရိုက်အနှက်ခံချင်နေတာပဲ” ဆိုပြီး ဆဲဆိုတယ်။ ဒီအချိန်မှာ အမျိုးသားရဲတစ်ယောက်က ဘုရားနှုတ်ကပတ်တော် စာအုပ်တစ်အုပ်ကို ကောက်ကိုင်ပြီး ကျွန်မမျက်နှာကို ပစ်ပေါက်လိုက်တယ်။ ပြီးတော့ ကျွန်မကို ရိုက်ရင်းနဲ့ “ဖွင့်ပြောလိုက်စမ်း။ နင် ခေါင်းဆောင်လုပ်လာတာ ဘယ်နှစ်နှစ်ရှိပြီလဲ။ အသင်းတော်ရဲ့ အလှူငွေတွေ ဘယ်သူ့ဆီ ရောက်သွားတာလဲ။ နင်သိတာတွေကို ပြောပြ။ နင် မဝန်ခံရင် နင့်တစ်သက်လုံး ထောင်ထဲမှာပဲ နေရအောင် ငါ လုပ်ပစ်မယ်၊ နင့်ယောက်ျားနဲ့ ကလေးတွေကို ဘယ်တော့မှ ပြန်တွေ့ရမှာ မဟုတ်ဘူး” လို့ ဆဲဆိုတယ်။ ကျွန်မက “ရှင် ဘာပြောနေမှန်း ကျွန်မ မသိဘူး” လို့ တည်တည်ငြိမ်ငြိမ် ပြောလိုက်တယ်။ ရဲအရာရှိရဲ့ မျက်နှာထားက မည်းမှောင်သွားပြီး ကျွန်မပါးကို ထိုးလိုက်တယ်၊ ပြီးတော့ ရူးသွပ်သွားတဲ့အတိုင်း ကျွန်မမျက်နှာကို တရစပ် လက်သီးနဲ့ ထိုးတော့တာပဲ။ သူ ကျွန်မကို ဘယ်နှစ်ချက် ရိုက်လိုက်မှန်းတောင် မမှတ်မိတော့ဘူး။ သွားတစ်ချောင်း ယိုင်သွားတယ်၊ နှာခေါင်းနဲ့ ပါးစပ်ထောင့်ကနေ သွေးတွေ စီးကျလာပြီး ခေါင်းက တဒုတ်ဒုတ်နဲ့ ကိုက်ခဲရောင်ရမ်းလာတယ်။ ကျွန်မ ခေါင်းတွေမူးနောက်ပြီး ယိုင်တိုင်တိုင် ဖြစ်သွားလို့ နံရံကို မနည်းမှီပြီး ထိန်းရပ်လိုက်ရတယ်။ ကျွန်မ ဆက်ပြီး တောင့်မခံနိုင်တော့ဘူးလို့ ခံစားရပြီး တွေးမိတယ်။ “ဒီအတိုင်းသာ ဆက်ဖြစ်နေရင် သူတို့ ငါ့ကို သေအောင်ရိုက်ကြတော့မှာလား။ ငါ မသေရင်တောင်မှ ဒုက္ခိတဖြစ်သွားရင် ငါ့ဘဝရဲ့ ကျန်တဲ့အချိန်တွေကို ဘယ်လို အသက်ရှင်ရမလဲ။ အရေးမကြီးတာလေး တစ်ခုလောက် သူတို့ကို ပြောပြလိုက်ရင် ကောင်းမလား” ပေါ့။ ဒါပေမဲ့ ကျွန်မ ပြောခါနီးမှာပဲ သခင်ယေရှုကို သစ္စာဖောက်ခဲ့တဲ့ ယုဒရဲ့ ကံကြမ္မာကို ရုတ်တရက် သတိရလိုက်တယ်။ ကျွန်မ ကြောက်လန့်သွားပြီး ဘုရားသခင်ဆီ အမြန် ဆုတောင်းလိုက်တယ်။ “ဘုရားသခင်၊ သမီးရဲ့ ဇာတိပကတိက အရမ်း အားနည်းနေပါတယ်၊ သမီးရဲ့ စိတ်နှလုံးကို စောင့်ရှောက်ပေးပါ၊ ယုံကြည်ခြင်းနဲ့ ခွန်အား ပေးသနားတော်မူပါ၊ သက်သေခံချက်မှာ ခိုင်ခိုင်မာမာ ရပ်တည်နိုင်ဖို့ လမ်းပြတော်မူပါ” လို့ပေါ့။ ဆုတောင်းပြီးနောက်မှာ “ဘုရားသခင်၏ ဘုန်းကြီးသော နေ့ကို ကျွန်ုပ် မြင်တွေ့လိုသည်” ဆိုတဲ့ ဓမ္မတေးတစ်ပုဒ်ကို ကျွန်မ သတိရလိုက်တယ်။ “ဘုရားသခင်၏ တိုက်တွန်းနှိုးဆော်ချက်ကို စိတ်နှလုံးထဲတွင် ထားရှိလျက် စာတန်ရှေ့၌ ဒူးထောက်မည် မဟုတ်ပါ။ ကျွန်ုပ်ဦးခေါင်း ပြတ်ကျ၍ သွေးများ ယိုဖိတ်ကျစေကာမူ ဘုရားသခင်၏ လူများ၏ မဏ္ဍိုင်ကို ချိုးဖျက်၍ မရနိုင်ပါ။ ဘုရားသခင်အတွက် အားကောင်းသော သက်သေခံချက်ကို ကျွန်ုပ် ပေးမည်ဖြစ်ပြီး နတ်ဆိုးများနှင့် စာတန်ကို အရှက်ခွဲပါမည်။ နာကျင်မှုနှင့် အခက်အခဲများသည် ဘုရားသခင် ကြိုတင်ပြဋ္ဌာန်းထားခြင်း ဖြစ်သည်၊ ကိုယ်တော့်အပေါ် သေသည်အထိ သစ္စာစောင့်သိပြီး ကျိုးနွံနာခံပါမည်။ ဘုရားသခင်ကို ထပ်၍ ငိုကြွေးစေခြင်း သို့မဟုတ် ပူပန်စေခြင်း မည်သည့်အခါမျှ ပြုမည်မဟုတ်ပါ။ ဘုရားသခင်ထံ ကျွန်ုပ်၏ မေတ္တာနှင့် သစ္စာစောင့်သိမှုကို ပူဇော်ဆက်ကပ်ပြီး ကိုယ်တော့်ကို ဘုန်းထင်ရှားစေရန် ကျွန်ုပ်၏ အထူးတာဝန်ကို ပြီးမြောက်ပါမည်။”(သိုးသငယ်နောက်လိုက်ပြီး သီချင်းအသစ်များကိုသီဆိုပါ) ဒီဓမ္မတေးက ကျွန်မကို ယုံကြည်ခြင်းနဲ့ ခွန်အား ပေးခဲ့တယ်။ ကျွန်မ သူရဲဘောကြောင်တဲ့ လူပျော့လူညံ့တစ်ယောက် ဖြစ်လို့မရဘူး။ ဒီဆင်းရဲဒုက္ခက ဘုရားသခင်ဆီက ကောင်းချီးတစ်ခုပဲ၊ ရဲတွေ ကျွန်မကို ဘယ်လိုပဲ နှိပ်စက်ပါစေ၊ ကျွန်မ သက်သေခံချက်မှာ ခိုင်ခိုင်မာမာ ရပ်တည်ပြီး စာတန်ကို ဘယ်တော့မှ အရှုံးပေးမှာ မဟုတ်ဘူး။ ဘုရားသခင်က ကျွန်မဘေးနားမှာ ရှိနေပြီး အချိန်တိုင်း ကူညီလမ်းပြပေးနေတယ်၊ ကျွန်မရဲ့ ကျောက်ဆောင်ဖြစ်တယ်လို့ ခံစားရပြီး ကျွန်မစိတ်နှလုံးက အရမ်းကို တို့ထိခံလိုက်ရတယ်။ ကျွန်မ ဘာမှပြောမှာ မဟုတ်တာကို ရဲက မြင်တော့ ကျွန်မ ခါးအောက်ပိုင်းကို အားကုန် ကန်ထည့်လိုက်တာ နာလွန်းလို့ ကျွန်မ အော်ဟစ်လိုက်မိတယ်။ ခါးကျိုးသွားသလိုပဲ ခံစားလိုက်ရတယ်။ ကျွန်မ ကြမ်းပြင်ပေါ်မှာ ကွေးနေပြီး မလှုပ်နိုင်တော့ဘူး။ နာကျင်နေတဲ့ကြားက ကျွန်မ ရဲကို ဒေါသတကြီး မော့ကြည့်ပြီး ပြောလိုက်တယ်။ “ကျွန်မက သမ္မာတရားကို လိုက်စားပြီး လူကောင်းဖြစ်ဖို့အတွက်ပဲ ဘုရားသခင်ကို ယုံကြည်တာ၊ ဥပဒေနဲ့ မလွတ်ကင်းတာ ဘာတစ်ခုမှ မလုပ်ခဲ့ဘူး၊ ရှင်တို့ ဘာလို့ ကျွန်မကို ဒီလို ရိုက်နှက်နေရတာလဲ” လို့ပေါ့။ အရာရှိက အံကြိတ်ပြီး ပြောတယ်။ “နင်က အနန္တတန်ခိုးရှင် ဘုရားသခင်ကို ယုံကြည်လို့ ငါ ရိုက်တာ။ နင့်ကို ကြည့်ရတာတောင် ရွံဖို့ကောင်းတယ်။ နင်တို့အုပ်စုက နိုင်ငံရေး ရာဇဝတ်ကောင်တွေပဲ” တဲ့။ ကျွန်မက “ကျွန်မတို့ ယုံကြည်ခြင်းမှာ စုဝေးပြီး ဘုရားနှုတ်ကပတ်တော် ဖတ်တာပဲ ရှိတယ်။ နိုင်ငံရေးနဲ့ ဘာမှ မပတ်သက်ဘူး။ မူးယစ်ဆေးဝါး သုံးစွဲသူတွေ၊ သူများကို လိမ်ညာလှည့်ဖြားနေတဲ့သူတွေကိုကျတော့ ရှင်တို့ လွှတ်ထားပြီး ဘုရားသခင်ကို ယုံကြည်တဲ့ ကျွန်မတို့ကျတော့ လိုက်ဖမ်းနေတယ်။ ဥပဒေဆိုတာ ရှိသေးရဲ့လား” လို့ ပြန်ပြောလိုက်တယ်။ အရာရှိက ပြန်ပြောတယ်။ “ဆေးသမားတွေနဲ့ လိမ်ညာလှည့်ဖြားသူတွေက ကိုယ့်အကျိုးစီးပွားအတွက်ပဲ လုပ်ကြတာ၊ ဒါပေမဲ့ နင်တို့လူတွေက မတူဘူး။ ငါတို့သာ နင်တို့ကို မဖမ်းရင် လူတွေက နင်တို့နောက်လိုက်ပြီး ဘုရားသခင်ကို ယုံကြည်ကုန်ရင် ကွန်မြူနစ်ပါတီ စကားကို ဘယ်သူ နားထောင်တော့မှာလဲ” တဲ့။ ဒီအချိန်မှာ နိုင်ငံတော်လုံခြုံရေးတပ်ဖွဲ့ ခေါင်းဆောင်က ကျွန်မကို လက်ညှိုးထိုးပြီး တခြားအရာရှိတွေကို ပြောတယ်။ “သူ မဝန်ခံရင် ငါတို့တာဝန် ပြီးမှာ မဟုတ်ဘူး၊ ဆုကြေးလည်း ရမှာ မဟုတ်ဘူး။ သူ့ကို ဒီတိုင်း လွှတ်ပေးလို့ မရဘူး၊ သူ ဖွင့်ပြောတဲ့အထိ ဆက်ရိုက်” တဲ့။ အဲဒီနောက် အရာရှိနှစ်ယောက်က ကျွန်မမျက်နှာကို တရစပ် လက်သီးနဲ့ ထိုးကြပါလေရော၊ နှုတ်ခမ်းကွဲပြီး သွေးတွေ အများကြီး ထွက်လာတယ်။ သူတို့က ကျွန်မကို ဆက်တိုက် ရိုက်နှက်ပြီး “နင် မဝန်ခံရင် နင့်ကို မျက်ကန်း၊ နားပင်း၊ အအ ဖြစ်အောင် ရိုက်ပြီး တစ်သက်လုံး ဒုက္ခိတဖြစ်သွားအောင် လုပ်ပစ်မယ်။ နင် သေချင်စိတ်ပေါက်သွားအောင် ငါ လုပ်ပေးမယ်” ဆိုပြီး ဆဲဆိုတယ်။ ဆယ်မိနစ်ကျော်လောက်ကြာတော့ ကျွန်မကို ရိုက်နေတဲ့ အရာရှိနှစ်ယောက် မောသွားပြီး ဆိုဖာပေါ်မှာ ထိုင်ရင်း မောဟိုက်ပြီး ဆေးလိပ်သောက်နေကြတယ်။ ပြီးတော့ သူတို့က ကျွန်မယောကျာ်းနဲ့ ကလေးတွေအကြောင်း ပြောပြီး ဖြောင်းဖျဖို့ ကြိုးစားပြန်တယ်၊ ဝန်မခံရင် ထောင်ဒဏ် တစ်သက်တစ်ကျွန်း ချမှတ်ခံရမယ်လို့ ခြိမ်းခြောက်တယ်။ ကျွန်မ တွေးမိတယ်။ “ငါ့ပြစ်ဒဏ် ဘယ်လောက်ကျမယ်ဆိုတာ နင်တို့ သဘောမဟုတ်ဘူး၊ ဘုရားသခင်လက်ထဲမှာပဲ ရှိတယ်။ ထောင်ဒဏ် တစ်သက်တစ်ကျွန်း ကျရင်တောင်မှ သက်သေခံချက်မှာ ငါ ခိုင်ခိုင်မာမာ ရပ်တည်ရမယ်” ပေါ့။ ညနက်တဲ့အထိ ရဲတွေက အသင်းတော်နဲ့ပတ်သက်တဲ့ သတင်းအချက်အလက် တစ်ခုမှ မရလိုက်ကြဘူး၊ ဒါနဲ့ သူတို့ စိတ်ပျက်လက်ပျက်နဲ့ စစ်ဆေးမေးမြန်းခန်းထဲကနေ ထွက်သွားကြတယ်။ အဲဒီနေ့က ကျွန်မ ဆယ်နာရီကျော်ကြာ နှိပ်စက်ခံခဲ့ရတယ်၊ ရေတစ်စက်၊ ထမင်းတစ်လုပ်မှ မစားခဲ့ရဘူး။ တစ်ကိုယ်လုံး အားနည်းပြီး ကိုက်ခဲနေကာ ခြေထောက်တွေလည်း မတ်တပ်ရပ်ဖို့ အားမရှိတော့ဘူး။ ညနက်ပိုင်းမှာ ရဲနှစ်ယောက်က ကျွန်မကို ကားတစ်စီးပေါ် တရွတ်တိုက် ဆွဲတင်ပြီး ထိန်းသိမ်းရေးစခန်းတစ်ခုကို ပို့လိုက်တယ်။

ကျွန်မတို့ ရောက်သွားတဲ့အချိန်မှာ မနက် ၂ နာရီ ထိုးနေပြီ၊ ရဲတွေက တာဝန်ကျ ရဲမေတွေကို ကျွန်မက အရှေ့အရပ်မှ လျှပ်ပြက်ခြင်း အဖွဲ့ဝင်ဖြစ်တဲ့အကြောင်း ပြောပြီး အချုပ်ခန်းခေါင်းဆောင်ကို ကျွန်မအား “ကောင်းကောင်း ပြုစုစောင့်ရှောက်ဖို့” မှာလိုက်တယ်။ အချုပ်ခန်းကို ရောက်တော့ ရဲမေတစ်ယောက်က အချုပ်ခန်းခေါင်းဆောင် နားနားကပ်ပြီး တစ်ခုခု တိုးတိုးလေး ပြောလိုက်တာ ကျွန်မ မကြားလိုက်ရဘူး။ အချုပ်ခန်းခေါင်းဆောင်က အိပ်နေတဲ့ တခြားအကျဉ်းသားတွေကို အော်ဟစ်နှိုးပြီး ကျွန်မကို ကြမ်းပြင်ပေါ် တွန်းလှဲလိုက်တယ်။ သူက “သူ့ကို ဝိုင်းရိုက်ကြ၊ သူက အရှေ့အရပ်မှ လျှပ်ပြက်ခြင်း အဖွဲ့ဝင်ပဲ” ဆိုပြီး အော်ပြောတယ်။ အကျဉ်းသား ခြောက်ယောက် ပြေးဝင်လာကြတယ်။ တချို့က ကန်တယ်၊ တချို့က ဆံပင်ကို ဆွဲတယ်၊ ကျွန်မ လုပ်နိုင်တာက ခေါင်းကို လက်နဲ့အုပ်၊ ကွေးနေပြီး သူတို့ ရိုက်တာကို ခံနေရုံပဲ ရှိတော့တယ်။ အချုပ်ခန်းခေါင်းဆောင်က ဘေးကနေ ရပ်ပြီး “နင့်ကို အရှေ့အရပ်မှ လျှပ်ပြက်ခြင်းထဲ ဝင်အောင် ဘယ်သူက ခိုင်းတာလဲ။ နင့်ဘုရားက နင့်ကို ဘာလို့ လာမကယ်တာလဲ။ နင် ဘုရားသခင်ကို မယုံကြည်တော့ရင် ငါတို့ ရိုက်တာ ရပ်ပေးမယ်” ဆိုပြီး ဆဲဆိုတယ်။ မြေကြီးပေါ်မှာ လူးလှိမ့်ပြီး အရိုက်ခံနေရတုန်း ရဲတွေက ကျွန်မကို “ကောင်းကောင်း ပြုစုစောင့်ရှောက်ဖို့” အချုပ်ခန်းခေါင်းဆောင်ကို ပြောလိုက်တာဟာ ကျွန်မကို နှိပ်စက်ခိုင်းတာပဲဆိုတာကို ကျွန်မ သဘောပေါက်လိုက်တယ်။ ကျွန်မ ဒီနတ်ဆိုးတွေကို စိတ်နှလုံးအကြွင်းမဲ့ မုန်းတီးမိတယ်။ သူတို့က ကျွန်မကို နာရီဝက်လောက်ကြာအောင် ရိုက်နှက်ပြီးနောက်မှာ အချုပ်ခန်းခေါင်းဆောင်က ညဘက် ကင်းစောင့်ဖို့ အိမ်သာဘေးမှာ ကျွန်မကို ထိုင်ခိုင်းထားတယ်။ ကျွန်မမှာ ဆိုးဆိုးရွားရွား နှိပ်စက်ခံထားရလို့ ခေါင်းထောင်ဖို့တောင် အားမရှိတော့ဘူး။ ဖြည်းဖြည်းလေးပဲ လှုပ်ရှားနိုင်ပြီး အိမ်သာနံရံကို မှီထားလိုက်တယ်။ ကျွန်မ မှေးခနဲဖြစ်သွားတိုင်း လူတွေ အိမ်သာထသွားတာကို တစ်ခါတလေ ကြားရပြီး တချို့က အပေါ့သွားပြီးတာနဲ့ ကျွန်မကို ကန်ကျောက်သွားကြတယ်။ အိမ်သာက အနံ့ဆိုးတွေကြောင့် ကျွန်မ ပျို့အန်ချင်လာတယ်။ ငယ်ငယ်ကတည်းက မိဘတွေက ကျွန်မအပေါ် အရမ်းကြင်နာခဲ့ကြသလို အိမ်ထောင်ကျပြီးတော့လည်း ခင်ပွန်းက ကျွန်မအပေါ် ကောင်းခဲ့တယ်။ ဘယ်သူကမှ ကျွန်မကို ဒီလို မဆက်ဆံခဲ့ဖူးဘူး။ ဘုရားသခင်ကို ယုံကြည်ရုံလေးနဲ့ ကျွန်မ ဒီလို ရက်စက်တဲ့ နှိပ်စက်မှုနဲ့ အရှက်ခွဲမှုကို ခံစားနေရတာ။ ကျွန်မ တော်တော်လေး ဝမ်းနည်းမိတယ်။ သူတို့ ကျွန်မကို ဆက်ရိုက်ကြဦးမလား၊ ဒီနေရာမှာ ဘယ်လောက်ကြာကြာ နေရဦးမလဲ၊ ခံနိုင်ရည် ရှိပါ့မလားဆိုတာ ကျွန်မ မသိဘူး။ တွေးမိလေ ခံစားရလေဖြစ်ပြီး ကျွန်မ မျက်ရည်တွေ ကျလာတာကို မထိန်းနိုင်တော့ဘူး။ အဲဒီအချိန်မှာ “သင်၏ ဒုက္ခမည်မျှပင်ကြီးပါစေ၊ ဘုရားကို ကြိုးစားချစ်ပါ” ဆိုတဲ့ ဓမ္မတေးကို ကျွန်မ သတိရလိုက်တယ်။ “ဤနောက်ဆုံးသောကာလအတောအတွင်း သင်တို့သည် ဘုရားသခင်ကို သက်သေခံကြရမည်။ သင်တို့၏ ဆင်းရဲဒုက္ခက မည်မျှပင်ကြီးမားပါစေ သင်တို့သည် ဆုံးခန်းတိုင်အောင် လျှောက်သွားသင့်သည်၊ ထို့အပြင် သင်တို့၏နောက်ဆုံး ထွက်သက်၌ပင်လျှင် သင်တို့သည် ဘုရားသခင်ကို သစ္စာစောင့်သိပြီး ဘုရားစီစဉ်ညွှန်ကြားမှု၏ ပြုသမျှကိုခံရမည်။ ဤအရာသည်သာလျှင် ဘုရားသခင်ကို အမှန်တကယ် ချစ်ခြင်းဖြစ်ပြီး ဤအရာသည်သာလျှင် ခိုင်မာ၍ အားကောင်းသည့် သက်သေခံချက်ဖြစ်သည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ နာကျင်သည့်စမ်းသပ်မှုများကို တွေ့ကြုံခြင်းဖြင့်သာ ဘုရားသခင်၏နှစ်လိုဖွယ်ကောင်းခြင်းကို သိနိုင်မည်) ဘုရားသခင်ရဲ့ နှုတ်ကပတ်တော်တွေကို ပြန်စဉ်းစားကြည့်လိုက်တော့ အဖမ်းမခံရခင်၊ နှိပ်စက်မခံရခင်တုန်းက ဘုရားသခင်အပေါ်ထားတဲ့ ကျွန်မရဲ့ ယုံကြည်ခြင်းက အရမ်းခိုင်မာတယ်လို့ အမြဲခံစားခဲ့ရပြီး အသင်းတော်ရဲ့ ကိစ္စရပ်တိုင်းမှာ ကျွန်မက အမြဲ ရှေ့တန်းကပဲ။ တာဝန်တွေ ထမ်းဆောင်ရာမှာ သူများတွေ မခံနိုင်တဲ့ ဒုက္ခကို ကျွန်မ ခံနိုင်ခဲ့တယ်၊ ဘုရားသခင်ကို အချစ်ဆုံးလူက ငါပဲလို့ ကိုယ့်ကိုယ်ကိုယ် အမြဲ ထင်ခဲ့တယ်။ ဒါပေမဲ့ အခု အဖမ်းခံရပြီး နှိပ်စက်ခံရတော့မှ ကျွန်မရဲ့ ဝိညာဉ်ရင့်ကျက်မှုက ဘယ်လောက် သေးငယ်လဲဆိုတာ မြင်လိုက်ရတယ်။ ဆင်းရဲဒုက္ခနဲ့ အရှက်ခွဲခံရမှု နည်းနည်းလေး ကြုံရတာနဲ့ ကျွန်မ ဒီပတ်ဝန်းကျင်ကနေ လွတ်မြောက်ချင်သွားတယ်။ ဒါက ကျွန်မမှာ နာခံမှု မရှိသလောက်ပဲဆိုတာနဲ့ ဘုရားသခင်အပေါ်ထားတဲ့ ယုံကြည်ခြင်းက အရမ်းနည်းတယ်ဆိုတာကို ပြနေတာပဲ။ ကျွန်မ အားနည်းနေတဲ့ အချိန်တိုင်းမှာ ဘုရားသခင်က ကိုယ်တော်ရဲ့ နှုတ်ကပတ်တော်တွေကို အသုံးပြုပြီး ကျွန်မကို လမ်းပြပေးခဲ့တယ်၊ စာတန်ရဲ့ လှည့်ကွက်တွေကို အကြိမ်ကြိမ် ပိုင်းခြားသိမြင်နိုင်အောင် ကူညီပေးခဲ့တယ်ဆိုတာကိုလည်း ကျွန်မ ပြန်သတိရလိုက်တယ်။ ဘုရားသခင်ရဲ့ မေတ္တာက တကယ် ကြီးမားပါတယ်။ “ငါ့အသက်ရှိနေသရွေ့ စာတန်ကို ဘယ်တော့မှ အရှုံးပေးမှာ မဟုတ်ဘူး” လို့ ကိုယ့်ကိုယ်ကိုယ် ဆုံးဖြတ်ချက်ချလိုက်တယ်။

နောက်တစ်နေ့ မိုးလင်းတော့ အချုပ်ခန်းခေါင်းဆောင်က ထလာပြီး အိမ်သာတက်တယ်၊ ပြီးတော့ ကျွန်မကို ကန်ကျောက်ပြီး အိမ်သာဆေးဖို့ ထခိုင်းတယ်။ ရဲတွေရဲ့ နှိပ်စက်တာကို ဆယ်နာရီကျော် ခံထားရလို့ တစ်ကိုယ်လုံး နာကျင်ကိုက်ခဲနေပြီး အိမ်သာဆေးဖို့ နေနေသာသာ စကားပြောဖို့တောင် အားမရှိတော့ဘူး။ ကျွန်မ မလှုပ်တာကို မြင်တော့ အချုပ်ခန်းခေါင်းဆောင်က တခြားအကျဉ်းသားတွေကို ခေါ်ပြီး ကျွန်မကို ထပ်ရိုက်ခိုင်းတယ်။ ကျွန်မ ကြမ်းပြင်ပေါ် လဲကျသွားပြီး သတိလစ်လုမတတ် ဖြစ်သွားတယ်။ လူသတ်မှုနဲ့ ထောင်ကျနေသူတစ်ယောက်က ရက်ရက်စက်စက် ပြောတယ်။ “သူ့ကို ဒီတိုင်း လွှတ်မထားနဲ့။ ထပြီး အိမ်သာဆေးခိုင်း” တဲ့။ အဲဒီလိုပြောပြီးနောက် အကျဉ်းသားတချို့က ကျွန်မကို အိမ်သာဆီ တရွတ်တိုက် ဆွဲခေါ်သွားပြီး အိမ်သာခွက်ထဲကို ကျွန်မလက်တွေ အတင်း ထိုးထည့်ကြတယ်။ ငုံ့ကြည့်လိုက်တော့ အိမ်သာခွက်ထဲမှာ မစင်တွေ ပြည့်နေတာ တွေ့လိုက်ရတယ်၊ နံစော်နေတဲ့ အနံ့ကြောင့် ကျွန်မ ပျို့ပြီး အန်ချင်လာတယ်။ အကျဉ်းသားတွေက ဘေးမှာ ရပ်ပြီး နှာခေါင်းပိတ်လို့ အားရပါးရ ရယ်မောနေကြတယ်။ သူတို့ရဲ့ ရယ်သံက ခြောက်ခြားစရာကောင်းပြီး ငရဲက လာသလိုပဲ။ သူတို့ ကျွန်မကို အရှက်ခွဲတာ ဒီမှာတင် မရပ်သေးဘူး။ လူသတ်သမားက ကျွန်မလက်မောင်းကို ဆွဲပြီး အိမ်သာခွက်ကို လက်နဲ့ဆေးခိုင်းရင်း သတိပေးတယ်။ “နင် ဒီအိမ်သာကို ပြောင်လက်နေအောင် မဆေးရင် နင့်ကို သတ်ပစ်မယ်။ နင်တို့လို ဘုရားယုံတဲ့သူတွေ ဒီမှာ အရိုက်ခံရပြီး သေသွားလည်း ဘယ်သူမှ ဂရုစိုက်မှာ မဟုတ်ဘူး” တဲ့။ အိမ်သာဆေးပြီးတော့ သူတို့က ကျွန်မကို ကြမ်းပြင်ပေါ် ဒူးထောက်ခိုင်းပြီး ကြမ်းတိုက်ခိုင်းတယ်။ ကျွန်မ အရှေ့ဘက်ကို တိုက်ပြီးတာနဲ့ အချုပ်ခန်းခေါင်းဆောင်က တိုက်ပြီးသားနေရာကို ညစ်ပတ်အောင် တမင် ပြန်လုပ်တယ်၊ ပြီးတော့ “ပြန်သွားပြီး ထပ်တိုက်။ မပြောင်ရင် ထမင်းစားရမယ်လို့ စိတ်ကူးနဲ့တောင် မယဉ်နဲ့” ဆိုပြီး အမိန့်ပေးတယ်။ ကျွန်မမှာ ပြန်သွားပြီး ထပ်တိုက်ရုံကလွဲပြီး ရွေးချယ်စရာ မရှိဘူး။ ထမင်းစားချိန်ကျတော့ ကျွန်မ ပေါက်စီတစ်လုံးကို လှမ်းယူခါနီးမှာပဲ အချုပ်ခန်းခေါင်းဆောင်က ဆွဲယူလိုက်ပြီး အပိုင်းပိုင်း ချိုးလို့ ကြမ်းပြင်ပေါ် ပစ်ချပြီး ခြေထောက်နဲ့ နင်းခြေလိုက်တယ်။ ပြီးတော့ “နင် ကောင်းကောင်း မဝန်ခံရင် ပေါက်စီစားထိုက်တယ်လို့ ထင်နေလား။ နင်က ငတ်သေဖို့ပဲ ထိုက်တန်တာ” လို့ ပြောတယ်။ နေ့တိုင်း အကျဉ်းသားတွေက ကျွန်မကို အိမ်သာဆေးခိုင်း၊ ကြမ်းတိုက်ခိုင်းပြီး ညဘက်ကျရင် ပေးမအိပ်ဘဲ ဒီလိုနဲ့ပဲ အချိန်တွေ ကုန်လွန်ခဲ့တယ်။

လေးရက်မြောက်နေ့ မနက်မှာ ရဲတွေက ကျွန်မကို စစ်ဆေးမေးမြန်းဖို့ ထပ်ရောက်လာတယ်။ အဲဒီအချိန်က ဆောင်းရာသီ အလယ်လောက်မို့လို့ အေးခဲနေတာပဲ။ ကျွန်မ စစ်ဆေးမေးမြန်းခန်းထဲ ဝင်ဝင်ချင်း ရဲတွေက ကျွန်မရဲ့ ဝါဂွမ်းအနွေးထည်ကို ဆွဲချွတ်ပြီး “နင် မဖွင့်ပြောရင် ဒီနေ့ နင့်ကို အေးပြီး သေသွားအောင် လုပ်ပစ်မယ်” လို့ ခက်ခက်ထန်ထန် ပြောတယ်။ ကျွန်မမှာ ဆွယ်တာပါးပါးလေး တစ်ထည်ပဲ ကျန်တော့ပြီး တစ်ကိုယ်လုံး တုန်နေတယ်။ ရဲတွေက ကျွန်မကို နံရံဘက် ဆွဲခေါ်သွားပြီး အပူပေးပိုက်လုံးမှာ ချိတ်ဆွဲထားလိုက်တော့ ကျွန်မ ခြေဖျားလေးပဲ ကြမ်းပြင်ကို ထိနိုင်တော့တယ်။ တစ်နာရီလောက်ကြာတော့ နိုင်ငံတော်လုံခြုံရေးတပ်ဖွဲ့ ခေါင်းဆောင် ဝင်လာပြီး ကျွန်မကို ပိုက်လုံးပေါ်ကနေ ချပေးတယ်။ သူက ပြုံးပြီး ပြောတယ်။ “ငါက လူတွေကို ဘယ်တော့မှ မရိုက်ဘူး၊ ငါက မင်းကို အမှန်အတိုင်း ဖွင့်ပြောစေချင်တာ။ မင်းရဲ့ ဝန်ခံချက်ကို ကိုယ်တိုင် ရေးမလား၊ ဒါမှမဟုတ် ငါ့ကို နှုတ်တိုက် ပြောပြမလား။ လွန်ခဲ့တဲ့ ရက်ပိုင်းမှာ မင်းအခြေအနေကို ငါတို့ ထပ်စုံစမ်းခဲ့တယ်။ မင်းက ခေါင်းဆောင်တစ်ယောက်ပဲ၊ အဲဒါကို သက်သေပြဖို့ ငါတို့မှာ သက်သေတွေ၊ အထောက်အထားတွေ ရှိပြီးသား။ ဒါပေမဲ့ မင်းကိုယ်တိုင် ဝန်ခံတာကို ငါတို့ လိုချင်တာ။ မင်း ဝန်ခံရင် မင်းမိသားစုဆီ အခုချက်ချင်း ပြန်ပို့ပေးမယ်” တဲ့။ ရဲမေတစ်ယောက်ကလည်း ကျွန်မရှေ့မှာ ထိုင်ပြီး သူတို့ပြောတာကို ထောက်ခံရင်း ပြောတယ်။ “တို့ ညီမအိမ်ကို သွားခဲ့တယ်၊ ညီမ အမျိုးသားက သနားစရာ ကောင်းလိုက်တာ၊ ကလေးတွေကလည်း အမေကို တ၊ ပြီး ငိုနေကြတယ်။ မိခင်တစ်ယောက်အနေနဲ့ ညီမ သူတို့ကို ဘယ်လိုလုပ် ပစ်ထားရက်ရတာလဲ။ ညီမက မိခင်တစ်ယောက် ဖြစ်ထိုက်ရဲ့လား။ အသင်းတော်မှာ ဘာတွေဖြစ်နေလဲဆိုတာ မြန်မြန် ပြောပြလိုက်စမ်းပါ၊ ပြီးရင် ညီမကို မိသားစုနဲ့ ပြန်ဆုံဖို့ အိမ်တန်းပြန်ပို့ပေးမယ်” တဲ့။ ရဲတွေပြောတာကို ကြားတော့ ကျွန်မ စိတ်ထဲမှာ အရမ်း ဒွိဟဖြစ်သွားတယ်။ “အိမ်ပြန်ပြီး ကလေးတွေကို စောင့်ရှောက်နိုင်အောင် ငါ ဝန်ခံလိုက်ရင် ကောင်းမလား” ပေါ့။ ပြီးတော့မှ ယုဒရဲ့ အဆုံးသတ်ကို ကျွန်မ သတိရလိုက်ပြီး ဒါဟာ စာတန်ရဲ့ လှည့်ကွက်မှန်း သဘောပေါက်သွားတယ်။ ရဲတွေက ချစ်ခင်တွယ်တာမှုကို အသုံးပြုပြီး ကျွန်မ ဘုရားသခင်ကို သစ္စာဖောက်အောင် ကြိုးစားနေတာ။ သူတို့နည်းလမ်းတွေက တကယ် စက်ဆုပ်စရာ ကောင်းလိုက်တာ။ ကလေးတွေကို မစောင့်ရှောက်နိုင်တာ၊ မိခင်တစ်ယောက်ရဲ့ တာဝန်မကျေနိုင်တာ အားလုံးက သူတို့အပြစ်တွေချည်းပဲ။ ကိုယ့်တာဝန်ကိုယ် ထမ်းဆောင်တာ၊ ဘုရားသခင်ကို ယုံကြည်တာက လုံးဝ သဘာဝကျပြီး ကျိုးကြောင်းခိုင်လုံမျှတတယ်၊ ကျွန်မ ဥပဒေနဲ့ မလွတ်ကင်းတာ ဘာတစ်ခုမှ မလုပ်ခဲ့ဘူး။ ဒါပေမဲ့ သူတို့က အကြောင်းပြချက် ခိုင်ခိုင်လုံလုံ မရှိဘဲ ကျွန်မကို ဖမ်းပြီး နှိပ်စက်တယ်၊ အခုကျတော့ လူကောင်းလိုလို ဟန်ဆောင်ပြီး ကလေးတွေကို မစောင့်ရှောက်လို့ ကျွန်မက မိခင်ကောင်း မဟုတ်ဘူးလို့ ပြောနေကြတယ်။ သူတို့က အဖြစ်မှန်ကို လိမ်ညာပြီး အဖြူကို အမည်း၊ အမည်းကို အဖြူ ဖြစ်အောင် ပြောနေကြတာပဲ။ ကလေးတွေက ကျွန်မရဲ့ သေနိုင်လောက်တဲ့ အားနည်းချက် ဖြစ်နေတော့ ကျွန်မ ပိုပြီး ဆုတောင်းရမယ်၊ ဘုရားသခင်ကို အားကိုးရမယ်။ ချစ်ခင်တွယ်တာမှုကြောင့် ဘုရားသခင်ကို သစ္စာဖောက်ပြီး အသိစိတ်မရှိတဲ့ ယုဒတစ်ယောက် အဖြစ်မခံနိုင်ဘူး။ ကျွန်မ ဘာမှမပြောတာကို မြင်တော့ နိုင်ငံတော်လုံခြုံရေးတပ်ဖွဲ့ ခေါင်းဆောင်က အရမ်း နူးညံ့သိမ်မွေ့တဲ့ လေသံနဲ့ ပြောတယ်။ “အနန္တတန်ခိုးရှင် ဘုရားသခင်ကို ယုံကြည်တာနဲ့ပဲ ဒီလောက် ဆင်းရဲဒုက္ခခံရတာ တန်လို့လား။ တခြားသူတွေက မင်း ဘုရားသခင်ကို ယုံကြည်ကြောင်း ငါတို့ကို တိုင်ထားပြီးသား။ ဝန်မခံဘဲ သူများကို ကာကွယ်ပေးနေတာ မိုက်မဲရာ မကျဘူးလား” တဲ့။ ကျွန်မက “သူတို့ ပြောတာ၊ မပြောတာတွေက ကျွန်မနဲ့ ဘာမှ မဆိုင်ဘူး။ ကျွန်မ ဘာမှ မသိဘူး၊ ဘယ်သူ့ကိုမှလည်း မသိဘူး” လို့ ပြတ်ပြတ်သားသား ပြောလိုက်တယ်။ ကျွန်မ ပြောပြီးတာနဲ့ ခေါင်းဆောင်က ဒေါသတကြီး စားပွဲကို လက်သီးနဲ့ ထုပြီး ပြောတယ်။ “မင်း ဝန်မခံရင် အလုပ်ကြမ်းနဲ့ ပြန်လည်ပညာပေးရေး သုံးနှစ် တကယ် ချမှတ်ခံရလိမ့်မယ်။ ငါတို့ မင်းကို ပြောင်းလဲသွားအောင် ဖမ်းထားတာ၊ မှားနေတာကို ဇွတ်အတင်း ဆက်မလုပ်နဲ့တော့။ မင်းသိတာတွေကို မြန်မြန် ဝန်ခံလိုက်။ ဒီနေ့ မင်း စားသောက်နေတာ အကုန်လုံးကို ကွန်မြူနစ်ပါတီက ထောက်ပံ့ပေးထားတာ မဟုတ်ဘူးလား” တဲ့။ အဲဒါကို ကြားတော့ ကျွန်မ သူ့ကို ပြင်းပြင်းထန်ထန် ပြန်ချေပလိုက်တယ်။ “ကျွန်မတို့ ယုံကြည်တဲ့ ဘုရားသခင်က ကောင်းကင်၊ မြေကြီးနဲ့ အရာခပ်သိမ်းကို ဖန်ဆင်းတဲ့ စစ်မှန်တဲ့ တစ်ပါးတည်းသော ဘုရားသခင်ပါ။ နွေ၊ မိုး၊ ဆောင်း ဥတုရာသီတွေကို ဘုရားသခင်က စီမံခန့်ခွဲထားတာ။ ရှင် စားသောက်နေတဲ့ အရာအားလုံးကို ဘုရားသခင်က ထောက်ပံ့ပေးထားတာ မဟုတ်ဘူးလား။ ဘုရားသခင် ဖန်ဆင်းထားတဲ့အရာတွေရဲ့ ထောက်ပံ့မှုနဲ့ အာဟာရသာ မရှိရင် လူသားတွေအတွက် ရှင် အခုထိ အသက်ရှင်နိုင်ပါ့မလား” လို့ပေါ့။ ကျွန်မ ပြောပြီးတာနဲ့ သူ့မျက်နှာ မည်းမှောင်သွားတယ်။ သူက ကျွန်မကို လက်ညှိုးထိုးပြီး “ငါ ဒီနေ့ မင်းကို ဒီလောက် အများကြီး ပြောတာတောင် မင်းက တစ်ခွန်းမှ နားမထောင်ဘူး။ မင်းက တကယ် ကယ်လို့မရတော့ဘူးပဲ” လို့ အံကြိတ်ပြီး ပြောတယ်။ နောက်ဆုံးတော့ သူ ဒေါသတကြီး ထွက်သွားတယ်။ မကြာခင်မှာ နောက်ထပ် ရဲနှစ်ယောက် ဝင်လာပြီး ချက်ချင်းပဲ ကျွန်မကို အပူပေးပိုက်လုံးမှာ ပြန်ချိတ်ဆွဲလိုက်တယ်။ ရဲတစ်ယောက်က ကျွန်မကျောကို လျှပ်စစ်တုတ်နဲ့ ရိုက်တော့ ကျွန်မ အလိုလို ရှောင်မိလိုက်ပေမဲ့ လှုပ်လိုက်တိုင်း လက်ထိတ်သွားတွေက ကျွန်မအသားထဲ စူးဝင်သွားပြီး မခံမရပ်နိုင်အောင် နာကျင်ရတယ်။ အရာရှိက ကျွန်မကို ရိုက်ရင်းနဲ့ “နင်က အာဇာနည် လုပ်ချင်သေးတာလား။ ဒီနေ့ နင့်ကို သေအောင် မရိုက်ရင်တောင်မှ ထောင်ဒဏ် တစ်သက်တစ်ကျွန်း ချမှတ်ခံရမှာ” လို့ ဆဲဆိုတယ်။ ပြီးတော့ သူက ကျွန်မဆံပင်ကို ဆွဲပြီး ခေါင်းကို နံရံနဲ့ ဆောင့်တယ်။ ဆောင့်မိတဲ့ အရှိန်ကြောင့် ကျွန်မ ခေါင်းမူးပြီး အာရုံတွေ ထွေပြားသွားကာ နဖူးမှာ အဖုကြီးတစ်လုံး ချက်ချင်း ထလာပြီး မျက်လုံးတွေလည်း ကြောက်စရာကောင်းလောက်အောင် ရောင်ရမ်းလာတယ်။ ပြီးတော့ သူက ကျွန်မဆံပင်ကို ထပ်ဆွဲပြီး သဲအိတ်ကို ထိုးသလိုမျိုး ကျွန်မကို လက်သီးနဲ့ ထိုးတော့တာပဲ။ အရိုးတွေ ကျိုးကုန်သလို ခံစားရပြီး ရင်ဘတ်ထဲမှာလည်း ဆို့နင့်နေကာ အသက်ရှူရ ခက်လာလို့ ကျွန်မ နာလွန်းလို့ အော်ဟစ်လိုက်မိတယ်။ သူက “နင်က ဘုရားကိုးကွယ်တဲ့သူပဲ။ နင့်ပါးစပ်က ငါ့လက်သီးထက် ပိုမာမလား ကြည့်ကြသေးတာပေါ့။ ဘယ်လိုနည်းနဲ့ဖြစ်ဖြစ် ဒီနေ့ နင့်ပါးစပ်ကို အတင်း ကလော်ဖွင့်မှာပဲ” ဆိုပြီး ဆဲဆိုကာ ရိုက်နှက်တယ်။ အဲဒီလိုပြောပြီး ကျွန်မခေါင်းကို ပြင်းပြင်းထန်ထန် ထိုးလိုက်တော့ အရာအားလုံး မည်းမှောင်သွားပြီး ကျွန်မ ချက်ချင်း သတိလစ်သွားတယ်။ ကျွန်မ သတိပြန်ရလာဖို့ ဘယ်လောက်ကြာသွားလဲ မသိဘူး။ ရဲအရာရှိက ကျွန်မကို အော်ပြောတယ်။ “သေချင်ယောင် ဆောင်နေတုန်းလား။ နင် မဝန်ခံရင် နင့်ကို အပြင်ထုတ်ပြီး စောင့်နေတဲ့ ခွေးတွေကျွေးပစ်မယ်” တဲ့။ ကျွန်မ ရှင်တာ၊ သေတာက ဘုရားသခင်လက်ထဲမှာ ရှိမှန်း သိတယ်။ ဘုရားသခင် ခွင့်မပြုရင် ရဲတွေက ကျွန်မကို ဘာမှ လုပ်လို့မရဘူး။ သူတို့ ကျွန်မခန္ဓာကိုယ်ကို နှိပ်စက်ပြီး အသက်ကို ယူသွားရင်တောင်မှ ကျွန်မဝိညာဉ်က ဘုရားသခင်လက်ထဲမှာပဲ ရှိတယ်။ ဒီအတွေးက ကျွန်မကို ကြောက်စိတ် လျော့နည်းစေတယ်။ “ငါ့ကို သေအောင် ရိုက်ရင်တောင်မှ သက်သေခံချက်မှာ ငါ ခိုင်ခိုင်မာမာ ရပ်တည်မယ်။ ယုဒ ဘယ်တော့မှ အဖြစ်မခံဘူး” လို့ ဆုံးဖြတ်ချက်ချလိုက်တယ်။

ကျွန်မ ပိုက်လုံးမှာ သုံးရက်သုံးည ချိတ်ဆွဲခံထားရတယ်။ အဲဒီမှာ ချိတ်ဆွဲခံထားရတာ ကြာလွန်းလို့ ခြေထောက်နှစ်ဖက်စလုံး ရောင်ရမ်းလာတယ်။ ခါးကနေ ခြေထောက်အထိ နာကျင်မှုက မခံမရပ်နိုင်အောင် ဖြစ်လာလို့ ဘုရားသခင်ဆီ ကျွန်မ ဆုတောင်းလိုက်တယ်။ “ဘုရားသခင်၊ သမီး ဘယ်လောက်ကြာကြာ ဆက်ပြီး ခံနိုင်မလဲ မသိတော့ဘူး။ ဒီနှိပ်စက်မှုကို ခံနိုင်ရည် မရှိတော့မှာ စိုးရိမ်တယ်။ ဘုရားသခင်၊ သမီးအသက်ကို ယူသွားပါတော့။ ယုဒ ဖြစ်ရတာထက်စာရင် သေပဲသေလိုက်ချင်ပါတယ်” လို့ပေါ့။ ဆုတောင်းပြီးနောက်မှာ တစ်ကိုယ်လုံး အေးစက်သွားသလို ခံစားလိုက်ရတယ်။ ခြေထောက်တွေ ထုံကျဉ်သွားပြီး နာကျင်တာ မရှိတော့ဘူး။ ဘုရားသခင်က ကျွန်မရဲ့ နာကျင်မှုကို ဖယ်ရှားပေးလိုက်တဲ့ ကိုယ်တော်ရဲ့ အံ့ဖွယ်လုပ်ဆောင်ချက်ကို ကျွန်မ မြင်တွေ့ခဲ့ရပြီး စိတ်နှလုံးထဲကနေ ဘုရားသခင်ကို ကျေးဇူးတင်နေမိတယ်။ နောက်တစ်နေ့မနက်မှာ ကျွန်မ ဘာမှမပြောသေးတာကို ရဲတွေ မြင်တော့ သူတို့ ကျွန်မကို အော်ပြောတယ်။ “နင် ဘယ်လောက်ကြာကြာ ခံနိုင်ဦးမယ် ထင်လဲ။ နင့်မျက်နှာကိုလည်း ကြည့်ဦး၊ ရောင်ရမ်းနေလိုက်တာ လူရုပ်တောင် မပေါက်တော့ဘူး။ အသင်းတော်ကို သစ္စာမဖောက်ချင်လို့ နင့်ယောက်ျားနဲ့ ကလေးတွေကို စွန့်ပစ်ပြီး ဒီလောက်အများကြီး ဒုက္ခခံနေတာ တကယ်ပဲ တန်ရဲ့လား” တဲ့။ သူက “နင့်အသက်ကို နင် ဂရုမစိုက်ရင်တောင် ထားပါတော့။ ဒါပေမဲ့ နင့်ကလေးတွေနဲ့ ယောက်ျားအကြောင်းကို တွေးကြည့်ပါဦး၊ သူတို့က နင် အိမ်ပြန်လာမှာကို စောင့်နေကြတာ။ ရိုးရိုးသားသား ဝန်ခံလိုက်ပါ၊ အဲဒါဆို ဒီဒုက္ခကို ခံစရာ မလိုတော့ဘူး” လို့ ထပ်ပြောတယ်။ ဒီစကားတွေကို ကြားတော့ ကျွန်မ အရမ်း ဒေါသထွက်သွားပြီး တွေးမိတယ်။ “ဘုရားသခင်ကို မယုံကြည်နိုင်အောင် တားဆီးတာ၊ ဖမ်းဆီးတာ၊ မိသားစုကို ခွဲပစ်ပြီး အိမ်မပြန်နိုင်အောင် လုပ်တာတွေ အကုန်လုံးက ရှင်တို့ပဲလေ။ ကျွန်မကို ညှဉ်းပန်းဖို့ ရှင်တို့က နှိပ်စက်မှုကိုတောင် သုံးတယ်၊ ပြီးတော့ ယုံကြည်ခြင်းအတွက်ကြောင့် ကလေးတွေနဲ့ ယောက်ျားကို စွန့်ပစ်တယ်ဆိုပြီး ကျွန်မကို စွပ်စွဲကြပြန်တယ်။ ဒါက အမှန်တရားကို လုံးဝ ပြောင်းပြန်လုပ်လိုက်တာပဲ သူခိုးက လူဟစ် နေသလိုပဲ” ပေါ့။ ဘုရားသခင် ပြောထားတာကို ကျွန်မ ပြန်သတိရလိုက်တယ်။ “နှစ်ပေါင်းထောင်ချီကြာ ဤသည်မှာ ညစ်ညူးခြင်း၏ နယ်မြေ ဖြစ်လေပြီ။ ယင်းသည် မခံမရပ်နိုင်လောက်အောင် ညစ်ပတ်ပေရေသည်၊ စိတ်ဆင်းရဲမှုက ပိတ်ဆီးထားသည်၊ တစ္ဆေများသည် လှည့်စားရင်းနှင့် လှည့်ဖြားရင်း၊ အခြေအမြစ် မရှိသော စွပ်စွဲချက်များ ပြုရင်း အကြင်နာမဲ့ကာ ရက်စက်ကြမ်းကြုတ်လျက်၊ ဤတစ္ဆေမြို့အား နင်းခြေရင်းနှင့် ယင်းကို အသေကောင်များဖြင့် ပြန့်ကျဲနေစေရစ်လျက်၊ နေရာတကာတွင် ထကြွသောင်းကျန်းကြလေသည်။ ယိုယွင်းပျက်စီးခြင်း၏ အပုပ်နံ့သည် နယ်မြေကို ဖုံးလွှမ်းပြီး လေထုတွင် စိမ့်ဝင်ပျံ့နှံ့ကာ၊ ယင်းသည် အလွန်အကျွံ စောင့်ကြပ်ခြင်းခံရ၏။ မိုးကောင်းကင်များ အလွန်ရှိ လောကကြီးအား မည်သူ မြင်နိုင်သနည်း။...ရှေးကာလ၏ ဘိုးဘေး များလော။ ချစ်မြတ်နိုးရသော ခေါင်းဆောင်များလော။ ၎င်းတို့ အားလုံးသည် ဘုရားသခင်အား ဆန့်ကျင်ကြ၏။ ၎င်းတို့၏ ဝင်ရောက်စွက်ဖက်မှုသည် ကောင်းကင်အောက်ရှိ အရာခပ်သိမ်းကို မှောင်မိုက်ခြင်း နှင့် ပရမ်းပတာဖြစ်ခြင်း အခြေအနေတစ်ခုတွင် ချန်ထားပြီးဖြစ်၏။ ဘာသာရေး လွတ်လပ်မှုလော။ နိုင်ငံသားများ၏ တရားဝင် ရပိုင်ခွင့်များနှင့် အကျိုးစီးပွားများလော။ ယင်းတို့သည် မကောင်းမှုကို ဖုံးကွယ်ခြင်းအတွက် လှည့်စားမှုများသာ ဖြစ်ကြသည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ အမှုတော်နှင့် ဝင်ရောက်ခြင်း (၈)) ကွန်မြူနစ်ပါတီက လွတ်လပ်စွာ ယုံကြည်ကိုးကွယ်ခွင့် ရှိတယ်လို့ ကြွေးကြော်ပေမဲ့ အတွင်းထဲမှာကျတော့ ခရစ်ယာန်တွေကို ရက်ရက်စက်စက် ဖိနှိပ်၊ ဖမ်းဆီးပြီး ညှဉ်းပန်းနှိပ်စက်တယ်။ ဘုရားသခင်ရဲ့ အမှုတော်ကို ဖျက်ဆီးဖို့၊ လူတွေ ဘုရားသခင်ကို မယုံကြည်အောင်၊ မကိုးကွယ်အောင် လုပ်ဖို့၊ ပြီးတော့ လူတိုင်း သူတို့ကို နာခံလာအောင် ထိန်းချုပ်ပြီး နောက်ဆုံးမှာ သူတို့နဲ့အတူ ပျက်စီးသွားအောင် ရည်ရွယ်တယ်။ ကွန်မြူနစ်ပါတီရဲ့ ရက်စက်ကြမ်းကြုတ်မှုနဲ့ နှိပ်စက်မှုကို ခံစားခဲ့ရပြီးနောက်မှာ သူတို့ရဲ့ ဆိုးယုတ်တဲ့ အနှစ်သာရ အစစ်အမှန်ကို ကျွန်မ မြင်ခဲ့ရတယ်။ အဲဒါက ဘုရားသခင်ကို ဆန့်ကျင်ပြီး လူတွေကို ဒုက္ခပေးတဲ့ နတ်ဆိုးပဲ၊ ကျွန်မ သူတို့ကို အကြီးအကျယ် မုန်းတီးလာတယ်။ အဆင်းနီသော နဂါးကြီးကို လုံးဝ ပုန်ကန်ပြီး ငြင်းပယ်ဖို့ ကျွန်မ ဆုံးဖြတ်လိုက်တယ်။ ဒီလိုတွေးလိုက်တာနဲ့ လက်ကောက်ဝတ်က နာကျင်တာကို မေ့သွားပြီး ဒူးထောက်ရင်း ဘုရားသခင်ဆီ ရင်ဖွင့်ချင်စိတ် ပြင်းပြလာတယ်။ အဲဒီအချိန်မှာ ကျွန်မခန္ဓာကိုယ် ရုတ်တရက် ပုံလျက်သားဖြစ်သွားပြီး အံ့ဩစရာကောင်းလောက်အောင် လက်ထိတ် ပွင့်သွားတယ်။ ကျွန်မ မြေကြီးပေါ် ဒူးထောက်ပြီး ငိုရင်း တိတ်တဆိတ် ဆုတောင်းလိုက်တယ်။ “ဘုရားသခင်၊ ကိုယ်တော်ရဲ့ အံ့ဖွယ်လုပ်ဆောင်ချက်တွေကို သမီး မြင်တွေ့ခဲ့ရပါပြီ။ သမီးရဲ့ ဇာတိပကတိက အားနည်းပေမဲ့ ကိုယ်တော်က သမီးဘေးနားမှာ အမြဲရှိနေပြီး စောင့်ရှောက်ကာကွယ်ပေးနေတာပါ။ ကိုယ်တော်ရဲ့ မေတ္တာက တကယ် စစ်မှန်ပါတယ်” လို့ပေါ့။ နိုင်ငံတော်လုံခြုံရေးတပ်ဖွဲ့ ခေါင်းဆောင်က ဒါကိုမြင်ပြီး အံ့ဩမှင်တက်သွားတယ်။ ကျွန်မ ဆုတောင်းပြီးတာနဲ့ ရဲနှစ်ယောက်က ကျွန်မကို လက်ထိတ် ပြန်ခတ်ဖို့ လျှောက်လာတော့ ခေါင်းဆောင်က “မလှုပ်နဲ့၊ နောက်ဆုတ်” လို့ ထိတ်ထိတ်ပျာပျာ အော်ပြောတယ်။ ရဲနှစ်ယောက်က ကြောက်လွန်းလို့ မလှုပ်ရဲကြဘူး။ ပြီးတော့ ခေါင်းဆောင်က “သူ ဆုတောင်းပြီး ငါတို့ကို ကျိန်ဆဲနေတာ၊ မြန်မြန် နောက်ဆုတ်” လို့ အမိန့်ပေးတယ်။ ရဲနှစ်ယောက် နည်းနည်း နောက်ဆုတ်သွားပြီး မလှုပ်ရဲဘဲ ကျွန်မကို ကြောင်ကြည့်နေကြတယ်။ နာရီဝက်လောက်ကြာအောင် အခန်းထဲမှာ တိတ်ဆိတ်နေတယ်။ နောက်ပိုင်းကျမှ ရဲတစ်ယောက်က လက်ထိတ်ကို ကောက်ကိုင်ပြီး မေးတယ်။ “ဒါ ဘယ်လိုလုပ် ပွင့်သွားတာလဲ။ သူ ယုံကြည်တဲ့ ဘုရားသခင်က တကယ် ရှိတာလား။ ဒီလက်ထိတ်က ပျက်နေတာ မဟုတ်ပါဘူး။ ငါ မယုံဘူး။ သူ့ကို နောက်ထပ် လက်ထိတ်တစ်စုံ ခတ်ပြီး ပြန်ချိတ်ဆွဲထားလိုက်” တဲ့။ အဲဒီလိုပြောပြီး သူတို့ ကျွန်မကို လက်ထိတ်ပြန်ခတ်လို့ ချိတ်ဆွဲထားလိုက်တယ်။ ပြီးတော့ ရဲနှစ်ယောက်က ကျွန်မခန္ဓာကိုယ်ကို ကြိုးဒန်းစီးသလို လွှဲလိုက်ကြတယ်၊ လွှဲလိုက်တိုင်း လက်ထိတ်က အသားထဲ စူးဝင်သွားတယ်။ စူးရှတဲ့ နာကျင်မှုကြောင့် လက်တွေ ပြတ်ထွက်သွားသလို ခံစားရပြီး ကျွန်မ မအော်ဘဲ မနေနိုင်ခဲ့ဘူး။ ရဲတွေက ဘေးမှာ ရပ်ပြီး မဲ့ပြုံးပြုံးရင်း ပြောတယ်။ “နင် ငိုနေတုန်းလား။ နင့်ဘုရားက ထူးဆန်းတဲ့တန်ခိုးတွေ ပြရမှာ မဟုတ်ဘူးလား။ နာနေတုန်းပဲလား။ ဒီနေ့ နင့်လက်မောင်းတွေ ကျိုးအောင် ငါတို့ လုပ်ပစ်မယ်” တဲ့။ ဒီနတ်ဆိုးတွေက လူတွေကို နှိပ်စက်တာကို ပျော်နေကြတာ မြင်တော့ ကျွန်မ အငိုရပ်လိုက်ပြီး ဆုံးဖြတ်ချက်ချလိုက်တယ်။ “သူတို့ ငါ့ကို သေအောင် နှိပ်စက်ရင်တောင်မှ သက်သေခံချက်မှာ ငါ ခိုင်ခိုင်မာမာ ရပ်တည်ရမယ်” လို့ပေါ့။ နောက်ဆုံးတော့ ရဲတွေက ကျွန်မဆီက ဘာသက်သေအထောက်အထားမှ မရတာကို မြင်တော့ စိတ်ပျက်လက်ပျက်နဲ့ ပြောတယ်။ “ငါတို့ သူ့ကို သုံးရက်သုံးည စစ်ဆေးမေးမြန်းတာ ဘာမှ မရဘူး။ သူက သေလုနီးပါး ဖြစ်နေပြီဆိုတော့ အလုပ်ကြမ်းနဲ့ ပြန်လည်ပညာပေးရေး သုံးနှစ် ပေးလိုက်ကြစို့” တဲ့။ အဲဒီနောက် ရဲတွေက ကျွန်မကို ထိန်းသိမ်းရေးစခန်းဆီ ပြန်ပို့လိုက်တယ်။

အချုပ်ခန်းကို ပြန်ရောက်တော့ ကျွန်မ ဒီလို အရိုက်ခံထားရတာကို အကျဉ်းသားတွေ မြင်ပြီး အံ့ဩသွားကြတယ်။ “ဘယ်လိုလုပ်ပြီး လူတစ်ယောက်ကို ဒီလောက်ထိ ရိုက်ရက်ကြတာလဲ။ တို့လို လူသတ်သမားတွေ၊ ဆေးသမားတွေက ဒီလို အရိုက်ခံရတာ ထိုက်တန်ပေမဲ့ သူက ယုံကြည်သူတစ်ယောက်ပဲလေ၊ ဥပဒေနဲ့ မလွတ်ကင်းတာ ဘာမှ လုပ်ထားတာ မဟုတ်ဘဲနဲ့ ဒီလို အရိုက်ခံရတယ်။ ဒီလောကကြီးက တော်တော် ဆိုးတာပဲ” လို့ မယုံနိုင်ဘဲ တီးတိုးပြောနေကြတယ်။ အကျဉ်းသားတစ်ယောက်က ကျွန်မကို ပြောတယ်။ “ဘုရားသခင်ကို ယုံကြည်တာ နင် တော်တော် သတ္တိရှိတာပဲ။ နင့်အပြောအဆို၊ အပြုအမူတွေကို ကြည့်ရင် နင် လူကောင်းတစ်ယောက်ဆိုတာ သိသာပါတယ်။ ငါက လူသတ်ထားတော့ ဒီတစ်သက် ဘုရားသခင်ကို ယုံကြည်ဖို့ အခွင့်အရေး မရှိတော့ဘူး၊ ဒါပေမဲ့ နောက်ဘဝကျရင် ငါလည်း ဘုရားသခင်ကို ယုံကြည်ပြီး လူကောင်းတစ်ယောက် ဖြစ်အောင် နေမယ်” တဲ့။ အကျဉ်းသားတွေ ဒီလိုပြောတာ ကြားတော့ ဒါဟာ ကျွန်မရဲ့ ကောင်းမှုကြောင့် မဟုတ်ဘဲ ဘုရားသခင်ရဲ့ နှုတ်ကပတ်တော်တွေက ကျွန်မကို လမ်းပြပေးနေလို့ဆိုတာ ကျွန်မ သိလိုက်တယ်။

ရဲတွေက ကျွန်မကို စစ်ဆေးမေးမြန်းတာ ဘာမှ မရတော့ နောက်ဆုံးမှာ အလုပ်ကြမ်းနဲ့ ပြန်လည်ပညာပေးရေး သုံးနှစ် ချမှတ်လိုက်တယ်။ သုံးနှစ် ထပ်နေရမယ်ဆိုတာ သိလိုက်ရတော့ ကျွန်မ တော်တော် အားနည်းသွားတယ်၊ ဒီကိစ္စတွေ ဘယ်တော့မှ ပြီးမလဲ မသိဘူးလေ။ ဒါကြောင့် သက်သေခံချက်မှာ ခိုင်ခိုင်မာမာ ရပ်တည်နိုင်ဖို့ လမ်းပြပေးပါလို့ ဘုရားသခင်ဆီ ဆုတောင်းလိုက်တယ်။ “စစ်မှန်သည့် ယုံကြည်ခြင်းရှိသူတို့သာ ဘုရား၏ထောက်ခံမှုကို ရနိုင်၏ကျူး” ဆိုတဲ့ ဘုရားနှုတ်ကပတ်တော် ဓမ္မတေးတစ်ပုဒ်ကို ကျွန်မ သတိရလိုက်တယ်။ “မောရှေက ကျောက်တုံးကို ရိုက်ခဲ့သည့်အခါ ယေဟောဝါပေးသနားသောရေ ပန်းထွက်လာခဲ့ခြင်းသည် သူ၏ ယုံကြည်ခြင်းကြောင့် ဖြစ်သည်။ ဒါဝိဒ်သည် နှလုံးသားထဲ ရွှင်လန်းခြင်း အပြည့်နှင့် ယေဟောဝါကို ချီးမွမ်း၍ စောင်းတီးခဲ့သောအခါ သူ၏ ယုံကြည်ခြင်းကြောင့် ဖြစ်သည်။ ယောဘသည် တောင်များအပေါ် ပြည့်လျှံနေသော သူ၏ခြံမွေးတိရစ္ဆာန်နှင့် သူ၏ မပြောပြနိုင်လောက်သော စည်းစိမ်ချမ်းသာများ ဆုံးရှုံးသွားခဲ့ပြီး သူ၏ခန္ဓာကိုယ်သည် အနာစိမ်းများနှင့် ဖုံးလွှမ်းခံခဲ့ရသောအခါ ယင်းမှာ သူ၏ ယုံကြည်ခြင်းကြောင့် ဖြစ်သည်။ သူသည် ယေဟောဝါ၏အသံကို ကြားနိုင်ခဲ့ပြီး၊ ဘုန်းအာနုဘော်ကို မြင်နိုင်ခဲ့သောအခါ ယင်းမှာ သူ၏ ယုံကြည်ခြင်းကြောင့် ဖြစ်သည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ သိမ်းပိုက်ခြင်းအမှု၏ စစ်မှန်သော ဇာတ်လမ်း (၁)) ယုံကြည်ခြင်းကြောင့် ဘုရားသခင်ရဲ့ အံ့ဖွယ်လုပ်ဆောင်ချက်တွေကို မြင်တွေ့ခဲ့ရတဲ့ ယောဘ၊ ဒါဝိဒ်နဲ့ မောရှေတို့အကြောင်း ကျွန်မ တွေးမိတယ်။ ဒီနေ့ ကျွန်မ ဘုရားသခင်ကို ယုံကြည်လို့ ဒီဆင်းရဲဒုက္ခတွေကို ခံစားနေရတာ။ ဒါကို ဘုရားသခင် ခွင့်ပြုထားတာဖြစ်လို့ ကျွန်မ နာခံပြီး တွေ့ကြုံခံစားဖို့ ဆန္ဒရှိပါတယ်။

၂၀၀၃ ခုနှစ် ဇွန်လမှာ ရဲတွေက ကျွန်မကို အလုပ်ကြမ်းစခန်းဆီ ပြောင်းရွှေ့လိုက်တယ်။ အလုပ်ကြမ်းစခန်းမှာ ရှိနေစဉ်ကာလတစ်လျှောက်လုံး ကျွန်မ မနက် ၅ နာရီထ၊ တစ်နေ့ကို ဆယ့်ခုနစ်နာရီ၊ ဆယ့်ရှစ်နာရီ အလုပ်လုပ်ရပြီး မနက် ၂ နာရီ၊ ၃ နာရီလောက်အထိ အချိန်ပို ဆင်းရလေ့ရှိတယ်။ အလုပ်ကောင်းကောင်း မလုပ်ရင် မတ်တပ်ရပ်ပြီး အပြစ်ပေးခံရတယ်၊ ပြစ်ဒဏ်ကာလ တိုးခံရတယ်၊ အလုပ်မပြီးမချင်း မနားရဘူး။ ညတိုင်း မအိပ်ခင်မှာ စခန်းစည်းကမ်းတွေကို အလွတ်ကျက်ရတယ်၊ မရရင် ပေးမအိပ်ဘူး။ ရေရှည် အလွန်အကျွံ ပင်ပန်းတဲ့ ကိုယ်ကာယအလုပ်နဲ့ စိတ်ဖိစီးမှုတွေ ပေါင်းပြီး ကျွန်မ နေ့တိုင်း ခေါင်းမူးတယ်၊ ကိုယ့်သွေးတိုးရောဂါကြောင့် နှလုံး ခဏခဏ အောင့်တာ၊ လန့်ဖျပ်ပြီး ထိတ်လန့်တာတွေနဲ့ ခါးဆစ်ရိုးကျွံတာတွေ ဖြစ်လာတယ်။ ကျွန်မ အရမ်း နာကျင်ကိုက်ခဲနေပေမဲ့ ရဲတွေက ဆေးနည်းနည်းပဲ ပေးပြီး အလုပ်ဆက်လုပ်ခိုင်းတယ်။ အလုပ်ကြမ်းစခန်းမှာ ကျွန်မတို့က ကျွန်တွေလိုပဲ၊ လုံးဝ သူတို့သဘောကျ စီမံတာ ခံရပြီး လူ့အခွင့်အရေးနဲ့ လွတ်လပ်ခွင့် ဆိုတာ မရှိဘူး။ ကျွန်မကို နှစ်သိမ့်ပေးတဲ့ တစ်ခုတည်းသောအရာကတော့ စခန်းထဲမှာ ဘုရားသခင်ကို ယုံကြည်တဲ့ ညီအစ်မ ဆယ်ယောက်ကျော်လောက် ရှိနေတာပဲ။ ကျွန်မတို့ အချင်းချင်း စာတွေ ခိုးပို့ပြီး ဘုရားနှုတ်ကပတ်တော်တွေ၊ ဓမ္မတေးတွေ မျှဝေကြတယ်၊ တစ်ယောက်ကိုတစ်ယောက် အားပေးကြတယ်။ ညီအစ်မတစ်ယောက်က ကျွန်မဆီ စာတစ်စောင် ခိုးပို့ပေးတယ်။ ညီအစ်ကိုမောင်နှမတွေဆီက စာနဲ့ လက်ရေးနဲ့ ကူးထားတဲ့ ဘုရားနှုတ်ကပတ်တော်တွေကို မြင်လိုက်ရတော့ ကျွန်မ တကယ် နွေးထွေးပြီး စိတ်လှုပ်ရှားသွားတယ်။ ဒီဘုရားနှုတ်ကပတ်တော်အပိုဒ်ကို ကျွန်မ ဖတ်လိုက်ရတယ်။ “ပေတရုသည် ယေရှုခရစ်တော်နောက် လိုက်နိုင်ခဲ့ခြင်းမှာလည်း သူ၏ ယုံကြည်ခြင်းကြောင့် ဖြစ်သည်။ သူသည် ငါ့အတွက်ကြောင့် ကားတိုင်ပေါ်မှာ သံမှိုစွဲနှက်ခြင်းခံရပြီး ကောင်းမြတ်သော သက်သေခံနိုင်ခဲ့သည်မှာလည်း သူ၏ ယုံကြည်ခြင်းကြောင့် ဖြစ်သည်။ ယောဟန်သည် လူသား၏ ကြီးမြတ်သော ပုံသဏ္ဌာန်ကို မြင်တွေ့ခဲ့သောအခါ သူ၏ ယုံကြည်ခြင်းအားဖြင့် ဖြစ်သည်။ သူသည် နောက်ဆုံးသော ကာလ၏ ရူပါရုံကို မြင်ခဲ့ရသည်မှာလည်း သူ၏ ယုံကြည်ခြင်းအားဖြင့် သာ၍ပင် ဖြစ်သည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ သိမ်းပိုက်ခြင်းအမှု၏ စစ်မှန်သော ဇာတ်လမ်း (၁)) ကျွန်မ စိတ်ထိခိုက်လွန်းလို့ မငိုဘဲ မနေနိုင်ခဲ့ဘူး။ ဘုရားသခင်က ကျွန်မရဲ့ အားနည်းချက်ကို သိတယ်၊ ပိုပြီးတော့တောင် ကျွန်မ ဝိညာဉ်ရဲ့ လိုအပ်ချက်ကို သိတယ်။ ညီအစ်မကတစ်ဆင့် အားပေးစာနဲ့ အကူအညီ ပို့ပေးဖို့ ကိုယ်တော် စီစဉ်ပေးခဲ့တာ၊ ပြီးတော့ ကိုယ်တော်ရဲ့ နှုတ်ကပတ်တော်တွေနဲ့ ကျွန်မကို လမ်းပြပေးနေပြီး ယုံကြည်ခြင်းနဲ့ ခွန်အား ပေးနေတာ။ ဘုရားသခင်ရဲ့ မေတ္တာက ဘယ်လောက် ကြီးမားလဲဆိုတာ ကျွန်မ ခံစားလိုက်ရပြီး ဆင်းရဲဒုက္ခက အရင်ကလောက် မဆိုးရွားတော့သလို ခံစားရတယ်။

၂၀၀၅ ခုနှစ် စက်တင်ဘာလမှာ ကျွန်မ ပြန်လွတ်လာပြီး အိမ်ပြန်ရောက်တယ်။ နှိပ်စက်ခံရတဲ့ ဒဏ်ကြောင့် ကျွန်မမှာ ပြင်းထန်တဲ့ နှလုံးရောဂါနဲ့ သွေးတိုးရောဂါ ရခဲ့တယ်၊ မိုးရွာတဲ့နေ့တွေဆို လက်မောင်း၊ ခါးနဲ့ ခြေထောက်တွေ အရမ်း နာကျင်ကိုက်ခဲတယ်။ လက်ထိတ် အကြာကြီး ခတ်ခံခဲ့ရလို့ လက်ကောက်ဝတ်တွေက အလေးအပင် မမနိုင်တော့ဘူး။ ပြစ်ဒဏ်စေ့လို့ ထောင်က လွတ်လာပေမဲ့ ကျွန်မကို နောက်ယောက်ခံဖို့နဲ့ စောင့်ကြည့်ဖို့ ရဲတွေက လူတွေလွှတ်ထားတုန်းပဲ။ ဆွေမျိုးတွေ၊ အိမ်နီးချင်းတွေကိုလည်း ကျွန်မ ဘယ်သွားဘယ်လာ လုပ်တယ်ဆိုတာ အချိန်တိုင်း စောင့်ကြည့်ခိုင်းထားတယ်။ သူတို့လူတွေ ကျွန်မအိမ်ကို ပုံမှန် လာပြီး ဘုရားသခင်ကို ယုံကြည်နေတုန်းလားလို့ မေးကြတယ်၊ ကျွန်မ အိမ်မှာ မရှိရင် ဘယ်သွားလဲဆိုတာ စုံစမ်းကြတယ်။ ကျွန်မ ပုံမှန်အတိုင်း တာဝန်မထမ်းဆောင်နိုင်၊ အစည်းအဝေး မတက်နိုင်တော့တာက ကျွန်မကို စိတ်ဖိစီးမှု အများကြီး ဖြစ်စေတယ်။ ကွန်မြူနစ်ပါတီရဲ့ ဖမ်းဆီး ညှဉ်းပန်းနှိပ်စက်တာကို ကိုယ်တိုင် ခံရပြီးနောက်မှာ သူတို့ရဲ့ စက်ဆုပ်ရွံရှာစရာကောင်းတာနဲ့ ရက်စက်ကြမ်းကြုတ်တာကို ကျွန်မ မြင်ခဲ့ရတယ်၊ ဘုရားသခင်ကို အတိုက်အခံလုပ်ပြီး မုန်းတီးတဲ့ သူတို့ရဲ့ နတ်ဆိုးဆန်တဲ့ အနှစ်သာရကို ရှင်းရှင်းလင်းလင်း သဘောပေါက်လိုက်တယ်။ ကျွန်မ သူတို့ကို စိတ်နှလုံးအကြွင်းမဲ့ ရွံရှာပြီး ငြင်းပယ်တယ်။ တစ်ချိန်တည်းမှာပဲ စာတန်ရဲ့ လှည့်ကွက်တွေကို ပိုင်းခြားသိမြင်နိုင်အောင် တစ်ဆင့်ပြီးတစ်ဆင့် လမ်းပြပေးခဲ့တဲ့ ဘုရားသခင်ကို ကျေးဇူးတင်တယ်။ အဲဒါက ကျွန်မရဲ့ ယုံကြည်ခြင်းကို ခိုင်မာစေခဲ့ပြီး နတ်ဆိုးတွေရဲ့ ဘေးပြုတာကို ကျော်လွှားနိုင်တဲ့အပြင် နတ်ဆိုးတွင်းထဲကနေ အသက်ရှင်လျက် လွတ်မြောက်လာနိုင်စေခဲ့တယ်။ ဘုရားသခင်ရဲ့ မေတ္တာနဲ့ ကယ်တင်ခြင်းကို ကျွန်မ တကယ် မြည်းစမ်းခဲ့ရပြီ၊ ဒါကြောင့် ကိုယ့်တာဝန်တွေကို အစွမ်းကုန် ထမ်းဆောင်ပြီး ဘုရားသခင်ရဲ့ မေတ္တာကို ပြန်လည်ပေးဆပ်ဖို့ ကျွန်မ ဆုံးဖြတ်ထားပါတယ်။


၉၀။ ရိုးသားသူတစ်ယောက်ဖြစ်ခြင်းရဲ့ ပျော်ရွှင်မှုကို ကျွန်မ တွေ့ကြုံခံစားခဲ့ရပြီ

ချန်ရှောင်၊ တရုတ်ပြည်

၂၀၂၃ ခုနှစ်၊ မတ်လတုန်းက အသင်းတော်တစ်ခုရဲ့ ဧဝံဂေလိအလုပ်ကို ကျွန်မ တာဝန်ယူခဲ့တယ်။ ဒီအသင်းတော်ရဲ့ အလုပ်ရလဒ်တွေက တော်တော်လေး ညံ့တာပေါ့။ ကျွန်မ အချိန်အတိုင်းအတာတစ်ခုအထိ ကြိုးစားလုပ်ခဲ့ပေမဲ့ ဘာတိုးတက်မှုမှ မရှိသေးတော့ တကယ်ကို စိုးရိမ်သောကရောက်နေခဲ့တယ်။ တစ်နေ့မှာ ခေါင်းဆောင်တွေက အလုပ်ကို လာစစ်ဆေးဖို့ စုဝေးပွဲတစ်ခုကို လာမယ်လို့ကြားတော့ ကျွန်မ စိတ်ထဲမှာ အရမ်းစိတ်ထင့်သွားပြီး တွေးလိုက်မိတယ်၊ “အရင်တစ်ခေါက် ခေါင်းဆောင်တွေလာတုန်းက လူတွေကို ပျိုးထောင်တဲ့ကိစ္စနဲ့ပတ်သက်ပြီး ငါတို့နဲ့ မိတ်သဟာယပြုသွားခဲ့တာ၊ ဒါပေမဲ့ အခုထိ သင့်တော်တဲ့သူတစ်ယောက်မှ ငါရှာမတွေ့သေးဘူး။ ငါ လေ့ကျင့်နေတာ ဒီလောက်ကြာနေပေမဲ့ အလုပ်ကို ကောင်းကောင်းမလုပ်နိုင်သေးဘူးဆိုတာကို ခေါင်းဆောင်တွေက မြင်သွားတဲ့အခါ ငါ့မှာ အလုပ်လုပ်နိုင်စွမ်းမရှိဘူးလို့ သူတို့ထင်သွားကြမလား။ တကယ်လို့သာ အဲဒီလိုဖြစ်သွားရင် သူတို့စိတ်ထဲမှာ ငါ့အပေါ် အကောင်းမြင်တော့မှာ မဟုတ်ဘူး” လို့ပေါ့။ အဲဒီည အိပ်ဖို့ကြိုးစားနေတုန်း ခေါင်းဆောင်တွေ အလုပ်ကို လာစစ်ဆေးမယ်ဆိုတဲ့အကြောင်း စဉ်းစားမိလိုက်တိုင်း ကျွန်မစိတ်တွေက ငြိမ်မနေနိုင်ဘဲ တကယ်ကို ပူပန်နေခဲ့တယ်။

နောက်တစ်နေ့ ခေါင်းဆောင်တွေ အလုပ်ကို လာစစ်ဆေးတဲ့အခါမှာ အလုပ်ရလဒ်တွေ ညံ့ဖျင်းတာကို သူတို့မြင်ပြီး ကျွန်မက တကယ့်အလုပ်ကို မလုပ်နိုင်ဘူးလို့ ထင်သွားမှာကို ကျွန်မ ကြောက်မိတယ်။ ဒါကြောင့် သူတို့ ဘာမေးခွန်းမှ မမေးခင်မှာပဲ ဧဝံဂေလိအမှုဆောင်တွေကို ကျွန်မ ဘယ်လိုတာဝန်ပြန်ချထားတယ်ဆိုတာရယ်၊ ဧဝံဂေလိအလုပ်ကို ဘယ်လိုဆက်ပြီး လုပ်ဆောင်ခဲ့တယ်ဆိုတာရယ်ကို အမြန်ရှင်းပြလိုက်တယ်။ သူတို့က ကျွန်မနဲ့ တွဲဖက်လုပ်တဲ့ ညီအစ်မ ရှောင်လင်းကို မေးခွန်းတချို့ မေးတဲ့အခါ ရှောင်လင်းက တချို့အချက်တွေကို ပြောဖို့ကျန်ခဲ့တာကို ကြားလိုက်တိုင်း ကျွန်မက သူကျန်ခဲ့တဲ့ဟာတိုင်းကို အမြန်ပဲ ကြားဖြတ်ပြီး ဖြည့်စွက်ပြောလိုက်တယ်၊ ကျွန်မမှာ အလုပ်လုပ်နိုင်စွမ်းတချို့ရှိပြီး လက်တွေ့အလုပ်တချို့ လုပ်နိုင်တယ်ဆိုတာကို ခေါင်းဆောင်တွေကို ပြချင်တာပေါ့။ ဒီလို အပြန်အလှန်ပြောဆိုပြီးတဲ့နောက်မှာ ခေါင်းဆောင်တွေက ဘာမှမပြောတော့ ကျွန်မလည်း သက်ပြင်းချနိုင်သွားတယ်။ ခဏကြာတော့ ခေါင်းဆောင်တွေက ဧဝံဂေလိတရားဟောတဲ့နေရာမှာ လတ်တလော ဘယ်လို လမ်းလွဲမှုတွေနဲ့ အခက်အခဲတွေ ရှိခဲ့လဲလို့ ကျွန်မတို့ကို မေးတယ်။ ကျွန်မ စဉ်းစားလိုက်တယ်၊ “လတ်တလော ငါတာဝန်ယူထားတဲ့အလုပ်က အကျိုးမဖြစ်ထွန်းဘူး၊ ဒီတော့ ဘာကြောင့်လဲဆိုတာကို သူတို့ကူရှာပေးလို့ရအောင် ဒီအခြေအနေကို သူတို့ကို ပြောပြလိုက်ရင် ကောင်းမလား” ပေါ့။ ဒါပေမဲ့ နောက်တော့တွေးမိတယ်၊ “ငါသာ ဒီပြဿနာတွေကို ထုတ်ပြောလိုက်လို့ ငါ့တာဝန်တွေနဲ့ပတ်သက်တဲ့ တခြားပြဿနာတွေကိုပါ သူတို့ထပ်တွေ့သွားရင် ငါ့မှာ အလုပ်လုပ်နိုင်စွမ်းမရှိဘူးဆိုတာ ပိုပြီးတော့တောင်ရှင်းသွားမှာ မဟုတ်ဘူးလား။ အဲဒီလိုပြောလိုက်ရင် ကိုယ့်အရှက်ကိုယ်ခွဲတာပဲ ဖြစ်မှာပေါ့” လို့ပေါ့။ ဒီလိုစိတ်နဲ့ပဲ ကျွန်မက ပြောမယ့်စကားကို ပြန်မျိုချလိုက်တယ်။ နေ့လယ်ပိုင်းမှာတော့ ခေါင်းဆောင်တွေက “ဒီအလုပ်လုပ်ပြီးပြီ၊ ဟိုအလုပ်လုပ်ပြီးပြီလို့ အစ်မကပြောပြီး ဘာပြဿနာ၊ ဘာချို့ယွင်းချက်မှမရှိသလိုပုံစံမျိုးလုပ်တယ်၊ ဒါပေမဲ့ အလုပ်က ဘာရလဒ်မှ ရမနေသေးဘူး။ ဒီအတွက် အကြောင်းရင်းတွေကို အစ်မ ဆင်ခြင်သုံးသပ်သင့်တယ်” ဆိုပြီး ကျွန်မကို အမှန်ပြင်ပေးပြီး ပြုပြင်တယ်။ ခေါင်းဆောင်တွေ ထွက်သွားပြီးတဲ့နောက်မှာ ကျွန်မလုံးဝ စိတ်မအေးနိုင်ဖြစ်နေပြီး အလုပ်ရဲ့ အခြေအနေမှန်ကို ထုတ်မပြောခဲ့တဲ့အတွက် ကိုယ့်ကိုယ်ကိုယ် အရမ်းအပြစ်တင်မိတယ်။ ဘုရားသခင်ရဲ့ ဒီနှုတ်ကပတ်တော်တွေကို ကျွန်မ တွေးမိတယ်။ “လူများစွာမှာ ရိုးသားစွာ ပြောဆိုပြုမူခြင်းထက် ငရဲသို့ ပစ်ချခြင်းကိုသာ ခံလိုကြသည်။ မရိုးသားသောသူများ အတွက် ငါ၌ အခြားကုစားမှုတစ်ခု ရှိသေးသည်မှာ အံ့သြဖွယ်မကောင်းပေ။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ သတိပေးချက် သုံးချက်) ကျွန်မရဲ့တာဝန်မှာ အခက်အခဲတွေရှိနေတာ ရှင်းနေတာပဲ၊ ဒါပေမဲ့ ခေါင်းဆောင်တွေ စုဝေးပွဲကို လာတဲ့အခါမှာတော့ ကိုယ့်ရဲ့ အလုပ်လုပ်နိုင်စွမ်းမရှိတာကို ဖော်ထုတ်ခံရမှာနဲ့ သိက္ခာကျမှာကို ကြောက်လို့ ကျွန်မ ထုတ်မပြောခဲ့ဘူး။ ဒါကြောင့် အခက်အခဲတွေက မပြေလည်ဘဲ အလုပ်ကို ထိခိုက်ခဲ့တယ်။ ဒီသဘာဝက တော်တော်လေးကို ဆိုးရွားတယ်လို့ ကျွန်မ ခံစားရတယ်။ ကျွန်မက တခြားလူတွေကိုရော ဘုရားသခင်ကိုပါ လိမ်လည်လှည့်ဖြားနေတာပဲ။ ကျွန်မရဲ့ နှလုံးသားထဲမှာ မီးလောင်နေသလိုမျိုး ပူလောင်ပြီး ခံရခက်နေတယ်။

အဲဒီနောက်မှာ ကျွန်မ ဒီဘုရားနှုတ်ကပတ်တော်တွေကို ဖတ်ခဲ့တယ်။ “အန္တိခရစ်များသည် ပင်ကိုအားဖြင့် ကောက်ကျစ်ဆိုးယုတ်ကြသည်။ ၎င်းတို့သည် ရိုးသားသည့် စိတ်နှလုံး၊ သမ္မာတရားကို ချစ်သည့် စိတ်နှလုံး သို့မဟုတ် အပြုသဘောဆောင်သည့် အရာများအတွက် ချစ်ခြင်းစိတ်နှလုံး မပိုင်ဆိုင်ကြပေ။ ၎င်းတို့သည် မှောင်မိုက်သည့် ချောင်များတွင် မကြာခဏ အသက်ရှင်နေကြသည်။ ရိုးသားသည့် သဘောထားဖြင့် မပြုမူကြ၊ မှန်ကန်စွာ ပြောဆိုခြင်းမရှိကြသကဲ့သို့ အခြားသူများအပေါ်ကိုရော၊ ဘုရားသခင်အပေါ်ကိုပါ ကောက်ကျစ်ဆိုးယုတ်ပြီး လှည့်ဖြားတတ်သည့် စိတ်နှလုံးများ ထားရှိကြသည်။ ၎င်းတို့သည် အခြားသူတို့ကို လှည့်ဖြားချင်ကြပြီး ဘုရားသခင်ကိုလည်း လှည့်ဖြားချင်ကြသည်။ ဘုရားသခင်၏ စေ့စေ့ကြည့်ရှုစစ်ဆေးခြင်းကို မဆိုထားနှင့်၊ အခြားသူတို့၏ ကြီးကြပ်မှုကို ၎င်းတို့ လက်ခံကြလိမ့်မည် မဟုတ်။ ၎င်းတို့သည် အခြားသူတို့ထဲတွင် ရှိသည့်အခါ စိတ်ထဲတွင် ၎င်းတို့ မည်သည့်အရာ စဉ်းစားနေပြီး စီစဉ်နေသည်၊ ၎င်းတို့က မည်သည့်လူစားမျိုးဖြစ်ပြီး သမ္မာတရားအပေါ် မည်သည့် သဘောထား ထားရှိကြသည် စသည်တို့ကို မည်သူ့ကိုမျှ လုံးဝ မသိစေချင်ကြပေ။ ၎င်းတို့သည် အခြားသူတို့အား ဤအရာတစ်ခုတလေကိုမျှ မသိရှိစေချင်ကြသကဲ့သို့ ဘုရားသခင်ကိုလည်း လှည့်စားချင်ကြသည်၊ သူ့ကို ဘာမျှမသိဘဲနေစေချင်ကြသည်။ ထို့ကြောင့် အန္တိခရစ်တစ်ဦးက အဆင့်အတန်းမရှိသည့်အခါ၊ လူတစ်စုတွင် အခြေအနေကို ကြိုးကိုင်ညွှန်ကြားဖို့ အခွင့်အလမ်းများ ၎င်းတို့တွင် မရှိသည့်အခါ ၎င်းတို့၏ စကားများနှင့် လုပ်ရပ်များ နောက်ကွယ်တွင် မည်သည့်အရာ တည်ရှိနေသည်ကို မည်သူမျှ အမှန်တကယ် နားလည်သဘောပေါက်နိုင်ခြင်း မရှိကြပေ။ လူတို့က ‘၎င်းတို့သည် နေ့စဉ် မည်သည့်အရာအကြောင်းကို စဉ်းစားနေကြသနည်း။ ၎င်းတို့၏ တာဝန်ထမ်းဆောင်မှု နောက်ကွယ်တွင် ကြံရွယ်ချက်တစ်ခုတလေ ရှိသလော။ ၎င်းတို့သည် ဖောက်ပြန်ပျက်စီးခြင်းကို ထုတ်ဖော်ပြနေကြသလော။ အခြားသူတို့အပေါ် မနာလိုမှု သို့မဟုတ် အမုန်းတရား တစ်ခုတလေကို ၎င်းတို့ ခံစားကြသလော။ ၎င်းတို့သည် အခြားသူတို့အပေါ် အမြင်စောင်းမှုများ တစ်ခုတလေ ရှိကြသလော။ အခြားသူတို့ ပြောသည့်အရာအပေါ် ၎င်းတို့၏ အမြင်များက မည်သည့်အရာများ ဖြစ်သနည်း။ အချို့သောအရာများကို ၎င်းတို့ ကြုံရသည့်အခါ မည်သည့်အရာကို ၎င်းတို့ စဉ်းစားကြသနည်း’ဟု တွေးကြလေသည်။ အန္တိခရစ်များသည် ၎င်းတို့နှင့်ပတ်သက်၍ မည်သည့်အရာဖြစ်နေသည်ကို အခြားသူတို့အား လုံးဝ သိခွင့်မပေးကြပေ။ ၎င်းတို့သည် တစ်စုံတစ်ရာနှင့်ပတ်သက်၍ ၎င်းတို့၏ အယူအဆအကြောင်းကို စကားအနည်းငယ်ဖြင့် အမှန်ဖော်ပြကြလျှင်ပင် ထိုစကားများက မရေမရာဖြစ်ပြီး မပြတ်မသားဖြစ်နေလိမ့်မည်။ ၎င်းတို့သည် အခြားသူတို့အား ပြင်းပြင်းထန်ထန် စဉ်းစားသွားစေလျက် ၎င်းတို့က မည်သည့်အရာ ပေးသိဖို့ ကြိုးစားနေကြသည်ကို မခွဲခြားနိုင်ရန်အလို့ငှာလည်းကောင်း၊ ၎င်းတို့ မည်သည့်အရာ ပြောချင်သည် သို့မဟုတ် မည်သည့်အရာ ဖော်ပြရန် ကြိုးစားနေကြသည်ကို မသိရှိရန်အလို့ငှာလည်းကောင်း လှည့်ပတ်ပြောဆိုကြလေသည်။ ထိုသို့သော တစ်စုံတစ်ဦးက အဆင့်အတန်းရရှိသွားသည့်နောက် အခြားလူတို့ အနီးဝန်းကျင်တွင် ၎င်းတို့၏ အပြုအမူမှာ သာ၍ပင် ခိုးကြောင်ခိုးဝှက်ဖြစ်လာကြသည်။ ၎င်းတို့သည် မိမိတို့၏ ရည်မှန်းချက်များ၊ မိမိတို့၏ ဂုဏ်သတင်း၊ မိမိတို့၏ ပုံရိပ်နှင့် မိမိတို့၏ နာမည်၊ မိမိတို့၏ အဆင့်အတန်းနှင့် ဂုဏ်သိက္ခာ စသည်တို့ကို ကာကွယ်ချင်ကြလေသည်။ ထို့ကြောင့် ၎င်းတို့သည် အမှုအရာများကို ၎င်းတို့ လုပ်ဆောင်ပုံ သို့မဟုတ် အမှုအရာများ လုပ်ဆောင်ခြင်းအတွက် ၎င်းတို့၏ ကြံရွယ်ချက်များနှင့်ပတ်သက်၍ ပွင့်ပွင့်လင်းလင်း မပြောချင်ကြပေ။ ၎င်းတို့အနေဖြင့် အမှားတစ်ခုကို ပြုလုပ်မိသည့်အခါတွင်ပင်၊ ဖောက်ပြန်ပျက်စီးသော စိတ်သဘောထားတစ်ခုကို ထုတ်ဖော်ပြမိသည့်အခါတွင်ပင် သို့မဟုတ် ၎င်းတို့ လုပ်ရပ်များနောက်ကွယ်ရှိ ရည်ရွယ်ချက်များနှင့် ကြံရွယ်ချက်များက မှားယွင်းသည့်အခါတွင်ပင် ၎င်းတို့သည် မဖွင့်ဟချင်ကြသကဲ့သို့ ထိုအကြောင်းကို အခြားသူတို့အား သိခွင့်မပေးချင်ကြသည့်အပြင် ညီအစ်ကို မောင်နှမများကို လှည့်စားဖို့အတွက် အပြစ်ကင်းပြီး စုံလင်သည့် အသွင်အပြင်ကို အမြဲထားရှိကြသည်။ အထက်နှင့်ပတ်သက်၍လည်းကောင်း၊ ဘုရားသခင်နှင့် ပတ်သက်၍လည်းကောင်း ၎င်းတို့သည် နားကြားကောင်းသည့် အရာများကိုသာ ပြောဆိုကြပြီး အထက်နှင့် ၎င်းတို့၏ ဆက်ဆံရေးကို ထိန်းသိမ်းရန်အတွက် လှည့်ဖြားတတ်သည့် နည်းစနစ်များနှင့် အလိမ်အညာများကို မကြာခဏ အသုံးပြုကြသည်။ ၎င်းတို့၏ အလုပ်နှင့်ပတ်သက်၍ အထက်ကို အစီရင်ခံပြီး အထက်ကို စကားပြောသည့်အခါ ၎င်းတို့၏ အားနည်းချက်တစ်ခုတလေကိုမျှ မည်သူမျှ မသိရှိနိုင်ရန်အလို့ငှာ မကောင်းသည့် မည်သည့်အရာကိုမျှ ၎င်းတို့ လုံးဝ မပြောကြပေ။ ၎င်းတို့သည် အောက်ပိုင်းအဆင့်များတွင် ၎င်းတို့ လုပ်ဆောင်ပြီးသည့်အရာကိုဖြစ်စေ၊ အသင်းတော်တွင် ဖြစ်ပေါ်သည့် ပြဿနာများ တစ်ခုတလေကိုမျှဖြစ်စေ၊ ၎င်းတို့အလုပ်တွင်ရှိသည့် ပြဿနာများ သို့မဟုတ် အပြစ်အနာအဆာများကိုဖြစ်စေ၊ ၎င်းတို့ နားမလည်နိုင် သို့မဟုတ် ရှင်းရှင်းလင်းလင်း မမြင်နိုင်သည့်အရာများကိုဖြစ်စေ လုံးဝ ထုတ်ပြောကြလိမ့်မည် မဟုတ်။ ၎င်းတို့သည် ဤကိစ္စများနှင့်ပတ်သက်၍ အထက်ကို မည်သည့်အခါမျှ မမေးမြန်းဘဲ သို့မဟုတ် မရှာဖွေဘဲ ထိုအစား ၎င်းတို့၏ အလုပ်တွင် စွမ်းဆောင်နိုင်သည့်၊ ၎င်းတို့၏ အလုပ်ကို လုံးလုံးလျားလျား တာဝန်ယူဆောင်ရွက်နိုင်စွမ်း ရှိသည့် ပုံရိပ်တစ်ခုနှင့် အသွင်အပြင်တစ်ခုကိုသာ ပြသလေသည်။ ၎င်းတို့သည် အသင်းတော်တွင် တည်ရှိသည့် မည်သည့်ပြဿနာများကိုမဆို အထက်သို့ အစီရင်မခံကြသကဲ့သို့ အသင်းတော်တွင် အမှုအရာများက မည်သို့ ပရမ်းပတာဖြစ်နေသည်ဖြစ်စေ၊ ၎င်းတို့အလုပ်တွင် ဖြစ်ပေါ်သည့် အပြစ်အနာအဆာများ၏ အတိုင်းအတာ မည်သို့ဖြစ်စေ၊ သို့မဟုတ် အောက်ပိုင်းအဆင့်များတွင် ၎င်းတို့ အတိအကျ မည်သည့်အရာ လုပ်ဆောင်ကြပြီးသည်ဖြစ်စေ ဤအရာအားလုံးနှင့်ပတ်သက်၍ အထက်အား မတော်တဆ ကြားခွင့်မပေးရန် သို့မဟုတ် မည်သည့်သတင်းကိုမျှ ကြားခွင့်မပေးရန် ကြိုးပမ်းရင်း၊ ပကတိအခြေအနေကို ဖုံးကွယ်ရန် အားထုတ်မှုတစ်ခုအနေဖြင့် ဤကိစ္စရပ်များနှင့် ဆက်စပ်သည့် လူများ သို့မဟုတ် ၎င်းတို့အကြောင်း အမှန်တရားကို သိရှိသည့်လူများအား ဝေးကွာသော နေရာများကို ပြောင်းရွှေ့သည်အထိပင် လုပ်ဆောင်ရင်း ထိုအရာအားလုံးကို ထပ်တလဲလဲ ဖုံးဖိကြလေသည်။ ဤသည်တို့မှာ မည်သည့် အလေ့အထများ ဖြစ်သနည်း။ ဤသည်မှာ မည်သည့် အပြုအမူမျိုး ဖြစ်သနည်း။ သမ္မာတရားကို လိုက်စားသည့် လူတစ်ဦး ရှိသင့်သည့် သရုပ်သကန်မျိုး ဖြစ်သလော။ အလွန် သိသာစွာပင် မဟုတ်ပေ။ ဤသည်မှာ မကောင်းဆိုးဝါးတစ်ကောင်၏ အပြုအမူ ဖြစ်သည်။ အန္တိခရစ်များသည် အခြားလူများနှင့် ဘုရားသခင်ထံမှ ဤအမှုအရာများကို ထိမ်ချန်ထားရင်း မိမိတို့၏ အဆင့်အတန်း သို့မဟုတ် နာမည်ဂုဏ်သတင်းအပေါ် သက်ရောက်မှုတစ်ခု ရှိနိုင်မည့် မည်သည့်အရာကိုမဆို ဖုံးကွယ်ရန်၊ ဖုံးဖိရန် အစွမ်းကုန် လုပ်ဆောင်ကြလိမ့်မည် ဖြစ်သည်။ ဤသည်မှာ ၎င်းတို့၏ အထက်နှင့် အောက်တွင်ရှိသူများကို လှည့်ဖြားခြင်း ဖြစ်သည်။” (နှုတ်ကပတ်တော်၊ အတွဲ (၄)၊ အန္တိခရစ်တို့ကို ဖော်ထုတ်ခြင်း၊ အချက် ၁၁) ဘုရားနှုတ်ကပတ်တော်တွေကနေ အန္တိခရစ်တွေဟာ ပင်ကိုအားဖြင့် ကောက်ကျစ်ဆိုးယုတ်ပြီး လှည့်ဖြားတတ်တယ်ဆိုတာကို ကျွန်မ သိမြင်ခဲ့တယ်။ သူတို့ရဲ့ သိက္ခာနဲ့ အဆင့်အတန်းကို ကာကွယ်ဖို့အတွက် သူတို့ရဲ့တာဝန်တွေမှာ ဘယ်လိုပြဿနာ၊ အခက်အခဲတွေပဲရှိရှိ၊ ဘယ်လောက်ပဲ ဆုံးရှုံးမှုတွေ ဖြစ်စေဖြစ်စေ၊ အဲဒါတွေကို ဖုံးကွယ်ဖို့ တခြားသူတွေကို လှည့်ဖြားပြီး သူတို့အလုပ်မှာ သူတို့က အရည်အချင်းရှိသလို ဟန်ဆောင်ကြတယ်။ ဒီအပြုအမူဟာ အထက်ကိုရော အောက်ကိုပါ လှည့်ဖြားဖို့ ကြိုးစားတဲ့ မကောင်းဆိုးဝါးဆန်တဲ့ လုပ်ရပ်ပဲ။ ကိုယ့်ကိုယ်ကိုယ် ဆင်ခြင်သုံးသပ်ကြည့်တော့ ကျွန်မတာဝန်ယူထားတဲ့အလုပ်ရဲ့ ထိရောက်မှုက ညံ့ဖျင်းနေတယ်ဆိုတဲ့အချက်၊ လူတွေကို ပျိုးထောင်တဲ့နေရာမှာ အခက်အခဲတွေ ရှိနေတယ်ဆိုတဲ့အချက်ကို ကျွန်မ ကောင်းကောင်းသိနေတာပဲ။ ခေါင်းဆောင်တွေ စုဝေးပွဲကို လာတဲ့အခါ ဒါကိုထုတ်ပြောပြီး သူတို့ကို ကူညီဖြေရှင်းခိုင်းသင့်ခဲ့တယ်။ ဒါပေမဲ့ ကျွန်မမှာ အလုပ်လုပ်နိုင်စွမ်းမရှိဘူးလို့ သူတို့ထင်သွားမှာရယ်၊ သူတို့အမြင်မှာ ကျွန်မရဲ့ပုံရိပ်ကောင်းတွေ ပျက်စီးသွားမှာရယ်ကို ကျွန်မ ကြောက်ခဲ့တယ်။ အလုပ်ကို သူတို့ စစ်ဆေးတာကို စောင့်မနေဘဲ အလုပ်ကို နောက်ဆက်တွဲ ဆက်လုပ်ဖို့ ကျွန်မ ဘယ်လိုကြိုးစားအားထုတ်ခဲ့တယ်ဆိုတာကို အလောတကြီး ထုတ်ပြောခဲ့တယ်၊ ကျွန်မမှာ အလုပ်လုပ်နိုင်စွမ်းရှိတယ်၊ တကယ့်ပြဿနာတွေကို ဖြေရှင်းနိုင်တယ်လို့ သူတို့မြင်စေချင်တာပေါ့။ အဲဒီလိုနဲ့ ညံ့ဖျင်းတဲ့ရလဒ်တွေက ကျွန်မရဲ့တာဝန်မဟုတ်သလို ဖြစ်သွားအောင် လုပ်ခဲ့တာပေါ့။ ခေါင်းဆောင်တွေက ဧဝံဂေလိအလုပ် ဘယ်လိုအခြေအနေရှိလဲဆိုတာကို လာစစ်ဆေးတဲ့အခါမှာ တတ်နိုင်သမျှ အမြန်ဆုံး အခက်အခဲတွေကို ထုတ်ပြောပြီး အဖြေကို ရှာသင့်တယ်ဆိုတာကို ကျွန်မ ကောင်းကောင်းသိပေမဲ့ ကိုယ့်တာဝန်ထဲက လမ်းလွဲမှုတွေ၊ အားနည်းချက်တွေကို ဖော်ထုတ်ခံရမှာနဲ့ သိက္ခာနဲ့ အဆင့်အတန်းတွေ ဆုံးရှုံးမှာကို ကြောက်လို့ ပါးစပ်ပိတ်နေခဲ့တယ်။ ကျွန်မရဲ့ အလုပ်လုပ်နိုင်စွမ်းက ညံ့တယ်၊ တာဝန်တွေမှာလည်း ပြဿနာတွေ အများကြီးရှိတယ်၊ အသင်းတော်အလုပ်ကလည်း ဆုံးရှုံးမှုတွေ ဖြစ်ပြီးနေပြီ၊ ဒါပေမဲ့ ကိုယ့်သိက္ခာနဲ့ အဆင့်အတန်းကို ထိန်းသိမ်းဖို့အတွက် ကျွန်မက အလုပ်မှာ အရည်အချင်းရှိတယ်လို့ သူများတွေမြင်အောင် ကျွန်မ ကြိုးစားခဲ့တယ်။ အန္တိခရစ်တွေက ဘယ်လိုအမှားတွေ၊ မကောင်းမှုတွေပဲ လုပ်လုပ်၊ သူတို့ရဲ့ ဂုဏ်သတင်းနဲ့ အဆင့်အတန်းကို ကာကွယ်ဖို့အတွက် ဖုံးကွယ်ဖို့၊ လှည့်ဖြားဖို့ ဘာမဆိုလုပ်ကြမှာပဲ။ ဘုရားအိမ်တော်ရဲ့ အကျိုးစီးပွားတွေကို အရေးစိုက်မှာမဟုတ်ဘူး။ ကျွန်မက တကယ့်အလုပ်ကို မလုပ်နိုင်ဘူးဆိုတဲ့ အမှန်တရားကို ဖုံးကွယ်ဖို့ လိမ်ညာလှည့်ဖြားနေခဲ့တာ၊ ဒါဆိုရင် ကျွန်မနဲ့ အန္တိခရစ်နဲ့ ဘာများကွာခြားသေးလို့လဲ။ ဒီအကြောင်းကို စဉ်းစားမိတော့ ကျွန်မ အရမ်းနောင်တရသွားတယ်၊ ဒါနဲ့ ကျွန်မရဲ့ လတ်တလော အခြေအနေနဲ့ ကိုယ့်တာဝန်တွေမှာ ရလဒ်မရှိတဲ့အကြောင်းကို ခေါင်းဆောင်တွေဆီ အမြန်စာရေးအကြောင်းကြားလိုက်တယ်။ ခေါင်းဆောင်တွေက ဒါကို နားလည်သွားပြီးတဲ့နောက်မှာ ကျွန်မရဲ့ လှည့်ဖြားမှုအတွက် ကျွန်မကို ပြုပြင်ခဲ့ပေမဲ့ ကိုယ့်ကိုယ်ကိုယ် ဆင်ခြင်သုံးသပ်ဖို့လည်း လမ်းညွှန်ပေးခဲ့ပြီး အလုပ်မှာ ထိရောက်မှုမရှိရတဲ့ အကြောင်းရင်းတွေကို ရှာတွေ့အောင် ကူညီပေးခဲ့တယ်။ ကျွန်မက အလုပ်မှာ ဆောင်ပုဒ်တွေပဲ ရေရွတ်နေတာတွေ၊ ညီအစ်ကိုမောင်နှမတွေရဲ့ တကယ့်အခက်အခဲတွေကို ဖြေရှင်းဖို့ မိတ်သဟာယ မဖွဲ့ပေးခဲ့တာတွေ၊ ပြီးတော့ လက်တွေ့ကျတဲ့ လမ်းခရီးကိုလည်း ညွှန်ပြဖို့ ပျက်ကွက်ခဲ့တာတွေကို သူတို့တွေ့ခဲ့တယ်။ ကိုယ့်ပြဿနာတွေကို ရှာတွေ့သွားတော့ ကျွန်မစိတ်နှလုံးက တော်တော်လေး လင်းသွားတယ်။

အဲဒီနောက်မှာ ကျွန်မက ရိုးသားသူတစ်ယောက်ဖြစ်ဖို့ သတိရှိရှိနဲ့ လက်တွေ့လုပ်ဆောင်ခဲ့တယ်၊ ဒါပေမဲ့ တစ်ခါတလေမှာ ကျွန်မရဲ့ ဖောက်ပြန်ပျက်စီးတဲ့ စိတ်သဘောထားရဲ့ ချည်နှောင်မှုကို ခံနေရတုန်းပဲဆိုတာကို ကျွန်မ မြင်ခဲ့ရတယ်။ တစ်ခါမှာ ခေါင်းဆောင်တွေ စုဝေးပွဲကို လာတဲ့အခါ အစွမ်းအစ တော်တော်ကောင်းတဲ့ ဧဝံဂေလိ အမှုဆောင်တစ်ယောက်ရှိတာကို ကျွန်မ အမှတ်ရမိတယ်။ ဒါပေမဲ့ သူက ကိုယ့်သဘောအတိုင်း အလုပ်လုပ်ပြီး စည်းမျဉ်းတွေထဲ ဝင်ရောက်ဖို့ အာရုံမစိုက်ဘူး။ ကျွန်မ သူနဲ့ သုံးလေးကြိမ် မိတ်သဟာယပြုခဲ့ပေမဲ့ ဘာတိုးတက်မှုမှ မတွေ့ခဲ့ဘူး။ ဒါနဲ့ ဒီကိစ္စကို ခေါင်းဆောင်တွေဆီ တင်ပြပြီး ဘယ်လိုဖြေရှင်းရမလဲဆိုတာကို ရှာဖွေသင့်တယ်လို့ ကျွန်မ တွေးလိုက်တယ်။ ဒါပေမဲ့ နောက်တော့ တွေးမိတယ်၊ “ခေါင်းဆောင်တွေကသာ ငါ့ရဲ့အားနည်းချက်တွေကို တွေ့သွားရင် ငါ့ရဲ့အလုပ်လုပ်နိုင်စွမ်းက ညံ့တယ်လို့ ပြောကြမလား။ ဒါဆိုရင် ရှက်ဖို့ကောင်းမှာပဲ။ ပါးစပ်ပိတ်ထားလိုက်သင့်တယ်ထင်တယ်” ပေါ့။ ဒါပေမဲ့ ပြီးခဲ့တဲ့အကြိမ်က ကျရှုံးမှုကနေ ကျွန်မ သင်ယူခဲ့ရတဲ့ သင်ခန်းစာကို ကျွန်မ ပြန်သတိရလိုက်တယ်၊ ပြီးတော့ ဘုရားနှုတ်ကပတ်တော်တစ်ပိုဒ်ကိုလည်း တွေးမိတယ်။ “သင်တို့သည် ခေါင်းဆောင်တစ်ဦး၊ သို့မဟုတ် အမှုဆောင်တစ်ဦးဖြစ်လျှင်၊ ဘုရားအိမ်တော်က သင်တို့၏အလုပ်နှင့်ပတ်သက်၍ မေးမြန်းစုံစမ်းပြီး ကြီးကြပ်သည်ကို သင်တို့ ကြောက်သလော။ ဘုရားအိမ်တော်သည် သင်တို့၏အလုပ်၌ အားနည်းချက်များနှင့် လမ်းလွဲခြင်းများကို ရှာဖွေတွေ့ရှိပြီး သင်တို့အား ပြုပြင်မည်ကို သင်တို့ ကြောက်သလော။ အထက်က သင်တို့၏ စစ်မှန်သော အစွမ်းအစနှင့် ဝိညာဉ်ရင့်ကျက်မှုတို့ကို သိကျွမ်းသွားပြီးသည့်နောက် ၎င်းတို့သည် သင်တို့ကို ကွဲပြားသည့် အမြင်ဖြင့် မြင်ကာ သင်တို့ကို ရာထူးတိုးခြင်းအတွက် မစဉ်းစားမည်ကို ကြောက်သလော။ သင့်တွင် ဤကြောက်ရွံ့မှုများရှိလျှင် သင်၏ စိတ်အရင်းခံ အကြောင်းများသည် အသင်းတော်အလုပ်အတွက် မဟုတ်သည်ကို သက်သေပြသည်။ သင်သည် ဂုဏ်သတင်းနှင့် အဆင့်အတန်းအတွက် အလုပ်လုပ်နေခြင်းဖြစ်သည်။ ဤသည်မှာ သင့်တွင် အန္တိခရစ်၏ စိတ်သဘောထားရှိသည်ကို သက်သေပြသည်။ သင်သည် အန္တိခရစ်၏ စိတ်သဘောထားရှိလျှင် အန္တိခရစ်၏ လမ်းကြောင်းကို လျှောက်နိုင်ခြေ ရှိသည်။ အန္တိခရစ်များက ဖြစ်ပေါ်စေသည့် မကောင်းမှုအားလုံးကို ကျူးလွန်တတ်သည်။” (နှုတ်ကပတ်တော်၊ အတွဲ (၄)၊ အန္တိခရစ်တို့ကို ဖော်ထုတ်ခြင်း၊ အချက် ၈- ၎င်းတို့သည် အခြားသူများအား သမ္မာတရားကိုဖြစ်စေ၊ ဘုရားသခင်ကိုဖြစ်စေ ကျိုးနွံနာခံစေခြင်း မရှိဘဲ ၎င်းတို့ကိုသာ ကျိုးနွံနာခံစေသည် (အပိုင်း ၂)) ဘုရားနှုတ်ကပတ်တော်တွေကို အာရုံပြုရင်း ကျွန်မက ကိုယ့်ရဲ့သိက္ခာနဲ့ အဆင့်အတန်းကို အလေးထားလွန်းတယ်၊ ဒါကြောင့်ပဲ လှည့်ဖြားတတ်တဲ့ အပြုအမူတွေ လုပ်မိပြီး ဘုရားအိမ်တော်ရဲ့ အကျိုးစီးပွားကို ထိခိုက်စေတဲ့အရာတွေ လုပ်မိသွားတာဆိုတာကို ကျွန်မ နားလည်သွားတယ်။ ဒီလိုနဲ့ ကျွန်မက အန္တိခရစ်ရဲ့ လမ်းကြောင်းကို လိုက်နေတာပဲ။ အဲဒီနောက်မှာတော့ ကျွန်မ အကူအညီတောင်းချင်တဲ့ ပြဿနာတွေကို ထုတ်ပြောလိုက်တယ်။ ခေါင်းဆောင်တွေက ကျွန်မက ပြဿနာတွေကို ဖြေရှင်းဖို့ သမ္မာတရားကို မိတ်သဟာယပြုနေတာမဟုတ်ဘဲ သူများတွေကို ဩဝါဒပေးဖို့ ကိုယ့်ရာထူးကို အသုံးချနေတာပဲဆိုတာကို တွေ့သွားတယ်။ ဒါက လူတွေကို ဘောင်ခတ်နေတာ ဖြစ်ပြီးတော့ သူတို့ရဲ့ တာဝန်တွေမှာ လမ်းကြောင်းမရှိတော့ဘူး။ ခေါင်းဆောင်တွေက ဒီပြဿနာတွေကို ထောက်ပြတဲ့အခါ ကျွန်မ မျက်နှာကြီး ပူထူသွားပြီး၊ ကိုယ့်ဘာသာကိုယ် တွေးလိုက်တယ်၊ “အခု သူတို့ ငါ့ကို ဘယ်လိုထင်သွားကြမလဲ။ ငါ့မှာ လူ့သဘာဝမရှိဘူးလို့ ထင်သွားကြမလား။ တကယ်ကို အရှက်ရစရာကြီးပဲ” လို့ပေါ့။ ကျွန်မ အမှန်တရားကို ထုတ်ပြောမိတာကို နောင်တရစပြုလာတယ်။ ဒါပေမဲ့ နောက်တော့ တွေးမိတယ်၊ “ဒီအကြောင်းရင်းတွေကို ရှာဖွေဖော်ထုတ်ပြီး ပြဿနာတွေကို ဖြေရှင်းဖို့က ထုတ်ပြောရခြင်းရဲ့ ရည်ရွယ်ချက် မဟုတ်ဘူးလား။ ငါသာ ကိုယ့်သိက္ခာကြောင့် ဘောင်ခတ်ခံရပြီး ဒီအရာတွေကို လက်ခံချင်စိတ်မရှိဘူးဆိုရင် ပြဿနာတွေက ဘယ်လိုလုပ် ပြေလည်နိုင်မှာလဲ” လို့ပေါ့။ ဒါနဲ့ ကိုယ့်ကိုယ်ကိုယ် ပုန်ကန်ဖို့၊ လက်ခံပြီး ကျိုးနွံနာခံနိုင်ဖို့အတွက် ကူညီပေးဖို့ ဘုရားသခင်ဆီကို ကျွန်မ ဆုတောင်းခဲ့တယ်။ ဒီဧဝံဂေလိအမှုဆောင်တစ်ယောက်တည်းအပေါ်မှာ မဟုတ်ဘဲ တခြားသူတွေအပေါ်မှာလည်း ကျွန်မ ဒီလိုအပြုအမူမျိုး ပြုမူခဲ့တယ်ဆိုတာကို ကျွန်မ ပြန်သတိရလိုက်တယ်။ သူတို့ရဲ့ တာဝန်တွေမှာ ထိရောက်မှုညံ့ဖျင်းတာကို မြင်တဲ့အခါ ကျွန်မက ကိုယ့်ရဲ့ဘယ်အလုပ်တွေကို ကောင်းကောင်းမလုပ်ခဲ့ဘူးလဲဆိုတာကို ဆင်ခြင်သုံးသပ်တာမျိုး မရှိခဲ့ဘူး၊ သူတို့ရဲ့အခက်အခဲတွေကိုလည်း စူးစမ်းမကြည့်ဘဲ ကိုယ့်သိက္ခာနဲ့ အဆင့်အတန်းကို ထိခိုက်တယ်လို့ ခံစားရပြီး သူတို့ကို ဆူပူကြိမ်းမောင်းခဲ့တယ်။ ဒါက သူတို့ကို ကူညီဖို့ ပျက်ကွက်ခဲ့တဲ့အပြင် သူတို့ကို ဘောင်ခတ်သလိုတောင် ဖြစ်စေခဲ့တယ်။ နောက်ပိုင်းမှာ ကျွန်မ ညီအစ်ကိုမောင်နှမတွေကို အမြန်တောင်းပန်ပြီး ကျွန်မရဲ့အခြေအနေကို မိတ်သဟာယပြုဖို့အတွက် စိတ်နှလုံးကို ဖွင့်ဟခဲ့တယ်။ ဧဝံဂေလိအမှုဆောင်တွေရဲ့ အခြေအနေက နည်းနည်း တိုးတက်လာပြီး သူတို့ရဲ့ အားနည်းချက်တွေကိုလည်း သူတို့သိမြင်လာကြတယ်၊ ပြီးတော့ တိုးတက်ဖို့အတွက် ကြိုးစားလိုစိတ်လည်း ရှိလာကြတယ်။ နောက်ပိုင်းမှာ အလုပ်တွေကို နောက်ဆက်တွဲဆက်လုပ်တဲ့အခါမှာ ကျွန်မက စည်းမျဉ်းတွေကို မိတ်သဟာယဖွဲ့ဖို့နဲ့ လက်တွေ့လုပ်ဆောင်ဖို့ လမ်းကြောင်းကောင်းတွေ ပိုပြီးပေးနိုင်ဖို့ အာရုံစိုက်ခဲ့တယ်။ အဲဒီအချိန်တုန်းက ရိုးသားသူတစ်ယောက်အဖြစ် လက်တွေ့လုပ်ဆောင်ပြီး ခေါင်းဆောင်တွေရှေ့မှာ ပွင့်ပွင့်လင်းလင်းပြောရတာက မျက်နှာနည်းနည်းပူရပေမဲ့၊ ဒီလိုလုပ်ခြင်းအားဖြင့် ကျွန်မရဲ့ပြဿနာတွေကို သိမြင်ပြီး အချိန်မီ ပြုပြင်ပြောင်းလဲနိုင်ခဲ့တယ်၊ ဒါက ကျွန်မရဲ့ အသက်ဝင်ရောက်မှုနဲ့ တာဝန်တွေအတွက် အကျိုးရှိခဲ့တယ်။

အဲဒီနောက်မှာ ကျွန်မက “ရိုးသားသူတစ်ယောက်အဖြစ် လက်တွေ့လုပ်ဆောင်တာက ဘုရားသခင်ရဲ့ တောင်းဆိုချက်ဖြစ်တယ်ဆိုတာကို ငါ ရှင်းရှင်းလင်းလင်း သိနေရဲ့သားနဲ့ ဘာဖြစ်လို့ တခြားသူတွေက အထင်သေးမှာကို အမြဲကြောက်ပြီး ရိုးသားသူတစ်ယောက်အနေနဲ့ လက်တွေ့လုပ်ဆောင်ဖို့ စိတ်မပါဖြစ်နေရတာလဲ” ဆိုပြီးတော့လည်း တွေးမိတယ်။ ကျွန်မ လမ်းပြမှုရဖို့ ဘုရားသခင်ဆီ ဆုတောင်းခဲ့တယ်၊ ပြီးတော့ ကျွန်မတို့ရဲ့ မိသားစုက စိတ်ထဲစွဲနေအောင် သွတ်သွင်းခဲ့တဲ့ “သစ်ပင်သည် သစ်ခေါက်ကို လိုအပ်သကဲ့သို့ လူတို့သည် ဂုဏ်သိက္ခာကို လိုအပ်သည်” ဆိုတဲ့ ဆိုစကားကို ဘုရားသခင်က မိတ်သဟာယမှာ စိစစ်ခဲ့တာကို ကျွန်မ သတိရလိုက်တယ်။ ဒါနဲ့ အဲဒါကို ဖတ်ဖို့ ရှာလိုက်တယ်။ အနန္တတန်ခိုးရှင် ဘုရားသခင် ပြောသည်မှာ “မိသားစုရှိ အကြီးအကဲများက သင့်အား ‘သစ်ပင်သည် သစ်ခေါက်ကို လိုအပ်သကဲ့သို့ လူတို့သည် ဂုဏ်သိက္ခာကို လိုအပ်သည်’ ဟု မကြာခဏ ပြောဆိုသည့်အခါ ယင်းမှာ သင်သည် မိမိကိုယ်ကို အမြင်ကောင်းအောင် ပြုလုပ်ခြင်း၊ လေးစားဖွယ်ကောင်းသော ဘဝဖြင့် နေထိုင်ခြင်းတို့ကို အရေးထားစေရန်နှင့် သင့်အပေါ် ဂုဏ်သိက္ခာကျဆင်းစေမည့် အမှုအရာများကို မလုပ်ဆောင်စေရန် ဖြစ်သည်။ သို့ဆိုလျှင် ဤစကားသည် လူတို့ကို အပြုသဘောဆောင်သော နည်းလမ်းဖြင့် လမ်းညွှန်သလော သို့မဟုတ် အပျက်သဘောဆောင်သော နည်းလမ်းဖြင့် လမ်းညွှန်သလော။ ယင်းက သင့်ကို သမ္မာတရားဆီသို့ ပို့ဆောင်နိုင်သလော။ ယင်းက သင့်ကို သမ္မာတရားကို နားလည်စေရန် ပို့ဆောင်နိုင်သလော။ (မဖြစ်နိုင်ပါ၊ မပို့ဆောင်နိုင်ပါ။) အသေအချာဆုံးမှာမူ မပို့ဆောင်နိုင်ခြင်းပင်ဖြစ်သည်။ ဘုရားသခင်က လူတို့အပေါ် လိုအပ်သည့်အရာမှာ ၎င်းတို့ ရိုးသားရန် ဖြစ်သည်။ သင်သည် ပြစ်မှားခြင်းတစ်ခုကို ကျူးလွန်ခဲ့သည့်အခါ၊ သို့မဟုတ် မှားယွင်းသောအရာတစ်ခုကို လုပ်ဆောင်ခဲ့သည့်အခါ၊ သို့မဟုတ် ဘုရားသခင်ကို ပုန်ကန်ပြီး သမ္မာတရားနှင့် ဆန့်ကျင်သောအရာတစ်ခုကို လုပ်ဆောင်ခဲ့သည့်အခါ သင်သည် မိမိကိုယ်ကို ဆင်ခြင်သုံးသပ်ရန်၊ သင်၏အမှားကို သိရှိရန်နှင့် သင်၏ ဖောက်ပြန်ပျက်စီးသော စိတ်သဘောထားများကို စိတ်ဖြာလေ့လာဆွေးနွေးရန် လိုအပ်သည်၊ ဤနည်းလမ်းဖြင့်သာ သင်သည် စစ်မှန်သော နောင်တကို ရရှိနိုင်ပြီး ထို့နောက်တွင် ဘုရားသခင်၏ နှုတ်ကပတ်တော်များနှင့်အညီ ပြုမူနိုင်မည်ဖြစ်သည်။ ရိုးသားခြင်းကို လက်တွေ့လုပ်ဆောင်ရန် လူတို့သည် မည်သို့သော စိတ်နေသဘောထားမျိုးကို ပိုင်ဆိုင်ရန် လိုအပ်သနည်း။ လိုအပ်သော စိတ်နေသဘောထားနှင့် ‘သစ်ပင်သည် သစ်ခေါက်ကို လိုအပ်သကဲ့သို့ လူတို့သည် ဂုဏ်သိက္ခာကို လိုအပ်သည်’ ဟူသော စကားဖြင့် စံနမူနာပြထားသည့် ရှုမြင်ပုံအကြားတွင် ကွဲလွဲမှု တစ်စုံတစ်ရာ ရှိသလော။ (ရှိပါသည်။) အဘယ်သို့ ကွဲလွဲမှုရှိသနည်း။ ‘သစ်ပင်သည် သစ်ခေါက်ကို လိုအပ်သကဲ့သို့ လူတို့သည် ဂုဏ်သိက္ခာကို လိုအပ်သည်’ ဟူသော ဆိုရိုးသည် လူတို့အား ၎င်းတို့၏ တောက်ပပြီး အရောင်အသွေးစုံလင်သောဘက်ကို အသက်ရှင်နေထိုင်ရန်နှင့် မကောင်းသော သို့မဟုတ် ဂုဏ်သိက္ခာမဲ့သော အမှုအရာများကို လုပ်ဆောင်ခြင်း သို့မဟုတ် ၎င်းတို့၏ အကျည်းတန်သောဘက်ကို ဖော်ထုတ်ခြင်းအစား ၎င်းတို့ကို အကောင်းမြင်စေသည့် အမှုအရာများကို ပိုမိုလုပ်ဆောင်ရန် အရေးထားစေဖို့နှင့် ၎င်းတို့ကို လေးစားဖွယ်မကောင်းသော သို့မဟုတ် ဂုဏ်သိက္ခာမရှိသော ဘဝဖြင့် နေထိုင်ခြင်းမှ တားဆီးဖို့ ရည်ရွယ်သည်။ လူတစ်ဦး၏ ဂုဏ်သိက္ခာအတွက်၊ လူတစ်ဦး၏ ပုံရိပ်ကို ပြောင်မြောက်စေရန်အတွက်၊ လူတစ်ဦးသည် မိမိ၏ အမှောင်ဘက်နှင့် ရှက်ဖွယ်ကောင်းသော ကဏ္ဍများအကြောင်းကို အခြားသူများအား ပြောပြရန် မဆိုထားနှင့်၊ မိမိကိုယ်ကို လုံးဝတန်ဖိုးမရှိသူအဖြစ်ပင် မပြောဆိုနိုင်ပေ၊ အကြောင်းမှာ လူတစ်ဦးသည် လေးစားဖွယ်ကောင်းပြီး သိက္ခာရှိသော ဘဝဖြင့် နေထိုင်ရမည်ဖြစ်ပြီး ဂုဏ်ရှိရန်အတွက် ဂုဏ်သိက္ခာကို လိုအပ်ကာ ဂုဏ်သိက္ခာရှိရန်အတွက် ဟန်ဆောင်ပြီး မိမိကိုယ်ကို ပြင်ဆင်ရန် လိုအပ်သောကြောင့် ဖြစ်သည်။ ဤသည်မှာ ရိုးသားသောသူတစ်ဦးဖြစ်ခြင်းနှင့် မကွဲလွဲပေလော။ (ကွဲလွဲပါသည်။) သင်သည် ရိုးသားသောသူတစ်ဦး ဖြစ်နေသည့်အခါ ‘သစ်ပင်သည် သစ်ခေါက်ကို လိုအပ်သကဲ့သို့ လူတို့သည် ဂုဏ်သိက္ခာကို လိုအပ်သည်’ ဟူသော စကားကို သင် စွန့်လွှတ်ပြီးဖြစ်သည်။ သင်သည် ရိုးသားသောသူတစ်ဦး ဖြစ်လိုပါက သင်၏ ပုံရိပ်ကို အရေးမထားနှင့်၊ လူတစ်ဦး၏ ပုံရိပ်သည် တစ်ပြားတစ်ချပ်မျှ မတန်ပေ။ သမ္မာတရားနှင့် ရင်ဆိုင်ရသည့်အခါ လူတစ်ဦးသည် ဟန်ဆောင်ခြင်း သို့မဟုတ် အယောင်ဆောင် မျက်နှာဖုံးတစ်ခု ဖန်တီးခြင်းမပြုဘဲ မိမိကိုယ်ကို ဖော်ထုတ်သင့်သည်။ လူတစ်ဦးသည် မိမိ၏ စစ်မှန်သော အတွေးအခေါ်များ၊ မိမိလုပ်ဆောင်ခဲ့သော အမှားများ၊ သမ္မာတရား စည်းမျဉ်းများကို ချိုးဖောက်သည့် ကဏ္ဍများနှင့် အခြားအရာများကို ဘုရားသခင်ထံ ထုတ်ဖော်ပြသရမည်ဖြစ်ပြီး ဤအရာများကို မိမိ၏ ညီအစ်ကိုမောင်နှမများထံတွင်လည်း အရှိအတိုင်း ပြောပြရမည်။ ယင်းမှာ လူတစ်ဦး၏ ဂုဏ်သိက္ခာအတွက် အသက်ရှင်နေထိုင်ခြင်း ကိစ္စမဟုတ်ဘဲ ထိုအစား ရိုးသားသောသူတစ်ဦးဖြစ်ရန်အတွက် အသက်ရှင်နေထိုင်ခြင်း၊ သမ္မာတရားကို လိုက်စားရန်အတွက် အသက်ရှင်နေထိုင်ခြင်း၊ စစ်မှန်သော ဖန်ဆင်းခံတစ်ဦးဖြစ်ရန်အတွက် အသက်ရှင်နေထိုင်ခြင်းနှင့် ဘုရားသခင်ကို စိတ်ကျေနပ်စေပြီး ကယ်တင်ခြင်းခံရရန်အတွက် အသက်ရှင်နေထိုင်ခြင်း ကိစ္စဖြစ်သည်။ သို့သော် သင်သည် ဤသမ္မာတရားကို နားမလည်သည့်အခါတွင်လည်းကောင်း၊ ဘုရားသခင်၏ ရည်ရွယ်ချက်များကို နားမလည်သည့်အခါတွင်လည်းကောင်း သင်၏ မိသားစုမှ သင့်အပေါ် ပုံစံသွင်းပေးခဲ့သော အရာများသည် သင်၏ စိတ်နှလုံးထဲတွင် အဓိကနေရာယူလေ့ရှိသည်။ သို့ဖြစ်၍ သင်သည် မှားယွင်းသောအရာတစ်ခုကို လုပ်ဆောင်သည့်အခါ ‘ကျွန်ုပ်သည် ဤအကြောင်းကို မည်သူ့ကိုမျှ မပြောနိုင်၊ ပြီးလျှင် ဤအကြောင်းကို သိသော အခြားမည်သူ့ကိုမျှလည်း လူများကို ပြောခွင့်မပြုပါ။ သင်တို့ထဲမှ တစ်စုံတစ်ဦးက တစ်စုံတစ်ယောက်ကို ပြောလျှင် သင့်ကို ကျွန်ုပ် အလွယ်တကူ ခွင့်လွှတ်မည်မဟုတ်။ ကျွန်ုပ်၏ ဂုဏ်သိက္ခာသည် ဦးစားပေးဖြစ်သည်။ အသက်ရှင်ခြင်းသည် အခြားမည်သည့်အရာအတွက်မျှ မဟုတ်ဘဲ လူတစ်ဦး၏ ဂုဏ်သိက္ခာအတွက်သာဖြစ်ပြီး ယင်းမှာ အခြားမည်သည့်အရာထက်မဆို ပို၍ အရေးကြီးသည်။ လူတစ်ဦးတွင် ဂုဏ်သိက္ခာမရှိလျှင် ၎င်းတို့၏ ဂုဏ်အားလုံးကို ဆုံးရှုံးသည်။ ထို့ကြောင့် သင်သည် အမှန်အတိုင်း မပြောဆိုနိုင်၊ သင်သည် ဟန်ဆောင်ရမည်၊ အမှုအရာများကို ဖုံးကွယ်ထားရမည်၊ သို့မဟုတ်ပါက သင်သည် ဂုဏ်သိက္ခာ သို့မဟုတ် ဂုဏ် မရှိတော့ဘဲ သင်၏ အသက်တာသည် တန်ဖိုးမဲ့သွားလိမ့်မည်။ မည်သူမျှ သင့်ကို မလေးစားလျှင် သင်သည် တန်ဖိုးမရှိသူသာဖြစ်သည်၊ သင်သည် အပေါစား အမှိုက်သရိုက်သာ ဖြစ်သည်’ ဟု တွေးတောလျက် ယင်းကို သင် ဖုံးကွယ်ပြီး ဟန်ဆောင်လေသည်။ ဤနည်းလမ်းဖြင့် လက်တွေ့လုပ်ဆောင်ခြင်းအားဖြင့် ရိုးသားသောသူတစ်ဦး ဖြစ်လာရန် ဖြစ်နိုင်ချေရှိသလော။ အပြည့်အဝ ဖွင့်ဟပြီး သင့်ကိုယ်သင် ပိုင်းခြားစိစစ်ဖို့ ဖြစ်နိုင်သလော။ (မဖြစ်နိုင်ပါ။) သိသာစွာပင် ဤသို့လုပ်ဆောင်ခြင်းအားဖြင့် သင်သည် သင့်မိသားစုက သင့်အား ပုံစံသွင်းပေးခဲ့သည့် ‘သစ်ပင်သည် သစ်ခေါက်ကို လိုအပ်သကဲ့သို့ လူတို့သည် ဂုဏ်သိက္ခာကို လိုအပ်သည်’ ဟူသည့် ဆိုရိုးစကားကို လိုက်နာနေခြင်းဖြစ်သည်။ သို့ရာတွင် သင်သည် သမ္မာတရားကို လိုက်စားပြီး လက်တွေ့လုပ်ဆောင်ရန် ဤဆိုရိုးစကားကို လက်လွှတ်လျှင် ယင်းသည် သင့်အား ထိခိုက်မှုရှိမည်မဟုတ်တော့ပေ။ ယင်းသည် သင်၏ ဆောင်ပုဒ်၊ သို့မဟုတ် အမှုအရာများကို လုပ်ဆောင်ခြင်းအတွက် သင်၏ စည်းမျဉ်းဖြစ်တော့မည်မဟုတ်ပေ။ ထိုအစား သင်လုပ်ဆောင်သည့်အရာသည် ‘သစ်ပင်သည် သစ်ခေါက်ကို လိုအပ်သကဲ့သို့ လူတို့သည် ဂုဏ်သိက္ခာကို လိုအပ်သည်’ ဟူသည့် ဆိုရိုးစကား၏ ဆန့်ကျင်ဘက် အတိအကျပင် ဖြစ်လိမ့်မည်။ သင်သည် သင်၏ ဂုဏ်သိက္ခာအတွက် အသက်ရှင်မည်မဟုတ်သကဲ့သို့ သင်၏ သိက္ခာအတွက်လည်း အသက်ရှင်မည်မဟုတ်ပေ။ ထိုအစား သင်သည် သမ္မာတရားအား လိုက်စားခြင်း၊ ရိုးသားသူတစ်ဦးဖြစ်ခြင်း၊ ဘုရားသခင်ကို ကျေနပ်စေပြီး စစ်မှန်သော ဖန်ဆင်းခံတစ်ဦးအဖြစ် အသက်ရှင်ရန် အားထုတ်ခြင်းတို့အတွက် အသက်ရှင်လိမ့်မည်။ သင်သည် ဤစည်းမျဉ်းကို လိုက်နာလျှင် သင့်မိသားစုကသင့်အပေါ် ဖြစ်ပေါ်စေသည့် ပုံစံသွင်းသည့် သက်ရောက်မှုများကို လက်လွှတ်ပြီးဖြစ်လိမ့်မည်။” (နှုတ်ကပတ်တော်၊ အတွဲ (၆)၊ သမ္မာတရားကို လိုက်စားခြင်းနှင့် စပ်လျဉ်း၍၊ သမ္မာတရားကို လိုက်စားရန်နည်းလမ်း (၁၂)) ဘုရားနှုတ်ကပတ်တော်တွေကနေ ကျွန်မက ဘာကြောင့် ကျွန်မ သိက္ခာနဲ့ပတ်သက်တဲ့ စိုးရိမ်မှုတွေက ဘောင်ခတ်တာကို အမြဲတမ်းခံနေရပြီး ရိုးသားသူတစ်ယောက် မဖြစ်နိုင်သလဲဆိုတဲ့ အကြောင်းရင်းကို ရှာတွေ့ခဲ့တယ်။ ဒါတွေအားလုံးဟာ ကလေးဘဝကတည်းက “သစ်ပင်သည် သစ်ခေါက်ကို လိုအပ်သကဲ့သို့ လူတို့သည် ဂုဏ်သိက္ခာကို လိုအပ်သည်” ဆိုတဲ့ စာတန်ဆန်တဲ့အဆိပ်အတောက်ရဲ့ လွှမ်းမိုးခံရခြင်းရဲ့ ရလဒ်ပဲ။ ကျွန်မက ကိုယ့်ရဲ့သိက္ခာနဲ့ အဆင့်အတန်းကို အရာအားလုံးထက် ပိုအလေးထားခဲ့ပြီး လူတွေကြားထဲမှာ သိက္ခာနဲ့ အဆင့်အတန်းရှိမှ ဂုဏ်သိက္ခာနဲ့ တည်ကြည်မှုရှိတဲ့ ဂုဏ်သရေရှိတဲ့ ဘဝကို ရနိုင်မယ်လို့ ယုံကြည်ခဲ့တယ်။ ကိုယ့်အားနည်းချက်တွေကိုသာ ဖော်ထုတ်လိုက်ရင် တန်ဖိုးကျသွားသလို၊ တခြားသူတွေရဲ့ အထင်သေးတာကို ခံရသလိုမျိုး ခံစားရပြီး ကိုယ့်အသက်ကို ဆုံးရှုံးနေရတဲ့အတိုင်း ခံစားရပြီး အရမ်းကို နာကျင်ခံစားရတယ်။ ဒါပေမဲ့ တကယ်တမ်းမှာတော့ ကိုယ့်တာဝန်တွေထဲက ပြဿနာတွေကို လမ်းပြမှုရဖို့ ထုတ်ပြောတော့ ကိုယ့်အားနည်းချက်တွေကို သိမြင်နိုင်ခွင့်နဲ့ ဖြေရှင်းဖို့နည်းလမ်းတွေကို ရှာတွေ့နိုင်ခွင့် ရစေတယ်၊ အဲဒီလိုနဲ့ ကိုယ့်တာဝန်တွေကို ကောင်းကောင်းလုပ်ဆောင်နိုင်စေတယ်။ ဒါပေမဲ့ ကိုယ့်တာဝန်တွေမှာ ပြဿနာတွေ ပေါ်လာတဲ့အခါမှာတော့ ကျွန်မက အဲဒါတွေကို ဖြေရှင်းဖို့မရှာဘဲ ကိုယ့်သိက္ခာနဲ့ အဆင့်အတန်းကို ကာကွယ်ဖို့ လှည့်ဖြားပြီး ပြုမူခဲ့တယ်။ ကိုယ့်လုပ်ရပ်တွေက အလုပ်ကို ထိခိုက်စေတဲ့အခါမှာတောင် ကိုယ့်တာဝန်တွေထဲက ဒီပြဿနာတွေကို ဖုံးကွယ်ထားခဲ့ပြီး တစ်ချိန်လုံး ကျွန်မ ပြီးမြောက်ခဲ့တဲ့ အလုပ်တွေအကြောင်းကိုပဲ အဆက်မပြတ်ပြောခဲ့တယ်၊ ဒါကြောင့် ခေါင်းဆောင်တွေက ကျွန်မမှာ တာဝန်ထမ်းဆောင်ရာမှာ အခက်အခဲမရှိဘူးလို့ ယုံကြည်သွားပြီး ပြဿနာတွေကို အချိန်မီဖြေရှင်းနိုင်ခြင်း မရှိခဲ့ဘူး။ ကျွန်မက သိက္ခာဆည်ဖို့အတွက် လိမ်ညာခဲ့တယ်၊ ခေါင်းဆောင်တွေကိုရော ဘုရားသခင်ကိုပါ လှည့်ဖြားဖို့ ကြိုးစားခဲ့တယ်၊ အသင်းတော်ရဲ့ အကျိုးစီးပွားကို ထိခိုက်စေတဲ့အထိတောင် လုပ်ခဲ့တယ်။ အဲဒီမှာ ကျွန်မရဲ့ ဂုဏ်သိက္ခာနဲ့ တည်ကြည်မှုက ဘယ်မှာလဲ။ ကျွန်မက မကောင်းဆိုးဝါးတစ်ကောင်ရဲ့ ပုံသဏ္ဌာန်နဲ့ အသက်ရှင်နေတာပဲ။ ဂုဏ်သိက္ခာနဲ့ တည်ကြည်မှုဆိုတာ ကိုယ့်ကိုယ်ကိုယ် ဟန်လုပ်ပြီး ဒါမှမဟုတ် ကိုယ့်သိက္ခာကို ကာကွယ်ပြီး ထိန်းသိမ်းရတာ မဟုတ်ဘူး။ လူတစ်ယောက်က ရိုးသားသူတစ်ယောက်အဖြစ် လက်တွေ့လုပ်နိုင်ပြီး ဘယ်လိုအားနည်းချက်၊ အမှားမျိုးကိုမဆို ဝန်ခံဖို့ သတ္တိရှိတဲ့အခါ၊ ဘုရားအိမ်တော်ရဲ့ အကျိုးစီးပွားကို ရှေ့တန်းတင်ပြီး သမ္မာတရားကို လက်ခံပြီး လက်တွေ့လုပ်တဲ့အခါမှသာ အဲဒီလူကို ဂုဏ်သိက္ခာနဲ့ တည်ကြည်မှုရှိတဲ့သူလို့ သတ်မှတ်နိုင်တယ်။ စာတန်ရဲ့အဆိပ်အတောက်တွေအတိုင်း အသက်ရှင်ခြင်းက လူတွေကို ပိုပိုပြီး ကောက်ကျစ်ဆိုးယုတ်ပြီး လှည့်ဖြားအောင်လုပ်တဲ့အပြင် ဆိုးယုတ်တဲ့လုပ်ရပ်တွေ ပိုပို ကျူးလွန်လာအောင်လုပ်တယ်၊ နောက်ဆုံးမှာတော့ ဘုရားသခင်ရဲ့ ရွံရှာစက်ဆုပ်ခြင်းနဲ့ ဖယ်ရှားရှင်းလင်းခြင်းကို ခံရမှာပဲ။

အဲဒီနောက်မှာ ဘုရားနှုတ်ကပတ်တော် ဒီအပိုဒ်ကို ကျွန်မ တွေးမိတယ်။ “ပြီးလျှင် ကိုယ်ပိုင်အကျိုးစီးပွားများကို လိုက်စားခြင်း၏ အရင်းအမြစ်တွင် မည်သည့်အရာ တည်ရှိသနည်း။ ယင်းမှာ လူတို့က သူတို့ကိုယ်တိုင်၏ အကျိုးအမြတ်များသည် အခြားအရာအားလုံးထက် ပို၍အရေးကြီးသည်ဟု ရှုမြင်ခြင်းပင်ဖြစ်သည်။ သူတို့သည် မိမိတို့ကိုယ်ကို အကျိုးရှိရန်အလို့ငှာ လိမ်လည်လှည့်ဖြားခြင်း၌ ပါဝင်ကြပြီး ဤနည်းဖြင့် သူတို့၏ လိမ်လည်လှည့်ဖြားသော စိတ်သဘောထားက ထုတ်ဖော်ခံကြရသည်။ ဤပြဿနာကို မည်သို့ ဖြေရှင်းသင့်သနည်း။ ရှေးဦးစွာ အကျိုးစီးပွားများသည် မည်သည့်အရာဖြစ်သည်၊ လူတို့အတွက် မည်သည့်အရာများ အတိအကျ ရရှိစေသည်၊ ထိုအရာများကို လိုက်စားခြင်းအတွက် အကျိုးဆက်များက မည်သည့်အရာဖြစ်သည်တို့ကို သင် ပိုင်းခြားသိမြင်ပြီး သိရမည်။ ဤအရာကို သင် အဖြေမရှာနိုင်လျှင် ထိုအရာများကို စွန့်ပစ်ခြင်းသည် ပြောဖို့လွယ်ပြီး လုပ်ဖို့ခက်သည်။ လူတို့သည် သမ္မာတရားကို နားမလည်လျှင် ၎င်းတို့အတွက် ၎င်းတို့၏ ကိုယ်ပိုင်အကျိုးစီးပွားများကို စွန့်လွှတ်ခြင်းထက် ပို၍ ခက်သည့်အရာမရှိပေ။ ဤသည်မှာ အဘယ်ကြောင့်ဆိုသော် ၎င်းတို့၏ အသက်တာ အတွေးအခေါ်များသည် ‘ကိုယ့်အတွက်ပဲ ကိုယ်ကြည့်။ ဘယ်သူသေသေ ငတေမာပြီးရော၊’ နှင့် ‘လူဆိုသည်မှာ ကြံရင်းသေကြသလို ငှက်ဆိုသည်မှာ ပျံရင်းသေကြသည်’ ဆိုသည်တို့ ဖြစ်သောကြောင့်တည်း။ ၎င်းတို့သည် မိမိတို့၏ ကိုယ်ပိုင်အကျိုးစီးပွားများအတွက်သာ ရှင်သန်သည်မှာ ရှင်းသည်။ လူတို့သည် ၎င်းတို့၏ ကိုယ်ပိုင်အကျိုးစီးပွားများမရှိဘဲ ၎င်းတို့၏ အကျိုးစီးပွားများကို ဆုံးရှုံးခဲ့ရလျှင် ရှင်သန်နိုင်မည်မဟုတ်ဟု ထင်ကြသည်။ ယင်းမှာ ၎င်းတို့ ရှင်သန်ရေးသည် ၎င်းတို့၏ ကိုယ်ပိုင်အကျိုးစီးပွားနှင့် ခွဲခြား၍မရသည့်အလား ဖြစ်သည်။ ထို့ကြောင့် လူအများစုသည် ၎င်းတို့၏ ကိုယ်ပိုင်အကျိုးစီးပွားများမှလွဲ၍ မည်သည့်အရာကိုမျှ မမြင်ပေ။ ၎င်းတို့၏ ကိုယ်ပိုင်အကျိုးစီးပွားများကို အရာအားလုံးထက် မြင့်သည်ဟု မြင်ကြသည်။ ၎င်းတို့၏ ကိုယ်ပိုင်အကျိုးစီးပွားများအတွက် အသက်ရှင်ကြပြီး ၎င်းတို့၏ ကိုယ်ပိုင်အကျိုးစီးပွားများကို စွန့်လွှတ်ခိုင်းခြင်းသည် ၎င်းတို့၏ ကိုယ်ပိုင်ဘဝများကို စွန့်လွှတ်ရန် တောင်းဆိုသကဲ့သို့ဖြစ်သည်။ ဤသို့ဆိုလျှင် ဤသို့သော အခြေအနေများတွင် မည်သည့်အရာကို လုပ်ဆောင်သင့်သနည်း။ လူတို့သည် သမ္မာတရားကို လက်ခံရမည်။ သမ္မာတရားကို ၎င်းတို့ နားလည်သောအခါမှသာ ၎င်းတို့၏ ကိုယ်ပိုင် အကျိုးစီးပွားများ၏ အနှစ်သာရကို ရိပ်စားမိနိုင်သည်။ ထိုအခါမှသာ ၎င်းတို့သည် ထိုအကျိုးစီးပွားများကို စွန့်လွှတ်ရန်နှင့် ပုန်ကန်ရန် စတင်နိုင်မည်ဖြစ်ပြီး ၎င်းတို့အလွန်ချစ်သည့် အရာကို လက်လွှတ်ခြင်း၏ နာကျင်မှုကို တောင့်ခံနိုင်မည်ဖြစ်သည်။ ဤအရာကို ပြုလုပ်နိုင်ပြီး သင်ကိုယ်တိုင်၏ အကျိုးစီးပွားများကို စွန့်ပစ်နိုင်သည့်အခါတွင် သင်သည် စိတ်နှလုံးထဲတွင် ပို၍ စိတ်သက်သာပြီး ပို၍ ငြိမ်းချမ်းလိမ့်မည်။ ပြီးလျှင် ဤသို့လုပ်ဆောင်ခြင်းတွင် သင်သည် ဇာတိပကတိကို အောင်မြင်ကျော်လွှားပြီး ဖြစ်လိမ့်မည်။ သင်၏ အကျိုးစီးပွားများကို ဖက်တွယ်ပြီး ယင်းတို့ကို စွန့်လွှတ်ဖို့ ငြင်းဆန်လျှင်၊ ပြီးလျှင် သမ္မာတရားကို အနည်းငယ်မျှ လက်မခံလျှင် သင်၏ စိတ်နှလုံးတွင် သင်က ‘မိမိအတွက် အကျိုးရှိရန် ကြိုးစားခြင်းနှင့် ဆုံးရှုံးမှုကို မခံစားရန် ငြင်းပယ်ခြင်းတို့တွင် မည်သည့်အရာမှားနေသနည်း။ ဘုရားသခင်က ငါ့ကို အပြစ်ဒဏ်မခတ်သေးပေ။ ပြီးလျှင် လူတို့ကရော ငါ့ကို ဘာလုပ်နိုင်မည်နည်း’ ဟု ပြောကောင်းပြောနိုင်သည်။ မည်သူကမျှ သင့်အား မည်သည့်အရာမျှ မလုပ်နိုင်ပေ၊ သို့ရာတွင် ဘုရားသခင်အပေါ် ဤယုံကြည်ခြင်းဖြင့် သင်သည် နောက်ဆုံးတွင် သမ္မာတရားနှင့် အသက်ကို ရရှိရန် ပျက်ကွက်လိမ့်မည်။ ဤသည်မှာ သင့်အတွက် ကြီးမားသော ဆုံးရှုံးမှုပင်ဖြစ်သည်။ သင် ကယ်တင်ခြင်းကို ရရှိမည်မဟုတ်ချေ။ ပို၍ ကြီးမားသော နောင်တတစ်ခုတလေ ရှိသလော။ ဤသည်မှာ အဆုံးတွင် သင်၏ ကိုယ်ပိုင်အကျိုးစီးပွားကို လိုက်စားခြင်းမှ လာသောအရာ ဖြစ်သည်။ လူတို့သည် ကျော်ကြားမှု၊ အကျိုးအမြတ်နှင့် အဆင့်အတန်းကိုသာ လိုက်စားလျှင် ၎င်းတို့၏ ကိုယ်ပိုင် အကျိုးစီးပွားများကိုသာ လိုက်စားလျှင် သမ္မာတရားနှင့် အသက်ကို မည်သည့်အခါမျှ ရရှိလိမ့်မည်မဟုတ်ပေ။ ပြီးလျှင် အဆုံး၌ ဆုံးရှုံးမှုကို ခံစားရသည်မှာ ၎င်းတို့ပင် ဖြစ်လိမ့်မည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောဆွေးနွေးချက်များ၊ လူတစ်ယောက်၏စိတ်သဘောထားကိုသိခြင်းသည် ၎င်းပြောင်းလဲခြင်း၏ အခြေခံအုတ်မြစ်ဖြစ်၏) ကျွန်မရဲ့အကျိုးစီးပွားတွေကို စွန့်လွှတ်ပြီး ရိုးသားသူတစ်ယောက်အဖြစ် လက်တွေ့လုပ်မှသာ သမ္မာတရားကို ရရှိနိုင်ပြီး ဘုရားသခင်ရဲ့ ကယ်တင်ခြင်းကို လက်ခံရရှိနိုင်မယ်ဆိုတာကို ကျွန်မကို ဘုရားနှုတ်ကပတ်တော်တွေကသတိပေးခဲ့တယ်။ သိက္ခာနဲ့ အဆင့်အတန်းကို ရရှိခြင်းက ယာယီအတ္တကို ကျေနပ်စေနိုင်ပေမဲ့ ကယ်တင်ခြင်းကိုတော့ မရရှိနိုင်ဘူး။ အဲဒီနှစ်ကြိမ်မှာ ကျွန်မ အမှန်တရားကို ဘယ်လိုထုတ်ပြောခဲ့သလဲဆိုတာကို ကျွန်မ ပြန်စဉ်းစားမိတယ်။ အဲဒီအချိန်တုန်းက မျက်နှာနည်းနည်းပူခဲ့ပေမဲ့ ခေါင်းဆောင်တွေရဲ့ လမ်းညွှန်မှုနဲ့ အကူအညီကနေတစ်ဆင့် ကျွန်မက ကိုယ့်သိက္ခာနဲ့ အဆင့်အတန်းအတွက် အလုပ်လုပ်တော့ လမ်းကြောင်းမှားကို လျှောက်ခဲ့တယ်ဆိုတာကို သိမြင်ခဲ့ရတယ်၊ ပြီးတော့ ကိုယ့်တာဝန်တွေထဲက လမ်းလွဲမှုတွေကို မြင်တွေ့ပြီး ဒီပြဿနာတွေကို ဖြေရှင်းဖို့ စည်းမျဉ်းတွေနဲ့ လမ်းကြောင်းတွေကို ရှာတွေ့ခဲ့တယ်။ ဒါနဲ့စာရင် သိက္ခာနည်းနည်းအကျခံရတာက ဘာမို့လို့လဲ။ ခေါင်းဆောင်တွေက ကျွန်မရဲ့ အလုပ်လုပ်နိုင်စွမ်း ညံ့ဖျင်းတာကို သိထားကြတယ်၊ ကျွန်မ ဒါကို ရဲရဲဝံ့ဝံ့ ရင်ဆိုင်ပြီး မှန်မှန်ကန်ကန် သဘောထားသင့်တယ်၊ ဘယ်လိုပြဿနာ၊ အခက်အခဲတွေကိုမဆို အမှန်အတိုင်း ထုတ်ဖော်ပြောပြီး ဖြေရှင်းချက်ရဖို့ သမ္မာတရားကို ရှာဖွေသင့်တယ်။ ဒီလိုနည်းနဲ့ ကိုယ့်တာဝန်ကို ထမ်းဆောင်မှသာ တိုးတက်မှု ရှိနိုင်မှာပဲ။ ပြောင်းပြန်အနေနဲ့၊ ကျွန်မသာ လှည့်ဖြားပြီး ကိုယ့်ကိုယ်ကိုယ် ကာကွယ်ဖို့ ကြိုးစားခဲ့မယ်ဆိုရင် ကိုယ့်ပြဿနာတွေကို နားမလည်နိုင်ရုံတင်မကဘူး၊ ကိုယ့်တာဝန်တွေရဲ့ ထိရောက်မှုကိုလည်း ထိခိုက်စေပြီး ပြစ်မှားခြင်းတွေကိုပါ လုပ်မိသွားမှာပဲ။ ဒါက ကျွန်မအနေနဲ့ တော်တော်မိုက်မဲရာကျမနေဘူးလား။ ဒါကို သိမြင်ပြီးတဲ့နောက်မှာ ကျွန်မက ရိုးသားသူတစ်ယောက်အဖြစ် လက်တွေ့လုပ်ပြီး ကယ်တင်ခြင်းလမ်းကြောင်းကို လျှောက်ဖို့ စိတ်ပိုင်းဖြတ်လိုက်တယ်။

အဲဒီနောက်မှာ ကျွန်မ ဆက်ပြီးရှာဖွေခဲ့တယ်၊ ခေါင်းဆောင်တွေက ကျွန်မအလုပ်ကို ကြီးကြပ်ပြီး စစ်ဆေးမှာကို ကျွန်မ အမြဲကြောက်နေခဲ့တာက အဓိကကတော့ အလုပ်အပေါ်မှာ ခေါင်းဆောင်တွေရဲ့ ကြီးကြပ်မှုရဲ့ အရေးပါမှုကို နားမလည်တာကြောင့်ပဲဆိုတာကို ကျွန်မ သဘောပေါက်သွားတယ်။ ကျွန်မက စာတန်က ဖျက်ဆီးတာကို တော်တော်လေးခံထားရပြီး ကိုယ့်တာဝန်တွေမှာ ဘယ်အချိန်မဆို ကိုယ့်ရဲ့ဖောက်ပြန်ပျက်စီးတဲ့ စိတ်သဘောထားအပေါ် အခြေခံပြီး ပြုမူနိုင်တယ်။ ဒါကြောင့် ပြဿနာတွေတွေ့တဲ့အခါ ချက်ချင်း မိတ်သဟာယပြုပြီး ကူညီပြုပြင်ပေးနိုင်ဖို့ ခေါင်းဆောင်တွေနဲ့ အမှုဆောင်တွေက အလုပ်ကို ခဏခဏ ကြီးကြပ်ပြီး မေးမြန်းဖို့ ကျွန်မလိုအပ်တယ်။ ဒါက ကျွန်မကို အသင်းတော်အလုပ်ကို အဖျက်အမှောင့်လုပ်ပြီး နှောင့်ယှက်မဲ့ ဘယ်လိုမကောင်းမှုမျိုးကိုမဆို မကျူးလွန်မိအောင်လည်း ကူညီပေးလိမ့်မယ်။ ဒါက ကျွန်မအတွက် အကာအကွယ်တစ်ခုပဲ။ ဒါ့အပြင် ကျွန်မက ကိုယ့်ရဲ့ သိက္ခာနဲ့ အဆင့်အတန်းကို အရမ်း အလေးထားတယ်၊ တာဝန်တွေမှာ ချက်ချင်းရတဲ့ ရလဒ်တွေကို ရှာပြီး စည်းမျဉ်းတွေကို ချိုးဖောက်လေ့ရှိတယ်။ ကိုယ့်တာဝန်တွေမှာ ဝန်တာထားတဲ့စိတ် တော်တော်ရှိတယ်လို့လည်း ထင်တယ်။ အလုပ်ရဲ့ရလဒ်တွေ ညံ့ဖျင်းနေတဲ့အခါမှာတောင် ကိုယ့်ကိုယ်ကိုယ် ဆင်ခြင်သုံးသပ်ပြီး သိဖို့၊ ဘာကြောင့်ဒီလိုဖြစ်ရသလဲဆိုတဲ့ အကြောင်းရင်းတွေကို ဖော်ထုတ်ဖို့ ပျက်ကွက်ခဲ့တယ်။ ခေါင်းဆောင်တွေက ဒါကို စစ်ဆေးပြီးတဲ့နောက်မှာ ကျွန်မကို ဖော်ထုတ်ပြီး ပြုပြင်ခဲ့ပေမဲ့ သူတို့ရဲ့ လမ်းပြမှုနဲ့ မိတ်သဟာယကနေတစ်ဆင့် ကျွန်မရဲ့ပြဿနာတွေကို သိမြင်နိုင်ခဲ့တယ်၊ ပြီးတော့ ခေါင်းဆောင်တွေရဲ့ ကြီးကြပ်မှုကို လက်ခံဖို့က မရှိမဖြစ်လိုအပ်တယ်ဆိုတာကို ကျွန်မ နားလည်ခဲ့တယ်။ အဲဒီနောက်မှာ ကျွန်မက ရိုးသားသူတစ်ယောက်ဖြစ်ဖို့ သတိရှိရှိနဲ့ လက်တွေ့လုပ်ခဲ့တယ်၊ ခေါင်းဆောင်တွေနဲ့ဖြစ်စေ၊ ညီအစ်ကိုမောင်နှမတွေနဲ့ဖြစ်စေ ပြောဆိုဆက်ဆံတဲ့အခါ ရိုးသားစွာပြောဆိုဖို့ လက်တွေ့လုပ်ခဲ့တယ်။ တစ်ခါတလေ၊ ကိုယ့်တာဝန်တွေမှာ ပြဿနာတွေရှိပြီး ဘယ်လိုဖြေရှင်းရမလဲ မသိတဲ့အခါ ပွင့်ပွင့်လင်းလင်း ပြောချင်ပေမဲ့ အထင်သေးခံရမှာကို ကြောက်နေတုန်းပဲ၊ ဒါနဲ့ ကျွန်မ ကိုယ့်ကိုယ်ကိုယ် အမြန်ပုန်ကန်လိုက်တယ်၊ ပြီးတော့ ပွင့်ပွင့်လင်းလင်းပြောပြီး မိတ်သဟာယကို ရှာဖွေခြင်းအားဖြင့် မသိလိုက်ဘာသာနဲ့ လက်ရှိ ပြဿနာတွေကို ဖြေရှင်းဖို့ နည်းလမ်းကို ရှာတွေ့သွားတယ်။ ရိုးသားသူတစ်ယောက်ဖြစ်ခြင်းက ကိုယ့်တာဝန်တွေနဲ့ အသက်ဝင်ရောက်မှုအတွက် အရမ်းအထောက်အကူပြုတယ်ဆိုတာကို ကျွန်မ နားလည်လာတယ်။ ဒီအတွေ့အကြုံကနေတစ်ဆင့် ရိုးသားသူတစ်ယောက်ဖြစ်ခြင်းရဲ့ အရေးပါပုံကို ကျွန်မ နားလည်လာပြီး ကိုယ့်ရဲ့ လှည့်ဖြားတတ်တဲ့ စိတ်သဘောထားကိုလည်း နည်းနည်း သိလာခဲ့တယ်။ ဒီလိုအကျိုးကျေးဇူးတွေ ရရှိတာအားလုံးက ဘုရားနှုတ်ကပတ်တော်ရဲ့ လမ်းပြမှုကြောင့်ပါပဲ။ ဘုရားသခင်ကို ကျေးဇူးတင်ပါတယ်။


၉၂။ ရာထူးတိုးပေးခြင်းကို မလိုလားခဲ့သည့် နောက်ကွယ်မှ ကျွန်တော့်ရဲ့ စိုးရိမ်ပူပန်မှုများ

ဝမ်လေ၊ တရုတ်ပြည်

ကျွန်တော်က အသင်းတော်မှာ သန့်စင်ရေးအလုပ်ကို ပူးပေါင်းဆောင်ရွက်နေခဲ့တာပါ။ သုံးလေးနှစ် လေ့ကျင့်ပြီးနောက်မှာ တာဝန်နဲ့ပတ်သက်တဲ့ စည်းမျဉ်းတချို့ကို နားလည်လာပြီး ကျွန်တော့်တာဝန်တွေမှာ ရလဒ်တချို့လည်း ရခဲ့တယ်။ ပြဿနာတွေ ဆွေးနွေးတဲ့အခါ ခေါင်းဆောင်တွေ၊ သင်းထောက်တွေနဲ့ ပူးပေါင်းဆောင်ရွက်တဲ့ ညီအစ်ကိုမောင်နှမတွေက ကျွန်တော့်အမြင်ကို အများအားဖြင့် သဘောတူကြတယ်။ ကိစ္စတွေကို ရှင်းရှင်းလင်းလင်း ပိုင်းခြားသိမြင်ဖို့ ခက်တဲ့အခါ သူတို့ ကျွန်တော့်ဆီလာပြီး မိတ်သဟာယပြုကြတယ်၊ ကျွန်တော့်အမြင်ကို လက်ခံကျင့်သုံးကြတယ်။ အဲဒီတော့ ကျွန်တော်က သူတို့ထက် သာတယ်ဆိုပြီး ကိုယ့်ကိုယ်ကိုယ် အထင်ကြီးတဲ့စိတ် ဝင်လာတာပေါ့။ ၂၀၂၀ ဒီဇင်ဘာမှာ တခြားဒေသမှာ တာဝန်ထမ်းဆောင်ဖို့ ကျွန်တော် ရာထူးတိုးမြှင့်ခံရတယ်။ ကျွန်တော်နဲ့ ပူးပေါင်းဆောင်ရွက်ရတဲ့ ညီအစ်မနှစ်ယောက်က ဒီတာဝန်ကို ကျွန်တော့်ထက် ပိုကြာကြာ ထမ်းဆောင်လာခဲ့ကြတာ၊ ပြီးတော့ စည်းမျဉ်းတွေကိုလည်း ပိုနားလည်သဘောပေါက်ကြတယ်။ လူတွေကို ရှင်းလင်းပစ်ဖို့ အချက်အလက်တွေကို ကျွန်တော်တို့ အတူတူ နှစ်ခါသုံးခါလောက် ဆန်းစစ်ကြတဲ့အခါ အဲဒီညီအစ်မနှစ်ယောက်က စည်းမျဉ်းတွေနဲ့ချိတ်ဆက်ပြီး တော်တော်လေး စေ့စေ့စပ်စပ် ဆန်းစစ်ခဲ့ကြတယ်။ ကျွန်တော်က ဝင်ပြီး မိတ်သဟာယပြုချင်ပေမယ့်၊ ကျွန်တော် နားလည်ထားတာတွေကို သူတို့က မိတ်သဟာယပြုပြီးသွားပြီလို့ ခံစားရတယ်။ ပြီးတော့ သူတို့ထောက်ပြတဲ့ ပြဿနာတချို့ဆို ကျွန်တော် သတိတောင် မထားမိလိုက်ဘူး။ ဒါကြောင့် ဘာမှ မပြောတာ ပိုကောင်းပါတယ်လေ၊ ဝင်ပြောရင်လည်း အရာရောက်မှာ မဟုတ်ဘူး၊ ကျွန်တော် အရည်အချင်းမရှိတာ ပေါ်သွားရုံပဲ ရှိမယ်လို့ တွေးမိတယ်။ ဒါနဲ့ ကျွန်တော် ဆက်ပြီး နှုတ်ဆိတ်နေလိုက်တာပေါ့။ နောက်တစ်ကြိမ်ကျတော့ ဆိုးယုတ်တဲ့သူတစ်ယောက်ကို နှင်ထုတ်ဖို့ စာရွက်စာတမ်းတစ်ခုကို ကျွန်တော်တို့ ဆန်းစစ်ကြတယ်။ ဒီလူက တကယ်တမ်း ဆိုးယုတ်တဲ့သူ မဟုတ်ဘူးလို့ ကျွန်တော်ထင်လို့ ကျွန်တော့်အမြင်ကို မိတ်သဟာယပြုလိုက်တယ်။ အဲဒီတော့ ညီအစ်မတစ်ယောက်က ဒီလူဟာ ဆိုးယုတ်တဲ့သူရဲ့ အနှစ်သာရရှိတယ်လို့ ယုံကြည်ကြောင်း ပြောပြီး၊ ဒီလူရဲ့ ဒုစရိုက်အမှုတွေနဲ့ လုပ်ရပ်တွေရဲ့ အနှစ်သာရကို အခြေခံပြီး သူ့ရဲ့ ဆန်းစစ်ချက်ကို ပြောပြတယ်။ နောက်ညီအစ်မတစ်ယောက်ကလည်း ဒါကို သဘောတူတယ်။ သူတို့ပြောတာကို နားထောင်ပြီးတော့ ညီအစ်မတွေရဲ့ မိတ်သဟာယက မှန်ကန်ပြီး စည်းမျဉ်းနဲ့ကိုက်ညီတယ်လို့ ကျွန်တော်ထင်လိုက်တာနဲ့ ချက်ချင်းပဲ ရှက်စိတ်ဝင်သွားတယ်။ ကိုယ့်ဘာသာကိုယ် တွေးမိတာပေါ့၊ “ငါ့ကိုယ်ငါ လူရယ်စရာ ဖြစ်အောင် လုပ်မိပြီ။ ညီအစ်မတွေက ငါ့ကို အခု ဘယ်လိုများ မြင်ကြမှာလဲ။ ငါ့မှာ ပိုင်းခြားသိမြင်မှု ကင်းမဲ့ပြီး အစွမ်းအစ ညံ့တယ်လို့ သူတို့ ထင်သွားကြမှာလား” လို့ပေါ့။ နောက်ပိုင်း အချက်အလက်တွေကို အတူတူထပ်ပြီး ဆန်းစစ်တဲ့အခါ ကျွန်တော့်ရဲ့ မိတ်သဟာယက မှားနေရင် တခြားသူတွေက ကျွန်တော့်ကို ဘယ်လို မြင်မလဲဆိုတာကို ကြောက်တဲ့အတွက် ကျွန်တော့်ရဲ့ အမြင်တွေကို ထုတ်မပြောရဲတော့ဘူး။ အရင်တုန်းက ပူးပေါင်းဆောင်ရွက်ခဲ့တဲ့ ညီအစ်ကိုမောင်နှမတွေက တာဝန်မှာ ကျွန်တော့်လောက် မတော်ကြဘူး၊ ဒါပေမဲ့ အခု ပူးပေါင်းဆောင်ရွက်နေတဲ့ ညီအစ်မတွေကတော့ ဘက်ပေါင်းစုံမှာ ကျွန်တော့်ထက် သာနေတယ်။ ဒါကြောင့် အဲဒီမှာ ကျွန်တော်က အညံ့ဆုံးပဲလို့ ခံစားရပြီး ကျွန်တော်က အရာမရောက်ဘူးဆိုတဲ့ ခံစားချက်မျိုး ရှိခဲ့သလို ဖိနှိပ်ခံထားရသလိုမျိုး စိတ်အခြေအနေထဲကိုလည်း ခဏခဏ ကျရောက်ခဲ့ပါတယ်။ အဲဒီအချိန်တုန်းက ကျွန်တော့်အခြေအနေ တော်တော်ဆိုးတယ်။ တစ်ခါတလေဆိုရင် ဒီအခြေအနေကနေတောင် ထွက်ပြေးချင်ပြီး အဲဒီမှာ တာဝန်ဆက်မထမ်းဆောင်ချင်တော့တဲ့အထိပါပဲ။ မကြာခင်မှာ အလုပ်ပမာဏ လျော့ကျသွားလို့ လူအင်အားလျှော့ဖို့ လိုလာတယ်။ ခေါင်းဆောင်တွေက ကျွန်တော့်အစွမ်းအစက သာမန်ပဲရှိတယ်လို့ သတ်မှတ်ပြီး တာဝန်ပြောင်းပေးလိုက်တယ်။

အချိန်တစ်ခုကြာတော့ အလုပ်ပမာဏ တိုးလာလို့ တခြားဒေသတစ်ခုမှာ သန့်စင်ရေးအလုပ်ကို ဆက်လုပ်ဖို့ ခေါင်းဆောင်တွေက စာရေးပြီး ကျွန်တော့်ကို ပြောတယ်။ သူတို့စာကို မြင်တော့ ကျွန်တော် အတိုက်အခံနည်းနည်းဖြစ်မိတယ်။ တွေးမိတာက “အဲဒီမှာ ငါနဲ့ ပူးပေါင်းဆောင်ရွက်မယ့် ညီအစ်ကိုမောင်နှမတွေ အကုန်လုံးက ငါ့ထက် အစွမ်းအစ ပိုရှိကြတယ်။ ပြီးတော့ သမ္မာတရားကို မိတ်သဟာယပြုတာ၊ အမှုအရာတွေကို ရှုမြင်တာမှာလည်း ငါ့ထက် သာကြတယ်။ အဲဒီမှာ တာဝန်ထမ်းဆောင်ရင် ငါက ပေါ်လွင်မှာ မဟုတ်ဘူး၊ ပြီးတော့ နောက်ဆုံးမှာ လူရယ်စရာပဲ ဖြစ်မှာ။ ငါ အဲဒီကို မသွားချင်ဘူး” ပေါ့။ ဒါနဲ့ ကျွန်တော် ငြင်းလိုက်တယ်။ အစွမ်းအစမရှိလို့ ဒီတာဝန်ကို မနိုင်ဘူးလို့ပြောပြီး ဆင်ခြေပေးလိုက်တာပေါ့။ အလုပ်ပမာဏ များလာတော့ ခေါင်းဆောင်တွေနဲ့ အမှုဆောင်တွေက မိတ်သဟာယပြုဖို့ သုံးလေးခါလောက် စာရေးကြတယ်။ ဒါပေမဲ့ တခြားဒေသက ညီအစ်ကိုမောင်နှမတွေမှာ ကောင်းမွန်တဲ့ အစွမ်းအစနဲ့ အလုပ်လုပ်နိုင်စွမ်းတွေ ရှိတာကို တွေးမိတဲ့အခါ အဲဒီမှာ ကျွန်တော် အရာရောက်မှာ မဟုတ်ဘူးလို့ ခံစားခဲ့ရတာနဲ့ သူတို့ရဲ့ တောင်းဆိုချက်တွေကို ဆက်ပြီး ငြင်းပယ်နေခဲ့တာပေါ့။ အမှန်တကယ်တော့ ကျွန်တော် တာဝန်ကို ရှောင်လွှဲမိတဲ့အတွက် စိတ်မသန့်ဖြစ်ပြီး အပြစ်ရှိသလို ခံစားရပါတယ်။ ဒါပေမဲ့ ကိုယ့်ဘာသာကိုယ် တွေးမိတာက “ဘယ်နေရာမှာပဲ တာဝန်ထမ်းဆောင်ထမ်းဆောင် အတူတူပါပဲ၊ ဒီက အလုပ်ကလည်း ပူးပေါင်းဆောင်ရွက်ဖို့ လူလိုတာပဲ၊ ဒါကြောင့် ဒီမှာပဲ ပိုကြိုးစားပြီး တာဝန်ကို ကောင်းကောင်းထမ်းဆောင်လိုက်မယ်” လို့ပေါ့။

အချိန်တစ်ခုကြာတော့ ညီအစ်မတစ်ယောက်က ကျွန်တော့်ဆီ စာရေးတယ်။ စာထဲမှာ သူ့တာဝန် ပြောင်းရွှေ့ခံရတုန်းက အတွေ့အကြုံကို အခြေခံပြီး ကျွန်တော်နဲ့ မိတ်သဟာယပြုထားတယ်။ ပြီးတော့ တခြားဒေသမှာ တာဝန်မထမ်းဆောင်ချင်ဘဲ ဝန်လေးနေတာက ဂုဏ်သတင်းနဲ့ အဆင့်အတန်းရဲ့ ဘောင်ခတ်မှုကို ခံနေရလို့ ဖြစ်နိုင်တယ်ဆိုပြီး သူ ထောက်ပြထားတယ်။ ကိုယ့်ပြဿနာကို ရင်ဆိုင်ပြီး ဖြေရှင်းဖို့ သမ္မာတရားရှာဖွေဖို့ကိုလည်း သူက သတိပေးတယ်။ ညီအစ်မက ကျွန်တော့်ကို ရင်ဖွင့်ပြီး မိတ်သဟာယပြုပေးတာကို မြင်တော့ ကျွန်တော် တော်တော်လေး တို့ထိခံလိုက်ရတယ်။ ကျွန်တော် တာဝန်ကို ထပ်ခါတလဲလဲ ငြင်းပယ်ခဲ့တာဟာ တကယ်တော့ ဘုရားသခင်ကို ပုန်ကန်နေတာပဲဆိုတာ သဘောပေါက်သွားတယ်။ ဒါဟာ ကျွန်တော် နောင်တရဖို့ ဘုရားသခင်ပေးတဲ့ နောက်ထပ်အခွင့်အရေးတစ်ခု ဖြစ်ပြီး ဒီအခွင့်အရေးကို အရယူရမယ်ဆိုတာ ကျွန်တော် သိလိုက်တယ်။ စာထဲမှာ ညီအစ်မက ကျွန်တော်ဖတ်ဖို့ ဘုရားနှုတ်ကပတ်တော်တစ်ပိုဒ်ကို ရှာပေးထားတာ တွေ့ရတယ်။ “လူတို့သည် ခေါင်းမာသော စိတ်သဘောထားတစ်ခုရှိသောအခါ ၎င်းတို့အတွင်းတွင် မည်သည့်အခြေအနေမျိုးရှိသနည်း။ အဓိကအားဖြင့် ၎င်းတို့သည် ခေါင်းမာပြီး မိမိကိုယ်ကို အမှန်ထင်ကြသည်။ ၎င်းတို့သည် အစဉ်သဖြင့် ၎င်းတို့၏ ကိုယ်ပိုင်အယူအဆများကို ဖက်တွယ်ထားပြီး၊ ၎င်းတို့ပြောသည့်အရာက မှန်သည်ဟု အစဉ် ထင်မြင်ကြသည်။ ၎င်းတို့သည် လုံးလုံးပင် အလျှော့ပေးခြင်းမရှိသကဲ့သို့ မိမိအမြင်ကိုသာ စွဲကိုင်ထားသည်။ ဤသည်မှာ ခေါင်းမာသော သဘောထားဖြစ်သည်။ ၎င်းတို့သည် ပျက်နေသော ဓါတ်ပြားကဲ့သို့ မည်သူ့ကိုမျှ နားမထောင်ဘဲ လမ်းကြောင်းတစ်ခုအပေါ်တွင်သာ မပြောင်းမလဲဘဲ ကပ်တွယ်နေပြီး မှန်သည်ဖြစ်စေ၊ မှားသည်ဖြစ်စေ ၎င်းတို့နှင့်အတူ လုပ်ဆောင်ရန် မရမကပြောဆိုသည်။ ဤတွင် နောင်တမရခြင်းအချို့ရှိသည်။ ‘ဝက်သေကောင်များသည် ပွက်ပွက်ဆူနေသောရေကို မကြောက်’ ဟူသည့် ဆိုရိုးစကားအတိုင်းပင် ဖြစ်သည်။ လူတို့သည် မည်သည့်အရာကို လုပ်ဆောင်ခြင်းက မှန်ကန်သည်ကို ကောင်းစွာသိသော်လည်း မလုပ်ဆောင်ကြပေ။ သမ္မာတရားကို လက်ခံရန် ခိုင်မာစွာ ငြင်းဆန်ကြသည်။ ဤသည်မှာ ခေါင်းမာခြင်းဖြစ်သော စိတ်သဘောထားတစ်မျိုးဖြစ်သည်။ ခေါင်းမာသော စိတ်သဘောထားကို မည်သည့်အခြေအနေမျိုးတွင် သင်တို့ ဖွင့်ပြသနည်း။ သင်တို့ မကြာခဏ ခေါင်းမာကြသလော။ (ခေါင်းမာပါသည်။) မကြာခဏ ခေါင်းမာသည်။ ခေါင်းမာခြင်းက သင်၏ စိတ်သဘောထားဖြစ်သောကြောင့် သင်ဖြစ်တည်နေသည့် နေ့ရက်တိုင်း၏ စက္ကန့်တိုင်းတွင် ဤအရာက သင်နှင့်အတူပါရှိသည်။ ခေါင်းမာခြင်းသည် လူတို့အား ဘုရားသခင်ရှေ့သို့ မလာရောက်နိုင်အောင် တားဆီးသည်။ သမ္မာတရားအား လက်မခံနိုင်အောင် တားဆီးသည်။ သမ္မာတရား စစ်မှန်မှုအတွင်းသို့ မဝင်ရောက်နိုင်အောင် တားဆီးသည်။ သင်သည် သမ္မာတရား စစ်မှန်မှုသို့ မဝင်ရောက်နိုင်လျှင် သင့် စိတ်သဘောထား၏ ဤကဏ္ဍတွင် ပြောင်းလဲခြင်း ဖြစ်ပေါ်နိုင်သလော။ အလွန် ခက်ခဲလိမ့်မည်။ ခေါင်းမာသော သင်တို့ စိတ်သဘောထား၏ ဤကဏ္ဍတွင် ယခု ပြောင်းလဲမှုတစ်ခုခုရှိသလော။ ပြီးလျှင် ပြောင်းလဲမှု မည်မျှရှိသနည်း။ ဥပမာ သင်သည် အလွန်အမင်း ခေါင်းမာလေ့ရှိခဲ့သည် ဆိုပါစို့။ သို့သော် ယခုအခါ သင့်တွင် အပြောင်းအလဲ အနည်းငယ်ရှိသည်။ ပြဿနာအချို့ကို သင်ကြုံရသောအခါ သင်၏ စိတ်နှလုံးတွင် အသိတရားအချို့ရှိပြီး ‘ငါသည် ဤကိစ္စတွင် သမ္မာတရားအချို့ကို လက်တွေ့လုပ်ဆောင်ရမည်။ ဘုရားသခင်က ဤခေါင်းမာသော စိတ်သဘောထားကို ဖော်ထုတ်ပြီးဖြစ်သောကြောင့်၊ ငါသည် ဤအရာကို ကြားခဲ့ပြီး ယခုတွင် သိမြင်သောကြောင့် ပြောင်းလဲရမည်။ ယခင်က ဤသို့သောအရာမျိုးကို အကြိမ်အနည်းငယ်ကြုံတွေ့သောအခါ ငါ၏ ဇာတိပကတိအတိုင်း လိုက်လုပ်ခဲ့ပြီး ကျရှုံးခဲ့သည်။ ဤအရာနှင့်ပတ်သက်၍ ငါ ဝမ်းမသာပါ။ ယခုအခါတွင် သမ္မာတရားကို ငါ လက်တွေ့လုပ်ဆောင်ရမည်’ ဟူ၍ သင့်ကိုယ်သင် ပြောသည်။ ဤသို့ ပြင်းပြသော ဆန္ဒတစ်ခုဖြင့်ဆိုလျှင် သမ္မာတရားကို လက်တွေ့လုပ်ဆောင်ရန် ဖြစ်နိုင်ခြေရှိသည်။ ဤသည်မှာ ပြောင်းလဲခြင်းဖြစ်သည်။ သင်သည် အချိန်တစ်ခုကြာ ဤသို့ တွေ့ကြုံသောအခါ၊ သမ္မာတရားများကို ပို၍ လက်တွေ့လုပ်ဆောင်နိုင်သောအခါ၊ ဤသို့ဖြင့် ပို၍ ကြီးမားသော ပြောင်းလဲမှုများဖြစ်စေသောအခါ၊ သင်၏ ပုန်ကန်သော၊ ခေါင်းမာသော စိတ်သဘောထားများသည် မိမိတို့ဘာသာ ထုတ်ဖော်ပြမှု နည်းသည်ထက် နည်းလာသည့်အခါ၊ သင်၏ အသက်စိတ်သဘောထားတွင် ပြောင်းလဲခြင်းတစ်ခုရှိသလော။ သင်၏ ပုန်ကန်သော စိတ်သဘောထားသည် ယခင်ထက်ပို၍ သိသိသာသာ လျော့နည်းလာလျှင်၊ ဘုရားသခင်အပေါ် သင်၏ ကျိုးနွံနာခံခြင်းက အစဉ်ပို၍ ကြီးမားလာလျှင် စစ်မှန်သော ပြောင်းလဲခြင်းရှိသည်။ ဤသို့ဆိုလျှင် စစ်မှန်သော ကျိုးနွံနာခံခြင်းကို ရရှိရန်အတွက် မည်သည့်အတိုင်းအတာအထိ သင်ပြောင်းလဲရမည်နည်း။ စိတ်နှလုံးခိုင်မာခြင်း အနည်းငယ်မျှပင်မရှိဘဲ ကျိုးနွံနာခံခြင်းသာ ရှိသည့်အခါ၊ သင် အောင်မြင်လိမ့်မည်။ ဤသည်မှာ နှေးကွေးသော ဖြစ်စဉ်ဖြစ်သည်။ စိတ်သဘောထား ပြောင်းလဲခြင်းများသည် ညတွင်းချင်း မဖြစ်ပေ။ ရှည်လျားသော အတွေ့အကြုံ အချိန်ကာလများလိုအပ်ပြီး တစ်သက်တာပင် ဖြစ်သွားနိုင်သည်။ တစ်ခါတစ်ရံတွင် ကြီးမားသော ဆင်းရဲဒုက္ခများစွာ၊ သေခြင်း၊ ပြန်လည်အသက်ရှင်ခြင်းနှင့် ဆင်တူသော ဆင်းရဲဒုက္ခများ၊ အဆိပ်များကို သင်၏ အရိုးများမှ ခြစ်ယူခြင်းထက်ပို၍ နာကျင်ပြီး ခက်ခဲသော ဆင်းရဲဒုက္ခများကို ခံစားဖို့ လိုအပ်သည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောဆွေးနွေးချက်များ၊ ဖောက်ပြန်ပျက်စီးသော စိတ်သဘောထား ခြောက်မျိုးကို သိခြင်းကသာ မိမိကိုယ်ကို အမှန်တကယ် သိကျွမ်းခြင်းကို ဆိုလိုသည်) ဘုရားသခင် ဖော်ထုတ်လိုက်တာက ကျွန်တော့်အခြေအနေနဲ့ ကွက်တိပါပဲ။ ကျွန်တော်ဟာ မာကျောတဲ့ စိတ်သဘောထားနဲ့ အသက်ရှင်နေခဲ့တာကိုး။ ဒါက ကျွန်တော့်ကို ဘုရားသခင်ရှေ့မှောက်လာပြီး သမ္မာတရားရှာဖွေတာကနေ တားဆီးခဲ့သလို၊ ဘုရားသခင်ရဲ့ စီစဉ်ညွှန်ကြားမှုနဲ့ အစီအစဉ်တွေကို ကျိုးနွံနာခံလို့မရအောင် ဖြစ်စေခဲ့တာ။ တခြားဒေသမှာ ကျွန်တော် တာဝန်တွေထမ်းဆောင်ဖို့ ခေါင်းဆောင်တွေ စီစဉ်တာကို ပြန်တွေးကြည့်တယ်။ အသင်းတော်အလုပ်ကို ဦးစားပေးရမယ်ဆိုတာ ကျွန်တော် သိပါတယ်။ ဒါပေမဲ့ ကျွန်တော်နဲ့ ပူးပေါင်းဆောင်ရွက်ရမယ့် ညီအစ်မတွေက ကျွန်တော့်ထက် အစွမ်းအစနဲ့ ပိုင်းခြားသိမြင်မှု ပိုရှိမှာကို ကျွန်တော် စိုးရိမ်ခဲ့တယ်။ တာဝန်တွေမှာ သူတို့နဲ့ ပူးပေါင်းဆောင်ရွက်ရင် ကျွန်တော်က အသိအမှတ်ပြုခံရမှာ မဟုတ်တဲ့အပြင်၊ အရည်အချင်းမရှိတဲ့ပုံပေါက်ပြီး အရာမဝင်သလို ခံစားရမှာကိုလည်း ကြောက်ခဲ့တယ်။ ကိုယ့်ဂုဏ်သတင်းနဲ့ အဆင့်အတန်းကို ကာကွယ်ဖို့အတွက် ကျွန်တော်က တာဝန်တွေကို ခေါင်းမာမာနဲ့ တစ်ကြိမ်ပြီးတစ်ကြိမ် ငြင်းပယ်ခဲ့တယ်။ သူများတွေ ဘယ်လိုပဲ မိတ်သဟာယပြုပြု ကျွန်တော် နားမထောင်ခဲ့ဘူး။ ကျွန်တော့်စိတ်နှလုံးက ဘုရားသခင်အပေါ် လုံးဝ တံခါးပိတ်နေခဲ့တာ။ ကျွန်တော် တကယ်ကို ခေါင်းမာပြီး ဇွတ်တရွတ်နိုင်ခဲ့တာပဲ။ အဲဒီဒေသမှာ အလုပ်ပမာဏများပြီး ကူညီဖို့ လူတွေ ပိုလိုတယ်ဆိုတာ ကျွန်တော် သိပါတယ်။ ဒါပေမဲ့ ဒီလို အရေးကြီးတဲ့အချိန်မှာ ကျွန်တော့်မာနနဲ့ အဆင့်အတန်းကိုပဲ ဂရုစိုက်ပြီး အသင်းတော်အလုပ်ကို လုံးဝ မစဉ်းစားပေးခဲ့ဘူး။ ကျွန်တော် တော်တော် တစ်ကိုယ်ကောင်းဆန်ပြီး ယုတ်ညံ့တာပဲ၊ လူ့သဘာဝ လုံးဝကို မရှိဘူး။ ကျွန်တော် တကယ် နောင်တရတာနဲ့ ဘုရားသခင်ဆီ ဆုတောင်းလိုက်တယ်။ “ဘုရားသခင်၊ သားရဲ့ စိတ်သဘောထားက တော်တော် ခေါင်းမာပြီး မာကျောပါတယ်။ သမ္မာတရားကို သိရက်နဲ့ လက်တွေ့မလုပ်ဆောင်မိပါဘူး။ သားရဲ့ ဒီပုန်ကန်တတ်တဲ့ အခြေအနေကို ပြောင်းလဲပြီး ကိုယ့်ပြဿနာကို ဖြေရှင်းဖို့ သမ္မာတရား ရှာဖွေဖို့ လိုလားပါတယ်။ သားကို ဦးဆောင်လမ်းပြတော်မူပါ” ပေါ့။ အဲဒီနောက်မှာ တခြားဒေသမှာ တာဝန်ထမ်းဆောင်ဖို့ လိုလားကြောင်း ခေါင်းဆောင်တွေဆီ စာရေးလိုက်တယ်။

နောက်ပိုင်းမှာ တခြားဒေသမှာ တာဝန်မထမ်းဆောင်ချင်ခဲ့တဲ့ အကြောင်းရင်းကို ကျွန်တော် ပြန်ဆင်ခြင်သုံးသပ်ကြည့်တော့၊ ဒါဟာ ကျွန်တော့်ရဲ့ ဂုဏ်သတင်းနဲ့ အဆင့်အတန်းကို ထိခိုက်စေလို့ ဖြစ်မှန်း သဘောပေါက်သွားတယ်။ ဒါနဲ့ ဒီကဏ္ဍနဲ့ပတ်သက်ပြီး ကျွန်တော် သတိရှိရှိနဲ့ သမ္မာတရားကို ရှာဖွေခဲ့တယ်။ ဘုရားနှုတ်ကပတ်တော်တစ်ပိုဒ်ကို ကျွန်တော် ဖတ်ခဲ့တယ်။ “အန္တိခရစ်များသည် ကောင်းချီးများရရှိရန်အတွက် ၎င်းတို့၏တာဝန်ကို စိတ်မပါလက်မပါ ထမ်းဆောင်သည်။ ၎င်းတို့သည် တာဝန်တစ်ခုကို ထမ်းဆောင်ခြင်းအားဖြင့် မိမိတို့ကိုယ်ကို အများမြင်အောင် လုပ်နိုင်ပြီး အထင်ကြီးလေးစားခံရနိုင်မည် ဟုတ်မဟုတ်၊ ဤတာဝန်ကို ၎င်းတို့ ထမ်းဆောင်သည်ကို အထက်က၊ သို့မဟုတ် ဘုရားသခင်က သိမည် ဟုတ်မဟုတ်ကိုလည်း ၎င်းတို့က စုံစမ်းကြသည်။ ဤအရာတို့သည် တာဝန်တစ်ခုကို ထမ်းဆောင်သောအခါ ၎င်းတို့ ထည့်စဉ်းစားသည့် အရာများအားလုံးဖြစ်သည်။ ၎င်းတို့ ဆုံးဖြတ်လိုသော ပထမဆုံးသောအရာသည် တာဝန်တစ်ခုကို ထမ်းဆောင်ခြင်းအားဖြင့် မည်သည့်အကျိုးအမြတ်များကို ၎င်းတို့ ရရှိနိုင်သည်၊ ကောင်းချီးခံရနိုင်ခြင်း ရှိမရှိတို့ဖြစ်သည်။ ဤသည်မှာ ၎င်းတို့အတွက် အရေးကြီးဆုံးအရာဖြစ်သည်။ ၎င်းတို့သည် သမ္မာတရားကို နားလည်ဖို့ ကြိုးစားရန် သို့မဟုတ် ၎င်းတို့၏ ဖောက်ပြန်ပျက်စီးသော စိတ်သဘောထားကို ဖြေရှင်းရန်နည်းလမ်းနှင့် လူသားပုံသဏ္ဌာန်တစ်ခုကို အသက်ရှင်နေထိုင်ရန်နည်းလမ်းတို့ကို တစ်ခါမျှ ရှာဖွေဖို့မဆိုထားနှင့် ဘုရားသခင်၏ ရည်ရွယ်ချက်များကို မည်သို့ အလေးထားပြီး ဘုရားသခင်၏ ချစ်ခြင်းကို ပြန်လည်ပေးဆပ်ရမည်၊ ဘုရားသခင်၏ ကယ်တင်ခြင်းကို လူတို့ ရလာပြီး ပျော်ရွှင်မှုကို ရရှိရန်အတွက် ဧဝံဂေလိကို မည်သို့ဟောပြီး ဘုရားသခင်အတွက် သက်သေခံရမည်တို့ကို လုံးဝ မစဉ်းစားပေ။ ၎င်းတို့သည် ဤအရာများကို မည်သည့်အခါမျှ ထည့်မစဉ်းစားပေ။ ၎င်းတို့သည် အသင်းတော်နှင့် လူအုပ်ထဲတွင် ကောင်းချီးခံစားရပြီး အကျိုးအမြတ်များ ရနိုင်ခြင်း ရှိမရှိ၊ ခြေကုပ်ရယူဖို့နည်းလမ်း၊ အဆင့်အတန်းရဖို့နည်းလမ်း၊ ၎င်းတို့ကို လူတို့က အထင်ကြီးလေးစားရန်လုပ်ဖို့နည်းလမ်းနှင့် မိမိတို့ အသိအမှတ်ပြုခြင်းခံရအောင် လုပ်ဖို့ နည်းလမ်းနှင့် အကောင်းဆုံး ဖြစ်လာရန်နည်းလမ်းတို့ကိုသာ စဉ်းစားကြသည်။ ၎င်းတို့သည် သာမန်နောက်လိုက်များဖြစ်ရန် လုံးဝ မလိုလားပေ။ ၎င်းတို့သည် အသင်းတော်တွင် အစဉ်သဖြင့် ပထမဆုံးဖြစ်ချင်သည်။ ဆုံးဖြတ်ပိုင်ခွင့် ရှိချင်သည်။ ခေါင်းဆောင်များဖြစ်လာပြီး ၎င်းတို့ကို လူတိုင်းက နားထောင်အောင် လုပ်ချင်ကြသည်။ ထိုအခါမှသာ ၎င်းတို့က ကျေနပ်နိုင်သည်။ အန္တိခရစ်တို့၏ စိတ်နှလုံးတွင် ဤအရာများဖြင့် ပြည့်နေသည်ကို သင်တို့ မြင်နိုင်သည်။ ၎င်းတို့သည် ဘုရားသခင်အတွက် အမှန်တကယ် အသုံးခံသလော။ ၎င်းတို့သည် ဖန်ဆင်းခံများအဖြစ် ၎င်းတို့၏ တာဝန်ကို အမှန်တကယ် ထမ်းဆောင်သလော။ (မထမ်းဆောင်ပါ။) ဤသို့ဆိုလျှင် ၎င်းတို့သည် မည်သည့်အရာကို လုပ်ဆောင်ချင်သနည်း။ (အာဏာရချင်သည်။) မှန်သည်။ ၎င်းတို့ကပြောသည်။ ‘ငါ့အနေဖြင့် လောကီကမ္ဘာတွင် လူတိုင်းထက် သာလွန်ချင်သည်။ မည်သည့်အုပ်စုတွင်မဆို ပထမဖြစ်ချင်သည်။ ဒုတိယအနေဖြင့်လိုက်ရန် ငြင်းဆန်သည်။ မည်သည့်အခါမျှ လက်ထောက်ဖြစ်မည်မဟုတ်။ ငါပါသည့် မည်သည့်အဖွဲ့တွင်မဆို ခေါင်းဆောင်ဖြစ်ပြီး အဆုံးအဖြတ်ပေးပိုင်ခွင့် ရှိချင်သည်။ ငါသည် အဆုံးအဖြတ် ပေးပိုင်ခွင့်မရှိလျှင် သင်တို့အားလုံးကို သိမ်းသွင်းစည်းရုံးရန်၊ ငါ့ကို သင်တို့အားလုံး အထင်ကြီးလေးစားစေရန်၊ ခေါင်းဆောင်အဖြစ် ငါ့ကို သင်တို့ ရွေးချယ်စေရန် ဖြစ်နိုင်သမျှ နည်းလမ်းများအားလုံးကို ရှာမည်။ ငါ့တွင် အဆင့်အတန်းရှိသည်နှင့် ငါသည် အဆုံးအဖြတ်ပေးပိုင်ခွင့်ရှိမည်။ လူတိုင်းက ငါ့ကို နားထောင်ရလိမ့်မည်။ သင်သည် ငါ့နည်းလမ်းအတိုင်း အမှုအရာများကို လုပ်ဆောင်ရမည်ဖြစ်ပြီး သင်သည် ငါ၏ ထိန်းချုပ်မှုအောက်တွင် ရှိလိမ့်မည်။’ ဟူ၍ ဖြစ်သည်။ အန္တိခရစ်က မည်သည့်တာဝန်ကို ထမ်းဆောင်သည်ဖြစ်စေ ၎င်းတို့သည် မိမိတို့ကိုယ်ကို အဓိကကျသော နေရာတစ်ခုတွင်၊ မြင့်မားသောရာထူးနေရာတွင် ထားရန် ကြိုးစားကြလိမ့်မည်။ ၎င်းတို့သည် သာမန်နောက်လိုက်တစ်ယောက် ဖြစ်ရခြင်းနှင့်ပတ်သက်၍ မည်သည့်အခါမျှ ရောင့်ရဲနိုင်မည်မဟုတ်။ ၎င်းတို့သည် မည်သည့်အရာကို စိတ်အပြင်းပြဆုံး ဖြစ်သနည်း။ လူတို့၏ ရှေ့တွင် ရပ်ပြီး အမိန့်များပေးခြင်း၊ လူတို့ကို ဆူငေါက်ခြင်း၊ လူတို့ကို သူတို့ပြောသည့်အတိုင်း လုပ်စေခြင်းတို့ဖြစ်သည်။ တာဝန်ထမ်းဆောင်စဉ်တွင် သမ္မာတရားကို လက်တွေ့လုပ်ဆောင်ပြီး ဘုရားသခင်ကို ကျေနပ်စေရန် သမ္မာတရား စည်းမျဉ်းများကို ရှာဖွေဖို့ကို မဆိုထားနှင့်၊ ၎င်းတို့၏ တာဝန်ကို မည်သို့ မှန်မှန်ကန်ကန် ထမ်းဆောင်ရမည်ကို လုံးဝ မစဉ်းစားကြပေ။ ထိုအစား ၎င်းတို့သည် ၎င်းတို့ကိုယ်တိုင်ခေါင်းဆောင်၊ သို့မဟုတ် အမှုဆောင်ဖြစ်လာပြီး အခြားလူတို့ကို ဦးဆောင်နိုင်ရန်အတွက် မိမိတို့ကိုယ်ကို အသိအမှတ်ပြုခြင်းခံရအောင် ပြုလုပ်ရန်၊ ခေါင်းဆောင်များက ၎င်းတို့ကို အထင်ကြီးပြီး ရာထူးတိုးပေးစေရန် ဦးနှောက်ခြောက်ခံ စဉ်းစားကြသည်။ ဤသည်မှာ တစ်နေကုန် ၎င်းတို့စဉ်းစားပြီး မျှော်လင့်လျက် အချိန်ကုန်စေသည့်အရာဖြစ်သည်။ အန္တိခရစ်များသည် တာဝန်ကို တိတ်ဆိတ်စွာဖြင့် မထင်မရှား ထမ်းဆောင်ရန်ကို မဆိုထားနှင့်၊ အခြားလူတို့၏ ဦးဆောင်မှုကို မခံယူလိုသကဲ့သို့ သာမန်နောက်လိုက် တစ်ယောက်လည်း မဖြစ်လိုကြပေ။ ၎င်းတို့၏တာဝန်သည် မည်သည့်အရာဖြစ်ပါစေ၊ ၎င်းတို့က အရေးပါသည့်သူမဖြစ်ပါက၊ ၎င်းတို့က သူတစ်ပါးတို့အထက်တွင် မနေရပါက၊ အခြားသူများကို ဦးဆောင်၍ မရပါက မိမိတို့၏တာဝန်များ ထမ်းဆောင်ခြင်းကို ပျင်းရိဖွယ်ဖြစ်သည်ဟု မြင်လာကာ အပျက်သဘောဆောင်လာပြီး ခိုကပ်လာကြသည်။ သူတစ်ပါးတို့၏ ချီးမွမ်းမှု၊ သို့မဟုတ် ကြည်ညိုမှုမပါဘဲနှင့် ယင်းသည် ၎င်းတို့အတွက် သာ၍ပင် စိတ်ဝင်စားမှုနည်းပါးဖွယ် ဖြစ်လာပြီး၊ မိမိတို့၏တာဝန်ကို ထမ်းဆောင်ဖို့ ၎င်းတို့ စိတ်ဆန္ဒများ သာ၍ပင် နည်းပါးလာလေသည်။ သို့ရာတွင် ၎င်းတို့က မိမိတို့၏တာဝန်များကို ထမ်းဆောင်စဉ်တွင် အရေးပါသည့်သူဖြစ်ပြီး အဆုံးသတ် ဆုံးဖြတ်ချက်ချခွင့်ရနိုင်ပါက ၎င်းတို့သည် အင်အားခိုင်မာပြီး မည်သည့်ဒုက္ခဆင်းရဲကိုမဆို ခံလိမ့်မည်။ ၎င်းတို့၌ ၎င်းတို့၏ တာဝန်ကို ထမ်းဆောင်ခြင်းတွင် ကိုယ်ပိုင် ရည်ရွယ်ချက်များ အစဉ်ရှိကြပြီး အခြားသူများကို သာလွန်ဖို့ ၎င်းတို့၏လိုအပ်ချက်ကို ဖြည့်ဆည်းပြီး ၎င်းတို့၏လိုအင်ဆန္ဒများနှင့် ရည်မှန်းချက်များကို ဖြည့်ဆည်းရန် နည်းလမ်းတစ်ခုအနေဖြင့် ၎င်းတို့သည် အသိအမှတ်ပြုခြင်း ခံလိုကြသည်။ ၎င်းတို့၏ တာဝန်ကို ထမ်းဆောင်စဉ်တွင် ထင်ပေါ်ဖို့၊ ထိပ်တွင်ရောက်ဖို့၊ အခြားလူများအထက်သို့ရောက်ဖို့ ကိစ္စရပ်တိုင်းတွင် ယှဉ်ပြိုင်လျက်ဖြင့် အလွန်အမင်း ယှဉ်ပြိုင်တတ်သည့်အပြင် ၎င်းတို့၏ လက်ရှိ အဆင့်အတန်း၊ ဂုဏ်သတင်းနှင့် ဂုဏ်သိက္ခာတို့ကို ထိန်းသိမ်းရန်နည်းလမ်းကိုလည်း စဉ်းစားနေကြသည်။” (နှုတ်ကပတ်တော်၊ အတွဲ (၄)၊ အန္တိခရစ်တို့ကို ဖော်ထုတ်ခြင်း၊ အချက် ၉ (အပိုင်း ၇)) အန္တိခရစ်တွေဟာ ဘယ်နေရာမှာပဲ တာဝန်ထမ်းဆောင်ထမ်းဆောင်၊ အဆင့်အတန်းလိုချင်တဲ့ သူတို့လိုအင်ဆန္ဒကို ဖြည့်ဆည်းဖို့အတွက် လုပ်ဆောင်ကြတယ်ဆိုတာ ဘုရားသခင်က ဖော်ထုတ်ထားတယ်။ လူတွေကြားမှာ ထင်ပေါ်ကျော်ကြားတဲ့ ပုဂ္ဂိုလ်တွေ၊ ဒါမှမဟုတ် ခေါင်းဆောင်တွေဖြစ်ပြီး၊ ထင်ပေါ်နိုင်မယ်၊ လေးစားမှု ရနိုင်မယ်ဆိုရင် သူတို့လုပ်သမျှမှာ စိတ်ပါလက်ပါ ရှိကြတယ်။ ဒါပေမဲ့ မထင်ပေါ်နိုင်ဘူး၊ ကိုယ့်ကိုယ်ကိုယ် ထူးခြားအောင် မလုပ်နိုင်ဘူးဆိုရင် အဲဒီအခါကျ သူတို့တာဝန်တွေကိုတောင် မထမ်းဆောင်ချင်ကြဘူး။ လိုက်စားမှုအပေါ်ထားတဲ့ ကျွန်တော့်အမြင်တွေကို ဒီနားလည်သဘောပေါက်မှုနဲ့ နှိုင်းယှဉ်ကြည့်လိုက်တော့၊ အန္တိခရစ်တစ်ယောက်ရဲ့အမြင်တွေနဲ့ ထပ်တူကျနေတာကို သဘောပေါက်လိုက်တယ်။ တခြားဒေသမှာ တာဝန်ထမ်းဆောင်ဖို့ တာဝန်ချထားခံရတုန်းက ပူးပေါင်းဆောင်ရွက်ရမယ့် ညီအစ်မတွေဟာ ကျွန်တော့်ထက် အစွမ်းအစနဲ့ အလုပ်လုပ်နိုင်စွမ်း ပိုကောင်းတာကို တွေ့တော့၊ သူတို့ကြားမှာ ကျွန်တော်က အရည်အချင်းမရှိ၊ အသုံးမကျသလို ခံစားရပြီး အရာမဝင်ဘူးလို့ ခံစားခဲ့ရတယ်။ ဒါကြောင့် ကျွန်တော်ဟာ စိတ်ဆင်းရဲပြီး ဖိနှိပ်ချုပ်ချယ်ခံရသလို ခံစားချက်မျိုးနဲ့ ခဏခဏ အသက်ရှင်ခဲ့ရတယ်။ တာဝန်တွေကို ဘယ်လို ကောင်းကောင်းထမ်းဆောင်မလဲဆိုတာ မတွေးဘဲ ဒီအခြေအနေကနေ ထွက်ပြေးဖို့ပဲ ခဏခဏ ဆန္ဒရှိခဲ့တယ်။ တာဝန်တွေ ပြောင်းရွှေ့ခံရပြီးနောက်မှာ ကျွန်တော်လျှောက်ခဲ့တဲ့ လမ်းကြောင်းအမှားကို ဆင်ခြင်သုံးသပ်မှု မလုပ်ခဲ့ဘူး။ ခေါင်းဆောင်တွေက ကျွန်တော့်ကို တခြားဒေသမှာ တာဝန်တွေ ထမ်းဆောင်ဖို့ ထပ်စီစဉ်ပေးတဲ့အခါမှာလည်း ကျွန်တော် မထင်ပေါ်နိုင်ဘူးလို့ ခံစားရတာနဲ့ ငြင်းဖို့ ဆင်ခြေတွေ ရှာခဲ့တယ်။ ညီအစ်ကိုမောင်နှမတွေက ကျွန်တော်နဲ့ အကြိမ်ကြိမ် မိတ်သဟာယပြုခဲ့ပေမယ့်၊ ပြီးတော့ အဲဒီဒေသမှာ အလုပ်ပမာဏများပြီး ကူညီဖို့ လူတွေ အရေးတကြီး လိုနေမှန်း သိပေမယ့်လို့၊ အသင်းတော်အလုပ်ကို ကျွန်တော် လျစ်လျူရှုခဲ့တုန်းပဲ။ ဂုဏ်သတင်းနဲ့ အဆင့်အတန်းအတွက် ကျွန်တော့်စိုးရိမ်မှုက အရမ်းကြီးမားနေခဲ့တာလေ။ ဘုရားသခင်ကို စိတ်ကျေနပ်စေဖို့နဲ့ သူ့မေတ္တာကို ပြန်ပေးဆပ်ဖို့အတွက် တာဝန်တွေ ထမ်းဆောင်နေတာပါလို့ ကျွန်တော် အမြဲ ပြောတတ်တယ်။ ဒါပေမဲ့ အခုတော့ ကျွန်တော့်ရဲ့ စွန့်လွှတ်အနစ်နာခံမှု၊ အသုံးခံမှုနဲ့ ဒုက္ခခံမှုတွေ အားလုံးဟာ ဂုဏ်သတင်းနဲ့ အဆင့်အတန်းအတွက် ဖြစ်နေတာကို တွေ့လိုက်ရတယ်။ ကျွန်တော်က တာဝန်တွေ ထမ်းဆောင်နေတာ လုံးဝ မဟုတ်ဘဲ၊ ဘုရားသခင်ကို အသုံးချပြီး လှည့်စားဖို့ ကြိုးစားနေတာပါ။ နောက်ပိုင်းမှာ ကိုယ့်ကိုယ်ကိုယ် မေးကြည့်တယ်၊ “ငါ ဘာလို့ ဂုဏ်သတင်းနဲ့ အဆင့်အတန်းကို ဒီလောက် အလေးထားရတာလဲ” လို့ပေါ့။ ဒါက ဘာလို့လဲဆိုရင် “အိုင်ငယ်ထဲက ငါးကြီးပဲ ဖြစ်ချင်တယ်”၊ တို့ “သစ်ပင်သည် သစ်ခေါက်ကို လိုအပ်သကဲ့သို့ လူတို့သည် ဂုဏ်သိက္ခာကို လိုအပ်သည်” တို့လို စာတန်ဆန်တဲ့ အဆိပ်အတောက်တွေက ကျွန်တော့်စိတ်နှလုံးထဲမှာ အမြစ်တွယ်နေပြီး၊ လိုက်စားရမယ့် ပန်းတိုင်တွေနဲ့ ရှင်သန်ရပ်တည်ရေး စည်းမျဉ်းတွေ ဖြစ်နေလို့ပါပဲ။ အသက်ရှင်တယ်ဆိုတာ ထင်ပေါ်ကျော်ကြားပြီး လူတွေရဲ့ လေးစားအားကျမှုကို ရဖို့ဖြစ်တယ်၊ အဲဒီလို အသက်ရှင်မှ အဓိပ္ပာယ်ရှိပြီး တန်ဖိုးရှိတယ်လို့ ကျွန်တော် ယုံကြည်ခဲ့တာကိုး။ ဘယ်သွားသွား မထင်ပေါ်နိုင်ဘူး၊ အမြဲတမ်း အထင်သေးခံရမယ်ဆိုရင် အဲဒီအခါ သနားစရာကောင်းတဲ့ ဘဝနဲ့ ရှင်သန်နေရတယ်လို့ ခံစားမိတာပဲ။ တာဝန်တွေ ထမ်းဆောင်နေတယ်လို့ထင်ရပေမဲ့ အတွင်းစိတ်ထဲမှာတော့ ကိုယ့်နေရာရဖို့၊ ဂုဏ်သတင်းနဲ့ အဆင့်အတန်းရဖို့ကိုပဲ အာရုံစိုက်နေခဲ့တယ်။ အသင်းတော်အလုပ်က ကျွန်တော့်ပူးပေါင်းဆောင်ရွက်မှုကို လိုအပ်နေတဲ့အချိန်မှာတောင်၊ ဂုဏ်သတင်းနဲ့ အဆင့်အတန်း လိုချင်တဲ့ လိုအင်ဆန္ဒ မပြည့်ဝတာနဲ့ ငြင်းဖို့ ဆင်ခြေတွေ ရှာခဲ့တယ်။ ဒီလို စာတန်ဆန်တဲ့ အဆိပ်အတောက်တွေနဲ့ အသက်ရှင်နေတော့ ကျွန်တော်ဟာ တကယ်ကို မာနထောင်လွှားပြီး တစ်ကိုယ်ကောင်းဆန်လာတယ်။ လူသားပုံသဏ္ဌာန် လုံးဝ မရှိဘဲ၊ မသိလိုက်မသိဘာသာနဲ့ ဘုရားသခင်ကို ပုန်ကန်ပြီး အတိုက်အခံလုပ်မိရက်သား ဖြစ်သွားတယ်။ အဲဒီအချိန်တုန်းက ကိုယ့်တာဝန်တွေကို ထပ်ခါတလဲလဲ ငြင်းပယ်ခဲ့ပြီး ခဏခဏဆိုသလို ကြောက်ရွံ့ပြီး စိတ်မသန့်ဖြစ်ခဲ့တယ်၊ အန္တရာယ်နှုတ်ခမ်းဝ ရောက်နေသလိုမျိုး ခံစားခဲ့ရတယ်။ တာဝန်အပေါ်ထားတဲ့ ဒီလိုသဘောထားမျိုးက ဘုရားသခင်ရဲ့ စိတ်သဘောထားကို ပုန်ကန်ပြစ်မှားမိဖို့ လွယ်တယ်။ ဘုရားသခင်ဆီ နောင်တမရဘူးဆိုရင် ကျွန်တော် သေချာပေါက် ဘေးဖယ်ခံရပြီး ဖယ်ရှားရှင်းလင်းခံရမှာ။ ဒါကို သဘောပေါက်လိုက်တော့ ကျွန်တော် တကယ် ကြောက်သွားတယ်။ တာဝန်တွေကို ငြင်းပယ်တာဟာ ကြီးလေးတဲ့ ပြဿနာတစ်ခုဆိုတာ အသိအမှတ်ပြုလိုက်တယ်။ လူက နောင်တတွေ၊ အပြစ်ရှိစိတ်တွေနဲ့ ပြည့်သွားတယ်။ ဘုရားသခင်ကို ဒီလို ပုန်ကန်နိုင်ခဲ့တဲ့ ကိုယ့်ကိုယ်ကိုယ်လည်း မုန်းမိတယ်။ ကျွန်တော့်နောက်မှာ ပြစ်မှားခြင်းတွေနဲ့ အစွန်းအထင်းတွေ ချန်ထားရစ်ခဲ့ပြီလေ။ ကျွန်တော် ဘုရားသခင်ကို တကယ် အများကြီး ကြွေးတင်နေပါပြီ။ ဂုဏ်သတင်းနဲ့ အဆင့်အတန်းကို လိုက်စားတာဟာ ပျက်စီးခြင်းဆီ ဦးတည်နေတဲ့ ပြန်လမ်းမဲ့ လမ်းဆုံးဖြစ်လို့ လိုက်စားမှုအပေါ်ထားတဲ့ ကျွန်တော့်အမြင်တွေကို ပြောင်းလဲချင်ခဲ့တယ်။

နောက်ပိုင်းမှာ ဘုရားနှုတ်ကပတ်တော်ထဲကနေ လက်တွေ့လုပ်ဆောင်မှုနဲ့ ဝင်ရောက်မှုလမ်းကြောင်းကို ကျွန်တော် တွေ့ရှိခဲ့တယ်။ အနန္တတန်ခိုးရှင် ဘုရားသခင် ပြောသည်မှာ “သင်သည် ဘုရားသခင်၏ အိမ်တော်တွင် စိတ်တည်ငြိမ်စွာဖြင့် အသင်းသားတစ်ဦးအဖြစ် ဆက်လက်နေထိုင်လိုသောကြောင့် ပထမဦးစွာ အမှုအရာအားလုံးတွင် သမ္မာတရားကို ရှာဖွေရန်၊ သင်၏ တာဝန်များကို သင်၏ စွမ်းနိုင်သမျှ အကောင်းဆုံး ဖြည့်ဆည်းရန်နှင့် သမ္မာတရားကို နားလည်ပြီး လက်တွေ့လုပ်ဆောင်နိုင်ရန် သင်ယူသင့်သည်၊ ဤနည်းအားဖြင့် ဘုရားသခင်၏ အိမ်တော်အတွင်း၌ သင်သည် နာမည်၌ရော လက်တွေ့တွင်ပါ ဖန်ဆင်းခံတစ်ဦး ဖြစ်လိမ့်မည်။ လူသားမျိုးနွယ်၏ ပင်ကိုလက္ခဏာမှာ ဖန်ဆင်းခံများ ဖြစ်ကြသည်၊ ဘုရားသခင်၏ အမြင်တွင် လူတို့သည် ထိုသို့ဖြစ်ကြသည်။ သို့ဆိုလျှင် ဖန်ဆင်းခံတစ်ဦးအနေဖြင့် သင်သည် မည်သို့ စံနှုန်းပြည့်နိုင်မည်နည်း။ ထိုအတွက် သင်သည် ဘုရားသခင်၏ နှုတ်ကပတ်တော်များကို နားထောင်ရန်နှင့် ဘုရားသခင်၏ တောင်းဆိုချက်များအတိုင်း ကျင့်ကြံပြုမူရန် သင်ယူရမည်။ ဘုရားသခင်က သင့်အား ဤဂုဏ်ပုဒ်ကို ပေးသည်နှင့်တစ်ပြိုင်နက် ပြီးဆုံးသွားသည်မဟုတ်ပေ။ ထို့ထက် သင်သည် ဖန်ဆင်းခံတစ်ဦး ဖြစ်သောကြောင့် ဖန်ဆင်းခံတစ်ဦး၏ တာဝန်များကို ကောင်းမွန်စွာ ဖြည့်ဆည်းသင့်ပြီး သင်သည် ဖန်ဆင်းခံတစ်ဦး ဖြစ်သောကြောင့် ဖန်ဆင်းခံတစ်ဦး၏ တာဝန်ဝတ္တရားများကို ကောင်းမွန်စွာ ဖြည့်ဆည်းသင့်သည်။ သို့ဆိုလျှင် ဖန်ဆင်းခံတစ်ဦး၏ တာဝန်များမှာ အဘယ်အရာများ ဖြစ်သနည်း။ ဖန်ဆင်းခံတစ်ဦး၏ တာဝန်ဝတ္တရားများမှာ အဘယ်အရာများ ဖြစ်သနည်း။ ဘုရားသခင်၏ နှုတ်ကပတ်တော်သည် ဖန်ဆင်းခံများ၏ တာဝန်များ၊ ဝတ္တရားများနှင့် တာဝန်ယူမှုများကို ရှင်းလင်းစွာ ချမှတ်ထားသည် မဟုတ်လော။ သင်သည် ဖန်ဆင်းခံတစ်ဦး၏ တာဝန်ကို တာဝန်ယူပြီးဖြစ်သည်ဟု ဆိုကြပါစို့။ ထို့ကြောင့် ယနေ့မှစ၍ သင်သည် ဘုရားသခင်၏ အိမ်တော်တွင် စစ်မှန်သော အသင်းသားတစ်ဦး ဖြစ်သည်၊ ဆိုလိုသည်မှာ သင်သည် မိမိကိုယ်ကို ဘုရားသခင်၏ ဖန်ဆင်းခံများထဲမှ တစ်ဦးအဖြစ် အသိအမှတ်ပြုခြင်း ဖြစ်သည်။ ယနေ့မှစ၍ သင်သည် သင်၏ ဘဝအစီအစဉ်များကို ပြန်လည်ရေးဆွဲသင့်သည်၊ သင်သည် ယခင်က သင်၏ ဘဝအတွက် သင် သတ်မှတ်ခဲ့သော ရည်သန်မျှော်မှန်းချက်များ၊ လိုအင်ဆန္ဒများနှင့် ပန်းတိုင်များကို နောက်ထပ် မလိုက်စားသင့်တော့ပေ။ ထိုအစား သင်သည် ဖန်ဆင်းခံတစ်ဦးအနေဖြင့် သင် ရှိသင့်သော ဘဝပန်းတိုင်များနှင့် ဦးတည်ချက်ကို စီစဉ်ရန် သင်၏ ပင်ကိုလက္ခဏာအသစ်နှင့် ရှုထောင့်အမြင်အသစ်တို့ကို ခံယူကျင့်သုံးသင့်သည်။ ပထမဦးစွာ သင်၏ ပန်းတိုင်များနှင့် ဦးတည်ချက်သည် ခေါင်းဆောင်ပိုင်း အခန်းကဏ္ဍကို တာဝန်ယူဆောင်ရွက်ရန် သို့မဟုတ် မည်သည့် လုပ်ငန်းနယ်ပယ်တွင်မဆို ဦးဆောင်ရန် သို့မဟုတ် ထူးချွန်ရန်၊ သို့မဟုတ် အလုပ်တစ်ခုခုတွင် ဆောင်ရွက်သော သို့မဟုတ် သီးခြားလုပ်ငန်းပိုင်းဆိုင်ရာ ကျွမ်းကျင်မှုတစ်ခုကို ကျွမ်းကျင်သော ကျော်ကြားသည့် ပုဂ္ဂိုလ်တစ်ဦး ဖြစ်လာရန် မဖြစ်သင့်ပေ။ ထိုအစား သင်သည် ဘုရားသခင်ထံမှ သင်၏ တာဝန်ကို ခံယူသင့်သည်၊ ဆိုလိုသည်မှာ ယခုအချိန် ဤအခိုက်အတန့်တွင် သင်သည် မည်သည့်အလုပ်ကို လုပ်ဆောင်သင့်သည်ကိုလည်းကောင်း၊ မည်သည့်တာဝန်ကို သင် လုပ်ဆောင်ရန် လိုအပ်သည်ကိုလည်းကောင်း သိရမည်ဖြစ်ပြီး ဘုရားသခင်၏ ရည်ရွယ်ချက်များကို သင် ရှာဖွေရမည်။ ဘုရားသခင်က သင့်အား လုပ်ဆောင်ရန် တောင်းဆိုသည့် မည်သည့်အရာကိုမဆိုဖြစ်စေ၊ သူ၏ အိမ်တော်တွင် သင့်အတွက် မည်သည့်တာဝန်ကိုမဆို စီစဉ်ပေးထားသည်ဖြစ်စေ ထိုတာဝန်ကို ကောင်းမွန်စွာ ဖြည့်ဆည်းရန်အတွက် သင် နားလည်သင့်သော သမ္မာတရားများနှင့် သင် လိုက်နာပြီး သဘောပေါက်သင့်သော စည်းမျဉ်းများကို နားလည်သဘောပေါက်ပြီး ရှင်းလင်းရမည်။ သင်သည် ယင်းတို့ကို မမှတ်မိနိုင်ပါက ယင်းတို့ကို ချရေးထားနိုင်ပြီး အချိန်ရသောအခါတွင် ယင်းတို့ကို ပို၍ ကြည့်ရှုကာ ပို၍ တွေးဆနိုင်သည်။ ဘုရားသခင်၏ ဖန်ဆင်းခံများထဲမှ တစ်ဦးအနေဖြင့် သင်၏ အဓိက ဘဝပန်းတိုင်မှာ ဖန်ဆင်းခံတစ်ဦး၏ တာဝန်ကို ကောင်းမွန်စွာ ဖြည့်ဆည်းရန်နှင့် စံနှုန်းပြည့်မီသော ဖန်ဆင်းခံတစ်ဦး ဖြစ်ရန် ဖြစ်သင့်သည်။ ဤသည်မှာ သင် ရှိသင့်သော အခြေခံအကျဆုံးသော ဘဝပန်းတိုင် ဖြစ်သည်။ ဒုတိယအနေဖြင့် ပို၍တိကျသောအချက်မှာ ဖန်ဆင်းခံတစ်ဦး၏ တာဝန်ကို မည်သို့ ကောင်းမွန်စွာ ဖြည့်ဆည်းပြီး စံနှုန်းပြည့်မီသော ဖန်ဆင်းခံတစ်ဦး ဖြစ်ရန်ဖြစ်သည်။ ဤသည်မှာ အရေးအကြီးဆုံး ဖြစ်သည်။ ဂုဏ်သတင်း၊ အဆင့်အတန်း၊ အချည်းနှီးသောဂုဏ်နှင့် တစ်ကိုယ်ရေ အလားအလာတို့ကဲ့သို့သော ဖောက်ပြန်ပျက်စီးသည့် လူသားမျိုးနွယ် လိုက်စားသည့် ဤဦးတည်ချက်များနှင့် ပန်းတိုင်များသည် သင် စွန့်လွှတ်သင့်သော အရာများအားလုံး ဖြစ်သည်။” (နှုတ်ကပတ်တော်၊ အတွဲ (၆)၊ သမ္မာတရားကို လိုက်စားခြင်းနှင့် စပ်လျဉ်း၍၊ သမ္မာတရားကို လိုက်စားရန်နည်းလမ်း (၇)) ကျွန်တော်ဟာ ဖန်ဆင်းခံတစ်ယောက်ဖြစ်ပြီး၊ ဖန်ဆင်းခံတစ်ယောက်ရဲ့ တာဝန်တွေကို ကောင်းကောင်း ဖြည့်ဆည်းဖို့ ကြိုးစားအားထုတ်သင့်တယ်ဆိုတာကို ဘုရားနှုတ်ကပတ်တော်ကနေ နားလည်လာတယ်။ ဒါ ကျွန်တော့်တာဝန်ပဲ။ သူများတွေ ကျွန်တော့်ကို ဘယ်လိုမြင်လဲဆိုတာကိုပဲ အမြဲ အာရုံစိုက်မနေသင့်ဘူး။ ဘယ်သူ့အရည်အချင်းက ပိုကောင်းလဲဆိုပြီး သူများတွေနဲ့ မပြိုင်ဆိုင်သင့်ဘူး။ ကျွန်တော် လုပ်သင့်တာက ကျိုးနွံနာခံဖို့၊ ဘုရားအိမ်တော်ရဲ့ သတ်မှတ်ချက်တွေ၊ စည်းမျဉ်းတွေနဲ့အညီ တာဝန်ကို လက်တွေ့ကျကျ ထမ်းဆောင်ဖို့၊ နားမလည်တဲ့ အမှုအရာတွေအတွက် ဘုရားသခင်ဆီ များများဆုတောင်းဖို့၊ တခြားသူတွေနဲ့ မိတ်သဟာယပြုဖို့ ရှာဖွေပြီး သမ္မာတရား စည်းမျဉ်းတွေအပေါ် အားစိုက်ထုတ်ဖို့ပါပဲ။ ဒါဟာ လက်တွေ့လုပ်ဆောင်ရမယ့် မှန်ကန်တဲ့ နည်းလမ်းပါ။

အခု တခြားဒေသမှာ တာဝန်ထမ်းဆောင်နေတဲ့အခါ၊ လူတွေကို ရှင်းလင်းပစ်ဖို့ အချက်အလက်တွေကို ဆန်းစစ်ရာမှာ တစ်ခါတလေ ကျွန်တော် အကဲဖြတ်တာ လွဲတာ၊ တွက်ချက်တာ မှားတာတွေ ရှိတုန်းပါပဲ။ ရှင်းလင်းပစ်ဖို့ ကျွန်တော်ရေးတဲ့ ဆုံးဖြတ်ချက်တွေမှာ ပြဿနာရှိလို့ လူတိုင်းက အကြံပြုတာတွေ၊ ပြင်ဆင်ပေးတာတွေ လုပ်တဲ့အခါ၊ ကျွန်တော် နည်းနည်း နေရခက်ပြီး သူများတွေ ကျွန်တော့်ကို ဘယ်လိုမြင်မလဲဆိုပြီး စိုးရိမ်မိတုန်းပဲ။ ဒီလိုခံစားချက်တွေ ပေါ်လာတဲ့အခါ၊ ဂုဏ်သတင်းနဲ့ အဆင့်အတန်း လိုချင်တဲ့ လိုအင်ဆန္ဒရဲ့ ချည်နှောင်မှုနဲ့ ဘောင်ခတ်တာကို ခံနေရပြန်ပြီဆိုတာ ကျွန်တော် သဘောပေါက်တယ်။ ဒါနဲ့ ဘုရားသခင်ဆီ ဆုတောင်းလိုက်တယ်။ ကိုယ့်အားနည်းချက်တွေကို မှန်မှန်ကန်ကန် ရင်ဆိုင်ဖို့၊ မှန်ကန်တဲ့ အကြံပြုချက်တွေကို လက်ခံဖို့နဲ့ စည်းမျဉ်းတွေအတိုင်း တာဝန်ထမ်းဆောင်ဖို့ လိုလားတဲ့စိတ်နဲ့ပေါ့။ အတွေ့အကြုံတချို့ ရပြီးတဲ့နောက်မှာတော့ တာဝန်မှာ အားနည်းချက်တွေ အများကြီး ရှိနေသေးပေမယ့်၊ တွဲဖက် ညီအစ်ကိုမောင်နှမတွေရဲ့ လမ်းပြမှု၊ မိတ်သဟာယပြုမှုနဲ့ အကူအညီတွေကတစ်ဆင့် လူတွေကို ပိုင်းခြားသိမြင်တာ၊ လူ၊ ဖြစ်ရပ်နဲ့ အမှုအရာတွေကို ရှုမြင်တာမှာ တိုးတက်မှု ရလာတာကို ကျွန်တော် တွေ့လာရတယ်။ စကားလုံး ရွေးချယ်သုံးစွဲတာကလည်း အရင်ကထက် အများကြီး ပိုတိကျလာတယ်။ ဒီအရာတွေက ကျွန်တော့်ရဲ့ အားနည်းချက် အတော်များများကို ဖြည့်ဆည်းဖို့ တကယ် ကူညီပေးပါတယ်။ ဂုဏ်သတင်းနဲ့ အဆင့်အတန်းအတွက် တစ်ခါတလေ စိုးရိမ်မိတုန်းဆိုပေမယ့်၊ ဇာတိပကတိကို ပုန်ကန်ဖို့နဲ့ ဂုဏ်သတင်း အဆင့်အတန်း လိုချင်တဲ့ လိုအင်ဆန္ဒရဲ့ ဘောင်ခတ်တာကို သိပ်မခံရဖို့အတွက် ဘုရားသခင်ဆီ ကျွန်တော် ဆုတောင်းနိုင်ပါတယ်။ ကျွန်တော့်ကို ကယ်တင်ပေးတဲ့ ဘုရားသခင်ကို ကျေးဇူးတင်ပါတယ်။


၉၃။ ငွေကျွန်ဘဝမှ နှိုးထလာခြင်း

မေဟွာ၊ တရုတ်ပြည်

ငယ်ငယ်တုန်းက ကျွန်မတို့ မိသားစုဟာ ဝေးလံခေါင်ဖျားတဲ့ တောင်ပေါ်ဒေသမှာ နေထိုင်ခဲ့ကြတယ်။ မိဘတွေက တောင်ယာလုပ်ပြီး အသက်မွေးကြတာဆိုတော့ ဘဝက တော်တော်လေး ခက်ခဲခဲ့တယ်။ တခြားနေရာတွေမှာ အလုပ်သွားလုပ်ပြီး ပြန်လာကြတဲ့လူတွေဆီကနေ မြို့ကြီးမှာ ပိုက်ဆံရှာဖို့ အခွင့်အရေးတွေ အများကြီးရှိတယ်၊ အဲဒီမှာ နေရတာ ပိုကောင်းတယ်ဆိုတာတွေကို ကျွန်မ ကြားခဲ့ရတယ်။ ဒါကြောင့် မြို့ကြီးပြကြီးက ဘဝကို ကျွန်မ တောင့်တခဲ့တယ်၊ ပြီးတော့ ပိုက်ဆံရှာနိုင်ဖို့၊ ကျွန်မ မိသားစုရဲ့ နေထိုင်မှုအဆင့်အတန်း တိုးတက်လာဖို့နဲ့ ရွာကလူတွေ အားကျလာအောင် လုပ်ဖို့အတွက် တစ်နေ့ကျရင် တောင်ပေါ်ကနေ ထွက်ခွာပြီး မြို့ကြီးဆီ ပြောင်းရွှေ့ဖို့ မျှော်လင့်ခဲ့တယ်။ ကျွန်မ စာကြိုးစားခဲ့လို့ အမှတ်တွေ အမြဲကောင်းခဲ့ပေမဲ့ အလယ်တန်း ပထမနှစ်ရောက်တဲ့အခါကျတော့ မိသားစုက ကျောင်းဆက်ထားဖို့ မတတ်နိုင်တော့လို့ ကျောင်းထွက်လိုက်ရတယ်။ ဒါပေမဲ့ တောင်ပေါ်ကနေ ထွက်ခွာချင်တဲ့ ကျွန်မရဲ့ ဆန္ဒကတော့ မပြောင်းလဲခဲ့ပါဘူး။ ပိုကောင်းတဲ့ ဘဝတစ်ခုရဖို့နဲ့ လူတိုင်း ကျွန်မကို အားကျအောင်လုပ်ဖို့ မြို့မှာ ပိုက်ဆံအများကြီး ရှာနိုင်ဖို့ ကျွန်မ မျှော်လင့်နေတုန်းပါပဲ။

၂၀၀၇ ခုနှစ်မှာ မြို့ကလာတဲ့ ကြင်ဖက်လောင်းတစ်ယောက်နဲ့ လူတစ်ယောက်က ကျွန်မကို မိတ်ဆက်ပေးတယ်။ သူနဲ့ လက်ထပ်လိုက်ရင် ဘဝက ပိုကောင်းလာမှာပဲလို့ ကျွန်မ ထင်ခဲ့တာ။ ဒါပေမဲ့ လက်ထပ်ပြီးတဲ့အခါကျမှ သူ့မိသားစုက အဲဒီဒေသမှာ အဆင်းရဲဆုံးမှန်း ကျွန်မ သိလိုက်ရတယ်။ ကျွန်မ ယောက်ျားနဲ့ ယောက္ခမတွေက ပညာမတတ်ကြတော့ အသက်မွေးဖို့အတွက်အလုပ်ကြမ်းလုပ်တာကိုပဲ အားကိုးရတာပေါ့။ သူတို့ဘာသာ ဆောက်ထားတဲ့အိမ်က ခေါင်မိုးတောင် ကောင်းကောင်းမရှိဘူး။ နံရံတွေ၊ ကြမ်းခင်းတွေက ဘိလပ်မြေနဲ့ လုပ်ထားတာဖြစ်ပြီး မိုးသည်းသည်းထန်ထန် ရွာတိုင်း အိမ်ထဲကို ရေတွေ ယိုကျလာတတ်တယ်။ ကျွန်မတို့ရဲ့ ဆင်းရဲတဲ့ လူနေမှု အခြေအနေတွေကြောင့် အိမ်နီးချင်းတချို့က ကျွန်မတို့ကို မခေါ်မပြောဘဲ နေကြတာကိုတော့ ကျွန်မ ဝမ်းအနည်းမိဆုံးပဲ။ ဒါကြောင့် ကျွန်မရဲ့ မိုက်မဲတဲ့ ရွေးချယ်မှုအတွက် နောင်တရခဲ့မိတယ်။ ဒါပေမဲ့ ကျွန်မ မြို့ကြီးတစ်မြို့ကို အိမ်ထောင်ကျပြီး ရောက်လာတာ ဖြစ်တယ်၊ တောလက်ကျေးရွာထက်စာရင် ဒီမှာက ပိုက်ဆံရှာဖို့ အခွင့်အရေးတွေ ပိုများတယ်ဆိုတာကို တွေးမိတဲ့အခါ၊ ကျွန်မ ယောက်ျားနဲ့ ကျွန်မ အလုပ်ကြိုးစားသရွေ့ ကျွန်မတို့ဘဝတွေ သေချာပေါက် ပိုကောင်းလာမှာပါ၊ ပိုက်ဆံရှာနိုင်တာနဲ့ အိမ်နီးချင်းတွေက ကျွန်မတို့ကို အားကျလာကြမှာပါလို့ ကျွန်မ ယုံကြည်ခဲ့တယ်။

တစ်နှစ်ကြာတော့ ကျွန်မယောကျာ်းက စက်ပစ္စည်းစက်ရုံတစ်ခုမှာ အလုပ်ကြမ်းတစ်ခု ရခဲ့ပါတယ်၊ သားလေးမွေးပြီး မကြာခင်မှာပဲ လက်ရက်ကန်း အလုပ်တစ်ခု ကျွန်မ ရခဲ့တယ်။ ပိုက်ဆံပိုရဖို့အတွက် ကျွန်မဟာ မနက် ၂ နာရီ၊ ၃ နာရီလောက်ထိ ခဏခဏ အလုပ်လုပ်ခဲ့ရပြီး၊ ကြာလာတော့ ကျွန်မ ပင်ပန်းနွမ်းနယ်လာတာပေါ့။ တစ်ခါတလေဆို လက်မောင်းတွေ နာကျင်လွန်းလို့ မတောင် မမနိုင်တော့ဘဲ လက်ကောက်ဝတ်နှစ်ဖက်စလုံးလည်း ရောင်ရမ်းခဲ့တယ်။ ဒါပေမဲ့ နောက်ထပ် တစ်ခုလောက်ပဲ ပိုယက်လိုက်ရင် ပြားနည်းနည်းပိုရမယ်ဆိုတာကို တွေးမိလိုက်တာနဲ့ ဒီဒုက္ခတွေက တန်ပါတယ်လို့ ကျွန်မ ခံစားခဲ့ရတယ်။ အထူးသဖြင့် ကျွန်မ အပင်ပန်းခံ ရှာထားတဲ့ ပိုက်ဆံကိုသုံးပြီး ကျွန်မတို့ဘဝ တိုးတက်ဖို့အတွက် အစားအသောက်နဲ့ လိုအပ်တာတွေ ဝယ်တဲ့အခါ ဒီဒုက္ခတွေက တန်တယ်လို့ ခံစားရတယ်။ ဒါကြောင့် ကျွန်မ ယောက်ျားနဲ့ ကျွန်မ ဒုက္ခတွေကိုသာ ခံနိုင်သရွေ့ ကျွန်မတို့ဘဝက သေချာပေါက် ဘယ်သူ့ထက်မှ မနိမ့်ကျစေရဘူးလို့ ကျွန်မ ပိုပြီးတော့တောင် ယုံကြည်လာခဲ့တယ်။

တစ်နေ့မှာတော့ ကျွန်မယောက်ျားရဲ့ အဒေါ်က ကျွန်မကို ဧဝံဂေလိတရား ဟောပြောဖို့ ရောက်လာပြီး ပြောတယ်၊ “ကယ်တင်ရှင် ကြွလာပြီ၊ ကိုယ်တော်ဟာ နောက်ဆုံးသော ကာလမှာ လူတွေကို ကယ်တင်တဲ့ အမှုတော်ကို ပြုလုပ်နေတဲ့ အနန္တတန်ခိုးရှင် ဘုရားသခင် ဖြစ်တယ်။ ဘုရားသခင်ရဲ့ ကယ်တင်ခြင်းကို လက်ခံပြီး အပြစ်ကနေ ရုန်းထွက်မှသာ လူတွေဟာ ဘုရားသခင်ရဲ့ စောင့်ရှောက်တာကို ခံရပြီး ကြီးမားတဲ့ကပ်ဘေးကနေ အသက်ရှင်ကျန်ရစ်နိုင်မှာ...” တဲ့။ ကျွန်မ စိတ်နှလုံးထဲမှာ ဘုရားသခင်ကို ယုံကြည်ပေမဲ့လည်း နောက်တော့ တွေးမိတယ်၊ “ငါက မိုးယိုနေတဲ့အိမ်မှာ နေရတုန်းပဲ၊ ငါ့ကလေးကလည်း အရမ်းငယ်သေးတယ်၊ ပြီးတော့ ကိစ္စမျိုးစုံအတွက် ပိုက်ဆံက လိုနေတာ။ ငါသာ ဘုရားသခင်ကို ယုံကြည်လိုက်ရင် ပိုက်ဆံရှာတာ နှောင့်နှေးသွားလိမ့်မယ်။ အဲဒီလို အဖြစ်ခံလို့ မရဘူး။ အခုချိန်မှာ ငါ့အတွက် ပိုက်ဆံရှာဖို့က အရေးအကြီးဆုံးပဲ၊ ဘုရားသခင်ကို ယုံကြည်ဖို့ ကိစ္စကတော့ ငါ့ရဲ့ လူနေမှု အခြေအနေတွေ တိုးတက်လာတဲ့အထိ ဆိုင်းထားရမှာပဲ” လို့ပေါ့။ ဒါကြောင့် ကျွန်မ ငြင်းလိုက်တယ်။

အဲဒီအချိန်တုန်းက ကျွန်မကလေးက လမ်းလျှောက်တတ်စပဲ ရှိသေးတာ၊ စားသောက်ကုန် စက်ရုံမှာ အလုပ်ပမာဏ များပေမဲ့ လစာကတော့ အဲဒီအချိန် ကျွန်မ ရနေတာထက် သုံးလေးဆလောက် ပိုများတယ်လို့ လူတွေပြောတာ ကျွန်မ ကြားလိုက်ရတယ်။ ကျွန်မ နည်းနည်း စိတ်ယိုင်သွားပြီး တွေးမိတာက၊ “ငါသာ ဒုက္ခဆင်းရဲနဲ့ ပင်ပန်းတာကို မကြောက်သရွေ့တော့ စားသောက်ကုန် စက်ရုံမှာ ပိုက်ဆံပိုရှာနိုင်မှာပဲ။ အဲဒါဆိုရင် ပိုကောင်းတဲ့ ဘဝတစ်ခု ရလာမှာ မဟုတ်ဘူးလား” လို့ပေါ့။ ဒါနဲ့ ယောက္ခမဆီ ကလေးအပ်ပြီး စားသောက်ကုန် စက်ရုံမှာ အလုပ်သွားလုပ်ခဲ့တယ်။ အဲဒီအချိန်တုန်းက ကျွန်မယောက်ျားက ခါးအရမ်းနာတယ်လို့ ရံဖန်ရံခါ ပြောတတ်ပေမဲ့ ကျွန်မက လုံးဝ အလေးမထားခဲ့ဘူး။ ကိုယ့်ဘာသာကိုယ် တွေးမိတာက၊ “အလုပ်မကြိုးစားဘဲနဲ့ ဘယ်လိုလုပ် ပိုက်ဆံပိုရှာနိုင်မှာလဲ။ ငါဆိုရင် မနက် ၂ နာရီ၊ ၃ နာရီလောက်ထိ ခဏခဏ အချိန်ပိုဆင်းနေရတာ မဟုတ်ဘူးလား။ ဇွဲရှိမှပဲ ငါတို့ ပိုက်ဆံပိုရှာနိုင်မှာပေါ့” လို့ပေါ့။ ဒါကြောင့် ကျွန်မယောက်ျားနဲ့ ကျွန်မဟာ ပိုက်ဆံပိုရဖို့အတွက် အံကြိတ်ပြီး ဇွဲနပဲနဲ့ လုပ်ခဲ့ကြတယ်။ မကြာခင်မှာပဲ စက်ပစ္စည်းစက်ရုံတစ်ခုမှာ ကြိတ်စက်ကိုင်ရတဲ့ နောက်အလုပ်တစ်ခု ကျွန်မ ရခဲ့တယ်။ နေ့တိုင်း ကိရိယာတွေကို အရောင်တင်တဲ့အခါ သတ္တု သံချေးမတက်အောင် ကာကွယ်ဖို့ ဓာတုပစ္စည်းအမျိုးမျိုး ထည့်ထားတဲ့ ရေထဲကို ကျွန်မလက်တွေ ထည့်ထားရတယ်။ ကိရိယာတော်တော်များများအတွက် လက်အိတ်စွပ်လို့ မရနိုင်တော့ ကျွန်မလက်တွေကို ဒီရေထဲမှာ တစ်နေကုန် စိမ်ထားရတာပေါ့။ ဒီအလုပ်ကြောင့် ကျွန်မ လုပ်ဖော်ကိုင်ဖက်တစ်ယောက်ဆို ကျောက်ကပ် ပျက်စီးသွားတယ်၊ ဒါတောင် ကျွန်မက ဒီအလုပ်ကို ၈ နှစ်၊ ၉ နှစ်လောက် ဆက်လုပ်ခဲ့သေးတယ်။ ကျွန်မ ယောက်ျားနဲ့ ကျွန်မ အလုပ်ကြိုးစားပြီး ပိုက်ဆံတချို့ ရှာနိုင်ခဲ့တယ်၊ အရင်ကနဲ့ ယှဉ်ရင် ကျွန်မတို့ တတ်နိုင်တဲ့ အစားအသောက်နဲ့ အဝတ်အစားတွေ အများကြီး တိုးတက်လာခဲ့သလို အိမ်ဝယ်ဖို့ ကနဦးပေးသွင်းငွေတောင် စုမိခဲ့တယ်။ အရင်တုန်းက ကျွန်မတို့ ဆင်းရဲလို့ မခေါ်မပြောဘဲ နေခဲ့တဲ့ အိမ်နီးချင်းတွေက ကျွန်မတို့နဲ့ ရင်းရင်းနှီးနှီး စဖြစ်လာကြတယ်၊ ဝင်ထွက်သွားလာရင်း ပြုံးပြုံးရွှင်ရွှင် နှုတ်ဆက်ကြသလို၊ ကျွန်မတို့ လင်မယားနှစ်ယောက်က အလုပ်ကြိုးစားကြတယ်၊ ကျွန်မတို့ရဲ့ ကြိုးစားအားထုတ်မှုတွေကြောင့် ပိုပြီး ကောင်းကောင်းမွန်မွန် နေထိုင်နိုင်တာဆိုပြီးတော့တောင် အားကျတဲ့စကားတွေ ပြောကြတယ်။ အဲဒါကို ကြားရတော့ ကျွန်မ နည်းနည်း ဂုဏ်ယူသလို ခံစားရတယ်၊ နှစ်နဲ့ချီပြီး ကျွန်မ အလုပ်ကြိုးစားခဲ့တာတွေက နောက်ဆုံးတော့ အရာထင်လာပြီလို့ ခံစားရပြီး အတိုင်းထက်အလွန် ပျော်ရွှင်ခဲ့ရတယ်။ ဒါပေမဲ့ တစ်ရက် မနက်ခင်းမှာ ကျွန်မတို့ လင်မယားနှစ်ယောက် အလုပ်သွားဖို့ ပြင်ဆင်နေတုန်း သူက ကုတင်ပေါ်ကနေ ရုတ်တရက် နာကျင်လွန်းလို့ အော်ဟစ်ပြီး သူ့ကို ဆေးရုံလိုက်ပို့ပေးဖို့ ပြာပြာသလဲ ပြောပါလေရော။ ဆရာဝန်က သူ့ကို စစ်ဆေးပြီးတော့ သူ့ရဲ့ ခါးရိုးဆစ်ကြားက အရိုးနုပြားတွေ အများကြီး ကျွံထွက်နေတယ်လို့ ပြောတယ်။ ဆရာဝန်က ခွဲစိတ်ဖို့ အကြံပေးတယ်၊ မဟုတ်ရင် လေဖြတ်သွားနိုင်တဲ့ အန္တရာယ်ရှိတယ်တဲ့။ ခွဲစိတ်ခက ယွမ် တစ်သိန်းကျော် ကုန်မယ်လို့ သူက ပြောတယ်။ ကျွန်မ ကြောင်အမ်းသွားပြီး “ယွမ် တစ်သိန်းကျော် ဟုတ်လား။ ဒါက ငါတို့ လင်မယားနှစ်ယောက် နှစ်နဲ့ချီပြီး မိုးလင်းမိုးချုပ် လုပ်ပြီး ရှာထားသမျှ အကုန်ပဲ၊ ရောဂါတစ်ခုတည်းအတွက်ကြောင့်နဲ့ အဲဒါတွေ အကုန် ပျောက်ကွယ်သွားတော့မှာပဲ။ ဒီနှစ်တွေတစ်လျှောက်လုံး ဒုက္ခခံခဲ့တာတွေအားလုံးက အလဟဿ ဖြစ်မသွားဘူးလား။ ဒါပေမဲ့ သူ့ကို မကုဘဲထားလို့ နောက်ဆုံးမှာ လေဖြတ်သွားရင် ဒီမိသားစုအတွက် ငါနဲ့အတူ ဘယ်သူက ရုန်းကန်ရှာဖွေပေးမှာလဲ။ ငါတို့ဘဝတွေ ပိုပြီးတော့ပဲ ခက်ခဲမသွားဘူးလား” လို့ပေါ့။ ကျွန်မယောက်ျားလည်း ထပ်တူစိတ်ဆင်းရဲနေပုံပါပဲ။ သူ အပင်ပန်းခံ ရှာထားတဲ့ ပိုက်ဆံတွေ ဒီတိုင်း ပျောက်သွားမှာကို သူမကြည့်ရက်နိုင်ဘူးလေ။ ဒါကြောင့် အိမ်ပြန်ပြီး နားဖို့ပဲ သူ ဆုံးဖြတ်လိုက်တယ်။ အဲဒီအချိန်တုန်းက မိသားစုမှာ ပိုက်ဆံရှာနိုင်တာ ကျွန်မတစ်ယောက်တည်း ရှိတော့ ကျွန်မ ပိုတောင် ကြိုးစားပြီး လုပ်ခဲ့တယ်၊ နေလို့မကောင်းတဲ့ အချိန်မှာတောင်မှ ကျွန်မ အံကြိတ်ပြီး သည်းခံခဲ့ပါတယ်။

သုံးလလောက်ကြာတော့ တစ်ရက်မှာ ကျွန်မ အလုပ်သွားဖို့ ပြင်နေတုန်း လည်ပင်းက ရုတ်တရက် အရမ်းနာလာပြီး ခေါင်းတောင် မထောင်နိုင်တော့ဘူး၊ ကြည့်လိုက်သမျှ အရာအားလုံးက ဝါးတားတားနဲ့ မှုန်ဝါးဝါး ဖြစ်နေပြီး စားထားတာတွေ အန်ထွက်တော့မလို ခံစားလိုက်ရတယ်။ ကျွန်မယောက်ျားက ဆေးရုံ ချက်ချင်းသွားဖို့ ကျွန်မကို တိုက်တွန်းတယ်။ ဆရာဝန်က ပြောတယ်၊ ကျွန်မရဲ့ လည်ပင်းရိုးဆစ်နဲ့ ခါးရိုးဆစ်ကြားက အရိုးနုပြား သုံးနေရာမှာ ပြင်းပြင်းထန်ထန် ကျွံထွက်နေတယ်၊ ပြီးတော့ ခါးရိုးဆစ်ကြားက အရိုးနုကျွံတာက ကျွန်မရဲ့ ဘယ်ဘက်ခြေထောက်က အာရုံကြောတွေကို ဖိမိနေပြီတဲ့။ ခွဲစိတ်ခက ယွမ် ၂ သိန်းကျော် ကုန်မှာဖြစ်ပြီး ကျွန်မရောဂါက ပျောက်ချင်မှလည်း ပျောက်ဦးမှာတဲ့။ ဒါပေမဲ့ မကုဘဲထားရင်တော့ ကျွန်မ လေဖြတ်သွားနိုင်တယ်။ ဒါကို ကြားလိုက်ရတော့ ကျွန်မ လဲကျမတတ် ခံစားလိုက်ရပြီး ကိုယ့်ဘာသာကိုယ် တွေးမိတယ်၊ “ယောက်ျားကလည်း နေမကောင်းဖြစ်နေတုန်း၊ အခု ငါပါ လေဖြတ်သွားနိုင်တယ်တဲ့။ ငါတို့ လင်မယားနှစ်ယောက် အပင်ပန်းခံ ရှာထားတဲ့ ပိုက်ဆံက ငါတို့နှစ်ယောက်စလုံး ဆေးကုဖို့တောင် မလောက်ပါလားနော်။ ဒီနှစ်တွေတစ်လျှောက်လုံး ပိုက်ဆံရဖို့ ငါတို့ အရမ်း ကြိုးစားလုပ်ခဲ့ကြပေမဲ့ နောက်ဆုံးကျတော့ ဘာမှ မခံစားရဘဲ နှစ်ယောက်စလုံး ရောဂါအပြုံလိုက်ပဲ ရလိုက်တယ်။ ငါတို့ ဒီငွေတွေ အားလုံးအတွက် အလုပ်လုပ်ခဲ့တာက တကယ် အလကားပဲလား။ ပြီးတော့ ပိုက်ဆံသုံးလိုက်ရင်တောင် ငါ ရောဂါပျောက်မယ်ဆိုတဲ့ အာမခံချက်က မရှိဘူး၊ အချိန်တန်ရင် ပိုက်ဆံလည်းကုန်မယ်၊ ငါ့အသက်လည်း ပါသွားမှာ။ ငါ ဘာအတွက်များ တစ်သက်လုံး အသက်ရှင်ခဲ့တာလဲ” လို့ပေါ့။ ကျွန်မ တကယ် လမ်းပျောက်နေသလို ခံစားရပြီး မှိုင်မှိုင်တွေတွေနဲ့ နေ့ရက်တွေကို ဖြတ်သန်းခဲ့ရတယ်။ နောက်ပိုင်းမှာ ဆွေမျိုးတစ်ယောက် မိတ်ဆက်ပေးလို့ ကျွန်မယောက်ျားနဲ့ ကျွန်မ သက်သာတဲ့ အလုပ်တွေ ရှာတွေ့ခဲ့တယ်။ ကျွန်မတို့အိမ် ဖြိုဖျက်ခံရလို့ လျော်ကြေးငွေတချို့လည်း ရခဲ့တော့ ကျွန်မတို့ဘဝတွေ စပြီး တိုးတက်လာတယ်လို့ ထင်ခဲ့ရတယ်။ ဒါပေမဲ့ ကျွန်မ ခန္ဓာကိုယ်က နာကျင်မှုက ခဏခဏဆိုသလို နိမိတ်မကောင်းတဲ့ ခံစားချက်မျိုး ပေးတတ်ပြီး ကျွန်မ တွေးမိတယ်၊ “ငါ ရုတ်တရက်များ လေဖြတ်သွားနိုင်လား။ ငါ့အသက်တိုသွားရင် ဘယ်လိုလုပ်မလဲ” လို့ပေါ့။ တွေးလေလေ ကျွန်မ ပိုကြောက်လာလေလေပဲ။ ပိုက်ဆံရှာဖို့သက်သက်အတွက်နဲ့ ကိုယ့်ခန္ဓာကိုယ်ကို လုံးဝ မငဲ့ညှာဘဲ ဒီနှစ်တွေတစ်လျှောက်လုံး ကျွန်မ ဘယ်လောက် မိုက်မဲခဲ့လဲဆိုတာကို ခဏခဏ နောင်တရမိတယ်။ အခု ကျွန်မမှာ ပိုက်ဆံနည်းနည်းရှိပေမဲ့ ဘယ်လောက်များတဲ့ ပိုက်ဆံကမှ ကျွန်မရောဂါကို မကုနိုင်ဘူးလေ။ “ငါ ဘယ်လိုများ ဒီလို ဆက်စခန်းသွားရမလဲ” ဆိုပြီး ကျွန်မ စိတ်ပူခဲ့တယ်။

ကျွန်မ နာကျင်ပြီး ဝေခွဲမရဖြစ်နေတဲ့အချိန်မှာပဲ အဒေါ်က ကျွန်မကို ဧဝံဂေလိတရား ထပ်ဟောပြောတယ်။ “လူ့ကံကြမ္မာသည် ဘုရားသခင်၏လက်တော်ဖြင့် ထိန်းချုပ်ထားသည်” ဆိုတဲ့ ခေါင်းစဉ်နဲ့ ဘုရားနှုတ်ကပတ်တော် ဓမ္မတေးတစ်ပုဒ်ကို သူ ဖွင့်ပြတယ်။ ဓမ္မတေးစာသားတွေကို ကျွန်မ ကြားလိုက်ရတယ်၊ “လူ၏ကံကြမ္မာကို ဘုရားသခင်၏လက်များက ထိန်းချုပ်ထား၏။ သင်သည် မိမိကိုယ်ကို ထိန်းချုပ်နိုင်စွမ်း မရှိပေ။ လူသည် မိမိအရေးအတွက် အစဉ်အမြဲ အလုပ်ရှုပ်ကာ လှုပ်ရှားသွားလာနေလျှင်ပင် သူသည် မိမိကိုယ်မိမိ ထိန်းချုပ်နိုင်စွမ်း မရှိဆဲသာဖြစ်ပေသည်။ သင်သည် မိမိ၏ ကိုယ်ပိုင်အလားအလာများကို သိနိုင်လျှင်၊ မိမိ၏ ကံကြမ္မာကို ထိန်းချုပ်နိုင်လျှင် သင့်ကို ဖန်ဆင်းခံတစ်ဦးဟု ခေါ်ဆိုခြင်း ခံရဦးမည်လော။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ လူ၏ပုံမှန်ဘဝကို နဂိုအတိုင်း ပြန်ဖြစ်လာစေခြင်းနှင့် သူ့ကို အံ့သြဖွယ်ကောင်းသော ခရီးပန်းတိုင်သို့ ခေါ်ဆောင်သွားခြင်း) ဒီသီချင်းက ကျွန်မရဲ့ စိတ်နှလုံးကို ချက်ချင်း တို့ထိသွားခဲ့တယ်။ ဒီနှစ်တွေတစ်လျှောက်လုံး သူများတွေ အားကျမယ့် ဘဝမျိုး နေရဖို့သက်သက်အတွက်နဲ့ ပိုက်ဆံရဖို့ ကျွန်မ မမောနိုင်မပန်းနိုင် လုပ်ခဲ့ပြီး ဒုက္ခအများကြီး ခံခဲ့တယ်။ ဒါပေမဲ့ နောက်ဆုံးတော့ ကျွန်မယောက်ျားနဲ့ ကျွန်မ နှစ်ယောက်စလုံး ဖျားနာပြီး လေဖြတ်မယ့် အရေးနဲ့ ရင်ဆိုင်နေရတယ်။ ကျွန်မတို့သာ အသက်ဆုံးရှုံးသွားရင် ကျွန်မတို့ ရှာထားတဲ့ ပိုက်ဆံတွေအားလုံးက ဘာအသုံးကျတော့မှာလဲ။ ဒါကို တွေးမိတဲ့အခါ လူတစ်ယောက်ရဲ့ ကံကြမ္မာက ကိုယ့်လက်ထဲမှာ တကယ် မရှိဘူးဆိုတာ ကျွန်မ သဘောပေါက်လိုက်တယ်။ နောက်ရက်နည်းနည်းကြာတော့ အဒေါ်က ကျွန်မနဲ့အတူ ဘုရားနှုတ်ကပတ်တော်တွေကို စားသောက်ဖို့ ရောက်လာပြီး လူသားမျိုးနွယ်ရဲ့ မူလအစ၊ ဘုရားသခင်ရဲ့ အမှုတော် သုံးဆင့်နဲ့ပတ်သက်တဲ့ နက်နဲမှုတွေ၊ ပြီးတော့ လူသားမျိုးနွယ်ကို ကယ်တင်မယ့် ဘုရားသခင်ရဲ့ ရည်ရွယ်ချက်တွေအကြောင်း ကျွန်မနဲ့ မိတ်သဟာယပြုတယ်။ ဘုရားသခင်က သမ္မာတရားတွေ အများကြီး ဖော်ပြထားပြီး ဘုရားနှုတ်ကပတ်တော်တွေမှာ အာဏာနဲ့ တန်ခိုး ရှိတယ်ဆိုတာ ကျွန်မ တွေ့လိုက်ရပြီး အနန္တတန်ခိုးရှင် ဘုရားသခင်က စစ်မှန်တဲ့ ဘုရားသခင် ဖြစ်ပြီး လူသားမျိုးနွယ်ကို ကယ်တင်နိုင်တယ်ဆိုတာ ကျွန်မ သေချာသွားတယ်။ ကျွန်မယောက်ျားကိုလည်း ကျွန်မ ဧဝံဂေလိတရား ဟောပြောခဲ့ပြီး ကျွန်မတို့အတူတူ အနန္တတန်ခိုးရှင် ဘုရားသခင်ရဲ့ နောက်ဆုံးသော ကာလ အမှုတော်ကို လက်ခံခဲ့ကြတယ်။

ဘုရားသခင်ရဲ့ နောက်ဆုံးသော ကာလ အမှုတော်ကို လက်ခံပြီးတဲ့နောက်မှာ ဘုရားနှုတ်ကပတ်တော် အပိုဒ်တွေအများကြီးကို ကျွန်မ ဖတ်ခဲ့တယ်။ တစ်နေ့မှာ ဘုရားနှုတ်ကပတ်တော်တချို့ကို ကျွန်မ ဖတ်လိုက်ရတယ်။ “လူတို့သည် ကံကြမ္မာက မည်သည့်အရာဖြစ်ကြောင်း မသိသည့်အခါတွင် သို့မဟုတ် ဘုရားသခင်၏ အချုပ်အခြာအာဏာကို နားမလည်သည့်အခါတွင် ၎င်းတို့သည် မြူများကြားတွင် မိမိသဘောအတိုင်း ရုန်းကန်လှုပ်ရှားကာ စမ်းတဝါးဝါးသွားနေခြင်းသာ ဖြစ်ပြီး ထိုခရီးသည် အလွန်ခက်ခဲကြမ်းတမ်းကာ အလွန်ပင် စိတ်နှလုံးပူဆွေးခြင်းကို ဖြစ်စေသည်။ ထို့ကြောင့် လူတို့သည် လူသား၏ ကံကြမ္မာအပေါ် ဘုရားသခင်၏ အချုပ်အခြာအာဏာကို သတိပြုမိလာသည့်အခါ ပါးနပ်သူများက ကံကြမ္မာကို ဆက်လက်၍ ဆန့်ကျင်ကာ ရုန်းကန်လှုပ်ရှားပြီး ၎င်းတို့၏ အသက်တာပန်းတိုင်များဆိုသည့် အရာများကို ကိုယ့်နည်းနှင့်ကိုယ် လိုက်စားမည့်အစား ဘုရားသခင်၏ အချုပ်အခြာအာဏာကို သိဖို့နှင့် လက်ခံဖို့အပြင် ‘ဘဝကောင်းတစ်ခုကို ကိုယ့်လက်နှင့်ကိုယ် တည်ထောင်ရန် ကြိုးစားခြင်း’ ဟူသည့် စိတ်ဆင်းရဲစရာ နေ့ရက်များကို နှုတ်ဆက်ဖို့ ဆုံးဖြတ်ကြသည်။ လူတစ်ယောက်သည် ဘုရားသခင်မရှိသည့်အခါ၊ ဘုရားသခင်ကို မမြင်နိုင်သည့်အခါ၊ ဘုရားသခင်၏ အချုပ်အခြာအာဏာကို အမှန်တကယ်နှင့် ရှင်းရှင်းလင်းလင်း မသိသည့်အခါ နေ့တိုင်းက အဓိပ္ပာယ်မရှိ၊ တန်ဖိုးမရှိဖြစ်ကာ ဖော်ပြ၍မရနိုင်လောက်အောင် စိတ်မချမ်းမြေ့စရာ ဖြစ်သည်။ လူတစ်ဦးသည် မည်သည့်နေရာ၌ရှိပါစေ၊ သူ၏ အလုပ်က မည်သည့်အရာဖြစ်ပါစေ ၎င်း၏အသက်ရှင်မှု နည်းလမ်းနှင့် ၎င်းလိုက်စားသည့် ပန်းတိုင်က ၎င်းအား အဆုံးမရှိသည့် စိတ်နှလုံးပူဆွေးခြင်းနှင့် ဖြေသိမ့်ရန် ခက်ခဲသော စိတ်ဆင်းရဲခြင်းတို့ကို ဖြစ်စေသည်မှာ ပြန်လှည့်ကြည့်ဖို့ အားမထုတ်နိုင်သည့် အတွေ့အကြုံများ ဖြစ်လေသည်။ ဖန်ဆင်းရှင်၏ အချုပ်အခြာအာဏာကို လက်ခံသည့်အခါမှသာ၊ သူ၏ စီစဉ်ညွှန်ကြားမှုများနှင့် အစီအစဉ်များကို ကျိုးနွံနာခံပြီး စစ်မှန်သော လူသားအသက်တာကို ရရှိခြင်းအား လိုက်စားသည့်အခါမှသာ လူတစ်ဦးသည် စိတ်နှလုံးပူဆွေးခြင်းနှင့် စိတ်ဆင်းရဲမှုများအားလုံးမှ ဖြည်းဖြည်းချင်း ရုန်းထွက်နိုင်မည် ဖြစ်ကာ လူ့အသက်တာ၏ အနှစ်မဲ့ခြင်းအားလုံးကို ဖြည်းဖြည်းချင်း ဖယ်ရှားနိုင်လေသည်။” (နှုတ်ကပတ်တော်၊ အတွဲ (၂)၊ ဘုရားသခင်ကို သိကျွမ်းခြင်းနှင့် စပ်လျဉ်း၍၊ အတုမရှိ ဘုရားသခင်ကိုယ်တော်တိုင် (၃)) လူတွေက ဘုရားသခင် ရှေ့တော်မှောက်ကို မလာရင် ပိုက်ဆံ၊ ကျော်ကြားမှုနဲ့ အကျိုးအမြတ်တွေကို လိုက်စားရင်း စာတန်ရဲ့ လှည့်စားမှုအောက်မှာပဲ အသက်ရှင်နေထိုင်နိုင်မယ်ဆိုတာ ဘုရားနှုတ်ကပတ်တော်တွေကနေ ကျွန်မ မြင်လိုက်ရတယ်။ ဘုရားသခင် ရှေ့တော်မှောက် လာပြီး ကိုယ်တော်ရဲ့ အချုပ်အခြာအာဏာနဲ့ အစီအစဉ်တွေကို ကျိုးနွံနာခံမှ၊ ပြီးတော့ ဘုရားသခင် လမ်းပြတဲ့ လမ်းကြောင်းအတိုင်း လိုက်စားမှသာ ကျွန်မတို့ဟာ ဘုရားသခင်ရဲ့ စောင့်ရှောက်တာကို ခံရပြီး စာတန်ရဲ့ ဘေးအန္တရာယ်တွေကနေ လွတ်မြောက်နိုင်မှာ။ စဉ်းစားကြည့်လိုက်ရင် ကျွန်မဟာ စာတန်ရဲ့ လက်ချက်နဲ့ အကြီးအကျယ် ဒုက္ခခံစားခဲ့ရတဲ့သူ တစ်ယောက်ပဲ။ အရင်တုန်းက ဘုရားသခင်ရဲ့ အချုပ်အခြာအာဏာကို ကျွန်မ အသိအမှတ်မပြုခဲ့ဘဲ တောင်ပေါ်ဒေသကနေ ရုန်းထွက်ပြီး သူများတွေ အားကျမယ့် မြို့ကြီးပြကြီးက ဘဝမျိုးမှာ နေနိုင်ဖို့ ကိုယ့်ကိုယ်ကိုယ်ပဲ အမြဲ အားကိုးချင်ခဲ့တာ။ ဒါပေမဲ့ ကျွန်မယောက်ျားရဲ့ မိသားစု နောက်ခံအခြေအနေက ကျွန်မရဲ့ လိုအင်ဆန္ဒတွေကို မဖြည့်ဆည်းပေးနိုင်ခဲ့ဘူး၊ ဒါကြောင့် ငွေရှာဖို့ အလုပ်လုပ်တာကိုပဲ အားကိုးပြီး ကျွန်မရဲ့ ဆင်းရဲတဲ့ ကံကြမ္မာကို ပြောင်းလဲချင်ခဲ့တယ်။ ပိုကောင်းတဲ့ ဘဝတစ်ခု ဖန်တီးပြီး သူများတွေ အားကျရတဲ့ သူဌေးတစ်ယောက်ဖြစ်ဖို့ ကိုယ့်လက်ကိုပဲ အသုံးပြုချင်ခဲ့တာ။ ပိုက်ဆံရဖို့ ကျွန်မ အရိုးကြေမတတ် အလုပ်လုပ်ခဲ့တယ်၊ အလုပ်က ကျွန်မ ခန္ဓာကိုယ်ကို ဆိုးဆိုးရွားရွား ထိခိုက်စေခဲ့တာတောင်မှ ကျွန်မ ကြွယ်ဝချမ်းသာမှု လိုက်စားတာကို မတားဆီးနိုင်ခဲ့ပါဘူး။ နောက်ဆုံးကျတော့ ကျွန်မ ပိုက်ဆံအများကြီး မရခဲ့တဲ့အပြင် ပင်ပန်းနွမ်းနယ်ပြီး ဖျားနာလာခဲ့တယ်၊ လေဖြတ်မယ့် အရေးနဲ့တောင် ရင်ဆိုင်ခဲ့ရတယ်။ ဒီနာကျင်စရာ အမှတ်တရတွေက လူတွေဟာ ကိုယ့်ကံကြမ္မာကို ကိုယ်တိုင် လုံးဝ မထိန်းချုပ်နိုင်ဘူးဆိုတာ ကျွန်မကို တကယ် ခံစားမိစေတယ်။ ကိုယ့်ကံကြမ္မာကို ပြောင်းလဲဖို့ ကိုယ့်ကိုယ်ကိုယ်ပဲ အမြဲ အားကိုးချင်ခဲ့ပေမဲ့ နောက်ဆုံးတော့ စာတန်ရဲ့ လှည့်စားမှုနဲ့ နှိပ်စက်တာကိုပဲ ကျွန်မ ခံခဲ့ရတယ်။

နောက်ပိုင်းမှာ ကျွန်မ ကိုယ့်ကိုယ်ကိုယ် မေးမိတယ်၊ “အရင်တုန်းက ပိုက်ဆံအတွက်ဆို ငါက ဒုက္ခခံပြီး ပင်ပင်ပန်းပန်း လုပ်ဖို့ လိုလားခဲ့ပေမဲ့ ဘာလို့ ဘုရားသခင်ကို ယုံကြည်ပြီး ရှေ့တော်မှောက် လာဖို့ကျတော့ မလိုလားခဲ့ရတာလဲ” လို့ပေါ့။ ကျွန်မယောက်ျားနဲ့ ကျွန်မ ဘုရားနှုတ်ကပတ်တော် တစ်ပိုဒ်ကို အတူတူ ဖတ်ခဲ့ကြတယ်၊ “‘ငွေသည် ကမ္ဘာကို လည်ပတ်စေသည်’ ဟူသည်မှာ စာတန်၏ အတွေးအခေါ်တစ်ခု ဖြစ်သည်။ ယင်းမှာ လူ့အဖွဲ့အစည်းတိုင်းရှိ လူတို့ကြားတွင် အလွန် ပျံ့နှံ့နေပြီး ရေပန်းစားမှုတစ်ခုဖြစ်သည်ဟု သင် ဆိုနိုင်ပေသည်။ အကြောင်းမှာ ယင်းကို လူတစ်ဦးချင်းစီတိုင်း၏ စိတ်နှလုံးထဲတွင် သွတ်သွင်းထားခဲ့ပြီးဖြစ်သောကြောင့် ဖြစ်သည်။ ၎င်းတို့သည် အစပိုင်းတွင် ဤဆိုရိုးစကားကို လက်မခံခဲ့ကြသော်လည်း လက်တွေ့ဘဝနှင့် ထိတွေ့သောအခါ ဖွင့်ဟပြောရန်မလိုသည့် နားလည်မှုဖြင့် လက်ခံခဲ့ကြပြီး ဤစကားများသည် အမှန်စင်စစ် မှန်ကန်သည်ဟု စတင်ခံစားလာခဲ့ကြသည်။ ဤသည်မှာ စာတန်က လူကို ဖောက်ပြန်ပျက်စီးစေသည့် ဖြစ်စဉ်တစ်ခု မဟုတ်လော။ လူတို့သည် ဤဆိုရိုးစကားနှင့်ပတ်သက်၍ တူညီသော အတိုင်းအတာရှိသည့် အတွေ့အကြုံဆိုင်ရာ သိမြင်မှု မရှိနိုင်သော်လည်း လူတိုင်းသည် ၎င်းတို့၏ ပတ်ဝန်းကျင်တွင် ဖြစ်ပျက်ခဲ့သော အမှုအရာများနှင့် မိမိတို့၏ ကိုယ်ပိုင်အတွေ့အကြုံများကို အခြေခံ၍ ဤဆိုရိုးစကားအပေါ် အတိုင်းအတာအမျိုးမျိုးရှိသော အနက်ဖွင့်ဆိုချက်နှင့် အသိအမှတ်ပြုမှု ရှိကြသည်။ ယင်းမှာ မမှန်ကန်သလော။ လူတစ်ဦးသည် ဤဆိုရိုးစကားနှင့်ပတ်သက်၍ မည်မျှ နက်ရှိုင်းသော အတွေ့အကြုံ ရှိသည်ဖြစ်စေ ယင်းက ၎င်းတို့၏ စိတ်နှလုံးအပေါ် မည်သို့သော အပျက်သဘောဆောင်သည့် အကျိုးသက်ရောက်မှု ရှိခဲ့သနည်း။ ယင်းမှာ သင်တို့တစ်ဦးချင်းစီတိုင်း ပါဝင်သည်ဟု ဆိုနိုင်သည့် ဤလောကရှိ လူတို့သည် ၎င်းတို့၏ စိတ်သဘောထားမှ တစ်စုံတစ်ခုကို ထုတ်ဖော်ပြသကြသည်။ ယင်းမှာ အဘယ်အရာဖြစ်သနည်း။ ယင်းမှာ ငွေကို ကိုးကွယ်ခြင်း ဖြစ်သည်။ ဤအရာကို လူတို့၏ စိတ်နှလုံးများမှ ဖယ်ရှားရန် လွယ်ကူပါသလော။ မလွယ်ကူပေ။ ဤသည်မှာ စာတန်၏ လူကို ဖောက်ပြန်ပျက်စီးစေခြင်းသည် အမှန်တကယ် နက်ရှိုင်းကြောင်း ပြသနေခြင်းပင်တည်း။ စာတန်သည် လူတို့ကို ဖြားယောင်းသွေးဆောင်ရန် ငွေကို အသုံးပြုပြီး ၎င်းတို့အားလုံးကို ငွေနှင့် ရုပ်ဝတ္ထုပစ္စည်းများကို ကိုးကွယ်စေရန် ဖောက်ပြန်ပျက်စီးစေသည်။ ဤငွေကို ကိုးကွယ်ခြင်းသည် လူတို့၌ မည်သို့ ထင်ရှားပေါ်လွင်သနည်း။ ဤလောကတွင် သင်တို့သည် ငွေမရှိဘဲ အသက်မရှင်နိုင်ဟုလည်းကောင်း၊ ယင်းမရှိဘဲ တစ်နေ့တာမျှပင် မဖြတ်သန်းနိုင်ဟုလည်းကောင်း သင်တို့ မထင်ကြသလော။ လူတို့တွင် ငွေမည်မျှရှိသည်က ၎င်းတို့၏ အဆင့်အတန်း မည်မျှမြင့်မားသည်ကိုလည်းကောင်း၊ ၎င်းတို့ မည်မျှ ဂုဏ်သရေ ရှိသည်ကိုလည်းကောင်း ဆုံးဖြတ်သည်။ ဆင်းရဲသားတို့သည် မိမိတို့ ခေါင်းမဖော်နိုင်ဟု ခံစားရသော်လည်း ချမ်းသာသူတို့မှာမူ မြင့်မားသော အဆင့်အတန်းရှိကြပြီး ခေါင်းမော့ရင်ကော့ကာ ကျယ်လောင်စွာ စကားပြောနိုင်ပြီး မာနထောင်လွှား၍ အထိန်းအကွပ်မဲ့သော ပုံစံဖြင့် နေထိုင်ကြသည်။ ဤဆိုရိုးစကားနှင့် ရေပန်းစားမှုတို့က လူတို့ထံသို့ အဘယ်အရာကို ဆောင်ကြဉ်းပေးသနည်း။ လူများစွာတို့သည် ငွေရှာရန်အလို့ငှာ မည်သည့် စွန့်လွှတ်မှုကိုမဆို ပြုလုပ်ရန် လိုလားကြသည်မှာ အမှန် မဟုတ်လော။ လူများစွာတို့သည် ပိုမိုသောငွေကို လိုက်စားရာတွင် မိမိတို့၏ ဂုဏ်သိက္ခာနှင့် တည်ကြည်မှုကို မဆုံးရှုံးကြသလော။ လူများစွာတို့သည် ငွေကြေးအတွက် မိမိတို့၏ တာဝန်ကို ထမ်းဆောင်ရန်နှင့် ဘုရားသခင်နောက်သို့ လိုက်ရန် အခွင့်အရေးကို မဆုံးရှုံးကြသလော။ သမ္မာတရားကို ရရှိရန်နှင့် ကယ်တင်ခြင်းခံရရန် အခွင့်အရေးကို ဆုံးရှုံးခြင်းသည် လူတို့အတွက် အကြီးမားဆုံးသော ဆုံးရှုံးမှု မဟုတ်လော။ ဤနည်းလမ်းနှင့် ဤဆိုရိုးစကားကို အသုံးပြုရုံမျှဖြင့် စာတန်သည် လူကို ထိုသို့သော အတိုင်းအတာအထိ ဖောက်ပြန်ပျက်စီးစေသည်။ စာတန်၏ ရည်ရွယ်ချက်သည် ယုတ်မာသည် မဟုတ်လော။ ဤသည်မှာ မလိုမုန်းထားသော လှည့်ကွက်တစ်ခု မဟုတ်လော။ ဤကဲ့သို့သော ဆိုရိုးစကားတစ်ခုသည် လူသိများလာပြီး ထိုနည်းအတိုင်းပင် သင်သည် ယင်းကို သဘောမတူရာမှ နောက်ဆုံးတွင် ယင်းမှာ သမ္မာတရားဖြစ်သည်ဟု ယုံကြည်သည်အထိ ဖြစ်သွားကာ ထိုအချိန်တွင် သင်၏ စိတ်နှလုံးသည် စာတန်၏ ချုပ်ကိုင်မှုအောက်သို့ လုံးဝ ကျရောက်သွားခဲ့ပြီးဖြစ်၍ သင်သည် ထိုဆိုရိုးစကားအတိုင်း အလိုအလျောက် အသက်ရှင်လာပေသည်။” (နှုတ်ကပတ်တော်၊ အတွဲ (၂)၊ ဘုရားသခင်ကို သိကျွမ်းခြင်းနှင့် စပ်လျဉ်း၍၊ အတုမရှိ ဘုရားသခင်ကိုယ်တော်တိုင် (၅)) ဘုရားနှုတ်ကပတ်တော်တွေကို ဖတ်ပြီးတဲ့နောက်မှာ ကျွန်မ နားလည်သွားတယ်၊ လူတွေက ဘုရားသခင်နဲ့ သမ္မာတရားကို ဝေးကွာကြတာဟာ စာတန် သွတ်သွင်းပေးထားတဲ့ မှားယွင်းတဲ့ အမြင်ရှုထောင့် အမျိုးမျိုးရဲ့ လွှမ်းမိုးတာ၊ အဆိပ်ခတ်တာကို ခံထားရလို့ပဲ။ စာတန်က “ငွေကြေးသည် ကမ္ဘာကို လည်ပတ်စေသည်” တို့၊ “လူဆိုတာကြံရင်းသေကြသလို ငှက်ဆိုတာပျံရင်းသေကြတယ်” တို့လို စကားတွေကို သုံးပြီး လူတွေ ပိုက်ဆံလိုက်စားအောင် မျှားခေါ်တယ်၊ ပိုက်ဆံရဖို့ တစ်ဘဝလုံး ရုန်းကန်ပြီး အသက်ရှင်ရအောင် ဦးဆောင်တယ်။ ဒါကို လုပ်ရင်းနဲ့ ကျွန်မ ဒုက္ခတွေ အများကြီး ခံခဲ့ရတာပဲ။ ပိုက်ဆံရှာမှသာ ကျွန်မဘဝ တိုးတက်နိုင်မယ်၊ အရည်အသွေးမြင့်တဲ့ ရုပ်ဝတ္ထုဘဝကို ခံစားနိုင်မယ်၊ သူများတွေရဲ့ လေးစားတာကို ရနိုင်မယ်၊ ပြီးတော့ သူများတွေ အားကျတာကို ခံရမယ်လို့ ကျွန်မ ယုံကြည်ခဲ့တယ်။ လက်မှုအလုပ်တွေ လုပ်တဲ့အခါတုန်းက ပိုက်ဆံပြားနည်းနည်း ပိုရဖို့အတွက် နေ့တိုင်း မနက် နှစ်နာရီ၊ သုံးနာရီအထိ ကျွန်မ အိပ်ရေးပျက်ခံခဲ့တယ်။ စားသောက်ကုန် စက်ရုံမှာ လုပ်တုန်းကလည်း အိပ်ရေးမဝခဲ့ဘူး၊ ဒါတောင် ပိုက်ဆံပိုရဖို့ အချိန်ပိုဆင်းလို့ရမယ့် အခွင့်အရေးမှန်သမျှ ကျွန်မ ဘယ်တော့မှ လက်လွတ်မခံခဲ့ဘူး။ စက်တိုက်ရတဲ့ အလုပ်မှာသုံးတဲ့ ဓာတုပစ္စည်းတွေက လူ့ကျန်းမာရေးကို ဆိုးဆိုးရွားရွား ထိခိုက်စေတယ်၊ ဒါပေမဲ့ လစာကောင်းတာကြောင့် ကျွန်မ လုပ်ဖို့ လိုလားခဲ့တယ်။ ဒီနှစ်တွေတစ်လျှောက်လုံး ကျွန်မ ခေါင်းထဲမှာ ရှိနေတာက ပိုက်ဆံ ဘယ်လိုပိုရှာရမလဲ ဆိုတာပါပဲ။ ဒီလို ပြင်းပြင်းထန်ထန် အလုပ်လုပ်တာတွေကြောင့် ကျွန်မယောက်ျားရော၊ ကျွန်မပါ ကျန်းမာရေး ထိခိုက်လာတဲ့အခါမှာတောင် အနားယူဖို့ အလုပ်ပျက်မှာကို ကျွန်မ မလိုလားခဲ့တုန်းပဲ။ အမြဲတမ်း ကိုယ့်ကိုယ်ကိုယ် ပြန်ပြောနေမိတာက၊ “ငါ ဘဝကောင်းတစ်ခု လိုချင်ရင် အံကြိတ်ပြီး သည်းခံရမယ်” လို့ပေါ့။ နောက်ဆုံးတော့ ကျွန်မတို့ ကြိုးစားလုပ်ကိုင်မှုကြောင့် ပိုက်ဆံတချို့ ရှာနိုင်ခဲ့ပြီး အိမ်နီးချင်းတွေရဲ့ အထင်ကြီးအားကျတာကို ခံခဲ့ရပေမဲ့ ကျွန်မယောက်ျားရော၊ ကျွန်မပါ ခန္ဓာကိုယ်တွေ ပျက်စီးကုန်တယ်၊ ဝမ်းနည်းစရာကောင်းတာက ကျွန်မတို့ ရှာထားတဲ့ ပိုက်ဆံက ခွဲစိတ်ဖို့တောင် မလောက်ခဲ့ဘူး။ “ငွေကြေးသည် ကမ္ဘာကို လည်ပတ်စေသည်” ဆိုတဲ့ စာတန်ရဲ့ အဆိပ်အတောက်နဲ့ ကျွန်မ အသက်ရှင်ခဲ့ပြီး လေဖြတ်လုနီးပါး ဖြစ်ခဲ့ရတယ်။ ကျွန်မ ပိုပြီးတော့တောင် နောင်တရမိတာက အဒေါ်က ဘုရားသခင်ရဲ့ နောက်ဆုံးသော ကာလ ဧဝံဂေလိကို ကျွန်မဆီ ယူလာပေးတုန်းက ပိုက်ဆံရှာဖို့အတွက် အဲဒါကို ကျွန်မ ငြင်းပယ်ခဲ့တာပဲ။ ကျွန်မကို ဧဝံဂေလိ ထပ်ဟောပြောဖို့ အဒေါ့်ကို ဘုရားသခင် အသုံးပြုတာကြောင့်သာ မဟုတ်ရင် ဘုရားနောက်လိုက်ဖို့၊ သမ္မာတရား ရရှိဖို့နဲ့ ကယ်တင်ခံရဖို့ အခွင့်အရေးကို ကျွန်မ ဆုံးရှုံးလုနီးပါး ဖြစ်ခဲ့မှာ။ ကျွန်မ တကယ် မိုက်မဲခဲ့တာပဲ။ ဒီအချိန်ကျမှပဲ စာတန်က ကျွန်မရဲ့ အတွေးတွေကို ထိန်းချုပ်ဖို့နဲ့ ကျွန်မဘဝကို လွှမ်းမိုးဖို့ ပိုက်ဆံကို အသုံးပြုနေခဲ့တယ်၊ အဲဒါကြောင့် ကျွန်မ စိတ်နှလုံးက ဘုရားသခင်နဲ့ ပိုပိုဝေးကွာသွားရတယ်ဆိုတာ ကျွန်မ သဘောပေါက်လိုက်တယ်။ လူတွေကို လမ်းလွဲသွားအောင် လုပ်တဲ့ စာတန်ရဲ့ နည်းဗျူဟာတွေက တကယ်ကို ယုတ်ညံ့ပြီး ဆိုးယုတ်လိုက်တာ။

ခြောက်လကြာတော့ ကျွန်မ အသင်းတော်မှာ တာဝန်တွေ စထမ်းဆောင်ခဲ့တယ်။ အစတုန်းကတော့ ကျွန်မတာဝန်တွေက အတော်လေး လွယ်ကူပြီး အလုပ်မှာ ပိုက်ဆံရှာတာကို မထိခိုက်ခဲ့ဘူး၊ ဒါပေမဲ့ နောက်ပိုင်း ကျွန်မ ခေါင်းဆောင် ဖြစ်လာတဲ့အခါ အသင်းတော်မှာ ကျွန်မရဲ့ အလုပ်ပမာဏ တိုးလာပြီး အချိန်မလောက်သလို ဖြစ်လာတယ်။ စုဝေးပွဲတွေ လုပ်နေတုန်း သူဌေးက ဖုန်းခေါ်တာမျိုး သုံးလေးခါ ကြုံရပြီး ဒီလိုသာ ဆက်ဖြစ်ရင် ကျွန်မအလုပ်နဲ့ ဝင်ငွေကို ထိခိုက်မှာ စိုးရိမ်ခဲ့တယ်။ ဘာပဲဖြစ်ဖြစ် ဒီအလုပ်က မပင်ပန်းဘူးလေ၊ အလုပ်ပြုတ်သွားရင် ကျွန်မ ပိုက်ဆံရှာနိုင်တော့မှာ မဟုတ်ဘူး။ ဒါပေမဲ့ ကျွန်မအလုပ်နဲ့ တာဝန်တွေကို နှစ်ဖက်စလုံး အဆင်ပြေအောင် ကြိုးစားတာက အသင်းတော်အလုပ်ကို နှောင့်နှေးစေမယ်ဆိုတာ ကျွန်မ သိတယ်။ ကျွန်မ အရမ်းဝေခွဲမရဖြစ်ခဲ့တယ်၊ ဒါကြောင့် ဘုရားသခင်ဆီ ကျွန်မ ဆုတောင်းခဲ့တယ်၊ “ဘုရားသခင်၊ ပိုက်ဆံရဲ့ ဘောင်ခတ်တာ မခံရဖို့နဲ့ တာဝန်တွေ ထမ်းဆောင်ခွင့် အခွင့်အရေးကို မဆုံးရှုံးရဖို့ သမီးကို လမ်းပြပေးပါ” လို့ပေါ့။

တစ်နေ့မှာ တရားဟောဆရာက ကျွန်မ အခြေအနေကို နားလည်ပြီး ဘုရားနှုတ်ကပတ်တော် တစ်ပိုဒ်ကို ကျွန်မနဲ့အတူ စားသောက်ခဲ့တယ်၊ “အကယ်၍ ယခုတွင် ငါသည် သင်တို့ရှေ့၌ ငွေကြေးအချို့ကို ပုံပေးပြီး လွတ်လပ်စွာ ရွေးချယ်ခွင့်ပေးပါက၊ ထို့ပြင် ငါသည် သင်တို့၏ ရွေးချယ်မှုအတွက် သင်တို့ကို ပြစ်တင်ရှုတ်ချမည် မဟုတ်ပါက အများစုသည် ငွေကြေးကိုသာ ရွေးပြီး သမ္မာတရားကို ပစ်ပယ်ကြပေလိမ့်မည်။ သင်တို့ထဲက ပိုကောင်းသောလူများသည် ငွေကြေးကို မယူဘဲ သမ္မာတရားကို အင်တင်တင်နှင့် ရွေးချယ်ကြလိမ့်မည်၊ ထိုနှစ်မျိုးကြားထဲမှ လူများမှာမူ လက်တစ်ဖက်နှင့် ငွေကြေးကို ဖမ်းကိုင်လျက် ကျန်လက်တစ်ဖက်နှင့် သမ္မာတရားကို ဖမ်းကိုင်ကြလိမ့်မည်။ ဤနည်းနှင့်ဆိုပါက သင်တို့၏ ဗီဇရုပ်များသည် ပကတိအတိုင်း ရှင်းသွားလိမ့်မည် မဟုတ်လော။ သမ္မာတရားနှင့် သင်တို့သစ္စာစောင့်သိသော အရာတစ်ခုခုကို ရွေးကြစတမ်း ဆိုပါက သင်တို့အားလုံးသည် ဤနည်းဖြင့်သာ ရွေးချယ်လိမ့်မည်ဖြစ်ပြီး သင်တို့၏ သဘောထားသည် တစ်ပုံစံတည်း ရှိနေရစ်မည်ဖြစ်သည်။ ထိုသို့ဖြစ်သည် မဟုတ်လော။ သင်တို့ထဲ၌ အမှားနှင့် အမှန်ကြား ဝေခွဲမရဖြစ်နေသူ များစွာရှိသည် မဟုတ်လော။ အပြုသဘောဆောင်ခြင်းနှင့် အပျက်သဘောဆောင်ခြင်း၊ အဖြူနှင့်အမည်း၊ မိသားစုနှင့် ဘုရားသခင်၊ သားသမီးနှင့် ဘုရားသခင်၊ သဟဇာတကျခြင်းနှင့် ပြိုကွဲခြင်း၊ ကြွယ်ဝခြင်းနှင့် ဆင်းရဲခြင်း၊ အဆင့်အတန်းနှင့် သာမန်ဖြစ်ခြင်း၊ ပံ့ပိုးအားပေးမှုခံရခြင်းနှင့် ငြင်းပယ်ခံရခြင်း စသည်တို့ကြားမှ ရုန်းကန်မှုများအားလုံးတွင် သင်တို့ပြုလုပ်ခဲ့သည့် ရွေးချယ်မှုများနှင့်ပတ်သက်၍ သင်တို့သည် သေချာပေါက် မသိနားမလည်ခြင်း မဟုတ်။ သဟဇာတကျသောမိသားစုနှင့် အိမ်ထောင်ကွဲ မိသားစုအကြားဆိုလျှင် သင်တို့သည် တုံ့ဆိုင်းမနေဘဲ ပထမတစ်ခုကို ရွေးကြသည်၊ စည်းစိမ်ဥစ္စာနှင့် တာဝန်ဝတ္တရား ဆိုလျှင်လည်း ကမ်းခြေသို့ ပြန်ဆိုက်က လိုစိတ်ပင် မရှိဘဲ ပထမတစ်ခုကိုသာ ထပ်ရွေးကြသည်၊ ဇိမ်ခံခြင်းနှင့် ဆင်းရဲမှုအကြားဆိုလျှင်လည်း ပထမတစ်ခုကိုသာ ရွေးကြသည်၊ သားသမီးများ၊ ဇနီး၊ ခင်ပွန်းနှင့် ငါနှင့်အကြားဆိုလျှင်လည်း ပထမတစ်ခုကိုသာ ရွေးကြသည်၊ အယူအဆများနှင့် သမ္မာတရား ဆိုလျှင်လည်း ပထမတစ်ခုကိုသာ ရွေးကြဆဲဖြစ်သည်။ သင်တို့၏ အမျိုးမျိုးသော ဒုစရိုက်အမှုများကို ရင်ဆိုင်ရသည့်အတွက်၊ ငါသည် သင်တို့အပေါ်၌ ယုံကြည်ခြင်း ကင်းမဲ့သွားခဲ့ကာ အလွန်အမင်းပင် အံ့အားသင့်မိလေသည်။ သင်တို့၏ စိတ်နှလုံးများသည် မထင်မှတ်လောက်အောင်ပင် ပျော့ပျောင်းလာနိုင်စွမ်း မရှိချေ။ နှစ်ပေါင်းများစွာ ငါ အသုံးခံခဲ့သည့် ကြီးမားသော အဖိုးအခသည် အံ့အားသင့်စရာ ကောင်းလောက်အောင် သင်တို့၏ စွန့်ပစ်ခြင်းနှင့် လက်မှိုင်ချခြင်းမှလွဲ၍ ငါ့အား မည်သည့်အရာမျှ မဆောင်ကြဉ်းပေးခဲ့သော်လည်း သို့သော်တစ်ယောက်ချင်းစီ၏ရှေ့၌ ငါ၏နေ့ရက်ကို အလုံးစုံချခင်းထားပြီး ဖြစ်သည့်အတွက် သင်တို့အပေါ်ထားသော ငါ၏မျှော်လင့်ချက်များမှာ တစ်နေ့ပြီးတစ်နေ့ ပိုကြီးထွားလာ၏။ သို့တိုင်အောင် သင်တို့သည် အမှောင်ထုနှင့် ဆိုးယုတ်သော အရာများကို လိုက်စားနေကြဆဲဖြစ်ကာ ယင်းတို့ကို စွန့်လွှတ်ဖို့ ငြင်းဆန်ကြသည်။ ထိုသို့ဆိုလျှင် သင်တို့၏ အဆုံးသတ်ကား အဘယ်အရာဖြစ်မည်နည်း။ ဤအကြောင်းကို သင်တို့ သေသေချာချာ တွေးကြည့်ဖူးသလော။ အကယ်၍ သင်တို့ကို ထပ်ရွေးခိုင်းပါက သင်တို့၏ရပ်တည်ချက်သည် မည်သို့ဖြစ်လိမ့်မည်နည်း။ ယခင်အတိုင်းပင် ဖြစ်ကြဦးမည်လော။ သင်တို့က ငါ့ကို စိတ်ပျက်မှုနှင့် နာကျင်ဖွယ် ဝမ်းနည်းမှုတို့ကို ထပ်ပေးဦးမည်လော။ သင်တို့၏ နှလုံးသားများသည် ငွေ့ငွေ့လေးသာ နွေးနေဦးမည်လော။ ငါ၏ နှလုံးသားကို နှစ်သိမ့်စေဖို့ရန်အတွက် အဘယ်အရာလုပ်ရမည်ကို သင်တို့ မသိဘဲနေဦးမည်လော။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ သင်မည်သူ့ကို အတိအကျ သစ္စာစောင့်သိနေသနည်း) ဘုရားနှုတ်ကပတ်တော်တွေရဲ့ ဖော်ထုတ်ချက်ကနေ ကျွန်မ မြင်လိုက်ရတယ်၊ ကျွန်မတို့က စာတန်ကြောင့် ဖောက်ပြန်ပျက်စီးမှု ခံရပြီးနောက်မှာ ပိုက်ဆံနဲ့ သမ္မာတရားကြား ရွေးချယ်စရာ ပေးလာတဲ့အခါ ကျွန်မတို့က တုံ့ဆိုင်းမနေဘဲ ပိုက်ဆံကို ရွေးပြီး သမ္မာတရား လိုက်စားမယ့် အခွင့်အရေးကို စွန့်လွှတ်လိုက်ကြတာကိုပေါ့။ ကျွန်မ ဘုရားအိမ်တော်ထဲ ရောက်လာပြီး ဘုရားနှုတ်ကပတ်တော်ရဲ့ ရေလောင်းပေးမှုကတစ်ဆင့် သမ္မာတရားတချို့ကို နားလည်လာခဲ့ပေမဲ့ အသင်းတော်အလုပ်က ကျွန်မရဲ့ ကိုယ်ပိုင် ငွေကြေးအကျိုးစီးပွားတွေနဲ့ ကွဲလွဲလာတဲ့အခါ ကျွန်မ ချီတုံချတုံဖြစ်ခဲ့ပြီး သမ္မာတရားထက် ပိုက်ဆံကို ပိုအရေးကြီးတယ်လို့ ယူဆခဲ့တယ်။ ကျွန်မ စာတန်နောက် လိုက်နေတုန်း မဟုတ်ဘူးလား။ ဒါကို သဘောပေါက်လိုက်တော့ ဒါဟာ စာတန်နောက်လိုက်ပြီး ပိုက်ဆံကို လိုက်စားမလား၊ ဒါမှမဟုတ် ဘုရားသခင်နောက်လိုက်ပြီး သမ္မာတရားကို လိုက်စားမလားဆိုတာ ကြည့်ဖို့ ဘုရားသခင်က ကျွန်မကို ထပ်ရွေးချယ်ခွင့် ပေးနေတာဖြစ်မှန်း ကျွန်မ သိလာခဲ့ရတယ်။ ကျွန်မဘေးနားက ညီအစ်ကို မောင်နှမတွေကို ကြည့်လိုက်တဲ့အခါ သူတို့ဟာ အသင်းတော်မှာ တာဝန်တွေ လေ့ကျင့်ရင်းနဲ့ သမ္မာတရားတွေကို ပိုပိုပြီး နားလည်လာတာ ကျွန်မ တွေ့ရတယ်။ ပြီးတော့ ကျွန်မ တာဝန်တွေ ထမ်းဆောင်ရင်းနဲ့ သမ္မာတရား ပိုရရှိနိုင်အောင်ဆိုတဲ့ မျှော်လင့်ချက်နဲ့ အသင်းတော်က ကျွန်မကို ခေါင်းဆောင်တာဝန် ထမ်းဆောင်ဖို့ ပျိုးထောင်နေတာကိုလည်း ကျွန်မ မြင်ခဲ့တယ်။ ပိုက်ဆံရှာဖို့အတွက် သမ္မာတရား ရရှိမယ့် အခွင့်အရေးကို ကျွန်မ အဆုံးရှုံးမခံနိုင်ဘူး၊ ဘုရားသခင်ရဲ့ အပင်ပန်းခံရတဲ့ ရည်ရွယ်ချက်ကိုလည်း စိတ်ပျက်အောင် မလုပ်နိုင်ပါဘူး။ နောက်ပြီးတော့ အလုပ်ထွက်လိုက်ပြီး ပိုက်ဆံဆက်မရှာတော့ရင် ကျွန်မတို့ရဲ့ လူနေမှု အခြေအနေက သူများတွေထက် နိမ့်ကျသွားမှာကို ကျွန်မ အမြဲ စိုးရိမ်ခဲ့တယ်။ ဒါပေမဲ့ တကယ်တမ်းကျတော့ အခု ကျွန်မမှာ အိမ်တစ်လုံးနဲ့ အပိုအလျှံ ပိုက်ဆံတချို့ ရှိနေတာတောင် ဒါတွေထဲက ဘယ်အရာမှ ကျွန်မ ရှာထားတာ မဟုတ်ဘဲ အိမ်ဖြိုဖျက်ခံရတာလိုမျိုး အခြေအနေတွေကတစ်ဆင့် ဘုရားသခင် ထောက်ပံ့ပေးထားတာပါ။ လူတစ်ယောက်မှာ ချမ်းသာကြွယ်ဝမှု ဘယ်လောက်ရှိနိုင်တယ် ဆိုတာက ကိုယ့်ရွေးချယ်မှုတွေနဲ့ သတ်မှတ်တာ မဟုတ်ဘဲ ဘုရားသခင်ရဲ့ ပြဋ္ဌာန်းချက်အပေါ်မှာ မူတည်တယ်ဆိုတာ ကျွန်မ တကယ် သဘောပေါက်လိုက်တယ်။ ကိုယ့်ကိုယ်ကိုယ် အားကိုးပြီး ဘယ်လောက်ပဲ ကြိုးစားပါစေ၊ ကျွန်မအတွက် သတ်မှတ်ထားတာထက် ပိုက်ဆံပိုရှာနိုင်မှာ မဟုတ်ဘူးဆိုတာ ကျွန်မ မြင်လိုက်ရတယ်။ ဒါပေမဲ့ ပိုက်ဆံမရှာနိုင်ရင် ကျွန်မဘဝ ဆင်းရဲပြီး သူများတွေရဲ့ လေးစားတာကို ခံရမှာ မဟုတ်ဘူးလို့ ကျွန်မ စိုးရိမ်နေတုန်းပဲ၊ ဒါကြောင့် ပိုက်ဆံနဲ့ တာဝန်တွေကြားမှာ ကျွန်မ ဗျာများနေခဲ့တယ်။ ပိုက်ဆံအတွက်နဲ့ ဘုရားသခင်ရဲ့ နောက်ဆုံးသော ကာလ ဧဝံဂေလိကို ငြင်းပယ်ခဲ့တုန်းက အခြေအနေနဲ့ အတူတူပဲ ဖြစ်မနေဘူးလား။ ပိုက်ဆံနဲ့ ပျော်ရွှင်မှုကို လိုက်စားရင်း ကျွန်မရဲ့ အချိန်တွေကို ထပ်ပြီး အလဟဿ မဖြုန်းတီးနိုင်တော့ဘူး၊ အဲဒါက သမ္မာတရား ရရှိမယ့် အခွင့်အရေးကို ဆုံးရှုံးစေပြီး ကျွန်မကို ပျက်စီးခြင်းဆီ ဦးတည်သွားစေမှာ။

နောက်ပိုင်းမှာ ဘုရားနှုတ်ကပတ်တော် နောက်တစ်ပိုဒ်ကို ကျွန်မ ဖတ်ခဲ့တယ်၊ “သမ္မာတရားအတွက် ဒုက္ခကို သင် မဖြစ်မနေခံစားရမည်၊ သင်သည် သမ္မာတရားအတွက် သင့်ကိုယ်သင် မဖြစ်မနေ စွန့်လွှတ်ရမည်။ သမ္မာတရားအတွက် အရှက်တကွဲ ဖြစ်ခြင်းကို သင် မဖြစ်မနေခံရမည်၊ ပြီးလျှင် သမ္မာတရားကို သင်ပိုမိုရရှိရန်အတွက် ပို၍ပင် မဖြစ်မနေ ဒုက္ခဆင်းရဲခံရပေမည်။ ဤသည်မှာ သင်လုပ်သင့်သည့်အရာဖြစ်သည်။ မိသားစု သဟဇာတဖြစ်ခြင်းကို ပျော်မွေ့ခြင်းအတွက် သမ္မာတရားကို သင်လွှင့်မပစ်ရ၊ ခဏတာ ပျော်ရွှင်မှု အတွက် တစ်သက်တာ ဂုဏ်သိက္ခာနှင့် တည်ကြည်မှုကို သင် အဆုံးရှုံးမခံရ။ လှပပြီး ကောင်းမွန်သောအရာအားလုံးကို သင် လိုက်စားသင့်ပြီး၊ အသက်တာတွင် ပိုမိုအဓိပ္ပာယ် ရှိသော လမ်းကြောင်းကို သင် လိုက်စားသင့်သည်။ ထိုသို့သော အောက်တန်းကျပြီး လောကီဆန်သော အသက်တာကို သင်နေထိုင်ကာ လိုက်စားရန် မည်သည့်ပန်းတိုင်မျှ မရှိပါက သင်၏ အသက်တာကို ဖြုန်းတီးနေခြင်း မဟုတ်လော။ ထိုသို့သောဘဝမှ မည်သည့်အရာကို သင် ရရှိနိုင်သနည်း။ သမ္မာတရားတစ်ခုအတွက် ဇာတိပကတိ၏ ပျော်မွေ့မှုများ အားလုံးကို သင်စွန့်လွှတ်သင့်ပြီး၊ ပျော်ရွှင်မှု အနည်းငယ်အတွက် သမ္မာတရားအားလုံးကို မလွှင့်ပစ်သင့်ပေ။ ဤကဲ့သို့သော လူများသည် တည်ကြည်မှု သို့မဟုတ် ဂုဏ်သိက္ခာ မရှိပေ။ ၎င်းတို့၏ တည်ရှိခြင်းတွင် အဓိပ္ပာယ် မရှိပေ။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ပေတရု၏ အတွေ့အကြုံများ- ပြစ်တင်ဆုံးမခြင်းနှင့် တရားစီရင်ခြင်းတို့နှင့်သက်ဆိုင်သည့် သူ၏အသိ) ဘုရားနှုတ်ကပတ်တော်တွေက ကျွန်မ စိတ်နှလုံးကို တို့ထိခဲ့ပြီး ဘုရားသခင် ရှေ့တော်မှောက် လာတာ၊ သမ္မာတရား ရရှိဖို့ လိုက်စားတာကသာ တကယ် အဓိပ္ပာယ်ရှိပြီး တန်ဖိုးရှိတယ်ဆိုတာ ကျွန်မ နားလည်ခဲ့တယ်။ ပြန်ကြည့်လိုက်ရင် လွန်ခဲ့တဲ့ ၁၅ နှစ်တုန်းက အဒေါ်က ကျွန်မကို ဘုရားသခင်ရဲ့ ဧဝံဂေလိ ဟောပြောခဲ့ပေမဲ့ ပိုက်ဆံရှာဖို့အတွက် ကျွန်မ ငြင်းပယ်ခဲ့တယ်၊ ပြီးတော့ ၁၅ နှစ်လုံးလုံး ဘုရားသခင်ရဲ့ ကယ်တင်ခြင်းကို ကျွန်မ လက်လွတ်ခဲ့ရတယ်လေ။ ဒီနှစ်တွေတစ်လျှောက်လုံး ခဏလေးတောင် ရပ်နားပြီး အသက်ရှူဖို့ အချိန်မပေးဘဲ တစ်ရက်ပြီးတစ်ရက် အလုပ်ကြမ်းလုပ်ရင်း စက်ရုပ်တစ်ရုပ်လို ကျွန်မ အလုပ်လုပ်ခဲ့တယ်၊ ရလဒ်အနေနဲ့ ပင်ပန်းနွမ်းနယ်မှုကြောင့် ရောဂါမျိုးစုံ ကျွန်မ ရခဲ့တယ်။ ပိုက်ဆံအတွက် ရုန်းကန်ခဲ့တဲ့ ၁၅ နှစ်တာကာလက နောက်ဆုံးမှာ ကျွန်မကို လုံးဝ ဗလာသက်သက် ဖြစ်ကျန်ရစ်စေခဲ့တယ်၊ ဒီလို အသက်ရှင်တာက လုံးဝ အဓိပ္ပာယ်မရှိဘူးဆိုတာ ကျွန်မ မြင်လိုက်ရတယ်။ ပိုက်ဆံအများကြီး ရှာနိုင်ပြီး ရွာကလူတိုင်း အားကျတဲ့ စီးပွားရေးလုပ်ငန်းရှင် ဖြစ်လာတဲ့ ကျွန်မရဲ့ ဆွေမျိုးတစ်ယောက်ကို သတိရမိတယ်၊ ဒါပေမဲ့ သူက စီးပွားဖက်တွေနဲ့ ခဏခဏ ပေါင်းသင်းဆက်ဆံပြီး အရက်သောက်တတ်တော့ နောက်ဆုံးမှာ အရက်အဆိပ်သင့်ပြီး အသည်းရောဂါ ရသွားတယ်။ ဆရာဝန်က သူ့ကို အရက်ထပ်မသောက်ဖို့ တိုက်တွန်းပေမဲ့ ပိုက်ဆံပိုရှာဖို့အတွက် သူက ဆက်ပြီး သောက်စားပေါင်းသင်းရင်း ကိုယ့်ခန္ဓာကိုယ်ကို ထိခိုက်အောင်လုပ်ဖို့ တွန့်ဆုတ်မနေခဲ့ဘူး၊ နောက်ဆုံးမှာ အသည်းကင်ဆာဖြစ်ပြီး ငယ်ငယ်ရွယ်ရွယ်နဲ့ သေဆုံးသွားခဲ့တယ်။ သခင်ယေရှု ပြောခဲ့တာကို ကျွန်မ သတိရလိုက်တယ်၊ “လူသည် ဤစကြဝဠာကို အကြွင်းမဲ့အစိုးရ၍ မိမိအသက်ဝိညာဉ်ရှုံးလျှင် အဘယ်ကျေးဇူးရှိသနည်း။ မိမိအသက်ဝိညာဉ်ကို အဘယ်ဥစ္စာနှင့်ရွေးနိုင်သနည်း။” (ရှင်မဿဲခရစ်ဝင် ၁၆:၂၆) ဘုရားနှုတ်ကပတ်တော်တွေက ပြောတယ်၊ ပိုက်ဆံ၊ ကျော်ကြားမှုနဲ့ အကျိုးအမြတ်တွေက အသက်ကို မဝယ်နိုင်ဘူး၊ ပျက်စီးခြင်းဆီကိုပဲ ဦးတည်နိုင်တယ်တဲ့။ ကျွန်မသာ တာဝန်တွေကို ကောင်းကောင်းမွန်မွန် မထမ်းဆောင်ဘဲ ပိုက်ဆံလိုက်စားတဲ့လမ်းကြောင်းကို ဆက်လျှောက်ရင် ကျွန်မခန္ဓာကိုယ်က သေချာပေါက် ပျက်စီးသွားမှာဖြစ်ပြီး ကျွန်မဘဝ ပျက်စီးရုံတင်မကဘဲ ကယ်တင်ခြင်း ရမယ့် အခွင့်အရေးကိုလည်း ဆုံးရှုံးရမှာ။ အခု ကျွန်မက အရင်ကထက် ပိုက်ဆံနည်းနည်းပဲ ရှာနိုင်ပေမဲ့ ဘုရားနှုတ်ကပတ်တော်တွေကို စားသောက်ပြီး ညီအစ်ကို မောင်နှမတွေနဲ့ အတွေ့အကြုံတွေကို ခဏခဏ မိတ်သဟာယပြုနိုင်တယ်၊ ဒါက ဘုရားသခင်ဆီက ကျေးဇူးတော်ပဲ။ ကျွန်မ သမ္မာတရား ပိုပြီး ပြည့်စုံဖို့၊ စာတန်က လူတွေကို ထိခိုက်နာကျင်အောင်တဲ့ နည်းလမ်းတွေကို ပိုင်းခြားသိမြင်ဖို့၊ ကျွန်မရဲ့ စာတန်ဆန်တဲ့ ဖောက်ပြန်ပျက်စီးတဲ့ စိတ်သဘောထားကို သိဖို့နဲ့ ဘုရားနှုတ်ကပတ်တော်တွေကနေ ဘဝရဲ့ မှန်ကန်တဲ့ ဦးတည်ချက်ကို ရှာတွေ့ဖို့အတွက် အသင်းတော်မှာ တာဝန်တွေ ထမ်းဆောင်ရင်း လေ့ကျင့်ဖို့ ဘုရားသခင်က ကျွန်မကို ခွင့်ပြုထားမှန်းလည်း ကျွန်မ နားလည်လာခဲ့တယ်။ ဘုရားသခင်ဆီကနေ လူတစ်ယောက် ရရှိတဲ့ သမ္မာတရားဟာ ထာဝရအသက်ပါပဲ၊ ပြီးတော့ ဘယ်သူကမှ လုယူမသွားနိုင်တဲ့ အရာတစ်ခုပါ။ အဲဒါက ပိုက်ဆံနဲ့ နှိုင်းယှဉ်လို့ မရသလို ဘဝမှာ တန်ဖိုးအရှိဆုံး အရာလည်း ဖြစ်ပါတယ်။ ဒါကို သဘောပေါက်လိုက်တော့ “အလုပ်ကို စွန့်လွှတ်ဖို့နဲ့၊ နောင်လာမယ့် နေ့ရက်တွေမှာ ဘုရားသခင်ကို ကောင်းကောင်းမွန်မွန် ယုံကြည်ပြီး တာဝန်တွေကို ထမ်းဆောင်ဖို့ လိုလားပါတယ်” ဆိုပြီး ဘုရားသခင်ဆီ ကျွန်မ ဆုတောင်းခဲ့တယ်။

နောက်ပိုင်းမှာ ကျွန်မ အလုပ်ထွက်ပြီး တာဝန်တွေ ထမ်းဆောင်ဖို့ ကိုယ့်ကိုယ်ကိုယ် အပြည့်အဝ ဆက်ကပ်ခဲ့တယ်။ အခု ကျွန်မယောက်ျားရော၊ ကျွန်မပါ ကျန်းမာရေး ကောင်းနေကြပြီး၊ တစ်ချိန်က ခံစားခဲ့ရတဲ့ ခေါင်းမူးတာ၊ ခါးနာတာနဲ့ နေမကောင်းဖြစ်တာတွေ အကုန်လုံး ပျောက်ကွယ်သွားပြီ။ ကျွန်မကို ပိုပြီး ပျော်ရွှင်စေတာကတော့ တာဝန်ထမ်းဆောင်ရင်း လေ့ကျင့်တာကနေတစ်ဆင့် ကျွန်မရဲ့ ဖောက်ပြန်ပျက်စီးတဲ့ စိတ်သဘောထားနဲ့ပတ်သက်ပြီး သိနားလည်မှုတချို့ ရခဲ့တာပါပဲ။ ပိုက်ဆံ၊ ကျော်ကြားမှုနဲ့ အကျိုးအမြတ်တွေရဲ့ ချုပ်နှောင်မှုကနေ ကျွန်မကို ကယ်ဆယ်ပေးခဲ့လို့၊ ပြီးတော့ ရှေ့တော်မှောက်ကို ခေါ်ဆောင်လာပြီး သမ္မာတရား ရရှိဖို့ အခွင့်အရေးတွေ ပိုပေးခဲ့လို့ ဘုရားသခင်ကို ကျွန်မ အရမ်း ကျေးဇူးတင်ပါတယ်။


၉၄။ အသက်ကြီးလာမှာကို ကျွန်တော် မပူပန်တော့ပါ

လီယန်ကျီး၊ တရုတ်ပြည်

ချစ်ရတဲ့ ရှီးဂျွမ်းရေ...

မိန်းမရဲ့ပေးစာကို ကိုယ် လက်ခံရရှိပါတယ်။ မင်းရဲ့စာထဲမှာ အခုတလော တာဝန်ထမ်းဆောင်တဲ့အခါ ညီအစ်ကိုမောင်နှမ အငယ်တွေနဲ့ တွဲဖက်လုပ်ဆောင်နေရပြီး ကိုယ့်ရဲ့ အင်အားနဲ့ ခံနိုင်ရည်က သူတို့ကို မမီနိုင်သလို ခံစားရပြီး နည်းနည်း စိတ်ဓာတ်ကျနေတယ်ဆိုတာ တွေ့ရတယ်။ အသက်ကြီးလာတာနဲ့အမျှ လုပ်နိုင်တဲ့ တာဝန်တွေ နည်းပါးသွားပြီး ကယ်တင်ခြင်းရဖို့နဲ့ ကောင်းကင်နိုင်ငံတော် ဝင်ရောက်ဖို့ မျှော်လင့်ချက်တွေ မှေးမှိန်သွားမှာကို မိန်းမ စိုးရိမ်နေတာပေါ့။ ကိုယ်လည်း အခုတလော ဒီလိုပဲ စိုးရိမ်ပူပန်တာတွေရှိခဲ့တယ်။ ဒါကြောင့် ဒီနေ့မှာတော့ ကိုယ့်ရဲ့ အတွေ့အကြုံတချို့ကို မင်းနဲ့ဝေမျှဖို့ စာရေးလိုက်တာပါ။

ပြီးခဲ့တဲ့ ဩဂုတ်လတုန်းကပေါ့၊ ညီအစ်ကို ယန်ရွှန်းနဲ့ ကိုယ်တို့နှစ်ယောက် ကွန်ပျူတာ နည်းပညာပိုင်းဆိုင်ရာ တာဝန်ကို အတူတူ ထမ်းဆောင်ခဲ့ကြတယ်။ အားတဲ့အချိန်မှာဆိုရင် ကိုယ်က ဧဝံဂေလိ တရားဒေသနာတွေနဲ့ ကိုယ့်ရဲ့ အသက်အတွေ့အကြုံ ဆောင်းပါးတွေကိုတောင် ရေးသားခဲ့သေးတယ်။ ကိုယ် တကယ်ကို ပျော်ရွှင်ခဲ့ပြီး ဒီတာဝန်ကို အရမ်း နှစ်သက်ခဲ့တာပေါ့။ ညီအစ်ကို ယန်ရွှန်းကတော့ လူငယ်ဆိုတော့ လူငယ့်အင်အား၊ တက်ကြွမှုတွေနဲ့ ပြည့်နေပြီး သူ့ဦးနှောက်ကလည်း မြန်တယ်၊ သွက်တယ်။ နည်းပညာ ကျွမ်းကျင်မှုတွေကို လေ့လာတဲ့နေရာမှာ သူက ကိုယ့်ကို အများကြီး အကူအညီပေးခဲ့တယ်။ ကိုယ့်ရဲ့ ဉာဏ်အစွမ်းနဲ့ အင်အားက လူငယ်တစ်ယောက်ကို မမီနိုင်ပေမဲ့ အချိန်နည်းနည်းကြာပြီးတဲ့နောက်မှာတော့ ယန်ရွှန်းနောက်လိုက်ပြီး နည်းပညာဗဟုသုတတွေ အများကြီး ကိုယ် သင်ယူလာခဲ့ရတယ်။ ကိုယ် အရမ်းပျော်ခဲ့ပြီး ဒီတာဝန်ထမ်းဆောင်ရတဲ့ အခွင့်အရေးကို အကောင်းဆုံး အသုံးချမယ်လို့ ကိုယ့်ကိုယ်ကိုယ် စိတ်ပိုင်းဖြတ်ခဲ့တယ်။ ရှေ့ဆက်ပြီးတော့ နည်းပညာ ကျွမ်းကျင်မှုတွေကို ယန်ရွှန်းနဲ့ ကိုယ် အတူတူ ဆက်လေ့လာခဲ့ကြသလို အားတဲ့အချိန်မှာ ကိုယ်က တရားဒေသနာတွေ ရေးသားတာကို လေ့ကျင့်ခဲ့တယ်။ ပြီးတော့ ဧဝံဂေလိတရား ဟောပြောတာနဲ့ပတ်သက်တဲ့ သမ္မာတရားတွေကို ပိုပြီး နားလည်သဘောပေါက်လာခဲ့တယ်။ ဒီနည်းနဲ့ တာဝန်ထမ်းဆောင်ရတာ ကိုယ့်အတွက် အရမ်းပြည့်စုံတယ်လို့ ခံစားရပြီးတော့ ဒီတာဝန်နှစ်ခုကို မျှတအောင် လုပ်ဆောင်တာက ကယ်တင်ခြင်းရဖို့နဲ့ ဘုရားသခင်ရဲ့ နိုင်ငံတော်ကို ဝင်ရောက်ဖို့ ကိုယ့်ရဲ့ မျှော်လင့်ချက်ကို ပိုတိုးပွားစေတယ်လို့ တွေးခဲ့မိတယ်။ ဒါပေမဲ့ အချိန်နည်းနည်း ကြာလာတဲ့အခါမှာတော့ ကိုယ်နဲ့ ယန်ရွှန်းကြားက ကွာဟချက် ပိုကြီးမားလာတာကို သတိထားမိလာတယ်။ ယန်ရွှန်းက ငယ်ရွယ်ပြီး နားလည်နိုင်စွမ်း ကောင်းသလို တုံ့ပြန်တာ မြန်တယ်၊ အတတ်မြန်တယ်။ ညီအစ်ကိုမောင်နှမတွေ နည်းပညာပိုင်းဆိုင်ရာ ပြဿနာတွေ ကြုံရတဲ့အခါ သူက မြန်မြန်ဆန်ဆန် တုံ့ပြန်နိုင်ပြီး သူလေ့လာထားတဲ့ ဗဟုသုတတွေကို သုံးပြီး ဖြေရှင်းပေးနိုင်တယ်။ ကိုယ်ကတော့ အခြေခံကိစ္စတွေကို ကိုင်တွယ်နိုင်ပေမဲ့ ပိုခက်ခဲတဲ့ ပြဿနာတွေကျရင် တုံ့ပြန်မှုက နှေးကွေးပြီး မေ့တတ်လာတယ်။ ပြီးတော့ သင်ထားတာတွေ သင်ပြီးသိပ်မကြာခင်မှာပဲ ခေါင်းထဲကနေ ပြန်ထွက်သွားတတ်တယ်။ ကိုးကားစရာတွေနဲ့ သင်ခန်းစာတွေကို ခဏခဏ ပြန်လှန်ကြည့်နေရသလို လုပ်ငန်းစဉ်တချို့ဆိုရင် နားလည်သဘောပေါက်ဖို့အတွက် ထပ်ခါတလဲလဲ လေ့ကျင့်ခဲ့ရတယ်။ ကိုယ် နားမလည်နိုင်တဲ့ အရာတစ်ခုခု ရှိရင် ယန်ရွှန်းကပဲ ကိုင်တွယ်ဖြေရှင်းပေးရပြီး ကိုယ်ကတော့ ကူညီပေးတဲ့ အလုပ်တချို့လောက်ပဲ လုပ်နိုင်ခဲ့တယ်။ ကိုယ်တို့နှစ်ယောက် ဒေသနာတွေ စရေးကြတဲ့အခါမှာလည်း ယန်ရွှန်းက ကိုယ် မပြီးခင် ရက်ပိုင်းလောက်ကတည်းက သူ့ဒေသနာကို အရင်တင်ပြနိုင်တယ်။ ကိုယ်က သူ့ရဲ့ အရှိန်ကို မမီနိုင်တော့ဘဲ ကွာဟချက်က တော်တော်လေး ရှင်းလင်းလာတယ်။ ကိုယ့်ဘာသာကိုယ် တွေးမိတယ်၊ “လွန်ခဲ့တဲ့ အနှစ် ၂၀ လောက်ကိုသာ အချိန်ပြန်လှည့်လို့ရနိုင်ရင် ငါလည်း အသစ်အဆန်းတွေကို ယန်ရွှန်းလိုပဲ မြန်မြန်ဆန်ဆန် မှတ်သားနိုင်ပြီး ဒီတာဝန်မှာ အရည်အချင်း ပြည့်မီမှာပဲ။ အဲဒီလိုသာဆိုရင် ဘယ်လောက် ကောင်းလိုက်မလဲ” လို့ပေါ့။ ဒါပေမဲ့ အသက်ကြီးလာတာနဲ့အမျှ ကျွန်တော့်ရဲ့ အင်အား၊ ခံနိုင်ရည်၊ မျက်စိအမြင်အာရုံ၊ မှတ်ဉာဏ်နဲ့ တုံ့ပြန်နိုင်တဲ့ အမြန်နှုန်းတွေက လိုက်မမီနိုင်တော့ဘူးလေ။ နောက်ပြီးတော့ သွေးတိုးနဲ့ ဆီးချိုကို ထိန်းဖို့အတွက် ကိုယ်က ဆေးသောက်ဖို့က လိုသေးတယ်။ နေ့ဘက်မှာ ကွန်ပျူတာ မျက်နှာပြင်ကို အကြာကြီး စိုက်ကြည့်ရင် မျက်လုံးတွေက ပြာလာတယ်။ ညဘက်ကျရင် အေးအေးလူလူနဲ့ တရားဒေသနာတချို့ ရေးချင်ပေမဲ့ သိပ်ကြာကြာ မထိုင်နိုင်ခင်မှာပဲ မောပန်းလာတယ်၊ အိပ်ချင်လာတယ်၊ ပြီးတော့ ခြေသလုံးတွေ ရောင်လာတယ်။ ခဏလောက် မနည်းတောင့်ခံပြီးတဲ့နောက်မှာတော့ ကျွန်တော် စပြီး ငိုက်မြည်းလာတော့တာပါပဲ။ ယန်ရွှန်းက ကိုယ့်ကို နားဖို့ တိုက်တွန်းပေမဲ့ ကိုယ်က အင်တင်တင်ဖြစ်ခဲ့တယ်။ ဘာဖြစ်လို့လဲဆိုတော့ ကိုယ့်အသက်အရွယ်ကြောင့်ဖြစ်ဖြစ်၊ ဒီလို ကျန်းမာရေး ပြဿနာ အသေးအဖွဲလေးတွေကြောင့်ဖြစ်ဖြစ် ကိုယ့်တာဝန်ကို နှောင့်နှေးကြန့်ကြာတာမျိုး မဖြစ်စေချင်ဘူးလေ။ ဒီတာဝန်ကိုမှ ကျွန်တော် မလုပ်နိုင်တော့ရင် လုပ်နိုင်တဲ့ တာဝန်တွေက ပိုနည်းသွားမှာ၊ ပြီးတော့ ကယ်တင်ခြင်းရပြီး ဘုရားသခင်ရဲ့ နိုင်ငံတော်ကို ဝင်ရောက်နိုင်ပါ့မလား ဆိုတာကလည်း မရေမရာ ဖြစ်သွားမှာကိုး။ ယန်ရွှန်းက အသက် ၃၀ ကျော်ပဲ ရှိသေးတာဆိုတော့ လူငယ့်အင်အား၊ တက်ကြွမှုတွေနဲ့ ပြည့်နေတာပေါ့။ ကိုယ်ကတော့ အသက် ၆၀ ကျော်နေပြီလေ။ ကိုယ့်ရဲ့ ကျန်းမာရေး အခြေအနေ၊ မှတ်ဉာဏ်နဲ့ တုံ့ပြန်နိုင်စွမ်းတွေက လူငယ်တွေကို ဘယ်လိုမှ မမီနိုင်တော့ဘူး။ ဒါကြောင့် ကိုယ့်ကိုယ်ကိုယ် အားမလိုအားမရ ပိုဖြစ်လာမိတယ်။ ငယ်ရွယ်တာက ဘယ်လောက်ကောင်းလိုက်သလဲလို့ ကိုယ် တွေးမိတယ်။ ဘာလို့လဲဆိုတော့ လူငယ်တွေမှာ တာဝန်ထမ်းဆောင်ဖို့ အခွင့်အရေးတွေ အများကြီး ရှိသေးသလို ရှေ့လျောက် အနာဂတ်ကလည်း တောက်ပနေတာကိုး။ သူတို့လမ်းကြောင်းက ပိုကျယ်လာနေပေမဲ့ ကိုယ့်လမ်းကြောင်းကတော့ ပိုပိုပြီး ကျဉ်းမြောင်းလာသလို ခံစားရတယ်။ ကျွန်တော်ဟာ စိုးရိမ်ပူပန်မှုတွေ၊ ဝမ်းနည်းမှုတွေနဲ့ အသက်ရှင်နေရပြီး ဆောင်းပါးတွေ၊ တရားဒေသနာတွေ ရေးဖို့ စိတ်အင်အားမရှိတော့သလို ခံစားရပြီး “ဒီတစ်ရက် ကုန်ရင်ပြီးရော” ဆိုတဲ့ သဘောထားမျိုးနဲ့ တာဝန်ကို စပြီး လုပ်ဆောင်လာမိတယ်။ ညီမ ရှီးဂျွမ်းရေ၊ ကျွန်တော့်အခြေအနေက တော်တော်ဆိုးတယ်လို့ မထင်ဘူးလား။

တစ်နေ့ကျတော့ ဘုရားနှုတ်ကပတ်တော်တချို့ကို ကျွန်တော် ဖတ်လိုက်ရတယ်။ “ညီအစ်ကို မောင်နှမများထဲတွင် အသက် ၆၀ မှ ၈၀ သို့မဟုတ် ၉၀ ခန့်ထိရှိပြီး၊ မိမိတို့၏ အိုမင်းသည့် အသက်အရွယ်ကြောင့် အချို့သော အခက်အခဲများလည်း တွေ့ကြုံကြရသည့် သက်ကြီးရွယ်အိုများလည်း ရှိသည်။ ၎င်းတို့၏ အသက်အရွယ် ထိုသို့ဖြစ်စေကာမူ၊ ၎င်းတို့၏ အတွေးအခေါ်သည် သေချာပေါက် မှန်ကန်ခြင်း သို့မဟုတ် ယုတ္တိတန်ခြင်း သိပ်မရှိသကဲ့သို့၊ ၎င်းတို့၏ စိတ်ကူးများနှင့် အမြင်များသည် သမ္မာတရားနှင့် သေချာပေါက် ကိုက်ညီခြင်း မရှိပေ။ ဤသက်ကြီးရွယ်အိုများသည် အလားတူ ပြဿနာများသာ ရှိကြပြီး၊ ၎င်းတို့က၊ ‘ငါ့ ကျန်းမာရေး သိပ်မကောင်းတော့သကဲ့သို့ မည်သည့်တာဝန်ကို ငါ ထမ်းဆောင်နိုင်သည်နှင့်ပတ်သက်၍ အကန့်အသတ်ရှိသည်။ ဤသေးငယ်သည့် တာဝန်ကိုသာ ငါ ထမ်းဆောင်လျှင်၊ ဘုရားသခင်က ငါ့ကို သတိရပါမည်လား။ တစ်ခါတစ်ရံတွင် ငါ နာဖျားတတ်ပြီး ငါ့ကို စောင့်ရှောက်ဖို့ တစ်စုံတစ်ဦး လိုအပ်သည်။ ငါ့ကို စောင့်ရှောက်ရန် မည်သူမျှ မရှိသည့်အခါ၊ ငါ့တာဝန်ကို ငါ ထမ်းဆောင်နိုင်ခြင်း မရှိပါ။ ထို့ကြောင့် မည်သည့်အရာကို ငါ လုပ်ဆောင်နိုင်သနည်း။ ငါသည် အိုမင်းပြီး၊ ဘုရားနှုတ်ကပတ်တော်များကို ဖတ်သည့်အခါ ထိုနှုတ်ကပတ်တော်များကို မမှတ်မိနိုင်သကဲ့သို့ သမ္မာတရားကို နားလည်ရန် ငါ့အတွက် ခက်ခဲသည်။ သမ္မာတရားနှင့် ပတ်သက်၍ မိတ်သဟာယပြုနေချိန်တွင်၊ ကမောက်ကမဖြစ်ပြီး ယုတ္တိမရှိသော ပုံစံဖြင့် ငါ စကားပြောပြီး ဝေမျှထိုက်သည့် မည်သည့် အတွေ့အကြုံမျှ မရှိပါ။ ငါသည် အိုမင်းပြီဖြစ်ပြီး၊ လုံလောက်သည့် အားအင်မရှိပါ။ ငါ့အမြင်အာရုံသည် သိပ်မကောင်းသကဲ့သို့ ငါ မသန်မာတော့ပါ။ အရာရာသည် ငါ့အတွက် ခက်ခဲ၏။ ငါ့တာဝန်ကို ငါ မထမ်းဆောင်နိုင်ရုံမက၊ အမှုအရာများကို ငါ အလွယ်တကူ မေ့ပြီး၊ တလွဲဖြစ်စေသည်။ တစ်ခါတစ်ရံ ငါ စိတ်ရှုပ်ထွေးပြီး အသင်းတော်နှင့် ငါ၏ ညီအစ်ကို မောင်နှမများအတွက် ပြဿနာများဖြစ်စေသည်။ ငါသည် ကယ်တင်ခြင်း ရရှိလိုပြီး သမ္မာတရားကို လိုက်စားလိုသော်လည်း၊ အလွန်ခက်ခဲသည်။ မည်သည့်အရာကို ငါ လုပ်နိုင်သနည်း’ဟု အမြဲ စိုးရိမ်ပူပန်ကြလေသည်။...အထူးသဖြင့်၊ မိမိတို့ အချိန်ရှိသမျှကို ဘုရားသခင်အတွက် မိမိတို့ကိုယ်ကို အသုံးခံရင်းနှင့် မိမိတို့တာဝန်ကို ထမ်းဆောင်ရင်း ကုန်ဆုံးချင်ကြသည့် သက်ကြီးရွယ်အိုအချို့ ရှိကြသော်လည်း၊ ၎င်းတို့သည် ရုပ်ပိုင်းအရ မကျန်းမာကြပေ။ အချို့မှာသွေးတိုးရှိပြီး တချို့မှာ သွေးထဲ သကြားဓာတ် မြင့်မားကြသည်၊ တချို့မှာ အစာအိမ်ပြဿနာများ ရှိကြပြီး၊ ၎င်းတို့၏ ကာယခွန်အားက ၎င်းတို့တာဝန်၏ တောင်းဆိုချက်များကို အမီမလိုက်နိုင်သောကြောင့် ၎င်းတို့ စိုးရိမ်သောကရောက်ကြလေသည်။ ငယ်ရွယ်သောလူများက စားနိုင်၊ သောက်နိုင်သည်ကို၊ ပြေးနိုင်၊ ခုန်နိုင်သည်ကို ၎င်းတို့ မြင်ကြပြီး၊ အားကျကြလေသည်။ ငယ်ရွယ်သောလူများက ထိုသို့သော အရာများ လုပ်ဆောင်သည်ကို ၎င်းတို့ မြင်လေ၊ ‘ငါ့တာဝန်ကို ငါ ကောင်းစွာ ထမ်းဆောင်ပြီး သမ္မာတရားကို လိုက်စားကာ နားလည်ချင်သည်။ ပြီးလျှင် သမ္မာတရားကို လက်တွေ့လည်း လုပ်ဆောင်ချင်သည်။ ဤသို့ဆိုလျှင် အဘယ်ကြောင့် အလွန် ခက်ခဲရသနည်း။ ငါ အလွန် အိုမင်းပြီး အသုံးမကျပါ။ ဘုရားသခင်သည် အိုမင်းသော လူများကို အလိုမရှိပါသလား။ အိုမင်းသော လူများသည် အမှန်တကယ် အသုံးမဝင်ပါသလား။ ငါတို့သည် ကယ်တင်ခြင်းကို မရနိုင်ပါသလား’ဟု တွေးလျက်၊ သာ၍ စိတ်ဖိစီးမှု ခံစားကြလေသည်။ ၎င်းတို့သည် ထိုအကြောင်းကို မည်သို့ စဉ်းစားသည်ဖြစ်စေ၊ ဝမ်းနည်းပြီး ပျော်ရွှင်ချမ်းမြေ့ခြင်း မခံစားနိုင်ကြပေ။ ထိုသို့သော အလွန်ကောင်းသော အချိန်ကာလတစ်ခုနှင့် ထိုသို့သော ကြီးမြတ်သည့် အခွင့်အရေးတစ်ခုကို ၎င်းတို့ မလွဲချော်ချင်ကြသည့်တိုင်၊ ငယ်ရွယ်သည့်လူများ လုပ်ဆောင်သကဲ့သို့ မိမိတို့ကိုယ်ကို အသုံးမခံနိုင်ကြသကဲ့သို့ မိမိတို့တာဝန်ကို ၎င်းတို့၏ စိတ်နှလုံးနှင့် စိတ်ဝိညာဉ် အကြွင်းမဲ့ဖြင့် မထမ်းဆောင်နိုင်ကြချေ။ ဤသက်ကြီးရွယ်အိုများသည် ၎င်းတို့၏ အသက်အရွယ်ကြောင့်၊ နက်ရှိုင်းသည့် စိတ်ဖိစီးမှု၊ ပူပန်သောကနှင့် စိုးရိမ်မှုထဲသို့ ကျဆင်းကြသည်။ အခက်အခဲ၊ အနှောင့်အယှက်၊ ဆင်းရဲဒုက္ခ သို့မဟုတ် အတားအဆီးအချို့ကို ၎င်းတို့ ကြုံရသည့်အချိန်တိုင်းတွင်၊ မိမိတို့၏ အသက်အရွယ်ကို ၎င်းတို့ အပြစ်တင်ကြပြီး၊ မိမိတို့ကိုယ်ကိုပင် မုန်းတီးကာ မိမိတို့ကိုယ်ကို သဘောမကျကြပေ။ သို့ရာတွင် မည်သို့ပင်ဖြစ်စေ အကြောင်းမထူး၊ ဖြေရှင်းချက် မရှိသကဲ့သို့ ရှေ့ဆက်ရမည့်လမ်း မရှိကြချေ။ ၎င်းတို့တွင် အမှန်တကယ် ရှေ့ဆက်ရမည့်လမ်း မရှိခြင်းများ ဖြစ်နိုင်မည်လော။ ဖြေရှင်းချက် တစ်ခုတလေ ရှိပါသလော။ (သက်ကြီးရွယ်အိုများသည်လည်း မိမိတို့တာဝန်များကို မိမိတို့ တတ်နိုင်သလောက် ထမ်းဆောင်သင့်ပါသည်။) သက်ကြီးရွယ်အိုများက ၎င်းတို့ တတ်နိုင်သလောက် ၎င်းတို့၏ တာဝန်များကို ထမ်းဆောင်ခြင်းမှာ လက်ခံနိုင်စရာဖြစ်သည်မဟုတ်လော။ သက်ကြီးရွယ်အိုများသည် မိမိတို့၏ အသက်အရွယ်ကြောင့် သမ္မာတရားကို မလိုက်စားနိုင်တော့သည်လော။ သမ္မာတရားကို ၎င်းတို့ နားလည်နိုင်စွမ်း မရှိသလော။ (နားလည်နိုင်စွမ်း ရှိကြပါသည်။) သက်ကြီးရွယ်အိုများသည် သမ္မာတရားကို နားလည်နိုင်ကြသလော။ ၎င်းတို့သည် အချို့ကို နားလည်နိုင်ကြပြီး၊ ငယ်ရွယ်သည့် လူများပင်လည်း အားလုံးကို နားမလည်နိုင်ကြချေ။ သက်ကြီးရွယ်အိုများသည် ၎င်းတို့ မရှင်းမလင်းဖြစ်ကြကြောင်း၊ ၎င်းတို့ မှတ်ဉာဏ်မကောင်းကြောင်းနှင့် ထို့ကြောင့် သမ္မာတရားကို ၎င်းတို့ နားမလည်နိုင်ကြောင်း ယုံကြည်လျက်၊ အမြဲ နားလည်မှုလွဲခြင်းတစ်ခုရှိကြသည်။ ၎င်းတို့ မှန်ကန်ပါသလော။ (မမှန်ပါ။) ငယ်ရွယ်သောလူများသည် သက်ကြီးရွယ်အိုများထက် သာ၍ များစွာ အားအင်ရှိကြပြီး၊ ရုပ်ပိုင်းအရ သာ၍ သန်မာကြသော်လည်း၊ အမှန်တွင် ၎င်းတို့၏ နားလည်၊ သဘောပေါက်ပြီး သိနိုင်စွမ်းသည် သက်ကြီးရွယ်အိုများနှင့် အတူတူပင် ဖြစ်သည်။ သက်ကြီးရွယ်အိုများသည်လည်း တစ်ချိန်က ငယ်ရွယ်ခဲ့ကြသည် မဟုတ်လော။ ၎င်းတို့သည် မွေးရာပါ အိုမင်းကြခြင်း မဟုတ်သကဲ့သို့၊ ငယ်ရွယ်သည့်လူများသည်လည်း တစ်နေ့တွင် အားလုံး အိုမင်းသွားကြမည်ဖြစ်သည်။ သက်ကြီးရွယ်အိုများက ၎င်းတို့ အိုမင်းကြသောကြောင့်၊ ရုပ်ပိုင်းအရ အားနည်းပြီး နေထိုင်မကောင်းသကဲ့သို့ မကောင်းသည့် မှတ်ဉာဏ်များ ရှိကြသောကြောင့် ငယ်ရွယ်သော လူများနှင့် ကွာခြားကြသည်ဟု အမြဲ တွေးမနေရပေ။ အမှန်တွင်၊ ကွာခြားမှုမရှိ။ ကွာခြားမှုမရှိဟု ဆိုသည့်အခါ မည်သည့်အရာကို ငါ ဆိုလိုသနည်း။ တစ်စုံတစ်ဦးသည် အိုမင်းသည်ဖြစ်စေ၊ ငယ်ရွယ်သည်ဖြစ်စေ၊ ၎င်းတို့၏ ဖောက်ပြန်ပျက်စီးသော စိတ်သဘောထားများမှာ အတူတူပင်ဖြစ်သည်၊ အမှုအရာမျိုးစုံအပေါ် ၎င်းတို့၏ သဘောထားနှင့် အမြင်များ တူညီပြီး၊ အမှုအရာမျိုးစုံအပေါ် ၎င်းတို့၏ ရှုထောင့်အမြင်နှင့်ရပ်တည်ချက်တို့သည် အတူတူပင်ဖြစ်သည်။ သို့ဖြစ်၍ သက်ကြီးရွယ်အိုများသည် ၎င်းတို့က ပို၍ အသက်ကြီးသောကြောင့်၊ လူငယ်များထက် သာ၍ နည်းပါးသော လွန်လွန်ကဲကဲ စိတ်ဆန္ဒများ ရှိသောကြောင့်၊ ၎င်းတို့က ပို၍ တည်ငြိမ်အောင် နေနိုင်သောကြောင့် ၎င်းတို့တွင် အထိန်းအကွပ်မဲ့သော ရည်မှန်းချက်များဖြစ်စေ၊ စိတ်ဆန္ဒများဖြစ်စေ၊ သာ၍ နည်းပါးသော စိတ်သဘောထားများဖြစ်စေ မရှိဟု မတွေးရပေ။ ဤသည်မှာ နားလည်မှုလွဲခြင်းတစ်ခု ဖြစ်သည်။ ငယ်ရွယ်သည့် လူများသည် ရာထူးအတွက် သူတစ်ပါးကို ချနင်းနိုင်ကြသည်။ သို့ဆိုလျှင် သက်ကြီးရွယ်အိုများသည် ရာထူးအတွက် သူတစ်ပါးကို မချနင်းနိုင်ကြသလော။ ငယ်ရွယ်သည့်လူများသည် စည်းမျဉ်းများကို ဆန့်ကျင်သည့်အရာများ လုပ်ဆောင်နိုင်ပြီး ထင်ရာမြင်ရာ ပြုမူနိုင်သည်။ သို့ဆိုလျှင် သက်ကြီးရွယ်အိုများသည်လည်း အလားတူ မလုပ်ဆောင်နိုင်ကြသလော။ (လုပ်ဆောင်နိုင်ကြပါသည်။) ငယ်ရွယ်သည့်လူများသည် မာနထောင်လွှားနိုင်သည်၊ သို့ဆိုလျှင် သက်ကြီးရွယ်အိုများသည်လည်း မာနထောင်လွှားနိုင်ခြင်း မရှိကြသလော။ သို့ရာတွင်၊ သက်ကြီးရွယ်အိုများ မာနထောင်လွှားကြသည့်အခါ၊ ၎င်းတို့၏ အိုမင်းသည့် အသက်အရွယ်ကြောင့်၊ သိပ်ရန်မူတတ်ခြင်း မရှိကြသကဲ့သို့၊ ထိုမျှ သဘောထားမြင့်မြတ်သော မာနထောင်လွှားမှု မဟုတ်ချေ။ ငယ်ရွယ်သော လူများသည် ၎င်းတို့၏ ကွေးနိုင်ဆန့်နိုင်သော ခြေလက်များနှင့် စိတ်များကြောင့် သာ၍ သိသာသည့် မာနထောင်လွှားမှု သရုပ်သကန်များကို ပြကြစဉ်တွင်၊ သက်ကြီးရွယ်အိုများသည် ၎င်းတို့၏ မာတောင့်သည့် ခြေလက်များနှင့် တင်းမာသော စိတ်များကြောင့် သာ၍ မသိသာသည့် မာနထောင်လွှားမှု သရုပ်သကန်များ ပြကြလေသည်။ သို့ရာတွင် ၎င်းတို့၏ မာနထောင်လွှားမှု အနှစ်သာရနှင့် ဖောက်ပြန်ပျက်စီးသော စိတ်သဘောထားများသည် အတူတူပင်ဖြစ်သည်။ သက်ကြီးရွယ်အိုတစ်ဦးသည် ဘုရားသခင်ကို အချိန်မည်မျှ ယုံကြည်ပြီးသည်ဖြစ်စေ၊ သို့မဟုတ် မိမိတို့တာဝန်ကို နှစ်ပေါင်းမည်မျှ ထမ်းဆောင်ပြီးသည်ဖြစ်စေ၊ ၎င်းတို့သည် သမ္မာတရား လိုက်စားမှုတွင် မရှိပါက၊ ၎င်းတို့၏ ဖောက်ပြန်ပျက်စီးသော စိတ်သဘောထားများ ရှိနေလိမ့်မည်ဖြစ်သည်။...ထို့ကြောင့် သက်ကြီးရွယ်အိုများသည် သမ္မာတရားကို မလိုက်စားနိုင်ခြင်း မဆိုထားနှင့်၊ လုပ်ဆောင်ရန် မည်သည့်အရာမျှ မရှိကြခြင်း မဟုတ်သကဲ့သို့၊ မိမိတို့တာဝန်များကို မထမ်းဆောင်နိုင်ကြခြင်းလည်း မဟုတ်ပေ။ ၎င်းတို့အတွက် လုပ်ဆောင်စရာများစွာ ရှိ၏။ သင်၏ တစ်သက်တာအတွင်း သင် စုဆောင်းပြီးဖြစ်သည့် အမျိုးမျိုးသော အယူလွဲများနှင့် အတွေးမှားများအပြင်၊ အမျိုးမျိုးသော အစဉ်အလာ စိတ်ကူးများနှင့် အယူအဆများ၊ မသိနားမလည်သည့်၊ ခေါင်းမာသည့်အရာများ၊ ရှေးရိုးစွဲ အရာများ၊ ယုတ္တိမရှိသည့် အရာများနှင့် သင် စုဆောင်းပြီးသည့် လိုရာဆွဲပြောသော အရာများအားလုံး သင့်စိတ်နှလုံးတွင် စုပုံနေပြီးဖြစ်ကာ ဤအရာများကို ဖော်ထုတ်၊ စိတ်ဖြာလေ့လာပြီး သတိပြုရန် သင်သည် သာ၍ပင် အချိန်ကုန်ဆုံးသင့်ပေသည်။ သင့်အနေဖြင့် လုပ်ဆောင်ရန် မည်သည့်အရာမျှ မရှိသည်မှာ မဟုတ်ပေ၊ သို့မဟုတ် သင် မျှော်လင့်ချက် ကုန်ဆုံးသည့်အခါ စိတ်ဖိစီး၊ ပူပန်သောကရောက်သင့်သည်ဆိုသည်မှာ မဟုတ်ပေ။ ဤသည်မှာ သင်၏ အလုပ်မဟုတ်သကဲ့သို့ တာဝန်လည်း မဟုတ်ချေ။ ဦးစွာပထမ၊ သက်ကြီးရွယ်အိုများသည် မှန်ကန်သည့် တွေးခေါ်မှုအလေ့အထ ရှိသင့်ကြသည်။ သင်သည် အသက်ကြီးနိုင်ပြီး ရုပ်ပိုင်းအရ အတော်အတန် အိုမင်းနေနိုင်သော်လည်း၊ ငယ်ရွယ်သည့် တွေးခေါ်မှု အလေ့အထ ရှိသင့်နေဆဲ ဖြစ်သည်။ သင်သည် အသက်အိုမင်းလာနေသော်လည်း၊ သင်၏ တွေးခေါ်ခြင်းသည် နှေးကွေးပြီး သင်၏ မှတ်ဉာဏ်အားနည်းသော်လည်း၊ သင့်ကိုယ်သင် သိရှိနိုင်ဆဲ၊ ငါပြောသည့် စကားများကို နားလည်နိုင်ဆဲဖြစ်ပြီး၊ သမ္မာတရားကို နားလည်နိုင်ဆဲဖြစ်ပါက၊ ယင်းမှာ သင်သည် အိုမင်းခြင်းမရှိကြောင်းနှင့် သင်၏ အစွမ်းအစသည် ချို့တဲ့ခြင်း မရှိကြောင်း သက်သေပြပေသည်။ တစ်စုံတစ်ဦးသည် အသက် ၇၀ အရွယ်ခန့်တွင်ရှိသော်လည်း၊ သမ္မာတရားကို နားမလည်နိုင်ပါက၊ ဤသည်မှာ ၎င်းသည် သမ္မာတရားကို နားလည်နိုင်ခြင်း မရှိအောင်ပင် ဝိညာဉ်ရင့်ကျက်မှု အလွန်သေးငယ်ကြောင်း ပြပေသည်။ ထို့ကြောင့် အသက်အရွယ်သည် သမ္မာတရားနှင့် ပတ်သက်လာသည့်အခါ ဆက်စပ်မှုမရှိ။” (နှုတ်ကပတ်တော်၊ အတွဲ (၆)၊ သမ္မာတရားကို လိုက်စားခြင်းနှင့် စပ်လျဉ်း၍၊ သမ္မာတရားကို လိုက်စားရန်နည်းလမ်း (၃)) ဘုရားသခင်ရဲ့ မိတ်သဟာယက ကိုယ်တို့ သက်ကြီးရွယ်အိုတွေ ရင်ဆိုင်နေရတဲ့ အခြေအနေကို အတိအကျ ထောက်ပြထားတာပါ။ အသက်ကြီးလာတာနဲ့အမျှ ခန္ဓာကိုယ် ယိုယွင်းလာပြီး တာဝန်ထမ်းဆောင်တဲ့အခါ စိန်ခေါ်မှုတချို့ ရှိလာနိုင်တယ်။ ကိုယ်တို့က ခဏခဏဆိုသလို အားမရှိဘူးလို့ ခံစားရပြီး လူငယ်တွေကို အားကျတတ်ကြတယ်။ ကိုယ့်လိုပဲပေါ့၊ ယန်ရွှန်းက ငယ်ရွယ်ပြီး မှတ်ဉာဏ်ကောင်းတယ်၊ ကျန်းမာရေးကောင်းတယ်ဆိုတာ မြင်တော့ သူက တာဝန်တွေ ပိုလုပ်နိုင်တယ်၊ ဒါကြောင့် ကယ်တင်ခြင်းရဖို့ မျှော်လင့်ချက် ပိုရှိတယ်လို့ ကိုယ် ထင်ခဲ့တာ။ တစ်ချိန်တည်းမှာပဲ ကိုယ်က အသက်ကြီးလာပြီ၊ ကျန်းမာရေးက မကောင်း၊ မှတ်ဉာဏ်ကလည်း လျော့နည်းလာတော့ ဘေးကနေ ကူညီပေးတဲ့ အလုပ်လောက်ပဲ လုပ်နိုင်တော့မယ်လို့ ခံစားရတယ်။ ပြီးတော့ ဒီတာဝန်ကိုမှ ကောင်းကောင်း မထမ်းဆောင်နိုင်ရင် တခြားထမ်းဆောင်နိုင်တဲ့ တာဝန်တွေ သိပ်ကျန်တော့မှာ မဟုတ်ဘူးလို့လည်း စိတ်ပူတယ်။ ကယ်တင်ခြင်းရမယ့် မျှော်လင့်ချက် ဆုံးရှုံးသွားမှာကိုလည်း ကြောက်နေခဲ့တာ။ ဒါက ကိုယ့်ကို စိတ်မချမ်းမသာဖြစ်စေခဲ့တယ်။ ဒါပေမဲ့ ဘုရားနှုတ်ကပတ်တော်တွေကို ဖတ်ပြီးတဲ့နောက်မှာ ကိုယ် နားလည်သွားတာက ဘုရားသခင်ဟာ လူတွေရဲ့အသက်အရွယ်၊ ဒါမှမဟုတ် တာဝန်ဘယ်လောက်များများ ထမ်းဆောင်လဲဆိုတာကို ကြည့်ပြီး ကယ်တင်တာ မဟုတ်ဘူး၊ သူတို့ သမ္မာတရားကို လိုက်စားခြင်း ရှိမရှိဆိုတဲ့အပေါ်မှာ မူတည်ပြီး ကယ်တင်တာ ဆိုတာပါပဲ။ သက်ကြီးရွယ်အိုတွေအနေနဲ့ ကျန်းမာရေး ယိုယွင်းတာ၊ နာမကျန်းဖြစ်တာတွေ ကြုံရနိုင်ပေမဲ့ ဒါက သမ္မာတရား လိုက်စားတာကို မတားဆီးနိုင်ပါဘူး။ ကိုယ်က အသက်ကြီးသွားခဲ့ပေမဲ့ လောကီဆိုင်ရာ ဆက်ဆံမှုတွေအတွက် စာတန်ဆန်တဲ့ အတွေးအခေါ်တွေနဲ့အတူ ရိုးရာ အတွေးအခေါ်အမျိုးမျိုးနဲ့ အယူအဆတွေကို အများကြီး စုဆောင်းမိထားတယ်။ ပြီးတော့ ကိုယ့်ရဲ့ စာတန်ဆန်ပြီး ဖောက်ပြန်ပျက်စီးတဲ့ စိတ်သဘောထားတွေကလည်း လူငယ်တွေထက် မလျော့ပါဘူး။ ဥပမာ ပြောရရင် ပြီးခဲ့တဲ့ နွေဦးတုန်းက ကိုယ် ဧဝံဂေလိတရား ဟောပြောခဲ့တုန်းကဆိုရင်ပေါ့။ ဘုရားသခင်ကို ယုံကြည်လာတာ နှစ်တွေအများကြီး ကြာပြီဆိုတော့ ဧဝံဂေလိတရား ဟောပြောတဲ့ အတွေ့အကြုံတချို့ ရှိတယ်လေ။ ဒါကြောင့် ညီအစ်ကိုမောင်နှမတွေရှေ့မှာ အစွမ်းပြဖို့အတွက် ကိုယ့်အတွေ့အကြုံတွေကို အသုံးပြုခဲ့ပြီး ကိုယ့်ကိုယ်ကိုယ် ကြွားလုံးထုတ်ပြီး သူတို့ရဲ့ လေးစားမှုကို ရအောင် ကြွားဝါပြောခဲ့တယ်။ ကိုယ့်မှာ ဖြေရှင်းရမယ့် ဖောက်ပြန်ပျက်စီးတဲ့ စိတ်သဘောထားတွေ အများကြီး ကျန်နေသေးတယ်၊ ဝင်ရောက်ရမယ့် သမ္မာတရားတွေ အများကြီး ရှိသေးတယ်ဆိုတာကို ကိုယ် သဘောပေါက်လိုက်တယ်။ ပြီးတော့ အဲဒါတွေကို ဖြေရှင်းဖို့ ဘုရားနှုတ်ကပတ်တော်တွေကို စားသောက်ပြီး သမ္မာတရားကို လက်တွေ့လုပ်ဆောင်ဖို့ လိုအပ်တယ်။ တစ်ချိန်တည်းမှာပဲ ကိုယ့်တာဝန်ကို အတတ်နိုင်ဆုံး လုပ်ဆောင်ဖို့ လိုတယ်။ စိတ်ဓာတ်ကျတဲ့ အခြေအနေမှာ နေပြီး သမ္မာတရား လိုက်စားတာကို လက်လျှော့လိုက်မယ့်အစား ဒါတွေက ကိုယ် လုပ်နိုင်တဲ့ အရာတွေပါပဲ။ စဉ်းစားကြည့်လိုက်တော့ ခေါင်းဆောင်က ကိုယ့်အတွက် စီစဉ်ပေးထားတဲ့ တာဝန်က တော်တော်လေး သင့်တော်တယ်လို့ ခံစားရတယ်။ ယန်ရွှန်း သူ့တာဝန်တွေနဲ့ အလုပ်ရှုပ်နေတဲ့အခါ ကိုယ်က ဘေးကနေ အကူအညီပေးတဲ့ အလုပ်တချို့ လုပ်ပေးတယ်၊ သူ အလုပ်မရှုပ်တဲ့အခါကျရင် ကိုယ်က ဆောင်းပါးတွေ၊ ဒေသနာတွေ ရေးတယ်။ ပြီးတော့ ကိုယ့်တာဝန်မှာ ထုတ်ဖော်မိတဲ့ ဖောက်ပြန်ပျက်စီးတဲ့ စိတ်သဘောထားတွေကို ပုံမှန် အာရုံစိုက်ပြီး အဲဒါတွေကို ဖြေရှင်းဖို့ သမ္မာတရားကို ရှာဖွေတယ်။ ဒီလိုနည်းနဲ့ လက်တွေ့လုပ်ဆောင်တော့ ကိုယ့်မှာ ကယ်တင်ခြင်းရဖို့ အခွင့်အရေး ရှိနေတုန်းပါပဲ။ သက်ကြီးရွယ်အိုတွေက သမ္မာတရားကို မလိုက်စားနိုင်ဘူး၊ နားမလည်နိုင်ဘူးလို့ ဘုရားသခင် ဘယ်တုန်းကမှ မပြောခဲ့ပါဘူး။ လူတွေအပေါ်ထားတဲ့ ဘုရားသခင်ရဲ့ သတ်မှတ်ချက်တွေက မမြင့်ပါဘူး။ ကျွန်တော်တို့ အစွမ်းရှိသလောက် ကိုယ့်တာဝန်တွေကို လုပ်ဆောင်ပြီး သမ္မာတရား လိုက်စားတာကို လက်မလျော့သရွေ့ အသက်အရွယ် ဘယ်လောက်ပဲ ရှိရှိ၊ အားလုံးမှာ ကယ်တင်ခြင်းရဖို့ အခွင့်အရေး ရှိပါတယ်။ ဒီအသိက ကိုယ့်စိတ်နှလုံးကို လင်းလက်သွားစေပြီး အရင်လို စိုးရိမ်ပူပန်တာမျိုး မဖြစ်တော့ဘူး။

တစ်နေ့ကျတော့ ဘုရားနှုတ်ကပတ်တော်တွေကို ပိုဖတ်မိတယ်။ “မိမိ၏ တာဝန်ထမ်းဆောင်ခြင်းသည် လူတိုင်းလူတိုင်း၏ မွေးရာပါတာဝန် ဖြစ်သည်၊ မိမိ၏ တာဝန်ထမ်းဆောင်ခြင်းနှင့်အတူ ယင်း၏စည်းမျဉ်းများ ပါရှိသည်၊ လူတိုင်းက မိမိ၏တာဝန်ကို သမ္မာတရား စည်းမျဉ်းများနှင့်အညီ ထမ်းဆောင်သင့်သည်၊ ပြီးလျှင် ဤသည်မှာ ဖန်ဆင်းခံများ လုပ်ဆောင်ရမည့် အရာဖြစ်သည်။ ဤနေရာတွင် အခကြေးငွေပေးခြင်းနှင့်ပတ်သက်၍ ပြောဆိုချက်တစ်ခုခု ရှိသလော။ ဆုလာဘ်နှင့်ပတ်သက်၍ ပြောဆိုချက်တစ်ခုခုကော။ (မရှိပါ။) လုပ်ခပေးခြင်း သို့မဟုတ် ဆုလာဘ်နှင့်ဆိုင်၍ ပြောပြချက်မရှိပေ။ ယင်းမှာ ဝတ္တရားတစ်ခု ဖြစ်၏။ ‘ဝတ္တရား’ ဟူသည် မည်သည့်အရာကို ဆိုလိုသနည်း။ ဝတ္တရားဟူသည်မှာ လူတို့ ပြုလုပ်သင့်သည့် အရာတစ်ခုဖြစ်ကာ မိမိ၏ အလုပ်လုပ်ပေးခြင်းအရ ဆုလာဘ်ပေးခံရသည့် အရာတစ်ခုနှင့် မသက်ဆိုင်ပေ။ ဘုရားသခင်သည် မိမိ၏ တာဝန်ကို များစွာ ထမ်းဆောင်သည့် လူတစ်ဦးက ကြီးမားသော ဆုလာဘ်ရရှိသင့်ကြောင်း၊ မိမိ၏တာဝန်ကို အနည်းငယ်သာ ထမ်းဆောင်သည့် သို့မဟုတ် ညံ့ဖျင်းသောပုံစံဖြင့် ထမ်းဆောင်သည့် လူတစ်ဦးက ဆုလာဘ်အနည်းငယ်သာ ရရှိသင့်ကြောင်း မည်သည့်အခါမျှ ပြဋ္ဌာန်းမထားချေ။ ဘုရားသခင်က ထိုသို့သောအရာကို မည်သည့်အခါမျှ မပြောခဲ့ဖူးချေ။ သို့ဆိုလျှင် ဘုရားသခင်၏ နှုတ်ကပတ်တော်များက မည်သည့်အရာကို ဆိုထားသနည်း။ မိမိ၏ တာဝန်ကို ထမ်းဆောင်ခြင်းသည် လူတိုင်းလူတိုင်း၏ မွေးရာပါတာဝန် ဖြစ်သည်၊ ပြီးလျှင် ယင်းမှာ ဖန်ဆင်းခံများ လုပ်ဆောင်ရမည့် အရာဖြစ်သည်ဟု ဘုရားသခင်က ဆိုသည်။ ဤသည်မှာ သမ္မာတရားဖြစ်၏။” (နှုတ်ကပတ်တော်၊ အတွဲ (၄)၊ အန္တိခရစ်တို့ကို ဖော်ထုတ်ခြင်း၊ အချက် ၄- ၎င်းတို့သည် ကိုယ့်ကိုယ်ကိုယ် ဂုဏ်တင်ချီးကျူးပြီး သက်သေခံကြသည်) “ငါသည် လူတစ်ဦးစီ၏ ပန်းတိုင်ကို ၎င်းတို့ မည်မျှ သနားစရာကောင်းသည်ကိုမဆိုထားနှင့်၊ အသက်၊ ဝါ၊ သို့မဟုတ် ဒုက္ခခံစားရမှု ပမာဏကို အခြေခံ၍ ဆုံးဖြတ်ခြင်း မဟုတ်ဘဲ ၎င်းတို့၌ သမ္မာတရား ပိုင်ဆိုင်ခြင်း ရှိမရှိဟူသည်နှင့်အညီသာ ဆုံးဖြတ်ပေသည်။ ဤအရာမှတစ်ပါး တခြားရွေးချယ်စရာ မရှိ။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ သင်၏ ပန်းတိုင်အတွက် လုံလောက်သော ကောင်းမှုများကို ပြင်ဆင်လော့) ဘုရားနှုတ်ကပတ်တော်တွေကနေ ကိုယ် နားလည်လိုက်တာက တာဝန်ဆိုတာ ဖန်ဆင်းခံတိုင်းရဲ့ မဖြစ်မနေ ထမ်းဆောင်ရမယ့် တာဝန်ဝတ္တရားပဲ။ တာဝန်ပိုထမ်းဆောင်လေလေ ဆုလာဘ်ပိုကြီးလေလေ၊ တာဝန်နည်းနည်း ထမ်းဆောင်လေလေ ဘုရားသခင်ဆီက ကောင်းချီးမင်္ဂလာ နည်းနည်းပဲရလေလေ ဆိုတာမျိုး မရှိပါဘူး။ ဒီအတွေးတွေက ကိုယ့်ရဲ့ အယူအဆတွေနဲ့ စိတ်ကူးတွေ သက်သက်ပါပဲ။ ဘုရားသခင်က လူတစ်ယောက်ရဲ့ အဆုံးသတ်နဲ့ ပန်းတိုင်ကို ဆုံးဖြတ်တာဟာ သူတို့ သမ္မာတရားကို ပိုင်ဆိုင်ခြင်း ရှိမရှိအပေါ်မှာပဲ မူတည်ပါတယ်။ လူတစ်ယောက်က အသက်ကြီးသည်ဖြစ်စေ၊ ငယ်သည်ဖြစ်စေ သမ္မာတရားကို ရှာဖွေပြီး သမ္မာတရား လိုက်စားတဲ့လမ်းကြောင်းကို လျှောက်လှမ်းနေသရွေ့ သူတို့ဟာ ဘုရားသခင် ကယ်တင်ဖို့ ရည်ရွယ်တဲ့သူတွေပါပဲ။ ဘုရားသခင်က ဘယ်သူ့ကိုမှ မတရား မဆက်ဆံပါဘူး။ ဒါကို ဘုရားသခင်ရဲ့ ဖြောင့်မတ်တဲ့ စိတ်သဘောထားက ဆုံးဖြတ်ထားတာလေ။ ကိုယ်က အရာရာကို သမ္မာတရား စည်းမျဉ်းတွေအပေါ် အခြေခံပြီး မရှုမြင်ဘဲ၊ လူတစ်ယောက်ရဲ့ အကျိုးပြုမှု ပမာဏအပေါ် မူတည်ပြီး သူ ကယ်တင်ခြင်း ခံရနိုင်မလားဆိုတာကို ဆုံးဖြတ်ခဲ့မိတယ်။ ဒါက ဘုရားသခင်ရဲ့ ဖြောင့်မတ်တဲ့ စိတ်သဘောထားကို နားမလည်တာဖြစ်ပြီး ဘုရားသခင်ကို စော်ကားရာရောက်တာပေါ့။ ပေါလုအကြောင်း ကိုယ် တွေးမိတယ်။ သူက ဥရောပတိုက် အစိတ်အပိုင်း တော်တော်များများဆီ ဧဝံဂေလိတရား ဖြန့်ဝေခဲ့ပြီး အသင်းတော်တွေ အများကြီး တည်ထောင်ခဲ့တယ်လေ။ သူက အများကြီး အကျိုးပြုခဲ့ပုံရပေမဲ့ သမ္မာတရားကိုတော့ မလိုက်စားခဲ့ဘူး။ သူက သူ့ရဲ့ အလုပ်နဲ့ အသုံးခံမှုတွေကို အပေးအယူလုပ်ဖို့ အရင်းအနှီးအဖြစ် သဘောထားပြီး ဘုရားသခင်ဆီကနေ သရဖူကို တောင်းဆိုခဲ့တယ်။ သူက ခဏခဏဆိုသလို ကိုယ့်ကိုယ်ကိုယ် ချီးမြှောက်ပြီး သက်သေခံခဲ့တယ်၊ ဘုရားသခင်အတွက် ဘယ်တော့မှ သက်သေမခံခဲ့ဘူး။ ငါအသက်ရှင်တာ ခရစ်တော်ဖြစ်တယ်လို့တောင် သူ ပြောဆိုခဲ့တာက ဘုရားသခင်ရဲ့ စိတ်သဘောထားကို ပြင်းပြင်းထန်ထန် ပုန်ကန်ပြစ်မှားတာပဲ။ အဆုံးမှာတော့ သူ ကယ်တင်ခြင်း မခံရဘဲ အဲဒီအစား ငရဲမှာ အပြစ်ဒဏ်ပေးခြင်း ခံခဲ့ရတယ်။ လူတစ်ယောက်က သူ့တာဝန်မှာ ဘယ်လောက် အကျိုးပြုမှုရှိသလဲ ဆိုတာက သူ ကယ်တင်ခြင်း ခံရမလားဆိုတာကို မဆုံးဖြတ်နိုင်ပါဘူး။ လူတစ်ယောက်ရဲ့ ကယ်တင်ခြင်းက သူ သမ္မာတရားကို လိုက်စားသလား၊ သူ့တာဝန်တွေကို စိတ်နှလုံးအကြွင်းမဲ့ ထမ်းဆောင်သလား ဆိုတဲ့အပေါ်မှာပဲ မူတည်ပါတယ်။ ရှီးဂျွမ်းရေ၊ ကိုယ်တို့က သမ္မာတရားကို နားမလည်တဲ့အခါ ကိုယ့်ရဲ့ အယူအဆတွေ၊ စိတ်ကူးတွေကို အမှီပြုပြီး ပြဿနာတွေကို ရှုမြင်တတ်ကြတယ်။ ဒါက ဘုရားသခင်ရဲ့ ရည်ရွယ်ချက်ကို အထင်လွဲမှားစေတတ်တယ်လေ။

ဒီနောက်မှာတော့ ကိုယ် စပြီး ဆင်ခြင်သုံးသပ်မိတယ်၊ “ငါ့ရဲ့ စိုးရိမ်ပူပန်မှုတွေ၊ စိတ်ဆင်းရဲမှုတွေရဲ့ နောက်ကွယ်မှာ ဘာရှိလဲ၊ ဘာက ဒါတွေကို တွန်းအားပေးနေတာလဲ” လို့ ကိုယ့်ကိုယ်ကိုယ် ပြန်မေးခဲ့တယ်။ ကိုယ် ရှာဖွေနေတုန်းမှာပဲ ဘုရားနှုတ်ကပတ်တော်တစ်ပိုဒ်ကို ဖတ်မိတယ်။ “အန္တိခရစ်တို့သည် မိမိတို့၏ တာဝန်ကို ထမ်းဆောင်ရန် မဆုံးဖြတ်မီတွင် မိမိတို့၏ အလားအလာများ၊ ကောင်းချီးများ ရရှိခြင်း၊ ပန်းတိုင်ကောင်းတစ်ခုအပြင် သရဖူတစ်ခုတို့အပေါ် မျှော်လင့်ချက်များဖြင့် ၎င်းတို့၏ စိတ်နှလုံးများထဲတွင် ပြည့်လျှံလျက် ရှိကြသည်။ ပြီးလျှင် ဤအရာများကို ကြိုးပမ်းရရှိရာတွင် ၎င်းတို့၌ အဆုံးစွန်သော ယုံကြည်ချက်ရှိကြ၏။ ၎င်းတို့သည် ဘုရားအိမ်တော်သို့ ထိုသို့သော ရည်ရွယ်ချက်များနှင့် ပြင်းပြသောဆန္ဒတို့ဖြင့် မိမိတို့၏ တာဝန်ကို ထမ်းဆောင်ရန် လာကြသည်။ သို့ဖြစ်၍ တာဝန်ကို ၎င်းတို့၏ ထမ်းဆောင်မှုသည် ဘုရားသခင် တောင်းဆိုသော ရိုးသားစစ်မှန်ခြင်း၊ စစ်မှန်သော ယုံကြည်ခြင်းနှင့် သစ္စာစောင့်သိခြင်းတို့ ပါဝင်သလော။ လူတိုင်းသည် မိမိတို့၏ တာဝန်ကို မထမ်းဆောင်မီတွင် လုံးလုံးလျားလျား အပေးအယူလုပ်ခြင်း စိတ်ဓာတ်တစ်ခု ထားသိုသောကြောင့် ၎င်းတို့၏ စစ်မှန်သော သစ္စာစောင့်သိခြင်း၊ ယုံကြည်ခြင်း သို့မဟုတ် ရိုးသားစစ်မှန်ခြင်းတို့ကို ယခုအခြေအနေတွင် မမြင်နိုင်သေးချေ။ လူတိုင်းက အကျိုးစီးပွားများဖြင့် တွန်းအားပေးခံရသည့်အပြင် မိမိတို့၏ ပြည့်လျှံသော ရည်မှန်းချက်များနှင့် လိုအင်ဆန္ဒများကို ကြိုတင်သတ်မှတ်ခြင်းကို အခြေပြု၍လည်း မိမိတို့၏ တာဝန်ကို ထမ်းဆောင်ရန် ဆုံးဖြတ်ချက်ချကြသည်။ မိမိတို့၏ တာဝန်ကို ထမ်းဆောင်ရာတွင် အန္တိခရစ်တို့၏ ရည်ရွယ်ချက်မှာ အဘယ်နည်း။ အပေးအယူလုပ်ရန်၊ အလဲအထပ်လုပ်ရန် ဖြစ်၏။ ဤသည်တို့မှာ တာဝန်ထမ်းဆောင်ရန်အတွက် ၎င်းတို့ သတ်မှတ်ထားသော လိုအပ်ချက်များ ဖြစ်သည်ဟု ဆိုနိုင်သည်။ ‘ငါ၏ တာဝန်ကို လုပ်ဆောင်လျှင် ငါသည် ကောင်းချီးများ ရရှိပြီး ခရီးပန်းတိုင်ကောင်းကို ပိုင်ဆိုင်ရမှဖြစ်မည်။ လူသားမျိုးနွယ်အတွက် ပြင်ဆင်ပေးထားသည်ဟု ဘုရား ပြောသည့် ကောင်းချီးများနှင့် အကျိုးအမြတ်များ အားလုံးကို ငါရမှဖြစ်မည်။ ယင်းတို့ကို ငါမရနိုင်လျှင် ဤတာဝန်ကို ငါလုပ်ဆောင်မည် မဟုတ်’ ဟူ၍ ဖြစ်သည်။ ၎င်းတို့သည် ထိုသို့သော ရည်ရွယ်ချက်များ၊ ရည်မှန်းချက်များနှင့် အလိုဆန္ဒများဖြင့် မိမိတို့၏ တာဝန်ကို ထမ်းဆောင်ရန် ဘုရားအိမ်တော်သို့ လာကြ၏။ ၎င်းတို့သည် ရိုးသားစစ်မှန်မှုအချို့ အမှန်တကယ် ရှိသည့်ပုံပေါ်သည်။ ယုံကြည်သူအသစ်များနှင့် တာဝန်ကို စတင်ထမ်းဆောင်ခါစသာ ရှိသေးသူများအတွက်မူ ယင်းကို စိတ်အားထက်သန်မှုဟုလည်း ခေါ်ဆိုနိုင်သည်မှာ အမှန်ပင်။ သို့ရာတွင် ဤအရာ၌ စစ်မှန်သော ယုံကြည်မှု၊ သို့မဟုတ် သစ္စာစောင့်သိမှု မရှိပေ။ ထိုစိတ်အားထက်သန်မှု အတိုင်းအတာသာ ရှိ၏။ ယင်းကို ရိုးသားစစ်မှန်မှုဟု ခေါ်၍မရနိုင်ပေ။ မိမိတို့၏ တာဝန်ကို ထမ်းဆောင်ခြင်းအပေါ် အန္တိခရစ်တို့၌ ရှိသော ဤသဘောထားကို သုံးသပ်ကြည့်ရလျှင် ယင်းမှာ အလုံးစုံ အပေးအယူဆန်ပြီး ကောင်းချီးများ ရရှိခြင်း၊ ကောင်းကင်နိုင်ငံတော်ကို ဝင်ရောက်ခြင်း၊ သရဖူ ရရှိခြင်းနှင့် ဆုလာဘ်များ လက်ခံရရှိခြင်းတို့ကဲ့သို့ အကျိုးအမြတ်များကို ရလိုသည့် ၎င်းတို့၏ အလိုဆန္ဒများဖြင့် ပြည့်နေသည်။ သို့ဖြစ်၍ အပြင်ပန်းတွင် အန္တိခရစ်များစွာတို့သည် နှင်ထုတ်ခြင်းမခံရမီတွင် မိမိတို့၏ တာဝန်ကို ထမ်းဆောင်နေကာ သာမန်လူတစ်ဦးထက်ပင် သာ၍ စွန့်လွှတ်ပြီး သာ၍ ဒုက္ခခံစားသည်ဟု ထင်ရသည်။ ၎င်းတို့ အသုံးခံသည့်အရာနှင့် ၎င်းတို့ အဖိုးအခပေးသည့်အရာတို့သည် ပေါလုနှင့်တူညီပြီး ၎င်းတို့ ပြေးလွှားလှုပ်ရှားကြသည်မှာလည်း ပေါလုထက် မနည်းခဲ့ပေ။ ဤသည်မှာ လူတိုင်းမြင်နိုင်သည့်အရာဖြစ်သည်။ ဒုက္ခခံစားပြီး အဖိုးအခပေးရန် ၎င်းတို့၏ အပြုအမူနှင့် ၎င်းတို့၏ သန္နိဋ္ဌာန် အရ ၎င်းတို့သည် မည်သည့်အရာမျှ မရရှိခြင်း မဖြစ်အပ်ချေ။ သို့ရာတွင် ဘုရားသခင်သည် လူတစ်ဦးအပေါ် သူ၏ အပြင်ပန်းအပြုအမူအရ ကြည့်ခြင်းမဟုတ်ဘဲ သူ၏ အနှစ်သာရ၊ သူ၏ စိတ်သဘောထား၊ သူထုတ်ဖော်သည့်အရာနှင့် သူလုပ်ဆောင်သမျှ၏ သဘာဝနှင့် အနှစ်သာရတို့အရ ကြည့်ခြင်းဖြစ်သည်။” (နှုတ်ကပတ်တော်၊ အတွဲ (၄)၊ အန္တိခရစ်တို့ကို ဖော်ထုတ်ခြင်း၊ အချက် ၉ (အပိုင်း ၇)) ဘုရားနှုတ်ကပတ်တော်တွေကနေ ကျွန်တော် တွေ့လိုက်ရတာက အန္တိခရစ်တွေ အသင်းတော်မှာ တာဝန်ထမ်းဆောင်တဲ့အခါ သူတို့က ဘယ်လောက်ပဲ စွန့်ပစ်တယ်၊ ကိုယ့်ကိုယ်ကိုယ် အသုံးခံတယ်၊ ဒုက္ခခံတယ်၊ အဖိုးအခပေးဆပ်တယ်လို့ ထင်ရပါစေ သူတို့က ကောင်းချီးမင်္ဂလာတွေ ရဖို့အတွက်ပဲ ဒီအရာတွေကို လုပ်ဆောင်နေကြတာပါ၊ ပြီးတော့ သူတို့က ဘုရားသခင်နဲ့ အပေးအယူလုပ်ဖို့အတွက် တာဝန်ကို နည်းလမ်းတစ်ခုအနေနဲ့ အသုံးပြုနေကြတာပါ။ ဘုရားနှုတ်ကပတ်တော်တွေနဲ့ ချိန်ထိုးကြည့်လိုက်တော့ လိုက်စားမှုနဲ့ပတ်သက်တဲ့ ကျွန်တော့်ရဲ့ အမြင်က အန္တိခရစ်တစ်ယောက်ရဲ့ အမြင်နဲ့ တစ်ထပ်တည်း ကျနေတာကို သတိထားမိလိုက်တယ်။ ဘုရားသခင်ကို စတွေ့ကတည်းက ကျွန်တော်က အသင်းတော်ရဲ့ အစီအစဉ်တွေကို နာခံပြီး တာဝန်တွေ ထမ်းဆောင်နိုင်ပုံ ရပေမဲ့ ဒါတွေအားလုံးက ကောင်းချီးမင်္ဂလာတွေ ရချင်တဲ့ ရည်ရွယ်ချက်နဲ့ လုပ်ခဲ့တာလေ။ ကောင်းချီးမင်္ဂလာတွေ ရဖို့အတွက် ကိုယ်က တိုက်ခန်းနှစ်ခန်း ငှားပြီး ဧည့်ခံဝတ်ပြုတဲ့တာဝန်ကို လိုလိုလားလား ထမ်းဆောင်ခဲ့တယ်။ ကောင်းကင်နိုင်ငံတော်ရဲ့ ကောင်းချီးမင်္ဂလာတွေနဲ့ လဲလှယ်ဖို့အတွက် လစာကောင်းတဲ့ အလုပ်ကိုတောင် ထွက်ပြီး တာဝန်တွေကို တက်တက်ကြွကြွ ထမ်းဆောင်ဖို့ လိုလားခဲ့တယ်။ ကောင်းမွန်တဲ့ ပန်းတိုင်တစ်ခု ရဖို့အတွက် ရောဂါဝေဒနာကြောင့် တာဝန်ထမ်းဆောင်တာကို အတားအဆီးဖြစ်ခွင့်မပေးခဲ့ဘူး။ ဘာလို့လဲဆိုတော့ တာဝန်များများ ထမ်းဆောင်လေလေ ဘုရားသခင်ဆီက ကောင်းချီးမင်္ဂလာ များများရလေလေလို့ ကိုယ် ထင်ခဲ့တာကိုး။ ဒါပေမဲ့ အသက်ကြီးလာတဲ့အခါ၊ ကိုယ့်တာဝန်မှာ ကျွန်တော့်ရဲ့ စွမ်းဆောင်ရည်နဲ့ ထိရောက်မှုတွေက လူငယ်တွေကို မမီနိုင်တော့တာ မြင်တဲ့အခါမှာတော့ ဖြုတ်ချခံရမှာ၊ ဒါမှမဟုတ် တာဝန်ပြောင်းခံရမှာကို ကိုယ် စပြီးစိုးရိမ်လာတယ်။ ပြီးတော့ ကိုယ် ထမ်းဆောင်နိုင်တဲ့ တာဝန်တွေ ပိုပြီးတော့တောင် နည်းသွားပြီး ကောင်းချီးမင်္ဂလာတွေရဖို့၊ ဘုရားသခင်ရဲ့ နိုင်ငံတော်ကို ဝင်ရောက်ဖို့ မျှော်လင့်ချက်တွေ ဝေးကွာသွားမှာကို ပူပန်လာတယ်။ စိုးရိမ်ပူပန်ပြီး စိတ်ဆင်းရဲတဲ့ အခြေအနေမှာ ကိုယ်နေထိုင်ခဲ့ရပြီး “ဒီတစ်ရက် ကုန်ရင်ပြီးရော” ဆိုတဲ့ သဘောထားမျိုးနဲ့ တာဝန်တွေကို လုပ်ဆောင်ခဲ့မိတယ်။ တာဝန်ဆိုတာ ဖန်ဆင်းခံတစ်ယောက်ရဲ့ တာဝန်ဝတ္တရားဖြစ်ပြီး ဒါက လုံးဝ သဘာဝကျပြီး ကျိုးကြောင်းခိုင်လုံမျှတပါတယ်။ ဒါပေမဲ့ ကိုယ်ကတော့ ကိုယ့်တာဝန်ကို ကောင်းချီးမင်္ဂလာတွေ ရယူဖို့ သက်သေအနေနဲ့ သဘောထားခဲ့တယ်။ ကောင်းချီးမင်္ဂလာတွေ ရနိုင်သရွေ့ စွန့်လွှတ်အဖိုးအခပေးဖို့၊ အသုံးခံဖို့၊ သည်းခံဖို့နဲ့ ပေးဆပ်ဖို့ လိုလိုလားလား ရှိခဲ့တယ်။ ဘယ်လောက်ပဲ လိုအပ်ပါစေပေါ့။ ဒါပေမဲ့ ကောင်းချီးမင်္ဂလာရဖို့ မျှော်လင့်ချက် မရှိတော့ရင် တာဝန်ထမ်းဆောင်ဖို့ စိတ်အားထက်သန်မှု မရှိတော့ဘူး။ ဒီလိုဆို ကိုယ့်မှာ ဘယ်လို အသိစိတ်များ ရှိခဲ့လို့လဲ။ ပြန်ကြည့်လိုက်တော့ ဘုရားသခင်ကို စယုံကြည်ကတည်းက နှုတ်ကပတ်တော်တွေကနေတစ်ဆင့် ကိုယ်တော်ရဲ့ သိုးထိန်းခြင်းနဲ့ ရေလောင်းပေးခြင်းတွေကို အများကြီး ခံစားခဲ့ရတယ်ဆိုတာ တွေ့လိုက်ရတယ်။ ဒါကြောင့် ဘုရားသခင်ဆီကနေ ဘာမှ မတောင်းဆိုသင့်ပါဘူး။ ဘုရားသခင်က ကိုယ့်ကို အသက်ပေးထားပြီး ဘုရားအိမ်တော်ကို လာခွင့်ပြုထားတယ်၊ တာဝန်ထမ်းဆောင်ခွင့် ပေးထားတယ်၊ ဒါက ဘုရားသခင်ရဲ့ ကျေးဇူးတော်ပါပဲ။ ကိုယ့်အတွက် ကောင်းမွန်တဲ့ ပန်းတိုင်တစ်ခု မရှိရင်တောင် မညည်းညူသင့်ဘဲ ဘုရားသခင်ရဲ့ အချုပ်အခြာအာဏာနဲ့ အစီအစဉ်တွေကို ကျိုးနွံနာခံသင့်ပါတယ်။ စဉ်းစားလေလေ ဘုရားသခင်ကို အကြွေးတင်နေသလို ခံစားရလေလေဖြစ်ပြီး ကိုယ်တော့်ဆီ ကျွန်တော် ဆုတောင်းခဲ့တယ်။ ကောင်းချီးမင်္ဂလာ လိုချင်တဲ့ လိုအင်ဆန္ဒကို လက်လွှတ်ပြီး လိုက်စားမှုနဲ့ပတ်သက်တဲ့ ဒီအမြင်မှားတွေထဲကနေ လွတ်မြောက်ဖို့ လိုလားခဲ့တယ်။

ဝတ်ပြုနေတုန်းမှာ ဘုရားနှုတ်ကပတ်တော်တွေကို ပိုပြီး ဖတ်မိတယ်။ “အသက်အရွယ် သာ၍ကြီးရင့်သော ညီအစ်ကို မောင်နှမများတွင်လည်း သူတို့ ထမ်းဆောင်ရန် အလုပ်တာဝန်များ ရှိပြီး၊ ဘုရားသခင်သည် သူတို့ကို မစွန့်ပယ်ပေ။ အသက်အရွယ် သာ၍ကြီးရင့်သော ညီအစ်ကို မောင်နှမတို့တွင်လည်း လိုလားဖွယ်ရာ သွင်ပြင်လက္ခဏာများရော မလိုလားအပ်သော သွင်ပြင်လက္ခဏာများပါ ရှိကြသည်။ ၎င်းတို့တွင် လောကီဆိုင်ရာ ဆက်ဆံရေးများအတွက် အတွေးအခေါ်များနှင့် ဘာသာရေးဆိုင်ရာ အယူအဆများ ပိုရှိကြသည်။ ၎င်းတို့သည် စဉ်းစားဆင်ခြင်မှုမရှိ၊ ပြီးလျှင် ပြောင်းလွယ်ပြင်လွယ်ခြင်းမရှိဘဲ အသုံးပြုကြသည့် စည်းမျဉ်းများကို နှစ်သက်သည့်အတွက်၊ သူတို့၏ လုပ်ဆောင်မှုများတွင် သူတို့သည် တင်းကျပ်သော အစဉ်အလာများစွာကို စောင့်ထိန်းကြသည်။ ယင်းမှာ မလိုလားအပ်သော သွင်ပြင်လက္ခဏာ တစ်ခု ဖြစ်သည်။ သို့ရာတွင် သာ၍ အသက်အရွယ်ကြီးသော ဤညီအစ်ကို မောင်နှမများသည် မည်သည့်အရာ ဖြစ်လာပါစေ တည်ငြိမ်စွာနှင့် တည်ကြည်စွာ နေမြဲနေနိုင်ကြသည်၊ ထိုသူတို့၏ စိတ်သဘောထားများမှာ တည်ငြိမ်ပြီး၊ ၎င်းတို့တွင် မထိန်းနိုင်မသိမ်းနိုင် စိတ်အနေအထားများ မရှိကြပေ။ ၎င်းတို့သည် အမှုအရာများကို နားလည်ရာ၌ ပို၍နှေးကွေးကောင်း နှေးကွေးနိုင်သော်လည်း၊ ဤသည်မှာ ကြီးမားသောအမှားတစ်ခု မဟုတ်ပေ။ သင်တို့သည် ကျိုးနွံနာခံနိုင် သမျှ၊ ဘုရားသခင်၏ လက်ရှိ နှုတ်ကပတ်တော်များကို လက်ခံနိုင်သမျှ၊ ပြီးလျှင် ဘုရားသခင်၏ နှုတ်ကပတ်တော်များကို မစိစစ်သမျှ၊ သင်တို့သည် ကျိုးနွံနာခံခြင်းနှင့် လိုက်နာခြင်း၌သာ စိတ်ဝင်စားသမျှ၊ ထို့အပြင် ဘုရားသခင်၏ နှုတ်ကပတ်တော်များ အပေါ် မည်သည့် အခါမျှ စီရင်ခြင်းမရှိပါက သို့မဟုတ် ၎င်းတို့အပေါ်မကောင်းသော စဉ်းစားချက်များ မသိုထားသမျှ၊ ကိုယ်တော်၏ နှုတ်ကပတ်တော်များကို လက်ခံကာ လက်တွေ့လုပ်ဆောင်နိုင်သမျှ၊ သင်တို့သည် သတ်မှတ်ချက်များကို ပြည့်စုံပြီးနောက်- စုံလင်စေခြင်းကို ခံရနိုင်သည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ အယောက်တိုင်း မိမိတို့၏ အလုပ်တာဝန်ကို ထမ်းဆောင်ကြခြင်းနှင့်ပတ်သက်၍) “သင်သည် သာ၍ငယ်ရွယ်သူ သို့မဟုတ် သာ၍ကြီးရင့်သူ ညီအစ်ကို သို့မဟုတ် ညီအစ်မ တစ်ဦး ဖြစ်ပါစေ၊ သင် ထမ်းဆောင်အပ်သည့် လုပ်ငန်းတာဝန်ကို သင် သိသည်။ ငယ်ရွယ်သူတို့သည် မာနထောင်လွှားမှု မရှိကြပေ၊ သာ၍ အသက်ကြီးသောသူတို့သည် အပျက်သဘောဆောင်ခြင်း သို့မဟုတ် နောက်တွန့်ခြင်းလည်း မရှိကြပေ။ ထို့အပြင် သူတို့သည် အချင်းချင်း၏ အားသာချက်များကို သူတို့၏အားနည်းချက်များအား ထေမိစေရန် အသုံးပြုနိုင်ပြီး၊ သူတို့သည် မည်သည့် အစွဲမျှမရှိဘဲ၊ တစ်ဦးနှင့်တစ်ဦး အစေခံနိုင်ကြသည်။ သာ၍အသက်ကြီးသူနှင့် သာ၍ငယ်ရွယ်သူ ညီအစ်ကို မောင်နှမတို့ အကြားတွင် ချစ်ကြည်ရေး တံတားကို တည်ဆောက်ထားပြီး ဘုရားသခင်၏ ချစ်ခြင်းမေတ္တာကြောင့်၊ သင်တို့သည် အချင်းချင်း တစ်ဦးကိုတစ်ဦး သာ၍ ကောင်းစွာ နားလည်နိုင်ကြသည်။ သာ၍ ငယ်ရွယ်သော ညီအစ်ကို မောင်နှမ တို့သည် သာ၍အသက်အရွယ်ကြီးသော ညီအစ်ကို မောင်နှမများအပေါ် အထင်မသေးကြသကဲ့သို့၊ သာ၍ အသက်ကြီးသော ညီအစ်ကို မောင်နှမများသည်လည်း မိမိကိုယ်ကို မှန်သည်ဟု မယူမှတ်ကြပေ။ ယင်းသည် သဟဇာတဖြစ်သော ပူးပေါင်းလုပ်ဆောင်ခြင်း မဟုတ်ပါသလော။ သင်တို့အားလုံးတွင် ဤကဲ့သို့သော စိတ်ပိုင်းဖြတ်မှုရှိလျှင်၊ ဘုရားသခင်၏ အလိုတော်သည် သင်တို့၏ မျိုးဆက်တွင် ဧကန် ပြည့်စုံပါလိမ့်မည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ အယောက်တိုင်း မိမိတို့၏ အလုပ်တာဝန်ကို ထမ်းဆောင်ကြခြင်းနှင့်ပတ်သက်၍) ဘုရားနှုတ်ကပတ်တော်တွေက ကိုယ့်ကို စိတ်အားတက်ကြွစေပြီး ယုံကြည်ခြင်း အများကြီး ပေးခဲ့ပါတယ်။ ကိုယ်တို့ သက်ကြီးရွယ်အိုတွေက ကျန်းမာရေး နည်းနည်း ပိုညံ့ဖျင်းပေမဲ့ ဘုရားနှုတ်ကပတ်တော်ကို နားထောင်သရွေ့၊ ကိုယ်တော့်ကို ကျိုးနွံနာခံပြီး နှုတ်ကပတ်တော်ကို လက်တွေ့လုပ်ဆောင်ဖို့ အာရုံစိုက်သရွေ့ ကိုယ်တို့အားလုံးမှာ ကယ်တင်ခြင်းရဖို့ အခွင့်အရေး ရှိပါတယ်။ သက်ကြီးရွယ်အိုတွေက ကိုယ့်ကိုယ်ကိုယ် လူငယ်တွေနဲ့ နှိုင်းယှဉ်စရာ မလိုပါဘူး။ ပြီးတော့ ကိုယ့်ရဲ့ အားသာချက်၊ အားနည်းချက်တွေကို မှန်မှန်ကန်ကန် ရှုမြင်သင့်ပါတယ်။ လူငယ်တွေက ဉာဏ်ထက်မြက်ပြီး အတတ်မြန်ကြတယ်။ လူငယ်တွေမှာ အားသာချက်တွေ ရှိပေမဲ့ သူတို့က ကိစ္စရပ်တွေကို စေ့စေ့စပ်စပ် မစဉ်းစားတတ်ကြဘူး။ သက်ကြီးရွယ်အိုတွေကျတော့ အလုပ်လုပ်တဲ့အခါ တည်ငြိမ်ပြီး လေးနက်တတ်ကြတယ်။ ဒီလိုနည်းနဲ့ အတူတူ တွဲဖက်လုပ်ဆောင်တာက တာဝန်တွေမှာ တစ်ယောက်နဲ့တစ်ယောက် အပြန်အလှန် ဖြည့်ဆည်းပေးနိုင်တာပေါ့။ ကိုယ် နည်းပညာပိုင်းဆိုင်ရာ ပြဿနာတွေ ကြုံရရင် ယန်ရွှန်းကို အကူအညီတောင်းတယ်၊ ယန်ရွှန်းက ခက်ခဲတဲ့ မေးခွန်းတွေ ကြုံရရင် သူက ကိုယ်နဲ့ ဆွေးနွေးတယ်လေ။ ဒီတော့ ကိုယ်တို့ မြန်မြန်ဆန်ဆန်ပဲ သဘောတူညီမှု ရကြတာပေါ့။ ကိုယ်တို့နှစ်ယောက်လုံး နားမလည်ရင် ခေါင်းဆောင်ဆီကနေ လမ်းပြမှု ရယူကြတယ်၊ နောက်ဆုံးကျတော့ လက်တွေ့လုပ်ဆောင်ဖို့ လမ်းကြောင်းတစ်ခုကို ရှာတွေ့သွားကြတာပါပဲ။ ဒါ့အပြင် ယန်ရွှန်းအတွက်ရော၊ ကိုယ့်အတွက်ပါ တစ်ဖက်လူရဲ့ ဖောက်ပြန်ပျက်စီးမှုကို ထုတ်ဖော်မှုတွေ၊ ဒါမှမဟုတ် သမ္မာတရား စည်းမျဉ်းတွေနဲ့ မကိုက်ညီတဲ့ လုပ်ရပ်တွေကို ဘယ်သူကပဲ သတိထားမိပါစေ၊ မာနကြောင့် ဘောင်ခတ်မခံထားရဘဲ ဒါတွေကို တစ်ယောက်ကိုတစ်ယောက် ထောက်ပြနိုင်ကြတယ်၊ ပွင့်ပွင့်လင်းလင်း မိတ်သဟာယပြုတဲ့အတွက် ကိုယ်တို့နှစ်ယောက်လုံး တစ်ယောက်ဆီကနေ တစ်ယောက် အကျိုးကျေးဇူးတွေ ရရှိကြတာပေါ့။ အခုဆိုရင် အသက်အရွယ်ကြောင့် တာဝန်မထမ်းဆောင်နိုင်တော့မှာကို ကိုယ် မပူပန်တော့ပါဘူး။ ဘုရားသခင်ရဲ့ ချစ်ခြင်းမေတ္တာကို ပြန်ပေးဆပ်ဖို့အတွက် ကိုယ့်တာဝန်တွေကို ဘယ်လို ကောင်းကောင်း လုပ်ရမလဲ ဆိုတာကိုပဲ အာရုံစိုက်တော့တယ်။ အနန္တတန်ခိုးရှင် ဘုရားသခင်ကို ကျေးဇူးတင်ပါ၏။

ရှီးဂျွမ်းရေ၊ ကိုယ့်ရဲ့ ဒီအတွေ့အကြုံက မင်းကို အထောက်အကူပြုမယ်လို့ မျှော်လင့်ပါတယ်။ ကိုယ့်ရဲ့ လက်တွေ့အတွေ့အကြုံအရ ဘုရားသခင်က သက်ကြီးရွယ်အိုတွေအပေါ် မျက်နှာမလိုက်ဘူးဆိုတာ တွေ့ရတယ်။ ကိုယ့်ကို ထုတ်ဖော်ဖို့အတွက် ဒီလိုအခြေအနေမျိုးကိုသာ ဘုရားသခင် မစီစဉ်ပေးခဲ့ရင် ကိုယ့်ရဲ့ အမြင်တွေ အများကြီးက သမ္မာတရားနဲ့ မကိုက်ညီဘူးဆိုတာကို ကိုယ် သဘောပေါက်မိမှာ မဟုတ်ဘူး။ ဒီထုတ် ဖော်မှုက ကိုယ့်ကို အကျိုးအမြတ်တွေ ရစေခဲ့တယ်။ မင်းမှာ အလင်းသစ်၊ ဒါမှမဟုတ် ဉာဏ်ပွင့်မှုအသစ် ရတာမျိုး ရှိရင်လည်း ဝေမျှဖို့အတွက် ကိုယ့်ဆီ စာရေးပေးပါဦး။ မင်းဆီက စာပြန်တာကို ကိုယ် မျှော်နေပါမယ်။

လီယန်ကျီး

၂၀၂၃ ခုနှစ်၊ နိုဝင်ဘာလ ၁၈ ရက်


၉၅။ ဘုရားသခင်၏ ရည်ရွယ်ချက်နှင့်အညီ မိဘများအား ဘယ်လို ဆက်ဆံရမလဲ

ရှင်းယီ၊ တရုတ်ပြည်

ငယ်ငယ်တုန်းက အဘွားပြောတာကို ကျွန်မ ခဏခဏ ကြားရတယ်။ “ဟိုဘက်အိမ်က ကလေးကို ကြည့်စမ်း၊ စာနာစိတ်မရှိဘဲ ကျေးဇူးကန်းလိုက်တာ၊ မိဘကျေးဇူးမသိတဲ့ ကလေး။ သူ့မိဘတွေက သူ့ကို ပင်ပင်ပန်းပန်းနဲ့ ပြုစုပျိုးထောင်ခဲ့ရတာ၊ ဒါပေမဲ့ သူက မိဘကို တစ်စက်လေးမှ ရိုသေလေးစားမှုမရှိဘူး။ ကံကြီးထိုက်ဦးမှာ” တဲ့။ ကြီးလာရင် မိဘတွေကို ကောင်းကောင်းဆက်ဆံဖို့၊ ယောက္ခမတွေကို ရိုသေဖို့ ကျွန်မကို သူ သင်ပေးတယ်။ ပြီးတော့ မိဘကို ရိုသေတာက လုံးဝ သဘာဝကျပြီး ကျိုးကြောင်းခိုင်လုံမျှတတယ်၊ မိဘကို မရိုသေရင် အကြီးအကျယ် ပုန်ကန်ရာရောက်ပြီး အသိစိတ် မရှိဘူးလို့လည်း ပြောတယ်။ ဒါကြောင့် ငယ်ငယ်ကတည်းက မိဘတွေ ကျွန်မကို ဘယ်လိုပဲ ဆက်ဆံပါစေ ကျွန်မ သူတို့ကို ရိုသေရမယ်၊ မရိုသေရင် အကြီးအကျယ် ပုန်ကန်ရာရောက်ပြီး ကံကြီးထိုက်မှာပဲလို့ ကျွန်မ ယုံကြည်ခဲ့တယ်။ ငယ်ငယ်ကတည်းက မိဘစကားကို မြေဝယ်မကျ နားထောင်ခဲ့တယ်၊ အလုပ်စလုပ်ပြီး ပိုက်ဆံရှာနိုင်တဲ့အခါကျတော့ သားသမီးဝတ် ကျေပွန်ဖို့ ကျွန်မ အတတ်နိုင်ဆုံး ကြိုးစားခဲ့တယ်။ သူတို့ နေမကောင်းဖြစ်တဲ့အခါ အချိန်ရရင်ရသလို သူတို့အနားမှာနေပြီး ပြုစုစောင့်ရှောက်တယ်၊ အားလပ်ရက်တွေဆိုရင်လည်း သူတို့အတွက် လက်ဆောင်မျိုးစုံ ဝယ်ပေးတယ်။ မိဘတွေ ပျော်ပြီး ကျေနပ်နေတာကို မြင်ရတော့ ကျွန်မ အရမ်းပျော်ခဲ့တယ်။ ၂၀၀၁ ခုနှစ်မှာ ဘုရားသခင်ရဲ့ နောက်ဆုံးသောကာလ အမှုတော်ကို ကျွန်မ လက်ခံခဲ့တယ်။ ခဏကြာတော့ အသင်းတော်မှာ စပြီး တာဝန်ထမ်းဆောင်ခဲ့ပေမဲ့ အိမ်ပြန်ပြီး မိဘတွေကို သွားတွေ့ဖို့ အချိန်ပေးခဲ့ပါသေးတယ်။ ဆယ်နှစ်ကျော်ကျော်လေး ရှိလာတော့ ယုဒတစ်ယောက်ရဲ့ သစ္စာဖောက်မှုကြောင့် ရဲတွေက ကျွန်မကို ဖမ်းဖို့ အိမ်ကို ရောက်လာတယ်။ ဘုရားသခင် ကာကွယ်လို့ ကျွန်မ လွတ်အောင် ပြေးနိုင်ခဲ့ပေမဲ့ အရမ်း အလျင်လိုနေတော့ မိဘတွေကို မရှင်းပြခဲ့ရတဲ့ ကိစ္စတွေ အများကြီး ရှိခဲ့တယ်။ အသက်ကြီးနေတဲ့ ယောက္ခမက ကျွန်မကလေးကို စောင့်ရှောက်နေရတုန်းပဲ၊ မိဘတွေနဲ့ ယောက္ခမပါ ရောပြီး အမှုပတ်မှာကို တွေးမိရုံနဲ့ ကျွန်မ ပြဿနာလုပ်မိသလို ခံစားလိုက်ရတယ်။ မိဘတွေက ကျွန်မကို ပြုစုပျိုးထောင်ဖို့ အများကြီး အားထုတ်ခဲ့ရတာတွေ၊ အစားအသောက်၊ အဝတ်အစားနဲ့ ကျောင်းထားပေးဖို့ ဘယ်လောက် ခက်ခဲခဲ့လဲဆိုတာတွေကို ကျွန်မ တွေးမိတယ်။ အခု သူတို့ အသက်ကြီးလာတော့ သူတို့အနားမှာနေပြီး ပြုစုစောင့်ရှောက်မဲ့ သားသမီးတွေကို လိုအပ်နေတာ၊ ဒါပေမဲ့ ကျွန်မက သမီးတစ်ယောက်ရဲ့ တာဝန်တွေကို မဖြည့်ဆည်းခဲ့တဲ့အပြင် သူတို့ကိုပါ ရောပြီး အမှုပတ်စေခဲ့တယ်၊ ကျွန်မအတွက် သူတို့ကို စိတ်ပူပန်အောင် လုပ်မိခဲ့တယ်။ မိဘတွေနဲ့ အိမ်နီးချင်းတွေက ကျွန်မကို အသိစိတ်မရှိဘူး၊ လူ့သဘာဝ မရှိဘူးလို့ ပြောကြမလား၊ သားသမီးဝတ်မကျေပွန်တဲ့ သမီးလို့ ခေါ်ကြမလားဆိုပြီး ကျွန်မ တွေးမိတယ်။ အဲဒီတုန်းက အဆင်းနီတဲ့ နဂါးကြီးရဲ့ စောင့်ကြည့်မှုကြောင့် ကျွန်မ အိမ်ကို ဖုန်းမဆက်ရဲခဲ့ဘူး။ မိဘတွေ ဘယ်လိုနေလဲဆိုတာ ကျွန်မ မသိရတော့ စိတ်ပူမိတာပေါ့။ တာဝန်ထမ်းဆောင်နေတုန်းမှာ စိတ်နှလုံး မငြိမ်မသက်နိုင်ဖြစ်ပြီး ခဏခဏ အတွေးတွေနဲ့မျောနေတတ်တယ်။ ဒါက ကျွန်မရဲ့ အလုပ်ပြီးမြောက်မှုကို ထိခိုက်ခဲ့တယ်။ ဒီအခြေအနေကို အမြန်ဆုံး ပြောင်းလဲပစ်ရမယ်ဆိုတာ ကျွန်မ သိလို့ အရာအားလုံးကို ဘုရားသခင်ဆီ အပ်နှံပြီး လမ်းပြပေးဖို့ တောင်းလျှောက်ဆုတောင်းခဲ့တယ်။

ဝတ်ပြုနေတုန်းမှာ ဘုရားသခင်ရဲ့ နှုတ်ကပတ်တော်တစ်ပိုဒ်ကို ကျွန်မ ဖတ်လိုက်ရတယ်။ “တရုတ်ရိုးရာယဉ်ကျေးမှု၏ ပုံစံသွင်းခြင်းကြောင့် တရုတ်လူမျိုးများ၏ ရိုးရာအယူအဆများတွင် ၎င်းတို့က မိမိ၏မိဘများအပေါ်တွင် သားသမီးဝတ်ကို လိုက်နာစောင့်ထိန်းရမည်၊ သားသမီးဝတ်ကို လိုက်နာစောင့်ထိန်းခြင်း မရှိသူမည်သူမဆိုသည် သားသမီးဝတ် မကျေပွန်သောသားသမီးဖြစ်သည်ဟု ယုံကြည်ကြသည်။ လူတို့သည် ကလေးဘဝကတည်းက ဤအယူအဆများဖြင့် သွတ်သွင်းခြင်းခံခဲ့ရသည်။ အိမ်ထောင်စုတိုင်းနီးပါးတွင် သွန်သင်ပေးကြပြီး ကျောင်းတိုင်းနှင့် လူ့အဖွဲ့အစည်းတစ်ခုလုံး၌ပါ သွန်သင်ပေးကြ၏။ လူတစ်ယောက်၏ ခေါင်းထဲတွင် ဤသို့သောအရာများ ပြည့်နေသောအခါ သူသည် ‘သားသမီးဝတ်က ဘယ်အရာမဆိုထက် ပိုအရေးကြီးတယ်။ ငါက မလိုက်နာဘူးဆိုရင် လူကောင်းဖြစ်မှာမဟုတ်ဘူး။ သားသမီးဝတ် မကျေပွန်တဲ့ကလေးဖြစ်ပြီး လူ့အဖွဲ့အစည်းက လူသိရှင်ကြား စွပ်စွဲရှုတ်ချတာကို ခံရမှာပဲ။ ငါက အသိတရားမရှိတဲ့သူဖြစ်မှာပဲ’ ဟု ထင်မြင်သည်။ ဤအမြင်မှာ မှန်ကန်သလော။ လူတို့သည် ဘုရားသခင်က ဖော်ပြသော အလွန်များသည့် သမ္မာတရားများကို မြင်ကြပြီးဖြစ်သည်။ မိဘများကို သားသမီးဝတ်ကျေပွန်ရမည်ဟု ဘုရားသခင်က တောင်းဆိုခဲ့သလော။ ဤသည်မှာ ဘုရားသခင်ကို ယုံကြည်သူများက နားလည်ရမည်ဖြစ်သော သမ္မာတရားများထဲမှ တစ်ခုဖြစ်သလော။ မဟုတ်ပေ။ ဘုရားသခင်သည် အချို့သော စည်းမျဉ်းများကိုသာ မိတ်သဟာယဖွဲ့ခဲ့သည်။ လူတို့သည် အခြားလူများကို မည်သည့်စည်းမျဉ်းနှင့် ဆက်ဆံရန် ဘုရားနှုတ်ကပတ်တော်များက တောင်းဆိုသနည်း။ ဘုရားသခင်ချစ်သောအရာကို ချစ်ပြီး ဘုရားသခင် မုန်းသောအရာကို မုန်းလော့။ ဤသည်မှာ လူတို့ စောင့်ထိန်းလိုက်နာသင့်သည့် စည်းမျဉ်းဖြစ်၏။ ဘုရားသခင်သည် သမ္မာတရားကို လိုက်စားပြီး သူ၏ အလိုတော်ကို လိုက်လျှောက်နိုင်သောသူများကို ချစ်သည်။ ဤလူတို့သည်လည်း ကျွန်ုပ်တို့ ချစ်သင့်သောလူများဖြစ်သည်။ ဘုရားသခင်၏ အလိုတော်ကို မလိုက်လျှောက်နိုင်သောသူ၊ ဘုရားသခင်ကို မုန်းတီးပြီး၊ ပုန်ကန်သောသူ၊ ဤလူတို့သည် ဘုရားသခင်၏ အလွန်မုန်းတီးခြင်းကို ခံရသည်။ ကျွန်ုပ်တို့သည်လည်း ၎င်းတို့ကို အလွန်မုန်းတီးသင့်၏။ ဤသည်မှာ လူသားအပေါ် ဘုရားသခင် တောင်းဆိုသောအရာ ဖြစ်သည်။...စာတန်က သင့်အား ဘုရားသခင်၏ နှုတ်ကပတ်တော်များကို လက်မခံနိုင်အောင် ဖြစ်သွားစေလျက် သင်၏ အတွေးအခေါ်များ၊ သင်၏ စိတ်နှင့် သင်၏နှလုံးသားတို့ကို ချည်နှောင်ရန် ဤရိုးရာ ထုံးတမ်းဓလေ့မျိုးနှင့် လူ့ကျင့်ဝတ်ဆိုင်ရာ အယူအဆမျိုးတို့ကို အသုံးပြုသည်။ သင်သည် စာတန်၏ဤအရာများကို စိတ်စွဲနေပြီး ဘုရားသခင်၏ နှုတ်ကပတ်တော်များကို လက်ခံနိုင်စွမ်းမရှိ ဖြစ်စေသည်။ ဘုရားသခင်၏ နှုတ်ကပတ်တော်များကို သင်လက်တွေ့လုပ်ဆောင်လိုသည့်အခါတွင် ဤအရာများက သင့်အတွင်း၌ အနှောင့်အယှက်ဖြစ်စေသည်၊ သင့်ကို သမ္မာတရားနှင့် ဘုရားသခင်၏ သတ်မှတ်ချက်များကို ဆန့်ကျင်စေပြီး သင်သည် ရိုးရာထုံးတမ်းဓလေ့၏ ဖိနှိပ်ချုပ်ချယ်ခြင်းကို ကိုယ်တိုင် ဖယ်ရှားဖို့ငှာ မစွမ်းသာအောင်ဖြစ်စေသည်။ အချိန်အတန်ကြာ ရုန်းကန် ပြီးသည့်နောက်တွင် သင်သည် အလျှော့ပေးမိလေသည်။ လူ့ကျင့်ဝတ်ဆိုင်ရာ အစဉ်အလာ အယူအဆများသည် မှန်ကန်ပြီး သမ္မာတရားနှင့် ကိုက်ညီသည်ဟု ယုံကြည်ဖို့ သင်ပိုနှစ်သက်သည်၊ ထို့ကြောင့် သင်သည် ဘုရားသခင်၏ နှုတ်ကပတ်တော်များကို ပစ်ပယ်သည်၊ သို့မဟုတ် စွန့်လွှတ်သည်။ သင်သည် ဤကမ္ဘာလောကတွင် အသက်ရှင် နေထိုင်နေဆဲ ဖြစ်ပြီး ဤအရာများအပေါ် မှီခိုခြင်းအားဖြင့်သာ အသက်ရှင်နိုင်သည်ဟု ခံစားလျက် ဘုရားသခင်၏ နှုတ်ကပတ်တော်များကို သမ္မာတရားအဖြစ် လက်မခံနိုင်သလို ကယ်တင်ခံရခြင်းနှင့် ပတ်သက်၍ မည်သည့်အရာမျှ သင်မတွေးပေ။ လူ့အဖွဲ့အစည်း၏ ပြစ်တင်ရှုတ်ချခြင်းကို သည်းခံနိုင်ခြင်းမရှိဘဲ ကိုယ်ကျင့်တရားဆိုင်ရာ ရိုးရာ အယူအဆများနှင့် စာတန်၏ စွမ်းအားတို့၌ လွင့်မျောလိုက်ပါလျက် ဘုရားသခင်ကို ပုန်ကန်ပြစ်မှားပြီး သမ္မာတရားကို လက်တွေ့မလုပ်ဆောင်ဖို့ ပို၍ နှစ်သက်ရင်း သမ္မာတရားနှင့် ဘုရားသခင်၏နှုတ်ကပတ်တော်များကို စွန့်လွှတ်ဖို့သာ သင် ရွေးချယ်လိုက်မည်။ လူသည် သနားစဖွယ် မကောင်းသလော၊ ငါ့ကို ပြောလော့။ ၎င်းသည် ဘုရားသခင်၏ကယ်တင်ခြင်းကို မလိုအပ်သလော။ လူအချို့သည် ဘုရားသခင်အား နှစ်များစွာ ယုံကြည်ပြီးဖြစ်သော်လည်း သားသမီးဝတ်နှင့်ပတ်သက်သော အရေးကိစ္စအား သိမြင်ခြင်းမရသေးပေ။ ၎င်းတို့သည် သမ္မာတရားကို အမှန်ပင် နားမလည်ကြပေ။ ၎င်းတို့သည် ဤလောကီ ဆက်ဆံရေးများနှင့်ဆိုင်သည့် အတားအဆီးကို လုံးဝ မချိုးဖောက်နိုင်ပေ။ ၎င်းတို့သည် သန္နိဋ္ဌာန် ရှိဖို့ မဆိုထားနှင့်၊ သတ္တိပင်ဖြစ်စေ၊ ယုံကြည်ခြင်းပင်ဖြစ်စေ မရှိကြသောကြောင့် ဘုရားသခင်ကို မချစ်နိုင်သကဲ့သို့ ကျိုးနွံနာခံနိုင်ခြင်းလည်း မရှိကြချေ။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောဆွေးနွေးချက်များ၊ မိမိ၏ကိုယ်ပိုင် မှားယွင်းသောအမြင်များကို သိကျွမ်းခြင်းဖြင့်သာ အမှန်တကယ် ပြောင်းလဲနိုင်သည်) ဘုရားနှုတ်ကပတ်တော်တွေကို ချင့်ချိန်စဉ်းစားကြည့်လိုက်တော့ မိဘတွေအပေါ်မှာ အကြွေးတင်နေသလို၊ အပြစ်ရှိသလို အမြဲခံစားနေရတဲ့ အခြေအနေထဲမှာ ကျွန်မ ရှင်သန်နေခဲ့မိမှန်း ရုတ်တရက် သဘောပေါက်သွားတယ်၊ ဒါဟာ စာတန်ရဲ့ ရိုးရာအတွေးအခေါ်တွေ ကျွန်မစိတ်နှလုံးထဲမှာ နက်နက်ရှိုင်းရှိုင်း အမြစ်တွယ်နေလို့ပဲ။ ကျွန်မ အဘွား ခဏခဏ သင်ပေးသလိုပေါ့၊ “မိဘကို ရိုသေရမယ်၊ မရိုသေရင် အကြီးအကျယ် ပုန်ကန်ရာရောက်တယ်၊” “မိဘကို ကျေးဇူးဆပ်ရမယ်၊ မဆပ်ရင် ကံကြီးထိုက်မယ်” ဆိုတာမျိုးပေါ့။ ဒီစကားတွေကို ကိုယ့်ကိုယ်ကိုယ် ကျင့်ကြံပြုမူရမဲ့ စည်းမျဉ်းတွေအနေနဲ့ ကျွန်မ အမြဲ မှတ်ယူထားခဲ့တာ။ ငယ်ငယ်ကတည်းက မိဘစကားကို နားထောင်ဖို့၊ မိဘစိတ်ဆိုးအောင် မလုပ်ဖို့ ကျွန်မ ကြိုးစားခဲ့တယ်။ ပိုက်ဆံစရှာနိုင်တဲ့အခါကျတော့ သားသမီးဝတ်ကျေပွန်ဖို့ ကျွန်မ အတတ်နိုင်ဆုံး လုပ်ခဲ့တယ်။ အားလပ်ရက်တွေဆိုရင် သူတို့အတွက် လက်ဆောင်မျိုးစုံ ဝယ်ပေးတယ်၊ သူတို့ နေမကောင်းဖြစ်တဲ့အခါ ကုသဖို့အတွက် ဆေးရုံကို ခေါ်သွားပေးတယ်။ မိဘတွေ ပျော်တာကို မြင်ရတော့ ကျွန်မလည်း ပျော်တယ်။ အဆင်းနီတဲ့ နဂါးကြီး လိုက်ဖမ်းတာကို ခံရပြီး အိမ်ကနေ မဖြစ်မနေ ထွက်ပြေးရတဲ့အခါ မိဘတွေကို မစောင့်ရှောက်နိုင်ရုံတင်မကဘဲ သူတို့ကိုပါ ရောပြီး အမှုပတ်စေခဲ့တယ်၊ ကျွန်မအတွက် သူတို့ကို စိတ်ပူစေခဲ့တယ်။ မိဘတွေအပေါ် အကြွေးတင်နေသလို ခံစားရပြီး တာဝန်ကို အာရုံမစိုက်နိုင်ခဲ့ဘူး၊ ဒါကြောင့် ကျွန်မရဲ့အလုပ်က ကြန့်ကြာသွားတယ်။ ဖန်ဆင်းခံတစ်ယောက်အနေနဲ့ ကျွန်မရဲ့တာဝန်ဟာ လုံးဝ ရှောင်လွှဲလို့မရနိုင်တဲ့ ဝတ္တရားတစ်ခုဖြစ်မှန်း သိပေမဲ့ “သားသမီးဝတ်သည် အရာအားလုံးထက် ပိုပြီး ထိန်းသိမ်းရမည့် သူတော်ကောင်းတရား ဖြစ်၏။” နဲ့ “သင်၏မိဘများ အသက်ရှင်နေစဉ် အဝေးသို့ ခရီးမသွားနှင့်” ဆိုတဲ့ မှားယွင်းပြီး အဓိပ္ပာယ်မဲ့တဲ့ အမြင်တွေနဲ့ ကျွန်မ အသက်ရှင်နေတုန်းပဲ။ သားသမီးဝတ် မကျေပွန်နိုင်ခဲ့လို့ လိပ်ပြာ မလုံမလဲဖြစ်မိပြီး တာဝန်ထမ်းဆောင်နေတုန်းမှာ အတွေးတွေ လွင့်မျောနေတာကို မထိန်းချုပ်နိုင်ခဲ့ဘူး။ ရိုးရာယဉ်ကျေးမှုက ကျွန်မကို ဘယ်လောက်တောင် နက်နက်ရှိုင်းရှိုင်း ထိခိုက်နစ်နာစေခဲ့လဲဆိုတာ ကျွန်မ မြင်လိုက်ရတယ်။

ရှာဖွေနေတဲ့အချိန်မှာ ဘုရားသခင်ရဲ့ နှုတ်ကပတ်တော်တချို့ကို ကျွန်မ ဖတ်လိုက်ရတယ်။ “မိမိ၏ မိဘများအပေါ် သားသမီးဝတ်ကျေပွန်ခြင်းသည် သမ္မာတရားဖြစ်သလော။ (မဟုတ်ပါ။) မိမိ၏ မိဘများအပေါ် သားသမီးဝတ် ကျေပွန်ခြင်းသည် မှန်ကန်ပြီး အပြုသဘောဆောင်သော အရာတစ်ခု ဖြစ်သော်လည်း သမ္မာတရား မဟုတ်ဟု ငါတို့ အဘယ်ကြောင့် ဆိုရသနည်း။ (အဘယ်ကြောင့်ဆိုသော် လူတို့သည် မိမိတို့၏ မိဘများကို စည်းမျဉ်းများဖြင့် သားသမီးဝတ်ကျေပွန်ခြင်း မဟုတ်သကဲ့သို့ ၎င်းတို့၏ မိဘများက အမှန်တကယ် မည်သည့်လူစားမျိုးများဖြစ်သည်ကို ၎င်းတို့ ပိုင်းခြားသိမြင်နိုင်ခြင်း မရှိကြသောကြောင့် ဖြစ်ပါသည်။) လူတစ်ဦးက မိမိ၏ မိဘများအား မည်သို့ ဆက်ဆံသင့်သည်ဆိုသည်မှာ သမ္မာတရားနှင့် ဆက်စပ်ပေသည်။ သင်၏မိဘများက ဘုရားသခင်ကို ယုံကြည်ပြီး သင့်ကို ကောင်းစွာ ဆက်ဆံပါက သင်သည် ၎င်းတို့အပေါ် သားသမီးဝတ် ကျေပွန်သင့်သလော။ (ကျေပွန်သင့်ပါသည်။) သင်သည် မည်သို့ သားသမီးဝတ်ကျေပွန်သနည်း။ သင်သည် ၎င်းတို့ကို ညီအစ်ကို မောင်နှမများနှင့် ကွဲပြားစွာ ဆက်ဆံ၏။ သင်သည် ၎င်းတို့ပြောသမျှကို လုပ်ဆောင်ပြီး ၎င်းတို့အိုမင်းလျှင် သင်သည် ၎င်းတို့ကို ပြုစုစောင့်ရှောက်ဖို့ ၎င်းတို့ဘေးတွင် နေပေးရမည် ဖြစ်သည်။ ယင်းက သင်၏တာဝန်ကို သွားရောက်ထမ်းဆောင်ခြင်းမှ တားဆီးသည်။ ယင်းကို လုပ်ဆောင်သည်မှာ မှန်ကန်သလော။ (မမှန်ကန်ပါ။) ထိုသို့သော အချိန်များတွင် သင်သည် မည်သည့်အရာကို လုပ်သင့်သနည်း။ ဤသည်က အခြေအနေများပေါ်တွင် မူတည်သည်။ သင်သည် သင်၏နေအိမ် အနီးအနားတွင် သင်၏တာဝန်ကို ထမ်းဆောင်နေစဉ် ၎င်းတို့ကို ပြုစုစောင့်ရှောက်နိုင်သေးပါက၊ ပြီးလျှင် ဘုရားသခင်၌ သင်၏ ယုံကြည်မှုကို သင်၏မိဘများက မကန့်ကွက်ပါက သင်သည် သားတစ်ဦး၊ သို့မဟုတ် သမီးတစ်ဦးအဖြစ် မိမိ၏တာဝန်ကို ဖြည့်ဆည်းသင့်ပြီး သင်၏မိဘများကို အလုပ်ကိစ္စအချို့တွင် ကူညီပေးသင့်သည်။ ၎င်းတို့က နာမကျန်းဖြစ်လျှင် ၎င်းတို့ကို စောင့်ရှောက်လော့။ တစ်စုံတစ်ခုကြောင့် ၎င်းတို့စိတ်ညစ်နေလျှင် ၎င်းတို့ကို နှစ်သိမ့်ပေးလော့။ သင်၏ငွေရေးကြေးရေးက အခြေအနေ ပေးလျှင် သင်၏ ရသုံးငွေစာရင်းနှင့် ကိုက်ညီစွာ ၎င်းတို့အတွက် အာဟာရ ဖြည့်စွက်စာများ ဝယ်ပေးလော့။ သို့ရာတွင် သင်သည် သင်၏ တာဝန်နှင့်အလုပ်ရှုပ်နေကာ သင်၏မိဘများကို ပြုစုစောင့်ရှောက်မည့်သူ တစ်ဦးမျှ မရှိဘဲ ၎င်းတို့ကလည်း ဘုရားသခင်ကို ယုံကြည်ပါက သင်သည် မည်သည့်အရာကို လုပ်ဆောင်ရန် ရွေးချယ်သင့်သနည်း။ သင်သည် မည်သည့်သမ္မာတရားကို လက်တွေ့လုပ်ဆောင်သင့်သနည်း။ မိဘအပေါ် သားသမီးဝတ်ကျေခြင်းသည် သမ္မာတရားမဟုတ်ဘဲ လူသား၏ တာဝန်နှင့် ဝတ္တရားသာဖြစ်သောကြောင့် သင်၏ ဝတ္တရားသည် သင်၏အလုပ်တာဝန်ဖြင့် ကွဲလွဲဆန့်ကျင်နေလျှင် မည်သည့်အရာကို လုပ်ဆောင်သင့်သနည်း။ (ကျွန်ုပ်၏ တာဝန်ကို ဦးစားပေးပြီး တာဝန်ကို ရှေ့တန်းတင်ရမည်။) ဝတ္တရားတစ်ခုသည် လူတစ်ဦး၏ အလုပ်တာဝန်တစ်ခု သေချာပေါက် မဟုတ်ပေ။ မိမိ၏အလုပ်တာဝန်ကို ထမ်းဆောင်ရန် ရွေးချယ်ခြင်းသည် သမ္မာတရားကို လက်တွေ့လုပ်ဆောင်ခြင်းဖြစ်သည်။ ဝတ္တရားတစ်ခုကို ဖြည့်ဆည်းခြင်းမှာမူ ဤသို့မဟုတ်ပေ။ သင့်၌ ဤအခြေအနေရှိလျှင် ဤတာဝန်၊ သို့မဟုတ် ဝတ္တရားကို သင် ဖြည့်ဆည်းနိုင်သည်။ သို့သော် လက်ရှိအနေအထားက ခွင့်မပြုလျှင် မည်သည့်အရာကို သင် လုပ်ဆောင်သင့်သနည်း။ သင်က ‘ကျွန်ုပ်၏တာဝန်ကို လုပ်ဆောင်ရမည်။ ယင်းက သမ္မာတရားကို လက်တွေ့လုပ်ဆောင်ခြင်းဖြစ်သည်။ ကျွန်ုပ်၏ မိဘများအပေါ် သားသမီးဝတ်ကျေခြင်းသည် ကျွန်ုပ်၏ အသိစိတ်အားဖြင့် အသက်ရှင်သန်ခြင်းဖြစ်ပြီး သမ္မာတရားကို လက်တွေ့လုပ်ဆောင်ခြင်းနှင့်ပတ်သက်၍ စံမမီပါ’ ဟု ပြောသင့်သည်။ ထို့ကြောင့် သင်၏ တာဝန်ကို ဦးစားပေးပြီး ထိန်းသိမ်းသင့်၏။ သင်သည် ယခုအခါတွင် တာဝန်မရှိလျှင်၊ အိမ်နှင့် ဝေးကွာစွာ အလုပ်မလုပ်ရဘဲ သင်၏ မိဘများနှင့် နီးကပ်စွာ နေထိုင်လျှင် ၎င်းတို့အား စောင့်ရှောက်ရန် နည်းလမ်းများကို ရှာလော့။ ၎င်းတို့ အနည်းငယ် ပို၍ ကောင်းစွာ အသက်ရှင်နိုင်ပြီး ဒုက္ခလျော့နည်းစေရန် အကောင်းဆုံး လုပ်ဆောင်လော့။ သို့သော် ဤသည်မှာလည်း သင်၏ မိဘများက မည်သို့သော လူစားမျိုးဖြစ်သည်ဆိုသည့်အပေါ်တွင် မူတည်သည်။ သင်၏ မိဘများက ညံ့ဖျင်းသော လူ့သဘာဝရှိပြီး သင့်အား ဘုရားသခင်ကို ယုံကြည်ခြင်းမှ အစဉ် ဟန့်တားလျှင်၊ ထို့ပြင် ဘုရားသခင်အား သင် ယုံကြည်ခြင်းမှလည်းကောင်း၊ သင်၏တာဝန်ကို ထမ်းဆောင်ခြင်းမှလည်းကောင်း သင့်အား အဝေးသို့ မပြတ် ဆွဲခေါ်နေလျှင် မည်သည့်အရာကို သင် လုပ်ဆောင်သင့်သနည်း။ သင်လက်တွေ့လုပ်ဆောင်သင့်သည့် သမ္မာတရားမှာ အဘယ်နည်း။ (ပစ်ပယ်ခြင်းဖြစ်ပါသည်။) ဤအချိန်တွင် ၎င်းတို့ကို သင်ပစ်ပယ်ရမည်။ သင်၏ ဝတ္တရားကို သင် ဖြည့်ဆည်းပြီးဖြစ်သည်။ သင်၏ မိဘများက ဘုရားသခင်ကို မယုံကြည်ပေ။ ထို့ကြောင့် ၎င်းတို့အပေါ် သားသမီးဝတ်နှင့်အညီ လေးစားမှုပေးရန် သင့်တွင် ဝတ္တရားမရှိပေ။ ၎င်းတို့က ဘုရားသခင်ကို ယုံကြည်လျှင် ၎င်းတို့သည် မိသားစုဖြစ်သည်။ သင်၏ မိဘများဖြစ်သည်။ မယုံကြည်လျှင် သင်တို့သည် မတူညီသော လမ်းကြောင်းကို လျှောက်နေခြင်းဖြစ်သည်။ ၎င်းတို့သည် စာတန်ကို ယုံကြည်ပြီး နတ်ဆိုးဘုရင်ကို ကိုးကွယ်သည်။ ပြီးလျှင် စာတန်၏လမ်းကို လျှောက်သည်။ ၎င်းတို့သည် ဘုရားသခင်ကို ယုံကြည်သူတို့၏ လမ်းကြောင်းနှင့် မတူသော လမ်းကြောင်းများကို လျှောက်နေကြသည့်လူများဖြစ်၏။ သင်တို့သည် မိသားစု မဟုတ်တော့ပေ။ ၎င်းတို့သည် ဘုရားသခင်အား ယုံကြည်သူများကို ၎င်းတို့၏ ပြိုင်ဘက်၊ ရန်သူများအဖြစ် မှတ်ယူကြသည်။ ထို့ကြောင့် သင်သည် ၎င်းတို့ကို စောင့်ရှောက်ရန် ဝတ္တရားမရှိတော့ဘဲ ၎င်းတို့ကို လုံးဝ အဆက်အသွယ်ဖြတ်ရမည်။ မည်သည့်အရာက သမ္မာတရား ဖြစ်သနည်း။ မိဘများအပေါ် သားသမီးဝတ်ကျေခြင်းလော၊ သို့မဟုတ် မိမိ၏ တာဝန်ထမ်းဆောင်ခြင်းလော။ မိမိ၏ တာဝန်ထမ်းဆောင်ခြင်းက သမ္မာတရား ဖြစ်သည်မှာ မှန်သည်။ ဘုရားသခင်၏ အိမ်တော်တွင် တာဝန်ထမ်းဆောင်ခြင်းသည် မိမိဝတ္တရားကို ဖြည့်ဆည်းခြင်း၊ လုပ်ရမည့်အရာကို လုပ်ခြင်းသက်သက် မဟုတ်ပေ။ ဖန်ဆင်းခံတစ်ဦး၏ တာဝန်ကို ထမ်းဆောင်ခြင်းဖြစ်သည်။ ဤတွင် ဘုရားသခင်၏ စေခိုင်းချက် ပါဝင်သည်။ ဤသည်မှာ သင်၏ ဝတ္တရား၊ သင်၏ တာဝန်ဖြစ်သည်။ ဤသည်မှာ စစ်မှန်သော တာဝန်ဖြစ်သည်။ ဖန်ဆင်းရှင်ရှေ့တွင် သင်၏တာဝန်၊ ဝတ္တရားကို ဖြည့်ဆည်းခြင်းဖြစ်သည်။ ဤသည်မှာ လူတို့အပေါ် ဖန်ဆင်းရှင်၏ တောင်းဆိုချက်ဖြစ်သည်။ ပြီးလျှင် ဘဝ၏ ကြီးမြတ်သော ကိစ္စဖြစ်သည်။ သို့သော် မိဘများကို သားသမီးဝတ်နှင့်အညီ လေးစားမှုပေးခြင်းသည် သားတစ်ယောက်၏ သို့မဟုတ် သမီးတစ်ယောက်၏ တာဝန်နှင့် ဝတ္တရားမျှသာဖြစ်သည်။ ဤသည်မှာ ဘုရားသခင်က တာဝန်ပေးစေခိုင်းခြင်း သေချာပေါက် မဟုတ်ပေ။ ပြီးလျှင် ဘုရားသခင်၏ တောင်းဆိုချက်နှင့် ပို၍ပင် မကိုက်ညီချေ။ ထို့ကြောင့် မိမိ၏မိဘကို သားသမီးဝတ်နှင့်အညီ လေးစားမှုပေးခြင်းနှင့် မိမိ၏တာဝန်ကို ထမ်းဆောင်ခြင်းကြားတွင် မိမိ၏တာဝန်ထမ်းဆောင်ခြင်း တစ်ခုတည်းသာ သမ္မာတရားကို လက်တွေ့လုပ်ဆောင်ခြင်း ဖြစ်သည်မှာ သံသယဖြစ်စရာမရှိပေ။ ဖန်ဆင်းခံတစ်ယောက်အနေဖြင့် မိမိ၏ တာဝန်ထမ်းဆောင်ခြင်းသည် သမ္မာတရားဖြစ်သည်။ ရှောင်လွှဲမရသော တာဝန်တစ်ခုဖြစ်သည်။ မိမိ၏မိဘကို သားသမီးဝတ်နှင့်အညီ လေးစားမှုပေးခြင်းသည် လူတို့အပေါ် သားသမီးဝတ်ကျေခြင်းနှင့်ပတ်သက်သည်။ ယင်းမှာ မိမိ၏ တာဝန်ကို ထမ်းဆောင်ခြင်းဟု အဓိပ္ပာယ်မရသကဲ့သို့ သမ္မာတရားကို လက်တွေ့လုပ်ဆောင်နေသည်ဟူ၍လည်း အဓိပ္ပာယ်မရပေ။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောဆွေးနွေးချက်များ၊ သမ္မာတရားလက်တွေ့ကျမှု ဆိုသည်မှာ အဘယ်နည်း။) “ဘုရားသခင်၏ တာဝန်ပေးစေခိုင်းချက်များကို သင် မည်သို့ သဘောထားပြုမူသင့်သည်မှာ အလွန်အရေးကြီးပေသည်။ ဤသည်မှာ အလွန်ကြီးလေးသော ကိစ္စရပ်တစ်ခု ဖြစ်သည်။ ဘုရားသခင်က သင့်ကို အပ်နှံသည့်အရာကို သင် မပြီးမြောက်နိုင်ပါက သင်သည် ကိုယ်တော်၏ မျက်မှောက်တော်တွင် အသက်ရှင်ရန် မထိုက်တန်သည့်အပြင် သင့်အား အပြစ်ဒဏ်ပေးခြင်းကို လက်ခံသင့်သည်။ လူသားများက ဘုရားသခင် ၎င်းတို့အား အပ်နှံသော တာဝန်ပေးစေခိုင်းချက်များကို ပြီးမြောက်အောင် လုပ်ဆောင်ခြင်းသည် လုံးဝ သဘာဝကျပြီး ကျိုးကြောင်းခိုင်လုံမျှတပေသည်။ ဤသည်မှာ လူ၏ အမြင့်ဆုံးသော တာဝန်ဖြစ်ပြီး သူ၏ အသက်နှင့်ပင် ထပ်တူအရေးကြီးသည်။ သင်သည် ဘုရားသခင်၏ တာဝန်ပေးစေခိုင်းချက်များကို ပေါ့ပေါ့တန်တန် သဘောထားပါက ဤသည်မှာ ဘုရားသခင်ကို အဆိုးရွားဆုံး သစ္စာဖောက်ခြင်းပင် ဖြစ်သည်။ ဤသို့ဖြင့် သင်သည် ယုဒထက် ပို၍ ကြေကွဲဝမ်းနည်းဖွယ်ကောင်းပြီး ကျိန်ခြင်းခံရထိုက်ပေသည်။ လူတို့သည် ဘုရားသခင်၏ တာဝန်ပေးစေခိုင်းချက်များကို မည်သို့ သဘောထားပြုမူရမည်ကို နှံ့စပ်သေချာသော နားလည်သဘောပေါက်မှု ရှိရမည်ဖြစ်ပြီး အနည်းဆုံးအနေဖြင့် ဘုရားသခင်က လူကို တာဝန်ပေးစေခိုင်းချက်များ အပ်နှံခြင်းသည် လူကို သူ၏ ချီးမြှောက်ခြင်းဖြစ်ကာ လူကို သူ အထူးကျေးဇူးပြုခြင်းဖြစ်ပြီး ယင်းမှာ ဘုန်းအသရေအရှိဆုံးသော အမှုအရာလည်း ဖြစ်ကြောင်းကို ၎င်းတို့သည် နားလည်ရမည်။ ပြီးလျှင် မိမိ၏ အသက်ပင် အပါအဝင် အခြားအရာအားလုံးကို စွန့်လွှတ်နိုင်သော်လည်း ဘုရားသခင်၏ တာဝန်ပေးစေခိုင်းချက်များကိုမူ ပြီးမြောက်အောင် လုပ်ဆောင်ရမည် ဖြစ်သည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောဆွေးနွေးချက်များ၊ လူ့သဘာဝကို သိရှိရန် နည်းလမ်း) ဘုရားနှုတ်ကပတ်တော်တွေကို ဖတ်ပြီးတဲ့နောက် မိဘတွေကို ဆက်ဆံရမဲ့ စည်းမျဉ်းတွေကို ကျွန်မ နားလည်သွားတယ်။ သားသမီးဝတ် ကျေပွန်တာနဲ့ တာဝန်ထမ်းဆောင်တာ ပဋိပက္ခဖြစ်လာတဲ့အခါ တာဝန်ကို ဦးစားပေးသင့်တယ်၊ ဘာလို့လဲဆိုတော့ တာဝန်ကို ကောင်းကောင်း ဖြည့်ဆည်းတာဟာ လူ့ဘဝမှာ အရေးအကြီးဆုံးအရာ ဖြစ်လို့ပဲ။ သားသမီးဝတ် ကျေပွန်တာက တာဝန်နဲ့ ဝတ္တရားတွေကို ဖြည့်ဆည်းတာပဲ ဖြစ်တယ်၊ ဒါပေမဲ့ ဒီအရာတွေကို ဘယ်လောက်ပဲ ကောင်းကောင်းလုပ်ပါစေ၊ သမ္မာတရားကို လက်တွေ့လုပ်ဆောင်တာ မဟုတ်ဘူး။ ဖန်ဆင်းခံတစ်ယောက်ရဲ့ တာဝန်ကို ကောင်းကောင်း ဖြည့်ဆည်းတာကမှ သမ္မာတရားကို လက်တွေ့လုပ်ဆောင်တာ ဖြစ်တယ်။ ဘာလို့လဲဆိုတော့ တာဝန်တွေဆိုတာ ဖန်ဆင်းခံတွေအပေါ် ဖန်ဆင်းရှင်ရဲ့ တာဝန်ပေးစေခိုင်းချက်ဖြစ်လို့ပဲ၊ အဲဒါတွေက အမြင့်မားဆုံး တာဝန်ဖြစ်ပြီး ပြီးမြောက်အောင်လုပ်ဖို့ လုံးဝ သဘာဝကျပြီး ကျိုးကြောင်းခိုင်လုံမျှတတယ်။ ကျွန်မက သမ္မာတရားကို နားမလည်ခဲ့ဘဲ သားသမီးဝတ် ကျေပွန်တာကို ကိုယ့်ကိုယ်ကိုယ် ကျင့်ကြံပြုမူရမဲ့ စည်းမျဉ်းတစ်ခုအဖြစ် မှတ်ယူခဲ့တယ်။ တာဝန်နဲ့ အလုပ်ရှုပ်နေတဲ့အခါ၊ ဒါမှမဟုတ် လိုက်ဖမ်းခံရပြီး ထွက်ပြေးနေရလို့ မိဘတွေကို မစောင့်ရှောက်နိုင်တဲ့အခါ မိဘတွေအပေါ် အကြွေးတင်နေသလို ခံစားရပြီး ကိုယ့်ကိုယ်ကိုယ် သားသမီးဝတ်မကျေပွန်တဲ့ သမီးလို့ ထင်ခဲ့တယ်၊ ဘုရားနှုတ်ကပတ်တော်ကို ဖတ်ပြီးမှပဲ ကျွန်မရဲ့ ဒီအမြင်က မှားမှန်း သဘောပေါက်သွားတယ်။ ကျွန်မက ကံကောင်းလို့ ဘုရားသခင်ရဲ့ အသံတော်ကို ကြားခွင့်ရခဲ့တယ်။ နောက်ဆုံးသောကာလ ဘုရားသခင်ရဲ့ ကယ်တင်ခြင်းကို ကျွန်မ ရရှိခဲ့တယ်၊ နှုတ်ကပတ်တော်အများကြီးကို စားသောက်ပြီး သမ္မာတရားတချို့ကို နားလည်လာခဲ့ပေမဲ့ ဘုရားသခင်ရဲ့ ချစ်ခြင်းမေတ္တာကို ပြန်ပေးဆပ်ဖို့ ကျွန်မ တစ်ခါမှ မတွေးခဲ့ဖူးဘူး။ ကျွန်မက တကယ်ကို လူ့သဘာဝနဲ့ အသိစိတ် ကင်းမဲ့နေခဲ့တာ။ ဖန်ဆင်းခံတစ်ယောက်ရဲ့ တာဝန်ကို ကောင်းကောင်း ဖြည့်ဆည်းတာက ပထမ ဦးစားပေးဖြစ်ပြီး၊ ကိုယ့်အသက်လောက် အရေးကြီးတယ်ဆိုတာနဲ့ ပြီးမြောက်အောင် မလုပ်ရင် အကြီးအကျယ် ပုန်ကန်ရာရောက်မှာဖြစ်လို့ ပြီးမြောက်အောင် အစွမ်းကုန် လုပ်ရမယ်ဆိုတာကို အခု ကျွန်မ သိသွားပြီ။ အဲဒီနောက်မှာ ကျွန်မ စိတ်နှလုံး တည်ငြိမ်သွားပြီး တာဝန်ကို အာရုံစိုက်နိုင်လာတယ်။

၂၀၂၀ မေလလယ်မှာ ကျွန်မ မိဘတွေအိမ်ကို တိတ်တဆိတ် ပြန်သွားတယ်။ အဖေ့ပုံစံက စတွေ့တုန်းကတော့ ကောင်းကောင်းမွန်မွန်ပါပဲ၊ ဒါပေမဲ့ ခဏကြာတော့ သူ့မျက်နှာထား ရုတ်တရက် ပြောင်းသွားပြီး ကျွန်မကို စပြီး ဆူပူကြိမ်းမောင်းတော့တာပဲ။ ပြီးခဲ့တဲ့ နှစ်နှစ်သုံးနှစ်မှာ ကျွန်မ ဘာတွေလုပ်နေလဲဆိုတာကို သူ စစ်မေးတယ်၊ လွန်ခဲ့တဲ့ နှစ်နှစ်က သူ အကြီးအကျယ် နေမကောင်းဖြစ်ပြီး အသက်ပါ ပျောက်လုနီးပါး ဖြစ်ခဲ့ပေမဲ့ ကျွန်မ အရိပ်အယောင် တစ်စက်မှ မတွေ့ခဲ့ရဘူးလို့လည်း ပြောတယ်။ ဧဝံဂေလိတရား ဟောပြောရင်းနဲ့ ကျွန်မတို့ လင်မယားနှစ်ယောက် အဖမ်းခံရမှာကို စိုးရိမ်ပြီး သူ ညဘက်တွေ အိပ်မပျော်နိုင်ဘူးတဲ့၊ သူ အတော်လေး စိတ်ဆင်းရဲရတယ်ပေါ့။ ကျွန်မကို ဂရုမစိုက်တတ်တဲ့ ကျေးဇူးကန်းတဲ့သူ၊ သားသမီးဝတ်မကျေပွန်တဲ့ ကလေးလို့တောင် ခေါ်တယ်။ သူ အသက်ကြီးလာတဲ့အခါ ကျွန်မ သူ့ကို ပြုစုစောင့်ရှောက်မယ်လို့ အစက မျှော်လင့်ထားခဲ့တာ၊ ဒါပေမဲ့ ကျွန်မအတွက် သူ အကုန်လုပ်ပေးခဲ့ပြီးမှ ကျွန်မက သူ့ကို ဒေါသထွက်ပြီး သေအောင်လုပ်လုနီးပါး ဖြစ်ခဲ့တယ်တဲ့။ သူပြောတာကို နားထောင်ရတာ ကျွန်မနှလုံးသားကို အပ်နဲ့ဆွသလို နာကျင်ရတယ်။ အဖေက ကျွန်မကို ပြုစုပျိုးထောင်ဖို့၊ အစားအသောက်၊ အဝတ်အစားနဲ့ ကျောင်းထားပေးဖို့ အရမ်းကြိုးစားခဲ့ရတာ၊ ကျွန်မက သမီးတစ်ယောက်ရဲ့ တာဝန်မကျေခဲ့ရုံတင်မကဘဲ ကျွန်မအတွက် သူ့ကို စိတ်ပူအောင်လည်း လုပ်ခဲ့မိတယ်။ သူ အကြီးအကျယ် နေမကောင်းဖြစ်တုန်းကတောင် သူ့ကို ပြုစုဖို့၊ သူ့အနားမှာနေဖို့ ကျွန်မ မရှိခဲ့ဘူး။ ကျွန်မ တကယ်ကို သားသမီးဝတ် မကျေပွန်ခဲ့တာပဲ။ မိဘတွေအပေါ် အရမ်း အကြွေးတင်နေသလို ခံစားရတယ်။ နားထောင်ရင်းနဲ့ မျက်ရည်တွေ စီးကျလာပြီး မိဘတွေကို ကောင်းကောင်း ပြုစုစောင့်ရှောက်နိုင်ဖို့၊ စိတ်နှလုံးထဲက ဒီအကြွေးကို ပြန်ဆပ်နိုင်ဖို့အတွက် တကယ်ပဲ အိမ်မှာ နည်းနည်းလောက် ပိုနေချင်စိတ် ပေါက်သွားတယ်။ အဲဒီအချိန်တုန်းက စိတ်နှလုံး မငြိမ်မသက်နိုင်တာတော်တော်ကြာသွားတယ်၊ ဒါနဲ့ စိတ်နှလုံး အနှောင့်အယှက်မဖြစ်အောင် ကာကွယ်ပေးဖို့ ဘုရားသခင်ဆီ တိတ်တဆိတ် တောင်းလျှောက် ဆုတောင်းခဲ့တယ်။ ဆုတောင်းပြီးတဲ့နောက် စိတ်နှလုံး တော်တော်ငြိမ်သက်သွားပြီး စားသောက်ခဲ့ဖူးတဲ့ ဘုရားနှုတ်ကပတ်တော်တွေကို ပြန်သတိရတယ်။ သားသမီးဝတ်ကျေပွန်တာက သမ္မာတရားကို လက်တွေ့လုပ်ဆောင်တာ မဟုတ်ဘူး၊ ဖန်ဆင်းခံတစ်ယောက်ရဲ့ တာဝန်ကို ကောင်းကောင်း ဖြည့်ဆည်းတာကမှ သမ္မာတရားကို လက်တွေ့လုပ်ဆောင်တာ ဆိုတဲ့အဓိပ္ပာယ်ဖြစ်ပြီး၊ မိဘအနားမှာနေပြီး သားသမီးတာဝန်ကို ဖြည့်ဆည်းဖို့ ကိုယ့်တာဝန်ကို စွန့်လွှတ်လိုက်တာဟာ ဘုရားသခင်ကို သစ္စာဖောက်တာဖြစ်ပြီး အကြီးအကျယ် ပုန်ကန်ရာရောက်တယ်ဆိုတာ ကျွန်မ ရှင်းရှင်းလင်းလင်း နားလည်လိုက်တယ်။ အဲဒီနောက်မှာ အဖေနဲ့ ကျွန်မ အေးအေးဆေးဆေး အကျိုးအကြောင်း ပြောပြလိုက်တော့ တဖြည်းဖြည်းနဲ့ သူ့သဘောထား ပျော့ပြောင်းသွားတယ်၊ ကျွန်မလည်း လာလုပ်တဲ့ကိစ္စကို ပြီးအောင်လုပ်ပြီး အမြန်ထွက်လာခဲ့တယ်။

ပြီးတော့ အဖေပြောတဲ့ စကားတွေကို တွေးမိတိုင်း ကျွန်မရင်ထဲမှာ စူးခနဲ နာကျင်ရတယ်။ တခြားလူတွေ ကျွန်မကို နားမလည်တာကို လက်ခံနိုင်ပေမဲ့ အဖေက ဘာလို့ ကျွန်မကို ဒီလိုစကားတွေ ပြောရက်တာလဲပေါ့။ အဲဒီအချိန်တုန်းက နေ့တိုင်း တာဝန်ထမ်းဆောင်နေပေမဲ့ စိတ်နှလုံးက လေးလံနေခဲ့တယ်၊ ဝန်ထုပ်ကြီးတစ်ခု ထမ်းထားရသလိုပဲ၊ အမြဲတမ်း လိပ်ပြာမလုံ ဖြစ်နေခဲ့တယ်။ ဒီလို အပျက်သဘောဆောင်တဲ့ ခံစားချက်တွေနဲ့ နေထိုင်နေတုန်းမှာ ကျွန်မစိတ်ထဲ မှောင်မိုက်ပြီး ဖိစီးနေတယ်၊ တာဝန်မှာလည်း ထိရောက်မှု အများကြီး ကျဆင်းသွားတယ်။ တစ်လ၊ နှစ်လလောက်ကြာမှ ကျွန်မအခြေအနေ တဖြည်းဖြည်းနဲ့ ပုံမှန်ပြန်ဖြစ်လာတယ်။ နောက်ပိုင်းမှာ မိဘတွေဟာ ကိုယ့်ရဲ့ အကြွေးရှင်တွေ မဟုတ်တဲ့အကြောင်း ဘုရားသခင် မိတ်သဟာယပြုထားတဲ့ သမ္မာတရားကို ဖတ်ပြီးတဲ့နောက် မိဘနဲ့ သားသမီးကြားက ဆက်ဆံရေးကို ကျွန်မ ပိုရှင်းရှင်းလင်းလင်း မြင်လာပြီး ဒီဖိစီးတဲ့ ခံစားချက်တွေကနေ လွတ်မြောက်လာခဲ့တယ်။ အနန္တတန်ခိုးရှင် ဘုရားသခင် ပြောသည်မှာ “လူတို့၌ ဤဇီဝအသက်နှင့် အသက်တို့ရှိပြီး ဤအရာများ၏ အရင်းအမြစ်နှင့် ဇာစ်မြစ်မှာ ၎င်းတို့မိဘများမဟုတ်ပေ။ လူတို့အား ၎င်းတို့မိဘများက ၎င်းတို့ကို မွေးဖွားသည့်နည်းဖြင့် ဖြစ်ပေါ်စေခြင်းသာ ဖြစ်သည်။ အရင်းအမြစ်ကို ကြည့်လျှင် ဤအရာများကို လူတို့အားပေးသည်မှာ ဘုရားသခင်ဖြစ်သည်။ ထို့ကြောင့် သင့်မိဘများသည် သင့်ဘဝ၏ အရှင်သခင်များမဟုတ်ပေ။ သင့်ဘဝ၏ အရှင်သခင်သည် ဘုရားသခင်ဖြစ်သည်။ ဘုရားသခင်က လူသားမျိုးနွယ်ကို ဖန်ဆင်းသည်။ လူသားမျိုးနွယ်၏ အသက်များကို ဖန်ဆင်းပြီး သူသည် လူသားမျိုးနွယ်အား လူ့အသက်၏ အရင်းအမြစ်ဖြစ်သော အသက်၏ ဇီဝအသက်ကို ပေးသည်။ ထို့ကြောင့် ‘သင့်မိဘများသည် သင့်ဘဝ၏ အရှင်သခင်မဟုတ်’ ဆိုသည့် စာကြောင်းသည် နားလည်ရန် မလွယ်ကူသလော။ သင်၏ ဇီဝအသက်ကို သင့်မိဘများက ပေးခဲ့ခြင်းမဟုတ်။ ပြီးလျှင် ထိုဇီဝအသက်က ဆက်လက်၍ တည်ရှိနေခြင်းကို သင့်မိဘများက ပေးသည်ဆိုလျှင် ပို၍ပင် မဟုတ်ပေ။ ဘုရားသခင်က သင့်ဘဝ၏ နေ့စဉ်နေ့တိုင်းကို ကြည့်ရှုစောင့်ရှောက်ပြီး အုပ်စိုးသည်။ သင့်ဘဝ၏ နေ့စဉ်နေ့ရက်တိုင်းက မည်သို့ဖြစ်သည်၊ တစ်ရက်ချင်းစီက ပျော်ရွှင်ပြီး အဆင်ပြေချောမွေ့ခြင်းရှိမရှိ၊ နေ့စဉ် မည်သူ့ကို သင်တွေ့သည်၊ သို့မဟုတ် နေ့စဉ် မည်သည့်ပတ်ဝန်းကျင်၌ သင်နေသည်ဆိုသည်တို့ကို သင့်မိဘများက မဆုံးဖြတ်နိုင်ပေ။ ဘုရားသခင်က သင့်မိဘများမှတစ်ဆင့် သင့်အား ကြည့်ရှုစောင့်ရှောက်ခြင်းသာ ဖြစ်သည်။ သင့်မိဘများသည် သင့်အား ကြည့်ရှုစောင့်ရှောက်ရန် ဘုရားသခင်က စေလွှတ်သည့်သူများသာဖြစ်သည်။...ရိုးရှင်းစွာဆိုလျှင် ၎င်းတို့သည် သာမန်ဖန်ဆင်းခံများသာ ဖြစ်သည်။ သင်၏ အမြင်ရှုထောင့်၌ ၎င်းတို့တွင် ထူးခြားသော ပင်ကိုလက္ခဏာရှိနေခြင်း၊ ၎င်းတို့က သင့်အားမွေးဖွားပြီး ပျိုးထောင်ပေးခြင်း၊ ၎င်းတို့သည် သင်၏ အထက်လူကြီးများဖြစ်ပြီး သင့်မိဘများ ဖြစ်နေခြင်းသာ ဖြစ်သည်။ သို့သော် ဘုရားသခင်၏ အမြင်ရှုထောင့်မှ ကြည့်လျှင် ၎င်းတို့သည် သာမန်လူသားများသာဖြစ်သည်။ ၎င်းတို့သည် ဖောက်ပြန်ပျက်စီးသော လူသားမျိုးနွယ်ဝင်များသာ ဖြစ်သည်။ ပြီးလျှင် ၎င်းတို့နှင့်ပတ်သက်ပြီး ထူးခြားမှု လုံးဝမရှိပေ။ ၎င်းတို့သည် ၎င်းတို့ကိုယ်ပိုင်ဘဝ၏ အရှင်သခင်များပင် မဟုတ်။ ထို့ကြောင့် ၎င်းတို့သည် အဘယ်သို့ သင့်ဘဝ၏ အရှင်သခင်များ ဖြစ်နိုင်မည်နည်း။ ၎င်းတို့က သင့်အား မွေးဖွားပေးခဲ့သော်လည်း သင်၏ အသက်က မည်သည့်နေရာမှ လာသည်ကို ၎င်းတို့မသိသကဲ့သို့ မည်သည့်အချိန်၊ မည်သည့်နာရီ၊ ပြီးလျှင် မည်သည့်နေရာတွင် သင်၏ အသက် ရောက်ရှိမည်၊ သို့မဟုတ် သင်၏ ဘဝက မည်သို့ဖြစ်မည်ဆိုသည်ကို ၎င်းတို့ မဆုံးဖြတ်နိုင်ပေ။ ဤသို့သော အရာတစ်ခုကိုမျှ ၎င်းတို့ မသိပေ။ ၎င်းတို့အတွက်မူ ၎င်းတို့သည် ငြိမ်သက်စွာ စောင့်ဆိုင်းနေခြင်း၊ ဘုရားသခင်၏ အချုပ်အခြာအာဏာနှင့် သူ၏ အစီအစဉ်များကို စောင့်ဆိုင်းနေခြင်းသာ ဖြစ်သည်။ ၎င်းတို့က ယင်းတို့နှင့်ပတ်သက်ပြီး ကျေနပ်သည်ဖြစ်စေ၊ မကျေနပ်သည်ဖြစ်စေ၊ ယုံကြည်သည်ဖြစ်စေ၊ မယုံကြည်သည်ဖြစ်စေ၊ မည်သို့ပင်ဖြစ်ပါစေ ဤအရာအားလုံးသည် ဘုရားသခင်၏ လက်အတွင်းတွင် စီစဉ်ညွှန်ကြားပြီး ဖြစ်ပေါ်သည်။ သင့်မိဘများသည် သင့်ဘဝ၏ အရှင်သခင်များ မဟုတ်ဟူသည့် ဤအမှုကိစ္စသည် နားလည်ရန် မလွယ်ကူသလော။ (လွယ်ကူပါသည်။)” (နှုတ်ကပတ်တော်၊ အတွဲ (၆)၊ သမ္မာတရားကို လိုက်စားခြင်းနှင့် စပ်လျဉ်း၍၊ သမ္မာတရားကို လိုက်စားရန်နည်းလမ်း (၁၇)) “သင့်အား ပျိုးထောင်ပေးခြင်းအားဖြင့် သင့်မိဘများက ၎င်းတို့၏ တာဝန်နှင့် ဝတ္တရားကို ဖြည့်ဆည်းပေးနေခြင်းသာဖြစ်သည်။ ဤသည်မှာ အခမဲ့ဖြစ်သင့်သည်။ အပေးအယူ မဖြစ်သင့်ပေ။ ထို့ကြောင့် သင်သည် ၎င်းတို့အား နစ်နာကြေးပေးရန် စိတ်ကူးဖြင့် သင့်မိဘများကို ချဉ်းကပ်ရန်၊ သို့မဟုတ် ၎င်းတို့နှင့် သင်၏ ဆက်ဆံရေးကို ကိုင်တွယ်ရန် မလိုအပ်ပေ။ သင်က ဤအယူအဆအတိုင်း သင့်မိဘများအား တကယ်ကို ဆက်ဆံလျှင်၊ ပြန်လည်ပေးဆပ်လျှင်၊ ၎င်းတို့နှင့် သင်၏ဆက်ဆံရေးအား ကိုင်တွယ်လျှင် ဤသည်မှာ လူသားမဆန်ပေ။ တစ်ချိန်တည်းတွင် ယင်းကြောင့် သင်သည် သင်၏ဇာတိပကတိ ခံစားချက်များ၏ ကန့်သတ်ခြင်းနှင့် ချည်နှောင်ခြင်းကို ခံရဖို့များသည်။ ဤရစ်ပတ်မှုများမှ လွတ်မြောက်ရန် သင့်အတွက် ခက်ခဲလိမ့်မည်။ သင်လမ်းပင်ပျောက်နိုင်သည့် အတိုင်းအတာအထိ ဖြစ်သည်။ သင့်မိဘများက သင်၏ ကြွေးရှင်များမဟုတ်။ ထို့ကြောင့် ၎င်းတို့၏ မျှော်မှန်းချက်များအားလုံးကို အကောင်အထည်ဖော်ရန် သင့်၌ ဝတ္တရားမရှိပေ။ သင်သည် ၎င်းတို့၏ မျှော်မှန်းချက်များအတွက် ဒကာခံရန် ဝတ္တရားမရှိပေ။ ဆိုလိုသည်မှာ ၎င်းတို့တွင် ကိုယ့်ကိုယ်ပိုင်မျှော်မှန်းချက်များနှင့်ကိုယ် ရှိနိုင်သည်။ သင့်တွင် ကိုယ်ပိုင်ရွေးချယ်မှုများရှိသည်။ ပြီးလျှင် ဘုရားသခင်က သင့်အတွက် ပြင်ဆင်ပေးသည့် ဘဝလမ်းကြောင်းနှင့် ကံကြမ္မာရှိသည်။ ယင်းတို့သည် သင့်မိဘများနှင့် သက်ဆိုင်ခြင်းမရှိပေ။ ထို့ကြောင့် သင့်မိဘက ‘သင်က သားသမီးဝတ်မကျေပွန်သည့် သားသမီးဖြစ်သည်။ ငါ့ကို နှစ်ပေါင်းများစွာ ကြာအောင် ပြန်လာမတွေ့ခဲ့။ ပြီးလျှင် သင်ငါ့ကို ဖုန်းမခေါ်သည်မှာ ရက်ပေါင်းများစွာ ရှိနေပြီဖြစ်သည်။ ငါ့မှာ နေထိုင်မကောင်းသည့်အပြင် ပြုစုစောင့်ရှောက်မည့်သူ တစ်ဦးမျှ မရှိပါ။ ငါသင့်ကို ပျိုးထောင်ပေးခဲ့သည်မှာ အလကားဖြစ်ရလေသည်။ သင်က တကယ်ကို စာနာစိတ်မရှိသည့် ကျေးဇူးကန်းသည့်သူ၊ ကျေးဇူးမတင်တတ်သည့် သားသမီးတစ်ဦးဖြစ်သည်’ ဟု ဆိုသောအခါ၌ သင်က ‘သင့်မိဘများက သင်၏ ကြွေးရှင်များမဟုတ်’ ဆိုသည့် သမ္မာတရားကို နားမလည်လျှင် ဤစကားများအား ကြားရခြင်းသည် သင်၏ နှလုံးသို့ ဓါးဖြင့်ထိုးသကဲ့သို့ နာကျင်လိမ့်မည်။ ပြီးလျှင် သင်သည် လိပ်ပြာမလုံသကဲ့သို့ ခံစားရမည်။ ဤစကားလုံးတိုင်းက သင့်စိတ်နှလုံး၌ စွဲနေလိမ့်မည်ဖြစ်ပြီး သင့်မိဘကို ရင်ဆိုင်ဖို့ ရှက်ရွံ့စေလိမ့်မည်။ သင့်မိဘအပေါ် အကြွေးတင်သည်ဟု ခံစားရပြီး ၎င်းတို့အပေါ် အပြစ်များစွာရှိသည်ဟု ခံစားရမည်။ သင်သည် စာနာစိတ်မရှိသော ကျေးဇူးကန်းသူဟု သင့်မိဘများက ဆိုသောအခါ သင်သည် ‘သူတို့ပြောသည်မှာ လုံးဝ မှန်သည်။ သူတို့က ငါ့ကို ဤအရွယ်အထိ ပျိုးထောင်ပေးခဲ့သည်။ ငါ့ကြောင့် သူတို့ကောင်းစားခြင်း မရှိခဲ့ပါ။ ယခု သူတို့က နေမကောင်းဖြစ်နေသည်။ ပြီးလျှင် သူတို့ အိပ်ရာနားမှာ ငါနေပြီး သူတို့ကို ပြုစု၍ အဖော်ပြုပေးနိုင်ဖို့ သူတို့က မျှော်လင့်ကြသည်။ သူတို့၏ ကြင်နာမှုကို ပြန်ပေးဆပ်ဖို့ ငါ့ကို လိုအပ်ခဲ့သော်လည်း ငါက မရှိခဲ့ပါ။ ငါက တကယ်ကို စာနာစိတ်မရှိသည့် ကျေးဇူးကန်းသူတစ်ဦးဖြစ်သည်’ ဟု အမှန်တကယ် ခံစားရမည်။ သင်သည် သင့်ကိုယ်သင် စာနာစိတ်မရှိသည့် ကျေးဇူးကန်းသူဟု အမျိုးအစားသတ်မှတ်လိမ့်မည်။ ဤသည်မှာ ကျိုးကြောင်းသင့်သလော။ သင်သည် စာနာစိတ်မရှိသည့် ကျေးဇူးကန်းသူဖြစ်သလော။ သင်သည် သင့်တာဝန်ကို အခြားတစ်နေရာ၌ ထမ်းဆောင်ရန် အိမ်မှ မထွက်ခွာဘဲ သင့်မိဘများအနီးတွင် နေခဲ့လျှင် ၎င်းတို့ နေမကောင်းဖြစ်ခြင်းကို သင်တားဆီးနိုင်ခဲ့မည်လော။ (မတားဆီးနိုင်ပါ။) သင့်မိဘများအသက်ရှင်မည်လော၊ သေမည်လောဆိုသည်ကို သင်ထိန်းချုပ်နိုင်သလော။ ၎င်းတို့ ချမ်းသာမည်လော၊ ဆင်းရဲမည်လောဆိုသည်ကို သင်ထိန်းချုပ်နိုင်သလော။ (မထိန်းချုပ်နိုင်ပါ။) သင့်မိဘများက မည်သည့်ရောဂါကို ရသည်ဖြစ်စေ ယင်းမှာ ၎င်းတို့သည် သင့်အား ပျိုးထောင်ခြင်းကြောင့် အလွန်မောပန်းသောကြောင့်၊ သို့မဟုတ် ၎င်းတို့က သင့်အား သတိရသောကြောင့် ဖြစ်မည်မဟုတ်ပေ။ အထူးသဖြင့် ၎င်းတို့သည် သင့်ကြောင့် ထိုအကြီးစားဖြစ်သော၊ ဆိုးဝါးသော၊ သေစေနိုင်သော ရောဂါတစ်ခုခုကို ကူးစက်မည်မဟုတ်ပေ။ ယင်းသည် ၎င်းတို့၏ ကံကြမ္မာဖြစ်ပြီး သင်နှင့် လုံးဝ မသက်ဆိုင်ပေ။ သင်က မည်မျှ သားသမီးဝတ်ကျေပွန်ပါစေ သင်အစွမ်းဆောင်နိုင်ဆုံးမှာ ၎င်းတို့၏ ဇာတိပကတိ ဒုက္ခနှင့် ဝန်ထုပ်ဝန်ပိုးကို အနည်းငယ်လျှော့ချဖို့ဖြစ်သည်။ သို့သော် ၎င်းတို့သည် မည်သည့်အချိန်၌ ဖျားနာသည်၊ မည်သည့်ရောဂါ ကူးစက်သည်၊ မည်သည့်အချိန်တွင် သေသည်၊ မည်သည့်နေရာတွင် သေသည်တို့အတွက်မူ ဤအရာများသည် သင်နှင့် တစ်ခုခုသက်ဆိုင်ခြင်းရှိသလော။ မရှိပေ။ သင်က သားသမီးဝတ်ကျေပွန်လျှင်၊ သင်က စာနာစိတ်ကင်းမဲ့သော ကျေးဇူးကန်းသူတစ်ယောက် မဟုတ်လျှင်၊ ထို့အပြင် သင်က ၎င်းတို့နှင့်အတူ တစ်နေကုန် နေထိုင်ပြီး ၎င်းတို့အား ကြည့်ရှုစောင့်ရှောက်လျှင် ၎င်းတို့သည် ဖျားနာခြင်းမရှိမည်လော။ ၎င်းတို့သည် မသေဘဲ နေမည်လော။ ၎င်းတို့သည် ဖျားနာဖို့ရှိသည်ဆိုလျှင် မည်သို့ပင်ဖြစ်စေ ဖျားနာလိမ့်မည်သာဖြစ်သည် မဟုတ်လော။ ၎င်းတို့သည် သေတော့မည်ဆိုလျှင် မည်သို့ပင်ဖြစ်စေ သေမည်မဟုတ်လော။ ဤသို့ မဟုတ်သလော။...သင့်မိဘများက သင့်အား စာနာစိတ်ကင်းမဲ့သော ကျေးဇူးကန်းသူဟု ခေါ်သည်ဖြစ်စေ အနည်းဆုံးအနေဖြင့် သင်သည် ဖန်ဆင်းရှင်ရှေ့တွင် ဖန်ဆင်းခံတစ်ဦး၏ တာဝန်ကို ထမ်းဆောင်နေခြင်း ဖြစ်သည်။ သင်သည် ဘုရားသခင်၏ အမြင်တွင် စာနာစိတ်ကင်းမဲ့သော ကျေးဇူးကန်းသူတစ်ယောက် မဖြစ်သရွေ့ လုံလောက်ပြီဖြစ်သည်။ လူတို့ပြောသည့်အရာက အရေးမကြီးပေ။ သင်နှင့်ပတ်သက်ပြီး သင့်မိဘများက ပြောသည့်အရာသည် သေချာပေါက် မှန်ကန်ခြင်းမဟုတ်ပေ။ ၎င်းတို့ပြောသည့်အရာသည်လည်း အသုံးမဝင်ပေ။ သင်သည် ဘုရားနှုတ်ကပတ်တော်ကို အခြေပြုချက်အဖြစ် ယူဖို့ လိုအပ်သည်။ သင်က သတ်မှတ်ချက်ပြည့်မီသော ဖန်ဆင်းခံတစ်ယောက်ဖြစ်သည်ဟု ဘုရားသခင်က ဆိုလျှင် လူတို့က သင့်အား စာနာစိတ်ကင်းမဲ့သော ကျေးဇူးကန်းသူဟု ခေါ်သည်က အရေးမပါပေ။ ၎င်းတို့က မည်သည့်အရာကိုမျှ မဖြစ်မြောက်နိုင်ပေ။ လူတို့သည် ၎င်းတို့၏ အသိစိတ်၏ သက်ရောက်မှုကြောင့်၊ သို့မဟုတ် သမ္မာတရားကို ၎င်းတို့ နားမလည်ဘဲ ၎င်းတို့၏ ဝိညာဉ်ရင့်ကျက်မှုက သေးငယ်သောအခါ၌ ထိခိုက်ခံရမည်ဖြစ်ခြင်းသာ ဖြစ်သည်။ ပြီးလျှင် ၎င်းတို့သည် အနည်းအကျဉ်း စိတ်မကြည်မလင်ဖြစ်ကာ အနည်းငယ် စိတ်ဓာတ်ကျလိမ့်မည်။ သို့သော် ဘုရားရှေ့သို့ ၎င်းတို့ ပြန်လာသောအခါ ဤအရာအားလုံး ပြေလည်သွားလိမ့်မည်။ ၎င်းတို့အတွက် ပြဿနာဖြစ်လိမ့်မည် မဟုတ်ပေ။” (နှုတ်ကပတ်တော်၊ အတွဲ (၆)၊ သမ္မာတရားကို လိုက်စားခြင်းနှင့် စပ်လျဉ်း၍၊ သမ္မာတရားကို လိုက်စားရန်နည်းလမ်း (၁၇)) “သင်သည် သားသမီးတစ်ယောက်အနေဖြင့် သင့်မိဘများက သင်၏ ကြွေးရှင်များမဟုတ်သည်ကို နားလည်သင့်သည်။ သင်သည် သင်၏ မိဘများ၏ ကျေးဇူးတရားကို ပြန်လည်ပေးဆပ်ရန်သာ အလေးထားပါက ဤသည်မှာ သင် လုပ်ဆောင်သင့်သည့် တာဝန်များစွာကို အတားအဆီးဖြစ်စေလိမ့်မည်။ သင်၏ ဘဝတွင် သင် လုပ်ဆောင်ရမည့်အရာများစွာ ရှိပြီး သင် လုပ်ဆောင်သင့်သည့် ဤတာဝန်များသည် ဖန်ဆင်းခံတစ်ဦး လုပ်ဆောင်သင့်သည့်အရာများဖြစ်ကာ ဖန်ဆင်းရှင်က သင့်အား အပ်နှင်းထားခဲ့သည့်အရာများ ဖြစ်သည်၊ ပြီးလျှင် ယင်းတို့သည် သင်၏ မိဘများ၏ ကျေးဇူးတရားကို သင် ပြန်လည်ပေးဆပ်ခြင်းနှင့် မည်သို့မျှ သက်ဆိုင်ခြင်းမရှိပေ။ သင့်မိဘများအပေါ် သားသမီးဝတ်ကျေပွန်ခြင်း၊ ၎င်းတို့အား ပြန်လည်ပေးဆပ်ခြင်း၊ ၎င်းတို့၏ ကြင်နာမှုကို တုံ့ပြန်ခြင်းဟူသည့်အရာတို့သည် ဘဝတွင် သင်၏အထူးတာဝန်နှင့် သက်ဆိုင်ခြင်းမရှိပေ။ သင့်မိဘများအပေါ် သားသမီးဝတ် ကျေပွန်ရန်၊ ၎င်းတို့အား ပြန်လည်ပေးဆပ်ရန်၊ သို့မဟုတ် ၎င်းတို့အပေါ် သင်၏တာဝန်တစ်ခုခုကို ဖြည့်ဆည်းရန် သင့်အနေဖြင့် မလိုအပ်ဟုလည်း ဆိုနိုင်သည်။ ရှင်းရှင်းပြောရလျှင် သင်သည် အခါအခွင့်သင့်သည့်အခါ၌ သင်သည် ဤအရာကို အနည်းငယ် လုပ်ဆောင်နိုင်ပြီး သင်၏ တာဝန်များကို အနည်းငယ် ဖြည့်ဆည်းနိုင်သည်၊ အခါအခွင့်မသင့်လျှင်မူ ထိုသို့ အတင်းအကျပ်ပြုလုပ်ရန် မလိုအပ်ပေ။ သင်သည် သင်၏ မိဘများအပေါ် သားသမီးဝတ္တရားကျေပွန်ရန် သင်၏ တာဝန်ကို မဖြည့်ဆည်းနိုင်ပါက ဤသည်မှာ ဆိုးရွားသော အမှားတစ်ခု မဟုတ်ပေ၊ ယင်းမှာ သင်၏ အသိစိတ်နှင့် ကိုယ်ကျင့်တရားဆိုင်ရာ တရားမျှတမှုကို အနည်းငယ် ဆန့်ကျင်ရုံသာဖြစ်ပြီး သင်သည် အချို့လူများ၏ ကဲ့ရဲ့ပြစ်တင်ခြင်းကို ခံရလိမ့်မည်၊ ဤမျှသာ ဖြစ်သည်။ သို့သော် အနည်းဆုံးအနေဖြင့် ယင်းသည် သမ္မာတရားကို ဆန့်ကျင်ခြင်း မရှိပေ။ သင်၏ တာဝန်ကို ထမ်းဆောင်ခြင်းနှင့် ဘုရားသခင်၏ အလိုတော်ကို လိုက်လျှောက်ခြင်းတို့အတွက် ဖြစ်ပါက သင်သည် ဘုရားသခင်၏ အသိအမှတ်ပြုခြင်းကိုပင် ခံရလိမ့်မည်။ ထို့ကြောင့် သင်၏ မိဘများအပေါ် သားသမီးဝတ္တရားကျေပွန်အောင် ပြုခြင်းနှင့်ပတ်သက်၍ သင်သည် သမ္မာတရားကို နားလည်ပြီး လူတို့အတွက် ဘုရားသခင်၏ တောင်းဆိုချက်များကို နားလည်သရွေ့ သင်၏ မိဘများအပေါ် သားသမီးဝတ္တရားကျေပွန်အောင် ပြုရန် အခါအခွင့်မသင့်လျှင်ပင် သင်သည် လိပ်ပြာသန့်ပေလိမ့်မည်။” (နှုတ်ကပတ်တော်၊ အတွဲ (၆)၊ သမ္မာတရားကို လိုက်စားခြင်းနှင့် စပ်လျဉ်း၍၊ သမ္မာတရားကို လိုက်စားရန်နည်းလမ်း (၁၇)) ဘုရားသခင်ဟာ အရာခပ်သိမ်းရဲ့ အသက်အရင်းအမြစ်ဖြစ်ပြီး ကျွန်မအသက်က ဘုရားသခင်ဆီက လာတယ်ဆိုတာ ဘုရားနှုတ်ကပတ်တော်ကနေ ကျွန်မ နားလည်သွားတယ်။ ဘုရားသခင် ပေးထားတဲ့ ထွက်သက်ဝင်သက်ကို ကျွန်မ ရှူရှိုက်နေပြီး ဘုရားနှုတ်ကပတ်တော်ရဲ့ ထောက်ပံ့မှုကို ခံစားနေရတယ်၊ ဘုရားသခင်ရဲ့ ကျေးဇူးတော် အများကြီးကိုလည်း ခံစားခဲ့ရတယ်။ ဖန်ဆင်းခံတစ်ယောက်ရဲ့ တာဝန်ကို ကျွန်မ ကောင်းကောင်း ဖြည့်ဆည်းပြီး ဘုရားသခင်ရဲ့ ချစ်ခြင်းမေတ္တာကို ပြန်ပေးဆပ်ရမယ်၊ ဒါကမှ အသိစိတ်နဲ့ လူ့သဘာဝရှိတယ်ဆိုတဲ့ အဓိပ္ပာယ်ဖြစ်တယ်ဆိုတာ ကျွန်မသိလိုက်တယ်။ အပြင်ပန်းမှာတော့ မိဘတွေက ကျွန်မကို မွေးပြီး ပြုစုပျိုးထောင်ခဲ့တာ၊ ကျွန်မကို ပြုစုပျိုးထောင်ဖို့ အစားအသောက်၊ အဝတ်အစားနဲ့ ပညာရေး ထောက်ပံ့ဖို့ ပင်ပင်ပန်းပန်း အလုပ်လုပ်ခဲ့တာလို့ ထင်ရပေမဲ့ တကယ်တမ်းကျတော့ ဒီအရာအားလုံးကို ဘုရားသခင်က စီစဉ်ပြီး ကြိုတင်ပြဋ္ဌာန်းထားတာပါ။ မိဘတွေက သူတို့ရဲ့ တာဝန်နဲ့ ဝတ္တရားတွေကို ဖြည့်ဆည်းရုံသက်သက်ပါပဲ၊ ဒါကို ကျေးဇူးတရားလို့ ခေါ်လို့မရဘူး၊ ကျွန်မအနေနဲ့ ဒါကို ပြန်ပေးဆပ်ဖို့၊ တုံ့ပြန်ဖို့ မလိုဘူး။ ကျွန်မက သမ္မာတရားကို မရှာဖွေဘဲ စာတန်ရဲ့ အတွေးတွေ၊ အမြင်တွေနဲ့ အသက်ရှင်နေခဲ့တာ၊ မိဘတွေက ကျွန်မကို ပင်ပင်ပန်းပန်း ပြုစုပျိုးထောင်ခဲ့လို့ မိဘကျေးဇူးကို ပြန်ဆပ်သင့်တယ်လို့ တွေးပြီး မိဘတွေကို အကြွေးရှင်တွေလို ဆက်ဆံခဲ့တာကိုး။ အဖေ အကြီးအကျယ် နေမကောင်းဖြစ်တုန်းက သူ့ကို ပြုစုဖို့ အနားမှာ ကျွန်မ မရှိခဲ့တော့ ကိုယ့်ကိုယ်ကိုယ် ဂရုမစိုက်တဲ့ ကျေးဇူးကန်းတဲ့သူ၊ သားသမီးဝတ်မကျေပွန်တဲ့ ကလေးလို့ ထင်ခဲ့တယ်၊ ပြီးတော့ ကျွန်မစိတ်နှလုံးမှာ လိပ်ပြာမလုံတာတွေနဲ့ ခဏခဏ ပြည့်နေတတ်တယ်။ တာဝန်ထမ်းဆောင်နေတယ်လို့ ထင်ရပေမဲ့ ကျွန်မရဲ့ လိပ်ပြာမလုံဖြစ်တဲ့ ခံစားချက်တွေက အလုပ်ထိရောက်မှုကို ထိခိုက်စေခဲ့တယ်။ ဘုရားနှုတ်ကပတ်တော်တွေကို စားသောက်ပြီးတဲ့နောက် ဖန်ဆင်းခံတစ်ယောက်အနေနဲ့ ကျွန်မ ဒီလောကထဲကို ရောက်လာတာဟာ သားသမီးဝတ် ကျေပွန်ဖို့ မဟုတ်ဘဲ၊ ကျွန်မရဲ့ စေခိုင်းချက်ကို ပြီးမြောက်အောင်လုပ်ဖို့နဲ့ ဖန်ဆင်းခံတစ်ယောက်ရဲ့ တာဝန်ကို ကောင်းကောင်းဖြည့်ဆည်းဖို့က ပိုအရေးကြီးမှန်း ကျွန်မ သဘောပေါက်သွားတယ်။ ဒါကမှ အသိစိတ်နဲ့ လူ့သဘာဝရှိတဲ့သူတစ်ယောက် လုပ်သင့်တဲ့အရာပဲ။ ပြီးတော့ မိဘတွေကို ဘယ်လိုဆက်ဆံရမယ်ဆိုတာနဲ့ ပတ်သက်ပြီး စည်းမျဉ်းတွေ ရှိရမယ်ဆိုတာကိုလည်း ကျွန်မ နားလည်သွားတယ်။ အခြေအနေပေးရင် သမီးတစ်ယောက်ရဲ့ တာဝန်နဲ့ ဝတ္တရားတွေကို ဖြည့်ဆည်းပြီး မိဘတွေကို ကျွန်မ စောင့်ရှောက်နိုင်တယ်၊ ဒါပေမဲ့ အခြေအနေမပေးရင် အပြစ်ရှိသလို ခံစားနေစရာ မလိုဘူး၊ ပြီးတော့ တာဝန်ထမ်းဆောင်နေတုန်းမှာ ဒီကိစ္စကြောင့် ဝန်ပိနေစရာလည်း မလိုဘူး။ တကယ်တမ်းကျတော့ မိဘနဲ့ သားသမီး ဆက်ဆံရေးဆိုတာ အသွေးအသား တော်စပ်မှု သက်သက်ပါပဲ၊ ဘယ်သူကမှ ဘယ်သူ့ကို ဘာမှ အကြွေးမတင်ပါဘူး။ မိဘကျေးဇူး ပြန်ဆပ်ဖို့ အိမ်ပြန်ပြီး သားသမီးဝတ်ကျေပွန်တဲ့ သမီး လုပ်ဖို့အတွက် ကိုယ့်တာဝန်ကို စွန့်လွှတ်လိုက်မယ်ဆိုရင်၊ ဒါမှမဟုတ် သားသမီးဝတ် မကျေပွန်နိုင်လို့ အပြစ်ရှိသလို ခံစားရပြီး စိတ်မချမ်းမသာဖြစ်လို့ တာဝန်ကို နှောင့်နှေးစေမယ်ဆိုရင် ကျွန်မမှာ တကယ်ကို အသိစိတ်နဲ့ လူ့သဘာဝ ကင်းမဲ့မှာပဲ။

အဲဒီနောက် ဘုရားသခင်ရဲ့ နှုတ်ကပတ်တော်တချို့ကို ကျွန်မ ဖတ်လိုက်ရတယ်။ “သင်သည် လမ်းမှန်ကို လျှောက်သည်။ ဖန်ဆင်းခံတစ်ယောက်၏ တာဝန်ကို ထမ်းဆောင်ဖို့နှင့် ဘုရားသခင်၏ ကယ်တင်ခြင်းကို လက်ခံရန်အတွက် ဖန်ဆင်းခြင်းသခင်၏ ရှေ့သို့ လာရောက်ဖို့ သင် ရွေးချယ်ပြီးဖြစ်သည်။ ဤသည်မှာ ဤကမ္ဘာတွင် တစ်ခုတည်းသော မှန်ကန်သည့်လမ်းကြောင်း ဖြစ်သည်။ သင်သည် မှန်ကန်သော ရွေးချယ်မှုကို ပြုလုပ်ခဲ့သည်။ သင့်မိဘများအပါအဝင် မယုံကြည်သောသူတို့က သင့်အား မည်မျှနားလည်မှုလွဲပါစေ၊ သင့်ကြောင့် စိတ်ပျက်ကြပါစေ ယင်းသည် ဘုရားသခင်အား ယုံကြည်ခြင်းလမ်းကို လျှောက်လှမ်းရန် သင်၏ ရွေးချယ်မှုကိုဖြစ်စေ၊ သင်၏တာဝန်ထမ်းဆောင်ရန် သင်၏ စိတ်ပိုင်းဖြတ်ချက်ကိုဖြစ်စေ မထိခိုက်သင့်သကဲ့သို့ ဘုရားသခင်အပေါ် သင်၏ ယုံကြည်ခြင်းကိုလည်း မထိခိုက်သင့်ပေ။ သင်သည် လမ်းမှန်ကို လျှောက်လှမ်းနေခြင်း ဖြစ်သောကြောင့် ဇွဲရှိသင့်သည်။ ထို့အပြင် သင့်မိဘများ၏ မျှော်မှန်းချက်များကို လက်လွှတ်သင့်သည်။ ယင်းတို့သည် လမ်းမှန်အား သင်လျှောက်လှမ်းနေစဉ်တွင် သင့်အတွက် ဝန်ထုပ်ဝန်ပိုးများ ဖြစ်မလာသင့်ပေ။ သင်သည် လမ်းမှန်နောက်သို့ လိုက်နေခြင်းဖြစ်သည်။ သင်သည် ဘဝတွင် အမှန်ကန်ဆုံးသော ရွေးချယ်မှုကို ပြုလုပ်ခဲ့သည်။ သင့်မိဘများက သင့်ကို မပံ့ပိုးလျှင်၊ ၎င်းတို့က သင့်ကို စာနာစိတ်ကင်းမဲ့သော ကျေးဇူးကန်းသူတစ်ယောက် ဖြစ်ခြင်းအတွက် အစဉ် ဆူငေါက်လျှင် သင်သည် ၎င်းတို့အပေါ် ပို၍ပင် ပိုင်းခြားသိမြင်မှုရှိသင့်သည်။ ပြီးလျှင် စိတ်ခံစားမှုဆိုင်ရာ အဆင့်တွင် ၎င်းတို့ကို လက်လွှတ်သင့်ပြီး ၎င်းတို့အားဖြင့် စိတ်မကျဉ်းကျပ်သင့်ပေ။ ၎င်းတို့က သင့်ကို ပံ့ပိုးခြင်း၊ အားပေးခြင်း၊ သို့မဟုတ် နှစ်သိမ့်ခြင်းမရှိလျှင်လည်း သင်သည် ပြဿနာရှိမည်မဟုတ်ပေ။ သင်သည် ဤအရာများရှိသည်ဖြစ်စေ၊ မရှိသည်ဖြစ်စေ မည်သည့်အရာကိုမျှ ရရှိမည်၊ ဆုံးရှုံးမည်မဟုတ်ပေ။ အရေးကြီးဆုံးအရာမှာ သင့်အတွက် ဘုရားသခင်၏ မျှော်မှန်းချက်များဖြစ်သည်။ ဘုရားသခင်က သင့်အား အားပေးနေခြင်း၊ ပံ့ပိုးနေခြင်းနှင့် လမ်းပြနေခြင်း ဖြစ်သည်။ သင်သည် တစ်ယောက်တည်းမဟုတ်ပေ။ သင့်မိဘများ၏ မျှော်မှန်းချက်များမရှိဘဲလည်း သင်သည် ဖန်ဆင်းခံတစ်ယောက်၏ တာဝန်ကို ဖြည့်ဆည်းနိုင်ဆဲသာဖြစ်သည်။ ပြီးလျှင် ဤအရာကို အခြေခံပြီး သင်သည် လူကောင်းတစ်ယောက် ဖြစ်နေဦးမည် ဖြစ်သည်။ သင့်မိဘများ၏ မျှော်မှန်းချက်များအား လက်လွှတ်ခြင်းက သင်သည် သင်၏ ကျင့်ဝတ်နှင့် ကိုယ်ကျင့်တရားပျောက်သွားသည်ဟု မဆိုလိုပေ။ ပြီးလျှင် သင်သည် သင်၏လူ့သဘာဝကို၊ သို့မဟုတ် ကိုယ်ကျင့်တရားနှင့် တရားမျှတမှုကို စွန့်ပစ်ခဲ့သည်ဟု အသေအချာပင် မဆိုလိုပေ။ သင့်မိဘများ၏ မျှော်မှန်းချက်များအတိုင်း ပြည့်မီအောင် သင်မလုပ်ဆောင်ခဲ့သည့် အကြောင်းရင်းမှာ အပြုသဘောဆောင်သောအရာများကို သင် ရွေးချယ်ခဲ့သောကြောင့်၊ ဖန်ဆင်းခံတစ်ယောက်၏ တာဝန်ကို ထမ်းဆောင်ရန် သင် ရွေးချယ်ခဲ့သောကြောင့် ဖြစ်သည်။ ဤသည်မှာ လုံးဝ မှားယွင်းခြင်းမရှိပေ။ အမှန်ကန်ဆုံး လမ်းကြောင်းဖြစ်သည်။ သင်သည် သင်၏ ယုံကြည်မှုတွင် ဇွဲရှိပြီး ဆက်လက်၍ ခိုင်မာနေသင့်သည်။ သင်သည် သင့်မိဘများ၏ ပံ့ပိုးမှုကို မရဖို့ ဖြစ်နိုင်သလို ၎င်းတို့၏ ကောင်းချီးများကို သေချာပေါက် ရနိုင်ခြေမရှိပေ။ အဘယ်ကြောင့်ဆိုသော် သင်သည် ဘုရားသခင်ကို ယုံကြည်ပြီး ဖန်ဆင်းခံတစ်ယောက်၏ တာဝန်ကို ထမ်းဆောင်သောကြောင့် ဖြစ်သည်။ သို့သော် ဤသည်မှာ အရေးမပါပေ။ အရေးမကြီးပေ။ သင်သည် မည်သည့်အရာကိုမျှ မဆုံးရှုံးခဲ့ပေ။ အရေးအကြီးဆုံးအရာမှာ သင်သည် ဘုရားသခင်အား ယုံကြည်ခြင်းလမ်းကြောင်းနှင့် ဖန်ဆင်းခံတစ်ယောက်၏ တာဝန်အား ထမ်းဆောင်ခြင်းလမ်းကြောင်းကို လျှောက်ရန် ရွေးချယ်သောအခါ ဘုရားသခင်က သင့်အပေါ် စတင်၍ မျှော်မှန်းချက်များရှိပြီး မြင့်မားသော မျှော်လင့်ချက်များ ရှိခြင်းဖြစ်သည်။ လူတို့သည် ဤကမ္ဘာ၌ နေထိုင်စဉ်တွင် ၎င်းတို့၏ မိတ်ဆွေများ၊ ဆွေမျိုးများထံမှ လမ်းလွဲသွားလျှင် ၎င်းတို့သည် ကောင်းစွာ အသက်ရှင်နိုင်ဆဲ ဖြစ်သည်။ ၎င်းတို့မိဘများထံမှ လမ်းလွဲသွားလျှင်လည်း သာမန်အသက်ရှင်နိုင်သည်မှာ အမှန်ပင်ဖြစ်သည်။ ဘုရားသခင်၏ လမ်းပြမှုနှင့် ကောင်းချီးများထံမှ လမ်းလွဲသွားသောအခါမှသာ ၎င်းတို့သည် မှောင်မိုက်ထဲသို့ သက်ဆင်းကြသည်။ လူတို့အပေါ် ဘုရားသခင်၏ မျှော်မှန်းချက်များနှင့် သူ၏ လမ်းပြမှုနှင့် ယှဉ်ကြည့်လျှင် မိဘများ၏ မျှော်မှန်းချက်များသည် အရေးမပါဘဲ ထုတ်ပြောပြရန် မထိုက်တန်ခြင်းသာ ဖြစ်သည်။” (နှုတ်ကပတ်တော်၊ အတွဲ (၆)၊ သမ္မာတရားကို လိုက်စားခြင်းနှင့် စပ်လျဉ်း၍၊ သမ္မာတရားကို လိုက်စားရန်နည်းလမ်း (၁၇)) “ဤကမ္ဘာတွင် မည်သည့်လူမျိုးက လေးစားမှုနှင့် အထိုက်တန်ဆုံး ဖြစ်သနည်း။ လမ်းမှန်ကို လျှောက်သောသူများ မဟုတ်သလော။ ဤတွင် ‘လမ်းမှန်’ ဆိုသည်မှာ မည်သည့်အရာကို ရည်ညွှန်းသနည်း။ သမ္မာတရားကို လိုက်စားခြင်းနှင့် ဘုရားသခင်၏ ကယ်တင်ခြင်းအား လက်ခံခြင်းကို မဆိုလိုသလော။ လမ်းမှန်ကို လျှောက်သောသူတို့သည် ဘုရားသခင်နောက်လိုက်ပြီး ကျိုးနွံနာခံသောသူများ မဟုတ်လော။ (ဟုတ်ပါသည်။) သင်သည် ဤသို့သောသူမျိုးဖြစ်လျှင်၊ သို့မဟုတ် ဤသို့သောသူမျိုးဖြစ်ရန် ကြိုးပမ်းအားထုတ်လျှင်၊ သင့်မိဘများက သင့်ကို နားမလည်ဘဲ သင့်အား အစဉ်သဖြင့် ကျိန်ဆဲခြင်းပင် ပြုလျှင်၊ သင်က အားနည်းသောအခါ၊ စိတ်ဓာတ်ကျပြီး လမ်းပျောက်သောအခါတွင် ၎င်းတို့က သင့်အား ပံ့ပိုးရန်၊ နှစ်သိမ့်ရန်၊ သို့မဟုတ် အားပေးရန် ပျက်ကွက်ရုံသာမကဘဲ ၎င်းတို့အား သားသမီးဝတ်ကျေပွန်ဖို့၊ ပိုက်ဆံများစွာရှာပြီး ၎င်းတို့ကို ပြုစုစောင့်ရှောက်ဖို့၊ ၎င်းတို့အား တာဝန်မပျက်ကွက်ဖို့၊ ၎င်းတို့အား သင်နှင့်အတူ ကောင်းစားအောင် ထောက်ကူပေးဖို့၊ ပြီးလျှင် သင်နှင့်အတူ ကောင်းမွန်သောဘဝကို နေထိုင်ဖို့ သင့်အား ပြန်လာရန် ၎င်းတို့က မကြာခဏတောင်းဆိုလျှင် ဤသို့သောမိဘများကို ဘေးဖယ်မထားသင့်သလော။ (ဘေးဖယ်ထားသင့်ပါသည်။) ဤသို့သော မိဘများသည် သင်၏ လေးစားမှုဖြင့် ထိုက်တန်သလော။ ၎င်းတို့သည် သင်၏ သားသမီးဝတ်ဖြင့် ထိုက်တန်သလော။ ၎င်းတို့သည် ၎င်းတို့အပေါ် သင်၏ တာဝန်ကို ဖြည့်ဆည်းပေးခြင်းဖြင့် ထိုက်တန်သလော။ (မထိုက်တန်ပါ။) အဘယ်ကြောင့် မထိုက်တန်သနည်း။ ၎င်းတို့သည် အပြုသဘောဆောင်သော အရာများကို အလွန်အမင်း မနှစ်မြို့သောကြောင့် ဖြစ်သည်။ ဤသည်မှာ အမှန်တရား မဟုတ်သလော။ (ဟုတ်ပါသည်။) ဘုရားသခင်ကို ၎င်းတို့ မုန်းတီးသောကြောင့် ဖြစ်သည်။ ဤသည်မှာ အမှန်တရား တစ်ခုမဟုတ်သလော။ (ဟုတ်ပါသည်။) ယင်းမှာ လမ်းမှန်အား သင်လျှောက်ခြင်းကို ၎င်းတို့က အထင်သေးသောကြောင့် ဖြစ်သည်။ ဤသည်မှာ အမှန်တရားတစ်ခု မဟုတ်သလော။ (ဟုတ်ပါသည်။) ၎င်းတို့သည် တရားမျှတသော အကြောင်းတရားကို ပါဝင်လုပ်ဆောင်သောသူများကို အထင်သေးသည်။ သင်သည် ဘုရားနောက်လိုက်ပြီး သင်၏ တာဝန်ထမ်းဆောင်သောကြောင့် ၎င်းတို့က သင့်အား အရေးမစိုက်ဘဲ အထင်သေးသည်။ မည်သို့သော မိဘမျိုး ဖြစ်သနည်း။ ၎င်းတို့သည် စက်ဆုပ်ဖွယ်ကောင်းပြီး ယုတ်မာသော မိဘများ မဟုတ်သလော။ တစ်ကိုယ်ကောင်းဆန်သော မိဘများ မဟုတ်သလော။ ကောက်ကျစ်ဆိုးယုတ်သော မိဘများ မဟုတ်သလော။ (ဟုတ်ပါသည်။) သင်သည် ဘုရားသခင်အား သင်၏ ယုံကြည်မှုကြောင့် အလိုရှိသောစာရင်းထဲတွင် အထည့်ခံရပြီး အဆင်းနီသော နဂါးကြီး၏ လိုက်လံဖမ်းဆီးခြင်းကို ခံရပြီးဖြစ်သည်။ သင်သည် ပြေးလွှားနေရပြီး အိမ်သို့ မပြန်နိုင်ပေ။ ပြီးနောက် လူအချို့ဆိုလျှင် နိုင်ငံခြားသို့ပင် သွားရသည်။ သင်၏ ဆွေမျိုးများ၊ မိတ်ဆွေများ၊ အတန်းဖော်များအားလုံးက သင်သည် ဝရမ်းပြေးဖြစ်သွားပြီဟု ပြောကြသည်။ ပြီးလျှင် ဤပြင်ပ ကောလာဟလများနှင့် အတင်းအဖျင်းစကားများကြောင့် သင့်မိဘများက သင်သည် ၎င်းတို့ကို မျှတမှုမရှိစွာဖြင့် ဒုက္ခရောက်စေသည်၊ ၎င်းတို့ကို အရှက်ရစေသည်ဟု ထင်မြင်ကြသည်။ ၎င်းတို့သည် သင့်အား နားလည်ခြင်း၊ ပံ့ပိုးခြင်း၊ သို့မဟုတ် မျှဝေခံစားကြည့်ခြင်းမရှိရုံမကဘဲ၊ ထိုကောလာဟလများကို ဖြန့်နေသည့်လူတို့ကို၊ သင့်အား အထင်အမြင်သေးပြီး ခွဲခြားဆက်ဆံသူတို့ကို အပြစ်မတင်ရုံသာမကဘဲ သင့်မိဘများက သင့်ကိုလည်း မုန်းတီးသည်။ ၎င်းတို့သည် သင်နှင့်ပတ်သက်ပြီး ဘုရားသခင်ကို မယုံကြည်သောသူများနှင့် အာဏာပိုင်များကဲ့သို့ပင် တစ်ထပ်တည်းသော အရာများကို ပြောဆိုသည်။ ဤမိဘများကို သင်မည်သို့ ထင်မြင်သနည်း။ ၎င်းတို့သည် ကောင်းသလော။ (မကောင်းပါ။) ဤသို့ဆိုလျှင် သင်တို့သည် ၎င်းတို့အပေါ် အကြွေးတင်သည်ဟု ခံစားရဆဲဖြစ်သလော။ (မခံစားရပါ။)...အချို့မိဘများက ‘မင်းကို ပျိုးထောင်ရသည်မှာ ခွေးတစ်‌ကောင်ကို ပျိုးထောင်ရသည်ထက်ပင် ပို၍ ဆိုးလေသည်။ ခွေးကို ပျိုးထောင်လျှင် ခွေးက သခင်ကို မြင်ပါက အလွန်ခင်မင်ပြီး အမြီးနန့်ရမည်ကို သိသည်။ မင်းကို ပျိုးထောင်သဖြင့် မည်သည့်အရာကို မျှော်လင့်၍ရသနည်း။ မင်းက တစ်နေကုန် ဘုရားကို ယုံကြည်ပြီး မင်းတာဝန်ကို ထမ်းဆောင်နေသည်။ စီးပွားရေးမလုပ်သလို အလုပ်ကိုလည်း မသွားပါ။ လုံခြုံစိတ်ချရသည့် အသက်မွေးဝမ်းကျောင်းကိုပင် မင်း မလိုချင်ပါ။ ပြီးလျှင် နောက်ဆုံး၌ ငါတို့ အိမ်နီးချင်းများအားလုံးက ငါတို့ကို စတင်လှောင်ရီလာကြပြီဖြစ်သည်။ မင်းထံမှ ငါတို့ မည်သည့်အရာများ ရခဲ့သနည်း။ မင်းထံမှ တစ်ခုမျှ ငါမရသေးပါ။ သို့မဟုတ် လုံးဝ မကောင်းစားသေးပါ’ ဟု မကြာခဏ ပြောသည်။ သင်သည် လောကီကမ္ဘာ၏ ဆိုးယုတ်သော ရေပန်းစားမှုများနောက်သို့လိုက်ပြီး ထိုနေရာ၌ အောင်မြင်ရန် ကြိုးပမ်းလျှင် သင်သည် ဒုက္ခခံရလျှင်၊ နာမကျန်းဖြစ်လျှင်၊ သို့မဟုတ် ဝမ်းနည်းလျှင် သင့်မိဘများက ပံ့ပိုးခြင်း၊ အားပေးခြင်း၊ နှစ်သိမ့်ခြင်းတို့ ပြုလုပ်ဖို့ များလိမ့်မည်။ သို့တိုင်အောင် သင်သည် ဘုရားသခင်ကို ယုံကြည်ပြီး ကယ်တင်ခြင်းခံရရန် အခွင့်အလမ်း ရှိသည်ဆိုသည့်အချက်ကို ၎င်းတို့ မကျေနပ်ပေ၊ သို့မဟုတ် ဝမ်းမမြောက်ပေ။ ဤအရာနှင့် ပြောင်းပြန်ပင်ဖြစ်သည်။ သင့်အား မုန်းတီးပြီး ကျိန်ဆဲသည်။ ၎င်းတို့၏ အနှစ်သာရကို အခြေခံလျှင် ဤမိဘများသည် သင်၏ ရန်သူများဖြစ်ပြီး ကမ္ဘာရန်များဖြစ်သည်။ ၎င်းတို့သည် သင်ကဲ့သို့သော လူစားမျိုးမဟုတ်။ ပြီးလျှင် သင်နှင့်တူညီသောလမ်းကြောင်းကို လျှောက်နေခြင်း မဟုတ်ပေ။ သင်တို့သည် အပေါ်ယံတွင် မိသားစုဖြစ်သည့် ပုံစံရှိသော်လည်း သင်၏ အနှစ်သာရ၊ လိုက်စားမှု၊ နှစ်သက်မှု၊ သင်လိုက်လျှောက်သည့်လမ်းကြောင်း၊ အပြုသဘောဆောင်သောအရာများ၊ ဘုရားသခင်နှင့် သမ္မာတရားကို သင်ချဉ်းကပ်သည့် သဘောထားမျိုးမျိုးတို့ကို အခြေခံကြည့်လျှင် ၎င်းတို့သည် သင်နှင့်တူညီသော လူစားမျိုးမဟုတ်ပေ။ ထို့ကြောင့် ‘ကျွန်ုပ်တွင် ကယ်တင်ခြင်းရဖို့ မျှော်လင့်ချက်ရှိသည်။ ဘဝတွင် မှန်ကန်သော လမ်းကြောင်းပေါ် တက်ရောက် လျှောက်လှမ်းနေပြီဖြစ်သည်’ ဟု သင် မည်မျှပြောသည်ဖြစ်စေ ၎င်းတို့သည် စိတ်လှုပ်ရှားမည်မဟုတ်။ ပြီးလျှင် သင့်အတွက် ပျော်ရွှင်မည်မဟုတ်၊ သို့မဟုတ် ဝမ်းမြောက်မည်မဟုတ်ပေ။ ထိုအစား ရှက်ရွံ့လိမ့်မည်။ စိတ်ခံစားချက်ပိုင်းဆိုင်ရာ အဆင့်တွင် ဤမိဘများသည် သင့်မိသားစုဖြစ်သည်။ သို့သော် သင်၏ သဘာဝအနှစ်သာရကို အခြေခံလျှင် ၎င်းတို့သည် သင့်မိသားစုမဟုတ်ပေ။ သင်၏ ရန်သူများဖြစ်သည်။” (နှုတ်ကပတ်တော်၊ အတွဲ (၆)၊ သမ္မာတရားကို လိုက်စားခြင်းနှင့် စပ်လျဉ်း၍၊ သမ္မာတရားကို လိုက်စားရန်နည်းလမ်း (၁၇)) ဒီဘုရားနှုတ်ကပတ်တော်တွေကို ဖတ်ပြီးတဲ့နောက် ကျွန်မစိတ်နှလုံး ပိုလင်းသွားတယ်။ မိဘတွေကို ဆက်ဆံရမဲ့ စည်းမျဉ်းတွေကို ဘုရားသခင်က ရှင်းရှင်းလင်းလင်း မိတ်သဟာယပြုပေးထားတယ်။ မိဘပြောသမျှကို မျက်စိမှိတ်ပြီး နားထောင်ရမှာ မဟုတ်ဘူး၊ သူတို့က ဘယ်လိုလူစားမျိုးလဲဆိုတာ ခွဲခြားသိမြင်ရမယ်။ တာဝန်ထမ်းဆောင်နေတုန်းမှာ အဖေပြောတဲ့စကားတွေရဲ့ လွှမ်းမိုးမှုကို ခဏခဏ ခံခဲ့ရတဲ့အကြောင်း ပြန်သတိရမိတယ်၊ ဒါဟာ သူပြောတဲ့ ဟုတ်မလိုလိုနဲ့ မှားယွင်းပြီး အဓိပ္ပာယ်မဲ့တဲ့ စကားတွေကို ကျွန်မ မခွဲခြားနိုင်ခဲ့လို့၊ ပြီးတော့ လူကိုကြည့်တာ၊ အမှုအရာကို ကြည့်တာ၊ ကိုယ့်ကိုယ်ကိုယ် ကျင့်ကြံပြုမူတာတွေကို ဘုရားနှုတ်ကပတ်တော်အပေါ် အခြေမခံခဲ့လို့ပဲ။ အဖေက ကျွန်မကို ပိုက်ဆံရှာပြီး သားသမီးဝတ် ကျေစေချင်တယ်၊ သူတို့ အသက်ကြီးတဲ့အခါ ထောက်ပံ့ပြီး သူတို့ဂုဏ်ရှိအောင် လုပ်ပေးစေချင်တယ်။ အရင် ကျွန်မ အိမ်မှာ ရှိတုန်းက၊ အားလပ်ရက်တွေဆိုရင် အဖေ့ကို သွားတွေ့တိုင်း စီးကရက်ကောင်းကောင်း၊ အရက်နဲ့ စားစရာကောင်းကောင်းတွေ ကျွန်မ ယူသွားဖြစ်တယ်။ သူ နေမကောင်းဖြစ်တဲ့အခါ ကုသဖို့အတွက် ဆေးရုံကို လိုက်ပို့ပေးတယ်၊ အဲဒီအခါကျရင် သူက ကျွန်မကို စကားနားထောင်တယ်၊ လိမ္မာတယ်၊ သမီးလိမ္မာလေးဆိုပြီး ချီးမွမ်းတတ်တယ်။ ဒါပေမဲ့ အခု ကျွန်မ သူ့ကို သွားမတွေ့နိုင်တော့ဘူး၊ သူ့ရဲ့ ရုပ်ပိုင်းဆိုင်ရာ လိုအပ်ချက်တွေ မဖြည့်ဆည်းပေးနိုင်တော့ သူ ကျွန်မကို မကျေနပ်တော့ဘူး။ အဆင်းနီတဲ့ နဂါးကြီး လိုက်ဖမ်းနေလို့ ကျွန်မ အိမ်မပြန်နိုင်တာကို သူက အဆင်းနီတဲ့ နဂါးကြီးကို မမုန်းဘဲ ကျွန်မက သူ့ကို အရှက်ခွဲတယ်လို့ ခံစားရပြီး ဂရုမစိုက်တဲ့ ကျေးဇူးကန်းတဲ့သူ၊ သားသမီးဝတ်မကျေပွန်တဲ့ သမီးဆိုပြီး ဆဲရေးတိုင်းထွာတယ်၊ သူ စဉ်းစားလို့ရသမျှ ကြမ်းတမ်းတဲ့ စကားလုံးတွေနဲ့ ကျွန်မကို ပစ်ပေါက်တယ်။ သားအဖ သံယောဇဉ်ကိုတောင် သူ ပစ်ပယ်လိုက်တယ်။ အဖေက ကျွန်မ ကောင်းဖို့အတွက် ဒီလိုလုပ်နေတာ မဟုတ်ဘူး။ ကျွန်မကို တကယ် ဂရုစိုက်ရင် ဘုရားသခင်ကို ယုံကြည်ပြီး သမ္မာတရားကို လိုက်စားတဲ့ လူ့ဘဝ လမ်းကြောင်းမှန်ကို လျှောက်လှမ်းရာမှာ သူ ကျွန်မကို ထောက်ခံပေးသင့်တာပေါ့။ အဲဒီအစား သူက မထောက်ခံတဲ့အပြင် ကျွန်မကို စော်ကားတယ်၊ တစ်ခါတုန်းကဆိုရင် မြစ်ထဲကို ခုန်ချပြီး သူ့အသက်ကို သုံးဖို့ကြိုးစားပြီး ကျွန်မကို အကျပ်ကိုင်ခဲ့သေးတယ်။ သမ္မာတရားကို မုန်းတီးပြီး ဘုရားသခင်ကို မုန်းတီးတဲ့ သူ့ရဲ့ စစ်မှန်တဲ့ သဘာဝကို ကျွန်မ မြင်လိုက်ရသလို သူ့ရဲ့ အနှစ်သာရဟာ ဘုရားသခင်ကို အတိုက်အခံလုပ်တဲ့ နတ်ဆိုးနဲ့ စာတန် ဖြစ်ပြီး သူဟာ ဘုရားသခင်ရဲ့ ရန်သူဖြစ်တယ်ဆိုတာ ကျွန်မ မြင်လိုက်ရတယ်။ ဒီလိုအဖေမျိုးက ကျွန်မ စိတ်ပူပေးဖို့၊ သားသမီးဝတ်ကျေပွန်ဖို့ မထိုက်တန်ပါဘူး။ ဒါပေမဲ့ သူ့ရဲ့ အနှစ်သာရကို ကျွန်မ ပိုင်းခြားသိမြင်မှု မရှိခဲ့ဘဲ သူ့ကို စိတ်ပျက်အောင်လုပ်မိတယ်လို့ အမြဲ ခံစားခဲ့ရတယ်။ ကျွန်မဟာ တကယ်ကို အမှားအမှန် မခွဲခြားမမြင်ဘဲ၊ မိုက်မဲပြီး နားဝေတိမ်တောင်ဖြစ်တဲ့သူပါပဲ။ အဖေ့ရဲ့ အနှစ်သာရကို ကျွန်မ ပိုင်းခြားသိမြင်လိုက်တာနဲ့ သူ့အပေါ် အကြွေးတင်နေတယ်လို့ မခံစားရတော့ဘူး။

ဘုရားနှုတ်ကပတ်တော်ကို ဖတ်ပြီး မိဘတွေကို ဘယ်လိုဆက်ဆံရမယ်ဆိုတာ ကျွန်မ သင်ယူခဲ့ရတယ်၊ ပြီးတော့ ဖန်ဆင်းခံတစ်ယောက်ရဲ့ တာဝန်ကို ကောင်းကောင်း ဖြည့်ဆည်းပြီး သမ္မာတရားကို လိုက်စားတာကမှ လူ့ဘဝရဲ့ မှန်ကန်တဲ့ လမ်းကြောင်းဖြစ်မှန်း၊ နောက်လှည့်မကြည့်ဘဲ ဒီလမ်းကြောင်းအတိုင်း ကျွန်မ ဆက်လျှောက်သွားသင့်မှန်းလည်း နားလည်လာခဲ့တယ်။ အဲဒီနောက်မှာ စိတ်နှလုံးထဲက ဝန်ထုပ်ဝန်ပိုးကို လွှတ်ချလိုက်ပြီး ကိုယ့်တာဝန်တွေမှာ စိတ်နှစ်ခဲ့တယ်၊ အချိန်ကြာလာတာနဲ့အမျှ တာဝန်ထမ်းဆောင်ရာမှာ ထိရောက်မှု အများကြီး တိုးတက်လာတယ်။ ဒီလို နားလည်မှုတွေနဲ့ အကျိုးကျေးဇူးတွေ ကျွန်မ ရရှိနိုင်ခဲ့တာဟာ ဘုရားနှုတ်ကပတ်တော်ရဲ့ ဉာဏ်ပွင့်စေမှုနဲ့ လမ်းပြမှုကြောင့်ပါပဲ။ ဘုရားသခင်ကို ကျေးဇူးတင်ပါတယ်။


၉၇။ ဧည့်ခံဝတ်ပြုတဲ့ တာဝန် ထမ်းဆောင်ခြင်းက လူတစ်ယောက်ကို နိမ့်ကျစေသလား

လျူရီ၊ တရုတ်ပြည်

ကျွန်မက ခေါင်တဲ့ တောင်ပေါ်ရွာလေးတစ်ရွာမှာ ကြီးပြင်းခဲ့တာပါ။ အိမ်က ဆင်းရဲတော့ အိမ်နီးနားချင်းတွေက ကျွန်မတို့ကို အထင်သေးကြတယ်။ မိဘတွေက ကျွန်မကို ခဏခဏ ဆုံးမတယ်။ “လူဆိုတာ ရည်မှန်းချက် ရှိရမယ်၊ ဂုဏ်သိက္ခာနဲ့ နေရမယ်။ သူများ အထင်သေးတာ မခံရစေနဲ့။ သစ်ပင်သည် သစ်ခေါက်ကို လိုအပ်သကဲ့သို့ လူတို့သည် ဂုဏ်သိက္ခာကို လိုအပ်သည်” တဲ့။ ဒီစကားတွေရဲ့ လွှမ်းမိုးမှုကြောင့် ကျောင်းတက်တုန်းက သူများ အထင်ကြီးတာ ခံရအောင် ကျွန်မ စာကြိုးစားခဲ့တယ်။ နေ့တိုင်း ကျွန်မက ရေနံဆီမီးခွက်ရဲ့ အလင်းရောင်နဲ့ ည ၁၁ နာရီ၊ ၁၂ နာရီအထိ စာကျက်ခဲ့တယ်။ အလုပ်စလုပ်တော့လည်း သူဌေးရဲ့ အသိအမှတ်ပြုမှုနဲ့ လုပ်ဖော်ကိုင်ဖက်တွေရဲ့ လေးစားမှုကို ရဖို့ အချိန်ပိုလုပ်ပြီး ကိုယ့်ကိုယ်ကိုယ် တွန်းအားပေးခဲ့တယ်။ စံပြဝန်ထမ်း ရွေးတိုင်း ကျွန်မ အမြဲ ပါတာပေါ့။ ဒီလို ဂုဏ်ပြုမှုတွေ ရလာတော့ ကျွန်မရဲ့ ရာထူးနဲ့ အဆင့်အတန်းလည်း မြင့်တက်လာတယ်လို့ ခံစားရတယ်။ ဘုရားသခင်ကို တွေ့ရှိပြီးနောက်မှာလည်း ကျွန်မ တက်တက်ကြွကြွ လိုက်စားခဲ့တော့ တစ်နှစ်အကြာမှာ အသင်းတော် ခေါင်းဆောင်အနေနဲ့ ရွေးကောက်တင်မြောက်ခံရတယ်။ နောက်ပိုင်းမှာ ကျွန်မကို တရားဟောဆရာမ၊ ပြီးတော့ စာနဲ့ပတ်သက်တဲ့ အလုပ် ကြီးကြပ်ရေးမှူးဆိုပြီး ရာထူးတိုးပေးခဲ့ကြတယ်။ ဘုရားသခင်ကို တွေ့ရှိပြီးကတည်းက ခေါင်းဆောင် ဒါမှမဟုတ် ကြီးကြပ်ရေးမှူးအနေနဲ့ပဲ အမြဲ အစေခံခဲ့ရတော့ ကိုယ့်ကိုယ်ကိုယ် သမ္မာတရား လိုက်စားတဲ့သူလို့ ထင်ခဲ့တာပေါ့။ ဒါပေမဲ့ ၂၀၂၂ ခုနှစ်၊ ဩဂုတ်လကုန်မှာ ဂုဏ်သတင်းနဲ့ အဆင့်အတန်းကိုပဲ လိုက်စားပြီး လက်တွေ့ကျတဲ့ အလုပ်မလုပ်တာ၊ တာဝန်မှာ အကျိုးရလဒ် တစ်ခုမှ မထွက်တာတွေကြောင့် ကျွန်မ ဖြုတ်ချခံလိုက်ရတယ်။ အိမ်မှာ ဆင်ခြင်သုံးသပ်နေတဲ့ အချိန်အတွင်း ကျွန်မ တော်တော်ကို စိတ်ဆင်းရဲပြီး ညှဉ်းပန်းခံခဲ့ရတယ်။ ဒါနဲ့ “နောက်တစ်ကြိမ် အခွင့်အရေးသာ ရရင် ငါ့တာဝန်ကို ကောင်းကောင်း ထမ်းဆောင်မယ်” လို့ ကိုယ့်ကိုယ်ကိုယ် ဆုံးဖြတ်ချက်ချလိုက်တယ်။

တစ်လကြာတော့ ညနေခင်းတစ်ခုမှာ ခေါင်းဆောင်က ကျွန်မကို ပြောတယ်။ “ဗီဒီယိုလုပ်တဲ့ ညီအစ်ကိုမောင်နှမတချို့ လုံခြုံရေးဆိုင်ရာ အကြောင်းအရာကြောင့် နေရာရွှေ့ဖို့ လိုနေတယ်။ သင့်တော်တဲ့ ဧည့်ခံမယ့်အိမ် ရှာမတွေ့သေးလို့။ သူတို့ကို အစ်မ ဧည့်ခံစေချင်တယ်” တဲ့။ ခေါင်းဆောင် ဒီလိုပြောတာကြားတော့ ကျွန်မ ကိုယ့်ဘာသာကိုယ် တွေးမိတယ်။ “ဘာလို့ ငါ့ကို ဧည့်ခံဝတ်ပြုတဲ့ တာဝန် ထမ်းဆောင်ဖို့ စီစဉ်ပေးရတာလဲ။ ဖြုတ်ချခံရပြီးနောက်မှာ ကိုယ့်ကိုယ်ကိုယ် သိဖို့ ငါ ဆင်ခြင်သုံးသပ်တာ မရှိဘူးလို့ သူတို့ ထင်လို့ ငါ့ကို ဧည့်ခံဝတ်ပြုတဲ့ တာဝန် ထမ်းဆောင်ခိုင်းပြီး အစေခံစေချင်တာလား။ ဧည့်ခံဝတ်ပြုတဲ့ တာဝန်က အရေးမပါဘူး မဟုတ်လား။ ညီအစ်ကိုမောင်နှမတွေသာ သိသွားရင် ငါ့ကို ဘယ်လို ထင်ကြမလဲ။ ငါ သမ္မာတရား မလိုက်စားလို့ ဧည့်ခံဝတ်ပြုတဲ့တာဝန် ထမ်းဆောင်နေရတယ်လို့ သူတို့ ပြောကြမလား။ ဧည့်ခံဝတ်ပြုတဲ့ တာဝန်ဆိုတာ နေ့တိုင်း ဒယ်အိုးတွေ၊ ပန်းကန်ခွက်ယောက်တွေနဲ့ လုံးပန်းရပြီး ပင်ပန်းတဲ့ အလုပ်လေ။ ငါ ကောင်းကောင်း လုပ်ရင်တောင် ညီအစ်ကိုမောင်နှမတွေက မြင်မှာ မဟုတ်ဘူး။ ဒါ့အပြင် အသင်းတော်မှာ ဧည့်ခံဝတ်ပြုတဲ့ တာဝန် ထမ်းဆောင်တဲ့သူ အများစုက အသက်ကြီးတဲ့သူတွေ၊ ဒါမှမဟုတ် အစွမ်းအစ ညံ့တဲ့ ညီအစ်ကိုမောင်နှမတွေလေ။ ငါက သိပ်မငယ်တော့ပေမဲ့ ဧည့်ခံဝတ်ပြုတဲ့ တာဝန်ပဲ ထမ်းဆောင်နိုင်တဲ့ အဆင့်တော့ မရောက်သေးပါဘူး။ ပြီးတော့ ဘုရားသခင်ကို တွေ့ကတည်းက ငါက ခေါင်းဆောင်နဲ့ ကြီးကြပ်ရေးမှူး အမြဲ လုပ်လာခဲ့တာ။ အခုကျမှ ဘာလို့ သူတို့က ငါ့ကို ဧည့်ခံဝတ်ပြုတဲ့ တာဝန် စီစဉ်ပေးရတာလဲ” ပေါ့။ ကျွန်မ စိတ်ထဲကနေ ကျိုးနွံနာခံနိုင်ခြင်း မရှိခဲ့ဘူး။ ဒါနဲ့ ဆင်ခြေနည်းနည်းပေးပြီး ငြင်းလိုက်တယ်။ ခေါင်းဆောင် ပြန်သွားတော့ ကျွန်မ စိတ်ဒွိဟဖြစ်ပြီး နောင်တရမိတယ်။ ဘုရားသခင်ကို ယုံကြည်တာ နှစ်တွေကြာပြီဖြစ်ပေမဲ့ ကိုယ့်တာဝန်မှာ ကျိုးနွံနာခံမှု မရှိသေးတာကို တွေးမိတယ်။ ကျွန်မက ဘယ်လိုများ ယုံကြည်သူတစ်ယောက် ဖြစ်ခဲ့လို့လဲ။ ကျွန်မမှာ ဘယ်လိုများ အသိစိတ်နဲ့ ဆင်ခြင်တုံတရား ရှိခဲ့လို့လဲ။ ကျွန်မ ဒူးထောက်ပြီး ဘုရားသခင်ဆီ ဆုတောင်းလိုက်တယ်။ “ဘုရားသခင်။ ဒီနေ့ ခေါင်းဆောင်က သမီးကို ဧည့်ခံဝတ်ပြုတဲ့ တာဝန် ထမ်းဆောင်ဖို့ စီစဉ်ပေးခဲ့ပေမဲ့ သမီး ကျိုးနွံနာခံနိုင်မှု မရှိဘဲ ငြင်းဖို့ ဆင်ခြေတောင် ရှာခဲ့မိပါတယ်။ ဘယ်လို ဖောက်ပြန်ပျက်စီးတဲ့ စိတ်သဘောထားက ဒါကို ဖြစ်စေလဲဆိုတာ သမီး မသိပါဘူး။ ကိုယ့်ကိုယ်ကိုယ် သိအောင် ကူညီပေးဖို့ သမီးကို ဉာဏ်ပွင့်စေပြီး လမ်းပြပါလို့ တောင်းလျှောက်ပါတယ်” လို့ပေါ့။ ဆုတောင်းပြီးနောက်မှာ တာဝန်ထမ်းဆောင်တာနဲ့ပတ်သက်တဲ့ ဘုရားနှုတ်ကပတ်တော်တွေကို သတိရမိလို့ ရှာဖတ်ကြည့်လိုက်တယ်။ အနန္တတန်ခိုးရှင် ဘုရားသခင် ပြောသည်မှာ “တာဝန်များသည် ဘုရားသခင်ထံမှ လာသည်။ ယင်းတို့သည် ဘုရားသခင်က လူအား ပေးအပ်သော ဝတ္တရားများနှင့် တာဝန်ပေးစေခိုင်းချက်များဖြစ်သည်။ ဤသို့ဆိုလျှင် လူက ယင်းတို့အား မည်သို့နားလည်သင့်သနည်း။ ‘ဤသည်မှာ ဘုရားသခင်က ကျွန်ုပ်အား ပေးအပ်ခဲ့သော ကျွန်ုပ်၏ဝတ္တရားနှင့် တာဝန်ပေးစေခိုင်းချက်ဖြစ်သောကြောင့် ယင်းသည် ကျွန်ုပ်၏ တာဝန်နှင့် ဝတ္တရားဖြစ်သည်။ ယင်းကို ကျွန်ုပ် မဖြစ်မနေလုပ်ရမည်ဖြစ်သော တာဝန်အဖြစ်လက်ခံမှသာ မှန်ကန်ပေသည်။ ယင်းကို ကျွန်ုပ် ငြင်းဆို၍မရပေ၊ သို့မဟုတ် ငြင်းပယ်၍မရပေ။ ကျွန်ုပ် ရွေး၍မရပေ။ ကျွန်ုပ်အပေါ်သို့ ကျရောက်သောအရာသည် အသေအချာပင် ကျွန်ုပ်လုပ်ဆောင်သင့်သောအရာ ဖြစ်သည်။ ကျွန်ုပ်သည် ရွေးချယ်မှုတစ်ခုလုပ်ဆောင်ရန် အခွင့်မရှိခြင်းမဟုတ်။ ရွေးချယ်မှု မပြုလုပ်သင့်ခြင်းဖြစ်သည်။ ဤသည်မှာ ဖန်ဆင်းခံတစ်ဦး ရှိသင့်သည့် အသိစိတ်ဖြစ်သည်’ ဟူ၍တည်း။ ဤသည်မှာ ကျိုးနွံနာခံခြင်း သဘောထားတစ်ခုဖြစ်သည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောဆွေးနွေးချက်များ၊ အပိုင်း သုံး) “သင်၏တာဝန် မည်သို့ပင်ဖြစ်ပါစေ၊ အထက်အောက် မခွဲခြားနှင့်။ ‘ဤအလုပ်သည် ဘုရားသခင်ထံမှ အပ်နှံသည့်အလုပ်နှင့် ဘုရားသခင်အိမ်တော်၏ အလုပ်ဖြစ်သော်လည်း၊ အကယ်၍ ငါလုပ်ပါက လူအများက ငါ့ကိုအထင်သေးနိုင်သည်။ တစ်ပါးသူများက သူတို့အား ထင်ရှားစေသောအလုပ်ကို လုပ်ကြသည်။ ငါ့ကို မထင်ရှားစေဘဲ နောက်ကွယ်တွင် ကြိုးပမ်းအားထုတ်ရမည့် ဤအလုပ်ကို ငါ့အား ပေး၏၊ ဤသည်မှာ မျှတခြင်း မရှိ။ ဤတာဝန်ကို ငါလုပ်ဆောင်မည်မဟုတ်။ ငါ၏တာဝန်သည် သူတစ်ပါးတို့ရှေ့တွင် ငါ့အားထင်ရှားစေသောအလုပ် ဖြစ်ပြီး၊ ငါ့ကိုကျော်ကြားစေသောအလုပ် ဖြစ်ရမည်။ ထို့အပြင် အကယ်၍ ငါ မကျော်ကြားပါက သို့မဟုတ် မထင်ရှားပါက၊ ထိုအလုပ်မှ ငါအကျိုးအမြတ်ရဖို့နှင့် ရုပ်ပိုင်းဆိုင်ရာ အပူအပင်ကင်းဖို့ လိုသည်။’ ဟု သင်ကပြောသည် ဆိုပါစို့။ ယင်းသည် လက်ခံနိုင်ဖွယ် သဘောထားလော။ ဇီဇာကြောင်ခြင်းဟူသည် ဘုရားသခင်ထံမှ အမှုအရာများကို လက်မခံခြင်း ဖြစ်သည်။ သင့်အကြိုက်များအတိုင်း ရွေးချယ်ခြင်းဖြစ်သည်။ ဤသည်မှာ သင်၏တာဝန်ကို လက်ခံခြင်းမဟုတ်၊ သင်၏တာဝန်ကို ငြင်းပယ်ခြင်းဖြစ်သည်။ ဘုရားသခင်အပေါ် သင့်ပုန်ကန်မှု၏ သရုပ်သကန်ဖြစ်၏။ ထိုကဲ့သို့သော ဇီဇာကြောင်မှုဟူသည် သင်၏ပုဂ္ဂိုလ်ရေးအကြိုက်များ၊ အလိုဆန္ဒများဖြင့် ရောနေသည်။ သင်သည် သင့်ကိုယ်ကျိုး၊ သင့်ဂုဏ်သတင်း၊ စသည်တို့ကို ထည့်သွင်းစဉ်းစားသောအခါ၊ တာဝန်အပေါ်ထားရှိသော သင်၏သဘောထားသည် နာခံမှု မဟုတ်ပေ။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောဆွေးနွေးချက်များ၊ မိမိ၏ တာဝန်ကို စံနှုန်းပြည့်မီအောင် ထမ်းဆောင်ခြင်းဟူသည်မှာ အဘယ်နည်း) ဘုရားနှုတ်ကပတ်တော်ကနေ ကျွန်မ နားလည်လိုက်တာက တာဝန်ဆိုတာ လူတွေအပေါ်ထားတဲ့ ဘုရားသခင်ရဲ့ တာဝန်ပေးစေခိုင်းချက် ဖြစ်ပြီး လူတွေရဲ့ တာဝန်ဝတ္တရား ဖြစ်တယ်။ တာဝန်တွေကို အဆင့်အတန်း ခွဲခြားမသတ်မှတ်သင့်ဘူး။ ဒါ့အပြင် ကျွန်မတို့က ကျွန်မတို့ရဲ့ ဂုဏ်သိက္ခာနဲ့ အဆင့်အတန်းအတွက် ကိုယ့်ရဲ့ ဦးစားပေးမှုတွေအပေါ် အခြေခံပြီး တာဝန်တွေကို မရွေးချယ်သင့်ဘူး၊ အဲဒီအစား ကျွန်မတို့က လက်ခံပြီး ကျိုးနွံနာခံသင့်တယ်၊ အဲဒါတွေကို ကျွန်မတို့ ရှောင်လွှဲလို့မရတဲ့ တာဝန်တစ်ခုအဖြစ် မြင်သင့်တယ်။ ဒါမှ အသိစိတ်နဲ့ ဆင်ခြင်တုံတရား ရှိတဲ့သူ ဖြစ်မှာဖြစ်ပြီး ဒါက တာဝန်တွေအပေါ် လူတစ်ယောက် ထားရှိသင့်တဲ့ သဘောထား ဖြစ်ပါတယ်။ ဘုရားနှုတ်ကပတ်တော်ရဲ့ ဖော်ထုတ်ချက်ကို ဖတ်ပြီးတော့ ကိုယ့်တာဝန်အပေါ်ထားတဲ့ ကျွန်မရဲ့ သဘောထားနဲ့ အမြင် မမှန်ကန်တာကို သဘောပေါက်သွားတယ်။ တာဝန်တွေကို အဆင့်အတန်း တွေ ခွဲခြားခဲ့မိတယ်။ ခေါင်းဆောင် ဒါမှမဟုတ် အမှုဆောင်ဖြစ်ရင် လူတစ်ယောက်က သမ္မာတရားကို လိုက်စားတယ်လို့ အဓိပ္ပာယ်ရပြီး၊ အဆင့်အတန်းနဲ့ ရာထူး ရှိတယ်၊ ဘယ်သွားသွား ညီအစ်ကိုမောင်နှမတွေ အလေးထားကြတယ်လို့ ယုံကြည်ခဲ့တာကိုး။ အဲဒီလိုတာဝန်တွေ ထမ်းဆောင်ရတာက ပိုပြီး အသရေတင့်တယ် ထင်ရပေမဲ့ ဧည့်ခံဝတ်ပြုတဲ့ တာဝန် ထမ်းဆောင်ရတာကျတော့ အလုပ်ကြမ်းပဲ လုပ်ရတယ်၊ နာမည်ရဖို့၊ အဆင့်အတန်းနဲ့ ရာထူးရဖို့ ဘာအခွင့်အရေးမှ မပေးဘူး၊ ဒီတာဝန် ထမ်းဆောင်တဲ့သူတွေကို သူများတွေက ဘယ်တော့မှ အားကျမှာ မဟုတ်ဘူးလို့ ကျွန်မ ထင်ခဲ့တာ။ ဒီလို မှားယွင်းပြီး အဓိပ္ပါယ်မဲ့တဲ့ အမြင်ကြောင့် ခေါင်းဆောင်က ကျွန်မကို ဧည့်ခံဝတ်ပြုတဲ့တာဝန် ထမ်းဆောင်ဖို့ စီစဉ်ပေးတဲ့အခါ ကျွန်မ ငြင်းဖို့ ဆင်ခြေရှာခဲ့တာပေါ့။ အသင်းတော် အလုပ်ရဲ့ လိုအပ်ချက်ထက် ကိုယ့်ဂုဏ်သိက္ခာကိုပဲ အမြဲ စဉ်းစားခဲ့တယ်။ ကျွန်မမှာ ဘယ်လိုများ လူ့သဘာဝရှိခဲ့လို့လဲ။ ကျွန်မမှာ ကိုယ့်တာဝန်နဲ့ပတ်သက်ပြီး ကိုယ်ပိုင် ရွေးချယ်မှုတွေ၊ တောင်းဆိုမှုတွေ မရှိခဲ့သင့်ဘူး။ ခေါင်းဆောင်က ဧည့်ခံဝတ်ပြုတဲ့ တာဝန် ထမ်းဆောင်ဖို့ စီစဉ်ပေးတာဟာ အသင်းတော် အလုပ်ရဲ့ လိုအပ်ချက်ကြောင့်မို့လို့ ကျွန်မ အနေနဲ့ ဒါကို လက်ခံပြီး ကျိုးနွံနာခံခြင်းနဲ့ စတင်သင့်ခဲ့တာ။

နောက်ပိုင်းမှာ နောဧ သင်္ဘောဆောက်တာနဲ့ပတ်သက်တဲ့ ဘုရားသခင်ရဲ့ မိတ်သဟာယကို ကျွန်မ ဖတ်ခဲ့တယ်။ ဘုရားသခင်ရဲ့ တာဝန်ပေးစေခိုင်းချက်နဲ့ ရင်ဆိုင်ရတဲ့အခါ နောဧက ဘာဆင်ခြေမှ မပေးဘဲ ခြွင်းချက်မရှိ လက်ခံပြီး ကျိုးနွံနာခံခဲ့တာကို တွေ့ရတယ်။ သူက ဧဝံဂေလိတရားကို ဟောပြောရင်းနဲ့ သင်္ဘောကို တည်ဆောက်ခဲ့တယ်၊ နှစ်ပေါင်း ၁၂၀ ကြာအောင် မဆုတ်မနစ် လုပ်ခဲ့တယ်။ ကျွန်မက နောဧကို မယှဉ်နိုင်ပေမဲ့ နောဧရဲ့ နမူနာကို လိုက်ပြီး ကျိုးနွံနာခံတတ်တဲ့သူ ဖြစ်သင့်တာပေါ့။ အဲဒီနောက်မှာ ဧည့်ခံဝတ်ပြုတဲ့ တာဝန် ထမ်းဆောင်ဖို့ လိုလားပါတယ်လို့ ခေါင်းဆောင်ကို ပြောလိုက်တယ်။ ဒါပေမဲ့ မကြာခင်မှာပဲ ကိုဗစ်ကပ်ရောဂါကြောင့် ဒီ ဧည့်ခံဝတ်ပြုတဲ့ တာဝန်က ယာယီ ရွှေ့ဆိုင်းသွားတယ်။ အသွားအလာ ကန့်သတ်ချက်တွေ ပြီးသွားလို့ ပထမဆုံး ပြန်စုဝေးတဲ့အခါ ခေါင်းဆောင်က ပြောတယ်။ “အခု အသွားအလာ ကန့်သတ်တာတွေ ဖြေလျှော့လိုက်ပြီဆိုတော့ အစ်မကို ဧည့်ခံဝတ်ပြုတဲ့ တာဝန် ပြန်ထမ်းဆောင်ဖို့ စီစဉ်ချင်တယ်” တဲ့။ ကျွန်မ အဲဒီအချိန်မှာ တကယ်ကို ရှက်သွားခဲ့တယ်၊ ဘာလို့လဲဆိုတော့ သင်းထောက်နှစ်ယောက်အပြင် ဧဝံဂေလိ အမှုဆောင် ညီအစ်မနှစ်ယောက်လည်း ရှိနေလို့လေ။ ခေါင်းဆောင်ကို မကျေမနပ်စိတ်တွေ စဖြစ်လာတယ်။ “ညီအစ်ကိုမောင်နှမတွေ အများကြီးရှေ့မှာ ဘာလို့ ဒါကို ပြောရတာလဲ။ ငါ ဧည့်ခံဝတ်ပြုတဲ့ တာဝန် ထမ်းဆောင်နေတာကို အခု လူတိုင်း သိကုန်ပြီ။ ငါ ဘယ်လိုများ မျက်နှာပြရတော့မလဲ” လို့ တွေးမိတာပေါ့။ မျက်နှာ ပူထူလာပြီး ကျွန်မ သမ္မာတရား မလိုက်စားလို့၊ ဒီအတွက်ကြောင့် ဧည့်ခံဝတ်ပြုတဲ့ တာဝန် ပေးခံရတယ်လို့ ညီအစ်ကိုမောင်နှမတွေက လှောင်နေသလိုပဲလို့ ကျွန်မ ထင်မိတယ်။ နောက်ပိုင်း စုဝေးပွဲမှာ ညီအစ်ကိုမောင်နှမတွေက ဧဝံဂေလိ ဘယ်လိုဟောရမယ်၊ ဘာသာရေး အယူအဆတွေကို ဘယ်လိုဖြေရှင်းရမယ်ဆိုတာ တက်တက်ကြွကြွ မိတ်သဟာယ ပြုကြပေမဲ့ သူတို့ထဲက တချို့က ခေါင်းဆောင်တွေ၊ အမှုဆောင်တွေ ဖြစ်နေပြီး တခြားသူတွေက ဧဝံဂေလိ အမှုဆောင်တွေ ဖြစ်နေချိန်မှာ ကျွန်မကတော့ ဧည့်ခံဝတ်ပြုတဲ့ တာဝန်ပဲ ထမ်းဆောင်နေရပါလား ဆိုတာကိုပဲ တွေးနေမိလို့ ခေါင်းထဲ ဘာမှမဝင်ခဲ့ဘူး။ တွေးလေလေ၊ ပိုပြီး စိတ်မကောင်းဖြစ်လေပဲ။ အဲဒီ စုဝေးပွဲမှာ အချိန်ကုန်တာ အရမ်း နှေးနေသလို ခံစားရပြီး “ဧည့်ခံဝတ်ပြုတဲ့ တာဝန် ထမ်းဆောင်နေတယ်” ဆိုတဲ့ စကားလုံးတွေက ခေါင်းထဲမှာ ဆက်တိုက် ပဲ့တင်ထပ်နေတာပေါ့။ စုဝေးပွဲပြီးတော့ ညီအစ်ကိုမောင်နှမတွေ ကိုယ့်ကို ဘယ်လိုထင်မလဲ ဆိုတဲ့ အတွေးတွေနဲ့ ပြည့်နေတယ်။ ကျွန်မ ဧည့်ခံဝတ်ပြုတဲ့ တာဝန် ထမ်းဆောင်နေတာကို လူတိုင်း သိသွားပြီဆိုတော့ ကျွန်မဂုဏ်သိက္ခာနဲ့ အဆင့်အတန်း လုံးဝ ဆုံးရှုံးသွားပြီလို့ ယုံကြည်ခဲ့တာပေါ့။ နောက်သုံးလေးရက်လောက် ကျွန်မ ဘာလုပ်လုပ် စိတ်မပါဘူး။ ဘယ်သွားသွား ခေါင်းငိုက်စိုက်နဲ့ပေါ့။ ကျွန်မ ဧည့်ခံဝတ်ပြုတဲ့ တာဝန် ထမ်းဆောင်နေတာကို သူတို့ သိမှာစိုးလို့ ညီအစ်ကိုမောင်နှမတွေနဲ့ တွေ့မှာကို တော်တော် ကြောက်နေခဲ့တာ။

နောက်ရက်တွေမှာ ကျွန်မ တွေးဆမိတယ်။ “ခေါင်းဆောင်က ငါ့ကို ဧည့်ခံဝတ်ပြုတဲ့ တာဝန် ပေးတာက အသင်းတော် အလုပ်ရဲ့ လိုအပ်ချက်ကြောင့်ဆိုတာ ရှင်းနေတာပဲ။ ဒါပေမဲ့ သူများတွေ သိမှာကို ငါ ဘာလို့ ကြောက်နေရတာလဲ။ ဧည့်ခံဝတ်ပြုတဲ့ တာဝန် ပေးခံရတာကို ငါ ဘာလို့ ကျိုးနွံနာခံဖို့ မလိုလားရတာလဲ။ ဘယ်လို ဖောက်ပြန်ပျက်စီးတဲ့ စိတ်သဘောထားက ဒါကို ဖြစ်စေတာလဲ” ပေါ့။ အဲဒီနောက် ဘုရားနှုတ်ကပတ်တော် တစ်ပိုဒ်ကို ဖတ်လိုက်တယ်။ “မိမိတို့၏ဂုဏ်သတင်းနှင့် အဆင့်အတန်းတို့ကို အန္တိခရစ်များ၏ ချစ်မြတ်နိုးခြင်းက သာမန်လူများထက် လွန်ကဲပြီး ယင်းမှာ ၎င်းတို့၏ စိတ်သဘောထားအနှစ်သာရအတွင်း ရှိသည့်အရာတစ်ခု ဖြစ်သည်။ ယင်းက ခဏတာ စိတ်ဝင်စားမှုတစ်ခု မဟုတ်သကဲ့သို့ ၎င်းတို့ပတ်ဝန်းကျင်၏ ယာယီ အကျိုးသက်ရောက်မှုလည်း မဟုတ်ပေ။ ယင်းက ၎င်းတို့၏အသက်၊ ၎င်းတို့၏အရိုးအတွင်းရှိ အရာတစ်ခုဖြစ်သောကြောင့် ၎င်းတို့၏ အနှစ်သာရဖြစ်သည်။ ဤအရာမှာ အန္တိခရစ်များလုပ်သမျှ အရာအားလုံး၌ ၎င်းတို့၏ ပထမဆုံး ထည့်တွက်စဉ်းစားသည့် အချက်သည် ၎င်းတို့၏ ကိုယ်ပိုင်ဂုဏ်သတင်းနှင့် အဆင့်အတန်းတို့သာ ဖြစ်သည်၊ အခြားမည်သည့်အရာမျှ မဟုတ်ဟု ဆိုလိုပေသည်။ အန္တိခရစ်များအတွက် ဂုဏ်သတင်းနှင့် အဆင့်အတန်းတို့က ၎င်းတို့၏ အသက်ဖြစ်သည့်အပြင် ၎င်းတို့အသက်တာတစ်လျှောက် ၎င်းတို့ လိုက်စားသည့် ပန်းတိုင်ဖြစ်သည်။ ၎င်းတို့လုပ်သမျှ အရာအားလုံး၌ ၎င်းတို့၏ ပထမဆုံး ထည့်တွက် စဉ်းစားသည့်အချက်က ‘ငါ၏အဆင့်အတန်းက ဘာဖြစ်သွားမည်နည်း။ ငါ၏ဂုဏ်သတင်းကရော ဘာဖြစ်သွားမည်နည်း။ ဤအရာကို လုပ်ဆောင်ခြင်းက ငါ့ကို ကောင်းသော ဂုဏ်သတင်းရစေမည်လော။ ယင်းက လူများ၏စိတ်များထဲရှိ ငါ၏အဆင့်အတန်းကို မြှင့်တင်ပေးမည်လော’ ဖြစ်၏။ ယင်းမှာ ၎င်းတို့ ပထမဆုံးတွေးသည့် အရာဖြစ်သည်၊ ယင်းက ၎င်းတို့၌ အန္တိခရစ်များ၏ စိတ်သဘောထားနှင့် အနှစ်သာရတို့ ရှိခြင်း၏ လုံလောက်သော သက်သေဖြစ်ပြီး ဤအကြောင်းကြောင့်ပင် ၎င်းတို့သည် အမှုအရာများကို ဤနည်းဖြင့် စဉ်းစားကြခြင်း ဖြစ်သည်။ အန္တိခရစ်များအတွက် ဂုဏ်သတင်းနှင့် အဆင့်အတန်းတို့က ၎င်းတို့အတွက် မရှိလည်း နေနိုင်သည့် အပြင်ပန်းအရာများဖြစ်ရန် မဆိုထားနှင့်၊ အပိုဆောင်း လိုအပ်ချက်တစ်ခု မဟုတ်ဟု ဆိုနိုင်ပေသည်။ ယင်းတို့သည် အန္တိခရစ်တို့ သဘာဝ၏ တစ်စိတ်တစ်ဒေသ ဖြစ်သည်၊ ယင်းတို့က ၎င်းတို့၏အရိုးများ၊ ၎င်းတို့၏ သွေးများထဲတွင် ရှိနေသည်၊ ယင်းတို့က ၎င်းတို့အတွက် မွေးရာပါ ဖြစ်သည်။ အန္တိခရစ်များက ဂုဏ်သတင်းနှင့် အဆင့်အတန်းတို့ကို ၎င်းတို့ပိုင်ဆိုင်ခြင်းရှိမရှိနှင့်ပတ်သက်၍ ဂရုမစိုက်ခြင်း မဟုတ်ပေ။ ဤသည်မှာ ၎င်းတို့၏ သဘောထား မဟုတ်ပေ။ သို့ဆိုလျှင် ၎င်းတို့၏ သဘောထားမှာ အဘယ်နည်း။ ဂုဏ်သတင်းနှင့် အဆင့်အတန်းတို့သည် ၎င်းတို့၏ နေ့စဉ် အသက်တာများ၊ ၎င်းတို့၏ နေ့စဉ် အခြေအနေ၊ ၎င်းတို့စွမ်းဆောင်ရရှိဖို့ နေ့စဉ် လိုက်စားသည့် အရာတို့နှင့် အတွင်းကျကျ ဆက်နွှယ်နေသည်။ အန္တိခရစ်များအတွက် ဂုဏ်သတင်းနှင့် အဆင့်အတန်းတို့သည် ၎င်းတို့၏ အသက် ဖြစ်သည်။ ၎င်းတို့ မည်သို့အသက်ရှင်နေထိုင်ပါစေ၊ ၎င်းတို့သည် မည်သည့်ပတ်ဝန်းကျင်တွင် အသက်ရှင်နေထိုင်ပါစေ၊ မည်သည့်အလုပ်ကို ၎င်းတို့လုပ်ပါစေ၊ မည်သည့်အရာကို ၎င်းတို့ လိုက်စားပါစေ၊ ၎င်းတို့၏ ပန်းတိုင်များက မည်သည့်အရာ ဖြစ်ပါစေ၊ ၎င်းတို့ဘဝ၏ ဦးတည်ချက်က မည်သည့်အရာဖြစ်ပါစေ ထိုအရာအားလုံးသည် ကောင်းမွန်သော ဂုဏ်သတင်းနှင့် မြင့်မားသောအဆင့်အတန်းရှိခြင်းကို ဗဟိုပြုထားသည်။ ပြီးလျှင် ဤရည်ရွယ်ချက်သည် မပြောင်းလဲပေ။ ၎င်းတို့သည် ထိုသို့သောအရာများကို မည်သည့်အခါမျှ ဘေးဖယ်မထားနိုင်ပေ။ ဤသည်မှာ အန္တိခရစ်များ၏ စစ်မှန်သော ရုပ်သွင်နှင့် အနှစ်သာရတို့ ဖြစ်သည်။ ၎င်းတို့ကို တောင်များ၏အတွင်းပိုင်း အလွန်ရှေးကျသော တောထဲ၌ သွားထားလျှင်ပင် ၎င်းတို့သည် ဂုဏ်သတင်းနှင့် အဆင့်အတန်းတို့အား လိုက်စားခြင်းကို ဘေးဖယ်ထားမည် မဟုတ်သေးပေ။ ၎င်းတို့ကို မည်သည့်လူအုပ်စုတွင်မဆို ထည့်ထားလျှင် ၎င်းတို့တွေးနိုင်သမျှသည် ဂုဏ်သတင်းနှင့် အဆင့်အတန်းတို့သာ ဖြစ်သည်။ အန္တိခရစ်များသည်လည်း ဘုရားသခင်ကို ယုံကြည်ကြသော်လည်း ၎င်းတို့သည် ဂုဏ်သတင်းနှင့် အဆင့်အတန်းတို့အား လိုက်စားမှုကို ဘုရားသခင်အပေါ် ယုံကြည်မှုနှင့် ညီတူညီမျှဖြစ်သည်ဟု မြင်ပြီး ဤအရာနှစ်ခုကို တန်းတူရည်တူ ထားရှိလေသည်။ ဤသည်မှာ ဘုရားသခင်အား ယုံကြည်ခြင်း လမ်းကြောင်းကို ၎င်းတို့လျှောက်စဉ်တွင် ၎င်းတို့၏ဂုဏ်သတင်းနှင့် အဆင့်အတန်းတို့ကိုလည်း လိုက်စားသည်ဟု ဆိုလိုသည်။ အန္တိခရစ်တို့၏စိတ်နှလုံးထဲတွင် ဘုရားသခင်ကို ယုံကြည်ခြင်း၌ သမ္မာတရားကို လိုက်စားခြင်းသည် ဂုဏ်သတင်းနှင့် အဆင့်အတန်းတို့ကို လိုက်စားခြင်းဖြစ်ကာ၊ ဂုဏ်သတင်းနှင့် အဆင့်အတန်းတို့ကို လိုက်စားခြင်းက သမ္မာတရားကို လိုက်စားခြင်းလည်းဖြစ်ပြီး ဂုဏ်သတင်းနှင့် အဆင့်အတန်းတို့ကို ရရှိခြင်းက သမ္မာတရားနှင့် အသက်ကို ရရှိခြင်းဖြစ်သည်ဟု ဆိုနိုင်သည်။ ၎င်းတို့သည် ကျော်ကြားမှု၊ အကျိုးအမြတ် သို့မဟုတ် အဆင့်အတန်းမရှိ၊ မည်သူကမျှ ၎င်းတို့ကို မမျှော်ကိုး၊ သို့မဟုတ် အထင်မကြီး၊ သို့မဟုတ် မလိုက်နာဟု ၎င်းတို့က ခံစားရလျှင် ၎င်းတို့အလွန် စိတ်ပျက်ကြသည်။ ဘုရားသခင်၌ ယုံကြည်ခြင်းသည် အဓိပ္ပာယ်မရှိ၊ ယင်းတွင် တန်ဖိုးမရှိဟု ၎င်းတို့ ယုံကြည်ကြသည်၊ ‘ဘုရားသခင်၌ ထိုသို့သော ယုံကြည်ခြင်းသည် ကျရှုံးမှုတစ်ခု ဖြစ်သလော။ ငါသည် မျှော်လင့်ချက် မမဲ့သလော’ ဟု မိမိတို့ကိုယ်ကို ဆိုကြသည်။ ၎င်းတို့သည် ဤအရာများကို ၎င်းတို့စိတ်နှလုံးထဲတွင် မကြာခဏ တွက်ချက်ကြသည်။ ဘုရားအိမ်တော်တွင် ၎င်းတို့ကိုယ်တိုင်အတွက် နေရာတစ်နေရာကို မည်သို့ ရရှိအောင် ကြိုးစားနိုင်မည်၊ အသင်းတော်တွင် မြင့်မြတ်သည့် ဂုဏ်သတင်းကို မည်သို့ရရှိနိုင်သည်၊ ၎င်းတို့ စကားပြောသည့်အခါ လူတို့က နားထောင်အောင် မည်သို့လုပ်ဆောင်နိုင်သည်နှင့် ၎င်းတို့ပြုမူလုပ်ဆောင်သည့်အခါ မိမိတို့အား ပံ့ပိုးကြအောင် မည်သို့လုပ်ဆောင်နိုင်သည်၊ ၎င်းတို့ မည်သည့်နေရာသို့ရောက်ပါစေ လူများက ၎င်းတို့နောက်လိုက်အောင် မည်သို့လုပ်ဆောင်နိုင်သည်၊ အသင်းတော်တွင် ဩဇာညောင်းမှု မည်သို့ရရှိနိုင်သည်၊ ပြီးလျှင် ကျော်ကြားမှု၊ အကျိုးအမြတ်နှင့် အဆင့်အတန်း မည်သို့ရရှိနိုင်သည် ဟူသည့် ဤအရာများကို ၎င်းတို့၏ စိတ်နှလုံးထဲတွင် အလွန်ပင် အာရုံစိုက်ကြသည်။ ဤအရာများသည် ထိုသို့သောသူများ လိုက်စားသည့်အရာများဖြစ်သည်။ ၎င်းတို့က ထိုကဲ့သို့သော အရာများကို အဘယ်ကြောင့် အစဉ်သဖြင့် အလေးထားကြသနည်း။ ဘုရားသခင်၏နှုတ်ကပတ်တော်များကို ဖတ်ရှုပြီးသည့်နောက် တရားဒေသနာများကို ကြားပြီးသည့်နောက်တွင်၊ ဤအရာအားလုံးကို ၎င်းတို့ အမှန်တကယ် နားမလည်ကြသလော။ ဤအရာအားလုံးကို ၎င်းတို့ အမှန်တကယ် မသိမြင်နိုင်ကြသလော။ ဘုရားသခင်၏ နှုတ်ကပတ်တော်များနှင့် သမ္မာတရားတို့သည် ၎င်းတို့၏ အယူအဆများ၊ စိတ်ကူးများနှင့် ထင်မြင်ယူဆချက်တို့ကို အမှန်တကယ် မပြောင်းလဲနိုင်သလော။ ထိုသို့လုံးဝ မဟုတ်ပေ။ ပြဿနာသည် ၎င်းတို့၌ တည်ရှိလေသည်။ သမ္မာတရားကို ၎င်းတို့ မချစ်သောကြောင့် လုံးလုံးလျားလျား ဖြစ်ပေသည်။ ၎င်းတို့၏စိတ်နှလုံးတွင် သမ္မာတရားကို အလွန်အမင်း မနှစ်မြို့သောကြောင့်ဖြစ်သည်။ ရလဒ်အနေဖြင့် ၎င်းတို့သည် သမ္မာတရားကို လုံးလုံး လက်ခံလိုခြင်းမရှိပေ။ ဤအရာကို ၎င်းတို့၏ သဘာဝအနှစ်သာရတို့ဖြင့် ဆုံးဖြတ်ခြင်းဖြစ်သည်။” (နှုတ်ကပတ်တော်၊ အတွဲ (၄)၊ အန္တိခရစ်တို့ကို ဖော်ထုတ်ခြင်း၊ အချက် ၉ (အပိုင်း ၃)) ဘုရားနှုတ်ကပတ်တော်တွေကို တွေးဆပြီးတော့ အန္တိခရစ်တွေက ဂုဏ်သတင်းနဲ့ အဆင့်အတန်းကို တကယ် တန်ဖိုးထားမှန်း နားလည်လိုက်တယ်။ ဘယ်လူအုပ်စုထဲမှာ ဘာပဲလုပ်လုပ် လူတွေရဲ့ အားကျမှုနဲ့ ကိုးကွယ်မှုကို ရဖို့ချည်းပါပဲ။ ဂုဏ်သတင်းနဲ့ အဆင့်အတန်းက သူတို့ တစ်ဘဝလုံး လိုက်စားတဲ့ ပန်းတိုင်တွေလေ။ ကိုယ့်လိုက်စားမှုကို ဆင်ခြင်သုံးသပ်ကြည့်တော့ ကျွန်မရဲ့ အမြင်တွေက အန္တိခရစ်တစ်ယောက်ရဲ့ အမြင်တွေနဲ့ အတူတူပဲဆိုတာ သတိပြုမိတယ်။ ကျွန်မလည်း ဂုဏ်သတင်းနဲ့ အဆင့်အတန်းကို အရာရာထက် ပိုဦးစားပေးခဲ့တာကိုး။ ငယ်ငယ်ကတည်းက လူဆိုတာ ရည်မှန်းချက်နဲ့ ဂုဏ်သိက္ခာ ရှိရမယ်၊ သူများ အထင်သေးတာ မခံရစေနဲ့၊ “သစ်ပင်သည် သစ်ခေါက်ကို လိုအပ်သကဲ့သို့ လူတို့သည် ဂုဏ်သိက္ခာကို လိုအပ်သည်”၊ “ငန်းတစ်ကောင်သည် ၎င်းပျံသန်းသည့်နေရာတိုင်းတွင် အော်မြည်သကဲ့သို့ လူတစ်ဦးသည်လည်း ရောက်ရှိသည့်နေရာတိုင်းတွင် သူ့အမည်ကို ချန်ထားခဲ့၏” ဆိုပြီး မိဘတွေက သင်ပေးခဲ့တာကိုး။ ဒီစာတန်ဆန်တဲ့ အဆိပ်တွေက ကျွန်မ နှလုံးသားထဲမှာ နက်နက်ရှိုင်းရှိုင်း အမြစ်တွယ်လာခဲ့တယ်လေ။ ဘယ်လူအုပ်စုထဲမှာမဆို သူများ အထင်ကြီးတာ ခံရမှ ဘုန်းကြီးတယ်လို့ ကျွန်မ ယုံကြည်ခဲ့တာ။ ကျောင်းတက်တုန်းက ဆရာတွေ၊ အတန်းဖော်တွေရဲ့ အားကျမှုနဲ့ ချီးကျူးမှု ရအောင် စာမေးပွဲမှာ ပထမရဖို့ ရည်မှန်းခဲ့တယ်။ အိမ်စာလုပ်ဖို့ ခဏခဏ ညဉ့်နက်တဲ့အထိ နေခဲ့ပြီး စာမေးပွဲတစ်ခုပြီးတိုင်း ဂုဏ်ပြုမှတ်တမ်းလွှာတွေ ရတဲ့အခါ ဂုဏ်ယူခဲ့တာပေါ့။ အလုပ်စလုပ်တော့လည်း အထက်လူကြီးတွေရဲ့ အသိအမှတ်ပြုမှု၊ လုပ်ဖော်ကိုင်ဖက်တွေရဲ့ ချီးကျူးမှု ရဖို့ အချိန်ပို ဆင်းခဲ့တယ်။ နားရက်တွေကိုတောင် အလုပ်လုပ်ဖို့ သုံးခဲ့တာ။ တကယ့်ကို အလုပ်ကြိုးစားချင်စိတ် ပြင်းပြခဲ့တာလေ။ ဘုရားသခင်ကို တွေ့ရှိပြီးနောက်မှာလည်း ဒီအဆိပ်တွေနဲ့ ဆက်ပြီး အသက်ရှင်ခဲ့တယ်။ ဘယ်တာဝန်ပဲ ထမ်းဆောင်ရပါစေ၊ ဂုဏ်သတင်းနဲ့ အဆင့်အတန်း ရနိုင်မလား၊ သူများ အထင်ကြီးတာ ခံရနိုင်မလား ဆိုတာ အရင်ဆုံး စဉ်းစားတယ်။ အသင်းတော် ခေါင်းဆောင် ဖြစ်တာက သူများ အထင်ကြီးတာ ခံရမယ်၊ ရာထူးနဲ့ အဆင့်အတန်း ပေးမယ်၊ ဘယ်သွားသွား အားကျခံရမယ်လို့ ခံစားရတော့ ဝမ်းသာအားရနဲ့ ဒီတာဝန်ကို သဘောတူခဲ့ပြီး တက်တက်ကြွကြွ ပူးပေါင်းဆောင်ရွက်ဖို့ ဒုက္ခခံ၊ အဖိုးအခ ပေးဖို့လည်း လိုလားခဲ့တယ်။ ဧည့်ခံဝတ်ပြုတဲ့ တာဝန် ထမ်းဆောင်ဖို့ တာဝန်ပေးခံရတော့ စီစီပီက ခရစ်ယာန်တွေကို သဲကြီးမဲကြီး ဖမ်းဆီးနေပြီး အခြေအနေ ဆိုးရွားနေခဲ့တယ်၊ ပြီးတော့ ညီအစ်ကိုမောင်နှမတွေ တာဝန်ထမ်းဆောင်ဖို့ လုံခြုံတဲ့နေရာ အရေးတကြီး လိုအပ်နေတယ်ဆိုတာ ကောင်းကောင်း သိရဲ့သားနဲ့ ကိုယ့် ဂုဏ်သိက္ခာနဲ့ အဆင့်အတန်းကိုပဲ စဉ်းစားပြီး ဧည့်ခံဝတ်ပြုတဲ့ တာဝန်က မထင်ရှားဘူး၊ သူများ အထင်သေးတာ ခံရမယ်လို့ တွေးပြီး ငြင်းဖို့ ဆင်ခြေရှာခဲ့တယ်။ ဂုဏ်သတင်းနဲ့ အဆင့်အတန်းက ကျွန်မကို တင်းတင်းကျပ်ကျပ် တုပ်နှောင်ထားခဲ့တယ်။ လုပ်သမျှ ကိစ္စတိုင်းမှာ ညီအစ်ကိုမောင်နှမတွေ ငါ့ကို ဘယ်လိုထင်မလဲ ဆိုတာပဲ အမြဲ တွေးပြီး ဂုဏ်သတင်းနဲ့ အဆင့်အတန်းကို အရာရာထက် ပိုဦးစားပေးခဲ့တယ်။ ကျွန်မက တကယ့်ကို တစ်ကိုယ်ကောင်းဆန်ပြီး စက်ဆုပ်စရာကောင်းလိုက်တာ။ လူလို့ ခေါ်ဖို့တောင် မတန်ပါဘူး။ ဖြုတ်ချခံရပြီး ဆင်ခြင်သုံးသပ်တဲ့ အချိန်ကာလကို ပြန်တွေးမိတယ်။ အဲဒီတုန်းက တာဝန်တစ်ခု ထမ်းဆောင်ရဖို့ နေ့တိုင်း မျှော်လင့်ခဲ့တာ။ အခု ဘုရားသခင်က တာဝန်ထမ်းဆောင်ဖို့ အခွင့်အရေး ပေးလာတော့ ကျွန်မက ဇီဇာကြောင်နေပြီး ကိုယ့်ဂုဏ်သိက္ခာအတွက်ပဲ အမြဲ အသက်ရှင်နေတယ်။ ကိုယ့်တာဝန်ကို ဘုရားသခင်ဆီကလာတဲ့ တာဝန်ပေးစေခိုင်းချက်လို့ လုံးဝ မရှုမြင်ခဲ့ဘူး။ ခေါင်းဆောင်က ဧည့်ခံဝတ်ပြုတဲ့ တာဝန် စီစဉ်ပေးခဲ့တဲ့အတွက် ဘုရားသခင်ဆီကနေ လက်ခံပြီး ညီအစ်ကိုမောင်နှမတွေ တာဝန်ထမ်းဆောင်ဖို့ လုံခြုံတဲ့ ပတ်ဝန်းကျင်တစ်ခု ရနိုင်အောင် ဒီတာဝန်ကို အလေးအနက်ထားပြီး ကောင်းကောင်း ထမ်းဆောင်သင့်တာပေါ့။ နောင်တရပြီး ဘုရားသခင်ဆီ ဆုတောင်းလိုက်တယ်။ “ဘုရားသခင်။ ဒီတာဝန်က ကိုယ်တော်ရဲ့ စီစဉ်ညွှန်ကြားမှုတွေနဲ့ အစီအစဉ်တွေကြောင့် သမီးဆီ ရောက်လာတာပါ။ ဒါပေမဲ့ သမီးက ဂုဏ်သိက္ခာရဲ့ ဘောင်ခတ်တာ ခံနေရပြီး ဇီဇာကြောင်မိခဲ့တယ်၊ ကျိုးနွံနာခံဖို့ မလိုလားခဲ့ပါဘူး။ သမီး တကယ်ကို အသိစိတ် ကင်းမဲ့ပါတယ်။ ဘုရားသခင်။ ကိုယ်တော် ကျေနပ်ဖို့ သမီး ကျိုးနွံနာခံပြီး ဒီတာဝန်ကို ကောင်းကောင်း ထမ်းဆောင်ဖို့ လိုလားပါတယ်” လို့ပေါ့။

ဆင်ခြင်သုံးသပ်ကြည့်လိုက်တော့ ဧည့်ခံဝတ်ပြုတဲ့ တာဝန် မထမ်းဆောင်ချင်ရတဲ့ အကြောင်းရင်းက နောက်ထပ် မှားယွင်းတဲ့ အမြင်တစ်ခုကြောင့်မှန်း သဘောပေါက်မိခဲ့တယ်။ ဧည့်ခံဝတ်ပြုတဲ့ တာဝန်က မထင်ရှားဘူး၊ အသက်ကြီးပြီး အစွမ်းအစညံ့တဲ့ ညီအစ်ကိုမောင်နှမတွေပဲ ထမ်းဆောင်ကြတယ်၊ ခေါင်းဆောင်မှု တာဝန်တွေ ထမ်းဆောင်တဲ့သူကျတော့ သမ္မာတရား လိုက်စားသူတွေ ဖြစ်ပြီး ဘယ်သွားသွား လူတွေ အထင်ကြီးခံရတယ်၊ အဲဒီလိုတာဝန်တွေက လူတစ်ယောက်မှာ ရာထူးနဲ့ အဆင့်အတန်း ရှိတာကို ပြတယ်လို့ ထင်ခဲ့တာကိုး။ နောက်ထပ် ဘုရားနှုတ်ကပတ်တော် တစ်ပိုဒ်ကို ဖတ်လိုက်တယ်။ “လူတိုင်းသည် သမ္မာတရား ရှေ့မှောက်တွင် တန်းတူဖြစ်သည်။ ရာထူးတိုးခံရပြီး ပျိုးထောင်ခြင်း ခံရသူများသည် သူတစ်ပါးတို့ထက် များစွာ ပိုတော်ခြင်းမရှိပေ။ လူတိုင်းက ဘုရားသခင်၏ လုပ်ဆောင်မှုကို တစ်ချိန်တည်းနီးပါး တွေ့ကြုံခဲ့ကြသည်။ ရာထူးမတိုးခံရသော၊ သို့မဟုတ် ပျိုးထောင်ခြင်းမခံရသော သူတို့သည်လည်း မိမိတို့၏ တာဝန်များကို ထမ်းဆောင်စဉ်တွင် သမ္မာတရားကို လိုက်စားသင့်သည်။ မည်သူကမျှ သမ္မာတရားကို လိုက်စားရန် သူတစ်ပါးတို့၏ အခွင့်အရေးကို မပိတ်ပင်နိုင်ပေ။ အချို့လူတို့သည် သမ္မာတရားကို လိုက်စားရာတွင် ပို၍ စိတ်ထက်သန်ပြီး အစွမ်းအစအချို့ရှိသည်။ ထို့ကြောင့် ၎င်းတို့သည် ရာထူးတိုးခံရပြီး ပျိုးထောင်ခြင်းခံရသည်။ ဤသည်မှာ ဘုရားအိမ်တော်၏ အလုပ်၏ လိုအပ်ချက်များကြောင့် ဖြစ်သည်။ ဤသို့ဆိုလျှင် ဘုရားသခင်၏အိမ်တော်သည် လူတို့ကို ရာထူးတိုးပြီး အသုံးပြုခြင်းအတွက် အဘယ်ကြောင့် ထိုသို့သော စည်းမျဉ်းများရှိသနည်း။ လူတို့၏ အစွမ်းအစနှင့် ကိုယ်ကျင့်စရိုက်က ကွာခြားမှုများရှိသောကြောင့်၊ လူအသီးသီးက မတူညီသည့် လမ်းကြောင်းကို ရွေးချယ်ကြသောကြောင့် ဤအရာက ဘုရားသခင်အပေါ် လူတို့၏ ယုံကြည်မှုတွင် မတူညီသော ရလဒ်များကို ရရှိစေသည်။ သမ္မာတရားကို လိုက်စားသောသူတို့သည် ကယ်တင်ခံရပြီး နိုင်ငံတော်၏ လူများဖြစ်လာကြကာ သမ္မာတရားကို လုံးဝ လက်မခံသူများ၊ မိမိတို့၏ တာဝန်ထမ်းဆောင်ခြင်းတွင် သစ္စာစောင့်သိခြင်းမရှိသော သူများကမူ ဖယ်ရှားရှင်းလင်းခြင်းခံရသည်။ ဘုရားသခင်၏ အိမ်တော်သည် လူတို့ကို သမ္မာတရား လိုက်စားခြင်းရှိမရှိနှင့် သူတို့၏တာဝန်ထမ်းဆောင်ခြင်းတွင်သစ္စာစောင့်သိခြင်းရှိမရှိအပေါ်တွင် အခြေခံပြီး ပျိုးထောင်ပေးကာ အသုံးပြုသည်။ ဘုရားသခင်၏ အိမ်တော်တွင် အမျိုးမျိုးသောလူတို့၏ ရာထူးအဆင့်ဆင့်တွင် ကွဲပြားခြင်းရှိသလော။ လက်ရှိအချိန်တွင် အမျိုးမျိုးသောလူတို့၏၊ နေရာ၊ တန်ဖိုး၊ ဂုဏ် သို့မဟုတ် အဆင့်အတန်းနှင့်ပတ်သက်ပြီး အထက်အောက်စနစ်မရှိပေ။ အနည်းဆုံး လူတို့ကို ဘုရားသခင်က ကယ်တင်ပြီး လမ်းပြရန် အလုပ်လုပ်သောအခါတွင် အမျိုးမျိုးသောလူတို့၏ အဆင့်များ၊ နေရာများ၊ တန်ဖိုး၊ သို့မဟုတ် ဂုဏ်အဆင့်အတန်းတွင် ကွဲပြားမှုမရှိပေ။ ကွဲပြားသောအရာများမှာ အလုပ်ခွဲဝေခြင်းနှင့် ထမ်းဆောင်ကြသော တာဝန်ကဏ္ဍများသာ ဖြစ်သည်။ ခြွင်းချက်အဖြစ် ဤအချိန်ကာလအတွင်းတွင် လူအချို့သည် အထူးအလုပ်အချို့ကို ထမ်းဆောင်ရန် ရာထူးတိုးခြင်းနှင့် ပျိုးထောင်ပေးခြင်းခံရပြီး လူအချို့မှာ ၎င်းတို့၏ အစွမ်းအစ၊ သို့မဟုတ် မိသားစုပတ်ဝန်းကျင်နှင့်ပတ်သက်သော ပြဿနာများကဲ့သို့သော အကြောင်းပြချက်အမျိုးမျိုးကြောင့် ဤသို့သော အခွင့်အလမ်းများကို မရရှိသည်မှာ မှန်ပေသည်။ သို့သော် ထိုသို့သော အခွင့်အလမ်းများကို မရရှိသောသူများကို ဘုရားသခင်က မကယ်တင်သလော။ ဤသို့ မဟုတ်ပေ။ ၎င်းတို့၏ တန်ဖိုးနှင့် နေရာသည် အခြားလူများထက် ပို၍ နိမ့်ကျသလော။ မနိမ့်ကျပေ။ လူတိုင်းက သမ္မာတရားရှေ့တွင် ညီမျှသည်။ လူတိုင်းက သမ္မာတရားကို လိုက်စားပြီး ရရှိရန် အခွင့်အလမ်းရှိပြီး၊ ဘုရားသခင်က လူတိုင်းကို မျှတစွာနှင့် ကျိုးကြောင်းသင့်စွာ ဆက်ဆံသည်။ လူတို့၏ နေရာ၊ တန်ဖိုးနှင့် ဂုဏ်အဆင့်အတန်းတို့တွင် မည်သည့်အချိန်၌ သိသာထင်ရှားသော ခြားနားမှုများ ရှိသနည်း။ ယင်းမှာ လူတို့သည် မိမိတို့၏ လမ်းခရီးအဆုံးသို့ ရောက်ရှိသည့်အခါ၊ ဘုရားသခင်၏အလုပ် ပြီးဆုံးသည့်အခါ၊ ကယ်တင်ခြင်းကို လိုက်စားခြင်းဖြစ်စဉ်နှင့် မိမိတို့၏တာဝန်ကို ထမ်းဆောင်နေစဉ်အတွင်း လူတစ်ဦးစီက ပြသခဲ့သော သဘောထားများနှင့် အမြင်များအပေါ်၌သာမက ဘုရားသခင်အပေါ် ၎င်းတို့၏ အမျိုးမျိုးသော သရုပ်သကန်များနှင့် သဘောထားများအပေါ်၌ပါ နောက်ဆုံးတွင် ကောက်ချက်တစ်ခု ချမှတ်ပြီးသည့်အခါ၊ ဆိုလိုသည်မှာ ဘုရားသခင်၏ မှတ်စုစာအုပ်တွင် ပြည့်စုံသော မှတ်တမ်းတစ်ခု ရှိသည့်အခါ ထိုအချိန်တွင် လူတို့၏ အဆုံးသတ်နှင့် ပန်းတိုင်များက မတူညီကြသောကြောင့် ၎င်းတို့၏ တန်ဖိုး၊ နေရာများနှင့် ဂုဏ်အဆင့်အတန်းတို့တွင်လည်း ခြားနားမှုများ ရှိလိမ့်မည်ဖြစ်သည်။ သို့မှသာလျှင် ဤအရာအားလုံးကို အရိပ်အမြွက်တွေ့မြင်နိုင်ပြီး ခန့်မှန်းခြေအားဖြင့် သိရှိနိုင်သည်၊ သို့သော် ယခုမူ လူတိုင်းသည် တူညီကြသည်။” (နှုတ်ကပတ်တော်၊ အတွဲ (၅)၊ ခေါင်းဆောင်များနှင့် အမှုဆောင်များ၏ တာဝန်များ၊ ခေါင်းဆောင်များနှင့် အမှုဆောင်များ၏ တာဝန်များ (၅)) ဘုရားနှုတ်ကပတ်တော်တွေက ပြောထားတာက သမ္မာတရားနဲ့ ဘုရားနှုတ်ကပတ်တော် ရှေ့မှောက်မှာ လူတိုင်း တန်းတူပဲ၊ ရာထူး အနိမ့်အမြင့် ခွဲခြားထားတာ အခြေခံအားဖြင့် မရှိဘူးတဲ့။ ဘုရားအိမ်တော်မှာ လူတွေရဲ့ အစွမ်း၊ အားသာချက်တွေ၊ ဒါမှမဟုတ် အသင်းတော် လိုအပ်ချက်တွေအပေါ် မူတည်ပြီး မတူညီတဲ့ တာဝန်တွေ ထမ်းဆောင်ဖို့ လူတွေကို တာဝန်ပေးထားတာပါ။ လူတစ်ယောက်နဲ့ တစ်ယောက် ကွာခြားချက်က သူတို့ထမ်းဆောင်တဲ့ တာဝန်ပါပဲ။ ဒါပေမဲ့ ဘယ်တာဝန်ပဲ လုပ်လုပ် လူတိုင်းရဲ့ ရာထူးနဲ့ အဆင့်အတန်းက တူတူပါပဲ။ ခေါင်းဆောင် ဒါမှမဟုတ် အမှုဆောင် ဖြစ်တာက သူများထက် ရာထူး ပိုမြင့်တယ်လို့ မဆိုလိုသလို ဧည့်ခံဝတ်ပြုတဲ့ တာဝန် ထမ်းဆောင်တာက တခြားတာဝန် ထမ်းဆောင်တဲ့သူတွေထက် ရာထူးနဲ့ အဆင့်အတန်း ပိုနိမ့်တယ်လို့ မဆိုလိုပါဘူး။ ဒါပေမဲ့ ကျွန်မကတော့ ခေါင်းဆောင် ဒါမှမဟုတ် အမှုဆောင် ဖြစ်တာက သမ္မာတရား လိုက်စားတဲ့သူတွေရဲ့ အမှတ်အသား ဖြစ်ပြီး ဘယ်သွားသွား သူများ အထင်ကြီးခံရတယ်၊ ဧည့်ခံဝတ်ပြုတဲ့ တာဝန်ကျတော့ အလုပ်ကြမ်းပဲမို့လို့ ရာထူးနဲ့ အဆင့်အတန်း နိမ့်တယ်လို့ ယုံကြည်ခဲ့တာ။ ကျွန်မရဲ့ အမြင်တွေက တကယ်ကို မှားယွင်းနေခဲ့တာပါ။ အသင်းတော်က အသက်ကြီးကြီး ညီအစ်မ တစ်ယောက်ကို သတိရမိတယ်၊ ဘုရားသခင်ကို စတွေ့ကတည်းက ဧည့်ခံဝတ်ပြုတဲ့ တာဝန်ပဲ သူ ထမ်းဆောင်လာခဲ့တာပေါ့၊ ဒါပေမဲ့ သူ့ရည်ရွယ်ချက်တွေက မှန်ကန်တယ်၊ တာဝန်မှာ သစ္စာရှိပြီး ဘုရားသခင်ရဲ့ လမ်းပြမှု ရှိတယ်။ တစ်ချိန်တည်းမှာပဲ တချို့က နှစ်နဲ့ချီပြီး ခေါင်းဆောင်တွေနဲ့ အမှုဆောင်တွေ ဖြစ်ခဲ့ကြတယ်၊ ဒါပေမဲ့ သမ္မာတရား မလိုက်စားလို့ ဂုဏ်သတင်းနဲ့ အဆင့်အတန်းကိုပဲ ရှာဖွေပြီး ကိုယ်ပိုင်လုပ်ငန်းကို ပါဝင်ဆောင်ရွက်ကြတယ်။ ကိုယ်ကျိုးအတွက် တခြားသူတွေကို တိုက်ခိုက်ဖယ်ထုတ်ပြီး အသင်းတော် အလုပ်ကို အဖျက်အမှောင့်လုပ်၊ နှောင့်ယှက်တာမျိုးတောင် လုပ်ကြတယ်။ နောက်ဆုံးကျတော့ ဆိုးယုတ်တဲ့သူတွေ၊ အန္တိခရစ်တွေလို့ သတ်မှတ်ခံရပြီး အသင်းတော်ကနေ နှင်ထုတ်ခံရတယ်။ ရလဒ်အနေနဲ့ ကယ်တင်ခြင်း ခံရမယ့် အခွင့်အရေး ဆုံးရှုံးသွားကြတာပေါ့။ ဒီအချက်အလက်တွေကနေ သမ္မာတရား ရှေ့မှောက်မှာ လူတိုင်း တန်းတူပဲဆိုတာ ကျွန်မ မြင်လိုက်ရတယ်။ လူတစ်ယောက် ကယ်တင်ခံရနိုင်မလား ဆိုတာက သူတို့ထမ်းဆောင်တဲ့တာဝန်၊ အသက်၊ အဆင့်အတန်းတွေနဲ့ မဆိုင်ပါဘူး။ အဓိကသောချက်က လူတစ်ယောက်ဟာ သမ္မာတရား လိုက်စားသလား၊ သူတို့တာဝန်မှာ သစ္စာရှိသလား ဆိုတာပါပဲ။ ဘုရားသခင်က ဖြောင့်မတ်ပါတယ်။ လူတွေမှာ သမ္မာတရား ရှိမရှိ၊ သူတို့ရဲ့ စိတ်သဘောထား ပြောင်းလဲခြင်း ရှိမရှိဆိုတာကို ကြည့်ပါတယ်။ ဒါက လူတွေကို ဘုရားသခင် တိုင်းတာတဲ့ စံနှုန်းပါပဲ။

သုံးလေးလကြာတော့ စာနဲ့ပတ်သက်တဲ့တာဝန်တွေ ထမ်းဆောင်နေတဲ့ ညီအစ်ကိုမောင်နှမတွေကို ဧည့်ခံဖို့ ခေါင်းဆောင်က ကျွန်မကို ခိုင်းတယ်။ “အရင်တုန်းက ငါက စာနဲ့ပတ်သက်တဲ့အလုပ် ကြီးကြပ်ရေးမှူး၊ ဒီလူတွေက ငါ့အဖွဲ့သားတွေ ဖြစ်ခဲ့တာ။ အခုတော့ ငါက သူတို့ကို ဧည့်ခံနေရရုံ ဖြစ်နေပြီ။ သူတို့ ငါ့ကို ဘယ်လို ထင်မလဲ” ဆိုပြီး စိတ်နှလုံးထဲမှာ တွေးမိလာတယ်။ ဒီလို တွေးမိတဲ့အခါ ကိုယ့်ဂုဏ်သိက္ခာနဲ့ အဆင့်အတန်းကို ထပ်စဉ်းစားနေမိပြီဆိုတာ သဘောပေါက်လိုက်မိတယ်။ ဒါနဲ့ ဘုရားသခင်ဆီ တိတ်တဆိတ် ဆုတောင်းပြီး နှုတ်ကပတ်တော် တစ်ပိုဒ်ကို ပြန်သတိရလိုက်တယ်။ “သင်၏အကျိုးအတွက်သာ အစဉ်မလုပ်ဆောင်နှင့်၊ ပြီးလျှင် သင်၏ ကိုယ်ပိုင် အကျိုးစီးပွားကို စဉ်ဆက်မပြတ် ထည့်သွင်းမစဉ်းစားနှင့်။ လူ၏ အကျိုးစီးပွားများကို ထည့်သွင်းမစဉ်းစားနှင့်။ သင်၏ ကိုယ်ပိုင်သိက္ခာ၊ ဂုဏ်သတင်းနှင့် အဆင့်အတန်းကို မစဉ်းစားနှင့်။ သင်သည် ပထမဦးစွာ ဘုရားအိမ်တော်၏ အကျိုးများကို ထည့်တွက်စဉ်းစားရမည်ဖြစ်ပြီး ယင်းတို့ကို သင်၏ဦးစားပေးချက် ဖြစ်စေရမည်၊ သင်သည် ဘုရားသခင်၏ရည်ရွယ်ချက်များကို အလေးထားသင့်ပြီး သင်၏ တာဝန်ကို ထမ်းဆောင်ရာတွင် သင်သည် မစင်ကြယ်မှု ရှိခဲ့သည် မရှိခဲ့သည်၊ သစ္စာစောင့်သိခြင်းရှိမရှိ၊ သင်၏ တာဝန်များကို ကောင်းမွန်စွာ ဖြည့်ဆည်းခြင်းရှိမရှိ၊ အစွမ်းကုန် လုပ်ဆောင်ခြင်းရှိမရှိ၊ သင်၏ တာဝန်နှင့် အသင်းတော်၏ အလုပ်ကို စိတ်နှလုံးအကြွင်းမဲ့ဖြင့် စဉ်းစားခဲ့ခြင်း ရှိမရှိ ဆိုသည်တို့ကို ချင့်ချိန်စဉ်းစားခြင်းဖြင့် အစပြုသင့်သည်။ ဤအရာများကို သင် စဉ်းစားရမည်။ ယင်းတို့ကို မကြာခဏ တွေးပြီး နားလည်အောင် ကြံဆလျှင် သင်၏တာဝန်ကို ကောင်းစွာ ထမ်းဆောင်ရန် သင့်အတွက် သာ၍ လွယ်ကူလိမ့်မည်။ ခြွင်းချက်တစ်ခုမှာ သင်၏ အစွမ်းအစ ညံ့ဖျင်းပြီး သင်၏ အတွေ့အကြုံ ပေါ့တန်လျှင်၊ သို့မဟုတ် သင်သည် မိမိ၏ အသက်မွေးဝမ်းကျောင်းဆိုင်ရာ အလုပ်တွင် ကျွမ်းကျင်မှုမရှိလျှင်၊ ဤအရာက သင်၏အလုပ်တွင် အမှားအယွင်းအချို့ သို့မဟုတ် ချို့ယွင်းချက်များ ပေါ်ပေါက်လာစေပြီး ကောင်းမွန်သောရလဒ်များ မရရှိနိုင်အောင် တားဆီးနေသော်လည်း သင်သည် မိမိတတ်နိုင်သမျှ အကောင်းဆုံး လုပ်ဆောင်နေပြီးဖြစ်၏။ သင်သည် မိမိ၏ တစ်ကိုယ်ကောင်းဆန်သော လိုအင်ဆန္ဒများ သို့မဟုတ် နှစ်သက်မှုများကို ဖြည့်ဆည်းရန်အတွက် ပြုမူဆောင်ရွက်နေခြင်း မဟုတ်ပေ။ ထိုအစား သင်သည် အသင်းတော်၏အလုပ်နှင့် ဘုရားသခင်၏ အိမ်တော်အကျိုးကို အစဉ်တစ်စိုက် ထည့်သွင်းစဉ်းစားနေ၏။ သင်သည် မိမိ၏တာဝန်တွင် ကောင်းမွန်သောရလဒ်များ မရရှိနိုင်သော်ငြားလည်း သင်၏စိတ်နှလုံးသည် မှန်ကန်ဖြောင့်မတ်နေပြီ ဖြစ်၏။ ထို့အပြင် သင်သည် မိမိ၏တာဝန်ရှိ ပြဿနာများကို ဖြေရှင်းရန် သမ္မာတရားကို ရှာဖွေနိုင်လျှင်၊ သင်သည် မိမိ၏တာဝန်ကို ထမ်းဆောင်ရာတွင် စံနှုန်းပြည့်မီလိမ့်မည်ဖြစ်ပြီး တစ်ချိန်တည်းတွင် သင်သည် သမ္မာတရား လက်တွေ့ကျမှုသို့ ဝင်ရောက်နိုင်လိမ့်မည်။ ထိုအခါ သင်သည် သက်သေခံချက်ကို ပိုင်ဆိုင်လိမ့်မည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောဆွေးနွေးချက်များ၊ မိမိ၏ ဖောက်ပြန်ပျက်စီးသော စိတ်သဘောထားများအား ဖယ်ရှားခြင်းအားဖြင့်သာ လွတ်လပ်ခြင်းနှင့် လွတ်မြောက်ခြင်းကို ရရှိနိုင်သည်) ဘုရားနှုတ်ကပတ်တော်တွေကနေ ကိုယ်တော်ရဲ့ ရည်ရွယ်ချက်တွေကို နားလည်လာပြီး လက်တွေ့လုပ်ဆောင်မှု လမ်းကြောင်းကိုလည်း သင်ယူလိုက်ရတယ်။ အရင်တုန်းက ဂုဏ်သိက္ခာနဲ့ အဆင့်အတန်းအတွက်ပဲ ကျွန်မ အမြဲ အသက်ရှင်ခဲ့ပေမဲ့ ဒီနေ့မှာတော့ ဘုရားသခင်ရဲ့ စီစဉ်ညွှန်ကြားမှုနဲ့ အစီအစဉ်တွေကို လက်ခံပြီး ကျိုးနွံနာခံသင့်တယ်၊ အသင်းတော်ရဲ့ အကျိုးစီးပွားကို ထည့်သွင်းစဉ်းစားပြီး ကိုယ့်တာဝန်ကို ကောင်းကောင်း ထမ်းဆောင်သင့်တယ်လေ။ ဒါကြောင့် ကျွန်မ လိုလိုလားလား သဘောတူလိုက်တယ်။ ရက်နည်းနည်းကြာတော့ စာနဲ့ပတ်သက်တဲ့တာဝန်တွေ လုပ်နေတဲ့ ညီအစ်ကိုမောင်နှမတွေ စုဝေးပွဲအတွက် ကျွန်မအိမ်ကို ရောက်လာကြတယ်။ သူတို့ကို တွေ့တဲ့အခါ ကျွန်မ ဂုဏ်သိက္ခာ ထိခိုက်သလို မခံစားရဘဲ ဘယ်တာဝန်ကိုမဆို ထမ်းဆောင်ခြင်းက ဘုရားသခင်ရဲ့ မြှောက်စားမှု ဖြစ်တယ်လို့ ခံစားလိုက်ရတယ်။ ရှေ့ဆက်ပြီး ကျွန်မ လုံ့လဝီရိယရှိရှိ ပူးပေါင်းဆောင်ရွက်ခဲ့တယ်။ ညီအစ်ကိုမောင်နှမတွေ စုဝေးပြီး တာဝန်ထမ်းဆောင်ဖို့ လုံခြုံပြီး ငြိမ်းချမ်းတဲ့ နေရာတစ်ခု ရအောင် ပတ်ဝန်းကျင်ကောင်းကို ဘယ်လို ထိန်းသိမ်းရမလဲ ဆိုတာကို စဉ်းစားခဲ့တယ်။ ဒီလို လက်တွေ့လုပ်ဆောင်လိုက်တော့ စိတ်နှလုံးထဲမှာ ငြိမ်သက်အေးချမ်းမှုကို ခံစားရတယ်။ ဧည့်ခံဝတ်ပြုတဲ့ တာဝန်မှာလည်း သင်ယူစရာ သင်ခန်းစာတွေ၊ ရှာဖွေစရာ သမ္မာတရားတွေ ရှိမှန်း ကျွန်မ သဘောပေါက်လိုက်တယ်။


၉၈။ ကျွန်မလုပ်ခဲ့သမျှထဲမှာ ပညာအရှိဆုံး ရွေးချယ်မှု

ကျင်းရီ၊ တရုတ်ပြည်

ကျွန်မက သာမန် လယ်သမား မိသားစုကနေ မွေးဖွားလာတာပါ။ ကျွန်မ ကြီးလာရင် လူရာဝင်အောင်၊ ကောင်းကောင်းမွန်မွန် နေနိုင်အောင် စာကြိုးစားဖို့၊ သူတို့လို ပညာမတတ်ဘဲ လယ်လုပ်ရုံနဲ့ အသက်မွေးရတာမျိုး မဖြစ်စေဖို့ မိဘတွေက ငယ်ငယ်ကတည်းက သွန်သင်ခဲ့တယ်။ လယ်လုပ်ရတာက ပင်ပန်းရုံတင်မကဘူး သူများအထင်သေးတာလည်း ခံရတယ်လေ။ ဒါကြောင့် စာကြိုးစားပြီး ပိုက်ဆံအများကြီးရှာမယ်၊ ပြီးရင် အဆင့်အတန်းမြင့်မြင့် နေမယ်လို့ ကိုယ့်ကိုယ်ကိုယ် သန္နိဋ္ဌာန်ချခဲ့တယ်။ ကြီးလာတော့ ကျွန်မ ဆရာဝန်ဖြစ်လာတယ်။ အိမ်ထောင်ကျပြီးတဲ့နောက် ကိုယ့်ရဲ့ ကျွမ်းကျင်မှုတွေ တိုးတက်အောင် ကြိုးစားတယ်၊ စာကြိုးစားတယ်၊ လက်မှတ်ရဖို့ စာမေးပွဲတွေ ဖြေတယ်။ စက်ရုပ်တစ်ရုပ်လိုပဲ နေ့ရက်တွေကို ကုန်ဆုံးစေခဲ့ပြီး တစ်ခါတလေဆို တစ်နေ့ကို နှစ်နာရီလောက်ပဲ အိပ်ခဲ့ရတယ်။ ကြိုးစားမှုကြောင့် မြို့ကြီးပြကြီးက ဆေးရုံတစ်ခုကို ရောက်သွားပြီး လစာကောင်းကောင်း ရလာတယ်။ ဝင်ငွေကောင်းတော့ အိမ်နီးနားချင်းတွေ၊ ဆွေမျိုးတွေနဲ့ သူငယ်ချင်းတွေ အားလုံးက ကျွန်မကို အားကျကြတာပေါ့။ ကျွန်မ ကျေနပ်ပြီး ကိုယ့်ကိုယ်ကိုယ် အထင်ကြီးမိတယ်။ “ပိုက်ဆံရှိတာ တကယ်ကောင်းတာပဲ” လို့ ကိုယ့်ဘာသာကိုယ် တွေးမိတယ်။ အလုပ်လုပ်လွန်းလို့ အိပ်မပျော်တဲ့ရောဂါ အကြီးအကျယ် ရခဲ့ပြီး ညဘက်တွေဆို အိပ်လို့မရနိုင်ခဲ့ပေမဲ့ ကျွန်မ လုပ်ခဲ့တာတွေက တန်တယ်လို့ ထင်ခဲ့တုန်းပဲ။ ၂၀၁၃ မတ်လမှာ လုပ်ဖော်ကိုင်ဖက်တစ်ယောက်နဲ့ ပူးပေါင်းပြီး ပြင်ပလူနာ ဆေးခန်းကြီးတစ်ခု ဖွင့်ခဲ့တယ်။ ဌာနသုံးလေးခုရှိသလို အငြိမ်းစား ဆရာဝန်တချို့လည်း ရှိတော့ စီးပွားရေးက အရမ်းကောင်းတယ်။ ညစာစားပွဲတစ်ခုမှာ ဆွေမျိုးတွေ၊ သူငယ်ချင်းတွေနဲ့ အတန်းဖော်တွေ အားလုံးက ကျွန်မရဲ့ စွမ်းဆောင်ရည်ကို ချီးကျူးကြတယ်။ “နင်က ငယ်ငယ်ရွယ်ရွယ်နဲ့ အိမ်ရော၊ ကားရော ပိုင်နေပြီ၊ အခုဆို ဆေးခန်းအကြီးကြီးတောင် ဖွင့်ထားလိုက်ပြီ။ အရွယ်နဲ့မလိုက်အောင် တကယ်ကို အောင်မြင်နေတာပဲ” လို့ ပြောကြတာပေါ့။ ကျွန်မ အရမ်းပျော်ပြီး ကိုယ့်လုပ်ငန်းကို ပိုကြီးအောင်၊ ပိုကောင်းအောင် လုပ်ချင်ခဲ့တယ်။ နောက်ပိုင်းမှာ ဆေးခန်းရဲ့ တရားဝင် ကိုယ်စားလှယ် ဖြစ်လာပြီး ဆေးခန်းရဲ့ ကိစ္စကြီးငယ်မှန်သမျှ ကဏ္ဏအားလုံးကို စီမံခန့်ခွဲရတယ်။ အဲဒီအချိန်မှာ အနန္တတန်ခိုးရှင် ဘုရားသခင်ရဲ့ နောက်ဆုံးသော ကာလ အမှုတော်ကို ကျွန်မ လက်ခံတာ နှစ်လကျော်လောက် ရှိနေပြီ။ စုဝေးပွဲတွေတက်၊ ဘုရားနှုတ်ကပတ်တော်တွေ ဖတ်ရင်းနဲ့ ကျွန်မမှာ ရှိသမျှ အရာအားလုံးက ဘုရားသခင်ဆီက လာတာဖြစ်ပြီး ဘုရားသခင်က အရာခပ်သိမ်းအပေါ် အချုပ်အခြာအာဏာရှိပြီး ထောက်ပံ့ပေးတယ်၊ ထိန်းချုပ်ထားတယ် ဆိုတာကို နားလည်လိုက်တယ်။ ဘုရားသခင်က ကျွန်မကို အိမ်တော်ထဲ ခေါ်ဆောင်လာပြီး ကယ်တင်ခံရဖို့ အခွင့်အရေးရတာ ကျွန်မ အရမ်းကံကောင်းတယ်လို့ ခံစားရတယ်။ စုဝေးပွဲတွေမှာ တက်တက်ကြွကြွ မိတ်သဟာယဖွဲ့တယ်။ စုဝေးပွဲတိုင်းက ကျွန်မကို အရမ်းပျော်ရွှင်စေပြီး အကျိုးကျေးဇူးတွေ အများကြီး ရစေတယ်။ အဲဒီလို နေ့ရက်တွေကို ကျွန်မ တကယ် ပျော်မွေ့ခဲ့တယ်။ အလုပ် အရမ်းများပေမဲ့ စုဝေးပွဲတက်ဖို့ အချိန်ကို ညှိပြီး ကြိုးစားတက်ခဲ့သေးတယ်။

သုံးလနေတော့ စုဝေးပွဲအဖွဲ့တွေကို တာဝန်ယူပြီး ဧည့်ခံဖို့နဲ့ ညီအစ်ကို မောင်နှမတွေရဲ့ ဧဝံဂေလိအလုပ်ကို လိုက်စစ်ကြည့်ပေးဖို့ ကျွန်မ လိုလားမှုရှိမရှိ ခေါင်းဆောင်က မေးခဲ့တယ်။ ကျွန်မက ကိုယ့်တာဝန်ကို တကယ် လက်တွေ့လုပ်ဆောင်ချင်ပေမဲ့ အရင်စုဝေးပွဲတစ်ခုမှာ လုပ်ဖော်ကိုင်ဖက်တစ်ယောက်က ဆေးခန်းကို လူနာတစ်ယောက် ညွှန်လိုက်တာ ကျွန်မ ဖုန်းမကိုင်မိလို့ ဆေးခန်းက ယွမ်တစ်ထောင်ကျော် ဆုံးရှုံးသွားဖူးတယ်။ အဲဒီတုန်းက လုပ်ဖော်ကိုင်ဖက်က ဒေါသတကြီး ဆူပူကြိမ်းမောင်းပြီး နောက်တစ်ခါ ထပ်ဖြစ်ရင် ဆုံးရှုံးမှုအတွက် ကျွန်မ လျော်ရမယ်လို့ ပြောခဲ့တယ်။ ဆေးခန်း ငွေစာရင်းအတွက် ဘဏ်ကတ်တွေကိုတောင် သူ့နာမည်နဲ့ ပြောင်းလိုက်တာလေ။ အခု ဒီတာဝန်ကို လက်ခံလိုက်ရင် အချိန်အများကြီး ပေးရမှာဆိုတော့ ဆေးခန်းအတွက် ပိုပြီးတော့တောင် အချိန်ကျန်တော့မှာ မဟုတ်ဘူး။ လုပ်ငန်း ထိခိုက်မှာကြောက်လို့ ကျွန်မ ငြင်းလိုက်တယ်။ ခဏကြာတော့ ခေါင်းဆောင်က ကျွန်မဆီ ထပ်ကပ်လာပြန်တယ်။ အရေးတကြီး တာဝန်တစ်ခုရှိတယ်၊ အဲဒီအတွက် သင့်တော်တဲ့လူ လောလောဆယ် ရှာမရလို့ ပူးပေါင်းဆောင်ရွက်ဖို့ ဆန္ဒရှိလားလို့ ပြောတယ်။ ကျွန်မ တကယ်ပဲ ဝေခွဲမရ ဖြစ်သွားခဲ့တယ်၊ ဘာလို့လဲဆိုတော့ ဆေးခန်းလုပ်ငန်းက အရင်ကထက် ပိုအလုပ်များနေသလို ဆေးဘက်ဆိုင်ရာ အဖွဲ့အစည်းတွေကလည်း သင်တန်းတွေကို တက်ရောက်ဖို့ လိုတယ်လေ။ ကျွန်မက တရားဝင် ကိုယ်စားလှယ်ဆိုတော့ မသွားလိုက်ရင် ပြန်လေ့လာပြီးမှ ကုသခွင့်ရမှာဆိုတော့ လချီကြာပြီး လုပ်ငန်း နှောင့်နှေးသွားမယ်၊ ဆုံးရှုံးမှုလည်း ကြီးမားမှာပဲ။ ဒါနဲ့ တာဝန်ကို ရှောင်ဖို့ ဆင်ခြေပေးလိုက်ပြန်တယ်။ အဲဒီညမှာ တာဝန်ကို ရှောင်ဖို့ ဆင်ခြေပေးမိတာနဲ့ ပတ်သက်ပြီး နည်းနည်း စိတ်မကောင်းဖြစ်မိတယ်။ ဒါနဲ့ ဘုရားသခင်ဆီ ဆုတောင်းလိုက်တယ်။ “ဘုရားသခင်၊ သမီး တာဝန်ထမ်းဆောင်ချင်ပေမဲ့ ဆေးခန်းက အရမ်းအလုပ်ရှုပ်နေတော့ တကယ်ပဲ ခွာလို့မရ ဖြစ်နေပါတယ်။ တာဝန်ကို ငြင်းလိုက်မိတဲ့အတွက် သမီး တကယ် စိတ်မကောင်းဖြစ်ရပါတယ်။ ကိုယ်တော်ရဲ့ ရည်ရွယ်ချက်ကို နားလည်အောင် သမီးကို လမ်းပြပေးပါ” လို့ပေါ့။

နောက်ပိုင်းမှာ ဘုရားနှုတ်ကပတ်တော်တွေကို ကျွန်မ ဖတ်လိုက်ရတယ်။ “ယနေ့တွင် သင် စွမ်းဆောင်ရရှိရန် လိုအပ်သည်မှာ နောက်ထပ်တောင်းဆိုမှုများ မဟုတ်ဘဲ၊ လူ၏ တာဝန်နှင့် လူအားလုံးက လုပ်ဆောင်သင့်သည့်အရာ ဖြစ်သည်။ အကယ်၍ မိမိ၏တာဝန်ကိုပင် သင်တို့ လုပ်ဆောင်နိုင်စွမ်း မရှိပါက၊ သို့မဟုတ် ယင်းကို ကောင်းစွာ လုပ်ဆောင်နိုင်စွမ်းမရှိပါက၊ သင်တို့သည် မိမိကိုယ်ကိုယ် ဒုက္ခရောက်စေခြင်း မဟုတ်လော။ သင်သည် သေခြင်းတရားကို ဖိတ်ခေါ်နေသည် မဟုတ်လော။ အနာဂတ်နှင့် အလားအလာများရှိဖို့ သင်သည် အဘယ်သို့ မျှော်လင့်နိုင်ဦးမည်နည်း။ ဘုရားသခင်၏ အမှုသည် လူသားမျိုးနွယ်အတွက် လုပ်ဆောင်ခြင်းဖြစ်ပြီး၊ လူ၏ ပူးပေါင်းဆောင်ရွက်မှုသည် ဘုရားသခင်၏ စီမံခန့်ခွဲမှုအတွက် ပေးထားခြင်း ဖြစ်သည်။ ဘုရားသခင်သည် သူလုပ်ဆောင်သင့်သည့်အရာ အားလုံးကို လုပ်ဆောင်ပြီးနောက်တွင်၊ လူသည် သူ၏ လက်တွေ့လုပ်ဆောင်မှုတွင် တွန့်တိုခြင်း မရှိရန်နှင့် ဘုရားသခင်နှင့် ပူးပေါင်းဆောင်ရွက်ရန် လိုအပ်ပေသည်။ ဘုရားသခင်၏အမှုတွင် လူသည် မည်သည့်လုံ့လကိုမျှ မချန်သင့်၊ သူ၏သစ္စာစောင့်သိမှုကို ဆက်ကပ်သင့်ပြီး၊ အတော်များသော အယူအဆများတွင် မမွေ့လျော်သင့်ပေ သို့မဟုတ် မလှုပ်မယှက်ထိုင်ကာ သေခြင်းကို မစောင့်ဆိုင်းသင့်ပေ။ ဘုရားသခင်သည် မိမိကိုယ်ကိုယ် လူသားအတွက် စတေးနိုင်သည်၊ သို့ဆိုလျှင် လူသည် သူ၏သစ္စာစောင့်သိခြင်းကို ဘုရားသခင်အား အဘယ်ကြောင့် မဆက်ကပ်နိုင်သနည်း။ ဘုရားသခင်သည် လူသားအပေါ် တစ်စိတ်တစ်ဝမ်းတည်းရှိသည်၊ သို့ဆိုလျှင် လူသည် အဘယ်ကြောင့် ပူးပေါင်းဆောင်ရွက်မှု အနည်းငယ်ကို မဆက်ကပ်နိုင်ရသနည်း။ ဘုရားသခင်က လူသားမျိုးနွယ်အတွက် အမှုပြုသည်၊ သို့ဆိုလျှင် လူသည် ဘုရားသခင်၏ စီမံခန့်ခွဲမှုအတွက် မိမိ၏ တာဝန်အချို့ကို အဘယ်ကြောင့် မဆောင်ရွက်နိုင်သနည်း။ ဘုရားသခင်၏ အမှုသည် ဤအထိ ရောက်ရှိလာလေပြီ၊ သို့သော် သင်သည် မြင်သော်ငြား မလုပ်ဆောင်၊ ကြားသော်ငြား မလှုပ်ရှားချေ။ ထိုသို့သော လူများသည် ထာဝရ ပြစ်ဒဏ်ခံရသူများ ဖြစ်သည် မဟုတ်လော။ ဘုရားသခင်သည် သူ၏အရာအားလုံးကို လူသားအဖို့ ဆက်ကပ်အပ်နှံထားပြီး ဖြစ်သည်၊ သို့ဆိုလျှင် ယနေ့တွင် လူသည် သူ၏တာဝန်ကို အဘယ်ကြောင့် စိတ်အားထက်သန်စွာ ဆောင်ရွက်နိုင်စွမ်း မရှိသနည်း။ ဘုရားသခင် အတွက်၊ သူ၏အမှုသည် ပထမ ဦးစားပေးဖြစ်ပြီး၊ သူ့စီမံခန့်ခွဲခြင်း အမှုသည် အရေးအကြီးဆုံး ဖြစ်သည်။ လူသားအတွက် ဘုရားသခင်၏ နှုတ်ကပတ်တော်များကို လက်တွေ့လုပ်ဆောင်ခြင်းနှင့် ဘုရားသခင်၏ သတ်မှတ်ချက်များကို ဖြည့်ဆည်းခြင်းတို့သည် သူ၏ ပထမ ဦးစားပေးဖြစ်သည်။ ဤအရာကို သင်တို့အားလုံး နားလည်သင့်သည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ဘုရားသခင်၏ အမှုနှင့် လူ၏လက်တွေ့လုပ်ဆောင်မှု) ဘုရားသခင်က လူသားမျိုးနွယ်ကို ကယ်တင်ဖို့အတွက် စိတ်နှလုံးအကြွင်းမဲ့ မြှုပ်နှံထားပြီး အသံတိတ် အဖိုးအခ ပေးဆပ်နေတယ်။ သူ ကိုယ်တိုင် လူဇာတိခံပြီး ဒီမြေကြီးပေါ်မှာ သန်းနဲ့ချီတဲ့ နှုတ်ကပတ်တော်တွေကို ဖော်ပြခဲ့တယ်၊ လူသားမျိုးနွယ် လိုအပ်တဲ့ သမ္မာတရား အားလုံးကို ထောက်ပံ့ပေးပြီး လူတွေကို သမ္မာတရားနဲ့ ကယ်တင်ခံရခွင့် ရစေခဲ့တယ်။ ဒါပေမဲ့ ကျွန်မက ကျေးဇူးကန်းခဲ့တယ်။ ဆေးခန်းလုပ်ငန်းအတွက်၊ ပိုက်ဆံပိုရှာပြီး သာလွန်တဲ့ဘဝနဲ့ နေနိုင်ဖို့အတွက် တာဝန်ကို သုံးလေးခါ ငြင်းပယ်ခဲ့တယ်။ အသင်းတော်အလုပ်ရဲ့ လိုအပ်ချက်ကို လုံးဝ မစဉ်းစားခဲ့ဘူး။ ဘယ်လိုနည်းနဲ့ ကျွန်မက ဘုရားသခင်ကို ယုံကြည်တဲ့သူတစ်ယောက် ဟုတ်ခဲ့လို့လဲ။ တာဝန်ကို ငြင်းပယ်ခဲ့တဲ့ အချိန်တွေအားလုံးကို တွေးမိတိုင်း ကျွန်မ တော်တော် အပြစ်ရှိသလို ခံစားရတယ်။ အရင်တုန်းကလို ဘာအသိစိတ်မှမရှိဘဲ ကျွန်မ မနေချင်တော့ဘူး။ အဲဒီအချိန်မှာ အကြံတစ်ခု ရလိုက်တယ်။ ဆေးခန်းကို အငှားချနိုင်တာပဲ။ ဝင်ငွေ နည်းသွားမယ် ဆိုပေမဲ့ လောက်ငရုံ ရမှာပဲ၊ နောက်ပြီး စိတ်အေးလက်အေးနဲ့ တာဝန်ကို ထမ်းဆောင်နိုင်မှာပဲ။ ကျွန်မရဲ့ အကြံကို ပြောပြဖို့ လုပ်ဖော်ကိုင်ဖက်ဆီ ဖုန်းဆက်လိုက်တယ်။ ဒါပေမဲ့ သူက “နင် ရူးနေလား။ ဒီဆေးခန်းက အလားအလာ အရမ်းကောင်းတာ။ ဒီအတိုင်းသာ ဆက်လုပ်ရင် နောက်နှစ်နှစ်ဆို ငါတို့ သူဌေးဖြစ်ပြီ၊ ငါတို့လိုချင်တာမှန်သမျှ အကုန်ရလာမှာ။ ငါတို့က နည်းနည်းတော့ လက်တွေ့ကျကျ ရှင်သန်ဖို့လိုတယ်။ ဒီလူ့အဖွဲ့အစည်းမှာ ငွေမရှိရင် ဘယ်သူမှ နင့်ကို အလေးမထားဘူး” လို့ ပြောပါလေရော။ လုပ်ဖော်ကိုင်ဖက်ရဲ့ စကားကြောင့် ကျွန်မ တွေဝေသွားတယ်။ “ဆေးခန်းကို ငှားလိုက်ရင် အရင်လောက် ပိုက်ဆံရမှာ မဟုတ်ဘူး၊ အရင်းတောင် ပြန်ရချင်မှရမှာ။ ဆွေမျိုးတွေ၊ သူငယ်ချင်းတွေက ငါ့ကို ဘယ်လိုထင်ကြမလဲ” လို့ တွေးမိတာပေါ့။ ဒါနဲ့ လမ်းပြပေးဖို့ ဘုရားသခင်ဆီ ဆုတောင်းလိုက်တယ်။ အခက်အခဲတွေ၊ စုံစမ်းသွေးဆောင်ခြင်းတွေ ကြုံရတဲ့အခါ စာတန်ရဲ့ လှည့်ကွက်တွေကို ဘယ်လို ထိုးဖောက်မြင်ရမယ်၊ သက်သေခံချက်မှာ ဘယ်လို ခိုင်ခိုင်မာမာ ရပ်တည်ရမယ်ဆိုတာနဲ့ ပတ်သက်ပြီး ညီအစ်ကို မောင်နှမတွေ ပြောခဲ့တဲ့ စုဝေးပွဲတစ်ခုကို သတိရသွားတယ်။ ဒါနဲ့ ဒီအကြောင်းအရာနဲ့ပတ်သက်တဲ့ ဘုရားနှုတ်ကပတ်တော်တွေကို ကျွန်မ စပြီး ရှာကြည့်လိုက်တယ်။ ဘုရားသခင်က ပြောသည် “လူတို့အပေါ် ဘုရားသခင်လုပ်ဆောင်သည့် အလုပ်အဆင့်တိုင်းသည် အပြင်ပန်းအားဖြင့် လူ့စီစဉ်မှုများမှ သို့မဟုတ် လူတို့၏ နှောင့်ယှက်ခြင်းမှ ဖြစ်ပေါ်လာသည့်အလား လူအချင်းချင်းကြားရှိ အပြန်အလှန် ဆက်ဆံမှုများ ဖြစ်သည့်ပုံ ပေါ်၏။ သို့သော်လည်း လုပ်ဆောင်မှု အဆင့်တိုင်း၊ ဖြစ်ပျက်မှုတိုင်း၏ နောက်ကွယ်တွင် ဘုရားသခင်ရှေ့တွင် စာတန်ပြုလုပ်သည့် အလောင်းအစားတစ်ခုဖြစ်ပြီး ယင်းတို့သည် လူတို့အနေဖြင့် ဘုရားသခင်အတွက် မိမိ၏ သက်သေခံချက်တွင် ခိုင်မာစွာ ရပ်တည်ဖို့ လိုအပ်သည်။ ယောဘ စစ်ကြောခံရသည့်အချိန်ကို ဥပမာ ကြည့်လော့။ နောက်ကွယ်တွင် စာတန်က ဘုရားသခင်နှင့် လောင်းကြေးတင်နေခဲ့ခြင်း ဖြစ်၏။ ပြီးလျှင် ယောဘအပေါ်တွင် ဖြစ်ပျက်ခဲ့သည့်အရာက လူသားတို့၏ လုပ်ဆောင်မှုများဖြစ်ပြီး လူသားတို့၏ နှောင့်ယှက်မှု ဖြစ်သည်။ သင်တို့အပေါ် ဘုရားသခင် ပြုလုပ်သည့် အလုပ်အဆင့်တိုင်း၏ နောက်ကွယ်တွင် ဘုရားသခင်နှင့် ပြုလုပ်သည့် စာတန်၏ အလောင်းအစားရှိသည်။ ဤအရာ၏နောက်ကွယ်တွင် တိုက်ပွဲပင်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ဘုရားသခင်ကို ချစ်ခြင်းသည်သာလျှင် ဘုရားသခင်ကို အမှန်တကယ် ယုံကြည်ခြင်းဖြစ်သည်) ဘုရားနှုတ်ကပတ်တော်တွေကို ဖတ်ပြီးတဲ့နောက်မှာ နေ့စဉ် ကျွန်မတို့ ကြုံတွေ့နေရတဲ့ လူတွေ၊ ဖြစ်ရပ်တွေနဲ့ အမှုအရာတွေက အပြင်ပန်းကြည့်ရင် လူအချင်းချင်းကြား ဆက်ဆံရေးလို့ ထင်ရပေမဲ့ အဲဒီနောက်ကွယ်မှာ ဝိညာဉ်ရေးရာ စစ်ပွဲ ရှိနေတယ်၊ ပြီးတော့ ကျွန်မတို့အနေနဲ့ သက်သေခံချက်မှာ ခိုင်ခိုင်မာမာ ရပ်တည်ဖို့ လိုတယ်ဆိုတာကို ကျွန်မ နားလည်သွားတယ်။ ယောဘ စမ်းသပ်ခံရတုန်းကလိုမျိုးပါပဲ၊ သူ့သားသမီးတွေ ဆုံးရှုံးလိုက်ရတာ၊ ဓားပြတွေက သူ့ပိုင်ဆိုင်မှုတွေကို တစ်ညတည်းနဲ့ လုယူသွားတာမျိုးဖြစ်ခဲ့တယ်လို့ ထင်ရပေမဲ့ တကယ်တမ်းကျတော့ အဲဒီနောက်ကွယ်မှာ စာတန်ရဲ့ စုံစမ်းသွေးဆောင်ခြင်းတွေ ရှိနေတာလေ။ ယောဘက ဘုရားသခင်အတွက် သက်သေခံချက်မှာ ခိုင်ခိုင်မာမာ ရပ်တည်ခဲ့တဲ့အခါ စာတန် အရှက်ကွဲပြီး ထွက်ပြေးသွားခဲ့တယ်။ အပေါ်ယံမှာတော့ လုပ်ဖော်ကိုင်ဖက်ရဲ့ အကြံဉာဏ်က ကျွန်မကောင်းဖို့အတွက်လို့ ထင်ရပေမဲ့ နောက်ကွယ်မှာတော့ စာတန်ရဲ့ လှည့်ကွက် ရှိနေတယ်။ စာတန်က ပိုက်ဆံကိုသုံးပြီး ဆေးခန်းကို ဆက်စီမံခန့်ခွဲဖို့ ကျွန်မကို စုံစမ်းသွေးဆောင်ဖို့ ကြိုးစားနေတာ၊ ဒီလိုနဲ့ ကျွန်မမှာ တာဝန်ထမ်းဆောင်ဖို့ အချိန်မရှိတော့ဘဲ ဘုရားသခင်နဲ့ ဝေးကွာသွားအောင် လုပ်နေတာ။ ကျွန်မ စာတန်ရဲ့ လှည့်ကွက်ထဲ ကျလို့မဖြစ်ဘူး။ ဒါကြောင့် လုပ်ဖော်ကိုင်ဖက်ကို ကျွန်မ ပြောလိုက်တယ်။ “ဆေးခန်းကို တစ်ဆင့်ပြန်ငှားဖို့ ကူညီပေးပါ၊ နင်က ၆၀ ရာခိုင်နှုန်းယူ၊ ငါက ၄၀ ရာခိုင်နှုန်းပဲ ယူမယ်၊ နင့်ဝေစုကလည်း အမြတ်ဝေစု ရနေဦးမှာပဲလေ” လို့ပေါ့။ လုပ်ဖော်ကိုင်ဖက်က သူ့အတန်းဖော်တစ်ယောက်ကို လက်လွှဲယူဖို့ ဆက်သွယ်ပေးမယ်လို့ ပြောတယ်။ ဒါပေမဲ့ မထင်မှတ်ဘဲနဲ့ ဟိုဘက်က ဈေးကို အရမ်းနှိမ်လွန်းလို့ နောက်ဆုံးတော့ မငှားဖြစ်ခဲ့သေးဘူး။ ကျွန်မ သိပ်နားမလည်နိုင်ဘူး၊ ဒီလောက်ဈေးနည်းတာတောင် သူ ဘာလို့ မငှားတာလဲပေါ့။ နောက်မှ လုပ်ဖော်ကိုင်ဖက်ရဲ့ အတန်းဖော်ဆိုတာ တကယ်တော့ သူ့ရည်းစား ဖြစ်နေတယ်၊ သူတို့နှစ်ယောက် ပူးပေါင်းကြံစည်ပြီး ဆေးခန်းကို ဈေးပေါပေါနဲ့ ငှားအောင် ကျွန်မကို ဖိအားပေးနေခဲ့ကြတာ ဆိုတာကို သိလိုက်ရတယ်။ ကျွန်မ အရမ်း စိတ်မကောင်းဖြစ်ရတယ်။ လုပ်ဖော်ကိုင်ဖက်ကို ကျွန်မ ရိုးရိုးသားသား ဆက်ဆံခဲ့ပေမဲ့ သူက ကျွန်မကို လှည့်စားခဲ့တယ်လို့ ခံစားခဲ့ရတယ်။ လောကကြီးက တကယ် ကြောက်စရာကောင်းပြီး စစ်မှန်တဲ့ သူငယ်ချင်းဆိုတာ မရှိပါလားလို့ ခံစားလိုက်ရတယ်။ ဘုရားသခင်ကို ယုံကြည်တာက ကောင်းတယ်လို့ ခံစားမိတယ်။ ညီအစ်ကို မောင်နှမတွေက ဖြူစင်ပြီး ပွင့်လင်းတယ်၊ ဘုရားသခင်ရဲ့ နှုတ်ကပတ်တော်တွေကို စားသောက်တယ်၊ သမ္မာတရားကို မိတ်သဟာယဖွဲ့ပြီး ဖောက်ပြန်ပျက်စီးတဲ့ စိတ်သဘောထားတွေကို ဖယ်ရှားဖို့ ရှာဖွေကြတယ်။ ဒါကြောင့် လုပ်ဖော်ကိုင်ဖက်နဲ့ ဆေးခန်းကို ဆက်ပြီးမစီမံချင်တော့ဘူး။ ဒါပေမဲ့ ဆေးခန်းဖွင့်ဖို့ နှစ်တွေအကြာကြီး ရင်းနှီးထားတဲ့ စုငွေတွေအားလုံးကို တွေးမိတဲ့အခါ၊ အရင်းတောင် ပြန်မရသေးဘဲ လက်လွှတ်လိုက်မယ်ဆိုရင် သူများတွေ ကျွန်မကို ဘယ်လို မြင်ကြမလဲဆိုတာ တွေးမိပြန်တယ်။ လူတိုင်းက ဆေးခန်းဖွင့်တာ အမြတ်အစွန်း အရမ်းများတယ်လို့ ပြောကြပေမဲ့ ကျွန်မသာ ငွေအကုန်ဆုံးရှုံးသွားရင် သူငယ်ချင်းတွေနဲ့ မိသားစုက ကျွန်မကို ဘယ်လို ထင်ကြမလဲ။ လုပ်ဖော်ကိုင်ဖက်တွေကရော ဘယ်လို မြင်ကြမလဲ။ ဒါတွေ အကုန်တွေးမိတော့ ဖိအားတွေများပြီး ဝမ်းနည်းမိတယ်။ ဆေးခန်းမှာပဲ ဆက်လုပ်ဖို့ကလွဲပြီး ရွေးချယ်စရာ မရှိတော့ဘူးလို့ ခံစားလိုက်ရတယ်။

၂၀၁၃ စက်တင်ဘာလမှာ တစ်နှစ်ခွဲလောက်ရှိတဲ့ ကလေးလေးတစ်ယောက် ဆေးခန်းကို ဆေးသွင်းဖို့ ရောက်လာတယ်။ ပထမနေ့မှာ ကျွန်မ ဆေးအတွက် ဆေးစမ်းသပ်မှု လုပ်တယ်။ ကလေးမှာ ဓာတ်မတည့်တဲ့ ရာဇဝင် ရှိမရှိ မိဘတွေကို မေးပြီး အတည်ပြုခိုင်းခဲ့တယ်။ ဒါပေမဲ့ မထင်မှတ်ဘဲ သုံးရက်မြောက်နေ့ မနက်မှာ ဆေးသွင်းပြီးလို့ အပ်ဖြုတ်ခါနီးလေးမှာပဲ ကလေးက မျက်ဖြူလန်သွားပြီး တစ်ကိုယ်လုံး တုန်တက်လာတယ်။ မျက်နှာက ပြာနှမ်းလာပြီး မျက်လုံးတွေ တင်းနေအောင်မှိတ်သွားတာ အော်တောင် မအော်နိုင်တော့ဘူး။ ကျွန်မ မှင်တက်သွားခဲ့တယ်၊ ဆေးနဲ့ ဓာတ်မတည့်တာဖြစ်လို့ အမြန် ကုသပေးခဲ့တယ်။ နှစ်မိနစ်ကြာတော့ ကလေးရဲ့ မျက်နှာက မည်းနက်ပြီး ပြာနှမ်းသွားတယ်၊ သေသွားသလိုပါပဲ။ ကျွန်မ ကြောက်လန့်ပြီး ပြာယာခတ်သွားတယ်။ “သွားပြီ၊ သွားပြီ။ ဒီကလေး ငါ့လက်ထဲမှာ သေတော့မယ်။ သူသာ သေသွားရင် ငါ ဘယ်လိုလုပ်မလဲ” လို့ တွေးမိတယ်။ တွေးလေ ပိုကြောက်လေ ဖြစ်လာပြီး စိတ်နှလုံးထဲကနေ ဘုရားသခင်ကို တရစပ် အော်ခေါ်မိတယ်။ “ဘုရားသခင်၊ ဒီကလေးကို စောင့်ရှောက်ပေးပါ၊ ဒီကလေးကို ဘုရားသခင် ကယ်တင်ပေးပါ” လို့ပေါ့။ မကြာခင်မှာပဲ စိတ်ထဲမှာ ပြင်းပြတဲ့ ခံစားချက်တစ်ခု ပေါ်လာတယ်။ “ဒီကလေးသွင်းလိုက်တဲ့ အရည်ထဲမှာ ပိုတက်ဆီယမ် ပါတယ်။ ဒါ ပိုတက်ဆီယမ်များလွန်းတဲ့ရောဂါ ဖြစ်နိုင်မလား” ပေါ့။ ကျွန်မ ကုသဆောင်ထဲ အမြန်ပြေးဝင်သွားပြီး ကယ်လ်စီယမ် ထိုးဆေးကို အရည်ဖျော်လိုက်တယ်၊ ပြီးတော့ ကလေးသွေးကြောထဲ တိုက်ရိုက် ထိုးပေးလိုက်တယ်။ ဆေးထိုးနေရင်း စိတ်နှလုံးထဲကနေ ဘုရားသခင်ကို အော်ဟစ်ပြီး ဆုတောင်းလိုက်တယ်။ ဆေးထိုးလို့ တစ်ဝက်လောက်ရောက်တော့ ကလေးက ကျယ်ကျယ်လောင်လောင် ငိုချလိုက်ပြီး လည်ချောင်းထဲက သလိပ်တွေ၊ တံတွေးတွေ အန်ထွက်လာတယ်။ မျက်နှာကလည်း စောစောကလို မဲပုပ်ရောင် မဟုတ်တော့ဘူး။ ကယ်လ်စီယမ် ထိုးပြီးသွားတော့ ကလေးလက်က တောင့်မနေတော့ဘဲ ပုံမှန် ပြန်ဖြစ်သွားတယ်။ အဲဒီအချိန်ကျမှ အသက်ဆိုတာ ဘယ်လောက် နုနယ်သလဲဆိုတာ ကျွန်မ သဘောပေါက်လိုက်သလို ဘုရားသခင်က ကျွန်မဆုတောင်းသံကို ကြားပြီး ဒီကလေးကို ကယ်တင်ပေးခဲ့တယ် ဆိုတာကိုလည်း သိလိုက်ရတယ်။ စိတ်နှလုံးထဲကနေ ဘုရားသခင်ကို ကျေးဇူးတင်နေမိတယ်။ ပြီးတော့ ကလေးကို ဆေးရုံပို့ဖို့ လူနာတင်ယာဉ် ခေါ်လိုက်ကြတယ်။ နောက်ရက်တွေမှာ ကျွန်မ စိုးရိမ်စိတ်တွေ၊ ကြောက်စိတ်တွေနဲ့ ပြည့်နေတယ်။ “ဒီကလေး ဘာဖြစ်သွားမလဲ။ ပြင်းပြင်းထန်ထန် နောက်ဆက်တွဲ ဆိုးကျိုးတွေ ကျန်ခဲ့မလား။ လျော်ကြေး ဘယ်လောက် ပေးရမလဲ” လို့ ကိုယ့်ကိုယ်ကိုယ် မေးနေမိတယ်။ ဒီလို အသက်အန္တရာယ်ရှိတဲ့ကိစ္စ ထပ်ဖြစ်ရင် ကျွန်မရဲ့ ပိုက်ဆံတွေ၊ ကျော်ကြားမှုနဲ့ အကျိုးအမြတ်တွေ အကုန်ဆုံးရှုံးသွားမှာကိုလည်း ကြောက်မိတယ်။ ရင်ဘတ်ပေါ် ကျောက်တုံးကြီး ဖိထားသလို ခံစားရပြီး ညတိုင်း အိပ်မပျော်နိုင်ခဲ့ဘူး။ မထင်မှတ်ဘဲ ရက်နည်းနည်းအကြာမှာပဲ နောက်ထပ် မတော်တဆမှုတစ်ခု ထပ်ဖြစ်ပြန်တယ်။ လူလတ်ပိုင်း အမျိုးသားတစ်ယောက် ဆေးသွင်းဖို့ ဆေးခန်းကို ရောက်လာတယ်။ ဆေးမသွင်းခင် ကျွန်မ ဆေးစမ်းသပ်မှု လုပ်ပြီး ဓာတ်မတည့်တဲ့ ရာဇဝင် မရှိကြောင်း သူနဲ့ အတည်ပြုတယ်။ ဆေးသွင်းလို့ တစ်ဝက်လောက် ရောက်တော့ အဲဒီလူက ရုတ်တရက် အသက်ရှူကြပ်လာပြီး အသက်ရှုတာမြန်လာတယ်။ သူ့မျက်နှာက ဖြူဖပ်ဖြူရော်ဖြစ်ရာကနေ မဲပြာရောင် ပြောင်းသွားတယ်။ ကျွန်မ ကြောက်လန့်ပြီး စိုးရိမ်ပူပန်သွားတယ်။ “ကလေးကိစ္စတောင် မရှင်းရသေးဘူး၊ အခု ဒီလူနာပါ မတော်တဆ ထပ်ဖြစ်ပြန်ပြီလား။ ငါတော့ သွားပြီလား” လို့ တွေးမိတယ်။ ရင်ကွဲသွားသလို ခံစားရပြီး ဘာမှ ဆက်မတွေးရဲတော့ဘူး။ ဘုရားသခင်ဆီ စောင့်ရှောက်ပေးဖို့ ဆုတောင်းလိုက်မှ စိတ်နှလုံးက ဖြည်းဖြည်းချင်း တည်ငြိမ်သွားတယ်။ ဓာတ်မတည့်တာကို ကုသတဲ့ လုပ်ထုံးတွေအတိုင်း အမြန် ကုသလိုက်တော့ သူ့ကို ကယ်နိုင်ခဲ့တယ်။ အဲဒီအချိန်တုန်းက ဆေးခန်းမှာ မတော်တဆမှုတွေ ဆက်တိုက် ဖြစ်ခဲ့တာမို့、 ဘုရားသခင်ရဲ့ ကြည့်ရှုစောင့်ရှောက်မှုသာ မရှိခဲ့ရင်၊ ပြီးတော့ အရေးပေါ် အစီအမံတွေကို စဉ်းစားမိဖို့ ဘုရားသခင်က ဉာဏ်ပွင့်စေပြီး လမ်းပြပေးတာသာ မရှိခဲ့ရင် ဒီလူနှစ်ယောက်စလုံး သေသွားလောက်ပြီ။ ကျွန်မ တစ်သက်လုံး ပိုက်ဆံ ဘယ်လောက်ပဲရှာရှာ လျော်ကြေးကို ဘယ်လိုမှ တတ်နိုင်မှာ မဟုတ်ဘူး။ အဲဒီအချိန်ကျမှ ငွေကြေး၊ ကျော်ကြားမှုနဲ့ အကျိုးအမြတ် ရုပ်ဝတ္ထု ကြွယ်ဝမှုတွေ ဆိုတာ ဖဲချပ်အိမ်လိုပဲ အချိန်မရွေး ပျောက်ကွယ်သွားနိုင်တယ် ဆိုတာကို ကျွန်မ သဘောပေါက်လိုက်တယ်။ ဘုရားသခင် ရှေ့မှောက်မှာ အသက်ရှင်ပြီး တာဝန်ကို ကောင်းကောင်း ထမ်းဆောင်မှသာ စစ်မှန်တဲ့ ငြိမ်သက်ခြင်းနဲ့ သက်သာရာရခြင်း ရှိနိုင်မှာလေ။

နောက်ပိုင်းမှာ စုဝေးပွဲတစ်ခုတုန်းက ဖတ်ခဲ့တဲ့ ဘုရားနှုတ်ကပတ်တော် တစ်ပိုဒ်ကို သတိရသွားတယ်။ “အကယ်၍ ယခုတွင် ငါသည် သင်တို့ရှေ့၌ ငွေကြေးအချို့ကို ပုံပေးပြီး လွတ်လပ်စွာ ရွေးချယ်ခွင့်ပေးပါက၊ ထို့ပြင် ငါသည် သင်တို့၏ ရွေးချယ်မှုအတွက် သင်တို့ကို ပြစ်တင်ရှုတ်ချမည် မဟုတ်ပါက အများစုသည် ငွေကြေးကိုသာ ရွေးပြီး သမ္မာတရားကို ပစ်ပယ်ကြပေလိမ့်မည်။ သင်တို့ထဲက ပိုကောင်းသောလူများသည် ငွေကြေးကို မယူဘဲ သမ္မာတရားကို အင်တင်တင်နှင့် ရွေးချယ်ကြလိမ့်မည်၊ ထိုနှစ်မျိုးကြားထဲမှ လူများမှာမူ လက်တစ်ဖက်နှင့် ငွေကြေးကို ဖမ်းကိုင်လျက် ကျန်လက်တစ်ဖက်နှင့် သမ္မာတရားကို ဖမ်းကိုင်ကြလိမ့်မည်။ ဤနည်းနှင့်ဆိုပါက သင်တို့၏ ဗီဇရုပ်များသည် ပကတိအတိုင်း ရှင်းသွားလိမ့်မည် မဟုတ်လော။ သမ္မာတရားနှင့် သင်တို့သစ္စာစောင့်သိသော အရာတစ်ခုခုကို ရွေးကြစတမ်း ဆိုပါက သင်တို့အားလုံးသည် ဤနည်းဖြင့်သာ ရွေးချယ်လိမ့်မည်ဖြစ်ပြီး သင်တို့၏ သဘောထားသည် တစ်ပုံစံတည်း ရှိနေရစ်မည်ဖြစ်သည်။ ထိုသို့ဖြစ်သည် မဟုတ်လော။ သင်တို့ထဲ၌ အမှားနှင့် အမှန်ကြား ဝေခွဲမရဖြစ်နေသူ များစွာရှိသည် မဟုတ်လော။ အပြုသဘောဆောင်ခြင်းနှင့် အပျက်သဘောဆောင်ခြင်း၊ အဖြူနှင့်အမည်း၊ မိသားစုနှင့် ဘုရားသခင်၊ သားသမီးနှင့် ဘုရားသခင်၊ သဟဇာတကျခြင်းနှင့် ပြိုကွဲခြင်း၊ ကြွယ်ဝခြင်းနှင့် ဆင်းရဲခြင်း၊ အဆင့်အတန်းနှင့် သာမန်ဖြစ်ခြင်း၊ ပံ့ပိုးအားပေးမှုခံရခြင်းနှင့် ငြင်းပယ်ခံရခြင်း စသည်တို့ကြားမှ ရုန်းကန်မှုများအားလုံးတွင် သင်တို့ပြုလုပ်ခဲ့သည့် ရွေးချယ်မှုများနှင့်ပတ်သက်၍ သင်တို့သည် သေချာပေါက် မသိနားမလည်ခြင်း မဟုတ်။ သဟဇာတကျသောမိသားစုနှင့် အိမ်ထောင်ကွဲ မိသားစုအကြားဆိုလျှင် သင်တို့သည် တုံ့ဆိုင်းမနေဘဲ ပထမတစ်ခုကို ရွေးကြသည်၊ စည်းစိမ်ဥစ္စာနှင့် တာဝန်ဝတ္တရား ဆိုလျှင်လည်း ကမ်းခြေသို့ ပြန်ဆိုက် လိုစိတ်ပင် မရှိဘဲ ပထမတစ်ခုကိုသာ ထပ်ရွေးကြသည်၊ ဇိမ်ခံခြင်းနှင့် ဆင်းရဲမှုအကြားဆိုလျှင်လည်း ပထမတစ်ခုကိုသာ ရွေးကြသည်၊ သားသမီးများ၊ ဇနီး၊ ခင်ပွန်းနှင့် ငါနှင့်အကြားဆိုလျှင်လည်း ပထမတစ်ခုကိုသာ ရွေးကြသည်၊ အယူအဆများနှင့် သမ္မာတရား ဆိုလျှင်လည်း ပထမတစ်ခုကိုသာ ရွေးကြဆဲဖြစ်သည်။ သင်တို့၏ အမျိုးမျိုးသော ဒုစရိုက်အမှုများကို ရင်ဆိုင်ရသည့်အတွက်၊ ငါသည် သင်တို့အပေါ်၌ ယုံကြည်ခြင်း ကင်းမဲ့သွားခဲ့ကာ အလွန်အမင်းပင် အံ့အားသင့်မိလေသည်။ သင်တို့၏ စိတ်နှလုံးများသည် မထင်မှတ်လောက်အောင်ပင် ပျော့ပျောင်းလာနိုင်စွမ်း မရှိချေ။ နှစ်ပေါင်းများစွာ ငါ အသုံးခံခဲ့သည့် ကြီးမားသော အဖိုးအခသည် အံ့အားသင့်စရာ ကောင်းလောက်အောင် သင်တို့၏ စွန့်ပစ်ခြင်းနှင့် လက်မှိုင်ချခြင်းမှလွဲ၍ ငါ့အား မည်သည့်အရာမျှ မဆောင်ကြဉ်းပေးခဲ့သော်လည်း သို့သော်တစ်ယောက်ချင်းစီ၏ရှေ့၌ ငါ၏နေ့ရက်ကို အလုံးစုံချခင်းထားပြီး ဖြစ်သည့်အတွက် သင်တို့အပေါ်ထားသော ငါ၏မျှော်လင့်ချက်များမှာ တစ်နေ့ပြီးတစ်နေ့ ပိုကြီးထွားလာ၏။ သို့တိုင်အောင် သင်တို့သည် အမှောင်ထုနှင့် ဆိုးယုတ်သော အရာများကို လိုက်စားနေကြဆဲဖြစ်ကာ ယင်းတို့ကို စွန့်လွှတ်ဖို့ ငြင်းဆန်ကြသည်။ ထိုသို့ဆိုလျှင် သင်တို့၏ အဆုံးသတ်ကား အဘယ်အရာဖြစ်မည်နည်း။ ဤအကြောင်းကို သင်တို့ သေသေချာချာ တွေးကြည့်ဖူးသလော။ အကယ်၍ သင်တို့ကို ထပ်ရွေးခိုင်းပါက သင်တို့၏ရပ်တည်ချက်သည် မည်သို့ဖြစ်လိမ့်မည်နည်း။ ယခင်အတိုင်းပင် ဖြစ်ကြဦးမည်လော။ သင်တို့က ငါ့ကို စိတ်ပျက်မှုနှင့် နာကျင်ဖွယ် ဝမ်းနည်းမှုတို့ကို ထပ်ပေးဦးမည်လော။ သင်တို့၏ နှလုံးသားများသည် ငွေ့ငွေ့လေးသာ နွေးနေဦးမည်လော။ ငါ၏ နှလုံးသားကို နှစ်သိမ့်စေဖို့ရန်အတွက် အဘယ်အရာလုပ်ရမည်ကို သင်တို့ မသိဘဲနေဦးမည်လော။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ သင်မည်သူ့ကို အတိအကျ သစ္စာစောင့်သိနေသနည်း) ဘုရားသခင်ရဲ့ နှုတ်ကပတ်တော်တွေထဲမှာ ကိုယ်တော်ရဲ့ အရေးတကြီး အလိုတော်နဲ့ အပင်ပန်းခံရသော ရည်ရွယ်ချက်များကို ကျွန်မ တွေ့ခဲ့တယ်။ ကျွန်မတို့ တစ်ယောက်ချင်းစီတိုင်း သမ္မာတရားကို လိုက်စားပြီး ကယ်တင်ခြင်း ရရှိနိုင်ဖို့ ဘုရားသခင် မျှော်လင့်တော်မူတယ်။ ကျွန်မ ပြန်စဉ်းစားကြည့်တော့ ဆေးခန်းဖွင့်ကတည်းက ပိုက်ဆံ ဘယ်လို ပိုရှာရမလဲ၊ သာလွန်တဲ့ဘဝနဲ့ ဘယ်လို နေရမလဲ၊ သူများတွေ အားကျတာ၊ အထင်ကြီးတာကို ဘယ်လို ရယူမလဲ ဆိုတာတွေကိုပဲ အမြဲ တွေးနေခဲ့တာ။ ပြီးတော့ တာဝန်ကို သုံလေးခါ ငြင်းပယ်ခဲ့တာတွေ၊ သမ္မာတရားကို လိုက်စားဖို့နဲ့ တာဝန်ထမ်းဆောင်ဖို့အတွက် အချိန်နဲ့ အင်အား မပေးချင်ခဲ့တာတွေကိုလည်း တွေးမိတယ်။ ကျွန်မက ဘုရားသခင်ကို ယုံကြည်ပြီး ကယ်တင်ခြင်း ရချင်ပေမဲ့ ပိုက်ဆံလည်း ပိုရှာချင်နေခဲ့တာကိုး။ စည်းစိမ်ရော သမ္မာတရားရော နှစ်ခုစလုံးကို ဆုပ်ကိုင်ဖို့ ကြိုးစားနေခဲ့တာ။ တကယ်လို့များ သမ္မာတရား ရရှိပြီး ကယ်တင်ခံရမယ့် အခွင့်အရေးကို လွတ်သွားခဲ့ရင် ကပ်ဘေးတွေကြားမှာ နောင်တတွေနဲ့ ငိုကြွေးပြီး အံကြိတ်နေရတဲ့အခါမှာတော့ အရမ်း နောက်ကျသွားမှာပါပဲ။ သခင်ယေရှု ပြောခဲ့တာကို ကျွန်မ သတိရတယ်။ “လူသည် ဤစကြဝဠာကို အကြွင်းမဲ့အစိုးရ၍ မိမိအသက်ဝိညာဉ်ရှုံးလျှင် အဘယ်ကျေးဇူးရှိသနည်း။ မိမိအသက်ဝိညာဉ်ကို အဘယ်ဥစ္စာနှင့်ရွေးနိုင်သနည်း။” (ရှင်မဿဲခရစ်ဝင် ၁၆:၂၆) အဲဒီအချိန်ကျမှ ကျွန်မ ဘယ်လောက် မိုက်မဲခဲ့သလဲ၊ အရာရာကို ရှင်းရှင်းလင်းလင်း မမြင်နိုင်ခဲ့ပါလား ဆိုတာ သဘောပေါက်လိုက်တယ်။ ဘဝမှာ လိုက်စားရမယ့် အရေးကြီးဆုံးအရာက ဘာလဲဆိုတာ ကျွန်မ မသိခဲ့ဘူး။ ဒီမတော်တဆမှု နှစ်ခုသာ မဖြစ်ခဲ့ရင် ကျွန်မရဲ့ ထုံထိုင်းပြီး မာကျောနေတဲ့ စိတ်က ပြောင်းလဲလာမှာ မဟုတ်ဘူး။ ဘုရားသခင်ရဲ့ သနားကရုဏာနဲ့ စောင့်ရှောက်မှုသာ မရှိရင် ဒီလူနှစ်ယောက် သေချင်သေသွားနိုင်တယ်။ အဲဒီကျရင် ကျွန်မအသက်ကို ပေးဆပ်ရင်တောင် အလကားပဲ ဖြစ်သွားမှာ။ တစ်သက်လုံး အသက်ကြွေး၊ ငွေကြွေးတွေနဲ့ စိတ်ဆင်းရဲပြီး နေသွားရမှာ၊ ဘယ်တော့မှ ငြိမ်သက်မှု ရမှာ မဟုတ်တော့ဘူး။ တာဝန်ကို ထပ်ခါတလဲလဲ ငြင်းပယ်ခဲ့တာတွေကို တွေးမိတော့ ဘုရားသခင်ရဲ့ မေတ္တာနဲ့ ကယ်တင်ခြင်းက ကျွန်မနဲ့ တကယ် မထိုက်တန်ဘူးလို့ ခံစားရတယ်။ ပိုက်ဆံကို လိုက်စားဖို့အတွက်နဲ့ သမ္မာတရား ရရှိမယ့် အခွင့်အရေးကို လက်မလွှတ်ချင်တော့ဘူး။ နောက်ပိုင်းမှာ ကျွန်မ လုပ်ဖော်ကိုင်ဖက်ဆီ ဖုန်းဆက်ပြီး ဆေးခန်းကို လွှဲပြောင်းမယ့်အကြောင်း ပြောလိုက်တယ်။ ကျွန်မ ဘယ်လောက်အထိ စိတ်ပိုင်းဖြတ်ထားသလဲဆိုတာကို မြင်တဲ့အခါ လုပ်ဖော်ကိုင်ဖက်က ဘာမှ ထပ်မပြောတော့ဘူး။ ခဏကြာတော့ လုပ်ဖော်ကိုင်ဖက်ရဲ့ တောင်းဆိုမှုတွေက အရမ်းများပြင်းထန်လွန်းလို့ ဆေးခန်းကို အောင်အောင်မြင်မြင်နဲ့ လွှဲပြောင်းလို့ မရဖြစ်နေတယ်။ ကျွန်မ ဘုရားသခင်ကို မျှော်ကြည့်ပြီး အရာအားလုံးကို ကိုယ်တော်ဆီ ပုံအပ်လိုက်တယ်၊ ကိုယ်တော် လမ်းဖွင့်ပေးဖို့ မျှော်လင့်ရင်းနဲ့ပေါ့။ နောက်ပိုင်းမှာ မြို့နယ်ဆေးရုံမှာ လုပ်နေတဲ့ ဆရာဝန်တစ်ဖွဲ့က ဆေးခန်းကို အငှားနဲ့ လွှဲယူလိုက်ပြီး နှစ်နှစ် စာချုပ်ချုပ်လိုက်တယ်။ အဲဒီနောက်ပိုင်း ကျွန်မ အသင်းတော်မှာ တာဝန်စထမ်းဆောင်တယ်၊ စုဝေးပွဲတွေ ခဏခဏ တက်တယ်၊ ဘုရားသခင်ရဲ့ နှုတ်ကပတ်တော်တွေကို စားသောက်ပြီး သမ္မာတရားကို မိတ်သဟာယဖွဲ့တယ်။ စိတ်နှလုံးထဲမှာ ငြိမ်သက်ခြင်းနဲ့ သက်သာရာရခြင်းကို ခံစားရတယ်။

ဒါပေမဲ့ တစ်နှစ်နဲ့ နှစ်လလောက်ကြာတော့ တစ်ဖက်က စာချုပ် ဖျက်သိမ်းလိုက်တယ်။ လုပ်ဖော်ကိုင်ဖက်က ကျွန်မကို တွေ့တော့ ပြောတယ်။ “နင် ဆေးခန်းကို ပြန်လာဦးစီးရင် သူဌေးဖြစ်မယ်ဆိုတာ ငါ အာမခံတယ်။ နင် မလုပ်ဘူးဆိုရင်တော့ နင့်ရှယ်ယာကို ငါ ဈေးပေါပေါနဲ့ ဝယ်လိုက်မယ်” တဲ့။ နောက်ထပ် လုပ်ဖော်ကိုင်ဖက်တစ်ယောက်က ပြောတယ်၊ “ငါတို့နှစ်ယောက် ဦးစီးလုပ်လို့ ရပါတယ်။ နင်က နင့်ကိစ္စ နင်သွားလုပ်လေ၊ နင့်ယုံကြည်ခြင်းကို မထိခိုက်စေရပါဘူး။ လူနာအများကြီးက နင့်ကို ယုံကြည်နေတုန်းပဲ။ ငါ ဆေးရုံကနေ လူနာတွေ ခေါ်လာပေးမယ်၊ တစ်နှစ်အတွင်း ငါတို့ ပိုက်ဆံအများကြီး ရှာနိုင်မှာ။ အဲဒီကျရင် ငါတို့မှာ စည်းစိမ်ရော၊ အလုပ်အကိုင် အောင်မြင်မှုရော နှစ်ခုစလုံး ရှိလာမှာ။ လူတိုင်းက ငါတို့ကို အားကျကြမှာ” တဲ့။ ကျွန်မ ကိုယ့်ဘာသာကိုယ် တွေးမိတယ်။ “ငါသာ ဆေးခန်းကို ပြန်ယူလိုက်ရင် ငါ့အရင်းအနှီးတွေ ပြန်ရရုံတင်မကဘူး၊ သာလွန်တဲ့ဘဝနဲ့လည်း နေရမှာ” လို့ပေါ့။ ဒါပေမဲ့ နောက်တော့ ပြန်တွေးမိတယ်။ “ငါ လက်လွှဲယူလိုက်ရင် ငါ့တာဝန်တွေ သေချာပေါက် ထိခိုက်မှာပဲ” လို့ပေါ့။ သေချာ စဉ်းစားပြီးတဲ့နောက် သဘောမတူဖို့ ကျွန်မ ဆုံးဖြတ်လိုက်တယ်။ နောက်ပိုင်းမှာ ဘုရားနှုတ်ကပတ်တော်တွေကို ကျွန်မ ဖတ်ခဲ့တယ်။ “စာတန်သည် လူတို့၏ အတွေးများကို ထိန်းချုပ်ရန်အတွက် ကျော်ကြားမှုနှင့် အကျိုးအမြတ်ကို အသုံးပြုပြီး လူတို့အား ဤအရာနှစ်ခုမှလွဲ၍ အခြားမည်သည့်အရာကိုမျှ မတွေးစေရန် လုပ်ဆောင်သည်။ ပြီးလျှင် ကျော်ကြားမှုနှင့် အကျိုးအမြတ်အတွက် ရုန်းကန်စေသည်။ ကျော်ကြားမှုနှင့် အကျိုးအမြတ်အတွက် ဒုက္ခခံစေသည်။ ကျော်ကြားမှုနှင့် အကျိုးအမြတ်အတွက် အရှက်ရခြင်းကို သည်းခံပြီး လေးလံသော ဝန်ထုပ်ဝန်ပိုးများကို ခံယူစေသည်။ ကျော်ကြားမှုနှင့် အကျိုးအမြတ်အတွက် အရာရာတိုင်းကို စတေးစေသည်။ အကဲဖြတ်ချက်၊ သို့မဟုတ် ဆုံးဖြတ်ချက်တိုင်းကို ကျော်ကြားမှုနှင့် အကျိုးအမြတ်အတွက် ပြုလုပ်စေသည်။ ဤသို့ဖြင့် စာတန်သည် လူတို့အပေါ် မမြင်ရသော အချုပ်အနှောင်များထားရှိသည်။ လူတို့အပေါ်တွင် ဤအချုပ်အနှောင်များရှိသဖြင့် ၎င်းတို့သည် ချိုးဖျက်လွတ်မြောက်ရန် စွမ်းရည် သို့မဟုတ် သတ္တိလည်းမရှိပေ။ ၎င်းတို့သည် သတိမထားမိဘဲ ကြီးမားသော အခက်အခဲဖြင့် တစ်ဆင့်ချင်း လေးလံစွာ လျှောက်လှမ်းလျက် ဤအချုပ်အနှောင်များကို ထမ်းပိုးထားရသည်။ ဤကျော်ကြားမှုနှင့် အကျိုးအမြတ်အတွက် အလို့ငှာ လူသားမျိုးနွယ်သည် ဘုရားသခင်ထံမှ သွေဖည်၍ ကိုယ်တော်အား သစ္စာဖောက်ပြီး တိုး၍ ကောက်ကျစ်ဆိုးယုတ် လာကြသည်။ ဤနည်းဖြင့် မျိုးဆက်တစ်ခုပြီး တစ်ခုသည် စာတန်၏ ကျော်ကြားမှုနှင့် အကျိုးအမြတ် အကြားတွင် ဖျက်ဆီးခံကြရ၏။ စာတန်၏ လုပ်ဆောင်မှုတို့ကို ယခု ကြည့်သည့်အခါ ၎င်း၏ မသိမသာဖြင့် ဒုက္ခပေးသော ရည်ရွယ်ချက်တို့သည် လုံးဝ မုန်းတီးဖွယ်ကောင်းသည် မဟုတ်လော။ သင်တို့သည် ကျော်ကြားမှုနှင့် အမြတ်အစွန်း မပါလျှင် ဘဝသည် အဓိပ္ပာယ်ရှိမည် မဟုတ်ဟုလည်းကောင်း၊ လူတို့သည် ရှေ့ဆက်လမ်းခရီးကို မြင်နိုင်တော့မည် မဟုတ်ဟုလည်းကောင်း၊ မိမိတို့၏ ပန်းတိုင်ကို မြင်နိုင်တော့မည် မဟုတ်ဟုလည်းကောင်း၊ ၎င်းတို့၏ အနာဂတ်သည် မှောင်မိုက်ကာ မှေးမှိန်ပြီး သုန်မှုန်နေမည်ဟုလည်းကောင်း ထင်သည့်အတွက်ကြောင့် စာတန်၏ မသိမသာဖြင့် ဒုက္ခပေးသော ရည်ရွယ်ချက်များကို ယနေ့တွင် ထိုးထွင်းသိမြင်နိုင်ခြင်း မရှိသေးသည်မှာ ဖြစ်ကောင်းဖြစ်နိုင်သည်။ သို့သော် ကျော်ကြားမှုနှင့် အကျိုးအမြတ်တို့သည် စာတန်က လူတို့အပေါ် ထားရှိသည့် ကြီးမားသော အချုပ်အနှောင်များဖြစ်သည်ကို တစ်နေ့တွင် သင်တို့သည် ဖြည်းဖြည်းချင်း သတိပြုမိလာကြလိမ့်မည်။ ထိုနေ့ရက်ရောက်သောအခါတွင် စာတန်၏ ထိန်းချုပ်မှုကို သင် လုံးလုံးလျားလျား အတိုက်အခံလုပ်မည် ဖြစ်ပြီး သင့်ထံသို့ စာတန် ဆောင်ကြဉ်းလာသည့် အချုပ်အနှောင်များကို လုံးလုံးလျားလျား အတိုက်အခံလုပ်လိမ့်မည်။ စာတန်က သင်၌ သွတ်သွင်းထားသော ဤအရာအားလုံးမှ သင့်ကိုယ်သင် ရုန်းထွက်လွတ်မြောက်ရန် ဆန္ဒရှိသည့်အခါတွင် သင်သည် စာတန်နှင့် ပြတ်ပြတ်သားသား လမ်းခွဲလိမ့်မည်ဖြစ်ကာ စာတန်က သင့်ထံသို့ ယူဆောင်လာသော အရာအားလုံးကိုလည်း အမှန်ပင် မုန်းတီးလိမ့်မည် ဖြစ်သည်။ ထိုအချိန်တွင်မှ သင်သည် ဘုရားသခင်အပေါ် စစ်မှန်သည့် ချစ်ခြင်းနှင့် တမ်းတခြင်း ရှိလိမ့်မည်။” (နှုတ်ကပတ်တော်၊ အတွဲ (၂)၊ ဘုရားသခင်ကို သိကျွမ်းခြင်းနှင့် စပ်လျဉ်း၍၊ အတုမရှိ ဘုရားသခင်ကိုယ်တော်တိုင် (၆)) “စာတန်သည် လူတို့ကို ဖြားယောင်းသွေးဆောင်ရန် ငွေကို အသုံးပြုပြီး ၎င်းတို့အားလုံးကို ငွေနှင့် ရုပ်ဝတ္ထုပစ္စည်းများကို ကိုးကွယ်စေရန် ဖောက်ပြန်ပျက်စီးစေသည်။ ဤငွေကို ကိုးကွယ်ခြင်းသည် လူတို့၌ မည်သို့ ထင်ရှားပေါ်လွင်သနည်း။ ဤလောကတွင် သင်တို့သည် ငွေမရှိဘဲ အသက်မရှင်နိုင်ဟုလည်းကောင်း၊ ယင်းမရှိဘဲ တစ်နေ့တာမျှပင် မဖြတ်သန်းနိုင်ဟုလည်းကောင်း သင်တို့ မထင်ကြသလော။ လူတို့တွင် ငွေမည်မျှရှိသည်က ၎င်းတို့၏ အဆင့်အတန်း မည်မျှမြင့်မားသည်ကိုလည်းကောင်း၊ ၎င်းတို့ မည်မျှ ဂုဏ်သရေ ရှိသည်ကိုလည်းကောင်း ဆုံးဖြတ်သည်။ ဆင်းရဲသားတို့သည် မိမိတို့ ခေါင်းမဖော်နိုင်ဟု ခံစားရသော်လည်း ချမ်းသာသူတို့မှာမူ မြင့်မားသော အဆင့်အတန်းရှိကြပြီး ခေါင်းမော့ရင်ကော့ကာ ကျယ်လောင်စွာ စကားပြောနိုင်ပြီး မာနထောင်လွှား၍ အထိန်းအကွပ်မဲ့သော ပုံစံဖြင့် နေထိုင်ကြသည်။ ဤဆိုရိုးစကားနှင့် ရေပန်းစားမှုတို့က လူတို့ထံသို့ အဘယ်အရာကို ဆောင်ကြဉ်းပေးသနည်း။ လူများစွာတို့သည် ငွေရှာရန်အလို့ငှာ မည်သည့် စွန့်လွှတ်မှုကိုမဆို ပြုလုပ်ရန် လိုလားကြသည်မှာ အမှန် မဟုတ်လော။ လူများစွာတို့သည် ပိုမိုသောငွေကို လိုက်စားရာတွင် မိမိတို့၏ ဂုဏ်သိက္ခာနှင့် တည်ကြည်မှုကို မဆုံးရှုံးကြသလော။ လူများစွာတို့သည် ငွေကြေးအတွက် မိမိတို့၏ တာဝန်ကို ထမ်းဆောင်ရန်နှင့် ဘုရားသခင်နောက်သို့ လိုက်ရန် အခွင့်အရေးကို မဆုံးရှုံးကြသလော။ သမ္မာတရားကို ရရှိရန်နှင့် ကယ်တင်ခြင်းခံရရန် အခွင့်အရေးကို ဆုံးရှုံးခြင်းသည် လူတို့အတွက် အကြီးမားဆုံးသော ဆုံးရှုံးမှု မဟုတ်လော။ ဤနည်းလမ်းနှင့် ဤဆိုရိုးစကားကို အသုံးပြုရုံမျှဖြင့် စာတန်သည် လူကို ထိုသို့သော အတိုင်းအတာအထိ ဖောက်ပြန်ပျက်စီးစေသည်။ စာတန်၏ ရည်ရွယ်ချက်သည် ယုတ်မာသည် မဟုတ်လော။ ဤသည်မှာ မလိုမုန်းထားသော လှည့်ကွက်တစ်ခု မဟုတ်လော။” (နှုတ်ကပတ်တော်၊ အတွဲ (၂)၊ ဘုရားသခင်ကို သိကျွမ်းခြင်းနှင့် စပ်လျဉ်း၍၊ အတုမရှိ ဘုရားသခင်ကိုယ်တော်တိုင် (၅)) ဘုရားသခင် နှုတ်ကပတ်တော်ရဲ့ ဖော်ထုတ်ချက်က အရမ်းရှင်းလင်းပါတယ်။ စာတန်က လူတွေရဲ့ အတွေးတွေကို ထိန်းချုပ်ဖို့၊ ကျွန်မတို့ကို လမ်းမှားရောက်စေပြီး ဖောက်ပြန်ပျက်စီးစေဖို့အတွက် ကျော်ကြားမှုနဲ့ အကျိုးအမြတ်ကို အသုံးပြုတယ်။ နှစ်တွေအကြာကြီး ကျွန်မက ကျော်ကြားမှုနဲ့ အကျိုးအမြတ် နှစ်ခုစလုံးကို လိုက်စားခဲ့ပြီး ထင်ပေါ်ကျော်ကြားဖို့ ကြိုးစားခဲ့တယ်။ “လူသားသည် အထက်သို့ ရုန်းကန်ဆန်တက်သည်၊ ရေသည်နိမ့်ရာသို့ စီးဆင်း၏” တို့ “ငွေသာလျှင် ပထမ” တို့ “ငွေကြေးသည် ကမ္ဘာကို လည်ပတ်စေသည်” တို့ ပြီးတော့ “ငွေသည် အဓိကမဟုတ်သော်လည်း၊ ငွေမရှိလျှင် ဘာမျှလုပ်နိုင်မည်မဟုတ်” ဆိုတဲ့ စကားတွေအပေါ် ကျွန်မ မှီခိုအားထားခဲ့တယ်။ ဒီ စာတန်ဆန်တဲ့ အတွေးအခေါ်တွေက ကျွန်မဘဝကို လမ်းပြလာခဲ့ပြီး ပိုက်ဆံရှိရင် အရာအားလုံး ရှိတယ်လို့ ကျွန်မ ထင်ခဲ့တယ်။ ပိုက်ဆံပိုရှာဖို့၊ ချမ်းသာကြွယ်ဝဖို့၊ သူများတွေ အားကျတာ၊ အထင်ကြီးတာ ခံရဖို့နဲ့ သာလွန်တဲ့ဘဝနဲ့ နေဖို့ပဲ ကျွန်မ အမြဲ လိုချင်ခဲ့တာ။ ပိုက်ဆံရယ်၊ ကျော်ကြားမှုနဲ့ အကျိုးအမြတ်ရယ်အတွက် ကျွန်မ ဘယ်လောက်ပဲ ဒုက္ခခံရပါစေ ဒါတွေအားလုံး တန်တယ်လို့ ထင်ခဲ့တယ်။ ဘုရားသခင်က လူဇာတိခံပြီး လူတွေကို ကယ်တင်ဖို့ သမ္မာတရားကို ဖော်ပြနေတယ်ဆိုတာ သိရက်နဲ့တောင် ကျွန်မ သမ္မာတရားကို လိုက်စားတာ၊ တာဝန်တွေ ထမ်းဆောင်တာတွေကို သေချာ မလုပ်ခဲ့ဘူး။ ပိုက်ဆံလိုက်စားရင်းနဲ့ တာဝန်တွေကို ထပ်ခါတလဲလဲ ငြင်းပယ်ခဲ့ပြီး ဘုရားသခင်နဲ့ ဝေးသထက် ဝေးလာခဲ့တယ်။ တကယ်တော့ ကျွန်မ မိသားစုက ပြည့်စုံပြီးသားပါ၊ စားဖို့သောက်ဖို့ မပူရပေမဲ့ ကျွန်မ မကျေနပ်နိုင်ခဲ့ဘဲ ပိုက်ဆံ ပိုရှာချင်နေတုန်းပဲ။ ပိုက်ဆံ၊ ကျော်ကြားမှုနဲ့ အကျိုးအမြတ်ကို အရာအားလုံးထက် တန်ဖိုးထားခဲ့တာကြောင့် တာဝန်တွေ ထမ်းဆောင်ပြီး သမ္မာတရား ရရှိမယ့် အခွင့်အရေး ဆုံးရှုံးခဲ့ရတယ်။ အဲဒီအချိန်ကျမှ ကျွန်မဟာ ပိုက်ဆံ၊ ကျော်ကြားမှုနဲ့ အကျိုးအမြတ်ကြောင့် မျက်စိကန်းနေခဲ့ပြီ၊ ပိုက်ဆံရဲ့ ကျွန် ဖြစ်နေပြီ ဆိုတာနဲ့ တကယ်လို့များ နောက်ကြောင်း ပြန်မလှည့်ရင် ကျော်ကြားမှုနဲ့ အကျိုးအမြတ်ရဲ့ သားကောင် ဖြစ်သွားတော့မယ် ဆိုတာကို သဘောပေါက်မိလိုက်တယ်။

အဲဒီနောက် ဘုရားနှုတ်ကပတ်တော်တွေကို ကျွန်မ ထပ်ဖတ်ခဲ့တယ်။ “လူတို့သည် ကံကြမ္မာကို ဆန့်ကျင်တိုက်ခိုက်လျက် တစ်သက်တာ စွမ်းအင်များကို သုံးပစ်ကြပြီး မိမိတို့၏မိသားစုကို ထောက်ပံ့ဖို့ ကြိုးစားခြင်းနှင့်ပတ်သက်၍ လှုပ်ရှားရုန်းကန်လျက်၊ ဂုဏ်သိက္ခာနှင့် အကျိုးအမြတ်အတွက် တက်သုတ်ရိုက်၍ သွားလိုက်ပြန်လိုက်လုပ်လျက် ၎င်းတို့၏ တစ်ဘဝလုံးကို ကုန်ဆုံးရသည်။ လူတို့ တန်ဖိုးထားသည့် အရာတို့သည် မိသားစုချစ်ခြင်းမေတ္တာ၊ ငွေ၊ ကျော်ကြားမှုနှင့် အကျိုးအမြတ်တို့ ဖြစ်ပြီး ၎င်းတို့က ဤအရာတို့ကို ဘဝ၌ တန်ဖိုးအရှိဆုံး အရာများအဖြစ် မြင်ကြသည်။ လူအားလုံးက ကံခေခြင်းနှင့်ပတ်သက်၍ ညည်းညူကြသည်။ သို့တိုင်အောင် လူသားက အဘယ်ကြောင့် အသက်ရှင်သည်၊ မည်သို့အသက်ရှင်သင့်သည်၊ လူ့ဘဝ၏တန်ဖိုးနှင့် အဓိပ္ပာယ်က အဘယ်အရာဖြစ်သည် စသည်တို့ဖြစ်သည့် လူတို့ နားအလည်သင့်ဆုံးနှင့် အဆန်းစစ်သင့်ဆုံးသော ကိစ္စများကိုမူ ၎င်းတို့ မသိကျိုးကျွန်ပြုထားကြဆဲဖြစ်၏။ ၎င်းတို့၏ ဘဝသည် မည်မျှကြာရှည်ကောင်း ကြာရှည်ပါစေ ကျော်ကြားမှုနှင့် အကျိုးအမြတ်တို့ကို လိုက်စားခြင်းနှင့်ပတ်သက်၍ ပြေးလွှားအလုပ်ရှုပ်ခြင်းမျှဖြင့် မိမိတို့၏ ဘဝတစ်ခုလုံး ကုန်ဆုံးကြသည်မှာ ၎င်းတို့၏ ပျိုမြစ်ခြင်း ကုန်ဆုံးသွားသည်အထိ၊ ၎င်းတို့သည် ဆံပင်ဖြူပြီး အသားအရေ တွန့်လိပ်လာသည်အထိ၊ ကျော်ကြားမှုနှင့် အကျိုးအမြတ်တို့က ၎င်းတို့ ဇရာထောင်းခြင်းမှ ရပ်တန့်ပေးနိုင်မည်မဟုတ်ကြောင်း၊ ငွေကြေးသည် ၎င်းတို့စိတ်နှလုံးထဲမှ အနှစ်မဲ့ခြင်းကို မဖြည့်ဆည်းပေးနိုင်ကြောင်းတို့ကို ၎င်းတို့ သဘောပေါက်လာသည်အထိ၊ ပြီးလျှင် မည်သူကမျှ မွေးဖွားခြင်း၊ ကြီးရင့်ခြင်း၊ နာမကျန်းဖြစ်ခြင်းနှင့် သေခြင်းတရားတို့၏ နိယာမများမှ ရုန်းထွက်လွတ်မြောက်နိုင်ခြင်း မရှိကြောင်း၊ ကံကြမ္မာ၏ စီစဉ်မှုများကို မည်သူကမျှ မရှောင်နိုင်ကြောင်း ၎င်းတို့ နားလည်သည်အထိပင် ဖြစ်လေသည်။ ၎င်းတို့သည် ဘဝ၏ နောက်ဆုံးအဆင့်ကို ရင်ဆိုင်ဖို့ လိုအပ်သည့်အခါမှသာ လူတစ်ယောက်က အလွန်ကြီးမားသော ချမ်းသာကြွယ်ဝမှုနှင့် ကြီးကျယ်သော ဥစ္စာပစ္စည်းများ ပိုင်ဆိုင်နေသည့်တိုင် အခွင့်ထူးခံဖြစ်ပြီး အဆင့်အတန်းမြင့်မားနေသည့်တိုင် သေခြင်းကို မလွတ်မြောက်နိုင်သကဲ့သို့ လူတိုင်း မိမိ၏မူလအနေအထားဖြစ်သော အဘယ်အရာမျှ မပိုင်သည့် တစ်ကိုယ်တည်းသော ဝိညာဉ်တစ်ခုသို့ ပြန်သွားရလိမ့်မည်ဟူသည်ကို သူတို့အမှန်တကယ် နားလည်ကြလေသည်။” (နှုတ်ကပတ်တော်၊ အတွဲ (၂)၊ ဘုရားသခင်ကို သိကျွမ်းခြင်းနှင့် စပ်လျဉ်း၍၊ အတုမရှိ ဘုရားသခင်ကိုယ်တော်တိုင် (၃)) “လူတို့သည် ငွေနှင့် ကျော်စောမှုနောက်လိုက်ရင်း မိမိတို့၏ ဘဝကို ကုန်ဆုံးကြသည်။ ၎င်းတို့သည် ထိုအရာများက ၎င်းတို့၏ တစ်ခုတည်းသော အထောက်အပံ့ နည်းလမ်းဟု တွေးထင်ရင်း၊ ထိုအရာများကို ရှိခြင်းအားဖြင့် ၎င်းတို့ အသက်ဆက်ရှင် နိုင်သည့်အလား၊ သေခြင်းမှ လွတ်ကင်းစေနိုင်မည့်အလား ဤကောက်ရိုးမျှင်များကို ဖမ်းဆုပ်ထားကြလေသည်။ သို့သော် သူတို့သည် သေရတော့မည်အချိန်မှသာ ဤအရာများသည် သူတို့ထံမှ မည်မျှဝေးကွာသည်၊ သေခြင်းနှင့် ရင်ဆိုင်ရာ၌ ၎င်းတို့မည်မျှ အားနည်းသည်၊ ၎င်းတို့ မည်မျှလွယ်လွယ် ကျိုးပဲ့ကြေမွသည်၊ ဘယ်ကိုမှ သွားစရာမရှိဘဲ ၎င်းတို့ မည်မျှ အထီးကျန်ပြီး အကူအညီမဲ့နေသည်ကို နားလည်သဘောပေါက် ကြသည်။ ဘဝသည် ငွေ သို့မဟုတ် ကျော်စောမှုတို့ဖြင့် ဝယ်၍မရနိုင်ကြောင်း၊ လူတစ်ယောက်သည် မည်မျှ ချမ်းသာ ကြွယ်ဝပါစေ၊ ၎င်းတို့၏ အဆင့်အတန်းက မည်မျှ မြင့်မားပါစေ လူအားလုံးသည် သေခြင်းနှင့် ရင်ဆိုင်ရာ၌ ညီတူညီမျှ သနားစရာကောင်းပြီး အရေးမပါကြောင်းတို့ကို သူတို့ နားလည်သဘောပေါက်ကြသည်။ ငွေက အသက်ကို မဝယ်ယူနိုင်ကြောင်း၊ ကျော်စောမှုက သေခြင်းကို မချေဖျက်နိုင်ကြောင်း၊ ငွေ သို့မဟုတ် ကျော်စောမှုက လူတစ်ယောက်၏ဘဝကို တစ်မိနစ်၊ တစ်စက္ကန့်မျှ ဆွဲဆန့်မပေးနိုင်ကြောင်းကို ၎င်းတို့ နားလည်သဘောပေါက်ကြသည်။” (နှုတ်ကပတ်တော်၊ အတွဲ (၂)၊ ဘုရားသခင်ကို သိကျွမ်းခြင်းနှင့် စပ်လျဉ်း၍၊ အတုမရှိ ဘုရားသခင်ကိုယ်တော်တိုင် (၃)) ဘုရားနှုတ်ကပတ်တော်တွေကို ဖတ်ပြီးတဲ့နောက်မှာ လူတစ်ယောက်က တစ်သက်လုံး ပိုက်ဆံ၊ ကျော်ကြားမှုနဲ့ အကျိုးအမြတ်ကို လိုက်စားရင် နောက်ဆုံးမှာ အရာအားလုံးက အချည်းနှီးပဲ ဖြစ်သွားမယ်ဆိုတာ ကျွန်မ နားလည်သွားတယ်။ ဆေးခန်းမှာ ဖြစ်ခဲ့တဲ့ သေမလိုဖြစ်ခဲ့တဲ့ ဖြစ်ရပ်နှစ်ခုကြောင့် အန္တရာယ် လာတဲ့အခါ ပိုက်ဆံနဲ့ ကြွယ်ဝမှုတွေက လူတစ်ယောက်ရဲ့ လုံခြုံမှုကို မကာကွယ်ပေးနိုင်သလို အသက်ကိုလည်း မကယ်နိုင်ဘူးဆိုတာနဲ့ ဘုရားသခင်တစ်ပါးတည်းသာလျှင် လူတစ်ယောက် တကယ်လိုအပ်ပြီး မှီခိုအားထားရမယ့်အရှင် ဖြစ်တယ်၊ ဘုရားသခင်တစ်ပါးတည်းသာလျှင် လူ့ကံကြမ္မာကို အုပ်စိုးပြီး ထိန်းချုပ်တယ်ဆိုတာ ကျွန်မ သဘောပေါက်သွားတယ်။ ကျွန်မရဲ့ အိမ်နီးနားချင်း တစ်ယောက်အကြောင်းကိုလည်း သွားသတိရတယ်။ သူက တရုတ်ဘဏ်ရဲ့ ဌာနတစ်ခုရဲ့ အထွေထွေ မန်နေဂျာပေါ့။ သူ့ယောက်ျားက ပို့ဆောင်ရေးဌာနရဲ့ ညွှန်ကြားရေးမှူး၊ သူ့အဖေက တရုတ်ပြည်သူ့ဘဏ် ရဲ့ ဌာနမှူးပေါ့။ သူ့မိသားစုက ချမ်းသာပြီး ဩဇာအာဏာ ရှိတယ်။ အဲဒီတုန်းက လမ်းထဲက လူတိုင်းက သူ့ကို အားကျပြီး အထင်ကြီးကြတာ။ ဒါပေမဲ့ အသက် ၃၂ နှစ်မှာ ရင်သားကင်ဆာရှိကြောင်း တွေ့ရှိခဲ့ပြီး မကြာခင်မှာပဲ ဆုံးသွားရှာတယ်။ ကျွန်မမှာ ချမ်းသာပြီး ထင်ပေါ်တဲ့ ဆွေမျိုးတစ်ယောက်လည်း ရှိသေးတယ်၊ ဒါပေမဲ့ နောက်ပိုင်းမှာ သူ ခရီးသွားရင်း သေသွားတယ်။ ပိုက်ဆံ၊ ကျော်ကြားမှုနဲ့ အထင်ကြီးခံရမှု ဘယ်လောက်ပဲ ရရ၊ သေခြင်းတရား ရောက်လာတဲ့အခါ ပိုက်ဆံ၊ ကျော်ကြားမှုနဲ့ အကျိုးအမြတ်တွေက အသက်ကို မကယ်နိုင်ဘူး ဆိုတာ ကျွန်မအတွက် ရှင်းသွားတယ်။ ပိုက်ဆံ၊ ကျော်ကြားမှုနဲ့ အကျိုးအမြတ်တွေက ဇာတိပကတိအတွက် ယာယီ ကျေနပ်မှုနဲ့ ပျော်ရွှင်မှုကိုပဲ ပေးနိုင်တာဖြစ်ပြီး ဘုရားသခင်ရဲ့ ကြည့်ရှုစောင့်ရှောက်မှုသာ မရှိရင် လူ့အသက်ဆုံးရှုံးမှာပဲ၊ အဲဒီလိုဆိုရင် ပိုက်ဆံပိုရှိတာက ဘာအဓိပ္ပာယ် ရှိတော့မှာလဲ။ ကျွန်မ ဘုရားသခင်ဆီ ဆုတောင်းလိုက်တယ်။ “ဘုရားသခင် ကိုယ်တော်က သမီးကို သမ္မာတရားကို လိုက်စားပြီး ကယ်တင်ခံရဖို့ အခွင့်အရေး ပေးခဲ့ပေမဲ့ သမီး တန်ဖိုးမထားခဲ့မိဘူး။ သမီးရဲ့ အချိန်နဲ့ အင်အား အကုန်လုံးကို ပိုက်ဆံ၊ ကျော်ကြားမှုနဲ့ အကျိုးအမြတ် လိုက်စားဖို့ပဲ သုံးခဲ့မိတယ်။ သမီး တကယ်ကို မျက်စိကန်းပြီး မိုက်မဲခဲ့ပါတယ်။ အခုတော့ သမ္မာတရား ရရှိဖို့ ရှာဖွေတာနဲ့ တာဝန်ထမ်းဆောင်တာတွေက သမီးလုပ်နိုင်တဲ့ အဓိပ္ပာယ်အရှိဆုံးနဲ့ အရေးအကြီးဆုံး အရာတွေဖြစ်မှန်း သမီး သိပါပြီ” လို့ပေါ့။ အဲဒီနောက် ကျွန်မ လုပ်ဖော်ကိုင်ဖက်ဆီ ဖုန်းဆက်ပြီး ရှယ်ယာတွေနဲ့ ကနဦးဆေးခန်း အရင်းအနှီးတွေ ဘယ်လောက်ပဲ ရှုံးရှုံး လွှဲပြောင်းပေးဖို့ ဆန္ဒရှိတယ်လို့ ပြောလိုက်တယ်။ မကြာခင်မှာပဲ ဆေးခန်းက ကျွန်မ ရှယ်ယာတွေကို လွှဲပြောင်းပေးလိုက်တယ်။ သောင်းနဲ့ချီ ရှုံးသွားပေမဲ့ လွှဲလိုက်တဲ့အချိန်မှာ လွတ်မြောက်သွားသလို ခံစားရပြီး ပျော်ရွှင်မိတယ်။

နောက်ပိုင်းမှာ ကျွန်မရဲ့ အချိန်နဲ့ ခွန်အားတွေကို ကိုယ့်တာဝန်တွေမှာ ပိုပြီး မြှုပ်နှံခဲ့တယ်၊ အချိန်ရတိုင်း ဘုရားနှုတ်ကပတ်တော်တွေကို ဖတ်ပြီး သမ္မာတရားတွေကို ပိုနားလည်လာတယ်။ စာတန်ရဲ့ ဖောက်ပြန်ပျက်စီးစေတဲ့ နည်းလမ်းတွေကိုလည်း ပိုပြီး ထိုးဖောက်မြင်လာနိုင်တယ်။ ဘုရားသခင်ကို ယုံကြည်ပြီး တာဝန်တွေကို ထမ်းဆောင်တာက သမ္မာတရားကို နားလည်နိုင်တယ်ဆိုတာ သိရလို့ အရမ်းကြည်နူးရတယ်။ မကြာသေးခင်က မိတ်ဆွေတချို့က ဆေးခန်းဖွင့်ဖို့ ကျွန်မနဲ့ ပူးပေါင်းချင်တယ်၊ ငွေစိုက်မယ်၊ ဆက်ဦးစီးပါလို့ တိုက်တွန်းကြတယ်။ တချို့ဆို ဆေးရုံမှာ ဝင်လုပ်ဖို့တောင် အကြံပေးကြတယ်။ ဒါပေမဲ့ ဒီအမှုအရာတွေရဲ့ လွှမ်းမိုးတာကို ကျွန်မ မခံရတော့ဘူး။ ဖန်ဆင်းခံတစ်ယောက်ရဲ့ တာဝန်တွေကို ထမ်းဆောင်ဖို့၊ ဧဝံဂေလိတရားကို ဟောပြောပြီး ဘုရားသခင်အတွက် သက်သေခံဖို့ ကျွန်မ ရွေးချယ်လိုက်တယ်။ ဒါက ဒီလောကမှာ ကျွန်မ လုပ်နိုင်တဲ့ တခြားအရာတွေအားလုံးထက် ပိုအဓိပ္ပာယ်ရှိပြီး တန်ဖိုးရှိပါတယ်။ ဒါဟာ ကျွန်မဘဝမှာ ကျွန်မလုပ်ခဲ့ဖူးသမျှ ပညာအရှိဆုံး ရွေးချယ်မှုပါပဲ။


၉၉။ ကျွန်မ၏တွဲဖက် ဖမ်းဆီးခံရပြီး ညှဉ်းပန်းမှုအောက်တွင် ဘုရားသခင်ကို သစ္စာဖောက်ခဲ့မှန်း သိရှိပြီးနောက်

ရှူးချန်၊ တရုတ်ပြည်

၂၀၂၄ ခုနှစ်၊ မတ်လလယ်မှာ အထက်အဆင့်ခေါင်းဆောင်တွေဆီက စာတစ်စောင် လက်ခံရရှိခဲ့ပါတယ်။ ကျွန်မနဲ့ တွဲဖက်ပြီး တာဝန်ထမ်းဆောင်ဖူးတဲ့ ရှောင်တီ အဖမ်းခံရပြီး ဘုရားသခင်ကို သစ္စာဖောက်သွားတယ်၊ ယုဒ ဖြစ်သွားတယ်လို့ စာထဲမှာပြောထားတယ်။ သူက အသင်းတော်အလုပ်တွေရော၊ ခေါင်းဆောင်တွေနဲ့ အမှုဆောင်တွေကိုရော သစ္စာဖောက်လိုက်ပြီတဲ့။ သေချာ ပုန်းရှောင်နေဖို့ ခေါင်းဆောင်တွေက ကျွန်မကို တိုက်တွန်းထားတယ်။ ကျွန်မ ရင်ထဲမှာ ဒိန်းခနဲ ဖြစ်သွားတာပေါ့။ “ရှောင်တီက အပြင်ပန်းမှာ ဟန်ဆောင်မှုကင်းပြီး သစ္စာရှိပုံရသလို၊ သူ့တာဝန်ကို ထမ်းဆောင်တဲ့အခါမှာ ဒုက္ခခံနိုင်ပြီး အဖိုးအခပေးနိုင်တယ်။ အန္တရာယ်ရှိတဲ့ ပတ်ဝန်းကျင်တွေ ကြုံရတာ ခဏခဏပဲ၊ ဒါပေမဲ့ သူ ဘယ်တော့မှ နောက်မတွန့်ခဲ့ဘူး။ တာဝန်ကို ပုံမှန်အတိုင်း ထမ်းဆောင်ခဲ့တာ။ ယုဒဖြစ်မယ့်အစား အသေခံလိုက်မယ် ဆိုပြီးတော့တောင် ကျွန်မတို့ အတူတူ သစ္စာဆိုခဲ့ကြတာလေ။ သူအဖမ်းခံရတာ တစ်နှစ်ကျော်ပြီ၊ ဘာသတင်းမှ မကြားရတော့ သူ ခိုင်ခိုင်မာမာ ရပ်တည်ခဲ့တယ်လို့ ကျွန်မ ထင်ခဲ့တာ။ သူ ဘယ်လိုလုပ် ယုဒ ဖြစ်သွားရတာလဲ” လို့ပေါ့။ ကျွန်မ လုံးဝ မယုံနိုင်ခဲ့ဘူး။ ရှောင်တီကသာ ကျွန်မကို သစ္စာဖောက်လိုက်ရင် အဲဒီအခါ ကျွန်မက စီစီပီရဲ့ အလိုအရှိဆုံးလူတစ်ယောက် ဖြစ်သွားမှာ မဟုတ်ဘူးလား။ အဲဒီတော့မှ အရင်တုန်းက ဇာတိမြေ အသင်းတော်ဆီကရတဲ့ စာတစ်စောင်ကို ကျွန်မ တွေးမိတယ်။ ရဲတွေက ကျွန်မကို ဖမ်းဖို့ အိမ်ကို လာခဲ့တယ်တဲ့။ ကျွန်မ မိသားစုကို စောင့်ကြည့်ပြီး စစ်ဆေးမေးမြန်းတာတွေလည်း လုပ်တယ်၊ အိမ်ရှေ့မှာ စီစီတီဗီ တပ်သွားတယ်တဲ့။ အဲဒီအချိန်က ရှောင်တီ အဖမ်းခံရတဲ့ အချိန်လောက်ပဲ။ ရဲတွေက ကျွန်မကို ဖမ်းဖို့ အရှိန်မြှင့်နေတာ သေချာတယ်။ ကျွန်မ ကိုယ့်ဘာသာကိုယ် တွေးမိတယ်၊ “စီစီပီက ရက်ရက်စက်စက်စကားတွေကို အကြိမ်ကြိမ် ပြောနေခဲ့တာ တော်တော်ကြာခဲ့ပြီ။ ‘ဘုရားယုံတဲ့ကောင်တွေ ရိုက်သတ်လို့သေသွားရင်တောင် အလကားပဲ’ တဲ့။ ကျွန်မက သူတို့ အလိုအရှိဆုံးစာရင်းထဲမှာ ပါတယ်။ အဖမ်းခံရရင် မသေတောင်မှ ဒုက္ခိတဖြစ်အောင် အရိုက်ခံရမှာ” လို့ပေါ့။ အဲဒီနောက် အရင်တုန်းက ညီအစ်ကိုမောင်နှမတွေ အဖမ်းခံရပြီး ဝန်ခံခိုင်းဖို့အတွက် ညှဉ်းပန်းခံရတာတွေကို သတိရမိတော့ ကျွန်မ ရင်ထဲမှာ ဆို့နင့်သွားတယ်။ “ငါသာ သေအောင်၊ ဒါမှမဟုတ် ဒုက္ခိတဖြစ်အောင် အရိုက်ခံရရင် ငါ့ရဲ့ ဘုရားယုံကြည်တဲ့ အသက်တာက ပြီးဆုံးသွားပြီ မဟုတ်လား။ ပြောစရာ ဘာအနာဂတ် ရှိတော့မှာလဲ” ပေါ့။ ဒါကို တွေးမိတော့ ကျွန်မ နာကျင်ပြီး မွန်းကြပ်သွားတယ်။ ရှောင်တီက ယုဒတစ်ယောက် ရောင်းစားတာ ခံရပြီး သုံးလေးနှစ် ကြာခဲ့တာတောင်မှ စီစီပီက သူ့ကို လိုက်ဖမ်းဖို့ လုံးဝ လက်မလျှော့ခဲ့ဘူး။ ကျွန်မက ကြီးကြပ်ရေးမှူးတစ်ယောက်ဖြစ်ပြီး စီစီပီ အလိုရှိနေတဲ့သူလေ။ ရဲတွေက သေချာပေါက် ကျွန်မကို လွှတ်ပေးမှာ မဟုတ်ဘူး။ အဖမ်းခံရပြီး တကယ်လို့များ ရိုက်သတ်ခံလိုက်ရရင် ကျွန်မ ဘယ်လိုလုပ် ကယ်တင်ခံရနိုင်မှာလဲ။ အဲဒီနောက်မှာ ကျွန်မ တာဝန်ထမ်းဆောင်ဖို့ အင်အားမရှိတော့ဘူး။ အသင်းတော်အလုပ်မှာ ပြဿနာတွေ ပေါ်လာတဲ့အခါ ဖြေရှင်းပေးဖို့ စိတ်မပါတော့ဘူး။ တစ်နေ့ကုန် ရဲတွေဖမ်းမှာ၊ ညှဉ်းပန်းခံရမှာ၊ အသက်မရှင်ရမှာကိုပဲ ကြောက်ပြီး စိတ်နှလုံးမှာ စိုးရိမ်ပူပန်မှုတွေနဲ့ ပြည့်နေခဲ့တယ်။

ကျွန်မရဲ့ အခြေအနေ အတော်ဆိုးနေပြီ၊ တာဝန်ကိုလည်း ထိခိုက်နေပြီဆိုတာ သဘောပေါက်လိုက်မိတယ်။ ကျွန်တော် ဘုရားသခင်ရှေ့ကို ဆုတောင်းပြီး ရှာဖွေဖို့ ရောက်လာခဲ့တယ်၊ ဒီပတ်ဝန်းကျင်က ကျွန်တော့်အပေါ် ကျရောက်လာတဲ့အခါမှာ ဘယ်သင်ခန်းစာတွေကို သင်ယူသင့်သလဲပေါ့။ အဲဒီနောက် ဘုရားနှုတ်ကပတ်တော်တစ်ပိုဒ်ကို တွေးမိပြီး ရှာဖတ်လိုက်တယ်။ အနန္တတန်ခိုးရှင် ဘုရားသခင် ပြောသည်မှာ “သင်တို့သည် ယနေ့ မည်သည့်စမ်းသပ်မှုများကို ကြံ့ကြံ့ခံနိုင်သနည်း။ သင်တို့၌ အခြေခံအုတ်မြစ်တစ်ခုရှိသည်ဟု ဆိုဝံ့သလော၊ စုံစမ်းသွေးဆောင်ခြင်းများကိုရင်ဆိုင်ရသောအခါ ခိုင်မာစွာ ရပ်တည်နိုင်စွမ်းရှိသလော။ ဥပမာအားဖြင့် စာတန်၏ လိုက်လံဖမ်းဆီးခြင်းနှင့် ညှဉ်းပန်းနှိပ်စက်ခြင်းဟူသော စုံစမ်းသွေးဆောင်ခြင်းများ၊ သို့မဟုတ် အဆင့်အတန်းနှင့် ရာထူးဂုဏ်ဒြပ်ဆိုင်ရာ၊ အိမ်ထောင်ရေး သို့မဟုတ် စည်းစိမ်ချမ်းသာဆိုင်ရာစသည့် ဤစုံစမ်းသွေးဆောင်ခြင်းများကို သင်တို့ အောင်မြင်ကျော်လွှားနိုင်စွမ်း ရှိသလော။ (ကျွန်ုပ်တို့သည် ယင်းတို့ထဲမှအချို့ကို အနည်းနှင့်အများဆိုသလို အောင်မြင်ကျော်လွှားနိုင်ပါသည်။) စုံစမ်းသွေးဆောင်ခြင်းဆိုင်ရာအဆင့် မည်မျှရှိသနည်း။ ထို့အပြင် မည်သည့်အဆင့်ကို သင်တို့ ကျော်လွှားနိုင်သနည်း။ ဥပမာ ဘုရားသခင်ကို ယုံကြည်ခြင်းကြောင့် လူတစ်ဦးအဖမ်းခံရကြောင်း သင်ကြားရသောအခါ ကြောက်ချင်မှကြောက်မည်၊ ထို့အပြင် အခြားသူများ အဖမ်းခံရပြီး နှိပ်စက်ခြင်းခံရသည်ကို သင်တွေ့ရသောအခါ ကြောက်ကောင်းကြောက်မည် မဟုတ်၊ သို့သော် သင် အဖမ်းခံရသည့်အခါ၊ ဤသို့သောအခြေအနေမျိုးထဲ ကိုယ်တိုင် ရောက်သွားသည့်အခါ သင်ခိုင်မာစွာ ရပ်တည်နိုင်မည်လော။ ယင်းက ကြီးမားသော စုံစမ်းသွေးဆောင်ခြင်းတစ်ခုပင် မဟုတ်သလော။ ဥပမာ ဘုရားသခင်၌ ယုံကြည်ခြင်း အားကြီးသောသူ၊ မိမိ၏တာဝန်ကို ထမ်းဆောင်ရန်အတွက် မိသားစုနှင့် အလုပ်အကိုင်ကို စွန့်လွှတ်ပြီး အခက်အခဲများစွာ ခံစားခဲ့ရသောသူ၊ အတော်ပင်ကောင်းမွန်သော လူ့သဘာဝကို ပိုင်ဆိုင်သည့် လူတစ်ဦးကို သင်သိသည်။ ထိုသူသည် ဘုရားသခင်ကို ယုံကြည်ခြင်းကြောင့် အဖမ်းခံရကာ ထောင်ချခံရပြီးနောက်ပိုင်းတွင် အသေရိုက်ခြင်းခံရကြောင်း သင်ကြားသိရသည့် နေ့တစ်နေ့မျိုး ရုတ်တရက် ရောက်လာသည်ဆိုပါစို့။ ယင်းက သင့်အား စုံစမ်းသွေးဆောင်ခြင်းတစ်ခု ဟုတ်သလော။ ယင်းက သင့်အပေါ်ကျရောက်ခဲ့သည်ဆိုလျှင် သင် မည်သို့တုံ့ပြန်မည်နည်း။ ယင်းကို သင် မည်ကဲ့သို့ ရင်ဆိုင်တွေ့ကြုံရမည်နည်း။ သမ္မာတရားကို သင်ရှာဖွေမည်လော။ သင် မည်ကဲ့သို့ ရှာဖွေမည်နည်း။ ထိုသို့သော စုံစမ်းသွေးဆောင်ခြင်းကြုံရစဉ် သင့်ကိုယ်သင် မည်သို့ကြံ့ကြံ့ခံစေကာ၊ ဘုရားသခင်၏ ရည်ရွယ်ချက်ကို နားလည်ပြီး ယင်းမှ သမ္မာတရားကို ရရှိစေမည်နည်း။ ထိုသို့သော အမှုအရာများကို သင်ဆင်ခြင်သုံးသပ်ဖူးသလော။ ထိုသို့သော စုံစမ်းသွေးဆောင်ခြင်းများကို ကျော်လွှားရန် လွယ်ကူသလော။ ယင်းတို့မှာ သာမန်ထက် ထူးကဲသော အရာမျိုးလော။ ထူးခြားပြီး လူ့အယူအဆများ၊ စိတ်ကူးများနှင့် ဆန့်ကျင်သော အမှုအရာများကို မည်သို့ရင်ဆိုင်တွေ့ကြုံသင့်သနည်း။ သင်၌ လမ်းကြောင်း မရှိလျှင် ညည်းညူနိုင်ခြေရှိသလော။ ဘုရားသခင်၏ နှုတ်ကပတ်တော်များထဲတွင် သမ္မာတရားကို ရှာဖွေပြီး ပြဿနာများ၏ အနှစ်သာရကို တွေ့မြင်နိုင်မည်လော။ လက်တွေ့ကျင့်သုံးရမည့် သင့်လျော်သော စည်းမျဉ်းများကို ချမှတ်ရန်အတွက် သမ္မာတရားကို သင် အသုံးချနိုင်မည်လော။ ဤသည်မှာ သမ္မာတရားကို လိုက်စားသောသူတို့၌ တွေ့ရသင့်သောအရာ မဟုတ်လော။ ဘုရားသခင်၏အလုပ်ကို သင် မည်သို့သိနိုင်မည်နည်း။ ဘုရားသခင်၏ တရားစီရင်ခြင်း၊ သန့်စင်ခြင်း၊ ကယ်တင်ခြင်းနှင့် စုံလင်စေခြင်းတို့၏ အသီးအပွင့်များကို ရရှိရန်အတွက် သင်သည် မည်သို့ တွေ့ကြုံသင့်သနည်း။ ဘုရားသခင်နှင့် ပတ်သက်၍ လူတို့၏ မရေမတွက်နိုင်သော အယူအဆများနှင့် မကျေနပ်ချက်များကို ဖြေရှင်းပေးရန်အတွက် မည်သည့်သမ္မာတရားများကို နားလည်သင့်သနည်း။ အမျိုးမျိုးသော စမ်းသပ်မှုများကြား သင့်ကို မြဲမြံစွာ ရပ်တည်ခွင့်ပေးမည့် သမ္မာတရားများ၊ သင့်ကိုယ်သင် ပြင်ဆင်ထားသင့်သည့် အသုံးဝင်ဆုံးသော သမ္မာတရားများမှာ အဘယ်နည်း။ ယခုအချိန်၌ သင်တို့၏ ဝိညာဉ်ရင့်ကျက်မှုက အဘယ်မျှ ကြီးမားသနည်း။ စုံစမ်းသွေးဆောင်ခြင်းများ၏ မည်သည့်အတိုင်းအတာကို သင်ကျော်လွှားနိုင်သနည်း။ ထင်မြင်ချက်တစ်စုံတစ်ရာ ရှိသလော။ မရှိလျှင် ယင်းက စဉ်းစားစရာဖြစ်သည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောဆွေးနွေးချက်များ၊ မိမိ၏ စိတ်နှလုံးကို ဘုရားသခင်အား ပေးအပ်ခြင်းအားဖြင့် သမ္မာတရားကို ရရှိနိုင်သည်) ဘုရားသခင်ရဲ့ မေးခွန်းတစ်ခုစီတိုင်းကြောင့် ကျွန်မ ရှက်ရွံ့ခဲ့မိတယ်။ အရင်တုန်းကတော့ ဘုရားစယုံကတည်းက ကျွန်မက စိတ်ထက်သန်တယ်၊ အမှုအရာတွေစွန့်လွှတ်ပြီး ကိုယ့်ကိုယ်ကိုယ် အသုံးခံခဲ့တယ်လို့ ထင်ခဲ့တာ။ အသင်းတော်က အကြီးအကျယ် ဖမ်းဆီးမှုတွေ ခဏခဏ ကြုံရပေမဲ့ ကျွန်မ သိပ်မကြောက်ခဲ့ဘူး။ ကျွန်မသိတဲ့ ညီအစ်ကိုမောင်နှမတချို့ အဖမ်းခံရပေမဲ့ ကျွန်မ တာဝန်ထမ်းဆောင်နိုင်စွမ်းကို မထိခိုက်ခဲ့ဘူးလေ။ ဒါပေမဲ့ ရှောင်တီက ယုဒဖြစ်သွားတယ်၊ အဆင်းနီတဲ့ နဂါးကြီးရဲ့ လက်ပါးစေ ဖြစ်သွားပြီး ကျွန်မကို သစ္စာဖောက်လိုက်တယ်လို့ ကြားလိုက်ရတဲ့အခါ ကျွန်မ ရဲတွေရဲ့ စောင့်ကြည့်တာ ခံနေရပြီလားဆိုပြီး စိတ်ပူမိတယ်။ နေရာမရွေး၊ အချိန်မရွေး အဖမ်းခံရနိုင်တယ်လို့ ခံစားရပြီး စိတ်နှလုံးထဲမှာ ကြောက်ရွံ့သွားတယ်၊ ဘုရားသခင်အပေါ် ယုံကြည်ခြင်း ပျောက်ဆုံးခဲ့တယ်။ ကျွန်မ အရင်က နားလည်ထားတာတွေက သမ္မာတရား လက်တွေ့ကျမှု လုံးဝမရှိတဲ့ အယူဝါဒတွေဖြစ်တယ်ဆိုတာ ကျွန်မ မြင်လိုက်ရတယ်။ ဆင်းရဲဒုက္ခတွေ၊ စမ်းသပ်မှုတွေ ကျွန်မဆီ ကျရောက်လာတဲ့အခါ ဘုရားသခင်ရဲ့ ရည်ရွယ်ချက်ကို ရှာဖွေဖို့ ဘုရားရှေ့မှောက် မလာခဲ့ဘူး။ ဘုရားသခင်အတွက် ဘယ်လို သက်သေခံရမယ်ဆိုတာ မစဉ်းစားခဲ့ဘူး။ အဲဒီအစား ကျွန်မက အပျက်သဘောဆောင်ပြီး အလုပ်မှာ ပေါ့လျော့ခဲ့တယ်။ ကျွန်မ တကယ်ကို ပုန်ကန်လွန်းခဲ့တာပဲ။ အဲဒီအချိန်မှာ စိတ်နှလုံးထဲမှာ ကိုယ့်ကိုယ်ကိုယ် အပြစ်တင်မိတယ်။ ဘုရားနှုတ်ကပတ်တော်တွေကို ကျွန်မ တွေးမိတယ်။ “သင်၏ ဝိညာဉ်ရင့်ကျက်မှုနှင့် လက်တွေ့လုပ်ဆောင်မှုကို သင်အလေးအနက် ထားသင့်သည်။ ဘုရားသခင်၌ သင်၏ ယုံကြည်မှုတွင်၊ မည်သည့်အတွက်မျှ ဟန်ဆောင်လုပ်ပြရုံမျှ လုပ်ပြရန် သင် မကြိုးစားသင့်ပေ။ နောက်ဆုံးတွင် သမ္မာတရားနှင့် အသက်ကို သင်ရယူနိုင်ခြင်း ရှိ၊ မရှိ ဆိုသည်မှာ သင်ကိုယ်တိုင်၏ အားထုတ်မှုအပေါ် မူတည်ပေသည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ လက်တွေ့လုပ်ဆောင်ခြင်း (၃)) ဘုရားသခင်ရဲ့ သတ်မှတ်ချက်တွေကို မြင်ပြီး ကိုယ့်ရဲ့ ကိုယ်ပိုင်ဝိညာဉ်ရင့်ကျက်မှုကို ကြည့်တဲ့အခါမှာ အကျပ်အတည်းဖြစ်တဲ့စိတ် ဝင်ခဲ့တယ်။ ကျွန်မရဲ့ လက်ရှိ ဝိညာဉ်ရင့်ကျက်မှုက သေးငယ်ပြီး ဘာ သမ္မာတရား လက်တွေ့ကျမှုမှ မရှိဘူး။ သမ္မာတရားကို ဇွဲရှိရှိ မရှာဖွေဘဲ၊ သမ္မာတရားနဲ့ ကိုယ့်ကိုယ်ကိုယ် မပြင်ဆင်ဘဲ ဆက်သွားခဲ့ရင် တစ်နေ့ တကယ် အဖမ်းခံရတဲ့အခါ ခိုင်ခိုင်မာမာ ရပ်တည်ဖို့ ကျွန်မအတွက် အရမ်းခက်ခဲမှာပဲ။ ဘုရားနောက်လိုက်ခြင်းက နောက်ဆုံးမှာ အရှက်ရစေတဲ့ အမှတ်အသားတစ်ခုနဲ့ အဆုံးသတ်သွားမှာကို ကျွန်မ မလိုချင်ဘူး။

ဝတ်ပြုတုန်းမှာ ဘုရားနှုတ်ကပတ်တော်တစ်ပိုဒ်ကို ကျွန်မ ဖတ်ပြီး စစ်ဆေးတာနဲ့ ဆင်းရဲဒုက္ခကို ကြုံတွေ့ရတာရဲ့ အဓိပ္ပာယ်ကို နားလည်သွားတယ်။ ရှောင်တီနဲ့ ပတ်သက်ပြီးတော့လည်း ပိုင်းခြားသိမြင်မှု တချို့ ရခဲ့တယ်။ အနန္တတန်ခိုးရှင် ဘုရားသခင် ပြောသည်မှာ “နိုင်ငံတော်ခေတ်တွင် လူသားသည် စုံလင်စေခြင်း အပြည့်အဝ ခံရလိမ့်မည်။ သိမ်းပိုက်ခြင်း အမှုနောက်တွင်၊ လူသားသည် စစ်ဆေးခြင်းနှင့် အတိဒုက္ခကို ခံရလိမ့်မည်။ ဤဒုက္ခဆင်းရဲခြင်း အတောအတွင်းတွင် အောင်မြင်ကျော်လွှားနိုင်ပြီး မိမိတို့၏သက်သေတွင် ခိုင်မာစွာ ရပ်တည်နိုင်သူတို့သည်၊ နောက်ဆုံးတွင် စုံလင်စေခြင်း ခံရမည့်သူများ ဖြစ်သည်။ ၎င်းတို့သည် အောင်မြင်သောသူများ ဖြစ်ကြသည်။ ဤဒုက္ခဆင်းရဲခြင်းအတောအတွင်းတွင်၊ လူသားသည် ဤစစ်ဆေးခြင်းကို လက်ခံရန်လိုအပ်ပြီး၊ ဤစစ်ဆေးခြင်းသည် ဘုရားသခင် အမှု၏ နောက်ဆုံး ဖြစ်စဉ်ဖြစ်သည်။ ဘုရားသခင်၏ စီမံခန့်ခွဲခြင်း အမှုအားလုံး အဆုံးမသတ်မီတွင် လူသားက စစ်ဆေးခြင်း ခံရလိမ့်မည်မှာ နောက်ဆုံးအကြိမ်ဖြစ်ပြီး၊ ဘုရားသခင်နောက် လိုက်သည့်သူအားလုံးသည် ဤနောက်ဆုံးစမ်းသပ်ခြင်းနှင့် စစ်ဆေးခြင်းကို လက်ခံရမည်ဖြစ်သည်။ ဒုက္ခဆင်းရဲ၏ ပတ်ချာ ဝိုင်းခံရသော သူများသည်၊ သန့်ရှင်းသော ဝိညာဉ်တော်၏ အလုပ်နှင့် ဘုရားသခင်၏ လမ်းပြခြင်း မရှိသူများ ဖြစ်ကြသည်၊ သို့သော် အမှန်တကယ် သိမ်းပိုက်ခံရပြီးဖြစ်ကာ ဘုရားသခင်ကို အမှန်တကယ် ရှာဖွေသူတို့သည် နောက်ဆုံးတွင် မားမားမတ်မတ် ရပ်တည်နိုင်ကြလိမ့်မည်။ ၎င်းတို့သည် လူ့သဘာဝကို ပိုင်ဆိုင်သူများနှင့် ဘုရားသခင်ကို အမှန်တကယ် ချစ်မြတ်နိုးသူများ ဖြစ်ကြသည်။ ဘုရားသခင် မည်သည့်အရာကိုပင် လုပ်ဆောင်သည်ဖြစ်စေ၊ ဤအောင်နိုင်သူတို့သည် ရူပါရုံများ ကင်းမဲ့လိမ့်မည် မဟုတ်သကဲ့သို့၊ ၎င်းတို့၏ သက်သေခံချက်များတွင် ကျရှုံးခြင်းမရှိဘဲ သမ္မာတရားကို လက်တွေ့လုပ်ဆောင်ဆဲ ဖြစ်လိမ့်မည်။ ၎င်းတို့သည် နောက်ဆုံးတွင် ဒုက္ခဆင်းရဲမှ ထွက်ပေါ်လာမည့်သူများ ဖြစ်သည်။ ဒုက္ခပင်လယ်တွင် ငါးဖမ်းသူများသည် ယနေ့တွင် ကပ်ပါးရပ်ပါးလုပ်နိုင်ကြသေးသော်လည်း၊ မည်သူမျှ နောက်ဆုံးသော ဒုက္ခဆင်းရဲကို မလွှတ်မြောက်နိုင်သကဲ့သို့၊ မည်သူကမျှ နောက်ဆုံးသော စမ်းသပ်ခြင်းကို မလွှတ်မြောက်နိုင်ပေ။...ဘုရားသခင်နောက်သို့ အမှန်တကယ် လိုက်လျှောက် သူများသည် ၎င်းတို့အလုပ်ကို စမ်းသပ်ခြင်းအား ခံနိုင်ရည် ရှိကြသည်၊ သို့ရာတွင် ဘုရားသခင်နောက်သို့ အမှန်တကယ် မလိုက်လျှောက်သူများမှာ ဘုရားသခင်၏ မည်သည့်စစ်ဆေးမှုကိုမျှ ခံရပ်နိုင်စွမ်းမရှိကြပေ။ အနှေးနှင့်အမြန် ၎င်းတို့သည် နှင်ထုတ်ခံရကြလိမ့်မည်ဖြစ်သော်လည်း၊ အောင်နိုင်သူများသည် နိုင်ငံတော်တွင် ကျန်ရှိကြလိမ့်မည်။ လူသားက ဘုရားသခင်ကို အမှန်တကယ် ရှာဖွေသည်၊ မရှာဖွေသည်ကို သူ၏အလုပ်ကို စမ်းသပ်ခြင်းအားဖြင့်၊ ဆိုလိုသည်မှာ ဘုရားသခင်၏ စမ်းသပ်မှုများအားဖြင့်၊ ဆုံးဖြတ်ခြင်းဖြစ်ကာ လူကိုယ်တိုင် ကောက်ချက်ချသည့်အရာနှင့် လားလားမျှ မသက်ဆိုင်ပေ။ ဘုရားသခင်သည် မည်သည့်လူကိုမျှ ပေါ့ပေါ့တန်တန် မငြင်းပယ်ပေ။ သူလုပ်ဆောင်သမျှသည် လူသားကို လုံးဝ လက်ခံယုံကြည်စေနိုင်သည်။ သူသည် လူသားက မမြင်နိုင်သည့် မည်သည့်အရာကိုမျှ၊ သို့မဟုတ် လူသားကို လက်ခံမယုံကြည်စေနိုင်သည့် မည်သည့်အမှုကိုမျှ မလုပ်ဆောင်ပေ။ လူသား၏ ယုံကြည်ခြင်းက မှန်သည်၊ မှားသည်ဆိုသည်ကို အမှန်တရားများအားဖြင့် သက်သေပြခြင်း ဖြစ်ပြီး၊ လူသားက ကောက်ချက်ချ၍ မရနိုင်ပေ။ ‘ဂျုံစပါးပင်ကို တောပင်များအဖြစ်သို့ မပြုလုပ်နိုင်သကဲ့သို့၊ တောပင်များကိုလည်း ဂျုံစပါးပင်အဖြစ်သို့ မပြုလုပ်နိုင်ပါ’ ဆိုသည်မှာ ယုံမှားဖွယ်ရာ မရှိပေ။ ဘုရားသခင်ကို အမှန်တကယ် ချစ်မြတ်နိုးသူများအားလုံးသည် နောက်ဆုံးတွင် နိုင်ငံတော်ထဲ ကျန်ရှိကြလိမ့်မည် ဖြစ်ပြီး၊ သူ့ကို အမှန်တကယ် ချစ်မြတ်နိုးသည့် မည်သူကိုမဆို ဘုရားသခင်က ညံ့ဖျင်းစွာ ဆက်ဆံမည် မဟုတ်ပေ။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ဘုရားသခင်၏ အမှုနှင့် လူ၏လက်တွေ့လုပ်ဆောင်မှု) ဘုရားနှုတ်ကပတ်တော်ကို ဖတ်ပြီးတဲ့နောက်မှာ ဘုရားသခင်ရဲ့ အမှုတော်က အခု အဆုံးသတ်တော့မယ်ဆိုတာ ကျွန်မ နားလည်လိုက်တယ်။ ဒါက လူအမျိုးအစားအားလုံးကို ဘုရားသခင် ထုတ်ဖော်မယ့် အချိန်ပဲ။ စစ်မှန်တဲ့ ယုံကြည်သူတွေနဲ့ မစစ်မှန်တဲ့ ယုံကြည်သူတွေကို ခွဲခြားဖို့၊ ဂျုံပင်နဲ့ ပေါင်းပင်ကို ခွဲခြားဖို့အတွက် အဆင်းနီတဲ့ နဂါးကြီးရဲ့ ဖမ်းဆီးဖိနှိပ်မှုတွေရယ်၊ စမ်းသပ်မှုနဲ့ ဆင်းရဲဒုက္ခအမျိုးမျိုးရယ်ကို ဘုရားသခင်က အသုံးပြုပါတယ်။ စမ်းသပ်မှုတွေက လူတစ်ယောက်ချင်းစီအတွက် ကြီးမားတဲ့ စစ်ဆေးမှုတစ်ခုပဲ။ ဘယ်လို စမ်းသပ်မှုတွေ၊ ဆင်းရဲဒုက္ခတွေပဲ ကျရောက်ပါစေ ဘုရားသခင်ကို အမှန်တကယ် ယုံကြည်ပြီး နောက်လိုက်တဲ့သူတွေက အသင်းတော်ရဲ့ အကျိုးစီးပွားကို သစ္စာဖောက်မဲ့အစား ဇာတိပကတိ ဆင်းရဲဒုက္ခခံမယ်၊ ဒါမှမဟုတ် အသက်ကိုတောင် အဆုံးရှုံးခံကြမှာပဲ။ သူတို့က ဘုရားသခင်ကို အမှီပြုပြီး ခိုင်ခိုင်မာမာ ရပ်တည်နိုင်ကြတယ်။ ဖမ်းဆီးခံခဲ့ရပြီး ရဲတွေရဲ့ အရှက်ခွဲမှုနဲ့ ညှဉ်းပန်းနှိပ်စက်မှုကို ကျော်လွှားနိုင်ခဲ့တဲ့ ညီအစ်ကိုမောင်နှမတွေ အများကြီးလိုပါပဲ။ ရဲတွေက ဘယ်လို ယုတ်မာရက်စက်တဲ့ နည်းလမ်းတွေပဲ သုံးပါစေ၊ သူတို့ ဘယ်တော့မှ ဘုရားသခင်ကို မငြင်းပယ်ဘူး၊ သစ္စာမဖောက်ဘူး။ စစ်မှန်တဲ့ ယုံကြည်ခြင်း မရှိတဲ့သူတွေကျတော့ အပေါ်ယံမှာ ဘယ်လောက်ပဲ စိတ်ထက်သန်တဲ့ပုံပေါက်ပါစေ၊ ဘယ်လောက်ပဲ စွန့်လွှတ်အသုံးခံနိုင်ပါစေ၊ ဒုက္ခခံပြီး အဖိုးအခပေးဆပ်နိုင်ပါစေ၊ သူတို့ရဲ့ ဇာတိပကတိ အကျိုးစီးပွားတွေ ခြိမ်းခြောက်ခံရတာနဲ့ ဘုရားသခင်ကို ငြင်းပယ်ပြီး သစ္စာဖောက်ကြတယ်။ ဒီလူတွေက ဘုရားအိမ်တော်ထဲကို ခိုးဝင်လာတဲ့ အခွင့်ရေးသမားတွေ ဖြစ်ပြီး ဖိနှိပ်မှုနဲ့ ဆင်းရဲဒုက္ခကတစ်ဆင့် ထုတ်ဖော်ခံရတာပါပဲ။ ဒါဟာ ဘုရားသခင်က အဆင်းနီတဲ့ နဂါးကြီးကို အစေခံစေဖို့ အသုံးပြုတယ်ဆိုတဲ့ အဓိပ္ပာယ်ပဲ။ ဒီနည်းနဲ့ စစ်မှန်တဲ့ ယုံကြည်သူတွေနဲ့ မစစ်မှန်တဲ့ ယုံကြည်သူတွေ၊ ဂျုံပင်နဲ့ ပေါင်းပင်တွေ ကွဲပြားသွားတယ်။ ဒါက ဘုရားသခင် အမှုတော်ရဲ့ ဉာဏ်ပညာရှိတဲ့ နေရာပေါ့။ ဘုရားနှုတ်ကပတ်တော်တွေကို တွေးဆမိတော့ ကျွန်မ စိတ်နှလုံးထဲမှာ လင်းလက်သွားတယ်။ ရှောင်တီက အပြင်ပန်းမှာ ဟန်ဆောင်မှုကင်းပြီး သစ္စာရှိတဲ့ပုံပေါက်တယ်၊ ပြီးတော့ ဘုရားသခင်ကို ယုံတဲ့ နှစ်တွေတစ်လျှောက်လုံး သိသာထင်ရှားတဲ့ မကောင်းမှုတစ်ခုမှ မလုပ်ခဲ့တဲ့အပြင် ကောင်းတာတချို့တောင် လုပ်ခဲ့ပေမဲ့ သူက သမ္မာတရားကို စိတ်မဝင်စားခဲ့ဘူး။ ပုံမှန်ဆို သူက ဘုရားနှုတ်ကပတ်တော် မိတ်သဟာယပြုဖို့ ဝန်လေးတယ်။ ဘုရားယုံတာ နှစ်တွေကြာပေမဲ့ သူ့မှာ သမ္မာတရား လက်တွေ့ကျမှု လုံးဝ မရှိဘူး။ အဆင်းနီတဲ့ နဂါးကြီးရဲ့ နှိပ်စက်မှု၊ ခြိမ်းခြောက်မှုနဲ့ သွေးဆောင်မှုတွေကို ရင်ဆိုင်ရတဲ့အခါ သူ ဘုရားသခင်ကို ငြင်းပယ်တယ်၊ သစ္စာဖောက်တယ်၊ ပြီးတော့ အသင်းတော်အလုပ်ကို လုံးဝ သစ္စာဖောက်ပြီး စီစီပီရဲ့ လက်ပါးစေနဲ့ ကြံရာပါ ဖြစ်သွားတယ်။ အရင်တုန်းက အမှုအရာတွေကို သူ စွန့်လွှတ်ပြီး ကိုယ့်ကိုယ်ကိုယ် အသုံးခံခဲ့တာတွေက သမ္မာတရားကို လက်တွေ့လုပ်ဆောင်နေတာ မဟုတ်ဘူးဆိုတာကို အဖြစ်မှန်တွေက ပြနေတယ်။ သူက လေနဲ့ လွင့်ပါသွားတဲ့ တောပေါင်းပင်ပဲ။ သူက ဘုရားသခင်ရဲ့ အမှုတော်ထဲမှာ ထုတ်ဖော်ခံရတဲ့ မယုံကြည်သူ စစ်စစ်ပဲ။ လူတစ်ယောက်မှာ လက်တွေ့ကျမှုရှိမရှိ ဆုံးဖြတ်ဖို့အတွက် အပြင်ပန်းမှာ ကောင်းမှုတွေ ဘယ်လောက်လုပ်ခဲ့သလဲဆိုတာကိုပဲ ကြည့်လို့မရဘူးဆိုတာကိုလည်း ကျွန်မ နားလည်လိုက်တယ်။ အဲဒီအစား ဆင်းရဲဒုက္ခတွေနဲ့ စမ်းသပ်မှုတွေရဲ့ကြားမှာ သမ္မာတရားကို လက်တွေ့လုပ်ဆောင်နိုင်လား၊ သက်သေခံနိုင်လား ဆိုတာကို ကြည့်ဖို့လိုတယ်။ ရှောင်တီလိုပဲ ကျွန်မလည်း အပေါ်ယံ ဒုက္ခခံပြီး ကိုယ့်ကိုယ်ကိုယ် အသုံးခံဖို့ပဲ အာရုံစိုက်ခဲ့တာ၊ သမ္မာတရားမှာ အားထုတ်ဖို့ အာရုံမစိုက်ခဲ့ဘူး၊ သမ္မာတရား လက်တွေ့ကျမှု နည်းနည်းလေးတောင် မရှိဘူးဆိုတာ ကျွန်မ သဘောပေါက်လိုက်မိတယ်။ ရှောင်တီလိုမျိုး ဘုရားသခင်ကို သစ္စာဖောက်တာ ဘာတစ်ခုမှ မလုပ်ခဲ့ပေမဲ့ အန္တရာယ်ရှိတဲ့ ပတ်ဝန်းကျင်တွေ ကျွန်မဆီ ကျရောက်လာတဲ့အခါ ကျွန်မ ကြောက်ရွံ့ထိတ်လန့်ခဲ့တယ်၊ အလုပ်မှာ အပျက်သဘောဆောင်ပြီး ပေါ့လျော့သွားတယ်၊ သက်သေခံချက် ဆုံးရှုံးခဲ့တယ်။ ဒါကို ဆင်ခြင်သုံးသပ်မိတော့ ဘုရားသခင် ပြင်ဆင်ပေးတဲ့ ဒီပတ်ဝန်းကျင်က စမ်းသပ်မှုတစ်ခုတင် မဟုတ်ဘဲ ကျွန်မအတွက် ကယ်တင်ခြင်းလည်း ဖြစ်တယ်လို့ ခံစားရတယ်။ ဒါက ကျွန်မရဲ့ စစ်မှန်တဲ့ ဝိညာဉ်ရင့်ကျက်မှုကို ရှင်းရှင်းလင်းလင်း မြင်ခွင့်ပေးတယ်။ ကျွန်မ အန္တရာယ်နှုတ်ခမ်းဝ ရောက်နေပြီဆိုတာကို မြင်စေတယ်။ သမ္မာတရားကို ဆက်မလိုက်စားဘဲ ဆက်သွားလို့ အဖမ်းခံရတဲ့အခါ ရှောင်တီလိုပဲ ကျွန်မလည်း ထုတ်ဖော်ခံရပြီး ဖယ်ရှားရှင်းလင်းခံရမှာ။ ရှောင်တီရဲ့ ကျရှုံးမှုကို သတိပေးချက်နဲ့ သင်ခန်းစာအဖြစ် ယူဖို့၊ ကိုယ့်ကိုယ်ကိုယ် အပြည့်အဝ ဆင်ခြင်သုံးသပ်ပြီး သိမြင်ဖို့ လိုလားပါတယ်ဆိုပြီး ဘုရားသခင် ရှေ့မှောက်မှာ ကျွန်မ လာပြီးဆုတောင်းလိုက်တယ်။

အဲဒီနောက်မှာ ယုဒတစ်ယောက် သစ္စာဖောက်တာ ခံရပြီးနောက်မှာ အပျက်သဘောဆောင်တဲ့ အခြေအနေမှာ အသက်ရှင်နေရတဲ့ အဓိက အကြောင်းရင်းက ဘာလဲလို့ ကျွန်မ တွေးဆမိတယ်။ ဘုရားနှုတ်ကပတ်တော်တွေကို ကျွန်မ ဖတ်လိုက်တယ်။ “ဘုရားသခင်နောက်လိုက်သူများစွာက ကောင်းချီးမင်္ဂလာများ မည်သို့ရရှိမည် သို့မဟုတ် ကပ်ဘေးကို မည်သို့ တွန်းလှန်ပယ်ရှားရမည်ဆိုသည်ကိုသာ စိတ်ဝင်စားကြသည်။ ဘုရားသခင်၏ အမှုနှင့် စီမံခန့်ခွဲမှုတို့ကို ဖော်ပြလိုက်သည်နှင့်၊ ၎င်းတို့သည် နှုတ်ဆိတ် သွားကြပြီး စိတ်ဝင်စားမှုအားလုံး ပျောက်ဆုံးသွားကြသည်။ ထိုသို့သော ငြီးငွေ့ဖွယ်မေးခွန်းများကို နားလည်ခြင်းသည် ၎င်းတို့၏အသက်တာများကို ကြီးထွားဖို့ သို့မဟုတ် အကျိုးကျေးဇူး တစ်ခုတလေ ပေးဖို့ ကူညီလိမ့်မည် မဟုတ်ဟု ထင်ကြလေသည်။ အကျိုးဆက်အနေဖြင့်၊ ၎င်းတို့သည် ဘုရားသခင်၏စီမံခန့်ခွဲမှုအကြောင်း သတင်းအချက်အလက်ကို ကြားပြီးကြသော်လည်း၊ အလေးအနက်မထားသော ဟန်ပန်ဖြင့် ယင်းကို ချဉ်းကပ်ကြလေသည်။ ၎င်းတို့က ယင်းကို ၎င်းတို့ အသက်တာ၏ အစိတ်အပိုင်းတစ်ခုအဖြစ် ခံယူခြင်းအားဖြင့် သဘောပေါက်နားလည်ဖို့ မဆိုထားနှင့်၊ လက်ခံရမည့် တန်ဖိုးရှိသော အရာတစ်ခုအဖြစ်ပင် မမြင်ကြချေ။ ထိုသို့သော လူတို့သည် ဘုရားသခင် နောက်လိုက်ရာတွင် ရိုးရှင်းသည့် ရည်မှန်းချက်တစ်ခုသာရှိပြီး၊ ယင်းရည်မှန်းချက်မှာ ကောင်းချီးမင်္ဂလာများ ရရှိရန်ဖြစ်သည်။ ထိုသို့သော လူတို့သည် ဤရည်မှန်းချက် တိုက်ရိုက် မပါဝင်သည့် အခြား မည်သည့်အရာကိုမျှ အလေးဂရုပြုဖို့ အပင်ပန်းမခံနိုင်ကြပေ။ ၎င်းတို့အဖို့ ကောင်းချီးမင်္ဂလာများရရှိရန် ဘုရားသခင်ကို ယုံကြည်ခြင်းထက် သာ၍ သဘာဝကျသည့် ရည်မှန်းချက် မရှိချေ။ ယင်းမှာ ၎င်းတို့ယုံကြည်ခြင်း၏ တကယ့်တန်ဖိုး ဖြစ်သည်။ တစ်စုံတစ်ရာသည် ဤရည်မှန်းချက်ကို မပံ့ပိုးပေးပါက၊ ၎င်းတို့သည် ထိုအရာအားဖြင့် လုံးဝ တို့ထိမခံရဘဲရှိမြဲ ရှိကြလေသည်။ ဤသည်မှာ ယနေ့ ဘုရားသခင်၌ ယုံကြည်သူအများစုနှင့် ပတ်သက်သည့် ကိစ္စရပ် ဖြစ်သည်။ ၎င်းတို့အနေဖြင့် ဘုရားသခင်၌ ယုံကြည်သည်နှင့်အမျှ၊ ဘုရားသခင်အတွက်လည်း ၎င်းတို့ အသုံးခံကြသောကြောင့်၊ ဘုရားသခင်ထံ မိမိတို့ကိုယ်ကို ဆက်ကပ် အပ်နှံကြပြီး ၎င်းတို့တာဝန်ကို ထမ်းဆောင်ကြသောကြောင့်၊ ၎င်းတို့၏ ရည်မှန်းချက်နှင့် ရည်ရွယ်ချက်တို့သည် သဘာဝကျပုံပေါ်လေသည်။ ၎င်းတို့သည် ၎င်းတို့၏ငယ်ရွယ်မှုကို စွန့်လွှတ်ကြသည်၊ မိသားစုနှင့် အသက်မွေးအလုပ်တို့ကို စွန့်ပစ်ပြီး၊ မိမိတို့ကိုယ်ကို အလုပ်များစေလျက် အိမ်နှင့်ဝေးရာတွင် နှစ်ပေါင်းများစွာပင် ကုန်ဆုံးကြလေသည်။ ၎င်းတို့၏ နောက်ဆုံးရည်မှန်းချက်ပန်းတိုင်အတွက်၊ ၎င်းတို့သည် မိမိတို့၏ ကိုယ်ပိုင်စိတ်ဝင်စားမှုများကို ပြောင်းလဲကြသည်၊ ဘဝအပေါ် ၎င်းတို့၏ အမြင်နှင့် ၎င်းတို့ ရှာဖွေသည့် ဦးတည်ချက်ကိုပင် ပြောင်းလဲကြသည်။ သို့ရာတွင် ဘုရားသခင်၌ ၎င်းတို့ယုံကြည်မှု၏ ရည်မှန်းချက်ကို မပြောင်းလဲနိုင်ကြပေ။ ၎င်းတို့၏ ကိုယ်ပိုင် ရည်သန်မျှော်မှန်းချက်နှင့်ဆိုင်သည့် စီမံခန့်ခွဲမှုအတွက် ၎င်းတို့ အလုပ်ရှုပ်နေကြသည်။ လမ်းမည်မျှ ဝေးသည်ဖြစ်စေ၊ လမ်းတစ်လျှောက် အခက်အခဲများနှင့် အတားအဆီးများ မည်မျှရှိသည်ဖြစ်စေ၊ ၎င်းတို့သည် မဆုတ်မနစ်ကြိုးပမ်းကြပြီး သေခြင်းကိုမကြောက်ကြချေ။ မည်သည့်တန်ခိုးက ၎င်းတို့ကို ဤနည်းဖြင့် မဖြစ်မနေ ဆက်လက်ဆက်ကပ်စေသနည်း။ ယင်းမှာ ၎င်းတို့၏ အသိစိတ်လော။ ၎င်းတို့၏ ကြီးမြတ်ပြီး မွန်မြတ်သည့် အကျင့်စရိုက်လော။ မကောင်းမှု အင်အားများကို တကယ့်အဆုံးထိ တိုက်ခိုက်ရန်ဖြစ်သည့် ၎င်းတို့၏ စိတ်ပိုင်းဖြတ်ချက်လော။ ယင်းမှာ ဆုလာဘ်ကို မရှာဖွေဘဲ၊ ဘုရားသခင်ကို သက်သေခံရန်ဖြစ်သည့် ၎င်းတို့၏ ယုံကြည်ခြင်းလော။ ယင်းမှာ ဘုရားသခင်၏အလိုကို ဖြည့်ဆည်းရန် အရာရာတိုင်းကို စွန့်လွှတ်ဖို့ လိုလားရာတွင် ၎င်းတို့၏ သစ္စာစောင့်သိမှုလော။ သို့မဟုတ် ယင်းသည် လွန်ကဲသည့် ကိုယ်ရေးကိုယ်တာ တောင်းဆိုချက်များကို အမြဲ လက်လွှတ်ဖို့ဖြစ်သည့် ၎င်းတို့၏ ဆက်ကပ်မှု စိတ်ဓာတ်လော။ အတော်အတန် ရိုးရှင်းစွာပြောရပါက၊ ဘုရားသခင်၏ စီမံခန့်ခွဲခြင်းအမှုကို မည်သည့်အခါတွင်မျှ နားမလည်ဖူးသူအတွက် ဤမျှပေးဆပ်ဆဲဖြစ်ဖို့မှာ အံ့ဩဖွယ်ရာတစ်ခု ဖြစ်ပေသည်။ အချိန်တစ်ခဏကြာ၊ ဤလူတို့ မည်မျှပေးဆပ်ပြီးဖြစ်သည်ကို မဆွေးနွေးကြပါစို့နှင့်။ သို့ရာတွင် ၎င်းတို့၏အပြုအမူကို ငါတို့ အလွန် စိစစ်ထိုက်ပေသည်။ ၎င်းတို့နှင့် အလွန်အနီးကပ် ဆက်စပ်သည့် အကျိုးကျေးဇူးများမှလွဲ၍၊ ဘုရားသခင်ကို မည်သည့်အခါကမျှ နားမလည်ဖူးသော သူတို့က ဘုရားအတွက် အလွန်များလှစွာ ပေးဆပ်ရမည့် အခြားအကြောင်းရင်းတစ်ခုတလေ ရှိနိုင်မည်လော။ ဤတွင် ယခင်က အမည်မဖော်နိုင်ခဲ့သည့် ပြဿနာတစ်ရပ်ကို ငါတို့ ရှာဖွေ တွေ့ရှိပေသည်။ လူသား၏ ဘုရားသခင်နှင့် ဆက်ဆံရေးမှာ ပကတိ မိမိ၏ကိုယ်ကျိုးစီးပွားတစ်ခုမျှသာ ဖြစ်ပေသည်။ ယင်းသည် ကောင်းချီးမင်္ဂလာများ လက်ခံရရှိသူနှင့် ပေးသူတို့အကြား ဆက်ဆံရေးတစ်ခု ဖြစ်သည်။ ရှင်းရှင်းပြောပါက၊ အလုပ်သမားတစ်ဦးနှင့် အလုပ်ရှင်တစ်ဦးတို့အကြား ဆက်ဆံရေးဖြစ်၏။ အလုပ်သမားသည် အလုပ်ရှင် ချပေးသော ဆုလာဘ်များကို လက်ခံရရှိရန်သာ အလုပ်ကြိုးစားလုပ်သည်။ ထိုသို့သော ဆက်ဆံရေးတစ်ရပ်တွင် ချစ်ခင်ခြင်းမရှိပေ၊ အကျိုးစီးပွားကို အရင်းခံသော ဆက်ဆံရေးတစ်ခု၊ အပေးအယူသာ ရှိသည်။ ချစ်ခြင်း သို့မဟုတ် အချစ်ခံရခြင်းမရှိ၊ ပေးကမ်းစွန့်ကြဲခြင်းနှင့် သနားကရုဏာသာ ရှိသည်။ နားလည်မှုမရှိ၊ ခိုကိုးရာမဲ့သော၊ မျိုသိပ်ထားသော နာကြည်းမှုနှင့် လှည့်ဖြားခြင်းသာ ရှိသည်။ ရင်းနှီးမှုမရှိ၊ ဖြတ်သန်းမရနိုင်သည့် ကွာဟချက်သာ ရှိသည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ နောက်ဆက်တွဲ (၃)- ဘုရားသခင်၏ စီမံခန့်ခွဲမှုအလယ်၌သာ လူသားသည် ကယ်တင်ခြင်း ခံရနိုင်သည်) ဘုရားနှုတ်ကပတ်တော်တွေက လူတွေ ဘုရားသခင်ကို ယုံကြည်တာရဲ့ နောက်ကွယ်က ရည်ရွယ်ချက်တွေနဲ့ အမြင်တွေကို ဖော်ထုတ်ထားတယ်။ လူတွေက သမ္မာတရားနဲ့ အသက်ကို ရဖို့ ဘုရားယုံတာ မဟုတ်ဘူး။ အဲဒီအစား ထာဝရ ကောင်းချီးတွေကို ရဖို့ ယုံကြတာ။ ဘုရားနှုတ်ကပတ်တော်တွေ ဖော်ထုတ်လိုက်တာက ကျွန်မရဲ့ အပြုအမူ အတိအကျပါပဲ။ အရင်တုန်းက ကျွန်မ စိတ်အားထက်ထက်သန်သန်နဲ့ အသုံးခံခဲ့တာတွေကို ဆင်ခြင်သုံးသပ်မိတယ်။ ဘယ်လို အန္တရာယ်တွေပဲ ကျရောက်ပါစေ ကျွန်မ တာဝန်ထမ်းဆောင်တာကို ဘယ်တော့မှ မရပ်တန့်ခဲ့ဘူး။ ဘာလို့လဲဆိုတော့ ဒီလိုသာ ကိုယ့်ကိုယ်ကိုယ် ဆက်ပြီး အသုံးခံရင် ဘုရားသခင်ရဲ့ ကာကွယ်မှုကို ရမယ်၊ နောက်ဆုံးကျရင် ကောင်းမွန်တဲ့ ပန်းတိုင်နဲ့ အဆုံးသတ်ကို ရမယ်လို့ ကျွန်မ ခိုင်ခိုင်မာမာ ယုံကြည်ခဲ့လို့ပဲ။ ယုဒတစ်ယောက်ရဲ့ ရောင်းစားတာကို ခံရပြီး ကျွန်မက အလိုရှိနေတဲ့သူ ဖြစ်လာတဲ့အခါ၊ အချိန်မရွေး အဖမ်းခံရနိုင်တဲ့ အန္တရာယ်ကို ရင်ဆိုင်ရတဲ့အခါ တကယ်လို့ အဖမ်းခံရပြီး နှိပ်စက်တာကို မခံနိုင်ဘဲ ဘုရားသခင်ကို သစ္စာဖောက်လိုက်ရင် ကယ်တင်ခြင်းရဖို့ အခွင့်အရေး ဆုံးရှုံးသွားမှာကို စိတ်ပူခဲ့တယ်။ ကောင်းချီးရဖို့ မျှော်လင့်ချက်တွေ ပျက်သုဉ်းသွားပြီလို့ ခံစားရပြီး ဘုရားသခင်အပေါ် ယုံကြည်ခြင်း ပျောက်ဆုံးသွားတယ်၊ အသင်းတော် အလုပ်ကိုလည်း ဂရုမစိုက်ချင်တော့ဘူး။ ကျွန်မရဲ့ ပေးဆပ်မှုတွေနဲ့ အသုံးခံမှုတွေ အားလုံးကို ကောင်းချီးရချင်တဲ့ လိုအင်ဆန္ဒကပဲ လုံးလုံးလျားလျား တွန်းအားပေးနေတာ ဆိုတာကို ကျွန်မ မြင်လိုက်ရတယ်။ ကောင်းချီးရဖို့ မျှော်လင့်ချက် ရှိတယ်လို့ ခံစားရတုန်းက တာဝန်ထမ်းဆောင်ရာမှာ တက်ကြွပြီး အားရှိခဲ့တယ်။ ဒါပေမဲ့ ကောင်းချီးရဖို့ မျှော်လင့်ချက်တွေ ကွယ်ပျောက်သွားတာကို မြင်တဲ့အခါ ကျွန်မ စိတ်ဓာတ်ကျသွားတယ်။ အရင်တုန်းက ကျွန်မဆီမှာ ရှိခဲ့တဲ့ လိုက်စားလိုစိတ်နဲ့ တာဝန်ထမ်းဆောင်လိုတဲ့ တွန်းအားတွေက မနက်ခင်း မြူနှင်းလိုပဲ ပျောက်လွင့်သွားတယ်။ ကျွန်မ ဘုရားယုံတာ နှစ်တွေကြာပေမဲ့ ဘုရားနဲ့ ကျွန်မရဲ့ ဆက်ဆံရေးက အလုပ်သမားနဲ့ အလုပ်ရှင် ဆက်ဆံရေးလို ဖြစ်နေတယ်ဆိုတာ အဖြစ်မှန်တွေက ပြနေတယ်။ ဘုရားသခင်ဆီကနေ အကျိုးအမြတ်တွေနဲ့ ကောင်းမွန်တဲ့ ပန်းတိုင်ကို ပြန်ရဖို့အတွက်ပဲ ကျွန်မက အပေါ်ယံ ပေးဆပ်ပြီး အသုံးခံခဲ့တာ။ ကျွန်မရဲ့ အသုံးခံမှုက ဘုရားသခင်အပေါ်မှာ ဘာရိုးသားမှုမှ မရှိဘဲ မသန့်စင်မှုတွေ၊ လှည့်ကွက်တွေနဲ့ ပြည့်နေခဲ့တယ်။ ကျွန်မက တကယ်ကို တစ်ကိုယ်ကောင်းဆန်ပြီး ယုတ်ညံ့လို့ ဘုရားသခင်က ကျွန်မကို စက်ဆုပ်ရွံရှာပြီး မုန်းတီးတာပေါ့။ ကျွန်မကို ထုတ်ဖော်ဖို့ ဒီပတ်ဝန်းကျင်ကို ဘုရားသခင်သာ မသုံးခဲ့ရင် ကျွန်မရဲ့ မှားယွင်းတဲ့ လိုက်စားမှု အမြင်တွေကို ဆက်ပြီး ကိုင်စွဲထားမိမှာပဲ။ အဆုံးထိ ယုံကြည်ပြီး နောက်ဆုံးကျမှ ဘုရားသခင်ရဲ့ စွန့်ပစ်ပြီး ဖယ်ရှားရှင်းလင်းတာကို ခံရမှာပဲ။ ဒါကို နားလည်လိုက်တဲ့အခါ ဒီပတ်ဝန်းကျင်တွေကို ဘုရားသခင် စီစဉ်ညွှန်ကြားတာရဲ့ နောက်ကွယ်မှာ ဘုရားသခင်ရဲ့ အပင်ပန်းခံရတဲ့ ရည်ရွယ်ချက် ရှိတယ်လို့ ကျွန်မ ခံစားရတယ်။ ဒါတွေအားလုံးက ကျွန်မ ဘုရားယုံကြည်မှုထဲက အညစ်အကြေးတွေကို သန့်စင်ဖို့၊ ဘာကို လိုက်စားရမယ် ဆိုတာနဲ့ ပတ်သက်တဲ့ မှားယွင်းတဲ့ အမြင်တွေကို ပြောင်းလဲဖို့၊ မှန်ကန်တဲ့ လမ်းကြောင်းကို လျှောက်လှမ်းနိုင်အောင် ဦးဆောင်ပေးဖို့ပါပဲ။ ဒါက ဘုရားသခင်ရဲ့ ချစ်ခြင်းမေတ္တာပါပဲ။ ဒါက ကျွန်မကို ဘုရားသခင် ကယ်တင်တာပါ။ ဒါပေမဲ့ ကျွန်မက ဘုရားသခင်ကို အထင်လွဲပြီး ညည်းညူခဲ့တယ်။ ကျွန်မ တကယ်ကို ဆင်ခြင်တုံတရား ကင်းမဲ့လွန်းတယ်။ ဘုရားသခင်ရဲ့ စိတ်နှလုံးကို ကျွန်မ အရမ်း နာကျင်စေခဲ့တာပဲ။

နောက်ပိုင်းမှာ ကျွန်မ ကြောက်ရွံ့ထိတ်လန့်တဲ့ အခြေအနေမှာ အသက်ရှင်နေရတာက သေမှာကြောက်လို့ ဆိုတာကို ကျွန်မ သဘောပေါက်လိုက်တယ်။ ဒီပြဿနာကို အဓိကထားပြီး ဘုရားနှုတ်ကပတ်တော်တွေကို ကျွန်မ ဖတ်ခဲ့တယ်။ အနန္တတန်ခိုးရှင် ဘုရားသခင် ပြောသည်မှာ “သခင်ယေရှု၏ ထိုတပည့်တော်များသည် မည်သို့ သေဆုံးကြသနည်း။ တပည့်တော်များကြားတွင် မသေမချင်း ကျောက်တုံးဖြင့် ထုသတ်ခံခဲ့ရသူများ၊ မြင်းနောက်မှ ကြိုးဖြင့် ဆွဲခံရသူများ၊ ဇောက်ထိုးမိုးမျှော် ကားစင်တင်ခံရသူများ၊ မြင်းငါးကောင်ဖြင့် ကိုယ်လက်အင်္ဂါများကို တစ်စစီ ဆွဲဖျက်ခံရသူများ ရှိကြသည်။ သေခြင်းတရားမျိုးစုံသည် ၎င်းတို့ပေါ် ကျရောက်ခဲ့သည်။ ၎င်းတို့၏ သေခြင်းတရားများအတွက် အကြောင်းရင်းမှာ အဘယ်နည်း။ ၎င်းတို့သည် ၎င်းတို့၏ ပြစ်မှုများအတွက် ဥပဒေနှင့်လျော်ညီစွာ ကွပ်မျက်ခံရခြင်းလော။ မဟုတ်ပေ၊ ၎င်းတို့သည် သခင်၏ ဧဝံဂေလိကို ဖြန့်ဝေပြီး ကမ္ဘာသူကမ္ဘာသားများ၏ ငြင်းပယ်ခြင်းကို ခံရသောကြောင့် ပြစ်တင်ရှုတ်ချခြင်း၊ ရိုက်နှက်ခြင်း၊ ဆူပူကြိမ်းမောင်းခြင်းနှင့် အသေသတ်ခြင်းတို့ကို ခံခဲ့ရသည်။ ယင်းမှာ ၎င်းတို့ မာတုရဖြစ်ခဲ့သည့် ပုံစံဖြစ်သည်။...ဤသည်မှာ ၎င်းတို့၏ ခန္ဓာကိုယ်များ သေဆုံးပြီး ကွယ်လွန်သွားသည့်ပုံစံ ဖြစ်သည်။ ဤသည်မှာ လူ့လောကမှ ၎င်းတို့ ထွက်ခွာသွားသည့် ပုံစံဖြစ်သည်၊ သို့ရာတွင် ယင်းက ၎င်းတို့၏ အဆုံးသတ်နှင့် တူညီသည်ဟု မဆိုလိုပေ။ ၎င်းတို့၏ သေခြင်းတရားနှင့် ထွက်ခွာခြင်းတို့၏ နည်းလမ်းများမှာ မည်သို့ဖြစ်ပါစေ၊ ယင်းတို့က မည်သို့ဖြစ်ပျက်ခဲ့ပါစေ၊ ဘုရားသခင်က ထိုအသက်များ၏၊ ထိုဖန်ဆင်းခံသတ္တဝါများ၏ နောက်ဆုံး အဆုံးသတ်များကို သတ်မှတ်ခဲ့သည့်ပုံစံ မဟုတ်ပေ။ ဤသည်မှာ သင် မဖြစ်မနေ ရှင်းလင်းစွာ တွေ့ရမည့်အရာ တစ်စုံတစ်ခုဖြစ်သည်။ ဆန့်ကျင်ဘက်အားဖြင့် ၎င်းတို့က ဤလောကကို ပြစ်တင်ရှုတ်ချဖို့နှင့် ဘုရားသခင်၏ လုပ်ဆောင်ချက်များကို သက်သေခံဖို့ ဤနည်းလမ်းများကို အတိအကျအားဖြင့် အသုံးပြုခဲ့ခြင်း ဖြစ်သည်။ ဤဖန်ဆင်းခံ သတ္တဝါများက ၎င်းတို့၏ အဖိုးအတန်ဆုံးသော အသက်များကို အသုံးပြုခဲ့သည်။ ၎င်းတို့က ဘုရားသခင်၏ လုပ်ဆောင်ချက်များကို သက်သေခံဖို့၊ ဘုရားသခင်၏ကြီးမြတ်သော တန်ခိုးကို သက်သေခံဖို့နှင့် ဘုရားသခင်၏ လုပ်ဆောင်ချက်များသည် မှန်ကန်ကြောင်း၊ သခင်ယေရှုသည် ဘုရားသခင်ဖြစ်ကြောင်း၊ သူသည် သခင်နှင့် ဘုရားသခင်၏ လူ့ဇာတိခံ ဇာတိပကတိဖြစ်ကြောင်းတို့ကို စာတန်နှင့် လောကတို့အား ကြေညာဖို့ ၎င်းတို့အသက်၏နောက်ဆုံးအခိုက်အတန့်ကို အသုံးပြုခဲ့ကြသည်။ ၎င်းတို့ အသက်များ၏ နောက်ဆုံး အခိုက်အတန့်အထိတွင်ပင် ၎င်းတို့သည် သခင်ယေရှု၏ နာမတော်ကို မည်သည့်အခါမျှ မငြင်းပယ်ခဲ့ပေ၊ ဤသည်မှာ ဤလောကအပေါ် တရားစီရင်ခြင်းပုံစံတစ်မျိုး မဟုတ်သလော။ ၎င်းတို့က လောကကြီးကို ကြေညာဖို့၊ သခင်ယေရှုသည် သခင်ဖြစ်သည်၊ သခင်ယေရှုသည် ခရစ်တော် ဖြစ်သည်၊ သူသည် ဘုရားသခင်၏ လူ့ဇာတိခံ ဇာတိပကတိဖြစ်သည်၊ လူသားမျိုးနွယ် တစ်ရပ်လုံးအတွက် သူပြုလုပ်ခဲ့သည့် ရွေးနုတ်ခြင်းအမှုတော်သည် ဤလူသားမျိုးနွယ် တစ်ရပ်လုံးကို ဆက်လက် ရှင်သန်ခွင့်ပြုကြောင်းကို လူသားတို့အား အတည်ပြုဖို့ ၎င်းတို့၏အသက်များကို အသုံးပြုခဲ့သည်။ ဤအဖြစ်မှန်သည် ထာဝရမပြောင်းလဲပေ။ သခင်ယေရှု၏ ဧဝံဂေလိတရားကို ဖြန့်ချိခြင်းအတွက် မာတုရဖြစ်ခဲ့သောသူတို့သည် ၎င်းတို့၏တာဝန်ကို မည်သည့်အတိုင်းအတာအထိ ထမ်းဆောင်ခဲ့သနည်း။ ယင်းက အဆုံးစွန်အတိုင်းအတာအထိ ဖြစ်ခဲ့သလော။ အဆုံးစွန်အတိုင်းအတာကို မည်သို့ထင်ရှားစေခဲ့သနည်း။ (၎င်းတို့က ၎င်းတို့၏ အသက်များကို ပူဇော်ဆက်ကပ်ကြသည်။) မှန်ပေသည်၊ ၎င်းတို့သည် ၎င်းတို့၏အသက်များဖြင့် အဖိုးအခကို ပေးဆပ်ခဲ့သည်။ မိသားစု၊ ကြွယ်ဝခြင်းနှင့် ဤအသက်တာ၏ ရုပ်ပိုင်းဆိုင်ရာ အရာဝတ္ထုများသည် အပြင်ပန်းအရာများသာ ဖြစ်သည်။ ကိုယ်နှင့်ဆက်စပ်သည့် တစ်ခုတည်းသော အရာမှာ အသက်ဖြစ်သည်။ အသက်ရှင်သည့် လူတိုင်းအတွက် အသက်သည် တန်ဖိုးအထားထိုက်ဆုံးသော အရာ၊ အဖိုးတန်ဆုံးသော အရာဖြစ်ပြီး ဖြစ်ချင်တော့ ဤလူများသည် လူသားမျိုးနွယ်အတွက် ဘုရားသခင်၏ ချစ်ခြင်းနှင့်ပတ်သက်၍ အတည်ပြုချက် အနေဖြင့်လည်းကောင်း၊ သက်သေခံချက် အနေဖြင့်လည်းကောင်း ၎င်းတို့၏ အဖိုးအတန်ဆုံး ပိုင်ဆိုင်မှုဖြစ်သည့် အသက်ကို ပူဇော်ဆက်ကပ်နိုင်ခဲ့ကြသည်။ ၎င်းတို့ သေဆုံးသည့် နေ့ရက်အထိ ၎င်းတို့သည် ဘုရားသခင်၏နာမတော်ကို မငြင်းပယ်ခဲ့ကြသကဲ့သို့ ဘုရားသခင်၏ အမှုတော်ကိုလည်း မငြင်းပယ်ခဲ့ကြဘဲ ဤအဖြစ်မှန် တည်ရှိမှုအတွက် သက်သေခံဖို့ ၎င်းတို့အသက်၏ နောက်ဆုံးအခိုက်အတန့်များကို အသုံးပြုခဲ့ကြသည်။ ဤသည်မှာ အမြင့်မားဆုံး သက်သေခံသည့် ပုံစံမဟုတ်လော။ ဤသည်မှာ တစ်စုံတစ်ဦး၏တာဝန်ကို ထမ်းဆောင်ဖို့ အကောင်းဆုံး နည်းလမ်းဖြစ်သည်။ ဤသည်မှာ တစ်စုံတစ်ဦး၏တာဝန်ကို ကောင်းမွန်စွာ ဖြည့်ဆည်းခြင်း ဆိုသည့်အရာဖြစ်သည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောဆွေးနွေးချက်များ၊ ဧဝံဂေလိတရားဟောခြင်းသည် ယုံကြည်သူများအားလုံး ကောင်းမွန်စွာ ဖြည့်ဆည်းရမည့် တာဝန်ဖြစ်သည်) ဘုရားနှုတ်ကပတ်တော်တွေကို တွေးဆပြီးတဲ့နောက်မှာ ကျွန်မ နားလည်သွားတယ်။ ကျွန်မ အမြဲတမ်း ကြောက်ရွံ့ထိတ်လန့်နေခဲ့တာက ကိုယ့်အသက်ကို အရမ်း တန်ဖိုးထားလွန်းပြီး အဖမ်းခံရမှာ၊ ရိုက်သတ်ခံရမှာကို ကြောက်ခဲ့လို့ပါပဲ။ သေမှာကြောက်တာက ကျွန်မရဲ့ သေနိုင်လောက်တဲ့ အားနည်းချက်ပဲ။ အခု ကျွန်မ အဖမ်းမခံရသေးပေမဲ့ ကိုယ့်တာဝန်ကိုတောင် မထိန်းသိမ်းနိုင်လောက်အောင် ကြောက်နေခဲ့တယ်။ တကယ်လို့ အဖမ်းခံရရင် ခိုင်ခိုင်မာမာ ရပ်တည်နိုင်ဖို့ ပိုလို့တောင် မဖြစ်နိုင်ဘဲ အချိန်မရွေး ဘုရားသခင်ကို သစ္စာဖောက်သွားနိုင်တယ်။ ကျွန်မသာ အဖမ်းခံရမှာကို အမြဲကြောက်ပြီး ကိုယ့်အသက်ဘေးလွတ်ဖို့ပဲ ရှာဖွေရင်း ဒီလိုပုံစံနဲ့ ဆက်ပြီး အသက်ရှင်နေရင် အဲဒီအခါမှာ ဘုရားသခင် မြင်ခဲ့သလိုပဲ ကျွန်တော်နဲ့ လူသေတွေကြားမှာ ဘာကွာခြားချက် ရှိတော့မှာလဲ။ ယုဒ ဖြစ်သွားတဲ့ လူတွေကို ကျွန်မ တွေးကြည့်တယ်။ သူတို့က အသက်ရှင်ဖို့ မက်မောပြီး သေမှာ ကြောက်ကြတယ်။ အသက်ရှင်ဖို့အတွက် ညီအစ်ကိုမောင်နှမတွေကို သစ္စာဖောက်ဖို့၊ ဘုရားသခင်ကို သစ္စာဖောက်ဖို့ ဝန်မလေးကြဘူး။ သူတို့က အရှက်ရစေတဲ့ အမှတ်အသား ဖြစ်လာကြတယ်။ ဒီလို အသက်ရှင်တာ ဘာအဓိပ္ပာယ် ရှိလို့လဲ။ သခင်ယေရှု ပြောခဲ့သည်မှာ။ “အကြင်သူသည် မိမိအသက်ကို ကယ်ဆယ်ခြင်းငှာအလိုရှိ၏။ ထိုသူသည် အသက်ရှုံးလိမ့်မည်။ အကြင်သူသည် ငါ့ကြောင့်အသက်ရှုံး၏၊ ထိုသူသည် အသက်ကို တွေ့လိမ့်မည်။” (ရှင်မဿဲခရစ်ဝင် ၁၆:၂၅) သခင်ယေရှုနောက်လိုက်တဲ့ တပည့်တော်တွေဟာ ဘုရားသခင်ရဲ့ ဧဝံဂေလိတရားကို ဖြန့်ဝေတဲ့အတွက် ဖိနှိပ်တာ ခံခဲ့ရတယ်။ တချို့က မြင်းငါးကောင်ဆွဲပြီး အသတ်ခံရတယ်၊ တချို့က ကျောက်ခဲနဲ့ ပေါက်သတ်ခံရတယ်၊ ပေတရုဆိုရင် ဘုရားသခင်အတွက် ဇောက်ထိုး လက်ဝါးကပ်တိုင်တင် ခံခဲ့ရတယ်။ သူတို့က ဘုရားသခင်အတွက် ထူးကဲတဲ့ သက်သေကို ပေးဖို့ သူတို့အသက်တွေကို အသုံးပြုခဲ့ကြတယ်။ အပြင်ကကြည့်ရင် သူတို့ ဇာတိပကတိ သေသွားပေမဲ့ သူတို့ဝိညာဉ်တွေက ဘုရားသခင်ဆီ ပြန်ရောက်သွားတယ်။ နောက်ဆုံးသော ကာလမှာ ညီအစ်ကိုမောင်နှမ အများကြီးက ဘုရားသခင်ရဲ့ နိုင်ငံတော် ဧဝံဂေလိတရားကို ဖြန့်ဝေတဲ့အတွက် စီစီပီ ဖမ်းဆီးတာကို ခံရပြီး နှိပ်စက်မှု အမျိုးမျိုးကို ခံစားခဲ့ရတယ်။ ရိုက်သတ်ခံရရင်တောင်၊ ဒုက္ခိတ ဖြစ်သွားရင်တောင် ဘုရားသခင်ကို သူတို့ မငြင်းပယ်ကြဘူး။ ဒါက ဖြောင့်မတ်ခြင်းအတွက် ဖိနှိပ်ခံရတာပဲ။ ဒါက တန်ဖိုးအရှိဆုံးနဲ့ အဓိပ္ပာယ်အရှိဆုံးအရာပဲ။ သူတို့နဲ့ ယှဉ်လိုက်ရင် ကျွန်မ တကယ်ကို ရှက်မိတယ်။ ဖိနှိပ်မှုတွေ၊ ဆင်းရဲဒုက္ခတွေ ကြားထဲမှာ ကျွန်မ တာဝန်ကို ထမ်းဆောင်ရမယ်။ စီစီပီက ကျွန်မကို ဖမ်းပြီး ရိုက်သတ်ရင်တောင်၊ ဒုက္ခိတ ဖြစ်သွားရင်တောင် အဲဒါက ဖြောင့်မတ်ခြင်းအတွက် ဒုက္ခခံရတာပဲ။ တကယ်လို့ ကျွန်မ သေသွားရင်တောင် အဲဒါက ဂုဏ်ရှိရှိ သေဆုံးခြင်းပဲ။

၂၀၂၄၊ ဇွန်လမှာ ကျွန်မ စာတစ်စောင် ရတယ်။ အဖမ်းခံရပြီး ပြန်လွတ်လာတဲ့ ညီအစ်မတစ်ယောက်က ပြောတယ်၊ ရဲတွေက သူ့ကို စစ်ဆေးမေးမြန်းတုန်းက မနှစ်က ကျွန်မတို့ တာဝန်ထမ်းဆောင်တဲ့ အသေးစိတ် အချက်အလက် အကြောင်းတွေချည်းပဲတဲ့။ ကျွန်မ ကိုယ့်ဘာသာကိုယ် တွေးမိတယ်၊ “စီစီပီက ဒီလောက် အသေးစိတ် စစ်ဆေးမေးမြန်းနေတာ၊ ဘယ်လိုနည်းနဲ့မဆို ငါတို့ကို ရှာဖို့ စိတ်ပိုင်းဖြတ်ထားတာပဲ။ ငါတို့ကို တစ်ယောက်မကျန် ဖမ်းချင်နေတာ” လို့ပေါ့။ ကျွန်မ နည်းနည်းတော့ စိတ်လှုပ်ရှားမိတယ်။ “အခု စီစီပီက ငါတို့ကို လိုက်ဖမ်းဖို့ ကြိုးစားနေတုန်းပဲ။ ငါက ကြီးကြပ်ရေးမှူးဆိုတော့ သူတို့ အလိုရှိနေတဲ့သူတွေထဲမှာ ပါနေတာပေါ့။ ရဲတွေက ငါ့ကို ဖမ်းမိတာနဲ့ သေလုမြောပါးဖြစ်အောင် သေချာပေါက် ရိုက်မှာ။ ငါသာ ရိုက်လို့ သေသွားရင် တာဝန်ထမ်းဆောင်ဖို့ အခွင့်အရေး တစ်ခုမှ ရှိမှာ မဟုတ်တော့ဘူး။ အဲဒီအခါကျရင် သမ္မာတရားကို ဘယ်လိုလိုက်စားပြီး ကယ်တင်ခြင်းကို ဘယ်လိုရရှိနိုင်မှာလဲ” လို့ပေါ့။ ကျွန်မ ကိုယ့်အကျိုးစီးပွားအတွက် ထပ်စဉ်းစားမိနေပြီ ဆိုတာကို သဘောပေါက်လိုက်တယ်။ “အန္တရာယ်များသော ဧဝံဂေလိခရီး” ဆိုတဲ့ ရုပ်ရှင် ဇာတ်သိမ်းခန်းကို ကျွန်မ သတိရမိတယ်။ ဇာတ်လိုက်ကို အဆုံးထိ စီစီပီက လိုက်ဖမ်းခဲ့တယ်။ ဒါပေမဲ့ သူက ဧဝံဂေလိတရားကို ဟောပြောပြီး ဘုရားသခင်အတွက် သက်သေခံတုန်းပဲ။ ဒီအခန်းနဲ့ ဇာတ်သိမ်းသီချင်းကို သတိရမိတဲ့အခါ ကျွန်မ ရင်ထဲမှာ အကြီးအကျယ် ခွန်အားရသွားတယ်။ အဆင်းနီတဲ့ နဂါးကြီးရဲ့ တိုင်းပြည်မှာ ဘုရားသခင်ကို ယုံကြည်ဖို့ ဘုရားသခင်က ကျွန်မကို အမိန့်ချမှတ်ခဲ့တာဖြစ်လို့ ဒုက္ခခံလိုစိတ် ကျွန်မမှာ ရှိရမယ်။ ကိုယ့်အသက်ကို စွန့်ဖို့ အသင့်ဖြစ်ရမယ်၊ မဟုတ်ရင် ဒီလမ်းကြောင်းကို ကျွန်မ ဆက်လျှောက်နိုင်မှာ မဟုတ်ဘူး။ နောက်ထပ် ဘယ်လို ပတ်ဝန်းကျင်မျိုးပဲ ကြုံရပါစေ၊ အချိန်တိုင်းမှာ ကျွန်မ တာဝန်ကို စွဲကိုင်ထားရမယ်။ နောက်ပိုင်းမှာ ကျွန်မနဲ့ တွဲဖက်လုပ်တဲ့ ညီအစ်မနဲ့ ကျွန်မ လူခွဲပြီး လှုပ်ရှားကြတယ်။ ကာကွယ်ရေး အစီအမံတွေ ဘယ်လိုလုပ်ဆောင်ရမလဲ ဆိုတာကို ညီအစ်ကိုမောင်နှမတွေနဲ့ မိတ်သဟာယ ပြုကြတယ်။ လုံခြုံရေးကို ဂရုစိုက်ရင်းနဲ့ပဲ ကျွန်မတို့ တာဝန်တွေကို မလျှော့တမ်း ထမ်းဆောင်ကြတုန်းပဲ။ စီစီပီ လိုက်ဖမ်းတာ ခံရပြီး နေရာအနှံ့ ထွက်ပြေးခဲ့ရတဲ့ ပြီးခဲ့တဲ့ တစ်နှစ်ကျော်ကာလကို ပြန်ကြည့်လိုက်တော့ ဒုက္ခဆင်းရဲတွေ၊ စစ်ဆေးခြင်းတချို့ ကြုံခဲ့ရပေမဲ့ ကျွန်မ ရလိုက်တဲ့အရာတွေက သက်သောင့်သက်သာရှိတဲ့ ပတ်ဝန်းကျင်မှာ မရနိုင်တဲ့အရာတွေပါ။ ဘုရားသခင် မိန့်တော်မူသလိုပါပဲ။ “ငါ့ကို ပြောလော့၊ ကမ္ဘာအနှံ့ရှိ ဘီလီယံနှင့်ချီသော လူများထဲတွင် မည်သူသည် အလွန်များသည့် ဘုရားသခင်၏ နှုတ်ကပတ်တော်များကို ကြားရန်၊ အသက်၏ အလွန်များသည့် သမ္မာတရားများစွာကို သိနားလည်ပြီး အလွန်များသည့် နက်နဲမှုများစွာကို နားလည်ရန် အလွန် ကောင်းချီးခံစားရသနည်း။ ထိုသူတို့ထဲမှ မည်သူသည် ဘုရားသခင်၏ လမ်းပြမှု၊ ထောက်ပံ့မှု၊ သူ၏ စောင့်ရှောက်ခြင်းနှင့် ကွယ်ကာမှုတို့ကို ကိုယ်တိုင်ကိုယ်ကျ ရရှိပါသနည်း။ မည်သူသည် အလွန် ကောင်းချီးခံစားရသနည်း။ အလွန် နည်းပါး၏။ ထို့ကြောင့် ယနေ့တွင် ဘုရားအိမ်တော်၌ အသက်ရှင်နေနိုင်ကြသည့်၊ သူ၏ ကယ်တင်ခြင်းကို ရရှိပြီး သူ၏ ထောက်ပံ့မှုကို ရရှိနေနိုင်ကြသည့် သင်တို့ အနည်းငယ်သည် ထိုအရာအားလုံးကို ရရှိသောကြောင့် ယခု သေမည်ဆိုလျှင်ပင် တန်ပေသည်။ သင်တို့သည် အလွန် ကောင်းချီးခံစားကြရ၏၊ မှန်သည် မဟုတ်လော။ (မှန်ပါသည်။) ထိုအရာကို ဤရှုထောင့်အမြင်မှ ကြည့်သည့်အခါ သေခြင်းနှင့်ဆိုင်သည့် ကိစ္စအားဖြင့် သင်တို့ အလွန့်အလွန် မကြောက်လန့်သင့်သကဲ့သို့ ထိုအရာအားဖြင့် ဘောင်ခတ်မခံသင့်ကြပေ။ လောက၏ ဂုဏ်အသရေနှင့် ကြွယ်ဝချမ်းသာမှု တစ်ခုတလေကို သင်မမွေ့လျော်ရသေးသော်လည်း ဖန်ဆင်းရှင်၏ သနားခြင်း ကရုဏာကို ရရှိပြီးဖြစ်ကာ အလွန်များသည့် ဘုရားနှုတ်ကပတ်တော်များကို ကြားရပြီးဖြစ်သည်။ ဤသည်မှာ အလွန့်အလွန် ပျော်ရွှင်ဖွယ်ဖြစ်သည် မဟုတ်လော။ (ဟုတ်ပါသည်။) ဤဘဝတွင် နှစ်ပေါင်းမည်မျှကြာ သင် အသက်ရှင်သည်ဖြစ်စေ၊ ဘုရားအမှုတော်ရှိ သင်၏ တာဝန်ကို သင် စဉ်ဆက်မပြတ် ထမ်းဆောင်နေပြီးဖြစ်သောကြောင့်၊ သမ္မာတရားကို သင်နားလည်ပြီးဖြစ်သောကြောင့်၊ အသက်၏ နက်နဲမှုများကို နားလည်ပြီးဖြစ်ကာ ဘဝတွင် သင် လိုက်စားသင့်သည့် လမ်းကြောင်းနှင့် ပန်းတိုင်များကို နားလည်ပြီးဖြစ်သောကြောင့် အားလုံး တန်နေကာ သင်သည် အလွန်များစွာ ရရှိပြီးဖြစ်သဖြင့် သင့်ထံတွင် နောင်တမရှိပေ။ သင်သည် အကျိုးရှိသော ဘဝတစ်ခုကို အသက်ရှင်ပြီးဖြစ်သည်။ ထိုအရာကို သင် အလွန် ရှင်းလင်းစွာ မရှင်းပြနိုင်လျှင်ပင် အချို့သော သမ္မာတရားများကို လက်တွေ့လုပ်ဆောင်နိုင်ပြီး အချို့သော စစ်မှန်မှုကို ပိုင်ဆိုင်နိုင်ကာ ယင်းက သင်သည် အချို့သော အသက် အထောက်အပံ့ကို ရရှိပြီးဖြစ်သကဲ့သို့ ဘုရားသခင်၏ အမှုတော်မှ အချို့သော သမ္မာတရားများကို နားလည်ပြီးဖြစ်ကြောင်း သက်သေပြပေသည်။ သင်သည် အလွန်များစွာ၊ စစ်မှန်သော ကြွယ်ဝချမ်းသာမှုတစ်ခုကို ရရှိပြီးဖြစ်ကာ ယင်းမှာ အင်မတန် ကြီးမားသည့် ကောင်းချီးမင်္ဂလာ တစ်ခုပါတကား။ လူသား သမိုင်းအစကတည်းက ခေတ်ကာလတစ်လျှောက်လုံးတွင် မည်သူကမျှ ဤကောင်းချီးမင်္ဂလာကို မွေ့လျော်ရခြင်း မရှိသေးသည့်တိုင် သင်သည် မွေ့လျော်နေရ၏။ ယခုတွင် သင် သေဆုံးရန် လိုလားနေသလော။ ထိုသို့သော လိုလားမှုဖြင့် သေခြင်းအပေါ် သင်၏ သဘောထားသည် အမှန်တကယ် ကျိုးနွံနာခံတတ်ပေမည်၊ ဟုတ်ပါသလော။ (ဟုတ်ပါသည်။)” (နှုတ်ကပတ်တော်၊ အတွဲ (၆)၊ သမ္မာတရားကို လိုက်စားခြင်းနှင့် စပ်လျဉ်း၍၊ သမ္မာတရားကို လိုက်စားရန်နည်းလမ်း (၄)) ကျွန်မ ဘယ်လောက် ဖောက်ပြန်ပျက်စီးလဲ ဆိုတာ တွေးမိတယ်။ ဒါပေမဲ့ ဒီနေ့မှာ ဘုရားနောက်လိုက်ဖို့ ကျွန်မ ကံထူးနေတုန်းပဲ။ ပြီးတော့ အဆင်းနီတဲ့ နဂါးကြီးရဲ့ တိုင်းပြည်မှာ ဖိနှိပ်မှုနဲ့ ဆင်းရဲဒုက္ခကို ကြုံတွေ့ရပြီး နိုင်ငံတော်ရဲ့ လေ့ကျင့်မှုကို လက်ခံရဖို့အတွက် ကျွန်မ ကံကောင်းတယ်။ ဒါက ကျွန်မရဲ့ အကြီးမားဆုံး ကောင်းချီးပါပဲ။ ဒီပတ်ဝန်းကျင်ရဲ့ ထုတ်ဖော်မှုထဲမှာ ကျွန်မရဲ့ စစ်မှန်တဲ့ ဝိညာဉ်ရင့်ကျက်မှုကို ရှင်းရှင်းလင်းလင်း မြင်ခဲ့ရတယ်။ ကောင်းချီးရဖို့ လိုက်စားတဲ့ ကျွန်မရဲ့ အမြင်နဲ့ ဘုရားယုံကြည်မှုမှာ လျှောက်ခဲ့တဲ့ မှားယွင်းတဲ့ လမ်းကြောင်းကို အတော်အတန် ပြောင်းလဲခဲ့တယ်။ ဒါက ကျွန်မအတွက် ဘုရားသခင်ရဲ့ ကောင်းချီးပါပဲ။ ဒီလို တွေးမိတော့ ကျေးဇူးတင်လွန်းလို့ မျက်ရည်ကျမိတယ်။ အဲဒီအချိန်က ခံစားချက်ကို ဖော်ပြဖို့ ဘယ်လို စကားလုံး သုံးရမှန်းတောင် မသိတော့ဘူး။ ရင်ထဲမှာ ဘုရားသခင်ကိုပဲ မပြတ် ကျေးဇူးတင်နေမိတယ်။ အခုတော့ ပတ်ဝန်းကျင်က ဘယ်လောက်ပဲ အန္တရာယ်များပါစေ၊ အနာဂတ်မှာ ကောင်းမွန်တဲ့ အဆုံးသတ်နဲ့ ပန်းတိုင် ရသည်ဖြစ်စေ၊ မရသည်ဖြစ်စေ၊ ဘုရားသခင်ရဲ့ အချုပ်အခြာအာဏာနဲ့ အစီအစဉ်တွေကို ကျိုးနွံနာခံပြီး ကိုယ့်တာဝန်ကို ကောင်းကောင်းဖြည့်ဆည်းဖို့ ကျွန်မ လိုလားနေပါတယ်။


၁၀၀။ အရှက်ခွဲခံရမှုနှင့် နှိပ်စက်ညှဉ်းဆဲမှုဒဏ်ကို ကြံ့ကြံ့ခံခြင်း

ယဲ့ဟွေ၊ တရုတ်ပြည်

၂၀၀၇ ခုနှစ်၊ နိုဝင်ဘာလ မနက်ခင်းတစ်ခုမှာ ကျွန်မတို့ ညီအစ်မလျူဟွာအိမ်မှာ စုဝေးနေတုန်း ရဲ ဆယ်ယောက်ကျော်လောက် ခြံထဲကို ရုတ်တရက် ဝင်လာပြီး ကျွန်မတို့ ဘာမှမလုပ်နိုင်ခင်မှာပဲ အိမ်ထဲကို ပြေးဝင်လာပြီး “မလှုပ်နဲ့” လို့ အော်ကြတယ်။ အခြေအနေတွေက အရမ်း ရှုပ်ယှက်ခတ်သွားပြီး ကျွန်မလဲ အရမ်းကြောက်သွားလို့ ဘုရားသခင်ကို တရစပ် ဆုတောင်းမိတယ်။ ရဲတွေက အိမ်ကို မွှေနှောက်ရှာဖွေကြတယ်။ မကြာခင်မှာပဲ သူတို့က အိမ်ကို ပြောင်းပြန်လှန်ပစ်လိုက်ပြီး လျူဟွာအိမ်မှာ သိမ်းထားတဲ့ ဘုရားနှုတ်ကပတ်တော် စာအုပ်တွေနဲ့ ဒီဗီဒီတွေကို တွေ့သွားကြတယ်။ ပြီးတော့ ကျွန်မတို့ကို ခပ်သွက်သွက် အတင်းအကျပ် ရှာဖွေပြီး ကျွန်မအိတ်ကပ်ထဲက အသင်းတော် အဖွဲ့ဝင်စာရင်းနဲ့ အသင်းတော်ငွေကြေးဆိုင်ရာ စာရွက်စာတမ်းတွေကို တွေ့သွားတယ်။ တခြား ညီအစ်ကိုမောင်နှမတွေ အမှုပတ်သွားမှာကို စိုးရိမ်ပြီး ကျွန်မ တကယ် စိတ်ပူသွားတာပေါ့။ ဒါကြောင့် သူတို့ကို ကာကွယ်ပေးဖို့ ဘုရားသခင်ဆီ တိတ်တိတ်လေး တောင်းလျှောက်ပြီး ဆုတောင်းလိုက်တယ်။ အဲဒီအချိန်မှာ ရဲတစ်ယောက်က လျူဟွာကို ဆွဲပြီး “နင့်အိမ်မှာ နောက်ထပ် စာအုပ်တွေ၊ အသင်းတော်ရန်ပုံငွေတွေ ရှိသေးလား” လို့ မေးတယ်။ သူ ပြန်မဖြေတဲ့အခါ ရဲက သူ အသက်ကြီးတာကို ထည့်မတွက်ဘဲ ကြမ်းကြမ်းတမ်းတမ်း တွန်းလိုက်တော့ လျူဟွာက ကြမ်းပြင်ပေါ်ကို အရှိန်နဲ့လဲကျပြီး သတိလစ်သွားပါလေရော။ လျူဟွာက မျက်နှာဖြူလျော့နေပြီး ကြမ်းပြင်ပေါ်မှာ မလှုပ်မယှက် လဲနေတာကို မြင်တော့ ကျွန်မ ပြေးသွားပြီး ကူထူပေးချင်ပေမဲ့ ရဲနှစ်ယောက်က မထင်မှတ်ဘဲ ကျွန်မလက်မောင်းတွေကို ဖမ်းချုပ်ပြီး ကားဆီကို ဆွဲခေါ်သွားကြတယ်။ တခြားရဲတွေက လျူဟွာကို အပြင်ဆွဲထုတ်ဖို့ သွားကြပြီး သူ ကြမ်းပြင်ပေါ်မှာ သတိလစ်နေတာကို မြင်တော့ တခြားလူတွေကိုပါ ဆက်ဖမ်းကြတယ်။ ကျွန်မ တွေးမိတယ်၊ “ကွန်မြူနစ်ပါတီက ဘုရားသခင်ကို မုန်းတယ်။ ဧဝံဂေလိတရား ဟောပြောတဲ့သူတစ်ယောက်ကို ဖမ်းမိတာနဲ့ သူတို့ ညှဉ်းပန်းနှိပ်စက်တော့မှာ။ တချို့ဆို ရိုက်နှက်ခံရပြီး ဒုက္ခိတဖြစ်သွားတယ်၊ တချို့ကျတော့ ထောင်ချခံရတယ်။ အထူးသဖြင့် အဓိက ခေါင်းဆောင်တွေနဲ့ အမှုဆောင်တွေဆိုရင် ဘာအကျိုးဆက်မှမရှိဘဲ ရိုက်သတ်ခံရတာ။ အခု ကျွန်မ အဖမ်းခံရပြီ။ ပြီးတော့ အသင်းတော် အသင်းဝင်စာရင်းနဲ့ ငွေကြေးဆိုင်ရာ စာရွက်စာတမ်းတွေကို ကျွန်မဆီကနေ တွေ့သွားတော့ ကျွန်မကို အသင်းတော်ခေါင်းဆောင်လို့ သူတို့ သေချာပေါက် ထင်ပြီး လွယ်လွယ်နဲ့ လွှတ်ပေးမှာ မဟုတ်ဘူး” လို့ပေါ့။ ရဲတွေက ကျွန်မကို ဘယ်လိုမျိုး ညှဉ်းပန်းနှိပ်စက်မလဲဆိုတာ မသိတော့ ကျွန်မ နည်းနည်း ကြောက်မိတယ်။ ကျွန်မသာ မခံနိုင်ဘဲ ယုဒတစ်ယောက် ဖြစ်သွားရင် ဒါဟာ ဘုရားသခင်ရဲ့ စိတ်သဘောထားကို ပုန်ကန်ပြစ်မှားရာ ရောက်မယ်ဆိုတာ သိတယ်။ ကျွန်မ ယုဒ လုံးဝ ဖြစ်သွားလို့မရဘူး။ ကျွန်မ ဘုရားသခင်ဆီကို တရစပ် ဆုတောင်းမိတယ်၊ “ဘုရားသခင်၊ အခု သမီး အရမ်းကြောက်နေပါတယ်။ ရဲတွေ သမီးကို ဘယ်လိုဆက်ဆံမလဲဆိုတာ မသိပါဘူး။ ကျေးဇူးပြုပြီး သမီးကို ကာကွယ်ပေးတော်မူပါ၊ ယုံကြည်ခြင်း ပေးသနားတော်မူပါ။ သမီးရဲ့ သက်သေခံချက်မှာ ခိုင်ခိုင်မာမာ ရပ်တည်ဖို့ လိုလားနေပါတယ်” လို့ပေါ့။ ဆုတောင်းပြီးတဲ့နောက်မှာ ဘုရားနှုတ်ကပတ်တော် တစ်ပိုဒ်ကို ကျွန်မ စဉ်းစားမိလိုက်တယ်။ “ဒုက္ခကို သင်ရင်ဆိုင်ရသည့်အခါ၊ သင်သည် သွေးသားဇာတိအတွက် ပူပန်မှုကို ဘေးဖယ်သည့်အပြင် ဘုရားသခင်အပေါ် ညည်းတွားချက်များ မပြုဘဲ နေနိုင်ရမည်။ ဘုရားသခင်သည် သင့်ထံမှ သူ့ကိုယ်သူ ပုန်းကွယ်နေသည့်အခါ၊ သူ့နောက်သို့လိုက်ရန်၊ သင်၏ရှိရင်းစွဲမေတ္တာကို တုံ့ဆိုင်းခွင့်မပြုဘဲ သို့မဟုတ် ပျောက်ကွယ်ခွင့်မပြုဘဲ ထိန်းသိမ်းထားရန်အတွက် သင်၌ ယုံကြည်ခြင်း ရှိနိုင်ရမည်။ ဘုရားသခင် မည်သည့်အရာကို ပြုသည်ဖြစ်စေ သင်သည် ဘုရားသခင်အား သူဆန္ဒရှိသလို စီစဉ်ညွှန်ကြားခွင့်ပြုရမည်ဖြစ်ပြီး သူ့အပေါ် စောဒကတက်မည့်အစား ကိုယ့်ဇာတိပကတိကိုယ် ကျိန်စာတိုက်ရမည်။ စမ်းသပ်မှုများကို သင်ရင်ဆိုင်ရသည့်အခါ သင်သည် ဘုရားသခင်ကို ကျေနပ်စေရန် သင်ချစ်သည့်အရာကို စွန့်လွှတ်ရခြင်း၏ ဝေဒနာကို သည်းခံလိုစိတ်ရှိရမည်ဖြစ်ပြီး ခါးသီးစွာ ငိုကြွေးလိုစိတ်ရှိရမည်။ ဤသည်သာလျှင် စစ်မှန်သောချစ်ခြင်းနှင့် စစ်မှန်သော ယုံကြည်ခြင်းဖြစ်သည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ စုံလင်ခြင်းသို့ ရောက်မည့်သူများသည် စစ်ဆေးခြင်းကို ခံကြရမည်) ဘုရားနှုတ်ကပတ်တော်တွေက ကျွန်မစိတ်နှလုံးကို အများကြီး ငြိမ်သက်သွားစေတယ်။ ဘုရားသခင်က ကျွန်မတို့ရဲ့ ယုံကြည်ခြင်းကို စုံလင်အောင်လုပ်ဖို့အတွက် ဒုက္ခဆင်းရဲနဲ့ စမ်းသပ်မှုတွေကို ကျွန်မတို့အပေါ်မှာ ကျရောက်စေတာပါ။ အဖမ်းခံရပြီး နှိပ်စက်ညှဉ်းဆဲခံရတဲ့အခါ ကျွန်မက သူရဲဘောကြောင်ပြီး ညှဉ်းပန်းနှိပ်စက်ခံရမှာကို ကြောက်နေခဲ့တယ်။ ဘုရားသခင်အပေါ်ထားတဲ့ ကျွန်မရဲ့ ယုံကြည်ခြင်းက စစ်မှန်မှုမရှိမှန်း ကျွန်မ မြင်သွားတယ်။ ကျွန်မ ဇာတိပကတိကို ဆက်ပြီး ထည့်မတွက်သင့်တော့ဘူး။ ရဲတွေ ကျွန်မကို ဘယ်လိုနည်းနဲ့ပဲ ညှဉ်းပန်းနှိပ်စက်ပါစေ၊ ကျွန်မ ဘုရားသခင်ကို အားကိုးပြီး သက်သေခံချက်မှာ ခိုင်ခိုင်မာမာ ရပ်တည်ရမယ်။ သေရရင်တောင်မှ ကျွန်မ ယုဒ လုံးဝ ဖြစ်မသွားရဘူး။

ရဲစခန်းကို ရောက်တဲ့အခါ ရဲအမျိုးသားနှစ်ယောက်က ကျွန်မကို ကြမ်းကြမ်းရမ်းရမ်းပဲ စစ်မေးတယ်။ “အသင်းတော်ခေါင်းဆောင်က ဘယ်သူလဲ။ အသင်းတော် ပိုက်ဆံတွေ ဘယ်မှာလဲ” တဲ့။ ည ၈ နာရီလောက်အထိ သူတို့ ကျွန်မကို မေးမြန်းကြတယ်။ ကျွန်မ ဘာမှမပြောတာကို တွေ့တော့ သူတို့က ကျွန်မကို ထိန်းသိမ်းရေးစခန်းတစ်ခုဆီ ပို့လိုက်တယ်။ အဲဒီအချိန်က တော်တော်အေးတဲ့အချိန်ပေါ့။ ရဲအရာရှိအမျိုးသမီးနှစ်ယောက်က ကျွန်မကို အတင်း အဝတ်အစားတွေ ချွတ်ပြီး ရှာဖွေကြတယ်၊ အဲဒီနောက်မှာ ကျွန်မနဲ့ တခြားညီအစ်မနှစ်ယောက်ကို အခန်းတစ်ခန်းထဲမှာ အစာမကျွေးဘဲ ပိတ်ထားလိုက်ကြတယ်၊ စောင်ပါးလေး တစ်ထည်ပဲ ပေးထားပြီး ကြမ်းကြမ်းတမ်းတမ်း ပြောသွားတယ်။ “နင်တို့အကုန် ခဲပြီး သေလိုက်တော့။ အနန္တတန်ခိုးရှင် ဘုရားသခင်နောက်ကို လိုက်နိုင်တယ်လို့ နင်တို့ကို ဘယ်သူပြောလဲ။ နင်တို့ဟာကို ယုံကြည်နေသရွေ့တော့ ထမင်းစားဖို့ စိတ်ကို မကူးနဲ့” တဲ့။ အဲဒီညမှာ ကျွန်မတို့သုံးယောက် တိတ်တိတ်လေး အပြန်အလှန် နှစ်သိမ့်အားပေးခဲ့ကြတယ်။ ဖမ်းဆီးခံရတာနဲ့ နှိပ်စက်ညှဉ်းဆဲခံရတာတွေဟာ ဘုရားသခင်ရဲ့ စမ်းသပ်မှုဖြစ်ပြီး ဘုရားသခင်အတွက် သက်သေခံဖို့ လိုအပ်မှန်း ကျွန်မတို့ နားလည်ခဲ့တယ်။ ရဲတွေ ဘယ်လိုပဲ ညှဉ်းပန်းနှိပ်စက်ပါစေ၊ ရိုက်သတ်ရင်တောင်မှ ကျွန်မတို့ စာတန်နဲ့ လုံးဝ အပေးအယူမလုပ်ပါဘူး။ ကျွန်မတို့ ယုံကြည်ခြင်းနဲ့ ခွန်အားတွေ ရခဲ့ကြတယ်။ အေးပြီး ဗိုက်ဆာနေပေမဲ့ သိပ်ပြီး မခံမရပ်နိုင်စရာ မကောင်းတော့သလိုပါပဲ။

နောက်တစ်နေ့မှာ ရဲတွေ ကျွန်မကို စစ်ဆေးမေးမြန်းကြတယ်။ ရဲတစ်ယောက်က ကျွန်မခေါင်းကို ပြင်းပြင်းထန်ထန် ထိုးပြီး ပြောတယ်။ “ဟဲ့ အဘွားကြီး၊ နင်တို့ အသင်းတော်ခေါင်းဆောင်က ဘယ်သူလဲ။ အသင်းတော် ငွေစာရင်း စာရွက်စာတမ်းတွေကို နင့်ကို ဘယ်သူပေးတာလဲ။ နင် ပြောရင် ဒီနေ့ပဲ လွှတ်ပေးမယ်။ ဘာမှမပြောရင်တော့ နင် တကယ်ကို ခံရပြီမှတ်” တဲ့။ သူတို့ရဲ့ မညှာမတာ မေးမြန်းမှုတွေကို ရင်ဆိုင်ရင်း ကျွန်မ စိတ်နှလုံးကို ကာကွယ်ပေးဖို့ ဘုရားသခင်ဆီ စိတ်ထဲကနေ တရစပ် တောင်းလျှောက်ပြီး ဆုတောင်းနေခဲ့တယ်။ ကျွန်မ ဘာမှမပြောတာကို မြင်တော့ ရဲတစ်ယောက်က ဒေါသထွက်ပြီး ပြောတယ်။ “နင် မပြောရင် ညှဉ်းဆဲဖို့ နည်းလမ်းတွေ ငါတို့မှာ ရှိတယ်။ နင့်ကို ထောင်ဆယ်နှစ် ချလိုက်မယ်” တဲ့။ နောက်တစ်ယောက်ကလဲ “နင့်ကို အရှေ့မြောက်ပိုင်းက တရုတ်ပြည်ရဲ့ ဆိုက်ဘေးရီးယားကို ပို့ပြီး အဲဒီမှာ ဒုက္ခခံရတာ ဘယ်လိုအရသာရှိလဲဆိုတာ မြည်းစမ်းခိုင်းမယ်။ အဲဒီကျရင် နင် ဘယ်လောက် ခေါင်းမာမလဲ ကြည့်ကြတာပေါ့” တဲ့။ သူတို့က ကျွန်မ ဖြေလာအောင်လို့ ဆက်တိုက် ကြိုးစားပြီး သွေးဆောင်ဖြားယောင်းကြတယ်။ ကျွန်မ စိတ်နှလုံးထဲမှာ ဘုရားသခင်ကိုပဲ ဆုတောင်းပြီး အားကိုးနေခဲ့လို့ သူတို့ရဲ့ထောင်ချောက်ထဲ မကျရောက်ခဲ့ပါဘူး။ တတိယမြောက်နေ့ မနက် ၈ နာရီလောက်မှာ ရဲလေးယောက်က ကျွန်မကို ဓာတ်ပုံရိုက်ဖို့ အပြင်ခေါ်ထုတ်တယ်။ ရဲတစ်ယောက်က ဟန်ဆောင်အပြုံးနဲ့ ပြောတယ်။ “နင့်ကို ဘာလို့ ဓာတ်ပုံရိုက်လဲ သိလား။ နင်က ကွန်မြူနစ်ပါတီကျွေးတဲ့ ထမင်းကိုစားပြီး ကွန်မြူနစ်ပါတီကို မယုံကြည်ဘဲ ဘုရားသခင်ကို ယုံကြည်ပြီး ဧဝံဂေလိတရား လိုက်ဟောနေတာကိုး။ အခု လူတိုင်းသာ ဘုရားသခင်ကို စပြီးယုံကြည်လာရင် ဘယ်သူက ကွန်မြူနစ်ပါတီကို ယုံကြည်တော့မှာလဲ။ နင်က ကွန်မြူနစ်ပါတီကို ဆန့်ကျင်နေတာ။ ဧဝံဂေလိတရား ဟောပြောဖို့ နင် ဒီလောက် တက်ကြွနေရင် ထောင်ဆယ်နှစ်ကျရမှာ။ လူတိုင်းမြင်ရအောင် နင့်ဓာတ်ပုံကို တီဗီပေါ် တင်ပေးမယ်။ လူကြားထဲ မျက်နှာပြဖို့ နင် အရမ်းရှက်သွားအောင် လုပ်မယ်” တဲ့။ ပြောပြီးတာနဲ့ သူက မဲ့ပြုံးပြုံးပြီး အတင်း ဓာတ်ပုံရိုက်ဖို့ ကျွန်မလက်မောင်းကို ဆွဲပါလေရော။ ကျွန်မ ဒေါသထွက်ပေမဲ့ တော်တော်လေးလည်း စိုးရိမ်သွားတယ်။ တွေးမိတယ်၊ “ကျွန်မ ယုံကြည်ခြင်းကြောင့် အဖမ်းခံရတယ်ဆိုတဲ့အကြောင်း ရဲတွေက တီဗီမှာ ထုတ်လွှင့်ပြီး လူထုကို လှုံ့ဆော်လိုက်ရင် ကျွန်မရဲ့ သူငယ်ချင်းတွေနဲ့ ဆွေမျိုးတွေက ကျွန်မကို ဘယ်လိုထင်ကြမလဲ။ အိမ်နီးနားချင်းတွေက ကျွန်မကို လှောင်ပြောင်ကြမှာ။ လူကြားထဲ ကျွန်မ ဘယ်လို မျက်နှာပြရပါ့မလဲ။ သားသမီးတွေကရော ကျွန်မကို ရှက်ပြီး ငြင်းပယ်ကြမလား” လို့ပေါ့။ ဒီအတွေးတွေကြောင့် ကျွန်မ အားကုန်ခမ်းသွားသလို ခံစားလိုက်ရတယ်။ ကျွန်မစိတ်နှလုံးက ဘုရားသခင်နဲ့ ဝေးကွာသွားမှန်း သဘောပေါက်လိုက်မိပြီး ကျွန်မစိတ်နှလုံးကို ကာကွယ်ပေးဖို့ ဘုရားသခင်ဆီ အမြန် တောင်းလျှောက်ပြီး ဆုတောင်းလိုက်တယ်။ ဒီအချိန်မှာ ဘုရားသခင်ရဲ့ ဒီနှုတ်ကပတ်တော်တွေကို ကျွန်မ စဉ်းစားမိတယ်။ “သင်တို့အကြားတွင် ဥပဒေ၏ အကာအကွယ်ပေးခြင်းခံရသည့် လူတစ်ဦးမျှမရှိပေ။ ယင်းအစား၊ သင်တို့သည် ဥပဒေ၏ ဒဏ်ခတ်အရေးယူခြင်းကို ခံကြရ၏။ သာ၍ ခက်ခဲသည်မှာ လူတို့သည် သင်တို့ကို နားမလည်ကြပေ။ သင်တို့၏ ဆွေမျိုးများ၊ သင်တို့၏ မိဘများ၊ သင်တို့၏ မိတ်ဆွေများ သို့မဟုတ် သင်တို့၏ လုပ်ဖော်ကိုင်ဖက်များ ဖြစ်စေ၊ ၎င်းတို့ထဲမှ မည်သူမျှ သင်တို့ကို နားမလည်ကြပေ။ ဘုရားသခင်က သင်တို့ကို ‘စွန့်ပစ်’ သည့်အခါတွင်၊ ကမ္ဘာမြေပေါ်တွင် ဆက်လက် အသက်ရှင်ရန် သင်တို့အတွက် မဖြစ်နိုင်ပေ၊ သို့သော်ငြားလည်း လူတို့သည် ဘုရားသခင်နှင့် ဝေးကွာ၍မနေနိုင်ကြပေ၊ ယင်းမှာ လူတို့ကို ဘုရားသခင် သိမ်းပိုက်ခြင်းနှင့်ဆိုင်သော အရေးပါမှုဖြစ်ပြီး၊ ဘုရားသခင်၏ ဘုန်းအသရေ ဖြစ်သည်။ ယနေ့ သင်တို့ အမွေခံပြီးဖြစ်သည့်အရာသည် ခေတ်ကာလများတစ်လျှောက် တမန်တော်များနှင့် ပရောဖက်များ အမွေခံခဲ့ရသည့်အရာများထက် သာလွန်သကဲ့သို့၊ မောရှေနှင့် ပေတရုတို့ အမွေခံခဲ့ရသည့်အရာများထက်ပင် သာ၍ကြီးမားပေသည်။ ကောင်းချီးမင်္ဂလာများကို တစ်ရက် နှစ်ရက်အတွင်း မရရှိနိုင်ပေ။ ယင်းတို့ကို အဖိုးအခများစွာမှတစ်ဆင့် ရရှိရမည်ဖြစ်သည်။ ယင်းမှာ၊ သင်တို့သည် စစ်ဆေးခြင်း ကြုံရပြီးဖြစ်သည့် ချစ်ခြင်းမေတ္တာတစ်ခုကို ပိုင်ဆိုင်ရမည်၊ ကြီးမားသောယုံကြည်ခြင်းကို သင်တို့ ပိုင်ဆိုင်ရမည်ဖြစ်ပြီး၊ သင်တို့ ကြိုးပမ်းရရှိဖို့ ဘုရားသခင် တောင်းဆိုသည့် သမ္မာတရားများစွာ ရှိရမည်ဟု ဆိုလိုပေသည်။ ထို့အပြင်၊ သင်တို့သည် ချိုးနှိမ်ခြင်းကိုမခံဘဲ သို့မဟုတ် တိမ်းရှောင်ခြင်း မရှိဘဲ၊ တရားမျှတမှုဘက်သို့ လှည့်ရမည် ဖြစ်ပြီး၊ ဘုရားသခင်ကို ချစ်သော သေသည်အထိ မပြောင်းလဲသည့် စိတ်နှလုံး ရှိရမည်ဖြစ်သည်။ သင့်၌ စိတ်ပိုင်းဖြတ်ချက် ရှိရမည်၊ သင်တို့၏ အသက်စိတ်သဘောထား၌ ပြောင်းလဲမှုများ ဖြစ်ပေါ်ရမည်၊ သင်တို့၏ ဖောက်ပြန်ပျက်စီးခြင်းကို ကုစားရမည်၊ ဘုရားသခင်၏ စီစဉ်ညွှန်ကြားခြင်းများ အားလုံးကို ညည်းညူခြင်းမပြုဘဲ လက်ခံရမည်ဖြစ်ပြီး၊ သေသည်အထိ သင်တို့ ကျိုးနွံနာခံရမည်ဖြစ်သည်။ ဤသည်မှာ သင်တို့ ရရှိသင့်သည့်အရာဖြစ်သည်၊ ဤသည်မှာ ဘုရားသခင်၏အမှု နောက်ဆုံးရည်မှန်းချက်ဖြစ်ပြီး၊ ဤလူစုကို ဘုရားသခင် တောင်းဆိုသည့်အရာ ဖြစ်သည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ဘုရားသခင်၏အမှုသည် လူသားထင်သကဲ့သို့ ရိုးရှင်းပါသလော) ဘုရားနှုတ်ကပတ်တော်တွေကြောင့် ကျွန်မ နားလည်သွားတယ်။ ကွန်မြူနစ်ပါတီက ခရစ်ယာန်တွေကို ဖမ်းဆီးပြီး နှိပ်စက်ညှဉ်းဆဲတာ၊ ကျွန်မတို့ကို ကဲ့ရဲ့ရှုတ်ချပြီး တိုက်ခိုက်ဖို့ လူထုထင်မြင်ချက် ဖန်တီးတာတွေဟာ ဘုရားသခင်ကို ကျွန်မတို့ သစ္စာဖောက်သွားအောင် အတင်းလုပ်ဖို့ ရည်ရွယ်တာပါပဲ။ ကျွန်မက လှောင်ပြောင်ခံရမှာကို ကြောက်လို့ အပျက်သဘောဆောင်ပြီး နာကျင်နေတာက စာတန်ရဲ့ လှည့်ကွက်ထဲကို ကျရောက်နေခဲ့တာ မဟုတ်ဘူးလား။ ဘုရားသခင်ကို ယုံကြည်လို့ အဖမ်းခံရပြီး အရှက်ခွဲခံရတာဟာ ဖြောင့်မတ်ခြင်းတရားကြောင့် နှောင့်ယှက်ညှဉ်းဆဲခံရတာဖြစ်ပြီး ဒါဟာ ဂုဏ်ယူစရာကောင်းတဲ့ ကိစ္စတစ်ခုပါ။ ဒါပေမဲ့ ကျွန်မက အလှောင်ပြောင်ခံရမှာကို ကြောက်နေခဲ့တယ်။ ဒါက အကောင်းနဲ့အဆိုးကို ကျွန်မ မခွဲခြားနိုင်ဘူးဆိုတာ ပြနေတာ မဟုတ်ဘူးလား။ ဘုရားနှုတ်ကပတ်တော်ရဲ့ ရေလောင်းပေးမှုနဲ့ ထောက်ပံ့မှုတွေကို ကျွန်မ အများကြီး ခံစားခဲ့ရပြီးပြီ။ အခု ဘုရားသခင်က ကျွန်မကို သက်သေခံဖို့ လိုအပ်နေချိန်မှာ ကျွန်မက ကိုယ့်ဇာတိပကတိကို ထည့်တွက်နေပြီး ဂုဏ်သိက္ခာနဲ့ ကိုယ့်မာနကိုပဲ ဂရုစိုက်နေခဲ့တာကိုး။ ကျွန်မ တကယ်ကို အသိတရား မရှိလိုက်တာ။ ဒါကို တွေးဖြစ်တော့ ကျွန်မ တော်တော် နောင်တရမိပြီး စဉ်းစားမိတယ်။ “ဒီနေ့ သူတို့ ငါ့ကို ဘယ်လိုပဲ လုပ်လုပ်၊ ငါ့ကို ကဲ့ရဲ့ရှုတ်ချဖို့၊ လူတွေ ငါ့ကို လှောင်ပြောင်ပြီး ငြင်းပယ်အောင် ငါ့ဓာတ်ပုံကို တီဗီမှာ ထုတ်လွှင့်ရင်တောင်မှ သက်သေခံချက်မှာ ငါ ခိုင်ခိုင်မာမာ ရပ်တည်မယ်၊ ဘုရားသခင်ကို ဘယ်တော့မှ သစ္စာမဖောက်ဘူး” လို့ပေါ့။

ဓာတ်ပုံရိုက်ပြီးတဲ့နောက် ရဲတွေက ကျွန်မကို စစ်ဆေးရေးအခန်းဆီ ပြန်ခေါ်သွားတယ်။ ရဲတစ်ယောက်က ကျွန်မအိတ်ထဲက အသင်းတော် အသင်းဝင် စာရင်းနဲ့ ငွေကြေးဆိုင်ရာ စာရွက်စာတမ်းတွေကို ယူပြီး စားပွဲပေါ် ပစ်တင်လိုက်တယ်။ ကျွန်မကို စိန်းစိန်းဝါးဝါးကြည့်ပြီး အော်တယ်၊ “ဒီဟာတွေ ဘယ်ကရလာလဲဆိုတာ ဒီနေ့ နင် ရှင်းရှင်းလင်းလင်း ရှင်းပြရမယ်။ နင် မပြောရင် ထောင်ဆယ်နှစ် ကျမယ်” တဲ့။ ကျွန်မ ပြန်မဖြေတာကို မြင်တော့ သူက ကျွန်မခေါင်းကို လက်ညှိုးနဲ့ ဖိထိုးပြီး ပြောတယ်။ “ဟဲ့ မိအိုကြီး၊ နင့်လိုလူမျိုး ငါ အများကြီး တွေ့ဖူးတယ်။ ဒီနေ့ နင်သာ ဝန်မခံရင် နင့်မှာကျန်တဲ့ အသက်ငွေ့ငွေ့လေး ပျောက်သွားမယ်နော်။ နင့်ကို အလှည့်ကျ စစ်ဆေးဖို့ ငါတို့မှာ အဖွဲ့ငါးဖွဲ့ ရှိတယ်။ ဘယ်သူက ပိုကြာရှည်ခံမလဲ ကြည့်ကြတာပေါ့” တဲ့။ ကျွန်မ ကြောက်သွားတာပေါ့။ ညီအစ်ကိုမောင်နှမတချို့ အဖမ်းခံရပြီးနောက်မှာ လက်သည်းကြား ဝါးစိပ်နဲ့ထိုးပြီး နှိပ်စက်ခံရတာတွေ၊ တချို့ကျ ငရုတ်သီးရည် အတင်းလောင်းထည့်ခံရတာတွေကို တွေးမိသွားတာကိုး။ ကျွန်မသာ ဆက်ပြီး တိတ်တိတ်နေရင် သူတို့ ကျွန်မကိုလဲ အဲဒီလို လုပ်ကြမလားလို့ တွေးမိတယ်။ သူတို့ ကျွန်မကို ညှဉ်းပန်းနှိပ်စက်ပြီး ထောင်ထဲမှာ သုံးလေးနှစ် ထည့်ထားရင် ကျွန်မ ခံနိုင်ပါ့မလား။ ကျွန်မက အသက် ၅၀ ကျော်နေပြီ၊ ကျန်းမာရေးကလဲ မကောင်းဘူး။ ကျွန်မကို သေတဲ့အထိ သူတို့ နှိပ်စက်လိုက်ရင်ရော။ ကျွန်မကို ခွန်အားပေးဖို့ ဘုရားသခင်ဆီ စိတ်နှလုံးထဲကနေ တောင်းလျှောက်ပြီး မရပ်မနား ဆုတောင်းနေမိတယ်။ အဲဒီအချိန်မှာ ဘုရားနှုတ်ကပတ်တော်တချို့ကို ကျွန်မ စဉ်းစားမိလိုက်တယ်။ “အမှု၏ ဤအဆင့်တွင် ငါတို့ထံမှ အဆုံးစွန် ယုံကြည်ခြင်းနှင့် ချစ်ခြင်းတို့ လိုအပ်ပေသည်။ အမှု၏ ဤအဆင့်သည် ယခင်အဆင့်များအားလုံးမှ ကွဲပြားခြားနားသည့်အတွက်၊ အနည်းငယ်မျှ ပေါ့ဆလိုက်ရုံနှင့် ငါတို့ ခလုတ်တိုက်မိကောင်း တိုက်မိနိုင်သည်။ ဘုရားသခင် စုံလင်နေစေသည့် အရာမှာ မြင်၍မရနိုင်သကဲ့သို့၊ လက်ဆုပ်လက်ကိုင်ပြ၍လည်း မရသည့် လူတို့၏ ယုံကြည်ခြင်း ဖြစ်သည်။ ဘုရားသခင် လုပ်ဆောင်သည့်အရာမှာ နှုတ်ကပတ်တော်များကို ယုံကြည်ခြင်း၊ ချစ်ခြင်းနှင့် အသက်တို့အဖြစ်သို့ ပြောင်းလဲခြင်းဖြစ်သည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ လမ်းကြောင်း... (၈)) ဘုရားနှုတ်ကပတ်တော်တွေက ကျွန်မကို ယုံကြည်ခြင်းနဲ့ ခွန်အား ပေးတယ်။ ဘယ်လို ဆင်းရဲဒုက္ခ ဒါမှမဟုတ် စမ်းသပ်မှုမျိုးကိုပဲ ကျွန်မ ရင်ဆိုင်ရပါစေ၊ ကျွန်မရဲ့ ယုံကြည်ခြင်းကို အားကိုးပြီး သက်သေခံချက်မှာ ခိုင်ခိုင်မာမာ ရပ်တည်ရမယ်။ ဒီနည်းနဲ့မှသာ ဘုရားသခင်ရဲ့ စုံလင်စေခြင်းကို ကျွန်မ ခံရနိုင်မှာပါ။ စာတန်ရဲ့ စုံစမ်းသွေးဆောင်ခြင်းအောက်မှာ ယောဘ ခံစားခဲ့ရတာကို ကျွန်မ တွေးမိတယ်။ သူ့ရဲ့ တောင်ပုံရာပုံရှိတဲ့ သိုးတွေ၊ နွားတွေ၊ မရေမတွက်နိုင်တဲ့ စည်းစိမ်တွေနဲ့ သူ့သားသမီးတွေကိုပါ ဆုံးရှုံးလိုက်ရပြီး တစ်ကိုယ်လုံးမှာ အနာစိမ်းတွေ ပေါက်နေတဲ့အချိန်မှာ ယောဘက ဘုရားသခင်ကို ယုံကြည်နေခဲ့တုန်းပါပဲ။ သူက ဘုရားသခင်ကို ညည်းတွားမယ့်အစား ကိုယ့်ရဲ့ ဇာတိပကတိကို ကျိန်ဆဲဖို့ နှစ်သက်ခဲ့ပြီး ဘုရားသခင်ရဲ့ နာမတော်ကို ဆက်ပြီး ချီးမွမ်းခဲ့တယ်။ ဒီလိုနည်းနဲ့ သက်သေခံချက်မှာ ခိုင်ခိုင်မာမာ ရပ်တည်ပြီး စာတန်ကို အရှက်ရစေခဲ့လို့ ဘုရားသခင်ရဲ့ အသိအမှတ်ပြုခြင်းနဲ့ ကောင်းချီးတွေကို ရရှိခဲ့တယ်လေ။ ကျွန်မ အဖမ်းခံရပြီး နှိပ်စက်ညှဉ်းဆဲခံရတာဟာ စာတန်က ကျွန်မကို စုံစမ်းသွေးဆောင်နေတာဖြစ်သလို ဘုရားသခင်က ကျွန်မကို စမ်းသပ်စစ်ဆေးနေတာလည်း ဖြစ်တယ်။ ကျွန်မ ယောဘကို အတုယူပြီး သေရရင်တောင်မှ ဘုရားသခင်ကို မညည်းညူဘဲ စာတန်အရှက်ရအောင် ဘုရားသခင်ကို အားကိုးပြီး သက်သေခံချက်မှာ ခိုင်ခိုင်မာမာ ရပ်တည်မယ်။ အဲဒီနောက်ပိုင်း ရဲတွေ ကျွန်မကို ဘယ်လိုပဲ စစ်ဆေးမေးမြန်းပါစေ၊ ကျွန်မ ဘာမှမပြောခဲ့ဘူး။ ကျွန်မဆီကနေ ဘာမှမရနိုင်မှန်း သိတော့ ရဲတွေက တခြားအဖွဲ့ကို ပြောတယ်။ “သူ့ပါးစပ်ဟအောင် နည်းလမ်းရှာစမ်းပါ၊ ဒီစာရွက်စာတမ်းတွေမှာက ပိုက်ဆံ တော်တော်များတယ်။ အသင်းတော်ငွေကြေးနဲ့ ခေါင်းဆောင်တွေရဲ့ အသေးစိတ်အချက်အလက်တွေကို သူ ဝန်ခံအောင်လုပ်။ သူ မပြောမချင်း ပေးမအိပ်နဲ့” တဲ့။ ဒုတိယ ရဲအဖွဲ့မှာ လူငယ်နှစ်ယောက် ပါတယ်။ သူတို့က ကျွန်မဘေးတစ်ဖက်တစ်ချက်စီမှာ ရပ်ပြီး အသင်းတော်ခေါင်းဆောင်တွေ ဘယ်သူလဲဆိုတာ မေးမေးပြီး ကျွန်မပခုံးတွေကို လက်သီးနဲ့ အားကုန်ထုကြတယ်။ ခုံပုလေးပေါ် ထိုင်နေရင်း ကျွန်မ နည်းနည်း မူးဝေလာတယ်၊ တစ်ကိုယ်လုံး တုန်ယင်ပြီး စကား မပြောနိုင်ခဲ့ဘူး။ သူတို့က လက်မလျှော့ဘဲ လက်သီးနဲ့ ဆက်ထုကြတယ်။ ခဏကြာတော့ ပြည်သူ့လုံခြုံရေးဗျူရို ခေါင်းဆောင် ဝင်လာပြီး အံကြိတ်ကာ ပြောတယ်။ “ဒီလောက်ကြာတာတောင် နင် ဝန်မခံသေးဘူးလား။ အသင်းတော် ငွေစာရင်း စာရွက်စာတမ်းတွေကို နင့်ကို ဘယ်သူပေးတာလဲ။ ဒီနေ့ နင် မပြောရင် ခံရပြီမှတ်” တဲ့။ ဒါကိုကြားတော့ ကျွန်မ ရင်တုန်ပန်းတုန်ဖြစ်ပြီး ဘုရားသခင်ဆီ အမြန် ဆုတောင်းလိုက်တယ်။ “ဘုရားသခင်၊ သူတို့ သမီးကို လွှတ်မယ့်ပုံမပေါ်ပါဘူး။ သမီးတစ်ယောက်တည်း ဒါကို မကျော်ဖြတ်နိုင်လို့ ကိုယ်တော့်ကို အားကိုးဖို့ လိုလားနေပါတယ်။ သူတို့ သမီးကို ဘယ်လိုပဲ ညှဉ်းပန်းနှိပ်စက်ပါစေ၊ သမီး ယုဒ လုံးဝ မဖြစ်ပါဘူး” လို့ပေါ့။ အဲဒီအချိန်မှာ ကျွန်မ ရုတ်တရက် ဗိုက်ထဲက လှိုက်တက်ပြီး အန်လာတယ်။ ကျွန်မ နေရာအနှံ့ အန်ချလိုက်တာကို မြင်တော့ ရဲတွေက ရှောင်သွားကြတယ်။ အဲဒီအခွင့်အရေးကိုယူပြီး ကျွန်မက စားပွဲပေါ်က အသင်းတော် အသင်းဝင်စာရင်းနဲ့ ငွေကြေးဆိုင်ရာ စာရွက်စာတမ်းတွေကို လှမ်းဆွဲပြီး ကျွန်မကိုယ်အနှံ့ သုတ်ပစ်လိုက်တယ်။ ပြီးတော့ ကြမ်းပြင်ပေါ် ပစ်ချပြီး ပျက်စီးသွားအောင် ခြေထောက်နဲ့ နင်းခြေပစ်လိုက်တော့ ရဲတွေက ဒေါသထွက်ပြီး မျက်နှာတွေ ဖြူဖပ်ဖြူရော် ဖြစ်ကုန်ရော။ အဲဒီအချိန်မှာပဲ ပြည်သူ့လုံခြုံရေးဗျူရို ခေါင်းဆောင်ဆီ ဖုန်းဝင်လာပြီး သူ့ယောက္ခမ ဆုံးသွားလို့ အိမ်ကို အမြန်ပြန်လာဖို့ အကြောင်းကြားတဲ့အတွက် သူတို့ စစ်ဆေးမေးမြန်းတာကို ရပ်လိုက်ရတယ်။ ဒါဟာ ဘုရားသခင်ရဲ့ စောင့်ရှောက်မှုမှန်း ကျွန်မသိလို့ ကိုယ်တော့်ကို လှိုက်လှိုက်လှဲလှဲ ကျေးဇူးတင်မိတယ်။ ရဲတွေ ကျွန်မကို စုစုပေါင်း ရှစ်ကြိမ်တိုင်တိုင် စစ်ဆေးမေးမြန်းခဲ့ပေမဲ့ ကျွန်မဆီက ဘာသတင်းအချက်အလက်မှ မရလိုက်ဘူး။ ဒီလိုနဲ့ အဲဒီနောက်မှာတော့ သူတို့ ကျွန်မကို ထိန်းသိမ်းရေးစခန်းတစ်ခုဆီ ပို့လိုက်တယ်။

ထိန်းသိမ်းရေးစခန်းရောက်တော့ ရဲအရာရှိအမျိုးသမီးနှစ်ယောက်က ကျွန်မကို အခန်းကျဉ်းတစ်ခုကို ခေါ်သွားပြီး ဆဲဆိုကြိမ်းမောင်းခဲ့ကြတယ်၊ “ဟဲ့ မိအိုကြီး၊ နင့်အရေခွံကို ခွာပစ်မယ်” တဲ့။ ပြီးတော့ ကတ်ကြေးတစ်လက်ယူပြီး ကျွန်မအင်္ကျီက ကြယ်သီးတွေကို တစ်လုံးစီ လိုက်ညှပ်တယ်။ နောက်တော့ ကျွန်မအဝတ်အစားတွေကို ဆွဲချွတ်ပြီး ဖိနပ်တွေကို လွှင့်ပစ်လိုက်တယ်။ စစ်ဆေးပြီးနောက်မှာ သူတို့က ကျွန်မကို ခြေဗလာနဲ့ ခြံဝင်းကိုဖြတ်ပြီး တခြားအခန်းတစ်ခန်းဆီ လျှောက်ခိုင်းတယ်။ ကျွန်မ အရမ်း အရှက်ရပြီး အရမ်း ဒေါသထွက်ခဲ့တယ်၊ စိတ်ဆင်းရဲခဲ့ရတယ်၊ ဒါနဲ့ ဘုရားသခင်ကို တရစပ် ဆုတောင်းနေမိတယ်။ ဘုရားသခင်ရဲ့ နှုတ်ကပတ်တော် တစ်ပိုဒ်ကို ကျွန်မ စဉ်းစားလိုက်တယ်။ “အဆင်းနီသောနဂါးကြီး၏ ပြည်တွင် သူ၏အမှုကို ဆောင်ရွက်ရန် ဘုရားသခင်အတွက် အလွန်တရာ ခဲယဉ်းလေသည်။ သို့သော် ဘုရားသခင်သည် သူ၏ဉာဏ်ပညာနှင့် သူ၏ အံ့ဖွယ်လုပ်ဆောင်ချက်များကို ထင်ရှားစေလျက်၊ ပြီးလျှင် ဤလူစုကို စုံလင်စေရန် ဤအခွင့်အရေးကို အသုံးပြုရင်း၊ သူ၏ အမှု အဆင့်တစ်ခုကို ဘုရားသခင် လုပ်ဆောင်သည်မှာ ဤအခက်အခဲမှတစ်ဆင့် ဖြစ်သည်။ ဘုရားသခင်သည် ဤအရာမှ သူ၏ ဘုန်းအသရေကို ရရှိနိုင်ဖို့အလို့ငှာနှင့် သူ၏ လုပ်ဆောင်ချက်များကို သက်သေခံမည့်သူများကို ရရှိနိုင်ဖို့အလို့ငှာ၊ သူ၏ သန့်စင်စေခြင်းနှင့် သိမ်းပိုက်ခြင်း အမှုကို ဘုရားသခင် လုပ်ဆောင်သည်မှာ လူတို့၏ ဆင်းရဲဒုက္ခမှတစ်ဆင့်၊ ၎င်းတို့၏ အစွမ်းအစမှတစ်ဆင့်၊ ပြီးလျှင် ဤညစ်ညူးသောပြည်နှင့်ဆိုင်သော လူတို့၏စာတန်ဆန်သည့် စိတ်သဘောထားအားလုံးမှတစ်ဆင့် ဖြစ်သည်။ ယင်းသည် ဤလူစုအတွက် ဘုရားသခင် ပြုပြီးသော စွန့်လွှတ်မှုအားလုံး၏ အလုံးစုံ အရေးပါမှု ဖြစ်ပေသည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ဘုရားသခင်၏အမှုသည် လူသားထင်သကဲ့သို့ ရိုးရှင်းပါသလော) ဘုရားနှုတ်ကပတ်တော်ရဲ့ ဉာဏ်အလင်းပေးမှုကြောင့် ကျွန်မ နားလည်သွားတယ်။ အဖမ်းခံရပြီး အရှက်ခွဲခံရတာကြောင့် ကျွန်မ ဇာတိပကတိက နည်းနည်း ဆင်းရဲဒုက္ခခံရပြီး ကျွန်မရဲ့ မာန ထိခိုက်ရပေမဲ့ ဒါက ဖြောင့်မတ်ခြင်းတရားအတွက် ဆင်းရဲဒုက္ခခံရတာဖြစ်ပြီး၊ သမ္မာတရား ရရှိဖို့အတွက် ဆင်းရဲဒုက္ခခံရတာ ဖြစ်တဲ့အတွက် ဒီဆင်းရဲဒုက္ခက တန်ဖိုးရှိပြီး အဓိပ္ပာယ်ရှိပါတယ်။ နှိပ်စက်ညှဉ်းပန်းခြင်းခံရတာက ကျွန်မကို ပိုင်းခြားစိတ်ဖြာမှု ရရှိစေပြီး နဂါးနီကြီးရဲ့ ဆိုးညစ်မှုနဲ့ အရှက်မရှိမှုကို ပိုပြီး ရှင်းရှင်းလင်းလင်း မြင်အောင် ကူညီပေးခဲ့တယ်၊ ကျွန်မ စိတ်နှလုံးထဲကနေ သူ့ကို မုန်းတီးပြီး ငြင်းပယ်လာနိုင်ခဲ့တယ်။ ဒါကို တွေးမိတော့ ကျွန်မ မရှက်တော့ဘဲ စာတန်ကို အရှက်ရစေဖို့ သက်သေခံချက်မှာ ခိုင်ခိုင်မာမာ ရပ်တည်မယ်လို့ ဆုံးဖြတ်လိုက်တယ်။

ထိန်းသိမ်းရေးစခန်းမှာ ရက် ၃၀ ကြာ ချုပ်နှောင်ခံရပြီးနောက် ရဲတွေက ကျွန်မကို “လူထုငြိမ်ဝပ်ပိပြားရေးကို နှောင့်ယှက်မှု” နဲ့ စွဲချက်တင်ပြီး အလုပ်ကြမ်းနဲ့ ပြန်လည်ပညာပေးရေး တစ်နှစ် ချမှတ်လိုက်တယ်။ အလုပ်ကြမ်းစခန်းမှာ ၁၀ စတုရန်းမီတာလောက်ပဲ ကျယ်တဲ့ အခန်းထဲမှာ လူ ၂၀ လောက် ပြွတ်သိပ်နေရပြီး မနက် ၆ နာရီဆို အလုပ်စလုပ်ရတယ်။ ရဲတွေက ကျွန်မတို့ကို အလုပ်တွေ ဆက်တိုက်ခိုင်းတယ်။ မပြီးရင် ထမင်းစားခွင့်မရှိဘူး၊ အိပ်ခွင့်မရှိဘူး။ ညဘက်တွေပါ အချိန်ပို လုပ်ရတယ်။ နေ့ဖြစ်ဖြစ်၊ ညဖြစ်ဖြစ် ပစ္စည်းရွှေ့ဖို့ ခေါ်တာနဲ့ ချက်ချင်းသွားရပြီး ပေါင် ၆၀၊ ၇၀ လောက်လေးတဲ့ ပစ္စည်းတွေကို ကိုယ်တိုင်ထမ်းပြီး သုံးထပ်ကို တက်ရတယ်။ နှေးရင် ရဲတွေက အော်ဟစ်ဆဲဆိုကြတယ်။ နှစ်ထပ်ကို ရောက်တဲ့အချိန်ဆို ကျွန်မ မတက်နိုင်တော့ဘဲ တစ်လှမ်းလှမ်းတိုင်း တစ်ခါလဲတယ်။ သုံးထပ်ရောက်ဖို့ကို တစ်ရွေ့ရွေ့ တက်ရတယ်။ တက်ရတိုင်းမှာ ချွေးတွေ ရွှဲနစ်ခဲ့တယ်၊ ခြေထောက်တွေ ပျော့ခွေပြီး၊ ခြေကုန်လက်ပန်း ကျသွားတာပဲ။ ပြီးသွားရင်လဲ အမောဖြေဖို့ အချိန်မရဘဲ တခြားအလုပ်တွေကို ချက်ချင်းလုပ်ရတယ်။ တာဝန်မပြီးရင် အပြစ်ပေးခံရမှာ၊ ဒါမှမဟုတ် ထောင်ဒဏ် တိုးခံရမှာ ကြောက်လို့ နေ့တိုင်း သေရေးရှင်ရေးတစ်ခုလိုမျိုး အလုပ်လုပ်ခဲ့ရတယ်။ ခေါင်းကိုက်ပြီး မူးဝေတာတွေ ခဏခဏဖြစ်ပြီး သတိလစ်မလိုဖြစ်တာ သုံးလေးကြိမ်ပဲ။ တစ်နေကုန် အလုပ်လုပ်ပြီးရင်လဲ ညဘက်မှာ မငိုက်ဘဲ၊ နံရံကို မမှီဘဲ၊ လွတ်လွတ်လပ်လပ် လှုပ်ရှားခွင့်မရှိဘဲ နှစ်နာရီကြာ မတ်တတ်ရပ် ကင်းစောင့်ခဲ့ရတယ်။ စည်းကမ်းတစ်ခုခု ချိုးဖောက်ရင် အပြစ်ပေးခံရပြီး အဆဲခံရတယ်။ အိပ်ရမဲ့အချိန် ရောက်ရင်လဲ အိပ်ရတာက ညှဉ်းပန်းခံရတာပါပဲ။ တစ်မီတာ ကျယ်တဲ့ ကုတင်ပေါ်မှာ လေးယောက် ပြွတ်သိပ်အိပ်ရတာကိုး။ နေရာလပ် ကျဉ်းကျဉ်းလေးထဲမှာ မနည်းတိုးဝှေ့ပြီး လှဲရတယ်။ ကိုယ်ကို လှည့်လို့မရ၊ လှုပ်လို့မရဘူး။ နည်းနည်းလှုပ်လိုက်တာနဲ့ တခြားအကျဉ်းသားတွေက အော်ဟစ်ဆဲဆိုကြတယ်။ ခြေထောက်တွေကလဲ ကုတင်အပြင်ဘက် ရောက်နေပြီး အေးခဲနေတဲ့ အအေးဒဏ်ကြောင့် ကြွက်တက်လာတတ်တယ်။ ပြီးတော့ အဖမ်းခံရတာ၊ စစ်ဆေးမေးမြန်းခံရတာတွေကို အိပ်မက်ဆိုးတွေ မက်ပြီး ချွေးစေးတွေနဲ့ ခဏခဏ လန့်နိုးခဲ့တယ်။ ကျွန်မတို့က အမြဲတမ်း ဗိုက်ဆာနေတာပဲ။ ထမင်းစားချိန်ရောက်ရင် ဘုရားသခင်ကို ယုံကြည်တဲ့ ကျွန်မတို့လိုလူတွေကို ဆီ လုံးဝမပါတဲ့ အရည်ကျဲကျဲ ဟင်းပဲ ပေးတယ်။ အလုပ်ကြမ်းစခန်းမှာ တစ်ရက်က တစ်နှစ်လို ကြာတယ်လို့ ခံစားရတယ်။ “ဒီလောက် မှောင်မိုက်ပြီး စိတ်ဆင်းရဲစရာကောင်းတဲ့ နေ့ရက်တွေ ဘယ်တော့မှ ပြီးဆုံးမှာလဲ” လို့ နေ့တိုင်း ကျွန်မ တွေးမိတယ်။ ကျွန်မ တော်တော်လေး အားနည်းနေလို့ ဘုရားသခင်ဆီ ဆုတောင်းခဲ့တယ်။ ဘုရားသခင်ရဲ့ ဒီနှုတ်ကပတ်တော်တွေကို ကျွန်မ စဉ်းစားလိုက်တယ်။ “ဘုရားသခင် မည်သို့ပင် အမှုပြုသည်ဖြစ်စေ၊ သင်၏ပတ်ဝန်းကျင်မှာ မည်သည့်ပတ်ဝန်းကျင်ဖြစ်စေ သင်သည် အသက်ကို လိုက်စားပြီး သမ္မာတရားကို ရှာ‌ဖွေနိုင်ကာ ဘုရားသခင်၏အမှုအား သိကျွမ်းခြင်းကို လိုက်စားနိုင်သည့်အပြင် သူ၏လုပ်ရပ်များအား သိရှိဖို့ ကြိုးစားနိုင်ကာ သမ္မာတရားနှင့်အညီ ပြုမူကျင့်ကြံနိုင်လျှင် ဤသည်မှာ စစ်မှန်သော ယုံကြည်မှု ရှိခြင်း ဖြစ်ပြီး ယင်းက သင်သည် ဘုရားသခင်အပေါ် ယုံကြည်ခြင်း မပျောက်ဆုံးသေးကြောင်းကို သက်သေပြသည်။ စစ်ဆေးခြင်းအတွင်းတွင် သင်သည် သမ္မာတရားလိုက်စားခြင်းကို စွဲစွဲမြဲမြဲ လုပ်ဆောင်နိုင်ကာ ဘုရားသခင်ကို အမှန်တကယ် ချစ်နိုင်ပြီး သူနှင့်ပတ်သက်၍ သံသယမထားမှသာလျှင်၊ သူမည်သည့်အရာကို လုပ်ဆောင်ပါစေ သူ့ကို စိတ်ကျေနပ်စေဖို့ သင် သမ္မာတရားကို လက်တွေ့လုပ်ဆောင်ဆဲဖြစ်ပြီး စိတ်ထဲတွင် ဘုရားသခင်၏ ရည်ရွယ်ချက်များကို ရှာဖွေနိုင်ကာ သူ့၏ ရည်ရွယ်ချက်များကို အလေးထားနိုင်မှသာလျှင် ဤသည်မှာ ဘုရားသခင်အပေါ် စစ်မှန်သော ယုံကြည်ခြင်းရှိခြင်းဟု ဆိုလိုသည့်အရာဖြစ်သည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ စုံလင်ခြင်းသို့ ရောက်မည့်သူများသည် စစ်ဆေးခြင်းကို ခံကြရမည်) “သင်တို့အား ပြင်ဆင်ထားပြီးသော ကောင်းချီးမင်္ဂလာများကို သင်တို့ လက်ခံဖူးသလော။ သင်တို့အတွက် ပြုထားခဲ့သော ကတိများကို သင်တို့ လိုက်စားဖူးသလော။ ငါ့အလင်း၏ လမ်းပြမှုအောက်တွင် သင်တို့သည် အမှောင် အင်အားများ၏ လက်ခုပ်တွင်းမှ ထိုးဖောက်ကျော်လွှားလိမ့်မည်။ အမှောင်ထု၏ အလယ်တွင် အလင်း၏ လမ်းပြမှုကို သင်တို့ သေချာပေါက် ဆုံးရှုံးလိမ့်မည် မဟုတ်။ သင်တို့သည် အရာခပ်သိမ်း၏ အရှင်သခင်များ သေချာပေါက် ဖြစ်လိမ့်မည်။ သင်တို့သည် စာတန်၏ ရှေ့မှောက်တွင် အောင်မြင်သောသူများ ဧကန်မုချ ဖြစ်လိမ့်မည်။ အဆင်းနီသော နဂါးကြီး၏ နိုင်ငံ ကျရှုံးချိန်တွင် သင်တို့သည် ငါ၏ အောင်မြင်မှု၏ သက်သေအဖြစ် မြောက်မြားလှစွာသော လူအုပ်ကြီး၏ အလယ်တွင် သေချာပေါက် ရပ်ရလိမ့်မည်။ သင်တို့သည် သိနိမ်ပြည်တွင် သေချာပေါက် ခိုင်မာစွာ ရပ်တည်ပြီး မယိမ်းယိုင်ဘဲ ရှိကြလိမ့်မည်။ သင်တို့ ခါးစည်းခံရသည့် ဆင်းရဲဒုက္ခများကြောင့် သင်တို့သည် ငါ၏ ကောင်းချီးမင်္ဂလာများကို အမွေခံကြရလိမ့်မည် ဖြစ်ပြီး စကြဝဠာ တစ်ခွင်လုံးတွင် ငါ၏ ဘုန်းအသရေ အလင်းကို သေချာပေါက် တောက်ပစေကြလိမ့်မည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ စကြဝဠာတစ်ခုလုံးထံ ဘုရားသခင်၏ နှုတ်ကပတ်တော်များ၊ အခန်း (၁၉)) ဘုရားနှုတ်ကပတ်တော်တွေက ကျွန်မကို တကယ်ပဲ နှစ်သိမ့်ပေးပြီး အားပေးခဲ့တယ်။ အောင်မြင်သူဆိုတာ နှိပ်စက်ညှဉ်းပန်းမှုနဲ့ ဆင်းရဲဒုက္ခတွေကြားမှာ သမ္မာတရားကို လက်တွေ့ ဆက်လုပ်ဆောင်နိုင်ပြီး စာတန်ကို အောင်မြင်တဲ့သူ၊ ဘုရားသခင်အတွက် သက်သေခံနိုင်တဲ့သူပါပဲ။ ဒါပေမဲ့ ကျွန်မက နည်းနည်းလေး ဒုက္ခရောက်တာနဲ့ အပျက်သဘောဆောင်ပြီး အားနည်းသွားတယ်။ ဒီပုံစံနဲ့ ကျွန်မ စာတန်ကို ဘယ်လို အောင်မြင်နိုင်မှာလဲ။ ဒီဆင်းရဲဒုက္ခတွေကို ခံစားရပြီး ဘုရားသခင်အတွက် သက်သေခံဖို့ အခွင့်အရေးရတာဟာ ဘုရားသခင်က ကျွန်မကို မြှောက်စားပြီး ကောင်းချီးပေးတာပဲ။ ဒါကို တွေးမိတော့ ဒီဆင်းရဲဒုက္ခက တန်ဖိုးရှိပြီး အဓိပ္ပာယ်ရှိတယ်လို့ ခံစားလိုက်ရတယ်။ ဘုရားသခင်ကို ကျိုးနွံနာခံ၊ အားကိုးပြီး ဒီအရာတွေကို တွေ့ကြုံဖို့ ကျွန်မ လိုလားခဲ့တယ်။ ဒီလိုနဲ့ ဆုတောင်းတာရယ်၊ ဘုရားနှုတ်ကပတ်တော်ရဲ့ လမ်းပြမှုတွေရယ်ကို အားကိုးပြီး ထောင်ထဲမှာ တစ်နှစ်ကြာ ဖြတ်သန်းခဲ့တယ်။ အလုပ်ကြမ်းစခန်းက ထွက်လာတဲ့အချိန်မှာ ကျွန်မ ပေါင် ၃၀ ကျော် ဝိတ်ကျသွားပြီး လက်တွေမှာလဲ ဒဏ်ချက်တွေ ကျန်ရစ်ခဲ့တယ်။

အလုပ်ကြမ်းစခန်းက ထွက်လာပြီးနောက်မှာလဲ ကွန်မြူနစ်ပါတီက ကျွန်မကို စောင့်ကြည့်တာ မလျှော့ခဲ့ဘူး။ ကျွန်မ ဘုရားသခင်ကို ယုံကြည်နေသေးလား၊ စုဝေးပွဲတွေ တက်နေသေးလားဆိုတာကို စောင့်ကြည့်ဖို့သက်သက် ရွာထဲမှာ သတင်းပေးတစ်ယောက် ထားခဲ့တယ်။ ဘောင်ခတ်ထားခံရသလို ဘဝနဲ့ ကျွန်မ ရှင်သန်ခဲ့ရတယ်၊ စုဝေးပွဲတွေ မတက်နိုင်၊ ဧဝံဂေလိတရား မဟောနိုင်တော့ဘူး။ ဒါကြောင့် တာဝန်တွေကို ထမ်းဆောင်ဖို့အတွက် အိမ်ကနေ ထွက်သွားဖို့ကလွဲပြီး ရွေးချယ်စရာမရှိခဲ့ဘူး။ အဲဒီနှစ်တွေအတွင်းမှာ ရဲစခန်းကလူတွေ ကျွန်မအိမ်ကို ခဏခဏလာပြီး ကျွန်မ ဘယ်ရောက်နေလဲဆိုတာ အမျိုးသားကို စစ်မေးတတ်တယ်။ ပြီးတော့ ကျွန်မသားနဲ့ ချွေးမဆီ ဖုန်းခဏခဏဆက်ပြီး ကျွန်မကို ရှာခိုင်းတယ်။ တစ်နေ့မှာ ချွေးမက လမ်းမှာ ကျွန်မနဲ့တွေ့ပြီး အိမ်ပြန်လိုက်ခဲ့ဖို့ အတင်းခေါ်တယ်။ အိမ်ရောက်တော့ သားက မျက်ရည်တွေဝဲပြီး ပြောတယ်။ “အမေ အိမ်မှာမရှိရင် ရဲစခန်းက ဖုန်းခဏခဏဆက်လို့ သားတို့ အေးအေးဆေးဆေးကို မနေနိုင်ဘူး။ အမေ ဘုရားသခင်ကို ယုံကြည်တာ ကောင်းမှန်း သားတို့ သိပါတယ်။ ဒါပေမဲ့ ကွန်မြူနစ်ပါတီက ဒါကို ဆန့်ကျင်နေတယ်လေ။ အမေသာ ဘုရားသခင်ကို ဆက်ယုံကြည်နေရင် သူတို့က သားတို့ကလေးတွေကို ကျောင်းတက်ခွင့် ပေးမှာ မဟုတ်ဘူး။ သားတို့ဘဝတွေ ရပ်တည်ဖို့မလွယ် ဖြစ်လာမှာပဲ။ အမေ ရွေးရမယ်၊ အမေ့ဘုရားလား၊ ဒီမိသားစုလား” တဲ့။ ဒါကို ကြားတော့ ကျွန်မ တွေးမိတယ်။ “ငါသာ ဘုရားသခင်ကို ဆက်ယုံကြည်ပြီး ဧဝံဂေလိတရား ဟောနေရင် ငါနဲ့ သားနဲ့ချွေးမကြားက ဆက်ဆံရေး ပြိုပျက်သွားမှာပဲ။ နောက်ဆို သူတို့ ငါ့ကို ဂရုစိုက်တော့မှာ မဟုတ်ဘူး။ ငါ အသက်ကြီးလာရင် ဘယ်လိုလုပ်မလဲ” လို့ပေါ့။ ကျွန်မ စိတ်နှလုံးထဲကနေ ဘုရားသခင်ဆီ ဆုတောင်းလိုက်တယ်။ အဲဒီအချိန်မှာ ဒီဘုရားနှုတ်ကပတ်တော်တချို့ကို စဉ်းစားလိုက်တယ်။ “ဘုရားသခင်နှင့် စာတန်တို့သည် ဝိညာဉ်ရေးရာ နယ်ပယ်ထဲ တိုက်ပွဲ ဆင်နွှဲနေစဉ်တွင် သင်က ဘုရားသခင်ကို မည်ကဲ့သို့ စိတ်ကျေနပ်မှု ပေးသင့်သနည်း။ ပြီးလျှင် သူ့ကို သင်၏ သက်သေခံချက်တွင် မည်ကဲ့သို့ ခိုင်မာစွာ ရပ်တည်သင့်သနည်း။ သင့်ထံ ဖြစ်ပျက်သည့် အရာတိုင်းက ကြီးမားသော စမ်းသပ်မှုဖြစ်ပြီး သက်သေခံဖို့အတွက် ဘုရားသခင်က သင့်ကို လိုအပ်သည့်အချိန် ဖြစ်ကြောင်းကို သင်သိသင့်သည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ဘုရားသခင်ကို ချစ်ခြင်းသည်သာလျှင် ဘုရားသခင်ကို အမှန်တကယ် ယုံကြည်ခြင်းဖြစ်သည်) ဘုရားနှုတ်ကပတ်တော်တွေကနေတစ်ဆင့် ဘုရားသခင်ရဲ့ ရည်ရွယ်ချက်ကို ကျွန်မ နားလည်သွားတယ်။ ကျွန်မ ရင်ဆိုင်နေရတဲ့ အခြေအနေတွေဟာ စမ်းသပ်မှုတစ်ခုဖြစ်ပြီး ကျွန်မက ဘုရားသခင်ဘက်မှာ ရပ်တည်ပြီး ကိုယ်တော့်ကို ကျေနပ်အောင် လုပ်ရမယ်။ သားနဲ့ချွေးမက ကျွန်မကို နှောင့်ယှက်ပြီး တားဆီးနေပေမဲ့ တရားခံအစစ်ကတော့ ကွန်မြူနစ်ပါတီပါပဲ။ ဒီလိုနည်းလမ်းတွေသုံးပြီး ကျွန်မ ဘုရားသခင်ကို သစ္စာဖောက်အောင် အတင်းအကျပ် ကြိုးစားနေတာလေ။ စာတန်ရဲ့ လှည့်ကွက်တွေကို ကျွန်မ အောင်မြင်ခွင့် မပေးနိုင်ဘူး။ စာတန် အရှက်ရအောင် ကျွန်မ ဘုရားသခင်ကို အားကိုးပြီး သက်သေခံချက်မှာ ခိုင်ခိုင်မာမာ ရပ်တည်ရမယ်။ ကျွန်မဘဝ ဘယ်လိုပဲဖြစ်ပါစေ၊ သားက ကျွန်မကို ဂရုစိုက်သည်ဖြစ်စေ၊ မစိုက်သည်ဖြစ်စေ အားလုံးက ဘုရားသခင်ရဲ့ လက်ထဲမှာပါပဲ။ ကျွန်မ ဘုရားသခင်ကို အားကိုးပြီး တွေ့ကြုံဖို့ လိုလားနေပါတယ်။ အိမ်မှာနေရင် ယုံကြည်ခြင်းကို လက်တွေ့မလုပ်ဆောင်နိုင်သလို တာဝန်လဲ မထမ်းဆောင်နိုင်မှန်း သိလို့ အိမ်ကထွက်ပြီး တာဝန်ဆက်ထမ်းဆောင်ဖို့ နည်းလမ်းရှာခဲ့တယ်။

အဆင်းနီတဲ့ နဂါးကြီးက ကျွန်မကို လိုက်ဖမ်းနေတာ နှစ်တွေအများကြီး ကြာပါပြီ။ သူ ကျွန်မကို နှိပ်စက်ညှဉ်းပန်းလေလေ၊ ကျွန်မ သူ့ကို အူလှိုက်သည်းလှိုက် မုန်းတီးပြီး ငြင်းပယ်လေလေပါပဲ။ ပြီးတော့ ယုံကြည်မှု ပိုခိုင်မာလာပြီး ဘုရားသခင်နောက်လိုက်ဖို့၊ တာဝန်ထမ်းဆောင်ဖို့ ပိုစိတ်ပိုင်းဖြတ်မိလေလေပါပဲ။ ဘုရားသခင်ကို ကျေးဇူးတင်ပါတယ်။

YouTube: https://l.kingdomsalvation.org/my/video
Facebook: https://|.kingdomsalvation.org/my/facebook

Email: contact.my@kingdomsalvation.org






